
ПЭУБЛЭ ПСАЛЪЭ

Урыс тхакIуэшхуэ Горький Максим зэгуэр жиIэгъащ мыпхуэдэу: 
«Бзэр къэзыгъэщIыр цIыхубэрщ. Бзэр литературэбзэрэ цIыхубэм я бзэу 
щызэхагъэкIым деж, абы къикIыр бзэ «цIынэрэ» мастерхэр зыхэлэжьыхьарэ 
зэрыдиIэрщ». «Мастер» хъужыр, дауикI, тхакIуэ-усакIуэхэрщ – ахэращ 
псом япэу цIыхубэм Iурылъ бзэр къэзыщтэу езыгъэфIакIуэр. Шэч хэмылъу, 
литературэр зи IэщIагъэ псоми я зэфIэкIыр абы и лъэныкъуэкIэ зэхуэдэкъым. 
Псалъэм папщIэ, урысхэм Пушкиныр адрей псоми къыхаIэтыкI, абы 
иджырей урыс литературэбзэм и лъабжьэр игъэтIылъауэ къалъытэри. 
Адыгэхэм (къэбэрдей-шэрджэсхэм) апхуэдэу диIэщ ЩоджэнцIыкIу Алий. 
ГурыIуэгъуэщ мы зи цIэ къитIуахэм я бзэр джынми гулъытэ лей щIигъуэтыр, 
аращ Пушкиным и бзэр лъэныкъуэ куэдкIэ къахутэу абы томиплI хъууэ 
псалъалъэшхуэ щIыхузэхалъхьар (Словарь языка А. С. Пушкина. В 4-х томах. 
М.: Государственное издательство иностранных и национальных словарей, 
1956-1961), ар щапхъэ хуэхъуу Зэхъуэхъу Лиуани ЩоджэнцIыкIум и бзэм и 
псалъалъэм щIелэжьар (Зэхъуэхъу Л. ЩоджэнцIыкIу Алий и бзэм и псалъалъэ. 
Налшык: Эльбрус, 1975). Иужьрейм и псалъэпэм зэрыщыжиIэщи, «Алий 
и дэтхэнэ псалъэри купщIафIэщ, шэрыуэщ, гъэхуащ. Адыгэ усакIуэшхуэм 
адыгэ литературэбзэр иригъэфIакIуэ зэпыту зэрыщытар абы и тхыгъэхэр 
щыщIупщытыкIым деж икъукIэ наIуэ мэхъу».

Литературэм и классикхэм я къалэмыпэм егъэбатэ, зэщIекъуэ бзэм и 
фIыпIэр. ЩоджэнцIыкIум и тхыгъэхэм къыщигъэсэбэпар псори псалъэ мини 
7-рэ 200-м щIигъу фIэкIа мыхъуми, Зэхъуэхъум тэмэму гу зэрылъитащи, абы 
и бзэм и псалъэхэр адыгэ литературэбзэм нэхъыбэрэ къыщагъэсэбэпхэр 
арауэ къэплъытэ хъунущ. Абы нэмыщIкIэ, усакIуэм а зы псалъэ дыдэм и 
мыхьэнэщIэхэр къигъэхъуурэ литературэбзэр абыкIэ нэхъ къулей ищIащ.

ЩоджэнцIыкIу Алий и лъэпкъым хуилэжьам и инагъыр жыIэгъуейщ, ауэ, 
дауи, ди литературэми, ди бзэми я зыужьыныгъэр абы и деж щиухакъым. Алий 
къызэрытхэмытыжрэ илъэс 75-м зэрыщIигъуар къэплъытэмэ, и чэзу хъуакъэ 
Алий и лъэужь ирикIуахэм я зэфIэкIыр наIуэ къэтщIыну? Апхуэдэ гупсысэм 
къыхэкIащ Гуманитар къэхутэныгъэхэмкIэ Къэбэрдей-Балъкъэр институтым 
адыгэбзэмкIэ и къудамэр КIыщокъуэ Алим и бзэм и псалъалъэ щIыным яужь 
ихьэныр. Къыхэдгъэщынщи, мыпхуэдэ псалъалъэ зэхэлъхьэным хуабжьу 
дытригъэгушхуат КIыщокъуэ Алим къызэралъхурэ илъэс 90 зэрырикъум 
теухуауэ Налшык 2004 гъэм щекIуэкIа Урысейпсо щIэныгъэ конференцым 
и лэжьыгъэм хэтахэр ди мурадым щыгъуазэ щытщIам щыгъуэ, абыхэм 
ди гуращэр къыддаIыгъауэ зэрыщытам. А зэIущIэшхуэм кърикIуахэр 

къызэщIэзыкъуэж резолюцэм пункт нэхъыщхьэу хэтахэм ящыщщ зи ужь 
дихьа псалъалъэм мыхьэнэшхуэ зэриIэнур, икIи абы елэжьыныр, тхылъу 
къыдэгъэкIыныр Iэмал зэриIэкIэ щIэгъэпсынщIэн зэрыхуейр.

НэгъуэщI гуэр мыхъуу, КIыщокъуэ Алим къыщIыхэтхар, дауи, зэрымыщIэкIэ 
къэхъуа Iуэхукъым. Абы щхьэусыгъуэ зыбжанэ иIэщ.

Псом япэу, зыми шэч къытрихьэу къыщIэкIынкъым КIыщокъуэм и 
творчествэр къэбэрдей литературэм и нэхъ лъагапIэшхуэ дыдэу зэрыщытым. 
КъыщIэна тхыгъэхэм я фIагъкIи, я куэдагъкIи, я зэмылIэужьыгъуагъэкIи 
(ар зыхэмылэжьыхьа жанр литературэм хэткъым) абы къыпэхъун дэ 
мызыгъуэгукIэ диIэкъым. Ауэ щыхъукIэ, ди нобэрей адыгэбзэм и зэфIэкIыр 
псом япэу къызэрыбгъэлъэгъуэфынур КIыщокъуэм и тхыгъэхэмкIэщ. 
1999 гъэм къыдэкIа Адыгэбзэ псалъалъэр щызэхалъхьэм, абы елэжьахэм 
тегъэщIапIэу яIар Алим и тхыгъэ нэхъ пIащэхэм ящыщу «Хъуэпсэгъуэ нур», 
«Мазэ ныкъуэ щхъуантIэ» романхэрщ, и усэхэм ящыщуи нэхъ пасэу (1950-
60 гъэхэм) итхахэрщ. Ауэ щыхъукIэ, КIыщокъуэм и бзэм и къулеягъыр 
къэтIэщIа мыхъуауэ къэнат.

ЕтIуанэрауэ, Адыгэ псалъалъэм и гугъу щытщIакIэ, къэгъэлъэгъуапхъэщ 
абы и тIасхъапIэ нэхъыщхьэр. Ар псалъэр щыбгъэнахуэкIэ тегъэщIапIэ 
нэхъыщхьэ хъун хуей лъэпкъ художественнэ литературэм и щапхъэхэмкIэ 
а псалъалъэр зэрыкъулейсызырщ. Мыр зэхэзылъхьахэм я зэранкъым – 
псалъалъэ ящIыну я мураду иллюстрацэхэр ягъэхьэзырын щыщIадза 
1950-60 гъэхэм нобэ елъытауэ икъукIэ мащIэщ адыгэ тхылъу щыIар. Ахэр 
зэрахуримыкъум къыхэкIкIэ, хэкIыпIэу къагъуэтар урыс, нэгъуэщI лъэпкъ 
литературэхэм ящыщу а зэманым зэрадзэкIыурэ куэду къыдагъэкIыу 
щыта тхыгъэхэри къэгъэсэбэпынырщ. Апхуэдэ щIыкIэкIэ адыгэбзэ 
псалъэгъэнахуэм и Iэрытхым щапхъэу ихуауэ щытащ Горький М. и «Анэ» 
романыр, Родари Дж. и «Чипполино къыщыщIахэр», Чаплинэ Г. и «Си 
гъэсэнхэр», нэгъуэщI Iэджи. Нэхъ иужькIэ, 1980-90 гъэхэм, псалъалъэм 
щелэжьыжым щыгъуэ, апхуэдэу пщIэныр зэрыщыуагъэр нэрылъагъути, ахэр 
хагъэкъэбзыкIыжащ. Ауэ щIэрыщIэу абыхэм я пIэкIэ нэгъуэщI щапхъэхэр 
къэлъыхъуэным зэманышхуэ ихьынут, арыншами илъэс куэд лъандэрэ 
къыдэкIын хуейуэ гувэ псалъалъэр аргуэру адэкIи кIыхьлIыхь пщIыныр 
къемызэгъти, ар къыдэкIыным хуэзыгъэхьэзырахэм пIэщIэгъуэкIэ езыхэм 
къагупсыса щапхъэ гуэрхэр дыщIагъури, псалъалъэр икIэм-икIэжым дунейм 
къытрагъэхьащ.

Мы къыжытIахэм къикIыркъым Адыгэбзэ псалъалъэм и пщIэм ныбжь гуэр 
тредгъэдзэну дыхэту. Хьэуэ, мыр абы елэжьахэри, ди лъэпкъыр зэрыщытуи 
зэрыгушхуэ хъун ехъулIэныгъэшхуэщ, къызэщIиубыдэ псалъэхэм я 
бжыгъэкIи, ахэр зэрыгъэнэхуам, урысыбзэкIэ зэдзэкIа зэрыхъуам я фIагъкIи 
къапэхъун псалъалъэ зиIэ лъэпкъ ноби Кавказ Ищхъэрэм искъым, Урысейр 
зэрыщыту къапщтэми, апхуэдэ зиIэр зырызыххэщ. Ауэ итIани дэ щIэдмыуфэу 

къыжытIэн хуейщ абы и щыщIагъэу дяпэкIэ къызэднэкIын хуейхэри.
Ар, псом япэу иджыри зэ къытыдогъэзэжри, ди иджырей литературэр 
псалъалъэм и лъабжьэу щытын зэрыхуейрщ. Апхуэдэу хъун папщIэ, ди 
тхакIуэ, усакIуэ, драматург пажэхэм я тхыгъэхэр зэхэтхыкIауэ картотекэ 
щIыпхъэщ. Апхуэдэ лэжьыгъэм щIэдзапIэ хуэхъун хуейр, дауи, КIыщокъуэ 
Алимти, абы и деж къыщедгъэжьауэ аращ. Зэманым къигъэлъэгъуащ абыкIэ 
дызэрыщымыуар: Алим и тхыгъэхэм мымащIэу къыщыдогъуэт иджыри 
къэс ди зы псалъалъи мыкIуа псалъэхэр – ар зы лъэныкъуэкIэ; нэгъуэщI 
лъэныкъуэкIи, псалъалъэхэм ярыт псалъэхэм я мыхьэнэр къызэрыгъэнэхуар 
гъэтэмэмыжын щыхуей, псалъэм мыхьэнэуэ иIэхэм ящыщ мыгъэнэхуауэ 
къыщына куэдрэ къыщIощ Алим и щапхъэ нэIурытхэм я фIыгъэкIэ. Мис 
ар дыдэращ КIыщокъуэм и псалъалъэм къалэн нэхъыщхьэу хуэдгъэувари – 
адыгэбзэ псалъэхэр нэхъ щызу, ирикъуу зэхуэхьэсауэ дяпэкIэ къыдэкIыну 
псалъалъэхэм гъэкIуэн, а псалъэхэм я мыхьэнэхэр тэмэму зэхэхуауэ, ахэр уи 
фIэщ зыщI щапхъэ тэрэзхэмкIэ щIэгъэбыдэжауэ къэхьын. А къалэнымкIэ 
КIыщокъуэм и псалъалъэм иIэ зэфIэкIыр къигъэлъагъуэу щапхъэ зыбжанэ 
къэтхьынщ.

Адыгэбзэ псалъалъэр къызэрызэIуих япэ дыдэ статьяхэр къэтщтэнти. 
Мыбы «А» статьяуэ щы итщ. Япэр зыхухэхар алфавитым и япэ хьэрфыр 
аращи, ар Iуэхум хэдбжэнкъым. Мыдрей тIум щыщу зыр щхьэ гуэр 
е предмет къигъэлъагъуэу къагъэсэбэп зыгъэлъагъуэ цIэпапщIэрщ, 
етIуанэр къигъэлъагъуэ мыхьэнэ елъытауэ Iыхьищу зэпауда междометиещ: 
1) гъэщIэгъуэныгъэ, къэуIэбжьыныгъэ; 2) зыгуэр къызэрагубзыгъыжар, 
къызэрацIыхужар къегъэлъагъуэ; 3) зыгуэрым пщIэ зэрыхуамыщIыр, 
мыхьэнэ иIэу къызэрамылъытэр къегъэлъагъуэ [Адыгэбзэ псалъалъэ, 1999, 
нап.19]. Иджы деплъынти ар дыдэр КIыщокъуэм и бзэм тещIыхьа псалъалъэм 
къызэрыщыхьам. Мыбдеж «а» статьяуэ тху къыщокIуэри, зэхэдгъэкIынщ 
апхуэдэ зэщхьэщыкIыныгъэр къыздикIыр. Алфавитым и хьэрфымрэ 
зыгъэлъагъуэ цIэпапщIэмрэ я статьяхэр псалъалъитIми щызэтохуэри, абыхэм 
я гугъу тщIынкъым. АдэкIэ зы статья урысыбзэ союз «а» жыхуиIэм теухуащ, 
ар КIыщокъуэм и адыгэбзэ текстым къызэрыхэхуэм къыхэкIкIэ: – А ваша? 
(Уэ-щэ?) – жиIэу Ерул урысыбзэкIэ щIэупщIэри, зэрыщIэупщIам щышынэжауэ, 
цIыхухэм захигъэпщкIуэжащ. (Хъуэпсэгъуэ нур).

Мыпхуэдэ статья Адыгэбзэ псалъэгъэнахуэм хэтыни хуеякъым – мыр абы и 
къалэнхэм хыхьэркъым. АдэкIэ междометием теухуа статьяр КIыщокъуэм и 
псалъалъэм мыхьэнитхуу щызэщхьэщыдзауэ къыщокIуэ:

1) гъэщIэгъуэныгъэ: А телъыджэ! (Хъуэпсэгъуэ нур); А лIэун, блын кIэзяти 
щыIэ? (Мазэ ныкъуэ щхъуантIэ);

2) гухэщI, гущIэгъу: – А зи анэ мыгъуэ тхьэр еуа, – жиIэри уIэгъэ къомыр 
щилъагъум, Хьэбибэ и щхьэфэцым зиIэтащ (Нал къута);

3) хъурджауэ: А лIэун, дэ къомыр къулыкъущIэ дыхъумэ, вакIуэ хэт дэкIын?
(Зи лъэрыгъыпс тIыгъа);

4) гухэхъуэ, дэрэжэгъуэ: А дуней, ислъэмей хэт къэфа! (Бажэ пшынэ);
5) хъуэпсэныгъэ, фыгъуэныгъэ: Адакъэм ехъуапсэ Iэджи щыIэщ: – А зи насып, 

тхьэм и пщIантIэм щыулъэпхъэщэнущ Джэлил (Бабыщыкъуэ адакъэпщ).
Зэрытлъагъущи, мы статьямрэ Адыгэбзэ псалъалъэм итымрэ зы мыхьэнэкIэ 

(гъэщIэгъуэныгъэ) фIэкIа зэтехуэркъым, КIыщокъуэм и псалъалъэм 
къыщыгъэлъэгъуа мыдрей плIыр модрейм итыххэкъым. ЗэщхьэщыкIыныгъэр 
абдежи щиухыркъым – Адыгэбзэ псалъалъэм и мыхьэнитI къэнар КIыщокъуэм 
ейм статья щхьэхуэу къыщокIуэ, нэгъуэщI зы мыхьэнэи щIыгъужауэ:

А–А (49). междом. 1. Зыгуэр зэхэщIыкIыныгъэ, къыгурыIуэныгъэ 
къегъэлъагъуэ. А-а, къызгуроIуэ, сымаджэ нэпцI зищIащ, мыбы 
къэмыкIуэн щхьэкIэ (Мазэ ныкъуэ щхъуантIэ). 2. Зыгуэр къызэращIэжар, 
къызэрацIыхужар къегъэлъагъуэ. А-а, къысщыгъупщэрти, мы тIэкIур 
къыпхуэсхьат (Хъуэпсэгъуэ нур). Псоми гу лъатащ, Инал Къэзмай дадэ 
стIолым бгъэдэсу щилъэгъуам, ар зыхуихьынур имыщIэу зэригъэщIэгъуам, 
арщхьэкIэ и гум илъ уигъэщIэнт: «А-а, Къэзмай, къеблагъэ, хъарзынэщ 
укъэкIуамэ, укъызэрыкIуар» (Мазэ ныкъуэ щхъуантIэ). А-а, сщыгъупщэжати 
Iэмэпсымэ хъарзынэ зэрызиIэр (Тепщэч къэзылъэтыхь). 3. Зи гугъу ящIым 
пщIэшхуэ зэрыхуамыщIыр, мыхьэнэшхуэ иIэу къызэрамылъытэр, Iумпэм 
зэращIыр къегъэлъагъуэ. [Шлоссер:] А-а, Кавказ къуажэцIэхэр емынэми 
хузэгъэщIэнкъым, Ростов къыщыщIэдзауэ мыбы къэс нэкIэ узэплъын зы къуажи 
щыIэкъым (Гъуэгуанэ). А-а, игъащIэми делэIуделафэщ жаIэ абы щхьэкIэ… 
(Хъуэпсэгъуэ нур). А-а, фэ къывгурыIуэ щыIэкъым, – жиIэри адакъэр бабыщым 
щыбгъэдыхьэм, бабыщхэри къэгузэващ: – А-ды-дыд! (Бабыщыкъуэ адакъэпщ). 
4. Гукъанэ зэрыхуащIыр, зэрыщIэнакIэр кърагъэлъагъуэ. – А-а, щхьэл-мэл, 
жыфIэурэ вгъэщхьэрыуащ [хьэщIэхэр] (Хъуэпсэгъуэ нур). – А-а! Укъэсаи уэри, 
уи шыкIэ мафIэ егъэуауэ (Щынэхужьыкъуэ). [Гесиод:] Сыкъэгубжьщ абдежи, 
адакъэм и щхьэр пызгъэлъэтщ къамэмкIи, адакъэм и лъымкIэ си джанэри 
лъызащIэ сщIыри ди гъунэгъум я унэм къамэр сIыгъыу сыщIэлъэдащ: - «А-а, 
фыкъэзгъуэтакъэ иджы!» (Тепщэч къэзылъэтыхь).

Мы иужьрей къэхьыкIэр нэхъ зэрытэмэмым шэч хэлъкъым: Адыгэбзэ 
псалъалъэм зэрищIым хуэдэу, зи тхыкIэкIи, зи къэпсэлъыкIэкIи зэтемыхуэ 
псалъитIыр – «а», «а-а» жыхуиIэхэр – зы статьям щызэхэбгъэзэрыхьыныр 
щыуагъэщ.

АдэкIэ КIыщокъуэм и бзэм и сэбэпкIэ иджыри зы псалъэ зэфIэгъэувэжа 
хъуащ, Адыгэбзэ псалъалъэм IэщIэхуауэ:

А II (62). Зыгуэрым зыщыхуагъазэкIэ къагъэсэбэп псалъэ, «ей», «мыдэ 
къакIуэт» мыхьэнэ иIэу. А тIу, а си псэ тIэкIур зышхын, тхьэ къыджепIэн – 
си щIалэ цIыкIу мыгъуэм ухуэмызауэ пIэрэ? (Хъуэпсэгъуэ нур). А Тембот, 
а си щIалэ цIыкIу, а си Iэбыдэлъэбыдэ цIыкIу, угъукIэну къебгъэжьати,
абы гу щыпхуакъым, уи кIыщ тIэкIуми и щхьэр иуэжащ (Мазэ ныкъуэ 
щхъуантIэ). А Саружан, а си хъыджэбз цIыкIу, уи щхьэгъусэм тхьэм 
къигъэзэжыну жиIэ, къигъэзэжмэ, си псэ закъуэ, зыщумыгъэгъупщэ (Къалэн).

«Абдж» статьяр псалъалъитIми ярытщ, Адыгэбзэ псалъалъэм мыхьэнищ 

щиIэу, КIыщокъуэм и бзэм мыхьэниплIу къыхэхуэу. ТIуми щызэтохуэ 
мыхьэнитIыр: 1) Щхьэгъубжэ, бжэхэм халъхьэ пкъыгъуэ; 2) птулъкIэ с.ху. 
кумбыгъэ. Абыхэм нэмыщIкIэ, КIыщокъуэм и щапхъэхэмкIэ наIуэ къохъу 
иджыри мыхьэнитI: 1) витринэ, гъэлъэгъуапIэ: Мис а сэшхуэр абджым 
илъу Тыгъэ псоми хэлъкъэ дахэу (Лъэпкъхэм я тыгъэ). 2) уэздыгъащхьэ: 
Классышхуэм зы уэздыгъэ закъуэ и абджыр къутауэ щIэтрэ, гъунэгъуу 
щысым зыгуэр илъагъуми, щIыбагъымкIэ щысым илъагъу щIагъуэ щымыIэу и 
тетрадым тефыщIыхьу щыст (Зи лъэрыгъыпс тIыгъа).

Мыпхуэдэу узэрыхуэзэр зэкъым икIи тIэукъым – КIыщокъуэм и 
псалъалъэм и сыт хуэдэ Iыхьэ къащти, адыгэбзэм и зы псалъалъи иджыри 
имыхуа мыхьэнэхэр псалъэ куэдым къалъыкъуокI, апхуэдэу мыхъункIи Iэмал 
иIэкъым, Алим хуэдэу бзэ къулей зыIурылъым и тхыгъэхэр тегъэщIапIэу 
ущиIэм и деж. Деплъынти иджы нэгъуэщI хьэрфкIэ – «б»-кIэ къригъажьэ 
псалъэ зытIущ.

«Бэлыхь» плъыфэцIэм и мыхьэнэуэ иджыри къэс псалъалъэхэм итар 
«фIагъышхуэ зыбгъэдэлъ» жыхуиIэрщ (Адыгэбзэ псалъалъэ, 1999, нап. 35). 
КIыщокъуэм и деж а псалъэм къыщыхудогъуэт «мыхьэнэшхуэ зиIэ» жыхуиIэр: 
[Къыдырым бажэм жреIэ:] Къоджэ, жыIэ, кхъухьыпщыр, Iуэху бэлыхь гуэркIэ 
къыпхуейуэ (Кхъухь пхэнж).

АдэкIэ къэтщтэнщ «бзаджэ» плъыфэцIэр. Адыгэбзэ псалъалъэм абы 
къыщыхуахь мыхьэнищ: 1) е зигу илъ; 2) гуащIэ; хьэлъэ, Iей; 3) хьэгъэщагъэ 
зигу илъ, Iэмалшы (Адыгэбзэ псалъалъэ, 1999, нап. 470). Пэжщ, мы щыми 
КIыщокъуэм и тхыгъэхэм щапхъэ куэд къащыхуэбгъуэтыфынущ. Ауэ 
абыхэм ящIыIужкIэ къыкъуокI «егъэлея» мыхьэнэри: Уэшхышхуэм и 
ужькIэ ятIэ бзаджэти, шым лъэбакъуэ ичыху, фIалъэкIэ ятIэр иупцIырт. 
(Хъуэпсэгъуэ нур).

«Бзэгу» псалъэм къигъэлъагъуэр жьэ кIуэцIым жьэдэт пкъыгъуэрщ, абы 
къытекIыу псалъэ зэпха щыIэщ «бзэгу хьын» – «щэху гуэр Iуэтэн» къикIыу 
(Адыгэбзэ псалъалъэ, 1999, нап. 48). КIыщокъуэм и тхыгъэхэм къахыдогъуатэ 
а фразеологием и къалэныр «бзэгу» псалъэм и закъуэ игъэзащIэу: Темыркъан 
мыгъуэр нэхъыбэу зытекIуэдар Мысост и бзэгущ, – жиIэри пэгуным псы 
иригъэжыхьащ [Хьэбибэ] (Нал къута).

Ауэ адэкIэ къэхъур нэхъ гъэщIэгъуэныжщ: А махуэм «бзэгу» къаубыдыну 
я хьисэпу нэмыцэр атакэ къэкIуати, зыхуей дыдэр япэщIэхуащ – 
Къазыхъуэр зэрыуIэгъэ хьэлъэу яхьащ (Щынэхужьыкъуэ). Мыбы хэт 
«бзэгум» къикIыр бийм щыщу абыхэм я щэху къыпахыну гъэр ящIырщ.
Шэч къытумыхьэу жыпIэфынущ мыр урысыбзэм къыхэха калькэу 
зэрыщытыр. А бзэм «язык» псалъэм зи гугъу тщIа мыхьэнэр иIэу убгъуауэ 
къагъэсэбэпын щыщIадзар Хэку зауэшхуэм и лъэхъэнэрщ – 1941–1945 
гъэхэм. Ар урысыбзэм къыхэзыхыу адыгэбзэм япэу къизыгъэтIэсари а зауэм 



– 10 –
хэта ди тхакIуэ-усакIуэхэрщ – зауэм теухуауэ я Iэдакъэ къыщIэкIа тхыгъэхэм 
хэту. КIыщокъуэм нэмыщIкIэ, мырдыдэм ущрихьэлIэнущ Шортэн Аскэрбии, 
Къардэн Буби, Нало Ахьмэдхъани я тхыгъэхэм.

«Быдэ» плъыфэцIэм мыхьэнищ щетащ Адыгэбзэ псалъэгъэнахуэм: 
1) къутэгъуей, мыщабэ, зэпычыгъуей, зэфIэтхъыгъуей; 2) хьэл ткIий зыхэлъ, 
къыпхуимыгъэкIуэтын, лъэщ; 3) нэпсей, къэзэр (Адыгэбзэ псалъалъэ, 
1999, нап. 53). Япэ мыхьэнэм къызэщIрагъакъуэу къытфIощI Iуэхугъуэ 
зэхэмызагъэхэр: къутэгъуей – IункIыбзэ быдэ, мыщабэ – щхьэнтэ быдэ. 
Иужьрейр мыхьэнэ щхьэхуэ щыщIыжащ КIыщокъуэм и псалъалъэм: 
Асыхьэтым лIыжьыр щхьэнтэ быдэм теджэлащ (Бдзэжьеящэм ипхъу). 
Иджыри нэгъуэщI зы мыхьэнэи егъуэт «быдэм» – ткIий, фIэкIыпIэншэ; 
узытекI мыхъун: Бэлацэ щIалэ цIыкIуитIым унафэ быдэ къахуищIащ уIэгъэхэр 
зыщIэлъ унэм псэ зыIут щIамыгъэхьэну (Хъуэпсэгъуэ нур).

Иджыри къэс зи гугъу тщIар псалъэ щхьэхуэхэрщ, ауэ абыхэм нэхърэ я 
мыхьэнэр, мынэхъ инмэ, нэхъ цIыкIукъым фразеологизмэхэм. Мыхэр, шэч 
хэмылъу, бзэр нэхъ къулей, нэхъ дахэ, нэхъ щIэщыгъуэ зыщI Iэмал нэхъыщхьэ 
дыдэхэм ящыщщ. АтIэ апхуэдэ къулеигъэу ди бзэм хэтхэр зэхэбгъэкIынумэ, 
зэхуэпхьэсынумэ, КIыщокъуэ Алим и тхыгъэхэм хуэдэ уагъэлъыхъуэнщ. 
Къардэн Бубэ адыгэбзэ фразеологизмэхэм я псалъалъэ щызэхилъхьэм, 
тегъэщIапIэ нэхъыщхьэ хуэхъуар КIыщокъуэ Алимщ. Абы щыгъуэ 
фразеологизмэхэмкIэ зи бзэ нэхъ къулей дыдэу диIэр КIыщокъуэр зэрыарам 
гу лъитати, Къардэным КIыщокъуэм и бзэм къыхэхуэ фразеологизмэхэм 
къэхутэныгъэ щхьэхуэ триухуауэ щытащ (Карданов Б. М. Семантико-
стилистические функции устойчивых выражений в прозе А. Кешокова. 
Нальчик: Эльбрус, 1982). Бубэ гупсэхуу щIипщытыкIат а Iуэхум и ужь 
щихьам ирихьэлIэу КIыщокъуэм и тхылъу дунейм къытехьауэ щытахэр. Ауэ, 
зэрыгурыIуэгъуэщи, абыхэм яхэтакъым нэхъ иужькIэ къыдэкIа романхэри 
(«Щынэхужьыкъуэ», «Нал къута», «Лъапсэ»), новеллэхэри, усэхэри. Аращи, 
КIыщокъуэм и псалъалъэм фIыуэ хигъэхъуэнущ Къардэным зэхуихьэса 
фразеологизмэхэм – КIыщокъуэм и псэлъафэхэм – я бжыгъэм.

Иджы и гугъу тщIынщ Псалъалъэм и зэхэлъыкIэнум. Абы и 
проектыр щызэхэслъхьэм сэ, дауи, щыгъуазэ зыхуэсщIащ апхуэдэ 
лэжьыгъэу нэхъапэIуэкIэ дунейм къытехьахэм. Мы тхыгъэм и пэхэм 
деж къызэрыщызгъэлъэгъуащи, тхакIуэ щхьэхуэм и бзэм псалъалъэ 
хузэхэлъхьэныр къыщежьэр ди дежкъым. Апхуэдэ псалъалъэхэр 
ди къэралми, нэгъуэщI щIыпIэхэми къыщыдэкIащ. Къэтщтэнщ 
Пушкиным и бзэм и псалъалъэр. Абы Пушкиным и тхыгъэхэм къахэхуэ
псалъэ къэс анализ зэрыщамыщIа лIэужьыгъуэ къагъэнакъым. Псалъэм 
папщIэ, щыIэцIэ псалъэ къэсыхукIэ абы и бзэм дапщэрэ къыхэхуэми зэрабжам 
къыщымынэу, а псалъэр сыт хуэдэ падежым иту дапщэрэ къэкIуами, ар 
закъуэ е куэд бжыгъэу дапщэрэ ухуэзэми – ахэр нэгъунэ къапщытащ. АдэкIэ, 
глаголым дыIэбэнщи, ар сыт хуэдэ зэман формэм иту дапщэрэ къэкIуами 

зэхагъэкIащ. ГурыIуэгъуэщ а псом къаруушхуэ зэрытекIуэдар. Ауэ иужькIэ 
нэрылъагъу хъуащ апхуэдэу къатIэщIа информацэм и нэхъыбэм мыхьэнэ 
зэрамыIэр, ар зым и дежкIи сэбэп зэрымыхъур.

Адыгэ лексикографиемкIэ дыкъэIэбэмэ, зэрыжытIащи, Пушкиным и 
псалъалъэм и щапхъэм ирикIуэри, ЩоджэнцIыкIу Алий и бзэм и псалъалъэ 
зэхилъхьэгъащ Зэхъуэхъу Лиуан. Алий и тхыгъэ псори зэхитхыкIри карточкэ 
мин 60-м щIигъу хъуащ, ахэри зэхидзыжри псалъэ миниблрэ щитIрэ 
къыхэкIащ. Адыгэбзэм и адрей псалъалъэхэми къадэкIуэу, мыри, шэчыншэу, 
щIэгъэкъуэн яхуэхъуащ адыгэбзэм и иужьрей псалъалъэхэр зэхэзылъхьахэм. 
Ауэ мыри къэгъэлъэгъуэн хуейщ – Пушкиным и псалъалъэм информацэ лейр 
къебэкIмэ, ЩоджэнцIыкIум и псалъалъэр хущощIэ информацэ нэхъыщхьэм – 
мыбы псалъэхэм я мыхьэнэр щыгъэнэхуакъым. ЩIэджыкIакIуэм ар езым 
и къару къызэрихькIэ иубзыхужын хуейуэ къыхудокI, контекст зыхэтым 
щигъэзащIэ къалэным елъытауэ. Аращи, Зэхъуэхъум и IэдакъэщIэкIыр 
псалъэгъэнахуэу  убжыныр щыуагъэщ. Зи гугъу тщIы щыуагъэхэр 
КIыщокъуэм и псалъалъэм хэтыжынукъым.

КъыжытIа псор зыхуэкIуэжыращи, нэхъапэIуэкIэ дунейм къытехьа 
псалъалъэхэр зыгуэркIэ гъуэгугъэлъагъуэ тхуэхъуами, КIыщокъуэм и бзэм 
и псалъалъэм яужь дыщихьэм, абы къигъэув къалэн куэдыр дэ езыхэм япэ 
дыдэу дубзыхужын, зэфIэдгъэкIыжын хуей хъуащ.

Мыри къыхэгъэщыпхъэщ: КIыщокъуэм и псалъалъэр «лъэпкъ псалъалъэ» 
жыхуаIэм хуэдэщ. Абы сыт къикIыр? Апхуэдэ псалъалъэ лIэужьыгъуэм бзэм и 
псалъэхэмрэ и фразеологиемрэ я мыхьэнэхэр езы бзэм и IэмалхэмкIэ игъэнахуэу 
аращ, абы къыхэкIкIи абыхэм «псалъэгъэнахуэкIэ» (урысыбзэкIэ – толковый) 
йоджэ. Дызэрыщыгъуазэщи, 1999 гъэм къыдэкIа ди япэ псалъэгъэнахуэм 
псалъэхэм я мыхьэнэр езы адыгэбзэмкIэ зэрызэхихум и мызакъуэу, 
урысыбзэкIи зэредзэкI. НэгъуэщIу жыпIэмэ, мыбы псалъалъэ лIэужьыгъуитI 
щызэхэухуэнащ – лъэпкъ псалъалъэмрэ зэзыдзэкI псалъалъэмрэ. Мыпхуэдэ 
ухуэкIэм и сэбэпынагъ нэхъыщхьэу ар къэзыгупсысахэм къалъытэ псалъалъэр 
къэзыгъэсэбэпхэр нэхъыбэ зэрищIыр – ар пэжынщ. Ауэ дэ гурыщхъуэ дощI 
мыбы зэраныгъэу къишэр сэбэпынагъэм нэхърэ нэхъыбэу. Япэрауэ, бзэ 
къэс езым и «гупсысэкIэ», и ухуэкIэ зэриIэжым къыхэкIкIэ, икъукIэ гугъущ 
псалъэм теухуа статьям ар а бзэм ирипсалъэхэм къазэрыгурыIуэмрэ абы и 
мыхьэнэр нэгъуэщIыбзэ зыIурылъхэм къагурыIуэн хуэдэу зэбдзэкIынымрэ 
щызэхэбгъэзэгъэну. АдыгэбзэкIэ зы мыхьэнэуэ къэIуэтэн хуейр урысыбзэм 
деж мыхьэнитI е нэхъыбэ щIын щыхуей Iэджэрэ къохъу, е урысым зы 
мыхьэнэуэ хузэдзэкIын хуейр адыгэм мыхьэнэ зыбжанэу къыщыгурыIуэри 
гъунэжщ. Аращи, зы псалъалъэ лIэужьыгъуэр адрейм зэран хуэхъу зэпытщ.

ЕтIуанэрауэ, лъэпкъ псалъалъэм, е нэгъуэщIу жыпIэмэ, псалъэгъэнахуэм и 
къалэнщ а цIыхур езым и бзэмкIэ тэмэму гупсысэ, абы хуэIэрыхуэ ищIыну. 
Ауэ абы и пIэкIэ къэхъур сыт? Псалъалъэр къэзыщтэхэр, иджы абыхэм псоми 

урысыбзэр ящIэри, зэплъыр ар зэрызэдзэкIарщ, зыгъэнахуэ Iыхьэр нэхъыбэм 
гулъытэншэу къагъанэ. А псом къыхэкIкIи дэ къыдолъытэ псалъалъэ 
зэхэзылъхьэхэр дяпэкIэ апхуэдэ гъуэгу теувэн хуэмейуэ, аращ КIыщокъуэм и 
псалъалъэми нэгъуэщIыбзэкIэ зэдзэкIын Iуэху къыщIыхэдмыгъэхьар. 

КIыщокъуэ Алим и бзэм и псалъалъэр зэхэлъхьэным илъэсих енкIэ 
елэжьащ Гуманитар къэхутэныгъэхэмкIэ институтым адыгэбзэмкIэ и 
къудамэм и щIэныгъэлI гуп: сэ сщIащ а, б, ы, э, ю, я, I, Iу хьэрфхэмкIэ 
къригъажьэ псалъэхэр, филологие щIэныгъэхэмкIэ доктор Дзыгъуанэ Ритэ 
къылъысащ е, ж, жь, з, и, к, ку, п (пкIауэ -псоуэ, птулъкIэ – пьесэ) хьэрфхэр, 
филологие щIэныгъэхэмкIэ кандидатхэу Шэру Нинэ – в, г, гу, д, дж, дз, 
Токъумакъ Мадинэ – кI, кIу, къ, къу, кхъ, кхъу, Жылэтеж Хьэжысмел – 
х, ху, хь, хъ, хъу, п (пэ- пихыу), Къардэн Мусэдин – с, т, тI, у, ц, цI, ч, ш, 
Хэжь Залинэ – л, лъ, лI, м, н, о, пI, р, АфIэунэ Анджелэ – ф, фI, гъу, щI, 
Абазэ Маритэ – щ, Хэжь Марьянэ – п (пабгъэ – пащIэ, псы - псыIэрышэ), 
апхуэдэу литературэмкIэ къудамэм щыщ, филологие щIэныгъэхэмкIэ 
кандидат Хьэвжокъуэ Людмилэ – гъ.

Псалъалъэр КIыщокъуэ Алим къызэралъхурэ илъэсищэ щрикъум 
тыгъэ хуэтщIыну арат зытедухуар, ипэжыпIэкIи а илъэсым (2014 гъэм) 
зэхэлъхьэн духат. Ауэ тхылъу тедзэжыным текIуэдэн мылъку институтым 
къыхуэмыгъуэтурэ нобэм къэсащ. 

АдэкIэ Iэрытх хьэзыр хъуар тхылъ щIыным гугъу зыдезыгъэхьахэми я 
цIэ къиIуапхъэщ. Псом япэу къыхэзгъэщыну сыхуейт мы тхыгъэшхуэр 
мызэ-мытIэу  и пэм щыщIэдзауэ и кIэм нэсыху щIэзыпщытыкIыу абы и 
пэжырытхэмрэ нагъыщэхэр зэрыгъэувамрэ тэмэм зыщIыжа, уздигъаплъэ-
укъыздигъэплъэж къомри зэзыгъэкIужа Хэжь Марьянэ. Гуанэ Аидэ 
къригъэжьа икIи хуабжьу зыхэлIыфIыхьа оригинал-макетри абы и кIэм 
нигъэсыжащ.

Аращи фи пащхьэ илъ тхылъ пIащэр зи IэдакъэщIэкIхэр дрогушхуэ, 
япэрауэ, ди къэралми дуней псор къапщтэми литературэм и лэжьакIуэу зи 
бзэ псалъалъэ хузэхалъхьа закъуэтIакъуэххэм я сатырым адыгэ лъэпкъыр 
дызэрыгушхуэ тхакIуэ, усакIуэ щэджащэ КIыщокъуэ Алим зэрыхэдгъэувам; 
етIуанэрауэ гугъу зызыдедгъэхьа, мы лэжьыгъэр ди дежкIэ икъукIэ лъапIэщ, 
абы адыгэбзэм нобэ иIэ щытыкIэмрэ зэфIэкIымрэ наIуэ къызэрищIым, ар 
сыт и лъэныкъуэкIи зыхуей хуэза, зэрыщытыпхъэ мардэм тет япэ адыгэ 
псалъэгъэнахуэу зэрыщытым къыхэкIыу.

БищIо Борис
филологие щIэныгъэхэмкIэ доктор,

Гуманитар къэхутэныгъэхэмкIэ институтым
адыгэбзэмкIэ и къудамэм и унафэщI

ПСАЛЪАЛЪЭМ И ЗЭХЭЛЪЫКIЭР

Псалъалъэм лъабжьэ хуэхъуар КIыщокъуэ Алим и тхыгъэхэр карточкэкIэ 
зэрызэхэтхыкIам кърикIуа картотекэрщ. Абы хыхьащ усэрэ поэмэу 
адыгэбзэкIэ дунейм къытехьар къанэ щымыIэу, нэхъ тхыгъэшхуэхэм 
(романхэм, пьесэхэм, новеллэхэм) ящыщу дэтхэнэми и Iыхьэ ныкъуэр, нэхъ 
мащIэрамэ, Iыхьэ щанэр карточкэ щIащ (мыбы яхэткъым КIыщокъуэм и 
адыгэбзэ Iэрытхыр зэрыкIуэдам къыхэкIкIэ зи урыс текстыр щIэрыщIэу 
адыгэбзэ щIыжын хуей хъуа «Кхъужьыфэ», «Эмирым и сэшхуэ» романхэр). 
Карточкэу къыхатхыкIар мин 600-м щIегъу. 

1. Псалъэхэр алфавиткIэ зэкIэлъыхьащ. Дэтхэнэ зы псалъэри абзацкIэ 
къыщIедзэ, хьэрф фIыцIафэ инхэмкIэ къэщыпащ. АдэкIэ а псалъэр 
карточкэу къызэрыхатхыкIа бжыгъэр хьэрып цифрэкIэ скобкэм дэту 
къэгъэлъэгъуащ. Псалъэм зы мыхьэнэ фIэкIа имыIэмэ, а мыхьэнэр адэкIэ 
щыгъэнэхуащ, мыхьэнэр зыбжанэ хъумэ, ахэр хьэрып цифрэ фIыцIафэ точкэ 
зи ужь итхэмкIэ зэкIэлъыхьащ (1. … 2. …), мыхьэнэ къэси узэрырихьэлIэ 
бжыгъэр къэгъэлъэгъуащ. Зыгъэнахуэ Iыхьэр хьэрф (зэрыб) къызэрыгуэкIкIэ 
къэщыпащ, абы иужькIэ точкэ гъэуващ, а мыхьэнэр наIуэ зыщI щапхъэ 
(щапхъэхэр) къэхьащ Iэрытх (курсив) хьэрфхэмкIэ, дэтхэнэ щапхъэми, прозэу 
щытмэ, къызыхэха произведенэм и цIэр, усэбзэкIэ тхамэ, и цIэм нэмыщIкIэ 
ар зыхэт усэ тхылъым и цIэри, зэрыт напэкIуэцIыр къэгъэлъэгъуащ зэрыб 
къызэрыгуэкIхэмкIэ.

Зы мыхьэнэ фIэкIа зимыIэ псалъэм и щапхъэхэр:
АБЭ (4). Муслъымэн динзехьэхэм зэрахьэ щыгъын щIыIутелъ. Хьэжыжь 

зыкъом къекIуэлIам абэ ящыгъыу, хьэжы сарыкъ плъыжьри ящхьэрыгъыу 
зэхэст. Мазэ ныкъуэ щхъуантIэ, 654. Тхьэм фIыуэ илъэгъуа хьэжым и абэ 
лъапIэр хэутэн зыщIам сыт етщIэн? Хъуэпсэгъуэ нур, 79.

АУЭ I (476). союз. АрщхьэкIэ. ДыгъэмыхъуэмкIэ гъэза джабэм уэс телът, 
ауэ дыгъапIэмкIэ текIыжат. Хъуэпсэгъуэ нур, 301. ЛIыжьхэм я упщIэ пыIэр 
мащIэу зэщIэсысэрт, ауэ зыми и нэгу ущIигъаплъэртэкъым. Мазэ ныкъуэ 
щхъуантIэ, 588. Чокэ куэд щIат къызэрыкIуэрэ, ауэ Хьэбибэ щышынэрти, 
къабгъэдыхьэн ирикуртэкъым. Щынэхужьыкъуэ, 43.

2. Иужьрей щапхъэм римскэ цифрэ I щIыщIыгъур абы омоним къыхуэхъу 
псалъэ адэкIэ къокIуэри аращ, абы щыгъуэми мыхьэнэ зыбжанэ иIэу:

АУЭ II (28). нареч. 1. (10). Щхьэусыгъуэншэу, зэрымыщIэкIэ; ауэ сытми. 
Жыраслъэн ауэ къэкIуатэкъым нобэ [къуажэ сходым]. Хъуэпсэгъуэ нур, 
88. Отрядым хэт шухэри ауэ гъусэ къахуэхъуахэри къакIэрымыхун папщIэ, 
машинэхэм нэхъ хуэм защIат. Мазэ ныкъуэ щхъуантIэ, 583. Яков Борисович 

нэхъ фIэгъэщIэгъуэнар Иринэ хущхъуэхьэу мыхъуу, ауэ къыщIэупщIэну 
къэкIуати аращ. Нал къута, 235. 2. (5). МыкъызэрыкIуэу, абы къыщымынэу. 
Артистхэр ауэ артист къудейт, сыткIи IэкIуэлъакIуэт: зэм пхъащIэт, 
зэми гуэщыр ятIэ зэрахьэрт, лэчкIэ ялэрт, зэми декорацэм яужь итт. Мазэ 
ныкъуэ щхъуантIэ, 629. [Алыджыкъуэ Ахъсар жреIэ:] Ауэ мыIея къудей [си 
Iуэхур]! МелыIыч, 449. 3. (1). Абдеж. [Астемыр Бот йоупщI:] Уэ ауэ ущыта? 
Хъуэпсэгъуэ нур, 267. 4. (2). ПщIэншэу, уасэншэу. [Рахьим Дисэ жреIэ:] Мыр 
ауэ узот. Хъуэпсэгъуэ нур, 129. Ауэ къыдэт жытIэрэ, и уасэр уэттынщ е 
къыдохъуэжыр… Нал къута, 272. 

3. Статья щхьэхуэу къокIуэ псалъэ зэхэлъхэр, ахэр IыхьитIу е нэхъыбэу 
икIи зэпыхауэ ятхыу щытми:

АБЫ ЩЫГЪУЭ (17). 1. (13). А зэманым. Инус мызэмытIэу иIуэтэжащ абы 
щыгъуэ хьэрып гуэрым и фыз сымаджэр выфэ цIынэм кIуэцIидэу жин фIыцIэр 
фызым зэрыщхьэщихуар. Хъуэпсэгъуэ нур, 69. Абы щыгъуэ Астемыррэ абырэ 
зэны-къуэкъуат: Къазджэрий, школым къурIэн щегъэджэн хуейщ, жиIэрт, 
Астемыр ар идэртэкъым. Мазэ ныкъуэ щхъуантIэ, 566. [Хьэжумар:] Мис 
абы щыгъуэ хъуэхъу жытIэнщ. Алъхъо, 92. 2. (4). Апхуэдэу щыщыткIэ, ауэ 
щыхъукIэ. – Уэ хьэзыр ибот [Лу], сэри зыгуэр естын хуейщ абы щыгъуэ, - 
жиIэри Инали къигъэзэжащ. Мазэ ныкъуэ щхъуантIэ, 537. Абы щыгъуэ уцIыху 
кIуэдакъым. Нал къута, 213. Абы щыгъуэ дыхъунщIэн хуейуэ аращ абы къикIыр. 
Кхъухь пхэнж, 508.

АУЭ ЩЫХЪУКIЭ (6). Апхуэдэу щыхъукIэ. Лу здэкIуэнури здэжэнури 
имыщIэу щытт, мыбы псори ещIэ икIи илъэгъуащ, ауэ щыхъукIэ зызумысыжмэ, 
нэхъыфIщ, жиIа е и адэм папщIэ псалъэ гуапэ зэрыжиIар ара, сытми Лу и гур 
зыгуэру къэхъури псори къиIуэтащ. Мазэ ныкъуэ щхъуантIэ, 595. [Дэфэрэдж:] 
Генхэм хромосомэхэр кIэрыгъэбыдауэ щыткъым, зым и пIэм зыр йоувэ зы хабзэ 
гуэрым тету, ауэ щыхъукIэ, и анэ еплъи ипхъу къашэ жиIэмэ, анэм и хьэл-
щэн къудейр аракъым зи гугъу ящIыр, анэр зыхуэдэ генетическэ типым хуэдэ 
мэхъуж къилъхуа ипхъури. Лъапсэ, 65.

4. Статья яхуэгъэпсащ КIыщокъуэм и тхыгъэхэм къыхэхуэ фIэщыгъэцIэхэми: 
цIыхум и цIэ, и унэцIэ, псэущхьэхэм зэреджэ, щIыпIэ (къуажэ, къалэ, 
хэку, къэрал с.ху.), псы, бгы, н.къ. я цIэхэм. Апхуэдэ статьяхэр зэрыухуар 
мыпхуэдэущ:

АБДУЛ (17). ЦIыхухъуцIэщ, «Хъуэпсэгъуэ нур» романым ущрохьэлIэ, 
абы хэт персонажым и цIэу. Абдул адыгэбзэ дахэ-дахэу ищIэртэкъым къэжэр 
лъэпкъти, ауэ тыншу къыгурыIуэрт, унэм щIыхьэу хъыджэбз дахэ дыдэ цIыкIу 
и IэплIэм илъу къыщIихын зэрыхуейри, зыри жимыIэу ежьащ. Хъуэпсэгъуэ 
нур, 143. ЛафкIэтетым и цIыхугъэу Бэтэгъэ къуажэм АбдулкIэ еджэу къэжэр 
щIалэ гуэр дэст. Хъуэпсэгъуэ нур, 142.

АРБУЗИК (12). ЩIалэ цIыкIум цIэ лейуэ фIащауэ зэреджэщ, «Мазэ 
ныкъуэ щхъуантIэ» романым ущрохьэлIэ. Лу интернатым къыщыдеджэ 

щIалэ цIыкIущ. КIыщокъуэм и гукъэкIыжхэм къызэрыхэщыжхэмкIэ,
мыбы прототип хуэхъуар езым и гъунэгъу икIи и ныбжьэгъу, иужькIэ 
бзэщIэныгъэлI Iэзэ хъуа АбытIэ Мухьэбщ. Къазджэрий зэрыжиIэ дыдэм хуэдэу, 
Арбузик сурэтыр ищIырт, блын газетыр дахэ дыдэу ищIат. Мазэ ныкъуэ 
щхъуантIэ, 630. Дапщэрэ Арбузик яубэрэжьыну мурад ямыщIами, Сосрыкъуэ 
абы къыщхьэщыжырт. Мазэ ныкъуэ щхъуантIэ, 635. 

АРМАВИР (7). Краснодар крайм щыщ къалэм и цIэщ, «Хъуэпсэгъуэ нур», 
«Мазэ ныкъуэ щхъуантIэ», «Нал къута», «Лъапсэ» романхэм ущрохьэлIэ. 
Щымыхъум, мафIэгур Армавир къагъэкIуащ, Армавирт нэхъеижри, мафIэгур 
станцым къытенащ. Хъуэпсэгъуэ нур, 171. ЯмыщIэххэу фронтыр Армавир 
деж нэмыцэхэм къыщызэпатхъати, окопэ къагъэхьэзырауэ щытар ди дзэм 
яубыдыпIэ имыхуэу къызэрыIухащ. Нал къута, 211.

АРЫСЕЙ (1). жьы Урысейм (Россием) япэм адыгэхэр зэреджэу щыта цIэщ. 
А Думэсарэ, анна, дауэ мыгъуэ уи гум пыкIыу уи сабийр Арысейм яхэбдза. Мазэ 
ныкъуэ щхъуантIэ, 565.

5. Статьяуэ хохьэ нэгъуэщIыбзэ псалъэхэри, ахэр текстым къызэрыщыхьам 
хуэдэу. Псалъэм папщIэ адыгеибзэкIэ (кIахэбзэкIэ), урысыбзэкIэ персонажхэм 
жаIэхэр. Апхуэдэ псалъэхэм къарыкIыр адыгэбзэкIэ зэдзэкIащ, абыхэм 
щапхъэу къахуэкIуэ псалъэухахэри нэгъуэщIыбзэмэ, ахэри зэдзэкIащ. 
Псалъэм папщIэ:

ЕТIУАШТЭП (1). КIахэбзэкIэ: жетIэнкъым ЕтIуаштэп, шу «ЖетIэнкъым, 
зиунагъуэрэ», – Астемыри зыгъэабазэбзэу жиIэрт. Хъуэпсэгъуэ нур, 161.

ДОРОГОЙ (1). УрысыбзэкΙэ: пщΙэ зыхуащΙ. [Степан Ильич Долэт жриΙэу:] – 
Дорогой, где здесь дом Астемира Боташева? «ПщΙэ зыхуэсщΙ, дара мыбы 
Ботэщ Астемыр и унэр»? Хъуэпсэгъуэ нур, 199.

ПОБАЧЬТЕ (2). УкраиныбзэкIэ: феплъыт. Матренэ украиныбзэ зищIти: 
– Да вы тилко побачьте, шо це таке. – «Феплъыт абы, сыт мыр зищIысыр». 
Мазэ ныкъуэ щхъуантIэ, 555. 

СЛИШАТСЯ (1). Урысыбзэ ныкъуэкΙэ: дэΙуэн. – Што слишатся не хотимся, 
старшинимся боимся? – жиIэри Бот езым и урысыбзэмкIэ къэпсэлъащ, псалъэ 
къэс «ся» пигъэувэу. «ЛIо уедэΙуэну ухуейкъэ? Старшынэм ущышынэрэ?» 
Хъуэпсэгъуэ нур, 249. 

6. Щапхъэу къэхьа псалъэухахэр зыгуэрым и псалъэу щытмэ, ауэ ар 
жызыIэри зыжраIэри псалъэухам къыхэмыщмэ, ахэр квадратнэ скобкэм дэту 
гъэнэIуащ: [Астемыр жиIэу:] – Лу, жэи Елдар къашэ. Хъуэпсэгъуэ нур, 136.

7. ГъэнэIуащ псалъэуха щапхъэу къэхьам цIэпапщIэкIэ къыщыгъэлъэгъуа 
субъектыр, объектхэр: [Нурхьэлий Елдар къоупщI:] – Сыт ар [IункIыбзэр] 
зэрыпщIынур? Хъуэпсэгъуэ нур, 162. Пэжым ухуеймэ, абы [Лу] Iуэху иIэт. 
Хъуэпсэгъуэ нур, 235.

8. Псалъалъэм и къалэн нэхъыщхьэхэм ящыщщ КIыщокъуэм и бзэм 
фразеологизмэхэм щаубыд увыпIэр къэгъэлъэгъуэныр. Фразеологизмэхэр 

щызэпкърыхащ ахэр къызэрыригъажьэ псалъэм теухуа словарнэ статьям, езы 
псалъэм и мыхьэнэм (мыхьэнэхэм) теухуа материал псоми яужькIэ абзацкIэ 
сатырыщIэм къыщегъэжьащ дамыгъэ ◊ (ромб) ипэм иту, езы фразеологизмэхэр 
хьэрф Iэрытх фIыцIафэхэмкIэ тхауэ. АдэкIэ а фразеологизмэм и мыхьэнэр 
(мыхьэнэхэр) гъэнэхуащ къызэрыгуэкI зэрыб хьэрфхэмкIэ, итIанэ ар зыхэт 
щапхъэхэр къэхьащ, ахэр къызыхэхар  къэгъэлъэгъуащ. Щапхъэ:

АКЪЫЛ (98). ЦIыхум гупсысэну Iэмал къезыт зэфIэкI. – Ди акъылкIэ 
пхузэхэгъэкIынукъым ар, – жиIэри Ерули Бэлацэ еувэлIащ. Хъуэпсэгъуэ нур, 
264. Гуэгушыхъу Мэзани и акъылкIэ егупсысати, арэзы техъуащ адакъэм 
жиIам. Бабыщыкъуэ адакъэпщ, 482. Акъыли хуейкъым цIыху ерыщыр, ем 
хутрелъхьэ гъущI лъэмыж; Псыкъуийр и закъуэ исеинщи, ЦIыху губзыгъищэм 
къатIэщIыж. Делэ.«Дамыгъэ», 114.

◊ Акъыл зэхэлъхьэн (1). Зэчэнджэщын, зэгъусэу зыгуэрым егупсысын. 
[Астемыр:] Фыпсалъэ, ди акъыл зэхэдвгъалъхьэ. Хъуэпсэгъуэ нур, 249. Акъыл 
имыIэн (2). Мыгубзыгъэн, зэхэщIыкI имыIэн. Акъыл зимыIэр акъылыфIэм 
яхэткIэ, хъуркъым нэхъ губзыгъэ. Псыр гъужыпами. «Батырыбжьэ», 171.

9. Щхьэхуэу къэхьащ КIыщокъуэм и тхыгъэхэм куэду къыщигъэсэбэпу 
щыта псалъэжьхэр. Ахэри щызэпкърыхар псалъэжьыр къызэрыригъажьэ 
япэ псалъэм теухуа  статьям дежщ, сатырыщIэкIэ къригъажьэу,  ипэм ☐ 
дамыгъэ къиту. МыбыхэмкIэ статьяр еух. Псалъэм папщIэ, ищхьэIуэкIэ 
къэтхьа щапхъэм – акъыл псалъэм теухуа статьям – псалъэжь къыпоувэ.

☐ Акъылыр щагуэшым дурэшым дэсащ (1). Акъылыншэм, 
зэхэщIыкIыншэм, губзыгъагъэ и лъэныкъуэкIэ зи къэухьыр мыин цIыхум 
хужаIэ. – Акъылыр щагуэшым дурэшым удэсащ уэ, – жиIэри Тембот пичащ, 
жиIэнур тэмэму къыщыхуэмыгъуэтым: - Бэлшэвычыщхьэ пхупылъэрэ иджы? 
Хъуэпсэгъуэ нур, 247.

10. Псалъэ лъэпкъыгъуэ зэмылIэужьыгъуэхэм я зэпкърыхыкIэмкIэ гъуазэ 
хъуащ Адыгэбзэ псалъалъэ 1999 гъэм къыдэкIар: 

а. ЩыIэцIэхэм пометэ етакъым, ауэ щхьэхуэу къэгъэлъэгъуащ щыIэцIэм 
плъыфэцIэ мыхьэнэ иIэу тхакIуэм къыщигъэсэбэпыр, плъыф. мыхь. 
пометэу иIэу:

АУЗ (96). 1. (90). Псы къызыдэж къуэ, бгы зэхуаку; псыхъуэ. Бгыщхьэ 
натIэхэр зэлъауэ Псыр щошхыдэ ди ауз. МакIуэ щIалэр ауз гъуэгукIэ. 
«ЩIалэгъуэ щIыналъэ», 54. Шэджэм аузым дэт псыкъелъэр Цыхъар бгым 
къехыу сэ къысфIощI. Шэджэм псыкъелъэ. «Щхьэлыкъуэ», 377. Уплъэмэ – 
аузым дэкI гъуэгур уолъагъу, псыми адэкIэ-мыдэкIэ зедзри еуэкIыпIэ къэс лъэмыж 
зырыз телъщ. Нал къута, 299. 2. (6). плъыф. мыхь. Аузым пыщIа, ехьэлIа. 
Пшагъуэм макъи пхымыкIыфу Ауз гъуэгур бгым и щIагъщ… Хъыджэбз шофер. 
«ЩIалэгъуэ щIыналъэ», 46. Локотош нэмыцэм езауэу ауз куэбжэм деж Iутыху, 
Якъуб ищIэн игъуэтащ. Нал къута, 301. МылIэжыныгъэм щIэхъуэпсу Ауз псы 
макъым зыпащIыр [усэхэм]. Сэ стиххэм гъэру саIыгъщ. «Шум и гъуэгу», 116.

б. ПлъыфэцIэм плъыф. пометэ иIэщ, ауэ абы щыIэцIэ мыхьэнэ игъуэтмэ, 

ар мыхьэнэ щхьэхуэ щIащ, щыI. мыхь. пометэ иIэу. Псалъэм папщIэ: 
ПАСЭРЕЙ (32). 1. (4). плъыф. Пасэм щыIа, къэхъуа, ижь-ижьыжым щыIа. 

«Пасэрей зэманымрэ нобэрей зэманымрэ шурэ лъэсырэкъым я зэхуакур». Абы 
къыфIамыгъэкIыу лIитIыр зэбгъэдэкIыжырт. Лъапсэ, 84. ЛIыжь-фызыжьхэм 
зэпхыжаIыкIырт: «Къэралыр къыщытхуэмейкIэ, ди пасэрей лъэпкъэгъухэр 
здагъэкIуам дагъакIуэми мынэхъыфIу пIэрэ» - жаIэу. Лъапсэ, 83. 2. (28). щыI. 
мыхь. Ижь-ижьыжым псэуа цIыхухэр. Къуэш егъу нэхърэ ныбжьэгъуфI жиIащ 
пасэрейм. Хьэсэпэхъумэ, 418. Абы хуэдэш къагъэхъун щхьэкIэ пасэрейхэр Iэджэм 
егупсысащ: тхьэм ещIэ ирагъэшха мэкъум дыгъэ темыпсэу ягъэгъущырэт, 
нарзаныпс ирагъафэрэт, уеблэмэ, жэмышэ щрагъафи къэхъуагъэнщ. Нал 
къута, 265. Къуэр лъэпкъым дежкIэ къупщхьэм хуэдэщ, - Щытащ ар жаIэу 
пасэрейм. Анэдэлъубзэ. «Дамыгъэ», 97.

в. Глаголыр инфинитив формэу статья щIащ, ауэ абы нэмыщIкIэ скобкэм дэту 
къэхьащ ит зэману, ещанэ щхьэм и закъуэ бжыгъэу, адэкIэ къэгъэлъэгъуащ ар 
лъэIэсрэ лъэмыIэсрэ:

КIУЭН (макIуэ) лъэмыI…
г. БжыгъэцIэр зэрыбжыгъэцIэр къэгъэлъэгъуа къудей мыхъуу, абы и 

лIэужьыгъуэри наIуэ къэщIащ (зэрабж, зэрызэкIэлъыкIуэ, н.къ.).
д. ЦIэпапщIэми и лIэужьыгъуэр къэгъэлъэгъуащ (щхьэ, еигъэ, белджылагъ, 

н.къ.).
е. Наречиехэми, зи щхьэ хущымыт псалъэ лъэпкъыгъуэхэми (союз, послелог, 

частицэ), междометиехэми, зэрызыпащIыж псалъэхэми щхьэж зищIысыр 
къэзыгъэлъагъуэ пометэ яIэщ. А пометэхэм ящыщ куэдыр гъэкIэщIауэ 
къэхьащ.

ПСАЛЪЭ ГЪЭКIЭЩIАХЭР 

белдж. цIэп. – белджылыгъэ цIэпапщIэ
вводнэ п. – вводнэ псалъэ
еигъэ цIэп. – еигъэ цIэпапщIэ
зэр. цIэп. – зэрыупщIэ цIэпапщIэ
зэрабж бж. – зэрабж бжыгъэцIэ
зэрагуэш бж. – зэрагуэш бжыгъэцIэ
зэрызэкI. бж. – зэрызэкIэлъыкIуэ бжыгъэцIэ
зэрызып. – зэрызыпащIыж псалъэ
зэхь. – зэхьэкIауэ (и мыхьэнэр)
зыгъ. цIэп. – зыгъэлъагъуэ цIэпапщIэ
зыгъэб. цIэп. – зыгъэбелджылы цIэпапщIэ
къызэр. – къызэрыгуэкI псалъэ
къут. бж. – къутахуэ бжыгъэцIэ
лъэI. – глагол лъэIэс
лъэмыI. – глагол лъэмыIэс
междом. – междометие 
мыбелдж. цIэп. – мыбелджылы цIэпапщIэ
мыхъу. цIэп. – мыхъуныгъэ цIэпапщIэ
нареч. - наречие
н. къ. – нэгъуэщI къинэмыщI
относит. цIэп. – относительнэ цIэпапщIэ
плъыф. – плъыфэцIэ
плъыф. мыхь. – плъыфэцIэ мыхьэнэ иIэу
с.ху. – сыт хуэдэхэр
щхьэ цIэп. – щхьэ цIэпапщIэ
щыI. мыхь. – щыIэцIэ мыхьэнэ иIэу

АДЫГЭ АЛФАВИТ

 А а    КI кI    ФI фI
 Э э (э кIэщI)   КIУ кIу    Х х
 Б б    КЪ къ    ХУ ху
 В в    КЪУ къу   ХЬ хь
 Г г    КХЪ кхъ   ХЪ хъ
 ГУ гу    КХЪУ кхъу   ХЪУ хъу
 ГЪ гъ    Л л    Ц ц
 ГЪУ гъу   ЛЪ лъ    ЦI цI
 Д д    ЛI лI    Ч ч
 ДЖ дж   М м    Ш ш
 ДЗ дз    Н н     Щ щ
 Е е    О о    ЩI ЩI
 Ё ё    П п    Ы ы
 Ж ж    ПI пI    Ъ ъ
 ЖЬ жь    Р р    Ь ь
 З з    С с     Э э( хамэбзэ псалъэхэм) 
 И и    Т т    Ю ю
 Й й    ТI тI    Я я
 К к    У у    I 
 КУ ку    Ф ф    IУ Iу

А
А I (1564). зыгъ. цIэп. Щхьэ гуэр е предмет гуэр 

(ямылъагъур) кърагъэлъагъуэ. Локотош а бэлыхь 
псом хэмытынкIэ хъунут, Апчарэ отрядым щыIэу 
и мыгугъэтэмэ. Нал къута, 245. Апхуэдиз дзыхь 
къызэрыхуащIам а лIыжьыр къимыгъэгуфIэу 
къэнэнт, Бэлацэ, тхъу къыщахуам хуэдэу, и гуапэ 
хъуащ. Хъуэпсэгъуэ нур, 311. А хъыбарыр хьэблэми 
къуажэми дэз хъуащи, псоми яфIэгъэщIэгъуэнт, 
хэту пIэрэ гъукIэ щIалэм къыхуашар зи пхъур 
жаIэу. Лъапсэ, 115.

А II (62). Зыгуэрым зыщыхуагъазэкIэ къагъэсэ-
бэп псалъэ, «ей», «мыдэ къэдаIуэт» мыхьэнэ иIэу. 
А тIу, а си псэ тIэкIур зышхын, тхьэ къыджепIэн – 
си щIалэ цIыкIу мыгъуэм ухуэмызауэ пIэрэ? Хъуэ-
псэгъуэ нур, 311. А Тембот, а си щIалэ цIыкIу, а 
си Iэбыдэлъэбыдэ цIыкIу, угъукIэну къебгъэжьати, 
абыи гу щыпхуакъым, уи кIыщ тIэкIуми и щхьэр 
иуэжащ. Мазэ ныкъуэ щхъуантIэ, 565. А Саружан, 
а си хъыджэбз цIыкIу, уи щхьэгъусэм тхьэм къи-
гъэзэжыну жиIэ, къигъэзэжмэ, си псэ закъуэ, зыщу-
мыгъэгъупщэ. Къалэн, 436. 

А III (16). междом. Зыхэт контекстым елъытауэ 
гурыщIэ, зыхэщIэныгъэ зэмылIэужьыгъуэхэр 
к ъ ы з э р а г ъ э л ъ а г ъ у э  п с а л ъ э .  1 .  ( 3 ) . 
ГъэщIэгъуэныгъэ: А телъыджэ! Хъуэпсэгъуэ нур, 
75. А лIэун, блын кIэзяти щыIэ? Мазэ ныкъуэ 
щхъуантIэ, 635. 2. (5). ГухэщI, гущIэгъу: А Дисэ, 
а Алыхьыр зэуа мыгъуэ, куэд лъандэрэ уи закъуэ? 
ГущIэгъу, 426. – А зи анэ мыгъуэ тхьэр еуа, – жиIэри 
уIэгъэ къомыр щилъагъум, Хьэбибэ и щхьэфэцым 
зиIэтащ. Нал къута, 211. 3. (3). Хъурджауэ: А 
лIэун, дэ къомыр къулыкъущIэ дыхъумэ, вакIуэ 
хэт дэкIын? Зи лъэрыгъыпс тIыгъа, 530. 4. (3). 
Гухэхъуэ, дэрэжэгъуэ: А дуней, Ислъэмей хэт 
къэфа! «Бажэ пшынэ», 8. 5. (2). Хъуэпсэныгъэ, 
фыгъуэныгъэ: Адакъэм ехъуапсэ Iэджи щыIэщ: – А 
зи насып, тхьэм и пщIантIэм щыулъэпхъэщэнущ 
Джэлил. Бабыщыкъуэ адакъэпщ, 492. 

А IV (5). Алфавитыр (адыгэри урысри) къы-
зэрыригъажьэ япэ хьэрф. Зэхэпхакъэ Исхьэкъ 
жиIар – «А»-р страпилым ещхьщ. Мазэ ныкъуэ 
щхъуантIэ, 503. АрщхьэкIэ абыкIэ псори зэакъы-
лэгъу хъуртэкъым: зэрыбкIэ тха «А»-р страпилым 
ещхьмэ, Iэрытх «а»-р джэду шыр щысым нэхъ то-
хуэ, жаIэрт. Мазэ ныкъуэ щхъуантIэ, 503. 

А V (3). Урысыбзэм къыхэкIа союзщ. 1. (1). 
ЗэпэщIэуэныгъэ мыхьэнэ иIэщ. Побитый хлопчик, 
ему треба лежать, а он марширует. «ЩIалэ цIыкIу 
яубэрэжьар, щылъын хуейти, езым къекIухь». Мазэ 
ныкъуэ щхъуантIэ, 555. 2. (2). ДэщIыгъуныгъэ 
мыхьэнэ иIэщ, адыгэбзэ частицэ «щэ»-м похъу: 
Урысыбзэ нэхъ зыщIэ гуэр щIэупщIащ: – А Ибра-
гим Тлигуров? «ЛIыгъур Ибрэхьим – щэ?». Зи лъэ-
рыгыпс тIыгъа, 521. – А ваша? «Уэ – щэ?» – жиIэу 
Ерул урысыбзэкIэ щIэупщIэри, зэрыщIэупщIам 
щышынэжауэ, цIыхум захигъэпщкIуэжащ. Хъуэп-
сэгъуэ нур, 90. 

А–А (49). междом. 1. (12). Зыгуэр 
зэхэщIыкIыныгъэ, къыгурыIуэныгъэ 
къегъэлъагъуэ. А – а, къызгуроIуэ, сымаджэ 
нэпцI зищIащ, мыбы къэмыкIуэн щхьэкIэ. 
Мазэ ныкъуэ щхъуантIэ, 595. 2. (16). 
Зыгуэр къызэращIэжар, къызэрацIыхужар 
къегъэлъагъуэ. А-а, къысщыгъупщэрти, мы 
тIэкIур къыпхуэсхьат. Хъуэпсэгъуэ нур, 188. 
Псоми гу лъатащ, Инал Къэзмай дадэ стIолым 
бгъэдэсу щилъэгъуам, ар зыхуихьынур имыщIэу 
зэригъэщIэгъуам, арщхьэкIэ и гум илъ уигъэщIэнт: 
«А-а, Къэзмай, къеблагъэ, хъарзынэщ укъэкIуамэ, 
укъызэрыкIуар». Мазэ ныкъуэ щхъуантIэ, 591. 
А-а, сщыгъупщэжати Iэмэпсымэ хъарзынэ 
зэрызиIэр. Тепщэч къэзылъэтыхь, 147. 3. (9). 
Зи гугъу ящIым пщIэшхуэ зэрыхуамыщIыр, 
мыхьэнэшхуэ иIэу къызэрымылъытэр, Iумпэм 
зэращIыр къегъэлъагъуэ. [Шлоссер:] А–а, Кавказ 
къуажэцIэхэр емынэми хузэгъэщIэнкъым, Ростов 
къыщыщIэдзауэ мыбы къэс нэкIэ узэплъын зы 
къуажи щIыIэкъым. Гъуэгуанэ, 100. А-а, игъащIэми 
делэIуделафэщ жаIэ абы щхьэкIэ … Хъуэпсэгъуэ 
нур, 231. – А-а, фэ къывгурыIуэ щыIэкъым, - жиIэри 
адакъэр бабыщым щыбгъэдыхьэм, бабыщхэри 
къэгузэващ: - А-ды-дыд! Бабыщыкъуэ адакъэпщ, 
490. 4. (12). Гукъанэ зэрыхуащIыр, зэрыщIэнакIэр 
кърагъэлъагъуэ. – А–а, щхьэл-мэл, жыфIэурэ 
вгъэщхьэрыуащ [хьэщIэхэр]. Хъуэпсэгъуэ нур, 
61. – А–а! Укъэсаи уэри уи шыкIэ мафIэ егъэуауэ. 
Щынэхужьыкъуэ, 15. [Гесиод:] Сыкъэгубжьщ 
абдежи, адакъэм и щхьэр пызгъэлъэтщ къамэмкIи, 
адакъэм и лъымкIэ си джанэри лъызащIэ сщIыри 
ди гъунэгъум я унэм къамэр сIыгъыу сыщIэлъэдащ: 
«А–а, фыкъэзгъуэтакъэ иджы!» Тепщэч 
къэзылъэтыхь, 162. 

АБАЗЭ (5). 1. (1). Абазэ лъэпкъыр щыпсэу 
щIыпIэ, абазэм я хэку. Къэбэрдейми, Абазэми, 
Россейми, Дагъыстанми – дэни кIуэ, бэлшэвыч 
здэщымыIэ щыIэкъым, – жиIэрт Степан Ильич. 
Хъуэпсэгъуэ нур, 264. 2. (4). Абазэ лъэпкъым щыщ 
цIыху (контекстым тепщIыхьмэ, КIыщокъуэм мы 
фIэщыгъэцIэм кърегъэубыд абхъазхэри, кIахэ 
адыгэхэм ящыщ абазэхэри). Хабзэу къэралым 
щагъэувам идэртэкъым сыадыгэщ е сыабазэщ, 
жыпIэу птхыуэ. Мазэ ныкъуэ щхъуантIэ, 663. 
Абазэхэр [абхъазхэр] къыщыкIуа лъэхъэнэм 
гъуащэу щепсыха щхьэлыжьым къэблэгъэжат 
Бэлацэрэ Лурэ. Хъуэпсэгъуэ нур, 301. [Думэсарэ 
къыжраIэу:] ЖыпIэр сыт, абазэ къэхьпэм 
къилъхуа? Хъуэпсэгъуэ нур, 289.

АБАЗЭБЗЭ (3). Абазэм я бзэ (абхъаз-адыгэ 
бзэ гупым щыщщ), контекстым тепщIыхьмэ, мы-
бы адыгэбзэми и абазэхэ псалъэкIэр тхакIуэм 
кърегъэубыд. Я бзэ жыпIэнущи, ари абазэбзэщ, 
къызэрытекI щIагъуэ щымыIэу. Лъапсэ, 110. – 
ЕтIуаштэп, шу, – Астемыри зигъэабазэбзэу жи-
Iэрт. (ЕтIуаштэп – кIахэбзэкIэ жетIэнкъым). 
Хъуэпсэгъуэ нур, 161.

АБАЗЭХЭ (2). КIахэ адыгэхэм ящыщ 
лъэпкъыгъуэ. Илъэс зыбжанэ ипэ Астемыр щIалэ 
зи джэгу хыхьэгъуэу мыдрисэм щеджэну абазэхэм 

я деж къыщыкIуам, Даур Иляс ныбжьэгъушхуэ 
къыхуэхъуат. Хъуэпсэгъуэ нур, 159. 

АБЭ (4). Муслъымэн динзехьэхэм зэрахьэ 
щыгъын щIыIутелъ. Хьэжыжь зыкъом къекIуэлIам 
абэ ящыгъыу, хьэжы сарыкъ плъыжьри 
ящхьэрыгъыу зэхэст. Мазэ ныкъуэ щхъуантIэ, 
654. Тхьэм фIыуэ илъэгъуа хьэжым и абэ лъапIэр 
хэутэн зыщIам сыт етщIэн? Хъуэпсэгъуэ нур, 79.

АБГЪУЭ (52). 1. (50). Къуалэбзухэр, 
джэдкъазхэр щыкIэцI, щыгъуалъхьэ, шырхэр 
къыщраш егъэзыпIэ. Джэлил зэхъуэпса абгъуэр 
пщIащэ Iувым хэщIыхьауэ жыг къудамищыр 
щызэхэкIынм деж дэтт, пыIэ фIыцIэшхуэм хуэдэу. 
Бабыщыкъуэ адакъэпщ, 493. Бжей жыгышхуэм 
фIэлъэ, къуалэбзум налъэ-налъэу зэбграхынщи, 
я абгъуэм иралъхьэнщ, бзу цIыкIу кърашыр 
хуабэ-хуабэу исын хуэдэу, – жиIэу Гуащэ и щхьэц 
ухуэнаитIыр дыгъурыгъу щIалэм иритащ. 
Лъапсэ, 38. Абы егупсысурэ джэдэщымкIэ кIуэри 
джэдыкIищ абгъуэм кърихащ, пхъэ тIэкIуи 
икъутэри жьэгум илъ мафIэр зэщIигъэстыжащ. 
Щынэхужьыкъуэ, 23. 2. (2). зэхь. ПсэупIэ, хэку. 
Къыщыхъум зауэ, дист зы абгъуи, зы гъуэгу дэ 
тIэкIури дытехьащ. Кулиев Къайсын. «Мывэ 
хуабэ», 133. Абгъуэ щытщIыну жыг къэтлъыхъуэм, 
Си хэку ит жыгхэр къыхэтхынщ. Зэгуэр си 
щхьэцри фIыцIэ дыдэт. «Вагъуэ махуэ», 361.

◊ Зи абгъуэ якъута бзууэ (1). ЕкIуэлIапIэншэу. 
[Жыраслъэн:] Советскэр зэрыуврэ, зи абгъуэ 
якъута бзууэ, къызофэрэзыхь, лажьи хъати 
симыIэ пэтрэ. Мазэ ныкъуэ щхъуантIэ, 505. 

АБДЕЖ I (72). нареч. А зэманым, а сыхьэтым, 
а дакъикъэм, абы щыгъуэ. Ныбжьэгъу уимыIэмщ 
жьы ущыхъур – Ужьыщхьэ махуэщ мис абдеж. 
Жьы ущыхъур. «Дамыгъэ», 113. Абдеж Ерул шууэ 
Нурхьэлий и куэбжэм къеувэлIащ, тIэкIуи ешауэ, 
и макъри икIауэ. Хъуэпсэгъуэ нур, 234. Бэлътоку 
фэеплъу къызэптам Абдеж и кIапэр лъым илащ. 
Фэеплъ бэлътоку. «Шум и гъуэгу», 59.

◊ Абдеж дыдэм (6). А зэман дыдэм, а сыхьэт 
дыдэм, а дакъикъэ дыдэм. Инал и дзэри абдеж 
дыдэм къуажэм къыдэуати, абрэджхэр щтэри, 
я занщIэр я гъуэгуу, зэбгрыжыжащ. Мазэ ныкъуэ 
щхъуантIэ, 621. Абдеж дыдэм щIалэ цIыкIу 
зыбжанэ зэрызехьэу къажэу къалъэгъуащ, 
арщхьэкIэ щIалэ цIыкIухэр пыIэзэфIэхь джэгуу 
къалъытати, зыкIи яфIэIуэхуакъым. Хъуэпсэгъуэ 
нур, 61. Абдеж дыдэм ирихьэлIэу (3). Еплъ абдеж 
дыдэм. Абдеж дыдэм ирихьэлIэу Степан Ильич 
Правленэ щIантIэм къыдыхьащ, и ныбжьэгъу 
Астемыр и гъусэу. Хъуэпсэгъуэ нур, 221. Абдеж 
дыдэм ирихьэлIэу Шурдым Дотий, и къуитIыр 
зыдигъэIэпыкъуурэ, зэIущIэм щхьэл мывэ 
къихьри утыкум къриутIыпщхьащ: – Ди мылъку 
зэхэдывгъалъхьэ, жыбоIэ, Астемыр, мэ, тIысэ, 
мыращ сэ мылъкуу сиIэр, – жиIэри. Мазэ ныкъуэ 
щхъуантIэ, 627.

АБДЕЖ II (20). нареч. А щIыпIэм. Лу абдеж 
пхущытыххэнтэкъым щхьэлтетым едаIуэу, Тинэ 
къызэрыкIуэжар ищIэу щытатэмэ. Мазэ ныкъуэ 
щхъуантIэ, 632. Мэжджыт абдеж щыпщIмэ, зы-

мылъагъу къалэм дэмысу псоми я нэгум щIэтынущ. 
Кхъэлэгъунэ, 376. Езы шуми абдеж щытхэм гу 
къалъитэти къелъэдэкъауэу къэсащ, шы зытесым 
къелъэри и адэми адрейхэми IэплIэ къахуищIащ. 
Хъуэпсэгъуэ нур, 316.

◊ Абдеж дыдэм (2). А щIыпIэ дыдэм. 
[Дохутырым:] Дэ жыжьэ дыщыIэкъым, мо 
еуэкIыпIэм узэреуэкIыу абдеж дыдэм дыщытщ. 
Гъуэгуанэ, 128. Абдеж дыдэм колхозым щIы 
къаIихри хъарбыз хадэ ищIат, гъуэгурыкIуэм 
хъарбыз яригъэшхыну. Нал къута, 210.

АБДЕЖЫМ I (54). нареч. Еплъ абдеж I. 
Машинэр нэхъ щэху хъуат, ауэ ищIагъым 
Быруныпс щыгъуахъуэрти, Лу абдежым зыгуэр 
жиIами, Инал зэхихыжынутэкъым. Мазэ ныкъуэ 
щхъуантIэ, 536. КъоIу абдежым уафэр гъуагъуэу, 
сыкъоушри сопхъуэ щакIуэм. Жэщ хьэщIэ. 
«Мывэ хуабэ», 98. Абдежым адакъэ хужьым и 
гур къызэрыгъуэтыжри къелъэтэхщ лъэуейми, 
бажэкIэр иубыдащ, гуэгушыхъужьри ерыщ 
щекIуэри къыжьэхэлъэщ бажэми, и пэнцIыв дыдэр 
тричащ. Бабыщыкъуэ адакъэпщ, 484.

◊ Абдежым ирихьэлIэу (3). А зэманым 
хуэдэу. Абдежым ирихьэлIэу губгъуэм итахэми, 
нацдивизэр къэсыжащ, жаIэу щызэхахым, хьэмым 
тетари, мэкъум щыIари, огородым итари 
зэрызехьэу къэсат, я лэжьыгъэр къагъанэри. 
Нал къута, 213. Абдежым ирихьэлIэу Кодоевым 
зэрыжиIа дыдэм тету хъыджэбз тхьэIухуду 
Iэпкълъэпкъ дахэр нэгъуэщI хъыджэбзитIи 
ибгъу зырызымкIэ щыту, хьэщIэм къыхуэгуфIэу 
къыбгъэдыхьэри мэз бжэн бжьакъуэ, дыжьынрэ 
дыщэкIэ гъэщIэрэщIауэ, Берие къыхуишиящ: – 
ЦIыхубзхэм мы бжьэр къыпхуагъэфэщащи, 
сIыпхыну сынолъэIу, – жиIэри. Лъапсэ, 89. 

АБДЕЖЫМ II (4). нареч. Еплъ абдеж II. Абдежым 
цIыхуу щызэхэтыр Iупшын щхьэкIэ мафIэгу дапщэ 
ухуей? Нал къута, 217. Макъ зэхихым ар хуэсакъыу, 
Хьэкурынэ йолъэр банэм, мэз IувыпIэм ныхолъадэр, 
хэлъщ абдежым урыс дадэ. «Тисей», 503. ЩIэлъщ 
абдежым ятIэу зы Iэбжьыб, Ар Прагэ Пантеоным 
щызолъагъур, А къалэр хъуами си IэщIыб, А ятIэ 
тIэкIур сщыгъупщакъым. ЩIы Iэбжьыб. «Мывэ 
хуабэ», 127.

АБДУЛ (17). ЦIыхухъуцIэщ, «Хъуэпсэгъуэ нур» 
романым ущрохьэлIэ, абы хэт персонажым и цIэу. 
Абдул адыгэбзэ дахэ-дахэу ищIэртэкъым къэжэр 
лъэпкъти, ауэ тыншу къыгурыIуэрт, унэм щIы-
хьэу хъыджэбз дахэ дыдэ цIыкIу и IэплIэм илъу 
къыщIихын зэрыхуейри, зыри жимыIэу ежьащ. 
Хъуэпсэгъуэ нур, 143. ЛафкIэтетым и цIыхугъэу 
Бэтэгъэ къуажэм АбдулкIэ еджэу къэжэр щIалэ 
гуэр дэст. Хъуэпсэгъуэ нур, 142. 

АБДЖ (23). 1. (14). Узэпхыплъ хъууэ щхьэгъуб-
жэхэм, бжэхэм халъхьэ, пшагъуэ гъэткIуам къы-
хащIыкI пкъыгъуэ. Саримэ а здэщытым деж 
щыту Астемырхэ я щхьэгъубжэм дэплът, урыс 
хъыджэбзыр илъагъун и гугъэу, арщхьэкIэ дэнэт 
ар щыплъагъунур, абджым и пIэкIэ щхьэгъубжэм 
тхылъымпIэ Iушхамэ. Хъуэпсэгъуэ нур, 313. 
Щхьэгъубжэхэм абдж хэлъыжкъым, кIэлындорым 

телъ тхылъымпIэр жьым зэрехьэ. Нал къута, 238. 
Щхьэгъубжэхэри инщ, рамэм абджу хэлъар 
хэмылъыж щхьэкIэ, пэшыр нэхущ, унэлъащIэ 
хъарзынэхэр щIэлъщ, къызыхуэт щымыIэу. 
МелыIыч, 448. 2. (7). Зыгуэр зракIэ кумбыгъэ 
(абджым къыхэщIыкIауэ). [Елдар Тембот жриIэу:] 
Мы дыху абджри бэлътокури зэгъусэу ет Саримэ. 
Хъуэпсэгъуэ нур, 101. Ботэх псэлъэн щимыгъэтурэ, 
лаборантхэм кIэнфет коробкэхэр ярет, дыху 
абджи зыхуигъэфащэм и стIол къыдэгъэжым 
делъхьэ, е IэлъэщI дахэ цIыкIу и дамэм трепхъуэ. 
Лъапсэ, 96. 3. (1). Зыгуэр зралъхьэ, витринэ. Мис а 
сэшхуэр абджым илъу тыгъэ псоми хэлъкъэ дахэу. 
Лъэпкъхэм я тыгъэ. «Партыр ди пашэу», 53. 4. (1). 
Уэздыгъащхьэ. Классышхуэм зы уэздыгъэ закъуэ и 
абджыр къутауэ щIэтрэ гъунэгъуу щысым зыгуэр 
илъагъуми, щIыбагъымкIэ щысым илъагъу щIагъуэ 
щымыIэу и тетрадым тефыщIыхьу щыст. Зи 
лъэрыгъыпс тIыгъа, 530. 

АБДЖЫПС (6). 1. (4). Абдж защIэ, абдж куэд 
зыхэлъ. Фызхэм щхьэусыгъуэ гуэр къагъуэтырти, 
Жыраслъэн и абджыпс унэ абдж зэмыфэгъу 
зыхэлъым плъакIуэ кIуэрт. Хъуэпсэгъуэ нур, 86. 
ХьэщIэщым къыпыт абджыпс верандэм пшынэ 
макъ къыщыIуащ, зигу къэжанауэ стIолым 
бгъэдэсхэр тэджурэ зырыз-тIурытIурэ абы кIуащ, 
Бериерэ Кодоевымрэ фIэкI къэмынэу. Лъапсэ, 87. 
2. (2). Абдж пIащIэ, къабзэ. Сабэр гъуэгум 
къыщиIэту «Победащхъуэр» мажэр псынщIэу, И 
абджыпсым нурыр щIэту мажэр, мажэр куэд и 
фIыщIэу. «Тисей», 477.

АБИ (2). союз. Глаголым и зэман формэ языны-
къуэхэр зэрепх. Нышэдибэ Лурэ Бэлацэрэ щежьэм 
щыгъуэ Нанэ къыхуагъэна чыржыным и ныкъуэр 
къыгуащIыкIри Лу иратат аби, Лу еIусакъым. 
Хъуэпсэгъуэ нур, 299. Бабыщ шыру Къэбэрдейм 
и нэр зытриубыдам зыщIигъэмбрыуэри зыщи-
гъэбзэхым къэргъейри и щхьэр и щIагъыу псым 
хэхуэри ундэрэщхъуауэ, и дамэ лъэныкъуэри узауэ 
псым къыщыхэпщыжым, Джэлилу плъагъур теуэщ 
аби, хьэлэчу зэхимыфыщIэу къэнэнт. Бабыщыкъуэ 
адакъэпщ, 479.

АБОРТ: АБОРТ ЩIЫН (3). Щегъэнэжын, уэн-
дэгъугъэр къутэжын. Аборт зыщIу зыхуэмыщIа 
дохутырым зиумысыжынукъым, хэхащ, зылъэ-
гъуауэ щыхьэт къэувын щыIэххэкъым. Лъапсэ, 26.

АБРАГЪУЭ (4). Ин дыдэ, зэрамыщIэж. Уи 
лъакъуэр псащ, итIани-щэ, – жиIэу зыгуэр 
къэпсэлъащ, щIалэ гъым къыщхьэщыувауэ, – 
щыгъэт, щIалэшхуэ абрагъуэ угъыу. Хъуэпсэгъуэ 
нур, 179. Сывохъуэхъур фи нысащIэм Игъуэтыну 
къуэ абрагъуэ. Си хъуэхъу. «Батырыбжьэ», 40.

АБРЭДЖ (36). Щхьэусыгъуэ гуэркIэ 
щтапIэ ихьэжа, и щхьэ закъуэу, цIыхухэм 
защигъэпщкIуу псэу цIыхухъу. Абрэджу мэзым 
щIэтыр куэд хъуати, е мэз укIуэж хъуртэкъым, 
е губгъуэм уихьэ хъуркъым. Хъуэпсэгъуэ 
нур, 316. Абрэдж слъэгъуамэ, сыкъэкIуэжти, 
Сытест сэ плъыру нэхъ жыг лъагэм. Си щIалэм. 
«Мывэ хуабэ», 217. Зэман блэкIауэ колхозыр 
щызэхуашэсым щыгъуэ колхозым хыхьэн 

зымыдэр абрэджу ежьэжмэ, а бгъуэнщIагъхэр я 
хэщIапIэу щытащ. Нал къута, 253.

АБРЭМЫВЭ (5). Мывэ абрагъуэ, зэрамыщIэж. 
И куэбжиблыр мывэ сэхщ, Абрэмывэр и бжэ 
папщIэщ, и шордакъыр дыщэ защIэщ [Ины-
жьым]… «Елбэздыкъуэ», 16. Усэ зытх дыдэр лъэщ 
мэхъури – Бгым абрэмывэ дихынщ. Гъуэгъуакъэ 
уафэр… «Вагъуэ махуэ», 18. 

АБРИКОС (8). 1. (1). Пхъэщхьэмыщхьэ 
лIэужьыгъуэ; хуэрэджэ. Жыгым пыта абрикосыр 
пымытыжми, гъуэгурыкIуэр жыг жьауэм щIэсу 
загъэпсэхуу куэдрэ плъагъурт. Нал къута, 
210. 2. (2). Абрикос (хуэрэджэ) къызыпыкIэ 
пхъэщхьэмыщхьей жыг; хуэрэджей. Зы сатырыр 
абрикосу, адрейр щихуу. Мазэ ныкъуэ щхъуантIэ, 
525. Темыркъан тхьэмыщкIэм а гъуэгум и 
гъунитIым абрикос жыг хисати, абы лъандэрэ 
а гъуэгум арат зэреджэр. Нал къута, 210. 3. (5). 
Абрикосым (хуэрэджэм) ехьэлIа, епха. Хьэгъапхъэ 
цIыкIухэр зэрыгъэкIийуэ абрикос гъуэгумкIэ 
мажэ. Нал къута, 210. Абрикос гъуэгумкIэ дзэ 
къыдэкIуейрт, зы ротэм ротэ и ужь иту, сабэр 
къаIэтырт. Щынэхужьыкъуэ, 10.

А Б У- Д Е Р У И Ш  ( 4 6 ) .  Ц I ы х у х ъ у ц I э щ , 
«Кхъэлэгъунэ» новеллэм и лIыхъужь нэхъыщхьэу 
хэт адыгэ лIыжь Амман къалэм дэсым и 
цIэщ. Абу-Деруиш жэщи махуи жей жыхуаIэр 
имыщIэу лажьэрт, Iуэхуншэу къанэртэкъым. 
Кхъэлэгъунэ, 373. Абу-Деруиш: «Мэжджыт 
езгъэщIынщ, мыдрисэри, библиотекэри пыту», – 
жиIэри абы триухуащ. Кхъэлэгъунэ, 376.

АБХАЗ (12). 1. (10). Адыгэхэм я Iыхьлы лъэпкъ. 
Абхазхэмрэ адыгэхэмрэ игъащIэм дызэкъуэшщ. 
Хъуэпсэгъуэ нур, 59. А лъэхъэнэм адыгэхэмрэ 
абхазхэмрэ я хабзэт гъэ къэс хьэщIэу зэхуэкIуэу. 
Хъуэпсэгъуэ нур, 57. 2. (2). Абхазхэм я хэку, абхаз 
лъэпкъыр щыпсэу щIыналъэ. Зэгуэр Щхьэлмы-
вэкъуэ дэсыр зэхуэсауэ Абхазым къикIыу хьэщIэ 
къахуэкIуэну пэплъэрт. Хъуэпсэгъуэ нур, 57.

АБЫ (2043). Зыгъэлъагъуэ цIэпапщIэ «а»-м 
и эргативнэ падеж формэщ, мы формэр хэту 
къохъу псалъэ зэхэлъ зыкъом. Елдар пIащIэу 
къакIуэрт, абы и ужьым ущу итт Лу, хъыбар 
жиIэр дахэ-дахэу хужымыIэу. Хъуэпсэгъуэ нур, 
200. Къалэм дэсри абы пэгъунэгъу къуажищым 
дэсым и нэхъыбитIри адыгэт, ижь-ижьыжкIэ мы 
щIыналъэм муслъымэным дахэсу дыпсэунщ, жаIэу 
къитIысхьауэ. Лэчымэ, 389. ЩоджэнцIыкIу Алий 
абы химыщIыкIыу щыттэкъым, ауэ абы и гъуэгу 
ищIыну къыщIэкIынтэкъым, дэ тщыщ щIалэ 
цIыкIу гуэр (Ислъэмей къуажэм щыщу) и Iэ ижьыр 
пымытыжу Iэ сэмэгумкIэ тхэуэ имылъэгъуатэмэ. 
Зи лъэрыгъыпсыр тIыгъа, 523.

АБЫ ДЕЖЫМ (2). Абдеж, а щIыпIэм, а зэма-
ным. Абы дежым Долэт къэзылъэгъуа щIалэ цIыкIу 
къомым Луи яхэтт. Хъуэпсэгъуэ нур, 270.

АБЫ ЕЩХЬУ (3). Апхуэдэу. Абы ещхьу фэри 
Щхьэлмывэкъуэ къыщызэIуфх щхьэ мыхъурэ? 
Мазэ ныкъуэ щхъуантIэ, 518. Абы ещхьу алэ-
рыбгъур бжэIупэм Iуалъхьэрэ нысэншэ ящIмэ, 
нысащIэр алэрыбгъу лъагъуэм тету и лэгъунэм 

щIашэ, къафэу, фочыр ягъауэу, уэредадэри жаIэу. 
Лъапсэ, 54.

АБЫ И ЛЕЙ (2). Абы нэмыщI; иджыри. Ар Мусэ 
идэнт, и мэлыр хъушэм, и Iэщыр бэгъуам, сыт абы 
и лей Мусэ зэрихуэр. Хъуэпсэгъуэ нур, 241. [Дисэ 
Сэримэ жриIэу:] форэ тхъукIэ уигъэшхэнущ [Ра-
хьим], 

АБЫ ИПЭЖКIЭ (2). Нэхъ пасэжу. Абы 
ипэжкIэ ЩIыIэпс къуажэм фочыщIэу сыдэсащ, абы 
ирихьэлIэу Иналрэ Къазджэрийрэ цIыхугъэ схуэ-
хъуат. Мазэ ныкъуэ щхъуантIэ, 567.

АБЫ ИРИХЬЭЛIЭУ (2). Абы хуэзэу, а зэ-
маным. Абы ирихьэлIэу Бахъуэм къиIуэхуащ, 
икIэщIыпIэкIэ Iэщыр къевгъажьэ, гъуэгур хьэзыр 
хъуащи, жиIэу. Нал къута, 297. Абы ирихьэлIэу 
ахъшэр зэрылъ банкым я тхьэмадэр телефонкIэ 
къэпсэлъащ: – Абу-Деруиш, къакIуи, уи дэфтэрым 
уи мелуаным гъэм и кIуэцIкIэ къыпэкIуа процен-
тыр идгъатхэ, – жиIэри. Кхъэлэгъунэ, 377.

АБЫ ИУЖЬКIЭ (4). ИужькIэ, зыгуэрым 
къыкIэлъыкIуэу. Абы иужькIэ куэд дэмыкIыу, зы 
пщэдджыжь гуэрым, Лу бжэщхьэIум Iусу зэхихырт 
Думэсарэ жэм джэмыдэжьыр къишу шкIэм зэреш-
хыдэр. Хъуэпсэгъуэ нур, 279. Абы иужькIэ сыщып-
хуэзэм, Уи нитIыр вагъуэу къилыдыкIт. Сэ си гур 
фIыкIэ ныпхуэусэрт. «Мывэ хуабэ», 50.

АБЫ ИЩIЫIУЖ (1). Еплъ абы ищIыIужкIэ. 
Абы ищIыIуж, Лу зыщIэмыупщIэ щыIэтэкъым: 
Инал апхуэдизу Къэзмай-дадэ щхьэ хуэлъэ? Мазэ 
ныкъуэ щхъуантIэ, 628.

АБЫ ИЩIЫIУЖКIЭ (29). А псом нэмыщIкIэ. 
Унэ зыщэлъын тIэкIуи къратащ, абы ищIыIужкIэ 
гъуэлъыпIэжь гуэри, лъакъуэ лъэныкъуэр 
щIэмытыжми, щIигъэувэну хуит ящIащ. [Асте-
мыр]. Хъуэпсэгъуэ нур, 183. Лу щыгъупщэну 
Iэмал иIэкъым Таша диныр хьэкъкIэ пхыкIауэ 
зэриIыгъыр, абы ищIыIужкIэ нэщIыр зэриIыгъыр. 
Мазэ ныкъуэ щхъуантIэ, 534. Дэфэрэдж ищIэрт 
Истамбыл нэс зы тхьэмахуэ гъуэгу зэрыдэлъыр, 
адыгэхэр псым икIын хуей хъуамэ, цIыху къэс ху-
эзэу зы кхъуэищхьэ, ху матэ, гъэгъуауэ дзажэ е 
дзажитI, абы ищIыIужкIэ псы узэфэну зы фэнды-
рэ – арат гъуэмылэр. Лъапсэ, 40.

АБЫ ИЩIЫIУЖЫМ (1). Еплъ абы ищIыIуж-
кIэ. Абы ищIыIужым кърым хъаным и пхъум 
лъыхъуащ [лIыр]. Мазэ ныкъуэ щхъуантIэ, 616.

АБЫ КЪИМЫДЭКIЭ (1). Абы нэмыщIкIэ. 
Абы къимыдэкIэ, мыдрейхэми ди мурадри тхьэм 
къыдигъэхъулIэ. Лъапсэ, 80.

АБЫ КЪЫДЭКIУЭУ (2). Абы нэмыщI (кIэ). 
Елизаветэ уэрамым унэ зэтет щIагъуэ теткъым, 
унэ лъэбышэ цIыкIухэм шхапIэ щIэтти, лэпсымэ, 
лы гъэжьам и мэ IэфIхэр къыщIихырт, афицархэр 
шхапIэм щызэхуэсауэ я хьэкъувыкъу макъ зэхэп-
хырт, цIыхубз дыхьэшх макъи абы къыдэкIуэу. 
Хъуэпсэгъуэ нур, 112. Абы къыдэкIуэу напэр къаб-
зэу IэдакъэщIэкIым къысхуатхьэщI. Ягъэш зэпы-
ту батэкъутэр. «Батырыбжьэ», 12.

АБЫ КЪЫХЭКIКIЭ (1). союз. А 
щхьэусыгъуэмкIэ. Абы къыхэкIкIэ Астемыррэ 
Степан Ильичрэ цIыхур къызэтрагъэувыIэну 

щыхуежьам, Елдар идакъым: – Я гугъу фымыщI, 
цырыцу зэбграхми, яхуэфащэщ, – жиIэри. 
Хъуэпсэгъуэ нур, 257.

АБЫ КЪЫХЭКIЫУ (4). Еплъ абы къыхэкIкIэ. 
Зэгуэр Кургъуокъуэрэ Къасботрэ хьэ зэпаубыд-
ри зэфIэнащ, абы къыхэкIыу Кургъуокъуэр еуэ-
ри фочкIэ и гъунэгъу Къасботыр иукIащ. Мазэ 
ныкъуэ щхъуантIэ, 575. Фаризэт фыз малъхуэу 
зэрыщытыр зыми шотым къридзэртэкъым, шэ-
рихьэтист дыдэхэм абы къыхэкIыу Иналыр [ар 
зэрыригъэкIыжам щхьэкIэ] ямыгъэкIуаншэ пэтми. 
Мазэ ныкъуэ щхъуантIэ, 516.

АБЫ КЪЫЩЫНЭМЫЩIАУЭ (2). Абы 
нэмыщI, абы къимыдэкIэ. Абы къыщынэмыщIауэ, 
цIыхуу щыIэм къащхьэщыжыр хэт? Хъуэпсэ-
гъуэ нур, 264. Абы къыщынэмыщIауэ, разведкэкIэ 
бэлэрыгъыпIэ иIэкъым. Нал къута, 305.

АБЫ ЛЪАНДЭ (2). Еплъ абы лъандэрэ. Арт 
си гугъэр сэ нэхъапэм, Абы лъандэ мащIэ щIа … 
Бгыщхьэ Iугъуэ. «Мывэ хуабэ», 26. Уэ зэгуэрым 
сыпхуэзати, Щхьибл уиIати, зы хэщIащ, Зэ джэ-
гугъуэ сыджэгуати, Абы лъанди куэди щIащ. «Ел-
бэздыкъуэ», 16.

АБЫ ЛЪАНДЭРЭ (23). А зэманым щегъэ-
жьауэ. [Гесиод:] Сэри къамэр абы лъандэрэ 
згъэтIылъыркъым. Тепщэч къэзылъэтыхь, 162. А 
махуэ дыдэм Лу цIыкIу къалъхуат, сыту псынщIэу 
екIуэкIрэ дунейр, сытуи куэд къэхъуа абы лъандэрэ. 
Хъуэпсэгъуэ нур, 226. Абы лъандэрэ мащIэ дэкIа, 
итIани Хьэбибэ и гум къинауэ ноби щыгъупща-
къым я жэмыжь цIыкIур. Щынэхужьыкъуэ, 8.

АБЫ НЭМЫЩI (3). Абы къимыдэкIэ. Абы 
нэмыщI гуэщышхуэ дэтар иджы клуб ящIыжыну 
и ужь итщ, и ныкъуэр шхапIэу къыпахулыкIащ. 
Зи лъэрыгъыпс тIыгъа, 522. Абы нэмыщI, нэгъуэщI 
Iэджи адакъэщIэ цIыкIуу дэт щхьэкIэ, адакъэ 
купраузыр зытемыкIуэ яхэткъым. Бабыщыкъуэ 
адакъэпщ, 479.

АБЫ НЭМЫЩIКIЭ (3). Еплъ абы нэмыщI. 
Абы нэмыщIкIэ, Къазджэрий фызыжьу джэгуныр 
къезэгъыу Ахья къилъытакъым, ауан укъащIынщ, 
емыкIущ, жыхуиIэу. Мазэ ныкъуэ щхъуантIэ, 636. 
Абы нэмыщIкIэ цIыхум щакIуэ кIуэри куэд зи хаб-
зэр Iэтащхьэхэр е абыхэм я IупэфIэгъухэр аращ. 
Лъапсэ, 67.

АБЫ НЭМЫЩIУ (5). Абы нэмыщI, абы 
къимыдэкIэ. Абы нэмыщIу Нурхьэлий и нитIыр 
техьэгъуэ къызытехьам хуэдэу къилыдыкIырт, 
уагъэшынэу, езыри щхьэзэ хъуащ хужыпIэну, ней-
нейуэрэ зиплъыхьу щытт. Хъуэпсэгъуэ нур, 154. 
Абы нэмыщIу, сызыхэтым я пIалъэ сощIэ: 
пхуэгъэшынэмэ, къодэIуэнущ, пхуэмыгъэшынэрэ – 
уи пщэм къыдэтIысхьэнущ, бэуапIэ къуамыту. 
ХьэщIэ лъапIэ, 407.

АБЫ НЭМЫЩIЫЖУ (5). А псом нэмыщI, 
а псом я лейуэ. Абы нэмыщIыжу, щIымахуэ 
псом ликбезпунктым цIыхур диным щхьэкIэ 
щызэныкъуэкъуащ зэгурымыIуэу. Мазэ ныкъуэ 
щхъуантIэ, 628. МафIэр къэзыутIыпщхэр 
тыншу плъагъу щхьэкIэ уалъэIэсынукъым, 
щIытIым уелъэн хуейщи, абы нэмыщIыжу 

огнеметыр зэрыт танкыр хэтIащ, лагъым 
сыткIэ упэмылъэщыну. Лыгъэ, 412.

АБЫ НЭХЪЕЙ (16). Абы щыгъуэми; абы 
ищIыIужкIэ. Абы нэхъей уи щIыр щIапIэм 
къемыуалIэу щытами, зыгуэрти. Аргъуей, 388. 
Абы нэхъей пэгуныкъур дахэ-дахэу пIыгъмэ, зы-
гуэрти, умыщIэххэу къоцIэфтри убэлэрыгъ 
хъунукъым. ГущIэгъу, 420. Абы нэхъей дунейр 
мыщIыIэбжьи. Кхъухь пхэнж, 495.

АБЫ НЭХЪЕЙУЭ (5). Еплъ абы нэхъей. 
ЗэIущIэм зэхуэсахэр сабырт, старшынэм 
жиIэным пэплъэу, арщхьэкIэ модрейхэри 
пIащIэртэкъым псэлъэн, уеблэмэ жиIэнури дахэ-
дахэу къыхуэгупсысыртэкъым, абы нэхъейуэ 
Жыраслъэн и нитIри старшынэм тенауэ емыплъи. 
Хъуэпсэгъуэ нур, 87. Абы нэхъейуэ кIуэсэжахэм 
ящыщ зыр и благъэу къыщIэкIащи, ари зыгуэру хей 
щIауэ къыхэгъэкIын хуейщ. Нал къута, 262.

АБЫ НЭХЪРЭ (7). Абы ипIэкIэ. Чопракъ ауз 
дэс тIэкIур нэмыцэм е армэ псом пэлъэщынкъым, 
абы нэхърэ, ди щхьэ хэдмылъхьэ щIыкIэ, Iэмал гуэр 
къэдвгъэгупсыс – арат Якъуб и гум илъыр. Нал 
къута, 301. Псалъэмакъыр абдеж щыдуха щхьэкIэ, 
бэзэр махуэр къызэрыблагъэу, Илас аргуэру къы-
трегъэзэж: – Кащкан, хьэжыгъэр гъуэтэнурэ 
кIуэдынущ, абы нэхърэ дызэгурыгъаIуи дыгъащэ. 
МелыIыч, 469. [Псэущхьэм:] Абы нэхърэ уи адэм, 
уи фыз къомым письмо зырыз яхуэтхыж. Тепщэч 
къэзылъэтыхь, 186. 

АБЫ ПАПЩIЭ (5). Абы щхьэкIэ. Гъэ икIари 
псом ялейти, Iэщым мэкъур ямэщIат, Абы папщIэ 
фермэм тетым си гур ину хигъэщIат. Мэкъуауэ. 
«ЩIалэгъуэ щIыналъэ», 46. Абы папщIэ умышынэ, 
Къыдэфэнущ ар си пшынэм. «Елбэздыкъуэ», 17.

АБЫ ПАПЩIЭКIЭ (1). Еплъ абы папщIэ. Пэжу 
Iузизэ лъхуэртэкъым, абы папщIэ езы хьэжыри 
нэхъ бзаджэж хъуат. Хъуэпсэгъуэ нур, 64.

АБЫ ФIЭКI (5). Абы нэмыщI. Щхьэлмывэкъуэ 
къуажэ абы фIэкI къэхъуакъэщIа щымыIатэмэ, 
ахэр сытым щыщт? Мазэ ныкъуэ щхъуантIэ, 514. 
Мэмэт – щIакъуэ абы фIэкI хуэшэчакъым: 
Сыкъыдахужа, хьэм и ныбэм къикIа? Лъапсэ, 48.

АБЫ ФIЭКI ХЭМЫЛЪУ (10). АркъудейкIэ; 
нэгъуэщI хэмыту. Абы фIэкI хэмылъу лIыр 
ирагъэсыкIащ. КIапсэ кIапэ, 11. Абы фIэкI хэмылъу 
ПIытIу къэсыжри бгъуэтым къащтэ – ежьэжащ. 
Щынэхужьыкъуэ, 58. Абы фIэкI хэмылъу ада-
къэмрэ къаргъеймрэ зызэраупсейри, уфыщIэнумэ, 
плъэкI къомыгъанэ. Бабыщыкъуэ адакъэпщ, 493.

АБЫ ФIЭКIА (14). Еплъ абы фIэкI. – Думэсарэ, – 
жиIащ Астемыр, – абы фIэкIа удмыгъэпIейтеймэ, 
бдэнщ ар. Хъуэпсэгъуэ нур, 232. Верэ Павловнэ абы 
фIэкIа Iэгу еуэжакъым, адрейхэр зэредаIуэм ещхьу, 
сценэм итхэм жаIэм едаIуэу щысащ. Мазэ ныкъуэ 
щхъуантIэ, 668. Езгъаджэхэм ящыщ зым зэгуэр 
зыкъысхузэкIэщIишащ: – УкъэмыкIуэ, тIысэ, абы 
фIэкIа. Зи лъэрыгъыпс тIыгъа, 528.

◊ Абы фIэкIа Iуэху имыIэн (2). НэгъуэщI 
Iуэху земыхуэн. Сосрыкъуэ абы фIэкIа Iуэху 
иIэххэкъым, уеблэмэ классым щIэсу физкультурэ 
щищI щыIэщ, нэхъ бланэ зищIын хьисэпу. Мазэ 

ныкъуэ щхъуантIэ, 610. Абы фIэкIа номыррэ 
шэрийрэ зимыIэ (1). Мыхьэнэшхуэ зрамыт, 
пщIэ зыхуамыщI, къамылъытэ (цIыху, Iуэху). 
Абы фIэкIа номыррэ шэрийрэ зимыIэм щхьэкIэ 
диныр зи IэмыщIэ илъхэр мащIэрэ тхьэусыха? 

АБЫ ХЭТУ (2). Абдеж, а зэманым. Хьэлъкъ 
фIэлъыр къыфIихри, бжэр къыщыIуихым, жьы 
щIыIэр къыщIэуащ, абы хэту езы Астемыри дамэ-
дууэ, нэжэгужэу, щIакIуэ фIыцIэ ин сытхъу телъу 
щыгъыу унэм къыщIыхьащ. Хъуэпсэгъуэ нур, 193.

АБЫ ХУЭДЭ (106). Абы ещхь, апхуэдэ. – Абы 
зы гуэгуш яукIащи, – жиIэрт Дисэ, – абы хуэдэ зиIэ 
къуажэм дэс? Хъуэпсэгъуэ нур, 104. Локотош и 
пщIыхьэпIи къыхэхуакъым абы хуэдэ псалъэмакъ 
къэхъеину. Нал къута, 258. [Адакъэм:] Абы хуэдэ 
Iэджэми гу лъызотэ сэ. 

АБЫ ХУЭДЭ ЗАЩIЭУ (1). Псори апхуэдэу, псо-
ри абы ещхьу. Абы хуэдэ защIэу Инал щытатэмэ, 
Шурдым Дотий къибжри къибжынт, цIыхум жаIэ 
псор жаIэнт? Мазэ ныкъуэ щхъуантIэ, 539.

АБЫ ХУЭДЭ КЪАБЗЭУ (6). Ещхьыркъабзэу. 
[Дадэм:] Мэлри мыбзэхащэрэт абы хуэдэ къабзэу, 
тепщэч къудей къутамэ уи жагъуэ мэхъу. Теп-
щэч къэзылъэтыхь, 147. [Инал:] Абы хуэдэ къаб-
зу зигу хьэрэм имылъ псори ди лъэныкъуэ хъунущ. 
Мазэ ныкъуэ щхъуантIэ, 528. Абы хуэдэ къабзэу 
нэгъуэщI зыши къыкъуашри Воронцов-Дашков 
жыхуаIэми иратащ. Хъуэпсэгъуэ нур, 127.

АБЫ ХУЭДЭУ (45). Абы ещхьу. Лу игъащIэкIэ 
игугъэнтэкъым Инал ищIа унафэ ткIийр абы 
хуэдэу къутэгъуафIэу пкъутэ хъуну. Мазэ ныкъуэ 
щхъуантIэ, 634. Къуршыщхьэм уихьэмэ, абы 
хуэдэу уаепсаеу хэт и гугъэнт? МелыIыч, 437. 
Иджы щакIуэ кIуэхэр абы хуэдэу сытми зэрыкIуэр? 
Лъапсэ, 77.

АБЫ ХУЭДЭУ ЩЫТ ПЭТМИ (1). Апхуэдэу 
щыт пэтми, абы щхьэкIэ къэмынэу. Абы хуэдэу 
щыт пэтми, Степан Ильич гу лъимытэу 
къэнакъым Мэтхъэныр Мэзкуу дэкIыжу я хэку 
кIуэжмэ нэхъ и гуапэу зэрыщытым. Мазэ ныкъуэ 
щхъуантIэ, 528.

АБЫ ХУЭДИЗ (19). нареч. Апхуэдэу куэд, ар 
зи куэдагъ; апхуэдиз. Сыхьэт ныкъуи дэмыкIыу 
Мусэ къиша къэп къомыр щхьэлым щIалъхьэри, 
абы хуэдиз хьэжыгъэ гум иралъхьэри IукIыжыну 
загъэхьэзырыжащ. Мазэ ныкъуэ щхъуантIэ, 634. 
МахуитIкIэ абы хуэдиз птелъу гъэмахуэ хуабэм 
ухэту гъуэгу утетыныр сыт хуэдэ? Нал къута, 211. 
Хэт и гугъэнт абы хуэдиз насып Кодоевым 
къехъулIэну?! Лъапсэ, 88.

АБЫ ХУЭДИЗКIЭ (36). нареч. Егъэлеяуэ, хуаб-
жьу, икъукIэ. Дисэ абы хуэдизкIэ къэгубжьати, и 
къарум къимыхьын щымыIэ и гугъэжт, арщхьэкIэ, 
а къыпэува къомым зэрапэмылъэщынур хьэкъкIэ 
и фIэщ хъуати, гуэгушыр Аралпым щыфIишха 
махуэм хуэдэу занщIэу зыкъытригъэхуащ, 
хьэтыркIэ лъаIуэу. Хъуэпсэгъуэ нур, 138. Сарими, 
абы хуэдизкIэ и гум ирихьат Тинэ и джэгукIэри, 
Iупхъуэр зэрызэхуащIыжу, къыщылъэтащ, 
занщIэу жэуэ Тинэ IэплIэ хуищIыну. Мазэ ныкъуэ 

щхъуантIэ, 669. Шыр абы хуэдизкIэ псы хуэлIати, 
куэдыщэ Iей ирифащ, щигъэтыжым къиублэжурэ. 
Лъапсэ, 57.

АБЫ ХУЭДИЗУ (16). нареч. Еплъ абы 
хуэдизкIэ. Сосрыкъуэ абы хуэдизу егугъуу бэ-
рэбанэм еуэрти, музыки зэхыуигъэхтэкъым. 
Мазэ ныкъуэ щхъуантIэ, 549. Хьэбибэ шэ пэгун 
зэриIыгъыу абы хуэдизу псынщIэу макIуэри Дани-
зэт лъэщIыхьэххэркъым. Нал къута, 211. Хьэкуры-
нэ абы хуэдизу къызэгуэпати, уеуэу букIами, лъы 
ткIуэпс къыщIэкIынтэкъым. Лъапсэ, 103.

АБЫ ЩХЬЭКIЭ (43). Абы къыхэкIыу, абы 
къыхэкIкIэ. – Фымыгузавэ абы щхьэкIэ, – жиIащ 
Елдар, – сыт къэхъуми, фыкъыхэщынтэкъым. 
Хъуэпсэгъуэ нур, 226. Фызхэр зэхуэсауэ джэд 
яфыщIу, ягъавэу, ягъажьэу зэхэст, я уэршэрын, 
убэн абы щхьэкIэ къамыгъанэу. Мазэ ныкъуэ 
щхъуантIэ, 576. Къысхуатхари зы мащIэ дыдэщ: 
«Си ныбжьэгъу лъапIэу БырмамытI, къэхъуар 
къэмыхъуатэмэ, нэхъыфIт, итIани абы щхьэкIэ 
умыгузавэ», – жиIэу арат инэралым къитхыр. 
ХьэщIэ лъапIэ, 399.

АБЫ ЩЫГЪУЭ (17). 1. (13). А зэманым. 
Инус мызэмытIэу иIуэтэжащ абы щыгъуэ 
хьэрып гуэрым и фыз сымаджэр выфэ цIынэм 
кIуэцIидэу жин фIыцIэр фызым зэрыщхьэщихуар. 
Хъуэпсэгъуэ нур, 69. Абы щыгъуэ Астемыррэ 
абырэ зэныкъуэкъуат: Къазджэрий, школым 
къурIэн щегъэ-джэн хуейщ, жиIэрт, Астемыр 
ар идэртэкъым. Мазэ ныкъуэ щхъуантIэ, 566. 
[Хьэжумар:] Мис абы щыгъуэ хъуэхъу жытIэнщ. 
Алъхъо, 92. 2. (4). Апхуэдэу щыщыткIэ, ауэ 
щыхъукIэ. – Уэ хьэзыр ибот [Лу], сэри зыгуэр 
естын хуейщ абы щы-гъуэ, - жиIэри Инали 
къигъэзэжащ. Мазэ ныкъуэ щхъуантIэ, 537. Абы 
щыгъуэ уцIыху кIуэдакъым. Нал къута, 213. Абы 
щыгъуэ дыхъунщIэн хуейуэ аращ абы къикIыр. 
Кхъухь пхэнж, 508.

АБЫКЪУ (1). УнэцIэщ, «Хъуэпсэгъуэ нур» ро-
маным ущрохьэлIэ. Абыкъу Хьэзиз и къуэм и пIэкIэ 
кIуар [зауэм] уэракъэ? Хъуэпсэгъуэ нур, 179.

АБЫКЪУЭ (2). УнэцIэщ, «Хъуэпсэгъуэ нур» 
романым ущрохьэлIэ. Щоджэн Хьэчимрэ Абыкъуэ 
Аскэрбийрэ я къуэ къэтти, абы щIэупщIэрт. 
Хъуэпсэгъуэ нур, 312.

АБЫТIЭ (1). УнэцIэщ, КIыщокъуэм и сабиигъуэ 
лъандэрэ и ныбжьэгъу, бзэщIэныгъэлI АбытIэ 
Мухьэб и лIэныгъэм триусыхьа усэм хэтщ. Зи чысэ 
илъу тIуми ди псэр Дэ зы илъэскъым къэдгъэщIар. 
АбытIэ Мухьэб и кхъащхьэм щыжысIар. «Вагъуэ 
махуэ», 94.

АВАР (2). Дагъыстаныр зи хэку лъэпкъхэм 
ящыщ зыщ, а лъэпкъым щыщ цIыху. Авар 
хьэщIэри къэсащ. Авар хьэщIэ. «Мывэ хуабэ», 112.

АВГУСТ (2). МазэцIэщ, гъэмахуэм хиубыдэу. 
Гъэмахуэ шылэр икIри хуабэр нэхъ кIащхъэ 
хъуат, август мазэр къихьагъащIэу. Нал 
къута, 209.

АВИАБОМБЭ (1). Кхъухьлъатэм къридзых 
бомбэ. Мызэ-мытIэу топышэм, авиабомбэм 
шыр къыщауIэ къэхъурт. КIапсэ кIапэ, 6.

АВИАЦЭ (5). Уэгум къызэрыщакIухь 
Iэмалхэр (кхъухьлъатэхэр); хьэуа флот. 
Авиацэм зыщахъумэу шухэр нартыхум 
бгъурыту къакIуэрт. Нал къута, 214. Шуудзэр 
зымыдэми жаIэн ягъуэтырт: иджырей зауэм 
шум щахузэфIэкIышхуэ щыIэкъым, танкымрэ 
авиацэмрэ куэдщи Шур Iисраф хэхъухьынущ, абы 
нэхърэ, щымыхъунукIэ, лъэс дивизэ зэхэдвгъашэ, 
жаIэу. Щынэхужьыкъуэ, 40.

АВСТРИЙСКЭ (1). плъыф. Австрие къэралым 
ехьэлIа, епха. Зауэм щыIами щымыIами зэхахат: 
германскэ фронт, австрийскэ фронт, деникинскэ 
фронт жаIэу, ауэ культурнэ революцэми фронт 
иIэу ящIэртэкъым. Мазэ ныкъуэ щхъуантIэ, 655.

АВСТРИЙЦ (2). Австрием щыщ цIыху. Дорофе-
ич зэи-тIэуи къыщIэплъащ Лу деж, арщхьэкIэ чэ-
фыжьыр къыIурихырти, сыткIэ уеупщIами, жиIэр 
зыт: «Зауэм дыщыIэу си оркестрыр атакэ есша-
жьэри сэри сыхэту сыдирижору – австрийцым 
дыкъыщалъагъум, щтэри зэбгрыжат, зы цIыху за-
къуэ къэмынэу ари». Мазэ ныкъуэ щхъуантIэ, 553.

АВТОБУС (13). ЦIыху куэд зэрыхуэ пассажир 
транспорт лIэужьыгъуэ. Билетри къэпщэхуащ, 
гъуэгу утетщ, уи автобусыр пщыхьэщхьэр аращ 
щытекIыр. Лъапсэ, 8. [БэзэракIуэ фызым:] Ала-
хьым, си Iуэхум автобусыжьым фимыбэмпIыхьым. 
Гъуэгуанэ, 124. Автобусыр къуажэм и курыкупсэм 
деж къыщыувыIэри заводымкIэ сыунэтIащ, ар здэ-
щытыр автобусым 

АВТОСТАНЦ (1). Автобусхэр здыщежьэ, 
зэкIуалIэ, цIыхухэр абы щитIысхьэ е къыщикI 
щIыпIэ; автобус станц. ИкIэм-икIэжым, дадэм 
хуэмышэчу зихуэпэжри нэхулъэ къыщищI дыдэм 
фэтэрым къыщIэкIуэсыкIыжри макIуэ-мэлъей, 
автостанцым къэсащ, япэ текI автобусым 
къитIысхьэну. КIапсэ кIапэ, 17.

АВТОМАТ (23). Iэщэ лIэужьыгъуэ. Мыращ 
сэри зауэлIу сызыщыгугъыр, жиIэу Локотоши 
яхоплъэ мо къызыхуэсауэ Iэхъуэ башым ещхьу 
автоматым тетIысхьауэ тесхэм. Нал къута, 
303. Я автоматхэр узэдау, Бийм и быдапIэм илъ-
эдау Атакэ кIуэхэрт зауэлI гуп, Я сумкэр илъу я 
щIыбыку. Командир «Шум и гъуэгу», 43. Зэзэмызи 
фочи мауэ, автоматхэри щIагъэлъэлъыкIыу зэхы-
бох… МелыIыч, 462.

АВТОМАТЧИК (1). Автоматыр зи Iэщэ зауэлI. 
Зы машинэ къом зэкIэлъхьэужьу ЭлистакIэ кIуэрт, 
автоматчикхэр машинэхэм изу. Нал къута, 242.

АВТОМАТЫШЭ (1). Автоматым иралъхьэурэ 
ягъауэ шэ. ТхыцIэкIэ телъу жэщым щIыр ивэрт 
бжьакъуэкIэ, автоматышэ зытехуа и шхуэлым 
шэмрэ лъымрэ зэхэту къижырт. Нал къута, 290.

АВТОМАШИНЭ (1). Автомобиль, транспорт 
лIэужьыгъуэ. Зэгуэр автомашинэкIэ къулыкъущIэ 
къэкIуащ, ди псэукIэм еплъыну. Зи лъэрыгъыпс 
тIыгъа, 523.

АВТОМОБИЛЬ (13). 1. (5). МоторкIэ зекIуэ, 
цIыху, хьэлъэ зезышэ машинэ. ГъуэгумкIэ псори 
плъэрт, автомобилькIэ къакIуэмэ къэкIуэнур 
ящIэрти. Мазэ ныкъуэ щхъуантIэ, 659. 
Къалмыкъ БетIал, автомобиль зэрысар трибунэ 

хуэхъуауэ, дзэри иувыкIауэ, къахэпсэлъыхьурэ, 
цIыху къэбырсеяхэр игъэсабырыжащ. Зи 
лъэрыгъыпс тIыгъа, 525. Легковой автомобили 
уисщ, умыгенерал пэт-рэ! Нал къута, 250. 2. (7). 
Автомобилым ехьэлIа, пыщIа щыщ. Лу ар игу 
темыхуэу Къазджэрий кърита хьэзырымрэ Инал 
кърита автомобиль сигналымрэ яригъэлъагъумэ, 
зэфIэкIырт. Мазэ ныкъуэ щхъуантIэ, 547.

АВТОНОМНЭ (1). Автономие зиIэ. Къэбэр-
дейми съезд ящIауэ Автономнэ хъум фIэзахуэт, 
Къыгуэтыну хэкум защтэу Россиешхуэр – ар нэхъ 
къащтэт. 

АВТОР (3). Лэжьыгъэр зей, тхыгъэр зей, зыгу-
эр къэзыгупсыса цIыху. Авторым етхыр: «Бгъэр 
уи пашэмэ, къуршым я нэхъ лъагэм ущхьэпрокIыф, 
къуанщIэр уи пашэрэ – шы лIар тIысыпIэ пхъуэ-
хъунщ», – жиIэу. Нал къута, 252.

АВТОРИТЕТ (2). ПщIэ, фIэлIыкI. [Анзор:] Си 
авторитетыр хэутэн фымыщIмэ хэвутэн вгъуэ-
тынкъэ? Гъуэгуанэ, 135. Сэри сощIэ а цIыхубзым 
уедауэ зэрымыхъунур, жиIэр дыжумыIэжмэ, и ав-
торитетыр бгъэуцIыну къелъытэ. Лъапсэ, 12.

АВТОСЕРВИС (2). Автомобилхэм щыкIэ-
лъыплъ, зыхуей щыхуагъазэ IуэхущIапIэ. «Ав-
тосервисым» тетыр фадафэщи, птулъкIэ гуэркIэ 
ухэмызэгъэну Iэмал иIэкъым, иджы ар хэгъэрей щIа 
зэрыхъунур арат Ботэх зэгупсысыр. Лъапсэ, 98.

АГЕНТ (1). IуэхущIапIэ гуэрым и лэжьакIуэ, 
къулыкъу гуэр зезыхьэ. Алий, сату IуэхумкIэ 
агенту лажьэрти, мычэму адэкIэ – мыдэкIэ 
къикIухьырт, унэм къызэрекIуалIэ щIагъуэ 
щымыIэу. Мазэ ныкъуэ щхъуантIэ, 666. 

АГЕНТУРНЭ (1). плъыф. ТIасхъэ щIэхыным, 
щэху гуэрхэр къэщIэным ехьэлIа. Абыи щIэупщIэмэ, 
агентурнэ хъыбар гуэри иIэу къыщIэкIынщи, 
иужькIэ зэригъэзэхуэнщ. Нал къута, 262.

АГИТАТОР (2). Агитацэ езыгъэкIуэкI. Ауэрэ 
полкым агитатору ягъэувыным тIэкIу къэнэжауэ 
зы цIыхубз гуэрым кIэлъыкIуэу хуежьащ. 
Щынэхужьыкъуэ, 64.

АГРЕГАТ (1). Лэжьыгъэ гуэрым тегъэпсыхьа 
Iэмэпсымэ. Гъавэ щыIуахыжым деж поршневой па-
лец щхьэкIэ агрегатыр къэувыIамэ, а гъущI тIэкIум 
ишэч ахъшэм х Лъапсэ, 98.

АГИТИРУЕМСЯ (1). Мытэмэму къэгъэсэ-
бэпа урыс псалъэщ, урысыбзэ фIыуэ зымыщIэ 
Бэлацэ лIыжьым абы къригъэкIыр «агитацэ 
идогъэкIуэкI» (агитируем) жиIэущ. Что, Исте-
пан, споримся, разговариваемся, агитируемся? 
«Сыт, Степан, дыдауэрэ, дыпсалъэрэ, агитацэ 
едгъэкIуэкIрэ?». Хъуэпсэгъуэ нур, 261.

АГРОГОРОД (17). Урыс псалъэ гъэкIэщIа зэ-
хэлъщ: аграрный город «мэкъумэш къалэ» жиIэу 
къокI. Агрогородыр кIамунист жэнэту къалъыта-
щи, псори жэнэтым кIуэну йоIэ, арщхьэкIэ псори жэ-
нэтым пхуэшэн? Мазэ ныкъуэ щхъуантIэ, 545. Мэт-
хъэныр нэхъ къыдэхьэха хъун папщIэ, Инал мурад 
ищIащ Бурун ИпщэкIэ драгъэзейуэ абы щащI агрого-
родыр иригъэлъагъуну. Мазэ ныкъуэ щхъуантIэ, 530.

АГРОНОМ (6). ЩIым елэжьыным хуеджа 
IэщагъэлI. Советскэр зэрыуврэ илъэс пщыкIутI 

фIэкI хъуакъым, итIани Астемыр иригъэджахэр 
учителу, студенту, агроному адэкIэ-мыдэкIэ щы-
хэтщ. Мазэ ныкъуэ щхъуантIэ, 501. Соловки яшэр 
дгъэхъыбарурэ пщэдджыжь гуэрым агроном щIалэу 
дезыгъаджэр классым къыщIыхьащ, гъусэ иIэу. Зи 
лъэрыгъыпс тIыгъа, 520.

АДАКЪАПIЭ: ◊ адакъапIэ иувэн (1). 
Адакъэ хъун. Езыри а махуэм адакъапIэ иувауэ 
къыщIэкIынт, бабыщым къриша щхьэкIэ зэрыа-
дакъэр къыгурыIуэжат [Джэлил]. Бабыщыкъуэ 
адакъэпщ, 479.

АДАКЪЭ (177). Джэдхэм яхэт хъу. Адакъэ 
хъунур джэдыкIэм ису маIуэ, жыхуаIэм 
хуэдэу, адакъэщIэр джэду пщIантIэм дэтым 
ебжьыфIэкIыу, адакъэ купрауз дахэшхуэ мэхъури, 
зыхэта бабыщ быным яхэмыхьэжыххэу и щхьэ 
закъуэ и лъакъуитIу пщIантIэм дэтщ, уеплъмэ, 
уи гур хигъахъуэу. Бабыщыкъуэ адакъэпщ, 479. 
Адакъэ Iуэуи зэхэпхыркъым, уеблэмэ хьэ банэ 
макъи щыIэ? Нал къута, 285. Нэхущ адакъэр зи 
сыхьэтхэр Иджы машинэм къегъэуш. Сыжейми, 
си нэр зэтесхами… «Щхьэлыкъуэ», 382.

☐ Адакъэ хъунур джэдыкIэм ису маIуэ 
(1). ЩыцIыкIум деж зэрыхъунур къыбощIэ. 
Адакъэ хъунур джэдыкIэм ису маIуэ, жыхуаIэм 
хуэдэу, адакъэщIэр джэду пщIантIэм дэтым 
ебжьыфIэкIыу, адакъэ купрауз дахэшхуэ мэхъури, 
зыхэта бабыщ быным яхэмыхьэжыххэу и 
щхьэ закъуэ и лъакъуитIу хуиту пщIантIэм 
дэтщ, уеплъмэ, уи гур хигъахъуэу. Бабыщыкъуэ 
адакъэпщ, 479. 

АДАКЪЭПЩ (1). Хъубжэр ягъэбэгъуэн 
папщIэ джэдхэм хагъэт адакъэ. Уакъ-уакъ-уакъ, 
адакъэпщ, - жиIэри елъэбышауэу зыIуригъэхащ 
[бабыщым], псы цIыкIу хадапхэм ижымкIэ 
иунэтIри. Бабащыкъуэ адакъэпщ, 475. 

АДЭ I (379). 1. (353). Быныр зей цIыхухъу. 
Щыгъащ си адэ сэ цеищхъуэ, хьэзыр Iупэхур сэ 
сощIэж; А цейр си анэм и IэщIагъэт Идыфырт, 
ищIмэ гукъыдэж. Адыгэ цей. «Дамыгъэ», 238. Си 
адэм, сэ сощIэр, ар и гум щIыхьэнщ, АрщхьакIэ 
и нэпси Нэм щIэту плъагъун? ЗэныбжьэгъуитI! 
«Шум и гъуэгу», 34. Лу нэхъ гъэщIэгъуэн дыдэу 
къилъытэр а адэр шы пцIэгъуэплъ фэкъу дахэм 
тесу къызэрыкIуэжар арт. Хъуэпсэгъуэ нур, 
308. 2. (26). плъыф. Адэм ехьэлIа, епха, ей. Бий 
бзаджэр ди щIым къихьащи, Бийм и лъым адэ 
бжэщхьэIур евгъалэ… Ноябрым и 4-м 1942 гъэм. 
«Шум и гъуэгу», 18. ЩремыIэххэ дыщэм пащIыни, 
Адэ щIэину гугъэр нэхъ лъапIэщ. Нэхъ лъапIэр. 
«Батырыбжьэ», 114. ДэщIыгъуу гъусэ мис щIалэр И 
адэ пщIантIэм къыдохьэ. «Адэ», 132.

◊ Уи адэ и бынщ ар! (2). Зыгуэрым жиIар зэры-
хуамыдэр, е фIэщ зэрымыхъур кърагъэлъагъуэ. – 
Культурнэ революцэ жиIэу къикI си гугъэщ, – жиIэу 
зыгуэр къэкIияти, зыкъомым ядакъым; Уи адэ и 
бынщ ар, цIыхум я щхьэм революцэ зэрит! Мазэ 
ныкъуэ щхъуантIэ, 655. Уи адэр сыукIа? Щхьэ 
си ужь IейкIэ укъихьа, щхьэ сомыгъэпсэурэ? – 
жыхуиIэщ. Щхьэ фыкъыскIэрыхъыжьа, фи адэр 
сыукIа? Хъуэпсэгъуэ нур, 76.

☐ АдэфI къуэфI хуэщкъым (1). АдэфIым и 

къуэр щыщигъэкI куэдрэ къохъу, жыхуиIэщ. 
АдэфI къуэфI хуэщ, жиIэу япэ дыдэ жызыIар 
щIегъуэжынт, Астемыр и быныр ицIыхуу 
щытыгъамэ, сыту жыпIэмэ Астемыр хуэдэлI 
Щхьэлмывэкъуэ дэмыс дэнэ къэна, Къэбэрдей псом 
ущигъэлъыхъуэнт. Мазэ ныкъуэ щхъуантIэ, 501. 

АДЭ II (36). нареч. 1. (23). ЩIыпIэ нэхъ жыжьэ, 
нэхъ пыIудза. Адэ жыжьэу сабэр къэхъеящ, 
плъэмэ, машинэ цIыкIу къожэ «форд» жыхуаIэм 
хуэдэу. Мазэ ныкъуэ щхъуантIэ, 559. [ЕтIуанэ 
фыз:] Сыкъэплъэгъуакъым, услъагъужакъым 
икIи дызэIыхьэгъукъым, зегъэхь адэ… Тепщэч 
къэзылъэтыхь, 189. Я куэбжэм пэмыжыжьэу бжей 
жыг зэрамыщIэж щытт, адэ лъагэу теувапIэ 
гуэри тещIыхьыжауэ. Лъапсэ, 54. 2. (3). ЗэманкIэ 
нэхъ жыжьэ, пыIудза. АрщхьэкIэ Лу и щхьэм 
икIыртэкъым Елдар адэ нэхъапэм Жыраслъэн 
къиубыдауэ зэрыщытар. Мазэ ныкъуэ щхъуантIэ, 
586. Си гум Iэджи къыполъадэ, Нэгум щIокIыр 
адэ япэ Бжэныр пабжьэм сфIыхэкIуадэу, Зы жэм 
закъуэ щызгъэхъуари. «ЩIалэгъуэ щIыналъэ», 
408. 3. (10). Унафэр щIигъэбыдэу, щIигъэхуабжьэу 
къагъэсэбэп. Лыр упщIатэ адэ, – жиIэри 
Ерул къэпсэлъащ, и псалъэм щIагъыбзэ гуэр 
къригъэкIыу. Хъуэпсэгъуэ нур, 262. КIуэжи, еджэ 
адэ. Зи лъэрыгъыпс тIыгъа, 519. КъеIых адэ, куэд 
жумыIэу. Щынэхужьыкъуэ, 12. 

АДЭ-АНЭ (46). Анэмрэ адэмрэ, быныр 
къэзылъхуахэр. Бзэр адэ-анэм сагъэщIащи, Сэ 
яхузощIыр тIуми фIыщIэ, Ауэ си жагъуэ мэхъу 
зы закъуэ – Си быным си бзэр зэрамыщIэр. 
Дунейр мычэму къощIэращIэ. «Дамыгъэ», 237. 
СыкъэкIуэжауэ щызэхахым, си адэ-анэри, си 
шыпхъухэри гуфIауэ унэм къызэрыщIох. Анка, 384. 
Ей, си усэ, уишхыдыкIыу Ухъумэ цIыхум я гухэлъ, 
Дядэ-дянэм я щIэину Гугъэ закъуэр [адэ лъахэм 
гъэзэжыныр] я гу игъэлъ. УситI, Щам щыстхауэ. 
«Батырыбжьэ», 75.

АДЭ-АНЭНШЭ (1). Зеиншэ. Абы 
къыщыщIэдзауи нобэ къэс ЛутIэ адэ-
анэншэу къэнауэ, екIуэлIапIэншэу къекIухь . 
Хъуэпсэгъуэ нур, 286.

АДЭЖЬ (17). 1. (6). Адэм я адэжхэр, 
лъэпкъыр къызытехъукIыжахэр. Си анэр гъыуэ 
къыс-кIэлъыкIуэу: «Уядэжь и унэ къэгъэзэж», – 
ЩыжиIэм, сщIакъым и лъапIагъыр, Иджы 
IэфракIэм содзэ-къэж… УцIыкIуу уи гум 
ибубыдэр. «Вагъуэ махуэ», 83. Исуф игъащIэм 
и псалъэм къыхэхуатэкъым ди адэжьхэм я 
лъахэу щытам дгъэзэжащэрэт жиIэу. Лэчымэ, 
390. [Абу-Деруиш:] Ай, бетэмал, Кавказым 
дисыжу, ди адэжь я лъахэ дисыжатэмэ, ди 
лэжьыгъэри къыдэмыхьэлъэкIыу ди щIыналъэ 
дгъэщIэращIэмэ, арати. Кхъэлэгъунэ, 375. 
2. (11). Адэжьхэм ехьэлIа, епха. Ди адэжь 
IэщIагъэу быдапIэм къыгуэхуа мывэм сытетщ. 
Березина. «Бгы лъапэхэм деж», 92. Адэжь 
щIыналъэм сыт щыкIуэдми, фIы хуэпщIэ 
тIэкIур щымыкIуэд. Уи хэку жыг закъуэ 
фIэкI имытми… «Батырыбжьэ», 37. Уи насып 

ухуэкIуэурэ, Уареда, Адэжь хэкур IэщIыбти, 
Уареда… 

АДЭКIЭ I (50). нареч. Зыгуэрым 
къыкIэлъыкIуэу. Астемыр занщIэу и пIэм инащ, 
адэкIэ мыкIуэфу. Хъуэпсэгъуэ нур, 66. Езы Алий 
адэкIэ къыщIегъу: псалъэ «тхыбзэ» жыхуиIэм гу 
лъыфтэт. Зи лъэрыгъыпс тIыгъа, 529. АдэкIэ уп-
лъэмэ, къуршыщхьэ хужьхэр зэщIэлыдэрт. Нал 
къута, 270.

АДЭКIЭ II (15). послелог. Зетепсэлъыхьыр зы-
гуэрым нэхърэ нэхъ жыжьэу зэрыщытыр къегъэ-
лъагъуэ. Бжыхь екIуэкIым адэкIэ Астемыр фочрэ 
хъуржын из шэрэ иIыгъыу къыщытт, гъуэмылэ 
тIэкIури абы къыщIыгъужу. Хъуэпсэгъуэ нур, 456. 
Нышэдибэ радиом зэрыжиIамкIэ, фронтыр Ти-
хорецк адэкIэ щыIэщ, мыбы къэсыни къэмысыни. 
Нал къута, 209.

А Д Э К I Э - М Ы Д Э К I Э  ( 8 1 ) .  н а р е ч . 
ЩIыпIэщIыпIэкIэ, лъэныкъуэ-лъэныкъуэкIэ. 
Дызыщеджэ унэр Алий и щыпэлъагъуу 
щымыт пэтми, адэкIэ-мыдэкIэ кIуэуэрэ псори 
зэпиплъыхьащ, унэм и къекIуэкIыкIар ищIэрти. Зи 
лъэрыгъыпс тIыгъа, 522. ЦIыхуу адэкIэ-мыдэкIэ 
къикIар апхуэдизкIэ Iувти, уи щхьэр здэпхьынур 
пщIэртэкъым. МелыIыч, 441. Приказыр адэкIэ-
мыдэкIэ ираIулIащ, псоми ялъагъун хуэдэу. 
Нал къута, 297.

АДЭЛДЖЭРИЙ (28). ЦIыхухъуцIэщ, 
«Гъуэгуанэ» пьесэм хэт лIыхъужь нэхъыщхьэм 
и цIэщ. [Гъунэгъу фызым:] ГуIэгъуэжь мыгъуэт – 
Адэлджэрий! Гъуэгуанэ, 141.

АДЭ-МЫДЭ (1). Еплъ адэкIэ-мыдэкIэ. Блэр зы-
гъэджэгур и адэщ, И адэ-мыди щымыIэ. Сатьявати. 
«Батырыбжьэ», 82.

АДЭ-МЫДЭКIЭ (1). Еплъ адэкIэ-мыдэкIэ. 
Абу-Деруиш мегафоныр зыIуилъхьэри азэн джащ, 
адэ-мыдэкIэ зигъазэурэ. Кхъэлэгъунэ, 378.

АДЭ КЪУЭШ (3). Адэм къыдалъхуа цIыхухъу, 
адэм и шынэхъыжь, е и шынэхъыщIэ. Хьэбас 
жаIэу щIалэ цIыкIу тхэтт, ади ани имыIэу, и адэ 
къуэшым ипIыжауэ. Зи лъэрыгъыпс тIыгъа, 530.

АДЭНШЭ-АНЭНШЭ (2). Зеиншэ, ади ани 
зимыIэж. Анэшхуэми ерагъыу и щхьэ зэрихьэф 
къудейти, зэрыкIэлъыплъ щыIэтэкъым, щы-
мыхъужым аргуэру сабий садым иритыжащ, нэхъ 
иныIуэ хъури школ кIуэн щIидзащ, ауэрэ анэ-адэ 
иIэми, адэншэ-анэншэу къэхъуащ. Лъапсэ, 66.

АДЭШХУЭ (6). Адэм е анэм и адэ. Сядэшхуэр 
Iэзэт Iэщэ щIынкIэ, Щхьэл мывэ ищIу фIым 
щыгугът. Дунейр мычэму къощIэращIэ. 
«Дамыгъэ», 237. Ти, Дэфэрэдж и гум къэкIащ: и 
адэшхуэ игъащIэм имылъэгъуар армырауэ пIэрэ 
ЛIыгъур IэщIагъэм гу лъезыгъэтар. Лъапсэ, 111.

АДЭ ШЫПХЪУ (1). Адэм къыдалъхуа бзылъ-
хугъэ. Анэ иIари здэкIуар къыхуэмыщIэу Наташэ 
мащIэрэ гъакъым, адэ шыпхъу псэууэ иIэт Ростов дэ-
суи, абы деж кIуэни дзыхь имыщIурэ, Мэртэзей деж ар 
зыхэт дзэм партизанхэр къащытеуэри зэбграхуащ,
езы Наташэ гъэр ящIащ. Хъуэпсэгъуэ нур, 309.

АДКIЭ (9). 1. (8). Еплъ адэкIэ I. Гъуэжькуийм 
уэсыбгыр къигъэщащэу Дэ тщыщ щыхупIэм ехуэ-

хами, къэнар мыувыIэу адкIэ кIуэрт. ТекIуэныгъэ. 
«Шум и гъуэгу», 5. УIэгъэ сохъур… е саукI, фэ 
фыкIуэ адкIэ, фэ фыпхыкI, Ирегъ си анэ, сэр нэмыщI 
Зым и ани и гур хремыщI. Атакэм и пэкIэ. «Шум и 
гъуэгу», 52. АдкIэ губгъуэм сынилъадэм Колхоз губ-
гъуэм гъуэгу щызиIэщ: Хуэм сыхъуауэ сокIуэ хадэм, 
Гъавэр бэви сэ сощIыфыр. Терек. «Партыр ди па-
шэу», 120. 2. (1). Еплъ адэкIэ II. Бгы щыгу дыдэм, 
пшэм адрыщIкIэ А цIыху лъэщхэр бгым дэкIауэ, 
Гъуэгу дашауэ къуршым адкIэ, Щытщ я къалэр 
бгым щащIауэ, Мэхъу машинэм уису укIуэ. Пшэ 
адрыщIым щыпсэу. «Партыр ди пашэу», 19.

АДКIЭ-МЫДКIЭ (2). Еплъ адэкIэ-мыдэкIэ. 
[Тушкан:] АдкIэ-мыдкIэ хъыбар яригъэщIащи те-
леграммэ къыздикIыр пщIэнукъым. Тепщэч къэ-
зылъэтыхь, 170. Къуажэм дэсхэм сыт щатIагъэр, 
Узыхуэзэр хур хъыджэбзщ, Джанэ щхьэкIэ мыгу-
завэу АдкIэ-мыдкIэ мэзым щIэзщ. Комор къэрал. 
«Вагъуэ махуэ», 330.

АДРЕЙ (205). НэгъуэщI, армыра. ЩIалэ 
цIыкIухэр, зызэрадзырти, адакъэ зи хэхъуэгъуэ 
цIыкIухэм ещхьу, зэрызекъуэрт, зым и пщампIэр 
адрейм иIыгъыу. Хъуэпсэгъуэ нур, 152. Мэ IэфI 
къыпихыр [шейм] зы гъэ закъуэм Адрей гъэ псо-
ми емыщхьыж. Шеимэ. «Батырыбжьэ», 85. Тхьэм 
и IэщIагъэу игъащIэм Щыуэ зэтеткъэ дунейр, 
ЗэлъэIэсыну ящIакъым, Зым щыIэр щычэмщ 
адрейм. «Индийскэ поэмэ», 364.

АДРЕЙ-МЫДРЕЙ (3). НэгъуэщI-къинэмыщI. 
Адрей-мыдрей лъэпкъ Iуэхум хэлъ хъунукъым. 
Хъуэпсэгъуэ нур, 124. Къэбэрдокъуэпщым 
кърым хъаным деж иIуэхуащ, адрейщ, мыдрейщ, 
саукIынкIэ хъунущ, жиIэри. Мазэ ныкъуэ 
щхъуантIэ, 617.

АДРЕС (3). Зыгуэр щыпсэу, здэщыIэ. Жэщи 
махуи и адэм щIэгупсысу хъыджэбз цIыкIур 
гъырт, итIанэ хуэмышэчыжу и адэр къигъуэтын 
и хьисэпу, здэкIуэри здэжэри зыми иримыгъащIэу, 
ежьащ и адэм и адресымкIэ. Хъуэпсэгъуэ нур, 309. 
СыздэкIуэнум и адресыр тэмэму сщIэмэ, зыгуэрти. 
МелыIыч, 437.

АДРЫЩI (23). Зыгуэрым адкIэ щыIэ щIыпIэ. 
Псы адрыщIымкIэ щIалэ цIыкIу зыкъом пабжьэм 
хэст, жэмхэр Iэхъуэм иратри къагъэзэжауэ. Мазэ 
ныкъуэ щхъуантIэ, 506. Бгы адрыщIым яIэщ 
хабзэу ПщылIу яIэр хуиту ящэу, ЦIыху насыпым 
къимыгъазэ – ПщылI хуэмызэ и гуращэм. «Тисей», 
510. Пшэ адрыщIым сынэсауэт Щыблэ уэныр 
щыетар. Вагъуэ махуэ. «Вагъуэ махуэ», 9.

АДЪЮТАНТ (1). Военнэ къулыкъущIэ 
нэхъыщхьэм и дэIэпыкъуэгъу офицер, абы и 
пщэ кърилъхьэхэр игъэзащIэу. ПыIэщхъуэ лъагэр 
натIэпэм тесу, абы и ужьым итт Щэрданым и 
адъютант Аралпымрэ Гъуумаррэ. Хъуэпсэгъуэ 
нур, 290.

АДЫГАГЪЭ (6). ЦIыхум хэлъыпхъэу адыгэ 
хабзэм къигъэувхэр (цIыхугъэ, хьэл-щэн 
дахэ, хьэлэлыгъэ, н.къ.). Дзэшу адыгагъэкIэ 
къикIуэтынукъым. КIапсэ кIапсэ, 6. Адыгагъэ, 
адыгэ хабзэ жыхуаIэри бжэгъукIэ къраудми 
ищIэркъым, ищIэнуи хуейкъым, игъуэтыр ишхрэ 

ишхыр имыпшыныжу псэуну аращ зыщIэкъур 
[Ботэх]. Лъапсэ, 93.

АДЫГЭ (184). 1. (119). Адыгэ лъэпкъхэр (къэ-
бэрдейхэр, адыгейхэр, шэрджэсхэр), а лъэпкъхэм 
ящыщ цIыху. [Омар:] Iуащхьэмахуэ япэ дэкIа Ки-
ляр адыгэщ, жыпIакъэ? Гъуэгуанэ, 100. ИужькIэ 
адыгэм псалъэжьу диIэщ: хэт нэхъ акъылыфIэ, 
жиIэу щыщIэупщIэм, цIыхум ечэнджэщыр 
акъылыфIэщ, жаIащ. Мазэ ныкъуэ щхъуантIэ, 544. 
ИгъащIэм адыгэм я хабзэщ дэхуэхам дэIэпыкъуу, 
уанэгу къихуар ирагъэтIысхьэжу. Нал къута, 271. 
2. (65). плъыф. Адыгэм, адыгэ лъэпкъым ехьэлIа, 
епха, щыщ. Адыгэ уафэ, Адыгэ щIылъэ, Уи лъахэм 
ситмэ, Дунейм сытеткъэ. Адыгэ хэку. «Дамыгъэ», 
224. Псом япэу псэлъар адыгэ лIыжь гуэрт, ар хуаб-
жьу жьакIуэт, хуумыгъэфэщэну. Хъуэпсэгъуэ нур, 
126. СедаIуэ пэтми зызмыгъэнщIу адыгэ хъуэхъур 
сфIэдахэщ. КIапсэ кIапэ, 15.

АДЫГЭБЗЭ (49). Адыгэхэм я бзэ. Сэ шу лъагъуэр 
зэпызмычу, ГъущI гъуэгушхуэм сытехьакъым, 
Адыгэбзэр зэзмыгъащIэу, Урысыбзэр сщIэн 
слъэкIакъым. Гъуэгу къежьапIэ. «Мывэ хуабэ», 
83. Степан Ильич жиIар Астемыр адыгэбзэкIэ 
зэридзэкIри щIэупщIащ: – КъыбгурыIуа, Бэлацэ, 
иджы? Хъуэпсэгъуэ нур, 264. Инал зэм адыгэбзэ 
защIэу псалъэми, зэми урысыбзэкIэ зыкъом 
щIигъурт. Мазэ ныкъуэ щхъуантIэ, 592.

АДЫГЭ МАКЪ (1). ХIХ лIэщIыгъуэм 
къыдэкIыу щыта газетым и фIэщыгъэцIэщ. «Адыгэ 
макъ» жыхуаIэу щыта газетыр къыдагъэкIыу 
щыхуежьар а къуажэрат. Зи лъэрыгъыпс 
тIыгъа, 521.

АДЫГЭ ПЫIЭ (1). Адыгэ фащэм и зы пкъыгъуэ 
пыIэ лIэужьыгъуэ. Адыгэ пыIэфI гуэри щхьэрыгът, 
къамэр и бгъумкIэ екIуэкIауэ кIэрылэлырт 
[Мысост]. Нал къута, 281. 

АДЫГЭ УАНЭ (2). Адыгэм ящI уанэ 
лIэужьыгъуэ. Зи цыпэр цIу мо адыгэш лъакъуэ 
псыгъуэм хуэфэщэжын адыгэ саур уанэ 
фIыцIэ телъыжт, дыжьыным щIигъэнауэ. 
Хъуэпсэгъуэ нур, 127.

АДЫГЭУНЭ (4). УнэцIэщ, «Щынэхужьыкъуэ», 
«Нал къута» романхэм хэт персонажхэм ящыщ 
зым и унэцIэщ. Адыгэунэу жылэм дэсыр унагъуэ 
пщыкIубл мэхъу, ауэ унагъуитI зэакъылэгъуу 
бгъуэтынукъым. Щынэхужьыкъуэ, 13.

АДЫГЭ ФАЩЭ (6). Адыгэхэм зэрахьэ лъэпкъ 
щыгъыныгъуэхэр. УщыадыгэкIэ адыгэ фащэ 
зепхьэн хуейщ. Нал къута, 234. Къеплъ-неплъмэ, 
адыгэ фащэ щыгъщ, и нэкIукIи адыгафэ тетщ 
[Астемыр]. Хъуэпсэгъуэ нур, 170.

АДЫГЭ ХАБЗЭ (9). Адыгэхэм я дуней тетыкIэ, 
я хьэл-щэн, я зэхущытыкIэ. Адыгэ хабзэ сыт 
жыхуаIэм Верэ Павловнэ хищIыкI щымыIэми, Инал 
жиIэм фIэкIынутэкъым. Мазэ ныкъуэ щхъуантIэ, 
574. Убых щIалэхэр зытегузэвыхьым гу лъамыта 
хуэдэу, ЛIыгъур и ныбжьэгъухэр зэрогъэкIий, 
зэрызохьэ: – Ей, адыгэ хабзэщ, зиунагъуэрэ, ди 
щыгъын зэдвгъэхъуэж. Лъапсэ, 115.

АДЫГЭ ХАСЭ (3). Адыгэ хэкум, адыгэ 
лъэпкъым я дежкIэ мыхьэнэшхуэ зиIэ 

Iуэхугъуэхэм щытепсэлъыхь, абыхэм ятеухуауэ 
унафэ къыщащтэ зэхуэс, зэIущIэ. Гузэвэгъуэ 
ихуэху, къалэм дэт адыгэ хасэм кIуэрэ лъаIуэмэ, 
къамыгъэщIэхъу щхьэкIэ, мычэму лъэIуэн? 
Лэчымэ, 389.

АДЫГЭ ХЭКУ (19). Адыгэхэм я хэку, я 
щIыналъэ. Зы уIэгъэ уэ къыптехуэм, Си адыгэ хэку, 
УIэгъищэу зэхызощIэ, Си адыгэ хэку. Зеич лантIэ. 
«Батырыбжьэ», 32.

АДЫГЭ ЦЕЙ (8). Адыгэ цIыхухъу щыгъын 
щIыIутелъ, и бгъэм хьэзырылъэхэр тедауэ. Абы 
къыбгъурысщ адыгэ цей хужь щыгъыу, нэгъуджэ 
пенсне жыхуаIэм хуэдэ Iулъу, адыгэ пыIэ дахи 
щхьэрыгъыу зы лIы гуэр. Мазэ ныкъуэ щхъуантIэ, 
526. Яков Борисович адыгэ цей щыгът, тIэкIу 
хуэзэву. Нал къута, 281.

АДЫГЭШ (14). Адыгэхэм къагъэхъуа шы 
лъэпкъ цIэрыIуэ. Мис ар адыгэшт нэгъэсауэ, лIы 
гуп зэхэтыр абы еплът дихьэхауэ, Мусэ и закъуэ 
зэгуэпу гъумэтIымэрт. Хъуэпсэгъуэ нур, 219. «Ей, 
адыгэр къезыгъэцIыхуар адыгэшыр аращ» жаIэу, 
шы дахэр я напщIэ телъу щытащ. Нал къута, 265.

АДЫГЭЩI (3). Адыгэхэр щыпсэу щIыпIэ, 
адыгэ хэку. Зауэ мафIэм адыгэщIыр ЗэщIелыпщIэр 
теджэгухьу, Дзэм ди унэр къаунэщIыр, ЦIыху 
хьэпшыпыр иракъухьу… «Тисей», 484. - Дауэ, - 
жеIэ, - адыгэщIым А къэкIыгъэр щытырасэу Зэи 
слъэгъуакъым сэ си гъащIэм, Ещхькъым нобэр ди 
дыгъуасэм. Терек. «Партыр ди пащхьэу», 118.

АДЫГЕЙ (5). КIахэ адыгэхэм я хэкум иджы 
зэреджэ, Адыгэ Республикэ. «УасэкIэ» зэджэ 
спектаклыр ягъэувыным нэсат, Тинэ Адыгей 
къикIыжу къыщыкIуэжам. Мазэ ныкъуэ 
щхъуантIэ, 630. Я Iэр ахэм ягъэдалъэу АдыгеймкIэ 
тIури маплъэ. «Тисей», 509.

АДЫД: АДЫД МЫГЪУЭ (1). Еплъ адыдыд. 
Анна, адыд мыгъуэ, быным хуэдэу IэфI сыт щыIэ. 
Мазэ ныкъуэ щхъуантIэ, 565.

АДЫДЫД: АДЫДЫД МЫГЪУЭ (6). междом. 
Гузэвэгъуэ, шынагъуэ къызыхэщ псалъэщ. 
[Саримэ:] Адыдыд мыгъуэ, Рахьим и жьафэ 
къыIурылэлыр дауэ пшэчын. Хъуэпсэгъуэ нур, 
192. – А-а, фэ къывгурыIуэ щыIэкъым жиIэри 
адакъэр бабыщым щабгъэдыхьэм, бабыщхэри 
къэгузэващ: – А-ды-дыд. 

АДЫДЫДЫД (2). Еплъ адыдыд. [Думэсарэ:] 
Ана, щыблэр къоуэнщ, хьэжы, адыдыдыд мыгъуэ, а 
Iузизэ… Хъуэпсэгъуэ нур, 76.

АДЖЫДЭ (2). междом. Зыгуэрым хуабжьу 
зэрыхуейр, зэрыхуэпабгъэр кърагъэлъагъуэ. 
[Чачэ:] Аджыдэ, Инал сымаджэ хъуауэ срагъэIэзэну 
сашащэрэт! Мазэ ныкъуэ щхъуантIэ, 505. Аджыдэ, 
Бахъуэр гъунэгъуу къуэм дэмыту щытамэ, 
иджыпсту зыкъызэкъуихынт Якъуби, Локотош и 
нэвагъуэр иригъэлъагъужынт. Нал къута, 295.

АЖАЛ (11). ЛIэныгъэ, гъащIэр иухыныгъэ. 
Хамэ насып хэт щIэкIуами Ажалыр псынщIэу 
лъысащ. ЗэуапIэ. «Шум и гъуэгу», 23. Щхьэщытщ 
цIыкIу джэгухэм ажалыр, Ар уфэразэу къокIуэкI, 
Уэгум бий бзаджэр щокъуалэр, Къидзыну бомбэр 
къоплъэкI. Уэрщ, зауэлI хахуэ. «Шум и гъуэгу», 21. 

[Дэфэрэдж:] шэч хэмылъу, [сымаджэм] гу лъитат 
и ажалыр зэрыщхьэщысхам. Лъапсэ, 22.

◊ [И] ажалыр къэсын (5). И лIэгъуэ хъун, 
лIапIэ ихуэн. Адэ зыгуэр къыдопсэлъыкI: – ЛIо, 
нобэ щIэфлъхьа къомым я ажал къэсат, кхъэм 
щхьэ фхьа? Хъуэпсэгъуэ нур, 171. Хьэбас 
нэхъыфI зэрыхъужу и адэ къуэш зыпIыжар шы 
IэжьэкIэ къакIуэри ишэжащ: «Уи ажал къэсауэ 
къыщIэкIынкъыми, сэ уи къару къихьэжыху, 
узмыгъашхэмэ, плъагъункъэ», - жиIэри. Зи 
лъэрыгъыпс тIыгъа, 532. Уи ажал къэмысамэ 
аракъэ, жыхуаIэм хуэдэу, Данизэт Хьэбибэ деж 
къэсаи къэмысаи – я чы-бжэгъу унэм бомбэ техуэри 
щыщ къэнакъым. Нал къута, 223.

АЖАЛЫФЭ (1). плъыф. Лъагъугъуей, 
Iуплъэгъуей. [Гесиод:] Мо ажалыфитIыр си фызу… 
Тепщэч къэзылъэтыхь, 186.

АЖЭ (4). Бжэныхъу. – Гъэ псом ящIар чыцI ажэм 
икъутэжащ, жыхуаIэм хуэдэу, иджыри къэс яухуа 
колхозыр Мысост икъутэжынущ, - жиIэри Апчарэ 
цIыхубзхэр игъэдыхьэшхащ. Нал къута, 289. Арти 
къащIэр ажэр лъашэу. Пашэ. «Дамыгъэ», 90.

АЖЭГЪАФЭ (12). Ажэ теплъэу зихуэпауэ 
цIыхухэр тезыгъэу, зыгъэдыхьэшх (хьэгъуэлIыгъуэ 
джэгухэм нэхъ ехьэлIащ). Къазджэрий иригъаджэ 
цIыкIухэр, советскэм и къанхэр, ажэгъафэу 
джэгунущ жаIэмэ, псоми къагурыIуэрт. Мазэ 
ныкъуэ щхъуантIэ, 626. Мэш я къуажэдэс 
щIалэгъуалэм къуейщIеин зэрафIэфIыр ищIэрти, 
хьэщIэм я гур дахэ яхуещI: – фыкъэмыпIэнкIыт, 
си къуэш, дэри пэкIэ псы дефэркъым, ди щIалэхэр 
гушыIэным дихьэхмэ, Iиблис псы зэрефэ фалъэмкIэ 
фадэ ефэнкIи мэхъу, ажэгъафэу захуапэри зауэм 
Iуохьэ, фэри къывдогушыIэри аращ армыхъумэ, 
фаджэу дунейм дытеткъым. Лъапсэ, 116.

АЖЭЖЬ: АЖЭЖЬ ХУЭДЭ (1). ЦIыхухъу 
лъэрызехьэм, узыншэм хужаIэ. Дорофеич мэкъум, 
ажэжь хуэдэ, хэст. Мазэ ныкъуэ щхъуантIэ, 615.

АЖЭ ЖЬАКIЭ (2). гуем. ЖьакIэ кIыхь 
пIий. Нурхьэлий пIыщIауэ мэкIэкуакуэ, и 
жьэпкъыр щIоуэ, ажэ жьакIэм псым къыпыжу. 
Хъуэпсэгъуэ нур, 53.

АЖИОТАЖ (1). КъызэщIэIэтэныгъэ, зэрызе-
хьэ. Сосрыкъуэ зыгуэркIэ зыкъыхигъэщым фIэфIу, 
Дорофеич и командэ тыкIэ зищIт, Жансэхъу слова-
рыр и гуфIакIэм къыдихауэ цIыхум къагурымыIуэ 
псалъэ зырыз «Аффект», «Ажиотаж», «Экстра-
ординарность» сыт хуэдэхэр жиIэу зыкъом къиб-
жырт. Мазэ ныкъуэ щхъуантIэ, 558.

АЗАЛЫХЬ (2). «А зы Алыхь» жиIэу къокI. 
[Таша:] Алыхьым срикъурмэнщ, Алыхьым папщIэ 
зезгъэукIынщи, иреплъ итIанэ Инал къыщыщIым – 
азалыхьу дыкъэзыгъэщIам къыхуигъэгъункъым си 
шыпхъумрэ си къуэшымрэ лей къалъысыныр. Мазэ 
ныкъуэ щхъуантIэ, 517.

АЗЭН (6). Мэжджытым иIэ лъагапIэм тету 
нэмэз щIыным къыхуеджэныгъэ (нэхъапэм 
азэн джакIуэр джэуэ щытащ, иджы радиокIэ 
къат). Абу-Деруиш и азэным къригъэкIт: дунейм 
къытехьауэ тетыр зэдэпсэун хуейщ, жыгымрэ 
удзымрэ, псымрэ мафIэмрэ, хуабэмрэ щIыIэмрэ 

зэрызэзэгъым хуэдэу, зи пIалъэ къэсым и чэзууэ. 
Кхъэлэгъунэ, 378.

АЗЭН ДЖЭН (5). Нэмэз щIыным цIыхухэр 
къыхуеджэн, ешэлIэн. Азэн джапIэм иту 
муIэзиныр – Нэхулъэ къищIамэ, маджэ азэн. УситI, 
Щам щыстхауэ. «Батырыбжьэ», 75. Абу-Деруиш 
мегафоныр зыIуилъхьэри азэн джащ, адэ-мыдэкIэ 
зигъазэурэ. Кхъэлэгъунэ, 378. Фочауэ макъ, кIий-
гуо макъ зэрызэхихыу Дэфэрэдж а жыгышхуэм 
дэпщейрти, теувапIэм тету азэн зэрыджэм хуэдэу 
адэкIэ-мыдэкIэ зигъазэурэ и макъым къызэрихькIэ 
кIийрт: «Дыгъурыгъу!» Лъапсэ, 54.

АЗЭНДЖАКIУЭ (1). Азэн джэныр зи 
лэжьыгъэ цIыху; муIэзин. Кавказ лъэныкъуэ 
кърухэр щыкIуэм Я азэнджакIуэр йолъэIу: Тхуехыж 
сэламыр адэжь щIыналъэм! УситI, Щам щыстхауэ. 
«Батырыбжьэ», 75.

АЗЭН ДЖАПIЭ (9). Азэн щыджэу мэжджытым 
иIэ лъагапIэ, шордакъ. Къазджэрийрэ Саниятрэ 
кхъухь палубэм тету Истамбыл къалэм дэт 
мэжджытхэр, азэн джапIэ лъагэхэр псым 
зэрыщIэтIысыкIым еплъырт, зыри жамыIэу. 
Мазэ ныкъуэ щхъуантIэ, 668. - Уа, ефэнды, азэн 
джапIэм утету азэн ущыджэм лъэныкъуитIымкIи 
зыбгъазэурэ уджащ, Си витIыр умылъэгъуауэ 
пIэрэ? – жиIэри Дуду ефэндыр къигъэувыIащ. ВитI, 
414. [Официантым:] Азэн джапIэм къехуэха молэ 
хуэдэ абы зэрызищI. Гъуэгуанэ, 111.

АЗБУКЭ (2). Бзэм и макъхэр къызэрагъэлъагъуэ 
хьэрф псори. Азбукэу дунейм тетыр 
къэзыгупсысар езыр ара хуэдэу, Долэт псоми я 
дамэм тоуIуэ. Мазэ ныкъуэ щхъуантIэ, 507. Адыгэ 
азбукэр хьэрф щэныкъуэм щIегъури, а къомыр 
ебгъэщIэн щхьэкIэ, куэд хуейт. Зи лъэрыгъыпс 
тIыгъа, 528.

АЗЕРБАЙДЖАН (1). Кавказ щIыбым 
щыIэ къэралыгъуэ (СССР-м хэту щытащ). 
Азербайджаным IэпщIэлъапщIэу ЩыIэр уи гум 
пхуиубыдэнкъым, ягъэдахэр ахэм гъащIэр, Ахэр 
зыми хуэбгъэдэнкъым. Лъэпкъхэм я тыгъэ. 
«Партыр ди пашэу», 54.

АЗИЗЭ (45). ЦIыхубзыцIэщ, «Щынэхужьыкъуэ» 
романым хэт персонажым – къущхьэ (балъкъэр) 
хъыджэбзым и цIэщ. Азизэ къущхьэ хъыджэбз 
цIыкIут, Iэдэб дыдэу, укIытэхыу, итIани а тIур 
[Апчарэ абырэ] зэныбжьэгъут. Щынэхужьыкъуэ, 
21. Азизэ адыгэбзи къущхьэбзи тыншу ищIэрт. 
Щынэхужьыкъуэ, 21.

АЗОВ (1). Тенджызым и цIэщ, «Iузэв» адыгэ 
псалъэхэм къытекIауэ хуагъэфащэ. Пэжщ, Азовым 
къыхэкI пшагъуэр Губгъуэ Iэджэм къыпхырокIыр… 
Бгы собранэ. «Партыр ди пашэу», 81.

АЗРЭТ (40). ЦIыхухъуцIэщ, «Нал къута» 
романым хэт персонажым и цIэщ. Отрядым 
и командирыр Кушмэн Азрэтщ, военнэ Iуэхум 
хищIыкI щымыIэ пэтми. Нал къута, 249. Иджы 
зыбжанэ лъандэрэ Азрэт партизан отрядым 
хэтщ, Якъуб и къуэдзэу. Нал къута, 250.

АИТI: АИТI БЕТЭМАЛ (2). междом. Зыгуэр 
я жагъуэ зэрыхъуар, нэгъуэщIу хъуамэ нэхъ 
къызэращтэнур кърагъэлъагъуэ. [Хьэжумар:] 

АитI бетэмал, ар псэууэ къытхуэфшэртэкъэ. 
Алъхъо, 57.

АЙ (4). междом. Уз, шынагъэ, щтэныгъэ, н.къ. 
кърагъэлъагъуэ. Ай кащкон, кащкон, - жиIэу къэс-
щэхуар стIолым трелъхьэ [осетиным]. МелыIыч, 
447. Ай уи уз укIуэди, Уэри ей-ей, Дыкъыумыгъэпу-
ду, Уэри ей-ей, ХьэщIэу нытхуеблагъэ, Уэри ей-ей. 
«ЩIалэгъуэ щIыналъэ», 417.

АЙ-АЙ-АЙ (2). междом. Зыгуэр я 
жагъуэ зэрыхъуар, гущIыхьэ зэращыхъуар 
кърагъэлъагъуэ. – Ай-ай-ай,- жиIэурэ Мусэ 
и щхьэр игъэкIэрахъуэрт,- Алыхьым и нейр 
зыщыхуэн. Хъуэпсэгъуэ нур, 78.

АЙ: АЙ БЕТЭМАЛ (8). междом. Еплъ аитI: аитI 
бетэмал. Ай бетэмал, Степан Ильич пасэIуэу 
хэкум икIыжащ. Мазэ ныкъуэ щхъуантIэ, 543. Ай 
бетэмал – кIэнтIыIу уз мыгъуэр дэнэ къисхат? 
МелыIыч, 448. Ай бетэмал, Кавказым дисыжу, 
ди адэжь и лъахэ дисыжатэмэ, ди лэжьыгъэри 
къыдэмыхьэлъэкIыу ди щIыналъэ дгъэщIэращIэмэ 
арати… Кхъэлэгъунэ, 375.

АЙДЭХЬЭХЬ (1). междом. Зыгуэр зэрыхуэмейм 
хуэдэу зэрыхъуар кърагъэлъагъуэ; хьейдэ-хьа. 
Айдэхьэхь, зэIызогъэхьэпэ, жиIэри псынщIэу и 
башыр унэмкIэ ишийурэ псалъэ закъуэ жиIащ 
[Долэт]. Хъуэпсэгъуэ нур, 199.

АЙТЭЧ (11). ЦIыхухъуцIэщ, «Хъуэпсэгъуэ нур» 
романым ущрохьэлIэ, Ботэщ Астемыр и адэм и 
цIэу. А махуэм нэхъ зызышыIэфу жылэм къахэкIар 
Астемыр и адэ Айтэчт.  

АКВАРИУМ (3). Бдзэжьей е нэгъуэщI 
псым хэс псэущхьэхэр щаIыгъыу абджым 
къыхэщIыкIа кумбыгъэ. КъэкIуар щIагъыбзэкIэ 
къызэрызэпсалъэм гу лъыстат, «аквариум» 
жыхуэпIэр жысIэу семыупщIами, гурыIуэгъуэт 
ар тутнакъэщым исым и жаргону зэрыщытыр. 
Лъапсэ, 64.

АККУМУЛЯТОР (1). Ток зэрызэхуахьэс 
Iэмэпсымэ. [Борис Борисович:] Уэри уи аккумуля-
торым и ужь ит. Тепщэч къэзылъэтыхь, 179.

АКСЕЛЬБАНТ (2). Зи кIапэхэм металл 
фIэлъхьэхэр иIэ кIапсэ ухуэна, военнэ 
къулыкъущIэхэм я дамэм кIэрыщIауэ фащэм 
щыщу зэрахьэ. Дамэтелъыр тесхынщи, шпалыр 
хэслъхьэнщ, - жиIэри Якъуб аксельбантыр унэ 
лъэгум иридзащ вензель фIэлъыр зэрыфIэлъу. 
Нал къута, 302.

АКТ (17). Зыгуэрым щыхьэт техъуэ документ, 
протокол. ПIытIу акту къихьар пашкIэ-пашкIэу 
зэпхат, псоми ярытыр зыт: хьэм ишхащ, жиIэу. 
Нал къута, 276. ИкIэм икIэжым акт ятхри, Илас 
фIэмыфIурэ Iэ тредзэ. МелыIыч, 471.

АКТ ЩIЫН (5). Акт зэхэгъэувэн, зыгуэрым 
щыхьэт техъуэ тхылъ гъэхьэзырын. Хъыбарым 
цIыхур къызэщIиIэтауэ фермэм и Iэтащхьэр къэс-
ри акт ящIащ, щIалэр къагъэушри Iэ трырагъэ-
дзащ. Къалэн, 428. Сеуэу щхьэ къизмыудрэ мыр 
жиIэу Мэмэт-щIакъуэр нэхъеижу къызэгуэпащ, и 
жейр къызэпаудащи, модрейри къоупщI: – Уа, мэ-

лыхъуэм я мэл хьэм ишхмэ, ари акт щIын хуей? 
Лъапсэ, 50.

АКТИВ (2). ЛэжьакIуэ, цIыху гупым нэхъ 
жыджэру, нэхъ жэрдэм яхэлъу яхэтхэр. Колхоз 
зэхыхьэну зэIущIэ щащIам абы хуэдэу къуажэм 
активу дэсым Iэ ирагъэIэтри, бэлыхь къикIауэ 
щытати. Мазэ ныкъуэ щхъуантIэ, 659. 
КъулыкъущIэ активым ящыщу зыкъом къущхьэ 
къуажэхэм щэхуу ягъэкIуащ, дэнэ деж къущхьэ 
унагъуэ дапщэ дэсми, нэрыбгэ дапщэ унагъуэ 
къэс исми, гъуэгухэр сыт хуэдэми, псым лъэмыж 
телъми, темылъми зэрагъащIэу и пэжыпIэр 
псынщIэу къахьыну. Лъапсэ, 84.

АКТОВЭ: АКТОВЭ ЗАЛ (1). ЕджапIэхэм, 
щIэныгъэ IуэхущIапIэхэм зэIущIэ, зэхыхьэ 
зэмылIэужьыгъуэхэр щрагъэкIуэкIыу хэт 
пэшышхуэ. Астемыр Ростов щыщыIам щыгъуэ 
къэрэгъулу зыIута еджапIэм яIа актовэ залым 
ещхьу дахэт иджы Къэбэрдеймрэ Балъкъэрымрэ 
щы

АКЪЫЛ (98). ЦIыхум гупсысэну Iэмал къезыт 
зэфIэкI. – Ди акъылкIэ пхузэхэгъэкIынукъым ар, – 
жиIэри Ерули Бэлацэ еувэлIащ. Хъуэпсэгъуэ нур, 
264. Гуэгушыхъу Мэзани и акъылкIэ егупсысати, 
арэзы техъуащ адакъэм жиIам. Бабыщыкъуэ 
адакъэпщ, 482. Акъыли хуейкъым цIыху ерыщыр, 
ем хутрелъхьэ гъущI лъэмыж; Псыкъуийр и закъуэ 
исеинщи, ЦIыху губзыгъищэм къатIэщIыж. Делэ. 
«Дамыгъэ», 114.

◊ Акъыл зэхэлъхьэн (1). Зэчэнджэщын, зэгъусэу 
зыгуэрым егупсысын. [Астемыр:] Фыпсалъэ, ди 
акъыл зэхэдвгъалъхьэ. Хъуэпсэгъуэ нур, 249. Акъыл 
имыIэн (2). Мыгубзыгъэн, зэхэщIыкI имыIэн. 
Акъыл зимыIэр акъылыфIэм яхэткIэ, хъуркъым 
нэхъ губзыгъэ. Псыр гъужыпами. «Батырыбжьэ», 
171. Акъыл иIэн (3). Губзыгъэн, зэхэщIыкI 
иIэн. Унагъуэм нэхъыжьу исым ищIэрт хьэщIэр 
бейуэ зэрыщымытыр, ауэ Къазджэрий щIэныгъэ 
зэриIэм, акъыл иIэу, щэныфIэу зэрыщытми гу 
лъитащ… Мазэ ныкъуэ щхъуантIэ, 666. Акъыл 
къэгъуэтын (1). ЩIэныгъэм, губзыгъагъэм 
хэгъэхъуэн.Тыркум акъыл къыщигъуэтыну и 
гугъами, ар зыхуеяр игъуэтакъым, ауэ щыт 
пэтми Къазджэрий щIегъуэжакъым, абы щхьэ 
сыкIуа, жиIэу. Мазэ ныкъуэ щхъуантIэ, 663. 
Акъыл къыхэлъхьэн (1).  Iуэхум узэреплъыр 
къыжыIэн, чэнджэщэгъу  хъун. – Хэт и акъыл 
къыхилъхьэн иджыри? – жиIэри молэр щIэупщIащ. 
Хъуэпсэгъуэ нур, 80. Акъыл натIэ (1). Губзыгъэ, 
Iущ. Ибрэхьим си гуапэ ищIыгъат, «Акъыл 
натIэщ, Пщымахуэ, Тхьэм гъащIэ кърит, гурыхуэ 
цIыкIущ», – жиIэри. Зи лъэрыгъыпс тIыгъа, 519. 
Акъыл ныкъуэ (1). Губзыгъэ дыдэу щымыт. 
Игури и акъылри ныкъуэщ, жаIэу тхьэмыщкIэм 
гущIэгъу хуэзыщIа Iэджи щыIэт. Хъуэпсэгъуэ 
нур, 158. Акъыл хэлъын (2). Губзыгъагъэу, фIыуэ 
зэгупсыса (Iуэхуу) щытын. Долэт, акъылышхуэ 
зыхэлъ гуэр къипсэлъа хуэдэу, кIуэри здэщытам 

увыжащ. Мазэ ныкъуэ щхъуантIэ, 651. Акъылым 
икIын (1). И акъылыр зэIыхьэн, делэ, хэпсэлъыхь 
хъун. Зы псэууэ къелащи, ари и акъылым икIащ. 
Нал къута, 214. Акъылым къимыщтэн (3). 
КъыгурымыIуэн, хузэхэмыщIыкIын. Ауэ псори 
уи акъылым къимыщтэнкIэ мэхъу, – жиIэри 
Ерул езым зиумысыжащ. Хъуэпсэгъуэ нур, 267. 
Акъылым къимытIэсэн (1). Еплъ акъылым 
къимыщтэн. Дунейр хьэрийкурийщи, я нэхъ 
губзыгъэми и акъылым зыри къитIасэркъым. 
Щынэхужьыкъуэ, 7. Акъылым къитIэсэн (1). 
Еплъ акъылым къихьын. Зи акъылым ар къитIасэр 
Теувэнущ нэхъ гъуэгушхуэ. ФIымрэ Iеймрэ 
зэхэбгъэкIыу. «Вагъуэ махуэ», 41. Акъылым 
къихьын (13). ЗэхищIыкIын, къыгурыIуэн. Нэм 
илъэгъуамэ, уигу иубыдэ – Акъылым къихьмэ, 
укъуэдий. IэщIагъэ. «Батырыбжьэ», 17. Мыр зи 
акъылым къихьар сэращ, жиIэу къэувынут [адакъэ] 
арщхьэкIэ ар дауэ ягурыбгъэIуэну? Бабыщыкъуэ 
адакъэпщ, 489. Акъылым къихь къэмыгъэнэн (2). 
АкъылкIэ, гупсысэкIэ пхузэфIэкIыну 
псори лэжьын. Уеблэмэ, я нэхъыбитIым 
[егъэджакIуэхэм] ящыгъущпщэжащ мыдрисэм 
щеджауэ зэрыщытар, ягури я псэри етауэ 
школым щрагъаджэ, алфавитыщIэ зэхалъхьэ, 
тхылъ ятх, я акъыл къихь къагъанэркъым. Мазэ 
ныкъуэ щхъуантIэ, 640. Пятилеткэр аргуэру 
«ехъулIэныгъэшхуэ хэлъу дгъэзэщIащ» жаIэу 
трибунэм къытеувэрэ батэкъутэр ягъэшу, я 
пыIэр щхьэрыхауэ я акъылым къихь къамыгъанэу 
псалъэ щхьэкIэ [унафэщIхэр], абыкIэ зэфIэкIрэт? 
Лъапсэ, 78. Акъылым къиубыдын (2). Еплъ 
акъылым къихьын. Инал и акъылым къимыубыд 
Iуэху щыIэнкIи мэхъу. Мазэ ныкъуэ щхъуантIэ, 569. 
Акъылым къищтэн (1). Еплъ акъылым къихьын. 
Плъагъурэ псалъэ шэрыуэ къэбгъуэтмэ, я нэхъ 
гугъур уи акъылым къещтэ. Мазэ ныкъуэ 
щхъуантIэ, 569. Акъылым къызэрихькIэ (5). 
КъызэрыгурыIуэкIэ, и губзыгъагъэр здынэсым 
хуэдизкIэ. Ди акъылым къызэрихькIэ нэхъ тэмэм 
зэрыхъуным и ужь дитынщ, – жиIэрт Астемыр. 
Мазэ ныкъуэ щхъуантIэ, 569. НэгъуэщIым ущыгугъ 
нэхърэ уи акъылым къызэрихьым хуэдэу щIы. 
Щынэхужьыкъуэ, 14. Акъылым къызэрихьу (1). 
Еплъ акъылым къызэрихькIэ. Щхьэж и акъыл 
къызэрихьу псалъэрт. Хъуэпсэгъуэ нур, 84. 
Акъыл къыхэхын (1). Зыгуэрыр дяпэкIэ 
къыпхуэщхьэпэн, дерс пхуэхъун. Долэт мурад 
ищIащ а илъэгъуам акъыл къыхихыну. Мазэ 
ныкъуэ щхъуантIэ, 639. Акъылыр нэсын (17). Еплъ 
акъылым къихьын. Ныбэ нэщIым загъэнщIыжа 
зэрыхъунум и Iэмалми си акъыл нэсащ, Iуэхушхуэщ 
си акъылым нобэ къиубыдар… Кхъухь пхэнж, 
501. Комисару щыщыткIэ [Дотий], и къалэным 
щыщщ цIыхум я акъыл здынэмыс нигъэсыну. 
Нал къута, 258. Акъылыр (ху)нэмысын (3). 
И зэхэщIыкIыр зыгуэрым хуримыкъун. Писарым 
и акъылыр нэсынкъым Лу и акъылыр здынэсым. 
Мазэ ныкъуэ щхъуантIэ, 633. Акъыл(ыр) 
хунэсын (5). Еплъ акъылыр нэсын. ИгъащIэм фыз 
хьэлэлу, лъагъугъуафIэу, псэлъэрейуэ гу лъумытэу 

щытар жьакIуэ бэлыхь хъуат, куэдми гу лъитауэ, 
Iэджэми и акъылыр хунэсу Iущ хъуат. Мазэ 
ныкъуэ щхъуантIэ, 546.

☐ Акъылыр щагуэшым дурэшым дэсащ (1). 
Акъылыншэм, зэхэщIыкIыншэм, губзыгъагъэ 
и лъэныкъуэкIэ зи къэухьыр мыин цIыхум 
хужаIэ. – Акъылыр щагуэшым дурэшым удэсащ 
уэ, – жиIэри Тембот пичащ, жиIэнур тэмэму 
к ъ ыщ ы х у э м ы г ъ у э ты м :  -  Б эл ш эвы чы щ х ь э 
пхупылъэрэ иджы? Хъуэпсэгъуэ нур, 247.

АКЪЫЛЭГЪУ (12). Уи акъылым къытехуэ, 
телъхьэ къыпхуэхъу. Мэтхъэн Къазджэрий и 
хъыбарыр куэдрэ къэIуу зэхихати, Долэт тхьэ 
иIуэу дэкIуейрт, къехыжырт, Мэтхъэным фIэкIа 
ар зи акъылэгъу щымыIэу. Хъуэпсэгъуэ нур, 269. 
Уи джатэр къипхрэ нэгъуэщIым Укъыщхьэщыжу 
щытам, Уи акъылэгъур дзэ хъури Уи бийр зэ уэгъуэм 
кIуэдат. Щхьэ закъуэу… «Батырыбжьэ», 145. 
Бабыщыхъури Мэзан и акъылэгъущи, IэнлъэмкIэ 
емыплъэкIыу псымкIэ игъэзащ. Бабыщыкъуэ 
адакъэпщ, 475.

АКЪЫЛЫФIАГЪ (1). Губзыгъагъэ, Iущыгъэ. 
Астемыр мылъку имыIэми, мылъку зиIэм 
къахэщырт бжьыфIагърэ акъылыфIагърэкIэ, 
цIыху дыджу щыттэкъым, лъагъугъуафIэт. 
Хъуэпсэгъуэ нур, 160.

АКЪЫЛЫФIЭ (6). плъыф. Губзыгъэ, Iущ. Къуэ 
къысхуалъхуауэ сэ согуфIэ, Ирехъу а цIыкIур 
акъылыфIэ, Лэжьыгъэ инкIэ хъум цIэрыIуэ 
НэгъуэщI а щIалэм сэ тезмыIуэ. Къуэ. «Партыр ди 
пашэу», 107. Акъыл зимыIэр акъылыфIэм ЯхэткIэ 
хъуркъым нэхъ губзыгъэ. Псыр гъужыпами… 
«Батырыбжьэ», 171. ИжькIэ адыгэм псалъэжьу 
диIащ: хэт нэхъ акъылыфIэ, жиIэу щыщIэупщIэм, 
цIыхум ечэнджэщыр акъылыфIэщ, жаIащ. Мазэ 
ныкъуэ щхъуантIэ, 544.

АКЪУЖЬ (12). КъуршымкIэ, псыхъуэмкIэ 
къриху жьы щIыIэтыIэ. Акъужь закъуэр 
темыпыIэу МакIуэр къуршу щIыIэтыIэм. 
Акъужь. «Дамыгъэ», 211. ЯтIэу стелъари пщIащэ 
хъунщи акъужьым къуакIэм дипхъэжынщ. Зэгуэр 
си щхьэцри фIыцIэ дыдэт. «Вагъуэ махуэ», 361. 
ЩIыIэтыIэу мис акъужьым

АЛАХЬУ: АЛАХЬУ IЭМИН (1). Нэмэзыбзэщ. – 
Алахьу Iэмин! – зыкъомым зыжьэу зэдыжаIащ. 
Хъуэпсэгъуэ нур, 79.

АЛАЩЭ (20). ХакIуэ сэкIа. Ерул зытеса 
алащэжьым тесу Долэт жылэр къызэхикIухьырт, 
Щэрданхэ я мылъкум щыщ – Iэщ ирехъу, хьэпшып 
ирехъу – къызылъыса къилъыхъуэу. Хъуэпсэгъуэ нур, 
270. Чыху, чыху си алащэ, ЕщIэр си шым си гуращэр, 
шхуэр згъэлалэм псынщIэу йолъ, КъуакIэбгыкIэм 
зэпролъ, Псы дыхуэзэм, КIуэру йокI. «Елбэздыкъуэ», 8.

АЛЭРЫБГЪУ (11). е 
блыныр зэрагъэдахэ, тхыпхъэщIыпхъэу зэхэлъ 
хьэпшып. Алэрыбгъум и щIыIум дыщэ къамитI 
фIэлъщ. Мазэ ныкъуэ щхъуантIэ, 601. ЕтIуанэ 
этажым дэкIуейри Иринэ кIэлындор кIыхьу 
алэрыбгъу зэрымылъыжым ирикIуэурэ, бжэм 
тет номерым йоплъ. Нал къута, 238. Алэрыбгъур 

бжэIупэм Iуалъхьэрэ нысэишэ ящIмэ, нысащIэр 
алэрыбгъу лъагъуэм тету и лэгъунэм 

АЛБИНЭ (69). ЦIыхубзыцIэщ, «Тепщэч 
къэзылъэтыхь» пьесэм хэт цIыхубзым и цIэщ. 
[Тушкан:] Си псэ тIэкIур зышхын Албинэ. Дэнэ 
мыгъуэ усхьыну? Тепщэч къэзылъэтыхь, 187.

АЛБИЯН (138). ЦIыхухъуцIэщ, «Щынэ-
хужьыкъуэ», «Нал къута» романхэм я лIыхъужь 
нэхъыщхьэхэм ящыщ зым и цIэщ. Албиян и 
нитIыр зэтепIауэ хэлът, Дон Iуфэ щилъэгъуа зауэр 
кином хуэдэу и нэгум щIэкIыжу. Щынэхужьыкъуэ, 
31. Албиян урыс фыз къишэу къыщыкIуэжам и анэм 
и жагъуэ Iей хъуауэ иринэщхъейрт. Нал къута, 231.

АЛЕЙКIЭ (3). нареч. Лейуэ, пщIэншэу, зыри 
къимыкIыу. АлейкIэ «шагъдий» жаIэрэ, и цIэм езыр 
хуэфэщэжын хуейкъэ [шыр]? Щынэхужьыкъуэ, 53.

АЛЕЙКУМ: АЛЕЙКУМ СЭЛАМ (10). ФIэхъусу 
«сэлам алейкум» жаIамэ, жэуапу иратыж, 
хьэрыпыбзэкIэ «мамырыгъэ уиIэну» жиIэу къокI. 
Езы Мэтхъэнми, куэд ицIыхуу къыщIэкIынти, зэ 
адэкIэ, зэ мыдэкIэ еплъэкIыурэ жиIэрт: - Алейкум 
сэлам!.. Хъуэпсэгъуэ нур, 319.

АЛЕЙУЭ (1). Еплъ алейкIэ. Алейуэ Пушкин 
итха: адыгэр Iэщэм иропагэ…» Нал къута, 273.

АЛЕКСАНДР (2). ЦIыхухъуцIэщ, «Мазэ ныкъуэ 
щхъуантIэ» романым, «Тепщэч къэзылъэтыхь» 
пьесэм уащыхуозэ. Къазджэрий къэдыхьэщхащ: – 
ПэжкIэ пэжщ, Александр Македонскэри дзэпщ 
ину щытащ, ауэ хьэкъущыкъу пкъутэу Матренэ 
къыпхуидэн уи гугъэ? Мазэ ныкъуэ щхъуантIэ, 613.

АЛИЙ (9). ЦIыхухъуцIэщ, «Хъуэпсэгъуэ 
нур», «Мазэ ныкъуэ щхъуантIэ» романхэм, «Зи 
лъэрыгъыпс тIыгъа» хъыбарым уащрохьэлIэ, 
иужьрейр нэхъыбэу зытеухуар КIыщокъуэм и 
егъэджакIуэу щыта ЩоджэнцIыкIу Алийщ. Махъ-
сидэ Алий къаукIа щIэхъуари мырат: къаукIыр 
куэд хъуати, сэлэтхэм яхэпсэлъыхьырт, иузэщIын 
и гугъэу. Хъуэпсэгъуэ нур, 120. ЩоджэнцIыкIу 
Алий хиша лъагъуэращ дэ гъуэгушхуэ тхуэхъуа-
уэ дызытетыр, фIы къыдэхъулIэми, дэ япэ ищам 
дыкIэлъопIащIэ, нэхъ тегушхуауи докIуэ, сыту 
жыпIэмэ гъуэгур къуейщIейми, гъуэгур мытынш-
ми, щыхупIэ иIэми, дощIэ, пэрытым игъэунэхуа-
щи. Зи лъэрыгъыпс тIыгъа, 518.

АЛИЙ-БЕЙ (2). ЦIыхухъуцIэщ, «Лъапсэ» 
романым ущрохьэлIэ. Алий-бей и кхъухьыр 
здынэмыс щыIэтэкъым, жэщ къытехъуамэ, 
вагъуэм еплъурэ кхъухьыр здэкIуэн хуеймкIэ 
игъакIуэрт. Лъапсэ, 40.

АЛИМ (2). ЦIыхухъуцIэщ, «Хъуэпсэгъуэ 
нур» романым, «Зыгуэрым жиIэм емыдаIуэу» 
усэм уащрохьэлIэ. Къэзылъэфри зылъэфыжри 
пщIэнукъым, жыхуаIэм хуэдэу, Мусэрэ 
Нурхьэлийрэ я Iуэхур псыхэкIуадэ хъуами, 
къуажэм гуфIэгъуэ куэд зэуэ къахуэкIуащ: КIэпIий 
Андулыхь, Пэщ ЛутIэ, Дзэгъэщтокъуэ Алим, 
фызабэ Бабыху сымэ я къуэхэу къэбэрдей полъкум 
хэту «Туземнэ дивизэм» хэтахэр къэкIуэжащ. 
Хъуэпсэгъуэ нур, 208. Алимщ сэ си цIэр, сыадыгэщ, 
НэхъыфI зэмани сэ сымыщIэ, Бэлыхь къыстехуэм, 

зэи сымыбгэ. Зыгуэрым жиIэм семыдаIуэу. «Мывэ 
хуабэ», 152.

АЛИНЭ (1). ЦIыхубзыцIэщ, мыбы ущрохьэлIэ 
усакIуэм и къуэрылъху Алинэ хуиуса «Си 
къуэрылъху Алинэ деж» жыхуиIэ усэм.

АЛЛО (3). ТелефонкIэ щыпсалъэкIэ къагъэсэ-
бэп псалъэщ. [Альбинэ] Алло, алло! Тепщэч къэ-
зылъэтыхь, 159.

АЛОУЭХЬ-АЛЫХЬ (1). Еплъ алыхь-алыхь. 
Алоуэхь-алыхь, мыдэ мыр. Хъуэпсэгъуэ нур, 193.

АЛЛАХЬУ: АЛЛАХЬУ АКБАР (2). Нэмэзыб-
зэщ. «Аллахьу акбар» жиIэмэ, дэ къытщхьэщыт 
къару къокIри, абы зыпэщIэвмысэ. 

АЛЛОХЬУ: АЛЛОХЬУ IЭМИН (1). Нэмэзыб-
зэщ. [ГъукIэм:] – Аллохьу Iэмин! Лъапсэ, 60.

АЛЛЫХЬ (3). междом. Еплъ алыхь II. Фызыжьыр 
мэлъаIуэ: – Аллыхь, си анэ и псэ, си адэ и псэ, 
утрамыхун, жиIэу. Мазэ ныкъуэ щхъуантIэ, 631. 
[Дэфэрэдж Ботэх жреIэ:] Аллыхь, укъыздикIам 
нэхърэ нэхъ жыжьэж уамыгъакIуэтэмэ. 

АЛМАЗ (1). Мывэ лъапIэ лIэужьыгъуэщ; 
налмэс. Вождь сурэту сурэт къабзэр ГъущIым, 
мывэм, е гуэдз дыдэм, Данэ дахэм е алмазым 
Нуру псоми ар холыдэ. 

АЛМЭСТЫ (4). И теплъэкIэ цIыхухэм ещхьыфэ, 
щIыпIэ пхыдзахэм узыщыхуэзэу жыхуаIэ, 
таурыхъхэм хэт псэущхьэ. Астемыр Псыхуабэ 
зэрыкIуэрэ махуищ фIэкIа мыхъуу, Нурхьэлий и 
нитIыр къихуу, и жьафэр къыIурылэлу, алмэстым 
ещхьу Налшык ХьэтIохъущокъуэ садым пабжьэм 
хэсу къыщагъуэтащ. Хъуэпсэгъуэ нур, 240. Пэжу 
япэм щIопщакIуэм шейтIани, жини, алмэстыи – 
Iэджэ пыщIауэ щытащ… Лъапсэ, 29.

АЛФАВИТ (3). Бзэм и макъхэр къэзыгъэлъагъуэ 
хьэрф псори. «Алфавит», «Коллективизацэ», 
«Культфронт», «Кооперацэ», «Кулак», «бедняк», 
«средняк» жыхуаIэу псалъэ къежьахэр дахэ-дахэу 
къахуэмыпсэлъми, алфавитым хьэрфу итыр 
куэдым ящIэ хъуат. Мазэ ныкъуэ щхъуантIэ, 504.

АЛЫДЖ (6). 1. (5). Грек лъэпкъым, а лъэпкъым 
щыщ цIыхухэм адыгэхэр зэреджэу щыта цIэ. А 
къалэу зихкIэ зэджа ди лъэпкъэгъухэм я Iэдакъэм 
щIэкIам дэсахэр алыджхэм (грекхэм) япыщIат, 
зэкIэлъыкIуэрт, илъэс минитIрэ щитхурэ 
хуэдизкIэ уIэбэмэ, абы хуэдэ къабзэт нэгъуэщI 
къалэхэуи Фанагорие, Гермонассэ, Кепы (жыг 
хадэ) жыхуаIэу щытахэри. Лъапсэ, 5. Алыджхэ 
я унэр Уи небэ-къебэщ, бампIэгъуэ иныр Дэнэ 
къикIа. «ЩIалэгъуэ щIыналъэ», 413. 2. (1). 
Алыджхэм епха, ящыщ. Алыдж философышхуэ 
Демосфен и пхъурылъху Гилон къалэр иратауэ 
щытащ, а щIалэр бжьэдыгъупщым и пхъур 
къишэу бжьэдыгъухэм къахэтIысхьэжати, иджы 
илъэс щищ хъуами аращ а къалэм, къэзакъхэр 
къыдэтIысхьэу, дэсар къызэрыдахурэ. Лъапсэ, 5.

АЛЫДЖЫКЪУЭ (2). ЦIыхухъуцIэщ, «МелыIыч» 
хъыбарым ущрохьэлIэ. Си блыпкъыр зыIыгъыр ди 
шофер кабинэ хуабэм исарати, къысщIэнакIэт: – 
Алыджыкъуэ дыкъуэнагъ, аргъеипэ шы пэнцIыв, цIыв 
гъажьэ яжьэ лъэгу… МелыIыч, 436.

АЛЫМ (2). Еплъ Алим. Фызох сэламым я нэхъ 
гуапэр КIыщокъуэ и къуэу сэ Алым. ЛIыхъужь 
хъыбар. «Мывэ хуабэ», 182.

АЛЫФБЕЙ (2). Еплъ алфавит. ТхылъымпIэм 
хуэдэу пшэр гъуэжьыбзэщ, нэхъ ехужьэкIыр 
алыфбейщ. Ныжэбэ жэщи нэхур щыху. 
«Щхьэлыкъуэ», 384.

АЛЫХЬ I (299). Муслъымэн диным 
итхэм я тхьэ. – Хьэуэ, дауи жыIэ, Алыхьыр 
къыддоIэпыкъу, – жиIэри Астемыр ПсыхуабэкIэ 
иунэтIащ. Хъуэпсэгъуэ нур, 236. [Албинэ:] 
Алыхьым и Iизыншэу щхьэц налъэ къудей уи щхьэм 
къыхэхунукъым. Тепщэч къэзылъэтыхь, 147. Диси 
къыгурыIуэжырт Алыхьым фIэкIа зыщыгугъын 
зэрыщымыIэри, зиущэхужащ. ГущIэгъу, 421. 
Алыхьым и Iизыншэу щхьэц налъэ къудей уи щхьэм 
къыхэхунукъым. Тепщэч къэзылъэтыхь, 147. Диси 
къыгурыIуэжырт Алыхьым фIэкIа зыщыгугъын 
зэрыщымыIэри, зиущэхужащ. ГущIэгъу, 421.

◊ Алыхь талэ и пащхьэ ихьэжын (2). ЛIэн, 
дунейм ехыжын. [Къетау:] сэ гуэныхь мащIэ 
къэсхьауэ къыщIэкIынкъым, иджы си гуэныхьыр 
сыпшыныжыну Алыхь талэм и пащхьэ напэ 
къабзэкIэ сихьэжыну мурад сщIащи, тхьэм къабыл 
ищI. Лъапсэ, 60. Джэрдж ПIытIу тхьэ еIуэ молэм 
и щхьэр мухьэрэбымкIэ илъэтыкIри Алыхь талэм 
и пащхьэ ихьэжауэ, и нэгу щIэкIар иIуэтэжыну. 
Нал къута, 223. Алыхь хужыIэу (3). ПцIы 
хэмылъу, зэрыщыт дыдэм хуэдэу. [Молэм 
Нурхьэлий жриIэу:] ЖыIэт ар, Алыхь хужыIэу. 
Хъуэпсэгъуэ нур, 187. Алыхьым ещIэ (13). Зыми 
ищIэркъым (Алыхьым фIэкIа). Алыхьым ещIэ ар 
зылъыхъуэр, топ сыт здэщытыр ара? 
Нал къута, 294. Мариам… ягъэзэжу зыдэса 
къуажэм дэтIысхьэжыну ноби мэгугъэ, арщхьэкIэ 
Алыхьым ещIэ апхуэдэ махуэ къащыхуихуэнур. 
Лэчымэ, 390. Псынэм деж дыщетIысэхам… 
Алыхьым ещIэ Шамум къызэрилъэгъуар: ашыч 
хыфIадзэжа гуэрым и щIагъым скорпион щIэсу 
къилъэгъуащ. ХьэщIэ лъапIэ, 401. Алыхьым 
жимыIэкIэ (6). Къэхъун-къащыщIынкIэ 
зыхуэмей, зыщышынэ гуэрым щхьэкIэ жаIэ. 
[Дисэ] Алыхьым жимыIэкIэ, на, ар [Гитлер] псэууэ 
ди щIыгу къифшэну. Алъхъо, 57. [Думэсарэ:] 
ЦIыхухъу унафэм сэ унафэ тесщIыхьыну Алыхьым 
жимыIэкIэ… Мазэ ныкъуэ щхъуантIэ, 511. 
Алыхьым жиIэм (1). Алыхьым апхуэдэу иухамэ, 
Алыхьым къыддиIыгъмэ, Алыхьыр щIэгъэкъуэн 
къытхуэхъумэ. Алыхьым жиIэм, фэи тету, къариу 
иIэу къыпхуэзгъуэтынкъэ [щIасэлI], жиIэри Чачэ 
ежьащ, здэкIуэр Мэрят жимыIэу. Хъуэпсэгъуэ 
нур, 206. Алыхьым жыхуиIар (жиIар) хъунщ (3). 
Уи натIэм къритхам уфIэкIынукъым. Нэхъ 
динщIэкъухэм зы защIауэ, къапсэлъ щIагъуэ 
щымыIэу, «Алыхьым жиIар хъунщ», жаIэу зэхэст. 
Мазэ ныкъуэ щхъуантIэ, 646. Алыхьу тэхьэла (8). 
Алыхьу лъэщ, Алыхь талэ. Къаруушхуэ иIэщ 
Алыхьу тэхьэлам. Лъапсэ, 59. - Алыхьу тэхьэлам 
къыпхуигъэгъункъым уи залымыгъэр, - жиIэурэ 
Думэсарэ къемыплъэкIыу куэбжэм дэкIыжащ. 
Хъуэпсэгъуэ нур, 75. Езыри мыр сыту псэущхьэ 

дахэу Алыхьу тэхьэлам къигъэхъуа жыпIэу 
къабзэт [шыр], удимыхьэхыну Iэмал имыIэу. 
Анка, 382. Алыхьым и нэлатыр зытехуэн (3). 
Гыбзэщ, «Алыхьым тазыр къыптрилъхьэ» 
жыхуиIэщ. [Дисэ Аралъп Залымджэрий жриIэу:] 
Сыт щIызэтеспIэнур [си жьэр], Алыхьым и 
нэлатыр зытехуэн? Хъуэпсэгъуэ нур, 104. 
Алыхьым и нэфI къыщыхуэн (3). Алыхьым фIыуэ 
къилъагъун. А си щIалэ цIыкIу, - жиIэри Хьэбибэ 
нэмэзыбзэ къибж хуэдэу къригъэжьащ: Алыхьым и 
нэфIыр къыпщыхуэ. Щынэхужьыкъуэ, 43. 
Алыхьым и нейр зыщыхуа (2). Алыхьым игу 
зэбгъа, Алыхьыр зыхуэмыарэзы. Ай, ай, ай, – 
жиIэурэ Мусэ и щхьэр игъэкIэрахъуэрт, – Алыхьым 
и ней зыщыхуэн. Хъуэпсэгъуэ нур, 78. Алыхьым и 
пащхьэ ихьэжын (4). ЛIэн, дунейм ехыжын. [Абу-
Деруиш:] Гуэныхь птемлъу Алыхьым и пащхьэм 
уихьэжрэ напэ къабзэкIэ уIущIэжмэ, Тхьэр зэтар 
уэращ. Кхъэлэгъунэ, 374. – Алыхьым и пащхьэм 
ихьэжащ, - жиIэри Думэсарэ гъыуэ, хьэдэм 
бгъэдыхьэри, шхыIэн кIапэр лIам и нэкIум 
трипхъуащ. Хъуэпсэгъуэ нур, 77. Алыхьым 
иужэгъужа (1). Алыхьым и ней зыщыхуа. – 
Уалейкум сэлам, Алыхьым иужэгъужа! Дэнэ 
укъикIрэ? – жиIэри Инус къэгурымащ. Хъуэпсэгъуэ 
нур, 64. Алыхьым къиужэгъужын (2). Алыхьым и 
ней къыщыхуэн. [Хьэбибэ и пхъум жреIэ:] Сыту 
умышынэрэ? Алыхьым укъиужэгъужащ уэ. Уи анэр 
IэщIыб пщIыуэ уежьэжрэт, Алыхьым IэщIыб 
укъимыщIатэм. Нал къута, 224. Ялыхь, 
сыкъэбужэгъужа? Сыунэхъуаи, сыкъэсэхыжаи, - 
жиIэрт Мусэ, хъыбарыр и гум щIыхьауэ. 
Хъуэпсэгъуэ нур, 208. Алыхьым къыхуиухын (1). 
И натIэм къритхауэ щытын. Автоматыр иIыгърэ 
[Iурарэ] и къуэр къыпэувауэ къыфIэщIмэ, 
пэпсэлъэжырт: «Хьэуэ, тIасэ: Алыхьым 
къысхуиуха къалэныр згъэзэщIащ, си быным 
сащхьэщысащ, псыдзэм езмыгъэхьу, мафIэм 
езмыгъэсу, си щхьэгъусэми хуэфащэ хуэсщIащ. 
Къалэн, 436. Алыхьым къытрилъхьэн 2). Еплъ  
Алыхьым къыхуиухын. Алыхьу талэм 
къыттрилъхьащ, тшэчынщ, - жиIэри Инус и Iэр 
Iузизэ и плIэм щIидзщ, сымаджэ бэгар ерагъыу 
къызэфIигъэтIысхьэри, щхьэнтэ нэхъ иныр 
щIэгъэкъуэн къыхуищIыжащ. Хъуэпсэгъуэ 
нур, 72. [Дэфэрэдж Гуащэ жреIэ:] ЕсыкIэ зымыщIэр 
къренэ, сыт пщIэн, Алыхьым къыфтрилъхьащ. 
Лъапсэ, 41. Алыхьым и пащхьэ къикIа фIыцIагъэ 
(4). Муслъымэнхэм я тхылъ лъапIэ КъурIэнырщ. – 
Мы къурIэныр Алыхьым и пащхьэм къикIа 
фIыцIагъэщ, - жиIащ молэм. Хъуэпсэгъуэ нур, 154. 
Алыхьым иухын (6). Ухуей-ухуэмейм емылъытауэ 
къэхъун, къыпщыщIын, къохъулIэн; Тхьэм Iэмыр 
ищIын. Алыхьым иухар иухащи, дэни кIуэ – 
уфIэкIынукъым. Нал къута, 224. Алыхьым и 
хьэтыркIэ (2). Хуабжьу щылъаIуэм деж 
къагъэсэбэп. [Апчарэ:] Алыхьым и хьэтыркIэ 
зыгуэр къысхуэпщIэххэну щытмэ, сыздэшэ 
[фронтым], Албиян. Щынэхужьыкъуэ, 34. 
Алыхьым и шыкуркIэ (7). Алыхьым и фIыщIэкIэ. 
Нурхьэлий гуфIэрт, Алыхьым и шыкуркIэ, иджы 

гъуэгу тэмэм сытеуващ, мылъку гуэр згъуэтыну 
къыщIэкIынщ, жиIэурэ. Хъуэпсэгъуэ нур, 189. 
Ещанэ цIыкIури къэжэпхъащ, Алыхьым и 
шыкуркIэ, дыщогуфIыкI – мэл е бжэн 
игъэхъуфынущ. Нэгъуху, 21. Алыхьым и 
шыкурщ (6). Алыхьым и фIыщIэщ. – Алыхьым и 
шыкурщ, узэрывоеннэнур арати зэфIэкIащ, - жиIэу 
Хьэбибэ и гъыныр пичащ, и макъми нэхъ 
зригъэукъуэдиящ, - нацдивизэми къагъэзэжащ. 
Нал къута, 224. Кулисум, Хъуцэ, Барэсбий сымэ я 
гугъу ямыщIу къуажэм къыдэнащи – ари Алыхьым 
и шыкурщ. Нэгъуху, 33. Алыхьым 
къузэритынщ (5). Хуабжьу фIыщ, нэхъыфI 
уигъэлъыхъуэнщ. – Умыделэ, ди шыпхъу, – жиIэрт 
дадэм, Хьэбибэ и гур дахэ ищIыну, – уи нысэм хуэдэ 
Алыхьым къузэритын. Нал къута, 231. Фоч 
лъэдакъэри чэщейм къыхищIыкIри зэригъэпэщыжа 
нэужь, къабзэлъабзэуи илъэщIыжри езым зэхилъхьа 
фоч гынымкIэ иузэдащ игъэуэжри еплъати, 
Алыхьым къузэритынт. Лъапсэ, 111. Алыхьым 
узэрелъэIунщ (2). Еплъ Алыхьым къузэритынщ. 
Къэзылъэфри пщIэнукъым, зылъэфыжри 
пщIэнукъым жыхуаIэу къэралыр зэрыкъэралу 
зауэшхуэм хэкIуадэ щыIэми, дэ ди Iыхьэр Алыхьым 
узэрелъэIунщ. Лъапсэ, 88. Алыхьым и цIэкIэ Iуэн 
[тхьэ] (2). Алыхьыр хэту тхьэ Iуэн, жыпIэр 
зэрыпэжым и щыхьэту. Бэлаци къэсати, Дисэ 
текIиящ: - Алыхьым и цIэкIэ сэ тхьэ соIуэ, 
лъэдакъэпэкIэ уэзмыгъавэм щIыр. Хъуэпсэгъуэ 
нур, 138. Алыхьым хьэтыр иIэм (2). Еплъ 
Алыхьым и хьэтыркIэ. – Думэсарэ, Алыхьым 
хьэтыр иIэм Iуумых [бжэр], - жиIэрт Саримэ. 
Хъуэпсэгъуэ нур, 192. Ди телефонист гуэрыр и 
ныбжьэгъум елъэIуат: «Ей, Алыхьым хьэтыр иIэм, 
тутын къысхуегъэхь, си гум цы къытекIащ». 
Щынэхужьыкъуэ, 70. Алыхьым щхьэкIэ (1). Еплъ 
Алыхьым и хьэтыркIэ. – Алыхьым щхьэкIэ, 
щыгъэт, – жиIэу лъаIуэрт зыгуэр, Дисэ нэхъей 
хъурт. Хъуэпсэгъуэ нур, 104. Алыхьыр арэзы 
къыпхухъу (4). ФIыщIэ зэращI псалъэщ; Тхьэм 
уигъэпсэу. – Алыхьыр арэзы къыпхухъу, Чачэ, – 
жиIэурэ хадэмкIэ икIыжащ Мэсхьуд. Хъуэпсэгъуэ 
нур, 208. Алыхьыр къыпхуэарэзы ухъу (2). Еплъ 
Алыхьыр арэзы къыпхухъу. Албиян гъунэгъуу 
къекIуалIэмэ, «уи анэр къызэрыпхуэарэзыуэ 
Алыхьри къыпхуэарэзы ухъу», «уи щхьэм 
хуэсакъыж, тIысэ», «узэрынэсу письмо 
къэптхынщ» жиIэу арат къытрагъазэу-
нытрагъазэу щытми жаIэр. Щынэхужьыкъуэ, 35. 
Алыхьыр гъэпцIын (2). ПцIы упсын. [Аралъп 
Залымджэрий:] «Къэрал джатэм» Алыхьыр 
игъэпцIащ, фэ къыфщысхьмэ. Хъуэпсэгъуэ 
нур, 293. Алыхьыр зэуа (4). Алыхьым и тазыр 
зытехуа. – Сыту сынасыпыншэ, Думэсарэ, – жиIэу 
тхьэусыхэрт Нурхьэлий, – Алыхьыр зэуар сэращ. 
Хъуэпсэгъуэ нур, 149. – А Дисэ, а Алыхьыр зэуа 
мыгъуэ, куэд лъандэрэ уи закъуэ? ГущIэгъу, 426. 
Алыхьыр къеуэн (2). Алыхьым и тазыр къытехуэн.  
Гунэуэс зиплъыхьщ-зыкъиплъыхьри хьэпшыпыр 
зэтелъу щилъагъум, щIэупщIащ: - Алыхьыр 
къызэуи, Дисэ дэнэ щыIэ? ГущIэгъу, 423. Думэсарэ 

алъандэрэ къыхуэщIатэкъым ебзымэр къыздикIыр, 
иджы Iузизэ выфэм кIуэцIыдауэ щилъагъум, 
занщIэу къэуIэбжьащ. – А Алыхьыр къызэмыуи. 
Мыр сыт, на?- жиIэри шхыIэныр мащIэу 
къиIэтащ. Хъуэпсэгъуэ нур, 74. Алыхьыр си 
бийщ (7). ЖаIэр зэрафIэщыр, Iэмал имыIэу 
ягъэзэщIэну тегушхуэныгъэ зэраIэр къызыхэщ 
псалъафэщ. [Мариам и пхъум жреIэ:] Алыхьыр си 
бийщ, уи адэм и деж унэзмыгъэсу уи псэр си IэкIэ 
хэзмыхым! Лэчымэ, 394. [Думэсарэ:] Алыхьыр си 
бийщ, фочыкум измыгъаплъэмэ а зи нэ 
къэмыплъэжыну хьитIым я кум къыдэкIауэ къамэ 
къизыхыр. Мазэ ныкъуэ щхъуантIэ, 502. Алыхьыр 
си бийкъым (1). Еплъ Алыхьыр си бийщ. [Дисэ и 
пхъум жреIэ:] Алыхьыр си бийкъым, уэ сэ 
сыпхуримыкъум. Хъуэпсэгъуэ нур, 137. Алыхьыр 
узогъэлъэIу (1). Еплъ Алыхьым и хьэтыркIэ. 
[Бэкъан Iурарэ жреIэ:] КхъыIэ, сумышэж, Алыхьыр 
узогъэлъэIу. Къалэн, 432. Алыхьым и IэмыркIэ (2). 
1. (1). Алыхьым апхуэдэу иухати. ЩIалэ цIыкIу 
мыгъуэр дыгъэ нурым хуэдэт, арщхьэкIэ Алыхь 
талэм и Iэмырти, Умар цIыкIу дунейм ехыжащ, и 
къуэш цIкIуитI япэм къалъхуар игъуэ нэмысу 
зэрехыжам ещхьу. Хъуэпсэгъуэ нур, 206. 2. (1). 
Зыгуэрым хуабжьу зэрыщIэхъуэпсыр 
кърагъэлъагъуэ. Алыхьым и IэмаркIэ Степан 
Ильич къигъэзэжащэрэт, жиIэрт игукIэ 
[Астемыр]. Мазэ ныкъуэ щхъуантIэ, 543. Алыхь 
IэмыркIэ (6). Еплъ Алыхьым и IэмыркIэ 1. – Псым 
лъэмыж темылъами, зы цIыху цIыкIум и лъакъуэ 
псыф къудей мыхъуу Алыхь IэмыркIэ зэпришащ, – 
жиIэрти Чачэ и щхьэ дзасэр игъэсысу псалъэрт. 
Хъуэпсэгъуэ нур, 239. Аргъуейри Алыхь IэмыркIэ 
дунейм тетщ. Аргъуей, 388.

☐ Алыхьыр здеIэмкIэ еIэн хуейщ (2). Алыхьым 
упэув хъунукъым, Алыхьым зэрыфIэкъабылыным 
хуэдэу щIын (щIэн) хуейщ. Хъуэжэ и унэр къыщыуэм, 
унэр здэуэмкIэ еIэрт, Алыхьыр здеIэмкIэ еIэн хуейщ, 
жиIэурэ. Нал къута, 307. Алыхьым къыптрилъхьэм, 
фошыгъу шей уефэнщ (2). Алыхьыр зэрыхуейм 
хуэдэу хъунущ, абы уфIэкIыфынукъым. Ахъшэ 
уиIэмэ, гъакIуэ нэгъуэщI уи пIэкIэ, уимыIэмэ, сыт, 
Алыхьым къыптрилъхьэм, фошыгъу шей уефэнщ. 
Хъуэпсэгъуэ нур, 84. Алыхьым къыуимытар 
бегъымбарым къыуитын? (1). Алыхьым 
къыпхуимыщIэр зыми къыпхуищIэфынукъым. 
Алыхьым къыуимытар бегъымбарым къыуитын? 
Хъуэпсэгъуэ нур, 69. Къэзыгъэзэж Алыхьым 
къещтэ (2). Еплъ къэгъэзэжын. ШейтIаным 
игъэщтам [игъэшынам] Алыхьыр и фIэщ 
хъужыркъым (2). Еплъ шейтIан.

АЛЫХЬ ТАЛЭМ И IЭМЫРКIЭ (1). Алыхьым 
и унафэм и лъэкIыныгъэкIэ. Алыхь талэм и 
IэмыркIэ бэлшэвыч Iуэхур лъэлъэжащ, мэзым 
зы жыг щIэтыжкъым зи щхьэ палъа бэлшэвыч 
зыпымылъ, дипсми уефэж хъуркъым, лъымэр 
къыхехри. Хъуэпсэгъуэ нур, 239.

АЛЫХЬ II (77). междом. ЦIыхубзхэм я псалъэр 
ирыщIагъэбыдэу къагъэсэбэп. АрщхьэкIэ 
Думэсарэ абы [Дисэ] и пащхьэм къиуващ: - 
Алыхь, си унэ лей щызепхьэу пхуэзмыдэн! 

Хъуэпсэгъуэ нур, 137. [Чачэ:] Алыхь, лъэмбытI 
сымычын, къызэрыреджэ Нахъуэ. Мазэ ныкъуэ 
щхъуантIэ, 504. [БэзэракIуэ фызым:] Алыхь, си 
I

АЛЫХЬ-АЛЫХЬ (5). Зыгуэр гъэщIэгъуэн, 
телъыджэ къазэрыщыхъур кърагъэлъагъуэ. 
[Щхьэлмывэкъуэдэсхэм:] – Алыхь-алыхь, ди напэр 
текIащ. Хъуэпсэгъуэ нур, 62. Алыхь-алыхь, мыр 
сыт пелуан, жаIэу щыщIэупщIэм, адыгэ пелуаныр 
цIыхубзу къыщIэкIащ. М

АЛЫХЬ-АЛЫХЬ-АЛЫХЬ (2). Еплъ алыхь-
алыхь. Алыхь-алыхь-алыхь, - жиIэрт Нанэ, - 
си фIэщ хъуркъым Дисэ и хъыджэбз цIыкIур 
IэщIэмыукIэну. Хъуэпсэгъуэ нур, 135.

АЛЬБОМ (1). Сурэт, маркI сыт хуэдэхэр 
зэхуэхьэсауэ зыдэлъ тетрадь. [Анисэ:] Сурэтым 
уеплъыху, си альбомыр къэсхьынщ. Гъуэгуанэ, 138.

АЛЬПИНИСТ (4). Альпинизмэм дихьэх, ар зи 
IэщIагъэ цIыху. «Гъуэгуанэ» пьесэм хэт персонажхэм 
ящыщ зы. [Альпинистым:] Турбазэм нобэ дынагъэсым 
фIэкI сыхуейтэкъым. 

АЛЬЯНС (3). ЗэухылIэныгъэ гуэрым тещIы-
хьа зэгухьэныгъэ (нэхъыбэм къэралхэм, Iуэху-
щIапIэхэм). [Жансэхъу:] Альянс ухуеймэ, аращ 
альянсыр! Мазэ ныкъуэ щхъуантIэ, 560.

АЛЪАНДЭМ (3). Еплъ алъандэрэ. – Зэ 
щывгъэтыт, уэракъым тепсэлъыхьынур, - 
жиIэри алъандэм зыри жызымыIэу щыса Елдар 
къэпсэлъащ. Хъуэпсэгъуэ нур, 197.

АЛЪАНДЭРЭ (9). нареч. Апхуэдизрэ, зы 
зэман гуэрым щыщIэдзауэ. Степан Ильич 
алъандэрэ щыму щысати, иджы зыгуэр жиIэн 
хуей хъуащ. Хъуэпсэгъуэ нур, 264. [Фариз:] 
Тхьэ, Шури щIэмыпыIэж, бухгалтнрым 
лэжьыгъэ къритащ армыхъумэ, алъандэрэ тIэу 
къэкIуэжынт. Алъхъо, 55. А лъандэрэ ар сыту 
сигу къэмыкIарэ жысIэу си щхьэм мыгъуагъэ 
хузохьыж. Лъапсэ, 24.

АЛЪП (4). Шы жэр, къаруушхуэ зиIэ шы 
IуэрыIуатэм узыщрихьэлIэ. – КъохьэлъэкIыр 
уэ уи гъащIэр, Уи гум къеуэр сэ сыгъащIэ, - 
жиIэу алъпыр къыщелъэIум, Пшагъуэр токIыр 
щIалэ нэIум. «Елбэздыкъуэ», 7. Зы увыIэпIэм 
емысами, КъуэкIийм си алъпыр щалъэхъа? ЖыIэт, 
мыпхуэдэу щхьэ сызэшрэ. «Шум и гъуэгу», 47. Си 
шыр алъп лъэпкъщи жэрыщэщ, Афэ чэтхъахуэр 
джэрыщIэщ. Нарт уэрэд. «Шум и гъуэгу», 86.

АЛЪПЫШ (7). Еплъ Алъп. Бжыхь елъэни 
хузэфIокI, Щолъэхъушу зеукъуэдий, Нэгъэсауэ 
ар шагъдийщ, ЩIопщым теплъэм – зыкъеIэт, 
Си алъпым сыт къыхуэт! «Елбэздыкъуэ», 8. 
Алъпыш бгъэджэгум бгъэрыщIэу ГъащIэ 
мыухыр ислъхьэнкъэ, Нарт Бэдынокъуэ, 
къеблагъэ. «ЩIалэгъуэ щIыналъэ», 423.

АЛЪХЪЭС (1). ЦIыхухъуцIэщ, «Гъуэгуанэ» 
пьесэм ущыхуозэ. [Анисэ:] Алъхъэс напищ уиIэ 
нэхърэ, пхъэ лъакъуищ уиIэмэ, нэхъыфIщ, жи. 
Гъуэгуанэ, 138.

АЛЪХЪО (54). ЦIыхухъуцIэщ, «Алъхъо» 
пьесэмрэ «ЗэкъуэшитI» усэмрэ я лIыхъужьщ. 

Алъхъом а щIалэм гу лъитауэ, Ар зыдэщылъым 
псынщIэу мэпщ, Къуэ зэв екIуэкIым зритауэ 
Емышу макIуэ-щIалэ лъэщщ. ЗэкъуэшитI. 
«ЩIалэгъуэ щIыналъэ», 18. [Шурэ:] Алъхъо псы 
бошкIэм хэпкIэри псыф зищIри занщIэу щIэлъадэри 
шкIэхэр къыщIихуащ [мафIэ зыщIэна шкIэщым]. 
Алъхъо, 75.

АМАЗОНКЭ (2). Пасэрей алыдж мифологием 
къызэрыхэщыжымкIэ, зэуэн-бэнэным хуэгъэса 
цIыхубз, цIыхухъу зыхамыгъэхьэу щхьэхуэу 
псэухэм ящыщ зыщ. ЗэрыхуагъэфащэмкIэ, 
адыгэ IуэрыIуатэм хэт «нэрыбгей» жыхуаIэхэри 
апхуэдэщ. [Дэфэрэдж район унафэщIым жреIэ:] 
НтIэ, тхьэмадэ, уи пIэ исыж, хьэкъыуи зыпхыгъэкI: 
цIыхухъум яфIэт щхьэм хуэдэ къабзэщ цIыхубзым 
яфIэтри, амазонкэ сыт жыхуаIэри хъыбарщ, 
зы амазонкэ дунейм тетакъым икIи теткъым. 
Лъапсэ, 18.

АМАЗУЛУ (1). Тхыгъэ зыхэтым тепщIыхьмэ, 
къафэ лIэужьыгъуэщ. [Официантым:] Африкэм я 
къэфэкIэу «Амазулу!» Гъуэгуанэ, 107.

АМАЛ (1). Бзаджагъэ, хьилагъэ, Iэмал. Нарт 
лIыхъужьыгъэм амалкIэ ябгэр текIуэну мэгугъэ. 
«ЩIалэгъуэ щIыналъэ», 412.

АМБАР (4). 1. (2). Гъавэ гъэтIылъыпIэ, 
хъумапIэ. Бийм амбархэр илъэсами, ДытIысакъым 
дыгузавэу. «ЩIалэгъуэ щIыналъэ», 410. 2. (2). зэхь. 
ФIы гуэрым, къулеигъэ гуэрым и хъумапIэ. Уи 
дэлъхур щIэныгъэ амбару Мэзкуу щоджэри зыхуей 
зригъэщIэфынущ. Щынэхужьыкъуэ, 21.

АМДЭЧ (4). КъурIэным и Iыхьэ къыхэхахэр 
зэрыт дин тхылъ цIыкIу. Молэуэ джэгур 
Жансэхъут, и лъакъуэр илъэфу, амдэчым еплъурэ 
нэмэзыбзэ къибжу сценэм йокIыж, цIыхур 
игъэдыхьэшхыу. Мазэ ныкъуэ щхъуантIэ, 670.

АМЕРИКАНЦ (2). Америкэм (США-м) щыщ 
цIыху. [Албинэ:] АмериканицитI ар зылъэгъуар 
машинэм ису уэт ит хъурейм нэхъ гъунэгъуу 
бгъэдыхьэну хуежьати, я моторыр занщIу увыIащ. 
Тепщэч къэзылъэтыхь, 155.

АМЕРИКЭ (14). ЩIым и континентхэм ящыщ 
зым и цIэщ, ауэ КIыщокъуэм и тхыгъэхэм 
абы дапщэщи къыщикIыр США къэралырщ. 
Америкэм кIуауэ хъарзынэу щыпсэу Iэджи 
щыIэщ, гъэ къэси океаным икIыжурэ Къунейтрэ 
къалэм и Iэшэлъашэм къиIэпхъукIам щыщу 
къэнэжар мащIэ хъужащ, итIани Мариам 
и псэм идэртэкъым мы щIыналъэм икIыну, 
ягъэзэжу зыдэса къуажэм дэтIысхьэжыну ноби 
мэгугъэ, арщхьэкIэ Алыхьым ещIэ апхуэдэ махуэ 
къащыхуихуэнур. Лэчымэ, 390.

АМНИСТИЕ (1). Къэрал унафэкIэ та-
зыр зытралъхьам ар хуагъэгъуныгъэ е 
хуагъэмащIэныгъэ. Амнистие, жиIэу Жырас-
лъэн къэзутIыпщыжам къыфIыкIэ Жырас

АМПУЛЭ (1). Хущхъуэгъуэ ткIуаткIуэхэр 
зэмыкIуэкIын хуэдэу гъэбыдауэ щахъумэ абдж 
кумбыгъэ цIыкIу. АрщхьэкIэ зоотехникым 
шприци ампули иIэ дунейм теттэкъым. 
Щынэхужьыкъуэ, 57. 

АМРЫКI (2). Еплъ Америкэ. [Нурхьэлий:] Си 
тхьэлъанэр муслъымэн жылэм зэхах, ялыхь, мы 
сызэрытым сумыгъэкI, сэ дыщэ ирехъу е нэгъуэщI 
ирехъу, а сыздэщыIа АмрыкIым къыздисхауэ 
згъэпщкIуIамэ, ялыхь, уэ къызумыт, цIыхум 
ящызбзыщIыныр… Хъуэпсэгъуэ нур, 155.

АМЫРХЪАН (1). ЦIыхухъуцIэщ, «Хъуэпсэгъуэ 
нур» романым ущрохьэлIэ. Абы и гъусэт Гъэшыгъуэ 
зэкъуэшитIыр, Къудащ Амырхъан, ЩоджэнцIыкIу 
Алым, Назирыжьыр – къуажэм дыпартизанщ 
жызыIэу дэкIа илъэпкъым къагъэзэжат, къэт 
щIагъуэ щымыIэу. Хъуэпсэгъуэ нур, 308.

АНАСЫНЭ (2). ТыркубзэкIэ хъуанэ псалъэщ, 
къикI дыдэр къагурымыIуэу адыгэхэм, 
щышхыдэкIэ, я бзэм къыхохуэ, междометие 
къалэным хуэкIуауэ. Анасынэ, ари ар, – жиIэу 
Мусэ и башыр щIым хиIурти къыхичыжырт. 
Хъуэпсэгъуэ нур, 235.

АНА (7). ГъэщIэгъуэныгъэ, мыарэзыныгъэ 
къигъэлъагъуэу цIыхубзхэм я псалъэм къыхохуэ. 
[Думэсарэ:] Ана, щыблэр къоуэнщ, хьэжы, а-дыды-
ды-д мыгъуэ, а Iузизэ. Хъуэпсэгъуэ нур, 76. 
[Къандыщэ:] Ана, апхуэдэ телъыджэ щыIэ? 
Алъхъо, 85.

А-НА (3). Еплъ ана. [Дисэ:] А-на, а 
ф ы щ I э д ы х ь э ш х ы р  д э р и  к ъ ы д ж е ф I э р э 
дывгъэдыхьэшхмэ хъуркъэ! Алъхъо, 57.

АНА-А (10). Еплъ ана. [БэзэракIуэ фызым:] 
Ана-а, жыпIэр сыт! Гъуэгуанэ, 128. Ана-а, мыр 
сыту щIэхыу укъэсыжа. КIапсэ кIапэ, 17.

АНА-А-А (2). Еплъ ана. Гунэуэс псэууэ мафIэм 
къелауэ хьэблэ фызым щалъагъум, гуфIащ: - Ан-
а-а! ГущIэгъу, 424.

АНА МЫГЪУЭ (3). Еплъ ана. Iурарэ фызыжьхэм 
япэ итт, «ана мыгъуэ, генал къафэу хэт илъэгъуа 
куэд щIауэ» жиIэу. Мазэ ныкъуэ щхъуантIэ, 598.

АНАЛИЗ (9). Пкъыгъуэ гуэрыр зэрызэхэлъ-
хэр зэхэгъэкIыныгъэ, къэхутэныгъэ. Анализ-
хэри къагъэса щхьэкIэ, япэрейм нэхърэ зыкIи 
мынэхъыфIу къыщIэкIащ, арщхьэкIэ укъикIуэт 
хъужынутэкъым, отделенэм дохутыру щIэтыр 
къезджащ. Лъапсэ, 14.

АНАПЭ (3). Хы фIыцIэ Iуфэм Iус къалэм и 
цIэщ, адыгэбзэм къыхэкIауэ, «Iэнэм и пэ» къикIыу 
хуагъэфащэ. «Лъапсэ» романым къыхощ. [Дэфэрэдж:] 
ХьэтIрэмтIыгу си нэр къыхуикI щыхъуар еджэн 
къыщIэздзэу урысыбзэ тIэкIуи зэзгъэщIа нэужькIэщ, 
сыту жыIэт: зэгуэр сымыщIэххэу Пушкин итхахэм 
ящыщу усэ срихьэлIащ, мыбы хуэдэу: «Нэгъуейм 
дытеуэу IэщIэвыщIэм, шыбз гуартэм щыщи 
хремыщI, Анапэ яхурэ къапэщIэхуэр ясыркIэ 
кхъухьым из ямыщI». Лъапсэ, 7.

АНАТОЛИЙ (3). ЦIыхухъуцIэщ, «Мазэ ныкъуэ 
щхъуантIэ», «Щынэхужьыкъуэ» романхэм 
ущрохьэлIэ. Степан Ильич зэрыжиIэмкIэ, езы нарком 
дыдэу Анатолий Васильевич Лунагорскэм Мэтхъэныр 
фIыуэ къецIыхури къиутIыпщын фIэфIкъым: ди 
лэжьакIуэщ, цIыху дызыхуейщ, - жеIэри. Мазэ ныкъуэ 
щхъуантIэ, 529. Анатолий Федорович Кубанцевыр а 
лъэхъэнэм ирихьэлIэу Налшык дэт госпиталь гуэрым 
уIэгъэ хъуауэ щIэлът. Щынэхужьыкъуэ, 40.

АНЭ (405). 1. (391). Бын зиIэ, быныр къэзылъхуа 

бзылъхугъэ. Сянэр къысщIэупщIэм, Къэзгъэзэжыну 
жыIэ. Телъхьэ уанэр си шым. «Мывэ хуабэ», 232. 
Седжэну жыжьэ сыщагъакIуэм, А махуэр ноби сэ 
сощIэж, Си анэр гъыуэ ныздэкIуатэрт, «Уядэжь и 
унэ къэгъэзэж», - Арат жиIэфыр къыскIэлъыплъу. 
УцIыкIуу уи гум ибубыдэр. «Вагъуэ махуэ», 83. 
Езы Апчари къэгузэвэжащ, си анэм и жагъуэ 
щхьэ сщIа, жиIэу. Нал къута, 224. 2. (2). Я анэм 
и ныбжьын цIыхубзым пщIэ хуащIу, щэныфIэу 
зэрызыхуагъазэ псалъэщ. [Шоферым:] Уи ахъшэр 
илъхьэж, ди анэ. Гъуэгуанэ, 131. Хьэбибэрэ 
артиллеристхэмрэ хъарзынэу зэдэпсэурт – 
щIалэхэр «ди анэ» жаIэу къыхуэгушхуэу, Хьэбиби, 
жэмыр къишмэ, щIалэхэр шэ иригъафэу. Нал 
къута, 234. 3. (5). Псэущхьэ щIэжьей, шыр зиIэ. 
[Дисэ Аралъпым жриIэу:] Си гуэгуш анэр щIэбукIар 
сыт, ер зи кIапцIэм итIысхьэн? Хъуэпсэгъуэ 
нур, 103. Зи шыр бгъэ анэу зыхъумэжыр И 
абгъуэм жыжьэу пхуIумыкI. Дунейм и пIалъэ. 
«Батырыбжьэ», 19. Бабыщ анэр куэдрэ телъа, 
мащIэрэ телъа – зэгуэрым макъ цIу цIыкIу 
зэхехри къегъаскIэ, бабыщым зедзри мэзэгъэж. 
Бабыщыкъуэ адакъэпщ, 478. 4. (12). плъыф. мыхь. 
Анэм ехьэлIа, епха. Хъыбар имыIэу и щIалэм, 
Мычэму хощIыр анэгур. «Адэ», 129. Еплъ анэ 
набдзи, къэпщIэнущ И къуэр къинамэ зэуапIэм. 
Набдзэ. «Батырыбжьэ», 52. ШкIэ цIыкIури лIащ, 
анэ быдзышэ Iумыхуэу. Къалэн, 429.

◊ [И] анэм къызэрилъхуам хуэдэу (1). Зыри 
щымыгъыу, пцIанэу. Куэд дэкIа, мащIэ дэкIа – 
Сеймэныр къызэщоуж, Iэбэлъабэмэ – псым хэлъщ, и 
анэм къызэрилъхуам хуэдэу пцIанабзэу. Лъапсэ, 51. 
Зи анэ тхьэр еуа (5). Унэхъуа, гузэвэгъуэ хэхуа, 
зи анэр гузэвэну, зи анэ игу хэщIыну. – А зи 
анэ мыгъуэ тхьэр еуа, - жиIэри уIэгъэ къомыр 
щилъагъум, Хьэбибэ и щхьэфэцым зиIэтащ. Нал 
къута, 211. Зи анэр зыгъэлыгъуэжын (1). Хъуанэ 
щIыкIэу цIыхухъухэм я бзэм къыхохуэ. [Инэ:] 
Зи анэр зыгъэлыгъуэжын, рессорэр зэпиудащ. 
Гъуэгуанэ, 116. Уи анэр узогъэлъэIу (1). Зыгуэр 
лъэIу егъэлеякIэ зыщыхуагъазэкIэ къагъэсэбэп. 
Аннэ Павловнэ къыпещэ: - Си псалъэр зэпумыуду 
къедаIуэ, уи анэр узогъэлъэIу. Лъапсэ, 7. 
[И] анэр хуэгъагъын (2). Хурикъун, хуэфI хъун 
(цIыхухъухэм я бзэм къыхохуэ). [Алыджыкъуэ пхъэ 
быдэ икъутэн хуейм жреIэ:] Хьэбыршыбырыжь, 
иджыпсту уи анэр пхуэзгъэгъынкъэ, жысIэри си 
бэлътоужьыр зыщысхри соувэлIащ. МелыIыч, 440. 
Си] анэ и псэ, [си] адэ и псэ (6). Тхьэлъанэ 
щIыкIэщ жаIэр зэрыпэжыр кърагъэлъагъуэ. Си 
анэ и псэ, си адэ и псэ, зы цIыкIу къэзмыгъанэу 
Мэремкъаным жезмыIэтэм. Мазэ ныкъуэ 
щхъуантIэ, 505. – Си анэ шыбзми, си адэ шыдми 
я псэ, си фIэщ дыдэу жызмыIэмэ! Кхъухь пхэнж, 
496. Фызыжьыр мэлъаIуэ: - Аллыхь, си анэ и псэ, 
си адэ и псэ, утрамыхун, - жиIэу. Мазэ ныкъуэ 
щхъуантIэ, 631.

☐ Быдэ и анэ гъыркъым (2). Еплъ быдэ. Уи анэр 
молэм IэщIыхьэм, хэт ухуэтхьэусыхэн? ТIэкIу 
зэхъуэкIауэ тхакIуэм къигъэсэбэп псалъэжьым 

«узыхуэтхьэусыхэн хуейр езыр къокъуэншэкIмэ, 
дэнэ укIуэжын, укъэсыжащ» жыхуиIэщ. Уи анэр 
молэм IэщIыхьэм, хэт ухуэтхьэусыхэн, псалъэ 
жыIи уисыкIащ. Хъуэпсэгъуэ нур, 227. [И] анэм 
еплъи ипхъу къашэ (1). Пхъур и анэм хьэл-щэнкIэ 
ещхь мэхъуж, анэм и пхъур езым ещхьу егъэсэж, 
жыхуиIэщ. [Дэфэрэдж:] И анэм еплъи и пхъу 
къашэ жиIэмэ, анэм и хьэл-щэн къудейр аракъым 
зи гугъу ящIыр, анэр зыхуэдэ генетическэ типым 
хуэдэ мэхъуж къилъхуа ипхъури. Лъапсэ, 65.

АНЭ-АДЭ (3). Еплъ адэ-анэ. Псэемыблэжу 
бийм езауэу И анэ-адэр жэщкIэ гуIэу Бэлыхьыр 
хэкум щхьэщихамэ, Уэрэдыр хъуащи, лIэ 
имыIэ. Зи гъащIэ кIыхь. «Батырыбжьэ», 148. 
Дауи имыщIэжынрэ [Дэфэрэдж:] и анэ-адэр 
къыхуэхъущIауэ щытащ, фыз сабий зи Iэблэм 
тесыр къомыгъэблагъэу блэбгъэкIын хуеякъым, 
жаIэри. Лъапсэ, 112.

АНЭДЭЛЪХУБЗЭ (4). УкъызыхэкIа лъэпкъым 
и бзэ. Анэдэлъхубзэр хъуа къупщхьэншэ – Зы 
къуэфI иIамэ, тетт дунейм. Анэдэлъхубзэ. 
«Дамыгъэ», 97. Анэдэлъхубзэр уи жьэгу пащхьэу 
МафIэр щIэбгъэсту ущысащ, плъагъурэ, фIыщIэ 
жыги Уи кхъащхьэм зыми химыса. АбытIэ Мухьэб 
и кхъащхьэм … «Вагъуэ махуэ», 94. Ауэ си 
ныбжьым куэд слъэгъуакъым Анэдэлъхубзэр зыщI 
IэщIыб. Сэ нэгъуэщIыбзэщ тхылъ зэрыстхыр… 
«Щхьэлыкъуэ», 374.

АНЭ ДЭЛЪХУ (1). Анэм къыдалъхуа цIыхухъу. 
Мариами и лIыр къызэрыкIуэжар и гуапэ хъуащ, 
и анэ дэлъхум нышэдибэ къигъэгугъат фабрикэм 
лэжьапIэ Iуигъэувэнуи. Лэчымэ, 389.

АНЭМЭТ (5). 1. (2). ШэсыпIэ папщIэу яIыгъ 
цIыху. ХьэтIрэмтIыгу дэсыр щызэтраукIэм, 
сулътIаным и зы къуэш гуэри хэкIуэдауэ 
къыщIэкIри, тырку пащтыхьым адыгэр 
игъэпшынэну лъы уасэу (чалнам) къаIихыну 
унафэ ищIащ щIалэу минрэ щитхурэ, абы 
ищIыIужкIэ жэщтеуэм хэтауэ хъуам анэмэту 
къуэ зырыз пащтыхьым иратыну. Лъапсэ, 
9. 2. (3). КIэлъыплъыну, яхъумэну пIалъэкIэ 
зыгуэрым къыхуагъанэ цIыху. «Хэкур, 
пащтыхьыр уи анэмэтщ, жаIэмэ, къэгъази 
зегъэукI», – аращ сэлэтхэм яжеIэн хуейр. 
Хъуэпсэгъуэ нур, 120.

АНЭШ (1). Анэр къыщалъхуа унагъуэ, 
зыхалъхуа лъэпкъ. Гъэмахуэкум псыр 
къиуакъэ – Зыхуэусэр и анэшщ. Псым и хьэл. 
«Вагъуэ махуэ», 341. 

АНЭШХУЭ (12). Адэм е анэм и анэ. Данэ 
цIыкIу, и анэшхуэр щилъагъум, занщIэу зридзащ. 
Нал къута, 223. Си анэшхуэм зэреджэу щытар 
Дэфэрэджщ. Лъапсэ, 28.

АНЭ ШЫПХЪУ (1). Анэм и шыпхъу, 
анэм къыдалъхуа цIыхубзщ. Борей Пыжьынэ 
зэрысцIыхурэ Iэджи щIащ, криминальнэ абороту 
абы къыхуэгъуари къыхуэмыгъуари зэхэлъхьи, 
игъэунэхъуар зыхуэдизыр къэпщIэнщ, ауэ а 
цIыхубзым и цIэ Iейуэ щыIуар и анэ шыпхъу зи 
щхьэ закъуэ – зи лъакъуитIу псэуар лIа нэужьщ. 
Лъапсэ, 20.

АНЭЩIЭ (2). Хъумрэ бзымрэ зэхэпцIыхукI 

щыхъуам деж джэд анэм зэреджэ. Арыншэми 
Джэлил и фIыцIэ Iуауэ джэд анэщIэ 
къомыр нэ лейкIэ къеплъырт, и закъуэуи 
кърагъэкIухьыртэкъым, дэнэкIэ кIуэми, джэдищ-
плIы и гъусэу, езыми зигъэфэрыщIу улъэпхъащэрт. 
Бабыщыкъуэ адакъэпщ, 479.

АНДЕМЫРКЪАН (2). IуэрыIуатэм къыхэщыж 
лIыхъужьщ, лIыгъэм и щапхъэу ягъэлъагъуэу. 
Шынагъуэр ди щIым къихьащи, Ди лъэпкъ 
зэуэкIэу фызауэ, ЗауапIэм бийхэр щевгъазэ, 
Андемыркъаным и сэшхуэр Къыфхуигуэшащи, 
ар вгъабзэ. ЩIым и макъ. «Шум и гъуэгу», 39. 
Андемыркъаныр щапIауэ Ди щIыгуу лъапIэм бийр 
тетщи, УищIащ къэрабгъэр хьэрэм. «Адэ», 140.

АНДУЛЫХЬ (1). ЦIыхухъуцIэщ, «Хъуэпсэгъуэ 
нур» романым ущрохьэлIэ. Къуажэм гуфIэгъуэ куэд 
зэуэ къахуэкIуащ: КIэпIий Андулыхь, Пэщ ЛутIэ, 
Дзэгъэщтокъуэ Алим, фызабэ Бабыху сымэ я 
къуэхэу Къэбэрдей полъкум хэту «Туземнэ дивизэм» 
хэтахэр къэкIуэжащ. Хъуэпсэгъуэ нур, 208.

АНЭСЫНЭ (1). Еплъ анасынэ. – Iуэху куущ 
ди Iуэхур, анэсынэ, – жиIэу псалъэрт Нурхьэлий, 
Астемыр зэхихыу. Хъуэпсэгъуэ нур, 234.

АНЧЫЛЫЗ (4). Англием щыщ цIыху. Я 
сэламхэр анчылызым И чэзууэ къосыр дахэу, 
КъыщхьэщокIыр ар тенджызым Гуапэу хэлъыр 
мыкIуэдауэ. Лъэпкъхэм я тыгъэ. «Партыр ди 
пашэу», 62. Анчылызу е французу Хуитыныгъэ 
яIэт куэдым, Ауэ ахэм ар яIэжкъым. Сомрэ 
доларрэ. «Партыр ди пашэу», 133.

АНДЕЗ: АНДЕЗ ЩТЭН (8). Андезым 
къигъэувхэр, андезым деж пщIапхъэхэр гъэзэщIэн. 
ЛIыжь жьакIэ хужьхэм я лъэнкIапIэр драгъэзеяуэ псы 
хуабэ тIэкIу мэжджытым пэмыжыжьэу ежэхым 
Iусу андез ящтэрт: лъакъуэ псым хагъэлъадэрти, 
хуэм-хуэму, псалъэ зырызи зэпадзу, Iуэхушхуэ гуэр 
ялэжь хуэдэу затхьэщIырт, я вакъэ гъурхэми псы 
нагъэсырт. Хъуэпсэгъуэ нур, 77. 

АНДЕЗЫР КЪУТЭН (3). Муслъымэн 
диным къемызэгъ гуэр андез нэужьым 
къыпIэщIэщIэн. Си андезыр къутэнущ, урыс 
псалъэ къызжьэдэхумэ, жиIэу Долэт гузавэт. 
Хъуэпсэгъуэ нур, 199. Долэт мэжджытым 
нэсыхукIэ гупсысащ, си андезыр къута хьэмэ 
мыкъута, жиIэу. Хъуэпсэгъуэ нур, 200.

АНЕСТИЗИОЛОГ (8). Сымаджэм 
узыр зыхимыщIэн хуэдэу Iэмал 
зэмлIэужьыгъуэхэмкIэ ар зыгъэудэращхъуэ, 
зыгъэмэх дохутыр. Псори щым хъуащ, 
анестизиологым жиIэр зэхыбохыр: «бауэ, 
тIысэ», «ину жьыр зыжьэдэшэ», «иджыри 
зыжьэдэшэ». Лъапсэ, 20.

АНЗОР (28). ЦIыхухъуцIэщ, «Гъуэгуанэ» 
пьесэм, «Тисей» поэмэм хэт персонажхэм я 
цIэщ. [Вадим:] ЛIо апхуэдизу къэхъуар, Анзор? 
Гъуэгуанэ, 135. А машинэм исхэр лIыкIуэщ: 
Зыр Анзору щIалэ пашэщ, Къызэреджэр 
«КIапсэрыкIуэщ» - ЩхьэкIэ тету шы къегъажэ, 
Ар жыг щхьэкIэм иту хадэр КъекIухьыфыр, игу 
къилъадэм. «Тисей», 478.

АНИСЭ (24). ЦIыхубзыцIэщ, «Гъуэгуанэ» 
пьесэм ущрохьэлIэ. [Анисэ:] Псоми жаIэ сэ абы 
[адэм] срещхьу. Гъуэгуанэ, 138.

АНКА (22). Шым и цIэщ, а шыр зыхэт 
хъыбарми ар цIэ хуэхъуащ. Унэм дыщIыхьэмэ – 
япэу зи гугъу къэзгъэхъеяр шы пцIэгъуэплъыр арат: 
Анка сэ къэзмыцIыхужу езым сыкъызэрицIыхужар, 
сыкъыщилъагъум и нэпситIыр къелъэлъэхыу 
зэрыгъар. Анка, 384. Анка цIэрыIуэ мэхъури 
абы и щылъхум къыщIэупщIэу шыр зыщэхунум 
зэныкъуэкъуу къаублэ. Анка, 382.

АНКАРА (1). КъалэцIэщ, Тыркум и 
къалащхьэщ. Истамбыл Тыркум и щыхьэр къалэу 
щытыжтэкъым, щыхьэр къалэ хъуар Анкарат. 
Мазэ ныкъуэ щхъуантIэ, 663.

АН-НА (4). Еплъ ана. Унэгуащэри укIытауэ 
мэгузавэ: -Ан-на, сыт а жыпIэр? Бабыщыкъуэ 
адакъэпщ, 477.

АННЭ (25). ЦIыхубзыцIэ, «Лъапсэ» романым 
ущрохьэлIэ. Аннэ Павловнэ занщIэу къищIащ 
цIыхубзым къыщыщIа щIэщхъур, хущхъуэу 
ехьэлIапхъэу щыIэр ирихьэлIэурэ еIэзэу хуежьа 
щхьэкIэ, цIыхубзым и Iуэхур нэхъ Iей хъу фIэкIа, 
нэхъыфI хъуркъым. Лъапсэ, 27.

АНОНИМКЭ (20). Iуэху гуемыIу гуэрхэм 
тепсэлъыхь, зытхам и Iэр зыщIэмыдзыжа тхыгъэ. 
[Дэфэрэдж:] Си гумрэ си щхьэмрэ зэрыгъуэтыжауэ 
сэри зызохъунщIэ, ЛатIифэ жиIэр сымыдэу: - Пэжу, 
анонимкэ щатхкIэ я хъэтIыр яхъуэжауэ ятх, 
щыуагъэхэри хэту. Лъапсэ, 25. Мыр анонимкэу 
щытами, си цIэ тетрэт? Лъапсэ, 25.

АНСАМБЛЬ (4). Художественнэ коллектив 
( к ъ э ф а к I у э ,  у э р э д ж ы I а к I у э ,  м у з ы к а н т 
с.ху. зэхэту). ЗыгуэркIэ захигъэгъуэщэжын 
и хьисэпу, япэм и щхьэм къихьа хамэбзэ 
псалъэ къыжьэдэхут [Жансэхъу:] – Ансамбль. 
Мазэ ныкъуэ щхъуантIэ, 556. КъэфакIуэ 
ансамблым хэта щIалэхэм хуада щыгъыныр 
абы хуэхъунутэкъым, ауэ зы накъырапщэ, лIы 
гъум гуэр яхэтти, абы и цейуэ къыщIэкIынт 
Яков Борисович щыгъыр. 

АПА (3). «Апчарэ» цIэр абы и дэлъхум ипхъу 
Данэ цIыкIу къызэрипсэлъ щIыкIэщ, «Нал 
къута» романым хэтщ. – Тетя Апа, - зэхэпх 
къудейуэ жиIэри, Данэ цIыкIу и нэр къызэтрихри 
зэтрипIэжащ. Нал къута, 277.

АПЭСЫ(3). КIэпIейкIэ тIощI хъу ахъшэ 
жьгъей. АпэсыкIэ ищэу фалъэ Слъагъу 
къысфIощIыр псы зыгуэш. ПщIыхьэпIэ. 
«Батырыбжьэ», 72. Ауэ лым деж кIэнфеткIэ е 
дыху абджкIэ узыгурыIуэн щыIэтэкъым, дэнэкIи 
зыгъазэ – цIыхухъущи, зыхуей яIурыдзэн хуейщ, 
ептынур зыхуэдизыр жыпIэмэ, уасэ гуэр иIэщи, 
ет: апэсым лы килограмм къыпокIуэри, «егъэIусэ 
апэсыщ» жыхуаIэм хуэдэщ, уэ узыхуэчэмыр 
уощIэжри къэгъэтIылъ. Лъапсэ, 97.

АПЕЛЬСИН (1). ЩIыпIэ хуабэхэм къыщыкI 
пхъэщхьэмыщхьэ лIэужьыгъуэ. Абы нэмыщI, 
нэгъуэщI щIалиплI хуэдизи зэхуэсшэсащ, зы 
махъши ди хьэлъэ тетлъхьэну къысхуашащ, 
гъуэмылэри псынщIэ-псынщIэу ягъэхьэзыращ, 

фэндми псыр из ящIри, Iэщэу тIыгъыр хъуржыным 
итлъхьэри, и щIыIум апельсин теткIутэжын 
хуейти, ари зэфIэдгъэкIащ. ХьэщIэ лъапIэ, 398.

АПОГЕЙ (1). Зыгуэрым и нэхъ лъагапIэ, 
зыгуэрым нэхъ зыщиубгъуа, зыщиужьа «Мазэ 
ныкъуэ щхъуантIэ» романым хэт персонажхэм 
ящыщ зым – Жансэхъу – псалъалъэм кърихыурэ 
и ныбжьэгъухэм ящыщщ. [Жансэхъу:] – Апогей! 
Мазэ ныкъуэ щхъуантIэ, 606.

АППАРАТ (2). Лэжьыгъэ гуэр гъэзэщIэным 
тегъэпсыхьа Iэмэпсымэ. «Гъуэгуанэ» пьесэм хэтщ, 
«сурэттех аппарат» къикIыу. [Анисэ:] Аппаратри 
пщIэхэлъщ [Алъхъэс]. Гъуэгуанэ, 138.

АПРЕЛЬ (1). Гъэм и мазэ еплIанэщ. Апрель – 
мэлыжьыхьри къэсащ. Щынэхужьыкъуэ, 18.

АПТЕКЭ (18). Хъущхъуэ рецепткIэ щызэхалъ-
хьэ, хущхъуэ хьэзырхэр щащэ IуэхущIапIэ. Дадэм 
зэрыжиIэмкIэ, Къулыр аптекэм тетым къыщыт-
хъуащ: лIыгъэ уиIэщ, уи аптекэр пхъумэфащ, уэри 
умышынэу къалэм укъыдэнащ, къалэм аптекэ дэ-
тынри куэд и уасэщ, хэт дэнэ кIуами хущхъуэ хуэ-
меин щыIэ, уеблэмэ дохутыру щыIэри уэ зыр аращ, 
жиIэу. Нал къута, 235. 

АПТЕЧКЭ (1). Нэхъ узыхуей хъу хущхъуэгъуэр 
зэхуэхьэсауэ щахъумэ пхъуантэ цIыкIу, 
унагъуэм илъу е гъуэгум къыщыздрахьэкIыу. 
[Апчарэ ПIытIу жриIэу:] – Аптечкэ къыздэпхьа? 
Щынэхужьыкъуэ, 49.

АПХУЭДАБЗЭ (1). Апхуэдэ дыдэ, апхуэдэ 
къабзэ. ШхыIэнри апхуэдабзэщ, уи лъакъуэр 
букъуэдий хъуркъым, кIэщIщи. МелыIыч, 457.

АПХУЭДЭ (55). зыгъэб. цIэп. Абы ещхь, абы 
хуэдэ. Апхуэдэ гъунэгъу иIэу щIалэ цIыкIухэр 
Урарэ хуэIыгъынт, Инал сымэ жэщ-махуэ 
жамыIэу урыс дадэ деж щIэт, Степан дэIэпыкъу 
я гугъэми, хуащIэ щIагъуэ щымыIэу. Хъуэпсэгъуэ 
нур, 202. [Къандыщэ:] Ана, апхуэдэ телъыджэ 
щыIэ? Алъхъо, 85. Дунейм апхуэдэр [щхьэхуещэр] 
щытеткIэ, Итхари псынщIэу кIэлъыщIах. 
Щхьэхуещэ. «Дамыгъэ», 98.

АПХУЭДЭ КЪАБЗЭЩ (1). Апхуэдэ дыдэщ. 
Апхуэдэ къабзэщ кIэмунист, бэлшевыч жыхуэпIэр, 
зы цIыху лъэпкъщ. Хъуэпсэгъуэ нур, 264.

АПХУЭДЭУ (91). нареч. Ещхьу, а щытыкIэм 
тету. Япэм Астемыр къурIэнкIэ Iэзэщ жаIэу 
щытамэ, иджы урысыбзи ещIэ, тхэкIи еджэкIи 
ещIэ, къуажэм апхуэдэу щхьэ зыфIэт дэс, жаIэу 
щIыхьышхуэ къыхуащI хъуат. Хъуэпсэгъуэ 
нур, 195. Апхуэдэу Лу щIыжиIар Iэдэм 
къыгурыIуакъым, ауэ зэрыригъэлеяр ищIэжырт. 
Мазэ ныкъуэ щхъуантIэ, 632. 

АПХУЭДЭ ДЫДЭУ (2). Абы нэсу, апхуэдизу. 
Апхуэдэ дыдэу укъызэлъэпауэмэ, сэ сщIэ 
мыгъуэрэ, ущIегъуэжынкIэ мэхъу. Лъапсэ, 93. 
Уигу сыкъэкIащи мымащIэу, Сэ сыплъагъуныр 
уфIэфIщ, Апхуэдэ дыдэу гумащIэу Ущымытыххэм 

нэхъыфIщ. 
АПХУЭДЭУРЭ (3). нареч. Арыххэурэ, 

абы тетурэ. Апхуэдэурэ къуажэ ахъшэр 
Гъуумар зыIэщIилъхьэмэ, хэт зи унагъуэбжэр 
хуэзыщIыжынур, мы-Нурхьэлийуэ пIэрэ? 
Хъуэпсэгъуэ нур, 227. Апхуэдэурэ фадэм щIэпIыкIа 
мэхъури, фадэбжьэ къамыIэтамэ, хьэщIэр 
гъэхьэщIа мыхъуауэ къалъытэ. Лъапсэ, 44.

АПХУЭДИЗ (26). нареч. Апхуэдэу куэд, ар зи 
куэдагъ, а къомыр. Бийуэ Iэджэ зи лъэщагъым, 
Апхуэдизыр зи инагъым Бзу акъылыр и акъылщ, Вым 
и лъакъуэр лъакъуэу щIэтщ. «Елбэздыкъуэ», 13. 
Апхуэдиз ахъшэ зэуIуу Нурхьэлий игъащIэм 
илъэгъуатэкъым, Нью-Йорк щыкIуам ахъшэ 
щахъуэж банкым къищынэмыщIа. Хъуэпсэгъуэ 
нур, 229. Пэжу къыдырыр щхьэхуэщ, ауэ апхуэдиз 
акъыл дэнэ къриха кхъухь зегъэкIуэкIэм хищIыкIын 
хуэдэу? Кхъухь пхэнж, 500.

АПХУЭДИЗКIЭ (39). нареч. Егъэлеяуэ, 
хуабжьу, икъукIэ. Астемыр и псалъэр Къазджэрий 
апхуэдизкIэ игу ирихьати, къыщылъэт пэтащ. 
Мазэ ныкъуэ щхъуантIэ, 569. А кхъужьеижьыр 
апхуэдизкIэ инти, псоми тхьэ щаIуэжырт, жыгыр 
нартхэм къащIэнауэ. Хъуэпсэгъуэ нур, 243. ЦIыху 
адэкIэ-мыдэкIэ къикIар апхуэдизкIэ Iувти, уи 
щхьэр здэпхьынур пщIэртэкъым. МелыIыч, 441.

АПХУЭДИЗУ (26). Еплъ апхуэдизкIэ. 
Гъуумар апхуэдизу гужьеяти, къыжраIэр 
къыгурыIуэжыртэкъым. Хъуэпсэгъуэ нур, 235. Абы 
ищIыIуж, Лу зыщIэмыупщIэ щыIэтэкъым: Инал 
апхуэдизу Къэзмай-дадэ щхьэ хуэлъэ? Мазэ ныкъуэ 
щхъуантIэ, 628. Дунейм и къутэжыгъуэ мыхъуауэ 
си фIэщ хъуркъым, апхуэдизу цIыхур гущIэгъуншэ 
щыхъуакIэ – арат 

АПЧАРЭ (392). ЦIыхубзыцIэщ, «Щынэху-
жьыкъуэ», «Нал къута» романхэм я лIыхъужь 
нэхъыщхьэхэм ящыщ зым ироджэ. – Си 
дэлъхушхуэ Албиян! – Апчарэ и макъым нэхъ зиIэт 
хъуащ, – нобэ фезгъажьэ нэхърэ фыкъэкIуэжу 
дыкъыфпежьауэ щытамэ, сыту ди насыпышхуэт. 
Щынэхужьыкъуэ, 47. Военнэ фащэ зэрысщыгъым 
зыгуэр къикIын хуейщ, жиIэ пэлъытэу Апчарэ, 

АПЩИЙ (3). Сэлам ехыкIэ лIэужьыгъуэхэм хэт 
псалъэщ. [Хьэжумар:] Уей, къеблагъэ апщий, си 
къуэш. Алъхъо, 97.

АПЩIОНДЭХУ (5). Зэман пыухыкIа гуэр 
дэкIыху, къэсыху. Лу зыщIэхъуэпсыр арат сытми, 
си щхьэр хъужащэрэт апщIондэху, жиIэрт. Мазэ 
ныкъуэ щхъуантIэ, 563.

АПЩIОНДЭХУКIЭ (4). Еплъ апщIондэху. – 
IэнэщIу умыкIуэж, лажьэ, апщIондэхукIэ дунейри 
зыгуэр хъунщ, - жиIэри арат Степан Ильич нэхъ 
фIэдахэр. Хъуэпсэгъуэ нур, 180. Ди бзэр псэужмэ 
апщIондэхукIэ, Си гугъуи ящIу зэхэфхынущ. Ди 
бзэмрэ сэрэ. «Щхьэлыкъуэ», 374.

АР (2608). щхьэ цIэп. Ещанэ щхьэ 
къэзыгъэлъагъуэ цIэпапщIэхэр именительнэ 
падежым иту. «Топышэр бийхэм ятефкIутэ!» – 
Алъхъо ар жиIэу ину джащ. ЗэкъуэшитI. «ЩIалэгъуэ 

щIыналъэ», 18. Ар [шырыкъур] слъыгъыу бийхэм 
сатекIуащи, Сэ ар гуфIэгъуэм хуэсхьыжынщ. Сэлэт 
шырыкъу. «Шум и гъуэгу», 11. Ар сценэм къихьэу, 
цIыхум я гуапэ хъурт, сыт щхьэкIэ жыпIэмэ, абы 
жиIэр яфIэзахуэт. Мазэ ныкъуэ щхъуантIэ, 662.

АРАТ II (3). Хъарзынэт, фIыт. Сыхуэзэу зэ 
сеныкъуэкъуамэ арат [Къазджэрий], жиIэу 
гупсысэрт Инал. Хъуэпсэгъуэ нур, 203.

АРАЩ I (33). Еплъ арат I. Зигу жьы димыхур жьы 
хъугъуафIэщ, Аращ сэ жьыбгъэм сыщIыхэтыр. 
Жьы хъуар. «Дамыгъэ», 119. «Хьэуэ, сэ сымыкIуэмэ 
нэхъыфIщ, ирекIуэ Абдул, абы ахъшэ хъушэ естар 
щIестар, урыс аркъэ щIезгъэфар аращ», - жиIэри 
Рахьим иужь зыкъригъэнащ. Хъуэпсэгъуэ нур, 143. 
Къэрэхьэлъкъыр пщылIыпIэм къыщIрашыжар я 
щхьэр ягъэпсэужыну аращ. Нэгъыху, 21.

АРАЩ II (2). Хъарзынэщ, фIыщ. [Инал:] – 
Ыхьы, уузыншэмэ аращ. Хъуэпсэгъуэ нур, 298. 
[Албинэ:] Аращ уи лIыр цIэрыIуэ хъуамэ… Тепщэч 
къэзылъэтыхь, 170.

АРАТИ (15). вводнэ п. Сытми, жыпIэнурамэ, 
апхуэдэу щыхъум. Арати, зэрызэгурыIуэну 
къуршыр якъутэу и ужь ихьащ, езы Абу-Деруиш 
яхэту. Кхъэлэгъунэ, 376. Арати, хьэдэр зейм 
щIалъхьэжащ, джэбын хужьыбзэм кIуэцIашыхьри, 
хьэблэ фызхэр къакIуэурэ хьэдагъэшхуэ хуащIащ, 
езы нысащIэм и зы нэпс къыщIэкIыу цIыхум 
ялъэгъуакъым. Лъапсэ, 30. 

АРАЩ III (13). Абы ещхьщ, апхуэдэ дыдэщ. 
Езыри етIысэхыркъым, цIыхури аращ – зы-
гъэпсэхупIэ яIэкъым. Нал къута, 294. ПщIантIэм 
дыкъыдохьэжри – зэрыщытащ, унэм дыщIохьэж-
ри – ари аращ, ауэ тета шхыныр исри Iисраф 
хъуащ, пшхы мыхъужыну. Зи лъэрыгъыпс 
тIыгъа, 527. Бжэр гъэбыдащ, щхьэгъубжэри аращ. 
ГущIэгъу, 426.

АРАЩИ (9). вводн. п. Сытми, апхуэдэу 
щыщыткIэ. Аращи, Астемыр, дыщызэкъуэтын 
хуей зэманщ ноби, дэ куэдкIэ дыпщогугъ. Мазэ 
ныкъуэ щхъуантIэ, 568. Аращи, къащтэ зы 
тутын. Атакэм и пэкIэ. «Шум и гъуэгу», 52.

АРАЛП (64). УнэцIэщ, «Хъуэпсэгъуэ нур» 
романым хэт персонажым и цIэщ. Къылышбий 
и къуэжьри Налшык къэкIуэжауэ дэсщ, Аралпри 
апхуэдэщ, «къэрал джатэр» къыкъуэкIыжащ, 
джэдым къаулъэпхъэщыжа сэ жаныжь хуэдэ. 
Хъуэпсэгъуэ нур, 211. Писарыр зыщIэс унэм Аралп 
Залымджэрий щIэсти арат нэхъри Астемыр 
зыгъэгузавэр. Хъуэпсэгъуэ нур, 118.

АРАЛЪП (2). Еплъ Аралп – мыпхуэдэ 
тхыкIэ игъуэтауэ «Мазэ ныкъуэ щхъуантIэ» 
романым ущрохьэлIэ. Зыкъомым я гум 
къэкIыжат Аралъп Залымджэрий жылэр 
зэхуишэсу игъащIэм я нэгум щIэмыкIа 

щаригъэлъэгъуар – Бот сымэ ягъэуву укIыкIейуэ 
щаукIа махуэр. Мазэ ныкъуэ щхъуантIэ, 645.

АРАТИ (5). вводнэ п. Сытми, жыпIэнуракъэ, 
апхуэдэу щыхъум. Арати, псоми Iэ традзащ, 
псоми Локотош арэзы къащIу. Нал къута, 259. 
Арати, нысэр ирагъэшэжащ [и дыщ]. Лъапсэ, 62.

АРАМ (4). Аращ, апхуэдэщ. – Арам, уэлэхьи, 
Астемыр и гъащIэм апхуэдэщ, жиIэм уедаIуэм, 
бгым ущхьэщымыхум, нахуэу согъэпцI. 
Хъуэпсэгъуэ нур, 197. Хъумэ жаIэу ягъэува щхьэкIэ 
езым къедыгъуж, – жиIащ Мэмэт-щIакъуэ, – хэти 
арам, уэлэхьи. Лъапсэ, 68.

АРЭЗЫ: ◊ арэзы къэщIын (49). Гузэгъэгъуэ 
етын, зыхуей хуэщIэн. Арати, псоми Iэ традзащ, 
псоми Локотош арэзы къащIу. Нал къута, 259. 
Кадоевым жиIа хъуэхъуми хьэщIэр араэзы 
къищIат, сыту жыпIэмэ, Iуащхьэ лъагитIу зи 
гугъу ищIам зыр вождышхуэм ейщи, гурыIуэгъуэщ, 
адрейр Берие и цIэкIэ цIыхум я гум къинэмэ, зауэм 
Iут маршалми, инералхэми къалъыса щIыхьым 
нэхърэ зыкIи нэхъ мащIэкъым. Лъапсэ, 90. Арэзы 
техъуэн (1). Зыгуэр пэжу, тэмэму къэлъытэн. 
Гуэгушыхъу Мэзани и акъылкIэ егупсысати, 
арэзы техъуащ адакъэм жиIам. Бабыщыкъуэ 
адакъэпщ, 482. Арэзы техъухьын (1). Игу зэгъэн, 
зэрыхуейм хуэдэ хъун. Сэ къыпхуэсхьым арэзы 
утехъухьынщ, жыжьэкъым сыздэкIуэнур [жреIэ 
Алыджыкъуэ комендантым]. МелыIыч, 463. 
Алыхьыр арэзы къыпхухъу (4). Еплъ Алыхь I. 

АРЭЗЫ ХЪУН (31). 1. (24). Зыгуэр пэжу, 
тэмэму къэлъытэн. Къазджэрий хъыджэбз 
цIыкIум гуригъэIуащ псори, гуащэм епсэлъэнуи 
къыщигъэгугъэм, Тинэ арэзы хъуащ джэгуну. 
Мазэ ныкъуэ щхъуантIэ, 637. ИужькIэ сэ 
увыIэпIэ къэзгъуэтынщ, – жиIэри Степан Ильич 
арэзы хъуащ. Хъуэпсэгъуэ нур, 225. 2. (7). 
ЗыгуэркIэ гузэгъэгъуэ гъуэтын. Къазджэрий 
арэзы хъуат Сосрыкъуэ и джэгукIэмкIэ. Мазэ 
ныкъуэ щхъуантIэ, 622. ЦIыхур пщIантIэм дэзу 
щилъагъум, арэзы мыхъууи къэнакъым [старшынэ 
Гъумар]. Хъуэпсэгъуэ нур, 212. 

АРЭЗЫ ЩIЫН (4). Зыгуэрым гузэгъэгъуэ 
етын. Ауэ зы къутыр пщIыкIэ къэрэхьэлъкъ псор 
арэзы пхуэщIын? Мазэ ныкъуэ щхъуантIэ, 571. 
[Бидие-хъанум:] Псори арэзы пщIыну уи хьисэпмэ, 
ар пхузэфIэмыкIын Iуэхущ. Гъуэгуанэ, 111.

АРЭЗЫН (арэзыщ) лъэмыI. (56). 1. (45). 
Зыгуэрым еувэлIэн, зыгуэр пэжу, тэмэму 
къэлъытэн. Инал жиIэмкIэ арэзырэ мыарэзырэ 
къып-хуэщIэнутэкъым, псори щымт. Мазэ 
ныкъуэ щхъуантIэ, 587. – ЯгъэувыIэнщ хакIуэр, – 
жиIащ Бекъан зэрымыарэзым гу лъыптэу. 
Нал къута, 264. 2. (11). Гузэгъэгъуэ гъуэтын, 
узэрыхуейуэ Iуэхур хъун. Езы Нахъуи арэзыт, 
сыту жыпIэмэ фызыжь ерыщым текIуэри 
сомитIыр къыIэщIигъэкIыфат. Мазэ ныкъуэ 
щхъуантIэ, 514. Къылышбий и къуэм батэкъутэр 
щигъэшым, Аралпыр икъукIэ арэзыуэ и Iэр иIэту 
еплъырт, иджы шэнт зытесым темызагъэу, 
зыгуэрхэр къибжырт, къибжыр къыпхуэмыщIэу.  
Хъуэпсэгъуэ нур, 118.

АРЭФ (5). Зи кIапэ лъэныкъуэм фIэгъэнапIэ 

иIэ пхъэ кIыхь. Зыгуэри гуахъуэ иIыгъыу унащхьэм 
дэкIуеяуэ бгъэныр зэбгредз, арэфхэр илынцIауэ, 
ныкъуэс хъуауэ, мафIэ бзий цIыкIухэр кIэрызу 
къредзых. Хъуэпсэгъуэ нур, 207. Кхъухьым и 
курыкупсэм пкъо ин игъэувэ, абы арэф едзыжи 
кукъукIэ гъэбыдэ, чэтэн едз [жеIэ цыжьбанэм]. 
Кхъухь пхэнж, 508.

АРБУЗИК (12). ЩIалэ цIыкIум цIэ лейуэ фIащауэ 
зэреджэщ, «Мазэ ныкъуэ щхъуантIэ» романым 
ущрохьэлIэ. Лу интернатым къыщыдеджэ 
щIалэ цIыкIущ. КIыщокъуэм и гукъэкIыжхэм 
къызэрыхэщыжхэмкIэ, мыбы прототип хуэхъуар 
езым и гъунэгъу икIи и ныбжьэгъу, иужькIэ 
бзэщIэныгъэлI Iэзэ хъуа АбытIэ Мухьэбщ. 
Къазджэрий зэрыжиIэ дыдэм хуэдэу, Арбузик 
сурэтыр ищIырт, блын газетыр дахэ дыдэу ищIат. 
Мазэ ныкъуэ щхъуантIэ, 630. Дапщэрэ Арбузик 
яубэрэжьыну мурад ямыщIами, Сосрыкъуэ абы 
къыщхьэщыжырт. Мазэ ныкъуэ щхъуантIэ, 635. 

АРГУЭРУ (273). нареч. Къытригъазэу, 
щIэрыщIэу, иджыри. Аргуэру сянэр ныздокIуатэр, 
Къысхуимыгъазэу, станцым нэс. УцIыкIуу уи гум 
ибубыдэр. «Вагъуэ махуэ», 83. УкъызоплъэкIри – 
зыри щыткъым, Уожьэж аргуэруи, гъуэгум хощI. 
Си ужь къихъуэнум. «Дамыгъэ», 220. Хьэбибэ 
зыхуэмубыдыжу аргуэру къыщиудауэ магъ, итIани 
и псалъэр щIигъачэркъым. Нал къута, 225.

АРГУЭРЫЖЬУ (2). Еплъ аргуэру. Гъатхэр 
къихьэм, аргуэрыжьу ЩхъуантIэ дахэуи 
къогъагъэ [жыгыр]. Бжей жыгым и балладэ. 
«Батырыбжьэ», 67.

АРГЪЕИПЭ (3). плъыф. Зи пэр аргъейм 
ещхь (дзыуэ цIыхум хужаIэ). «Елбэздыкъуэ, 
Дыкъуэнагъ, Аргъеипэ, ШыпэнцIыв, ЦIывгъажьэ, 
Яжьэ лъэгу, лъэгурыдзэ, Едзыхыж», – жиIэу фызыр 
мис мэшхыдэ. «Елбэдыкъуэ», 10. Си блыпкъыр 
зыIыгъыр ди шофер кабинэ хуабэм исарати, 
къысщIэнакIэрт: – Алыджыкъуэ дыкъуэнагъ, 
аргъеипэ шы пэнцIыв, цIыв гъажьэ яжьэ лъэгу… 
МелыIыч, 436.

АРГЪЫНЭ (11). Мэкъу, мэш сыт хуэдэхэр 
щыпаупщIкIэ ищI сатыр. ВапIэр нэщIу къэнэжамэ, 
Е удз щхъуантIэм тосэр уэс, Е мэкъупIэм илъщ 
аргъынэ – Гызу я бзэ къыслъоIэс. Псэ зыхэту сыт 
мыпсалъэр. «Дамыгъэ», 45. Уэ, хэт лъысами 
пфIэмыIуэхуу, Аргъынэ фауэ ибокъухь [лъэпкъым 
и тхыдэр]. Историк гуэрым деж. «Дамыгъэ», 207.

АРГЪУЕЙ (19). ЦIыхум, псэущхьэм и лъыр 
къыщIэзыфыкI гъудэбадзэ лIэужьыгъуэ. Хэт 
и гугъэнт, аргъуейм абы хуэдиз бэлыхь къадыр 
хигъэтыну. Аргъуей, 388. 

АРДЖЭН (12). Алэрыбгъум ещхьу зэIуща 
къамыл. Выгуи шыгуи-псори бэзэрышхуэм хуэдэу, 
гъунэ имыIэу зы лъэныкъуэкIэ зэхэтт, упщIэ, 
арджэн ярылъу, упщIэм, арджэным ищIыIукIэ 
щхьэнтэ телъыжу. Хъуэпсэгъуэ нур, 125. 
НэгъуэщI къэралхэм щищэну ишэрт [Алий-бей] 
уанэ, фо, афэ джанэ, арджэн. Лъапсэ, 40. Вагонхэм 
щIыб уздикIын иIэкъым, дурэшым деж арджэныжь 

фIадзэри абы къуотIысхьэ. Нэгъуху, 33.
АРИ (9). ЖаIэр ирихакъузэу, егъэлеиныгъэ 

гуэр Iуэхум зэрыхэлъыр кърагъэлъагъуэу 
къагъэсэбэп. Хьэжыгъэ зыщэу тетхэм я дежкIэ 
соплъри псоми банкIкIэ ящэ, ари лъэпсейуэ. 
МелыIыч, 471. [Думэсарэ:] – Сэ вжесIа дыдэм 
шокъу жиIэу уеуэлIащ, Астемыр, шокъу жиIэу ари. 
Мазэ ныкъуэ щхъуантIэ, 641. 

АРИ АРАТ (1). Адрейм хуэдэт. КIарзинкIэ 
иIыгъари IэщIэхури лъеящ, баш иIыгъати – ари 
арат [лIым]. МелыIыч, 445. 

АРИ АРАЩ (1). Адрейм [япэу зи гугъу 
ящIам] хуэдэщ. [Дэфэрэдж сымаджэм жриIэу:] Уи 
анэри сыту гуфIэну иджы укъилъагъумэ, уи адэ 
жыпIэнущи, ари аращ. Лъапсэ, 22.

АРИКI (1). Еплъ ари. Япэ дыдэ арикI. 
Хъуэпсэгъуэ нур, 263.

АРИФМЕТИКЭ (2). Бжыгъэхэм теухуа 
щIэныгъэ, есэп. Ар мыегъэджакIуэфIтэмэ, 
Къазджэрий къишэрт, жаIэу псори щыгуфIыкIырт, 
ари фм ет ик эр  дах э-д ах эу  я щ I эрт эк ъым и . 
Мазэ ныкъуэ щхъуантIэ, 605.

АРКАШЭ (30). ЩIалэ цIыкIум гъэфIагъыбзэу 
ироджэ [Аркадий цIэм и пIэкIэ], «Мазэ 
ныкъуэ щхъуантIэ» романым ущрохьэлIэ. Мы 
щIалэ цIыкIу Сосрыкъуэ бгъэдэтри Аркашэщ, 
и адэри и анэри Серебряков IэщIэкIуэдащ. 
Мазэ ныкъуэ щхъуантIэ, 561.

АРКЪАШЭ (16). Еплъ Аркашэ. Аркъашэ 
урыс щIалэ зеиншэ цIыкIут. Мазэ ныкъуэ 
щхъуантIэ, 550. Аркъашэ кIийрт адыгэбзэкIэ: - 
Сосрыкъуэ, щыгъэт! Мазэ ныкъуэ щхъуантIэ, 550.

АРКЪЭ (16). Фадэ гуащIэ (нэхъыбэу гъавэхэкI 
зэмылIэужьыгъуэхэм къыхащIыкI). Тембот 
ауан къэзыщIхэм жаIэр: аркъэ птулъкIэр 
къебдзыхыртэкъэ [кхъуейплъыжькIэрыщIэм] 
гъуэгу мыгъуэ ежьэн. Хъуэпсэгъуэ нур, 98. 
[Чачэ жеIэ:] АтIэ урыс аркъэ къызэрыпщэхун 
уимыIэмэ, цырибон щIэбгъэжу ямыдэмэ, дауэ 
узэрыIэзэнур? Мазэ ныкъуэ щхъуантIэ, 504. [Нэху 
и хэкуэгъухэм яжреIэ:] Сыт мыгъуэ итIани а псом 
ищIыIужкIэ фадэ дефащэрэт жыфIэу аркъэм 
зыщIевгъэтхьэлэр? Кхъэлэгъунэ, 375.

◊ Аркъэм итхьэлэн 1. Фадэ куэд ирифым 
игъэлІэн, ныкъуэдыкъуэ ищІын. [Нэху фадэ 
ефэхэм егиящ:] Сыт мыгъуэ итΙани а псом 
ищΙыΙужкΙэ фадэ дефащэрэт жыфΙэу аркъэм 
зыщΙевгъэтхьэлэр?- жиIэри. Кхъэлэгъунэ, 375.

АРКЪЭН (5). Шы емылыджхэр къызэраубыд 
кIапсэ кIыхь, и кIапэм щылъэфыпIэ иIэу. 
Сэ жэщ вагъуэм сакъыхэту Аркъэн хужьыр 
къывэздзынщ. Къэзгъэзэнущ сэ. «Батырыбжьэ», 
66. Мыл аркъэныр щIыIэм идзкIи Хуэмыубыду 
IэщIэкIащ. Псым и хьэл. «Вагъуэ махуэ», 341. 
Зэзэмызэ мывэм гъущI кIапэ аркъэн щIадзэрти 
тракторкIэ къалъэфырт. Мазэ ныкъуэ 
щхъуантIэ, 515.

АРКЪУДЕЙ (8). частицэ. Абы и закъуэ 
Насып мыухыр зи гуращэр Махуэл и гъуэгум 

щыхуэмей, Псэуну гъащIэ зыхуэфащэр МыувыIэу 
кIуэхэр аркъудейщ. СыкIуэнт нэхъ псынщIэу. 
«ЩIалэгъуэ щIыналъэ», 10. Зауэ жыхуаIэм и 
хъыбарыр зэ зэхэсхауэ аркъудей? Зауэ жыхуаIэм 
и хъыбарыр. «Вагъуэ махуэ», 92. Лъэпкъышхуэми 
лъэпкъ цIыкIуми зэрагъэхь щыIэкъым, я чэзур зы 
лъэхъэнэм темыхуэу аркъудейщ. 

АРКЪУДЕИКI (1). Еплъ аркъудей. Нурхьэлий 
аркъудеикI гу зылъезгъэтакъым абыкIэ. 
Хъуэпсэгъуэ нур, 226.

АРМАВИР (7). Краснодар крайм щыщ къалэм 
и цIэщ, «Хъуэпсэгъуэ нур», «Мазэ ныкъуэ 
щхъуантIэ», «Нал къута», «Лъапсэ» романхэм 
ущрохьэлIэ. Щымыхъум, мафIэгур Армавир 
къагъэкIуащ, Армавирт нэхъеижри, мафIэгур 
станцым къытенащ. Хъуэпсэгъуэ нур, 171. 
ЯмыщIэххэу фронтыр Армавир деж нэмыцэхэм 
къыщызэпатхъати, окопэ къагъэхьэзырауэ 
щытар ди дзэм яубыдыпIэ имыхуэу къызэрыIухащ. 
Нал къута, 211.

АРМЭ I. (14). Зэуэным хуэщIауэ къэралым 
иIэ дзэ псори. Чопракъ ауз дэс тIэкIур нэмыцэм 
я армэ псом пэлъэщынкъым, абы нэхърэ, ди щхьэ 
хэдмылъхьэ щIыкIэ, Iэмал гуэр къэдвгъэгупсыс – 
арат Якъуб и гум илъыр. Нал къута, 301. 
Бжьыхьэр къэсри Хьэту армэм яшащ. Къалэн, 429. 
[Нэгъуджэм:] Армэм я формэр хъуэжыгъуафIэкъым. 
Гъуэгуанэ, 124.

АРМЭ II (5). Еплъ арамэ. – Армэ, 
къытетхынкъым, – жиIащ къыпыгуфIыкIыу 
Степан Ильич, – и хъер иулъагъу. Хъуэпсэгъуэ 
нур, 265. [Хьэжумар:] Ыхьы, армэ хъунущ, упсэу 
[Алъхъо Берлин зэрынэсар аращ жыхуиIэр]. 
Алъхъо, 57.

АРИНЭ (1). «Иринэ» цIэр зэхъуэкIа хъуауэ 
аращ. И нысэ Иринэ Федоровнэ Хьэбибэ зэреджэр 
Аринэщ. Щынэхужьыкъуэ, 8.

АРМИ (1). Арами, апхуэдэуи. Арми 
содэ, зыгъэпсэху, хэкIуэтащи, щынущ нэху. 
«Елбэздыкъуэ», 17.

АРМИЕ (1). Еплъ армэ I. «Краснэ Армиер, 
ди къуэшхэр, къокIуэ, къосыр, къэблэгъащ». 
«Бдзэжьеящэм ипхъу», 162.

АРМЫРАКЪЭ (1). Еплъ армырамэ. Псыдзэ 
иутIыпщхьэ, армыракъэ – Уэлбанэ уэшхкIэ 
хъункъым ар [губгъуэр] гъэнщIа. Уи лъагъуныгъэ. 
«Дамыгъэ», 100.

АРМЫРАМЭ (3). союз. Апхуэмыдэмэ, 
апхуэдэу (арауэ) щымытмэ, мыхъумэ. Унэм 
къекIуэлIэжакъэ  – щхьэгъубжищри Iуах, армырамэ 
лэчымэм бэуапIэ къыуитыркъым. Лэчымэ, 392. 
А уэрэдыр цIыкIухэм езыгъэщIар езы Василий 
Захарович ищIэртэкъым, къуажэм дэт пехотнэ 
училищэм щIэсхэр армырамэ. 

АРМЫРАМИ (2). Еплъ армырми. ЩIэпIэщIэни 
щыIэтэкъым, шэджагъуэр нэсыпатэкъым, 
армырами зезыхуэр сыт, ирепIащIэ зи мэкъумэш 
губгъуэм къинар, ирепIащIэ къуажэ старшынэу 
Гъуумар. Хъуэпсэгъуэ нур, 199. И ныбэм илъа 
сабийр ныкъуэдыкъуэу щытамэ, зи зэманыр езыр 
армырами, и адэ-анэм я дуней тетыкIэмкIэ абы 

я щылъхум бын мыузыншэ къащIэхъуэнкIэ мэхъу. 
Лъапсэ, 43.

АРМЫРАТЭМЭ (33). Еплъ армырамэ. Шаукэт 
и гугъат къадым зыгуэркIэ гулъытэ къыхуищIыну 
къигъэкIуауэ, армыратэмэ, и дыкъуэнагъ 
башыжьыр игъэдалъэу къэкIуар дихужынкIэ 
хъунт. Аргъуей, 386.

АРМЫРАУЭ (2). нареч. НэгъуэщIу, апхуэмы-
дэу. – Армырауэ гуэныхьыр стекIынукъым, - жиIэу 
Таша гъуэгыу фыз пщафIэм елъэIурт. Мазэ ны-
къуэ щхъуантIэ, 604.

АРМЫРАКЪЭ (1). Еплъ армырамэ. Шу уещI 
а мафIэм уэ улъэсым, Армыракъэ – уи гур зэпеуд. 
Жыр хъуаскIэ. «Мывэ хуабэ», 15. 

АРМЫРМЭ (16). Еплъ армырамэ. [Матренэ 
Жансэхъу жриIэу:] Насып уиIэти, тепщэчым зи 
натIэ зэгуиудар Лут, армырмэ дуней плъагъунт. 
Мазэ ныкъуэ щхъуантIэ, 551. [Омар:] Адыгэ 
цIыхубзэхэр мыбэлэрыгъыу лъхуэн хуейщ, армырмэ 
фылъэпкъ цIыкIуIуэщ. Гъуэгуанэ, 103. - Тхьэм ещIэ 
ар мыбы къэзыхуар, - жаIэрт цIыхухэм,- зы мэ гуэр 
къыщIихьа хъунщ, армырмэ Жыраслъэн зэIущIэ 
кIуэ и хабзэкъым. Хъуэпсэгъуэ нур, 85.

АРМЫРМИ (3). Еплъ арыншами. Армырми 
фоч щыхуей ихуэнкIэ хъунут [ЗауэлI] сымаджэхэр. 
Хъуэпсэгъуэ нур, 276. Армырми Мэмэт-щIакъуэ 
иджыпсту къыжьэдэкIар дэнэ къэна, абы 
къыкIэлъыкIуэну хъуэхъур зыхуэдэри Нартыхум 
къыбжиIэнущ, уеупщI закъуэмэ. Лъапсэ, 80.

АРМЫХЪУ (1). Еплъ армыхъумэ. Жэщыр 
дэнэ нэсами пщIэнукъым, зэзэмызэ хьэ банэ макъ 
къоIу армыхъу, Iэуэлъауэ лъэпкъ щыIэкъым. 
ВитI, 415.

АРМЫХЪУАМЭ (2). Еплъ армыхъумэ. 
Мэш я къуажэдэс щIалэгъуалэм къуейщIеин 
зэрафIэфIыр ищIэрти, хьэщIэм я гур дахэ яхуещI: 
- фыкъэмыпIэнкIыт, си къуэш, дэри пэкIэ псы 
дефэркъым, ди щIалэхэр гушыIэным дихьэхмэ, 
Iиблис псы зэрефэ фалъэмкIэ фадэ ефэнкIи 
мэхъу, ажэгъафэу захуапэри зауэм Iуохьэ, фэри 
къывдогушыIэри аращ армыхъуамэ, фаджэу 
дунейм дытеткъым. Лъапсэ, 116.

АРМЫХЪУАМИ (1). Армырми, арыншами. 
Армыхъуами Данэ цIыкIу сымаджэу сщIэрт… 
Нал къута, 278.

АРМЫХЪУМЭ (28). нареч. Армырмэ, 
арыншэу. Хьэбибэ урысыбзэр къемэщIэкIырт, 
армыхъумэ куэд жиIэнут. Щынэхужьыкъуэ, 58. 
Езы Муси къыгуроIуэ псори, къыгурымыIуэ хуэдэу 
зещI армыхъумэ. Хъуэпсэгъуэ нур, 187. Чачэрэ 
Думэсарэрэ зэпсалъэщ зэпсалъэри IукIыжащ, 
армыхъумэ, Ахья фызыжь щыгъын щыгъыу, 
Тинэ абы ипхъуу джэгуу ялъэгъуамэ, жиIэнур 
нэхъыбэжт. Мазэ ныкъуэ щхъуантIэ, 639.

АРМЯНИН (1). Армян лъэпкъым щыщ 
цIыху, ермэлы. Зым дахагъкIэ хуэмыныкъуэу, 
Армяниным дыжьын защIэу Хужьу тесу мес 
тхьэрыкъуэр Кхъухь ищIакъэ IэпщIэлъапщIэу. 
Лъэпкъхэм я тыгъэ. «Партыр ди пашэу», 55.

АРЫСЕЙ (1). жьы Урысейм (Россием) япэм 
адыгэхэр зэреджэу щыта цIэщ. А Думэсарэ, анна, 

дауэ мыгъуэ уи гум пыкIыу уи сабийр Арысейм 
яхэбдза. Мазэ ныкъуэ щхъуантIэ, 565.

АРСЕНАЛ (1). Iэщэ, зэрызауэ хуэIухуэщIэхэм я 
хъумапIэ; гъэтIылъыгъэ. Пэжу, япэм щIэпщакIуэм 
шейтIани, жини, алмэстыи – Iэджэ пыщIауэ 
щытащ, иджы а къомыр пыгъэлъэлъыжауэ 
щIопщакIуэр цIыхум нэхъ сэбэп зэрахуэхъунум 
хуэдэу гъэкъэбзэжамэ, дохутырым и арсеналым 
хэбгъэувэмэ, ягъэ кIынукъым, псом хуэмыдэу 
операцэ ящIа сымаджэм ущеIэзэм деж 
къэбгъэсэбэпу. Лъапсэ, 69.

АРТИ (1). Еплъ арати. Арти, къащIэр ажэр 
лъашэу. Пашэ. «Дамыгъэ», 90.

АРТИЛЛЕРИСТ (7). Артиллерием хэт 
зауэлI, топгъауэ. Хьэбибэ и хадэм артиллеристу 
зенитчикхэр итт, я топхэр ягъэуври жыг щIагъри 
окопэ защIэу зэхатIыхьауэ. Нал къута, 232.

АРТИСТ (8). Искусствэм и произведенэр 
утыку ихьэныр, къэгъэлъэгъуэныр зи IэщIагъэ 
цIыху (актер, уэрэджыIакIуэ, пшынауэ с.ху.). 
Артистхэр хэт и пащIэ къыкIэрыхуам, е бостей 
щыгъыр къыщыхуам зэрагъэзэхуэжу дурэшым 
дэтт, Iупхъуэр зэхуащIыжыху. Мазэ ныкъуэ 
щхъуантIэ, 669. [Омар:] Артисту уэрамым дэтыр 
уфIэмащIэ, дапщэ сыхуейми нобэ къэсщтэнщ. 
Гъуэгуанэ, 107. Артистхэр къофэри фащэр 
пхъуантэм дакуэж. Нал къута, 234.

АРТИСТКЭ (8). Артист цIыхубз. Саримэ и 
шыпхъу Рум Мэзкуу щоджэ, артисткэ зищIыну. 
Мазэ ныкъуэ щхъуантIэ, 624. [Омар:] Артисткэ 
гуащэ, къыпхужаIэну Iей? Гъуэгуанэ, 107.

АРХИВ (2). Ныбжь зиIэ документу яхъумэхэр. 
МафIэ ящIауэ унэм къыщIах архивыр ягъэсырт, 
папкэхэр зэрыпапкэу хадзэурэ. Нал къута, 216.

АРХЪЭР (1). УнэцIэу «Мазэ ныкъуэ щхъуантIэ» 
романым ущрохьэлIэ. Абы и адэр Джэдыкъуэ 
къуажэм дэс Архъэр Лэкъумэнщ, партизаныжьщ, 
лIыгъэ зэрихьащ. Мазэ ныкъуэ щхъуантIэ, 561.

АРХЪУАНЭ (8). Псыежэхым и куупIэ, 
зыщриIуэнтIыхь щIыпIэ. ЩIалэ цIыкIухэм 
яфIэфIт щхьэл шэрхъым зыкIэращIэрэ 
щхьэлыр къагъэувыIэу, итIанэ псы архъуанэм 
къыхэлъэжурэ, зэрыгъэкIийуэ джэгун. Мазэ ныкъуэ 
щхъуантIэ, 630. Фызыр псым хэлъадэри архъуанэм 
иджэрэзыхьу псым хэлъ адакъэр къыхилъэфыжри 
зейм деж ихьыжащ: - Уи адакъэжьыр Iисраф хъу 
пэтащ, – жиIэри. Бабыщыкъуэ адакъэпщ, 491.

АРЫНШАМИ (8). нареч. Апхуэдэу щымытми, 
мыхъуми, армыруи, ар хэмытуи. Арыншами 
езы бысымыр мэгъумэтIымэ: «Мыр дэнэ кIуа 
жэщыбгым, витIым ещхьу бзэхаи». ВитI, 416. 
Арыншами гъукIэм цIыхуу къыкIэлъыкIуэр кIуэ 
пэтми нэхъыбэ мэхъу, гъукIэ Iэзэу и цIэр Iуащи. 
Лъапсэ, 102.

АРЫНШАУИ (1). Еплъ арыншэуи. Нэмэзыбзэ 
тIэкIу ещIэри жумыхьэ сыт къэхъумэ макIуэ, 
къуажэ Советым тетым дежи щашэ щыIэщ, 
нэхъыжьхэр щызэхуашэс зэIущIэ къэхъумэ, 
арыншауи хъурэ – ветеранщ, зауэм хэтащ, уIэгъи 
мызэ-мытIэу хъуауэ щытащ, арщхьэкIэ емынэми 
хъумпIылэми къызэмыла щыIэкъым. 

АРЫНШЭМЭ (1). Армыхъумэ, апхуэдэу 
мыхъумэ. Арыншэмэ, жэщыр кIыфIщи, зыгуэр 
яхэкIуэсыкIыжу зыкъигъэнэнкIэ мэхъу, пабжьэ 
сыт къуэгъэнапIэ къигъуэтауэ. Лъапсэ, 35.

АРЫНШЭМИ (325). Армырами, ар хэмытми. 
Арыншэми зэхэкъута мыгъуэт, – жысIэурэ – 
сэшхуапIэ зэпкърылъэлъар зэхузохьэсыж. 
МелыIыч, 445. Арыншэми укъекIуэлIэххэртэкъым, 
иджы дыпщыгъупщэжыпэнщ, къыжриIащ 
Думэсарэ [Астемыр]. Мазэ ныкъуэ щхъуантIэ, 640. 
Арын-шэми дэри гу лъыттат ар [ЩоджэнцIыкIу 
Алий] зэрыадыгэм. Зи лъэрыгъыпс тIыгъа, 521.

АРЫНШЭУ (8). нареч. Апхуэдэу фIэкIа, ар 
хэмыту. Тхылъ пхуемыджэмэ жепIэр имыдэмэ, 
къанэр зыщ – залымыгъэкIэ ебгъэджэнщ, 
бгъэшынэнщ, уеблэмэ пулемети топи щыбгъэуэн 
къэхъункIэ мэхъу, арыншэу ухэмызагъэмэ. 
Мазэ ныкъуэ щхъуантIэ, 532. Щхьэж и къалэн 
ирегъэзэщIэж – арыншэу здэнукъым. 

АРЫНШЭУИ (3). нареч. НэгъуэщIу, ар хэмыту. 
Арыншэуи хъурэ: щауэм щауэбжьэ иратынущ, 
лэгъунэм щIыхьэжыным и пэкIэ. Лъапсэ, 118. 
Арыншэуи хъунутэкъым, гъатхэр къэсат, гухьэлъ 
мывэкъуэпс лъэмыж телъхьэн хуейт, къуажэ 
зэIущIэм я унафэм ипкъ иткIэ. Мазэ ныкъуэ 
щхъуантIэ, 509.

АРЩ (36). Еплъ аращ I. Куэд ешэчыр унэIутым, 
Арщ Iурзилэ зэи щIэмыгъыр. «Тисей», 500. ИIэщ 
щыхупIэ си гъуэгум – Арщ сэ щIэскъузыр шы 
сокур. Нарт уэрэд. «Шум и гъуэгу», 86. Хэти 
ищIэу и IэнатIэр Дэ дыIуощIэ махуэ къакIуэм, 
Арщ ди хъерыр колхоз пщIантIэм КъыщIыдэхъуэр 
IэкIуэлъакIуэу, Арщ заводхэм я лэжьыгъэм 
ЗыщIиубгъур махуэ къэскIэ, НаIуэ щIэхъури аращ 
ди гугъэр, Арщ щIэдахэр колхоз губгъуэр. Ди гъуэгу. 
«Партыр ди пашэу», 20.

АРЩИ (2). Еплъ аращи. Арщи, къуажэр 
зэщIолыдэ, Шу мюридхэр ем и телъхьэу Дэтщ а 
къуажэм зэрызехьэу. «Тисей», 484.

АРЩХЬА (1). Еплъ арщхьэкIэ. Исмэхьил-БеикI 
кIэщIт и гъащIэр, Арщхьа цIэрыIуэ уэрщ зыщIар. 
Лермонтов. «Мывэ хуабэ», 86.

АРЩХЬЭ (6). Еплъ арщхьэкIэ. Зэгуэр 
пщIыхьэпIэу услъэгъуащи, жэщ къэскIэ жьыуэ 
согъуэлъыж, Арщхьэ гупсысэм сыхэбдзащи, 
Си щхьэнтэр гъуру къысфIощIыж. Зэгуэр 
пщIыхьэпIэу. «Шум и гъуэгу», 69. Арщхьэ зэуэни 
сыухакъым: КIакхъу зэрыщIэсчу щыта си Iэм уэрэд 
итхыни щигъэтакъым, Уеблэм хуосакъыр си гум 
жиIэм. Си гъуэгу тыншакъым сэ игъащIэм. «Мывэ 
хуабэ», 62.

АРЩХЬЭКIЭ (458). союз. Ауэ, апхуэдэу 
щытми. Дисэ шэр къытехуа и гугъэри 
джалэ пэтащ, арщхьэкIэ къызэрытемыхуар 
псынщIэу къыщищIэм, нэхъри кIийуэ 
хуежьащ. Хъуэпсэгъуэ нур, 104. Иринэ 
къаскIэри щхьэгъубжэмкIэ зидзащ, арщхьэкIэ 
щхьэгъубжэIупхъуэр хуэщIащи, зыри 
плъагъуркъым. Нал къута, 283. ЦIыкIущэ 
гуфIэщати къытелъадэу къэфэн тIэу 
еплъынтэкъым, арщхьэкIэ утыку укъихьэу уи 

гуэншэрыкъым илъ шабийр къибгъэлъэлъын? 
Нэгъуху, 19.

АРЩЫН (3). Сантиметр 71-рэ хъу, 
кIыхьагъ, бгъуагъ къызэрапщ щапхъэ. А 
кIапсэмкIэ удэкIуейрэ арщын зыхыбл зи лъагагъ 
кхъуейплъыжькIэрыщIэм унэсмэ, нэхъ уигу ирихь 
зы хьэпшып къыпыпч хъунут. Хъуэпсэгъуэ 
нур, 95. Арщынищ и кууагъыу [мащэр] ящIа 
пэтми, яфIэмащIэт, и щхьэм плита зэрамыщIэж 
и къуапиплIым тхьэгъуиплI илъу тралъхьэн 
хуейти. Кхъэлэгъунэ, 379.

АРЫХХЭТИ (1). Еплъ арыххэу. ЩIалэ бзаджэр 
арыххэти щIэкIыжырт. Хъуэпсэгъуэ нур, 205.

АРЫХХЭУ (3). нареч. Зэуэ, асыхьэтым. 
Арыххэу мэз чыцэм къыхэIукIащ зыгуэр фийуэ. 
Хъуэпсэгъуэ нур, 297. Мис арыххэу щауэ гуащIэм 
Джатэр дыгъум трешащIэ. «Елбэздыкъуэ», 5.

АСЭТИН (8). Ищхъэрэ, Ипщэ Осетиехэр зи 
хэку лъэпкъ, а лъэпкъым щыщ цIыху. Астемыр 
занщIэу гу лъитащ асэтин лIы кIыхь гуэрым, 
къызэщIэплъарэ щIопщыр игъэдалъэу, зыгуэрым 
хуэхъущIэу. Хъуэпсэгъуэ нур, 114.

АСКЭР (2). ТыркубзэкIэ «зауэлI» къокI. Азэн 
джэм и макъыр жыжьэ нэсырт уафэм къеха 
хуэдэу икIи абы хуэдизкIэ дахэти, пулемет 
зыгъауэ аскэрхэм тхьэмадэр япэм кърахухыжыну 
я мурадами, иджы сабырыжауэ къедаIуэрт. 
Кхъэлэгъунэ, 378. Ар щыжысIэм, зауэлIхэу аскэр 
ахъырзэманхэр сиIэти, си псалъэр къабыл ящIащ. 
ХьэщIэ лъапIэ, 399.

АСКЭРБИЙ (2). ЦIыхухъуцIэщ, «Хъуэпсэгъуэ 
нур» романым ущрохьэлIэ. Абыкъуэ Аскэрбий и къуэр 
Деникин и дзэм кIуэн имыдэу зигъэпщкIури дэкIащ, 
иужьым Щэрдан Берд и отрядым хыхьэри занщIэу 
афицер ящIауэ жаIэрт. Хъуэпсэгъуэ нур, 31

АСЛЪЭН I (13). ЦIыхухъуцIэщ, «Хъуэпсэгъуэ 
нур» романым, уситIым уащрохьэлIэ. Бэлацэ и къуэ 
ахъырзэманитI Къазджэрийрэ Аслъэнрэ егъэлажьэ, 
езыри темыпыIэу ядоIэпыкъу… Хъуэпсэгъуэ 
нур, 63. Ди Аслъэныр и пIэм иткъым, Ар зыхуэзэм 
йоIущащэ, И мурадыр пщIэну щыткъым. Къуажэ 
лавкэм. «Партыр ди пашэу», 31. Ди колхозым и жыг 
хадэр Хэт илъагъуми егъэщIагъуэ, Ар зыгъэкIыр 
Аслъэн дадэщ. Коммунист. «Партыр ди пашэу», 35.

АСЛЪЭН II (19). ХьэкIэкхъуэкIэ Iэл пIащэ. 
«Дыщэ» жаIэу зэрызэхихыу, Нурхьэлий гъыуэ, 
гурыму а здэщылъым зыкъищIэжри, аслъэн 
плъэкIэу плъэуэ, хьэлъакъуиплIу къэуващ, 
иджыпсту лъэнщи молэм зридзынщ, жаIэу. 
Хъуэпсэгъуэ нур, 156. Лу и нэгум щIэт хуэдэт 
Жыраслъэн мэзым щIэту, аслъэнымрэ абырэ 
зызэрадзауэ зэрытхьэлэу, «Мцыри» жыхуаIэ 
щIалэ цIыкIум хуэдэу. Мазэ ныкъуэ щхъуантIэ, 
609. Аслъэным и нэр щIиукъуанцIэу къыдырым 
еплъащ, сымэжэлIауэ сыкъыпхуэзатэмэ, 
сытхъэжатэкъэ иджы жыхуиIэу. Кхъухь 
пхэнж, 499.

АСЛЪЭНЫКЪУЭ (6). ЦIыхухъуцIэщ, 
«Щынэхужьыкъуэ», «Нал къута» романхэм 
ущрохьэлIэ. Аслъэныкъуэ дзэм яшамэ, сыту 
гуфIэнт. Щынэхужьыкъуэ, 23. Аслъэныкъуэ 

тхьэмыщкIэм письмо къитхат делегацэр 
зэрыкIуар иту. Нал къута, 289.

АСЛЪЭНЫФЭ (2). Аслъэным и фэ. Сэ 
зыщызгъэпсэхур, Уэри ей-ей, Аслъэныфэ чэлщи, 
Уэри ей-ей… «ЩIалэгъуэ щIыналъэ», 418. 
Аслъэныфэр уи чылу, Уареда, Чылу щыIэр уи 
пщыIэу, Уареда. 

АСПИРИН (1). Плъыржьэрыгъэм и хущхъуэ 
лIэужьыгъуэ. [Апчарэ:] Дэнэ мыгъуэ къитхыну 
стрептоцид плъыжьрэ аспиринрэ? Нал къута, 279.

АССИСТЕНТ (5). Дохутырым и дэIэпыкъуэгъу. 
[Дэфэрэдж:] Си ассистентхэм си жьэм псалъэ 
къыжьэдамыгъэкIыу сызыхуей инструментыр 
къысхуаший и чэзум деж, сэри си IэщIагъэм 
сыдихьэхыжауэ, мафIэр къысщIэнами, си Iуэхур 
зэпызыгъэун къару дунейм теткъым. Лъапсэ, 21.

АСТЕМЫР (711). ЦIыхухъуцIэщ, «Хъуэпсэгъуэ 
нур», «Мазэ ныкъуэ щхъуантIэ» романхэм хэт 
лIыхъужь нэхъыщхьэхэм ящыщ зым и цIэщ. 
Астемыр инщ, бжьыфIэщ, лIы мышынэщ, 
жылэр зыгъалъэ Гъуумар зыуи къридзэркъым. 
Хъуэпсэгъуэ нур, 150. Астемыр жьакIуэ 
къудейтэкъым, цIыхум фIыуэ къалъагъурт, жиIэм 
къедаIуэрт. Мазэ ныкъуэ щхъуантIэ, 649. Псом 
хуэмыдэжу къуажэ къэс школ къыщызэIуахыну, 
тхылъхэр адыгэбзэкIэ тхауэ къыдагъэкIыу хъуну 
Степан Ильич жиIати – арат Астемыр и гуапэ 
дыдэ хъуар. Хъуэпсэгъуэ нур, 232.

АСТРОНОМ (3). Уэгум и пкъыгъуэхэм 
кIэлъыплъ, ахэр зыдж IэщIагъэлI. Астрономхэм я 
Iэтащхьэм Мы зы псалъэр и гум къокI: - фыгушыIэу 
фэ жыфIахэм фигу къивгъанэ хэтщи пэж: Мо 
Шыхулъагъуэр шкIэ хужыпIэ Дэ щытщIынур 
мыжыжьэж. Астроном станц. «Мывэ хуабэ», 102.

АСФАЛЬТ (3). Гъуэгу щащIкIэ абы тралъхьэу 
къагъэсэбэп пкъыгъуэ. Абы [Хрущев и дачэм:] 
узышэ гъуэгури мэзым пхырокI, асфальт телъщи, 
жэщкIэ уэздыгъэшхуэу пкъо лъагэм фIэлъхэм 
къагъэнэху. Лъапсэ, 78.

АСЫХЬЭТУ (35). нареч. ЗанщIэу зэман 
кIэщIым къриубыдэу. Асыхьэту Долэт и 
гум къэкIыжащ, андез пщтауэ пцIы уупси 
зэрымыхъунур. Хъуэпсэгъуэ нур, 199. Къазджэрий 
унэмкIэ ежьащ, асыхьэту къигъэзэжри машинэ 
зэщIагъэнэжам екIуалIэри и хьэзырылъэм къриха 
зы хьэзыр хужь дахэ Лу хуишиящ: - Мэ, фэеплъу, 
нэгъуэщI сиIатэми, уэстынут, - жиIэри. Мазэ 
ныкъуэ щхъуантIэ, 537. Асыхьэту бжэр къыIуихри 
езы Къулыр бжэщхьэIум къытеуващ, военнэ 
фащэкIэ хуэпауэ. Нал къута, 238.

АСЫХЬЭТЫМ (15). Еплъ асыхьэту. Лу асыхьэтым 
и гур Тинэ деж нэсащ, сыхуэзатэмэ, слъэгъуари 
сытри жесIэнт, жиIэу. Мазэ ныкъуэ щхъуантIэ, 599. 
Камизэхэ я нысэр къэгубжьауэ къэкIуа хъунти, 
асыхьэтым и къытехьэр темыкIыжауэ ущIепсэлъэн 
щыIэтэкъым, сэри абы къыфIэзгъэкIакъым. 
Лъапсэ, 99. Мэзан пэж зэрыжиIар IупщI ищIу 
асыхьэтым Джэлил Iуащ, хьэблэм адакъэу дэсыр 
къызэщIигъэсту. Бабыщыкъуэ адакъэпщ, 482.

АТАКЭ (11). Бийм тегушхуэныгъэ хэлъу 
ебгъэрыкIуэныгъэ. Я автоматхэр узэдау, Бийм 

и быдапIэм илъэдау Атакэ кIуэхэрт зауэлI гуп, 
Я сумкэр илъу я щIыбыку. Командир. «Шум 
и гъуэгу», 43. Шу псори зэбгъурыту макIуэ, 
псалъэм папщIэ, япэ имыщыпхъэ хэтмэ, и 
шыр къыжьэдекъуэ, ауэ а шу къомыр атакэ 
кIуэуэ ежьакъэ – къыжьэдэкъуэ-ныжьэдэкъуэ 
щыIэжкъым, щхьэж и шым и къару къызэрихькIэ 
теутIыпщхьауэ мажэ. 

АТАМАН (3). Къэзакъыдзэм щыхахыу 
щыта Iэтащхьэ. Инэралу атаманкIи зэджэ 
Карауловым Елдар хуэдэ къыпэщIэхуэм, щIопщым 
къыдигъафэурэ цIыхур иузэщIу зэхэсхащ. 
Хъуэпсэгъуэ нур, 197.

АТАЧЭ (1). Зэблэшауэ «атакэ» къикIыу 
аращ. [Фызыжьым и къуэ зауэм дашым жреIэ:] 
Атачэ укIуэмэ, нэмэзыбзэ уэзгъэщIар къэбж . 
Хъуэпсэгъуэ нур, 125.

АТОМ (2). Химие элементым и Iыхьэ нэхъ 
мащIэ; абы ехьэлIа. ЩIым и къатиблым лIы 
щIэсар Къытехьэ хуэдэт, хуэIэнкуну – Зи атом 
бомбэ щIыр зысар. ПщIыхьэпIэ. «Мывэ хуабэ», 52.

АТОМНЭ (1). плъыф. Атомым пыщIа, абы 
ехьэлIа. Атомнэ бомбэм, зы мыхъуми, ихьыр 
плъагъуу ехь, мыр бомбэм нэхърэ нэхъ Iеижщ – 
умылъагъуурэ лъэпкъыр икIуэдыкIынущ [жеIэр 
Дэфэрэдж фадэм щхьэкIэ]. Лъапсэ, 52.

АТТЕСТАТ (1). Дзэм къулыкъу щызыщIэм 
ахъшэ, ерыскъы с. ху. къылъысыр абы и унагъуэм 
щыщхэм къызэрыIахыну хуит зыщI документ. Езы 
Иринэ Албиян и улахуэ аттестаткIэ къылъысар 
Хьэбибэ иратыну ягурыIуащи, лэжьапIэр 
къигъанэмэ, ахъшэншэу къонэ. 

АТIЭ I (2). союз. Ауэ. Конституцэм итщ, 
лъэпкъ къэс щхьэж и щIыналъэр ихъумэжу 
аракъым, атIэ псом я къару зыуэ, ялъэкIыр ящIэу, 
зэакъылэгъуу бийм поуври зэтракъутэ, жиIэу. 
Щынэхужьыкъуэ, 40.

АТIЭ II (132). 1. (121). Ауэ щыхъукIэ, сытми. 
АтIэ муслъымэнхэ, – жиIэри Сэид къригъэжьащ, – 
мыбдеж куэдрэ щIыIэм зыщIедгъэсын щыIэкъым. 
Хъуэпсэгъуэ нур, 154. Нахъуэ и маузерыр 
ирикъуэкIри Астемыр къыдэщIу къэуващ: - АтIэ 
лIо, тIысэ, уи гугъэр? Мазэ ныкъуэ щхъуантIэ, 656. 
Кхъухьыпщыр и пащхьэ ис къомым къахэплъащ: – 
АтIэ къыщIэддзэнщ ди зэIущIэм, – жиIэри. 
Кхъухь пхэнж, 500. 2. (11). Аращ, пэжщ, нтIэ. 
АтIэ, – ЖиIэрт Долэт, – фызэрыкIуэдынщ итыр 
[тхылъым]. Хъуэпсэгъуэ нур, 271. [Дадэм:] АтIэ. 
МыбыкIэщ зыдэгъэзэн хуейри [нэмэзлыкъыр]. 
Тепщэч къэзылъэтыхь, 147.

АУАН (51). Дыхьэшхэн, щIэнэкIалъэ. «Адыгэбзэр 
сыт щIэдджынур, Зыдынэсыр КъалэкIыхьырщ», – 
Ар ауану Iэджэм жаIэр, Мышу псалъэм тIэкIу 
хэчыхьу. Гъуэгу къежьапIэ. «Мывэ хуабэ», 82.

◊ Ауан зегъэщIын (1). Зыщыгъэдыхьэшхын, 
зыщIэгъэнэкIэн. Къуажэм дэс псори къыщы-
шынэрти, псыри къыщышынэн и гугъа хъунт, 
Мухьэмэд и шыр псым къыхихуэу щалъагъум, 
псыхъуэм дэта цIыхухэр зэщIэкIиящ, арщхьэкIэ 
игъэзэжу ауан зригъэщIынт, къыхыхьэри, 
псым и кум нэмысу шур щIигъэмбрыуащ. 

Хъуэпсэгъуэ нур, 51–52. Ауан зыщIыжын (1). 
З ы щ ы д ы х ь э ш х ы ж ы н ,  з ы щ I э н э к I э ж ы н . 
Зылъагъур игъэдыхьэшхырт нысащIэм, уджыкIэ 
имыщIэу, езыри дыхьэшхырт, къазджэрий 
къыпыгуфIыкIырт, гушыIэрт, ауан зищIыжырт. 
Мазэ ныкъуэ щхъуантIэ, 598. Ауан хэлъын 
(хэлъхьэн) (2). ЩIэнакIэу псэлъэн. Астемыри 
тIэкIу ауан хилъхьащ: – Думэсарэ гъусэ фщIатэм, си 
Iуэхут бэлъто имыщэм! Мазэ ныкъуэ щхъуантIэ, 673. 

АУАН ЩIЫН КЪЭЩIЫН (23). 
Щыдыхьэшхын, щIэнэкIэн. Долэт и гум 
къэкIыжат Бэлацэ шу блэкIам еплъу щытыху 
мэкъу къызэриша шитIыр шэрихьэт шухэм 
Iуашауэ зэрыщытари, иджы и гъусэр ауан ищIырт. 
Хъуэпсэгъуэ нур, 321. [Гесиод:] Си Iуэхущ иджы 
Тушкан ауан симыщIым. Гъуэгуанэ, 162. ЕгъащIэт 
усэм сэ сешауэ – Ауан сыкъищIу мэдыхьэшх. Усэ 
гъусэ. «Мывэ хуабэ», 148. –

АУЭ I (476). союз. АрщхьэкIэ. ДыгъэмыхъуэмкIэ 
гъэза джабэм уэс телът, ауэ дыгъапIэмкIэ 
текIыжат. Хъуэпсэгъуэ нур, 301. ЛIыжьхэм я 
упщIэ пыIэр мащIэу зэщIэсысэрт, ауэ зыми и нэгу 
ущIигъаплъэртэкъым. Мазэ ныкъуэ щхъуантIэ, 
588. Чокэ куэд щIат къызэрыкIуэрэ, ауэ Хьэбибэ 
щышынэрти, къабгъэдыхьэн ирикуртэкъым. 
Щынэхужьыкъуэ, 43.

АУЭ II (28). нареч. 1. (10). Щхьэусыгъуэншэу, 
зэрымыщIэкIэ; ауэ сытми. Жыраслъэн ауэ 
къэкIуатэкъым нобэ [къуажэ сходым]. 
Хъуэпсэгъуэ нур, 88. Отрядым хэт шухэри 
ауэ гъусэ къахуэхъуахэри къакIэрымыхун 
папщIэ, машинэхэм нэхъ хуэм защIат. Мазэ 
ныкъуэ щхъуантIэ, 583. Яков Борисович нэхъ 
фIэгъэщIэгъуэнар Иринэ хущхъуэхьэу мыхъуу, ауэ 
къыщIэупщIэну къэкIуати аращ. Нал къута, 235. 
2. (5). МыкъызэрыкIуэу, абы къыщымынэу. 
Артистхэр ауэ артист къудейт, сыткIи 
IэкIуэлъакIуэт: зэм пхъащIэт, зэми гуэщыр ятIэ 
зэрахьэрт, лэчкIэ ялэрт, зэми декорацэм яужь 
итт. Мазэ ныкъуэ щхъуантIэ, 629. [Алыджыкъуэ 
Ахъсар жреIэ:] Ауэ мыIея къудей [си Iуэхур]! 
МелыIыч, 449. 3. (1). Абдеж. [Астемыр Бот 
йоупщI:] Уэ ауэ ущыта? Хъуэпсэгъуэ нур, 267. 
4. (2). ПщIэншэу, уасэншэу. [Рахьим Дисэ жреIэ:] 
Мыр ауэ узот. Хъуэпсэгъуэ нур, 129. Ауэ къыдэт 
жытIэрэ, и уасэр уэттынщ е къыдохъуэжыр… 
Нал къута, 272.

АУЭ III (2). нареч. Еплъ апхуэдэу. Хьэбибэ ауэ 
жиIэ щхьэкIэ, жэмыр уасэ хуэдэу Бекъан къызитауэ 
къыщIэкIынщи, щIестыжын щыIэкъым, жиIэу 
арат зытриухуар. Нал къута, 275.

АУЭ ЖЫЖЬЭУ (1). МащIэ и куэда. Апчарэ сабий 
къишар щилъагъум, директорыр къэгубжьащ, 
ауэ жыжьэу зригъэпсэлъэн имыдэу: - Иджыпсту 
щхьэпылъэ сыфщI, зы сабий къыфIысхынкъым. 
Нал къута, 216.

АУЭРЭ I (39). нареч. ТIэкIу-тэкIуурэ, къекIуэкI-
некIуэкIыурэ, апхуэдэурэ. Уэрэдыр апхуэдизкIэ 
дахэт, зэхэзыхым я гум щIыхьэрти, жылэм дэз 
хъуащ, ауэрэ жылэм дэкIри нэгъуэщI къуажэхэми 
нэсри хэкум из хъуащ. Хъуэпсэгъуэ нур, 160. 

Ауэрэ махуэ гуэрым радио, телефон жыхуэпIэхэр 
мылэжьэжу пач, къэхъуари къэщIари умыщIэу. 
МелыIыч, 461. Ауэрэ, нэм илъагъур Iэм ещIэ 
жыхуаIэр арати, ЛIыгъур цIыкIуи IэщIагъэм йосэ, 
IэпщIэлъапщIи мэхъу. Лъапсэ, 102.

АУЭРЭ II (1). нареч. Апхуэдэурэ. [Дисэ 
и пхъум жреIэ:] Сыт ауэрэ зыщIэпщIыр? 
Хъуэпсэгъуэ нур, 135.

АУЭ СЫТМИ (22). нареч. 1. (13). 
Щхьэусыгъуэншэу; зэрымыщIэкIэ. – Музыкэ 
щIеуэр хэт зыщIэр, – жиIэрт Елдар, – уэлэхьи, 
ар ауэ сытми емыуэ, пхъуантэм и бжэр 
къыщыIуахкIэ уигъэщIэну аращ. Хъуэпсэгъуэ 
нур, 216. Къру пашэр ауэ сытми япэ иувэркъым… 
Мазэ ныкъуэ щхъуантIэ, 543. «Сыт хуэдэ 
напэкIэ уахуэзэжыну уи къуэшитIым», – жиIэу 
и анэр къыщеупщIам и автоматыр ауэ сытми 
игъэуатэкъым [къуэ епцIыжакIуэм]. Къалэн, 434. 
2. (3). Зыри къимыкIыу, мыхьэнэншэу. Хьэбибэ ауэ 
сытми Iэ ищIащ. Щынэхужьыкъуэ, 23. Вышхуэрэ 
вы цIыкIурэ зэдыщIэпщIэмэ, вышхуэм бжьыр 
еIэтри вы цIыкIум хьэлъэ темылъу ауэ сытми 
докIуэ. Нал къута, 289. 3. (6). МыкъызэрыгуэкIыу, 
абы къыщымынэу. Япэм хьэжэну къакIуэм къишэ 
нартыхур ауэ сытми нартыхут, иджы къишэр 
сыт? Мазэ ныкъуэ щхъуантIэ, 651. Iэдэжу иIыгъри 
ауэ сытми шыт – щолэхъут. Нал къута, 229.

АУЭ ЩЫТ ПЭТМИ (1). союз. Апхуэдэу 
щытми. Тыркум акъыл къыщигъуэтыну игугъами, 
ар зыхуеяр игъуэтакъым, ауэ щыт пэтми 
Къазджэрий щIегъуэжакъым, абы щхьэ сыкIуа, 
жиIэу. Мазэ ныкъуэ щхъуантIэ, 663.

АУЭ ЩЫХЪУКIЭ (6). Апхуэдэу щыхъукIэ. 
Лу здэкIуэнури здэжэнури имыщIэу щытт, 
мыбы псори ещIэ икIи илъэгъуащ, ауэ щыхъукIэ 
зызумысыжмэ, нэхъыфIщ, жиIа е и адэм папщIэ 
псалъэ гуапэ зэрыжиIар ара, сытми Лу и гур 
зыгуэру къэхъури псори къиIуэтащ. Мазэ ныкъуэ 
щхъуантIэ, 595. [Дэфэрэдж:] Генхэм хромосомэхэр 
кIэрыгъэбыдауэ щыткъым, зым и пIэм зыр йоувэ 
зы хабзэ гуэрым тету, ауэ щыхъукIэ, и анэ еплъи 
ипхъу къашэ жиIэмэ, анэм и хьэл-щэн къудейр 
аракъым зи гугъу ящIыр, анэр зыхуэдэ генетическэ 
типым хуэдэ мэхъуж къилъхуа ипхъури. 

АУЭ ЩЫЩЫТКIЭ (1). Еплъ ауэ щыхъукIэ. 
[ШутIэ:] Махуэ зыбгъупщIкIэ дежьэжыну 
къыщIэкIынщ, Шурэ… Ауэ щыщыткIэ ди Iуэхум… 
Алъхъо, 75.

АУЗ (96). 1. (90). Псы къызыдэж къуэ, бгы зэ-
хуаку; псыхъуэ. Бгыщхьэ натIэхэр зэлъауэ Псыр 
щошхыдэ ди ауз. МакIуэ щIалэр ауз гъуэгукIэ. 
«ЩIалэгъуэ щIыналъэ», 54. Шэджэм аузым дэт 
псыкъелъэр Цыхъар бгым къехыу сэ къысфIощI. 
Шэджэм псыкъелъэ. «Щхьэлыкъуэ», 377. Уплъэ-
мэ – аузым дэкI гъуэгур уолъагъу, псыми адэкIэ-
мыдэкIэ зедзри еуэкIыпIэ къэс лъэмыж зырыз 
телъщ. Нал къута, 299. 2. (6). плъыф. мыхь. Аузым 
пыщIа, ехьэлIа. Пшагъуэм макъи пхымыкIыфу 
Ауз гъуэгур бгым и щIагъщ… Хъыджэбз шофер. 
«ЩIалэгъуэ щIыналъэ», 46. Локотош нэмыцэм 
езауэу ауз куэбжэм деж Iутыху, Якъуб ищIэн игъуэ-

тащ. Нал къута, 301. МылIэжыныгъэм щIэхъуэпсу 
Ауз псы макъым зыпащIыр [усэхэм]. Сэ стиххэм 
гъэру саIыгъщ. «Шум и гъуэгу», 116.

А - У Е Й  ( 1 ) .  м е ж д о м .  З ы г у э р 
зэрымыхъунур, зыгуэр я фIэщ зэрымыхъур 
к ъ р а г ъэ л ъа г ъ у э .   – А - у е й ,  у мы ш э ры у э м э , 
«меркелри» пхутегъахуэрэ?  

АУИ I (2). нареч. Зыуи, зымащIэу, мащIэ 
и куэда. – Хьуэ, – жиIэрти Нурхьэлий ауи 
зригъэпсалъэртэкъым [цIыхухэр]. Хъуэпсэгъуэ 
нур, 217. КIурацэт ревкомисэм ящыщу щысри, ауи 
зрагъэпсалъэртэкъым. Щынэхужьыкъуэ, 12.

АУИ II (1). нареч. Апхуэдэуи. Ауи мэхъур 
[Iуэхур]. «Бдзэжьеящэм ипхъу», 148.

АУРЭ (7). Еплъ ауэрэ I. Аурэ гъэри ныхокIуатэ. 
«Елбэздыкъуэ», 4. Аурэ гъатхэри къоблагъэ, 
Батэ макIуэ ди Дзэлыкъуэ. УнэщIэ. «ЩIалэгъуэ 
щIыналъэ», 32.

АУШДЖЭРДЖ (1). Чристэн диным игъэлъапIэ 
Георгийщ, зэгуэр адыгэхэми абы и цIэкIэ тхьэ яIуэу 
щытауэ тхыдэмрэ IуэрыIуатэмрэ къыхощыж. … 
Си тхьэрыIуапIэр Си Аушджэрджщ. «ЩIалэгъуэ 
щIыналъэ», 422.

АУШКЪАН (1). Чристэн диным игъэлъапIэхэм 
ящыщ зыщ. Аушкъаныр Сэ си тхьэрыIуэщ, Си 
тхьэрыIуапIэр си Аушджэрджщ, Алыдж и унэр си 
щIалэ унэщ… «ЩIалэгъуэ щIыналъэ», 422.

АФЭ (3). Жыр тхьэгъу цIыкIуурэ щIа джанэ, 
Iэщэм иризыщахъумэу щатIагъэу щытащ. Лъэпщ 
и IэщIагъэщ си афэр, Сэтэней дахэм и бгъафэм 
ЗыгъэпсэхупIэу сохъуапсэ. Нарт уэрэд «Шум и 
гъуэгу», 86. Афэм нур хэщIауэ И тажыр мазэм 
полыд, Бий щхьиблу щIалэм пиупщIахэм И 
бжыгъэу вагъуэ бгъэм щолыд. Анэм и пщIыхьэпIэ. 
«ЩIалэгъуэ щыналъэ», 24.

АФЭ ДЖАНЭ (10). Еплъ афэ. ВыщIэр зыукIыу 
вым и гур ЗыIурыхуахэм я щылъхур Дзэпщ 
къызытекIар аращи – Я афэ джанэр ящыгъщ. 
«Индийскэ поэмэ», 360. Афэ джанэр зейр, ижькIэ 
уIэбэмэ, мамлюкIэ зэджэу щыта гуэрщ, уеблэмэ, 
мамлюкыпщу цIэрыIуэт, и цIэр Бейбарст, дзэшхуэ 
зэхуишэсауэ щытыгъащ, езыр лIыгъэ зыхэлът. 
Лъапсэ, 100.

АФЭРЫМ (3). Зэрагъэгушхуэ, Iуэхур зыгуэрым 
зэрыхуагъэдахэ псалъэ. [Астемыр:] – Афэрым, 
Елдар! Хъуэпсэгъуэ нур, 251.

АФИЦАР (57). жьы Дзэ къулыкъущIэ; офи-
цер. Сэлэтхэм урысыбзэ жыхуэпIэр бжэгъукIэ 
къраудми ящIэркъыми, афицарым ит коман-
дэр къагурыIуэркъым. Хъуэпсэгъуэ нур, 301. 
[Хьэбибэ:] Сэр щхьэкIэ афицар кIэрахъуэ уасэу 
ятащ. Щынэхужьыкъуэ, 26. Си псалъэм афица-
рыр къызэригъэкIуэкIащ, жысIар шэуэ техуащ. 
МелыIыч, 465.

АФРИКЭ (1). ЩIым и материкхэм ящыщ зым 
и цIэщ. [Официантым:] Африкэм и къэфэкIэу 
«Амазулу»! Гъуэгуанэ, 107.

АФРОДИТЭ (1). Пасэрей алыдж мифологием 
къыхэщыж тхьэхэм ящыщщ. Тамань 
щIыналъэм уихьэрэ жыжьэу уплъэмэ, Афродитэ 
и къулъшырыфышхуэр плъагъуу, ар зыдэт 

Фанагорие къалэм щамыщI щымыIэу фочыщIэ, 
гъукIэ, дыщэкI, ахъшащIэ, уанащIэ сыт жыпIэми 

АФФЕКТ (1). ГущIэр къызэщIиIэтэныгъэ, 
къытехьэныгъэ. Жансэхъу словарыр гуфIакIэм 
къыдихауэ цIыхум къагурымыIуэ псалъэ зырыз 
«Аффект», «Ажиотаж», «Экстраординарность» 
сыт хуэдэхэр жиIэу зыкъом къибжырт. Мазэ 
ныкъуэ щхъуантIэ, 556.

АФIЭКIА (2). нареч. НэгъуэщI, абы нэмыщI. 
Ахъшэ хуэныкъуэм афIэкIа хуэхьыжакъым: - АтIэ 
апхуэдизу уахъшэншэу ущIэпсэуни щыIэкъым, 
– жиIэри зыкъызэкъуихащ, къеуэри зи гуфIакIэ 
хуабэу зыхуигъэфэщар пIэтIауэу, лъэкъуауэу 
ежьэжащ. Лыгъэ, 409.

◊ АфIэкIа номыррэ шэрийрэ зимыIэ (1). 
МыщIагъуэ, мыбэлыхь, мыхьэнэншэ. Абы фIэкIа 
номыррэ шэрийрэ зимыIэм щхьэкIэ диныр зи IэмыщIэ 
илъхэр мащIэрэ тхьэусыха? Хъуэпсэгъуэ нур, 118

А-ХА (1). междом. ЯгъэщIагъуэ, хэзы-
гъэгупсысыхьа гуэр кърагъэлъагъуэ. [Кхъухьып-
щым дыгъужьым жреIэ:] «Дызэхъуапсэр дыдейщ» 
жыпIа? А-ха, «дызэхъуапсэр дыдейщ» жыпIа? А-ха, 
«дызэхъуапсэр». Абы щыгъуэ дыхъунщIэн хуейуэ 
аращ абы къикIыр. Кхъухь пхэнж, 508.

АХЭМ (2). Абыхэм. ЯщIэ ахэм: ешхуэм щызы-
хъумэу ЩыIэр ди дзэрщ – псори къыщогугъыр. 
Советыдзэ. «Партыр ди пашэу», 88.

АХЕЙ (1). Еплъ ахьай. Ахей уэстын. Мазэ 
ныкъуэ щхъуантIэ, 522.

АХУЭМГЪУЭТ (1). ЦIыхухъуцIэщ, «Лъапсэ» 
романым ущрохьэлIэ. Бэрзэджхэ я пхъур лъхуэуэ 
щIалэ цIыкIу къыщилъхум, кхъуейплъыжькIэрыщIэ 
хуащIри щIалэгъуалэр къызэхуосри аргуэру я 
дуней гуфIэгъуэщ, къалъхуам Ахуэмгъуэт фIащ, 
дызыхуэныкъуэу къэдгъуэта жыхуаIэу. 

АХЬА (3). междом. ЗыгуэркIэ ягу зэрызэгъар, 
зыгуэрым зэрыщIэнакIэр кърагъэлъагъуэ. 
[Дохутырым:] Ахьа, жысIатэкъэ, зыгуэр 
къызэрыхъуар? Гъуэгуанэ, 128. Дохутырхэри 
зэплъыжащ: ахьа, Камизэхэ я пхъум зэрыжиIа 
дыдэр къохъур иджы, жаIэу. Лъапсэ, 17.

АХЬАЙ (9). междом. Зыгуэрым арэзы, 
щыхьэт зэрытехъуэр кърагъэлъагъуэ. [Бэлацэ 
Лу къыж-реIэ:] Ахьай уздэсшэн, си къуэш. 
Хъуэпсэгъуэ нур, 101. [Дисэ:] Ахьай хъун, нобэ 
къысхуемыблагъэр иужькIэ къыдэзгъэхьэжынкъым, 
тхьэ. Алъхъо, 57.

АХЬМАКЪ (9). ДелэIуделафэ, акъылыншэ. Сыту 
ахьмакъыу сыкъыщIэкIа, – жиIэу Рахьим къыщыщIар 
игу техуэртэкъым. Хъуэпсэгъуэ нур, 140. 
ГурыгъаIуэт а ахьмакъым: кIэмунистыр аращ, тIасэ, 
жэнэтыр зыхуэфащэр. Мазэ ныкъуэ щхъуантIэ, 549.

АХЬМЭД (15). ЦIыхухъуцIэщ, «Адэ» поэмэм, 
«Мазэ ныкъуэ щхъуантIэ» романым уащрохьэлIэ. 
[Анэм къуэ епцIыжакIуэм щхьэкIэ жеIэ:] и натIэ 
хъунур сэ сщIатэм, Ахьмэд быдзышэ Iумыхуэу, 
Згъэшхэнт ар гынкIэ нэхъапэм. «Адэ», 135. 
НэгъуэщI жиIэн щимыгъуэтым, Саримэ и щIалэ 
цIыкIу Ахьмэд етIанэгъэ школым зэрыкIуэнум 
тепсэлъыхьащ. Мазэ ныкъуэ щхъуантIэ, 537.

АХЬЯ (35). ЦIыхухъуцIэщ, «Мазэ ныкъуэ 
щхъуантIэ» романым ущрохьэлIэ. Мис ноби 
къущхьэ Къэзмай и къуэ Ахья къаутIыпщыжащ, 
жаIэу хъыбар къэIуати, Къазджэрий и гуапэ 
хъуащ, зыгуэру а Iуэхум хэлIыфIыхьа хъунт. 
Мазэ ныкъуэ щхъуантIэ, 636.

АХЪРЭТ (29). Хьэдрыхэ. – ДунейкIэ жыхьэнэмэр 
ди фэм икIащи, ахърэткIэ жэнэтыр къытлъысы-
нущ, – жиIэурэ Къэрэмырзэ цIыху зигу кIуэда 
хуэзэмэ, и гур фIы хуищIыжырт, зауэр яухыу 
къалэр аргуэру къащтэжа нэужь. Лыгъэ, 412. «Зи 
щIыхуэ стелъ щыIэкъым, ахърэтым сыкIуэжми, 
ди лIам напэ къабзэкIэ саIущIэжынщ», Iурарэ 
бауэкIэщI къэхъуащи, лъэбакъуи хуэчыжыркъым. 
Къалэн, 436. Езы Дэфэрэджи зигъэщIеяуэ 
шэнтым тесу мэхъуахъуэ: - СывгъэлъэпIащ, 
тхьэм фыкъигъэлъэпIэж, къысхуэфщIар дунейкIэ 
фхуэзмыщIэжми, ахърэткIэ тхьэм къыфхуищIэж. 
Лъапсэ, 118.

◊ Ахърэтым кIуэжын (2). Дунейм ехыжын. 
[Iурарэ:] Зи щIыхуэ стелъ щыIэкъым, ахърэтым 
сыкIуэжми, ди лIам напэ къабзэкIэ саIущIэжынщ. 
Къалэн, 436. [Шыкъымхэ я пхъум] И лIыр 
кхъэлэгъунэм къимыкIыжу илът, ахърэтым кIуэжа 
къыфIэщIыжауэ. Кхъэлэгъунэ, 380. Ахърэтым 
кIуэн (1). ЛIэн. – СылIауэ сыкъагъэхъужауэ 
къэлъытэ, - жиIэрт Хьэбибэ, къыщыщIар 
зыгуэрым хуиIуатэмэ. – Ахърэтым зэ ущыкIуакIэ 
уи ажал къэсакъым, - жаIэу Хьэбибэ и гур фIы 
ящIырт. Нал къута, 234.

АХЪСАР (11). ЦIыхухъуцIэщ, «МелыIыч» 
хъыбарым ущрохьэлIэ. Абы фIэкI хэмылъу Ахъсар 
тхылъымпIэ тIэкIу иуцIырхъащ, ар зэстынур 
къызжиIэри бысымым и Iэр сыубыдыжащ, кIыфI 
мыхъуу сыздэкIуэнум сынэсмэ, нэхъ сфIэигъуэу. 
МелыIыч, 449.

АХЪШАЛЪЭ (4). Ахъшэ зэрызэрахьэ бохъшэ. 
Мес лэжьэным къос и мардэр, И сом миныр 
тхылъымпIипщIу Дэлъщ ибжауэ и ахъшалъэм, 
Сом лей закъуэм йогупсысыр. Сомрэ долларрэ. 
«Партыр ди пашэу», 134. Си ахъшалъэр къисхрэ 
сиплъэм, Счын лъэбакъуэ сэ слъэмыкI: Дыщэ 
ахъшэр вагъуэ хъуауэ Си ахъшалъэм къолыдыкI. 
ПщIыхьэпIэ. «Батырыбжьэ», 72.

АХЪШЭ (218). Щэн-къэщэхуныр зэры-
зэрагъакIуэ дамыгъэ (тхылъымпIэу е гъущIыкIэ 
гуэрым къыхэщIыкIауэ). Апхуэдиз ахъшэ 
зэуIуу Нурхьэлий игъащIэм илъэгъуатэкъым, 
Нью-Йорк щыкIуам ахъшэ щахъуэж банкым 
къыщынэмыщIа. Хъуэпсэгъуэ нур, 229. Сызы-
хуей тIэкIур къэсхьащ, ауэ ахъшэм сримыкъу 
хъури ахъшэ щIыхуэ къэзмыщтэу хъуакъым. 
МелыIыч, 463. [Шофёрым:] Уи ахъшэр илъхьэж, 
ди анэ. Гъуэгуанэ, 131.

◊ Ахъшэ фIей (1). зэхь. И мыкъарукIэ 
къыIэрыхьа, хьэлэл мыхъун мылъку. [Авторым, 
Илас хуэгъэзауэ:] – Сэ ахъшэ фIей сыхуэмей, 
уэлэхьи. МелыIыч, 470. Ахъшэр мыкIуэжын 
(1). Ахъшэр къамыгъэсэбэпыж хъун.  [Иринэ 
гупсысэрт:] Уеблэмэ советскэ ахъшэр мыкIуэжу 
хъуауи жаIэ. Нал къута, 236. 

АХЪШЭ ЖЬГЪЕЙ (3). ГъущIыкIэ зэмы-

лIэужьыгъуэхэм къыхащIыкI ахъшэ цIыкIуфэкIу. 
Къамылапщэу плIы къашати, зэпымычу тIуры-
тIу къепхъых къыщрапхъыхым къащыпа ахъшэ 
жьгъейр ялъытэу, зэныкъуэкъуу къуэгъэнапIэм 
къуэст. Лъапсэ, 117.

АХЪШЭ ХЬЭЗЫР (1). Ахъшэ Ιэрылъхьэ. 
[Алыджыкъуэ:] Гъатхэ хадэ щΙэгъуэ хъуху ΙэнатΙэ 
гуэр сыΙуту сылажьэрэ ахъшэ хьэзыр тΙэкΙу си 
жыпым илъу сыздэкΙуэжым сахыхьэжмэ, дауи, 
нэхъыфΙт, пщΙэну щыткъым узрихьэлΙэжынур. 
МелыΙыч, 449.

АХЪШЭМ (2). Пщыхьэщхьэ, кIыфI хъугъуэ. 
Унэгуащэм зэгуэр блыным фIэлъ сыхьэтыр и 
чэзум деж щIиIуэнтIэн щыгъупщэри сыхьэтыр 
къэувыIати, Джэлил и ахъшэм Iуэгъуэм 
триухуэри ирагъэжьати, тэмэму зэманым техуэу 
къыщIэкIащ, пщэдджыжь радиом щедэIуам. 
Бабыщыкъуэ адакъэпщ, 477.

АХЪЫРЗЭМАН (12). плъыф. Бэлыхь, гъу-
эзэджэ. – Ей, ущIалэ ахъырзэманщ уэ [Тем-
бот], - жиIэрт Елдар, и мурадыр къехъулIауэ 
щыгуфIыкIыу. Хъуэпсэгъуэ нур, 101. Сурэт 
щIынкIэ Арбузик ахъырзэман гуэру къыщIэкIащ. 
Мазэ ныкъуэ щхъуантIэ, 629. Къагъырмэсыр зишу 
щытар лIакъуэлIэш ахъырзэману Уэрдэщыкъуэт. 
Нал къута, 266.

АШЭБЕЙ (3). КъуажэцIэщ, иджырей «Малкэ» 
къуажэм нэхъапэм абыкIэ еджэу щытащ. Ашэбейр 
Балъкъдэсым ящыщщ. Хъуэпсэгъуэ нур, 318.

АШЭМЭЗ (9). Адыгэ нарт эпосым и лIыхъужь 
нэхъыщхьэхэм ящыщ зым и цIэщ. Ашэмэз 
цIэрыIуэм Дэ Iумпэм думыщIу Уи шым зэ къепсыхи 
Махуэ зыгъэпсэху. «ЩIалэгъуэ щIыналъэ», 148.

АШЫК (27). Зыгуэр зралъхьэ, щахъумэ 
кумбыгъэ (пхъэм, пластмассэм, н.къ. 
къыхэщIыкIауэ). Трофейуэ къаIэщIыхьащ топищ, 
шэ ярылъу ашык зыбжанэ, автомат, фоч жыпIэми 
зыкъом. Нал къута, 300. Шырыкъу заводым я 
складым щIэлъам щыщу шырыкъу ашыкипщI 
ныжэбэ щIагъэбзэхыкIащ. МелыIыч, 460.

АШЫЧ (7). Еплъ ашык. Тембот занщIэу гу 
лъитащ «Къэрал пхъуантэкIэ» зэджэ гъущI 
ашычыжьу Гъуумар и унэм щигъэпщкIуауэ 
щытам. Хъуэпсэгъуэ нур, 284. Псынэм деж 
дыщетIысэхым мафIэ тIэкIу тщIат, хьэлывэ 
къыздетхьэжьар дгъэхуэбэжынуи, Алыхьым 
ещIэ Шамум къызэрилъэгъуар: ашыч хыфIадзэжа 
гуэрым и щIагъым скорпион щIэсу къилъэгъуащ. 
ХьэщIэ лъапIэ, 401.

АЭРОСТАТ (1). Хьэуам нэхърэ нэхъ 
псынщIагъуэ газ гуэркIэ гъэпщауэ 
къызэралъэтыхь аппарат. Аэростат сытхэр я 
Iэмэпсымэт. Щынэхужьыкъуэ, 33.

АIЭ (3). частицэ. Хьэуэ. Лу идакъым: - АIэ, иджы 
нэщI иIыгъакъым [Таша]. Мазэ ныкъуэ щхъуантIэ, 
602. [Гимназием и унафэщIым Астемыр къыжреIэ:] 
АIэ, тIасэ, зэщIэкъуэ уи тхылъхэри, зегъэхь. 
Хъуэпсэгъуэ нур, 185.

А-Ы-Ы (1). частицэ. Я упщIэр зэрыщIагъэбыдэ 
е зэхимыхам зэрыщIэупщIэж псалъэщ. [Джэлил:] 

Догуэ, а жыгым дэлъейрэ, жыг щхьэкIэм нэса 
нэужь, аргуэру дэлъэтеймэ, пшэм нэмысу пIэрэ? 
А-ы-ы? Бабыщыкъуэ адакъэпщ, 492.

АIЭ (4). частицэ. Хьэуэ. [Хьэжумар:] АIэ, уэс 
къесми, сыт телъынкъым. Алъхъо, 70. Е хъыджэб-
зыр лIы иратыну уасэшхуэ жаIэмэ, уасэ зымыты-
фыр тIысыжырт: - АIэ, Къагъырмэс [щолэхъур] 
иумытауэ я пхъур къуатынкъым, – жиIэу. Нал 
къута, 266. Iэдэм нэгъуэщI ищIэн имыгъуэту арауэ 
пIэрэ? АIэ. Мазэ ныкъуэ щхъуантIэ, 508.

АIЫХЬЫ (1). междом. Зыгуэрым 
зэригъэпейтеяр, зыгуэр и жагъуэ зэрыхъуар, игу 
къызэреуар къегъэлъагъуэ. – Адыгэм, - жиIэрт 
Бэлацэ, - «ыхьы» жиIэмэ, и Iуэхур хъуащ, ауэ 
«аIыхьы» жиIакъэ – зэIыхьащ. 

АIЫ-Ы (1). Еплъ аIыхьы. Адыгэш «ы-ы» жиIэмэ, 
Iуэхур хъуащ, «аIы-ы» жиIакъэ – зэIыхьащ. 
Хъуэпсэгъуэ нур, 55.

АIУЖЫЖ – МЫIУЖЫЖ (2). Iужажэ. АIужыж-
мыIужыж жыхуаIэм ухуэдэщ, дауи… Хъуэпсэгъуэ 
нур, 120. «Мыр хэзыхыну арэзым и Iэр иреIэт», 
щыжаIэм, зы аIутыж мыIужыж гуэр зэIущIэм 
къыхэкIиикIащ: 

Б
Б (1). Адыгэ алфавитым и ещанэ хьэрфщ. 

Япэм ефэну тIысмэ, бжьэ ещанэр пащтыхьым и 
узыншагъэкIэ ирифырти, иджы пащтыхьым и пIэ 
«бременнэ правительствэр» иригъэуващ (Гъумар 
къущхьэ щылъхущи «в»-м и пIэкIэ «б» жеIэ). 
Хъуэпсэгъуэ нур, 180.

БА (12). Iупэр зыгуэрым (цIыхум, псэущхьэм, 
сурэтым, н. къ.) егъэIусэныгъэ (лъагъуныгъэм, 
гуапагъэм и нэщэнэу). СощIэжыр щэхуу 
къызжепIахэр, Уэрэду си гум ар ехъумэ, Зы IэплIэ 
закъуэу къысхуэпщIари, Ба гуащIэ закъуэми нэгъунэ. 
Уи деж сынокIуэ. «Шум и гъуэгу», 61.

БА ЗЭХУЭЩIЫН (1). Iупэр зэгъэIусэн 
(лъагъуныгъэм, гуапагъэм къыхэкIыу). ЗауэлIхэм, 
фIыгъуэм чэф ищIауэ, КъикIын окопхэм шэчхэр ящI, 
Я цейм ятIагъуэр кIэрыпщIауэ, ПIейтеу къажыхьыр, 
ба зэхуащI. Майм и 9-м 1945 гъэм. «Шум и гъуэгу», 9. 

БА ХУЭЩIЫН (10). Iупэр зыгуэрым егъэIусэн. 
Ба хъыджэбзым зэ хуэпщIакъэ – Пшхащ мэракIуэу 
узыхуейр. Гундж мэракIуэ. «Батырыбжьэ», 92. 
ГъукIэми, и гур къызэфIэнауэ, Къетау и лъакъуэм 
зыщIидзэри IэплIэ хуищIу, лъахъстэн мест фIыцIэм 
ба хуищIри, и нэпситIыр къежэхыу къыдэплъеящ. 
Лъапсэ, 61. Бжьыхьэ мэзым, зейр бэракъщи, Ба 
хуащIынкIэ замыгъэнщI. Бжьыхьэ мэз. «Мывэ 
хуабэ», 81.

БАБ-АН-НЭСР (2). Къалэм узэрыдыхьэ 
куэбжэм и цIэщ, «Лъапсэ» романым къыхощ. 
Щамым къытеуа дзэри зэтриIущIауэ Бейбарс 
къыщигъэзэжым, къалэм къызэрыдыхьэжу, 
куэбжэшхуэ Баб-Ан-Нэср фIащауэ хуащIати, 
куэбжэ дахэмкIэ къыдыхьэжащ. Лъапсэ, 101.

БАБУШКЭ (3). УрысыбзэкIэ: анэшхуэ, 
нанэ. Зэгуэри анэм еупщIат [Данэ цIыкIу]: 

«Мамэ, бабушкэм жиIэр къыбгурымыIуэу щхьэ 
псалъэрэ?» – жиIэри. «Бабушкэр зэрыпсалъэр 
урысыбзэкъыми аращ», – жиIат и анэми, сабийр 
игъэгупсысащ. Щынэхужьыкъуэ, 58.

БАБЫХУ (3). ЦIыхубзыцIэщ, «Хъуэпсэгъуэ 
нур» романым къыхощ. Жылэр къыщыкIуэм, 
фызабитIри – Бабыхурэ Данизэтрэ – къэмыкIуэу 
къэнэнт. Хъуэпсэгъуэ нур, 312.

БАБЫЩ (42). 1. (36). Псым ес джэдкъазхэм 
ящыщ. – А-а, фэ къывгурыIуэ щыIэкъым, – жиIэри 
адакъэр бабыщым щыбгъэдыхьэм, бабыщхэри къэ-
гузэващ: – А-ды-дыд. Бабыщыкъуэ адакъэпщ, 490. 
Гуэгушхэр жэщкIэ тесщ лъэуейм, А псори щIэсу 
зы джэдэщ, фIей къакIэрыхур къытелъалъэу, Ба-
быщым щысу нэху егъэщ. Бабыщ. «Дамыгъэ», 218. 
2. (6). Бабыщым ей, ехьэлIа. [Адакъэм:]Сэ бабыщ 
джэдыкIэм сытетIысхьауэ зэхахмэ, жылэ джэд-
къазыр къакIуэурэ ауан сащIынкъэ? Бабыщыкъуэ 
адакъэпщ, 487. Гуэгушыхъу фIыцIэжь, и пэр пы-
лэлу, я гъунэгъум ейуэ къэкIуати, адакъэ хужьыр 
ауан къищIащ: – Уа, си гъунэгъу, «Iуу-Iуу-Iуу-у-
у-у» жыпIэрэ хьэмэ «уакъ-уакъ» жыпIэу зепта? Ба-
быщыкъуэ адакъэпщ, 488.

☐ ДжэдылIэм здихьа бабыщ (2). Еплъ 
джэдылIэ.

БАБЫЩ АНЭ (15). 1. (11). Бабыщыбз. 
[Джэлил адакъэ хужьым жреIэ:]– Мыдэ къэдаIуэ, 
къалэдэс: бабыщ анэр джэдыкIэм щахутемыскIэ, 
джэдыкIэр шкIумпI умыгъэхъуу кIуэи тетIысхьэ. 
Бабыщыкъуэ адакъэпщ, 486. Бабыщ анэр куэдрэ 
телъа, мащIэрэ телъа – зэгуэрым макъ цIу цIыкIу 
зэхехри къегъаскIэ. Бабыщыкъуэ адакъэпщ, 478. 
2. (4). Шыр зыщIэс бабыщ. Бабыщ шырхэм псыр 
щалъагъум, зэрызехьэу, зекIунтIриеу, «уакъ-уакъ» 
жаIэу, къакIэрыхум и махуэ мыгъуэу псыIэрышэм 
хэтIысхьащ, зэкIэлъхьэужьу бабыщ анэр 
здэкIуэмкIэ кIуэуэ. Бабыщыкъуэ адакъэпщ, 478. 
Бабыщ анэм гу лъитэххакъым бабыщ быным зы 
джэджьей яхэту. Бабыщыкъуэ адакъэпщ, 478.

БАБЫЩ БЫН (11). Зы бабыщ анэм шыру 
къриша, щIэс псори. Псым есу теса бабыщ 
быныр я шхэгъуэ къэсрэ псым къыхэкIыжмэ, 
къизыша адакъэр гузавэу псы Iуфэм Iутщ, 
къижыхь-нижыхьу. Бабыщыкъуэ адакъэпщ, 489. 
Бабыщ бынхэм я джэгупIэр Къиупащи дэмыхуэж. 
Псынэдахэ. «Вагъуэ махуэ», 347.

БАБЫЩ ЗЕКIУЭКIЭ (2). Къебэ-небэ 
къэкIухьыкIэ. Долэт езыр лъэбышэт, бабыщ 
зекIуэкIэм ещхьт и зекIуэкIэри, Бэлацэ «висорэ» 
сыт жыхуиIэр и тхьэкIумэм иригъэхьакъым. 
Хъуэпсэгъуэ нур, 318. Писырыжь цIыкIур 
адыгэбзэкIэ уэрсэрт, бабыщ зекIуэкIэ хъужауэ 
хэт сыт иратами дэфтэрым иритхэрт, Iэ 
трыригъэдзэжт… Нэгъуху, 20.

БАБЫЩ КIУЭКIЭ (2). Еплъ бабыщ зекIуэкIэ. 
Бабыщ кIуэкIэ зригъащIэу Вындыр мащIэ елIэлIа. 
УсиплI. «Вагъуэ махуэ», 371.

БАБЫЩ ШЫР (25). Бабыщым къриша, бабыщ 
щIэжьей. Псы къыдэуэхар кIэнауэм изу итщи, 
бабыщ шыр цIыкIухэр абы тесщ, псы утхъуам 
хэпэщэщыхьу. Бабыщыкъуэ адакъэпщ, 491. 

Гуэгуш шыр быным дахьэхауэ Бабыщ шыр закъуэ 
хэт зэпытщ. Бабыщ, 218.

БАБЫЩЫКЪУЭ (7). Бабыщым къриша 
адакъэм [Джэлил] цIэлейуэ иIэщ. Тщыгъупщэ 
пэтащ: Джэлил «бабыщыкъуэ» щIыфIащар 
иджыри къэс жытIакъым. Бабыщыкъуэ адакъэпщ, 
478. [Джэлил:] Сыбабыщыкъуэми, сыкъызыхэкIар 
джэдщ, лъэпкъышхуэщ. Бабыщыкъуэ адакъэпщ, 481. 

БАБЫЩЫХЪУ (3). Бабыщхэм ящыщу хъу. 
Бабыщыхъуми хуэшэчакъым зэгуэр Джэлил 
пимыдзу IукIын. Бабыщыкъуэ адакъэпщ, 475.

БАГАЖНИК (1). Машинэхэм, лъакъуэрыгъа-
жэхэм, мотоциклхэм яIэ хьэпшып гъэтIылъыпIэ. 
Шоферхэр нэхъыбэ хъуауэ, щхьэж къиукIар ба-
гажникхэм ирилъхьэрти, Нартыхум пэплъэу увы-
жырт. Лъапсэ, 77.

БАД-И-КЪЭСИФ (1). Къум жьапщэм и цIэщ. – 
Бад-и-къэсиф къопщэ, къуэгъэнапIэ дывгъакIуэ, – 
жьапщэр зэрышынагъуэр губгъуэрысым ищIэу 
къыщIэкIынт. ХьэщIэ лъапIэ, 402.

БАДИНОКЪУЭ (13). Адыгэ эпос «Нартхэм» 
хэт лIыхъужь нэхъыщхьэхэм, нэхъ цIэрыIуэхэм 
ящыщщ. Зи лIыгъэ Iуэхур дгъэщIагъуэу, Зи 
щхьэ тлъагъуныр ди гуапэу, Нарт Бадинокъуэ, 
къеблагъэ. «ЩIалэгъуэ щIыналъэ», 423.

БАДЗЭ (12).1. (6). Гъудэбадзэхэм ящыщ 
псэущхьэ. Азрэт и Iэр и щхьэм хуихьащ, бадзэ 
тесыр триху хуэдэу – езым абы къригъэкIыр 
командирыщIэм честь ириту арат. Нал 
къута, 250. ЦIыхубзхэм… махуэ еным 
къыхэмыкIыу хадэ япщIэрт, я сабий быдзафэу 
выгу жьауэм къыщIэнам бадзэри хъумпIэцIэджри 
ежауэ зэрагъагъыр зэхамыхыу. Хъуэпсэгъуэ 
нур, 269. 2. (6). плъыф. Бадзэм ей ехьэлIа. Уэ лей 
зепхьэм къеплъым губжькIэ илъ мэдий, Бжьыдзэ 
инэралу бадзэ командир. Бжьыдзэ инэралу бадзэ 
командир. «Партыр ди пашэу», 139.

БАДЗЭУЭГЪУЭ (3). Гъэмахуэм и нэхъ 
хуэбэгъуэ. Гъэмахуэ бадзэуэгъуэ хъуауэ дунейр 
исыжырт, джэдхэр джабэкIэ сабэм хэлъу махуэр 
ягъакIуэрт, хьэхэр ду щIагъым щIэпщхьауэ 
къыщIэкIыртэкъым, жыг хадэм уихьэмэ, жыг 
тхьэмпэхэр мыхъейуэ, кхъужь, мыIэрысэ, 
пхъэгулъ сытхэр сабэм иуауэ щIахъумэрт. 
Хъуэпсэгъуэ нур, 270.

БАЖАГЪЭ (1). Бзаджагъэ, хьилэшыгъэ. Мис 
абдежым бажэ цIыкIум и бажагъэр игу къэкIащ: 
Ар къолъадэ а утыкум, И тхьэкIумэр игъэкIащ… 
«Бажэ пшынэ», 14.

БАЖЭ (70). 1. (65). И теплъэкIэ хьэм ещхь, 
кIэ бэлацэ зыпыт хьэкIэкхъуэкIэ мыин. Бажэм 
пшынэр къищтэжауэ Дыгъужь къафэр кърегъэкI. 
«Бажэ пшынэ», 8. Бажэр джэдэщым щIэцIэфтри – 
бгъуэтмэ къащтэ, джэдыц хужь фIэкIа къыIухуа 
щымыIэу ежьэжащ. Бабыщыкъуэ адакъэпщ, 484. 
Бажэм и фэр трахын я мымураду къыщищIэм, и гур 
къызэрыгъуэтыжауэ, нэхъ нэжэгужэ къэхъужащ. 
Кхъухь пхэнж, 498. 2. (5). Бажэм ей, ехьэлIа. Зэ 
къэмыфэ къэмынауэ, ТIэу къэфари унауэ, Джэгур 
куэдрэ екIуэкIащ, Бажэ макъри зэкIуэкIащ. «Бажэ 
пшынэ», 14. Ари зи цыр, дауи, адакъэ хужьырат, 

бажэкIэр къыпызоч жиIэурэ бажэр къепхъуа 
хъунт. Бабыщыкъуэ адакъэпщ, 484.

☐ Бажэм и фэр и бийщ (2). И фэр зэрылъапIэм 
щхьэкIэ бажэр къащэкIу, къаукI, абы токIуадэ. 
КхъуэпIащэм я фэр траудыну бажэм щызэхихым, 
къэмыгузавэу хъурэт: «бажэм и фэр и бийщ» 
зэрыжаIэр куэд щIауэ ещIэ. Кхъухь пхэнж, 498.

БАЗЭ (1). Хьэпшып, ерыскъы с. ху. 
щызэхуэхьэсыным, щыхъумэным, абыхэмкIэ 
зыгуэрхэр къызэгъэпэщыным хуэщIа щIыпIэ, 
IуэхущIапIэ. Базэр Къущхьэхъу щыIэт, къуажэм 
пэжыжьэуи, Азрэт цIыхум ящыужа хуэдэт, жиIэ 
щIагъуэ щымыIэу, жьажьэу, икIи дыкъмыкъыфэ 
къытеуауэ. Нал къута, 20.

БАКУ (5). КъалэцIэщ, иджы Азербайджан 
къэралыгъуэм и къалащхьэщ. [Геосид:] 
Баку къикIари, щхьэгъубжэм дэлъа щхьэкIэ, 
жыжьэ мыкIуэфу къытехуауэ щылъщ. Тепщэч 
къэзылъэтыхь, 162. Дуней зылъэгъуахэм ящыщщ 
[ЩоджэнцIыкIу Алий], Кърымым, Истамбыл, 
Баку щеджащ, Дагъыстаным щылэжьащ, абыхэм 
я гугъу щищIкIэ удимыхьэхыну Iэмал иIэкъым. Зи 
лъэрыгъыпс тIыгъа, 527. Сентябрым и 25-м Баку 
сынэсауэ фэзгъэлъагъунщ, жиIэри Гитлер график 
зэхилъхьащи, 

БАЛЭ (2). УнэцIэщ, «Нал къута» романым 
ущрохьэлIэ. Балэхэ Ермэн къаувыхьауэ 
пкъроупщIыхь, арщхьэкIэ дивизэ псом къащыщIар 
а щIалэм дэнэ щищIэн, езыр музыкауэм яхэту дзэм 
и щIыбагъым дэтащ. Нал къута, 213.

БАЛИГЪ (19). плъыф. Мысабииж, лIыпIэ иува 
(цIыху). Ныщхьэбэ хуэдэу, жылэм балигъыу дэсыр 
жейм емызэгъыу нэху ягъэщауэ щытыгъащ. Мазэ 
ныкъуэ щхъуантIэ, 645. Езы сабийхэми, балигъхэм 
зрагъэщхьу, я бжьэр зэрагъэунтIэIу. Лъапсэ, 44. 
АрщхьэкIэ дэнэ – нэмыцэр «сабий, балигъ» ж

БАЛИГЪ ХЪУН (15). Сабиигъуэм икIын, 
лIыпIэ иувэн. Астемыр махуэм цIыкIухэр 
иригъаджэрт, пщыхьэщхьэкIэ балигъ 
хъуам тхылъ иригъащIэрт. Мазэ ныкъуэ 
щхъуантIэ, 502. СидасикIэ зэджэр щIалэ цIыкIу 
балигъ мыхъуар аращ, илъэс пщыкIуплIым нэсауэ, 
и лъэкIэным къыщыщIэдзауэ тхьэкIумэм нэс 
къыупщмэ, бжьизих хъууэ. Лъапсэ, 32. НыбжькIэ 
дызэхуэдэтэкъым [интернатым щIэсхэр], балигъ 
хъуным нэса къытхэтти, ахэр «иныжьт», модрей 
цIыкIу защIэм къызэрыдэджэр «жьыныбэт». Зи 
лъэрыгъыпс тIыгъа, 522.

БАЛИИПКЪ (1). Балийм и купкъ. 
Ерплан жыхуаIэр балиипкъым ещхьущ 
къызэрелъэлъэхынур. Щынэхужьыкъуэ, 37.

БАЛИЙ (2). Пхъэщхьэмыщхьэ мыин купкъ 
зиIэ. Ди жыг хадэшхуэм сихутауэ Балий къапыхур 
къэсщыпащ. Ныжэбэ жэщи, нэхур щыху. 
«Щхьэлыкъуэ», 384. Джанэ хужьыбзэр къыздикIыр 
Балий гъэгъахэм я щэхущ. Гъуэгъуакъэ уафэр … 
«Вагъуэ махуэ», 17.

БАЛКОН (11). 1. (10). Унэм и ищхьэ къатхэм 
яIэ IущIыхь къэхухьа. А балконыр школым 
нэгузыужьыгъуэу яIэт: пщыхьэщхьэкIэ цIыкIухэр 

къиувэрти хэт блэкIми къыблэкIыжми еплъу 
итт. Мазэ ныкъуэ щхъуантIэ, 559. Нацдивизэр 
щыдэкIынум щыгъуэ парад ящIауэ республикэм 
и Iэтащхьэхэр зи балкон тета унэшхуэм деж 
цIыхухэр щызэрызехьэрт. Нал къута, 216. 2. (1). 
Партерым къыщхьэщыту театр кIуэцIым иIэ 
тIысыпIэ. Унафэ зыщIу бжэ дэкIуеипIэм тетри 
къызэщIэплъат, махуэр щIыIэми къэпщIэнтIат, 
икIи, зэгуэпу къыщIэкIынти, занщIэу къэгубжьащ: 
– АтIэ, балконым фыдэкIуей! 

БАЛЛАДЭ (1). Тхыдэм е таурыхъым къыхаха 
сюжетым тету строфауэрэ тха усыгъэ мыин. 
КIыщокъуэм и зы усэм и цIэм хэтщ: «Бжей жыгым 
и балладэ». «Батырыбжьэ», 67.

БАЛТИМОРЭ (1). США-м хиубыдэ щIыпIэцIэщ. 
[Албинэ] АмериканцитIым 1958 гъэм октябрым и 
26-м пщыхьэщхьэр сыхьэт 22-рэ ныкъуэм нэблэгъауэ 
гъущI гъуэгу лъэмыжым деж щалъэгъуащ метр 
щэ ныкъуэ и лъагагъыу Ровен Дам жыхуаIэ гуэлым 
щхьэщыту хъурей гуэр, Балтиморэ 

епщэч къэзылъэтыхь, 155.
БАЛЪКЪ (10). 1. (6). КъБР-м и нэхъ 

псыежэхышхуэхэм ящыщ зыщ. Гъуэзыр мащIэу 
къыщхьэщихыу Балъкъ къожэхыр щIыIэтыIэу, Я 
уэрэдыр зэпымычу Йох толъкъунхэр темыпыIэу. 
Терек. «Партыр ди пашэу», 110. 2. (3). Балъкъ 
псым и Iэгъуэблагъэ щIыпIэ. [ТIысыпIэхэр 
зыгуэшым жеIэ:]– Балъкъ къикIам я щIыбагъым 
деж шэнт сатырищ фубыд, фыкIуэ. Хъуэпсэгъуэ 
нур, 322. 3. (1). плъыф. Балъкъ ей, ехьэлIа. Балъкъ 
аузи, Къэнжалыкъуи Дэни декуэ дэзу пшахъуэ, 
Зэхуэмыдэу Бахъсэныкъуэ Дэлъ пшэ къомыр 
егъэщIагъуэ. Бгы собранэ. «Партыр ди пашэу», 80.

БАЛЪКЪЭР (8). 1. (5). КъБР-р зи хэку лъэпкъхэм 
ящыщ, а лъэпкъым щыщ цIыху. Балъкъэр, адыгэр 
зэкъуэшу, ЗэдэIэпыкъуу, зэхуэдэу, Я лъагъуныгъэр 
мыгуэшу Мэпсэухэр фIыгъуэр я куэду. ЗэкъуэшитI. 
«Бгы лъапэхэм деж», 100. Адыгэри, къущхьэри, 
балъкъэрри Тыркум зыгуишэжу жаIэ, муслъымэнхэр 
зы ищIыну. Хъуэпсэгъуэ нур, 188. 2. (2). плъыф. 
Балъкъэрым ей, ехьэлIа. Нэху щымэ, балъкъэр 
лъэпкъыр ирашауэ нэху дыкъекIынущ. Лъапсэ, 21. 
Гурыщхъуэ зэращIымкIэ, балъкъэр къущхьэр аращ 
ирагъэкIынур. Лъапсэ, 84. 3. (1). Балъкъэрхэр 
щыпсэу щIыналъэ, КъБР-м и къуршылъэ Iыхьэр. 
Астемыр Ростов щыщыIам щыгъуэ къэрэгъулу 
зыIута еджапIэм яIа актовэ залым ещхьу дахэт 
иджы Къэбэрдеймрэ Балъкъэрымрэ щызэхуэса 
залыр…Хъуэпсэгъуэ нур, 323.

БАЛЪКЪДЭС (2). Балъкъ псы Iуфэм щыпсэу 
(цIыху). Ашэбейр балъкъдэсхэм ящыщщ. 
Хъуэпсэгъуэ нур, 318.

БАМЭ (4). Мэ Iей, гурымыхь. Къуажэ гъунэм 
хьэдэу щылъыр бэгыжауэ зэтелъщ, бамэм 
уигъакIуэркъым. Нал къута, 285. Ар и къэкIуэжыкIэу 
Псэун къэкIуэжати, бамэр къызыкIэрихыу я унэм 
щIэс дадэм зыкIи хуейтэкъым. Къалэн, 433.

БАМЭЖЬ (3). гуем. IэфIейлъэфIей, 
мыкъабзэлъабзэ. – Уи анэм быдзышэу 
узригъэфар уз пхухъу, бамэжь, – жиIэри Апчарэ 
япэ къилъащ, сеуэу мыр щхьэ сымыукIрэ, 

жиIэу. Щынэхужьыкъуэ, 68. «Уи фIэщ мыхъум, 
кIуэ комендантым деж» – жысIати, «а-а, 
банэ Iураулъэф а бамэжьым», жиIэри увыIэпIэ 
схуэхъунур сигъэлъэгъуащ [щхьэлтетым]. 
МелыIыч, 468.

БАМЕЙ (2). Бамэ Iей дыдэ. Бамейр къыщIихыу 
зыщIадза гуэщыжь кIыфIым гъуэгыу щетIысэх 
дыдэм, бжэр къыIуахри и щIалэ цIыкIури 
къыщIаутIыпщхьащ: – КIуэ, уи анэр къэгъуэтыж, 
жаIэри. Лъапсэ, 32. УпщIэр тIуащIэу згъэтIылъащ, 
щIыIэ зыхэзмыгъэхьэну; си щхьэнтэм 
илъыр бацэщ, тебзэ телъри, къызыхадыкIар 
умыщIэжу зэхэуфIеящ, бамейри щоур, зи бамэри 
къыпхуэщIэнукъым. МелыIыч, 457.

БАМПIЭ (6).1. (2). Зыгуэрым узэрыхуэзэшым, 
узэрыхуэпабгъэм къыхэкI пIейтеягъэ, 
нэщхъеягъуэ. И лъэпкъэгъухэм и гур ящIэгъуу 
зыбжанэрэ яхэтащ [Мэтхъэн Къазджэрий], и 
бампIэр щхьэщызыхын хуэмызэу. Мазэ ныкъуэ 
щхъуантIэ, 664. 2. (4). Губжь, зэгуэп. Мысост 
къызэтричт и бампIэр къыжиIэну, арщхьэкIэ 
зыкъомкIи и дзэр шырт: къэзгъэгубжьмэ, 
гуур къызамытыххэнкIэ хъунущ, жиIэу. 
Щынэхужьыкъуэ, 17.

◊ БампIэм зэгуиудын (2). Еплъ бампIэм 
къызэтричын. Къылышбий и къуэр бампIэм 
зэгуиудырти, бауэкIэщI хъуат, жиIэнур дахэ-
дахэу къыхуэмыгъуэту. Хъуэпсэгъуэ нур, 115. 
БампIэм ихьын (1). Зыгуэрым хуэзэшын, 
тенэщхъеихьын. Мусэ кхъуейплъыжькIэрыщIэ 
щищIам щыгъуэ къыщыщIэдзауэ нобэ къэс Елдар 
бампIэм ехьри, абы Саримэ гу лъитэркъым, Елдар 
зыщIигъэгусэн лъэпкъ щыIэу и пщIыхьэпIэм 
къэкIыркъым. Хъуэпсэгъуэ нур, 132. БампIэм 
къызэтричын (1). Хуабжьу бэмпIэн, хъийм 
икIауэ губжьын. ЦIыхубзыр бампIэм къызэтричу 
дэкIуеипIэ тIэкIум къохри нэгъуэщIхэм 
захримыгъэхыу къысщIонакIэ: – Алащэм 
сэшхуэ кIэрыщIауэт иджы сымылъагъужар! 
МелыIыч, 445. БампIэр гъэтIысын (2). Гукъеуэр, 
губжьыр зыщхьэщыгъэкIын. Си бампIэр 
згъэтIысын, си гум жьы дезыгъэхун сылъыхъуэу 
арати, тIури къэзгъуэтауэ согъэзэж. Мазэ 
ныкъуэ щхъуантIэ, 668. Къэрэмырзэ Мадинэ 
къалэм фIэмыкIыу къигъэзэжри къэкIуэжащ, 
Мухьэмэд бегъымбарым и гукъеуэ жриIэри и 
бампIэр игъэтIысауэ. Лъапсэ, 414. БампIэр 
тIысын (1). Гукъеуэр, губжьыр щхьэщыкIын. 
Бийм IэштIымыр хуэдгъэдалъэм, БампIэр тIысу 
дэ долIэж… «Бдзэжьеящэм ипхъу», 151. 

БАМПIЭГЪУЭ (2). БампIэ къозыт, къызыхэкI; 
зэгуэудыгъуэ. Алыдж я унэр уи небэкъебэу, 
БампIэгъуэ иныр дэнэ къикIа. «ЩIалэгъуэ 
щIыналъэ», 413. ЛIыгъэ щаIэтым пэувыр 
Къэмыувыжу щыкIуэдт, – Бийм я кIуэдыпIэт 
а щIыпIэр, БампIэгъуэу еIэт ар кIынтIхэм. 
«ЩIалэгъуэ щIыналъэ», 411. 

БАНАЛЪЭ (1). Еплъ банапIэ. Нэхъыбэм 
гъуэгуншэкIэ кIуэрт е хьэщхьэтеуэм хужь ищIа 
баналъэмкIэ пхихырт, Iумылыр шым кIэрищIауэ. 
Хъуэпсэгъуэ нур, 297.

БАНАПЦIЭ (1). Пыжь къызыпымыкIэ пыжьей 
банэ лъэпкъ. Албиян и нэкIум банапцIэ тIэкIуу 
псы нэпкъым тетыр къыIуидзати, псы Iуфэм 
сызэрынэсу банэ тIэкIум сыхэпщхьэнщи, хэт 
ищIэрэ, шэ къытемыхуэм псэууэ сыкъелынкIэ 
хъунщ, жиIэу лъэкI къимыгъанэу еIэрт. 
Щынэхужьыкъуэ, 31.

БАНАПIЭ (2). Банэ зэрыт, банэу зэщIэкIа 
щIыпIэ. Сыжэурэ банапIэ гуэрым силъэдащ. 
МелыIыч, 458. Я щхьэцым хуэдэкъым я акъылыр, 
я щхьэм къихьэр ящIэри, ящIар къемыхъулIэмэ, 
банапIэм зыщагъэпщкIуж [дохутыр цIыхубзхэм]. 
Лъапсэ, 18.

БАНЭ (16). 1. (10). КъэкIыгъэ, псэущхьэ 
языныкъуэхэм къыпхэуэу ятет папцIэ. 
Банэр щхьэхуэу щытыгъамэ, хьэ дзэкъэкIэр 
зыхищIэнт [цыжьбанэм]. Хьэмрэ цыжьбанэмрэ. 
«Дамыгъэ», 120. 2. (5). Банэу зэщIэкIа щIыпIэ; 
банапIэ, баналъэ. Пшэ гуэрэным мазэ пхыкIым 
Хуэдэу банэм шыр хэмыкIыу, Бий лъэужьым ар 
ирокIуэ… «Елбэздыкъуэ», 9. Бийм къелакъым нэм 
къыщIэуэ, КъытеукIэ и кхъэм банэ… «ЩIалэгъуэ 
щIыналъэ», 409. Макъ зэхихым ар хуэсакъыу, 
Хьэкурынэ йолъэр банэм… «Тисей», 503. 3. (1). 
плъыф. ПапцIэ, банэ зытет. Школышхуэм 
пэмыжыжьэу щытыр сымаджэщт, гъущI кIапсэ 
банэкIэ къэхухьауэ. Хъуэпсэгъуэ нур, 113.

◊ Банэ Iураулъэф (8). ЖимыIэпхъэ 
жызыIэм щхьэкIэ къагъэсэбэп гыбзэщ. И 
фэкIи и плъэкIэкIи а лIыр [Гъуумар] зэрыябгэр 
IупщIт, абы и пхъашагъэм и хъыбар Iэджи 
зэхахат цIыхухэми, банэ Iураулъэф, жаIэу 
зыIурагъэхырт, Iэмалыншагъэм къимыгъакIуэмэ, 
къэмыкIуэу. Хъуэпсэгъуэ нур, 115. КъэкIуахэр 
зэчэнджэщыжри: – Банэ Iураулъэф мы лIы ябгэм, – 
жаIэри къыздикIам ягъэзэжащ. Лыгъэ, 413.

БАНЭ БЖЫХЬ (2). Банэ зытет къудамэхэмкIэ 
яхуа бжыхь. КъызэплъэкIын шынэу, банэ бжыхьым 
щхьэпрыпщри, губгъуэм ихьэжащ. [дыгъуакIуэр]. 
Хъуэпсэгъуэ нур, 145.

БАНДЭ (3). ЩIэпхъаджащIэ гуп. Советскэр 
плIэкIэ къэзыхьыжахэм яхэтащ Ахья – бандэм 
фIагъэж пэтащ. Мазэ ныкъуэ щхъуантIэ, 624. 
Абы ищIыIужкIэ, отряд гуэрхэри зэхашащ, бандэу 
ежьэжIамэ, езэуэну. Лъапсэ, 85.

БАНДИТИЗМЭ (1). ЩIэпхъаджагъэ 
лIэужьыгъуэщ, бандэ гупхэр зэхэшэным, абыхэм 
щIэпхъаджагъэ куухэр (укIын, хъунщIэн, н.) 
зыгуэрхэм ятеуэурэ ялэжьыным епхауэ. Нахъуэ 
и маузерыр и куэпкъым телъщ, маузер Iэпщэм 
тетхащ: «Вэрокъуэ Нахъуэ лIыгъэ зэрихьэу 
бандитизмэм зэребэнам папщIэ» жиIэу… Мазэ 
ныкъуэ щхъуантIэ, 510.

БАНК I (16). ПIалъэкIэ къамыгъэсэбэп 
ахъшэхэр зыхалъхьэ, ахэр щахъумэ, щIыхуэу 
щат, ахъшэ къыдэзыгъэкI, ар къэралым 
щызезыгъакIуэ IуэхущIапIэ. Апхуэдиз ахъшэ 
зэуIуу Нурхьэлий и гъащIэм илъэгъуатэкъым, 
Нью-Йорк щыкIуам ахъшэ щахъуэж банкым 
къищынэмыщIа. Хъуэпсэгъуэ нур, 229. Абы 
ирихьэлIэу ахъшэр зэрылъ банкым и тхьэмадэр 

телефонкIэ къэпсэлъащ: – Абу-Деруиш, къакIуи, уи 
дэфтэрым уи мелуаным гъэм и кIуэцIкIэ къыпэкIуа 
процентыр идгъатхэ,– жиIэри. Кхъэлэгъунэ, 377.

БАНК II (5). Iэпкълъэпкъым щыщу жьы 
уз зыхэт щIыпIэм ар къыхашыну трагъауэ 
кумбыгъэ цIыкIу. Банк щытрагъэувэр нэгъуэщI 
щIыпIэщ, ущIэбэгмэ, уэстынщ,– жысIащ, 
зыгуэр пэздзыжын хуейти, сэри сызэгуоп «банк» 
жыхуиIэри зэрызмыщIэм щхьэкIэ. Лъапсэ, 64. 
2. (1). Еплъ банкI. Консерв зэрылъа банкIыжь 
гуэр къигъуэтауэ абы фоч, гын, мывэкIэщхъ 
ярикIутэщ, фитил хуищIри игъэтIылъыжащ. 
Мазэ ныкъуэ щхъуантIэ, 604.

БАНКI (3). Зыгуэр зралъхьэ, зракIэ кумбыгъэ 
(нэхъыбэм абджым къыхэщIыкIауэ). ЛIыжь 
гуэрым зы щIакхъуэрэ зы фо банкIрэ къызитати, 
естащ [сщэр]. Нал къута, 247. Хьэжыгъэ зыщэу 
тетхэм я дежкIэ соплъэри, псоми банкIкIэ ящэ, 
ари лъэпсейуэ. МелыIыч, 471.

БЭРБЭРИСИЧ (1). «Борис Борисовичыр» 
апхуэдэу зэхъуэкIауэ цIэ лей папщIэу 
къагъэсэбэпу аращ. [Тушкан:] Бэрбэрисич щхьэзэ 
хъуащ, ухуеймэ. Тепщэч къэзылъэтыхь, 170. 

БАРЭСБИЙ (1). ЦIыхухъуцIэщ. Кулисум, 
Хъуцэ, Барэсбий сымэ я гугъу ямыщIу къуажэм 
къыдэнащи – ари Алыхьым и шыкурщ.

БОРИС БОРИСОВИЧ (52). ЦIыхухъуцIэщ, 
и адэцIэри урыс щIыкIэу пытыжу, «Тепщэч 
къэзылъэтыхь» пьесэм хэт персонажщ. 
[Албинэ:] Борис Борисович гуфIэщауэ и Iупэр 
хузэтехьэжыркъым, къэмыхъуа къыщыхъуар ди 
дежщ, жиIэри. Тепщэч къэзылъэтыхь, 170.

БАРГЪ-СЫРГЪ (1). зэрызып. ЗэкIэлъыпыту 
зэжьэхэуэ гуэрхэм ящI макъыр къегъэлъагъуэ. 
Пхъуантэм чыржын сыт дэлъхэм нэмыщI, 
лъэрыжэ «баргъ-сыргъ» жиIэу ириудэкIырт. Мазэ 
ныкъуэ щхъуантIэ, 523.

БАРИНЭ I (6). 1. (2). Бырыб, зэкIэщIэпхъа. 
Степан Ильич и нэкIур мащIэу уэгушт, 
и пащIагъуэр щIэщат, джанэ хэдыкIам и 
пщампIэр уагъэ плъыжькIэ зэпхат, уагъэ кIапэм 
шылэ баринэ цIыкIу пыщIэжауэ. Хъуэпсэгъуэ 
нур, 201. ЩIэнэкIакIуэ укъэкIуамэ, кIэ баринэр 
пхуэтфыщIынщ! Бабыщыкъуэ адакъэпщ, 488. 
2. (4). Къудамэбэ, бырыб. Долэтхэ я куэбжэм 
хуэзанщIэу зы кхъужьей ин баринэ хъужауэ итт, 
IэплIакIуэ зытIущ хъууэ. Хъуэпсэгъуэ нур, 243. 
Ужыг баринэм, сыуикъудамэщ. Уэ укъэзгъанэу 
дэнэ сыкIуэн. «Батырыбжьэ», 36.

БАРИНЭ II (1). Урыс псалъэ «барыня» жыхуиIэр 
аращ, адыгэм «урыс бзылъхугъэ» мыхьэнэ иIэу 
жаIэу щытащ. Инал къишар стIолым бгъэдэсщ 
зигъэбаринэу, техьэпщIи сыти хуейкъым, еплъ, 
дапщэрэ ухуейми. Мазэ ныкъуэ щхъуантIэ, 590. 

БАРС (1). ХьэкIэкхъуэкIэ Iэлхэм ящыщщ; 
щомыщ. Ухуэдэщ барсым, угубжьамэ, Псыкъелъэ 
бахъэр къыпщхьэщихыу. Расул Гамзатов. 
«Щхьэлыкъуэ», 401. 

БАРЧО (19). ЦIыхухъуцIэщ, «Лъапсэ» 
романым ущрохьэлIэ. Барчо ткIийщ, пхъашэщ, 
хабзэшхуэ хэлъщ. Лъапсэ, 116. Барчо зы 

напIэзыпIэм еуэри, пыIэм щыщ къыкIэриудауэ 
къехуэхыжащ. Лъапсэ, 114.

БАССЕЙН (2). Псы итыпIэшхуэ IэрыщI. 
Бассейным и курыкупсэм фонтан цIыкIуи 
хэщIыхьат, псыхэуэ сурэту щIам и жьэм псы 
къыжьэдиутхыкIыу. Аргъуей, 387.

БАТАЛЬОН (5). Ротэ зыбжанэу зэхэт дзэ 
пакIэ. А къалэр си батальоным яхъумэу мащIэрэ 
дыдэса – къыдэхъулIакъым. ХьэщIэ лъапIэ, 399.

БАТАЛЬОННЭ (2). плъыф. Батальоным ей, 
ехьэлIа. ЗваниекIэ батальоннэ комисару арат 
[Къуэшрокъуэ Дотий]. Нал къута, 268.

БАТАРЕЕ (3). Iэщэшхуэ (топ, лагъымыдз) 
зыбжанэ зэгъэбыдылIа дзэ пакIэ. Абы хуэдэ 
батареет сымылъагъужар, жиIэрт игукIэ Апчарэ, 
гуитI къудей, самовар уэнжакъым ещхьу зырыз – 
зыр нэхъ иныIуэу, адрейр мыхьэнэншэ дыдэу 
бжьамиитI ярыту щилъагъум. 

БАТЭ I (6). ЦIыхухъуцIэщ, «УнэщIэ» усэм 
хэтщ. Фэ си унэ фыпымылъыт, Бийм къелакъым 
ди псэуалъэр, а фщIыжыну къыфпэщылъыр Аращ 
зимыIэр нобэ пIалъэ, – Батэ жиIэрт игу мызагъэу, 
ЕщIэр къуажэр зыхуэныкъуэр. УнэщIэ. «ЩIалэгъуэ 
щIыналъэ», 32.

БАТЭ II: ◊ батэр гъэшын (2). ЛIыгъэ 
зехьэн, лэжьыгъэшхуэ зэфIэгъэкIын. Зэзауэу 
батэр щагъэшым Хуэшыр нэхъ дзыхэм хрехьэ. 
«ЩIалэгъуэ щIыналъэ», 425. Батэр егъэшыр 
псыIэрышэм! ПсыIэрышэ. «Дамыгъэ», 100.

БАТЭКЪУТЭ: ◊ батэкъутэр гъэшын (3). Еплъ 
батэр гъэшын. Щхьэлмывэкъуэпси къиуати, 
батэкъутэр игъэшырт, псыр къуэм дэмыхуэжу 
къехырт, псыхьэлъахуэр хэзу къихьу. Хъуэпсэгъуэ 
нур, 50. Ягъэш зэпыту батэкъутэр Дунейр лIыфI 
дапщэм къащIэна? Ягъэш зэпыту батэкъутэр… 
«Батырыбжьэ», 12. Зэрызехьэ къомым батэкъутэр 
ягъэшын я гугъэу зэхэтурэ, Къалмыкъ БетIал дзэ 
къишэри къэсащ. Зи лъэрыгъыпс тIыгъа, 525.

БАТЭХ (1). КъуажэцIэщ. 

БАТИНКIЭ (3). Вакъэ лIэужьыгъуэщ. 
[Астемыр Лу жреIэ:] ИгъащIэм умылъэгъуа джанэ-
гъуэншэдж щIагъщIэлъ къуатащ, уи батинкIэри 
аращ, уагъашхэ, жэщкIэ гъущI гъуэлъыпIэм уилъщ. 
Мазэ ныкъуэ щхъуантIэ, 549. БатинкIитIри 
щIымахуэ уаем вакъэ хъунукъым, лъэпэд хуабэ 
тIуащIэ щIэмылъмэ. Зи лъэрыгъыпс тIыгъа, 531.

БАТИСТЭ (1). Революцэр текIуэн ипэ, 
Кубэм и диктатору щытарщ. Батистэ 
сэлэтхэр Уэрамым дишат, Тутнакъыу Монкадэ 
Хъыджэбзыр яшат. ЦIыху мурадым и бзу хужь. 
«Вагъуэ махуэ», 348.

БАТРАКОВЭ (2). УнэцIэщ, «Лъапсэ» 
романым къыхощ. Запискэ тIэкIум соджэри 
къызгурыIуэркъым абы ит псалъэ тIэкIу дыдэр 
хъэтI Iей дыдэкIэ тхат: «Катушэ очен прошу 
сделат то что просит Лидочка Батракова». 
«Катушэ, хуабжьу сынолъэIу Лидочкэ 
Батраковэ щIэлъаIуэр хуэпщIэну». «Катушэ, 
хуабжьу сынолъэIу Лидочкэ Батраковэ 
щIэлъаIуэр хуэпщIэну». Лъапсэ, 24.

БАТЫР (8). ЦIыхухъуцIэщ. Ауз хъуныфIэм шыр 

дэту Батыр игъэхъурт и закъуэ. «Адэ», 138. Чэрим 
илъэсихым итт, Батыр нэхъыжьт, Нафисэт 
иджыри цIыкIу дыдэт. 

БАТЫРЫБЖЬЭ (5). ЛIыгъэ зезыхьам, 
зэфIэкIышхуэ иIэу зыкъэзыгъэлъэгъуам 
ират фадэбжьэ. [Хьэбибэ жеIэ:] – Алыхь, уэ 
пхуэдэлI си пхъум IуэхукIэ къыхуей хъуамэ, 
Апчари батырыбжьэ хуэфащэмэ. Нал къута, 
230. Уэ батырыбжьэр зылъыгъэсыт, Гъуэгу 
лей къыплъысми, умыщхьэх. Хэт сыт IэнатIэ 
къехъулIами… «Батырыбжьэ», 63.

БАУЭБАПЩЭ (2). Укъызэрыжам, узэрешам 
къуит бэуэкIэ. – Ди шырхэри абы идогъасэ, – 
жиIэри кхъуэ лэу зи лъхуэгъуэ къэсар бауэбапщэ 
хъуауэ здэщылъым къэпсэлъащ. Кхъухь пхэнж, 
503. Километрищэ къэзыкIуа цIыхур ешаелIащи, 
бауэбапщэщ. Нал къута, 211.

БАУЭБАПЩЭУ (8). нареч. Хьэлъэу бауэу, 
бауэкIэщIу. – Уи ныбэр къизгъэуни, – жеIэри, псори 
зэщIэдыхьэшхэу, Мусэ и къамэр кърехри Масхьудыр 
ирехужьэ, арщхьэкIэ лъэщIэмыхьэу бауэбапщэу 
къегъэзэж. Хъуэпсэгъуэ нур, 153. Бгы задэ иным 
Локотош дэкIауэ бауэбапщэу здэщытым плъэмэ, 
– тобэ Iистофрилэхь – гитлеровцу цIыхуищэм 
нэблагъэ къокIуэ. Нал къута, 299. Жьапщэр нэхъ 
кIащхъэ хъуагъэнт, бажэжь цIыкIур бауэбапщэу 
къыщысам. Кхъухь пхэнж, 498.

БАУЭКIЭЩI (9). Зэрешам, сымаджагъэм, 
н. къ. къыхэкIыу псынщIэу бэуэныгъэ. Азизэ 
Iуэщхъуу хъуащ, укъищIэртэкъым, бауэкIэщIт. 
Щынэхужьыкъуэ, 56.

БАХЪЭ (22). Псыр е псы зыхэт гуэр 
щагъэпщтыркIэ къыдрихуей Iугъуэ теплъэ зиIэ 
ткIуэпс цIыкIу дыдэхэрщ. Мусэрбий, иджыри 
псэути, IэбжьанэкIэ мылым епIэстхъырт, лъы 
къыщIэжам бахъэ къыхихуу. Хъуэпсэгъуэ нур, 294. 
Матрени бахъэ къызыщхьэщих кIэструл иным 
бгъэдэсщ, къащыкъышхуэ иIыгъыу. Мазэ ныкъуэ 
щхъуантIэ, 603. Псыри къуэм дэту къикъуэлъыкIыу 
йожэх, бахъэ къыщхьэщихур щхьэщымыкIыу. 
Лъапсэ, 70.

БАХЪСЭН I (26). 1. (23). КъБР-м щежэх нэхъ 
псы инхэм ящыщ зы. Нэмыцэр Бахъсэн Iуфэ 
къэсауэ щызэхихым, Бекъан зы сыхьэт закъуи 
зиIэжьакъым. Нал къута, 273. Бахъсэныпсым хуэдэ 
щыIэ: Йох, утхъуами къимыгъазэу. Бахъсэныпсым 
хуэдэ щыIэ... «Батырыбжьэ», 42. Бахъсэныпсым 
тет щхьэлыжьым зы динамэ машинэ щIэгъэувауэ 
арат электричествэр къыдэзытри, щхьэлыр 
къутэрэ къэувыIамэ, ди унэр пщыхьэщхьэкIэ 
кIыфIт. Зи лъэрыгъыпс тIыгъа, 523. 2. (3). 
Бахъсэн псым ехьэлIа, теухуа. Бахъсэн аузым 
гъуэзыр дэмыкIи, Си гум имыкIыу Си псэр ихьэхури 
Шумахуэ сыдихьэхащ. Шумахуэ. «Партыр ди 
пашэу», 114. Бахъсэн ГЭС-р нэмыцэм яубыдащ. 
Нал къута, 236. 

БАХЪСЭН II (15). 1. (9). КъБР-м щыщ нобэрей 
Бахъсэн къалэрщ. Зы зэман гуэр урысыдзэм 
Кушмэзыкъуей быдапIэ дащIыхьауэ щытати, абы 
щыщ къэмынэжа пэтрэ я гъунэгъу урыс къуажэм 

щхьэкIэ Бахъсэн къалэ жаIэрт… Зи лъэрыгъыпс 
тIыгъа, 521. Унэ дэкIуеипIэ лъагэм деж зи Iэблэм 
хъыдан плъыжь къешэкIауэ щыт сэлэтыр 
щIэупщIащ: – Бахъсэн къикIар къэса? Хъуэпсэгъуэ 
нур, 318. 2. (6). Бахъсэн жылагъуэм ей, абы 
ехьэлIа. «Бахъсэн событэкIэ» еджэу къэхъуам 
бэлыхьышхуэ къибгъэкIын хуэдэуи щытакъым, 
арщхьэкIэ Къалмыкъ БетIал зэреплъымкIэ, 
къигъэкIын хуейт, уеблэмэ, хэIущIыIу щIын дэнэ 
къэна, и хъыбарыр ехьэжьэн хуейт: Совет властыр 
якъутэжыну Ислъэмей къуажэр хуежьат, жаIэу. 
Зи лъэрыгъыпсыр тIыгъа, 525. 

БАХЪШЫ-СЭРАЙ (1). Кърым хытIыгум щыщ 
къалэ. Къазджэрий курсантхэр зэхуишэсурэ 
Пушкиным итха «Кавказ плен», «Бахъшы-Сэрай 
фонтан» жыхуиIэ поэмитIым къахуеджащ, абы 
хуэдэ гъэщIэгъуэныщэ цIыхум ятхыфынуи хэт и 
гугъэнт. Мазэ ныкъуэ щхъуантIэ, 616.

БАХЪУЭ (53). УнэцIэщ, «Нал къута» романым 
хэт персонажхэм ящыщ зым зэрехьэ. И гъусэр 
[Къулым] Бахъуэр арат, НКВД-м щылажьэу, 
ещанэри дивизэм я командир КубанцевкIэ зэджэр 
арат. Щынэхужьыкъуэ, 35. Бахъуэм хузэфIэкIар 
зылI хузэфIэкIынкIэ мащIэтэкъым. Нал къута, 
299.

БАЦЭ I (10).1. (5). Iэщхэм гъатхэм къытращыкI 
е езыхэм япхъ цы. Уэ лъэбыцэ къуацэ, Мыщэ 
лъэбыцэжь, КъыпкIэрохур бацэ, Емынэунэжь. 
«Бажэ пшынэ», 6. УпщIэр тIуащIэу згъэтIылъащ, 
щIыIэ зыхэзмыгъэхьэну; си щхьэнтэм 
илъыр бацэщ, тебзэ телъри къызыхадыкIар 
умыщIэжу зэхэуфIеящ, бамейри щоур, зи бамэри 
къыпхуэщIэнукъым. МелыIыч, 457. 2. (5). Бацэм 
ехьэлIа, къыхэщIыкIа. Куэдрэ сызыпимыгъаплъэу 
си гъусар унэм къыщIокIыж, и зы блэгущIэм 
щIакIуэ зэкIуэцIышыхьа, адрей и блэгущIэм упщIэ 
бацэ щхьэнтэрэ шхыIэнрэ кIуэцIышыхьауэ щIэлъу. 
МелыIыч, 456. И насыпти, иджы Гунэуэс къыхуэзащ, 
бацэ уэншэкум мафIэр къызэрыпылъэлъу пIэм хэлъ 
фызыр къызэщIикъуэри и IэплIэм илъу бжэмкIэ 
къеIащ, и щыгъыным мафIэ бзийр дарий лентI 
плъыжьым ещхьу пылъэлъу. ГущIэгъу, 424.

☐ Хьэм бацэ ишхмэ, къыдохыж (2). Еплъ хьэ I.
БАЦЭ II (1). плъыф. ЗэщIэкIа, убэлэца. Жьэгум 

мафIэ имылъмэ, шхыIэныжь бацэм къыщIэплъу 
пIэм илъщ [Хъуцэ]. Нэгъуху, 33.

БАЧИЛЭ (1). УкраиныбзэкIэ: лъагъун, теплъэн. 
[Матренэ пщафIэ фызым жеIэ:] Чтоб я тебя тут 
не бачила! «Мыбдеж зыщызомыгъэлъагъу!». Мазэ 
ныкъуэ щхъуантIэ, 555.

БАШ (80). 1. (48). ЗытрагъащIэу, зыщIагъакъуэу 
къыщакIухькIэ къагъэсэбэп пхъэ, гъущIыкIэ 
яе кIыхь. Хьэблэм дэс псоми жаIэрт: – Лъэпщ 
гъущI вакъэрэ гъущI башрэ иIыгъыу ежьу уафэмрэ 
щIылъэмрэ арэфкIэ щызэгъэкъуам нэс кIуа пэтми, 
дыщэ икъухьауэ здэщылъ хуэзакъым. Хъуэпсэгъуэ 
нур, 146. ЛIыжь къоми, я башыр зыщIагъэкъуауэ, 
гъуэгум тетым яхоплъэ, дыдей яхэту пIэрэ, 
жаIэу. Нал къута, 211. Зэман докIыжри щхьэцыр 
тхъумэ, Баш тIэкIу къуитыжущ хузэфIэкIыр. 
Зэманым декIу. «Батырыбжьэ», 11. 2. (28). Iэщ 

ирырагъэхъуу, хьэ Iурагъэщту, н. къ. къагъэсэбэпу 
зэрахьэ чы гъум Iыхьэ. Тэлай дэкIри зэныбжьэгъу 
цIыкIухэми запхъауэ, баш яIыгъыр фоч убыдыкIэу 
яубыдауэ, Сосрыкъуэ зыщигъэпщкIуа къуацэ-
чыцэр къаувыхьырт. Мазэ ныкъуэ щхъуантIэ, 580. 
Баш кIыхь зыIыгъым картэм теIэбэурэ 
къарегъэлъагъу: – Мис мы къуэладжэм деж танкыр 
жэщым щызэхуосри заущэхуауэ дэсщ, сигналым 
къыпэплъэу. Лыгъэ, 410. 3. (4). Башым щыщ, 
ехьэлIа. Баш дакъэм фэ кIапсэ тIэкIу ищIауэ, 
а кIапсэр хьэжым и Iэпщэм илъыжт, и шыр 
илъри, хьэжыр псы ятIэм хэджэлауэ илъэфырт. 
Хъуэпсэгъуэ нур, 65. Мусэ башыпэмкIэ хьэрфхэр 
щIым трещIыхьри ТхьэмщIыгъуныбэм йоупщI: – 
Мыр сыт хьэрф, хуэмыху? – жеIэри. Мазэ ныкъуэ 
щхъуантIэ, 507.

☐ Уи мыIуэху зепхуэмэ, уи щхьэм баш 
техуэнщ (1). Еплъ Iуэху. 

БАШ ШЭРЫУЭ (1). ДжэгукIэ 
зэмылIэужьыгъуэхэм гъуэм къридэукIыу 
къагъэсэбэп баш кIэмщхьэм. Абы [Тембот] 
кIэкъуз джэгуныр фIыуэ илъагъурти, езым ищIа 
баш шэрыуэмрэ зи кIапитIыр Iэжьэпэм ещхьу 
пыупсыкIа кIэкъузымрэ дэнэ кIуэми здихьырт. 
Хъуэпсэгъуэ нур, 283.

БАШИР (5). ЦIыхухъуцIэщ. Бот зыри 
къызэримыщтари, ЛутIэ Башир ЩIакъуэ 
Iуэхутхьэбзэ хуищIэу шыр унэм зэрыхуишам 
фIэкIа зэран зэрыбгъэдэмылъри Iэджэм ящIэрт, 
ауэ Гъуумар угурыIуэну Iэмал лъэпкъ иIэтэкъым. 
Хъуэпсэгъуэ нур, 286.

БАШЫЩХЬЭ (1). КъыщакIухькIэ 
зыщIагъакъуэ башым и щхьэм иIэ тегъэщIапIэ, 
Iэгум тыншу изагъэу. И башыр щIым хиIуху, 
башыщхьэр IэщIэлъу адэкIэ-мыдэкIэ игъакIуэрт, 
и Iэр дахэу щIиупскIэуи башым лъэбакъуэ кIэщI 
кIэлъичырт [Долэт]. Хъуэпсэгъуэ нур, 199.

БАЩЭ (2). Куэд. Зи лIыгъэр бащэу, цIэрыIуэу 
ЩIыхьышхуэ зиIэ ди адэжьхэм, Нэхъ лъапIэ 
зыри щымыIэу Дыкъэзылъхуахэу ди анэжьхэм Я 
тхъэгъуэр нэхъри куэдыну… ИлъэсыщIэм папщIэ. 
«Бгы лъапэхэм деж», 120. Мес Бадинокъуэр, 
Уэри ей-ей, Ныкъуэкъуэгъу зи куэдыр, Уэри ей-
ей, Хьэгъуэ-щIыгъуэ бащэр, Уэри ей-ей, Гуащэ 
бгъэдэмыхьэр. «ЩIалэгъуэ щIыналъэ», 422.

БАЩЛЪЫКЪ (25). ЩыщIыIэм, щыуэлбанэм 
деж щхьэм фIалъхьэу, пщэм кърашэкI 
щыгъыныгъуэ. Лу и пащхьэ къихутащ зы лIы 
гуэр, и щхьэр бащлъыкъкIэ фIэпхыкIауэ, щIакIуэ 
фIыцIэ ини щыгъыу. Мазэ ныкъуэ щхъуантIэ, 
593. Ауэ пшагъуэм бащлъыкъ гъуэжькIэ Мазэр 
пIащIэу щIеуфэж…Борэн. «ЩIалэгъуэ щIыналъэ», 
23. Нэхущ пшэплъыр и бащлъыкъыу Шур къуэм 
дожыр къэмыувыIэу. Нэхулъэ къыщищIым. 
«Батырыбжьэ», 22.

БАЩЫРЫБЭ (2). ПтулъкIэ. Сэри си жэмыр 
ди дежкIэ есхуэкIыжынщи, сыукIа нэужь, 
аркъэ бащырыбэм хуэфащэ дэшхыни и гъусэу 
къыплъэзгъэIэсынщ. Нэгъуху, 49. А Iуэхутхьэбзэр 
къыхуищIэмэ, цырибон 

 

БЭ I (2). ЦIыхубэ. Колхоз губгъуэм бэр щолажьэ, 
Гъавэ бэвыр я Iэрылъхьэщ, итщ нартыхур, 
хуэдэу мажьэм, Сатыр дахэу зэбгъурыту. Пшэ 
адрыщIым щыпсэу. «Партыр ди пашэу», 18. Ауэ 
диIэ къэралыщIэм, къэралыгъуэу фIыгъуэ щIыпIэм 
Тыгъэ гуапэр бэм я фIыщIэу IэщIагъэфIкIэ гу 
къылъатэ… Лъэпкъхэм я тыгъэ. «Партыр ди 
пашэу», 60.

БЭ II (4). Куэд, куэд дыдэ. Жыжьэу лъэгум 
зэралъэкIкIэ Псы толъкъунхэм зызэрадз, 
Машинэбэр щызэблэкIкIэ, Нурхэр гъуэгум 
щызэбладз. Хъыджэбз шофер. «ЩIалэгъуэ 
щIыналъэ», 46. Уэгу лъащIэм ит вагъуэу, Иджыри 
сощIэж, Уи нитIыр нэпсыбэм ятхьэлэу лыдат… 
Уигу, си анэ. «Шум и гъуэгу», 27. Ялъысу Iыхьэм 
нэхъ бжьыфIэр, ГуфIэгъуэр зи бэр я быну Щытыныр 
сфIэфIу [адэ-анэр] сэ софэр. ИлъэсыщIэм папщIэ. 
«Бгы лъапэхэм деж», 120.

БЭВ I (18). плъыф. Бэгъуа, бэта, берычэт 
хъуа. Гъавэ бэвым дыщогугъыр, уа си хыв, Гугъэ 
тIэкIум фIэкI димыIэ, уа си хыв. Хывым и уэрэд. 
«Батырыбжьэ», 79. Сыт жиIэну пIэрэ Хьэбибэ – 
жыгыр уэм икъутэмэ, бэв хъунщ, жиIэжынкъым. 
Щынэхужьыкъуэ, 53. Зэм бэву гъавэр къытыбохыр, 
Уэгъу къытехъуакъэ – пщIар кIуэдащ. Сэ щIым 
тезмысэ къытемыкIэ. «Вагъуэ махуэ», 343. 

БЭВ II (2). Бэвыгъэ, бэрычэт. Псыр зыдэкIуэм 
бэв къыдокIуэ, ЖаIэу цIыхур йоуэр Iэгу. Псы къе-
жэхыр хадэм яшэу. «Батырыбжьэ», 46. Зыгъэ зигъ-
эпсэхумэ, уэшхым и лъагъуэу, бэвым и гъуэгуу хъун-
щи, нэхъ дигъэгуфIэжынкъэ [щIым]. Аргъуей, 387.

БЭВЫЩЭ (1). Егъэлеяуэ бэв. Ди гъавэр бэ-
выщэщ, Плъагъункъым и гъунэр, Дэ хьэщIэр ди 
щIасэщ – Феблагъэ ди унэм. Колхоз уэрэд. «Бгы 
лъапэхэм деж», 105.

БЭГЫЖЫН (2). Еплъ бэгын. Къуажэ гъунэм 
хьэдэу щылъыр бэгыжауэ зэтелъщ, бамэм 
уигъакIуэркъым. Нал къута, 285.

БЭГЫН (мэбэг) лъэмыI. (3). Къэпщын, гъум 
хъун (зэрызэкIуэкIым, уз зэрыхэтым къыхэкIыу). 
Махуэ къэс Iузизэ и узыр хэкIуатэ фIэкIа 
нэхъыфI хъуртэкъым, езыри мычэму бэгырт, 
зимыгъэзэжыфу пIэм къыхэнауэ, и щIыфэми 
зэхимыщIэжу апхуэдэт. Хъуэпсэгъуэ нур, 68.

БЭГЪУЭН (мэбагъуэ) лъэмыI. (15). Бэв, куэд 
хъун. Сывохъуэхъур гъавэ зыщIэм: Жылэ тефсэр 
иребагъуэ. Си хъуэхъу. «Батырыбжьэ», 40. [Чачэ 
Нахъуэм жреIэ:] Си джэдур гъэ къэс зэрыбагъуэм 
ещхьу, мы сомитIри убагъуэ, и хъери Алыхьым 
фигъэлъагъу. Мазэ ныкъуэ щхъуантIэ, 513. Ди 
щIыгу мыпхуэдэу мэл щыбагъуэу Плъэгъуа уи 
гъащIэм и зы махуэ? Мэл гуартэ. «ЩIалэгъуэ 
щIыналъэ», 50.

БЭДРАКЪ (2). УнэцIэу «Лъапсэ» романым 
хэтщ. [Дэфэрэдж:] – Бэдракъ Лидэ зи гугъу пщIыр? 
Лъапсэ, 26.

БЭДЖ (5). Хъы зэIуищэурэ абыкIэ 
къиубыд гъудэбадзэхэр зышх хьэпщхупщ. 
Лу къэуIэбжьащ, и напэм бэдж зэрамыщIэж 
къытелъадэри. Мазэ ныкъуэ щхъуантIэ, 
579. Адрейхэр «сархъ» жиIэу лъэрыгъым 

иувэрэ шэсмэ, ПIытIу, бэджым ещхьу, шым 
дэпщеижырт. Щынэхужьыкъуэ, 57.

БЭДЖЭНД (5). ПщIэ щIату пIалъэкIэ 
къагъэсэбэпыну зыгуэрым къыIах щIы, шы, сыт 
хуэдэхэр. А гъэм гъавэ хъарзынэ къэкIауэ цIыхур 
щогуфIыкI, дадэр [Шаукэт] тIэкIуи щIегъуэжа 
хуэдэщ и щIыр бэджэнду зэримытам щхьэкIэ, 
итIани щIэгузэвэн щыIэкъым, нэгъабэрей гъавэм 
щыщ иIэщи. Аргъуей, 386. Шаукэт гурыщхъуэ 
ищIащ, си щIыр бэджэнду сIихыну ара хъунщ 
щIым щIыщIэупщIэр, жиIэу, арщхьэкIэ Iуэхур 
здэщыIэр аратэкъым. Аргъуей, 387.

БЭДЗЭУЭН (мэбэдзауэ) лъэмыI. (1). Бадзэр 
зыбгъэдэхун. Езы Щэулэхъуи, ар ищIэ хуэдэти, зэм 
и щхьэ дахэр лъагэу иIэтырти, къахэплъэрт, зэми 
шылафэу и кIэ дахэмкIэ бэдзауэрт. Нал къута, 265.

БЭЗЭРАКIУЭ (3). Зыгуэр ищэну, е къищэхуну 
бэзэрым кIуэ, бэзэр IуэхукIэ ежьа. Хэт выгум ису 
къокIуэж, хэти шущ, и адэр е и къуэшыр лъэсу и 
гъусэу, хэт чырэм е бэзэракIуэм къадокIуэж. Мазэ 
ныкъуэ щхъуантIэ, 546. БэзэракIуэхэри лъэсу хэт 
джэд ихьу, хэт шатэ банкI и кIарзинкIэм къищу, 
хэти къэп и блыпкъым еупцIэкIауэ, хэти матэ 
къуаншэ иIыгърэ и щхьэр фIэлэлу, шыд шуи яхэту 
макIуэ. МелыIыч, 471.

БЭЗЭРАКIУЭ ФЫЗ (17). «Гъуэгуанэ» пьесэм 
хэт персонажщ. [БэзэракIуэ фызым:] Хэт иджы 
ямыгъэшынар, зи уз кIуэдын? Гъуэгуанэ, 124.

БЭЗЭР (86). 1. (81). ЦIыхухэр щызэхуэсу шхын, 
хьэпшып с. ху. щащэ щIыпIэ. – АтIэ, уи гугъэр 
сыт, си къуэшыжь, – жиIэрт Бэлаци нэжэгужэу, – 
бэзэрым джэд зэрыщащэ уасэ сыщIэупщIэну 
сыкъэкIуа уи гугъэ? Хъуэпсэгъуэ нур, 264. Сэри 
дыгъуасэ мащIэрэ бэзэрым сытета, ди хэку 
къикIа машинэ сыхуэзэмэ, гъусэ зыхуэсщIынщи, 
зезгъэшэжынщ, жысIэу. МелыIыч, 447. 2. (5). 
Бэзэрым ехьэлIа, епха. Апчарэ бэзэр гъуэгу 
цIыкIумкIэ кIуэрт, нартыху хадэм хэту. Нал 
къута, 278. Псалъэмакъыр абдеж щыдуха щхьэкIэ, 
бэзэр махуэр къызэрыблагъэу, Илас аргуэру 
къытрегъэзэж: Кащкон, хьэжыгъэр гъуэтэнурэ 
кIуэдынущ, абы нэхърэ дызэгурыгъаIуи, дыгъащэ. 
МелыIыч, 469.

БЭЗЭРЫШХУЭ (3). Тхьэмахуэ махуэм зэхыхьэ 
бэзэр ин, жармыкIэ. Бэзэрышхуэт нобэ къалэм, 
ФIыгъуэ Iэджи щыслъэгъуащ. «Бдзэжьеящэм 
ипхъу», 149. Пщыхьэщхьэм пшапэр зэхэуэу 
Ботэщ Астемырхэ я унагъуэр зэгъэжа нэужь, 
Нурхьэлийрэ Мусэрэ къалэм къыщызэIуаха 
шхапIэм, бэзэрышхуэм насыпу щызэрахьэм 
Думэсарэ тепсэлъыхьащ. Хъуэпсэгъуэ нур, 189.

БЭКЪАН (3). ЦIыхухъуцIэщ. Бэкъан къыщиуду 
гъыным хуэдэу цы тIэкIур и IэмыщIэм илъу 
IэпхъуамбэшхуэмкIэ иIуэтурэ и гур къызэфIэнащ, 
гъыным нэсауэ. Къалэн, 432.

БЭКЪУ (2). КуитIым, лъакъуитIым я зэхуакур. 
Бжьэмийри и бэкъум дигъэувауэ дэтщ [музыка-
уэм], лъэныкъуэкIэ игъэувмэ, фIэкIуэдын хуэдэ. 
Мазэ ныкъуэ щхъуантIэ, 508.

БЭКЪУЭН (мэбакъуэ) лъэмыI. (1). Лъэбакъуэ 
чын. Дэ гъуэгу дызытетым къэтлъэбакъуэр И 

бжыгъэм махуэу дыхуэмейуэ, Дэ илъэситхукIэрэ 
добакъуэ, Нарт щIыхь зекIуэкIэм я нэхъейуэ. 
Ленин лъагэу тетщ. «ЩIалэгъуэ щIыналъэ», 7.

БЭКХЪ (25). Iэщ щIэтIыпIэ, Iэщ щаIыгъ 
гъущапIэ. Рахьим бэкхъымкIэ зыщIигъахуэрти 
и щхьэ хуабжьу хуэарэзыжу, жэмыжь щIэтым 
теуIуэрт, сабэ къыхригъэхыу, бэкхъым 
къыщIэкIыжмэ, Саримэ джэд зэригъашхэм 
еплъырт, къыпыгуфIыкIыу. Хъуэпсэгъуэ нур, 132. 
Хьэблашэ [жэмыр] бэкхъымкIэ еIащ, нартыху бзий 
кхыпэплъэу зэрыщылъыр ищIэу. Нал къута, 227. 
Бэкхъым жэм къамышар щIэтщи, зэщIобууэ, 
я шкIэм бэлыхьлажьэ къазэрыщыщIар псэкIэ 
къащIауэ. Щынэхужьыкъуэ, 54.

БЭЛАГЪ (10). ЗэрыпщафIэ пхъэ хьэнцэ мыин. 
Апчарэ мафIэм пэропхъуэри, мафIэм ис бэлагъыр 
къыпэрехыж. Щынэхужьыкъуэ, 25. Нурхьэлий 
зэгуэпми, зыри жимыIэу пIастэ, мырамысэ 
сытхэр бэлагъкIэ стIол кIыхьым къытрелъхьэ. 
Хъуэпсэгъуэ нур, 205.

☐ Уи Iуэху зыхэмылъым уи бэлагъ хомыIу (1). 
Еплъ Iуэху. 

БЭЛАЦЭ I (9). Цы Iув кIыхь зытет, 
зэкIэрыблэблу щыт. – Мо щIалэ уи гъусэр уэ 
нэхърэ нэхъ бэлацэу къыдолъытэ, – жиIэри щIалэр 
дыхьэшхащ. Хъуэпсэгъуэ нур, 298. Бэлацэжьыр 
къытехьауэ ХетIэ-хесэ ислъэмей, – И гум пшынэр 
ирихьауэ Мэзым мыщэр щыдолъей… «Бажэ 
пшынэ», 6. Сосрыкъуэ къыщхьэракъуэнкIэ хъунт 
Жансэхъу и пыIэ бэлацэжьыр. Мазэ ныкъуэ 
щхъуантIэ, 613. 

БЭЛАЦЭ II (148). ЦIыхухъуцIэщ. – Адыгэм, – 
жиIэрт Бэлаци, – «ыхьы» жиIэмэ, и Iуэхур хъуащ, 
ауэ «аIыхьы» жиIакъэ – зэIыхьащ. Хъуэпсэгъуэ 
нур, 93. Дунейм ехыжа Бэлацэ лIыжь Iущт. Мазэ 
ныкъуэ щхъуантIэ, 543. 

БАЛЯЦО (1). «Бэлацэ» лIыжьым и цIэр 
урыс жыIэкIэу, зэхъуэкIауэ къапсэлъауэ аращ. 
[Астемыр Степан Ильич жреIэ:] Это вот 
старик – Баляцо «Мис мы лIыжьыр Бэлацэщ». 
Хъуэпсэгъуэ нур, 309.

БЭЛЭБАНЭ (1). плъыф. Фейцейуэ хуэпа, 
щыгъыныджэ. Зэгуэр шы къарэ лъакъуэхум тесу 
зы шу балэбанэ кIыщым деж щепсыхащ. 

БЭЛЭРЫГЪЫН (мэбэлэрыгъ) лъэмыI. (32). 
Зыгуэрым хуэмысакъын, хуэмыщIауэ хуэзэн, 
Iэпэдэгъэлэл щIын. Локотоши тепыIэжыркъым, 
Щолэхъум тесу ауз псор къызэпежыхь, зы постым 
икIыу адрей постым нэсурэ мыбэлэрыгъыну 
яжреIэ. Нал къута, 292. Уи ужьым екIэ бийр 
къихьауэ Бэлэрыгъамэ, уполъэщ. Сихуат кIуэдыпIи 
сыкъелащ… «Батырыбжьэ», 64. ЛIыгъэгъуэтыпIэр 
бийм уагъащIэ, Убэлэрыгъым ухакъуащ. ЩIакхъуэ 
Iыхьэншэу сыкъэнами… «Щхьэлыкъуэ», 399. 

Б Э Л Э Р Ы Г Ъ Ы П I Э : Б Э Л Э Р Ы Г Ъ Ы П I Э 
ИМЫIЭН (2). Ущыбэлэрыгъ хъун зэман 
щымыIэн. Абы къищынэмыщIауэ, разведкIэ 
бэлэрыгъыпIэ иIэкъым. Нал къута, 305. 
Щауэишыжри хъарзынэу зэфIэкIащ. Иджы 
бэлэрыгъыпIэ зимыIэр хэт? Щауэкъуэтыр аращ. 
Лъапсэ, 119.

БЭЛШЭВИК (1). Еплъ бэлшэвич. [Кодоевым:] 

Аращ, модэ къезгъэжьэнщ: мычэму бэлшэвик 
партымрэ Совет правительствэм, езы Сталин 
дыди фIыкIэ къытхуэупсэу зэрыщытыр 
нэрылъагъу ищIу, Совет правительствэмрэ 
къэрал мыхьэнэшхуэ зиIэ унафэ къищтащ… 
Лъапсэ, 88.

БЭЛШЭВИЧ (118). 1. (81). Большевик партым 
хэт цIыху. – Хъыдан плъыжь ди джанэм хэтщIатэм 
арат, – жиIэрт Тембот, – дызэрыбэльшэвичыр 
къащIэнт итIанэ. Хъуэпсэгъуэ нур, 247. 
[Хьэбибэ:] Сэ бэлшэвичым я бэлшэвичыж 
Темыркъан срищхьэгъусэщ. Нал къута, 225. 2. (27). 
Болшевикхэм, абыхэм я партым ехьэлIа, теухуа. 
Шкуро и топхэр зэуэр мафIэгур зытет станцыр 
арат, арщхьэкIэ Шкуро и мурадыр къехъулIакъым, 
бэлшэвич мафIэгур хуэмыкъутэу IэщIэкIащ. 
Хъуэпсэгъуэ нур, 285. «Бэлшэвич старшынэм и 
бжэщхьэIу себэкъуэну Алыхьталэм жимыIэкIэ»,– 
жиIэрт [Чачэ]. Мазэ ныкъуэ щхъуантIэ, 504.

БЭЛШЭВЫЧЫГЪЭ (1). Большевикыу 
щытыныгъэ. Дзэлыкъуэ зауэ къэзыIэтам щыщт 
а шу къомыр, я шы сокум щэкI плъыжь хэщIати, 
абыкIэ къагъэлъагъуэрт ахэм бэлшэвичыгъэр 
быдэу я гум зэрилъыр. Хъуэпсэгъуэ нур, 321.

БЭЛЫХЬ I (95). Гуауэ, нэщхъеягъуэ. Астемыр 
директорым и кабинетым зэрыщIыхьэу 
къыгурыIуащ зы бэлыхь гуэр къызэрыхъуар. 
Хъуэпсэгъуэ нур, 184. Псэемыблэжу бийм 
езауэуи анэ-адэр жэщкIэ гуIэу бэлыхьыр хэкум 
щхьэщихамэ, Уэрэд ар хъуащи, лIэ имыIэ. Зи 
гъащIэ кIыхь. «Батырыбжьэ», 148. Фи къуаншагъи, 
фи захуагъи, – Фи бэлыхьыр сигу дэхуащ. «Вагъуэ 
махуэ», 9.

◊ Бэлыхь къигъэкIын (1). Къаугъэ къыхэгъэкIын, 
гъэбэтэн. «Бахъсэн собитэкIэ» еджэу а къэхъуам 
бэлыхьышхуэ къибгъэкIын хуэдэуи щытакъым, 
ауэ, Къалмыкъ БетIал зэреплъымкIэ, къигъэкIын 
хуейт…Зи лъэрыгъыпс тIыгъа, 325. Бэлыхь 
къикIын (8). Къаугъэ къыхэкIын, Iуэхушхуэ 
хъун. Сосрыкъуэ зэригъэпэща бомбэм къикIыну 
бэлыхь къомыр ищIэу щытыгъамэ, а делагъэм 
хэмытынкIи хъунт. Мазэ ныкъуэ щхъуантIэ, 604. 
Ти, бэлыхь къимыкIыу жэщ хьэщIэхэр дэкIыжри 
дэри дыгъуэлъыжащ. Зи лъэрыгъыпс тIыгъа, 531. 
Бэлыхь къыдэкIуэн (1). Еплъ бэлыхь къикIын. 
Зэгуэр абы [Iуэхум] бэлыхьышхуэ къыдэкIуащ. Мазэ 
ныкъуэ щхъуантIэ, 515. Бэлыхь къытехуэн (7). 
Гузэвэгъуэ хэхуэн, гуауэ къылъэIэсын. Зым 
бэлыхьыр къытехуакIэ, Зым ар сыткIэ зыхищIа? 
«Индийскэ поэмэ», 359. Мэрем махуэ дыдэм 
мэжджытым цIыхур мыкIуэжу хъуати, бэлыхьыр 
къатехуащ – къуэды ямытыну Iэмал имыIэу. 
Хъуэпсэгъуэ нур, 227. Алимщ сэ си цIэр, сыадыгэщ, 
НэхъыфI зэмани сэ сымыщIэ, Бэлыхь къыстехуэм, 
зэи сымыбгэ. Зыгуэрым жиIэм емыдаIуэу. «Мывэ 
хуабэ», 152. Бэлыхь тегъэлъын (1). Гузэвэгъуэ 
хэдзэн, гугъу егъэхьын. Япэм и нысэм бэлыхьу 
тригъэлъар и гум къэкIыжауэ хущIегъуэжат 
[Хьэбибэ]. Щынэхужьыкъуэ, 60. Бэлыхьу 
дызыхэтри дигъэунэхуну аращ Алыхьталэм 

къыщIыттрилъхьари. Нал къута, 226. 
Iэхъуэр IуэхукIэ мыгугъауэ Бэлыхьышхуэр 
къытралъхьэ. «Тисей», 492. Бэлыхь телъын 
(11). Гузэвэгъуэ хэтын, гуауэ гъэвын. ЩыIащ 
си къуажэр щыныбаджэ, Бэлыхь телъами – 
темылъыж. Сыжеями, си нэр зэтесхами… 
«Щхьэлыкъуэ», 382. Пшэ тIэкIуи уафэм икъухьауэ 
ЩIым къемыплъыххэу къа-джэдыхь, Зы уэшх 
Iубыгъуэ къыIухуатэм, ЩIым щхьэщихати 
телъ бэлыхь. Уи уэгъуи жьапщи зэхыхьащи…
«Батырыбжьэ», 60. [Тушкан:] Щхьэм имытмэ, 
лъэм бэлыхь телъщ. Тепщэч къэзылъэтыхь, 
170. Бэлыхь техуэн (1). Гузэвэгъуэ, гуауэ 
къылъэIэсын. Шордакъым махуэм къехамэ, 
Хамэ псэлъэкIэу мэпсалъэ, КъызэщIэплъами 
цIыхубзхэм Бэлыхь мыухыу ятохуэ. «ЩIалэгъуэ 
щIыналъэ», 419. Бэлыхь хэгъэтын (5). Еплъ 
бэлыхь тегъэлъын. [Къазджэрий:] Хъыджэбз 
къэсшэну сызыгурыIуар къызатын ямыдэу, бэлыхь 
мащIэ сыхагъэта Тыркум щыпсэу адыгэм. Мазэ 
ныкъуэ щхъуантIэ, 566. Лу цIыкIу гъыным хуэдэу 
и жагъуэ мэхъу Саримэ зэхэзехуэн ящIауэ бэлыхь 
зэрыхагъэтыр. Хъуэпсэгъуэ нур, 136. Хэт и 
гугъэнт аргъуейм абы хуэдиз бэлыхь хигъэтыну. 
Аргъуей, 388. КъызбгъурытахэмсамыгъакIуэу 
Си лъэрыгъыпсым сфIыпачащ, Си ужь къитари 
къыскIэлъыуэрт, Бэлыхь ди пашэм дэсшэчащ. 
ЗэкIэщIэуэ. «Щхьэлыкъуэ», 397. [Хьэбибэ:] 
Сэ бэлыхьу сшэчым си нысэр щыхъумэ. 
Щынэхужьыкъуэ, 27. Бэлыхь хэдзэн (4). Еплъ 
бэлыхь тегъэлъын. [Гъуумар:] – фэ тIур аращ 
бэлыхь дыхэзыдзар, Астемыр! Елдар! Хъуэпсэгъуэ 
нур, 94. Дэ къыддеджэ гуэрым бэлыхь дыхидзат. Зи 
лъэрыгъыпс тIыгъа, 530. Бэлыхь хэмыкIын (3). 
Еплъ бэлыхь телъын. Iугъуэм хуэдэу ер къыщIохьэр, 
И бэлыхьми ухэмыкI. Ем и гъуэгу. «Мывэ хуабэ», 
271. Ущыхэдэм ущыуакъэ – УхэкIынкъым и бэлыхь, 
Нэхъ хьэдзэфIыр ящI жылапхъи, Псалъэ жысIэм 
сыхоплъыхь. Нэхъ хьэдзэфIыр ящI жылапхъэ. 
«Батырыбжьэ», 27. Си щIыбым илъу стелъщ си 
хьэлъэ, Бэлыхьу Iэджэм сыхэмыкI. Ди бзэмрэ 
сэрэ. «Щхьэлыкъуэ», 374. Бэлыхь хэтын (9). Еплъ 
бэлыхь телъын. Сымаджэщыр игъащIэми бэлыхь 
гуэрым хэтщи, зэрызохьэр, къакIуэ-накIуэр кIащхъэ 
зэи хъуркъым. Лъапсэ, 43. Уэ уи сурэтыр сфIэкIуэдауэ 
сыхэтщ мычэму сэ бэлыхь. Поэзие. «Мывэ 
хуабэ», 13. Бэлыхь мыухми сыхрет, Си псалъэ зыкIи 
сепцIыжакъым. ЩIы Iэбжьыб. «Мывэ хуабэ», 128. 
Бэлыхь хэхуэн (7). Еплъ бэлыхь телъын. – Бэлыхь 
гуэр ухэмыхуащэрэт, – жиIэу Иринэ гузавэрт, 
къэрэгъулыр къигъэгубжьмэ, бэлыхь хэхуэнкIэ 
шынэу. Нал къута, 287. Бэлыхьыр щхьэщыхын 
(1). Гузэвэгъуэм къыхэшын. Удз лъахъшэм щхьэщэ 
ещI зэпытри, Абы бэлыхьыр ныщхьэщех. Бэнэнум. 
«Батырыбжьэ», 115. Бэлыхь шэчын (9). Гугъу ехьын, 
хьэзабым хэтын. Лу абы [Чачэ] бэлыхьу дишэчар хэт 
пхуишэчын? Мазэ ныкъуэ щхъуантIэ, 120.

☐ Зы бэлыхьым нэгъуэщI бэлыхь къелъху (1). 
Еплъ зы I. 

БЭЛЫХЬ II (27). плъыф. 1. (16). ФIы дыдэ, 
фIагъышхуэ зиIэ. Хэт и гугъэнт Тинэ абы хуэдэу 

артисткэ бэлыхь къыхэкIыну. Мазэ ныкъуэ 
щхъуантIэ, 637. Унищу зэтет унэшхуэм щIыунэ 
бэлыхь иIэу солъагъури сыкъоувыIэ. МелыIыч, 445. 
Илъэсищ докIри шыщIэр хакIуэ бэлыхьу, шыгъажэм 
тшэмэ, псоми къатожри ди адэм зэрыжиIа 
дыдэм тохуэ – шым дегъэунэ. Анка, 382. 2. (11). 
Мыхьэнэшхуэ зиIэ. Ерагъыу Лу жейм хилъэфа 
къудейуэ, Сосрыкъуэ къыбгъэдэтIысхьащ, зы 
бэлыхь гуэр къыжриIэн и гугъэу, арщхьэкIэ дэнэт. 
Мазэ ныкъуэ щхъуантIэ, 609. ЩхьэлмывэкъуэпскIэ 
зэджэ псыр цIэрыIуэ хъуами, псы бэлыхь дыдэу 
щыттэкъым. Хъуэпсэгъуэ нур, 49. [Къыдырым 
бажэм жреIэ:] Къоджэ жыIэ, кхъухьыпщыр, Iуэху 
бэлыхь гуэркIэ къыпхуейуэ. Кхъухь пхэнж, 499.

БЭЛЫХЬКЪЫМ (1). Iуэхукъым, мыхьэнэшхуэ 
иIэкъым. – Бэлыхькъым ар [къэхъуар], 
фынакIуэт, – жиIащ Мусэ, хьэлэбэлыкъ 
къимыгъэхъун и мураду. Хъуэпсэгъуэ нур, 103.

БЭЛЫХЬЛАЖЬЭ I (25). Гуауэшхуэ, нэщ-
хъеягъэшхуэ, гугъуехьышхуэ. Бэкхъым жэм 
къамышар щIэтщи, зэщIобууэ, я шкIэм бэ-
лыхьлажьэ къазэрыщыщIар псэкIэ къащIауэ. 
Щынэхужьыкъуэ, 54. Си щхьэм сыхузэгуопыж: 
бэлыхьлажьэ щхьэ зытеслъхьэжа, жызоIэри. 
МелыIыч, 439. Жэщ хьэщIэм и нэгу ущIэплъэмэ, 
къапщIэрт зэрыцIыху дыджыр, бэлыхьлажьэр 
IэщIэщIыхьыну зэрыщытыр, арщхьэкIэ сыщышы-
нэу зыкъезгъэщIэнутэкъым. Лъапсэ, 93.

◊ Бэлыхьлажьэ телъын (1). Еплъ бэлыхь 
телъын. Апчарэ илъагъуркъэ и анэм бэлыхьлажьэу 
телъыр. Щынэхужьыкъуэ, 19. Бэлыхьлажьэ 
хэхуэн (1). Еплъ бэлыхь хэхуэн. Абы и къуэм 
IэщIэщIыхьар иджы дэ зэдгъэзэхуэжын хуей хъуащ, 
езыр тхьэм йолъэIур: «Ялыхь, а стIолым телъ 
хъыджэбзыр тIэщIэлIыхьмэ, езыр хейуэ хэкIыу дэ 
бэлыхьлажьэм дыхэхуэну. Лъапсэ, 20.

БЭЛЫХЬЛАЖЬЭ II (6). плъыф. 1. (2). Iей 
дыдэ, мыхъумыщIэ дыдэ. НтIэ, уз бэлыхьлажьэ 
гуэр къыдэуэлIащ, жаIэу, ерагъкIэ нэмэз тIэкIур 
зэфIагъэкIри щхьэж и унэ бжэн лъакъуэ – 
зэбгрыкIыжащ. Лъапсэ, 116. ЦIыхум я щхьэфэцыр 
игъэтэджу, хъыбар бэлыхьлажьэхэр къэIури, жылэр 
зэрыжылэу зэрыгъэгужьеяуэ, ящIэнур ямыщIэу, 
зэрызехьэрт… Лъапсэ, 83. 2. (2). Егъэлея. Нэмэз 
зыщIыну къакIуэу андез зыщтэм абы гу лъамытэу, 
шыбжий зыхэлъ псымкIэ андез ящтати, нэмэз 
ящIу здытетым псчэ бэлыхьлажьэр къащыхьэри, 
къэхъуа-къэщIар къахуэмыщIэу, молэри мапсчэ, 
и нэпсыр къыщIож, нэмэзыбзэр дахэ-дахэу 
хужыIэркъым. Лъапсэ, 116. БетIал ЦИК-м я дежи 
телеграммэ ирегъэхь: иджы къыщIэщащ Iуэху 
бэлыхьлажьи, дыволъэIу хабзэм къигъэлъагъуэ 
пIалъэм къыщIевгъэгъуну, жеIэри. Зи лъэрыгъыпс 
тIыгъа, 526. 3. (2). ФIагъ ин дыдэ зиIэ. Дэфэрэджу 
плъагъуми къегъэзэжри, нысащIэм хуэдэу и 
блыпкъыр фызхэм яIыгъыу, унэм щIашэжри, шэнт 
бэлыхьлажьэм трагъэтIысхьэжри хъури бзыри 
йохъуэхъу: – Тхьэм шэнт угъурлы ищI. 

Б Э Л Ы Х Ь Л А Ж Ь Э У  ( 2 ) .  н а р е ч . 
МыкъызэрыгуэкIыу, егъэлеяуэ. Назифэр зы бэ-
лыхьлажьэу хуэпауэ къофэри лъагапIэ тIэкIум 

тетщ, кабарем щIэсу фадэм зигу къигъэжанахэри 
хъыджэбз дахэм йоплъ, я гурыIупсыр къажэу. Лэ-
чымэ, 396. 

БЭЛЫХЬУ (6). нареч. 1. (4). ФIы дыдэу. Псы 
щхьэлыр тIу мэхъури, тIури фIыуэ щIэзуIукIащи, 
бэлыхьу мэхьэжэ, хьэжыгъэр щабабзэ ещI. 
МелыIыч, 469. Убыхым къикIа щIалэхэр бэлыхьу 
хуэпащи, зыкърах, мо фейцей къомыр щалъагъум, 
зэщIодыхьэшхэ…Лъапсэ, 115. Уеплъмэ, нэгъуджэр 
мэлыд, бэлыхьуи зэщIэупсащи, и жьэпкъ 
дыкъуакъуэр IупщIу уолъагъу… Мазэ ныкъуэ 
щхъуантIэ, 566. 2. (2). Егъэлеяуэ. Гъэмахуэ 
бадзэуэгъуэм деж къуршым илъ уэсыр ткIумэ, е 
уафэгъуагъуэ уэшх къешхмэ, ин хъурт, бэлыхьу 
къиурт [псыр]. Хъуэпсэгъуэ нур, 49.

БЭЛЫХЬХЭМЫКIЫУ (1). нареч. Бэлыхьым 
(гузэвэгъуэм, гугъуехьым, н. къ.) хэт зэпыту. Зэм 
Германиер къос, зэм шы, гъавэ, шу жаIэм, зэм ахъшэ, 
маржэ, Герман лъэгущIэтын девмыгъэщIынум, 
жаIэурэ, къуажэр бэлыхьхэмыкIыу мэпсэу. 
Хъуэпсэгъуэ нур, 147.

БЭЛЪТО (25). Щыгъын щIыIутелъ хуабэ. 
Мэсхьудрэ Чачэрэ зэрызэIущащэм еплъурэ, 
Нурхьэлий гу лъитакъым фIэдзапIэм фIэлъ 
бэлътор къыфIэхуу мафIэм зэрыпэрыхуам. 
Хъуэпсэгъуэ нур, 207. Саримэ жиIэр аращ: 
цIыхубз псоми бэлъто зырыз ящытIагъи, я дуней 
тетыкIэр нэгъуэщI хъуауэ плъагъунщ, жи. Мазэ 
ныкъуэ щхъуантIэ, 673. Бэлъто зэхэчэтхъа 
теубгъуауэ зылI къыщIэкIри, директорыр унэм 
щIишащ. МелыIыч, 470.

БЭЛЪТОКУ (27). ЗралъэщIу жыпкIэ 
зэрахьэ щэкI кIапэ плIимэ. Нурхьэлий иджыри 
зэ къыIуихщ, хуищIыжщ кассэри, музыкэ 
иригъауэри, IункIыбзэIухыр бэлътоку фIей гуэрым 
кIуэцIишыхьри и жыпым ирилъхьащ. Хъуэпсэгъуэ 
нур, 216. Бэлътоку фэеплъу къызэптар УIэгъэ 
пщтырым тескъузат. Фэеплъ бэлътоку. «Шум и 
гъуэгу», 59. Псоми ящIэ: хъыджэбзым и бэлътоку 
къыуитакъэ – къыбдэкIуэнущи уэ пщIэнур уэ 
пщIэжын хуейщ. Лъапсэ, 109.

БЭЛЪШЭВИЧ (3). Еплъ бэлшэвыч. [Семэным 
Мэмэт-щIакъуэ жреIэ:] Уэращ бэлъшэвичу 
зыкъыщIезыгъэдзыну зи гугъар. Лъапсэ, 48.

БЭМПIЭН (мэбампIэ) лъэмыI. (12). 1. (6). 
Зэгуэпын, губжьым ихьын. Махуэ къэс и ныбэ 
изу зэи мышхэу жэщым къыкIэлъыкIуэхэм 
ямыгъэжейурэ Нурхьэлий хьэдэм ещхьу 
зэтегъуат, иджы и бампIэр Думэсарэ 
хуиIуатэм и гуапэт. Хъуэпсэгъуэ нур, 149. А 
зи унагъуэбжэр хуэзыщIыжын Мэмэт-щIакъуэ, 
ар гушыIэкIэ хъун, жери къэрэгъулыр бампIэу 
зэгуоуд. Лъапсэ, 51. Жэщым Федя нэщхъей дыдэу 
Гуэщыжь гъуанэм бампIэу дэплът, НэгъуэщI 
Iэджэ хьэдэм хуэдэу Икъухьауэ лъэгум илът. 
«Бдзэжьеящэм ипхъу», 155. 2. (6). Зыгуэрым 
хуэзэшын, щIэбэгын, зыгуэр хуабжьу гум 
къэкIын. Думэсари, илIыкIыным хуэдэу, фIыуэ 
къилъэгъуати [Астемыр], бампIэрт. Хъуэпсэгъуэ 
нур, 160. А пщащэм и цIэр къызжефIэ, ЖесIэнущ 
псори зы псалъэу, СыбампIэ пэтми, сошыIэ, 

ЗыкъезгъэщIэнкъым сыпэплъэу. КъызжефIэ. «Бгы 
лъапэхэм деж», 37. Лу тхьэмыщкIэ цIыкIуи, 
уолъагъу интернатым щIобэмпIыхь. Мазэ ныкъуэ 
щхъуантIэ, 565. 

БЭН (6). Хьэдэр зыдалъхьэ пхъуантэ; 
пхъэмбей. Нэхъ зызыгъэIэтащхьэ къаукIмэ, 
къашэжырти бэлшэвич хьэдэ щIэлъхьэкIэу 
щIалъхьэрт, музыч еуэу, хьэдэр бэн плъыжьым 
дэлъу. Зи лъэрыгъыпс тIыгъа, 532. Пыжьынэ 
бэн ишэри кIуауэ щытащ лIам деж, хьэдэри 
бэным дилъхьэри игъэщIэрэщIэжащ. Лъапсэ, 20. 
Хьэбибэ шэнтщхьэгуэм тетIысхьэжауэ щысщ: – 
КоляскэкIэ къыдашар бэным дэлъу дашыжынщ, – 
жиIэу. Нал къута, 283.

БЭНЭН I (мэбанэ) лъэмыI. (19). Банэ макъ 
игъэIун (хьэм). Хьэблэр къызэщIаIэтауэ 
зэрыгъэкIий макъ къэIурт, хьэхэр банэрт, Думэсарэ 
джэрт, къыдэIэпыкъун хуейуэ. Хъуэпсэгъуэ 
нур, 144. ЩIапIэжь хъумакIуэу къэнауэ Хьэжь, 
гъуэмбым къопщри, къыIуощIэ, КъэкIуам ар 
къоплъыр мыбанэу, Ныбаджэу бгъукIэ хьэр йощIэр. 
Пощтзехьэ пщащэ. «Шум и гъуэгу», 65. Хьэ 
тумэжь цIыкIури жыг щIагъым щIэту мэбанэ, 
йохъу-йолъыр, Iуфэр къежыхь, адакъэри джэдхэри 
зэгуигъэпу. Бабыщыкъуэ адакъэпщ, 476.

БЭНЭН II (мэбанэ) лъэмыI. (5). 1. (3). Зыгуэр 
тебдзэну, къарукIэ ибудыну еныкъуэкъун. Къарур 
сыбанэу мащIэ хъуами, Сраудыну къысфIэмыщI. 
Къуршыщхьэ лъагэр… «Дамыгъэ», 227. 
Къызэрыгъэгубжьа нэужь, бэнэн щIадзэрт [щIалэ 
цIыкIухэм]. Хъуэпсэгъуэ нур, 152. ЛIы ябгэр 
ятэу щыбэнэнум, Щхьэщэ зымыщIу лIы къыхех. 
Бэнэнум. «Батырыбжьэ», 115. 2. (2). Зыгуэрым 
(щхьэхуитыныгъэм, захуагъэм, н.къ.) щIэкъун, 
щIэзэун. Лейм пэщIэувэу щебэнкIэ, КъаукIри 
пхыру къытохуэ, Бий гущIэгъуншэм и нейхэр 
Ди цIыху мин Iэджэм къатохуэ. ЩIым и макъ. 
«Шум и гъуэгу», 38. Къазджэрий и гъусэ мо 
къущхьэ щIалэр зэуащ, бэнащ, советскэм папщIэ 
и щхьэ хилъхьэным тIэкIут къэнар. Мазэ ныкъуэ 
щхъуантIэ, 650.

БЭРАКЪ (22). Зыгуэрым и символу къу 
кIыхьым фIэлъу Iэтауэ зэрахьэ, плъыфэ хэха зиIэ 
щэкI кIапэшхуэ. Адыгэм хэкукъутэ ящIу Тыркум 
щикIыжым уэрэду яусат: Кхъухьым и бэракъыр 
Жьыбгъэм зэрехьэр. Мазэ ныкъуэ щхъуантIэ, 664. 
Бэракъ иныр зыхь лъэпкъ куэдым Къэбэрдейри 
хыдолъагъуэ, А бэракъым дыщэу тхауэ Псалъэ 
тетыр маблэ вагъуэу… Лъэпкъхэм я тыгъэ. 
«Партыр ди пашэу», 64. ЛIыгъэ зезыхьа псоми 
орден къыщратым тхьэ зэхуаIуащ, я ордену хъуар 
я бгъэм хамылъхьэу я бэракъым хаIуу, а бэракъыр 
яIыгъыу адэкIи зэуэну. Лыгъэ, 411.

БЭРЭБАН (2). Еплъ бэрэбанэ. Сосрыкъуэ и 
бэрэбаныр нэхъ ину зэхэпхырт. Мазэ ныкъуэ 
щхъуантIэ, 585. [БырмамытIым шейхым жреIэ:] 
Мыдэ къедаIуэ: фызэуэн хуэдэу зывгъэлъагъуэ, 
фэ зытевгъауэ, фоч вгъауэ, бэрэбан феуэ, 
фызэрыгъэкIий, сэ сщIэ мыгъуэрэ: мыбыхэм зы 
бэлыхьлажьэр къыдащIэнущ жевгъэIэ. ХьэщIэ 
лъапIэ, 405. 

БЭРЭБАНАУЭ (1). Бэрэбанэм еуэ цIыху. 
Iэпщацэ-лъэпщацэу яхэтыр Сосрыкъуэт, арауэ 
къыщIэкIынт а щIалэр бэрэбанауэу оркестрым 
щIыхагъэхьар. Мазэ ныкъуэ щхъуантIэ, 549. 

БЭРЭБАНЭ (7). ЗытеуIуэ музыкэ Iэмэпсымэ. 
Сосрыкъуэ абы хуэдизу егугъуу бэрэбанэм еуэрти, 
музыки зэхыуигъэхыртэкъым. Мазэ ныкъуэ 
щхъуантIэ, 549. Сосрыкъуэ бэрэбанэжьыр 
къищтауэ «бым-бым» жиIэу еуэрт. Мазэ ныкъуэ 
щхъуантIэ, 559.

БЭРЭЖЬЕЙ (1). Жыг лъэпкъщ, джэдхъурсанэм 
ещхьу пыкIэ иIэу, лъэдийм кумылэ ин, тыншу 
къипх хъууэ иIэу. Выфэм къыхэщIыкIауэ 
гуэншэрыкъитI, фIыцIабзэу бэрэжьейкIэ иIэжауэ, 
IэкIуэлъакIуэу Iуэтауэ, вакъэ лъэпсыр уи лъэдийм 
къепшэкI хъуну кIыхьу къыщритым [Бэкъан], 
фызым жиIащ: – Мастэпэбдзищ тескъутащ. 
Къалэн, 426.

БЭРЗЭДЖ (4). УнэцIэщ. Дэфэрэдж «Бэрзэджхэ 
япхъу» жеIэри и нысэ цIыкIур и псэм хэлъми 
химыхыну елъагъу. Лъапсэ, 119.

БЭРМАМЫТ (1). IуащхьэцIэщ, къущхьэхъумкIэ 
щыIэщ. Мес Казбек щыгъщ уэс щIакIуэ, И аузхэм 
щоблэ дыгъэр, ФIыгъуэ Iэджэм я хъумакIуэщ 
Бэрмамыту фIым щыгугъыр, ЯкIэлъоплъыр Iэщу 
дгъэхъум, Ебж мычэму IэщIэвыщIэр. Бгы собранэ. 
«Партыр ди пашэу», 79.

БЭТЭГЪЭ (8). КъуажэцIэщ. ЛафкIэтетым и 
цIыхугъэу Бэтэгъэ къуажэм АбдулкIэ еджэу къэжэр 
щIалэ гуэр дэст. Хъуэпсэгъуэ нур, 142. Иналрэ 
Къазджэрийрэ жэщыбгым нэсащ Бэтэгъэ, отряд 
ин я гъусэу. Мазэ ныкъуэ щхъуантIэ, 621.

БЭТЭГЪЭ ИПЩЭ (1). КъуажэцIэщ. 
Залымджэрий пэщIэхуэри къурмэну фIигъэж 
пэтрэ къыIэщIахыжауэ щытащ жаIэу Бэтэгъэ 
Ипщэ зэгуэр къыщыхъугъар я гум къагъэкIыжырт. 
Мазэ ныкъуэ щхъуантIэ, 517.

БЭТОКЪУЭ (38). ЦIыхухъуцIэщ. 
Щхьэлмывэкъуэ делегатхэм аргуэру ялъэгъуащ 
а цIыху зэхэтым Бэтокъуэ къру лъакъуэ 
къахэпIиикIыу. Хъуэпсэгъуэ нур, 322. – Къэзакъми 
нып гуэр яIэу къыщIэкIынщ, – жиIэри Бэтокъуэ 
щигъэтыжащ. Хъуэпсэгъуэ нур, 250.

БЭУАПIЭ (18). Узэрыбэуэн Iэмал, хэкIыпIэ, 
зэман. [Iузизэ:] – Зэ закъуэ мыгъуэ, зэ закъуэпцIий 
мыгъуэ сывгъэбауэ… хьэжы, умуслъымэнщ… 
сызэрылъыр мащэщ… а зы бэуапIэ закъуэ мыгъуэ… 
Хъуэпсэгъуэ нур, 74. КIыфIщ икIи бэуапIэ иIэкъым 
[щIыунэм]. Нал къута, 244.

◊ БэуапIэ къемытын (11). 1. (5). 
Земыгъэгъэпсэхун, мыгъэтыншын. Аннэ 
Павловнэ бэуапIэ къезэзымытар къопэзэзэхри 
щытщ, си нитIыр абы зэрытенам гу лъитауэ. 
Лъапсэ, 11. Абы нэмыщIу, сызыхэтым я 
пIалъэ сощIэ: пхуэгъэшынэмэ, къодэIуэнущ, 
пхуэмыгъэшынэрэ – уи пщэм къыдэтIысхьэнущ, 
бэуапIэ къуамыту. ХьэщIэ лъапIэ, 407. ПцIы 
хэлътэкъым, Лу и пащхьэм къихутауэ бэуапIэ 
къезымытыр Жыраслъэнт. Мазэ ныкъуэ 
щхъуантIэ, 594. Зэадэзэкъуэ ягъэкIуэдахэм ящыщ 
зы къэкIуэж хъужыкъуэмэ, бэуапIэ къуатынкъым 

[жеIэр игукIэ Къарэ лъашэ]. Нэгъуху, 35. 2. (6). 
Мыгъэбэуэн, бэуэныр къыпиубыдын. Данэ цIыкIу 
и тхьэмбылыр иубыдащи, бэуапIэ къритыркъым. 
Нал къута, 277. Ауэ унэм къекIуэлIэжакъэ – 
щхьэгъубжищри Iуах, армырамэ лэчымэм бэуапIэ 
къуитыркъым. Лэчымэ, 392. Iузизэ и щIыфэм 
мащIэ-мащIэурэ выфэр кIэрыпщIэрт, лъымэ, 
ебзымэ фэм къыкIэрихырти, щхьэр игъэуназэрт, 
бэуапIэ иритыртэкъым. Хъуэпсэгъуэ нур, 73. 
БэуапIэ мыгъуэтын (5). Убэуэну Iэмал 
уимыIэн. Астемыр бэуапIэ имыгъуэту щылът, 
хущхъуэмэри уэIэгъэмэри – псори зы хъужауэ 
жьы узэрыбэуэн вагоным къимынэжа хуэдэт. 
Хъуэпсэгъуэ нур, 171. Шэщыр хуабэ хъуат, 
шэщыбжэр Iуха пэтми, цIыхухэр къызэщIэплъат, 
бэуапIэ ямыгъуэту. Мазэ ныкъуэ щхъуантIэ, 661. 
КIэртIоф уэздыгъэ къызыхащIыкI стеорин 
кхъухьым илъауэ къыщIэкIынти, мэ Iей кърихырт, 
бэуапIэ умыгъуэту. Лъапсэ, 39. 

БЭУЭБЭПЩЭН (мэбэуэбапщэ) лъэмыI. 
(1). БауэкIэщI хъун (зэрешам, зыгуэр 
къызэрытехьэлъэм къыхэкIыу). Абдежым 
щыщIэдзауэ Вындым цIыхур «Мэмэт-щIакъуэкIэ» 
къеджэ хъуащ, ныбэфышхуэу, бэуэбапщэу къекIухь, 
и ныбэр, шэрхъ щIэбгъэувэн хуэдизу, къехуэхауэ. 
Лъапсэ, 46.

БЭУЭКIЭ (1). Зэрыбауэ щIыкIэ. Ди гущхьэм и 
гъунэгъу дыдэу тIыгъа ди зауэлIым ящремыгъупщэ 
ди бэуэкIэр, ди гум и къеуэкIэр. 

БЭУЭН (мэбауэ) лъэмыI. (24). Хьэуа 
жьэдэшэурэ къыжьэдегъэхужын. Ди гуауэщхьэуэр 
кIуэдауэ, Ди гум жьы дихуу добауэ. Россие. «Мывэ 
хуабэ», 95. Къум джафэм и махуэр Дыгъэпсу 
хуабейщ, Бэуэни слъэмыкIыу Лыгъаем щIыр ес… 
ЗэныбжьэгъуитI. «Шум и гъуэгу», 32. Псори 
щым хъуащ, анестизиологым жиIэр зэхыбохыр: 
«бауэ, тIысэ», «ину жьыр зыжьэдэшэ», «иджыри 
зыжьэдэшэ». Лъапсэ, 20.

БЭШЭЧ (4). Куэд зи фэ дэзыгъэхуэф, куэд 
зыхуэхь. Хэт нэхъапэ къэгумэщIэн, хэт нэхъ 
бэшэч, хэт нэхъ тэмакъкIыхь, жаIэу арат 
Нахъуэрэ Чачэрэ зэрызэныкъуэкъур, зэрызэпеуэр. 
Мазэ ныкъуэ щхъуантIэ, 509. Карабахышым хуэдэу 
бэшэчт, лъэрызехьэт, тыркушым и фIалъэм 
хуэдэу Щэулэхъу и фIалъэри быдэт – мывэ къурш 
хуэзакIэ къигъэзэнутэкъым. Нал къута, 265. Шым 
ещхьу губзыгъэрэ шыдым ещхьу бэшэчу армырауэ 
пIэрэ кхъухь иригъэщIыну и щхьэм къыщIихьар 
[къыдырым]? Кхъухь пхэнж, 500.

БЭШЭЧАГЪ (1). Бэшэчу щытыныгъэ. 
Зэрыхъуами еплъ: Лу школым кIуэжын хуейщи, 
справкэм поплъэ, Нахъуэрэ Чачэрэ зэбгъэдэсу 
нэху ягъэщащ, тIуми псалъэ жаIэркъым, щымщ, 
нэхъыбэрэ щысыфыр тлъагъункъэ, жаIэу 
бэшэчагъкIэ зэпоуэ. Мазэ ныкъуэ щхъуантIэ, 503.

БЭЩМАКЪ (1). Вакъэ лIэужьыгъуэщ, 
пхъэ лъэгу щIэту. Сэри Хъуэжэ и бэщмакъыу 
унэм зыкъизнэну си мураду гу къыщыслъитэм, 
цIыхубзыр гъуэлъыпIэ закъуэмкIэ плъэри, 
жиIащ: – ГъуэлъыпIэ закъуэщ сиIэр, армыхъумэ 
укъэзгъэнэнт. МелыIыч, 442.

БЭЯУН (мэбэяу) лъэмыI. (5). УвыIэн, щыгъэтын. 
[Старшынэм:] фыбэяут. Хъуэпсэгъуэ нур, 174. – 
Зэ бэяу уэри, – жиIащ Исхьэкъ, и псалъэр имыухауэ. 
Мазэ ныкъуэ щхъуантIэ, 658.

БЭIУТIЭIУНШЭУ (3). нареч. КъыщымыщIIауэ, 
зэраныгъэншэу. «Тхьэм укъихьыжтэм 
бэIутIэIуншэу», – Ар нэмэзыбзэу къибж зэпытт 
[анэм]. УцIыкIуу уи гум ибубыдэр. «Вагъуэ 
махуэ», 83. [Хьэбибэ и къуэ Албиян щхьэкIэ:] 
Алыхьым бэIутIэIуншэу къысхуихьыж. Нал 
къута, 226. [Мэмэт-щIакъуэ хъуахъуэу:] – 
Дыгуп дыгъэл, жыпIэмэ, дыгуп дыгъэлщ, итIани, 
акъыли жыIэ, напи жыIэ, нэмыси – псомкIи 
щапхъэ зытетхыж ди пашэр куэдрэ ди 

м тетыну ди гуапэщ. Лъапсэ, 80.
БГЭН (мабгэ) лъэмыI. (2). Гыбзэ жыIэн. Алимщ 

сэ си цIэр, сыадыгэщ, НэхъыфI зэмани сэ сымыщIэ, 
Бэлыхь къыстехуэм, зэи сымыбгэ. Зыгуэрым 
жиIэм семыдаIуэу. «Мывэ хуабэ», 152. – Умыбгэ 
апхуэдэу, – жиIэри Мусэ къэгузэвауэ фызым 
къыпежьащ, игъэсабырыжын и хьисэпу, арщхьэкIэ 
Дисэ пхуэувыIэнт? Хъуэпсэгъуэ нур, 103.

БГЫ I (243). 1. (161). ЩIылъэм хэIэтыкIа 
лъагапIэ. Нэмыцэр хэкум къихьауэ Хъыбар 
щыхуахьым лIы ябгэм Бгым къыщегъуэтыр 
гъэпщкIупIэ. «Адэ», 137. Къру щIыкIэу зэлъэужьу 
Мэкъу пыдупшIу бгым дыкъох, Жьыбгъэр 
къепщэм гум зиужьу Аргъынэшхуэр къыдохьэх. 
Мэкъуауэ. «ЩIалэгъуэ щIыналъэ», 46. Тыркум и 
щIыналъэр кIуэ пэтми нэхъ жыжьэ хъурт, уафэ 
лъащIэм бгы щIыху тIэкIу щIэплъагъуэр мащIэ-
мащIэурэ тенджызым щIихъумэрт. Мазэ ныкъуэ 
щхъуантIэ, 667. 2. (82). плъыф. Бгым ехьэлIа, епха. 
Бгы лъагъуэм мафIэр къыщIэнау, КъэткIуам и 
бжыгъэр лъыкIэ дыбжырт, ТкIун хуейм и мардэу 
дэ хуэтщIар Бгы щыгу дихьэжырт, мынэгъуэщIт. 
ТекIуэныгъэ. «Шум и гъуэгу», 5. Бгы бгъуэнщIагъым 
щигъэпщкIуауэ Дэшхуэу иIэщ зы къэп ныкъуэ, 
Хьэлыгъу гъури зэгъэкIуауэ ИIэу щIалэр сыт 
хуэныкъуэ! «Тисей», 490. Псы къыщIэжыр занщIэу 
макIуэ, Бгы дурэшым дэмыкIуадэу. Псыкъелъэ. 
«Партыр ди пашэу», 93. 

◊ Бгыр къыгуэгъэун (1). Iуэхум егъэлеин, 
къуацэкIэ хэуэн. [Степан Ильич:] Инал бгыр 
къыщыгуигъэу къэхъункIи мэхъу. Мазэ ныкъуэ 
щхъуантIэ, 543.

БГЫ ДЖАБЭ (15). Бгым ибгъу, бгы нэкIу. 
Бгы джабэм псы лъагъуэ дапщэ къехми тыншу 
уолъагъу. Щынэхужьыкъуэ, 53. Усэм хуэдгъадэу 
мэкъу аргъынэр Бгы джабэм кусэу щыпаупщI. 
Мэкъуауэ. «Дамыгъэ», 233. Жыжьэу уплъэмэ, бгы 
джабэм мэлыхъуэ пщыIэ кIэрыту уолъагъу. Нал 
къута, 270.

БГЫ ЖЬЭГЪУ (2). Бгы лъапэ, лъабжьэ. 
Укъэгубжьауэ ущыкIуэм, Гъыбзэр уогъэшыр уи 
щхьэкIуэу, Бгы жьэгъу щIыIэжьхэм ущIэту, 
Хышхуэм ухохуэр уэ хуиту. Кавказым и уэрэд. 
«Бгы лъапэхэм деж», 98. 

БГЫ ЛЪАБЖЬЭ (3). Бгым и щIагъ, и лъапэ. 
Бгы лъабжьэм къэкъуалъэу Чопракъыпс щожэх, зэм 
бгъуэнщIагъым щIокIуадэр, зэми бгым, нэпкъым 

йоуэкI. Нал къута, 299. Бгы лъабжьэ дыдэу щIы 
захуэм Турбинэ ину щытщIахэм Псыр метр 
щэщIкIэ къохуэхыр, Хуабжьу къарукIэ жьэхохуэр. 
Кавказым и уэрэд. «Бгы лъапэхэм деж», 98.

БГЫ ЛЪАПЭ (6). Бгы щIагъ, бгым и щIэдзапIэ. 
И щIалэм и фэ ириплъу, Илъагъумэ, хъууэ 
нэщхъыфIэ, Зы хъыджэбз гуакIуи мыжыжьэу 
Бгыжь лъапэм дежым щопсэур. «Адэ», 130. Пасэ 
зэманым а къуажэм дэсыр щхьэл мывэкIэ Iэзэу 
щытащ, ищхьэкIэ удэкIмэ, щхьэл мывэ гъуэзэджэ 
къызыхэпх хъуну мывэр гъунэжу бгъуэтырт, е бгы 
лъапэм деж щылъу, е псым кърихьэхауэ псыхъуэм 
дэлъу. Хъуэпсэгъуэ нур, 49. 

БГЫ НЭПКЪ (9). Бгым и нэз задэ, щыхупIэ. 
А куэбжэм унэсын щхьэкIэ, бгъуэнщIагъ защIэкIэ 
зыкъом пкIун хуейщ, бгы нэпкъ лъагэм ущхьэщыту. 
Нал къута, 253. ЯщIыр щхьэщэ бгы нэпкъ задэм, 
ЯIэр ящIыр жыгыу Iутым, Удз гъэгъахэм псыр 
щIолъадэ, Жыг лъабжьэжьхэр егъэщIытэр. Псыр 
шы щхъуантIэм тесу мажэр. «Мывэ хуабэ», 208. 

БГЫ II (2). ЦIыху Iэпкълъэпкъым и нэхъ 
псыгъуапIэу бгъэмрэ шхужьымрэ я зэхуакур. 
Сэтэней ябгэу Зи бгыр псыгъуабзэр Зэгуэп 
мардэншэм КъызэщIегъаплъэ… «ЩIалэгъуэ 
щIыналъэ», 424. Азизэ тхьэмыщкIэм и бгым къэс 
псы мылым хэтщи, шкIэ кърихьэхыр къеубыдри 
псы Iуфэм Iутым кърет. Щынэхужьыкъуэ, 54. 

БГЫНЭЖЫН (ебгынэж) лъэI. (2). IэщIыб 
щIыпэн, хыфIэдзэпэн. Джэд фермэ ябгынэжам 
пщэфIапIэу яIам и плIанэпэ зырызым ди пIэр 
дэтщIыхьауэ догъуэлъыж. МелыIыч, 457. Иджы 
а псы щхьэлыр хьэжэжыртэкъым, хэкужь 
ябгынэжам хуэдэт. Хъуэпсэгъуэ нур, 301. 

БГЫНЭН (ебгынэ) лъэI. (26). IэщIыб щIын, 
хыфIэдзэн. Губгъуэ щхъуантIэм пыIэр къинэу 
Хэт щIыналъэр зыбгынар? Губгъуэ щхъуантIэм 
пыIэр къинэу… «Батырыбжьэ», 10. Зэ укъакIуэу 
ухьэщIамэ, Уигу идэнкъым дубгынэн, Ныбжьэгъугъэ 
гур щыщIамэ, Налшык гъуэгукIэ къэбгъэзэнщ. 
Фыкъеблагъэ, хьэщIэ. «Партыр ди пашэу», 101. 
[Инус Астемыр къыжреIэ:] – Мэжджытым кIуэнри 
убгынаи, Алыхьым къибгынэн! 

БГЫКЪУ (14). 1. (13). Унащхьэр щIиIыгъэу 
блыныщхьэм зэпрыууэ къытелъ пхъэ гъум кIыхь. 
Колхоз пхъащIэм Унэ схуащIу Бгыкъухэр дахэу 
яухъуэнщI. Уэрэд. «ЩIалэгъуэ щIыналъэ», 52. 
ЩIалэ цIыкIухэр, лъэуейм дэлъеижа джэдым хуэдэу, 
шэщ бгыкъум тезт, я лъакъуэ гъур цIыкIухэр 
къелэлэхыу. Мазэ ныкъуэ щхъуантIэ, 661. 
Бгыкъухэр есри, хъуаскIэр лъейуэ, Къытощахэ 
унэм Iейуэ. «Тисей», 485. 2. (1). Пкъо хэтIаитIым 
я щхьэм зэпрыууэ къытелъ пхъэ гъум кIыхь 
(кхъуейплъыжькIэрыщIэм, хъыринэм, н.къ. я 
зы Iыхьэщ). Хъыджэбзхэр а щIалэм еплъырт 
яфIэгъэщIэгъуэну, модрейри къыпыгуфIыкIыу, 
и дзэлыфэ тIауэ, къыпичынур имыщIэу 
кхъуейплъыжькIэрыщIэм еплъырт, и Iэ лъэныкъуэр 
бгыкъум иришэкIауэ, адрей Iэ лъэныкъуэмкIэ 
хьэпшып цIыкIухэр зэблидзу. Хъуэпсэгъуэ нур, 99.

БГЫПЭ (3). Бгым и гъунэ, и нэз. Дадий и 
нитIым нэпс щIэзми, И закъуэ бгыпэм ар тету, 

ЕIэтри и Iэр щэху дыдэу, «Гъуэгу махуэ», жеIэ 
кIэлъыплъу [и къуэм]. «Адэ», 144. Бгыпэм дежи мес 
щагъэIуу Жьым и макъхэр зэIэпех, Дэнэ къуапи ар 
къыщыIуу Губгъуэм итым ар зэхех. «Бдзэжьеящэм 
ипхъу», 152.

БГЫРЫПХ (28). Бгыр зэрыщIапхэ (фэм, 
щэкIым, гъущIыкIэм къыхэщIыкIауэ). Инус 
хьэжым къыщIэнауэ Нурхьэлий бгырыпх 
фIыцIэжь гуэр щIэпхат. Хъуэпсэгъуэ нур, 217. 
ЛIы гъумыжьыр бауэбапщэу шым къемыпсыхыу 
къещэтэхащ, и ныбэр бгырыпх бгъуэшхуэкIэ 
щIэкъузауэ. Нал къута, 250. Псом япэ итыр 
ныбэфыжь гуэрт, и хьэжы ферсыр и щхьэшхуэм 
Iэпэм фIэлъ Iэпхъуалъэм ещхьу фIэIуауэ, бгырыпх 
хужь инри щэнейкIэ къешэкIауэ и ныбэр щIиIыгъэу. 
Лъапсэ, 36. 

БГЫРЫС (7). 1. (2). Къуршым, бгылъэ щIыпIэм 
щыпсэу цIыху. Зэгуэр ди щIыпIэм укъыщахум, 
А лейр пащтыхьым фIэмыкуэдт, Абы уапищIри 
цIыху зэрахуэм, жиIат: «УздэкIуэм ущыкIуэд, Псым 
и кууупIэм ухрехуэ, Бгырысхэм я шэр къыптрехуэ!». 
Лермонтов. «Мывэ хуабэ», 85. Бгырысхэм жаIэу 
сощIэ тхыдэ, Блэм цIыхур дэнэ щыхуэзами 
(Имыхуу си гум илъщ ар быдэу) КъоувыIэр дыгъэр 
уэгум къиплъу. Дыгъэр къепсын папщIэ. «Шум и 
гъуэгу», 56. 2. (1). плъыф. Бгырысым ей, абы епха, 
ехьэлIа. Мазитху гупсысэм ихьащи, И щхьэцыр 
тхъуауэ гум хощI, IэщIэлъ тхылъымпIэу шыхьари 
Бгырыс жыр къамэу къысфIощI. Пушкиныр 1941 
гъэм и ноябрым. «Шум и гъуэгу», 35. 3. (4). Бгыхэм 
ехьэлIа, епха, ахэр зи псэупIэ. Пшагъуэ гуэрэным 
щIиуфауэ Бгырыс си къуажэр къуэм къэнащ, Мы 
бгыщхьэм дыгъэр уфэфауэ Мыл гъуджэм нуркIэ 
теуващ. Бгыщхьэ. «ЩIалэгъуэ щIыналъэ», 11. 
Бгырыс бгъэ хужьу зэм лъагэу Щоуфэразэ уэгу 
щхъуантIэм, Зэм бгыщхьэ щIыIэм щыпагэу 
Къызоджэр ахэр макъ жьгърукIэ. Си стиххэм гъэру 
саIыгъщ. «Шум и гъуэгу», 116. 

БГЫХУ (1). Мывэсэхуу зэхэлъ бгы. Бгыху 
зэкIэлъыкIуэм я щIагъым Псыр къыщыкъуалъэу 
къожэх, Толъкъуну жанхэм бгы къуагъым Я макъыр 
жьым зэIэпах. Гъатхэ. «Бгы лъапэхэм деж», 109. 

БГЫЩХЬЭ (49). 1. (38). Бгым и щыгу, и нэхъ 
лъагапIэ. Къуршыр дахэщ, бгыщхьэм бжей жыг 
зэрамыщIэжхэр тезу тетщ. Нал къута, 299. Мо 
Кремль лъэщым и вагъуитхум Сеплъыну бгыщхьэм 
сыкъыщыплъэрт. Сэлэт сэлам. «Шум и гъуэгу», 7. 
Я лъагапIэм зэIэпашэу Мылыр бгыщхьэм 
пхутемыкI, Уэрэ дэрэ шурэ лъэсрэ Дякум дэту 
тхудэмыкI. Дыгъэр мазэм и гъусамэ... «Вагъуэ 
махуэ», 369. 2. (11). плъыф. Бгыщхьэм епха, 
теухуа. АузитIым къыдэжауэ, Ди Шэрэджи месыр 
пIащIэу, И нэхъыбэр бгыщхьэ гуэлым къыхишами, 
псы и мащIэщ. Терек. «Партыр ди пашэу», 116. 
Дотх тхылъымпIэу дэ хужьыбзэр, Ар къабзабзэу 
бгыщхьэ уэсщ. ТхылъымпIэ. «Батырыбжьэ», 71. 
Пшэ ерыщхэм щIауфауэ Бгыщхьэ мэзхэр 
зэщIэмыкIуэ. «Тисей», 491.

БГЪАФЭ (5). Бгъэгу, бгъэ щIыIу. Зы фыз гуэрым, 
джэдкъуртыр джэджьейм зэрытесым ещхьу, 
сабиищ и бгъафэм щIигъэгъуэлъхьауэ щыст… 

Хъуэпсэгъуэ нур, 284. Пшэ къуацэ фIыцIэм я 
бгъафэм Бгы къуапэ щхъуэжьхэр къыщIоплъ. 
Бгыхэр. «Бгы лъапэхэм деж», 36. Лъэпщ и 
IэщIагъэщ си адэр, Сэтэней дахэм и бгъафэм 
ЗыгъэпсэхупIэу сохъуапсэ. Нарт уэрэд. «Шум и 
гъуэгу», 86.

БГЪЭ I (49). 1. (38). Къуалэбзу пIащэ лIэужьыгъуэ. 
А бжэндэхъум Нурхьэлий къигъэшынат: бгъэ 
фIыцIэшхуэ къытеуа къыфIэщIри къэмэх пэтащ. 
Хъуэпсэгъуэ нур, 230. Сэ къуршым сихьэм, 
бгъэм сахэту, Си щIакIуэ фIыцIэр мэхъур дамэ, 
СалъоIэсыфыр ягу згъэзагъэу, Пэжым и лIыкIуэ 
даубыдамэ. Шу пхъашэ. «Щхьэлыкъуэ», 373. Си 
джэдыкIэр бгъэм кIэщIэздзэу Бгъэ къришмэ, куэд 
слъэкIынщ, ЖиIэу къанжэр щыгугъами, Бгъэ бзу 
лъэпкъым къахэкIынт? Къанжэ. «Дамыгъэ», 90. 
2. (11). Бгъэм ей, епха, ехьэлIа. Филъ фыщымысхьу, 
си бынхэ, Бгъэ абгъуэр благъуэм щыфхъумэ, Фхъумэ 
фи щIыхьыр, фи напэр, Фи адэжь и унэ нэгъунэ. 
ЩIым и макъ. «Шум и гъуэгу», 38. [Бабыщыкъуэ 
адакъэпщ] дэплъейри зы абгъуэшхуэ жыг щхьэкIэ 
дыдэм фIэлъу щилъагъум, и гум къэкIащ: сэ уафэм 
щысщIэн щыIэу къыщIэкIынкъым, мо абгъуэм бгъэ 
джэдыкIэ илъмэ, сытегъуэлъхьэнщи, бгъэ шыр 
къисшынщ, си Iуэхущ итIанэ адакъэ хужь яфыщIу 
яшхыжам нэхърэ нэхъ цIэрыIуэ сымыхъумэ, жиIэу. 
Бабыщыкъуэ адакъэпщ, 493.

☐ Бгъэр куэдрэ уэмэ, и дамэр мэкъутэ 
( 1 ) .  З э р а н ы г ъ э  з ы щ I э м ,  г у в а - щ I э х а м и , 
къыщIэкIуэркъым, жыхуиIэщ. Нахъуэ 
ирекъутэкI: – Бгъэр куэдрэ уэмэ, и дамэр мэкъутэ, 
жи. Мазэ ныкъуэ щхъуантIэ, 647. Бгъэжьыр уи 
пашэм, къуршым урешэ, къуанщΙэр уи пашэм 
Ιейм ухуешэ (1). ПашэфI уиIэмэ уи Iуэхухэр 
докIуей, йофIакIуэ. Бгъэжьыр уи пашэм къуршым 
урешэ, къуанщIэр уи па

БГЪЭ АНЭ (1). Шыр зыщIэс бгъэ. Зи шыр бгъэ 
анэу зыхъумэжыр И абгъуэм жыжьэу пхуIумыкI. 
Дунейм и пIалъэ. «Батырыбжьэ», 19.

БГЪЭ ШЫР (7). Бгъэ щIэжьей, балигъ мыхъуа 
бгъэ. Бгъэшхуэ шырым Iэджэ къолъэтыхь, Хуэхъу 
си дахэу жыжьэм сэламыхь. Бгъэ шыр. «Партыр 
ди пашэу», 68. Гуэбэнэчыр щыгъыу плъагъум 
[Хьэкурынэ], Ещхьщ бгъэ шыру мылъэтэфым. 
«Тисей», 501.

БГЪЭ II (16). 1. (14). Iэпкълъэпкъым щыщу 
ныбащхьэм къыщыщIэдзауэ пщэм нэс. Биишэ 
си бгъэм пхылъэтау Щытами, шэми сыкъелащ. 
Фэеплъ бэлътоку. «Шум и гъуэгу», 59. Апчарэ и 
тхьэкIумэр триубыдэрт Азизэ и бгъэми едаIуэрт. 
Щынэхужьыкъуэ, 55. ЛIыгъэ зезыхьэ псоми орден 
къыщратым тхьэ зэхуаIуащ, я ордену хъуар я 
бгъэм хамылъхьэу я бэракъым хаIуу, а бэракъыр 
яIыгъыу адэкIи зэуэну. Лыгъэ, 411. 2. (1). Быдз. Фыз 
сабийхэр зи бгъэ щIэсым Я гъы макъым гур ирахыр. 
«Тисей», 484. 3. (1). Щыгъыным и гупэ Iыхьэу 
пщэм и щIагъкIэ щыIэр. Сэид щыгъ цеищхъуэм и 
бгъэр пхатэкъыми, къэптал щIыхур къыщIэщырт, 
и бгырыпхым тет метхэр дыщэпскIэ лат. 
Хъуэпсэгъуэ нур, 79.

◊ [И] бгъэм еуэжын (1). Зэныкъуэкъужын, и 
щхьэр фIиудыжын. Къазджэрий и гур кIуэдыпат: 
сэ сызыщыгугъа, мыр къызэрыщIэкIа, жиIэу и 
бгъэгум еуэж щхьэкIэ, ней Iэмал. Мазэ ныкъуэ 
щхъуантIэ, 664. Хъуэпсэгъуэ нур, 136. Бгъэр 
къигъэкIын (2). ЗыгъэщIэгъуэн, зыгъэбэлыхьын. 
Мысост игъащIэми аращ, и бгъэр къригъэкIыу 
дунейм тетщ. Нал къута, 289.

БГЪЭ III (1). плъыф. Псэф мыхъуу къэна. 
[Мысост жиIэу:] – къызумытрэ [си пщIэр], уи 
жэмыр бгъэуэ къэнащ. Щынэхужьыкъуэ, 11.

БГЪЭГУ (14). Бгъафэ. Саният, нэхъри 
къэгумэщIауэ, псалъи жимыIэу, и щхьэр Къазджэрий 
и бгъэгум къригъэщIауэ, хьэзыр Iупэхухэм IэпэкIэ 
епэщэщырт… Мазэ ныкъуэ щхъуантIэ, 668. Шы 
къарэ лъэ псыгъуэ фэкъушхуэм и бгъэгу иным 
бгъэрыщIэ дахэр илъу, къафэу фIэкIа умыщIэну, и 
щхьэр

◊ Бгъэгум еуэжын (2). Зыгуэрым хущIегъуэжын, 
зыгуэр узэрыхуейм хуэдэу зэрымыхъуар уигу 
къеуэн; щхьэр зыфIэудыжын. Къазджэрий и гур 
кIуэдыпат: сэ сызыщыгугъа, мыр къызэрыщIэкIа, 
жиIэу и бгъэгум еуэж щхьэкIэ, нейIэмал. Мазэ 
ныкъуэ щхъуантIэ, 664.

БГЪЭДЭГЪЭГЪУЭЛЪХЬЭН (бгъэдогъуалъхьэ) 
лъэмыI. (1). Зыгуэр зыгуэрым ибгъукIэ 
гъэгъуэлъын. Адыгэм тхылъ сыт яIэу щымытами, 
куэд къагъэгъуэгурыкIуащ, Iэджэми гу лъатащ, уз, 
уIэгъэ гъэхъужынкIи зыщыгъуазэу, зыхащIыкIыу 
щытар мащIэкъым, урикъуни цIыхур фэрэкI 
мыхъун щхьэкIэ яхузэфIэкIыу щытам: сабий фэрэкI 
хъуам бгъэдагъэгъуалъхьэрт лажьэ зимыIэ сабийри, 
фэрэкIыр мащIэ тIэкIуу кърагъэуалIэрти, езыр-
езыру хъужырт, иммунитет игъуэтырти, псэуху 
фэрэкI хъужыртэкъым. Лъапсэ, 29. 

БГЪЭДЭГЪЭКIУЭТЭН (бгъэдокIуатэ) лъэмыI.
(1). Зыгуэр зыгуэрым ибгъукIэ гъунэгъу хуэщIын. 
И шэнтщхьэгуэр гъунэгъуу бгъэдэгъэкIуэтауэ, 
нэмэзыбзэр щэхуу къибжурэ сымаджэм 
зытришащIэрти епщэрт, Iупэр хьэлыгъуанэм ещхьу 
хъурей ищIырт [Чачэ]. 

БГЪЭДЭГЪЭСЫН (бгъэдегъэс) лъэI. (1). 
Зыгуэр зыгуэрым и гъунэгъуу щыгъэсын. Ар дыдэр 
Астемыр жиIа нэужь, Елдари къыщIигъуащ: –
Езым и къуитIыр электрическэ уэздыгъэм 
бгъэдигъэсщ, советскэ школым иритауэ. Мазэ 
ныкъуэ щхъуантIэ, 541.

БГЪЭДЭГЪЭУВЭН (бгъэдегъэувэ) лъэI. (2). 
Зыгуэр зыгуэрым и гъунэгъуу гъэувын. 
ГъуэлъыпIэм шэнтщхьэгуэр бгъэдызогъэувэри 
сыбгъэдотIысхьэ, и натIэм Iэ дызолъэ[сымаджэм]. 
Лъапсэ, 27. Орден къомыр зыхэIуа бэракъым 
хъумакIуэ бгъэдигъэуващ, [Къэрэмырзэм] цIыхури 
гъущIри зыхьа мафIэм къызэрелар фIэгъэщIэгъуэну. 
Лыгъэ, 413. 

 

теIэбащ. Нал къута, 239. 

БГЪЭДЭКIЫН (бгъэдокI) лъэI. (4). Зыгуэрым 

пыIукIын. Джэдхэр Джэлил бгъэдэмыкIыу, чэзууэ 
шхын къыхуахьурэ ягъэшхащ, адакъэм и уIэгъэр 
хъужыху. Бабыщыкъуэ адакъэпщ, 480.

БГЪЭДЭКIУЭТЭН (бгъэдокIуатэ) лъэмыI. (2). 
Зыгуэрым и гъунэгъуу кIуэтэн. Ар алъпышым 
къыхуеIуатэ, ЩIалэр и шым бгъэдокIуатэ. 
«Елбэздыкъуэ», 8. Мес танк гуэрым зигъэбгъунлъэу 
А члисэм бгъэдокIуатэ… «Бдзэжьеящэм ипхъу», 
163.

БГЪЭДЭЛЪЭДЭН (бгъэдолъадэ) лъэмыI. (14). 
Жэурэ зыгуэрым гъунэгъу зыхуэщIын. Елдар 
бжэм бгъэдэлъадэри уващ, Саримэ зыщIэс унэм 
Дисэ щIимыгъэхьэну. Хъуэпсэгъуэ нур, 137. И 
пхъур гъыуэ бгъэдолъадэ, ЛIыжьым и щхьэм Iэ 
худелъэ: – Си адэ, жыIэт къыпщыщIахэр, си адэ! 
«Бдзэжьеящэм ипхъу», 150. Апчарэ зеплъыхь, 
адкIэ-мыдкIэ мажэ, сабий зи гъусэ фыз илъагъумэ, 
бгъэдолъадэ. Нал къута, 217.

БГЪЭДЭЛЪЫН (бгъэдэлъщ) лъэмыI. (16). 
1. (2). Зыгуэрым и гъунэгъуу зыгуэр щылъын. 
ЩIакIуэ фIыцIэ инхэр яшыхьри тетIысхьэпIэ 
папщIэу Iэнэхэм кърагъэтIылъэкIауэ бгъэдэлът. 
Хъуэпсэгъуэ нур, 58. СтIолым телефон фIыцIэжь 
тетщи, сезыджа лIыр тхьэм ещIэ зэпсалъэу 
зи псалъэ зэпыча хъуар – трубкэу телефоным 
бгъэдэлъар къещтэри жеIэ: «КъакIуэ икIэщIыпIэкIэ, 
укъызэрысу сынопсэлъэнщ…» МелыIыч, 459. 2. (14). 
Зыгуэрым зыгуэр IэщIэлъын. Къазджэрий уасэкIэ 
хъыджэбзыр и дэлъху нэхъыжьым къыIихыфыну 
къару лъэпкъ бгъэдэлътэкъым, епхьэжьэнуи 
хъунутэкъым – хамэ къэралт. Мазэ ныкъуэ 
щхъуантIэ, 667. Пашэ Мурат бгъэдэлъ мылъку 
тIэкIури судым щыIихым, Елдар ишхыни сыти 
къыхуэнатэкъым, шы, жэм сытхэр Щэрданхэ 
ялъысащ. Хъуэпсэгъуэ нур, 51. Езым [Абу-Деруиш] 
КъурIэн ищIэ къудейтэкъым, щIэныгъэ бгъэдэлът, 
куэдым гу лъитэрт. Кхъэлэгъунэ, 378.

◊ Къуаншагъэ бгъэдэлъын (7). Еплъ 
къуаншагъэ.

БГЪЭДЭСЫН (бгъэдэсщ) лъэмыI. (76). 
1. (69). Зыгуэрым и гъусэу, и гъунэгъуу щысын. 
Инал къишар стIолым бгъэдэсщ зигъэбаринэу, 
техьэпщIи сыти хуейкъым, еплъ, дапщэрэ 
ухуейми. Мазэ ныкъуэ щхъуантIэ, 590. [Дисэ:] 
Уэздыгъэр Алъхъо и пэшым щыблащ, Шурэ дэрэ 
жьэгупащхьэ мафIэм дыбгъэдэсащ. Алъхъо, 55. 
ЖьантIэмкIэ Нартыхур ягъэтIысми, абы 
бгъэдэсыну зыхуэфащэр къэщIэгъуейщи, 
зэрызокъуэ, лIыжьхэм адыгагъэшхуэ яхэлъщи, 
зым зыр нэхъ тIысыпIэфIым игъэтIысыну хэтщ. 
Лъапсэ, 75. 2. (7). Зыгуэрым дэпсэун, и гъусэу 
псэун. Дисэ и лIыр нэгъабэ лIэри фызабэу къэнащ, 
хъыджэбз цIыкIуитIым ябгъэдэсу. Хъуэпсэгъуэ 
нур, 54. Унэр гуащэм къытепхмэ, дэнэ кIуэн Тинэ, 
хэт бгъэдэсын? Мазэ ныкъуэ щхъуантIэ, 518. 
Уэ сыббгъэдэсу сэ схьа тIэкIур Аращ сэ гъащIэу 
сIуэтэжынур. Уэрэдибл. «Дамыгъэ», 216.

БГЪЭДЭТЫН (бгъэдэтщ) лъэI. (42). 1. (35). 
Зыгуэрым и гъунэгъуу щытын. Фыз Iэзэ Чачэ 
гъумэтIымэу самэ ин гуэрым бгъэдэтт, и 

бостеикIэр дэхьеяуэ. Хъуэпсэгъуэ нур, 56. 
Дорофеич бгъэдэту, Лу лъэкI къимыгъанэу музыкэм 
еуэрт, Инал зэдаIуэр абы и закъуэ хуэдэ. Мазэ 
ныкъуэ щхъуантIэ, 584. Щэулэхъу Апчарэ бгъэдэту 
фIалъэкIэ щIыр къреуд, зэзэмызи и нэ дахитIыр 
къилыдыкIыу мо къызэхуэсауэ щытхэм я дежкIэ 
къоплъэкI. Нал къута, 265. 2. (7). Зыгуэрым зы 
Iуэху гуэр хуиIэн, зыгуэрым пыщIауэ щытын, 
Iуэху гуэр дэIыгъын. Алыхьталэм цIыхур 
зэхегъэкI, пэжрэ пцIыкIэ диным бгъэдэтыр 
зригъэщIэну. Хъуэпсэгъуэ нур, 240. Сэлам узохыр 
поэтым – Поэзие лъапIэм бгъэдэтым, Уэрэдхэр 
гуакIуэу зыгъэIум, Зи макъ гум фIэфIу дедаIуэм. 
Поэтым деж. «Шум и гъуэгу», 114. 

БГЪЭДЭТIЫСХЬЭЖЫН (бгъэдотIысхьэж) 
лъэмыI. (2). Зыбгъэдэсу щытам аргуэру 
етIысылIэжын. Адакъэ хужьыр ерагъыу лъэуейм 
дэлъеижри и ныбжьэгъум бгъэдэтIысхьэжащ, 
и дамэр уз щхьэкIэ къимыгъанэу. Бабыщыкъуэ 
адакъэпщ, 485.

Б Г Ъ ЭД Э Т I Ы С Х Ь Э Н  ( б г ъ э д о т I ы с х ь э ) 
лъэмыI. (18). 1. (17). Зыгуэрым и гъунэгъуу тIысын, 
етIысылIэн. – Иджы нэгъуэщI къысхуэмыгупсысу, 
сэ сщIэ хущхъуэр узохьэлIэ, – жиIэри Инус сыма-
джэм бгъэдэтIысхьащ. Хъуэпсэгъуэ нур, 73. Данэ 
цIыкIу бгъэдэтIысхьэри нэмэзлыкъым тесу Бибэ 
зэрызищIым ещхъу зещI. Щынэхужьыкъуэ, 50. 
Сэ стIолым сыбгъэдотIысхьэри, телефоныр 
гъунэгъуу къызогъэкIуатэ, си макъым зызогъэIэт… 
Лъапсэ, 65. 2. (1). Зыгуэрым и гъунэгъуу псэупIэ 
щIын, зыгуэрым и гъусэу псэун. КъэхъуакъэщIам и 
хъыбарым кIэщIу драгъэдэIуащ: губгъуэрысхэм псы 
щамыгъуэтым, я Iэщым ирагъэшхыну удзыр щыгъум, 
къалэм къетIысылIащ, палестин къэIэпхъуахэм 
къабгъэдэтIысхьэу. ХьэщIэ лъапIэ, 404.

БГЪЭДЭУВЭН (бгъэдоувэ) лъэмыI. (10). 
1. (9). Зыгуэрым и гъунэгъуу увын, еувэлIэн. 
Аралпыр стIол лъагэ щытым бгъэдэувэри, 
щIопщ иIыгъыр щIопщыкъумкIэ стIолым 
тригъэувауэ, зыкъомрэ и пащхьэм итхэм яхэплъэу 
щытащ, и нэр щIиукъуанцIэу, и жьэ бгъуэжьри 
Iушэ ищIауэ. Хъуэпсэгъуэ нур, 88. Абдежым 
Хьэбиби и нэмэзлыкъыр еубгъури тоувэ нэмэз 
ищIу, Дани, ар илъагъумэ, макIуэри бгъэдоувэ. 
Щынэхужьыкъуэ, 65. Сабгъэдэувэнщи сэри 
къуршым – Зыгуэр си дамэ фытеувэ. Сытетщ 
къурш дами, соплъэ жыжьэ. «Дамыгъэ», 217. 
2. (1). Зыгуэрым и ужь ихьэн, хуежьэн. Къэрэгъулу 
бгъэдэувами ярейти [щIалэр], – жиIэрт Елдар. 
Хъуэпсэгъуэ нур, 128.

БГЪЭДЭХУЭН (бгъэдохуэ) лъэмыI. (1). 
Зыгуэрым Iухуэн. ЩIакIуэ зыкъом яубгъури 
Iэнэшхуэ ящIащ, лIы тIощI нэхъыбэ бгъэдэхуэну. 
Лъапсэ, 77.

БГЪЭДЫХЬЭН (бгъэдохьэ) лъэмыI. (74). 
1. (70). Зыгуэрым екIуэлIэн, гъунэгъу зыхуэщIын 
(лъэсу е шы, машинэ, с. ху.). Астемыр нэхъ 
гъунэгъуу стIолым бгъэдыхьащ, тIэкIуи 
къэшынауэ. Хъуэпсэгъуэ нур, 120. Локотош 



– 64 –
зиудыгъуауэ нэмыцэ машинэм бгъэдохьэ. Нал 
къута, 245. Сэлэтищым я пэ ситу сыкIуэрти, 
занщIэу бжэр Iусхри, сэлэтхэм я командирым 
жиIэнIауэ къыщIэкIынти, сэ япэ зыкъызогъэщри 
комендантым сыбгъэдохьэ. МелыIыч, 463. 2. (4). 
Зыгуэрым Iуэху гуэркIэ зыхуэгъэзэн, екIуэлIэн. 
[Къазджэрий] И щхьэм мыгъуагъэ хуихьыжу, 
зыбгъэдыхьа тыркухэми яхузэгуэпу куэдрэ 
хуэхьынт, и ныбжьэгъухэм яжриIащ ежьэжыну 
мурад зэрищIар. Мазэ ныкъуэ щхъуантIэ, 664. 
Бэлацэ занщIэу зыкъричат и фIэщу, арщхьэкIэ 
хъуну пIэрэ Долэт жиIэр е къемызэгърэ 
Мэтхъэным апхуэдэу IуэхукIэ убгъэдыхьэну, жиIэу 
Астемыр къыхуеплъэкIащ. Хъуэпсэгъуэ нур, 321. 

БГЪЭДЫХЬЭПIЭ (2). Убгъэдыхьэ щыхъу щIыпIэ, 
екIуэлIапIэ. Вокзалыр хьэрийкурийт, бгъэдыхьэпIэ 
къудей имыIэу. Нал къута, 216. Джэдгын зыфIэмыфIым 
и пащIэ къытокIэ жыхуаIэм хуэдэти, Iуэху зыхуэмей 
дыдэм кIуэри хэпкIащ [Нартыхур], IэпщацагъэкIэ 
уахэмыкIым уи машинэ дыдэм бгъэдыхьэпIэ иIэкъым. 
Лъапсэ, 74.

БГЪЭЖЫН (ебгъэж) лъэI. (1). ЩIэрыщIэу 
бгъэн (ухуэныгъэ гуэрым и щхьэр къамыл, 
хьэуазэ сыт хуэдэкIэ). ЕтIуанэрей махуэм хьэблэм 
дэс лIыхэр зэхуэсри, я Iуэху къагъанэми, щхьэж 
сэбэп зэрыхъунымкIэ зэгурыIуэри, хэт мэзым 
кIуэри чы-бжэгъу къишащ, хэти пхъащхьэ хъун 
къигъуэтащ, хэти мывэ къишэри, и щхьэри 
ябгъэжащ. ГущIэгъу, 425. 

БГЪЭН I (7). Псэуалъэ ирабгъэу къагъэсэбэп 
къэкIыгъэ (къамыл, хьэуазэ с. ху). Зыгуэри гуахъуэ 
иIыгъу унащхьэм дэкIуеяуэ бгъэныр зэбгредз, 
арэфхэр илынцIауэ, ныкъуэс хъуауэ, мафIэ бзий 
цIыкIухэр кIэрызу къредзых. Хъуэпсэгъуэ нур, 207. 
Бгъэну телъыр хуэмыIэту, ХуэщIыбышэ унэр ещI, 
Жьэгу Iугъуаем дянэр хэту И бынунэм шхыныр 
тхуещI... Бгыщхьэ Iугъуэ. «Мывэ хуабэ», 26. Хадэм 
адэкIэ уплъэмэ, къуажэбгъущ, щыс щымыIэу, адэ 
нэхъ жыжьэу уплъэмэ, бгы лъапэ дыдэм деж унэжь 
тIэкIу щытщ, бгъэн телъу. МелыIыч, 456.

БГЪЭН II (ебгъэ) лъэI. (1). Къамыл, хьэуазэ, 
сыт хуэдэкIэ уфэн (унащхьэр). Хъэуан бзыгъэу 
иту мазэр, Уафэ лъащIэр пшэм ябгъауэ, Жьыбгъэр 
жыгым къахэлъадэм, Жэщым макъыр ныхокIуадэ. 
«Тисей», 483. 

БГЪЭНЫЩХЬЭ (2). плъыф. Бгъэн зытелъ (унэ, 
гуэщ, с.ху.). Щиху инхэм къахэщI унэ бгъэныщхьэ 
гуэр къилъэгъуащ [Степан Ильич], Долэт башыр 
здишиямкIэ плъэри. Хъуэпсэгъуэ нур, 199. Гъуэгу 
гъунэм деж бгъэныщхьэ унэжь тIэкIуи тетт. 
Нал къута, 210.

БГЪЭРЫЩIЭ (3). Уанэр пимыгъэкIуэту 
шым и бгъэм къыфIэлъ фэ кIапэ. Шы къарэ 
лъэпсыгъуэ фэкъушхуэм и бгъэгу иным бгъэрыщIэ 
дахэр илъу, къафэу фIэкIа умыщIэну, и щхьэр 
лъагэу иIэтауэ къакIуэрт. Хъуэпсэгъуэ нур, 85. 
Алъпыш бгъэджэгум бгъэрыщIэу ГъащIэ мыухыр 
ислъхьэнкъэ, Нарт Бадинокъуэ, къеблагъэ. 
«ЩIалэгъуэ щIыналъэ», 423. Си шыхулъагъуэр 
си бгъэрыщIэу Гъуэгур скIуну си гугъащ. Вагъуэ 
махуэ. «Вагъуэ махуэ», 9.

БГЪУ I (10). Зыгуэрым и джабэ; мыгупэ-
мыщIыбагъ лъэныкъуэ. СтIол кIыхьым и 
бгъуитIымкIи пхъэбгъу кIыхьитI щIым хэукIа 
пкъо цIыкIухэм теIулIауэ арат тIысыпIэр. 
Хъуэпсэгъуэ нур, 204. Елдар и гъусэу къэкIуа 
цIыхубзитIыр нэхъ тIысыпIэфI дыдэм деж 
щыст, Нахъуэрэ Астемыррэ я бгъуитIымкIэ 
къыщысу. Мазэ ныкъуэ щхъуантIэ, 661. Ем а 
махуэр и къежьэгъуэт – Дэ а махуэм дыпэплъати 
лIыфI и Iэщэу диIэ джатэр БгъуитIкIи жану арт 
щIэтлъари. «ЩIалэгъуэ щIыналъэ», 409.

БГЪУ II (8). Бжыгъэ 9; 9 хъу. АшыкышхуитIым 
хьэжыгъэу илъар къэпибгъу хъуат. МелыIыч, 470. 
Дыхъут нэрыбгибгъуи – сэ си Iуэхур Шы закъуэр 
згъэхъумэ зэфIэкIыну Ара къысфIэщIу, ди шыр 
дэсхурт. Си щIалэм. «Мывэ хуабэ», 216. 

БГЪУАГЪ (2). Зыгуэрым и бгъуитIым я 
зэхуакум къиубыдыр. Бэлыхьышхуэу къыхуехари 
ИмыщIэххэ нобэ щIалэм, БгъуагъкIэ гъуэгур мэхъу 
зы залэ. «Тисей», 489. Бдзэжьеящэ къудей гъакIуэ, 
псым и бгъуагъыр и кIыхьагъыу хъы халъхьэнщи, 
хэсри хэтри къаубыдынщ… Лъапсэ, 73.

БГЪУЭ I (5). плъыф. Зи бгъуитIыр зэпэжыжьэ; 
бгъуфIэ; быхъу. СтIол бгъуэшхуэхэр кIыхь дыдэ 
хъужауэ игъэувыкIащ, абы бгъэдэтхэм цы зэращ 
электромашинкэр яIыгъщи, мэлыфэр е бжэныфэр 
стIолым траубгъуэри бетэмалу ящ. МелыIыч, 452. 
ЛIы гъумыжьыр бауэбапщэу шым къемыпсыхыу 
къещэтэхащ, и ныбэр бгырыпх бгъуэшхуэкIэ 
щIэкъузауэ. Нал къута, 250. Елъхъуэт дыхьэпIэр 
Чопракъ дыхьэпIэм нэхърэ тIукIэ нэхъ бгъуэщ. 
Нал къута, 294.

БГЪУЭ II (1). Бгъуэ хъухукIэ. –ФIыуэ 
узыгъашхэм деж бгъуэрэ кIуэ, жаIэ къущхьэм. 
Хъуэпсэгъуэ нур, 221.

БГЪУЭНЩIАГЪ (37). Бгы щIэуда, щIыхьэпIэ 
зиIэ. Къуршым уихьэмэ, дэтхэнэ джабэри къащтэ – 
фэрэкIнапэм ещхьу гъуанэпщIанэщ, бгъуэнщIагъыу 
иIэр мин бжыгъэкIэ ебж. ХьэщIэ лъапIэ, 403. 
Батыр нэщхъыфIэу къыспежьащ, Гъуэмылэр 
псынщIэу сIэщIихри Щыпсэу бгъуэнщIагъым 
сишащ. «Адэ», 139. Бгы лъабжьэм къэкъуалъэу 
Чопракъыпс щожэх, зэм бгъуэнщIагъым щIокIуадэ, 
зэми бгым, нэпкъым йоуэкI. Нал къута, 299.

БГЪУЭТМЭ: ◊ бгъуэтмэ къащтэ (22). КIуэдащ, 
бзэхащ, и лъэужь щыIэжкъым. ЛIыр зэгуэрым 
щхьэукъуауэ, ИмыщIэххэу шыбзыр лъхуауэ, ШыщIэ 
цIыкIур бгъуэтмэ, къащтэ. «Елбэздыкъуэ», 3. 
Куэдрэ жея, мащIэрэ жея, Дуду къызэщыурэ 
зиплъыхьмэ – витIыр бгъуэтым къащтэ. ВитI, 414. 
Астемыр школым кIуауэ, Думэсари жэмыш 
зэрыщIэкIыу, Лу къыщылъэтщ, псы тIэкIуи и 
нэкIум щIикIэщ, зихуапэри, бгъуэтмэ къащтэ, 
х

БГЪУЭЩI (1). Бгы нэкIум и щIэдзапIэ Iыхьэу 
мэз, хъупIэ сытхэр нэхъ зыхуэзэр. Инми е цIыкIуми 
щIыжь бгъуэщIым Шу мащIэ сытми текIа? 
Шыхулъагъуэ. «Шум и гъуэгу», 14.

БГЪУЭЩIЭС (1). Щхьэгъэрыт, Iэнэм бгъэдэсыр 
зыхуей хуигъазэу ящхьэщыт. Ей, щхьэгъэрыт, 
бгъуэщIэс! Хъуэпсэгъуэ нур, 60.

БГЪУЗЭ (10). Зи бгъуитIыр зэпэгъунэгъу, Iузэ. 

Бгымрэ хымрэ я кум докIыр Бгъузэ дыдэу зы щIы 
мащIэ… «Тисей», 510. Гъуэгур лъэс лъагъуэм ещхьу 
бгъузэ тIэкIущ. Лъапсэ, 68. Бзэр шу лъагъуэм 
хузогъадэ, Бгъузэу щытми станцым нос. Гъуэгу 
къежьапIэ. «Мывэ хуабэ», 82.

БГЪУКIЭ (6). нареч. Зы джабэр, зы лъэныкъуэр 
япэ игъэщауэ. ЩIапIэжь хъумакIуэу къэнауэ 
Хьэжь, гъуэмбым къопщри, къыIуощIэ, КъэкIуам 
ар къоплъыр мыбанэу, Ныбаджэу бгъукIэ хьэр 
йощIэ. Пощтзехьэ пщащэ. «Шум и гъуэгу», 65. 
Шыр кIэбдзкIэ уври, бгъукIэ зыщIидзу щылъэм, 
Астемыр зыхуэмыIыгъыу къехуэхынут, арщхьэкIэ 
шым и пщэм IитIкIэ зришэкIри, зэкIэ къызэтенащ. 
Хъуэпсэгъуэ нур, 163. Шыхэри, Iэлщи, оркестрым 
щыблэкIкIэ, бгъукIэ зыщIрагъэхыну, шым тесхэм 
яшхэр ерагъкIэ яIыгъщ. Щынэхужьыкъуэ, 38. 

БГЪУРЫЖЫН (бгъурож) лъэмыI. (1). 
Зыгуэрым и бгъумкIэ блэжын. Василецым и гур 
Къоуэ, ар мэпIащIэ, КъокIуэр псынщIэу а мафIэгур, 
Бахъэ хуабэр жьым къыпихыу Паровозыр 
бгъурыжащ. «Бдзэжьеящэм ипхъу», 167.

БГЪУРЫЛЪХЬЭЖЫН (бгъурелъхьэж) 
лъэI. (1). Зыгуэрым и бгъум деж зыгуэр 
гъэтIылъыжын. Азизэ! – жиIэу Апчарэ 
лъэгуажьэмыщхьэкIэ щытщ, искусственнэ 
дыхание ещI, Азизэ и IитIыр зэ ищхьэмкIэ, 
зэм бгъурилъхьэжу е и бгъэм трикъузэу. 
Щынэхужьыкъуэ, 55.

БГЪУРЫЛЪЫН (бгъурылъщ) лъэмыI. (2). 
Зыгуэрым ибгъукIэ щылъын; гуэлъын. Гъуэгу 
хьэлъэ Iэджэу къикIуахэм И къэлътмакъ гъуабжэр 
фэеплъу, И цейм бгъурылъу блын лъахъшэм Ар 
фIэзылъэнур сэ сщIэркъым. Сэ сщIэркъым зауэм 
никIыжу. «Шум и гъуэгу», 63. Сэ а сэламыр 
илъэсиплIми Бгъурылъу щIыхьым сигу илъащ, 
Атакэм дежи, бийр къытхуилъми, Пэслъытэу 
гъащIэм сэ схъумащ. Сэлэт сэлам. «

БГЪУРЫСЫН (бгъурысщ) лъэмыI. (5). 
Зыгуэрым ибгъумкIэ щысын, гуэсын, бгъэдэсын. 
Шоферым бгъурысыр Мэтхъэн Къазджэрийт, 
ар зэралъагъуу къацIыхужащ. Мазэ ныкъуэ 
щхъуантIэ, 582. ЩIалэ цIыкIур интернат фащэкIэ 
хуэпауэ щилъагъум, окрисполкомым тетыр 
къыбгъэдыхьэри къедэхэщIащ, игъэтIысщ езым 
бгъурысуи, къеупщIащ: – Сыт укъыщIэкIуар, 
тIыкIуэ? Зи лъэрыгъпс тIыгъа, 519.

БГЪУРЫТЫН (бгъурытщ) лъэмыI. (11). 
Зыгуэрым ибгъукIэ щытын. Лу шым бгъурыту ущу 
къакIуэрт. Хъуэпсэгъуэ нур, 120. Налшык икIыу 
Псыхуабэ кIуэ гъуэгум и бгъум телефон пкъохэр 
бгъурытт… Мазэ ныкъуэ щхъуантIэ, 525. Къаруи 
псэруи къызыхуэмынам и блыпкъыр яIыгъщ, е гу 
кIуэм бгъурытщи, къызэрытемынэным и ужь 
итщ. Нал къута, 211.

БГЪУРЫУВЭН (бгъуроувэ) лъэмыI. (2). 
ЗыгуэрымкIэ и бгъумкIэ увын, гуэувэн. – 
УкIуэркъэ, зыIурамылъхьэж, – жиIэри писыр 
щхьэфэкъур къэгузэвауэ Астемыр къепсэлъащ, 
модрейри пIащIэ – тхъытхъыу унэм щIэмылъадэу, 
зигъэIэдэбу, и щхьэм пщIэ зэрыхуищIэжыр 

нэрылъагъуу, кабинетым щIыхьэри Залымджэрий 
бгъурыуващ. Хъуэпсэгъуэ нур, 118. Мысост хэти 
бгъуроувэ, сыпхуэдэкъэ жиIэ хуэдэу. 

БГЪУРЫЩIЭН (бгъурыщIащ) лъэмыI. (4). 
Зыгуэрым ибгъукIэ зыгуэр кIэрыпхэн. УщIэщIамэ 
нэхъыфIщ, убгъурыщIа нэхърэ, щIэщIар зимыхъуми 
гъуэгум тетщ, бгъурыщIар къургъакъым хэту 
макIуэ. Мазэ ныкъуэ щхъуантIэ, 646. Нэмыцэ 
фащэкIэ хуэпа офицерым зрилъэфыхьу щымытун 
щхьэкIэ, Локотош и мотоциклым бгъурыщIа 
люлькэм Iэ хуищIри: – ПсынщIэу. Нал къута, 246. 

БГЪУФIЭ (2). плъыф. Бгъуэ. Къулейсызхэм 
якIэрыщIар къамэ бгъуфIэт, къамапIэр уфэкъарэ 
къамэдзэр щыплъагъу щыIэу. Хъуэпсэгъуэ нур, 84. 
Сэлэт къалэныр сэ къыспоплъэ, Дзэху лэгъуп 
хужьым щIэлъу мафIэм Сэ пхъафэ бгъуфIэу 
щIэслъхьэр золъэ. Лэгъуп цIыкIу. 

БДЗАПЦIЭ (2). ГъущIыкIэ щабэ щхъуэ-
щIыхуфэ. Сэнтхым дэкIыу гъуэгур егъэзыхыгъуэ 
щыхъум, мазэр къыщIэкIри дунейр нэху къищIащ, 
тенджыз дыдэр бдзапцIэ гъэткIуам ещхьу 
плъагъуу. Лъапсэ, 35. Мес, хъарзынэуи дыгъэр 
къыщIэкIауэ, и нурыр бдзапцIэу жэм толъадэ, 
дыщэ лъагъуэ дахэ ищIу. Лъапсэ, 54.

БДЗАПЦIЭШЭ (1). БдзапцIэм къыхэщIыкIа 
ш э  –  п I а т I р о н ы м  и р а л ъ х ь э р .  Уе б л э м э , 
загъэпщкIуурэ щIалэ цIыкIухэм бдзапцIэшэ 
ягъэж, гын къащэхуурэ пIатIроным иракIутэ, 
губгъуэм макIуэри кIэрахъуэ ягъауэ. Мазэ ныкъуэ 
щхъуантIэ, 601.

БДЗАЩХЪУЭ (1). Тхъуэбзащхъуэ. А кIэнтхъ 
тIэкIуращ гъукIэр зыхуейри, хъыданым кIуэцIылъу 
егъэгъущ, абы жыгей фIамыщI ущэба хекIутэ, 
бдзащхъуэ хелъхьэжри фоч гыныр хьэзырщ, 
бгъэгъущыжа нэужь, узэд фочри, гъауэ. 

БДЗЭЖЬЕЙ (13). Псым хэс псэущхьэ, 
кIэмажьэрэ и бгъуитIым тет мажьэхэмкIэ есу. Куэд 
дэмыкIыу ипхъу дахэр ГуфIэу, джэгуу къэсыжащ: – 
Дадэ дыщэ, бдзэжьей схьахэр ЛъапIэу, псынщIэу нобэ 
сщащ. «Бдзэжьеящэм ипхъу», 149. Псыр къимыумэ, 
сабий цIыкIухэр псыхъуэм дэзу дэтт, бдзэжьей 
ещэу, е адэкIэ-мыдэкIэ дагъэуэхрэ псы щхьэл цIыкIу 
трагъэувэу. Хъуэпсэгъуэ нур, 49. БдзэкъунтхкIэ 
къаубыда бдзэжьейм ещхьу уиIыгъынущ [Бахъуэм], 
псым укъыхимыдзми. 

БДЗЭЖЬЕЙ КЪУЭЛЭН (1). Псы къабзэ 
щIыIэтыIэхэм хэс бдзэжьей мыин дыдэ, и 
щIыфэм IэпапIэ плъыжь хэпхъауэ. Бдзэжьей 
къуэлэн къапэщIэхуэмэ, я тхъэжыгъуэт [щIалэ 
цIыкIухэм]. Хъуэпсэгъуэ нур, 50.

БДЗЭЖЬЕЙ ПАЩIЭКIАПСЭ (1). Бдзэжьей яе 
лъэпкъ, пащIэ тету. Ботэх еплIанэ классым хэсщи, 
яжепIэмэ, я фIэщ хъункъым, зэгуэр бдзэжьей 
пащIэкIапсэ слъэгъуащ жиIэри яжриIати, 
къыщIэнэкIат. Лъапсэ, 66.

БДЗЭЖЬЕЯЩЭ (3). 1. (2). Бдзэжьей ещэ, 
къэзыубыд цIыху. Я нэхъыщIэр бдзэжьеящэщ, 
Гухъум фызхэр дохьыр гугъу. Комор къэрал. «Вагъуэ 
махуэ», 330. 2. (1). Бдзэжьей ещэныгъэ. Бдзэжьеящэ 
къудей гъакIуэ, псым и бгъуагъыр и кIыхьагъыу хъы 
халъхьэнщи, хэсри хэтри къаубыдынщ…Лъапсэ, 73.

БДЗЭКЪУНТХ (1). Бдзэжьей къызэраубыд 

Iэмэпсымэ. БдзэкъунтхкIэ къаубыда 
бдзэжьейм ещхьу уиIыгъынущ [Бахъуэм], псым 
укъыхимыдзми. Нал къута, 296. 

БДЗЫ (2). Зыгуэр (пхъэ, мывэ, с. ху.) 
къызэрырауIукI, къызэрырауд Iэмэпсымэ. Бдзыр 
къыIуигуами мывалъэм, УадэмкIэ еуэ си къуэш. 
«Индийскэ поэмэ», 363. Пелуаныфэ дэ ттемытми, 
Мывэр бдзыкIэ догъэщащэ. 

БЕГЪЫМБАР (23). Муслъымэн диным 
зэрыжиIэмкIэ, Алыхьым и Iэмырхэр цIыхухэм 
яхипщэну, ягуригъэIуэну зи пщэ дэлъ лIыкIуэщ. 
[Чачэ:] МэлэIычмэ ямыщIэу, бегъымбармэ 
ямыщIэу, уафэм зыгуэр къехри бэлшэвычхэр Тэрч 
зэпришащ. Хъуэпсэгъуэ нур, 239. Къэрэмырзэ 
Мадинэ къалэм фIэмыкIыу къигъэзэжри 
къэкIуэжащ, Мухьэмэд бегъымбарым и гукъеуэ 
жриIэри, и бампIэр игъэтIысауэ. Лыгъэ, 414. Синг 
щыхьэту тегъэувэ – Бегъымбарми пцIыр хуимыдэ. 
Сингх жыхуаIэр. «Батырыбжьэ», 91.

☐ Алыхьым къыуимытар бегъымбарым 
къуитын? (2). Еплъ Алыхь I. 

БЕДНАЧ (1). Урысыбзэ псалъэ «бедняк» 
жыхуиIэр зэблэшауэ къапсэлъу аращ. Еплъ 
бедняк. А къомыр нэхъ зэгъэзэхуэгъуейщ, жылэр 
кулач, беднач жыпIэу бгуэшыным нэхърэ… Мазэ 
ныкъуэ щхъуантIэ, 651.

БЕДНЯК (2). Урысыбзэ псалъэщ: къулейсыз, 
хуэмыщIауэ псэу цIыху. Астемыр и псалъэр 
иухатэкъым: – Жылэр бедняк, кулак, молэ жиIэу 
гуэшауэ жызыIэ щыIэщ. 

БЕЗ (2). Урысыбзэ псалъэщ, щымыIэныгъэ 
къигъэлъагъуэу. [Мэмэт-щIакъуэ:] Щи, фефэт 
без кIаплIэу [ткIуэпс къивмынэу], ефэм и хьэлэлщ, 
тхьэм хущхъуэ хуищI. Лъапсэ, 80.

БЕЙ I (15). ЦIыху къулей, мылъкушхуэ зиIэ. Изрэ 
ныкъуэрэ зэрыщIэркъым, жыхуаIэм хуэдэу, бейм 
дунейр къутэху къыгурыIуэнукъым тхьэмыщкIэр 
щIэтхьэмыщкIэр. Хъуэпсэгъуэ нур, 264. Рахьим 
и гугъэт и шыпхъур бей гуэрым иритыну, 
уасэфIи зыIэщIигъэхьэну, езыми къыщишэкIэ 
итын уасэр абы къыхигъэкIыжыну. Мазэ ныкъуэ 
щхъуантIэ, 665. Бейм щыгъыныщIэ щитIэгъамэ, 
нэхъыфIкIэ щыухыж, жаIэ, тхьэмыщкIэм зыгуэр 
щитIэгъамэ, мыр дэнэ къипха, жаIэ. 

☐ Делэр бейм догуашэ (1). Еплъ делэ. 
БЕЙ II (21). плъыф. Къулей, хуэщIа. Санят 

унагъуэ бей ихьа щхьэкIэ и гур зэгъэнутэкъым. Мазэ 
ныкъуэ щхъуантIэ, 665. Дунеищри зэпэIэщIэщ, ЩIым 
хуэфащэр щIылъэм телъщ, Уафэм уеплъмэ, пшэкIэ 
бейщ, ЩIым и щIагъым мафIэр щIэлъщ. «Индийскэ 
поэмэ», 364. Бжьыхьэр щикIкIэ, батэкъутэ 
Имыгъэшу пхуимыдэн, ЩхьэзыфIэфIу икIи бейщи, 
Гъуэгу зытехьэм фIэфIщ хэдэн. Уигу къоузым 
ещхьыркъабзэу… «Дамыгъэ», 69.

☐ Бейм и гугъу ящIурэ, тхьэмыщкIэм и 
уэздыгъэр мэс (1). Дапщэщи хилъафэр нэхъ 
тхьэмыщкIэр, хуэмыщIар аращ, жыхуиIэщ. 
Бейм и гугъу ящIурэ, тхьэмыщкIэм и уэздыгъэр 
мэс, – жызыIэр мащIэтэкъым. Хъуэпсэгъуэ  
нур, 178.

БЕЙБАРС (15). Адыгэ мамлюкхэм Мысырыр 
щаIэщIэлъам щыгъуэ пащтыхьу тетахэм 
языхэзщ. Бейбарсыр къэзылъхуар адыгэт, цIыкIуу 
лIыубыдым япэщIэхуэри Мысырым яшэри лIы 
гуэрым иращауэ, ин хъущ, лIыпIэ иувэри, гу 
къылъатащ, лIы пхъашэу лIыгъэшхуэ зыхэлъ 
зэрыхъунум. Лъапсэ, 100.

БЕЙГУЭЛ (8). жьы Пщым, уэркъым и 
дэIэпыкъуэгъу, абы и унафэхэр зыгъэзащIэ. 
Дотий еджакIуэ цIыкIухэр илъагъумэ: «А-а, Инал 
и бейгуэл цIыкIухэр фыкъэкIуа?» – жиIэрт. Мазэ 
ныкъуэ щхъуантIэ, 536. Бейгуэлыр пщым и шу 
лIы гъусэмэ, еджакIуэр зи шу лIы гъусэр хэт? Мазэ 
ныкъуэ щхъуантIэ, 540.

БЕЙРУТ (2). КъалэцIэщ, Ливаным и 
къалащхьэщ. Дыщежьэнум и пIалъэр къосри, 
Бейрут къалэм кхъухь хужьышхуэм дыщотIысхьэ. 
Лэчымэ, 391.

БЕКЪАН (103). ЦIыхухъуцIэщ, «Лъапсэ» 
романым и персонажхэм ящыщ зыщ. ШейтIаным 
и чэнджэщэгъущ Бекъан, и гум илъыр дзыхь 
къыпхуищIу къыбжиIэнукъым. Нал къута, 270. 

БЕЛ (13). ЩIы къызэратI Iэмэпсымэщ, гъущI 
кIапэ жаным къу фIэлъу. Лажьэу губгъуэм Iэджэ 
итти, Бел яIыгъыу къызэхуос, Зым и пыIэм вагъуэ 
тести, Я гущIэгъур абы лъос. ПарашютитI. «Бгы 
лъапэхэм деж», 46. Бел къэзыIэтыфыр гъуэгу 
зыщIым яхэтщ, партизанхэм я нэхъыбитIри 
аращ зи ужь итыр. Нал къута, 253. 

БЕЛЭ (1). ХХ лIэщIыгъуэм и пэхэм Урысейм 
щекIуэкIа граждан зауэм щызэпэува лъэныкъуитIым 
языхэзым, власть большевикхэм традзам и 
телъхьэхэм «белэкIэ» еджэрт, урысыбзэм къипхмэ: 
«хужь». Чачэ и псалъэм апхуэдизу игъэгузэвэнтэкъым 
Думэсарэ, «краснэмрэ» «белэмрэ» бжьыр 
яхузэрымыгъэгъуэту, лIыгъэр зэпаубыдауэ щIакIуэ 
кIапэ зэдытеуващ, жаIэу хъыбар мызэ-мытIэу 
зэхимыхатэмэ. Хъуэпсэгъуэ нур, 239.

БЕЛЕЕТ (2). Урысыбзэ псалъэщ: къыхохужьыкI. 
Къазджэрий къеджащ: Белеет парус одинокий В 
тумане моря голубом. «Тенджыз щIыху пшагъуэм 
чэтэн закъуэр хохужьыкI». Мазэ ныкъуэ 
щхъуантIэ, 610.

БЕЛДЖЫЛЫ (19). НаIуэ, IупщI, гурыIуэгъуэ. 
Астемыр къурIэн фIыуэ зэрищIэр белджылы 
хъуат псом я дежкIи. Хъуэпсэгъуэ нур, 174. 
Чэзуурэ си дежкIэ къемыплъэкIа щысакъым, зыгуэр 
къызэрысхужаIэр белджылыт, жаIэр къызгурымыIуэ 
пэтми. МелыIыч, 451. Музыкэм пичу, Назифэ 
лъагапIэ тIэкIум къехри залым къыщыщIыхьэм, зы 
пащIэ цIырхъ гуэр хъыджэбзым къыбгъэдэхутащ, и 
мурадыр белджылыуэ. 

БЕЛОБОРОДОВ (1). УнэцIэщ, «Мазэ ныкъуэ 
щхъуантIэ» романым ущрохьэлIэ. И унэцIэр 
Белобородовщ, иджыри щыгъупщакъым. Мазэ 
ныкъуэ щхъуантIэ, 561.

БЕЛОРУС (2). КъуэкIыпIэ славянхэм ящыщ 
зы лъэпкъ, а лъэпкъым щыщ цIыху. Белорусхэр 
щыпсэу щIыпIэм Митинг инхэр щаухуауэ, Я гум 
илъхэр яIуэтэж, МурадыфIхэм егуэкIуауэ Ахэр 
псори мэгуфIэж. «Бдзэжьеящэм ипхъу», 162.

БЕНАРЕСИ (1). Индием щыщ щIыпIэщ, 

«Варанаси» цIэри иIэщ, индусхэмрэ буддистхэмрэ 
я тхьэлъэIупIэу ягъэлъапIэ. Бенареси си щхьэр 
схьынщи, уа си хыв, Тхьэм уэр щхьэкIи селъэIункъэ, 
уа си хыв. Хывым и уэрэд. «Батырыбжьэ», 81.

БЕНЗИН (5). ЩIыдагъэм къыхах гъэсыныпхъэ 
ткIуаткIуэ. Машинэ къадежьауэ щытар гъуэгум 
къытенамэ, къыщIытенар бензиныр яухати 
аращ. Нал къута, 214. Машинэ сыт яIар ямыIэжмэ, 
бензин ямыгъуэту хыфIадзащ, армыхъумэ я 
хуэмыхуагъкIэ къагъэнакъым. Нал къута, 252.

БЕРД (38). ЦIыхухъуцIэщ. Щэрдан Берд 
хакIуэ къарэм тесу къаплъэу уанэгум исащ, 
Аралпым апхуэдиз лей щызэрихьэм. Хъуэпсэгъуэ 
нур, 294. Къэрал унафэр Берд ищIэрт, куэдрэ 
зригъэлъэIуакъым. Нэгъуху, 21.

БЕРЕЗИНА (1). Псыежэхым и цIэщ, 
КIыщокъуэм и усэхэм ящыщ зым, «Бгы лъапэхэм 
деж» сборникым ихуам, цIэуэ фIищащ. «Бгы 
лъапэхэм деж», 92.

БЕРИ (3). Урыс псалъэщ: къащтэ, сIых. – Ей, 
син, бери – кушай. «Ей, си щIалэ, сIых – шхы». 

БЕРИЕ (29). Л. П. Берие СССР–у щытам и 
къэрал къулыкъущIэу щытащ, И. В. Сталиным 
и залымыгъэ политикэр гъащIэм жыджэру 
къыщызыгъэсэбэпахэм ящыщщ. Берие 
къулыкъущIэкъу бзаджэти, къыпэувыр 
хьэдэлъэмыж ищIырт. Лъапсэ, 91. Берие и 
къулыкъум зиIэтыхукIэ Кобуловым и къулыкъум 
зиIэтурэ, а тIур къызэдэгъуэгурыкIуащ илъэс 
IэджэкIэ. Лъапсэ, 91.

БЕРЛИН (6). Германием и къалащхьэм и цIэщ. 
Гъуэгу ткIум щытщI мафIэм пхисыкIауэ И 
лъапщэм куэдрэ шэ техуащ, Ди хэку ар слъыгъыу 
сыкъикIауэ Берлин нэсыхукIэ сыкъэкIуащ. Сэлэт 
шырыкъу. «Шум и гъуэгу», 11. [Шурэ:] Сэ а Берлин 
фыщыдыхьам сыфхэтатэмэ, си Iуэхут сэ Гитлер 
сIэщIэкIмэ… Алъхъо, 64. Мо къызэхуэса къомыр 
зыхуейр, зыщIэхъуэпсыр, къызэрыпщыгугъри 
аращ – бийр зэтедгъэщэхэнщи Берлин дынэсынщ 
жуагъэIэну. Щынэхужьыкъуэ, 48. 

БЕРЫЧЭТ (13). Куэд, пэрыхьэт, бэгъуа. 
[Бэкъан:] Хьэрычэт сиIэщи, Алыхьым берычэт 
къыхелъхьэ. Къалэн, 427.

БЕРЫЧЭТ БЕСЫН (11). ФIыщIэ зэращI 
псалъафэщ, тыркубзэм къыхэкIауэ, «уефIэкIуэну, 
къулей ухъуну» жыхуиIэщ. Берычэт бесын, жиIэу 
фIыщIэ къыхуищIыным и пIэкIэ, Инал кIэрымылъ 
къыкIэрилъхьэу щIидзащ [Мэтхъэным], 
Хэкум лIыщхьэу исым пцIы трилъхьэу. Мазэ 
ныкъуэ щхъуантIэ, 520. Берычэт бесын, 
заводым сынэсыжыху, нэху щынущ, – жысIэу 
уэрамыжь цIыкIум къыщызунэтIым, си гъусэр 
къыскIэлъыджащ: – Зэ умыпIащIэ. МелыIыч, 456.

БЕРЫЧЭТЫФЭ (1). плъыф. Угъурлыфэ. Езы 
цIыхубзыр [Нэху] мыщIалэжми, щIакхъуэ гъэжьа 
хуэдэ уцэрэфыжауэ берычэтыфэщ, хьэлэлщи, 
лъагъугъуафIэщ. Кхъэлэгъунэ, 373.

БЕСКОРОВНЭ (3). Урыс псалъэщ, «жэмыншэ, 
жэм зимыIэ» мыхьэнэ иIэу. КъызжефIакъым 

жывмыIэж, мэшыкъуэдэс,–жиIэрт Бекъан 
утыкум къиувауэ, – нобэ жэм зимыIэм жэм идот. 
Бескоровнэр ликвидировать дощI. КъывгурыIуа ? 
Щынэхужьыкъуэ, 9.

БЕСЛАН (1). Еплъ Беслъэн. Эвакуироваться 
только на Беслан! «ФыздэIэпхъуэнур Беслан и 
закъуэщ!». Нал къута, 219.

БЕСЛЪЭН (1). Ищхъэрэ Осетием щыщ къалэщ. 
Нып щIыху цIыкIу къомыр «Прохладная» станцым 
нэс тезу тетщ, адэкIэ тIууэ загуэшри зыкъомыр 
Мэздэгу лъэныкъуэкIэ макIуэ, зыкъомыр Беслъэн 
станцым фIокIыр, Джылахъстэней лъэныкъуэри 
нып щIыху защIэщ. Нал къута, 239. 

БЕСЛЪЭНЕЙ (1). Адыгэ щIыналъэхэм 
(пщыгъуэхэм) ящыщ зыуэ щытащ, я бзэкIэ, 
я хабзэкIэ къэбэрдейхэм нэхъ я гъунэгъуу. 
Беслъэней гуащэр щалъагъум, и мылъкум щхьэкIэ 
къишагъэнщ жаIэрт, абы Жыраслъэн щIыдихьэхын 
къахуэмыгъуэту. Хъуэпсэгъуэ нур, 86.

БЕСТОЛКОВКЭ (2). Урысыбзэ жаргон 
псалъэщ, «щхьэ» мыхьэнэ къикIыу. [ЩIалэ 
къыщIыхьам Дэфэрэдж къыжреIэ:] Уи 
бестолковкэр къыпысчынщи, къыпычауэ щытащ 
жысIэу сыувыжынщ. Лъапсэ, 65.

БЕТАЛОВ (1). УнэцIэу КIыщокъуэм и 
тхыгъэхэм ящыщ зым хэтщ. [Альбинэ:] Мне нужно 
Александра Петрова или Казбека Беталова… «Сэ 
Петров Александр е БетIал Къазбэч сыхуейт…». 
Тепщэч къэзылъэтыхь, 160. 

БЕТЭМАЛ (18). междом. Зыгуэр я жагъуэ 
зэрыхъуар, зэгуэрым зэрыхущIегъуэжар, 
зэрымыарэзыр кърагъэлъагъуэ. Уей бетэмал, 
сыхэжеящ,– Лу занщIэу къэгузэващ. Хъуэпсэгъуэ 
нур, 311. Ай, бетэмал, Кавказым дисыжу, ди 
адэжь я лъахэ дисыжатэмэ, ди лэжьыгъэри 
къыдэмыхьэлъэкIыу ди щIыналъэ дгъэщIэращIэмэ, 
арати… Кхъэлэгъунэ, 375. [Хьэжумар:] АитI 
бетэмал, ар [Гитлер] псэууэ къытхуэфшэртэкъэ. 
Алъхъо, 57. 

БЕТЭМАЛУ (12). нареч. Зэрыщымыгугъуауэ 
тыншу, псынщIэу. УкъызэмыдаIуэу къыщIэбдзэнщ, 
сыкъэбгъэгубжьынщи уи кIэзнэшеигъэр бухащ 
[Нурхьэлий],–жиIэурэ шхыдэрт старшынэр. – 
НэгъуэщI хэтхынщ бетэмалу. Хъуэпсэгъуэ 
нур, 229. Къэпсалъэр бетэмалу къэсцIыхуащ – 
Аннэ Павловнэ, сымаджэщым и гинекологическэ 
отделением тетщ, куэд лъандэрэ къыздолажьэ. 
Лъапсэ, 7. СтIол бгъуфIэшхуэхэр кIыхь дыдэ 
хъужауэ игъэувыкIащ, абы бгъэдэтхэм цы зэращ 
электромашинкэр яIыгъщи, мэлыфэр е бжэныфэр 
стIолым траубыдэри бетэмалу ящ. МелыIыч, 452.

БЕТУГЪУЭН (2). КъуажэцIэщ. Фи къуажэр 
Бейтугъуэн? Щынэхужьыкъуэ, 68.

БЕТIАЛ (6). ЦIыхухъуцIэщ. Зэрызехьэ 
къомым батэкъутэр ягъэшын я гугъэу 
зэхэтурэ, Къалмыкъ БетIал дзэ къишэри 
къэсащ. Зи лъэрыгъыпс тIыгъа, 525. Къалмыкъ 
БетIал, автомобиль зэрысар трибунэ 
хуэхъуауэ, дзэри иувыкIауэ, къахэпсэлъыхьурэ, 
цIыху къэбырсеяхэр игъэсабырыжащ. Зи 
лъэрыгъэпс тIыгъа, 525.

БЕШТАУ (1). УнэцIэу «Нал къута» романым 

къыхощ. Бахъуэм зыхуитхыр «гарнизоным и 
начальник Локотошрэ гарнизоным и комисар 
Бештау Якъубрэ я деж» жиIэу арат, капитаным 
и унэцIэри къэрэндащ плъыжькIэ щIитхъат. 
Нал къута, 297.

БЕШТО (2). IуащхьэцIэщ. Бешто лъаги и 
щхьэр джафэу Гуэдз хъумакIуэщ жэщи махуи. Бгы 
собранэ. «Партыр ди пашэу», 80.

БЖАБЛЭ (3). Бжэ хэлъыпIэу блыным иIэ 
гъуанэ, бжэIу. Бжэ щIыхьэпIэм деж бжаблэм 
тетхат «Коммерческое училище» жиIэу, 
арщхьэкIэ Астемыр къеджэфакъым. Хъуэпсэгъуэ 
нур, 183. НапIэзыпIэм сэшхуэ пцIанэр вууэ мывэм 
къытридзащ, ар къэсщтэжыху, сэшхуапIэри 
и къарум къызэрихькIэ бжаблэм еуэри хьэлэчу 
зэхигъэлъалъэри къысхуидзыжащ. МелыIыч, 445.

БЖЭ (174). 1. (162). Унэм, псэуалъэм, н.къ. яIэ 
щIыхьэпIэ-щIэкIыпIэ. Елдар бжэм бгъэдэлъадэри 
уващ, Саримэ зыщIэс унэм Дисэ щIимыгъэхьэну. 
Хъуэпсэгъуэ нур, 137. Гуэщыбжэм дежи 
лIыжьи фызыжьи зэхэтт, музыкауэм яIыгъ 
бжьамий сытхэр ягъэщIагъуэу. Мазэ ныкъуэ 
щхъуантIэ, 576. Бжэр Iуебгъэхынум, утоуIуэр, 
КъыпхуIуамыхмэ, уонэщхъей. Бжэм еуIу. «Мывэ 
хуабэ», 277. 2. (12). Бжэм ехьэлIа, епха, теухуа. 
Бжэ щIыхьэпIэм тету урыс сэлэтым ещхь гуэр 
къаджэрт: – Къэрэхьэлъкъ, фыщIыхьэ унэм!. 
Хъуэпсэгъуэ нур, 321. Бжэр аргуэру кIыргъати, 
сыплъэмэ – иджы хъыджэбз цIыкIу зыкъомым я 
щхьэр бжэ дамэдазэм къыдагъэжауэ я нэр къихуу 
къызоплъ. МелыIыч, 456. Дэфэрэдж бжэ дазэмкIэ 
дэплъмэ, лIитIым арджэным тезу щIакхъуэ бзыгъэ 
къахь, зым кхъуэщын Iэлъэныкъуи иIыгъщ, пхъэ 
шынакъри хьэлыгъу убзытам и щIыIум телъщ. 
Лъапсэ, 33.

БЖЭГЪУ (15). Пхъэ яе кIыхь (бжыхь, с. ху. 
щахукIэ чыр дадз). И къамэр кърипхъуэтауэ 
е бжэгъу иIыгъыу Долэт къижыхьырт, ЩIалэ 
цIыкIухэр кърихуэкIыу. Хъуэпсэгъуэ нур, 244. 
Нахъуэ и къуажэгъухэр ицIыхужырт, зытетым, 
бжэгъукIэ уеуами, пхутекIынутэкъым. Мазэ 
ныкъуэ щхъуантIэ, 658. Уи гъунэгъум и бжыхьыр 
зы лъэбакъуэкIэ къигъэкIуатэрэ бжэгъу хисамэ, 
бэлыхьлажьэ къокI, мобы апхуэдиз щыпачым, сыту 
зыгуэрым «быхъ» жиIэу псалъэ къыжьэдэмыкIарэ? 
Лъапсэ, 82.

◊ БжэгъукIэ къраудми мыщIэн (3). Зыгуэрым 
зыри хэмыщIыкIын, зыкIи щымыгъуэзэн. – Уа, 
бэлшэвыч жыхуаIэр бжэгъукIэ къраудми ищIэу 
жиIэрэ Думэсарэ къипсэлъыр? Хъуэпсэгъуэ 
нур, 263. Къэзмай спектакль жыхуаIэр бжэгъукIэ 
къраудми ищIэркъым, итIани нэхъ нэжэгужэ 
къэхъуащ: – Хъарзынэщ, Къазджэрий. Мазэ ныкъуэ 
щхъуантIэ, 621. Бжэгъуу нэм къыщIэуэн (4). 
Плъагъу, утеплъэ мыхъун. Зи гуэщ дыщIэсым 
«дапщэщ дэкIыжыну» жаIэу я нэм бжэгъуу 
дыкъыщIэуэ хъуащ. Лэчымэ, 391. Саружани фадэр 
и нэм бжэгъуу къыщIэуэрт…Къалэн, 431.

БЖЭ-КУЭБЖЭ (1). ЩIыхьэпIэ, дыхьэпIэ 
зэмылIэужьыгъуэхэр къызэщIэзубыдэ псалъэщ. 

Дамыгъэ телъу и бжэ-куэбжэм IэщIагъэ зиIэм 
къыдалъагъурт. Дамыгъэ. «Дамыгъэ», 205. 

БЖЭКЪУ (3). Бжэр зэрыIуах, зэрыхуащI къу, 
бжэм и убыдыпIэ. Унэм декIуалIэмэ, бжэкъум 
и пIэкIэ фэ тIэкIу теIулIащ. МелыIыч, 455. 
[Дэфэрэдж:] Сыкъыщолъэтри бжэм нэс 
сыщIихьауэ сокIуэ, арщхьэкIэ бжэкъур зэрызубыду, 
Iэнкун сыкъэхъуауэ сыкъоувыIэ…Лъапсэ, 26.

БЖЭКЪУАГЪ (7). Бжэм и гъунэгъу плIанэпэ. 
Мусэ бжэкъуагъым къуилъхьат къэпыжь цIыкIу 
хъуржыным ещхьуи, къыкъуихыжри Нурхьэлий и 
пащхьэм кърилъхьащ. Хъуэпсэгъуэ нур, 188. Лу 
щэху цIыкIуу унэм къыщIыхьэри бжэкъуагъым деж 
щыт шэнтщхьэгуэм тетIысхьауэ щысщ, модрей 
тIум ещанэу. Мазэ ныкъуэ щхъуантIэ, 510.

БЖЭМЫШХ (1). ЛошкIэ чэнж. Дыгъуасэ шэ 
щигъэпщтам, бжэмышхым чэщей иришэкIащ, 
шатэр игъэгъущащ [Хьэбибэ]. 

БЖЭН (48). 1. (39). Iэщ цIыкIу лъэпкъ. 
Хьэр и гъусэу джабэ щхъуантIэм Хьэкурынэм 
бжэн щегъэхъур. «Тисей», 499. Ещанэ цIыкIури 
къэжэпхъащ, Алыхьым и шыкуркIэ, дыщогуфIыкI, 
мэл е бжэн игъэхъуфынущ. Нэгъуху, 21. 
ЗэщIэдэIукIмэ – Iэуэлъауэ гуэри зэхех [Дэфэрэдж], 
жыг къуагъым къуэтурэ плъэмэ – мэзым щIэтщ 
мэлу, бжэну зы Iэхъушэ, ар зыгъэхъури щIалэ 
цIыкIущ. Лъапсэ, 55. 2. (9). Бжэным епха, теухуа. 
Псым уекIуалIэмэ, псы ефапIэм Бжэнымэ тIэкIу 
къыщыпщIехьэж. Мывалъэ щIыпIэу дапщэ щыIэ. 
«Вагъуэ махуэ», 354. Абдежым бжэн макъ къэIуащ. 
Лъапсэ, 55. Цыр тращыкIри [фэм], мэлыцыр 
щхьэхуэу, бжэныцыр щхьэхуэу, зэтралъхьэ. 
МелыIыч, 451. 

◊ Щхьэж и унэ бжэн лъакъуэ (6). Еплъ щхьэж. 
БЖЭНДЭХЪУ (4). Къуалэбзу лъэпкъщ, гъатхэм 

пасэу къэлъэтэжу. Нурхьэлий гуэщым щIыхьауэ 
гъэтIылъыпIэ лъыхъуэрэ пэт, бжэндэхъу и 
абгъуэм къилъэтыкIати занщIэу игу къэкIащ езым 
къылъыса ахъшэр бжэндэхъу абгъуэм ирилъхьэну. 
Хъуэпсэгъуэ нур, 230. Япэм бжэндэхъу хуэдизу 
щытар занщIэу ин хъурт, и макъ шынагъуэри ин 
хъууэрэ. Нал къута, 279.

БЖЭНЫФЭ (7). Бжэным къытрах фэ. Мариям 
бжэныфэ зэрихьэм мэ къапихым есащи, лэчымэ 
жыхуэпIэр зыуи къридзэркъым, къызыкIэрихыр 
лIыракъэ! Лэчымэ, 393. Зы бжэныфэт пщIантIэу 
яIэр, Зэрыгупу дыдэхуащ. Цада къуажэ. 
«Вагъуэ махуэ», 335.

БЖЭНЫХЪУЭ (12). Бжэн гъэхъуныр зи 
IэщIагъэ цIыху. КъыхуэIэту хъуат и пыIи, 
Хьэкурынэ ящI бжэныхъуэ. «Тисей», 488. 
[Астемыр:] Мусэ зымахуэ сыхуэзати, жиIащ: – 
«Уи къуэ нэхъыщIэр школым умыгъэкIуатэм, 
бжэныхъуэу згъэувынут», – жиIэри. Мазэ ныкъуэ 
щхъуантIэ, 554. Абы фIэкI хэмылъу бжэныхъуэм и 
хъуржыным пхъэху 

БЖЭ-ЩХЬЭГЪУБЖЭ (10). Бжэхэмрэ 
щхьэгъубжэхэмрэ. Хьэщхьэтеуэм зэхикъута 
жыгхэм я щхьэкIэр къафIэлэлу пщIантIэм дэтт, 
езы унэри нэщхъейт, бжэ-щхьэгъубжэ сытхэри 
гъэбыдауэ, къыщIэкIи-щIыхьэжи щымыIэу 

Iэуэлъауэншэт. Хъуэпсэгъуэ нур, 301. Мывэ 
хъурейкIэ бжэ-щхьэгъубжэхэм еуи къахэкIат 
[цIыху къызэрыIэтахэм]. Зи лъэрыгъыпс 
тIыгъа, 523. Унэр мыдэкIэ ящIыр пIащIэу, 
Бжэ-щхьэгъубжэр дахэщ, къабзэщ… УнэщIэ. 
«ЩIалэгъуэ щIыналъэ», 32.

БЖЭЩХЬЭIУ (37). Бжэ лъабжьэм иIэ дэпкъ. 
Тембот бжэщхьэIум здытесым, жыг Iувым 
пхрыплъмэ, илъагъурт нэгъуэщI къуажэу сэнтхым 
тесым щхьэщыт Iугъуэр, зэзэмызи мафIэ бзий 
къэлыдуи къыфIэщIырт…Хъуэпсэгъуэ нур, 277. 
Апчарэрэ Иринэрэ бжэщхьэIум тетти, псори 
зэхахащ. Нал къута, 286. ЦIыхубзым зыгуэр 
жиIэнути, ари жезмыгъэIэу бжэщхьэкъум 
себэкъуащ. МелыIыч, 440.

◊ БжэщхьэIу ебэкъуэн (4). ЩIыхьэн, унэм ихьэн. 
«Бэлэшэвыч старшынэм и бжэщхьэIу себэкъуэну 
Алыхьталэм жимыIэкIэ», – жиIэрт [Чачэ]. 
Мазэ ныкъуэ щхъуантIэ, 504. ИгъащIэм школ 
бжэщхьэIу ебэкъуакъым, итIани кърищыпыкIыу 
йоджэ, и хъэтIри Iейкъым. Хъуэпсэгъуэ 
нур, 310. БжэщхьэIум къызэребакъуэу (5). Унэм 
зэрыщIыхьэу, къызэрыкIуэу занщIэу. Дэфэрэдж 
бжэщхьэIум къызэребакъуэу хъуэхъуэн къыщIидзэри 
шы фIэдзапIэм нэс хьэщIэм якIэлъыкIуащ, и 
хъуэхъур имыухыу. Лъапсэ, 114. Гунэуэс бжэщхьэIум 
зэребакъуэу, Дисэ и гур къызэфIэнэри къэгъащ, 
гущIэгъу къыхуэзыщIын къэкIуауэ илъагъути. 
ГущIэгъу, 421. БжэщхьэIум унимыгъэсын 
[зыгуэрым и псалъэм] (1). КъикIышхуэ щымыIэн, 
мыхьэнэшхуэ имыIэн. ЛIыжьхэр иджыри тIэкIу 
хъущIащ, езыр-езыру зыгуэрхэри зэжраIащ, арщхьэкIэ 
абыхэм я губжьым бжэщхьэIум унигъэсынутэкъми, 
щагъэтыжащ. Мазэ ныкъуэ щхъуантIэ, 670.

☐ Зи цIэ ираIуэ бжэщхьэIу тесщ (1). Еплъ цIэ. 
БЖЭIУПЭ (31). ПщIантIэм щыщу унэ 

щIыхьэпIэм и гупэр. СхуащIынщ ныбжьэгъухэм 
джэгу, згъэзэжмэ, БжэIупэр къабзэу япхъэнкIау, 
Хуэм хъумэ, Iэгур къаублэжу, Къэфэнщ бащлъыкъыр 
екъуэкIау. Сэлэт шырыкъу. «Шум и гъуэгу», 11. 
Пшапэр зэхэуа, зэхэмыуа жыпIэу, аргуэру уэредадэ 
макъ къоIу: ар щауэишыжыр щауэкъуэтыр и 
гъусэу къэсыжауэ арати, джэгушхуэ зэпагъэуар 
аргуэру къаублэж, унэм щIэсахэр бжэIупэм 
къызэрохь. Лъапсэ, 118. БжэIупэм деж мывэжь 
щылъщ, дэкIуеипIэ хуэдэу. МелыIыч, 455.

БЖЕЙ (29). 1. (9). Зи пхъэр быдэ жыг лъэпкъщ. 
Пшэр бащлъыкъыу зэIэпахыр, Бжейр Iэтащхьэу я жыг 
тетщ. Псым и хьэл. «Вагъуэ махуэ», 341. КIэпхъыжь 
цIыкIур гуфIэщати, жыгым дэжей пэтащ, бжеишхуэм 
пщIий къыпичу къызэхуэсам яхуигуэшыну. Кхъухь 
пхэнж, 214. ЕупщIыт бжейуэ жыг щэджащэм, ЕдэIу – 
си усэр къеIущэщ. Сыкъыщалъхур мы щIыпIэрщ. 
«Щхьэлыкъуэ», 387. 2. (20). Бжейм ехьэлIа, теухуа. 
ЦIыхур щыму зэхэтти, Чопракъыпс и макъыр 
псыхъуэм къыдэIукIыу зэхэпхырт, бжей мэзыжь 
хагъуэ зыхидзари къэдаIуэ хуэдэт. Нал къута, 257. 
ЦIыхубзым къищэхуар бжей пхъэ гъумыжьщ, зы 
лIым къыхуэIэтын къудейуэ. МелыIыч, 438. Бжей 
жыг инхэр мэз тхьэмадэщ, ЖьантIэм дэту нэпкъым 
тетщ. Псым и хьэл. «Вагъуэ махуэ», 341.

БЖЫГЪЭ (40).1. (4). Цифрэ. [Мэсхьуд:] Нолыр 
бжыгъэщ, хьэрфкъым. Мазэ ныкъуэ щхъуантIэ 507. 
[Iэдэм:] Сыт атIэ емынэм сызэрихуэу си 
жьыщхьэм хьэрфри бжыгъэри щIызэзгъэщIар, 
щхьэлыр стефхыу губгъуэм сифхуэжынумэ? Мазэ 
ныкъуэ щхъуантIэ, 651. 2. (36). Зыгуэр куэдагъ-
мащIагъкIэ зыхуэдизыр, зэрыхъур. Мэзхъумэм 
ихъумэн хуейт хьэкIэкхъуэкIэхэм я бжыгъэр зыщIэ 
дунейм теттэкъым езым фIэкIа, ари хуигъэфащэу. 
Лъапсэ, 95. Къуршым уихьэмэ, дэтхэнэ джабэри 
къащтэ – фэрэкIнапэм ещхьу гъуанэпщIанэщ, 
бгъуэнщIагъыу иIэр мин бжыгъэкIэ ябж. ХьэщIэ 
лъапIэ, 403. Командирхэр жыхуаIа сыхьэт 
бжыгъэм деж къызэхуэсащ. Нал къута, 303.

☐ Бжыгъэ имыIэн (4). Куэд дыдэ хъун. 
Щхьэлмывэкъуэ и хъуреягъкIэ Iуащхьэу щыIэм 
бжыгъэ иIэтэкъым, Iуащхьэ къэси хъыбар 
гъэщIэгъуэнхэр иIэу жаIэрт. Хъуэпсэгъуэ 
нур, 297. Аузым Iэщу дэт жыхуэпIэм бжыгъэ 
иIэкъым, а къомыр хъумэн хуейщ. Нал къута, 249. 
А жэщым Урарэ и унэм щызэхэзекIуа цIыхум 
бжыгъэ иIэтэкъым. Мазэ ныкъуэ щхъуантIэ, 587. 
[И] бжыгъэр мыщIэжын (1). Еплъ бжыгъэ 
имыIэн. Щэрданхэ нэхъ бей Щхьэлмывэкъуэ дэс 
пэтми, уэлэхьи, абы шыуэ иIэм и бжыгъэр езы Берд 
имыщIэж. Хъуэпсэгъуэ нур, 262.

БЖЫЖЫН (ебжыж) лъэI. (1). Аргуэру 
щIэрыщIэу зыгуэр бжын. Жьэгу мафIэр сэркъым 
щIэзыгъэстыр – Си гъащIэр пхъэщи, махуэ дапщэ 
Сэ къысхуэнами сымыбжыжу Сегъэгузавэ къэхъумэ 
жьапщэ. Жьэгу. «Батырыбжьэ», 35.

БЖЫГЪУЕЙ (1). плъыф. Убжыну гугъу. 
Налкъутналмэсу ипхъащи Уэгум ит вагъуэр 
бжыгъуейщ… Налкъуналмэсу ипхъащи…
«Дамыгъэ», 225.

БЖЫН (ебж) лъэI. (19). 1. (15). Зыгуэрым и 
бжыгъэр къэлъытэн, зэхэгъэкIын. Бгы лъагъуэм 
мафIэр къыщIэнау, КъэткIуам и бжыгъэр лъыкIэ 
дыбжырт… ТекIуэныгъэ. «Шум и гъуэгу», 5. 
Хъыджэбз цIыкIу къомыр гуэщым къыщIашри 
пщIантIэм къыдашауэ ябж, нэхъ фейцеиIуэхэр 
иужьымкIэ ягъэув. Лъапсэ, 35. МывэкIэщхъыр 
ебжыр жыпIэу, Хуэму, щэхуу псыр йожэх. 
Псынэдахэ. «Вагъуэ махуэ», 347. 2. (4). Зыгуэрым 
хуэдэу къэлъытэн. Хъыбару жепIахэр ЩIыхь 
къабзэу ибжынщ [адэм]…ЗэныбжьэгъуитI. «Шум и 
гъуэгу», 34. Iуэхушхуэ цIыхум ящIэхункIэ, Уэ ухэку 
цIыкIуу уамыбжын. Мывалъэ щIыпIэу дапщэ 
щыIэ. «Вагъуэ махуэ», 354. ГуащIэрэ гущIэгъурэ 
зимыIэр цIыхуу убжи хъунукъым. ГущIэгъу, 422.

БЖЫХЬ (54). 1. (42). Бжэгъу хэсахэм чы, банэ 
дадзурэ пщIантIэ, хадэ, с. ху. къызэрахухь. Абдул 
къызэрилъытэмкIэ, бжыхьыр Iуптхърэ пщIантIэ 
дыдэм удыхьэмэ нэхъыфIт, арщхьэкIэ ар Дисэ 
идакъым, зи гугъу ящI бжыхьыр цIырхъ дыдэу щыт 
пэтми. Хъуэпсэгъуэ нур, 143. ПщIантIэшхуэм 
ихъуреягъкIэ шы-уанэ зэтелъхэр бжыхьым 
епхауэ щытт. Лъапсэ, 111. Джэлил [адакъэр] 
бжыхьым е жыгым дэлъейрэ зиплъыхьу тетмэ, 
ар яфIэмыIуэху хуэдэу джэдхэм защI щхьэкIэ, я 
нэIэ адакъэ дахэжьым тет защIэт. Бабыщыкъуэ 



– 70 –
адакъэпщ, 480. 2. (12). Бжыхьым епха, ехьэлIа, 
теухуа, щыщ. Лу бжыхь гъуанэмкIэ дэпщри 
зыгуэрым я хадэм илъэдауэ цIыху зэрызехьэ 
къомым къеплъырт, Астемыр яхимыгъэгъуащэу. 
Хъуэпсэгъуэ нур, 255. Шы къомри зэбгъурыту 
бжыхь джабэм кIэрытщ мэпырхъри. Мазэ ныкъуэ 
щхъуантIэ, 596.

◊ КIэр бжыхьым дэхуэжын (1). Еплъ кIэ III. 
БЖЬАКЪУЭ (28). 1. (25). Языныкъуэ 

псэущхьэхэм (жэм, мэл, бжэн, с. ху.) я щхьэм 
къыхэкI къупщхьэ папцIэ. ЛIитIым зы жэм 
зэпаубыдауэ зэныкъуэкъурт, жэм бжьакъуэ 
зырызыр яIыгъыу. Хъуэпсэгъуэ нур, 257. 
Бэкъан тIы бжьакъуэм ещхьу утIэрэза и 
пащIагъуэшхуитIыр дэгъэтIеят, лIым щIыхуэ 
зэрытемылъыр къагъэлъагъуэу. Къалэн, 426.
Пщыхьэщхьэ дыгъэр жэмхэм бжьакъуэм Нур 
IэплIэу фIэлъу къагъэзэж. Мывалъэ щIыпIэу 
дапщэ щыIэ. «Вагъуэ махуэ», 354. 2. (3). Фадэ 
зэрефэ бжьэ. Лу, музыкэм зэреуэм хуэдэу, и 
нитIыр Инал тенауэ еплъырт, бжьакъуэшхуэкIэ 
фадэ ирафу нобэ и щыпэлъагъути. Мазэ ныкъуэ 
щхъуантIэ, 586.

◊ Бжьакъуэ зэрына хузэрымыгъэкIын (1). Я 
нэхъ Iуэху мыхьэнэншэри хузэфIэмыгъэкIын. 
Ари, [унафэщIыр] ущыхуейм деж бгъуэтыркъым, 
тхьэм ещIэ: фэр-фэру зэфIэвгъэкI, жиIэу и 
кабинетым щIэс, зэфIумыгъэкIмэ: бжьакъуэ зэрына 
фхузэрыгъэкIыркъым, жиIэнщ, ХьэфIыцIэ и къыдыру 
уигъэлъэнщ. Мазэ ныкъуэ щхъуантIэ, 654.

☐ Ер вы бжьакъуэм къокI (2). Еплъ е I.
БЖЬАМИЙ I (2). Макъамэ къызырагъэкI 

жьэпшынэ лIэужьыгъуэщ. И кIэм нэмысу уэрэдыр 
Дыщэ бжьамийри пкъута? Усэ къарукIэ бийр 
бгъэсу. «Шум и гъуэгу», 24. ТеувапIэри ныпкIэ, 
удз дахэкIэ гъэщIэрэщIат, абы пэмыжыжьэу 
музыкауэхэри щытт, я гъуаплъэ бжьамийхэр 
дыгъэм пэлыду чырбыш хьэжыгъэкIэ лъэщIауэ. 
Хъуэпсэгъуэ нур, 125. Исхьэкъ къепсэлъэнIауэ 
гу щылъимытэм, и бгырыпхым дэIуа бжьамийр 
къыдихри уэрэд къригъэкIыу хуежьащ. Мазэ 
ныкъуэ щхъуантIэ, 636.

БЖЬАМИЙ II (6). Зи кур гъуанэ гъущI, 
пластмассэ, н. къ. яе кIыхь, ткIуаткIуэ, бахъэ 
с. ху. иризэбграшу. Хэт уи гугъэ псыр ди унэ 
ГъущI бжьамийкIэ къэзышар? Еплъыт мыдэ, дэ 
доунэ, Колхозыным ар къишащ. Псы. «Партыр 
ди пашэу», 17. Зым и кIэрахъуэр шэщым щIэлът, 
шы Iэпслъэпсым хэлъу, адрейм пщэфIапIэм 
гъэтIылъыпIэ къыщигъуэтауэ щиIыгът, ещанэм 
унащхьэр къэнжалти, уэшхыпс къызэрежэх 
бжьамийм и кIуэцIым е клубым суфлер зэрыс 
кумбым илъу зэрихьэрт. Зи лъэрыгъыпс 
тIыгъа, 531.

БЖЬЭ I (9). Фадэ зэрыт фалъэ, бжьакъуэжьей 
с. ху. Бжьэр, нокIуэ, жаIэу къашиямэ, 
КъеIызмыхыххэу изотыжыр: Гугъу удемыхьу 
къыпIэрыхьэр Гугъу удемыхьу мэкIуэдыжыр. 
Уэрэдибл. «Дамыгъэ», 215. [Фатех-бей:] Сани 
дахэ, зумыгъэщIэгъуэкIыу мы зы бжьэм къыздефэт. 
Гъуэгуанэ, 107. – Мы зыр едзых нахъапэ щIыкIэ, – 

жиIэри щIалэм и бжьэр къиIэтащ и адэр 
игъэхъуэхъуэну. КIапсэ кIапэ, 15.

◊ Бжьэ щыдзын (3). ПсынщIэу ефэн, едзыхын, 
(фадэм хужаIэ). Иджыблагъэ Дорофеичрэ 
Сосрыкъуэрэ зэгъусэу Налшык щыкIуам, Дорофеич 
и Iуэху псори зэфIэкIа иужь, зы бжьэ щидзыну мурад 
ищIащ, арщхьэкIэ и ахъшэр ирикъуртэкъым. 
Мазэ ныкъуэ щхъуантIэ, 625. Хэти еупщI, 
«уефэрэ?» жыIи - зызыумысыжын бгъуэтынукъым: 
«гуп сахэхуэмэ, зы бжьэ щызодз» жиIэнщи, абы 
къыфIигъэкIынукъым, а жиIэри и фIэщыпэу жеIэ, 
сыт щхьэкIэ жыпIэмэ, езым хуэдэ фIэкIа нэгъуэщI 
илъагъуркъым. Лъапсэ, 45.

БЖЬЭ II: ◊ [и] щхьэм бжьэ еуа хуэдэу (4). Еплъ 
щхьэ I. 

БЖЬЭДЫГЪУ (4). 1. (1). КIахэ адыгэхэм 
ящыщ Iыхьэщ, «адыгэ лъэпкъ пщыкIутI» 
жыхуаIэм языхэзщ. Алыдж философышхуэ 
Демосфен и пхъурылъху Гилон къалэр иратауэ 
щытащ, а щIалэр бжьэдыгъупщым и пхъур 
къишэу бжьэдыгъухэм къахэтIысхьэжати, иджы 
илъэс щищ хъуами аращ а къалэм къэзакъхэр 
къыдэтIысхьэу, дэсар къызэрыдахурэ. Лъапсэ, 5. 
2. (3). Бжьэдыгъухэм ехьэлIа, ятеухуа, ящыщ. А 
къалэ псом я нэхъ дахэр Кепы жыхуаIэр арат, езыр 
жыгым щIигъэнауэ, нэхъыбэу дэсхэри бжьэдыгъу 
адыгэхэр арати, Бжьэдыгъу къалэкIи еджэрт. 
Лъапсэ, 5. 

БЖЬЭПЭ (5). Бгыпэ, нэпкъ, ехыгъуэ гуэрым 
иIэу. Бжьэпэм къэсыжу я унэр къыщилъагъум, 
Апчарэ гуфIэщауэ и гур къызэфIэнащ. Нал 
къута, 223. Бжьэпэм тет унитIым нэс машинэхэр 
кIуащ. Мазэ ныкъуэ щхъуантIэ, 575.

БЖЬЭФ (1). КъалъхуагъащIэхэр быдз папщIэу 
зыщIагъэф, шэ зэрырагъафэ. Унэм сшэмэ [щыхь 
шырыр], шэ езгъэфэнущ бжьэфкIэ. Лъапсэ, 77.

БЖЬЭХУЦ (1). Зи пыкIэхэм щэкI, н. къ. 
къыхащIыкI къэкIыгъэ. ЩIэпыр, прунжыр, 
бжьэхуц хужьыр фIэтелъыджэу къызэрыкIыр, 
ЩIэуфауэ Терек макIуэ, И къарухэр къызэрыкIыу. 
Терек. «Партыр ди пашэу», 118.

БЖЬЭЦ: ◊ бжьэцу зэрызехьэн (10). 
Хьэргъэшыргъэу, хьэрийкурийуэ щытын. 
Налшык зыубыда пщыжь-уэркъыжьхэм съездым 
и унафэр ямыдэу, абы папщIэ Къэбэрдейм и 
лIыкIуэхэр къызэрыIэтауэ бжьэцу зэрызехьэу 
жаIэрт. Хъуэпсэгъуэ нур, 237. Кулак Iуэху 
жыпIэнри, мэжджытыр зэхуэщIынри, колхоз 
зэхэшэнри, щхьэл зиIэм къытехынри, Жыраслъэн 
шэсыпIэу жылэр хуиувэнри – псори зэхыхьэжауэ 
къуажэр бжьэцу зэрызехьэрт. Мазэ ныкъуэ 
щхъуантIэ, 627. Губгъуэрысхэмрэ къалэдэсхэмрэ 
бжьэцу зэрызехьэу, пащIэгъэлыгъуэ джэгу хэлъ 
жыхуаIэу, лъэныкъуитIым зызэраупсеят, я 
къурмакъейр зэрыубыдауэ. Кхъэлэгъунэ, 377. 

БЖЬИЗ (2). Бжьэ, шэтвэр. СидасикIэ зэджэр 
щIалэ цIыкIу балигъ мыхъуар арщ, илъэс 
пщыкIуплIым нэсауэ, и лъэкIэным щыщIэдзауэ 
тхьэкIумэм нэс къыуупщмэ, бжьизих хъууэ. 
Лъапсэ, 32. [Къэрэмырзэ:] Зы бжьиз а щIым щыщу 
фэттынукъым. Лыгъэ, 413.

БЖЬО (2). Щыхь лъэпкъыгъуэ. Хъыбар 

зрагъэщIа илъэпкъыр щIагъуэ къэмынэу 
къызэхуэсащ: щыхьи, мэз бжэни, тхьэкIумэкIыхьи, 
бжьои, уашхи, мыщи, кхъуэпIащи, щIыIубнэфи… 
Кхъухь пхэнж, 500.

БЖЬЫ (2). И щхьэм тралъхьэу выр зэрыщIащIэ 
пхъэ. Вышхуэрэ вы цIыкIурэ зэдыщIэпщIэмэ, 
вышхуэм бжьыр еIэтри вы цIыкIум хьэлъэ 
темылъу ауэ сытми докIуэ. Нал къута, 289.

БЖЬЫГЪЭ (1). Зыгуэрым (щыгъыным, 
хьэкъущыкъум, н. къ. ) фэкIэ емыщхьу къыхэщ 
(къытещ). И абэ щхъуантIэм бжьыгъэ куэд 
иджыри телът, и нэпкъпэпкъым лъыр тегъуэжат 
[Инус хьэжым]. Хъуэпсэгъуэ нур, 78.

БЖЬЫДЗЭ (7). 1. (3). Псэущхьэхэм я лъыр 
къыщIафыкIыу я щIыфэм хищIэ хьэпIацIэ 
лъэпкъыгъуэ. Емынэ узыфэр бжьыдзэм лъыбгъэсауэ 
Пшэурэ къуажэр йогъэубыд, Псэ зыIут псэущхьэм 
бжьыдзэр еIусамэ, Емынэ узыфэм гъащIэр зэпеуд. 
Бжьыдзэ инэралу… «Партыр ди пашэу», 138. 
2. (4). Бжьыдзэм ехьэлIа, теухуа. Лей зезыхьэм и 
Iэр хабзэм къыпеупщIыр, ФIы хуэзэнкъым, дауи, ар 
зыщыгъупщар, Бжьыдзэ инэралу Риджуэ соупщIыр: 
– Бжьыдзэ нэхъ дзэ лъэщу аркъэ уи гугъар! Бжьыдзэ 
инэралу… «Партыр ди пашэу», 138.

БЖЬЫН (7).1. (5). Зи тхьэмпэри зи лъабжьэри 
яшх хадэхэкI. Къуажэм укъикIыу къалэм 
бэзэр гъуэгу цIыкIумкIэ укIуэмэ, зы сыхьэтт 
узэрытетыр, Апчарэ матэкъуаншэкIэ бжьын 
е джэдыщIэ цIыкIу бэзэрым ихьу дапщэрэ кIуа? 
Нал къута, 222. 2. (2). Бжьыным ехьэлIа, теухуа. 
Думэсарэ IэшрыI игъавэрт, абы шыбжиитхъу 
хилъхьэнури тебэ цIыкIукIэ ищIырти, бжьын 
жьэрымэ IэфIыр, гурыIупсыр къигъажэу, унэм 
щIэз хъуат. Хъуэпсэгъуэ нур, 263. Я хадэм 
бжьын хьэситI итщи, яхуэмышэчыжым, Хъуцэрэ 
Барэсбийрэ бжьын тхьэмпэ цIынэ къыпачу я анэм 
илъагъум, макIуэри къыIуехуж. Нэгъуху, 33. 

БЖЬЫНЭ: ◊ бжьынэм игъэпщын (2). ХуэфI 
хъун, тазыр телъхьэн. Долэт здынэсыр къуажэм 
дэсыр аркъудейтэкъым, хьэпшып гуэр нэгъуэщI 
къуажэм ящэхуауэ зэхихмэ, абыи кIуэрти 
яжриIэрт: фыщыуащ, мыр Щэрданхэ ейкIэ, тхьэ 
соIуэ, икIэщIыпIэкIэ ар зейм я унэм нэвмыгъэсыжмэ, 
Берд къосыжри, бжьынэм фригъэпщынщ, жиIэрти. 
Хъуэпсэгъуэ нур, 270.

БЖЬЫНЫХУ (3). Мэ гуащIэ зиIэ хадэхэкI 
сыр. Хьэжыгъэм нэмыщI мэлыбгъуэ, кIапэ дагъэ, 
кхъуэщыным идиихьауэ, бжьын бла, бжьыныху 
Iэрамэ – сымаджэхэр зыхуей дыдэт къишар 
[Бэлацэ]. Хъуэпсэгъуэ нур, 280.

БЖЬЫПЭ (20). ЗыгуэркIэ адрейхэм я 
пэ итыныгъэ, ефIэкIыныгъэ, пашэныгъэ. 
ЕтIуанэ махуэм Астемыр, Елдар, Бот сымэ 
шу гупыфI – зытIощIырыпщIым щIигъуу – 
зэрагъэпэщщ, къуажэм бжьыпэр Исхьэкъ лIыжьым 
къыхуагъанэри – макIуэ-мэлъей, здэкIуари здэжари 
ямыщIэу къуажэм дэкIащ. Хъуэпсэгъуэ нур, 269.

◊ Бжьыпэр зэпэубыдын (1). Еплъ бжьыпэр 
яхузэрымыгъэгъуэтын. Абы елъытауэ бжьыпэр 
зэпаубыду губгъуэрысымрэ къалэдэсымрэ 

зызэраупсеиныр сытым ещхь? Кхъэлэгъунэ, 379. 
Бжьыпэр убыдын (8). Къулыкъу, IэнатIэ, 
тепщэныгъэ с. ху. зыIэщIэгъэхьэн. Зыкъом щIауэ 
Нартыху Къазбэч бжьыпэр иубыдауэ пашэу 
уващи, лъэкIыныгъэшхуэ иIэщ… Лъапсэ, 73. 
Локотош бжьыпэр иубыдыну иремыгугъэ, 
бжьыпэр зыIыгъыр Якъубщи, зэрыхуейуэ ищIынщ, 
хэт зыкъыпэщIисэми и джабэр хущIиуду. Нал 
къута, 255. Вэрокъуэ Нахъуэ аргуэру бжьыпэр 
иубыдыжащ, зэIущIэм Iэ яригъэIэтын и хьисэпу. 
Мазэ ныкъуэ щхъуантIэ, 652. Бжьыпэр 
я х у з э р ы м ы г ъ э г ъ у э т ы н  ( 1 ) .  Л I ы ф I ы п I э 
зэримыгъэхуэн, зэрытемыгъэкIуэн, къулыкъу, 
пашэныгъэ с. ху. зэпаубыду зэныкъуэкъун. Зы 
зэман гуэр Къазджэрийрэ Иналрэ зызэраупсеяуэ 
щытащ, бжьыпэр яхузэрымыгъэгъуэту. Мазэ 
ныкъуэ щхъуантIэ, 516. Бжьыпэр Iэрыхьэн (1). 
Еплъ бжьыпэр убыдын. ЛъэпкъыщIэ 
къыкIэрыхуаи лъэпкъыжь зызыужьаи щыIэкъым, 
бжьыпэр зыIэрыхьам и татуугъуэщи, зэгуэр 
къемыпсыхыну Iэмал зимыIэщ. Кхъэлэгъунэ, 
378. Бжьыпэр IэщIыхьэн (2). Еплъ бжьыпэр 
убыдын. Япэм Къазджэрий Алыхьталэм и 
лIыкIуэм хуэдэу къызыфIэщIа Iэджэм гу лъатат 
ар пашэ зэрымыхъунум, арщхьэкIэ «пщы зи 
щыпэлъагъум тхьэ къыфIощI» жыхуаIэм хуэдэу, 
Мэтхъэным бжьыпэр IэщIыхьамэ, зи гуапэ 
иджыри куэдт. Хъуэпсэгъуэ нур, 319. Бжьыпэр 
Iыгъын (6). Пашэу, унафэщIу щытын. Бжьыпэ 
Iыгъыныр хуабжьу фIэфIщ[Инал]. Мазэ ныкъуэ 
щхъуантIэ, 571. Унэр зезыхьэр Мэмэт-ЩIакъуэми, 
бжьыпэр зыIыгъыр Раисэ Муратовнэ жыхуаIэу 
«фызым пэIэщIэ» ресторанным и тетыр аращ. 
Лъапсэ, 78. 

БЖЬЫФIАГЪ (2). Дэгъуагъ, екIуу щытыныгъэ. 
Астемыр, мылъку имыIэми, мылъку зиIэм 
къахэщырт бжьыфIагърэ акъылыфIагърэкIэ, 
цIыху дыджу щыттэкъым, лъагъугъуафIэт. 
Хъуэпсэгъуэ нур, 160. Ди щIалэм хахуагъкIэ 
къытекIуэ щымыIэ, Ди лIыжьхэм бжьыфIагъкIэ 
Гукъанэ ямыIэ. Колхоз уэрэд. «

БЖЬЫФIЭ (22). плъыф. Дэгъуэ, теплъэ екIу 
зиIэ. Куэбжэр Iуахри, лIы бжьыфIэ гуэр пщIантIэм 
къыдыхьащ, военнэ френч щыгъыу, пыIэщхъуэ 
лъахъши щхьэрыгъыу, сытуи зекIуэкIафIэу 
зекIуэрэ, жыуигъэIэу. Мазэ ныкъуэ щхъуантIэ, 565. 
Астемыр инщ, бжьыфIэщ, лIы мышынэщ, жылэр 
зыгъалъэ Умар зыуи къридзэркъым. Хъуэпсэгъуэ 
нур, 150. Гъуэгугъэдахэу тыншу къэхъур БжьыфIэ 
хъуурэ зеукъуэдий. Жыгым зыри къыпымыкIэм… 
«Вагъуэ махуэ», 323.

БЖЬЫХЬЭ (51). 1. (39). Гъэм и лъэхъэнэу 
гъэмахуэм къыкIэлъыкIуэр, щIымахуэм 
и пэ къитыр. Жыгым пщIащэр бжьыхьэ 
хъухукIэ ПыIэ щхъуантIэу ящхьэрыгъщ. 
Сыхьэт. «Батырыбжьэ», 56. Дунейр икъутэрт 
гъэмахуэпсым, Бжьыхьэр къэсати мэхъур хуэм. 
Псы. «Мывэ хуабэ», 274. ДжанэпцIанэу йокIыр 
бжьыхьэр, Гъэужь удзи мыгъэгъэж. ДжанэпцIанэу 
йокIыр бжьыхьэр. «Батырыбжьэ», 68. 2. (12). 
Бжьыхьэм епха, ехьэлIа, теухуа. Бжьыхьэ жэпым 

дыгъэ тепсэм, Ар уэсэпсу мэкIуэдыж… Уэрэд. 
«ЩIалэгъуэ щIыналъэ», 52. Бжьыхьэ жьапщэр 
уэс къесыгъуэм Къру гъыбзэу сэ къысфIощI. Бзэр 
уи анэрщ уэзыгъащIэр. «Батырыбжьэ», 61. 
ЩIакIуэ фIыцIэу бжьыхьэ жэщыр Дунеишхуэм 
къытогъуалъхьэ. «Тисей», 495.

БЖЬЫХЬЭКIАПЭ (7). Унащхьэм блыным 
дэкIуэу къыпыт натIэ. Пщэдджыжьым зиужьри 
дыгъэр къыдэкIуэтеяти, бжьыхьэкIапэм къыпылэл 
мылхэм псыр къыпыткIурт е къыпыхурти 
щащэрт, жыгхэм кIэрылъ мылри къыкIэрыхурт. 
Хъуэпсэгъуэ нур, 312. Бэкхъ тIэкIуу унэ 
бжьыхьэкIапэм къыпытым и щхьэри иуэжащ, Iуэм 
итыIауи плъагъуркъым. МелыIыч, 455.

◊ [Я] бжьыхьэкIапэ зэпытын (3). Зэгъунэгъун. 
ИгъащIэм ди гъунэгъухэмрэ дэрэ ди бжьыхьэкIапэ 
зэпыту дыпсэуащ. Мазэ ныкъуэ щхъуантIэ, 585. 
[Дэрдэхь:] Къэтхьэусыха дыдэр си гъунэгъущ, ди 
бжьыхьэкIапэ зэпыту. Хьэсэпэхъумэ, 417.

☐ ФIымрэ Iеймрэ зы бжьыхьэкIапэм тесщ (1). 
Еплъ фIы. 

Б Ж Ь Ы Х Ь Э Х У Е Г Ъ Э З Э К I  ( 2 ) . 
ГъэмахуэкIэ, бжьыхьэ къэблэгъэгъуэ. Дунейр 
бжьыхьэхуегъэзэкIти, цIыхухъуу къуажэм дэсыр 
губгъуэм щыIэт, гъавэ Iуахыжу. ГущIэгъу, 423.

БЗАГУЭ (4). плъыф. Зи бзэ мыпсалъэ. 
Жыраслъэн и фызыр унэм къыщIэмыкIыу, 
къыщIэмыплъу щIэст, хъыджэбз бзагуэ цIыкIу 
Iэпыдзлъэпыдзу иIэу. Хъуэпсэгъуэ нур, 305. Мэру 
плъагъур къэпщIэнтIащ, саукIыну къэкIуащ 
жиIэри, и фэр пыкIауэ, бзагуэ хъуным нэсащ. 
ХьэщIэ лъапIэ, 406.

БЗАДЖАГЪЭ (10). 1. (5). Хьилагъэ, 
хьэгъэщагъагъэ. Пэжщ, Нурхьэлий апхуэдиз 
бзаджагъэ хэлъкъым, ауэ ари пэкIэ псы ефэркъым. 
Хъуэпсэгъуэ нур, 214. Дуду хьилэкIэ зэлIзэфызыр 
и ужь къиувауэ, бзаджагъэ гуэр я мурад къыфIэщIу 
шынэрт. ВитI, 416. [Кхъухьыпщым дыгъужьым 
щхьэкIэ:] Плъагъуркъэ абы и бзаджагъэр, Iэмалрэ 
хьилэрэ щыIэу уи ней къытихуэ. Кхъухь пхэнж, 508. 
2. (5). ЦIыхугъэншагъэ, гущIэгъуншагъэ, 
Iэлыгъэ. Уи нэм хуэпхьым псэм ухуахьыр, Псэ 
хэлъхьэ Iуэхуми  – ефIэкIуэнщ, ГъащIэм и тепщэр 
лъагъуныгъэщ, Бзаджагъэм ар текIуэнщ. Ягъажьэр 
щIакхъуэ хъуреишхуэу. «Вагъуэ махуэ», 353. Бза-
джэр бзаджагъэм жьы ищIами, И мурадхэр мыхъу 
тIорысэ. Жьы хъуныр… «Батырыбжьэ», 132.

БЗАДЖАЕ (1). Бзаджэ егъэлея. У-Дахэуэсми 
сэ содэ, НокIуэ, бзаджае, убыд. «ЩIалэгъуэ 
щIыналъэ», 426.

БЗАДЖАПIЭ (1). IеипIэ. Бзаджэр паным 
пэпсэлъащ, Игъуэтынщ и бзаджапIэ! «Бдзэжьеящэм 
ипхъу», 154.

БЗАДЖЭ (67). плъыф. 1. (47). Е зигу илъ, е. Зы 
уэрам нашэкъашэ цIыкIу дыдохьэри докIуэ, адэкIэ-
мыдэкIэ къыдэжурэ хьэ бзаджэхэр къыдэбэну. 
МелыIыч, 455. Блэ фIыцIэ бзаджэр пIыщIами, 
ГуфIакIэм дэплъхьэм, къоуэнщ, Дыгъужьыр Iэсэ уэ 
пщIами, Мэзым сыт щыгъуи ар плъэнщ. Куэд щIауэ 
и гур мызэгъэж. «Бгы лъапэхэм деж», 47. Адэм 
и къуэм жреIэ:] Ди къуажэ мылъкур бий бзаджэм 

IэщIэплъхьэу уэри пхуэздэнкъым. «Адэ», 140. 2. (5). 
ГуащIэ; хьэлъэ; Iей. Биишэ бзаджэр техуати, 
ЗауэлIыр уэсым хэхуат. Жыр пыIэ. «Шум и 
гъуэгу», 49. Иужьым уз бзаджэр пкърыкIыжа хуэдэу 
хъуами, и лъакъуитIыр къыщIэувэртэкъыми, пхъэ 
лъакъуикI къыхуамыщэхуу хъуакъым [Бэкъан]. 
Къалэн, 430. Дэрщ а ешхуэм пэщIэувэу КIэщI бий 
гъащIэр зыщIыфари, Ди щIыналъэм и быныфIу А е 
бзаджэм текIуэдари. «ЩIалэгъуэ щIыналъэ», 409. 
3. (12). Хьэгъэщагъэ зигу илъ, Iэмалшы. Цырибон 
зыщIу зыщэ фыз бзаджэхэм я Iэмэпсымэр 
ягъэпщкIурти, старшынэр ирагъэблагъэрт, 
нэгъуэщI къуажэм къыщащэхуауэ жаIэрти, 
цырибон кърагъафэрт. Хъуэпсэгъуэ нур, 83. Бажэ 
бзаджэм и нэр къож, ХьэкIэкхъуэкIэр зэбгрож. 
«Бажэ пшынэ», 14. Нэхъ бзаджэхэр щIагъыбзэ 
хэлъу псалъэрт. Мазэ ныкъуэ щхъуантIэ, 516.

◊ Бзаджэ жыIэн (2). ГуащIэу псэлъэн, гум 
ежэлIэн псалъэ жыIэн, шхыдэн. Бэлацэ зыхэтым 
къахэкIри фызхэм къахэуващ, Долэт щхьэкIэ 
дунейм бзаджэу тетыр жиIэу. Хъуэпсэгъуэ 
нур, 255. Е зэхихыу Паным бзаджэ къыжриIэм 
ХощIыр и гур [хъыджэбзым]. «Бдзэжьеящэм 
ипхъу», 152. Бзаджэ тетхъуэн (1). Ешхыдэн, 
гуащIэу, и гуауэ пщIыуэ епсэлъэн. Къарэжьи 
къэгубжьауэ бзаджэр пэщэм третхъуэ, тхьэм ещIэ, 
ахъшэ зэмылIэужьыгъуэ къратар фIызэхэзэрыхьа. 
Лъапсэ, 39.

БЗАДЖЭ II (1). ШэрыпI псэущхьэхэм я ныбэм 
щIэжьейр щилъым зыкIуэцIылъ, къалъхуа нэужь 
къыкIэрыху лыджанэ пIащIэ. [Бэкъан Хьэту 
жреIэ:] Мы жэмыщIэм куэд ихьыжынукъым, 
лъхуэнущ. Фыхуэсакъ. Лъхуэрэ и бзаджэр 
ишхыжмэ, шэр еубыд. Къалэн, 429.

БЗАДЖЭ III (2). плъыф. Егъэлея. Борис 
къулыкъущIэкъу бзаджэти, къыпэувыр 
хьэдэлъэмыж ищIырт. Лъапсэ, 91. Уэшхышхуэм 
иужькIэ ятIэ бзаджэти, шым лъэбакъуэ ичыху, 
фIалъэкIэ ятIэр иупцIырт. Хъуэпсэгъуэ 
нур, 63.

БЗАДЖЭЖЬ (6). плъыф. ИкъукIэ бзаджэ, 
бзаджэ егъэлея. Щамхьун бзаджэжьт, ерыщти, 
«ЩхъуэжькIэ» къеджэрт псори. Хъуэпсэгъуэ 
нур, 161. Зэгуэр Саримэ лафкIэм кIуат, шыгъу 
джэронкIитI къищэхуну, Рахьим хъыджэбз псыгъуэ 
къабзэ цIыкIур щилъагъум, тхьэм ещIэ бзаджэжьым 
игу къэкIар, къызэпиплъыхьащ, и пащIэ кIырыр 
иIуантIэу. Хъуэпсэгъуэ нур, 128.

БЗАДЖЭКЪЫМ (1). Iейкъым, фIыщ. Лэпс 
шынакъ гъуэгу утету уефэныр бзаджэкъым. 
Хъуэпсэгъуэ нур, 189.

БЗАДЖЭНАДЖЭ (4). Хьэбыршыбыр, 
мыхъумыщIэ (цIыху). Уи жагъуэ ящIащ, – 
жиIэрт Къылышбийм и къуэм, тIэкIу 
зигъэфэрыщIу, и нитIыр топым хуэдэу къихуу, 
шы къэзыдыгъуу къаубыда и къуэшым дежкIэ 
лъэбакъуэ зытIущ ичащ: –Уу, бзаджэнаджэ! 
Хъуэпсэгъуэ нур, 116. Зауэм Iуту къаукIа 
мыгъуэм я хьэдэм уэ пхуэдэ бзаджэнаджэ 
яхэплъхьэ зэрымыхъунур щхьэ умыщIэрэ? 
Нал къута, 287.

БЗАФIЭ (1). IэфIу, гуапэу псалъэ. Фи нэпс 

слъэгъуамэ, сохъур бзафIэ, Фэ къыщыфхэхъуэм, 
сэ къысхохъуэ. Тхылъым еджэм. «Мывэ хуабэ», 16.

БЗЭ I (116). Зэрызэпсалъэ, зэрызэгурыIуэ. 
Бзэр адэ-анэм сагъэщIащи, Сэ яхузощIыр тIуми 
фIыщIэ, Ауэ си жагъуэ мэхъу зы закъуэ – Си быным 
си бзэр зэримыщIэр. Дунейр мычэму къощIэращIэ. 
«Дамыгъэ», 237. Узэрылъагъум уи бзэр дахэщ, Бзэр 
зэкIэщIешыр ныкъуэкъуэным. Псалъэ. «Вагъуэ 
махуэ», 357. Си янэм и бзэу си нэм хуэсхь, Уэ 
къыптехуэр схуохъу удын. Гъуэгу къежьапIэ. 
«Мывэ хуабэ», 84.

◊ Бзэ дыдж (2). Уи гуауэ ищIу псалъэ 
(цIыху). Думэсарэ и акъылыр здынэсар 
уигъэщIэфынут: –  Зи бзэ дыджым Iэджи жеIэф, 
тIысэ, – жиIэри пичащ абы. Мазэ ныкъуэ 
щхъуантIэ, 540. [Хьэкурынэ Къарэжь жреIэ:] 
Дыджщ уи бзэр – псалъэ дыдж къыбжьэдокI. 
Лъапсэ, 104. Бзэр иубыдын (1). СымаджагъэкIэ 
мыпсэлъэжыф хъун. Зэадэзэкъуэм зыри жамыIэу 
зыкъомрэ IэплIэ зэхуащIу щытащ, тIуми я гур 
къызэфIэнауэ, я бзэр иубыдауэ пIэрэ жыпIэну. 
Хъуэпсэгъуэ нур, 307. Бзэр къитIэтэн (1). 
Псэлъэныр егъэжьэн, укъызэрыкIауэ упсэлъэн. 
Исхьэкъ и лъэныкъуэхэм я бзэр къатIэтащ: – 
Уэлэхьи, къыгуроIуэм Исхьэкъ. Мазэ ныкъуэ 
щхъуантIэ, 659. Бзэр хуэкъута хъун (2). Хамэбзэ 
урипсэлъэф, хамэ псалъэ къыупсэлъыф хъун. 
ЦIэр советскэм зэридзэкIа щхьэкIэ, иджыри цIыхур 
есакъым, псалъэхэри жыIэгъуейт – председатель 
сельсовета жыпIэныр гугъут, цIыхум я бзэр 
хуэкъутатэкъым. Нэгъуху, 19. Бзэрэ тхылърэ 
щIэн (3). ЩIэныгъэ иIэн, еджауэ щытын. «Бзэрэ 
тхылърэ ещIэ» жаIэмэ, «урысыбзэрэ урыс тхылърэ 
ещIэ» жаIэу арат кърагъэкIыр. Хъуэпсэгъуэ 
нур, 195. [Я] бзэ зэрыщIэн (2). ЗэгурыIуэн, зым 
жиIэр адрейм зэхищIыкIын. Зэхуэгубжьхэр 
зэкIужынут, Я бзэр тIуми зэрыщIам. Гъатхэм и 
бзэ. «Батырыбжьэ», 9.

БЗЭ II (3). IункIыбзэ. ЕтIысылIэри зыхуэчэм 
къэмынэу бзэ, кIакхъу сытхэри хилъхьэжащ, езым 
и IэкIэ ищIурэ. Лъапсэ, 111. Къэбэрдей полъкум 
хэта щIалэхэм я щхьэр щхьэгъубжэм къыдагъэжауэ 
къаплъэрт, дауи абыхэм ящIэрт «бзэм» [сейфым и 
IункIыбзэм] и Iэмал. Хъуэпсэгъуэ нур, 215. 

БЗЭГУ (15). 1. (8). ЦIыхум, псэущхьэхэм 
я жьэ кIуэцIым щыIэ пкъыгъуэ. Уи бзэгур 
къыпызмыгъэлъэтмэ, си тхьэр нахуэу 
согъэпцI, – жиIэу къилъащ Гъуумар. Хъуэпсэгъуэ 
нур, 289. ГъукIэми сыт ищIэнт, фIэдзапIэм фIэлъ 
Iэхъулъэхъур къыфIихри Къэрэжь егиящ: – Мы 
Iэхъулъэхъур уи бзэгум илъхьэн хуейт уэ, – жиIэри. 
Лъапсэ, 104. Тхьэр бзэгуиблкIэ ирехъущIэ – 
ФIыщIэ жыгыр тхухасэнщ. «Индийскэ поэмэ», 
358. 2. (1). Еплъ бзэ I. Темыркъан мыгъуэр 
нэхъыбэу зытекIуэдар Мысост и бзэгущ, – жиIэри 
пэгуным псы иригъэжыхьащ [Хьэбибэ]. Нал 
къута, 290. 3. (1). Бийм и щэхухэр кърагъэIуэтэну 
къаубыда гъэр (щатхкIэ, кавычкэм дагъэувэ). А 
махуэм «бзэгу» къаубыдыну я хьисэпу нэмыцэр 
атакэ къэкIуати, зыхуей дыдэр япэщIэхуащ – 

Къазыхъуэр зэрыуIэгъэ хьэлъэу яхьащ. 
Щынэхужьыкъуэ, 71.

◊ Бзэгу зехьэн (1). Щэху гуэрхэр пIуэтэжу 
ущытын. Зы рабочэм сратынут, Ауэ штрафу 
сытрахри Ди банк сейфым сынэмысу, ПашкIэ ину 
дыкъыдахри Бзэгу зехьэным сратакъэ… Сомрэ 
долларрэ. «Партыр ди пашэу», 132. Бзэгу хьын 
(хьыжын) (2). Зыгуэрым и щэху нэгъуэщI гуэрым 
лъэгъэIэсын (лъэгъэIэсыжын). «Сыхуейщ» 
жызыIэм яритырт танэри, бургомистрым бзэгу 
хуихьыжырт: «Мыбы хуэдэ унагъуэм нэмыцэм я 
дзэм щхьэкIэ зэхуэтхьэса Iэщым къыхадыгъукIри 
танэ яшхащ», – жиIэу. Къалэн, 434. Бзэгум 
текIуэдэн (1). ЖимыIэпхъэ зэрыжиIам и зэран 
къекIын. Уи адэр къущхьэм япщылIурэ емынэунэ 
хъури сэхыжащ – и бзэгум текIуэдащ. Хъуэпсэгъуэ 
нур, 197. Бзэгум IэфI къытемынэжыху (1). Куэд 
дыдэрэ псэлъэн (зыгуэркIэ улъаIуэу, зыгуэрым 
ущытхъуу). Ныпыр къытлъысащ, ди гъунэгъум 
датекIуащ жаIэнти, хьэгъуэлIыгъуэшхуэ 
ящIынт… я бзэгум IэфI къытемынэжыхукIэ 
зыр зым щытхъуу хъуэхъу бэлыхьхэр жаIэу. 
Лъапсэ, 78. Бзэгу хуэхьын (1). Еплъ бзэгу хьын 
(хьыжын).  Ар къыбжиΙэу бзэгу къыпхуэзыхьым 
еупщΙ, абы нэхъыбэ ищΙэ хъунщ дэ нэхърэ, – жиΙащ 
Думэсарэ, мышынэу. Хъуэпсэгъуэ нур, 288.

БЗЭМЫIУ (10). плъыф. Бзэ зэрыпсалъэмкIэ 
къыптемыхуэ. Алыхьыр си бийщ, бзэмыIу нысэ 
си унэ къыщIэзгъэхьэмэ, – жиIэу Данизэти 
къызэрыкIат. Щынэхужьыкъуэ, 61. Гур къэплъати 
гъущIэрт ди гур, Бийм я дежым бзэмыIу 
псалъэр Щызэхэтхырт… Лъэпкъхэм я тыгъэ. 
«Партыр ди пашэу», 51.

БЗЭНЫКЪУЭ (1). плъыф. Бзэр тэмэму 
зымыщIэ, бзэм хуэмышэрыуэ. [ЛIыгъур:] 
УбыхыбзэкIэ сызэрыбзэныкъуэуи? Лъапсэ, 110.

БЗЭН (мабзэ) лъэмыI. (1). ЛэныстэкIэ, сэкIэ 
зыгуэрхэр къыхэгъэжын. Фызыжь цIыкIум 
и щIыбагъкIэ Щыту пщыIэ шум елъагъур, А 
фызыжьыр мабзэ, мадэ.«Елбэздыкъуэ», 10.

БЗЭРЭБЗЭН (мэбзэрабзэ) лъэмыI. (5). 
1. (2). Уэрэд жаIэн (къуалэбзум). Уэ къалэбзууэ 
уобзэрабзэ, Уи насып къакIуэм иIэщ пIалъэ. Псы 
узэфэнур къыщIэжакъым… «Батырыбжьэ», 62. 
2. (1). Макъ дахэ гъэIун. [Псым жриIэу:] Уи адэ -уи 
анэм я хъыбари Убзэрабзэу дегъэдэIу. Къажэ, 
къажэ, псыIэрышэ. «Батырыбжьэ», 48. 3. (2). 
IэфIу, гуапэу псэлъэн. Уи анэр гуфIэу къобзэрабзэм, 
Къуалэбзухэр исщ уи куэщI. Бзэр уи анэрщ 
уэзыгъащIэр. «Батырыбжьэ», 61. Япэм щIалэр 
убзэрабзэу Ябгъэдэтти и Iэхъушэм, Япсэлъэфырт 
Iэщым къабзэу… Лъапсэ, 496.

БЗЭХАБЗЭ (1). Грамматикэ. Щам е Тыркум щыIэ 
адыгэхэм грамматикэмкIэ дызэджэ тхылъым 
папщIэ бзэхабзэ жаIэ, а тIур зэбгъапщэмэ, шэч 
къытепхьэ хъунукъым адыгэр тхэуэ зэрыщытам, 
я тхыгъэр нобэ дызэрытхэ хьэрфхэм ещхьу 
щымытами. Зи лъэрыгъыпс тIыгъа, 529.

БЗЭХЫН (мэбзэх) лъэмыI. (32). ЗыIэзыбжьэу 
кIуэдын. Щэрданхэ я лIыщIи сыти бзэхат, 
бэлшэвыч хъыбар я тхьэкIумэм зэрицырхъэу. 

Хъуэпсэгъуэ нур, 256. Кумб цIыкIу, гъуанэ цIыкIу 
хуэзэмэ, илъадэрти бзэхырт, щIым хыхьэрт 
[псыпэр]. Мазэ ныкъуэ щхъуантIэ, 569. Шырыкъу 
къомыр кIуэцIрыхуам хуэдэу бзэхащ, зылI къуажэм 
дэсым щыщу къэмыхашэу. МелыIыч, 461.

БЗЭ IЭФI (7). Гуапэу псалъэ. Советскэм и гъуор 
бзэ IэфIу щытын хуейщ щыжиIам, Нахъуэ щыуауэ 
къыщIэкIынкъым. Мазэ ныкъуэ щхъуантIэ, 508. 
ЦIыхубз фэрыщIым уахэдэм, Уи гур бзэ IэфIым 
къеуIэ. ЛIым хуэдэлI. «Батырыбжьэ», 162. Псы 
гъэфIэным щIыIэр къэсри И бзэ IэфIыр пиупщIащ. 
Псы къежэхыр хадэм яшэу. «Батырыбжьэ», 46.

БЗИИПЛЪ (11). плъыф. Дыщэ плъыфэ, 
плъыжьыфэ, кIэплъ. Зэанэзэпхъум иралъхьэщ 
«пащIэ бзииплъыр» [лIыр] гуцIыкIуми, 
шэрхъитIыр Iей дыдэу кIыргъыу ирашэжьащ. 
Къалэн, 432. [Данизэт и лIым жриIэу:] Алыхьым 
жиIа мыгъуэщэрэт, пащIэ бзииплъ, а уэ жыпIэр. 
Хъуэпсэгъуэ нур, 304.

БЗИЙ I (15). МафIэ тхьэмпэ (бзэгу). Пионерхэр 
щысщ гупышхуэу, МафIэ бзийхэм къагъэнэхур. 
«Тисей», 483. БлэкIахэр си гум къагъэкIыу, МафIэ 
бзий плъыжьхэр долъей. Жьэгур ужьыхмэ, 
гъунэгъур… «Дамыгъэ», 223. Дэ диIэщ Тихонов 
лэгъупэжьу, МафIэ бзиитIым ещхьщ и пащIэр. 
Николай Тихонов папщIэ. «Дамыгъэ», 66.

◊ [И] пэм мафIэ бзийр кърихун (2). Еплъ пэ. 
БЗИЙ II (4). Нартыху зыдэмыт жэпкъ. Хьэ-

блашэ [жэмыр] бэкхъымкIэ еIащ, нартыху бзий 
къыпэплъэу зэрыщылъыр ищIэу. Нал къута, 227. 
Пщыхьэщхьэ хъурэ Iэхъуэр къыдыхьэжмэ, я шкIэ 
цIыкIухэм хуэзэша жэмхэм бууэ къыщIадзэрт, 
ахэр куэбжэм къэмысыж щIыкIэ уэрамым сабэр дэз 
хъурт, гу зырызи е нартыху бзий къашэу, е чырэ 
кIуар къэкIуэжауэ щхьэж и унэ екIуэлIэжырт. 
Хъуэпсэгъуэ нур, 270.

БЗУ (51). ЦIыхухэм я гъунэгъуу псэу къуалэбзу 
морэ-гъуабжафэ; къуалэбзу жьгъейхэр. Мэзыр 
бзухэм ягъэдахэ, Мэзым щоIур бзум я макъыр, Гъэр 
икIыхукIэ емызэшу Бзухэр мэзым ныхуосакъыр. 
Мэз гъыбзэ. «Щхьэлыкъуэ», 376. Бзур зы уэрэдым 
щIапIыкIащи, НэгъуэщI зэхилъхьэу жимыIэн. 
Мывалъэ щIыпIэу дапщэ щыIэ. «Вагъуэ 
махуэ», 354. Абгъуэм ис бзур адакъэм къоплъ, мыр 
дэнэ къикIа жыхуиIэу, зэрыс абгъуэм къикIыххэнуи 
и гугъэкъым. Бабыщыкъуэ адакъэпщ, 493.

◊ Бзу акъылыр и акъылын (1). Акъыл щIагъуэ 
имыIэн. Бийуэ Iэджэ зи лъэщагъым Апхуэдизыр зи 
инагъым Бзу акъылыр и акъылщ, Вым и лъакъуэр 
лъакъуэу щIэтщ. «Елбэздыкъуэ», 13. Бзум 
худрапхъей имыIэн (1). Гъавэ, ишхын имыIэн. 
Бзум худрапхъеин гъави димыIэу, Елдар нартыху 
къэп къишати, абыкIэ допсэу [жеIэр Думэсарэ]. 
Хъуэпсэгъуэ нур, 189. Зи абгъуэ якъута бзууэ (1). 
Еплъ абгъуэ. Зи хьэмтетыгъуэм и бзу (1).  Еплъ 
хьэмтетыгъуэ.

БЗУКЪАН (3). Къуажэм и цIэу «Хъуэпсэгъуэ 
нур» романым ущрохьэлIэ. Тхьэмадэм 
блэгъур игъэтIылъри, Бзукъан къуажэу 
кхъузанэм текIуэдам и хъыбарым щIидзат. 
Хъуэпсэгъуэ нур, 60.

БЗУ ШЫР (2). Бзум къраша, бзу щIэжьей. Бзу 
шыр имысми, гущэм ещхьу, ЩIымахуэм фIэфIкъэ 
щIиупскIэн, [щиху жыгыр]. Щиху. «Дамыгъэ», 104.

БЗЫ (3). Лъхуэн-пIэным хуэщIа (цIыху, 
псэущхьэ). Темыркъанрэ Хьэбибэрэ жэм лъхуам 
йолIалIэ, Iус хуагъэхуабэ, шкIэбз цIыкIур 
жэм тхуэхъунщ, жаIэу я гуфIэгъуэщ, ар 
къазэремыхъулIэнур ямыщIэу. Щынэхужьыкъуэ, 9. 
Гъуэгу дэзыгъэлъагъунур згъэунэхуну сеупщIащ: – 
Махъшэхъумрэ махъшэбзымрэ пхузэхэгъэкIрэ? – 
жысIэри. ХьэщIэ лъапIэ, 398.

◊ Хъури бзыри (1). Еплъ хъу.
БЗЫГЪЭ I (4). Зэпагъэжам, яубзытам щыщ 

Iыхьэ. Дэфэрэдж бжэ дазэмкIэ дэплъмэ, лIитIым 
арджэным тезу щIакхъуэ бзыгъэ къахь, зым 
кхъуэщын Iэлъэныкъуи иIыгъщ, пхъэ шынакъри 
хьэлыгъу убзытам и щIыIум телъщ. Лъапсэ, 33. 
Хъэуан бзыгъэу иту мазэр, Уафэ лъащIэр пшэм 
ябгъауэ, Жьыбгъэр жыгым къахэлъадэм, Жэщым 
макъыр ныхокIуадэ. «Тисей», 483.

БЗЫГЪЭ II (10). плъыф. Пшэ зытемылъ (уафэ), 
уэфI. Махуэ бзыгъэр нэр дэджылу Си хэку нэхум 
къыплъырес. Адыгэ хэку. «Щхьэлыкъуэ», 394. 
Уэшх къешхынум, хъунум бзыгъэ, КъыпхуэмыщIэу 
гугъу ущIехьыр Арщи флъытэ щыщу фIыгъуэм, 
ПшэщIэ жьыбгъэм дэ къытхуехьыр. Бгы собранэ. 
«Партыр ди пашэу», 83. Бжьыхьэ хъухукIэ уафэр 
бзыгъэу Махуэр хуабэу екIуэкIат. ДжанэпцIанэу 
йокIыр бжьыхьэр. «Батырыбжьэ», 68.

БЗЫН (ебз) лъэI. (3). Убзытэн, зэпыупщIын, 
зыгуэр къыхэгъэжын (лэныстэ с. ху.). Шыфэр 
трихти икъурт, игъэгъути нэмэзлыкъ цIыкIухэм 
хуэдиз хъууэрэ ибзырти къелъэIум яритырт 
[Дзэшу]. КIапсэ кIапэ, 6. Бостей ибзыну тIысамэ, 
Лэныстэу къищтэр хьилагъэщ. Сатьявати. 
«Батырыбжьэ», 82.

БЗЫЩIЫН (ебзыщI) лъэI. (30). Зыгуэр ущэхун, 
щIэуфэн, мыIуэтэн. Астемыр къызэреупщIар 
зэхимых хуэдэу зищIащ, и унэцIэр ибзыщIырти. 
Хъуэпсэгъуэ нур, 177. Хамэ щIыналъэм и лIыкIуэу 
Сэтэней гуащэр къагъакIуэ, Къалэн-мурадхэр 
ибзыщIу, ЩIыналъэ дахэм къытохьэ. «ЩIалэгъуэ 
щIыналъэ», 411. ИгъащIэм цIыху къигъэпцIакъым 
е шынэу пэжыр ибзыщIакъым, къимылэжьаи 
зрилъэфэлIэну щIэхъуэпсакъым [Дэрдэхь]. 
Хьэсэпэхъумэ, 417.

БИБЭ (1). «Хьэбибэ» цIыхубзыцIэр гъэкIэщIауэ, 
гъэфIагъыбзэу жаIэу аращ. [Апчарэ и анэ Хьэбибэ 
зыхуигъазэу:] Уэ-щэ, Бибэ? Нал къута, 226.

БИБИК (1). Урысыбзэ жаргон (щIагъыбзэ) 
псалъэщ, «нэ» къикIыу. – Уи бибикыр 
згъэункIыфIыни, Мильтоныр къэсыху [Уи нитIыр 
исщIыни, милицэр къэсыху], – жиIэри къэкIуам и 
IэпхъуамбитIыр 

БИБЛИОТЕКЭ (6). Тхылъхэр тхылъеджэхэм 
яритурэ езыгъаджэ IуэхущIапIэ. Абу-
Деруиш: «Мэжджыт езгъэщIынщ, мыдрисэри, 
библиотекэри пыту», – жиIэри абы триухуащ. 
Кхъэлэгъунэ, 376. Мэжджыт дахэм нэмэз щащIт, 
и щIыбагъым къыдэт мыдрисэми сохъустэр 
щIэзт, библиотекэми КъурIэнри, чытапхэри, 

Iэрытххэри зэгъэзэхуауэ щIэлът, къыщIэупщIэм 
къагъуэта зэрыхъунум хуэдэу. Кхъэлэгъунэ, 379.

БИДАРКЭ (4). Зыш зыщIэщIа шыгу 
лIэужьыгъуэщ, цIыху къешэкIыным хуэщIауэ 
тетIысхьэпIэ иIэу. Бидаркэм тет гуфэ тIэкIур 
апхуэдизкIэ зэщигуати, шэрхъым тегъуэлъхьащ. 
Лъапсэ, 47. Сеймэн и ужь къиувар щилъагъум, 
мыбы зыкъыскIэрищIэнущ жиIэри Мэмэт-
щIакъуэ и гум илъыр къищIати, зигъэпсынщIащ, 
«мырамысэ ныбэм» бидаркэр иримыгъэкъутэн 
щхьэкIэ. Лъапсэ, 47.

БИДИЕ-ХЪАНУМ (17). ЦIыхубзыцIэу 
«Гъуэгуанэ» пьесэм хэтщ. [Бидие-хъанум:] Псори 
арэзы пщIыну уи хьисэпмэ, ар пхузэфIэмыкIын 
Iуэхущ. Гъуэгуанэ, 111. [Официантым:] Уэрэд 
жызыIэр Бидие-хъанумщ! Гъуэгуанэ, 109.

БИЙ (277). 1. (248). IейкIэ уи ужь къит, 
жагъуэгъу, ныкъуэкъуэгъу, зауэ къозыщIылIа 
(цIыху, къэрал). Псым [Бахъсэн] апхуэдизкIэ 
и къару къикIати, Днепри, Дони, Кубани 
яхузэфIэмыкIар хузэфIэкIащ – бийр къимыгъакIуэу 
къигъэувыIащ. Нал къута, 232. Инал и бийхэм я 
щхьэр къаIэтат, фыз Iуэхур къагъэсэбэпу Инал 
ягъэулъиймэ яфIэфIу. Мазэ ныкъуэ щхъуантIэ, 516. 
Поэт псалъэр бгъэшэрыуэм, Жыр маисэу бийм 
техуэнщ. Поэтым и лIыгъэ. «Батырыбжьэ», 73. 
2. (29). Бийм епха, ехьэлIа, теухуа. Зауаем зауэлIу 
Шу пхъашэу хэтар, Биишэ техуауэ, ЛъэмыкIыу 
джэлаи. ЗэныбжьэгъуитI. «Шум и гъуэгу», 32. 
Дэрщ а ешхуэм пэщIэувэу КIэщI бий гъащIэр 
зыщIыфари, Ди щIыналъэм и быныфIэу А е 
бзаджэм текIуэфари. «ЩIалэгъуэ щIыналъэ», 409. 
ЗауэлI и гъуэгур скIууэ сежьэрт, Бий лъагъуэр 
схурт, бийр згъэгузасэу. Дыгъэр къепсын папщIэ. 
«Шум и гъуэгу», 55.

◊ Алыхьыр си бийщ (7). Еплъ Алыхь I. Алыхьыр 
си бийкъым (1).Еплъ Алыхь I. Бий фIыцIэ (1). Бий 
шынагъуэ, гущIэгъуншэ. ДищI илъ сщIэжыныр 
къабыл сщIауэ Изох бий фIыцIэм удын гуащIэ! 
Дыгъэр къепсын папщIэ. «Шум и гъуэгу», 56. 

БИЛЭХЬИ (1). ТхьэрыIуэ псалъэщ, 
цIыхухъухэм я псалъафэу. Долэт абы гу 
лъимытэнкIэ Iэмал иIэтэкъым, занщIэу хъыбар 
игъэIуащ: – Уэлэхьи, билэхьи, мыбыи зыгуэр 
щыщыIэм, – жиIэри. Хъуэпсэгъуэ нур, 241.

БИЛЕТ (17). 1. (10). ЗыщIыпIэ урикIуэну 
хуит укъэзыщI тхылъ, тхылъымпIэ. [Албинэ:] 
Кином дыкIуэмэ – псоми я щIыбагъым дыдэсу 
дигъэтIысащ – арат билет къищэхуар. 
Тепщэч къэзылъэтыхь, 170. Пщыхьэщхьэ 
автобусым ситIысхьэнщ жысIати, иджы си 
автобусри къэнэжащ, – жысIэри си билетыр 
къэзгъэпIиящ, ЛэтIифэ фигъэшынащ сыт жысIэу 
къыхэзгъэщакъым. Лъапсэ, 15. 2. (7). Организацэ 
гуэрым узэрыхэтым щыхьэт техъуэ тхылъ. Парт 
билетым къыщIэупщIам зиущэхужащ: – Хьэрун, 
уи парт билетыр сейфым дэлъщ. Нэгъуху, 20. 
Октябрь революцэр илъэсипщI щрикъум, Лу 
сымэ комсомолым хыхьати, ТIутIэ къакIуэри 
къехъуэхъуащ, комсомол билетри къаритащ… 
Мазэ ныкъуэ щхъуантIэ, 536.

БИЛЬЯРД (1). Абы хуэщIа стIолым телъ шархэм 
хабзэ пыухыкIахэмкIэ зэрыриджэгу щIыкIэщ. 
Ныщхьэбэ къызэхуэсахэм ящIэрт хэт сыт хуэдэ 
гъусэ иIэми, я фызхэр уэршэру зэхэсурэ, езыхэр хэт 
саунэм кIуащи, зегъэбэг, хэти бильярд мэджэгу, 
куэзыр джэгун зыфIэфI щыIэми лъэныкъуэегъэз 
защIащ. Лъапсэ, 79.

БИЛЬЯРДНАЯ (1). Урыс псалъэщ: бильярд 
джэгупIэ. ЩIыунэ щIыхьэпIэм деж хьэрфышхуэ 
дахэкIэ тетхащ: 

БИНТ (2). УIэгъэпх. И щхьэ пхам лъыкъуалэр 
бинтым къыщIэжурэ и пщампIэм дэлъадэ щхьэкIэ, 
фIэмыIуэхуу и гъусэм и дамэр иIыгъыу йолъэкъуауэ. 
Нал къута, 211.

БИСМЫЛАХЬИ (2). Хьэрып псалъэщ, 
нэмэзыбзэм щыщщ. – Бисмылахьи, – жиIэу 
Нурхьэлии молэм жиIар къыжиIэжырт, и 
макъыр зэкIуэкIауэ, и лъэгуажьитIыр, техьэгъуэ 
къытехьам хуэдэу, кIэзызу. Хъуэпсэгъуэ нур, 155.

БИТИК-АРБУЗИК (3). ЩIалэ цIыкIум 
и цIэлейуэ абыкIэ иреджэу «Мазэ ныкъуэ 
щхъуантIэ» романым хэтщ. Мыбы прототип 
хуэхъуар КIыщокъуэм и къуажэгъу, щысабийм 
щегъэжьауэ псэуху и ныбжьэгъуа, адыгэбзэр 
зыджа щIэныгъэлI нэхъ пажэхэм ящыщ АбытIэ 
Мухьэбщ. Битик-Арбузик Лусанэ и дэлъху 
нэхъыщIэ цIыкIуу джэгурт, Лусанэ письмо итхыр 
Маир хуихьу. Мазэ ныкъуэ щхъуантIэ, 618.

БЛАГЪЭ I (11). плъыф. Мыжыжьэ, гъунэгъу. 
ЩIалэр плъэмэ – благъэ дыдэу Дыгъэ нурыр 
къытелыдэу, Унэ лъахъшэ мис къелъагъур. 
«Елбэздыкъуэ», 10. Езы кхъухьыр иджыпстуи 
адэ уафэ лъащIэ дыдэм хьэндырабгъуэ цIыкIу 
тесщ жыпIэну уолъагъу, гъунэгъуу къыпфIэщI 
щхьэкIэ, тенджыз щIыIум жыжьэрэ благъэрэ 
пхузэхэмыгъэкIыу ущегъауэ. Лъапсэ, 53. 
Къуажэри благъэт, гуарцэмэ къыпщIихьэрт. 
Хъуэпсэгъуэ нур, 301. 

БЛАГЪЭ II (46). ЛъыкIэ мыхъуу нэгъуэщI 
зыгуэркIэ къыбгухьэ, гъунэгъу къыпхуэхъу, 
къыппыщIа. Хьэбли благъи зэхуэсауэ Инал и анэм 
Iуэхур дагъэпсынщIэрт. Мазэ ныкъуэ щхъуантIэ, 
573. Убых хьэщIэхэр къэпIейтеяуэ зэрызехьэрт, 
я благъэ нанэм игу дахэ хуащIу. Лъапсэ, 118. 
Шыкъым Нэху къэкIуэжащ жаIэу и Iыхьлыи и 
благъи къызэхуэмысу къэнэнт – къуажэм зы 
бэлыхьлажьэ къыщыхъуа хуэдэу, къэбырсеят, 
хьэщIэр мычэму къакIуэрт, къакIуэ къэсыхуи фадэ 
къаIэтырт. Кхъэлэгъунэ, 375.

◊ Благъэ зыхуэщIын (2). Зыгуэр благъагъэкIэ 
къэубыдын, зэпыщIэн. АрщхьэкIэ Дисэ и гум 
илът Рахьим благъэ зыхуищIыну. Хъуэпсэгъуэ 
нур, 131. Уи благъэ куэд ухъу! (2). «Къеблагъэ!» 
жиIэу езыгъэблагъэм фIыщIэ хуащIу, ехъуэхъуу 
иратыж жэуапщ. Къэзмай и Iэр и лъэгуажьэмкIэ 
тIэкIу илъэщIри Къазджэрий къыщыгуфIыкIащ: 
Уи благъэ куэд ухъу. Мазэ ныкъуэ щхъуантIэ, 620. 
[Жамбот:] Уи благъэ куэд ухъу. Алъхъо, 64.

БЛАГЪУЭ (12). IуэрыIуатэм узыщрихьэлIэ 
псэущхьэ шынагъуэщ, щхьэ зыбжанэ пыту. Зэм 
щIалэр благъуэ ныхуэзауэ, Шабзэшэр тажым 

пхылъэтащ. Анэм и пщIыхьэпIэ, 24. Хэт си 
гугъэщ кIыфIым благъуэ, Къашияуэ я шэрэз. 
Вагъуэиж. «Батырыбжьэ», 70. Махуэм дыгъэр 
благъуэм зыIуригъэлъадэу жылэм щалъагъум, 
гужьеяуэ зэрызехьэрт, ящIэнур ямыщIэу, пэгун, 
лэгъуп, сытхэр къащтауэ ягъэву, мэIэуэлъауэ, фоч 
зиIэм къищтауэ уафэм доуей, благъуэр ягъэщтэн я 
гугъэу. Лъапсэ, 119.

БЛАНЭ I (8). плъыф. КъарууфIэ, лъэщ. – Е 
зиунагъуэрэ, жи, сыту бланэ мыр, – жаIэу Iэюб и 
къарур зылъагъум ягъэщIагъуэрт. Мазэ ныкъуэ 
щхъуантIэ, 589. Зэкъуэшиблри бланэ защIэщ, 
ЛIыгъэр Iыхьэу ямыгуэш. «Индийскэ поэмэ», 363. 
Абдежым кхъухь хьэнцэм зи Iэгур щIиха лIы 
бланэжь къом къосри хъыджэбзхэр зыщIыпIэкIи 
ямыгъакIуэу зэщIаубыдэ, Дэфэрэдж, и сабийр и 
щIыбым ипхауэ, 

БЛАНЭ II (2). Щыхь лъэпкъыгъуэ. Мэзым бланэ 
тIысыпIэ, щыхь тIысыпIэ, бажэ, тхьэкIумэкIыхь, 
мыщэ сытхэм я увыпIэ сытхэр къэплъыхъуэу, я 
лъэужьхэр пхууэ бгым уитыну нэхъ насыпышхуэ 
дэнэ щыIэ! Лъапсэ, 66.

БЛАНК (2). Документ гуэрхэр зэрызэхагъэувэ 
тхылъымпIэ напэ, документым и цIэр зэрыбкIэ 
тедзауэ и щхьэм тету. И Iэр тедзауэ бланк егуэшри 
къекIухь [ПIытIу], Iэщ лIар фэр-фэру списать 
фщIы, жеIэри. Щынэхужьыкъуэ, 52.

БЛАТХЬЭ (5). Iэщым и плIэ лъакъуэм щыщу 
блэгъур зыхуэзэр; блэгъур хыхьэу плIэ лъакъуэр. –
Уи, хуэмыху, – жиIэрт Iэюб, – дэкъузэт уи куэпкъым 
шым и блатхьэр. Мазэ ныкъуэ щхъуантIэ, 524. 
Лыр зэIиха иужь, Кулисум хуигъэфащэу щхьэ 
щIэлъэныкъуэ, танэ лъакъуиплIри, абы ищIыIужкIэ 
блатхьэ къыхилъхьэжри, IыхьэфI хуигъэтIылъри 
и пэгуным ирилъхьэжащ [Кърэлъашэ]. Нэгъуху, 35.

БЛАЩХЪУЭ (1). Щхъухь зезыхьэ блэ ябгэ. 
А гуащэ ябгэу зи гыбзэ иным И дуней нэхур 
Къытокъутэжыр Зэрыщытауэ, Блащхъуэ сурэту 
Сэтэней гуащэр Къонэр утыкум. «ЩIалэгъуэ 
щIыналъэ», 427.

БЛЭ I (15). Хьэпщхупщ лъэпкъ, зепщыпщэу. 
Пшахъуэр, мывэр блэ тIысыпIэщ, ШейтIан уджыр 
и щIасэгъущ… «Индийскэ поэмэ», 362. Блэ фIыцIэ 
бзаджэр пIыщIами, ГуфIакIэм дэплъхьэм, къоуэнщ. 
Куэд щIауэ и гур мызэгъэж. «Бгы лъапэхэм деж», 
47. И щхьэц фIыцIэр ухуэнауэ Блэ фIыцIиту 
едзыхащ, А щIалищым я гур, я псэр Хъыджэбз 
гуакIуэм ихьэхуащ. Колхоз шыгъажэм. «Партыр 
ди пашэу», 39.

☐ Блэ пIыщIар гуфIакIэм дэплъхьэм, 
къоуэнщ (1). Уи бийм уи дзыхь йомыгъэз, 
жыхуиIэщ. Блэ фIыцIэ бзаджэр пIыщIами, 
ГуфIакIэм дэплъхьэм, къоуэнщ, Дыгъужьыр Iэсэ 
уэ пщIами, Мэзым сыт щыгъуи ар плъэнщ. Куэд 
щIауэ, и гур мызагъэж. «Бгы лъапэхэм деж», 47. 
ДахэкIэ блэр гъуэмбым къраш (2). Еплъ дахэкIэ. 
Іуэху ямыублэм блэ хэсщ (1). Еплъ Iуэху. Блэр 
дахэкIэ гъуэмбым къраш (2). Еплъ ДахэкIэ блэр 
гъуэмбым къраш. [Дэфэрэдж Аннэ Павловнэ 
жреIэ:] Ущыхуейм и деж Блэр дахэкIэ и гъуэм 
къыбош. ЖыIэ узыхуейр. Лъапсэ, 7. 

БЛЭ II бжыгъ. Блэрэ. Блэ мэхущхьэ къэушыху, 
Жэщрэ махуэу блы дэкIыху, Къэмыушу ар мэжей, 
Бэлэрыгъым, мэгужьей. «Елбэздыкъуэ», 12.

БЛЭГУЩIЭ (15). Iэблэ къыхэкIыпIэм и 
щIагъ. Куэдрэ сызыпимыгъаплъэу си гъусар 
унэм къыщIокIыж, и зы блэгущIэм щIакIуэ 
зэкIуэцIышыхьа, адрей и блэгущIэм упщIэм бацэ 
щхьэнтэрэ шхыIэнрэ кIуэцIишыхьауэ щIэлъу. 
МелыIыч, 456. ПхъэлъакъуэкIэ къикIухьу емысахэм 
я блэгущIэр хьэлэчу трихащи, ари къуийм и щIыIу 
гуэрэф жыхуаIэм хуэдэщ. Нал къута, 211.

БЛЭГЪЭЖЫН (блегъэж) лъэI. (1). Зыгуэр 
зыгуэрым и бгъумкIэ гъэжэн. Дапщэ къуажэу псыр 
блэгъэж, Псым зэреджэр я цIэщ къуажэм. Псыр шы 
щхъуантIэм тесу мажэ. «Мывэ хуабэ», 208.

БЛЭГЪЭКIЫН (блегъэкI) лъэI. (4). 1. (3). Зыгуэр 
зыгуэрым и бгъумкIэ гъэкIуэн. [Комендантым 
Алыджыкъуэ къыжреIэ:] – Уэ контрольно-
пропускной пунктым деж щытым уахэту зы 
машинэ дэнэ къэна, зы шыдыгу блэбгъэкIынкъым, 
дэзышэри дишэри зомыгъэщIауэ. МелыIыч, 466. 
ЛIищ щIэгъэтIысхьэ бгъуэнщIагъми, зы танк 
благъэкIмэ, си Iуэхущ. Нал къута, 304. 2. (1). 
ДэутIыпщыкIын. Пэжу, Жыраслъэн илъэс плIыщI 
къигъэщIам… зы хьэгъуэлIыгъуи блигъэкIакъым ар 
хэмыту, хьэгъуэлIыгъуэр къыщыхъуа унагъуэр игу 
ирихьу щытмэ. Хъуэпсэгъуэ нур, 85.

БЛЭГЪУ (13). Iэщым и плIэм деж хэлъ, 
бэлагъ тхьэмпэ хуэдэу щыт къупщхьэ пIащIитI; 
блэгъукIэ. Тхьэмадэм блэгъур игъэтIылъри, 
Бзукъан къуажэу кхъузанэм текIуэдам и хъыбарым 
къыщIидзат. Хъуэпсэгъуэ нур, 60. [Тхьэмадэм:] 
Блэгъур хьеуан блэгъу щхьэкIэ, абы куэд уегъащIэ. 
Хъуэпсэгъуэ нур, 59.

БЛЭГЪУ ИПЛЪЭН (3). БлэгъумкIэ къэхъуну-
къэщIэнур къэщIэн. Нэхъ зызыгъэIущхэр блэгъу 
иплъэрт, а зэманым блэгъуаплъэр мащIэтэкъым. 
Хъуэпсэгъуэ нур, 59. 

БЛЭГЪУМ ЩIЭПЛЪЭН (1). Еплъ блэгъу 
иплъэн. Тхьэмадэм блэгъур иратыжати, лIыжьыр 
аргуэру щIэплъащ. Хъуэпсэгъуэ нур, 59.

БЛЭГЪУКIЭ (1). ЦIыхум и плIэм деж хэлъ 
бэлагъ тхьэмпэм ещхь къупщхьэ пIащIэ. И 
блэгъукIэр зытелъынур нэхъ куууIуэ ирегъэщI 
[Абу-Деруиш]. Кхъэлъэгъунэ, 379.

БЛЭЖЫН (блож) лъэмыI. (4). ЖэрыгъэкIэ, е 
зыгуэрым (машинэ, с.ху.) зыгуэрым и бгъумкIэ 
блэкIын. Линэ хуэзэм и насыпу Ар бригадэм куэдрэ 
макIуэ, Имыгъуэтым хъыджэбз унэм Ар ныбложыр 
тесу хакIуэм. Колхоз шыгъажэм. «Партыр ди 
пашэу», 39. КIарц жыгхэр итхэщ дзыхь ямыщIу, 
Гъатхэпсу блэжыр къэутхъуащ. КIарц жыг. 
«Вагъуэ махуэ», 367.

БЛЭКIЫН (блокI) лъэмыI. (92). 1. (60). Зыгуэрым 
бгъурыкIын. Астемыр зэ сынэсыжащэрэт, жиIэу 
кIуэжырти, зыхуэзэм сэлам ирихыурэ блэкIырт. 
Хъуэпсэгъуэ нур, 62. [Дохутырым:] Машинэ блэкI 
хъумэ, кхъыIэ, къэвгъэувыIэ. Гъуэгуанэ, 128. Шу 
блэкIар а пщащэм теплъэхукIэ, Егъаджэр фэрыщIу 
и щIопщыр. Пщыхьэщхьэ шу. «Шум и гъуэгу», 72. 
2. (32). Зэман кIуэн, зэман дэкIын; иухын (Iуэхур, 

н. къ.). [Шлоссер:] ЛIэщIыгъуэ дэкIам япэ дыдэ 
Iуащхьэмахуэ и щыгум ихьар адыгэщ, Килярщ 
и цIэр. Гъуэгуанэ, 100. БлэкIа зэманыр зы псы 
Iуфэщ, КъэкIуэн зэманыр ар етIуанэ?. Лъэмыж. 
«Дамыгъэ», 221. Мис а уэшх иныр блэкIащи, Дыгъэр 
укIытэу къыщIокI, Псыхьэлыгъуэ цIыкIухэр уэр 
хъуащи, Уэрэд жаIэныр ялъокI. Гъэмахуэ уэшх. 
«Бгы лъапэхэм деж», 110.

БЛЭН I (маблэ) лъэмыI. (6). Нэху дзын, 
нэху идзу сын. Мес Казбеки щыгъщ уэс 
щIакIуэ, И аузхэм щоблэр дыгъэр. Бгы собранэ. 
«Партыр ди пашэу», 79. Вагъуэр уафэм 
фыщыблэхукIэ, Дытетынущ дэ дуней. Вагъуэиж. 
«Батырыбжьэ», 70. Зэхуашэсахэр зэбгрыкIыжмэ – 
зым и телефон е радио лажьэркъым, уэрамым дэта 
уэздыгъэ къудейри блэжыркъым. Лъапсэ, 85. 

БЛЭН II (еблэ) лъэI. (9). 1. (8). Iуданэ с.ху. 
ираууэрэ зыгуэрхэр зэкIэращIэн. Щыгъэ 
фхуэсщIыну вагъуэр соблэ, Нэхъ пIащэ, жысIэу 
сыхоплъыхь. Дунейм имыIэ къегъэжьапIэ. 
«Батырыбжьэ», 33. Таша сыт и къэгъэзэжыкIэу 
къигъэзэжа, жаIэрт, хьэлыгъуанэ бла пщIэхэзу? 
Мазэ ныкъуэ щхъуантIэ, 556. Щэрдан Берд шы 
къекIу тесу, Iэщэ-фащэкIэ зэгъэпэщауэ, и шу 
гъусэри езым къыкIэрымыхуу хуэпауэ, я пащIэ 
инхэр сытхъум иблауэ, я щхьэр бащлъыкъ хужькIэ 
фIэпхыкIауэ, я щIакIуэр фIыцIэу, жэрыгъэ защIэкIэ 
уэрамышхуэм къыдэжауэ ялъэгъуащ. Хъуэпсэгъуэ 
нур, 290. 2. (1). Блаблэу зыгуэрхэр зэпхын. 
Хьэжыгъэм нэмыщI мэлыбгъуэ, кIапэ дагъэ, 
кхъуэщыным идиихьыжауэ, бжьын бла, бжьыныху 
Iэрамэ – сымаджэр зыхуей дыдэт къишар [Бэлацэ]. 
Хъуэпсэгъуэ нур, 280.

БЛЭЛЪЭТЫН (блолъэт) лъэмыI. (1). Лъэтауэ 
блэкIын. Псыр цIыкIу дыдэу лъэмыжышхуэм 
СыныщикIкIэ бзур блолъэт, Псыхьэ къакIуи 
щызмылъагъукIэ, Сэри си гур къысфIолъэт. 
Псынэдахэ. «Вагъуэ махуэ», 346.

БЛЭШЫН (блеш) лъэI. (3). Зыгуэр пшэурэ 
зыгуэрым блэкIын. Хьэр езмыгъапхъуэу блэсшари 
Езыр хьэм ещхьу къыщIэкIащ. Хьэ. «Дамыгъэ», 81. 
Хъарбыз къутэжыгъуэм хъарбыз щыблашкIэ, 
елъэIумэ, тевэву блэкI выгур къэувыIэнти 
хъарбыз зыщыплI къратынт [цIыкIухэм], 
бэзэрым яхуу Iэщ блахумэ, ари нэгузыужьыгъуэт. 
Мазэ ныкъуэ щхъуантIэ, 359.

БЛЭХУН (блеху) лъэI. (2). Зыгуэрым блэкIыу 
зыгуэр хун. Сэ схуэдэу уэри бгы лъабжьэм 
КъыщIэж псы щIыIэм и дежым Шыбз гуартэ 
блахумэ, уежажьэу, Къилъэтырт уи гур пIейтейуэ. 
Къайсын К. папщIэ. «Шум и гъуэгу», 87.

БЛОКНОТ (2). Къыдэпч хъу тхылъымпIэ напэ 
къабзэ зыдэт тетрадь. Бахъуэм и блокнотым 
иритхащ щыхьэтхэм жаIамрэ Къулым жиIамрэ 
зэрызэтехуэр. Нал къута, 262. 

БЛЫ (69). зэрабж бж. Бжыгъэ 7; 7 хъу. Мы 
бжыгъэм мэгъугъэ хэту бзэм зэрыхэтыр 
КIыщокъуэм и тхыгъэхэми хыболъагъуэ: 
«щIы къатибл», «гъуэгущхьибл», «жэщибл-
махуибл» гурыIуэгъуэхэм абыхэм куэдрэ 
уащрохьэлIэ. Жэщ-махуиблкIэ ар къэкIуауэ, 

Гъуэгущхьиблри зэпакIуауэ, Мис къоушыр а 
иныжьыр. «Елбэздыкъуэ», 18. ЩIы къатиблым 
мафIэ щIэлъмэ, ЦIыхур хуабэ щымыщIэн. Мо гуэл 
къащхъуэр и нэ щхъуантIэу. «Батырыбжьэ», 54. Уи 
къалэ щхьиблым Зыкърагъэщхьу Вагъуэзэшиблыр 
жэщкIэ зэщIоблэ. Адыгэ хэку. «Дамыгъэ», 224.

БЛЫГУ (2). Iэблэ къыхэкIыпIэм и щIагъ; 
блэгущIэ. Къадыр лIы щэджащэжьу джанэ 
кIыхьыжьыр и лъэдакъэпэм нэсу, и щхьэм 
тепхъуа бэлътоку къуэлэныр уэрдыхъум ещхьу 
къытриIыгъэу лIыжьым къыпежьэри, хуэсакъыпэу 
и блыгур иIыгъыурэ шыдым къригъэпсыхащ. 
Аргъуей, 386.

◊ Блыгу щIэлъхьэн (1). ЕупIэхын, гъэкIуэдын, 
щымыIэж щIын. Бийр щIым ишэчыныр 
идакъым, Ар абы и блыгу щIилъхьащ. ЗэуапIэ. 
«Шум и гъуэгу», 23.

БЛЫГУЩIЭТ (1). Зыгуэрым и унафэм щIэт, 
зыгуэрым и щIэгъэкъуэн. Дыгъуаси вэсмахуи 
Нартыху Къазбэч и гум иримыхьын гуэр и нэгум 
щIэкIати, арауэ къыщIэкIынщ, дыгъуэпшыхь, 
щакIуэ дывгъакIуэ жиIэу и блыгущIэт къомыр 
щIызэхишар, и нэгум тIэкIу зригъэужьмэ, и гуапэу. 
Лъапсэ, 73.

БЛЫН (39). 1. (37). Унэм, нэгъуэщI 
ухуэныгъэхэм я щхьэр зэтезыIыгъэ, ахэр 
Iыхьэ-Iыхьэурэ зэрызэпрыхукIа пкъыкъуэ, 
Iыхьэ. Жьэгум илъ мафIэр зэрызэщIагъэсту, унэ 
блыным ныбжь къуацэ зыбжанэ къыкIэридзащ. 
Хъуэпсэгъуэ нур, 262. Иринэ, и закъуэу къэнати, 
картэ инышхуэ блыным фIэлъым бгъэдэуващ. 
Нал къута, 239. Си фочым IэплIэ есшэкIауэ, 
Окоп блын щIыIэм зызогъэщI, Гупсысэ хьэлъэр 
къыстеуауэ, Абы сэ си гур ныхегъэщI. Си фочым 
IэплIэ есшэкIауэ. «Шум и гъуэгу», 30. 2. (2). 
зэхь. Лъэпощхьэпо, адэкIэ узмыгъакIуэ. Абдеж 
бий гъуэгум къыщыкъутэу, Топ мафIэ блыныр 
дгъэуващ. ЗэкъуэшитI. «ЩIалэгъуэ щIыналъэ», 18.

Б Л Ы Н  Г А З Е Т  ( 1 2 ) .  I у э х у щ I а п I э , 
къулыкъущIапIэ сыт хуэдэхэм я IуэхущIафэхэм 
теухуауэ абыхэм пIалъэ-пIалъэкIэрэ 
къыщыфIадзэ газет Iэрытх е зэрыбкIэ тедза. 
Мусэрэ Мэсхьудрэ блын газетыр щалъагъум, 
зэдауэу щIадзащ, абы итым уэ укъеджэфын, сэ 
сыкъеджэфын жаIэу. Мазэ ныкъуэ щхъуантIэ,  643. 
Блын газетым ирагъэуват щхьэхынэу жылэм 
дэсым я сурэт. Мазэ ныкъуэ щхъуантIэ, 630.

БЛЫНДЖАБЭ (8). Еплъ блын. Блынджабэм 
адэкIэ-мыдэкIэ бэдж иныжьхэр щызежэрт, 
хьэндыркъуакъуэ, дзыгъуэ сыти къыкъуэжырт, 
къуэлъэдэжырт. Мазэ ныкъуэ щхъуантIэ, 579. 
ЛIыжьхэр къуажэ советыр зыщIэса унэмкIэ 
кIуэрти, блынджабэм кIэрыст, хъыбар жаIэу. Нал 
къута, 274. Итщ блынджабэр пIийуэ, гъуабжэу, 
Нэпсым, яжьэм я щыхьэту. «Тисей», 486.

БЛЫН КIЭЗЯТ (1). «Блын газетыр» 
зэблэшауэ къапсэлъу аращ. (еплъ а псалъэм). 
[ЛIыжьым жеIэ:] – А лIэун, блын кIэзят щыIэ? 
Мазэ ныкъуэ щхъуантIэ, 635. 

БЛЫПКЪ (10). IэфракIэм щыщIэдзауэ дамэм 
нэс. Астемыр …. зимыщIэжу щылът, и куэ ижьри 

и блыпкъри уIэгъэ хъуауэ, лъы къыщIэжа къомыр и 
щыгъыным зыщIафарэ хьэлэч хъуауэ. Хъуэпсэгъуэ 
нур, 170. Ди блыпкъыр яубыдрэ машинэм 
дыкърахмэ – ди лъакъуэр къыщIэувэжыртэкъым. 
МелыIыч, 436. Дэфэрэджу плъагъуми къегъэзэжри, 
нысащIэм хуэдэу и блыпкъыр фызхэм яIыгъыу, 
унэм щIашэжри, шэнт бэлыхьлажьэм 
трагъэтIысхьэжри хъури бзыри йохъуэхъу: – 
Тхьэм шэнт угъурлы ищI. Лъапсэ, 118.

БЛЫРЫБЛ (1). зэрагуэш бж. Дэтхэнэми блы 
(лъысу, иIэу, н. къ.). [Аралпым жеIэ:] Псэ блырыбл 
фхэту щытми, си тхьэр нахуэу согъэпцI, зырызу, 
лыри къупщхьэри къыдэкIуэу, къыхэзмытхъым. 
Хъуэпсэгъуэ нур, 292.

БЛЫЩХЬЭ (5). Тхьэмахуэ зэхуакум 
къызэрыщIидзэ махуэ. Блыщхьэ къэс къалэм 
бэзэр ин щызэхуэсырти абы яшэрт щхьэл мывэ 
зэмылIэужьыгъуэхэр – ини, ику ити, цIыкIуи – сыт 
хуэдэ ухуейми. Хъуэпсэгъуэ нур, 49. Тхьэмахуэм 
и кIуэцIкIэ махуиблри зэхуагуэшащ, фызитIым 
блыщхьэр ялъысу, адрей тIум гъубжыр, адрейхэми 
махуэ зырыз ялъысу. ГущIэгъу, 426.

БЛЫЩI (1). зэрабж бж. Бжыгъэ 70; 70 хъу. 
Аркъэ, Сталин, илъэс блыщIым Уэ уи ныбжьыр 
щынэблагъэм Сэшхуэ жаныр фIым и фIыщIэу 
КъущIатари, фIым хуалъагъуэу. Лъэпкъхэм я 
тыгъэ. «Партыр ди пашэу», 52.

БО (14). Шэщ, шы IыгъыпIэ. Шу лIыгъусэм 
я унафэр ЛIыгъур и пщэ къыдэхуати, а тIур 
зыхуэзапхъэ хуигъэзащ, яшхэри бом щIишэри Iус 
яритащ. Лъапсэ, 112. ЩIымахуэр кIыхьщи кIэ 
имыIэ, Ди бом щIэт шитIыр мэгумэщI. Ныжэбэ 
жэщи, нэхур щыху. «Щхьэлыкъуэ», 384. Мис 
абдежым иныжь щIакъуэ И натIэгум ис нэ закъуэр 
КъилыдыкIыу, бом ныщIохьэ,– ШыщIэ цIыкIум ар 
бгъэдохьэ. «Елбэздыкъуэ», 5.

БОБРУЙСК (1). КъалэцIэщ, иджырей 
Белорусие къэралыгъуэм хеубыдэ. Бобруйск 
щыIэу [Албиян] снайпер курс ягъакIуэри, ар къиуха 
иужь, фоч къратащ, оптическэ приспособленэ 
иIэу. Щынэхужьыкъуэ, 59.

БОВ: БОВ АПЩИЙ (1). МэкъумэшыщIэ 
гъавэ гъэкIыным пэрытым ирихьэлIамэ, сэлам-
хъуэхъуу зэрызыхуагъазэщ. [Къарэжь Хьэкурынэ 
вэуэ хэтым зыхуегъазэ:] – Бов апщий! Лъапсэ, 133.

БОГДАН (1). ЦIыхухъуцIэщ. Богдан Захарович 
Кабуловыр пэрыуэн щымыIэу теутIыпщхьауэ, 
зыхуейр ищIэу, ищIэр къыхуэгъуу дунейм тетт… 
Лъапсэ, 91. 

БОГУЧАР (2). КъалэцIэщ. Богучар къалэ деж 
зауэр щокIуэкI. Щынэхужьыкъуэ, 51.

БОЕВОЙ (7). Урысыбзэ плъыфэцIэщ: «зауэм 
ехьэлIа, епха; зэуэным хуэщIа». Зы щIалэ гуэрым 
«Боевая Апчарэ» жиIати, псоми хъыджэбзыр 
ялъэгъуамэ зэрыгъэкIийрт: «Боевая Апчарэ 
къэсащ», – жаIэу. Щынэхужьыкъуэ, 21. Грамотэм 
итщ «За успехи в боевой и политической 
подготовке», жиIэу. Щынэхужьыкъуэ, 30.

БОЕВОЙ ЛИСТОК (1). Блын газет мыин 
пIащIэгъуэкIэ ягъэхьэзыр. Япэрей зауэм лIыгъэ 
щызезыхьахэр мыращи я цIэ, я унэцIэр телефонкIэ 

бжызоIэ, «боевой листок» къыдэгъэкI, абы я хъыбар 
псоми ящIэн хуэдэу, жиIэу Локотош къиIуэхуа 
щхьэкIэ, ар Якъуб и тхьэкIумэм иригъэхьэкъым. 
Нал къута, 301.

БОЕЦ (2). Урысыбзэ псалъэщ: зауэлI. Мис 
лIыжь дыдэм боец гуэрым IэплIэ хуещIыр икIи 
магъыр. «Бдзэжьеящэм ипхъу», 164.

БОЗ (1). Бжьэхуц щэкI Iув; апхуэдэ щэкIым 
къыхэщIыкIа. Пэжу, Таша гъуэншэдж щIагъщIэлъ 
игъащIэм зэримылъэгъуар IупщIт, сыту жыпIэмэ, 
щыгъын къыщратым шухьэ гъуэншэджым и щIыIу 
боз гъуэншэдж хужьыр трикъуауэ щытащ, шухьэр 
нэхъ хъума хъунщ жиIэ хьисэпу. Мазэ ныкъуэ 
щхъуантIэ, 549.

БОИМСЯ (1). Урысыбзэ псалъэщ: «дошынэ» 
жыхуиIэщ. [Бэлацэ:] Што слишатся не хотимся, 
старшинимся боимся? «Сыт, дедэIуэну дыхуейкъэ, 
старшынэм дыщышынэрэ?». 

БОЙ (1). Урысыбзэ псалъэщ: зауэ, зэхэуэ. 
[Дэфэрэдж:] Зэгуэр сымыщIэххэу Пушкин итхахэм 
ящыщу усэ срихьэлIащ, мыбы хуэдэу: «Не в 
набегах отбивать коней с ногайскими быками, и 
с боя взятыми рабами суда в Анапе нагружать». 
«ЗекІуэхэракъым шыхэмрэ нэгъуей гуухэмрэ 
къащытепхынур, зэзауэм гъэр щыпщІахэр Анапэ 
деж кхъухьхэм ярыз щыпщIынур». Лъапсэ, 6.

БОЛГАР (1). Болгариер зи хэку славян лъэпкъ, 
а лъэпкъым щыщ цIыху. Ди къуэш лъапIэу 
Болгархэм Тхылъ томищым тIу щIыгъуауэ 
Тыгъэ дахэу къагъэхьакъэ. Лъэпкъхэм я тыгъэ. 
«Партыр ди пашэу», 59.

БОЛТОТЕРАПИЯ (1). Урысыбзэ псалъэщ: 
«Къавэтерапие», псалъэ гуапэкIи уIэзэ 
зэрыхъунум ауан хэлъу фIащауэ аращ. [Дэфэрэдж 
ЛатIифэ жриIэу:] Си хъэтIыр уэ умыщIэмэ, 
зыщIэн дунейм тету сщIэркъым, «болтотерапие» 
жызыIар уэрати. Лъапсэ, 24.

БОЛТУН (1). Урысыбзэ псалъэщ: псэлъэрей, 
зи бзэр зыхуэмыубыд цIыху. Плъэгъуакъэ 
плакат «Болтун – находка для шпиона». «Зи 
бзэ зыхуэмыубыд цIыхур тIасхъэщIэхым дежкIэ 
къалъыхъуэм хуэдэщ» - жиIэу? 

БОЛЬНИЦЭ (1). Урысыбзэ псалъэщ: 
сымаджэщ. [Пыжьынэ Тэмарэ жреIэ:] Дунейр 
къутэху больницэм ущIагъэтын уи гугъэ сымаджэм 
хуагъэхьэзыра факъырэ шхыныр яфIэпшхыу? 
Лъапсэ, 23.

БОЛЬНОЙ (2). Урысыбзэ псалъэщ: 
сымаджэсалъэ. [Сэлэт уIэгъэм унэгуащэм жриIэу:] 
– Больной, хозяюшка. «Сымаджэщ, унэгуащэ дахэ», 
Нал къута, 243.

БОЛЬШЕ (1). Урысыбзэ псалъэщ: абы 
фIэкIа, нэгъуэщI. Поездов больше не будет 
«МафIэгу абы фIэкIа нэгъуэщI щыIэнукъым». 
Нал къута, 219.

БОЛЬШЕВИК (2). Большевик партым 
хэт (цIыху). Абрэджым я пашэу къалъытэр 
Жыраслъэнт, арщхьэкIэ Жыраслъэн большевикхэм 
я лъэныкъуэ зищIат. Мазэ ныкъуэ щхъуантIэ, 
621. БольшевикыфIхэм IэщIагъэу Ар догъэувыр…
Коммунизмэм ирихьэлIэм. «Партыр ди пашэу», 9.

БОЛЬШОЙ (1). Урысыбзэ псалъэщ: ин. 

[Хьэбибэ и къуэрылъху цIыкIум жреIэ:] – Ату-ту-
ту внушкэ хорошо, а мо-мо-мо, Даночкэ большой, 
си нэм и нэху. Щынэхужьыкъуэ, 58.

БОМБАРДИРОВЩИК (2). БомбэкIэ зэуэным 
хуэщIа кхъухьлъатэ. Псыхуабэ лъэныкъуэкIэ 
къикIыу бомбардировщикхэр къакIуэрт Налшык 
къалэр зэхакъутэну. Нал къута, 219.

БОМБЭ (74). куэд зэтезыкъутэ, зэтезыукIэ 
шэ лIэужьыгъуэ. Былым Iэхъушэр чырбыш 
зоводым деж щыхъуакIуэрти, бомбэ къахэхуэри 
жэм зыбгъупщI иукIащ. Нал къута, 226. Бомбэ 
ищIыну Сосрыкъуэ и щхьэм къыщIихьар езым 
уеупщIами къыбжиIэфынутэкъым. Мазэ ныкъуэ 
щхъуантIэ, 604. ЩIым и къатиблым лIы щIэсар 
Къытехьэ хуэдэт, хуэIэнкуну – Зи атом бомбэ 
щIыр зысар. ПщIыхьэпIэ. «Мывэ хуабэ», 52.

БОМБЁЖКЭ (1). Бомбэ зыгуэрым хэдзэныгъэ. 
Бомбежкэр иухащ. Нал къута, 221.

БОМБОУБЕЖИЩЕ (1). Бомбэм зыщыщахъумэ 
егъэзыпIэ, быдапIэ. Блыным кIэрыIулIа стрелкэм 
къигъэлъагъуэрт паркым бомбоубежище 
щыIэуи, абыкIэ тIури [Иринэрэ Апчарэрэ] жэрт. 
Нал къута, 279.

БОРЭН (26). Уэшх, уэс зыщIэт жьапщэшхуэ. 
Борэн кIыфIыр къыкъуэкIауэ Уэсыр мэзым 
щеухуэнщI, Мазэм и фэри пыкIауэ Къуапэр пIийми, 
и кур нэщIщ. Борэн. «ЩIалэгъуэ щIыналъэ», 23. 
Борэн къэхъукIэ сыгузавэу, Жьыр къыкъуэухукIэ, 
зызогъэщхъ. Къурш дыкъуакъуэ. «Дамыгъэ», 
213. Къурш щхьэдэхыпIэм цIыхур щынэс дыдэм 
борэн къэхъуащи, дунейр уэсым щIигъэнащ. 
Нал къута, 298.

БОРЕЙ (2). УнэцIэщ, «Лъапсэ», романым 
ущрохьэлIэ. [Дэфэрэдж:] Лъэбакъуэ зытIущ сча 
къудейуэ, Борей Пыжьынэ шокъу жиIэу сыхуозэ. 
Лъапсэ, 19.

БОРШ (11). Къалэн, хьэкъ, пщэрылъ. 
Муслъымэныр муслъымэным дэIэпыкъуну и 
боршщ, – жиIэри молэм къабыл ищIащ Мусэ и 
мурадыр. Хъуэпсэгъуэ нур, 54. ЦIыхухъухэм 
унагъуэр зыхуэныкъуэр къагъуэтыну я боршщ. 
МелыIыч, 453. Зи хэку епцIыжар бутIыпщыжыну 
Iэмал зимыIэщ, уеуэу щхьэпребгъэдзыну уи боршщ, 
ауэ дауэ абы и Iэмалыр? Нал къута, 247.

◊ Борш щыщIын (1). И пщэ дэлъхьэн, къалэну 
хуэгъэувын. [Нурхьэлий:] – Мэ, си къуэш, 
Алыхьталэм борш къытщищIащ къулейсызым 
дадэIэпыкъуну. Хъуэпсэгъуэ нур, 188. 

БОСТЕИКIЭ (6). 1. (1). Бгым щегъэжьауэ 
лъакъуэмкIэ ехыу зэрахьэ цIыхубз щыгъын, кIэ. 
[Дэфэрэдж:] Хэту пIэрэ студентхэм я деж хэIущIыIу 
сызыщIар жиIэмэ, гурыщхъуэ зыхуищIынур 
сэрати, абы триубыдащ: бостеикIэ зыщыгъ 
Гиппократ фIэкIа сызыIуэтэжын щыIакъым, 
жиIэри. Лъапсэ, 9. 2. (5). Бостейм и къуащIэ. Уи 
кIэшымыр бостейри, Уареда, БостеикIэ кIыхьти, 
Уареда. Си анэм хуэзусыжар. «Щхьэлыкъуэ», 391. 
Псыхъуэм дэт къомым яхэту плъагъурт фыз Чачи, 
и бостеикIэр и бгырыпхым дэупщIарэ и лъэнкIапIэ 
гъуритI фагъуэр къыщIэщу. Хъуэпсэгъуэ нур, 50.

БОСТЕЙ (31). ПлIэрэ кIэуэ зэпымыха цIыхубз 
щыгъын. Гуащэм и бостеижьым къыхащIыкIыжа 
бостей нэхъ дахэ дыдэу иIэр хъыджэбз цIыкIум 
зыщитIэгъат, къабзабзэу зитхьэщIри и 
щхьэцым лентI хужь хищIат. Мазэ ныкъуэ 
щхъуантIэ, 523. Илъэст сэ схьари унэгуащэу 
Ари кIэщIыIуэу къэзгъэщIат, Дарий бостейуэ сэ 
сщыгъари Иджы си мафIэу къысфIэщIат. Синдур. 
«Батырыбжьэ», 83. Лу шынауэ нанэжьым и бостей 
къуагъым къуэтт, и нэ фIыцIитIыр къилыдыкIыу. 
Хъуэпсэгъуэ нур, 277.

БОСТЕЯПХЪЭ (1). Бостей къызыхэкIын щэкI. 
Апхуэдэурэ, Дисэрэ Рахьимрэ зэIущIа иужькIэ, 
езы Рахьим Дисэ деж къакIуэу хуежьащ, къэкIуэху 
зыгуэр къыздихьырт, кIэнфет, лентI, прунж, 
браныч сыт хуэдэ; бостеяпхъэ, вакъэ цIыкIу 
къыщихьи къэхъурт. Хъуэпсэгъуэ нур, 130.

БОСФОР I (2). Тенджыз дэсыкIыпIэм и 
цIэщ. Босфор къыдэкIри кхъухьыр тенджызым 
къытехьащ. Мазэ ныкъуэ щхъуантIэ, 667.

БОСФОР II: БОСФОР ПАЩТЫХЬЫГЪУЭ (1). 
Пасэрей къэралщ. Ахэр псори Босфор 
пащтыхьыгъуэм хэтыгъащ, ТIэмтIэракъ 
(Пантикапей) я щыхьэр къалэу, езыхэри щIытIрэ 
мывэ сэрейкIэ къэщIыхьауэ. Лъапсэ, 5.

БОСЫН (3). «Арами хъунущ», «арауи щрет» 
мыхьэнэ зиIэ частицэ. СфIэфIщ чыржыни, сипсри 
къабзэщ, Уи мырамыси си босынщ. Сыкъыщалъхуар 
мы щIыпIэрщ. «Щхьэлыкъуэ», 387. Гъуэмылэ 
уиIэмэ, ари босын – къащтэ. Нал къута, 210.

БОТ (114). ЦIыхухъуцIэщ, произведенэ 
зыбжанэм ущрохьэлIэ. Лу здэщыт дыдэм деж 
къэуващ Мусэрэ Бэтокъуэрэ, а тIум я щIыбагъым 
къыдэтт гъукIэ Боти. Хъуэпсэгъуэ нур, 247. 
Зыкъомым я гум къэкIыжат Аралъп Зэлымджэрий 
жылэр зэхуишэсу игъащIэм я нэгу щIэмыкIа 
щаригъэлъэгъуар – Бот сымэ ягъэуву укIыкIейуэ 
щаукIа махуэр. Мазэ ныкъуэ щхъуантIэ, 645. 
ГъукIэ Боти тесщ пцIэгъуэплъым, ЗэпекIухьыр 
шыгъэжапIэр, ар къэжэным ипэ иту Линэ 
Iуплъэм арщ и гуапэр. Колхоз шыгъажэм. 
«Партыр ди пашэу», 37. 

БОТАНИКЭ (1). КъэкIыгъэхэр зыдж 
щIэныгъэ. Абы хуэдизу игъэщэхуу зоотехникым 
Апчарэ кърита пакетым итыр директивэщIэт, 
«БотаникэмкIэ езыгъаджэхэр къэвгъэсэбэпурэ 
удз хущхъуэ зэхуэфхьэс» жиIэу арат. 
Щынэхужьыкъуэ, 58.

БОТАШЕВ (1). УрысыбзэкIэ: Ботэщ унэцIэр. 
[Степан Ильич Долэт йоупщI:] – Дорогой, где здесь 
дом Астемира Боташева? «ПщIэ зыхуэсщI, Ботэщ 
Астемыр и унэр дэнэ деж?». Хъуэпсэгъуэ нур, 199.

БОТЭХ (79). ЦIыхухъуцIэщ, «Лъапсэ» романым 
ущрохьэлIэ. Иджыри къэс Ботэх и гум IэфIу 
зы закъуэ къинэжащ: щIалэ цIыкIуу, хьэкIэпыч 
цIыкIуу школым щыщIэсым, и мыхабзэу, и адэм 
щакIуэ здишауэ щытащ. Лъапсэ, 66. ПэжкIэ псэуа 
хъуну къызыфIэщIым Ботэх яхэтакъым икIи 
яхэткъым. Лъапсэ, 98.

БОТЭЩ (22). УнэцIэщ, «Хъуэпсэгъуэ нур, 
«Мазэ ныкъуэ щхъуантIэ» романхэм уащрохьэлIэ. 

Къады къуэдзэм шу гуп ин зауэм ишэу кIуэн 
хуейти, Ботэщ Астемыр хуэдэ дэнэ къипхынт. 
Хъуэпсэгъуэ нур, 122. Абхазхэр къыщыкIуа 
лъэхъэнэм Ботэщхэ «щэныфIэ» лъэпкъыу 
зэрыIуам хуэдэкъабзэу, Долэтхэ я лъэпкъым 
«кIыгуугур» дзыуэ фIащащ. Хъуэпсэгъуэ нур, 244. 
[Мэремкъан Инал:] ТIутIэ, мы ди гъусэ щIалэм и 
Iэр бубыдыркъэ – Ботэщ Астемыр и къуэщ. Мазэ 
ныкъуэ щхъуантIэ, 537.

БОТЫЧ (2). «Хъуэпсэгъуэ нур» романым 
хэт гъукIэ Бот Степан Ильич гушыIэ хэлъу 
къызэреджэ цIэщ. – А-а, сэлам хьэлейкум, 
Ботыч, – жиIэри Степан Ильич нэжэгужэу 
къыпежьащ гъукIэм. Хъуэпсэгъуэ нур, 261.

БОФ (1). Щабэу техуэныгъэ, жьэхэуэныгъэ 
къэзыгъэлъагъуэ макъзыпэщIыж псалъэщ. 
Асыхьэту хъыджэбзхэр зэщIэкIиящ, щIалэ 
гъурыр боф жиIэу къехуэхри и лъабжьэм щIэтхэм 
къахэхуащ. Хъуэпсэгъуэ нур, 99.

БОХЪУ: БОХЪУ АПЩИЙ (4). Iэщым пэрытым 
зэрызыхуагъазэ фIэхъус. И шыбгъэрыщIэр 
налкъуту, Уанэр зыкъутэр налмэсу ЩIалэщIэ 
къабзэр къоувыIэ, Iэ дахэ ищIу Iэдэбу Бохъу апщий 
инкIи къохъуахъуэ. «ЩIалэгъуэ щIыналъэ», 416. 
ЦIыхубзым жаIэ я хабзэкъым «бохъу апщий», 
итIани Iэхъуэ цIыкIум нэхъ и гуапэ ищIу игу 
зыщIигъэгъуну жиIащ [Дэфэрэдж]. Лъапсэ, 55.

БОШКIЭ (15). Фэндырэ. КIапсэ лэрыгъур 
пщIэхалъхьэу бошкIэжь тIэкIу зытетыр 
къыщыщIаудым, кIапсэр къызэпычри зи щхьэ 
палъэр къехуэхыжати, цIыху къызэхуэсар 
зэрыгъэкIиящ: «Куэдщ, зыр щхьэпылъэ тIэу 
ящIыркъым», – жаIэу. Хъуэпсэгъуэ нур, 302. [Шурэ:] 
Алъхъо псы бошкIэм хэпкIэри псыф зищIри занщIэу 
щIэлъадэри шкIэхэр къыщIихуащ. Алъхъо, 75. Си 
бошкIэм псы из сщIыри къэзгъэзэжмэ, къуажэбгъум 
деж гу къом къэувыIауэ зэхэтщ, кIийр кIийуэ, гъыр 
гъыуэ. Зи лъэрыгъыпс тIыгъа, 519.

БРАНЫЧ (8). Пыченэ IэфI лIэужьыгъуэ. Шылэ 
бэлътоку, хьэмэ браныч плъыжь, е кIэнфетыр 
нэхъыфI, жиIэу Лу егупсысырт. Хъуэпсэгъуэ 
нур, 96. Нурхьэлий апхуэдизу гуфIэщати, 
Думэсарэ IэлъэщI, Тембот браныч къахуищэхуну 
къигъэгугъащ. Хъуэпсэгъуэ нур, 189.

БРАХМАН (3). Индием щызекIуэ кастэ 
лIэужьыгъуэхэм ящыщу нэхъыщхьэм хыхьэ 
цIыху. Къумым къыщофэ гъуэжькуийр, Дыгъэри 
уафэм йоткIухь, Зы брахман гуэри щай гъуэжьу 
А махуэм сытым къиухь. «Индийскэ поэмэ», 363. 
КъыздикIари умыщIэххэу Брахман дадэри къэсащ: – 
Псым фемыфэ, зэш-зэкъуэшхэ, ТкIуэпс зыIухуэр 
гузэсащ. «Индийскэ поэмэ», 366.

БРЕЗЕНТ (5). Чэтэн Iув псы зыпхымыкI. Банк 
бжэIупэм грузовик гуэр Iутт, абы лIы гуэри кIэрахъуэ 
къиха иIыгъыу иту, нэгъуэщI тIуми брезент къэп 
зырыз, изу илъыр умыщIэу, унэм къыщIахырт. Нал 
къута, 279. Дэри зыщIэтхъумэн хуейщ, ауэ нэхъапэ 
щIыкIэ махъшэр гъэтIысауэ пшахъуафэ брезентыр 
тепхъуэн хуейщ. ХьэщIэ лъапIэ, 401.

БРЕМЕННЭ (1). Урысыбзэ псалъэ «временнэ» 
(пIалъэкIэ щыIэ) жыхуиIэр зэблэшауэ къэпсэлъауэ 

аращ. Япэм ефэну тIысмэ, бжьэ ещанэр 
пащтыхьым и узыншагъэкIэ ирифырти, иджы 
пащтыхьым и пIэ «бременнэ правительствэр» 
иригъэуващ (Гъуумар къущхьэ щылъхущи «в»-м и 
пIэкIэ «б» жеIэ). Хъуэпсэгъуэ нур, 180.

БРИГАДЭ (14). 1. (5). Полк, батальон, е батарей 
зыбжанэу зэхэт дзэ пакIэ. Къалэм щызэрызехьэм 
я хъыбар танк бригадэу гъунэгъуу щытым нэсри 
я пашэхэри къэлъэIуащ, хуит дыкъэфщIи, щхьэж 
хуэфащэ хуэдгъэзэнщ, жыхуаIэу. Кхъэлэгъунэ, 378. 
Пэжт, дзэуэ къратар бригадэ дыди хъунутэкъым, 
итIани дзэпщу ущагъэувкIэ, узыхуэчэмыр уэ 
къэгъуэтыж, улIрэ пащIэ птетмэ. Лыгъэ, 409. 
2. Зэгъусэу Iуэху зэдэзыщIэ лэжьакIуэ гуп. 
Грузовик Iэджэ зэужьхэу Бригадэр губгъуэм дэкIащ, 
Нэхъ щIалэр, зыми емыжьэу, Лъакъуэрыгъажэм 
шэсащ. Си къуажэ. «Бгы лъапэхэм деж», 42. 
Япэм трактор бригадэм алащэм псы кърашэу 
тетащ. Щынэхужьыкъуэ, 50. Зыхэт бригадэр сэ 
сощIэр, Щылажьэ щIыпIэр сохъумэ, А пщащэм и 
цIэрщ сымыщIэр, КъызжефIэт хэтми, ар фщIэмэ. 
КъызжефIэ. «Бгы лъапэхэм деж», 37. 

БРИГАДИР (4). ЛэжьакIуэ бригадэм и 
унафэщI. Были кIэщIу къыжиIащ, А жэуапым 
хуэмыпIащIэу: – Бригадиру сыуващ. Фыз унафэ. 
«Партыр ди пашэу», 111. [Локотош:] Сыбригадиру 
фи мыгугъэ, сывэлъэIунукъым. Нал къута, 290.

БРОНЕПОЕЗД (1). Зэууэным хуэщIа мафIэгу. 
Гъуэгум зыгуэр къащыщымыщIын щхьэкIэ 
абыхэм я гъусэт «ТхьэмыщкIэ пэж»-кIэ зэджэ 
бронепоездыр. Хъуэпсэгъуэ нур, 242.

БРОНЕТРАНСПОРТЕР (1). ЗауэлIхэр, 
Iэщэ-фащэ иризэрашэу, шэ къызэрыгуэкIхэр 
зыпхымыкI машинэ. Къалэм щыдэлъадэм бийм 
я танкым, бронетранспортерым хьэлэч къащIу 
щыхуежьэми къикIуэтакъым [дзэр]. Лыгъэ, 411.

БРОНЗЭ (1). НэгъуэщI гъущIыкIэхэр (дзэху, 
бдзапцIэ, н. къ. ) зыхэгъэва гъуаплъэ; домбеякъ. И 
бронзэ нэкIур нызолъэ, ЖыдоIэр: «Пушкин, нэшэс!». 
П

БУ: БУ МАКЪ (4). Iэщ пIащэхэм я джэ макъ. 
Ар жиIа къудейуэ, Хьэблашэ [жэмыр] куэбжэм 
деж къэсыжауэ и бу макъ къэIуащ. Нал къута, 227. 
Пщэдджыжьым шкIэ бу макъым Албиян 
къигъэушащ. Щынэхужьыкъуэ, 9.

БУДЕТ (5). Урысыбзэ глагол псалъэщ, къэкIуэну 
зэманым иту: «щыIэнущ, хъунущ, ищIэнущ» 
жыхуиIэ мыхьэнэхэм хуэдэ иIэу. [ЕгъэджакIуэхэм 
еджакIуэхэм къажреIэ:] Теперь он будет вас учить 
родному языку. «ДяпэкIэ мыбы [ЩоджэнцIыкIу 
Алий] анэдэлъхубзэ фригъэджэнущ». Зи 
лъэрыгъыпс тIыгъа, 521. Поездов больше не будет. 
«МафIэгу афIэкIа щыIэнукъым». Нал къута, 219.

БУДЕШЬ (1). Урысыбзэ глагол псалъэщ, 
къэкIуэну зэманым, етIуанэ щхьэм иту: «ухъунущ, 
ущытынущ, ущыIэнущ». [Астемыр Наташэ 
жреIэ:] Ты наша дочь будешь. «Уэ ди пхъуу 
ущытынущ». Хъуэпсэгъуэ нур, 309.

БУДЕННЭ (2). Граждан зауэм цIэрыIуэ щыхъуа 
дзэзешэхэм ящыщ зыщ. Елдар и отрядыр нэхъ 
яужьыIуэ иту, Буденнэм и уэрэдырт жаIэрт. Мазэ 

ныкъуэ щхъуантIэ, 583. [Бекъан Хьэбибэ жреIэ:] 
Догуэ, Сталин, Калинин, Ворошилов, Буденнэ сымэ 
ящыщ гуэр уи нысэм имыгъунэгъуу тхьэ пIуэн? 
Нал къута, 231.

БУДИЛЬНИК (1). Зытебухуа зэманыр къэсмэ, 
уэзджынэ къеуэу къозыгъащIэ сыхьэт лIэужьыгъуэ. 
Апчарэ и сыхьэт «будильникыр» зэрыкъутэрэ куэд 
щIащ, арщхьэкIэ махуэр здынэсар тэмэму къещIэ, 
Щынэхужьыкъуэ къэзыувыхьа бгыщхьэм еплъмэ. 
Щынэхужьыкъуэ, 65.

БУДИТ (1). Еплъ будет. [Астемыр Наташэ 
жреIэ:] Подруга будит у тебя – Сарима. «Хъыджэбз 
ныбжьэгъуу уиIэнущ Сэримэ». 

БУКВАРЬ (4). ТхэкIэрэ еджэкIэрэ 
зэрызрагъащIэ япэ тхылъ. «Вырыв» жиIэу букварыр 
уэздыгъэм къытраутIыпщхьэри уэздыгъэр якъутэ, 
пэшыр кIыфI зэрыхъуу, хьейдэ – узэрызекъуэнумэ 
къеблагъэ… Мазэ ныкъуэ щхъуантIэ, 544. Си 
букварыр зэIусхауэ Сыкъеджамэ, махуэр уэфIт. 
Гъуэгу къежьапIэ. «Мывэ хуабэ», 83.

БУКЕТ (4). Удз гъэгъа Iэрамэ. Удз букетыри 
иIыгъыу икIи гуфIэу А танкистхэм бгъэдыхьащ 
[Марфэ]. «Бдзэжьеящэм ипхъу», 164.

БУЛЬВАРНЭ (1). Уэрамым и цIэу «Хъуэпсэгъуэ 
нур» романым ущрохьэлIэ, иджы ар Налшык 
и ЩоджэнцIыкIу Алий и проспект уэрамырщ. 
Бульварнэ уэрамым дэзу шури лъэсри ехырт, 
станцым нэсу мафIэгу къапэплъэм итIысхьэнхэу. 
Хъуэпсэгъуэ нур, 127.

БУРГОМИСТР (10). Къэрал языныкъуэхэм: 
къалэ унафэщI, Iэтащхьэ. Бургомистрым деж 
щашам Псэун и пщэм къыдалъхьат фронтым 
къикIыжауэ зызыгъэпщкIур къигъуэту 
бургомистрым деж ихуну. Къалэн, 434. Хьэбибэ 

БУРУН (24). Псыми, ар къызыдэж аузми, 
абы и Iуфэ Iус къуажэми я цIэу «Мазэ ныкъуэ 
щхъуантIэ» романым ущрохьэлIэ. Псыр IузыщIэу 
Бурун ауз щылажьэм я нэхъыбэр тутнакъхэр 
арат. Мазэ ныкъуэ щхъуантIэ, 515. Бурун дэт 
унэ нэхъ дахэ дыдэу тIууэ зэтетым машинэр 
ежэлIащ. Мазэ ныкъуэ щхъуантIэ, 538. Машинэр 
нэхъ щэху хъуат, ауэ ищIагъым Буруныпс 
щыгъуахъуэрти, Лу абдежым зыгуэр жиIами, Инал 
зэхихыжынутэкъым. 

БУРЯК (1). УнэцIэщ. Си унэцIэр сэ збзыщIакъым, 
Си цIэр Федящ, ар фэ фощIэ, Си адэм и цIэр тхы: 
Никитэщ, Си унэцIэри Бурякщи, Итхэ псори, 
умыукIытэ.«Бдзэжьеящэм ипхъу», 158.

БУУН (мэбу) лъэмыI. (10). Бу макъ гъэIун. 
зэзэмызэ зи къэшыгъуэ хъуа жэм лъхуахэр мэбу, 
джэдухэр къуэгъэнапIэм къыдожри, загъэкIуэдыж. 
МелыIыч, 462. Шэ къозымыту жэм бзаджэр 
ШкIэр имылъагъуми мэбу. Жэм бзаджэ. «Мывэ 
хуабэ», 262. ШкIэхэр уи гум щIыхьэу бурт, шэ 
хуабэ ди анэм къыщIэтфыкIатэмэ, жаIэ хуэдэ. 
Щынэхужьыкъуэ, 55.

БУТЫРСКЭ (1). Тутнакъэщым и цIэщ. 
Къэбэрдейм я пашэу щытар ягъэтIысри Мэзкуу 
БутырскэкIэ зэджэ тутнакъэщым щIадзауэ 
щытат. Лъапсэ, 90.

Б У Ф Е Т  ( 1 ) .  Х ь э к ъ у щ ы к ъ у,  е р ы с к ъ ы 
щахъумэ шкаф. Румын гуэр пхъащIэу, пхъащIэ 
Iуэхум щыгъуазэ дищIыну шэнт щхьэгуэ 
сыт дигъэщIырт, езым буфет дахэ ищIурэ 
ищэрт, и фыз гъум лъахъшэр ди пщафIэт. Зи 
лъэрыгъыпс тIыгъа, 526.

БУХГАЛТЕР (2). БухгалтериемкIэ IэщIагъэлI, 
ахъшэ, коммерческэ отчет езыгъэкIуэкI цIэху. 
Зымахуэ Къулым Иринэ игъэгуфIащ: – Адыгэ 
нысэ, бухгалтери кассири умыхъуу хъунукъым. 
Нал къута, 240. [Фариз:] Тхьэ, Шури щIэмыпыIэж, 
бухгалтерым лэжьыгъэ къритащ армыхъумэ, 
алъандэрэ тIэу къэкIуэжынт. Алъхъо, 55.

БЫБЭ (13). Ныбжь зиIэ цIыхубзым, анэм, 
анэшхуэм зэреджэ цIэ лей. Елдар, нэхъ щэху хъуауэ, 
Думэсарэ къыдэщIащ: – Уи псалъэм пэж хэлъщ, 
Быбэ, – жиIэри. Мазэ ныкъуэ щхъуантIэ, 542. – 
Быбэ, хэт уэ зи гугъу пщIыр? – Апчарэ и анэм 
зэреджэр «Быбэт». Щынэхужьыкъуэ, 24.

БЫДАГЪЭ (1). КъарууфIагъэ, лъэщагъ. Ди дзэр 
аращ, ди хэхуагъэр, ди лIыгъэр, ди быдагъэр, ди 
ерыщагъыр аращ [текIуэныгъэм и хэкIыпIэр]. Нал 
къута, 256.

БЫДАПIЭ (28). 1. (27). Бийм защыхъумэным, 
абы пэщIэтыным хуэгъэпса ухуэныгъэ. Бийм и 
быдапIэр къытетхауэ Нып плъыжьыр Iуащхьэм 
щыхэттIат. Нып. «ЩIалэгъуэ щIыналъэ», 22. 
Мывэ защIэу къэщIыхьауэ А быдапIэм удыхьамэ, 
ТхьэIухуду тахътэм тесым Нур къыпехыр, дыгъэ 
къепсу. «Елбэздыкъуэ», 13. Якъуб ежьа иужь, 
капитаным и унафэкIэ къыщIашщ щIыунэм 
щIаубыдауэ щытари КъалэжькIэ зэджэ быдапIэм 
щIадзащ. Нал къута, 294. 2. (1). ГъэпщкIупIэ, 
хъумапIэ. [Бекъан:] Мылъкум быдапIэ 
къахуэгъуэтын хуейщ. Щынэхужьыкъуэ, 15.

БЫДЭ (16). плъыф. 1. (11). Къутэгъуей, 
зэпычыгъуей, зэфIэтхъыгъуей. Ди хэку гъунэ 
Быдэщ бийхэр къемызэгъыу, ЩIоуэ ди щIыр 
я нэм бжэгъуу. Лъэпкъхэм я тыгъэ. «Партыр 
ди пашэу», 52. Мылъку уиIэмэ, гъэпщкIу 
пхуэгъэпщкIур, IункIыбзэ быдэкIэ умыбэлэрыгъ. 
Хъуэпсэгъуэ нур, 188. Карабахышым хуэдэу 
бэшэчт, лъэрызехьэт, тыркушым и фIалъэм 
хуэдэу Щэулэхъу и фIалъэри быдэт – мывэ къурш 
хуэзакIэ къигъэзэнутэкъым. Нал къута, 265. 
2. (4). Лъэщ, бэшэч. Уеблэм чыцIу щIоф бжэн 
дыдэм, Арщ а щIалэр щIэхъур быдэ. «Тисей», 
490. [Дисэ:] Си лъэр къыщIэмыувэ мыгъуэми, 
сыпсэ быдэщ. ГущIэгъу, 426. Зауаем щIэкъур 
слъагъу мыхъуну, ЗауэлI игу быдэ къысхуэнакъэ! 
Ныбжьэгъу. «Партыр ди пашэу», 92. 3. (2). 
Мыщабэ. А сыхьэтым лIыжьыр хьэдэу Щхьэнтэ 
быдэм теджэлащ. «Бдзэжьеящэм ипхъу», 
151. 4. (8). ТкIий, фIэкIыпIэншэ; узытекI 
мыхъун. Бэлацэ щIалэ цIыкIуитIым унафэ 
быдэ къахуищIащ уIэгъэхэр зыщIэлъ унэм псэ 
зыIут щIамыгъэхьэну. Хъуэпсэгъуэ нур, 277. 
Зэ жиIамэ емыпцIыжу, Псалъэ итыр жыру 
быдэщ. Сингх жыхуаIэр. «Батырыбжьэ», 91. 
ТенджызыщIэм пшэ къыхэкIыр, Пшэ адрейхэм 
хуэдэ дыдэу, Дыхуэзэшу, ди гум къэкIыу, 

ДгъэлъэпIэныр псалъэ быдэщ. Бгы лъапэхэм деж. 
«Партыр ди пашэу», 84.

☐ Быдэ и анэ гъыркъым (2). Убэлэрыгъ 
хъунукъым, сытми ухуэхьэзыру щытыпхъэщ, 
жихуиIэщ. – Тхьэм уи акъыл хигъахъуэ, – жиIэри 
Бекъани еувэлIащ [ТIалиб и псалъэм], – быдэ и анэ 
гъыркъым. Щынэхужьыкъуэ, 15.

БЫДЭ-БЫДЭУ (1). Еплъ быдэу. Бот 
нэхъ лъахъшэу, быдэ-быдэу, ГъукIэ щIалэщ, 
IэкIуэлъакIуэщ. Колхоз шыгъажэм. 
«Партыр ди пашэу», 39.

БЫДЭН (быдэщ, мэбыдэ) лъэмыI. (1). Лъэщ 
хъун. Псалъэу хэлъыр дыгъэлу, купщIэ хэлъу, 
цIыхум я гур зэхуэфIмэ я насыпу, псэкIэ зэрыIыгъыу 
ди лъапсэр быдащэрэт жиIэу цIыхур зыхущIэкъуу 
щытар тыншу къыбгурегъаIуэ [адыгэ хъуэхъум]. 
КIапсэ кIапэ, 15. 

БЫДЭУ (33). нареч. 1. (31). Лъэщу; фIыуэ. Ди 
фочыр быдэу IитIкIэ ткъузу, Бийр зыдэс къалэм 
дыдэуат. Сабий. «Шум и гъуэгу», 19. Лъыр 
зыгъэплъу лъагъуныгъэ гуащIэр, Шэч умыщI уэ, 
быдэу сигу илъынщ. Линэ. «Бгы лъапэхэм деж», 79. 
И макъым къызэрихькIэ Лу кIиящ, Саримэ дежкIэ 
зидзри быдэу зыкIэриукIащ гужьеяуэ. Хъуэпсэгъуэ 
нур, 144. 2. (2). ТкIийуэ. ИтIани быдэу унафэ 
ищIащ [Локотош:] «Фшэ шэщми, щIэвгъэт, си 
Iизыншэу псэ зыIут вгъэшэсынъкым», – жиIэри. 
Нал къута, 266. [Локотош:] Дисциплинэр быдэу 
дымыIыгърэ – партизан отрядым ущIыщыгугъын 
щыIэкъым. Нал къута, 254.

БЫДЗ (9). 1. (6). ЦIыхубзым сабийр шэкIэ 
зэрипIыр. Сабий цIыкIум быдз иретри, Езы 
анэр щIофыр мывэм. Гъаблэ. «Мывэ хуабэ», 272. 
УнэIутхэм ящI унафэр – Быдз сабийри ирагъафэр. 
«Тисей», 487. Сытуи Iэпкълъэпкъ дахэ, и фэри 
къабзэу хужьыбзэу, дагъуэ мыбы хуэсщIынщ 
жыпIэну уи псэм имыдэн хэмылъу, и шхужьыр 
есу, и дамитIри абы хуэдэу, и быдзитIыр 
мыIэрыситIым хуэдэу, и бынжэри умылъагъуу – 
зи, Алыхьым къузэритынщ [пщащэр]. Лъапсэ, 20. 
2. (3). Псэущхьэбзхэм я щIэжьейхэр зэрапI, 
Iэщхэм шэ къызэрыщIаш. ШкIэ цIыкIур 
къалъхуагъащIэу кIэзызрэ къэмытэджыжыфу 
щылъу, жэм быдзым щIэфыну лъэмыIэсу, 
къызэфIэувэм джэлэжрэ хьэуазэм хэхуэу дапщэрэ 
ухуэзэрэ. Щынэхужьыкъуэ, 49. Жэмым и лъабжьэр 
фIигъэнауэ къыхуэкIуэркъым, щIэтIысыкIмэ, 
и быдзыр щIым нэсырт, шэ къыпыткIуу. 
Щынэхужьыкъуэ, 16.

БЫДЗАФЭ (4). Иджыри быдз ефэ (сабий). 
Мазэгъуэ дахэщ ныщхьэби, Сабий быдзафэр, дунейр 
И щыпэлъагъуу, щым хъуауэ, нэр къилыдыкIыу 
доплъейр. Жэщ мазэгъуэ. «Дамыгъэ», 217. 
[Дэфэрэдж:] Сабий быдзафэр къащтэ: быдз ефэкIэ 
езыгъэщIар хэт? Лъапсэ, 65.

БЫДЗЫПЭ (2). Быдзым сабийр, щIэжьейр 
зэрыщIэф щхьэ цIыкIур. Данэ цIыкIу къыщалъхуам, 
абы хуэдизкIэ цIыкIути, и анэм и быдзыпэр и жьэм 
жьэдэхуэртэкъым. Нал къута, 278. Я шхуэлым 
шэр щIэзу щIэтти, я быдзыпэм къыпыткIурт 
[жэмхэм]. Щынэхужьыкъуэ, 56.

БЫДЗЫШЭ (10). Анэм и шэ, анэм и быдзым, 
и бгъэм щIэт шэ. Иринэ ерагъпсэрагъкIэ 
ткIуэпс зырызыххэурэ быдзышэр сабийм и жьэм 
жьэдигъаткIуэурэ ипIащ, нэхъ ин хъухункIэ. 
Нал къута, 278. ШкIэ цIыкIури лIащ, анэ 
быдзышэ Iумыхуэу. Къалэн, 429. Мы бжьэр нэхъ 
къозытыпхъэр уи ныбжьэгъур арат, ауэ бжьэм и 
унафэр сэ сщIыну си боршщи, мэ, си щIалэ, уи анэ 
быдзышэу уи хьэлэлщ. 

◊ [И] быдзышэ Iухуэн (1). Анэ пэлъытэ, анэ 
папщIэ хуэхъун (хабзэкIэ зи быдзышэ уефар, ар уи 
мы анэми, анэ пхуэхъурт). [Уд фызыжьым жеIэ:] 
Си быдзышэ уэ пIухуащи, Анэ дыдэ сыпхуэхъуащи, 
Сыт ухуейми жыIэ тIасэ. «Елбэздыкъуэ», 11.

БЫЛЭ (6). ЦIыхубзыцIэщ. И фыз Былэ зэ 
къопсалъэ, Ар тхылъ гуэрым топсэлъыхь, 
ЦIыхухэм я гур зэщIигъаплъэу Былэ жиIэм 
хуащIу щIыхь, ар колхозым къагъэпэж, ауэ 
и лIым ар имыдэ:  – Ар фыз Iуэхукъым, унэм 
кIуэж, – ЖиIэу ПIатIэ къыхуошхыдэ. Фыз унафэ. 
«Партыр ди пашэу», 109.

БЫЛЫМ (17). 1. (13). Iэщ пIащэ. Нартыхум 
уэс къытесэри, къахудэмычыжу нэхъыбэр къинащ, 
Iэщым ирафын псы къудей ямыгъуэту былымхэр 
гъуахъуэу Iуэм къинат. Хъуэпсэгъуэ нур, 287. 
Фермэм тет былымыр джабэм кIэрытщ, зэм 
дыгъэмыхъуэмкIэ яху, зэм дыгъапIэмкIэ яхуж. 
Щынэхужьыкъуэ, 18. Хэт и былым псэхэлIэ 
мэхъу, хэт уIэгъэ хъуащи, сымаджэщым егъэшэн 
хуейщ. Нал къута, 297. 2. (1). Мылъку. [БэзэракIуэ 
фызым:] Фэ фодыхьэшх, абы [зыфIэкIуэдам] и 
дежкIэ хъарбыз закъуэри былымщ. Гъуэгуанэ, 124. 
3. (3). ЗэхэщIыкI зимыIэ, акъмыкъ. [Мусэ Мэсхьуд 
жреIэ:] КъыбгурыIуэрэ ар уэ, былым! Хъуэпсэгъуэ 
нур, 185. Мы былымым жиIэр зэхэпхрэ? Мазэ 
ныкъуэ щхъуантIэ, 507.

БЫЛЫМЫЛ (1). Былымым (жэмым, вым) 
ил. Зыбжанэрэ хъарзынэу екIуэкIащ, ауэ нобэ, уэ 
жепIа, сэ жесIа, Таша ирагъэшх шхыным кхъуэ 
дагъэ зэрыхалъхьэмкIэ зыгуэр къэхэшащ: – Уэ 
кхъуэл уагъэшхыурэ зыптIыжамэ, дэри былымыл 
къытлъысакъэ иджы, – жиIэри. Мазэ ныкъуэ 
щхъуантIэ, 603.

БЫМ-БЫМ (1). Теуэ, техуэ макъ зэкIэлъхьэужь 
къызэрагъэлъагъуэ псалъэ. Сосрыкъуэ 
бэрэбанэжьыр къищтауэ «бым-бым» жиIэу еуэрт. 
Мазэ ныкъуэ щхъуантIэ, 559.

БЫН (163). 1. (139). ЩIэблэ. Анэм быныр 
зэрилъагъур Псышхуэм нэхърэ нэхъ кIыхьыжщ, 
Быным анэр зэралъагъур Зэбгъэпщэнур псы 
лъэмыжщ. Анэмрэ бынымрэ. «Мывэ хуабэ», 265. 
Бзэр адэ-анэм сагъэщIащи, Сэ яхузощIыр тIуми 
фIыщIэ, Ауэ си жгъуэ мэхъу зы закъуэ – Си быным 
си бзэр зэрамыщIэр. Дунейр мычэму къощIэращIэ. 
«Дамыгъэ», 237. ТIутIэ школым къэкIуэрейуэ 
щымытми, абы щIэсыр хэт и бынми ищIэрт. Мазэ 
ныкъуэ щхъуантIэ, 559. 2. (21). ЗэрылъхузэрыпI, 
къэзылъхуахэмрэ къалъхуахэмрэ; къизышахэмрэ 
кърашахэмрэ. Гуэгуш шыр быным дахьэхауэ Бабыщ 
шыр закъуэ хэт зэпытщ. Бабыщ. «Дамыгъэ», 218. 
Къаз шыр бынхэр псы ятIэр ямыщIэщыгъуэми 

хэпэщэщыхьхэрт. КIапсэ кIапэ, 5. Бабыщ бынхэм 
я джэгупIэр Къиупащи дэмыхуэж. Псынэдахэ. 
«Вагъуэ махуэ», 489.

◊ Уи адэ и бынщ [ар]! (2). Еплъ адэ I. 
БЫНЖЭ (2). Ныбэм илъ щIэжьейр анэм 

зэрыпыщIа, абы зэригъэпсэу лъхуадэ. Къуажэр 
яхъунщIауэ, ягъэсауэ, дэсам къыщагъэзэжым, са-
бий гъы макъ зэхах, адэкIэ-мыдэкIэ плъэурэ, пэш-
хьэкум иплъэмэ, фыз лъхуам и хьэдэр илъщ, са-
бийри и бынжэр пымыупщIауэ псэууэ къагъуэт. 
Лъапсэ, 107.

БЫНУНАГЪУЭ (3). Бын зэрылъхузэрыпI. 
ЕтIуанэрей махуэм, пщэдджыжьым, бынунагъуэр 
къэтэджа къудейт: Хьэбибэ пщафIэу жьэгум 
дэст, Иринэрэ Апчарэрэ сабий цIыкIум и ужь 
итт. Нал къута, 285. Дэфэрэдж и нысэ цIыкIур 
гъэ къэс лъхуэурэ бынунагъуэшхуэ хъуащ, сабийм я 
цIэр Дэфэрэдж фIызэхэгъуащэрэ зым къеджэнумэ, 
адрейм и цIэр къыжьэдэхуу. Лъапсэ, 119.

БЫНУНЭ (29). Еплъ бынунагъуэ. Астемыр 
и бынунэм пэIэщIэу зэрыпсэур къехьэлъэкIыу 
къитхырт, ар Думэсарэ имыщIэ хуэдэ. 
Хъуэпсэгъуэ нур, 191. Аращ зыхуэкIуэр дэ ди 
гъащIэр, Дызыхуэзэнур сэ слъэгъуащ: Лъэпкъ 
псори хъунущ зы бынунэ, ЩIыр щIэкIэрахъуэри 
аращ. Космонавт. «Мывэ хуабэ», 99. Балигъ хъуауэ 
къыщыфIэщIыжам, Гуащэ зыщIэхъуэпсу щытар 
лъхукъуэлI щIалэм дэкIуэрэ бынунэшхуэу тIысыжу 
псэуну арат. Лъапсэ, 38.

БЫНЫНШЭ (3). плъыф. Бын зимыIэ. Долэт 
и псалъэр Мусэ шэуэ техуащ, Мусэ быныншэу 
зэрыщытым трищIыхьу къыфIэщIри. Мазэ ныкъуэ 
щхъуантIэ, 644. Писырыр быныншэти, хьэдэIусу 
къихьам тхьэмахуэкIэ ирикъурт. Нэгъуху, 49. 
Ахьмэд быныншэу ихьт дунейр, Сабий детдомым 
къаIихащ. Сабийр сыт лъэпкъ. «Дамыгъэ», 116.

БЫНЫФIЭ (2). плъыф. БыныфI куэд 
къызыхуэхъу; быныбэ. Нобэ цIыхубз къытхыхьари 
щынэм хуэдэу Iущабэу, джэдым хуэдэу быныфIэу, 
нэхъыжьыр игъэпэжу, нэхъыщIэми нэ IейкIэ 
емыплъу, уи анэжьыр илъагъумэ, къыхуэгуфIэу, 
имылъагъуми къыхуэзэшу хъун нысэ тхьэм ищI. 
Мазэ ныкъуэ щхъуантIэ, 585. НтIэ, ди нысэ 
цIыкIуу къытхуэгузавэр мэл хуэдэу Iущащэу, 
щынэм хуэдэу Iущабэу, джэд хуэдэу быныфIэу, 
хьэфI хуэдэу Iумахуэу, шыфIым хуэдэу ц

БЫРКЪУЭШЫРКЪУАГЪЭ (1). Мызэтесыгъэ; 
мытэмэмыгъэ. Пэжу жыпIэмэ, Алыхьырщ зыщIэр 
Щхьэлмывэкъуэ быркъуэшыркъуагъэу дэлъыр, ауэ 
а псори хэт зэтес ищIыфын. 

БЫРКЪУЭШЫРКЪУЭ (1). КумблIэмб, 
къиуда-ниуда зиIэ, мыджафэ. Гъуэгу пэщылъыр 
быркъуэшыркъуэщ. «Елбэздыкъуэ», 19.

БЫРМАМЫТI (1). УнэцIэщ, мыр зезыхьэ 
лIыхъужьым прототип хуэхъуащ Иорданием и 
дзэ, къэрал унафэщI цIэрыIуэ БырмамытI Фэуаз. 
Къысхуатхари зы мащIэ дыдэщ: «Си ныбжьэгъу 
лъапIэу БырмамытI, къэхъуар къэмыхъуатэмэ, 
нэхъыфIт, итIани абы щхьэкIэ умыгузавэ», – жиIэу 
арат инэралым къитхыр. ХьэщIэ лъапIэ, 399.

БЫРТIЫМ (2). плъыф. Гъум кIэщI, пшэр, 
Iув. – Еплъыт мыбы,– Сосрыкъуэ Iэбэри Аркашкэ 
Iэ лъэныкъуэкIэ хьэпшыр цIыкIум ещхьу 
къиIэтащ, – плъагъурэ мы быртIым цIыкIур? Мазэ 
ныкъуэ щхъуантIэ, 550. ЦIыхубзыр … апхуэдэу 
жьытэкъым, илъэс щэщIым куэдкIэ фIэмыкIауэ 
арат, нэкIу хъурейт, быртIым цIыкIуу, 
нэщхъыфIэу къоплъмэ, цIыхубз лъагъугъуафIэ 
гуакIуэ хуэдэуи щытт, щхьэцыгъуэ Iув тетыр 
и дамитIым щIакIуэ гъуабжэм хуэдэу телъу. 
МелыIыч, 441.

БЫСЫМ (27). ХьэщIэр зей, хьэщIэр 
здихьа унагъуэ; хэгъэрей. Шхын и IэфIагъыр 
къэщIэгъуейкъым: УахэтIысхьакъэ гуп зэ 
хэплъэ, Пшхыр IэфIрэ дыджрэ зэбгъэщIэнум, И 
нэгу бысымым занщIэу щIэплъэ. ЩIакхъуэм и 
IэфIагъ. «Вагъуэ махуэ», 327. Зэгуэр Жыраслъэн 
здэщыIэ бысымым я деж шу гуп уэркъ щIалэ 
защIэу къыдыхьэри щепсыхащ, жэщ хьэщIэну. 
Хъуэпсэгъуэ нур, 89. А иныжьым мыр къепсэлъыр: 
– Дэ дыщыткъым бысым жагъуэу, Ди хьэщIэщым 
нытхуеблагъэ. «Елбэздыкъуэ», 16.

◊ Бысым лъыхъуакIуэ (1). Здеблэгъэн, нэху 
къыщекIын къэзылъыхъуэ цIыху. Сыбысым 
лъыхъуакIуэу КъызэрызмыкIухьыр Хэти сэ 
къыздещIэ. «ЩIалэгъуэ щIыналъэ», 417. Бысым 
щIын (1). Зыгуэрым хуеблэгъэн. Гупыр пщIантIэм 
дыщытIысым, Расул жьантIэр къылъысынт, 
Хэгъэрейуэ къалъытати ЯщIыххакъым ар бысым. 
Цада къуажэ. «Вагъуэ махуэ», 335.

БЫТЫР (2). НэщI мазэм деж тхьэмыщкIэхэм, 
зи Iуэху мылъкукIэ хуэмыщIахэм ират Iыхьэ. 
Семеныр урысыцIэщ, Сеймэныр тэтэр псалъэм 
къытекIащ – ясыр, бытыр Iызых жиIэу аращ 
къикIыр. Лъапсэ, 48. [Шаукэт:] Си сэджыт 
къэткъым, си бытыр къэткъым, си унэ 
сыщIэсыжщ. Аргъуей, 386.

БЫТЫРБЫХУ (2). Пасэм щыгъуэ адыгэхэм 
Санкт-Петербург къалэм и цIэр къызэрапсэлъу 
щытарщ. Бытырбыху Ленин жаIэу зыгуэр 
къыщыунэхуащи, инэрал имыдэу, Керенскэри 
игъэшынэу жызыIи щыIэщ. Хъуэпсэгъуэ нур, 157. 

БЫФ (1). зэрызып. Зы хьэлъэ щабэ гуэр 
щытехуэкIэ ищI макъыр къэзыгъэлъагъуэ пса-
лъэщ. Е жьым къридзыха, е езыр къехуэха – махъ-
шэм телъа фэндыр «быф» жиIэу къехуэхэри зэгуэу-
дащ. ХьэщIэ лъапIэ, 402. 

БЫХЪ (1). Еплъ быхъи-сыхъи. Уи гъунэгъум и 
бжыхьыр зы лъэбакъуэкIэ къигъэкIуатэрэ хисамэ, 
бэлыхьлажьэ къокI, мобы апхуэдиз щыпачым, сыту 
зыгуэрым «быхъ» жиIэу псалъэ къыжьэдэмыкIарэ? 
Лъапсэ, 82. 

Б Ы Х Ъ И - С Ы Х Ъ И :  Б Ы Х Ъ И - С Ы Х Ъ И 
ЖЫМЫIЭН (2). Жьэр зэтемыхын, цIутI жымыIэн, 
зы псалъэ къыжьэдэмыкIын. [Дэфэрэдж:] «Хэт 
ассистенту къэувын?» – жысIэу сеупщIати, псори 
щым хъуауэ зэхэтщ, быхъи-сыхъи жамыIэу… 
Лъапсэ, 14. [Алыджыкъуэ:] Лулэмрэ зажигалкэмрэ 
и пащхьэм ислъхьэри жесIэн хуеяр жесIати, 
псалъэ си жьэм къыжьэдигъэкIакъым, чыфтанц 
тIэкIур къигъэхьэзырауэ къыщIэкIри быхъи-сыхъи 

жимыIэу къысхуишиящ, бзагуитI зэхуэза хуэдэу. 
МелыIыч, 470. 

БЫХЪУ (1). плъыф. Мызэв, Iэхуитлъэхуит. 
ИгъащIэм псым дех бгы зэхуакури, ноби къэс 
Iэхуитлъэхуиту дэкIын хуэдэу псыIур быхъу 
хуэщIыркъым. Нал къута, 299.

БЫЦЭ (2). ЦIыхубзыцIэщ. Лу и жагъуэ хъуат 
Быцэ и адэ-анэм я пхъур Iэюб къратыну зэ-
рафIэмыфIыр. Мазэ ныкъуэ щхъуантIэ, 525.

БЫIУЭБЫШЭ (1). плъыф. НашэIушэ, фаджэ, 
теплъэ Iей зиIэ. Япэм щIалэр убзэрабзэу Ябгъэ-
дэтти и Iэхъушэм, Япсэлъэфырт Iэщым къабзэу, 
Нобэ, ещхьу быIуэбышэм, ЗэIынащи ар мыпсалъэ. 
«Тисей», 456. 

БЮЛЛЕТЕНЬ (1). Зы пIалъэ гуэрым къриубы-
дэу узэрысымаджэм щыхьэт техъуэ тхылъ. Псоми 
щхьэусыгъуэ зырыз къагупсысыр: зым тхьэлъанэ 
ещI хущIэмыхьэну, адрейр Iэтащхьэм деж ира-
джауэ къыщIокIыр, ещанэм и жыпым бюллетень 
кърехри зэрысымаджэр уегъэлъагъур. Лъапсэ, 14.

В
В I (1). Урысыбзэ алфавитым и ещанэ хьэрф. 

Япэм ефэну тIысмэ, бжьэ ещанэр пащтыхьым 
и узыншагъэкIэ ирафырти, иджы пащтыхьым 
и пIэ «бременнэ правительствэ» иригъэуващ 
(Гъуумар къущхьэ щылъхущи «в»-м и пIэкIэ 
«б» жеIэ). Астемыр Степан Ильич и деж 
кIуэри и къекIуэкIыкIа псори хуиIуэтащ. 
Хъуэпсэгъуэ нур, 180.

В II (5). Урысыбзэм щыщ предлог. 
ЩыIэцIэм щIыгъуу Iуэхур щекIуэкI щIыпIэр 
къэзыгъэлъагъуэ. [Дэфэрэдж:] ХьэтIрэмтIыгу 
си нэр къихуикI щыхъуар еджэн къыщIэздзэу 
урысыбзэ тIэкIуи зэзгъэщIа нэужькIэщ, сыту 
жыIэт: зэгуэр сымыщIэххэу Пушкин итхам 
ящыщу усэ срихьэлIащ, мыбы хуэдэу: «Не в 
набегах отбивать коней с ногайскими быками, и 
с боя взятыми рабами суда в Анапе нагружать». 
«ЗекІуэхэракъым шыхэмрэ нэгъуей гуухэмрэ 
къащытепхынур, зэзауэм гъэр щыпщІахэр Анапэ 
деж кхъухьхэм ярыз щыпщIынур». Си анэм 
иIуэтэжу зэхэсхамрэ Пушкин зи гугъу ищIымрэ 
зэзгъапщэмэ, зым и гум адрейр къипсэлъыкIа 
къысфIэщIырт, сфIэтелъыджэу. Лъапсэ, 6-7. 
Къазджэрий къеджащ: Белеет парус одинокий В 
тумане моря голубом… «Тенджыз щIыху пшагъуэм 
чэтэн закъуэр хохужьыкI». Мазэ ныкъуэ 
щхъуантIэ, 614.

ВАГОН (19). ГъущI гъуэгукIэ зекIуэу цIыху 
е хьэлъэ къызэрырашэкI. Станц къэс хэкум 
ирашыным къыпэплъэу мафIэгухэр тетт, 
вагонхэр Iэщ зэрызэрашэ защIэу, къулыкъущIэхэм 
щхьэкIэ пассажирскэу вагон зырыз-тIурытIи 
хэтт. Лъапсэ, 85. МафIэгу гуэр, вагонхэр 
зэхэкъутауэ, зэхэцIэлауэ, нэхъыбэм я щхьэгъубжэр 
хэмылъыжу къытелъэдащи, псори абы итIысхьэну 
йоIэ, зэрогъэкIий, зэрызохьэ. Нал къута, 217. 
МакIуэр, макIуэр мафIэгу псынщIэр, Вагон 

къомым зашэщIауэ. МылIэжыныгъэм и мафIэгум. 
«Дамыгъэ», 234.

ВАГОНЕТКЭ (1). ГъущI гъуэгу бгъузэмкIэ 
зекIуэу хьэлъэхэр зэрызэрашэ щхьэ зытемылъ 
вагон цIыкIу. Бгым рудари къыщIэсшау, 
Вагонеткэхэм изи сщIау, Мывэ лъапIэр жьым 
нэхъ щIэх КIапсэрыкIуэу йокIуэтэх. Бгъэ шыр. 
«Партыр ди пашэу», 67.

ВАГЪЭ (8). Гъавэ трасэн папщIэ ява щIы. 
Абы я гум уеплъмэ, уэшх зытешхэу дыгъэ 
зытепсэжа вагъэм хуэдэт, жылэфI тепсэр 
занщIэу къытрипхъэну. Хъуэпсэгъуэ нур, 178. Зив 
кIуэдар [Дуду], «сархъ» жиIэу, къызэфIэтIысхьэри 
цIыхубзым жриIэну и гугъар цIыхухъум жриIащ, 
тIэкIуи къыщIигъури: – Нэху зэрыщу сытэджынурэ 
сежьэжынущ, си витIыр къэзмыгъуэтыжыну 
Iэмал иIэкъым, вэныр пщэдей сыухынурэ жылэр 
ссэнущ вагъэр мыгъуж щIыкIэ, – жиIэу. ВитI, 415. 
Купсэу пхрокIыр мэз щхъуантIэр Нэпкъым и 
гъуэгур щIиIуантIэу, Бзу къэмыувыIэу есахэр А мэз 
Iэрысэм хуоусэ, Вагъэм щыщыпэу тесахэр Дяпэ а 
мэзым и гъусэщ.. Губгъуэм. «Партыр ди пашэу», 22.

ВАГЪЭБДЗУМЭ (2). ЩIыр щавэкIэ, пхъэIэщэм 
зэ къыгуэхыгъуэу къыгуигъэукIуриикI Iыхьэ. 
Нурхьэлий къурIэн иIыгъыр япэ къежэлIа 
гуэрым IэщIидзэри, и занщIэр и гъуэгуу 
къуажэмкIэ иунэтIащ, и лъакъуитIым лъэужь 
ящIыр, вагъэбдзумэ бгъузитIым ещхьу, уэс 
зыхэтым къытенэу. Хъуэпсэгъуэ нур, 157. 
Вагъэбдзумэм хуэдэу мэхъу лъабжьэкIэ дитхъуар. 
Хъуэпсэгъуэ нур, 335.

ВАГЪЭМБЭКЪУ (6). ЩIыр щавэкIэ, пхъэIэщэм 
куууэ, кIыхьу дитхъу къуэ цIыкIу. Дэр папщIэ гугъэр 
жылэу ясэу Дэтт вагъэмбэкъум къыдэмыкIыу. 
Историк гуэрым деж. «Дамыгъэ», 207. – Сэ куууэ 
совэ, си вагъэмбэкъум тIури дыдэхуэнущ, - жиIэри 
Хьэкурынэ напIэзыпIэм и фочыр къипхъуатэри 
Къарэжьым дежкIэ зыкъигъэзащ. Лъапсэ, 106. 
Жьыуэ тэджым тхьэм къыретыр, уа си хыв, Тхьэр 
зэтами дащымыщу, уа си хыв, Вагъэмбэкъум дыдэт 
защIэу, уа си хыв, ГъащIэ тIэкIур идохьэкIыр, уа си 
хыв. Хывым и уэрэд. «Батырыбжьэ», 79.

ВАГЪУЭ (75). 1. (41). ЖэщкIэ уафэм 
ипхъауэ къыщыблэ нэхугъэ. Вагъуэ пщIыпщIу 
къыщхьэщытми, ЖыIэт, сытыр уи дуней? 
Мывэ закъуэ. «Батырыбжьэ», 14. Жэщым 
вагъуэ пщIыпщIу Плъагъур пхуэмыбжын, Насып 
вагъуэ уиIэм Хэплъэ – имыжын. Дыгъэм, кхъухь 
кIуэкIафIэу… «Вагъуэ махуэ», 101. Вагъуэр уафэм 
фыщыблэхукIэ, Дытетынущ дэ дуней. Вагъуэиж. 
«Батырыбжьэ», 70. 2. (22). ИхъуреягъкIэ зэхуэдэу 
къекIуэкIыу къуапэ папцIэ зытет геометрие 
пкъыгъуэ, апхуэдэ теплъэ зиIэ псори. ФIыгъуэ 
гъуэгур дигъэлъагъуу Кремлу лъэщым и щхьэ лъагэм 
НаIуэу, дахэу теткъэ вагъуэ – ФIым хущIэкъур 
ирипагэу. Вагъуэ. «Партыр ди пашэу», 8. Мо 
Кремль лъэщым и вагъуитхум Сеплъыну 
бгыщхьэм сыкъыщыплъэрт, Iугъуейм дыхэту 
бийхэр щытхум, А тхум я нурыр си гум щыблэрт. 
Сэлэт сэлам. «Шум и гъуэгу», 7. Лажьэу губгъуэм 
Iэджэ итти Бел яIыгъыу къызэхуос, Зым и пыIэм 

вагъуэ тести Я гущIэгъур абы лъос. ПарашютитI. 
«Бгы лъапэхэм деж», 46. 3. (8). Орден, медаль 
лъапIэ дыдэ, вагъуэ теплъэ иIэу (Совет Союзым 
лэжьыгъэкIэ, лIыгъэкIэ къахэпэжыкIа цIыху, 
гуп с.ху. ирату); иджы «Урысейм и лIыхъужь» 
цIэ лъапIэр щыфIащкIэ ират дыщэ дамыгъэ. – 
Арт жэуапри, къысхуидакъым Вагъуэр дыщэм 
япищIын. ПщIыхьэпIэ. «Батырыбжьэ», 72. Абдеж 
уэрамым сыдыхьауэ, Си ныбжьэгъу дыдэ си псэу 
слъагъуу, Берлину жыжьэм къикIыжауэ И джанэм 
хэзу орден вагъуэ, Сэлам есхыну Iэгъуапэ нэщIыр 
къысIэрыхьэщ, И IитI пымытми ар гуфIауэ 
Си IитI сшияри си гум щIыхьат. Ныбжьэгъу. 
«Партыр ди пашэу», 91-92. Ежьу: ХъыбарыфIыр 
къокIыр къалэм, Ар газетым къытехуащ – ЛIыгъэ 
пэкIуэу шыхъуэ щIалэм Дыщэ вагъуэ къыратащ 
Колхоз шыхъуэ уэрэд. «Партыр ди пашэу», 70. 
4. (4). Коньякым трагъэувэ дамыгъэ лIэужьыгъуэ, 
вагъуэ теплъэ иIэу. Валери и закъуэу, кабинетым 
щIэсу къыщIыхьати, и жыпым ита коньяк 
птулъкIитI стIолым хутрегъэувэ, вагъуитху 
ятету, арщхьэкIэ Валерэ нэкIэ къеплъыркъым. 
КIапсэ кIапэ, 16. Студентыр мэIэбэри 
птулъкIитIыр егъэджакIуэм хуегъэкIуатэ, 
вагъуитху коньякым тетыр нэхъ илъагъун хуэдэу. 
КIапсэ кIапэ, 16.

◊ [И] вагъуэр ижын (1). Дунейм ехыжын, 
щымыIэжын, псэуныгъэр ухын, лIэн. Бом щIэт 
лIыщIэхэм Щхъуэм лIитI и гъусэу щалъагъум, 
занщIэу къагурыIуащ ящыщ зыгуэрым и вагъуэр 
зэрижар. Хъуэпсэгъуэ нур, 162. [И] вагъуэ имыжын 
(1). МылIэжын, и цIэр мыкIуэдын. Сэрщ зи вагъуэр 
имыжынур – Сыхьэт махуэм къыдалъхуар. Вагъуэ 
махуэ. «Вагъуэ махуэ», 9. 

ВАГЪУЭБЭ (3). 1. (2). Уэгум щыплъагъу вагъуэ 
псори. КъуэкIыпIэ лъэныкъуэмкIэ къыщыблэ 
вагъуэ зэрыбын. Дыгъэр къухьакъэ – вагъуэбэщ, 
Къалъытэ мазэм хэщIауэ. Жэщрэ махуэрэ. 
«Дамыгъэ», 91. Я нур вагъуэбэм къелъэлъэхмэ, Ар 
къэсщыпыни схузэфIэкIт. Ныжэбэ жэщи, нэхур 
щыху. «Щхьэлыкъуэ», 384. 2. (1). Вагъуэр куэду 
уэгум щит [жэщ]. Месыр, Бахъсэным и вагъуэр 
Вагъуэбэ жэщу мэлыдыр, ЦIыху пэрыт Iэджэм 
я лIыгъэр Ди завод инхэм щолъагъур. ТекIуахэм 
сэлам. «Бгы лъапэхэм деж», 35.

ВАГЪУЭЗЭШИБЛ (3). Ищхъэрэ лъэны-
къуэмкIэ уафэм щыблэ вагъуэ гуп щхьэхуэ, и 
бжыгъэкIэ блы хъууэ. Щыблэр къыщыуэм щыщIэ-
дзауэ Вагъуэзэшиблым деж нэсыху – Аращ дэ 
гъуэгуу дызытетыр Ди анэм и бзэр тхъумэжыху. 
Ди бзэмрэ сэрэ. «Щхьэлыкъуэ», 374. – Мо зэшиблу 
вагъуэм еплъыт, Унагъуиблу зэхэкIащ. Астроном 
станц. «Мывэ хуабэ», 102. Уи къалэ щхьиблым 
Зыкърагъэщхьу, Вагъуэзэшиблыр ЖэщкIэ зэщIоблэ. 
Адыгэ хэку. «Дамыгъэ», 224.

ищIэрэ, дызэхуэзэнщ… 
Гъуэгуанэ, 105.

ВАЗЭ (1). Пхъэщхьэмыщхьэхэм, IэфIыкIэхэм, 
удз гъэгъахэм хухаха хьэкъущыкъу лIэужьыгъуэ. 
Дыгъэ нуру зэIущауэ Лэгъупыкъуу IупщIу бзыгъэу, 
Вазэ вождым къратауэ, Ар хрусталым къыхахауэ, 
Лъэпкъыу щыIэм я гуращэм, Я Iущыгъэм 
тепщIыкIауэ ЗэщIолыдэ дыгъэ защIэу. Лъэпкъхэм 
я тыгъэ. «Партыр ди пашэу», 57.

ВАКIУЭ (2). 1. (1). ЩIыр пхъэIэщэкIэ зывэ 
цIыху. ВакIуэр къихьэмэ, зэдзейуэ зэгухьэрт. Нал 
къута, 291. ЛIыгъур шхын къихьри къэкIуауэ 
къэхъуар щилъагъум, икIэщIыпIэкIэ игъэзэжащ, 
молэр псынщIэу къэгъэс жиIэу вакIуэ къызэхуэсам 
къыщыжраIэм. Лъапсэ, 106. 2. (1). Гъавэ 
трасэну щIыр пхъэIэщэкIэ къыщызэрагъэдзэкI. 
[Дэфэрэдж и анэшхуэр] Фызабэу къанэри вакIуэ 
дэкIмэ, ядыдэкIрэ вэуэ, мэкъуауэ кIуэмэ, ядэкIуэрэ 
мэкъу ядеуэу, абы ищIыIужкIэ фыз Iэзэу щытащ, 
къытекIуэ хэкум имысу. Лъапсэ, 28. ЗэIущIэм 
кIуэми, вакIуэ дэкIми – И цейр хуэфIыпсмэ, 
щыгуфIыкIырт. Адыгэ цей. «Дамыгъэ», 238. 
Гъатхэм, Щхьэлмывэкъуэр вакIуэ къихьэжауэ, 
губгъуэ псоми щIагъуэ къэмынэу щхъуантIагъэ 
къытеуауэ, аргуэру зэрызехьэ иныр къэхъеящ. 
Хъуэпсэгъуэ нур, 268. 

ВАКIУЭ ДЭКIЫГЪУЭ (6). Увэну игъуэ щыхъуа 
зэман. ВакIуэ дэкIыгъуэ хъуащ. Хъуэпсэгъуэ 
нур, 249. ВакIуэ дэкIыгъуэр къэсри Фелахь и 
цIыхугъэ гуэр къэкIуат: – Дызэгъэдзей мы гъэм, 
Шаукэт, - жиIэри. Аргъуей, 385. Иреуэлбанэ е 
иребзыгъэ, А махуэм бзухэр абгъуэ исынкъым, 
ВакIуэ дэкIыгъуэм жаIа уэрэдхэр Ягу къэмыкIыжу 
яхуэшэчынкъым. Си илъэсищэ. 

ВАКЪАПХЪЭ (4). Вакъэ къызыхащIыкIын, 
къызыхэкIын фэ е нэгъуэщI зыгуэр. – Ар 
щIэбгъэщIэгъуэн щыIэкъым, – жиIэрт 
Астемыр,  – а тIум я псэр зы вакъапхъэм 
къыхахащ. Хъуэпсэгъуэ нур, 319. Жэмыр лIа 
пэтрэ, Хьэту фIигъэжыжати, лъы ткIуэпс 
къыщыщIэмыкIым, «псэхэлIэр хьэрэмщ», жиIэри 
и фэр трихри икъуащ, вакъапхъэ ищIыну – 
арат илъэс псокIэ къилэжьар. Къалэн, 429. 
[Бекъан] Iэщ къищэхумэ, лыр ищэурэ хъарзынэу 
псэут, фейдэ гъуэзэджэ къригъэщIт, фэ къомри 
ишыужт, вакъапхъэ къыхигъэжурэ ищэжырт, 
абыи 

ВАКЪЭ (34). Фэм е нэгъуэщI зыгуэрым 
къыхэщIыкIауэ лъакъуэфIэлъхьэ лIэужьыгъуэ. 
Губгъуэм къикIыжхэм я вакъэр я блэгущIэм 
щIэлъу, я гъуэншэдж лъапэр лъэгуажьэм нэс 
дэгъэджэрэзеяуэ къэкIуэжырт. КIапсэ кIапэ, 5. 
Къэрэлъашэ бэкхъым кIуэмэ – и вакъэ лъэныкъуэр 
хьэм къыщIихауэ ишхыу илъэгъуащ. Нэгъуху, 48. 
Зы къуажэм уикIыу адрей къуажэм укIуэн щхьэкIэ, 
псы ятIэшхуэм узэпрыкIын хуейти, ПIатIыкъуей 
щIалэм ящIэр арат: псы ятIэм щикIым 
ялъыгъа вакъэр псы Iуфэм Iут мэжджытым 
щагъэпщкIурт, я блэгущIэм щIэлъу яIыгъа вакъэр 
щатIэгъэжырти, къабзэлъабзэу джэгум кIуэрт. 
Лъапсэ, 116.

ВАКЪЭНЖЕЙ (2). ЩIэп псырылъэм, 

шылэм къыхэщIыкIа Iуданэ быдэ, лэрыгъу 
(нэхъыбэу лъакъуэфIэлъхьэ ирадын папщIэ 
къагъэсэбэпу щытащ). Абдежыр хэщIапIэ 
ищIынти, гуэгушыр ягъавэу цырибони 
къытрагъэувэху унэр зэIищIэрти, шхум шэ 
хикIэрт, лы игъуэтмэ, яжьэм хилъхьэрт, джэдум 
и щхьэр пилъэрт вакъэнжьейкIэ, чыржыныр 
цырибоным хипIытIэрти, хьэм иригъэхыуэ чэф 
иригъэгъуэтым, ар фIэдыхьэшхэну кIий-гуоуэ 
пщIантIэм дэтт. [Аралпыр] Хъуэпсэгъуэ нур, 87. 
Яхущимыгъэту Видякиныр яфIэпсалъэрти, 
вакъэнжейкIэ и жьафэр зэтрадауэ щхьэпылъэм 
ирашэлIат. Хъуэпсэгъуэ нур, 302. 

ВАЛЕРЭ (11). «КIапсэ кIапэ» рассказым 
ущрохьэлIэ, зыхэтым пщIэ къызыхуащI щIалэщ, 
щIэныгъэлIщ, кафедрэм и унафэщIщ, къалэм 
дэсщ, нэмыс хэлъщ, Дзэшу и къуэ закъуэщ. Абы 
хуэдэ Iэджи щыIэщ, итIани Валерэ лIы зэпIэзэрыт 
къыхэкIащ, и ныбжьэгъухэм къахэжэпхъыкIа 
къудейкъым, къыпэрыуэм ятокIуэ, напэ иIэщ, 
нэмыси хэлъщ, къимылэжьа енэцIыркъым, уи 
дзыхь ебгъэзмэ укъегъэпэж – и адэм [Дзэшу] ещхь 
хъуащ. КIапсэ кIапэ, 7. ПэрыIэбапIэ имыIэу гу 
щылъатэм, Валерэу плъагъури, приемнэ комисэм 
езым имыдэурэ хагъэхьэ, абы хэтыну пIэцIеиж 
Iэджэ къагъанэри. КIапсэ кIапэ, 17.

ВАННЭ (1). ЗагъэпскIын, затхьэщIын 
папщIэ тас кIыхьышхуэ зыщIэт унэ. 
ЩхьэгъубжэIупхъуэр Iузгъапхъуэ, – жиIэри Раисэ 
Муратовнэ къэтэджыжащ, щхьэгъубжэ закъуэм 
щхьэгъубжэIупхъуэр Iуипхъуа пэтрэ, бжэр 
игъэбыдащ, ваннэм щIыхьащ, зитхьэщIри халат 
дахэ дыдэ теубгъуауэ къыщIэкIыжащ. Лъапсэ, 81. 

ВАНЯ (7). ЦIыхухъуцIэщ, Иваныр 
гъэфIагъыбзэу гъэкIэщIауэ, «Бдзэжьеящэм ипхъу» 
поэмэм ущрохьэлIэ. ЖеIэр Ваня и ныбжьэгъум, 
НакIуэ пэжу гуапэ хъунущ. «Бдзэжьеящэм 
ипхъу», 166. Марфэ гуфIэу къежэлIащ: «Ваня!» 
«Бдзэжьеящэм ипхъу», 167.

ВАПIЭ (11). Гъавэ трасэн папщIэ явэ щIыпIэ. 
АрщхьэкIэ вапIэу сызэхъуапсэр Лъырес зи жылэ 
тезысэнум. Псы узэфэнур къыщIэжакъым… 
«Батырыбжьэ», 62. Ситщ сэ вапIэм пхъэIэщэжьу, 
Вындхэм къахур си лъэужь. Си губгъуэ. 
«Щхьэлыкъуэ», 375. ЦIыхубзым хуэдэщ ди щIы 
вапIэр: Тепсар зымащIэу – къокIыр куэд. Ягъажьэ 
щIакхъуэр хъуреишхуэу. «Вагъуэ махуэ», 353.

ВАС (1). Урыс щхьэ цIэпапщIэ «Вы» 
(фэ) жыхуиIэр родительнэ падежым иту. 
[ЕгъэджакIуэхэм еджакIуэхэм къажреIэ:] Теперь 
он будет вас учить родному языку. «ДяпэкIэ 
мыбы [ЩоджэнцIыкIу Алий] анэдэлъхубзэ 
фригъэджэнущ». Зи лъэрыгъыпс тIыгъа, 521. 

ВАСЭ (44). Урысыбзэ ныкъуэкIэ: Василий цIэм 
къытекIа цIэ гъэкIэщIащ, «Тепщэч къэзылъэтыхь» 
пьесэм ущрохьэлIэ. [Васэ:] «Уи фэ Iейкъым нобэ». 
«ЛIо щIэIеинур – си унагъуэ, жыпIэнущи тхьэм 
къузэритын, си фызыр – хур цIыхубзщ, жиIэу 
механикыр мэщатэ. Тепщэч къэзылъэтыхь, 161. 
[Васэ:] Чэфыжьыр Iурихыу машинэр зэрехуэ, 

хуэсакъ, Борис Борисович, ущхьэпригъэдзмэ, уи 
пэр щIригъэвэнщ, жиIэри бзэгу ихьащ. Тепщэч 
къэзылъэтыхь, 162. 

ВАСИЛЕЦ (5). УнэцIэщ, «Бдзэжьеящэм ипхъу» 
поэмэм ущрохьэлIэ. Василеци хуэпIэщIащи Ар 
цIыху псоми япэ итщ. «Бдзэжьеящэм ипхъу», 167. 
Василеци танкым ису Iэщэ псори зэпеплъыхь, 
Ар дэтхэнэм егупсысу Iэщэм и нэр топлъызыхь. 
«Бдзэжьеящэм ипхъу», 167.

ВАСИЛИЙ (1). Урыс цIыхухъуцIэщ. [Васэ:] 
«Сэлам, Василий!» Тепщэч къэзылъэтыхь, 161.

ВАСИЛИЙ ЗАХАРОВИЧ (6). ЦIыхухъуцIэ, 
«Щынэхужьыкъуэ» романым ущрохьэлIэ. Василий 
Захарович куэд щIауэ къуажэм дэст, япэ дыдэ школ 
къыщызэIуаха лъандэрэ. Щынэхужьыкъуэ, 59. 
Школым и директор Василий Захарович 
гукъыдэмыжу хэлъ пэтрэ, къэтэджри командэр 
Иринэ деж къишащ. Щынэхужьыкъуэ, 59.

ВАРВАРЭ РОМАНОВНЭ (11). ЦIыхубзыцIэщ, 
«Лъапсэ» романым ущрохьэлIэ. Дохутырщ, 
гурыхуэщ, теплъхьэр и хьэлъэщ. [Дэфэрэдж:] 
Щытескъузэм, Варварэ Романовнэ жысIэмкIэ 
акъылэгъу мэхъур, арат абы и хьэлыр: нэхъапэ 
щIыкIэ зыкъресэри, тепкъузакъэ – IумпIафIэ 
мэхъужыр. Лъапсэ, 14. [Дэфэрэдж:] Ассистенту 
дохутыр Iэзэр къызощтэ, - ассистентыр си гум 
къыщыкIар иджыптсу дыдэт, Варварэ Романовнэр 
абыкIэ тезгъэгушхуэн си гугъэу. Лъапсэ, 14.

ВАРЮХЭ (1). Еплъ Варварэ Романовнэ. 
Анестезиологри къыщIохьэ: – Iэмал щимыIэкIэ, 
естынщ наркоз, Дэфэрэдж Шагировнэ, – жеIэри 
и щхьэр къыфIэхуауэ къоувыр…сэ сылъэтэным 
хуэдэу Iэплъэпкъ псынщIэ сохъур: – Тхьэм 
уигъэпсэу, сыту си гуапэ пщIа, Варюха, – жысIэу, 
сэри цIыхубзым арэзы сыкъызэрищIар си гуапащэ 
хъуащи, сыт псалъэкIэ мыбы и гур дахэ хуэсщIын 
жысIэу, си Iупэр зэтож. Лъапсэ, 16.

ВАША (1). Урыс псалъэщ: предметыр зыгуэрым 
(II щхьэм) зэрыбгъэдэлъыр къегъэлъагъуэ. 
– А ваша? «Уэ щэ» – жиIэу Ерул урысыбзэкIэ 
щIэупщIэри, зэрыщIэупщIам щышынэжауэ, 
цIыхум захигъэпщкIуэжащ. Хъуэпсэгъуэ нур, 90.

ВЭГЪУ (1). Iэр, лъакъуэр, щIыфэр теудауэ 
щыхъужым деж трищIэ щхьэфэ тегъукIар. 
ПшахъуэщIым и щхьэфэр вэгъум ещхьу тегъукIа 
хуэдэу къыпфIэщIми, утеувэмэ, мэщащэ, шыгъу 
куэдыщэ хэлъщи. ХьэщIэ лъапIэ, 400.

ВЭЖЫН (евэж) лъэI. (3). Гъавэ щIапIэхэр 
щIэрыщIэу вэн. Уэ вапIэ къыплъысмэ, 
щIы бвэжыр гъэпэж. Гъавэмрэ псалъэмрэ. 
«Щхьэлыкъуэ», 397. КIэнауэ жыпIэу щIыр 
зэхэбуцIэпIамэ, иужькIэ пхуэвэжрэ? Аргъуей, 
388. Хьэжыр апхуэдизкIэ ерыщти, гъатхэм 
вакIуэ дэкIынухэр дзейуэ щызэгухьэкIэ, Инус 
къыгухьэн имыгъуэту и витIымкIэ езыр-езыру 
вэжырт. 

ВЭН I (евэ) лъэI. (35). ЩIы щхьэфэр 
пхъэIэщэкIэ къызэгъэдзэкIын. ЦIыхухэм 
едэуэн папщIэ гъуэгущхьиблыр щызэхэкIыр ивэу 
нартыху щытрисар игу къигъэкIыжа хуэдэт. 
Хъуэпсэгъуэ нур, 243. [Шаукэт:] ЕтIанэгъэ 

Тхьэм фIыкIэ дынигъэс, дынэсмэ, Iэмал имыIэу 
щIыр звэнщи, мэш тессэнщ. Аргъуей, 388. 

ВЭН II (мавэ) лъэмыI. (13). ЩIы щхьэфэр 
пхъэIэщэкIэ къызэгъэдзэкIыным иужь итын. 
[Дуду] И фыз нэхъыжьым игъэхьэзыра гъуэмылэр 
и фыз нэхъыщIэм къихьрэ вэуэ губгъуэм ит 
Дуду игъэтхъэжащ. ВитI, 414. Фоч тIэу уэгъуэ 
щызэхахым, вэуэ губгъуэм итхэр къызэхуэсмэ – 
тIури зэшэзэпIэу зэрыукIауэ къыщIэкIащ, я пIэм 
къимыкIыу. Лъапсэ, 106. 

ВЭН III (мавэ) лъэмыI. (4). Псы къэкъуалъэм 
хэлъурэ, шхын гуэр хьэзыр хъун. Лэгъупыр 
лъахъшым къыфIимыхыу лы пшэр вар 
къыхихырти, Iыхьэ-Iыхьэурэ зэпиупщIырт. 
Хъуэпсэгъуэ нур, 204. Шыуаным итыр вэри хьэзыр 
хъуати, Думэсарэ Iэнэр къигъэуващ. Хъуэпсэгъуэ 
нур, 309. Уэлбанэ махуэр щIэпытхъщ, фызым 
я тхъэжыгъуэр къэбгъавэщ жаIэкъэ, уи щIэп 
тхъыныр зэфIэкIами, къэбыр вагъэнкIи мэхъу, – 
жиIэри гъэру цIыхубзыр къэзыхьар лъапэкIэ 
къецырхъащ. Лъапсэ, 31. 

ВЭНВЕЙ (2). Былымхэм къадэх вей. Нэхъ 
лъагапIэ дыдэм щIалэ цIыкIур тригъэувэри, 
Аралъпыр тегурымыхьу щIэгубжьэжащ: – 
БлынымкIэ зыгъазэ, вэнвейм къыхэкIа! 
Хъуэпсэгъуэ нур, 293. КъэпкIэ ятIагъуэ щIыбым 
илъу къихьурэ, хукхъуэри, вэнвейри, псыри 
лъащхьэ дэхьеяуэ ятIэр зэхиутащ. ГущIэгъу, 420.

ВЭРОКЪУЭ (16). Адыгэ унэцIэ, «Мазэ 
ныкъуэ щхъуантIэ» романным ущрохьэлIэ. 
Вэрокъуэ Нахъуэ Лу иригъэджа псоми повесткэ 
яхуригъэхьат, къриджэурэ экзамен къаIихыну. 
Мазэ ныкъуэ щхъуантIэ, 303. Вэрокъуэ Нахъуэ 
аргуэру бжьыпэр иубыдыжащ, зэIущIэм Iэ 
яригъэIэтын и хьисэпу. 

ВЭСМАХУЭ (2). нареч. Дыгъуасэ махуэм 
ипэ къит махуэ. Дыгъуаси вэсмахуи – Нартыху 
Къазбэч и гум иримыхьын гуэр и нэгум 
щIэкIати, арауэ къыщIэкIынщ дыгъуэпшыхь, 
щакIуэ дывгъакIуэ жиIэу и блыгущIэт къомыр 
щIызэхишар, и нэгум тIэкIу зригъэужьмэ, и гуапэу. 
Лъапсэ, 73. [Шейхым:] Аращ [мэрым] вэсэмахуэ 
хьэлэч дызыщIар. ХьэщIэ лъапIэ, 405.

ВЭСЭПШЫХЬ (1). нареч. Дыгъуэпшыхь ипэ 
къит пщыхьэщхьэ. Вэсэпшыхь молэ Сэид деж 
къыдыхьам и хъыбар зэхэпха? 

ВЕДОМОСТЬ (1). Документ лIэужьыгъуэ. 
[Къулым Иринэ жриIэу] Ведомость тхы, уэ дэрэ ди 
улахуэ тIэкIур къеIых. Нал къута, 240.

ВЕНГРИЕ (2). Европэм щыIэ къэрал. Шуудзэм 
я чэзури икIакъым, фронтым румын кавалерие 
жыпIэми, Венгрым я дзэ жыпIэми, шуудзэ дапщэ 
ухуей. Щынэхужьыкъуэ, 41. Венгрым, Польшэм 
тыгъэу ящIыр хэт илъагъуми егъэщIагъуэ, 
ЛъагъуныгъэкIэ хьэлэлу Я пэжыгъэри дагъащIэ. 
Лъэпкъхэм я тыгъэ. «Партыр ди пашэу», 60.

ВЕНЕРЭ (2). астр. Вагъуэшхуэм ещхьу 
нэхущым IупщI дыдэу плъагъу планетэ, адыгэхэр 
НэхущвагъуэкIэ еджэу. Мо Венери зысIэтати, 
СогъэщIагъуэ я жыг хадэр. Жэщ хьэщIэ. «Мывэ 
хуабэ», 98.

ВЕНЗЕЛЬ (1). ЦIэ, унэцIэхэм я къегъэжьапIэ 
хьэрф зэхэшыхьауэ къагъэхъу тхыпхъэщIыпхъэ. 
Дамэтелъыр тесхынщи, шпалыр хэслъхьэнщ, – 
жиIэри Якъуб аксельбантыр унэ лъэгум иридзащ 
дыщэ вензель фIэлъыр зэрыфIэлъу. Нал къута, 302. 

ВЕРАНДЭ (1). Щхьэ телъу, унэ блыным гуэт 
IущIыхь къэщIыхьа. ХьэщIэщым къыпыт абджыпс 
верандэм пшынэ макъ къыщыIуащ, зигу къэжанауэ 
стIолым бгъэдэсхэр тэджурэ зырыз-тIурытIурэ 
абы кIуащ, Бериерэ Кодоевымрэ фIэкI къэмынэу. 
Лъапсэ, 87.

ВЕРЭ ПАВЛОВНЭ (54). ЦIыхубзыцIэ, адэм 
и цIэр щIыгъуу, «Мазэ ныкъуэ щхъуантIэ» 
романым ущрохьэлIэ. Адыгэ хабзэ сыт жыхуаIэм 
Верэ Павловнэ хищIыкI щымыIэми, Инал жиIэм 
фIэкIынутэкъым. Мазэ ныкъуэ щхъуантIэ, 574. 
Верэ Павловнэ Жыраслъэн сыгъэлъагъу, жиIэу 
игъащIэкIэ Инал жриIэнтэкъым, итIани, а лIым 
и гугъу ящIмэ, фIэгъэщIэгъуэну едэIуэнут. Мазэ 
ныкъуэ щхъуантIэ, 598.

ВЕРТОЛЕТ (6). Къызэралъэтыхь аппарат 
лIэужьыгъуэ. Шамум вертолет макъ щызэхихым, 
и нэр къихуу, пщыIэ зэгуэтым ещхь и пэщхъыным 
зэрыбауэ хьэуар къемэщIэкIыу гужьеяти, 
ар щалъаагъум, дызыубыдахэм нэхъ я фIэщ 
хъуащ сэ жысIэм нэхърэ. ХьэщIэ лъапIэ, 401. 
[БырмамытIым:] Модрей тIасхъэщIэхыу 
къэзыкIухьхэри къыткIэлъоплъ, дэри тщIэркъым: 
хъуржыным илъ ди Iэщэхэр къитхыу 
дыкъалъагъумэ, тIэу емыплъу даукIынущ, 
къидмыхщи, ди махъшэр къызэралъагъуу 
вертолетыр къемытIысэхыну Iэмал иIэкъым. 
ХьэщIэ лъапIэ, 401. 

ВЕРХ СОВЕТ (1). ГъэкIэщIауэ Верховнэ 
Совет (Совет нэхъыщхьэ). Ар къокIыжыр Верх 
Советым… «Бдзэжьеящэм ипхъу», 166. 

ВЕРХОВНЭ СОВЕТ (1). Къэралым и орган 
нэхъыщхъэ. [Албиян Иринэ жриIэу:] Верховнэ 
Советым грамотэ къызатащ! 

ВЕРХОВНЫЙ ГЛАВНОКОМАНДУЮЩИЙ 
(1). Къэралым и дзэ псоми я унафэщI нэхъыщхьэ. 
[Локотош приказ итащ:] Слушай приказ 
Верховного Главнокомандующего «ЕдаIуэ Верховнэ 
Главнокамандующэм и унафэм»! Нал къута, 257.

ВЕТЕРАН (1). Зауэ Iуэху зезыхьа, зи ныбжь 
хэкIуэта цIыху. [Дзэшу] Нэмэзыбзэ тIэкIуи 
ещIэри жумыхьэ сыт къэхъумэ макIуэ, къуажэ 
Советым тетым дежи щашэ щыIэщ, нэхъыжьхэр 
щызэхуашэс зэIущIэ къэхъумэ, арыншауи хъурэ – 
ветеранщ, зауэм хэтащ, уIэгъи мызэ-мытIэу 
хъуауэ щытащ, арщхьэкIэ емынэми хъумпIылэми 
къызэмыла щыIэкъым. КIапсэ кIапэ, 6. 

ВЕТЛЕЧЕБНИЦЭ (3). Iэщхэр здрашалIэ, 
абыхэм къыщеIэзэ унэ. [Алыджыкъуэ:] ИкIэм 
икIэжым ветлечебницэм щылажьэу щIэныгъэлI 
гуэрхэр машинэкIэ къэкIуэжу сакъыщыхуэзэм 
занщIэу я машинэм зыкъиздзэри сыкъэкIуэжати, 
къызащIам еплъ – къалэм сыкъыданэри ежьэжащ. 
МелыIыч, 441. Пщэдей хуэдэр бэзэру, директорыр 
кIуэщ ветлечебницэми, абы я гур къихьэхуащ. 
МелыIыч, 470.

ВЗВОД (15). Дзэ пакIэ мыин цIыхуибгъу 

(сэлэтибгъу) хъууэ, ротэм, эскадронным е 
батареем и хыхьэу. Къулым и унафэкIэ НКВД-м я 
дзэм щыщу взводитI хуэдиз Чокэ и IэмыщIэ илът. 
Нал къута, 236. «Казбекыр» ямыIамэ, взводыр 
гугъу ехьынут, езы Албияни я унэ кIуэжыфыну 
щытатэкъым. Щынэхужьыкъуэ, 29. Взводым 
и командирыр щIалэ дыдэт, училищэр къиуха 
къудейуэ, тутын щхьэкIи лIэрт, красноармеец 
щытхэри къэлъэIуащ. Щынэхужьыкъуэ, 70. 

ВЗЯТЫЕ (1). УрысыбзэкIэ: къаубыда. 
ТеуэкIэ къэпхуа шыхэр, нэгъуейхэр, зауэм гъэру 
къыщыбубыда пщылIхэр зэхуэпхусу Анапэ 
Iут кхъухьым из пщIыныракъым лIыгъэр. 
ХьэтIрэмтIыгу си нэр къыхуикI щыхъуар 
еджэн къыщIэздзэу урысыбзэ тIэкIуи зэзгъэщIа 
нэужькIэщ, сыту жыIэт: зэгуэр сымыщIэххэу 
Пушкин итхам ящыщу усэ срихьэлIащ, мыбы 
хуэдэу: «Не в набегах отбывать коней с ногайскими 
быками, и с боя взятыми робами суда в Анапе 
нагружать». «ЗекІуэхэракъым шыхэмрэ нэгъуей 
гуухэмрэ къащытепхынур, зэзауэм гъэр щыпщІахэр 
Анапэ деж кхъухьхэм ярыз щыпщIынур». Си анэм 
иIуэтэжу зэхэсхамрэ Пушкин зи гугъу ищIымрэ 
зэзгъапщэмэ, зым и гум адрейр къипсэлъакIа 
къысфIэщIырт, сфIэтелъыджэу. Лъапсэ, 6–7. 

ВИДАЛЬ (1). Урысыбзэ ныкъуэ: «плъэгъуа?» 
мыхьэнэ иIэу. [Хьэбибэ:] – Ей, товарищ, мой сын…
Албиян, минометный командир…видаль?... «Ей 
ныбжьэгъу, си къуэр, Албиян, миномет гъауэхэм я 
командирыр, умылъэгъуауэ пIэрэ»? Нал къута, 212.

ВИДАНЕ (1). УкраиныбзэкIэ: лъагъун, хуэзэн. 
[Матренэ:] Видане ли де дило! «Абы хуэдэ Iуэху 
фыхуэза!». Мазэ ныкъуэ щхъуантIэ, 555. 

ВИДЯЙКИН (4). УнэцIэщ, «Хъуэпсэгъуэ нур» 
романым къыхощ, революционерщ. И псалъэ 
зэпимыгъэууэ бошкIэм дэкIуеижщ езы Видяйкини, 
и щхьэр кIапсэ зэрыдзам ирилъхьэжащ… 
Хъуэпсэгъуэ нур, 303. Яхущимыгъэту Видяйкиныр 
яфIэпсалъэрти, вакъэнжейкIэ и жьафэр зэтрадауэ 
щхьэпылъапIэм ирашэлIащ. Хъуэпсэгъуэ нур, 302.

ВИКТОР (1). ЦIыхухъуцIэщ, «Гъуэгуанэ» 
пьесэм ущрохьэлIэ. Анисэ: Илэ е Виктор я 
ныбжьым итщ [ди адэр]. Гъуэгуанэ, 138.

ВИСОРЭ (2). Мытэмэму къэгъэсэбэпа урыс 
псалъэ: рессорэ. Долэт езыр лъэбышэт, бабыщ 
зекIуэкIэм ещхьт и зекIуэкIэри, Бэлацэ «висорэ» 
сыт жихуиIэр и тхьэкIумэм иригъэхьакъым. 
Хъуэпсэгъуэ нур, 318–319. – ГъусэфIи иIэ си 
гугъэщ, плъагъуркъэ Бэтокъуэ, висорэм тет 
хуэдэу зыщIиупскIэжу… Хъуэпсэгъуэ нур, 318.

ВИТРИНЭ (1). Тыкуэн с.ху. яIэ гъэлъэгъуапIэ. 
[Мариам:] Сэри щхьэусыгъуэ сщIыуэ ар 
зэрызипхъур цIыхум езгъэщIащэрэт жысIэу, 
мыхьэнэншэ гуэркIэ соупщI, витринэм изошалIэри 
зыгуэрхэр изогъэлъагъу. Лъэчымэ, 393. 

ВИТI-ЖЭМИТI: ВИТI-ЖЭМИТI ЛЭЖЬА-
КIУЭ (1). жьы Iэщ зытIущ, витI е жэмитI 
фIэкIа зимыIэкъулейуэ щымыт къызэрыгуэкI. 
Бэлшэвич-кIэмунистхэм щыгъын лей щIамыIэри, 
витI-жэмитI лэжьакIуэу середнякым я мылъку 

дыщIемыIусэри – псори тэмэму гурыгъэIуэн хуейщ. 
Хъуэпсэгъуэ нур, 266. 

ВИТI-ЖЭМИТI: ВИТI-ЖЭМИТI УНАГЪУЭ 
(1). жьы Iэщ зи мащIэ унагъуэ мыкъулей. Нэхъ 
бейхэм я къамэр инт, зэщIэцIууэу дыщэкIэ 
лат, къамэм и щIыбым тетт ар зейм и лъэпкъ 
дамыгъэр, и унэцIэр; витI-жэмитI фIэкIа 
зимыIэм я къамэр фIыцIэт, къамэкIэр дыжьыным 
къыхэщIыкIауэ, нэхъ щIалэ зыкъизыххэм 
якIэрыщIар къамэ къуаншэ цIыкIут, сэшхуэм 
ещхьыфэу. Хъуэпсэгъуэ нур, 84.

ВИШНУ (1). Индусхэм я Тхьэм зэреджэщ. Ду-
неишхуэр яухуауэ ЩIылъэр, уафэр зэгъэпцIат, 
Вишну, Вишну, мис а махуэм Тхьэшхуэр дауэ 
къэбгъэпцIат? «Индийскэ поэмэ», 366. 

ВЛАСТ (63). Къэрал зехьэныгъэмрэ абы и 
органхэмрэ; политическэ тепщэныгъэ. Къэбэр-
дейм зы нэрыбгэм хуэзэу дестынитхум нэблагъэ 
щIыуэ яIэщ, Америкэм плIырэ ныкъуэрэщ яIэр, 
Инджылызым щырыщ ирикъуркъым, Испанием 
яIэр тIурытIщ, Италием яIэр зырыз фIэкI хъур-
къым, къэзакъхэм яIэр плIырыплIым щIегъу, нтIэ, 
щIыр ди зэхуэдэу советскэ властым игъэуващи, 
Къэбэрдеймрэ къэзакъхэмрэ къыддэгуэшэн хуейщ 
жаIэу осетин делегатхэм яукъуэдият. Лъап-
сэ, 87. [Инал:] Лъырэ псэкIэ къэтхьа властым 
щIэгъэкъуэн хуэхъуну зымыдэр лъэныкъуэ едгъэ-
зынщ. Мазэ ныкъуэ щхъуантIэ, 575. – Газетыр со-
ветскэ властым къыдегъэкIри итыр псоми я фIэщ 
мэхъу. Нал къута, 258.

◊ Властыр къэхьыжын (4). Къэрал власт  
гуэр зэфIэгъэувэжын. Езы ТIутIэ жыхуэпIэр лIы 
пхъашэт, властыр къыщахьыжым адыгэ шуудзэм 
командиру яхэтат. Зи лъэрыгъыпс тIыгъа, 519. 
[Долэт Астемыр жреIэ:] – Уащыщкъэ уэ властыр 
къэзыхьыжам? Хъуэпсэгъуэ нур, 323.

ВЛАДИМИР (2). Урыс усакIуэшхуэм и цIэщ 
(Владимир Маяковский). ЛIэщIыгъуэ Iэджэм 
ягъафIэу Владимир и цIэр щрет. Маяковский. 
«Бгы лъапэхэм деж», 41. И усэ тхылъхэр сэлэту, 
ЛIэныгъэр бийм яхигуашэу, Ди ныпыр лъагэу 
иIэту, Владимир зауэрт мызэшу. Маяковский. 
«Бгы лъапэхэм деж», 41.

ВНИМАНИЕ (3). УрысыбзэкIэ: фыкъэдаIуэ. 
[Бахъуэм:] Граждане, внимание! «ЦIыхухэ, 
фыкъэдаIуэ». Нал къута, 219. Паравоз 
щхьэгъубжэм Бахъуэр къыIуувауэ и макъым 
къызэрихькIэ урысыбзэкIэ къокIий: Граждане, 
внимание! Нал  къута, 219.

ВНУШКЭ (2). Урысыбзэ ныкъуэкIэ: пхъурылъху 
хъыджэбз; къуэрылъху хъыджэбз. [Хьэбибэ:] – 
А ту-ту-ту внушкэ хорошо мо-мо-лю, Даночкэ 
большой, си нэм и нэху. Щынэхужьыкъуэ, 58. 
[Хьэбибэ Данэ жриIэу:] – А си пцIащхъуэ цIыкIу, а 
си внушкэ цIыкIу. Щынэхужьыкъуэ, 58.

ВОДОПРОВОД (2). Унагъуэхэм, промышленнэ 
объектхэм, н. псы щыхуашэкIэ къагъэсэбэп 
инженернэ ухуэныгъэ системэ. Хьэмэмым псыр 
къаша щхьэкIэ, водопроводыр зэрыщытт. Нал 
къута, 240. Водопроводыр абы хуэдэу яутIыпщамэ, 
арат. Нал къута, 240.

ВОЕННЭ I (2). Зауэ Iуэхум епха, пыщIа, 

дзэм хэт цIыху. [Алыджыкъуэ:] Рамэшхуэм илъу 
сурэт зыкъом щыслъагъум, сахэплъэмэ, унэр 
зей цIыхубзыр военнэ гуэрым бгъэдэту хэтщ. 
МелыIыч, 440. Мыхэр [краснооармеецхэр] военнэ 
дыдэщ, жиIэрт игукIэ Хьэбибэ, фочи пулемети 
яIэщ. Щынэхужьыкъуэ, 10. [Алджэрий:] Дамыгъэ 
сыт имыIэми, Къулыр зэрывоеннэр IупщIт. 
Нал къута, 238.

ВОЕННЭ II (24). плъыф. Дзэм къулыкъу 
щыщIэным пыщIа, епха. Абы ищIыIужкIэ, япэ 
еджапIэшхуэхэр къыщызэIуахар Тэрчкъалэщ, 
военнэ штабышхуэри, училищэ жыпIэми – псори 
а къалэращ зыдэтар, атIэ мафIэм и гъунэгъу 
лыр нэхъапэ мажьэ жыхуаIэр арати, еджапIэ 
зэмылIэужьыгъуэ къомыр зиIахэм щIэныгъи нэхъ 
ягъуэтащ. Лъапсэ, 89. Военнэ фащэ зэрысщыгъым 
зыгуэр къикIын хуейщ, жиIэ пэлъытэу Апчарэ, 
пропуск имыIэми, цIыхум япхыкIырт. Нал 
къута, 218. Мы зэм Мэтхъэныр нэгъуэщIу 
хуэпат, цеищхъуэм и пIэкIэ военнэ френч гуэр 
хуэфIыпсу щыгът, и нэгъуджэр къыIулыдыкIырт. 
Мазэ ныкъуэ щхъуантIэ, 559.

ВОЕННЭ ТРИБУНАЛ (2). Дзэм хэтхэм я суд 
зыщIэ орган. [Хьэтэлий детдомым и директорым 
жриIэу:] КъыIыумыхмэ [сабийхэр] – военнэ 
трибунал щыIэщ… Нал къута, 216. Военнэ 
трибунал ищIу игъэтIысам суд трищIэну аращ 
[Локотош зэщэр]. Нал къута, 305–306. 

ВОЕНКОМАТ (2). Военнэ комисариат. 
Военкоматым транспорт ямыIэр дэнэ кърахын. 
Нал къута, 216. Иринэ и гъунэгъуу егъэджакIуэ 
лIыжь гуэри хуэзати, къыжриIащ: эвакуацэ кIуэну 
зи хьисэп командирыр фыз къомым яхэту Иринэ 
махуитIкIэ военкоматым я пщIантIэм дэсати, 
я гугъэр хахыжауэ вокзалым кIуащ, жиIэри. 
Нал къута, 216.

ВОЕНТОРГ (1). Дзэ Iуэхум ехьэлIа хьэпшып 
зэмылIэужьыгъуэхэр щащэ тыкуэн. [Къулым 
Иринэ жриIэу:] Военторг диIэщ. Нал къута, 240. 

ВОЖЭ (4). Iэпслъэпсхэм щыщ Iыхьэу шыр 
зыхуеймкIэ зэригъакIуэу, ар къызэрырашэкI 
шхуэIу тхьэгъум пыщIа фэ кIапсэ кIыхь. Езы 
лафкIэтетым къыIихщ вожэри шитIым яхэуащ. 
[Бэтокъуэ]. Хъуэпсэгъуэ нур, 140. Шыри щтэри 
зыщричым, вожэр Мэмэт-щIакъуэм къищтэри, 
езыр тыншу тIысыжауэ шым къеуэщ-къеуэри шыр 
къигъэущащ, псым хэхуар къигъанэри. Лъапсэ, 51. 
Апчарэ къызэщурэ вожэр иукъуэдия щхьэкIэ, шым 
зыкIи зэхищIакъым. Щынэхужьыкъуэ, 51. 

ВОЖДЬ (15). Политическэ унафэ щIыныр 
зи пщэ къыдэхуэ цIыху пашэ, Iэтащхьэ, тет 
(общественнэ зэщIэхъеиныгъэм партым, 
классым ехьэлIауэ). Зи IэщIагъэ телъыджащэу 
Ар зылъагъум игъэщIагъуэу Дыщэ сэшхуэм 
лъэпкъ гуращэр ИкъукIэ дахэу тратхакъэ: 
Зым – ди Вождыр къегъэлъагъуэ. Лъэпкъхэм я 
тыгъэ. «Партыр ди пашэу», 53. А насып иныр зи 
фIыщIэ Ди Сталин вожду ди лъапIэрщ, Щытыну 
кIыхьу и гъащIэр Ди хъуэхъухэм ар я нэхъапэщ. 
ЗэкъуэшитI. «Бгы лъапэхэм деж», 100. ГуфIэгъуэу 

инышхуэм Дыхуешэр ди вождым, Народхэм я 
гъащIэм И дыгъэр щылыдым. Сталиным и уэрэд. 
«Бгы лъапэхэм деж», 12.

ВОКЗАЛ (11). Гъуэгу теувэхэр зыхуей щы-
хуагъазэ, зэрежьэну Iуэхугъуэхэр щызэфIэкI 
IуэхущIапIэ. [Алыджыкъуэ цIыхубзым жриIэу:] 
Вокзалым сытесынщ. МелыIыч, 441. Вокзалыр 
хьэрийкурийт, бгъэдыхьэпIэ къудей имыIэу. Нал 
къута, 216. Ауэ вокзалымкIэ уплъэмэ – станцым 
сабэр щхьэщытт. Нал къута, 221. 

ВОЛГЭ I (3). Автомобиль псынщIэм и маркэ 
лIэужьыгъуэщ. «Волгэ» сису сыщыблэкIкIэ, 
Сепсэлъэну зызогъэщхъ. Пхъэху жыг. «Мывэ 
хуабэ», 76. Зы грузовикрэ зы «Волгэрэ» пщIантIэм 
къыдыхьащ, щIакIуэ-бащлъыкъ сыт жумыIэмэ, 
илъ щIагъуэ щымыIэу, ауэ грузовикым ашык 
зыкъом иту Бот гу лъитащ, уеблэмэ гурыIупсыр 
къигъажэу шхынымэ IэфIхэри къыщIихьащ. 
Лъапсэ, 68. МашинитIыр зэкIэлъхьэужьу, «Волгэр» 
япэ иту, грузовикыр абы кIэлъыкIуэу, гъуэгу 
теуващ, я моторитIри зэщIэгурымэу, фархэм ядз 
нэхумкIэ жэщ кIыфIым хэпыджэу. Лъапсэ, 68.

ВОЛГЭ II (3). Псым и цIэщ, Индыл. Си 
ныбжьэгъухэ, каскэ лъапIэр Къуэшхуэм дэту 
Доныпс кIапэр Волгэ лъэщым щыхэхуэнум Мис 
а махуэм хуэсхъумэнущ. Волгэ Iуфэ. «Партыр 
ди пашэу», 15. Дэ итIанэ Волгэ Iуфэ ТекIуэныгъэ 
дыхуэгуфIэу Доныпс къабзэр къыщыкъуалъэм Мы 
си касэкэмкIэ щIэдгъалъэу Деплъым – каскэм и 
щIыхь лъапIэр Хъунущ, дауи, нэхъри лъапIэ. Волгэ 
Iуфэ. «Партыр ди пашэу», 15.

ВОЛЬФРАМ (2). Химическэ элемент, металл 
нэхъ ткIугъуей дыдэхэм ящыщщ, дыжьыныфэ–
хужьыфэу. Молибден е вольфрам къэп цIыкIу 
зыIыгъым сабий цIыкIум ещхьу IэплIэм илъу 
яхьырт, ар зищIысыр ямыщIэ пэтми. Нал 
къута, 298. Бахъуэм унафэ ищIат къуршым 
щхьэдэхыну зи мурадым Iэмал имыIэу молибден 
е вольфрам илъу къэп цIыкIу зырыз къащтэну. 
Нал къута, 298. 

ВОПРОС (1). УрысыбзэкIэ: зыгуэрым ехьэлIа, 
и къалэным хыхьэ Iуэху. Нацдивизэр зэхашэну 
щызэгурыIуэм, аргуэру зы вопрос къэхъеящ. 
Щынэхужьыкъуэ, 40. 

ВОРОНЦОВ-ДАШКОВ (5). УнэцIэ, Къэбэрдей 
полкым и командирщ. Псори зэфIэкIа иужь, 
шуудзэр параду блэкIын ипэкIэ, сотнэ къэс я ко-
мандирым рапорт къритащ Воронцов-Дашкову зи 
бгъэр орденым щIигъэнам. Хъуэпсэгъуэ нур, 126. 
Къэбэрдей полъкур зезышэ граф Воронцов-
Дашковри пщэдей къос дивизэм и дзэпщ джыназ 
КIэвкIэвадзэ и гъусэу. Хъуэпсэгъуэ нур, 121.

ВОРОШИЛОВ (2). УнэцIэ. Дзэзешэ. 
У е б л э м э  з ы г у э р ы м  з э п х ы ж и I ы к I а щ : 
«Ворошиловым къигъэкIуащ [Иринэ]» жиIэри. 
Щынэхужьыкъуэ,  60. [Бекъан Хьэбибэ жриIэу:] 
Догуэ, Сталин, Калинин, Ворошилов, Буденнэ сымэ 
ящыщ гуэр уи нысэм имыгъунэгъуу тхьэ пIуэн? 
Нал къута, 231.

ВОСПАЛЕНЭ (1). Урысыбзэ ныкъуэкIэ: 
къэхъея узыр щекIуэкIкIэ уигъэплъыржьэру, 

Iэпкълъэпкъым щыщ Iыхьэ гуэр иубыдауэ, 
къэбэгауэ, къэпщауэ щытын. [Иринэ Апчарэ 
жриIэу] – Воспаленэу къыщIэмыкIащэрэт [Данэ 
цIыкIу и тэмакъыр]. Нал къута, 279.

ВОСПИТАТЕЛЬНИЦЭ (1). Урысыбзэ 
ныкъуэкIэ: гъэсэныгъэ лэжьыгъэ зыгъэзащIэ 
цIыхубз. Воспитательницэхэм я шумэданыр 
здахьынур ямыщIэу къажыхьырт. Нал къута, 216.

ВОССТАНЭ (1). IэщэкIэ зэщIэузэдауэ цIыхубэр 
къызэрыIэтыныгъэ. Абы и хъыбарыр псоми тыншу 
ящIэрт, ауэ мо чэф зыгъуэтахэр зэдауэу хуежьащ: 
зым «револлюционнэ восстанэу» къэлъытэн хуейщ 
жиIэу яукъуэдиямэ, адрейхэм ядэртэкъым «Iэщ 
зиIэмрэ шы зиIэмрэ зызэраупсеямэ, ар революцэ?» - 
жаIэу, ещанэм: 

ВОТ (2). УрысыбзэкIэ: мис. – Это вот старик – 
Баляцо. «Мис мы лIыжьыр Бэляцэщ». Хъуэпсэгъуэ 
нур, 309. [Къалмыкъ фызым Локотош унэр иригъэ-
лъэгъуащ:] Вот тама. «Мес модэ». Нал къута, 243.

ВРАЧ (1). Медицинскэ IэщIагъэ иIэу, сымаджэм 
еплъ, еIэзэ цIыху. Врач нэхъыщхьэм и унафэ хэлъщ 
зи гугъу пщIым. Лъапсэ, 99. 

ВРЕДИТЕЛЬ (7). УрысыбзэкIэ: зэранщIакIуэ. 
[Дзэшу Валерэ жриIэу:] Зыгуэрым «увредителщ», 
сызумыгъэлъэIу, зыIуегъэх, жиIэри къуажэ Сове-
тым тетыр къыхуилъати, къэкIуэжщ я унэми и 
фызыр игъэгуфIэн и гугъэу: уэлэхьи, ди Iуэхур фIыуэ 
дыкъыщIидзыжамэ, тхьэм и шыкуркIэ – увреди-
тельщ, жиIэри ди Iэтащхьэр къызэщащ, жиIэу 
жьэгу пащхьэм дэсу игъэхъыбарырт, жи, «вреди-
тель» жыхуаIэр имыщIэу. КIапсэ кIапэ, 15. [Дзэшу 
Валерэ жриIэу:] Вредитель жиIэу къимыкIыу пIэрэ? 
КIапсэ кIапэ, 15. Куэд дэмыкIыу, Хьэжбарэ лажьи 
хъати имыIэ пэтрэ, тутнакъэщым иса и адэмрэ 
и къуэшымрэ я гъусэу хэкум ирашри ягъэкIуэдащ, 
вредителу ирашым яхэту. Нэгъуху, 33. 

ВРИТРУ (1). Индусхэм я Тхьэ пэлъытэ. Ар 
зымыдэу Вритру ябгэр Къытехьауэ тхьэр мэкIий. 
«Индийскэ поэмэ», 363. 

ВСТРЕЧА (1). УрысыбзэкIэ: зэIущIэныгъэ. 
[Джыназ Хъазбулат Кълышбийм жриIэу:] Если это 
может осветить нашу встречу… «Абы ди зэIущIэр 
игъэдахэфыну щытмэ». Хъуэпсэгъуэ  нур, 116. 

ВУ МАКЪ (11). Зыгуэрым ищI Iэуэлъауэ. 
КIыщми зеиншафэ къытеуауэ, Iэуэлъауэ лъэпкъ 
щызэхыумыхыжу, сыдж ву макъми пичауэ, 
шэдыбжьым хъуаскIэ къыдримыхуеижу нэщI хъуащ. 
Хъуэпсэгъуэ нур, 295. Ву макъым уи гур ирихыу, 
Щиху кIыхьхэм дамэр еIусэу, Кхъухьлъатэр 
щхъуантIэу, лъахъшабзэу Мэуфэразэ аргъуейуэ. 
«Адэ», 131. Фочи мызэ-мытIэу уащ, машинэшхуэ 
къомым я ву макъыр мащэм илъми зэхахыр, 
ар хьэщIэм и тхьэкIумэм къимыIуэн щхьэкIэ, 
джэгур зэпамыгъэумэ, нэхъыфIу къалъытэрт. 
Лъапсэ, 89. 

ВУЛКАН (1). Конус теплъэ зиIэ бгы, и лъагапIэ 
дыдэм къыщыпхиуда гъуанэмкIэ пIалъэ-
пIалъэкIэрэ къыр къутахуэхэр, газ пщтыр, 
лавэ ткIуаткIуэхэр кърихуу. Вулканышхуэ 
гъунэгъупсу Къэгурыму дигъэжейрт. Комор 
къалэ. «Вагъуэ махуэ», 331.

ВУУН (мэву) лъэмыI. (7). Зыгуэрым Iэуэлъауэ 
егъэщIын, ву макъ гуэрхэр къэгъэIун. Къетау 
хуит ищIыжа гъукIэм щIапIэ ирата нэужь, унэ 
хъарзыни хуащIащ, и кIыщыр уэрамым тету, 
нэгъуэщI псэуалъи хузэрагъэпэщауэ, махуэ 
псом сыджыр мэву. Лъапсэ, 99. [Алыджыкъуэ:] 
НапIэзыпIэм сэшхуэ пцIанэр вууэ мывэм 
къытридзащ [цIыхубзым], ар къэсщтэжыху, 
сэшхуапIэри и къарум къызэрихькIэ бжаблэм 
еуэри хьэлэчу зэхигъэлъалъэри къысхуидзыжащ. 
МелыIыч, 445. Щхьэл мывэр вууэ щыджэрэзкIэ, 
Къэпым илъ хьэдзэр къеунэщI. Ди унэжь. 
«Щхьэлыкъуэ», 380. 

ВЧ (2). Къэрал IуэхущIапIэхэм я телефон 
зэпыщIэныгъэ щхьэхуэ, частота лъагэм тету. 
Зы цIыху телефонным бгъэдумыгъэхьэ, – жиIэри 
Къулыр ВЧ телефоным теIэбащ. Нал къута, 239. 
Зыр [телефонищым языр] штабым урепсалъэу 
арат, адрейр правительственнэт – ВЧ жыхуаIэм 
хуэдэу. Нал къута, 239. 

ВЫ I (2). УкраиныбзэкIэ: фэ. [Матренэ:] – Да 
вы тилко побачьте, шо це таке «Фэ феплъ къудей, 
сыт мыр зищIысыр». Мазэ ныкъуэ щхъуантIэ, 555. 
[Матренэ:] – Да вы тилко побачьте. «Фэ феплъ 
къудей». Мазэ ныкъуэ щхъуантIэ, 555.

ВЫ II (81). Мэкъумэш лэжьыгъэхэм 
къыщагъэсэбэп гуу сэкIа. Вышхуэрэ вы цIыкIурэ 
зэдыщIэпщIэмэ, вышхуэм бжьыр еIэтри вы 
цIыкIум хьэлъэ темылъу ауэ сытми докIуэ. Нал 
къута, 289. ВыгукIэ бэзэрым е щхьэлым кIуэр 
къелъауэ витIыр иIыгъыу щыту ухуэзэрт. 
Мазэ ныкъуэ щхъуантIэ, 583. Бгым дэкI гъуэгур 
нэшэкъашэщ, ЩхьэщыхупIэхэр гъунэгъущ, Вы 
пэхуитIыр увыIами, Гур гъэпсынщIэ, си ныбжьэгъу. 
Бгым дэкI гъуэгу. «Батырыбжьэ», 38. 

☐ Вы и къуэгъурэ лIы и гъуррэ (2). 
ЗыщIримыгъэхыу лажьэм лы зей зытрилъхьэркъым 
жыхуиIэщ. [ЛIы гъурым Щамхьун жриIэу:] Вы и 
къуэгъурэ лIы и гъуррэ, жи! Хъуэпсэгъуэ нур, 165. 
Вым и къуэгъурэ лIым и гъуррэ, жыхуаIэм хуэдэт 
[Вэрокъуэ Нахъуэ]. Мазэ ныкъуэ щхъуантIэ, 509. Вы 
цIыкIу бжьакъуэшхуэ (1). ЗэфIэкIышхуэ имыIэу, 
арщхьэкIэ зыкъызыфIэщIыжам хужаIэ. Апчарэ 
и гум къэкIыжащ Хьэбибэ Мысост щхьэкIэ «вы 
цIыкIу бжьакъуэшхуэ» зэрыжиIар. Нал къута, 289. 
Вы уимыIэуи шы бгъуэтынукъым (2). НэхъыкIэр 
уимыIэу нэхъыфIыр бгъуэтынукъым, сыт хуэдэми 
зыгуэр бгъуэтмэ, итIанэ нэхъыфI лъыхъуэ. 
[Жамбот:] Вы уимыIэу шы бгъуэтынукъым. 
Алъхъо, 64. 

ВЫГУ (39). ВитI зыщIэщIа, шэрхъитI зыщIэт 
гу. А шу гупыр блэкIащ шы пщIэнтIэпсымэ 
къакIэрихыу; абыхэм я ужь иту щыгъын фIыцIэ 
ящыгъыу, IэлъэщIышхуэкIэ щIэхъумахэу фыз къом 
ису выгуитIри къэсащ. Хъуэпсэгъуэ нур, 321. 
[Сосрыкъуэ] Выгу яIэу щытатэмэ, тхьэ иIуэрт, 
выгури къиIэтыфыну. Мазэ ныкъуэ щхъуантIэ, 600. 
Къэрэлъашэ и унэр жыжьэххэтэкъым, уплъэмэ 
пкъо лъэгэшхуитI хэтIауэ, а тIум я кум дэту выгу 
шэрхъ лъагэу яIэтат, Iэщым и фэр щытрахкIэ 
яIэтын щхьэкIэ. Нэгъуху, 35. 

ВЫЖЫН (мэвыж) лъэмыI. (1). Щтар, дияр 

ткIужын. Фургоным изу абы [Раисэ Муратовнэ] 
лы къишэу къэсыжыху къишэм и хьэлъагъым 
къыхэхъуауэ къэсыжырт, лыр стIолым трилъхьэрэ 
жэщым нэху къригъэкIамэ, лы щтар выжрэ псы 
зыщIифа нэужь хъарзынэу къыхэхъуэрти, тIуми я 
зэхуэдэ щэхуу хэкIыпIэ хъурт. Лъапсэ, 25. 

ВЫНД I (8). Къуаргъ лъэпкъ, и фэкIэ 
фIыцIабзэу, и пэр хужьыфэу. – Сыт уи шырхэр 
щIэпшхыр, вынд? – ФIыцIэщ къисшри, - жиIэу 
вындым Арщ жэуапу къаритар. Вынд. «Мывэ 
хуабэ», 258. Бабыщ кIуэкIэм вындыр щеплъым, И 
гум хуабжьу ирихьащ. УсиплI. «Вагъуэ махуэ», 371. 
Щрет хуейм жэщыр вынду фIыцIэу – Нэрыплъэ 
щыIэщ псори плъагъуу. Жэщ нэрыплъэ. «Вагъуэ 
махуэ», 49. 

ВЫНД II (3). ЦIэ лейуэ «Лъапсэ» романым хэтщ. 
Абдежым щыщIэдзауэ Вындым цIыхур «Мэмэт-
щIакъуэкIэ» къеджэ хъуащ, иджы, щIакъуэми, 
ныбэфышхуэу бауэ-бапщэу къекIухь, и ныбэр, 
шэрхъ щIэбгъэувэн хуэдизу, къехуэхауэ. Лъапсэ, 46. 
Вынд и къуэри яхэст, фадэбжьэ къыщаIэт унагъуэр 
дэнэми къигъуэтрэ кIуэ и хабзэуи, и къулыкъур 
мыщIагъуэми зы зэман хьэIусыпэ зратым яхэтат, 
Iэтащхьэм и IупэфIэгъуу, щакIуэ дэкIуэу, фадэ 
ефэмэ, тхьэмадэу ягъэтIысрэ Iэтащхьэм и гум 
къипсэлъыкIыу, нэхъыжьыр езыри абы нэ лейкIэ 
къеплъырт. Лъапсэ, 45–46. 

В Ы Р В Ы Р В  ( 1 ) .  з э р ы з ы п .  З ы г у э р 
щыхыфIаутIыпщхьэкIэ ищI макъ. «Вырвырв» 
жиIэу букварыр уэздыгъэм къытраутIыпщхьэри 
уэздыгъэр якъутэ, пэшыр кIыфI зэрыхъуу, 
хьейдэ  – узэрызекъунумэ къеблагъэ… Мазэ ныкъуэ 
щхъуантIэ, 544. 

ВЫТIОЩЫЩIЭ (7). Выгум щыщIащIэкIэ, 
выхэм я бжьакъуэм фIадзэ, фIалъхьэ фэ е 
щIэп кIапсэ кIыхь. ЩIакхъуэм пэмыжыжьэу 
вытIощыщIэр гъэуцIынауэ, дагъэрэ сабынрэ фIыуэ 
щы-хуэжауэ къелъэлъэхырт. Хъуэпсэгъуэ нур, 95. 
[Дуду] Езыри ешат, махуэр шэджагъуэ нэужьым 
нэсати, витIыр щIигъэхури вытIощыщIэр ярылъу 
иутIыпщат, тIэкIу загъэпсэхумэ, щIэсщIэжынщи, 
къэнэжар нобэ сымыухми, пщэдей сыухынщ, жиIэу. 
ВитI, 414. ЩIалэщIэ нащхъуэ цIыкIуу зыIыгъыр 
вытIощыщIэр зы еплъыкIэкIэ машинэр зейм 
еплъырти дадэм гу лъитащ абы и гум илъым, 
щхьэр умыгъэузу ущрагъэблагъэкIэ еблагъи сэри 
сыутIыпщыж, жиIэу арагъэнт. КIапсэ кIапэ, 6. 

ВЫУЭЧ (1). жьы Выхэр зэрызэрагъакIуэ чы 
псыгъуэ лантIэ кIыхь. Выуэч лантIэр бгъэдэлъами 
Гур бгы задэм дамышыф. Бгым дэкI гъуэгу. 
«Батырыбжьэ», 38. 

ВЫЩIЭ (10). ИлъэситI-щы зи ныбжь танэхъу, 
танэ сэкIа. Ауэрэ мащIэ дэкIа, куэди дэкIа, Кулисум 
матэ цIыкIур иIыгъыу жылэр къызэхикIухьауэ 
зигъэпсэхуу жыг щIагъым здыщIэсым, «шокъу» 
жиIэу фызым зи гугъу ящIа лIым ирихьэлIащ, 
выщIэ танэм и пщэм кIапсэ лъэрыгъу ищIауэ я унэ 
ишэу. Нэгъуху, 34. А махуэм ЛIыгъур балигъ хъуащ 
жыпIэну псоми гу лъитэу, псоми ялъэIэсу лIы 
хуэдэу яхэтащ, хьэдэIусу фIагъэжыну къащэхуа 

выщIэр къэзыгъуэтари арат. Лъапсэ, 108. ВыщIэр 
зыукIыу вым и гур ЗыIурыхуахэм я щылъхур Дзэпщ 
къызытекIыр аращи – Я афэ джанэр ящыгъщ. 
«Индийскэ поэмэ», 360. 

Г
ГАГАРИН (1). Япэ дыдэу космосым лъэта цIыху 

(Юрий Гагарин). Ещхьщ Гагарин, – арщ я плъапIэр, 
Ди горнякхэм еплъ – я фIэщщ. Молибден Iуащхьэ. 
«Мывэ хуабэ», 21. 

ГАЗЕТ (65). Iуэху екIуэкIхэм щыгъуазэ 
ухуэзыщI, пIалъэ-пIалъэкIэрэ къыдагъэкI 
тхылъымпIэ напэшхуэ. Щысурэ-щысурэ Лу 
жеижащ, къэушмэ – нэху щащ, щхьэгъубжэм 
Iушха газетым гъуанэ иIэщи, абыкIэ дыгъэ 
нэху къыдедз. Хъуэпсэгъуэ нур, 311. А псор 
нобэ къэбгъэбырсеижкIэ сыт и мыхьэнэ, жиIэри 
капитаным газетыр игъэпщкIужащ. Нал 
къута, 252. И ныбжьэгъур къыхуэгушхуэу 
Къыщыхуэзэм къыжиIащ: – Еплъыт мыдэ мы 
газетым, Мы сурэтыр къащIэт уэ, – ЖиIэт Ваня 
къыбгъэдэтым. «Бдзэжьеящэм ипхъу», 166. 

ГАЛСТУК (1). Джанэ пщампIэм и хъуреягъкIэ 
кърашэкI щэкI кусэ (псыгъуэ) и щIагъымкIэ 
щызэрадзэу. – Тхьэмадэм «ноль» къригъэщIащ, 
фефэ, - жиIэу галстук зыдэлъ тхакIуэ гуэри 
къэпсэлъащ, арщхьэкIэ стIолым бгъэдэсхэр зэфам 
зэрехьэ. Лъапсэ, 47.

ГАЛСТУК ПЛЪЫЖЬ (2). Сабий пионер органи-
зацэр зыгуэрым къызэрыщхьэщыкI нэгъыщэ, 
щэкI плъыжь Iыхьэ зэпэщимэ, и къуапэхэр 
псыгъуэ кIыхьу шэщIауэ, пщэм ихъуреягъкIэ 
кърашэкIрэ щIыкIэ хэха щхьэхуэкIэ гупэмкIэ 
щызэрадзэу. Галстук плъыжьыр Зэрихьэныр 
хуэдгъэфащэу Дэ идотыр! «Тисей», 482. И пщэм 
дэлъыр галстук плъыжьу, Дадэм ахэр егъэщIагъуэ. 
«Тисей», 483. 

ГАМЕТЭ (1). Псэущхьэм, къэкIыгъэм и 
къуэпсыр зэридза щIэблэ къызэрытехъукI жылэ. 
Пасэрейхэр куууэ щIэныгъэкIэ емыгупсысами, 
я унафэм, я хабзэм щIэныгъэшхуэ хэлът: 
гаметэкIэ зэджэ щIэблэр къызытехъукIыр къабзэу 
щагъэтыну арат, зэмылъэпкъэгъум я щылъхуитI 
зэрашалIэмэ, я лъабжьэр ягъэбыдэрт. Лъапсэ, 65. 

ГАМЗАТОВ (1). Авар усакIуэшхуэ (Расул 
Гамзатов). Расул Гамзатов къысхуитхам 
и жэуап. Кавказ поэтхэм удипашэщ, Уи 
пашэныгъэр кIыхьи ухъу. Расул Гамзатов. 
«Щхьэлыкъуэ», 401. 

ГАНГ(Э) (5). Индием щыIэ псышхуэм и цIэ. 
ЩIы къатиблу Ганг щежэхым Нэс дэ мывэр 
тхуэкъутэн: Уадэ закъуэщ Iэмэпсымэр, Мывэ 
защIэм утекIуэн? «Индийскэ поэмэ», 359. 
Дунеишхуэр мэхъу къатищи – Гангэ псышхуэр 
щыми щожэ, Я ткIуэпс закъуи зэхуэмызэу Зы 
лъэныкъуэмкIэ зэдожэ. «Индийскэ поэмэ», 358. 

ГАНДИ (1). Индием и япэ премьер-
министр. Зи гугъапIэ хэзымыхыу Ганди и пхъур 
къадэщIыгъущ. «Индийскэ поэмэ», 365. 

ГАНДУРАС (1). КъэралыцIэщ: Гондурас. 

[Тушкан:] Гандурас обсерваторэм къагъэхьащ 
тхылъымпIэ, къехъуэхъуу, Далай-ламэ жыпIэнущи 
аращ. Тепщэч къэзылъэтыхь, 170.

ГАРАЖ (3). Автомашинэхэр зыщIагъэувэ 
е щащIыж щытыпIэ. Штабым и начальникыу 
Мутаевыр щагъэувам, а машинэр обкомым я 
гаражым щIэтым щыщу къратащ, и къулыкъу 
зэрыдэкIуейр кърагъэлъагъужын щхьэкIэ. 
Щынэхужьыкъуэ, 66. [Риммэ:] Уи гаражыр 
Iуахыжауэ слъэгъуащ. Гъуэгуанэ, 116. [Васэ:] Зэгуэр 
пщэдджыжьым гаражым сыкъэкIуауэ механикым 
сыхуэзат. Тепщэч къэзылъэтыхь, 161.

ГАРЕМ (1). ПыхулыкIауэ унэм щыщ Iыхьэ 
бзылъхугъэхэм хухэхауэ. Абы щIэс хабзэр унэр 
зей хъулъхугъэм и щхьэгъусэхэмрэ щIасэхэмрэт. 
[Дэфэрэдж:] Тырку пащтыхьым и гаремым щIэс 
фыз къомым емынэр къащыхыхьэм, сулътIаным 
кхъухь къигъакIуэри си анэшхуэр иригъэшауэ 
щытащ: «Истамбыл дэлъ мылъкур узот, емынэм 
цIыхубз дахэ къомыр къебгъэлмэ», - жиIэри. 
Лъапсэ, 31.

ГАРНИЗОН (8). Зэпымыууэ е пIалъэ-
пIалъэкIэрэ быдапIэм е къалэм дэс дзэ. [Якъуб:] – 
Гарнизоным и начальникым жиIэр пэжщ: уи 
командирым жиIэр бгъэзэщIэн хуейщ. Нал 
къута, 307. Бахъуэм зыхуитхыр «гарнизоным и 
начальник Локотошрэ гарнизоным и комисар 
Бештау Якъубдрэ я деж» жиIэу арат, капитаным 
и унэцIэри къэрэндащ плъыжькIэ щIитхъат. 
Нал  къута, 297. 

ГАЙЩИК (3). Урысыбзэ псалъэщ: апхуэдэу 
йоджэ щакIуэ кIуахэм ящыщу кIий-гуоуэрэ 
хьэкIэкхъуэкIэхэр пабжьэм къыхэзыхухэм. 
[Дэфэрэдж район тхьэмадэм жриIэу:] Быдэу ар 
уи гум игъэлъ, гайщик зи гугъу пщIыхэми яжеIэж. 
Лъапсэ, 19. [Дэфэрэдж:] Гайщик сытхэм я гугъу 
щIэсщIар сызэгуэзыгъэпар зэгуэзгъэпыжыну арат, 
япэми зэхэсхауэ щытащ Iэтащхьэр щакIуэ кIуэху 
мыр здамышамэ, IэнэщIу къагъазэжу. Лъапсэ,  19. 
[Район тхьэмадэм:] Я щхьэцым хуэдэкъым я 
акъылыр, [цIыхубзхэм] я щхьэм къихьэр ящIэри 
къемыхъулIамэ, банапIэм зыщагъэпщкIуж, 
гайщикхэм ещхьыркъабзэу… Лъапсэ, 18. 

ГВАРДЕЕЦ (1). Гвардие дзэ хэхам къулыкъу 
щызыщIэ зауэлI. Пэжу, иджыпсту къызэхуэсам 
яхэткъым капитаныр нацдивизэм щыхэтам 
къыдыхэтауэ щыта «гвардеецхэр». Ахэр Чопракъ 
дыхьэпIэм къыIукI хъуркъым. Нал къута, 303. 

ГДЕ (1). УрысыбзэкIэ: дэнэ? [Степан Ильич 
Долэт жриΙэу] Дорогой, где здесь дом Астемира 
Боташева? «ПщIэ зыхуэсщI, Ботэщ Астемыр и 
унэр дэнэ деж?». Хъуэпсэгъуэ нур, 199. 

ГЕКТАР (5). ЩIыр къызэрапщ, метр 
зэбгъузэнатIэу 1000 хъу шапкъэ. Ар си комбайным 
лъэмыкIыу Гектар шынакъкIэ тенджызыр, 
Ирефыр псынщIэу щыпхыкIкIэ. Губгъуэ кхъухь. 
«Бгы лъапэхэм деж», 102. Мэзкуу дэс къулыкъущIэр 
и щхьэгъубжэм къыдэплърэ къаплъэмэ, ди 
щIыналъэм телъри тесри илъагъу хуэдэщи, унафэ 
ещI: мобдеж фыщывэ, мобдеж нартыхуу мы гектар 

бжыгъэр тефсэ, гуэдзыр, сэхураныр мобыкIэ 
ефхьэкI жиIэу. Лъапсэ, 83. [Якъуб:] Дыдэплъеймэ, 
уафэу гектаритI долъагъу. Нал къута, 305. 

ГЕНХЭР (1). ЦIыхум, псэущхьэхэм, 
къэкIыгъэхэм я лIэужьыр зыгъэкIуатэ пкъыгъуэ. 
[Дэфэрэдж:] И рефлексыр хуитщ, пэбубыдIауэ 
идэнукъым, нтIэ, генхэм хромосомэхэр 
кIэрыгъэбыдауэ щыткъым, зым и пIэм зыр йоувэ зы 
хабзэ гуэрым тету, ауэ щыхъукIэ, и анэ еплъи ипхъу 
къашэ жаIэмэ, анэм и хьэл-щэн къудейр аракъым зи 
гугъу ящIыр, анэр зыхуэдэ генетическэ типым хуэдэ 
мэхъуж къилъхуа ипхъури. Лъапсэ, 65. 

◊ Геннэ код (1). ЛIэужь пкъыгъуэм хэлъ 
налъэ. [Дэфэрэдж:] Ар [сабий ныкъуэдыкъуэр 
куэд зэрыхъур] цIыхум къагурыIуауэ фадэм кIэ 
ирамытмэ, геннэ кодкIэ дызэджэр зэкIуэкIынщи, 
ар зэзыгъэпэщыжын къару дунейм теткъым. 
Лъапсэ, 44. 

ГЕНЕРАЛ (9). Дзэм и командир нэхъыщхьэхэм 
фIащ цIэ, апхуэдэ цIэ зезыхьэ цIыху. Дэ партымрэ 
правительствэмрэ ди пщэ къыдалъхьэр гъэзэщIа 
зэрыхъуным и ужь дивгъэт, дзэ зэхэшэныр 
генералхэм къахуэвгъани жиIэу къэувари 
мащIэкъым. Щынэхужьыкъуэ, 40. [Локотош 
Якъуб жриIэу:] Дзэ зимыIэ генералу дыкъэнэнщ. 
Нал къута, 254. [Командир гупым] Генерал яхэту 
щилъагъум, Локотош къыщылъэтри честь 
яритащ. Нал къута, 241. 

ГЕНЕТИЧЕСКЭ (4). плъыф. Генетикэм ехьэлIа, 
епха. [Дэфэрэдж:] ЛэжьэнкIэ къыпыпхын щIагъуэ 
щыIэу си фIэщ хъунутэкъым, сыту жыпIэмэ, 
сэ къэзулъэпхъэща генетическэ типу арат 
къызэрысфIэщIыр, къызыхэкIа жыпIэмэ, мыращ: 
сытым и жыли къащтэ, жылапхъэу къагъанэр 
нэхъыфI дыдэр аращ. Лъапсэ, 65-66. [Дэфэрэдж:] И 
рефлексыр хуитщ, пэбубыдIауэ идэнукъым, нтIэ, 
генхэм хромосомэхэр кIэрыгъэбыдауэ щыткъым, 
зым и пIэм зыр йоувэ зы хабзэ гуэрым тету, ауэ 
щыхъукIэ, и анэ еплъи ипхъу къашэ жаIэмэ, анэм 
и хьэл-щэн къудейр аракъым зи гугъу ящIыр, анэр 
зыхуэдэ генетическэ типым хуэдэ мэхъуж къилъхуа 
ипхъури. Лъапсэ, 65. 

ГЕОРГИЕВСКЭ: ГЕОРГИЕВСКЭ ЧРЕСТ 
(1). Пащтыхьым и зэманым Урысейм лIыгъэ 
зезыхьахэм щрату щыта орден. Щхъуэм жор 
пщIэхэлът «Георгиевскэ чрест» жыхуаIэ ордену. 
Хъуэпсэгъуэ  нур, 162. 

ГЕРМАН (4). Урысыбзэ ныкъуэкIэ: Германие. 
Европэм щыIэ къэрал. Германым езэуэнри пачауэ 
хъыбарщ. Хъуэпсэгъуэ нур, 195. Зэм Германыр къос, 
зэм шы, гъавэ, шу жаIэм, зэм ахъшэ, маржэ, Герман 
лъэгущIэтын девмыгъэщIынум, жаIэурэ, къуажэр 
бэлыхь хэмыкIыу мэпсэу. Хъуэпсэгъуэ нур, 147.

ГЕРМАНСКЭ (2). Германие псалъэм 
къытекIа плъыфэцIэ, абы ехьэлIа гуэр. Зауэм 
щыIами щымыIами зэхахат: германскэ 
фронт, австрийскэ фронт, деникинскэ фронт 
жаIэу, ауэ культурнэ революцэми фронт 
иIэу ящIэртэкъым. Мазэ ныкъуэ щхъуантIэ, 
655. Мысост жиIэнур хьэзырыпсщ: Къащтэ 
тумэн. Ари советскэ ахъшэу мыхъуу - 

германскэу, Гитлер и сурэтыр зытетым хуэдэу. 
Щынэхужьыкъуэ, 11. 

ГЕРМОНАССЭ (1). Къалэм и цIэ. А къалэу 
зихкIэ зэджа ди лъэпкъэгъухэм я Iэдакъэм 
щIэкIам дэсахэр алыджхэм (грекхэм) япыщIат, 
зэкIэлъыкIуэрт, илъэс минитIрэ щитхурэ 
хуэдизкIэ уIэбэмэ, абы хуэдэ къабзэт нэгъуэщI 
къалэхэуи Фанагорие, Гермонассэ, Кепы (Жыг хадэ) 
жыхуаIэу щитахэри. Лъапсэ, 5. 

ГЕСИОД (87). ЦIыхухъуцIэ, «Тепщэч къэзылъэ-
тыхь» комедием хэтхэм ящыщщ. 

ГИЕН (мэгие) лъэмыI. (2). Ущиеу шхыдэн. 
ЗэIэбэхункIи и жьакIэр Лъы защIэ ищIу мэгие. 
«Адэ», 27. Зыр мэшхыдэ е мэгие, Игу мафIэгур ири-
мыхьу; Зыр щхьэукъуэу дэсщ плIанэпэм, И ни и пси 
зы къимыхьу. МылIэжыныгъэм и мафIэгум. «Да-
мыгъэ», 234.

ГИКАЛЭ (1). УнэцIэщ, Дзэ Плъыжь унафэщIхэм 
ящыщщ. «Мазэ ныкъуэ щхъуантIэ» романым 
ущрохьэлIэ. [Къэзмай] Зауэм щыгъуэ Гикалэ и 
дзэм хэту щыщытам, Iэ тедзэжыкIэ зэригъэщIэн 
хузэфIэкIат. Мазэ ныкъуэ щхъуантIэ, 591. 

ГИЛОН (1). Пасэрей Алыджым и тхыдэм зи 
цIэр къыхэщыж цIыхущ. Алыдж философышхуэ 
Демосфен и пхъурылъху Гилон къалэр иратауэ 
щытащ, а щIалэр бжьэдыгъупщым и пхъур 
къишэу бжьэдыгъухэм къахэтIысхьэжати, иджы 
илъэс щищ хъуами аращ а къалэм, къэзакъхэр 
къыдэтIысхьэу, дэсар къызэрыдахурэ. Лъапсэ, 5. 

ГИМН (1). Къэралыгъуэ нагъыщэхэм ящыщ 
зыщ, гербымрэ ныпымрэ къадэкIуэу. Япэ дыдэ 
«Интернационал» гимныр адыгэбзэкIэ жытIэу 
дэзыгъэщIар Алийщ. Зи лъэрыгъыпс тIыгъа, 5523.

ГИМНАЗ (1). Курыт щIэныгъэ къозыт еджапIэ, 
гимназие. Наташэ гимназым щеджэу, и адэр полъку 
къришэкIыу зауэм кIуат. Хъуэпсэгъуэ нур, 309. 

ГИМНАСТИКЭ (6). Спортым и зы лIэужьыгъуэ; 
узыншагъэм зегъэужьын папщIэ ягъэзащIэ 
упражненэхэр. Пщэдджыжь къэс Лу гимнастикэ 
ищIу ялъэгъуати, ар яфIэгъэщIэгъуэну къеплъырт. 
Мазэ ныкъуэ щхъуантIэ, 506. Гимнастикэрэ 
физкультурэкIэ Сосрыкъуэ зищIын и гугъэщ Iэюб 
ещхьу пелуан. Мазэ ныкъуэ щхъуантIэ, 610. Якъуб 
лъэбакъуэхъуу уващ, гимнастикэ ищIын хуэдэу, 
и нэ фIыцIитIри мэхъэрахъэ, и пэм кърихур 
умыщIэу. Нал къута, 295.

ГИНЕКОЛОГ (1). ЦIыхубз узхэм еIэзэ 
дохутыр, ар зи IэщIагъэ цIыху. [Дэфэрэдж:] 
Дэни къиукI емынэунэу гинеколог ерыщыр [Борей 
Пыжьынэ] сыщыхуэмей дыдэм деж. Лъапсэ, 19. 

ГИНЕКОЛОГИЕ (1). ЦIыхубз организмэр, 
цIыхубзым къеуалIэ узхэмрэ абыхэм я 
гъэхъужыкIэмрэ елэжь, зыдж щIэныгъэ. 
Гинекологие жыхуэпIэр щIыналъэ щхьэхуэм 
хуэдэщ, уеблэмэ жыг бзу тIысыпIэм ещхьщ, 
зым и абгъуэр лъагэу, адрейм ейр нэхъ лъахъшэу 
ящIми, нэгъуэщI къуалэбзу зыхагъэхьэнукъым, 
конфликт гуэрхэри къахэхуэми, езыр-езыру 
зэгуроIуэж, сыту жыпIэмэ я «щыкъуныр» 
къызыхэкIыр зыщ – цIыхубз лъэпэрапэхэр арщ. 
Лъапсэ, 13. 

ГИНЕКОЛОГИЧЕСКЭ (1). Гинекологие 
псалъэм къытекIа плъыфэцIэ. [Дэфэрэдж:] 
Къэпсалъэр бетэмалу къэсцIыхуащ – Аннэ Павловнэ, 
сымаджэщым и гинекологическэ отделенэм тетщ, 
куэд лъандэрэ къыздолажьэ. Лъапсэ, 7. 

ГИПНОЗ: ГИПНОЗ ЩIЫН (1). Психикэм 
ехьэлIауэ дохутырхэм къагъэсэбэп IэзэкIэ, 
ныкъуэжейм хегъэлъэфэныгъэ. [Ботэх Дэфэрэдж 
жриIэу:] – ЛIо, гипноз сыпщIыну ара, уи нэр 
къыщIыстенар? Лъапсэ, 65.

ГИППОКРАТ (3). Пасэрей алыдж дохутыр 
цIэрыIуэ. [Дэфэрэдж:] Сэри сыт щхьэкIэ япэ 
къезгъэжьэн, къезгъажьэрэ къызжьэдигуэжмэ, 
схуэфащэ дыдэщ, зыри хэзмыщIыкI хуэдэу 
фэ зытезгъауэмэ, нэхъыфIщ, студентхэр 
жыпIэнущи, хъарзынэу къысхущытщ, фIей 
лъэпкъ зэрыскIэрымылъыр тыншу ящIэ, 
гулъытэ дахэри къысхуащIыр: «Гиппократ и 
тхьэлъанэм» сызэрытемыкIынур хьэкъкIэ я фIэщ 
мэхъур, езыхэри абыкIэ си акъылэгъушхуэщ. 
Лъапсэ, 9. [Дэфэрэдж:] ИгъащIэми «Гиппократ 
и тхьэлъанэм» сытету дунейр сохьыр, арати, 
и пэжыпIэр зэзгъащIэмэ сфIэфIу, сыщIоупщIэ: – 
Сыту пIэрэ цIыхубзым и лажьэр? Лъапсэ, 9.

ГИТЛЕР (21). УнэцIэщ, Германием фашиз-
мэр тепщэ щызыщIа, етIуанэ дунейпсо за-
уэр къызэщIэзыгъэста унафэщIщ. Гитлери 
сригъэсыкIыну къызощэ, Бахъуэми дуней дахэкIэ 
сыкъигъэгугъэркъым, жиIэу Якъуб и гум къэкIырт, 
и щхьэр здихьынур имыщIэу. Нал къута, 263. Мы 
щIыналъэм щалъхуа-щапIар Гитлер и лъэныкъуэ 
хъуауэ дауэ къэкIуэжынкIэ хъуа, жиIэу зэгуэудырт 
[Апчарэ]. Щынэхужьыкъуэ, 67. [Шурэ:] Сэ а Бер-
лин фыщыдыхьам сыфхэтатэмэ, си Iуэхут сэ а 
Гитлер сIэщIэкIмэ… Алъхъо, 64.

ГИТЛЕРОВЦ (3). Урысыбзэ ныкъуэкIэ: Герма-
нием и дзэ зэрыпхъуакIуэм щыщ цIыху, гитлеро-
вец. Бгы задэ иным Локотош дэкIауэ бауэбапщэу 
здэщытым плъэмэ – тобэ Iистофрилэхь – гитле-
ровцу цIыхуищэм нэблагъэ къокIуэ. Нал къута, 299. 
Гъуэгум телъа мывэр тетхащ щыжаIэ дыдэм, Ло-
котош командэ итри дунейкъутэжыр гитлеровц-
хэм къатехъуащ. Нал къута, 300.

ГИЯКIУЭ (1). Гие цIыху. Абу-Деруиш ар 
идакъым: - Абы нэс гиякIуэ укIуат, щхьэ жыпIа? 
Кхъэлэгъунэ, 375. 

ГЛОБУС (1). ЩIы хъурейм и модель, занщIэу 
дэкIуей тегъэувапIэм егъэубыдауэ, ихъуреягъкIэ 
езым и осым къекIэрэхъуэкIыу. Астемыр 
глобус иIыгъыу, Бэлаци, мо уэздыгъэшхуэм 
хуэсакъыу, сымыкъутэу зэ дынэсащэрэт, 
жиIэу, гум ист, Думэсари Саримэ бгъэдэст. 
Мазэ ныкъуэ щхъуантIэ, 661-662. 

ГЛАВНОКОМАНДУЮЩИЙ (1). УрысыбзэкIэ: 
къэралым дзэуэ иIэм я унафэщI. [Локотош 
приказ итащ:] – Слушай приказ Верховного 
Главнокомандующего! «ЕдаIуэ Главнокомандующэ 
Нэхъыщхьэм и унафэм»! Нал къута, 257.

ГОЛУБОЙ (1). УрысыбзэкIэ: уащхъуафэ. 
Къазджэрий къеджащ: Белеет парус одинокий 
В тумане моря голубом. «Тенджыз щIыху 

пшагъуэм чэтэн закъуэр хохужьыкI». 
Мазэ ныкъуэ щхъуантIэ, 610-611.

ГОРИ (1). Грузием хыхьэ къалэ. Арщ иджыри 
деплъмэ тыгъэм А грузинхэм тыгъэ Iэджэм 
Сыт халъхьами нэхъ дегугъуу Дэ дыщIеплъыр 
а гъуэзэджэм, Сталин лъапIэр къыщалъхуауэ 
Гори дэту унэ тцIыхум Ещхьу унэ мис ящIауэ 
Къагъэхьащи йоплъыр цIыхур. Лъэпкъхэм я тыгъэ. 
«Партыр ди пашэу», 56. 

ГОРНИСТ (1). Накъырэм епщэ, абы хуэIэзэ. 
Горнистым и сигналри къэIуащ. 

ГОРНЯК (1). ЩIым и хъугъуэфIыгъуэхэр 
къыщIэзых и лэжьакIуэ. Ещхьщ Гагарин, – арщ я 
плъапIэр, Ди горнякым еплъ – я фIэщщ. Молибден 
Iуащхьэ. «Мывэ хуабэ», 21.

ГОСКЪУЛЫКЪУ (1). Псалъэ гъэкIэщIащ: 
къэрал къулыкъу. Госкъулыкъур зи пщэ дэлъым, 
Договорыр ирещIылIэ. Дыгъу жыхуаIэр сыт? «Бгы 
лъапэхэм деж», 125. 

ГОСПИТАЛЬ (29). Сымаджэм щеIэзэ 
IуэхущIапIэ, сымаджэщ, нэхъыбэу военнэ 
уIэгъэщ. Санитарнэ поездкIэ уIэгъэ къомыр госпи-
талым яшат Ростови, здашам Iахын ядакъым, 
диIэр здэтхьын тщIэжыркъым, жаIэри. Хъуэп-
сэгъуэ нур, 171. Абдежым ирихьэлIэу госпиталхэ-
ри эвакуировать ящIу и ужь итт, нэхъ уIэгъэ лъэ-
рымыхьхэр мафIэгукIэ дашри нэхъ лъэрызехьэхэр, 
зэрыплъагъущи, мес къокIуэр. Нал къута, 211. Езыр 
[Къэрэмырзэ] госпиталым ягъэкIуэну щыхуежьэм, 
идакъым, си пащIэр ягъэлыгъуа щхьэкIэ си гъусэ 
хыфIэздзэнукъым, жиIэри. Лыгъэ, 412. 

ГПУ (7). Псалъэ гъэкIэщIа: къэрал политикэ 
управленэ. И ныбжьэгъухэм кIэрахъуэ яIэу 
щилъагъум, апхуэдизкIэ Iэщэм и нэ къыхуикIырти 
[Хьэбас], окружной ГПУ-м тетым деж кIуэри 
елъэIуащ: «Кулакыу КъалэкIыхь станцым евгъашэм 
къэрэгъулу сыкIэлъывгъакIуэ, кIэрахъуэ сIыгъыу» - 
жиIэри. Зи лъэрыгъыпс тIыгъа, 530. Алий я гъусэу 
ГПУ-м къикIам дыкъагъэушащ, шхыIэн тIэкIур 
IэлъэщIышхуэм хуэдэу ттепхъуауэ дагъэуври ди 
уэншэкужьри зэрадзэу, пхъуантэр зэтрауду, адэкIэ-
мыдэкIэ къуэгъэнапIэм дэплъэурэ кIэрахъуэ зиIэу 
зыхуагъэфащэхэм я хьэпшып мыхьэнэншэ тIэкIур 
цырыцу зэIащIащ. Зи лъэрыгъыпс тIыгъа, 531. 

ГРАЖДАНЕ (3). УрысыбзэкIэ: цIыхухэ. 
Граждане, внимание! «ЦIыхухэ, фыкъызэдаIуэ!». 
Паровоз щхьэгъубжэм Бахъуэр къыIуувауэ и 
макъым къызэрихькIэ урысыбзэкIэ къокIий: – 
Граждане, внимание! «ЦIыхухэ, фыкъызэдаIуэ!». 
Нал къута,  219. 

ГРАЖДАН: ГРАЖДАНСКЭ ЗАУЭ (1). IэщэкIэ 
зэщIэузэдауэ къэрал кIуэцIым щекIуэкI классовэ 
бэнэныгъэ. Гражданскэ зауэр екIуэкIырт. Мазэ 
ныкъуэ щхъуантIэ, 586. 

ГРАМОТЭ (7). ЩIыхь тхылъ. [Албиян 
Иринэ жриIэу:] Грамотэм итщ «За успехи 
в боевой и политической подготовке» 
жиIэу. Щынэхужьыкъуэ, 30. [Иринэ Албиян 
жриIэу:] –Щыгъэт адэ, нэхъ фытрагъэгушхуэн 
щ х ь э к I э  г р а м о т э  к ъ ы в а т ы н к I и  м э х ъ у . 
Щынэхужьыкъуэ,  30.

ГРАММАТИКЭ (1). Бзэм и хабзэхэр зэрыт, 
зэреджэ тхылъ. Щам е Тыркум щыIэ адыгэхэм 
грамматикэкIэ дызэджэ тхылъым папщIэ 
бзэхабзэ жаIэ, а тIур зэбгъапщэмэ, шэч къытепхьэ 
хъунукъым адыгэр тхэуэ зэрыщытам, я тхыгъэр 
нобэ дызэрытхэ хьэрфхэм ещхьу щымытами. Зи 
лъэрыгъыпс тIыгъа, 529. 

ГРАММОФОН (1). Музыкальнэ аппарат 
лIэужьыгъуэ. Рупор и гъусэу, пластинкэм зэры-
тратха макъ дыдэмкIэ къеуэжу. [Вэрокъуэ На-
хъуэ] «КъыбгурыIуа?» жиIэнти, «хьэуэ» жыпIакъэ, 
граммофоным ещхьу, къэмыгубжьу, къомышхы-
дэу, тIощIрэ къыбжиIар аргуэру къыбжиIэжырт, 
хъунщ, гурыIуэгъуэщ, уэ жыпIам соувалIэ, жыпIэху. 
Мазэ ныкъуэ щхъуантIэ, 509. 

ГРАНАТЭ (4). Бомбэ Iэрыдз. Зы напIэзыпIэм 
щIалэ цIыкIу къомым хэт кIэрахъуэ иIыгъыу, 
хэт гранатэр игъэдалъэу фермэмкIэ зэрехьэжьа-
уэ макIуэ. Щынэхужьыкъуэ, 72. А крушкIэхэм 
я пIэкIэ пIатIронтащ зырыз е гранатэ зырыз 
[щIалэ цIыкIухэм] здащтамэ, нэхъ ещхь хъунут. 
Щынэхужьыкъуэ, 59-60. Пулеметри автоматри 
лъалъэу, гранатэри адэкIэ-мыдэкIэ кърадзых. 
Нал къута, 300.

ГРАНИЦЭ (2). Гъунапкъэ; зыгуэрым и нэз, и 
гъунэ, и зэпылъыпIэ. Ди границэр икъукIэ быдэщ, 
Ар зыхъумэр фэ фщIэжынщ, Ар зыхъумэр Краснэ 
Армэщ, Фщыгъупщэжмэ вжетIэжынщ. ПщыкIуз. 
«Бгы лъапэхэм деж», 91. Микоян «границэ Iуэху 
къэвмыIэт» жиIэу щыжиIэм, дэ дяпэ зыгуэрым 
зыкъримыгъэщауэ жиIа? Лъапсэ, 83. 

ГРАФ (4). КъухьэпIэ Европэмрэ Урысеймрэ 
щыIа уэркъ лIэужьыгъуэцIэ (пщымрэ бароным-
рэ я зэхуакум дэтщ), апхуэдэ цIэр зезыхьэм, е 
лIэужьжькIэ къаIэрыхьауэ, е къыфIащауэ. Къэ-
бэрдей полъкур зезышэ граф Воронцов-Дашковри 
пщэдей къос дивизэм и дзэпщ джыназ КIэвкIэвадзэ 
и гъусэу. Хъуэпсэгъуэ нур, 121. Полъкум и коман-
дирыр къэуври шым щхьэкIэ берычэт бесын ин 
къажриIащ икIи къигъэгугъащ псэемыблэжу гугъу 
зригъэхьыну, полъкур узыншэу, лIыгъэ зэрихьауэ, 
къэбэрдей нэмысыр иIэтауэ къишэжын щхьэкIэ, 
«Жэщ, махуэ жывмыIэу тхьэм фытхуелъэIу, 
гуфIэгъуэ махуэкIэ дыщызэхуэсыну махуэр нэхъ 
псынщIэу къэсын папщIэ», – жиIэри абыкIэ иухащ 
графым. Хъуэпсэгъуэ нур, 127.

ГРАФИК (1). Нормэхэмрэ щыбгъэзэщIэну 
пIалъэмрэ къыщыгъэлъэгъуауэ лэжьыгъэхэм я 
план. Сентябрым и 25-м Баку сынэсауэ фэзгъэлъа-
гъунщ, жиIэри Гитлер график зэхилъхьащи, а гра-
фикыр мэлъэлъэж. Нал къута, 256. 

ГРАФИН (2). Зыгуэр зракIэ кумбыгъэ 
абджым, кхъуэщын с.ху. къыхэщIыкIа, и пщэм 
деж кIыхьу псыгъуэ щыхъужу. [Алыджыкъуэ:] 
ТIури дытIыса нэужь, къэтэджщ цIыхубзри, 
я гъунэгъум деж кIуэри куэдрэ къэмыту 
къигъэзэжащ, цырибон тIэкIу графин цIыкIумкIэ 
къихьри. МелыIыч,  440- 441. ЦIыхубзри 
емыфэу стэканитIым итар графин цIыкIум 
ирикIэжри Iуихыжащ, къызыIихам иритыжыу. 
МелыIыч, 441. 

ГРЕК (1). Грециер зи хэку лъэпкъ, а лъэпкъым 

щыщ цIыху. А къалэу зихкIэ зэджа ди лъэпкъэгъу-
хэм я Iэдакъэм щIэкIам дэсахэр алыджхэм (грек-
хэм) япыщIат, зэкIэлъыкIуэрт, абы хуэдэ къабзэт 
нэгъуэщI къалэхэуи Финагорие, Гермонассэ, Кепы 
(Жыг хадэ) жыхуаIэу щытахэри. Лъапсэ, 5. 

ГРЕЛКЭ (1). Iэпкълъэпкъым щыщ Iыхьэ гуэр 
ягъэхуэбэн папщIэ къагъэсэбэп Iэмэпсымэ (псы 
хуабэ иракIэу, электрическэ токкIэ къагъэплъу). 
Мы ящикхэм ярылъ фIыгъуэм Фигу ирихьыр жыфIэ 
псынщIэу – Мис, шенычыр, мис уэздыгъэр, Хьэкум 
нафIэ зикI измыщIэу, ЭлектрокIэ ар зэфIокIыр, 
Пхъэ зыкъутэм зегъэпсэху, Мис каструли, месыр 
грелкэр, Фызыхуейхэр фэ къэфщэху. Къуажэ лав-
кэм. «Партыр ди пашэу», 33. 

ГРУЗИН (3). Грузиер зи хэку лъэпкъ, а лъэпкъым 
щыщ цIыху; куржы. Якъуб гуза-вэри кIэрымылъ 
зыкIэрилъхьащ: си благъэм, пэжу, зэгуэр жесIауэ 
щытащ, къуршым щхьэдэхыу шыгъурэ тутынрэ 
къилъэIуэхуну грузинхэм я деж кIуэну, жиIэри. Нал 
къута, 262. [Чокэ Хьэбибэ жриIэу:] Грузинхэм яшх-
ми [Iэщыр], ягъэ кIынкъым, дыдейщ зышхыр. Нал 
къута, 238. Арщ иджыри деплъмэ тыгъэм А грузин-
хэм тыгъэ Iэджэм Сыт халъхьами нэхъ дегугъуу 
Дэ дыщIеплъыр а гъуэзэджэм, Сталин лъапIэр къа-
щалъхуауэ Гори дэту унэ тцIыхум Ещхьу унэ мис 
ящIауэ Къагъэхьащи йоплъыр цIыхур. Лъэпкъхэм 
я тыгъэ. «Партыр ди пашэу», 56. 

ГРОЗНЭ (3). Къалэм и цIэ. МодэкIэ Псыхуабэ, 
Тэрчкъалэ, КъалэкIыхь, Грознэ жыпIэми 
къикIыу Iэджэ къокIуэ. Хъуэпсэгъуэ нур, 188. 
Абы къыщысщIэщ дунейр зыIутри, Грознэм 
сыкIуащ, абы сикIри – Орджоникидзе. Нал къута, 
248. Ар [зэраубэрэжьар] зылъэгъуа щыIэу гу 
лъитатэкъыми, [Мэмэт-щIакъуэ] пцIы иупсащ, 
къэзакъхэмрэ Грознэм дэс рабочэхэмрэ махуищэкIэ 
щызэзэуам щыгъуэ Мэмэтыр рабочэм яхэту 
къэзакъым езэуауэ. Лъапсэ, 46. 

ГРОЗА (1). УрысыбзэкIэ: уафэгъуагъуэ 
уэшх. Угрюм и одинок Грозой оторванный 
листок… «Нэщхъейуэ изакъуэу уафэгъуагъуэ 
уэшхым къыпиуда тхьэмпэр…». Мазэ ныкъуэ 
щхъуантIэ, 607-608. 

ГРУЗИЕ (14). Къэралым и цIэ. Грузием къы-
щикIыжам, Бекъанрэ Апчарэрэ Къулым деж 
щIыхьати, Зулъкъэрней унафэ ищIащ: – Щэлэхъу 
Локотош деж ебгъашэмэ, нэхъ хъума хъунущи, 
егъашэ, – жиIэри. Нал къута, 264. Налшык икIыу 
эвакуацэ ежьахэри Орджоникидзе къыщымыувыIэу 
ГрузиемкIэ кIуащ. Нал къута, 235. Кодоевым ещIэ 
ар игъащIэм Грузием ейуэ зэрыщымытар, итIани 
занщIэу арэзы хъуащ: – Куэд щIат апхуэдэу 
зэрыщытын хуейрэ. Лъапсэ, 87.

ГРУЗОВИК (23). Хьэлъэзешэ машинэ. Нысэр 
къашэным зы махуэкIэ япэ иту музыкауэ цыкIухэр 
грузовикым кърагъэтIысхьэри ЩIыIэпс къуажэм 
къашат. Мазэ ныкъуэ щхъуантIэ, 575. [Алы-
джыкъуэ:] Уаепсаети, щIыIэм дигъэундэрэщхъуат 
грузовик машинэм исыр, дызэфIэдыкъауэ зыр 
зым зыкIэриукIат, дыпсэууэ ди унэ дынэсыжыну 
ди гугъэххэтэкъым. МелыIыч, 436. Нэху зэрыщу 

цIыхум заудыгъуу уэрамым къыдыхьэмэ, грузовик 
къому ищхьэмкIэ дэкIуеяхэр къохыж, машинэхэм 
цIыкIуи ини ихуэр ису, сабийм, цIыхубзым, 
сымаджэм упщIэжь ятепхъуауэ, я гупхэм фоч 
зыIыгъ сэлэтхэр тесу... Лъапсэ, 85. 

ГРУШЕВСКЭ (4). УнэцIэ, «Бдзэжьеящэм 
ипхъу» помэм ущрохьэлIэ. ЩIыхуэр куэдти и 
щIы мащIэр Пан Грушевскэм тырихащ, и псэупIэр 
зым имыщIэу, Губгъуэм щищIри тыншыжащ. 
«Бдзэжьеящэм ипхъу», 147. Пан Грушевскэм 
и шхынзехьэу Унэ иныр зэпекIукI, Зэм щхьэц 
кIыхьыр и щхьэм хуихьу И дахагъэм щогуфIыкI. 
«Бдзэжьеящэм ипхъу», 152. 

ГУДЕРМЭС (1). Шэшэным хыхьэ къалэ. 
[Локотош:] Гудермэс сыкъэсыхукIи къэувыIэ 
сиIакъым. Нал къута, 248.

ГЫБЗЭ (6). Зэрыбгэ щIыкIэ. А гуащэ ябгэу 
Зи гыбзэ иным и Дуней нэхур Къытокъутэжыр 
Зэрыщытауэ, Блащхъуэ сурэту Сэтэней гуащэр 
Къонэр утыкум. «ЩIалэгъуэ щIыналъэ», 427. Ем 
хущIэкъур ем ехьыжри Гыбзэ псалъэм есыр мафIэу. 
ФIымрэ Iеймрэ зэхэбгъэкIыу. «Вагъуэ махуэ», 41. 
Абдежым кIийуэ фыз гъур гуэр, IэлъэщIышхуэ 
телъу, и щхьэцри зэхэубэлэцауэ, пщIантIэм 
къыдэлъэдащ, дуней гыбзэм я нэхъ шынагъуэр 
гуэгушыр зыукIам щхьэкIэ и макъым къызэрихькIэ 
ину жиIэу. Хъуэпсэгъуэ нур, 103. 

◊ Гыбзэ техуэжын (1). Узээбгам хужыпIам уи 
деж къигъэзэжын. [Думэсарэ Инус жриIэу:] Уи 
гыбзэр къыптехуэжынщ. Хъуэпсэгъуэ нур, 75. 

ГЫЗЫН (мэгыз) лъэмыI. (13). ГуIэу зэпымыужу 
щэIун, гурымын. Езыр [Гунэуэс] макIуэри – фыз 
ныкъуэдыкъуэр [Дисэ] унэ нэщIым мэгызри 
щIэлъщ. ГущIэгъу, 426. Узым и гуауэр мыухщи, Узыр 
кIуэрыкIуэу мэгыз. Уз. «Батырыбжьэ», 144. Бзухэм 
гъатхэм къыдагъазэр, Уаер къэсмэ, дэгызынщ. 
Къэзгъэзэнущ сэ. «Батырыбжьэ», 66. 

ГЫН I (23). 1. (17). Фочышэ, топышэ сытхэр 
къэуэн папщIэ зэраузэд пкъыгъуэ. [Сосрыкъуэ 
бомбэ зэригъэпэщт:] Консерв зэрылъа банкIыжь 
гуэр къигъуэтауэ абы фоч гын, мывэкIэщхъ 
ярикIутэщ, фитил хуищIри игъэтIылъыжащ. Мазэ 
ныкъуэ щхъуантIэ, 604. [ЛIыгъур] Фоч лъэдакъэри 
чэщейм къыхищIыкIри зэригъэпэщыжа нэужь, 
къабзэлъабзэуи илъэщIыжри езым зэхилъхьа фоч 
гынымкIэ иузэдщ, игъэуэжри еплъати, Алыхьым 
къыузэритынт. Лъапсэ, 111. Иджыри къэс жейуэ 
хэлъа тыркухэр гужьеяти, къэхъуар къагурыIуэху, 
убыххэм Iэщи фоч гыни къамыгъанэу ягъуэтыр 
зэщIакъуэри, къыщагъэзэжым, Дэфэрэдж и лIыр е 
зэхэзещхъуэн ящIу къаукIа, е тыркум япэщIэхуа, 
сытми къаукIауэ и хьэдэр къыдахыжри къашэжауэ 
щытащ. Лъапсэ, 59. 2. (6). Щхъухь. И натIэ хъунур 
сэ сщIатэм, Ахьмэд быдзышэ Iумыхуэу, Згъэшхэнт 
ар гынкIэ нэхъапэм. «Адэ», 135. [Мэзхъумэм] 
Мырат къигупсысар: «Щхъуэм сигъэIущат, кхъуэ-
пIащэ мэзым щIэтым узыгъэлIэн гын нэхъапэ 
щIыкIэ ебгъэшхрэ иужькIэ хьэщIэм гын зышха 
кхъуэр къедгъэукIыжу, абы и лым щыщ дгъажьэрэ 
едгъэшхыжу дгъэлIэну». Лъапсэ, 94. [Дэфэрэдж:] 
Сыт къызыхэкIыр [сабийм уз къеуалIэр] жыпIэмэ, 

фадэращ, цIыхубз лъэщыджэр ефэмэ, сабийр зы-
гъэлIэн гын ефэ хуэдэщ. Лъапсэ, 44. 

ГЫНЫГЪУЭ (1). Гын зэ икIутэгъуэ. Адэр 
шым шэсым – и щыгъыну, Хьэзыр къэсыхуи 
зы гыныгъуэт, Гъуэгуанэ дапщэ зэпичами, 
Уанэгу зэрысыр и щIэщыгъуэт. Адыгэ цей. 
«Дамыгъэ», 238. 

ГЫРЭ (1). Атлетикэ хьэлъэм хэтхэм къаIэт, 
гъущIым къыхэщIыкIа спортивнэ снаряд. 
[Инал:] Нахъуэ, гырэкIэ уерыщу зэхэсхаи. 
Мазэ ныкъуэ щхъуантIэ, 674. 

ГЭС (1). Гидроэлектростанц (псы электро-
станц). Бахъсэн ГЭС-р нэмыцэм яубыдащ. Нал 
къута, 236. 

ГУ
ГУ I (624). 1. (304). ЦIыхум, псэущхьэм я 

лъыр мардэм тету зезыгъакIуэу бгъэм илъыр. 
Уи псэр къэпсэлъэн хуейщ, уи гур дэнэ къэна. 
Щынэхужьыкъуэ, 46. 2. (320). А органым цIыхум 
и гъащIэм къыщыхъухэр зэрызэхищIэр, гъащIэм 
щекIуэкI къэхъукъащIэхэм зэрыхущытыр 
къигъэлъагъуэу. ИреутIыпщыр и кхъухьлъатэр, 
Куэд яукIым щогуфIыкIыр, Iэпэ жорыр ещI 
нэлатым, Гум и гугъэр нэм ибзыщIу. Лъэпкъхэм я 
тыгъэ. «Партыр ди пашэу», 60.

◊ Гур бэмпIэн (1). Зыгуэр щхьэкIэ гум 
зишхыхьыжын, губжьым зэщIиIыгъэн, гур 
зэгуэудын, къэплъын. ЦIыхухэм я гум гугъэ 
лъапIэр Уэ иплъхьати псори хъуапсэт, А 
гугъэшхуэр ягъэлъапIэу, А насыпыр псэм и щIасэу, 
Ар лъэпкъ псоми я пщэдджыжьу, Гу бэмпIамкIи ар 
акъужьу. Лъэпкъхэм я тыгъэ. «Партыр ди 
пашэу», 50. Гум гуапагъэ илъын (1). Гум IэфIыгъэ, 
гум фIэфI илъын. ДыгъужьыгукIэ ягъэшхакъэ, 
ЖыпIэу мэхъур Iейр и жагъуэ, Мыр тхьэрыкъуэм 
къадэхъуакъэ, ЖаIэу зэми ягъэщIагъуэ Iэдэбыгъэу 
щIалэм хэлъыр, И гуапагъэу и гум илъыр. 
«Тисей», 501. Гум гужьгъэжьгъ иубыдэн (1). Гум 
губжьыр, леймыгъэгъуныгъэ мурадыр зэпымыууэ 
щыIыгъын. АрщхьэкIэ тIуми я гум гужьгъэжьгъ 
ираубыдащ. Нал къута, 256. АрщхьэкIэ тIуми я 
гум гужьгъэжьгъ ираубыдащ. Нал къута, 256. Гур 
гузэвэн (6). Зыгуэр щхьэкIэ пIейтеин. 
ФыкъэпщIыпщIу фыслъагъухукIэ, Сигу гузавэм 
зегъэпсэху. Вагъуэиж. «Дамыгъэ», 70. Сэри уафэм 
фыщыслъагъум, Сигу гузавэм зегъэпсэху. Вагъуэиж, 
«Дамыгъэ», 70. И гур зыгуэр щхьэкIэ гузавэрт, 
щIэгузавэр имыщIэу. КIапсэ кIапэ, 15. Гур 
гуфIэн (3). ГуфIэгъуэм зэрихьэн, гукъыдэжыфI 
гъуэтын. Егупсысым и гур гуфIэу Адэ нобэ 
къигъуэтакъэ. «Тисей», 509. А пщащэм дыгъэм и 
щIыфэр, Дэм и фэм хуэдэу, исауэ СлъагъухукIэ си 
гур мэгуфIэ, Щэхуу сэ соплъыр сесауэ. КъызжефIэ. 
«Бгы лъапэхэм деж», 37. Гур гушхуэн (1). Хуиту 
зыIыгъын. Хьэкурынэ мэгупсысэ: Сыту дэгъуэт 
Россиешхуэм ЛIыжь Федотым ар и гъусэу, 
Хуитыныгъэм гур дэгушхуэу, А лъэпкъ иным 
яхэтыну, А гуращэм куэд щIитынут. «Тисей», 510. 

Гур гъэбыдэн (1). ШыIэныгъэ зыхэлъхьэн. 
Мыбдеж, сигу дауэ згъэбыдами, СшыIэн си нэпсыр 
сэ слъэкIакъым. Сабий. «Шум и гъуэгу», 19. Гур 
гъэгъун (5). Зыгуэр щхьэкIэ гъэгузэвэн, 
гъэпIейтеин. Нобэ унэщхъыфIэн хуейщ уэ, абы 
щхьэкIэ уигу умыгъэгъу. Мазэ ныкъуэ 
щхъуантIэ, 583. Си уэрэдым псалъэу хэлъыр Мэхъу 
сфIэмащIи си гур мэгъу. Псэ зыхэту сыт мыпсалъэр. 
«Батырыбжьэ», 45. Уи гур зэрыгъум дыгъур 
кърокIуэ, жиIэ щхьэкIэ, Астемыр и гур щIэгъур 
езыми къыбжиIэнутэкъым. Мазэ ныкъуэ 
щхъуантIэ, 672. Гур гъэжанын (1). Еплъ гур жан 
хъун. Тембот есат и анэм уи гур зыгъэжан уэрэд 
жиIэу. Хъуэпсэгъуэ нур, 277. Гур гъэзэгъэн (3). 
Гукъеуэр щыбгъэгъупщэжу гум нэсу, гур 
игъэтIысу зыгуэр жыIэн, щIэн. Ем щIэкъум мэхъур 
ер и натIэ, Гу къабзэ зиIэм и къабзагъэр 
Лъагъуныгъэшхуэм хуохъур гъуси, Насыпу ди гур 
егъэзагъэр. Псалъэ. «Вагъуэ махуэ», 357. Сэ 
къуршым сихьэм, бгъэм сахэту, Си щIакIуэ 
фIыцIэр мэхъур дамэ, СалъоIэсыр, ягу згъэзагъэу, 
Пэжым и лIыкIуэ даубыдамэ. Шу пхъашэ. 
«Щхьэлыкъуэ», 373. – Уигу гъэзагъэ иджы, Инус. 
Хъуэпсэгъуэ нур, 77. Гур гъэтIысын (1). Арэзы 
щIын, гур гъэзэгъэн. «Команда» смирно» итщ, 
псори иригъэувыкIри а тхылъым ит псалъэм 
гупсэхуу, гурыIуэгъуэу къеджащ, зэхэзыхым я гур 
игъэтIысу. [Локотош]. Нал къута, 304. ГукIэ 
гъэщIэгъуэн (1). Зыгуэр хьэлэмэт щыхъун. Псори 
щым хъуащ, анестезиологым жиIэр зэхыбохыр: 
«бауэ, тIысэ», «ину жьыр зыжьэдэшэ», «иджыри 
зыжьэдэшэ». Сэри скальпелыр къэсщтауэ, си 
пащхьэм илъ хъыджэбз пцIанэм соплъри сигукIэ 
согъэщIагъуэ мы цIыхубзу дахагъэкIэ уи нэгур 
зыгъэджылыр джэгуалъэ зыщIам и фэр дауэ 
IэбжьанэкIэ зэрытомыхынур жысIэу. Лъапсэ, 20. 
Гур гъун (2). Гуныкъуэгъуэ зыгуэрым иIэн, 
тегузэвыхьын. – КъэкIуэжынщ. Дэнэ кIуэн 
[Назифэ]? – жиIэ щхьэкIэ Мариам и гур мэгъу, 
лэчымэр и щхьэусыгъуэу зыгуэрхэм дамыхьэхауэ 
узиIэ, жыхуиIэу. Лэчымэ, 393. Мурад гуэрыр дахэм 
иIэу Линэ и гур нобэ мэгъу. Мусэ дадэ ар къыдещIэ – 
Шыхъуэ лIыжьыр и дзыхь щIэгъущ. Колхоз 
шыгъажэм. «Партыр ди пашэу», 41. Гур 
гъущIэн (3). 1. (1). Зыгуэр хуеин, хуэныкъуэн. 
Упсынэ къабзэу укъыщожыр, Сэ сигу гъущIауэ 
сыпсыхуэлIэщ. Макъамэ дахэ уэ ухъу закъуэм. 
«Батырыбжьэ», 88. 2. (2). Зыгуэрым папщIэ 
егъэлеяуэ гузэвэн, пIейтеин. Гур къэплъати 
гъущIэрт ди гур, Бийм я дежым бзэмыIу псалъэр 
Щызэхэтхырт, ахэр щэIуу, тщIэрт гупсэхуу бийм 
и пIалъэ – Англызхэрт а бзэмыIур, Гурымыхьу ди 
щIым щыIур. Лъэпкъхэм я тыгъэ. «Партыр ди 
пашэу», 51. Мауэр щIалэр и гур гъущIэу, Зэ зэреуэу 
щхьэ пиупщIыр Мывэ ину псынщIэу мэжыр, А 
иныжьри хущIогъуэжыр, Щхьэ етIуанэр мэхъур 
мафIэ, КъыкIэлъыкIуэр псым щIелъафэ, Щхьэ 
еплIанэр ехьыр благъуэм, Елбэздыкъуэ 
игъэщIагъуэу, Къыпегъэхур щхьэ етхуанэр, Иныжь 
ябгэр къогъынанэ. «Елбэздыкъуэ», 21. [И] гур дахэ 
хуэщIын (21). Псалъэ гуапэкIэ гъэудэIун, тегъэун, 

гукъыдэж етын. [Федот:] Си хъыджэбзыр дэнэ 
схьын, Хэт игу дахэ къыхуищIын? «Бдзэжьеящэм 
ипхъу», 147. «КIапсэрыкIуэм» «Цищ» и гъусэу 
Дадэм и гур дахэ хуащIыр: «Рау, дэ дощIэр уи 
гупсысэр, Дыпхуэхъунущ IуэхутхьэбзащIэ, ЩIы уи 
фIэщ уэ, пионерхэм Пхуахъумэнущ уиIэ хъерхэр». 
ИгукIэ жеIэ Рау тхьэмадэм: «Пионерхэм щIэщхъу 
къызащIэу Сахуэзакъым». «Тисей», 481. Мэш я 
къуажэдэс щIалэгъуалэм къуейщIеин зэрафIэфIыр 
ищIэрти, хьэщIэм я гур дахэ яхуещI: - 
ФыкъэмыпIэнкIыт, си къуэш, дэри пэкIэ псы 
дефэркъым, ди щIалэхэр гушыIэным дихьэхмэ, 
Iиблис псы зэрефэ фалъэмкIэ фадэ ефэнкIи мэхъу, 
ажэгъафэу захуапэри зауэм Iуохьэ, фэри 
къывдогушыIэри аращ армыхъумэ, фаджэу дунейм 
дытеткъым. Лъапсэ, 116. Гур дэгузэвэн (1). 
Зыгуэрым и гукъеуэр зыхэщIэн, дэIыгъын, гур 
ныкъуэу, гум къеуэу. Фэ фи гум си гур догузавэ, 
ФыщигуфIэгъуэм, си гуи хохъуэ! Тхылъым еджэм. 
«Мывэ хуабэ», 16. Гум дэмыхуэн (1). Хуэмышэчын, 
гурымыхьу щытын, гум темыхуэн, нэмысын, 
фIэмыфIын. Шэч хэлъкъым, и гур зыгуэрым 
Щысхьыншэу, щэхуу ефыщIыр, Iэ щIыIэр щIыфэм 
щыджэгуу, Гуауаеу и гум дэмыхуэр Дадий къеIуатэр 
мыпхуэдэу: «Си щIалэ, уи адэм уэсяту Уэ 
къыпхуищIахэм къедаIуэ». Къэрней къарууэ иIахэр 
И анэ псалъэм къекъутэ, Шэм хуэдэу, и гум ар 
тохуэ. «Адэ», 134. Гум дэхуэн (1). Гум тегъэхуэн, 
шэчын. Фи къуаншагъи, фи захуагъи, - Фи 
бэлыхьыр сигу дэхуащ. Вагъуэ махуэ. «Вагъуэ 
махуэ», 9. Гур дэузын (1). Зыгуэрым и гукъеуэр 
дызэхэщIэн. МакIуэр щэхуу, макIуэр лъэсыр, 
Пшагъуэ Iувым ныхокIуадэ, Анэ гъыбзэм гур дэузу 
Дэзщ я макъыр бгы аузым… «Тисей», 492. Гур 
дихьэхын (2). Гум хыхьэн, псэр тхьэкъун, фIыуэ 
лъагъун. Уи занщIэр хэпшмэ, егупсысыт: 
Димыхьэхауэ пIэрэ уи гур пщащэм? Лъагъуныгъэм 
и гъуэгу занщIэ. «Дамыгъэ», 117. Куэди щIауэ дэ ди 
гъащIэр Садым хуэдэу зэщIэгъагъэу, Хъер 
къыпыкIыу дэ ди гуащIэм, Гур зыхуеIэр нэм 
илъагъуу, Гъатхэ махуэр дэркIэ уэфIти Хэку 
щхьэхуитыр садым хуэдэу Гур дихьэхыу ищIмэ 
фIэфIти КъехъулIакъэ и мурадыр. Коммунист. 
«Партыр ди пашэу», 34. Гур дзапэкIэ Iыгъын (1). 
Зыгуэрым хуабжьу тегузэвыхьын, шынэн. 
МыбыкIэ дарийм хуэлъэрэ я хулъэр нэщIу мэпсэури, 
я гур дзапэкIэ яIыгъщ, уабгъэдыхьэмэ, зыгуэр 
къатебудын я гугъэщи, я нэм бжэгъуу укъыщIоуэ. 
Кхъухь пхэнж, 495. [И] гур ебгъэн (7). ФIэмыфI 
гуэр, игу иримыхь гуэр зыгуэрым дилъагъун. 
Зыкъом щIауэ Нартыху Къазбэч бжьыпэр 
иубыдауэ пашэу уващи, лъэкIыныгъэшхуэ иIэщ, игу 
зэбгъам и пщэ гурыгъыр зэпиудыну тIэу 
еплъынукъым, гущIэгъушхуэ зиIэ лIыуэ и хъыбар 
езым игъэIужми, гущIэгъукIэ къыпыпхын 
щыIэкъым, ней-нэфIкIэ цIыхум яхущытщи, и нэфI 
зыщыхуэм и къулыкъур докIуей. Лъапсэ, 73. Езы 
[Дэфэрэдж:] Аннэ Павловнэр мащIэ щIакъым сэ 
зэрысцIыхурэ, иджыри къэс зэи сигу ебгъакъым, 
хуабжьу специалистыфIщ, псэрэ гукIэ и Iуэхум 
етащ, зытеува гъуэгуми къыпхутекIынукъым, 

арауи къыщIэкIынущ и къулыкъум зиIэтыну псоми 
хуагъэфащэурэ и Iуэхур къехуэха иджы щIэхъуар. 
Лъапсэ, 11. Иджы Инал игу щхьэ ебгъа а къомым? 
Мазэ ныкъуэ щхъуантIэ, 640. [И] гурэ и щхьэрэ 
зэбгъэжын (1). Зыхуэмыарэзыжын. Мы 
псалъафэр КIыщокъуэм езыр хуейуэ нэгъуэщI 
щIыкIэу къеIуатэ: щхьэр гум ебгъэжын 
емыбгъэжын (1). Зэхуэарэзыжын. ИтIани сиIэщ 
гукъыдэжи, Сэ си щхьэр си гум емыбгъэж. Фи нэр 
жанщ. «Дамыгъэ», 52. Гур етэн (3). Гур 
ныкъуэкъуэн, хъийм икIын, удэфэн. ТIуми ящIэ 
гъуэгу и пIалъэ, ТIуми я гур зэм мэятэр. Нэхулъэ 
къыщищIым. «Батырыбжьэ», 22. Уэ укъэмысу 
Къосыр хъыбарыр, Бысымым и гур мэятэр. 
Пкъоми пащIэ ятетщ. «Мывэ хуабэ», 30. Сэри 
сощIэ гъуэгу и пIалъэ, Зэм сыкхъухьми, зэм солъатэ, 
НэгъуэщI щIыпIэ ещхь ди къуажэ Щыслъэгъуамэ 
гур мэятэ. Унэм уикIрэ къэбгъэзэжмэ… «Вагъуэ 
махуэ», 372. [И] гур жанын (4). Нэжэгужэн, 
гукъыдэж зиIэн. Нэжэгужэм и гур жанкъэ, 
Нэжэгужэр щхьэпрех. Нэжэгужэ. «Дамыгъэ», 96. 
ЦIыхубз гуэри мэдыхьэшхыр, Фадэм и гур жан 
ищIауэ. МылIэжыныгъэм и мафIэгу. 
«Дамыгъэ», 234. АрщхьэкIэ зэкъуэшитIым я 
гузэвэгъуэр Елдар дэнэ щищIэнт, фызышэ къикIыж 
хуэдэу и гур жану, и нэгум гуфIэгъуэшхуэ 
зэрыщIэтым гу лъыптэу, пцIащхъуэм хуэдэу 
псынщIэу зыблригъэхащ. Хъуэпсэгъуэ 
нур, 245- 246. ГукIэ жыIэн (28). Уи гум зыгуэр 
къэкIын. Нобэрей махуэм тхьэм ещIэ 
къытхуихьынур, жиIэрт игукIэ Астемыр, 
пщэдджыжь дыгъэр къурш уэсыщIэ инхэм 
зэрытридзэм еплъу. Хъуэпсэгъуэ нур, 233. 
Сыкъэтэджу щхьэ сыщIэмыкIыжрэ, жиIэу зигукIэ 
жызыIи яхэту къыщIэкIынт, арщхьэкIэ, Инал 
фIэлIыкIырти, заущэхуауэ щыст. Мазэ ныкъуэ 
щхъуантIэ, 587. [Фэуаз:] Сэри сигукIэ жызоIэ: 
«Сэра мыгъуэкъым узыгъэунэхъуар, Анка». 
Анка, 383. Гур жан хъун (1). Къэнэжэгужэн, 
гукъыдэжыфI иIэ хъун. Астемыр а къызэхуэса 
къэрэхьэлъкъ къомыр щилъагъум, и гур занщIэу 
жан къэхъуауэ, нэщхъыфIэу, и гъусэхэм 
ящыгуфIыкIыу гушыIэрт. Хъуэпсэгъуэ нур, 317. 
Гум жимыIэн (1). Уи акъылым гупсысэ гуэр 
къимыхьэн, къэмыкIын. А махуэ закъуэр арат 
Ботэх и гум фIыуэ къинэжар, а зыри 
пщызыгъэгъупщэн Iэджи и нэгу щIэкIа пэтрэ, 
зэзэмызэ зриIуэтылIэн игъуэтмэ еIуэтэж, 
арщхьэкIэ езыми и ныбжьым хэхъуэхукIэ щакIуэ 
щыкIуа махуэ закъуэр пшэм щIалъэфа мазэм 
ещхьу нэщIэбжьэ Iэджэм щIалъэфэж, зэзэмызэххэ 
фIэкIаи згъэхъыбаращэрэт жиIэу и гум жиIэркъым. 
Лъапсэ, 77. Гум жиIэн (3). Гупсысэ гуэр и щхьэм 
къихьэн. Гъуэгу зэпысчу нэзгъэзэжрэ Псынэдахэ 
сынэсам, Си гум жеIэ къысфIилъэту: «Псынэдахэ 
дыкъэсащ». Псынэдахэ. «Вагъуэ махуэ», 346. Верэ 
Павловнэ зигъэщхъри Саримэ еупщIащ: - 
Жыраслъэн слъэгъуащэрэт, жиIэу сщIэркъым си 
гум щIыжиIэр. Мазэ ныкъуэ щхъуантIэ, 598. 
Арщхьэ зэуэни сыухакъым: КIакхъу зэрыщIэсчу 
щыта си Iэм Уэрэд итхыни щигъэтакъым, Уеблэм 

хуосакъыр си гум жиIэм. Си гъуэгу тыншакъым сэ 
си гъащIэм. «Мывэ хуабэ», 62. Гум жьы 
дегъэхун (2). Зыгуэрым и псэр гъэтыншын, 
щIэгузавэр, и бампIэр щыгъэгъупщэжын, 
худэхын, гъэтIысын. Данизэт Дисэ дежкIэ 
еущэкIри и гум жьы дригъэхуащ, убэурэ. 
Хъуэпсэгъуэ нур, 272. Си бампIэр зыгъэтIысын, си 
гум жьы дезыгъэхун сылъыхъуэну арати, тIури 
къэзгъуэтауэ сотхъэж. Мазэ ныкъуэ 
щхъуантIэ, 668. Гум жьы димыхун (2). Гур 
зэщIэубыдауэ щытын, хуиту зимыгъэпсэхун, 
зишхыхьыжын. Зигу жьы димыхур жьы 
хъугъуафIэщ, Аращ сэ жьыбгъэм сыщIыхэтыр. 
Жьы хъур. «Дамыгъэ», 119. Мис, нобэ къэскIэ 
фызыжьым Игу жьы димыхуу йокIуэкIыр, И нэгу 
щIокIыжыр, гупсысэм, Щхьэгъусэ лIыжьыр 
нэмыцэм Пщэдджыжь нэхущым яубыдри, Дадий 
илъагъуу мэз бгыщхьэм Ар щаукIащи гуузу. 
«Адэ», 130. Гум жьы дихужын (6). Зыгъэпсэхужын, 
уи гур зэгъэжын, гукъеуэ уимыIэжын. Бжэ-
щхьэгъубжэ, унэлъащIэ и Iэдакъэм щIэкIым, 
унащхьэу иIэтым къыпэкIуэм къыхигъэкIыу унэ 
ищIыну и ужь щихьэм, Шыкъымхэ я пхъум и гум 
жьы дихужащ, и лIым лIыщIэ къищтэу унэ 
щIыным и ужь ихьэри здэкIуи сыти щымыIэу и 
фызым и нэIэ къытетти. Кхъэлэгъунэ, 374. 
Апхуэдэу зырыз къэхъуми, Нурхьэлий и гум жьы 
дихужат шхапIэ къызэрызэIуихрэ, насып 
къеуэлIэнуи и гугъэт, арщхьэкIэ уунэхъунумэ, 
куэдрэ, Нурхьэлий и гугъэххэтэкъым 
къыщыщIынIауэ. Хъуэпсэгъуэ нур, 205. МафIэгур 
Ростов кIуэуэ ежьати, я гум нэхъ жьы дихужащ. 
Хъуэпсэгъуэ нур, 171. Гур жан хъун (1). 
Къэнэжэгужэн, гукъыдэжыфI иIэ хъун. Астемыр 
а къызэхуэса къэрэхьэлъкъ къомыр щилъагъум, и 
гур занщIэу жан къэхъуауэ, нэщхъыфIэу, и гъусэхэм 
ящыгуфIыкIыу гушыIэрт. Хъуэпсэгъуэ нур, 317. 
Гур жэн (19). Гупсысэр зыгуэрым хуэкIуэн, гум 
къэкIын. Инал и гур здэжам Стапан Ильич гу 
лъитащ: - Уэ бгъэщIагъуэр сымыщIэ уи гугъэ? Мазэ 
ныкъуэ щхъуантIэ, 528. Дадэм и гур зыщIыпIэкIэ 
жэуэ ерыскъы зыбгъэдэсыр фIэмыIэфIыж хъуащи, 
шхэнри щегъэт. КIапсэ кIапэ, 16. Къэрэгъулым и 
гур ХьэтIохъущокъуэу къалэм дэт жыг хадэшхуэр 
хезыгъэсауэ щытам деж жащ, ар и гум къыщIэкIар 
имыщIэу. Лъапсэ, 50. Гур жыжьэ плъэн (1). 
Зыгуэрым щIэхъуэпсын, хуэпэбгъэн. Нэ 
фIыцIитIыр вагъуэу маблэ, IитIкIэ быдэу руль 
иIыгъщ, Жану и гур жыжьэ маплъэ, ЩIалэ 
къеплъыр къыщогугъ. Хъыджэбз шофер. 
«ЩIалэгъуэ щIыналъэ», 46. Гур зэбгъэжын (1). 
Зыгуэр щхьэкIэ зэхуэмыарэзыжын, зыгуэр 
зыдэгъуэжын. Дэ тIур дыздежьауэ щытащ, 
уеблэмэ зыбжанэри зэгъусэу дылэжьащ ди псэр зы 
чысэм илъым хуэдэу, тIэкIу-тIэкIуурэ ди гур 
зэбгъэжыху. Лъапсэ, 10. [И] гур зэгуэпын (1). 
Мыарэзыуэ, пIейтейуэ, гум зыгуэр къеуэу щытын. 
Сэ си гур, мис зэгуоп, Абы зэуэнкIэ зимыгъэнщI – 
Къарур уIэгъэм сфIыхегъэщI. УIэгъэ. «Шум и 
гъуэгу», 42. Гур зэгуэудын (2). Губжьым 
зэщIиIыгъэн, зыгуэрым щхьэкIэ бэмпIэн. 

ЛIыжьым и Iэр егъэдалъэ: – Пан Iуэху зехьэр 
къысхуэкIуат, Дэ димыIэр къыспеубыд, 
Схуэмыфащи къызжиIат, Иджы си гур зэгуоуд. 
«Бдзэжьеящэм ипхъу», 150. Еплъ зэрыхъуам: лIитI 
ефам я зэранкIэ лажьэ зимыIэ цIыхубзым и гур 
зэгуэуд пэтащ. Лъапсэ, 52. Гур зэгъэбгъэн (7). 
Зыгуэр щхьэкIэ гущыкI зыхуегъэщIын, гур 
зыбгъэдэгъэкIын, зэмыфI хъужын. «Тхьэм и гур 
сыт щIызэвгъабгъэр, Псыкъуий къэтIыныр 
щывгъэт». «Индийскэ поэмэ», 364. – Ара мыгъуэт, 
арщхьэкIэ ди натIэ илъым дыхуэзащ, утхьэусыхэу 
Алыхьым и гур зомыгъабгъэ, - жиIэрт Шыкъымхэ 
япхъуми, псалъэмакъыр абдеж щаухырт. 
Кхъэлэгъунэ, 375. Модрейри щIегъуэжа 
къыщIэкIынти, къэгузэващ, си пхъум и гъащIэр зи 
IэмыщIэ илъым и гур щхьэ зэзгъабгъэрэ жиIэу. 
Лъапсэ, 19. Гур зэгъэжын (1). Гур псэхужын, 
тIысыжын, тыншыжын. Сыту фIыт – лIыгъэ 
Iуэхум напэтехыгъи хэлъкъым, жиIэри Хьэбибэ и 
гур зэгъэжащ. Щынэхужьыкъуэ, 23. Гур зэгъэн (7). 
ЗыгуэркIэ арэзы хъун, гур тIысын. Махуэр ехьыр 
лажьэ защIэу, ЛIыжь Федотым и гур загъэу 
Щотхъур щIалэм зэзэмызэ, Гъуэгуу яIэр тIуми 
бгъузэщ. «Тисей», 510. Мыбы къыщIыхьэм, 
бзэмыIур Мэхъу жьакIуи, и гур мэзагъэ. Мащэм 
кърапсэлъыкI. «Дамыгъэ», 116. Абы дежкIэ псори 
бзаджэщ, ДэкIыжыхункIэ игу мызагъэ. Хьэ. 
«Дамыгъэ», 80. ГукIэ зэгъэщIэн (2). Укъемыджэжу 
зыгуэр зэрыпIуэтэжыным хуэдэу зэгъэщIэн, гум 
иубыдэн. Ахья ещхьыркъабзэу, Тинэ и ролыр гукIэ 
зригъащIэу хуежьащ. Мазэ ныкъуэ щхъуантIэ, 637. 
Аркашэрэ Лурэ я закъуэтэкъым усэ сатыриплIыр 
гукIэ зэзыгъэщIар. Мазэ ныкъуэ щхъуантIэ, 613. 
ГукIэ зэрыщIэн (1). Еплъ [я] гур зэрыщIэн. ТIури 
ягукIэ зэрощIэ, арщхьэкIэ къытечыпауэ жыпIэ 
щхьэкIэ мыхьэнэ иIэтэкъым. Нал къута, 302. [Я] 
гур зэкIэрыпщIэн (1). ФIыуэ зэрылъагъун, сыткIи 
зэгурыIуэу зэбгъэдэтын. ЩIалэ цIыкIумрэ и 
дадэмрэ апхуэдизкIэ зэсат, я гур зэкIэрыпщIати, 
ЛIыгъур цIыкIурэ Хьэкурынэмрэ зэадэзэкъуэу 
фIэкIа пщIэнутэкъым, езы щIалэ цIыкIуми арат и 
гугъэр. Лъапсэ, 102. Гур зэпыудын (1). И 
гукъыдэжыр къутэн. Шу уещI а мафIэм уэ улъэсым, 
Армыракъэ – уи гур зэпеуд. Жыр хъуаскIэ. «Мывэ 
хуабэ», 15. Гур зэрыгъуэтыжын (1). Еплъ гур 
къызэрыгъуэтыжын. Зэтрехыр и жьэр пщащэм, 
Жьыр а цIыкIум имыгъуэту, Ар хуеижкъым, дауи, 
мащэм, ЩIалэм и гур зэрогъуэтри Бжэн къуэлэныр 
къыхуишыну Мажэр – кIуэным къыщымынэу. 
«Тисей», 493. Гур фыщIын (1). Зыгуэрым 
щысхьыншэу еныкъуэкъун, гуныкъуэгъуэ етын, и 
жагъуэ щIын, гъэбэмпIэн, и гур уIэн. Шэч 
хэлъкъым, и гур зыгуэрым Щысхьыншэу, щэхуу 
ефыщIыр, Iэ щIыIэр щIыфэм щыджэгуу, Гуауаей и 
гум дэмыхуэр Дадий къеIуатэр мыпхуэдэу... 
«Адэ», 134. Гум фIэфIын (1). Гум ирихьын. 
ДэгушыIэу ГъукIэ дадэр къодэхащIэ, Ягъуэтауэ гум 
фIэфI гъащIэ. «Тисей», 509. Гум фIэIэфIын (1). 
Удихьэхын, гум дыхьэн, фIэфIын, нэсын. 
Къыспэрыуэ зы щымыIэу Гум фIэIэфIым салъоIэсыр. 
Унэм уикIрэ къэбгъэзэжмэ… «Вагъуэ махуэ», 372. 

Гум фIей илъын (1). Еплъ гум фIы имылъын. 
Тэмакъыр щалъэщIкIэ зигу фIей илъым и гур 
бгъэкъэбзэн жыхуэпIэми зыри хуэ Iуакъым. Мазэ 
ныкъуэ щхъуантIэ, 656. Гум фIы илъын (1). Гум 
бзаджагъэ, Iей хэмылъу гуапагъэ илъын. И адэ 
къуэшым фIы и гум илъу революционерхэм я цIэр и 
къуэм фIищати, кърикIуар Iейт. Нал къута, 263. 
Гум фIы имылъын (5). Гупсысэ тэмэм акъылым 
къимыхьэн, къэмыкIын фIеягъэ, Iеягъэ фIэкI. 
Апчарэ псэкIэ къищIащ а тIум я гум фIы 
зэримылъыр. Нал къута, 267. Аслъэным и гум фIы 
зэримылъыр къыдырым ищIэрт, гу 
зылъригъатэркъым армыхъумэ. Кхъухь 
пхэнж, 500. И гум фIы зэримылъыр и нэгум 
ущIэплъэмэ къыбощIэ. МелыIыч, 457. Гур фIы 
хуэщIыжын (1). Псалъэ гуапэкIэ гъэудэIужын, 
тегъэужын, гукъыдэж етыжын. – ДунейкIэ 
жыхьэнэмэр ди фэм икIащи, ахърэткIэ жэнэтыр 
къытлъысынущ, - жиIэурэ Къэрэмырзэ цIыху зигу 
кIуэда хуэзамэ, и гур фIы хуищIыжырт, зауэр 
яухыу къалэр аргуэру къащтэжа нэужь. 
Лыгъэ, 412. [И] гур фIы щIын (3). Псалъэ дахэкIэ 
гъэудэIун, тегъэун, гукъыдэж етын. ИтIани езым 
и гур дахэ ищIыжырт: «Ягъэ кIынкъым, фоч 
зыгъэуэфыни, къамэкIэ къызэзэуэни унэм 
щIэскъым, хэт сыщышынэн», – жиIэрт, и куитI 
кIэзызыр имыгъэкIэзызын и гугъэу IитIымкIэ 
иIыгъыу. Хъуэпсэгъуэ нур, 143. ЩIалитI иIати, 
лэгъунэр Зэхуэдэу тIуми хуищIами, НысащIэ 
пэшым къыщIэкIыу, ЩIыкIафIэу дахэр, 
нэщхъыфIэу «Си анэ», – жиIэу фызыжьым Игу фIы 
зыщIыни щымыIэ. «Адэ», 129. – Ахърэтым зэ 
ущыкIуакIэ уи ажал къэсакъым, - жаIэу Хьэбибэ и 
гур фIы ящIырт. Нал къута, 234. Гур фIын (2). Уи 
гуапэ хъун гуэрым укъызэщIиIэтэн, гукъыдэжыфI 
уиIэн. ГуфIэгъуэу шыбзыхъуэм тIу иIэщ: Шы 
жэрхэм ар хэплъэм игу мэфIыр. Пщыхьэщхьэ шу. 
«Шум и гъуэгу», 72. Чокэ и гур фIыуэ дэкIыжри 
ежьэжащ. Нал къута, 238. Гу фIыцIэ (1). Зи гум 
фIы имылъ. Зы жьакIэ фIыцIэ, игури фIыцIэу, 
Къищтащ щэху дыдэу зы шынакъ. Къазджэрий. 
«Вагъуэ махуэ», 12. Гум хагъуэ хегъэдзэн (1). 
Зыгуэрым гуныкъуэгъуэ етын, гъэгузэвэн. Уи нэгу 
ущIэплъэм, уафэхъуэпскIщи – Гум хидзэ хагъуэм 
сагъэмэхыр. Псы узэфэнур къыщIэжакъым… 
«Батырыбжьэ», 62. Гум хэлъын (9). Гугъэ, мурад 
гуэр иIэн. Пшэ фIыцIэ хьэлъэм щIыр щIиуфэу 
КъыпфIощI, мэл хъушэм уэ уахэплъэм, А псор 
зыхъумэр месыр гуфIэу Уэрэду жеIэ и гум хэлъыр. 
Мэл гуартэ. «ЩIалэгъуэ щIыналъэ», 50. А псы 
иным зэпрыкIыу ГъущI лъэмыжхэр уардэу телъщ, 
Нэпкъым ткIуэпсхэр къыщыпIэнкIыу Псыр къиуну 
и гум хэлъщ. Бдзэжьеящэм и уэрэд. «Мывэ 
хуабэ», 145. КъэткIуакъым гъуэгуу дэ мащIэ 
Гуращэ къабзэр гум хэлъу, Къытохьэ Iэджи гъуэгу 
занщIэм Ди эстафетэу тIэщIэлъыр. Эстафетэ. 
«Партыр ди пашэу», 11. Гум хыхьэн (5). 1. (2). 
Еплъ гум нэсын. Ахэр и гум хэт хыхьэн? 
«Бдзэжьеящэм ипхъу», 150. Жыжьэ маплъэ а 
лIыжь набгъэр, ЩIалэ псалъэр и гум хохьэр, – 
КоммунисткIэ, си нэхъыщIэ, Дэ дызэджэр пщIэрэ 

дахэу? Коммунист. «Партыр ди пашэу», 27. 2. (3). 
Зыгуэр куууэ зыхэщIэн, къыпкърыхьэн. Жьыуэ 
дыгъэр къыщыщIэкIкIэ Пщащэр псыхьэ къуэм 
къыдохьэ, Ину гъыбзэр къыхидзэхукIэ Макъхэр 
щIыIэу уи гум хохьэ. «Бдзэжьеящэм ипхъу», 146. 
«Тхылъ–нарядыр иIэу къакIуэм Ефт хъарбызыр 
хуэфшэчауэ, ХъарбызыфIхэр IэкIуэлъакIуэу 
ЩыIэщ модэ къыщIэчауэ». Рау «Победэми» 
йотIысхьэ, Нэмысышхуэр и гум хыхьэу. 
«Тисей», 481. Гум хуилъын (8). Зыгуэрым гухэлъ, 
гукъеуэ, гужьгъэжьгъ с.ху. хуиIэн. Къуршыр 
пщэдджыжькIэ зыгъэнэхум Сэ си гум фхуилъри 
къегъэнэху. Дунейм и пIалъэ. «Батырыбжьэ», 19. 
Гужьгъэжьгъ уигу къысхуилъ хъункъым, ди 
шыгъупIастэ щыпфIэхьэлэлкIэ, – жиIэри дадэм и 
гуапэ ищIащ. Мазэ ныкъуэ щхъуантIэ, 591. 
Хьэкурыни фIыуэ ищIэрт Къэрэжь зищIысыр, 
гужьгъэжьгъ и гум къыпхуилъмэ, къыптемыщахэу 
увыIэнутэкъым, ауэ гъукIэр, зыдэс жылэр дэнэ 
къэна, нэгъуэщI къуажэхэми къацIыху, 
къыщхьэщыжын гъунэжщи, абы къуогушхукIыр. 
Лъапсэ, 105. Гум хьэрэм имылъын (2). Еплъ гум 
Iей имылъын. – АтIэ, Нурхьэлий, сэ жысIэр уэ 
къыжыIэжи, уи гум хьэрэм имылъмэ, псалъэ 
жыпIэм пцIы зэрыхэмылъыр уи тхьэлъанэщ, мыр 
Хъалилхэ я къурIэнщ, тхьэ Iуэ, - жиIэри Сэид 
къурIэн ин гуэр иIыгъыу утыкум къихьащ. 
Хъуэпсэгъуэ нур, 154. Абы хуэдэ къабзэу, зигу 
хьэрэм имылъ псори ди лъэныкъуэ хъунущ. Мазэ 
ныкъуэ щхъуантIэ, 528–529. Гум хьэрэмыгъэ 
хуимылъын (1). Зыгуэрым уи гур къабзэу 
хущытын. [Инал Къазджэрий жеIэ:] ИтIани сигу 
хьэрэмыгъэ пхуилъкъым. Мазэ ныкъуэ 
щхъуантIэ, 591. Гур хэгъэхъуэн (14). И гуапэ хъун 
гуэр жеIэн е хуэщIэн, гукъыдэжыфI етын. Зы 
лъагъуныгъэм гур хегъахъуэ, Зы лъагъуныгъэм гур 
хегъэщI. Зы анэм и бын. «Дамыгъэ», 94. Уи анэм 
игу хэбгъахъуэурэ, Уареда, Хъуэхъуу жаIэр 
къохъулIэу, Уареда. Гущэкъу уэрэд. 
«Щхьэлыкъуэ», 389. Ар, уигу хигъахъуэу, сыту 
уардэ, Сытеплъэм, си гум зегъэпсэху. Бгыщхьэ. 
«ЩIалэгъуэ щIыналъэ», 11. Гур хэгъэщIын (18). И 
жагъуэ щIын, и гукъыдэжыр къутэн. Зы 
лъагъуныгъэм гур хегъахъуэ, Зы лъагъуныгъэм гур 
хегъэщI. Зы анэм и бын. «Дамыгъэ», 94. Игу 
хэзыгъэщIым хуэзмыгъэгъуу Си хэку и бийми 
саполъэщ. Си хэку нэхъ ини сыту сщIын? 
«Щхьэлыкъуэ», 386. А къомым мащIэу гур 
хагъахъуэ, Я нэхъыбитIым гур хагъэщI. Шэджэм 
псыкъелъэ. «Щхьэлыкъуэ», 378. Гур хэмыхьэн (1). 
Псэм фIэмыфIу, удимыхьэхыу пэрытын 
(лэжьыгъэм). Инус матэ ищIу тIысыжащ, 
арщхьэкIэ и гур лэжьыгъэм хыхьэртэкъым, чы 
цIыкIу дихуэри мычэму зэпощIыкI. Хъуэпсэгъуэ 
нур, 75-76. Гур хэхъуэн (11). ГуфIэгъуэм 
укъызэщIиIэтэн, гукъыдэжыфI бгъуэтын. 
Угузасэми, уи гум хэхъуэми – ТIум щыгъуи нэпсыр 
пхуэмубыд. Нэпс. «Дамыгъэ», 90. Насып закъуэр 
къигъуэтащи Марфэ и гум куэд хэхъуащ. 
«Бдзэжьеящэм ипхъу», 153. Фэ фи гум си гур 
догузавэ, ФыщигуфIэгъуэм, си гуи хохъуэ. Тхылъым 

еджэм. «Мывэ хуабэ», 16. Гур хыщIэн (1). 
Егъэлеяуэ къехьэлъэкIын, къытехьэлъэн, гугъу 
ехьын. Абы хуэдэ мыхъуащэрэт си хъыджэбз 
закъуэр, жызоIэри си гур хыщIэу жэщкIэ жейм 
семызэгъыу сыхэлъщ. Лэчымэ, 393. Гур 
хэщIын (23). Зыгуэрым иригузэвэн, нэщхъеин, 
гукъыдэж уимыIэн. Зигу хэщI илъагъумэ – мэгуIэ, 
Псывэм хэлъ мылуи зэм мэткIур. Си гур си Iэгум 
илъу. «Дамыгъэ», 209. Псы куэд къохуэхыр макъ 
ямыщIу, Уегупсысамэ, уи гур хощI. Шэджэм 
псыкъелъэ. «Щхьэлыкъуэ», 377. Сэ стхыр 
апхуэдэу наIуэ хъуамэ, Тхылъ къыдэзгъэкIмэ, сигу 
хэмыщIт. Мэкъуауэ. «Дамыгъэ», 233. Гур 
хыхьэн (1). Iуэху, лэжьыгъэ гуэрым дихьэхын, 
фIэфIу пэрытын. Зыгуэр сщIэуэ зытезгъэунщ 
жысIэми, зыми си гур хыхьэркъым. Лэчымэ, 394. 
Гур хуэарэзын (1). Гур зыгуэрым хуэзэгъэн, арэзы 
хуэхъун. И гур хуабжьу хуэарэзыт Степан Ильичу 
абы хуэдизу фIыкIэ къыщыгугъым. Мазэ ныкъуэ 
щхъуантIэ, 568. Гур хуэгъун (1). Зыгуэрым щхьэкIэ 
гузэвэн, пIейтеин. Куэбжэжь гуэр кIыргъыу 
къыщыIуахым, Дэфэрэдж псэкIэ зыхищIащ и гур 
зыхуэгъуа дыдэр и натIэ зэрыхъуар. Лъапсэ, 31. 
Гур хуэмыфIын (1). ЗыгуэркIэ хуэбэмпIэн, 
гужьгъэжьгъ хуиIэн. КъызжепIэ псалъэр сэркIэ 
ткIыбжьми, СыпщогуфIыкIыр, скъузмэ уи Iэр, Сэ 
сигу пхуэмыфIу сыпхуэгубжьми, Сыт щыгъуи 
дахэщ сэ пхузиIэр. Уи псалъэ. «ЩIалэгъуэ 
щIыналъэ», 71. Гур хуэныкъуэн (2). Зыгуэрым 
щхьэкIэ гузэвэн, пIейтеин. СыткIэ щIалэм игу 
хуэныкъуэ. «Елбэздыкъуэ», 17. Хэт и лъэкIри 
зэфIэкIауэ, Гъэ зыбжани мис дэкIауэ, ЛIыгъэ 
щIэным игу хуэныкъуэу, Ини хъуауэ Елбэздыкъуэ, 
Губгъуэм и шыр щыхигъэпщу мис ягъакIуэ гъатхэ 
жэщыр, ЩIалэр куэду мэгупсысэр, Зэплъым и нэр 
нытоплъызэ. «Елбэздыкъуэ», 7. Гур хуэусэн (1). Уи 
псэм хыхьа гуэрым гукIэ усэ с.ху. хузэхэлъхьэн. Сэ 
си гур фIыкIэ ныпхуэусэрт, Гу къыслъумытэу гугъу 
сехьати. Сэ си гур фIыкIэ ныпхуэусэрт. «Мывэ 
хуабэ», 50. Гур хуэфIын (1). Зыгуэрым фIыуэ 
ухущытын. Си дэлъхуфIхэ, Фэ насыпхэр 
къытхуэфхьай, Феплъыт модэ зигу къыфхуэфIхэм. 
«Бдзэжьеящэм ипхъу», 164. Гур хуеIэн (1). ФIыкIэ 
гугъэу зыгуэрым щIэкъун. Куэди хъуауэ дэ ди 
гъащIэр Садым хуэдэу зэщIэгъагъэу, Хъер 
къыпыкIыу дэ ди гуащIэм, Гур зыхуеIэр нэм 
илъагъуу, Гъатхэ махуэр дэркIэ уэфIти Хэку 
щхьэхуитыр садым хуэдэу Гур дихьэхыу ищIмэ 
фIэфIти КъехъулIакъэ и мурадыр. Коммунист. 
«Партыр ди пашэу», 24. Гур хузын (1). Гур 
зыгуэрым икъузын. А уаем сэ си гур ИIыгъыу ехуз, 
Уэ фIыуэ сыкъолъагъури – Сыкъолыр, сопсэу. Уигу, 
си анэ. «Шум и гъуэгу», 27. Гур хъуэпсэн (1). 
Зыгуэр хуабжьу хуеин. А тIум [Iэдэмрэ Хьэуарэ] 
дещхь хуэдэ, дэри куэдрэ Ди гур зэхъуапсэм 
дыдехьэх. Хьэуа. «Дамыгъэ», 72. Гур хьэхун (1). 
Удихьэхын, псэм хыхьэн (къыдыхьэн). И щхьэц 
фIыцIэр ухуэнауэ Блэ фыцIитIу едзыхащ. А 
щIалищым я гур, я псэр Хъыджэбз гуакIуэм 
ихьэхуащ. Колхоз шыгъажэм. «Партыр ди 
пашэу», 39. Гум шэуэ къытехуэн (1). Егъэлеяуэ 

зыгуэр и жагъуэ хъун, зыхищIэн. Къэхъея 
псалъэмакъыр Нартыхум и гум шэуэ къытехуащи, 
иджы зыри и нэм къихьэжыркъым, сыщIэкIыу щхьэ 
семыжьэжрэ, жиIэу къызэкIуэкIащ, псалъэ 
мышыум клубым щыжаIар къыхыхьэжауэ зэгуэуд 
щхьэкIэ, яхэкIыжмэ, къызэхуэсам я жагъуэ 
хъунущи, жаIэр уи гум томыгъахуэу хъунукъым. 
Лъапсэ, 75. Гу щабэ (4). Гугъуехь, гузэвэгъуэ сыт 
хуэдэхэр зыхуэмыхь, зыхуэмышэч. Сэ тхылъ 
нэзмытхыу щыщытам, Уигу щабэр, дауи, 
къызэбгъат, Иджы нэстхахэм гу лъыптам, Си 
дежкIэ мащэр гъунэгъуат. Фэеплъ бэлътоку. «Шум 
и гъуэгу», 59. Сэ сощIэр, нэзмытхмэ, Уигу щабэр 
ныкъуащ. Уигу, си анэ. «Шум и гъуэгу», 26. [Инал:] 
Дэ дигу щабэ хъунукъым, ди бийр лъэныкъуэегъэз 
дымыщIауэ. Мазэ ныкъуэ щхъуантIэ, 597. Гу 
щегъэхуэн (1). Зыгуэрым зыгуэркIэ 
зегъэгъэнщIын. Тхьэм гу щригъахуэ и машинэми, 
и муради кърехъулIэ. Мазэ ныкъуэ щхъуантIэ, 539. 
Гу щымыхуэн (8). ЗыгуэркIэ уримыкъун, 
зыгуэрым зыщымыгъэнщIын. Зэманыр кIуакъэ гу 
щызмыхуэу. И псы къиугъуэт гъатхэм дежи… 
«Щхьэлыкъуэ», 406. Тхьэм ещIэ, и лIым гу 
щимыхуэу зауэм ягъэкIуа, езы цIыхубзым 
сигъэтIысри пэшхьэкур зэщIигъэнащ, пхъэ гъур 
тIэкIу щылъыр ирилъхьащ. МелыIыч, 440. 
Къыдэпхьэхыу зы нартыжьи Щыбгъэуэну уэ 
плъэкIакъым, Уи мураду къэпхутами Гу щумыхуэу 
кIуэдыжынщ. «ЩIалэгъуэ щIыналъэ», 414. Гу 
щыхуэн (1). ЗыгуэркIэ урикъун, зыгуэрым 
зыщыгъэнщIын. Гу зыщумыхуэр пIэщIэкIамэ, 
ИкIащ пIалъэншэу уи щIэщыгъуэ. ЩIэщыгъуэ. 
«Батырыбжьэ», 15. [И] гурэ [и] щхьэрэ 
зэбгъэжын (1). Зыгуэр зыдэгъуэжын, и щхьэм 
хуэмыарэзыжын. Къыдырыр пэху хъужауэ 
удзыпцIэм къыхэнауэ къру къомыр гублащхьэдэс 
защIауэ зэрылъатэм еплъащ, игурэ и щхьэрэ 
зэбгъэжу. Кхъухь пхэнж, 496. [И] гурэ [и] щхьэрэ 
зэрыгъуэтыжын (1). И псэ къыпыхьэжын, гур 
къызэрыгъуэтыжын, зыкъэщIэжын. [Дэфэрэдж:] 
Си гумрэ си щхьэмрэ зэрыгъуэтыжауэ сэри 
зызохъунщIэ, ЛэтIифэ жиIэр сымыдэу: - Пэжу, 
анонимкэ щатхкIэ я хъэтIыр яхъуэжауэ ятх, 
щыуагъэхэри хэту. Лъапсэ, 25. Гумрэ щхьэмрэ 
зэрыубыдыжын (1). ЗыкъэщIэжын. [Дэфэрэдж:] 
Си гумрэ си щхьэмрэ зэрыубыдыжауэ 
сыкъызэфIэтIысхьэжри си щхьэм къихьэр жысIэу 
къэзублащ: – АтIэ аракъэ, дунеир аращ нэху 
щалъагъур. Лъапсэ, 22. [И] гурэ [и] щхьэрэ 
зэтетын (1). Зыми шэч къытемыхьэн, 
тегушхуэныгъэ хэлъын. Уигурэ уи щхьэрэ зэтету 
Iуэхур букъуэдийми, блэжьыр тэмэму зэрыблэжьыр 
хьэкъыу уи фIэщ мыхъуамэ, зэIыбгъэхьэнкIэ мэхъу. 
Мазэ ныкъуэ щхъуантIэ, 568. [И] гуи и щхьи 
къэмыкIын (2). Акъылыр гупсысэ гуэрым 
хуэмыкIуэн. Зыхуэзэнур ищIэжмэ, Долэт, дауи, 
зыгуэр къигупсысынт, арщхьэкIэ сэбэп къыхуэхъун 
хуэзэну а лIым пщIыхьэпIэу игуи и щхьи 
къэкIакъым. Хъуэпсэгъуэ нур, 199. Лу, дауи, и гуи 
и щхьи къэкIыртэкъым а властыр къуажэ псоми, 
псыхъуэу щыIэ псоми зэрынэсар, дыгъэ нурым 

хуэдэу, цIыхухэм я гур игъэхуабэу, нэм нэху 
иригъэлъагъуу, гъатхэм хуэдэу, къэрэхьэлъкъыр 
игъэгуфIэу хэкум къызэринар. Хъуэпсэгъуэ 
нур, 315. Гур щыкIын (5). Зыгуэр щхьэкIэ уигу 
зыгуэрым ебгъэн. [Бажэм мыщэм жреIэ:] – Лы 
гъэфыныр фи хабзэшхуэщ, Пэжщ, фи лъэпкъыр 
фыщыкIащ, Сэ сыхъуащи пшынауэшхуэ – Лыр 
пшэр защIэщ, сигу щыкIащ. «Бажэ пшынэ», 4. 
Аннэ Павловнэ а махуэм къыгурыIуащ ЛэтIифэ 
зищIысыр, игури щыкIри и нэм къыщIэуэ хъуащ. 
Лъапсэ, 8-9. Къурмэныл тIэкIу къихьар и нысэм 
фIы дыдэу къигъэхьэзыра щхьэкIэ, хьысэпылым 
нэхърэ нэхъ Iейуэ и гур щокI. КIапсэ кIапэ, 16. Гур 
щымыпыIэн (1). Гур зыщIыпIэ щымыгъэтIылъын, 
щымызэгъэн. Чачи жиIэн игъуэтырт: «Уи щIалэм 
и гур щыпыIэркъым, си псэ тIэкIу», жиIэурэ 
Думэсарэ и гур нэхъри Iей къищIащ. Мазэ ныкъуэ 
щхъуантIэ, 565. Гур щымысхьын (1). 
ПфIэмыгуэныхьын, пфIэмыпсэкIуэдын, гур 
щIэмыгъун. Къарууи сиIахэр, Силъ пщтырыр 
кIуэдащ, Сэ си гур зы тIэкIуи Си гуащIэм 
щымысхьт. ЗэныбжьэгъуитI. «Шум и гъуэгу», 32. 
Гур щIэгъэстын (1). Гур къызэщIэгъэплъэн. – 
АдакъэщIэ, хущIэ пIастэ, Санэ сIыгъкъэ, гур 
щIигъэсту. «Елбэздыкъуэ», 9. Гур 
з ы щ I э г ъ э г ъ у н  ( 3 ) .  З ы г у э р ы м 
зыхуэгъэтхьэмыщкIэн, игу зыхуэгъэузын, 
зыхуэгъэгузэвэн. Аннэ Павловнэ и пэр дрилъэфейуэ 
иухащ, жиIам къыфIимыгъэкIыу, къыщиуду гъын 
хуэдэу щIыщытари нэгъуэщIкъым, сигу 
зыщIигъэгъуну и мурада фIэкIа. Лъапсэ, 9. Лей 
зрахым уигу щIэгъэгъу, Лей зезыхьэм хумыгъэгъу. 
«Елбэздыкъуэ», 9. Нэмыцэм дышуудзэ я гугъэу 
кIуапIэ къыдатыркъым, - жиIэу Бекъан 
яхуэтхьэусыхэрт ягу зыщIигъэгъун и гугъэу. Нал 
къута, 269. Гур щIэгъун (17). Зыгуэрым гур 
хуэузын, пфIэгуэныхь, пфIэпсэкIуэд хъун. 
Жагъуэгъу сэламыр сытым щыщ, Ар къезыIыхым 
сигу щIэгъуащ – Дыгъужьым и цыр ихъуэж пэтми, 
И хьэл ихъуэжу уэ плъэгъуа? Дыгъужь. 
«Дамыгъэ», 219. Егугъу IэщIагъэм, жиIэрт сянэм, 
Къызэущиеу игу къысщIэгъут. IэщIагъэ. 
«Дамыгъэ», 117. ГукIэ щIэн (2). Гум ибубыдар 
имыхуауэ щIэн. Зы тхылъ ин и блэгущIэм щIэлъу 
Къазджэрий, и гупэр курсантхэм къахуэгъэзауэ, 
ипэ ит партэ щIыIум къытетIысхьэри, 
щIэупщIащ: – Хэт усэ гукIэ ищIэрэ? Мазэ ныкъуэ 
щхъуантIэ, 607. Лу тхылъым итыр гукIэ ищIэти, 
тхылъым еплъыным и пIэкIэ Чачэ дежкIэ 
еплъэкIыурэ къеджэрт. Мазэ ныкъуэ 
щхъуантIэ, 512. Гур щIэхун (1). Къэгузэвэн. – 
Думэсарэ и гур щIэхупауэ щIэупщIащ. Хъуэпсэгъуэ 
нур, 239. Гур щIэхупэн (1). Гур икIын. Думэсарэ и 
гур щIэхупауэ щIэупщIащ. Хъуэпсэгъуэ нур, 239. 
Гум щIэлъэдэн (1). Егъэлеяуэ зыгуэр уи жагъуэ 
хъун, куууэ зыхэпщIэн. Джатэдзэу Жану щыIэщ 
псалъэ, ЗыжепIэм и гум ныщIолъадэ, КIыфIым 
хэхуами хэмыкIуадэ, Зыщыбгъэгъупщэу гум имыдэ. 
Псалъэ. «Вагъуэ махуэ», 357. Гум щIыхьэжын (2). 
И жагъуэ хъужын, куууэ зыгуэр зыхэщIэжын. 
Нурхьэлий диныр и фIэщ хъуащ хьэкъкIэ, 

къурIэныбзэ псалъэ къыжьэдэкIыу, жиIэр и гум 
нэхъри щIыхьэжурэ, тегузэвыхьыжурэ къоуIэбжь. 
Хъуэпсэгъуэ нур, 155. Модрей къомри зэщIэгъуагэу 
зэрыгъэкIий щыхъум, гъы нэпцI кърагъэжьар 
нэхъри я гум щIыхьэжауэ яфIэщыпэу пыхьэу, 
зэрыгъэкIийуэ щIадзащ. Лъапсэ, 42. Гум 
щIыхьэн (6). Хуабжьу зыгуэр уи жагъуэ хъун, 
куууэ зыгуэр зыхэщIэн. Махуэ енкIэ Шур къэжауэ, 
А иныжьри езэшауэ, Шум аргуэру къылъэщIохьэ, 
КъыщыщIари и гум щIохьэ. «Елбэздыкъуэ», 18. 
Саният ар ибзыщIыххэртэкъым: ди хэку 
сыкIуэжрэ удзыпцIэм сыхэсу, адыгэ сабий цIыкIухэр 
гъэмахуэм деж зэрызехьэу къажыхьу, я анэхэр 
гузавэу абы я ужь иту си нэм илъэгъуауэ сылIэми, 
«солIэ» жысIэнтэкъым, жиIэрт Саният, 
зэрыбампIэр Зураб и гум щIыхьэу. Мазэ ныкъуэ 
щхъуантIэ, 666. Ауэ, нэху зэрыщу, Астемыр 
Налшык нэсыжын хуейти, ар и гум щIыхьат, 
иджыри къэкIуэжыпакъым, къызыхэкIа отрядым 
кIуэжмэ, аргуэру къэтынщ куэдрэ, жиIэу. 
Хъуэпсэгъуэ нур, 308. Гур щIыIэн (3). НэгъуэщIым 
и гукъеуэ, и гуауэ зыхэмыщIэн. Хэт ейми содэ сэ а 
пыIэр, Ухуейми си щхьэм хуремыхъу, КIуэфынкъым 
жыжьэ зи гур щIыIэр – Шум лъэсыр гъуэгум 
щыдэмыхъу. СыкIуэнт нэхъ псынщIэу. «ЩIалэгъуэ 
щIыналъэ», 10. Ер IэщIагъэу къэзыщтам И гур 
щIыIэщ сытым щыгъуи, ГущIэгъугъэми пэжыжьэщ. 
«ЩIалэгъуэ щIыналъэ», 421-422. Гум IэфIагърэ 
гуапагърэ илъын (1). Уи гупсысэм гур 
къизыгъэгуфIыкIын, гум фIэфI фIэкIа 
(гухэхъуэгъуэ, дэрэжэгъуэ с.ху.) имылъын. 
Сэлимэ шхыIэным къыщIэIэбыкIри си Iэр 
къиубыдащ, гуащэ иIыгъ хуэдэ и бгъэгум 
ирикъузылIащ, сэр щхьэкIэ и гум IэфIагърэ 
гуапагърэ зэрилъым гу лъызигъатэу, сэри 
сыщыгуфIыкIырт зыкъызэрищIэжым щхьэкIэ, си 
тхьэкIумэми къицырхъащ: - Дэфэрэдж, - жиIэу 
ерагъыу и жьэм къыжьэдэкIащ. Лъапсэ, 28. Гум 
IэфIрэ хуабэрэ илъын (1). Еплъ гум IэфIагърэ 
гуапагърэ илъын. А тIур щызэпылъым зэжраIар, я 
гум IэфIрэ хуабэу илъар, я псэр зэрыщIэу 
зэрыщытар, загъэпщкIуурэ IэплIэ зэрызэхуащIар, 
жэщIкIэ тIури жейм емызэгъыу зэрыщытар, я 
Iуэхум зыгуэр зэран къыхэхъухьмэ, жаIэу 
зэрыгузэвар – псори и гум къигъэкIыжащ 
Къазджэрий. Мазэ ныкъуэ щхъуантIэ, 668. Гум Iей 
хуимылъын (2). Зыгуэрым фIыуэ хущытын. Инал 
и гум абы Iей хуилъу щытамэ, жылэр шэсу фыуви 
Жыраслъэн къефшэлIэж, жиIэнтэкъым. Мазэ 
ныкъуэ щхъуантIэ, 652. [Къазджэрий Инал 
щхьэкIэ:] Игу Iей къысхуимылъ хуэдэу къысфIощI. 
Мазэ ныкъуэ щхъуантIэ, 571. Гур Iеин (1). Гур 
къызэрыдэхьеяуэ, къекIуауэ щытын. Сигу Iейуэ, 
слъагъумэ нэ фIыцIэшхуэр, Си губжьыр фIыкIэ 
зызохъуэкIыр, Гум щIыхьэу сыгъми сыдыхьэшхми, 
Зы нэпсщ тIум щыгъуи нэм къыщIэкIыр. Уи 
псалъэ. «ЩIалэгъуэ щIыналъэ», 71. [И] гурыфI 
къикIын (1). Гукъыдэж иIэн, хуейуэ, фIэфIу 
зыгуэр ищIэн. И гурыфI къикIмэ, [Долэт] куэбжэр 
Iуихырти фызхэр къыдигъэхьэрт, ауэ 
къытехьакъэ – хьэпариижьыр псыкъуийм 

ирипхырти, итIанэ еплъыт псы пэгун къихи. 
Хъуэпсэгъуэ нур, 243. [Я] гур зэрылъагъун (1). Я 
псэр зэкIэрыпщIэн, сыткIи зэгурыIуэн. ТIуми 
зыхуаIуэтэжынур зыхуаIуэтэжа нэужь, я гур 
фIыуэ зэрылъэгъуащ, игъащIэм зэрыцIыху хуэдэу. 
Хъуэпсэгъуэ нур, 180. [Я] гур зэрыщIэн (2). Зыр 
зым зэхищIыкIын, фIыуэ зэрылъагъун, зэгурыIуэу 
зэбгъэдэтын. ЗэпылъитIым я гур зэрыщIэрт, 
зэхуэзэрэ псалъэ закъуэ жамыIами, а тIум [Елдаррэ 
Саримэрэ] я псэмрэ я гумрэ зэжраIам гъунэ 
иIэтэкъым. Мазэ ныкъуэ щхъуантIэ, 667. А 
цIыкIуитIым я гур зэрыщIэти, щэху цIыкIуу 
зэпсалъэрт. Мазэ ныкъуэ щхъуантIэ, 608. Гур 
зэфIэнэн (3). Зыгуэр и жагъуэ хъууэ къызэIууэн, 
нэщхъей къэхъун, къызэфIэзэрыхьын, и гъын 
къэкIуэн. Си деж упIащIэу укъэсау, А уи Iэ щабэу 
сигу къинар УIэгъэм гуапэу къеIусау КъысфIэщIри, 
си гур зэфIэнат. Фэеплъ бэлътоку. «Шум и 
гъуэгу», 59. Федя и гур зэфIэнауэ Гъуэгу зэрыкIуэр 
зэпеплъыхь. «Бдзэжьеящэм ипхъу», 160. ЛIыжьым 
и гур зэфIэнащ. «Бдзэжьеящэм ипхъу», 148. Я] 
гур зэхуэфIын (1). ФIыуэ зэрылъагъун, псомкIи 
зэгурыIуэн. А щIалищым ягу зэхуэфIу 
Хъарбызхъумэу Рау хуагъакIуэ, ХьэщIэу къашэм ар 
яфIэфIу, ЛIыжьыр, жаIэ, ди лэжьакIуэр, Илъэсищэ 
нобэ хъуауэ, Куэд и гъащIэм илъэгъуауэ. 
«Тисей», 479. Гур зэхуэIэфIын (2). Зыр зым фIыуэ 
хущытын, зыхуэарэзын. ТIэкIу дигу зэхуэIэфIу 
дыщывгъэс, – жиIэрт Иринэ. Щынэхужьыкъуэ, 30. 
Псалъэу хэлъыр дыгъэлу, купщIэшхуэ хэлъу, 
цIыхум я гур зэхуэфIмэ я насыпу, псэкIэ зэрыIыгъыу 
ди лъапсэр быдащэрэт жиIэу цIыхур зыхущIэкъуу 
щытар тыншу къыбгурегъаIуэ. КIапсэ кIапэ, 15. 
Гур зэщыгъэуэн (2). Зыгуэрым зыри фIэмыIэфIыж, 
хуэмыхьыж щIын. КIуэцIрыкъуагъэм цIыхум я гур 
къреуд, я гур зэщегъауэ, нэмыплъ къыурегъэх. Мазэ 
ныкъуэ щхъуантIэ, 544. [Я] гур зэщыкIын (2). 
Зыгуэр щхьэкIэ зэщыIеин, зэмыфIыжын, я гур 
зэбгъэдэкIын. Зы псалъэ закъуэ къемызэгъыу 
ЖысIати ди гур зэщыкIащ. Зэ закъуэ хъу си 
щхьэгъусэ. «Батырыбжьэ», 87. Сыт лIыгъэ 
зэрахьами, Локотошрэ Якъубрэ зэфIэкIуэдащ, 
ягури зэщыкIащи, зэкIужыну Iэмал зимыIэщ. Нал 
къута, 309. Гур зэщIэнэн (2). КъызэщIэIэта, 
жыджэр хъун. Дэ ди шухэр щхьэмыгъазэщ, МафIэу 
ди гур зэщIэнэнщ, щIы уи фIэщ уэ, Сталин лъапIэ: 
Бий дищI лъэщым къидмынэн. Дэ ди шухэр. «Шум 
и гъуэгу», 41. Си гур зэщIонэ, услъэгъуамэ, Нурыр 
игуэшу дыгъэ нэхущ. Уэрэдибл. «Дамыгъэ», 215. 
Гур зэщIэплъэн (1). Губжьым къыхэкIкIэ гур 
къэлыбын, зэщIэнэн. И гур нобэ зэщIэплъами Псы 
емыфэу ар псэуакъым, Ауэ нобэ псым теплъами Ар 
мыгуфIэу хуэшэчакъым. Псы. «Партыр ди 
пашэу», 16. Гур зэIигъэхьэн (1). Зыгуэрым уи гур 
Iей ищIу, гукъыдэмыж ухъун, уи къэжьын 
къигъэкIуэн. Абы кърит хущхъуэр апхуэдизкIэ 
дыджти, зы Iубыгъуэ закъуэм укъигъэжьыну уи гур 
зэIигъыхьэрт. Нал къута, 244. Гум зиужьын (1). 
Гукъыдэж, гупсэхугъуэ гъуэтын. Къру щIыкIэу, 
зэлъэужьу Мэкъу пыдупщIу бгым дыкъох, Жьыбгъэр 
къепщэм, гум зиужьу Аргъынэшхуэр ныIудох. 

Мэкъуауэ. «ЩIалэгъуэ щIыналъэ», 46. Гум 
зигъэпсэхун (1). Гукъеуэ с.ху. уимыIэу гур зэгъэн. 
Ар, уигу хигъахъуэу, сыт уардэ, Сытеплъэм, си гум 
зегъэпсэху. Бгыщхьэ. «ЩIалэгъуэ щIыналъэ», 11. 
Гум зишхыхьыжын (5). Губжьым зэщIигъэнэн, 
зыгуэр щхьэкIэ бэмпIэн, зэгуэпын. Уэ уигу 
ерыщым зешхыхьыжри, Уи лъэ зытетыр егъэщэIу. 
Си лъапсэр бгъуэтмэ... «Щхьэлыкъуэ», 68. 
Жангулэз и гум зишхыхьыжурэ IэлъэщI дахэр 
дурэшым дидзэри ежьэжащ. КIапсэ кIапэ, 18. Гу 
зылъегъэтэн (1). Зыгуэрым зыгуэркIэ гулытэ 
зыхуегъэщIын, зыкъегъэлъагъун. Советскэм и 
унафэр си унафэщ, и Iуэхури дызоIэт, культармеец 
къакIуэмэ, дэсхужыркъым, жиIэу Долэт дэни 
къыщепсэлъ, абыкIэ зыхигъэгъуэщэжу, Инали гу 
зылъригъэтэн и хьисэпу. Мазэ ныкъуэ 
щхъуантIэ, 507. Гу зылъемыгъэтэн (6). Зыгуэрым 
зыгуэркIэ гулъытэ зыхуемыгъэщIын, 
зыкъемыгъэлъагъун. Аслъэным и гум фIы 
зэримылъыр къыдырми ищIэрт, гу 
зылъригъатэртэкъым… Кхъухь пхэнж, 500. 
Думэсарэ и гур къызэфIэнэрт, и дзэр зэтрикъузауэ 
гъырти, и пIэщхьагъыр псыф хъуамэ, унэм щIэсхэм 
гу зылъримыгъатэу нэкIукIэ тегъуалъхьэрти нэху 
щыхукIэ гъущыжауэ къыщIэкIырт. Хъуэпсэгъуэ 
нур, 191. Лу тIэкIу зэрышынэм пцIы хэлътэкъым, 
арщхьэкIэ, и ныбжьэгъухэм гу зылъримыгъатэу, 
кхъэ унэ кIуэцIым щыIэбэрабэт, удз кIырым 
хэпэщэщыхьу. Мазэ ныкъуэ щхъуантIэ, 578. Гум 
игъэлъын (5). Зыгуэр пщымыгъупщэжу, пщIэжу, 
уи гупсысэм зэпымыууэ хэгъэлъын. Сэ уанэгу 
сыкъихуу Губгъуэм сыкъинами, Си хъыбарыр 
жепIэурэ Дахэм игу сигъэлъ. Телъхьэ уанэ си шым. 
«Мывэ хуабэ», 233. Уигу игъэлъ плъэгъуар, – жиIэри 
Бэлацэ куэбжэр хуищIыжащ, Елдар и Iэуэлъауэр 
жэщ кIыфIым хэкIуэда нэужькIэ. Хъуэпсэгъуэ 
нур, 277. Ей, а Саримэ, а Рум, Алыхьыр фи гум 
ивгъэлъ, шэ къыфтехуэнкъым. Хъуэпсэгъуэ 
нур, 283. [И] гур икIын (6). Шынэн. ЗауэлIхэр 
щохьэ бий зигу икIам: «Урыс сэлэтым щхьэщэ 
хуэфщI, Арщ къыфтекIуэныр зылъэкIар!» Майм и 
9-м 1945 гъэм. «Шум и гъуэгу», 9. Гур ин хъун (1). 
Зыгуэрым иригушхуэн, ирипагэн, щыгуфIыкIын. 
КхъуейплъыжькIэрыщIэм дэпщеяуэ Тембот 
къахэплъэрт ищIагъым щIэт къомым, 
хъыджэбзхэм, зы лIыгъэ бэлыхь ищIа хуэдэу, и гур 
ин къэхъуауэ. Хъуэпсэгъуэ нур, 98. Гур иудын (3). 
И гукъыдэжыр къутэн, и жагъуэ щIын. Сэ зыми и 
гур изудакъым, Е цIыхум я гуи сэ сихуакъым. 
МахуитI зэхуэдэу къыумыгъащIэ. «Вагъуэ 
махуэ», 351. Ар щIалэ цIыкIум едэхащIэрт, и 
жагъуэ зыщIар езыр ара хуэдэу, арщхьэкIэ ЛIыгъур 
къыгуроIуэ тIуми я гур къизудар. Лъапсэ, 105. Гур 
ихын (6). 1. (5). Зыгуэр хуабжьу къэгъэщтэн, 
гъэшынэн. УмыщIэххэу ухуэзакъэ – Укъигъащтэу 
гур ирех. Нэжэгужэ. «Дамыгъэ», 96. Щышынэм и 
гур, пэжщ, ирехыр, И нэкIукIэ тхъуэплъым и Iэр 
щIыIэщ. ЛIэныгъэ. «Мывэ хуабэ», 204. Ву макъым 
уи гур ирихыу, Щиху кIыхьхэм дамэр еIусэу, 
Кхъухьлъатэр щхъуантIэу, лъахъшабзэу 
Мэуфэразэ аргъуейуэ. «Адэ», 131. 2. (1). Зыгуэрым 

гур щIэгъун. Фыз сабийхэр зи бгъэ щIэсым Я гъы 
макъым гур ирахыр. «Тисей», 484. Гум икIын (2). 
Зыгуэр щыгъупщэн, имыщIэжын. Ар зи гум икIыр 
ди бынкъым, Бийм емыуэфри дэ тпIакъым. ЩIым 
и макъ. «Шум и гъуэгу», 38. Я нэхъыфI дыдэу 
плъагъу цIыхубзым убгъэдэсми, ар уигу икIыну 
Iэмал зимыIэт. Щынэхужьыкъуэ, 29. Гум 
илъхьэн (1). Зыгуэр мурад щIын. ЦIыхухэм я гум 
гугъэ лъапIэр Уэ иплъхьати псори хъуапсэт, А 
гугъэшхуэр ягъэлъапIэу, А насыпыр псэм и щIасэу, 
Ар лъэпкъ псоми я пщэдджыжьу, Гу бэмпIамкIи ар 
акъужьу. Лъэпкъхэм я тыгъэ. «Партыр ди 
пашэу», 50. Гум илъын (116). Уи гупсысэм хэлъын, 
мураду уиIэн. ДыгъужьыгукIэ ягъэшхакъэ, ЖыпIэу 
мэхъур Iейр и жагъуэ, Мыр тхьэрыкъуэм 
къадэхъуакъэ, ЖаIэу зэми ягъэщIагъуэ Iэдэбыгъэу 
щIалэм хэлъыр, И гуапагъэу и гум илъыр. 
«Тисей», 501. Щамхьун и гум зы бэлыхь гуэр 
зэрилъыр ящIэрти, Псыжь Iуфэ зыкъом 
щызэхуэсат. Хъуэпсэгъуэ нур, 163. Фызыжьым и 
гум сыт илъми Хэт илъагъуну лъэкIын? «Адэ», 134. 
Гум имыгъэхун (1). Гум зэпымыууэ игъэлъын, 
зыщымыгъэгъупщэжын. Сэ уанэгу сыкъихурэ 
Губгъуэм сыкъинами, Сызыпылъ хъыджэбзым И 
гум сумыгъэху. Телъхьэ уанэ си шым. «Мывэ 
хуабэ», 232. Гум имыдэн (10). Гум фIэмыфIын, 
хуэмеин. Зэанэзэпхъур зэакъылэгъуу защI щхьэкIэ, 
тIури щIегъуэжат, ауэ заумысыжын я гум 
идэртэкъым. Къалэн, 433. Iэшэлъашэм щIалэ 
цIыкIуу дэсыр къызэхуэсат, пщэдджыжь бэзэрым 
къэкIуа Iэджи кърихьэлIауэ зэныкъуэкъуу, 
ялъэгъуар зэхуаIуэтэжу зэхэтт, мывэм тедиихьа 
лъы ткIуэпсым теувэн я гум имыдэу. Хъуэпсэгъуэ 
нур, 116. Тэмэщ уи гъащIэр – къытегъазэ, 
КъызжаIэу си гум имыдэн. Си гъуэгу тыншакъым 
сэ игъащIэм. «Мывэ хуабэ», 63. Гум 
имыкIыжын (16). Уи гупсысэм зэпымыууэ 
хэлъын (телъыджэ, гъэщIэгъуэн с.ху. къыпщыхъуа 
гуэр). ЩIалэ нэ цIу цIыкIуу Лу къыщалъхуа махуэм 
къуажэм ягу имыкIыжын Iэджи къыщыхъуащ. 
Хъуэпсэгъуэ нур, 49. Парадыр Апчарэ и гум 
икIыжынкъым. Щынэхужьыкъуэ, 35. [Анэм, и къуэ 
Къарней хуэгъэзауэ:] «А махуэ дыдэм уи адэр 
ЛIыукI нэмыцэм яубыдри, Бгъэм я тIысыпIэу ди 
бгыщхьэм Нэщанэ хуэдэу щагъэуври, Гъуэрыгъуэу 
еуэу яукIащ, Гум имыкIыжу гуузу». «Адэ», 142. Гум 
илъыр къэтIэщIын (1). Гум илъыр къихын, 
хэIущIыIу щIын. Iуэху къагъэхъейм тепсэлъыхьу 
Къазбэч куэд жиIэфынут и гум илъ псор къитIэщIу 
жиIатэмэ, арщхьэкIэ абы хуэдизу и щхьэр течауэ 
упсалъэмэ, жыжьэ нэсыжынкIэ хъунут. Лъапсэ, 82. 
Гум имыхужын (8). Уи гупсысэм зэпымыууэ 
хэлъын, пщымыгъупщэн, гум къинэжын. Мы 
хъыбарыр лIыжьым жаIэу Я гум ноби имыхуж. 
«ЩIалэгъуэ щIыналъэ», 410. «Си къуэр», – жиIэу зэ 
жиIащи, ЩIалэм и гум ар имыхуу, Ныбжьэгъушхуэ 
зэхуэхъуащи, ЩIалэм Iуэхур IэщIэмыхуу Щэхуу 
йоплъыр тыгъэ гуакIуэм, КIэрыщIауэ жэщи макIуэ. 
«Тисей», 505. Гум имыхун (10). Гум илъын, 
щымыгъупщэн. Дэфэрэдж хущхъуэу зыхуейр езым 
ищIэжу къыщIэкIынщи, кърещIэ, зышэну кхъухьыр 

къэзгъэхьэзырауэ сыкъэкIуащ, икIэщIыпIэкIэ 
емыжьэу хъунукъым, пащтыхьым и псэм хуэдэу 
илъагъу фыз нэхъ дахэ дыдэу француз цIыхубзыр 
сымаджэ хъуащ, зыгуэр къыщыщIмэ, ди гум 
ихункъым, къыщыщIынуи Алыхьым жимыIэ, 
Алыхьым къихъумэну, Алыхьым и ужькIэ Дэфэрэдж 
сыт и узкIи Iэзэу хъыбар Истамбыл нэсащи, 
къихъумэну дыщогугъ, - жиIэри пэщэр къыщIэкIуар 
езым псалъитIу жиIами, и тэрмэшым гурыIуэгъуэу 
къыжиIэжащ, француз цIыхубзым «си IэфIыкIэ 
цIыкIукIэ» пащтыхьыр зэреджэри къыщIигъужащ. 
Лъапсэ, 120. Гум иримыхьыжын (1). Зыгуэр гум 
ф I э м ы ф I ы ж ы н ,  п с э м  д э м ы х ь э ж ы н . 
«Дивертисмент» жыхуиIэ псалъэр арагъэнщ, 
жиIати, ари и гум ирихьыжакъым. Мазэ ныкъуэ 
щхъуантIэ, 613. Гум иримыхьын (2). ФIэмыфIын, 
гум къимыщтэн. Зыр мэшхыдэ е мэгие, Игу 
мафIэгур иримыхьу; Зыр щхьэукъуэу дэсщ 
плIанэпэм, И ни и пси зы къимыхьу. 
МылIэжыныгъэм и мафIэгум. «Дамыгъэ», 234. 
Къытхуишэнур нэбгъузкIэ нэхъ мыхъуми 
дигъэлъэгъуащэрэт, щIалэм и гум иримыхьынуми 
пщIэркъым. Лъапсэ, 114. Дыгъуаси вэсмахуи – 
Нартыху Къазбэч и гум иримыхьын гуэр и нэгум 
щIэкIати, арауэ къыщIэкIынщ дыгъуэпшыхь, 
щакIуэ дывгъакIуэ жиIэу и блыгущIэт къомыр 
щIызэхишар, и нэгум тIэкIу зригъэужьмэ, и гуапэу. 
Лъапсэ, 73. Гум ирихьми-иримыхьми (1). Гум 
къищтэми-къимыщтэми. Къэзышэну щIалэм 
фIэфIми фIэмыфIми е хъыджэбзым щIалэр и гум 
ирихьми иримыхьми, нэхъыжьхэм я унафэр унафэу 
къанэрт. Лъапсэ, 65. Гум ирихьын (61). Гум 
фIэфIын, хыхьэн, псэм къыдыхьэн. Бэлацэжьыр 
къытехьауэ ХетIэ-хесэ ислъэмей, – И гум пшынэр 
ирихьауэ Мэзым мыщэр щыдолъей, Бажэр йоуэ 
ислъэмей: – Iэпэ пшынэр маджэ, Iэджи къызогъэкI, 
Си мыщэжьу бзаджэ, Къомыгъанэ плъэкI. «Бажэ 
пшынэ», 6. Курсантхэм яхэттэкъым Къазджэрий 
и жагъуэ ищIмэ зи гуапэ, псори хущIэкъурт ар 
нэфIкIэ зригъэплъыну, зыщигъэтхъуну, уеблэмэ, 
ярэби, дауэ сщIымэ Къазджэрий и гум нэхъ 
ирихьыну, жиIэу гупсысэр куэдт, езы Къазджэрий 
псэ зыIутым иджыри къэс псалъэ дыдж жримыIа 
пэтрэ. Мазэ ныкъуэ щхъуантIэ, 607. Гум 
иубыдэн (34). Уи гупсысэм зыщомыгъэгъупщэжу, 
зыIэщIомыгъэгъупщыкIыжу хэгъэлъын. Сабий 
лъы жахэр сигъэлъагъуу, Щыпсалъэрт си гум: «Уигу 
иубыдэ – А лейр нэмыцэм хуумыгъэгъу, Уемыш, 
зэуакIуэ, зыгъэбыдэ». Сынэсщ псы Iуфэм, псы 
сыщефэм, ТкIуэпс щIыIэм мафIэ си гур къищIри, 
ЩысщIат тIысыпIэ а псы Iуфэм, ТIэкIу 
зызгъэпсэхумэ, си гъуэгу скIуну. Дыгъэр къепсын 
папщIэ. «Шум и гъуэгу», 55. Сыт цIэуэ фIэфщми 
хэт зымыдэр, АрщхьэкIэ фи гум ивубыдэ – 
ЦIэрыIуэ хъунущ IэкIуэлъакIуэу Ар, ди къэкIуэнум 
и ухуакIуэм. Къуэ. «Партыр ди пашэу», 108. 
УцIыкIуу уи гум ибубыдэр, Дунейр бухыхукIэ 
имыхун. УцIыкIуу уи гум ибубыдэр. «Вагъуэ 
махуэ», 83. Гум ихун (1). Зыгуэр щыгъупщэжын, 
IэщIэгъупщыкIыжын. Увэныр куэдкIэ 
яфIэпсынщIэщ, Зэхахыр куэдым я гум йоху. 

Ныжэбэ жэщи, нэхур щыху. «Щхьэлыкъуэ», 384. 
Гум ищIэн (3). Псэм ищIэн (къэхъуным и пэкIэ). 
Лу гукIэ ищIэрт гуфIэгъуэр ущыхуей махуэм, 
пIалъэ хуэпщIам тету, къызэрымыкIуэр. 
Хъуэпсэгъуэ нур, 306. И щхьэри къыфIэхуауэ зи 
пащIэ псыф хъуа лIы гуэр щыслъагъум, си гум 
ищIащ ар сымаджэм и адэр зэрыарар, езыми 
сыкъыщилъагъум, и гур къызэфIэнащ – тхьэм 
ещIэ, телефоным и Iуэхур и гум къэкIыжа. 
Лъапсэ, 17. Гур кIуэдын (8). Шынэн, гужьеин. Уз 
зэуалIэу зи гур кIуэдыр Псалъэ дахэм егъэхъуж. Сэ 
уэздыгъэ щIызогъанэ. «Вагъуэ махуэ», 323. Зигу 
кIуэда анэм и хьэдэр Къупщхьэ зырызу къещып. 
Уэрщ, зауэлI хахуэ. «Шум и гъуэгу», 21. Нэмыцэр 
Налшык къэсри Якъубым и гур аргуэру кIуэдащ – 
зэрыхъун щыхъуар иджыщ, жиIэри. Нал къута, 304. 
Гур кIуэдыпэн (7). Егъэлеяуэ гужьеин, и псэр и 
лъэдакъэпэм нэсыжын. [Аслъэныкъуэ:] Абы 
сегупсысурэ си гур кIуэдыпащ. МелыIыч, 443. 
Къазджэрий и гур кIуэдыпат: сэ сызыщыгугъа, мыр 
къызэрыщIэкIа, жиIэу и бгъэгум еуэж щхьэкIэ, 
нейIэмал. Мазэ ныкъуэ щхъуантIэ, 664. МуIэзинми 
имылъэгъуауэ къыщыщIэкIым, Дуду и гур 
кIуэдыпащ, езыри ешащи, къару къыхуэнэжакъым. 
ВитI, 414. Гу кIуэцIылъын (2). ЛIыгъэ, 
тегушхуэныгъэ хэлъын. Ухэкушхуэу жамыIами, 
Гушхуэ хэкум уэ пкIуэцIылъщ. Адыгэ хэку. 
«Щхьэлыкъуэ», 394. Иджыблагъэ жылэр Степан 
Ильич и IэщIагъэр ягъэщIагъуэу къеплъырт 
«Къэрал пхъуантэр» абы щигъэувам, нобэ Степан 
Ильич йоплъ Елдар, абы гушхуэ зэрыкIуэцIылъым, 
акъылышхуэ зэриIэм шэч къытримыхьэу. 
Хъуэпсэгъуэ нур, 225. Гу щIагъуэ 
к I у э ц I ы м ы л ъ ы н  ( 1 ) .  Ш ы н э к ъ э р а б г ъ э у , 
лIыгъэншэу щытын. Езыми гу щIагъуэ 
кIуэцIылътэкъыми зыгуэрым триубыдэмэ, 
шынэжырт, щиIуэжырт делагъэ имыщIэну, 
арщхьэкIэ Елдар зи ужь итыр блэбгъэкI хъун, 
делагъэм я делагъэжкъэ ар. Хъуэпсэгъуэ нур, 228. 
Гу къабзэ (9). Зи гум Iей имылъ, хьэрэмыгъэншэ, 
гу хьэлэл зиIэ. Астемыр абыкIэ шэч лъэпкъ хуэпщI 
мыхъуну гу къабзэт, итIани Думэсарэ 
къыхуэщIэртэкъым Астемыр къимыгъэкIуэжу 
зыIыгъыр, е езыми Iуэху зэрихуэм тепсэлъыхьу 
зыгуэр къитхтэмэ аратэкъэ. Хъуэпсэгъуэ 
нур, 191. Сигу къабзэр гъуазэу сымыгъуащэ – Сэ 
уанэ махуэр схузэщIалъхьэ. Къуршыщхьэ лъагэр. 
«Дамыгъэ», 227. Народ псоми я гур къабзэу 
Къыбгъэдэту фIыщ я гъуазэр. Лъэпкъхэм я тыгъэ. 
«Партыр ди пашэу», 53. Гур къэгъэжанын (2). 
Къэгъэнэжэгужэн, гукъыдэжыфI игъэIэн, етын. 
ЛэжьапIэм къикIыжа нэужь, унэмкIэ имыгъазэу а 
кабарем зиудыгъуауэ, гу зылъримыгъатэу 
щIэплъэмэ, Назифэр зы бэлыхьлажьэу хуэпауэ 
къофэри лъагапIэ тIэкIум тетщ, кабарем щIэсу 
фадэм зигу къигъэжанахэри щыгуфIыкIыу 
хъыджэбз дахэм йоплъ, я гурыIупсыр къажэу. 
Лэчымэ, 396. Езыми, фадэм и гур къигъэжанауэ, и 
нэр псывэ щIэкIа хуэдэ, къилыдыкIыу, хъыджэбз 
дахэ дыдэхэр къыбгъэдыхьэрэ шхын 
къытрагъэувэмэ, е тепщэч нэщIхэр щытрахыжкIэ, 

и гурыIупсыр къажэу, ныжэбэ си гупэ хэлъынур 
дэтхэнэрауэ пIэрэ, жиIэу, хьэщэхурыпхъуэм ещхьу 
зиущэхуауэ, нэбгъузкIэ цIыхубзхэм яхэдэрт, и 
псэм къыхихыр и пэшым щIригъэшэну. Лъапсэ, 86. 
Гур къэжанын (3). КъызэщIэплъэн, нэжэгужэ 
хъун, гукъыдэж иIэн. ХьэщIэм и гур къэжанати, 
«цIыхубз гуэр щIегъашэт си пэшымкIэ», - жиIэри 
Нартыхум щэху цIыкIуу гуригъэIуащ. Лъапсэ, 79. 
Абы щыщэкIуэну хэт хуит, хуимыт жаIэу зигу 
къэжэнахэр зодауэ. Лъапсэ, 81. Зыбжанэрэ 
фадэбжьэ къаIэта иужь гур къэжэнащ, псэлъэрей 
хъуащ. Мазэ ныкъуэ щхъуантIэ, 587. [И] гу 
къебгъэн (15). Еплъ [и] гур ебгъэн. – Я сэ си тхьэу 
си тхьэшхуэ, сыт мыгъуэ уигу къыщIыдэбгъар? 
Хъуэпсэгъуэ нур, 274. Ди анэшхуэми арат нэхъ 
зыхуигъазэр, уеблэмэ ЗекIуэтхьэм и гур къебгъамэ, 
арауэ жиIэрт шу къомыр Iисраф щIэхъуар, сэри 
уафэгъуагъуэ макъ зэхэсхмэ, сышынэурэ си диным 
сикIырт, сыздэкIуэнур сымыщIэу. Лъапсэ, 6. 
Узыхуэтхьэусыхэни щыIэкъым, къуажэ Советым 
уокIуэри – цIыхум я гур къобгъэнущ, я пщIантIи 
удагъэхьэжынкъым, я хьэр къуауштурэ. Зи 
лъэрыгъыпс тIыгъа, 528. Гур къезэуэн (3). 
Зэгуэпым, бампIэм къыхэкIкIэ гур 
къеныкъуэкъун. Зи гур къезауэм и сэшхуэм 
Набдзэр хуэхъунущ къамэпэ. Набдзэ. 
«Батырыбжьэ», 52. Сэ зи гугъу сщIыр утыкум 
къиувэмэ, цIыхуфIыфэ зытригъауэ щхьэкIэ, зи гур 
къызэзауэрщ. Мазэ ныкъуэ щхъуантIэ, 642. 
ГъумэтIымэу и гур къезауэ пэтми зишыIащ. 
Щынэхужьыкъуэ, 17. Гур къекIуэн (9). Гур 
къызэрыдэхьеин, зэIыхьэн. Гесиод. Баку къикIари 
щхьэгъубжэм дэлъа щхьэкIэ жыжьэ мыкIуэфу и гур 
къекIуэри къытехуауэ щылъщ. Тепщэч 
къэзылъэтыхь, 162. ЦIыхубзыр апхуэдизкIэ 
шынэщати, зимыщIэжу мэджалэ, и гур къекIуауэ. 
Лъапсэ, 51. ЦIыхубз зыкъизыххэм яхэс нысащIэм 
Урарэ зэрыIуплъэу и гур къекIуащ. Мазэ ныкъуэ 
щхъуантIэ, 584. Гу къыхуэмынэжын (1). Гур 
щIэхун, къарууншэ хъун. [Хьэбибэ:] Алыхь, гу 
къытхуэмынэжа! Нал къута, 229. Гум 
къэгъэкIыжын (33). ПIэщIэгъупщыкIыжа гуэр 
гум къигъэхьэжын. «АтIэ къыптекIуэр гугъущ» 
жызыIэу Iэщ тIэкIу ихъумэфар жэщкIэ иукIыжурэ 
зызыгъэхьэзыри щыIэт, колхозыр зымыдэу щыта 
къомыр кIуэдыкIейуэ зэрагъэкIуэдар я гум 
къагъэкIыжауэ. Лъапсэ, 84. Лу къыхидза уэрэдым и 
уэрэдыпкъыр ящIэжыртэкъыми, езы Тинэ ар 
зыщыгъупщэжам я гум къигъэкIыжащ: 
Хьэнцигуащэ Зыдошэрэ, зыдошэрэ, Ялыхь, уэшх 
къегъэщэщэх! Мазэ ныкъуэ щхъуантIэ, 643. Якъуб 
зыгуэр щибзыщIу гу къылъимытэн щхьэкIэ, 
Апчарэ адыгэш хъыбару Бекъан къыжриIауэ 
щытар и гум къигъэкIыжащ. Нал къута, 266. Гум 
къэгъэкIын (19). Зыгуэр гум къигъэхьэн. Абы хэт 
щIалэу Хьэкуринэ БлэкIахэр фи гум, мес, къегъэкI, 
Адыгэ тхыдэм нэпсу хэлъым Щыщ ткIуэпси фи 
нэм къыщIегъэкI. ЛIыхъужь хъыбар. «Мывэ 
хуабэ», 179. Дызэрыпагэр телъщи напщIэм, 
ТфIэIэфIу ди гум къыдогъэкI. Ныкъусаныгъэ. 
«Дамыгъэ», 222. КъеплъэкIауэ [Федот:] 

Къилъэгъуащ Марфэ щыту: «ФIыкIэ, Марфэ, 
узыншэу, Уи гум куэдрэ сыкъэгъэкI», Марфэ магъыр 
насыпыншэу. «Бдзэжьеящэм ипхъу», 160. Гум 
къэкIыжын (122). Гум ихуа гуэр къэщIэжын, 
къэгубзыгъыжын. «Дунейр шэрхъщи – 
мэкIэрахъуэ», жиIэу Астемыр и псалъафэр 
Думэсарэ и гум къэкIыжащ, ди натIэ илъым 
дыхуэзэнщ, жиIащ абы игукIэ. Хъуэпсэгъуэ 
нур, 239. Унэм щIыхьэну дэкIуеипIэм щынэса 
дыдэм Сарими и гум къэкIыжащ езыр яшауэ 
унэишэ щыхуащIам, нобэ хуэдэ къабзэу лэгъунэм 
щIашэ пэтрэ, шэ къытехуауэ зэрыщытар. Мазэ 
ныкъуэ щхъуантIэ, 585. Убыхым я деж къикIа 
щIалэхэр бэлыхьу хуэпащи, зыкърах, мо фейцей 
къомыр щалъагъум, зэщIодыхьэшхэ, арщхьэкIэ я 
щыгъын зэрахъуэжын хуейуэ зэрыщытыр я гум 
къыщыкIыжым къогузэвэж: «Дауи ди щыгъыныр 
етту, езым ящыгъхэр къазэреIытхынур?» - жаIэу. 
Лъапсэ, 115. Гум къэкIын (171). 1. (161). Гупсысэ 
гуэр уи щхьэм къихьэн, уи акъылыр гупсысэ 
гуэрым хуэкIуэн. Ныбжьэгъу, уэ фIыкIэ уигу 
сыкъэкIмэ, Си гъуэгу кIыхь хъуну къызэхъуэхъу. 
СыкIуэнт нэхъ псынщIэу. «ЩIалэгъуэ 
щIыналъэ», 10. Шейхым жиIэм седаIуэу сыщысурэ, 
зы план бэлыхь си гум къэкIащ. ХьэщIэ лъапIэ, 404. 
МакIуэ щIалэр, жыжьэ къокIыр, МакIуэ, макIуэ, 
къемыплъэкI, Iэджэ щIалэм и гум къокIыр – И 
къуажэжьыр хъуащ зэгъуэкI. МакIуэ щIалэр ауз 
гъуэгукIэ. «ЩIалэгъуэ щIыналъэ», 54. 2. (10). 
Зыгуэрым хуэзэшын. Лъы пщтыркIэ уэсыр 
згъэпщIэнтIау, ФIыуэ слъагъур си гум укъэкIат. 
Фэеплъ бэлътоку. «Шум и гъуэгу», 59. Уигу, си анэ, 
сыкъэкIамэ, Уэ мащIэ уи лъэIу? Уигу, си анэ. «Шум 
и гъуэгу», 26. Къазджэрий, дауи, игу къэкIат и 
бынунэр. Мазэ ныкъуэ щхъуантIэ, 607. КъэкIащ сэ 
си гум сипхъу сэ згъафIэр, Сабийр хъумапIэм 
щызгъэпщкIуауэ, Си псылъэм иту псы езгъафэрт, 
И гуауэр си гум щымыткIуауэ. Сабий. «Шум и 
гъуэгу», 19. Гум къэмыкIын (12). Гупсысэ гуэр 
щхьэм къимыхьэн, уи акъылыр гупсысэ гуэрым 
хуэмыкIуэн, нэмысын. Лу и насып къикIат, езыр 
абы хуэдизкIэ дихьэхати, къызэплъэкIыу Iэюб 
сэлам ирихыжыну и гум къэкIакъым. Мазэ ныкъуэ 
щхъуантIэ, 527. Умыгузавэ, си анэ, Письмо 
къэптхами седжащ, Уигу къэмыкIахэм нэгъунэ Уи 
псалъэ мащIэм къисхащ. Умыгузавэ, си анэ. «Бгы 
лъапэхэм деж», 48. Сэшхуэм щигъэлъэпэрапэ 
куэдри къэхъурт, арщхьэкIэ зыкIэрихыну и гум 
къэкIыххэртэкъым. Хъуэпсэгъуэ нур, 323. Гур 
къэгъэплъын (1). ГъэбэмпIэн, къызэщIэгъэнэн, 
къэгъэгубжьын, къэгъэлыбын. ИтIанэ и нэм сэ 
сыщIэплъэу Сабийм и закъуэ тхьэ хуэсIуащ. Абы и 
гуауэм сигу къигъэплъу, Сэ илъ сщIэжыну 
ныжесIащ. Сабий. «Шум и гъуэгу», 20. Гур 
къэплъын (4). ЗэщIэплъэн, бэмпIэн, зэгуэпын, 
губжьын. ТIэкIу зигъэщхъакъэ – псори маплъэ, А 
щIалэр зэплъыр къыпхуэмыщIэ, Хъыджэбзырщ 
зыщIэр псом я пIалъэ – Зигу къэплъым и Iур 
ирегъущIэ. Зыхэс удз Iувыр ирецIынэ. «Мывэ 
хуабэ», 45. Ялъырт сэшхуэр ди адэшхуэм, Ягу 
къэплъахэм илът гугъэшхуэ. Лъэпкъхэм я тыгъэ. 

«Партыр ди пашэу», 51. Гур къэхьэхун (2). 
Къыдэхьэхын, фIыуэ гум хыхьэу зыкъегъэлъагъун. 
Пщащэм и гур къэпхьэхунум, Куэдрэ уIумыщIэ, Игу 
къыпхуилъыр зэбгъэщIэнум, КъыбжиIар хуумыщIэ. 
ЩIалэ нагъуэм удихьэхмэ. «Бгы лъапэхэм деж», 
76. Пщэдей хуэдэр бэзэру, директорыр кIуэщ 
ветлечебницэми, абы я гур къихьэхуащ. МелыIыч, 
470. Гур къэятэн (1). Еплъ гур етэн. Уз зимыIэр 
хущIогъуэжыр, ЩIалэм я гур къэятащ. Дохутыр. 
«Мывэ хуабэ», 35. Гум къеуэн (8). Зыгуэр жагъуэ 
щыхъун. Думэсарэ жиIэр Астемыр и гум иримыхь 
хуэдэу зищI щхьэкIэ, ар Астемыр и гум 
къишхыдыкIырт, игу къеуэ дыдэр жиIэу. Мазэ 
ныкъуэ щхъуантIэ, 642. Дисэ абы хуэдизу 
къыщIыкIэлъыплъри, щыгъын сыт жиIэу гузавэ 
щIэхъуари, анэр нэхъ гумащIэ къыщIэхъуари, 
Елдар хуэзэмэ, Дисэ щIыфIэмыфIри, Рахьим и 
мурадри, Елдар и гум къеуэри, Тембот щIызэгуэпри 
иджыри къэс Саримэ къыгурыIуакъым, ноби, а 
къомым гу лъита щхьэкIэ, и фIэщ хъуртэкъым 
гурыщхъуэ зэрищIыр пэжу. Хъуэпсэгъуэ нур, 134. 
ЕтIуанэрей махуэм Таша сымэ ягу къеуэр 
ящыгъупщэжри щхьэж и пIэ изэгъэжащ. Мазэ 
ныкъуэ щхъуантIэ, 604. Гум къилъэдэн (4). Гум 
псынщIэу зыгуэр къихьэн. Мыл Iувым хуэдэу 
сытелъадэу А пшэм сэ шууэ срижэнт, Ар жысIэу си 
гум зэ къолъадэ, А пшэм и щIагъым къуажэ щIэтщ. 
Бгыщхьэ. «ЩIалэгъуэ щIыналъэ», 11. Сэ куэдрэ, 
куэдрэ сигу къолъадэ Шы жэр сытесу къэскIухьын, 
Ди хэку губгъуэшхуэм сынилъадэу Зэдэжэм пыIэр 
яфIэсхьын. СыкIуэнт нэхъ псынщIэу. «ЩIалэгъуэ 
щIыналъэ», 10. А машинэм исхэр лIыкIуэщ: Зыр 
Анзору щIалэ пашэщ, Къызэреджэр 
«КIапсэрыкIуэщ» – ЩхьэкIэ тету шы къегъажэ, 
Ар жыг щхьэкIэм иту хадэр къекIухьыфыр, игу 
къилъадэм. «Тисей», 478. Гум къинэжын 
(къинэн) (25). Пщымыгъупщэжын, уи гум илъын. 
Ящымыгъупщэу гум къинэжу Лъым хуаус гъыбзэр 
нэхъ гуузщ. Лъы уасэ. «Щхьэлыкъуэ», 398. Иджыри 
къэс Ботэх и гум IэфIу зы закъуэ къинэжащ: щIалэ 
цIыкIуу, хьэкIэпыч цIыкIуу школым щыщIэсым, и 
мыхабзэу, и адэм щакIуэ здишауэ щытащ. 
Лъапсэ, 66. А си махуэр гуапэу, уэфIу Сабиигъуэр 
екIуэкIакъэ, Мис а махуэр уэрэд IэфIу 
ЗызмыгъэнщIу гум къинакъэ. Вагъуэ. «Партыр ди 
пашэу», 7. [И] гум къипсэлъыкIын (4). 
НэгъуэщIыр зэгупсысыр, нэгъуэщIым жиIэну 
зыхуейр уэ къыжыпIэн. Уэрэду си гум 
къопсэлъыкIыр, Къуажэжьыр си гум къошхыдыкI. 
Сыжейми, си нэр зэтесхами. «Щхьэлыкъуэ», 383. 
Си анэм иIуэтэжу зэхэсхамрэ Пушкин зи гугъу 
ищIымрэ зэзгъапщэмэ, зым и гум адрейр 
къипсэлъыкIа къысфIэщIырт, сфIэтелъыджэу. 
Лъапсэ, 6-7. Вынд и къуэри яхэст, фадэбжьэ 
къыщаIэт унагъуэр дэнэми къигъуэтрэ кIуэ и 
хабзэуи, и къулыкъур мыщIагъуэми зы зэман 
хьэIусыпэ зратым яхэтат, Iэтащхьэм и гум 
къипсэлъыкIыу, нэхъыжьыр езыри абы нэ лейкIэ 
къеплъырт. Лъапсэ, 45-46. Гум къихын (1). Гум 
илъыр къигъэкIын, къэIуэтэн. Шабзалъэм 
къисхым хуэдэу, усэр Къызох сигу иным кIэм 

нэмысу, Ди илъэситхум план игъэпсым хэлъын си 
гуащIэ сыщIохъуэпсыр. Ленин лъагэу тетщ. 
«ЩIалэгъуэ щIыналъэ», 7. [И] гум къихьэн (14). 
1. (13). Щхьэм гупсысэ гуэр къэкIын, уи акъылыр 
гупсысэ гуэрым хуэкIуэн. ГъэщIэгъуэну, нобэ 
дахэр Гушхуэу, гуфIэу къикIухьащ, Сыт 
хъуэпсэгъуэр, сыт насыпхэр Дахэм и гум щхьэ 
къихьа? «Бдзэжьеящэм ипхъу», 153. Псы уэр 
аузхэм удыхьэм, Пщы щIопщыр дэни щыпсалъэт, 
Щхьэхуитыныгъэр гум къихьэм Ар пIуатэ мыхъуу 
дыпэплъэрт. ЗэкъуэшитI. «Бгы лъапэхэм деж», 99. 
Гупсысэ лъапIэр сигу къихьэху, ГуфIэгъуэр си гум зи 
имыкI. Гупсысэ лъапIэ. «ЩIалэгъуэ щIыналъэ», 14. 
2. (1). Зыгуэрым хуэзэшын. Зи щIыхь зыхъумэу 
текIуэдахэм Уэрэд дигу къихьэм худогъэш. 
Историк гуэрым деж. «Дамыгъэ», 207. [И] гум 
къишхыдыкIын (11). Гум къипсэлъыкIын. Уэрэду 
си гум къопсэлъыкIыр, Къуажэжьыр си гум 
къошхыдыкI. Сыжейми, си нэр зэтесхами… 
«Щхьэлыкъуэ», 383. Си пшынэ Iэпэр щIамыгъауэм, 
И макъыр си гум къошхыдыкI. Си усэ. «Вагъуэ 
махуэ», 358. Степан Ильич, Астемыр и гум 
къишхыдыкI хуэдэу, Астемыр зыхуей защIэт 
жиIэр. Хъуэпсэгъуэ нур, 232. Гум къридзэн (2). Гум 
къэкIын, гупсысэр хуэкIуэн. Псом хуэмыдэу 
Дэфэрэдж и гум къридзэр и анэр арат, абыи 
IэщIагъэкIэ хэт къытекIуэн жыуигъэIэу сыт 
ищIыскIи IэкIуэлъакIуэт: щIэп зэхуихьэсынт, 
игъэуцIынынт, итхъыжынти, чэтэн ищIырт, 
щэнджатэм езыр дэсыжу, щIэгъэж, шэцыкуэ 
сытхэр зэрызэIэпихыр и хъыджэбз цIыкIум 
иригъэлъагъуу, зэми цеищэ шэнтым 
щытригъэтIысхьэ къэхъурт. Лъапсэ, 111. Шылэ 
IэлъэщIыр Си плIэм дызодзэ, Си гум къредзэ, 
Сыдихьэхащи, Шумахуэ фыкIуи жефIэж. Шумахуэ. 
«Партыр ди пашэу», 115. Ди псы уэрхэм я 
къежьапIэр, Ди къыр лъагъуэу нэшэкъашэр, Гум 
къридзэм – къыщхьэрепхъуэ, Сымылъагъуу 
Iэхэлъахэр. Унэм уикIрэ къэбгъэзэжмэ. «Вагъуэ 
махуэ», 372. Гум кърилъхьэн (1). Гупсысэ, мурад 
гуэр гум къэкIын. Ауэ а насып псоми я лейт, Инал, 
а цIыхубзым нэхъ хьэлэл уищIрэ, захуагъэ уи гум 
кърилъхьатэмэ. Мазэ ныкъуэ щхъуантIэ, 591. Гум 
кърихур (10). ФIэмыфIыр, и жагъуэ хъур, и гум 
къеуэр. Хуэмышэчу и гум кърихухэр, зытегузэвыхьи 
сыти къимыгъанэу, Астемыр псори жриIащ и 
фызым. Мазэ ныкъуэ щхъуантIэ, 641. Къазджэрий 
къыгурыIуащ хьэщIэ къэкIуам и гум кърихур, ар 
Бэтэгъэ ищхьэ нэс къизыхуу Бурун къэзыхуар. 
Мазэ ныкъуэ щхъуантIэ, 621. Къалэм дэсымрэ 
абырэ зызэраупсейри бжьэцу зэрызехьащи, я гум 
кърихур зэгъэщIэн хуейщ. ХьэщIэ лъапIэ, 403. [И] 
гум къыдэжеин (1). Жагъуэ пщыхъуа гуэр 
пщымыгъупщэжу къызэрыдэхьеижын. Си гъащIэ 
Iыхьэр сохь сыдаIуэу, ИтIани си гум къыдожей: 
«Дунейм уехыжым пфIэфIкъэ?» – жаIэу 
КъызэупщIынуи сыхуэмей. Зыгуэрым жиIэм 
емыдаIуэу. «Мывэ хуабэ», 153. Гум къыдэкIын (1). 
Гум къыбгъэдэкIын. Гум къыдэмыкIыу псалъэ 
закъуэ Си усэ тхылъым яхэмыт. Ди лъэпкъ и 
псалъэ епцIыжакъым. «Дамыгъэ», 208. Гум 

къыдихун (2). ЗыгуэркIэ мыарэзын. А псор къадым 
ищIэрэ имыщIэрэ тхьэм ещIэ, езы Дэрдэхь ещIэж и 
хьэрып гъунэгъухэм я гум къыдихур… 
Хьэсэпэхъумэ, 418. ЦIыху Iуву зэхэтым къаувыхьауэ 
зэ зыр адэкIэ къыхогуукI, зэ нэгъуэщIыр къыхокIиикI, я 
гум къыдихур ямыбзыщIу. Лъапсэ, 73-74. [И] гум 
къыдрихьеин (1). Еплъ [и] гум къыдэжеин. «Си 
щIалэр» щыжиIэм, Къэрэжь зыгуэр жиIэну и гум 
къыдрихьеят, арщхьэкIэ IэщIэгъупщыкIыжри 
фочыр блыным ириупсеящ: – Къэзгъэнэну аращ 
сэри къыщIэсхьар. Лъапсэ, 103. Гум 
къыпылъэдэн (2). Зыгуэрым хуабжьу хуеин, 
щIэхъуэпсын. И тхьэкIумэр игъэкIауэ, 
Дыгъужьыжьыр къытолъадэ, Лы ишхыныр игу 
къэкIауэ Мыщэм и гум къыполъадэ… «Бажэ 
пшынэ», 10. Си гум Iэджи къыполъадэ, Нэгум 
щIокIыр адэ япэ Бжэныр пабжьэм сфIыхэкIуадэу, 
Зы жэм закъуэ щызгъэхъуари. «ЩIалэгъуэ 
щIыналъэ», 408. Гум къыщынэн (1). Зыгуэр гум 
къинэн. Пкъохэр згъэсынут, Гъуэгу щыхэссэнут, 
Усэу сэ сусыр ЦIыхум хахьэфу, Гуауэу къыслъысыр 
Си гум къыщынэу, ГуфIэгъуэ сихуэм, ЦIыхум 
ялъысу. Пкъоми пащIэ ятетщ. «Мывэ хуабэ», 31. 
Гум къыщIитхъын (6). Зыгуэр зыIэпыбгъэкIыну, 
зыIэщIэбгъэкIыну ухуэмеин, уигу пымыкIын. 
Кодоевым я гъунэгъу Къэбэрдей-Балъкъэр хэкум и 
Iэтащхьэр къригъэблэгъа щхьэкIэ, къэмыкIуэххам 
хуэдэу, зыхамыбжэу, стIол кIапэ дыдэм деж 
ягъэтIысауэ, екIи фIыкIи псалъэ къыжьэдэмыкIауэ, 
икIи езыми емыупщIIауэ щысщ, зэрыфагъуэм 
нэхърэ нэхъ фагъуэж хъуауэ, и хэкум пача щIыр и 
гум къыщIитхъыу, цIыхум дауэ я нэгу 
сыщIэплъэжын жиIэу и щхьэр здихьын имыщIэу, 
ишхи ирифи щымыIэу, и гур кIуэдыпат. Лъапсэ, 91. 
Ди гум фыкъыщIитхъыу фыдогъажьэ, [зауэм 
кIуэхэр] сыту жыпIэмэ фыздэкIуэр 
хьэгъуэлIыгъуэкъым. Щынэхужьыкъуэ, 45. 
ЩIалэхэр дзэм зэрыкIуэм абы халъагъуэIауэ 
ирипсалъэртэкъым, арщхьэкIэ зи благъэ, зи къуэ 
кIуэхэр гузавэрт, я быныр гум къыщIитхъырт, 
итIани гу зылъыуагъатэртэкъым, ягу 
къызэфIэнами, псчэуIу защIырти, 
зыщхьэщагъэкIырт. Хъуэпсэгъуэ нур, 125. Гур 
къеуэн (7). ПIейтеигъэ сыт хуэдэхэм гур нэхъ 
хуабжьу ягъэлэжьэн. Ар щилъагъум, мыщэр 
къолъэри КъоувыIэр, и гур къоуэр, Дыгъужьыжьым 
ар йошхыдэ: – Си ныбжьэгъур къакIуэт мыдэ... 
«Бажэ пшынэ», 8. Василецым и гур Къоуэр, ар 
мэпIащIэ, КъокIуэр псынщIэу а мафIэгур Бахъэ 
хуабэр жьым къыпихыу Паравозыр бгъурыжащ, Зы 
макъ закъуи зэхимыхыу Ванэ Марфэм бгъэдыхьащ. 
«Бдзэжьеящэм ипхъу», 167. Къыщеуэр уи гур 
Дагъыстанмэ, Си гур къыщеуэр Къэбэрдейщ. Расул 
Гамзатов. «Щхьэлыкъуэ», 401. Гур къеIэн (1). 
Зыгуэрым хуэпэбгъэн. [Степан Ильич:] Сэри 
сэбэп сыхъуу къысфIощIыж, итIани си гур мыбыкIэ 
къоIэ. Мазэ ныкъуэ щхъуантIэ, 571. Гур 
къигуфIыкIын (1). Зыгуэрым щхьэкIэ гукъыдэжыфI 
гъуэтын. ХьэщIэм и гур къигуфIыкIыу щытщ. 
Лъапсэ, 90. Гур къилъэтын (27). Зыгуэрым щхьэкIэ 
пIейтеин, щтэIэщтаблэ хъуа. Шу къакIуэу зэм 

плъагъумэ, Ар щхьэкIуэ къыпфIощI – Уи нэпсхэр 
зэпеIэу, Уигу щабэр къолъэт. Уигу, си анэ. «Шум и 
гъуэгу», 26. Къилъэту и гур зэуакIуэм Я унэм 
еплъми, бжэ лъахъшэр КъыIуихыу и адэр 
къэмыкIуэ. «Адэ», 133. Алъхъо и гупым ягу 
къилъэту Я топыр бийхэм занщIэ хуащI. 
ЗэкъуэшитI. «ЩIалэгъуэ щIыналъэ», 18. Гур 
къэуIэн (6). 1. (2). Ерыскъыр зэрыIэфIыщэм, 
зэрымаем е зэрыгуащIэм къыхэкIыу адэкIэ 
(афIэкIа) пхуэмышхын. Гундж мэракIуэм Гур 
къеуIэ, Гуауэщхьэуэр Къыплъегъэс. Гундж мэракIуэ. 
«Батырыбжьэ», 92. 2. (4). Гур зыгуэрым иригъэзэшу 
къарууншэ уищIын, уи гур щIихын. Лэжьыгъэ 
инхэм щIыхьыр хэту, А щIыхьым ди гур къимыуIэ, 
Длэжьар зы гъащIэм дежкIэ куэдми, Мурадым 
дежкIэ ар мащIэIуэщ. Ленин лъагэу тетщ. 
«ЩIалэгъуэ щIыналъэ», 7. ЦIыхубз фэрыщIым 
уахэдэм, Уи гур бзэ IэфIым къеуIэ. ЛIым хуэдэлI. 
«Батырыбжьэ», 162. И телъыджагъэр ягъэщIагъуэ, 
Щхьэ зы гъэм уи гур къиуIа? Шеимэ. 
«Батырыбжьэ», 85. Гур къихьэжын (1). Гур 
къызэрыгъуэтыжын, зыкъищIэжын (шынам, 
гужьеям, н.къ.). МащIэ-мащIэурэ псоми я гур 
къихьэжащ, пшынауэ макъи къэIури, джэгур 
яублащ, нэхъыжьхэр Iэнэм бгъэдэтIысхьащ. 
Хъуэпсэгъуэ нур, 105. Гур къыдэжын (1). 
Узыншагъэ иIэн, бгъэдэлъын. «Уигу къыдэжым, 
нытхуеблагъэ, Пионерхэр дуриблагъэщ». Хохъуэ 
лIыжьым и гурыщхъуэм, Ауэ жеIэ: «Фынеблагъэ!» 
«Тисей», 480. Гур къыдэмыжын (3). Сымэджэн. 
Дисэ игу къыдэмыжу къыдинэри ипхъу цIыкIуитIыр 
и гъусэу и дыщым кIуэжащ [и нысэр], аргуэру 
унэбжэр къигъэбыдэри. ГущIэгъу, 425. [Астемыр 
Думэсарэ жреIэ] Сыгукъыдэмыжу дэнэ уэ 
уздэкIуэнур? Мазэ ныкъуэ щхъуантIэ, 573. 
Къазджэрий гупсысащ, сыт щIэгукъыдэмыжыр, 
жиIэри. Мазэ ныкъуэ щхъуантIэ, 573. ГукIэ 
къыдэщIын (1). Зыгуэрым псэкIэ къыщхьэщыжын, 
и акъылэгъуу щытын. Думэсарэ игукIэ Мэтхъэным 
нэхъ къыдэщIт икIи и мурадт и къуитIым къурIэн 
яригъэщIэну. Мазэ ныкъуэ щхъуантIэ, 566. Гур 
къызэрыгъуэтыжын (27). ЗыкъищIэжын, 
зэпIэзэрыт хъужын (шынар, гужьеяр, н.къ.). 
Абдежым адакъэ хужьым и гур къызэрыгъуэтыжри 
къелъэтэхщ лъэуейми, бажэкIэр иубыдащ, 
гуэгушыхъужьри ерыщ екIуэри къыжьэхэлъэщ 
бажэми, и пэнцIыв дыдэр тричащ. Бабыщыкъуэ 
адакъэпщ, 484. Гуащэ и гур къызэрыгъуэтыжа 
нэужь, Дэфэрэдж къеупщIащ: - Уэ дэрэ 
дызэбгъэгъусэмэ, ара мыгъуэт сызыхуейр. 
Лъапсэ, 34. Сыту Iуэхутхьэбзэшхуэ къысхуэпщIа, 
зи уз кIуэдын, - жиIащ Дисэ, хьэлывэ тIэкIур 
зыIуридзэщ, псы тефыхьыжри и гур 
къызэрыгъуэтыжауэ. ГущIэгъу, 422. [И] гур 
къызэфIэнэн (35). Зыгуэр и жагъуэ хъууэ, и гум 
щIыхьэу нэщхъей къэхъун, гукъыдэжыр 
фIэкIуэдын, гъыну къызэфIэзэрыхьын. Урарэ 
зыгуэр жиIэнут, арщхьэкIэ и гур къызэфIэнати, и 
Iупэ IурыфIыцIыкIар кIэзыз фIэкIа, зыри 
хужыIакъым. Мазэ ныкъуэ щхъуантIэ, 586. 
Дэфэрэдж и гур къыщIызэфIэнар Хьэкурынэу 

щIалэ цIыкIур IэщIагъэм езыгъэсар арат. 
Лъапсэ, 111. – А тхьэмыщкIэжь мыгъуэ, уи закъуэ 
дыдэ мыгъуи, зи закъуэр Алыхьыращ, - жиIэу 
Гунэуэс бжэщхьэIум зэребакъуэу, Дисэ и гур 
къызэфIэнэри къэгъащ, гущIэгъу къыхуэзыщIын 
къэкIуауэ илъэгъуати. ГущIэгъу, 421. Гур 
къызэщIэплъэн (1). Зыгуэрым щхьэкIэ егъэлеяуэ 
къэгубжьын, къэлыбын. Шыгъуэм уанэ телъу 
къашауэ щилъагъум, Щамхьун игу къызэщIэплъащ, 
щакIуэм хьэкIэкхъуэкIэ къилъагъум зэрыхъум 
хуэдэу. Хъуэпсэгъуэ нур, 164. Гур къызэIыхьэн (2). 
Гур къызэрыдэхьеин, къыдэмыж хъун. Пэжым 
ухуеймэ, кIэпхъми и гур къызэIыхьауэ ныбажэ 
хъуагъэнт, апхуэдизкIэ шынати. Кхъухь 
пхэнж, 501. Нурхьэлий щымытыжыфу и 
лъакъуитIыр щIэщIэрт, и гур къызэIыхьэ хуэдэуи 
хъурт, чэф ин зиIэм хуэдэу, укIуриинщ жыпIэнт, 
ар жьы щымыIэм зэуэ щIиупскIэрти. Хъуэпсэгъуэ 
нур, 155. Гур къутэжын (1). Зыгуэр егъэлеяуэ 
гъэвын, куууэ зыхэщIэн. [Чачэ Iузизэ жреIэ:] Уи 
гур умыкъутэж, тIу. Хъуэпсэгъуэ нур, 282. Гур 
лыпщIын (1). Гуауэ, гузэвэгъуэ, нэщхъеягъуэ с.ху. 
егъэлеяуэ гум еуэн, гур ипхъуэтэн, исын. Фигу 
щыхэхъуэм си гум хохъуэ, Фи нэщIэбжьэм гур 
елыпщI. ЩIакхъуэ Iыхьэ лъымысами… «Вагъуэ 
махуэ», 314. Гу лъегъэтэн (18). Зыгуэрым зыгуэр 
егъэлъагъун, и акъылыр нэгъэсын. Уэрамым дэту 
щыкIуэкIэ Лу ислъэмей ищIырт, шы щIыбым 
тету е щхьэкIэ теувэу, Тинэ гу зылъригъатэмэ 
фIэфIу. Мазэ ныкъуэ щхъуантIэ, 522. ГушыIэр 
хэзагъэркъым, зегъэгусэ занщIэу, – жиIэри шыд 
пэхум цыжьбанэр куэд лъандэрэ ицIыхуу 
зэрыщытым гу лъаригъэтащ, – пэжыр жысIэнщи, 
цыжьбанэм зыхимыщIыкI щыIэкъым. Кхъухь 
пхэнж, 506. – Си щхьэцыр си лъэдакъапэм нос, - 
жиIэри къыпищащ Гуащэ, и щхьэц ухуэна дахэм 
езыр зэрыщыгуфIыкIыжым гу лъыуигъатэу. 
Лъапсэ, 35. Гу лъемыгъэтэн (1). ЗыгуэркIэ зыгуэрым 
гулъытэ хуемыгъэщIын, къемыгъэщIэн. – Фи 
командирым къеджэ, – жиIэри нэмыцэбзэ къабзэкIэ 
Локотош унафэ ищIащ, зэрымынэмыцэм гу 
лъримыгъэтэн и гугъэу. Нал къута, 246. Гу 
лъымытэн (28). Зыгуэр къомылъагъун, зыгуэрым 
уи акъылыр нэмысын. Шуми лъэсми гу лъамытэу 
Куэд ди нэгум щIагъэкIащ. Губгъуэ щхъуантIэм 
пыIэр къинэу… «Батырыбжьэ», 10. Нэмэз зыщIыну 
къакIуэу андез зыщтэм абы гу лъамытэу, шыбжий 
зыхэлъ псымкIэ андез ящтащи, нэмэз ящIу 
здытетым псчэ бэлыхьлажьэр къащыхьэри, 
къэхъуа-къэщIар къахуэмыщIэу, молэри мапсчэ, и 
нэпсыр къыщIож, нэмэзыбзэр дахэ-дахэу 
хужыIэркъым. Лъапсэ, 116. Япэм Лу къыхуэзэмэ, 
хъымпIар къимыщIу щытами, иджы гу 
къылъимытэу блигъэкIыртэкъым, къеубзэ хъуат. 
Мазэ ныкъуэ щхъуантIэ, 547. Гу лъытэжын (4). 
Зыгуэр къэлъагъужын, уи акъылыр зыщIыпIэ 
нэсыжын (техуэжын). Тини ди школым щIэсу 
щытамэ, сыту и насыпт, жиIэрт зэми Лу, ар езым 
зэрыфIэфIым гу лъимытэжу. Мазэ ныкъуэ 
щхъуантIэ, 610. Езы пхъащIэм абы гу лъитэжати, 
удз IэплIакIуэ хуэдиз къыдигъэфыщIри и фызыр 

щIихъумащ. Зи лъэрыгъыпс тIыгъа, 527. Гу 
лъытэн (42). Зыгуэр лъагъун. – Шум гу 
къылъитащ си фащэм, мо зэхуэса къомым 
сазэращымыщыр къищIа хъунти: – ЗыIуегъэх, 
тIысэ, уэ, мыбдеж щыпщIэн щыIэкъым, - щыжиIэм 
Iэнкунурэ сыкъежьэжащ, гуп зэхэт къомым гъуэгу 
къызамыту. Зи лъэрыгъыпс тIыгъа, 519–520. 
Степан Ильич фочыщIэ къудейуэ къыщIэкIакъым, 
цIыхур революцэм хуриджэу гу къылъатэу 
ягъэтIыса нэужь, Имамхэ я хьэжыжьым унэр 
къищэхуащ. Мазэ ныкъуэ щхъуантIэ, 576. 
Красноармеецхэм гу къылъатэу фызыр кумбым 
кърамылъэфыжатэмэ – зэфIэкIат: Хьэбибэ и 
кумбыр и мащэ хуэхъужауэ илIыхьат. Нал 
къута, 234. Гу лъытэн–лъымытэн (1). Зыгуэр 
плъагъу-умылъагъу хуэдэу, уи акъылыр нэс-
нэмыс хуэдэу щытын. Ерагъыу къаша дохутырым 
цIыхубзым и узыфэм гу лъита-лъимыта – куэдрэ 
къемылIалIэу кIэбгъу ищIри щIэкIыжащ, хущхъуи 
къримыту. Лъапсэ, 27. Гу махэ (2). Гугъуехь, 
гузэвэгъуэ сыт хуэдэхэр зыхуэмыхь, 
зыхуэмышэчыф, зигу дэмыхуэ. КъищIэнущ си 
анэм хъыбару хуэпхьар, Игу махэм хыхьэнщи, Ар 
щэхуу къэгъынщ, Iэ гъуркIэ и нэпсыр илъэщIу, 
пыхьэнщ. ЗэныбжьэгъуитI. «Шум и гъуэгу», 34. 
Мэхъу гу махэ Езы дадэр. «Тисей», 482. Гур 
мыгъэкIуэдын (1). Мыгужьеин, зызэтеIыгъэн. – 
Уи гур умыгъэкIуэд, – жиIэрт Бэлацэ, езым и щхьэ 
хужиIэж хуэдэ. Хъуэпсэгъуэ нур, 274. Гур 
мызэгъэн (1). ЗыгуэркIэ, зыгуэрымкIэ арэзы 
мыхъун. Фэ си унэ фыпымылъыт, Бийм къелакъым 
ди псэуалъэр, А фщIыжыну къыфпэщылъыр Арщ 
зимыIэр нобэ пIалъэ, – Батэ жиIэрт игу мызагъэу, 
ЕщIэр къуажэр зыхуэныкъуэр. УнэщIэ. «ЩIалэгъуэ 
щIыналъэ», 32. Гум нэсын (6). 1. (1). ЗыхэщIэн, 
акъылым хыхьэн. Долэт егупсысащ Мусэ жиIами, 
ар пэжу къилъытащ: - Уэлэхьи, пэжым – колхоз 
псалъэр нэхъ щIэх советскэм и гум нэсынщ. Мазэ 
ныкъуэ щхъуантIэ, 649. 2. (3). Зыгуэр куууэ гум 
хыхьэн, зыхэщIэн. Ди тхылъ зыхуэтххэм я гум 
нэсым, Ар мафIэ бзийуэ кърелыд. Жыр хъуаскIэ. 
«Мывэ хуабэ», 15. – НтIэ аращ, Алыхьу тэхьэлар 
уи гум нэсам, – жиIэри молэм езым и щхьэм 
хуихьащ Къетау фIы ищIар. Лъапсэ, 61. 
Лъагъуныгъэр Гум нэсакъым, ЖыпIэу си псэр 
къыIуумых. Уэрэд. «ЩIалэгъуэ щIыналъэ», 52. 
3. (2). Еплъ гур жэн. Мазэ Iэджэу къэунэхунум 
Дыгъэу яIэу дэ дымыщIэм, КIыфIым хэтхэр я 
нэхунэм – ГуфIэгъуэшхуэу щыIущIэнум 
Сталинышхуэр егупсысырт, И гур псоми псынщIэу 
нэсырт. Лъэпкъхэм я тыгъэ. «Партыр ди 
пашэу», 48-49. Думэсарэ унэ лъэгум илъ тхылъхэм 
щеплъым, абы и гур Iэджэм нэсащ. Хъуэпсэгъуэ 
нур, 198. Астемыр и гур Мэзкуу нэсауэ, Степан 
Ильич къыбгъэдэкI Iуэхур и щхьэм икIыртэкъым. 
Мазэ ныкъуэ щхъуантIэ, 568. Гур нэхъыфI 
хъун (1). Гур къызэрыгъуэтыжын, псэр 
к ъ ы х ы х ь э ж ы н .  Р а х ь и м  з э п х ы д э I у к I р и , 
къагъэкъуаншэу зэхихатэкъыми, и гур нэхъыфI 
хъуащ: - Сигу Iей зэримылъыр уэри уощIэ, Дисэ. 
Хъуэпсэгъуэ нур, 141. Гур ныкъуэн (2). Зыгуэрым 

тегузэвыхьын, зыгуэр щхьэкIэ пIейтеин. Уэ сэр 
папщIэ угубжьами, Си псэр гукIэ къыболъыхъур, 
Мис аракъэ, уэ уежьами, Ныкъуэ си гур зэи 
щIэмыхъур. Си дыгъэ. «ЩIалэгъуэ щIыналъэ», 67. 
Игури и акъылри ныкъуэщ, жаIэу тхьэмыщкIэм 
[Нурхьэлий:] гущIэгъу хуэзыщIа Iэджи щыIэт. 
Хъуэпсэгъуэ нур, 158. ГукIи псэкIи (5). ФэрыщIагъ 
хэмылъу, пэж дыдэу и фIэщу. [Астемыр:] Е 
афицар фащэ щыгъыу, ауэ игукIи и псэкIи 
къэрэхьэлъкъыу щыIэри мащIэ? Хъуэпсэгъуэ 
нур, 266. Езы цIыхубзыр гукIи псэкIи щIыналъэ 
къибгынам щыIэ хуэдэт, уеблэмэ адэжьхэм я 
щIыпIэхэм сыкIуэу семыплъауэ си псэр мыбы 
щыпыIэнукъым жиIэри Кавказым яфIэкIуэжауэ 
щытащ. Кхъэлэгъунэ, 375. Гури псэри етауэ (2). 
И фIэщу, и къару, и зэфIэкI псори ирихьэлIэу. 
Уеблэмэ, я нэхъыбитIым ящыгъупщэжащ 
мыдрисэм щеджауэ зэрыщытар, ягури я псэри 
етауэ школым щрагъаджэ, алфавитыщIэ 
зэхалъхьэ, тхылъ ятх, я акъыл къихь 
къагъанэркъым. Мазэ ныкъуэ щхъуантIэ, 640-641. 
Гурэ псэкIэ зэрылъагъун (2). ФIы дыдэу зыр зым 
илъагъун. [Бекъан:] Гурэ псэкIэ зэрылъагъум куэд 
жиIэнукъым, и гум илъыр занщIэу къыбощIэ, дэ 
куэдыщэ мыгъуэ жыдоIэ. Нал къута, 271. Ди 
насыпти, кхъухьым дыздисым ди къуажэдэсхэу 
щымытми, ди щIыналъэмкIэ къиIэпхъукIауэ 
унагъуэ зыщыплI хуэдиз ди гъусэу къыщIэкIащи, 
дызэрыцIыхуу щымытами, дызэблагъэ дыдэ хуэдэу, 
гурэ псэкIэ дызэрылъагъу къытфIэщIыжу, ди 
тхьэусыхафэ зэхудоIуатэ, дызэдогъ, дызэдогуфIэж, 
дызэрыIыгъынуи дазэгуроIуэ. Лэчымэ, 391-392. 
ЦIыхур лъэпкъ-лъэпкъкIэ гуэшами, гурэ псэкIэ 
зэрощIэ, гъащIэм пэпщIын насып зыми 
къыщемыхъулIэнукIэ, а насып закъуэр 
зымыхъумэфыр насып и уасэкъым… 
Кхъэлэгъунэ, 380. Гурэ псэкIэ фIэIэфIу (1). 
Дихьэхыу. СтIол къагъэувар жыпIэнущи, 
телъыджэщ, Раисэ гурэ псэкIэ фIэIэфIу егугъуащ. 
Лъапсэ, 79.  Игурэ и псэрэ зэрыгъуэтыжын (1). 
ЗыкъищIэжын, зэпIэзэрыт хъужын (шынар, 
гужьеяр, н.къ.). ЦIыхубзыр [Нэху] япэм къэскIами, 
иужьым игурэ и псэрэ зэрыгъуэтыжри и лIым и ужь 
иту мэжджытым кIуэри кхъэлэгъунэм и лIыр 
къыдэIэпыкъуурэ зэи, тIэуи ехащ, зэрыхуей дыдэм 
хуэдэу щылъыпIэри иригъэщIащ. Кхъэлэгъунэ 379-
380. Игури и псэри дихьэхын (1). Зыгуэрым 
зыIэпишэн, игу ирихьын, гухэлъ хуищIын. 
Саният «Адыгэ клубым» кIуэурэ Къазджэрий 
щIедаIуэри арат, Къэбэрдейм я хъыбар зэхихмэ, и 
нэпсым къызэпижыхьырт, нарт уэрэд зэзэмызэ 
хьэщIэм и псалъэм къыдэкIуэу къыхигъэщмэ, 
хъыджэбзым игури и псэри дихьэхырт. Мазэ 
ныкъуэ щхъуантIэ, 665. [И] гуи и пси унэщIын (1). 
И гугъэр, и мурадыр къэщIэн. Ар лIыукIым хуэдэ 
къабзэщ, И гуи и пси къэвунэщI. УсиплI. «Вагъуэ 
махуэ», 371. Гум пыкIын (7). Зыгуэр птыну, 
зыIэпыбгъэкIыну ущымысхьын. Иджы ткIуэпс 
закъуэр си нэ-си псэу Схъумэнут, уи гум 
къыпыкIам. Iубыгъуэ. «Дамыгъэ», 109. Рахьим 
щиIуэжт, уасэфI дыдэ кърамытмэ, и шыпхъур и 

гум пыкIыу унэм щIимыгъэкIыну. Мазэ ныкъуэ 
щхъуантIэ, 665. А Думэсарэ, ана, дауэ мыгъуэуи 
гум пыкIыу уи сабийр Арсейм яхэбдза? Мазэ 
ныкъуэ щхъуантIэ, 565. Гум пымыкIын (18). 
1. (17). Зыгуэр птыну, зыIэпыбгъэкIыну 
ущысхьын. Тенауэ си нэр, гум пымыкIыу Дахагъэ 
лъэщым сихьэхуащ. Бгыщхьэ. «ЩIалэгъуэ 
щIыналъэ», 11. Якъуб щитIэгъар зыщехыж, 
арщхьэкIэ къуэгъэнапIэ къуидзэн и гум 
пыкIыркъым. Нал къута, 303. 2. (1). И гум 
къыхуимыдэн. Думэсарэ и гум пыкIыртэкъым 
щIалэ цIыкIур мы щIыIэ махуэм къалэм игъэкIуэну, 
Лу IэпцIэлъапцIэт, щыгъын хуабэ зи цIэ 
иIэтэкъым. Хъуэпсэгъуэ нур, 306. Гум пыIэпIэ 
емытын (1). Хуабжьу щIэщIауэ, зимыгъэпсэхуу, 
пыIэгъуэ, зэгъэгъуэ имыIэу щыгъэтын. Зэгуопыр, 
и гум пыIэпIэ ИмыIэу, губжьыр гъунэншэу И гущIэм 
пщтыри щотэджыр. «Адэ», 136. Гур плъын (2). 
Зыгуэр щхьэкIэ хуабжьу бэмпIэн, зэгуэпын, 
къэгубжьын, къэлыбын. Нэбжьыцым пылъ нэпсым 
къыпхыплъу Дадий игу плъауэ къыжеIэ: «Уэ къуэш 
уиIакъым, си щIалэ!..» «Адэ», 135. Марфэ и гур ину 
мэплъ. «Бдзэжьеящэм ипхъу», 165. Гур 
мыпыIэн (2). ЗыгуэркIэ, мыарэзын, хъун, гур 
мызэгъэн, сабыр мыхъун. Чачи жиIэн игъуэтырт: 
«Уи щIалэм и гур щыпыIэркъым, си псэ тIэкIу», 
жиIэурэ Думэсарэ и гур нэхъри Iей къищIащ. Мазэ 
ныкъуэ щхъуантIэ, 565. Гур тегъэпщэхэн (3). 
Еплъ гур тегъэзэгъэн. Бэкъан нэхъыбэу Саружан и 
дыхьэшхыным зэгуигъэпати, къэгубжьри 
къипхъуатэщ пхъэ лъакъуитIым язри, 
зэрыхузэфIэкIкIэ и фызым епыджащ, игу 
тригъэпщахэу. Къалэн, 432. Исуф и пхъур чачэу 
елъэф, унэм нэсыжмэ, и гур тригъэпщэхэну. 
Лэчымэ, 397. Къэхъуар мырат: Сосрыкъуэ бомбэр 
къигъэуа къудейтэкъым, куэд лъандэрэ зыхузэгуэп 
Дорофеичым и гур тригъэпщэхащ. Мазэ ныкъуэ 
щхъуантIэ, 625. Гур тезэгъэн (1). Гужьгъэжьгъ 
зыхуиIэ гуэрым гур игъэтIысыху узыхуей гуэр 
епщIэу е жепIэу гум зигъэпсэхужын, жьы 
дихужын. Ауэ жыг лъагэр [жьым] ирещIыкIри Игу 
тезэгъэхукIэ тофыщIыхь. Бэнэнум. 
«Батырыбжьэ», 115. Гур тепщэхэн (2). 
Гужьгъэжьгъ зыхуиIэ гуэрым узыхуейр жепIэу е 
епщIэу уи бампIэр гъэтIысын. Елдар и адэр 
Щэрдан Берд зэрыIэщIэкIуадэ лъандэрэ гужьгъэжьгъ 
хуиIэти, иджы и гур ятепщэхащ, ауэ Астемыр 
щыхуэзэм, абы и гугъу лъэпкъ ищIакъым, мылъку 
зэрыпхъуэныр бэлшэвыч IэщIагъэкъым жиIэнщ, 
жиIэри. Хъуэпсэгъуэ нур, 257. А зэм Дэрдэхь 
къадым IэщIэкIыгъуафIэу IэщIэкIа щхьэкIэ 
иужьым лъапэзэвыпIэ иуващ, и жагъуэгъухэм я гур 
къытепщэхэн хуэдэу. Хьэсэпэхъумэ, 418. Гур 
ткIун (1). УкIытэн, пIейтеин. «Къэгъэзэжыт 
тIэкIу нэхъ пасэу», – ЖиIэу пщащэр къыщыувыр 
– А дакъикъэр псэм и щIасэу ТIуми я гур мэткIур 
зэплъым, ЖамыIами я гурылъыр. «Тисей», 502. Гум 
тегъэхуэн (2). Зыгуэр зыхуэгъэшэчын. Къэхъея 
псалъэмакъыр Нартыхум и гум шэуэ къытехуащи, 
иджы зыри и нэм къихьыжыркъым, сыщIэкIыу 
щхьэ семыжьэжрэ, жиIэу къызэкIуэкIащ, псалъэ 

мышыум клубым щыжаIар къыхыхьэжауэ зэгуэуд 
щхьэкIэ, яхэкIыжмэ, къызэхуэсам я жагъуэ 
хъунущи, жаIэр уи гум томыгъахуэу хъунукъым. 
Лъапсэ, 75. ЛутIэ къыщхьэщыжын иIэтэкъыми, 
сыт къыжраIэми и гум тригъахуэрт. Хъуэпсэгъуэ 
нур, 286. Гум темыхуэн (34). Уи гум хуэмышэчын, 
Ιуэхугъуэ гуэрым щхьэкΙэ зэгуэпын. АрщхьэкIэ 
абы и деж хэт пхуэкIуэнт, сыт щхьэкIи кIуэнт, 
Долэт и гум ар техуэнутэкъым. Хъуэпсэгъуэ 
нур,  243. Куэд дэмыкIыу зыгуэрхэр къызэхуос, пIэм 
хэлъу къагъэтэджыжащи, я гум темыхуэу, и 
ныкъуэми дыхьэшх нэпцI защI, дафIэауану. ХьэщIэ 
лъапIэ, 406. Ар Джэлил и гум темыхуэу лъагапIэм 
дэлъейри: - Гуэгушыхъу Мэзану къэкIухьлъакъуэ, 
уи лъакъуитIым зыдегъэх. Бабыщыкъуэ 
адакъэпщ,  488. Гум техуэн (7). Уи гум хуэшэчын, 
дэхуэн, псэм техуэн. Ар Мэсхьуд и гум техуэн, 
къогубжь. Мазэ ныкъуэ щхъуантIэ, 507. Абдеж 
дыдэ фызыжьыр къримыхьэлIэжатэмэ, къэхъун 
щIагъуи щыIэу къыщIэкIынтэкъым, арщхьэкIэ ар 
Iурарэ и гум техуэну Iэмал зимыIэт, арыншами 
щхьэусыгъуэ игъуэт закъуэмэ, лIыжьым и унафэр 
кIэщIу ищIынут. Къалэн, 431. Ар ротмистр ябгэм 
и гум техуэнт, къэгубжьауэ старшынэр ХьэфIыцIэ 
и къыдыру игъэлъащ. Хъуэпсэгъуэ нур, 237. Гур 
узын (6). 1. (3). Гум уз лажьэ иIэн. Уигу къоузым 
ещхьыркъабзэу, Ди гъэмахуэр псынщIэу йокI. Уигу 
къоузым ещхьыркъабзэу. «Дамыгъэ», 69. Школым 
и директорыр гуфIэу ядэкIуэн мыгъуэт, и гур 
узырти тIэкIу икIумэ, къоувыIэри щытщ. 
Щынэхужьыкъуэ, 60. 2. (3). Гузэвэгъуэ гуэр 
шэчын, хуабжьу и жагъуэ хъун, зыгуэрым гур 
щIэузын. Псым игу щIэузыр сэри сощIэ: Зи чэзу 
Iэджэ сIэщIэкIащ. И псы къиугъуэт гъатхэм 
дежи… «Щхьэлыкъуэ», 406. Тобэ Iистофрилэхь, 
дуней хьэзабыр мыбы я натIэ щхьэ хъуа, жиIэу 
Хьэбибэ и гур мэуз. Нал къута, 211. Жэщ 
къыщыхъум игу къилъэту Хьэдэм пщащэр 
щышынауэ, И гур узу, гъы зэпытуэ Нэхур щIыбым 
щигъэщащ. «Бдзэжьеящэм ипхъу», 151. Гур 
уфIыцIын (1). Зыгуэр щхьэкIэ зэгуэпын. Ерыщ 
Iупэр хужьу плъагъуми, И гур бдзаджэм уфIыцIащ. 
Ерыщ Iупэ. «Дамыгъэ», 108. И] гур уIэн (3). И 
жагъуэ щIын, гуауэ щыхъун гуэр ещIэн. Зи гур 
гуауэм иуIари КIуэрт гъы защIэу, къэмыувыIэу, 
Гъусэу иIэр игъэгуIэу. «Тисей», 492. Зы къару закъуи 
симыIэжу Си гур а псалъэм къиуIат. Зэзакъуэ хъу 
си щхьэгъусэ. «Мывэ хуабэ», 67. Гум къеIэн (1). И 
жагъуэ хъун, зыхищIэн. ПIыщIэрт, гъынанэрт 
мычэму, КъедэхэщIэни щымыIэу И гум хъуэпсэгъуэ 
имылъу, И тхьэмыщкIагъэр гум къеIэу, ПцIанэу ар 
щытми лъыр къэплъу, Хъуапсэт хъыджэбзыр 
мымащIэу. Насып. «Бгы лъапэхэм деж», 103.Гур 
зыдэплъэм Iэр нэмысын (1). «Гур здэплъэм лъэр 
нос» псалъэжьым къытещIыкIащ, мыхъуныгъэ 
мыхьэнэ хэлъу. Сталин и цIэр щырамыIуэм Дыгъэ 
нурыр щынэмыс, КIыфIым хэту хэкуу щыIэм Гур 
зыдэплъэм Iэр нэмысмэ ЛъегъэIэсыр Сталин 
лъапIэ, Псоми я гум хелъхьэ лIыгъэ, Арщ лъэпкъ 
псоми ар я гуапэу КъыщIыратыр я лъэпкъ тыгъэр. 
Лъэпкъхэм я тыгъэ. «Партыр ди пашэу», 63. Гум 

цы къытекIэн 1). БэмпIэн, зэгуэпын. Ди 
телефонист гуэрыр и ныбжьэгъум елъэIуат: «Ей, 
Алыхьым хьэтыр иIэм, тутын къысхуегъэхь, си 
гум цы къытекIащ». Щынэхужьыкъуэ, 70. 

☐ Гур зэрыгъум дыгъур кърокIуэ (11). 
Зытегузэвыхьыр къэхъун, лъагъун, къыпщыщIын, 
IэкIэ теIэбэн. Гур зэрыгъум дыгъур кърокIуэ жыхуаIэу, 
ЩоджэнцIыкIур щIэгузэва дыдэр къэхъуащ: щIалэр 
сымаджэ хьэлъэу, мафIэ къыщIэнам хуэдэу и 
температурэр плIыщIым нэсу, езыри Iуэщхъуу, 
зимыщIэжу, упщIэжь гуэр къешэкIауэ къашэжри 
общежитым къыщIалъхьэжащ. Зи лъэрыгъыпс 
тIыгъа, 531. АрщхьэкIэ уи гур зэрыгъум дыгъур 
ирокIуэ жыхуаIэрати, къалэ мухъутарыр 
зытегузэвыхьам IэкIэ теIэбащ, ямыщIэххэу 
зэрызехьэшхуэ къэхъури. Кхъэлэгъунэ, 377. 
Мариам и пщIыхьэпIэм къыхэхуэххэртэкъым и 
гур зэрыгъум дыгъур кърикIуэну, сэ псэкIэ сщIэрт 
зы бэлыхьлажьэ ди нэгу зэрыщIэлъыр. Лэчымэ, 392. 

ГУ II (9). Шэрхъ щIэту вы, шы с.ху. щIэщIауэ 
зыгуэр зэрызэрашэ. Шу къомыр блэкIри, абы 
и ужьым зэкIэлъхьэужьу гу зыбжани иувэжащ, 
а гу къомым лъэсыр лъэсу, гур гууэ, шур шууэ, 
фызхэр зэрыIыгъыу, хэт гъыуэ, хэт кIийуэ ежьауэ 
кIуэрт. Хъуэпсэгъуэ нур, 127. Шыгухур зэщэр 
гум исыр къигъэгубжьу иригъэкIыжыну арати, 
щигъэтакъым: − Уэ жыпIами дедэIуащ. Лъапсэ, 48. 
Выуэч лантIэр бгъэдэлъами Гур бгы задэм 
дамышыф. Бгым дэкI гъуэгу. «Батырыбжьэ», 38.

ГУ ЦIЫКIУ (14). 1. (13). И къуитIымкIэ 
яIыгъыу япэ иту ягъажэ гу мыин. Диси гу цIыкIум 
илъу пщIантIэм дашащ, тIэкIу зыкъищIэж 
хуэдэу хъуауэ. ГущIэгъу, 425. Гу цIыкIур гъущIым 
къыхащIыкIыр, Ар къемызэгъыу хэт къэхашэр? 
ГъущI. «Мывэ хуабэ», 119. И къуэ нэхъыжьым 
лIыжьыр гу цIыкIум иригъэтIысхьэри, и къуэш 
курытым я пщIантIэм дишэри къыдинащ, къуэ 
курытым, пшапэр зэрызэхэуэу, гу цIыкIур лIыжьыр 
зэрису и къуэш нэхъыщIэм деж ишэри къыдинащ, 
нэхъыщIэми и адэр и унэм щигъэIэн имыдэу, и къуэш 
нэхъыжьым деж жэщым ишэжауэ нэху къекIати, 
лIыжьу хьэблэм дэсыр зэхуэсауэ зэкъуэшищым 
егийуэ зэхэсу, Мэмэт-щIакъуэр яIущIати, езыри 
зыщIэгупсысыжри, тхьэм елъэIуащ: «Мыбы хуэдэу 
жьыкъат сыхъужыхукIэ, ялыхь сумыгъэпсэу!». 
Лъапсэ, 66-67. 2. (1). Сабий ирагъэтIысхьэу, 
ирагъэгъуалъхьэу къызэрырашэкI гу мыин. 
Сабийр гу цIыкIум къигуфIыкIыу И щыпэ гъуэгум 
мес трашэ. ГъущI. «Мывэ хуабэ», 119. 

ГУАКIУЭ (28). ЛъагъугъуафIэ, теплъэ гурыхь 
зиIэ. Куэдрэ хэдэм дахэ хуэщкъым, Пагэм щохъу 
ар щхьэкIуэ, Я нэхъ гуакIуэр дахэр аркъым – Уэ 
къыхэпх нэхъ гуакIуэщ. ЩIалэ нагъуэм удихьэхмэ. 
«Бгы лъапэхэм деж», 76. Назифэ хъыджэбзыпIэ 
иувауэ, мыбы сыт дэбгъуэн жыпIэу, фIэрафIэщ, 
гуакIуэщ, тхьэшырыпхъум хуэдэщ, уи гъусэу 
уэрамым удыхьэмэ, узыхуэзэр къомыплъыну Iэмал 
иIэкъым. Лэчымэ, 383. Мис апхуэдэу уэ гукъанэ 
Укъытехьэу къысхубощIыр, Бгыщхьэ уэсу ар 
етIанэ ПтокIри гуакIуэ укъысфIощIыр. Бгыщхьэ 
уэс. «Партыр ди пашэу», 104. 

ГУАНЭ (1). Жыгым е пхъэм тета къудамэхэр 
гъууэ пыщIыкIыжа е паупщIа иужькIэ, пхъэм 
къыхэнэр. Жыгыу щытами, Гуанэ тетами, 
Жьыбгъэм я тхьэмпэр пыреч, пкъоуэ уващи, 
Гъуэгуи техьащи, КъыфIощIыр пкъохэр сэ сэщхь. 
Пкъоми пащIэ ятетщ. «Мывэ хуабэ», 29–30. 

ГУАПАГЪЭ (3). Гур ин, дахэ, арэзы зыщI, 
зыгъэгуфIэ. Сэлимэ шхыIэным къыщIэIэбыкIри 
си Iэр къиубыдащ, гуащэ иIыгъ хуэдэ бгъэгум 
ирикъузылIащ, сэр щхьэкIэ и гум IэфIагърэ 
гуапагъэрэ зэрилъым гу лъызигъатэу, сэри 
сыщыгуфIыкIырт зыкъызэрищIэжым щхьэкIэ, 
си тхьэкIумэми къицырхъащ: – Дэфэрэдж, – 
жиIэу ерагъыу и жьэм къыжьэдэкIащ. Лъапсэ, 28. 
Дэфэрэдж и гур къызэфIэна пэтрэ, и къуэм 
зыкъримыгъащIэу, гуапагъэ, IэфIыгъэ хэлъу 
къыпищащ: – НтIэ, къурмэн сызыхуащIыжын, 
сызрашэкIыжын, си къарум хэщI фIэкIа 
хэхъуэркъым, жьы сохъу. Лъапсэ, 108-109. 
ДыгъужьыгукIэ ягъэшхакъэ, ЖыпIэу мэхъур Iейр 
и жагъуэ, Мыр тхьэрыкъуэм къадэхъуакъэ, ЖаIэу 
зэми ягъэщIагъуэ Iэдэбыгъэу щIалэм хэлъыр, И 
гуапагъэу и гум илъыр. «Тисей», 501.

ГУАПЭ (120). плъыф. Гур арэзы зыщI, гум фIэфI, 
дыхьэ, щхьэпэ. ЩIалэр мэхъур нэхъ гумащIэ, И Iум 
илъхэщ псалъэ гуапэ, Хъуну пIэрэ ар бгъэзащIэ, 
УкIытэну щIалэ напэ? «Тисей», 496. Лу здэкIуэнури 
здэжэнури имыщIэу щытт, мыбы псори ещIэ 
икIи илъэгъуащ, ауэ щыхъукIэ зызумысыжмэ, 
нэхъыфIщ, жиIа е и адэм папщIэ псалъэ гуапэ 
зэрыжиIар ара, сытми Лу и гур зыгуэру къэхъури 
псори къиIуэтащ. Мазэ ныкъуэ щхъуантIэ, 595. 
ТемботкIэ еджэу зы щIалэ цIыкIу иIэти, абы 
къуэш цIыкIу къыхуалъхумэ, и гуапэт, [Астемыр] 
езы Думэсарэ хъыджэбз къыщIэхъуэмэ фIэфI 
щхьэкIэ. Хъуэпсэгъуэ нур, 57. 

◊ [И] гуапэ хъун (71). Арэзыныгъэ хэлъу 
зыгуэр зыхэщIэн, зыгуэрым щыгуфIыкIын. 
Астемыр и пыIэжьу Нурхьэлий щхьэрыгъар псоуэ 
къызэрынар тIэкIуи и гуапэ хъуат [Лу], ауэ абы 
тепсэлъыхьын дзыхь ищIыртэкъым. Хъуэпсэгъуэ 
нур, 157. Хъуакъым Iуэхур пщым и гуапэ, Арщ 
а ябгэр къыщIытехьэр, И шу гъусэри гузавэу, 
я щхьэр дыгъэм мес къигъавэу. «Тисей», 507. 
Езы Къазджэрий и дзэ мышу къанэртэкъым: 
мыбы хуэдэу Къэбэрдейм IуэхукIэ къысхуеину 
къакIуэу Инал сыкъищIэмэ, и гуапэ хъункъым, 
гурыщхъуэ къысхуищIынщ, жиIэу. Мазэ ныкъуэ 
щхъуантIэ, 620. [И] гуапэ щIын (11). Зыгуэрым 
и гум дыхьэу, фIэфIу, арэзы ищIу зыгуэр лэжьын. 
Къазджэрий и гуапэ ищIмэ фIэфIу, Матренэ лъэкI 
къигъанэртэкъым пщэфIэнкIэ, нышэдибэрей 
супри кIуапIэ имыIэжу супыфIт. Мазэ ныкъуэ 
щхъуантIэ, 605. Степан Ильич зэ-тIэу къыIуихыурэ 
хуищIыжащ пхъуантэм и бжэр, цIыхухэм я 
гуапэ ищIын щхьэкIэ. Хъуэпсэгъуэ нур, 215. 
Анестезиологри къыщIохьэ: – Iэмал щимыIэкIэ, 
естынщ наркоз, Дэфэрэдж Шагировнэ, – жеIэри и 
щхьэр къыфIэхуауэ къоувыр, я тхьэкIумэм зэхихыр 
яфIэтелъыджэу, унэм дохутыру щIэту хъуар 
абы йоплъ, сэ сылъэтэным хуэдэу Iэпкълъэпкъ 

псынщIэ сохъур: – Тхьэм уигъэпсэу, сыту си гуапэ 
пщIа, Варюхэ, – жысIэу, сэри цIыхубзым арэзы 
сыкъызэрищIар си гуапащэ хъуащи, сыт псалъэкIэ 
мыбы и гур дахэ хуэсщIын жысIэу, си Iупэр зэтож. 
Лъапсэ, 16. 

ГУАПЭУ (23). нареч. Арэзы укъищIу, гум 
дыхьэу. «ГуфIэгъуэр гъэрхэм хуэзыхьыр Тхьэм 
къихъумэнкъэ дэндежи», – Дадий ар жиIэм, 
анэгум ГуфIэгъуэр гуапэу щохуабэ. «Адэ», 129. 
Октябрь революцэр илъэсипщI щрикъум, Лу 
сымэ комсомолым хыхьати, ТIутIэ къакIуэри 
къехъуэхъуащ, ар псоми я гум гуапэу къинат. Мазэ 
ныкъуэ щхъуантIэ, 536. Си деж упIащIэу укъэсау, 
А уи Iэ щабэу сигу къинар УIэгъэм гуапэу къеIусау 
КъысфIэщIри, си гур зэфIэнат. Фэеплъ бэлътоку. 
«Шум и гъуэгу», 59. 

ГУАРТЭ (24). 1. (22). Iэщ хъушэ зэхэт. 
Дэджэхъуу пашэр япэ иту Мэл гуартэр къохыр 
хъупIэ лъагэм, И щIакIуэ фIыцIэр щыгъыу 
хуиту, Мэлыхъуэр мэлым иропагэ. Мэл гуартэ. 
«ЩIалэгъуэ щIыналъэ», 50. Гъэ псом уохъумэр 
мэл гуартэр, Мэлыхъуэ щIакIуэм и кIапэм 
Утесу жэщыр хокIуатэр, ИтIани кумбу уи 
шхапIэм Щыбгъуэтыр къупщхьэщ джафабзэу. 
Мэлыхъуэхьэ. «Шум и гъуэгу», 71. Зыгуэр 
къэджа хуэдэу Бекъан къыфIэщIа щхьэкIэ, дадэм 
къигъэзэнт, и шыр иригъэлъри шыбз гуартэм я 
лъэ макъым хэт сыт жиIами хэкIуэдэжащ. Нал 
къута, 270. 2. (1). зэхь. Гуэрэн-гуэрэнурэ гуэша. 
КъеIэтыр сабэр жьым шхыдэу, Пшэ гуартэ 
фIыцIэр къыщихукIэ, КъигъэпсынщIэныр фIэфI 
хуэдэу, МэхъущIэ уафэр чэзукIэ, – Дыщэ чнутIыр 
къэпщIыпщIу, Мес, уафэхъуэпскIыр лыдащ, ар 
здэкIуари умыщIэу ПсынщIащэу нурыр кIуэдащ. 
Гъэмахуэ уэшх. «Бгы лъапэхэм деж», 110. 

ГУАРЦЭ (4). Куэншыб зэтеубар вабдзэкIэ 
зэпаупщIу е цIынэу хьэупIэ ящIу ягъэгъужа 
гъэсын. Унэм гуарцэмрэ фIэIумэ гуэррэ зэхэту 
къыщIехыр икIи кIыфIщи, зыри плъагъуркъым. 
Нал къута, 244. Унащхьэм къатепIиикI 
уэнжакъыжь тIэкIухэм я нэхъыбитIым Iугъуэ 
Iэрамэ цIыкIу кърихурт, гуарцэмэр уэрамым дэз 
ящIу. Хъуэпсэгъуэ нур, 233. Къуажэм къэблэгъэжу 
хадэм ит щиху кIыхьхэр, псы щхьэлыжьыр 
щIэзыхъумэ дзэл инхэр щилъагъум, гуарцэмэ 
тIэкIу къыщыщIихьэм, Астемыр и гур нэгъуэщI 
зыгуэр хъужат. Хъуэпсэгъуэ нур, 122. 

ГУАУАЕ (3). Нэщхъеягъуэшхуэ, гущIыхьэ 
егъэлея. Ди анэжьхэм, цIыкIухэм, дэ ди шыпхъухэм 
Гуауаем гущтэ ныхахми, Дэ насыпышхуэр 
къахуэтхьащи, Егъагъыр нобэ а гуфIэгъуэм – Ар, 
текIуэныгъэм и нур лъапIэр, ГуфIэгъуэ нэпсым 
ныхопщIыпщIэ. ТекIуэныгъэ. «Шум и гъуэгу», 5-6. 
Шэч хэлъкъым, и гур зыгуэрым Щысхьыншэу, 
щэхуу ефыщIыр, Iэ щIыIэр щIыфэм щыджэгуу, 
Гуауаеу и гум дэмыхуэр Дадий къеIуатэ мыпхуэдэу: 
«Си щIалэ, уи адэм уэсяту Уэ къыпхуищIахэм 
къедаIуэ». «Адэ», 134. Нэхъ щэху ищIауэ и макъыр 
ХуеIуатэ и къуэм гуауаер [Дадий]. «Адэ», 137. 

ГУАУЭ (81). Нэщхъеягъуэ, гущIыхьэ. ТIэкIурэ 
щосыр зигъэбыдэу, Гуауэр щIалэм къыхуеIуатэ, 

Зэм мэпсалъэ, Зэм мэщатэ. «Елбэздыкъуэ», 11. 
ТхьэIухудти си пхъур нахуэу Бийм си жьыщхьэм 
сIэщIихауэ, ар, си щIалэ, сэ си гуауэщ. 
«Елбэздыкъуэ», 11. Сыт хуэдэ гуауэ дыхуэзами, 
Техуащ ар ди гум, ар тшэчащ. ТекIуэныгъэ. «Шум 
и гъуэгу», 5. 

◊ Гуауэ гъэвын (1). Нэщхъеягъуэ, гущIыхьэ и 
нэгу щIэкIын, и фэм дэкIын. Хъыджэбзхэм гуауэр 
ягъэву ЗекIуэм щыгувэм хуэусэт, ЗыгъэпсэхупIи 
ямыIэу IэщIагъэу дахэр щыбагъуэт. «ЩIалэгъуэ 
щIыналъэ», 411. Гуауэ гъуэтын (1). Нэщхъеягъуэ, 
гущIыхьэ зыгуэрым иIэн. Иджы згъуэтакъэ сэ зы 
гуауэ, А гуауэр къуэшу къэслъытакъэ – Ди унэр 
бийхэм якъутауэ, ХамэщI гъэрыпIэу уэ уашакъэ. 
Уи деж сынокIуэ. «Шум и гъуэгу», 61. [И] гуауэ 
щIын (1). Зыгуэрым и жагъуэ щIын, зегъэгъэгусэн. 
Апчарэ нэхъри дадэм и гуауэ ищIащ: – Сэ сшэ хъуну 
шыр? Нал къута, 264. 

ГУАУЭ-ГУАПЭ (2). Гурыгъу-гурыщIэ. Гуауэ-
гуапэу къысхуихуам ДэзгъэкIуари мы зы жэщ. 
ТхылъымпIэ. «Батырыбжьэ», 71. ЦIыху гуауэ-
гуапэм къащIэжмэ, Сыт щыгъуи усэр сфIэдыгъэлщ. 
Ягъэш зэпыту батэкъутэр. «Батырыбжьэ», 12. 

ГУАУЭЩХЬЭУЭ (9). Гузэвэгъуэ, нэщхъеягъуэ. 
Ди гуауэщхьэуэр кIуэдауэ, Ди гум жьы дихуу 
добауэ. Россие. «Мывэ хуабэ», 95. Гуауэщхьэуэ 
хэтмэ, Сэ хуэсщIынт гущIэгъу. Дыгъэм, 
кхъухь кIуэкIафIэу… «Вагъуэ махуэ», 101. 
Гуауэущхьэуэшхуэр къыщыхъуар Елей махуэм 
техуати, иужькIи гъэ къэс Елей махуэм цIыхум я 
нэщхъеигъуэт, мыщыгъуэ щымыIэу. Лъапсэ, 6. 

ГУАХЪУЭ (17). 1. (8). Мэкъу, хьэуазэ сыт хуэдэхэр 
зэрызэрахьэ Iэмэпсымэ. Гъунэгъу-жэрэгъу 
сытхэри къажэрт, хэт баш иIыгъыу, хэт гуахъуэ 
IэщIэлъу, къамэ зыкIэрыщIаи щыIэт. Хъуэпсэгъуэ 
нур, 144. Лы Iыхьэр къащтэрти гуахъуэм фIаIурт, 
итIанэ, мэкъу Iэмбатэ гуахъуэкIэ къаIэта хуэдэ, 
яIыгъыу гуахъуэм фIэлъар зэрыфIэлъу яшхырт, 
зэзэмызэ лыр шыпсым хагъауэрэ къыхахыжмэ, 
шыпсыр я Iэщхьэм къытелъадэу. Мазэ ныкъуэ 
щхъуантIэ, 588. Зыгуэри гуахъуэкIэ, и унащхьэм 
дэкIуеяуэ бгъэныр зэбгредз, арэфхэр илынцIауэ, 
ныкъуэс хъуауэ, мафIэ бзий цIыкIухэр кIэрызу 
къредзых. Хъуэпсэгъуэ нур, 207. 2. (9). Дзищ-
плIы Iуту зэрышхэ Iэмэпсымэ (нэхъыбэу 
гъущIыкIэхэм къыхащIыкI). Гуахъуэ зылъыса 
псоми, гуахъуэкIэ шхэуэ есатэкъыми, ари дахэ-
дахэу яIыгъыртэкъым. СтIолым къыбгъэдэс лIыжь 
къомым я упщIэ пыIэ кIапэхэр, тхьэрыкъуэфым 
ещхьу, къелэлэхыу щыст, IэпхъуамбэкIэ гуахъуэ 
цIыкIум епэщэщу. Мазэ ныкъуэ щхъуантIэ, 587. 
Верэ Павловнэ гуахъуэрэ сэкIэ IэкIуэлъакIуэт, 
шхэкIэ дахэ иIэт. Мазэ ныкъуэ щхъуантIэ, 588.

ГУАЩЭ (145). 1. (114). ЦIыхубзыр и къуэм 
и щхьэгъусэм зэрыхущыт. Сэри ин сыхъурэ 
зыгуэр къыслъыхъумэ, Лусанэ и анэм жиIэр сэр 
папщIэ гуащэм жиIэну пIэрэ, жиIэу гузавэрт, 
арщхьэкIэ Тинэ щIэгузавэр зыжриIэн дунейм 
теттэкъым. Мазэ ныкъуэ щхъуантIэ, 637. 
2. (31). Пщым и щхьэгъусэ. Гуащэр губжьым, 
мафIэ занщIэу КъызэщIонэ зэщIэсысэу, Шу 



– 112 –
илъагъум къэщIэращIэу, Къемыплъамэ зегъэгусэ. 
«Тисей», 499. Гуащэм и Iыхьлым яхузэфIэкI 
къамыгъанэу къыхуащIэнур къыхуащIащ. Мазэ 
ныкъуэ щхъуантIэ, 630.

ГУАЩIЭ I (34). 1. (1). Пхъэщхьэмыщхьэм, 
гъэшхэкI ерыскъыхэм я щытыкIэ. Дыгъурыгъухэр 
пIащIэ щхьэкIэ, сабийр пхуэпIэщIэнт, шхур 
гуащIэIейти, Iубыгъуэ ефэри фалъэр и анэм 
иритыжащ. Лъапсэ, 34. 2. (2). Къару, градус 
зиIэ. Ефэр зи хабзэу щымытми Хуивгъахъуэт 
фадэр нэхъ гуащIэу. ИлъэсыщIэм папщIэ. «Бгы 
лъапэхэм деж», 120. Ефэ, ди анэ, уэ ипфащ нэхъ 
гуащIэ  – Гуауэ Iэджэм уи щхьэр хужь ящIащ, Ефэ 
уи къуэу къэкIуэжами папщIэ, Куэди нэпсу щэхуу 
уэ плъэщIар. Си анэм. «ЩIалэгъуэ щIыналъэ», 28. 
3. (2). Пхъашэ, ябгэ, щхьэмыгъазэ, къимыкIуэт. Мис 
арыххэу щауэ гуащIэм Джатэр дыгъум трешащIэ, 
Щхьиблым щыщи зы полъэтри А иныжьым игу 
къилъэту КIэбгъу зищIауэ ныщIокIыжыр, ЩIыр 
иреIэ лъы къыпыжым. «Елбэздыкъуэ», 5. И шыр 
хъунущ IэкIуэлъакIуэу, «Езыр» жыпIамэ, ар лIы 
гуащIэщ. Шу пхъашэ. «Щхьэлыкъуэ», 373. 4. (1). 
Ин, къару зиIэ. – Жьыбгъэ, жьыбгъэ, жьыбгъэ 
гуащIэ, Щхьэ ныщхьэбэ уета? Борэн. «ЩIалэгъуэ 
щIыналъэ», 23. 5. (9). ЗэщIэплъа. Зауэшхуэ 
гуащIэм дыздыхэту Сэ схуэмыхъумэу хэкIуэдащ. 
Шэджэм псыкъелъэ. «Щхьэлыкъуэ», 377. 
ИжькIэ уплъэм ди хэку гъащIэр ФIым хуэмызэу 
ер къегугъурт, Махуэр кIыфIу зауэр гуащIэт, – 
Лъыпсыр щыжэрт псыхьэлыгъуэу. Лъэпкъхэм я 
тыгъэ. «Партыр ди пашэу», 51. Къелакъым псоууэ 
а унэр, Зауае гуащIэр къыщыкIуэм. «Адэ», 132. 
6. (2). Гуауэ зыпылъ. Ди щIыгу нэпс гуащIэу, гуауэу 
щигуэшар Иджы сэ штыккIэ бийм хуэсхьакъэ. 
Дыгъэр къепсын папщIэ. «Шум и гъуэгу», 56. Гум 
щIыхьэу макъыу зэхэтхыр Ар гуауэ гуащIэм и 
гъыбзэу Гъэр хъуау ягъэшыр цIыхубзхэм. ЩIым и 
макъ. «Шум и гъуэгу», 37. 7. (1). Егъэлея, хуабжьу 
къыпщIихьэ. Удз гъэгъами яIэщ татуугъуэ, 
Асыхьэтым мэ къапихыр гуащIэу. Удзымэ. 
«Мывэ хуабэ», 214. 8. (3). ФIэфIагъ ин зыхэлъ. 
СощIэжыр щэхуу къызжепIахэр, Уэрэду си гум 
ар ехъумэ, Зы IэплIэ закъуэу къысхуэпщIари, 
Ба гуащIэ закъуэми нэгъунэ. Уи деж сынокIуэ. 
«Шум и гъуэгу», 61. [Псэущхьэм]. Лъагъуныгъэр 
гуащIэмэ уимыгъэбгынэн щыIэ? «Тепщэч 
къэзылъэтыхь», 186. Лъыр зыгъэплъу лъагъуныгъэ 
гуащIэр, Шэч умыщI уэ, быдэу сигу илъынщ. Линэ. 
«Бгы лъапэхэм деж», 79. 9. (1). УзыIэпызышэ. 
А джэгукIэр икъукIэ гуащIэщ, А джэгукIэр уэ 
зэгъащIэ. «Елбэздыкъуэ», 16. 10. (2). Къаруушхуэ 
зыбгъэдэлъ. Хошыпсыхьыр ар гын гуащIэу. 
«Елбэздыкъуэ», 21. Хьэкурынэ къедэхащIэм, 
Щытхъуу щыIэм я нэхъ гуащIи. «Тисей», 501. 
МыувыIэу дыгъэр къепсын папщIэ, ДищI илъ 
сщIэжыныр къабыл сщIауэ Изох бий фIыцIэм 
удын гуащIэ! Дыгъэр къепсын папщIэ. «Шум 
и гъуэгу», 56. 11. (10). Пщтыр. ЗэщIонэ мафIэу 
жьэгум дэлъыр, МафIэ бзий гуащIэр Iэбэлъабэу. 
Жьэгу. «Батырыбжьэ», 35. Дэ лэжьыгъэр 
ди щIэщыгъуэщ, ИрегуащIэ уеблэм дыгъэр, 

Зэкъуэшиблым Iэ пщыкIуплIкIэ Къумыр хадэ 
тщIын ди гугъэщ. «Индийскэ поэмэ», 363. МафIэ 
гуащIэ къуршым япкърытщи – ЕщI плъыжьыбзэ, 
уеплъмэ, я мыл джабэр. МафIэ. «Дамыгъэ», 122. 

ГУАЩIЭ II (8). Къару, зэфIэкIыныгъэ. Бийм ди 
мылъкур зэрипхъуами ТIэщIихакъым диIэ гуащIэр, 
Иутами бийм ди хадэр, Дэ жыгыщIэм доIэзащIэр. 
«ЩIалэгъуэ щIыналъэ», 410. [Алыджыкъуэ:] 
Комендантым зыкъыспещIыж: – «Си гуащIэкIэ 
къэзмылэжьа». Хэт иджы лажьэу шхэжыр? 
МелыIыч, 466. Шабзалъэм къисхым хуэдэу, усэр 
Къызох сигу иным кIэм нэмысу, Ди илъэситхум 
план игъэпсым Хэлъын си гуащIэ сыщIохъуэпсыр. 
Ленин лъагэу тетщ. «ЩIалэгъуэ щIыналъэ», 7. 

◊[И] гуащIэ дэкIын (1). И къарукIэ, и зэфIэкIкIэ 
къилэжьын. И гуащIэ дэкIакъым ишхыр. Кхъухь 
пхэнж, 502. ГуащIэрэ  гущIэгъурэ зиIэ (3). Алыхьым 
хуэгъэзауэ къагъэсэбэп. [Хьэбибэ:] Я гуащIэрэ 
гущIэгъурэ зиIэ, сыкъыболъагъу, къыстеплъхьэр 
си хьэлъэу сопсэу. Щынэхужьыкъуэ, 28. ЖэщкIэ 
Хьэбибэ гъуэлъыжмэ, жейм емызэгъыу куэдрэ 
хэлът, нэмэзыбзэу ищIэр къибжырт, Алыхьым 
елъэIуу: ялыхьу гуащIэрэ гущIэгъумрэ зиIэ, цIыхур 
зэлъэIуу зыми емылъэIуж, сынолъэIу, си нысэ 
закъуэм фызабэ джанэ щомыгъэтIагъэну, си щIалэ 
псэууэ къысхуэпхьыжыну. Щынэхужьыкъуэ, 28. – 
И щысыкIэр-щэ, молэ, гъукIэм и щысыкIэм зыгуэр 
къикIыркъэ? – жаIэу щыщIэупщIэм, къажриIащ:  – 
Лей зесхьакъым, гуащIэмрэ гущIэгъумрэ зиIэ 
азалыхьым игу зэзгъэбгъакъым, си напэр къабзэу 
тхьэм и пащхьэ сохьэж жиIэу аращ и щысыкIэм 
къикIыр. Лъапсэ, 106.

ГУАЩIЭДЭКI (8). Лэжьыгъэм къыпэкIуэ хъер. 
ГъэщIэгъуэнкъэ, уи гуащIэдэкIкIэ къыумылэжьар 
зыгуэрым щепткIэ псым хуэдэу пIэщIокI, уигу 
къызэреуэ лъэпкъ щымыIэу. Нэгъуху, 19. Астемыр 
къиувауэ къэпсалъэрт, колхоз зыдывгъэщIи 
нэхъыфIщ, ди мылъку зэхэтлъхьэрэ ди гуащIэдэкIри 
зы тщIымэ, къуажэр унэнщ, жиIэу. Мазэ ныкъуэ 
щхъуантIэ, 627. ЦIыхум и гуащIэдэкIкIэ и щхьэр 
игъэпсэужын хуейщ жиIэу, арт [Нэху] и лIыр [Абу-
Деруиш] къызытемыкIыр. Кхъэлэгъунэ, 377. 

ГУАЩIЭРЫПСЭУ (3). Зи гуащIэкIэ псэу. 
ГуащIэрыпсэууэ цIыхубэр Дэ дызэкъуэшу 
дыздокIуэ, Дэ текIуэныгъэр къыдохьыр, 
ГъащIэщIэ гъуэгум дрокIуэ. ТекIуахэм сэлам. 
«Бгы лъапэхэм деж», 35. А ди мураду къэблагъэр 
ГуащIэрыпсэухэм я гъуазэщ, А гуащIэдэкIыу 
IэщIагъэм Дэ идохьэлIэ гу къабзэ. Коммунизмэм 
ирихьэлIэм. «Партыр ди пашэу», 10. Степан 
Ильич жиIэрт: «Мэтхъэным фыкъегъапцIэ, 
шэрихьэт гъуэгур гуащIэрыпсэум гъуэгу 
яхуэхъункъым». «Мэтхъэным хьэлывэ 
фигъэлъагъум мэ щоу, гъуэтащи, шы лIам, 
умышэсми, и мэ къыпщIехьэ», – жиIэрт 
Астемыр. Хъуэпсэгъуэ нур, 319.

ГУАЩIЭУ (1). нареч. Быдагъэ ин хэлъу, 
хэкъузауэ. ЯжыдоIэ ахэм гуащIэу: ЩIэмрэ 
жьымрэ зэхэкIащи, ЩIэм текIуэну жьы 
къэхъуакъым, Дэрщ щIэ защIэм къыхэкIари. 
«ЩIалэгъуэ щIыналъэ», 410. 

ГУЭБЭН: ГУЭБЭН ЩIЫН (1). Лэжьыгъэ 

хьэлъэм Iэпкълъэпкъыр игъэузын. [Фэуаз 
къоупщI и гъусэр:] – Гуэбэн уигъэщIа? Анка, 383.

ГУЭБЭНЭЧ (3). Iэщыхъуэхэм ящыгъыу щыта 
щыгъын щIыIутелъ, цейм ещхьу. Хъуныр зэуа 
пыIэжьхэри зыщхьэракъуэ, упщIэ бгырыпхри 
зыщIапхэ, гуэбэнэч зыщыгъи яхэтщ – уеплъмэ, 
пыпхъуэщ жыпIэну, фейцей дыдэу захуапэри 
мэшэс. Лъапсэ, 115. Гущхьэдэсхэм гуэбэнэч 
ящыгът, бащлъыкъ хужьи ядэлът. Хъуэпсэгъуэ 
нур, 321. Гуэбэнэчыр щыгъыу плъагъум, Ещхьщ 
бгъэ шыру мылъэтэфым. «Тисей», 501.

ГУЭБЭШЫ (12). ЦIыхуцIэ. «Хъуэпсэгъуэ нур» 
романым къыхэщ щIалэм зэреджэщ. Гуэбэшы 
хъужу хуежьати, куэд ишхырт, хэт гъуэмылэ 
къыхуашэми, зыгуэр къыпэщIэхуэрт, езыми 
зэрычыристаныр зыми иригъащIэртэкъым, 
гъуэмылэ къызылъэIэсым сыздигъэшхэнкъым, 
жиIэрти. Хъуэпсэгъуэ нур, 173. Гуэбэшы 
муслъымэн къомым я шынакъым лошкIэкIэ иуэурэ 
лыуэ хэлъыр къыхищыпыкIыурэ ишхащ, адрейхэр 
зэрыгъэкIий сыту зэхэтыху. Хъуэпсэгъуэ нур, 173.

ГУЭГУЭН (1). Нэхъыбэм гъуаплъэм 
къыхащIыкIыу щыта псылъэ. Я хъыджэбзхэр 
псыхьэ кIуэмэ, Я дамащхьэм тетщ гуэгуэн. Цада 
къуажэ. «Вагъуэ махуэ», 335.

ГУЭГУШ (47). Унэ джэдкъазхэм ящыщ. Къаз, 
гуэгуш, бабыщ зырызхэр [Аралпым] иукIауэ 
къагъуэтмэ, ар зыми щымыщу къалъытэрт. 
Хъуэпсэгъуэ нур, 285. Унэгуащэм джэдкъазыр 
щигъашхэм яхэплъэмэ, Джэлил фIэкIа адакъэ 
яхэмытыжу елъагъу, мыр сыукIмэ, адакъэ яхэмыту 
джэдыр гъэхъуа хъун, жиIэри хьэщIэ къэкIуам 
гуэгуш хуиукIащ, иджыри гуэгушым уэс яIумыхуа 
пэтрэ. Бабыщыкъуэ адакъэпщ, 477. Гуэгушхэр 
жэщкIэ тесщ лъэуейм, А псори щIэсу зы джэдэщ, 
ФIей къакIэрыхур къытелъалъэу Бабыщым щысу 
нэху егъэщ. Бабыщ. «Дамыгъэ», 218.

ГУЭГУШ АНЭ (3). Гуэгушыбз. [Дисэ Аралпым 
жреIэ:] Си гуэгуш анэр щIэбукIар сыт, ер зи 
кIапцIэм итIысхьэн? Хъуэпсэгъуэ нур, 103. 
Гуэгуш анэ къыбгъэдэсыр къеупщIащ: – Сыт 
«дуэтым» къикIыр? Бабыщыкъуэ адакъэпщ, 483. 
[Гуэгушыхъур] жыгым дэлъэтеящ, гуэгуш анэ 
къомри и гъусэу. Бабыщыкъуэ адакъэпщ, 490. 

ГУЭГУШ БЫН (2). Зэ гъуэлъхьэгъуэм къраша 
гуэгуш шыр гуп. Гуэгуш шыр быным дахьэхауэ 
Бабыщ шыр закъуэ хэт зэпытщ. Бабыщ. 
«Дамыгъэ», 218. Гуэгуш быныр пщыкIуплI хъууэ 
кърашати, блыр гуэгушыхъуу къыщIэкIат. 
Бабыщыкъуэ адакъэпщ, 477.

ГУЭГУШ ШЫР (2). Гуэгушым къриша щIэжьей. 
Зэ гъуэлъхьэгъуэм къраша гуэгуш шыр гуп. Гуэгуш 
шыр быным дахьэхауэ Бабыщ шыр закъуэ хэт 
зэпытщ. Бабыщ. «Дамыгъэ», 218. [Дисэ Аралпым 
щхьэкIэ:] И сабийхэр зеиншэу Алыхьым къигъанэ, 
абы гуэгуш шырхэр анэншэу къызэригъэнам хуэдэу. 
Хъуэпсэгъуэ нур, 103.

ГУЭГУШЫХЪУ (40). Гуэгушхэм яхэт хъу. 
Гуэгушыхъум и макъыр жыжьэ къыщыIуу 
щызэхихым, хьэ париижьыр IукIуэсыкIыжри, 

бгъуэтмэ къащтэ. Кхъухь пхэнж, 504. 
Гуэгушыхъужьыр адакъэм нэхърэ IэджэкIэ 
иренэхъ ин, и «къау-къаури» макъыфIкIэ жрыреIэ, 
нэхъ ину зигъэбырыбу хъушэми яхрет, Джалил 
абы зэрыфIэлIыкI щыIэкъым, хъымпIаруи 
къридзэркъым. Бабыщыкъуэ адакъэпщ, 478. 
А тIум япэмыжыжьэу, гуэгушыхъу пIыщIам 
ещхьу зызэфIигъэпщхьауэ, щытт Гъуумари. 
Хъэупсэгъуэ нур, 291.

ГУЭГЪЭЗЫН (гуегъэз) лъэI. (1). Зыгуэрым 
щыщ Iыхьэ зыгуэрым гуигъэкIын. КъэуэхукIэ бгыр 
гуэзыгъэзыр Ар щыблэ макъыу аракъым: Топ уардэ 
куэдхэр мэгъуагъуэ, Ар гъатхэ шылэу мэшхыдэ, 
Къелъыхъуэр гуауэм и лъагъуэр, Псы уэр уэрэду ди 
тхыдэм КъыщIедзэр нобэ, си бынхэ! ЩIым и макъ. 
«Шум и гъуэгу», 37.

ГУЭДЗ (83). 1. (62). Хьэцэпэцэхэм ящыщ 
гъавэ, я хьэдзэхэр яхьэжрэ щIакхъуэ е нэгъуэщI 
ерыскъыхэр къыхащIыкIыу. ПщылIхэр псори 
зэгуэпауэ Пан гуэдз Iуэныр щагъэтыжри Щхьэж 
и унэм ежьэжащ. «Бдзэжьеящэм ипхъу», 154. 
Локотош, гуэдзым хэту здэкIуэм, Якъуб и 
лъэужьым имыщIэххэу хуэзащ. Нал къута, 242. 
Вождь сурэту сурэт къабзэр ГъущIым, мывэм 
е гуэдз дыдэм, Данэ дахэм е алмазым Нуру 
псоми ар холыдэ. Лъэпкъхэм я тыгъэ. «Партыр 
ди пашэу», 54. 2. (21). плъыф. мыхь. А гъавэм 
ехьэлIа, щыщ, теухуа. Шхын щхьэкIэ лIэуэ нобэ 
Локотош гуэдз щхьэмыж игъэлъалъэри гуэдз 
Iэбжьыб ишхати, къыщIэкIуакъым – и ныбэр 
къеныкъуэкъуу хъуащ, гъущI Iунэ ишха хуэдэу 
мэуз. Нал къута, 242. А гуэдз хьэдзэр щIым 
хэлъхьэжи, Жьым дэджэгуу къэкIыжынщ. УситI, 
Щам щыстауэ. «Батырыбжьэ», 75. Ягъажьэ 
щIакхъуэр хъуреишхуэу, Гуэдз хьэдзэм ещхьу 
и сурэт. Ягъажьэ щIакхъуэр хъуреишхуэу. 
«Вагъуэ  махуэ», 352.

ГУЭДЗЫПКЪЭ (1). Гуэдз зытрахыжа хьэсэ. 
Iэщу Къущхьэхъу щыIэр къехыжмэ, Гуэдзыпкъэм 
итынущ, псори мэпIащIэ. Нал къута, 209. 

ГУЭЛ (15). Псы инайышхуэ, псы итыпIэшхуэ. 
Мо гуэл щхъуантIэм жыг щхьэщытым Я 
щхьэр дахэу псым хащIэнщ. Махуэр блокIыр 
напIэзыпIэу. «Вагъуэ махуэ», 315. Тамбукъан 
гуэлым къэсауэ нэмыцэ авиацэр къатеуати, шухэр 
нартыхум хэлъэдащ. Нал къута, 214. Псы гуэлыр 
гъатхэм жэбзэжащи, еплъ – уафэ щхъуантIэм 
хуохъур гъуджэ. Псы гуэл. «Дамыгъэ», 112.

ГУЭЛЭЛЫН (гуолэл) лъэмыI. (11). ИбгъукIэ 
(лъэныкъуэкIэ) елэлэхын. Гъуумар бжэщхьэIум 
къытеуващ, и къамэжьыр гуэлэлу. Хъуэпсэгъуэ 
нур, 86. Я хъуреягъкIэ щIыр къилъэлъу Абы а 
щIалэм гу лъатауэ, ди дейкIэ къэпщырт Iэр гуэлэлу, 
А Iэр биишэм икъутауэ. ЗэкъуэшитI. «ЩIалэгъуэ 
щIыналъэ», 18. Къэрэжь къикIуэтынум 
ящыщтэкъым, и къамэжь гуэлэлым еIэнщи, 
и Iупсыр къыжьэдипхъыу, и нитIри плъыжь 
хъуарэ зыри имылъагъужу зэгуэзыгъэпам и ныбэр 
къригъэхуну хьэзырыпсщ. Лъапсэ, 35. 

ГУЭЛЪЫН (гуэлъщ) лъэмыI. (4). Зыгуэр адрейм 
бгъурылъын. Астемыр щыгъ цейм хьэзырылъэм 

изу пIэтIрон илът, я лъэдакъэр къыдэгъэзеяуэ; 
сэшхуэри гуэлът, сэшхуэ дакъэр къэгъэжыхьауэ. 
Хъуэпсэгъуэ нур, 247. Шу къыхашахэр сотнэ-
сотнэурэ иувыкIат, Iэщэ-фащэкIэ зэгъэпэщауэ, 
сэшхуэ Iэпщэр вындыпэм ещхьу къэгъэшауэ я 
сэшхуэ фIыцIэхэр гуэлът, къамэри абы хуэдэу, 
карабин кIэщIхэр я щIыбым илът, бащлъыкъ 
къыщIэплъу. Хъуэпсэгъуэ нур, 125. Iихьрэм сыт 
жиIэу зыхэмытын хэмыту, фащэ къекIу щыгъыу, 
къамэ кIэрыщIауэ, сэшхуэр гуэлъу, маузерыр 
гуэлэлу, маузерышэри куэду иIыгъыу гъуэгум 
теуващ [лIыр]. Лыгъэ, 413. 

ГУЭН (6). 1. (5). Пхъэм е гъущIым къыхэщIыкIау 
гъавалъэ. Шаукэт щIыфI иIэт, зищI къызэмэщIэкI 
гуэри къакIуэри къелъэIуащ «бэджэнду къызэт, 
къытетхыр ди зэхуэдитIу», жиIэри, ари 
лIыжьым идакъым, гъавэ зрикъун и гуэным илъу 
къыщIэкIынти. Аргъуей, 385. Мэшыр хъурэ гъавэр 
Iуахыжа нэужь, хьэсэпэхъумэм фIыщIэшхуэ 
хуэзымыщI къуажэм дэскъым, арауи къыщIэкIынщ 
Дэрдэхь и гуэныр нэщI хъуауэ гъэ щIытемыхьэр. 
Хьэсэпэхъумэ, 418. Къэралым естын гъавэ 
сиIэкъым, къысхуэнам си бынунэр шхын щхьэкIэ 
мылIэу гъэм тригъэхьэн къудейщ, жызыIэу 
къуажэм дэсым лIищ къыхабжыкIри ягъэтIысащ, 
я дум илъмэ, кърахрэ я гуэнри къыщатIэщIым 
фызхэр, сабийхэр зэщIэгъуагэурэ хьэблэр 
къызэхуашэсащ. Зи лъэрыгъыпс тIыгъа, 524. 2. 
(1). Уэс гъэтIылъыпIэ. Пшэ адрыщIым лъагъуэр 
докIыр, Къурш зэхуакур я уэс гуэнщ. Цада къуажэ. 
«Вагъуэ махуэ», 335.

ГУЭНШЭРЫКЪ (10). жьы Былымыфэ Iуэтам 
къыхэщIыкIа вакъэ. ЦIыкIущэ гуфIэщати 
къытелъадэу къэфэн тIэу еплъынтэкъым, 
арщхьэкIэ утыку укъихьэу уи гуэншэрыкъым 
илъ шабийр къибгъэлъэлъынт? Нэгъуху, 19. 
Гуэншэрыкъ уцIыныжа ящыгъыу щIалэхэр зы 
афицарыжь цIыкIу гуэрым кърехуэкI, адэкIэ-
мыдэкIэ ихуу. Хъуэпсэгъуэ нур, 301. Зи гуэншэрыкъ 
шабий къилэлу къулейсызыфэ дыдэ зытету 
щIыIэм игъэундэрэщхъуам ерагъыу къыдрешей: – 
Уэлэхьи, сымыщIэ: укулакщ жаIэри сыкъыдахуащ. 
Зи лъэрыгъыпс тIыгъа, 520.

ГУЭНШЭРЫКЪЫДЗЭ (1). МэкъумэшыщIэ 
хуэмыщIахэм къыхаша дзэм ауаныщIу хужаIэ. 
ЛIо, жиIэрт, Мэремкъан Инал зыхущIэкъур, 
абы, гуэншэрыкъыдзэм, хузэфIэкIынIауэ фи гугъэ? 
Хъуэпсэгъуэ нур, 269.

ГУЭНЫХЬ (7). дин. Дин хабзэм къемызэгъыу 
ялэжь Iуэху. «Гъунэгъурэ гъуэншэджрэ» жиIащ 
пасэрейм, уи гъунэгъу бгъэгумэщIыныр гуэныхьу 
къыщIэкIынщ. Аргъуей, 388. [Интернатым 
щIэсхэм Ташы щхьэкIэ жаIэ:] «Дауэ ар, 
хьэлыгъуанэр ахъшэкIэ езым къищэхуащ, дэ 
гуэныхькIэ къэтхъуэжын хуейщ»... Мазэ ныкъуэ 
щхъуантIэ, 557. И адэри къогубжь: – Къащтэ 
мыдэ, гуэныхь щыIэ абы. Лъапсэ, 71.

◊ Гуэныхьыр гъэгъун (1). Дин хабзэм 
къемызэгъыу илэжьар зыгуэркIэ пшыныжын. – 
ХьэжыщI сыкъэкIуащ, гуэныхь къэсхьар згъэгъуну. 
Лыгъэ, 413. Гуэныхьыр гъун (1). Лей илэжьар 

птемылъыж хъун, къыхуэгъун. ЛIо, мэл къэдыгъуа 
къурмэн пщIыкIэ уи гуэныхь гъун уи гугъэ? КIапсэ 
кIапэ, 18. Гуэныхьыр кIуэдын (1). ИщIэу е имыщIэу 
гуэныхь илэжьар къыхуэгъун, щымыIэж хъун, 
ипшыныжын. [Дадэм:] ХьэжыщI сымыкIуэу си 
гуэныхьыр кIуэдынкъым. «Тепщэч къэзылъэтыхь», 
189. Гуэныхь къэхьын (9). Дин хабзэм къемызэгъ 
гуэр лэжьын е жыIэн. Гуэныхь къомыхь, – 
жысIэу хъыджэбзыр къыIэщIэзгъэкIын си гугъэу 
зыщездзым, Исуф зыкъызэкъуехри къызоуэри 
сыкъреуд, ар фIэмащIэу къыскIуэцIопкIэ: – 
Мэ гуэныхь, мэ гуэныхь! Лэчымэ, 396. – Анка 
и гуэныхь къэсхьащ,  – жиIэри ди адэр абы 
сымаджэ ихъукIауэ зыкъомрэ дыкъигъэгузэващ, 
гуэныхьыр сэ къэсхьауэ къэлъытэ жысIэ 
щхьэкIэ сыгурымыIуэу. Анка, 384. АрщхьэкIэ 
«къэбдыгъуныр зы гуэныхьщи, пфIадыгъуныр 
гуэныхьищэщ» щIыжаIэр удыгъуэныр гуэныхьщ, 
ауэ пфIадыгъумэ, гуэныхьищэ къыбохь, сыту 
жыпIэмэ цIыхуищэм лажьэ ямыIэу гурыщхъуэ 
яхубощI. МелыIыч, 460. Гуэныхьыр къэщтэн  (2). 
1. (1). Зыгуэрым и гуэныхьыр зытелъхьэн, 
дэгуэшын. Ауэ нэхъ инхэр зэдауэрт: «Хэт 
Таша и гуэныхьыр къэзыщтэну аразыр?» Мазэ 
ныкъуэ щхъуантIэ, 557. 2. (1). Хабзэм ебэкъуэн, 
лей зехьэн. СыбукIыу гуэныхь къыумыщтэ. 
Лъапсэ, 52. Гуэныхь къытехуэн (2). Лей гуэр 
лэжьын. Еуи укI – гуэныхь къыптехуэркъым. 
Нал къута, 225. – КъурIэным иткIэ, соIуэ: 
кхъуэл умыщIэу пшха щхьэкIэ гуэныхь лъэпкъ 
къыптемыхуэу. Хъуэпсэгъуэ нур, 174. Гуэныхь 
лъысын (1). Еплъ гуэныхь къэхьын. Гуэныхьыр 
зылъысыр узыгъэшхар аращ. Хъуэпсэгъуэ нур, 174. 
Гуэныхьыр текIын (1). Еплъ гуэныхьыр кIуэдын. 
Армырауэ гуэныхьыр стекIынукъым, – жиIэу Таша 
гъуэгыу фыз пщафIэм елъэIурт. Мазэ ныкъуэ 
щхъуантIэ, 604. Гуэныхь телъын (2). Диным 
къемызэгъ илэжьын. Гуэныхь птемылъу Алыхьым 
и пащхьэм уихьэжрэ напэ къабзэкIэ уIущIэжмэ, 
Тхьэр зэтар уэращ. Кхъэлэгъунэ, 374. Си гуэныхь 
абыхэми ятелъкъым. МелыIыч, 446. Гуэныхьыр 
техын (1). Гуэныхь зыбгъэдэлъым щхьэщыхын 
ар хуэгъэгъун. АтIэ, хьэлыгъуанэ къэсщэхунщи, 
нэщI зэрызмыIыгъым и гуэныхьыр стезыхыну 
арэзым хьэлыгъуанэр ирешх, жиIэри Таша ахъшэ 
тIэкIу зэхуихьэсам къыщIэкIыр бэзэрым кIуэри 
къищэхуащ. Мазэ ныкъуэ щхъуантIэ, 557. 
Гуэныхьыр хуэгъэгъун (2). Зыгуэрым гуэныхь 
телъыр щхьэщыхын. Уи гуэныхь тIэкIур 
пхуигъэгъуну Сэром сыт епту уфIэкIа? АбытIэ 
Мухьэб и кхъащхьэм… «Вагъуэ махуэ», 94. – 
СолъэIур тхьэм ди гуэныхь къытхуэгъэгъу жытIэу 
дызэрелъэIум папщIэ губгъэн къытхуимыщIыну. 
Хъуэпсэгъуэ нур, 79. Гуэныхьыр пшыныжын (1). 
Къемызэгъыу блэжьам и хьэкъ къызытемынэн. 
Сэ гуэныхь мащIэ къэсхьауэ къыщIэкIынкъым, 
иджы си гуэныхьыр сыпшыныжу Алыхь талэм и 
пащхьэм напэ къабзэкIэ сихьэжыну мурад сщIащи, 
тхьэм къабыл ищI. Лъапсэ, 60. 

☐ Къэбдыгъуныр зы гуэныхьщи, пфIадыгъуныр 
гуэныхьищэщ (1). Еплъ къэдыгъун. 

ГУЭНЫХЬ-БЖЬЭНЫХЬ (1). Еплъ гуэныхь. 

(ЕтIуанэ Iыхьэм мыхьэнэ иIэкъым). «Жьыныбэ» 
цIыкIухэм фIыщIэшхуэ хуащIт Таша шей 
ефэгъуэм ирихьэлIэу хьэлыгъуанэ къызэрихьам 
щхьэкIэ, ахэр гуэныхь-бжьэныхь жыхуаIэм 
хуейтэкъым, хьэлыгъуанэ къаIэрыхьэмэ. Мазэ 
ныкъуэ щхъуантIэ, 557.

ГУЭНЫХЬЫН (гуэныхьщ) лъэмыI. (7). 
ПсэкIуэдщ, гущIэгъу хуэщIыпхъэщ. Ботэх фочыр 
IуигъэкIуэтри жиIащ: – Шыр цIыкIур гуэныхькъэ? 
Лъапсэ, 71. Гъунэгъу фызхэм Iэджэу ягъэхъыбаращ, 
нэхъыбэм яубащ Iурарэ, сабий цIыкIухэр 
яфIэгуэныхьу. Къалэн, 427. Г

 
ГУЭР (111). мыбелдж. цIэп. Зи гугъу ящIыр, 

зытепсэлъыхьыр пыухыкIауэ зэрыщымытар 
къегъэлъагъуэ. Къэзакъми нып гуэр яIэу 
къыщIэкIынщ, − жиIэри Бэтокъуэ щигъэтыжащ. 
Хъуэпсэгъуэ нур, 250. Хъарзынэу тIасхъэщIэх 
гуэрым и тхьэкIумэр тегъэхуауэ щысащ, хэт 
сыт жиIами дзыгъуэ гъуанэ дихьа къимыгъанэу 
зыжеIэжыпхъэм жриIэжыну. Лъапсэ, 49. 
ЦIыхубзхэр псыхьэ сыт щыкIуэкIэ зырызу 
мыхъуу хьэблэм дэсыр зэхуэсырти, зэуIуу кIуэрт, 
хъумакIуэ гуэрхэри гъусэ щащI щыIэу. Лъапсэ, 30. 

ГУЭРЭН (12). Iуву, гупу, зыбжанэу зэхэт 
гуэр. Жьыр ди щIыбагъымкIэ къыщепщэрти, 
шу къомым къагъэхъея сабэр пшагъуэ гуэрэным 
хуэдэу япэм ит защIэщи, нэхъ дыкъамылъагъуурэ 
гъунэгъу захуэтщIынщ, жиIэу Къарэмырзэ ар 
и гурыфIыгъуэщ, щIэгузавэ куэд щыIэ пэтми. 
Лыгъэ, 411. – Пшэ гуэрэным мазэ пхыкIым 
Хуэдэу, банэм шыр хэмыкIыу Бий лъэужьым ар 
ирокIуэ, Шы тхъурымбэр гъуэгум тоткIуэ, Шум и 
гъуэгум сыт и пIалъэ, КъэмыувыIэу макIуэ-малъэ. 
«Елбэздыкъуэ», 9. Пшагъуэ гуэрэным щIиуфауэ 
Бгырыс си къуажэр къуэм къэнащ, Мы бгыщхьэм 
дыгъэр удэфауэ Мыл гъуджэм нуркIэ теуващ. 
Бгыщхьэ. «ЩIалэгъуэ щIыналъэ», 11. 

ГУЭТЫН (гуэтщ) лъэмыI. (1). Зыгуэрым 
и акъылэгъуу щытын. Россием дыгуэтти 
къытхэхъуэрт, Абы пэIэщIэр унэхъурт. Россие. 
«Мывэ хуабэ», 95. 

ГУЭУДЫН (гуоуд) лъэмыI. (1). Быдэ гуэрым 
и бгъур, и нэзыр къуэту гуэкIын, гуэпкIын. 
КъамыцIыхуу е къамыщIэу Дзэм хэт щIалэм 
ухуэдами, Молибденыр уэ уи фIыщIэу Дэгъуэщ, 
къуапэр гуэудами. Молибден Iуащхьэ. 
«Мывэ  хуабэ», 20.

ГУЭХЫН (гуех) лъэI. (2). Зыгуэрым и 
Iыхьэ зыгуэрым гуигъэун, гуигъэджэлыкIын, 
гуигъэхун. Топышэ унэм техуати, Я унэ къуапэр 
гуихауэ, Иджыри къэскIэ зым и Iэ ЕмыIусауэ 
къэнат. «Адэ», 132. ЩакIуэ фочыр зэраузэдыр 
пIащэ къызэраукI шэм хуэдэти, къызэрытехуэу 
щхьэпридзри и джабэ лъэныкъуэр гуихауэ псым 
хэхуэри бгъуэтмэ къащтэ. Щынэхужьыкъуэ, 67. 

ГУЭХУН (гуоху) лъэмыI. (1). Зыгуэрым 
и Iыхьэ гуэджэлыкIын, гуэун. Зы бэуапIэ 
имыгъуэтми Кумб зэрысми гуэхум хощI. 
«Индийскэ поэмэ», 366.

ГУЭЧЫН (гуеч) лъэI. (1). Зыгуэрым гуэтыр 
зыгуэрым гуищIыкIын, гуихын. А цIыхубзым 
нэмыщIи нэгъуэщI зыкъом елъагъур, арщхьэкIэ 
здэщыIэри къыщыщIари – зыри ищIэжыркъым 
[Астемыр], и куэри и дамэпкъри гуача хуэдэщ. 
Хъуэпсэгъуэ нур, 171. 

ГУЭШЫКIЭ (1). Зыгуэр зэрагуэш щIыкIэ. Сэ 
куэдрэ, куэдрэ згъэунэхуащи, Аращ насыпым и 
гуэшыкIэр. 

ГУЭШЫН I (гуэшащ) лъэмыI. (7). Зыгуэр 
Iыхьэ-Iыхьэурэ зэпыудауэ, зэхэгъэкIауэ щытын. 
УIэгъэу сэ стелъым Сихьэнущ, си къуэш, Уэ псэууэ 
укъонэ – Насыпыр мыгуэшщ. ЗэныбжьэгъуитI. 
«Шум и гъуэгу», 34. ЦIыхур лъэпкъ-лъэпкъкIэ 
гуэшами, гурэ псэкIэ зэрощIэ, гъащIэм пэпщIын 
насып зыми къыщемыхъулIэнукIэ, а насып 
закъуэр зымыхъумэфыр насып и уасэкъым, жиIэу. 
Кхъэлэгъунэ, 380. 

ГУЭШЫН II (егуэш) лъэI. (80). Зыгуэр 
Iыхьэ-Iыхьэ зыгуэрхэм яхуэщIын. Теуви, 
колхоз Iэщымрэ мылъкумрэ гуэш, жаIэу арат 
Бекъан къыхуагъэфэщари – идакъым: си унэр 
бомбэм икъутащ, щIымахуэм сызыщIэсын гуэр 
хьэрычэт сымыщIыну Iэмал иIэкъым, жиIэри. 
Нал къута, 291. ХьэгъуэлIыгъуэ дахэу Уэрэдыр 
щагуэшкIэ, Шэсу къэмыувым И тхьэрыIуэ 
псалъэр Пэжу къамылъытэт. Уэрэдгъэшэс. 
«Дамыгъэ», 212. А къомыр нэхъ зэгъэзэхуэгъуейщ, 
жылэр кулач, беднач жыпIэу бгуэшыным нэхърэ… 
Мазэ ныкъуэ щхъуантIэ, 651. 

ГУЭЩ (74). Гу, сыт хуэдэхэр зыщIагъэт псэуалъэ; 
гъущапIэ. Iэщыр нэхъыбэу яукIыху, ди пщIантIэм 
фэуэ къыдалъхьэр нэхъыбэ хъурт, уеблэмэ 
гуэщышхуэм щIэмыхуэжу, пщIантIэм дэлът 
зэтещтыхьыжауэ. МелыIыч, 461. Нурхьэлий 
гуэщым щIыхьауэ гъэтIылъыпIэ лъыхъуэрэ пэт, 
бжэндэхъу и абгъуэм къилъэтыкIати занщIэу 
игу къэкIащ езым къылъыса ахъшэр бжэндэхъу 
абгъуэм ирилъхьэну. Хъуэпсэгъуэ нур, 230. 
Гуэщым джэгужьыр щIакъутыкIыу щекIуэкIырт. 
Мазэ ныкъуэ щхъуантIэ, 596. 

ГУЭЩIЫКIЫН (гуещIыкI) лъэI. (1). Зыгуэрым 
и нэз, ибгъу зыгуэрым икъутэу гуигъэкIын. Жыг 
хьэщхьэтеуэр зэранышхуэщ: ГуещIыкI къудамэр – 
къуэм къыдонэ. БжеитI. «Дамыгъэ», 104. 

ГУБГЪЭН (1). Гукъанэ. Сэ зыхэсщIащи 
псалъэ дыджыр, Губгъэныр ноби сигу имыкI. Хьэ. 
«Дамыгъэ», 81. 

◊ Губгъэн хуэщIын (1). Зыгуэрым жиIар е 
илэжьар уигу зэрыримыхьар жеIэн, ехъурджэуэн. – 
СолъэIур тхьэм ди гуэныхь къытхуэгъэгъу жытIэу 
дызэрелъэIум папщIэ губгъэн къытхуимыщIыну. 
Хъуэпсэгъуэ нур, 79. Губгъэн щIын (1). 
ЗыгуэркIэ узэрымыарэзыр, узэрыфIэмыфIыр 
къэгъэлъэгъуэн, къыжыIэн. Дауэ зэхэшхыкIа 
хъуну абы хуэдиз цIыхур, жиIэу Урарэ гузэва 
щхьэкIэ, зыми губгъэн ищIакъым: щхьэж хуэфащэ 
увыIэпIэ игъуэтат. Мазэ ныкъуэ щхъуантIэ, 587. 

ГУБГЪУЭ (154). 1. (4). ЩIыпIэ сэтей, тафэ. 
Локотош къыгурыIуащ гуп щхьэхуэу къалмыкъ 
губгъуэм къринар нэмыцэм пэуву зэрезэуар 

Якъуб и напщIэ трилъхьэу зэрыщытыр. Нал 
къута, 252. Сальскэ губгъуэм щитым, пщIыхьэпIэ 
[Апчарэ] илъагъумэ, илъагъур я унэр арат, иджы 
мес, еплъ – лажьи хъати имыIэу жыг Iувым 
къыхощ. Нал къута, 223. 2. (144). Гъавэ щIапIэ 
(цIыху щыпсэу щIапIэхэм пыIухауэ). Мэмэт-
щIакъуэ мэз бжэн е щыхь къиукIауэ къишэрэ унэм 
къыщIалъэфамэ, унагъуэм исыр зэрызехьэрт, 
езы щакIуэми мэзымэ, губгъуэмэ къыпихыу, 
зигъэбэлыхьу закъригъэлъагъурт. Лъапсэ, 67. 
И фызыр иутIыпщыжри, тIэкIу зигъэпсэхумэ 
фIэигъуэу Дуду зигъэукIуриящ, витIым гъэужь 
къалъыхъуэху гъубгъуэм иту. ВитI, 414. Бгъэдэтт 
а ныпым зы сэлэт, Бий хьэдэр губгъуэм икъухьат. 
Нып. «ЩIалэгъуэ щIыналъэ», 22. 3. (6). плъыф.
мыхь. Губгъуэм ехьэлIа, теухуа. Зигъэпсэхуныр 
хуэзмыдэу Си губгъуэ кхъухьыр зызохуэ, Сыхьэт 
къэсыхукIэ ишх хуэдэу Нэхъ мащIэ мэхъур 
си хышхуэр. Губгъуэ кхъухь. «Бгы лъапэхэм 
деж», 102. Губгъуэ тенджызу дыщафэм И кхъухь 
ин дыдэу IурыщIэу, Си комбайн уардэм и бгъафэм 
Дыгъэр щолыдыр щIэращIэу. Губгъуэ кхъухь. «Бгы 
лъапэхэм деж», 102. Зэхэуауэ губгъуэ пшапэр, Пхъэ 
гъур Iэтэ щызэтелъым Дадэр яшэ, иту япэ, И 
гуфIэгъуэр напщIэм телъу. «Тисей», 483. 

ГУБГЪУЭ КХЪУХЬ (2). Губгъуэм зэрылажьэ 
комбайн. Зигъэпсэхуныр хуэзмыдэу Си губгъуэ 
кхъухьыр зызохуэ, Сыхьэт къэсыхукIэ ишх хуэдэу 
Нэхъ мащIэ мэхъур си хышхуэр. Губгъуэ кхъухь. 
«Бгы лъапэхэм деж», 102.

◊ Губгъуэм дэкIын (3). ЛэжьакIуэ кIуэн. 
ПщIэжрэ, дахэ, губгъуэм дыщыдэкIым Жьгъыру 
макъкIэ уэ уэрэд жыпIар? СыпхуэзэхукIэ щэхуу. 
«Бгы лъапэхэм деж», 40. Iэхъуэ-шыхъуэу хъупIэм 
щыIэр Нэхущ щIыIэм зэщIотаджэ, Пщэдджыжьым 
губгъуэм докIыр. «ЩIалэгъуэ щIыналъэ», 415. Уэ 
сыпIуплъэу уи нэр къыщылыдкIэ, Нур къыщIихыр 
гуапэу гум къинащ, УнэщхъыфIэу губгъуэм 
ущыдэкIкIэ, Сыпхуэзэну гъуэгур сэ схъумащ. 
СыпхуэзэхукIэ щэхуу… «Бгы лъапэхэм деж», 40. 
Губгъуэм идзэн (1). КIэлъыплъыншэу хыфIэдзэн, 
мыхъумэн. [Хьэбибэ Апчарэ жриIэу:] Подаркэ 
тIэкIури нэпшэсауэ щытамэ, зыгуэрт, губгъуэм 
ибдзэри къэбгъэзэжащ. Нал къута, 227. Губгъуэм 
итын (17). Лэжьыгъэ IэхукIэ губгъуэм щыIэн, 
лэжьыгъэм пэрытын. Лажьэу губгъуэм Iэджэ 
итти Бел яIыгъыу къызэхуос, Зым и пыIэм вагъуэ 
тести Я гущIэгъур абы лъос. ПарашютитI. «Бгы 
лъапэхэм деж», 46. Къуажэм дэсыр губгъуэм 
итщ, гуэдзыр Iуахыжри. Нал къута, 209. ЩIыр 
къэзыгъазэу губгъуэм итыр ПхъэIэщэ зыпыщIа 
гъущIышщ. Сыжейми, си нэр зэтесхами… 
«Щхьэлыкъуэ», 382. Губгъуэм ихуэжын (1). 
ЕкIуэлIапIэншэу къэгъэнэн, щIын. [Iэдэм:] 
Сыт атIэ емынэм сызэрихуэу си жьыщхьэм 
хьэрфри бжыгъэри щIызэзгъэщIар, щхьэлыр 
стефхыу губгъуэм сифхуэжынумэ? Мазэ ныкъуэ 
щхъуантIэ, 651. Губгъуэм ишэн (1). Щынагъуэ 
щIыпIэм къыщыгъэхутэн. Сэри нэмыцэм я дзэм 
сыхыхьэнщ, жиIэрэ Якъубыр къыхуэгъапцIэрэ 
губгъуэм иришэмэ, адэкIэ ищIэнури ещIэж 

[Локотош]. Нал къута, 245. Губгъуэм къинэн (22). 
1. (8). ДэIэпыкъуэгъуншэу, кIэлъыплъыншэу 
къэнэн. Шэрхъ закъуэу шыгур ещIауэ, ПIийуэ уэс 
губгъуэм къинаи, Уэс щIыIур фIыцIэ зыщIауэ Гын 
Iугъуэ щIыгум тенаи. ЗэуапIэ. «Шум и гъуэгу», 23. 
Мо земыкIуэжу губгъуэм къинауэ ит машинэжь 
къомыр зэпкърыхи телъхьэ, теплъхьам и пIэкIэ 
мо щIэрыпсу заводым къикIар узыхуейм ещэ, 
къыщIэпхыр ууейщ. Лъапсэ, 98. Ар къыщыхъуар 
пшахъуэ къуму зы къэкIыгъэ лъэпкъ здэщымыIэ 
губгъуэм къина къуажэ цIыкIут. Хъуэпсэгъуэ 
нур, 69. 2. (14). ЕкIуэлIапIэншэ, езэгъыпIэншэ 
хъун. Абгъуэншэ бзухэр хадэм къихьэм, 
Хуэзыгъэдалъэм зи къурагъ, Iыхьлыншэу губгъуэм 
къинэ щIалэу, ЗэхуищIыжакъэ и щIыбаагъ. Уи хэку 
жыг закъуэ фIэкI имытми… «Батырыбжьэ», 37. 
Махуэ дапщэм бжэр Iуахами, Бжэм бжьэщхьэIур 
ибгынэн, Сыт гъуэгуанэ сытехьами, Уэ сэ губгъуэм 
укъизнэн? БжэщхьэIу. «Мывэ хуабэ», 269. Нэмыцэ 
машиниплI къуажэм дэтым бензин яIэщи, абы 
щыщ зыIэщIигъэхьэрэ – мотоциклыр хьэзырщ, 
ар къемыхъулIэу машинэхэр дэкIыжрэ – губгъуэм 
лъэслъэбыкъыу къинащ. Нал къута, 245. Губгъуэм 
кIуэн (3). ЛэжьакIуэ кIуэн. Уеблэмэ, хадапщIэ 
губгъуэм кIуари, мэкъуауэ щыIэхэри щхьэхьу 
къэсащ. Щынэхужьыкъуэ, 15. ЦIыкIухэр езыр-
езыру зэдауэрт: хьисэп умыщIэу еджа ухъурэ, 
лафкIэм ущIагъэувэ е щIы къэппщыну губгъуэм 
уокIуэ – лIо пщIэнур хьисэп умыщIэмэ, бэзэр 
дыдэм хъарбыз щыпхуэщэнкъым, жаIэу. Мазэ 
ныкъуэ щхъуантIэ, 605. [Чачэ жиIэу:] И лIыр мэз е 
губгъуэм кIуэмэ, я гъунэгъу лIыр къишэрти, и деж 
щигъэIэрт… Хъуэпсэгъуэ нур, 71. 

ГУБГЪУЭРЫС (20). ЩIыпIэ сэтейм, 
тафэм щыпсэу цIыху. Къумым димыкIуадэу 
дизышу дыкъэзышэжын, жысIэу адэкIэ-
мыдэкIэ сыщIэупщIати, щIалэ фIыцIэшхуэ 
къысхуагъэкIуащ, къызэрыхъурэ губгъуэрысу 
мы щIыналъэм исщ, жаIри. ХьэщIэ лъапIэ, 398. 
Губгъуэрысхэмрэ къалэдэсхэмрэ бжьэцу 
зэрызехьэу, пащIэгъэлыгъуэ джэгу хэлъ жыхуаIэу, 
лъэныкъуитIым зызэраупсеят, я къурмэкъейр 
зэрыубыдауэ. Кхъэлэгъунэ, 377. Губгъуэрысынэм 
хуэдэу жанщи, Си нитIым фIыщIэ яхузощI. Си 
нитI. «Вагъуэ махуэ», 311. 

ГУБЖЬ (26). Хуабжьу узэрызэгуэпам, 
узэрыбэмпIам къуит щытыкIэ. Пщым и губжьыр 
щыгъупщэну Щхьэ насыпыр къеуэлIа, Ар гуфIэгъуэм 
хуэусэну АпхуэдизкIэ ехъулIа? «Бдзэжьеящэм 
ипхъу», 153. ЛIыжьхэр иджыри тIэкIу хъущIащ, 
езыр-езыру зыгуэрхэри зэжраIащ, арзхьэкIэ, абыхэм 
я губжьым бжьэщхьэIум унигъэсынутэкъыми, 
щагъэтыжащ. Мазэ ныкъуэ щхъуантIэ, 670. 
Шу щIэпхъуэжами кIэлъыплъу ТхьэIухуд ябгэр 
мэшхыдэ, ЦIыхубз гу Iэлыр мэятэр, И Iэр иIуэту и 
губжьыр Нартыжь я Iэхъуэм ныхуехьыр, И щхьэм 
мыгъуагъэ хуихьыжу И губжьыр хуэму тоужыр, 
Мазэ къэсыхукIэ дахагъэм Къригъэблыжми 
мыгуфIэу. «ЩIалэгъуэ щIыналъэ», 418–419. 

◊ Губжьыр текIыжын (1). Губжьыр, зэгуэпыр, 
бампIэр щхьэщыкIыжын, зэпIэзэрыт хъужын. 

Жэщыр нэхущ хъухукIэ Дзэшу жейм емызэгъыу 
зигъэджэрэзу, папщэу хэлъащ, мызэ-мытIэуи 
къэтэджурэ зиущэхуауэ щхьэгъубжэмкIэ дэплъурэ 
щыта щхьэкIэ, и губжьыр текIыжыртэкъым. 
КIапсэ кIапэ, 17. Губжьыр текIын (2). Губжьыр, 
зэгуэпыр, бампIэр щхьэщыкIын, гур мамыр 
хъужын, зигъэпсэхужын. Бекъан и губжьыр 
текIри къэгузэвэжащ: – ЛIо, сынопыджамэ? 
Къалэн, 432. Апчарэ и гугъат дадэр гуфIэнуи – 
дэнэт, Бекъан и губжьыр иджыри текIакъыми, 
сабэр уафэм дрепхъей. Нал къута, 272. 
Губжьым къызэтричын (1). БампIэр, зэгуэпыр 
хуэмышэчыжу хуабжьу къэлыбын. Дзэшу жиIэн 
имыгъуэтыжу жэмым кIэлъыкIуэу уэрамым 
дыхьащ, губжьым къызэтричу. КIапсэ кIапэ, 18. 
Губжьыр пкърыкIыжын (1). Еплъ губжьыр 
текIыжын. Къэгубжьыщати, и губжьыр 
щыпкърыкIыжынум пэплъэу къыщIэкIынт, сэ 
къызэпсэлъэн щхьэкIэ. МелыIыч, 473. Губжьым 
зэщIикъузэн (1). Губжьым, бампIэм зэщIиIыгъэн. 
КъыщIегъэкIыр и нэм Iугъуэр, Iупэ пшэрыр 
щIокIэзызэ, ПащIэ кIыхьыр егъэлыгъуэ, Губжьу иIэм 
зэщIикъузэу. «Тисей», 507. Губжьыр щхьэщыкIын 
(2). Губжьыр текIын. Елдар, и губжьыр щхьэщыкI 
хуэдэ хъуати, и фэр нэхъ къихьэжащ, арщхьэкIэ 
Дисэхэ я пщIантIэм хьэргъэшыргъэшхуэ 
къыщыхъеящ. Хъуэпсэгъуэ нур, 135. Губжьыр 
теужын (1). Мамыр, зэпIэзэрыт хъужын, 
афIэкIа къэмыгубжьыжын. Шу щIэпхъуэжами 
кIэлъыплъу ТхьэIухуд ябгэр мэшхыдэ, ЦIыхубз гу 
Iэлыр мэятэр, И Iэр иIуэту и губжьыр Нартыжь 
я Iэхъуэм ныхуехьыр, И щхьэм мыгъуагъэ 
хуихьыжу И губжьыр хуэму тоужыр, мазэ 
къэсыхукIэ дахагъэм Къригъэблэгъэжми мыгуфIэу. 
«ЩIалэгъуэ щIыналъэ», 418–419. Губжьыр 
тегъэщэхэн (1). Губжьым къыхэпхыу зыгуэрым 
щыхьэн, зыгуэр убэрэжьын. А зыр ирикъуни 
Жыраслъэн и губжь Тинэ тригъэщэхэну. Мазэ 
ныкъуэ щхъуантIэ, 518. Губжьыр тепщэхэн (1). 
Губжьыр, бампIэр зыгуэрым тегъэзэгъэн, 
текъутэн. Си губжь нэгъуэщIым ятепщахэу зым 
игу сыпапщэу хэмыщIа. Ягъэш зэпыту батэкъутэр. 
«Батырыбжьэ», 12. 

ГУБЖЬЫН I (мэгубжь) лъэмыI. (23). Губжь 
къыпкърыхьэн. Къэхъуакъэ куэдрэ, сыгубжьамэ, 
Си нитIым мафIэ къыщыщIих, Нэм имылъагъур 
Iэуэлъауэм, – Къэхъуащ тхьэкIумэм щызэхих. Си 
нитI. «Вагъуэ махуэ», 311. Губжьауэ пщIантIэм 
дэмылъадэ, Зи щхьэ зыхъумэм нэхъ хуосакъыр, 
Е щыуэу унэм щIэмыджадэ, КъимыIэтыххэ 
псалъэмакъи. ЛIэныгъэ. «Мывэ хуабэ», 205. Гуащэр 
губжьым, мафIэ защIэу КъызэщIонэ зэщIэсысэу, Шу 
илъагъум къэщIэращIэу, Къемыплъамэ, зегъэгусэ. 
«Тисей», 499. 

ГУБЖЬЫН II (мэгубжь) лъэмыI. (5). зэхь. 
Псы щIыIур къэукъубеин. Я кхъухьыпщыр 
IэкIуэлъакIуэу Щытми, кхъухьыр щIотIысыкI, 
Къамыл защIэу дхони цIыкIур, Хыр губжьами, 
гъуэгу темыкI. Дхони. «Вагъуэ махуэ», 58. 
Псышхуэ ежэххэр щIэуэрыр Къиуауэ псыжьхэр 
аракъым – Ар бийм IэщIыхьахэм я нэпсыр Ди 

псы губжьахэм къыхохуэр. ЩIым и макъ. «Шум 
и гъуэгу», 37. Лъапсэр къыщежьэр щIэгъуейуэ, 
Псыхэр къохуэхыр губжьауэ, Жьыбгъэм зэрихуэм 
ещхьыфэу, ТкIуэпсхэр долъей къызэдэфэу. 
Кавказым и уэрэд. «Бгы лъапэхэм деж», 97.

☐ Кхъуэм и губжьыр хьэм хуехь (1). Еплъ 
кхъуэ. 

ГУБЗЫГЪАГЪЭ (2). ЦIыхум бгъэдэлъ акъыл, 
гупсысэ. Зэпаплъыхьу, Зи къарухэр гугъэзагъэу Ар 
къахьауэ ягъэлъагъуэ, Коммунизмэм и хъерышхуэм 
Гъуэгу хуищIыну арщ тлъагъуу Губзыгъагъэм и 
мылъкушхуэм. Лъэпкъхэм я тыгъэ. «Партыр ди 
пашэу», 57. Абы губзыгъагъэ зыхэлъ игъащIэм и 
жьэм къыжьэдэкIакъым, – жиIэрт Мусэ, и гъусэр 
зыуи къимылъытэу. Мазэ ныкъуэ щхъуантIэ, 633. 

ГУБЗЫГЪЭ (22). АкъылыфIэ, акъыл, гупсысэ 
зиIэ. ЛIы губзыгъэм уи фызыр адыгэми урысми 
зэхуэдэу къилъытащ: – Фызыр гурэ псэкIэ 
къыхах, – жиIэрт Мэтхъэным, – цIыхубзыр уи 
гум ирихьрэ, уи псэм къищтэрэ – къашэ. Мазэ 
ныкъуэ щхъуантIэ, 529. Акъыли хуейкъым 
цIыху ерыщыр, Ем хутырелъхьэ гъущI лъэмыж; 
Псыкъуийр и закъуэ исеинщи, ЦIыху губзыгъищэм 
къатIэщIыж. Делэ. «Дамыгъэ», 114. Пыжьынэ 
санитаркэр хуэмыгъэшынэу иджы йоубзэ, 
йодэхащIэ, къегъэгугъэ сымаджэщым щIэкIыжмэ, 
увыпIэфI къыхуигъуэтыну, тхылъымпIэ тIэкIур 
къыхуигъуэтрэ кърит закъуэмэ, арщхьэкIэ 
Тамарэ цIыхубз губзыгъэщ, запискэм си Iэ телъу 
зэхихащи, зыхигъэзагъэркъым, «Дэфэрэдж и зэран 
къызыхэкIын Iуэху сыхыхьэфынукъым» жиIэу. 
Лъапсэ, 22. 

ГУБЛАЩХЬЭ (4). Гум гущхьэIыгъыр 
здэщысыр. Гублащхьэм дэс урыс щIалэ угъурлыфэр 
Нурхьэлий къыбгъэдэтIысхьэри дэгушыIэу 
хуежьащ. Хъуэпсэгъуэ нур, 257. Гублащхьэ дэсми 
лэжьакIуэшхуэу Е инэралуи ар къэлъытэ, ЦIыхубз 
IэщIагъэу цейр щымыгъмэ, Гуп яхэмыхьэт 
мыукIытэу. Адыгэ цей. «Дамыгъэ», 238. 
Бэлацэ зыри жимыIэу гублащхьэм дэст. 
Хъуэпсэгъуэ нур, 297. 

ГУБЛАЩХЬЭДЭС (3). ГущхьэIыгъ, шыгуху. 
Выгухэр гъунэгъу дыдэу къэувыIэри, гублащхьэдэсыр 
щIэупщIащ: – Дэнэ мы цIыхубзхэм Iэ щаIэтынур? 
Хъуэпсэгъуэ нур, 321. – Делегату къыщIэкIынщ, 
уэлэхьи, сымыщIэ, – жиIэри гублащхьэдэсыр 
выгум къелъэри вытIощыщIэр иIыгъыу къигъэшу 
хуежьащ. Хъуэпсэгъуэ нур, 321. 

ГУБЛАЩХЬЭДЭСЭ (2). Выгум и гублащхьэм, 
къандесым ещхьу, дэт пхъэ дыкъуакъуэ. 
Къыдырыр пэху удзыпцIэм къыхэнауэ къру къомыр 
гублащхьэдэсэ защIауэ зэрылъатэм еплъащ, 
игурэ и щхьэрэ зэбгъэжу. Кхъухь пхэнж, 496. 
Гублащхьэдэсэ зэм защIауэ, Зэм вытIощыщIэу 
заукъуэдий. Зи гъуэгу лъагэ. «Батырыбжьэ», 116.

ГУВЭН (мэгувэ) лъэмыI. (24). И пIалъэм 
хунэмысын, къыкIэрыхун, иримыхьэлIэн; 
хэкIуэтаауэ зыгуэр лэжьын. Пэщэри къопсалъэ:  – 
Дыщысуи дыгувэ хъунукъым: зи уз кIуэдын, 
ди пащтыхьу Алыхьу тэхьэлэм и лIыкIуэм 
къиIуэхуащ икIэщIыпIэкIэ ПIатIыкъуей фыз Iэзэр 

си деж къэгъэс жиIэри. Лъапсэ, 120. Уаещ нобэ, 
шылэ мазэу, Неуэт шитIым, дыгуващ. Бгым дэкI 
гъуэгу. «Батырыбжьэ», 38. Хъыджэбзхэм гуауэр 
ягъэуву ЗекIуэм щыгувэм хуэусэт, ЗыгъэпсэхупIи 
ямыIэу IэщIагъэу дахэр щыбагъуэт. «ЩIалэгъуэ 
щIыналъэ», 411.

ГУГЪАПIЭ (4). ЗыщIэхъуэпс, зыщыгугъ гуэр. 
Уей, Къэбэрдейуэ хэку гугъапIэ, гъыбзэ хуэусыт уи 
бынам. Шэджэм псыкъелъэ. «Щхьэлыкъуэ»,  377. 
Дыщэ, лъыкIэ хамэ фIыгъуэ Къащэхуну зи 
гугъахэм Я нэм нэхур и IэщIыбу МыгугъапIэм 
щызжгъакъэ. «ЩIалэгъуэ щIыналъэ», 409. 
Монвалрьерым месс и къуапэр, Арщ французхэм 
ятIэ закъуэ Къызыдахыу тыгъэ гуапэу Сталин 
тыгъэ къыхуащIар, Я псэм хэлъми хамыхыну 
Лъагъуныгъэри къыхуащIыр, Я щIыгу лъапIэм 
щыщ щIы мащIэм ТекIуэдакъым гъащIэ мащIэ; 
ЖаIэ ахэм псалъэ закъуэ: Ди къэралыр ягъэнщIащи 
Ди хэку нэщIым дыкъинакъэ, Уэ лъэпкъ псори 
бузэщIащи Уэрщ дэ диIэр ди гугъапIэу. Лъэпкъхэм 
я тыгъэ. «Партыр ди пашэу», 61. 

ГУГЪЭ (22). Мурад, хъуэпсапIэ. Гъавэ бэвым 
дыщогугъыр, уа си хыв, Гугъэ тIэкIум фIэкI димыIэ, 
уа си хыв. Хывым и уэрэд. «Батырыбжьэ», 79–80.

◊ Гугъэр хэхыжын (2). Зыгуэрым 
щымыгугъыжын. Абы къикIыжа нэужь, 
илъэситIкIэ хьэжыр гугъэу псэуащ, арщхьэкIэ къуэ 
къыхуалъхуу щимылъагъум, и гугъэр хихыжри, 
ежьэжащ. Хъуэпсэгъуэ нур, 67. Иринэ и гъунэгъуу 
егъэджакIуэ лIыжь гуэри хуэзати, къыжриIащ: 
эвакуацэ кIуэну зи хьисэп командир фыз къомым 
яхэту Иринэ махуитIкIэ военкоматым я 
пщIантIэм дэсати, я гугъэр хахыжауэ вокзалым 
кIуащ, жиIэри. Нал къута, 216. Гугъэр хэхын (3). 
Зыгуэрым щымыгугъыжын, гугъэр фIэкIуэдын. 
Жагъуэгъум гугъэр хырагъэхыу Си лъэпкъыр фIыкIэ 
къыпIущIащ. Лермонтов. «Батырыбжьэ», 49. 
ЩIымахуэ жэщу уэсыр къесырт, Хъужыным 
гъатхэ хэтхырт гугъэр. ЩIымахуэ жэщу 
уэсыр къесырт. «Вагъуэ махуэ», 19. Инус куэд 
щIауэ хихыжат и гугъэр, иджы, зиущэхуауэ, 
жьэгум илъ яжьэр зэбгрихъуурэ дэп зытIущ 
къигъуэтар зэхуихьэсауэ, къуэщIий гъур цIыкIухэр 
ириупсейрт. Хъуэпсэгъуэ нур, 68. Гугъэ щIын (1). 
Мурад иIэн. Хэтми куукъэ и щIэныгъэр, Ар сэрамэ 
дауэ хъуну? ЖиIэу дадэм ещIыр гугъэ, ФIэфIщ ар 
пэжи игъэхъуну. Плакат. «Партыр ди пашэу», 35. 

[И] ГУГЪЭЖЫН (игугъэжщ) лъэмыI. (6). 
КъыфIэщIыжын, къыщыхъужын. Инал зэIущIэ 
гуэрым къыщыпсалъэу и гугъэж хъунти, и 
псалъэм зригъэукъуэдийрт. Мазэ ныкъуэ 
щхъуантIэ, 592. Кхъуей тыкъыр тIэкIурэ лэкъумрэ 
къыщыIэрыхьэм, абы фIэкI зыхуей дунейм темыт 
и гугъэжат. Лъапсэ, 55. Си гугъэжт абы хуэдэ 
гуэрхэри згъэшынэфыну, е схуэмыгъэшынэми, 
лIыгъэу хэлъыр зихуэдизыр згъэунэхуфыну. 

ъапсэ, 64. 
ГУГЪЭЗАГЪЭ (2). Арэзы укъэзыщI. Зэкъуэшиблыр 

дызэкъуэтмэ, Iуэхур хъунущ гугъэзагъэ. «Индийскэ 
поэмэ», 362. Уи нэр гугъэзагъэмэ, уи гъуэгури дахэщ. 
Мазэ ныкъуэ щхъуантIэ, 514.

[И] ГУГЪЭН (652). 1. (430). Мураду иIэн. 
Махъсидэ Алий къаукIа щIэхъуари мырат: 
къаукIыр куэд хъуати, сэлэтхэм яхэпсэлъыхьырт, 
иузэщIын и гугъэу. Хъуэпсэгъуэ нур, 121. 
Таша фыз пщафIэр иукIыну и гугъэххакъым, 
ар зыхуейр нэгъуэщIт: − Кхъуэл сшхащи, 
уIэгъэ къыстещIи лъы сщIэгъэкI. Мазэ ныкъуэ 
щхъуантIэ, 603-604. 2. (220). И гум къэкIын, 
мыщIэн. Рахьим и гугъэххатэкъым Дисэ абы и деж 
къэкIуэнуи, фызыжьыр щилъагъум, къэпIейтеящ, 
нэгъуэщI ищIэнур къыхуэмыщIэу щэкI къипщу 
зыкъригъэлъэгъуащ. Хъуэпсэгъуэ нур, 141. Инал 
и гугъэххакъым Мэтхъэныр абы хуэдизу цIэрыIуэ 
хъуауэ, щIэныгъэлIу къалъытэу, Кавказым ис 
лъэпкъхэм тхылъыщIэ яхузэхилъхьэурэ латинкIэ 
зэрихъуэкIыу. Мазэ ныкъуэ щхъуантIэ, 528. 

◊ Щыгугъэм щыщымыIэн (2). Зэригугъамрэ 
къызэрыщIэкIамрэ зэтемыхуэн. Уэндэгъу сохъу, 
жиIэри зэи абы щыгуфIыкIащ, арщхьэкIэ Iузизэ 
щыгугъэм Iуэхур щыщыIэтэкъым. Хъуэпсэгъуэ 
нур, 68. 

ГУГЪУ I (37). 1. (21). Лэжьыгъуей, хьэлъэ. Я 
нэхъыщIэр бдзэжьеящэщ, Гухъум фызхэр дохьыр 
гугъу. Комор къалэ. «Вагъуэ махуэ», 330. Нэхъ 
Iуэху гугъуу сыти щыIэ, КъыпхуащIынкъым 
зым гущIэгъу. «Индийскэ поэмэ», 365. 2. (16). 
ЕхьэкIыгъуей, гугъуехь зыхэлъ, зыпылъ. 
Тенджызыжьхэм я толъкъун мардэншэр Зэрызешэу 
уафэм кIуэ-къэкIуэжу, Хым тет кхъухьхэр хъунут 
си хъуэпсапIэ, Хъунт бдзэжьейми хышхуэм 
щемыщэжу, ДэкIуеигъуэр гугъуми, тыншу 
къагъэзэжу. Псыр къежэхыу уафэм щытыгъамэ… 
«Вагъуэ махуэ», 338. Уэрэд зыусым игу мыпыIэ, 
И усэр шыфIым пилъытауэ, И лъэпкъ дамыгъэр 
телъым хуэдэу, Ехь гъуэгу нэхъ гугъум зритауэ. 
Дамыгъэ. «Дамыгъэ», 205. СщIэркъым си псэм 
къыщыщIари, Уи закъуэныр сыту гугъу, Мазэ 
зеиншэу уэгум ситщи Дыгъэ хуабэм сыщогугъ. Си 
псэм мафIэр къыщIэнами. «Батырыбжьэ», 89.

◊ Гугъу дехьын (14). Зыгуэрым гугъуехь, 
бэлыхь, хьэзаб сыт хуэдэхэр дэшэчын. Бжьэр, 
нокIуэ, жаIэу къашиямэ, КъеIызмыххэу 
изотыжыр: Гугъу удемыхьу къыпIэрыхьэр, 
Гугъу удемыхьу мэкIуэдыжыр. Уэрэдибл. 
«Дамыгъэ», 215. Езы Iурари цIыхум гугъу ядехьу 
есакъым. Къалэн,  430. Гугъу егъэхьын (5). 
Зыгуэрым бэлыхь телъын, мыгъэтыншын. 
Фариз. НысащIэри гугъу ирамыгъэхьаи. Алъхъо, 
93. СыкъыщIэкIуам сытым нэхъ гугъу сригъэхьа 
жыпIэмэ, си псалъэ себэкъуэжыным нэхъ гугъу 
сригъэхьащ. Мазэ ныкъуэ щхъуантIэ, 591. Шурэ. 
Ауэ си зышкIэ сымаджэ хъури сэ гугъу мащIэ 
сригъэхьа? Алъхъо,  75. Гугъу ехьын (40). Гугъуехь 
шэчын. Си Iэгум илъу ар [си гур] сохьыр, Уэшхыр 
къешхамэ – къытошхэ, Уэсыр къыщескIэ, гугъу 
йохьыр. Си гур Iэгум илъу. «Дамыгъэ», 209. Ар 
жиIэми, нэкIэ елъагъур и нысэр гугъу зэрехьыр, 
езыми ищIэныр къолыж, уеблэмэ мэкъуауэгъуэр 
къэсмэ, шэмэдж къищтэрэ мэкъу щыпиупщI 
щыIэщ, къамылыши макIуэри къамыл пеупщIри 
егъэгъу, арджэн ищIыну. Лъапсэ, 119. Сылажьэу 

губгъуэм сыщиткIэ Ар сигу къэзгъэкIмэ, согуфIэ, 
Я нэхъ гугъу дыдэ сыщехькIэ, Ар слъагъум, сохъу 
къарууфIэ. КъызжефIэ. «Бгы лъапэхэм деж», 37. 
Гугъу зегъэхьын (6). Гугъуехь зыхэлъ гуэрхэр 
уелIалIэу зыгуэрым щхьэкIэ щIэн. ЗыпщIын 
цIэрыIуэ уи мурадмэ, Гугъу зумыгъэхьу зыгъэпсэху. 
ЦIэрыIуэ хъуну уи мурадым. «Батырыбжьэ», 138. 
Полъкум и командирыр къэуври шым щхьэкIэ 
берычэт бесын ин къажриIащ икIи къигъэгугъащ 
псэемыблэжу гугъу зригъэхьыну, полъкур иIэтауэ 
къишэжын щхьэкIэ, «Жэщ, махуэ жывмыIэу тхьэм 
фытхуелъэIу, гуфIэгъуэ махуэкIэ дыщызэхуэсыну 
махуэр нэхъ псынщIэу къэсын папщIэ», – жиIэри 
абыкIэ иухащ графым. Хъуэпсэгъуэ нур, 127. Сэ 
медицинэм зестауэ слъэкI къэзмыгъанэу, жэщ-
махуэ симыIэу, Iэзэ къыщытфIащакIэ Iэзэу 
дыщытын хуейщ жысIэу гугъу зезгъэхьырт. 
Лъапсэ, 10. Гугъу зыдегъэхьын (1). Зыгуэрым 
щхьэкIэ гугъуехь зыпылъ гуэрхэр щIэн. 
Лъагъуныгъэ жыхуаIэу нобэ псори зытращIыхьым 
абы хуэдизу гугъу зыдрагъэхьу щытакъым. 
Лъапсэ, 65. Гугъущэ зегъэхьын (2). Егъэлеяуэ 
гугъуехь зыпылъ гуэрхэр уелIалIэу щIэн. ЛатIифэ 
щIалэхэм нэхъ гу къыслъатащэрэт, жиIэу 
яхуеплъэкI защIэт, пэжыр жыпIэмэ, езыр цIыхубз 
нэщIэпкIэт, и IэщIагъэм, и щIэныгъэм хигъэхъуэн 
щхьэкIэ, гугъущэ зригъэхьыртэкъым. Лъапсэ, 10. 
Гугъущэ зыбогъэхь м

☐ КъыптекIуэр гугъущ (4). Еплъ къытекIуэн.
Гугъу удемыхьу къыпIэрыхьэр, гугъу удемыхьу 
мэкIуэдыж (1). Пхуэмыфащэу къыпIэрыхьам 
уигъэунэнукъым. Бжьэр, нокIуэ, жаIэу къашиямэ, 
КъеIызмыхыххэу изотыжыр: Гугъу удемыхьу 
къыпIэрыхьэр, Гугъу удемыхьу мэкIуэдыжыр. 
Уэрэдибл. «Дамыгъэ», 215.

ГУГЪУ II (17). Зыгуэрым ехьэлIауэ тепсэлъыхьу, 
къэхъуа гуэрым теухуауэ псалъэмакъ. Инали 
щхьэ къеупщIа: «Мэтхъэным и гугъу зэхэпха?»  – 
жиIэу. Мазэ ныкъуэ щхъуантIэ, 532. Чачэ 
зытепсэлъыхьын занщIэу къигъуэтащ, зиудэу 
фызым яхэтт, и пэ папцIэр нэхъри папцIэ хъуауэ, 
интернатым и гугъу и тхьэкIумэм зэрицырхъэу, 
къызэщIэнащ: – Догуэ, къызгурыгъаIуэт мы зы 
закъуэр. Мазэ ныкъуэ щхъуантIэ, 647-648. 

◊ [И] гугъу къэгъэхъеин (5). Зыгуэрым 
ехьэлIауэ утепсэлъыхьу псалъэмакъ гуэр 
къегъэжьэн. Унэм дыщIыхьэмэ – япэу зи гугъу 
къэзыгъэхъеяр шы пцIэгъуэплъыр арат: Анка 
сэ къэзмыцIыхужу езым сыкъызэрицIыхужар, 
сыкъыщилъагъум и нэпситIыр къелъэлъэхыу 
зэрыгъар. Анка, 384. Насып иIэти, Якъуб нэмыцэр 
къэсмэ мэлыхъуэм трахынумрэ трамыхынумрэ 
я гугъу къигъэхъейуэ Локотош зы псалъи 
жиIэжакъым. Нал къута, 262. Апчарэ Хуламбайм 
и гугъу къигъэхъеящ. Нал къута, 227. [И] гугъу 
хуэщIыжын (1). Зыгуэрым тепсэлъыхьыжын. Абы 
хуэдэу яща цIыхубз Iэджэми я гугъу си анэшхуэм 
къысхуищIыжурэ сригъэдаIуэрт, си псэри 
хэлъэтауэ пIэрэ жысIэу сигъэгузавэу. Лъапсэ, 6. 
[И] гугъу хуэщIын (2). Зыгуэр зыгуэрым теухуауэ 
еIуэтэлIэн, тепсэлъыхьын. Мамай и Iуащхьэм 

къыщIатIыкIауэ, Нарт мафIэу Прагэ ар яхьащи, 
Ди щIыхьым сыну хэувауэ, Зи гугъу яхуищIыр дэ ди 
лIыгъэщ. ЩIы Iэбжьыб. «Мывэ хуабэ», 128.

☐ Бейм и гугъу ящIурэ, тхьэмыщкIэм и 
уэздыгъэр мэс (1). Еплъ бей II. 

ГУГЪУЕХЬ (2). Лэжьыгъуейуэ щыт, хьэзаб 
зыпылъ. ДищIакъым гухэ дэ гугъуехьым, 
Дыщымыгугъыуи тпэщылъ фIыгъуэм 
Щытчакъым лъапэ ди гъуэгу кIыхьым, Ди 
пщIантIэм шууэ щепсыхауэ ТекIуэныгъэшхуэм 
дрогуфIэр – Ар хьэщIэу икIи дымыцIыхуу, Дэ 
дыпэмыплъэу къытхуэкIуакъым. ТекIуэныгъэ. 
«Шум и гъуэгу»,  5. Анэм ещIэ къуэр жыIэщIэм 
зыдынэсыр иIэ фIыщIэр, Адэм ещIэ къуэм гухэлъу 
И щIалэгъуэм зыхуэпIащIэр, Ауэ щIалэм лIыгъэу 
хэлъыр ГугъуехьыпIэрщ къозыгъащIэр. Ущие. 
«Партыр ди пашэу», 89. 

◊ Гугъуехь гъэткIун (1). Лэжьыгъуейуэ щыт, 
хьэзаб зыпылъ гуэр и нэгу щIэкIын, и фэм дэкIын. 
Дэ а гъуэгур псынщIэу ткIунущ, Зауэм Iутым 
зыхуэдгъадэу Сыт гугъуехьи тхуэгъэткIунущ, 
Лэжьыгъэшхуэхэр дгъэкIуатэу. Ди гъуэгу. 
«Партыр ди пашэу», 21. Гугъуехь зэпычын (1). 
Гугъуехь шэчын, фэм дэгъэхуэн. – Хэт а гъуэгу 
кIыхьыр зыцIыхур, Гугъуехь фыхуэзэм зэпыфчу, 
Къарууэ фиIэр зы фщIауэ, Лъэбакъуэ леикI фымычу, 
Фыкъихуэу пIалъэм фэ япэ Фыкъэзышахэр? 
КъыджаIэм, ИрещIэ псоми жэуапыр: «Партыр 
ди пашэу», – жытIэнущ. Партыр ди пашэу. 
«Партыр ди пашэу», 5. Гугъуехь къылъысын (1). 
Бэлыхь, хьэзаб зыпылъ гуэр къылъэIэсын, 
къытехуэн, иIэ хъун. Гугъуехь Iэджэ къылъысами, 
И щIалэгъуэщ, тIэкIу къекIухь [пщащэм], Псори 
куэдрэ илъэгъуами Губгъуэр, хадэр зэпеплъыхь. 
«Бдзэжьеящэм ипхъу», 152. Гугъуехь телъын (1). 
Гугъуехь, хьэзаб с.ху. хэтын, шэчын. Сыт 
гугъуехьыр телъми пщащэм, Махуэр кIыхьу 
жэщыр кIэщIми, Нэпсыр цIыкIум зэм илъэщIми, 
ИIэщ дахэм зы гуращэ, Дихьэхыжу гурыфIыгъуэм, 
ХуэзэхункIи и щIэщыгъуэу. «Тисей», 500. Гугъуехь 
хуэзэн (2). Гугъуехь, хьэзаб зыпылъ къылъэIэсын. 
Гугъуехь е гуауэ сыхуэзами, Нэпс ткIуэпс си 
гъащIэм сфIэкIуэдакъым, Мыбдеж, сигу дауэ 
згъэбыдами, СшыIэн си нэпсыр сэ слъэкIакъым. 
Сабий. «Шум и гъуэгу», 20. Гугъуехь хьын (1). 
Еплъ гугъуехь шэчын. Дыкъащтэу тщIакъым 
зыми кIэбгъуи, Гугъуехь тхуэфащэр тIуми тхьащ. 
Кулиев Къайсын. «Мывэ хуабэ», 113. Гугъуехь 
шэчын (2). Лэжьыгъуейуэ щыт, хьэзаб зыпылъ 
гъэвын, гъэунэхун. Мэжей сэлэтхэр езэшауэ, 
Гугъуехь я гъуэгум щашэчащ. Сэлэт лъэужь. 
«Мывэ хуабэ», 129. Уи лъэрыгъыпсыр сэ сIыгъыу, 
Шым сыдэжэни слъэкIынт, Уэ усхъумэныр 
нэрыгъыу, Сыт и гугъуехьи сшэчынт. Усэ къарукIэ 
бийр бгъэсу. «Шум и гъуэгу», 25. Гугъуехь 
щымыщIэн (1). Гугъуехь, хьэзаб зыпылъ гуэрхэм 
хэтын. Сэ бгым сахуэдэу хьэлъэ стелъщи, Гугъуехь 
сэ си псэр щымыщIэн. Сэ бгым сахуэдэу хьэлъэ 
стелъщи… «Батырыбжьэ», 41. 

ГУДЗЭ (1). Шэрхъ теплъэ зиIэхэм и кум ит 
дзэ пIащIэхэр. Турбинэшхуэм гудзэ хэлъым 

Зытызодзэ бгъэкIэ лъэщу, Ар джэрэзым си 
къарухэм Махуэм хуэдэу ящIыр жэщыр. Терек. 
«Партыр  ди пашэу»,  120. 

ГУЕМЫIУ (1). Iей. Ауэ бжызоIэ: сыщIакъуэу, Бжэ 
лъахъшэ пхъэбгъум си закъуэу Пхъэ лъакъуэ гъуркIэ 
сеуIуми, Абы нэхъ гугъуехь уи нэгу щIэмыкIкIэ, уи 
хьэщIэр гуемыIуми. Гупсысэ. «Шум  и гъуэгу», 66. 

ГУЖЬГЪЭЖЬ (3). Леймыгъэгъуныгъэ мурад, 
гуращэ. Къэрэлъаши гужьгъэжькIэ ерыщти и 
гум ириубыдащ, хъыджэбз цIыкIум кърищIар 
хуимыгъэгъуну, и анэм хуигъэгъуами. Нал 
къута, 117. Гужьгъэжьыр набдзэм хотIысхьэ, Ар 
гъуанэдэууэ щыуэнум. Набдзэ. «Батырыбжьэ»,  52. 
ЦIыхубз гужьгъэжьгъыр уафэхъуэпскIщи, 
Жэщыбгым уафэр къегъэнэху; Зыкъебгъэлынум, 
щытхъу цIыхубзми, Вагъуэ цIыкIу закъуи 
къыхуэщэху. Сихуат кIуэдыпIи сыкъелащ… 
«Батырыбжьэ», 64.

◊ Гужьгъэжь и гум хуилъын (3). Зыгуэрым 
гукъеуэ, леймыгъэгъуныгъэ мурад хуиIэн. 
Гужьгъэжь цIыхубзым игу къысхуилъати, 
КъысхуищI къысфIощIыр сэ гущIэгъу. Сихуат 
кIуэдыпIи сыкъелат… «Батырыбжьэ», 64. 
Гужьгъэжь уигу къысхуилъ хъункъым, ди 
шыгъупIастэ щыпфIэхьэлэлкIэ, – жиIэри дадэм 
и гуапэ ищIащ. Мазэ ныкъуэ щхъуантIэ, 591. 
Хьэкурынэ фIыуэ ищIэрт Къэрэжь зищIысыр, 
гужьгъэжь и гум къыхуилъмэ, къыптемыщахэу 
увыIэнутэкъым, ауэ гъукIэр, зыдэс жылэр 
дэнэ къэна, нэгъуэщI къуажэхэми къацIыху, 
къыщхьэщыжын гъунэжщи, абы къуогушхукIыр. 
Лъапсэ, 105. Гужьгъэжь зэхуаIэн (1). Зыр зым 
хузэгуэпын, я дзэр зэхуалъын. АдакъитIми абы 
къыфIагъэкIакъым, арщхьэкIэ гужьгъэжь зэхуаIэ 
хъуати, зэтеплъэ хъужыртэкъым. Бабыщыкъуэ 
адакъэпщ, 482. Гужьгъэжь гум имылъын (1). 
Леймыгъэгъуныгъэ мурад имыIэн. Гужьгъэжь 
сэ си гум имылъами, Си гуауэр пшахъуэм 
щыщIаващ. Щхьэлыкъуэ. «Щхьэлыкъуэ», 381. 
Гужьгъэжь гум иубыдэн (1). Пщымыгъупщэжу 
леймыгъэгъуныгъэ мурад уи гум илъын. НтIэ, сэ 
уэ сыпхурикъункъэ, пьяницэжь, жиIэри Сосрыкъуэ 
и гум гужьгъэжь ириубыдащ. Мазэ ныкъуэ 
щхъуантIэ, 625. Гужьгъэжь тегъэпщэхэн (1). 
Губжьым къыхэпхыу зыгуэрым ущыхьэн, зыгуэр 
убэрэжьын. Иджы Азрэт зыкъыпэщIисащи, 
Локотош къэгубжьыпащ, си гужьгъэжьыр 
щхьэ тезмыгъэпщахэрэ, жиIэу. Нал къута, 307. 
Гужьгъэжь хуэщIын (1). Зыгуэрым хузэгуэпын, 
уи дзэр хуэлъын. Къэрэжь кIэбгъу зищIри кIыщым 
къыщIэкIыжащ, гужьгъэжь гъукIэм хуищIауэ. 
Лъапсэ, 104. Гужьгъэжь хуиIэн (2). Зыгуэрым 
хузэгуэпын, уи дзэр хуэлъын. Елдар и адэр 
Щэрдэн Берд зэрыIэщIэкIуадэ лъандэрэ гужьгъэжь 
хуиIати, иджы и гур ятепщэхащ, ауэ Астемыр 
щыхуэзэм, абы и гугъу лъэпкъ ищIакъым, мылъку 
зэрыпхъуэныр бэлшэвич IэщIагъэкъым жиIэнщ, 
жиIэри. Хъуэпсэгъуэ нур, 257.

ГУЖЬЕИЖЫН (мэгужьеиж) лъэмыI. (2). 
Къэшынэжын, къэпIейтеижын. Данэ цIыкIу 
гужьеижауэ ундэрэщхъуат. Нал къута, 220. 

Матренэ къэкIуахэр къыщIэкIуар къыщищIэм, 
жаIэри щызэхихым, гужьеижат, сэ жысIа къомыр 
щхьэ жысIа, хэт сезыхулIар, лей жысIагъэнкIи 
хъунщ, жыхуиIэу. Мазэ ныкъуэ щхъуантIэ, 562. 

ГУЖЬЕИН (мэгужьей) лъэмыI. (57). ИкъукIэ 
шынэн, пIейтеин, хьэжэпхъэжэн. Я Iыхьлы, я 
благъэ, я къуэш уIэгъэ хъуауэ зэхахамэ, я нэпсыр 
къыщIэжу, я нэр къихурэ гужьеяуэ, жепIэри сытри 
зэхамыхыу щхьэхьу къэсырт... Хъуэпсэгъуэ 
нур, 172. ПкIэунэм къехри Локотош унэ 
кIыфIым тIэкIурэ щIэсауэ, фызыжьыр гужьеяуэ 
къыщIэлъэдэжащ. Нал къута, 244. А иныжьыр 
зэрыжейуэ, Елбэздыкъуэ мыгужьейуэ, ТхьэIухудыр 
мис къепхъуатэ, Шым къошэсри, ар къолъатэ. 
«Елбэздыкъуэ», 17. 

ГУЗАВЭ (1). ПIейтеиныгъэ, шынагъэ. Аралъпыр 
щиутIыпщыжакIэ, сэри сиутIыпщыжынщ, жиIэу 
и гур дахэ ищIыну жиIэми, Астемыр гузавэр 
пкърыкIыртэкъым. Хъуэпсэгъуэ нур, 120. 

◊ Гузавэ хъун (2). Зыгуэр щхьэкIэ пIейтеин, 
зэгуэпын, гур ныкъуэн. ИщIэнур имыщIэжу 
Нурхьэлий и щхьэр щIихьэным нэсауэ гузавэ 
щыхъум, молэм деж кIуащ ечэнджэщыну. 
Хъуэпсэгъуэ нур, 149. Дисэ абы хуэдизу 
къыщIыкIэлъыплъри, щыгъын сыт жиIэу гузавэ 
щIэхъуари, анэр нэхъ гумащIэ къыщIыхуэхъуари, 
Елдар хуэзэмэ, Дисэ щIыфIэмыфIри, Рахьим и 
мурадри, Елдар и гум къеуэри, Тембот щIызэгуэпри 
иджыри къэс Саримэ къыгурыIуакъым, ноби, а 
къомым гу лъита щхьэкIэ, и фIэщ хъуртэкъым 
гурыщхъуэ зэрищIыр пэжу. Хъуэпсэгъуэ нур, 134.

ГУЗЭВАКIУЭ: ГУЗЭВАКIУЭ КIУЭН (2). Гуауэ 
зиIэм узэрыхуэнэщхъейр жеIэн. Я щIыналъэм 
къиIэпхъукIахэм къэхъуа щIэпхъаджэр 
къыщащIэм, зэанэзэпхъум я деж къэкIуащ 
гузэвакIуэ. Лэчымэ, 397. Хьэбибэ, гузэвакIуэ и 
гъунэгъум деж кIуати, къигъэзэжауэ и нысэмрэ и 
пхъумрэ щилъагъум, и гур къызэрыгъуэтыжауэ и 
дуней гуфIэгъуэщ. Нал къута, 223. 

ГУЗЭВАПIЭ (1). Гузэвэгъуэ щыхэхуа щIыпIэ. 
Уи гузэвапIэр сэ сщIатэм, Алъп къарэ жырыр 
нэсшэнт, Уэ ущышэскIэ шыр ятэм, Лъапэр 
лъэрыгъым хуэсшэнт. Усэ къарукIэ бийр бгъэсу. 
«Шум и гъуэгу», 25. 

ГУЗЭВЭГЪУЭ (39). Гуныкъуэгъуэ, гухэщI, 
нэщхъеягъуэ. «Лъэпкъ цIыкIухэр хэкум ираш» 
жаIэу арат хъыбарри, цIыхум я щхьэр здахьынур 
ямыщIэу, гузэвэгъуэм имыгъэжеижу къэнат. 
Лъапсэ, 83. Зи бын зауэм мыкIуа щыIэкъыми, 
цIыхум я щхьэм бжьэ еуа хуэдэу гузэвэгъуэм 
хэт защIэу мэпсэу. Къалэн, 431. Полковникым 
къыгурыIуэрт дивизэ хьэзыр мыхъуар, Iэщэ-
фащэкIэ нэгъэса мыхъуар фронтым щашэкIэ ар 
гузэвэгъуэм къызэрыхэкIыр. Щынэхужьыкъуэ, 47.

◊ [И] гузэвэгъуэ дэгъэкIын (1). Зыгуэрым 
дэIэпыкъун, зыщIэгъэкъуэн, гугъуехьым 
къыхэшын. …ХьэщIэ къыпхуэкIуэну угузавэмэ, 
мэзхъумэм уи гузэвэгъуэ дигъэкIыфынущ. 
Лъапсэ, 71. Гузэвэгъуэ ихуэн (5). Гугъуехь, бэлыхь 
хэхуэн, хэтын. Зэгуэр гузэвэгъуэ ихуат: жыжьэ 
къикIыу хьэщIэшхуэ Нартыхум къригъэблэгъати, 



– 121 –
щакIуи ишащ, кхъуэпIащэрэ мэз бжэнрэ 
къригъэукIащ, ХъынцIэл а и щIыкIэжьым ещхьу 
иригъэщIри. Лъапсэ, 79. Къыдырым и фIэщ 
дыдэт: – Мыщэм тэмэму гу лъитащ: дэ гузэвэгъуэ 
дыщихуэр сытым деж – щIамахуэм дежщ. Кхъухь 
пхэнж, 503. Гузэвэгъуэ ихуэпами, НыбжьэгъуфIым 
уегъэпэж. Сыт къохъулIэу угуфIами… «Вагъуэ 
махуэ», 321. Гузэвэгъуэ иIэн (1). ГухэщI, 
гуныкъуэгъуэ, нэщхъеягъуэ лъагъун, хэтын. 
Ди жэщи махуи тIуми зыуэ, Зы гузэвэгъуэщ 
дэ диIар. Кулиев Къайсын. «Мывэ хуабэ», 113. 
Гузэвэгъуэ къылъэIэсын (1). Еплъ гузэвэгъуэ 
хэтын. ЯмыщIэххэу гузэвэгъуэ къалъэIэсащ, 
лэжьакIуэм и нэхъыбэр мэзым щIэту. Мазэ ныкъуэ 
щхъуантIэ, 515. Гузэвэгъуэ къылъысын (3). Еплъ 
гузэвэгъуэ ихуэн. Апчарэ и хъуржыным илъа 
тIэкIур яуха иужь гузэвэгъуэ къалъысащ, шхын 
къыздрахынур ямыщIэу. Нал къута, 268. Гуэдзым 
щхьэмыж къищIу щыхуежьэм, гузэвэгъуэшхуэ 
цIыхум къалъысри, фоч зиIам и фочыр, сэшхуэ 
зиIам и сэшхуэр, и къамэ, нэгъуэщI Iэщэ-фащэ 
щыIэми – щхьэж игъуэтыр къищтэри, гъэрэ щIырэ 
зэрызэхэкIым ещхьу, зэхэкIри – хэт бэлшэвычу 
ежьэжащ, хэти кIэдет хъуащ. Хъуэпсэгъуэ нур, 
268. ЦIыхум я щхьэ бжьэ еуа хуэдэу, гузэвэгъуэ 
къалъысат, я тхьэусыхафэр зыхуахьынур 
ямыщIэу. Лъапсэ, 84. Гузэвэгъуэ къыхуихуэн  (1). 
Бэлыхь, гугъуехь хэхуэн. ТIощI фIэкI зи ныбжьыр 
нэмысауэ Сэ гузэвэгъуэ къысхуихуащ. Синдур. 
«Батырыбжьэ», 83. Гузэвэгъуэ телъын (2). 
Бэлыхь, гуныкъуэгъуэ, гухэщI, нэщхъеягъуэ 
хэтын. Гузэвэгъуэр телъщ, И гум щIылъэр 
къыдогызыр [Хьэкурынэ]. «Тисей», 485. Гъунэгъурэ 
гъуэншэджрэ щыжаIа махуэр Щхьэлмывэкъуэ 
къахуэкIуауэ гузэвэгъуэр ятелът. Хъуэпсэгъуэ 
нур, 287. Гузэвэгъуэ хэдзэн (1). Зыгуэрым 
бэлыхь, гугъуехь, бэмпIэгъуэ телъхьэн. Щыуамэ, 
щыуар езыращи [дадэр], зэригъэзэхуэжын хуейщ 
и къуэри гузэвэгъуэ химыдзэу. КIапсэ кIапэ, 16. 
Гуэзэвэгъуэ хэтын (5). Еплъ гузэвэгъуэ телъын. 
Махуэм зиужьащ, Хьэбибэ сымэ гузэвэгъуэм 
хэту. Нал къута, 285. Къазджэрий зэгупсысыр Лу 
къыхуэщIакъым, ауэ гузэвэгъуэ гуэр зэрыхэтыр 
IупщIт. Мазэ ныкъуэ щхъуантIэ, 624. Алыхьым и 
нэфI зыщихуари гузэвэгъуэм хэтщ, зыми и псалъэ 
уи фIэщ пщIы хъунукъым. Хъуэпсэгъуэ нур, 187. 
Гузэвэгъуэ хэхуэн (2). Еплъ гузэвэгъуэ ихуэн. Пэжу, 
цIыхухъухэр гузэвэгъуэ щыхэхуэ къохъур, уеблэмэ 
суд Iуэхуми хохуэ. Лъапсэ, 13. Мэмэт-ЩIакъуи 
къотэдж хъуэхъуэну:  – ИIэт, ивгъахъуэт, – 
жиIэу къыщIидза къудейуэ, Раисэ Муратовнэ, 
гузэвэгъуэ гуэр зэрыхэхуар нэрылъагъуу, 
Нартыхум щэхуу зыгуэр къыжреIэри псынщIэу 
щIокIыж, абы и ужьым иту Казбек Машевичи 
зыми псалъэ жримыIэу щIоущыкI… Лъапсэ, 93. 
Гузэвэгъуэ хуэзэн (1). Еплъ гузэвэгъуэ ихуэн. 
[Локотош] Гузэвэгъуэ хуэза отрядыр гъуэгу пхэнж 
тезышари сэращ. Нал къута, 295. Гузэвэгъуэм 
зэрихуэн (3). Гугъуехь, бэлыхь, бампIэгъуэ с.ху. 
хэтын. [Дэфэрэдж:] – Гузэвэгъуэм узэрихуэмэ, 
Iэмалыншэкъэ? Лъапсэ, 58. Хъыджэбзри 

гузэвэгъуэм зэрехуэри къыщхьэщыжын гуэр 
къилъыхъуэу гъунэгъу дыдэ зыкъещI. Лъапсэ, 33. 
Гузэвэгъуэу узезыхуэр Си фэм дэкIыу си гур хощI, 
Къурш уэс щыблэу къуэм къыдэуэм Сыкъилъхуауи 
зэм къысфIощI. Си щIыналъэ. «Батырыбжьэ», 59. 
Гузэвэгъуэр къыкIэлъысын (1). Еплъ гузэвэгъуэ 
къылъэIэсын. Махуэ енкIэ шур къэжауэ, Фызыжь 
пщыIэм къэсыжауэ, Гузэвэгъуэр къалъоIэсыр, А 
иныжьыр псынщIэу къосыр, НэпIэзыпIэу къохъу 
телъыджэ, КъыхыфIедзэр щIалэм гъуджэр, Шум и 
ужьыр мэхъу мылыджэ. «Елбэздыкъуэ», 19. 

ГУЗЭВЭН (мэгузавэ) лъэмыI. (268). 
Гуныкъуэгъуэ хэтын, пIейтеин. Зы сыхьэт 
къыкIэрыхуакъэ, еджакIуи егъэджакIуи гузавэрт, 
«Боевая Апчарэ сымаджэ мыхъуауэ пIэрэ?» – 
жаIэу. Щынэхужьыкъуэ, 21. Мэгузавэ щIалэ 
лъэщыр, Дауэ, жеIэ, ар ифIэщу, Мазэу иIэщ тIу ар 
лъхуэным. Радиосправкэ. «Партыр ди пашэу», 76. 
Тлъагъужынкъым дыгъэр, жиIэу Хэт гузавэр мы 
дунейм? Си дыгъэ. «ЩIалэгъуэ щIыналъэ», 67. 

ГУЗЭСЭН (мэгузасэ) лъэмыI. (1). ГуIэгъуэм 
зэщIиубыдэн, зэщIищтэн. Мес Кореер доллар 
властым Пэуващи мэгузасэ, Ди сэлэтхэм цIыху 
укIыпщIэу Сэрщ Корееми щатыр уасэу… Сомрэ 
долларрэ. «Партыр ди пашэу», 133.

ГУКЪАНЭ: ГУКЪАНЭ ХУЭЩIЫН (1). 
Зыгуэрым зыхуэгъэгусэн. Мис апхуэдэу уэ гукъанэ 
Укъытехьэу къысхубощIыр, Бгыщхьэ уэсу ар 
етIанэ ПтокIри гуакIуэ укъысфIощIыр. Бгыщхьэ 
уэс. «Партыр ди пашэу», 104. 

ГУКЪАНЭ ЩIЫН (1). Зыгуэрым хуэмыарэзын. 
Махуэ щыIэ, Жэщи щыIэ – Тетщ акъужьыр зы 
гъуэгуанэ, КъыхуимыщIу зым гукъанэ. Акъужь. 
«Дамыгъэ», 211.

ГУКЪЭКI: ГУКЪЭКI ХУЭЩIЫН (2). 
Зыгуэрым зыгуэр хуэпщIэну уигу, уи акъыл 
хуэкIуэн. Уэ уахуэусэу ебгъэсащи, КъыпхуащIыр 
ноби уэ гукъэкI. Кулиев Къайсын папщIэ. 
«Щхьэлыкъуэ», 402. И Iухыныр къыслъымысми, Ар 
Iузыхым сэ гукъэкI КъысхуищIыни лъырырекI. Си 
губгъуэ. «Щхьэлыкъуэ», 375.

ГУКЪЫДЭЖ: ◊ гукъыдэж гъуэтын (1). 
Нэжэгужагъэ, нэщхъыфIагъэ иIэн. ЗылъэкIым 
пшэрыр къыпеупщI, Егъуэт итIанэ гукъыдэж. 
СфIэмыфIыр куэдрэ сфIэфI уэ пщIащ. «Вагъуэ 
махуэ», 318. 

ГУКЪУТЭГЪУЭ (1). Гузэвэгъуэшхуэ. Ауэ диIэ 
къэралыщIэм, Къэралыгъуэу фIыгъуэ щIыпIэм 
Тыгъэ гуапэр бэм я фIыщIэу IэщIагъэфIкIэ гу 
къылъатэ Итальянкэу зы фызабэм Гукъутэгъуэу 
телъщ хьэзабыр, И бын закъуэм и сурэтыр Вождым 
лъаIуэу ар къыретыр, Къетхыр мэуэ: − Хуэхъу уэ 
адэ, Си къуэ закъуэм гу къылъытэ. Лъэпкъхэм я 
тыгъэ. «Партыр ди пашэу», 60-61.

ГУЛЪЫТЭ: ГУЛЪЫТЭ ХУЭЩIЫН (2). 
Зыгуэрым уи нэIэ тегъэтын, зыхуей хуэгъэзэн. 
Зэгуэр Бейбарсыр къэуващ: дэ пащтыхьыгъуэр 
дохъумэ, уанэгум дис защIэу гъащIэр идохьэкI, 
ди сабий дахэсу ди унэ дисыж хъуркъым, 
итIани дызыхуит щыIэкъым, гулъыти 
къытхуащIыркъым, ди быныр джанэншэу 

уэрамым дэтщ, хабзэм щхьэ зедмытрэ, къэралым 
хэхъуапIэ зимыIэ щыIэкъым, дэ бийм дытекIуэмэ, 
къытетхар диIэщ, дытемыкIуэмэ, ди быныр 
зеиншэу къонэ жиIэу. Лъапсэ, 100. ЦIыхубз гулъытэ 
къыпхуэзыщIи Я щхьэр фIэхуауэ мэгуIэж, Я нэпскIэ 
хьэдэр уагъэпскIыну Гъын щагъэтамэ къаублэж. 
Кулиев Къайсын папщIэ. «Щхьэлыкъуэ», 402. 

ГУМАЩIЭ (1). плъыф. Лъагъуныгъэрэ 
гущIэгъурэ зиIэ. КIыхькъым си гъащIэр, Фыхъу 
нэхъ гумащIэ, Фтетыр фэ пащIэщ – Гъуэгу фытет 
защIэщ. Пкъоми пащIэ ятетщ. «Мывэ хуабэ», 31. 

ГУМЭЩIЭН (гумащIэщ) лъэмыI. (1). ПIейтеин. 
Узым и нитIыр гумащIэщ, Узым и гъыбзэр гуузщ. 
Уз. «Батырыбжьэ», 144. 

ГУНЭС (3). плъыф. Арэзы узыщI, гум дыхьэ. 
И мафIэ хэти зыщIегъэст, Дунейр уэлбанэ 
къэхъухункIэ, Си мафIэ тIэкIур мэхъу гунэс. 
Николай Тихонов папщIэ. «Дамыгъэ», 66. Дыгъэр 
мазэм игъусамэ, ЩIылъэм дежкIэ нэхъ гунэст. 
Дыгъэр мазэм игъусамэ… «Вагъуэ махуэ», 369. 
Чэнджэщу псалъэ щыжаIэнум, КупщIэ зэрылъыр 
я гунэст. Уи хэку жыг закъуэ фIэкI имытми… 
«Батырыбжьэ», 37.

ГУПЭ: ◊ гупэр къыхуэгъэзэн (1). Гулъытэ 
хуэщIын. И гупэ къытхуигъазэу и нэгу 
дыщIигъэплъакъым [Къазбэч], ди тхьэусыхафи 
къедэIуакъым, и щIыб къытхуигъэзауэ къыдэгиери 
ежьэжащ жиIэу арат абы къригъэкIыр. Лъапсэ, 61.

ГУПЭIУНЭ (1). Гулъэмыжым шэрхъыр 
къыфIэзымыгъэху, гулъэмыжыпэ гъуанэм 
игъэлъэда гъущI (ипэкIэ пхъэ) баш цIыкIу. ПхъэщI 
лъэныкъуэмкIэ гум ису, лъакъуэ лъэныкъуэри 
гупэIунэм тету, езыри уецырхъамэ, къехуэхын 
къудейуэ къэрагъулыр къежьэжащ, и гуфэр хьэлэчу 
гум щихъуэу. Лъапсэ, 47.

ГУПСЫСЭ: ◊ гупсысэ къытеуэн (1). 
Хэгупсысыхьын. Си фочым IэплIэ есшэкIауэ, 
Окоп блын щIыIэм зызогъэщI, Гупсысэ хьэлъэр 
къыстеуауэ, Абы сэ си гур ныхегъэщI. Си фочым 
IэплIэ есшэкIауэ. «Шум и гъуэгу», 30. Гупсысэм 
ихьын (2). Хэгупсысыхьын, гупсысэ хьэлъэм 
хэмыкIын. Мазитху гупсысэм ихьащи, И щхьэцыр 
тхъуауэ гум хощI, IэщIэлъ тхылъымпIэу шыхьари 
Бгырыс жыр къамэу къысфIощI. Пушкин 1941 
гъэм и ноябрым. «Шум и гъуэгу», 35. Гупсысэм 
хэдзэн (1). Гупсысэ зэщIегъэубыдэн. Зэгуэр 
пщІыхьэпІэу услъэгъуащи, Жэщ къэскІэ жьыуэ 
согъуэлъыж, Арщхьа гупсысэм сыхэбдзащи, 
Си щхьэнтэр гъуру къысфІощІыж. Зэгуэр 
пщІыхьэпІэу. «Шум и гъуэгу», 69. 

☐ Гупсыси псалъэ, зыплъыхьи тIыс (3). 
ЖыпIэмрэ пщIэмрэ кIэлъыплъыж. Гупсыси 
псалъэ, упсэлъэнум, Зумыплъыхьауи умытIыс – 
ЩIапIыкIт а хабзэм бын къащIэхъуэр, ЩIыхь 
ар зымыдэм къылъымыст. Ди лъэпкъ и псалъэ 
епцIыжакъым. «Дамыгъэ», 208.

ГУРАЩЭ (26). Мурад, гухэлъ, хъуапсапIэ. 
Пелуаныфэ дэ ттемытми, Мывэр бдзыкIэ 
догъэщащэ, УнафэщIыр къуэш нэхъыжьщи, 
КъыдохъулIэ ди гуращэр. «Индийскэ поэмэ»,  362. 
Махуэ кIыхьым гугъу ехьами ЕгъэлъапIэр и 

гуращэр, Гуащэр жэщым хилъэфамэ, Щэхуу 
жеIэр гъыбзэр пщащэм. «Тисей», 500. Насып 
мыухыр зи гуращэр Махуэл и гъуэгум щыхуэмей, 
Псэуну гъащIэ зыхуэфащэр МыувыIэу кIуэхэр 
аркъудейщ. СыкIуэнт нэхъ псынщIэу. 
«ЩIалэгъуэ щIыналъэ», 10.

ГУРЫГЪ: ◊ [и] гурыгъыр ижын (1). И гугъэр 
хихыжын, щымыгугъыжын. Фынеблагъэ, мывыгу-
мымашынэу нобэ фи деж фынэсыжын фи гугъэмэ 
фи гурыгъыр ижауэ къыщIэкIынщ. КIапсэ кIапэ, 6.

ГУРЫГЪЭIУЭН (гурегъаIуэ) лъэI. (32). 
Зыгуэрым зыгуэр гурыIуэгъуэ щыщIын. 
Къазджэрий егъэджакIуэм еплъщ, еплъри, 
пыIэр щхьэрихын зэрыхуейр гуригъэIуэну и гум 
къэкIащ. Мазэ ныкъуэ щхъуантIэ, 605. Езы 
Нартыхур хъуэхъум едэIуэххакъым, пщафIэр 
къриджауэ жьэжьейр зыкIэрылъ лым и гъэвэкIэр 
гуригъаIуэрти. Лъапсэ, 80. Шкуро жыхуаIэр 
нэхъ гуригъэIуэн щхьэкIэ, и Iэпхъуамбэр Степан 
Ильич иригъапщэри, фоч игъауэ хуэдэу зищIащ, 
арщхьэкIэ Степан Ильич къыгурыIуэрт Шкуро 
зищIысыр. Хъуэпсэгъуэ нур, 281.

ГУРЫЛЪ (17). ЦIыхур зэгупсыс, зыщIэхъуэпс 
гупсысэ. ИгъащIэм псоми ящIэр тыншу: ЦIыхубз 
гурылъыр ягъэщэху. Шэджэм псыкъелъэ. 
«Щхьэлыкъуэ», 377. Арат си гугъэр, арт гурылъыр. 
Сэ си гур фIыкIэ ныпхуэусэрт. «Мывэ хуабэ», 50. 
Гурылъ псалъэм сепцIыжакъым, Е нэгъуэщIым 
сапымылъ. Уи нэу, уи псэу сыкъэплъагъурт. 
«Вагъуэ махуэ», 370.

ГУРЫМ (2). Зыгуэрым (п.п. узым) хуабжьу 
игъэхыщIэм къыжьэдэкI макъ. Абы кIуэгъуейт  – 
нэсмэ, бжэр гъэбыдащ, унэм гурым макъ 
къыщIоIукI. ГущIэгъу, 426. Упсы къиуауэ накIуэ 
нежэх, Уи гурым макъкIэ къуэр къэгъэпсалъэ. Уэ 
укъэзгъанэу дэнэ сыкIуэн. «Батырыбжьэ», 36.

ГУРЫМЫКЪ (2). плъыф. Ерыщ, мывэгъзэгъ. 
Уахыхьамэ, хыумылъагъуэ Iэщ зыгъэхъум 
гурымыкъ. Комор къэрал. «Вагъуэ махуэ», 330. 
Дадэр занщIэу гурымыкъ къэхъуащ: - ЖесIэжащ, - 
жиIэри къыфIигъэкIакъым. КIапсэ кIапэ, 17. 

◊ И] гурымыкъыр икIын (1). Теужын, губжьыр 
текIыжын. Зыкъом дэкIрэ цIыхум я гурымыкъыгъэр 
икIмэ, аргуэру зэхуэсшэсынщ, жиIэри мурад ищIащ 
[Вэрокъуэ Нахъуэ]. Мазэ ныкъуэ щхъуантIэ, 626. 
[И] гурымыкъ къикIын (1). Гукъыдэж имыIэн, 
къытехьэн. И IэмыщIэ илъым сазэрыщымыщу, и 
гурымыкъыр къикIмэ, зыкъысхузэкIэщIеш куэд 
лъандэрэ. Лъапсэ, 15.

ГУРЫМЫКЪЫГЪЭ: ◊ [и] гурымыкъыгъэр 
икIын (1). Ерыщыгъэр щхьэщыкIын, гукъыдэж 
иIэн. [Астемыр:] Зыкъом дэкIрэ цIыхум я 
гурымыкъыгъэр икIмэ, аргуэру зэхуэсшэсынщ. 
Мазэ ныкъуэ щхъуантIэ, 626.

ГУРЫМЫН (мэгурым) лъэмыI. (14). Гурым 
макъ гъэIун. И псэ хэмыкIыу Ахьэмэдыр 
Батыр гурыму къеIэтыр. «Адэ», 44. «Дыщэ» 
жаIэу зэрызэхихыу, Нурхьэлий гъыуэ, гурыму 
а здэщылъым зыкъищIэжри, аслъэн плъэкIэу 
плъэуэ, хьэлъакъуиплIу къэуващ, иджыпсту 
лъэнщи молэм зридзынщ, жаIэу. Хъуэпсэгъуэ 

нур, 156. Пшэр зэхифыщIэу жьыр къепщэу, Мэзыр 
гурыму мэщэIу. Къуршхэм жамыIэу зы псалъэ… 
«Батырыбжьэ»,  30. 

ГУРЫМЫХЬ (3). плъыф. Гум иримыхь, гур 
зыхуэмыкIуэ. Зыр IыхьэфIым щогуфIыкIыр, 
Зым и Iыхьэр гурымыхьщ. Зи Iыхьэ зылъысам. 
«Батырыбжьэ», 150. Дэмыт си пщIантIэм шы 
фIэдзапIи, IэщIыб ящIахэр гурымыхьщ. Дунейр 
мычэму къощIэращIэ. «Дамыгъэ», 237. Макъ 
зырызми, зэгъэкъуауэ Поэт хорыр зэхуашэс, Ауэ, 
жаIэр гурымыхьщи, Зоныкъуэкъур нобэм къэс. 
Поэт хор. «Дамыгъэ», 121. 

ГУРЫМЫХЬУ (2). нареч. Гум фIэмыфIу. 
КъыIэрыхьэр гурымыхьу ФIым хуэлъыхъуэр 
хощыпыхь. Нэхъ хьэдзэфIыр ящI жылапхъэ. 
«Батырыбжьэ», 27. Гур къэплъати гъущIэрт ди 
гур, Бийм я дежым бзэмыIу псалъэр Щызэхэтхырт, 
ахэр щэIуу, тщIэрт гупсэхуу бийм и пIалъэ – 
Англызхэрт а бзэмыIур, Гурымыхьу ди щIым 
щыIур. Лъэпкъхэм я тыгъэ. 

ГУРЫФIЫГЪУЭ (22). ГуфIэгъуэу цIыхум игу 
илъ, цIыхур зыщыгугъ. Астемыр иджы здэщыIэм 
къикIыу илъэситIым и кIуэцIкIэ письмоуищ 
къэкIуащ, а письмо къакIуэхэр арат унагъуэм 
гурыфIыгъуэу яIэри. Хъуэпсэгъуэ нур, 190. Фэрщ 
дэ гурыфIыгъуэу диIэнур, Ди хадэм, губгъуэм 
дыщиткIэ, Фэракъэ ди гум къэкIынур. ЩIым и 
макъ. «Шум и гъуэгу», 40. ГурыфIыгъуэр щIалэ 
закъуэрщ, Уеблэм дахэр иропагэр, Къызэрынэу 
и щхьэ закъуэу А щхьэц фIыцIэу натIэ лъагэр 
Къыхуэзауэ къыхуэгуфIэм, Мэхъур дахэр гуакIуи 
бжьыфIи. «Тисей», 501.

ГУРЫХУАГЪЭ (2). плъыф. Акъыл жаныгъэ. 
Ари зыгуэрщ, ауэ гурыхуагъэкIэ дауэ зыбгъэсэну? 
Мазэ ныкъуэ щхъуантIэ, 610. Дэфэрэдж 
хъыджэбздэсу щыщыта лъэхъэнэр и гум 
къэкIыжащ, адыгэм я хабзэр щызэтемыхуэ ухуозэ, 
итIани зэрызэщхьэщыкI щIагъуэ щыIэкъым, 
псоми хабзэу яхэлъщ и гум ирихь хъыджэбзым 
деж щIалэр кIуэрэ зэдэгушыIэу зэбгъэдэсу, гукъэкI 
зиIэр къащIэн щхьэкIэ, тIэкIуи нэхъ гурыхуагъэкIэ 
зэпеуэу. Лъапсэ, 109.

ГУРЫХУЭ (23). Акъыл жан зиIэ, зэхихар, 
илъэгъуар занщIэу къипхъуатэу зи гум 
изубыдэф. Лу, си щIалэ гурыхуэ цIыкIу, уэр-
уэру къыбгурыIуэнущ псори. Мазэ ныкъуэ 
щхъуантIэ,  624. Нэм илъагъур Iэм ещI жыхуаIэр 
арати, Астемыр гурыхуэу къыщIэкIащ, жыпхъэхэр 
ятIэм къыхищIыкIыу зы тхьэмахуэм есат. 
Хъуэпсэгъуэ нур, 180-181. Уэрэд зэхалъхьэмэ, 
Къуажэм хэзыхьэну Еджэрт нэхъ губзыгъэм – 
Нэхъ хъыджэбз гурыхуэм – Ар уэрэдгъэшэсу. 
Уэрэдгъэшэс. «Дамыгъэ», 212. 

◊ Гурыхуэм я гурыхуэж (1). Нэхъ гурыхуэ дыдэ. 
ЕтIуанэрей еджэгъуэм зигу изубыдэр ари гурыхуэщ, 
ещанэрейм иужь зигу изубыдари хъунущ, ауэ нэхъ 
гурыхуэжу зигъасэмэ, нэхъыфIщ. Мазэ ныкъуэ 
щхъуантIэ, 610.

ГУРЫХЬ (2). плъыф. Гум фIэфI. Еплъ гъунэгъуу – 
къуакIэбгыкIэщ, ХьэкIэкхъуэкIэм къаущыхь, 
Бгышхуэм хуэдэщ лIышхуэ хъуари: Жыжьэу 

уеплъмэ, нэхъ гурыхьщ. Жыжьэу уеплъмэ… 
«Батырыбжьэ», 157. Сэ Iуэху инхэр си пщэ 
дэлъми, Адыгэбзэр сщIат гурыхь. Гъатхэ къэскIэ я 
гъуэлъхьэгъуэу. «Вагъуэ махуэ», 42.

ГУРЫЩХЪУЭ (3). Шэч. «Уигу къыдэжым, 
нытхуеблагъэ, Пионерхэр дуриблагъэщ». 
Хохъуэ лIыжьым и гурыщхъуэм, Ауэ жеIэ: 
«Фынеблагъэ!» «Тисей», 480. Гурыщхъуэ удзхэр 
щыгъагъэр И гъатхэ махуэу мэгуфIэ. Сатьявати. 
«Батырыбжьэ», 82.

◊ Гурыщхъуэ егъэщIын (6). Шэч ищIыну 
зыгуэрым Iэмал етын. – Нэхъыжьыр сэ 
къысхуэупсэу къыпфIэщIынут, арщхьэкIэ сэри 
гурыщхъуэ сегъэщI: зауэм щыIэм и бынунэм и 
зехьэныр си пщэм къыдалъхьэну армырауэ пIэрэ 
зыхуейр, жысIэу. МелыIыч, 454. [Аслъэныкъуэ:]  – 
Гурыщхъуэ уэзгъэщIа, си къуэш? МелыIыч, 450. 
НэхъыжьитIым абыкIэ гурыщхъуэ ирагъэщIами, 
Зураб тIуми хуэдэтэкъым. Мазэ ныкъуэ 
щхъуантIэ, 666. Гурыщхъуэ хуэщIын (13). 
Зыгуэрым шэч хуэщIын. Къуажэ зэрызехьар 
зэгъэжат, ямыщIэххэу дзэ къатеуэу зыгуэркIэ 
гурыщхъуэ зыхуащIу дапщэ дэсами ягъэтIысыну 
щыдашам. Зи лъэрыгъыпс тIыгъа, 525. – 
АбыкIэ гурыщхъуэ щIыхуэпщIын щыIэххэуи 
къыщIэкIынкъым, - жиIэу Астемыр арэзы хъу 
щхьэкIэ, и псалъэм тIэкIу тешыныхьыжт, 
ярэби дыщымыуэу пIэрэ, жиIэу. Мазэ ныкъуэ 
щхъуантIэ, 571. [Дэфэрэдж:] Сэри сызыхуейр 
аращи, и гугъу сщIыжыркъым, гурыщхъуэ 
хуэсщIауэ гу зылъезгъатэркъым, и адэм и дуней 
тетыкIэр сщIэ пэтми. Лъапсэ, 43. Гурыщхъуэ 
щIын (16). Шэч щIын, чэнджэщ къытехьэн. 
Гурыщхъуэ зыщIаи щыIэт: бийр шынэжауэ къалэм 
дэкIуэсыкIыжауэ пIэрэ, жиIэу. Лыгъэ, 411. Чачэ и 
макъыр нэхъ щэху ищIри, жиIащ фыз мылъхуэм 
и лIым гурыщхъуэ имыщIын папщIэ, езы фызыр 
хущхъуэ иригъафэ хуэдэу ищIу зэрыщытар. 
Хъуэпсэгъуэ нур, 71-72. [ЛIым:] – Хьэрэм сшхыуэ 
гурыщхъуэ щыфщIкIэ, зы махуэ сыдэсыжынукъым 
фи къуажэ. Нэгъуху, 20. 

ГУРЫЩХЪУЭЩI (1). плъыф. Гурыщхъуэ 
щIыныр зи хьэл. ГурыщхъуэщIу улIы ябгэ, - 
Фызым и щхьэр еужэгъу. Зи фыз гурыщхъуэ. 
«Батырыбжьэ», 146.

ГУРЫIУЭГЪУЭ (66). ЗэхэщIыкIыгъуэ. Иджы 
Астемыр дежкIэ гурыIуэгъуэт Степан адыгэбзи 
къурIэни щIищIэр. Хъуэпсэгъуэ нур, 180. – 
Щэрдэным и Iэр зэ адэкIэ, зэ мыдэкIэ ишийрт, 
арщхьэкIэ и псалъэр абы нэхъ гурыIуэгъуэ 
ищIыртэкъым. Хъуэпсэгъуэ нур, 291. Сэлимэ 
си хъыбарым къедаIуэмэ, зэрыфIэфIыр си дежкIи 
гурыIуэгъуэщи, сыщыгуфIыкIыу жызоIэ: - МызэкIэ 
куэдщ, жеижыгъуэ хъуащ. Лъапсэ, 42.

ГУРЫIУЭГЪУЭУ (12). нареч. 
ЗэхэщIыкIыгъуэу. «Команда «смирно» итщ, 
псори иригъэувэкIри а тхылъым ит псалъэм 
гупсэхуу, гурыIуэгъуэу къеджащ, зэхэзыхым 
я гур игъэтIысу. Нал къута,  304. Астемыр 
болшэвычхэм ятепсэлъыхьырт, абы я мурадыр, 
къызыщхьэщыжыр, джыназ-бжьэназхэр ялъагъу 

щIэмыхъур – псори гурыIуэгъуэу жиIэрт, итIани 
Бэлацэ бэяуртэкъым. Хъуэпсэгъуэ нур, 263. 
ХьэщIэр жьакIуэу къыщIэкIынти, гурыIуэгъуэу 
псалъэрт. Мазэ ныкъуэ щхъуантIэ, 664.

ГУРЫIУЭН (гуроIуэ) лъэмыI. (43). 1. (40). 
ЗыгуэркIэ зэпсэлъауэ Iуэхур зым теубыдэн; 
зыгуэрым Iуэхугъуэ гуэркIэ акъылэгъу 
хуэхъун. Пыжьынэ и закъуэ къэнауэ щилъагъум, 
къэуIэбжьащ, хьэблэм яхэлъадэри зыми къэкIуэн 
щимыдэм, фадафэжь гуэрхэр къигъуэтри 
ягурыIуащ къакIуэу лIар щIалъхьэну, езыми хьэдэр 
щIалъхьэху фадэрэ шхынрэ къигъэхьэзырыну. 
Лъапсэ, 20. Жьыр нэхъ иныжу къепщэрэ пшахъуэр 
пшагъуэ гуэрэным нэхърэ нэхъ Iувыжу, плъапIэ 
къуимыт хъумэ, щIалэхэр чэзууэ къугъыну 
дыгурыIуати, я къугъ макъыр щызэхэтхым, ди 
гур къызэрыгъуэтыжат. ХьэщIэ лъапIэ, 403. 
Ерагъ-псэрагъкIэ Локотош къалмыкъ цIыхубзым 
гурыIуащ. Нал къута, 243. 2. (3). ЗэхищIыкIын, 
ищIэн, къыгурыIуэн (нэгъуэщIыбзэ). Ауэ лIыжьыр 
фIэбзэмыIуу щIалэм зыри гурымыIуэ. «Тисей», 504. 
Къущхьэ щIалэ цIыкIу къытхэсти, урысыбзэкIэ 
щыгурымыIуэм, Алий къущхьэбзэ зыкъыщищIым, 
дызэплъыжащ, дгъэщIагъуэу. Зи лъэрыгъыпс 
тIыгъа, 521. [Саримэм къоупщI:] Дауэ угурыIуэну 
абы, урысыбзэ умыщIэу. Хъуэпсэгъуэ нур, 313.

ГУРЫIУПС: ◊ [и] гурыIупс къэжэн (2). Шхын 
гуэрым ехъуэпсэн, и шхэн къэкIуэн. «Ярэби, сыту 
цIыхуфIыщэм я гуэщ сыкъыщыхута, сагъэхьэщIэну 
шхын къысхуахьащ», – жиIэу и гурыIупсыр къэжа 
щхьэкIэ, цIыхубз къыщIыхьар къыбгъэдэтIысхьэри 
зиущэхуауэ къеIущэщащ: – Уэра ар? ВитI, 415. 
Езыми [Берие], фадэм и гур къигъэжэнауэ, и нэр 
псывэ щIэкIа хуэдэ, къилыдыкIыу, хъыджэбз дахэ 
дыдэхэр къыбгъэдыхьэрэ шхын къытрагъэувэмэ, 
е тепщэч нэщIхэр щытрахыжкIэ, и гурыIупсыр 
къажэу, ныжэбэ си гупэ хэлъынур дэтхэнэрауэ 
пIэрэ, жиIэу, хьэщэхурыпхъуэм ещхьу 
зиущэхуауэ, нэбгъузкIэ цIыхубзхэм яхэдэрт, 
и псэм къыхихыр и пэшым щIригъэшэну. 
Лъапсэ,  86. [И] гурыIупсыр къэгъэжэн (3). 
И шхэн къэгъэкIуэн. ДжэдыкIэжьапхъэм 
мэлыл гъэва упщIэтар хилъхьати, мэ IэфIым 
уи гурыIупсыр къигъажэрт. МелыIыч, 448. 
Думэсарэ IэшрыI игъавэрт, абы шыбжиитхъу 
хилъхьэнури тебэ цIыкIукIэ ищIырти, бжьын 
жьэрымэ IэфIыр, гурыIупсыр къигъажэу, унэм щIэз 
хъуат. Хъуэпсэгъуэ нур, 263. Унэгуащэми лъэкI 
къимыгъанэу шхыныгъуэ Iэджи ипщэфIащи, Iэнэм 
къытригъэувам мэ IэфI къапихым уи гурыIупсыр 
къагъажэ, пщыхьэщхьэри хэкIуэтауэ жасы 
нэмэзым нэблэгъащ. Кхъэлэгъунэ, 380. 

ГУУ (14). Вы мысэкIа. Мысост къызэтричт и 
бампIэр къыжиIэну, арщхьэкIэ зыкъомкIи и дзэ 
шырт: къэзгъэгубжьмэ, гуур къызамытыххэнкIэ 
хъунщ, жиIэу. Щынэхужьыкъуэ, 17. 
ТхьэкIумэкIыхьу плъагъур къуажэ гууми йощыр: – 
Фыз куэдыщэ уиIэщ, – жеIэр, – уэ, джэмыдэ. Гуумрэ 
тхьэкIумэкIыхьымрэ. «Дамыгъэ», 99. [Мысост:] 
Къуажэм жэмыр дэз хъумэ, гуум хуэмеину Iэмал 
иIэ. Щынэхужьыкъуэ, 11.

ГУУЗ (11). плъыф. Нэщхъеягъуэ, гум щIыхьэ. 
Ящымыгъупщэу гум къинэжу Лъым хуаус гъыбзэр 
нэхъ гуузщ. Лъы уасэ. «Щхьэлыкъуэ», 398. И 
дэлъхухэм ямыдэми, хъыджэбзыр зыдэкIуэнур 
Астемырти, лъагъуныгъэ уэрэд гууз къыхуиусащ. 
Хъуэпсэгъуэ нур, 160. Гъуэгум лъэсыр лъэсщ, гур 
гущ, шур шущи, я псэр дзапэкIэ яхьыр жыхуаIэм 
хуэдэу гуузщ. Нал къута, 211.

ГУУЗУ (3). нареч. Гур хигъэщIу. «А махуэ 
дыдэм уи адэр ЛIыукI нэмыцэм къаубыдри, Бгъэм я 
тIысыпIэу ди бгыщхьэм Нэщанэ хуэдэу, щагъэуври, 
Гъуэрыгъуэу еуэу яукIщ, Гум имыкIыжу гуузу». 
«Адэ», 142. Мис нобэ къэскIэ фызыжьым Игу жьы 
димыхуу йокIуэкIыр, И нэгу щIокIыжыр, гупсысэм, 
Щхьэгъусэ лIыжьыр нэмыцэм Пщэдджыжь 
нэхущым яубыдри, Дадий илъагъуу мэз бгыщхьэм 
Ар щаукIащи гуузу. «Адэ», 130. ЛутIэ гуузу яукIащ. 
Хъуэпсэгъуэ нур, 300. 

ГУФЭ (6). Выгум и гуфэтетхэр зытращIыхь, 
губжьэхэр зыхаукIэ зи пэ зэтедзапIэм бжьыр 
зыщIалъхьэ пхъэ кIыхьхэр. Ди колхоз 
выгум и шэрхъитIыр щIэхурэ, гуфэ тIэкIур 
къытхуэнэнкIи мэхъу, пщIэну щыткъым. 
Щынэхужьыкъуэ, 12. Къэрэгъулым абы [Мэмэт-
щIакъуэ] къыбгъэдэтIысхьэну и гугъати дэнэ, 
модрейр плIаплIэу гуфэм щызу исщ, зэпкърыхуауэ. 
Лъапсэ, 47. Сеймэныр абыхэм егупсысурэ, и гъусэр 
пырхъыжу Iурихащ, гуфэ шэрхъым трихъэм дежьу 
хуэдэ. Лъапсэ, 50. 

ГУФIАКIЭ (38). Щыгъынымрэ цIыхум и 
бгъэмрэ я зэхуаку. Елдар и гуфIакIэм дэлъ 
къомыр зэригъэзахуэ хуэдэу ищIри, Астемыр 
иIыгъ фочымрэ шэмрэ къыIихри шыгъуэгу хадэ 
кIыфIым хэкIуэдэжащ – а гъуэгу дыдэмкIэ куэд 
щIакъым Степани зэрыкIуэжрэ. Хъуэпсэгъуэ 
нур, 232. Сосрыкъуэ зыгуэркIэ зыкъыхигъэщым 
фIэфIу, Дорофеич и командэ тыкIэ зищIт, 
Жансэхъу словарыр и гуфIакIэм къыдихауэ 
цIыхум къагурыIуэмкIэ псалъэ зырыз «Аффект», 
«Ажиотаж», «Экстраординарность» сыт 
хуэдэхэр жиIэу зыкъом къибжырт. Мазэ ныкъуэ 
щхъуантIэ, 558. Илас ахъшэр и гуфIакIэм 
дилъхьэурэ дэз хъуащи, ахъшэ къэзыгъэзэж 
къыхихын щхьэкIэ, IэмыщIэм изу къыдэпхыурэ 
ухэплъыхьын хуейщи, и гуфIакIэ ахъшэр 
къыщыдэлъэлъи къохъу. МелыIыч, 471. 

◊ ГуфIакIэр хуабэ хъун (1). Хэхъуэ 
иIэн (мылъку, ахъшэ с.ху.). Абы [Мэсхьуд] 
сондэджэрыным фейдэ къригъэщIауэ и гуфIакIэр 
хуабэ хъумэ, Нурхьэлий и шхапIэм къакIуэрт. 
Хъуэпсэгъуэ нур, 205. [и] гуфIакIэр хуэбэн (3). 
Ахъшэ, мылъку иIэн. И гуфIакIэр «хуабэу» хэт 
рестораным щIыхьами, сом и жып имылъыжу 
къыщIэкIыжырт, и ахъшэр хъыджэбз дахэхэм я 
деж екIуэсэкIауэ. Лъапсэ, 25. [Къэрэмырзэ] Уэрам 
еуэкIыпIэм деж увауэ бэзэрым кIуэ-къэкIуэжым 
еплъу щытт, ахъшэ зи куэд зи гуфIакIэ хуабэмрэ 
зыщыгугъ мыхъунумрэ зэхигъэкIыу. Лыгъэ, 408. 
Ахъшэ хуэныкъуэм афIэкIа хуэхьыжакъым: – АтIэ 
апхуэдизу уахъшэншэу ущIэпсэуни щыIэкъым,  – 
жиIэри зыкъызэкъуихащ, къеуэри зи гуфIакIэ 

хуабэу зыхуигъэфэщар пIэтIауэу, лъэкъуауэу 
ежьэжащ. Лыгъэ, 409.

☐ Блэ пIыщIар гуфIакIэм дэплъхьэм, къоуэнщ 
(1). Еплъ блэ I. 

ГУФIАКIЭ ЖЫП (3). Ахъшэ, цIыкIуфэкIу с.ху. 
щахъумэу бэлъто, кIэстум хуэдэхэм я кIуэцIымкIэ 
хуащI илъхьэпIэ. Локотош и тхылъыр и 
гуфIакIэ жыпым ирилъхьэри къэтэджыжащ. 
Нал къута,  249. ТхылъымпIэ тIэкIур си гуфIакIэ 
жыпым илъу Илас деж сыкъокIуэжри си щхьэр 
сощI, зэфIэкIащ жыхуэсIэу. МелыIыч, 471. [Лу] 
Абы хуэдизу гугъу зыдехьа справкэ тIэкIури плIыуэ 
зэкIуэцIилъхьэри и гуфIакIэ жыпым ирилъхьащ. 
Мазэ ныкъуэ щхъуантIэ, 517.

ГУФIЭ (6). 1. (5). Гуапагъэ, нэжэгужагъэ, 
нэщхъыфIагъэ гуэр щызэхищIэм, щызэхихым деж, 
цIыхум иIэ хъу, ар къызэригъэлъагъуэ щытыкIэ. 
ЛIыжьыр гуфIэ щагъащIакъым. «Тисей»,  480. 
Си ужь къихъуэным зэвгъащIэ: ГуфIэм си усэр 
къилъхуащ, Сэ си уэрэдхэр мы гъащIэм И макъ 
хъуэпсэгъуэу схъумащ. Си ужь къихъуэнум. 
«Бгы лъапэхэм деж», 46. 2. (1). плъыф мыхь. 
НэщхъыфIэ, нэжэгужагъэ къозыт. ГуфIэ уэрэдхэр 
соусыр. ТекIуахэм сэлам. «Бгы лъапэхэм деж», 35. 

ГУФIЭГЪУЭ (97). 1. (86). НэщхъыфIагъуэ. Къэ-
зылъэфри зылъэфыжри пщIэнукъым, жыхуаIэм 
хуэдэу, Мусэрэ Нурхьэлийрэ я Iуэхур псыхэкIуадэ 
хъуами, къуажэм гуфIэгъуэ куэд зэуэ къыхуэкIуащ: 
КIэпIий Андулыхь, Пэщ ЛутIэ, Дзэгъэщтокъуэ 
Алим, фызабэ Бабыху сымэ я къуэхэу къэбэрдей 
полъкум хэту «Туземнэ дивизэм» хэтахэр 
къэкIуэжащ. Хъуэпсэгъуэ нур, 208. А гуфIэгъуэм 
нэгъуэщI гуфIэгъуи къыхохъуэ – куэд лъандэрэ 
унагъуэм къимыхьа Елдар, псоми фIыуэ ялъагъур, 
къокIуэ. Мазэ ныкъуэ щхъуантIэ, 514. Хэку 
Iэджэу бийхэм нэщI ящIахэм ГуфIэгъуэр штыккIэ 
яхуэсхьыжырт, Лъы жапIэ зауэр бийм щестахэм 
Аргуэру гъащIэр къыщеблыжырт. Дыгъэр 
къепсын папщIэ. «Шум и гъуэгу», 55. 2. (7). плъыф. 
мыхь. Гур ин зыщI, нэщхъыфIагъуэ къозыт. 
Полъкум и командирыр къэуври шым щхьэкIэ 
берычэт бесын ин къажриIащ икIи къигъэгугъащ 
псэемыблэжу гугъу зригъэхьыну, полъкур узыншэу, 
лIыгъэ зэрихьауэ, къэбэрдей нэмысыр иIэтауэ 
къишэжын щхьэкIэ, «Жэщ, махуэ жывмыIэу тхьэм 
фытхуелъэIу, гуфIэгъуэ махуэкIэ дыщызэхуэсыну 
махуэр нэхъ псынщIэу къэсын папщIэ», - жиIэри 
абыкIэ иухащ графым. Хъуэпсэгъуэ нур, 127. Зауэ 
быдапIэ къыпфIэщIыр Псэуалъэу бригадэм яIэрщ, 
Си къуажэм къалэм зыпещIыр, Уэрэд гуфIэгъуэр 
щыжаIэр. Си къуажэ. «Бгы лъапэхэм деж», 42.

◊ ГуфIэгъуэ нэпс (2). ЗэрыгуфIэщам къригъакIуэ 
нэпс. Хъыджэбз и нэпси фымы-лъагъукIэ, 
ГуфIэгъуэ нэпсым нэмыщIа. ЛIыхъужь хъыбар. 
«Мывэ хуабэ», 182. Ди анэжьхэм, цIыкIухэм, 
дэ ди шыпхъухэм Гуауаем гущтэ ныхахами, Дэ 
насыпышхуэр къахуэтхьащи, Егъагъыр нобэ а 
гуфIэгъуэм – Ар, текIуэныгъэм и нур лъапIэр, 
ГуфIэгъуэ нэпсым ныхопщIыпщIэ. ТекIуэныгъэ. 
«Шум и гъуэгу», 5–6. [И] дуней гуфIэгъуэщ (11). 
Еплъ дуней. ГуфIэгъуэ шу (1). зэхь. Хъыбар 

гуфIэгъуэ къезыхьэкI шууей. Астемыр 
нэщхъыфIэу, гуфIэгъуэ шум хуэдэу, пщIантIэм 
дэтым зэ къахэплъащ, Дамэлей ещхькъэ жыпIэну, 
и шыр игъалъэри ежьэжащ. Хъуэпсэгъуэ нур, 315. 

ГУФIЭЖЫН (мэгуфIэж) лъэмыI. (5). 
Гуауэщхьэуам, нэщхъеям гуфIэгъуэ 
къехъулIэжын, зыгуэрым щыгуфIыкIыжын. 
Хьэмэмым и уэнжакъым Iугъуэ фIыцIэ кърихуу 
щалъагъум, цIыхур гуфIэжат: «ура!». Нал 
къута, 240. Белорусхэр щыпсэу щIыпIэм 
Митинг инхэр щаухуауэ Я гум илъхэр яIуэтэж, 
МурадыфIхэм егуэкIуауэ Ахэр псори мэгуфIэж. 
«Бдзэжьеящэм ипхъу», 162. Уи цIэ фIыкIэ хэкум 
щоIури Узибыныр гуфIэжынщ, Гъуэгуанэшхуэ 
зэпыпчащи, Уи мыгугъэ бгъэзэжын. Къажэ, къажэ, 
псы Iэрышэ. «Батырыбжьэ», 48. 

ГУФIЭКIЭ (1). ЦIыхур зэрыгуфIэ щIыкIэ. Ар [и 
къуэр] зэрызэщхьыр Iэджэм ящIэ – И набдзи, Iупи, 
и гуфIэкIи… Си щIалэм. «Мывэ хуабэ», 216.

ГУФIЭН (мэгуфIэ) лъэмыI. (149). Зыгуэр 
нэщхъыфIагъэ къыпщыхъун. Фызыжьыр 
гуфIауэ, и матэр и дамэм трегъэувэ: – Ана-а, 
жыпIэр сыт, сыбгъэунащ, тхьэм къыпхуищIэж 
сэ къысхуэпщIар, сщыгъупщэнкъым дунейр 
къутэху, – жеIэри фызыжьыр йожьэж, арщхьэкIэ 
кIэщIу зыкъегъазэри щIоупщIэ: – А, тIу, а Iэдэм, 
гуащэр хьэжыгъэкIэ къэбгъэгугъати. Мазэ ныкъуэ 
щхъуантIэ, 631. ГъэщIэгъуэну, нобэ дахэр Гушхуэу, 
гуфIэу къикIухьащ, Сыт хъуэпсэгъуэр, сыт 
насыпхэр Дахэм и гум щхьэ къихьа? «Бдзэжьеящэм 
ипхъу», 153. Дыгъу жьгъей цIыкIухэщ, Жыпым 
иуэм щей кърах, Гъурхэщ, фIейхэщ, нэкIэ жанхэщ, 
Сыт ептами гуфIэу пIах. Дыгъу жыхуаIэр сыт? 
«Бгы лъапэхэм деж», 124. 

ГУФIЭЩЭН (мэгуфIащэ, гуфIэщащ) 
лъэмыI.  (10). Егъэлеяуэ зыгуэрым щыгуфIыкIын, 
гукъыдэжыфI иIэн. Нурхьэлий апхуэдизкIэ 
гуфIэщати, Думэсарэ IэлъэщI, Тембот браныч 
къыхуищэхуну къигъэгугъащ. Хъуэпсэгъуэ 
нур, 189. Ботэхи гуфIэщауэ, и жейр здэкIуар 
ищIэртэкъым, и адэм и ныбжьэгъухэу ар зыхэхуар 
щакIуэ защIэщи, я хъыбарым щIэ щIэткъым, 
зыр зым пэрыуэжу, дыхьэшхэн Iэджи хэту, жаIэм 
щIалэ цIыкIур, и тхьэкIумэр тегъэхуауэ, йодаIуэ, 
игу ириубыдэу иужькIэ иIуэтэжын и хьисэпу. 
Лъапсэ, 68. ЦIыхубзитIыр гуфIэщауэ я лъэр 
тепыIэртэкъым, зы сыхьэтым къуажэм нэсыжащ. 
Нал къута, 282.

ГУХЭ (4). плъыф. Зи гум темыхуэIа, гугъуехь, 
гузэвэгъуэ сыт хуэдэхэр зыхуэмыхь, зыхуэмышэчыф. 
Нурхьэлий Ерул и макъыр зэрызэхихыу, и псэр хэкIри 
гухэ къэхъуауэ жыг джабэм кIэрытт, IейкIи фIыкIи 
псалъэ хужымыIэу. Хъуэпсэгъуэ нур, 234. ДищIакъым 
гухэ дэ гугъуехьым, Дыщымыгугъыуи тпэщылъ 
фIыгъуэм Щытчакъым лъапэ ди гъуэгу кIыхьым, 
Ди пщIантIэм шууэ щепсыхауэ ТекIуэныгъэшхуэм 
дрогуфIэр – Ар хьэщIэу икIи дымыцIыхуу, Дэ 
дыпэмыплъэу къытхуэкIуакъым. ТекIуэныгъэ. 
«Шум и гъуэгу», 5. Гъунапкъэм къикIыр е икIыжыр 
Къелъагъур, псынщIэу ещIыр гухэ. Жэщ нэрыплъэ. 
«Вагъуэ махуэ», 49. 

ГУХЭН (мэгухэ) лъэмыI. (3). Гум гуауэ, 

уз с.ху. лъэпкъ темыхуэн. ГъэщIэгъуэнкъэ, 
лIыжь зи закъуэр Хьэкурынэми къелъэIуу 
ЖеIэ лъакъуэр ныхуипхэну, ЩIалэр щIокъур 
мыгухэну. «Тисей», 503. Мес толъкъуныжьыр 
утхытхэу, ТкIуаткIуэу, уфафэу къокIуатэр Бгым 
пэмылъэщми мыгухэу Гызу а уардэр мэкъутэр. 
Толъкъун. «Бгы лъапэхэм деж», 111. 

ГУХЭХЪУЭ (2). Гур ин зыщI, зыгъэгуфIэ. Си 
дариикIэр теслъафэу Жыхафэр си махуэ гъуэгут, Ер 
зи IэщIагъэр мы щIыпIэм Щремылъыхъуэ гухэхъуэ. 
«ЩIалэгъуэ щIыналъэ», 426. ЩIылъэм тетым я 
гухэхъуэр Гуэлым хэплъи, уилъэщIынщ. Мо гуэл 
къащхъуэр и нэ щхъуантIэу. «Батырыбжьэ», 54. 

ГУХЭХЪУЭГЪУЭ (1). Еплъ гухэхъуэ. Фадэмрэ 
гухэхъуэгъуэмрэ игъэудэфа гуэр къахэгуоукIащ:  – 
Мэздэгу районымрэ Курп районымрэ адыгэу 
исыр зэрисым хуэдэу къыдатрэ, хьэмэ адыгэри 
ягъакIуэрэ Мышкъыш къуажэ тIощIрэ бгъум дэсар 
здагъэкIуам? Лъапсэ, 91-92. 

ГУХЬЭН (гуохьэ) лъэмыI. (2). Зыгуэрхэм 
гуэшэгъуу, дарэгъуу хыхьэн. Гъуэгуанэ Iэджэм 
дахэдэу ЗэтхьэлIэжауэ ущие, ПситI зэхэлъэдам 
дыхуэдэу, Ди Къэбэрдейри Россием ГуэмыкIыжыну 
гухьакъэ, Ар насып ини тхуэхъуакъэ. Россие. 
«Мывэ хуабэ», 94.

ГУХЪУ (4). Гъавэ хьэдзэ зэрагу Iэмэпсымэ. 
Я нэхъыщIэр бдзэжьеящэщ, Гухъум фызхэр 
дохьыр гугъу. Комор къэрал. «Вагъуэ махуэ», 
330. «Къохъусыж, си щIалэ», – зым жимыIэ, Гухъу 
цIыкIукIи сянэр мыужьгъэж. УцIыкIуу уи гум 
ибубыдэр. «Вагъуэ махуэ», 83. И фызыр гухъу 
кIуамэ, е щхьэлым ишамэ, къигъэзэжыху и лIым 
щыхуэмышэчи къэхъурт. Къалэн, 430.

ГУШХУЭН (мэгушхуэ) лъэмыI. (7). 1. (5). 
Зыгуэр зэрыбгъэдэлъым, зэрыхузэфIэкIым, 
зыгуэру къызэралъытэм къыхэкIыу гуфIэгъуэ 
иIэн. Дызэхуэзамэ, дэ догушхуэ, Сэлам зэтхыхукIэ 
ди дунейщ. Расул Гамзатов. «Щхьэлыкъуэ», 401. 
Рау яхэсщи, хъун мыгушхуэу, КъахуеIуатэ иIэ 
щэхур. «Тисей», 483. ГъэщIэгъуэну, нобэ дахэр 
Гушхуэу, гуфIэу къикIухьащ, Сыт хъуэпсэгъуэр, 
сыт насыпхэр Дахэм и гум щхьэ къихьа? 
«Бдзэжьеящэм ипхъу», 153. 2. (2). МыукIытэн, 
хуиту зыIыгъын. Бийм ар ящIэри мэятэ, 
ГузэвэхукIи къыдоижыр, ТопкIи, лъыкIи, дыщэ 
ятми, Кхъахэ хъуауэ дунеижьым ЩIэр гушхуауэ 
нытокIуатэ. «ЩIалэгъуэ щIыналъэ», 410. 
Гуащэм жиIэм егупсысу, Лъэр щыувым емыплъауэ, 
Теувэнкъым ар гушхуауэ. «Тисей», 499. 

◊ ГушыIакIуэ кIуэн (1). ЗэштегъэупIэ зыщIыпIэ 
кIуэн. [Стражникым жеIэ:] «ГушыIакIуэ 
дыкъэкIуакъым, Уи унэцIэм дыщIоупщIэ». 
«Бдзэжьеящэм ипхъу», 158. 

ГУШЫIЭ (5). Утригъэууэ, уигъэдыхьэшхыу 
псалъэкIэ къаIуатэм е защIурэ уагъэлъагъум 
ироджэ. ЩызэхэсхкIэ сэ а псалъэр А гушыIэр сигу 
темыхуэ. Гъуэгу къежьапIэ. «Мывэ хуабэ», 82. 
ДэмыкIауэ зы тхьэмахуэ Мес къопсалъэ рацэр 
махуэу – Ди колхозым и Iэтащхьэр Тет къыпфIэщIу 
лъагэу Iуащхьэм РадиокIэ ар къопсалъэ И гушыIэм 

къыщIигъалъэу: «КъредаIуэ мыдэ и адэр», – ЖиIэу 
макъыр жьым хокIуадэ. Радиосправкэ. «Партыр 
ди пашэу», 76. Терек псышхуэр къэмыувыIэу 
Урыхупсым мес йопсалъэ: – Зэ щыгъэтыт уи 
гушыIэр, ЖыIэт мыдэ уэ плъэгъуахэр. Терек. 
«Партыр ди пашэу», 118-119.

◊ ГушыIэ нэпцI зыщIын (3). ГушыIэ хэлъу 
упсалъэ хуэдэу фэ зытегъэуэн. Азрэт цIыхум 
яхэту гушыIэ нэпцI зищIырт, «Алыхьыр здеIэмкIэ 
девгъэIэ» жиIэу. Нал къута, 307. Къэрэжьи цыджану 
къэлыбат, арщхьэкIэ, и фочым тегузэвыхьати, 
зыкъригъэщIакъым, гушыIэ нэпцI зищIащ. 
Лъапсэ, 104. ГушыIэ хэзэгъэн (3). ГушыIэр 
къыгурыIуэу, гушыIэм зытримыгъэгусыхьу 
щытын. Езыр къибыргъукIыу, гушыIэ хэлъу, 
гушыIи хэзагъэу плъагъу щхьэкIэ, Iуэху зехьэкIэ 
ищIэрт. Нал къута, 261. Хъыджэбзхэм гушыIэ 
яхэзэгъэнутэкъым. Щынэхужьыкъуэ, 57. 
ГушыIэр хэзагъэркъым, зегъэгусэ занщIэу, – 
жиIэри шыд пэхум цыжьбанэр куэд лъандэрэ 
ицIыхуу зэрыщытым гу лъаригъэтащ, – пэжыр 
жысIэнщи, цыжьбанэм зыхимыщIыкI щыIэкъым. 
Кхъухь пхэнж, 506. ГушыIэ хэлъын (1). ГушыIэ 
къыгурыIуэу щытын, апхуэдэ хьэл иIэн. Езыр 
къибыргъукIыу, гушыIэ хэлъу, гушыIи хэзагъэу 
плъагъу щхьэкIэ, Iуэху зехьэкIэ ищIэрт. Нал 
къута,  261. ГушыIэ хэмылъу (1). вводнэ п. 
Шэчыншэу, шэч хэмылъу, джэгу хэмылъу. – 
Дызэхуэзащ иджы, Бот, – жиIащ Степан Ильич, 
гушыIэ хэмылъу. Хъуэпсэгъуэ нур, 281. 

ГУШЫIЭКIЭ (3). ЗэрыгушыIэ щIыкIэ. Борис 
Борисович. Ар сыт гушыIэкIэ, дэ ди щхьэр 
мафIэм хэлъщ. «Тепщэч къэзылъэтыхь», 159. А 
зи унагъуэбжьэр хуэзыщIыжын Мэмэт-щIакъуэ, 
ар гушыIэкIэ хъун жери къэрэгъулыр бампIэу 
зэгуоуд. Лъапсэ, 51. Албиян и гушыIэкIэр Ирини 
игу ирихьакъым. Щынэхужьыкъуэ, 42. 

☐ ГушыIэкIэ зымыщIэр IэштIымкIэ мауэ (2). 
ГушыIэ зыхэмылъым, къызыгурымыIуэм, 
кIуэцIрыкъуэм хужаIэ. ГушыIэкIэ зымыщIэр 
IэштIымкIэ мауэ, и фэр IэбжьанэкIэ тесхынщ… 
Нэгъуху, 48. Убых щIалэхэр зэрогъэкIий: – ГушыIэкIэ 
зымыщIэр IэштIымкIэ мауэ. Лъапсэ, 116.

ГУШЫIЭН (мэгушыIэ) лъэмыI. (52). ГушыIэ 
хэлъу псэлъэн, зыщIын. – Тобэ ярэби, Инус 
хьэжым и унэм бэлшэвыч сымаджэ щIэлъу 
ищIамэ, зиукIыжынт, – гушыIэрт Бот, цы лъэпкъ 
зытемыт и щхьэм пщIэнтIэпсыр кърилъэщIэхыу. 
Хъуэпсэгъуэ нур, 275. Я гур къэжанауэ лIы 
зэбгъэдэтхэр гушыIэрт, хьэкъувыкъут, 
дыхьэшхэн гуэрхэр жаIэу. Нал къута, 268. Зауэшхуэ 
кIыхьыр дыухауэ, ТекIуэныгъэшхуэм лъэпкъыу 
щыIэр ГуфIэгъуэ инкIэ дихьэхауэ ХуэгуфIэт, дэни 
щыгушыIэт. Ныбжьэгъу. «Партыр ди пашэу», 91. 

◊ ГушыIэ имылэжьэн (1). ГушыIэну 
гукъыдэж имыIэн. – Хьэкъурт хъуащ ар, – 
жаIэу дыхьэшхырт кърихьэлIахэр, арщхьэкIэ 
Нурхьэлий гушыIэн и лажьэтэкъым. Хъуэпсэгъуэ 
нур, 207. ГушыIэрэ и фIэщрэ къыгурымыIуэн 
(1). Еплъ гушыIэрэ и фIэщрэ умыщIэу. Къущхьэ 
щIалэ цIыкIум жиIэр Луи зэхихат, ауэ гушыIэрэ 

и фIэщрэ къыгурыIуакъым, уеблэмэ Лу и фIэщ 
хъуххэнтэкъым Таша диным папщIэ мафIэм 
зыхидзэу зигъэсыну. Мазэ ныкъуэ щхъуантIэ, 517. 
ГушыIэрэ и фIэщрэ къыхуэмыщIэн (2). Iуэхум е 
жаIэм джэгу хэлърэ хэмылърэ къыгурымыIуэн. 
Зыкъегъэлъагъу, нэгъуэщI пхузэфIэмыкIми, – жеIэ 
[Джэлил], гушыIэрэ и фIэщу жиIэрэ къыпхуэмыщIэу. 
Бабыщыкъуэ адакъэпщ, 491. ГушыIэрэ и фIэщрэ 
умыщIэу (2). ГушыIэ, джэгу хэлъу жиIэрэ 
жимыIэрэ шэч къытехьэн. – Фи щхьэр щIэIуамэ, 
къыщIэфхыж, – жиIэрт Инал, гушыIэрэ и фIэщрэ 
умыщIэу. Мазэ ныкъуэ щхъуантIэ, 537. Лу нэхъ 
гъунэгъу зыкъыхуищIри Къазджэрий гушыIэрэ 
и фIэщрэ умыщIэу къригъэжьащ: – Иджыпсту 
сыздэкIуэр пщIэрэ? Мазэ ныкъуэ щхъуантIэ, 563. 
ГушыIэрэ и фIэщу жиIэрэ умыщIэну (1). ЖиIэр 
щIыжиIэр къыбгурымыIуэу. Лъэпкъ я нэхъыжьыр 
кърихьэлIати, гушыIэрэ и фIэщу жиIэрэ умыщIэну, 
Нартыхум зыкъыхуигъазэри жиIащ: – Зы хэку 
уикIыу нэгъуэщI хэку ущыкIуэкIэ шулIыгъусэ гуэри 
уиIэн хуейщ. Лъапсэ, 75. [И] фIэщрэ гушыIэрэ 
къыпхуэмыщIэн (1). Еплъ фIэщ. [И] фIэщрэ 
гушыIэрэ умыщIэу (1). Еплъ фIэщ.

ГУШЫIЭНШЭ (1). плъыф. ГушыIэ зыхэмылъ. 
ЛIыжь зэшари гушыIэншэщ, Шхын щымыщIэу 
ар псэуфмэ, И пхъум Iэджэ къыбжиIэнщ, Iуэху 
блэкIахэмкIэ уеупщIмэ. 

ГУШЫIЭРЕЙ (6). плъыф. Куэдрэ гушыIэ; 
IуэрыIуэдз. Езы Бэлаци, и къуитIым я хъыбарыфI 
зэхихати, гушыIэрей хъуауэ, гум илъыр кърихырт. 
Хъуэпсэгъуэ нур, 280. Къазджэрий къалэм 
къэсыху тIэкIу зигъэпсэхуати, нэжэгужэ хъуат, 
гушыIэрейт. Мазэ ныкъуэ щхъуантIэ, 672. Къуажэ 
Советым тетыр лIы гушыIэрейт, куэд и нэгу 
щIэкIауэ, къуажэм 

ГУЩЭ (9). 1. (8). Сабий щагъэжейуэ 
щIэбупскIэ хъу гъуэлъыпIэ цIыкIу. Выфэ 
цIынэр тIэкIу илъэсщ, унэм къихьри, гущэм хэлъ 
сабийм хъыдан зэрыщIадзым хуэдэу, и фызыр 
лъэныкъуэкIэ игъэкIуатэри, гъуэлъыпIэм выфэр 
ириубгъуащ [Инус]. Хъуэпсэгъуэ нур, 73. Анэу 
гущэр щIэзыупскIэр Мамырыгъэм щремыщIэ. Си 
хъуэхъу. «Батырыбжьэ», 40. ЦIыхубзхэм я щIалэ 
цIыкIухэр гублащхьэдэс ящIауэ, сабий быдзафэр я 
IэплIэм илъу, гущэри гупхэм кIэрыпхауэ хадапщIэ 
кIуэрти, махуэ еным къыхэмыкIыу хадэ япщIэрт, 
я быдзафэу выгу жьауэм къыщIэнам бадзэри 
хъумпIэцIэджри ежауэ зэрагъагъыр зэхамыхыу. 
Хъуэпсэгъуэ нур, 269-270. 2. (1). частицэ. 
ЖаIэр ирыщIагъэхуабжьэ. Хьэж пщIар дауи 
къабыл хъун, на, гущэ, апхуэдиз хьэзаб цIыхум 
тебгъэлъу, – жиIэу Думэсарэ Инус ешхыдэрт. 
Хъуэпсэгъуэ  нур,  74-75. 

ГУЩЭ УЭРЭД (3). Еплъ гущэкъу уэрэд. 
Хъыджэбз унагъуэм къызэрихъуэу, Гущэ уэрэдыр 
ирагъащIэ, НысащIэ хъурэ бын игъуэтамэ, 
Хупищэфыну зылI и гъащIэ. Зэманым декIу. 
«Батырыбжьэ», 11. Жей, си щIалэ, нагъуэ дахэ, 
Губгъуэ инхэр уэ ууейщ. Жей, си щIалэ. «Бгы 
лъапэхэм деж», 39. Къаплъэным и жьэр и гущэщ, 
гущэ уэрэди еусыр. Сатьявати. «Батырыбжьэ», 82. 

ГУЩЭКЪУ УЭРЭД (1). Гущэм хэлъ сабийр 
зэрагъэжей уэрэд цIыкIу. Усэм и цIэм хэту 
урохьэлIэ. Гъущэкъу уэрэд. «Щхьэлыкъуэ», 388. 

ГУЩТЭ: ◊ гущтэ егъэщIын (2). Зыгуэрым 
шынэрей, щтэрей зыгуэр иригъэхъун. Дэнэ кIуэми, 
мылъхукъуэ цIыкIур здишэрти, тенджызым тет 
кхъухь нэгъунэ иригъэлъагъурт, езы цIыкIури 
щтэIэщтаблэу хы толъкъуным еплъырт, зэгуэр 
гущтэ иригъэщIати, е бэзэрым тетмэ, цIыху 
ящэ-къащэхухэм фIэгуэныхьу еплът. Лъапсэ,  102. 
Борис Борисович. ШейтIаным игъэщтам 
Алыхьыр и фIэщ хъужыркъым жыхуаIэм хуэдэу 
цIыхубзым гущтэ иригъэщIащи хур хъыджэбзи 
имыдэжын. «Тепщэч къэзылъэтыхь», 179. Гущтэ 
хэхын  (1). Шынэрей, щтэрей зыгуэрым ирихъун. 
Ди анэжьхэм, цIыкIухэм, дэ ди шыпхъухэм 
Гуауаем гущтэ ныхахами, Дэ нысыпышхуэр 
къахуэтхьащи, Егъагъыр нобэ а гуфIэгъуэм – Ар, 
текIуэныгъэм и нур лъапIэр, ГуфIэгъуэ нэсым 
ныхопщIыпщIэ. ТекIуэныгъэ. «Шум и гъуэгу», 5–6. 

ГУЩХЬЭДЭС (1). Гублащхьэм дэсу гур 
зыгъакIуэ. Гущхьэдэсхэм гуэбэнэч ящыгът, 
бащлъыкъ хужьи ядэлът. Хъуэпсэгъуэ нур, 321. 

ГУЩIЭ (7). Гум и лъащIэ. «Зы къамэ сиIатэмэ, 
сыщIэлъэдэнти, и гущIэм хэсIунтэкъэ», – жиIэу 
Исуфыр къызэкIуэкIащ, и нэр къыщхьэрипхъуным 
хуэдэу. Лэчымэ, 396. КъамэпIэрщ Iэщэу 
къысхуэнар – Сэ, сепIэщIэкIри, бий сукIам И гущIэм 
къамэр къыхэзнащ. ЩIэпхъуэжахэр. «Шум и 
гъуэгу», 53. Къару естауэ усэр си гущIэм Щотэджри, 
щхьэхуитыныгъэм щIобэн, Сыпэмылъэщу си псэр 
яфыщIу Дунейм нытохьэ сIэщIокIри. Си стиххэм 
гъэру саIыгъщ. «Шум и гъуэгу», 116. 

◊ ГущIэм щIыхьэн (1). Хуабжьу зыгуэр и жагъуэ 
хъун. СощIэ, сощIэ фи гуращэр, Сэ сыхъункъэ фэ 
фхуэфащэ», – ИгукIэ жиIэу ар ди дадэ, ЦIыкIухэр 
гуфIэу къыбгъэдохьэ, ХуемыплъэкIыу хъарбыз 
хадэм, Рау и гущIэм ари щIохьэ. «Тисей», 480. 

ГУЩIЭГЪУ (1). Зыгуэр пфIэгуэныхь зэрыхъум 
къуит гурыщIэ, абы уигъэлэжь Iуэху. Зыкъом 
щIауэ Нартыху Къэзбэч бжьыпэр иубыдауэ 
пашэу уващи, лъэкIыныгъэшхуэ иIэщ, игу зэбгъэм 
и пщэ гурыгъыр зэриудыну тIэу еплъынукъым, 
гущIэгъушхуэ зиIэ лIыуэ и хъыбар езым игъэIужми, 
гущIэгъукIэ къыпыпхын щыIэкъым, ней-нэфIкIэ 
яхущытщи, и нэфI зыщыхуэм и къулыкъур 
докIуей. Лъапсэ, 73. 

◊ ГущIэгъу иIэн (13). Зыгуэр пфIэгуэныхь 
хъууэ щытын. Псори къэмыкIуа щхьэкIэ къэкIуат 
зыкъоми, зэгурыIуащ гущIэгъу сиIэщ жызыIэм 
Дисэ Iуэхутхьэбзэ къыхуищIэну. ГущIэгъу, 426. 
Хьэм нэхъ гущIэгъу иIэнщ Инус нэхърэ, – жиIэрт 
Думэсарэ Инус жиIэри и тхьэкIумэм нимыгъэсу. 
Хъуэпсэгъуэ нур, 76. ГущIэгъу хэлъын (2). Еплъ 
гущIэгъу иIэн. И хьэл-и щэн жыпIэнущи – хуэдэ 
уигъэлъыхъуэнщ, нэкIукIэ мыдахэми, и щытыкIэм, 
и дуней тетыкIэм удехьэхыр, гущIэгъушхуэ хэлъщ, 
сыткIи елъэIу – Iуэхутхьэбзэу къыпхуимыщIэн 
щыIэкъым [медсестрам]. Лъапсэ, 17. Езым 
бынибл иIэу фызабэу, джэдкъурт анэ жыхуэпIэну 
и сабийм ящхьэщыту къулейсыз дыдэу псэу 

щхьэкIэ, гущIэгъушхуэ хэлът, езыр хуэныкъуэ 
пэтми, псапэ ищIэмэ, фIэфIт, лъэрызехьэт, 
цIыху мышынэт, жьакIуэт. ГущIэгъу, 421. 
ГущIэгъу хуэщIын (41). Зыгуэрым уигу щIэузын, 
щIэгъун. НысащIэр унэм зэрыщIашэу, Дэфэрэдж, 
зи абгъуэ къилъэта джэдкъуртым ещхьу, унэм 
къыщIэцIэфтри уэрамым дэлъэдащ: – Уэхьэхьей, 
дэлъху сиIэ мыгъуэмэ, гущIэгъу къысхуэфщI. 
Лъапсэ, 118. ГущIэгъу къыхуищIырт дэтхэнэм, 
И щIэупщIакIуэр и куэдт, Зэрызэуахэм и гугъур 
Хэт и псэлъэгъуми хуиIуатэрт. «Адэ», 136. 
Дыгъужьым гущIэгъу хуэзыщIу фэ зриплъар 
езыр арауэ къилъытэри, Думэсарэ и гум кърихур 
жиIащ:  – Сэ жысIэми фыкъедаIуэ мыдэ. Мазэ 
ныкъуэ щхъуантIэ, 542.

ГУЩIЭГЪУНЫГЪЭ (1). ГущIэгъу хуэщIыныгъэ, 
хущытыкIэфI. Ер IэщIагъэу къэзыщтам И 
гур щIыIэщ сытым щыгъуи, ГущIэгъуныгъэми 
пэжыжьэщ. «ЩIалэгъуэ щIыналъэ», 421–422. 

ГУЩIЭГЪУНШЭ (23). плъыф. ГущIэгъу 
зыхэмылъ; еру. Езы Псэун жыхуэпIэ щIалэм 
Iэл дыдэ хъуауэ къигъэзэжат, гущIэгъуншэу, 
ерыщу, зыхузэгуэмып щымыIэу, уеблэмэ уи фэр 
IэбжьанэкIэ трихын тIэу еплъынутэкъым. 
Къалэн, 434. Дунейм и къутэжыгъуэ мыхъуауэ си 
фIэщ хъуркъым, апхуэдизу цIыхур гущIэгъуншэ 
щыхъуакIэ – арат Дисэ жэщкIэ гъуэлъыжамэ, 
жейм емызэгъыу зэгупсысыр. ГущIэгъу, 422. – 
ГущIэгъуншэ фхэт – иджыпсту жыфIэ, пщIэншэу 
дыфщымыгугъын щхьэкIэ, – жиIат Гунэуэси, зырыз 
фIэкIа гущIэгъуншэ къахэкIакъым. ГущIэгъу, 426. 

ГУЩIЫIУ (4). 1. (1). ЦIыху щылъым и гупэ 
къыдэгъэзеяр. Iузизэ хэлът и гущIыIур дэгъэзеяуэ, 
и нитIыр унащхьэм тенауэ. Хъуэпсэгъуэ нур,  68. 
2. (1). Зыгуэрым и щIыIу. Жьыбгъэ мащIэр 
къыкъуэлъэтмэ, Уэс гущIыIум щолъэпхъащэ, 
ПсыIу мыл гъунэм убгъэдэтмэ, Псыр мыл щIагъым 
щоIущащэ. Гум и гъатхэ. «Партыр ди пашэу», 112.

◊ [И] гущIыIу гъуэтын (2). Зыгуэрым текIуэн, 
пэлъэщын. Сабий зэуакIуи къытхэту, Ди лъапсэр 
кIуэду ди гугъэу, Бийм ди гущIыIур игъуэту Арати 
пащIэр щылыгъуэр, Зауае ябгэр щежьари Россиери 
гъусэ щыхъуари. Россие. «Мывэ хуабэ», 94. Си Iэр 
дызолъэр уи щIакIуэм, Аслъэным хуэдэу фызауэ, 
Бий залым бзаджэр хэвгъащIэ, Бийм и гущIыIур 
вгъуэтауэ, Хъыбар къэIуну сопIащIэ. ЩIым и макъ. 
«Шум и гъуэгу», 39. [И] гущIыIу игъэувэн (1). 
Зыгуэрым тегъэгушхуэн, лъэгущIэтын егъэщIын. 
Нобэ хуэдэ махуэм – «мы жэмыр тхуэхъумэ, 
Хъаджэт» жиIэу, дзыхь къысхуэзыщIыр бийм я 
гущIыIу, ялыхь, игъэувэ. Щынэхужьыкъуэ, 17. 
[И] гущIыIу ихьэн (1). Зыгуэрым тегушхуэпэн, 
лъэгущIэтын щIын. «ЗауэлIыр сихьэм бий 
гущIыIу», – Ар жысIэу фIыгъуэм сыщIохъуэпс. 
Борэныр бгыщхьэм. «Шум и гъуэгу», 28.

ГУIЭГЪУЭ (1). Гузэвэгъуэ, нэщхъеягъуэ. Си 
гуIэгъуэшхуэщ а махуэр, Схуэмышэчыххэу а 
къамэр Къыхэслъэфыжмэ, псэлъэныр Ахьэмэд и 
гъащIэм деухыр». «Адэ», 141.

◊ ГуIэгъуэ къылъысын (1). Гузэвэгъуэшхуэ, 
нэщхъеягъуэ ин хэтын. Хъыджэбзым гуIэгъуэр 

А махуэм къылъос. ЦIыху мурадым и бзу хужь. 
«Вагъуэ махуэ», 348. ГуIэгъуэ къыхуэкIуэн  (1). 
Гузэвэгъуэшхуэ илъагъун, къылъысын. 
[Думэсарэ:]. ГуIэгъуэжь мыгъуэр къытхуэкIуащ. 
Хъуэпсэгъуэ нур, 75. ГуIэгъуэм хэтын (1). 
Гугъуехь ин, гузэвэгъуэшхуэ с.ху. телъын. Ар бгым 
и нэпсу къыщыщIэжкIэ, Мыух гуIэгъуэм, дауи, 
хэтщ. Шэджэм псыкъелъэ. «Щхьэлыкъуэ», 377.

ГУIЭГЪУЭЖЬ МЫГЪУЭТИ (3). междом. 
Зыгуэр хуабжьу зэрагъэщIагъуэ псалъэ. Гъунэгъу 
фызым. ГуIэгъуэжь мыгъуэт – Адэлджэрий! 
Гъуэгуанэ, 141. [Думэсарэ:] – ГуIэгъуэжь мыгъуэти, 
умыгъэмэх, хьэжы, мыр 

ГУIЭЖЫН (мэгуIэж) лъэмыI. (7). ГуIэгъуэшхуэ 
игъэвын, илъэгъун. Зи гуауэ зыхуэмыухыр 
Дэфэрэджт, сыту пIэрэ тхьэуэ ди тхьэшхуэм и 
гур къыщIызэбгъар жиIэу гуIэжырт, зэми и гум 
къэкIырт: ярэби, кхъухьым къыздиса хъыджэбз 
цIыкIухэр псым итхьэлауэ арауэ пIэрэ жиIэу. 
Лъапсэ, 108. СыцIэрыIуащэрэт, жыпIэ защIэу, 
Щытхъупс птемыткIуэм, уогуIэж. Щытхъупс. 
«Дамыгъэ», 109. Уи лъэпкъыр, уэ урамыIэжу, 
Зэхэсщ ныщхьэбэ, мэгуIэж. Кулиев Къайсын 
папщIэ. «Щхьэлыкъуэ», 402. 

ГУIЭН (мэгуIэ) лъэмыI. (7). Гуауэр хуабжьу 
зыхэщIэн, гъэвын, пыхьэн. Псэемыблэжу бийм 
езауэу И анэ-адэр жэщкIэ гуIэу Бэлыхьыр хэкум 
щхьэщихамэ, Уэрэд ар хъуащи, лIэ имыIэ. Зи 
гъащIэ кIыхь. «Батырыбжьэ», 148. СыгуIэу нэпсыр 
къыщIихуами, Си нэкIу ныбжьэгъум схуалъэщIащ. 
Зауэ жыхуаIэм и хъыбарыр. «Вагъуэ махуэ», 92. 
Марфэ гуIэу унэ лъэгум Мытэджыфу къытенащ. 
«Бдзэжьеящэм ипхъу», 157.

ГУIЭПIЭ (2). Гузэвэгъуэ, гуауэ с.ху. куэдрэ 
къыщыхъу щIыпIэ. Сабий джэгупIэу а тафэр 
ГуIэпIэ хэтым ищIа? Уэрщ, зауэлI хахуэ. «Шум и 
гъуэгу», 21. Нарт и кIуэдыкIэр пхуэфащэт Ер уэ уи 
натIэ щыхъуам, СщIэркъым и гъуэгур уи мащэм, 
СщIэркъым гуIэпIэ пхуэхъуар. Усэ къарукIэ бийр 
бгъэсу. «Шум и гъуэгу», 24. 

Гъ
ГЪ (1). Адыгэ алфавитым и ебланэ хьэрф. 

И хъэтIым уеплъми, Астемыр и хъэтIщ, 
абы и «гъ» тхыкIэр Думэсарэ тыншу ещIэ. 

  
ГЪАБЛЭГУ: ◊ гъаблэгу щтэн (4). 1. (1). 

ШхынкIэ иримыкъу хъун. Гъаблэгу ищта хъунти, 
Локотош хьэлывэр зыIуридзэри имыгъэныщкIуу 
иригъэлъэтэхащ. Нал къута, 244. 2. (3). Нэпсей, 
мылъку щIэкъу хъун. Гъаблэгу зыщтар аращ 
и мымылъку щIэнэцIыр. Хъуэпсэгъуэ нур, 255. 
Нурхьэлий ахъшэм къигъэIулауэ, гъаблэгу 
зыщтам хуэдэу гужьеяуэ махуэ псор ирихьэкIащ. 
Хъуэпсэгъуэ нур, 228. Гъуэгу захуэм текIа, гуэныхь 
къэзыхьа, гъаблэгу ищтэу дэхуэхам мы къурIэныр 
яIыгъыу тхьэ яIуэмэ, пэж жаIэмэ, я насыпщ, пцIы 
жызыIэр зэгуеуд. Хъуэпсэгъуэ нур, 154.



– 129 –
ГЪАВЭ (76). 1. (67). ЩIым къытрах шхын, зи 

хьэдзэм ерыскъы къыхащIыкI къэкIыгъэ. Зэм бэву 
гъавэр къытыбохыр, Уэгъу къытехъуакъэ – пщIар 
кIуэдащ. Сэ щIым тезмысэ къытемыкIэ. «Вагъуэ 
махуэ», 343. ЩIыналъэр зэрыщытауэ дахащэт, 
гъавэр уэшхым я кIуапIэщ, къызэщIэрыуащи, нэр 
егъэджылыр, хъупIэм Iэщу итыр абы хуэдабзэщ. 
Кхъэлэгъунэ, 375. А лIыр гъавэкIэ, дэшхынкIэ 
зэрымыбэлэрыгъар нэрылъагъут, и унэм щIэхуэр 
щIэлът, дзажэ гъэгъуахэри фIэлът, джэдкъази 
джэдэщым щIэзт, хыви жэми Iуэм итт. 
МелыIыч, 462–463. 2. (9). Ерыскъы къызыхащIыкI 
къэкIыгъэхэм я хьэдзэ. Сэри жыласэм зыхуэзгъадэу 
Уэгу щхъуантIэм гъавэр щытессэнт. Пшэм мазэр 
хохьэр, къыхокIыжыр… «Батырыбжьэ», 26. Гъавэ 
зытепсэн дэнэ къэна, мэкъупIи хъупIи къолыжу 
урикъунущ. Лъапсэ, 87. Дэ гъавэ тхуэзысэр и вапIэ 
щымыщIэ, Жылапхъэм хэплъыхьу зимыIэм ярет. 
Гъавэмрэ псалъэмрэ. «Щхьэлыкъуэ», 397.

ГЪАГЪЫН (егъагъ) лъэI. (4). Зыгуэрым нэпс 
щIегъэгъэкIын. Абыи хэт игъэгуфIэнщ, хэти 
игъагъынщ. Щынэхужьыкъуэ, 48. Ди анэжьхэм, 
цIыкIухэм, дэ ди шыпхъухэм Гуауаем гущтэ 
ныхахами, Дэ насыпышхуэр къахуэтхьащи, 
Егъагъыр нобэ а гуфIэгъуэм – Ар, текIуэныгъэм 
и нур лъапIэр, ГуфIэгъуэ нэпсым ныхопщIыпщIэ. 
ТекIуэныгъэ. «Шум и гъуэгу», 5–6.

ГЪАТХЭ (113). ЩIымахуэм къыкIэлъыкIуэу 
гъэм и лъэхъэнэ. Лъагъуныгъэр гъатхэ дыгъэщ, 
Къыптемыпсэм – упIыщIэнщ. Лъагъуныгъэр 
мазэм хуэдэщ. «Вагъуэ махуэ», 334. И псы 
къиугъуэт гъатхэм дежи, Дунейр псы цIыкIум 
икъутэжт. И псы къиугъуэт гъатхэм дежи… 
«Щхьэлыкъуэ», 406. Жыг хадэ иныр зэрыхадэу, 
Къэсати гъатхэр, щхъуантIэ хъуащ. КIарц жыг. 
«Вагъуэ махуэ», 367.

◊ Гъатхэ техьэн (1). ЩΙымахуэр ихын, 
игъэкΙыфын. Гъатхэ къэс, Къущхьэхъу мэлыр 
щахукΙэ, ерагъыу гъатхэ техьа мэлыжьхэр псым 
итхьэлэу щытащ. Мазэ ныкъуэ щхъуантΙэ, 536. 

ГЪАТХЭМЭ (1). Гъатхэм и мэ. Гъатхэмэ хуабэ 
къащIихьэм, ХъыбарегъащIэ къытхуохъур. Сэ 
къуалэбзухэм… «Дамыгъэ», 210.

ГЪАТХЭПЭ (7). Гъатхэм и пэр, щыщIидзэр. И 
дыщэ тажыр щхьэредзри Набдзэ къуаншитIыр, и 
щхьэцыр КъыщыщIигъэщкIэ, хъыджэбзыр А махуэ 
бзыгъэм телъыджэу, Гъатхэпэ уэшхым къыдэхъуу 
Лэгъупыкъушхуэу щIэращIэт. «ЩIалэгъуэ 
щIыналъэ», 426. Гъатхэпэ махуэ хуабэт. 
Хъуэпсэгъуэ нур, 317. Гъатхэпэ жэщым хуэму 
хощIри, Щытын мыпсалъэу ар лъэкIын! Сигу 
плъауэ сэ хуабэ… «Шум и гъуэгу», 29.

ГЪАТХЭПС (1). Гъатхэм ежэх псы (ар утхъуа 
хабзэщ). КIарц жыгхэр итхэщ дзыхь ямыщIу, 
Гъатхэпсу блэжыр къэутхъуащ. КIарц жыг. 
«Вагъуэ махуэ», 367.

ГЪАЩIЭ (201). 1. (122). Псэуныгъэ. Сэ гъащIэм 
дежкIэ сыгумащIэщ, СыкIуэнуи жыжьэ шым 
сошэс. Махуэр блокIыр напIэзыпIэу. «Вагъуэ 
махуэ», 316. Пщащэр зыгъэдахэр фащэрщ, Зи 
псэ зыгъэдахэр гуакIуэщ, ГъащIэр зыгъэдахэр 

хабзэщ, Фызыр зыгъэдахэр лIыщ. Узыгъэдахэ. 
«Батырыбжьэ», 153. Уэ уи нэм хуэпхьым псэм 
ухуахьыр, Псэ хэлъхьэ Iуэхуми – ефIэкIуэнщ, 
ГъащIэм и тепщэр лъагъуныгъэщ, Бзаджагъи мыви 
ар текIуэнщ. Ягъажьэ щIакхъуэр хъуреишхуэу. 
«Вагъуэ махуэ», 353. 2. (74). ЦIыхур е псэущхьэр 
къыщалъхуамрэ щылIэжамрэ яку дэлъ зэман. 
Си ужьым итхэ, фыкъэпIащIэт, КIэщIыIуэщ 
гъащIэр – фымыгувэ. Сытетщ къурш дами, соплъэ 
жыжьэ. «Дамыгъэ», 217. Си гъащIэр кIыхьми е 
кIэщIми, Си гугъу ямыщIу зашыIэн? ГъащIэ кIыхь. 
«Мывэ хуабэ», 266. 3. (5). Дуней тетыкIэ, псэукIэ. 
ЩIагъуэ сытми Iэхъуэ гъащIэр? «Тисей», 489. 
Уи зэ уэгъуэм бийр къибуду  – Арщ уэ гъащIэу 
къэбгъэщIар. ЩоджэнцIыкIу Алий и сурэт. «Мывэ 
хуабэ», 143. Зыгъуэтыр зышх дыгъужьу, ишхыр 
зыхуэмыпшыныжым ещхьу, игъуэтым ефэу фадэ 
щIэнэцIу и гъащIэр ехь. Лъапсэ, 43.

◊ ГъащΙэ угъуеин (1). ГъащΙэ къэгъэщΙэн. 
ТкІуэпс зырызу си бзэм папщІэ Сэри гъащІэр 
соугъуейр. Акъужь. «Дамыгъэ», 211. ГъащIэр 
ехьэкIын (хьын) (4). Псэун. Дыдауэу гъащIэр 
сыт щIетхьэкIыр, Зэпыдгъэуауэ дылъэщэн? Ди 
хэку аргуэру къызогъазэ. «Щхьэлыкъуэ», 379. 
Зэгуэр Бейбарсыр къэуващ: дэ пащтыхьыгъуэр 
дохъумэ, уанэгум дис защIэу гъащIэр идохьэкI… 
Лъапсэ, 100. ГъащIэр тын (1). Зыгуэрым и 
хьэтыркIэ лIэн, дунейм ехыжын. И гъащIэ псор 
щIитынти хьэжым зы къуэ къыхуалъхуауэ 
ищIатэмэ, арщхьэкIэ абы хуэдэ насып а гъуамэм 
хуэфащэ? Хъуэпсэгъуэ нур, 63. ГъащIэр ухын (1). 
ЛIэн, дунейм ехыжын. АдакъэщIэ цIыкIухэр 
иджы ди Iуэгъуэ хъуакъэ, щыжаIэм, я гъащIэр яух. 
Бабыщыкъуэ адакъэпщ, 482.

ГЪАЩIЭЩIЭ (2). ПсэукIэщIэ. ГуащIэрыпсэууэ 
цIыхубэр Дэ дызэкъуэшу дыздокIуэ, Дэ текIуэныгъэр 
къыдохьыр, ГъащIэщIэ гъуэгум дрокIуэ. ТекIуахэм 
сэлам. «Бгы лъапэхэм деж», 35. ГъащIэщIэ гуапэм 
и тхыдэр Толъкъун макъыжькIэ къеIуатэр, Дахэу 
плъыжь ину а уардэр ТIэкIуи уфафэу мэкIуатэр. 
Губгъуэ кхъухь. «Бгы лъапэхэм деж», 102.

ГЪЭ (90). ЩIым дыгъэм и хъуреягъыр 
къызэрикIухьым хуэдиз зэман, илъэс. Езы Лу и 
гум къэкIыжауэ къыщIэкIынт, адэ нэхъапэм, гъей 
къыщыхъуну гъэм, Тини хъыджэбз цIыкIунитIэу 
хьэнцигуащэ зэрашэу зэрыщытар. Мазэ 
ныкъуэ щхъуантIэ, 643. Илъэс минитIрэ илъэс 
пщыкIуплIыр – А гъэр мыгувэу езыр къэсынущ. 
Си илъэсищэ. «Щхьэлыкъуэ», 395. Уи нэIэ 
тету щытамэ, Гъэ Iэщым зыри хэщIакъым. 
Мэлыхъуэхьэ. «Шум и гъуэгу», 71.

◊ Гъэр икIын (кIуэн) (5). ЩIым дыгъэм и 
хъуреягъыр зэ къикIухьын, илъэсыр блэкIын. 
Мэзыр бзухэм ягъэдахэ, Мэзым щоIур бзум я 
макъыр, Гъэр икIыхукIэ емызэшу Бзухэр мэзым 
ныхуосакъыр. Мэз гъыбзэ. «Щхьэлыкъуэ», 376. 
Мы гъэр икIащи, сыт пщIэжын. Аргъуей, 388. 
Гъэ тегъэхьэн 1). Гъэм и зэман гуэрым нэсын. 
Къэралым естын гъавэ сиΙэкъым, къысхуэнам си 
бынунэр шхын щхьэкΙэ мылΙэу гъэм тригъэхьэн 
къудейщ, жызыΙэу къуажэм дэсым лΙищ 

къыхабжыкΙри ягъэтΙысащ, я дум илъмэ, кърахрэ 
я гуэнри къыщатΙэщΙым фызхэр, сабийхэр 
зэщΙэгъуагэурэ хьэблэр къызэхуашэсащ. Зи 
лъэрыгъыпс тΙыгъа, 524.

☐ Гъэ псом ящIар чыцI ажэм икъутэжащ (1). 
Къару куэд зытрагъэкIуэда Iуэхур зы мыхьэнэншэ 
гуэрым щхьэкIэ лъэлъэжын, кIуэдын. – Гъэ 
псом ящIар чыцI ажэм икъутэжащ жыхуаIэм 
хуэдэу иджыри къэс яухуа колхозыр Мысост 
икъутэжынщ, - жиIэри Апчарэ цIыхубзхэр 
игъэдыхьэшхащ. Нал къута, 289. 

ГЪЭРЭ ЩIЫРЭ ЗЭХЭКIЫН (4). ЩIымахуэр 
гъэмахуэм хуэкIуэн. Гъэрэ щIырэ зэхэкIауэ 
дунейм и дахэгъуэт, хадэхэлъхьэгъуэт, ежауэ 
цIыхур я шыгъуэгу хадэм итт. Нэгъуху, 33. 
ЛъэкIыныгъэшхуэ зэ уиIами, Иджы къыпхуэзэм 
уэ уаблокI: Уэ фIырэ Iейуэ пщIа илъэпкъыр Ди 
гъэрэ щIыуэ тхузэхокI. Си гъащIэр бгъэгъумэ уэ 
пфIэфIати… «Щхьэлыкъуэ», 400. 

ГЪЭБЭГЪУЭН (егъэбагъуэ) лъэI. (5). Зыгуэр 
бэв, куэд щIын. ЩIыр евгъафэ си псы щIыIэм, 
Фэ хэфсахэр согъэбагъуэ! Терек. «Партыр ди 
пашэу», 120. Iэдакъэм щIэкIыр егъэбагъуэ, ФIы 
зэ хуэпщIакъэ, щымыкIуэд. Ягъажьэ щIакхъуэр 
хъуреишхуэу. «Вагъуэ махуэ», 353. Ди насыпым 
и хъумакIуэу ФIыщIэ уиIэу уэ уагъакIуэ, Мис а 
фIыщIэр уэ гъэбагъуэ, УтемыкIыу а ди лъагъуэм. 
Ущие. «Партыр ди пашэу», 90.

ГЪЭБЭЛЭРЫГЪЫН (егъэбэлэрыгъ) лъэI. (2). 
Зыгуэр гъэжэкъуэн, Iуэху гуэр Iэпэдэгъэлэл 
иригъэщIын. Зауэм мыкIуэн щхьэкIэ зигъэкIуэдащ, 
жиIэнти Аралпым дунейр къызэхижыхьынт, 
арщхьэкIэ псори зыгъэбэлэрыгъар езы старшынэр 
арагъэнт. Хъуэпсэгъуэ нур, 158. Алий махуэ къэс 
щIалэ сымаджэм деж кIуэрт, зыгуэр ихь къудей 
мыхъуу, дохутырхэр игъэбэлэрыгъыртэкъым. Зи 
лъэрыгъыпс тIыгъа, 531–532.

ГЪЭБЭМПIЭН (егъэбампIэ) лъэI. (4). 1. (3). 
Зыгуэр зэгуэгъэпын. Щхьэхуещэр тхэмэ, итхыр 
пхокIыр: Зыр егъэбампIэ, зыр егъэмэх. Щхьэхуещэ. 
«Дамыгъэ», 98. Хуэмышэчыжмэ, мэшхыдэ: – 
КIуэ, зыщIегъэх, сумыгъэбапмIэу. Хъуэпсэгъуэ 
нур, 205. Щхьэ сыбгъэбампIэрэ? – жиIэри Апчарэ 
къыщиудауэ унэм щIэлъэтри шыгъуэгу хадэм 
илъэдащ. Щынэхужьыкъуэ, 32. 2. (1). Зыгуэр 
зыхуэгъэзэшын, зыщIэгъэбэгын. [Дисэ:] А си 
щIалэ дыщэ, уи анэжь мыгъуэр бгъэбэмпIай… 
Алъхъо, 55.

ГЪЭБЭНЭН (егъэбанэ) лъэI. (3). Хьэм банэ 
макъ егъэгъэIун. Нартыхущхьэ зи унагъуэ имылъ 
Iэджи щыIэт, абыхэм нэхъыбэм къэп къащтэри 
факъырэу ежьэжауэ хьэ ягъэбанэу къаущыхьырт. 
Хъуэпсэгъуэ нур, 287. [Ерул] Зэхыумыхамэ, уи 
хьэр умыгъэбанэ, е щIалэ цIыкIу кIэлъыгъажэ 
гъуоми, егъэдаIуэ. Хъуэпсэгъуэ нур, 83.

ГЪЭБЭУЭН (егъэбауэ) лъэI. (4). Зыгуэрым 
жьы жьэдебгъашэурэ къыжьэдегъэгъэхужын. – 
Зэ закъуэ мыгъуэ… зэ закъуэпцIий сывгъэбауэ… 
хьэжы, умуслъымэнщ… сызэрылъыр мащэщ… а 
зы бэуапIэ закъуэ мыгъуэ… Хъуэпсэгъуэ нур, 74. 
Асыхьэтым фочыр къытелъалъэрт, фоч Iугъуэм 

уимыгъэбауэу. Мазэ ныкъуэ щхъуантIэ, 585. 
«Дисэ» жиIэу джэнути, мафIэм уигъэбауэртэкъым. 
ГущIэгъу, 424.

ГЪЭБЭЯУН (егъэбэяу) лъэI. (1). Зыгуэр 
гъэувыIэн, гъэсабырын. Гъэбэяу уи жьэр! 
Нал  къута, 287.

ГЪЭБЖЬЫФIЭН (егъэбжьыфIэ) лъэI. (3). 
Зыгуэрым фэфI къытегъэуэн, зыгуэр гъэинын, 
гъэдэхэн, гъэщIэрэщIэн. ДэкIуеипIэм Марфэ 
тету И Iэр ищIырт икIи гуфIэрт, Насып 
иныр и нэм щIэту Ар гуфIэным егъэбжьыфIэ. 
«Бдзэжьеящэм ипхъу», 167. И адэ-анэр игъэгуфIэу, 
ЛIыгъэфIкIэ хэкур игъэбжьыфIэу Ар къэхъумэ, 
псоми дэ ди гуапэщ. Къуэ. «Партыр ди пашэу», 108. 
Сэ абыхэм сагъэбжьыфIэ, СащI цIэрыIуэ. Терек. 
«Партыр ди пашэу», 124.

ГЪЭБЗЭН (егъабзэ) лъэI. (3). ЗэрыпаупщIIа гуэр 
гъэлъэщэн, гъэлэжьэн (лэныстэ, джатэ, сэшхуэ 
сыт хуэдэхэр). Шынагъуэр ди щIым къихьащи, Ди 
лъэпкъ зэуэкIэу фызауэ, ЗэуапIэм бийхэр щевгъазэ, 
Андемыркъаным и сэшхуэр Къыфхуигуэшащи, ар 
вгъабзэ. ЩIым и макъ. «Шум и гъуэгу», 39. ЛIыгъэр 
абы къыдэкIуэм, ТэмакъкIыхьагъыр и гъусэм, 
Арщ лIым хуэдэлIу къалъытэр, Арщ зыгъэбзэфыр 
маисэр. ЛIым хуэдэлI… «Батырыбжьэ», 162. Я 
жыр сэшхуэри ягъабзэ, Урысейм, япэувауэ, Я нып 
хужьым иту мазэ Ямыдиным 

ГЪЭБЗЭХЫН (егъэбзэх) лъэI. (3). 1. (2). 
Зыгуэр зыIэзыбжьэу гъэкIуэдын. МазэщIэ 
дахэр къихьэхукIэ, Дахагъэ хьэхур щIэращIэу, 
КъэщIэрэщIэжу щIалэгъуэр, Игъуэ имыкIыу 
хъыджэбзу, Шу къыхуэзамэ къеубзэу, Лъэс 
къыхуэзамэ и хьэщIэу, Гъунэгъу зыхуищIу и 
бийхэр Игъэбзэхыныр тхьэрыIуэт. «ЩIалэгъуэ 
щIыналъэ», 412. 2. (1). Зыгуэр гъэпщкIун, зыгуэрым 
зигъэпщкIун. Исуф япэм и пхъум зигъэбзэха 
щхьэкIэ мыгузэващэу щытамэ, иджы Назифэ 
куэдрэ къемыкIуэлIэжмэ, пхуэгъуэлъыжыркъым, 
пщэдджыжьым жьыуэ къэтэджын хуей пэтрэ. 
Лэчымэ, 383.

ГЪЭБЫДЭГЪУЕЙ (1). плъыф. мыхь. 
IулъхьаIауэ гъуанэр, зэхуаку гуэр бгъэсеину гугъу. 
Ауэ ари гъэбыдэгъуейкъым – гъущI гъуэгу докIыр. 
Нал къута, 294.

ГЪЭБЫДЭЖЫН (егъэбыдэж) лъэI. (2). 
IулъхьаIауэ гъуанэр, зэхуаку гуэр гъэсеин. – 
ФыкъыщIыхьэ, фытIыс, тIысыпIэ вгъуэт 
закъуэмэ, – жиIэурэ Яков Борисович бжэр 
иригулIыжри игъэбыдэжащ. Нал къута, 220. Зэгуэр 
Тембот пщIантIэм къыдэлъэдэжри жиIащ: – 
Аргуэру Нурхьэлий бжэщхьэгъубжэр егъэбыдэж, – 
жиIэри. Хъуэпсэгъуэ нур, 189.

ГЪЭБЫДЭН (егъэбыдэ) лъэI. (30). 1. (22). 
ХуэщIын, IункIыбзэ етын. Кхъухьым и курыкупсэм 
пкъо ин игъэувэ, абы арэф едзыжи кукъукIэ 
егъэбыдэ, чэтэн едз. Кхъухь пхэнж, 508. Инус 
хьэжым къыщIэнауэ, Нурхьэлий зыщIэс унэжьу 
щытари нэщIу, и щхьэгъубжэри бжэри гъэбыдауэ, 
къыщIыхьи къыщIэкIи щымыIэу щытт. 
Хъуэпсэгъуэ нур, 271. Абы кIуэгъуейт – нэсмэ, 
бжэр гъэбыдащ, унэм гурым макъ къыщIоIукI. 

ГущIэгъу, 426. 2. (6). ДыхьэпIэ гуэр зэхуэщIын 
(къуэр, аузыр). Приказым итт: ди къару 
демыблэжу Чопракъ аузыр гъэбыда зэрыхъунум и 
ужь дивгъэт, жиIэу. Нал къута, 297. Локотоши 
лъэкI къимыгъанэу аузыр гъэбыда зэрыхъунум 
и ужь итт. Нал къута, 292. 3. (1). Хьэпшып 
гуэр быдэ щIын. Щербакову щIалэ дыдэм 
КъыхищIыкIри мрамор къабзэм Вождь сурэтыр 
егъэбыдэ, ЯгъэщIагъуэ ар щыгъуазэм. Лъэпкъхэм я 
тыгъэ. «Партыр ди пашэу», 56–57.

◊ Лъабжьэр гъэбыдэн (1). Еплъ лъабжьэ. Лъэр 
гъэбыдэн (1). Еплъ лъэ. Гур гъэбыдэн (1). Еплъ гу I. 

ГЪЭВЭЖЫН (егъээвэж) лъэI. (1). 
Къэгъэкъуалъэурэ гъэткIун (п.п. кIапэ, тхъу, 
шэху). Шатэ тех, тхъу гъэвэж, кхъуей щIы – и 
хъер улъагъу. Щынэхужьыкъуэ, 16.

ГЪЭВЭН I (гъэващ) лъэмыI. (5). Ерыскъы гуэр 
вауэ щытын. Къэрэлъашэ унэм къыщIыхьэжмэ – 
лыр гъэващ, пIастэр хьэзырщ, бжьыныху шыпси 
Iэнэ хъурейм тетщ. Нэгъуху, 35. 

ГЪЭВЭН II (егъавэ) лъэI. (12). Зыгуэр 
псым хэлъу къэгъэкъуэлъэн, гъэхьэзырын. 
Фызым нартыху шыуанышхуэ игъавэрти 
красноармеецхэм яхуихьырт. Нал къута, 233. 

ГЪЭВЭН III (егъавэ) лъэI. (2). ЩIы щхьэфэр 
зыгуэрым къызэрегъэгъэдзэкIын. Астемыр зыри 
жимыIэу шым шэсыну щыбгъэдыхьэм, емылыджым 
лIитIри лъэдакъэкIэ игъавэу ирилъэфэжьауэ 
илъэфу хуежьащ, арщхьэкIэ аргуэру зэ дэлъеигъуэм 
лIыр уанэгум къихутащ. Хъуэпсэгъуэ нур, 164. 
ЩIымахуэр къихьэрэ псори уэсым щIиубыда нэужь, 
щIы щтар лъэбжьанэкIэ уигъэвэнщ, укъэмэжэлIа 
нэужь. Кхъухь пхэнж, 503.

ГЪЭВУУН (егъэву) лъэI. (3). Зыгуэрым 
макъ гъум, макъ зэпыша егъэщIын, ву макъ 
егъэщIын. Си къуэш нэхъыжьыр IэпщIэлъапщIэт, 
Сыдж игъэвууэ кIыщым щIэтт, Сэ шей сефэну 
сытIысамэ, Къызамытыххэт зы шейщIэт. 
Ныжэбэ жэщи, нэхур щыху. «Щхьэлыкъуэ», 384. 
Шэм пэгуныр зыкъомрэ игъэвууащ, итIанэ 
мащIэ-мащIэурэ Iэуэлъауэр кIуэдыжащ, пэгуным 
ит шэм къищIа тхъурымбэм шэр хишати. 
Хъуэпсэгъуэ нур, 279.

ГЪЭВЫЖЫН (егъэвыж) лъэI. (1). ЗэщIэщтхьар, 
мыл хъуар гъэткIужын. Нурхьэлий, пэшхьэкум 
мафIэ тIэкIу ирищIэщ, мырамысэ щтар 
игъэвыжщ, едзакъэри, зыкъомрэ жейм емызэгъыу 
щылъа нэужь, Iурихауэ арт. Хъуэпсэгъуэ нур, 157.

ГЪЭВЫН (егъэв) лъэI. (2). И нэгу щIэкIын, и фэм 
дэкIын (п.п. гугъуехь, нэщхъеягъуэ, гузэвэгъуэ). 
ЦIыхум псэкIэ мыл ягъэвыр. Гъаблэ. «Мывэ 
хуабэ», 272. Си гъуэгум щIыIэ къыстехъуами, А 
щIыIэр псэкIэ сэ згъэващ. Си гъуэгу тыншакъым 
сэ игъащIэм. «Мывэ хуабэ», 62.

ГЪЭГЫЗЫН (егъэгыз) лъэI. (1). ГуIэу зэпымыужу 
гъэщэIун, гъэгурымын. Зауаем щIылъэр игъэгызу, Топ 
Iэджэ зэуэ зэдеуат. Сабий. «Шум и гъуэгу», 19.

ГЪЭГУБЖЬЫН (егъэгубжь) лъэI. (1). Губжь 
къыпкърыгъэхьэн. ЦIыхухэр абы тепсэлъыхьурэ 
къызэрыгъэгубжьырт, зэфIэнэрт-зэкIужырт, 
щызэзауи къэхъурт. Мазэ ныкъуэ щхъуантIэ, 516.

ГЪЭГУВЭН (егъэгувэ) лъэI. (15). Зыгуэрым 
зегъэIэжьэн, зыщIыпIэ къыкIэрыгъэхун, и 
пIалъэм хунэмыгъэсын. Лу зэгупсысыр къищIа 
хуэдэ, Елдар къэпсэлъащ: – Е узмыгъэгувэм 
нэхъыфI, Лу? Мазэ ныкъуэ щхъуантIэ, 522. Зыгуэр 
къэмыхъу щIыкIэ мафIэгур едгъажьэмэ, нэхъыфIщ, 
жаIэри ягъэгувакъым. Нал къута, 219. А иныжьыр 
егъэгувэ, А мэз Iувым пхымыкIыфу Щохъу а махуэр 
жэщыбг кIыфIу. «Елбэздыкъуэ», 18.

ГЪЭГУГЪЭН (егъэгугъэ) лъэI. (1). Зыгуэрым 
гугъапIэ етын. – Ар [пщащэр] къэпшэну 
бгъэгугъати. «Бдзэжьеящэм ипхъу», 166.

ГЪЭГУЖЬЕИН (егъэгужьей) лъэI. (3). 
Зыгуэр икъукIэ гъэшынэн, гъэпIейтеин, 
гъэхьэжэпхъэжэн. Апчарэ занщIэу зытриубгъуащ, 
жейуэ щыс и нысэр игъэгужьейуэ. Нал къута, 217. 
Адакъэ хужьми «къукъукъу-сыкъукъу» жиIэу 
и макъым зригъэлъэщIри джэдэщым щIэсыр 
игъэгужьейуэ: – Iуу-Iуу-Iуу-у-у-у! Бабыщыкъуэ 
адакъэпщ, 483.

ГЪЭГУЗЭВЭН (егъэгузавэ) лъэI. (23). 
Гуныкъуэгъуэ хэгъэтын, гъэпIейтеин. Iуэхушхуэ 
гуэрым къыщигъэгузавэм деж, Нахъуэ апхуэдэу ищI 
и хабзэт. Мазэ ныкъуэ щхъуантIэ, 653. Писырыр 
зыщIэс унэм Аралп Залымджэрий щIэсти арат 
нэхъри Астемыр зыгъэгузавэр. Хъуэпсэгъуэ 
нур,  119. Нобэ хуэдэ махуэм апхуэдэу цIыху 
бгъэгузавэ хъун. Нал къута, 229.

ГЪЭГУЗЭСЭН (егъэгузасэ) лъэI. (1). ГуIэгъуэм 
зэщIегъэубыдэн, зэщIегъэщтэн. ЗауэлI и 
гъуэгур скIууэ сежьэрт, Бий лъагъуэр схурт, 
бийр згъэгузасэу. Дыгъэр къепсын папщIэ. 
«Шум  и гъуэгу», 55.

ГЪЭГУМЭЩIЫН (егъэгумэщI) лъэI. (4). 
Зыгуэр гъэгузэвэн, игу хэгъэщIын. «Гъунэгъурэ 
гъуэншэджрэ» жиIащ пасэрейм, уи гъунэгъу 
бгъэгумэщIыныр гуэныхьу къыщIэкIынщ. 
Аргъуей, 388. Фэр гъуху, сымаджэ бэгар 
икъузурэ, Iузизэ нэхъеижу егъэгумэщI, арщхьэкIэ 
хьэжым къитIэтэжын и мурадыххэтэкъым. 
Хъуэпсэгъуэ  нур, 74.

ГЪЭГУПСЫСЭН (егъэгупсысэ) лъэI. (12). 
Зыгуэрым и акъылыр зыгуэрым хуэунэтIауэ 
гъэлэжьэн. Думэсарэ абы игъэгупсысащ: пэжу, Инал 
сытым къыхихыу къригъэутIыпщыжа Къэзмай и 
къуэр. Мазэ ныкъуэ щхъуантIэ, 642. Зы дакъикъэт 
къамэр Гуащэ и IэмыщIэ зэрилъар, итIани еплъ: 
цIыхухъуи цIыхубзи игъэгузэващ, жиIэу, Дэфэрэдж 
игъэгупсысащ. Лъапсэ, 38. Бабыщ илъагъуху, 
Джэлил и пщIыхьэпIэр и гум къэкIыжырти, 
игъэгупсысэрт, уеблэм, бабыщми еупщIащ: – Догуэ, 
сэри уэгум сыдэлъэтейрэ пшэм абгъуэ щысщI щхьэ 
мыхъурэ. Бабыщыкъуэ  адакъэпщ, 486.

ГЪЭГУФIЭЖЫН (егъэгуфIэж) лъэI. 
(2). Гуауэщхьэуэм, нэщхъеям гуфIэгъуэ 
къегъэхъулIэжын. Езы Ботэхи Iыхьэншэу 
къанэркъым: гъавэкIэ игъэгуфIам ахъшэкIэ 
къагъэгуфIэж. Лъапсэ, 97. Гъэмахуэ шылэу 
дуней дахэгъуэу, Узэгугъуахэм уагъэгуфIэжу, Жыг 
хадэм уисмэ, псэм зигъэпсэхуу А махуэм тохуэ 
сыкъыщалъхуари – Уафэри гъуагъуэу уэшхыр 

къежэхмэ, Псы къэмыжари диным икIынущ. Си 
илъэсищэ. «Щхьэлыкъуэ», 395.

ГЪЭГУФIЭН (егъэгуфIэ) лъэI. (28). Зыгуэрым 
нэщхъыфIагъэ къыхуэхьын, егъэгъуэтын. Унэм 
щIэсхэр бгъэгуфIэнум, ЩIакхъуэ Iыхьи е уэрэди – 
Гум къинэну къэхь зыгуэрхэр, ФIыгъуэу плъагъум 
уэ яхэди. Унэм уикIрэ къэбгъэзэжмэ… «Вагъуэ 
махуэ», 372. Iэщэм нэщхъеягъуэ къехь, тхылъым 
цIыхур егъэгуфIэ, и гур хегъахъуэ. Мазэ ныкъуэ 
щхъуантIэ, 612.

ГЪЭГУШХУЭН (егъэгушхуэ) лъэI. (3). 
Зыгуэрым гуфIэгъуэ егъэгъуэтын, дэIыгъын. Сэ 
станц иным сегъэгушхуэ, – Си къарухэр гъущIыч 
кIапсэм Унэм, губгъуэм – дэни яшэм, Арщ сэ нобэ 
сызэхъуапсэр. Терек. «Партыр ди пашэу», 125. 
Ар губзыгъэщ, псоми ящIэ, Колхоз гъукIэр 
ныбжьэгъушхуэ Къыхуэхъуащи, къегъэгушхуэ. 
«Тисей», 478. Елдари ар къыщIиIыгъэу, кIапсэр 
Лу и Iэм къешэкIауэ и къуэшым игъэгушхуэрт. 
Хъуэпсэгъуэ нур, 100.

ГЪЭГУIЭН (егъэгуIэ) лъэI. (4). Зыгуэрым 
гузэвэгъуэшхуэ егъэгъуэтын, егъэгъэвын. Зи гур 
гуауэм иуIари КIуэрт гъы защIэу, къэмувыIэу, 
Гъусэу иIэр игъэгуIэу. «Тисей», 492. ЦIыху дэхуэхам 
сагъэгуIэм, Пшэ кIапэм нэпсыр къысхуелъэщI. Си 
вагъуэр уафэм имызагъэ… «Щхьэлыкъуэ»,  404. 
Нэм ар щIэхуэм уегъэгуIэ, Гъын-мыгъыным ухегъадэ. 
Зы куэнсапIэм пщIэ имыIэ. «Вагъуэ  махуэ», 38.

ГЪЭГЪЭН (мэгъагъэ) лъэмыI. (33). 1. (30). 
КъэкIыгъэхэм я гъэгъахэм зыкъызэIуахын. 
Удзыр гъэгъащи, мэ къапихыр Уэгум илъ пшэми 
фIэнасыпщ. Мэкъуауэ. «Дамыгъэ», 233. Удз 
щыгъагъэу, бгъэр щыгъуалъхьэу ЩIыналъэ дахэ 
сэ сIэтащ. Сэ бгым сахуэдэу хьэлъэ стелъщи… 
«Батырыбжьэ», 41. Удз гъэгъари ирегъагъэ, Дахэщ 
жысIэу къыпызмыч. Махуэр блокIыр напIэзыпIэу. 
«Вагъуэ махуэ», 315. 2. (3). ЕхъулIэныгъэ иIэн, 
ефIэкIуэн. Мэз лъапэ дахэм пэIэщIэу Сыщалъхуа 
къуажэр мэгъагъэр, Лъэныкъуэ псори щIэращIэу 
Еплъыт, гъэщIагъуэт дахагъэр. Си къуажэ. 
«Бгы  лъапэхэм деж», 42.

ГЪЭГЪУА (7). плъыф. мыхь. ДыгъэкIэ, мафIэкIэ, 
IугъуэкIэ гъур ящIа, псы зыщIагъэкIа. Гуащэм 
и Iыхьлым Iэджэрэ къыхурагъэшат лы гъэгъуа, 
джэш, гуэдз хьэжыгъэ сытхэр. Мазэ ныкъуэ 
щхъуантIэ, 629. Хъуну щытмэ, е къыдэфщэ, 
е щIыхуэу къыдэфт нартыху хьэжыгъэрэ лы 
гъэгъуа тIэкIурэ, е кхъуейми хъунущ, – арат дадэр 
зыщIэлъэIур. Нал къута, 269. Дэфэрэдж ищIэрт 
Истамбыл нэс зы тхьэмахуэ гъуэгу зэрыдэлъыр, 
адыгэхэр псым икIын хуей хъуамэ, цIыху къэс 
хуэзэу зы кхъуеищхьэ, ху матэ, лы гъэгъуауэ 
дзажэ е дзажитI, абы ищIыIужкIэ псы узэфэну зы 
фэндырэ – арат гъуэмылэр. Лъапсэ, 40.

ГЪЭГЪУЭЛЪХЬЭН (егъэгъуалъхьэ) лъэI. (2). 
Шыр кърашын папщIэ, джэдыкIэм тегъэтIысхьэн 
(джэдкъазхэр, къуалэбзухэр); гъэкъуртыжын. 
Бабыщ анэ ягъэгъуэлъхьам къиджэдыхьу 
пщIантIэм дэту щилъагъум, и ныбжьэгъу адакъэ 
хужьым епсэлъащ: – Ей, си гум къэкIар пщIэрэ? 
Бабыщыкъуэ адакъэпщ, 486.

ГЪЭГЪУЭЛЪЫЖЫН (егъэгъуэлъыж) лъэI. (2). 
Зыгуэр жеину пIэм гъэгъуэлъын. Думэсарэ и къуэр 
щилъагъум, гуфIащ, игъашхэри игъэгъуэлъыжащ. 
Мазэ ныкъуэ щхъуантIэ, 554. Iузизэ 
зэрыджанэпцIанэу выфэм кIуэцIишыхьщ, фэдэнкIэ 
зэкIуэцIидэжщ, шхыIэн хуабэр трипIэжри, 
игъэгъуэлъыжащ [Инус]. Хъуэпсэгъуэ нур, 73.

ГЪЭГЪУЭЛЪЫН (егъэгъуэлъ) лъэI. (9). Щылъ 
щытыкIэм игъэхьэн (цIыхур, Iэщыр). Ягъэгъуэлъу 
щIауфа иужькIэ таблеткэ гуэрхэри иратащ, 
арщхьэкIэ сыт ямыщIэми Азизэ таблеткэр 
хуегъэлъэтэхакъым. Щынэхужьыкъуэ, 55. [Абу-
Дериуш:] – ТIури дыгъэгъуэлъыт, Шыкъымхэ 
япхъу. Кхъэлэгъунэ, 380. Жансэхъу унафэ ищIащ 
пэшым Лу щагъэгъуэлъыну, езы кухаркэри 
сымаджэм бгъэдэлъыну. 

ГЪЭГЪУЭТЭН (егъэгъуатэ) лъэI. (2). Нэм 
къимыщтэ Iэгъэбэгу цIыкIу дыдэхэр ерыскъым, 
къэкIыгъэм, хьэпшыпым тэмэму кIэлъымыплъурэ 
трегъэщIэн, зэгъэкIуэкIын. – НтIэ бгъэгъуэтэну 
[хьэжыгъэр]? – Сыт щIэзгъэгъуатэр? 

ГЪЭГЪУЭЩЭН (егъэгъуащэ) лъэI. (6). 1. 
(1). ЗэрыщIыпхъэм, зэрыжыIэпхъэм темыхуэу 
зыгуэрым зыгуэр егъэщIэн, жегъэIэн. А псалъэ 
закъуэм къикIыр Берие и къуэдзэ инэрал Кобуловым 
ищIэрти, имыгъэгъуэщэну и гум ириубыдауэ адрей 
инэралхэм къащыгуфIыкIыжащ, «ди Iэтащхьэм 
цIыхубз и пIалъэ ещIэ» жыхуиIэу. Лъапсэ, 90. 
2. (2). Зыгуэр зыгуэрым хэгъэзэрыхьын, 
къыумыцIыхужу блэкIын. – Ари дэгъуэщ, 
утцIыхуащи Узгъэгъуащэу сыблэкIынкъым, Уэ 
сыпхуэзэм. «Бдзэжьеящэм ипхъу», 165. Иджы 
хьэщIэм и нэм къыфIэна хъыджэбзыр абы и 
шулIыгъусэм ягъэгъуэщэнукъым, Iэтащхьэр 
гъуэлъыжыну пэшым щыщIыхьэжым, а цIыхубз 
тхьэIухудым пIэр ищIыжу ирихьэлIэнущ. 
Лъапсэ, 90. 3. (3). Зыгуэр пщIэншэ мыщIын. 
гъэпэжын. Апчарэ медицинскэ кружокым 
зэрыхэтар иджыри игъэгъуэщакъым, 
уIэгъэр IэкIуэлъакIуэу игъэкъабзэри ипхащ. 
Щынэхужьыкъуэ, 67. Нурхьэлий жэмыхьэт 
псом я пащхьэм къиувэу и напэр зытрихыжами, 
Астемыр напэтекIыгъуэ ихуами, лIы хуэдэлIщ 
жаригъэIащ, пащIэ зэрытетыр игъэгъуэщакъым. 
Хъуэпсэгъуэ  нур, 158.

ГЪЭГЪУН I (егъэгъу) лъэI. (19). 1. (17). 
Зыгуэрым псыIагъэр щIэгъэкIын. Дзэшуи топышэ 
зэрылъ ашыкым илъу шыфэ гъэгъуар зэришэрт. 
КIапсэ кIапэ, 7. Къэпым илът хугу тIэкIурэ 
гъэгъуауэ дзажэ ныкъуэрэ. Хъуэпсэгъуэ нур, 188. 
Псыуэ плъагъуми ар уз защIэщ, ЗыщIэлъадэри 
егъэгъу. «Индийскэ поэмэ», 366. 2. (2). Узым, 
мэжэщIалIагъэм зыгуэр игъэуэдыкъуэн. НэщIым 
уи псэр игъэгъупэнщ, арыншэми къызэроджэр 
«псэ гъурщ». Мазэ ныкъуэ щхъуантIэ, 548. Шым 
уеплъ щхьэкIи къыпхуэцIыхуну Iэмал иIэтэкъым, 
и фэр зыщэхуам ирихат, хьэлэчу ягъэгъуат, фэрэ 
къупщхьэрэ фIэкIа къэмынэу. Анка, 382.

◊ [И] лъапсэр гъэгъун (3). Еплъ лъапсэ.
ГЪЭГЪУН II (егъэгъу) лъэI. (7). Зыгуэр уэим 

мыщIын. Уи лъыр бийхэм хуамыгъэгъуу Бын 

зэуахэм сахэтащ. Адыгэ хэку. «Щхьэлыкъуэ», 394. 
Хей цIыкIухэм я лъыр къыдоджэ Дымыгъэгъуну а 
лейр. Уэрщ, зауэлI хахуэ… «Шум и гъуэгу», 22. 

ГЪЭГЪУНЭГЪУН (егъэгъунэгъу) лъэI. (1). 
Гъунэгъум укIэлъыкIуэу, зыкIэлъыбгъакIуэу 
ухущытын. Кургъуокъуэ кIокъмакъ лъэпкъ 
хэмылъу лажьэу шхэжырт, гъунэгъу иIэми 
игъэгъунэгъуу, цIыхум жагъуэу къамылъагъуу. 

 
ГЪЭГЪУЩЫН (егъэгъущ) лъэI. (4). ПсыIагъэр 

щIэгъэкIын. Абы хуэдэш къагъэхъун щхьэкIэ 
пасэрейхэр Iэджэм егупсысащ: тхьэм ещIэ, 
ирагъэшха мэкъум дыгъэ темыпсэу ягъэгъущрэт, 
нарзаныпс ирагъафэрэт, уеблэмэ жэмышэ 
щрагъафи къэхъуагъэнщ. Нал къута, 265. А 
кIэнтхъ тIэкIуращ гъукIэр зыхуейри, хъыданым 
кIуэцIылъу егъэгъущ, абы жыгей фIамыщI ущэба 
хекIутэ, бдзащхъуэ хелъхьэжри фоч гыныр 
хьэзырщ, бгъэгъущыжа нэужь, узэд уи фочри, 
гъауэ. Лъапсэ, 101.

ГЪЭДЭЛЪЭН (егъэдалъэ) лъэI. (21). 
ПIыгъ гуэр гъэсысын (п.п. башыр), зыгуэр 
бгъэшынэну ухэту. Зы напIэзыпIэм щIалэ цIыкIу 
къомым хэт кIэрахъуэ иIыгъыу, хэт гранатэр 
игъэдалъэу фермэмкIэ зэрехьэжьауэ макIуэ. 
Щынэхужьыкъуэ, 72. Я Iэр ахэм ягъэдалъэу, 
АдыгеймкIэ тIури маплъэ. «Тисей», 509. Астемыр 
занщIэу гу лъитащ асэтин лIы кIыхь гуэрым, 
къызэщIэплъарэ щIопщыр игъэдалъэу, зыгуэрым 
хуэхъущIэу. Хъуэпсэгъуэ нур, 114.

ГЪЭДЭХЭН (егъэдахэ) лъэI. (18). Зыгуэр 
гъэщIэрэщIэн. Мэз зыгъэдахэу къуалэбзухэм Си 
макъ яхэту зэхэфхынщ. Зэгуэр си щхьэцри фIыцIэ 
дыдэт. «Вагъуэ махуэ», 361. ЩIэблэщIэу гъащIэр 
зыгъэдахэр, Чэзур къэсамэ, жьы мэхъужыр. Жьы 
хъуныр… «Батырыбжьэ», 132. Жэщыр зыгъэдахэр 
мазэрщ, Мэзыр зыгъэдахэр бзущ. Узыгъэдахэ. 
«Батырыбжьэ», 153.

ГЪЭДЭIУЭН (егъэдаIуэ) лъэI. (4). Зыгуэр уи 
лъэныкъуэ щIын, уи гъуэгу къытешэн. Молэ 
пабгъэм зигъэпагэу ПцIыкIэ цIыхухэр ягъэдаIуэт, 
Я мурадыр жаIэт лъагэу, Ангылызхэрт ар зэдаIуэр. 
Лъэпкъхэм я тыгъэ. «Партыр ди пашэу», 52.

ГЪЭДЕЛЭН (егъэделэ) лъэI. (2). ГъэпцIагъэкIэ 
зыгуэрым зыгуэр егъэщIэн. «Уделэм 
уагъэделэнущ», – жиIэурэ зыгуэри къэтэджыжащ. 
Хъуэпсэгъуэ нур, 197. Мусэ и фейдэ зыхэлъ 
илъэгъуауэ игъэкIуэдынт, лIищри игъэделауэ 
зыдигъэIэпыкъурт. Хъуэпсэгъуэ нур, 52.

ГЪЭДИИН (егъэдий) лъэI. (2). Зыгуэр 
гъэпIыщIэн, щIыIэм егъэсын, и пIэм игъэжыхьын. – 
ЛIащ си дахэр, – жеIэр кIийуэ, Зэхэзыхыр игъэдийуэ. 
«Тисей», 491. Къурш мэзми уабгынауэ, Дыгъэ нурми 
уегъэдий. Мывэ закъуэ. «Батырыбжьэ», 14.

ГЪЭДЫКЪЫН (егъэдыкъ) лъэI. (2). Зыгуэр 
гъэдиин, щIыIэм егъэгъэундэрэщхъуэн. 
Инус хьэжыр щIыIэм игъэдыкъыу щIалъхьэжа 
иужькIэ, абы и щIэинри и щIапIэри и къуэш 
Нурхьэлий лъысат. Хъуэпсэгъуэ нур, 136. Ахэр 
абы хуэдизкIэ IэпцIанэ-лъэпцIанэщи, зыдэкIуэм 
нэмысу щIыIэм игъэдыкъынт. Нэгъуху, 33.

ГЪЭДЫХЬЭШХЫН (егъэдыхьэшх) лъэI. (26). 
Зыгуэрым зыгуэр хьэлэмэт, гъэщIэгъуэн щыпщIу 
зэкIэлъэпыту макъ зэпыу-зэпыщэщхэр и жьэм 
къыжьэдэгъэкIын. [Дисэ:] А-на, а фыщIэдыхьэшхыр 
дэри къыджефIэрэ дывгъэдыхьэшхмэ хъуркъэ! 
Алъхъо, 57. Зылъагъур игъэдыхьэшхырт 
нысащIэм, уджыкIэ имыщIэу, езыри дыхьэшхырт, 
Къазджэрий къыпыгуфIыкIырт, гушыIэрт, ауан 
езым зищIыжырт. Мазэ ныкъуэ щхъуантIэ, 598. 
Албиян шым тригъэтIысхьэу есати, Данэ цIыкIу 
«шагъдийм» тетIысхьэн и гугъэу и Iэ цIыкIуитIыр 
ишийрт, и анэмрэ Апчарэрэ игъэдыхьэшхыу. 
Щынэхужьыкъуэ, 37.

ГЪЭДЖЭГУН (егъэджэгу) лъэI. (12). 1. (6). 
Зыгуэрым и зэш тегъэун, и нэгу зегъэужьын. 
Бжьыхьэ жыг тхьэмпэу пыщэщахэм Сахэлъу 
жьыбгъэм сагъэджэгу. Сыжейми, си нэр 
зэтесхами… «Щхьэлыкъуэ», 382. Гуащэ 
игъэджэгуу щыс хъыджэбз цIыкIу мыгъуэр 
япхъуатэрти яхьырт. Щынэхужьыкъуэ, 19. 
2. (4). Зыгуэр къэгъэфэн, къэгъэуджын. Гъуумари 
апхуэдэм куэдрэ емыдаIуэу зыIуригъэхырт, и 
шы дахэр игъэджэгуу. Хъуэпсэгъуэ нур, 219. 
Алъпыш бгъэджэгум бгъэрыщIэу ГъащIэ мыухыр 
ислъхьэнкъэ, Нарт Бадинокъуэ, къеблагъэ. 
«ЩIалэгъуэ щIыналъэ», 423. «Шыр щызгъэджэгум 
си жыпым къихуагъэнщ», – жиIэу гупсысэрт 
Астемыр. Хъуэпсэгъуэ нур, 185. 3. (2). Пьесэ 
сыт хуэдэхэм хэт гуэрым и роль зыгуэрым 
егъэгъэзэщIэн. Школым хъыджэбз цIыкIу 
щIэстэкъыми, щIалэ цIыкIухэм ящыщ гуэрхэр 
цIыхубз щыгъынкIэ яхуапэу цIыхубзу ягъэджэгуну 
я хьисэпт. Мазэ ныкъуэ щхъуантIэ, 614. Зэми 
«Къазджэрий селъэIунщ: Лусанэу зэ сыгъэджэгу 
сэри, жысIэнщи», жиIэрт [Тинэ]. Мазэ ныкъуэ 
щхъуантIэ, 662.

ГЪЭДЖЭН (егъэджэн) лъэI. (4). Зыгуэрым 
гу зылъебгъэтэн, зыкъебгъэщIэн, уи дежкIэ 
къэбгъэплъэн щхьэкIэ зыгуэрым макъ егъэщIын. 
Шу блэкIыр а пщащэм теплъэхукIэ, Егъаджэр 
фэрыщIу и щIопщыр. Пщыхьэщхьэ шу. «Шум и 
гъуэгу», 72. Инал кърита сигналыр Лу къипхъуэтауэ 
шоферым и сигналым нэхърэ нэхъеижу игъаджэрт. 
Мазэ ныкъуэ щхъуантIэ, 538. Старшынэм 
дежкIэ гурыIуэгъуэт пристафыр IукIыжмэ, ар 
къызэрыхуимыгъэгъунури, зэрылъэкIкIэ и пэр 
игъэджащ, сывмыгъэунэхъу, зыгуэр фыпсалъэ, 
жиIэу къригъэкIыу. Хъуэпсэгъуэ нур, 91.

ГЪЭДЖЭРЭЗЫН (егъэджэрэз) лъэI. (4). 
Зыгуэр гъэкIэрэхъуэн. Турбинэшхуэ згъэджэрэзу 
Ток колхозхэм щызогуэшыр, Ауэ станцым 
сыкъыфIэкIым Сэ кIэщIыIуэу къызогъэшыр… Терек. 
«Партыр ди пашэу», 119. Пшахъуэр гъуэжькуийуэ 
Согъэджэрэзыр. «Индийскэ  поэмэ»,  356. 

ГЪЭДЖЫЛЫН: ◊ нэр гъэджылын (9). Еплъ нэ.
ГЪЭЖЭН (егъажэ) лъэI. (20). 1. (3). 

ЩIэгъэпхъуэн (цIыхур, псэущхьэр, Iэщыр). Зыгуэр 
Апчарэ деж гъажи къегъэшэж. Нал къута, 277. 
ЩIалэ цIыкIуитI Апчарэ и Iэпыдзлъэпыдзу 
къэнауэ щытар Иринэ деж ягъэжащ, удзыхьэ 
кIуар къашэжу шэджагъуашхэ ирагъэщIыну. 

Щынэхужьыкъуэ, 69. 2. (1). ПсынщIэу гъэкIуэн 
(мафIэгу, машинэ с.ху.). Локотош мотоциклым 
еIэурэ игъажэрт, отрядым я лъэужьыр ихуу. Нал 
къута, 242. 3. (4). Хьэпшып гуэр джэрэзурэ гъэкIуэн 
(п.п., топ). Мывэ бгъэжэным и пэкIэ угупсысэмэ, 
нэхъыфIу арагъэнщ абы [псалъэжьым] къикIыр. 
Лъапсэ, 93. Ди жаншэрхъыу нартым дгъажэр 
ДимыIэжу уимыгугъэ, Е жыр тажхэр улъияуэ, 
Уэныр лъэIукIэ дэ тхъуэжауэ Къыумылъытэ, 
Сэтэней. «ЩIалэгъуэ щIыналъэ», 414. 4. (12). 
ТкIуаткIуэ гуэр икIутын, лъэныкъуэ гуэркIэ 
гъэкIуэн. Лъы дымыгъажэу дыпсэуатэм, Дэрат 
насыпыр зритар. Лъы уасэ. «Щхьэлыкъуэ», 398. 
ПсыIэрышэ ягъэжэну кIэнауэ щIыдатIыкIари а 
псым хуэмейуэ аракъым, Iэщи, губгъуи, хади псы 
зи мыщIасэ щыIэ. Мазэ ныкъуэ щхъуантIэ,  569. 
Биилъ зауэлIхэм ягъэжащ, Нэмыцэр щтэри 
щIэпхъуэжащ. Командир. «Шум и гъуэгу», 43. 

ГЪЭЖЕИН (егъэжей) лъэI. (11). Зыгуэр 
Iурегъэхын, жейм хегъэлъэфэн. [Риммэ:] Жэщ 
уиIэкъым, махуэ уиIэкъым, итIани нэхущым 
укъотэджри уи сыдж макъым дигъэжейркъым. 
Гъуэгуанэ, 116. Вулканышхуэ гъунэгъупсу 
Къэгурыму дигъэжейрт. Комор къэрал. 
«Вагъуэ махуэ», 331. ЕтIуанэ махуэм Шаукэт 
мэжджытымкIэ кIуащ, жэщым гупсысэм 
ямыгъэжейуэ гугъу ехьа пэтрэ. Аргъуей, 388.

ГЪЭЖЫН (егъэж) лъэI. (7). Псыр щIэбгъэкIыурэ 
зыгуэр быдэ щIын, гъэдиин. ЩIыIэм мылу псыр 
егъэж, ар мыл щIагъым щIэту мажэ. Псыр шы 
щхъуантIэм тесу мажэ. «Мывэ хуабэ», 208. 
ПшэкIэху къищIати нэхущым, Уафэр мыл гъуджэу 
ягъэж. Нэхущ. «Дамыгъэ», 225. Астемыр шыгун 
щагъэжкIэ шыгун гъэткIуа зракIэ ятIэ жыпхъэр 
ищIу еджэн хуейт. Хъуэпсэгъуэ нур, 180. 

ГЪЭЖЬЭЖЫН (егъэжьэж) лъэI. (1). МафIэм 
тетурэ шхын гуэр гъэхьэзырыжын. КIэртIоф 
гъэвар игъэжьэжат, джэдыкIэ хэкъутауэ. 
МелыIыч, 440. 

ГЪЭЖЬЭН (егъажьэ) лъэI. (32). МафIэм тетурэ 
шхын гуэр гъэхьэзырын. Инэрэ Чокэрэ зэпсалъэу 
щысыху тIэкIукIэ, Хьэбибэ джэд иукIри джэдлыбжьэ 
ищIащ, уеблэмэ нартыху лэкъуми игъэжьащ. Нал 
къута, 237. [Апчарэ] Чыржын игъажьэрти ари 
посылкэу иутIыпщырт. Щынэхужьыкъуэ, 20. 
ЩIалэ цIыкIум гурыфIыгъуэшхуэу иIэт, лымрэ 
хьэжыгъэмрэ Думэсарэ лъэIэсмэ, чыржын хуабэ 
игъажьэу, лэпси игъавэу Лу зэригъэтхъэжынур. 
Хъуэпсэгъуэ нур, 299.

ГЪЭЗЭГЪЭЖЫН (егъэзэгъэж) лъэI. (1). Зыгуэр 
гъэсабырыжын. Сэ сыкIуэнщи згъэзэгъэжынщ 
ар, [жэмыр] – жиIащ Саримэ укIытауэ. 
Хъуэпсэгъуэ нур, 193.

ГЪЭЗЭГЪЭН: ◊ гур гъэзэгъэн (3). Еплъ гу I.
ГЪЭЗЭЖЫН (егъэзэж) лъэI. (75). 

КъыздикIамкIэ кIуэжын, унэтIыжын. СхуащIынщ 
ныбжьэгъухэм джэгу, згъэзэжмэ, БжэIупэр къабзэу 
япхъэнкIау, Хуэм хъумэ, Iэгур къаублэжу, Къэфэнщ 
бащлъыкъыр екъуэкIау. Сэлэт шырыкъу. «Шум и 
гъуэгу», 11. Ерул правленэмкIэ дэкIуейрэ я унэмкIэ 
игъэзэжыну пIащIэми, къепсыхыу Нурхьэлий 

деж дэмыхьэу хъуакъым. Хъуэпсэгъуэ нур, 235. 
Саният и фIэщ зыщIын щыIэкъым Къазджэрий и 
закъуэ игъэзэжыну. Мазэ ныкъуэ щхъуантIэ, 667.

ГЪЭЗЭКIУЭН (егъэзакIуэ) лъэI. (1). Зы 
Iуэху гуэр зэфIэгъэкIын. [Елдар Инал жреIэ:] – 
ЗгъэзэкIуащ. Хъуэпсэгъуэ нур, 230.

ГЪЭЗЭН (егъазэ) лъэI. (60). Лъэныкъуэ 
гуэркIэ унэтIын. Астемыррэ лIы набдзэ 
джэхумрэ зэгъусэу унэшхуэ гъунэгъумкIэ ягъэзащ. 
Хъуэпсэгъуэ нур,  183. Псым ихьари къимыхьыж, 
Жьапщэм ихьым къимыгъазэ, Псым сышэсри 
сэ сежьащи, Жьым уэ шэси дэни гъазэ. Гъуэгу 
зырыз. «Дамыгъэ», 98. Дыгъэ къухьэм и нур 
плъыжьхэм унэ щхьэгъубжэ къухьэпIэмкIэ гъэзам 
мафIэ къыщIигъэнат, Саримэ нысащIэр унэм 
щыщIишэм. Мазэ ныкъуэ щхъуантIэ, 585.

ГЪЭЗЭШЫН (егъэзэш) лъэI. (2). Зыгуэрым зэш 
къытегъэуэн. Бэлацэрэ Елдаррэ нэхъ нэжэгужэт, 
гушыIэрт, цIыхухэр ямыгъэзэшу. Хъуэпсэгъуэ 
нур, 152. [Дэфэрэдж:] Сэ Сэлимэ и нэгу сиплъэн 
хуэдэу сотIысри къыщIэздзэну сыхьэзырыпсщ, 
сыту жыпIэмэ, си хъыбарыр пычыгъуэ-пычыгъуэу 
зэпычащ, езгъэдаIуэр сымыгъэзэшын папщIэ. 
Лъапсэ, 29. 

ГЪЭЗЭЩIЭН (егъэзащIэ) лъэI. (37). Зыгуэр 
лэжьын, зэфIэгъэкIын. Думэсарэ, къэрал къулыкъу 
игъэзащIэ хуэдэу, шынакъхэм ярызу хьэнтхъупс 
Iувыр къытригъэувэрт, шыбжиитхъу плъыжьыр 
телъыжу. Хъуэпсэгъуэ нур, 268. Куэшмэн Азрэт 
унафэр игъэзэщIащ. Нал къута, 256. Апчарэ 
пщыхьэщхьэ къэс жэщыбг хъухукIэ щыст, и 
урокхэр игъэзащIэу. Щынэхужьыкъуэ, 21.

ГЪЭЗДЖЫЗДЖЫН (егъэзджыдж) лъэI. (3). 
Зыгуэр зэщIэгъэхъеен, зэщIэгъэсысэн, 
зэщIэгъэскъыскъэн. Кхъухьлъатэм я ву макъым 
щхьэгъубжэхэр егъэзджыздж. Нал къута, 220. 
Топауэр уэгум иувауэ Уафэгу IунэщIыр ягъэзджыздж, 
Ди самолетхэр бийм теуауэ БыдапIэр бомбэм 
иравыкI. ЗэкъуэшитI. «ЩIалэгъуэ щIыналъэ», 17. 

ГЪЭКIЭЗЫЗЫН (егъэкIэзыз) лъэI. (1). Зыгуэр 
гъэшынэн, техьэгъуэ къытегъэхьэн, щIыIэм 
егъэсын и Iэпкълъэпкъыр сысу, кIэкуакуэу. 
ИтIани езым [Рахьим] и гур дахэ ищIыжырт: 
«Ягъэ кIынкъым, фоч зыгъэуэфыни, къамэкIэ 
къызэзэуэни унэм щIэскъым, хэт сыщышынэн», – 
жиIэрт и куитI кIэзызыр имыгъэкIэзызын и гугъэу 
IитIымкIэ иIыгъыу. Хъуэпсэгъуэ нур, 143. 

ГЪЭКIЭРЭХЪУЭН (егъэкIэрахъуэ) лъэI. (8). 
Зыгуэр хъурейуэ къегъэджэрэзэкIын, зыгуэрым 
и хъуреягъым къыдекIуэкIыу псынщIэу гъэкIуэн. 
Бгым и кIуэцIкIэ куэд къэскIуауэ Нэпкъым лъагэу 
сыкъелъакъэ, Турбинэшхуэр згъэкIэрахъуэу 
Гугъу а щIыпIэм сыщехьакъэ. Терек. «Партыр ди 
пашэу», 121. Сэиди и щхьэр игъэкIэрахъуэрт:  – 
Дауэ цIыхум уазэрыгурыIуэнур? Хъуэпсэгъуэ 
нур, 146. «Шагъдий» и щхьэр егъэсыс, и кIэр 
егъэкIэрахъуэ, еутхыпщI, уэшхуэ къытехуэху. 
Щынэхужьыкъуэ, 53.

ГЪЭКIЭСЫН (егъэкIэс) лъэI. (1). Зыгуэр 
зыгуэрым и щIыбкIэ шым гъэшэсын. 
ЦIыхубзым и адэр «лъхукъуэлIыр бгъэкIэсмэ, 

уанэгум укъредз» жезыгъэIам хуэдэми, езым сыт 
и лажьэ? Лъапсэ, 9.

ГЪЭКIЭЩIЫН (егъэкIэщI) лъэI. (2). Зыгуэрым 
и кIыхьагъым хэгъэщIын. Уи щхьэ закъуэм 
гъуэгур хьэлъэщ, Гъусэм гъуэгур къегъэкIэщI. Сыт 
къохъулIэу угуфIами… «Вагъуэ махуэ», 321. Я 
лъэрыгъыпсыр ягъэкIэщIрэ Зауэ Iухьэнум – псалъэр 
кIэщIт. Ди лъэпкъ и псалъэ епцIыжакъым. 
«Дамыгъэ», 208.

ГЪЭКIЫН (егъэкI) лъэI. (11). Зыгуэр хэгъэхъуэн, 
ин гъэхъун, зегъэужьын, къыдэгъэкIуэтеин. 
Уэ дыщэ пхъуантэу ущыту, Уи зы хъер закъуи 
умыту, Зэман зыбжанэ блэкIащ, Мэз лъапэ пIащи 
бгъэкIащ. Кавказым и уэрэд. «Бгы лъапэхэм 
деж», 97. Жьыбгъэ къуаншагъэу зэрихьэрщ Жыг 
захуэр къуаншэу зыгъэкIыр. Жыг къэкIагъащIэр 
занщIабзэщ. «Батырыбжьэ», 23. 

◊ ТхьэкIумэр гъэкIын (2). Еплъ тхьэкIумэ.
ГЪЭКIЫХЬЫН (егъэкIыхь) лъэI. (1). Зыгуэрым 

и кIыхьагъым хэгъэхъуэн. Нэхъ згъэкIыхьынут 
бзэм и гъащIэр, АрщхьэкIэ зыми ар лъэмыкI. 
Бзэмрэ сэрэ. «Щхьэлыкъуэ», 374.

ГЪЭКIУЭДЫЖЫН (егъэкIуэдыж) лъэI. (1). 
Зыгуэр гъэбзэхыжын, щымыгъэIэжын. Уеблэмэ 
къущхьэ хьэщIэхэм ерэн къашат фэндкIэ, чэф 
зыгъуэтым и чэфыр игъэкIуэдыжынщ, жаIэри. 
Мазэ ныкъуэ щхъуантIэ, 582.

ГЪЭКIУЭДЫН (егъэкIуэд) лъэI. (33). 1. (14). 
Зыгуэрым утеплъэкъукIыу бзэхын, пкIэрыхуу 
умыгъуэтыжын. – КъэпIэтми дэнэ пхьын, ауэ 
IункIыбзэр бгъэкIуэдмэ, уи ахъшэм упыкIащ, – 
жиIэри Боти и псалъэр къыхилъхьащ. Хъуэпсэгъуэ 
нур, 216. ИтIани топищ яIар ягъэкIуэдакъым, 
уеблэмэ топыши яIэщ. Нал къута, 214. 2. (15). 
Зыгуэр гъэтIысын, хэкум игъэкIауэ щIыпIэ жыжьэ 
гъэкIуэн. Кулисум идакъым: «Си лIыр дунейм 
ехыжакъым, ягъэкIуэдащ, зэгуэр къыкъуэкIыжмэ, 
цIыхум сыт жаIэн?». Нэгъуху, 35. Дзэлыкъуэ зауэм 
зэрыхэтам папщIэ Елдар и адэр зэрагъэкIуэдар 
псоми ящIэ, и адэм и хъыбар пэж нобэ фIэкIа Елдар 
зэхихыжатэкъым. Хъуэпсэгъуэ нур, 204. Алий 
дапщэрэ елъэIуами, имыдэу, и фыз бошкIэм ещхьу 
хъурейр дишыжри пролетариатым яхэдбжэу 
щыта закъуэр дэкIыжащ, къыпхузэгуэпмэ, 
укулакщ жаIэу уагъэкIуэдынкIэ мэхъур, жиIэри. Зи 
лъэрыгъыпс тIыгъа, 527. 3. (2). Ахъшэ, мылъку сыт 
хуэдэхэр зыгуэрым теухэн, зыхэгъэщIын. Ботэх 
ахъшэ игъэкIуэду есатэкъым, уэстар къызэтыж 
жиIэным нимыгъэсу иратам хуэдэу пщIы 
къыхуишиящ, «сывмыIуэтэж» закъуэ жиIэри. 
Лъапсэ, 26. Уи адэм и мылъкур зыкIэ ипфыжащ, 
уефа иужьи уи щхьэр узу гуэщым ущIэлъщ, – жаIэу 
зыгуэр къегиеу хуежьэмэ, Сентрал идэртэкъым: 
– Мылъку гъэкIуэдынымрэ щхьэ узымрэ я кум 
дэлъыр аращ, си къуэш, сыщIефэр, – жиIэрти. 
Нал къута, 288. 4. (2). Зыгуэр зэгъэкIуэкIын, Iей, 
мыхъумыщIэ щIын. Жэщ гуэрым, куэд щIакъым, 
лIауэ нэху къекIати, мес, [шым] и фэр ямыгъэкIуэдыну 
якъуащ Анка, 384. Шы уIэгъэ хъуар мыхъужынумэ, 
псэхэлIэ имыгъэхъуу фIигъэжырт, къаукIыпам и 
фэри игъэкIуэдыртэкъым. КIапсэ кIапэ, 6.

ГЪЭКIУЭЖЫН (егъэкIуэж) лъэI. (8). Зыгуэрым 
зыщIыпIэ егъэгъэзэжын, егъэунэтIыжын. 
[БэзэракIуэ фызым:] КхъыIэ, IэлъэщIыр фщэхуи 
сывгъэкIуэж. Гъуэгуанэ, 124. Иджыри къэс цIыхум 
ящыгъупщакъым Къетау и нысэр игъэIущу и 
дыщым игъэкIуэжауэ зэрыщытар: «Уи щIалэ 
цIыкIум сыт естын?». Лъапсэ, 62. «Тутнакъым ис 
фызхэр Я унэ вгъэкIуэж!». ЦIыху мурадым и бзу 
хужь. «Вагъуэ махуэ», 349.

ГЪЭКIУЭН (егъакIуэ) лъэI. (71). 1. (56). 
Зыгуэрым зыщIыпIэкIэ егъэгъэзэн, егъэунэтIын, 
лъэсу е зыгуэркIэ зыщIыпIэ нэгъэсын. Шым 
сыгъэшэси Дэни сыгъакIуэ, Вагъуэ жыпIамэ – 
Дыгъэ къэсхьынкъэ. Адыгэ хэку. «Дамыгъэ»,  224. 
Вокзалым и бжи и щхьэгъубжи ягъэбыдауэ 
пропуск зимыIэр перронымкIэ ягъакIуэркъым. 
Нал къута, 218. 2. (15). Зэманыр игъэкIын. 
Астемыр зызэфIимыхыу а жэщыр игъэкIуат. 
Хъуэпсэгъуэ нур, 233.

ГЪЭКIУЭТЭН (егъэкIуатэ) лъэI. (8). 1. (7). 
Зыгуэр лъэныкъуэ гуэркIэ гъэкIуэн, гъэIэпхъуэн 
(хьэпшыпыр, пIалъэр). Къэзмай къепсыхри хуэмурэ 
шыныбэпхыр итIэтащ, уанэри тIэкIу шым и 
пхэщIымкIэ игъэкIуэтащ, шыр щIэгъущхьэжын 
щхьэкIэ. Мазэ ныкъуэ щхъуантIэ, 620. Гъуумар 
и Iэ хьэнцэжьымкIэ и пыIэр щхьэпхэтIыгумкIэ 
игъэкIуэтащ, итIанэ зы къехыпIэкIэ нэхъ 
лъахъшэу къехри, абы и ужь ит афицарым гъуэгу 
иритащ. Хъуэпсэгъуэ нур, 86–87. 2. (1). Зы 
Iуэхугъуэ гуэр нэхъ псынщIэу зэрызэфIэкIыным 
яужь итын. Дэ а гъуэгур псынщIэу ткIунущ, 
Зауэм Iутым зыхуэдгъадэу Сыт гугъуехьи 
тхуэгъэткIунущ, Лэжьыгъэшхуэхэр дгъэкIуатэу. 
Ди гъуэгу. «Партыр ди пашэу», 21.

ГЪЭКIУЭЩIЫН (егъэкIуэщI) лъэI. (1). 
ХэгъэщIын, нэхъ мащIэ щIын. – Зы бжьэ закъуэ 
дгъэкIуэщIами, Тхьэ дыгъыIэ, чэф димыIэ, Е 
сыжейрэ сыIурихауэ?.. УнэщIэ. «ЩIалэгъуэ 
щIыналъэ», 33.

ГЪЭКЪЭБЗЭЖЫН (егъэкъэбзэж) лъэI. (3). 
Зыгуэр къабзэ щIыжын. Я анэр хадэм итти, жэри 
щыжраIэм, Дахэуэс къакIуэри и гуащэ гурыму 
щылъ ятIэзащIэр согъэкъэбзэжи сыти жимыIэу 
дурэшым дэлъ уэншэкужьым трилъхьэжащ, ипхъу 
цIыкIуитIыр здигъэIэпыкъуурэ. ГущIэгъу, 420. 
Пэжу, япэм щIопщакIуэм шейтIани, жини, 
алмэстыи – Iэджэ пыщIауэ щытащ, иджы а 
къомыр пыгъэлъэлъыжауэ щIопщакIуэр цIыхум 
нэхъ сэбэп зэрыхуэхъунум хуэдэу гъэкъэбзэжамэ, 
дохутырым я арсеналым хэбгъэувэмэ, ягъэ 
кIынукъым, псом хуэмыдэу операцэ ящIа сымаджэ 
ущеIэзэм деж къэбгъэсэбэпу. Лъапсэ, 29.

ГЪЭКЪЭБЗЭН (егъэкъабзэ) лъэI. (40). 
Зыгуэр къабзэ щIын. Апчарэ медицинскэ 
кружокым зэрыхэтар иджыри игъэгъуэщакъым, 
уIэгъэр IэкIуэлъакIуэу игъэкъабзэри ипхащ. 
Щынэхужьыкъуэ, 67. Тэмакъыр щалъэщIкIэ зигу 
фIей илъым и гур бгъэкъэбзэн жыхуэпIэми зыри 
хуэIуакъым. Мазэ ныкъуэ щхъуантIэ, 656. Апчарэрэ 
Иринэрэ щIыунэ щIыхьэпIэр ягъэкъэбзэну хуежьа 
щхьэкIэ, лIыжьым идакъым. Нал къута, 281.

ГЪЭКЪУЭНШЭН (егъэкъуаншэ) лъэI. (21). 

Зыгуэрым къуаншагъэ иIэу къэлъытэн. ТIутIи 
жиIэн ищIэрт: – Уэлэхьи, Инал, дыбгъэкъуаншэ 
мыхъуну. Мазэ ныкъуэ щхъуантIэ, 537. Нурхьэлий 
хьэсэпэхъумэр игъэкъуаншэрт. Хъуэпсэгъуэ 
нур, 78. Апчарэ псоми щыгъуазэщ, уеблэмэ 
а лIитIым нэхъ игъэкъуаншэри ещIэ, Якъуб 
кIэрымылъ лIыгъэ зыкIэрилъхьауэ зэрыщытми 
щыгъуазэщ. Нал къута, 268.

ГЪЭЛЭЖЬЭН I (егъэлажьэ) лъэI. (14). Зыгуэрым 
гуащIэдэкIыр, къарур къигъэсэбэпкIэрэ 
Iуэху гуэр егъэгъэзэщIэн, зэфIегъэгъэкIын, 
Iуэху зэрегъэхьэн. Инал мурад ищIащ 
Мэтхъэныр ишэжу игъэлэжьэну. Мазэ ныкъуэ 
щхъуантIэ, 567– 568. Бахъсэныпсым хуэдэ щыIэ, 
Щхьэл бгъэувми пхуегъэлажьэ. Бахъсэныпсым 
хуэдэ щыIэ… «Батырыбжьэ», 42. Бэлацэ ар жиIэурэ 
и щIалитIыр игъэлажьэрт, езыри ядэIэпыкъурт, 
псы Iуфэм Iуту. Хъуэпсэгъуэ нур, 55.

ГЪЭЛЭЖЬЭН II (егъэлажьэ) лъэI. (1). Щыгъын, 
вакъэ сыт хуэдэхэр зехьэурэ жьы щIын. Сэри, си 
адэм къызитыжмэ, Цейр, схуэинми, згъэлэжьащ. 
Щхьэлыкъуэпс. «Батырыбжьэ», 20.

ГЪЭЛЭЛЭН (2). Зыгуэр нэхъ лалэ щIын. Шхуэр 
згъэлалэм, псынщIэу йолъ, КъуакIэбгыкIэм зэпролъ, 
Псы дыхуэзэм, кIуэру йокI, Бжыхь елъэни хузэфIокI. 
«Елбэздыкъуэ», 14.

ГЪЭЛЫГЪУЭН (егъэлыгъуэ) лъэI. (10). 
Зыгуэрым и щIыIур, абы тет цыр зыгуэрым 
трегъэсыкIын, егъэлыпщIын (п.п. мафIэм, дыгъэ 
бзий гуащIэм). Пшэр елыпщI жыпIэну, пшэ 
щIагъым Жаншэрхъ плъыжьым ещхьу дыгъэр 
къыщIокI, зылъэIэсыр игъэлыгъуэу, дунейри 
мащIэ-мащIэурэ нэхъ нэху мэхъу, хьэкIэкхъуэкIэр 
псафэ зэрыкIуэ лъагъуэхэр нэхъ уигъэлъагъуу. 
Лъапсэ,  69–70. КъыщIегъэкIыр и нэм Iугъуэр, Iупэ 
пшэрыр щIокIэзызэ, ПащIэ кIыхьыр егъэлыгъуэ, 
Губжьу иIэм зэщIикъузэу. «Тисей», 507.

ГЪЭЛЫНЦIЫН (егъэлынцI) лъэI. (1). Зыгуэрым 
и кIуэцIыр мыжьэу и щIыIур трегъэсыкIын. 
УкIиин къудейр уи тэмакъым къикIыркъым, 
лы гъэлынцIам и мэм уигъэбауэркъым, цIыхури 
шыри мафIэр къапылъэлъу щIэпхъуэми, куэд 
ямыкIуу къытохуэри пIэтIауэу-лъэкъуауэу, 
къадэIэпыкъуни щымыIэу мэкIуэд. Лыгъэ, 412.

ГЪЭЛЪЭГЭН (егъэлъагъэ) лъэI. (1). 
Зыгуэр гъэлъэпIэн, зыгуэрым пщIэ хуэщIын. 
Нэхъ ягъэлъапIэр дыщэ и уасэщ, Нэхъ 
ягъэлъагэр бгышхуэм хуагъадэ. Нэхъ лъапIэр. 
«Батырыбжьэ»,  114. 

ГЪЭЛЪЭГЪУЭН (егъэлъагъуэ) лъэI. (4). 
Ебгъэплъын папщIэ зыгуэр зыщIыпIэ щыгъэувын, 
щыгъэтIылъын. А къызэхуэса къомым яхэтт 
и шыр имыщэну, ауэ игъэлъэгъуэн къудейуэ 
къэзышаи. Хъуэпсэгъуэ нур, 219. [Хьэтау:] Абы 
хуэди щыIэщ, радиокIэ бгъэлъагъуэ мэхъу сыт 
ухуейми. Алъхъо, 92.

ГЪЭЛЪЭЛЪЭН (егъэлъалъэ) лъэI. (3). 1. (1). 
ЦIыкIу-цIыкIуу зэпкърыгъэхун, зэхэкъутэн, 
зэхэгъэщэщэн. Зэрыхъуу хъунщ, Сосрыкъуэ 
сиубэрэжьми среубэрэжь, сщIэр жысIэнщ, пцIы 

лъэпкъ хэмылъу, жиIэу и жьэр зэтриха къудейуэ, 
зыгуэр укъигъащтэу къэуащ, щхьэгъубжэ абджыр 
игъэлъалъэу. Мазэ ныкъуэ щхъуантIэ, 624. 
2.  (1). КIэщI-кIэщIурэ зэпуурэ, къытезыгъэзэж 
Iэуэлъауэ, макъ гъэIун. Мис абдежым радист 
щIалэм Рацэ кIапсэр игъэлъалъэу Астемырым 
ирегъащIэ ХъыбарыфIхэр яхуэпIащIэу. 
Радиосправкэ. «Партыр ди пашэу», 75. 3. (1). 
Хьэдзэхэр къытегъэлъэлъын (п.п. нартыхум). 
Шхын щхьэкIэ лIэуэ нобэ Локотош гуэдз 
щхьэмыж игъэлъалъэри гуэдз Iэбжьыб ишхати, 
къыщIэкIуакъым – и ныбэр къеныкъуэкъу хъуащ, 
гъущI Iунэ ишха хуэдэу мэуз. Нал къута, 242.

ГЪЭЛЪЭН (егъалъэ) лъэI. (13). 1. (5). Зыгуэрым 
и лъакъуэхэр зэуэ щIым къытричыу зегъэдзын, 
гъэпкIэн. Щхьэлым нэсым тIэкIу зешыIэ, 
ЗэрыфIэкIыу, шыр егъалъэ. Псыр шы щхъуантIэм 
тесу мажэ. «Мывэ хуабэ», 209. И набдзэ фIыцIэр 
къурашэу, Алъпыш зытесыр игъалъэу, И теплъэр 
дахэу шу пхъашэр Ашэмэзыфэу къоблагъэ. 
«ЩIалэгъуэ щIыналъэ», 416. 2. (8). Зыгуэрым 
хуабжьу ешхыдэн, хуэгубжьын. Iэдэм Лу 
къыфIэлIыкIырт, армыхъумэ а щIалэ цIыкIу 
къомыр, ХьэфIыцIэ и къыдыру, зэригъалъэрэ куэд 
щIат. Мазэ ныкъуэ щхъуантIэ, 630. Астемыр инщ, 
бжьыфIэщ, лIы мышынэщ, жылэр зыгъалъэ Гъуумар 
зыуи къридзэркъым. Хъуэпсэгъуэ нур, 150.

ГЪЭЛЪЭПЭРЭПЭН (егъэлъэпэрапэ) лъэI. (2). 
ЩыкIуэкIэ лъапэр зыгуэрым фIэнэу е жьэхэуэу 
хэщIэн, джэлэн. Сэшхуэм щигъэлъэпэрапэ 
куэдри къэхъурт, арщхьэкIэ зыкIэрихыну и 
гум къэкIыххэртэкъым. Хъуэпсэгъуэ нур, 323. 
Iэщэ-фащэ кIэрылъыр шы шытепхъуэ телъ 
хуэдэт, шыгъэцIыв и шырыкъуитIым илъым 
игъэлъэпэрапэрт, зылъагъур игъэдыхьэшхыу. 
Нал  къута, 251.

ГЪЭЛЪЭПIЭЖЫН (егъэлъэпIэж) лъэI. (2). 
1. (1). Ууейм, уэ къогъэзам пщIэ хуэпщIыжын. 
ГъэлъапIэ жэщыр, махуэм хуэдэу, Уи хэку 
дахащэр гъэлъэпIэж. Ди хэку аргуэру къызогъазэ. 
«Щхьэлыкъуэ», 379. 2. (1). ПщIэ къыпхуэзыщIым 
пщIэ, щIыхь хуэпщIыжын. Езы Дэфэрэджи 
зигъэщIеяуэ шэнтым тесу мэхъуахъуэ: – 
СыкъэвгъэлъэпIащ, тхьэм фыкъигъэлъэпIэж, 
къысхуэфщIар дунейкIэ фхуэзмыщIэжми, 
ахърэткIэ тхьэм къыфхуищIэж. Лъапсэ, 118.

ГЪЭЛЪЭПIЭН (егъэлапIэ) лъэI. (24). Зыгуэрым 
пщIэ, щIыхь хуэщIын. ЗгъэхьэщIэнущ вагъуэр, 
згъэлъэпIэнущ вагъуэр. ЗгъэхьэщIэнущ вагъуэр. 
«Дамыгъэ», 99. Мухьэмэдыр игъэлъапIэу ЩIэзэуну 
цIыху зымыдэм, Егъэсэхыр и унапIэр. «Тисей», 484. 
Сэ си нэм хуэсхьыр согъэлъапIэ, Сыкъэзылъахъэм 
сахуэмей. Си усэ. «Вагъуэ махуэ», 358.

ГЪЭЛЪХУАПIЭ (1). Сабий дунейм 
къыщытрагъэхьэ унэ. Ди колхозым фыз 
гъэлъхуапIэм Рацэр яхьри ар я гуапэу СабиитIыр 
кърахьэлIэ. Радиосправкэ. «Партыр ди пашэу», 76.

ГЪЭЛЪХУЭН (егъалъхуэ) лъэI. (2). Зыгуэрым 
сабий, щIэжьей дунейм къытригъэхьэнымкIэ 
дэIэпыкъун. Догуэ, фи фызыр бгъэлъхуэнумэ, 
Нартыху Къэзбэч деж укIуэу хуит зыкъебгъэщIын 

зэрыхуейр зымыщIэр уэра? Лъапсэ, 49. [Къандыщэ:] 
Си жэмыжь мыгъуэри мы гъэм щIащIэри имычэзууэ 
ягъэлъхуащ, тхьа. Алъхъо, 52.

ГЪЭЛЪЫХЪУЭН: УИГЪЭЛЪЫХЪУЭНЩ 
НТ (10). 1. (7). ПлъыфэцIэм щIыгъуу «абы 
ефIэкIын, пеуэфын щыIэкъым. гъуэтыгъуейщ» 
мыхьэнэ къегъэхъу. Зэм нэхъ дыджи уигъэлъыхъуэу 
Нэм щIэт нэпсыр къиунэщIат. Усищ. «Вагъуэ 
махуэ», 35. Пэжу, езы Долэт нэхъ щхьэщытхъу 
уигъэлъыхъуэнт, дэнэ щыпсалъэми зигъэадакъэрт, 
езым хуэдэ щымыIэу къыфIэщIыжырт. 
Хъуэпсэгъуэ нур, 244. 2. (3). ЩыIэцIэ и 
гъусэу «абы хуэдэ гъуэтыгъуейщ, щыIэкъым» 
мыхьэнэ къегъэхъу. Сэ хуэзмыщIэжми, Бекъан 
Алыхьым къыхуищIэж – жэм къызитам хуэдэ 
уигъэлъыхъуэнщ. Нал къута, 210.

ГЪЭЛЪЭХЪУ (3). ЩынэтIу зэгущхъуа мэл. 
Гъэлъэхъу зыукIа нэхъ бейхэм загъэгусэ хуэдэуи 
хъуащ, щIегъуэжауэ. Хъуэпсэгъуэ нур, 58. Абы 
къикIыр жимыIэми, гурыIуэгъуэт: бегъымбарым 
иригъэщIа мэжджытым и щхьэр иIэта нэужь, 
къауэ зэпыт щыхъум, и къуэр къурмэн ищIри 
Алыхьу тэхьэлам и нэфI зыщригъэхуэну щIалэ 
цIыкIур иришэжьати, къурмэн щIыпIэм нэсауэ 
къыздикIар имыщIэххэу гъэлъэхъу къыхуашэри и 
къуэр псэууэ къелащ. Кхъэлэгъунэ, 373.

ГЪЭЛЪЭХЪУН (егъэлъэхъу) лъэI. (3). Зыгуэр 
лъэхъуу гъэкIуэн. Сешами, усэр къэмувыIэу Зытес 
шы къарэр егъэлъэхъу. Усэ гъусэ. «Мывэ хуабэ», 148. 
Къарэр бгъэлъэхъумэ, уи шы соку Жьы щIихумэ, 
налъэ хиудын? ЩIэпхъуэжахэр. «Шум и гъуэгу», 53. 
СыкIуэнт нэхъ псынщIэу схузэфIэкIым – Мычэму 
си шыр согъэлъэхъу. СыкIуэнт нэхъ псынщIэу. 
«ЩIалэгъуэ  щIыналъэ»,  10.

ГЪЭЛЪЕИН (егъэлей) лъэI. (2). 1. (1). 
Зыгуэрхэр (п.п. хьэпшып гуэрхэр) псынщIэу 
хэлъэтыкIыурэ зыщIыпIэкIэ Iудзын. Аралъпыр 
елъэпауэри пэгуныр игъэлъеящ, щIопщымкIэ 
Думэсарэ къызэприхулыкIыну зищIат, арщхьэкIэ 
и гугъу ищIыжакъым. Хъуэпсэгъуэ нур, 290. 2. (1). 
Зыгуэр псынщIэу, пIащIэгъуэ хэлъу гъэкIуэн, 
гъэжэн. Апчарэ и мурадым шэч къытрихьэу 
къызэплъэкIыну хуежьэмэ, хъыджэбзыр еуэрт 
шыми игъэлъейрт, чнутIым уэм нэхърэ нэхъ 
игъэузырт. Щынэхужьыкъуэ, 53.

ГЪЭЛIЭН (егъалIэ) лъэI. (15). 1. (13). Зыгуэрым 
гъащIэр егъэухын, дунейм егъэхыжын. Iузизэ и 
щхьэр молэм дежкIэ къигъазэри нур зыщIэмытыж 
и нитIымкIэ къеплъащ, мы узым сыкъегъэл, 
сумыгъалIэ Iэмал иIэмэ, жиIэу и плъэкIэм къикI 
хуэдэу. Хъуэпсэгъуэ нур, 69. ЦIыхубз лъэщыджэр 
ефэмэ, сабийр зыгъэлIэн гын ефэ хуэдэщ. Лъапсэ,  44. 
Лэжьыгъэм игъэлIа щыIэкъым. Кхъэлэгъунэ, 375. 
2. (2). Зыгуэр хуэгъэныкъуэурэ зыгуэр гугъу 
дыдэ егъэхьын. ЩIакхъуэ уасэу самыгъуэту Iэджэ 
жэщкIэ сэ згъэлIакъэ? Сомрэ долларрэ. «Партыр 
ди пашэу», 132. [Нурхьэлий:] Муслъымэн хьэблэ 
сыдэсщ, сагъэлIэн… Хъуэпсэгъуэ нур, 187.

ГЪЭЛIЫЩIЭН (егъэлIыщIэ) лъэI. (1). ПщIэ 
пыухыкIакIэ зыгуэр гъэлэжьэн. [Къазджэрий:]  – 
Мусэ къуаншэу къызолъытэ, лIыщIэ 

щыбгъэлIыщIакIэ, и хьэкъыр ет, иумытынумэ, 
къыумыщтэ, къезэгъыркъым. Хъуэпсэгъуэ нур, 93.

ГЪЭМАХУЭ (50). Илъэсым и нэхъ хуабэгъуэ 
мазищ (июнь, июль, август). Гъэмахуэм Iэщыр 
мэхъуакIуэ, щIымахуэм уэсым йобзей. Хъуэпсэгъуэ 
нур, 187. Псы цIыкIур гъэмахуэм къуэм дэзу 
къажэрт, Чопракъ къыхэжу. Щынэхужьыкъуэ, 33. 
Гъэмахуэм деж бгы нэпкъ лъагэм псыр къыщелъэкIэ 
дахэщ, цIыхубз дахэм данэ щхьэц и дамитIым 
щIакIуэм хуэдэу телъщ жыпIэнщ. Нал къута, 300.

ГЪЭМАХУЭКУ (3). Гъэмахуэм ику мазэ (июль). 
Гъэмахуэкум псы имыту Псынэдахэр сэ слъэгъуащ. 
Псынэдахэ. «Вагъуэ махуэ», 346. Гъэмахуэку мазэм 
и кIэ нэсауэ, зэгуэрым, пшапэр зэхэуа къудейуэ, 
Исхьэкъ къыдэкIащ, жылэр зэхуишэсын папщIэ 
гъуоуэ джэну. Мазэ ныкъуэ щхъуантIэ, 625.

ГЪЭМАХУЭШХУЭН (егъэмахуэшхуэ) 
лъэI. (1). Iуэхугъуэ ин гуэрым ехьэлIа махуэ 
гъэлъэпIэн. Зи унагъуэ гуфIэгъуэ къыщыхъуам 
я деж къуажэр щызэхуэсауэ ягъэмахуэшхуэрт. 
Хъуэпсэгъуэ нур, 208–209. 

ГЪЭМЭЖЭЛIЭН (егъэмэжалIэ) лъэI. (3). Зыгуэр 
шхын хуэгъэлIэн. [ТIутIэ:] Курсантхэм шхын 
сыткIэ фи Iуэху тэмэм мыхъуу Инал зэхихати, 
хуабжьу и жагъуэ хъуащ, къэрэхьэлъкъ сабийр 
зэхуэтшэсауэ щхьэ дгъэмэжалIэрэ, жиIэри. Мазэ 
ныкъуэ щхъуантIэ, 562. МазитхукIэ зы щIакхъуэ 
Iыхьэр ядэдгуэшу, зы шыуаным ишхыкI бынунэм 
хуэдэу ди шхын Iыхьэ зэхэлъу дызэдэпсэуащ, 
дивизэр дгъэпIыщIакъым, дгъэмэжэлIакъым, 
щыгъын хуэдгъэныкъуакъым. 

ГЪЭМЭХЫН (егъэмэх) лъэI. (14). 1. (2). 
Гъэундэрэщхъуэн, наркоз етын (операцэ 
ящIынум). А махуэм щIалэр ягъэмэхри, и лъакъуэ 
сэкъат хъуар пахащ. Хъуэпсэгъуэ нур, 178. 2. (3). 
Хуабжьу егъэшын, гъэмэжэлIэн, псы хуэгъэлIэн. 
Къохъу илъэсым уэшх къемышхыу, ПсыхуэлIэным 
егъэмэх. Комор къэрал. «Вагъуэ махуэ», 330. 
Уи уэгъуи жьапщи зэхыхьащи, КъэкIыгъэу 
итыр егъэмэх. Уи уэгъуи жьапщи зэхыхьащи… 
«Батырыбжьэ», 60. 3. (9). Зыгуэрым и псэм 
тегуплIэн, къарууншэ щIын. Дыбгъэмэхащ, – 
жиIэри Нахъуэ сомитIыр ипхъуэтащ, нэжэгужэ 
къэхъуауэ. Мазэ ныкъуэ щхъуантIэ, 513. Джэлилрэ 
къэргъеймрэ зэрыгъэмэхауэ зэрыфыщIырт, я пщэр 
зэрыубыдауэ. Бабыщыкъуэ адакъэпщ, 494.

ГЪЭМЭЩIЭН (егъэмащIэ) лъэI. (1). Зыгуэр 
мащIэ щIын, зыгуэрым хэгъэщIын. Уэ узигъусэт 
сэ нэхъапэм, СауIэм, узыр уэ бгъэмащIэт, 
Сыжеймэ, щIакIуэм уэ и кIапэм Утесу слъагъуу сэ 
къысфIэщIт. Уи деж сынокIуэ. «Шум и гъуэгу», 61.

ГЪЭНЭХУЭН (егъэнахуэ) лъэI. (1). Зыгуэр 
белджылы, наIуэ щIын. Е гъэнахуэ, е гъэщэху: 
УщыгуфIэм, умыщIэххэу Нэр гурылъым къегъэнэху. 
УсиплI. «Вагъуэ махуэ», 371. 

ГЪЭНЭХУН (егъэнэху) лъэI. (7). Зыгуэр нэху 
щIын, нэху тегъэпсэн. Къуршыр пщэдджыжькIэ 
зыгъэнэхум Сэ си гум фхуилъри къегъэнэху. 
Дунейм и пIалъэ. «Батырыбжьэ», 19. Абы узышэ 
гъуэгури мэзым пхырокI, асфальти телъщи, 
жэщкIэ уэздыгъэшхуэу пкъо лъагэм фIэлъхэм 

къагъэнэху. Лъапсэ, 78. Пэжыныгъэр тетщ зы 
лъагъуэм, Ар зытехьэр егъэнэху. Гъуэгу захуэ. 
«Мывэ хуабэ», 270.

ГЪЭНЭЩIЫН (егъэнэщI) лъэI. (1). НэщI 
егъэIыгъын. Къыщиуду гъыным хуэдэу и гур 
къызэфIэнауэ, Таша жиIащ: – Уэлэхьи, сылъапцIэу 
уэсым сыхэтами, си Iуэхум уэ сумыгъэнэщIи. Мазэ 
ныкъуэ щхъуантIэ, 549.

ГЪЭНЩIЫН (егъэнщI) лъэI. (12). Зыгуэр 
иригъэкъун, зыгуэрым щыз щIын. Уи деж, нэхъапэу 
къэслъытауэ, Сэ гъуэгу зэпысчри сыкъэкIуащ, 
СIых си сэламыр, гу къылъытэ, Сэ куэдрэ лъыкIэ 
ар згъэнщIащ. Сэлэт сэлам. «Шум и гъуэгу»,  8. 
Псыдзэ иутIыпщхьэ, армыракъэ – Уэлбанэ 
уэшхкIэ хъункъым ар гъэнщIа. Уи лъагъуныгъэ. 
«Дамыгъэ», 100. СIэщIэхущ си Iэщэр сэ абдеж, Лъы 
пщтырыр си бгъэм, сыт, къреж, – Къум псыншэр 
силъкIэ сэ согъэнщI, ТкIуэпс плъыжьхэм удзыр 
яуфэнщI. УIэгъэ. «Шум и гъуэгу», 42.

ГЪЭНЫН (егъэн) лъэI. (1). ГъэкIуэдын, 
щымыгъэIэжын. А пщэдджыжьым нэхур 
щауэ КIыфIыр нурым пэувати А кIыфI 
щIыIэм хуэдэ Iэджэ Дэ ди дыгъэм игъэнакъэ. 
«ЩIалэгъуэ щIыналъэ», 409.

◊ Псэ гъэнын (4). Еплъ псэ. 
ГЪЭНЫЩКIУН (егъэныщкIу) лъэI. (6). 1. (3). 

Зыгуэр зыжьэдэлъхьэурэ дзэкIэ зэхэпIытIэн, 
зэхэхьэжэн. Нахъуэ щхьэгъубжэмкIэ дэплъыху, 
Чачэ игъэныщкIущ-игъэныщкIури кхъуейр 
иригъэлъэтэхащ. Мазэ ныкъуэ щхъуантIэ,  512. 
2. (3). зэхь. Куэдрэ, къытегъэзэжурэ зыгуэрым 
щхьэгъэужэгъуу тепсэлъыхьын. Пэжыр 
жыпIэмэ, Инал и фыз къэшэныр цIыхум 
яжьэдэхуртэкъым, псом хуэмыдэжу цIыхубзхэм 
ягъэныщкIурт. Мазэ ныкъуэ щхъуантIэ, 516. Си 
илъэсищэр пхуэмыгъэныщкIуу, ЗыгъэныщкIуами 
хуемыгъэхыфу, Илъэс минитIрэ илъэс 
пщыкIуплIыр УемылIэлIэххэу езыр къэсынущ. Си 
илъэсищэ. «Щхьэлыкъуэ», 396.

ГЪЭПЭЖЫН (егъэпэж) лъэI. (26). 1. (1). Зыгуэрым 
хуэфащэу щытын. Нобэ фэ евгъажьэ нацдивизэм 
хэт зауэлIхэм ялъэкI къамыгъанэу, я псэ емыблэжу 
фэ къахуэфщIар зэрагъэпэжынум иужь итынщ. 
Щынэхужьыкъуэ, 48. 2. (25). ПэжкIэ зыгуэрым 
бгъэдэтын. Сыт бэлыхьлажьэ къыстехуами, 
Си хэкуу дыщэр согъэпэж. Сыкъыщалъхуар мы 
щIыпIэрщ. «Щхьэлыкъуэ», 387. Уэ фIыуэ плъагъум, 
укъелъагъур, Уи нэфI зыщыхуэм – уегъэпэж. Ягъажьэ 
щIакхъуэр хъуреишхуэу. «Вагъуэ махуэ»,  353. Дэ 
ди хэкур сыткIи дэгъуэщ, Лъагъуныгъэр догъэпэж. 
Фыкъеблагъэ, хьэщIэ. «Партыр ди пашэу», 101.

ГЪЭПЛЪЭН (егъаплъэ) лъэI. (1). Нэр 
зыщIыпIэкIэ унэтIын, зыгуэрым теубыдэн. 
ЦIыхухэр еплъыххэрт, зыми зыри жимыIэу, молэри 
Iэпхъуамбэ къэгъэшакIэ и нэм щIэIуэтыхьырт, 
ар зымыгъаплъэ нэпсыр щIилъэщIыкIыурэ. 
Хъуэпсэгъуэ нур, 79–80.

◊ [И] нэр мыгъэплъэн (1). Еплъ нэ. 
ГЪЭПЛЪЫН (егъэплъ) лъэI. (20). 1. (9). 

Плъыжь хъуху зыгуэр мафIэм пэрыгъэлъын, 
дыгъэм хэгъэлъын. Дадэ гъущI гъэплъар мафIэм 

къыхипхъуэтурэ сыджым трелъхьэ, тIэу-щэ 
фIэкIа емыуэу, гъущIым мафIэр къыпылъэлъу, и 
кIапэ лъэныкъуэр IэдэкIэ иIыгъыу, зэм нал ещI, зэм 
гъубжэ, зэми лъахъш е къитхъыдзэ. Лъапсэ, 100. 
Мыжурэпэхэр гъэплъауэ Дыгъэр уафэм щопэщащэ. 
Нэхущ. «Батырыбжьэ», 24. 2. (11). МафIэ ищIэн 
(п.п. хьэкум), гъэхуэбэн (п.п. унэр, пэшыр). 
Мылицэм я пэшыр инщ, Iэхуитлъэхуитщ, 
пэшхьэку хъарзынэ щIэту ягъэплъ. МелыIыч, 459. 
Догуэт, дызэгурыIуэнкIэ хъунщ, дэ къэрэгъулу 
икIи пэшхьэкухэр зыгъэплъын гуэр дыхуейщ. 
Хъуэпсэгъуэ нур, 183.

ГЪЭПКIЫН (егъэпкI) лъэI. (1). Зэрыуэным 
хуэгъэхьэзырын (п.п. фочыр). Мотоциклхэр 
тIурытIу зэбгъурытурэ, я пулеметхэри 
гъэпкIауэ нэмыцэр къуажэ уэрамымкIэ хуэмурэ 
къыдэкIуейрт, каскэ фIыцIэр ящхьэрыгъыу. 
Нал къута, 283. 

ГЪЭПСЭЛЪЭН (егъэпсалъэ) лъэI. (20). 
Зыгуэрым зыгуэр жегъэIэн, псалъэ етын. Алий-
бей и уэрэди жаIэу щытащ, мыбы хуэдэ псалъэ 
хэту: «И Iэр иIэтмэ, хым зеущэху, зиущэхуамэ, 
пшэр егъэпсалъэ…». Лъапсэ, 40. АтIэ си зэран, 
япэ сэ самыгъэпсэлъамэ, жиIэрт игукIэ Лу. Мазэ 
ныкъуэ щхъуантIэ, 611. Мэзи къуакIи Пионерхэм 
ягъэпсалъэу Рау и хъуэхъум къос и пIалъэр. 
«Тисей», 482.

ГЪЭПСЭУЖЫН: ◊ щхьэр гъэпсэужын (10). 
Еплъ щхьэ I. 

ГЪЭПСЭУН (егъэпсэу) лъэI. (10). 1. (5). 
Псэ Iугъэтын. [Джэлил адакъэ хужьым 
жреIэ:] УамыукIыурэ уи дамэри хъужынщи, 
бабыщ къипшар шхыпхъэ хъуху уагъэпсэунщ. 
Бабыщыкъуэ адакъэпщ, 487. [Мэмэт-щIакъуэ:] 
«Мыбы хуэдэу жьыкъат сыхъужыхукIэ, ялыхь 
сумыгъэпсэу!» Лъапсэ, 67. 2. (5). Зыгуэрым 
кIэрымыхъыжьэн, дунейм хуиту тегъэтын. 
[Хьэжумар:] Къытэ зыхэсшэжынщ жыпIэурэ 
дыбгъэпсэуакъыми аращ. Алъхъо, 57. Сосрыкъуэ 
Лу игъэпсэуртэкъым, накIуи уэзгъэлъагъунщ 
си бомбэр къызэрыуэр жиIэу. Мазэ ныкъуэ 
щхъуантIэ, 615.

ГЪЭПСЭХУПIЭ (1). Зыщагъэпсэху щIыпIэ. 
ГъэпсэхупIэ схуэхъум жысIэу, Къырым унэ 
тызощIыхь. Сэ уэгу къащхъуэм сыщолъатэ. 
«Вагъуэ махуэ», 350. 

ГЪЭПСКIЫН (егъэпскI) лъэI. (4). Зыгуэрым 
и Iэпкълъэпкъ псори тхьэщIын. ХьэщIэ лъапIэ 
къакIуэр фIыуэ кърагъэблэгъэну арат къуажэм я 
мурадри, псоми загъэщIэрэщIащ, щыгъын нэхъыфIу 
яIэр зыщатIэгъащ, я сабийхэр ягъэпскIащ, зи 
жьакIэ зыупсыпхъэми иупсащ. Хъуэпсэгъуэ 
нур, 58. Хущхъуэ сыт дэнэ къэна, псы хуабэ 
тIэкIу сабийр ягъэпскIыну е хъыдан ирашэкIын 
ямыгъуэту джанэ лей зиIэм зэфIетхъри ирешэкI. 
Нэгъуху, 33.

ГЪЭПСЫН (егъэпс) лъэI. (3). Зыгуэр ухуэн, 
щIын, зэхэлъхьэн (п.п. усэ). СосрыкъуапцIэм 
Жаншэрхъыр Бийм хуигъэпсауэ хьэзыру Бгым 
тетщ, зэхиукIауэ и нэщхъыр – Къыдоджэр 
зауэм дишэну. Ноябрым и 4-м 1942 гъэм. «Шум 

и гъуэгу», 18. Шабзалъэм къисхым хуэдэу, Усэр 
къызох сигу иным кIэм нэмысу, Ди илъэситхум 
план игъэпсым Хэлъын си гуащIэ сыщIохъуэпсыр. 
Ленин лъагэу тетщ. «ЩIалэгъуэ щIыналъэ», 7. 
Сэлам изохыр текIуахэм, ГъащIэ ухуэным и 
лIыхъухэм, ЩIэуэ нурыщIэ зыгъэпсхэм, Мы 
орден лъапIэр зратхэм. ТекIуахэм сэлам. «Бгы 
лъапэхэм деж», 35.

ГЪЭПСЫНЩIЭН (егъэпсынщIэ) лъэI. (5). 
1. (3). ГъэпIэщIэн, нэхъ псынщIэу гъэкIуэн. Уи 
шыр уогъэпсынщIэри – уи ужь итыр къыпкIэроху, 
умыгъэпсынщIэщи, шыр зыдыгъур пIэщIокI. 
Хъуэпсэгъуэ нур, 170. Вы пэхуитIыр увыIами, 
НэгъэпсынщIэ, си ныбжьэгъу. Бгым дэкI гъуэгу. 
«Батырыбжьэ», 38. 2. (2). Гугъуехь зыпылъ гуэр 
нэхъ тынш щIын. Лъагъуныгъэу тIуми яIэм 
Iуэхуу ящIэр егъэпсынщIэ, «Пщащэ жанкъэ», – 
къыхужаIэм Арщ а цIыкIум иIэр фIыщIэу. 
«Тисей», 501. Хьэбли благъи зэхуэсауэ Инал и 
анэм и Iуэхур дагъэпсынщIэрт. Мазэ ныкъуэ 
щхъуантIэ, 573.

ГЪЭПУДЫН (егъэпуд) лъэI. (2). Зыгуэрым 
нэмысыншагъэ кIэлъызехьэн, и напэ техын, 
пудыгъэ ехын. Ай уи уз укIуэди, Уэри ей-
ей, Дыкъыумыгъэпуду, Уэри ей-ей, ХьэщIэу 
нытхуеблагъэ, Уэри ей-ей. «ЩIалэгъуэ 
щIыналъэ», 417. Езым хабзэшхуэ хэлът, цIыхум 
щIахэмыхьэри арат, «укъагъапцIэ», «уагъэпудыж» 
жиIэу, мэзым щIэтрэ хьэкIэкхъуэкIэм 
якIэлъыплъмэ, нэхъ къайгъэншэу псэун и гугъэу. 
Лъапсэ, 94.

ГЪЭПШЫНЭН (егъэпшынэ) лъэI. (1). Тезыр 
телъхьэн, щIыхуэ егъэтыжын. Адыгэхэр Тырку 
кхъухь гуэрым теуэри кхъухьыпщыр яIэщIэукIати, 
ХьэтIрэмтIыгу дэс пэщэм адыгэр игъэпшынащ, 
теуам я унагъуэм щыщу щIалэ зырыз къуэдыуэ 
къытралъхьати, абы яхэхуащ Дэфэрэдж и дэлъху 
нэхъыщIэ цIыкIур, лажьи-хъати имыIэу, уеблэмэ 
балигъи мыхъуауэ. Лъапсэ, 33.

ГЪЭПЩЭФIЭН (егъэпщафIэ) лъэI. (1). 
Ерыскъы егъэгъэхьэзырын. Урарэ хьэщIэм 
куэдрэ къахыхьэртэкъым, пщэфIапIэм щIэт фыз 
къомым унафэ яхуищIауэ игъэпщафIэрт. Мазэ 
ныкъуэ щхъуантIэ, 590. 

ГЪЭПЩКIУЖЫН (егъэпщкIуж) лъэI. (2). 
ГъэпщкIуа гуэр пIалъэкIэ къызэкъуэпхыу, 
зыми ямылъагъун папщIэ зыщIыпIэ хьыжын, 
щыгъэтIылъыжын. ЛIыгъур Ибрэхьим 
къыщIэмыкIуам дыщIэмыупщIэу учебникыр 
дгъэпщкIужри агрономым доскам къритхэр 
теттхыкIыжурэ урокыр екIуэкIащ, иужьым 
хъыбар мыфэмыци къэсащ: адыгэбзэкIэ 
демыджэххэну. Зи лъэрыгъыпс тIыгъа, 518. А псор 
нобэ къэбгъэбырсеижкIэ сыт и мыхьэнэ, жиIэри 
капитаным газетыр игъэпщкIуж

ГЪЭПЩКIУН (егъэпщкIу) лъэI. (46). 
Зыми ямылъагъун папщIэ, зыгуэр зыщIыпIэ 
хьын, щыгъэтIылъын. Хьэбас къызэрыкIауэ 
къэкIуэжащи, кIэрахъуэ гъэпщкIуа зиIэхэм запешэ: 
фымыпIащIэ, сэри сиIэнущ фэ фиIэр, жыхуиIэу. 
Зи лъэрыгъыпс тIыгъа, 530. Жыраслъэн хьэзырым 

илъа тхылъыр игъэпщкIущ, блынджабэм 
бгъэдэувэри тхылъымпIэ тIэкIум зыгуэр 
триуцIырхъэри Лу къритыжащ: – Мэ, къуэш. 
Мазэ ныкъуэ щхъуантIэ, 595.

ГЪЭПЩКIУПIЭ (2). Зыгуэр щагъэпщкIу е 
зыгуэрым зыщигъэпщкIу щIыпIэ. КIэрахъуэ зиIэм 
гъэпщкIупIи иIэт, общежитым щимыIыгъыу. Зи 
лъэрыгъыпс тIыгъа, 531. Нэмыцэр хэкум къихьауэ 
Хъыбар щыхуахьым лIы ябгэм Бгым къыщегъуэтыр 
гъэпщкIупIэ. «Адэ», 137.

ГЪЭПЩТЫН (егъэпщт) лъэI. (4). Къэгъэвэн, 
къэгъэкъуэлъэн (п.п. шэр). Жангулэзи шэр 
згъэпщтамэ, IэлъэщI дахэр стелъу гъунэгъу 
фызхэм закъезгъэлъагъунщ жиIати, иджы ищIэнур 
ищIэркъым. КIапсэ кIапэ, 343. Шэ игъэпщтыну 
шыуаным иту [Хьэбибэ] фIидзар пыIэ хужьышхуэ 
хуэдэу къыдэкIуейрт. Щынэхужьыкъуэ, 34.

ГЪЭПЩЫЛIЫН (егъэпщылI) лъэI. (2). Зыгуэр 
гъэлIыщIэн, пщылIу щыгъэтын. Езы тIуми 
иджыри къэс сыту гу лъамытарэ цIыхум цIыху 
игъэпщылI зэрымыхъунум, хъарзынэу щIалитIри 
зыхуэлIыщIэр къуажэм нэхъ пщIэ зыхуащIу 
унагъуэ бейщ. Нэгъуху, 21. Къуажэ Советыр 
къогубжь: – ЦIыхум цIыху имыгъэпщылIыну аращ, 
щIалэ, унафэр зытращIыхьар. Къалэн, 428–429.

ГЪЭПЩЫН (егъэпщ) лъэI. (3). 1. (2). Зыгуэрым 
и кIуэцIым хьэуа из щIыуэ зэIегъэшын. 
Фэр и фызым игъэкъабзэрт, игъэтэджырт, 
иIуэтыжырти, ухуеймэ, псы икIэ, ухуеймэ, гъэпщ – 
хъарзынэу ящэху. Лэчымэ, 392. Абы [удзым] пыт 
уэзджынэ щIыхуфэр гъэгъэным нэмысауэ къыпыпчу 
бгъэпщрэ уи натIэм уреуэм, фоч уам хуэдэщ. 
Щынэхужьыкъуэ, 62–63. 2. (1). БауэкIэщI гъэхъун, 
егъэшын, къарур щIэгъэкIын. Ауэ еплъыт, модэ, 
модэ, Линэ и шыр иутIыпщауэ Шыхъуэм и шым 
ар къытожыр, Шы пцIэгъуэплъри игъэпщауэ Линэ 
и шыр мес къытожыр, И гъусищри къигъэнауэ. 
Колхоз шыгъажэм. «Партыр  ди пашэу», 43–44.

ГЪЭПЩIЭНТIЭН (егъэпщIантIэ) лъэI. (1). 
ПщIэнтIэпс къегъэкIуэн. Лъы пщтыркIэ уэсыр 
згъэпщIэнтIау, ФIыуэ слъагъур си гум укъэкIат. 
Фэеплъ бэлътоку. «Шум и гъуэгу», 59.

ГЪЭПЫIЭН (егъэпыIэ) лъэI. (1). Зыгуэр 
гъэзэгъэн, зыгуэрым пыIэгъуэ, псэхугъуэ етын. 
Зы махуэ си гур згъэпыIакъым, Сэ гъуэгу сытету 
сымызэш, Зэуэн сэ си псэр щызгъэщIакъым – 
Сосрыкъуэ лъыкIэ срикъуэшщ. ЖыIэт, мыпхуэдэу 
щхьэ сызэшрэ. «Шум и гъуэгу», 47. 

ГЪЭПIЭЖЬЭЖЬЭН (егъэпIэжьажьэ) 
лъэI. (2). Къытригъэзэжурэ мащIэу гъэхъеин. 
Унэшхуэ зыщIыхьам писыр фэкъу гуэр, и щхьэр 
лъэныкъуабэ ищIауэ, тхэуэ щыст, щытхэкIи 
Iущащэрт, и Iупэр игъэпIэжьажьэу. Хъуэпсэгъуэ 
нур, 113. Нэмэз ящIыну мэжджытым щIыхьэмэ, и 
Iупэр игъэпIэжьажьэрт [Долэт], нэмэзыбзэ къибж 
къыпфIигъэщIыну. Хъуэпсэгъуэ нур, 78.

ГЪЭПIЭНКIЫН (егъэпIэнкI) лъэI. (1). 
Къачэу, къэкъутэу макъ гъэIун. ГъущIхъар 
куэбжэм къыщысым, и башыпэр хъархэм 
дилъэфэхри, игъэпIэнкIыу макъ игъэIуащ [Инус]. 
Хъуэпсэгъуэ нур, 79.

ГЪЭПIЭЩIЭН (7). Зыгуэрым нэхъ псынщIэу 

зыгуэр егъэщIэн, нэхъ псынщIэу гъэкIуэн. «Ар 
Iуэхукъым, иIэт дыгъэпIащIэт, БжесIэнкъэ 
псори, зэ ди дей…». ЗэкъуэшитI. «ЩIалэгъуэ 
щIыналъэ», 19. Жыгыр пщIыпщIу зыгъэгъагъэр, 
Псы ежэхыр зыгъэпIащIэр, Бзухэм абгъуэ 
езыгъэщIыр – Лъагъуныгъэрщ, ар зэвгъащIэ. Сэ 
ар сощIэ. «Мывэ хуабэ», 206. Мэсхьуд ищIэрт 
Лу зыгъэпIэщIэн: – Сыт ущIэмыпIащIэр? Мазэ 
ныкъуэ щхъуантIэ, 634–635.

ГЪЭПIЕЙТЕИН (егъэпIейтей) лъэI. (3). Зыгуэр 
гъэгузэвэн, хьэжэпхъажэ гъэхъун. – Думэсарэ, – 
жиIащ Астемыр, – абы фIэкIа удмыгъэпIейтеймэ, 
бдэнщ ар. Хъуэпсэгъуэ нур, 232. [Аслъэныкъуэ:] 
Тхьэм щхьэкIэ къысхуэгъэгъу, ди шыпхъу: 
къемызэгъыу удгъэпIейтеящ, емыкIу къэтхьамэ, 
къытхуэгъэгъу, – жысIэри цIыхубзым и Iэр 
субыдыну сыхуежьати, си Iэр къиубыдын идакъым, 
зы псалъэ и жьэм къыжьэдэкIакъым. МелыIыч, 456.

ГЪЭПIЫЩIЭН (егъэпIыщIэ) лъэI. (2). 
ЩIыIэм егъэсын. [Васэ:] Хур хъыджэбзхэм 
дагъэпIыщIэнкъым. Тепщэч къэзылъэтыхь, 179. 
МазитхукIэ зы щIакхъуэ Iыхьэр ядэдгуэшу, зы 
шыуаным ишхыкI бынунэм хуэдэу ди шхын Iыхьэ 
зэхэлъу дыздэпсэуащ, дивизэр дгъэпIыщIакъым, 
дгъэмэжэлIакъым, щыгъын хуэдгъэныкъуакъым. 
Щынэхужьыкъуэ, 45. 

ГЪЭР (13). Бийм IэщIыхьауэ иIыгъ цIыху; 
щхьэхуимыт. Занзибари кхъухьыр къикIмэ, Хым 
и гъэрхэм ягу хуэмыгъу. Комор къэрал. «Вагъуэ 
махуэ», 330. Гум щIыхьэу макъыу зэхэтхыр Ар 
гуауэ гуащIэм и гъыбзэу Гъэр хъуау ягъэшыр 
цIыхубзхэм. ЩIым и макъ. «Шум и гъуэгу», 37. 
Гъэру куэдрэ яIыгъами И нэпситIыр хуэмыубыд, 
Хъыдан фIыцIэм къыщIэжауэ, И нэIущхьэм 
къыщолыд [бзылъхугъэм]. Тхылъ еджапIэ. «Вагъуэ 
махуэ», 336.

ГЪЭР ЩIЫН (5). Зыгуэр щхьэхуимыту Iыгъын. 
Дакъикъэ закъуэр гъащIэ мардэу Къелъащ а 
щIалэр бийм пэблагъэу, Ар гъэр ящIыныр я мураду, 
Къежьат нэмыцэр гумызагъэу. ЗэкъуэшитI. 
«ЩIалэгъуэ щIыналъэ», 18. Ущхьэхуиту упсэуамэ, 
Лъагъуныгъэм гъэр уищIынщ, И дакъикъэр уи нэ, 
уи псэу Илъэс псоми япэпщIынщ. Лъагъуныгъэ. 
«Вагъуэ махуэ», 322.

ГЪЭРЫПIЭ (2). Щхьэхуитыныгъэншагъэ. 
Лъэбакъуэр штыккIэ сэ нэсщами, Уэ уи гъэрыпIэр 
къэзгъуэтынкъэ, Гъунэншэу гуауэ уэ пшэчами, 
Аргуэру IэплIэ сэ пхуэсщIынкъэ. Уи деж сынокIуэ. 
«Шум и гъуэгу», 62. 

ГЪЭСАБЫРЫЖЫН (егъэсабырыж) лъэI. 
(2). ПIейтейр (п.п. цIыхур, Iэщыр) щым, Iэдэб 
щIыжын. Къалмыкъ БетIал автомобиль 
зэрысар трибунэ хуэхъуауэ, дзэри иувыкIауэ, 
къахэпсэлъыхьурэ, цIыху къэбырсеяхэр 
игъэсабырыжащ. Зи лъэрыгъыпс тIыгъа, 525.

ГЪЭСАБЫРЫН (егъэсабыр) лъэI. (1). Зыгуэр 
щым, Iэдэб щIын. Умыбгэ апхуэдэу, – жиIэри Мусэ 
къэгузэвауэ фызым къыпежьащ, игъэсабырын 
и хьисэпу, арщхьэкIэ Дисэ пхуэувыIэнт? 
Хъуэпсэгъуэ нур, 103.

ГЪЭСЭН (егъасэ) лъэI. (30). 1. (6). Зыгуэрым 
хьэл-щэн гуэрхэр зыхегъэлъхьэн. АдэкIэ уIэгъэр 
ягъэхъужщ, къыпкърыупщIыхьщ, школ гуэрми 
ягъакIуэри мазищкIэ ирагъэджащ, ягъэсащ [гъэр 
хъуар]. Щынэхужьыкъуэ, 71. Пыжьынэ и къуэм и 
гъэсэным гугъу демыхь щхьэкIэ, езым жиIэм псори 
тригъэтынущи, и лIым деж къыщыщIэдзауэ унафэ 
зытримыщIыхь щыIэкъым. Лъапсэ, 67. 2. (18). 
Зыгуэр IэщIагъэ гуэрым хуегъэджэн, IэщIагъэ 
гуэр етын. – Iэзэм игъэсар къытекIуэжмэ, мис аращ 
Iэзэ хъужыр, – жиIэу Хьэкурынэ и мылъхукъуэм 
ищIар кIыщым къакIуэм яригъэлъагъуу мэгуфIэ. 
Лъапсэ, 102. Езы сэлэтхэри, мес, ягъасэ, шкIэ 
хъупIэм деж щызэхуашэсауэ. Хъуэпсэгъуэ 
нур, 301. 3. (1). Зыгуэр Iэсэ, жыIэщIэ щIын 
(хьэкIэкхъуэкIэхэм нэхъ хужаIэ). Сэ сыпхуоусэ 
Бахъсэным – Уэ дэ дгъэсауэ уэ иным, Уи ткIуэпс 
къарухэр солъытэ, Усэ сурэту сохутэ. Кавказым 
и уэрэд. «Бгы лъапэхэм деж», 98. 4. (5). Шы, вы 
емылыджыр щIэпщIэ е утес хъууэ Iэсэ щIын. Е шы 
Iэлыр къиубыдыфу Хэт шым шэсу игъэса? ГъащIэм 
и къежьапIэ. «Вагъуэ махуэ», 63.

ГЪЭСЭХЫНЖЫН (егъэсэхыж) лъэI. (4). 
Зыгуэр гъэунэхъун, и лъапсэр гъэкIуэдын; 
зыгуэр зэхэкъутэн. Сыбгъэсэхыжынущ, 
нэгъуэщI мыхъуми распискэ къызэт, – жиIэурэ 
Нурхьэлий гъумэтIымэу зэ-тIэу къыщIидзати, ар 
старшынэм идэнт: – Умыудэгу си щхьэр, къызэIух, 
жысIакъэ! – жиIэри арат и жэуапыр. Хъуэпсэгъуэ 
нур, 227. – ЯукIащ, ягъэунэхъури ягъэсэхыжащ, – 
сымаджэм и анэр къэтэджыну еIэ щхьэкIэ, 
къару къыхэнэжакъым, къызэфIэувати, аргуэру 
диваным иджэлэжащ, къугъыу къыщIидзэжати, 
Варварэ Романовнэ аргуэру зы мастэ хиIужри 
игъэсабырыжащ. Лъапсэ, 18.

ГЪЭСЭХЫН (егъэсэх) лъэI. (3). Еплъ 
гъэсэхыжын. Мухьэмэдыр игъэлъапIэу ЩIэзэуну 
цIыху зымыдэм, Егъэсэхыр и унапIэр. «Тисей», 184. 
«СытокIуэ» жаIэу, тIури гугъэу, Я фIыцIи 
хужьи ягъэсэх. Шахмэт джэгукIэ хэт зымыщIэр. 
«Батырыбжьэ», 65.

ГЪЭСЫЖЫН (егъэсыж) лъэI. (2). Зыхуэмеиж 
хъуа гуэрхэр мафIэкIэ гъэсын, гъэкIуэдын. 
Шэщыр иджыри щыт щхььэкIэ, бэкхъ тIэкIур, 
Iуэри дэкIуэу, пхъэгъэсын ящIри щIымахуэ 
уаем ягъэсыжащ, иджы адэкIэ-мыдэкIэ 
кIэрыхубжьэрыху щыIэмэ, къащыпурэ абыкIэ 
мэпщафIэ. Хъуэпсэгъуэ нур, 296. 

ГЪЭСЫН I (егъэс) лъэI. (27). 1. (26) 
Зыгуэр мафIэкIэ гъэкIуэдын. Бийм амбархэр 
игъэсами ДытIысакъым дыгузавэу. «ЩIалэгъуэ 
щIыналъэ», 410. Лу и пыIэшхуэм и нэр 
къигъаплъэртэкъым, Матренэ ар щилъагъукIэ, 
шхыдэрт «Жансэхъу и пыIэр щхьэ сымыгъэсрэ» 
жиIэу. Мазэ ныкъуэ щхъуантIэ, 555. Сосмакъ 
ТIалиб архив зыгъэсым яхэту илъэгъуа щхьэкIэ 
Апчарэ бгъэдыхьакъым. Нал къута, 216. 2. (1). 
Зыгуэр ирибгъэнэхун щхьэкIэ, фэтыджэн сыт 
хуэдэхэр гъэкIуэдын; зыгуэр ирибгъэхуэбэн 
папщIэ, пхъэ мафIэкIэ гъэкIуэдын; зыгуэр 
бгъэлэжьэн щхьэкIэ (п.п. машинэ) бензин сыт 

хуэдэхэр гъэкIуэщIын. [Дисэ:] Сэ фэтыджэн лей 
згъэсакъым. Алъхъо, 55.

ГЪЭСЫН II (4). (Гъэсыныпхъэ) МафIэ иращIу 
е машинэ ирагъэлажьэу къагъэсэбэпхэр: пхъэ, 
фIамыщI, газ, фэтыджэн, бензин, нэгъуэщIхэри. 
Мышкъышым шызакъуэгукIэ гъэсын къишауэ ещэр, 
урыс цIыхубзым пхъэ IэплIакIуэфI къищэхуащи, 
ихьын дэнэ къэна, къыхуэIэтыркъым, йолъэIур 
къезыщам «уи гумкIэ си унэм нысхуешалIэ» 
жеIэри. МелыIыч, 438. ЩIымахуэр къихьэри 
Бекъан ишхыни, пхъэ гъэсыни, зезыхьэни имыIэу 
унэ нэщIым къыщыщIэнэм, щIыIэ узым нэхъри 
зэфIигъэдыкъэжауэ лIэри лIыжь зытIущ зэхуэсри 
щIалъхьэжащ. Къалэн, 435.

ГЪЭСЫСЫН (егъэсыс) лъэI. (10). Зыгуэр 
гъэхъеин, зегъэуэлэн. Мис, хьэдэ дзажэу, 
гъуэлъыпIэр Чырбыш къутахуэм къыщIоплъыр, 
Iэрытхыу, гъуабжэу тхылъымпIэр Жьым 
щигъэсыскIэ, лъыр къоплъыр. Пощтзехьэ пщащэ. 
«Шум и гъуэгу», 65. Абдул къыгурыIуэри, жыг 
къудамэ зыжьэхэуэр игъэсысу, жыг щIагъым 
къыщIэжри щхьэхьу унэмкIэ иунэтIащ. 
Хъуэпсэгъуэ нур, 143–144. Шэндар и щхьэр 
игъэсысащ. Нал къута, 259. 

ГЪЭТЭДЖЫН (егъэтэдж) лъэI. (4). 
ЗыкъегъэIэтын, къэгъэпщын (п.п., пщагъэ, 
хупцIынэ сыт хуэдэхэм). Ягъэтэджрэ ягъэкъэбзэжмэ, 
узыхуейр къыхэщIыкI. МелыIыч, 452. Нэхъапэрауэ, 
уэздыгъей жыг занщIэшхуэу узыхуейм хуэдиз 
пыупщIи, жьэуапIэм щIэлъу гъэгъу, итIани зэгуэхи, 
кхъухьыр джэд бгъэгум ещхьу зэпкърылъхьэ, абы 
кхъуэпIащэм и фэр фIыуэ гъэтэджи, тебзэ, зы 
гъуанэ имыIэу. Кхъухь пхэнж, 508.

ГЪЭТКIИИН (егъэткIий) лъэI. (1). Зы Iуэхугъуэ 
гуэр щIэкъузэн, щIэгъэхуэбжьэн. [Локотош:]
Дисциплинэр дымыгъэткIиймэ, ди Iуэхур шыпхэ 
хъунущ. Нал къута, 293. 

ГЪЭТКIУН (егъэткIу) лъэI. (17). 1. (9). Зыгуэр 
ткIуаткIуэ щIын; къэгъэвыжын, быдагъэр 
щIэгъэкIын. Сэ си гуапэт а уэс щIыIэр ЗыгъэткIу 
дыгъэр къуэмыхьэну, Мис итIанэ уздэщыIэм 
Гъатхэ защIэу дытехьэнут. Бгыщхьэ уэс. «Партыр 
ди пашэу», 104. Астемыр шыгун щагъэжкIэ шыгун 
гъэткIуа зракIэ ятIэ жыпхъэр ищIу еджэн хуейт. 
Хъуэпсэгъуэ нур, 180. Матренэ я унэ кърихыури 
кхъуэл пшэр IыхьэфI къихьырт, махуэ къэс 
дагъэ гъэткIуар Таша и кIэртIофым хилъхьэурэ 
иригъэшхырт. Мазэ ныкъуэ щхъуантIэ, 603. 2. (1). 
Уэд щIын. Къыщыхъуауэ ар Iуэху щIэщхъу ПIатIи 
губжьым игъэткIуат. Фыз унафэ. «Партыр ди 
пашэу», 110. 3. (7). Зыгуэр гъэвын (п.п. гуауэ). 
АрщхьэкIэ гуауэр бгъэнщIынкъым, БгъэткIун 
ар нэпскIэ плъэкIынкъым. Ноябрым и 4-м 1942 
гъэм. «Шум и гъуэгу», 18. Куэд тлъэгъуауэ, куэд 
дгъэткIуами, ЩыIэщ ди гур щыгуфIа. Авар хьэщIэ. 
«Мывэ хуабэ», 111.

ГЪЭТХЬЭУСЫХЭН (егъэтхьэусыхэ) лъэI. 
(5). Зыгуэрым гуныкъуэгъуэ етын, тхьэусыхафэ 
егъэгъэшын. Якъуб игъэтхьэусыхи ухуэзэнщ. Нал 
къута, 249. «Мыбы [хьэжым] жылэр игъэтхьэусыхэу 
жаIэ щхьэкIэ цIыху Iейуэ къыщIэкIынкъым, хабзэ 

хэлъи хуэдэщ, къысхуэгумащIэ хуэдэуи щытщ», – 
жиIэу Шаукэт и гум къэкIащ. Аргъуей, 387.

ГЪЭТХЪЭЖЫН (егъэтхъэж) лъэI. (3). Еплъ 
гъэтхъэн. И фыз нэхъыжьым игъэхьэзыра 
гъуэмылэр и фыз нэхъыщIэм къихьри вэуэ губгъуэм 
ит Дуду игъэтхъэжащ. ВитI, 414.

ГЪЭТХЪЭН (егъатхъэ) лъэI. (9). ИкъукIэ фIыуэ, 
шхыныфI защIэкIэ зыгуэр гъэшхэн. [Хьэжумар:] 
Хьэуэ, фIыщэу пщIащ ар, жылэм кIэнфет сытхэр 
къахьри хъыджэбзхэр ягъатхъэ, уэ сэбэп хъун 
къахуэпхьащ. Алъхъо, 97. Вэныр духмэ узгъэфIэжу, 
уа си хыв, Удз гъэвакIэ узгъэтхъэнкъэ, уа си хыв. 
Хывым и уэрэд. «Батырыбжьэ», 80.

ГЪЭТХЪУЭН (егъатхъуэ) лъэI. (1). Зыгуэр 
щIэцIэнтхъуу бгъукIэ гъэкIуэн. Берд жэрыгъэкIэ 
пщIантIэм къыдэлъадэри и хакIуэ къарэр кIэбдзкIэ 
игъатхъуэу къэувыIащ. Хъуэпсэгъуэ нур, 290.

ГЪЭТЫНШЫН (егъэтынш) лъэI. (6). Зыгуэр 
мамыру, пIейтей имыIэу, гугъуехь имышэчу 
щыгъэтын. Щыпсэуми, Данизэт, бгъэтыншакъым 
Ботыжь тхьэмыщкIэр. Хъуэпсэгъуэ нур, 313. 
Тхьэм ещIэ, езыр [шыр] щIэгъри арагъэнщ, 
сыкъыщилъагъум сэ зэрызгъэтыншу щытар игу 
къэкIыжауэ. Анка, 382.

ГЪЭТIЫГЪУЭН (егъэтIыгъуэ) лъэI. (1). 
Егъэлеяуэ щысхьу, тегужьеикIауэ зыгуэр хъумэн, 
Iыгъын. Зы усэ цIыкIу итхауэ егъэтIыгъуэ, [Лу] и 
ныбжьэгъухэм яригъэлъагъуну дзыхь имыщIу. Мазэ 
ныкъуэ щхъуантIэ, 615.

ГЪЭТIЫЛЪЫЖЫН (егъэтIылъыж) лъэI. (4). 
Къэпщта гуэр и пIэ илъхьэжын. Арати, Ботэх 
пхъур зи пхъум я деж къишэжри я унэ щIыхьэпIэм 
деж къигъэтIылъыжащ, езыр тIэу-щэ бжэм 
еуIури, зыгуэрым бжэр къыIуихыу щилъагъум, 
къуэгъэнапIэм зыкъуидзащ. Лъапсэ, 26. – Асэтин 
джыназым и пащхьэм илъ цы тIэкIур къищтэри, 
щымэхъэшапэми, и гуфIакIэм дилъхьэнут, 
ауэ зыгуэркIэ и дзэр шыри къыщищтам деж 
игъэтIылъыжащ. Хъуэпсэгъуэ нур, 117–118. 
Кодоевым картэр егъэтIылъыжри фадэбжьэр 
къеIэт, хьэщIэм щыгуфIыкIыу. Лъапсэ, 89.

ГЪЭТIЫЛЪЫН (егъэтIылъ) лъэI. (39). 1. (33). 
Зыгуэр зыщIыпIэ телъхьэн. Тхьэмадэм блэгъур 
игъэтIылъри, Бзукъан къуажэу кхъузанэм 
текIуэдам и хъыбарым щIидзат. Хъуэпсэгъуэ 
нур, 60. ЖыIэ зыгуэр, си псэр зышхын, жиIэурэ 
Апчарэ едэхащIэрт псы Iуфэм деж [псым 
къыхихыжа и ныбжьэгъур] игъэтIылъауэ. 
Щынэхужьыкъуэ, 55. ДжэдыкIэм джэдыкIэпсыр 
кърагъэжырт, джэдыкIафэр ягъэтIылъти, шым 
утесу жэрыжэм утету джэдыкIэм тебгъэхуэн 
хуейт, ар зыхузэфIэкIыр Къэрэжь хуэдэ зырызт. 
Лъапсэ, 103. 2. (5). Къыпхуэсэбэпыжын гуэр 
дэдзыхын, пхъумэн. ЦIыхур гуитIщхьитI хъуауэ, 
хэт жиIэри я фIэщ хъууэ хуежьащи, зэрызохьэ, 
зэхуогузавэ, хьэдагъэ зэхуокIуэ, кхъэм макIуэри, лIа 
зимыIэ щыIэ, я мащэм щыщ ятIэ тIэкIу хъуржын 
сытхэм икIутауэ ягъэтIылъ, щрашкIэ здашэну. 
Лъапсэ, 84. Гъавэ сыт щыбгъэтIылъ хъуну 
къуэгъэнапIэ Iэджи иIэщ [бгъуэнщагъым]. Нал 
къута, 294. 3. (1). Iуэху гуэр пIалъэкIэ гъэIэпхъуэн. 

Щхьэж зи ужь ита Iуэхур игъэтIылъри фызышэ 
къэкIуам еплъыну уващ. 

◊ Iэщэр гъэтIылъын (1). Еплъ Iэщэ. 
ГЪЭТIЫЛЪЫПIЭ (6). 1. (2). Зыгуэр 

щыбгъэтIылъ хъун щIыпIэ. Нурхьэлий гуэщым 
щIыхьауэ гъэтIылъыпIэ лъыхъуэрэ пэт, 
бжэндэхъу и абгъуэм къилъэтыкIати занщIэу 
игу къэкIащ езым къылъыса ахъшэр бжэндэхъу 
абгъуэм ирилъхьэну. Хъуэпсэгъуэ нур, 230. Зым и 
кIэрахъуэр шэщым щIэлът, шы Iэпслъэпсым хэлъу, 
адрейм пщэфIапIэм гъэтIылъыпIэ къыщигъуэтауэ 
щиIыгът, ещанэм унащхьэр къэнжалти, уэшхыпс 
къызэрежэх бжьамийм и кIуэцIым е клубым суфлер 
зэрыс кумбым илъу зэрихьэрт. Зи лъэрыгъыпс 
тIыгъа, 531. 2. (4). Зыгуэр щаIыгъ щIыпIэ хэха. 
ЯмыщIэххэу, Чопракъ псыхъуэм жыг лъабжьэжь 
гуэрым деж щыпэщащэу Iэщэ гъэтIылъыпIэ 
къагъуэтащ. Щынэхужьыкъуэ, 72. Тхьэмахуэм и 
кIуэцIкIэ адрей махуихым Исуф, уэфIмэ, паркым 
ит тетIысхьэпIэм жэщкIэ телъщ, щIыIэ хъумэ, 
уэлбанэмэ, щылажьэм къонэжри лэч сытхэр 
зыщIэлъ гъэтIылъыпIэм нэху къыщокI. 

ГЪЭТIЫСЫЖЫН (егъэтIысыж) лъэI. (3). 
1.  (2). Здэщысам деж зыгуэр аргуэру гъэтIысын, 
щыс щытыкIэм игъэувэжын. Iэбэри кIэпхъыр 
къипхъуэтауэ шынэурэ зи псэр хьэршым нэса 
кIэпхъымкIэ напэIэлъэщI палъэу и жьафэр 
илъэщIри игъэтIысыжащ здэщысам деж. Кхъухь 
пхэнж, 501. – Алыхьым хьэтыр иIэм, – жиIэщ 
Iузизи, хуэмышэчыжу къыщыджалэм, хьэжыр 
къэIэбэри къигъэтIысыжащ, Чачи упщIэжьыр 
къыщытрилъэфым, унэм щIэз хъуащ Iугъуэр. 
Хъуэпсэгъуэ нур, 72. 2. (1). Зэ лъэхъуэщым 
исар е щхьэусыгъуэ гуэркIэ ирамыдзэу къэнар, 
етIуанэу абы игъэтIысхьэн. Иджы, гъэщIэгъуэнкъэ, 
абы щыгъуэ Инал абрэджым къаригъэгъэна 
Ахья езы Инал игъэтIысыжауэ къыщIэкIащ. 
Мазэ ныкъуэ щхъуантIэ, 621.

ГЪЭТIЫСЫН (егъэтIыс) лъэI. (91). 1. (24). 
Зыгуэр щыс щытыкIэм игъэувэн. ЦIыхубзыр 
ягъэтIысри шыр, шэщ гуэр щыIэти, абыкIэ 
щIашащ, зыгуэрым къэпышхуэ Дэфэрэдж и плIэм 
къытриубгъуащ, нэхъ псынщIэу игъэхуэбэжынщ 
жыхуиIэу. Лъапсэ, 58. ХьэщIэр игъэтIысри, 
Яков Борисовичи зыхуейр арат – псэлъэгъут, 
ищIэр жиIэу хуежьащ. Нал къута, 235. [Албинэ:] 
Кином дыкIуэмэ – псоми я щIыбагъым дыдэсу 
дигъэтIысащ – арат билет къищэхуар. Тепщэч 
къэзылъэтыхь, 170. 2. (2). КъэкIыгъэ гуэр щIым 
хэщIэн, хэсэн. [ЕгъэджакIуэ:] Зи гугъу тщIынур 
къэбыстэ гъэтIысынырщ, ар къызэрагъэкIыр 
зэдгъэщIэну арщ. Зи лъэрыгъыпс тIыгъа, 518. 
3. (65). Зыгуэр тутнакъым, лъэхъуэщым 
щыIыгъын. Капитаным и гугъэт Якъуб 
ягъэтIысам и унафэ ищIыну, арщхьэкIэ Якъуб 
абы зригъэлIэлIэну хуейтэкъым. Нал къута, 293. 
Дэрдэхь и къуэши и шыпхъуи къэгузэвауэ 
къызэхуэсащ, ди къуэшым щIэщхъу IэщIэщIащ, 
ягъэтIысри и бынунэр зеиншэу къонэ, жаIэу. 
Хьэсэпэхъумэ, 419. Дзэлыкъуэ зауэм щыгъуэ 
Къылышбийр кIуауэ щытащ Iэщэ къэзыIэта 

къэрэхьэлъкъыр зэбгрихуну, Iэджи къиубыдурэ 
игъэтIысащ. Хъуэпсэгъуэ нур, 117.

ГЪЭУЭН (егъауэ) лъэI. (34). Iэщэ узэдам шэр 
игъэкIын. Локотош унафэ ищIри фоч гъэуэным 
пачащ. Нал къута, 300. Фоч згъэуамэ Iэуэлъауэм 
Щэхур нахуэ къытфIищIынут – Бийхэм псоми 
дыкъащIэнут. Волгэ Iуфэ. «Партыр ди пашэу», 14. 
НысащIэ цIыкIур, щхьэтепхъуэшхуэр телъу, Мэш 
унэм къыщIихыу щалъагъум, бжэIупэм Iутхэм 
фоч ягъауэу, пшынэ еуэу, къафэу щIадзащ, Iэгури 
щIауд. Лъапсэ, 117.

ГЪЭУБЗЭН (егъэубзэ) лъэI. (3). Зыгуэрым 
щхьэгъэщхъыныгъэ хэлъу зыгуэр жегъэIэн. И 
нэр зытеплъэм и Iэр лъэIэсу, Псэ мылIэжыным 
щIэхъуэпсу, Сэтэней ябгэр есати Бийр зыгъэубзэу 
нарт лъэпкъыр Игъэбзэхыныр къалэнт. 
«ЩIалэгъуэ щIыналъэ», 411–412. Лъэщым 
бийри егъэубзэ, Къемыубзэр иреуд. Лъэщым. 
«Батырыбжьэ», 128. 

ГЪЭУВЫЖЫН (егъэувыж) лъэI. (4). 1. (1). 
Джэла, укIурия гуэр щыт щIыжын. Дунейр 
къутэжи гъувыж – Зэхуэдэ къуршхэр пхуэмыщIын. 
Къуршхэр. «Вагъуэ махуэ», 317. 2. (2). Щыту 
зыгуэр лъэныкъуэ егъэзыжын. Гуэлым хэна 
гур къыхалъэфыж, Iэпслъэпсым илъэхъа шыр 
къыщIатIыкIри ягъэувыж. Нал къута, 214. 
ЩIалэм къиIэтщ и бжьэри игъэувыжащ, 
псалъэм къыпищэну: – Хъуэхъу жыпIар тхьэм 
къабыл ищI. КIапсэ кIапэ, 15. 3. (1). Къулыкъу 
иIыгъар егъэгъуэтыжын. Къэзакъ инэралыжьу 
Караулов жыхуаIэм дзэ зэригъэпэщыну жаIэ, 
щIыр зыгуэшыну зи мурад «советхэр» зэбгрихуну, 
пащтыхьыр игъэувыжыну. Хъуэпсэгъуэ нур, 157.

ГЪЭУВЫН (егъэув) лъэI. (130). 1. (37). Зыгуэр 
щыт щытыкIэм игъэхьэн. И IитIыр ешати, 
Лу махъсымэ шынакъымрэ тепщэчымрэ щIым 
игъэуващ. Мазэ ныкъуэ щхъуантIэ, 596. Думэсарэ 
хадэ зыпщIа щIалэхэм ядэмышхэу шыуаныр 
гъунэгъуу игъэувауэ, жьэгум дэсу мырамысэм лы 
гъэжьа дишхырт. Хъуэпсэгъуэ нур, 136. Хъыджэбз 
цIыкIу къомыр гуэщым къыщIашри пщIантIэм 
къыдашауэ ябж, нэхъ фейцеиIуэхэр иужьымкIэ 
ягъэув. Лъапсэ, 35. 2. (57). ЛэжьапIэ, къулыкъу 
гуэр зыгуэрым етын. Мусэ и тхьэкIумэм 
къицырхъат зейм къытраха иужь, щхьэлтет 
нэхъыщхьэу Мэсхьуд ягъэувыну. Мазэ ныкъуэ 
щхъуантIэ, 632. Сыт увыIэпIэ къыхуагъэфэщами 
щымыхъум, Сентрал пощтзехьэу ягъэуващ. 
Нал къута, 288. 3. (15). Iуэху е хабзэ гуэрым 
къару егъэгъуэтын; зыгуэр хабзэу лъытэн. 
Хабзэр зыгъэувым щIигъэувыр и щхьэр аракъым, 
нэгъуэщIхэращ. Лъапсэ, 69. ТIутI Къэбэрдейм 
пщырэ уэркъыу имыцIыху истэкъым, властыр 
щагъэувым зэзэуарати, ямыукIа къэнамэ, Хэкум 
ирашат. Зи лъэрыгъыпс тIыгъа, 519. 4. (7). 
Зыгуэр ухуэн. Бахъсэныпсым хуэдэ щыIэ, Щхьэл 
бгъэувми пхуегъэлажьэ. Бахъсэныпсым хуэдэ 
щыIэ… «Батырыбжьэ», 42. Iэуэлъауэ зэзэмызэ 
къэIумэ, шэщыр аращ къыщыIур, Къазджэрий 
декорацэр игъэуву гъущI Iунэ хеукIэр. Мазэ ныкъуэ 
щхъуантIэ, 659. 5. (14). Зыгуэр къызэгъэпэщын, 

егъэкIуэкIын (спектакль с.ху.). «УасэкIэ» зэджэ 
спектаклыр ягъэувыным нэсат, Тинэ Адыгейм 
къикIыжу къыщыкIуэжам. Мазэ ныкъуэ 
щхъуантIэ, 630.

ГЪЭУВЫIЭН (егъэувыIэ) лъэI. (9). 1. (1). 
Зыгуэр кIуэныр, хъеиныр, лэжьэныр (п.п. 
сыхьэт, машинэ, н.къ.) щигъэтын. – Зэпэщауэ 
узэуакIуэщ, Уи алъпышри IэкIуэлъакIуэщ, Пэжщ, и 
ныбжькIэ ар къунанщ БгъэувыIэм хъунщ зэран, Уэ 
сыноплъми, ущIалащэщ – КъоухъулIэ уи гуращэр. 
«Елбэздыкъуэ», 9. 2. (4). Зы Iуэху гуэр зэпыгъэун, 
зыгуэр гъэбэяун, гъэсабырын, зэтегъэувыIэн; 
Iуэхугъуэ гуэр зэпыгъэун, щыгъэтын. Джэгур 
ягъэувыIэн щIимыдэр езыми ищIэжырт: хэкум 
ираш шэшэнхэм, мышкъышхэм я гъы макъ, кIий-
гуо макъ, узэщIэдэIукIмэ, зэхэпхырт. Лъапсэ, 89. 
Фызищыр зэкIэлъхьэужьу а лIитIым я ужь итт, 
я жьэр ямыгъэувыIэу псалъэу. Хъуэпсэгъуэ нур, 76. 
3. (4). Зыгуэрым и къарур егъэухын, егъэлеяуэ 
гугъу егъэхьын (п.п. шыр, Iэщыр). Ерулыжь 
мыгъуэри гузавэу Долэт къыкIэлъижыхьырт: – 
Уа, си алащэжь мыгъуэр бгъэувыIащ, къепсых, – 
жиIэрти. Хъуэпсэгъуэ нур, 270. – ЯгъэувыIэнщ 
хакIуэр, – жиIащ Бекъан зэрымыарэзым гу 
лъыптэу. Нал къута, 264.

ГЪЭУДЭФЭН (егъэудафэ) лъэI. (1). 
ЩыгъэкIын, хьэлыншэ щIын. Фадэмрэ 
гухэхъуэгъуэмрэ игъэудэфа гуэр къахэгуоукIащ: – 
Мэздэгу районымрэ Курп районымрэ адыгэу 
исыр зэрисым хуэдэу къыдатрэ, хьэмэрэ адыгэри 
ягъакIуэрэ Мышкъыш къуажэ тIощIрэ бгъум дэсар 
здагъакIуэм? Лъапсэ, 91–92. 

ГЪЭУДЭIУЖЫН (егъэудэIуж) лъэI. (2). 
Гъыр тегъэужын, гъэбэяужын. [Дэфэрэдж:] 
ЕрагъпсэрагъкIэ згъэудэIужат: «Умыгузавэ, делэм 
жиIар хьэ банэ макъыу мэкIуэдыж, уэ уи къалэн и 
ужь итыж», – жысIэри. Лъапсэ, 17.

ГЪЭУДЭIУН (егъэудыIу) лъэI. (3). Зыгуэр 
мыгъагъын, гъэбэяун. Дзэхэр докIхэр, фызхэр 
магъыр, Сабий гъыхэр ягъэудэIу. «Бдзэжьеящэм 
ипхъу», 161. Астемыри и гур тIэкIу къызэфIэнат, 
ауэ модрей гъыхэр игъэудэIуну и ужь итт. 
Хъуэпсэгъуэ нур, 193. – ПэгунитI мыгъуэр 
схуэIыгъакъым, – жиIэу Диси и щхьэм мыгъуагъэ 
хуехьыжыр, къуаншагъэшхуэ IэщIэщIыхьа хуэдэ, 
езыр ягъэудэIуным и пIэкIэ и нысэм и гур дахэ 
хуищIыну и ужь итщ. ГущIэгъу, 420.

ГЪЭУЖЬ (9). Пхафэм щIэуэ къыщыкIыжа 
удз. Си гъащIэр губгъуэу къаунэщIарэ, 
Гъэужь имытуи къренэж. Си вагъуэр уафэм 
имызагъэ… «Щхьэлыкъуэ», 404. И фызыр 
иутIыпщыжри, тIэкIу зигъэпсэхумэ фIэигъуэу 
Дуду зигъэукIуриящ, витIым гъэужь къалъыхъуэу 
губгъуэм иту. ВитI, 414. Джабэм, мэзым ябгынауэ 
Мы зы гъэкIэ изщ гъэужь. Щыдэжыныр щыдэжауэ. 
«Вагъуэ махуэ», 332.

ГЪЭУЗЫН (егъэуз) лъэI. (11). Iэпкълъэпкъым 
е кIуэцIым щыщы Iыхьэ гуэрым уз къыхэгъэхьэн. 
Нэху дыкъекIрэ Нанэ имыдэжым, дауэ хъуну, 
жиIэу Лу къэгузэвати, и къуэшыр къыщеуэм, 
игъэуза джабэри увыIэжащ. Хъуэпсэгъуэ нур, 306. 

Мывэ къутахуэр нэм щIэхуэу Игъэузами зышыIэ. 
«Индийскэ поэмэ», 363. Апчарэ и мурадым 
шэч къытрихьэу къызэплъэкIыну хуежьэмэ, 
хъыджэбзыр еуэрт шыми игъэлъейрт, чнутIым 
уэм нэхърэ нэхъ игъэузырт. Щынэхужьыкъуэ, 53.

ГЪЭУКIЫТЭН (егъэукIытэ) лъэI. (5). Зыгуэрым 
укIытэ зыхегъэщIэн, щIэпхъаджэм, емыкIум 
щыгъэмэхъэшэн, и напэр гъэсын. Бот яхуэзэу 
имыгъэукIытатэмэ, Мэсхьудрэ жэмыр зэпыджа 
лIымрэ зэзэуэнкIи хъунт. Хъуэпсэгъуэ нур, 258. 
Зи пащIэ кIапэ къелэлэхым щIыхуэ хуэмытыжын 
телъщ, дэгъэджэрэзеямэ, щIыхуэ илъэпкъ 
темылъу, цIыху къэзыгъэукIытэн яхуэзэнкIэ 
мышынэу тыншу мэпсэу... Хьэсэпэхъумэ, 418.

ГЪЭУЛЪИИН (егъэулъий) лъэI. (6). Зыгуэрым 
и пщIэр гъэлъэхъшэн, и щIыхьыр фIэгъэкIуэдын. 
Пщым адыгэ цIыхубз напэр трихати, абы игъэулъия 
цIыхубз къомым я Iыхьлы, я лыджанэ щыIэм, я 
дэлъху яIэхэр зэхэлъадэри къызэрыгъэгубжьащ: ди 
лъэпкъ напэ фи пщым трихауэ хуэдмыдэн, жаIэри. 
Мазэ ныкъуэ щхъуантIэ, 616–617. Школым япэ 
класс лъандэрэ дыздэщIыгъуу, – жиIэу Апчарэ и 
гур тIысыжыртэкъым, – а хъыджэбзым зыкIи 
уриблагъэкъым, бгъэулъиину аращ узыхуейр. 
Щынэхужьыкъуэ, 69.

ГЪЭУНАГЪУЭН (егъэунагъуэ) лъэI. (1). 
Зыгуэр унагъуэу гъэпсэун. Унагъуэр зыгъэунагъуэр 
игъащIэми нысэр аращ. Нал къута, 231.

ГЪЭУНЭЗЭН: ◊ щхьэр гъэунэзэн (1). Еплъ 
щхьэ I.  

ГЪЭУНЭН (егъэунэ) лъэI. (11). Уи фIыгъэ 
зыгуэрым егъэкIын. [Илэ:] Дауэ сыхуэмейуэ, 
уэлэхьи, сыбгъэунам. Гъуэгуанэ, 116. Щыри 
зэгъусэу дыкIуэнущ, – жиIэри Исуф унагъуэр 
игъэуна хуэдэу и фызым еплъащ: «Сыту пIэрэ 
иджы жиIэнур?». Лэчымэ, 390. Илъэсищ дэкIри 
шыщIэр хакIуэ бэлыхьу, шыгъажэм тшэмэ, псом 
къатожри ди адэм зэрыжиIа дыдэм тохуэ – 

ГЪЭУНЭХУН (егъэунэху) лъэI. (35). 1. (20). 
Зыгуэрым и хьэл-щэн, щытыкIэ, и фIыгъэ, Iеягъэ 
хуэдэхэр зэгъэщIэн, зэхэгъэкIын. Бгъэунэхунум 
ныбжьэгъур, Ухуэмеиххэ уэ куэд. Ныбжьэгъу пуд. 
«Дамыгъэ», 103. ДищI щыхамысэ сыхуэзамэ, Ари 
тессауэ согъэунэху. Сэ щIым тезмысэ къытемыкIэ. 
«Вагъуэ махуэ», 343. Зы псалъэ цIыхум жрамыIэ, 
Уи фIэщ мыхъуарэ – гъэунэху. Шэджэм псыкъелъэ. 
«Щхьэлыкъуэ», 377. 2. (15). Зыгуэр уи нэгу 
щIэкIын. Долэт нэхъри къэгубжьащ: – УмыпIащIэ, 
Мусэ, уэри бгъэунэхунщ ар фIырэ Iейрэ. Мазэ 
ныкъуэ щхъуантIэ, 644. Сэ уэ хьэзабу стебгъэлъари 
Уэ зытелъхьэжи гъэунэху. Си лъапсэр бгъэгъумэ 
уэ пфIэфIати… «Щхьэлыкъуэ», 400.

ГЪЭУНЭХЪУАКIУЭ (1). Гуауэ, насыпыншагъэ, 
къулейсызыгъэ къэзыхь, лей зезыхьэ цIыху. 
Ди анэжь и унэм бийр йохьэ, И нэм къыфIэнэр 
зэщIекъуэ, ГъэунэхъуакIуэр дищI къохьэ, 
Нэмысыншагъэу къыдищIэр, Ди щIышхуэм гуауэу 
щигуэшыр, Кумб нэпкъым лъыуэ щыжэщIыр, 
Къуэм щызыукIыр ди къуэшыр, А гуауэм и цIэр 
фашизмэщ. ЩIым и макъ. «Шум и гъуэгу», 38.

ГЪЭУНЭХЪУН (егъэунэхъу) лъэI. (24). 

Зыгуэрым гуауэ, насыпыншагъэ, къулейсызыгъэ 
къыхуэхьын. ХьэкурынэкIэ зэджэ гъукIэр абы 
ейти, зыгуэрым срещэ е срехъуэжри сегъэунэхъу 
жиIэу гузавэу щытт, и нитIыр Къетау тенауэ. 
Лъапсэ, 61. [Гесиод:] Дыбгъэунэхъуащ, ди адэ. 
Тепщэч къэзылъэтыхь, 159. – Сывгъэунэхъуащ! – 
жиIэу хьэжыр унэм щIэлъадэмэ, и фызыр мыхъейуэ 
щылъщ. Хъуэпсэгъуэ нур, 77.

◊ Гъэунэхъуу гъэсэхыжын (унэхъуу 
къэсэхыжын) (4). Гуауэшхуэ къылъыкъуэгъэкIын, 
къулейсыз дыдэ щIын. Сыкъыщопщыжри 
сызекIунтIриеу, си щхьэр уназэу, Назифэ и пэшым 
сыщIоджадэ, си щхьэгъусэм и пхъур еукIыпэ, 
дегъэунэхъури дегъэсэхыж жызоIэри. Лэчымэ, 
396. – ЯукIащ, ягъэунэхъури ягъэсэхыжащ, – 
сымаджэм и анэр къэтэджыну еIэ щхьэкIэ, 
къару къыхэнэжакъым, къызэфIэувати, аргуэру 
диваным иджэлэжащ, къугъыу къыщIидзэжати, 
Варварэ Романовнэ аргуэру зы мастэ хиIужри 
игъэсабырыжащ. Лъапсэ, 18.

ГЪЭУНКIЫФIЫН (егъэункIыфI) лъэI. (1). 
Мыблэж, мысыж щIын (п.п. мафIэр, уэздыгъэр). 
МафIэ къыщIэнар ягъэункIыфIын и гугъэу 
ныбапхъэкIэ зыхэзыдзэр япIытI е мафIэ къыпихым 
шыр егъащтэ. Лыгъэ, 412.

ГЪЭУПЩIЫIУН (егъэупщIыIу) лъэI. (1). 
Зыгуэрым пщтырагъыр хэгъэкIын, щIыIэ щIын 
(п.п. шейр). Псым сеупщIыу ар щыжесIэм, Мырщ 
жэуапу къызитар: – Ар зыпылъым хуэгубжьауэ 
А хъыбарыр хъуащ хэIущIыIу, Мис хъыджэбзыр 
къытехьауэ Лъагъуныгъэр егъэупщIыIу. Псынэ. 
«ЩIалэгъуэ щIыналъэ», 70.

ГЪЭУПIЭРЭПIЭН: ◊ нэр гъэупIэрэпIэн (1). 
Еплъ нэ.

ГЪЭУТХЪУЭН (егъэутхъуэ) лъэI. (1). 
ТкIуаткIуэ гуэрым и къабзагъэр фIэгъэкIуэдын 
(п.п. псым). А емынэ шырым зыхыхьэ псыр 
игъэутхъуэу къежыхь, езым иригъэтхауэ щыта 
запискэ тIэкIур къигъуэтыжмэ, укъэслъэгъуакъым, 
сыплъагъужакъым. Лъапсэ, 26.

ГЪЭУЦIЫНЫН (егъэуцIын) лъэI. (4). Зыгуэрым 
псы хыхьэу, кIуэцIыхьэу псыф, цIынэ щIын. 
Илъэскъым, нэхъыбэкIэ щыгъуауэ зэгуэр щIэп 
игъэуцIыныну ихьри псымкIэ кIуащ [Дэфэрэдж] и 
къуэ цIыкIур и ужьым иту. Лъапсэ,  30. ЩIакхъуэм 
пэмыжыжьэу вытIощыщIэр гъэуцIынауэ, 
дагъэрэ сабынрэ фIыуэ щыхуэжауэ къелэлэхырт. 
Хъуэпсэгъуэ нур, 95.

ГЪЭУЧИТЕЛЫН (егъэучитель) лъэI. (1). 
«Учитель» урыс псалъэм къытекIащ: учителу 
(егъэджакIуэу) гъэлэжьэн къикIыу аращ. 
Укъолъэлъ икIи мыдрисэм щIэса ямыгъэучителыну 
жаIэр. Мазэ ныкъуэ щхъуантIэ, 641.

ГЪЭУЩЫН (егъэущ) лъэI. (1). Ущу гъэкIуэн 
(шыр). Сэри си шым сеныкъуэкъуурэ си уанэр 
еутэхыным нэсащ, шыр апхуэдизкIэ ерыщ екIуащи, 
сепсыхрэ шыныбэпхыр щIэскъузэну сыхуежьэмэ, и 
ныбэр къегъэпщ, сышэсыжмэ, аргуэру шыныбэпхыр 
къолэлэжри, згъэущмэ, сыкъещэтэхынкIэ мэхъу. 
Анка, 381.

ГЪЭФЫЗЫН (егъэфыз) лъэI. (4). ЦIыхубзыр 
фызу, щхьэгъусэу зигъэIэн. [Псэущхьэм:] 
ФызитI зыгъэфызын хэт нэгъуэщIу щыIэ? 
Тепщэч къэзылъэтыхь, 186. Драупади зыфIащауэ 
Пащтыхь ябгэм зыпхъу иIати Зэкъуэшитхум 
ягъэфызырт, Ар тхьэлъанэу траIуати. 
«Индийскэ поэмэ», 362.

ГЪЭФЫН (егъэф) лъэI. (2). Iей гъэхъун, 
гъэкIуэдын, зэгъэкIуэкIын. Уалбаналэм игъэфауэ 
Гъуэгухэм зыри ирмыкIуэ. «Тисей», 491. [Бажэм 
мыщэм жреIэ:] – Лы гъэфыныр фи хабзэшхуэщ, 
Пэжщ, фи лъэпкъыр фыщыкIащ, Сэ сыхъуащи 
пшынауэшхуэ – Лыр пшэр защIэщ, сигу щыкIащ. 
«Бажэ пшынэ», 4.

ГЪЭФIЭЖЫН (егъэфIэж) лъэI. (8). Iуэхутхьэбзэ 
къыпхуэзыщIам, зыгуэркIэ уи гуапэ зыщIам 
ар зэрызэхэпщIыкIар, фIыщIэ зэрыхуэпщIыр 
къигъэлъагъуэу фIы хуэпщIэжын (Iэнэ 
къыхуэщтэн, тыгъэ хуэщIын). КIэщIу жыпIэмэ, 
Мэсхьуд ещIэ, Мусэ и гъусэу ахэр псыхъуэм 
дэкIыжмэ, ирагъэблэгъэнщи, ягъэфIэжынщ. 
Хъуэпсэгъуэ нур, 53. Сэри мы сыздэкIуэм псэууэ 
къэзгъэзэжмэ, унащIэр згъэфIэжынщ, жысIэри си 
гум изубыдауэ сокIуэ. ХьэщIэ лъапIэ, 399.

ГЪЭФIЭН I (егъафIэ) лъэI. (14). 1. (7). 
Зыгуэрым едэхэщIэн, гуапагъэ, IэфIыгъэ зыпылъ 
псалъэ жеIэн, зыгуэрым дахэ защIэкIэ бгъэдэтын. 
Мусэ кхъуейплъыжькIэрыщIэ имыщIу идакъым, 
къуэ къызэрыхуалъхуам папщIэ, благъи сыти 
зэхуишэсу игъэфIэн фIэфIти. Хъуэпсэгъуэ нур, 95. 
КъэкIащ сэ си гум сипхъу сэ згъафIэр, Сабийр 
хъумапIэм щызгъэпщкIуауэ, Си псылъэм иту псы 
езгъафэрт, И гуауэр си гум щымыткIуауэ. Сабий. 
«Шум и гъуэгу», 19. [Псэущхьэм:] Умыгузавэ, 
тIуми удгъэфIэнщ. Тепщэч къэзылъэтыхь, 186. 2. 
(7). Псалъэ, мурад, гугъэ сыт хуэдэхэр гуапэу гум 
игъэлъын. ЛIэщIыгъуэ Iэджэм ягъафIэу Владимир 
и цIэр щрет. Маяковский. «Бгы лъапэхэм деж», 41. 
Октябрь уардэм и мафIэр Щылыда махуэр 
блэкIащ, Иджы насыпу дэ дгъафIэр Мис а зэманым 
къалъхуащ. Си адэм. «Бгы лъапэхэм деж», 45. Уи 
хъыбархэр сщIэмэ ар си гуапэу, Уи ныбжьэгъухэм 
куэдрэ сеупщIат, Фи жыг хадэр жэщкIэ си 
зекIуапIэу, Уи цIэр згъафIэу нэхухэр сэ згъэщат. 
СыпхуэзэхукIэ щэхуу... «Бгы лъапэхэм деж», 40.

ГЪЭФIЭН II (5). ФIыуэ ялъагъу, зыми 
хуамыгъадэ. Хэку гъэфIэну сиIэ закъуэ, Си адыгэ 
хэку. Зеич лантIэ. «Батырыбжьэ», 32. Кхъужьей 
къудамэм и гъусэнут псы уэр уэрэду си гъэфIэн. 
Кхъужьей къудамэ. «Вагъуэ махуэ», 312. ГъэфIэну 
хэкум ураIами, Абы, пщымысхьу, ущIивэнщ. 
ХьэщIэ ирамыгъэблагъэ. «Вагъуэ махуэ», 366.

ГЪЭФIЫЖЫН: ◊ щхьэр гъэфIыжын (1). Еплъ 
щхьэ I. 

ГЪЭХУЭБЭЖЫН (егъэхуэбэж) лъэI. (3). Хуабэу 
щыта, дия, щIыIэм иса гуэр къызэщIэгъэплъэжын, 
хуабагъэ къыщIэгъэхьэжын. ЦIыхубзыр 
ягъэтIысри шыри, шэщ гуэр щыIэти, абыкIэ 
щIашащ, зыгуэрым къэпышхуэ Дэфэрэдж и плIэм 
къытриубгъуащ, нэхъ псынщIэу игъэхуэбэжынщ 
жыхуиIэу. Лъапсэ, 58. Думэсарэ мафIэ ищIауэ 

шхынхэр игъэхуэбэжырт, Нани нэмэзлыкъым тесу 
нэмэзыбзэу ищIэ тIэкIур тIэу-щэ къытригъазэ-
нытригъазэурэ жиIащ, нэмэз щыгъэ иIэри игъажэу 
Iущащэу зыкъомри щысащ. Хъуэпсэгъуэ нур, 123.

ГЪЭХУЭБЭН (егъэхуабэ) лъэI. (14). Зыгуэрым 
хуабагъэ къыщIэгъэхьэн. [Гъунэгъу фызым:] 
Псы тIэкIу бгъэхуэбамэ арат. Гъуэгуанэ, 103. 
ЩIалэ цIыкIур, Бот хуэдэу, и Iэ диям епщэрт, 
игъэхуэбэну. Хъуэпсэгъуэ нур, 292. Кулисум 
тIэкIу къэпIыщIауэ къэкIуати, унэр зэлъыIуихащ, 
псы къихьащ, пхъэи икъутащ, жьэгум мафIэ 
ирищIыхьщ, псы игъэхуабэри, жьыщIэн сыт 
щыIэт гъунэжуи, ижьыщIащ. Нэгъуху, 35.

ГЪЭХЬЭЗЫРЫН (егъэхьэзыр) лъэI. (30). 
1. (1). Зыгуэр зэгъэпэщын. Мэкъу гъэхьэзыра 
уимыIэмэ, мы гъэм гъэужьыр бэгъуащ. 
Нэгъуху, 19. 2. (16). Зыгуэр пщэфIын. Дэфэрэдж 
шхынкIэ IэкIуэлъакIуэт, хьэщIэм увыIэпIэ гуэр 
къыхуигъуэтри шхын гъэхьэзырыным и ужь 
ихьащ. Лъапсэ, 112. Хьэбибэ псынщIэу къигъэзэжри 
унэм щIэлъэдэжащ, дыгъуасэ игъэхьэзыра шатэ 
щIэгъэпщтыхьар хъыджэбз цIыкIум иритыну. 
Щынэхужьыкъуэ, 62. Щхьэлмывэкъуэ къэнахэри 
мэжэлIэнутэкъым, сыту жыпIэмэ, Думэсарэ, 
театрым кIуэн ипэкIэ, шхын игъэхьэзырауэ 
щытащ. Мазэ ныкъуэ щхъуантIэ, 672. 3. (13). 
Зыгуэр гъэзэщIэн, хьэзыр щIын. Езы Къазджэрий 
тIэу-щэ къэкIуащ, спектаклыр зэрагъэхьэзырым 
еплъыну. Мазэ ныкъуэ щхъуантIэ, 626. [Илэ:] 
Машинэр сыхьэтиблым фIэмыкIыу згъэхьэзырыну 
унафэ къысхуащIащи, сымылъащэу хъуркъым. 
Гъуэгуанэ, 116.

ГЪЭХЬЭЗЫРЫФЫН (егъэхьэзырыф) лъэI.  (1). 
Зыгуэр пщэфIыфын. Думэсари шхыныфI 
игъэхьэзырыфырт, игъащIэми ар абыкIи 
зэрыIэкIуэлъакIуэр ящIэрт. Хъуэпсэгъуэ нур, 280.

ГЪЭХЬЭУЛЕИН (егъэхьэулей) лъэI. (2). 
Зыгуэрым сэбэпыгъэ хэмылъу, хьэулейуэ зэманыр 
егъэгъэкIуэн. [Директорым Астемыр къыжреIэ:]  – 
Сыт, зиусхьэн, сабийхэр щIэбгъэхьэулейр? 
Хъуэпсэгъуэ нур, 182. Шыр зейм зэрыжиIэмкIэ, 
Анка нэ техуауэ арат, зэкIуэцIыгъуарэ фаджэу 
щыта пэтми, сыт щхьэкIэ жыпIэмэ зауэлIхэр 
тесу махуитIкIэ ягъэхьэулеяуэ Анка къашэжа 
нэужь, епэзэзэхыу, мычэму и нэпсыр къежэхыу, 
яхуэмышхэу, псы къудей яхуемыфэу шэщым 
щIэтащ, мыбы зигъэлIэжыну и мурад, жаIэу. 
Анка,  384.

ГЪЭХЬЭЩIЭН (егъэхьэщIэ) лъэI. (15). 
Зыгуэрым хьэщIагъэ ехын, хьэщIэу уи деж 
щыгъэIэн. ХьэщIэр зыгъэхьэщIэр я хэкум я 
пашэ Кодоевыр арат, Берие и деж абы и щыпэ 
къакIуэтэкъым. Лъапсэ, 86. ДэкIащ зыбжани, 
си ныбжьэгъуу Зэ згъэхьэщIари кIуэдыжащ. Хьэ. 
«Дамыгъэ», 80. Вы гъэшхар уи нышу, Мэл гъэшхари 
шыпсу, Санэ чейри щыту, Дэ удгъэхьэщIэнкъэ 
ЖысIэу сыщелъэIум, НэкIэ къызэмыплъу Лъейуэ 
ежьэжащ. «ЩIалэгъуэ щIыналъэ», 419–420.

ГЪЭХЬЭЩIЭФЫН (егъэхьэщIэф) лъэI. (1). 
Зыгуэрым хьэщIагъэ ехыфын. УзмыгъэхьэщIэфми, 
къэпхьа тIэкIум дыхэгъэIэбэ. МелыIыч, 447.

ГЪЭХЪЭН (егъахъэ) лъэI. (3). Батэр гъэшын, 
удихьэхауэ зыгуэр щIэн, лэжьын. КъуэфI зиIэм и 
анэр гуфIэ защIэу, Къуэм игъэхъахэр гум къокIыж. 
Къуэм и лIыгъэ. «Дамыгъэ», 112. Нобэ мы махуэр 
гуфIэгъуэщ, Лэжьыгъэ инхэм я гъуджэщ, Iуэхуу 
дгъэхъахэр ди хэкум, Месыр, егъэIур музыкэм! 
ТекIуахэм сэлам. «Бгы лъапэхэм деж», 35.

ГЪЭХЪЕИН (егъэхъей) лъэI. (1). Зыгуэр 
гъэсысын. Чопракъ дунейр икъутэрт къиуауэ, 
мывэшхуэ япэм хуэмыгъэхъейуэ щытар 
иджы зэриудэкIыу псы щIагъым щIэлъу ехьыр. 
Щынэхужьыкъуэ, 55.

ГЪЭХЪЫБАРЫН (егъэхъыбар) лъэI. (17). 
Зыгуэрым и гугъу щIын, и хъыбар Iуэтэн. Соловки 
яшэр дгъэхъыбарурэ пщэдджыжь гуэрым агроном 
щIалэу дезыгъаджэр классым къыщIыхьащ, гъусэ 
иIэу. Зи лъэрыгъыпс тIыгъа, 520. Гъунэгъу фызхэм 
Iэджэу ягъэхъыбаращ, нэхъыбэу яубащ Iурарэ, 
сабий цIыкIухэр яфIэгуэныхьу. Къалэн, 427. Лу 
щымытмэ, Сосрыкъуэ игъэхъыбарт Жыраслъэн 
IущIар езыр арауэ. Мазэ ныкъуэ щхъуантIэ, 600.

ГЪЭХЪУЭКIУЭН (егъэкIэрахъуэ) 
лъэI.  (2). Зыгуэрым щIым тет удзыр жьэкIэ 
къытрифыщIыкIыу гъэшхэн. Иужьым нэхъ 
удзыпцIэфIым [шыр] хишэри шхуэмылакIэр 
иутIыпщын дзыхь имыщIурэ игъэхъуэкIуащ, 
лъахъэ тIэкIуи уанэм кIэрыщIауэ илъэгъуати, 
ирилъхьэри, езыр [Дэфэрэдж], сабийр и гъусэу, псым 
кIуэри зигъэпсэхуащ. Лъапсэ, 57. Пшапэр зэхэуэмэ, 
къуршым дихьэнщи, увыпIэ дыщылъыхъуэнщ икIи 
зыдгъэпсэхунщ, махъшэри дгъэхъуэкIуэнщ, и фэр 
тIэкIу къихьэжын хуэдэу. ХьэщIэ лъапIэ, 403. 

ГЪЭХЪУЭХЪУЭН (егъэхъуахъуэ) лъэI. (2). 
Зыгуэрым хъуэхъу жегъэIэн. – Мы зыр едзых 
нэхъапэ щIыкIэ, – жиIэри щIалэм и бжьэр 
къиIэтащ и адэр игъэхъуэхъуэну. КIапсэ кIапэ,  15. 
Е къепсамэ, «куэд угъащIэ», – ЖиIэу пщащэр 
егъэхъуахъуэ, Бадзэм еуэу ехьыр гъащIэр, Уеблэм 
щIыфэм хутотIахъуэ, Куэдрэ, куэдрэ мэгузасэ Ди 
Iурзилэу дахэ кIасэ. «Тисей», 499. 

ГЪЭХЪУЖЫН (егъэхъуж) лъэI. (17). Зыгуэрым 
узыр пкърыгъэкIыжын, зегъэужьыжын. Сымаджэ 
ягъэхъужым телъадэри ягъэлIащ. Хъуэпсэгъуэ 
нур, 81. Уз зэуалIэу зи гур кIуэдыр Псалъэ дахэм 
егъэхъуж. Сэ уэздыгъэ щIызогъанэ… «Вагъуэ 
махуэ», 323. Сагъэхъуж закъуэмэ аращ, жиIэу 
Локотош къратыр иреф. Нал къута, 244.

ГЪЭХЪУН I (егъэхъу) лъэI. (34). 1. (32). 
ГъэхъуэкIуэн, хъупIэм щыIыгъын (п.п. Iэщ, 
джэдкъаз). Ауз хъуныфIэм шыр дэту Батыр 
игъэхъурт и закъуэ. «Адэ», 138. Хьэр и гъусэу 
джабэ щхъуантIэм Хьэкурынэм бжэн щегъэхъур. 
«Тисей», 499. Жэм зыгъэхъум Iэщыр дихумэ, Уэгум 
ихьэу зэм къыпфIощI. Цада къуажэ. «Вагъуэ 
махуэ», 335. 2. (2). Зыгуэрым кIэлъыплъын, 
и Iуэху зехуэн. Iэюб дауэ лъэныкъуэегъэз шыр 
имыщIами, Нахъуэ игъэхъур арати, къигъуэтауэ 
Астемыр деж къыдыхьащ, Елдар зыхуигъазэмэ и 
гуапэу. Мазэ ныкъуэ щхъуантIэ, 546. 

ГЪЭХЪУН II (егъэхъу) лъэI. (2). Зыгуэр игъуэ 
нэгъэсын. [Думэсарэ Дисэ жреIэ:] – Ана, балигъ 

бгъэхъуркъэ [Саримэ], лIы ептынуми! Хъуэпсэгъуэ 
нур, 138. А хъыджэбз пщафIэм дихьэхащ 
[щIалэхэр] – Апхуэдэу махуэр жэщ ягъэхъур. Зыхэс 
удз Iувыр ирецIынэ. «Мывэ хуабэ», 46.

ГЪЭХЪУН III (егъэхъу) лъэI. (5). Iуэхур 
зэфIэхын, зэфIэгъэкIын. Шы уIэгъэ хъуар 
мыхъужынумэ, псэхэлIэ имыгъэхъуу фIигъэжырт, 
къаукIыпам и фэри игъэкIуэдыртэкъым. КIапсэ 
кIапэ, 6. Хьэуэ, хьэжым къигъазэ хъунукъым, дауэ 
хъуми выфэр сэбэп хуэхъунумэ, игъэхъун хуейщ. 
Хъуэпсэгъуэ нур, 75.

ГЪЭЦIЫНЭН (егъэцIынэ) лъэI. (1). Зыгуэрым 
псыIагъэ къыщIэгъэхьэн, цIынэ щIын. Псом 
хуэмыдэу Дэфэрэдж и гум къридзэр и анэр арат, 
абыи IэщIагъэкIэ хэт къытекIуэн жыуигъэIэу сыт 
ищIыскIи IэкIуэлъакIуэт: щIэп зэхуихьэсынт, 
игъэцIынэнт, итхъыжынти, чэтэн ищIырт, 
щэнджащэм езыр дэсыжу, щIэгъэж, шэцыкуэ сытхэр 
зэрызэIэпихыр и хъыджэбз цIыкIум иригъэлъагъуу, 
зэми цеищэ шэнтым щытригъэтIысхьэ къэхъурт. 
Лъапсэ, 111.

ГЪЭЧЭФЫН (егъэчэф) лъэI. (1). Фадэ егъэфэн, 
чэф егъэгъуэтын; нэжэгужэ щIын. Жылэр 
хэпсэм, Псэ иретри егъэчэф. Уигу къоузым 
ещхьыркъабзэу… «Дамыгъэ», 69.

Г Ъ Э Ш Э С Ы Ж Ы Н  ( е г ъ э ш э с ы ж ) 
лъэI. (1). Зыгуэрым (п.п. шым) къепсыхар 
тегъэтIысхьэжын. Бекъан къыфIимыгъэкIыу и 
гъусэр шым игъэшэсыжыну бгъэдыхьащ, Апчари 
шыныбэпхыр щIикъузэжырт. Нал къута, 269.

ГЪЭШЭСЫН (егъэшэс) лъэI. (9). Лъакъуэхэр 
лъэныкъуэ зырызымкIэ едзыхауэ зыгуэрым 
(п.п. шым) тегъэтIысхьэн. Шым сыгъэшэси Дэни 
сыгъакIуэ, Вагъуэ жыпIамэ – Дыгъэ къэсьынкъэ. 
Адыгэ Хэку. «Дамыгъэ», 224. Лу и гум къэкIыжащ 
илъэс зыбжанэ нэхъапэ шым ягъэшэсрэ дагъэкIмэ, 
махуэ псом къемыпсыхыу шыр игъэхъу-игъашхэу 
зэрыщытар. Мазэ ныкъуэ щхъуантIэ, 522. Жьым 
дывгъэшэси, псым девгъэпыдж… Лъапсэ, 41.

ГЪЭШХА (10). плъыф. ШхынкIэ зэгугъуа; пшэр 
ящIа. Хэт ищIэрэ, си хьэщIэ фыхъумэ, вы гъэшха 
фхуэзукIынщ. Нал къута, 270. ХущIыхьэгъуэ 
зэ къылъысрэ А Иныжь шхэну тIысмэ, ПIастэ 
защIэу лэгъупибл, Нарт санэпсу фэндырибл, Вы 
гъэшхари абы дэкIуэу Ешхыр, йофэр ину екIуу. 
«Елбэздыкъуэ», 13. ЛIы гъэшха гупыр здэщытам 
деж щытт. Нал къута, 270.

ГЪЭШХЭН (егъашхэ) лъэI. (76). Зыгуэрым 
и джийм ерыскъы егъэхын, шхын Iугъэхуэн. 
[Къандыщэ:] Иджы, тхьа, абы хуэдэу шхын 
мызэгъ сагъэшхащ жиIэрэ иIуэтэжмэ си напэр 
къытрихащ. Алъхъо, 85. Джэлил ар щызэхихым 
къэмыгузавэу хъунт: – Зэхэпха унэгуащэ 
дызыгъашхэм жиIар? Бабыщыкъуэ адакъэпщ, 486. 
Думэсарэ и къуэр щилъагъум, гуфIащ, игъашхэри 
игъэгъуэлъыжащ. Мазэ ныкъуэ щхъуантIэ, 554.

ГЪЭШ (10). Шэ, абы къыхащIыкIа ерыскъы 
(п.п. шху, шатэ, н.къ.). Иджыри зэфIэмыувэжа 
фермэм гъэшу къашри Чопракъ районым яшэн 
хуейуи аращ унафэр. Нал къута, 276. ГуфIэгъуэ 
зи унэ къихьар, гъэш зыгъуэтыжыр Думэсарэ и 

бынунэ закъуэр аратэкъым, Щхьэлмывэкъуэ и 
нэгу щIэкIар иIуэтэжат. Хъуэпсэгъуэ нур, 317. И 
унэгуащэ Жэнгулэз жыпIэнущи, абы ищIэн егъуэт, 
хадэхэкIым и ужь итщ, джэдкъаз зэрехуэ, жэм 
яIэщи гъэшыр зэгъэзэхуэн хуейщ. КIапсэ кIапэ, 6.

ГЪЭШЫГЪУАФIЭ (1). плъыф. Къэбгъэшыну 
тынш. Зеич лантIэу гъэшыгъуафIэ, Си адыгэ хэку. 
Зеич лантIэ. «Батырыбжьэ», 32.

ГЪЭШЫКЪУЭ (1). «Хъуэпсэгъуэ нур» романым 
узыщрихьэлIэ унэцIэщ. Абы и гъусэт Гъэшыкъуэ 
зэкъуэшитIыр, Къудащ Амырхъан, ЩоджэнцIыкIу 
Алым, Назирыжьыр – къуажэм дыпартизанщ 
жызыIэу дэкIа илъэпкъым къагъэзэжат, къэт 
щIагъуэ щымыIэу. Хъуэпсэгъуэ нур, 308.

ГЪЭШЫН I (егъэш) лъэI. (9). Зы захуэ гуэр 
нэгъуэщI щIыпIэкIэ шэн. Нал согъэшыр, Шым 
шэс слъэгъуамэ, сигу къолъэтыр. Жьы хъуар. 
«Дамыгъэ», 119. 

ГЪЭШЫН II (егъэш) лъэI. (5). ЛъэныкъуэкIэ 
унэтIын, дэдзыхын, теIуэнтIыкIын. Сымэхакъэ, 
жысIа хуэдэу, Лъагъуэ гуэркIэ нызогъэш. 
ПщIыхьэпIэ. «Батырыбжьэ», 72. Машинэм 
игъэшри къэувыIащ. Мазэ ныкъуэ щхъуантIэ, 536. 

ГЪЭШЫН III (егъэш) лъэI. (6). Зыгуэр 
ину жыIэн, Iуэтэн. Гъыбзэ уэрэду сусахэр Ди 
къуалэбзуми ягъэш. Сыщыгъупщакъым сэ 
мэзым… «Щхьэлыкъуэ», 405. Е насыпхэр уэ уи 
пщIыхьу Сыт уэрэдхэр уэ бгъэшын? «Бдзэжьеящэм 
ипхъу», 150. Гузэвэгъуэр зэм согъэш – Арщ уэрэдыр 
щIэсщIыр къуэш. Мэз гъыбзэ. «Щхьэлыкъуэ», 376.

◊ Батэ гъэшын (2). Еплъ батэ II. Батэкъутэ 
гъэшын (3). Еплъ батэкъутэ. 

ГЪЭШЫНЭН (егъэшынэ) лъэI. (50). Зыгуэрым 
шынэ зыхегъэщIэн, шынагъуэм зэщIегъэубыдэн; 
гъэпIейтеин; Iэнкун гъэхъун. Лу абы игъэшына 
щхьэкIэ, нэхъ щIэшынэни хуэзэнкIэ хъунути, 
Сосрыкъуэ и макъ къыщыIумкIэ къигъэзэжащ. 
Мазэ ныкъуэ щхъуантIэ, 590. Езы Астемыр 
зыгъэшынэу щIэзыгъэпхъуар нобэ бгъуэтым 
къащтэ. Хъуэпсэгъуэ нур, 194. Псэ симыIэжмэ, 
жыхьэнмэкIэ Сыбгъэшынэну упымылъ. Псэ 
уимыIэм. «Дамыгъэ», 114.

ГЪЭШЫНЭФЫН (егъэшынэф) лъэI. (2). 
Зыгуэрым зыгуэр игъэшынэну лъэкIыныгъэ 
иIэн. Унэм цIыхухъу щIэстэкъым, цIыхубзитIыр 
зэрыгъэгушхуэми бгъэшынэфынущ. Хъуэпсэгъуэ 
нур, 142. [Дэфэрэдж:] Си гугъэжт абы хуэдэ 
гуэрхэри згъэшынэфыну, е схуэмыгъэшынэми, 
лIыгъэу хэлъыр зыхуэдизыр згъэунэхуфыну. 
Лъапсэ, 64.

ГЪЭЩЭБЭН (егъэщабэ) лъэI. (1). Зыгуэр 
зэкIэрыщэщ щIын. Къуажэ гъунэ дыдэм деж 
зы пщIантIэ гуэрым дэлъэдати, хьэжь цIыкIу 
къыкъуэжри къуажэхьэр зэщIигъэбырсейуэ 
банэу щыхуежьэм, Сеймэныр IуэмкIэ мажэри 
бэкхъ плIанэпэм дэлъ шкIэм дежкIэ зедз, шкIэм 
игъэщэба мэкъур зэтрелъхьэ, арщхьэкIэ техьэгъуэ 
зытехьам хуэдэу мэкIэзыз. Лъапсэ, 51.

ГЪЭЩЭХУН (егъэщэху) лъэI. (4). Зыгуэр 
щIэуфэн, бзыщIын; щэхуу зехьэн. Е гъэнахуэ, е 
гъэщэху: УщыгуфIэм, умыщIэххэу Нэр гурылъым 

къегъэнэху. УсиплI. «Вагъуэ махуэ», 371. Щэху 
зыгъэщэхум ахъшэ лей щрату къулыкъущIапIэ 
щыIэщ. Нал къута, 282. 

ГЪЭЩЭЩЭН (егъэщащэ) лъэI. (4). ЦIыкIу-
цIыкIуу къутэн, зэпкърыгъэлъэлъын. Пелуаныфэ 
дэ ттемытми, Мывэр бдзыкIэ догъэщащэ, 
УнафэщIыр къуэш нэхъыжьщи, КъыдохъулIэ ди 
гуращэр. «Индийскэ поэмэ», 362. ЯтIэ сэрейхэу 
екIуэкIхэр Мис пщIэншэ къабзэу къэнащ, Жьым 
егъэщащэр и блынхэр. Березина. «Бгы лъапэхэм 
деж», 92. Гъуэжькуийм уэсыбгыр къигъэщащэу 
Дэ тщыщ щыхупIэм ехуэхами, Къэнар мыувыIэу 
адкIэ кIуэрт. ТекIуэныгъэ. «Шум и гъуэгу», 5.

ГЪЭЩЭIУН (егъэщэIу) лъэI. (1). Зыгуэрым гыз 
макъ егъэгъэIун. Уэ уигу ерыщым зешхыхьыжри, 
Уи лъэ зытетыр егъэщэIу. Си лъапсэр бгъэгъумэ 
уэ пфIэфIати… «Щхьэлыкъуэ», 400.

ГЪЭЩТЭН (егъащтэ) лъэI. (12). Зэуэ 
къигъаскIэу шынагъэ, гузэвэгъуэ гуэр зыгуэрым 
зыхегъэщIэн. Пхъэ лъакъуэр тришащIэрэ хьэр 
игъащтэм, къэнэжа тIэкIур и жьэм жьэдэлъу 
ежьэжри – бгъуэтым къащтэ. Нэгъуху, 48. 
Ар зэхиха иужь Апчарэ и щхьэм къихьащ и 
нысэр игъэщтэну. Щынэхужьыкъуэ, 61. МафIэ 
къыщIэнар игъэункIыфIын и гугъэу ныбапхъэкIэ 
зыхэзыдзэр япIытI е мафIэ къыпихым шыр 
егъащтэ. Лыгъэ, 412.

ГЪЭЩХЬЭРЫУЭН (егъэщхьэрыуэ) лъэI. (4). 
Зыгуэр гъэгъуэщэн; щыгъэуэн. [Аслъэныкъуэ 
къоупщI:] – НтIэ щхьэ уагъэщхьэрыуа мыбы 
укъашэу, е уэр-уэру укъэкIуа? МелыIыч, 464. 
– А-а, щхьэл-мэл жыфIэурэ вгъэщхьэрыуащ. 
Хъуэпсэгъуэ нур, 61. 

ГЪЭЩЫЩЫН (егъэщыщ) лъэI. (1). Гъэджэн, 
гъэкIиин (шым ехьэлIауэ). Сэ гъатхэр шыщIэу 
согъэщыщыр, Сыт губгъуи мэзи къыщIодэIу. 
Си лъапсэр бгъэгъумэ уэ пфIэфIати… 
«Щхьэлыкъуэ», 400.

ГЪЭЩIЭГЪУЭН I (егъэщIагъуэ) лъэI. (138). 
Зыгуэр хьэлэмэт къыпщыхъун. – Е зиунагъуэрэ, 
жи, сыту бланэ мыр, – жаIэу Iэюб и къарур 
зылъагъум ягъэщIагъуэрт. Мазэ ныкъуэ 
щхъуантIэ, 589. Мысост тет хъуауэ Хьэбибэ 
щызэхихым, игъэщIэгъуащ: – КъуанщIэр уи пашэм 
лIам ухуешэ. Нал къута, 290. – Ар щIэбгъэщIэгъуэн 
щыIэкъым, – жиIэрт Астемыр, – а тIум я псэр зы 
вакъапхъэм къыхахащ. Хъуэпсэгъуэ нур, 319.

ГЪЭЩIЭГЪУЭН II (64). Хьэлэмэт, куэдрэ 
къэмыхъу Iуэхугъуэ; телъыджэ, гъуэзэджэ. Сыту 
фызышэ телъыджэ, сыту гъэщIэгъуэн куэд Лу 
илъагъурэ. Мазэ ныкъуэ щхъуантIэ, 586. Абы 
гъэщIэгъуэну зыри хэлътэкъым, ауэ зыбжанэ 
лъандэрэ шхапIэм Чачи къакIуэу къиублат. 
Хъуэпсэгъуэ нур, 205. [Фариз:] ГъэщIэгъуэнщ, 
тхьэ, колхоз псом Алъхъо и хьэгъуэлIыгъуэр 
ирагъэкIуэкI. Алъхъо, 93.

ГЪЭЩIЭН (егъащIэ) лъэI. (13). Зэман 
гуэркIэ псэун. Уипс семыфэу махуэ згъащIэм, 
КъэзгъэщIахэм хэзмыбжэн. Адыгэ хэку. 
«Щхьэлыкъуэ», 394. ЗылI къимыгъащIэ сэ 
згъэщIами, Сыт щыгъуи гъащIэр си щIэщыгъуэщ. 

Сэ фыкъысхуейуэ… «Дамыгъэ», 206. Гъуэгу 
утетыныр ар дунейщ, Ущысу бгъащIэр зыми 
щыщкъым. Пасэрей хабзэ. «Вагъуэ махуэ», 362.

ГЪЭЩIЭРЭЩIЭЖЫН (егъэщIэрэщIэж) 
лъэI. (1). Фейцей хъуа гуэр теплъафIэ, 
IуплъэгъуафIэ, дахэ щIыжын. Пыжьынэ бэн ишэри 
кIуауэ щытащ лIам деж, хьэдэри бэным дилъхьэри 
игъэщIэрэщIэжащ. Лъапсэ, 20.

ГЪЭЩIЭРЭЩIЭН (егъэщIэращIэ) лъэI. (24). 
Зыгуэр гъэдэхэн. Си нэфI зыщыхуэм и гъащIэр 
ЗгъэщIэрэщIэни слъокIыр, Нарт Бадинокъуэ, 
къеблагъэ. «ЩIалэгъуэ щIыналъэ», 423.

ГЪЭЩIЭХЪУН (егъэщIэхъу) лъэI. (10). 
Зыгуэрым и лъэIу хуэмыщIэн. Хьэкурынэ 
имыщIыф щыIэкъым: пэрыIэбэ, дзасэ, шыуан 
тегъэувапIэ, джатэ, сэшхуэ, къамэ, шы лъэрыгъ – 
сыт ухуейми укъигъэщIэхъунукъым, псом нэхърэ 
нэхъ зэлIалIэр сыт жыпIэмэ – фоч, фокIэщI къутар 
ещIыжыф. Лъапсэ, 100. И благъэ е къуэшхэм ящыщ 
гуэр дэхуэха хъуауэ, дауэ тщIыну, Къазджэрий, 
уэр фIэкIа IуэхутхьэбзэкIэ сызыщыгугъын хэкум 
лIы искъым, сыкъыумыгъэщIэхъу, жызыIи яхэтт. 
Мазэ ныкъуэ щхъуантIэ, 620.

ГЪЭЩIЕИН (егъэщIей) лъэI. (1). Кумбыгъэ 
гуэр лъэныкъуабэ щIын. Инал бжьэм ефэрт, хуэм-
хуэму игъэщIейурэ. Мазэ ныкъуэ щхъуантIэ, 586.

ГЪЭЩIЫТЭН (егъэщIытэ) лъэI. (3). ГъущIа 
гуэрым псы щIэгъэхьэн, пкърыгъэхьэн; 
гъэуцIынын. Слъэгъуакъэ, си фэм дэмыкIами, 
Насыпыр нэпскIэ зыгъэщIытэ. Уэрэдибл. 
«Дамыгъэ», 216. Лей ныжэбэ зезыхьахэм Уафэр 
нэпскIэ ягъэщIытэ. Нэхущ. «Батырыбжьэ», 24.

ГЪЭIЭПХЪУЭН (егъэIэпхъуэ) лъэI. (2). 1. (1). 
Зыгуэрым и псэупIэр, увыIэпIэр егъэхъуэжын. 
Провокаторышхуэ хъуат езыри, – ямыгъэIэпхъуэу 
губгъуэм къина Iэщхэм щыщ къихурти, жэщ 
ныкъуэм нэхъ шэч зыхуищI унагъуэм ирихулIэрт, 
езыр унэм яфIыщIэпщхьэурэ щIэупщIэрт: – Ей, 
танэ фыхуей? Къалэн, 434. 2. (1). Зыгуэр зы 
щIыпIэ ипхыу нэгъуэщI щIыпIэ гъэкIуэтэн, 
гъэувын; зыгуэр нэгъуэщI щIыпIэ хьын, шэн. 
Жьапщэм пшахъуэр щIэIущащэу егъэIэпхъуэ, псы 
къиуа ежэхым ещхьу. ХьэщIэ лъапIэ, 402.

ГЪЭIУН (егъэIу) лъэI. (19). Макъ гуэр 
утIыпщын, зэбгрыгъэкIын, зэхэпх щIын. Таша 
кIуэсэжауэ зыгъэIуар щIегъуэжат. Мазэ ныкъуэ 
щхъуантIэ, 557. Дыгузэвэхщи поэтхэр, Аращ 
щIэдгъэIури ди макъ! Уэгум ит бгъэжьхэр 
абгъуафэщ. «Дамыгъэ», 226. Жей, си щIалэ, нагъуэ 
дахэм Сэ уэрэдхэр пхузогъэIу. Жей, си щIалэ. «Бгы 
лъапэхэм деж», 39.

ГЪЭIУЩЫЖЫН (егъэIущыж) лъэI. (1). Зыгуэр 
(уэ нэхърэ нэхъыжь, нэхъ Iущ) егъэджэжын, 
ущиижын. [Хьэжумар:] АтIэ хабзэкIэ сэ 
сыбгъэIущыжынщ иджы. Алъхъо, 97.

ГЪЭIУЩЫН (егъэIущ) лъэI. (5). Зыгуэр 
зыгуэрым хуегъэджэн, хуэущиин. НэгъуэщI 
упщIэ пыIэшхуэ гуэрми ар и фIэщ хъуати, 
адэкIэ къыпищэрт: Нахъуэ игъэIущамэ пщIэрэ 
ар, Iэгуауэр къахэдзи, Iэгум еуэм, мэжджытыр 
зэхуэтщIыну арэзыуэ къэтлъытэнщ, жиIэу. Мазэ 

ныкъуэ щхъуантIэ, 669. И дыщым щынэсыжым, 
псори къыхуэгуфIащ, дадэри къеупщIати, 
зэрагъэIущам хуэдэу щыжриIэм, вы яукIри выфэр 
иIыгъыу къашэжащ. Лъапсэ, 62. 

ГЪЕЙ (3). Гъавэ щымыхъуа, ерыскъы щымащIэ 
гъэ. Езы Лу и гум къэкIыжауэ къыщIэкIынт, адэ 
нэхъапэм, гъей къыщыхъуну гъэм, Тини хъыджэбз 
цIыкIунитIэу хьэнцигуащэ зэрашэу зэрыщытар. 
Мазэ ныкъуэ щхъуантIэ, 643. Уи шы щIэпщIэнур 
гъейм къебгъэлым, Уи вапIэр бвэнщи, уунэнщ. 
Мащэм ихуари къибгъэкIыну…

ГЪЕИН (егъей) лъэI. (3). Зыгуэрым и лIэныгъэм 
къыхэкIкIэ гъын. Зи адэ лIа щIалэу слъэмыкIыу Уэ 
уи кIуэдыпIэр согъей, Нэпс пщтырхэр щIагъэкIыу 
Хъуащ къуэшхэр нэщхъей. Усэ къарукIэ бийр 
бгъэсу. «Шум и гъуэгу», 24. Сэ фыкъызэджэу 
сымышэсрэ – Абдеж фытIыси сэ сывгъей, 
Сыпсэууэ нэкIэ сыфлъэгъуами. Пасэрей хабзэ. 
«Вагъуэ  махуэ», 362.

ГЪЫ: ГЪЫ МАКЪ 8). ЩыгъуэгкIэ, щыгуIэкIэ 
ягъэIу макъ. – Хьедэ-хьэхь, гъыкIэ еух иджы и 
псалъэр, – жиIэри Астемыр дыхьэшх нэпцI зищIащ. 
Мазэ ныкъуэ щхъуантIэ, 520. Модрей къомри 
зэщIэгъуагэу зэрыгъэкIий щыхъум, гъы нэпцI 
кърагъэжьар нэхъри я гум щIыхьэжауэ яфIэщыпэу 
пыхьэу, зэрыгъэкIийуэ щIадзащ. Лъапсэ, 42. 
Абы нэхъей ди заводыр тIэкIу пэIэщIэщи, зыри 
плъагъунукъым, гъы макъи сыти зэхэпхынукъым. 
МелыIыч, 462.

ГЪЫБЗЭ (31). 1. (23). Гъуэгыурэ, макъ 
щIэту къапсэлъ, къаIуатэ гуауэ гурыщIэ. 
Узым и нитIыр гумащIэщ, Узым и гъыбзэр 
гуузщ. Уз. «Батырыбжьэ», 144. Ди щIым гуауэт 
нэхъ щыбагъуэр, Гъыбзэрт щыIур абы япэм. 
«Тисей»,  482. Гум щIыхьэу макъыу зэхэтхыр 
Ар гуауэ гуащIэм и гъыбзэу Гъэр хъуау ягъэшыр 
цIыхубзхэм. ЩIым и макъ. «Шум и гъуэгу», 
37. 2. (8). Гуауэшхуэ, кIуэдыкIей хъуа цIыху, 
къинэмыщIхэм теухуа уэрэд. Иджы Думэсарэ 
гъыбзэ гууз жиIэрт, езыр гъырэ уэрэд жиIэрэ 
къыпхуэщIэртэкъым, уэрэдри нэпсри зэхэтт. 
Хъуэпсэгъуэ нур, 277. Гъыбзэ уэрэду сусахэр 
Ди къуалэбзухэм ягъэш. Сыщыгъупщакъым сэ 
мэзым… «Щхьэлыкъуэ», 405.

ГЪЫН (магъ) лъэмыI. (216). Гуауэм, гущIыхьэм 
къыхэкIкIэ нэпс щIэгъэкIын. Астемыр и гур тIэкIу 
къызэфIэнат, ауэ модрей гъыхэр игъэудэIуну и ужь 
итт. Хъуэпсэгъуэ нур, 193. Лу гъынут, арщхьэкIэ 
илъэс пщыкIутху хъуа щIалэшхуэм гъыуэ дауэ 
закъригъэлъагъунт?! Мазэ ныкъуэ щхъуантIэ, 599.

◊ [И] гъын къэкIуэн (2). Зыгуэр гум щIыхьэн, 
уи нэпс къригъэкIуэн. Ди гъын къыщыкIуи куэд 
къэхъуащ, ДощIэжыр ди гур щыхэхъуа. Дытетщ 
дунейми… «Батырыбжьэ», 15. Езыми и гъын 
къакIуэмэ, шхыIэныр и щхьэм къытрикъуэрти, 
гъырт [Думэсарэ]. Хъуэпсэгъуэ нур, 191.

ГЪЫНЭНЭН (мэгъынанэ) лъэмыI. (9). 
1. (7). Щэхуу зыгуэрхэр къибжурэ гъын, 
тхьэусыхэурэ гъын. ПIыщIэрт, гъынанэрт 
мычэму, КъедэхэщIэни щымыIэу И гум хъуэпсэгъуэ 

имылъу, И тхьэмыщкIагъэр гум къеIэу, ПцIанэу 
ар щытми лъыр къэплъу, Хъуапсэт хъыджэбзыр 
мымащIэу. Насып. «Бгы лъапэхэм деж», 103. 
Лу цIыкIу къэушати, гъынанэу къыщIидзащ. 
Хъуэпсэгъуэ нур, 192. Хъыджэбз цIыкIухэм 
ар щалъагъум, занщIэу къэуIэбжьа мыгъуэщ, 
гъынанэуи къаублати, Къэрэжь къащIэгубжьэри 
щаригъэгъэтыжащ. Лъапсэ, 36. 2. (2). 
Утхьэусыхэу, унэщхъейуэ уи гуныкъуэгъуэр 
пIуэтэн. А си Марфэр тIэ гъынанэу, ЛъаIуэу 
цIыхухэм хэзгъэтын? «Бдзэжьеящэм ипхъу», 147. 
ЦIыху ныбэ нэщIхэр гъынанэм, Къэсати махуэм 
и пIалъэр, Россием щIегъанэ а мафIэр. Россие. 
«Мывэ хуабэ», 95.

ГЪЫН-БЖЭН (магъ-мабжэ) лъэмыI. (1). 
Зыгуэрхэр къибжурэ, тхьэусыхэурэ пыхьэн. 
ЦIыкIуи ини къуажэм дэсым Гъыуэ, бжэуэ я щхьэр 
дахыр. «Тисей», 484.

Гъу
ГЪУА (1). плъыф. Псэ, къару зыщIэкIа гуэр, 

зи Iэпкълъэпкъ къыдэмыбзыжым хужаIэ. 
Мурат къызэрилъытамкIэ, Астемыр абрэдж 
дыдэми едэ, жиIэр ищIэ закъуэмэ, здигъакIуэм 
кIуэрэ Iуэхутхьэбзэр зэфIигъэкIмэ, итIани, 
и Iэ гъуа лъэныкъуэр жыпым къримыхыу, 
мыдрей лъэныкъуэмкIэ и пащIэр иIуантIэурэ, 
лIитIым жаIэм едэIуащ, тIэу фIэкIа мыхущхьэу. 
Хъуэпсэгъуэ нур, 162. 

ГЪУЭГЪУЭН (мэгъуагъуэ) лъэмыI. (3). 
Макъышхуэ игъэIун (уафэм). А пшэ дыдэр 
къызэрыкIмэ, Уафэр гъуагъуэу, щыблэр уэнщ. Уафэ 
къащхъуэм пшэр хужьыбзэу. «Вагъуэ махуэ», 342. 
Пэжщ, Азовым къыхэкI пшагъуэр Губгъуэ Iэджэм 
къыпхырокIыр Уэшх щIэмытми уафэр гъуагъуэу 
Каспий хьэщIэр тIэтырт лъагэу, Хы фIыцIэжьым 
къыхэкI пшагъуэр Жьым хэдзауэ Iэхэ-лъахэм 
ЩыдутIыпщырт гур дгъэзагъэу. Бгы собранэ. 
«Партыр ди пашэу», 77. 

ГЪУАЗЭ (9). Умыгъуэщэн папщIэ, 
хэубыдыкIауэ узэплъ гуэр. А ди мураду 
къэблагъэр ГуащIэрыпсэухэм я гъуазэщ, А 
гуащIэдэкIыу IэщIагъэм Дэ идохьэлIэ гу къабзэ. 
Коммунизмэм ирихьэлIэм. «Партыр ди пашэу», 
10. Махуэ къэкIуэнум и лъагъуэм Щымыуэжыну 
щыгъуазэу, ДиIэщ ар адэ Iущышхуэу, Зэшыбэ 
лъэпкъхэм ди гъуазэу. Партыр ди пашэу. 
«Партыр ди пашэу», 6. Народ псоми я гур къабзэу 
Къыбгъэдэту фIыщ я гъуазэр. Лъэпкъхэм я тыгъэ. 
«Партыр ди пашэу»,  53.

ГЪУАБЖЭ (15). плъыф. Яжьафэ. И псы 
гъуабжэри мэжабзэ, ЗигъэбжьыфIэу псышхуэр 
макIуэ, Уафэ щхъуантIэм хуэдэу къабзэ 
Щохъур Терек губгъуэ иным. Терек. «Партыр ди 
пашэу», 118. Машинэ гъуабжэм И бжэр къыIуидзу, 
Набдзэ фIыцIэшхуэу ЩIалэ цIэрыIуэу Шумахуэ 
сыдихьэхаи. Шумахуэ. «Партыр ди пашэу», 115. 
Ди пщIантIэ дэлъщи зы хьэ гъуабжэ, УемыIусамэ, 
къэмыгубжь. Хьэ. «Дамыгъэ», 80.

ГЪУАБЖАФЭ (3). плъыф. Зи теплъэкIэ 

хуэгъуабжэу щыт. Пшэм гъуабжафи хэтщ, 
ходжэрэзыхь, уафэм уигъэшынэу зызэщIеуфIыцIэ. 
Щынэхужьыкъуэ, 52. Шыуанышхуэм изу ита 
псыр ивыкIыху егъавэри [Хьэкурынэ] шыуаныщIэм 
гъуабжафэу кIэнтхъ тIэкIу къонэ. Лъапсэ, 101. 
[Чачэ] Дэпым трикIута хъущхъуэ гъуабжафэмрэ 
цы тIэкIумрэ исырт, мафIэ къэлыду, Iугъуэм мэ 
IэфI къыпихырт. Хъуэпсэгъуэ нур, 72. 

ГЪУАМЭ (11). 1. (9). ЦIыху Iей, гущыкIыгъуэ. 
«ИрегуфIэ лейр згъэгъуамэ, Уэ узотыр сэ а гъуамэр». 
ФокIэщI фIыцIэр зэпиплъыхьу Къанокъуэпщыр 
щогуфIыкIыр. «Тисей», 508. Лу сымэ Жыраслъэнхэ 
я пщIантIэм щызэрызехьэу гуащэм къилъэгъуамэ, 
гъумэтIымэрт, плъагъурэ а гъуамэхэр, урыс 
гъуэншэдж ящыгъыу къажыхьыр, адыгэ щыгъын 
зэрапэсыжыркъым, жиIэрт. Мазэ ныкъуэ 
щхъуантIэ, 629. 2. (2). плъыф. Iей, мыщIагъуэ. 
Зы критик гъуамэ сэ соцIыхур – Узэрыхуэзэнум 
ухуэмей, Зытепсэлъыхьым къыщымынэу, И 
Iэр зэIэбри мэхъур фIей. Зы критик гъуамэ сэ 
соцIыхур. «Дамыгъэ», 219.

ГЪУАНЭ (25). Пхыуда, пхыщIыкIа, пхытхъа, 
апхуэдэу щыт. Саримэрэ Темботрэ я гур къилъэту 
бжыхь гъуанэмкIэ дэплъырт, Сэид письмор 
зэрызэтричыр зрагъэлъагъуну. Хъуэпсэгъуэ 
нур, 190-191. Федя гъуанэм кIэрынауэ Хадэ 
кIыфIыр зэпеплъыхь. «Бдзэжьеящэм ипхъу», 156. 
Хьэбибэрэ Апчарэрэ Данэ цIыкIу я гъусэу къакIуэри 
увыпIэфI къагъуэтащ, – заборым зы пхъэбгъу 
къыкIэрыудауэ гъуанэщи, ухуеймэ дэпщыпIэ 
хъарзынэ иIэщ. Щынэхужьыкъуэ, 35.

◊ Гъуанэ къыдэмыгъэплъын (1). Зыгуэрхэм 
ефIэкIын, ятекIуэн. Къэбухар зыхуэдэр [Ботэх] 
жепIэ щхьэкIи мыхьэнэ иIэкъым, къыбжиIэнукъым 
и IэщIагъэр, сыменеджерщ жиIэнщи, зэфIэкIащ, сэ 
схуэдэу къэралым ирагъэджауэ исыр лIиблщ, а блым 
ебланэр сэращ жиIэнщи, упыкIащ, менеджмент 
жыхуаIэр зыщIэ иджыри къэс хуэзакъым, ауэ колхоз 
тхьэмадэу ХъынцIэл къыдэIэпыкъуурэ институт 
къиухауэ диплом зи пхъуантэм дэлъым яхуэзэмэ, 
жыжьэу гъуанэ къыдигъэплъыркъым, щIэныгъэкIи 
Iэмал-хьилагъкIи ятокIуэ. Лъапсэ, 96. 

ГЪУАНЭДЭУЭУ (2). нареч. Щэхуу, гъэпщкIуауэ, 
укъамылъагъуу. Гужьгъэжьгъыр набдзэм 
тотIысхьэ, Ар гъуанэдэууэ щыуэнум. Набдзэ. 
«Батырыбжьэ», 52. [Елдар и гупсысэ:] «Гъуэгум 
гъуанэдэуэу зыщIыпIэкIэ къыщыдэмыукIащэрэт 
[Жыраслъэн], адэкIэ зыгуэр хъунт». Мазэ ныкъуэ 
щхъуантIэ, 584.

ГЪУАНЭПЩIАНЭ (3). плъыф. Гъуанэ куэд 
зиIэ. Блынджабэм ятIэр къыкIэролъэлъ, бжэри 
гъуанэпщIанэ мэхъу. Щынэхужьыкъуэ, 67. 
Уэрамыбгъу лъэныкъуэр бжыхьт, гъуанэпщIанэ 
хъужауэ, адрей лъэныкъуэр мывэ сэрейуэ 
екIуэкIырт. Хъуэпсэгъуэ нур, 63. Къуршым 
уихьэмэ, дэтхэнэ джабэри къащтэ – фэрэкIнапэм 
ещхьу гъуанэпщIанэщ, бгъуэнщIагъыу иIэр мин 
бжыгъэкIэ ябж. ХьэщIэ лъапIэ, 403. 

ГЪУАПЛЪЭ (4). плъыф. 1. (2). Гъуаплъэм 
(Д. И. Менделеевым и периодическэ системэм 

и япэ гупым щыщ элемент) къыхэщIыкIа. 
Бэрэбанэми гъуаплъэ тещэчми зэуэ щеуэ 
щыIэт, уи тхьэкIумэIупсыр Iуиуду. Мазэ 
ныкъуэ щхъуантIэ, 549. ТеувапIэри ныпкIэ, 
удз дахэкIэ гъэщIэрэщIат, абы пэмыжыжьэу 
музыкауэхэри щытт, я гъуаплъэ бжьамийхэр 
дыгъэм пэлыду чырбыш хьэжыгъэкIэ лъэщIауэ. 
Хъуэпсэгъуэ нур, 125. 2. (2). Гъуаплъэм и фэм 
ещхь. Гъуумар лъэныкъуэкIэ еплъэкIащ, къуажэм 
гъукIэу дэсым я нэхъ Iэзэу Бот щхьэ гъуаплъэр 
илъэгъуати. Хъуэпсэгъуэ нур, 56. [Гъуумар, Бот 
хуэгъэзауэ:] Къракъутэхынщ уи щхьэ гъуаплъэр. 
Хъуэпсэгъуэ нур, 56. 

Г Ъ УА Х Ъ У Э Н  ( м э г ъ у а х ъ у э )  л ъ э м ы I . 
(1). Зыгуэрым (п.п. псым, псэущхьэхэм, 
предметхэм) макъышхуэ ягъэIун. Псы къиуам 
дэуэхыпIэ хуащIыху, мо псы уэр гъуахъуэу 
къехыр пхуэубыдынт, псыIущIэр ирихьэжьэри 
гъэ псом ялэжьар зэ кIуэдыгъуэу кIуэдыжащ. 
Мазэ ныкъуэ щхъуантIэ, 515.

ГЪУЭ I (8). ЩIыр къратхъуурэ языныкъуэ 
псэущхьэхэм ящI псэуалъэ. Ауэ пшагъуэм 
бащлъыкъ гъуэжькIэ Мазэр пIащIэу щIеуфэж, 
Дыгъужь щхъуэжьыр гъуэм щыкIуэжкIэ ИщI 
лъэужьыр жьым третхъуэж. Борэн. «ЩIалэгъуэ 
щIыналъэ», 23. Уэ мыщэ бэлацэм Iэджэ уи гугъэнщ, 
Уи мыщафэ къуацэр Си гъуэм изубгъуэнщ. «Бажэ 
пшынэ», 12. И гъуэм кIуэжырт ар [кхъуэпIащэр] 
хуэпIащIэу. «Бажэ пшынэ», 10. 

ГЪУЭ II (1). плъыф. Гъуэжь-плъыжьыфэ. 
Iурарэ хьэрычэт гуэр ищIэн хуей хъуащи, и пIэм 
изагъэркъым, къалэн куэдыщэ и пщэм къыдохуэри 
иригъэшащ, илIми сызехьэ, си пIэр гъэкъабзэ, сэри 
схуэфащэ къысхуэщIэ, жеIэри и лъакъуэ башыр 
егъэдалъэри пIэм хэлъщ, и пащIэгъуэшхуитIыр 
къыхэпиикIыу. Къалэн, 430. 

ГЪУЭБЖЭГЪУЭЩ: ◊ гъуэбжэгъуэщу 
кIуэдыжын (2). ПсынщIэу, напIэзыпIэм бзэхын. 
Пщыжь-уэркъыжьхэм къагъэзэж, революцэ 
сыт жыхуаIэри гъуэбжэгъуэщу кIуэдыжащ. 
Хъуэпсэгъуэ нур, 272. Шы къарэр гъуэбжэгъуэщу 
зэрыкIуэдыжам ещхьу, езы Жыраслъэни цIыху 
гупышхуэм хэкIуэдэжащ. Хъуэпсэгъуэ нур, 86. 

ГЪУЭГЫН (мэгъуэг) лъэмыI. (11). Ину, зэщыджэу 
гъын. Зэанэзэпхъур гъуэгыу унэм къыщIанэри 
гъунэгъухэр зэбгрыкIыжащ. Лэчымэ, 397. – 
Армырауэ гуэныхьыр стекIынукъым, – жиIэу Таша 
гъуэгыу фыз пщафIэм елъэIурт. Мазэ ныкъуэ 
щхъуантIэ, 604. Думэсарэ и вакъитIым лъыхъуэрт, 
Лу гъуэгырт. Хъуэпсэгъуэ нур, 192. 

ГЪУЭГУ (333). 1. (305). ЗыщIыпIэ икIыу 
нэгъуэщIыпIэ кIуэн папщIэ къагъэсэбэп 
зекIуапIэ. [Авторым и псалъэ:] Гъуэгум 
дыздэкIуэм, Илас зы лулэ къызитащ зажигалкэ 
и гъусэу. МелыIыч, 470. Гъуэгум жэм Iэхъушэ 
тетти, Iэхъуэхэм я башыр ягъэдалъэу, я пыIэр 
щхьэрахауэ адэкIэ-мыдэкIэ жэурэ кIий-гуоуэ 
жэмхэр гъуэгум трахурт, машинэм иукIын 
я гугъэу. Мазэ ныкъуэ щхъуантIэ, 535. Инус 
къызэрыкIуэж гъуэгумкIэ гъэмахуэ дыдэми кIуэ-
къэкIуэжыр мащIэт. Хъуэпсэгъуэ нур, 81. 

2. (22). Гъуэгуанэ. Къэзмай идакъым: – Си гъуэгур 
кIыхьами, си тхьэусыхафэр нэхъ кIыхьыжщ. 
Мазэ ныкъуэ щхъуантIэ, 621. Бахъсэнышхуэ къос 
и пIалъэ, Терек дадэм жьэхолъадэ, Зигъэщабэуи 
мэпсалъэ: – Куэд си гъуэгум щызолъагъур. Терек. 
«Партыр ди пашэу», 120-121. ДищIакъым гухэ дэ 
гугъуехьым, Дыщымыгугъыуи тпэщылъ фIыгъуэм 
Щытчакъым лъапэ ди гъуэгу кIыхьым, Ди 
пщIантIэм шууэ щепсыхауэ ТекIуэныгъэшхуэм 
дрогуфIэ – Ар хьэщIэу икIи дымыцIыхуу, Дэ 
дыпэмыплъэу къытхуэкIуакъым. ТекIуэныгъэ. 
«Шум и гъуэгу», 5. 3. (4). ЗыщIыпIэ уикIыу 
нэгъуэщIыпIэ укIуэн папщIэ гъуэгуанэм ихь, 
текIуадэ зэман. Дэфэрэдж ищIэрт Истамбыл нэс 
тхьэмахуэ гъуэгу зэрыдэлъыр, адыгэхэр псым икIын 
хуей хъуамэ, цIыху къэс хуэзэу зы кхъуеищхьэ, ху 
матэ, лы гъэгъуа дзажэ е дзажитI, абы и щIыIужкIэ 
псы узэфэну зы фэндырэ – арат гъуэмылэр. 
Лъапсэ, 40. [Авторым и псалъэ:] Сэри ахэр [си 
гъусэхэр] щыслъагъум, я машинэм зыкъиздзэри 
сыкъежьащ, зы махуэ гъуэгур куэдкъым, 
гъуэмылэншэу тшэчынщ, жысIэри. МелыIыч, 437. 
Мыр къызжепIауэ къысфIощI: – Зы махуэ гъуэгур 
илъэскIэ Къуэм сыдэтыным пызощI. Гъуэгу гъунэ 
удзыр мэгъагъэ. «Батырыбжьэ», 43. 4. (2). зэхь. 
ГъащIэ. Ныбжьэгъу, уэ фIыкIэ уигу сыкъэкIым, 
Си гъуэгу кIыхь хъуну къызэхъуэхъу. СыкIуэнт 
нэхъ псынщIэу. «ЩIалэгъуэ щIыналъэ», 10. Си усэ 
итхми мыцIэрыIуэу ТхакIуэу гъуэгур къэзыкIуам, 
Узогъэщхьыр фIы пхужысIэу Бгы поэту ятекIуам. 
Молибден Iуащхьэ. «Мывэ хуабэ», 20. 

◊ Гъуэгу ежьэн (2). Еплъ гъуэгу техьэн. Гъуэгу 
дежьэхукIэ ди гъащIэм, УэфI, уэлбанэр 
къыщыхъунур Уафэм доплъри зыдогъащIэ. Пшэ 
адрыщIым щыпсэу. «Партыр ди пашэу», 18. Уи 
лъэпкъ лъэужьыр пхууэ лъэсу Пхъэ лъакъуэр 
пIыгъыу гъуэгу уежьат. Кулиев Къайсын. «Мывэ 
хуабэ», 114. Гъуэгу къемытын (10). ЗемыгъэкIуэн, 
зекIуапIэр пэубыдын. Гъуэгу къыуамыту урыс 
сэлэтхэр куэдщ, зауэм къикIуэсыкIахэр мэзым 
щIэтщ. Хъуэпсэгъуэ нур, 157. Шэ зытехуа шыхэр 
пIэтIауэ-лъэкъуауэу къытохуэри гъуэгу 
къыуамыту телъщ, сэлэтхэр зэрызохьэ, мэджалэ, 
кIуапIи жапIи яIэкъым, зэрызокъуэ. Нал къута, 300. 
[Дэфэрэдж:] Бжэм сынэсри зыкъыIэщIэзудщ гъуэгу 
къызэзымытми, бжэщхьэIум сызэребакъуэу 
зыгуэрым бжэр иригулIыжащ, Пыжьынэ 
къыщIимыгъэхьэу. Лъапсэ, 19. Гъуэгу етын (8). 
ЗекIуапIэр хуит хуэщIын, зыгуэрым пхыкIыпIэ 
хузэгъэпэщын. Машинэр джэрт, гъуэгу къратыну. 
Мазэ ныкъуэ щхъуантIэ, 584. Гъуумар и Iэ 
хьэнцэжьымкIэ и пыIэр щхьэпхэтIыгумкIэ 
игъэкIуэтащ, итIанэ зы къехыпIэкIэ нэхъ 
лъахъшэу къехри, абы и ужь ит афицарым гъуэгу 
иритащ. Хъуэпсэгъуэ нур, 86–87. Къазджэрий 
здэкIуэм гъуэгу кърат псоми: – Сэлам хьэлейкум, 
Къазджэрий, жызыIэу сэлам къезыхри мащIэкъым. 
Хъуэпсэгъуэ нур, 319. Гъуэгу занщIэ техьэн (1). 
ФIым, пэжыгъэм, Iеигъэ зыхэмылъым ухуэзышэ 
гъуэгуанэ теувэн. КъэткIуакъым гъуэгуу дэ мащIэ 
Гуращэ къабзэр гум хэлъу, Къытохьэ Iэджи гъуэгу 

занщIэм Ди эстафетэу тIэщIэлъыр. Эстафетэ. 
«Партыр ди пашэу», 11. Гъуэгу захуэм 
ирикIуэн (1). Еплъ гъуэгу занщIэ техьэн. Ди 
гуащIэдэкIым етхьэлIэу, ДырокIуэ лъэпкъхэр 
гъуэгу захуэм. Партыр ди пашэу. «Партыр ди 
пашэу», 5. Гъуэгу захуэм текIын (1). ФIым, 
зэхуагъэм ухуэзышэ гъуэгум текIуэтын. [Молэм, 
цIыхухэм хуэгъэзауэ:] – Гъуэгу захуэм текIа, 
гуэныхь къэзыхьа, гъаблэгу ищтэу дэхуэхахэм мы 
къурIэныр яIыгъыу тхьэ яIуэмэ, пэж жаIэмэ, я 
насыпщ, пцIы жызыIэр зэгуеуд. Хъуэпсэгъуэ 
нур, 154. Гъуэгу захуэм теувэн (1). Еплъ гъуэгу 
занщIэ техьэн. Теувэнущ ар гъуэгу захуэ, Ухъу уэ 
щIалэр щIалэ махуэ. «Тисей», 487. Гъуэгу 
зэпычын (5). Гъуэгуанэ кIун. ДыгъапIэ защIэу 
гъуэгу хэзышыр Гъуэгу зэпычынкIэ мыерыщ. 
Дунейм и пIалъэ. «Батырыбжьэ», 19. Къэзмай и 
псалъэр Инал IэщIиудати, къущхьэ лIыжьу къурш 
гъуэгуи къызэпызычам зиущэхужауэ щыст, 
къызэрыкIуами, псалъэ зэрыжиIами хущIегъуэжа 
хуэдэт. Мазэ ныкъуэ щхъуантIэ, 592. Уи деж, 
нэхъапэу къэслъытауэ, Сэ гъуэгу зэпысчри 
сыкъэкIуащ, СIых си сэламыр, гу къылъытэ, Сэ 
куэдрэ лъыкIэ ар згъэнщIащ. Сэлэт сэлам. «Шум и 
гъуэгу», 8. Гъуэгу къызэпычын (1). Еплъ гъуэгу 
зэпычын. Къэзмай и псалъэр Инал IэщIиудати, 
къущхьэ лIыжьу къурш гъуэгуи къызэпызычам 
зиущэхужауэ щыст, къызэрыкIуами, псалъэ 
зэрыжиIами хущIегъуэжа хуэдэт. Мазэ ныкъуэ 
щхъуантIэ, 592. Гъуэгу махуэ (17). ЦIыхур гъуэгу 
зытехьар тэмэм хъун, къехъулIэн папщIэ 
зэрехъуэхъу псалъэ. Вагонхэм, платформэхэм 
трагъэувэнур трагъэуват «гъуэгу махуэ» жыпIэу 
эшелоныр ебгъэжьэжын фIэкIа къэмынэжауэ. 
Щынэхужьыкъуэ, 41. Дадий и нитIым нэпс 
щIэзми, И закъуэ бгыпэм ар тету ЕIэтри и Iэр 
щэху дыдэу, «Гъуэгу махуэ», – жеIэ кIэлъыплъу. 
«Адэ», 144. Уэ губжь Iэджэм узэрахуэ, КIуэ, си 
щIалэ, кIуэ, гъуэгу махуэ! «Елбэздыкъуэ», 9. Гъуэгу 
махуэ техьэн (6). Гъуэгу тэмэм, пэж, фIы 
къыхуэзыхьыным теувэн. ФIыгъуэм лъэпкъхэр 
хуаузэщIауэ Тетхэт псори я гъуэгу махуэм. 
Лъэпкъхэм я тыгъэ. «Партыр ди пашэу», 49. 
Коммунизмэу ди гуращэр арщ тхуэзыщIыр 
нэрылъагъуи, КъакIуэ махуэм и нур гуащIэр Дэрщ 
нэхъапэ зылъагъунур, Коммунизмэм и гъуэгу 
махуэм Дэрщ техьари псом нэхъапэ. Ди гъуэгу. 
«Партыр ди пашэу», 20. Ди насыпыр увагъащIэу 
Щыдгъуэтынум къэралыгъуэр А фIыгъуэшхуэм 
дыхуэпIащIэт, Партым, властым дыщыгугъыу 
Хэкур техьэм а гъуэгу махуэм, Гъуэгуу щыIэм я 
нэхъ захуэм. Лъэпкъхэм я тыгъэ. «Партыр ди 
пашэу», 47. Гъуэгу мыгъуэ ежьэн (11). Iейм, 
мыхъумыщIагъэм хуэ(мы)кIуэну шхыдэ псалъэ. 
Тембот ауан къэзыщIхэм жаIэрт: аркъэ птулъкIэ 
къебдзыхыртэкъэ, гъуэгу мыгъуэ ежьэн. 
Хъуэпсэгъуэ нур, 98. Iэдэм нэхърэ нэхъ бзаджэж 
Муси къыкъуэкIащ: – Iэдэм, дэнэ ущыкIуэда, гъуэгу 
мыгъуэм емыжьэн, – жиIэри. Мазэ ныкъуэ 
щхъуантIэ, 632. Жинт щIыхуфэ телъу къурIэн 
гуэри и блэгущIэм хуэсакъыпэу щIэлъу 

зиплъыхьырт Сэид, «гъуэгу мыгъуэм ежьар» 
къигъуэтыну. Хъуэпсэгъуэ нур, 154. Гъуэгу 
мыгъуэм ежьэу тIысыжын (2). Іейм зыгуэр 
хуэзэну зэребг щIыкIэ. [Къылышбий и къуэм:] Е 
гъуэгу мыгъуэм ежьэу тІысыжын, и! Хъуэпсэгъуэ 
нур, 116. [Бэлацэ Дисэ жриΙэу:] Е гъуэгу мыгъуэм 
ежьэу тΙысыжын жи, сыту умыукΙытэрэ 
тΙэкΙунитΙэ! Хъуэпсэгъуэ нур, 138. Гъуэгу 
пхэнж (4). Гъуэгу щэху. НэIиб жыхуиIэр зы зэман 
гуэр тыркудзэр гъуэгу пхэнж защIэкIэ хэкум 
къизышар аращ. Нал къута, 275. Якъуб, отрядым 
пашэ яхуэхъуати, гъуэгу пхэнж защIэкIэ, 
яхэкIуэдыкI щымыIэу, хэкум къишэжащ. Нал 
къута, 252. Гъуэгу пхэнж тегъэувэн (2). Iейм, 
мыхъумыщIагъэм ухуэзышэ лъагъуэм тегъэхьэн. 
Дэ шы, къамэ, жытIэурэ ди быныр гъуэгу пхэнж 
тыдогъэувэ, – ар жиIэри Астемыр шумэданэр 
зэтрипхъуэтри тхылъ зэмылIэужьыгъуэу дэлъ 
къомыр къыдигъэлъэлъащ. Хъуэпсэгъуэ нур, 198. 
Гъуэгу пхэнж техьэн (1). Iейм, мыхъумыщIагъэм 
ухуэзышэ лъагъуэм теувэн. МылIэжыныгъэм кIуэн 
и гугъэу Зыхуэмыфащэр ныщIогъуэжыр, Станц 
гуэр мафIэгур зэрынэсу, Гъуэгу пхэнж техьахэм 
къагъэзэжыр. МылIэжыныгъэм и мафIэгум. 
«Дамыгъэ», 234. Гъуэгу пхышын (1). Еплъ гъуэгу 
хэшын. [Астемыр, Елдар хуэгъэзауэ:] Упашэну 
уежьарэ тхылъи бзэи умыщIэмэ, нэфым ухуэдэщ, 
дэнэ гъуэгу щыпхыпшынур? Мазэ ныкъуэ 
щхъуантIэ, 541. Гъуэгу тэмэм теувэн (1). Еплъ 
гъуэгу занщIэ техьэн. Нурхьэлий гуфIэрт, 
Алыхьым и шыкуркIэ, иджы гъуэгу тэмэм 
сытеуващ, мылъку гуэр згъуэтыну къыщIэкIынщ, 
жиIэурэ. Хъуэпсэгъуэ нур, 189. Гъуэгу тэмэм 
тетын (2). Еплъ гъуэгу тэмэм теувэн. Астемыри 
тынш дыдэу къыгурыIуэртэкъым революцэм 
къихьыну зыщыгугъыр, ауэ Ростов щыщыIам 
зэхиха псалъэмакъхэм, Степан Ильич жиIахэм 
зыкъом къыгуригъэIуауэ гъуэгу зытетыр тэмэму 
къилъытэрт. Хъуэпсэгъуэ нур, 232. Бот 
къыгурыIуат Думэсарэ гъуэгу тэмэм зэрытетыр, 
ауэ абы и псалъэм пидзыжын имыгъуэту, Астемыр 
дежкIэ еплъэкIырт, уэ зыгуэр жыпIэфыну пIэрэ, 
жиIэ хуэдэу къригъэкIыу. Хъуэпсэгъуэ нур, 263. 
Гъуэгу тэмэм тегъэтын (1). Еплъ гъуэгу тэмэм 
тегъэувэн. Мэмэт-щIакъуэр и макъым 
къызэрихькIэ кIийуэ хъуэхъуащ: – Акъылу, ди 
напэу, ди нэмысу, ди чэнджэщэгъуу, гъуэгу 
тэмэмым дытезыгъэт Нартыху и къуэу ди 
Къэзбэч и цIэкIэ мы бжьэм без кIэплIэу дефэмэ, си 
гуапэу къызоIэт, – жиIэри. Лъапсэ, 46. Гъуэгу 
тэмэм тегъэувэн (3). ФIым, пэжыгъэм, Iеигъэ 
зыхэмылъым ухуэзышэ гъуэгум тешэн. 
Жыраслъэн и нэгум мащIэ щIэкIа, мащIи хэта, 
сыт ищIами къыхуагъэгъури Налшык дэт 
тутнакъэщым Iуагъэуващ, мыбы щIэсым и 
нэхъыбитIыр дэзыгъэхуэхар уэращи, иджы гъуэгу 
тэмэм тегъэувэж, жаIэри. Мазэ ныкъуэ 
щхъуантIэ, 515. [Степан Ильич, Бот хуэгъэзауэ:] 
Iуэхушхуэ ди пщэм къыдэхуауэ, ди унафэ 
тщIыжыну, къэрэхьэлъкъыр гъуэгу тэмэм 
тегъэува зэрыхъунум и унафэ тщIыну аращ 

дыщIызэхуэсари. Хъуэпсэгъуэ нур, 249. [Нурхьэлий 
и гупсысэ:] Ялыхь, щхьэ сыкъэбужэгъуа апхуэдэу, 
щхьэ гъуэгу тэмэм сытумыгъэувэрэ? Хъуэпсэгъуэ 
нур, 228. Гъуэгу тегъэувэн (2). 1. (1). Лъагъуэм 
зыгуэр тешэн, тегъэхьэн. [Хьэбибэ, Албиян 
хуэгъэзауэ:] Гъуэгуу щыIэм я нэхъ дахэм тхьэм 
утригъэувэ. Щынэхужьыкъуэ, 43. 2. (1). Егъэжьэн. 
Локотош бэлэрыгъыркъым, цIыхур хабзэ гуэр 
яхэлъу, хьэрийкурий къэмыхъуу гъуэгу тегъэувэн 
хуейщ, партизану адэкIэ-мыдэкIэ къуршым исыр 
сакъыу, нэмыцэм мащIэ и куэда хуэмыбэлэрыгъыу 
щхьэж и пIэ исын хуейщ. Нал къута, 298. Гъуэгу 
тетын (68). ЗыщIыпIэ кIуэн мурадкIэ гъуэгуанэ 
зэпычын. ЛIитI зэпэтIысу щыс къыпфIэщIми, 
ДзэпщитIыр макIуэ тету гъуэгу. Шахмэт джэгукIэ 
хэт зымыщIэр. «Батырыбжьэ», 65. Сынывохъуэхъур 
гъуэгум тетым, Фи гъуэгуанэ ирепсынщIэ. Си 
хъуэхъу. «Батырыбжьэ», 40. Къущхьэ фызхэр 
жэщым гъуэгу зэрытетар нэрылъагъут – 
ешаелIауэ кIуэрт, я сабий цIыкIухэри я гъусэу. 
Щынэхужьыкъуэ, 36. Гъуэгу теувэжын (5). 
Гъуэгу зытетам техьэжын; гъуэгуанэм пыщэн. 
[ЩIалищымрэ дэрэ (авторымрэ Шамумрэ)] 
Дызэрыгъуэтыжри ди гъуэгу дытеувэжащ. ХьэщIэ 
лъапIэ, 403. Дэфэрэдж къыхуэщIэртэкъым 
ягъакIуэу гъукIэр къыщIрагъэшари, щтэIэщтаблэу 
щыст, сытэджу си гъуэгу щхьэ сытемыувэжрэ, 
жиIэу. Лъапсэ, 60. [Аслъэныкъуэ:] Сэ зыщIыпIэ 
сыкIуауэ тIэкIу сыкъэгувати, си гъусэхэм 
сыкъагъанэри я гъуэгу теувэжащ. МелыIыч, 451. 
Гъуэгу теувэн (4). Еплъ гъуэгу техьэн. [Фэуаз:] 
Хьэлъэр махъшэм тетлъхьэри, ахъшэм хъуакъэ 
иджы щыжыпIэм хуэзэу, щIалитхур си гъусэу 
гъуэгу дытеуващ. ХьэщIэ лъапIэ, 398. – Хэт и 
фызу пIэрэ уэлбанэ махуэм гъуэгу теувар? – жиIэри 
хьэжы цей зыщыгъ молэр щIэупщIащ. Лъапсэ, 57. 
[Дэфэрэдж:] си хьэпшып тIэкIур къасщтэу гъуэгу 
сытеувэнущи, трубкэр къэзмыщтэмэ, зэфIэкIакъэ 
жызоIэри, тIэкIурэ зызоплъыхь, арщхьэкIэ 
схуэшэчыркъым, си псэм зыхещIэри къасщтэмэ, 
хьэм къагъэщтащ жыпIэну цIыхубз макъ зэхызох. 
Лъапсэ, 7. Гъуэгу техьэн (12). ЗыщIыпIэ кIуэн 
мурадкIэ гъуэгу теувэн. Бжьыхьэр щикIкIэ, 
батэкъутэ Имыгъэшу пхуимыдэн, ЩхьэзыфIэфIу 
икIи бейщи, Гъуэгу зытехьэм фIэфIщ хэдэн. Уигу 
къоузым ещхьыркъабзэу. «Дамыгъэ», 69. Зы гъуэгу 
техьахэр зэмызэгъми, Зым и лъэужьыр зым ихунщ. 
Дунейм имыIэ къегъэжьапIэ. «Батырыбжьэ», 33. 
Сэ форелым ещхьыркъабзэу, Гъуэгу кIуэдыпIэ 
сытехьами, СокIуэ, щхьэхьу, къэзмыгъазэу, Си лъы 
ткIуэпсыр щIым хэткIухьу. Унэм уикIрэ 
къэбгъэзэжмэ… «Вагъуэ махуэ», 372. Гъуэгу 
хэшын (11). ЦIыху зекIуапIэ лъагъуэ пхыщIыкIын. 
ЩIы пэт гъуэгу хэпшыр нэшэкъашэ: Уи натIэм 
илъым ухуэзэнщ. Дунейр зи щIэщыгъуэ. 
«Батырыбжьэ», 130. Зы къуакIи Iуащхьи щымыIэу, 
Гъуэгуу хашахэр занщIабзэщ. СIыгът кхъуей 
хъурейуэ сэ мазэр. «Батырыбжьэ», 214. Лъэдакъэр 
лъыпсу теудами, Дзэр зэтескъузэу гъуэгу 
пхызошыр, Къарууэ сиIэр текIуэдами. Тхылъым 
еджэм. «Мывэ хуабэ», 17. [И] гъуэгум ирикIуэн (3). 

ПщIэнумкIэ, узэрыпсэунымкIэ зыгуэр щапхъэ 
пхуэхъун. ГуащIэрыпсэууэ цIыхубэр Дэ дызэкъуэшу 
дыздокIуэ, Дэ текIуэныгъэр къыдохьыр, ГъащIэщIэ 
гъуэгум дрокIуэ. ТекIуахэм сэлам. «Бгы лъапэхэм 
деж», 35. А фIыгъуэ псори ди щIыгум Народ 
къарукIэ мэбагъуэ, Народ насыпым и гъуэгум 
ДырокIуэ тIури зэщIыгъуу. ЗэкъуэшитI. «Бгы 
лъапэхэм деж», 100. Ди гуащIэдэкIыр етхьэлIэу, 
ДырокIуэ лъэпкъхэр гъуэгу захуэм. Партыр ди 
пашэу. «Партыр ди пашэу», 5. Гъуэгум 
къытенэн  (9). УздэкIуэм унэмысу къызэтеувыIэн. 
Сабий къомыр зэрыс гухэр гъуэгум къытенащ, 
тхьэм ещIэ, фызхэм я гугъа сабийхэм я гугъу 
къащIынкъым жаIэу. Нал къута, 214. Локотош 
елъагъу сэлэтхэр гужьеяуэ зэрызехьэу гъуэгум 
къызэрытенар. Нал къута, 300. Я гъуэмылэр 
зытелъ шыр щыщ къэмынэу щиукIам 
хъыджэбзымрэ дадэмрэ яшхын ямыIэу гъуэгум 
къытенат. Нал къута, 268. Гъуэгум тешэн (1). 
Гъуэгу тегъэхьэн. Сабийр гу цIыкIум къигуфIыкIыу 
И щыпэ гъуэгум мес трашэ. ГъущI. «Мывэ 
хуабэ», 119. Гъуэгум пкIэлъей едзын (къедзын) (2). 
Зыгуэрым гъуэгуанэ кIыхьыр тынш щыщIын 
(хъыбаркIэ, уэрэдкIэ).Нэгъуджэ зыIулъыр 
къэпсэлъащ: - Хъарзынэ хъуащ, Инал, Лу пкIэлъей 
къридзынщ ди гъуэгум, хъыбар дригъэдаIуэурэ. 
Мазэ ныкъуэ щхъуантIэ, 527. Уи зекIуэ гъуэгум 
пкIэлъейуэ Си лъагъуныгъэр пхуездзынкъэ, Уей 
Бадынокъуэ, къеблагъэ. «ЩIалэгъуэ щIыналъэ», 
423. Гъуэгур кIэщI хъун (1). ГъащIэр кIэщI хъун, 
дунейм ехыжын. Си анэжьым ухуэзэм, И закъуэу 
жеIэж: «Уи щIалэу уи пажэм И гъуэгур кIэщI 
хъуащ…». ЗэныбжьэгъуитI. «Шум и гъуэгу», 33. 
Гъуэгур кIун (1). ЗдэкIуэну щIыпIэм нэсын. Сэ 
шыхулъагъуэр си бгъэрыщIэу Гъуэгур скIуну си 
гугъащ. Вагъуэ махуэ. «Вагъуэ махуэ», 9. Гъуэгур 
тIу ищIыкIын (1). Гъуэгум и ныкъуэр кIун, 
хэгъэщIын. Гъуэгур тIу ирищIыкIауэ 
къыщIэкIынтэкъым, Iурихыу щIалэр щыжеям. 
Къалэн, 428. Гъуэгур хэгъэщIын (1). Гъуэгу 
кIуным и зы Iыхьэр къызэнэкIын. ЩIэгъэкъуэн 
фыкъытхуэхъурэ – ди лъэр къыщIэувэжынщи, ди 
гъуэгу хэдгъэщIынщ. Нал къута, 269. [И] занщIэр и 
гъуэгуу (10). Еплъ занщIэ.

ГЪУЭГУ ГЪУНЭ (7). Гъуэгум и Iуфэ. Гъуэгу 
гъунэм къеувэкIауэ цIыхубзу зэхэтым щIэ 
иIэтэкъым. Нал къута, 211. Гъуэгу гъунэ дыдэм 
темыту НэхъыфIти [удзыр] къуэшхуэм дэтам. 
Гъуэгу гъунэ удзыр мэгъагъэ. «Батырыбжьэ»,  43. 
Гъуэгу гъунэ удзыр мэгъагъэ, Сабэм яуащи, 
нэщхъейщ. Гъуэгу гъунэ удзыр мэгъагъэ. 
«Батырыбжьэ», 43.

ГЪУЭГУ КЪЭГЪЭШЫПIЭ (1). Гъуэгум 
зыкъыщигъэш щIыпIэ. Гъуэгу къэгъэшыпIэ 
къэс лIитI-лIищ Бахъуэм тригъэувауэ тетт, 
цIыхум къулейсызыгъэ къащымыщIын щхьэкIэ. 
Нал къута, 298. 

ГЪУЭГУ НАПЩIЭ (3). Еплъ гъуэгу гъунэ. 
Гъуэгу напщIэм дежым дытIысауэ, КъекIуэкIт 
хъурейуэ сэлэт флягэр, Ар сигу къокIыжыр, си 
ныбжьэгъухэ, СыщыфIущIауэ нобэ Прагэ. Сэлэт 

лъэужь. «Мывэ хуабэ», 130. Нэгъуджэ зыIулъыр 
и «парабеллум» кIэрахъуэм еIати, хъуакъым, и 
фурашкIэр щхьэрыхури джэрэзу гъуэгу напщIэм 
техуащ, езыри абы кIэлъыкIуэу. Нал къута, 247. 
Зырыз гуэдз хьэдзэ сIэщIэхуамэ, И ныкъуэр 
бзухэм къысфIащып, КъыщокI иныкъуэр си гъуэгу 
напщIэм – Щхьэмыж зырызхэр си насыпщ. Си 
лъэрыгъэпсыр зыIыгъауэ. «Батырыбжьэ», 58.

ГЪУЭГУ ТХЫЛЪ (1). Гъуэгу утехьэн папщIэ 
зэрагъэпэщ щыхьэтлъыкъ. А мафIэгум имысыпхъэ 
Ису пIэрэ, месыр, Контролерыр псынщIэу къосыр, 
Гъуэгу тхылъ зиIэр зригъащIэу. МылIэжыныгъэм 
и мафIэгум. «Дамыгъэ», 234. 

ГЪУЭГУАНЭ (14). ПкIуа е пкIуну къыппэщылъ 
щIыналъэ. Сэ гъуэгуу Iэджэ зэпысчащ, 
ЗекIуэншэу кIуахэм захызобжэ, Гъуэгуанэ хьэлъи 
схуэшэчащ. Пасэрей хабзэ. «Вагъуэ махуэ», 362. 
Сынывохъуэхъур гъуэгум тетым, Фи гъуэгуанэр 
ирепсынщIэ. Си хъуэхъу. «Батырыбжьэ», 40. Жыг 
паупщIу бзум зэхахрэ – Я уэрэдыр пырагъэчыр, 
Джыдэ макъыр яхуэмыхьми, Сыт гъуэгуани 
яхуошэчыр. Мэз гъыбзэ. «Щхьэлыкъуэ», 376.

◊ Гъуэгуанэ ежьэн (3). Еплъ гъуэгу техьэн. 
Зэгуэрым, бгым дыгъэр щыкъухьэм, Шу 
закъуэ лIыжь кхъахэм елъагъур, Гъуэгуанэ 
хэт ежьэр пщыхьэщхьэм? Пщыхьэщхьэ 
шу. «Шум и гъуэгу», 72. Уемыжьэ щIыкIэ 
гъуэгуанэ, Уимынасыпыр къэгъанэ! «ЩIалэгъуэ 
щIыналъэ», 427. Гъуэмылэр щэхуу сэ сщIыуэ 
Гъуэгуанэ жыжьэм сыщежьэм, Ахьмэд си ужьым 
ит защIэу, Сэ сщIэркъым куэдрэ нэкIуами. 
«Адэ», 138. Гъуэгуанэ зэпычын (11). Еплъ гъуэгу 
зэпычын. Гъуэгуанэ дапщэ зэпысчами Уи деж 
си гъуэгур нызохулIэ. Макъамэ дахэ уэ ухъу 
закъуэм. «Батырыбжьэ», 88. Уи цIэр фIыкIэ хэкум 
щоIури Узибыныр гуфIэжынщ, Гъуэгуанэшхуэ 
зэпыпчащи, Уи мыгугъэ бзэхыжын. Къажэ, къажэ, 
псыIэрышэ. «Батырыбжьэ», 48. Дунейм уи фIэщ 
зэрыхъун щыIэтэкъым Нурхьэлий гъуэгуанэ 
зэпичар зэпичауэ, абы илъэгъуар илъэгъуауэ. 
Хъуэпсэгъуэ нур, 149. Гъуэгуанэ къызэпычын 
Еплъ гъуэгу зэпычын. [Азрет Якъуб жреIэ] – 
Командирым гъуэгуанэ къызэпичащ, мэжалIэ 
малIэ… шашлык-мэшлык жытIэн хуэмейуэ 
пIэрэ?.. Нал къута, 251. Гъуэгуанэ тегъэувэн (1). 
Еплъ гъуэгу тегъэувэн. Уеблэмэ ГПУ-м кIуэуэ 
хъущIэнут: щIалэ IэпцIанэлъэпцIанэр къэрэгъул 
пщIыуэ гъуэгуанэ кIыхь тебгъэувэ хъурэт? Зи 
лъэрыгъыпс тIыгъа, 532. Гъуэгуанэ тетын (5). 
Еплъ гъуэгу тетын. Алъандэ махуэу мис 
зыбжанэ Мы зауэ мафIэм едгъэсакъэ, Сытетщ 
иджыри сэ гъуэгуанэ, Гъуэгу Iэджэ губгъуэхэм 
щыскIуакъэ. Уи деж сынокIуэ. «Шум и гъуэгу», 61. 
Махуэ щыIэ, Жэщи щыIэ – Тетщ акъужьыр зы 
гъуэгуанэ, КъыхуимыщIу зым гукъанэ. Акъужь. 
«Дамыгъэ», 211. Си къуэш и кIыщри къутэжакъэ, 
Мытхъуауэ зыци стемытыж, Сытетщ итIани 
си гъуэгуанэ, Стелъами хьэлъэ, стемылъыж. 
Ныжэбэ жэщри нэхуи щыху. «Щхьэлыкъуэ», 
385. Гъуэгуанэ теувэн (2). Еплъ гъуэгу теувэн. 
Елбэздыкъуэр зи мыгувэу И гъуэгуанэм нытоувэр. 

«Елбэздыкъуэ», 14. Хъыджэбз цIыкIухэри 
арат – ерэн фIэIуар яхуимыфу щIакхъуэ гъущэр 
яшхыу щыст, мэжэлIа пэтми, емыдзэкъэххи 
куэдт, зытеувэну гъуэгуанэр зищIысыр 
къыгурымыIуауэ: «Хэту пIэрэ нэ лейкIэ къыдэплъу 
дызыпэщIэхуэнури»? Лъапсэ, 34. Гъуэгуанэ 
техьэн (4). Еплъ гъуэгу техьэн. Махуэм дапщэм 
бжэр Iуахами, Бжэм бжэщхьэIур ибгынэн, Сыт 
гъуэгуанэ сытехьами, Уэ сэ губгъуэм укъизнэн? 
БжэщхьэIу. «Мывэ хуабэ», 269. Губгъуэм, 
бгыжьхэу уардэм зэ сеплъыжри, Си шы къарэм 
псынщIэу сышэсащ, ФIыуэ слъагъум зэ сэлам 
есхыжри, Си гъуэгуанэу жыжьэм сытехьащ. Линэ. 
«Бгы  лъапэхэм деж», 79.

ГЪУЭГУЖЬ (9). Куэд щызекIуэ гъуэгу, 
гъуэгушхуэ. Шууэ мыкIуатэмэ, Лу гъуэгужьым 
нэсыху Инал тIощIрэ блэкIри ежьэжат. Мазэ 
ныкъуэ щхъуантIэ, 539. Гъуэгужьыр занщIэм, 
пкъори занщIэщ, Пкъо тIощIыр зыуэ зэм 
къыпфIощIыр, Я къэгъэшыпIэм щIэгъэкъуэн 
ЯмыIэм, гъумми, пкъохэр йощIыр. ЩIэгъэкъуэн. 
«Дамыгъэ», 71. Бажэ цIыкIур тIэкIуи шынэу, Мэз 
гъуэгужьым нигъэзат, ЩIакIуэ фIыцIэ, Iэпэ пшынэ 
Гъуэгум телъу ныхуэзат. «Бажэ пшынэ», 3.

◊ Гъуэгужьым тетын (1). Еплъ гъуэгу 
тетын. [Аслъэныкъуэ:] Жылэм къащIэна 
мылъкур зэзгъэзахуэу жэщ симыIэу, махуэ симыIэу 
гъуэгужьым сытетынт? МелыIыч, 467.

ГЪУЭГУЖЬ ГЪУНЭ (1). Еплъ гъуэгу гъунэ. 

ГЪУЭГУНШЭ (2). плъыф. Гъуэгу зимыIэ. 
Нэхъыбэм гъуэгуншэкIэ кIуэрт е хьэщхьэтеуэм 
хужь ищIа баналъэмкIэ пхихырт, Iумылыр 
шым кIэрищIауэ. Хъуэпсэгъуэ нур, 297. Дауи 
мыгуфIэнрэт (Лу), къалэм укIуэнумрэ мэз 
лъапэм гъуэгуншэ защIэкIэ укIуэнымрэ зэхуэдэ? 
Хъуэпсэгъуэ нур, 306.

ГЪУЭГУПЩIЭ (1). этн. ХьэгъуэлIыгъуэ 
щекIуэкIым куэбжэм дыхьэн папщIэ 
къеблэгъахэм щIат пщIэ. Фызышэр куэбжэм къэса 
щхьэкIэ занщIэу удагъэхьэнт – дагъэхьакъым, 
«гъуэгупщIэ» жаIэри. Лъапсэ, 117. 

ГЪУЭГУРЫКIУЭ (12). ЗыщIыпIэ кIуэуэ гъуэгу 
тет цIыху. ГъуэгурыкIуэ Iэджэм я хэщIапIэу Псы 
хуэлIэр хьэщIэу къыхуэкIуэнщ. Ягъэш зэпыту 
батэкъутэр. «Батырыбжьэ», 12. Ар [шыхъуэ 
щIалэр] гъуэгурыкIуэщ, ар зэуакIуэщ, ТIэкIурэ 
щысмэ, ежьэжынщ, И алъпышми шэсыжынщ. 
«Елбэздыкъуэ», 10. Жьы къепщэм жыг тхьэмпэр 
Iущащэу Мейм и мэр хегуашэ хьэуам, Гъэгъахэр 
полъэлъыр, щIэращIэу, Тез мэхъур гъуэгурыкIуэу 
теуам. Мей. «Шум и гъуэгу», 74. 

ГЪУЭГУХЭШ (1). ГъуэгущIэ пхызыщIыкI. 
Ар иту псом япэ – Хъыджэбзыр гъуэгухэшщ – 
«Хьэпсыжьу Монкадэ ЩIагуахэр къыщIэфш!». 
ЦIыху мурадым и бзу хужь. «Вагъуэ махуэ», 348.

ГЪУЭГУШХУЭ (1). Гъуэгу ин, цIыху 
зекIуапIэ. Сызыхуэмызэн сыхуэмызащэрэт, 
жиIэри Локотош гъуэгушхуэм текIри гъуэгу 
цIыкIу гуэркIэ губгъуэм илъэдащ. Нал къута, 
247.

◊ Гъуэгушхуэ теувэн (1). Еплъ гъуэгу 
теувэн. Зи акъылым ар итIасэр Теувэнущ нэхъ 
гъуэгушхуэ. ФIымрэ Iеймрэ зэхэбгъэкIыу. «Вагъуэ 
махуэ», 41. Гъуэгушхуэ тетын (1). Еплъ гъуэгу 
тетын. ЩоджэнцIыкIу Алий хиша лъагъуэращ 
дэ гъуэгушхуэ тхуэхъуауэ дызытетыр, фIы 
къыдэхъулIэми, ди гум щыхэщIа къэхъуами, ди япэ 
ищам дыкIэлъопIащIэ, нэхъ тегушхуауи докIуэ, 
сыту жыпIэмэ гъуэгур къуейщIейми, гъуэгур 
мытыншми, щыхупIэ иIэми, дощIэ, пэрытым 
игъэунэхуащи. Зи лъэрыгъыпс тIыгъа, 518. 
Гъуэгушхуэ техьэн (1). Еплъ гъуэгу техьэн. 
Гъуэгушхуэ техьэм садэкIуатэм, И ужь сыздежьэм 
сыкъинакъым. МахуитI зэхуэдэу къыумыгъащIэ. 
«Вагъуэ махуэ», 351.

ГЪУЭГУЩХЬИБЛ (1). Гъуэгуиблым я 
зэхэкIыпIэ (IуэрыIуатэм узыщыхуэзэ псалъэ). 
Уэлбаналэ шэчу, Уэри ей-ей, Гуэбэнэч зыщыгъыу, 
Уэри ей-ей, Гъуэгущхьибл упхыплъу, Уэри ей-ей, 
ХъыбарыфI жыпIэнум, Уэри ей-ей, Сэ сы Ашэмэзщ. 
«ЩIалэгъуэ щIыналъэ», 416–417.

◊ Гъуэгущхьибл кIун (2). Еплъ гъуэгущхьиблыр 
зэпычын. Жэщ-махуиблкIэ ар икIуауэ, 
Гъуэгущхьиблри зэпакIуауэ, Мис къоушыр а 
иныжьыр. «Елбэздыкъуэ», 18. Гъуэгущхьиблыр уэ 
нэпкIуауэ, ШыщIэ дыгъуэ унэкIуауэ, Шэщым зы 
щхьэ къыщIэбнащ, Щхьих иджыри къыпхуэнащ. 
«Елбэздыкъуэ», 16. Гъуэгущхьиблым тетын (1). 
Еплъ гъуэгущхьибл зэпычын. Шинелыщхъуэу, 
зауэм щыгъуэ, Гъуэгущхьиблым ахэр тетт, 
УздэкIуэнур къыбжаIэфу Хъыджэбз нэIэ 
псоми тетт. Пхъэху жыг. «Мывэ хуабэ», 76. 
Гъуэгущхьиблыр зэпычын (3). Гъуэгуанэ кIыхь 
кIун. ЩIалэ хахуэр темыпыIэу, И къунанри 
мыувыIэу, Гъуэгущхьиблыр зэпичауэ, И хэку иным 
имыкIауэ, ЩIалэр плъэмэ – благъэ дыдэу Дыгъэ 
нурыр къытелыдэу, Унэ лъахъшэр мис къелъагъур. 
«Елбэздыкъуэ», 10. «Гъуэгущхьиблыр зэпыпчауэ 
Сэ къысфIощIри хуабжьу гуапэщ». ХьэщIэм 
жеIэ емышауэ: «Сэ, – жи, – мазэм сыщыIати, 
ГуфIэгъуэшхуэм хузогъадэ». Жэщ хьэщIэ. 
«Мывэ хуабэ», 98. Зэгуэр уэзмыкуу зысIэжьами, 
Гъуэгущхьибл зы махуэм зэпысчащ. Поэзие. 
«Мывэ хуабэ», 14. Гъуэгущхьиблыр щызэхэкI (2). 
Гъуэгу зыбжанэм я зэхэкIыпIэ. ЦIыхухэм 
едэуэн папщIэ гъуэгущхьиблыр щызэхэкIыр ивэу 
нартыху щытрисар игу къигъэкIыжа хуэдэт 
[Долэт]. Хъуэпсэгъуэ нур, 243. Гъуэгущхьиблыр 
щызэхэкIым текI имыIэу зыщаплъыхь, Мес 
хьэрэму нарт Iуащхьэжьым Жьыбгъэ щIыIэр 
щхьэпрокI, ЗекIуэ кIуауэ Ашэмэзым Къигъэзауи 
ямылъагъу. «ЩIалэгъуэ щIыналъэ», 415. 

ГЪУЭГЪУЭН (мэгъуагъуэ) лъэмыI. (6). 
Макъышхуэ гъэIун. Иджы дыдэ, уафэр гъуагъуэу, 
Щыблэр бгыщхьэм щэ еджащ. Губгъуэ щхъуантIэм 
пыIэр къинэу… «Батырыбжьэ», 10. Уэлбанэщ нобэ, 
ауэ уафэм Гъуэгъуэн къуимыкуу зеущэху. Кулиев 
Къайсын папщIэ. «Щхьэлыкъуэ», 403. Гъуэгъуакъэ 
уафэр – Гъатхэр щIым шэсащ, Шы щхъуантIэ 
шур щIихьауэ Зыдынэсыным нэсащ. Гъуэгъуакъэ 
уафэр… «Вагъуэ махуэ», 17.

ГЪУЭЗ (4). 1. (2). Зыгуэрым (п.п. хуабжьу 

къызэщIэплъа шым, цIыхум е псыIагъэр хуабэм 
зыхиш щIым) къыщхьэщих бахъэ. Бахъсэн аузым 
гъуэзыр дэмыкIи, Си гум имыкIыу Си псэр ихьэхури 
Шумахуэ сыдихьэхаи. «Партыр ди пашэу», 114. 
Сабий цIыкIур къелъхури, фызыр Хьэкум къонэ зы 
жимыIэу, Къарууншэр мэкIэзызыр, Гъуэз пщтыр 
защIэм ягъэгуIэу. «Тисей», 486. 2. (1). МафIэсым 
къыщхьэщих Iугъуэ. Нэхъ гъунэгъуу уекIуэлIэху, 
шуудзэр нэхъ зэтощахэ, жьэрымэм бэуапIэ 
къуитыркъым, губгъуэм гъуэзыр итщ, Iугъуэри 
сабэри зэхыхьэжауэ. Лыгъэ, 412. 3. (1). зэхь. Зауэ 
мафIэсым къыщхьэщих Iугъуэ; гузэвэгъуэ. Пшэ 
фIыцIэу Iуву нэщхъейхэр Пшагъуалъэ махуэу 
аракъым – Зауэшхуэ гуащIэм и гъуэзыр Мэз кIыфIу 
щIыгум тенащ. ЩIым и макъ. «Шум и гъуэгу», 37.

◊ Гъуэзыр къыщхьэщихыу (1). Бахъэр 
къыхихыу. Гъуэзыр мащIэу къыщхьэщихыу Балъкъ 
къожэхыр щIыIэтыIэу, Я уэрэдыр зэпымычу Йох 
толъкъунхэр темыпыIэу. Терек. «Партыр ди 
пашэу», 119–120.

ГЪУЭЗЭДЖЭ (14). плъыф. ФIы дыдэ; дахэ дыдэ. 
Зэкъуэшищым тIур гъуэзэджэт, Я нэхъыщIэм 
цIыху зэреджэр Елбэздыкъуэ дыкъуэнагът. 
«Елбэздыкъуэ», 3. Мис апхуэдэу цIыху лъэпкъ 
Iэджэм Я насыпым хуэкIуэ лъагъуэр, А гъуэгу дахэу 
гъуэгу гъуэзэджэр Сталин псоми хуигъэлъагъуэт. 
Лъэпкъхэм я тыгъэ. «Партыр ди пашэу», 50. 
[Дэфэрэдж:] Коттедж хъарзынэр езыгъэщIари 
зейри Алыхьым фIэкIа зыми ищIэртэкъым, 
импортнэу хьэпшып гъуэзэджи унэлъащIи щIэлъ 
пэтми. Лъапсэ, 46.

ГЪУЭЖЬ (14). плъыф. Дыгъэм и плъыфэ, 
дыщафэ, сэхуран гъэгъам и фэм ещхь. Жыжьэу 
жьы хуабэм зы гъыбзэ НэгъуэщI хы гъуэжьым 
къыхехыр, Ар хьэрхуэрэгъуу Хьэмырзэ И 
комбайн плъыжьым къыIехыр. Губгъуэ кхъухь. 
«Бгы лъапэхэм деж», 102. Къумым къыщофэ 
гъуэжькуийр, Дыгъэри уафэм йоткIухь, Зы 
брахман гуэри щай гъуэжьу А махуэм сыту къиухь. 
«Индийскэ поэмэ», 363. Зи нэкIур джэдыкIэ 
кугъуэм ещхьу гъуэжь афицарым и ужьым кIэщIу 
иту къыщIэпкIащ нэгъуэщI зыкъоми, Гъумаррэ 
Баширрэ яхэту. Хъуэпсэгъуэ нур, 288.

ГЪУЭЖЬКУИЙ (3). Жьы кIэрахъуэ. Къумым 
къыщофэ гъуэжькуийр, Дыгъэри уафэм йоткIухь, 
Зы брахман гуэри щай гъуэжьу А махуэм сыту 
къиухь. «Индийскэ поэмэ», 363. Гъуэжькуийм 
уэсыбгыр къигъэщащэу Дэ тщыщ щыхупIэм 
ехуэхами, Къэнар мыувыIэу адкIэ кIуэрт. 
ТекIуэныгъэ. «Шум и гъуэгу», 5.

ГЪУЭЖЬЫБЗЭ (2). плъыф. Егъэлеяуэ 
гъуэжь, гъуэжь дыдэ. [Аслъэныкъуэ:] Кхъужь 
къэсщэхуари и гум ирихьат [сымаджэм], 
хъэуан гъуэжьыбзэм хуэдэти. МелыIыч, 447. 
ТхылъымпIэм хуэдэу пшэр гъуэжьыбзэщ, Нэхъ 
ехужьэкIыр алыфбейщ. Ныжэбэ жэщи, нэхур 
щыху. «Щхьэлыкъуэ», 384.

ГЪУЭИЖ (1). Пасэрей адыгэ сабий джэгукIэ, 
топыр гъуэм ирагъэжу. А махуэм Тембот сымэ 
зэрызехьэу гъуэиж джэгурт. Хъуэпсэгъуэ нур, 283. 

ГЪУЭЛЪХЬЭГЪУЭ (1). Шыр кърашын 
папщIэ, джэдкъазхэр, къуалэбзухэр джэдыкIэм 
щытетIысхьэ, щыкъурт зэман. Гъатхэ къэскIэ 
я гъуэлъхьэгъуэу Къэзыгъазэр къуалэбзу? Гъатхэ 
къэскIэ я гъуэлъхьэгъуэу. «Вагъуэ махуэ», 42. 

ГЪУЭЛЪХЬЭЖЫН (мэгъуэлъхьэж) лъэмыI. (2). 
Шыр кърашын папщIэ, джэдыкIэм тетIысхьэн 
(джэдкъазхэр, къуалэбзухэр); къуртын. Иужьым 
унэгуащэр къыщIыхьэщ джэдэщми, джэдыкIэ 
закъуэр, бабыщ анэу гъуэлъхьэжа гуэри щыIэти, 
абы щIэлъ джэдыкIэр къемэщIэкI хъунти, 
бабыщ анэм щIилъхьэри ежьэжащ. Бабыщыкъуэ 
адакъэпщ, 478. Уеблэмэ, Джэлил пщIыхьэпIэ 
телъыджэлажьэ илъагъут: бабыщ анэр уэгум 
ихьарэ пшэ хужь къэукъубеям и куркупсэм абгъуэ 
щищIу гъуэлъхьэжауэ. 

ГЪУЭЛЪХЬЭН (мэгъуалъхьэ) лъэмыI. (5). Еплъ 
гъуэлъхьэжын. Удз щыгъагъэу, бгъэр щыгъуалъхьэу 
ЩIыналъэ дахэ сэ сIэтащ. Сэ бгым сахуэдэу хьэлъэ 
стелъщи… «Батырыбжьэ», 41. [Гуэгушыхъужь 
Мэзан:] КъызыхэкIар зымыщIэжым нэхърэ нэхъ 
Iей тхьэджэд гъуалъхьэу абгъуэм къришынукъым, 
къызыхэкIар зымыщIэжыр напэншэу, хабзэншэу 
щхьэхуещэ мэхъу. Бабыщыкъуэ адакъэпщ, 478. 
Гъатхэр къэсрэ гъуалъхьэм ныбгъуэр, Къохьэ 
щIылъэм и щIэщыгъуэр. АбытIэ Мухьэб и 
кхъащхьэм. «Вагъуэ махуэ», 96. 

ГЪУЭЛЪЫЖЫГЪУЭ (5). ЦIыхур жеину 
щыгъуэлъыж зэман. Назифэ япэм зыри 
жимыIэу хуэшэчу щытами, иджы и адэр 
унэм къызэрыщIыхьэжу щIокIри къекIухь 
гъуэлъыжыгъуэ хъухукIэ. Лэчымэ, 392-393. Жэщыр 
хэкIуэтат, Ботэх и гъуэлъыжыгъуэ хъуати, 
жейр къытеуащ, ауэ ужей хъурэ – укъагъэнэнщи, 
щакIуэхэр ежьэжынщ. Лъапсэ, 68. Ауэ къалэм 
дэсу хъуам къалъагъу тхьэмадэр зэрегугъур, 
пщэдджыжьым нэмэз ищIамэ, занщIэу макIуэри 
унэ зыщIым къахэмыкIыу гъуэлъыжыгъуэ 
хъухукIэ яхэтщ, и унэгуащэ Шыкъымхэ я пхъур 
къыхуэгузавэрэ гъуэмылэ къихьмэ, къыдэлажьэр 
кърегъэблагъэри зэдошхэ. Кхъэлэгъунэ, 373.

ГЪУЭЛЪЫЖЫН (мэгъуэлъыж) лъэмыI. (47). 
Жеин мурадкIэ пIэм гъуэлъын. – Iэмал 
имыIэу, Степан, – жиIэри Астемыр и пIэм 
гъуэлъыжащ. Хъуэпсэгъуэ нур, 177. Пщыхьэщхьэр 
хэкIуэтащ, мазэгъуэ нэху хъуауэ къуажэм 
мазэр къащхьэщытщ, псынщIэ-псынщIэу 
фыгъуэлъыж, пщэдей Iуэхушхуэ къыфпэщылъщ, 
жиIэ хуэдэ. Мазэ ныкъуэ щхъуантIэ, 645. Исуф 
япэм и пхъум зигъэбзэха щхьэкIэ мыгузэващэу 
щытамэ, иджы Назифэ куэдрэ къемыкIуэлIэжмэ, 
пхуэгъуэлъыжыркъым, пщэдджыжьым жьыуэ 
къэтэджын хуей пэтрэ. Лэчымэ, 393.

ГЪУЭЛЪЫН (мэгъуэлъ) лъэмыI. (22). Щылъ 
щытыкIэм ихьэн (цIыхур, Iэщыр). Къэзмай 
зэрыгъуэлъу Iурихащ, гъуэгуанэ кIыхьым 
гугъу ехьати. Мазэ ныкъуэ щхъуантIэ, 623. 
Езы Абу-Деруиши лIы лъахъшэ гъурщ, лIы 
есщ, IэпсынщIэлъэпсынщIэщи, мащэм ехыурэ 
мэгъуэлъри йоплъ тыншрэ мытыншрэ. 
Кхъэлэгъунэ, 379. Емызэшыжу Iэуэлъауэу 

пщIантIэм дэта Iузизэ пIэм гъуэлъа иужьым 
Инус и фIэщ хъуакъым и фызыр сымаджэу. 
Хъуэпсэгъуэ нур, 68.

ГЪУЭЛЪЫПIЭ (81). Зэрыжеихь унэлъащIэ. 
[Аслъэныкъуэ:] Сыплъэри – си нэр щIытехуар 
сымыщIэу гъуэлъыпIэм илъ пхъэбгъуитIым я 
зэхуакум дэхуауэ тхылъымпIэ тIэкIу къыдощ. 
МелыIыч, 474. Бэкъан ерагъыу къызэфIэувэжащ, 
гъуэлъыпIэм кIуэри итIысхьэжауэ зэанэзэпхъум 
нэбгъузкIэ къакIэлъоплъ, и пащIэшхуитIыр 
игъэджэрэзу, папщэу икIи къызэщIэплъарэ 
къэпщIэнтIауэ. Къалэн, 431. Нартыхур 
блыным и гъунэгъу дыдэу кIуэтати, гъуэлъыпIэр 
зэрыгъуэлъыпIэу Раисэ къыхуэнащ… Лъапсэ, 81.

ГЪУЭЛЪЫПIЭ НАТIЭ (2). ПIэщхъагъымрэ 
лъапэмкIэ гъуэлъыпIэмкIэ хэмэтыкIа. 
[Бэкъан] Пхъэ лъакъуитIри гъуэлъыпIэ натIэм 
ириупсейркъым, фызыр къызэуэм жиIэу. Къалэн, 431. 
[Аслъэныкъуэ:] Си сэшхуэжьри гъуэлъыпIэ натIэм 
еупсеяуэ щыслъагъум, занщIэу си гум къэкIащ сщIэн 
хуейр. МелыIыч, 443. 

ГЪУЭМБ (6). Къэзыпщыхь псэущхьэхэм (блэ, 
шындырхъо, хьэмбылу сыт хуэдэхэм) я гъуэ. [Сани, 
Омар хуэгъэзауэ:] Гуащэм срагуащэми сужэгъуащ 
мы уи дзыгъуэ гъуэмбыр. Гъуэгуанэ, 107. ДахэкIэ 
блэр гъуэмбым къраш, жаIэу жезыгъэIар Нахъуэ 
хуэдэ сытми – жиIэу арат Чачэ и гум илъыр. Мазэ 
ныкъуэ щхъуантIэ, 512-513. ЩIапIэжь хъумакIуэу 
къэнауэ Хьэжь, гъуэмбым къопщри, къыIуощIэ, 
КъэкIуам ар къоплъыр мыбанэу, Ныбаджэу бгъукIэ 
хьэр йощIэ. Пощтзехьэ пщащэ. 

ГЪУЭМЫЛАШЭ (1). Гъуэмылэ къашэну 
зэрыкIуэм ироджэ. Яшхын сыт ямыIэжу къэнати, 
гуащэм идакъым Чачэрэ Тинэрэ Кубань гъуэмылашэ 
мыкIуэу. Мазэ ныкъуэ щхъуантIэ, 629.

ГЪУЭМЫЛЭ (39). ЗыщIыпIэ кIуэм, гъуэгуанэ 
теувэм здищтэ шхын. Зэанэзэкъуэр я ныбэ изу 
шхащ, загъэпсэхуащ, къыдэхуари гъуэмылэу 
здащтэмэ, ПIатIыкъуей нэс яхурикъунущ, 
гъуэгур къагъуэт закъуэмэ. Лъапсэ, 56. Батыр 
нэщхъыфIэу къыспежьэщ, Гъуэмылэр псынщIэу 
сIэщIихри Щыпсэу бгъуэнщIагъым сишащ. 
«Адэ», 139. И фыз нэхъыжьым игъэхьэзыра 
гъуэмылэр и фыз нэхъыщIэм къихьри вэуэ губгъуэм 
ит Дуду игъэтхъэжащ. ВитI, 414. 

ГЪУЭГУ ГЪУЭМЫЛЭ (5). Гъуэгуанэ щытехьэм 
шхыныгъуэ къыздащтэр. Си нэгу щIэкIари 
сщыгъупщакъым, Ар гъуэгу гъуэмылэу къызохьэкI. 
Ныжэбэ жэщи, нэхур щыху. «Щхьэлыкъуэ», 385. 
Уи псалъэ закъуэр гъуэгу гъуэмылэт, ЗызгъэнщIу 
уэркIэ семысат. Поэзие. «Мывэ хуабэ», 14. 
Си шыпхъухэр жьыуэ къыпхуэтэджти – Уи 
гъуэгу гъуэмылэр хьэзырыпст. Лермонтов. 
«Батырыбжьэ», 49. 

ГЪУЭМЫЛЭНШЭ (1). Гъуэмылэ, шхын зимыIэ. 
[Аслъэныкъуэ:] Абы нэхъей, гъуэмылэншэ къомыр 
дауи дызэрихьэлIат? Сэ си гъусэм сащыгугъат, 
езыхэр зыщыгугъар тхьэм ещIэ. МелыIыч, 437. 

ГЪУЭМЫЛЭНШЭУ (2). нареч. Шхын имыIэу. 
Сэри ахэр [си гъусэхэр] щыслъагъум, я машинэм 
зыкъиздзэри сыкъежьащ, зы махуэ гъуэгур 

куэдкъым, гъуэмылэншэу тшэчынщ, жысIэри. 
МелыIыч, 437. Махуэ закъуэ фIэкI дэмыкIыу 
Курыт щIалэми лъэмыкIыу Иныжьыщхьэм 
и лъыхъуакIуэ Гъуэмылэншэу ари макIуэ. 
«Елбэздыкъуэ», 7.

ГЪУЭНШЭДЖ (19). БгырыпхыпIэм 
къыщыщIэдзауэ лъапщэм нэс щIигъанэу 
лъакъуэмкIэ къыщатIагъэ, лъапитI зиIэ щыгъын 
щIыIутелъ. Хьэпшып зэкIуэцIыпхауэ иIыгъым 
и дэлъхум и гъуэншэдж гуэри зэрыхэлъыр 
Хьэбибэ ищIэртэкъым. Нал къута, 231. Агроном 
егъэджакIуэм и гъусэр ныбжькIэ езым нэхърэ куэдкIэ 
нэхъыжьтэкъым, лIы лъахъшэ гъурт, гъуэншэдж 
лъапахъуэм джанэ гъуабжэ теутIыпщхьарэ, абы 
и щIыIум пиджак укъуея тIэкIуи телъыжу. Зи 
лъэрыгъыпс тIыгъа, 520–521. Дзыхь имыщIу Рау 
къотэджыр, 

ГЪУЭНШЭДЖ ЛЪАПЭ (3). Гъуэншэджым 
щыщу и лъабжьэмкIэ щыIэ Iыхьэ. Модрей 
щIалитIри, пылым пэува хуэдэу, зэбгъурыту псым 
хэту плъэрт, мор къыхэфх, жыхуаIэр къыхахыну, 
езы Бэлаци, и гъуэншэдж лъапэ лъэныкъуэр 
дэгъэджэрэзеяуэ, лъапэ лъэныкъуэр пыутыкIауэ, 
и къамэри гуэлэлу, къиущыхьырт. Хъуэпсэгъуэ 
нур, 55. Псэущхьэ псоми я макъхэр къэIуащ, 
псоми хуэмыдэу щIалэ цIыкIухэм я гъуэншэдж 
лъапэр дэгъэджэрэзеяуэ псыхьэлыгъуэ къехым 
къелъэ-нелъэу хэту къажыхьу зэрызехьэрт, 
зэрыгъэкIийрт. Хъуэпсэгъуэ нур, 50. Губгъуэм 
къикIыжхэм я вакъэр я блэгущIэм щIэлъу, я 
гъуэншэдж лъапэр лъэгуажьэм нэс дэгъэджэрэзеяуэ 
къэкIуэжырт. КIапсэ кIапэ, 5.

ГЪУЭНШЭДЖ ПХАЛЪЭ (1). Гъуэншэджым 
и щIыбагъым щыщу бгырыпхыпIэ лъабжьэмрэ 
гъуэншэдж лъапэхэр къыщыхэкI щIыпIэмрэ я 
зэхуаку. Зи щхьэр пытым гъуэншэдж пхалъэр 
КъехьэлъэкIыу егъэзэж, Самурайхэм чэфыр 
яIэу КъызэплъэкIыу мэкIуэсэж. ПщыкIуз. «Бгы 
лъапэхэм деж», 91.

ГЪУЭНШЭДЖ ТХЬЭIУ (1). Гъуэншэджым и 
бгырыпх, гъуэншэдж щхьэпс щIэупIэр зыхуэзэ 
къэухь. Дорофеич, и гъуэншэдж тхьэIур IитIкIэ 
иIыгъыу, къажэрт, и нитIри къихуу… Мазэ 
ныкъуэ щхъуантIэ, 625.

ГЪУЭНШЭДЖ ЩХЬЭПС (1). Гъуэншэджыр 
иримыгъэхуэхыу иIыгъын папщIэ, гъуэншэдж 
тхьэIум щIау хьэфэ, щагъэ. Абы и жэуапымкIэ 
дыкъыщежьэм дызэгурыIуати, [щIалэ гупым] 
зедгъэумысакъым, псоми жытIэр зыт, 
арщхьэкIэ я фIэщ дыхъуртэкъыми, нэхъыжьым 
зыхуэзгъэзащ: – Фи фIэщ дымыхъумэ, гъуэншэдж 
щхьэпсыр ттIэтэнщи, фыкъыдэплъ, – жысIэри. 
ХьэщIэ лъапIэ, 401.

ГЪУЭНШЭДЖ ЩIАГЪЩIЭЛЪ (1). 
ЩIагъщIэлъ щыгъыныгъуэхэм ящыщ 
цIыхухъу гъуэншэдж. Пэжу, Таша гъуэншэдж 
щIагъщIэлъ игъащIэм зэримылъэгъуар IупщIт, 
сыту жыпIэмэ щыгъын къыщратым шухьэ 
гъуэншэджым и щIыIу боз гъуэншэдж хужьыр 
трикъуауэ щытащ, шухьэр нэхъ хъума хъунщ 
жиIэ хьисэпу. Мазэ ныкъуэ щхъуантIэ, 549. 

ГЪУЭРЫГЪУЭУРЭ (3). нареч. Чэзууэ, зыр 
адрейм и ужь иту, кIэлъыкIуэу. [Анэм, Къэрней 
хуэгъэзауэ:] «А махуэ дыдэм уи адэр ЛIыукI нэмыцэм 
къаубыдри, Бгъэм я тIысыпIэу ди бгыщхьэм 
Нэщанэ хуэдэу, щагъэуври, Гъуэрыгъуэу еуэу 
яукIщ, Гум имыкIыжу гуузу». «Адэ», 142. Къэрней 
ныбжьэгъум дэщIыгъуу Гъуэрыгъуэу пэшхэр 
къекIухьыр, И фIэщIэщыгъуэщи псори, Сабийм ар 
хуэдэу мэгуфIэр. «Адэ», 133. Хьэбибэ и щхьэгъусэ 
Темыркъан мыгъуэри псэути, зэлIзэфызыр 
гъуэрыгъуэу щыст, жэмыр лъхуэрэ шкIэр щIыIэм 
исым, жаIэу гузавэу. Щынэхужьыкъуэ, 9.

ГЪУЭТЭН (мэгъуатэ) лъэмыI. (5). Нэм 
къимыщтэ Iэгъэбэгу цIыкIу дыдэхэр ерыскъым, 
къэкIыгъэм, хьэпшыпым трищIэн, зэкIуэкIын. 
Гъуэмылэ сытхэри пхъуантэм дэлъу гъуэтэжауэ 
къахьырт, сымаджэм кхъуэл зи цIэ Iуамыгъэхуэн 
я мураду. Хъуэпсэгъуэ нур, 172. Чыржынри 
Мэзкуу нэсыху, кхъужьым хуэдэкъабзэу пшхы 
хъунутэкъым – гъуатэрт, гъурти – мывэ 
хъурейм ещхьу хъурти хэт ухуейми еуэ. 
Щынэхужьыкъуэ, 20. Псалъэмакъыр абдеж 
щыдуха щхьэкIэ, бэзэр махуэр къызэрыблагъэу, 
Илас аргуэру къытрегъэзэж: – Кащкон, хьэжыгъэр 
гъуэтэнурэ кIуэдынущ, абы нэхърэ дызэгурыгъаIуи, 
дыгъащэ. МелыIыч, 469.

ГЪУЭТЫГЪУЕЙ (18). плъыф. Къэбгъуэтыну 
гугъу; мащIэу фIэкIа щымыIэ. Щхьэлмывэкъуэ 
къуажэр здэщыс щIыпIэм хуэдэ гъуэтыгъуейуэ 
дахэщ. Хъуэпсэгъуэ нур, 82. Адыгэ хабзэм Къетау 
нэхърэ нэхъ хэзыщIыкI гъуэтыгъуейт. Лъапсэ, 62. 
Къэралыгъуэр гъуэтыгъуейми, Сэ хьэщIапIэ 
щызгъуэтащ. Комор къэрал. «Вагъуэ махуэ», 331.

ГЪУЭТЫЖЫН (егъуэтыж) лъэI. (34). Зыгуэр 
ууей, пщIыгъу, уи гъусэ хъужын. Ди къалэныр 
дгъэзэщIауэ ДыкъэкIуэжырт гъуэгур тщIауэ, Ауэ 
каскэр сIэщIэхуати Згъуэтыжакъым пшагъуэ 
хъуати. Волгэ Iуфэ. «Партыр ди пашэу», 14. 
Дыгъэр къухьэу къыкъуэкIыжмэ, Уи зы махуэ 
пщхьэщихащи Лъыхъуэ, лъыхъуэ ар бгъуэтыжмэ. 
Сэ ар сощIэ. «Мывэ хуабэ», 206. Отрядыр 
къигъанэу Локотош штабым щигъэзэжа 
махуэм куэд дэмыкIыу щIежьэжар къемыхъулIэу 
къэкIуэжмэ – и отрядыр здэщытам щыту 
игъуэтыжакъым. Нал къута, 241. 

ГЪУЭТЫН (егъуэт) лъэI. (222). Зыгуэр 
зыIэрыгъэхьэн, къэлъыхъуэн, къэхутэн. Псы 
зыдгъэнщIу дэ дгъуэтатэм, Дарий щIыхукIэ 
зытхуэпэнт. «Индийскэ  поэмэ», 357. Тыркум 
акъыл щигъуэтыну и гугъами, ар зыхуеяр 
игъуэтакъым, ауэ щыт пэтми Къазджэрий 
щIегъуэжакъым, абы щхьэ сыкIуа, жиIэу. Мазэ 
ныкъуэ щхъуантIэ, 663. – ДэIэпыкъуэгъу нэхъ 
жумыIэмэ, бгъуэтынущ, – жиIэри Къазджэрий 
Матренэ и гур дахэ хуищIащ, иужьым курсантхэм 
закъыхуигъэзащ: ИIэ, тIасэ, иджы фышхэн 
зэфIэкIамэ, классым зевгъэхь. Мазэ ныкъуэ 
щхъуантIэ, 606. 

◊ БэуапIэ мыгъуэтын (5). Еплъ бэуапIэ.
Бгъуэтмэ къащтэ (22). Еплъ бгъуэтмэ. Гуауэ 

гъуэтын (1). Еплъ гуауэ. Гукъыдэж гъуэтын (1). 
Еплъ гукъыдэж. [И] гущIыIу гъуэтын (2). Еплъ 
гущIыIу. ЖыIэн (мы)гъуэтын (11). Еплъ жыIэн.
Къару гъуэтын (2). Еплъ къару. Насып гъуэтын 
(1). Еплъ насып. НэщIэбжьэ гъуэтын (1). Еплъ 
нэщIэбжьэ.Утыкур гъуэтын (1). Еплъ утыку. 

ГЪУЭТЫГЪУАФIЭ (2). плъыф. Къэбгъуэтыну 
тынш, мыгугъу; куэду щыIэ. Щэулэхъу сышэсу 
сыщIэпхъуэн, жиIэу и гум къэкIат, арщхьэкIэ 
уахэкIрэ уежьэмэ, сыткIэ нэхъыфI, Къулыр 
гъуэтыгъуафIэу бгъуэтынукъыми, хэхыжащ. Нал 
къута, 309. [Аслъэныкъуэ:] – Унэм и Iуэхур нэхъ 
гугъущ. ГъуэтыгъуафIэ си гугъэкъым. МелыIыч, 449.

ГЪУЭТЫФЫН (егъуэтыф) лъэI. (1). 
Къэгъуэтыныр хузэфIэкIын. Илъэс хыщIкIэ 
сыпсэуами ФIыгъуэ закъуэ сэ слъэгъуакъым, 
Сыт IэщIагъэ сэ къэсщтами ЩIакхъуэ фIыцIэ 
згъуэтыфакъым. «Бдзэжьеящэм ипхъу», 150.

ГЪУЭХЪУЭН (мэгъуахъуэ) лъэмыI. (5). 
1. (1). Макъ ин ищIу IукIэ джэн (Iэщым, 
хьэкIэкхъуэкIэм хужаIэ). Нартыхуми уэс 
къытесэри, къахудэмычыжу нэхъыбэр къинащ, 
Iэщым ирафын псы къудей ямыгъуэту былымхэр 
гъуахъуэу Iуэм къинат. Хъуэпсэгъуэ нур, 287. 
2. (1). зэхь. Ину, зэщыджэу гъын, кIиин (цIыхум 
макъ игъэIум ехьэлIауэ). Зы шырыкъу закъуэ 
щIэтти, къипхъуатэри, сабийм хуэдэу IэплIэ 
иришэкIауэ гъуахъуэу хуежьащ (сэлэт щIалэр): – 
Уау! Хъуэпсэгъуэ нур, 179. 3. (3). зэхь. Макъ 
ин гъэIун (машинэ, трактор, псы с.ху. щхьэкIэ 
жаIэ). Дэнэ лъэныкъуэкIи уэшхыпсыр гъуахъуэу 
къох. Щынэхужьыкъуэ, 52. Бгыр зэщIэгъуахъуэу 
псы уэрыр адэкIэ-мыдэкIэ кърикIыхырт, 
мывэ инхэр къыщрилъэсэхкIэ къуршыр 
къигъэпсалъэрт. Щынэхужьыкъуэ, 53. Машинэр 
нэхъ щэху хъуат, ауэ ищIагъым Буруныпс 
щыгъуахъуэрти, Лу абдежым зыгуэр жиIами, Инал 
зэхихыжынутэкъым. Мазэ ныкъуэ щхъуантIэ, 536.

ГЪУЭЩЭН (мэгъуащэ) лъэмыI. (17). 1. (16). 
Щыуэу здэмыкIуапхъэмкIэ кIуэн; щхьэрыуэн. 
[Аслъэныкъуэ:] Си Iэпкълъэпкъыр къыздэмыбзэми, 
си щхьэр фIэлэлу уэрам мащIэ сыдэта – и кIэм 
сыгъуащэри, сыкъэгувэпащ. МелыIыч, 437. 
Абазэхэр къыщыкIуа лъэхъэнэм гъуащэу 
щепсыха щхьэлыжьым къэблэгъэжат Бэлацэрэ 
Лурэ. Хъуэпсэгъуэ нур, 301. Джэдэхъуу пашэр 
зэ гъуэщамэ, Хъушэм яхэткъым мыгъуэщэн. 
Къуршым докI. «Дамыгъэ», 73. 2. (1). зэхь. 
ЗэрыщIыпхъэм, зэрыжыIапхъэм темыхуэу зыгуэр 
щIэн, жыIэн; щыуэн. Данэ защIэкIэ хуэпауэ Гуащэм 
ещхьхэр зэи мыгъуащэ. «Индийскэ поэмэ», 358. 

ГЪУБЖ (1). Тхьэмахуэ зэхуакум хэт махуэхэм 
ящыщу блыщхьэм къыкIэлъыкIуэр; тхьэмахуэм и 
махуэ етIуанэ. Тхьэмахуэм и кIуэцIкIэ махуиблри 
зэхуагуэшащ, фызитIым блыщхьэр ялъысу, адрей 
тIум гъубжыр, адрейхэми махуэ зырыз ялъысу. 
ГущIэгъу, 426. 

ГЪУБЖЭ (2). Хьэцэпэцэхэр IэкIэ къызэрахыж 
Iэмэпсымэ. Езыр [адакъэр] бжьыфIэт, 
гуэгушыхъум нэхърэ щIагъуэкIэ мынэхъ 
цIыкIу дэнэ къэна, еинэкIырт, и къабзий 

зэмыфэгъухэр зэщIэпщIыпщIэу, и кIэри гъубжэм 
хуэдэщ, къэгъэшауэ, и сыджри зэщIоскъыскъэ, 
лъэпхъащэмэ, и лъабжьэр гуахъуэм хуэдэщ. 
Бабыщыкъуэ адакъэпщ, 474. Дадэ гъущI гъэплъар 
мафIэм къыхипхъуэтурэ трелъхьэ, тIэу-щэ 
фIэкIа емыуэу, гъущIым мафIэр къыпылъэлъу, и 
кIапэ лъэныкъуэр IэдэкIэ иIыгъыу, зэм нал ещI, зэм 
гъубжэ, зэми лъэхъш е къитхъыдзэ. Лъапсэ, 100. 

ГЪУГЪУ МАКЪ (2). Машинэ, кхъухьлъатэ 
с.ху. я мотор лажьэм игъэIу гъуагъуэ макъ. 
Кхъухьлъатэхэр гъунэгъубзэ къэхъуащи, я гъугъу 
макъыр нэхъ ин мэхъу. Нал къута, 219.

ГЪУДЭ (1). Гъудэбадзэ лъэпкъ. Ди щIы 
Iыхьэр мащIэ дыдэщ, уа си хыв, Гъудэр тIуми 
къыдодзакъэ, уа си хыв, Дакъэм щIэтым еуэ жаIэ, 
уа си хыв, Дакъэм щIэтри пашэу кIуэри уэрщ си 
хыв. Хывым и уэрэд. «Батырыбжьэ», 79. 

ГЪУДЖЭ (11). Бгъэдэтыр, пэщытыр наIуэу 
къызэрыщ абдж джафэ цIу. Псы гуэлыр гъатхэм 
жэбзэжащи, Еплъ – уафэ щхъуантIэм хуохъур 
гъуджэ. Псы гуэл. «Дамыгъэ», 112. Мэ мы 
гъуджэр, Ар гъуэзэджэщ, Мэ мы мажьэр, Ар 
гъэлажьэ, Мэ, лэныстэри убыд, Ахэр хъумэ, псэм 
пэлъыт. «Елбэздыкъуэ», 13. Якъуб зигъэджэрэзу 
гъуджэшхуэм бгъэдэту, бжэр къыIуихри Локотош 
унэм къыщIыхьащ. Нал къута, 301. 

◊ Мыл гъуджэ (5). Еплъ мыл. 
ГЪУЕЙ (2). Къуацэ-чыцэ мэз, мэз цIыкIу. 

Бэлацэ къэп къомыр фIыуэ мэкъу фамкIэ 
щIиуфэри, къежьэжащ, модрей щIалитIри 
гъуей мэзым хыхьэжащ. Хъуэпсэгъуэ нур, 299. 
Иджы Жыраслъэн къащыдыхьэшхыу, тхьэм 
ещIэ, гъуей мэзым е бгым къытету къаплъэрэ. 
Хъуэпсэгъуэ нур, 256.

ГЪУЖЫГЪУЭ (1). зэхь. КIуэдыжыгъуэ. 
Зи гъужыгъуэ хъуа хэкужьу ФIыгъуэу щыIэм 
ар нэхъапэм Къабгынати иIэ гуащIэр ЯщIэт 
псоми зэрымащIэр. Лъэпкъхэм я тыгъэ. 
«Партыр ди пашэу», 47.

ГЪУЖЫН (мэгъуж) лъэмыI. (16). 1. (9). Псыр 
щIэкIыу гъуэлэжын, гъур хъужын. Жыгыжь гъужауэ 
сэ си макъыр Жьы къемыпщауэ пхуэмыпсалъэ. Псы 
узэфэнур къыщIэжакъым… «Батырыбжьэ», 62. 
Иджы гъужауэ удз тхьэмпэр Жьыбгъэм, борэным 
зэщIакъуэ. Уэрэдибл. «Дамыгъэ», 216. Гъатхэм 
мыпабгъэр гъужащи, Нэгъабэ уэсу текIащ. 
Гъуэгъуакъэ уафэр… «Вагъуэ махуэ», 18. 2. (7). 
ИгъущыкIын (п.п. псыр). Е гъужрэ зи псыр мащIэ 
тIэкIур – толъкъун нэхъ уэрым и лъэгущIэтщ. 
ЗэкIэщIэуэ. «Щхьэлыкъуэ», 397. Псыежэхми 
мыл Iув телъти, псыр гъужа къыпфIэщIырт, 
арщхьэкIэ мыл щIагъым «шкIур, шкIур» жиIэу псы 
къабзэ дыдэ цIыкIу щIэту ежэхырт. Хъуэпсэгъуэ 
нур, 301. Иджы бжьыхьэ хъуащи, псы къежэхыр 
мащIэ хъужащ, уеблэмэ псыIэрышэ гъужа яхэтщ 
жыпIэнщ, псыбэкъу цIыкIуу дихар гъущэ хъуащи. 
Нал къута, 300.

ГЪУЖЫПЭН (мэгъужыпэ) лъэмыI. (2). 
ИгъущыкIын. Гъатхэм, бжьыхьэм мащIэ 
дыдэу къежэхырт [псыр], щIымахуэр къэсмэ, 
щыгъужыпэр нэхъыбэт. Хъуэпсэгъуэ нур, 49. 

Псыр гъужыпами, уэшх къешхакъэ – Псыхъуэм 
къыщоIур псы уэрэд. Псыр гъужыпами… 
«Батырыбжьэ», 171.

ГЪУКIЭ (90). ИпкIыурэ гъущIым хьэпшып, 
Iэмэпсымэ гуэрхэр къыхэзыщIыкI, а IэщIагъэм 
ирилажьэ цIыху. ГъукIэр лъакъуэ лъэныкъуэмкIэ 
лъэгуажьэмыщхьэу щыту, фочыр щIэгъэкъуэн 
ищIарэ къэтэджыжыну пIэрэ жыуигъэIэу, и Iэ 
лъэныкъуэмкIэ и жьэпкъыр щIиIыгъэу зэфIэсу 
дыкъат. Лъапсэ, 106. Тембот гъукIэу зыщигъасэм, 
Бот къыщытхъуу Iуэхум хэгъуэзат, иджы 
ари къехъулIакъым, Бот тхьэмыщкIэр дунейм 
ехыжащ. Хъуэпсэгъуэ нур, 296. Урыс гъукIэр 
къызэрыкIуэрэ Елдари Астемырхэ я пщIантIэм 
дэкIыжыртэкъым. Хъуэпсэгъуэ нур, 204.

ГЪУКIЭН (мэгъукIэ) лъэмыI. (1). УпкIыурэ 
гъущIхэкIым зыгуэр къыхэщIыкIын. [Чачэ:] «А 
Тембот, а си щIалэ цIыкIу, а си Iэбыдэлъэбыдэ 
цIыкIу, угъукIэну къебгъэжьати, абыи гу 
щыпхуакъым, уи кIыщ тIэкIуми и щхьэр иуэжащ». 
Мазэ ныкъуэ щхъуантIэ, 565. 

ГЪУМ (7). плъыф. 1. (3). ИхъуреягъкIэ ин, пIащэ. 
Псы архъуанэм щоджэрэзыр Бжей пхъэ гъумхэр 
зэрызехьэу, Япэ ищыр нывэм хуэзэм КъигъэувыIэу 
къыжьэхедзэ. Терек. «Партыр ди пашэу», 119. 
[Аслъэныкъуэ:] Жыгей гъумыр мышкъышыр 
къыздэIэпыкъуурэ си дамэм щытеслъхьэм, си 
псэм зыхищIащ зэрысхуэмыхьынур, арщхьэкIэ 
цIыхубзми Iэ лъэныкъуэкIэ къыздигъэпсынщIэ 
хуэдэу къыщызбгъэдэувэм, си нитIыр 
къыщихуами, сыкъежьащ, сигъэшхэну зэрыжиIар 
си гурыфIыгъуэти. МелыIыч, 439. Гъуэгужьыр 
занщIэм, пкъори занщIэщ, Пкъо тIощIыр зыуэ 
зэм къыпфIощIыр, Я къэгъэшыпIэм щIэгъэкъуэн 
ЯмыIэм, гъумми, пкъохэр йощIыр. ЩIэгъэкъуэн. 
«Дамыгъэ», 71. 2. (4). Пшэр, зи ныбэр къежьа. 
Фыз гъумым Iэ лъэныкъуэмкIэ Аркашкэ 
къиубыдщ, адреймкIэ Таша щIалэ цIыкIур 
зришалIэри зэуэ IэплIэ яхуищIащ. Мазэ ныкъуэ 
щхъуантIэ, 552. КъэфакIуэ ансамблым хэта 
щIалэхэм хуада щыгъыныр абы хуэхъунутэкъым, 
ауэ зы накъырапщэ, лIы гъум гуэр яхэтти, абы 
и цейуэ къыщIэкIынт Яков Борисович щыгъыр. 
Нал къута, 281. Румын гуэр диIэт пхъащIэу, 
пхъащIэ Iуэхум щыгъуазэ дищIыну шэнт щхьэгуэ 
сыт дигъэщIырт, езым буфет дахэ ищIурэ 
ищэрт, и фыз гъум лъахъшэр ди пщафIэт. 
Зи лъэрыгъыпс тIыгъа, 526. 

ГЪУМЭТIЫМЭН (мэгъумэтIымэ) лъэмыI. 
(16). Шхыдэн; зэхэмыщIыкIыгъуэу, мыину 
псэлъэн. Лу сымэ Жыраслъэнхэ я пщIантIэм 
щызэрызехьэу гуащэм къилъагъумэ, 
гъумэтIымэрт, плъагъурэ а гъуамэхэр, урыс 
гъуэншэдж ящыгъыу къажыхьыр, адыгэ щыгъын 
зэрапэсыжыркъым, жиIэрт. Мазэ ныкъуэ 
щхъуантIэ, 629. Цыжьбанэм и гъумэтIымэни 
щимыгъэту къыпещэ: «Кхъухьыр щIыгъуейщ 
зымыщIэм дежкIэ, си дежкIэ зырикIщ, нобэ 
сегъэувалIи, узыхуейм хуэдэу пхуэсщIынщ». 
Кхъухь пхэнж, 508. Гъуумар мыарэзыуэ 
гъумэтIымэрт. Хъуэпсэгъуэ нур, 197.

ГЪУМЭТIЫМЭУ (17). нареч. ЗемыгъэIэтыщауэ, 

пэгъыму шхыдэу. Сыбгъэсэхыжынущ, 
нэгъуэщI мыхъуми распискэ къызэт, – жиIэурэ 
Нурхьэлий гъумэтIымэу зэ-тIэу къыщIидзати, 
ар старшинэм идэнт: – Умыудэгу си щхьэр, 
къызэIух [сейфыр] жысIакъэ! – жиIэрти арат и 
жэуапыр. Хъуэпсэгъуэ нур, 227. Дорофеич чэфыр 
пкърыкIакъыми, и щхьэр здихьын имыщIэу, 
гъумэтIымэу къиджэдыхьырт. Мазэ ныкъуэ 
щхъуантIэ, 558. Цыжьбанэр къызэмыплъэкIыу 
къыздикIамкIэ игъэзэжауэ кIуэжырт, гъумэтIымэу 
и щхьэм хуэпсэлъэжу… Кхъухь пхэнж, 508.

ГЪУМЫЖЬ (5). плъыф. 1. (4). Егъэлеяуэ пIащэ, 
ин. [Аслъэныкъуэ:] Пщыхьэщхьэ хъууэ пшапэр 
зэхэуэху, пхъэ гъумыжьым селIэлIащ, къуэщIий 
защIэ сщIыху. МелыIыч, 440. [Аслъэныкъуэ:] 
ПщIантIэм сызэрыдыхьэу сыщIихуауэ лъэбакъуэ 
зытхух нэхъыбэ схуэмыхьыжу пхъэ гъумыжьыр 
хыфIэздзэри сыбауэ-сыбапщэу хьэмбыIуу 
сытIысащ. МелыIыч, 439. 2. (1). Егъэлеяуэ пшэр. 
ЛIы гъумыжьыр бауэбапщэу шым къемыпсыхыу 
къещэтэхащ, и ныбэр бгырыпх бгъуэшхуэкIэ 
щIэкъузауэ. Нал къута, 250.

ГЪУМЫЩЭ (1). плъыф. ПIащэIуэу, зыщыщхэм 
елъытауэ нэхъ гъуму щыт. Аслъэным зыгуэр 
жиIэну и жьэр щызэтрих дыдэм бжэщхьэIу хуэдэу 
щылъ къурыкъум къыщхьэпрыпщу цыжьбанэ 
къыщыщIыхьэм къурыкъур гъумыщэти, 
къыщхьэпредзри къыдырым и пащхьэм къохутэ, 
кхъухьыпщыр игъэдыхьэшхыу. Кхъухь пхэнж, 505. 

ГЪУН I (мэгъу) лъэмыI. (19). 1. (18). Зыгуэрым 
псыIагъэр щIэкIын (п.п. къэкIыгъэм). Асыхьэтуи 
сымаджэр зыкIуэцIылъхьа выфэр гъуауэ, 
кхъуафэм ещхьу Думэсарэ унэм къыщIихри, лIы 
зэфIэнахэм я пащхьэм къридзащ. Хъуэпсэгъуэ 
нур, 76-77. КъэхъуакъэщIам и хъыбарым кIэщIу 
драгъэдэIуащ: губгъуэрысхэм псы щамыгъуэтым, 
я Iэщым ирагъэшхыну удзыр щыгъум, къалэм 
къетIысылIащ, палестин къэIэпхъуахэм 
къабгъэдэтIысхьэу. ХьэщIэ лъапIэ, 404. ЯтIэу 
птелъыр Ухъу уэ пщIащэ, ПщIащэр мыгъуу – 
КъоIущащэу. АбытIэ Мухьэб и кхъащхьэм… 
«Вагъуэ махуэ», 95. 2. (1). Iэпкълъэпкъым щыщ  
къыдэмыбзэж, къемыдэIуэж хъун. [Щамхьун] 
И Iэ лъэныкъуэр гъуати, и жыпым къримыхыу 
иригъэлът. Хъуэпсэгъуэ нур, 162.

◊ Гур гъун (2). Еплъ гу I.  
☐ Гур зэрыгъум дыгъур кърокIуэ (11). Еплъ гу I. 
ГЪУН II: ◊ гуэныхьыр гъун (1). Еплъ гуэныхь.
ГЪУНАПКЪЭ (10). Зыгуэрым и нэз, и гъунэ, и 

зэпылъыпIэ, ухыпIэ. Ди гуауэм хуэдэщ, дэ ди гъуэгу 
Гъунапкъэ дэнэ щигъуэтын? ЩIэпхъуэжахэр. «Шум 
и гъуэгу», 53. Нартыхум ещIэ лъэпкъым и бзэмрэ 
и къэрал гъунапкъэмрэ зэтехуэу зэрыщымытыр. 
Лъапсэ, 82. Илъэс зэманым нэхъыбэ Гъунапкъэр 
схъумэу сыщытщ, ТIэкIу зызгъэпсэхум ныщхьэбэ, 
Си постыр сэ къыспэщытщ. Умыгузавэ, си анэ. 
«Бгы лъапэхэм деж», 48.

◊ Гъунапкъэ имыIэн (2). Нэз, гъунэ, ухыпIэ 
имыIэн. Одессэ къикIыу эвакуацэ къэкIуам 
гъунапкъэ иIэтэкъым. Щынэхужьыкъуэ, 50. 

Иналхэ я пщIантIэм цIыхуу дэтым гъунапкъэ 
иIэтэкъым. Мазэ ныкъуэ щхъуантIэ, 584.

ГЪУНАПКЪЭНШЭ (2). плъыф. Хуабжьу ин, 
ухыпIэ зимыIэу къыпщыхъу. Бэлыхьу тшэчыр 
гъунапкъэншэщ: ИгъащIэм къамэ зи IэщIагъэр 
Зыхуэгузавэр мынысашэ – Абы и мащIэт 
гумызагъэр? Къамэ. «Дамыгъэ», 228. Къыдэфыгъуэ 
дыхуэмызэу Гъунапкъэншэр ди дунейт. Комор 
къэрал. «Вагъуэ махуэ», 331. 

ГЪУНАПКЪЭНШЭУ (2). нареч. Гъунэ имыIэу, 
куэд дыдэу. ЩIыр гъунапкъэншэу, бгы защIэу 
Нэмысым и псэм куэд хощIыр. МылIэжыныгъэм 
и лъахэ. «Батырыбжьэ», 13. Гъунапкъэншэу 
къыпфIэщIами, КъомэщIэкIыр ди дунейр. Уэгуу 
къащхъуэм махуэу уихьэм. «Батырыбжьэ», 57. 

ГЪУНЭ (28). Зыгуэрым ибгъу, и нэз, и ухыпIэ, 
гъунапкъэ. Жьыбгъэ мащIэр къыкъуэлъэтмэ, 
Уэс гущIыIум щолъэпхъащэ, ПсыIу мыл гъунэм 
убгъэдэтмэ, Псыр мыл щIагъым щоIущащэ. Гум 
и гъатхэ. «Партыр ди пашэу», 112. Гузэвэгъуэр 
хэт и уни ЕмыупщIу ныщIыхьауэ, ДокIыр псори 
жылэ гъунэм. «Тисей», 484. Укъеплъыхым а бгы 
щхъуантIэм, Къанокъуэпщым иIэ унэр, ФэкIэ 
ещхьу пхъэбгъужь пхъуантэм, Лъагэу Iути жылэ 
гъунэм. «Тисей», 502. 

◊ Гъунэ и(мы)Iэн (9). Нэз, ухыпIэ, гунапкъэ 
и(мы)Iэн. ЗэпылъитIым я гур зэрыщIэрт, 
зэхуэзэрэ псалъэ закъуэ жамыIами, а тIум я 
псэмрэ я гумрэ зэжраIэм гъунэ иIэтэкъым. Мазэ 
ныкъуэ щхъуантIэ, 667. Унэ зэтет дахэм и деж 
къыщызэхуэсам гъунэ иIэтэкъым. Хъуэпсэгъуэ 
нур, 317. Бий ябгэм ди щIыр къыщибгынэм, 
Мэлищт къэнари, ар ди жагъуэт, Иджы 
хъуэпсэгъуэм иIэ гъунэ? Мэл гуартэ. «ЩIалэгъуэ 
щIыналъэ», 50. Гъуни нэзи имыIэн (1). КIэ имыIэн, 
бжыгъэншэу щытын. ЦIыхур зыщIэупщIэм гъуни 
нэзи иIэтэкъым. Мазэ ныкъуэ щхъуантIэ, 627. 

ГЪУНЭНШЭУ (2). нареч. Хуабжьу ину, ухыпIэ, 
кIэух имыIэу. Зэгуопыр, и гур пыIэпIэ ИмыIэу, 
губжьыр гъунэншэу И гущIэм пщтыру щотэджыр. 
«Адэ», 136. Лъэбакъуэр штыккIэ сэ нэсчами, Уэ 
уи гъарыпIэр къэзгъуэтынкъэ, Гъунэншэу гуауэ уэ 
пшэчами, Аргуэру IэплIэ сэ пхуэсщIынкъэ. Уи деж 
сынокIуэ. «Шум и гъуэгу», 62. 

ГЪУНЭГЪУ I (137). Ппэмыжыжьэу щысыр, 
щыпсэур. Сыдэплъеймэ, мазэ къухьэр Гъунэгъу 
Iыхьэу къысхуахьащ. Тенджызым дыщхьэщыту. 
«Батырыбжьэ», 51. Сосрыкъуэ бэрэбанэм щемыуэ 
куэдрэ къэхъурт, щеуэм дежи и гъунэгъум 
я дежкIэ зигъазэрэ зыгуэр щыжиIэ щыIэт. 
Мазэ ныкъуэ щхъуантIэ, 581.

◊ Гъунэгъуи-жэрэгъуи (2). ГъунэгъугъэкIэ, 
ныбжьэгъугъэкIэ узыпыщIахэр. Гъунэгъуи жэрэгъуи 
къэнакъым къэмыкIуа. Хъуэпсэгъуэ нур, 194. Дадэм 
жиIэр пэжт. И шкIащIэ зекIуэкIэмкIи гурыIуэгъуэт 
ар жыжьэ зэрымыкIуэфынури, сеупщIащ: – БгъэкIуэн 
гъунэгъуи жэрэгъуи уиIэкъэ? МелыIыч, 446.

☐ Гъунэгъурэ гъуэншэджрэ (3). АтIуми 
зэхуэдэу ухуейщ, ахэр уимыIэу упсэуфынукъым 
жыхуиIэщ. Гъунэгъурэ гъуэншэджрэ щыжаIа 
махуэр Щхьэлмывэкъуэм къахуэкIуауэ гузэвэгъуэр 

ятелът. Хъуэпсэгъуэ нур, 287. Шаукэт 
къэнэщхъеящ. Хэт и гугъэнт, аргъуейм абы 
хуэдиз бэлыхь къадыр хигъэтыну. «Гъунэгъурэ 
гъуэншэджрэ» жиIащ пасэрейм, уи гъунэгъу 
бгъэгумэщIэныр гуэныхьу къыщIэкIынщ. 
Аргъуей, 388. Къуэш егъу нэхърэ гъунэгъуфI (3). 
Еплъ къуэш. Унэ щIын япэ гъунэгъу (1). Еплъ унэ. 

ГЪУНЭГЪУ IЫХЬЭ (2). Адыгэ хабзэм 
щыщщ: унагъуэм шхыныфI гуэр щапщэфIамэ, 
я гъунэгъум абы щыщ хурахьэкI. Уеблэмэ тIум 
языхэзым мэл иукIмэ, щхьэ лъэныкъуэр, тхым и 
ныкъуэр щIыгъуу, гъунэгъу Iыхьэу зэхурагъэхьырт. 
Хъуэпсэгъуэ нур, 67.

ГЪУНЭГЪУ II (47). плъыф. Мыжыжьэ, 
благъэ. Нурхьэлий зэгуэудмэ, абы и къупщхьэ 
къыптехуэнкъэ, е Iугъуэ къыбжьэхихуэнкъэ, жиIэу 
гузавэрт арщхьэкIэ Нурхьэлий гъунэгъу дыдэу 
бгъэдэтхэр щымышынэкIэ, Сарими щIэшынэн 
щыIэтэкъым. Хъуэпсэгъуэ нур, 154. Аргуэру фий 
макъ къэIуащ гъунэгъу дыдэу. Хъуэпсэгъуэ нур, 298. 
Бгым дэкI гъуэгур нашэкъашэщ, ЩхьэщыхупIэхэр 
гъунэгъущ, Вы пэхуитIыр увыIами, Гур гъэпсынщIэ, 
си ныбжьэгъу. Бгым дэкI гъуэгу. «Батырыбжьэ», 38. 

◊ Гъунэгъу зыкъэщIын (10). Зыгуэрым 
мыжыжьэ, благъэ зыхуэщIын. Нэхъ 
ищIыбагъымкIэ жыжьэу щысхэм гъунэгъу 
зыкъащIащ. Мазэ ныкъуэ щхъуантIэ, 607. 
Гъунэгъу зыкъыхуэщIын (5). Еплъ гъунэгъу 
зыкъэщIын. Жьыр ди щIыбагъымкIэ къепщэрти, 
шу къомым къагъэхъея сабэр пшагъуэ гуэрэным 
хуэдэу япэм ит защIэщи, нэхъ дыкъамылъагъуурэ 
гъунэгъу захуэтщIынщ, жиIэу Къэрэмырзэ ар 
и гурыфIыгъуэщ, щIэгузавэ куэд щыIэ пэтми. 
Лъапсэ, 411. Ар зэхигъэкIыну хадапхэмкIэ кIуэри 
[Астемыр] и Iэр псыIэрышэм щитхьэщIащ, псы 
щIыIэкIэ и нэкIури итхьэщIри, фIэмыIуэху хуэдэурэ 
бжыхьым гъунэгъу зыхуищIмэ – Нурхьэлий бошкIэ 
гъурыжь гуэр игъэджэрэзэурэ жыг хадэмкIэ 
егъажэ. Хъуэпсэгъуэ нур, 234. И щIакхъуэ гъур 
бзыгъэр хуэмышхыу, Дэфэрэдж нэхъ гъунэгъу 
зыкъыхуищIауэ щытт Гуащэ, щIалэ цIыкIум 
япэ дыдэ къедэхэщIа хъыджэбзу сидаси хъарзынэ 
хъуну фэ зытетыр. Лъапсэ, 34. Гъунэгъу (къэ)
хъун (11). Зыгуэр мыжыжьэу къыбгъэдыхьэн, 
благъэ хуэхъун. «Линкольн» машинэр гъунэгъу 
къызэрыхъуу, «сархъ» жиIэу къэувыIащ, бахъэр 
кърихуу. Мазэ ныкъуэ щхъуантIэ, 526. Сэнтхым 
тетурэ здэкIуэм, кIуэ пэтми нэхъ щIыIэ, нэхъ 
жьапщэ хъурт, уэс зытелъ къуршыщхьэр гъунэгъу 
зэрыхъум гу лъыптэу. Лъапсэ, 68. Машинэ 
Iэуэлъауэр гъунэгъу дыдэ мэхъу, бжэми кIэрахъуэ 
лъэдакъэкIэ зыгуэр къоуIу. Щынэхужьыкъуэ, 66. 

☐ МафIэм и гъунэгъу лыр нэхъ псынщIэу мажьэ 
(1). Еплъ мафIэ. МафIэм и гъунэгъу лыр нэхъапэ 
мажьэ (1). Еплъ мафIэ.

ГЪУНЭГЪУБЗЭ (4). плъыф. Гъунэгъу дыдэ. 
Кхъухьлъатэр гъунэгъубзэ къэхъуащи, я гъугъу 
макъыр нэхъ ин мэхъу. Нал къута, 219. Саримэ 
и пIэр щхьэгъубжэм и гъунэгъубзэти, Дисэ ар и 
гуапэ дыдэ хъуащ. Хъуэпсэгъуэ нур, 142. Данизэт 
гъунэгъубзэщ. Нал къута, 231. 

ГЪУНЭГЪУБЗЭУ (4). нареч. Егъэлеяуэ 
гъунэгъуу. Гъунэгъубзэу бомбэ къехуэхыу Иринэ 
гу щылъитэм, унэжь цIыкIу здынэсам, подвал иIэу 
илъагъури, занщIэу зыщIидзащ. Нал къута, 220. 
Топыр гъунэгъубзэу къэуащ. Хъуэпсэгъуэ нур, 284. 
Зэгуэр Саримэ шэфтал жыг щIагъым щIэтурэ 
бжыхьым гъунэгъубзэу бгъэдыхьэри Думэсарэ хадэ 
хуапщIэу Елдаррэ Темботрэ итти, Iуэху зи ужь 
итар хыфIидзэри щIэпхъуащ. 

ГЪУНЭГЪУ-ЖЭРЭГЪУ (1). ГъунэгъугъэкIэ, 
ныбжьэгъугъэкIэ узыпыщIахэр. Гъунэгъу-
жэрэгъу сытхэри къажэрт, хэт баш иIыгъыу, 
хэт гуахъуэ IэщIэлъу, къамэ зыкIэрыщIаи щыIэт. 
Хъуэпсэгъуэ нур, 144.

ГЪУНЭГЪУПС (1). плъыф. Еплъ гъуэнэгъубзэ. 
Вулканышхуэ гъунэгъупсу Къэгурыму дигъэжейрт. 
Комор къалэ. «Вагъуэ махуэ», 331.

ГЪУНЭГЪУУ (55). нареч. Мыжыжьэу, благъэу. 
Еплъ гъуэнэгъуу – къуакIэбгыкIэщ, ХьэкIэкхъуэкIэм 
къаущыхь, Бгышхуэм хуэдэщ лIышхуэ хъуари: 
Жыжьэу уеплъмэ, нэхъ гурыхьщ. Жыжьэу 
уеплъмэ… «Батырыбжьэ», 157. Зы ерыщ гуэри 
уи гъунэгъуу ЩIалъхьащ ныщхьэби, къыхуэсакъ. 
АбытIэ Мухьэб и кхъащхьэм… «Вагъуэ махуэ», 95. 
ПщыхьэщхьэкIэ Шаукэт плъэмэ, тыншу елъагъу и 
гъунэгъуу псэу къадыр щыгъуэлъыжынум деж я унэ 
щхьэгуэшхуэр жьыщIэхум деж пIэ зэрыхуащIыр. 
Аргъуей, 385.

ГЪУНЭГЪУЩЭУ (1). нареч. Еплъ гъунэгъубзэу. 
[Аслъэныкъуэ:] Дэри гъунэгъущэу демыкIуалIэу, 
Илас гум къинэри, сэ конторэм сыщIыхьащ. 
МелыIыч, 470. 

ГЪУНЭЖУ (6). нареч. Куэд дыдэу, сыт хуэдиз 
ухуейми. Кулисум тIэкIу къэпIэщIауэ къэкIуати, 
унэр зэлъыIуихащ, псы къихьащ, пхъэи икъутащ, 
жьэгум мафIэ ирищIыхьащ, псы игъэхуабэри, 
жьыщIэн сыт щыIэт гъунэжуи, ижьыщIащ. 
Нэгъуху, 35. Пасэ зэманым а къуажэм дэсыр щхьэл 
мывэкIэ Iэзэу щытащ, ищхьэкIэ удэкIмэ, щхьэл 
мывэ гъуэзэджэ къызыхэпх хъуну мывэр гъунэжу 
бгъуэтырт, е бгы лъапэм деж щылъу, е псым 
кърихьэхауэ псыхъуэм дэлъу. Хъуэпсэгъуэ нур, 49. 
Джэдкъазыр къуажэм гъунэжу щыбогъуэт, кхъухь 
ухуеиххэкъым. Кхъухь пхэнж, 498. 

ГЪУНЭЖЫН (гъунэжщ) лъэмыI. (7). Куэд 
дыдэу, къелеекIыу щытын. Цыр зыщэхуну 
къыщIэупщIэр гъунэжщ. МелыIыч, 451. 
Пщэдджыжь къэсыху щIакхъуэхьэ кIуэну щIалищ 
хэхын хуейти, абы кIуэнур гъунэжт, щIакхъуэ 
хуабэ къахьым фIыуэ пашхыкIауэ къахьырти. 
Зи лъэрыгъыпс тIыгъа, 522. [Къыдырым, 
хьэкIэкхъуэкIэм яхуэгъэзауэ:] – Фыныбэ нэщIым фо 
хьэкIуэ щхьэ фымышхрэ? Мес пхъэщхьэмыщхьэр 
гъунэжщ. Кхъухь пхэнж, 503. 

ГЪУО (19). Хэкум, жылэм щыIэ унафэхэр 
цIыхубэм яхэгъэIуэныр зи IэнатIэ, зи къалэн. 
Къуажэ гъуо Ерулу псори зэдаIуэр мы зэм и 
тхьэкIумэр тегъэхуауэ Астемыр едэIуну къэсащ. 
Хъуэпсэгъуэ нур, 194. Си уэрэдыр жызыIэм дагъэ 
къысщихуащ, жыхуаIэм хуэдэу, а хъыбарыр 
къызыбгъэдэкIым дежкIи нэхъ гуапэщ, гъуом 

цIыхур къедаIуэмэ. Мазэ ныкъуэ щхъуантIэ, 508. 
Пэжу, гъуом накъырэри езым и сурэт зэрыт 
газетри иIыгът. Мазэ ныкъуэ щхъуантIэ, 635. 

◊ Гъуо(уэ) джэн (8). ЦIыхухэм хъыбар, унафэ 
гуэр ялъэгъэIэсын. ИгъащIэм хабзэтэкъым гъуо 
щыджа махуэм зэIущIэ зэхуэсу. Хъуэпсэгъуэ 
нур, 211. Псалъэ къэси ущIедэIуэн щыIэххэкъым, 
гъуо щыджэкIэ, зэIущIэ кIуэн хуейщи, кIуэ, абы 
къыщыбжаIэнщ къыщIоджэр. Хъуэпсэгъуэ 
нур, 83. Абы ищIыIужкIэ а пщыхьэщхьэ дыдэм 
Исхьэкъ гъуоуэ джэрт, Матхъэн Къазджэрий 
къигъэлъэгъуэну спектаклым фынакIуэ, жиIэу. 
Мазэ ныкъуэ щхъуантIэ, 632. 

ГЪУР (56). плъыф. 1. (20). Гъуа, псыIагъэ 
зыщIэмытыж. Зэгуэрым Тембот Iэжьэ цIыкIукIэ 
мэзым кIуат пхъэ гъур къишэнуи, щIалэ цIыкIум 
зыкъом къыхуэзэри къаубэрэжьащ, Iэжьэри 
трахри къаутIыпщыжащ. Хъуэпсэгъуэ нур, 296. 
Пхъэ куэд паупщIрэ мафIэшхуэ ящIмэ, щIалэ 
цIыкIум мафIэм ихъуреягъкIэ къежыхь, мэзым пхъэ 
гъур къыщIелъэф, мафIэм тредзэ. Лъапсэ, 101. 
2. (1). Къурэ пхъашэ. КIапсэ гъуркIэ я Iэр пхауэ 
ПщылIхэр яхур. «Бдзэжьеящэм ипхъу», 159. 3. 
(34). Лы мащIэ зытелъ, уэд. КъищIэнущ си анэм 
Хъыбару хуэпхьар, Игу махэм хыхьэнщи, Ар 
щэхуу къэгъынщ, Iэ гъуркIэ и нэпсыр ИлъэщIу, 
пыхьэнщ. ЗэныбжьэгъуитI. «Шум и гъуэгу», 34. 
Абы фIэкI хэмылъу лIы гъурыр шэ фIэIуа пэгун 
ныкъуэ ирагъафэри шы гъур дыдэ цIахуцIэу 
трагъэтIысхьащ. Хъуэпсэгъуэ нур, 165. ЩIалэ 
цIыкIухэр, лъэуейм дэлъеижа джэдым хуэдэу, 
шэщ бгыкъум тезт, я лъакъуэ гъур цIыкIухэр 
къелэлэхыу. Мазэ ныкъуэ щхъуантIэ, 661. 
4. (2). зэхь. Быдэ, мыщабэ. Зэгуэр пщIыхьэпIэу 
услъэгъуащи, Жэщ къэскIэ жьыуэ согъуэлъыж, 
Арщхьэ гупсысэм сыхэбдзащи, Си щхьэнтэр 
гъуру къысфIощIыж. Зэгуэр пщIыхьэпIэу. «Шум 
и гъуэгу», 69. Къэхъуар ЛутIэ къыщыгурыIуар 
иджыпстут, ари щIэпхъуэну щыхуежьэм, чырбыш 
зэтелъыр къызэтещащэри, щIалэ цIыкIур мыл 
гъурым техуащ. Хъуэпсэгъуэ нур, 294.

◊ Псэ гъур (2). Еплъ псэ.
☐ Вы и къуэгъурэ лIы и гъуррэ (2). Еплъ вы II.
ГЪУСЭ (111). Зыгуэрым щIыгъуу гъуэгуанэ 

теувэ. [Аслъэныкъуэ:] Си гъусэм дежкIэ 
сыкъеплъэкIащ: мы сыкъызыхуэпшар сыт, жысIэу. 
МелыIыч, 456. Долэт и гум къэкIыжат Бэлацэ шу 
блэкIам еплъу щытыху мэкъу къызэриша шитIыр 
шэрихьэт шухэм Iуашауэ зэрыщытари, иджы 
и гъусэр ауан ищIырт. Хъуэпсэгъуэ нур, 321. 
Инэралым и унафэри кIэщIт: си гъуситIыр 
егъэкIуэж, си пщэ дэлъа Iуэхур си къуэдзэм и пщэ 
делъхьэри, сэ езым деж сыкъегъанэ. Анка, 383.

◊ Гъусэ зыхуэщIын (4). Зыгуэрым дыщIыгъун. 
Нэмыцэр къэсащ, жаIэу щызэхэсхым эвакуацэ 
кIуэрт райисполкомым тетым я бынунэри 
сэри абы гъусэ захуэсщIри Куржы нэс дыкIуэри 
иджыри къэс абы дыщыIащ, шхынкIэ Iейуэ 
гугъу дехьу, дыекIуэлIэпIэншэу. МелыIыч, 441. 
Думэсарэ ар жиIэ щхьэкIэ кIакхъу зэрыщIач 
ищIэртэкъым, итIани, и лIыр тригъэгушхуэн 

мурадкIэ, гъусэ зыхуищIырт. Мазэ ныкъуэ 
щхъуантIэ, 503. [Аслъэныкъуэ:] Сэри дыгъуасэ 
мащIэрэ бэзэрым сытета, ди хэку къикIа машинэ 
сыхуэзэмэ, гъусэ зыхуэсщIынщи, зезгъэшэжынщ 
жысIэу. МелыIыч, 447. Гъусэ хуэщIын (2). 
Зыгуэр дыщIыгъун. Фи фIэщ мыхъумэ, гъусэ 
къысхуэфщIи нэмыцэм я щIыбагъым дивгъэхьэ, 
абы шы къиднауэ вгъуэтынукъым, - жиIэу Бекъан 
тхьэ иIуэрт. Нал къута, 273. [БырмамытIым:] 
Фи цIыхум хьэргъэшыргъэ къаIэту, зэрыгъэкIий 
сыту зэхэтыху, сэ гъусэ къысхуэщI нэхъ уи дзыхь 
зэбгъэзым ящыщу зыплIытху хуэдиз, я нэкIур 
пхауэ. ХьэщIэ лъапIэ, 405. 

[И] ГЪУСЭН (гъусэщ) лъэмыI. (25). Зыгуэрым 
щIыгъун. Ар Мэремкъан Иналу дзэзешэм и гъусэщи, 
иджыпсту къакIуэ хъуркъым. Хъуэпсэгъуэ 
нур, 312. ЛIыжь зэхэтхэр зэплъыжащ, мыр дауэ, 
дэ къэтлъхуа, дэ тпIа лIыр къытхыхьэжмэ, дэр 
дыдэм дзыхь къытхуимыщIыжу, и щхьэр зыхъумэн 
и гъусэн хуей? Лъапсэ, 75. Красноармеецхэм я 
гъусэт сабий зыщIэс фызхэр. Нал къута, 219.

ГЪУСЭНШЭ (1). нареч. Гъусэ имыIэу. Уи нэкIу 
зэлъахэм креми щыхуэ, Уи щхьэцыр тхъуамэ, 
фIыцIэу лэж, УащIа щIыбышэ бэлыхьлажьэм, 
КъэкIуар гъусэншэу пхуэмыкIуэж. ХьэщIэ 
ирамыгъэблагъэ. «Вагъуэ махуэ», 366.

ГЪУСЭУ (135). нареч. ДэщIыгъуу. Къазджэрий 
Думэсарэ сымэ я гъусэу къежьащ, Тембот жэри 
жэмыр япэ иригъэувауэ къуажэмкIэ ихурт. 
Хъуэпсэгъуэ нур, 316. Къазджэрий шхэн 
идакъым, Жансэхъу унафэ гуэр къыхуищIри езыр, 
Таша и гъусэу, и унэмкIэ кIуащ. Мазэ ныкъуэ 
щхъуантIэ, 604. Назифэ хъыджэбзыпIэ иувауэ, 
мыбы сыт дэбгъуэн жыпIэу, фIэрафIэщ, гуакIуэщ, 
тхьэшырыпхъум хуэдэщ, уи гъусэу уэрамым 
удыхьэмэ, узыхуэзэр къомыплъыну Iэмал иIэкъым. 
Лэчымэ, 383.

ГЪУУМАР (94). ЦIыхухъуцIэщ, «Хъуэпсэгъуэ 
нур» романым ущрохьэлIэ. Гъуумар къэгузэващ, 
сейфым бгъэдэлъадэри къиплъыхьащ, ниплъыхьащ, 
уеблэмэ и Iэпхъуамбэжьыр IункIыбзэм ириIу 
хуэдэурэ епэщэщащ, арщхьэкIэ абыкIэ къэпщIэн 
щыIэт? Хъуэпсэгъуэ нур, 233. Гъуумари 
къыхуэзати, къащтэ сом щиплI, жиIэри 
старшынэм зыхуейр зыIэщIигъэхьащ. Хъуэпсэгъуэ 
нур, 228. Къуажэм къыщыхъуауэ щыта псоми 
Бэлацэ тепсэлъыхьащ, Долэти, Гъуумари, Щэрдэн 
Берди къащыщIар жиIэу. Хъуэпсэгъуэ нур, 310.

ГЪУЩАПIЭ (2). ЩIыпIэ гъущэ, мыпсыIэ. – 
Къепсых, ди шыпхъу, мы гъущапIэмкIэ къыщIыхьэ. 
Лъапсэ, 58. Уафэгъуагъуэ уэшхышхуэ къыщешхым 
къуажэр умылъагъуу кIыфI хъуат, уэшх 
Iэуэлъауэм фIэкIа зыри зэхыумыхыу, джэд, къаз, 
хьэ сытхэр гъущапIэ гуэрым щIэпщхьауэ щIэст, 
жьыбгъэр жыг хадэм илъэдауэ мыIэрысэ цIынэр 
къыпигъэлъэлъырт. Хъуэпсэгъуэ нур, 50.

ГЪУЩЭ (7). плъыф. ПсыIагъэ зыщIэмыт, 
мыпсыф. Иджы бжьыхьэ хъуащи, псыкъежэхыр 
мащIэ хъужащ, уеблэмэ псыIэрышэ гъужа яхэтщ 
жыпIэнщ, псыбэкъу цIыкIуу дихар гъущэ хъуащи. 
Нал къута, 300. И нитIыр гъущэщ, нэпсыншэщ, И 

Iэпэ гъурхэр мызагъэу И бостей гъуабжэр еIуэтыр 
[анэм]. «Адэ», 134. Каспи къикIыу пшэ мы хэкум 
КъакIуэр гъущэщ, уэшх и мащIэу, ПхуэмыупщIыIуу 
мыл егъэткIур, Зэрыщытыр арщ игъащIэм. Бгы 
собранэ. «Партыр ди пашэу», 81. 

◊ Псым гъущэу хэкIыжын (1). Еплъ псы. Жып 
гъущэ (2). Еплъ жып. ПцIы гъущэ (3). Еплъ пцIы. 
ЩIакхъуэ гъущэ (1). Еплъ щIакхъуэ.

ГЪУЩЫЖЫН (мэгъущыж) лъэмыI. (2). 
ПсыIагъэр щIэкIын. Кхъухь тедзапIэм къэсыжмэ, 
кхъухьыр ныджэм къытрилъафэрти, телът 
гъущыжу, къыкIэрищIаIами кIэратхьэщIыкIыжу. 
Лъапсэ, 40. Абыхэм егупсысурэ, Думэсарэ и гур 
къызэфIэнэрт, и дзэр зэтрикъузауэ гъырти, 
и пIэщхьагъыр псыф хъуамэ, унэм щIэсхэм гу 
зылъримыгъатэу нэкIукIэ тегъуалъхьэрти 
нэху щыхукIэ гъущыжауэ къыщIэкIырт. 
Хъуэпсэгъуэ  нур, 191. 

ГЪУЩI (62). 1. (31). Жырымрэ шыгунымрэ 
углевод яхыхьа нэужь, дыжьыныфэ иIэу къэхъу 
металл. Пшэ адрыщIым цIыху щыпсэухэр, ЖытIэу 
псоми дэ дгъэщIагъуэу, ГъущIым хуэдэу быдэ защIэу, 
ЩIым къехауи зэм уолъагъур. Пшэ адрыщIым 
щыпсэу. «Партыр ди пашэу», 19. Пшахъуэр, мывэр 
блэ тIысыпIэщ, ШейтIан уджыр я щIасэгъущ, 
Пхелай гъущIым щыщщ ди ломри Къумыр 
дощIыр ныкъуэкъуэгъу. «Индийскэ поэмэ», 362. Гу 
цIыкIур гъущIым къыхащIыкIыр, Ар къемызэгъыу 
хэт къэхашэр? ГъущI. «Мывэ хуабэ», 119. 
2. (31). плъыф. ГъущIым къыхэщIыкIа. ЗэIущIэ 
щIызэхуашэсыр япэ дыдэ къэзыщIар Степан 
Ильичт, гъущI пхъуантэ къашар къыщIашари 
арат зыщIэр. Хъуэпсэгъуэ нур,  211. Щхьэж и 
кIэртIоф пюрер зэхипIытIэу, гъущI лошкIэмкIэ 
дзэху шынакъым зэуэ теуIуэрти шхапIэр 
кIыщ хъуауэ къыпфIэщIырт. Мазэ ныкъуэ 
щхъуантIэ, 556. СызыщIыхьа фэтэрыр пэш 
закъуэт зэрыхъур, зы щхьэгъубжэ хэлъу, зы гъущI 
гъуэлъыпIэшхуэ пэшхьэкубжэм пэмыжыжьэу, 
шкафышхуэ. МелыIыч, 440.

◊ ГъущIу жын (1). Мыхъейуэ къэнэн, быдэ 
хъун. Хьэлу хэлъыр гъущIу жами, Псалъэ IэфIым 
ещI гу щабэ. Сингх жыхуаIэр. «Батырыбжьэ», 91. 

ГЪУЩI ГЪУЭГУ (10). ГъущIым къыхэщIыкIауэ 
рельситI зытелъ, мафIэгухэр щызекIуэ гъуэгу. 
Зиукъуэдиймэ, зэщIэскъыскъэу, ГъущI гъуэгуу 
тIуащIэр къигъэпсалъэу, МакIуэр, макIуэр 
мафIэгу псынщIэр, МылIэжыныр зэдипIалъэу. 
МылIэжыныгъэм и мафIэгу. «Дамыгъэ», 234. Езы 
Чачэ и нитIкIэ илъэгъуауэ жиIэрт: духьэшыуэ хэкум 
исыр ирашыну мафIэгум щрагъэтIысхьам, хьэжыхэр 
гъущI гъуэгум тегъуалъхьэу, мафIэгум гъуэгу 
ирамыту телъауэ. Мазэ ныкъуэ щхъуантIэ, 648. 
IэнатIэ хуэхъуар мыщIагъуэми, Iэмалыншэт, 
Астемыр заводышхуэ гуэрым ташкIэ иIыгъыу 
цеххэм пхъэнкIий къыщIишурэ гъущI гъуэгум 
тет вагоныжьым ирикIутэу, е гъущIыкIэжьхэр 
зэхуишэсрэ гъущI зэрагъэткIу хьэкум иришалIэу 
арат и къалэныр. Хъуэпсэгъуэ нур, 180.

ГЪУЩI ГЪУЭГУ СТАНЦ (2). МафIэгум 
и къэувыIэпIэ. Нэху щыху гупсысэ хьэлъэм 

симыгъэжеяуэ, пщэдджыжь нэмэзым гъущI гъуэгу 
станцымкIэ сунэтIащ, ди хэкукIэ згъэзэжыну. 
МелыIыч, 474. Къалэ кIыхьым деж къыщыщIэдзауэ 
гъущI гъуэгу станцу хъуам грузовик машинэ куэд, 
щхьэ ятелъу, хъумакIуэхэри исыжу, тезу тетщ 
жаIэу зылъэгъуахэр къыщыувыIам, итIани зи фIэщ 
мыхъу зырыз ухуэзэрт: «Псори ирашынукъым, 
нэмыцэм хуэлэжьа закъуэтIакъуэм фIэкIа», – 
жаIэу. Лъапсэ, 84. 

ГЪУЩI КIАПСЭ (13). ГъущIым къыхэщIыкIа 
кIапсэ. Хьэрун правленэм къосыр лъэIуакIуэ: – 
Къафщти гъущI кIапсэ пкъори дэщIыгъуу 
Радиоточкэ фермэм сывгъашэ. Хьарун и 
лъагъуныгъэр. «Партыр ди пашэу», 97. Къалэр 
хьэлэчу зэтекъутащ, унэм нэхъыбэр мафIэм исащ, 
уэрамым дахэ-дахэу ущызекIуэ хъуркъым, телефон 
пкъохэр къэуащ, гъущI кIапсэр зэхэфыщIауэ, адэ-
мыдэкIэ кумб защIэщ, нэхъыбэжыр унэ къутахэщ. 
МелыIыч, 437. Бгъурыту гъуэгум пкъор уолъагъур, 
ЦIыху гузэвэгъуэм иIэ пIалъэ: Зым зыр кIэлъысу 
телеграммэм ГъущI кIапсэ занщIэр егъэпсалъэ. 
ЩIэгъэкъуэн. «Дамыгъэ», 71.

ГЪУЩI IУНЭ (10). ГъущIым къыхэщIыкIа 
Iунэ. А гъущI Iунэм гъыбзэ жиIэу Хэт игъащIэм 
игу къэкIа? ГъущI Iунэ. «Батырыбжьэ», 29. ЗэфIэт 
защIэу а гъущI Iунэр Блын зыхэлъым къыхэмыху. 
ГъущI Iунэ. «Батырыбжьэ», 29. Шхын щхьэкIэ 
лIэуэ нобэ Локотош гуэдз щхьэмыж игъэлъалъэри 
гуэдз Iэбжьыб ишхати, къыщIэкIакъым – и ныбэр 
къеныкъуэкъу хъуащ, гъущI Iунэ ишха хуэдэу мэуз. 
Нал къута, 242.

ГЪУЩIЭН (мэгъущIэ) лъэмыI. (3). ПсыIагъэр 
щIэкIын, игъущыкIын (п.п. Iур, псыр, псыхъуэр). 
[Мэтхъэным, цIыху къызэхуэсахэм хуэгъэзауэ:] 
Дэ щIы гъущIам зедмыгъэгъэнщIмэ, псыIэрышэр 
жэнукъым. Мазэ ныкъуэ щхъуантIэ, 569. Ди псыIу 
игъащIэм мыгъущIа, И щIыгу ихьакъым шу е лъэс. 
Къуршхэр. «Вагъуэ махуэ», 317. Уи лъагъуныгъэу 
си хъуэпсапIэр ПшахъуэщI губгъуэшхуэу, мес, 
гъущIащ. Уи лъагъуныгъэ. «Дамыгъэ», 100.

◊ Гур гъущIэн (3). Еплъ гу I.  
ГЪУЩIХЪАР (1). ГъущIым къыхэщIыкIа хъар. 

ГъущIхъар куэбжэм къыщысым, [Сэид] и башыпэр 
хъархэм дилъэфэхри, игъэпIэнкIыу макъ игъэIуащ. 
Хъуэпсэгъуэ нур, 79.

ГЪУЩIЫКIЭ (2). ГъущI Iыхьэ гуэр, гъущIым 
къыхэщIыкIа (хьэпшып, Iэмэпсымэ с.ху.) гуэр. 
Шабзэшэ зытехуам шабзэшэр къыщыхачыжкIэ 
тхьэм елъэIуу уэрэд жаIэрт уIэгъэр е емыкIуэн 
щхьэкIэ, тхьэгъуш, гъущIыкIэ гуэр къахьрэ 
фIэдзауэ хэт къыщIыхьэми уадэкIэ абы емыуэну 
Iэмал имыIэу. Лъапсэ, 28-29. IэнатIэ хуэхъуар 
мыщIагъуэми, Iэмалыншэт, Астемыр заводышхуэ 
гуэрым ташкIэ иIыгъыу цеххэм пхъэнкIий 
къыщIишурэ гъущI гъуэгум тет вагоныжьым 
ирикIутэу, е гъущIыкIэжьхэр зэхуишэсрэ гъущI 
зэрагъэткIу хьэкум иришалIэу арат и къалэныр. 
Хъуэпсэгъуэ нур, 180. 

ГЪУЩIЫПЭ (1). ГъущIым къыхэщIыкIа 
хьэпшыпхэр, Iэмэпсымэхэр. ИгъащIэм хабзэщ, 
нал гъуэгум телъу къагъуэтмэ, фIым щыщщ, 

жаIэу, гъущIыпэр я унэ къахьрэ бжьэщхьэIум 
траIулIэу. Нал къута, 212-213.

ГЪУЩIЫЧ КIАПСЭ (1). Чы хуэдиз зи 
гъумагъ гъущI псыгъуэ кIыхь. Сэ станц иным 
сегъэгушхуэ, − Си къарухэр гъущIыч кIапсэм Унэм, 
губгъуэм – дэни яшэм Арщ сэ нобэ сызэхъуапсэр. 
Терек. «Партыр ди пашэу», 125.

ГЪУЩIЫШ (1). зэхь. Трактор. ЩIыр къэзыгъазэу 
губгъуэм итыр ПхъэIэщэ зыпыIуа гъущIышщ. 
Сыжейми, си нэр зэтесхами… «Щхьэлыкъуэ», 382. 

Д
ДА (2). УкраиныбзэкIэ: къаIуатэ жыIэгъуэм 

хэкъузэныгъэ, ткIиягъ хелъхьэ, гужьгъэжьгъ, 
зэгуэпыныгъэ е гушыIэ мыхьэнэ щIэлъу. 
Матренэ украиныбзэ зищIти: - …Побитый 
хлопчик, ему треба лежать, а он марширует. 
Да киш отседова, слышишь, ты, Лю? «ЩIалэ 
цIыкIур яубэрэжьащ, щылъын хуейти, езым 
къекIухь. ЗыIуегъэхыт мыбдеж, зэхэпхырэ, Лу». 
Мазэ ныкъуэ щхъуантIэ, 555.

ДАГЪЭ (24). Щэм, кIапэм, языныкъуэ 
къэкIыгъэхэм, минералхэм къыщIаху, 
къыщIагъэвыкI, къыхащIыкI ткIуаткIуэ. Ти, Исуф 
пIащIэ-тхъытхъыу Америкэм я мэктэбым нэсри 
заригъэтхащ, ахъшэ къратам щыщ къыхихри 
къэхьауэ, фошыгъу, хьэжыгъэ, дагъэ, лы гъэгъуа, 
хъурмэ – зыхуейуэ ямыгъуэт псори къихьри 
къэкIуэжащ. Лэчымэ, 391. ТIутIи цIыкIухэм я 
жагъуэ ищIакъым: – АтIэ, Матренэ, дяпэкIэ 
дагъэ уи унэ къипхыу къодгъэхьыжынкъым. Мазэ 
ныкъуэ щхъуантIэ, 562. КъовыкIыр лэпсыр тезу 
дагъэ, Къыхошхэ уэшхыр, ягъэ кIынкъым. Лэгъуп 
цIыкIу. «Шум и гъуэгу», 50.

◊ Дагъэ щыхуэн (7). Зыгуэрым и гур гъэзэгъэн, 
и гуапэ щIын, щытхъун. Уэрэд зэхэзылъхьэм Ар и 
напщIэтелъу, Зи уэрэд ягъэIум И фэм дагъэ щахуэу 
Хэкур иригуфIэрт. Уэрэдгъэшэс. «Дамыгъэ», 212. 
Дагъэ къыщыхуэн (3). Еплъ дагъэ щыхуэн. Ар 
[Якъуб] къыщытехуам [район газетым] Якъуб 
дагъэ къыщахуа хуэдэу и гуапэ хъуамэ, иджы 
иронэщхъей. Нал къута, 262. Си уэрэд жызыIэм 
дагъэ къысщихуащ, жыхуаIэм хуэдэу, а хъыбарыр 
къызыбгъэдэкIым дежкIи нэхъ гуапэщ, гъуом 
цIыхур къедаIуэмэ. Мазэ ныкъуэ щхъуантIэ, 508. 
Иджыри Iэщэм е бгырыпхым, Iэлъын дыщэкIыу 
зи IэщIагъэм Дамыгъэ телъу сэ солъагъури, 
КъысфIощI къысщахуэу сэри дагъэ. Дамыгъэ. 
«Дамыгъэ», 205. Iупэр дагъэ къищIын (1). Еплъ 
Iупэ. Iэпэм дагъэ къыпыткIун (1). Еплъ Iэпэ. 
Дагъэ щIэлъын 1). Ерыскъым къару щIэлъын. 
[Кулисум, Къэрэлъашэ хуэгъэзауэ:] Iэзэм деж 
сыкIуати, «дагъэ зыщIэлъ шхын егъэшх [сабийм]», 
жиIащ. Нэгъуху, 35. Дагъэ щIэтын (2). Еплъ дагъэ 
щIэлъын. [Фыз Iэзэм, Кулисуим хуэгъэзауэ:]  – 
Абы и хущхъуэр дагъэ зыщIэт шхын егъэшхын 
хуейуэ аращ, си псэ тIэкIу. Нэгъуху, 34. [Кулисум, 
Къэрэлъашэ хуэгъэзауэ:] Дагъэ зыщIэт мыгъуэ дэнэ 
къисхын? Нэгъуху, 35.

ДАГЪЫСТЭН (9). 1. (7). Севернэ Кавказ 
Ищхъэрэм щыщ щIыналъэ. Къэбэрдейми, 
Абазэми, Россейми, Дагъыстэнми – дэни кIуэ, 
бэлшэвыч здэщымыIэ щыIэкъым, - жиIэрт 
Степан Ильич. Хъуэпсэгъуэ нур, 264. Уи усэр 
ящIэ Дагъыстэным, Уи цIэр щраIуэ Индие дыдэм. 
Расул Гамзатов. «Щхьэлыкъуэ», 401. ЕгъэджакIуэм 
жиIэр ди фIэщ мыхъуу хъун? Дуней зылъэгъуам 
ящыщщ, Кърым, Истамбыл, Баку, Дагъыстэным 
щылэжьащ, абыхэм я гугъу щищкIэ удимыхьэхыну 
Iэмал иIэкъым. Зи лъэрыгъыпс тIыгъа, 527. 2. (2). 
Дагъыстэн щIыпIэм щыпсэу, я бзэм ирипсалъэ, 
абы я хабзэ зыIыгъ цIыху. Хъыбар зэхэпхмэ, 
уи щхьэфэцым зрегъэIэт, Дагъыстэнымрэ 
осетинхэмрэ фIэкI къэмынэу, Кавказым лъэпкъыу 
исыр нэгъабэ къылмыкъхэр зэрырагъэкIам 
хуэдэу ирагъэкIыну жаIэ. МелыIыч, 461. 
Дагъыстэни, къалмыкъи, мыщкъыши, шэшэни, 
адыги Уэрдэщыкъуэ деж къэмыкIуа щыIэт: 
хэт къакIуэми, шыбз гуартэ хакIуэм щхьэкIэ 
къритырт, арщхьэкIэ Уэрдэщыкъуэ ухэзэгъэну 
Iэмал зимыIэт. Нал къута, 266. 

ДАГЪУЭ (1). ЩыщIэныгъэ, ныкъусаныгъэ. 
А щIалищри зэныбжьэгъухэщ, Хэт нэ фIыцIэщ, 
хэти нагъуэщ, Я къалэнхэр зэрызыхэщ, 
ЯкIэрылъкъым зым зы дагъуэ. Колхоз шыгъажэм. 
«Партыр ди пашэу», 39. 

◊ Дагъуэ хуэщIын (8). Зыгуэрым ныкъусаныгъэ, 
дерт къыхуэгъуэтын. [Алыджыкъуэ Ахъсар 
жриIэу:] Нэхъ къабзэщ, Iэхуитлъэхуитщ, нэхъ 
хуабэщ, лъахъстэнымэ къыщIех жумыIэмэ, дагъуэ 
хуэпщIын щыIэкъым. МелыIыч, 452. Дагъуэ 
зыхуащIа шы е щIалэ щыIэми абы и унафэр иужькIэ 
ящIыну зэгурыIуати, кIокъмакъ къаIэтакъым. 
Хъуэпсэгъуэ нур, 126. Дагъуэ зыхуимыщIу къуажэм 
дэсыр жьы дыдэ хъуауэ и закъуэпцIийуэ псэу лIыжь 
Шаукэтщ, зэзэмызэ мэжджытым къакIуэрэ нэмэз 
ящIа нэужь, блынджабэм кIэрысу лIыжьыхэм 
ягъэхъыбарым щIэдэIурэ и унэм екIуэлIэжыфмэ, 
фIэнасыпу дунейм тету. Аргъуей, 385.

ДЭГЪУЭН (дегъуэ) лъэI. (1). Зыгуэрым 
ныкъусаныгъэ, мыхъумыщIагъэ иIэу къэлъытэн. 
[БырмамытIым:] Клоб ягъакIуэмэ, нэхъ 
щIафIэфIам сэри гу лъыстащ: инджылызщ, 
ехудийм япэщIэхуэ хъумэ, нэхъ къыфIэлIыкIынщ, 
къыщысхьынщ жаIэу арат, Клоб нэхърэ мынэхъ 
Iейуэ сэ инджылыбзэ сщIэ пэтми. Пэжыр жыпIэмэ, 
сэ къыздагъуэн гуэри щыIэт. ХьэщIэ лъапIэ, 398. 

ДАДЭ (207). 1. (52). Адэшхуэм е жьы хъуа адэм 
зэреджэ псалъэ. – Уи адэм уригъусэу щакIуэ укIуэн 
жыхуэпIэр уфIэмащIэ, топ къепхуэкIыу уэрамым 
удэтыну аракъым, - жиIэу дади зы бэлыхьышхуэ 
и къуэм хуищIэ хуэдэу фэ зытрегъауэ. Лъапсэ, 66. 
Саружани дадэр и нэм бжэгъуу къыщIэуэрти, 
къыщIимыгъуу къэнэнт: - ЩIалэ хъужа и гъугъэщ, 
тхьэ, лъакъуиплIкIэ къызэрикIухьыр фIэмащIэ? 
Къалэн, 431. Куэд дэмыкIыу и пхъу дахэр ГуфIэу, 
джэгуу къэсыжащ: - Дадэ дыщэ, бдзэжьей схьахэр 
ЛъапIэу, псынщIэу нобэ сщащ. «Бдзэжьеящэм 
ипхъу», 149. 2. (155). Зи ныбжь хэкIуэта лIы, 
лIыжь. А плакатыр зубыдауэ ЛIыжьым и гур 

зыщIэхъуэпсым ЩIалэ цIыкIум гу лъитауэ 
Йоплъыр дадэу жьакIэ уэсым. Плакат. «Партыр 
ди пашэу», 36. Бэкъанхэ я унэмкIэ щыблэкIым, 
къэувыIэри лIыжь сымаджэу хэлъым я уэнжакъыр 
кърикъутэхыу автоматыр тригъэлъалъати, 
дадэр шынэщауэ хьэлъакъуиплIу гъуэлъыпIэ 
щIагъым щIэпщхьат, къытехуаIа и гугъауэ. 
Къалэн, 434. Мес плъыжьыбзэу шэфталитIыр, 
Ци Бай-шокIэ зэджэ дадэм Къигъэхьауэ, а 
плъыжьитIыр, Тыгъэ куэдым хэмыкIуадэ. 
Лъэпкъхэм я тыгъэ. «Партыр ди пашэу», 58. 

ДАДИЙ (22). ЦIыхубзыцIэщ. «Адэ» поэмэм 
къыхэщ фызыжьым и цIэщ. И нэпс зэпеIэу 
фызыжьым, Щхьэц тхъуахэр жьыбгъэм щIиIэтэу, 
ХуищIыну IэплIэ и щIалэм Дадий и пщIантIэм 
къыдожыр. «Адэ», 132. Дадий и нитIым нэпс 
щIэзми, И закъуэ бгыпэм ар тету ЕIэтри и Iэр 
щэху дыдэу, «Гъуэгу махуэ», – жеIэ кIэлъыплъу. 
«Адэ», 144. 

ДАЗЭ (4). Зэхуаку зэв, дамэдазэ. Нэхугъэ 
мащIэр къыдихыу, Лъэ макъ сымыщIу зызгъэзу, 
Си щIыб къэп цIыкIур измыхыу, Сыныдэплъынущ 
бжэ дазэм. Гупсысэ. «Шум и гъуэгу», 66. Дэфэрэдж 
бжэ дазэмкIэ дэплъмэ, лIитIым арджэным тезу 
щIакхъуэ бзыгъэ къахь, зым кхъуэщын Iэлъэныкъуи 
иIыгъщ, пхъэ шынакъри хьэлыгъу убзытам и 
щIыIум телъщ. Лъапсэ, 33. ЛаIилахьэ Iилалэхь, – 
жиIэри Хьэбибэ щхьэгъубжэ дазэм дэплъащ. 
Нал къута, 283.

ДАКЪЭ (8). 1. (4). Баш, кIэрахъуэ, сэ с.ху. я 
гъумыпIэ. Астемыр щыгъ цейм хьэзырылъэм 
изу пIэтIрон илът, я лъэдакъэр къыдэгъэзеяуэ; 
сэшхуэри гуэлът, сэшхуэ дакъэр къэгъэшыжауэ. 
Хъуэпсэгъуэ нур, 247. ЦIыху зэхэт къомым 
къыпхрыкIырт и занщIэр и гъуэгуу, езыри къекIуу 
хуэпауэ: цей хужь, хъурыфэ пыIэ лъагэ, дыщэм 
щIигъэна къамэ, бгырыпх, кIэрахъуэпс, мет зытет 
кIэрахъуалъэм зи дыжьын дакъэр хужьу къищ 
кIэрахъуэ, сэшхуэ фIыцIэ – арат Къазджэрий Iэщэ-
фащэу кIэрылъыр, абы ищIыIужкIэ «пенснекIэ» 
зэджэ нэгъуджэр Iулъщ. Хъуэпсэгъуэ нур, 319. 
Дыщэдзэ зыIутым автомат дакъэкIэ йоуэри 
хьэдэм и дзэр Iуеуд. Нал къута, 287. 2. (2). Пасэрей 
пхъэIэщэм и Iыхьэ вы, шы щIэщIапIэ. Ди щIы 
Iыхьэр мащIэ дыдэщ, уа си хыв, Гъудэр тIуми 
къыдодзакъэ, уа си хыв, Дакъэм щIэтым еуэ жаIэ, 
уа си хыв, Дакъэм щIэтри пашэу кIуэри уэрщ, си 
хыв. Хывым и уэрэд.«Батырыбжьэ», 79. 3. (2). Жыг 
лъабжьэ къыхэна, пхъэ тыкъыр. Бэлаци и къуэ 
ахъырзэманитI Къазджэрийрэ Аслъэнрэ егъэлажьэ, 
езыри темыпыIэу ядоIэпыкъу, Боти жыгей дакъэ 
зэхуехьэс, Диси фызабэ къулейсызщи, ипхъу 
нэхъыжь цIыкIур къишауэ пхъэ гъэсын тIэкIу, 
жеIэри, мэулъэпхъащэ. Хъуэпсэгъуэ нур, 63. 

ДАКЪЭЖЬ (4). Еплъ дакъэ. 3. Жыг дакъэжь 
тетIысхьауэ Ар мэбампIэ, езэшащ. «Бдзэжьеящэм 
ипхъу», 156. Зыгуэрым къихьу къыхыфIидза 
пхъэ дакъэжьри сэбэп хъуат, абы техуэр 
тетIысхьауэ тест. Мазэ ныкъуэ щхъуантIэ, 646. 
Жыгей дакъэжьхэм, зэщIэнауэ, ЩIыIэ хэт лIами 
ягъэхуабэ. Жьэгу. «Батырыбжьэ», 35.

ДАКЪИКЪЭ (41). Зэманыр къызэрапщытэ 
мардэ: зы сыхьэтым и Iыхьэ ехыщIанэ, е секунд 60 
ирикъу. Зы дакъикъэ закъуэм парашютиститIым 
я пащхьэ Чокэ къихутащ. Щынэхужьыкъуэ, 67. 
ДыщэкIыр шхыдэу зэм къытохьэ, Дакъикъэм жеIэ 
псалъэу щий: – ХэвмыгъэкIуадэ си IэщIагъэр! – Ар 
яжриIэу мэущийр. IэщIагъэ. «Батырыбжьэ», 17. 
Ущхьэхуиту упсэуамэ, Лъагъуныгъэм гъэр 
уищIынщ, И дакъикъэр уи нэ, уи псэу Илъэс псоми 
япэпщIынщ. Лъагъуныгъэ. «Вагъуэ махуэ», 322.

ДАЛАЙ-ЛАМЭ (1). Буддистхэм я дин унафэщI. 
Тушкан. Гандурас обсерваторэм къагъэхьащ 
тхылъымпIэ, къехъуэхъуу, Далай-ламэ жыпIэнущи 
аращ. «Тепщэч къэзылъэтыхь», 170. 

ДАЛЕКОЙ (1). плъыф. Урыс псалъэщ: 
жыжьэ. Что ищет он в стране далекой... 
«Сыт абы къэрал жыжьэм къыщилъыхъуэр...». 
Мазэ ныкъуэ щхъуантIэ, 610–611.

ДАМАЩХЬЭ (4). Дамэм и щхьэ, пщэм 
къыщыщIэдзауэ блыпкъым нэс. Елдар и дамащхьэм 
Лу тесу, Елдар зиIэтыху, щIалэ цIыкIури нэхъ 
лъагэ хъуурэ, кхъуейплъыжькIэрыщIэм нос. 
Хъуэпсэгъуэ нур, 100. Я хъыджэбзхэр псыхьэ 
кIуэмэ, я дамащхьэм тетщ гуэгуэн. Цада къуажэ. 
«Вагъуэ махуэ», 335. [Думэсарэ:] Абы [Астемыр:] и 
ужьым сэ ситу сокIуэ, фочыр си дамащхьэм фIэлъу. 
Мазэ ныкъуэ щхъуантIэ, 554.

ДАМАСК (1). Сирием и къалащхьэ. Дамаск 
кIуэри тыкуэн тIэкIурэ къалэ щIыбым дэлъу щIы 
явэнрэ яIэти, а щIым телэжьыхьу [Исуф] IэнатIэ 
Iуува щхьэкIэ, къыпэкIуэ щIагъуэ иIэтэкъым. 
Лэчымэ, 389.

ДАМЭ (89). 1. (41). Къалэбзу, джэдкъаз сыт 
хуэдэхэм къызэралъэтыхь. Гъунэгъу дыдэу 
Iуащхьэм щекIуалIэм, абы теса бгъэжь гуэри 
лъэтэжри и дамэ иныр хуэму щIиупскIэу 
къуршымкIэ иунэтIащ. Хъуэпсэгъуэ нур, 297. 
Къуршыбгъэ лъэщыр мылъатэм, Дамэр къутащи 
ешэщI, Усэр зыгъэIур мыпсалъэм, НэпскIэ уIэгъэр 
етхьэщI. Усэ къарукIэ бийр бгъэсу. «Шум и 
гъуэгу», 24. Унэгуащэр джэдэщым къыщIыхьэу 
адакъэр матэм ису щилъагъум, епхъуэри адакъэм 
и дамэ узыр нэхъри игъэузу къридзащ: – Бабыщ 
джэдыкIэр зэхэппIытIэну ара узыхуейр, – 
жиIэри. Бабыщыкъуэ адакъэпщ, 487–488. 2. (2). 
Кхъухьлъатэр хьэуам зэрыщес и бгъуитIымкIэ 
иIэ гуэшыикIар. Ву макъым уи гур ирихыу, Щиху 
кIыхьхэм дамэр еIусэу, Кхъухьлъатэр щхъуантIэу, 
лъахъшабзэу Мэуфэразэ аргъуейуэ. «Адэ», 131. 
ГуфIэгъуэм псэкIэ щIэхъуэпсу И псалъэр мэуэ 
еухыр: «Тхьэм ещIэ щIалэр щылъатэр, Бгырыс 
бгъэ лъэщу и дамэр Укъуэдияуэ кхъухьлъатэм». 
«Адэ», 131. 3. (38). Пщэм къыщыщIэдзауэ 
блыпкъым нэс (цIыхум ехьэлIауэ). Зыми зыри 
жимыIэу отрядыр здэщытым, ШэндаркIэ еджэу 
зы лIы сырыхушхуэ, пэ кIыхьу яхэтт, фочыр 
мэлыхъуэ башым ещхьу и дамэм телъу къикIухьуи, 
строй зыхэтым къыхэкIри капитаным 
къемыплъу къыхиIуащ… Нал къута, 257–258. 
[Фэуаз:] СокъуэншэкIащ, къысхуэгъэгъу, Анка, – 
жысIэу шым седэхащIэу щызэхихым, арэзы 

къысхуэхъужауэ и щхьэр иутхыпщIу, нэгъуэщI 
зыгуэр къэхъужащ, и нэпситIыр къызэрелъэлъэхыу 
си Iэм къепэщэщыну хуожьэ, мэщатэ, мэпапщэ, и 
щхьэр си дамэм къытрелъхьэ, и кIэр егъэкIэрахъуэ, 
лъэм тепыIэркъым, мэщыщ, и макъыр зэкIуэкIауэ. 
Анка, 382. – НакIуэ, Гуащэ, – жиIэри Дэфэрэдж 
хъыджэбзым и дамэм теIэбащ, модрейри 
дэкIуеипIэм дэкIуея нэужь, къызэплъэкIри 
дыгъурыгъу щIалэм къеджащ: – Нэхъ жыгышхуэ 
дыдэм фIэдзэ! Лъапсэ, 39. 4. (6). зэхь. ЗэфIэкI, 
лъэкIыныгъэ. Фэ сывигъусэм, сиIэщ гъащIэ, Фи 
нэгу сыщIэплъэм, сиIэщ дамэ, Фэ фызмылъагъумэ, 
сыфхуопIащIэ Сэлам фэсхыну, фэзмыхамэ. 
Тхылъым еджэм. «Мывэ хуабэ», 17. Сыкъуалэбзууэ 
къэслъэтыхьмэ, Щхьэлыкъуэщ дамэ щызгъуэтар. 
Сыжейми, си нэр зэтесхами. «Щхьэлыкъуэ», 383. 
Жыраслъэн и дамэр щыкъутэн махуэр къэсащ. 
Мазэ ныкъуэ щхъуантIэ, 647.

◊ Дамэр хэшын (2). ТхьэмыщкIафэ къытеуэн. 
Нурхьэлий, вагъэм пхыкI хуэдэу зишэщIауэ, 
лъэбакъуэ зыбжанэ ичри, и дамэр хишу, молэм и 
пащхьэм иуващ, и къэдабэ пщампIэри Iэтауэ. 
Хъуэпсэгъуэ нур, 154. Аралъпыр бэлыхь гуэр 
зэрыхэтыр IупщIт, и пэм мафIэр кърихырт, 
пэцыр илыгъуэу, и жьакIэр къабзэлъабзэу зэщIэупса 
щхьэкIэ, нэхъ лъагъугъуафIэ хъуатэкъым, и 
дамэр хишу адэкIэ-мыдэкIэ дэплъырт и пIэ 
итын хуэмышыIэу. Хъуэпсэгъуэ нур, 114. Дамэм 
телъу къэхьын (1). зэхь. Гугъу дехьу лэжьыгъэ 
гуэр лэжьын; уи ІэкІэ лэжьыгъэр гъэзэщІэн. 
Инал сымэ я дамэм телъу къахьа властыр 
дэнэ щагъэтΙылъауэ пΙэрэ, дауи, пщΙантΙэм 
щагъэтΙылъагъэнщи, нэху щымэ, зэзгъэлъагъунщ, 
жиΙэрт игукΙэ. Хъуэпсэгъуэ нур, 310. 

ДАМЭДАЗЭ (4). ЗэтепIа, зэхуэщIа гуэр (п.п. 
бжэ, щхьэгъубжэ) зэтекIа иужь, ищI гъуанэ 
псыгъуэ кIыхь. Локотош пкIэунэм дэмыпщейуэ, 
бжэ дамэдазэм дэплъурэ уэрамым дэплъмэ – 
нэмыцэ машиниплI хуэдиз дэту елъагъу. Нал 
къута, 245. Бжэр аргуэру кIыргъати, сыплъэмэ  – 
иджы хъыджэбз цIыкIу зыкъомым я щхьэр бжэ 
дамэдазэм къыдагъэжауэ я нэр къихуу къызоплъ. 
МелыIыч, 456. АдакъитIыр зэпсэлъэху, бажэм и 
пэр бжэ дамэдазэм къыдигъэжри, къеIэм-къеIэурэ 
и щхьэр къыдиIупащ, итIанэ къыщIыхьэпэри 
бабыщ анэ ашыкым исым сепхъуэнщ, щыжиIэм, 
бабыщыр «уакъ-уакъ» жиIэу щIэлъэтащ. 
Бабыщыкъуэ адакъэпщ, 484. 

ДАМЭДУУЭ (1). нареч. И дамитIыр дэшеяуэ. 
Хьэлъкъ фIэлъыр къыфIихри, бжэр къыщыIуихым, 
жьы щIыIэр къыщIэуащ, абы хэту езы Астемыри 
дамэдууэ, нэжэгужэу, щIакIуэ фIыцIэ ин 
сытхъу телъу щыгъыу унэм къыщIыхьащ. 
Хъуэпсэгъуэ нур, 193. 

ДАМЭЛЕЙ (1). Лъэпкъ лIыхъужьу, цIыхубэм я 
къыщхьэщыжакIуэу тхыдэм къыхощыж. Астемыр 
нэщхъыфIэу, гуфIэгъуэ шум хуэдэу, пщIантIэм 
дэтым зэ къахэплъащ, Дамэлей ещхькъэ жыпIэну, 
и шыр игъалъэри ежьэжащ. Хъуэпсэгъуэ нур, 315.

ДАМЭПКЪ (4). Еплъ дамэ 3. А цIыхубзым 
нэмыщIи нэгъуэщI зыкъом елъагъур, арщхьэкIэ 

здэщыIэри къыщыщIари – зыри ищIэжыркъым 
[Астемыр], и куэри и дамэпкъри гуача хуэдэщ. 
Хъуэпсэгъуэ нур, 171. Лу Iэджэрэ илъэгъуащ 
Астемыр финар иIыгъыу япэм иту, абы иужьым 
Думэсарэ, фочыр и дамэпкъым фIэдзауэ, иту 
пщыхьэщхьэкIэ ликбезпунктым кIуэуэ. Мазэ 
ныкъуэ щхъуантIэ, 502. Хьэбибэ и Iэпщэм 
къыщыщIэдзауэ и дамэпкъым нэс, е и дамэпкъым 
къыщыщIидзэрэ и Iэпщэми нэс ипщами, 
жэуапыншэу укъигъанэркъым, абы жиIари 
ПIытIу жиIам нэхърэ нэхъ пэж хъуауи уолъагъу. 
Щынэхужьыкъуэ, 49.

ДАМЭТЕЛЪ (12). Кусэу щыту дзэм къулыкъу 
щызыщIэ цIыхум и дамэм тралъхьэ дамыгъэ. 
Япэ иту унэм къыщIыхьар, бжэным ещхьу и нэр 
къихуу, афицар ныбаджэ гуэрт, джэдыгу кIагуэ 
щыгъыу, дамэтелъ телъу, лъэдакъэ лъагэ хъужауэ 
къатыр фIыцIитI лъыгъыу, маузер кIэрахъуитIи 
гуэлъу, щIопщ быдэфIи иIыгъыу. Хъуэпсэгъуэ 
нур, 28. Сэ дамэтелъым нобэм къэс Сехъуапсэу 
си гур къимылъэт. Поручик Лермонтов. «Мывэ 
хуабэ», 87. Дамэтелъыр тесхынщи, шпалыр 
хэслъхьэнщ, – жиIэри Якъуб аксельбантыр унэ 
лъэгум иридзащ дыщэ вензель фIэлъыр зэрыфIэлъу. 
Нал къута, 302.

ДАМЫГЪЭ (18). 1. (9). Лъэпкъ къэс унейуэ яIэ 
с.ху. шым, былым нэгъуэщIхэм ейм хэмыгъуэщэн 
папщIэ традзэ нэпкъыжьэ. ЛIы хахуэ лъэпкъым 
къахэхъукIмэ, И напщIэ телъыр лъэпкъ дамыгъэт, 
Шыгъажэ ящIрэ шы къатежмэ, Ехъуапсэ фIэкIи 
цIыху мыфыгъуэт. Дамыгъэ. «Дамыгъэ», 205. 
Нэхъ бейхэм я къамэр инт, зэщIэцIууэу дыщэкIэ 
лат, къамэм и щIыбым тетт ар зейм и лъэпкъ 
дамыгъэр, и унэцIэр; витI-жэмитI фIэкIа 
зимыIэм я къамэр фIыцIэт, къамэкIэр дыжьыным 
къыхэщIыкIауэ, нэхъ щIалэ зыкъизыххэм 
якIэрыщIар къамэ къуаншэ цIыкIут, сэшхуэм 
ещхьыфэу. Хъуэпсэгъуэ нур, 84. Ди щIыпIэм 
уихьэжмэ, Бгы щхъуантIэ къэлъыхъу, Сэ си шым 
гъэ куэдкIэ Дамыгъэу иIар, Бгы нэIум щистхъащи, 
УкIуэжмэ къэгъуэт. ЗэныбжьэгъуитI. «Шум и 
гъуэгу», 33. 2. (2). КъызэрыпцIыхужын нагъыщэ. 
Долэт иджыри зэрысымаджэт, итIани абы 
дамыгъэ зытрищIа пхъэбгъу цIыкIур Гъуумар 
къыIэригъэхьат. Хъуэпсэгъуэ нур, 287. Щхьэж 
и самэ дамыгъэ тефщIэ. Хъуэпсэгъуэ нур, 56. 
3. (5). Дзэм, е нэгъуэщI IэнатIэм пэрытым фащэ 
зэрахьэм тет зэрызэхагъэщхьэхукI нагъыщэ. 
Саримэ и нэгум щIэтт Елдар, шы дахэм тесу, и 
Iэщхьэм командир дамыгъэхэр тедауэ, и цейри 
щхъуэрэ дахэу, и хъурыфэ пыIэр дыщэплъу. 
Хъуэпсэгъуэ нур, 313. Дамыгъэ сыт имыIэми, 
Къулыр зэрывоеннэр IупщIт. Нал къута, 238. 4. (1). 
зэхь. Зыгуэрым и нэщэнэ. и щыхьэт. ОрденитI 
и лIыгъэм къыпэкIуащи, бригадэм я бэракъым 
хиIуауэ хэлъщ, лIыгъэм и дамыгъэм дежкIэ ар нэхъ 
къекIуу къилъытати. Лыгъэ, 413.

◊ Дамыгъэ тедзэн (3). КъэпцIыхужын щхьэкIэ 
нэпкъыжьэ зыгуэрым тегъэувэн. [Долэт:] Догуэ, уи 
пхэм, подкулачникщ, жаIэу дамыгъэ къытрадзэмэ, 
дауэ хъуну? Мазэ ныкъуэ щхъуантIэ, 646. Япэм 

Iэщым дамыгъэ традзэу щытамэ, иджы щхьэж 
и унэцIэр къызэрыщIидзэ хьэрфыр традзэу 
къаублащ. Мазэ ныкъуэ щхъуантIэ, 504. Дамыгъэ 
телъын (1). КъызэрацΙыхуж нэщэнэ гуэр иΙэн. 
Иджыри Ιэщэм е бгырыпхым, Ιэлъын дыщэкΙыу 
зи ΙэщΙагъэм Дамыгъэ телъу сэ солъагъури, 
КъысфΙощΙ къысщахуэу сэри дагъэ. Дамыгъэ. 
«Дамыгъэ», 205.

ДАНАГЪУЭ (1). Шылэ гъуэжь. Жыгей мэзыжьыр 
зэмыфэгъущ, нэхъ лъагэу тетым данагъуэ 
тепхъуауэ, нэхъ лъахъшэу дыгъэмыхъуэмкIэ итыр 
фIыцIафэу. Лъапсэ, 70.

ДАНЭ I (54). «Щынэхужьыкъуэ», «Нал къута» 
романхэм къыхэщ хъыджэбз цIыкIум зэреджэщ. 
«Си нысэм ипхъу Данэ цIыкIур сиIатэмэ, 
здэсшэнтэкъэ иджы, хэт ищIэрэ, жэмым шкIэ 
щIэсмэ, сабий цIыкIур щыгуфIыкIынт», - жиIэу 
Хьэбибэ пыIэжыртэкъым. Щынэхужьыкъуэ, 8. 
Данэ цIыкIу щIыIэ хыхьащи, мафIэ жьэражьэщ, 
красноармеецхэм порошок гуэрхэр кърата 
щхьэкIэ, сэбэп хуэхъуакъым. Нал къута, 277.

ДАНЭ II (19). Шылэ. Я щхьэцыр данэу е дафэу 
Къытщхьэщыжынхэр къыщысым, Кабзэ хъужакъэ 
ди тафэ, Ди щIыгум гуауэу къылъысым, Нэхъыбэр 
бийхэм еттауэ, Зэпыдгъэуакъэ ди зауэр! Россие. 
«Мывэ хуабэ», 94. МафIэр ину къэлыду унэр хуабэ 
щыхъум, хъыджэбзым и шинелыр итIэтащ; 
Наташэ и пыIэри щызыщхьэрихым данэм ещхь и 
щхьэцыр зэбгрылъэлъри мафIэ бзийм къигъэнэху 
и нэкIу фагъуэр нэхъ тыншу плъагъу хъуащ. 
Хъуэпсэгъуэ нур, 309. Гъэмахуэм деж бгы нэпкъ 
лъагэм псыр къыщелъэкIэ дахэщ, цIыхубз дахэм 
данэ щхьэц и дамитIым щIакIуэм хуэдэу телъщ 
жыпIэнщ. Нал къута, 300.

ДАНЭПС (1). Данэ пIащIабзэм къыхэщIыкIа 
IэлъэщI. Япэ ит машинэм ис цIыхубз гъэщIэрэщIам 
телъ данэпс хужь иныр жьыбгъэм зэрихьэрт, мис 
фи нысащIэр, феплъ, жиIэ хуэдэ. Мазэ ныкъуэ 
щхъуантIэ, 583.

ДАНИЗЭТ (39). ЦIыхубзыцIэ, «Хъуэпсэгъуэ 
нур», «Щынэхужьыкъуэ», «Нал къута» романхэм 
къыщыхощ. Данизэт Дисэ дежкIэ еущэкIри и гум 
жьы дригъэхуащ, убэурэ. Хъуэпсэгъуэ нур, 272. 
АрщхьэкIэ Хьэбибэ абы пэплъэу пхущысынт, 
Данизэт гъусэ ищIри лъэсу парадым кIуат. 
Щынэхужьыкъуэ, 36. Хьэбибэ шэ пэгун зэриIыгъыу 
абы хуэдизу псынщIэу макIуэри Данизэт 
лъэщIыхьэххэркъым. Нал къута, 211. 

ДАНТЕ (1). «Дамыгъэ» усэ тхылъым щыщ усэм 
и фIэщыгъэцIэщ.

ДАНТЕС (1). ХIХ лIэщIыгъуэм урыс 
усакIуэшхуэ А.С. Пушкиныр зыIэщIэукIарщ. Сэ 
сыщыIатэм, согъэпцI, и ныбэр къизмыгъэутэмэ 
Пушкин и фызыр къэзыгъэфа ДантескIэ зэджэм. 
Мазэ ныкъуэ щхъуантIэ, 616.

ДАПЩЭ (114). зэр. цІэп. Сыт и бжыгъэ, сыт 
хуэдиз. Къэралыгъуэу дапщэ щыІэ, Бзэ умыщІэм 
сыт ущыщ? Гъатхэ къэскІэ я гъуэлъхьэгъуэу. 
«Вагъуэ махуэ», 42. Инал и кабинетым хьэщІэу 
щІэхуэнут дапщэ ухуейми, ауэ зы пэшым 
щІэмыхуэу хьэщІэ куэдрэ къакІуэртэкъым. 

Мазэ ныкъуэ щхъуантІэ, 672. Хьэжыр хьэлъэ-
хьэлъэу, ину хэгупсысыхьу унэмкІэ къигъэзэжауэ, 
куэбжэмрэ унэмрэ я кум лъэбакъуэ дапщэ дэлъми 
къипщ хуэдэу, къэкІуэжырт, и щхьэр къыфІэхуауэ. 
Хъуэпсэгъуэ нур, 70. 

ДАПЩЭРЭ (17). нареч. 1. (3). зэр. цIэп. Сыт 
хуэдизрэ? Къуажэм укъикІыу къалэм бэзэр гъуэгу 
цІыкІумкІэ укІуэмэ, зы сыхьэтт узэрытетыр, 
Апчарэ матэкъуаншэкІэ бжьын е джэдыщІэ 
цІыкІу бэзэрым ихьу дапщэрэ кІуа? Нал къута, 222. 
Хьэ тумэм и Іэнлъэм щримыгъэкІуалІэ дапщэрэ 
къэхъурэ? Бабыщыкъуэ адакъэпщ, 478. Дапщэрэ 
жесІа Жансэхъу? Мазэ ныкъуэ щхъуантІэ, 561. 
2. (14). относит. цIэп. Сыт хуэдизрэ. Фызыжьыр 
мэгупсысэ: дапщэрэ зауэ къэхъеями, игъащІэм 
цІыхум я мылъку хокІуадэ: хэт шы трах, хэт и уанэр 
Іах, хэти и Іэщыр хелъхьэ. Щынэхужьыкъуэ,  8. 
Дапщэрэ Арбузик яубэрэжьыну щІалэ цІыкІухэм 
мурад ящІами, Сосрыкъуэ абы къыщхьэщыжырт. 
Мазэ ныкъуэ щхъуантІэ, 635. 

ДАПЩЭЩ (26). зэр. цIэп. Сыт щыгъуэ, сыт 
зэман. Жыраслъэн и цІэ ираІуэмэ, зэныкъуэкъур 
нэхъыбэж хъурт, дапщэщ къаубыдыну Жыраслъэн е 
къахуэубыдыну уи гугъэххэ, жаІэрти. Мазэ ныкъуэ 
щхъуантІэ, 547. Махуэ псом Астемыр цІутІ 
жимыІэу дурэшым дэсащ, дапщэщ къызэджэну 
пІэрэ? – жиІэу. Хъуэпсэгъуэ нур, 118 – 119. – 
Ди нэгу зедгъэужьыну аракъым къуршым 
дыкъыщІэкІуар, - жиІэрт Иринэ, щІалэ цІыкІухэм 
къуейщІей зырыз къахэкІмэ – уІэгъэ хъуауэ мащІэ 
къытпэплъэрэ, дапщэщ къытлъысыну хущхъуэ 
жаІэу? Щынэхужьыкъуэ, 62. 

ДАПЩИ (1). зэр. цІэп. Сыт и бжыгъэ, сыт хуэдиз. 
Бадзэ батальону дапщи дэщІыбгъуа? Бжьыдзэ 
инэралу бадзэ командир. «Партыр ди пашэу», 138. 

ДАРИЙ (9). Данэ щэкІ лъэпкъ. [Алий–бей] 
Къищэхуауэ къишэрт Іэщэ – фащэ, щэкІ, фоч, 
гын, дарий, дыщэ Іуданэ, нэгъуэщІ хьэпшып Іэджи. 
Лъапсэ, 40. СидарикІэр теслъафэу Жыхафэр си махуэ 
гъуэгут, Ер зи ІэщІагъэр мы щІыпІэм Щремылъыхъуэ 
гухэхъуэ. «ЩІалэгъуэ щІыналъэ», 426.

◊ Дарийм хуэлъэрэ я хулъэр нэщІу (1). 
Нэхъыщхьэм мыхьэнэншэр япэ ирагъэщу. 
МыбыкІэ дарийм хуэлъэрэ я хулъэр нэщІу мэпсэури, 
я гур дзапэкIэ яІыгъщ, уабгъэдыхьэмэ, зыгуэр 
къатебудын я гугъэщи, я нэм бжэгъуу укъыщІоуэ. 
Кхъухь пхэнж, 495. 

ДАРЬЯЛ (1). Тэрчыпрсыр къызыдэж аузым и 
цIэщ. Ди Дарьялым цІыхухэм нобэ Уардэ щІыкІэу 
Іэджэ щащІыр. Терек. «Партыр ди пашэу», 124. 

ДАУЭ (435). зэр. цIэп. Сыт хуэдэ щІыкІэу. 
Дауэ зэхэшхыкІа хъуну абы хуэдиз цІыхур, жиІэу 
Урарэ гузэва щхьэкІэ, зыми губгъэн ищІакъым: 
щхьэж хуэфащэ увыІэпІэ игъуэтат. Мазэ ныкъуэ 
щхъуантІэ, 587. – Дауэ зэрыармырар?- жиІэри 
Азрэт и лІыгъэ здынэсыр капитаным иригъэщІэну 
мурад ищІащ. Нал къута, 303. [Кодоевым жиІэу] 
Иджы дауэ цІыхум ар яжеІа зэрыхъунур? Лъапсэ, 88. 

◊ Дауэ ущыт? (16). Зыгуэрым и узыншагъэм 
ирыщІоупщІэ. Дауэ ущыт, тхьэм жиІэмэ? 
МелыІыч, 463. [Астемыр жиІэу:] Дауэ фыщыт 

фэ, фезэшакъэ? Алъхъо, 75. – Дауэ ущыт, Тинэ? – 
жиІэри Лу щІэупщІащ, и макъыр зэрызэкІуэкІым 
гу лъримыгъэтэн и гугъэу. Мазэ ныкъуэ 
щхъуантІэ, 523 – 524. Дауэ хъун(у)? (65). Сыт 
адэкІэ къэхъунур? ХэкІыпІэр сыт? Щамхьун 
зигъэщхъауэ плъэрт, шыр псым щІигъэмбрыуэм, 
тесыр дауэ хъуну, жиІэу. Хъуэпсэгъуэ нур, 164. 
Иджы дауэ хъуну – мэлым жьэжьеищ хэлъкъым, 
Локотош и Іыхьэр дауэ хъуну? Нал къута, 252. 
[Фариз жиІэу:] НысащІэм зыгуэр йомыту дауэ 
хъун. Алъхъо, 93. Дауэ хъуми (7). Дапхуэдэ 
щIыкIэми. Дауэ хъуми, Лу иригъэджа лІыжьхэм 
Нахъуэ экзамен къабзэ къаІихащ, къэнэжари 
Чачэ и закъуэт. Мазэ ныкъуэ щхъуантІэ, 503. 
Капитаным и псалъэр Якъуб зэпиудащ: – Дауэ 
хъуми, уэ пфІэфІыр пщІэуэ зэфІэкІынукъым. 
Нал къута, 308. Дауэ хъуми, Налшык кІуэмэ 
фІэфІт щІалэ цІыкІум. Хъуэпсэгъуэ нур, 310. 
Дауэ тщІыну (11). Сыт тщIэнур. Нахъуэ 
ищІэнури жиІэнури имыщІэжу, Астемыр дежкІэ 
къэплъащ, дауэ тщІыну, жиІэ хуэдэ. Мазэ ныкъуэ 
щхъуантІэ,  654. [Адыгэ уэркъхэр мэчэнджащэ:] 
Дауэ тщІыну? Нал къута, 266. [Нурхьэлий 
Думэсарэ жриIэу:] КъызжеІэ, дауэ сщІыну? 
Хъуэпсэгъуэ нур, 149. Дауэ уеплърэ? (7). Абы уэ 
дауэ ухущыт, сыт жыпIэн. Дауэ уеплърэ, Астемыр? 
Мазэ ныкъуэ щхъуантІэ, 673. [Директорым 
Астемыр жриIэу:] Дауэ уеплърэ? [къэрэгъулу 
е пэшхьэкугъэплъу лэжьэным] Хъуэпсэгъуэ 
нур, 183. Дауэ мыгъуэ?  (5). Зытегузэвыхь гуэрым 
щхьэкIэ жаІэ. А Думэсарэ, анна, дауэ мыгъуэ уи гум 
пыкІыу уи сабийр Арсейм яхэбдза? Мазэ ныкъуэ 
щхъуантІэ, 565. [Данэ цIыкIу артеллеристхэр 
егъэдыхьэшх:] – Уэ укъаукІмэ, дауэ мыгъуэ хъуну? 
Нал къута, 233. [Дахэуэс фэрыщIу Дисэ жреIэ:] 
Дауэ мыгъуэ укъыщІэнат унэм? ГущІэгъу, 424. 

ДАУЭГЪУ (1). ДэуэнкІэ пэщІэщІэгъу. Куэдыщэ 
хэфхащ, жаІэу Іэджи къэдауэрт, арщхьэкІэ дауэгъу 
дызыщІыр директорым деж согъакІуэ: аращ 
хьэжыпщІэр хэзыхыр, жызоІэри. МелыІыч, 468.

ДАУИ (112). вводнэ п. Шэч хэмылъу. Дауи, 
Мэрят нэхъ фыз дахэ хьэблэм дэнэ къэна, къуажэм 
дэмысу жаІэрт, ауэ лъхуэртэкъым, иджы къуэ 
къилъхуащ, абы щхьэкІи Іэджэм Іэджэ жаІэрт. 
Хъуэпсэгъуэ нур, 95. ЩІалэгъуалэр, дауи, Астемыр 
и лъэныкъуэт, ауэ лІыжь-фызыжь, духьэшы 
къуажэм дэсым уагурыІуну фэ ятеттэкъым. Мазэ 
ныкъуэ щхъуантІэ, 657. [Къэрней:] Уэ пхуэдэлІым 
нэхъ мащІэ, дауи, къыхуалъхункъым. Гъуэгуанэ, 135. 

◊ Дауи ирехъу (1). Дапхуэдэу Іуэхур хъуми. 
[Астемыр:] Дауи ирехъу, и ней къысщыхуэ 
Къылышбий и къуэм. Хъуэпсэгъуэ нур, 122. Дауи 
щІы (1). Еплъ дауи ирехъу. Щытхъупс зи гуапэм 
дежкІэ жиІэр зэрыгурыхьыр ищІэжырти, и псалъэм 
нэгъуэщІи къыпищэфынут: дауи щІы, чыристан 
диным и фІыгъэкІэ хэкур Урысейм нэхъ гъунэгъу 
хуэхъугъащ, катехизисыр япэ къыдэзыгъэкІар 
осетинщ. Лъапсэ, 89. 

ДАУР (3). УнэцІэ, «Хъуэпсэгъуэ нур» романым 
ущрохьэлIэ, Астемыр и ныбжьэгъущ. Илъэс 
зыбжанэ ипэ Астемыр щIалэ зи джэгу хыхьэгъуэу 

мыдрисэм щеджэну абазэхэм я деж къыщыкIуам, 
Даур Иляс ныбжьэгъушхуэ къыхуэхъуат. 
Хъуэпсэгъуэ нур, 159. Даур Иляс сэбэп 
къыхуэхъурэ мэзхъумэу е хьэсэпэхъумэу увамэ 
арат [Астемыр], ауэ бжьыхьэ хъуауэ дэнэ хьэсэпэ 
Іуувэн. Хъуэпсэгъуэ нур, 160. 

ДАУТОКЪУЭ (1). УнэцІэ. ЩІэжьокъуэ, 
Даутокъуэ сыт жыхуэпІэр зэбгрыхуауэ хьэбэсабэ 
щІын хуейуэ арат Степан Ильич зытепсэлъыхьыр. 
Хъуэпсэгъуэ нур, 269. 

ДАУТОКЪУЭ-СЕРЕБРЯКОВ (2). Граждан 
зауэм щыгъуэ «хужьхэм» ялъэныкъуэу зэуа 
дзэзешэщ, «Хъуэпсэгъуэ нур» романым хэт 
персонаж. Къазджэрий тридзэу Даутокъуэ-
Серебряков деж щхьэ кІуат: «дызэвмыгъэзауэ-
дызэвгъэкІуж», жиІэу, абы иужькІэ Джылахъстэней 
кІуэуэ дзэ зэригъэпэщу «советхэм» езэуэну и 
мурадакъэ? Хъуэпсэгъуэ нур, 319.

ДАУЩ (1). Зыгуэрым теухуа хъыбар, 
псалъэмакъ. – АтІэ «даущыфІыр щылъщи, 
даущ Іейр мэІу» жиІэу жызыІам имыщІэу жиІа? 
Кхъухь пхэнж, 499. 

☐ ДаущыфIыр щылъщ, даущ Iейр мэIу (1). 
ХъыбарыфIым хуэмыдэу, хъыбар Iейр псоми 
зэлъащIыс, хэIущIыIу мэхъу, жыхуиIэщ. [Бажэм 
къыдырым жреIэ:] АтIэ «даущыфIыр щылъщи, 
даущ Iейр мэIу» жызыIам имыщIэу жиIа? 
Кхъухь пхэнж, 499.

ДАФЭ (6). Дэм и фэ. Дэшхуэм и фэр тоху, дэр хъуа 
иужь, дэр мыхъуамэ, дафэ цIынэр пхутехынукъым. 
Мазэ ныкъуэ щхъуантIэ, 640. Дэр хъуа иужь, 
дафэм щыз мэхъу, дафэ щхъуантIэри къочэри дэр 
дэ хъуауэ къыпоху. Мазэ ныкъуэ щхъуантIэ, 650.

ДАХАГЪ (6). ГуакІуагъэ, екІугъэ. Іузизэ 
дахагъыу иІам щыщу къэнэжар и щхьэц 
фІыцІэшхуэрати, иджы абы щхьэнтэр щІиуфауэ 
уигъэлъагъуртэкъым. Хъуэпсэгъуэ нур, 69. 
Мис сэ си пхъуу тхьэІухудыр, Еплъыт гуащэ, и 
дахагъым, Еплъи хуэщІыт уэ гущІэгъу. «ЩІалэгъуэ 
щІыналъэ», 421. ЦІыхур бгым дэплъейуэ зэхэтщ, 
аузым и дахагъым дахьэха хуэдэ. Нал къута, 299. 

ДАХАГЪЭ (54). Еплъ дахагъ. И дахагъэр 
хьэлэмэту Удз гъэгъауэ къыпфІэщІынщ, И нэхъ 
гуакІуэ пхуэмыгъуэту Вагъуэ дахэм ар пэпщІынщ. 
«Бдзэжьеящэм ипхъу», 146. Дахагъэр фадэм я нэхъ 
лъапІэщ, Зумыгъэзахуэм – пщІэ хуэпщІакъым. 
Уэрэдибл. «Дамыгъэ», 215. Ботэх зиплъыхь пэтми 
зимыгъэнщIу дунейм и дахагъэр фІэтелъыджащэщ, 
иджыри къэс абы гу лъимытауэ. Лъапсэ, 70.

ДАХАЩЭ (5). плъыф. Егъэлеяуэ дахэ. ТІакъэ 
лІыжьыр тхышэ хъуауэ Ипхъу дахащэр хуэму 
къешэ. «ЩІалэгъуэ щІыналъэ», 420. ЩІыналъэр 
зэрыщытауэ дахащэт, гъавэр уэшхым я кІуапІэщ, 
къызэщІэрыуащи, нэр егъэджылыр, хъупІэм 
Іэщу итыр абы хуэдабзэщ. Кхъэлэгъунэ, 375. 
Гъатхэр дахащэщ, псэр итхьэкъуу, Мыващхьэ 
дыдэм тоджэгухь. Си хэку нэхъ ини сыту сщІын? 
«Щхьэлыкъуэ», 386. 

ДАХЭ (419). 1. (383). ГуакІуэ, узыІэпызышэ, 
теплъэ гъуэзэджэ зиІэ, екІу. Жыраслъэн 
къыдэкІуэнут я нэхъ дахэр, абы къыщІэбэг 

къомым щыщ къимышэу уэркъ хъыджэбзыжь 
къышишэм, жылэм дэс тхьэІухудхэм ар шэуэ 
ятехуащ. Хъуэпсэгъуэ нур, 86. ЩІыналъэр 
зэрыщытауэ дахащэт, гъавэр уэшхым я кІуапІэщ, 
къызэщІэрыуащи, нэр егъэджылыр, хъупІэм Іэщу 
итыр абы хуэдабзэщ. Кхъэлэгъунэ, 375. Хэгъуэгу 
нэхъ дахэ ухуэзами, Укъыщалъхуари уигу пымыкІ. 
Уи щІыналъэ. «Дамыгъэ», 98. 2. (18). ФІы, тэмэм, 
хъуэпсэгъуэ. Тхьэм фи Іуэху дахэ ищІ, – аращ 
Бекъан яжриІар [и гъусэм]. Нал къута, 270. 
Фадафэ зырыз къэбубыдрэ я пэр щІым щыпхъуэкІэ 
зэфІэкІынукъым, цІыхум я псэукІэр хабзэ дахэм 
тегъэувэн хуейщ, лъэпкъыр зэрылъэпкъыу узыншэ 
хъун хуэдэу. Лъапсэ, 45. Май махуэ дунейр нэхъри 
гуащІэ хъуху къуршыщхьэ уэсыр нэхъ мэлыд, я 
дунейр дахэ хъуа хуэдэу. Щынэхужьыкъуэ, 18. 
3. (15). ГъэфІагъыбзэу бзылъхугъэм жраІэ. – 
Хьэуэ, дахэ, ар нанэ етыж. Хъуэпсэгъуэ 
нур, 128– 129. [Дэфэрэдж Сэлимэ жриIэу:] – Сыт, 
си дахэ цІыкІу, нэхъыфІ укъэхъуа? Лъапсэ, 22. 
ПщІэжрэ, дахэ, губгъуэм дыщыдэкІым Жьгъыру 
макъкІэ уэ уэрэд жыпІар? СыпхуэзэхукІэ щэхуу. 
«Бгы лъапэхэм деж», 40. 

ДАХЭ ДЫДЭ (3). ИкъукІэ удэзыхьэх, нэгъэсауэ 
екIу. гуэр. Зэанэзэкъуэр гузэсэжу щилъагъум, 
хъыджэбз цІыкІу гуэр кІыфІым къыхэкІри 
къабгъэдыхьащ, адрейхэм хуэдэу мыфейцейуэ, и 
щхьэцри дахэ дыдэу ухуэнарэ щхьэцылъэ дахэм 
илъу. Лъапсэ, 32. Абдул адыгэбзэ дахэ-дахэу 
ищІэртэкъым къэжэр лъэпкъти, ауэ тыншу 
къыгурыІуэрт, унэм щІыхьэу хъыджэбз дахэ дыдэ 
цІыкІу и ІэплІэм илъу къыщІихын зэрыхуейри, 
зыри жимыІэу ежьащ. Хъуэпсэгъуэ нур, 143. 

ДАХЭГЪУЭ (5). Щыдахэ лъэхъэнэ. Гъэрэ щІырэ 
зэхэкІауэ дунейм и дахэгъуэт, хадэхэлъхьэгъуэт, 
ежауэ цІыхур я шыгъуэгу хадэм итт. Нэгъуху,  33. 
Май махуэу дунейм и дахэгъуэ дыдэу, жыгхэр 
къэгъэгъа къудейт. Щынэхужьыкъуэ, 35. Губгъуэм 
и дахэгъуэр гъатхэщ, Гъуэгур зыгъэдахэр псыщ. 
Узыгъэдахэ. «Батырыбжьэ», 153. 

ДАХЭ-ДАХЭУ (44). нареч. ФІыуэ, екІуу, 
зэрыщытын хуейм хуэдэу, зэхэгъэкІауэ. Абдул 
адыгэбзэ дахэ-дахэу ищІэртэкъым къэжэр 
лъэпкъти, ауэ тыншу къыгурыІуэрт, унэм 
щІыхьэу хъыджэбз дахэ дыдэ цІыкІу и ІэплІэм илъу 
къыщІихын зэрыхуейри, зыри жимыІэу ежьащ. 
Хъуэпсэгъуэ нур, 143. Езы Сарими къэгузэвауэ 
Инал жиІэр дахэ-дахэу къыгурыІуэртэкъым. Мазэ 
ныкъуэ щхъуантІэ, 592. ЛІыжьхэри иувыкІырти 
хьэдэ хуэзэху дыуэ тращІэрт, нэмэзыбзэ дахэ-
дахэу ямыщІэр къагупсысыжурэ. Нал къута, 286. 

ДАХЭКIЭ (16). нареч. ФIыкIэ, хэгъэзыхь 
хэмылъу. ЦIыхур колхоз пщIынумэ, дахэкIэ щIы, 
ягурыIуэ, къагурымыIуэр къагурыгъаIуэ. Мазэ 
ныкъуэ щхъуантIэ, 653. ЖыпIэ делагъэр дахэкIэ 
щыгъэт. Лъапсэ, 48. ДахэкIэ епсэлъауэ ди лъэныкъуэ 
щIын хуейщ, армырмэ, шы емылыджым ещхьу, 
нэхъри щIихьэнущ. Мазэ  ныкъуэ щхъуантIэ, 652.

☐ ДахэкIэ блэр гъуэмбым къраш (2). Псалъэ 
дахэкIэ, гуапагъэкIэ узыхэмызэгъэн щыIэкъым, 
жыхуиIэщ. ДахэкIэ блэр гъуэмбым къраш, жаIэу 

жезыгъэIар Нахъуэ хуэдэ сытми – жиIэу арат 
Чачэ и гум илъыр. Мазэ ныкъуэ щхъуантIэ, 512. 
[Дэфэрэдж Аннэ Павловнэ жреIэ:] Ущыхуейм деж 
блэр дахэкIэ и гъуэм къыбош. Лъапсэ, 7. 

ДАХЭКIЕЙ (1). плъыф. Дагъуэ зимыIэ, дахэ 
дыдэ, тхьэIухуд. Берие ефэ хуэдэу зищI щхьэкIэ, 
и нитIыр зытенар бжьэр къезыта хъыджэбзыр 
арат, хъыджэбзым и гъуситIри къузэритын 
жыхуаIэм хуэдэт, ауэ а тIум я кум дэтыр 
дахэкIейт, уеплъмэ, уи нэр игъэджылу. Лъапсэ, 90.

ДАХЭН (дахэщ) лъэмыI. (14). 1. (9). ГуакIуэу, 
узыIэпызышэу, теплъэ гъуэзэджэ зиIэу, екIуу 
щытын. Къуршыр дахэщ, бгыщхьэм бжей жыг 
зэрамыщIэжхэр тезу тетщ. Нал къута, 299. 
Ударникыу къалъытэм и сурэтыр нэхъ дахэт. 
Мазэ ныкъуэ щхъуантIэ, 630. 2. (5). ФIыуэ щытын 
(гъащIэр, псэукIэр, Iуэхур). Езы Якъуби и къуэш 
цIыкIуитIыр ипIыжыну щыхуежьам и мурадари 
дахэтэкъэ! Нал къута, 263. 

ДАХЭУ (40). нареч. ЕкIуу, фIыуэ, зэрыщытын 
хуейм хуэдэу. ЦIыхубзитIыр дахэу хуэпати, 
езы тIур зэрыдахэм нэхъри нэхъ дахэж ищIырт, 
зылъагъур зрагъэхъуапсэу. Мазэ ныкъуэ 
щхъуантIэ, 659. «Инал и къафэр» нэхъ дахэу 
кърагъэкI хъуат, сыкъытелъадэу щхьэ сыкъэмыфэрэ 
жыуигъэIэу. Мазэ ныкъуэ щхъуантIэ, 581. Колхоз 
пхъащIэм унэ схуащIу Бгыкъухэр дахэу яухъуэнщI. 
«ЩIалэгъуэ щIыналъэ», 117.

ДАХЭУЭС (19). ЦIыхубзыцIэ. Псом нэхъ дахэу 
Дахэуэсым Къылъысакъым и чэзур. «ЩIалэгъуэ 
щIыналъэ», 413. Хьэблэ фызхэм зэхахат Дахэуэс 
унэри щIапIэри ищэу и дыщым я деж кIуэжыну 
мурад зэрищIар. ГущIэгъу, 424. Дахэуэс и хъыджэбз 
цIыкIуитIым я хабзэт: Гунэуэсхэ деж къэкIуэнти, 
бжэщхьэIум къытетIысхьэурэ бынунэр мырамысэ 
Iэтэ зытелъ Iэнэм къетIысэкIауэ щышхэкIэ 
къенэцIу. ГущIэгъу, 425–426.

ДАЧЭ (5). Къалэдэсхэм гъэмахуэм 
зыщагъэпсэхуу къалэм дэхауэ ящI псэупIэ. 
Езы Раисэ «Хрущев и дачэр» и рестораным 
щыщ филиалу къелъытэж, IункIыбзэ псоми я 
IункIыбзэIухыр и сумкэм илъщи, щыхуейм деж 
къакIуэу и нэгу зригъэужьми мэхъу, хьэщIэшхуэ 
къэкIуэнуми хэт къэкIуэнуми япэ къэзыщIэр 
Раисэщ, шхын гъэхьэзырын хуейр зи пщэ дэлъыр 
аращи. Лъапсэ, 79.

ДАIИМ ЖИIЭУ (1). Сыт щыгъуи, дапщэщи. 
ДаIим жиIэу зыгуэр къатхыху «нэхъыфIыр» 
жаIэри къатх. Щынэхужьыкъуэ, 50.

ДЭ I (657). щхьэ цIэп. Япэ щхьэм иту куэд 
бжыгъэ къэзыгъэлъагъуэ щхьэ цIэпапщIэ. Дэ ди 
тхъэжыгъуэр удыгъуэмэщ. Кхъухь пхэнж., 508. 
Сэ илъэс Iэджэ сышыхъуэу Схъумащ си закъуэ дэ 
дишхэр. «Адэ», 140. Бийр къыщытеуэм дэ ди унэ, 
Сэ Iэщэ сIыгъыу сыпежьащ. Си гъуэгу тыншакъым 
сэ игъащIэм. «Мывэ хуабэ», 62. 

ДЭ II (31). Дей жыгым и пыкIэ. Дэр хъуа нэужь, 
дафэм щыз мэхъу, дафэ щхъуантIэри къочэри дэр 
дэ хъуауэ къыпоху. Мазэ ныкъуэ щхъуантIэ, 650.

ДЭБЗЭХЫКΙЫН (добзэхыкΙ) лъэмыΙ. (2). 
НапΙэзыпΙэм зыщΙыпΙэ дэкΙуэдыкΙын. Налшык 

дзэ къаша нэужь, Астемыри къуажэм дэбзэхыкΙащ, 
здэкΙуари здэжари ямыщΙэу. Хъуэпсэгъуэ нур, 158. 
Къуажэм цΙыхухъу е цΙыхубз дэбзэхыкΙамэ, 
цΙыхухъуу дэсыр шэсурэ ХьэтΙрэмтΙыгу 
кхъухь тедзапΙэмкΙэ жэуэ щытащ, ядыгъуар 
къыщагъуэтыжи Ιэджэрэ къэхъуащ, иныкъуэми 
къагъуэтыжа щхьэкΙэ, къэщэхужын хуейуэ 
зыщэхуам хъыджэбзыр кърищэжын имыдэмэ, 
зэзауэрт, е ящэхуар къэкΙуэсэжырт, зыпылъу 
щыта щΙалэм и гъусэу ежьэжырти, урыс къалэ 
гуэрым и гъунэгъуу тΙысыжырт, щΙапΙэ къратам 
унэ иращΙыхьыжауэ. Лъапсэ, 34. 

ДЭГЫЗЫН (догыз) лъэмыΙ. (3). Зыгуэрым 
къыхэкΙыу е зыгуэрым и гъусэу щэΙун, гурымын. 
Дыгъурыгъуу, жаΙэу щтэуэ Бынунагъуэр дэгызащ. 
ГъащΙэм и къежьапΙэ. «Вагъуэ махуэ», 63. 
Зэм мафΙэ нэхуу мэлыдыр, Жэщ зытехъуахэм 
къалъагъуу, Къылъыс уΙэгъэм дэгызу ИтΙани къоуэр 
мызагъэу. Си гур си Ιэгум илъу. «Дамыгъэ», 209.

ДЭГУ (2). Зи тхьэкΙумэм зэхимых; тхьэкΙумэ 
жьажьэ. Абы иужькΙэ, «унэхъунум сыт жепΙэми 
дэгущ», жыхуаΙэр арати, Нурхьэлий, и хъуржыныр 
и щΙыбым илъу, къуажэм дэкΙри, станцымкΙэ 
иунэтΙащ. Хъуэпсэгъуэ нур, 147. Къурш дэгум 
псалъи жамыΙэххэу Я уанэр щыблэм хузэщΙалъхьэ. 
Пшагъуэ гуэрэныр щΙакΙуэ псыфу…
«Батырыбжьэ», 39.

◊ Дэгу хъун (2). Зыри зэхимыхыжу хъун. Фоч уэ 
макъым и тхьэкΙумэΙупсыр Ιуиуда хуэдэу Ботэх 
дэгу хъуауэ и нэр еуфΙыцΙ, щыхьым емыплъыфу. 
Лъапсэ, 71.

ДЭГУЭЖЫН (дегуэж) лъэI. (3). Зыгуэрым 
жиΙам хущΙегъэгъуэжын, псалъэкΙэ текΙуэн. 
Аралъпым ищΙэнур ищΙэртэкъым: Жыраслъэн 
дегуэжри, хъунукъым, пщы лъэпкъщ, егъэпсалъэри, 
абы фΙы зэрыжимыΙэнур хьэкъыу ещΙэ. 
Хъуэпсэгъуэ нур, 91–92. 

ДЭГУЭН (дэгуащ) лъэмыI. (2). ЗыщΙыпΙэ 
дэкъузауэ дэтын, дэсын. Унэ лъэгум, нэмэз ящΙ 
хуэдэу, фызи лΙыжьи хэΙубауэ илъщ, цΙыкΙухэр 
шынэрти, я фэр шэхум хуэдэу пыкΙауэ, кΙэзызу, 
дурэшплΙэрэшым дэгуауэ дэсщ. Хъуэпсэгъуэ нур, 284.

ДЭГУЭШЭН (догуашэ) лъэмыΙ. (6). Зыгуэрым 
гуэшэгъу (Ιыхьэгъу) хуэхъун. Делэр бейм догуашэ, 
щΙыжаΙэр, делэр хамэ мылъкум щыгугъыурэ 
къулейсыз дыдэу къонэри аращ. Хъуэпсэгъуэ 
нур, 52. Дапщэ пщылΙу къищэхуами Я нэхъыфΙкΙэ 
хощыпыхьыр, Е ар хъаным дэгуэшами Ешэр Тыркум 
гум ирихьыр. «Тисей», 489. Мес Кореем тхылъхэр 
къашэ, Сталин итхыр зэрадзэкΙри Вождым и 
цΙэр фΙым догуашэ, ГъащΙэ хьэлъэр зэрадзэкΙыу. 
Лъэпкъхэм я тыгъэ. «Партыр ди пашэу», 60. 

ДЭГУЭШЫН (дегуэш) лъэI. (1). Зыгуэрым и 
гъусэу зыгуэр гуэшын. МазитхукIэ зы щIакхъуэ 
Iыхьэр ядэдгуэшу зы шыуаным ишхыкI бынунэм 
хуэдэу ди шхын Iыхьэ зэхэлъу дызэдэпсэуащ, 
дивизэр дгъэпIыщIакъым, щыгъын хуэныкъуакъым. 
Щынэхужьыкъуэ, 45. 

ДЭГУФΙЭН (догуфΙэ) лъэмыΙ. (1). Зыгуэрым и 
гуфΙэгъуэр дэΙыгъын. И ныбжьэгъухэри догуфΙэ. 
Дыгъу жыхуаΙэр сыт? «Бгы лъапэхэм деж», 125. 

ДЭГУШЫΙЭН (догушыΙэ) лъэмыΙ. (14). 1. (10). 
ГушыΙэ хэлъу зыгуэрым епсэлъэн. Астемыр, 
сабий фΙыуэ илъагъурти, ядэгушыΙэу яхэтт. 
Хъуэпсэгъуэ нур, 182. Лу абыхэм ядэгушыΙэурэ 
зихуэпэжщ, и щхьэцми тΙэкΙу телъэщΙыхьри 
хадэ защΙэкΙэ Чачэхэ я унэм жащ. Мазэ ныкъуэ 
щхъуантΙэ, 506. Хьэ къуацэжьым догушыΙэр – 
Арщ а щΙалэм гъусэу иΙэр. «Тисей», 488. 2. (3). 
ЩΙалэр хъыджэбзым е хъыджэбзыр щΙалэм 
лъагъуныгъэкΙэ пыщΙауэ щытын, пылъын. Ар 
зыпылъым дэгушыΙэм – Гуауэр псори щогъупщэж. 
«Бдзэжьеящэм ипхъу», 153. Месыр ахэр 
къыздоувыр, Линэ щΙалэм догушыΙэ…Колхоз 
шыгъажэм. «Партыр ди пашэу», 42.

ДЭГЪЭБЗЭХЫКΙЫН (дегъэбзэхыкI)  лъэI. (3). 
Дыгъун (зыщIыпIэ дэтыр, дэлъыр). Мы 
ерыщым и Ιей жысΙэмэ, иджыблагъэ шыгъажэм 
къащытежа си шы жэр дэгъуэр си пщΙантΙэм 
дигъэбзэхыкΙыжынщ, жиΙэу старшинэр 
гузавэрт. Хъуэпсэгъуэ нур, 87. Фщыгъупщэжа 
«Къэрал пхъуантэм» дэлъар зэрыдагъэбзэхыкΙар? 
Хъуэпсэгъуэ нур, 248. 

Д ЭГ Ъ ЭДЖ Э РЭЗ ЕИ Н  (д р ег ъэдж эр э з ей ) 
лъэΙ. (8). Гъэджэрэзурэ дэхьеин (п.п. Ιэщхьэр). 
Губгъуэм къикΙыжхэм я вакъэр я блэгущΙэм щΙэлъу, 
я гъуэншэдж лъапэр лъэгуажьэм нэс дэгъэджэрэзеяуэ 
къэкΙуэжырт. КΙапсэ кΙапэ, 5. Псэущхьэ псоми я 
макъхэр къэΙуащ, псом хуэмыдэу щΙалэ цΙыкΙухэм 
я гъуэншэдж лъапэр дэгъэджэрэзеяуэ псыхьэлыгъуэ 
къехым къелъэ-нелъэу хэту къажыхьу зэрызехьэт, 
зэрыгъэкΙийрт. Хъуэпсэгъуэ нур, 50. [Дэрдэхь] 
Езыми пащΙэ къекΙу тетт, и кΙапитΙыр 
дэгъэджэрэзеяуэ. Хьэсэпэхъумэ, 418.

ДЭГЪЭЖЫН (дегъэж) лъэI. (4). Зэхуаку гуэрым 
зыгуэр дэгъэпΙиикΙын. – ДыныщΙыхьэ хъуну? – 
жиΙэри Нартыхум и щхьэр бжэм къыдигъэжащ, и 
Ιупэр фΙызэтежу. Лъапсэ, 80. Хьэпшып нэхъыфΙыΙуэ 
иΙэхэр зэкΙуэцΙилъэжауэ, пщыхьэщхьэм пшапэр 
зэхэуэмэ, и щхьэ дзасэр адэкΙэ-мыдэкΙэ дигъэжурэ 
зэщΙодэΙукΙ, и пΙэм изагъэркъым икΙи жеижыркъым 
[Гуащэр]. Мазэ ныкъуэ щхъуантΙэ, 524. 
[Алыджыкъуэ:] ПщыхьэщхьэкΙэ собэ цΙыкΙу 
щΙызогъэувэ, уэнжакъыр щхьэгъубжэмкΙэ дэгъэжауэ. 
МелыΙыч, 461. 

ДЭГЪЭЗЕИГЪУЭ (6). Джабэ, дэкΙыгъуэ. 
Ауэрэ къуэм дэлъэдащ гур, дэгъэзеигъуэ гуэр 
щынэсам, шитΙми джэдум ещхьу заукъуэдияуэ 
гур зэрыхьэлъэр уагъащΙэу. Хъуэпсэгъуэ нур, 301. 
[Апчарэ] Гъуэгур дэгъэзеигъуэу щытатэмэ, 
хьэмкΙэу жэнт. Щынэхужьыкъуэ, 52. Машинэхэр 
къуажэм зэрыдэкΙыу, бгы дэгъэзеигъуэм дэпщейуэ 
щΙадзащ, я моторхэр, зыгуэр къащымыщΙащэрэт 
жыпΙэну, къугъыу. Лъапсэ, 68.

ДЭГЪЭЗЕИН (дрегъэзей) лъэΙ. (5). 1. (2). Зыгуэр 
ищхьэмкΙэ щыIэу щIын, Iэтын. Локотош занщΙэу 
птулъкΙэр дригъэзейри псы хуабэ тΙэкΙур ирифащ. 
Нал къута, 243. Ιузизэ хэлът и гущΙыΙур дэгъэзеяуэ, 
и нитΙыр унащхьэм тенауэ. Хъуэпсэгъуэ нур, 
68. 2. (3). ИпщэкΙэ кΙуэн, дэкΙуеин. Сыхьэт 
ныкъуэ нэхъ дэмыкΙыу Астемыр Налшык 
нэсщ, и шыр цΙыхугъэ гуэрым деж къыдинэри, 

Елизаветэ уэрамымкΙэ лъэсу дригъэзеящ, Церковнэ 
уэрамымкΙэ кΙуэуэ. Хъуэпсэгъуэ нур, 112. 
Мэтхъэныр нэхъ къыдэхьэха хъун папщΙэ Инал 
мурад ищΙащ, Бурун ИпщэкΙэ драгъэзейуэ абы 
щащΙ агрогородыр иригъэлъэгъуну. Мазэ ныкъуэ 
щхъуантΙэ, 530. [Алыджыкъуэ:] Уэрамышхуэм 
сыдыхьэжрэ дэзгъэзеймэ – псэ зыΙут дэткъым. 
МелыΙыч, 459. 

ДЭГЪЭКΙЫЖЫН (дегъэкIыж) лъэI. (4). 1. (3). 
Зыгуэр егъэжьэжын, щIыпIэ гуэр къегъэбгынэн. 
Пщэдджыжь хьэщΙэ куэдрэ щыскъым, жаΙами, 
Думэсарэрэ Астемыррэ хьэщΙэ къэкΙуар 
ирамыгъэблагъэу дагъэкΙыжынутэкъым. Мазэ 
ныкъуэ щхъуантΙэ, 520. [Къандыщэ:] Си гъащΙэм, 
тхьэ, хьэщΙэ къысхуэмыарэзыуэ дэзгъэкΙыжакъым, 
абы сыт иджы хъыбар Ιей жезгъэΙэн? Алъхъо, 85. 
[БырмамытIым:] И щхьэр си анэм хуипхэри 
дигъэкΙыжащ [унащIэр]. ХьэщΙэ лъапΙэ, 399.

ДЭГЪЭКΙЫН (дегъэкI) лъэI. (12). 1. (7). 
Ιуэху гуэркΙэ зыгуэр зыщΙыпΙэ гъэкΙуэн. 
Нацдивизэр дагъэкΙа иужь куэдым я бжэщхьэΙум 
нал траΙулΙат, ди щΙалэхэр тхьэм фΙыкΙэ 
къытхуихьыж, жаΙэу. Нал къута, 213. [Чачэ:] 
Сэид тхьэмыщкΙэр дагъэкΙ хъумэ, гъуэмылэншэу 
дауэ дэбгъэкΙын? Мазэ ныкъуэ щхъуантΙэ, 634. 
Уи лъэрыгъыпсыр уи щхьэгъусэм Зэм пхуиубыду 
удигъэкΙырт. Зэманым декΙу. «Батырыбжьэ», 11. 
2. (4). Зэман гуэр, пΙалъэ гуэр гъэкΙуэн. – ШейтΙан 
узыр бэлыхьщ, гъэхъужыгъуафΙэкъым, и щхьэм 
дэуеинкΙи мэхъу, - Сэид, игу къэкΙар жимыΙэн 
щхьэкΙэ, псчэ нэпцΙ зищΙри, тΙэкΙу дигъэкΙа иужь 
жиΙащ. Хъуэпсэгъуэ нур, 70. – Зы пщыхьэщхьэ 
дэзмыгъэкΙыу сэ мы клубым сыкъокΙуэ, – жиΙэрт 
щΙалэм, – си къуэшхэми ящΙэ уи хъыбар. Мазэ 
ныкъуэ щхъуантΙэ, 665. [Къэрэмырзэ] Нэхъыбэм я 
гугъэт [а лΙым] хьэпсым ис защΙэу и дунейр ихьу, 
сыт щхьэкΙэ жыпΙэмэ зыгуэр ΙэщΙэщΙыхьыху, 
ягъэтΙысырт, ΙэщΙэмыщΙыхьΙауи куэд 
дигъэкΙыртэкъым. Лыгъэ, 408. 

ДЭГЪЭКΙУЭН (дегъакΙуэ) лъэΙ. (6). Зы 
лэжьыгъэ (Ιуэхугъуэ) гуэрым къыдэкΙуэу 
нэгъуэщΙ лэжьын. Темботу щытатэм, тΙэу 
емыплъу а чыржыныр щΙигъэмэракΙуэу ишхынт, 
уеблэмэ езым и Ιыхьэм къыщимыгъанэу, Лу е 
Саримэ и Ιыхьэри дигъэкΙуэнт. Хъуэпсэгъуэ 
нур, 299. Гуауэ, гуапэу къысхуихуахэм ДэзгъэкΙуари 
мы зы жэщ. ТхылъымпΙэ. «Батырыбжьэ», 71. 

ДЭГЪЭКΙУЕИН (дрегъэкΙуей) лъэΙ. (2). 
1. (1). ЛъагапΙэ зегъэΙэтын. [Джэлил гуэгушыхъу 
Мэзан хужиIэу:] «Хьэуэ, гуэгуш, сэ нэхърэ нэхъ 
лъагэу удэзгъэкΙуеинкъым, умыпΙащΙэ зэ». 
Бабыщыкъуэ адакъэпщ, 476. 2. (1). Тегъэхуэн, 
гъэжэжын. Си жэмым гуур дэгъэкIуей 

ДЭГЪЭКЪЭБЗЫКΙЫН (дегъэкъэбзыкΙ) 
лъэΙ. (1). ЗыщΙыпΙэ зыгуэрхэр дэгъэкΙын, дэхун. 
[Алыджыкъуэ:] СыкΙуэрэ абы сахыхьэмэ, жаΙэм 
ущΙэмыупщΙэ: къуажэм шэшэнрэ мышкъышу 
дэсар зы жэщ закъуэм дашащи, къуажищу 
зэкΙэлъыкΙуэр дагъэкъэбзыкΙащ. МелыΙыч, 462. 

ДЭГЪЭЛЭЛЫН (дегъэлэл) лъэΙ. (1). Зыгуэр 
зыщΙыпΙэ пылэлу къыдэгъэгъэпΙиикΙын. 
[Алыджыкъуэ:] Тхылъым пщΙэшхуэ хуимыщΙу и 
Ιэпхъуамбэм дигъэлэлу нэкΙу кΙыхьыр къызоупщΙ: - 
Мы къуажэм уащыщ? МелыΙыч, 450. 

ДЭГЪЭЛЪЭДЭН (дегъэлъадэ) лъэΙ. (1). Зыгуэр 
зыщΙыпΙэ бгъажэурэ дэгъэхьэн. ЗыкъэзыΙэтауэ 
диным икΙа къомым мэжджытыщΙэм щΙэзу 
щΙагуэщ цΙыхубзымрэ сабиймри, топыр 
пщΙантΙэм дагъэлъэдащ, пулеметри азэн джапΙэм 
трагъэувэжри, пащтыхьым и унэр уи ΙэмыщΙэм 
илъым хуэдэу плъагъурти, уеуэнумэ, къеблагъэ. 
Кхъэлэгъунэ, 377–378.

ДЭГЪЭЛЪЕИН (дрегъэлъей) лъэΙ. (1). 
Зыгуэр дэгъэпкΙеин. Афицарыр щыпсалъэкΙэ, 
стΙол зыбгъэдэтым щΙопщыкъумкΙэ теуΙуэрт, 
стΙолым тет шакъалъэр къыдригъэлъейуэ. 
Хъуэпсэгъуэ  нур, 88. 

ДЭГЪЭПСЫНЩΙЭН (дегъэпсынщΙэ) 
лъэΙ. (2). Зыгуэрым дэΙэпыкъун, нэхъ тынш 
щыщΙын. Сэ бгым сахуэдэу хьэлъэ стелъщи, 
КъыздэвгъэпсынщΙэм, си насыпщ. Сэ бгым 
хуэдэу хьэлъэ стелъщи… «Батырыбжьэ», 41. 
КъывэхьэлъэкΙыр вдэзгъэпсынщΙэу, Фэ фшэчыр 
сшэчмэ, си насыпу, Фэ уэс къыфтесэм, сэ сыпΙыщΙэу, 
ФхузощΙыр мафΙэ, дэп къэсщыпу. Тхылъым еджэм. 
«Мывэ хуабэ», 16.

ДЭГЪЭПСЫНЩΙЭФЫН (дегъэпсынщΙэф) 
лъэΙ. (1). Зыгуэрым дэΙэпыкъуну лъэкΙын. 
Абы иджыи гъуэгур къегъэнэхур, Е пшагъуэм 
хэтыр щимыгъауэу, Здынэсынум ар нэсыхукΙэ 
ДегъэпсынщΙэфыр зиΙэм гуауэ. Николай 
Тихоновым папщΙэ. «Дамыгъэ», 66. 

ДЭГЪЭСЫН (дегъэс) лъэΙ. (1). ЩΙыпΙэ гуэрым 
зыгуэр щыгъэΙэн, щыгъэпсэун. [Алъхъо:] Ди 
унафэр зымыдэр къуажэм дэдгъэсынукъым жыпΙи 
мэхъур. Алъхъо, 64.

ДЭГЪЭТЫН (дегъэт) лъэΙ. (2). ЗыщΙыпΙэ зыгуэр 
щыгъэΙэн. [Тхьэмадэм Алыджыкъуэ щхьэкIэ:] 
Щхьэрыуауэ къуажэм щΙыдэбгъэтын щыΙэкъым. 
МелыΙыч, 454. Думэсарэ мызэ-мытΙэу Сэид деж 
кΙуэурэ елъэΙуащ, щΙалэр Ιэпыдзлъэпыдз игъэхъуу 
пщΙантΙэм дигъэтыну, молэми фыз лъэщыджэр 
куэдрэ зримыгъэлъэΙуу щΙалэр лΙыщΙэу къищтащ. 
Хъуэпсэгъуэ нур, 51. 

ДЭГЪЭТΙЫСХЬЭН (дегъэтΙысхьэ) лъэΙ.  (7). 
Зыгуэр зыщΙыпΙэ щыгъэтΙысын, псэупΙэ 
щегъэщΙын. Къалэм Къэрэмырзэ къыданащ, 
нэгъуэщΙ дэбгъэтΙысхьэмэ, яхуэΙыгъынукъым, 
жаΙэри. Лыгъэ, 412-413. ЗылI фоч иΙыгъыу 
дэгъэтΙысхьи [къырым], зэфΙэкΙащ. Нал къута, 253. 
Колхозым япэ хыхьар а къалэм дэбгъэтΙысхьэнумэ – 
абыкΙэ зэфΙэкΙрэ? Мазэ ныкъуэ щхъуантΙэ, 571. 

ДЭГЪЭУЭХЫН (дегъэуэх) лъэΙ. (2). 
ЛъэныкъуэкΙэ дэшэхын (псым хужаΙэ). Псыр 
къимыуамэ, сабий цΙыкΙухэр псыхъуэм дэзу 
дэтт, бдзэжьей ещэу, е адэкΙэ-мыдэкΙэ дагъэуэхрэ 
псы щхьэл цΙыкΙу трагъэувэу. Хъуэпсэгъуэ 
нур, 49- 50. А фызитΙыр [Чачэрэ Данизэтрэ] 
псэлъэну тΙысамэ, къэзыгъэувыΙэн дунейм 
теттэкъым, щхьэлыпсыр дагъэуэхыу, щхьэлыр 

зэрымыувыΙэм ещхьу, псэлъэгъу ящΙам и щхьэр 
яужэгъуу ΙумыкΙыжауэ щагъэтыжыртэкъым. 
Хъуэпсэгъуэ нур, 271.

ДЭГЪЭУВЭН (дегъэувэ) лъэΙ. (6). Зэхуаку 
гуэрым, зыгуэрым и кΙуэцΙым щыгъэувын. 
И мурадыр жимыΙэу Локотош унафэ ищΙащ 
отрядыр зэхуашэсу пщΙантΙэм дагъэувэну. Нал 
къута, 256. [Красноармеецхэм] Машинэхэм, шыгум 
я зэхуакум ашыкхэр дагъэувэ, къэпхэр дакуэ. 
Щынэхужьыкъуэ, 39. Астемыр и фочыр плΙанэпэм 
дигъэуващ. Мазэ ныкъуэ щхъуантΙэ, 519. 

ДЭГЪЭУДЖЫН (дегъэудж) лъэΙ. (1). зэхь. 
Зыгуэр убэрэжьын. Хъыджэбзым и напщΙэ телъ 
и щхьэц ухуэнар аракъэ иужькΙэ ялΙхэм я Ιэпщэм 
ирашэкΙрэ щΙопщым дагъэуджу щытыр, итΙани 
цΙыхубзыр я щхьэцым хуосакъ. Лъапсэ, 35. 

ДЭГЪЭУЕИН (дрегъэуей) лъэΙ. (1). зэхь. Дэшеин 
(дамэр). Астемыр и дамитΙыр дригъэуеящ, 
хэсщΙыкΙ щыΙэкъым жиΙэу къригъэкΙыу. Мазэ 
ныкъуэ щхъуантΙэ, 540. 

ДЭГЪЭХУЭН (дегъахуэ) лъэΙ. (1). КъэмынэΙауэ 
зыщΙыпΙэ дэгъэзэгъэн. Иринэ хьэпшыпу иΙэр 
шумэданитΙым дигъэхуащ, дэмыхуэр и ΙэплΙэм 
илъщ – сыт ищΙэн. Нал къута, 216. 

ДЭГЪЭХУЭХЫН (дегъэхуэх) лъэΙ. (1). зэхь. 
ТхьэмыщкΙагъуэ игъэхуэн, лей къытегъэхьэн. 
Жыраслъэн и нэгум мащΙэ щΙэкΙа, мащΙи хэта, 
сыт ищΙами къыхуагъэгъури Налшык дэт 
тутнакъэщым Ιуагъэуващ, мыбы щΙэсым и 
нэхъыбитΙыр дэзыгъэхуэхар уэращи, иджы 
гъуэгу тэмэм тегъэувэж жаΙэри. Мазэ ныкъуэ 
щхъуантΙэ, 515. 

ДЭГЪЭХУН (дегъэху) лъэΙ. (6). ЗэкΙэлъыкΙуэкΙэу 
щытхэм зыгуэр хэгъэкΙуэдыкΙын. Азрэт 
къэгузэва пэтми, «товарищ капитан» жиΙакъым, 
«товарищ» псалъэр дигъэхуащ, Локотош абы гу 
лъимытэу. Нал къута, 303. Къазджэрий едэΙуащ 
Къэзмай и псалъэм щыщ димыгъэхуу. Мазэ 
ныкъуэ щхъуантΙэ, 592. Лу зиущэхуауэ щысами, 
Думэсарэ и псалъэм щыщ зы дигъэхуакъым 
зэхимыхыу, ауэ ар зэгупсысыр нэгъуэщΙт… 
Мазэ ныкъуэ щхъуантΙэ, 518. 

ДЭГЪЭХЬЭЖЫН (дегъэхьэж) лъэΙ. (1). 
Зыгуэр зыщΙыпΙэ дыхьэжыну хуит щΙын. 
Узыхуэтхьэусыхэни щыΙэкъым, къуажэ Советым 
уокΙуэри – цΙыхум я гур къобгъэнущ, я пщΙантΙи 
удагъэхьэжынкъым, я хьэр къуауштурэ. 
Зи лъэрыгъыпс тΙыгъа, 528. 

ДЭГЪЭХЬЭН (дегъэхьэ) лъэΙ. (4). Зыгуэр 
зыщΙыпΙэ дыхьэну хуит щΙын. Фызышэр 
куэбжэм къэса щхьэкΙа занщΙэу удагъэхьэнт – 
дагъэхьакъым, «гъуэгупщΙэ» жаΙэри. Лъапсэ, 117. 
Си Ιуэхущ, Чопракъ ауз зы немыцэ дагъэхьэмэ…
Нал къута, 237. [Думэсарэ:] ПсынщΙэу куэбжэр 
къыΙуфхи гур дэвгъэхьэ. Хъуэпсэгъуэ нур, 274. 

ДЭГЪЭΙЭБЭН (дегъэIэбэ) лъэI. (2). Зыгуэр 
къищтэну зыщΙыпΙэ дэΙэбэну хуит щΙын. Дисэхэ я 
пщΙантΙэм Рахьим и макъ къыщыΙурт, Рум цΙыкΙу 
едэхащΙэу: «Мыбдежи зыгуэр дэлъщ», – жиΙэу 
Рахьим сабий цΙыкΙур и гуфΙакΙэм дигъэΙэбэрти 
кΙэнфет е браныч сыт къыдригъэхырт. 

Хъуэпсэгъуэ нур, 134. Хьэуэ, хьэуэ, Алыхьым 
жимыΙэкΙэ Гъуумар абы [Нурхьэлий] и гуфΙакΙэм 
дигъэΙэбэну. Хъуэпсэгъуэ нур, 217. 

ДЭГЪУЭЛЪЫЖЫН (догъуэлъыж) лъэмыΙ. (1). 
Зыгуэрым и гъусэу гъуэлъыжын. [Алыджыкъуэ:] 
Иджыри къэмытэджауэ пΙэ хуабэм хэлъмэ 
[цIыхубзыр], сэри сыдэгъуэлъыжын, хьэмэ нобэ 
тхьэмахуэщ, езыри лэжьапΙэ сыт жиΙэу здэкΙуэн 
щыΙэу къыщΙэкΙынкъым. МелыΙыч, 444. 

ДЭГЪУЭЛЪХЬЭН (догъуалъхьэ) лъэмыΙ. (1). 
Зэхуаку гуэрым щыгъуэлъын. Пшагъуэ 
гуэрэныр щΙакIуэ псыфу КъуэкΙийм дэмыкΙыу 
къыдогъуалъхьэ. Пшагъуэ гуэрэныр щΙакIуэ 
псыфу. «Батырыбжьэ», 39. 

ДЭГЪУЭЛЪЫН (догъуэлъ) лъэмыΙ. (1). 
Зыгуэрым и гъусэу гъуэлъын. [Алыджыкъуэ:] Бжэ 
къуагъым сыкъуэлъмэ, нэхъ къищтэу щытатэмэ, 
и пΙэм сригъэгъуэлъхьэнт, жызоΙэри сэри Ιэнкуну 
сыщысщ: сыдэгъуэлъын цΙыхубзым хьэмэ унэ 
лъэгум сигъуэлъхьэн. МелыΙыч, 443. 

ДЭГЪУЭН: ◊ дэбгъуэн кΙэрымылъын (1). 
Ныкъусаныгъэ имыΙэн. Зэи-тΙэуи къашам 
еплъащ, лΙым дэбгъуэн кΙэрылътэкъым, и жьакΙэ 
фΙыцΙэ тΙэкΙур Ιувт, Ιэпкълъэпкъышхуэт, 
укΙытэхыуи къыщΙэкΙынт, сыту жыпΙэмэ 
цΙыхубзым и нэгум къыщΙэплъэфакъым, къезыджа 
лΙы ябгэжьми фΙэлΙыкΙыу къыщΙэкΙынти, 
Ιэдэб-Ιэдэбу псалъэрт. Лъапсэ, 60. Дэбгъуэн 
щымыIэу (1). СыткIи зэпэщу. Хъыджэбз 
цΙыкΙухэм я ужь дыдэ итым деж къыщыщΙадзэри 
япэ итым деж щаухыжу я щхьэцыр ятΙэтэжауэ, 
и нэхъыбитΙыр зэрыфейцейм фΙэкΙа дэбгъуэн 
щымыΙэу зырызыххэурэ тырку ныбэфым и Ιэпэм 
щΙигъэкΙырт, я джанэр дрихьейуэ я щΙыфэм 
еплъырт, я нэгум щΙэплъэрт: лΙитΙым уэздыгъэ 
яΙыгъыу къагъэнэху, мо тхьэмыщкΙэ цΙыкΙухэми 
зраусыгъуэджэ хуэдэ защΙми, абы щхьэкΙэ 
къимыгъанэу. Лъапсэ, 36. 

ДЭГЪУЭТЭН (дегъуатэ) лъэΙ. (1). ЗыщΙыпΙэ 
зыгуэр щыΙэу къэгъуэтын. Аралпымрэ Гъуумаррэ 
ящΙэрт ар, ауэ дауэ ямыщΙами, Бот фΙэкΙа бэлшэвыч 
къуажэм дагъуэтакъым. Хъуэпсэгъуэ нур, 292. 

ДЭГЪУЭТЫН (дегъуэт) лъэΙ. (2). Сабий 
зэдаIэн. Пасэу фызабэу къэнащ, бын закъуэ фΙэкΙа 
и лΙым дигъуэтакъым, и щхьэгъусэр дунейм ехыжа 
нэужькΙэ езы фызабэр дэкΙуэжри илъэсищэм 
щΙигъу къигъэщΙащ и къуэрылъху бынунэшхуэм 
яхэсу. Лъапсэ, 29. АтΙэ сыт пщΙэн, уи щхьэгъусэм 
сабий щыдумыгъуэтакΙэ, езыр узыншэм, сабий 
щΙэхъуэпсу и дуней ихьын? Хъуэпсэгъуэ нур, 71. 

ДЭГЪУЭУ (1). нареч. Гъуэзэджэу, фΙыуэ. [Бидие-
Хъанум:] Омар, дэгъуэу жыпΙащ. Гъуэгуанэ, 100. 

ДЭГЪУЭЩЫКΙЫН (догъуэщыкΙ) лъэмыΙ. (1). 
Уэхбзэхыу кIуэдын. Аузым удэгъуэщыкΙыу дэнэ 
укΙуэн? Нал къута, 303. 

ДЭДЭН (дедэ) лъэΙ. (1). Зыгуэрым дэлъхьэу 
зыгуэр дын. Нурхьэлий дыщэ имыΙэу зи фΙэщ 
мыхъуахэри мафΙэм хэлъадэрт, Нурхьэлий и 
бэлътом дыщэ дэдар ямыгъэкΙуэдын я гугъэу, 
арщхьэкΙэ лэгъуп, шыуан, фалъэ сыт хуэдэ фΙэкΙа 
зыри ягъуэтакъым. Хъуэпсэгъуэ нур, 207. 

ДЭДЖЭГУН (доджэгу) лъэмыΙ. (11). Зыгуэрым 

и гъусэу джэгун. Езы Думэсарэ нэжэгужэу и 
сабиитΙым дэджэгуу, и къуитΙым лΙы бэлыхь 
къахэкΙыну триΙуэу, арат уэрэдым хэтыр. 
Хъуэпсэгъуэ нур, 277. Нахъуэрэ Чачэрэ, 
шахмэт зэдэджэгу хуэдэу, щыму щыст. Мазэ 
ныкъуэ щхъуантΙэ, 510. Апчарэ зэхимых хуэдэу 
зищΙауэ сабийм доджэгу, Ирини псэкΙэ къищΙащ, 
къыхуэщхьэкΙуэн и гугъэуи щΙоупщΙэ: - Албиян 
сыт и хъыбар? Нал къута, 217. 

ДЭДЖЭРЭЗЭН (доджэразэ) лъэмыΙ. (1). 
Джэрэзурэ зыщΙыпΙэ къыщыхутэн. Джэрэзурэ 
уэгум тΙэкΙу итри занщΙэу выгум къыщΙэжа 
шэрхъыжьым хуэдэу къуэм дэджэрэзащ. Тепщэч 
къэзылъэтыхь, 147.

ДЭДЖЭХЪУ (3). Ажэ сэкΙа. Дэджэхъу пашэм 
ещхьу япэ иту кΙуэр зэзэмызэ йотΙысэхри 
пшахъуэ ΙэшкΙэ къещтэ, и Ιэгум иреΙуэнтΙыхьри 
пшахъуэмкΙэ къещΙэ дэнэкΙэ дыунэтΙауэ дыкΙуэми, 
уеблэмэ къэткΙуар зыхуэдизри къыбжиΙэнущ. 
ХьэщΙэ лъапΙэ, 400. Дэджэхъуу пашэр зэ гъуэщамэ, 
Хъушэм яхэткъым мыгъуэщэн. Къуршым къокΙ. 
«Дамыгъэ», 73. 

ДЭДЗЭЖЫН (дедзэж) лъэΙ. (7). Зыгуэр 
къэмыгъэсэбэпыжу гъэтΙылъыжын, хыфΙэдзэ-
жын. – Зы сэшхуэжь къысхуэнати, ари нышэдибэ 
дурэшым дэздзэжащ, «си щхьэм езудэкΙын», 
жысΙэри. МелыΙыч, 451. Ауэ щыхъукΙэ, шэрихьэт 
Ιуэху жыхуэпΙэр дурэшым дадзэжащ. Мазэ ныкъуэ 
щхъуантΙэ, 528. 

ДЭДЗЭН (дедзэ) лъэΙ. (17). Зыгуэр дзауэ зыщΙыпΙэ 
дэгъэхуэн. Си гъусэр япэ щΙыхьэри щΙакΙуэ 
зэкΙуэцΙышыхьар плΙанэпэм дидзащ. МелыΙыч, 457. 
Жангулэз и гум зишхыхьыжурэ ΙэлъэщΙ дахэр 
дурэшым дидзэри ежьэжащ. КΙапсэ кΙапэ, 18. «Ιэюб, 
лΙо мыбы етщΙэнур, дыгурыΙуэркъым» жаΙамэ, 
Ιэюб и унафэр кΙэщΙт: – Дэдзэ модэ шхалъэм!». 
Мазэ ныкъуэ щхъуантΙэ,  588. 

ДЭДЗЕИН (дредзей) лъэΙ. (6). ИщхьэмкΙэ 
кΙуэуэ зыгуэр дзын. Ιэюб пхъуантэр дридзей-
къридзыхыжу ириджэгурт, зэрыпелуаным Лу гу 
лъригъэтэну. Мазэ ныкъуэ щхъуантΙэ, 525. – 
Дэдзейт атΙэ уи пыΙэр, – жиΙэри Барчо и 
шулΙыгъусэ нэхъыжьым зыхуигъазати, модрейми 
и пыΙэр зыщхьэрипхъуэтри дридзеящ. Лъапсэ, 114. 
[Чокэ] Машинэм щыдридзеям нэпкъпэпкъкΙэ 
ириудэкΙри триудауэ арат. Щынэхужьыкъуэ, 67. 

ДЭДЗЫХАУЭ (1). нареч. Жыжьэу, пхыдзауэ. 
[Дэфэрэдж] Ди къуажэр дэдзыхауэ къуэкΙийм дэсщ, 
гъуэгури шынагъуэт, унэм унамыгъэсу аргуэру 
къэпым уракуэу уахьынкΙэ хъунути, сышынат. 
Лъапсэ, 112. 

ДЭДЗЫХЫН (дедзых) лъэΙ. (2). зэхь. Фадэ 
ифын. [Дэфэрэдж:] Сэри згъэунэхуу соупщΙ 
[сымаджэм]: – Зы бжьэ цΙыкΙу дэбдзыхмэ, нэхъ 
уигъэжеин? Лъапсэ, 43. Шыгуху МутΙи бжьэ 
зытΙущ димыдзыхыу къэнакъым Абдул и гъусэу. 
Хъуэпсэгъуэ нур, 142. 

ДЭЖЭН (дожэ) лъэмыΙ. (1). Зыгуэрым жэнкΙэ 
пеуэн. ЩΙалэм ядэжи уэ къатеж. Жьы ущыхъур. 
«Дамыгъэ», 113. 

ДЭЖЕИН (дожей) лъэмыΙ. (4). ИпщэкΙэ, 
ищхьэмкΙэ жэн. ДэкΙуеипΙэм удэжеймэ, занщΙэу 
бжэм ухуозэ. МелыΙыч, 444. КΙэпхъыжь цΙыкΙур 
гуфΙэщати, жыгым дэжей пэтащ, бжеишхуэм 
пщΙий къыпичу къызэхуэсам яхуигуэшыну. Кхъухь 
пхэнж, 501. Саримэ щашам Тинэ хъыджэбз 
цΙыкΙу дыдэт, щΙалэ цΙыкΙухэр зэгуигъэпурэ 
ирахужьэмэ, жыгым джэдум ещхьу дэжеинти, 
кΙэлъыдэкΙуейΙамэ, зы жыгым къемыхыу адрейм 
зридзырти къахуэмубыду ежьэжырт. Мазэ 
ныкъуэ щхъуантΙэ, 662. 

ДЭЖ ЕИН-КЪЕЖ ЭХЫН  (дожей-къожэх) 
лъ эм ы Ι.  (1 ) .  Къы т ри г ъэ зэж у р э  з ыг у эр ым 
псынщIэу дэкΙуеин–къехыжын. Хъарзынэу 
кΙэпхъыжь цΙыкΙу бжей жыгышхуэм дэжей-
къежэхыурэ пщΙий зэхуихьэсу къыщыхуэзэм, 
жриΙащ: - КΙэпхъыжь цΙыкΙу, уи пщΙийр зыщΙыпΙи 
кΙуэнкъым. Кхъухь пхэнж, 497. 

ДЭЖЫЖЫН (дожыж) лъэмыΙ. (1). ЩΙыпΙэ 
гуэр псынщΙэу, жэрыгъэкIэ бгынэн. Дуду 
къотэджыжри хьэм ирахужьам ещхьу дожыж, 
лΙым сыкъимылъагъуу сыΙэщΙэкΙ закъуэмэ, си 
витΙыр зэпытрэ зэкΙэсу укΙуэ, си унэ си псэр 
схьыжмэ аращ, жыхуиΙэу. ВитΙ, 416. 

ДЭЖЫН (дож) лъэмыΙ. (8). 1. (7). ЗыщΙыпΙэ 
жэкΙэ дэкIын, зэхуаку гуэрым жэкΙэ дэкIын. 
Нэхущ пшэплъыр и бащлыкъыу Шур къуэм 
дожыр къэмыувыΙэу. Нэхулъэ къыщищΙым. 
«Батырыбжьэ», 22. КΙурацэ и пщΙантΙэм къыдидза 
гуэдз къэпым и уасэ Ιимыхыу дэжри ежьэжащ. Нал 
къута, 276. Хъыджэбзхэм я щхьэцыр зэрызэΙуащэу 
куэбжэр Ιуах, дыгъурыгъухэм ящыщу шууитΙ 
дожри заплъыхь, зым къызэригъэзэжу мыдрейхэри 
ирашэжьащ КъэрэжькΙэ зэджэ дыгъурыгъу пашэм 
и унафэкΙэ. Лъапсэ, 35. 2. (1). Псы зыщΙыпΙэ 
дэкΙыу жэн. Мес Щхьэлыкъуэу сэ си къуажэр, 
Ар Зэтишьем пэгъунэгъуу Я кум дожыр псы уэр 
къажэр. Лъэпкъхэм я тыгъэ. «Партыр ди пашэу», 48. 

ДЭЖЬЕИН (дрежьей) лъэΙ. (1). ДэкΙуейуэ 
щхьэц, цы жьын. ЛΙы къыщΙыхьар къамылыфэт, 
и щхьэцыр дэжьеят, лъагъугъуафΙэт, ауэ «ПыΙэ 
гъуабжэ плъыфэм» хуэдэу бжьыфΙэтэкъым. Зи 
лъэрыгъыпс тΙыгъа, 521. 

ДЭЗ (20). Зыгуэрым хуэфΙу дэлъ, дэс, дэт. 
Пшагъуэр къуэм дэзу мэуфафэ, ИщΙагъым нури 
къущамыт, ЛъагапΙэм тету мо удз цΙыкΙум 
ЩΙыхубзэу уафэр къыщхьэщытщ. Зы удз цΙыкΙу 
закъуэ, мывэм тету. «Вагъуэ махуэ», 85. Ди 
пщΙантΙэм шыр дэзу дэтщ, шы епхыпΙэ ящΙри 
ирапхауэ. Зи лъэрыгъыпс тΙыгъа, 532. – Щэрданхэ 
я унэм штаб щащΙыну жаΙэ, ахъшэр дэз ящΙмэ, 
абы яшэнщи щахъумэнщ [сейфыр], – жиΙэрт 
Астемыр. Хъуэпсэгъуэ нур, 212. 

◊ Дэз хъун (3). Псоми ящΙэ хъун, зэхахын, 
яхэΙуэн (хъыбарыр). Елдар къызэрыкΙуэр зы 
напΙэзыпΙэм жылэм дэз хъуащ. Мазэ ныкъуэ 
щхъуантΙэ, 515. А хъыбарыр хьэблэми къуажэми 
дэз хъуащи, псоми яфΙэгъэщΙэгъуэнт, хэту 
пΙэрэ гъукΙэ щΙалэм къыхуашар зи пхъур жаΙэу. 
Лъапсэ, 115. Уэрэдыр апхуэдизкΙэ дахэт, 
зэхэзыхым я гум щΙыхьэрти, жылэм дэз хъуащ, 

ауэрэ жылэм дэкΙри нэгъуэщΙ къуажэми нэсри 
хэкум из хъуащ. Хъуэпсэгъуэ нур, 160. 

ДЭЗЭГЪЭЖЫН (дозэгъэж) лъэмыΙ. (1). 
КъэмынэΙауэ псори зыщΙыпΙэ дэхуэн. Асыхьэту 
Чопракъи къиуащи, къуэм дэзэгъэжыркъым. 
Щынэхужьыкъуэ, 52. 

ДЭЗЭГЪЭН (дозагъэ) лъэмыΙ. (4). 1. (1). 
Еплъ дэзэгъэжын. ФΙэфΙами Ιэджэм ялъэΙэсым, 
Дэзагъэм псыхъуэм фΙэтэмэмщ. Псы. «Мывэ 
хуабэ», 274. 2. (3). зэхь. ЗыщΙыпΙэ дэпыΙэн, 
къыдэнэн. АрщхьэкΙэ Нурхьэлий пщΙантΙэм 
дэзэгъакъым. Хъуэпсэгъуэ нур, 136. Мэз бжэн, 
фочауэр зэхихамэ, Къуэм дэмызагъэу нэпкъым 
докΙ. Дунейм и пΙалъэ. «Батырыбжьэ», 19. 

ДЭЗЫН (дэзщ) лъэмыΙ. (21). Зыгуэрым хуэфΙу 
дэлъын, дэсын. Уэрамым абдж къутахуэр дэзт. 
Нал къута, 221. ДэнэкΙи кΙуэ – цΙыхур уэрамым дэзщ, 
гъуэгум тетщ, дунейм игъащΙэм къыщымыхъуа 
къызэрыхъуар ΙупщΙщ. Хъуэпсэгъуэ нур, 315. 
Къуажэм псыдзэ къыщΙэуа хуэдэу, дэнэкΙи гъазэ, 
псы инар уэрамхэм дэзт, бжыхьри, жыгхэри, 
унэхэри, уафэ щхъуантΙэ пшэ хужь Ιэрамэхэр 
щызэрызехьэу къищу. КΙапсэ кΙапэ, 5. 

ДЭКУЭЖЫН (декуэж) лъэΙ. (1). Зыдэлъам 
зы щабэ гуэр дэлъхьэжын. Артистхэр къофэри 
фащэр пхъуантэм дакуэж. Нал къута, 234. 

ДЭКУЭН (декуэ) лъэΙ. (1). ЗыщΙыпΙэ зы 
щабэ гуэр дэлъхьэн. Дохутырым щыгът халат 
хужьыбзэ лъызащΙэ хъужауэ, и жыпми зыгуэрхэр 
зэрилъри ΙупщΙти, сестра нэхъыжьыр пхъуэри а 
халатыр щиудри зыщΙыпΙэкΙэ дикуащ, тумбэм 
дэлъ халат хужьу ету зытедзар къыдипхъуэтри 
напΙэзыпΙэм дохутырым щитΙэгъащ. Лъапсэ, 8. 

ДЭКУ: ◊ дэкум хуэдэу къэгъэпцΙэн (3). ПцΙыр, 
мыпэжыр зыгуэрым и фэщ щΙын. ЛΙыгъур 
нысашэм хигъэтыну щΙалэхэми къагупсысащ 
убых шу гъусэу нысащΙэм къыдэкΙуар дэкум 
хуэдэу къагъэпцΙэнуи, я щыгъын хьэбыршыбыру 
куэд лъандэрэ хыфΙадзэжар къыдалъэфыжу 
зыщатΙэгъэну. Лъапсэ, 115. 

ДЭКΙЕИН (докΙей) лъэмыΙ. (1). Зыгуэр ищхьэкΙэ 
кΙуэуэ кΙын. Жыгым зыри къыпымыкΙэм, Фочыку 
занщΙэу ныдокΙей. Жыгым зыри къыпымыкΙэм… 
«Вагъуэ махуэ», 323. 

ДЭКΙЫГЪУЭ I (1). Дэгъэзеигъуэ. Гъуэгур, 
яухыпауэ къыщΙэкΙынтэкъыми, къуейщΙейт, 
дэкΙыгъуэхэр задэт, зэвт, шууитΙ щызэблэкΙ 
мыхъуу. Нал къута, 298. 

ДЭКΙЫГЪУЭ II (2). Лэжьыгъэ гуэрым 
упэрыувэну щизэман. ВакΙуэ дэкΙыгъуэр къэсри 
Фелахь и цΙыхугъэ гуэр къэкΙуат: - Дызэгъэдзей мы 
гъэм, Шаукэт, - жиΙэри. Аргъуей, 385. Иреуэлбанэ 
е иребзыгъэ, А махуэм бзухэр абгъуэ исынкъым, 
ВакΙуэ дэкΙыгъуэм жаΙа уэрэдхэр Ягу къэмыкΙыжу 
яхуэшэчынкъым. Си илъэсищэ. «Щхьэлыкъуэ», 395. 

ДЭКΙЫГЪУЕЙ (1). УзыдэкΙыну гугъу. Бгы 
джабэр задэу дэкΙыгъуейми, Щыхашыр лъагъуэ 
зэрыкΙуэн. Ιэмал зимыΙэ. «Батырыбжьэ», 43. 

ДЭКΙЫЖЫН (докΙыж) лъэмыI. (51). ЩIыпIэ 
гуэр къэбгынэн. Дэфэрэдж нобэ сыдокΙыжри ди 
лъэпкъыр здэщыΙэ псы Ιуфэм сокΙуэж, етΙанэгъэ 

сокΙуэж жиΙэурэ зы илъэскъым дэкΙар, Хьэкурынэ 
щΙилъхьэжа нэужь. Лъапсэ, 108. Ди унэм щΙэса 
дзэр дымыщΙэххэу къызэрыкΙуам хуэдэу, я 
зыΙэти я дэкΙынри зыуэ, дымыщΙэххэу дэкΙыжащ, 
здэкΙуари здэжари дымыщΙэу. Зи лъэрыгъыпс 
тΙыгъа, 532. – Дэнэ кΙуами къэдгъуэтынщ, – 
жиΙэщ Муси гъумэтΙымэу пщΙантΙэм дэкΙыжащ. 
Хъуэпсэгъуэ нур, 279. 

ДЭКΙЫЖЫПЭН (докΙыжыпэ) лъэмыΙ. (1). 
ЩΙыпΙэ гуэр къэгъазэ имыΙэу бгынэн. [Иринэ:] – 
ДэкΙыжыпэуи? Нал къута, 282. 

ДЭКΙЫН (докΙ) лъэмыΙ. (270). 1. (86). Зэхуаку 
гуэркΙэ гъуэгуанэ кΙун; къалэ, къуэ, ауз, къуажэ, 
пщΙантΙэ хуэдэхэр къызэбнэкΙыу. Шум и ужьым 
иту пщΙантΙэм дэта къомри дэкΙащ, уэршэру, 
зэныкъуэкъуу, Долэт елъэбышэу, Данизэти 
и Щхьэгъуэплъым и гугъу ищΙу. Хъуэпсэгъуэ 
нур, 315. Къалэм дэсари дэкΙри ежьэжат дзэм 
фΙэкΙа къыдэмынэу, я хьэпи-шыпи дашри нэгъуэщΙ 
щΙыналъэ итΙысхьат, къэралитΙ зэзауэм я 
кум дыдэмыкΙуадэ щΙыкΙэ, жаΙэри. Лыгъэ, 410. 
Уэрам зэв цΙыкΙумкΙэ дэкΙыу здэкΙуэм, Исхьэкъ 
гъуоуэ джэныр иухри къигъэзэжауэ яΙущΙащ. 
Мазэ ныкъуэ щхъуантΙэ, 635. 2. (8). Лъагъуэ, 
гъуэгу с.ху. зыщΙыпΙэ дэкΙыу, плъагъуу щытын. 
Уплъэмэ – аузым дэкΙ гъуэгур уолъагъу, псыми 
адэкΙэ-мыдэкΙэ зедзри еуэкΙыпΙэ къэс лъэмыж 
зырыз телъщ. Нал къута, 299. Бгым дэкΙ гъуэгур 
нэшэкъашэщ, ЩхьэщыхупΙэхэр гъунэгъущ. Бгым 
дэкΙ гъуэгу. «Батырыбжьэ», 38. Джабэм дэкΙ 
лъагъуэр удз Ιувым хэплъагъукΙ къудей щхьэкΙэ, 
утекΙыну Ιэмал иΙэкъым. Лъапсэ, 69. 3. (24). 
Лэжьыгъэ, къулыкъу гуэр гъэзэщΙэн мурадкΙэ 
зыщΙыпΙэ кΙуэн. [Дэфэрэдж] Фызабэу къанэри 
вакΙуэ дэкΙмэ, ядыдэкΙрэ вэуэ, мэкъуауэ кΙуэмэ, 
ядэкΙуэрэ мэкъу ядеуэу, абы ищΙыΙужкΙэ фыз Ιэзэу 
щытащ, къытекΙуэ хэкум имысу. Лъапсэ, 28. 
Хьэжыр апхуэдизкΙэ ерыщти, гъатхэм вакΙуэ 
дэкΙынухэр дзейуэ щызэгухьэкΙэ, Инус къыгухьэн 
имыгъуэту и витΙымкΙэ езыр-езыру вэжырт. 
Хъуэпсэгъуэ нур, 63. Грузовик Ιэджэ зэужьхэу 
Бригадэр губгъуэм дэкΙащ. Си къуажэ. «Бгы 
лъапэхэм деж», 42. 4. (28). Бгы, лъагапΙэ гуэрым 
дэкΙуеин. [Якъуб] Нэмыцэр Ιуащхьэмахуэ дэкΙри 
Гитлер и сурэт иту нып трагъэуващ, жаΙэу 
щызэхихым, къэгувжьеящ: нтΙэ, Советскэ 
властыр абдеж щиухыжауэ къыщΙэкΙынщ, жиΙэри. 
Нал къута, 304. Къуршыщхьэ лъагэр къызэджати, 
Бгы джабэ задэм сэ сыдокΙ. Къуршыщхьэ лъагэр. 
«Дамыгъэ», 227. Жыжьэ сыплъэну сигу къихьа – 
Щыгум сыдокΙри зызоплъыхь. Жыжьэ сыплъэну 
сигу къихьа… «Батырыбжьэ», 25. 5. (124). Зэман 
гуэр кΙуэн, блэкΙын. Махуэ дэкΙа, махуитΙ дэкΙа – 
Ιурарэ пщэдджыжьым жьыуэ цΙыхухъу макъ зэхех 
къаджэу. Къалэн, 433. Мазэ дэкΙами арат, Дисэ 
аргуэру гуцΙыкΙукΙэ я пщΙантΙэм щыдашэжам, 
нысэри и къуэрылъху хъыджэбз цΙыкΙуитΙри и гъусэу. 
ГущΙэгъу, 425. Илъэсищи фΙэкΙ дэмыкΙыу, Жэщым 
мазэр къыщΙэмыкΙыу Шууэ щΙалэр зекΙуэ йожьэ – 
Иныжьыщхьэм хахуэр йощэ. «Елбэздыкъуэ», 8. 

◊ Фэм дэкΙын (13). Еплъ фэ II. 

ДЭКIЫПIЭ (2). ЗыщIыпIэ зэрыдэкI щIыпIэ, 

гъуэгу. [Астемыр] Шум дэкIыпIэ ирамыту 
еупщIырт. Хъуэпсэгъуэ нур, 313. Тэрчи а 
дэкIыпIэм къыдож. Нал къута, 294.

ДЭКIУЭГЪУЭ (2). Хъыджэбзыр лIы дэкIуэну, 
унагъуэ ихьэну игъуэ щыхъуа зэман. [Хьэбибэ 
Апчарэ жриIэу:] Уи дэкIуэгъуэ хъуакъым, тIысэ. 
Щынэхужьыкъуэ, 25. [Апчарэ Хьэбибэ жриIэу:] Уэ 
уи дэкIуэгъуэ хъуат? Щынэхужьыкъуэ, 25. 

ДЭКIУЭДЭН (докIуадэ) лъэмыI. (8). 1. (5). 
ЗыщIыпIэ щыкIуэдын щыбзэхын. Астемыр 
къалэшхуэм дауэ къыдэкIыжыну дэмыкIуадэу. 
Хъуэпсэгъуэ нур, 191. Къэрэжану дахэр Дэнэ 
дэкIуэдами, Ядэ ТIакъэу лъашэм Къысхуевгъашэ 
фыкIуи. «ЩIалэгъуэ щIыналъэ», 420. Грузовик 
къэкIуа къомыр унагъуэ бжыгъэм тегуэшауэ 
ипщэкIэ дэкIуейуэрэ аузхэм дэкIуэдащ, 
унагъуиплIым зы ялъысу. Лъапсэ, 85. 2. (3). 
ЗыщIыпIэ дэлIыхьын, щыхэкIуэдэн (цIыхум 
хужаIэ). – Хьэкум иралъхухьар вагъэмбэкъум 
дэкIуэдэжащ, – жиIэри молэм, нэгъуэщI сыт 
хузэфIэкIынт, кърихьэлIам яжриIащ хьэдэр я 
унэ ишэжыну. Лъапсэ, 106. Къалэм дэсари дэкIри 
ежьэжат дзэм фIэкIа къыдэмынэу, я хьэпи-шыпи 
дашри нэгъуэщI щIыналъэ итIысхьат, къэралитI 
зэзауэм я кум дыдэмыкIуадэ щIыкIэ, жаIэри. 
Лъапсэ, 410. Бгым зэ дэкIыу щIэщхъу зыщIари 
Ауз кIыфIым докIуэдэж. Бжей жыгым и балладэ. 
«Батырыбжьэ», 67.

ДЭКIУЭДЫКIЫН (докIуэдыкI) лъэмыI. (1). 
ЗыщIыпIэ зыгуэр дэбзэхыкIын. – Фиш дэнэ 
къэна, – жиIэрт Жыраслъэн, - фи зыц кIуэдынкъым, 
къуажэм дэкIуэдыкIыу. Хъуэпсэгъуэ нур, 90.

ДЭКIУЭДЫН (докIуэд) лъэмыI. (1). Зыгуэрым 
щIыгъуу зыгуэр кIуэдын. Нэмыси щIыхьи ар 
зэщар И лъэкIыныгъэм дэкIуэдащ. СфIэмыфIыр 
куэдрэ сфIэфI уэ пщIащ. «Вагъуэ махуэ», 318. 

ДЭКIУЭЖЫН (докIуэж) лъэмыI. (7). КъикIыжа 
е зилI лIа цIыхубзыр нэгъуэщIылIым щхьэгъусэ 
хуэхъун. Мызэ-мытIэуи къыкъуэкIащ зи ныбжь 
хэкIуэта лIы, къыздэкIуэж жиIэу, арщхьэкIэ, 
Хьэкурынэ си насып щыхэмылъакIэ, нэгъуэщI си 
псэм къищтэнукъым жиIэурэ зыми дэкIуэжын 
идакъым. Лъапсэ, 108. [Псэун Iурарэ жриIэу:] И 
анэм жриIащ: - УдэкIуэжамэ, ди анэ, уздашам и 
унэ щIэс. Къалэн, 433. [Дэфэрэдж] Пасэу фызабэу 
къэнащ, бын закъуэ фIэкIа и лIым дигъуэтакъым, 
и щхьэгъусэр дунейм ехыжа нэужькIэ езы фызабэр 
дэкIуэжри илъэсищэм щIигъу къигъэщIащ и 
къуэрылъху бынунэшхуэм яхэсу. Лъапсэ, 29.

ДЭКIУЭН I (докIуэ) лъэмыI. (40). 
ЦIыхубзым щхьэгъусэ зригъэгъуэтын. Псоми 
ящIэ: хъыджэбзым бэлътоку къуитакъэ – 
къыбдэкIуэнущи, уэ пщIэнур уэ пщIэжын хуейщ. 
Лъапсэ, 109. [Саружан] Пшынафэ къэкIуа щIалэхэм 
ящыщ зы къыдихьэхри дэкIуэри ежьэжащ. 
Къалэн, 429. Жыжьэ къикIыр къыплъыхъурт, 
Уареда, Къыплъыхъуам удокIуэ, жи, Уареда. Си 
анэм хуэзусыжар. «Щхьэлыкъуэ», 391.

ДЭКIУЭН II (докIуэ) лъэмыI. (10). Зыгуэрым и 
гъусэу зыщIыпIэ кIуэн. – Абы и уэрэдым езыр зытес 

алащэри, гум щIэщIа шитIри тыншу дэкIуэрт, 
арщхьэкIэ гур нэхъ псынщIэ хъуртэкъым. Мазэ 
ныкъуэ щхъуантIэ, 636. [Дэфэрэдж] Фызабэу 
къанэри вакIуэ дэкIмэ, ядыдэкIрэ вэуэ, мэкъуауэ 
кIуэмэ, ядэкIуэрэ мэкъу ядеуэу, абы ищIыIужкIэ фыз 
Iэзэу щытащ, къытекIуэ хэкум имысу. Лъапсэ, 28. 
Iуэху фызыхэтым сэ сыхэту, Фызэлъэбакъуэм 
селъэбакъуэу, сывдокIуэ ноби сигу къилъэту. 
Тхылъым еджэм. «Мывэ хуабэ», 16.

ДЭКIУЭН III (докIуэ) лъэмыI. (7). Зыгуэрым 
зыгуэр и гъусэн хуэщIын, щIыгъун. Гъавэм 
цIыхубз фащэри дэкIуэу хэкум я дивизэм 
ирамыта къагъэнакъым. Щынэхужьыкъуэ, 47. 
[Капитаным:] Флъэгъуакъэ дыгъуасэ – мыхьыр 
ирагъэхьащ танкым, пехотэри дэкIуэу. Нал 
къута, 305. КIуэдыкIейуэ кIуэдар ящымыгъупщэн 
папщIэ, Iэджэми я тхьэкIумэр ябзат, яшхэм я 
тхьэкIумэри дэкIуэу. Лъапсэ, 6.

ДЭКIУЭСЭН (докIуасэ) лъэмыI. (5). Адэ-
анэм, Iыхьлыхэм ямыщIэу лIы дэкIуэн. [Къетау 
Дэфэрэдж хужиIэу] – Уэлэхьи, дэкIуэным, дэкIуэн 
дэнэ къэна, дэкIуэсэн хуейщ, къафэу, дэлъей-
къелъыхыу. Лъапсэ, 63. [Хьэбибэ:] Илъэсым тIэу 
«удэкIуэсаи» жи. Щынэхужьыкъуэ, 26. [Хьэбибэ:] - 
Сэри сыдэгъэкIуасэ, – жиIэри къызэщащ [cи пхъур]. 
Щынэхужьыкъуэ, 32. 

ДЭКIУЭСЫКIЫН (докIуэсыкI) лъэмыI. (3). 
Щэхуу зыщIыпIэ дэкIын. Ротмистр зызыгъэбэлыхьу 
щытари щэхуу дэкIуэсыкIащ. Хъуэпсэгъуэ нур, 256. 

ДЭКIУЭСЫКIЫЖЫН (докIуэсыкIыж) лъэмыI. 
(2). Щэхуу зыщIыпIэ дэкIыжын. Гурыщхъуэ 
зыщIаи щыIэт: бийр шынэжауэ къалэм 
дэкIуэсыкIыжауэ пIэрэ, жиIэу. Лыгъэ, 411. Къуажэм 
хъыбар щыIуащ Нурхьэлий и Iуэху зэрихуэн 
щигъэтри ротмистрыр дэкIуэсыкIыжащ, жаIэри. 
Хъуэпсэгъуэ нур, 241.

ДЭКIУЭТЭН (докIуатэ) лъэмыI. (15). Гъуэгу 
теувэм, ежьэжым кIэлъыкIуэтэн. А къомым я 
пащхьэм зауэм ягъакIуэ шухэр итти, щхьэж и 
благъэ, и дэлъху, е и къуэ, е илI яхэтт, шухэри 
иригъэжьэну, дэкIуэтэну Iэджэ къэкIуат. 
Хъуэпсэгъуэ нур, 125. Фызыр йопхъуэ, 
щтауэ, пIащIэу, Гъыуэ выгум ныдокIуатэ. 
«Тисей», 491. Къысхуехынущ уафэм, щыджэгунущ 
щIылъэм, СадэкIуатэу сэри уэгум садихьэнущ. 
ЗгъэхьэщIэнущ вагъуэр. «Дамыгъэ», 99.

ДЭКIУЭТЕИН (докIуэтей) лъэмыI. (4). 
ИщхьэмкIэ кIуэтэн. Псыр жэм Iэхъушэм йоIущащэ, 
Пшэ зэщIэнахэр къуршым докIуэтей. Пщыхьэщхьэ. 
«Дамыгъэ», 98. Вагъуэр махуэм плъагъуу пфIэфIмэ, 
Уэгум лъагэу дэкIуэтей. Уэгуу къащхъуэм махуэу 
уихьэм. «Батырыбжьэ», 57. [Джэлил] Щымыхъум, 
тIэкIу-тIэкIуурэ дэкIуэтейуэрэ зэ дэлъеигъуэкIэ 
дэлъейри абгъуэм щыдэлъейм къехуэхыж пэтащ. 
Бабыщыкъуэ адакъэпщ, 493.

ДЭКIУЕИН (докIуей) лъэмыI. (81). 1. (70). 
ИщхьэмкIэ, ипщэкIэ кIуэн, лъагапIэм дэкIын. 
И псалъэ зэпимыгъэууэ бошкIэм дэкIуеижщ 
езы Видяйкини, и щхьэр кIапсэ зэрыдзам 
ирилъхьэжащ… Хъуэпсэгъуэ нур, 303. 
[Фызыжьым:] – ДэкIуей, дэкIуеиж! Нал къута, 244. 

[Якъуб:] Куэд дэмыкIыу Iуащхьэ гуэр гуэдзым 
къыхэщу илъагъури зиплъыхьыну дэкIуеящ. Нал 
къута, 242. 2. (11). КъулыкъукIэ, лэжьыгъэкIэ 
нэхъыщхьэ хъун, пщIэр, щIыхьыр нэхъ лъагэ 
хъун. Штабым и начальникыу Мутаевыр 
щагъэувам, а машинэр обкомым я гаражым 
щIэтым щыщу къратащ, и къулыкъу зэрыдэкIуеяр 
кърагъэлъагъужын щхьэкIэ. Щынэхужьыкъуэ, 66. 
Лу упэлъэщыну Iэмал зимыIэт, абы хуэдизу и Iуэхур 
дэкIуеяти, «Инал и машинэм ису къэкIуэжащ 
Астемыр и къуэр», - жаIэмэ, зэхэзыхым 
игъэщIагъуэрт. Мазэ ныкъуэ щхъуантIэ, 546. 
Къызэхуэсахэр зоIущэщэж: - Плъагъурэ, кIэпхъым 
и пщIэр докIуей! Кхъухь  пхэнж, 501. 

◊ ДэкIуеин, къехыжын (4). Тхьэ Iуэн. [Елдар 
Нурхьэлий теухуауэ:] Тхьэ иIуащ – дэкIуеящ, 
къехыжащ пIалъэ иримытыну. Хъуэпсэгъуэ 
нур, 226. Мэтхъэн Къазджэрий и хъыбарыр куэдрэ 
къэIуу зэхихати, Долэт тхьэ иIуэу дэкIуейрт, 
къехыжырт, Мэтхъэным фIэкIа ар зи акъылэгъу 
щымыIэу. Хъуэпсэгъуэ нур, 269. ЩIалэжь 
цIыкIур дэкIуейрт, къехыжырт тхьэ иIуэу, 
нэщIым хуэмейуи жиIэрт, Алыхьым емылъэIуу 
щытыгъамэ. Мазэ ныкъуэ щхъуантIэ, 534.

ДЭКIУЕИПIЭ (22). ТеувапIэхэр иIэу зыгуэрым 
уридэкIуеиным хуэщIа. ЦIыхубзыр бампIэм 
къызэтричу дэкIуеипIэ тIэкIум къохри нэгъуэщIхэм 
захримыгъэхыу къысщIонакIэ: – Алащэм сэшхуэ 
кIэрыщIауэт иджы сымылъагъужар! МелыIыч, 445. 
[Къэрэлъашэ:] – Фи дэкIуеипIэр лъагэщ, си къуэш. 
Нэгъуху, 49. Унэм щIыхьэну дэкIуеипIэм щынэса 
дыдэм Сарими и гум къэкIыжащ езыр яшауэ 
унэишэ щыхуащIам, нобэ хуэдэу къабзэу лэгъунэм 
щIашэ пэтрэ, шэ къытехуауэ зэрыщытар. 
Мазэ ныкъуэ щхъуантIэ, 585.

ДЭКIУТЭН (декIутэ) лъэI. (2). ЗыщIыпIэ зыгуэр 
дэлъалъэу е дэщащэу икIутын. А ятIэр здихьрэ 
Саният щыпсэуну къуажэм я кхъэм дикIутэмэ, и 
адэ-анэр и щIыналъэм щыIэ хуэдэу илъытэну арт. 
Мазэ ныкъуэ щхъуантIэ, 667. Щэрданхэ я мылъкур 
щызэрапхъуа махуэм Мухьэрбий зы пхъуантэжь 
къыпэщIэхуати, я унэ къихьри хьэжыгъэ дикIутэри 
щIигъэуващ. Хъуэпсэгъуэ нур, 292.

ДЭКЪУЗЭН (декъузэ) лъэI. (2). 1. (1). 
Зыгуэрым дэубыдауэ зыгуэр къузын. – Уий, 
хуэмыху, - жиIэрт Iэюб, - дэкъузэт уи куэпкъым 
шым и блатхьэр. Мазэ ныкъуэ щхъуантIэ,  524. 
2. (1). Щхьэхуимыту зыгуэр Iыгъын. Дэ утыку 
дыкъиувэхукIэ цIыхубзыр дэкъузауэ щытащ, 
жыдоIэри щIыдоIуэнтIэж, Чирчэ гуащэ 
хуэдэ цIыхубз щыIа пэтрэ. Зи лъэрыгъыпс 
тIыгъа, 529– 530.

ДЭЛЭЖЬЭН (долажьэ) лъэI. (1). Зыгуэрым 
и гъусэу лэжьэн; лэжьыгъэ гуэр зылэжьым 
дэIэпыкъун. Ауэ къалэм дэсу хъуам къалъагъу 
тхьэмадэр зэрегугъур, пщэдджыжьым нэмэз 
ищIамэ, занщIэу макIуэри унэр зыщIым 
къахэмыкIыу гъуэлъыжыгъуэ хъухукIэ яхэтщ, 
и унэгуащэ Шыкъымхэ я пхъур къыхуэгузавэрэ 
гъуэмылэ къихьмэ, къыдэлажьэхэр кърегъэблагъэри 
зэдошхэ. Кхъэлэгъунэ, 373.

ДЭЛЪАГЪУН (делъагъу) лъэI. (12). Зыгуэрым 
хьэлу хэлъу, ищIаIауэ е бгъэдэлъу лъагъун. 
Кърым дыщыIэу сэ сощIэжыр БгъуэнщIагъ дыщIэсу 
дыщыгъар, УIэгъэ птелъу лъы къыпщIэжыр 
Къыбдалъагъуну уи гугъат. Кулиев Къайсын. 
«Мывэ хуабэ», 113. Ар къишэн имыдэм, ТхьэIухуд 
игъафIэм ФIыгъуэ дилъагъункъым. «ЩIалэгъуэ 
щIыналъэ», 420. [Тембот Саримэ жриIэу:] – ЛIо 
Рахьим дэплъэгъуар? Хъуэпсэгъуэ нур, 133.

ДЭЛЪЭДЭЖЫН (долъэдэж) лъэмыI. (3). Жэурэ 
къызыдэкIам дыхьэжын. Бжэныхъуэ цIыкIур 
пабжьэм хэлъадэри бгъуэтмэ къащтэ, жэрыгъэ 
защIэкIэ къуэшхуэм дэс къуажэм дэлъэдэжащ, 
бжэну, мэлу зэхэт хъушэр къигъанэри. Лъапсэ, 55. 
[Къазбэч] Куэд лъандэрэ мыкIуэжыфауэ, и адэжь-
анэжь зыдэс къуажэм дэлъэдэжат, зэзгъэлъагъунщ 
я псэукIэр, зыщIэупщIэн щыIэми зэзгъэщIэнщ 
жиIэри. Лъапсэ, 73. [Хьэпарижьыр] Я пщIантIэ 
дэлъэдэжауэ адакъэм щыхуэзэм еупщIащ: – 
Къыдырым зэхуишэса зэIущIэм щхьэ умыкIуарэ? 
Кхъухь пхэнж, 504.

ДЭЛЪЭДЭН (долъадэ) лъэмыI. (22). 1. (20). 
Жэурэ зыщIыпIэ дыхьэн. Куэбжэр къызэIуахри, гур 
пщIантIэм дэлъэдащ, уэрамым сабэ къыщиIэтар 
мытIысыжу. Хъуэпсэгъуэ нур, 134. Лъэмыжым 
икIри машинэр пщIантIэм дэлъэдащ. Мазэ ныкъуэ 
щхъуантIэ, 536. Полицэм хъыбар езгъащIэри, езыр 
къэкIуэжыну пIэрэ, жызоIэри уэрамым сыдолъадэ, 
къызогъэзэж. Лэчымэ, 393– 394. 2. (2). Жэурэ 
зыщIыпIэ дыхьэн (ткIуаткIуэхэм хужаIэ). – Дунейр 
псы защIэ хъуащ дакъикъэм, ПсыIум дэлъадэр 
дэмыхуэж. Уи гъуэгуи жьапщи зэхыхьащи. 
«Батырыбжьэ», 60. Зи щхьэ пхам лъыкъуалэр 
бинтым къыщIэжурэ и пщампIэм дэлъадэ щхьэкIэ, 
фIэмыIуэхуу и гъусэм и дамэр иIыгъыу йолъэкъуауэ. 
Нал къута, 211.

ДЭЛЪЭЛЪЭН (долъалъэ) лъэмыI. (2). 
ЗэкIэрылъэлъу зыщIыпIэ дэхуэн. Топ 
уафэгъуагъуэм щIыр дэлъалъэу Къыслъыхъут 
лIэныгъэр – сигъуэтакъым. Дыгъэр къепсын 
папщIэ. «Шум и гуъэгу», 55. Офицерхэм я 
нэрыплъэр зыIуадзауэ къуршыр ягъэщIагъуэ, жыг 
инхэм къапыху жыг тхьэмпэр къуэм долъалъэ. 
Нал къута, 300.

ДЭЛЪЭН I (мэдалъэ) лъэмыI. (10). Бгъэшынэу 
зыгуэрым IэштIым, баш хуэгъэлъэгъуэн. Пхъэ 
лъакъуэхэр ягъэдалъэу цIыхур зэрыгъэкIийрт. 
Хъуэпсэгъуэ нур, 173.

ДЭЛЪЭН II (долъэ) лъэмыI. (1). ЗыщIыпIэ 
дэпкIэн. И шыр имытын щхьэкIэ, Уэрдэщыкъуэ 
шууэ къуэм дэлъэри зэфIэкIащ… Нал къута, 267. 

ДЭЛЪЭН III (делъэ) лъэI. (2). ЗыщIыпIэ зыгуэр 
щыхъуэн. ЩтэIэщтаблэу ар йокIуалIэ, ЩIакIуэр 
къещтэ, жыгым фIелъэ, Пшынэр къещтэ, и 
кIэр делъэ. «Бажэ пшынэ», 3. Жэщыбгым мазэр 
къэунэхуами, Бжьакъуэ цIыкIуитIыр уафэм делъэ. 
Жэщ. «Мывэ хуабэ», 273.

◊ Iэ дэлъэн (15). Еплъ Iэ. 
ДЭЛЪЭТЕИН (долъэтей) лъэмыI. (17). Лъэтауэ 

ищхьэмкIэ дэкIуеин. [Джэлил] Къаплъэт мыдэ, - 
жиIэри жыг лъагэм дэлъэтеящ. Бабыщыкъуэ 

адакъэпщ, 475. Адакъэр шхэным и пIэкIэ 
жыгым доплъей, дэтхэнэм сыдэлъэтеин жиIэу. 
Бабыщыкъуэ адакъэпщ, 492. 

ДЭЛЪЭФЭХЫН (делъэфэх) лъэI. (1). 
Зыгуэрым дэлъэн, и щIыфэм телъу, и щIыIум 
тету иригъэкIуэн. [Сэид] ГъущIхъар куэбжэм 
къыщысым, и башыпэр хъархэм дилъэфэхри, 
игъэпIэнкIыу макъ игъэIуащ. Хъуэпсэгъуэ нур, 79.

ДЭЛЪЭФЕИН (дрелъэфей) лъэI. (4). ИщхьэмкIэ, 
ипщэкIэ зыгуэр лъэфын. ЕIэт кIапсэм – матэм изу 
Мывэр илъщи, дэлъэфей. «Индийскэ поэмэ», 363. 
Езы хэгъэрейр къыдэIэпыкъуурэ Мэмэт-щIакъуэр 
ерагъыу бидаркэм дралъэфеящ. Лъапсэ, 47. 
[Дахэуэс Дисэ жриIэу:] ШхыIэн фIеижьри 
трипхъуэжри емышхыдэу къэнакъым: - Емынэм 
узэрихуэрэт, ятIэ пэгунитI зэуэ дэплъэфейуэ ар зи 
лъагагъым щхьэ удэпщея? ГущIэгъу, 420.

ДЭЛЪЭФЫН (делъэф) лъэI. (3). Зыгуэр 
лъэфурэ зыщIыпIэ дэхын. [Уцэ:] ЯхудэмыкIыу 
далъэфа мыгъуэщ [джэдыр]. Хъуэпсэгъуэ нур, 335. 
[Хьэбибэ Сентрал жриIэу:] Алыхьым уи хьэдэр 
лIам хуэдэу дригъэлъэф! Нал къута, 285.

ДЭЛЪЕИГЪУЭ (3). ДэпкIеигъуэ. Астемыр зыри 
жимыIэу шым шэсыну щыбгъэдыхьэм, емылыджым 
лIитIри лъэдакъэкIэ игъавэу ирилъэфэжьауэ 
илъэфу хуежьащ, арщхьэкIэ аргуэру зэ дэлъеигъуэм 
лIыр уанэгум къихутащ. Хъуэпсэгъуэ нур, 164. 
Джэлил зэ дэлъеигъуэкIэ лъагащэу дэлъэтеякъым. 
Бабыщыкъуэ адакъэпщ, 493. [Джэлил] Щымыхъум, 
тIэкIу-тIэкIуурэ дэкIуэтейуэрэ зэ дэлъеигъуэкIэ 
дэлъейри абгъуэм щыдэлъейм къехуэхыж пэтащ. 
Бабыщыкъуэ адакъэпщ, 493.

ДЭЛЪЕИЖЫН (долъеиж) лъэмыI. (1). 
Къызэхам лъэуэ дэкIуеижын, елъэжын. ЩIалэ 
цIыкIухэр, лъэуейм дэлъеижа джэдым хуэдэу, 
шэщ бгыкъум тезт, я лъакъуэ гъур цIыкIухэр 
къелэлэхыу. Мазэ ныкъуэ щхъуантIэ, 661.

ДЭЛЪЕИН (долъей) лъэмыI. (25). 1. (23). 
Лъэуэ зыгуэрым дэкIуеин, дэпкIеин. Окопым 
къокIри зы долъей, И каскэ щIыхур щхьэрихауэ. 
Майм и 9-м 1945 гъэм. «Шум и гъуэгу», 9. 
[Мэзан] Тхьэджэдыр мазэм дэлъейуэ флъэгъуа? 
Бабыщыкъуэ адакъэпщ, 493. БлэкIахэр си гум 
къагъэкIыу, МафIэ бзий плъыжьхэр долъей. 
Жьэгур ужьыхмэ, гъунэгъур. «Дамыгъэ», 223. 
2. (2). ЗыхъунщIэн. Аращ поэзиер – мыIумпIафIэ, 
Зэм зыкъритIэу пфIыдолъей. Си къуэрылъху 
Алинэ деж. «Щхьэлыкъуэ», 408. Мэсхьуд нэхъ 
тэмакъкIэщIти, къыщылъэтурэ тхьэ иIуэу 
дэлъейрт, къехыжырт. Хъуэпсэгъуэ нур, 78.

ДЭЛЪЕИН–ДЭПКIЕИН (долъей-допкIей) 
лъэмыI. (1). Лъэуэрэ, пкIэуэрэ зыщIыпIэ гуэрым 
дэкIуеин. Куэдрэ зримылъэфыхьу Джэлил дэлъейщ-
дэпкIейри щиху жыгым дэлъэтеящ, къу-къукъу-
сыкъукъу, жиIэу. Бабыщыкъуэ адакъэпщ, 492. 

ДЭЛЪЕЙ-КЪЕЛЪЫХЫУ (3). нареч. 1. (1). 
ГуфIэу. [Къетау Дэфэрэдж теухуауэ] Уэлэхьи, 
дэкIуэным, дэкIуэн дэнэ къэна, дэкIуэсэн хуейщ, 
къафэу, дэлъей-къелъыхыу. Лъапсэ, 63. 2. (2). 
ЗихъунщIэу. [Ботэх] Куэдрэ жея, мащIэрэ 
жея – Iэуэлъауэ гуэрым къегъэуш: щыхь цIыкIур 

IэщIэкIащи долъей-къолъыхри машинэм къикIын 
и гугъэу зеукIыж. Лъапсэ, 77. Ушэсыфамэ, узэредзэ 
[поэзием]: Дэлъей-къелъыхыу диным йокI. Си 
къуэрылъху Алинэ деж. «Щхьэлыкъуэ», 408. 

ДЭЛЪХУ (7). Адэ-анэкIэ (е тIум языхэзкIэ) 
бзылъхугъэм къыгухьэ цIыхухъу. Астемыр 
мыдрисэр хыфIидзэу Думэсарэ къишэу и хэку 
къэкIуэжыну щыхуежьэм, хъыджэбзым и дэлъхухэр 
къыхуилъащ: - Уи уэнжакъ кIэгъуасэ ирищIэркъым, 
уи фыз кIуэда уэ! Хъуэпсэгъуэ нур, 159-160. И 
дэлъхухэм ямыдэми, хъыджэбзыр [Думэсарэ] 
зыдэкIуэнур Астемырти, лъагъуныгъэ уэрэд 
гууз къыхуиусащ. Хъуэпсэгъуэ нур, 160. «Тхьэм 
къыдитащ дызыхуейр» жиIэри Дэфэрэдж щIалэ 
цIыкIум зыхуигъэзащ: - Бохъу апщий, си дэлъху 
цIыкIу. Лъапсэ, 55.

ДЭЛЪХЬЭЖЫН (делъхьэж) лъэI. (2). 
ЗыщIыпIэ (зэхуаку, дурэш гуэрым) къыдахар 
дэгъэзэгъэжын. – Локотош планшеткэм 
дилъхьэжа приказыр аргуэру къыдихыжащ. Нал 
къута, 258. Дурэшым Инус хьэжым и фескIэ 
плъыжьыр сабэм иуэжауэ дэлъу къигъуэтыжати, 
къищтэри зэ-тIэу тридзэри, аргуэру дурэшым 
дилъхьэжащ. Хъуэпсэгъуэ нур, 296.

ДЭЛЪХЬЭН (делъхьэ) лъэI. (24). Зэхуаку 
гуэрым зыгуэр дэгъэзэгъэн; зыщIыпIэ зыгуэр 
щыгъэтIылъын. [Старшынэм:] ИIэ, бжы мы 
ахъшэри дэлъхьэ адэ. Хъуэпсэгъуэ нур, 229. 
Пыжьынэ бэн ишэри кIуауэ щытащ лIам деж, 
хьэдэри бэным дилъхьэри игъэщIэрэщIэжащ. 
Лъапсэ, 20. [Алыджыкъуэ:] АрщхьэкIэ сэшхуэ 
пцIанэр дякум дэслъхьащи, сыхуэсакъыурэ си 
лъакъуэр соукъуэдий. МелыIыч, 443.

◊ [И] пщэ дэлъхьэн (4). Еплъ пщэ. 
ДЭЛЪЫН I (долъ) лъэмыI. (3). ЗыщIыпIэ 

дэкIыу лъэн, дэпкIын. Баку къикIари щхьэгъубжэм 
дэлъа щхьэкIэ жыжьэ мыкIуэфу и гур къекIуэри 
къытехуауэ щылъщ. «Тепщэч къэзылъэтыхь», 162. 
Ботэх мащIэ-мащIэурэ щхьэгъубжэмкIэ 
кIуатэри, зэ лъэгъуэм щхьэгъубжэр зэIуидзри 
дэлъащ. Лъапсэ, 96. Абдул щтэщ, сабий кIийхэр 
къигъанэри, щхьэгъубжэмкIэ дэлъауэ, бгъуэтым 
къащтэ, хадэ кIыфIым илъэдэжащ, нартыхур 
зэхикъутэу. Хъуэпсэгъуэ нур, 144.

ДЭЛЪЫН II (дэлъщ) лъэмыI. (109). 1. (19). 
Щылъу зэхуаку гуэрым, зыщIыпIэ щыIэн (цIыхум, 
псэущхьэм хужаIэ). Ауз мывалъэм лIыжь хьэдэр 
Дэлъащ махуищкIэ щIамылъхьэу. «Адэ», 130. 
Дэплъэмэ – лIыри шыри иукIауэ дэлъщ. Нал 
къута, 267. Ди пщIантIэм дэлъщи зы хьэ гъуабжэ, 
УемыIусамэ, къэмыгубжь. Хьэ. «Дамыгъэ», 80. 
2. (90). Зэхуаку гуэрым, зыщIыпIэ зыгуэр щыIэн. 
Къуажэм хъыбар дэлъщ Чокэ лъэныкъуэегъэз 
зищIауэ. Нал къута, 275. [Лу Iэюб жриIэу:] – Си 
хьэпшыпыр дэлъщ [пхъуантэм]. Мазэ ныкъуэ 
щхъуантIэ, 523. Зэгуэр Лу иуса усэр диктантыр 
зэрыт тетрадым дэлъу Къазджэрий иритащ. 
Мазэ ныкъуэ щхъуантIэ, 619.

ДЭН I (мадэ) лъэмыI. (2). ЩэкI, фэ хуэдэхэм 
Iуданэ пхылъэфурэ зэрыгъэубыдын (IэкIэ 
машинэкIэ). Фызыжь цIыкIум и щIыбагъкIэ Щыту 

пщыIэ шум елъагъур, А фызыжьыр мабзэ, мадэ. 
«Елбэздыкъуэ», 10. Фыз мурадыр ещхьщ Iуданэм, 
Мастэм хуэдэу пцIыкIэ мадэ. ЦIыхубзым я 
пцIыр… «Батырыбжьэ», 120.

ДЭН II (едэ) лъэI. (437). Зыгуэрым арэзы 
техъуэн, къэщтэн. [Локотош] Содэ, нэмыцэр 
къакIуэу Къущхьэхъу мэлыхъуэу иувэнкъым. Нал 
къута, 260. Инал къыдэщIым ар ядэнт, псори 
къызэрыгъэгубжьащ. Мазэ ныкъуэ щхъуантIэ, 550. 
Иджыри къэс жьауапIэм щIэлъу жея хьэ тумэм 
Iусымэр къыщIихьэри къызэщыуащ, и Iэнлъэм 
Мэзан бгъэдэту щилъагъум идэнт – идакъым, 
и дзэлыфэр гуэгушыхъум щыхуитIым, Мэзан 
шынэри Джэлил зытета жыгым дэлъейри нэхъ 
лъагэжу дэкIуеящ. Бабыщыкъуэ адакъэпщ, 476.

ДЭНЭ I (451). зэр. цIэп. Сыт хуэдэ щIыпIэ. 
Пшынэр удж еуэу щыхуежьэм, Къазджэрий, 
Верэ Павловнэр къигъэуджыну джэгум хэмыхьэ 
щIыкIэ, Лу къриджэри еупщIащ: – Дэнэ къипхат, 
Лу, Еладар епта тхылъыр? Мазэ ныкъуэ 
щхъуантIэ, 598. [Хьэбибэ:] Дэнэ къикIа зи пыIэ 
зыщхьэрыкъуауэ напэншэу уэрымым дэтыр? Нал 
къута, 276. Агрономыр щIэкIыжри Алий классым 
къыщIэнати, дызэджа сытхэм щIэупщIащ, 
журналыр къищтэри ди цIэ-унэцIэхэм къеджащ, 
зэзэмызэ «дэнэ къуажэ, уи адэм и цIэр хэт?». Зи 
лъэрыгъыпс тIыгъа, 521.

◊ Дэнэ сахьыжын (сыпхьыжын) (2). 
«Срахамэкъым», «лей къыстрагъэхьэнкъым» 
жыхуиIэщ. Умыгузавэ, бэлыхьу щыΙэр сэ 
къыстрехуэ, си къуэшитΙым дэнэ сахьыжын, 
саукΙми уэр щхьэкΙэ зезгъэукΙынщ, жиΙащ 
Зураб… Мазэ ныкъуэ щхъуантΙэ, 667. АрщхьэкΙэ 
къехъулΙакъым, зауэр къаублэри занщΙэу 
щΙалэ цΙыкΙур дзэм яшащ, Ιурарэ и закъуэу 
къыщынэм, и «пащΙэ бзииплъыр» къэпщри и унэм 
къыщΙэпщхьащ: дэнэ сыпхьыжын, дызэщхьэгъусэу 
ди нэчыхь ятхащ, жиΙэри. Къалэн, 430.

ДЭНЭ II (28). нареч. Дауэ хъунт. [Дадэм:] 
Мэлыхъуэ башыр къасщтэу сыпежьэ щхьэкIэ – 
дэнэ? «Тепщэч къэзылъэтыхь», 159. Хьэрып къомыр 
зэакъылэгъу хъурэ ехудийм езэуатэмэ, лъабжьэкIэ 
ирахри дунейр зэIубз хъужат, арщхьэкIэ дэнэ – я 
къурмакъейр зэроубыдри зым зыр итхьэлэну и 
ужь итщ. ХьэщIэ лъапIэ, 403. АрщхьэкIэ дэнэ – 
нэмыцэр «сабий, балигъ» жаIэу еплърэ, бомбэр 
къытрапхъэу хуежьащ. Нал къута, 214. 

ДЭНЭ ЛЪЭНЫКЪУЭ (дэнэ лъэныкъуэкIи) 
(9). Сыт хуэдэ щIыпIэкIи. Нобэ дэнэ лъэныкъуэ 
къикIахэри зэблагъэ зэIущIи хуэдэт, хэт упщIэ 
иубгъуауэ, хэти щIакIуэм тесу, зыкъомри 
щыту гъуэмылэ къыздихьахэр яшх, зым зыр 
елъэIуу – лэкъум, чыржын, къылыш, кхъуей 
хужь, лы гъэва – псори къытралъхьащи, хэти 
бгъэдыхьэ – уигъэкIуэнкъым уимыгъашхэу. 
Хъуэпсэгъуэ нур, 318. Абдежым къыщыщIадзэ 
«контрэ» къаубыдынми, дэнэ лъэныкъуэкIи 
къапэщIэхуэр хоунахъуэ. Зи лъэрыгъыпс тIыгъа, 
526. Чопракъ аузыр быдапIэ хьэзыру природэм 
и Iэдакъэм щIэкIа хуэдэт, езэгъырабгъу имыIэу 
дэнэ лъэныкъуэкIи бгы нэпкъ задэт, и кIыхьагъыр 

километр бжыгъэкIэ плIыщI е щэ ныкъуэ хъунут. 
Нал къута, 252-253. 

ДЭНЭ КЪЭНА (79). Абы нэмыщI, 
къыщынэмыщIа. [Якъуб] Сонэм я деж дэнэ къэна, 
Мэшыкъуэ дыдэ укIуэ хъунукъым. Нал къута, 305. 
[Къэрэмырзэ] Зэгуэр хьэпсым къикIыжа къудейуэ 
уэрамым къыдыхьат, ишхын дэнэ къэна, тутын 
къудей имыIэу. Лыгъэ, 408. «Бахъсэн событэкIэ» 
еджэу а къэхъуам бэлыхьышхуэ къибгъэкIын 
хуэдэуи щытакъым, арщхьэкIэ, Къалмыкъ 
БетIал зэреплъымкIэ, къигъэкIын хуейт, уеблэмэ 
хэIущIыIу щIын дэнэ къэна, и хъыбарыр ехьэжьэн 
хуеят: Совет властыр якъутэжыну Ислъэмей 
къуажэр хуежьат, жаIэу. 

ДЭНЭ КIУЭН (10). ХэкIыпIэ щыIэкъым, 
Iмалыншэщ. [Локотош] Чопракъ аузыр тхъумэну 
ди пщэ къыдалъхьащ, дэнэ укIуэн? Нал къута, 254. 
Нэвгъази, къуэгъэнапIэм зефт, жиIэу Къэрэмырзэ 
къигъэзэжыну и гум къэкIа щхьэкIэ, дэнэ укIуэн, 
губгъуэр джафэщи, топышэмрэ пулеметышэмрэ 
уэм хуэдэу къатолъалъэ. Лыгъэ, 412. 

ДЭНЭ ДЕЖ (14). Сыт хуэдэ щIыпIэ. – Дэнэ деж 
а гъуэгу мыгъуэ ежьам дыркъуэ къыщыптрадзар, 
хьэжы? – жиIэри зи лъакъуэ псыгъуэр рессорэм 
хуэдэу зэфIэщIэ Батокъуэ кIыхьыжь щIэупщIащ. 
Хъуэпсэгъуэ нур, 78. Мухътарым занщIэу 
къажриIащ: – Дэнэ деж щостын, мо Iуащхьэжьыр 
узот, ухуеймэ. Кхъэлэгъунэ, 376. 

ДЭНЭ ДЕЖИ (7). Дэнэ щIыпIи, дэнэ 
лъэныкъуи. Мэремкъанхэ я пщIантIэр инщ, дэнэ 
къикIри дэхуэнущ, шхын жыпIэнущи – пэрыхьэтщ, 
дэнэ дежи уетIысылIэ хъунущ, IэнэщIу къэкIуар 
зэрызыххэщи, ерыскъыр здахьын ящIэркъым. Мазэ 
ныкъуэ щхъуантIэ, 582.

ДЭНДЕЖИ (3). Еплъ дэнэ дежи. Къафщтэ 
фи Iэщэр: Бий бзаджэр ди щIым къихьащи, Бийм 
и лъым адэ бжьэщхьэIур евгъалэ, Дэндежи зауае 
гуащIэр щыфIэт. Ноябрым и 4-м 1942 гъэм. «Шум 
и гъуэгу», 18. «ГуфIэгъуэр гъэрхэм хуэзыхьыр 
Тхьэм къихъумэнкъэ дэндежи», – Дадий ар жиIэм, 
анэгум гуфIэгъуэр гуапэу щохуабэ. «Адэ», 129. 
ИIэщ дэндежи щхьэщыхупIэ, Уи бийхэм пащIэр 
ягъэлыгъуэ. Шу пхъашэ. «Щхьэлыкъуэ», 373. 

ДЭНЭКIЭ (13). Сыт хуэдэ лъэныкъуэкIэ. 
«Бэлшэвич пыIэр» къыщыгъупщэри Астемыр 
сымэ я дамэм телъу къахьа «Советскэ властым» 
еплъыну къыщIэжат унэми, дэнэкIэ жами 
властыр игъуэтакъым [Лу]. Хъуэпсэгъуэ нур, 315. 
ЩIалэ цIыкIухэм къазэрыфIэщIымкIэ, а къуэр 
щхъуантIагъэ защIэщ, удзыпцIэм дэнэкIэ уплъэми 
щынэ хужь защIэ хэзу хэту. Щынэхужьыкъуэ, 59. 
Дотий дэнэкIэ къыщыпсалъэми и бгъэгум 
IэштIымкIэ еуэжырт: сэ схуэдэу цIыхум фIы 
къехъулIэмэ зыфIэфI щымыIэ, сэри сызэщэр хэкум 
я нэр згъэплъэну, я дунейр нэху сщIыну аращ, 
жиIэу. Мазэ ныкъуэ щхъуантIэ, 541. 

ДЭНЭКIИ (17). Сыт и лъэныкъуэкIи. ДэнэкIи 
гъазэ – псоми я псэукIэр зэтехуэрт, хабзэу 
адыгэм яхэмылъаи къащтауэ гу лъитащ. 
Кхъэлэгъунэ, 375. Ауэ лым деж кIэнфеткIэ е 
дыху абджкIэ узыгурыIуэн щыIэтэкъым, дэнэкIи 

зыгъазэ – цIыхухъущи, зыхуей яIурыдзэн хуейщ, 
ептынур зыхуэдизыр жыпIэмэ, уасэ гуэр иIэщи, 
ет: апэсым лы килограмм къыпокIуэри, «егъэIусэ 
апэсыщ» жыхуаIэм хуэдэщ, уэ узыхуэчэмыр 
уощIэжри къэгъэтIылъ. Лъапсэ, 97. ДэнэкIи 
цIыхур IэпцIанэ-лъэпцIанэ хъуащи, цыр дыщэм 
нэхърэ нэхъ лъапIэщ. МелыIыч, 451. 

ДЭНЭМИ (1). нареч. Сыт хуэдэ щIыпIэми. Вынд 
и къуэри яхэст, фадэбжьэ къыщаIэт унагъуэр 
дэнэми къигъуэтрэ кIуэ и хабзэуи, и къулыкъур 
мыщIагъуэми зы зэман хьэIусыпэ зратым яхэтат, 
Iэтащхьэм и IупэфIэгъуу, щакIуэ дэкIуэу, фадэ 
ефэмэ, тхьэмадэу ягъэтIысрэ Iэтащхьэм и гум 
къипсэлъыкIыу, нэхъыжьыр езыри абы нэ лейкIэ 
къеплъырт. Лъапсэ, 45–46. 

ДЭНЭТ (14). нареч. Дауэ хъунт. Еплъ дэнэ 
II. АрщхьэкIэ дэнэт, Лу къыщылъэтри зыми 
зыкъримыгъэлъагъуу жыгым тест, и адэр здэкIуэр 
зригъэлъагъуу. Хъуэпсэгъуэ нур, 112. Апчарэ и 
гугъат дадэр гуфIэнуи – дэнэт, Бекъан и губжьыр 
иджыри текIакъыми, сабэр уафэм дрепхъей. Нал 
къута, 272. Астемыр и гум къэкIат Къазджэрий 
епсэлъэну, арщхьэкIэ, дэнэт – Къазджэрий 
хущIыхьэрэ, театр дыдэ зэхуишэса къыфIэщIыжу 
яхэтщ. Мазэ ныкъуэ щхъуантIэ, 641. 

ДЭНИ (43). 1. (37). Лъэныкъуэ псомкIи, щIыпIэ 
псоми. Балъкъ аузи, Къэнжалыкъуи Дэни декуэ 
дэзу пшахъуэ, Зэхуэмыдэу Бахъсэныкъуэ Дэлъ пшэ 
къомыр егъэщIагъуэ. Бгы собранэ. «Партыр ди 
пашэу», 80. Магазини къуажэ лафкIи Дэни сомыр 
къыщалъытэ, Сабий цIыкIухэм сэ морожнэм 
СыщIатакъэ мызэмытIэу. Сомрэ долларрэ. 
«Партыр ди пашэу», 134. И портфелым Iэдэуадэр 
Дэлъу щIалэр дэни макIуэ, Хэт и уни ар щIолъадэ, 
МонтерыфIщи куэд щIагъакIуэ, ИнженеркIи 
къеджэ щыIэщ, ЩIалэ жаным дэгушыIэу. 
«Тисей», 478. 2. (2). Еплъ дэнэт. [Къазджэрий] 
Дэни щыхущIыхьэн, махуэм ирегъаджэ, урокыр 
яухмэ, Iуэхуу ар зи ужь итым щIэ щIэткъым, 
пщыхьэщхьэм жыпIэнущи – репетицэщ. Мазэ 
ныкъуэ щхъуантIэ, 619. Дэни щызэхихынт? 
Бабыщыкъуэ адакъэпщ, 482. 3. (4). Еплъ дэнэ. Мис 
аргуэру шу къэкIуащ – Къэзмай, дэни къыщищIа 
абы Къазджэрий здэщыIэр? Мазэ ныкъуэ 
щхъуантIэ, 620. Ахъшэр къысIэщIыхьэ хъумэ, 
дэни щызгъэпщкIуну, жиIэурэ зэми гупсысэрт 
Нурхьэлий, ахъшэр къахьу и IэмыщIэ къралъхьа 
хуэдэ. Хъуэпсэгъуэ нур, 228. Дэни щыIа, сыти 
илъэгъуа Астемыр илъэсрэ ныкъуэм и кIуэцIкIэ? 
Хъуэпсэгъуэ нур, 194. 

ДЭНЛЪЭЧ (1). Дыщэ уагъэ зэIуща, дыщэ уагъэ 
зэрыхъа (адыгэ фащэхэр, псом хуэмыдэу цIыхубз 
дыщэ пыIэр ирагъэщIэращIэ). Хъумэф мурадыр 
уэ данлъэчу. Уэ укъэзгъанэу дэнэ сыкIуэн? 
«Батырыбжьэ», 36. 

ДЭП (16). Пхъэ, мывэ фIамыщI хуэдэхэр исурэ 
мафIэ бзийр иуха нэужь, жьэражьэу къэна сахуэ. 
Жьэгум дэлъ мафIэр мыункIыфIыу Си гъащIэр есыр 
дэп имыщIу. Жьэгу. «Батырыбжьэ», 35. А дэпым 
мафIэ ирисщIатэм, Лъэпкъ псоми хуабэ Iэрыхьэнт. 
Дэп. «Мывэ хуабэ», 279. КъывэхьэлъэкIыр 

вдэзгъэпсынщIэу, Фэ фшэчыр сшэчмэ, си насыпу, Фэ 
уэс къыфтесэм, сэ сыпIыщIэу, ФхузощIыр мафIэ, 
дэп къэсщыпу. Тхылъым еджэм. «Мывэ хуабэ», 16. 

ДЭПЫМ ХУЭДЭУ (2). ФIамыщI плъам 
хуэдэу пщтыру е плъыжьу. АрщхьэкIэ, жиIэну 
зыхуейр жиIати жэрыжэ защIэкIэ Iэгуауэшхуэ 
цIыхухэр къыхуеуэу, Апчарэ трибунэм къехыжри 
Хьэбибэ сымэ здэщытым деж, къызэщIэплъауэ, 
и нэкIуэщхьитIыр дэпым хуэдэу, къэувыжащ. 
Щынэхужьыкъуэ, 47. [Хьэбибэ:] Насыпыр дэпым 
хуэдэу си IэмыщIэ кърилъхьатэмэ, зы Iэм исхыу, 
зы Iэм ислъхьэу схьами жьэгум нэсхьэсын мыгъуэт. 
Щынэхужьыкъуэ, 19–20. 

ДЭПКIЕИН-КЪЕПКIЫХЫН (допкIей-
къопкIых) лъэмыI. (1). ЗыщIыпIэ лъэгъуэ защIэкIэ 
дэкIуеин-къехыжын. Ти, Къэрэлъашэ плъагъум 
и лъакъуитIыр къыщIэувэжа хуэдэ, дэпкIей-
къепкIыхыурэ къехыжа дэнэ къэна, Кулисум и 
пщIантIэм дыхьэри, жэмыжь псы емыфауэ Iуэм 
итыр я унэ къихужри и Iуэм ириубыдэжащ. 
Нэгъуху, 50. 

ДЭПЛЪЭН (доплъэ) лъэмыI. (17). Зыгуэрым 
и кIуэцIыр е и зэхуакур къэплъыхьын. – 
Сыкъеджэнщи сэ си къуэшхэм Хъунущ ахэр 
чэнджэщэгъуи, – ЖиIэу доплъыр Iуащхьэр 
къуэшхуэм Йоджэ жьыбгъэу и ныбжьэгъум. Бгы 
собранэ. «Партыр ди пашэу», 79. Унэм щIыхьэрэ 
тIысмэ, Барчо «псы» жиIати, Дэфэрэдж адэкIэ-
мыдэкIэ дэплъэурэ бжэныхъуэ цIыкIум къритауэ 
щыта пхъэ фалъэ цIыкIур къигъуэтыжри, 
къундэпсо из ищIри, хьэщIэм иритащ. Лъапсэ, 112. 

ДЭПЛЪЕИН (доплъей) лъэмыI. (29). 1. (24). 
ЛъагапIэкIэ, ищхьэкIэ плъэн. Бгы натIэм тети зы 
жыгей, Ар бгым къелъэну щIегъуэжа КъысфIэщIу, 
сэри сыдоплъей. Бгы нэпкъым тет жыгей. «Шум 
и гъуэгу», 112. Мазэгъуэ дахэщ ныщхьэби, Сабий 
быдзафэр, дунейр И щыпэлъагъуу, щым хъуауэ, 
Нэр къилыдыкIыу доплъей. Жэщ мазэгъуэ. 
«Дамыгъэ», 217. БгъуэнщIагъым я щIагъым псы 
уэрыр, нэри пэри ихьу, щожэх икIи псы еуэкIыпIэм 
деж бгы нэпкъ лъагэ, удэплъеямэ пыIэр пщхьэрыхуу, 
иIэщи, а бгы джабэм пцIащхъуэ абгъуэм ещхьу 
бгъуэнщIагъ цIыкIу зыкъоми иIэщ. Нал къута, 253. 
2. (5). Зыгуэрым щапхъэ техын. Гуп хэсмэ, 
Жыраслъэн нэщхъыфIэщ, хъыбар гъэщIэгъуэнхэр 
жеIэ, тхьэмадэу Iэнэм ягъэтIысмэ, нэхъ 
тхьэмадэфI уигъэлъыхъуэнщ, абы щIыкIэ дахэу 
хэлъымрэ и хьэл-щэнымрэ зыхалъхьэмэ яфIэфIу 
Iэджэ доплъей. Хъуэпсэгъуэ нур, 85. ЩIалэр 
фIымэ, фIым доплъей, Iейм ущытхъумэ, мэулъий. 
«Елбэздыкъуэ», 9. Зэш-зэкъуэшхэм я нэхъыщIэр Я 
нэхъыжьым ныдоплъей. «Индийскэ поэмэ», 365.

ДЭПЛЪЫН (доплъ) лъэмыI. (27). Зыгуэрым и 
зэхуакукIэ зэпхыплъын. Аралпыр бэлыхь гуэрым 
зэрыхэтыр IупщIт, и пэм мафIэр кърихырт, 
пэцыр илыгъуэу, и жьакIэр къабзэлъабзэу зэщIэупса 
щхьэкIэ, нэхъ лъагъугъуафIэ хъуатэкъым, и 
дамэр хишу адэкIэ-мыдэкIэ дэплъырт и пIэ итын 
хуэмышыIэу. Хъуэпсэгъуэ нур, 114. Локотош 
пкIэунэм дэмыпщейуэ, бжэ дамэдазэм дэплъурэ 
уэрамым дэплъмэ – нэмыцэ машиниплI хуэдиз 

дэту елъагъу. Нал къута, 245. Дадий ву макъым 
къегъащтэ, Къэхъуар имыщIэу щолъэтри 
Щхьэгъубжьэм доплъыр, мэдаIуэ. «Адэ», 131. 

ДЭПЛЪЫПIЭ (3). Гъуанэ, дазэ сыт хуэдэхэм 
удэплъ зэрыхъу щIыпIэ. Зэм ягъэбыдэу, зэм 
Iуахыжу блыным дэплъыпIэ тIэкIу иIэщи, 
Апчарэ щэху цIыкIуу, закъримыгъащIэу абыкIэ 
доплъ. Щынэхужьыкъуэ, 66. ДэплъыпIэмкIэ 
Апчарэ дэплъмэ, лIитIри хъыджэбз гъуэлъыпIэм 
зрагъэукIурияуэ мэжей, унэ лъэгум илъ шкIащIэхэр 
буми къэмыушу. Щынэхужьыкъуэ, 66. 

ДЭПСЭЛЪЭН (допсалъэ) лъэмыI. (1). 
Зыгуэрым псэлъэгъу хуэхъун, и гъусэу псэлъэн, 
жиIэр дыжыIэн. Iэ пщыкIуплIыр емызэшу Мывэ 
джейхэр пхыдоуд, Етх удыным щIыр допсалъэ, 
Мывэ хъуаскIэр къегъэлыд. «Индийскэ поэмэ», 362. 

ДЭМЫПСЭУЖЫН (дэмыпсэуж) лъэмыI. (1). 
Зыгуэрым и гъусэу мыпсуэжын, псэуэгъу 
хуэмыхъужын. Абы ипхъу Фаризэт Инал 
дэмыпсэужу иригъэкIыжауэ дауэ къэкIуа а лIыжьыр, 
сыту щхьэкIуэ къыщымыхъуарэ ар, жаIэу Къазмай 
куэдым хужаIэрт. Мазэ ныкъуэ щхъуантIэ, 591. 

ДЭПСЭУН (допсэу) лъэмыI. (3). Зыгуэрым 
и гъусэу псэун, псэгъу хуэхъун. [Данизэт:] 
Сыт бэлшэвыч ныкъуэм сыщIыдэпсэуныр? 
Хъуэпсэгъуэ нур, 272. ЦIыхубзым и лIым и 
хъыбар имыщIуи къэнэнт: зэрыдэкIуар, фызышэр 
зэрекIуэкIар, илъэсрэ ныкъуэрэ фIэкIа дэмыпсэуауэ 
фронтым зэрыкIуар, станцым зы жэщ-махуэ 
иригъэжьэжу зэрытесар – зыри къигъэнатэкъым. 
МелыIыч, 442. [Саримэ Рахьим теухуауэ:] 
НэкIэпсыжэу, къыкъым ещхьу, псалъэ жиIэнум 
сыхьэт псокIэ хужымыIэу пэгъымыжьым сыдэпсэу 
нэхърэ сылIэм нэхъыфIти. Хъуэпсэгъуэ нур, 192. 

ДЭПСЭУФЫН (допсэуф) лъэмыI. (2). 
Зыгуэрым псэуэгъу хуэхъуфын. Данизэт и 
щхьэ мыгъуагъэ хуихьу иригъэкIуэкIырт: – 
Алыхьым елъагъу, сыдэпсэуфынукъым гъукIэ 
щхьэгъуэплъым, сужэгъуащ. 

ДЭПХЪЭН (депхъэ) лъэI. (1). ЗыщIыпIэ 
дэлъалъэу зыгуэр пхъын. ЯтIэу стелъари пщIащэ 
хъунщи Акъужьым къуакIэм дипхъэжынщ. Зэгуэр 
си щхьэцри фIыцIэ дыдэт. «Вагъуэ махуэ», 361.

ДЭПХЪЕИН (дрепхъей) лъэI. (3). Зыгуэр 
ищхьэмкIэ пхъын (щащэхэр, жьгъейхэр). 
[Дэфэрэдж ЛатIифэ жреIэ:] Абы хуэдиз сабэ 
домыпхъей. Лъапсэ, 99. [Илас:] Чыфтанц тIэкIур 
диIэмэ, хьэжыгъэр дыдей хъуащи, ухуеймэ, дэпхъей, 
ухуеймэ, къепхъых. МелыIыч, 470.

ДЭПЩЕИЖЫН (допщеиж) лъэI. (3). Пщыуэрэ 
аргуэру зыщIыпIэ дэкIуеижын. ПкIэунэм Локотош 
дэпщеижри зиущэхужащ. Нал къута, 245.

ДЭПЩЕИН (допщей) лъэI. (21). Пщыуэрэ 
зыгуэрым дэкIуеин. [Абу-Деруиш] Iэщэ гуэр 
иIыгъыу къафIэщIри азэн джапIэм ямыгъакIуэу 
яфIыдэпщеящ. Кхъэлэгъунэ, 378. Астемыр жыг 
къуагъым къуэту здэплъэм, Нурхьэлий жыгым 
допщей, зыгуэрхэри къев-къебж, ауэ IупщIу 
зэхэпхыркъым жиIэр. Хъуэпсэгъуэ нур, 234.

ДЭПЩХЬЭН (допщхьэ) лъэмыI. (2). 1. (1). 
Пщыуэрэ зыщIыпIэ дыхьэн. Таша дурэш гуэрым 

дэпщхьауэ дэсщ. Мазэ ныкъуэ щхъуантIэ, 608. 
2. (1). зэхь. къыз. ЗыщIыпIэ дэджэдэн. Темботрэ 
Лурэ Саримэ сымэ я гъусэу жьантIэмкIэ дэпщхьащ, 
жьэгум и гъунэгъуу. Хъуэпсэгъуэ нур, 284.

ДЭПЩЫН (допщ) лъэмыI. (3). Пщыуэрэ 
зэхуаку гуэрым дэкIын. Данэ цIыкIу мызэ-
мытIэу дэпщурэ пщIантIэ кIуэцIым дыхьауэ 
къаубыдыжащ. Щынэхужьыкъуэ, 35. Лу бжыхь 
гъуанэмкIэ дэпщри зыгуэрым я хадэм илъэдауэ 
цIыху зэрызехьэ къомым къеплъырт, Астемыр 
яхимыгъэгъуащэу. Хъуэпсэгъуэ нур, 255. Локотош 
и хакIуэр ирипхри бгым хьэлъакъуиплIу дэпщащ, и 
команднэ пунктым кIуэну. Нал къута, 299.

ДЭПЩЫПIЭ (1). Упщурэ е зыбгъэщхъауэ 
узыдэкI хъу щIыпIэ, дэкIыпIэ зэв. Хьэбибэрэ 
Апчарэрэ Данэ цIыкIу я гъусэу къакIуэри увыпIэфI 
къагъуэтащ, – заборым зы пхъэбгъу къыкIэрыудауэ 
гъуанэщи, ухуеймэ дэпщыпIэ хъарзынэ иIэщ. 
Щынэхужьыкъуэ, 35.

ДЭР-ДЭРУ (5). нареч. Дэ ди закъуэу. 
[Астемыр:] Дэр-дэру дызыхуейр хэтхынущ. 
Хъуэпсэгъуэ нур, 314. [Алим:] Дэри дэр-дэру тIууэ 
зыдгуэшыжат, «иныжьрэ» «жьыныбэрэ» жытIэу. 
Зи лъэрыгъыпс тIыгъа, 522. [Бабыщым:] – Жэнэт 
щIыналъэу зи гугъу пщIам дэр-дэрщи докIуэф. 
Кхъухь пхэнж, 506.

ДЭРДЭХЬ (20). ЦIэ уней, цIыхухъуцIэ. И 
хъыджэбз цIыкIуу илъэс пщыкIузым итыр 
и гъусэу Дэрдэхь Iэщэ-фащэ зыщэ тыкуэн 
цIыкIу гуэрым деж къэувыIат, кIэрахъуэшэ 
къищэхуну. Хьэсэпэхъумэ, 418–419. Дэрдэхь 
щхьэкIэ тхьэусыхахэри къраджауэ зэхэтщ, я 
гъунэгъум нэмыплъ кърахыу. Хьэсэпэхъумэ, 417. 
Дунейм пэжу утемытынумэ, ущIытетыххэн 
щыIэкъым, жиIэу арат Дэрдэхь и псалъафэр, пцIы 
зыIэщIэкI хуэзакъэ – жиIэнур хьэзырт: улIу пащIэ 
щIыптетын щыIэкъым, си къуэш, кIуэж уи уни, уи 
пащIэр егъэупс. Хьэсэпэхъумэ, 417.

ДЭСЕИН (досей) лъэмыI. (1). ПсыщхьэмкIэ 
кIуэуэ есын. Си вакъэ тIэкIур зылъысхауэ Сошэс 
толъкъуным, сыдосей. Ныжэбэ жэщи, нэхур 
щыху. «Щхьэлыкъуэ», 384.

ДЭСУДАНИ: ◊ дэсудани, Къасболэт (2). 
ГушыIэ щIыкIэу, щIэнакIэ хэлъу Iуэхур 
щызэфIэкIым, щиухым деж жаIэ, урысыбзэ 
псалъэ «до свидания» (узыншэу ущыт) жыхуиIэр 
мытэмэму къапсэлъу хэтщ. Думэсарэ и кIэм 
урысыбзэ зыкъищIри Астемыр дежкIэ зы псалъэ 
идзащ: - «Дэсудани, Къасболэт», - жиIэри. Мазэ 
ныкъуэ щхъуантIэ, 522. Къыдырым кхъухь 
шэрхъыр быдэу имыIыгъатэмэ, ирилъэсыкIри 
«дэсудани, Къасболэт» жыхуаIэм хуэдэ хъуат. 
Кхъухь пхэнж, 513.

ДЭСЫЖЫН (дэсыжщ) лъэмыI. (6) Уи 
щIыпIэ исыжын, уи къуажэ, жылэ щыпсэужын. 
[ЗэIущIэм кърихьэлIа гуэрым:] – Уа, мы тIум 
фIэкIа лIы дэсыжкъэ къуажэм, нэгъуэщI 
хэдывгъэх. Хъуэпсэгъуэ нур, 214. [Данизэт:] 
ПыIэ зыщхьэрыгъ жылэм дэмысыжмэ, шу гъусэ 
къудей дэнэ къикIын? Нал къута, 210. Жэмыхьэт 
лIыжьхэр Мысост елъэIуат, молэуэ тхуэув, 



– 179 –
жаIэуи, идакъым, Мысост фIэкIа къурIэныбзэ 
зыщIэ къуажэм дэмысыж пэтрэ. Нал къута, 232.

ДЭСЫН (дэсщ) лъэмыI. (364). 1. (292). ЗыщIыпIэ 
щыIэн, щыпсэун. Къуажэм дэсхэр шыгъу хуейми, 
фэтыджэн хуейми иджы къалэм нэс мыкIуэу 
хъуртэкъыми, шхыдэрт, хъущIэрт, лафкIэтетыр 
къагъуэтыжами, дыхьэшхын фIэкIа иращIэни 
щыIэтэкъым, арщхьэкIэ Рахьим щIым пхырыхури 
думпу бзэхат. Хъуэпсэгъуэ нур, 145. Къалэм дэсым 
тхьэ зэхуаIуэрт къаукIыху зэуэну. Нал къута, 263. 
ЦIыкIуи ини къуажэм дэсым Гъыуэ, бжэуэ я щхьэр 
дахыр. «Тисей», 484. 2. (45). Зыгуэрым и зэхуакум 
щыIэн. Ярэби, насыпыр щагуэшым цIыхубзыр 
дурэшым дэсауэ ара нэгузыужьыгъуэ имыхуэу и 
кIэтIийр и вакъэ лъэпсу щIэпсэур? Бабыщыкъуэ 
адакъэпщ, 480. 3. (7). Унэм щыIэн. Плъагъуркъэ 
Астемыр и пэшэгъур, жылэр мэжджытым макIуэ, 
Алыхьталэм хуопщылI, езыр унэм дэсщ, джаур 
хьэщIэ кърегъэблагъэри. Хъуэпсэгъуэ нур, 200. 
«Си къуэшыр, си адэр дэмысми, Шэч хэлъкъым, 
ахэр иджыри ЗэуапIэ жыжьэм щозауэ». – Ар 
игукIэ жиIэу, и анэм Къыпожьэр гуфIэу а щIалэр. 
«Адэ», 132. [Думэсарэ:]  – Насып диIэти, Астемыр 
дэсу ирихьэлIат. Хъуэпсэгъуэ нур, 135. 4. (12). 
Зыгуэрым и пэIущIэм, и щIыбагъым, и жьантIэм 
деж щысын. А пщыхьэщхьэм езы Къазджэрий 
гу лъитат псоми я щIыбагъым Iэдэбу къыдэса 
хъыджэбз нэ фIыцIэ дахэм. Мазэ ныкъуэ 
щхъуантIэ, 665. Думэсарэ хадэ зыпщIа щIалэхэм 
ядэмышхэу шыуаныр гъунэгъуу игъэувауэ, жьэгум 
дэсу мырамысэм лы гъэжьа дишхырт. Хъуэпсэгъуэ 
нур, 136. [Алим:] – Сыту пасэ мыгъуэу хэкIуэда 
уи Iэ ижьыр, – жиIэри ЩоджэнцIыкIум и гур 
щIэгъуащ щIалэ зеиншэ цIыкIум, ар зыдэс 
партэм къекIуалIэри. Зи лъэрыгъыпс тIыгъа, 523. 
5. (5). Транспорт лIэужьыгъуэ гуэр зегъэкIуэн, 
ирилэжьэн. Бэлацэ зыри жимыIэу гублащхьэм 
дэст. Хъуэпсэгъуэ нур, 297. Гублащхьэм дэсми 
лэжьакIуэшхуэу Е инэралуи ар къалъытэ. ЦIыхубз 
IэщIагъэу цейр щымыгъмэ, Гуп яхэмыхьэт 
мыукIытэу. Адыгэ цей, «Дамыгъэ». 238. 
6. (3). ЛIы имыIэу щысын. Хъыджэбзыр шы 
дахэм хуэдэу умыгъэщIэращIэмэ, зыми и нэм 
къыфIэмыуэу къыдэнэжу дэсынкIэ мэхъу. 
Лэчымэ, 389. Хъыджэбзыр адэ-анэм зыгуэрым 
иратыну яхудэкIуэн имыдэмэ, ягъэшынэрт 
«нтIэ дыгъурыгъум уахьыху удэсыну» жаIэу, абы 
нэхъ IумпIафIэ ищIырт япхъу къемыдаIуэри, 
фIэмыфIыххэми, уасэ нэхъ къезытым дэкIуэрт. 
Лъапсэ, 34. 

ДЭСЫФЫН (дэсыфщ) лъэмыI. (1). ЗыщIыпIэ 
щыIэфын. Хьэбибэ и нысэм Мэзкуу къигъанэу мы 
къуажэм дауэ дэсыф, жаIэу арат. Нал къута, 234.

ДЭТХЭНЭ (34). 1. (21). относит. цIэп. Сыт 
хуэдэ. КъащIэну ирищIоупщIэ. Усэ тхылъ Iэджэр 
иджыри Зыри темыкIуэу дзэ инщ, Дэтхэнэ Iэщэм 
лъэмыкIри Абы и псалъэм лъэкIынщ. Маяковский, 
«Бгы лъапэхэм деж», 41. Дэтхэнэ псыни уэ хэплъэ, 
Си напэр псынэм къыхощ. Сыщыгъупщакъым сэ 
мэзым... «Щхьэлыкъуэ», 405. 2. (13). зэр. цIэп. ТIу 
е нэхъыбэ хъум ящыщу зыхуер, зи гугъу ящIыр 

къащIэну ирищIоупщIэ. Лу абыхэм [унэ блыным 
кIэридза ныбжь къуацэ зыбжанэм] зэреплъу, 
хэт и щхьэр дэтхэнэрами тыншу къищIэрт. 
Хъуэпсэгъуэ нур, 262.

ДЭТХЭНЭРИ (1). Хэти, сытри, языхэз (щыIэцIэ 
мыхьэнэ игъэзащIэу). [Тыркубзэ зыщIэ гуэрым 
Къэрэжь хуэгъэзауэ жеIэ:] МыIэпщIэлъапщIэ 
хъыджэбзхэм яхэткъым жыIэ, дэтхэнэри 
къащтэ – уанэгу щхьэнтэ хидыкIыфынущ, 
«тхьэIухуд» жиIати, тхьэIухуд фIэкIа 
къэсшакъым. Лъапсэ, 37. 

ДЭТХЪУН (детхъу) лъэI. (2). КIэнауэ 
щIын, дэтIыкIын. [Уцэ и джэдым теухуауэ:] 
Вагъэбдзумэм хуэдиз мэхъу лъабжьэкIэ дитхъуар. 
Хъуэпсэгъуэ нур, 335. Мы жыр каскэр улъияуэ, 
Мо щIы дэттхъум къыщIэхуауэ Сэ аргуэру 
къэзгъуэтыжщ, Мис тетхари къыщIощыж. Волгэ 
Iуфэ. «Партыр ди пашэу», 14.

ДЭТЫН (дэтщ) лъэмыI. (211). Зыгуэрым 
и кIуэцIым, и зэхуакум щыIэн. Курсантхэри 
зэбгрыкIыжат, ауэ Къазджэрий плъэмэ – 
плIанэпэ кIыфIым зыгуэр дэтщ. Мазэ ныкъуэ 
щхъуантIэ, 623. Локотош пкIэунэм дэмыпщейуэ, 
бжэ дамэдазэм дэплъурэ уэрамым дэплъэмэ – 
нэмыцэ машиниплI хуэдиз дэту елъагъу. Нал 
къута, 245. [Омар:] Артисту уэрамым дэтыр 
уфIэмащIэ, дапщэ сыхуейми нобэ къэсщтэнщ. 
Гъуэгуанэ, 107.

ДЭТIЫКIЫН (детIыкI) лъэI. (4). КIэнауэ сыт 
хуэдэ къэтIын, зыгуэрым и зэхуакур къэтIын. 
[Къадым и гъунэгъум жреIэ:] Уи щIым хуэзэ псыIур 
гъэкъабзэ, кIэнауитI-щы дэтIыкIи, псы инар 
игъэкI. Аргъуей, 388. ПсыIэрышэ ягъэжэну кIэнауэ 
щIыдатIыкIари а псым хуэмейуэ аракъым, Iэщи, 
губгъуи, хади псы зи мыщIасэ щыIэ. Мазэ ныкъуэ 
щхъуантIэ, 569. Уэ псыIэрышэ къэбгъэжэнум, 
КIэнауэ куууэ дэптIыкIа? Жылэр кIуэдакъым. Мес 
къэкIыгъэр… «Батырыбжьэ», 74.

ДЭТIЫСХЬЭЖЫН (дотIысхьэж) лъэмыI. (2). 
ПсэупIэ щыщIыжын, Iэпхъуэжын. [Думэсарэ:] – 
Алыхь, Мэзкуу щхьэ сыдэмытIысхьэжрэ, жызоIэмэ. 
Мазэ ныкъуэ щхъуантIэ, 521. Америкэм кIуауэ 
хъарзынэу щыпсэу Iэджи щыIэщ, гъэ къэси океаным 
икIыжурэ Къунейтрэ къалэм и Iэшэлъашэм 
къиIэпхъукIам ящыщу къэнэжар мащIэ хъужащ, 
итIани Мариам и псэм идэртэкъым мы щIыналъэм 
икIыну, ягъэзэжу зыдэса къуажэм дэтIысхьэжыну 
ноби мэгугъэ, арщхьэкIэ Алыхьым ещIэ апхуэдэ 
махуэ къащыхуихуэнур. Лэчымэ, 390.

ДЭТIЫСХЬЭН (дотIысхьэ) лъэмыI. (10). 
1. (4). ЗыщIыпIэ дыхьэу щытIысын; зыгуэрым 
и гупэм, и плIэм деж щытIысын; зыгуэрым и 
щIыбагъ къыщытIысын. [Жангулэз] Жьэгум 
дотIысхьэри мафIэ зэщIегъэст. КIапсэ кIапэ, 18. 
Лу дурэшым дэтIысхьауэ зыгуэрым елэжьырт. 
Хъуэпсэгъуэ нур, 305. Кхъухьлъатэр къатеуэмэ, 
Хьэбибэ шыгъуэгу хадэм иж псыIэрышэм кIуэрти, 
псыбэкъум дэтIысхьэрт, псым хэсу. Нал 
къута, 233. 2. (6). Къалэ, къуажэ сыт хуэдэхэр 
псэупIэ щIын. [Абу-Деруишрэ Нэхурэ] Я насыпти, 
къалэ зыдэтIысхьам псы тIэкIуи ежэхырт, 

къабзэ дыдэу, гъэмахуэм щыгъуж щыIэ пэтми. 
Кхъэлэгъунэ, 373. [Къетау:] Укъызэрызгъэгугъам 
и пIалъэр къэсащи, нобэ щыщIэдзауэ хуит узощI: 
ухуеймэ, къуажэм къыдэни уи кIыщым щылъащэ, 
ухуеймэ, дэнэ къуажи дэтIысхьэ. Лъапсэ, 61. 
Iурдан Iуфэм Iус къуажэм къады къыдэтIысхьат 
ткIиищэрэ и пэм къриху мафIэм пэцыр 
игъэлыгъуэу. Аргъуей, 385.

ДЭУЭГЪУ (1). Зэдауэхэм я зы лъэныкъуэ. 
Дэуэгъуи сщIыркъым сэ а тIури, БзитIым 
текIуэнур я нэхъ лъэщщ. Щхьэлыкъуэ. 
«Щхьэлыкъуэ», 381.

ДЭУЭН I (мэдауэ) лъэмыI. (12). ЗыгуэркIэ 
мыарэзыуэ ныкъуэкъуэн. Дыдауэу гъащIэр 
сыт щIетхьэкIыр, Зэпыдгъэуауэ дылъэщэн? Ди 
хэку аргуэру къызогъазэ. «Щхьэлыкъуэ», 379. 
«Уэ, Долэт, мыпхуэдизрэ умыдауэ», – жаIамэ, 
«Iэу, сыдэуэну аракъэ мыбы нэс сыкъакIуэу ятIэ 
щIэзутар», – жиIэрти яхуэубыдыртэкъым. 
Хъуэпсэгъуэ нур, 243. Локотош дэуэну 
къызэрыкIын къудейуэ Азрэт къыщIэпщхьащ, 
и жьафэр къыIурылэлу: – Бахъуэр къэсащ. 
Нал къута, 261.

ДЭУЭН II (доуэ) лъэмыI. (4). ЗыщIыпIэ уэру 
дэлъэдэн, дэзэрыгуэн. [Тхьэмадэм:] Догуэ, псыдзэ 
зыдэуэну къуэм хъумпIэцIэджыр щхьэ дэкIрэ? 
Хъуэпсэгъуэ нур, 59. Ди фочыр быдэу IитIкIэ 
ткъузу, Бийр зыдэс къалэм дыдэуат. Сабий. 
«Шум и гъуэгу», 19. Уэрам зэвыр яухри цIыху 
къомыр Щэрданхэ я пщIантIэ иным щыдэуэм, Лу 
Астемыри, Степан Ильичи, Елдари фIэкIуэдащ. 
Хъуэпсэгъуэ нур, 255.

ДЭУЭХЫПIЭ (1). Псыр щыдэжэх е щыдашэх 
щIыпIэ. [Бурун тутнакъэщым исхэм] Псы 
къиуам дэуэхыпIэ хуащIыху, мо псы уэр гъуахъуэу 
къехыр пхуэубыдынт, псыIущIэр ирихьэжьэри 
гъэ псом ялэжьар зэ кIуэдыгъуэу кIуэдыжащ. 
Мазэ ныкъуэ щхъуантIэ, 515.

ДЭУБЖЬЫТХЕИН (доубжьытхей) лъэмыI. (1). 
Iупсыр ищхьэмкIэ дзын. Хэт я собрани яхэгъэхьэ  – 
Сыхьэт сабыру щымысыф: Дэубжьытхеймэ, 
пащIэм хохуэ, Къеубжьытхэхмэ – жьакIэр псыфщ. 
Зы критик гъуамэ сэ соцIыхур. «Дамыгъэ», 219.

ДЭУБЫДЭН (дуебыдэ) лъэI. (3). 1. (1). Зэхуаку 
гуэрым зыгуэр дэкъузэн. Насыпыр цепкIи 
пхуэубыдынкъым, Зэ даубыдами – къыдокIыж. 
Насып. «Дамыгъэ», 113. Астемыр шытх яем 
тесыгъуейуэ тесщ, и куэпкъитIым шыр диубыдауэ: 
шы сокури быдэу иIыгъщ, шым зихъунщIэху, 
щIопщымкIэ и джабэр зэпрехулэкI. Хъуэпсэгъуэ 
нур, 163. 2. (2). ЗыщIыпIэ къыдэмыгъэкIыу зыгуэр 
щыIыгъын. Нэхъ ищхъэрэкIэ Елдар и дзэр къыщытти 
абрэджым мыхьыр ирагъэхьащ, къуршым и зэвыпIэм 
даубыдэри. Мазэ ныкъуэ щхъуантIэ, 621. 

ДЭУВАПIЭ (1). Зэхуаку гуэрым, зыгуэрым и 
кIуэцIым щыIэ увыпIэ. Хьэкурынэ шэдыбжь, сыдж, 
псылъэ, Iэдэ-уадэ жыпIэми зэрыфIэфI дыдэм хуэдэу 
игъэуващ, игъэтIылъащ, кIыщ бжэIупэм дежи шы 
дэувапIэ ищIащ, шым нал щыщIилъхьэну, мывэ 
щхьэли игъэтIылъащ, гу шэрхъым шинэ трикъуэну. 

ДЭУВЭН (доувэ) лъэмыI. (1). Зэхуаку гуэрым, 
зыгуэрым и кIуэцIым щыувын. ЦIыхубзу зэIущIэм 
хэтар дурэш гуэрым дэувауэ запIыт-захузу 
зэхэтт, цIыхухъухэм ябгъэдэсу тIысын ямыдауэ. 
Мазэ ныкъуэ щхъуантIэ, 661.

ДЭУЕИН (доуей) лъэмыI. (7). 1. (1). ИщхьэмкIэ 
кIуэуэ уэн (п.п. башкIэ, мывэ сыт хуэдэкIэ). Тембот 
и унафэкIэ щIалэ цIыкIухэр жыгым дэпщейрти 
къудамэ зырызхэм тесу зэрыгъэкIийрт, жыг 
щIагъыр Долэт къижыхь-нижыхьу, башкIэ 
жыгым дэуейуэ. Хъуэпсэгъуэ нур, 244. 2. (4). 
ИщхьэмкIэ кIуэуэ IэщэкIэ уэн. Зенитнэ топхэр 
дэуейуэ хуежьащ. Нал къута, 279. Махуэм дыгъэр 
благъуэм зыIуригъэлъадэу жылэм щалъагъум, 
гужьеяуэ зэрызехьэрт, ящIэнур ямыщIэу, пэгун, 
лэгъуп сытхэр къащтауэ ягъэуву, мэIэуэлъауэ, 
фоч зиIэм къищтауэ уафэм доуей, благъуэр 
ягъэщтэн я гугъэу. Лъапсэ, 119–120. Фызхэр 
гузавэу фочкIэ уафэм дэуейм йолъэIу: – Тхьэм 
и хьэтыркIэ щыгъэт, благъуэм соуэ жыпIэурэ 
дыгъэм тебгъэхуэнщи, къебгъэщэщэхынщ. 
Лъапсэ, 120. 3. (2). Дэлъеин (п.п. гур, машинэр). 
Лу сымэ мэкъу щабэм хэсти, гур дэуейми къеухми 
яфIэIуэхутэкъым. Хъуэпсэгъуэ нур, 299.

ДЭУЕЙ-КЪЕУХЫУ (2). нареч. Дэлъей-
къелъыхыу, зиIэтрэ къеухыжу. –ЛIо а пIыгъыр? – 
Сабийхэр ирибгъэшынэу зыгуэр къатепхыну 
ара къамэр къыщIипхар? – жиIэу хъущIэрт лIы 
набдзэ джэхур и пенсне тIэкIур дэуей-къеухыу. 
Хъуэпсэгъуэ нур, 182. Къалэдэсыр плъэмэ – и шыр 
цIыкIухэр псы толъкъуным щымышынэу дэуей-
къеухыу йохыр. Бабыщыкъуэ адакъэпщ, 491.

ДЭУКIЭН (деукIэ) лъэI. (2). 1. (1). Еуэурэ 
зыщIыпIэ зыгуэр дэгъэхьэн. [Алыджыкъуэ:] Хьэлэ 
гуэрхэри сщIыри пхъэр ерагъыу зэгуэзгъэзым, хьэлэ 
дэзукIэмэ, зэгуэзгъэзым, хьэлэ дэзукIэурэ, пхъэр 
плIыуэ, тхууэ зэгуэзудри нэхъ сыхэзагъэ хъуащ. 
МелыIыч, 440. 2. (1). зэхь. Зыгуэр зыщIыпIэ 
хэгъэхьэн, пхыгъэкIын (IэмалкIэ, хьилагъэкIэ, 
IулъхьэкIэ). Зыгуэр дэбукIэну [институтым 
щIэтIысхьэхэм] ухуеймэ, зым абы и докуметхэр 
пIех, адрейм документыр зэтыпхъэм ирет, 
ещанэм экзамен зритын хуейм хуегъазэ, еплIанэр… 
КIапсэ кIапэ, 16. 

ДЭУПЦIЭН (деупцIэ) лъэI. (1). Зы тIатIэ гуэр 
зыщIыпIэ дэдзэн. Гъатхэ унэр гъуанэщ, щыжаIэм, 
мырамысэ дэупцIэ, жиIащ пасэрейм. Мазэ ныкъуэ 
щхъуантIэ, 510.

ДЭУТIЫПЩХЬЭЖЫН (деутIыпщхьэж) лъэI. (3). 
Хуит щIауэ дэгъэхьэжын. Уи цыр ящынщи, абы хуэдэу 
къалъхуат жаIэнщи, уэрамым удаутIыпщхьэжынщ. 
Лъапсэ, 83.

ДЭУПЩIЭН (деупщIэ) лъэI. (2). Зыгуэрым 
и кIапэ зыщIыпIэ дегъэубыдэн. Псыхъуэм дэт 
къомым яхэту плъагъурт фыз Iэзэ Чачи, и 
бостеикIэр и бгырыпхым диупщIарэ и лъэнкIапIэ 
гъуритI фагъуэр къыщIэщу. Хъуэпсэгъуэ нур, 50. 
Я цеикIэр дэупщIауэ, Пщы шу гъусэр зэрегуакIуэу 
Iутщ пщы унэм зэхуэщIауэ, ЯмыщIэжу ар 
зэщакIуэр Къамэ фIыцIэр къыщIагъэщыр. 
Яхъумэфыр пщы хьэщIэщыр. «Тисей», 498.

ДЭУТХЕИН (дреутхей) лъэI. (1). Бутхыурэ 

зыгуэр дэкIеин. [Шыгухум] Гъуэгу иIэтэкъым, 
вагъэ иIэтэкъым, и занщIэр и гъуэгуу гур ихурт, 
бошкIэр дрихуейуэ, псыри хьэлэчу дриутхейуэ. 
Щынэхужьыкъуэ, 51.

ДЭУТIЫПЩХЬЭН (деутIыпщхьэ) лъэI. (3). 
УтIыпщу, хуит щIыуэ зыгуэр зыщIыпIэ дэгъэхьэн. 
ЦIыкIущэ шыр къишэри пщIантIэшхуэм 
диутIыпщхьащ, блэкIым къалъагъун хуэдэу. 
Нэгъуху, 21. Шыр зыIыгъитIым нахъутэр 
шыщхьэм къыфIалъэфри, шы цIахуцIэм 
Астемыр тесу пщIантIэм даутIыпщхьащ. 
Хъуэпсэгъуэ нур, 163.

ДЭУШЫН (доуш) лъэмыI. (1). Зыгуэрым и 
гъусэу, ирихьэлIэу къэушын, къэхъеин. Кърашыр 
уэрэд гуфIэжу, Нэхущым тIури доуш. Гъуэгъуакъэ 
уафэр… «Вагъуэ махуэ», 17.

ДЭФЭРЭДЖ (163). ЦIэ уней, цIыхубзыцIэ. 
«Лъапсэ» романым и лIыхъужь нэхъыщхьэми, 
абы и анэшхуэми я цIэщ. Барчо и псалъэр 
игъэпэжащ, хъыджэбзыр Дэфэрэдж зыщIэхъуэпсым 
хуэдэу щIалэт, нэмэзмыщI цIыкIут. Лъапсэ, 115. 
Къуажэпщ зыкъом зэрыгъэIущат, ХьэтIрэмтIыгу 
жэщу теуэну, абы кIуэну дзэм Дэфэрэдж и лIыр 
яхэтыну хэтыт зыщIэр – ящIакъым. Лъапсэ, 30. 
[Убых хьэщIэхэм] Абы и щIыIужкIэ ажэфэ 
бэлыхь нэмэзлыкъ хуэдэу яIыгът, Дэфэрэдж 
хуагъэтIыгъуэу. Лъапсэ, 118.

ДЭФТЭР (2). жьы Щыхьэт тхылъ, документ. 
[Яфет] Писырыжь цIыкIур адыгэбзэкIэ уэрсэрт, 
бабыщ зекIуэкIэ хъужауэ хэт сыт иратами 
дэфтэрым иритхэрт, Iэ трыригъэдзэжт, зыгуэр 
зрита илъэпкъым я Iэпэр пыуфIыцIыкIат. 
Нэгъуху, 20. Модрейм и дэфтэрым зэрыхуейм 
хуэдэу иритхащи, зуигъэумысынукъым. Нэгъуху, 20.

ДЭХЭЩIЭН (мэдэхащIэ) лъэмыI. (1). Гуапэн, 
бзэ IэфIкIэ псэлъэн. – Ухуеймэ дэкIуэ, – жиIэу 
сядэм къызэдэхащIэу щыслъэгъуам, а зэм си нэпсыр 
схуэмубыду си анэм и гур къысщIэгъуат. Зэ закъуэ: 
хъу си щхьэгъусэ. «Батырыбжьэ», 87.

ДЭХЫН I (дех) лъэI. (16). 1. (9). ЗыщIыпIэ 
зыгуэр дэгъэIэпхъукIын. [Щэрданым:] Си 
лъакъуэм къыкIэрыпщIа ятIэ фIэкIа дэсхаIат мы 
жылэм? Хъуэпсэгъуэ нур, 291. Си щхьэр щыдэсхми 
сыдэкIакъым, Си псэр а къуажэм къыдэнащ. 
Сыжейми, си нэр зэтесхами… «Щхьэлыкъуэ», 382. 
[Хьэбибэ:] Къуажэм гуауэу дэлъыр сэ дэсхауэ тхьэм 
къыщIигъэкI. Нал къута, 225. 2. (7). Зыгуэр куупIэу, 
къуэкIийуэ дэтхъун. Иджы бжьыхьэ хъуащи, 
псыкъежэхыр мащIэ хъужащ, уеблэмэ псыIэрышэ 
гъужа яхэтщ жыпIэнщ, псыбэкъу цIыкIуу дихар 
гъущэ хъуащи. Нал къута, 300. СыпсыIэрышэу 
гъуэгу пщыдэсхым КъыскIэщIэмыуэу хэт 
къэна? ЗэкIэщIэуэ. «Щхьэлыкъуэ», 397. 
ПхъэIэщэжьыр пхъэIэщэжьыфIмэ, вагъэбдзумэ 
лей дехыф жызыIам абы хуэдэ гуэру къыщIэкIынщ 
щIыжиIар – ар я гъунэгъу дадэм и псэлъафэу Ботэх 
и гум къэкIыжащ. Лъапсэ, 72. 

◊ [И] пщэ дэхын(2). Еплъ пщэ.
ДЭХЫН II (дох) лъэI. (1). Дэдзыхын, 

гъуэгубгъум зетын. Гъуэгум тету къаIущIэр 

епIэщIэкIыу дэхырт, зэран мыхъун щхьэкIэ. Мазэ 
ныкъуэ щхъуантIэ, 583.

ДЭХУЭН I (дохуэ) лъэмыI. (8). ЗыщIыпIэ 
ехуэхын, дэджэлэн. Жьэгур, уэр дэхуэу, ункIыфIмэ, 
Гъунэгъум дежи хэт кIуэн? Жьэгур ужьыхмэ, 
гъунэгъур… «Дамыгъэ», 223. [Гесиод] Къуэм 
дэхуэн шынащ. «Тепщэч къэзылъэтыхь», 162. 
Хьэжыр цIантхъуэщ, чыпэ дияри къыпичри, къуэм 
дэхуащ… Хъуэпсэгъуэ нур, 81.

ДЭХУЭН II (дохуэ) лъэмыI. (20). КъэмынэIауэ 
зыщIыпIэ дэзэгъэн. Иринэ хьэпшыпу иIэр 
шумэданитIым дигъэхуащ, дэмыхуэр и IэплIэм 
илъщ – сыт ищIэн. Нал къута, 216. Уи уэрэду 
къуэм дэмыхуэр Къытхуэнащи тхуэмыух. 
ЩоджэнцIыкIу Алий и сурэт. «Мывэ хуабэ», 143. 
Мэремкъанхэ я пщIантIэр инщ, дэнэ къикIри 
дэхуэнущ, шхын жыпIэнущи – пэрыхьэтщ, 
дэнэ дежи уетIысылIэ хъунущ, IэнэщIу къэкIуар 
зырызыххэщи, ерыскъыр здахьын ящIэркъым. 
Мазэ ныкъуэ щхъуантIэ, 582.

ДЭХУЭН III (дехуэ) лъэI. (1). Пхуурэ 
зэхуаку, къэщIыхьа гуэрым дэгъэхьэн. Ныпыр 
къытлъысащ, ди гъунэгъум датекIуащ 
жаIэнти, хьэгъуэлIыгъуэшхуэ ящIынт, 
хьэгъуэгъуэлIыгъуэм кърихьэлIэу хьэщIэшхуэри 
къашэнти, ар я гъусэу щакIуэ кIуэнти, ХъынцIэл 
егъэзыпIэм дихуауэ дэт кхъуэпIащэр, зыми 
имылъагъуу, къакIэщIиутIыпщхьэурэ, къаукIмэ, 
хьэщIэм къиукIа хуэдэу къыфIагъэщIрэ абы и 
саулыкъукIэ аргуэру зэхэтIысхьэрэ я бзэгу IэфI 
къытемынэжыхукIэ зыр зым щытхъуу хъуэхъу 
бэлыхьхэр жаIэу. Лъапсэ, 78. 

ДЭХУЭН IV (дехуэ) лъэI. (2). Бжыхь щахукIэ, 
бжыхь зэхуакум чы дэдзын. Инус матэ 
ищIу тIысыжащ, арщхьэкIэ и гур лэжьыгъэм 
хыхьэртэкъым, чы цIыкIу дихуэри мычэму 
зэпощIыкI. Хъуэпсэгъуэ нур, 75–76.

ДЭХУЭХЫН (дэхуэхащ) лъэмыI. (15). 
ТхьэмыщкIагъуэ ихуэн. Зыгуэр дэхуэхрэ – 
псалъэ хуэдэ НэхъыфI ухуейкъым щIэбгъэкъуэну. 
Псалъэ. «Вагъуэ махуэ», 357. [Астемыр:] Зыгуэр 
дэхуэха хъуамэ, мамыр хъужмэ, къигъэзэжынщ. 
Хъуэпсэгъуэ нур, 312. ЦIыху дэхуэхахэм 
сагъэгуIэм, Пшэ кIапэм нэпсыр къысхуелъэщI. Си 
вагъуэр уафэм имызагъэ… «Щхьэлыкъуэ», 404. 

ДЭХУЕИН (дрехуей) лъэI. (10). Зыгуэр 
ищхьэмкIэ, ипщэкIэ хун. Зы сыхьэт ныкъуэ дэкIа-
дэмыкIа, Бекъанрэ Апчарэрэ шы къомыр къуажэ 
уэрам закъуэмкIэ драхуеящ, сабэ къаIэтам уни 
сыти уимыгъэлъагъуу. Нал къута, 270. Гунэуэс унэм 
къыщIэжрэ плъэмэ – я гъунэгъум я унэр мафIэмрэ 
Iугъуэмрэ уагъэлъагъужыркъым, хъуаскуэр уафэм 
дрехуей. ГущIэгъу, 423. 

ДЭХУЖЫН (дехуж) лъэI. (9). ПщIантIэ, къуажэ 
сыт хуэдэхэм къыдыхьа гуэр дэгъэкIыжын. 
Гъунэгъум я гуэгушыхъур дахужа щхьэкIэ, нэхъ 
гузэвэгъуэ щыхъуар иужькIэщ. Бабыщыкъуэ 
адакъэпщ, 488. [Ахъсар] Нэмыцэр дахужа къудейуэ 
я унэ къыщыкIуэжым кожзавод зэхэкъута хъуам 
директору трагъэуващи, хузэфIэмыгъэувэжу гугъу 
йохьыр. МелыIыч, 448. Елдар и фэр, шэхум хуэдэу, 

пыкIат, уеуэу букIами, лъы ткIуэпс къыщIэмыкIын 
хуэдэу, Темботрэ Лурэ абы гу лъатауэ, щIэпхъуэу 
лафкIэтетыр дахужын хуэдизу къызэгуэпат. 
Хъуэпсэгъуэ нур, 134.

ДЭХУН (деху) лъэI. (16). ПщIантIэ, къуажэ 
сыт хуэдэхэм дэгъэкIын. Езы Лу арыншэми 
жэмыр ущу дихурт, псынщIэу ихумэ, 
сымаджэхэм нэхъ псынщIэу заужьыжын и гугъэу. 
Хъуэпсэгъуэ нур, 280. Ящоу си усэм сэ мэлымэ, 
Си Iэщу дэсхум къагъэзэж. Сыкъыщалъхуар 
мы щIыпIэрщ. «Щхьэлыкъуэ», 387. [Джэлил:] 
Хамэхьэ къакIуэри унэхьэр дихуащ жыхуаIэм 
хуэдэу, си пащтыхьыгъуэм щхьэ укъихьэхха? 
Бабыщыкъуэ адакъэпщ, 481.

ДЭХУЩХЬЭН (дохущхьэ) лъэмыI. (1). 
Зыгуэрым щIыгъуу, щыхущхьэм ирихьэлIэу 
хущхьэн. Сыт ищIами, ар къалъагъур, Сыт 
жиIами, псынщIэу къащIэ, Iуэху иухым, 
къыхущIагъур, ЯIэщ пщащэр IуэхутхьэбзащIэу, 
Гуащэр хущхьэм, ныдохущхьэ, Хуежьыр зэми 
гуащэм и щхьэ. «Тисей», 499.

ДЭХЬЭН (дехьэ) лъэI. (1). Пхьыурэ зыгуэрым 
и зэхуаку, и кIуэцI зыгуэр нэгъэсын. – Зауэм 
хэкIуэдами къелами я орден къомыр зыхэIуа 
бэракъыр къалэм дэдмыхьауэ щыдгъэтынкъым, 
зауэм хэкIуэдам я быныр псэууэ къанэм япIыжынщ. 
Лыгъэ, 411.

ДЭХЬЭХЫН (дехьэх) лъэI. (60). 1. (31). Зыгуэр 
зэгъэгуэкIуэн, зэгъэхъуэпсэн. ЩIалэ нагъуэм 
удихьэхмэ, Уи гум илъ жомыIэ, УзэгуакIуэм 
уимыцIыхумэ, И цIэр куэдрэ жыIэ. ЩIалэ нагъуэм 
удихьэхмэ. «Бгы лъапэхэм деж», 76. «Мес шы къарэр 
яIэщIокIыр, Шыхъуэр шыкIэ IэкIуэлъакIуэщ», – 
ЖаIэ псори дихьэхауэ. Колхоз шыгъажэм. «Партыр 
ди пашэу», 43. Уи занщIэр хэпшмэ, егупсысыт: 
Димыхьэхауэ пIэрэ уи гур пщащэм? Лъагъуныгъэм 
и гъуэгу занщIэ. «Дамыгъэ», 117. 2. (29). Iуэхугъуэ 
гуэрым итхьэкъун. Зи сабий ныкъуэдыкъуэу 
къалъхур нэхъыбэу къызыхэкIыр цIыху куэд 
фадэм зэрыдихьэхаращ. Лъапсэ, 43. ХъумакIуэр 
зэрошхыр: «Щхьэц фIыцIэр тIэщIэкIщ». Мурадым 
дихьэхым Нэхъыбэ ялъокI. ЦIыху мурадым 
и бзу хъужь. «Вагъуэ махуэ», 349. Зауэшхуэ 
кIыхьыр дыухауэ, ТекIуэныгъэшхуэм лъэпкъыу 
щыIэр ГуфIэгъуэ инкIэ дихьэхауэ ХуэгуфIэт, дэни 
щыгушыIэт. Ныбжьэгъу. «Партыр ди пашэу», 91.

ДЭХЬЕИГЪУЭ: ◊ Iэ дэхьеигъуэ имыIэн (4). 
Еплъ Iэ. 

ДЭХЬЕИН (дрехьей) лъэмыI. (12). Зыгуэр 
Iэтын, ищхьэмкIэ хьын. Зыхэс удз Iувыр ирецIынэ, 
И Iэщхьэр лъагэу дэхьеяуэ Хъыджэбз нэкIухум епщ 
хупцIынэ, Щхьэщысщ ар Iэнлъэм зигъэщхъауэ. 
Зыхэс удз Iувыр ирецIынэ. «Мывэ хуабэ», 45. 
[Алыджыкъуэ:] Фызыжь е лIыжь матэкIэ 
нартыху къахьмэ, сэ щхьэлым и щхьэмкIэ 
дэсхьеин хуей хъурт, къэзыхьам къехьэлъэкIмэ. 
МелыIыч, 468. Фыз Iэзэ Чачэ гъумэтIымэу самэ 
ин гуэрым бгъэдэтт, и бостеикIэр дэхьеяуэ. 
Хъуэпсэгъуэ нур, 56.

ДЭХЬЫН (дехь) лъэI. (1). Зыгуэрым щIыгъуу, и 
гъусэу зыгуэр хьын (предмет гуэр е гъащIэ, зэман, 

н.). [Данизэт:] А, сыт мыгъуэр си дуней, уджыназ 
лъэпкъыу, къупщхьэ хужьым уащыщу, дауэ мыгъуэ 
уи дуней Iыхьэр дэпхьыну пщылI лъэпкъым 
къыхэкIам. Хъуэпсэгъуэ нур, 272.

ДЭХЪУЭКIУЭН (дохъуакIуэ) лъэмыI. (1). 
Зыгуэрым щIыгъуу, и гъусэу хъуэкIуэн. 
[Къыдырым:] СещIэкъуауэу си закъуэ хъупIэм 
сыдэкIри шыд зытIущ зэхэту сащыбгъэдыхьэм, 
абыи сыкъадакъым: «Уэ уи анэр шыщ, шыбз гуартэм 
ядэхъуакIуэ», – жаIэри. Кхъухь пхэнж, 494. 

ДЭХЪУН (дохъу) лъэмыI. (1). Зыгуэрым хьэл-
щэнкIэ е нэгъуэщI зыгуэркIэ техуэн, декIун. 
[Хьэбибэ:] Шум лъэсыр дэхъурэ? Щынэхужьыкъуэ, 39.

ДЭЧЫН: ◊ лъэбакъуэ дэмычын (1). Еплъ 
лъэбакъуэ.

ДЭШЭЖЫН (дешэж) лъэI. (1). Зыгуэр шэурэ 
зыщIыпIэ дыхьэжын. Мазэ дэкIами арат, Дисэ 
аргуэру гу цIыкIукIэ я пщIантIэм щыдашэжам, 
нысэри и къуэрылъху хъыджэбз цIыкIуитIри и 
гъусэу. ГущIэгъу, 425.

ДЭШЭН I (дешэ) лъэI. (1). Зыгуэр шэурэ 
зыщIыпIэ дыхьэн. И къуэ нэхъыжьым лIыжьыр 
гу цIыкIум иригъэтIысхьэри, и къуэш курытым 
я пщIантIэм дишэри къыдинащ, къуэ курытым 
пшапэр зэрызэхэуэу, гу цIыкIур лIыжьыр зэрису 
и къуэш нэхъыщIэм деж ишэри къыдинащ, 
нэхъыщIэми и адэр и унэм щигъэIэн имыдэу, и 
къуэш нэхъыжьым деж жэщым ишэжауэ нэху 
къекIати, лIыжьу хьэблэм дэсыр зэхуэсауэ 
зэкъуэшищым егийуэ зэхэсу, Мэмэт-щIакъуэр 
яIущIати, езыри зыщIэгупсысыжри, тхьэм 
елъэIуащ: «Мыбы хуэдэу жьыкъат сыхъужыхукIэ, 
ялыхь сумыгъэпсэу». Лъапсэ, 66–67.

ДЭШЭХЫН (дешэх) лъэI. (1). Зытет лъагъуэм, 
гъуэгум зыгуэр тешын. Уэ дэнэ гъуэгукIэ 
дэпшэхами Уи бгъуитIым иткъэ шу гъуситI – 
Къули Къайсыныр ижьырабгъумэ, Сэмэгурабгъум 
сэри ситщ. Лермонтов. «Батырыбжьэ», 49. 

ДЭШЭЧЫН (дешэч) лъэI. (1). Зыгуэрым 
щIыгъуу зыгуэр шэчын (гугъуехь, бэлыхь). Быным 
дэпшэчари, Уареда, ЩаIуэтэж уимыхуэуэ, жи, 
Уареда, Махуэ гуауэ къыпхуохуэ, жи, Уареда, 
Уи щхьэгъусэу аргуэру, жи, Уареда, Зэхэзехуэн 
ящIыжри, Уареда. Си анэм хуэзусыжар. 
«Щхьэлыкъуэ», 392. Къызбгъурытахэм 
самыгъакIуэу Си лъэрыгъыпсыр сфIыпачащ, Си 
ужь къитари къыскIэлъыуэрт, Бэлыхь ди пашэм 
дэсшэчащ. ЗэкIэщIэуэ. «Щхьэлыкъуэ», 397.

ДЭШЕИЖЫН (дрешеиж) лъэI. (1). 
ИпщэкIэ, ищхьэмкIэ зыгуэр шэжын. [Бекъан:] 
КъэхъужыкъуэIамэ, нартыхур Чопракъ аузкIэ 
дэтшеижынщи, зэфIэкIакъэ. Нал къута, 275. 

ДЭШХЭН (дошхэ) лъэмыI. (4). Зыгуэрым и 
гъусэу шхэн. Думэсарэ хадэ зыпщIа щIалэхэм 
ядэмышхэу шыуаныр гъунэгъуу игъэувауэ, жьэгум 
дэсу мырамысэм лы гъэжьа дишхырт. Хъуэпсэгъуэ 
нур, 316. [Гуэбэшыр] Зыми здимыгъашхэу щIалэр 
мэл щхьэзэм хуэдэу сымаджэщым къыщIэнащ. 
Хъуэпсэгъуэ нур, 173. Ауэ къалэм дэсу хъуам 
къалъагъу тхьэмадэр зэрегугъур, пщэдджыжьым 
нэмэз ищIамэ, занщIэу макIуэри унэ зыщIым 

къахэмыкIыу гъуэлъыжыгъуэ хъухукIэ яхэтщ, 
и унэгуащэ Шыкъымхэ я пхъур къыхуэгузавэрэ 
гъуэмылэ къихьмэ, къыдэлажьэхэр кърегъэблагъэри 
зэдошхэ. Кхъэлэгъунэ, 373.

ДЭШХЫН (4). Зыдашхым (щIакхъуэ, хьэлу, 
пIастэ сыт хуэдэхэм) щIыгъуу яшх ерыскъы 
нэхъ пажэ. [Алыджыкъуэ:] А лIыр гъавэкIэ, 
дэшхынкIэ зэрымыбэлэрыгъар нэрылъагъут, 
и унэм щIэхуэр щIэлът, дзажэ гъэгъуахэри 
фэлът, джэдкъази джэдэщым щIэзт, хыви 
жэми Iуэм итт. МелыIыч, 462–463. Зыхуэзар 
къэрэгъулу лажьэ Сеймэныр арат – «жэнэтым 
аркъэ щымыIэмэ, жыхьэнмэм фадэ дэшхыну 
сагъакIуэми содэ» жиIэу цIыхур зыгъэдыхьэшхыр. 
Лъапсэ, 46. [Къэрэлъашэ Яфет жриIэу:] Сэри си 
жэмыр ди дежкIэ есхуэкIыжынщи, сыукIа иужь, 
аркъэ бащырыбым хуэфащэ дэшхыни и гъусэу 
къыплъэзгъэIэсынщ. Нэгъуху, 49.

ДЭШХУЭ (2). Дэшхуей жыг лъэпкъым 
къыпыкIэ (пхъафэ быдэ телъщ, и инагъкIэ 
мэзым къыщыкI дэм нэхърэ куэдкIэ нэхъ инщ, 
и купщIэр яшх). Дэшхуэм и фэр тоху, дэр хъуа 
иужь, дэр мыхъуамэ, дафэ цIынэр пхутехынукъым. 
Мазэ ныкъуэ щхъуантIэ, 640. 

ДЭШЫЖЫН (дешыж) лъэI. (4). ЗыщIыпIэ 
дэкIыу зыгуэр шэжын. Дахэуэс и сабиитIыр 
дешыжри и дыщым мэкIуэж, жаIэу хьэблэм 
хахьати, зыми ягъэщIэгъуакъым, и гуащэ 
тхьэмыщкIэр хэту пIэрэ къызыхуигъанэр жаIэу 
щIэупщIа фIэкIа. ГущIэгъу, 419. Алий дапщэрэ 
елъэIуами, имыдэу, и фыз бошкIэм ещхьу хъурейр 
дишыжри пролетариатым яхэдбжэу щыта 
закъуэр дэкIыжащ, къыпхузэгуэпмэ, укулакщ жаIэу 
уагъэкIуэдынкIэ мэхъур, жиIэри. Зи лъэрыгъыпс 
тIыгъа, 527. [Къылышбий и къу

ДЭШЫН (деш) лъэI. (49). 1. (43). ЗыщIыпIэ 
дэкIыу зыгуэр шэн. Зи щIи зи къали 
зыхуэмыхъумахэр губгъуэм дишри Къэрэмырзэ 
жиIащ: – Мы губгъуэм илъ мывэ къомыр 
флагъурэ? Лыгъэ, 413. [Чокэ:] ЦIыхур дэкIмэ, 
завод Iэмэпсымэу дэлъыр дашынущ. Нал 
къута, 237. [Нанэ:] Жьы дыдэу гукIэ къекIуалIэри 
зэанэзэпхъур дишащ. Хъуэпсэгъуэ нур, 124. 2. (5). 
Джабэ, дэкIуеигъуэ хуэдэхэм дэкIыу зыгуэр шэн. 
Месыр, уи псыжьхэр мэгубжьыр, Уи жьантIэ 
пагэр мэплъыжьыр, Уи псы Бахъсэну лъэхъшар 
Уи бгыщхьэ лъагэм дэтшащ. Кавказым и уэрэд. 
«Бгы лъапэхэм деж», 98. Ауэрэ къуэм дэлъэдащ 
гур, дэгъэзеигъуэ гуэр щынэсам, шитIми джэдум 
ещхьу заукъуэдияуэ гур дашырт, ар зэрыхьэлъэр 
уагъащIэу. Хъуэпсэгъуэ нур, 301. Бгы щыгу 
дыдэм, пшэм адрыщIкIэ А цIыху лъэщхэр бгым 
дэкIауэ, Гъуэгу дашауэ къуршым адкIэ, щытщ я 
къалэр бгым щащIауэ, Мэхъу машинэм уису укIуэ. 
Пшэ адрыщIым щыпсэу. «Партыр ди пашэу», 19. 
3. (1). ГъэтIысын. Къуажэ зэрызехьар зэгъэжат, 
ямыщIэххэу дзэ къатеуэу зыгуэркIэ гурыщхъуэ 
зыхуащIу дапщэ дэсами ягъэтIысыну щыдашам. 
Зи лъэрыгъыпс тIыгъа, 525.

ДЭШЫФЫН (дешыф) лъэI. (1). Джабэ, 
дэкIуеигъуэхэм хуэкIуэу зыгуэр шэфын. ШитIым 
гур дамышыфынкIи хъунт, хэт ищIэрэ гуащэм и 
хьэлъагъыр зыхуэдизыр. Хъуэпсэгъуэ нур, 307.

ДЭЩТЭН (дещтэ) лъэI. (1). Зыгуэрым и гъусэу 
зыгуэр къэщтэн. ЩIалэ цIыкIум пхъэ сэшхуэ 
цIыкIу иIэти, щыдашым а тIэкIур щыздищтэм 
дэзышыр игъэдыхьэшхащ: «ХыфIэздэ ар, 
сэшхуэ дыдэ къуатынущ уздэкIуэм», – жиIэу. 
Бабыщыкъуэ адакъэпщ, 480. 

ДЭЩIЭН I (дещIэ) лъэI. (5). Зыгуэрым и гъусэу 
лэжьыгъэ, Iуэхугъуэ гуэр щIэн. И псэлъэкIэмкIэ 
гурыIуэгъуэт зэрыщIегъуэжар, пэжыр жыпIэмэ, 
сэри сщIэрт сымаджэ хьэлъэм наркоз ептыныр 
зэрышынагъуэр, арщхьэкIэ Iэмалыншэти, Варварэ 
Романовнэ фIэфI-фIэмыфIми операционнэ стIолым 
къызбгъэдэту сэ сщIэр къыздищIэну къэмыувмэ, сэри 
схузэфIэкIын щыIэтэкъым, арати, сэри, семыубзэми, 
нэхъ зызгъэIэдэбу, сыкъызыхищIэм си гуапэу 
селъэIуащ: – Нэхъапэращи, тIасэ, Iуэхур зыIутым и 
курыкупсэм хэплъи, зы шанс закъуэ фIэкI мыхъуми, 
пэрыIэбапIэ гуэр къэгъуэт. Лъапсэ, 13–14.

ДЭЩIЭН II (дещIэ) лъэI. (4). 1. (2). Зыгуэрым 
и гъусэу зыгуэрым щыгъуазэу щытын. Лу Iэджэ 
дищIэрт Iэюби псоми зэхахыу елъэIурт: – Iэюб, 
кхъыIэ, гур къэIэти дыгъэлъагъу, – жиIэу. Мазэ 
ныкъуэ щхъуантIэ, 589. Мурад гуэрыр дахэм иIэу 
Линэ и гур нобэ мэгъу. Мусэ дадэ ар къыдещIэ 
– Шыхъуэ лIыжьыр и дзыхь щIэгъущ. Колхоз 
шыгъажэм. «Партыр ди пашэу», 41. 2. (2). Зыгуэрым 
щхьэкIэ (теухуауэ) зыгуэрым щыгъуэзэн. [Алим] 
Сэ зи гугъу сщIынур ЩоджэнцIыкIу Алий дэсщIэу 
щытаращ. Зи лъэрыгъыпс тIыгъа, 518. Сосрыкъуэ 
зыгуэр дэзыщIэ щыIэти, бомбэ яхидзамэ нэхъыфIу 
къэзылъытэ яхэтт. Мазэ ныкъуэ щхъуантIэ, 616.

ДЭЩIЭРЭЩIЭН (дощIэращIэ) лъэмыI. (3). 
Зыгуэрым и гъусэу щIэрэщIэн, дахэн. МыщIэр 
дыщэм дощIэращIэ, Нур щIыху мащIэр къолыдыкI. 
МыщIэр дыщэм дощIэращIэ. «Батырыбжьэ», 149. 
Благъэ узыщIынур, Уэри ей-ей, Мазэм дощIэращIэ, 
Уэри ей-ей, Хуэдэ тхьэIухуди, Уэри ей-ей, Мы 
дунейм темыт. «ЩIалэгъуэ щIыналъэ», 417.

ДЭЩIЕИН (дэщIеин) лъэI. (1). Зыгуэр щIыурэ 
дэгъэкIуеин; блын сыт хуэдэхэр зэтелъхьэн. 
Унэр лъагэу дызощIей, Унэ лъэгуи изощIых, Унэ 
щIэсщIыр мэкъуейщIей – Унэ щIыныр сегъэух. Унэр 
лъагэу дызощIей. «Батырыбжьэ», 28.

ДЭЩIЫГЪУН I (дыщIегъу) лъэI. (14). 
1. (1). Зыгуэрым зыгуэр дэщIыгъун, гъусэ 
хуэщIын. Бадзэ батальону дапщи дэщIыбгъуа? 
Бжьыдзэ инэралу бадзэ командир. «Партыр 
ди пашэу», 138. 2. (2). Зыгуэрым зыгуэр 
телъхьэ хуэщIын. [Адэлджэрий:] И тхылъи 
къызитащ, ислъэмей зэрыт патефон 
пластинки дэщIыгъуу. Гъуэгуанэ, 111. Мес 
румыну Тудораки Телъыджащэу ищIщ сыхьэтри 
Календару дэщIыгъужым Ди гуфIэгъуэу 
пэрыхьэтыр Октябрышхуэу къэзылъхуами 
КъыщыщIидзэу ебж зэманыр, ЩогуфIыкI езы 
дыдэр А лъэхъэнэу гум и къаным. Лъэпкъхэм я 
тыгъэ. «Партыр ди пашэу», 59.



– 184 –
ДЭЩIЫГЪУН II (дэщIыгъущ) лъэмыI. (11). 

Зыгуэрым и гъусэн. Сэ здэщIыгъуу лъэпэрапи 
ДыздэгъалIэ, ар нэхъыфIщ. «Бдзэжьеящэм 
ипхъу», 150. Зэныбжьэгъухэу Бот, Хьэбалэ, 
Къантемыри ядэщIыгъуу, Линэ дахэ дихьэхауэ А 
щIалищыр зым щыгугъырт. Колхоз шыгъажэм. 
«Партыр ди пашэу», 37. Хьэ Iущ Темырыр 
здэщIыгъукъэ, Дэ къакIуэ псори дохутэ. Умыгузавэ, 
си анэ. «Бгы лъапэхэм деж», 48.

ДЭЩIЫХЬЫН (дещIыхь) лъэI. (9). ЗыщIыпIэ 
зыгуэр щыщIын, щыухуэн. Къалэу мы Iэшэлъашэм 
щыIэм унэу дащIыхьар къызыхащIыкIар мыбы 
ираша мывэращ. ХьэщIэ лъапIэ, 403. «Гъэр унэм» 
яхьауэ къахьыжа щыIэкъым, емынэунэ хъууэ 
сэхыжынум и бжэр Iупхыну Iэмалыншэ, абы хуэдэ 
унэ Iэджэ адэкIэ-мыдэкIэ тыркухэм дащIыхьри 
мывэ сэрей лъагэкIэ къащIыхьыжащ, удыхьи 
удэкIи мыхъуну. Лъапсэ, 31. [Степан Ильич:] – 
Догуэ, Думэсарэ, уи гуапэ хъунутэкъэ ди къуажэм 
школ ин дэтщIыхьрэ абы Темботрэ Лурэ кIуэуэ 
хъуатэм? Хъуэпсэгъуэ нур, 232.

ДЭIЭБЭН (доIэбэ) лъэмыI. (3). ЗыщIыпIэ 
зыгуэр къэпщтэну Iэр дэшиен. Рум пщIантIэм 
къыдэнати, Рахьим и ужьым къикIыртэкъым, 
лафкIэтетыр дэнэ дэIэбэми, сыт къыдихми 
псори зригъэлъагъурт. Хъуэпсэгъуэ нур, 139. А 
гъущI пхъуантэжьым дэIэбэфарэ дэмыIэбэфарэ 
зыми ищIэртэкъым, ауэ зы пщэдджыжь гуэрым 
Щхьэлмывэкъуэ дэсхэр къэтэджмэ, Гъуумар джыдэ 
иIыгъыу и бжэ-щхьэгъубжэм пхъэбгъу IуиукIэу 
ялъэгъуащ. Хъуэпсэгъуэ нур, 304. Ар кIэзызу 
дэIэбауэ ЛъапэпцIийуэ къыщыкIуэжым Къаплъэрт 
паныр къэушауэ. «Бдзэжьеящэм ипхъу», 157.

ДЭIЭБЕИН (доIэбей) лъэмыI. (1). Зыгуэр 
къэпщтэну е уеIусэну Iэр ищхьэмкIэ е ипщэкIэ 
шиин. Абы ищIыIужкIэ удэIэбеймэ, Iуащхьэмахуэр 
уимыIэжу, Джылахъстэнейм и ныкъуэр пачащи, 
дауэ иджы цIыхум я 

ДЭIЭБЫКIЫН (доIэбыкI) лъэмыI. (1). Iэр 
зыщIыпIэ дэшиикIын. [Дисэ Рахьим жриIэу:] 
ЩхьэгъубжэмкIэ удэIэбыкIрэ хъыджэбзыр 
къыдэпхмэ, зэфIэкIащ. Хъуэпсэгъуэ нур, 142.

ДЭIЭПЫКЪУЭГЪУ (13). Къуэдзэ, зыгуэрым и 
щIэгъэкъуэн, дэIэпыкъу. Елдар дэIэпыкъуэгъушхуэу 
иIэр Iэюбт. Мазэ ныкъуэ щхъуантIэ, 588. 
Сымаджэм дэIэпыкъуэгъу къыщигъуэтым, нэхъ 
къызэрыкIащ. МелыIыч, 448. СыщIэупщIэурэ 
кхъухь зыщIыф нэхъ IэпщIэлъапщIэ къэзгъуэтынщ, 
псэущхьэ си нэ зыщыхуауэ мэзым щIэтыр абы 
дэIэпыкъуэгъу хуэсщIынщи – ди кхъухьыр хьэзырщ. 
Кхъухь пхэнж, 497.

ДЭIЭПЫКЪУН (доIэпыкъу) лъэмыI. (50). 
Зыгуэрым зыщIэгъэкъуэн, дэIэпыкъуэгъу, сэбэп 
хуэхъун, Iуэху гуэр дэщIэн. ИгъащIэм адыгэм 
я хабзэщ дэхуэхам дэIэпыкъуу, уанэгу къихуар 
ирагъэтIысхьэжу. Нал къута, 271. – УкъыздэIэпыкъу 
закъуэмэ, нэгъуэщI дыхуейкъым, адрейр дэ 
зэфIэдгъэкIыжынщ, – жиIэри хьэщIэр зыхуейм 
кIэ иратащ, къэнэжар езы бысымыр зыхуейрат. 
Лъапсэ, 87. ЗэрыжиIа дыдэм хуэдэу Апчарэ и 
дэлъхум дэIэпыкъуу хуежьащ. Щынэхужьыкъуэ, 20.

ДЭIЭТЕИН (дреIэтей) лъэI. (1). Зыгуэр дэхьеин, 
нэхъ лъагэ щIын. – НтIэ щыжыпIам мыкIуэу иджы 
нэхъ щхьэ кIуа? – жиIэу Бахъуэр щыщIэупщIэм, 
сыт жиIэнт, и дамэр дриIэтейри зиущэхужащ 
[Якъуб]. Нал къута, 262. 

ДЭIЭТЫН (деIэт) лъэI. (7). 1. (1). Зыгуэр 
зыгуэрым щIыгъуу дэхьеин, нэхъ лъагэ щIын. 
Уэрэдым я макъым ДэфIэтыт бэракъыр! Сталиным 
и уэрэд. «Бгы лъапэхэм деж», 12. 2. (6). Зыгуэрым 
и Iуэхур къыдэщтэн, дэгъэзэщIэн. [Къыдырым] 
Си мурадыр къыздэпIэтыну укъэкIуащи, си 
дежкIэ ар куэд и уасэщ. Кхъухь пхэнж, 499. Сыт 
хуэдэ хьэрычэт тщIыми тхьэм къыддиIэтынущ. 
Бабыщыкъуэ адакъэпщ, 483. Аращ щIафIэфIыр, 
лъэщым хуилъу, И хьэлъэ цIыкIум даIэтын. Инрэ 
цIыкIурэ. «Дамыгъэ», 104.

ДЭIЫГЪЫН (деIыгъ) лъэI. (2). Зыгуэрым и 
псалъэ, и Iуэху къыдэщтэн. – Фызхэми Гунэуэс 
жиIэр даIыгът, ар абы щIыжиIэми зриIуэкIми 
тэмэму гу лъамыта пэтми. ГущIэгъу, 425. 
ЦIыкIущэ и хъуэхъур адрейхэм къыдаIыгъащ: – 
Тхьэм жиIэ! Нэгъуху, 19.

ДЭIУЭН (мэдаIуэ) лъэмыI. (35). 1. (29). Макъ 
гуэр зэхэхыным иужь итын. А псы къелъапIэм 
деж гуакIуэщ, Псыр емызэшу мэшхыдэ, Сэ 
ныздэсхьынщи си щIакIуэр, Абы дытесу псы 
тхыдэм ДгъэкIуэнщ дедаIуэу пщыхьэщхьэр. Дэ 
къэтпсэлъахэр дыгъуасэ. «Шум и гъуэгу», 70. 
[Дэфэрэдж] Сэ сымаджэм соплъри – и тхьэкIумэ 
цIыкIуитIыр тегъэхуауэ къызодаIуэ, и уIэгъэ 
зэгуэздэжам щабэ-щабэу Iэ делъэ. Лъапсэ, 42. 
Бажэри тхьэкIумэр тригъэхуауэ мэдаIуэ, «бажэм 
и фэр и бийщ» зэрыжаIэр и гум къэкIыжауэ. 
Кхъухь пхэнж, 507. 2. (6). ЖыIэщIэу щытын. 
АтIэ мыгъуэ аращ умыдаIуэмэ жиIэу, цIыхубзыр 
гуэщ кIыхьымкIэ еIащ. Лъапсэ, 31. Ар псы къиуауэ 
дыхуэзэхукIэ, ЦIыху нэхъ мыдаIуэр ирехьэх. 
Хьэуа. «Дамыгъэ», 72. 

ДЭIУН (деIу) лъэI. (9). Зыгуэр зыщIыпIэ 
дэгъэлъэдэн. Иринэ и унэм щыщIыхьэм, бжэм 
тхылъ тIэкIу дэIуауэ къигъуэтащ. Нал къута, 238. 
Дэнэ сыт щилъэгъуами, Долэт и кIэпкъым дэIуауэ 
кърихьэкI пхъэбгъу тIэкIур къыдихырти, къамэпэкIэ 
иритхъэрт. Хъуэпсэгъуэ нур, 270. [Исхьэкъ] 
Бжьамийр и бгырыпхым дэIуат, газетыр уанэ 
къуапэм кIэрыпхат. Мазэ ныкъуэ щхъуантIэ, 635.

ДВАПАРЭ-ЮГЭ (1). КъуэкIыпIэ лъэпкъ 
языныкъуэхэм гъэр лъэхъэнэурэ зэрагуэш 
щIыкIэмкIэ, абыхэм ящыщ зым зэреджэ. 
ЛъэхъэнитIым мес ещанэр, Двапарэ-Югэ жаIэу 
къэсми, Пшахъуэ къомыр зэрыщытщи Гъуэгу 
щыхашрэ шуми лъэсми? «Индийскэ поэмэ», 364.

ДВОЙКЭ: ◊ двойкэм тесын (1). Емыджэфын 
« т I у »  ф I э к I а  д е р с х э м  к ъ ы щ ы м ы х ь ы н , 
къэмылэжьын. Ботэх зыщIэс классым и 
унафэщIым щIалэ цIыкIур щакIуэ кIуэхэм зыдашэ 
жаIэу щызэхихым, сабэр уафэм дрипхъеящ, 
арыншами «двойкэм» тесу зы классым 
къыщIэкIым, адрей классым макIуэ жаIэри. 
Лъапсэ, 67. 

ДЕГЪЭХУН: ◊ гум жьы дегъэхун (2). Еплъ гу I. 

ДЕГЪЭХЬЭХЫН (дрегъэхьэх) лъэI. (1). 

Зыгуэрым зэгъэхъуэпсэн, е зыгуэрым егъэгуэкIуэн. 
Абы хуэдэу [Хьэкурынэ] IэщIагъэм дезыгъэхьэхар 
нобэ мыгъуэм псэужатэмэ, 

ДЕГЪЭШЫН (дрегъэш) лъэI. (3). 1. (2). 
ЗыщIыпIэ дэкIыу зыгуэр егъэшэн. Мысости 
къызэрыкIащ: – ЛIо, нэмыцэм ди нартыхур 
дедгъэшыну ара – щхьэ епхулIауэ къыдебгъэчрэ? 
Нал къута, 275. 2. (2). ЕгъэгъэтIысын. Мэжджытыр 
щхьэ клуб евгъэщIа жаIэнщ, е молэмрэ хьэжымрэ 
щхьэ девгъэшат, ликбез жыфIэу цIыхур ефхулIауэ 
щытащ. Нал къута, 284. Къэтхъэным и судыр 
укIкIэ иригъэщIэн щхьэкIэ, Ислъэмей къуажэм 
лIищэм щIигъу дригъэшри игъэкIуэдащ [Къалмыкъ 
БетIал]. Зи лъэрыгъыпс тIыгъа, 526.

ДЕДЖЭН (доджэ) лъэмыI. (3). Зыгуэрым 
щIыгъуу еджэн. Къыздеджахэм щыщу нобэ 
Куэд къелами пщIэрэ зауэм. «ЩIалэгъуэ 
щIыналъэ», 408. Астемыр и къуэ нэхъыщIэ 
Лу деджэ Таша дин щIэкъуу, Алыхьыр и фIэщ 
хъуауэ щытщ, илъэсипщIым и ныбжьыр итми. 
Мазэ ныкъуэ щхъуантIэ, 517.

ДЕДЗЭКЪЭН (додзакъэ) лъэмыI. (2). 
Зыгуэрым щIыгъуу зыгуэр шхын. [Къандыщэ 
Дисэ жриIэу:] Аурэ сэри кхъуейжьапхъэ 
тIэкIу хуэсщIыхукIэ пIастэмрэ махъсымэмрэ 
зэхипIытIэри кхъуейм дедзакъэурэ шэ-пIастэм 
хуэдэу зэдишхри тэджыжащ [урыс лIыжьыр], 
тхьа, кхъуейжьапхъэми IэпэкIэ емыIусэу аргуэру 
«кIушай» жысIэурэ сфIыдэкIыжащ. Алъхъо, 85. 

ДЕЖ (731). послелог. Зыгуэрым и гъунэгъуу 
(и Iэгъуэблагъэу) Iуэхур къыщыхъуныгъэ 
къегъэлъагъуэ. Лу куэбжэм деж щытт, Степан 
Ильич къакIуэу щыхуэзам. Хъуэпсэгъуэ 
нур, 200. Апчарэ занщIэу зыкъызэкъуихащ: – 
НэхъыфIыр нэхъыфIым я деж ягъэкIуащ, дэ 
фи деж дыкъэкIуащ, – жиIэри. Нал къута, 269. 
[Алыджыкъуэ:] Щхьэлым деж Iусу куэзыр 
джэгуакIуэхэм я деж согъазэри цIыхур нэхъыбэж 
хъуауэ зэрогъэхьэкъувыкъу. МелыIыч, 452. 

ДЕЖКIЭ (273). 1. (120). «Зыгуэрым папщIэ» 
мыхьэнэр зэриIэр къегъэлъагъуэ. Ди дежкIэ 
мычэму Iуэр радиоращи, ди тхьэкIумэр 
арыншэми иудэгуащ, – жиIэри адакъэ хужьым 
зигъэгуса хуэдэу гуэгушыхъум къыфIэщIащ. 
Бабыщыкъуэ адакъэпщ, 482. Псом япэ 
Астемыр деж къэсар Гъуумарщ, абы и дежкIи 
гъэщIэгъуэнт алъандэрэ къэзыджэдыхьам 
илъэгъуамкIэ упкъырыупщIыхьыныр. Хъуэпсэгъуэ 
нур, 194. Бжэныхъуэ щIалэ цIыкIури къеплъу 
къащхьэщытт, зэанэзэкъуэм я дежкIэ лэкъум 
зырызыр зэрымащIэм гу лъитауэ. Лъапсэ, 55. 
2. (153). Лэжьыгъэр зыхуэунэтIар къегъэлъагъуэ. 
Апчарэ жиIэр щиухым, Локотош Якъуб дежкIэ 
къеплъэкIащ: – НтIэ лIыгъэ яхэлътэкъэ пасэрейм? 
Нал къута, 267. Пэжу, [къыдырым] аслъэныр 
къакIуэу щилъагъум, зэщIэкIэзызащ, арщхьэкIэ 
къэрабгъэу фэ къызиплъмэ, ауан сыкъищIу 
ежьэжынкIэ мэхъу жиIэри и кIэ кIагуэмкIэ бадзэ 
еуэ хуэдэу аслъэным дежкIэ нэбгъузкIэ еплъэкIыу 
тахътэм тест. Кхъухь пхэнж, 499. Аргуэру 

зысIэтри Бийм дежкIэ сеIат, Къаруи симыIэу ЩIы 
щIыIэм зестат

ДЕЖУРНЭ (3). Урыс псалъэ: и чэзур 
къызэрылъыс елъытакIэ къалэн пыухыкIа 
зыгъэзащIэ цIыху. Пщэдджыжь нэмэзым 
жэм къишыну бэкхъым щIыхьауэ, зыгуэрым 
къигъэшынэри мэхати, «мыр здэфшэнур 
ди дежкъым, неврологхэм я деж фшэи, 
щIэвгъэгъуалъхьэ» жиIэри сымаджэм и унафэр 
дежурнэм ищIри абыкIэ зэфIэкIащ, арщхьэкIэ 
абы и хъыбарыр икIэщIыпIэкIэ сымаджэщым 
къэсащ. Лъапсэ, 45. [Дэфэрэдж] КъыIусхмэ 
[бжэр], медсестра дежурнэр солъагъу. Лъапсэ, 99. 
[Албинэ] (и закъуэу къызэрынэу телефон трубкэр 
къещтэ). Турбазэр ара? Алло, алло! Дежурная? 
Тепщэч къэзылъэтыхь, 159.

ДЕЖУРНЭН (мэдежурнэ, дежурнэщ) 
лъэмыI. (1). Уи чэзур къэсауэ лэжьыгъэр 
пыухыкIа гъэзэщIэн, IэнатIэ пыухыкIа пэрыувэн. 
Махуэ гуэрым дежурнэныр сэ къыслъысри псышэ 
сыкIуэн хуей хъуащ, шызакъуэгум бошкIэ иту 
пщIэгъуалэжь гуэри щIэщIауэ – арат псышэ 
дызэрыкIуэр. Зи лъэрыгъыпс тIыгъа, 519.

ДЕЖЬУУН (дожьу) лъэмыI. (3). Еплъ 
къыдежьуун. ЩIалэ цIыкIухэм Тини яхэту 
зэдэгушыIэрт: «Ей, къуажэ махуэ хъун, фыкъэдаIуэ, 
пщэдей спектакль къагъэлъагъуэ, кIэмсомол 
щIалэр молэм зэрытекIуар зэвгъэлъагъунумэ, 
фыкъекIуалIэ», – жиIэу Лу гъуом зригъэщхьу кIийрт, 
адрейхэри абы дежьу хуэдэу зэрыгъэдыхьэшхырт. 
Мазэ ныкъуэ щхъуантIэ, 642–643. 

ДЕЗЕРТИР (28). Дзэм къыхэкIуэсыкIа е дзэм 
хэмыхьэну зызыгъэпщкIу цIыху. Локотош 
къигъэзэжри штабымкIэ къэкIуэжащ, дезертирым 
и Iуэхур зыIутыр зригъэщIэну. Нал къута, 301. 
Щымыхъужым, Локотош къригъэжьащ: – ЦIыхур 
къыдомэщIэкI, итIани дезертир ихъумэу лIищ 
Iутщ. Нал къута, 293. [ЛIым:] – Сыт бэлыхь 
ущIыхэтыр: сыдезертирщ жыIи, зэфIэкIащ. 
МелыIыч, 453.

ДЕЙ I (1). ДэцIыкIу, мэзыдэ къызыпыкIэ жыг. 
Дейм дэ къыщыпыкIэм деж зэрыхъур фощIэ: 
нэхъапэ щIыкIэ щхъуантIэ хъужауэ зы тIэкIу 
къыпедзэ, тIэкIу-тIэкIуурэ ин мэхъу, арщхьэкIэ 
купщIэр мыхьэнэншэ тIэкIущ, езыр ину плъагъу 
щхьэкIэ. Мазэ ныкъуэ щхъуантIэ, 650. 

ДЕЙ II (25). послелог. Еплъ деж. Си нэгум 
щIэту слъагъу дахэм Я дей, слъэкIамэ, сыкIуэнт. 
Жьэгур ужьыхмэ, гъунэгъур. «Дамыгъэ», 223. 
Абы сыкъеджэм, щIакхъуэ вгъажьэм Мэ IэфI 
къыпихыр къос си дей. ЛIыхъужь хъыбар. «Мывэ 
хуабэ», 178. Я хъуреягъкIэ щIыр къилъэлъу Абы 
а щIалэм гу лъатауэ, Ди дейкIэ къэпщырт Iэр 
гуэлэлу, А Iэр биишэм икъутауэ. ЗэкъуэшитI. 
«ЩIалэгъуэ щIыналъэ», 18. 

ДЕКОРАЦЭ (3). ЕкIуэкIыну Iуэхухэм 
ехьэлIауэ сценэм сурэту е архитектурнэ ухуагъэу 
къыращIыхьхэр. Артистхэр ауэ артист къудей, 
сыткIи IэкIуэлъакIуэт: зэм пхъащIэт, зэми гуэщыр 
ятIэ зэрахьэрт, лэчкIэ ялэрт, зэми декорацэм 
яужь итт. Мазэ ныкъуэ щхъуантIэ, 629. Iэуэлъауэ 



– 186 –
зэзэмызэ къэIумэ, шэщыр аращ къыщыIур, 
Къазджэрий декорацэр игъэуву гъущI Iунэ хеукIэр. 
Мазэ ныкъуэ щхъуантIэ, 659.

ДЕКIУН (докIу) лъэмыI. (1). Зыгуэрым екIун, 
езэгъын. Зэманым декIу. Зи пIалъэ къэсым 
гу лъыптэфмэ, Уи гуащIэдэкIыр хэмыкIуадэ. 
Зэманым декIу. «Батырыбжьэ», 11.

ДЕЛАГЪЭ (15). Губзыгъагъэ зыхэмылъ, 
хьэлыншагъэ. Сосрыкъуэ зэригъэпэща бомбэм 
къикIыну бэлыхь къомыр ищIэу щытыгъатэмэ, 
а делагъэм хэмытынкIи хъунт. Мазэ ныкъуэ 
щхъуантIэ, 604. ЛэтIифэ еплъ: студенткэу 
щыщыта зэманым нэхъ дахэ уигъэлъыхъуэнт, 
арат дохутыру куэд дыдэрэ ямыгъэлажьэу 
къулыкъуфI къылъысауэ щIыщытар, арщхьэкIэ 
делагъэ куэдыщэ IэщIэщIыхьурэ къыщхьэщыжхэр 
щIригъэгъуэжащ, нэхъыбэу зыхэтыр цIыхухъу 
защIэти, къыпылъ гуэрхэри къащыхэкIым, и 
лIым гу къылъитэри сабэр дрипхъейуэ хуежьащ, 
«уизгъэкIыжынущ» жиIэу. Лъапсэ, 25. Хъыбару 
зекIуэр сэ сымыщIэ уи мыгугъэ, – жиIэри 
Къылышбий и къуэм и макъыр зригъэIэтащ, – 
Махъсидэр делагъэм къыхэкIыу яукIащ. 
Хъуэпсэгъуэ нур, 121. 

ДЕЛЭ (50). 1. (18). Зи акъыл зэкIуэкIа, зи щхьэ 
зэIыхьа. «Сэ сымыделэм, а делэр гъусэ щхьэ сщIа», – 
жиIэу Рахьим гум зридзэжащ, шитIым яхэуэри, 
макIуэ щIыкIэ! Хъуэпсэгъуэ нур, 144. [Дэфэрэдж:] 
ЕрагъпсэрагъкIэ згъэудэIужат: «Умыгузавэ, делэм 
жиIар хьэ банэ макъыу мэкIуэдыж, уэ уи къалэн 
и ужь итыж», – жысIэри. Лъапсэ, 17. [Гесиод:] 
Си щыкъу дадэр къакIуэри къызэлъэIуащ: ди 
гугъу къомыщI, фи лъэпкъым делэ яхэтащ, 
уэри шейтIан уз къофыкIыу къыщIэкIынщ, 
удгъэкъуаншэркъым, ди гугъу къомыщI, 
жиIэу. «Тепщэч къэзылъэтыхь», 162. 2. (32). 
Мыгубзыгъэ, акъылыншэ. «Уделэмэ уагъэделэнущ 
[Долэт]» – жиIэурэ зыгуэри къэтэджыжащ. 
Хъуэпсэгъуэ нур, 197. Тэмарэ кIэлындорым тету 
Пыжьынэ къыхуэзати, лъэныкъуэкIэ иришэкIри 
къыжриIащ: «А делэжь, запискэ тIэкIу мыгъуэр 
зыщIыпIи кIуакъым, Сэлимэ IэщIэкIыу, щIыхьэ 
абы дежи адэ-мыдэкIэ дэплъи, къэбгъуэтынщ», – 
жиIэри, арщхьэкIэ идакъым, щхьэусыгъуэ гуэр 
къигъуэтри зигъэкIуэдыжащ. Лъапсэ, 23. Тхьэлъанэ 
ещI кулак илъагъу мыхъуу, арщхьэкIэ зыхуэкIуам 
и фIэщ мыхъуурэ, зыхуейр щIалэм къыпкърехри 
къеутIыпщыж: «Хъунщ, кIуэжи, еджэ, дэ дыпхуей 
щыхъуам и деж укъэдгъуэтынщ», – жеIэри щIалэ 
делэр къегъэгугъэ. Зи лъэрыгъыпс тIыгъа. 530. 

◊ Делэ хъун (1). Акъылыр зэкIуэкIын, и 
акъылым икIын. АрщхьэкIэ Нурхьэлий, делэ 
хъуам ещхьу, Iугъуэм зыхидзэри ныкъуэс хъуа 
чыцIыр хьэуазэ щIагъым къыщIилъэфри, езыми 
мафIэ къыщIэнауэ, мафIэм къыхэкIыжащ. 
Хъуэпсэгъуэ нур, 207. 

☐ Делэр бейм догуашэ (1). Зыщымыгугъыпхъэ 
щыгугъым ирищIэнакIэу къагъэсэбэп псалъафэщ. 
Делэр бейм догуашэ, щIыжаIэр, делэр хамэ 
мылъкум щыгугъыурэ къулейсыз дыдэу къонэри 
аращ. Хъуэпсэгъуэ нур, 52.

ДЕЛЭН (мэделэ) лъэмыI. (18). Делагъэ лэжьын, 
щыуэн. ЩIалэр щIашар Алий ищIэрти, уа 
щIалэ, умыделэ, жиIа щхьэкIэ къедэIуакъым. Зи 
лъэрыгъыпс тIыгъа, 531. Зэгуэр абы гу лъитэри, 
Бекъани Хьэбибэ деж къэкIуащ: – Умыделэ, 
ди шыпхъу, – жиIэрт дадэм, Хьэбибэ и гур 
дахэ ищIыну, – уи нысэм хуэдэ нысэ Алыхьым 
къузэритын. Нал къута, 231. Умыгузавэуи хъунт, 
Нурхьэлий и щытыкIэкIи и плъэкIэкIи делэт. 
Хъуэпсэгъуэ нур, 234.

ДЕЛЭЩ (3). Делэхэм щеIэзэ, ахэр щаIыгъ 
сымаджэщ. [Дэфэрэдж:] Телефоныр си стIолым 
тетыххэт, трубкэр къэсIэтри сыпсэлъащ: – 
Делэщ отделенэра? Лъапсэ, 93.

ДЕЛЭIУДЕЛАФЭ (4). плъыф. Хьэл делэ 
зыхэлъ, делэ щытыкIэ зиIэ. Мэсхьуд губзыгъэ 
дыдэуи зэрыщымытыр хъарзынэщ, Чачэ 
къызэрыфIэщIымкIэ, цIыхухъу делэIуделафэм нэхъ 
зэфIэкI иIэщ, езы Мэсхьуди лIышхуэщ, тIэкIу 
зиусыгъуэджэми, угурыIуэнущ, укъигъэщIэхъункъым. 
Хъуэпсэгъуэ нур, 206. 

ДЕЛЕГАТ (13). ЛIыкIуэ (IуэхущIапIэ, цIыху 
гуп хуэдэхэм къабгъэдэкIыу). Делегатхэм 
къыхуагъэлъэгъуа тIысыпIэр яубыдащ, ауэ 
зыкъомри тIысыпIэншэу къэнат. Хъуэпсэгъуэ 
нур, 323. А жэуапыр съездым нэсри Делегатхэр 
щхьэж и къуажэ Ежьэжахэщ яшхэм шэсри. 
Лъэпкъхэм я тыгъэ. «Партыр ди пашэу», 49. 
Къэбэрдейм зы нэрыбгэ хуэзэу дестынитхум 
нэблагъэ щIыуэ яIэщ, Америкэм плIырэ ныкъуэрэщ 
яIэр, Инджылызым щырыщ ирикъуэркъым, 
Испанеим яIэр тIурытI, Италием яIэр зырыз фIэкI 
хъуркъым, къэзакъхэм яIэр плIырыплIым щIегъу, 
нтIэ, щIыр ди зэхуэдэу советскэм игъэуващи, 
Къэбэрдеймрэ къэзакъхэмрэ къыддэгуэшэн хуейщ 
жаIэу осетин делегатхэм яукъуэдият. Лъапсэ, 87. 

ДЕЛЕГАЦЭ (1). ЛIыкIуэ гуп. Аслъэныкъуэ 
тхьэмыщкIэм письмо къитхат делегацэ зэрыкIуар 
иту. Нал къута, 289. 

ДЕЛО (1). Урыс псалъэ: Iуэху. – Как жаль!.. как 
я опечален, князь-полковник, что мне пришлось 
быть у тебя по такому делу. «– Еууей!.. сыту си 
гуауэ хъуа, князь-полковник, апхуэдэ IуэхукIэ уи 

ДЕМАГОГ (1). Псалъэмакъ купщIэншэхэр 
езыгъэкIуэкI. [Якъуб:] – Демагог! Нал къута, 309.

ДЕМОНСТРАЦЭ (2). ЦIыху куэд 
зэгъусэу я гурыщIэ, я гуныкъуэгъуэ яIуатэу 
е я ехъулIэныгъэхэр ягъэлъагъуэу уэрамым 
къызэрыдыхьэ, зэрырикIуэ щIыкIэм ироджэ. 
[ЦIыхухэм:] АрщхьэкIэ къэпрэ хьэпшып 
зэкIуэцIыпхарэ я щIыбым илъу плъагъумэ, 
къуегъащIэ ар демонстрацэу зэрыщымытыр. 
Нал къута, 298. Октябрь праздникышхуэ 
махуэм эвакуацэ сыкIуэнщ жызыIэр ежьащи, 
цIыхур гъуэгум тезщ, демонстрацэ кIуэ хуэдэщ. 
Нал къута, 298.

ДЕМОСФЕН (1). Алыдж (грек) философ. 
Алыдж философышхуэ Демосфен и пхъурылъху 
Гилон къалэр иратауэ щытащ, а щIалэр 
бжьэдыгъупщым и пхъур къишэу бжьэдыгъухэм 

къахэтIысхьэжати, иджы илъэс щитI хъуами 
аращ а къалэм, къэзакъхэр къыдэтIысхьэу, дэсар 
къызэрыдахурэ. Лъапсэ, 5. 

ДЕНИКИН (13). Хужьхэм я лъэныкъуэу 
граждан зауэм хэта генерал. Март мазэр къихьэри, 
цIыхухэм гукIи псэкIи къагурыIуащ Деникиным 
и дзэр къызэрыкъутэр. Хъуэпсэгъуэ нур, 304. 
Съездым хэтахэр зэгурымыIуэурэ Деникиным 
Кавказыр иубыдри псоми кIэ яритат. Лъапсэ, 87. 
АрщхьэкIэ Деникиным и Iуэхур къэкъута нэужь, 
Кавказым ис лъэпкъ цIыкIухэм щIым и Iуэхур 
аргуэру къаIэтыжащ. Лъапсэ, 87-88. 

ДЕНИКИНСКЭ (1). плъыф. Генерал Деникиным 
епха, ехьэлIа. Зауэм щыIами щымыIами зэхахат: 
германскэ фронт, австрийскэ фронт, деникикнскэ 
фронт жаIэу, ауэ культурнэ революцэми фронт 
иIэу ящIэртэкъым. Мазэ ныкъуэ щхъуантIэ, 655. 

ДЕПУТАТ (3). Къэрал е щIыпIэ унафэщIхэу 
Iэ IэткIэ цIыхубэм хаха лIыкIуэ. [Ваня ину 
дыхьэшхащ:] Плъагъурэ Марфэ, депутати… 
«Бдзэжьеящэм ипхъу», 166. Мис цIыху 
куэди зэхуэсащи Депутатым ежьэу щытщ. 
«Бдзэжьеящэм ипхъу», 167. Зыбжанэ дэкIрэ 
депутату хахмэ, «маяк» хъумэ, хуэпщIар 
къыпхуищIэжынщ: щIапIэ ухуеймэ, щIапIэ 
къуригъэтынщ, уи сабийр детсадым бгъэкIуэну 
ухуеймэ, пхущIигъэтIысхьэнщ, е сымаджэ уиIэу 
угузавэмэ, къыбдэIэпыкъунщ. Лъапсэ, 97–98. 

ДЕРС (2). Урок, унэ лэжьыгъэ. Пщыхьэщхьэм 
цIыкIухэр классым щIэст, я дерсыр яджу. Мазэ 
ныкъуэ щхъуантIэ, 607. Шха иужь, Матренэ 
яхэту, курсантхэр къызэхуэсащ, я дерсыр 
ягъэзэщIэным и пIэкIэ. Мазэ ныкъуэ щхъуантIэ, 619. 

ДЕСАНТ (1). Бийм и щIыналъэм щызэуэну 
ирагъэтIысыкI дзэ (кхъухькIэ е кхъухьлъатэкIэ). 
[Локотош] Абы къикIыжмэ, къуэм дэс подвижной 
отряд зыфIищам зэрызагъасэр зэрегъащIэ, 
чэнджэщэгъу яхуохъу десант, сытхэм 
зэрезэуэнумкIэ. Нал къута, 292. 

ДЕСТЫНЭ (1). Зы гектаррэ 0,92-рэ (е сажнэ 
зэбгъузэнатIэ 2400-рэ) хъу щIы Iыхьэ. Къэбэрдейм 
зы нэрыбгэм хуэзэу дестынитхум нэблагъэ 
щIыуэ яIэщ, Америкэм плIырэ ныкъуэрэщ яIэр, 
Инджылызым щырыщ ирикъуркъым, Испанием 
яIэр тIурытI, Италием яIэр зырыз фIэкI хъуркъым, 
къэзакъхэм яIэр плIырыплIым щIегъу, нтIэ, 
щIыр ди зэхуэдэу советскэ властым игъэуващи, 
Къэбэрдеймрэ къэзакъхэмрэ къыддэгуэшэн хуейщ 
жаIэу осетин делегатхэм яукъуэдият. Лъапсэ, 87. 

ДЕСЯТИДВОРКЭ (1). Урыс псалъэ: Iуэху гуэр 
зэфIагъэкIын мурадкIэ унагъуэ пщIырыпщIурэ 
зэгухьахэр. Я унэ къэкIуэжауэ щилъагъум, 
Мысост аргуэру къыщыхьащ: колхозым и пIэкIэ 
«десятидворкэ» тщIынущи, къуажэм дэсыр 
унагъуэ пщIырыпщIурэ гуэш, жиIэри. Нал къута, 291.

ДЕТДОМ (18). Урыс псалъэ: сабий зеиншэхэр 
е зи адэ-анэхэм къагъэнахэр щыпсэу, щапI 
унэ, сабий унэ. Налшык дэта детдомхэри 
эвакуацэ кIуэрт, я хьэпшыпхэр зэщIакъуауэ. 
Нал къута, 215. Куэд щIакъым зы детдом 
къызэIуахыу щIэзу зэрыщIагъэтIысхьэрэ, сабий 

дыкъмыкъыр апхуэдизу куэд щыхъукIэ, лъэпкъ 
псом дежкIэ гузэвэгъуэшхуэщ, цIыхур Iисраф 
хъунущ, кIуэдыкIейуэ кIуэдурэ. Лъапсэ, 44. 
Ахьмэд быныншэу ихьт дунейр, Сабий детдомым 
къыIихащ. Сабийр сыт лъэпкъ. «Дамыгъэ», 116.

ДЕТСАД (3). Урыс псалъэ: илъэси 3–5 хъу 
сабийхэр махуэкIэ здэщыIэ, щагъасэ унэ, сабий 
сад. – Мыр детсад къанщи, анэ, адэ жыхуэпIэхэр 
хъымпIар ищIыркъым, – жиIэурэ адэшхуэр 
дыхьэшхырт. Лъапсэ, 66. Къызэхуэмысуи 
хъурэт – къуажэм щIэуэ къыдэхъуэр Темыркъант 
зи акъыл къихьыр – школ япэ дыдэ къыщызэIуахам 
къызэIузыхар Темыркъант ККОВ жыпIэми, 
детсад, клуб, хьэмэм жыпIэми – псоми яужь 
итыр арат. Щынэхужьыкъуэ, 20. Зыбжанэ 
дэкIрэ депутату хахмэ, «маяк» хъумэ, хуэпщIар 
къыпхуищIэжынщ: щIапIэ ухуеймэ, щIапIэ 
къуригъэтынщ, уи сабийр детсадым бгъэкIуэну 
ухуеймэ, пхущIигъэтIысхьэнщ, е сымаджэ уиIэу 
угузавэмэ, къыбдэIэпыкъунщ. Лъапсэ, 97–98. 

ДЕХЬЫН: ◊ гугъу дехьын (14). Еплъ гугъу I. 
ДИАЛЕКТИКЭ (3). ЩIыуэпсым, жылагъуэм, 

акъылым зэрызаужьым и хабзэ нэхъыщхьэхэм 
теухуа щIэныгъэ. [Инал:] [Жансэхъу:] Мис аращ 
диалектикэкIэ зэджэр, зэхэпха «диалектикэ» 
жаIэу? Мазэ ныкъуэ щхъуантIэ, 574. 

ДИВАН (4). ИтIысхьэу, игъуалъхьэу 
къагъэсэбэп унэлъащIэ. – ЯукIащ, ягъэунэхъури 
ягъэсэхыжащ, – сымаджэм и анэр къэтэджыну еIэ 
щхьэкIэ, къару къыхэнэжакъым, къызэфIэувати, 
аргуэру диваным иджэлэжащ, къугъыу 
къыщIидзэжати, Варварэ Романовнэ аргуэру 
зы мастэ хиIужри игъэсабырыжащ. Лъапсэ, 18. 
Пэшым щIэлъа хьэпшыпыр зэрыщытт: пIэр 
зэрыIумыхат, уэншэкутепхъуэ темылъу, стIол, 
диван, этажеркэ, сабий гъуэлъыпIэ сытхэри 
арат, хьэпшыпу Иринэрэ Албиянрэ яугъуеяр 
куэдтэкъым. Нал къута, 236. 

ДИВЕРТИСМЕНТ (1). Мэкъамэ произведенэ 
лIэужьыгъуэ. «Дивертисмент» жыхуиIэ псалъэр 
арагъэнщ, жиIати, ари и гум ирихьыжакъым. 
[Жансэхъу]. Мазэ ныкъуэ щхъуантIэ, 613.

ДИВИЗЭ (46). Полк зыбжанэ хъу дзэ пакIэ. 
Езы графыр нэсри дивизэр зезышэ дзэпщым 
рапорт иритащ. Хъуэпсэгъуэ нур, 126. Дивизэм 
север лъэныкъуэмкIэ иунэтIащ. Нал къута, 218. 
Дивизэр Къэбэрдей-Балъкъэрым зэхашащи, е адыгэ 
командир е къущхьэ командир гъэувын хуейщ 
жиIэу зыукъуэдияи щыIащ. 

ДИГОРИЕ (1). Осетие Ищхъэрэ республикэм 
и къухьэпIэмкIэ щыIэ щIыпIэ. 1921 гъэм и 
гъэмахуэкIэм хуэзэу ЕтIуанэ областной парт 
конференцыр зэхуэсати, доклад зыщIынум и 
тезисым хэтт: революцэм щIыр лъэпкъ псоми я 
зэхуэдэу щытын хуейщ жеIэри, къэбэрдеищIым 
щыщи къэзакъхэм я щIым щыщи Осетиемрэ 
Дигориемрэ къыдрат жиIэу. Лъапсэ, 88.

ДИДАН (7). УнэцIэ. Дидан Бекъант уанэр 
зи Iэдакъэ щIэкIын хуейри, абы ищIа уанэм 
хуэдэ узэриIэн. Щынэхужьыкъуэ, 41. Дидан 



– 188 –
Бекъанрэ Къэзэнокъуэ Ачарэрэ зэакъылэгъущ 
икIи зэгурыIуащ, хэт сыт хуэдэ жэм иратынуми. 
Щынэхужьыкъуэ, 7. Диданыр жыпIэнущи, губгъуэм 
итщ, нартыху къадрегъэчри. Нал къута, 274. 

ДИИЖЫН (мэдииж) лъэмыI. (1). УпщIыIужын, 
щIыIэ хъужын. Аращ сипкъ псори щIэдияр, 
Дунейм хуабагъэ темытыж, Жэщ уаем псори 
щодииж, Силъ плъар итIани мыупщIыIу. Борэныр 
бгыщхьэм. «Шум и гъуэгу», 28. 

ДИИН (мэдий) лъэмыI. (8). ПIыщIэн, щIыIэм 
исын. Хьэр и гъусэу Хьэкуринэ Щытщ дияуэ – ар 
мэшынэ. «Тисей», 492. Хьэжыр цIантхъуэщ, чыпэ 
дияри къыпичри, къуэм дэхуащ. Хъуэпсэгъуэ 
нур, 81. ЩIалэ цIыкIур, Бот хуэдэу, и Iэ диям 
епщэрт, игъэхуэбэну. Хъуэпсэгъуэ нур, 292. 

ДИКТАНТ (3). ЕджакIуэхэр щыуагъэ 
къыхэмыкIыу тхэфрэ мытхэфрэ къырапщытэну 
зыгуэр къеджэурэ ирагъэтх лэжьыгъэ. Зэгуэр 
Лу иуса усэр диктантыр зэрыт тетрадым 
дэлъу Къазджэрий иритащ. Мазэ ныкъуэ 
щхъуантIэ, 619. – КъеIыпхын дэнэ къэна, си 
къуэш, – жиIэрт Хьэтэлий зигъэтэмакъкIыхьу, 
егъэджакIуэм диктант еджакIуэ цIыкIухэм 
щаригъэтхкIэ псалъэр зэрызэпашым хуэдэу 
зэпишу. Нал къута, 216. Диктантыр зэрыт 
тетрадыр зэ къыдатыжащэрэт, жаIэрт псоми, 
щыуагъэу ящIар зихуэдизыр ялъагъужмэ яфIэфIу. 
Мазэ ныкъуэ щхъуантIэ, 619. 

ДИЛО (1). УкраиныбзэкIэ: Iуэху. [Матренэ:] 
Видане ли де дило! «Апхуэдэ Iуэху фырихьэлIа»! 
Мазэ ныкъуэ щхъуантIэ, 555. 

ДИН (34). Тхьэ щыIэу зылъытэхэм я дуней 
еплъыкIэхэр, фIэщхъуныгъэ яхэлъыр. Щытхъупс 
зи гуапэм дежкIэ жиIэр зэрыгурыхьыр ищIэжырти, 
и псалъэм нэгъуэщIи къыпищэфынут: дауи щIы, 
чыристан диным и фIыгъэкIэ хэкур Урысейм 
нэхъ гъунэгъу хуэхъугъащ, катехизисыр япэ 
къыдэзыгъэкIар осетинщ. Лъапсэ, 89. Нурхьэлий 
диныр и фIэщ хъуащ хьэкъкIэ, къурIэныбзэ псалъэ 
къыжьэдэкIыу, жиIэр и гум нэхъри щIыхьэжурэ, 
тегузэвыхьыжурэ къуоуIэбжь. Хъуэпсэгъуэ 
нур, 155. Дин хущIэкъухэр къыщыгубжьым Уэрт 
я гыбзэр зытехуар. Коджарахэ. «Батырыбжьэ», 86.

◊ Диным икIын (19). Губжьын и хьэлым икIын. 
Иджы «кIыгуугу» жыпIэу укIиймэ, диным икIыным 
хуэдизу Долэт къэгубжьырт. Хъуэпсэгъуэ нур, 244. 
Жэщым унагъуэм щIэс жеякъым, Сэлимэ и анэр 
зигъазэ-зыкъигъазэу жейм емызэгъыу хэлъащ, 
Салими и кIуэцIым мафIэ къыщIэнауэ и диным йокI, 
е сыкIиин, е сшэчын жиIэу и щхьэм тошыныхьыж. 
Лъапсэ, 27. Уи цIэ ираIуэм диным уикIмэ – Уэращ 
жыхуаIэр джэрпэджэж. Джэрпэджэж. «Дамыгъэ», 
111. Диным ихун (1). И хьэлым игъэкIын, и 
фэр ихын. [ЗэIущIэм кърихьэлIа гуэрым:] – 
СогъэпцI, кхъуэм къыщIигъэIа мыщэу, и диным 
иримыхутэмэ… Мазэ ныкъуэ щхъуантIэ, 653. 

ДИНАМЭ (1). ГенераторкIэ лажьэ машинэ. 
Бахъсэныпсым тет щхьэлыжьым зы динамэ машинэ 
щIагъэувауэ арат электричествэр къыдэзытри, 
щхьэлыр къутэрэ къэувыIэмэ, ди унэр пщыхьэщхьэкIэ 
кIыфIт. Зи лъэрыгъыпс тIыгъа, 513. 

ДИНЩIЭКЪУ (5). плъыф. Ерыщу диныр 
зыIыгъ. [Анисэ:] – Псори динщIэкъу фыхъуаи. 
Гъуэгуанэ, 138. Таша къыдэщIын динщэкъу гуэри 
крушкIэшхуэхэм яхэту къыщIэкIынт, ауэ псоми 
ялъагъуу зыкъигъэлъагъуэмэ яфIэфIакъым. Мазэ 
ныкъуэ щхъуантIэ, 549. Нэхъ динщIэкъу яхэтмэ, 
нэмэзыбзэмкIэ Алыхьым елъэIурт, кхъаблэм 
щIэту хьэдэр кхъэм яхь хуэдэу кумбышхуэм 
яхьырт. Нал къута, 286. 

ДИПЛОМ (4). ЕджапIэ гуэр къызэриухам, 
IэщIагъэ гуэр зэрызэригъэгъуэтам, цIэ е 
степень гуэр къызэрыфIащам щыхьэт техъуэ 
тхылъ. ХъынцIэли япэ зригъэщщ, кIуэри 
зыхуэзапхъэм хуэзэщ, ягурыIуэри диплом щIэнэцI 
тхьэмадэ къомым закъыхуигъэзащ: мыращ, 
экзаменыр зэттынумкIи щыттыну унэмкIи, 
зэману текIуэдэнумкIи сагурыIуащ жиIэри. 
Лъапсэ, 76. [ХъынцIэл и къуэм] Зэгуэр щакIуэ 
гупыфI къыхуэкIуауэ зигъэпсэхуу здэщысым, 
институтым заочнэу щеджэу къыщIэкIынти, 
къэрал экзаменым тегузэвыхьу жаIэу щызэхихым, 
щIэупщIащ: «фызыхуейр дипломкъэ?». Лъапсэ, 75. 

ДИПЛОМАТИЕ (1). Хамэ къэрал политикэр 
егъэкIуэкIыным хуэунэтIа лэжьыгъэ. Ей, сыту 
мыхьэнэшхуэ иIэ дипломатием. Лъапсэ, 88.

ДИРЕКТИВЭ (4). Iэмал имыIэу гъэзэщIэн 
хуейуэ ищхьэмкIэ къикI унафэ. Абы хуэдизу 
щхьэхуэу зоотехникым Апчарэ кърита 
пакетым итар директивэщIэт «БотаникэмкIэ 
езыгъаджэхэр къэвгъэсэбэпурэ удз хущхъуэ 
зэхуэхьэс» жиIэу арт. Щынэхужьыкъуэ, 58. 
Дыгъуасэ Чокэ аргуэру директивэщIэ къитхащ. 
Щынэхужьыкъуэ, 50.

ДИРЕКТОР (46). ЕджапIэ, IуэхущIапIэ 
хуэдэхэм я унафэщI. Совхоз директору тетым 
ар идакъым: – Берычэт бейсын, дыгъужьым и 
жьэм жьэдэлъ лыр къыжьэдэтхъи узот, жыпIэу 
аракъэ? Нал къута, 273. Директорым игъэзэжщ, 
стIол къыдэгъэжыр къыдигъэжри, абы гъуабжэ 
хъуауэ тхылъ къыдипхъуэтар Астемыр занщIэу 
къищIащ: ар Лениным и Iэр зытелъ тхылът, 
сэлэтхэм къахуитхыу. Хъуэпсэгъуэ нур, 185. 
Школым и директор Василий Захарович 
гукъыдэмыжу хэлъ пэтрэ, къэтэджри командэр 
Иринэ деж къишащ. Щынэхужьыкъуэ, 59.

ДИРЕЖОР (1). Хорым уэрэд зэрыжаIэну, 
оркестрым пшыналъэр зэригъэзэщIэну 
щIыкIэмкIэ унафэ зыбгъэдэлъ, ар къызэзыгъэпэщ, 
дирижер. Дорофеич зэи-тIэуи къыщIэплъащ 
Лу деж, арщхьэкIэ чэфыжьыр къыIурихырти, 
сыткIэ уеупщIами, жиIэр зырт: «Зауэм дыщыIэу 
ди орекстрыр атакэ есшажьэри сэри сыхэту 
сыдирежору – австрийцым дыкъыщалъагъум, 
щтэри зэбгрыжат, зы цIыху закъуэ къэмынэу 
ари». Мазэ ныкъуэ щхъуантIэ, 553. 

ДИСЭ (224). ЦIыхубзыцIэщ. Дунейм и 
къутэжыгъуэ мыхъуауэ си фIэщ хъуркъым, 
апхуэдизу цIыхур гущIэгъуншэ щыхъуакIэ – арат 
Дисэ жэщкIэ гъуэлъыжамэ, жейм емызэгъыу 
зэгупсысыр. ГущIэгъу, 422. Дисэхэ я пщIантIэ 
къыдэкIыу гу гуэр зэрежьэжар нэрылъагъути, 

Думэсарэ къыгурыIуат къэхъуа-къэщIар зищIысыр. 
Хъуэпсэгъуэ нур, 144. Дисэ хуагъэфэща щэкIыщхьэ 
жыпIэми, Рум и къатыр цIыкIу сыт хуэдэхэр гум 
илът. Хъуэпсэгъуэ нур, 139. 

ДИССЕРТАЦЭ (10). ЩIэныгъэ гуэрымкIэ 
степень къахьын папщIэ, ятхыу утыку иралъхьэ 
лэжьыгъэ. [Гесиод:] Япэу къысщIэнэкIэнур 
аращ, «дыгъужьым уи мэлыр зэрашхам 
теухуауэ диссертацэ тхы», жиIэу. Тепщэч 
къэзылъэтыхь, 162. Щхьэлыкъуэ нэсу арт уи 
гъуэгур, Уи диссертацэр шы Iэдэжт, Иджы 
шы къарэм уемыпсыхыу, Мухьэб, уимыIэ 
къэгъэзэж. АбытIэ Мухьэб и кхъащхьэм. «Вагъуэ 
махуэ», 95. [Дэфэрэдж:] Си диссертацэм и гугъу 
сымыщIыххами, нэхъыфIт, абы Камизэхэ я пхъур 
къигъэгубжьын фIэкIа, фIы къыхэкIынутэкъым. 
Лъапсэ, 25.

ДИСТАНЦИЯ (3). Зыгуэрхэм я кум дэлъ зэхуаку. 
Дорофеич къэтэджыжащ: – Церемониальным 
маршем, поэскадронно, дистанция: три корпуса! 
«Церемоние маршу, эскадронурэ, зэхуакур 
корпусищу»! Мазэ ныкъуэ щхъуантIэ, 565. 
Сосрыкъуэ цIыкIухэр столовэм щIишэрт, Дорофеич 
и командэ тыкIэм зыпищIыжурэ: – Церемониальным 
маршем, поэскадронно, дистанция три корпуса… 
«Церемоние маршу, эскадронурэ, зэхуакур 
корпусищу...». Мазэ ныкъуэ щхъуантIэ, 555.

ДИСЦИПЛИНЭ (7). Коллективым хэт дэтхэнэ 
зы цIыхуми фIэкIыпIэ имыIэу игъэзэщIэн 
хуейуэ ягъэува хабзэ. – Зы маскъалкIэ 
сыкъикIуэтынукъым, – жиIэри Локотош 
иукъуэдиящ, – дисциплинэ тхэмылъмэ, цIыхур 
къыдэмыдэIуэж хъунщи, дгъэзэуэн дымыгъуэтыжу 
дыкъэнэнкIэ мэхъу. Нал къута, 308. [Локотош] 
Дисциплинэр нэхъ ткIий ищIыным и Iэмалыр езым 
ещIэж. Нал къута, 256. 

ДИФЫН (дреф) лъэI. (1). ЩIакхъуэ, чыржын 
сыт хуэдэхэм я гъусэу лэпс, шей, къинэмыщIхэм 
ефэн, деIубын. [Аралп Залымджэрий] Езыр гъуру, 
и нэр къижу, и ныбэр игъуэжауэ, сытым деж 
бгъэтIысми зы мэл гъэва ишхыфынут, цырибон 
шэтвэр абы дрифу. Хъуэпсэгъуэ нур, 87.

ДИЩIЭН (дещIэ) лъэмыI. (1). Зэхуаку, зэтеппIэ 
хъу гуэрым зыгуэр къыдэхутэн. [Апчарэ зытес 
шым хужаIэу:] Жэщищ-махуищкIэ шэ-тхъурымбэ 
дищIэнкъым. Нал къута, 265. 

ДИХЬЭХЫЖЫН (дехьэхыж) лъэмыI. (1). 
Зыгуэрым зыIэпишэжын, егуэкIуэжын, 
ехъуэпсэжын. ЛIыгъуэфызыгъуэм дехьэхыжри 
Зэщохуэ тIуми, мес, я нэфI. Хьэуа. «Дамыгъэ», 72. 

ДИХЬЭХЫН (дехьэх) лъэмыI. (1). Зыгуэрым 
ехъуэпсэн, егуэкIуэн. Астемыр зэрыIуплъэу 
дихьэхыщати, и ныбжьэгъум тхьэ хуиIуащ, 
Думэсарэ фIэкIа, дунейр къутэжами, къимышэну. 
Хъуэпсэгъуэ нур, 159.

ДНЕПР (3). Украинэм, Белоруссием, Урысейм 
щежэх псы. Псым [Бахъсэн] апхуэдизкΙэ и къару 
къикΙати, Днепри, Дони, Кубани яхузэфΙэмыкΙар 
хузэфΙэкΙащ – бийр къимыгъакΙуэу къигъэувыΙащ. 
Нал къута, 232. Е Днепр гъусэ дыщызэхуэхъури, 
Зы лэпс шынакъыр тΙум къытлъысу, Зы кумб 

дыздису дыздэшхауэ, ЩΙымахуэ уаем дыкΙэзызу; 
Зы минометыр тΙуми тхьыуэ Псым щитхи 
куэдрэ къытхуихуауэ. Сэлэт лъэужь. «Мывэ 
хуабэ», 129-130. Днепр е Дон деж яхуэмубыда 
нэмыцэр дэ тхуэубыдыну уи гугъэ, жыпΙэу шэч 
къыщΙытепхьэни щыΙэкъым. Нал къута, 257.

ДНЕПРОПЕТРОВСК (1). Украинэм щыΙэ 
къалэ. Одессэ, Николаев, Киев, Днепропетровск, 
Ростов, Ленинград, Москва – дэнэ къали къикΙыу 
нэгъабэ эвакуацэ къэкΙуар иджы зэрыдэкΙыжынум 
и ужь итщ. Нал къута, 217. 

ДО СВИДАНИЯ (1). УрысыбзэкΙэ – узыншэу, 
фΙыкΙэ дызэхузэ. [Астемыр Степан Ильич жриΙэу:] 
До свидания! «Узыншэу». Хъуэпсэгъуэ нур, 177. 

ДОВЕРИЕ (1). УрысыбзэкΙэ: зыгуэрым 
дзыхь хуэщΙыныгъэ. [Иналрэ Къазджэрийрэ] 
Зэдэлажьэмэ, къулыкъу зэдащΙэмэ, я Ιуэху 
нэхъ ефΙэкΙуэнущ, я довериер дэкΙуеинущ. 
Мазэ ныкъуэ щхъуантΙэ, 528. 

ДОГОВОР (1). ЗэгурыΙуэныгъэ, зэрыгъэбыдэу 
Ιуэхугъуэ гуэркΙэ зэкъуэувэныгъэ (тхыгъэкΙэ 
е псалъэкΙэ). Госкъулыкъур зи пщэ дэлъым, 
Договорыр ирещΙылΙэ. Дыгъу жыхуаΙэр сыт? «Бгы 
лъапэхэм деж», 125. 

ДОГУЭ (60). УмыпΙащΙэ, (зыгуэрым шэч 
къытехьэныгъэ). – Догуэ, хэту пΙэрэ а ней-нейуэ 
къэзымылэжьа зэзылъэфалΙэр? – жиΙэри Мусэ 
сымэ Елдар дежкΙэ къеΙэу хуежьащ. Хъуэпсэгъуэ 
нур, 93. Абы фΙимыгъэкΙыу Лу щигъэтмэ, нэхъ 
фΙэигъуэу, Мэтхъэныр къэпсэлъащ: – Догуэ, Лу, 
уэ езыр укрушкΙэшхуэ хьэмэрэ укрушкΙэ цΙыкΙу? 
Мазэ ныкъуэ щхъуантΙэ, 535. Иныкъуэми 
хьэрф къитхъэныр зэпагъэурти, къызэтрачт: - 
Догуэ, псоми къэрэндащым зеттащ, ди Ιэщыр 
хэт игъэшхэну, унагъуэри дауэ псэуа хъуну!. 
Зи лъэрыгъыпс тΙыгъа, 530. 

ДОГУЭ ЗЭ (1). Зэ умыпIащIэ. [Елдар Нурхьэлий 
жриΙэу:] – Догуэ зэ. Хъуэпсэгъуэ нур, 230.

ДОГУЭТ (35). УмыпIащIэт. Догуэт, 
дызэгурыIуэнкIэ хъунщ, дэ къэрэгъулу икIи 
пэшхьэкухэр зыгъэплъын гуэр дыхуейщ. Хъуэпсэгъуэ 
нур, 183. Догуэт, кхъэм нэгъуэщI цIыху къыдыхьа. 
Мазэ ныкъуэ щхъуантIэ, 200. 

ДОКЛАД (1). Убгъуауэ Ιуэху гуэр къыщыΙэта 
тхыгъэ, къэпсэлъэныгъэ. 1921 гъэм и гъэмахуэкΙэм 
хуэзэу ЕтΙуанэ областной парт конференцыр 
зэхуэсати, доклад зыщΙынум и тезисым хэтт: 
революцэм щΙыр лъэпкъ псоми я зэхуэдэу щытын 
хуейщ жеΙэри, къэбэрдеищΙым щыщи къэзакъхэм 
я щΙым щыщи Осетиемрэ Дигориемрэ къыдрат 
жиΙэу. Лъапсэ, 88. 

ДОКУМЕНТ (5). 1. (3). Ιуэхугъуэ гуэрым щыхьэт 
техъуэ тхылъ. ЛэтΙифэ и нэщхъыр зэщΙэукΙауэ и 
пэми мафΙэ бзий къреху жыпΙэну, псоми жаΙэнур 
жаригъэΙэри езыр я ужь дыдэ къэпсэлъащ, судым 
ящΙа унафэм къеджэ хуэдэу зигъэткΙийуэ: «Мыр 
суд Ιуэху хъунущи, документ дызыхуейуэ хъуар 
ΙэкΙуэлъакΙуэу вгъэхьэзыр икΙэщΙыпΙэкΙэ, актым 
псоми Ιэ тевдзэнщ». Лъапсэ, 11. Документ 
сытхэми ущΙэупщΙэныр зыми щыщтэкъым, 
спискэ къудей яΙэтэкъым. Нал къута, 216. [Апчарэ 

Иринэ жриΙэу:] КърекΙуи, я документым иреплъ. 
Щынэхужьыкъуэ, 65. 2. (2). ЗыΙыгъыр хэтми 
къозыгъащΙэ тхылъ. Зыгуэр дэбукΙэну ухуеймэ, 
зым абы и документыр пΙех, адрейм документыр 
зэтыпхъэм ирет, ещанэм экзамен зритын хуейм 
хуегъазэ, еплΙанэр… КΙапсэ кΙапэ, 16. 

ДОЛ (1). ЦΙыхухъуцΙэщ, «Мазэ ныкъуэ 
щхъуантΙэ» романым хэтщ. [Думэсарэ Астемыр 
жриΙэу:] Мэзхъумэу щыта Дол-дадэ жыхуаΙэр 
дыгъужь дыдэми сэ сщΙэркъым, ауэ абы и щΙалэ 
цΙыкΙу псым зызыгъэпскΙыу хэсар, къэвубыдрэ 
зэрыпцΙанэ цΙыкΙу мыгъуэу (а зи анэ тхьэ 
еуа!) машинэм ивдзэу СэлэвкΙи зэревгъэшар – 
къуаншагъэ жыпΙэмэ, къуаншагъэщ, си щΙалэ, лей 
жыпΙэми, лейщ. Мазэ ныкъуэ щхъуантΙэ, 542. 

ДОЛЭТ (190). ЦΙыхухъуцΙэщ, «Мазэ ныкъуэ 
щхъуантΙэ», «Хъуэпсэгъуэ нур» романхэм 
хэт персонажщ. Долэт дэнэ щыпсалъэми, 
езыр партым хэт хуэдэу, Инал къицΙыхуу 
ицΙыхужу и псалъэм къыхигъэщырт. Мазэ 
ныкъуэ щхъуантΙэ, 627. Пэжу, езы Долэт 
нэхъ щхьэщытхъу уигъэлъыхъуэнт, дэнэ 
щыпсалъэми зигъэадакъэрт, езым хуэдэ щымыΙэу 
къыфΙэщΙыжырт. Хъуэпсэгъуэ нур, 244. Астемыр 
къыхуэкΙуа урыс хьэщΙэм и тΙасхъэ гуэрхэми 
Долэт щыгъуазэнкΙэ хъунут, сыту жыпΙэмэ 
фокΙэщΙ ихьу Долэт Степан Ильич деж кΙуауэ 
щытыгъат, нетΙэ къыхуэмыцΙыхужа щхьэкΙэ. 
Хъуэпсэгъуэ нур, 201. 

ДОЛИНСК (3). Налшык къалэм щыщ Ιыхьэ, 
зыгъэпсэхупΙэхэр куэду здэщыΙэ. Езы Къулыр 
Долинск дэсу къыщΙэкΙащ, штабышхуэ гуэрым 
къулыкъу щищΙэу. Нал къута, 235. Долинск 
лъэныкъуэкΙэ топхэр щыΙэу къыщΙэкΙынщи, доуей. 
Нал къута, 220. 

ДОЛЛАР (18). Америкэми нэгъуэщΙ къэрал 
зыбжанэми щызекΙуэ ахъшэ. Фэ жып гъущэм 
къиплъ сом закъуэм Доллар щылъу плъэм къелъагъур. 
Сомрэ долларрэ. «Партыр ди пашэу», 130. Ет 
ди сомым и жэуапыр: - Уэ пхуэфащэр ар уи 
Ιыхьэрщ – КΙуэдыкΙейуэ укΙуэдынщ, Нобэ хуэзэу ар 
бгъуэтынкъэ, Сомыр псэумэ доллар лΙэнущ, Лъэгу 
щΙэтыни уэ пхуэсщΙынкъэ… Сомрэ долларрэ. 
«Партыр ди пашэу», 136. 

ДОМ (3). УрысыбзэкΙэ: унэ. – [Степан Ильич 
Долэт йоупщI:] Дорогой, где здесь дом Астемира 
Боташева? «ПщΙэ сыхуэсщΙ, дара Ботэщ Астемыр 
и унэр?» Хъуэпсэгъуэ нур, 199. [Астемыр Наташэ 
жриΙэу:] Теперь мой дом – твой дом. «Иджы си 
унэр – уи унэщ». Хъуэпсэгъуэ нур, 309.

ДОМ СОВЕТ (1). Павительствэр щылажьэ 
унэ. Дом СоветкΙэ еджэу унэ ныкъуэщΙышхуэм 
и пащхьэм деж шыгъажэри, чы еуэнри, нэщэнэ 
еуэнри – псори щекΙуэкΙырт. Щынэхужьыкъуэ, 36. 

ДОМБЭРАКЪ (1). Зэблэшауэ къэпсэлъащ: 
домбеякъ (гъущIыкIэ лIэужьыгъуэ) Ар 
къэзымыдэм Домбэракъыпщэр Ныхуегъэлъагъуэ. 
«ЩΙалэгъуалэ щΙыналъэ», 424. 

ДОМИНО (1). Зэрыджэгу Ιэмэпсымэ. Зыр 
щхьэгъубжэм къыΙумыкΙыу Ιутщ и закъуи 
мэгупсысэ, Доминоми плΙы дехьэхри Зэдоджэгур 

лΙы зэгъусэр. МылΙэжыным и мафΙэгум. 
«Дамыгъэ», 234. 

ДОН (13). Урысейм щежэх псы. Нэмыцэр Дон 
къызэпрыкΙынкΙэ шынагъуэщ. Щынэхужьыкъуэ, 14. 
Псым [Бахъсэн] апхуэдизкΙэ и къару къикΙати, 
Днепри, Дони, Кубани яхузэфΙэмыкΙар – бийр 
къимыгъакΙуэу къигъэувыΙащ. Нал къута, 232. Иджы 
ДонкΙэ зэджэ псышхуэм къалэу Ιутым я нэхъ иным 
кΙуауэ письмом итщ. Хъуэпсэгъуэ нур, 191. 

ДОННЕР (1). НэмыцэбзэкΙэ: цΙыху шынагъуэ, 
бзаджэ. – Дэнэ щыΙэ командирыр, доннер 
веттер! – жиΙэри Локотош къэгубжь нэпцΙ 
зещΙ, и кΙэрахъуэр кърипхъуэтын къудейуэ 
къигъэхьэзырауэ. Нал къута, 246. 

ДОПРОС (1). Урысыбзэ псалъэ – зыгуэрым 
ищΙа, зыщыгъуазэ гуэрхэр къебгъэIуэтэну 
пкъырыупщIыныгъэ. – Хьэм и напэр зи напэ! – 
жиΙэри Чокэ допрос ищΙыну и ужь ихьащ, и пащхьэ 
исым [Къазыхъуэм] и псэр и ΙэмыщΙэ зэрилъыр 
иригъащΙэу. Щынэхужьыкъуэ, 69. 

ДОРОГОЙ (1). УрысыбзэкΙэ: пщΙэ зыхуащΙ. 
[Степан Ильич Долэт жриΙэу:] – Дорогой, 
где здесь дом Астемира Боташева? «ПщΙэ 
зыхуэсщΙ, дара мыбы Ботэщ Астемыр и унэр»? 
Хъуэпсэгъуэ нур, 199. 

ДОРОФЕИЧ (28). «Мазэ ныкъуэ щхъуантΙэ» 
романым хэт персонаж, музыкальнэ оркестрым и 
унафэщΙщ. Дорофеич щΙэкΙыжри и пэшыжь цΙыкΙу 
гъуэлъыпΙэ закъуэ фΙэкΙа зыщΙэмыхуэм кΙуэжащ. 
«Мазэ ныкъуэ щхъуантΙэ», 553. Дорофеич абы 
гу лъитауэ нэхъри ятрикъузэрт, музыкауэм 
къафэр нэхъыфΙыжу кърагъэкΙым фΙэфΙу. Мазэ 
ныкъуэ щхъуантΙэ», 576.

ДОРОФЕЙ (1). Еплъ Дорофеич. [Лу Жыраслъэн 
жриΙэу:] Дорофей дыкъишауэ мыбы дыщыΙэщ. 
Мазэ ныкъуэ щхъуантΙэ», 594. 

ДОСКА (2). УрысыбзэкΙэ: еджапΙэхэм 
блыным фΙэдзауэ зыщытхэ. Партащхьэм 
зыкъуагъапщкΙуэрэ ауан щащΙ щыΙэт, 
доскам зипΙытΙ-зихузу щΙалэ гуэр кΙэрыту 
ялъэгъуамэ. Щынэхужьыкъуэ, 21. ЛΙыгъур 
Ибрэхьим къыщΙэмыкΙуам дыщΙэмыупщΙэу 
учебникыр дгъэпщкΙужри агрономым доскам 
къритхэр теттхыкΙыжурэ урокыр екΙуэкΙащ, 
иужьым хъыбар мыфэмыци къэсащ: адыгэбзэкΙэ 
демыджэжыххэну. Зи лъэрыгъыпс тΙыгъа, 518. 

ДОСКА ПОЧЕТ (1). УрысыбзэкΙэ: щΙыхь 
пхъэбгъу, нэхъыфΙу лажьэ, зыгуэркIэ 
къыхэжаныкIа цΙыхухэр щагъэлъагъуэ. Гъэшым 
и Ιуэхур нэхъ тыншщ, жэмышу фермэм тет 
цΙыхубзхэр е зэнысэгъущ, е зэшыпхъущ, е 
зэунэкъуэщщи, колхоз тхьэмадэр къокΙуэри унафэ 
ещΙ хэт и жэмхэм нэхъ шэ нэхъыбэ къащΙишын 
хуейми, абы хуэдэу Ιэтащхьэр нэфΙкΙэ зэплъа 
цΙыхубзым етын хуейщ шэ шынакъ махуэ къэс уи 
жэмхэр къыщΙэпшым щыщ, а цΙыхубзыр нэхъапэ 
щΙыкΙэ «Доска почетым» къытехуэу, абы и гугъу 
газетхэми ятхын щхьэкΙэ. Лъапсэ, 97. 

ДОТЭ (2). 1. (1). НэхъыщΙэхэм, благъэхэм, 
ныбжьэгъухэм щΙыхь зыхуащΙ я нэхъыжьым 
зэрызыхуагъазэ псалъэ. Уэ къеблагъэ, дотэ 

лъапΙэ, Унэ сиΙэщ, хьэщΙэ схухъу. «Бдзэжьеящэм 
ипхъу», 148. 2. (2). Нэхъыжь, нэхъыщхьэ. Мылъкуу 
бгыхэм псоми диΙэр Совет цΙыхухэм дэ ядотыр, 
ИгукΙэ щхъуэжьым ахэр жиΙэу Мэгупщысэ Ιуащхьэ 
дотэр. Бгы собранэ. «Партыр ди пашэу», 79.

ДОТИЙ (15). ЦΙыхухъуцΙэщ, «Мазэ ныкъуэ 
щхъуантΙэ» «Нал къута» романхэм ущрохьэлIэ. 
Хэти ищΙэрт Шурдым Дотий, исполкомым и 
председателу тетыху, Инал еныкъуэкъу защΙэу 
зэрыщытар. Мазэ ныкъуэ щхъуантΙэ, 541. 
Локотош и гум къэкΙыжащ Дотий жиΙэу щытар: 
нобэрей зауэр Октябрь революцэм щыщщ, жиΙэу. 
Нал къута, 257. Зэгуэрым Астемыр хуэзат 
Шурдымми, къехьэкΙ-нехьэкΙ щымыΙэу, ещащ: «Ей, 
Дотий, уэ цΙыхум яхузэщΙэбгъэнэну нэхур фэтыджэн 
уэздыгъэщ». Мазэ ныкъуэ щхъуантΙэ, 541.

ДОХУТЫР (91). Сымаджэм еплъыныр, 
еΙэзэныр зи ΙэщΙагъэ цΙыху. А махуэ дыдэм 
Налшык нэс къришри Дорофеич дохутыр къишащ, 
Лу иригъэплъыну. Мазэ ныкъуэ щхъуантΙэ, 563–
564. Ерагъыу къаша дохутырым цΙыхубзым и 
узыфэм гу лъита-лъимыта – куэдрэ къемылΙалΙэу 
кΙэбгъу зищΙри щΙэкΙыжащ, хущхъуи къримыту. 
Лъапсэ, 27. Машинэ, гу сытхэм дохутыри 
санитарки ису къакΙуэрт. Нал къута, 212. 

ДОХЪУТЕЙ (1). УпщΙэм къыхэщΙыкΙа 
фочылъэ. Уафэм яжьафэ къытеуауэ, щиху 
лъагэхэм щΙакΙуэ фΙыцΙэм ещхьу ныбжь ядзу, 
дыгъэр дохъутейм къищ фочыпэу пшэм къыхэщт. 
КΙапсэ кΙапэ, 5. 

ДОЧЬ (4). Урысыбзэ псалъэ: пхъу. [Астемыр 
Наташэ жреIэ:] Думэсарэ любит дочь, только 
у нее нет дочки. «Думэсарэ пхъу фΙыуэ елъагъу, 
ауэ езым пхъу иΙэкъым». Хъуэпсэгъуэ нур, 309. 
Астемыр Наташэ жреIэ:] Ты наша дочь будешь. 
«Уэ дэ удипхъущ». Хъуэпсэгъуэ нур, 309. 

ДРАМКРУЖОК (5). Урысыбзэ псалъэ 
гъэкIэщIащ: драматическэ кружок – сценэм пьесэ 
къыщыгъэлъэгъуэным щхьэкΙэ къызэрагъэпэща 
гуп. «Хьисэпым фезыгъэджэн егъэджакΙуэщΙэ 
къэтшащ, партэ е щыгъыныщΙэ къыфхуашащ, 
драмкружокым хэтыну зыфΙэфΙым Жансэхъу 
зевгъэтх, пьесэщΙэ дгъэувынущ», - арат Къазджэрий 
цΙыкΙухэм къажриΙэр. Мазэ ныкъуэ щхъуантΙэ, 604. 
Къазджэрий зэхуишэса драмкружокым япэ цΙыхубзу 
къахыхьар Тинэт. Мазэ ныкъуэ щхъуантΙэ, 637. – 
Ди драмкружокыр нобэ зэхуосри Мадинэ, клубым 
къэсыт ныщхьэбэ, - ЖиΙэу а [Хьэрун] щΙалэм 
радиом къетыр. Хьэрун и лъагъуныгъэ. «Партыр 
ди пашэу», 98. 

ДРАУПАД (1). ЦΙыхубзыцΙэщ, «Индийскэ 
поэмэ»-м хэт пащтыхьым ипхъущ. Драупади 
зыфΙащауэ Пащтыхь ябгэм зыпхъу иΙати Зэкъуэ-
шитхум ягъэфызырт, Ар тхьэлъанэу траΙуати. 
«Индийскэ поэмэ», 362. 

ДРИДЗЕИН-КЪРИДЗЫХЫН (дредзей-
къредзых) лъэмыI. (1). Гъуэгум иΙэ кумбхэм я зэранкΙэ 
абы ирикΙуэр (гур) дэлъей-къелъыхыу щытын. 
Гур дридзей-къридзыхырт, шэрхъыр къургъакъым 
ягъэвурт, шы къызэщΙэплъам мэ къакΙэрихым Лу 
есати къыщΙихьэжыртэкъым. Хъуэпсэгъуэ нур, 297. 

ДРИСЕИН (дресей) лъэмыI. (1). МафΙэшхуэ, 
Ιэуэлъауэ ищΙу уафэмкΙэ дрихьейуэ щытын. 
Дрисейуэ Ιэуэлъауэ ищΙыху, мафΙэр зыми 
илъэгъуакъым. Хъуэпсэгъуэ нур, 207. 

ДРИХУЕИН (дрехуей) лъэмыΙ. (3). 1. (2). 
Ιугъуэр, мафΙэр хуабжьу уафэмкΙэ дрихьеин. 
Унащхьэр иуэри, Ιугъуэр дрихуеящ. Хъуэпсэгъуэ 
нур, 207. Фызыжьым и лулэм мафΙэр къолыдыкΙ, 
хъуаскΙэр дрихуейуэ. Нал къута, 244. 2. (1). 
Зыгуэр и пΙэм имыту дэуей-къеухыу щытын. 
Мотоциклыр апхуэдизкΙэ псынщΙэу ехури кΙэсу и 
щΙыбагъым къыдэс сэлэтыр дрехуейр, капитаным 
и пщэдыкъым къыдэтΙысхьэн хуэдэу. Нал 
къута, 247. Унэишэм дыкъэнатэмэ, иджыри къэс 
дыщысынут, жиIэри Сеймэн пасэIуэу къежьэжауэ 
къыфIэщIыжри щIегъуэж хуэдэу хъуа щхьэкIэ, 
шым еуэри зрыригъэчащ, шызакъуэгужь цIыкIури 
дрихуейри мо пырхъыр къигъэушащ. Лъапсэ, 50.

ДРУГОЙ (1). Урысыбзэ псалъэ: нэгъуэщΙ, 
адрей. [Астемыр урысыбзэкIэ жиIэрт:] Это наш 
сын, один и другой, Лу и Тембот называется. «Мыр 
дэ ди къуэщ, мыри адрейри, Лурэ Темботрэ я цΙэщ». 
Хъуэпсэгъуэ нур, 309. 

ДРУЖБЭ (1). Урысыбзэ псалъэ: ныбжьэгъугъэ. 
Мэмэт-щΙакъуэ къыжьэдэхуащ: - Дауэ атΙэ ар 
дружбэ зэрыхъунур? Лъапсэ, 92. 

ДУ I (8). Гъавэ (нартыху) хъумапΙэ. ПщΙантΙэм 
ду цΙыкΙу дэтт, нартыху куэд лъандэрэ 
ирамыкΙутауэ. Мазэ ныкъуэ щхъуантΙэ, 629. 
Псы щхьэлыр мыхьэжэмэ, хьэжыгъэ дэнэ 
къикΙынт, я нартыхур дум илъми, хьэжыгъэ 
щΙыхуэ къалъыхъуэу фыз Ιэджэ уэрамым дэтт. 
Хъуэпсэгъуэ нур, 287. Къэралым естын гъавэ 
сиΙэкъым, къысхуэнам си бынунэр шхын щхьэкΙэ 
мылΙэу гъэм тригъэхьэн къудейщ, жызыΙэу 
къуажэм дэсым лΙищ къыхабжыкΙри ягъэтΙысащ, 
я дум илъмэ, кърахрэ я гуэнри къыщатΙэщΙым 
фызхэр зэщΙэгъуагэурэ хьэблэр къызэхуашэсащ. Зи 
лъэрыгъыпс тΙыгъа, 524. 

ДУ II зэрызып. Ιэуэлъауэ гуэрым ищΙ макъ. 
Кхъащхьэхэм, мывэ сынхэм зыкъуагъапщкΙуэурэ «ду», 
«су» жаΙэу фоч «ягъауэрт», иныкъуэми ныбафэкΙэ 
къапщыхьырт. 

ДУДУ (18). ЦΙыхухъуцΙэщ, «ВитΙ» тхыгъэм 
хэт персонажщ. И фызыр иутΙыпщыжри, тΙэкΙу 
зигъэпсэхумэ фΙэигъуэу Дуду зигъэукΙуриящ, 
витΙым гъэужь къалъыхъуэу губгъуэм иту. 
ВитΙ, 414. Дуду къотэджыжри хьэм ирахужьам 
ещхьу дожыж, лΙым сыкъимылъагъуу саΙэщΙэкΙ 
закъуэмэ, си витΙыр зэпытрэ зэкΙэсу укΙуэ, си унэ 
си псэр схьыжмэ аращ, жыхуиΙэу. ВитΙ, 416. 

ДУКС (1). Нэмыцэ щΙэныгъэлΙщ, Къэбэрдейм 
щыΙахэм щыщщ. [Шлоссер:] Дукс, Зельгейм – 
уфΙэмащΙэ а къомыр? Гъуэгуанэ, 100. 

ДУМЭСАРЭ (371). ЦΙыхубзыцΙэщ, 
«Хъуэпсэгъуэ нур», «Мазэ ныкъуэ щхъуантΙэ» 
романхэм хэт персонажщ, Ботэщ Астемыр 
и щхьэгъусэщ. Думэсарэрэ Астемыррэ я бын 
дыдэр ялъагъуу къыщΙэкΙынтэкъым Елдар 
зэралъагъум хуэдэу. Мазэ ныкъуэ щхъуантΙэ, 514. 
Иджы Думэсарэ егугъупэу пщафΙэрт, абы шхын 

ищΙыр Саримэ щэхуу Нурхьэлийхэ я унэмкΙэ 
ирихьэкΙырт. Хъуэпсэгъуэ нур, 280. Бот 
къыгурыΙуат Думэсарэ гъуэгу тэмэм зэрытетыр, 
ауэ абы и псалъэм пидзыжын имыгъуэту, Астемыр 
дежкΙэ еплъэкΙырт, уэ зыгуэр жыпΙэфыну пΙэрэ, 
жиΙэ хуэдэу къригъэкΙыу. Хъуэпсэгъуэ нур, 263. 

ДУМПУ (2). нареч. НапΙэзыпΙэм, зыΙэзыбжьэу. 
Топышэр уэнжакъымкΙэ къихуэм, думпу 
фиукΙынщ, – жиΙэри цΙыкΙухэм къащΙэкΙиящ. 
Хъуэпсэгъуэ нур, 284. Къуажэм дэсхэр шыгъу 
хуейми, фэтыджн хуейми иджы къалэм нэс 
мыкIуэу хъуртэкъыми, шхыдэрт, хъущIэрт, 
лафкIэтетыр къагъуэтыжами, дыхьэшхын фIэкIа 
иращIэни щыIэтэкъым, арщхьэкIэ Рахьим щIым 
пхрыхури бзэхат. Хъуэпсэгъуэ нур, 145.

ДУНЕЙ (188). 1. (139). Уафэмрэ щΙылъэмрэ 
я зэхуакум щыΙэ псори; щΙы хъурейр. Гъэмахуэ 
бадзэуэгъуэ хъуауэ дунейр исыжырт, джэдхэр 
джабэкΙэ сабэм хэлъу махуэр ягъакΙуэрт, хьэхэр 
ду щΙагъым щΙэпщхьауэ къыщΙэкΙыртэкъым, 
жыг хадэм уихьэмэ, жыг тхьэмпэхэр мыхъейуэ, 
кхъужь, мыΙэрысэ, пхъэгулъ сытхэр сабэм иуауэ 
щΙахъумэрт. Хъуэпсэгъуэ нур, 270. Сэнтхым 
дэкΙыу гъуэгур егъэзыхыпΙэ щыхъум, мазэр 
къыщΙэкΙри дунейр нэху къищΙащ, тенджыз дыдэр 
бдзапцΙэ гъэткΙуам ещхьу плъагъуу. Лъапсэ, 35. 
И закъуэпцΙийуэ къытенат, Дунейм зы цΙыхуи 
щымыΙэжу. ПщΙыхьэпΙэ. «Мывэ хуабэ», 53. 
2. (35). ГъащΙэ. Абы и хъыбар уэ зэхэпха, сэ 
зэхэсха – хэΙущΙыΙу хъуауэ къыщΙэкΙынти, зауэ 
къыщыхъейм Ιэтащхьэхэм я унафэкΙэ хьэпсым 
ис лΙыр ираджащ, абы хуэдэ лΙы ахъырзэманкъэ 
дызыхуэныкъуэр, зауэ-банэу дунейр щихькΙэ, дзэм 
къыхэдывгъаши, ирезауэ жыхуаΙэу. Лыгъэ, 409. 
И дунейр кΙыхьами-кΙэщΙами дыгъуэгъуакΙуэм 
хэмытыжыну тхьэ иΙуауэ щытми, и псалъэм 
епцΙыжри Жыраслъэн шы идыгъуащ, жиΙэри Нахъуэ 
къыщΙидзащ, Жыраслъэн зиш идыгъуар жылэм 
ямыщΙэ хуэдэ. Мазэ ныкъуэ щхъуантΙэ, 646–647. 
[Инус Астемыр жриΙэу:] Уи дунейр хьэсэпэхъумэу 
пхьыну? Хъуэпсэгъуэ нур, 64. 3. (15). Зэман 
пыухыкΙам, щΙыпΙэ хэхам ехьэлΙауэ атмосферэм 
и щытыкΙэр. Дунейр уаети, цΙыху зэхэтым 
загъэшырт, я пэр пыущхъуэнтΙыкΙауэ, итΙани, 
старшынэм фызэбгрымыкΙ, жиΙати, зэхэтт 
Щэрдан Берд пэплъэу. Хъуэпсэгъуэ нур, 290. 
Дунейр кΙэгъэпшагъэ щхьэкΙэ, нэмыцэ къухьлъатэр 
нэхъ къэлъэтэрей хъуащ. Нал къута, 275. Жэщым 
уэс тΙэкΙу къесауэ дунейр щΙыΙэт. МелыΙыч, 444. 

◊ [Си] дуней закъуэ (1). ФΙыуэ ялъагъу, ягъафΙэ 
цΙыхум жраΙэ. [Ιурарэ Инал жриΙэу:] Си ерыскъы 
пшхари уи хьэлэлщ, си дуней закъуэ. Мазэ ныкъуэ 
щхъуантΙэ, 585. Дунейр бгынэн (1). ЗыщΙыпΙэ 
кΙуэн, зэман гуэркΙэ къэтын. Сэ фыкъысхуейуэ 
сывмыгъуэтмэ, Дунейр збгынауэ фи мыгугъэ. Сэ 
фыкъысхуейуэ. «Дамыгъэ», 206. Дунейр 
дэгъэзеигъуэу хьын (1). Зэпымычу гугъу ехьын. 
ДунейкΙэ цΙыхум жыхьэнэмэкΙэ хуэупсам и гъуэгу 
дахэ хъунукъым, лъэпэрапэ защΙэу, и кΙэтΙийр и 
вакъэ лъэпсу, и дунейр дэгъэзеигъуэ защΙэу 
Алыхьым къыхуиуха дыдэм «шокъу» жиΙэу 

хуэзэнущ. ГущΙэгъу, 425. [И] дуней гуфIэгъуэщ (11). 
Егъэлеяуэ мэгуфIэ, гуфIэгъуэм зэрехьэ. Хуабжьу 
гуфIэн, гукъыдэж иIэн. Лусанэ и дуней гуфIэгъуэщ, 
и анэр гъыуэ дурэшым дэсми. Мазэ ныкъуэ 
щхъуантIэ, 670. Локотош и дуней гуфIэгъуэт, 
Апчарэ къэкIуауэ щилъэгъуам. Нал къута, 264. 
Бэрэзджхэ я пхъур лъхуарэ щIалэ цIыкIу 
къыщилъхум, кхъуейплъыжькIэрыщIэ хуащIри 
щIалэгъуалэр къызэхуосри аргуэру я дуней 
гуфIэгъуэщ, къалъхуам Ахуэмгъуэт фIащ, 
дызыхуэныкъуэу къэдгъуэта жыхуаIэу. Лъапсэ, 119. 
Дуней егъэлъагъун (1). Хурикъун, хуэфΙ хъун, уз 
етын. Абы къикΙырт: «Ухьэу лΙыгъэ пхэлъмэ, 
хьэгъуэм къикΙи, сэ дуней уэзмыгъэлъагъумэ, 
сыбабыщыкъуэ адакъэкъым». Бабыщыкъуэ 
адакъэпщ, 476. Дуней IуэхукIэ (1). Дунейм 
тетыхукIэ, щыIэхукIэ. А тIур зэбгъурылъу – и лIыр 
сэмэгурабгъумкIэ, и фызыр ижьырабгъумкIэ щылъу 
зэдыщIэлъын я гугъэщ, дуней IуэхукIэ зэнэзэпсэу 
зэрызэдэпсэуам хуэдэу ахърэтми зэгъусэну. 
Кхъэлэгъунэ, 379. Дунейм зиукъэбзыжын (1). 
УэфΙ хъужын. Ауэрэ, махуэ дэкΙа е махуитΙ дэкΙа, 
дунейм зиукъэбзыжауэ, пщыхьэщхьэ хуегъэзэкΙи 
хъуауэ, Дзэшу и пщΙантΙэм «Москвичыжь» цΙыкΙу 
зэ къэкΙуэгъар, араи, арымыраи къыдэлъэдащ. 
КΙапсэ кΙапэ, 11. Дунейм ехыжын (39). ЛΙэн, 
мыпсэужын. Хьэжым и щΙэиныр къызыхуигъэнэн 
зэримыΙэр и жагъуэ хъуурэ дунейм ехыжами, абы 
къыщΙэна унэри, щΙапΙэри, жэмыжь дэтри сытри 
Инус и къуэш Нурхьэлий лъысащ. Хъуэпсэгъуэ 
нур, 145. Темыркъан дунейм щехыжам Албиян 
Мэзкуу щеджэрт. Щынэхужьыкъуэ, 20. Абу-
Деруиш шэч лъэпкъ къытрихьэртэкъым и фызыр 
къанэу езыр япэ дунейм зэрехыжынум. 
Кхъэлэгъунэ, 379. Дуней зэрызехьэ (2). Хьэлэбэлыкъ, 
к ъызэщ Ι эх ъе и ны гъэ ,  к ъы зэры Ι эт ын ыг ъэ, 
хьэргъэшыргъэ. Муси мы дуней зэрызехьэм Мэсхьуд 
гъусэ щищΙи щыΙэт. Мазэ ныкъуэ щхъуантΙэ, 632. 
Дуней зэрызехьэу Лу щылъынт – ари къахыхьащ. 
Мазэ ныкъуэ щхъуантΙэ, 558. Дунейр зэтес 
щΙын (1). ГъащΙэр, псэукΙэр фΙы щΙын. 
Зэрыслъэгъуауэ слъэкΙатэм, ФΙыщΙэр хэт хуейми 
лърес, Усэ къарукΙэ, си къуэшхэ, Дунейр 
фхуэсщΙынут зэтес. СΙыгът кхъуей хъурейуэ сэ 
мазэр. «Дамыгъэ», 214. Дунейр зэфΙэувэжын (1). 
ГъащΙэр тэмэм хъужын. Нэмыцэхэр хэкум 
зэрырахужрэ зыбжанэ щΙами, дунейр зэфΙэувэжакъым. 
МелыΙыч, 447. Дунейр зэхэзэрыхьын (2). Еплъ дуней 
зэрызехьэ. Цыжьбанэм и гур къыщΙэгъуащ: – Ей, 
аращ, дунейр зэхэзэрыхьащ псори. Кхъухь 
пхэнж, 495. – Дунейр зэхэзэрыхьащи, гузэвэгъуэщ, – 
жиΙэрт ТΙалиб, – убэлэрыгъыну Ιэмал зимыΙэщ. 
Щынэхужьыкъуэ, 14. Дунейр зэграбожэ хъун (1). 
Еплъ дуней зэрызехьэ. Умыделэм къыбгурыΙуэн 
хуейщ дунейр зэграбожэ зэрыхъуар. Хъуэпсэгъуэ 
нур, 188. Дунейр хьэрийкурийщ, зэграбожэщ, 
узыхэхуэну псыр пщΙэркъым. Мазэ ныкъуэ 
щхъуантΙэ, 519. Дунейр зэΙубз щΙын (1). ГъащΙэр 
гурыΙуэгъуэ, зэхэщΙыкΙыгъуэ щΙын. Сосрыкъуэ и 
псалъэм Къазджэрий игъэгупсысащ: – АтΙэ, Лу, уэ 
Инал къыпщышынэмэ, Инал уэ ущышынэжмэ, ар 

сыткΙэ нэхъыфΙ? Шынагъэ защΙэкΙэ дунейр зэΙубз 
пщΙыну ухуежьэмэ, уи пщэ гурыгъыр зэрызыудын 
ухуэзэнкΙи мэхъу, – жиΙэри. Мазэ ныкъуэ 
щхъуантΙэ, 612. Дунейр зэΙубз хъужын (хъун) (2). 
ГъащΙэр гурыΙуэгъуэ, наΙуэ хъун, зэтеувэжын. 
Хьэрып къомыр зэакъылэгъу хъурэ ехудийм 
езэуатэмэ, лъабжьэкΙэ ирахри дунейр зэΙубз 
хъужат, арщхьэкΙэ дэнэ – я къурмакъейр 
зэроубыдри зым зыр итхьэлэну и ужь итщ. ХьэщΙэ 
лъапΙэ, 403. [Астемыр:] Степан Ильич дызыхиша 
Ιуэхур къыдэхъулΙэм, дунейр зэΙбз хъункъэ. 
Хъуэпсэгъуэ нур, 226. «Дунейр зэΙубз хъухукΙэ» 
жаΙэри адыгэ хасэм я фΙыгъэкΙэ гуэщыжь гуэрым 
щΙагъэтΙысхьащ къэΙэпхъуа унагъуэри, унэр зейм 
зыпхыжаΙыкΙ «гуэщыжь мыгъуэми дыхуитыжу 
щытатэмэ, зыгуэртэкъэ» жаΙэу. Лъапсэ, 391. 
Дунейр зыгуэр хъун (1). Еплъ дунейр зэΙубз 
хъужын (хъун). [Степан Ильич Астемыр 
жриΙэу:] – ΙэнэщΙу умыкΙуэж, лажьэ, апщΙондэхукΙэ 
дунейри зыгуэр хъунщ, – жиΙэри арат Степан 
Ильич нэхъ фΙэдахэр. Хъуэпсэгъуэ нур, 180. 
Дунейр зыΙутыр зэгъэщΙэн (1). Хъыбар, 
къэхъуахэр къэщΙэн. Хьэбибэ Бекъан деж 
сынэсынщи, дунейр зыΙутыр зэзгъэщΙэнщ, жиΙати, 
Апчарэ идакъым. Нал къута, 285. Дунейм и 
къутэжыгъуэ хъун (къэсын) (3). Дунейр 
кΙуэдыжыным, гъащIэ щымыIэжыным хуэкIуэн. 
Дунейм и къутэжыгъуэ мыхъуауэ си фΙэщ 
хъуркъым, апхуэдизу цΙыхур гущΙэгъуншэ 
щыхъуакΙэ – арат Дисэ жэщкΙэ гъуэлъыжмэ, жейм 
емызэгъыу зэгупсысыр. ГущΙэгъу, 422. «Нанэ жиΙэр 
мыпэжу пΙэрэ, дунейм и къутэжыгъуэ хъуамэ, сыт 
мыгъуэр ди махуэж», – жиΙэрт игукΙэ Думэсарэ. 
Хъуэпсэгъуэ нур, 232. [Чачэ Думэсарэ жриΙэу:] А 
дыдыд мыгъуэ, дунейм и къутэжыгъуэр къэсащ. 
Хъуэпсэгъуэ нур, 239. Дуней къутэжыху (3). 
Дунейм и кIэр къэсыху. Къэрней: Дунейр 
къутэжыху дэри дыпсэунукъым. Къурш гъащIэ 
цIыхум къаритакъым. Гъуэгуанэ, 103. Хъыджэбз 
цIыкIухэм укIытэурэ зашыIэ, арщхьэкIэ дунейр 
къутэжыху зыпхуэшыIэн? Нэгъуху, 33. Дуней 
къутэжын (3). 1. (1). Дунейм и кIэр къэсын.
Астемыр зэрыIуплъэу дихьэхыщати, и 
ныбжьэгъум тхьэ хуиIуащ, Думэсарэ фIэкIа, 
дунейр къутэжами, къимышэну. Хъуэпсэгъуэ 
нур, 159. 2. (1). Хуабжьу Iэуэлъэуэн, псори 
зытрикъутэу, къигъэджэу. И псы къиугъуэт 
гъатхэм дежи, Дунейр псы цIыкIум икъутэжт. И 
псы къиугъуэт гъатхэм дежи… «Щхьэлыкъуэ», 406. 
Дуней псо (1). Дыкъэзыухъуреихьыр псори. Таша 
еупщΙати [ролыр къыIихыну] идащ, ауэ 
Къазджэрий къелъэΙуащ мы щымкΙэ: япэрауэ, 
школым хъыджэбз цΙыкΙу къащтэмэ, Таша и 
ролыр зыгуэрым иратыжыну, етΙуанэу, Таша 
ЦищкΙэ къеджэу мыдыхьэшхыну; ещанэу, Лу: «а си 
щхьэцыгъуэ цΙыкΙу, уи нитΙым сыщΙэплъэмэ, 
дуней псор солъагъу, уи макъ зэхэсмэ, уэрэд зэхэсх 
хуэдэу къысфΙощΙ» жимыΙэну, ар щыжиΙэкΙэ Таша 
и дыхьэшхын къокΙуэри. Мазэ ныкъуэ 
щхъуантΙэ, 618. Дунейр и щыпэлъагъуу (1). Псори 
фΙэгъэщΙэгъуэну. Мазэгъуэ дахэщ ныщхьэби, 

Сабий быдзафэр, дунейр И щыпэлъагъуу, щым 
хъуауэ, Нэр къилыдыкΙыу доплъейр. Жэщ мазэгъуэ. 
«Дамыгъэ», 217. Дунейм къытехьэжын (2). 
ЦΙыхум къахыхьэжын, къыкъуэкΙыжын. Деникын 
и дзэр къракъухьу, я щхьэр псэууэ ди хэкум 
ирахыжыну зэрызехьэу ЧерноморэмкΙэ 
щыщΙэпхъуэжым, Мэтхъэнри дунейм 
къытехьэжащ. Хъуэпсэгъуэ нур, 320. Хуабэ дыдэу 
щыта махуэри пщыхьэщхьэхуегъэзэкΙ хъуащи, 
цΙыхур дунейм къытехьэжащ. Аргъуей, 386. 
Дунейр къытекъутэжын (1). И гъащΙэр иухын, и 
Ιуэхур зэIыхьэн, икIэ хъун. А гуащэ ябгэу Зи гыбзэ 
иным И дуней нэхур Къытокъутэжыр 
Зэрыщытауэ, Блащхъуэ сурэту Сэтэней гуащэр 
Къонэр утыкум. «ЩΙалэгъуалэ щΙыналъэ», 427. 
Дунейм къытехьэн (18). 1. (12). Къалъхун. Нобэ 
дунейм къытехьа къудей хуэдэт Астемыр, сэлэт 
хьэщΙэм жиΙэр апхуэдизкΙэ гурыΙуэгъуэт икΙи 
ΙупщΙти, сэлэтыр Астемыр и гум къишхыдыкΙ 
хуэдэт. Хъуэпсэгъуэ нур, 177. Дунейм къытехьэр 
къохъу щыгувэ, ТекΙыжрэ – гуфΙэу темыкΙыж. 
ГъащΙэр ΙэфΙщ. «Дамыгъэ», 97. Псапэ жыхуаΙэр 
ящыгъупщэжащ, мылΙэжыну дунейм къытехьа 
хуэдэщ. ГущΙэгъу, 422. 2. (3). Къежьэн, 
къыкъуэкIын, цIыхум къахыхьэн. 3. (3). 
Къэунэхун, щыΙэ хъун. Аралъпри дунейм 
къытехьащ, Астемыр зауэм кIуауэ хъыбар 
зыгъэIуар зэхигъэкIыну, арщхьэкIэ старшынэм 
сыт къыпыпхынт. Хъуэпсэгъуэ нур, 159. 
ЕгъэджакΙуэр къоджэ: «Адыгэр дунейм 
къызэрытехьэрэ гъащΙэу ягъэкΙуар илъэс минихым 
щΙегъур». Зи лъэрыгъыпс тΙыгъа, 529. Къару 
естауэ усэр си гущΙэм Щотэджри, 
щхьэхуитыныгъэм щΙобэн, Сыпэмылъэщу си псэр 
яфыщΙу Дунейм нытохьэ сΙэщΙокΙри. Сэ стиххэм 
гъэру саΙыгъщ. «Шум и гъуэгу», 116. [И] дуней 
кΙыхьами кΙэщΙами (1). Зыгуэрым къигъэщΙар 
куэдми мащΙэми. Мэлыхъуэр, и дуней кΙыхьами 
кΙэщΙами, мэлыхъуэу къигъэнэжынщ, езы 
мэлыхъуэр мэлым ещхь хъужауэ. Нал къута, 260. 
Дунейр къыщΙэныжын (къыщΙэнын) (2). ЛΙэн. 
[Абу-Дериуш] И щхьэгъусэр зэгупсысыр 
аратэкъым: – Дунейр Ιэджэми къащΙэныжащ. 
Кхъэлэгъунэ, 374. Ягъэш зэпыту батэкъутэр 
Дунейр лΙыфΙ дапщэм къащΙэна? Ягъэш зэпыту 
батэкъутэр. «Батырыбжьэ», 12. Дунейр къутэжа 
нэужь (1). Къемэт махуэр къэсыху (куэдрэ 
зыгуэрым пэплъэн, ежьэн хуей хъуам жраIэ). 
Пэжу, ротмистрым зыкъомрэ сабэ дрипхъеящ, 
«дунейр къутэжа нэужь мастерыр къыщысынур» 
жиΙэурэ. Хъуэпсэгъуэ нур, 237. Дунейр 
къутэжын (15). 1. (3). Хъийм икΙын, егъэлеяуэ 
зыхъунщΙэн, хъущΙэн. Гъуумар зимыщΙэжу 
къэгубжьауэ дунейр икъутэжырт. Хъуэпсэгъуэ 
нур, 235. 2. (11). Ιэуэлъауэ ин щΙын, макъ ин 
гъэΙун. Ростов адэкΙэ дуней къутэжу зауэр 
щекΙуэкΙырт, хъыбару къэΙум уедаΙуэмэ, уи 
щхьэфэцым зиΙэтырт. Щынэхужьыкъуэ, 39. 
Зэзэмызэ псыр къиуамэ, дунейр икъутэжу, пэри 
нэри ехь жыхуаΙэм хуэдэ хъурт. Хъуэпсэгъуэ 
нур, 50. И псы къиугъуэт гъатхэм дежи, Дунейр 

псы цΙыкΙум икъутэжт. И псы къиугъуэт гъатхэм 
дежи… «Щхьэлыкъуэ», 406. Дунейр къутэн (3). 
Еплъ дунейр къутэжын. Сантьяго-де-Кубэ 
Зэгъэну хуэмей, Дэзщ цIыхухэр уэрамым, Якъутэр 
дунейр. ЦIыху мурадым и бзу хужь. «Вагъуэ 
махуэ», 348. Дунейр икъутэрт гъэмахуэпсым, 
Бжьыхьэр къэсати мэхъур хуэм. Псы. «Мывэ 
хуабэ», 274. Дунейр къутэжыху (16). Къемэтыр 
къэсыху, игъащΙэкΙэ. Хъыджэбз цΙыкΙухэм 
укΙытэурэ зашыΙэ, арщхьэкΙэ дунейр къутэжыху 
зыпхуэшыΙэн? Нэгъуху, 33. Мусэ дунейр 
къутэжыху Мэсхьуд жиΙэр идэнукъым. Мазэ 
ныкъуэ щхъуантΙэ, 507. Дунейр къутэху (1). Еплъ 
дунейр къутэжыху. Дунейм къутэхукIэ утетыну 
Уи гугъэм, уи щхьэр къогъэпцIэж. Ди хэку аргуэру 
къызогъазэ. «Щхьэлыкъуэ», 379. Дуней 
лъагъун (7). 1. (6). Куэд и нэгу щIэкIын, куэдым 
щыгъуэзэн. Истамбыл зэрыщеджар къыщытщΙэм, 
ди фΙэщ хъуащ а лΙым дуней зэрилъэгъуар, куэди 
зэрищΙэр. Зи лъэрыгъыпс тΙыгъа, 521. Къэзмай и 
гъащΙэр къуршым ису игъэкΙуами, дуней мащΙэ 
илъэгъуатэкъым, партизаныжьт, дзэ зезышэу 
зэуам ящыщт, езыр къыщамыцΙыху ауз 
щыΙэтэкъым. Мазэ ныкъуэ щхъуантΙэ, 591. 
ЗэкΙуэцΙыкударэ ней-нейуэ зиплъыхьу зэзэмызэ 
пщΙантΙэм дэтт [Нурхьэлий], гъуэгуанэ Ιэджэ 
зэпичу дуней илъэгъуахэм я хъыбари жиΙэртэкъым. 
Хъуэпсэгъуэ нур, 147. 2. (1). Тазыр ихьын, IэштIым 
къытехуэн. – Эксцесс, мэксцес я не знаю, – жиΙэрт 
Матренэ, – Жансэхъу е Джонсон, дауэ уэ 
къызэроджэр, насып уиΙэти, тепщэчым зи натΙэ 
зэгуиудар Лут, армырмэ дуней плъагъунт. Мазэ 
ныкъуэ щхъуантΙэ, 551. Дунейр нэпцΙщ (1). 
Дызытет дунейм пэж щызекΙуэркъым. Дунейр 
нэпцΙщ, укъэзыгъапцΙэщ… Кхъэлэгъунэ, 374. [Зи] 
дунейр лъапэ дэгъэзеигъуэ (2). Зэпымыууэ гугъу 
ехь, хьэзаб зышэч. [Хьэбибэ] Бэлыхь мащΙи 
сшэчакъым, си фэр изыхар къулейсызыгъэрщ, 
сыбгъэунэхуну арами сщΙэркъым – Дунейр си 
лъапэдэгъэзеигъуэщ, зы махуэ «уэху» жысΙакъым. 
Щынэхужьыкъуэ, 28. Ара мыгъуэкъэ [пщылΙхэр] 
зи дунейр лъапэ дэгъэзеигъуэр? Хъуэпсэгъуэ 
нур, 272. Ташэ жиΙэрт и дунейр лъапэ дэгъэзеигъуэ 
зыщΙар Иналу. Мазэ ныкъуэ щхъуантΙэ, 534. 
Дуней насып (1). Узыхуейуэ, узышIэхъуэпсыну 
щыIэ псори. Езы Хьэкурынэу плъагъум фызи быни 
игъуэтащи, дуней насыпыр къеуэлΙа къыщохъуж. 
Лъапсэ, 99. [Си] дуней нэху (6). ФΙыуэ ялъагъум 
зэреджэ, зэреубзэ. [Дэфэрэдж ЛΙыгъур жриΙэу:] 
Сыпсэу щΙыкΙэ жьэгу пащхьэр къызыхуэзгъэнэн 
къэпшатэмэ, си дуней нэху, си псэр тыншыжынт. 
Лъапсэ, 109. [Хьэбибэ и къуэрылъхум щхьэкIэ 
жеIэ:] Хэт имылъагъунрэт а пцΙащхъуэ цΙыкΙур…а 
си дуней нэху цΙыкΙур. Щынэхужьыкъуэ, 32. Куэд 
дэмыкΙыу Хьэбибэ и гур аргуэру къызэфΙэнащ: – А 
си Албиян, а си дуней нэху. Щынэхужьыкъуэ, 34. 
Дунейм и пΙалъэ щΙэн (4). ГъащΙэм фΙыуэ 
хэщΙыкΙын, куэдым щыгъуэзэн. Дунейм и пΙалъэ 
сэри сощΙэр – Ιэмал щимыΙэм, куэд уощΙэф. Дунейм 
и пΙалъэ. «Батырыбжьэ», 19. [И] дуней 
тетыгъуэ (1). Зи щΙалэгъуэ, псэугъуэ. [Дисэ] И 

къуэ закъуэ мыгъуэри иΙэжатэмэ, и насыптэкъэ, 
къыхуищΙэшхуэ щымыΙэми, гущΙэгъу къыхуищΙынт, 
«си анэ» жиΙэнти, арщхьэкΙэ и къару илъыгъуэу, и 
дуней тетыгъуэу хьэм яшхам хуэдэу кΙуэдащ, 
илъэсым щΙегъу щагъэкΙуэда щΙыпΙэм «лΙащ» 
жаΙэу хъыбар къызэрикΙрэ. ГущΙэгъу, 421. Дунейм 
текΙыжын (2). 1. (1). Еплъ дунейм ехыжын. 
Дунейм апхуэдэр щытекΙыжкΙэ, Итхари псынщΙэу 
кΙэлъыщΙах. Щхьэхуещэ. «Дамыгъэ», 98. 2. (1). 
КIуэдыжын, щымыIэжын. Дунейм текΙыжын а 
щΙыпΙэр мыхъуатэмэ, Дэфэрэдж дыгъурыгъум 
япэщΙэмыхуэнкΙи хъунт. Лъапсэ, 40. Дунейр 
текъутэжын (1). Ιэуэлъауэшхуэ зыгуэрым 
ещIылIэн. Инал дунейр тракъутэжу къофэ. Мазэ 
ныкъуэ щхъуантΙэ, 599. Дунейм темыгъэтын (1). 
Зыгуэр гъэкΙуэдын, гъэбзэхын. [Къэрэлъашэ Яфет 
жриΙэу:] НтΙэ, иджы дунейм тумыгъэт а тΙур 
[нэчыхьымрэ уэсятымрэ]. Нэгъуху, 49. Дунейм 
темытын (1). Апхуэдэ (зыгуэр) щымыΙэн. 
Кобуловыр, пэжу, щыгъуазэщ Берие 1917 гъэм 
партым хыхьауэ иригъэтх щхьэкΙэ, ар партым 
щыхыхьар дэнэ къэна, уеблэмэ хыхьэххауэ зэрыт 
тхылъ дунейм зэрытемытым. Дунейм тетми-
темытми къыфIэмыIуэхун (къимыдзэн) (1). 
Зыуи къэмылъытэн. Куэд дэмыкΙыу мэз тΙэкΙур 
зыгуэрым къигъэхъеящ, зэадэзэкъуэм заущэхуауэ 
здэщылъым, щыхьыр хуэму, и щхьэр лъагэу 
иΙэтарэ къаплъэу, и пэщхъыныр ин хъуами, хьэуа 
зэрыбауэр къемэщΙэкΙыу зэрыщытым гу лъыптэу 
къалъэгъуащ, щыхь анэм и шыр цΙыкΙури гузэвэгъуэ 
дунейм тетми темытми къыфΙэмыΙуэху хуэдэу 
къыкΙэлъыкΙуэрт. Лъапсэ, 71. А псор къэзыгупсыса 
Джэлил дунейм тетми темытми зыми 
къыфΙэΙуэхуакъым. Бабыщыкъуэ адакъэпщ, 489. 
Хьэблэ зыхэсым нэмылъ къратри, хьэдагъи 
ирекΙуэ, нысаши ирехъу, псэ зыΙут нэкΙэ 
къеплъыркъым, «дауэ ущыт?» жаΙэу зыри 
къыщΙэупщΙэркъым, дунейм тетми темытми, 
зыуи кърадзэркъым, и Ιэ къудей къэзыубыд 
щыΙэкъым. ГущΙэгъу, 420. Дунейм темыхуэн (1). 
Егъэлеяуэ куэдым къыщыщΙидзын, дунейр 
хуримыкъуу щытын. Мес, дунейм темыхуэу 
щыта Къетауи щΙалъхьэжащ…Лъапсэ, 112. 
Дунейм темыхуэжын (9). 1. (2). Зыгуэр егъэлеяуэ 
куэду щытын, бэгъуэн. Абрэджхэр дунейм 
техуэжыркъым. Хъуэпсэгъуэ нур, 216. 2. (2). 
Удэфэн. АрщхьэкΙэ гуэгушыхъу Мэзан зэхихат 
унэгуащэм жиΙари, къыфΙэмыΙуэхуу цыджри 
хъушэм яхыхьэжащ, бабыщыкъуэ адакъэжьу 
дунейм темыхуэжым и пΙалъэ къэсауэ 
къыщΙэкΙынщ, жыхуиΙэу. Бабыщыкъуэ 
адакъэпщ, 477. 3. (5). Егъэлеяуэ, Iыхьэлейм икIауэ 
(гуфIэн). гуфΙэгъуэ. Лут дунейм темыхуэжу 
гуфΙэр, сыту жыпΙэм иджы Лусанэу джэгур 
Ташатэкъым, езы Лу зыщΙэхъуэпс Тинэт. Мазэ 
ныкъуэ щхъуантΙэ, 637. ЗэлΙзэфызыр дунейм 
темыхуэжу гуфΙэрт, лъэпкъым къупщхьэ хуэхъун, 
мылъкур къызыхуэнэн Алыхьым къыдитащ, 
жаΙэрти. Хъуэпсэгъуэ нур, 95. Хьэбас гуфΙэщауэ 
дунейм техуэжыртэкъым, и анэр къэкΙуэжамэ, 
«нэхъыщΙэ дыдэр сэращи, нэлейкΙэ къызоплъыр», 

жиΙэу. Къалэн, 430. Дунейм техужын (2). 
Зэхэзехуэн щΙын, псэупΙэ емытын. Инус хьэжыуэ 
Астемыр дунейм тезыхужыну зи мурадым и унэм 
иджы езы Астемыр щагъэпщкΙуауэ щаΙыгъщ. 
Хъуэпсэгъуэ нур, 275. [Щхьэгъусэм:] Исуф 
къигъэзэжрэ къызэрызгъэпцΙар къищΙэмэ, дунейм 
сытрихужынщ, псори зи зэраныр сэрауэ жиΙэнщи, 
къозэуэну хьэзырыпсщ. Лэчымэ, 394. Дунейм 
техун (3). 1. (1). Еплъ дунейм техужын. [Чачэ:] 
Ярэби, дунейм щхьэ сытрахурэ, сэ 
къызэмытхьэкъумэ, щхьэ яшхыр я дзажэ 
дэмыхьэрэ? Мазэ ныкъуэ щхъуантΙэ, 504. Псалъэм 
къыдэкΙуэуи: «Ботэщхэ я закъуэщ зызышыΙэфар, 
уеблэмэ уэркъ напэри текΙащ», – жаΙэрт, уэркъыр 
а псалъэм дунейм трихурт. Хъуэпсэгъуэ нур, 62. 
2. (1). Узыр зыгуэрым къехьэлъэкΙыу, узыс 
къыхигъэзыхьу щытын. [Сэлэтым:] Уэ си лъакъуэ 
мыгъуэ! У-уэуууу! Дунейм сытреху! Хъуэпсэгъуэ 
нур, 178. Дунейм тетын (76). 1. (73). Зыгуэр 
щыΙэн, плъагъуу, бгъуэту н. къ. щытын. Мысост 
игъащΙэми аращ, и бгъэр къригъэкΙыу дунейм 
тетщ. Нал къута, 289. Дунейм цΙыхуу тетыр 
тΙууэ гуэшащ: иныкъуэр къулейуэ, иныкъуэр 
къулейсызу. Хъуэпсэгъуэ нур, 267. 2. (3). Псэун. 
Нэхъапэм [Дэфэрэдж] и щхьэ нэхъ хъума 
зэрыхъуным елΙалΙэу щытами, иджы нэхъ 
зэкъуэхуауэ дунейм тетти, гу лъитакъым зыгуэр 
къыкΙэлъыплъу. Лъапсэ, 30. Дунейм тетыр 
жыΙэн (3). ХъущIэн, шхыдэн. ЗытΙэкΙурэ псори 
щыму екΙуэкΙащ, итΙанэ Къылышбийр мафΙэу 
къызэщΙэнауэ дунейм тетыр жиΙэрт: – Хэт уэ 
нэмыщΙа дыгъуакΙуэр? Хъуэпсэгъуэ нур, 117. 
Бэлацэ зыхэтам къыхэкΙри фызхэм къахэуващ, 
Долэт щхьэкΙэ дунейм бзаджэу тетыр жиΙэу. 
Хъуэпсэгъуэ нур, 255. Чачэ дунейм тетыр 
жиΙэрт, сурэт зыщΙар ахърэтым щыщΙегъуэжынщ, 
псэ щхьэ къысхыумылъхьарэ, жиΙэу а сурэтыр 
къодауэу къэувынщи, жиΙэу. Мазэ ныкъуэ 
щхъуантΙэ, 638. Дунейм техьэн (2). 1. (1). 
Къалъхун. «Дунейм утехьэм пфΙэфΙкъэ?» – жаΙэу 
Уэ укъыщалъхум щыΙэ упщΙэ? Зыгуэрым жиΙэм 
емыдаΙуэу. «Мывэ хуабэ», 152. 2. (1). Псоми 
ялъэΙэсын, хэΙущΙыΙу хъун. Къару естауэ усэр си 
гущΙэм Щотэджри, щхьэхуитыныгъэм щΙобэн, 
Сыпэмылъэщу си псэр яфыщΙу Дунейм нытохьэ 
сΙэщΙокΙри. Сэ стиххэм гъэру саΙыгъщ. «Шум и 
гъуэгу», 116. Дунейм хэщΙыкΙын (2). ГъащIэм, 
псэукIэм фIыуэ щыгуъэзэн. Джэлил дунейм нэхъ 
хищΙыкΙырти, зэ еуΙугъуэм къищΙащ: – Мыр, си 
къуэш, узыхуэмей гуэрщ. Бабыщыкъуэ 
адакъэпщ, 490. Уэ шу хахуэр хэт урей, Сыт 
хэпщΙыкΙыр уэ дунейм? «Елбэздыкъуэ», 8. Дуней 
тхъэгъуэ (2). Зыхуэныкъуэ щымыΙэу щыпсэу 
зэман. Муслъымэным я дуней тхъэгъуэр мащΙэми, 
я ахърэтыр нэхущ, модрейхэм [джаурхэм] 
Алыхьыр еуащи, я гъащΙэр дахэми, я ахърэтыр 
жыхьэнмэщ…Хъуэпсэгъуэ нур, 147. – Дуней 
тхээгъуэм зыхуигъафΙэу И унафэр псынщΙэу ещΙ. 
«ЩΙалэгъуэ щΙыналъэ», 415. Дуней 
тыншыгъуэ (1). Еплъ дуней тхъэгъуэ. АрщхьэкΙэ 
дуней тыншыгъуэр къыплъысами зауэ зэрыщыΙэр, 

куэд дэкΙами мащΙэ дэкΙами абы кΙуэн зэрыхуейр 
хэт щыгъупщэнт? Щынэхужьыкъуэ, 29. Дуней 
хьэзаб (4). Гугъуехьу, бэлыхьу щыIэр. Тобэ 
Ιистофрилэхь, дуней хьэзабыр мыбы я натΙэ щхьэ 
хъуа, жиΙэу Хьэбибэ и гур мэуз. Нал къута, 211. 
Мэжджыт кΙуэцIым дэтым хьэжыр къащыхыхьэм, 
дуней хьэзабыр диным папщΙэ ишэчауэ, диным 
щхьэкΙэ и псэр итыну а фэр зытригъауэрт. 
Хъуэпсэгъуэ нур, 78. Дуней хьэзабыр яшэчами, 
ЩΙым щΙэлъыр гугъэу я гур хощΙ: Щыпсэум ΙэфΙ 
закъуэ яΙухуамэ, Дуней ΙэфΙ хъуауэ лΙам къафΙощΙ. 
ЛΙари мэгупсысэ. «Дамыгъэ», 92. Дунейр 
хьын (16). ГъащΙэр ехьэкIын, псэун. ТΙутΙэ 
зэрыцΙыкΙу лъандэрэ шууэ и дунейр и ихьащ. Мазэ 
ныкъуэ щхъуантΙэ, 536. Къулейсызыгъэм 
къыхэкΙыурэ унагъуэм исыр зэфΙэнэ-зэкΙужу я 
дунейр яхь, я хъыджэбз закъуэри дахэ дыдэ хъуну 
жаΙэ щхьэкΙэ, щыгъын хуейщ. Лэчымэ, 389. Щам 
дэс адыгэр джабэм кΙэрысу, Тхьэм щыгугъ защΙэу 
яхьыр дунейр. УситΙ, Щам щыстхауэ. 
«Батырыбжьэ», 75. Дунейр ухын (2). Еплъ дунейм 
ехыжын. УцΙыкΙуу уи гум ибубыдэр, Дунейр 
бухыхукΙэ имыхун. УцΙыкΙу уи гум ибубыдэр. 
«Вагъуэ махуэ», 83. [Ιузизэ Инус жриΙэу:] – Си 
дуней Ιыхьэ мыгъуэр сыухащ…Хъуэпсэгъуэ 
нур, 68. Дунейм пэжкΙэ тетын (2). ПцIы 
мыупсын, гъэпцIагъэ земыхьэн. Дунейм пэжкΙэ 
утемытынумэ, ущΙытетыххэн щыΙэкъым, жиΙэу 
арат Дэрдэхь и псэлъафэр, пцΙы зыΙэщΙэкΙ 
хуэзакъэ – жиΙэнур хьэзырт: улΙу пащΙэ 
щΙыптетын щыΙэкъым, си къуэш, кΙуэж уи уни, уи 
пащΙэр егъэупс. Хьэсэпэхъумэ, 417. Дунейр хьэ 
къарэм ещхьу щытын (1). ЦΙыхур кΙыфΙыгъэм 
хэту, еджэкΙэ, тхэкΙэ ямыщΙэу щытын. [Астемыр 
жиΙэу:] Дунейр хьэ къарэм ещхьамэ, хьэ къарэм 
мафΙэ къыщΙэнащи и цыр елыгъуэ. Мазэ ныкъуэ 
щхъуантΙэ, 654. Дунейр нэм къимыхьыжын (1). И 
нэр къыщхьэрипхъкэн, зыри имылъагъужын. Си 
закъуэу сыкъанэмэ, зи щхьэ щымыIэм и шыд хьэм 
ешх, жыхуаIэм хуэдэ сыхъуркъэ? – жиIэу къыдырыр 
апхуэдизкIэ зэгуэпати, дунейр и нэм 
къихьыжыртэкъым, игури зэгуэудырт, зэгуэпыщауэ. 
Кхъухь пхэнж, 494.

☐ Дунейр хьэхущ (1). Дунейм зэман пыухыкIакIэ 
дытетщ, «псори дылIэжынущ» мыхьэнэр иIэу 
къагъэсэбэп. Ей, дунейри хьэхущ, хуэмыхури 
куэдщ, фIыр дэ тхуэдэ зырызщ, – жиIэри нетIэрей 
жьэрэIурэм псори игъэдыхьэшхащ. Хъуэпсэгъуэ 
нур, 60. Дунейр шэрхъщи мэкIэрахъуэ (3). Псори 
чэзущ, псоми зехъуэж жыхуиIэщ. «Дунейр шэрхъщи – 
мэкIэрахъуэ», жиIэу Астемыр и псалъафэр Думэсарэ 
и гум къэкIыжащ, ди натIэ илъым дыхуэзэнщ, жиIащ 
абы игукIэ. Хъуэпсэгъуэ нур, 239. ЦIыхухъу щIагъуэ 
къуажэм къыдэнатэкъыми, лэжьыгъэри тэмэм 
мыхъуу, цIыхубзхэр зэхуэсрэ зэхуэтхьэусыхэу, Чачи 
зэрылъэкIкIэ унафэ ищIу, абы къедаIуэри нэхъыбэжу, 
дунейр шэрхъщи – мэкIэрахъуэ, жыхуаIэр 
арати, уи нэр темыпыIэу кIэрахъуэу хуежьащ. 
Хъуэпсэгъуэ нур, 268. 

ДУНЕЙ ТЕТЫКΙЭ (13). ЦΙыхум и псэукΙэ, 
и хьэл-щэн. Мэремкъаным и дуней тетыкΙэм 

и хъыбар Мэзкуу дыдэ нэсат. Мазэ ныкъуэ 
щхъуантΙэ, 528. Ауз къэс лъэпкъ зэрызыххэ исщ, 
я хабзэкΙи, я дуней тетыкΙэкΙи зэхуэмыдэу. Нал 
къута, 257. Си жэщ хьэщΙэм зэреджэр Ботэхт, 
и дуней тетыкΙэкΙэ езым и ныбжьэгъу Ιэджэми 
ещхьыжу къыщΙэкΙынт. Лъапсэ, 65. 

ДУНЕЙ ЕПЛЪЫКIЭ (1). Дунейм къыщыхъу-
къыщΙыщΙэхэм зэрегупсыс щΙыкΙэ. Гур гууэ, 
лъэсыр лъэсу, шур шууэ цΙыхур къызэхуос, я 
щыгъынкΙи я дуней еплъыкΙэкΙи нэрылъагъущ ахэр 
жыжьэ къызэрикΙар – Къэбэрдей псори къущхьэри 
къызэхуэсащ жыпΙэнт. Хъуэпсэгъуэ нур, 317. 

ДУНЕЙГЪЭДАХЭ (2). Дунейр дахэ, 
щIэщыгъуэ зыщI. Уи хэку жыг закъуэ фIэкI 
имытми, Дунейгъэдахэщ, уисыжыху. Уи хэку жыг 
закъуэ фIэкI имытми… «Батырыбжьэ», 37. Ар си 
IэщIагъэу щытыгъам, Дунейгъэдахэу салъытэнти, 
СалъэIэсынут си гугъам. Шэфтал. «Дамыгъэ», 95. 

ДУНЕЙКЪУТЭЖ (10). 1. (2). Диным 
къызэрилъытэмкIэ, дунейр щыкIуэдыж, абы 
и кIэ махуэ. Дунейкъутэжыр къэхъуами, Си 
хьэлъэр си гум ирохьыр... Си гур си Iэгум илъу. 
«Дамыгъэ», 209. 2. (8). Зэрызехьэ, шынагъуэ 
егъэлея. Зи унэ зылъагъужыну зи мыгугъа лIыжьхэр, 
фызыжьхэр Гъуумар и чырбыш унэм къыщIэкIыу 
уэрамым къыщыдыхьам, я нэм илъагъур я фIэщ 
хъуртэкъым: «Тобэ ярэби, дауэ къела жылэр а 
дунейкъутэжым, дэни техуа топышэ къомыр?». 
Хъуэпсэгъуэ нур, 285. Уэгум ит кхъухьлъатэхэм 
я макъри, бомбэ къэуари, унэ блын зэтещэхари – 
псори зэхыхьэжауэ дунейкъутэжщ. Нал къута, 280. 
Дунейкъутэжу жьапщэ хъуами, Хэмыт удз 
лъахъшэр зы бэлыхь. Бэнэнум. «Батырыбжьэ», 115. 

ДУРЭШ (31). 1. (21). Зыгуэрым (п.п. пэш, гуэщ) 
и плIанэпэ. Елдар зэIущIэр зэрекIуэкIыу, гуэщым 
нэсщ, бжэр икъутэри, кIэкуакуэу дурэшым дэс 
Нурхьэлий къыдишу тешанкIэм иригъэтIысхьэху, 
жылэр къызэрыIэтащ. Хъуэпсэгъуэ нур, 256. 
ЦIыхубзу зэIущIэм хэтар дурэш гуэрым дэувауэ 
запIытI-захузу зэхэтт, цIыхухъухэм ябгъэдэсу 
тIысын ямыдауэ. Мазэ ныкъуэ щхъуантIэ, 661. 
Я анэр хадэм итти, жэри щыжраIэм, Дахэуэс 
къакIуэри и гуащэ гурыму щылъ ятIэ защIэр 
согъэкъэбзэжи сыти жимыIэу дурэшым дэлъ 
уэншэкужьым трилъхьэжащ, ипхъу цIыкIуитIыр 
здигъэIэпыкъуурэ. ГущIэгъу, 420. 2. (10). Псэуалъэ 
зэхэт е нэгъущI зэхэщIыхьахэм я зэхуаку, 
зэбгъэдэт, зэпэщытхэм я зэхуакум узэрыдэкI, 
узэрыдыхьэ хъу. ЩIым и гъунэм дыгъэр зэ нэсарэ 
Къигъэзэжу къыздикIамкIэ кIуэжтэм, Махуэ 
защIэу гъащIэр екIуэкIынут, Борэн ябги, зы дурэш 
къыдэжу Хадэм ихьэу, диным имыкIынут. Псыр 
къежэхыу уафэм щытыгъамэ… «Вагъуэ махуэ», 
338. «КIэкъмакъ къэзыIэтыр бжыхьым щхьэпырыдз» 
жиIэу Елдар унафэ хуищIати, Iэюб епхъуэрти 
зауэ-банэ къэзыгъэхъейр, хьэпшып цIыкIум ещхьу, 
Iэ лъэныкъуэкIэ иIыгъыу зы дурэш гуэрым дидзэрт. 
Мазэ ныкъуэ щхъуантIэ, 588. Сигналыр къатамэ, 
дурэшым дэт кхъуэпIащэри щыхь епхауэ щытри 
къаутIыпщынт, ар здэжэн хуей лъагъуэм тетурэ 
жэрт, зыхуэзэпхъэ щакIуэм хуэзэху. Лъапсэ, 70. 

◊ Дурэшым дэдзэжын (2). IэщIыб щIын, и Iуэху 
земыхуэжын. [Инал:] Мэтхъэным и шэрихьэтыр 
дурэшым дидзэжу ди лъэныкъуэ хъуамэ, щIэхъуар 
ди революцэр лъэщщи аращ. Мазэ ныкъуэ 
щхъуантIэ, 528. Ауэ щыхъукIэ, шэрихьэт Iуэху 
жыхуэпIэр дурэшым дидзэжащ [Мэтхъэным]. 
Мазэ ныкъуэ щхъуантIэ, 528. 

ДУРЭШПЛIЭРЭШ (7). 1. (6). КъуэгъэнапIэ. 
Мусэ дурэшплIэрэшхэм дэплъащ, Ботэщхэ я 
хадэр къызэпикIухьащ, псыIэрышэм нэси кIуащ, 
гуэщ сытхэм щIэплъащ, унащхьэм дэкIуеинуи 
егупсысащ, арщхьэкIэ мыбы зыгуэр щыIэу 
щытыгъатэмэ, щIалэ цIыкIур чы иIыгъыу, джэд 
ещэу щысынтэкъым, жиIэри пкIэунэм дэкIуеякъым. 
Хъуэпсэгъуэ нур, 279. Дзэ къатеуами арат: 
цIыхубзхэм сабийхэр дашырти, бгъуэнщIагъым 
зыщагъэпщкIурт, лIыжьхэм я унэм, я псэуалъэм 
мафIэ ирадзырт, щIалэ цIыкIухэм Iэщыр 
къуажэм дахурт, дурэшплIэрэшхэм дахуэрти, 
ягъэпщкIурт. Лъапсэ, 54. 2. (1). ЩIыпIэ дэхуэха. 
ИгъащIэм зэ зыр къатеуэм, зэм нэгъуэщI 
къатеуэурэ дурэшплIэрэшым дахуа лъэпкъыр 
утыкум къохьэ, я щIыналъэм хуэдиз къыхущIагъу. 
Лъапсэ, 88. 

ДУРЫС (1). дин. МыхъумыщIагъэ, гуэныхь 
зыпымылъ. Мэл зэрызыххэр раджам Iулъхьэу 
и

ДУХОВОЙ ОРКЕСТР (4). Iэмэпсымэ 
зэмылIэужьыгъуэхэмкIэ макъамэ зэхуэмыдэхэр 
зэдекIуу къезыгъауэ джэгуакIуэ гуп. «Жьы ныбэ» 
цIыкIухэр нэхъ къедаIуэрт абы жиIэм, яхэувауэ 
пцIыр щIигъэлъэлъырт: духовой оркестрым 
хэту зэгуэр езы пащтыхь дыдэр илъэгъуа дэнэ 
къэна, музыкэкIэ игъэшынауэ жиIэрт [Дорофеич]. 
Мазэ ныкъуэ щхъуантIэ, 558. Уэрамыщхьэм деж 
духовой оркестр щытщи, марш щIимычэу йоуэ. 
Щынэхужьыкъуэ, 38. 

ДУХЬЭШЫ (9). Духьэ куэд зыщIэ, диным тет, 
абы хэзыщIыкI. Дин сытхэр фIэкъэбылкъым, 
хьэрыпыбзэ фIыуэ ещIэри къурIэным итыр 
адыгэбзэкIэ цIыхум яжреIэ, къурIэным итыр 
мыхьэнэншэу къыщIегъэкI, езыри цIыху къанлыщ, 
хьэжым лажьэ имыIэу зридзри иубэрэжьащ, абы 
къив къомри ягъэ кIынтэкъым, жиIэр цIыхум я 
фIэщ мыхъуу щытатэмэ, жаIэрти духьэшы куэд 
тхьэусыхэрт [Астемыр щхьэкIэ]. Хъуэпсэгъуэ 
нур, 121. Езы Чачэ и нитIкIэ илъэгъуауэ жиIэрт: 
духьэшыуэ хэкум исыр ирашыну мафIэгум 
щрагъэтIысхьам, хьэжыхэр гъущI гъуэгум 
тегъуалъхьэу, мафIэгум гъуэгу ирамыту телъауэ. 
Мазэ ныкъуэ щхъуантIэ, 648. 

ДУЭТ (6). ТIуууэ зэгъусэу зыгуэр зыгъэзащIэ. 
Хъарзынэу дуэту адакъитIыр зэдэIуэу къаублат, 
ар зэхэзых джэдхэм я гум щIыхьэрэ къегъыхыу, 
жэщ хьэщIэ бзаджэм и зэранкIэ а зэм мыджэу 
къэнат. Бабыщыкъуэ адакъэпщ, 484. ЕтIуанэ 
джэгъуэр къэсри – хьэблэ джэдыр къызэщIагъэсту 
адакъэ дуэтым я макъыр жэщыбгым зэхахащ. 
Бабыщыкъуэ адакъэпщ, 484–485. 

ДХОНИ (4). Къамылым къыхэщIыкIа 
кхъуафэжьей. Дхони, плъагъурэ, кхъуафэжьейщи 

Жьы къепщауэ умыкIуэф. Жьапщэм пэувам. 
«Батырыбжьэ», 147. Я кхъухьыпщыр IэкIуэлъакIуэу 
Щытми, кхъухьыр щIотIысыкI, Къамыл защIэу 
дхони цIыкIур, Хыр губжьами, гъуэгу темыкI. 
Дхони. «Вагъуэ махуэ», 58. 

ДЫГЪАПIЭ (13). Дыгъэр нэхъыбэу зытридзэ 
лъэныкъуэ, дыгъафIэ. Дэ природэм доIэзащIэ – 
Къыдогъуэтыр и щыуапIэр, Мэз тетыну 
зыхуэфащэм, Мэз хыдосэ е дыгъапIэм Псыр 
догъажэ, псыр щымащIэм. Вагъуэ. «Партыр ди 
пашэу», 8. Си къарукIи фIыгъуэм хэкур хуэзэм, 
Сэ и гъащIэм Iэджэ къыпысщэнут, Дыгъэмыхъуэр 
сэ дыгъапIэ сщIынти, Уафэм сыкIуэу вагъуэ 
сыхуещэнут. Псыр къежэхыу уафэм щытыгъамэ… 
«Вагъуэ махуэ», 338. Фермэм тет былымыр бгы 
джабэм кIэрытщ, зэм дыгъэмыхъуэмкIэ яху, зэм 
дыгъапIэмкIэ яхуж. Щынэхужьыкъуэ, 18. 

ДЫГЪЭ (181). 1. (128). ЩIыр зыгъэнэху, 
зыгъэхуабэ вагъуэ. Штабым Апчарэ лIыкIуэу 
щIалэ цIыкIуитI щигъакIуэм, плъэри и гум 
ириубыдащ: дыгъэр «къэблэм» къыщхьэщыувэным 
иджыри тIэкIу къэнэжат. Щынэхужьыкъуэ, 65. 
Дыгъэр къурш щIыбагъым щыкъухьэм къуэ 
кIуэцIым пшапэр щызэхэуащ, пшэ тхьэмбылыфэу 
щытами фIыцIафэ къатеуащ. Нал къута, 271. 
Махуэм дыгъэр благъуэм зыIуригъэлъадэу жылэм 
щалъагъум, гужьеяуэ зэрызехьэрт, ящIэнур 
ямыщIэу, пэгун, лэгъуп сытхэр къащтауэ ягъэву, 
мэIэуэлъауэ, фоч зиIэм къищтауэ уафэм доуей, 
благъуэр ягъэщтэн я гугъэу. Лъапсэ, 119–120. 
2. (53). Дыгъэм къыбгъэдэкI нэху, хуабагъэ. 
Уэлэхьи, хамэ къакIуэу имыдыгъуа, - жиIэри 
пщIантIэпсыр къежэхыу дыгъэм хэт лIыжь гъур 
цIыкIу къэкIиящ. Хъуэпсэгъуэ нур, 88. 3. (1). зэхь. 
плъыф. мыхь. Нур зыбгъэдэлъ, нэхугъэ зиIэ. И 
джабитIыр сэшхуэм дыгъэщ, Нэхущ апхуэдэу 
гум и тыгъэр. Лъэпкъхэм я тыгъэ. «Партыр ди 
пашэу», 52. 4. (1). Мыхьэнэшхуэ зиIэ, лъапIэныгъэ 
зыбгъэдэлъ. И гугъу ящI защIэу нэху ягъэщ, Езыми 
дыгъэу зыкъыфIощI. Зыхуейр къехъулIэу зылI 
есащ… «Вагъуэ махуэ», 324.

◊ Дыгъэ егъэун (7). Зыгуэрым и щIыIум, и 
щхьэфэм дыгъэ тегъэпсэн. Шым и щIыбыр дыгъэм 
иригъэууэ щытт епэзэзэхыу. Щынэхужьыкъуэ, 55. 
[Къыдырым:] Ди ныбэр нэщIми, ди щIыфэр дыгъэм 
едгъэууэ дыщылъщ. Кхъухь пхэнж, 502. ПщыIэ 
хужьу къуршхэр итщи, Дыгъэм джабэр ирагъэу, Я 
пэр лъагэу яIэтауэ Пшэм щIоф жыпIэу щызэблоу. 
Щыдэжыныр щыдэжауэ. «Вагъуэ махуэ», 332. 
Дыгъэ зегъэун (1). Дыгъэм и бзийхэр зытегъэпсэн, 
дыгъэм хэтын. [Къыдырым:] Тхъэжыгъуэтэкъэ 
ар: ухъуакIуэрэ зыбгъэнщIа нэужь, уетIысэхрэ 
ужьэгъуашхэу дыгъэм зебгъэууэ ущылъыныр? 
Кхъухь пхэнж, 495. Дыгъэ нур (1). ИкъукIэ, фIы, 
дахэ. Иджы щIалэ цIыкIу тхьэм къаритащи, 
тхьэIухудщ, дыгъэ нурщ. Хъуэпсэгъуэ нур, 71.

ДЫГЪЭ-МАЗЭ (2). Дахэ дыдэ, тхьэIухуд. И 
дахагъэр дыгъэ-мазэт, Напэ хужькIэ сыпхуэзэну 
Арщ хъуэпсапIэу сэ къысхуэнэр. «Тисей», 492. 

ДЫГЪЭ-МАЗЭУ (4). нареч. Дахэ дыдэу, 
тхьэIухуду. Абрэмывэу зэ зигъазэу, Дыгъэ-мазэу 

и дахагъэр, Гъуэгум тетым жаIэ псалъэм Щэхуу 
гуащэр къыщIодэIур, ГумыIу псалъэ щызэхихкIэ, 
Пшэхэр нэкIум нытырехьэ. «ЩIалэгъуэ 
щIыналъэ», 417. Махуэ псори зэхщхьыркъабзэу 
Хьэкурынэ ехь и гъащIэр, Пщащэм хуэзэм дыгъэ-
мазэу, ЗимыгъэнщIу мэгумащIэр. «Тисей», 502.

ДЫГЪЭЛ (5). 1. (3). ИкъукIэ фIы, дахэ. 
[БырмамытIым:] Мыбдеж кърихьэлIар 
дызэгурыIуэн хуейщ унафэ дыгъэлкIэ. ХьэщIэ 
лъапIэ, 407. ЦIыху гуауэ-гуапэм къыщIэжамэ, 
сыт щыгъуи усэр сфIэдыгъэлщ. Ягъэш зэпыту 
батэкъутэр. «Батырыбжьэ», 12. [Нанэ:] Ялыхь, 
дыкъэзыгъэщIауэ напэ хужькIэ дызрихьэлIэжын, 
гущIэгъу къахуэщI Думэсари и бын дыгъэл 
цIыкIухэми. Хъуэпсэгъуэ нур, 282. Нартыхум и 
макъыр зэрызэхихыу, Мэмэт-щIакъуэр пхъуэри 
коньякыр и румкIэм къыхуригъэхъуащ, пивэри 
Къэзбэч и стэканым из ищIащ, итIанэ езым и 
румкIэри къиIэтащ хъуэхъуэну: - Дыгуп дыгъэл, 
жыпIэмэ, дыгуп дыгъэлщ, итIани, акъыли жыIэ, 
напи жыIэ, нэмыси – псомкIи щапхъэ зытетхыж 
ди пашэр куэдрэ ди пашэну, бэIутIэIуншэу дунейм 
тетыну ди гуапэщ. Лъапсэ, 80. 2. (2). Удэзыхьэх, 
щIэщыгъуэ, акъыл зыхэлъ. [Валерэ:] Псалъэу 
хэлъыр дыгъэлу, купщIэшхуэ хэлъу, цIыхум я гур 
зэхуэфIмэ я насыпу, псэкIэ зэрыIыгъыу ди лъапсэр 
быдащэрэт жиIэу цIыхур зыхущIэкъуу щытар 
тыншу къыбгурегъаIуэ [адыгэ хъуэхъум]. КIапсэ 
кIапэ, 15. [Дэфэрэдж:] -НтIэ, накIуэт модэкIэ, 
уи псалъэ дыгъэлхэм дегупсысыни, - жысIэри абы 
жиIэнум нэзмыгъэсу, щIалэм и Iэгъуапэ лъэныкъуэр 
субыдри ординаторскэмкIэ слъэфыну сеIащ, 
фIы къызэрыпызмыхынур хьэкъкIэ си фIэщу. 
Лъапсэ, 64.

ДЫГЪЭМЫХЪУЭ (10). Дыгъэ зытемыпсэ 
лъэныкъуэ. Си къарукIи фIыгъуэм хэкур хуэзэм, 
Сэ и гъащIэм Iэджэ къыпысщэнут, Дыгъэмыхъуэр 
сэ дыгъапIэ сщIынти, Уафэм сыкIуэу вагъуэ 
сыхуещэнут. Псыр къежэхыу уафэм щытыгъамэ… 
«Вагъуэ махуэ», 338. Фермэм тет былымыр 
бгы джабэм кIэрытщ, зэм дыгъэмыхъуэмкIэ яху, 
зэм дыгъапIэмкIэ яхуж. Щынэхужьыкъуэ, 18. 
Жыгей мэзыжьыр зэмыфэгъущ, нэхъ лъагэу 
тетым данагъуэ тепхъуауэ, нэхъ лъахъшэу 
дыгъэмыхъуэмкIэ итыр фIыцIафэу. Лъапсэ, 70. 

ДЫГЪЭНШЭ (1). Дыгъэ зытемыпсэ е жьауэ. 
Жыг щIагъым щIэту зейр мэгъагъэ, Гъэр йокIыр, 
дыгъэ къытемыпсэу, Зэ плъыжь дыгъэншэу 
къыпыкIэн – Аращ а жыгыр зэгупсысыр. Зей. 
«Дамыгъэ», 105. 

ДЫГЪЭПС (8). плъыф. Дыгъэ къыщепс. Къум 
джафэм и махуэр Дыгъэпсу хуабейщ, Бэуэни 
слъэмыкIыу Лыгъаем щIыр ес…ЗэныбжьэгъуитI. 
«Шум и гъуэгу», 32. Си гъащIэр удзу къызэщIоуэр, 
Дыгъэпсым, уэшхым щогуфIыкI. Си вагъуэр 
уафэм имызагъэ. «Щхьэлыкъуэ», 404. Къесар 
занщIэу токIыжри, аргуэру махуэ дыгъэпсщ. 
Кхъухь пхэнж, 496. 

ДЫГЪУ (42). Зыгуэрым ей щIэупщIэншэу 
къэзыщтэ, зыгъэкIуасэ, зэзыхьэлIэ цIыху. Мис 
арыххэу щауэ гуащIэм Джатэр дыгъум трешащIэ, 

Щхьиблым щыщи зы полъэтри А иныжьым 
игу къилъэту КIэбгъу зищIауэ ныщIокIыжыр, 
ЩIыр иреIэ лъы къыпыжым. «Елбэздыкъуэ», 6. 
Аурэ бэзэрым дыгъу къыщаубыдати, яукIыну 
ерагъыу кърагъэлащ, абы ирихьэлIэу наркотик 
ищэу нэгъуэщI зыгуэри полицэм щаубыдым, ар 
кърагъэутIыпщыжыну щIалэ зыкъом зэрыгъэIущу 
полицэм ятеуа, зыгуэрхэри къауIа – зэрызехьэ 
хъури къалэм дэсхэмрэ губгъуэрысхэмрэ 
зызэраупсеящ. ХьэщIэ лъапIэ, 404. И пхъум и къугъ 
макъыр зэхихрэ и анэр къыщIэкIмэ – хъыджэбзыр 
дэкIуеипIэм телъу елъагъури гужьеяуэ унэм 
щIелъафэ, дыгъу сыт къефыщIэуа къыщохъури. 
Лъапсэ, 27. 

☐ Гур зэрыгъум дыгъур кърокIуэ (11). Еплъ гу I. 
ДЫГЪУАКIУЭ (14). Еплъ дыгъу. Бжэным 

къещэу гу лъитамэ, Хьэр дыгъужьми щымышынэ, 
Е дыгъуакIуэм ебуштамэ, Къимубыду зэи къэмынэ. 
«Тисей», 488. ШыфI зиIэхэр гузавэрт, дыгъуакIуэм и 
цIэ итIуэм къыдэдыгъуэнщ, жаIэрти, дыгъуакIуэр 
зэхъуэпсэн шы зимыIэ нэхъ къулейсызхэм – 
«дэ тфIадыгъун диIэкъым», жаIэу заущэхурт. 
Хъуэпсэгъуэ нур, 89. Къэзакъхэр лъэсти, 
къыщылъэщIэмыхьэм, фочкIэ къыкIэлъыуэу 
хуежьэри шы закъуэри къаукIащ, езы Мэмэти 
и лъэгуажьэм шэ къытехуащ, къэзакъхэри 
къэсри я джэдыр трахыжащ, дыгъуакIуэри фIыуэ 
кIуэцIакъухьри зэрыуIэгъэу губгъуэм къранащ… 
Лъапсэ, 46. 

ДЫГЪУАСЭ (55). нареч. БлэкIа махуэм, нобэм 
и пэ къита махуэм. Дыгъуасэ и нэгу щIэкIа къомым 
ирагъэшауэ къыщIэкIынщ, жиIэу арат Лу и гум 
къэкIар, итIани, зэпсэлъэн игъуэтамэ, усэм и 
гугъу ищIыну. Мазэ ныкъуэ щхъуантIэ, 610. 
[Абу-Деруиш] И псэри тыншыжат, мы дунейм 
зигу хэщI темытыжу, дыгъуасэ лъы зыгъэжахэр, 
бжьэцу зэрызехьар зэкIужарэ я Iэпэр зэрыIыгъыу 
зэщыгуфIыкIыу къеуджэкIыу, зэкъуэш-
зэшыпхъущ жыпIэну зэхуэгумащIэу, мэзым щIэт 
жыг зэмылIэужьыгъуэхэр зэрызэзэгъым хуэдэу 
зым и зэран адрейм емыкIыу, къуалэбзухэм 
ещхьыркъабзэу щхьэж и бзэмкIэ езым фIэфI 
уэрэдыр жиIэмэ, я бзэ зэрыщIэ къыфIэщIу. 
Кхъэлэгъунэ, 380. Дыгъуаси вэсмахуи – 
Нартыху Къэзбэч и гум иримыхьын гуэр и нэгум 
щIэкIати, арауэ къыщIэкIынщ дыгъуэпшыхь, 
щакIуэ дывгъакIуэ жиIэу, и блэгущIэт къомыр 
щIызэхишар, и нэгум тIэкIу зригъэужьмэ, и гуапэу. 
Лъапсэ, 73. 

ДЫГЪУАСЭРЕЙ (3). плъыф. БлэкIа махуэм 
епха, къэхъуа. Псори тIыса къудейуэ, Къазджэрий 
къыщIыхьащ: - Дыгъуасэрей усэм щыщ хэт 
ищIэжрэ? Мазэ ныкъуэ щхъуантIэ, 610. 
Дыгъуасэрей бомбежкэм аращ къихьар. Нал 
къута, 284. [Алыджыкъуэ:] …Си гъащIэр абы 
епха хуэдэт, дыгъуасэрей цIыхубзу алащэкIэ 
къызэщам сыхуэзэнкIэ хъунщ, жысIэу сыгузэващ. 
МелыIыч, 447. 

ДЫГЪУЭГЪУАКIУЭ (4). И пщIэнтIэпскIэ, 
и къарукIэ къимылэжьа зэзыхьэлIэ, абы 
ирипсэу цIыху. И дунейр кIыхьами-кIэщIами 

дыгъуэгъуакIуэм хэмытыжыну тхьэ иIуауэ 
щытми, и псалъэм епцIыжри Жыраслъэн шы 
идыгъуащ, жиIэри Нахъуэ къыщIидзащ, Жыраслъэн 
зиш идыгъуар жылэм ямыщIэ хуэдэ. Мазэ ныкъуэ 
щхъуантIэ, 646-647. [Хьэту:] Уэлэхьи, сымыщIэ: 
дыгъуэгъуакIуэу сежьэжынт. Къалэн, 428. 

ДЫГЪУЭН (мэдыгъуэ) лъэмыI. (16). Зыгуэрым 
ей нэщIыбагъкIэ къэщтэн, къэгъэкIуэсэн, ар 
зэхьэлIэн. Езы Нурхьэлий дыгъуэну ещэрт, 
ауэ Iэмал къыхуэгъуэтыртэкъыми хъарзынэ 
хъуащ. Хъуэпсэгъуэ нур, 226. [Дыгъужьым:] 
Дэ ди тхъэжыгъуэр удыгъуэмэщ. Кхъухь 
пхэнж, 508. АрщхьэкIэ «къэбдыгъуныр зы 
гуэныхьщи, пфIадыгъуныр гуэныхьищэщ» 
щIыжаIэр удыгъуэныр гуэныхьщ, ауэ пфIадыгъумэ, 
гуэныхьищэ къыбохь, сыту жыпIэмэ цIыхуищэм 
лажьэ ямыIэу гурыщхъуэ яхубощI. МелыIыч, 460.

ДЫГЪУЭПШЫХЬ (6). нареч. Дыгъуасэрей 
пщыхьэщхьэм. Уэракъэ дыгъуэпшыхь «Нахъуэ деж 
справкэхьэ сыкIуэнущ» жызыIар? – жиIэу Думэсарэ 
и къуэм щхьэщытт. Мазэ ныкъуэ щхъуантIэ, 505. 
[Фэуаз:] Дыгъуэпшыхь сэ къэзмыцIыхужу езым 
[Анка] сыкъицIыхужауэ арат ныжэбэ псом 
бэлыхьлажьэм сыщIыхэтар. Анка, 381. [Жэмбот:] 
КIэщIу жыпIэм дыгъуэпшыхь дызэрызэгурыIуам 
хуэдэу, нобэ парт собранэм унафэ тщIащ. 
Алъхъо, 64. 

ДЫГЪУЭРАБЗ (1). гуем. Еплъ дыгъуэгъуакIуэ. 
Д ы г ъ у э р а б з ы ж ь щ и  а р а щ  [ д ы г ъ у ж ь ы р ] … 
Кхъухь пхэнж, 502. 

ДЫГЪУЖЬ (77). Зи теплъэкIэ хьэм ещхь 
хьэкIэкхъуэкIэ Iэл. Блэ фIыцIэ бзаджэр пIыщIами, 
ГуфIакIэм дэплъхьэм, къоуэнщ, Дыгъужьыр Iэсэ 
уэ пщIами, Мэзым сыт щыгъуи ар плъэнщ. 
Куэд щIауэ, и гур мызагъэу. «Бгы лъапэхэм 
деж», 47. Бажэр псоми ятогушхуэ, Пшынэм еуэу 
зэхеублэ: Уэ дыгъужь емынэ, Си щхьэр умужьыгу, 
А уи дыгъужьыфэр СщIынущ сэ джэдыгу. «Бажэ 
пшынэ», 10. Мэл зырыз къытхуигуэшынущ, – 
жиIэри дыгъужьым, мыщэр и гъунэгъути, 
еIущэщащ, арщхьэкIэ мыщэм ар и фIэщ 
хъуакъым: - Щыгугъ. Кхъухь пхэнж, 501.

☐ Дыгъужьыжь щынэ имышхыу къанэрэ (1). 
ЦIыхум зэхилъхьа хьэлыр зыхинэжыфынукъым, 
жыхуиIэщ. Дыгъужьыжь щынэ имышхыу 
къанэрэ, жыхуаIэм хуэдэщ, Жыраслъэн гуащэр 
къигъэнэнщи, Тинэ Тыркум ишэнщ, кIэфий 
епщэ итIанэ. Мазэ ныкъуэ щхъуантIэ, 518. 
Дыгъужь унэхьэм дэджэгурэ (1). Зэмыщхьхэр 
зэзэгъыркъым, жыхуиIэщ. [Елдар:] И уэркъыпIэ 
ирес [Жыраслъэн], уэркъ хъыджэбз ирелъыхъуэ, 
дыгъужь унэхьэм дэджэгурэ? Хъуэпсэгъуэ нур, 111. 

ДЫГЪУЖЬЫГУ: ◊ дыгъужьыгу шхын (1). 
Хахуэу, щхьэмыгъазэу щытын. ДыгъужьыгукIэ лIыр 
гъэшхауэ Жыр маисэр иратыжт. Поэтым и лIыгъэ. 
«Батырыбжьэ», 73. Иремэлыфэ уи джэдыгур – Шхы, 
узэуэнум, дыгъужьыгу. Къаплъэныфэ. 

ДЫГЪУЖЬЫГЪУЭ (1). зэхь. Бийр къыздикIар. 
[Командирым:] Бийр хэдгъэщIурэ и къарур 
едгъэухынщ, и дыгъужьыгъуэ къызэрыкIам 
итхуэжынщи идукIыхьынщ. Щынэхужьыкъуэ, 48.

Д Ы Г Ъ У Ж Ь Ы К Ъ У Е Й  И Щ Х Ъ Э Р Э  ( 1 ) . 

КъуажэцIэщ, «Хъуэпсэгъуэ нур» романым 
у щ р о х ь э л I э .  К ъ ы л ы ш б и й х ь э б л э м р э 
Дыгъужьыкъуей Ищхъэрэрэ я зэхуакум деж дэт 
Iуащхьэжьхэм къыщысым, Мэтхъэным унафэ 
ищIащ: «ФыкIуи къафщIэ, уэркъыжь-пщыжь 
тIысыпIэ хъуа Къылышбийхьэблэр», - жиIэри. 
Хъуэпсэгъуэ нур, 320.

ДЫГЪУЖЬЫФЭ (3). Дыгъужьым и фэ. 
Бажэр псоми ятогушхуэ, Пшынэм еуэу зэхеублэ: 
Уэ дыгъужь емынэ, Си щхьэр умужьыгу, А уи 
дыгъужьыфэр СщIынущ сэ джэдыгу. «Бажэ 
пшынэ», 12. Мес, дыгъужьыфэу джэдыгушхуэ 
ЩатIагъэу нобэ къаублаи. ДыгъужьыщIэ. 
«Щхьэлыкъуэ», 398. …Мэзхъумэм дыгъужьыфэ 
джэдыгу щыгъти, яригъэлъэгъуащ: «Мис, дыгъужь 
къомыр зэтелIэу сахуэзати, я фэр тесхри джэдыгу 
езгъэщIауэ зызохьэ». Лъапсэ, 94. 

ДЫГЪУН (едыгъу) лъэI. (26). Зейм имыщIэу 
зыгуэр зыIэщIэгъэхьэн. УхэкIрэ гуауэ, жылэ хэпсэу: 
Хэпсар псым ехьыр, зэм ядыгъу. Сэ щIым тезмысэ 
къытемыкIэ. «Вагъуэ махуэ», 343. Астемыр, 
Елдар, Степан Ильич яхэту тешанкIэм ису 
къакIуэу: нобэ сэветскэ властыр Щхьэлмывэкъуэ 
щыдгъэувауэ къыдолъытэ, жаIэу зэIущIэшхуэ 
щащIари я гум къэкIыжащ, а махуэм жылэр 
зэрызехьат, пщыхьэщхьэм Щэрданхэ я шыр 
Жыраслъэн идыгъущ, шэщми мафIэ къридзыжри, 
цIыхур мащIэрэ игъэгузэват. Мазэ ныкъуэ 
щхъуантIэ, 645. Къуажэм дэсахэми зыкъуагъащIэ: 
зэм зыгуэрым и унэм мафIэ ирадз, зэм Iэщыр 
ядыгъу. МелыIыч, 468.

ДЫГЪУРЫГЪУ (24). ЦIыху къадыгъуу 
абы ирисондэджэр цIыху. ХьэтIрэмтIыгур 
цIыху кIуэдыпIэт, абдежт кхъухь тедзапIэри, 
дыгъурыгъум зэхуахьэса-зэхуахуса илъэпкъыр 
абы яшэрти щащэрт, ящар кхъухькIэ зэбграшт, 
къыздэмыкIуэжын щIыналъэхэр кIуэдыпIэ 
яхуэхъун хуэдэу. Лъапсэ, 6. Хъыджэбзхэм я щхьэцыр 
зэрызэIуащэу куэбжэр Iуах, дыгъурыгъухэм ящыщу 
шууитI дожри заплъыхь, зым къызэригъэзэжу 
мыдрейхэри ирашэжьащ КъарэжькIэ зэджэ 
дыгъурыгъу пашэм и унафэкIэ. Лъапсэ, 35.

ДЫГЪУРЫГЪУУ (1). Жэщ къуалэбзу 
лIэужьыгъуэ, жьынду. Дыгъурыгъуу, жаIэу щтэуэ 
Бынунагъуэр дэгызащ. ГъащIэм иIэ къегъэжьапIэ. 
«Вагъуэ махуэ», 63.

ДЫД (1). Фэ е щэкI Iув сыт хуэдэхэр ираугъуэну 
къагъэсэбэп Iэмэпсымэ папцIэ. Жыжьэу, 
жыжьэу къилъэгъуамэ Зыхуегъазэ Линэ и адэм, 
КъыхуэгуфIэу, фIэмыIуэхуу КъыIэщIелъхьэ дыд е 
уадэ. Колхоз шыгъажэм. «Партыр ди пашэу», 40.

ДЫДЭ (552). частицэ. 1. (296). ИкъукIэ, 
егъэлеяуэ, хуабжьу. Псыежэхми мыл Iув телъти, 
псыр гъужа къыпфIэщIырт, арщхьэкIэ мыл 
щIагъым «шкIур, шкIур» жиIэу псы къабзэ дыдэ 
цIыкIу щIэту ежэхырт. Хъуэпсэгъуэ нур, 301. 
Хъыджэбзыр дахэ дыдэщ, уеплъмэ, нэр егъэджыл, 
къэзылъагъум гу къылъетэ, езыр къабзэ цIыкIущ, 
лъагъугъуафIэщи, цIыхур зыIэпешэ, хьэл дахэ 
хэлъщ, щIыкIафIэщ, дэбгъуэн щыIэкъым. 

Лэчымэ, 392. СтIол бгъуэшхуэхэр кIыхь дыдэ 
хъужауэ игъэувыкIащ, абы бгъэдэтхэм цы 
зэращ электоромашинкэр яIыгъщи, мэлыфэр 
е бжэныфэр стIолым трагъэувэри бетэмалу 
ящ. МелыIыч, 452. 2. (107). КъызыкIэлъыкIуэ 
псалъэр зыгъэбелджылы, щIэзыгъэхуабжьэ 
частицэ. Лу дэнэ къэна, езы Инал дыдэ е и 
хьэщIэм языхэзым я пщIыхьэпIи къэкIынтэкъым 
къэхъуар къэхъуну. Мазэ ныкъуэ щхъуантIэ, 573. 
Аслъэныр я гъусэну къащIэмэ, зы хьэкIэкхъуэкIи 
кхъухьым пхуитIысхьэнукъым, езы кхъухьыпщ 
дыдэми дзыхь ищIу аслъэныр гъусэ ищIынукъым. 
Кхъухь пхэнж, 800. Езы Нартыху дыдэу псори 
зыфIэлIыкIыр ХъынцIэл фIолIыкIыж, сыту 
жыпIэмэ, я щэху Iэджэ зэрощIэри. Лъапсэ, 76. 3. (61). 
Iуэхугъуэр къыщыхъуа зэманыр егъэбелджылы. 
ЗэкъуэшитIыр къызэщIэплъауэ унэм щIэлъадэу 
зым зыр пэрыуэу махуэ псом къалэм щалъэгъуар 
яIуатэу щыщIадзэ дыдэм, Думэсарэрэ Нанэрэ 
нэщхъейуэ, я нэпсыр ямылъэщIу гъыуэ ялъагъури, 
тIуми зэуэ я псалъэр пачащ. Хъуэпсэгъуэ 
нур, 128. Абы ищIыIужкIэ а пщыхьэщхьэ дыдэм 
Исхьэкъ гъуоуэ джэрт, Мэтхъэн Къазджэрий 
къигъэлъэгъуэну спектаклым фынакIуэ, жиIэу. 
Мазэ ныкъуэ щхъуантIэ, 632. Къурш щхьэдэхыпIэм 
цIыхур щынэс дыдэм борэн къэхъуащи, дунейр 
уэсым щIигъэнащ. Нал къута, 298. 4. (45). 
Iуэхугъуэр къыщыхъу, щекIуэкI щIыпIэр 
егъэбелджылы, егъэнаIуэ. [Дэфэрэдж:] Сэри си 
фIэщ мэхъу гузэвэгъуэ гуэр къызэрыхъуар, си 
IэнатIэм сызэрыIут лъандэрэ хъыджэбз мащIэ 
лIэныгъэм къезгъэла, итIани хъуркъым: зыр 
щылъэпэрэпа дыдэм адрейхэри зэрынэсу, мы 
лъапэзэвыпIэм зыщысхъумащэрэт жамыIэу 
носри мэлъэпэрапэ, япэ итым къыщыщIа дыдэм 
шокъу жиIэу хуэзэу. Лъапсэ, 10. Жыг щхьэкIэ 
дыдэм сэ сыпысу Си сабиигъуэр щIиупскIащ. 
Кхъужьей къудамэ. «Вагъуэ махуэ», 312. Мусэрэ 
Мэсхьудрэ пщIантIэм дэту щалъагъум, Мусэ и 
куэбжэ дыдэм деж зэ щыджэгуащ. Мазэ ныкъуэ 
щхъуантIэ, 643. Апчарэ псы Iуфэм Iуту хадапхэ 
дыдэмкIэ щыIэщ, псыIэрышэм и макъым едаIуэ 
хуэдэу. Щынэхужьыкъуэ, 33. 5. (25). Зыгуэр 
зэрыщытыр наIуэу къегъэлъагъуэ. СIэщIэкIащ 
си ныбжьэгъур, жиIэрти Тембот зыдэджэгун, 
зыдэгушыIэн гуэр къигъуэтын хуейти, ар 
зыхуэныкъуэ дыдэм хуэдэу ныбжьэгъу хъарзынэ 
Бот и кIыщым щыхуэзащ. Хъуэпсэгъуэ 
нур, 286. Гур зэрыгъум дыгъур кърокIуэ жыхуаIэу, 
ЩоджэнцIыкIур щIэгузэва дыдэр къэхъуащ: 
щIалэр сымаджэ хьэлъэу, мафIэ къыщIэнам 
хуэдэу и температурэр плIыщIым нэсу, езыри 
Iуэщхъуу, зимыщIэжу, упщIэжь гуэр къешэкIауэ 
къашэжри общежитым къыщIалъхьэжащ. 
Зи лъэрыгъыпс тIыгъа, 531. 6. (18). Шэч 
зыхэмылъ, нэгъэса. Мурад къызэрилъытэмкIэ, 
Астемыр абрэдж дыдэми едэ, жиIэр ищIэ 
закъуэмэ, здигъакIуэм кIуэрэ Iуэхутхьэбзэр 
зэфIигъэкIмэ, итIани, и Iэ гъуа лъэныкъуэр жыпым 
къримыхыу, мыдрей лъэныкъуэмкIэ и пащIэр 
иIуантIэурэ, лIитIым жаIэм едэIуащ, тIэу фIэкIа 

мыхущхьэу. Хъуэпсэгъуэ нур, 162. Астемыр и 
гум къэкIат Къазджэрий епсэлъэну, арщхьэкIэ, 
дэнэт – Къазджэрий хущIыхьэрэ, театр дыдэ 
зэхуишэса къыфIэщIыжу яхэтщ. Мазэ ныкъуэ 
щхъуантIэ, 641. Езы тIури мауэ, машинэм исхэм 
ар зыуи къащыхъуркъым, сыту жыпIэмэ машинэм 
абы хуэдизкIэ дрехуейри, абы уснайпер дыдэми 
пхутегъэхуэнукъым. Щынэхужьыкъуэ, 67.

АР ДЫДЭ (13). Еплъ ар. Ар дыдэр иджыпсту 
Астемыр жиIа иужь, Елдари къыщIигъуащ: - Езым 
и къуитIыр электрическэ уэздыгъэм бгъэдигъэсщ, 
советскэ школым щIигъэтIысхьауэ. Мазэ ныкъуэ 
щхъуантIэ, 541. [Алыджыкъуэ:] Тобэ ирехъу, ар 
дыдэр езы комендантми и гум къэкIагъэнт: и 
пэщхъыным сыкъихуа хуэдэу сызэIуредзэри сешх 
жыпIэну къызэплъащ. МелыIыч, 465.

ДЫДЭКIЫН (дыдокI) лъэмыI. (1). Зыгуэрым 
и гъусэу зыщIыпIэ дэкIын. [Дэфэрэдж] Фызабэу 
къанэри вакIуэ дэкIмэ, ядыдэкIрэ вэуэ, мэкъуауэ 
кIуэмэ, ядэкIуэрэ мэкъу ядеуэу, абы ищIыIужкIэ 
фыз Iэзэу щытащ, къытекIуэ хэкум имысу. 
Лъапсэ, 28.

ДЫДЕЙ (15). Япэ щхьэм и куэд бжыгъэ 
къэзыгъэлъагъуэ зи щхьэ хущыт еигъэ цIэпапщIэ. 
Шыр дыдей фи гугъэ, дауэ зэрывэтщэнур, 
жиIэу Апчарэ идэртэкъыми, модрейхэри 
зэщIэдыхьэшхащ, ауан къащIу: - Дауэ фыфымейуэ. 
Нал къута, 272. [Илас:] Чыфтанц тIэкIур диIэмэ, 
хьэжыгъэр дыдей хъуащи, ухуеймэ, дэпхъей, 
ухуеймэ, къепхъых. МелыIыч, 470. Кхъухьыпщыр 
хэгупсысыхьащ: - «Дызэхъуапсэр дыдейщ» жыпIа? 
Кхъухь пхэнж, 508.

ДЫДЖ (25). плъыф. 1. (9). Iур зэзыгъалъэ, 
IэфIагъым мыхьэнэкIэ къыпэщыт. Гъуэгу тетыр 
а жыгым бгъэдохьэ, ЩытIыскIэ мыр къещтэ, 
йодзакъэ, АрщхьэкIэ ар дыджщи хыфIедзэ, Мейр 
къонэ аргуэру и закъуэ. Мей. «Шум и гъуэгу», 74. IэфI 
зышхыр дыджым пхуемыIусэ, Дыджыр зи щIасэр 
IэфI хуэмей. IэфIрэ дыджрэ. «Дамыгъэ», 111. Шхын 
и IэфIагъыр къэщIэгъуейкъым: УахэтIысхьакъэ 
гуп, зэ хэплъэ, Пшхыр IэфIрэ дыджрэ зэбгъэщIэнум, 
И нэгу бысымым занщIэу щIэплъэ. ЩIакхъуэм и 
IэфIагъ. «Вагъуэ махуэ», 327. 2. (4). зэхь. Бзаджэ, 
гуапэу щымыт (цIыху). Уэ жыжьэу сыноплъмэ, 
удахэщ, Уэ пхуэди щымыIэ къысфIощI, Гъунэгъуу 
уи щэнхэр сэ къасщIэм, Мым хуэдэу удыджщи, 
сигу хощI. Мей. «Шум и гъуэгу», 74. Астемыр 
мылъку имыIэми, мылъку зиIэм къахэщырт 
бжьыфIагърэ акъылыфIагърэкIэ, цIыху дыджу 
щыттэкъым, лъагъугъуафIэт. Хъуэпсэгъуэ 
нур, 160. [Дэфэрэдж:] Жэщ хьэщIэм и нэгум 
ущIэплъэмэ, къапщIэрт зэрыцIыху дыджыр, 
бэлыхьлажьэр IэщIэщIыхьыну зэрыщытыр, 
арщхьэкIэ сыщышынэу зыкъезгъэщIэнутэкъым. 
Лъапсэ, 93.

ДЫЖЫН (едыж) лъэI. (2). Мастэ-IуданэкIэ 
зэфIэтхъа е лэжьа гуэр зэгуэдэжын. Бэлацэ 
зигъэхьэзыру хуежьащ, Iэпслъэпсхэр идыжу, 
шыр нэхъ игъашхэу. Хъуэпсэгъуэ нур, 297. 
[Борис Борисович:] Бдыжа шхыIэн-къэпыр? 
Тепщэч къэзылъэтыхь, 179.

ДЫЖЬЫН (14). 1. (7). Хужь-яжьафэу гъущI 
лъапIэ лIэужьыгъуэ. Ротмистрымрэ Гъуумаррэ, 
цей дахэр ящыгъыу, я къамэр дыжьыну, никIукI-
къикIукIыу хьэпшыпхэм, шыхэм еплъырт, уасэ 
хуэгъэувырт. Хъуэпсэгъуэ нур, 219. Iэрыхуэщ 
сэшхуэу IэщIэлъари, И лъэрыгъыпсри дыжьын 
защIэщ. Шу пхъашэ. «Щхьэлыкъуэ», 373. 2. (7). 
Дыжьыным къыхэщIыкIа. Къазджэрий и Iэ 
лъэныкъуэмкIэ дыжьын къамэ Iэпщэр иIыгът, 
хьэзыр Iупэхут. Мазэ ныкъуэ щхъуантIэ, 599.

ДЫЖЬЫНЫФЭ (1). плъыф. Дыжьыным и фэм 
ещхь, абы и теплъэ зиIэ. Мо Затишьеу нобэ дахэр 
Сталин лъапIэм и хьэщIапIэт, Дыжьыныфэу 
псей жыг лъагэм Къыщыхощыр унэ къуапэр, Бгы 
уэсыщхьэм пэгъунэгъуу, Ди акъужьми и жэрэгъуу. 
Лъэпкъхэм я тыгъэ. «Партыр ди пашэу», 48.

ДЫКЪЫН (мэдыкъ) лъэмыI. (3). 1. (2). ЩIыIэм 
исын, зэщIигъэщтхьэн. Лу къызэралъхурэ зы 
илъэс хуэдиз дэкIри, Инус хьэжыр щIымахуэ уаем 
игъэдыкъауэ Шыхъуэфэпс къыщагъуэтыжащ. 
Хъуэпсэгъуэ нур, 145. 2. (1). ЗэрылIам къыхэкIкIэ 
диин (хьэдэр). ГъукIэр лъакъуэ лъэныкъуэмкIэ 
лъэгуажьэмыщхьэу щыту, фочыр щIэгъэкъуэн 
ищIарэ къэтэджыжыну пIэрэ жыуигъэIэу, и Iэ 
лъэныкъуэмкIэ и жьэпкъыр щIиIыгъэу зэфIэсу 
дыкъат. Лъапсэ, 106.

ДЫКЪМЫКЪ (2). 1. (1). плъыф., гуем. 
Мыкхъэмывэ, делэIуделафэ. ГурыгъаIуэ ар а 
дыкъмыкъыжьым, - жиIэри унафэ ищIащ Гъуумар. 
Хъуэпсэгъуэ нур, 229. 2. (1). УзыншагъэкIэ 
дерт зиIэ, акъылкIэ ныкъуэдыкъуагъэ зиIэ. 
Куэд щIакъым зы детдом къызэIуахыу щIэзу 
зэрыщIагъэтIысхьэрэ, сабий дыкъмыкъыр 
апхуэдизу куэд щыхъукIэ, лъэпкъ псом дежкIэ 
гузэвэгъуэшхуэщ, цIыхур Iисраф хъунущ, 
кIуэдыкIейуэ кIуэдурэ. Лъапсэ, 44.

ДЫКЪУАКЪУЭ (3). плъыф. Лъэныкъуэ 
зэрызкIэ зэкIэщIэкI, зэгуэкI. Уеплъмэ, нэгъуджэр 
мэлыд, бэлыхьыуи зэщIэупсащи и жьэпкъ 
дыкъуакъуэр IупщIу уолъагъу, лIы бжьыфIэм и 
ужьым шыгухур итщ, тхылъымпIэ пхъуантэ 
иIыгъыу. Мазэ ныкъуэ щхъуантIэ, 566. ЛIыжьым 
щIалэр зыщIигъакъуэу МакIуэ тIури лъэрымыхьу, 
ПиупщIауэ жыг дыкъуакъуэр Къагъэнакъэ 
яхуэмыхьу. «Тисей», 503. АрщхьэкIэ Гуащэ 
иукIынIауэ аратэкъым – и щхьэц дыкъуакъуэу 
ухуэнауэ и лъэдакъапэм нэсыр зы напIэзыпIэм 
къыпигъэлъэтащ. Лъапсэ, 38.

ДЫКЪУЭ (1). ЦIыхухъуцIэщ, «Хъуэпсэгъуэ 
нур» романым ущрохьэлIэ, Данизэт и 
къуэщ. [Данизэт]– Дыкъуи?... Ирепсэу и адэ 
щхьэгъуэплъым и гъусэу. Хъуэпсэгъуэ нур, 272. 

ДЫКЪУЭНАГЪ (5). 1. (1). Жыг лъэкIыхь 
лIэужьыгъуэ, абы къыхэщIыкIа. Шаукэт и 
гугъат къадым зыгуэркIэ гулъытэ къыхуищIыну 
къигъэкIуауэ, армыратэмэ, и дыкъуэнагъ 
башыжьыр игъэдалъэу къэкIуар дихужынкIэ 
хъунт. Аргъуей, 386. 2. (4). ЩIэнэкIалъэм хэту 
урохьэлIэ. Елбэздыкъуэ, Дыкъуэнагъ, Аргъеипэ, 
Шы пэнцIыв, ЦIывгъажьэ, Яжьэ лъэгу, Лъэгурыдзэ, 
Едзыхыж, – ЖиIэу фызыр мис мэшхыдэ. 

«Елбэздыкъуэ», 10. Си блыпкъыр зыIыгъыр ди 
шофер кабинэ хуабэм исарати, къысщIэнакIэт: - 
Алыджыкъуэ дыкъуэнагъ, аргъеипэ шы пэнцIыв, 
цIывгъажьэ, яжьэ лъэгу… МелыIыч, 436.

ДЫМ (1). плъыф. Даущыншэ, хуэм, макъыншэ, 
щэху. Арщхьэ мывалъэм лъэр щIеуд, Дым хъуащ 
аузыр, мэзыр щэхущ, Нэпкъ кIыфIым мафIи 
щымылыд, ТIыс, щIалэ, тIыси зыгъэпсэху. 
ЩIэпхъуэжахэр. «Шум и гъуэгу», 53.

ДЫМ-ДЗЫМ (1). зэрызып.  Зу, ву макъ 
къызэрагъэлъагъуэ псалъэ. Уэрамым афицар Iэджэ 
дэту уахуэзэрт, я цейкIи IэщэкIи зэгъэпэщауэ, 
къэзакъ сэшхуэ якIэрыщIауэ, дамэтелъхэр цIуужу, 
зи къатырым шыгъэцIыв илъи яхэтти здэкIуэм 
«дым-дзым» жиIэу псалъэрт, бащлъыкъ хужьхэр, 
шылэ уагъэ ищIауэ, я щIыбымкIэ едзэкIат. 
Хъуэпсэгъуэ нур, 112.

ДЫН (ед) лъэI. (3). Фэ е щэкI сыт хуэдэхэр 
зэгуэдэурэ зыгуэр къыхэщIыкIын. ЯмыIэр 
къагъуэтырт, къамыгъуэтым етIысылIэрти 
ядырт, ящIырт. Щынэхужьыкъуэ, 45. 
[Нэгъуджэм:] 1942 гъэм яда хуэдэщ уи формэр. 
Гъуэгуанэ, 124. Сыту фэ Iувт, на-а, фэдэнкIи 
здащи, куэдрэ лэжьэнкъым, фIыкIэ зыухьэ, зи уз 
кIуэдын. Къалэн, 426.

ДЫР-ДЫР (1). междом. Шы е шыд хуэдэ 
псэущхьэ хьэлъэзешэхэр къызэрагъэувыIэ 
псалъэщ. Дыр-дыр, - жиIэри Елдар шыр къиубыдащ. 
Хъуэпсэгъуэ нур, 276.

ДЫРКЪУЭ (14). УIэгъэм щIыфэм къытринэ 
лъэужь. УпщIэ пыIэр мыхъуамэ, Астемыр 
дыркъуэшхуэ къытрищIэнт, насып иIэти, 
мыжурэр упщIэ пыIэм къытехуащ. Хъуэпсэгъуэ 
нур, 65. Мес иджыри дыркъуэ къытенауэ уолъагъу 
[шыдым]. Кхъухь пхэнж, 507. [Омар:] Мора зи 
дыркъуэ узыр? Гъуэгуанэ, 111.

◊ Дыркъуэ телъын (2). Фэбжь гуэр телъын. 
Бгы натΙэм телъу дыркъуэ псори Си закъуэ зджыкΙи 
къысхуэщΙэн? Къурш дыркъуэ. «Дамыгъэ», 213.  

ДЫРКЪУЭ ТЕДЗЭН (1). Сэ е нэгъуэщI Iэщэ 
гуэркIэ уIэгъэ щIын. – Дэнэ деж а гъуэгу мыгъуэ 
ежьам дыркъуэ къыщыптридзар, хьэжы? – жиIэри зи 
лъакъуэ псыгъуэр рессорэм хуэдэу зэфIэщIэ Бэтокъуэ 
кIыхьыжь щIэупщIащ. Хъуэпсэгъуэ нур, 78. 

ДЫРГЪЫЖЬ (1). «Дыгъужь» псалъэм 
жыIэкIэкIэ ещхьу къэгъэсэбэпа псалъэщ, мыхьэнэ 
пыухыкIа иIэкъым. А дыгъужь, А дыргъыжь, Зэ 
дэлъей, ислъэмей. «Бажэ пшынэ», 8.

ДЫУЭ (13). Уз е насыпыншагъэ гуэрым 
ущызыхъумэу ябж КъурIэным кърах тхыгъэ (фэ 
кIапэм кIуэцIыдауэ пщэм иралъхьэ). Сымаджэм 
къигъэгузэвауэ Инус молэм елъэIуащ къакIуэу 
тIэкIу къепщэну, дыуи къыхуитхыну. Хъуэпсэгъуэ 
нур, 216. А письмор КIурацэ и гуфIакIэм дэлът 
дыуэм ещхьу, арщхьэкIэ абыи къыгурыIуат Апчарэ 
пцIы щIиупсри, зиущэхужащ. Нал къута, 289. 
[Алыджыкъуэ:] Къасщтэрэ сеплъмэ, фронтым 
къратхыкI письмощ, дыуэм ещхьу щимэу 
зэкIуэцIылъщ. МелыIыч, 471. 

ДЫУЭ ТЕЩΙЭН (6). Еплъ дыуэ щIын. ЛIыжьхэри 
иувыкIырти хьдэ хуэзэху дыуэ тращIэрт, 

нэмэзыбзэ дахэ-дахэу ямыщIэр къагупсысыжурэ. 
Нал къута, 286. ХьэдэIусу къызэхуэсахэм дыуэ 
тращIэри хьэдэ щIэзылъхьахэм, хьэдагъэ 
къэкIуахэм ирагъэшхащ. Лъапсэ, 108. 

ДЫУЭ ЩIЫН (1).Тхьэм хуэгъэзауэ цIыху лIам 
хьэрыпыбзэкIэ нэмэзыбзэ къыхуэбжын. [Яфет] 
Езыр пэжкIэ цIыхум яхэту псоми къафIигъэщIт, 
уеблэм лIаIамэ, езыр урыс пэтми, жэназым 
кIуэрти дыуэ ядищIырт. Нэгъуху, 49.

ДЫХАНИЕ: ИСКУССТВЕННЭ ДЫХАНИЕ 
(2). Еплъ искусственнэ.

ДЫХУ (15). Мэ гуакIуэ къызыпих ткIуаткIуэ. 
ПщIантIэкум деж пкъоуитI хэтIат, лъэбакъуиплI 
хуэдиз я зэхуакуу, а пкъо лъагитIым я щхьэм 
шыкъуэтэн къытелъыжым и курыкупсэм урыс 
щIакхъуэ хужь ин, и хъуреягъкIэ кIэнфет, брыныч, 
бэлътоку, папирос, дыху абдж цIыкIу, хьэлыгъуанэ, 
дыху сабын, аркъэ кIэсушкIэ сытхэр къеблэкIауэ 
кIэрыщIат. Хъуэпсэгъуэ нур, 95. [Назифэ] Абы 
хуэдэ дыху иIэххэу щытакъым. Лэчымэ, 394.

ДЫХУ САБЫН (2). Мэ дахэ къызэкIэрих 
зэрызатхьэщI сабын. ПщIантIэкум деж пкъоуитI 
хэтIат, лъэбакъуиплI хуэдиз я зэхуакуу, а пкъо 
лъагитIым я щхьэм шыкъуэтэн къытелъыжым и 
курыкупсэм урыс щIакхъуэ хужь ин, и хъуреягъкIэ 
кIэнфет, брыныч, бэлътоку, папирос, дыху абдж 
цIыкIу, хьэлыгъуанэ, дыху сабын, аркъэ кIэсушкIэ 
сытхэр къеблэкIауэ кIэрыщIат. Хъуэпсэгъуэ 
нур, 95. Лу хэт сыт жиIэми зэхихыртэкъым, 
дауи зэхихынт, кхъуейплъыжькIэрыщIэм 
кIэнфет кIэрыщIами, дыху сабынми, езы урыс 
щIакхъуэшхуэми, абы и щIагъым щIэлъ кхъуей 
плъыжьми я мэр тыншу къыщIехьэ, зэ еIэжмэ – 
лъэIэсынущ. Хъуэпсэгъуэ нур, 101.

ДЫХУМЭ (5). Дыхум къыпих мэ. [Алыджыкъуэ:] 
Жьыуэ сызэрыкIуам къыхэкIыу жьакIэупсым деж 
щIэс щIагъуэ щыIэтэкъым, си Iуэхур самыгъэгувэу 
зэфIагъэкIри къэзгъэзэжащ, IэкIуэлъакIуэу 
сызэщIэупсауэ, дыхумэ тIэкIуи къыскIэрихыу. 
МелыIыч, 444. [Мариам:] Кофтэ тхьэмбылыфэм 
ит мет цIыкIу закъуэр къытелъэту пщампIэ 
тIэкIур, и бгъэр къыщIигъэщу ирикъуэкIыу, 
фадэмэ гуэри, дыхумэм нэмыщI, къыщысщIихьэм, 
къэсщIащ ар [Назифэ] ныжэбэ здэщыIар. Лэчымэ, 394.

ДЫХЬЭГЪ (1). УщIэгъыни ущIэдыхьэшхыни 
зыхэлъ. [Дэфэрэдж:] Арат Тамарэ къызжиIэжыну 
хуэмышэчри къызжиIэжащ, сигъэдыхьэшхын и 
гугъэу, арщхьэкIэ ар дыхьэгът. Лъапсэ, 52. 

ДЫХЬЭЖЫН (дохьэж) лъэI. (6). УкъызыдэкIам 
гъэзэжын. Ди адэ уни согъэзэжыр, Ди пщIантIэ 
нэщIми сыдохьэж. УцIыкIуу уи гум ибубыдэр. 
«Вагъуэ махуэ», 83. МывэкIэ къищIыкIа пщIантIэ 
тIэкIум сызэрыдыхьэжу щхьэгъубжэ закъуэмкIэ 
сыплъати, псори зэрыщытам хуэдэщ. 

ДЫХЬЭН (дохьэ) лъэмыI. (57). ЗэпэщIэт, 
къэщIыхьа гуэрым и зэхуакумкIэ кIуэурэ 
къыщыхутэн. Абдул къызэрилъытэмкIэ, бжыхьыр 
Iуптхърэ пщIантIэ дыдэм удыхьэмэ нэхъыфIт, 
арщхьэкIэ ар Дисэ идакъым, зи гугъу ящI бжыхьыр 
цIырхъ дыдэу щыт пэтми. Хъуэпсэгъуэ нур, 143. 
Ди жэмхэм пщыхьэщхьэм Шэ бошкэ къыдатыр, 

Ди пщIантIэм удыхьэм Къабзагъэр щолыдыр. 
Колхоз уэрэд. «Бгы лъапэхэм деж», 105. Арауэ 
къыщIэкIынт Нэху фадэм дихьэхам щIегияр: 
«Губгъуэм уихьамэ, къэкIыгъэм я мэ IэфIым чэф 
уещI, къуэм удыхьэмэ, псым нэжэгужэ уищIауэ 
къыбогъэзэж, бгым уихьэмэ, дахагъэм псэр 
ятхьэкъу, хьэуам щыщ зыдэсхьащэрэт жыбоIэ, 

.
ДЫХЬЭПIЭ (11). ЗыщIыпIэ узэрыдыхьэ 

щIыпIэ. Локотош мотоциклым тесу дыхьэпIэм 
ежалIэмэ – къэрэгъул гуэри къыпэуващ. Нал 
къута, 246. Пшапэр зэхэуэу палестин губгъуэрыс 
къомыр зэгъэжыху бгъуэнщIагъым дисащ, 
нэрыплъэкIэ дыкъаплъэмэ, пщыIэм щIэсым ящIэри 
адэкIэ-мыдэкIэ кIуэри къэкIуэжри тлъагъуу, 
уеблэмэ пщыIэ къомым уащхьэпрыплъмэ, къалэри 
уолъагъу, пщыIэ къомри ягъэуващ, уэрамхэр яIэу, 
дыхьэпIэ-дэкIыпIэр къалэм хуэгъэзауэ. ХьэщIэ 
лъапIэ, 403. ЗэрыжаIэмкIэ, къалэр къэтIыхьауэ 
щытащ, кумбым щIыуэ кърахар зэтратхъуэурэ 
лъагапIэ ящIауэ, дыхьэпIэр чырбышкIэ 
къыхащIыкIри топи Iуагъэувэжауэ, а быдапIэм 
удыхьэмэ, къалэр дэту, уэрамыжь цIыкIухэм зым 
алыджхэр тест, адэкIэ укIуэмэ – ермэлыт… 
Лъапсэ, 6.

ДЫХЬЭРЭН (1). Лъахъстэн плъыжь. 
Хъыджэбз цIыкIум и щхьэц фIыцIэр, и нитI 
къилыдыкIыр, и нэкIущхьитI дыхьэрэным хуэдэр, 
и псэлъэкIэу жьгъыру макъыр, и дыхьэшхыкIэу 
бзу макъым хуэдэу дахэр – аращ усэр зытеухуар. 
Мазэ ныкъуэ щхъуантIэ, 615.

ДЫХЬЭШХ: ДЫХЬЭШХ МАКЪ (3). ЦIыхур 
щыдыхьэшхкIэ игъэIу макъ. Елизаветэ уэрамым 
унэ зэтет щIагъуэ теттэкъым, унэ лъэбышэ 
цIыкIухэм шхапIэ щIэтти, лэпсымэ, лы гъэжьам 
и мэ IэфIхэр къыщIихырт, афицархэр шхапIэм 
щызэхуэсауэ я хьэкъувыкъу макъ зэхэпхырт, 
цIыхубз дыхьэшх макъи абы къыдэкIуэу. 
Хъуэпсэгъуэ нур, 112. Дыхьэшх макъ къэIуащ. 
Щынэхужьыкъуэ, 12. 

ДЫХЬЭШХЭН (17). Уи дыхьэшхын 
къэзыгъакIуэ. Нурхьэлий и ажэ жьакIэр 
дыхьэшхэнти, Тембот абы еплъмэ, хуэмышэчу 
дыхьэшхырт, езы Нурхьэлий гъыным хуэдэт, и 
пэр къыпылэлырт, и жьафэри къыIурылэлырт. 
Хъуэпсэгъуэ нур, 149. ЦIыхур Жансэхъу 
игъэдыхьэшхыу есати, дыхьэшхэн жимыIэми, 
зэщIэдыхьэшхэрт псори. Мазэ ныкъуэ 
щхъуантIэ, 619. Я гур къэжанауэ лIы зэбгъэдэтхэр 
гушыIэрт, хьэкъувыкъут, дыхьэшхэн гуэрхэр 
жаIэу. Нал къута, 286.

ДЫ Х Ь Э Ш Х Н Э П Ц I:  Д ЫХ Ь ЭШ ХН ЭП Ц I 
ЗЫЩIЫН (2). И дыхьэшхын къэмыкIуэми 
дыхьэшх хуэдэу фэ зытригъэуэн. Зыри жызымыIэм 
я IитIри башым телъу зэщIэдэIукIхэрт, 
зэзэмызи дыхьэшх нэпцI защIырт. Хъуэпсэгъуэ 
нур, 198. -Хьедэ-хьэхь, гъыкIэ еух иджы [Думэсарэ] 
и псалъэр, – жиIэри Астемыр дыхьэшх нэпцI 
зищIащ. Мазэ ныкъуэ щхъуантIэ, 520.

ДЫХЬЭШХЫКIЭ (2). Зэрыдыхьэшх щIыкIэ. 
Хъыджэбз цIыкIум и щхьэц фIыцIэр, и нитI 

къилыдыкIыр, и нэкIущхьитI дыхьэрэным хуэдэр, 
и псэлъэкIэу жьгъыру макъыр, и дыхьэшхыкIэу бзу 
макъым хуэдэу дахэр – аращ усэр зытеухуар. Мазэ 
ныкъуэ щхъуантIэ, 615.

ДЫХЬЭШХЫН (мэдыхьэшх) лъэмыI. (126). 
Ауан е гъэщIэгъуэн щыхъуа гуэрым къыхэкIкIэ 
жьэм макъ зэкIэлъыпыт къыжьэдэкIын. 
КъызэкIужри сэ си дахэу ФIыуэ слъагъуу си 
псэ тIэкIур Дыхьэшхати, арщ си гъатхэу 
КъысфIэщIари щIымахуэкум. Гум и гъатхэ. «Партыр 
ди пашэу», 113. Къазджэрий мыдыхьэшхын 
папщIэ, Думэсарэ унэм къыщIыхьэху, и щхьэр 
иригъэзыхырти тепщэчым иплъэрт, джэд лыбжьэм 
дихьэха хуэдэу. Мазэ ныкъуэ щхъуантIэ, 572. Абы 
хуэдэ защIэу Дзэшу кIыхьу иригъэкIуэкIынут, 
арщхьэкIэ щIалэр дыхьэшхащ: - Куэдщ, 
согъэпцI а къомыр зэхихмэ, дызэригъэпсэлъэжмэ 
узэхъуэхъум, - жиIэри. КIапсэ кIапэ, 15.

ДЫЩ (13). ЛIы дэкIуа цIыхубзыр къызыхэкIа 
унагъуэ, лъэпкъ. Уеблэмэ, зэгуэр Адыгейм и дыщым 
кIуэжу, мафIэгум къыкIэрыхуауэ, Астемыррэ 
Думэсарэрэ Армавир жэщ дэсати, театрым 
кIуэуи спектакль щилъэгъуауэ жиIэрт. Мазэ 
ныкъуэ щхъуантIэ, 639. ЦIыкIущи зэм лъэс 
зищIами, щыхуейм деж зригъэщIеикIыу уанэгум 
ису хуейм я благъэхэм якIэлъыкIуэнущ, уеблэмэ 
шызакъуэгу къызэригъуэту я унэгуащэр и дыщым 
ишэжынщ. Нэгъуху, 21. Хьэблэ фызхэм зэхахт 
Дахэуэс унэри щIапIэри ищэу и дыщым кIуэжыну 
мурад зэрищIар. ГущIэгъу, 424.

ДЫЩАФЭ (1). плъыф. Дыщэм и плъыфэ зиIэ, 
абы ещхь. Губгъуэ тенджызу дыщафэм И кхъухь 
ин дыдэу IурыщIэу, Си комбайн уардэм и бгъафэм 
Дыгъэр щолыдыр щIэращIэу. Губгъуэ кхъухь. «Бгы 
лъапэхэм деж», 102.

ДЫЩЭ (139). 1. (104). Зи фэр гъуэжь гъущIыкIэ 
лъапIэ лIэужьыгъуэ. И быдапIэр мывэ защIэщ, 
И сэрейхэм хьэдэ мащIэ КъыIунакъым нобэм 
къэс: Шууэ укIуэм, уохъур лъэс, Лъэсу укIуэм, 
уегъэсэх, И куэбжиблыр мывэ сэхщ, Абрэмывэр 
и бжэ папщIэщ, И шордакъыр дыщэ защIэщ, Блэ 
мэхущхьэ къэушыху, Жэщрэ махуэу блы дэкIыху, 
Къэмыушу ар мэжей, Бэлэрыгъым, мэгужьей. 
«Елбэздыкъуэ», 12. Нурхьэлий дыщэ имыIэу зи 
фIэщ мыхъуахэри мафIэм хэлъадэрт, Нурхьэлий 
и бэлътом дыщэ дэдар ямыгъэкIуэдын я гугъэу, 
арщхьэкIэ лэгъуп, шыуан, фалъэ сыт хуэдэ 
фIэкIа зыри ягъуэтакъым. Хъуэпсэгъуэ нур, 207. 
ДэнэкIи цIыхур IэпцIанэ-лъэпцIанэ хъуащи, цыр 
дыщэм нэхърэ нэхъ лъапIэщ. МелыIыч, 451. 2. (4). 
Гъуэжь плъыфэ зиIэхэм хужаIэ. Къапылъэту 
дыщэу пщIащэ, Жьым жыг гъурыр ирауд. 
Бжьыхьэ мэз. «Мывэ хуабэ», 80. Куэди мыкIуэу, 
пщэдджыжь дыгъэр Дыщэ мафIэу къэлыдащ, Пан 
губжьами мис и гугъэм ЛъэIэсыным хуэгуфIащ. 
«Бдзэжьеящэм ипхъу», 157. 3. (17). плъыф. мыхь. 
Дыщэм къыхэщIыкIа, дыщэу щыт. Дамэтелъыр 
тесхынщи, шпалыр хэслъхьэнщ, - жиIэри Якъуб 
аксельбантыр унэ лъэгум иридзащ дыщэ вензель 
фIэлъыр зэрыфIэлъу. Нал къута, 302. [Мариам:] 
Назифэ и щхьэр къыфIэхуауэ гъуэлъыпIэм исщ, 

нэгум ущIимыгъаплъэу IэгуитIымкIэ и щхьэр 
иIыгъщи, зы Iэпхъуамбэм дыщэ Iэлъын, мыщIэ дахэ 
илъу Iэрылъу солъагъу. Лэчымэ, 394. Езы Бейбарс 
куэбжэмкIэ къыщыдыхьэжым къепхъыхыу дыщэ 
ахъшэ къытрапхъат, апхуэдизкIэ лIыгъэ зэрихьам 
пщIэшхуэ хуащIати. Лъапсэ, 101. 4. (10). плъыф. 
мыхь. зэхь. ИкъукIэ фIы, гъуэзэджэ (цIыхум 
теухуауэ). Куэд дэмыкIыу и пхъу дахэр ГуфIэу, джэгуу 
къэсыжащ: – Дадэ дыщэ, бдзэжьей схьахэр ЛъапIэу, 
псынщIэу нобэ сщащ. «Бдзэжьеящэм ипхъу», 149. 
Инус абы хуэдэу емынэунэ щхьэкIэ, и фыз дунейм 
ехыжа Iузизэ хуэдэу цIыху дыщэ гъуэтыгъуейт. 
Хъуэпсэгъуэ нур, 63. [Хьэбибэ Апчарэ жриIэу:] Уи 
дэлъху Албиян, ялыхь уи нэIэ къытегъэт, и фызри 
и сабий дыщэ цIыкIури къигъэнэнурэ фронтым 
кIуэнущ. Щынэхужьыкъуэ, 24. 5. (4). плъыф. мыхь. 
Дыщэм ещхь, дыщэм и плъыфэ. Фит уафэгум, 
дыщэ вагъуэ, Дунеишхуэр зэпэфплъыхь, ЩIым фи 
нэIэ къытевгъэту, ЦIыхум флъагъуу я бэлыхь. 
Вагъуэиж. «Батырыбжьэ», 70. Псыр йожэхыр 
темыпыIэу, Псы нэпкъитIым дэмыхуэж, дыщэ 
шууэ зэм щIихьами, И макъ дахэр имыхъуэж. 
ПсыIэрышэ. «Батырыбжьэ», 7. 

ДЫЩЭ КIАНЭ (2). Къызэрагъуэта, щIым 
къызэрыщIаха теплъэр зиIэ дыщэ Iыхьэ.А си анэ 
дыщэу, Уареда, А си дыщэ кIанэ, жи, Уареда. Си 
анэм хуэзусыжар. «Щхьэлыкъуэ», 392.

ДЫЩЭМ ХУЭДЭН (2). Зыгуэрым елъытауэ «ар 
фIы дыдэщ, нэхъыфIщ» жыхуиIэщ. [Дисэ Саримэ 
хужиIэу:] УкI жыхуэпIэр дыщэм хуэдэщ абы и 
дежкIэ. Хъуэпсэгъуэ, нур, 137. [Апчарэ:] Узауэу 
укъаукIмэ, дыщэм хуэдэщ, щхьэпылъэ уащI нэхърэ. 
Нал къута, 221.

ДЫЩЭКI (9). Дыщэ, дыжьын сыт хуэдэ гъущI 
лъапIэхэм зыгуэр къыхэзыщIыкI IэщIагъэлI. 
ДыщэкIыр шхыдэу зэм къытхохьэ Дакъикъэм жеIэ 
псалъэу щий: - ХэвмыгъэкIуадэ си IэщIагъэр! – Ар 
яжриIэу мэущийр. IэщIагъэ. «Батырыбжьэ», 17. 
ДыщэкIыу щыIар къалъыхъуэжри Къулым унафэ 
ищIащ: икIэщIыпIэкIэ полковникым и Iэщэ-фащэр 
хуагъэхьэзырыну, ялъэкI къамыгъанэу сэшхуэр, 
къамэр, бгырыпхыр, уанэр ягъэщIэрэщIэну. 
Щынэхужьыкъуэ, 41. Тамань щIыналъэм уихьэрэ 
жыжьэу уплъэмэ, Афродитэ и къулъшырыфышхуэр 
плъагъуу, ар зыдэт Фанагорие къалэм щамыщI 
щымыIэу фочыщIэ, гъукIэ, дыщэкI, ахъшащIэ, 
уанащIэ сыт жыпIэми IэпщIэлъапщIэр куэду дэнэ 
уэрами тест. Лъапсэ, 5. 

ДЫЩЭПЛЪ (1). плъыф. Дыщэм и плъыфэ, абы 
ещхь. Саримэ и нэгум щIэтт Елдар, шы дахэм 
тесу, и Iэщхьэм командир дамыгъэхэр тедауэ, и 
цейри щхъуэрэ дахэу, и хъурыфэ пыIэр дыщэплъу. 
Хъуэпсэгъуэ нур, 313.

ДЫЩЭПС (6). Лэч папщIэу зыгуэр зэралэ 
дыщэ зэхэщIа. Старшынэм и ужь иту унэм 
къыщIэкIащ цей хужь щыгъыу, и хьэзырыр 
дыщэпскIэ ларэ лэрыпскIэ тхыжауэ, и шхужьым 
дежи зи «маузерыжь» телъу, афицар. Хъуэпсэгъуэ 
нур, 87. Аращ бысымым япэ зыкъригъэщу, адыгэ 
фащэ фэилъхьэгъуэ, къамэр, бгырыпхыр, хьэзырхэр 
дыщэпскIэ лауэ, къыщIритар [Берие]. Лъапсэ, 86. 

Хыр си шакъалъэу Къалэм хуэфащэ сиIатэм, Ди 
ТекIуэныгъэм и усэр ДыщэпскIэ уафэм истхэнт. 
Хыр си шакъалъэу. «Шум и гъуэгу», 77. 

ДЫЩЭХЭКI (3). Дыщэм къыхэщIыкIа 
хьэпшып. [Нурхьэлий:] Е сыцIыхубз, дыщэхэкI 
зыпщIэхэслъхьэн хуэдэу. Хъуэпсэгъуэ нур, 217. 
ДыщэкIхэм я Iэдакъэ щIэкIа дыщэхэкI дахэхэр 
нобэм къэс хъума хъуауэ Санкт-Петербург 
къалэм дэт Эрмитажым и гъэтIылъыпIэм щIэлъу 
плъагъунущ, увеличительнэ абджкIэ уеплъмэ, 
IэщIагъэфI зиIэхэм хьэкъущыкъу дахэ, лэч 
фIыцIэкIэ е лэч плъыжькIэ ялэжауэ, унэм телъын 
кхъуэщыни, ятIагъуэм къыхащIыкIа псэущхьэ 
сурэт Iэджи. Лъапсэ, 5.

ДЫЩIЭСЫН (дыщIос) лъэмыI. (1). Зыгуэрым 
и гъусэу зыщIыпIэ щIэсын. Еубзэ хьэщIэм, ягъэ 
кIынкъым, КъыпхущIигъуфмэ зы илъэс, Уэ ахъшэ 
жьгъейуэ къомэщIэкIми, Уи унэ хьэщIэм ныдыщIэс. 
ХьэщIэ ирамыгъэблагъэ. «Вагъуэ махуэ», 366. 

ДЯПЭ (ди япэ) (4). Ди япэ къихуэу, япэ ищауэ. 
Кусэу пхырокIыр мэз щхъуантIэр Нэпкъым и 
гъуэгур щIиIуантIэу, Бзу къэмувыIэу есахэр А мэз 
Iэрысэм хоусэ, Вагъэм щыщыпэу тесахэр Дяпэ а 
мэзым и гъусэщ. Губгъуэм. «Партыр ди пашэу», 22. 

ДЯПЭКIЭ (14). нареч. КъэкIуэну зэманым. 
Ар [Астемыр] зыхуэзам и гугъу дымыщIуи 
хъунукъым, сыту жыпIэмэ, дяпэкIи Iуэхум 
къыхэщынущ а иджыпсту дызыIущIэнур, мо 
псыхъуэм дэту тлъэгъуа къомым хуэдэ къабзэу. 
Хъуэпсэгъуэ нур, 57. ТIутIи цIыкIухэм я жагъуэ 
ищIакъым: – АтIэ, Матренэ, дяпэкIэ дагъэ уи 
унэ къипхыу къодгъэхьыжынкъым. Мазэ ныкъуэ 
щхъуантIэ, 562. [БырмамытIым:] Дэ тIур 
дызэрыгъуэтыжа нэужь, и гугъа хъунт дяпэкIи 
дызэгъусэну, ди унэ сшэжрэ зы зэман мэкъу 
хьэжыгъэрэ хуэнщIейрэ зэхэтпщэу Iус хуэтщIу, 
щIыIэ хъумэ, шэщым уэншэку хущIэтлъхьэну, 
псынэм къитшрэ псы едгъафэу зэрыщытам хуэдэу 
а махуэр къыхуихуэну [Анка]. Анка, 384.

Дж
ДЖАБЭ I (49). 1. (31). Къэзыухъуреихь 

щIыпIэм хэIэтыкIа лъагапIэ. Мывэр джабэм 
къехуэхауэ Псыхьэлыгъуэр щхьэ IуищIа? Махуэр 
блокIыр напIэзыпIэу. «Вагъуэ махуэ», 315. Дыгъэр 
джабэм къытемыпсэу Хьэкурынэ жьыуэ дэкIырт. 
«Тисей», 488. Къуршым уихьэмэ, дэтхэнэ джабэри 
къащтэ – фэрэкIнапэм ещхьу гъуанэпщIанэщ, 
бгъуэнщIагъыу иIэр мин бжыгъэкIэ ябж. ХьэщIэ 
лъапIэ, 403. 2. (18). Бгы нэкIум и щIэдзапIэ 
Iыхьэу мэз, хъупIэ сытхэр нэхъ зыхуэзэхэр. 
Фермэм тет былымыр бгы джабэм кIэрытщ, 
зэм дыгъэмыхъуэмкIэ яху, зэм дыгъапIэмкIэ яхуж. 
Щынэхужьыкъуэ, 18. ЖьакIагъуэм шыбз гуартэр 
егъэхъур, Бгы джабэу хъуныфIхэр а лIыжьым 
И унэу щопсэур Къущхьэхъум, Шы жэрхэр 
зэблехъур пщэдджыжьым. Пщыхьэщхьэ шу. 
«Шум и гъуэгу», 72. Шыр, бгы джабэм зрапхъауэ, 
хъуакIуэрт. Нал къута, 271. 

ДЖАБЭ II (41). 1. (11). ЦIыхум, псэущхьэхэм 

я сэмэгурабгъу е ижьрабгъу лъэныкъуэр, 
блэгъум къыщыщIэдзауэ шхужьым нэс. Нэху 
дыкъекIрэ Нанэ имыдэжым, дауэ хъуну, жиIэу 
Лу къэгузэвати, и къуэшыр къыщеуам, игъэуза 
джабэри увыIэжащ. Хъуэпсэгъуэ нур, 306. Рахьим 
бэкхъымкIэ зыщIигъахуэрти и щхьэ хуабжьу 
хуэарэзыжу, жэмыжь щIэтым и джабэм теуIуэрт, 
сабэ къыхригъэхыу, бэкхъым къыщIэкIыжмэ, 
Саримэ джэд зэригъашхэм еплъырт, 
къыпыгуфIыкIыу. Хъуэпсэгъуэ нур, 132. Астемыр 
шытх яем тесыгъуейуэ тесщ, и куэпкъитIым 
шыр диубыдауэ: шы сокури быдэу иIыгъщи, шым 
зихъунщIэху, щIопщымкIэ и джабэр зэпрехулъэкI. 
Хъуэпсэгъуэ нур, 163. 2. (30). Зыгуэрым ибгъу 
лъэныкъуэ. Къуажэ щIыбагъым къыщысыжам, 
пшапэр зэхэуэным нэсат, арщхьэкIэ иджыри 
нэхути, Лу тыншу илъагъурт Iуащхьэшхуэт 
тет сыным и джабэ лъэныкъуэм иджыри уэс 
зэрытелъыр. Хъуэпсэгъуэ нур, 299. Думэсарэ 
кхъузанэр IэщIэлъу, хьэжыгъэр щиухуэнщIкIэ, 
тIомпI-тIомпI жиIэу, кхъузанэ джабэр и Iэгум 
ириудэкIырт. Хъуэпсэгъуэ нур, 262. Мусэ, 
Мэсхьуд сымэ унэ джабэм щызэдауэу пщIэншэу 
кIэрысакъым. Мазэ ныкъуэ щхъуантIэ, 514. 

◊ [И] джабэр зэпрыхулыкIын (1). Зыгуэрым 
щIопщ, чнутI сыт хуэдэкIэ еуэн, убэрэжьын. Шы 
пцIэгъуэплъым сыкъыщилъагъум къыхэщтыкIа 
хуэдэу зегъэджэрэз, бгъукIэ йокIуэт, йотхауэ 
симыгъэшэсу, арщхьэкIэ фIыуэ сыжьэдоуэри 
сышэса нэужь, щIопщымкIэ и джабэр 
зэпрысхулыкIащ, нэхъ IумпIафIэ сщIын и хьисэпу. 
Анка, 381. [И] джабэр иуэн (иуэжын) (2). 
Хуабжьу уэдыкъуэн (нэхъыбэм Iэщым хужаIэ). 
[Фэуаз:] Сэ тIэкIу зислъэфыхьыху, си гъуситIыр 
шы нэхъыфIыIуитIым шэсащ, зи джабэ иуэжауэ 
уэдыр сэ къысхуагъанэри. Анка, 381. Хьэжьми и 
джабитIыр иуауэ зыкъыпкIэрикухьырт, унэгуащэр 
щIэх хъужу зэ сигъэшхэну пIэрэ, жиIэ хуэдэу. 
Хъуэпсэгъуэ нур, 70. Джабэр щIэкъутыкIын (1). 
Къару ехьэлIауэ зыгуэрым удын едзын, къун. 
[Къыдырым дыгъужьым жриIэу:] Уэ пхуэдэ Iэджэм 
я дзэр Iузгъэщэщащ сэ, я джабэр щIэскъутыкIащ. 
Кхъухь пхэнж, 502. Джабэр щIэудын (7). 1. (5). 
Зыгуэр убэрэжьын, удын гъущэ телъхьэн, къун. 
[Степан Ильич Бэлацэ жриIэу:] Иджы ущабэ 
хъунукъым, зи джабэ щIэудын хуейр мащIэкъым. 
Хъуэпсэгъуэ нур, 265. [Якъуб йогупсыс:] Локотош 
бжьыпэр иубыдыну иремыгугъэ, бжьыпэр 
зыIыгъыр Якъубщи, зэрыхуейуэ ищIынщ, хэт 
зыкъыпэщIисэми и джабэр щIиуду. Нал къута, 255. 
Зэгуэр джэдэщым бажэ къеуэсари и джабэ 
хущIаудати, закъомрэ къэкIуэн дзыхь имыщIу 
зиIэжьащ, иджы плъагъурэ – узэсэ сэгъейщ, 
жыхуаIэрауэ аргуэру къэкIуащ. Бабыщыкъуэ 
адакъэпщ, 484. 2. (2). Зыгуэр (п.п. бийр) зэхэкъутэн, 
хьэбэсабэу зэтеукIэн, зыгуэрым псынщIэу кIэ 
етын. [Якъуб] Тэрчкъалэ деж нэмыцэм я джабэр 
щыщIаудащ, жаIэу зэрызэхихыу аргуэру партизан 
Iуэхум зритыжащ. Нал къута, 304. А ятIэр мэкIэ 
къэсщIэжакъэ, Зыщыщ щIыналъэр сэ згъэхуабэу 

Къэспщыхьу зауэм сыхэтати, ЩIэдуду бийхэм дэ 
я джабэр. ЩIы Iэбжьыб. «Мывэ хуабэ», 127. 

ДЖАНЭ (64). ПлIэм щатIагъэ щыгъын. Инал 
и IупэфIэгъут ТIутIи, Инал зэрызихуапэм ещхьу, 
Шырыкъури къабзэу хуэпат, джанэ гъуабжэм 
и щIыIум бгырыпх щIэкъузауэ, пыIэ лъахъшэри 
щхьэрыкъуэжауэ, шырыкъу лъапщэ кIыхьт, 
джэлэфей щIыхут. Мазэ ныкъуэ щхъуантIэ, 559. 
Агроном егъэджакIуэм и гъусэр ныбжькIэ езым 
нэхърэ куэдкIэ нэхъыжьтэкъым, лIы лъахъшэ 
гъурт, гъуэншэдж лъапахъуэм джанэ гъуабжэ 
теутIыпщхьарэ, абы и щIыIум пиджак укъуея 
тIэкIуи телъыжу. Зи лъэрыгъыпс тIыгъа, 520-521. 
Думэсарэ и псэлъафэри Лу и гум къэкIыжащ: уи 
джанэр уэ зыщыпхыжмэ, нэхъыфIщ, нэгъуэщIым 
зыщебгъэхмэ, Iэмал имыIэу, джанэ пщампIэр уи 
пэм фIигъэнэнщи игъэузынщ, жиIэу. Мазэ ныкъуэ 
щхъуантIэ, 553–554.

ДЖАНЭ-БГЫРЫПХ (1). Джанэмрэ абы щIэпха 
бгырыпхымрэ. Лу тхылъымпIэр къыIихащ, и 
джанэ-бгырыпхыр тIэкIу зригъэзэхуэжри къеджэу 
уващ… Мазэ ныкъуэ щхъуантIэ, 511.

ДЖАНЭ-ГЪУЭНШЭДЖ (3). Джанэмрэ 
гъуэншэджымрэ зэщIыгъуу фэилъхьэгъуэ 
(щIагъщIэлъуи, щIыIутелъуи). Думэсарэрэ 
Саримэрэ Тембот щечэнджэщ щыIэт, 
щыгъыныжь сыт къапэщIэхуэмэ, Тембот и джанэ-
гъуэншэджым щыдэжын хуащIырт, Астемыр 
и къэпталыжьри абы хузэрагъэпэщыжат. 
Хъуэпсэгъуэ нур, 296. [Лу Таша жриIэу:] ИгъащIэм 
умылъэгъуа джанэ-гъуэншэдж щIагъщIэлъ 
къыуатащ, уи батинкIэри аращ, уагъашхэ, 
жэщкIэ гъущI гъуэлъыпIэм уилъщ. Мазэ ныкъуэ 
щхъуантIэ, 549. [Исуф, Мариам, Назифэ сымэ] 
ИкIэм икIэжым зэгурыIуащ, тхьэмахуэм зэ – 
мэрем махуэм – унэм къыщIыхьэжрэ зигъэпскIыну 
хуиту, шхын пщтыр ишхыу, джанэ-гъуэншэдж 
щIагъщIэлъ ихъуэжрэ пIэ къабзэм зы жэщ хэлъыну. 
Лэчымэ, 397.

ДЖАНЭКIЭ (1). Джанэм и кIэ. – Си 
гъунэгъур щIыб икIынумэ, зэращIыр нэхъыфIмэ, 
сэри схузэфIэкIынщ, – жиIэри Дэрдэхь 
игъэтхьэусыхахэм ящыщ зым епщэфыкъауэри, и 
джанэ кIыхьыр къыщиудри зыщикъуащ, джанэкIэр 
дызохьей сыт жимыIэу, и гъуэншэджыр щигъэху 
ищIри къадым и пащхьэм щетIысэхым, къадыр 
хьэрып лIыжьт, къэгужьеяуэ къыщылъэтащ: – 
ФыщIэкI иджыпсту! Хьэсэпэхъумэ, 418.

ДЖАНЭПЦIАНЭУ (4). нареч. Джанэ фIэкIа 
щымыгъыу, цIахуцIэу. Iузизэ, зэрыджанэпцIанэу, 
выфэм кIуэцIишыхьщ фэдэнкIэ зэкIуэцIидэжщ, 
шхыIэн хуабэр трипIэжри, игъэгъуэлъыжащ 
[Инус]. Хъуэпсэгъуэ нур, 73. ДжанэпцIанэу йокIыр 
бжьыхьэр, Гъэужь удзи мыгъэгъэж. ДжанэпцIанэу 
йокIыр бжьыхьэр. «Батырыбжьэ», 68. Бжьыхьэ 
щIыIэтыIэу щытми, Нурхьэлий джанэпцIанэу 
къэкIуэжащ. Хъуэпсэгъуэ нур, 149. 

ДЖАТЭ (31). И лъэныкъуитIри жану зэрызауэ 
сэшхуэ. Ем а махуэр и къежьэгъуэт – Дэ а 
махуэм дыпэплъати ЛIыфI и Iэщэу диIэ джатэр 
БгъуитIкIэ жану ар щIэтлъари. «ЩIалэгъуэ 

щIыналъэ», 409. [Матренэ] Милиционерыр 
щилъагъум къэгузэвами, иджы аргуэру и джатэр 
кърихауэ шхыдэрт: – Ы-ы, сыфхурикъункъэ, 
иджы, – жиIэу. Мазэ ныкъуэ щхъуантIэ, 558. 
Хьэкурынэ имыщIыф щыIэкъым: пэрыIэбэ, дзасэ, 
шыуан тегъэувапIэ, джатэ, сэшхуэ, къамэ, шы 
лъэрыгъ – сыт ухуейми укъигъэщIэхъунукъым, 
псом нэхърэ нэхъ зэлIалIэр сыт жыпIэмэ – фоч, 
фокIэщI къутар ещIыжыф. Лъапсэ, 100.

◊ [Уи] джатэр къихын (1). Зыкъызэкъуэхын, 
егъэлеяуэ гужьгъэжьгъым къыхэкIыу хуабжьу 
губжьын, къэлыбын. И джатэр къихауэ 
лIыжьым IущIэн и гугъа щхьэкIэ, Дзэшу а махуэм 
къигъэзэжакъым, щIалэ цIыкIу къигъакIуэри 
фызыжьым къыхуиIуэхуащ: – ЩIэх къэзгъэзэжыну 
уи гугъэу укъэмыплъэ. КIапсэ кIапэ, 18. Джатэ 
къихам хуэдэу (1). Джатэ пцIанэ ягъэдалъэм 
ещхьу. Дисэ бжыхь гъуанэм къипща нэужь, унэмкIэ 
иунэтIауэ ежьащ, дзасэр джатэ къихам хуэдэу 
иIыгъыу. Хъуэпсэгъуэ нур, 137. 

ДЖАТЭДЗЭ (1). Джатэм и жаныпIэ, и дзэ. 
Джатэдзэу жану щыIэщ псалъэ, ЗыжепIэм и 
гум ныщIолъадэ, КIыфIым хэхуами хэмыкIуадэ, 

ДЖАУР (17). 1. (14). дин. И динкIэ 
мымуслъымэн е муслъымэн диным епцIыжа. 
[Долэт йогупсыс:] Плъагъуркъэ Астемыр и 
пэшэгъур, жылэр мэжджытым макIуэ, Алыхь 
талэм хуопщылI, езыр унэм дэсщ, джаур хьэщIэ 
кърегъэблагъэри. Хъуэпсэгъуэ нур, 200. Къэрэжь 
и хьэдэр кхъэм щыщIалъхьэу молэм идакъым, 
джаурми щыщкъым, муслъымэнми щыщкъым 
жиIэри. Лъапсэ, 107. [Долэт Мусэ жриIэу:] Сэ 
сщыгъупщэжам хуэдиз уэ нэмэзыбзэу пщIэуэ 
щытыгъатэмэ, уи насыпти, джаур хьэулеижь, – 
хъущIэрт Долэт. Мазэ ныкъуэ щхъуантIэ, 644. 
2. (3). зэхь. Бзаджэ, цIыху мыхъумыщIэ. [Къэрэжь:] 
Мы щIыпIэр емынэ щIыпIэщ, джаур тIысыпIэщ. 
Лъапсэ, 36. ЗытумыгъакIуэ жын джаурыр, – 
жиIэурэ абы къыфIигъэкIыртэкъым Инуси, ари 
сымаджэм зэхимыщIыкIыжу, и фэр пыкIарэ 
хьэдафэ къытеуауэ хэлът. Хъуэпсэгъуэ нур, 74. 
[Гъуумар Нурхьэлий хужеIэ:] Ар АмрыкIым кIуауэ 
щытыгъащ, си тхьэрыIуэщ, абыкIэ имыунэтIам а 
джаурым. Хъуэпсэгъуэ нур, 235. 

ДЖАФЭ (15). плъыф. Къуабэбжьабэ, 
кумблъэмб зимыIэ, гуанэ зытемыт, зи щIыфIэр 
зэхуэдэ. Джабэр джафэщ икIи занщIэщ – Нэм 
илъагъур зэхогъуащэр. Жыжьэу уеплъмэ… 
«Батырыбжьэ», 157. Нэвгъази, къуэгъэнапIэм 
зефт, жиIэу Къэрэмырзэ къигъэзэжыну и гум 
къэкIа щхьэкIэ, дэнэ укIуэн, губгъуэр джафэщи, 
топышэмрэ пулеметышэмрэ уэм хуэдэу 
къатолъалъэ. Лыгъэ, 412. Къум джафэм и махуэр 
Дыгъэпсу хуабейщ, Бэуэни слъэмыкIыу Лыгъаем 
щIыр ес… ЗэныбжьэгъуитI. «Шум и гъуэгу», 32. 

ДЖЭ: ДЖЭ МАКЪ (3). Зыгуэрым зэхрагъэхыну 
ягъэIу макъ. [Инал Лу жриIэу:] Сэри гу лъыстащ 
машинэм и джэ макъым узэредаIуэм. Мазэ ныкъуэ 
щхъуантIэ, 535. Гъуом и макъ зэрызэхахыу, 
цIыхухэр унэм къыщIэжырти даIуэрт, абы и джэ 

макъым имыгъэгузавэри мащIэт. Хъуэпсэгъуэ 
нур, 82. Музыкэ дахэм хуэдэу, машинэм и джэ 
макъым Лу едаIуэрт. Мазэ ныкъуэ щхъуантIэ, 536.

ДЖЭБЫН (3). ЛIар щыщIалъхьэкIэ 
муслъымэнхэм хьэдэм кърашэкI щэкI хужь. 
Арати, хьэдэр зейм щIалъхьэжащ, джэбын 
хужьыбзэм кIуэцIашыхьри, хьэблэ фызхэр 
къакIуэурэ хьэдагъэшхуэ хуащIащ, езы нысащIэм 
и зы нэпс къыщIэкIыу цIыхум илъэгъуакъым. 
Лъапсэ, 30. Тенджызышхуи псышхуи Iэджэщ, 
Къурш бзэмыIухэм урабынщ – Жэ уемышу, мывэ 
кIащхъэр ЙомыгъэщIу уэ джэбын. Щхьэлыкъуэпс. 
«Батырыбжьэ», 21. 

ДЖЭБЫНЫПХЪЭ (1). Хьэдэр щыщIалъхьэм 
кърашэкIыну хуагъэхьэзыра щэкI хужь. 
[Шейхъым:] Къалэм дыдимыгъэхьэну тхьэ иIуащ, 
дыгъуасэ джабыныпхъэ къащэхуну бэзэрым кIуар 
игъэтIысащ. ХьэщIэ лъапIэ, 405. 

ДЖЭГУ (54). Къафэ-удж, зэхэс. ЦIыхухъури 
цIыхубзри советскэм дежкIэ зэхуэдэщи, узыхуей 
щыгъын щыптIагъэ хъун си гугъэщ, жиIэрт 
Сосрыкъуэ, цIыхубзу джэгу жригъэIэну. Мазэ 
ныкъуэ щхъуантIэ, 635. МащIэ-мащIэурэ псоми 
я гур къихьэжащ, пшынауэ макъи къэIури, джэгур 
яублащ, нэхъыжьхэр Iэнэм бгъэдэтIысхьащ. 
Хъуэпсэгъуэ нур, 105. Гуэщым джэгужьыр Iэгур 
щIакъутыкIыу щекIуэкIырт. Мазэ ныкъуэ 
щхъуантIэ, 596. СхуащIынщ ныбжьэгъухэм джэгу, 
згъэзэжмэ, БжэIупэр къабзэу япхъэнкIау, Хуэм 
хъумэ, Iэгур къаублэжу, Къэфэнщ бащлъыкъыр 
екъуэкIау. Сэлэт шырыкъу. «Шум и гъуэгу», 11. 

◊ Джэгу хыхьэн (1). Къафэ, удж хуэдэхэм хэтыфу 
щыхъу ныбжьым нэсын. [Саримэ:] Сэ иджыри 
джэгу сыхыхьакъым… Хъуэпсэгъуэ нур, 132. 
Джэгу щIын (3). Къафэ, удж, нэгузыужьыгъуэ 
хуэдэхэр къызэгъэпэщын, егъэкIуэкIын. [Хьэбибэ 
къеупщIхэу:] Джэгу фщIамэ, Iэгуауэ макъ сыту 
зэхэдмыхарэ? Щынэхужьыкъуэ, 27. [Шаукэт] 
Нэхъ нэжэгужэ къэхъужауэ хадэм здисым 
зиплъыхьмэ, унэ зэтетыр къабзэу зэлъыIухащ, 
Iэхуитлъэхуитщ, щхьэгъубжэр зэщIолыдэ, 
щхьэгуэуи щIащи, унащхьэм джэгу щыпщI хъун 
хуэдизу инщ, пщIантIэ кIуэцIым жыг хъарзынэхэр 
зэмылIэужьыгъуэу дэтщ, жыг щIагъыр 
жьыщIэхущ, бассейн тIэкIуи псы къабзабзэ 
щхъуантIэ хъужауэ изу итщ. Аргъуей, 387. 
ЩIалэ, хъыджэбз къызэхуэсам Iэгур щIауду джэгу 
ящIащ, пшынэ еуэри еуэу, бжьамийм епщэри 
епщэу, шыкIэпшынэри абы хуэдэу, жылэр зэхэтт, 
хьэщIэм пэплъэу, зэрызэпсэлъамкIэ, хьэщIэхэр 
къуажэ гъунэм щыт щхьэлым деж къекIуэлIэн 
хуейт. Хъуэпсэгъуэ нур, 58.

ДЖЭГУАКIУЭ (6). жьы 1. (5). Пасэрей адыгэ 
артистхэм, уэрэдгъэIу-уэрэдусхэм я цIэ зэдай. 
Мырзэ и псалъэм шэуэ зыщызыпхидз щыIэт, 
Лусанэ къылъыхъу молэр зи пэлъэщыртэкъым а 
джэгуакIуэ-уэрэдусым. Мазэ ныкъуэ щхъуантIэ, 669. 
Мырзэ зыфIищауэ спектаклым хэт джэгуакIуэр 
езы Къазджэрийуэ къыщIэкIынут, сыту жыпIэмэ 
Къазджэрий и гум илъамрэ усэу иусамрэ иджы а 
лIыжьым жиIэрт. Мазэ ныкъуэ щхъуантIэ, 668. 

Зэрызехьэм Мэш яхэмыту хъунт, джэгуакIуэ 
хъужыр аращи, елъэIу хуэдэу зещI: – Уэ Дэфэрэджу ди 
шыпхъушхуэ, уи убых благъэр мэгузавэ: ди шыпхъур 
щынэм хуэдэу Iэсэщ, псынэм хуэдэу къабзэщ, 
и бзэр IэфIщи, гуапэщ, гуащэм хуэгумащIэщ, 
пщIантIэм удэмыкI, унэм уимыкIыххэ, мис уи 
шэнтри тахътэщ, тетIысхьэжи тес, – жаIэу. 
Лъапсэ, 118. 2. (1). плъыф. мыхь. ДжэгуакIуэм 
ей, абы ехьэлIа. «Деплъынщ-тIэ Мэтхъэным 
къигъэлъагъуэм», – жиIэу Исхьэкъ шэщым 
щыщIыхьэм, Нахъуэ идатэкъым: куэдщ уэ 
Налшык щыплъэгъуар, джэгуакIуэ съездым 
ущыкIуам. Мазэ ныкъуэ щхъуантIэ, 671.

ДЖЭГУАЛЪЭ: ◊ джэгуалъэ щIын (4). 
Хуэмыфэщэн ещIэн, епэсын. [Сэлэтым:] ЦIыхур 
зыщIапIыкIа динри джэгуалъэ пщIыкIэ сыт и 
мыхьэнэ? Хъуэпсэгъуэ нур, 175. Сэ тхьэIухудым 
сыхуэзами, Джэгуалъэ сщIыну сигу илъакъым. 
Уэрэдибл. «Дамыгъэ», 215. [Дэфэрэдж:] Си 
пащхьэм илъ хъыджэбз пцIанэм соплъри сигукIэ 
согъэщIагъуэ мы цIыхубзу дахагъэкIэ уи нэгур 
зыгъэджылыр джэгуалъэ зыщIам и фэр дауэ 
IэбжьанэкIэ зэрытомыхынур жысIэу. Лъапсэ, 20. 

ДЖЭГУГЪУЭ (1). Зэрыджэгу пIалъэ. – 
СщIэ джэгукIэр сэ зы закъуэщ, Ириджэгури 
закъуэтIакъуэщ, Уэ зэгуэрым сыпхуэзати, Щхьибл 
уиIати, зы хэщIащ, Зэ джэгугъуэ сыджэгуати, Абы 
лъанди куэди щIащ. «Елбэздыкъуэ», 16.

ДЖЭГУКIЭ (10). 1. (8). Зэрыджэгу щIыкIэ, 
лIэужьыгъуэ. [Иныжьым жеIэ:] Е бдзыфынум 
абрэмывэ, Бгы нэпкъыжьым нытеувэ, Е нэхъ 
къапщтэм хэтIэхэсэ, ДыздэгъакIуэ мо ди хьэсэм, 
Фи джэгукIэ, умыпIащIэм, СфIэфIщ си хьэщIэм уэ 
сыбгъащIэм. «Елбэздыкъуэ», 16. [Алыджыкъуэ:] 
Иджыпстуи сакIэлъоплъри, куэзыр джэгухэм я 
зэш трагъэууэ аракъым, я джэгукIэм щIагъыбзэ 
хэлъщ, къикIыр езыхэм фIэкIа, нэгъуэщIым 
къыгурымыIуэну. МелыIыч, 453. [Елбэздыкъуэ 
Иныжьым жреIэ:] А джэгукIэр икъукIэ гуащIэщ, 
А джэгукIэр уэ зэгъащIэ. «Елбэздыкъуэ», 16. 2. (2). 
Пьесэ сыт хуэдэхэм роль гуэр зэрыщагъэзащIэ 
щIыкIэ. Сарими абы хуэдизкIэ и гум ирихьат 
Тинэ и джэгукIэри, Iупхъуэр зэрызэхуащIыжу, 
къыщылъэтащ, занщIэу жэуэ Тинэ IэплIэ 
хуищIыну. Мазэ ныкъуэ щхъуантIэ, 669. Дыдыгъэ-
мазэу дыджэгуу, Гуащэ джэгукIэ плъагъункъэ, Нарт 
Бадынокъуэ, къеблагъэ. 

☐ ДжэгукIэ зымыщIэр IэштIымкIэ мауэ 
(1). ГушыIэ зыхэмызагъэр, зыхэмылъыр 
кIуэцIрыкъуэщ. ДжэгукIэ зымыщIэр IэштIымкIэ 
мауэ, жи. Хъуэпсэгъуэ нур, 153.

ДЖЭГУПIЭ (4). Зытегъэуным, нэгу 
зегъэужьыным хухаха щIыпIэ (теупIэ). Бабыщ 
бынхэм я джэгупIэр Къиупащи дэмыхуэж. 
Псынэдахэ. «Вагъуэ махуэ», 347. Гъэмахуэр 
икIыхукIэ а жыгыжьыр щIалэ цIыкIухэм джэгупIэу 
яIэт. Хъуэпсэгъуэ нур, 243. Сабий джэгупIэу а 
тафэр ГуIэпIэ хэтым ищIа? Уэрщ, зауэлI хахуэ. 
«Шум и гъуэгу», 21. 

◊ ДжэгупIэ щIын (1). Зыгуэрым и напэр 
техын, хуэмыфэщэн ещIэн, епэсын. Емынэу хамэ 

къихьауэ Мэзыхьэу ди щIым щохущэ, ДжэгупIэ 
ящIыр ди шыпхъухэр, Тхъума ди мылъкур 
зэрапхъуэ, Ди сабий цIыкIухэм ялъ пщтыркIэ 
Я сэлэт лъыншэм йоIэзэ. ЩIым и макъ. 
«Шум и гъуэгу», 38. 

ДЖЭГУН (мэджэгу) лъэмыI. (95). 1. (40). Зэш 
тегъэун, нэгу зегъэужьын. Данэ цIыкIу джэгуу и 
щхьэ трегъэужри щысщ, сабэм хэсу. Нал къута, 217. 
Уэзджынэ макъ къэIуати, бжэIупэм деж джэгуу 
Iута сабий къомыр классхэм щIэтIысхьэжауэ 
щIэст. Хъуэпсэгъуэ нур, 183. ЩIалэ цIыкIухэм 
яфIэфIт, щхьэл шэрхъым зыкIэращIэрэ 
щхьэлыр къагъэувыIэу, итIанэ псы архъуанэм 
къыхэлъэжурэ, зэрыгъэкIийуэ джэгун. Мазэ ныкъуэ 
щхъуантIэ, 630. 2. (1). Къафэ, удж хуэдэхэм хэтын. 
Джэгуу зыгуэр къафэмэ, и Iуэхур щхьэхуэт. Мазэ 
ныкъуэ щхъуантIэ, 668. 3. (11). ГушыIэн. [Таша 
теухуауэ цIыкIухэм жаIэрт:] Уа, мэджэгу ар, 
согъэпцI, бэлшэвичым ямубыдынум жэнэту щыIэр. 
Мазэ ныкъуэ щхъуантIэ, 549. [Адакъэ хужьым 
бабыщым жриIэу:] – Уоджэгури уэ уи кIэр исауэ! 
Бабыщыкъуэ адакъэпщ, 487. ИгъащIэм зыгуэрым 
фIэмынэм зышхыр зи дзажэ дэмыхьэ Долэт ар 
хуидэнт: – Узыр фи кIапцIэм исщ, бэлшэвичхэм 
кIэдетыр лъэгущIэтын ямыщIым, фоджэгури 
фэ, фи кIэр исауэ! Хъуэпсэгъуэ нур, 240. 4. (39). 
Пьесэ сыт хуэдэхэм хэт гуэрым и роль гъэзэщIэн. 
Верэ Павловнэ, Саримэ сымэ зэгъусэу сценэмкIэ 
дэкIуеящ, Тинэ къагъуэту IэплIэ хуащIыну, адрей 
джэгуа псоми я Iэр яубыдыну, ехъуэхъуну, псалъэ 
дахэ жраIэну. Мазэ ныкъуэ щхъуантIэ, 670. Молэуэ 
джэгур Жансэхъут, и лъакъуэр илъэфу, амдэчым 
еплъурэ нэмэзыбзэ къибжу сценэм йокIыж, цIыхур 
игъэдыхьэшхыу. Мазэ ныкъуэ щхъуантIэ, 670. 
5. (2). ДжэгукIэ гуэрым хэтын. Куэзыр джэгухэм 
ящыщ зы и нитIыр куэзырым тенауэ, си дежкIи 
къемыплъэкIыу цIыхур зэщIигъэдыхьэшхащ: 
«Цыщ» жыпIа? МелыIыч, 453. Щхьэлым деж Iусу 
куэзыр джэгуахэм я деж согъазэри цIыхур нэхъыбэж 
хъуауэ зэрогъэхьэкъувыкъу. МелыIыч, 452. 6. (1). 
зэхь. Псыхьэлыгъуэу жэн. Псыхьэлыгъуэхэм 
я жапIэм Удз щыгъэгъахэщ щIэращIэу, Мылу 
щытахэм нэхъапэм, Псыуэ мэджэгухэр хуэпIащIэу. 
Гъатхэ. «Бгы лъапэхэм деж», 109. 

ДЖЭГЪУЭ (1). Щыджэ зэман. ЕтIуанэ 
джэгъуэр къэсри – хьэблэ джэдыр къызэщIагъэсту 
адакъэ дуэтым я макъыр жэщыбгым зэхахащ. 
Бабыщыкъуэ адакъэпщ, 484–485. 

ДЖЭД (103). Дамэ тету и джэдыкIэмрэ и 
лымрэ щхьэкIэ цIыхухэм ягъэхъу псэущхьэ. 
БэзэракIуэхэри лъэсу хэт джэд ихьу, хэт шатэ 
банкI и кIэрзинкIэм къищу, хэти къэп и блыпкъым 
еупцIэкIауэ, хэти матэ къуаншэ иIыгърэ и щхьэр 
фIэлэлу, шыд шуи яхэту макIуэ. МелыIыч, 471. 
Зэгуэр Лу чы кIыхь иIыгъыу Нурхьэлийхэ я 
бжэIупэм Iуст, джэд сыт къыIухьэмэ, Iуихужу. 
Хъуэпсэгъуэ нур, 278. Фочауэ макъым игъэщта 
джэдыр лъэуейм къелъэжу сэлэтхэм щалъагъум, 
джэдэщым щIэлъадэри джэду къахуэубыдыр 
къаубыдри ари машинэм ирадзащ, джэдыщхьэр 
пачурэ. Нал къута, 291.

◊ Джэд тIэу мыIуэу (1). ПсынщIэу, напIэзыпIэм. 

[Фызым:] Иджы, алыхь, джэд тIэу мыIуэу псори 
зэфIокIым. Гъуэгуанэ, 124.

☐ Джэд щыкъун и пщIыхьщ (1). ХъуэпсапIэр 
гум ихуркъым. [Астемыр] «Джэд щыкъун 
и пщIыхьщ» жиIэнщи аращ и пэри и кIэри, 
ауэ зэзэмызэ зыгъэгупсысэ гуэр щыщыIэм деж 
къеупщIырт: «Думэсарэ, пщIыхьэпIэу плъэгъуар 
сыт?» Мазэ ныкъуэ щхъуантIэ, 564. Джэдым 
зэрыфIагъэжыну сэр къеулъэпхъэщ (1). ЦIыхур 
езыр зэран зыхуохъуж. [Джэлил:] Джэдым 
зэрыфIагъэжыну сэр къеулъэпхъэщ, жаIэу зэхэпха? 
Бабыщыкъуэ адакъэпщ, 490. 

ДЖЭД АНЭ (3). КIэцI, гъуалъхьэ зи хабзэ 
джэд. ПщыхьэщхьэкIэ джэдэщым джэдкъазыр 
екIуалIэжмэ, Джэлил джэд анэм яхэсу лъэуейм 
тесщ, инкубаторыкъуэр и закъуэпцIийуэ псоми 
япэIэщIэу, зигъэбырыбу къуэгъуэнапIэ къуэсщ. 
Бабыщыкъуэ адакъэпщ, 482. Джэдхэри доплъей, 
адакъэр ялъагъужыркъыми, пшэ адрыщIым 
нэса я гугъэу джэд анэр мэгузавэ: – А Джэлил, а 
ди хьэлэлыжь, хэт мыгъуэм сыкъыхуэбгъэна? 
Бабыщыкъуэ адакъэпщ, 493. – ЩыкIащ, тIасэ 
ар. ЩыкIа жыхуаIэр пщIэрэ? – жиIэу джэдкъурт 
гъуабжэжьыр кIыргъыурэ иджыри зыгуэр 
къыпищэнут, арщхьэкIэ Бабыщыкъуэр «кIагъ» 
жиIэу джэд анэм и щхьэм еуэри, джэдым и щхьэр 

ДЖЭД АНЭЩIЭ (2). Зи кIэцIыгъуэ, 
гъуэлъхьэгъуэ нэмыса джэдыщIэ цIыкIу. 
Арыншэми Джэлил и фIыцIэ Iуауэ джэд анэщIэ 
къомыр нэлейкIэ къеплъырт, и закъуэуи 
кърагъэкIухьыртэкъым, дэнэкIэ кIуэми, 
джэдищ-плIы и гъусэу, езыми зигъэфэрыщIу 
улъэпхъащэрт. Бабыщыкъуэ адакъэпщ, 479. 
[Джэлил] КъигъуэтIамэ, езым имышхыу «къурт-
къурт» жиIэнти, джэд анэщIэ цIыкIухэр 
зришэлIэнт, къигъуэта хьэмбылур яритынт. 
Бабыщыкъуэ адакъэпщ, 479.

ДЖЭД IУЭГЪУЭ (2). Нэхущ. Абдежым 
фIэкIа Джэлил джэд Iуэгъуэ фIигъэкIатэкъым. 
Бабыщыкъуэ адакъэпщ, 484. Иджы езыри [адакъэ 
хужьыр] щхьэукъуэжыркъым, псынщIэ-псынщIэу 
нэхущыр къэсащэрэт, жиIэу поплъэ, джэд Iуэгъуэм 
къыкIэрыхун и гугъэу. Бабыщыкъуэ адакъэпщ, 483. 

ДЖЭД IУЭН (2). Нэхущым нэблэгъэн. 
[Астемыр егупсысырт:] Нэху щынми къэна 
щыIэкъым, джэд маIуэ. Хъуэпсэгъуэ нур, 232. 
Джэд дапщэрэ Iуауэ пIэрэ? – жиIэ щхьэкIэ, Дуду 
хьилэкIэ зэлIзэфызыр и ужь къиувауэ, бзаджагъэ 
гуэр я мурад къыфIэщIу шынэрт. ВитI, 416.

ДЖЭДЛЫБЖЬЭ (9). Адыгэ шхыныгъуэ, 
шатэкIэ гъэлыбжьа джэдыл. Къазджэрий 
мыдыхьэшхын папщIэ, Думэсарэ унэм 
къыщIыхьэху, и щхьэр иригъэзыхырти тепщэчым 
иплъэрт, джэдлыбжьэм дихьэха хуэдэу. Мазэ 
ныкъуэ щхъуантIэ, 572. Иринэрэ Чокэрэ 
зэпсалъэу щысыху тIэкIукIэ, Хьэбибэ джэд 
иукIри джэдлыбжьэ ищIащ, уеблэмэ нартыху 
лэкъуми игъэжьащ. Нал къута, 237. Думэсарэ 
джэдлыбжьэкIэ зэрыIэкIуэлъакIуэр Къэбэрдей 

хэкум ящIэрт, хьэщIэми хуэмыпщэфIэну Iэмал 
иIэтэкъым. Мазэ ныкъуэ щхъуантIэ, 567. 

ДЖЭДЭН (мэджадэ) лъэмыI. (1). гуем. ЗыщыпIэ 
зэфIэIуауэ кIуэн, «пщын». [Нурхьэлий] Мэчэ-
Мадинэ нэс джадэу къэджэдэжа и къуэшыжьым 
ещхьу езыми къикIухьын мурад ищIати, еуэри 
ежьащ. Хъуэпсэгъуэ нур, 136. 

ДЖЭДЭЩ (17). Джэдкъаз щаIыгъ, зыщIэт 
псэуалъэ. Бажэри зэрынэхъыфI щыIэкъым, хэт 
и джэдэщ нэхъ тIасхъэу пIэрэ жиIэу жэщым нэху 
щыху къеджэдыхь – джэди къази къыпэщIэхуэр 
ешх, кIэпхъ къыпэщIэхуэми, щысхьырабгъу 
иIэнукъым. Кхъухь пхэнж, 507. Фочауэ макъым 
игъэщта джэдыр лъэуейм къелъэжу сэлэтхэм 
щалъагъум, джэдэщым щIэлъадэри джэду 
къахуэубыдыр къаубыдри ари машинэм ирадзащ, 
джэдыщхьэр пачурэ. Нал къута, 291. Думэсарэ 
тхылъымпIэ пхъуантэр зэтричу дэлъым еплъыну 
пIэцIеижми, джэдэщым кIуэуэ джэд къимубыду 
хъуакъым. Мазэ ныкъуэ щхъуантIэ, 566-567. 

ДЖЭДГЫН: ☐ Джэдгын зи жагъуэм и Iупэм 
къытокIэ (2). УзыфIэлIыкIыр уи натIэ мэхъу, 
ухуозэ. Джэдгын зи жагъуэм и Iупэм къытокIэ 
жыхуаIэм хуэдэт Темыркъан Мысост и дежкIэ. 
Щынэхужьыкъуэ, 17. [Астемыр] Джэдгын зи 
жагъуэм и Iупэм къытокIэ, жыхуаIэр арати, 
шокъу жиIэу старшинэм хуэзащ, арщхьэкIэ сэлам 
ирихыу, къызэтемыувыIэу зыблигъэхыну арат и 
мурадыр. Хъуэпсэгъуэ нур, 62.

ДЖЭДЖЬЕЙ (8). Джэд щIэжьей, шыр. Джэлил 
псымкIэ яшэу есати, куэдрэ псы IуфэмкIэ кIуэрти, 
псым есу тесхэм еплъу мыIэрысей жыг къудамэм 
къытетIысхьэрт, къэргъей сыт бабыщ шырым 
е джэджьейм къещэу илъагъумэ, «къууугъутI-
къууугъутI» жиIэу хъыбар яригъащIэу. 
Бабыщыкъуэ адакъэпщ, 479. [Данэ] Джалэу-
къэтэджыжу джэджьей цIыкIухэр къиубыдын 
и гугъэу къежыхь. Щынэхужьыкъуэ, 59. Ауэрэ 
джэджьей цIыкIур адакъэщIэ цIыкIу хъуащ, бабыщ 
шыр быным яхэт щхьэкIэ, и мылъэпкъ хабзэ дауэ 
къищтэн, псым негъэс и ныбжьэгъухэри, езыр-езыру 
фIэфIыр ищIэу псы Iуфэм Iутщ, бабыщ быныр 
псым къыхэкIыжрэ унэмкIэ къаунэтIыжыху. 
Бабыщыкъуэ адакъэпщ, 479.

ДЖЭДКЪАЗ (28). Дамэ зытет унэ псэущхьэ 
(джэд, бабыщ, къаз, гуэгуш хуэдэхэр). Джэлил 
къэргъейр зэрыс абгъуэм къридзыну щыхуежьэм, 
модрейри къеIэри адакъэм и сыдж плъыжьышхуэр 
зыIэщIигъэхьэри абгъуэм къыщилъэтым, 
адакъэм и щхьэр унэзауэ, и нэм зыри 
имылъагъужу, зы къудамэм къытехумэ, адрей 
къудамэм къытехуэурэ къехуэхри джэдкъаз 
къомым я пащхьэм къихуащ. Бабыщыкъуэ 
адакъэпщ, 494. [Дзэшу] И унэгуащэ Жэнгулэз 
жыпIэнущи, абы ищIэн егъуэт, хадэхэкIым и 
ужь итщ, джэдкъаз зэрехуэ, жэм яIэщи гъэшыр 
зэгъэзэхуэн хуейщ. КIапсэ кIапэ, 6. ПщIантIэ 
дызыблэкIым нэхъыбэр къэхухьакъым, Iэщу 
дэтри уолъагъу, джэдкъазри пщIантIэм дэт 
жыг зырызым тетIысхьэжауэ тесщ, пшапэр 
зэхэуащи. МелыIыч, 455. 

ДЖЭДКЪУРТ (11). КIэцIын щигъэту 

гъуэлъхьэжа е джэджьей зыщIэс джэд анэ. 
ЗылъэкIыр лъэуейм дэлъеящ, джэдкъуртхэми 
гузэвэгъуэм гу щылъатэм, загъэбырыбри 
зэрыгъэкIийуэ, зэщIэкъакъэу я шырхэр лъэныкъуэегъэз 
ящIащ. Бабыщыкъуэ адакъэпщ, 484. Зы фыз 
гуэрым, джэдкъуртыр джэджьейм зэрытесым 
ещхьу, сабийищ и бгъафэм щIигъэгъуэлъхьауэ 
щыст, еплIанэ цIыкIум псори езым къыдэджэгуу 
загъэукIурия и гугъэу, гуфIэу зыгуэрхэр къибжырт, 
къипщыхьыф къудейти, и пIэ имызагъэу 
къипщыхьыну хуежьэрт, и анэри епхъуэурти 
аргуэру зрилъэфэлIэжырт. Хъуэпсэгъуэ нур, 284. 
Адакъэр зи щхьэм еуIуа джэдкъурт гъуабжэм 
тIэкIу зыкъищIэжати, жиIам хущIегъуэжащ: – А 
Джэлил, а зи уз кIуэдын, къысхуэгъэгъу, 

ДЖЭДУ (13). Дзыгъуэм ещакIуэ унагъуэ 
шэрыпI псэущхьэ цIыкIу. – Исхьэкъ и джэдур 
си уIэгъэм кърегъэпIэстхъ, – жиIэри хьэжыр 
здэщысым къыщылъэтащ, – Алыхьталэм 
и Iэмырти, Исхьэкъ зи гугъу ищIыр дунейм 
ехыжащ, ауэ хэт абы и гъащIэр кIэщI зыщIар? 
Хъуэпсэгъуэ нур, 80. Джэд ирехъу, хьэ ирехъу, 
джэдууи босын – зы щIэбгъэхьэну Iэмал иIэкъым. 
Хъуэпсэгъуэ нур, 277. Зэзэмызэ зи къэшыгъуэ 
хъуа жэм лъхуахэри мэбу, джэдухэр къуэгъэнапIэм 
къыдожри, загъэкIуэдыж. МелыIыч, 462. 

◊ Джэду хьэжы (1). ПцIыуэ зызыщI, 
цIыхуфIыфэ зытезыгъауэ. [Дзэшу:] Джэду хьэжым 
зыхуигъадэурэ ныбгъуэ хьэшым дригъэпщхьакъэ 
абы. КIапсэ кIапэ, 18. 

ДЖЭДУ ШЫР (4). Джэду къалъхуагъащIэ, 
балигъ мыхъуа. Чачи кIэбгъу зищIауэ мэкIуэж, 
си джэду шыр къомыр псэууэ срихьэлIэжащэрэт, 
жиIэу. Мазэ ныкъуэ щхъуантIэ, 514. Нурхьэлий 
абы [Гъуумар] елъытауэ джэду шырым ещхьщ. 
Хъуэпсэгъуэ нур, 150. АрщхьэкIэ абыкIэ 
псори зэакъылэгъу хъуртэкъым: зэрыбкIэ тха 
«А»-р страпилым ещхьмэ, Iэрытх «А»- р 
джэду шыр щысым нэхъ тохъуэ, жаIэрти. 
Мазэ ныкъуэ щхъуантIэ, 503.

☐ Зи Iыхьэ зыфIэмащIэм джэдум фIешх (1). 
Еплъ Iыхьэ. 

ДЖЭДУУФЭ (1). Джэдум и фэм ещхь. Данэ 
цIыкIу псом нэхърэ нэхъ дэзыхьэхар Апчарэ и шы 
джэдууфэр арат. Щынэхужьыкъуэ, 37. 

ДЖЭДХЪУРСАНЭ (1). Пшхы хъууэ санэм 
ещхь фIыцIэ хъурей цIыкIу къызыпыкIэ 
удз лIэужьыгъуэ. Джэдхъурсанэри аращ. 
Щынэхужьыкъуэ, 63. 

ДЖЭДЫГУ (18). ЩIымахуэ щыгъын хуабэ 
хъурыфэм е хьэкIэкхъуэкIэ языныкъуэхэм 
я фэм къыхэщIыкIауэ, и кIуэцIымкIэ цыр 
гъэзауэ. Къаплъэн джэдыгур сщыгъкъэ, жыпIэу 
Зэпкун хуэмейхэм уэ иумыку. Къаплъэныфэ. 
«Дамыгъэ», 110. Иремэлыфэ уи джэдыгур – 
Шхы, узэуэнум, дыгъужьыгу. Къаплъэныфэ. 
«Дамыгъэ», 110. А къуажэкум дэт псы цIыкIур 
ещхьт зи адэ и джэдыгу щызытIэгъа щIалэ 
цIыкIум. Хъуэпсэгъуэ нур, 301. 

◊ Джэдыгу гъур (1). Еплъ джэдыгу пIаргъ. 
Къущхьэ зыбжани я шабырым фэ кIапсэ цIыкIу 
къешэкIауэ, я джэдыгу гъурым и щIыIукIэ езыхэм 
ящIа сэ, сампIэм илъу, якIэрыщIауэ, нэкIуплъ 
хъужауэ зэхэтт; сонэхэр псыгъуэ хъужауэ, я къамэр 
дахэу, я пащIэр ину къэкIуат; татхэр лъахъшэ 
защIэу, мычэму зэдауэу, зэныкъуэкъуу, псомкIи 
мыарэзыуэ, нэхъ жьантIэмкIэ еIэрт; цIыхубзхэр 
щхьэхуэу зэхэувэжауэ я IэлъэщIышхуэхэмкIэ я 
нэкIур щIахъумэрэ нэ закъуэкIэ плъэмэ, цIыхухъум 
нитIкIэ ялъагъум нэхърэ нэхъыбэ ялъагъуу 
зэIущащэрт, къэрэхьэлъкъыр щIызэхуашэсар 
къагурымыIуэ хуэдэт. Хъуэпсэгъуэ нур, 322. 
Джэдыгу пIаргъ (6). Фэншэ, мыгуакIуэ, фейцейуэ 
хуэпа. Красноармеецхэм нэхъыбэр гуэншырыкът 
е кIэрэхът, ящыгъри щIагъуэтэкъым – джэдыгу 
пIаргът. Щынэхужьыкъуэ, 29. [Алим:] Сэ 
къысщIэкIия шур джэдыгу пIаргъыу, зызыгъэшу 
уэсым хэтым жьэхолъадэ. Зи лъэрыгъыпс 
тIыгъа, 520. ЩIалэ цIыкIухэр, джэдыгу пIаргъ 
хъужауэ, я пыIэр хъуным яшхауэ, къызэщIэплъауэ 
зэбэнхэрт, уэсыр лъакъуэкIи пэкIи явэу. 
Хъуэпсэгъуэ нур, 153. 

ДЖЭДЫГУ КIАГУЭ (1). Зи кIыхьагъыр 
лъэгуажьэм нэмысу щIа щIымахуэ щыгъын хуабэ. 
Япэ иту унэм къыщIыхьар, бжэнынэм ещхьу и нэр 
къихуу, афицар ныбаджэ гуэрт, джэдыгу кIагуэ 
щыгъыу, дамэтелъ телъу, лъэдакъэ лъагэ хъужауэ 
къатыр фIыцIитI лъыгъыу, маузер кIэрахъуитIи 

ДЖЭДЫКIЭ (38). Джэдкъазхэм, къуалэбзухэм 
къакIэцIыр. Думэсарэ и жагъуэт Лу зэрыкIуэжыр, 
итIани Лу езым ищIа пхъуантэм чыржын 
тIэкIу, джэдыкIэ игъэвыкIа сытхэр дилъхьащ, 
уи анэ ищIауэ пшхын нэхъ IэфI сыт щыIэ? Мазэ 
ныкъуэ щхъуантIэ, 517. Газетым телъу шхын 
тIэкIу къратат Ботэх: щIакхъуэ, лы гъэва, 
кхъуей, джэдыкIэ игъэвыкIа, нэгъуэщIхэри, 
арщхьэкIэ хуэшхакъым, щыхь цIыкIум удз ишхын 
зэримыдэр и гум щIыхьауэ, ауэрэ щыхь цIыкIур 
и IэплIэм ису машинэм здисым Iурихри жеящ. 
Лъапсэ, 77. Адакъэ хужьым и дамэ лъэныкъуэр 
уIэгъэ хъуауэ тIэкIу къыгуэлэлырти, бабыщ 
анэ джэдыкIэм яхутемысым гу лъитауэ уIэгъэр 
хуипхэн и гугъати, Джэлил идакъым: – Ухуейкъым. 
Бабыщыкъуэ адакъэпщ, 485.

☐ Адакъэ хъунур джэдыкIэм ису маIуэ (1). 
Еплъ адакъэ. 

ДЖЭДЫКIЭ КУГЪУЭ (1). ДжэдыкIэм илъ ку 
гъуэжь. Зи нэкIур джэдыкIэ кугъуэм ещхьу гъуэжь 
афицарым и ужьым кIэщIу иту къыщIэпкIащ 
нэгъуэщI зыкъоми, Гъуумаррэ Баширрэ яхэту. 
Хъуэпсэгъуэ нур, 288.

ДЖЭДЫКIАФЭ (2). ДжэдыкIэм телъ фэ 
быдэ. [Бабыщ анэм] Джэджьейр къызэрыпща 
джэдыкIафэр абгъуэм къридзри шыр цIыкIур 
дамэ щIагъым щIигъэпщхьащ. Бабыщыкъуэ 
адакъэпщ, 478. ДжэдыкIэм зыкъытреIэтыкIри 
зы джэдыкIэм джэдыкIафэр къыпхриуIукIауэ 
шыр цIыкIу къиплъу елъагъу [

ДЖЭДЫКIАПIЭ (1). Еплъ джэдыкIафэ. Си 

лъыр иффри джэдыкIапIэр Жыжьэу тIыпхым 
дэвдзэжащ… «Бдзэжьеящэм ипхъу», 148. 

ДЖЭДЫКIЭЖЬАПХЪЭ (2). Удауэ гъэжьа 
джэдыкIэ. [Ахъсар] ДжэдыкIажьапхъэм мэлыл 
гъэва упщIэтар хилъхьати, мэ IэфIым уи 
гурыIупсыр къигъажэрт. МелыIыч, 448. [Ахъсар 
Алыджыкъуэ жриIэу:] – ДжэдыкIэжьапхъэр куэдрэ? 
МелыIыч, 447. 

ДЖЭДЫКIЭПС (1). ДжэдыкIэ кугъуэр 
зыхэлъ псы Iувыр. ДжэдыкIэм джэдыкIэпсыр 
кърагъэжырт, джэдыкIафэр ягъэтIылъырти, шым 
утесу жэрыжэм утету джэдыкIэм тебгъэхуэн 
хуейт, ар зыхузэфIэкIыр Къарэжь хуэдэ зырызт. 
Лъапсэ, 103. 

ДЖЭДЫКЪУЭ (1). Къуажэм и цIэ. [ТIутIэ 
жиIэу:] Абы [Сосрыкъуэ] и адэр Джэдыкъуэ 
къуажэм дэс Архъэр Лэкъумэнщ, партизаныжьщ, 
лIыгъэ зэрихьащ. Мазэ ныкъуэ щхъуантIэ, 561. 

ДЖЭДЫЛIЭ: ☐ джэдылIэм здихьа бабыщ 
(2). Езым къемыхьэлIа Iуэхугъуэм хэкIуэда. Япэм 
къызэрыфIэщIамкIэ, нэмыцэ кхъухьлъатэхэм 
топ къомыр къалъэгъуамэ, къеуэу хуежьамэ, 
езыри, джэдылIэм зэдихьа бабыщу, хэкIуэдэнкIэ 
шынат, арщхьэкIэ дэнэ. Нал къута, 234. [Апчарэ 
Хьэбибэ жриIэу:] 

ДЖЭДЫЦ (5). Джэдым тет, къытекIэ цы. 
Бажэр джэдэщым щIэцIэфтри – бгъуэтмэ 
къащтэ, джэдыц хужь фIэкIа къыIухуа щымыIэу 
ежьэжащ. Бабыщыкъуэ адакъэпщ, 484. Джэдыцу 
адэкIэ-мыдэкIэ ипхъыхьамкIэ къыбощIэ ар джэд 
фермэу зэрыщытар. МелыIыч, 457. Къалэдэсхэр 
апхуэдэкъым: я цех зыщIэсыр зэпытми, зым 
къыщыхъур я гъунэгъум ящIэркъым, зэхуэзэмэ, 
я джэдыцщ зэхуэзэр, ари зы щхьэнтэм илъу. 
Бабыщыкъуэ адакъэпщ, 482.

ДЖЭДЫЩIЭ (3). Илъэс иримыкъуа, зи 
шхыгъуэ хъуа джэд. Къуажэм укъикIыу къалэм 
бэзэр гъуэгу цIыкIумкIэ укIуэмэ, зы сыхьэтт 
узэрытетыр, Апчарэ матэ къуаншэкIэ бжьын 
е джэдыщIэ цIыкIу бэзэрым ихьу дапщэрэ кIуа? 
Нал къута, 222. ДжэдыщIэр шхыныпхъэ зэрыхъуу 
зэщIакъуэри яукI. Бабыщыкъуэ адакъэпщ, 482. 
ДжэдыщIэ цIыкIу яхуэзэмэ, ядоулъэпхъащэ, 
ауэ жэщкIэ бабыщ быным яхохьэж [Джэлил]. 
Бабыщыкъуэ адакъэпщ, 479.

ДЖЭЛЭЖЫН (мэджэлэж) лъэмыI. (2). 
УкIуриижын, техуэжын. ЕрагъпсэрагъкIэ шкIэр 
къызэфIэувэм аргуэру мэджэлэж, и лъакъуэр 
къыщIэмыувэу, и щхьэ къудейр къыхуэIэтыркъым. 
Щынэхужьыкъуэ, 9. ШкIэ цIыкIур 
къалъхуагъащIэу кIэзызрэ къэмытэджыфу щылъу 
жэм быдзым щIэфыну лъэмыIэсу, къызэфIэувэм 
джэлэжрэ хьэуазэм хэхуэу дапщэрэ ухуэзэрэ. 
Щынэхужьыкъуэ, 49.

ДЖЭЛЭН (мэджалэ) лъэмыI. (31). УкIуриин, 
къытехуэн. Шэ зытехуа шыхэр пIэтIауэ-
лъэкъуауэу къытохуэри гъуэгу къуамыту 
телъщ, сэлэтхэр зэрызохьэ, мэджалэ, кIуапIи 
жапIи яIэкъыми, зэрызокъуэ. Нал къута, 300. 

«УкъысIэщIыхьа, бэлшэвич Лъэпщ», – 
жиIэри Залымджэрий зэрылъэкIкIэ гъукIэм и 
нэпкъпэпкъым хэуащ, арщхьэкIэ Бот джэлакъым, 
лъэныкъуэкIэ ещIэ хуэдэ хъури, къызэфIэувэжащ. 
Хъуэпсэгъуэ нур, 293. 

ДЖЭЛИЛ (115). «Бабыщыкъуэ адакъэпщ»-м 
хэт адакъэ купраузышхуэм фIаща цIэщ. И 
насыпти, Джэлил и уIэгъэр хъужыху хьэщIэ 
къэкIуакъым, зыгуэр къэкIуатэмэ, унэгуащэм 
иукIынур Джэлилу къыщIэкIынт. Бабыщыкъуэ 
адакъэпщ, 480. Джэлил бжыхьым е жыгым 
дэлъейрэ зиплъыхьу тетмэ, ар яфIэмыIуэху хуэдэу 
джэдхэм защI щхьэкIэ, я нэIэ адакъэ дахэжьым 
тет защIэт. Бабыщыкъуэ адакъэпщ, 480.  

ДЖЭЛЭФЕЙ (1). Гъуэншэдж щIыIутелъ 
лIэужьыгъуэ (и лъапэмкIэ лъэнкIапIэм 
хуэфIу, шырыкъу лъапщэм тыншу дыхьэу, 
лъэгуажьапщхьэм деж зэуэ быхъу щыхъужу). 
Инал и IупэфIэгъут ТIутIи, Инал зэрызихуапэм 
ещхьу, Шырыкъури къабзэу хуэпат, джанэ 
гъуабжэм и щIыIум бгырыпх щIэкъузат, пыIэ 
лъахъшэри щхьэрыкъуэжауэ, шырыкъу лъапщэ 
кIыхьт, джэлэфей щIыхут. Мазэ ныкъуэ 
щхъуантIэ, 559. 

ДЖЭМЫДЭ (10). Гъуэ-сырыху (псэущхьэм я 
цым и фэ). Дзэшу ди жэмыр къыдэзгъэхьэжынщ, 
жиIэу куэбжэм деж щыту, машинэ гуэр вы 
джэмыдитI щIэщIауэ къалъэфу илъэгъуати 
игъэщIэгъуакъым, сыту жыпIэмэ, гъуэгур ятIэщ, 
легковой машинэ зекIуэну Iэмал иIэкъым, грузовик, 
трактор сыт хуэдэхэм фIэкIа. КIапсэ кIапэ,  5. 
Абы иужькIэ куэд дэмыкIыу, зы пщэдджыжь 
гуэрым, Лу бжэщхьэIум Iусу зэхихырт Думэсарэ 
жэм джэмыдэжьыр къишу шкIэм зэрешхыдэр. 
Хъуэпсэгъуэ нур, 279. ТхьэкIумэкIыхьу плъагъур 
къуажэ гууми йощыр: – Фыз куэдыщэ уиIэщ, – 
жеIэр, – уэ, джэмыдэ. Гуумрэ тхьэкIумэкIыхьымрэ. 
«Дамыгъэ», 99. 

ДЖЭН (маджэ) лъэмыI. (33). 1. (5). Зыгуэрым 
и цIэ жыIэурэ зыкъегъэщIэн; и цIэр жыIэурэ 
зыгуэрым лъыхъуэн. «Зэадэзэкъуэ» жиIэу 
зэхригъэхмэ, и гуапэти, Дэфэрэдж и гъунэгъухэми 
зэхахыну ину джащ, арщхьэкIэ щIалэ цIыкIур 
зыкъуэса къуэгъуэнапIэм къыкъуэкIынуи 
хуейтэкъым. Лъапсэ, 105. [Сеймэныр] 
КъызэфIэтIысхьэрэ псым къыхэпщыжмэ – 
пIыщIауэ мэкIэзыз, маджэ, мэкIий, арщхьэкIэ 
зы Iэуи зы лъауи дунейм щызэхэпхыркъым. 
Лъапсэ, 51. [Ерул] Джэ пэтми Нурхьэлий 
игъуэтакъым [старшинэм], щымыхъум, еуэри 
дэкIыжащ. Хъуэпсэгъуэ нур, 235. 2. (2). Зыгуэрым 
макъ бгъэIуу, сигнал птыуэ гу зылъегъэтэн. 
Машинэр джэрт, гъуэгу къратыну. Мазэ ныкъуэ 
щхъуантIэ, 584. Машинэри мычэму джэрт, 
ятIэпсыр иутхырт. Мазэ ныкъуэ щхъуантIэ, 536. 
3. (4). Хъыбар гуэр яригъащIэу макъкIэ цIыхубэм 
яхигъэIуэн (гъуом, муIэзиным...). Исхьэкъ 
куэбжитI къигъанэмэ, ещанэм деж къэувыIэурэ 
гъуоуэ зэрыджам ещхьу, Лу сымэ зэзэмызэ зыгуэрым 
и куэбжэм деж къыщыувыIэрти щыджэгурт. 

Мазэ ныкъуэ щхъуантIэ, 643. ЗэIущIэм фынакIуэ, 
жиIэу Исхьэкъ гъуоуэ щыджа пщыхьэщхьэ дыдэм, 
Астемыр къалэм къикIыжа къудейуэ щыст. 
Мазэ ныкъуэ щхъуантIэ, 641. ЦIыхухъур гъуо 
джа нэужь, щIэх гъуэлъыжыфыртэкъым, аргуэру 
сыту пIэрэ зэIущIэ щIыщыIэр, жаIэу гупсысэрт, 
я жагъуи хъурт хадэ пщIэн, мэкъу еуэн, 

ДЖЭ МАКЪ (1). Зыгуэрым еджэм и макъ. Си 
анэм ноби и джэ макъыр Зэхэсхмэ, гъуэгур жыжьэ 
схунщ.

ДЖЭНУ (1). Италием щыщ къалэ Генуе. 
Къэрэжь и зэманыгъуэм гъэру къиубыдахэр ищэу 
Истамбыл, Мысыр, Щам, Джэну нэс кIуэфу 
щытащ, иджы псы икIыну дзыхь ищIыжыркъым. 
Лъапсэ, 105. 

ДЖЭРЭДЖ ПIЫТIУ (3). «Щынэхужьыкъуэ», 
«Нал къута» романхэм хэт персонаж. [Хьэбибэ:] 
Джэрэдж ПIытIу фIэкIа номыр зимыIэм еплъ – 
ари дэкIри ежьэжащ. Нал къута, 228. Хьэбибэрэ 
Бекъанрэ зэпсэлъэху, Джэрэдж ПIытIу жэмыжь 
сырыху цIыкIу, бжьакъуэ закъуэ фIэкI темыту, 
къиубыдащ пенсионеркэу фызыжь Хъадижэт 
иритыну. Щынэхужьыкъуэ, 15-16. Джэрэдж 
ПIытIу тхьэ еIуэ молэм и щхьэр мухьэрэбымкIэ 
илъэтыкIри Алыхьталэм и пащхьэ ихьэжауэ, и 
нэгу щIэкIар иIуэтэжу. Нал къута, 223. 

ДЖЭРЭЗЫН (мэджэрэз) лъэмыI. (9). 1. (8). И пIэ 
икIэрэхъухьын, кIэрэхъуэн. Нэгъуджэ зыIулъыр 
и «парабеллум» кIэрахъуэм еIати, хъуакъым, и 
фурашкIэр щхьэрыхури джэрэзу гъуэгу напщIэм 
техуащ, езыри абы кIэлъыкIуэу. Нал къута, 247. 
Мывэ джэрэзым епхьэлIэмэ, Къыпехур жырым 
мафIэ хъуэпскI. Жыр хъуаскIэ. «Мывэ хуабэ», 15. 
Щхьэл мывэр вууэ щыджэрэзкIэ, Къэпым илъ 
хьэдзэр къеунэщI. Ди унэжь. «Щхьэлыкъуэ», 380. 2. 
(1). ПщIэнур умыщIэу щхьэуназэ хъун. Думэсарэ 
гуфIэщауэ джэрэзт, зыдигъэзэнур имыщIэу. 
Мазэ ныкъуэ щхъуантIэ, 521. 

ДЖЭРОНКIЭ (2). жьы ИпэкIэ хьэлъагъ 
зэрашэчу щыта щапхъэ, грамм 409,5-рэ хъууэ. 
Рахьим и Iуэхур къызэрежьари мырат: зэгуэр 
Саримэ лафкIэм кIуат, шыгъу джэронкIитI 
къищэхуну, Рахьим хъыджэбз псыгъуэ къабзэ 
цIыкIур щилъагъум, тхьэм ещIэ бзаджэжьым 
игу къэкIар, къызэпиплъыхьащ, и пащIэ кIырыр 
иIуантIэу. Хъуэпсэгъуэ нур, 130. [Рэхьим Саримэ 
жреIэ:] 

ДЖЭРПЭДЖЭЖ (5). Iэуэлъауэ макъым 
къигъэзэжу къыпэIуж, джэм къыпэджэж. 
Джэрпэджэжыр макIуэр жыжьэ, Мэзым, къуакIэм 
зыщиужьу. «Тисей», 482. «Къру» жиIэу джэурэ и 
макъыр къурш сытхэм жьэхоуэри джэрпэджэжу 
къигъэзэжыр къру пашэм япэ зэхехыж. Мазэ 
ныкъуэ щхъуантIэ, 543. Аргуэру зы фочауэ макъ 
къоIу, къыздиIукIыр умыщIэу, къуэ кIуэцIым фоч 
макъитIыр, джэрпэджэжщи, Iэджэу зэхыбох. 
Лъапсэ, 71. 

ДЖЭХУ (5). Зи щхьэцыр, зи набдзэр сырыхуфэ. 
Астемыррэ лIы набдзэ джэхумрэ зэгъусэу унэшухэ 
гъунэгъумкIэ ягъэзащ. Хъуэпсэгъуэ нур, 183. 

ЛIы набдзэ джэхур къыщылъэтщ, псынщIэу 
бжэр къригулIри IункIыбзэ иритыжащ, зыри 
къыщIимыгъэхьэну. Хъуэпсэгъуэ нур, 185. Сытри 
содэ, – жиIэри Астемыр лIы набдзэ джэхум 
бгъэдэуващ. Хъуэпсэгъуэ нур, 183.

ДЖЭШ (8). ХадэхэкI къэкIыгъэхэм ящыщ. 
Гуащэм и Iыхьлым Iэджэрэ къыхурагъэшат лы 
гъэгъуа, джэш, гуэдз хьэжыгъэ сытхэр. Мазэ 
ныкъуэ щхъуантIэ, 629. Тембот хуигъэфэща 
джэшым и нэр къыдэгъэзеяти ари игу ирихьакъым 
[Думэсарэ]. Мазэ ныкъуэ щхъуантIэ, 565. 
Албиян и шыпхъум бгъэдыхьауэ джэшым йоплъ. 
Щынэхужьыкъуэ, 32.

◊ Джэш дзын (13). Джэш упхъыурэ къэхъуну-
къэщIэнур абыкIэ къэпщIэну пылъын. Хьэбибэ 
[Данизэт] и деж щIэупщIакIуэ макIуэри джэш 
хуедз. Нал къута, 275. Темыркъан зэрызэхихыу 
Хьэбибэ джэш дзыныр щыгъупщэжащ. 
Щынэхужьыкъуэ, 61. Лу мащIэрэ илъэгъуа 
Думэсарэ джэш идзу. Мазэ ныкъуэ щхъуантIэ, 609. 
Джэш техуэн (1). Джэш щадзкIэ къигъэлъэгъуэн. 
И къуэ нэхъыщIэм хуигъэфэща джэш хьэдзэр 
зытехуэр Думэсарэ игу иримыхьу аргуэру зэ 
трипхъэжащ. Мазэ ныкъуэ щхъуантIэ, 565. 
ДжэшкIэ къэщIэн (1). Джэш бдзыурэ плъэн. 
[Апчарэ Албиян жриIэу:] Ди анэм джэшкIэ къещIэ 
псори. Щынэхужьыкъуэ, 33. Джэшу нэпсыр 
къелъэлъэхын (1). И фIэщу гъын, пыхьэн. 
Къолъэлъэхыр джэшу нэпсыр, Ар нэIу гъурым 
къытелъадэу. «Тисей», 492. Джэшым къикIын (2). 
Джэшым тебдзэ, уеплъ хуэдэурэ зыгуэр къихын. 
Дадий и джэшым къикIари, ПщIыхьэпIэу и къуэм 
теплъами Къепсэлъыр псори мызагъэу, Зэм 
щэхуу гъыу, зэм гуфIэу. «Адэ», 131. [Хьэбибэ:] Ар 
джэшым къикIрэ, Алыхьым и нэфI зыщыхуэн. 
Щынэхужьыкъуэ, 8. Джэшым жиIэн (1). Еплъ 
джэшым къикIын. Джэшым Чокэ къигъэзэжыну 
аращ жиIэр. Нал къута, 275. ТхьэкIумэм джэш 
иралъхьа хуэдэу (1). Еплъ тхьэкIумэ.

ДЖЭШЫДЗ (1). ДжэшкIэ плъэ цIыху. Жылэм 
джэшыдзу дэсым я нэхъыфIщ жыпIэнт, абы 
[Апчарэ] жиIэм уедаIуэмэ. Щынэхужьыкъуэ, 32. 

ДЖЕЙ (1). Бдзэжьей теплъэ зиIэ шэрыпI 
псэущхьэ абрагъуэ. Дэфэрэдж щхьэкIэ зыри 
гузэвакъым, «жыжьэ кIуэнкъым – джейм 
зыIуригъэлъэдэнщ», – жаIэри. Лъапсэ, 54. 

ДЖИГИТОВКЭ (2). Шыгъэджэгу, шы гъэсэкIэ. 
[Иринэ:] – Минометчикщ Албиян. Джигитовкэм 
хэтынукъым. Щынэхужьыкъуэ, 37. Джигитовкэр 
ямыухыпэу эскадронхэр зэрызехьэ хъуащ, народым 

ДЖОНСОН (10). ЦIэлейуэ Жансэхъу иреджэу 
«Мазэ ныкъуэ щхъуантIэ» романым хэтщ. 
Жансэхъуи кIуэнт Инал и фызышэм, арщхьэкIэ 
Джонсон и пщэ дэлъ къомыр дихащэрэт, 
жиIэу арат зыпэплъэр учкомыр. Мазэ ныкъуэ 
щхъуантIэ, 599. – Эксцес, мэксцес я не знаю, – 
жиIэрт Матренэ, – Жансэхъу е Джонсон, дауэ уэ 
къызэроджэр, насып уиIэти, тепщэчым зи натIэ 
зэгуиудар Лут, армырмэ дуней плъагъунт. Мазэ 
ныкъуэ щхъуантIэ, 551. – Джонсон учкомщ икIи 

заведушщ, – жиIэри Лу и псалъэм кIэ иритащ. 
Мазэ ныкъуэ щхъуантIэ, 534. 

ДЖИХАД (1). ЦIыхухъуцIэ, «ХьэщIэ лъапIэ» 
хъыбарым ущрохьэлIэ. [Шамум къыкIэлъыкIуэ 
щIалэм] Джихадщ и цIэр. ХьэщIэ лъапIэ, 401. 

ДЖЫДЭ (21). ПхъэхэкIхэр ирипаупщIу, 
иракъутэу, ираIущIу къагъэсэбэп Iэмэпсымэ, 
гъущIым къыхэщIыкIауэ. Си цIэ жызыIэм зыгуэрым, 
Джыдэ иIыгъщи, пеупщI. Сыщыгъуэщакъым 
сэ мэзым… «Щхьэлыкъуэ», 405. Къазджэрий 
яхэтт [пхъащIэхэм], и Iэщхьэлъащхьэ дэхьеярэ 
и кIэпкъым джыдэр дэIуауэ. Мазэ ныкъуэ 
щхъуантIэ, 645. Жыг паупщIыну еувэлIакъэ – 
Джыдэр, щаIэткIэ – зегъэпсэху. Зи гъащIэр 
зыфIэмащIэ. «Мывэ хуабэ», 255.

ДЖЫЛАХЪСТЭНЕЙ (7). Тэрч псым и 
ижьырабгъумкIэ щыIэ адыгэ щIыналъэ. Абы 
ищIыIужкIэ удэIэбэмэ, Iуащхьэмахуэ уимыIэжу, 
Джылахъстэнейм и ныкъуэр пачащи, дауэ иджы 
цIыхум я фIэщ узэрыхъужынур? Лъапсэ, 91. Нып 
щIыху цIыкIу къомыр «Прохладная» станцым 
нэс тезу тетщ, адэкIэ тIууэ загуэшри зыкъомыр 
Мэздэгу лъэныкъуэкIэ макIуэ, зыкъомыр 
Беслъэн станцым фIокIыр, Джылахъстэней 
лъэныкъуэри нып щIыху защIэщ. Нал къута, 239. 
КъэбэрдейкIи ДжылахъстэнейкIи – дэнэкIи кърекI, 
ЩIыIэпс къуажэм къакIуэ гъуэгум шу ирехъу, гу 
ирехъу, – сыт тетми – псори Инал и хьэщIэт. 
Мазэ ныкъуэ щхъуантIэ, 582.

ДЖЫИ (1). АдыгеибзэкIэ: иджыри. 
Модрей тIуми, мэжэлIэщауэ, лэкъумыр 
щызыIурадзэм, щIалэ цIыкIур щIэпхъуащ: – Джыи 
къыфхуэсхьышт тян тей тыкIуэнти, – жиIэу. 
«Иджыри къыфхуэсхьынщ, дянэ деж дыкIуэнщи». 
Лъапсэ, 55. 

ДЖЫН (едж) лъэI. (7). Зыгуэрым фIыуэ 
щыгъуазэ зыщIын, зыгуэр зэгъэщIэн. Абы дэс 
дзэр гуп-гупурэ итIысыкIауэ нэмыцэ Iэщэр яджу 
зэхэст. Нал къута, 246. Пщыхьэщхьэм цIыкIухэр 
классым щIэст, я дерсыр яджу. Мазэ ныкъуэ 
щхъуантIэ, 607. Бгы натIэм телъу дыркъуэ псори 
Си закъуэ зджыкIи къысхуэщIэн? Къурш дыркъуэ. 
«Дамыгъэ», 213. 

ДЖЫНАЗ (12). Пщы. Къэбэрдей полъкур 
зезышэ граф Воронцов-Дашковри пщэдей къос 
дивизэм и дзэпщ джыназ КIэвкIэвадзэ и гъусэу. 
Хъуэпсэгъуэ нур, 121. Къылышбий и къуэм и 
Iэпхъуамбэ зэхуакум къыдэна цы Iэрамэр асэтин 
джыназым и пащхьэм деж къихуэу къыхыфIидзащ. 
Хъуэпсэгъуэ нур, 117. Асэтин джыназыр, тхъу 
къыщахуа хуэдэу, Къылышбийм и псалъэр гуапэ 
щыхъуауэ, къэпсэлъащ: – Фаломэ, Жыраслъэн 
шэсыну шы имыгъуэтмэ, сэра абы щхьэкIэ зы 
уанэш зыфIэбылымынур? Хъуэпсэгъуэ нур, 116.

ДЖЫНАЗ-БЖЬЫНАЗ (1). Мыбдеж «тепщэ 
гуп», «гъэпщылIакIуэхэр» жиIэу къокI. 
Астемыр бэлшэвычхэм ятепсэлъыхьырт, 
абы я мурадыр, къызыщхьэщыжыр, джыназ-
бжьыназхэр ялъагъу щIэмыхъур – псори 
гурыIуэгъуэу жиIэрт, итIани Бэлацэ 
бэяуртэкъым. Хъуэпсэгъуэ нур, 263. 

ДЖЫП (1). ХьэрыпыбзэкIэ: жып [Фызыжьым:] 
«Жыпри» къызытекIыр хьэрып псалъэу «джып» 
жыхуиIэращ. КIапсэ кIапэ, 11. 

Дз
ДЗАГУЭ (2). плъыф. Зи жаныр IукIа, зи дзэр 

мыжан, фIыуэ пызымыупщI. Къулейсызхэм 
якIэрыщIар къамэ бгъуфIэт, къамапIэр уфэкъарэ 
къамэдзэр щыплъагъу щыIэу, абы я къамэр, 
нартыху жэпкъ ирыпаупщIми, чы ираухъуэнщIми, 
дзагуэ ящIат. Хъуэпсэгъуэ нур, 84–85. 
[Алыджыкъуэ:] Джыдэри дзагуэт, цIыкIут, 
итIани ущеувэлIакIэ пхъэр схуэкъутэркъым, 
жыпIэу уежьэжын. МелыIыч, 440. 

ДЗАЖЭ (9). ЦIыхум е псэущхьэм и бгъумкIэ 
хэлъ къупщхьэ. Ди жэмыр псэфрэ мыпсэфрэ 
къытхуэщIэ, жаIэу гъунэгъум я жэм закъуэр 
къыхуашэрэ ирагъэплъмэ, Дзэшу жэмым и дзажэр 
щиухым деж епэщэщырти зейр игъэгуфIэрт: 
фымыукI, фи жэмыр псэфщ, жиIэти. КIапсэ кIапэ, 7. 
А емынэунэм [Нурхьэлий] мылъкуу къылъысам 
и нэхъыбэр ищащ махуэ зытIущым, унэм фIэкI 
къимыгъанэу, дзажэ гъэгъуа къэпым ирилъхьэщ, 
джэди, джэдыкIи, лэкъуми къыздищтэри, макIуэ-
мэлъей, ежьэжащ, и унэбжэри щхьэгъубжэри быдэу 
игъэбыдэри. Хъуэпсэгъуэ нур, 147. Дэфэрэдж 
ищIэрт Истамбыл нэс зы тхьэмахуэ гъуэгу 
зэрыдэлъыр, адыгэхэр псым икIын хуей хъуамэ, 
цIыху къэс хуэзэу зы кхъуеищхьэ, ху матэ, лы 
гъэгъуауэ дзажэ е дзажитI, абы ищIыIужкIэ псы 
узэфэну зы фэндырэ – арат гъуэмылэр. Лъапсэ, 40.

ДЗАЖЭНАЛЪЭ (2). Тхыкъупщхьэм къыхэкIрэ 
бгъэ къупщхьэм хыхьэжу къупщхьэхэм языхэз. 
Зы дзажэналъэ хачщ Iэдэми Абы цIыхубзыр 
къыхахащ, – Ар пцIырэ пэжрэ сэ сымыщIэу, Хъыбару 
куэдрэ зэхэсхащ. ЦIыхубз хьэл. «Дамыгъэ», 47. 
Тхьэ, дебгъэплъын уи дзажэналъэм, – жаIэу Лурэ 
Сосрыкъуэрэ Iэюб фIэкIа Iуэху яIэтэкъым, абы и 
л

◊ Дзажэналъэ тIуащIэ (1). Хуабжьу къарууфIэ 
цIыхум хужаIэ. – Уа, [Iэюб] и дзажэналъэр 
мытIуащIэу си фIэщ хъунукъым, – жызыIи яхэтт. 
Мазэ ныкъуэ щхъуантIэ, 648.

ДЗАКIЭ (2). Зыгуэрым и IупщIакIэ, нэз, кIапэ. 
Хьэбибэ зыри жимыIэу, Iугъуэ къызыпих пхъэ 
дзакIэхэр зыхуихьэсыжурэ шыуан щIагъым хуэзэу 
мафIэ зэщIегъэст. Щынэхужьыкъуэ, 25.

ДЗАПЭ: ◊ псэр дзапэкIэ Iыгъын (4). Еплъ 
псэ. Дзапэм я псэр пылъын (1). Шынагъуэм, 
псэзэпылъхьэпIэм хэтын. Я дзапэм пылъу я 
псэ тIэкIур, Мычэму фочри узэдат. Лъы уасэ. 
«Щхьэлыкъуэ», 398.

ДЗАСЭ (19). Лы, нартыху сыт хуэдэхэр фIэIуауэ 
мафIэм и щIыIум щагъэкIэрахъуэурэ зэрагъажьэ 
гъущI е пхъэ баш. Хьэкурынэ имыщIыф 
щыIэкъым: пэрыIэбэ, дзасэ, шыуан тегъэувапIэ, 
джатэ, сэшхуэ, къамэ, шы лъэрыгъ – сыт ухуейми 
укъигъэщIэхъунукъым, псом нэхърэ нэхъ зэлIалIэр 
сыт жыпIэмэ – фоч, фочэщI къутар ещIыжыф. 

Лъапсэ, 100. Дапщэрэ къэкIуэху, Степан Ильич 
Темботрэ Лурэ зыгуэр къахуихьырт, ауэ щIалэ 
цIыкIуитIым а лIыр ара къудейтэкъым фIыуэ 
щIалъагъур, Степан Ильич къэкIуэху, унэм 
гуфIэгъуэ кърилъхьэрт, нэжэгужэт, цIыкIухэм 
дэгушыIэрт икIи IэпщIэлъапщIэт, «Къэрал 
пхъуантэ» игъэувыф къудейтэкъым абы, IункIыбзэ 
ищIыфырт, шэмэдж щIиIущIыкIыфырт, гъущI 
дзасэ гъэщIэрэщIауэ ищIыфырт. Хъуэпсэгъуэ нур, 
221. Си гъунэгъуу къакIуи уэ къэтIысыт, Къащтэ 
дзасэр, лыпцIэр сэ згъэжьэнщ, Мис си дамэм вагъуэу 
тху щонэхур, Кремль вагъуэм ар я къуэшщ, уэ 
пщIэм. Си анэм. «ЩIалэгъуэ щIыналъэ», 28.

ДЗАУДЖИКАУ (2). Осетин къуажэцIэ, 
Владикавказ къалэм иджы ахэр зэреджэ. – 
Дзауджикау! Лъапсэ, 86. – Осетин къуажэ 
щысащ, – жиIэри, щIэныгъэлIу къыщIэкIынщ, 
зыгуэр къэпсэлъащ, – ДзауджикаукIэ еджэу. 
Лъапсэ, 86.

ДЗАХЪЭ (1). Зи дзэхэр зэпэжыжьэу Iут, зи 
дзэхэм щыщ Iухуа. СэмэгурабгъумкIэ мывитI 
къэнат зыри темыту, дзахъэ хъуам хуэдэу. Мазэ 
ныкъуэ щхъуантIэ, 555.

ДЗЭ I (24). 1. (9). Шхыныр ирашхыу, 
ирагъэныщкIуу дзэлым къыхэкI къупщхьэхэкI 
цIыкIухэр. Дыщэдзэ зыIутым автомат 
дзакъэкIэ йоуэри хьэдэм и дзэр Iуеуд [Сентрал]. 
Нал къута, 287. Молэм и дзэ гъуэжь хъуахэм 
дзэкугъуанэ куэд яIэти, жьы къыжьэдэкIыр 
пхуэмышэчыну мэ Iейт, арщхьэкIэ, Iузизэ и щхьэр 
иримыхьэкIыу молэр зригъапщэрт. Хъуэпсэгъуэ 
нур, 69. [Дэфэрэдж:] СыныщIыхьэ хъуну сыт 
жиIэу къызэмыупщIу бжэр зэрыIусхыу унэм 
къыщIэбэкъуащ, и дзэлыфэр тIарэ и дзэ пIащэу шым 
и дзэм нэхърэ зыкIи мынэхъ цIыкIур сигъэлъагъуу, и 
нэри тIэкIу щIиукъуанцIэу. Лъапсэ, 63–64. 2. (15). 
ИрыпаупщIIауэ къагъэсэбэп гуэрым и жаныпIэ. 
Къулейсызхэм якIэрыщIар къамэ бгъуфIэт, 
къамэр уфэкъарэ къамэдзэр щыплъагъу щыIэу, 
абы я къамэр нартыху жэпкъ ирыпаупщIми, 
чы ираухъуэнщIми, дзагуэ ящIат. Хъуэпсэгъуэ 
нур, 84–85. Я къамэм и дзитIым я щIыбагъ 
зэхуэгъэзащ… Нал къута, 296. Сэ си шэмэджыр 
мывэ хуэзэм, Щтаучу мафIэр пегъэлъэлъ, Дзэр 
къыIуигуамэ, соуIужри Аргъынэ мэхъур си гухэлъ. 
Мэкъуауэ. «Дамыгъэ», 233.

◊ Дзэр хуэлъын (3). Зыгуэрым хузэгуэпын, 
гужьгъэжь хуиIэн. Куэд щIауэ, и гур мызагъэу, 
Ди бийм къытхуелъыр дэ и дзэр, Лъы игъэжэну и 
гугъэу И Сэм ар епхъуэу къыщIедзэр. Куэд щIауэ, 
и гур мызагъэу. «Бгы лъапэхэм деж», 47. Куэд 
щIауэ абы и дзэр къытхуалъ. Нал къута, 284. 
[И] дзэр шын (17). 1. (12). Дзыхь, мыщIын, 
темыгушхуэн. Асэтин джыназым и пащхьэ 
илъ цы тIэкIур къищтэри, щымэхъэшапэми, и 
гуфIакIэм дилъхьэнут, ауэ зыгуэркIэ и дзэр шыри 
къыщищтам деж игъэтIылъыжащ. Хъуэпсэгъуэ 
нур, 117–118. Мысост къызэтричт и бампIэр 
къыжиIэну, арщхьэкIэ зыкъомкIи и дзэ шырт: 
къэзгъэгубжьмэ, гуур къызамытынкIэ хъунщ, 
жиIэу. Щынэхужьыкъуэ, 17. Езы Къазджэрий и 

дзэ мышу къанэртэкъым: мыбы хуэдэу Къэбэрдейм 
IуэхукIэ къысхуеину къакIуэу Инал сыкъищIэмэ, 
и гуапэ хъункъым, гурыщхъуэ къысхуищIынщ, 
жиIэу. Мазэ ныкъуэ щхъуантIэ, 620. 2. (5). 
УкIытэн. Думэсарэ жиIэм зэзэмызэ и дзэ шыуэ 
еувалIэми, партым и унафэр Астемыр дежкIи 
унафэт, имыгъэзэщIэу хъуртэкъым. Мазэ ныкъуэ 
щхъуантIэ, 628. Езы мэжджытыр дахащэу ящIа 
къудейт, и дзэ мышу хэт къеуэфынт, уеуэу 
пкъути хъунутэкъым. Кхъэлэгъунэ, 378. 

☐ Насып уимыIэмэ, хъудырым уи дзэр 
IуещIыкI (2). Еплъ насып. 

ДЗЭ II (210). Зауэ хуэIухуэщIэм хуагъэхьэзыра, 
хузэщIэуда къарухэр. ЩIытIым итри исри бомбэкIэ 
хьэбэсабэ ящIа нэужь, Къэрэмырзэ и дзэр шым 
епсыхщ, я къамэ, я сэшхуэ, нэгъуэщI къехьэлъэкIын 
илъэпкъыр зыкIэрахауэ, ныбапхъэкIэ пщыурэ, бий 
ундэрэщхъуам гу къылъамытэу, йопщылIэри, 
сигнал зэредгъэлъагъуу, зыкъаIэтри зы напIэзыпIэм 
бийм я быдапIэм тоуэри топышэмрэ бомбэмрэ 
къелар зэтраукIэри къалэр къащтэ. Лыгъэ, 410. 
Щамым къатеуа дзэри зэтриIущIауэ Бейбарс 
къыщигъэзэжым, къалэм къызэрыдыхьэжу, 
куэбжэшхуэ Баб Ан-Нэср фIащауэ хуащIати, 
куэбжэ дахэмкIэ къыдыхьэжащ. Лъапсэ, 101. 
Долэт мэжджытым къыщипсэлъауэ щытар 
нобэ къехъулIащ: жылэ къызэхуэсар зэрызехьэу 
Щэрданхэ я унэм ешэ, дзэ иришэжьауэ зауэм Iуишэ 
хуэдэу, жэрыжэу здэжэм унафэ мыщхьэпэр ищIу: - 
ФынакIуэ, маржэ! Хъуэпсэгъуэ нур, 254.

◊ Дзэ фIыцIэ (2). Бжыгъэншэ биидзэ, дзэшхуэ. 
ЕкIэ ди щIым бийр къихьати, Сталин ди адэр 
къыдэджащ: «Си щIалэфIхэ, Iэщэр къафщтэ, Бий 
дзэ фIыцIэр къыттеуащ». – Ей, ди шухэ, шым 
фышэсхэ, Сталин жиIэр зэхэфхам. Дэ ди шухэр. 
«Шум и гъуэгу», 41.

ДЗЭ ПЛЪЫЖЬ (5). Совет властыр ува 
нэужь къызэрагъэпэща дзэ. Деникиным и 
къэзакъыдзэр хьэбэсабэ ящIри Дзэ Плъыжьыр, 
Псыхуабэ къащтауэ, КъалэкIыхьым къэблэгъат. 
Хъуэпсэгъуэ нур, 308. Къалэн лъапIэр родинэм 
хуэсщIэну Сэ дзэ плъыжьыр нобэ къызэджащ. 
Линэ. «Бгы лъапэхэм деж», 79. Мис уэрамым дэзу 
цIыхухэр А дзэ плъыжьым яIущIащ Псори гуфIэу 
мэдыхьэшххэр, Гъы къыхэкIыу сэ слъэгъуащ. 
«Бдзэжьеящэм ипхъу», 163. 

ДЗЭ ХУЖЬ (1). Граждан зауэм щыгъуэ власть 
трахуам и лъэныкъуэу зэуахэр. Зым и дзэр фIыцIэу 
ирешажьэр, Зым ейр дзэ хужьщи, къимыкIуэт, Зэм 
офицерыр къыхагъащIэ, Зэм я сэлэтхэр яфIокIуэд. 

ДЗЭГЪАЩТЭ (1). ЛIыгъэ зыбгъэдэлъ, куэд 
зыгъэшынэр, изыгъэкIуэтыф. ЩIым щежэхым 
Iусыр мащIэ, ТхьэмыщкIагъэр я дзэгъащтэу? 
«Индийскэ поэмэ», 358.

ДЗЭГЪЭЩТОКЪУЭ (1). УнэцIэ, «Хъуэпсэгъуэ 
нур» романым ущрохьэлIэ. Къэзылъэфри 
зылъэфыжри пщIэнукъым, жыхуаIэм хуэдэу, 
Мусэрэ Нурхьэлийрэ я Iуэхур псыхэкIуадэ хъуами, 
къуажэм гуфIэгъуэ куэд зэуэ къыхуэкIуащ: КIэпIий 
Андулыхь, Пэщ ЛутIэ, Дзэгъэщтокъуэ Алим, 

фызабэ Бабыху сымэ я къуэхэу къэбэрдей полъкум 
хэту «Туземнэ дивизэм» хэтахэр къэкIуэжащ. 
Хъуэпсэгъуэ нур, 208.

ДЗЭКЪЭГЪУЭ (5). Зэ узэдзэкъэн, зэуэ 
къыгуэбдзэкъыкIын. Уеблэмэ, шыл гъэгъуа иIэти 
[Дзэшу] окоп лъэгум мафIэ щищIрэ лыр игъажьэу 
хуежьэмэ, игъащIэкIэ шыл зышхын зымыдар 
хъурейуэ къетIысэкIырт, дзэкъэгъуэу зырыз 
къыдомытыну пIэрэ, жаIэу. КIапсэ кIапэ, 7. Дисэ 
зэрымэжалIэр нэрылъагъут, хьэлывэм и ныкъуэр 
зэ дзэкъэгъуэ къыщыгуичам. ГущIэгъу, 422. 
ЩакIуэ кIуэмэ, къиукIым щыщ езым зы дзэкъэгъуэ 
имышхыу, и ныбжьэгъухэр зэхуишэсрэ хьэщIагъэ 
ярихмэ, ар фIэнасыпышхуэу зыгъэIуи щыIэщ. 
Лъапсэ, 73.

◊ Дзэкъэгъуэ Iухуэн (1). Зыгуэр шхын, 
зыIурыгъэун. Мес, фызыжь гуэрым нартыху 
матэ къихьауэ щхьэлтетым йолъэIу: - А, 
тIу, а Iэдэм, а зи уз кIуэдын, дыгъуасэ лъандэрэ 
дзэкъэгъуэ сIухуа мыгъуэкъым. Мазэ ныкъуэ 
щхъуантIэ, 630. Дзэкъэгъуибл Iухуами, ШхэнкIэ 
зимыгъэнщI. «Индийскэ поэмэ», 361. Дзэкъэгъуэ 
Iумыгъэхуэн (1). ГъэмэжэлIэн, мыгъэшхэн. 
Дзэкъэгъуэ закъуи Iувмыгъахуэ, Гум жьы дихуни 
лъывмыгъэс, Фымыдэ фи щIым ар къихьэххэу – Фи 
губжь и мафIэм бийр евгъэс. ЛIыхъужь хъыбар. 
«Мывэ хуабэ», 181. Дзэкъэгъуэ Iумыхуэн (2). 
Зыри и джийм емыхын, дзэкъэгъуэ имышхын. 
[Алыджыкъуэ:] Сыгузэвэщати, си лъакъуэр нэхъ 
тыншу зекIуэ хъуат, дыгъуасэ лъандэри дзэкъэгъуэ 
зэрысIумыхуари сщыгъупщэжат. МелыIыч, 437. 

ДЗЭКЪЭН (мэдзакъэ) лъэмыI. (2). 1. (1). 
Дзэр зэтекъузэурэ, хэкъузэурэ, дегъэубыдэурэ 
пышхыкIын, уIэгъэ щIын, гъэузын. [Фэуаз:] 
НысхуэкIуэркъым, хьэм хуэдэу мэдзакъэ [Анка]. 
Анка, 381. 2. (1). ГуащIэу къыптепсэн, уисын. 
Гъэмахуэ дыгъэр дзакъэми, андез зыщтэр зыкIи 
пIащIэртэкъым. Хъуэпсэгъуэ нур, 77.

ДЗЭЛ (3). бот. И пкъыр лантIэу, тхьэмпэ 
псыгъуэ кIыхь зыпыт жыг лъэпкъ. Дзэлыр 
паупщIауэ Къуэм щаухъуэнщIри къыдэнат. Дзэл. 
«Дамыгъэ», 96. Къуажэм къэблэгъэжу хадэм ит 
щиху кIыхьхэр, псы щхьэлыжьыр щIэзыхъумэ 
дзэл инхэр щилъагъум, гуарцэмэ тIэкIу 
къыщыщIихьэм, Астемыр и гур нэгъуэщI зыгуэр 
хъужат. Хъуэпсэгъуэ нур, 122.

ДЗЭЛЫКЪУЭ (2). ЩIыпIэм, куейм и 
фIэщыгъэцIэ. Аурэ гъатхэри къоблагъэ, Батэ 
макIуэ ди Дзэлыкъуэ. УнэцIэ. «ЩIалэгъуэ 
щIыналъэ», 32.

ДЗЭЛЫКЪУЭ ЗАУЭ (6). Гъэмахуэ хъупIэхэр 
зэрытрахам къыхэкIыу 1913 гъэм екIуэкIа 
мэкъумэшыщIэ зыкъэIэтыныгъэ. Дзэлыкъуэ зауэм 
зэрыхэтам папщIэ Елдар и адэр зэрагъэкIуэдар 
псоми ящIэми, и адэм и хъыбар пэж нобэ фIэкIа 
Елдар зэхихыжатэкъым. Хъуэпсэгъуэ нур, 
204. Щхьэлмывэкъуэм щыщу Пашэ Мурат и 
закъуэт Дзэлыкъуэ зауэм хэтар, жаIэу Сыбыр 
ягъэкIуари, ауэ ар щIагъэкIуари, Дзэлыкъуэ зауэ 
жыхуаIэр зищIысри къызыгурыIуэр мащIэт. 
Хъуэпсэгъуэ нур, 51.

ДЗЭЛЫКЪУЭ ХЪУПIЭ (2). Гъэмахуэм Iэщ 
щагъэхъуу КъБР-м и бгылъэ щIыпIэ. Дзэлыкъуэ 
хъупIэм и Iэщхэр Минищэ Iэджэу зэхэтхэщ, Пемзэ 
къыщIэтхыу мес шахтэхэр, Дэ колхоз инхэр 
тхутахэщ. ТекIуахэм сэлам. «Бгы лъапэхэм 
деж», 35. Исхьэкъ жыхуиIэм хуэкIуэрт Iуэхур, 
сыту жыпIэмэ зэгуэр Исхьэкъ и жэмыр Щэрданхэ 
ятхьэкъури яшхауэ щытащ, шыгъу ишэу 
Дзэлыкъуэ хъупIэм кIуэ пэтрэ гур щхьэпригъэхури 
витIыр иригъэукIати. Хъуэпсэгъуэ нур, 258.

ДЗЭЛЫФЭ: ◊ дзэлыфэ тIын (6). Дыхьэшхын, 
пыгуфIыкIын. Пощтзехьэ Сентрал уэрамым 
дэту Хьэбибэ къыхуэзащи, и дзэлыфэ етI, и шыдзэ 
гъуэжь хъуар уигъэлъагъуу. Щынэхужьыкъуэ, 8. 
Хъыджэбзхэр а щIалэм еплъырт яфIэгъэщIэгъуэну, 
модрейри къыпыгуфIыкIыу, и дзэлыфэ тIауэ, 
къыпичынур имыщIэу кхъуейплъыжькIэрыщIэм 
еплъырт, и Iэ лъэныкъуэр бгыкъум иришэкIауэ, 
адрей Iэ лъэныкъуэмкIэ хьэпшып цIыкIухэр 
зэблидзу. Хъуэпсэгъуэ нур, 99. [Мэсхьуд] Псори 
къыщыдыхьэшхыу, езыри щIегъуэжауэ, зыри 
хужымыIэу икIуэтыжащ, и дзэлыфэ тIауэ. 
Хъуэпсэгъуэ нур, 215.

ДЗЭПЭФIАНЭ (3). ЦIыхум IупэмкIэ, гупэмкIэ 
Iут дзэ нэхъ жан. КхъуэпIащэри къэпырхъащ, 
кхъуэбз зи лъхуэгъуэ хъуам къыбгъэдэкIри 
дыгъужьым къыбгъэдыхьащ и дзэпэфIанэ мазэщIэ 
къэунэхуам хуэдизыр иригъэлъагъуну. Кхъухь 
пхэнж, 502. Кхъухьыпщыр плъэри цыжьбанэр 
здэщысам щымысыжу гу щылъитэм, гуэгушымрэ 
хьэмрэ ещхьу ари кIуэсэжа, жиIэри щIэупщIащ, 
и дзэпэфIанэр уигъэлъагъуу и дзэлыфэр итIри: - 
Мыбы къыщIэмыхьэфу къыщIэджэгуам имыщIэу 
пIэрэ жысIати, дэнэ кIуа? Кхъухь пхэнж, 506.

ДЗЭПЩ (29). Дзэм и Iэтащхьэ, я унафэщI. 
Ауэрэ дзэм яхэзэгъа нэужь, Къэрэмырзэр штабым 
ираджэри я мурадым щыгъуазэ къащI, щызэуэну 
щIыналъэм и картэшхуэр унэ лъэгум ираубгъуауэ, 
дзэпщхэр къеувэкIауэ зэхэтщи, кърагъэлъагъур 
хэт дэнэ деж зыщричу иубыда къалэм теуэнуми. 
Лыгъэ, 409–410. ЛъэрыгъитIыр дыжьын защIэт, 
Iэгуауэшхуэрэ «уракIэ» а шы дахэр дивизэ дзэпщым 
иратащ. Хъуэпсэгъуэ нур, 127. ТхьэлъэIушхуэм 
щыкIуэм, нэхъапэ щIыкIэ мамлюк дзэпщхэр 
Бейбарс я пашэу зэгурыIуащ пащтыхьыр яукIыу 
пащтыхьыгъуэр Бейбарс иубыдыну. Лъапсэ, 100.

ДЗЭХУ (2). Металл псынщIэ, и теплъэкIэ 
дыжьыныфэу. Сэлэт къалэныр сэ къыспоплъэ, 
Дзэху лэгъуп хужьым щIэлъу мафIэм Сэ пхъафэ 
бгъуфIэу щIэслъхьэр золъэ. Лэгъуп цIыкIу. «Шум и 
гъуэгу», 50. Щхьэж и кIэртIоф пюрер зэхипытIэу, 
гъущI лошкIэмкIэ дзэху шынакъым зэуэ теуIуэрти 
шхапIэр кIыщ хъуауэ къыпфIэщIырт. Мазэ 
ныкъуэ щхъуантIэ, 556.

ДЗЭШУ (25). ЦIыхухъуцIэ, «КIапсэ кIапэ» 
хъыбарым ущрохьэлIэ. Дзэшу зызыгъэнэхъыжьу 
къуажэм дэсым ящыщт, и ныбжьыр здынэсар 
тэмэм дыдэу имыщIэми иджыри лъэрызехьэт, 
бэзэр сытхэр дэнэ къэна, нартыху къэп щхьэлым 
ешэфыр шыдыгум илъу, жыг хадэ хъарзынэ иIэщи, 
езым фIэкIа зезыхьэ щыIэкъым. КIапсэ кIапэ, 6. 

Жэщыр нэхущ хъухукIэ Дзэшу жейм емызэгъыу 
зигъэджэрэзу, папщэу хэлъащ, мызэ-мытIэуи 
къэтэджурэ зиущэхуауэ щхьэгъубжэмкIэ дэплъурэ 
щыта щхьэкIэ, и губжьыр текIыжыртэкъым. 
КIапсэ кIапэ, 17.

ДЗЕЙ (3). Лэжьыгъэ гуэр зэдагъэзэщIэну 
зэгурыIуахэр. Хьэжыр апхуэдизкIэ ерыщти, 
гъатхэм вакIуэ дэкIынухэр дзейуэ щызэгухьэкIэ, 
Инус къыгухьэн имыгъуэту и витIымкIэ езыр-
езыру вэжырт. Хъуэпсэгъуэ нур, 63. ЩIы ивэн 
зимыIари дзей ирелъыхъуэ, Советскэм щIы кърет. 
Хъуэпсэгъуэ нур, 249. ВакIуэ дэкIыгъуэр къэсри 
фелахь и цIыхугъэ гуэр къэкIуат: – дызэгъэдзей мы 
гъэм, Шаукэт, – жиIэри. Аргъуей, 385.

ДЗЫ: ◊ дзы фIэщын (2). Зыгуэрым 
ныкъусаныгъэ, дагъуэ къыхуэбгъуэтурэ хъуэн 
хузэхэлъхьэн, хузэгъэпэщын. Абхазхэр къыщыкIуа 
лъэхъэнэм Ботэщхэ «щэныфIэ» лъэпкъыу 
зэрыIуам хуэдэкъабзэу, Долэтхэ я лъэпкъым 
«кIыгуугур» дзыуэ фIащащ. Хъуэпсэгъуэ нур, 244. 
Мэсхьуд мэжалIэ лIэртэкъым, жьэн-фэнкIэ 
псэурт, абы къыхэкIкIэ «ТхьэмщIыгъуныбэкIэ» 
къеджэрт жылэр, а дзыр къыфIащами, 
щхьэкIуэ щыхъуртэкъым, ауан къащI щхьэкIэ, 
къэмыгубжьу и щхьэр зэриIыгъыжыным иужь 
итт. Хъуэпсэгъуэ нур, 53. Дзы хуэщIын (1). 
Зыгуэрым и ныкъусаныгъэ, дагъуэ гу зылъыптар 
хъуэну етын. Псэлъыхъухэр зэужьу къэкIуэхукIэ, 
Хъыджэбзым дэтхэнэм дзы хуещIыр. Пщыхьэщхьэ 
шу. «Шум и гъуэгу», 72. 

ДЗЫГЪУЭ (9). Гъавэм хуэлъэ шэрыпI 
псэущхьэ жьгъей, кIэ джафэ псыгъуэ кIыхь 
пыту, гъуэмбым ису. Блынджабэм адэкIэ-мыдэкIэ 
бэдж иныжьхэр щызежэрт, хьэндыркъуакъуэ, 
дзыгъуэ сыти къыкъуэжырт, къуэлъэдэжырт. 
Мазэ ныкъуэ щхъуантIэ, 579. Абы [афицарым] 
унэр къызэпиплъыхь щхьэкIэ, а унэм цIыху дэнэ 
къэна, дзыгъуэ зыщигъэпщкIун зэрыщымыIэр 
нэрылъагъут. Хъуэпсэгъуэ нур, 288.

◊ Дзыгъуэ гъуанэ дихьа къэмыгъэнэн (2). 
Псори къанэ щымыIэу. Бахъуэм дзыгъуэ гъуанэ 
дихьа къигъэнакъым. Нал къута, 248. Хъарзынэу 
тIасхъэщIэх гуэрым и тхьэкIумэр тегъэхуауэ 
щысащ, хэт сыт жиIами дзыгъуэ гъуанэ дихьа 
къимыгъанэу зыжеIэпхъэм жриIэжыну. Лъапсэ, 49.

ДЗЫГЪУЭУБЫД (1). Дзыгъуэ къызэраубыд 
Iэмэпсымэ, дзыгъуэтеуэ. Дзыгъуэубыдым 
къиубыдар иукIащ. Нал къута, 304.

◊ Дзыгъуэубыд щIын (1). IэщIэкIынкIэ Iэмал 
зимыIэж щытыкIэм ихутэн. [Локотош:] Якъуб 
дзыгъуэубыд тщIауэ къелъытэ. Нал къута, 304.

ДЗЫГЪУЭШХУЭ (1). Дзыгъуэ пIащэ лъэпкъ, 
нэхъыбэу псэуалъэ лъабжьэхэм гъуэ щащI. 
[Аслъэныр щIоупщIэ:] – Дзыгъуэшхуэр-щэ? 
Кхъухь пхэнж, 502.

ДЗЫН (едз) лъэI. (7). 1. (5). Зыгуэр 
зыIэщIэутIыпщыкIын, хыфIэдзэн. - Жэмыр 
къэпшамэ, Iэхъуэм дэсхунщ, - жеIэри сумкэ 
фIыцIэжь иIыгъар бжэIупэмкIэ едзыр [Дзэшу], 
и губжьыр зыхуихьынур имыщIэу. КIапсэ 
кIапэ, 17. Дызэгъэхъуажэ фочымкIэ, гъуэгу зэвым 

дыщызэхуэзакъэ, – жиIэри Къэрэжь и фочыр 
гъукIэм къыхуидзын хуэдэу зищIащ, Хьэкурынэ и 
фочри идзмэ. Лъапсэ, 106. А иныжьыр къэпхъэрауэ, 
КъыпкIэлъыжэу къыщIэпхъуауэ КъыплъэщIыхьэм, 
зегъэзэкI, Мажьэ пIыгъыр къызэдзэкI, Ар аргуэру 
къыплъэщIыхьэм, Дзы лэныстэр ущымыхьэу, Ар 
ещанэм къыпкIэлъыкIуэм, НэгъуэщI щIыпIэ уэ 
умыкIуэ, Гъуджэр псынщIэу къыхыфIэдзи, Уи шы 
алъпыр жыгым фIэдзэ. «Елбэздыкъуэ», 14. 2. (1). 
Нур къыпихын, нэху къыпыкIын (дыгъэ, мазэ, 
уэздыгъэ с.ху.) МашинитIыр зэкIэлъхьэужьу, 
«Волгэр» япэ иту, грузовикыр абы кIэлъыкIуэу, 
гъуэгум теуващ, я моторитIри зэщIэгурымэу, 
фархэм ядз нэхумкIэ жэщ кIыфIым хэпыджэу. 
Лъапсэ, 68. 3. (1). Зыгуэр зыщIыпIэ гъэIэпхъуэн. 
АпщIондэху аузыр гъэбыдэн хуейщ, отряд гуэри 
зэгъэпэщамэ, нэхъыфIт, зыщIыпIэ тIэсхъапIэ 
къыкъуэкIмэ, занщIэу бдзын хуэдэу. Нал къута, 305.

◊ Джэш дзын (13). Еплъ джэш. Куэзыр дзын (1). 
Еплъ куэзыр.

ДЗЫН-ДЗЫН-ДЗЫН (1). Сыхьэтыр е 
уэзджынэр къыщеуэм деж ищI макъым 
къэзыгъэлъагъуэ. «Къэрал пхъуантэр» 
зэщIэлыдэрт, IункIыбзэ илъхьэпIэр хужьыбзэт, 
къу хэлърэ убыдыпIэ хужьыбзэ иIэу, бжэр 
къыщыIупхкIэ «дзын-дзын-дзын» жиIэу, сыхьэтыр 
къызэреуэм ещхьу, музыкэ дахэ къеуэрт. 
Хъуэпсэгъуэ нур, 215.

ДЗЫХЭ (1). Гугъуехь, гуауэ зыхуэмыхь, зи гум 
занщIэу ежалIэ. Зэзауэу батэр щагъэшым Хуэшыр 
нэхъ дзыхэм хырехьэ. «ЩIалэгъуэ щIыналъэ», 425.

ДЗЫХЬ: ◊ дзыхь егъэзын (6). Зыгуэрым гурылъ, 
Iуэху, мурад с.ху. ехьэлIэн шэч зэрыхуомыщIым 
къыхэкIкIэ. Валерэ лIы зэпIэзэрыт къыхэкIащ, 
и ныбжьэгъухэм къахэжэпхъыкIа къудейкъым, 
къыпэрыуэм ятокIуэ, напэ иIэщ, нэмыси хэлъщ, 
къимылэжьа енэцIыркъым, уи дзыхь ебгъэзмэ 
укъегъэпэж – и адэм ещхь хъуащ. КIапсэ кIапэ, 7. 
[Фэуаз:] Фи цIыхум хьэргъэшыргъэ къаIэту, 
зэрыгъэкIий сыту зэхэтыху, сэ гъусэ къысхуэщI 
нэхъ уи дзыхь зэбгъэзым ящыщу зыплIытху 
хуэдиз, я нэкIур пхауэ. ХьэщIэ лъапIэ, 405. 
Нэхъ дзыхь зрагъэзхэр зэхуашэсри къаущий: – 
ныщхьэбэ жэщыр зэхудипIалъэщ. Лъапсэ, 85. 
Дзыхь зэхуэщIын (1). Зыр адреймкIэ шэчыншэу 
щытын. [Инал:] Агрогородым тщIымэ коммунэр 
дэдгъэтIысхьэнущ, я унэм IункIыбзэ емытауэ, 
цIыхум дзыхь зэхуащIу, зэдэлажьэу, зэдэшхэжу 
псэун хуэдэу. Мазэ ныкъуэ щхъуантIэ, 531. Дзыхь 
къегъэзын (2). Еплъ дзыхь егъэзын. [Дэфэрэдж:] 
Дохутырым и цIэр Варварэ Романовнэт, гурыхуэ 
дыдэт, псалъэ жумыIэми узыхуейр псэкIэ ищIэрт 
уи жьэ псалъэ къыжьэдимыгъэкIыу, арщхьэкIэ 
иджыпсту ар къыщIедджам гу лъимытауэ, сыт 
си унафэу пIэрэ жиIэу къыдэплъырт, теплъхьэ 
и хьэлъэу есат езыри, Iуэху гугъу хуэзакIэ 
къикIуэтынутэкъым, и дзыхь къызигъэзт, куэд 
схузэфIэкIыу къилъытэрти, фIыкIэ си цIэ зыгъэIум 
ящыщт. Лъапсэ, 13. Сыт ищIыс лъэныкъуэкIи 
Степан Ильич я дзыхь кърагъэзауэ, «фщIэ» 
жыхуиIэр ящIэнут [цIыхухэм]. Мазэ ныкъуэ 

щхъуантIэ, 587. Дзыхь къыхуэщIын (8). Еплъ 
дзыхь хуэщIын. Лу къыздихьа справкэр зэIэпахыу 
еплъырт, псоми хьэкъыу япхыкIат Лу дзыхьышхуэ 
къызэрыхуащIыр, итIани крушкIэшхуэри 
крушкIэ цIыкIухэри щIызэныкъуэкъу щыIэт: 
иныкъуэм жаIэрт Инал и машинэм, шыфI 
утесмэ, улъэщIыхьэну е трактор зепхуэныр 
IэджэкIэ нэхъ гугъуу машинэм нэхърэ. Мазэ 
ныкъуэ щхъуантIэ, 546–547. СхузэфIэкIынукъым 
жысIэу хуэстхыжмэ, мынэхъыфIу пIэрэ, жиIэу, 
арщхьэкIэ апхуэдизу дзыхь къыпхуэзыщIыр дауэ 
бгъэщIэхъун – жиIэу арат зэми тригъакIуэр 
[Астемыр]. Мазэ ныкъуэ щхъуантIэ, 568. 
ШейтIаным и чэнджэщэгъущ Бекъан, и гум 
илъыр дзыхь къыпхуищIу къыбжиIэнукъым. 
Нал къута, 228. Дзыхь мыщIыжын (3). Еплъ 
дзыхь мыщIын. Къэрэжь и зэманыгъуэм гъэру 
къиубыдахэр ищэу Истамбыл, Мысыр, Щам, 
Джэну нэс кIуэфу щытащ, иджы псы икIыну дзыхь 
ищIыжыркъым. Лъапсэ, 105. Иджы [Нурхьэлий] 
абы унэм къыщIэкIын дзыхь ищIыжыркъым. 
Хъуэпсэгъуэ нур, 149. Езыри [Ахъсар] 
Iэпэлъапэсысу ерагъыу зэфIэт къудейщ, здэкIуэну 
и мурадым кIуэн дзыхь имыщIыжу. МелыIыч, 445. 
Дзыхь мыщIын (34). Зыгуэрым темыгушхуэн 
гурыщхъуэм къыхэкIкIэ. Алии дытегузэвыхьырт, 
сыт щхьэкIэ жыпIэмэ Кърым кIуэри мыдрисэм 
щеджат, Истамбыл щыIат, мусаватистхэм 
я зэманым Баку щылэжьащ, иджы и щхьэм 
зэрытегузэвыхьым гу лъумытэну Iэмал зимыIэт, 
дэ нэхърэ нэхъ гъурыж хъуауэ, зэщIэуфIыцIауэ, 
и нэщIащэр иуэжауэ школым къакIуэмэ, унэм 
игъэзэжын дзыхь имыщIу къытхэтт, пщыхьэщхьэ 
хъухукIэ. Зи лъэрыгъыпс тIыгъа, 519. Зэгуэр 
джэдэщым бажэ къеуасэри и джабэ хущIауэдати, 
зыкъомрэ къэкIуэн дзыхь имыщIу зиIэжьащ, иджы 
плъагъурэ – узэсэ сэгъейщ, жыхуаIэрауэ аргуэру 
къэкIуащ. Бабыщыкъуэ адакъэпщ, 484. [Абу-
Деруиш и щхьэгъусэ нэху къыжреIэ:] Къалэр илъэс 
мин IэджэкIэ хэкужьу щытауэ жаIэ, цIыху къихьэн 
дзыхь ямыщIу, уэ псэ хэплъхьэжыну и ужь уитщ. 
Кхъэлэгъунэ, 374. Дзыхь хуэмыщIыжын (2). 
Еплъ дзыхь хуэмыщIын. Астемыррэ Степан 
Ильичрэ къагъэна Iэщэр згъэкIуэдмэ, дзыхь 
къысхуащIыжынкъым, жиIэри Нурхьэлийхэ 
дежкIэ жэурэ плъэрт [Тембот]. Хъуэпсэгъуэ 
нур, 305. ЛIыжь зэхэтхэр зэплъыжащ, мыр дауэ. 
Дэ къэтлъхуа, дэ тпIа лIыр къытхыхьэжмэ, 
дэр дыдэм дзыхь къытхуимыщIыжу, и щхьэр 
зыхъумэн и гъусэн хуей? Лъапсэ, 75. Дзыхь 
хуэмыщIын (4). Зыгуэрым темыгушхуэн, 
гурылъ, мурад, Iуэху н.къ. зыгуэрым епхьэлIэ 
хъуну къэмылъытэн. А лъэхъэнэм Мысыр 
къэралым пащтыхьу тетыр Мустафэт, и 
ныбжьыр хэкIуэта пэтми, зигъэткIийт, фIыкIэ 
къыпыпхын щымыIэу, и фызыр щIалэти, дзыхь 
щIагъуэ хуимыщIу кIэлъыплът. Лъапсэ, 100. – 
КIэпхъыр бжей жыгышхуэм къемыхыу къудамэм 
тесу къеупщIащ, къыдырым и пIалъэ ищIэрти, 
дзыхь щIагъуэ къыхуимыщIу. Кхъухь пхэнж, 497. 
Дзыхь хуэщIын (10). Зыгуэрым фIэщхъуныгъэ 

хуиIэн, зыгуэрым гурылъ, Iуэху, мурад, н.къ. 
епхьэлIэ хъуну лъытэн. [Мусэ мэгупсысэ:] 
Сыкъулейщ жыпIэу утыку укъимылъадэ, лIыщIэ 
дзыхь зыхуэпщI уиIэмэ, уи Iуэху зэребгъэхьэу уэ 
лъэныкъуэегъэз зыпщIым нэхъыфIщ. Хъуэпсэгъуэ 
нур, 188. Саният и дэлъху цIыкIум сыт 
ищIыс лъэныкъуэкIи дзыхь хуищIырт, и щэху 
иригъэзырт. Мазэ ныкъуэ щхъуантIэ, 666. Зэгуэр 
уи адэм пщыхьэщхьэу Дзыхь зыхуищI щIалэ 
къеупщIри Си Дей жэщ ныкъуэм къегъакIуэ, 
Ар зыдэщыIэм къимыкIыу, Мыр къысхуеIуэхур 
лIыжь ябгэм: «Бгъэм я тIысыпIэу бгы тIуащIэр 
ХэщIапIэ сщIауэ сопсэур». «Адэ», 138. Дзыхь 
щIын (8). Зыгуэрым тегушхуэн, таучэл щIын. 
Куэд дэмыкIыу Саният и гум илъ щэхур дзыхь 
ищIри Зураб жриIащ, хъыджэбзыр зэрыщыгугъауи 
и дэлъхур къыщIэкIа къудейкъым. Мазэ ныкъуэ 
щхъуантIэ, 667. Кулисум зи гугъу къыхуащIам 
[Къэрэлъашэ и деж кIуэну] трагъэгушхуат, 
армыхъуамэ езым дзыхь ищIу кIуэфынутэкъым. 
Нэгъуху, 34. Аслъэныр я гъусэу къащIэмэ, зы 
хьэкIэкхъуэкIи кхъухьым пхуитIысхьэнукъым, 
езы кхъухьыпщ дыдэми дзыхь ищIу аслъэныр гъусэ 
ищIынукъым. Кхъухь пхэнж, 500.

ДЗЫХЬМЫЩIУ (1). нареч. Гурыщхъуэ хэлъу. 
ДзыхьмыщIу итщи кIарцыр хадэм, Къэмысу 
пIалъэр мыгъэг

ДЗЫХЬЩIЭГЪУ (2). Дзыхь зыхуащI, зрагъэз 
цIыху. Мурад гуэрыр дахэм иIэу Линэ и гур нобэ 
мэгъу, Мусэ дадэ ар къыдещIэ – Шыхъуэ лIыжьыр 
и дзыхьщIэгъущ. Колхоз шыгъажэм. «Партыр 
ди пашэу», 41. Бийм ухуэгушхуэу дзыхьщIэгъу 
Зэ закъуэ пщIыну ухуейкъым, Щэхуу уэ зепхьэм 
гъунэгъу ХуэпщIыныр, дауи, хъуххэнкъым. Куэд 
щIауэ, и гур мызагъэу. «Бгы лъапэхэм деж», 47.

Е
Е I (48). Iей, бзаджэ. ФIырщ дыхьэшхыкIэ 

дэзыгъащIэр, Ерщ цIыхур гъыуэ дызыгъасэр, 
ЕгъэджакIуитIри къокIуэр пасэу, Зыр къыкIэрыхуми 
зыр гумащIэщ. ЕгъэджакIуитI. «Мывэ хуабэ», 256. 
Дэрщ а ешхуэм пэщIэувэу КIэщI бий гъащIэр 
зыщIыфари, Ди щIыналъэм и быныфIу А е бзаджэм 
текIуэфари. «ЩIалэгъуэ щIыналъэ»,  409. Ем ди 
хъерыр химыгъахъуэу, зы бауапIи къыдимыту, 
Хэкум фIыгъуэ щIимыгъахъуэу, Джатэ уасэу 
дыкъилъытэу Тыркум куэдрэ дезэуакъэ, Бийр 
лъэныкъуэм едгъэзакъэ. Лъэпкъхэм я тыгъэ. 
«Партыр ди пашэу», 51.

◊ Е екIуэн ( (5). УIэгъэ с.ху. мыхъужу къэнэн. 
Шабзэшэ зытехуам шабзэшэр къыщыхачыжкIэ 
тхьэм елъэIуу уэрэд жаIэрт уIэгъэр е емыкIуэн 
щхьэкIэ, тхьэгъуш, гъущIыкIэ гуэр къахьрэ фIадзауэ 
хэт къыщIыхьэми уадэкIэ абы емыуэну Iэмал 
имыIэу. Лъапсэ, 28–29. ЕкIэ и ужьым ихьэн (12). 
Къэзэун, текIуэн мурадкIэ зыгуэрым пихьэн. Уи 
ужьым екIэ бийр къихьауэ Бэлэрыгъамэ, уполъэщ 
Сихуат кIуэдыпIи сыкъелащ… «Батырыбжьэ», 64. 
ЕкIи фIыкIи (5). IейкIи дахэкIи. Бекъан екIи 

фIыкIи зы псалъэ жимыIэу, и гъусэр уанэгум 
иригъэтIысхьэжри къежьэжащ Нал къута, 270. 
Ер зи кIапцIэм итIысхьэн (2). МыхъумыщIагъэ 
къыщыщIын, и узыншагъэр зэIыхьэн. [Дисэ 
Арапым жреIэ:] Си гуэгуш анэр щIэбукIар сыт, ер 
зи кIапцIэм итIысхьэн? Хъуэпсэгъуэ нур, 103. Ер 
зи махуэ (6). ТхьэмыщкIэгъуэ къызылъыса Къох 
шу гуэри бгы дыгъапIэм, Йоплъыр жылэу ер зи 
махуэм. «Тисей», 486.

☐ Ер вы бжьакъуэм къокI (2). Зы мыхьэнэншэм 
къайгъэ къыхэкIынкIэ хъунущ, жыхуиIэщ. Мы 
псалъэжьыр къытехъукIащ гъащIэм къыщыхъуа 
Iуэхум: Зым я гуур адрейм я жэмым зэрепыджам 
щхьэкIэ, лъэпкъитI зэпэщIэувэри зэман 
кIыхькIэ зэбияуэ щытащ. АрщхьэкIэ зэгуэр, ер 
вы бжьакъуэм къокI жыхуаIэр арати, хьэпарий 
зэпаубыдри Кургъуокъуэ и гъунэгъур фочкIэ еуэри 
иукIащ. Хъуэпсэгъуэ нур, 202.

Е II (547). союз. Хьэмэ(рэ) Жыраслъэн и 
цIэ ираIуамэ, зэныкъуэкъур нэхъыбэж хъурт, 
дапщэщ къаубыдыну Жыраслъэн е къаубыдыну уи 
гугъэххэ, жаIэрти. Мазэ ныкъуэ щхъуантIэ, 547. 
[Алыджыкъуэ:] Фызыжь е лIыжь матэкIэ нартыху 
къахьмэ, сэ щхьэлым и щхьэмкIэ дэсхьеин хуей 
хъурт, къэзыхьам къехьэлъэкIмэ. МелыIыч, 468. 
Дыгъэр кIащхъэ хъурэ фызхэр мафIэхьэ сыт 
кIуауэ зэхуэзэмэ, зэпсалъэрт, бжыхьыр я кум дэту, 
щхьэж и гузэвэгъуэ тепсэлъыхьу е хъыбар зэхахар 
зэхуаIуатэу Хъуэпсэгъуэ нур, 271.

Е III (8). междом. ЩIэгъэхуабжьэныгъэ, 
гъэщIэгъуэныгъэ хэлъу къагъэсэбэп псалъэ. Е 
зиунагъуэрэ, жи, сыту бланэ мыр, – жаIэу Iэюб и 
къарур зылъагъум ягъэщIагъуэрт. Мазэ ныкъуэ 
щхъуантIэ, 589. Е напэ зимыIэ! – къызэщIэплъащ 
Апчарэ. Нал къута, 68.

ЕБЭКIЫН (йобэкI) лъэмыI. (1). Зыгуэрым 
екуэдэкIын, елеекIын. Сэ куэд жысIэныр 
нэхъыфIкъым, Ди Iуэхум псалъэр ебэкIым Нэхъ 
щхьэпэу зыми тлъытэнкъым. ИлъэсыщIэм 
папщIэ. «Бгы лъапэхэм деж», 120.

ЕБЭКЪУЭН (йобакъуэ) лъэмыI. (11). 
Зыгуэрым щхьэдэхын, бакъуэу щхьэпрыкIын. 
[Алыджыкъуэ:] ЦIыхубзым зыгуэр жиIэнути, 
ари жезмыгъэIэу бжэщхьэIум себэкъуащ. 
МелыIыч, 440. Iугъуэм занщIэу и тэмакъыр 
щиубыдыкIа щхьэкIэ къэмынэу, Дисэ зыдэлъу 
щыта дурэшыр тыншу ищIэрти, зидзащ, унэ 
лъэгум илъ мафIэм ебакъуэри. ГущIэгъу, 424. 
Залымджэрий къыщылъэтри и цей-бгырыпх 
сытхэм теIэзэщIыхьащ, и сэшхуэ гуэлэлыр Iэ 
лъэныкъуэмкIэ иIыгъыу, хуабжьу зигъэбэлыхьу 
бжэмкIэ щIыхьэри, жыжьэ мыкIуэу, бжэщхьэIум 
зэребакъуэу къэувыIащ. Хъуэпсэгъуэ нур, 118–120.

ЕБЭНЫН (йобэн) лъэмыI. (2). ХэгъэщIэн 
мурадкIэ зыгуэрым зепщытын, тедзэн. КIыщым 
щылъащэу Тембот зэрыщытам къыхэкIкIэ 
IэпщIэлъапщIэ хъуа къудейтэкъым, атIэ и 
ныбжьэгъухэм нэхърэ нэхъ губзыгъэт икIи 
гурыхуэт, абы инэмыщIыжу нэхъ къару иIэ 
хъуат, зэбэн и ныбжьэгъур тридзэу. Хъуэпсэгъуэ 
нур, 296. Езы щакIуэри щыхьым тетIысхьэжауэ 

тесщ, щыхьым ебэну ириудауэ къэзылъэгъуахэм 
закъыфIигъэщIыну. Лъапсэ, 72.

ЕБЭНЫН II (йобэн) лъэмыI. (2). Зыгуэрым 
пэщIэувэн, гъуэгу емытын, гъэкIуэдыну хэтын. 
Нахъуи и маузерыр куэпкъым телъщ, маузер 
Iэпщэм тетхащ: «Вэрокъуэ Нахъуэ лIыгъэ 
зэрихьэу бандитизмэм зэребэнам папщIэ» жиIэу, 
фочыкум и пэ дыдэм и унэцIэри тетщ «Вэрокъуэ 
Нахъуэ» жиIэу Мазэ ныкъуэ щхъуантIэ, 510. Поэт 
гумахэм ар ещхьу, Хуэусэу мазэм щытакъым, И 
къару псоми щымысхьу Бийм емыбэну лъэкIакъым. 
Маяковский. «Бгы лъапэм деж», 41.

ЕБГЫН (йобг) лъэмыI. (2). Зыгуэрым екIэ 
хуэупсэн, е къылъыгъэсыну хэтын. Нэмэзыбзэ 
зымыщIэр Гитлер ебгырт. Нал къута, 286. Гуащэ 
ябгэм дынобгынут – Гыбзэр нартым ямыIэщэ. 
«ЩIалэгъуэ щIыналъэ», 414.

ЕБГЪЭРЫКIУЭУ (1). Зыгуэрым тезэрыгуэу, 
тегуплIэу. Щэрданым и Iэр аргуэру ищIри, шу 
гъусэ къомыр къежьэри ебгъэрыкIуэу лIыжь гупыр 
ирагъэкIуэту хуежьащ. Хъуэпсэгъуэ нур, 295.

ЕБЖЬЫФIЭКIЫУ (2). нареч. И теплъэкIэ 
адрейм нэхърэ нэхъ дахэу, нэхъ бжьыфIэу 
щытын. Адакъэ хъунур джэдыкIэм ису маIуэ, 
жыхуаIэм хуэдэу, адакъэщIэр джэду пщIантIэм 
дэтым ебжьыфIэкIыу, адакъэ купрауз дахэшхуэ 
мэхъури, зыхэта бабыщ быным яхэмыхьэжыххэу 
и щхьэ закъуэ и лъакъуитIу хуиту 
пщIантIэм дэтщ, уеплъмэ, уи гур хигъахъуэу. 
Бабыщыкъуэ адакъэпщ, 479. 

ЕБЗ (1). Куэншыбым къыщIэж псы, вэнвеипс. 
Хьэжы щыгъыну Мэккэ къитхар хэутэн ищIащ 
а гъуамэм, ебзым хикухьащи, аращ Iуэхур, – 
жиIащ Инус, щытыныр къехьэлъэкI хуэдэу зищIщ, 
нэхъ тIысыпIэфIым деж щысыр щигъэлъэтри, 
башыр зыщIигъакъуэурэ зригъэщэтэхащ. 
Хъуэпсэгъуэ нур, 78.

ЕБЗЕИН (йобзей) лъэмыI. (4). Бзэгур зыгуэрым 
дэлъэфэхын. Гъэмахуэ Iэщыр мэхъуакIуэ, 
щIымахуэм уэсым йобзей. Хъуэпсэгъуэ нур, 187.

ЕБЗЫМЭ (2). Вэнвеипсым и мэ. Думэсарэ 
алъандэрэ къыхуэщIакъым ебзымэр къыздикIыр, 
иджы Iузизэ выфэм кIуэцIыдауэ щилъагъум, 
занщIэу къэуIэбжьащ. Хъуэпсэгъуэ нур, 74.

ЕБЛАНЭ (3). Блым къытекIа зэрызэкIэлъыкIуэ 
бжыгъэцIэ. Къэбухар зыхуэдэр жепIэ щхьэкIи 
мыхьэнэ иIэкъым, къыбжиIэнукъым и IэщIагъэр, 
сыменеджерщ жиIэнщи, зэфIэкIащ, сэ схуэдэу 
къэралым ирагъэджауэ исыр лIиблщ, а блым 
ебланэр сэращ жиIэнщи, упыкIащ, менеджмент 
жыхуаIэр зыщIэ иджыри къэс хуэзакъым, ауэ 
колхоз тхьэмадэу ХъынцIэл къыдэIэпыкъуурэ 
институт къиухауэ диплом зи пхъуантэм дэлъым 
яхуэзэмэ, жыжьэу гъуанэ къыдигъэплъыркъым, 
щIэныгъэкIи Iэмал-хьилагъкIи ятокIуэри. 
Лъапсэ, 96. Элеваторым я конторэм дынэсмэ, 
лулэмрэ зажигалкэмрэ ебланэ кабинетым 
щIэс лIым ептынщ, «Илас къыпхузигъэхьащ» 
жыпIэнщи. МелыIыч, 470.

ЕБЛЭГЪЭН (йоблагъэ) лъэмыI. (33). Зыгуэрым 
и деж хьэщIэу кIуэн, и унэ ихьэн. ЛIыгъур и 

пщIантIэм цIыхуу дэхуэр дэтт, батэкъутэр 
ягъэшу, куэбжэ пкъоми кIыщым и щхьэми нып 
фIэдзат: маржэ, ди хьэгъуэлIыгъуэм фыблэмыкI, 
фыкъеблагъэ жыхуаIэ щIыкIэу. Лъапсэ, 117. Шыр 
лъэтауэ уэгум йохьэ, Къалэ пщIантIэм ар ныдохьэ, 
Щхьихыр фIэту иныжь закъуэ Къыбгъэдохьэ 
тIэкIу хуэщIакъуэу, КъуимыгъащIэу и гум хэлъыр 
А иныжьым мыр къепсэлъыр: – Дэ дыщыткъым 
бысымжагъуэу, Ди хьэщIэщым нытхуеблагъэ, 
ЛIым я лIыгъэ зэхэкIыпIэу, ПфIэфIым, накIуэ 
иныжь бжьэпэ. «Елбэздыкъуэ», 16. Фынеблагъэ, 
мывыгу-мымашынэу нобэ фи деж фынэсыжын 
фи гугъэмэ фи гурыгъыр ижауэ къыщIэкIынщ. 
КIапсэ кIапэ, 6.

ЕВАКУАЦЭ (1). Урысыбзэ ныкъуэкIэ: ишын, 
игъэIэпхъукIын. [Хьэбибэ:] Сымыфыз делэмэ, 
Апчарэрэ Иринэрэ щхьэ евакуацэм сымыгъэкIуарэ... 
Нал къута, 229.

ЕВРОПЭ (2). Азием и гъусэу Евразие 
материкыр къэзыгъэхъу Iыхьэрщ. Я джатэ 
щIагъым Европэр ЩагъэпыIауэ французхэр Дэ 
хуитыныгъэр нэхъапэм ТIахыну къакIуэт бий 
куэдхэр. Березина. «Бгы лъапэхэм деж», 92.

ЕГИИН (йогий) лъэмыI. (4). Зыгуэрым 
ехъурджэуэн, ешхыдэн. Арауэ къыщIэкIынт 
Нэху фадэм дихьэхам щIегияр: «Губгъуэм уихьэмэ, 
къэкIыгъэм я мэ IэфIым чэф уещI, къуэм удыхьэмэ, 
псым нэжэгужэ уащIауэ къыбогъэзэж, бгым 
уихьэмэ, дахагъэм псэр ятхьэкъу, хьэуам щыщ 
зыдэсхьащэрэт жыбоIэ. Дэни плъэ – дунейм уи гур 
хегъахъуэ». Кхъэлэгъунэ, 375. Апхуэдэу Гунэуэс 
зэгийр нэгъуэщIтэкъым, нысэ бзаджэм гуригъэIуэн 
и гугъэт. ГущIэгъу, 425. ГъукIэми сыт ищIэнт, 
фIэдзапIэм фIэлъ Iэхъулъэхъур къыфIихри Къэрэжь 
егиящ: – Мы Iэхъулъэхъур уи бзэгум илъхьэн хуейт 
уэ, – жиIэри. Лъапсэ, 104.

ЕГУЭУЭН (йогуауэ) лъэмыI. (1). Зыгуэрым 
и жагъуэ щIын. Ноби блэкIым яжыбоIэ: – 
Лъагъуныгъэм фыхуэсакъ, ЗэпылъыпIэм 
фемыгуауэ, – ЖыпIэу къоIур уэ уи макъ. Коджарахэ. 
«Батырыбжьэ», 86.

ЕГУЭКIУЭН (йогуакIуэ) лъэмыI. (5). 1. (1). 
Зыгуэр фIыуэ лъагъун. Ухуеймэ щынэлым 
Фадэбжьэ къыдокIуэ, Хъыджэбзхэм уахэплъэм 
ПлъэмыкIыу уогуакIуэ. Колхоз уэрэд. «Бгы 
лъапэхэм деж», 106. ЩIалэ нагъуэм удихьэхмэ, 
Уи гум илъ жомыIэ, УзэгуакIуэм уимыцIыхумэ, И 
цIэр куэдрэ жыIэ. ЩIалэ нагъуэм удихьэхмэ. «Бгы 
лъапэхэм деж», 76. Хьэжумар: СщIэркъым Къытэ 
апхуэдизу ущIегуакIуэр. Алъхъо, 57. 2. (4). Игу 
ирихьын, фIэфIын, апхуэдэу хуеин. УIукIыжынумэ 
[лэжьапIэм] – узэрегуакIэщ, ауэ къызжепIакъым 
жумыIэж – сыщIегъуэжащ жыпIэу къыумыгъэзэж. 
Гъуэгуанэ, 107. Уэ бзэуэ къащтэ узэгуакIуэр, 
Дэ тIум ди Iыхьэ зэхэмылъ. Сэ нэгъуэщIыбзэщ 
тхылъ зэрыстхыр… «Щхьэлыкъуэ», 374. Iуэхухэм 
пщащэр къыдэхуати ТIэкIу теуну садым кIуат, 
Удз гъэгъахэм хуэзэшати Къищыпыным егуэкIуащ. 
«Бдзэжьеящэм ипхъу», 152. 

ЕГУГЪУН (йогугъу) лъэмыI. (19). 1. (15). Iуэхум, 
лэжьыгъэм гурэ псэкIэ бгъэдэтын, елIэлIэн. Ауэ 

къалэм дэсу хъуам къалъагъу тхьэмадэр зэрегугъур, 
пщэдджыжьым нэмэз ищIамэ, занщIэу макIуэри 
унэр зыщIым къахэмыкIыу гъуэлъыжыгъуэ 
хъухукIэ яхэтщ, и унэгуащэ Шыкъымхэ я пхъур 
къыхуэгузавэрэ гъуэмылэ къихьмэ, къыдэлажьэхэр 
кърегъэблагъэри зэдошхэ. Кхъэлэгъунэ, 373. СтIол 
къагъэувар жыпIэнущи, телъыджэщ, Раисэ гурэ 
псэкIэ фIэIэфIу егугъуащи. Лъапсэ, 79. Езыхэри 
[шырыкъу зыщIхэр] йогугъу, зыгуэркIэ уеупщIмэ, 
къопсэлъэну яхущIыхьэркъым. МелыIыч, 452. 2. (4). 
Зыгуэрым зегъэлIэлIэн, дэIэпыкъун, гу лъытэн. 
Дэри тлъэкI къэдмыгъанэу шым дегугъурт, 
Iуси, мэкъуи, шыудзи щыдмыгъащIэу. Анка, 382. 
Гъэмахуэ шылэу Дуней дахэгъуэу, Узэгугъуахэм 
уагъэгуфIэжу, Жыг хадэм уисмэ, Псэм зигъэпсэхуу 
А махуэм тохуэ сыкъыщалъхуари – Уафэри 
гъуагъуэу уэшхыр къежэхмэ, Псы къэмыжари 
диным икIынущ. Си илъэсищэ. «Щхьэлыкъуэ», 
395. [Фэуаз:] Шыбзыр псэф хъури нэхъыбэжу 
дегугъу хъуащ. Анка, 382.

ЕГУГЪУУ (2). нареч. ЕлIалIэу, Iуэхум гурэ 
псэкIэ бгъэдэту. Сосрыкъуэ абы хуэдизу егугъуу 
бэрэбаным еуэрти, музыки зэхыуигъэхыртэкъым. 
Мазэ ныкъуэ щхъуантIэ, 549.

ЕГУГЪУПЭУ (2). нареч. ЗэрылъэкIкIэ егугъуу, 
егъэлеяуэ гурэ псэкIэ бгъэдэту. [Лу]ТхылъымпIэ 
хужь напэшхуэ къигъуэтри бгъэдэтIысхьащ 
и усэр тритхыкIыжу: псалъэхэр зэгъэкIуауэ, 
уэрэд тхыкIэм тету, хьэрфхэр зэрыбкIэ тегъэуа 
хуэдэу, егугъупэу усэр итхырт, и щхьэр тIэкIу 
Iушэ ищIауэ. Мазэ ныкъуэ щхъуантIэ, 615. 
Иджы Думэсарэ егугъупэу пщафIэрт, абы шхын 
ищIыр Саримэ щэхуу Нурхьэлийхэ я унэмкIэ 
ирихьэкIырт. Хъуэпсэгъуэ нур, 280. 

ЕГУЛIЫЖЫН (ирегулIыж) лъэI. (3). Iухауэ 
щыта зыгуэр хуэщIыжын, гъэбыдэжын. 
[Дэфэрэдж:] Бжэм сынэсри зыкъыIэщIэзудщ гъуэгу 
къызэзымытми, бжэщхьэIум сызэребакъуэу 
зэгуэрым бжэр иригулIыжащ, Пыжьынэ 
къыщIимыгъэхьэу. Лъапсэ, 19. ФыкъыщIыхьэ, 
фытIыс, тIысыпIэ вгъуэт закъуэмэ, – жиIэурэ 
Яков Борисович бжэр иригулIыжри игъэбыдэжащ. 
Нал къута, 220.

ЕГУЛIЫН (ирегулI) лъэI. (3). Зыгуэр къару хэлъу 
хуэщIын, гъэбыдэн. Астемыр къызэрыщIыхьэу, 
лIы набдзэ джэхур (Степан Ильич) къыщылъэтщ, 
псынщIэу бжэр къригулIри IункIыбзэ иритыжащ, 
зыри къыщIимыгъэхьэну. Хъуэпсэгъуэ нур, 185. 
Мэсхъуд жэмыр къиубыдыну щыкIэлъыжэм, 
къепыджыну зыкъигъэзащ, арщхьэкIэ Мэсхъуд 
игъащIэм Iэщ мащIэ иукIатэкъым, я пIалъэ 
ищIэрти, мышынэу епхъуэри жэмым и пэр щIым 
иригулIащ, модрей лIы джэлар къыщылъэтыжа 
щхьэкIэ, жэмыр зыIыгъым къритыжакъым. 
Хъуэпсэгъуэ нур, 258.

ЕГУПСЫСЫЖЫН (йогупсысыж) лъэмыI. (5). 
Аргуэру зэ егупсысын. [Дэфэрэдж:] –Абы хуэдэу 
жепIамэ, хъарзынэу пщIащ, – жысIа щхьэкIэ, 
сегупсысыжри сэ нэхъапэ сыщIегъуэжауэ 
къыщIэкIынщ, дэнэ абы фадэ щемыфэ коллектив 
къыздрихынур жысIэу. Лъапсэ, 45. [Алыджыкъуэ:] 

Сэри согупсысыжри – езгъэлеящ, жызмыIэн 
жысIащ. МелыIыч, 465. «Сымыжурт делэмэ», – 
жиIэнут Яков Борисович, егупсысыжри, сымыадыгэ 
делэмэ, си фIэщ щхьэ сщIа? Нал къута, 221. 

ЕГУПСЫСЫН (йогупсыс) лъэмыI. (101). 
Зыгуэрым акъыл ехьэлIэн, зыгуэр акъылкIэ 
зэгъэзэхуэн. Долэт илъэгъуар езыр-езыру 
игъэщIэгъуащ икIи и фIэщу егупсысащ: цIыхур 
лъагапIэм къытоувэри зэрыщымыту зещI, анэ 
зимыIэм анэ иIэу жеIэ, цIыхухъум цIыхубзу 
зыкъегъэлъагъуэ. Мазэ ныкъуэ щхъуантIэ, 639. 
Лу а къомым егупсысурэ жеижащ, къэбэрдей 
полъкум ягъэкIуэну шу къомыр, инэрал къэкIуэнур 
зригъэлъагъун щIимыдэр къыхуэмыщIэу. 
Хъуэпсэгъуэ нур, 120–121. Дунейм и къутэжыгъуэ 
мыхъуауэ си фIэщ хъуркъым, апхуэдизу цIыхур 
гущIэгъуншэ щыхъуакIэ – арат Дисэ жэщкIэ 
гъуэлъыжамэ, жейм емызэгъыу зэгупсысыр. 
ГущIэгъу, 422. 

ЕГУХЫЖЫН (ирегухыж) лъэI. (5). Зыгуэр лIы-
гъэ зыхэлъхьауэ гъэбэяужын, зыщхьэщыгъэкIын. 
Сосрыкъуи Луи я Iупэм къэсырт кхъэ унэм 
илъу къагъуэту, Iэщэм къыхахыу кIэрахъуищ 
къызэрахьар, арщхьэкIэ ирагухыжырт, абы и гугъу 
ямыщIыну Сосрыкъуэрэ Лурэ тхьэ зэхуаIуати 
Мазэ ныкъуэ щхъуантIэ, 600. [Алыджыкъуэ:] 
Сэри си гум къэкIат: директорыр фIыуэ соцIыху, 
лIыфIщ сыт жысIэну, арщхьэкIэ ари езгухыжащ, 
и гугъу сымыщIыххэмэ, сфIэнэхъыфIу. МелыIыч, 
453–454. Сэри сыхуэтхьэусыхэну къыдрехуей, 
арщхьэкIэ изогухыж, хэт ищIэрэ, Назифэ 
къыгурыIуэу щигъэтынкIэ мэхъу. Лэчымэ, 395.

ЕГУХЫН (ирегух) лъэI. (2). Зыгуэрым къару 
ехьэлIауэ ешэхын, екъузэхын. [Дэфэрэдж:] 
Пыжьынэ занщIэу зыкъызидзри си Iэблэр иубыдауэ 
зыкъыскIэрещIэ, сригухыу сигъэтIысыну еIэ хуэдэ, 
зыгуэрым къызэригъэгузавэр нэрылъагъущ, сэри 
абы сыIэщIэкIыну соIэ: – СкIэрыкI. Лъапсэ, 19.

ЕГЪЭБЗЫН (ирегъэбз) лъэI. (1). ЩэкI с.ху. 
гуэр егъэупщIэтауэ зыгуэр къыхегъэщIыкIыным 
хуэгъэхьэзырын. Къетау выфэр фэдэн псыгъуэ 
цIыкIуу иригъэбзри бэлыхьу кIапсэ кIыхь ящIа 
нэужь, унафэ ищIащ: «Иджы фыкIуэ си благъэм 
дежи, мы кIапсэм къиубыд щIыр къыпыфчи, мыр 
уи пхъурылъхум ептар аращ жыфIи, схужефIэ». 
Модрейми къигъэгугъати – сыт ищIэжынт, ар и 
тыкIэу щIышхуэр къаритыгъащ. Лъапсэ, 62.

ЕГЪЭБЛЭГЪЭН (ирегъэблагъэ) лъэI. 
(23). Зыгуэрым хьэщIагъэ ехын. ЩIалэщIэ 
нащхъуэ цIыкIуу вытIощыщIэр зыIыгъыр зы 
еплъыкIэкIэ машинэр зейм еплъырти дадэм 
гу лъитащ абы и гум илъым, щхьэр умыгъэузу 
ущрагъэблагъэкIэ еблагъи сэри сыутIыпщыж, 
жиIэу арагъэнт. КIапсэ кIапэ, 6. Цырибон зыщIу 
зыщэ фыз бзаджэхэм я Iэмэпсымэр ягъэпщкIурти, 
старшынэр ирагъэблагъэрт, нэгъуэщI къуажэм 
къыщащэхуауэ жаIэрти цырибон кърагъафэрт. 
Хъуэпсэгъуэ нур, 83. ИгъащIэм хабзэри аращ: 
хьэгъуэлIыгъуэм сыхэтынщ, жызыIэу хэт 
къакIуэми, уи хьэщIэщи, егъэблагъэ, хуэфэщэн 
увыIэпIэ ет. Мазэ ныкъуэ щхъуантIэ, 582.

ЕГЪЭВЭН: ◊ пэкIэ щIыр егъэвэн (2). Еплъ пэ. 
ЕГЪЭГУПСЫСЫН (ирегъэгупсыс) лъэI.  (2). 

Зыгуэр гупсысэм хэдзэн, упщIэ гуэрхэр хуэгъэувын. 
ПщафIэм [Матренэ] жиIам хуабжьу игъэгупсысащ 
Мэтхъаныр. Мазэ ныкъуэ щхъуантIэ, 561.

ЕГЪЭГЪЭЗЭЖЫН (ирегъэгъэзэж) лъэI. (1). 
Зыгуэр къыздикIа лъэныкъуэмкIэ гъэкIуэжын. 
Фэ куэзыр фыджэгуу мыбдеж фыщымысу заводым 
фыкIуэу щхьэ фыщымылажьэрэ, цIыхубзым я 
кIэтIийр запатхъыху хьэлъэ зэревмыгъэлъафэу, 

ЕГЪЭГЪЭТIЫСЫН (ирегъэгъэтIыс) лъэI. (1). 
Зыгуэрым и хуитыныгъэр нэгъуэщIым и къарукIэ 
къытрегъэхын, дэубыдэныгъэ егъэгъуэтын. 
Ар Къалмыкъым и тхьэкIумэм зэрицырхъэу 
«хъыбарыр» и гум темыхуэу орден езым имыIэр 
зыхуагъэфэщар иригъэгъэтIысри Налшык 
иригъэшащ. Зи лъэрыгъыпс тIыгъа, 526.

ЕГЪЭГЪЭУВЫН (ирегъэгъэув) лъэI. (1). Зыгуэ-
рым Iэмэпсымэ гуэр къызэрыбгъэсэбэпынум 
хуегъэгъэхьэзырын. [Дэфэрэдж:] Аннэ Павловнэ 
зыхуэгузавэр район тхьэмадэм ипхъу закъуэр 
арауэ къыщIэкIати, занщIэу си гум къэкIыжащ 
абы си унэм телефон нысхуевгъэгъэув жысIэу 
сыщелъэIуам къысхуитхыжауэ щытар: 
«…телефон къэбгъэлъэгъуа адресымкIэ 
недгъэгъэувынщ, дызыхуей пкъо бжыгъэр, кабелу 
километритху, изолятор сыту зыхуей илъэпкъыр 
къэбгъуэтмэ» – арат письмом итар. Лъапсэ, 9.

ЕГЪЭГЪЭХЪУН (ирегъэгъэхъу) лъэI. (1). 
Зыгуэрым Iэщ сыт игъэхъуну пэрыгъэувэн, 
къалэн щыщIын. [Апчарэ хужиIэу Бекъан жеIэ:] 
Шы езгъэгъэхъун уи гугъэ? Нал къута, 231.

ЕГЪЭГЪУЭТЫН (ирегъэгъуэт) лъэI. (2). 
Зыгуэрым зыгуэр Iэрыгъэхьэн. Зы къэрабгъэ 
къытхэкIыу, си щхьэ хъума зэрыхъуным и ужь 
ситынщ, жиIэу къуэгъэнапIэ лъыхъуэу ежьэжрэ – 
къэдубыдынщи, хуэфащэ едгъэгъуэтынщ. Нал 
къута, 259. Советскэр залымыгъэ зэрихьэну 
хуейкъым, лажьэу шхэжым и гугъу ищIынукъым, ауэ 
мылажьэу шхэн зи гугъэм лажьэ иригъэгъуэтынукIэ, 
тхьэ соIуэ. Мазэ ныкъуэ щхъуантIэ, 647.

ЕГЪЭДЭН (ирегъадэ) лъэI. (4). Зыгуэр 
зыгуэрым арэзы тегъэхъуэн, къегъэщтэн. А-а, 
залымыгъэкIэ ебгъэдэнущ,– жиIэри Мэтхъэныр 
нэщхъей къэхъуащ, Инал жиIар и гум щIыхьауэ. 
Мазэ ныкъуэ щхъуантIэ, 532. СыгурыIуащ. 
Имыдэурэ езгъэдащ [фэтэр ущIигъэтIысхьэну]. 
МелыIыч, 456. КъодэхэкI къэсшэну Сэри сагъэдащ. 
Фошыгъу шей. «Вагъуэ махуэ», 79. Машинэр зейм 
ар щамыдэм, Якъуб кIэрахъуэ къиха яжьэхиубыдэри 
хуэмыхъуу иригъэдащ. Нал къута, 214.

ЕГЪЭДЭIУЭН (ирегъэдаIуэ) лъэI. (20). Зыгуэрым 
зыгуэр зэхегъэхын. Сэ Сэлимэ и нэгу сиплъэн 
хуэдэу сотIысри къыщIэздзэну сыхьэзырыпсщ, 
сыту жыпIэмэ, си хъыбарыр пычыгъуэ-пычыгъуэу 
зэпычащ, езгъэдаIуэр сымыгъэзэшын папщIэ. 
Лъапсэ, 29. ЖэщкIэ загъэпсэхуу дадэмрэ 
Апчарэрэ мафIэм бгъэдэсу щыщысым деж Бекъан 
узримыгъэдэIуэн щыIэтэкъым. Нал къута, 266. 
Ди насыпти, Алий дызэхуишэсурэ класс кIыфIым 



– 219 –
дыщIэсу Iэджэм дригъэдаIуэрт, хэкум къыщыхъум 
гу лъыдигъатэрт, адыгэ тхыдэр къыджиIэрт, 
адыгэ хабзэм дыхуиузэщIт, къыдэущиерт, 
абы ищIыIужкIэ Пушкин и усэхэм урысыбзэкIэ 
къытхуеджэрти, абы къикIыр адыгэбзэкIэ 
къыджиIэжырт, езым урысыбзэр тынш дыдэу 
имыщIэ пэтми. Зи лъэрыгъэпс тIыгъа, 523.

ЕГЪЭДЫГЪУН (ирегъэдыгъу) лъэI. (1). Зыгуэр 
ядыгъун папщIэ сэбэп хъун. Бот и деж жылэр 
щызэхуэпшэсрэ уакъыхэпсэлъыхьмэ, занщIэу 
Залымджэрий уIэщIэхуэнщ, Жыраслъэн угурыIуэрэ 
шы къащэхуа къомыр ебгъэдыгъумэ, аргуэру 
къащэхужынщ. Хъуэпсэгъуэ нур, 223.

ЕГЪЭДЖАКIУЭ (44). Езыгъаджэ, зыгуэрхэм 
щIэныгъэ езыт; гъэсакIуэ. А махуэ закъуэм 
Ботэхи куэдым гу лъитащ, умылъэгъуамэ, уи фIэщ 
мыхъун Iэджи илъэгъуащ, школым егъэджакIуэм 
щыжаIэмрэ цIыхум я дуней тетыкIэмрэ шурэ 
лъэсрэ я зэхуакуу зэрыщытыр нэрылъагъути, 
къигъэщIа псом и уасэт а махуэ закъуэр, 
илъэс псокIэ и ныбжьэгъухэм яхуиIуэтэжыну 
ирикъунущ. Лъапсэ, 77. Япэ школ къыщызэIуахам 
егъэджакIуэу ягъэувыни бгъуэтынутэкъым, 
мыдрисэм щеджа гуэрхэр щымыIатэмэ. Мазэ 
ныкъуэ щхъуантIэ, 640. АдыгэбзэкIэ дезыгъаджэм 
дыпэплъэу классым дыздыщIэсым, нэгъуэщI 
егъэджакIуэ къыщIыхьэри ди пащхьэм къиуващ: – 
Нобэ Ибрэхьим къэкIуэнукъым, фезыгъэджэнур 
сэращ. Зи лъэрыгъыпс тIыгъа, 518.

ЕГЪЭДЖЭН (ирегъаджэ) лъэI. (49). ЩIэныгъэ 
зыгуэрым зэребгъэъуэтыным хэтын. Япэм 
адыгэбзэкIэ тхылъ зэзэмызэ къыдагъэкIыу, газет 
традзэу, школ тIэкIуи къызэIуахауэ, я цIыкIухэр 
адыгэбзэкIэ ирагъаджэу илъэгъуати, Къазджэрий и 
гугъэт абы лъандэрэ я Iуэхум куэд хэхъуауэ. Мазэ 
ныкъуэ щхъуантIэ, 663. Тхылъ пхуемыджэмэ, 
жепIэр имыдэмэ, къанэр зыщ – залымыгъэкIэ 
ебгъэджэнщ, уеблэмэ пулемети топи щыбгъэуэн 
къэхъункIи мэхъу, арыншэу уахэмызагъэмэ. Мазэ 
ныкъуэ щхъуантIэ, 532. Iэдэм идакъым: – ЩIалэжь 
цIыкIу жыхуэпIа Лу латин тхылъ срегъаджэ 
жыпIэу, уэракъэ, Мусэ, абы къыкIэлъызыкIухьу 
щытар? Мазэ ныкъуэ щхъуантIэ, 633.

ЕГЪЭДЖЫН (ирегъэдж) лъэI. (1). Зыгуэр 
зыгуэрым иджыну дэIэпыкъуэгъу хъун. Илъэс 
зыбжанэм нэхъапэм Уэ сыбгъэджахэр сохъумэ, Уи 
усэ тхылъхэм я напэм Къару хэплъхьахэм нэгъунэ. 
Поэтым деж. «Шум и гъуэгу», 114. 

ЕГЪЭЖЭХЫН (ирегъэжэх) лъэI. (5). 1. (2). 
Зыгуэр и щIагъымкIэ гъэжэн, ехьэхын. Машинэм 
хэлъ абджхэр егъэжэхати абы зэгуэбэтыжауэ 
ис лIы тхъуэплъышхуэм и щхьэр къригъэжащ, 
зэрынэкIутIэр плъагъуу и щхьэфэкъур 
къызэщIэплъарэ пщIэнтIэпсыр къехуэхыу:– Сэлам 
уалейкум. КIапсэ кIапэ, 5. 2. (3). Зыгуэр джийм 
егъэхын (шхын, фадэ с.ху.). Хъуэхъу жаIауэ 
емыфэр, уэлъэхьи, хъуэхъу и мыуасэ,– жиIэри 
Мэмэт-щIакъуэ зы Iубыгъуэу иригъэжэха щхьэкIэ, 
к

ЕГЪЭЖЬЭЖЫН (ирегъэжьэж) лъэI. (5). 
Зыгуэр гъэкIуэжын, кIэлъыкIуэтэн.. ЕтIуанэрей 

махуэм Апчарэ щригъэжьэжым, Якъуб и гум 
техуакъым капитаным къемыхъурджауэу: – 
Хъыджэбз хьэщIэр Чокэ зэрыщIэмыупщIэрэ?! Нал 
къута, 247. ЦIыхубзым и лIым и хъыбар имыщIуи 
къэнэнт: зэрыдэкIуар, фызышэр зэрекIуэкIар, 
илъэсрэ ныкъуэрэ фIэкIа дэмыпсэуауэ фронтым 
зэрыкIуар, станцым зы жэщ-махуэ иригъэжьэжу 
зэрытесар – зыри къигъэнатэкъым. МелыIыч, 442. 
[Сосмакъ ТIалиб:] ХьэщIэр иригъэжьэжри и Iуэху 
иужь ихьащ. Щынэхужьыкъуэ, 15.

ЕГЪЭЖЬЭН (ирегъажьэ) лъэI. (26). 1. (18). 
ЗыщIыпIэ кIуэну зыгуэр гъуэгу тегъэхьэн. А 
къомым я пащхьэм зауэм ягъакIуэ шухэр итти, 
щхьэж и благъэ, и дэлъху, е и къуэ, е илI яхэтт, 
шухэри иригъэжьэну, дэкIуэтэну Iэджэ къэкIуат. 
Хъуэпсэгъуэ нур, 125. 2. (8). Зыгуэрым щIэдзэн, 
зыгуэр ублэн. Дзэи диIэщи, мес, сату тщIыуэ 
едгъажьэмэ, къэралыгъуэ дихуащ. Нал къута, 302. 
[Дзэшу:] КъызэрыщIидзэ и хабзэри мырат: «Я дэ ди 
тхьэ, Тхьэгъэлэдж, телъыджэр зи Iэужь, едгъажьэ 
Iуэхур тхуэубагъуэ, вагъуэм хуэдэу и Iэщыр…» 
КIапсэ кIапэ, 15. Къалмыкъым Iуэхур утыкум 
кърелъхьэ, Бахъсэн щызэрызехьам я мурадар 
цIыкIуфэкIукъым, абы хэтар тезыгъэгушхуэу я 
гум къишхыдыкIар Къэтхъэн Назирщ, колхозыр 
идэркъым, Совет властыр икъутэжу шэрихьэт 
хабзэм тету псэууэ иригъэжьэн и хьисэпащ, жиIэу. 
Зи лъэрыгъэпс тIыгъа, 526.

ЕГЪЭЗЭГЪЫН (ирегъэзэгъ) лъэI. (1). Зыгуэр 
зыгуэрым егъэкIун. Инал арат зэгупсысари унафэ 
ищIащ: «законым къемызэгърэ – ети егъэзэгъ» 
жиIэри. Мазэ ныкъуэ щхъуантIэ, 562.

ЕГЪЭЗЭКIЫН (ирегъэзэкI) лъэI. (1). 
ЗыщIыпIэкIэ зыгуэр еIуэнтIэкIын. Молэм и 
дзэ гъуэжь хъуахэм дзэкугъуанэ куэд иIэти, 
жьы къыжьэдэкIыр пхуэмышэчыну мэ Iейт, 
арщхьэкIэ Сэид и жагъуэ имыщIын щхьэкIэ, Iузизэ 
и щхьэр иримыгъэзэкIыу молэр зригъапщэрт. 
Хъуэпсэгъуэ нур, 69.

ЕГЪЭЗЫН (ирегъэз) лъэI. (4). Зыгуэрым 
увыIэпIэ етын. Дырагъэзами зэвыпIэм Ер щымывэр 
ди щIыпIэщ. «ЩIалэгъуэр щIыналъэ», 427. 
Дыгъэр «нэужьыдзэ» и зы дзэу нэхъ къахэкIиикIым 
хуэзанщIэ хъумэ – пщыхьэщхьэщ, Iэщыр егъэзыжа 
зэрыхъуным иужь ит. Щынэхужьыкъуэ, 65.

◊ Лъэныкъуэ егъэзын (7). Еплъ лъэныкъуэ. 
ЕГЪЭЗЫПIЭ (1). Зыгуэр щаIыгъ, 

щагъэтIылъ, щахъумэ щIыпIэ, увыIэпIэ. 
Ныпыр къытлъысащ, ди гъунэгъум датекIуащ 
жаIэнти, хьэгъуэлIыгъуэшхуэ ящIынт, 
хьэгъуэлIыгъуэм кърихьэлIэу хьэщIэшхуэри 
къашэнти, ар я гъусэу щакIуэ кIуэнти, ХъынцIэл 
егъэзыпIэм дихуауэ дэт кхъуэпIащэр, зыми 
имылъагъуу, къакIэщIиутIыпщхьэурэ, къаукIмэ, 
хьэщIэм къиукIа хуэдэу къыфIагъэщIрэ абы и 
саулыкъукIэ аргуэру зэхэтIысхьэрэ я бзэгум IэфI 
къытемынэжыхукIэ зыр зым щытхъуу хъуэхъу 
бэлыхьхэр жаIэу. Лъапсэ, 78. 

ЕГЪЭЗЫХЫГЪУЭ (3). ЛъагапIэр лъахъшэ 
щыхъу щIыпIэ. Егъэзыхыгъуэти, шитIыр ущу 
къакIуэрт. Хъуэпсэгъуэ нур, 299. Сэнтхым дэкIыу 



– 220 –
гъуэгур егъэзыхыгъуэ щыхъум, мазэр къыщIэкIри 
дунейр нэху къищIащ, тенджыз дыдэр бзапцIэ 
гъэткIуам ещхьу плъагъуу. Лъапсэ, 35. ДэкIыгъуэ 
задэм сыдэкIауэ Егъэзыхыгъуэр къысхуэнащ. Си 
лъэрыгъыпсыр зыIыгъауэ. «Батырыбжьэ», 58.

◊ Лъапэ егъэзыхыгъуэу (1). Еплъ лъапэ I. 
ЕГЪЭЗЫХЫН (ирегъэзых) лъэI. (1). 

Зыгуэр (п.п. щхьэр) гъэлъэхъшэн, ехьэхын. 
Къазджэрий мыдыхьэшхын папщIэ, Думэсарэ 
унэм къыщIыхьэху, и щхьэр иригъэзыхырти 
тепщэчым иплъэрт, джэдлыбжьэм дихьэха хуэдэу. 
Мазэ ныкъуэ щхъуантIэ, 572.

ЕГЪЭКIУЭКIЫН (ирегъэкIуэкI) лъэI. (13). 1. 
(10). Зыгуэр зэфIэгъэкIын, Iуэхугъуэ гуэр зехьэн. 
НысащIэр ди анэм деж сшэнщи езгъэцIыхунщ, ди 
адэ унэжь щедгъэкIуэкIынщ хьэгъуэлIыгъуэр, жиIэу 
арат зытрищIыхьар [Къазджэрий]. Мазэ ныкъуэ 
щхъуантIэ, 573. ФIыуэ зыхуэдгъэхьэзырати, 
ди лъэжьыгъэр псыхэкIуадэ хъуакъым, зым зыр 
дыдэIэпыкъуу дызэдеIэрти, зы квартет хуэдэщ 
жыпIэнт цIыхубзиплIу стIолым бгъэдэтам 
операцэр зэредгъэкIуэкIар къапщтэмэ, дэбгъуэн 
лъэпкъ щыIэтэкъым, анестезиологым и IэщIагъэм 
фIыуэ зэрыхищIыкIыр нэрылъагъут. Лъапсэ, 21. 
2. (3). Зыгуэрым пыщэн, щIыгъун, иригъэкъун. 
Степан Ильич и псалъэр иригъэкIуэкIырт: – 
АтIэ, Советскэм сыт Къэбэрдейм фэ къывитыр? 
Хъуэпсэгъуэ нур, 250.

ЕГЪЭКIУЭЛIЭН (ирегъэкIуалIэ) лъэI. (3). 
Зыгуэрым зыгуэр гунэгъуу бгъэдэгъэхьэн. Ар Инал 
ищIатэмэ, си Iуэхут а автомобилым Лу жыжьэу 
иригъэкIуалIэтэмэ. Мазэ ныкъуэ щхъуантIэ, 535. 
Хьэ тумэм и Iэнлъэм щримыгъэкIуалIэ дапщэрэ 
къэхъурэ? Бабыщыкъуэ адакъэпщ, 478. 

ЕГЪЭКЪУТЭН (ирегъэкъутэ) лъэI. (1). 
Зыгуэрым зыгуэр зэпкърегъэудын, зэгуегъэудын. 
Сеймэн и ужь къиувар щилъагъум, мыбы 
зыкъыскIэрищIэнущ жиIэри Мэмэт-щIакъуэ и 
гум илъыр къищIати, зигъэпсынщIащ, «мырамысэ 
ныбэм» бидаркэр иримыгъэкъутэн щхьэкIэ. 
Лъапсэ, 47.

ЕГЪЭЛЕИН (ирегъэлей) лъэI. (7). Мардэ, щапхъэ 
гуэрым фIэгъэкIын, ебэкъуэн, щхьэпрыкIын. 
[Алыджыкъуэ:] Сэри согупсысыжри – езгъэлеящ, 
жызмыIэн жысIащ. МелыIыч, 465. Езыгъэлейми и 
тыгъэр МэкIуэд хэмылъу зы фIыгъэ. Езыгъэлейм. 
«Батырыбжьэ», 142. ЛIым иригъэлеяуи 
къыщIэкIынтэкъым, цIыхубзыр зэрыщыуам гу 
щылъитэм къэтэджыжри тепщэчым илъ шхынри 
ипхъуатэри макIуэ-мэлъей, кIэбгъу ищIри пIащIэ-
тхъытхъыу гуэщым щIэбзэхыкIыжащ, зив кIуэдар 
зыдэщылъым къыщинэри. ВитI, 415.

ЕГЪЭЛЪАГЪУН (ирегъэлъагъу) лъэI. 
(124). 1. (121). Зыгуэр зыгуэрым егъэплъын, 
Iугъэплъэн, нэIуасэ хуэщIын. Астемыр зэ зыр, зэ 
нэгъуэщIыр къищтэурэ зэкIуэцIихырти жьэкIэ 
плъэ къомым яригъэлъагъурт. Хъуэпсэгъуэ 
нур, 198. Жыраслъэн къыщаубыдар мы унэр 
аракъым, ар къыщаубыдам фыхуеймэ, фынакIуэ, 
фэзгъэлъагъунщ, жиIэри Лу и гъусэ цIыкIухэр 
иришэжьащ, кхъэмкIэ ишэу. Мазэ ныкъуэ 

щхъуантIэ, 578. Гъуэгу дэзыгъэлъагъунур згъэунэхуну 
сеупщIащ: – Махъшэхъумрэ махъшэбзымрэ 
пхузэхэгъэкIыфрэ? – жысIэри. ХьэщIэ лъапIэ, 398. 
2. (3). зэхь. мыхъумыщIэ зыщIа гуэрым 
ешхыдэн, гъэшынэн. Мыдэ укъыдыхьэжынкъэ, 
алыхь кIапсэ кIапэ уэзмыгъэлъагъум – ар и 
гумкIэ жиIэу. КIапсэ кIапэ, 18. [Iэюб жиIэу:] 
Жыраслъэн къытхыхьэм, выгу уигъэлъагъуни, – 
ж и I э р т и  з ы х и г ъ э з а г ъ э р т э к ъ ы м .  М а з э 
ныкъуэ щхъуантIэ, 589.

ЕГЪЭЛЪЭТЭХЫН (ирегъэлъэтэх) лъэI. (5). 
Зыгуэр псынщIэу зыIурыдзэн, зэжьэдэдзэн, 
мыгъэныщкIуу егъэхын. Гъаблэгу ищта 
хъунти, Локотош хьэлывэр зыIуридзэри 
имыгъэныщкIуу иригъэлъэтэхащ. Нал къута, 244. 
Хьэмбылур зы джэдым ирихьэжьэмэ, адрейхэр 
кIэлъыжэрт къытрахын я гугъэу, арщхьэкIэ 
езыхьэжьам жэрыжэм тету иригъэлъэтэхырти, 
псори зэгъусэу адакъэм дежкIэ къагъэзэжырт. 
Бабыщыкъуэ адакъэпщ, 479–480.

ЕГЪЭЛЪЭФЫН (ирегъэлъэф) лъэI. (2). Зыгуэр 
хуэмейуэ зыщIыпIэ залымыгъэкIэ егъэшэн. 
Къуажэ зэIущIэм къыщипсэлъа къудейр ирикъуни 
Сыбыр ебгъэлъэфыну [Астемыр], – жиIэри 
Аралпым и гум илъ псори занщIэу кърипхъащ. 
Хъуэпсэгъуэ нур, 118–120.

ЕГЪЭЛЪЭIУН (ирегъэлъэIу) лъэI. (5). 
Зыгуэрым лъэIукIэ зыхуегъэгъэзэн. Аннэ Павловнэ 
къыпещэ: – Си псалъэр зэпумыуду къедаIуэ, уи анэр 
узогъэлъэIу. Лъапсэ, 7.

ЕГЪЭПЛЪЫН (ирегъэплъ) лъэI. (11). Зыгуэрым 
зыгуэр егъэлъагъун. ЩIалэ цIыкIур IэмалкIи 
Iэзэт, IэкIуэлъакIуэт: нэхъапэ щIыкIэ плакату 
сурэт инхэр къыхуихьри фызыжьыр иригъэплъащ, 
арщхьэкIэ Чачэ сыткIэ ухэзэгъэнт. Мазэ ныкъуэ 
щхъуантIэ, 502. [Джэлил адакъэ хужьым жреIэ:] 
Уи макъ дахэм зэ дебгъэплъыркъэ. Бабыщыкъуэ 
адакъэпщ, 482. Абы я жыласэ машинэхэр сэным 
хуагъэхьэзыру къыщIэкIынут, сыт щхьэкIэ 
жыпIэмэ къакIуэри, зэIущIэр зэхуэсыху нэхъ 
мыхъуми ирагъэплъыну, абыкIэ яшат Степан 
Ильич. Хъуэпсэгъуэ нур, 211.

ЕГЪЭПЩЭН (ирегъапщэ) лъэI. (6). 1. (4). Зыр 
адрейм елъытын. Фэ фхуэдипщIым яIэр гъащIэу 
Зэхэплъхьами, сэ си ныбжьым Ебгъапщэми, хъунщ 
нэхъ мащIэ, – Кърегъажьэ псалъэр лIыжьым, – 
Куэд згъэщIами, Iейт си гъащIэр, Куэд слъэгъуами, 
фIыр си мащIэт. «Тисей», 482. Лу, дауи, и гуи и 
щхьи къэкIыртэкъым ар зыщыгугъ гуфIэгъуэм 
нэхъ гуфIэгъуэж ирихьэлIэну е гуащэр къалэм 
пшэным ебгъапщэ хъун Iуэху къылъыкъуэкIыну. 
Хъуэпсэгъуэ нур, 306. А члисэм егъэпщауэ 
Танкым топыр игъэуащ, Марфэ щтауэ гузэвауэ 
И нэр псынщIэу иуфIыцIащ. «Бдзэжьеящэм 
ипхъу», 163. 2. (2). Зыгуэрым хуэунэтIын, 
зыгуэрым зыгуэр тегъэпсэн. Шкуро жыхуаIэр 
нэхъ гуригъэIуэн щхьэкIэ, и Iэпхъуамбэр Степан 
Ильич иригъапщэри, фоч игъауэ хуэдэу зищIащ, 
арщхьэкIэ Степан Ильич къыгурыIуэрт Шкуро 
зищIысыр. Хъуэпсэгъуэ нур, 281.

◊ Къурагъыр егъэпщэн (1). Еплъ къурагъ.

ЕГЪЭПЫДЖЫН (ирегъэпыдж) лъэI. (1). 

БжьэкIэ, бжьакъуэкIэ зыр адрейм егъэIунщIын. 
Жьым дывгъэшэси, псым девгъэпыдж. Лъапсэ, 41.

ЕГЪЭСЭН (ирегъасэ) лъэI. (6). Зыгуэрым хьэл 
гуэр хэлъхьэн. ФIырщ дыхьэшхыкIэ дэзыгъащIэр, 
Ерщ цIыхур гъыуэ дызыгъасэр, ЕгъэджакIуитIри 
къокIуэр пасэу, Зыр къыкIэрыхуми зыр гумащIэщ. 
ЕгъэджакIуитI. «Мывэ хуабэ», 256. Дэфэрэдж и 
гур къыщIызэфIэнар Хьэкурынэу щIалэ цIыкIур 
IэщIагъэм езыгъэсар арат. Лъапсэ, 111. Уэ 
уахуэусэу ебгъэсащи, КъыпхуащIыр ноби уэ гукъэкI. 
Кулиев Кайсын папщIэ. «Щхьэлыкъуэ», 402.

ЕГЪЭСЫН (ирегъэс) лъэI. (7). МафIэ бзийм 
е пщтырагъ зыIыгъ гуэр зыгуэрым егъэпхъуэн. 
МафIэм, псывэм себгъэсакъым, Къыстехуакъым 
зым и ней, Сядэ-сянэу ТIакъэ махуэ, Сыхуомышэ 
Сэтэней. «ЩIалэгъуэ щIыналъэ», 421.

ЕГЪЭТХЭУЭН (ирегъэтхауэ) лъэI. (1). 
ЗегъэхъунщIэн, лъакIуэкIэ зыпхрыгъэун. 
Шызакъуэгум уэр къытелъалъэрт, шыри 
иригъэтхауэрт. Щынэхужьыкъуэ, 53.

ЕГЪЭТХЫН (ирегъэтх) лъэI. (9). Зыгуэрым 
зыгуэр итхыну унафэ хуэщIын, хуит щIын, 
елъэIун. КъеIыпхын дэнэ къэна, си къуэш,– жиIэрт 
Хьэталий зигъэтэмакъкIыхьу, егъэджакIуэм 
диктант еджакIуэ цIыкIухэм щаригъэтхкIэ 

ЕГЪЭТХЬЭЛЭН (ирегъэтхьэлэ) лъэI. (4). 
Зыгуэрым зыгуэр бэуэгъуэ иримыту 
егъэгъэлIэн. Дзасэм фыпысIуу фызгъэжьэн е мыл 
щIагъым фыщIэскуэу псым фезгъэтхьэлэну? 
Хъуэпсэгъуэ нур, 292. Япэми зы лIы гуэр псым 
зыпригъэсыкIыну хуежьэри иригъэтхьэлауэ щытащ. 
Хъуэпсэгъуэ нур, 163–164.

ЕГЪЭТIЫЛЪЭХЫН (ирегъэтIылъэх) лъэI. 
(1). Зыгуэр ехьэхауэ лъахъшэу гъэтIылъын. 
ИужькIэ Шыкъымхэ я пхъум и пIалъэр къэсмэ, 
кхъэлэгъунэм и щхьэр къаIэтынщи, хьэдэр 
ирагъэтIылъэхынщ – арат зэрегупсысыр [Абу-
Деруиш]. Кхъэлэгъунэ, 379.

ЕГЪЭУЭН (ирегъауэ) лъэI. (3). Макъамэ 
егъэIун. Инал къэтэджащ: – ФынакIуэ, 
«Инал и къафэ» жаIэу къафэ щызэхалъхьакIэ, 
едгъэуэнщ а къафэми, – жиIэри. Мазэ ныкъуэ 
щхъуантIэ, 597. Хуит сыкъэщIи тIэкIу сегъауэ, 
ПхузэфIэкIым, зэ дэлъей, ЩремыIэ зы Iэгуауэ – 
Къытелъадэт ислъэмей. «Бажэ пшынэ», 6. 
Нурхьэлий иджыри зэ къыIуихщ, хуищIыжщ 
кассэри, музыкэ иригъауэри, IункIыбзэхэIухыр 
бэлътоку фIей гуэрым кIуэцIишыхьри и жыпым 
ирилъхьэжащ. Хъуэпсэгъуэ нур, 216. Нурхьэлий 
тIэкIу зыкъыфIэщIыжауэ сейфым и бжэр 
къыIуихырт, хуищIыжырт, музыкэ иригъауэрт. 
Хъуэпсэгъуэ  нур, 216.

◊ [И] шыкIэ мафIэ егъэуауэ (4). Еплъ шыкIэ. 
ЕГЪЭУБЫДЫН (ирегъэубыд) лъэI. (3). 

Зыгуэрым зыгуэр зыIэщIегъэгъэхьэн. Жыраслъэн 
щыгъупщауэ фимыгугъэ Тинэрэ Лурэ зэгуэр абы 
зэран зэрыхуэхъуар, хашэ къэхъуу абрэджыр 
ирагъэубыдауэ зэрыщытар. Мазэ ныкъуэ 
щхъуантIэ, 518. Емынэ узыфэр бжьыдзэм 

лъыбгъэсауэ Пшэурэ къуажэр йогъэубыд, Псэ 
зыIут псэущхьэм бжьыдзэр еIусамэ, Емынэ узыфэм 
гъащIэр зэпеуд. Бжьыдзэ инэралу бадзэ командир. 
«Партыр ди пашэу», 138.

ЕГЪЭУВЭКIЫН (ирегъэувэкI) лъэI. (2). 
Зыгуэрхэр екIуэкIыу гъэувын егъэщIын. Жыг 
жьауэм щIэту фыз къэкIуа къомым я кIарзинкIэ, 
матэкъуаншэ, пэгун сытхэр ирагъэувэкIащ. 
Нал къута, 211. 

ЕГЪЭУВЭЛIЭН I (егъэувэлIащ) лъэмыI. (2). 
Зыгуэрым бгъэдэту егъэщIауэ щытын. Псори 
къызэхуэсыжу щхьэж и тIысыпIэм тIысыжа нэужь, 
Кодоевыр къэтэджащ:– Фэ джэгум фыхэтыху, ди 
лъабжьэм заубгъуащ, ди лъапсэм къару игъуэтащ 
ди хьэщIэ лъапIэм и фIыгъэкIэ,– жиIэри шыхьауэ 
и шэнтым егъэувэлIауэ щыт картэр иукъуэдийри 
псоми яригъэлъэгъуащ: – Мис Мэздэгуи Мэлгъэбэги 
къиубыдыу къыхэхъуар… Лъапсэ, 89.

ЕГЪЭУВЭЛIЭН II (ирегъэувалIэ) лъэI. (4). 
Зыгуэр зыгуэрым бгъэдэгъэувэн, пэрыгъэувэн. 
Цыжьбанэм и гъумэтIымэни щимыгъэту къыпещэ: 
«Кхъухьыр щIыгъуейщ зымыщIэм дежкIэ, си 
дежкIэ зырикIщ, нобэ сегъэувалIи, узыхуейм хуэдэу 
пхуэсщIынщ». Кхъухь пхэнж, 508.

ЕГЪЭУКIЫН (ирегъэукI) лъэI. (10). Зыгуэрым 
зыгуэр гъащIэм пегъэгъэкIын. Исхьэкъ жыхуиIэм 
хуэкIуэрт Iуэхур, сыту жыпIэмэ, зэгуэр Исхьэкъ 
и жэмыр Щэрданхэ ятхьэкъури яшхауэ щытащ, 
шыгъу ишэу Дзэлыкъуэ хъупIэм кIуэ пэтрэ гур 
щхьэпригъэхури витIыр иригъэукIати.

ЕГЪЭУН (ирегъэу) лъэI. (3). Тегъэпсэн (дыгъэ, 
мафIэ бзий). ПщыIэ хужьу къуршхэр итщи, 
Дыгъэм джпбэр трагъэу, Я пэр лъагэу яIэтауэ Пшэм 
щIоф жыпIэу щызэблоу. Щыдэжыныр щыдэжауэ. 
«Вагъуэ махуэ», 332. ЩIыми къэкIыгъэми псыкIэ 
загъэнщIыжауэ я джабэр дыгъэм ирагъэут, бахъэр 
къащхьэщихыу. КIапсэ кIапэ, 5.

ЕГЪЭУПСЫН (ирегъэупс) лъэI. (2). ЩIыфэм 
тет цыр жан гуэркIэ зыгуэрым трегъэгъэкIын. 
Уэлэхьи, си пащIэр уэзмыгъэупсымэ, молэуэ 
къуажэм дэсым щхьэкIэ зы хъарбыз фа къыуатмэ. 
Мазэ ныкъуэ щхъуантIэ, 649.

ЕГЪЭУПЩIЫН (ирегъэупщI) лъэI. (1). 
Зым адрейм упщIэ ирегъэтын. Ар зэрыхъуар 
гуэгушыхъужь Мэзан нобэ хуэдэу ещIэж, абы 
девгъэупщIми, жиIэнур мыращ: – Бабыщ адакъэт 
сымылъагъужар. Бабыщыкъуэ адакъэпщ, 478.

ЕГЪЭУХЫН (ирегъэух) лъэI. (3). Зыгуэрым 
кIэ ирегъэтын, негъэгъэсын. Бийр хэдгъащIэурэ и 
къарур едгъэухынщ, и дыгъужьыгъуэ къызэрыкIам 
итхуэжынщи идукIыхьынщ. Щынэхужьыкъуэ, 48. 
Чэзур къэмысу цIыхум гъащIэ Иригъэухыну 
емылIалIэ. ЛIэныгъэ. «Мывэ хуабэ», 205.

ЕГЪЭФЭН (ирегъафэ) лъэI. (42). Псы, сыт 
хуэдэхэр тэмакъым ирегъэгъэхын. КъэкIащ сэ 
си гум сипхъу сэ згъафIэр, Сабийр хъумапIэм 
щызгъэпщкIуауэ, Си псылъэм иту псы езгъафэт, 
И гуауэр си гум щымыткIуауэ. Сабий. «Шум 
и гъуэгу», 19. [Астемыр Бэлацэ жриIэу:] – 
Зэ умыпIащIэ, хьэнтхъупс тIэкIу дегъафэ. 
Хъуэпсэгъуэ нур, 263. Чыржын ныкъуэ иритмэ, 

Тембот и къамылымкIэ Лу псы иригъафэрт. 
Хъуэпсэгъуэ нур, 288.

ЕГЪЭХУН (ирегъэху) лъэI. (1). Залымыгъэ 
хэлъхьауэ зыгуэрым зыгуэр зыщIыпIэ 
егъэгъэкIуэн. [Къылышбий и къуэр къыщIэкIиящ 
Астемыр:] ДахэкIэ умыкIуэрэ – уедгъэхунщ 
[зауэм]. Хъуэпсэгъуэ нур, 121.

◊ И ужьыр егъэхун (2). Еплъ ужь I. 
ЕГЪЭХЬЫЖЫН (ирегъэхьыж) лъэI. (2). 

Къыздрахам зыгуэр негъэгъэсыжын. Модрей 
кIэрахъуэ зиIэхэми заущэхужащ, уеблэмэ щэху 
цIыкIуурэ я унэ ирагъэхьыжащ, Алий зэхуишэсу 
фIыуэ къегия нэужь. Зи лъэрыгъыпс тIыгъа, 531.

ЕГЪЭХЬЫН (ирегъэхь) лъэI. (10). 1. (6). 
ЦIыхубзыр унэидзыхьэу лIы етын. Зи дауэр 
мыращ: дахэ цIыкIуу, деуэнщ-деIэнщи, хъыджэбзыр 
уэ уэзгъэхьынщ. Хъуэпсэгъуэ нур, 142. 2. (4). 
зэхь. Зыгуэр зыгуэрым лъэгъэIэсын. БетIал 
ЦИК-м я дежи телеграммэ ирегъэхь: иджы 
къыщIэщащ Iуэху бэлыхьлажьи, дыволъэIу хабзэм 
къигъэлъагъуэ пIалъэм къыщIевгъэгъуну, жиIэри. 
Зи лъэрыгъыпс тIыгъа, 526. [Апчарэ и дэлъху 
Албиян дэIэпыкъуу:] Ашык цIыкIум дэз ищIырт 
кхъужьIэрысэри пощткIэ Мэзкуу иригъэхьырт. 
Щынэхужьыкъуэ, 20.

◊ Гугъу егъэхьын (5). Еплъ гугъу I. 
ЕГЪЭХЪУЛIЭН (ирегъэхъулIэ) лъэI. (2). 

Зыгуэрым ехъулIэныгъэ гуэр егъэуэлIэн. 
[Дисэ Рахьим жреIэ:] – Алыхь, ебгъэхъулIам! 
Хъуэпсэгъуэ нур, 134.

ЕГЪЭЦIЫХУН (ирегъэцIыху) лъэI. (4). 
Зыгуэр зыгуэрым нэIуасэ хуэщIын. НысащIэр 
ди анэм деж сшэнщи езгъэцIыхунщ, ди адэ 
унэжь щедгъэкIуэкIынщ хьэгъуэлIыгъуэр, жиIэу 
арат (Инал) зытрищIыхьар. Мазэ ныкъуэ 
щхъуатIэ, 573. [Апчарэ Локотош жреIэ:] ПщIэжрэ, 
нацдивизэрщыдэкIым Албиян узигъэцIыхуауэ 
щытащ. Нал къута, 240. [Дэфэрэдж:] ХъынцIэлкIэ 
зэджэу цIыхухъум я жьэм жьэдэмыху мэзхъумэм и 
хъыбар сэри зэхэсхат, арщхьэкIэ езыр сэ сытым 
сигъэцIыхунт. Лъапсэ, 94. 

ЕГЪЭШЭЖЫН (ирегъэшэж) лъэI. (5). Зыгуэр 
къыздикIам егъэгъэIэпхъуэжын. [Къетау] Арати, 
нысэр иригъэшэжащ. Лъапсэ, 62.

ЕГЪЭШЭН (ирегъашэ) лъэI. (21). Зыгуэр 
зыщIыпIэ егъэгъэIэпхъуэн. [Астемыр] Мэзхъумэу 
увмэ, къилэжьыр унэм иригъэхьынт, щыгъын, 
гъавэ сыт къищэхуурэ КъэбэрдейкIэ кIуэ хуэзэмэ, 
иригъэшэнт. Хъуэпсэгъуэ нур, 160. А Iэщ 
къомыр нэмыцэм зэхуахус, мафIэгукIэ езым я деж 
ирагъэшэну. Нал къута, 237.

ЕГЪЭШХЫЖЫН (ирегъэшхыж) лъэI. (1). 
Зыгуэрым езым къигъэхьэзыра ерыскъы егъэдзэкъэн, 
игъэныщкIуурэ ирегъэгъэхын. Мырат къигупсысар: 
«Щхъуэм, сигъэIущат, кхъуэпIащэ мэзым щIэтым 
зыгъэлIэн гын нэхъапэ щIыкIэ ебгъэшхрэ иужькIэ 
хьэщIэм гын зышха кхъуэр къедгъэукIыжу, абы и лым 
щыщ дгъажьэрэ едгъэшхыжу дгъэлIэну». «НтIэ, дауэ 
хъуа – къиукIат?» Лъапсэ, 94.

ЕГЪЭШХЫН (ирегъэшх) лъэI. (54). Зыгуэрым 
зыгуэр егъэгъэныщкIуурэ ирегъэгъэхын. Абы 

хуэдэш къагъэхъун шхьэкIэ пасэрейхэр Iэджэм 
егупсысащ: тхьэм ещIэ, ирагъэшха мэкъум дыгъэ 
темыпсэу ягъэгъущырт, нарзаныпс ирагъэфэрэт, 
уеблэмэ жэмышэ щрагъафи къэхъуагъэнщ. Нал 
къута, 265.

◊ Еуэ иригъэшхыу (6). Егугъуу; епIэщIэкIыу. 
АтIэ и къуэш нэхъыжь Тембот, еуэ иригъэшхыу, 
Мэзкуу нэс еджакIуэ щыкIуэфкIэ, зыкъыкIэригъэхун 
[Лу]? Мазэ ныкъуэ щхъуатIэ, 501. Адрейхэр, еуэ 
ирагъэшхыу, щхьэж и Iуэху иужь итыжщ. Мазэ 
ныкъуэ щхъуантIэ, 624. Гъэ еджэгъуэр ноблагъэ, 
хьисэпымкIэ зэдгъэщIэн хуея куэд къонэ, фи пыIэр 
щхьэрыхауэ, еуэ-евгъэшхыу, фымыщIэр зэвгъащIэ, 
программэм итым щыщ фымыщIэ къэнэну 
Iэмал зимыIэщ [жиIэрт Къазджэрий]. Мазэ 
ныкъуэ щхъуантIэ, 606. 

ЕГЪЭШЫН (ирегъэш) лъэI. (3). Гугъу егъэхьурэ 
гъэпщын. Дыгъуасэ и нэгу щIэкIа къомым 
ирагъэшауэ къыщIэкIынщ, жиIэу арат Лу и гум 
къэкIар, итIани, зэпсэлъэн игъуэтатэмэ, усэм 
и гугъу ищIынут. Мазэ ныкъуэ щхъуантIэ, 610. 
Шым уанэ щытелъкIэ, шхуэ щыпщIэхэлъкIэ, 
Астемыр а шыр IумпIафIэ ищIыфынут, ауэ рсым 
зэпрыкIын хуей шыр ебгъэшмэ, нэхъыфIтэкъыми, 
едэхащIэу, Iэ дилъэу зэкъомрэ и ужь итащ. 
Хъуэпсэгъуэ нур, 164. Япэ итым Ар лъэщIохьэ, 
КъылъэщIыхьэр ирегъэш. Колхоз шыхъуэ уэрэд. 
«Партыр ди пашэу», 69.

ЕГЪЭЩЭН (ирегъащэ) лъэI. (2). Зыгуэрым сату 
егъэщIын. Псалъэмакъыр абдеж щыдуха щхьэкIэ, 
бэзэр махуэр къызэрыблагъэу, Илас аргуэру 
къытрегъэзэж: – Кащкон, хьэжыгъэр гъуэтэнурэ 
кIуэдынущ, абы нэхърэ дызэгурыгъаIуи, дыгъащэ. 
МелыIыч, 469.

ЕГЪЭЩХЬЫН (ирегъэщхь) лъэI. (12). 
Зыгуэрым зыгуэр хуэгъэдэн. Истамбыл 
нэгъуэщIыфэ къытеуат, япэм гъэщIэрэщIауэ, 
дахэу, Iэхулъэхуу зэрыщытам хуэдэжтэкъым, 
нэхъ нэщхъей хъуат, еша хуэдэт, гъуэгуанэ кIыхь 
къикIуа иужь уанэ зытраха шым ебгъэщхьу. Мазэ 
ныкъуэ щхъуантIэ, 663. Гъуэлъи еплъыт: пшэм 
я теплъэр Махъшэм ещхьу зэи къыпфIощI, Зэм 
хьэжыщIым дадэ кIуэхэм Ебгъэщхьыни хэтщ зы 
тIощI. Уафэ къащхъуэм пшэр хужьыбзэу. «Вагъуэ 
махуэ», 342. И Iэпщэ хужьым лъыпсыр пыжу Сэ 
щыблэр сэшхуэм изогъэщхь. Къурш дыркъуэ. 
«Дамыгъэ», 213.

ЕГЪЭЩIАУЭ (4). нареч. Зыгуэрым егъэкъуауэ, 
зыгуэрым къыщIиIыгъэу. И щхьэ лъэныкъуэкIэ 
егъэщIауэ, чнутIыр елъэф. Щынэхужьыкъуэ, 51. 
Окоп зэв блыным егъэщIауэ Сэлэтхэм псалъэу 
заушэху. Сигу плъауэ сэ хуабэ. «Шум и гъуэгу», 29.

ЕГЪЭЩIЭН (ирегъащIэ) лъэI. (122). 1. 59. Зыгуэр 
IэщIагъэ, щIэныгъэ гуэрым хуэгъэхьэзырын. 
НэхъыфIу еджэхэм Алий къахибжыкIри щIалэ 
цIыкIу зыбжанэ культармеецу къуажэм дыкIуэрэ 
цIыхубз унагъуэ зезыхьэм еджэкIэрэ тхэкIэрэ 
едгъэщIэну тетрадь, къэрэндащ къытхуигуэшащ. 
Зи лъэрыгъыпс тIыгъа, 528. ФIырщ дыхьэшхыкIэ 
дэзыгъащIэр, Ерщ цIыхур гъыуэ дызыгъасэр, 
ЕгъэджакIуитIри къокIуэр пасэу, Зыр 

къыкIэрыхуми зыр гумащIэщ. ЕгъэджакIуитI. 
«Мывэ хуабэ», 256. Сабий быдзафэр къащтэ: быдз 
щIэфыкIэр езыгъащIэр хэт? Лъапсэ, 65. 2. (63). 
Зыгуэрым зыгуэр зэхегъэхын, щыгъуазэ щIын. 
Инал и щэху Жыраслъэн езыгъэщIа щыщыIэкIэ, 
Жыраслъэн къыдэщIи щыIэщ. Мазэ ныкъуэ 
щхъуантIэ, 519. – КъохьэлъэкIыр уэ уи гъащIэр, 
Уи гум къеуэр сэ сыгъащIэ, – ЖиIэу алъпыр 
къыщелъэIум, Пшагъуэр токIыр щIалэ нэIум. 
«Елбэздыкъуэ», 7. СыбгъэщIащи зэ гукъанэ, Псалъэ 
дыджыр гум имыкI. Сэ уэздыгъэ щIызогъанэ… 
«Вагъуэ махуэ», 323. Бзэр адэ-анэм сагъэщIащи, 
Сэ яхузощIыр тIуми фIыщIэ, Ауэ си жагъуэ мэхъу 
зы закъуэ – Си быным си бзэр зэримыщIэр. Дунейр 
мычэму къощIэращIэ. «Дамыгъэ», 237. Мусэ, 
ар игу зэрырихьар уигъащIэу, башымкIэ бжэм 
теуIуащ. Хъуэпсэгъуэ нур, 197.

◊ Хъыбар егъэщIэн (37). Еплъ хъыбар.
ЕГЪЭЩIЫН I (ирегъэщI) лъэI. (3). 

ЛъэныкъуэкIэ егъэбэн. Iэюб къиIэта выгум 
исыр гужьеяуэ зэрыгъэкIийрт, уеблэмэ шынауэ 
къелъэ яхэтт, езы Iэюб плIэкIэ зэрихьэрт 
выгур, адэкIэ-мыдэкIэ иригъэщIми. Мазэ ныкъуэ 
щхъуантIэ, 589. ДжабэмкIэ уплъэмэ къэгъэшыпIэ 
задахэм деж адэкIэ-мыдэкIэ иригъэщIу машинэ 
къох. Щынэхужьыкъуэ, 66.

ЕГЪЭЩIЫН II (ирегъэщI) лъэI. (40). Зыгуэрым 
зыгуэр ищIэну, иухуэну бгъэдэгъэувэн. А чырбыш 
плъыжь унэр Щэрданхэ ирагъэщIауэ щытащ, и 
щIагъыр тыкуэнышхуэу, ищхьэм езыхэр тесу. 
Мазэ ныкъуэ щхъуантIэ, 538. Жыгыр пщIыпщIу 
зыгъэгъагъэр, Псы ежэхыр зыгъэпIащIэр, Бзухэм 
абгъуэ езыгъэщIыр – Лъагъуныгъэрщ, ар зэвгъащIэ. 
Ар сэ сощIэ. «Мывэ хуабэ», 206. Румын гуэр диIэт 
пхъащIэу, пхъащIэ Iуэхум щыгъуазэ дищIыну 
шэнт щхьэгуэ сыт дигъэщIырт, езым буфет дахэ 
ищIурэ ищэрт, и фыз гъум лъахъшэр ди пщафIэт. 
Зи лъэрыгъэпс тIыгъа, 526. 

◊ Гурыщхъуэ егъэщIын (6). Еплъ гурыщхъуэ.  
ЕГЪЭЩIЫФЫН (ирегъэщIыф) лъэI. (1). 

Зыгуэрым зыгуэр ебгъэщIыну пхузэфIэкIын. 
Кхъухь пхуезыгъэщIыфыну сэ си гугъэр 
цыжьбанэращ. Кхъухь пхэнж, 499.

ЕГЪЭIЭН (ирегъэIэ) лъэI. (1). Зыгуэрым 
егъэкъун Гъуумар абы гу лъитэмэ, ар абы 
иригъэIэнт! Хъуэпсэгъуэ нур, 217.

ЕГЪЭIУБЫН (ирегъэIуб) лъэI. (1). Зыгуэр 
мащIэу псы сыт егъэфэн. Уи псэлъэкIэу жыIэт 
«а си дотэ», Гуауэ псори хъуащ иджы IэщIыб, 
ЩIы тхьэлъэIуи, уеблэм ноби содэ, Сэлэт 
хабзэу фляжкэм дегъэIуб. Си анэм. «ЩIалэгъуэ 
щIыналъэ», 28.

ЕГЪЭIУСЭН (ирегъэIусэ) лъэI. (2). 
Зыгуэрым IэкIэ зыгуэр тегъэIэбэн. Ауэ лым 
деж кIэныфеткIэ е дыху абджкIэ узыгурыIуэн 
щыIэтэкъым, дэнэкIи зыгъазэ – цIыхухъущи, 
зыхуей яIурыздзэн хуейщ, ептынур зыхуэдизыр 
жыпIэмэ, уасэ гуэр иIэщи, ет: апэсым лы 
килограмм къыпокIуэри, «егъэIусэ апэсыщ» 
жыхуаIэм хуэдэщ, уэ узыхуэчэмыр уощIэжри 
къэгъэтIылъ. Лъапсэ, 97.

ЕГЪЫН (йогъ) лъэмыI. (1). Зыгуэрым хуэгъын. 
Унэхъугъуэшхуэм Гъыбзэ Хуагъэшыр, И Шыщхьэ 
егъыу 

ЕГЪУ (6). Жагъуэгъу. Жьымрэ щIэмрэ 
щызэхэкIти ЩIэр егъу бзаджэм дытекIуакъэ. 
«ЩIалэгъуэ щIыналъэ», 409. Къуэш егъу нэхърэ 
гъунэгъуфI жиIащ пасэрейм. Хьэсэпэхъумэ, 418.

ЕГЪУН (йогъу) лъэмыI. (1). Зыгуэрым 
дзэкIэ зыгуэр къыкIэрихыну тетхъунщIыхьын. 
[Дэфэрэдж:] Къупщхьэм егъуу къэбубыдами, 
«сагъызщ» жиIэнущ, абы и къуэм IэщIэщIыхьар 
иджы дэ зэдгъэзэхуэжын хуей хъуащ, езыр тхьэм 
йолъэIур: «Ялыхь, а стIолым телъ хъыджэбзыр 
гъалIэ», – жеIэри, и гугъэщ, хъыджэбзыр 
тIэщIэлIыхьмэ, езыр хейуэ хэкIыу дэ бэлыхьлажьэм 
дыхэхуэну. Лъапсэ, 20.

ЕДИНОЛИЧНИК (1). И щхьэ закъуэм хуэлажьэ 
цIыху. Колхозым хуэдэщ: я Iыхьэ зэхэлъщи, 
единоличникыр щыIэжкъым. КIапсэ кIапэ, 16.

ЕДЭУЭН (йодауэ) лъэмыI. (7). Зыгуэрым 
еныкъуэкъун. Директорым мафIэр къыIурылъэлъ 
зэпытт, абы уедауэкIэ сыт къыпыпхын, зы 
жепIэмэ, тIощI къыбжеIэ, уимыгъэпсалъэу. 
МелыIыч, 468. Албиян и фызым едэуэну 
хуеиххэтэкъым. Щынэхужьыкъуэ, 31. ЦIыхухэм 
едэуэн папщIэ гъуэгущхьиблыр щызэхэкIыр 
ивэу нартыху щытрисэр игу къигъэкIыжа 
хуэдэт [Долэт]. Хъуэпсэгъуэ нур, 243. ЛIитI 
зэхуэзауэ зэпсалъэмэ, кIуэрти едауэрт, яфIэнэрт. 
Хъуэпсэгъуэ нур, 243.

ЕДЭХЭКIЫН (йодэхэкI) лъэмыI. (3). Зыгуэрым 
нэхърэ нэхъ дахэу щытын. Нарт хъыджэбзхэм 
седахэкIыу Си дахагъэр псом ялейт, Сядэ – сядэу 
ТIакъэ махуэ, Сыхуомышэ Сэтэней. «ЩIалэгъуэ 
щIыналъэ», 421. КъодэхэкI къэсшэну Сэри 
сагъэдащ. Фошыгъу шей. «Вагъуэ махуэ», 79. 
Адрей си бынхэм йодэхэкI. Си къуэрылъху Алинэ 
деж. «Щхьэлыкъуэ», 408.

ЕДЭХЭЩIЭН (йодэхащIэ) лъэмыI. (27). 
Зэгуэрым псалъэ дахэ жеIэн, щытхъун, игу фIы 
хуэщIын. Дисэхэ я пщIантIэм Рахьим и макъ 
къыщыIурт, Рум цIыкIу едэхащIэу: «Мыбдежи 
зыгуэр дэлъщ», – жиIэу Рахьим сабий цIыкIур 
и гуфIакIэм дигъэIэбэрти кIэнфет е браныч 
сыт къыдригъэхырт. Хъуэпсэгъуэ нур, 134. Зы 
жыгым жыгыр кIэщIэуIуэу Нэпс щIэзыгъэкIым 
йодэхащIэр. Пшагъуэ гуэрэныр щIакIуэ псыфу. 
«Дамыгъэ», 39. Хьэкурынэ къигъуэтщ ЛIыгъур 
зыкъуэс къуэгъэнапIэри, жиIащ едэхэщIэу: – 
ЛIыгъур, накIуэ, тIысэ, нышэдибэ лъандэрэ ди 
IэфракIэ къэдгъэшакъым, тIэкIу дегъэдзакъэ, 
фIамыщIгъэс дыкIуэнщ ноби. Лъапсэ, 105.

ЕДЭIУЭЖЫН (йодэIуэж) лъэмыI. (3). 
Зыгуэрым зыгуэр иджыри хуэжыIэщIэу щытын. 
Хьэблэ фызыр ялIхэм едэIуэжыртэкъым Гунэуэс 
къызэредэIуам хуэдэу. ГущIэгъу, 421. И ныбжьыр 
нэсащ, нобэ быныр я адэ – анэм емыдэIуэж хъуащ. 
Лэчымэ, 391.

ЕДЭIУЭН (йодаIуэ) лъэмыI. (192). 1. (183). 
Зэгуэрым жиIэр зэхэхын. Саният «Адыгэ клубым» 
кIуэурэ Къазджэрий щIедаIуэри арат, Къэбэрдейм 

я хъыбар зэхихмэ, и нэпсым къызэпижыхьырт, 
нарт уэрэд зэзэмызэ хьэщIэм и псалъэм 
къыдэкIуэу къыхигъэщмэ, хъыджэбзым игури и 
псэри дихьэхырт. Мазэ ныкъуэ щхъуантIэ, 665. 
Мыдрисэм щыщIэсым егъэджакIуэм едаIуауэ 
къыщIэкIынкъым ар [Астемыр] иджыпсту 
[сымаджэщым щIэлъ сэлэтым] зэредаIуэм хуэдэу. 
Хъуэпсэхъуэ нур, 177. Ди тхьэкIумэр тегъэхуауэ 
Алий зэджэм додаIуэр: «Хьэтухэм я тхыбзэр 
сурэту щытащ.» Зи лъэрыгъыпс тIыгъа, 529. 
2. (9). Зыгуэрым хуэжыIэщIэн. Си анэм седэIуарэ 
Рахьим сыдэкIуамэ мынэхъыфIу пIэрэт? 
[гупсысэрт Саримэ]. Хъуэпсэгъуэ нур, 191–192. 
Зыгуэрым жиIэм емыдаIуэу Псэуа игъащIэм сэ 
сымыщIэ. Зыгуэрым жиIэм емыдаIуэу. «Мывэ 
хуабэ», 152. Убых щIалэхэри езыр-езыру зэдауэу 
хуежьащ, къаша нысэр яшэжрэ ягъэзэжмэ, фIы 
зэрыщIамыхынур ящIэу, Барчо къэгубжьрэ «сэ 
къызэмыдаIуэу пщылI сыхуейкъым» жиIэрэ 
уищэмэ, сыт пщIэжынур? Лъапсэ, 117.

ЕДЫГЪУЭН (йодыгъуэ) лъэмыI. (2). Зейм 
имыщIэу зыгуэр (хьэпшып с. ху. гуэр) зэхьэлIэн. 
[Осетин джыназым жиIэу:] Сыт сэ схуэдэм 
Жыраслъэн щIедыгъуэныр? Хъуэпсэгъуэ нур, 116. 
[Алыжэыкъуэ:] Мо цIыхубз узэдыгъуам хыхьэжи, 
и бын къомыр хуэпI, жимыIэну си фIэщ хъуркъым. 
МелыIыч, 458.

ЕДЖА (4). ЩIэныгъэ зэзыгъэгъуэта. ЦIыкIухэр 
езыр-езыру зэдауэрт: хьисэп умыщIэу еджа ухъурэ, 
лафкIэм ущIагъэувэ е щIы къэппщыну губгъуэм 
уокIуэ – лIо пщIэнур хьисэп умыщIэмэ, бэзэр дыдэм 
хъарбыз щыпхуэщэнкъым, жаIэу. Мазэ ныкъуэ 
щхъуантIэ, 605.

ЕДЖАКIУЭ (22). ЩIэныгъэ зэзыгъэгъуэт, 
еджапIэм щIэс. ЕджакIуэ къэс мывэ зэрыз яIэщи, 
стройуэ щыувкIэ щхьэж и мывэр къегъуэтыжри 
тоувэ. Мазэ ныкъуэ щхъуантIэ, 555. Алий еджакIуэм 
я нэхъыбэр я унэ зэриутIыпщыжам хущIегъуэжати, 
окрисполкомым кIуэри къуажэ къэс телефон еуащ 
интернатым щIэсхэр икIэщIыпIэкIэ къагъэкIуэжыну 
икIи псори къызэхуэсыжащ, Хьэбас фIэкIа 
къэмынэу. Зи лъэрыгъыпс тIыгъа, 532. Иджыпсту 
исполкомым председателу тет Шырыкъу 
ТIутIэ Мэзкуу къикIыжа Мэтхъэн Къазджэрий 
и гъусэу къэкIуэнущи, еджакIуи егъэджакIуи 
фыздэмыкIуэIа, жиIэу хъыбар къаригъэщIэну арат 

ЕДЖАПIЭ (7). Щеджэ щIыпIэ, щIэныгъэ щрат 
IуэхущIапIэ. ЕджапIэ, сымаджэщ, къулыкъущIапIэ, 
завод сыт хуэдэхэр псори къэралым ейщи, къэралым 
и нэIи къатетщ, зыхуэныкъуэмкIэ кIэзонэр 
къадоIэпыкъу. Мазэ ныкъуэ щхъуантIэ, 657. 
Астемыр Ростов щыщыIам щыгъуэ къэрэгъулу 
зыIута еджапIэм яIа актовэ залым ещхьу дахэт 
иджы Къэбэрдеймрэ Балъкъэрымрэ щызэхуэса 
залыр, пэжу, Ростов щилъэгъуар нэхъ инт икIи 
нэхъ нэхут, нэхъ дахэу гъэщIэрэщIат сурэт 
зэмылIэужьыгъуэкIэ. Хъуэпсэгъуэ нур, 323. 
ЕджапIэм ди цIыкIухэр Щагъасэ, щыхохъуэ

 сохъуахъуэ. Колхоз уэрэд. 
«Бгы лъапэхэм деж», 106.

ЕДЖЭБЭУЭН (йоджэбауэ) лъэмыI. (1). 
Зыгуэрым и джабэм жьэхэуэн, еуэн. [Фэуаз:] Сэри 
шыр сфIэгуэныхь хъужауэ, сыхущIогъуэж, ныжэбэ 
жэщым седжэбауэ защIэурэ къэсхуащи. Анка, 382.

ЕДЖЭГЪУЭ (4). 1. (3). Щеджэ зэман. Гъэмахуэ 
къэс езыхэр Налшык курсым щеджэу, гъэ еджэгъуэм 
еуэ-ирагъэшхыу цIыкIухэр ирагъаджэурэ а 
мыдрисэм щеджауэ жыхуаIэр мащIэрэ сэбэп хъуа. 
Мазэ ныкъуэ щхъуантIэ, 640. Военнэ кружокыр 
зэхуашэс, я еджэгъуэ къэсащ. Щынэхужьыкъуэ,  65. 
2. (1). Тхыгъэм зэ узэреджэр. ЕтIуанэрей 
еджэгъуэм зигу изубыдэр ари гурыхуэщ, ещанэрейм 
иужь зигу изубыдари хъунущ, ауэ нэхъ гурыхуэжу 
зигъасэмэ, нэхъыфIщ. М

ЕДЖЭЖЫН (йоджэж) лъэмыI. (1). Зэ узэджа 
гуэрым къытебгъэзэжауэ еджэн. Уэ дыгъуасэ 
сыпхуэзати, СыноджэжкIэ зэхыумыхт. Уи нэу, уи 
псэу сыкъэплъагъурт. «Вагъуэ махуэ», 370. 

◊ [И] псэм еджэжын (1). Еплъ псэ.
ЕДЖЭКIЭ (3). ЕджэнымкIэ зыгуэрым иIэ 

зэфIэкI зэреджэ щIыкIэ. НэхъыфIу еджэхэм 
Алий къахибжыкIри щIалэ цIыкIу зыбжанэ 
культармеецу къуажэм дыкIуэуэрэ цIыхубзу 
унагъуэ зезыхьэм еджэкIэрэ тхэкIэрэ едгъэщIэну 
тетрадь, къэрэндащ къытхуигуэшащ. Зи 
лъэрыгъыпс тIыгъа, 528.

ЕДЖЭН I (йоджэ) лъэмыI. (221). 1. (32). МакъкIэ 
зэхуэбгъазэу, е Iэ хуэпщIу зыгуэр зыбгъэдэшэн, 
уи дежкIэ зыкъегъэгъэзэн. Щымыхъужым, 
хьэжыр Чачэ еджащ. Хъуэпсэгъуэ нур, 70. 
Сыноджащ, уэлэхьи, – жиIэри [лIым] и щхьэр 
Дэфэрэдж дежкIэ ищIащ, еплъыт мо цIыхубзым, 
жыхуиIэу. Лъапсэ, 60. 2. (35). Зыгуэр Iуэху гуэркIэ 
егъэблэгъэн (п.п. лэжьапIэм, хьэщIапIэ). Зыгуэр 
къысхуэшэ, жиIэу сымаджэр дапщэрэ лъэIуами, 
хьэжым зыщIыпIэ кIуэн идакъым, гъунэгъуми 
еджакъым. Хъуэпсэгъуэ нур, 74. 3. (154). Зэгуэрым 
цIэуэ иIэн. «Къэрал джатэкIэ» зэджэу щыта 
Залымджэрий кIэбгъу зищIри ежьэжащ, Къылышбий 
и къуэжьыр Тэрчкъалэ кIуэжауэ жаIэ, топгъауэ 
командирыр и пIэм иригъэувэри. Хъуэпсэгъуэ нур, 
188. Унэр зезыхьэ Вындым нэхъыбэу зэреджэр 
Мэмэт-щIакъуэт, ещIэкъуауэу къызэрикIухьым 
щхьэкIэ. Лъапсэ, 46. «ЖьыныбэкIэ» зэджэ цIыкIухэр 
щтэри, щхьэж и занщIэ и гъуэгуу, зэрехьэжьащ. Мазэ 
ныкъуэ щхъуантIэ, 550–551.

ЕДЖЭН II (йоджэ) лъэмыI. (111). 1. (82). МакъкIэ 
е гукIэ тхыгъэ гуэр къихын, гъэIун. Астемыр 
иригъаджэ цIыкIухэм Тинэ нэхърэ нэхъыфIу еджэ 
яхэткъым. Мазэ ныкъуэ щхъуантIэ, 662. Умыгузавэ, 
си анэ, Письмо къэптхами седжащ, Уигу къэмыкIахэм 
нэгъунэ Уи псалъэ мащIэм къисхащ. Умыгузавэ, си 
анэ. «Бгы лъапэм деж», 48. Еджэ, – жызоIэри Ахъсар 
итха тхылъымпIэ тIэкIур и пащхьэм изолъхьэ. 
МелыIыч, 450. 2. (29). IэщIагъэ, щIэныгъэ гуэр 
зэгъэгъуэтыным хэтын. [Дзэшу:] Зоотехник зищIыну 
емыджами Iэщым фIыуэ хищIыкIырт. КIапсэ кIапэ, 
7. Саримэ и шыпхъу Рум Мэзкуу щоджэ артисткэ 
зищIыну. Мазэ ныкъуэ щхъуантIэ, 624. [Думэсарэ:] 
Лу жыпIэнущи, дыдымеижу жеIэ, школым щIэсщи 
йоджэ, ягъашхэ, яхуапэ. 

ЕДЖЭФЫН (йоджэф) лъэмыI. (4). Тхыгъэр 

гукIэ е макъкIэ кърихыну хузэфIэкIын. АбыкIэ 
Алий деупщIати – дэнэ, къытхуидэххакъым: 
«Тхылъ еджэфу хъухукIэ факъыкIэрымыкI»,– 
жиIэри. Зи лъэрыгъыпс тIыгъа, 528. Еджэф си 
закъуэу сыкъэнами, Си бзэр схъуэжыну сыпымылъ. 
Сэ нэгъуэщIыбзэщ тхылъ зэрыстхыр… 
«Щхьэлъыкъуэ», 374. Саримэ Елдар дежкIэ 
еплъэкIырт, а тхылъ къомым деджэфу щытатэм, 
жиIэ хуэдэу. Хъуэпсэгъуэ нур, 198.

ЕДЗЭКIЫН (иредзэкI) лъэI. (3). Зыгуэр и 
плъэм е и блэм едзын. Уэрамым афицар Iэджэ 
дэту уахуэзэрт, я цейкIи IэщэкIи зэгъэпэщауэ, 
къэзакъ сэшхуэ якIэрыщIауэ, дамэтелъхэр цIуужу, 
зи къатырым шыгъэцIыв илъи яхэтти здэкIуэм 
«дым-дзым» жиIэу псалъэрт, бащлъыкъ хужьхэри, 
шылэ уагъэ ищIауэ, я щIыбымкIэ едзэкIат. 
Хъуэпсэгъуэ нур, 112. ТелыдыкIыу дыгъэпс налъэр 
Пшэ башлъыкъыр иредзэкIри Iуащхьэмахуэ 
къахопсалъэ: сыт къэхъуами ищIэу диIэщ ди 
къуэшыфIхэм я нэхъыщIэр, санаторхэр куэду 
иIэщ цIыхухэу Iэджэм ар щаIущIэу. Бгы собранэ. 
«Партыр ди пашэу», 82.

ЕДЗЭКЪЭЖЫН: ◊ IэфракIэм едзэкъэжын (5).
Еплъ IэфракIэ. 

ЕДЗЭКЪЭН (йодзакъэ) лъэмыI. (19). 1. 
(11). ДзэкIэ зыгуэрым еIэн, дзэкъапIэ щIын. 
Гъуэгу тетыр а жыгым бгъэдохьэ, ЩытIыскIэ 
мыр къещтэ, йодзакъэ, АрщхьэкIэ ар дыджщи 
хыфIедзэ, Мейр къонэ агуэру и закъуэ. Мей. 
«Шум и гъуэгу», 74. 2. (8). Шхыным хэIэбэн, 
шхэн. Темботрэ Лурэ занщIэу захуапэри, тIэкIу 
едзэкъащ, арщхьэкIэ Елдар пIащIэртэкъым. 
Хъуэпсэгъуэ нур, 124. [Алыджыкъуэ:] Ар зэфIэкIри 
тIэкIу седзэкъа нэужь, си тепIэнщIэлъын тIэкIур 
си щIыбым илъу щхьэлым сыкIуащ. МелыIыч, 468. 
Хьэкурынэ къигъуэтщ ЛIыгъур зыкъуэс 
къуэгъэнапIэри, жиIащ едэхащIэу: – ЛIыгъур, 
накIуэ, тIысэ, нышэдибэ лъандэрэ ди IэфракIэ 
къэдгъэшакъым, тIэкIу дегъэдзакъэ, фIамыщIгъэс 
дыкIуэнщ ноби. Лъапсэ, 105. 

ЕДЗЫЖЫН (иредзыж) лъэI. (1). ЗыщIыпIэ 
зыгуэр щыбгъэува иужь, абы зыгуэр фIэдзэн, 
пылъэн. Кхъухьым и курыкупсэм пкъо ин игъэувэ, 
абы арэф едзыжи кукъукIэ гъэбыдэ, чэтэн едз. 
Кхъухь пхэнж, 508.

ЕДЗЫН (иредз) лъэI. (5). 1. (2). Зыгуэр зыщIыпIэ 
фIэдзэн, пылъхьэн. ПщIащэ щхъуантIэр мафIэ 
бзийщи, Дыгъэ нурым щремыщ – Зи жьыщIыгъэ 
бгым езыдзым Хуабэ щыхъукIэ хуегъэгъущ. Гъатхэ 
къэсри шылэ джанэр. «Дамыгъэ», 44. 2. (3). 
КIыхьагъ зиIэ гуэр зыгуэрым еупсеин. Уи зекIуэ 
гъуэгум пкIэлъейуэ Си лъагъуныгъэр пхуездзынкъэ, 
Уей Бадинокъуэ, къеблагъэ «ЩIалэгъуэ 
щIыналъэ», 423. ТфIэфIу хэти дэ хуабапIэр Еддзащ 
дэ уафэм зы пкIэлъей. Ныжэбэ жэщи, нэхур щыху. 
«Щхьэлыкъуэ», 384.

ЕДЗЫХЫЖЫН (иредзыхыж) лъэI. (1). 
Еегъэхуэхыжын, едзыхауэ нэхъ лъахъшэ 
щIыжын. «Елбэздыкъуэ Дыкъуэнагъ, Аргъеипэ, 
Шы пэнцIыв, ЦIывгъажьэ, Яжьэ лъэгу, Лъэгурыдзэ, 

Едзыхыж», – ЖаIэу ящIыр ауанышхуэ, Ахэр 
щIалэм къытогушхуэ. «Елбэздыкъуэ», 4. 

ЕДЗЫХЫН (иредзых) лъэI. (5). Зыгуэр 
зыщIыпIэ щыгъэхун, егъэхуэхын. Хуеймэ, 
къуршым иридзыхынщи иригъэукIынщ, хуеймэ, 
хабзэм иритынщ. Щынэхужьыкъуэ, 69.

ЕЖЭЖЬЭН (йожажьэ) лъэмыI. (1). ЖэкIэ 
зичын, и пIэм икIын. Сэ схуэдэу, уэри бгы 
лъабжьэм КъыщIэж псы щIыIэм и дежым Шыбз 
гуартэ блахуамэ, уежажьэу, Къилъэтырт уи гур 
пIейтейуэ. 

ЕЖЭЛIЭН (йожалIэ) лъэмыI. (15). Зыгуэрым 
жэкIэ бгъэдэлъэн. Iэнлъэм илъыр хьэм хуэмышхауэ 
щилъагъум, Джэлил зримылъэфыхьу къелъэтэхщ 
жыгми, ежалIэщ Iэнлъэми, хьэ тумэу зи дзэлыфэ 
къыхуэзытIар ирихужьащ. Бабыщыкъуэ 
адакъэпщ, 476. [Гъунэгъур] ЕжалIэрэ еплъмэ, 
хьэжыр дыкъащ. Хъуэпсэгъуэ нур, 81.

ЕЖЭН (йожэ) лъэмыI. (17). Зыгуэрым 
тезэрыгуэн; зыгуэр къэухъуреихьын, епщIын. 
Жансэхъуи Сосрыкъуи зэрыгъэкIийрт, 
курсант цIыкIухэр зэтраIыгъэну, арщхьэкIэ, 
къызылъымысым и махуэр мыгъуэу, ежауэ 
хьэлыгъуанэр зэбграхыу хуежьащ. Мазэ ныкъуэ 
щхъуантIэ, 557. Жылэ унафэм зылI емыувалIэ 
щхьэкIэ къагъэнэнт, Iэнэр хьэзырт, фадэри абы 
хуэдэт, унафэр зэрызэхахыу, псори зэрызехьэу 
Iэнэм ежащ, Ботэщ Айтэчыр ауан ящIу, 
щыдыхьэшхыу, хуэхъущIэу. Хъуэпсэгъуэ нур, 58. 

ЕЖЭХЫН (йожэх) лъэмыI. (35). 
ЕгъэзыхыгъуэмкIэ жэн. ФарзэкIэ зэджэр 
нэшэкъашурэ ежэхырт и зы Iуфэ лъэныкъуэр 
къуацэ-чыцэу, адрейр мэз защIэщ жыпIэну 
жыгеишхуэхэм жьауэ къытращIэу. Лъапсэ, 
30. ЛIыжь жьакIэ хужьхэм я лъэнкIапIэр 
драгъэджэрэзейурэ псы хуабэ тIэкIу мэжджытым 
пэмыжыжьэу ежэхым Iусу андез ящтэрт: лъакъуэр 
псым хагъэлъадэрти, хуэм-хуэму псалъэ зырызи 
зэпадзу Iуэхушхуэ гуэр ялэжь хуэдэу затхьэщIырт, 

ЕЖЬЭЖЫФЫН (йожьэжыф) лъэмыI. (1). 
Уежьэжыну пхузэфIэкIын. Лусанэ сымаджэр 
къигъанэу ежьэжыфын? 

ЕЖЬЭЖЫН (йожьэж) лъэмыI. (151). 1. (30). 
КъэувыIауэ щыта нэужь, аргуэру ежьэн, гъуэгу 
теувэжын. ИужькIэ сыхуэзэнщ, жиIэри Лу 
ежьэжащ. Мазэ ныкъуэ щхъуантIэ, 601. Модрей 
дызыубыдахэм зыдгъэпщкIуу щалъагъум, я фIэщ 
дыхъуауэ къыщIэкIынти, къэтэджри езыхэри 
ежьэжащ, псынэмкIэ яунэтIри. ХьэщIэ лъапIэ, 402. 
Нэхущ хъуатэкъым, Думэсарэ къыщIыхьэжу 
Астемыррэ Степан Ильичрэ зэрежьэжам 
и хъыбар щыжиIам. Хъуэпсэгъуэ нур, 282. 
2. (32). Унэм кIуэжын. Тхылъыр япэ зыIэрыхьар 
Елдарти шэсри ежьэжащ, Инали фIэфIтэкъым 
Жыраслъэн куэдрэ тепсэлъыхьыну. Мазэ ныкъуэ 
щхъуантIэ, 598. Къыщежьэжым, жэщ кIыфIщи, 
сыкъалъэгъункъым, жиIэри гум кхъуей кIадэрэ 
тхъу бошкIэ цIыкIурэ къригъэуващ, мэкъу тIэкIуи 

трилъхьэжри къуажэмкIэ къиунэтIащ. Къалэн, 428. 
3. (89). Iуэху гуэрым зетын. Езы Алыхьу тэхьэлам 
елъагъу: къуаншагъэр зыбгъэдэлъыр дэракъым, 
къурIэныр хыфIэзыдзэжу, чристан къабзэу ежьэжам 
къытрехуэ тхьэм и нэлатыр… Хъуэпсэгъуэ нур, 79. 
Мылъку ифынри куэдрэт – и адэм и мылъкур иухри 
Сентрал лIыщIэу ежьэжащ. Нал къута, 288. Зэман 
блэкIауэ колхозыр щызэхуашэсым щыгъуэ колхозым 
хыхьэн зымыдэр абрэджу ежьэжмэ, а бгъунщIагъхэр я 
хэщIапэу щытащ. Нал къута, 253.

ЕЖЬЭЖЫПЭН (йожьэжыпэ) лъэмыI. (1). 
Къэгъазэ имыIэу ежьэжын. ИтIани Берд, 
ежьэжыпэным щынэсым, къэпсэлъащ: – Уа жылэ! 

ЕЖЬЭН I (йожьэ) лъэмыI. (133). 1. (90). КIуэну 
щIэдзэн, и пIэм икIын. – Уалейкум сэлам, – 
жаIэри адрейхэми жэуап къратыжащ, икIи 
молэм и ужь иувэри, ар здэкIуэмкIэ гупышхуэу 
ежьащ. Хъуэпсэгъуэ нур, 79. Ерагъыу «пащIэ 
бзииплъым» къыщIэна башыжь къыпэщIэхуати, 
зыщIигъакъуэурэ, и псэр и пхъум деж нихьэсыну 
ежьащ [фызыжьыр]. Къалэн, 436. КIэпхъыжь 
цIыкIур жыгыщхьэ защIэкIэ кIуэуэ ежьащ, жыгым 
къехын дзыхь имыщIу. Кхъухь пхэнж, 498. 2. (45). 
Гъуэгу теувэн. Гъуэгушхуэ техьэм садэкIуатэм, И 
ужь сыздежьэм сыкъинакъым. МахуитI зэхуэдэу 
къыумыгъащIэ. «Вагъуэ махуэ», 351. Жэщи махуи 
и адэм щIэгупсысу хъыджэбз цIыкIур гъырт, 
итIанэ хуэмышэчыжу и адэр къигъуэтын и 
хьисэпу, здэкIуэри здэжэри зыми иримыгъащIэу, 
ежьащ и адэм и адресымкIэ. Хъуэпсэгъуэ нур, 309. 
Махуэ зыбгъупщIкIэ гъуэгум дытета нэужь, 
дыздежьам дынэсащ, зыгуэрхэр къытпежьати, 
щхьэж зыдэкIуэну къыхуагъэфэщамкIэ зэгурыIуэри, 
портым куэдрэ дыщымыгувэу, увыIэпIэ тхуэхъунум 
дашэри дагъэгъуэлъати, ди гум ирихьащ. Лэчымэ, 
392. 3. (8). зэхь. ЩыщIидзэн, щригъэжьэн. А махуэм 
куэдым «Iэнэежэ» фIащами, Айтэч «зызышыIэкIэ» 
къеджэу ежьащ, ар нэхъыбэм яфIэауану. 
Хъуэпсэгъуэ нур, 62. Iуэхури хъарзынэу ежьат, 
мэзыр паупщIу, ентIырхэр псым къыхадзэмэ, 
мыдэкIэ къыхахыжрэ зэрыхуей ящIу. Мазэ ныкъуэ 
щхъуантIэ, 520. Псом 

ЕЖЬЭН II (йожьэ) лъэмыI. (2). Пэплъэн. Зэ 
пшэплъ къищIати, жиIэу зыми Нэху игъэщыну 
емыжьат. Жэщыбгыу кхъухьыр хым ирокIуэ. 
«Вагъуэ махуэ», 22. Мис цIыху куэди зэхуэсащи 

ЕЖЬЭЖЫГЪУЭ (1). Щежьэжын хуей зэман, 
пIалъэ. Шыгухур къэпсалъэри Мэтхъэным игу 
къигъэкIыжащ ежьэжыгъуэ зэрыхъуар. Мазэ 
ныкъуэ щхъуантIэ, 572.

ЕЖЬУ (3). Едзыгъуэ къэс къытригъэзэжу 
уэрэдым хэт Iыхьэ. Ежьу: Дэ еджакIуэ 
къытхуэвгъакIуэ, – ЖаIэ къакIуэр щIемыгъуэж – 
Шы гъэхъункIэ IэкIуэлъакIуэ ЗищIым фIэфIу 
егъэзэж. 

ЕЗАНЭ (1). Зыгуэрым щыщу япэр. Пэшыр 
зыхэтыр езанэ этажыр арати, щхьэгъубжащхьэм 
укъелъэныр зыми щыщтэкъым. Лъапсэ, 96.

ЕЗЭГЪЫН (йозэгъ) лъэмыI. (5). 1. (2). Зыгуэрым 
зыбгъэдилъхьар щхьэпэ хуэхъун, пкъырызэгъэн. 
Нобэ сшха консервыр къызэзэгъакъым. 
МелыIыч, 458. 2. (1). Пэлъэщын, хэзэгъэн. ЩIым 
уеIэбыну уемызэгъ, Iэмал иIэххэу къыпхуэмыщIэ.
ПщIыхьэпIэ. «Мывэ хуабэ», 53. 3. (2). Хабзэ 
гуэрым екIун, мардэ гуэрым тетын. Хьэжыгъэ 
путий фIэкIа зы унагъуэм хуумыхьэж мазэм хуэзэу, 
жиIэу Инал къыдигъэкIа унафэми йозэгъ умыхьэжу 
пхъуэжмэ. Мазэ ныкъуэ щхъуантIэ, 633–634.

◊ Жейм емызэгъын (26). Еплъ жеин. 
ЕЗЭУЭН (йозауэ) лъэмыI. (30). 1. (9). Зыгуэрым 

удын гъущэ едзын. КъэрэгъулитIыр шыдыгъум 
езауэу щытыху, Уэрдэщыкъуэ и шыр пэшымкIэ 
къыщIишащ. Нал къута, 267. Нэху щыхукIэ 
самыгъэжейуэ [аргъуейм] сезауэу сыхэлъащ. 
Аргъуей, 388. Астемыр и гум къэкIыжащ Инус 
хьэжым езауэу къыщиуIам мыбдеж щилъэсыжауэ 
зэрыщытар. Хъуэпсэгъуэ нур, 226. 2. (21). 
Зыгуэрым IэщэкIэ пэувын, еуэн, текIуэныгъэр 
зыIэрыгъэхьэну хэтын. Псэемыблэжу бийм 
езауэу И анэ-адэр жэщкIэ гуIэу Бэлыхьыр хэкум 
щхьэщихамэ, Уэрэд ар хъуащи, лIэ имыIэ Зи 
гъащIэр кIыхь. «Батырыбжьэ», 148. [Фэуаз 
Къэрэлъашэ жреIэ:] Абы и хъыбарыр уэ зэхэпха, 
сэ зэхэсха – хэIущIыIу хъуауэ къыщIэкIынти, зауэ 
къыщыхъейм Iэтащхьэхэм я унафэкIэ хьэпсым 
ис лIыр ираджащ, абы хуэдэ лIы ахъырзэманкъэ 
дызыхуэныкъуэр, зауэ-банэу дунейр щихькIэ, дзэм 
къыхэдвгъаши, ирезауэ жыхуаIэу. Лыгъэ, 409. 
Локотош нэмыцэм езауэу ауз куэбжэм деж Iутыху, 
Якъуби ищIэн игъуэтащ. Нал къута, 301.

◊ IумпIэм езэуэн (1). Еплъ IумпIэ.
ЕЗЭШЫН (йозэш) лъэмыI. (20). 1. (19). Ешын, 

и къарур иухын. Къэшэн фиIами, дэкIуэжауэ, Фи 
анэ дыди къыфпэмыплъэ, Е къыфпэплъэни езэшауэ, 
Я жьыщхьэм ныси фхуэмылъыхъуэ. Сэлэт лъэужь. 
«Мывэ хуабэ», 130. Хьэкурынэ жыжьэ кIуауэ 
Iэхъун джабэм итщ и закъуэ, Хьэ Парийри езэшауэ 
И щхьэ къуацэр телъщ и лъакъуэм. «Тисей», 502. 
Махуэ енкIэ шыр къэжауэ, А иныжьыри езэшауэ, 
Шум аргуэру къылъэщIохьэ, КъыщыщIари и гум 
щIохьэ. «Елбэздыкъуэ», 18. 2. (1). Зэшым ихьын. 
[Шурэ:] Мыбы хуэдэ щIыпIэ ущыIэу уезэшын? 
Алъхъо, 75.

◊ Езэш мыщIэн (2). Зэи мызэшын, къаруушхуэ 
бгъэдэлъын. [Вэрокъуэ Нахъуэ] Езэш жыхуаIэр 
ищIэртэкъым, жэщи махуи уанэгум ису 
къикIухьыфынт, щышхэри щыжейри цIыхум 
ящIэртэкъым. Мазэ ныкъуэ щхъуантIэ, 509.

ЕЗЫ (988). зыгъэб. цIэп. Белджылыгъэ 
цIэпапщIэ. Езы Къазджэрий хъыджэбзым дежкIэ 
плъэмэ, къаскIэрти нэгъуэщI щIыпIэкIэ плъэ 
хуэдэу зищIырт. Мазэ ныкъуэ щхъуантIэ, 665. 
Езы Нурхьэлии гужьеяуэ къыщIэлъэтащ, ищIэнур 
имыщIэу, къэп кIэпхыным и Iэр щихъуэу. 
Хъуэпсэгъуэ нур, 207. Езы цIыхубзыр гукIи 
псэкIи щIыналъэ къибгынам щыIэ хуэдэт, 
уеблэмэ адэжьхэм я щIыпIэм сыкIуэу семыплъауэ 
си псэр мыбы щыпыIэнукъым жиIэри Кавказым 
яфIэкIуэжауэ щытащ. Кхъэлэгъунэ, 375.

☐ Езым фΙимыгъэжар хьэрэмщ 1). 

НэгъуэщIым ищIа и гум нэсыркъым. Инал езым 
фΙимыгъэжар хьэрэмщ. 

ЕЗЫ ДЫДЭ (1). И щхьэкIэ. Езы дыдэр къакIуэу, 
«Къытхуэгъэгъу, Хьэбибэ»,– жаIэу къолъэIункIи 
мэхъу… Нал къута, 232.

ЕЗЫР-ЕЗЫРУ (22). нареч. Езым и закъуэу, и 
щхьэкIэ. ЦIыкIухэр езыр-езыру зэдауэрт: хьисэп 
умыщIэу еджа ухъурэ, лафкIэм ущIагъэувэ е щIы 
къэппщыну губгъуэм уокIуэ – лIо пщIэнур хьисэп 
умыщIэмэ, бэзэр дыдэм хъарбыз щыпхуэщэнкъым, 
жаIэу. Мазэ ныкъуэ щхъуантIэ, 605. Хьэжыр 
апхуэдизкIэ ерыщти, гъатхэм вакIуэ дэкIынухэр 
дзейуэ щызэгухьэкIэ, Инус къыгухьэн имыгъуэту 
и витIымкIэ езыр-езыру вэжырт. Хъуэпсэгъуэ 
нур, 63. Ауэрэ джэджьей цIыкIур адакъэщIэ 
цIыкIу хъуащ, бабыщ шыр быным яхэт щхьэкIэ, 
и мылъэпкъ хабзэ дауэ къищтэн, псым негъэс и 
ныбжьэгъухэри, езыр-езыру фIэфIыр ищIэу псы 
Iуфэм Iутщ, бабыщ быныр псым къыхэкIыжрэ 

ЕИЖЫН (йоиж) лъэмыI. (3). Зыгуэрым 
ефыгъуэн. Унэр жыгкIэ къызосэкI, КъапымыкIэу 
сахокIыж: Си ижэгъур къызэижу Сэ 
хэссахэр къыхечыж. Унэр лъагэу дызощIей. 
«Батырыбжьэ», 33. Бийм ар ящIэри мэятэ, 
ГузэвэхукIи къыдоижыр, ТопкIи, лъыкIи, дыщэ 
ятми, Кхъахэ хъуауэ дунеижьым ЩIэр гушхуауэ 
нытокIуатэ. «ЩIалэгъуэ щIыналъэ», 410. 
АрщхьэкIэ нэхъыбэм ар щIыжаIэр старшынэм 
еижу, абы и Iуэхур зэIыхьэм я гуапэу арат. 
Хъуэпсэгъуэ нур, 214.

ЕИН (ейщ) лъэмыI. (114). Зыгуэрым и унейуэ 
щытын. Хэт ейми содэ сэ а пыIэр, Ухуейми, си щхьэм 
хуремыхъу, КIуэфынкъым жыжьэ зи гур щIыIэр – 
Шум лъэсыр гъуэгум щыдэмыхъу. СыкIуэнт нэхъ 
псынщIэу. «ЩIалэгъуэ щIыналъэ», 10. Бот Iэдэ-
уадэ къыхуихьри и къатыр лъэгур щIиукIэжащ, 
езым ейр иухри Астемыр и къатыритIым и ужь 
ихьащ. Хъуэпсэгъуэ нур, 280–281. Ар соцIыхур 
сэри, тIасэ, Мы мэз псори ейщ а ябгэм, СщIат 
мураду сэ дыгъуасэ – Жыг чэщейуэ пызупщIыну, Ар 
фоч дакъэ къекIуу сщIыну… «Тисей», 504.

ЕИНЭКIЫН (йоинэкI) лъэмыI. (1). Зыгуэрым 
нэхърэ нэхъ ину щытын. Езыр бжьыфIэт, 
дахэт, гуэгушыхъум нэхърэ щIагъуэкIэ мынэхъ 
цIыкIу дэнэ къэна, еинэкIырт, и къабзий 
зэмыфэгъухэр зэщIэпщIыпщIэу, и кIэри гъубжэм 
хуэдэщ, къэгъэшауэ, и сыджри зэщIоскъыскъэ, 
лъэпхъащэмэ, и лъабжьэр гуахъуэм хуэдэщ 
[адакъэм]. Бабыщыкъуэ адакъэпщ, 474.

ЕЙ-ЕЙ (52). Ежьу. Тхьэм уигъэпсэу жи, Уэри 
ей-ей, ЩIалэ лъагъугъуафIэу, Уэри ей-ей, Лъагъуэ 
махуэм тетыр, Уэри ей-ей, Хэтым уащыщ? 
«ЩIалэгъуэ щIыналъэ», 416.

ЕЙ I (112). междом. Зыгуэрым щеджэкIэ, 
щегуокIэ къагъэсэбэп. Ей, си усэ, уишхыдыкIыу 
Ухъумэ цIыхум я гухэлъ, Дядэ, дянэм я щIэину 
Гугъэ закъуэр ягу игъэлъ. УситI, Щам щыстхауэ. 
«Дамыгъэ», 75. Ей, бетэмалу жьы мыхъумыщIэ, 
Дэ тщыщщ а щIалэр, къэхь ди дей! ЗэкъуэшитI. 

«ЩIалэгъуэ щIыналъэ», 17. Ей, дунейри хьэхущ, 
хуэмыхури куэдщ, фIыр дэ тхуэдэ зырызщ, – жиIэри 
нетIэрей жьэрэIурэм псори игъэдыхьэшхащ. 
Хъуэпсэгъуэ нур, 60.

ЕЙ II (22). еигъэ цIэп. Зыгуэрым иIэр, 
бгъэдэлъыр къегъэлъагъуэ. Тетрадхэр 
Къазджэрий къихьыжатэмэ, Лу ейр занщIэу 
къицIыхужынут, и щIыIум Iуащхьэмахуэм и 
сурэт тетщи. Мазэ ныкъуэ щхъуантIэ, 619. Зи 
мылъку зыфIэмащIэу хамэм ей ехъуэпсар аращ, 
– жиIэри сэлэтхэм я акъыл здынэмысым нигъэсу 
Астемыр къэпсэлъащ. Хъуэпсэгъуэ нур, 179. Зым 
и дзэр фIыцIэу ирешажьэ, Зым ейр дзэ хужьщи, 
къимыкIуэт, Зэм офицерыр къыхагъащIэ, Зэм 
я сэлэтхэр яфIокIуэд. Шахмэт джэгукIэ хэт 
зымыщIэр. «Батырыбжьэ», 65. 

ЕКАТЕРИНОДАР (1). Краснодар къалэм 1920 
гъэм нэсыху зэреджэу щыта цIэ. Ар абы дэнэ 
щищIэнур, зэрыцIыкIурэ Екатеринодар жыхуаIэ 
къалэшхуэмрэ Бытырбыхурэ къыдэмыкIам. 
Хъуэпсэгъуэ нур, 262.

ЕКУН (иреку) лъэI. (16). ЖепIэн, епщIэнIауэ 
зыгуэрым тегушхуэн, дзыхь щIын. Саримэ абы 
къимылъагъууи къэнакъым, арщхьэкIэ, лафкIэтет 
Рахьимыжьыр абы бгъэдэтти, Елдар бгъэдыхьэн 
ирикуакъым. Хъуэпсэгъуэ нур, 128. Дэри а лIитIым 
дапкъроплъыхь, гу зылъытта гуэри щыIэ пэтми, 
ди гум илъыр жытIэн едмыкуу. Зи лъэрыгъыпс 
тIыгъа, 520. Къадым судыр щызэхуишэса махуэм 
хъыбар сагъэщIати, сымыкIуэу хъунутэкъым, 
инэралым сыщыгъупща е сыкъигъэпцIа си гугъэми, 
сыщIэупщIэн ескуркъым. ХьэщIэ лъапIэ, 399.

ЕКIЭПЦIЭ (1). Зи тхьэмпэр дей тхьэмпэм ещхь 
жыг лъэпкъ. Псым зэпрыкIи зы екIэпцIэ къудамэ 
къысхузэпрых! Хъуэпсэгъуэ нур, 164.

ЕКIУЭКIЫЖЫН (йокIуэкIыж) лъэмыI. (1). 
КъыздикIа лъэныкъуэмкIэ кIуэжын. Жыраслъэн и 
гуащэри, Щэрданхэ я унэ дахэм щIэсами, и лIым и 
унэмкIэ екIуэкIыжащ. Хъуэпсэгъуэ нур, 241.

ЕКIУЭКIЫН (йокIуэкI) лъэмыI. (91). 1. (6). 
Зыгуэрым къухьэн, лъэныкъуэ гуэр убыдын. 
Астемыр щхьэгъубжэмкIэ екIуэкIри, уэрамымкIэ 
плъэмэ, цIыху зэрызехьэ, зэхэвэзэхэжьэ къомыр 
илъагъуу уващ. Хъуэпсэгъуэ нур, 114. Гъатхэпэм 
мазэр къихьагъащIэу Псыхуабэ щызэхэта съездым 
къэкIуа делегатхэмрэ пщыжь-уэркъыжьхэмрэ 
зэгурымыIуэ хъури, къэрэхьэлъкъ делегатхэр 
ТэрчкъалэкIэ емыкIуэкIыу хъуакъым. Хъуэпсэгъуэ 
нур, 242. 2. (10). Гъунэгъум я деж кIуэн, щIыхьэн, 
Iухьэн. Сыту пIэрэ Дисэ щIимыдэр Саримэ 
Думэсарэ дежкIэ къекIуэкIыу»,– жиIэри аргуэру 
Елдар гупсысащ, япэм гурыщхъуэ ищIар аргуэру 
и гум къэкIыжащ. Хъуэпсэгъуэ нур, 130. Абы 
инэмыщIыжу, Бэлацэ а здэкIуэну жиIам кIуарэ 
мыкIуарэ зэгъэщIэн хуейт, дади и шым шэсу дэкIыжа 
хьэмэ гъунэгъухэм я дежкIэ екIуэкIа, болшэвичхэм 
къахьа властри дэнэ яхьа? Хъуэпсэгъуэ нур, 311. 
3. (10). Сатыру егъэувэкIауэ щытын. Уэрамыбгъу 
лъэныкъуэр бжыхьт, гъуанэпщIанэ хъужауэ, 
адрей лъэныкъуэр мывэ сэрейуэ екIуэкIырт. 
Хъуэпсэгъуэ нур, 63. Алъхъом а щIалэм гу 

лъитауэ, Ар зыдэщылъым псынщIэу мэпщ, Къуэ 
зэв екIуэкIым зритауэ, Емышу макIуэ – щIалэ 
лъэщщ. ЗэкъуэшитI. «ЩIалэгъуэ щIыналъэ», 18. 
Пощт гъуэгужьым и гъунэгъуитIымкIи жыгыщIэ 
цIыкIуу сатыритI екIуэкIырт. Мазэ ныкъуэ 
щхъуантIэ, 525. 4. (63). Зы зэман гуэрым 
къриубыдэу щыIэн, къэхъун. Япэрей урокыр 
хъарзынэу екIуэкIащ, жиIэу Локотош жэщыбгым 
деж зигъэпсэхуну зигъэукIуриящ. Нал къута, 259. 
Бжьыхьэ хъухукIэ уафэр бзыгъэу Махуэр хуабэу 
екIуэкIат. ДжанэпцIанэу йокIыр бжьыхьэр. 
«Вагъуэ махуэ», 68. Ефэ-ешхэ яублар екIуэкIырт, 
зызымышыIэфхэр ефэрт хьэр гъыуэ. Хъуэпсэгъуэ 
нур, 60. 5. (2). Зэман гуэр блэкIын, икIын, иухын. 
КъызэплъэкIыну хущIэмыхьэу ПсынщIащэу 
гъатхэр екIуэкIащ. И псы къиугъуэт гъатхэм 
дежи… «Щхьэлыкъуэ», 406. 

ЕКIУЭЛIАПIЭ (3). БгъэдыхьэпIэ, зыгуэрым 
зэрекIуалIэ гъуэгу. ЕкIуэлIапIэу иIэр лъагъуэщ. 
«Елбэздыкъуэ», 16. Езыри псынщIащэу зекIуэрти 
екIуэлIапIэ ямыгъуэтауэ хым тет кхъухьхэм 
ятеуэрти яхъунщIэрт, исыр гъэру яубыдырт, 
илъыр зыIэщIалъхьэрти – бгъуэтым къащтэ, 
загъэбзэхыжырт, кхъухь яхъунщIари толъкъуным 
щIилъафэрт, здэкIуари здэжари ямыщIэу. 
Лъапсэ, 39–40. 

ЕКIУЭЛIАПIЭ ГЪУЭТЫН (2). ПсэупIэ, 
щхьэегъэзыпIэ иIэ хъун. Гуащэм, дауэ хъуми, 
екIуэлIапIэ гуэр игъуэтынщ, е я деж кIуэжынщ. 
Мазэ накъуэ щхъуантIэ, 518.

ЕКIУЭЛIАПIЭНШЭ (7). 1. (1). БгъэдыхьэпIэншэ, 
екIуэлIэну Iэмал зыхуамыгъуэт. ЕкIуэлIапIэншэу 
ялъытэу А крепость иным щахъумэу Къарухэр 
куэдрэ флъэгъуами, Ар хэти ди гум къинащ. 
Березина. «Бгы лъапэхэм деж», 92. 2. (6). 
ПсэупIэншэ, щхьэегъэзыпIэншэ. [Алыджыкъуэ:] 
Нэмыцэр къэсащ, жаIэу щызэхэсхым эвакуацэ 
кIуэрт райисполкомым тетым я бынунэри сэри 
абы гъусэ захуэсщIри Куржы нэс дыкIуэри иджыри 
къэс абы дыщыIащ, шхынкIэ Iейуэ гугъу дехьу, 
дыекIуэлIапIэншэу. МэлыIыч, 441. ЦIыхубзыр 
екIуэлIапэншэщ, унэ игъуэтмэ, аракъэ зыхуейр, 
иужькIэ фызэгурыIуэжынщ, – жиIэри Къетау 
дыхьэшхащ, модрей къомри дыхьэшхащ, Дэфэрэдж 
нэхъ нэщхъыфIэ къэхъуауэ гъукIэм дежкIэ зэзэмызэ 
маплъэ. Лъапсэ, 62. Абы къыщыщIэдзауи нобэ 
къэс ЛутIэ адэанэншэу къэнауэ, екIуэлIапIэншэу 
къекIухь. Хъуэпсэгъуэ нур, 286.

ЕКIУЭЛIЭЖЫН (йокIуэлIэж) лъэмыI. (9). 
1. (7). Уи унэ къэгъэзэжын, и псэупIэм и лъапсэм 
гъэзэжын. ЦIыхур зыщIэупщIэн мащIэт: шэсыпIэ 
диувэрэ, Жыраслъэн жылэм къыдэтшэжмэ, и унэ 
екIуэлIэжыну, хьэмэрэ дэнэ ихьыну и щхьэр, жаIэу 
зигу къэкIи ухуэзэрт. Мазэ ныкъуэ щхъуантIэ, 627. 
Удзымэ IэфIхэм чэф сащIауэ Ди унэ тIэкIум 
сокIуэлIэж. Ди хэку аргуэру къызогъазэ. 
«Щхьэлыкъуэ», 379. Пщыхьэщхьэ хъурэ Iэхъуэр 
къыдыхьэжмэ, я шкIэ цIыкIухэм хуэзэша жэмхэм 
бууэ къыщIадзэрт, ахэр куэбжэм къэмысыж 
щIыкIэ уэрамым сабэр дэз хъурт, гу зырызи е 
нартыху бзий къашэу, е чырэ кIуар къэкIуэжауэ 

щхьэж и унэ екIуэлIэжырт. Хъуэпсэгъуэ нур, 270–
271. 2. (2). Аргуэру зыгуэрым бгъэдыхьэжын. – 
ИкIэщIыпIэкIэ щхьэж и гъуэлъыпIэм фекIуэлIэж, 
къывгурыIуа? [жиIащ офицерым]. Хъуэпсэгъуэ 
нур, 174–175. 

ЕКIУЭЛIЭН (йокIуалIэ) лъэмыI. (30). 
1. (30). Зыгуэрым гъунэгъу дыдэ зыхуэщIын, 
бгъэдыхьэпэн. Гъунэгъу дыдэу Iуащхьэм 
щекIуалIэм, абы теса бгъэжь гуэри лъэтэжри 
и дамэ иныр хуэму щIиупскIэу къуршымкIэ 
иунэтIащ. Хъуэпсэгъуэ нур, 297. ЩтэIэщтаблэу 
ар йокIуалIэ, ЩIакIуэр къещтэ, жыгым фIелъэ, 
Пшынэр къещтэ, и кIэр делъэ. «Бажэ пшынэ», 3. 
Мэзхъумэм пхъэр езым пиупщIт, нэхъ узыхуейр 
абы ищIэнтэкъэ, пиупщIар кърилъэфэхыурэ мо 
нэхъ узэкIуалIэ хъунум деж щызэтрилъхьэрти, 
зыщэхун къигъуэтмэ, ирищэнт. Лъапсэ, 68. 
2. (9). ЗыщIыпIэ гуэр кIуэн, зыгуэрым деж кIуэн. 
[Алыджыкъуэ:] Къалэм дынэсри элеваторым 
декIуэлIэным и пэкIэ унэ гуэр декIуалIэри 
Илас щхьэгъубжэм кнутIыкъумкIэ теуIуащ. 
МылыIыч, 470. Якъуб къэзымыцIыху щIагъуэ 
щыIэтэкъым, хэт сыт хуейми цIыхур нэхъ 
зэкIуалIэр арат. Нал къута, 297. [Гъуом:] Пщэдей 
балигъ хъуар правленэм фынекIуалIэ. Хъуэпсэгъуэ 
нур, 82. 3. (1). ЗыгуэркIэ зыгуэрым ещхьын, 
бгъэдыхьэн. Сэ сэщхьу жаIэ сэ си щIалэр, Ауэ и 
гъащIэр сэ си гъащIэм Мэскъалу пIэрэ зэрекIуалIэр? 
Си щIалэм. «Мывэ хуабэ», 217.

ЕКIУЭН: ◊ лъыр и щхьэм екIуэн (2). Еплъ лъы. 
ЕКIУЭСЭКIЫН (йокIуэсэкI) лъэмыI. (1). 

Щэхуурэ, хуэмурэ зыгуэр зыщIыпIэкIэ екIуэкIын. 
И гуфIакIэ «хуабэу» хэт рестораным щIыхьами, 
сом и жып имылъыжу къыщIэкIыжырт, и ахъшэр 
хъыджэбз дахэхэм я деж екIуэсэкIауэ. Лъапсэ, 25.

ЕКIУЭСЭХЫН (йокIуэсэх) лъэмыI. (2). Щэхуу, 
хуэмурэ зыгуэр лъахъшапIэ гуэрым ехын, ежэхын. 
Псы цIыкIур Iэуэлъауэ имыщIу, зиущэхуа хуэдэу, 
йокIуэсэх. Хъуэпсэгъуэ нур, 226. КъикъуэлъыкIыу 
икIи псынщIэу Неман псыжьыр мес йожэх, Бгым 
жьэхэлъэм ткIуэпсхэр пщIыпщIу Бахъэр тету 
йокIуэсэх. «Бдзэжьеящэм ипхъу», 145.

ЕКIУЭТЭХЫН (йокIуэтэх) лъэмыI. (2). Зыгуэр 
кIуатэурэ лъахъшэ хъун; зыгъэпщкIун. Бгым 
рудари къыщIэсшау, Вагонеткэм изи сщIау, Мывэ 
лъапIэр жьым нэхъ щIэх КIапсэрыкIуэу йокIуэтэх. 
Бгъэ шыр. «Партыр ди пашэу», 67. Сомым кIапэр 
щIиупщIауэ Жыпым куууэ йокIуэтэхыр, Уафэ 
щхъуантIэр нэху хъужауэ Жыжьэ макIуэ гъатхэ 
уэшхыр. Сомрэ долларрэ. «Партыр ди пашэу», 137.

ЕКIУУ (3). нареч. Нэгъэсауэ; дахэу, фэ тету; 
фIыуэ. Езыр цIыхубз гуакIуэщ, дахэщ, къэзылъагъур 
къыдехьэх, зыIэпешэ, IэкIуэлъакIуэщ, екIуу зехуапэ, 
псом хуэмыдэжу псэлъэкIэ дахи иIэщ. Лъапсэ, 78. 
Дахэуэсу тхьэIухудыр А фыз удым къыпоувыр, 
ЩIым теувэм пIэ щимыщIу Ар есами нобэ къэс, 
Сэтэнейуэ ем и лIыкIуэм ЕкIуу псалъэ ныпедзыж: 
«Уэ бэлыхьыр догъэшэчыр, Чэнджэщэгъур 
дэ ди лIыгъэщ. «ЩIалэгъуэ щIыналъэ», 414. 
ХущIыхьэгъуэ зэ къылъысрэ а иныжьыр шхэну 
тIысмэ, ПIастэ защIэу лэгъупибл, Нарт санэпсу 

фэндырибл, Вы гъэшхари абы дэкIуэу Ешхыр, 
йофэр ину екIуу. «Еблэздыкъуэ», 13.

ЕКIУЖЫН (йокIуж) лъэмыI. (2). УзыщыIеяуэ, 
узыщыхьауэ щыта гуэрым фIы зыхуэщIыжын. А 
лIым и фIэщ хъуат Якъуб уекIуж зэрымыхъунур. 
Нал къута, 302. [Хьэбибэ] И пхъум екIужмэ 
зэрыфIэфIыр и макъымкIэ къапщIэрт. 
Щынэхужьыкъуэ, 32.

ЕКIУН (йокIу) лъэмыI. (4). Зыгуэрым зыгуэр 
хуэкIуэу, езэгъыу щытын. Трофей хьэпшыпхэм 
нэмыцэ офицер фащэ щIэрыпс яхэлъу Якъуб 
къилъэгъуащ. – Сыт хуэдэ, сэкIурэ?– жиIэри Якъуб 
къеплъэкIащ. Нал къута, 301.

ЕКIУН (йокIу) лъэмыI. (2). Хабзэ гуэрым, щапхъэ, 
мардэ гуэрым хуэкIуэу щытын. ХыфIыбодзэри – 
уи гум пыкIыркъым, къыбогъанэри – екIуркъым. 
Нал къута, 301.

ЕКЪУЭКIЫН (ирекъуэкI) лъэI. (16). Зыгуэр 
лъэныкъуэкIэ шэн, гъэкIуэтэн. СхуащIынщ 
ныбжьэгъухэм джэгу, згъэзэжмэ, БжэIупэр къабзэу 
япхъэнкIау, Хуэм хъумэ, Iэгур къаублэжу, Къэфэнщ 
бащлъыкъыр екъуэкIау. Сэлэт шырыкъу. «Шум и 
гъуэгу», 11. Зыбжанэ дэкIри, Нахъуэ и маузерыр 
лъэныкъуэкIэ ирикъуэкIащ, Лу гу къылъитами 
къемыплъ. Мазэ ныкъуэ щхъуантэ, 510. [Яков 
Борисович] Адыгэ пыIэфI щхьэрыгът, къамэр и 
бгъумкIэ екъуэкIауэ кIэрылэлырт. Нал къута, 281.

◊ ПщIэнтIэпсыр екъуэкIын (2). Еплъ 
пщIэнтIэпс. 

ЕКЪУЭНШЭКIЫН (йокъуэншэкI) лъэмыI. (5). 
Зыгуэрым къуаншагъэ, мыхъумыщIагъэ 
кIэлъызехьэн. СокъуэншэкIащ, къысхуэгъэгъу, 
Анка, – жысIэу шым седэхащIэу щызэхихым, арэзы 
къысхуэхъужауэ и щхьэр иутхыпщIу, нэгъуэщI 
зыгуэр къэхъужащ, и нэпситIыр къызэрелъэлъэхыу 
си Iэм къепэщэщыну хуожьэ, мэщатэ, мэпапщэ, и 
щхьэр си дамэм къытрелъхьэ, и кIэр егъэкIэрахъуэ, 
лъэм тепыIэркъым, мэщыщ, и макъыр 
зэкIуэкIауэ. Анка, 382. [Алыджыкъуэ:] НтIэ, 
тхьэм къысхуиухауэ пIэрэ мыр: дыгъуасэ бэзэрым 
цIыхубзым сыщыхуэзати, ныжэбэ секъуэншэкIри 
си напэр сэр-сэру тесхыжащ. МелыIыч, 446.

ЕКЪУЭУЭН (йокъуауэ) лъэмыI. (1). Елъэкъуэуэн, 
лъакъуэкIэ еуэу зыгуэр Iухын. Екъуэуэнщи бжэ-
щхьэгъубжэр Гъэбыдами уихъунщIэщ. Дыгъу 
жыхуаIэр сыт? «Бгы лъапэхэм деж», 124.

ЕКЪУЗЭХЫН (ирекъузэх) лъэI. (1). Зыгуэр 
къузауэ лъахъшэу ешэхын. Уиш ушэсыжмэ, 
сыбдэкIуатэу, Къыпхуескъузэхыр лъэрыгъыпст. 
Лермонтов. «Батырыбжьэ», 49.

ЕКЪУЗЫЛIЭН (ирекъузылIэ) лъэI. (2). 
Зыгуэр зыгуэрым гъунэгъу дыдэу еубыдылIэн. 
Фоч лъэдакъэр и напэм кIэригъэпщIэным хуэдэу 
ирикъузылIауэ Ботэх шыр зыщIэс щыхьым 
нэ лъэныкъуэкIэ йоплъ, фочыр тригъэпщауэ, 
арщхьэкIэ, кIакхъур хущIэчыркъым, шыр цIыкIур 
фIэгуэныхьщи. Лъапсэ, 71.

ЕКЪУН (йокъу) лъэмыI. (5). 1. (3). Зыгуэрым 
еIэн пшэну, плъэфыну. Шыми къохьэлъэкIри, 
зиукъуэдияуэ йокъу. Лъапсэ, 47. Сэ къалэшхуэм 
сыпхуэкIуэнкъэ, уа си хыв, Дыривэну дыщэ 

защIэу, уа си хыв, Къэсщэхункъэ сэ пхъэIэщэ, уа 
си хыв, УмыувыIэу уэ екъу закъуэ, уа си хыв. Хыв и 
уэрэд. «Батырыбжьэ», 81. 2. (1). Зыгуэр ущIэфурэ 
зэжьэдэшэн (псы, Iугъуэ н.къ.). Уеблэмэ Тембот 
къэмытэджу псы зэрефэн Iэмал къигупсысат, 
къамыл кIыхь къигъуэтауэ и зы кIапэр псы пэгуным 
хилъхьэрт, мыдрей кIапэр и жьэм жьэдилъхьэрти, 
екъуурэ псы ефэрт. Хъуэпсэгъуэ нур, 287–288. 
3. (1). Лъэныкъуэ гуэр убыдын, щхьэхуэ зыщIын. 
Ауэ къызжиIакъым жывмыIэж, Елдар здекъур 
къызгурыIуэркъым. Хъуэпсэгъуэ нур, 197.

ЕКЪУТЭКIЫН (ирекъутэкI) лъэI. (3). 
Куэд жыIэн, адэкIэ егъэкIуэкIын, пыщэн. 
Нахъуэ ирекъутэкI: – Бгъэр куэдрэ уэмэ, и 
дамэр мэкъутэ, жи. Мазэ ныкъуэ щхъуантIэ, 
647. Инал ирекъутэкIыр: – Мэтхъэн 
Къазджэрий ауэ къигъэзэжакъым хэкум.

  
ЕКХЪУ (1). Iэщым и лъэсыгъуэм илъхэр. 

СогъэпщI нахуэу, укърамыудмэ, уи екхъур 
кърахуауэ, – жеIэри Iэдэб дыдэу я щIыбагъым 

◊ Екхъур къихун (1). ХуэфI хъун, дуней 
егъэлъагъун, хурикъун. СогъэпцI нахуэу, 
укърамыудмэ, уи екхъур кърахуауэ, - жиIэри 
Iэдэб дыдэу я щIыбагъым къыдэт мэз бжэным 
и псалъэри къыхиIуащ 

ЕЛЭЖЬЫН (йолэжь) лъэмыI. (6). Зыгуэрым 
лэжьыгъэ ехьэлIэн. АрщхьэкIэ къуажэшхуэм 
къахэкIащ губгъуэм илъ ди гъавэр къиднэу, кIэнауэ 
ттIыуэ дауэ дихьэжын, ди гъавэм демылэжьу, 
жаIэу. Зи лъэрыгъыпс тIыгъа, 524. ЩIым елэжьу 
ар щытами Iуэху блэкIахэр игу къокIыж, Илъэс 
плIыщIкIэ ар пщылIами И щхьэ дадэр мис 
хуитыжщ. «Бдзэжьеящэм ипхъу», 147.

ЕЛДЖЭРОКЪУЭ (1). «Хъуэпсэгъуэ нур», 
«Мазэ ныкъуэ щхъуантIэ» романхэм хэт 
персонаж Iэюб-пелуан и унэцIэщ. Елджэрокъуэ! 
Тхьэ дебгъэплъын уи дзажэналъэм, – жаIэу Лурэ 
Сосрыкъуэрэ Iэюб фIэкIа Iуэху яIэтэкъым, абы и 
лъэщагъым дихьэхауэ. 

ЕЛЕЙ (2). миф. Адыгэхэр мажусий диным щитам 
яIа тхьэхэм щыщ зым и цIэщ. Гуауэщхьэуэшхуэр 
къыщыхъуар Елей махуэм техуати, иужькIи 
гъэ къэс Елей махуэм цIыхум я нэщхъеигъуэт, 
мыщыгъуэ щымыIэу. Лъапсэ, 6.

ЕЛИЗАВЕТЭ (2). ЦIыхубзыцIэщ. ЕпщыкIуиянэ 
лIэщIыгъуэм Урысейм и императрицэу щыта 
Елизаветэ Петровнэ и цIэр къалэ уэрамым и цIэу 
«Хъуэпсэгъуэ нур» романым къыхощ. Елизаветэ 
уэрамым унэ зэтет щIагъуэ теттэкъым, унэ 
лъэбышэ цIыкIухэм шхапIэ щIэтти, лэпсымэ, лы 
гъэжьам и мэ IэфIхэр къыщIихырт, афицархэр 
шхапIэм щызэхуэсауэ я хьэкъувыкъу макъ 
зэхэпхырт, цIыхубз дыхьэшх макъи абы къыдэкIуэу. 
Хъуэпсэгъуэ нур, 112.

ЕЛМЭС (9). Шым и цIэщ. «Мазэ ныкъуэ 
щхъуантIэ» романым Елдар и шым иреджэу 
ущрохьэлIэ. Лу, щIэкIэзызыр имыщIэу, 
кIэзызырт: – Елдар машынэкIэ къэкIуащ, ауэ 

«Елмэс» уанэ телъу Iэюб Iэдэжу къыздишащ, – 
жиIэу Лу и жьэм къыжьэдэхури щIегъуэжащ… 
Мазэ ныкъуэ щхъуантIэ, 594. 

ЕЛЬ (1). УрысыбзэкIэ: псей жыг. Мо Затишьеу 
нобэ дахэр Сталин лъапIэм и хьэщIапIэт, 
Дыжьыныфэу ель жыг лъагэм Къыщыхощыр 
унэ къуапэр, Бгы уэсыщхьэм пэгъунэгъуу, Ди 
акъужьми и жэрэгъуу. Лъэпкъхэм я тхыгъэ. 
«Партыр ди пашэу», 48.

ЕЛЪ (1). Еплъ. Зыгуэрым гукъанэ зэрыхуащIыр 
къэзыгъэлъагъуэ жыIэкIэщ. – Абы и гугъэр елъ! 
Мазэ ныкъуэ щхъуантIэ, 580.

ЕЛЪЭБЭКЪУЭН (1). Еплъ ебэкъуэн. Iуэху 
фызыхэтым сэ сыхэту, Фызэлъэбакъуэм 
селъэбакъуэу, сывдокIуэ ноби сигу къилъэту. 
Тхылъым еджэм. «Мывэ хуабэ», 16.

ЕЛЪЭБЫШЭУЭН (йолъэбышауэ) 
лъэмыI. (3). ЕщIэкъуэуэн, лъэбышэу кIуэн. 
Нэхъ къызыгурыIуэхэр фыз хъыбар щхьэкIэ 
пхуэгузэвэнутэкъым, ауэ Долэт елъэбышауэу 
къиджэдыхьурэ хэт хуэзэми и щхьэ фIы хужиIэжу, 
игъащIэм цIыхум и жагъуэ имыщIауэ, уеблэмэ 
жэм щыс къыщимыхуауэ тхьэ иIуэу уэрамым 
къыдыхьати, дунейм зыгуэр зэрыщыщыIэм Iэджэм 
гу лъатащ. Хъуэпсэгъуэ нур, 303. Уакъ-уакъ-уакъ, 
адакъэпщ, – жиIэри елъэбышауэу зыIуригъэхащ 
[бабыщым], псы цIыкIу хадапхэм ижымкIэ 
иунэтIри. Бабыщыкъуэ адакъэпщ, 475.

ЕЛЪЭГЭКIЫН (йолъэгэкI) лъэмыI. (1). 
Зыгуэрым нэхърэ нэхъ лъагэу щытын. Абы 
[азэнджапIэм] тету зуплъыхьмэ, къалэр 
зэрыкъалэу плъагъу дэнэ къэна, пащтыхьыр зыдэс 
пщIантIэшхуэм йолъэгэкI. Кхъэлэгъунэ, 376.

ЕЛЪЭДЭКЪЭУЭН (йолъэдэкъауэ) лъэмыI. (9). 
1. (8). Нэхъ псынщIэу бгъэкIуэн мурадкIэрэ 
узытесым (шым) лъэдакъэкIэ еджабэуэн. 
Апчарэ къызэплъэкIри Бекъан шыщIэ щIакъуэр 
ипхыу щилъагъум, и шым елъэдэкъауэри джабэм 
кIэрылъэдащ. Нал къута, 272. Шым къызэдзэкъэн 
хуэдэу зещI, сэри хуэзмыдэххэнурати, фIыуэ 
селъэдэкъэуащ, сяпэ ища си гъуситIым 
сакIэлъыпIащIэу. Анка, 381. 2. (1). Нэхъ псынщIэ 
зыщIын, нэхъри къару Iуэху гуэрым хэлъхьэн. 
Лу зэ елъэдэкъэуэжри кIапсэм кIэрыпщIащ. 
Хъуэпсэгъуэ нур, 101.

ЕЛЪЭКЪУЭУЭН (йолъэкъуауэ) лъэмыI. (3). 
ЛъакъуэкIэ зэпхыукIын. Зи щхьэ пхам лъыкъуалэр 
бинтым къыщIэжурэ и пщампIэм дэлъадэ 
щхьэкIэ, фIэмыIуэхуу и гъусэм и дамэр иIыгъыу 
йолъэкъуауэ. Нал къута, 211. Шыр къытехуэри, 
куэдрэ емылъэкъуауэу лIащ. Хъуэпсэгъуэ нур, 170. 
Фашист гуэрым сымыщIэххэу СырихьэлIэщ 
жэщ мазэхэу, ЗанщIэу зездзри изудауэ, И щхьэр 
каскэмкIэ скъутауэ, Щылът гурыму елъэкъуауэу. 
Волгэ Iуфэ. «Партыр ди пашэу», 13. 

ЕЛЪЭЛЪЭХЫН (йолъэлъэх) лъэмыI. (1). 
ЗэкIэлъхьэужьу ехуэхын. КрушкIэкIэ уэныр 
къыщаублэм, Сосрыкъуэ еIунщIщ стIолми, телъри 
тетри елъэлъэхащ. Мазэ ныкъуэ щхъуантIэ, 550.

ЕЛЪЭН (йолъэ) лъэмыI. (12). 1. (6). ЛъагапIэ 
гуэрым къепкIэн. Дыгъэр тепсэм нэр тоджылэ, 

Нэпкъым йолъэ, ещI архъуанэ. Псыр шы 
щхъуантIэм тесу мажэ. «Мывэ хуабэ», 208. Апчарэ 
хуэмышэчыжу шызакъуэгум елъэри фермэмкIэ 
щIэпхъуащ. Щынэхужьыкъуэ, 54. 2. (6). Зыгуэрым 
лъэуэ щхьэдэхын. Лу зигъэ-Елдару командэ 
итырт, Сосрыкъуи, Жыраслъэн дыдэ хъуа 
хуэдэу, батэкъутэр игъэшырт, адэкIэ елъэрт, 
къелъэжырт, цIыкIу къомыр зэрыгъэкIийуэ и 
иужьым иту. Мазэ ныкъуэ щхъуантIэ, 580. 
Бжыхь елъэни хузэфIокI, Щолэхъушу зеукъуэдий, 
Нэгъэсауэ ар шагъдийщ, ЩIопщым теплъэм – 
зыкъеIэт, Си алъпышым сыт къыхуэт!. 
«Елбэздыкъуэ», 8. Астемыр и унафэкIэ, шу гупыр 
жылэр къапэуващ, ямыгъэкIуэн я гугъэу, арщхьэкIэ 
хэт бжыхьым елъащ, хэти щIэпхъуэри ежьэжащ. 
Хъуэпсэгъуэ нур, 254.

ЕЛЪЭПЭУЭН (йолъэпауэ) лъэмыI. (7). 1. (3). 
ЛъапэкIэ зыгуэрым еуэн, зыгуэр дзын. Аралпыр 
елъэпауэри пэгуныр игъэлъеящ, щIопщымкIэ 
Думэсарэ къызэприхулэкIыну зищIат, арщхьэкIэ 
и гугъу ищIыжакъым. Хъуэпсэгъуэ нур, 290. 
ШырыкъужьитI зыщихам йолъэпауэри дурэшым 
дедзэ. МелыIыч, 464. 2. (4). зэхь. Зыгуэрым 
мыхьэнэ емытын. Инал ар зыуи къилъытакъым: – 
Хабзэжь псоми делъэпауэркъым, [жиIэри]. Мазэ 
ныкъуэ щхъуантIэ, 588. ХьэщIагъэ кърахым Дуду 
елъэпэуэфакъым. ВитI, 416.

ЕЛЪЭТЭХЫН (йолъэтэх) лъэмыI. (2). 
Лъэтауэ лъагапIэ гуэрым ехын. [Джалил] 
Бажэр къызэрыщIыхьэу, сэ селъэтэхынщи, си 
лъэбжьанэр и фэм хэзукIауэ и щхьэм сеуIунщ. 
Бабыщыкъуэ адакъэпщ, 484.

ЕЛЪЭФЭЖЬЭН (ирелъэфажьэ) лъэI. (1). 
Зыгуэр плъэфу щIэдзэн. Астемыр зыри жимыIэу 
шым шэсыну щыбгъэдыхьэм, емылыджым лIитIри 
лъэдакъэкIэ игъавэу ирилъэфэжьауэ илъэфу 
хуежьащ, арщхьэкIэ аргуэру зэ дэлъеигъуэм лIыр 
уанэгум къихутащ. Хъуэпсэгъуэ нур, 164.

ЕЛЪЭФЭХЫН (изолъэфэх) лъэI. (1). Зыгуэр 
плъэфурэ илъабжьэмкIэ гъэкIуэн. Дэнэ 
пхьырэ мыр? – жиIэу щеупщIым, «уэлэхьи, моуэ 
еслъэфэхыртэм къыдэслъэфеижыну», – жиIэри 
игъэдыхьэшхат. Лъапсэ, 68.

ЕЛЪЭФЫН (йолъэф) лъэмыI. (1). Зыгуэрым 
елъэну хузэфIэкIын. Шыщхьэмыгъасэу си 
усэр И занщIэр гъуэгуу пхелъэф, Хы толъкъун 
ябгэу щIихуащи, Хым къыхэщ мывэм йолъэф. 
ХъыбарегъащIэ. «Дамыгъэ», 43.

ЕЛЪЭЩIЭКIЫН (ирелъэщIэкI) лъэI. (3). 
ЛъэныкъуэкIэ кIуэуэ зыгуэр лъэщIын. ХьэщIэхэми 
я пащIэр Iэ щIыбымкIэ иралъэщIэкIыурэ Iэнэ 
лъакъуищым и хъуреягъкIэ къетIысэкIауэ, 
Iэнэм телъым щыщ кхъуей тIэкIу, лы гъэжьа 
Iыхьэ зырыз къащтэрт. Хъуэпсэгъуэ нур, 268. 
Исхьэкъ, бжьамиипэмкIэ и пащIэр ирилъэщIэкIыу, 
къедаIуэрт. Мазэ ныкъуэ щхъуантIэ, 651. 

ЕЛЪЭIУН (йолъэIу) лъэмыI. (129). ЛъэIукIэ 
зыгуэрым бгъэдыхьэн, зыхуэгъэзэн. ЛIыжь 
гуэрхэри Якъуб деж кIуэри къаутIыпщыжыну 
елъэIуащ, Якъуб къигъэгугъа щхьэкIэ, Локотош 
и Iуэхум хыхьэну фIэфIтэкъым. Нал къута, 263. 

ЩIыхуэр итыжыну и пхъур щIигъэкIуари 
гурыIуэгъуэт: и адэр е и анэр хьэжыгъэ, дагъэ 
сыт жаIэу тыкуэнтесым деж кIуэмэ, IэнэщIу 
къагъэзэжырт, Назифэ кIуэрэ хъыджэбз дахэ 
дыдэ цIыкIум тхьэмыщкIафэ Iей зытригъауэрэ и 
щхьэр къимыIэту елъэIумэ, зи щIыхуэ ятелъым 
фIэгуэныхь хъурти, къигъэщIэхъуртэкъым, 
зэрелъэIуа псори къримытми, и ныкъуэр 
къритырт. Лэчымэ, 391. Езы Тинэ къелъэIурт 
Арбузик: «КхъыIэ, их си сурэтыр»,– жиIэу. Мазэ 
ныкъуэ щхъуантIэ, 638.

ЕЛЪХЪУЭТ (3). Ищхъэрэ Осетием щыщ 
къуажэм и цIэщ. «Нал къута» романым 
ущрохьэлIэ. Елъхъуэт дыхьэпIэм нэмыцэр 
фIэмыкIауэ аращ. Нал къута, 294.

ЕЛЪЫТЫН (ирелъыт) лъэI. (17). 1. (11). 
Зыгуэрым егъэпщэн. Бэлшэвыч мыгъуэр дыщи абы 
[Шкуро] елъытауэ, – щигъэтыжыркъым Бабыху. 
Хъуэпсэгъуэ нур, 313. Си щIым къытесхыр 
куэдщ е мащIэщ – Гъэ узыхуэзэм елъытащ. Сэ 
щIым тезмысэ къытемыкIэ. «Вагъуэ махуэ», 343. 
2. (6). Хуэгъэдэн. ИтIани джанэр къызыщех, 
Абы мыр жиIэу зэхахащ: «Лъы защIэщ джанэр – 
хъунщ бэракъ, А си лъыр мафIэу ирелыд, Бийр 
лъэщми фыкIуэ, фыхуэсакъ, Фи гъусэу фхэтым 
сэ сефлъыт». Сэлэт нэхъ хахуэм иIэтау Зауаем 
ныпыр къыщыпщIыпщIт, МуфIынкIыу мафIэу 
къэлыдау Гъуэгу хьэлъэр псынщIэ дэ къытщащIт. 
Нып. «ШIалэгъуэ щIыналъэ», 21.

ЕЛIЭЛIЭН (йолIалIэ) лъэмыI. (27). 1. (19). 
Iуэху гуэрым куэдрэ бгъэдэтын, егугъун. Езы 
тхьэмыщкIэр, [Хьэкурынэ] тхьэм и ахърэт 
дахэ ищI, нэхъ зэлIалIэу щытар пхъэIэщэ, 
лъахъш, пэрыIэбэ, нал сытхэр арамэ, иджы еплъ, 
ЛIыгъур, хуэмыщI щымыIэу, IэкIуэлъакIуэщ, 
уеблэмэ дыщэкIыу тIысыж хъунущ, Iэщэ-фащэ 
жыпIэнущи – сыти къэхь, псори ещIыжыф. Лъапсэ, 
111. [Алыджыкъуэ:] Пщыхьэщхьэ хъууэ пшапэр 
зэхэуэху, пхъэ гъумыжьым селIэлIащ, къуэщIий 
защIэ сщIыху. МелыIыч, 440. 2. (8). Зыгуэрым 
гулъытэ лей хуэщIын, къыфIэIуэхун. УIэгъэм ар 
[Алъхъо] йолIалIэ – ЗауэлI зауэлIыр къигъэнэн?. 
ЗэкъуэшитI. «ЩIалэгъуэ щIыналъэ», 19. Иджы 
Сэлимэ и палатэм сыщIохьэри абы хуэдизу 
дызэлIэлIа хъыджэбз дахэ цIыкIур нэжэгужэ 
къэмыхъужами, мащIэу къыпыгуфIыкIыу 
солъагъури сэри си IупитIыр сфIызэтож. Лъапсэ, 
27. Псым псыхуэлIэ ирегъэкIыр, Псыр псы хуэлIэм, 
хэт елIалIэр? ПсыхуэлIэ. «Мывэ хуабэ», 271.

ЕМЭЩIЭКIЫН (йомэщIэкI) лъэмыI. (1). 
Зыгуэрым зыгуэр хуримыкъун. Дыгъэ дыдэр 
емэщIэкIым, Хыдолъхьэфыр хуабэр гъащIэм – КIэ 
имыIэ тхузэфIэкIым. 

ЕМУ (1). УрысыбзэкIэ: абы. [Матренэ 
Лу щхьэкIэ:] Побитый хлопчик, ему треба 
лежать, а он марширует. «ЩIалэ цIыкIур 
яубэрэжьащ, щылъын хуейти, езым къекIухь». 
Мазэ ныкъуэ щхъуантIэ, 555. 

ЕМЫДЖЭЖЫХХЭН (йэджэжыххэркъым) 
лъэмыI. (1). Еджэныр пычын, къэгъэнэн. ЛIыгъур 
Ибэхьим къыщIэмыкIуам дыщIэмыупщIэу 

учебникыр дгъэпщIужри агрономым доскам 
къритхэр теттхыкIыжурэ урокыр екIуэкIащ, 
иужьым хъыбар мыфэмыци къэсащ: адыгэбзэкIэ 
демыджэжыххэну. Зи лъэрыгъыпс тIыгъа, 518.

ЕМЫЗЭШУ (2). нареч. Еш имыщIэу, жьыджэру. 
Дэ махуи жэщи демызэшу, ДыпIащIэ-тхъытхъыу 
къыдожыхь. Ди хэку аргуэру къызогъазэ. 
«Щхьэлыкъуэ», 379. Iэ пщыкIуплIыр емызэшу 
Мывэ джейхэр пхыдоуд, Етх удыным щIыр 
допсалъэ, Мывэ хъуаскIэр къегъэлыд. «Индийскэ 
поэмэ», 362.

ЕМЫЗЭШЫЖУ (1). нареч. Еш имыщIэу, жану. 
Емызэшыжу Iэуэлъауэу пщIантIэм дэта Iузизэ 
пIэм гъуэлъа иужьи Инус и фIэщ хъуакъым и 
фызыр сымаджэу. Хъуэпсэгъуэ нур, 68.

ЕМЫКIУ (27). ЩыIэ хабзэм къимытIасэ, 
къемызэгъ. Апчарэ дежкIэ емыкIут цIыхухъум 
я псалъэ зэпиудыну, итIани дадэм псори 
къытефыщIыхьу къагъэгубжьати, и гум темыхуэу 
къэпсэлъащ: – ИгъащIэм дызэгъунэгъущ, пэжкъэ? 
Нал къута, 273. Пэщэм щIыхьышхуэ къыхуищIу 
Дэфэрэдж сэлам кърихати, зыхуихьынур 
къыхуэщIэртэкъым, итIани хьэщIагъэ йомыхмэ, 
емыкIут, шэнт къыхуигъэуври игъэтIысащ... Уи 
шырыкIуитIым соплъри, уэ пхуэдэ къулыкъушхуэ 
зыхуагъэфащэм дежкIэ емыкIущ мобы хуэдэ 
шырыкъу плъыгъыну. МелыIыч, 463.

◊ ЕмыкIу къэхьын (4). МыхъумыщIагъэ 
гуэр лэжьын. [Алыджыкъуэ:] Тхьэм щхьэкIэ 
къысхуэгъэгъу, ди шыпхъу: къемызэгъыу 
удгъэпIейтеящ, емыкIу къэтхьамэ, къытхуэгъэгъу, – 
жесIэри цIыхубзым и Iэр субыдыну сыхуежьати, 
си Iэр къиубыдын идакъым, зы псалъэ и жьэм 
къыжьэдэкIакъым. МелыIыч, 546. ЕмыкIу щIын 
(7). Зыгуэрым и щытыкIэ, и IуэхуеплъыкIэ н.къ. 
мытэмэму къэлъытэн. Модрей тIур щым зэрыхъуу, 
Думэсарэ къыхидзэжащ: – АтIэ, си щIалэ, [Елдар] 
емыкIу сыкъыумыщI, мы фыз ерыщыр сыту 
псэлъэрей хъуа жыпIэу. 

ЕМЫЛЫДЖ (15). 1. (13). Шы мыгъасэ. Шым хьэ 
есыкIэ щIауэ псым къыхэсыкIыжырт, Астемыр 
ерагъыу емылыджым къесылIэри, шхуэмылакIэ 
псым хэлъыр зыIэригъэхьащ, арщхьэкIэ ар 
къэбукъуэдий хъунутэкъым, лъэрыгъыпсыр 
иIыгъыурэ шыр псытепхъэм къэсу лъакъуэкIэ 
увыху къэкIуащ. Хъуэпсэгъуэ нур, 165. Шы 
емылыджым, бахъэр къыщхьэщихыу, уэрамыр 
къежыхь, йотхауэ. Хъуэпсэгъуэ нур, 163. 2. (2). 
ЦIыху мыгъэса, къипкI-къилъ, щхьэ псынщIэ. 
Емылыджым я нэхъ емылыджыжыр уэрами, 
упыкIат 

ЕМЫНЭ (22). 1. (2). мед. Уз зэрыцIалэ нэхъ 
шынагъуэхэм щыщщ. Дэфэрэджи зыхуейр арати, 
нэхъ щэху зещI: Сэ зыкъытезгъэхуэнщ, емынэ 
уз къызэфыкI хуэдэу зысщIынщи, сыгъуэгыу, 
зыслIэжу ныбапхъэкIэ сыщылъынщ, къывгурыIуа? 
Лъапсэ, 41. Емынэм къелар хъумбылейм ехьыж 
жыхуаIэр арати, мо губгъуэ нэщI къомым къелар 
къалэ гъунэгъум щыкIуэдыжащ, арыншэми 
ХьэтIрэмтIыгу къалэр цIыху кIуэдыпIэшхуэу 
арат, псом хуэмыдэжу тырку пащтыхь ныкъуэу 

а къалэм Хьэсэн-пэщэ къызэрыдэтIысхьэ 
лъандэрэ. Лъапсэ, 30. 2. (11). Егъэлеяуэ 
шынагъуэ. Мы щIыпIэр емынэ щIыпIэщ, джаур 
тIысыпIэщ. Лъапсэ, 36. Дыкъелащ, Алыхьым 
тщхьэщихащ емынэр, жаIэу цIыхухэр гуфIэ 
щхьэкIэ, зыми ищIэртэкъым Шкуро а къуажэм 
и фэр зэрытрихынур. Хъуэпсэгъуэ нур, 285. 
3. (9). зэхь. ИкъукIэ къаруушхуэ зыбгъэдэлъ, 
бэлыхь. Жылэ гъунэм Iуту унэм Бгъэдолъадэ шу 
емынэ. «Тисей», 485. Сэ зэхызагъэхыну езыр-езыру 
ину зопсалъэ: «Хэту пIэрэ жейм емызэгъ емынэ 
шырыр?» ХьэщIэ лъапIэ, 406.

◊ Емынэм зэрихуэн (3). Уи мыIуэху зехуэн. 
«Емынэм зэрихуэ фызхэр щхьэ къысщыхьауэ си ужь 
имыкIрэ?» – жиIэу Инус а къакIуэхэмкIэ плъэрт, 
ищIэнур имыщIэу. Хъуэпсэгъуэ нур, 76. Емынэр зи 
унэм ихьэн (3). Унэхъун. Щэрданхэ я унэм емынэ 
щIихьа уи гугъэр сыт? Хъуэпсэгъуэ нур, 300. 
Дауэ, емынэр зи унэм ихьэн, узэрыхуэмызар? 
Хъуэпсэгъуэ нур, 233. Емынэм ихьын (1). Емынэ 
узым илIыкIын. Ди къуажэ щыщу емынэм 
ихьар куэдыжьщ, сощIэ зэрызыщIын хуейр. 
Лъапсэ, 41. (2). МыхъумыщIагъэ гуэр и гупсысэ 
хуэмыкIуэу зыщIыпIэ кIуэуэ къыщыщIын. 
[Дэфэрэдж щIэупщIати:] – ХьэгъуэлIыгъуэ 
сыщыIэу, – жиIащ зэщыджэу, – емынэм сихуат, 
сыщIэкIуар сытыт. Лъапсэ, 33. Емынэм укъихуа 
(2). УкъыщIэкIуар сыт?, мыбы уи Iуэху щыIэ? – 
ЛIо уэри мыбы щыпщIэр, емынэм укъихуа, хьэмэ 
укъыщывэну укъэкIуа? – жиIэри [Аралпым Елдар 
зыхуигъазэу]. Хъуэпсэгъуэ нур, 105. ЛIым и нэкIур 
зэщIэкIэжат, и пэшхуэри пыущхъуэнтIыкIат, 
и нэ фIыцIэшхуитым сыщIэплъэмэ, «емынэм 
укъихуа – мыбы нэс щхьэ укъэджэда»? МелыIыч, 450.

☐ Емынэм къелар хъумбылейм ехьыж (2). Зы 
гузэвэгъуэм укъел щхьэкIэ, нэгъуэщIи къэкIуэнкIэ 
хъунущ жыхуиIэщ. Емынэм къелар хъумбылейм 
ехьыж жыхуаIэр арати, мо губгъуэ нэщI къомым 
къелар къалэ гъунэгъум щыкIуэдыжащ, арыншэми 
ХьэтIрэмтIыгу къалэр цIыху кIуэдыпIэшхуэу 
арат, псом хуэмыдэжу тырку пащтыхь ныкъуэу а 
къалэм Хьэсэн-пэщэ къызэрыдэтIысхьэ лъандэрэ. 
Лъапсэ, 30. [Алыджыкъуэ шоферым жреIэ:] Дэ 
емынэм дыкъелауэ хъумбылейм дихьыж пэтащ. Си 
фIэщ хъуркъым щIыIэ тхэмыхьауэ… МелыIыч, 437.

◊ Емынэ шыр (2). Дырийпсырий; зэраншу. 
[Дэфэрэдж:] А емынэ шырым [Ботэх] зыхыхьэ псыр 
игъэутхъуэу къежыхь, езым иригъэтхауэ щыта 
запискэ тIэкIур къигъуэтыжмэ, укъэслъэгъуакъым, 
сыплъэгъужакъым. Лъапсэ, 26. – КъамэмкIэ 
умыджэгу, емынэ шыр! – жиIэри дыгъурыгъу нэхъ 
мышынэ гуэр Гуащэ къыбгъэдэхутащ, лъэщыгъэкIэ 
къамэр къыIэщIихын и хьисэпу. Лъапсэ, 38.

ЕМЫНЭЖЬЭГУ: ◊ емынэжьэгу хъун (1). 
Унэхъун. ЗилI езыгъэукIа Данизэти бэлшэвычыр 
яукIыныр зыуи къилъытэртэкъым, ауэ аргуэру 
краснэм къагъазэм, емынэжьэгу хъуар дэращ, 
жиIэу щышынэ къэхъурт. Хъуэпсэгъуэ нур, 303. 

ЕМЫНЭУНЭ (17). 1. (15). МыхъумыщIэ, 
бзаджэнаджэ. Къэрэжьыр тхьэми цIыхуми 
къаужэгъуауэ, емынэунэу, угъурсызу дунейм 

къытена гуэрт, и ныбжьыр хэкIуэта дэнэ къэна, 
жьы хъуащи, и тIысыжыгъуэщ, къиущыхьу 
хэкум исщ, бэлэрыгъа хуэзэмэ, къиубыдрэ ищэу. 
Лъапсэ, 105. [Долэт хужаIэ:] А емынэунэу 
лъэбышэжьыр къуэбэбжьабэу игъащIэм дунейм 
тетщ. Хъуэпсэгъуэ нур, 255. 2. (2). зэхь. нареч. 
Ехьэжьа, бэлыхь, егъэлеяуэ зэфIэкIышхуэ 
зиIэ. ХьэтIрэмтIыгу кхъухь тедзапIэм деж 
къыщыпоплъэ хъыджэбз къомыр зыщэхуну 
тырку емынэунэу лъэкIыныгъэ зыIэхэм хуэгузавэ 
щэхуакIуэр. Лъапсэ, 35. Дэни къиукI емынэунэу 
гинеколог ерыщыр сыщыхуэмей дыдэм деж. 
Лъапсэ, 19.

ЕМЫНЭУНЭ ХЪУН (3). Еплъ емынэжьэгу 
хъун. Уи адэр къущхьэм я пщылIурэ емынэунэ хъури 
сэхыжащ – и бзэгум текIуэдащ. Хъуэпсэгъуэ нур, 197. 

ЕМЫПЛЪЫФЫН (еплъыфкъым) лъэмыI. (1). 
Зыгуэрым еплъыну хузэфIэмыкIын. Фоч уэ 
макъым и тхьэкIумэIупсыр Iуиуда хуэдэу Ботэх 
дэгу хъуауэ и нэр еуфIыцI, щыхьым емыплъыфу. 
Лъапсэ, 71.

ЕМЫТIЫСЭХЫУ (1). нареч. Псэхугъуэ имыIэу, 
мыувыIэу. Зэ – тIэу Дисэ къыкIэлъыкIуат и пхъум, 
арщхьэкIэ хъыджэбз цIыкIум кIуэжын имыдэу 
къэнауэ щыIэт Iэпыдзлъэпыдзу, емытIысэхыу 
Iуэху гуэрхэм я ужь иту. Хъуэпсэгъуэ нур, 151.

◊ ЕмыупщIу икIи емыусэу (4). нареч. МыдаIуэу, 
щхьэзыфIэфIу. Абы хуэдэу хъуну ищIатэмэ, 
Нартыхур къэмыкIуэххэнкIи хъунт, сыту 
жыпIэмэ, а къуажэр, нэгъуэщI зэкъоми я гъусэу, 
гъунэгъу хэкум яубыдащ, зыми емыупщIу икIи 
емыусэу, Конституцэу КъурIэным нэхърэ нэхъ 
ягъэлъапIэри зыуи кърамыдзэу. Лъапсэ, 74. 
Утемыпсэлъыхь, – жиIэри зыгуэр къахэгуоукIащ,– 
хабзэр хабзэу щытатэмэ, Берие къакIуэрэ зыми 
емыупщIу–емыусэу ди щIым пичу ди гъунэгъум 
яритрэт? Лъапсэ, 82.

ЕН: ◊ махуэ еным (4). Еплъ махуэ.
ЕНЭПКЪЫН (йонэпкъ) лъэмыI. (1). Еплъ 

еIунщIын. –Япэ емынэпкъыныр Щэрданхэ 
я хакIуэжьым къеухуэх,– жиIэрт Бэлацэ. 
Хъуэпсэгъуэ нур, 152.

ЕНЭЦIЭКIЫН (йонэцIэкI) лъэмыI. (1). 
Ехъуапсэу еплъэкIын. Езым зэрызихуапэм хуэдэу 
псори зыхуенэцIэкI и фыз дахэри ихуапэрт [Мусэ]. 
Хъуэпсэгъуэ нур, 78.

ЕНЭЦIЫН (йонэцI) лъэмыI. (1). Зыгуэрым 
ехъуапсэу, щыгугъыу еплъын. Абы хуэдэ Iэджи 
щыIэщ, итIани Валерэ лIы зэпIэзэрыт къыхэкIащ, 
и ныбжьэгъухэм къахэжэпхъыкIа къудейкъым, 
къыпэрыуэм ятокIуэ, напэ иIэщ, нэмыси хэлъщ, 
къимылэжьа енэцIыркъым, уи дзыхь ебгъэзмэ 
укъегъэпэж – и адэм ещхь хъуащ. КIапсэ кIапэ, 7. 

ЕНТIЫР (3). 1. (2). Къудамэхэр зытеухъуэн-
щIыкIа жыг лъэдий. Iуэхури хъарзынэу ежьат, 
мэзыр паупщIу, ентIырхэр псым къыхадзэмэ, 
мыдэкIэ къыхахыжрэ зэрыхуей ящIу. Мазэ ныкъуэ 
щхъуантIэ, 520. 2. (1). зэхь. Ин, абрагъуэ, хьэлъэ. 
Псым къыхахыу къахьа мывэ ентIырыжьхэм 
пхъэбгъу кIыхь телъу, а тIысыпIэ ящIам техуэр 
тест. Мазэ ныкъуэ щхъуантIэ, 660. 

ЕНЫКЪУЭКЪУН (йоныкъуэкъу) лъэмыI. (5). 

Зыгуэрым пэщIэувэн, едэуэн. Хэти ищIэрт 
Шурдым Дотий, исполкомым и председателу 
тетыху, Инал еныкъуэкъу защIэу зэрыщытар. 
Мазэ ныкъуэ щхъуантIэ, 541. Зыр зым жьэхоуэ, 
йоныкъуэкъур, Къиуамэ – гъусэр IуегъэкIуэт. 
ЗэкIэщIэуэ. «Щхьэлыкъуэ», 397. Емыныкъуэкъун 
щхьэкIэ, капитаным а газетым и гугъу 
къигъэхъеякъым. Нал къута, 252.

ЕПЭЗЭЗЭХЫН (йопэзэзэх) лъэмыI. (11). 
Щхьэр ехьэхауэ хэплъэн, хэгупсысыхьын; 
нэщхъеин. ЩIалэ цIыкIуитIыр щым хъужри, 
Думэсарэ епэзэзэхыу щыс Нурхьэлий шху шынакъ 
инрэ мырамысэ тепщэчрэ къыхутригъуващ. 
Хъуэпсэгъуэ нур, 150. Шыр зейм зэрыжиIэмкIэ, 
Анка нэ техуауэ арат, зэкIуэцIыгъуарэ фаджэу 
щыта пэтми, сыт щхьэкIэ жыпIэмэ зауэлIхэр 
тесу махуитIкIэ ягъэхьэулеяуэ Анка къашэжа 
нэужь, епэзэзэхыу, мычэму и нэпсыр къежэхыу, 
яхуэмышхэу, псы къудей яхуемыфэу шэщым 
щIэтащ, мыбы зигъэлIэжыну и мурад, жаIэу. 
Анка, 384. Хъуныр къащемэщIэкIым деж 
епэзэзэхыу шхалъэм Iутщ [Iэщыр], мэкъумылэм, 
Iусым пэплъэу. Лъапсэ, 71. 

ЕПЭМЫН (йопэм) лъэмыI. (4). Зыгуэрым и мэр 
къызыщIегъэхьэн. Иужьым укIурия пэтми, зыми 
нэкIэ къеплъакъым, Iус хуахьами епэмыххакъым 
[шыр]. Анка, 384. Хьэдэ щылъым ныхуэсакъыу 
Ныбгъэдохьэ хьэр хуэм дыдэу, ТIэкIу йопэмыр сабий 
лъакъуэм, ЗеутхыпщIыр хьэм, зеудэ. «Тисей», 493.

ЕПЭЩЭЩЫН (йопэщэщ) лъэмыI. (12). 1. (6). 
ЕдэхащIэ щIыкIэу зыгуэрым еIусэурэ щытын. 
[Фэуаз:] СокъуэншэкIащ, къысхуэгъэхъу, Анка, – 
жысIэу шым седэхащIэу щызэхихым, арэзы 
къысхуэхъужауэ и щхьэр иутхыпщIу, нэгъуэщI 
зыгуэр къэхъужащ, и нэпситIыр къызэрелъэлъэхыу 
си Iэм къепэщэщыну хуожьэ, мэщатэ, мэпапщэ, и 
щхьэр си дамэм къытрелъхьэ, и кIэр егъэкIэрахъуэ, 
лъэм тепыIэркъым, мэщыщ, и макъыр зэкIуэкIауэ. 
Анка, 382. Ди жэмыр псэфрэ мыпсэфрэ къытхуэщIэ, 
жаIэу гъунэгъум я жэм закъуэр къыхуашэрэ 
ирагъэплъмэ, Дзэшу жэмым и дзажэр щиухым деж 
епэщэщырти жэмыр зейр игъэгуфIэрт: фымыукI, 
фи жэмыр псэфщ, жиIэрти. КIапсэ кIапэ, 7. 
Саният, нэхъри къэгумэщIауэ, псалъи жимыIэу, и 
щхьэр Къазджэрий и бгъэгум къригъэщIауэ, хьэзыр 
Iупэхухэм IэпэкIэ епэщэщырт… Мазэ ныкъуэ 
щхъуантIэ, 668. 2. (6). МыпIащIэу, куэдрэ елIалIэу 
зыгуэр щIэн. Зы къуэ куу гуэр хуэзати, Локотош 
дэлъэдащ, лъэгум щынэсым, мотоциклым и 
моторыр зэIыхьауэ къафIигъэщIри къепсыхауэ 
епэщэщ хуэдэу зещI. Нал къута, 247. Иджы 
гъукIэр, дыщэкI хъужа хуэдэ, махуэ къэс тхьэкIумэ 
тхьэгъум йопэщэщ, дэзыхьэхым Iэужь хуэдэу 
иритыну. Лъапсэ, 110.

ЕПКIЫХЫН (йопкIых) лъэмыI. (3). Зыгуэрым 
елъыхын. Узижагъуэр псым хрепкIэ, Си адыгэ хэку, 
КIэлъыхэпкIэри епкIыхыу, Си адыгэ хэку. Зеич 
лантIэ. «Батырыбжьэ», 32.

ЕПЛЪЭКIЫН (йоплъэкI) лъэмыI. (45). 
ЛъэныкъуэкIэ плъэн. Лу тхылъым итыр гукIэ 

ищIати, тхылъым еплъыным и пIэкIэ Чачэ 
дежкIэ еплъэкIыурэ къеджэрт. Мазэ ныкъуэ 
щхъуантIэ, 512. Пэжу, аслъэныр къакIуэу 
щилъагъум, зэщIэкIэзызащ, арщхьэкIэ къэрабгъэу 
фэ къызиплъмэ, ауан сыкъищIу ежьэжынкIэ мэхъу 
жиIэри и кIэ кIагуэмкIэ бадзэ еуэ хуэдэу аслъэным 
дежкIэ нэбгъузкIэ еплъэкIыу тахътэм тест. 
Кхъухь пхэнж, 499. ПсэкIэ сощIэр, сынеплъэкIми, 
Уэ бжезмыIэ: къэгъэзэж. Уи нэу, уи псэу 
сыкъэплъагъурт. «Вагъуэ махуэ», 370.

ЕПЛЪЭКIЫФЫН (йоплъэкIыф) лъэмыI. (1). 
ЛъэныкъуэкIэ еплъэкIыну хузэфIэкIын. Ар 
сщIэрти, аращ сыщIынолъэIуар, – дохутырым и 
гур нэхъ къызэрыгъуэтыжати, си дежкIэ къоплъэ, 
ЛэтIифэ деж емыплъэкIыфу. Лъапсэ, 11.

ЕПЛЪЫЖЫН (йоплъыж) лъэмыI. (11). 
Зыгуэрым аргуэру зэ къытегъэзэжу еплъын. 
Аргуэру зэи-тIэуи джэшыр идзащ Думэсарэ, 
идзыху и гур мызагъэу, иджыри зэ сеплъыжынт, 
щыжиIэ дыдэм, я куэбжэм тешанкIэ къежалIэу шы 
лъэ макъ къэIуащ. Мазэ ныкъуэ щхъуантIэ, 565. Лу 
жиIэнур имыщIэжу Саримэ дежкIэ плъэрт, аргуэру 
Елдар еплъыжырт, зыми зыри жимыIэжу, щхьэж и 
Iуэху и ужь итт. Хъуэпсэгъуэ нур, 133. Губгъуэм, 
бгыжьхэу уардэм зэ сеплъыжри, Си шы къарэм 
псынщIэу сышэсащ, ФIыуэ слъагъум зэ сэлам 
есхыжри, Си гъуэгуанэу жыжьэм сытехьащ. Линэ. 
«Бгы лъапэхэм деж», 79.

ЕПЛЪЫН (йоплъ) лъэмыI. (444). 1. (349). 
Зыгуэр зэгъэлъагъун, Iуплъэн. Нурхьэлий 
бэлътоужь, шухьэм ищIыIу къэп тедауэ, 
щыгъщ, и шырыкъуитIри лъэдакъэ лъагэу, и 
пэри и жьэпкъри зэIусэжыным нэса жыуигъэIэу, 
и пащIэ тIэкIури адрейхэм я пащIэм емыщхьу 
щIэщарэ фэи темыту, цIыху Iувым сыт ищIыс 
лъэныкъуэкIи къахэщу яхэтти, арат псори нэхъ 
зэплъыр. Хъуэпсэгъуэ нур, 152. «Ажэгъафэм» 
еплъыну къызэхуэсахэр блын газетым еплъырт, 
зэрыгъэдыхьэшхыу. Мазэ ныкъуэ щхъуантIэ, 638. 
Езы цIыхубзыр гукIи псэкIи щIыналъэ къибгынам 
щыIэ хуэдэт, уеблэмэ адэжьхэм я щIыпIэм 
сыкIуэу семыплъауэ си псэр мыбы щыпыIэнукъым 
жиIэри Кавказым яфIэкIуэжауэ щытащ. 
Кхъэлэгъунэ, 375. 2. (14). Зыгуэр зэгъэщIэн, 
зэрыхъунур зэхэгъэкIын. Ухуеймэ, адакъагъэкIэ 
дызыпегъауэ, текIуэм деплъынщ… Бабыщыкъуэ 
адакъэпщ, 487. [Дэфэрэдж санитаркэм хужеIэ:] 
И насыпыжьти, сэ къыспэщIэхуащ, армырмэ хэт 
ищIэрэт Iущу къыщIэкIащ, жепIэр зэхищIыкIыу, 
екIуэлIапIэншэуи къэнати, сымаджэщым 
санитаркэу щIэзгъэуващ, хъарзынэуи мэлажьэ, 
жыIэдаIуэщ, и чэзур къэсмэ, лъхуэнщи, итIанэ 
зэрыхъум деплъынщ. Лъапсэ, 23. Зыгуэр 
щысIухуакIэ, деплъынкъэ иджы нэхъыбэрэ 
хэт щысыфын, жиIэ хуэдэу, Чачэ тIэкIуи 
зыпилъэщIыхьыжащ. Мазэ ныкъуэ щхъуантIэ, 512. 
3. (14). Егупсысын, бгъэдыхьэн (Iуэхум). Куэд 
дэмыкIыу чисткэ щыIэнущи, ягу кърихуIамэ, 
а тIум [Иналрэ Къазджэрийрэ] зэжраIэнщи 
зэгурыIуэжынщ – арат Степан Ильич зэреплъыр. 
Мазэ ныкъуэ щхъуантIэ, 530. Фызыреплъщ 

Iуэхум, нэхъыжь унафэр зыми икъутэнкъым. 
Хъуэпсэгъуэ нур, 80. Хьэмэ уэ нэгъуэщIу 
уеплърэ? Нал къута, 260. 4. (7). Узыншагъэр 
къэхутэн. Хъыджэбз гуакIуэщ а дохутырыр, 
Къыдэплъыну къагъэкIуащ. Дохутыр. «Мывэ 
хуабэ», 34. [Дэфэрэдж къыжреIэ:] НэгъуэщIкIэ 
сэбэп умыхъуми, сымаджэ къытхуашам еплъ, 
Iейуэ хьэлъэщ, уэр фIэкIа абы сэбэп хуэхъун 
щыIэу сщIэркъым, хэт емыплъми, зыIуагъэзыкI, 
абы и псэр езым хихыжащ... Лъапсэ, 8. 5. (47). 
Ит зэману, етIуанэ щхьэм иту гъэщIэгъуэныгъэ 
къигъэлъагъуэу къокIуэ. Нэхъ къарууфIэм 
сащыщакъым, Зы лIыгъэ ини зезмыхьа, ИтIани, 
еплъ уэ, си насыпти, Сэ а зауэшхуэм симыхьа. Зауэ 
жыхуаIэм и хъыбарыр. «Вагъуэ махуэ», 93. Абы 
[Хьэжы Сэид] и кIуэдыжыкIэ хъуам еплъ, – жиIэрт 
Бот. Хъуэпсэгъуэ нур, 82. Гуэгушыхъу Мэзани 
еплъ: къыфIэIуэху дунейм темыту, цыджу хъушэм 
яхэтщ. Бабыщыкъуэ адакъэпщ, 492. 6. (10). зэхь. 
Еджэн, итыр зэгъэщIэн (тхылъ, газет с.ху.). Молэуэ 
джэгур Жансэхъут, и лъакъуэр илъэфу, амдэчым 
еплъурэ нэмэзыбзэ къибжу сценэм йокIыж, цIыхур 
игъэдыхьэшхыу. Мазэ ныкъуэ щхъуантIэ, 670. 
Еплъ, уэри тхылъ уощIэ. Нал къута, 258. 
7. (3). Къэпщытэн, зэрыщытыр зэгъэщIэн. 
Зэзэмызи и жыпым иIэбэжырти хьэзыритI 
илъыр игъэкIуэдарэ имыгъэкIуэдарэ еплъырт. 
Мазэ ныкъуэ щхъуантIэ, 589. Фоч лъэдакъэри 
чэщейм къыхищIыкIри зэригъэпэщыжа нэужь, 
къабзэлъабзэуи илъэщIыжри езым зэхилъхьа фоч 
гынымкIэ иузэдщ, игъэуэжри еплъати, Алыхьым 
къыузэритынт. Лъапсэ, 111. 

◊ Нэ лейкIэ еплъын (19). Еплъ нэ. НэкIэ 
емыплъын (1). Еплъ нэ. Ней-нейуэ еплъын (16). 
Еплъ ней-нейуэ. НэфIкIэ еплъын (3). Еплъ нэфI. 
Нэщхъ IейкIэ еплъын (1). Еплъ нэщхъ. ТIэу 
емыплъу (7). Еплъ тIэу. 

ЕПЛЪЫХЫН (йоплъых) лъэмыI. (1). И 
лъабжьэмкIэ плъэн. И цIэр зэрыжаIэмкIэ 
хъыджэбзым гу лъитат къызэрытепсэлъыхьым, 
арщхьэкIэ жаIэр ищIэртэкъыми, зиущэхуауэ 
еплъыхырт. Хъуэпсэгъуэ нур,309. 

ЕПСЭЛЪЭКIЫН (йопсэлъэкI) лъэмыI. (1). 
Упсалъэу уи щIыбагъым дэтым дежкIэ 
зегъэзэкIын. Хьэпариижь дуней зылъэгъуа гуэр 
кърихьэлIати, къыбгъэдэт гуэгушыхъужьым 
дежкIэ епсэлъэкIащ: – Уа хъуну пIэрэ мыбы жиIэр? 
Кхъухь пхэнж, 504.

ЕПСЭЛЪЭН (йопсалъэ) лъэмыI. (44). 1. (33). 
Зыгуэр зыгуэрым еIуэтылIэн, жеIэн. Тембот 
хузэфIэкIакъым Елдар епсэлъэн, ауэ и щэхур 
Саримэ ирихьэлIати, хъыджэбзым идэххакъым, 
уи мыIуэху зумыхуэ, жиIэри. Хъуэпсэгъуэ 
нур, 151. Апчарэ, зыкъомрэ и анэм епсэлъа иужь, 
урысыбзэ зищIыжри нэхъыбэжрэ Ирини хъыбар 
иригъэдэIуащ. Нал къута, 228. Лу сытми зэ нэсрэ 
Тинэ епсэлъамэ, арат зыхуейр. Мазэ ныкъуэ 
щхъуантIэ, 635. 2. (11). Зыгуэрым гурыIуэн, 
зыгуэр егъэдэн. [Матрёнэ:] СынолъэIу, мо щIалэ 
цIыкIу Ташаи узогъэлъэIу, тхуепсалъэ Инал. Мазэ 
ныкъуэ щхъуантIэ, 622. – Епсалъэ уи шыпхъум, – 

жиIэу Хьэбибэ и къуэм елъэIурт, – и щхьэм итыр 
къыпхуэщIэнукъым. Щынэхужьыкъуэ, 33.

ЕПСЫХЫН (йопсых) лъэмыI. (14). Къехын, 
къеувэхын (п.п. шым). [Фэуаз:] Сэри си шым 
сеныкъуэкъуурэ си уанэр еутэхыным нэсащ, шыр 
апхуэдизкIэ ерыщ екIуащи, сепсыхрэ шыныбэпхыр 
щIэскъузэну сыхуежьэмэ, и ныбэр къегъэпщ, 
сышэсыжмэ, аргуэру шыныбэпхыр къолэлэжри, 
згъэущмэ, сыкъещэтэхынкIэ мэхъу. Анка, 381.

ЕПХЫН (ирепх) лъэI. (20). Зыгуэр зыгуэрым 
кIапсэ сыткIэ кIэрыгъэбыдэн. Куэбжэр зэIуахри, 
Елдар гум ису, уанэ зытелъ шитIри гупхэмкIэ 
епхауэ дэкIащ, куэбжэр хуэзыщIыжыну щытхэми 
къажриIащ: – Махуэ къэс сыкъыфлъыгъуэзэнщ. 
Хъуэпсэгъуэ нур, 276. Локотош и хакIуэр 
ирипхри бгым хьэлъакъуиплIу дэпщащ, и 
команднэ пунктым кIуэну. Нал къута, 299. ТIэкIу 
дэкIри жэмыщIэр лъхуащIэу гу щылъатэм, Iуэр 
къэхухьатэкъыми, жэщкIэ нахъутэ пщIэхэлъу 
ирапхырт, Iуэм къикIыу мыщхьэрыуэн щхьэкIэ. 
Къалэн, 429.

ЕПХЫПIЭ (1). Шы сыт хуэдэхэр щрапх щIыпIэ, 
увыIэпIэ. Ди пщIантIэм шыр дэзу дэтщ, шы 
епхыпIэ ящIри ирапхауэ. 

ЕПХЪУЭН (йопхъуэ) лъэмыI. (31). Зыгуэр 
псынщIэу убыдын. Дисэ дзасэмкIэ Елдар еуэну 
зишэщIащ, арщхьэкIэ напIэзыпIэм Тембот лъэри, 
Дисэ иIыгъ дзасэм IитIкIэ епхъуащ, арщхьэкIэ 
дзасэр иутIыпщыжри ныбапхъэкIэ зытридзащ, 
гъуэгыу. Хъуэпсэгъуэ нур, 138. АдакъитIыр 
зэпсэлъэху, бажэм и пэр бжэ дамэдазэм 
къыдигъэжри, къеIэм-къеIэурэ и щхьэр къыдиIупащ, 
итIанэ къыщIыхьэпэри бабыщ анэ ашыкым исым 
сепхъуэнщ, щыжиIэм, бабыщыр «уакъ-уакъ» жиIэу 
щIэлъэтащ. Бабыщыкъуэ адакъэпщ, 484. 

ЕПЦIЫЖЫН (йопцIыж) лъэмыI. (14). Зыгуэр 
мыгъэпэжын. – Зи, Степан Ильич, жытIам 
депцIыжынкъым [жиIащ Елдар]. Хъуэпсэгъуэ 
нур, 222. А пешкэ цIыкIухэм ещхьщ поэтри – 
Зэрыс щIыналъэм емыпцIыж, ТIощI пщIэншэкIуэду 
хэкIуэдащи, Зы закъуэм напэр къетхьэщIыж. 
Шахмэт джэгукIэ хэт зымыщIэр? «Батырыбжьэ», 
65. И дунейр кIыхьами-кIэщIами дыгъуэгъуакIуэм 
хэмытыжыну тхьэ иIуауэ щытми, и псалъэм 
епцIыжри Жыраслъэн шы идыгъуащ, жиIэри Нахъуэ 
къыщIидзащ, Жыраслъэн зиш идыгъуар жылэм 
ямыщIэ хуэдэ. Мазэ ныкъуэ щхъуантIэ, 646–647.

ЕПЩЭДЫКЪЭУЭН (йопщэдыкъауэ) лъэмыI. 
(2). Зыгуэрым и пщэдыкъым дэуэн. Къазджэрий 
къыдэщIхэм зыкъаIэтащ, крушкIэ яIыгъымкIэ 
зэуэну зым зыр епщэдыкъауэу, зэрыгъэкIийуэ, жаIэр 
зэхэпхыркъым, зыгуэр псоми къахэгуоукIыр: – 
Къазджэрий и пыIэр Инал хуэгъэтIысам, 
уэлэхьи. Мазэ ныкъуэ щхъуантIэ, 550. [Фэуаз:] 
Дэри машинэкIэ дыщежалIэм, хъумакIуэхэр 
къытпэуващ, дыщIагъэхьэн ямыдэу, арщхьэкIэ сэ 
тхылъ сIыгът дзэпщым и Iэ телъу, сащIэкIиещ, 
сепщэдыкъауэри унэм сыщIэуащ, си гъусэхэр 
зэрызигъусэу. ХьэщIэ лъапIэ, 405–406.

ЕПЩЭН (йопщэ) лъэмыI. (9). 1. (4). IукIэ 
зыгуэрым жьы жьэхегъэхуэн. ЩIалэ цIыкIур, 

Бот хуэдэу, и Iэ диям епщэрт, игъэхуэбэну. 
Хъуэпсэгъуэ нур, 292. Дэпыр мыукIыфIыжыпэн 
папщIэ, хуэм дыдэурэ епщэмэ, плъыжьыбзэу 
къызэщIэнэрт, Iугъуэ мащIэ къыдрихуейурэ. 
Хъуэпсэгъуэ нур, 68. 2. (2). IукIэ жьы гъакIуэурэ 
макъ къигъэкIын (бжьамий, накъырэ с.ху.). 
ЩIалэ, хъыджэбз къызыхуэсами Iэгур щIауду 
джэгу ящIащ, пшынэ еуэри еуэу, бжамийм 
епщэри епщэу, шыкIэпшынэри абы хуэдэу, жылэр 
зэхэтт, хьэщIэм пэплъэу, зэрызэпсэлъамкIэ, 
хьэщIэхэр къуажэ гъунэм щыт щхьэлым деж 
къекIуэлIэн хуейт. Хъуэпсэгъуэ нур, 58. 3. (3). 
Узыр, нэ техуар щхьэщыхын мурадкIэ сымаджэм 
духьэ къыубжурэ IукIэ жьы жьэхегъэхуэн. И 
шэнтщхьэгуэр гъунэгъуу бгъэдигъэкIуэтауэ, 
нэмэзыбзэр щэхуу къибжурэ сымаджэм 
зытришащIэрти епщэрт, Iупэр хьэлыгъуанэм 
ещхьу хъурей ищIырт. Хъуэпсэгъуэ нур, 69.

ЕПЩЭФЫIЭН (йопщэфыIэ) лъэмыI. (2). 
Зыгуэрым и пщэм еIэн, жьэхэфыщIыхьын. Езым 
[Астемыр] гурыщхъуэ ищIырт: ярэби Иналрэ 
Къазджэрийрэ ныщхьэбэ зэмыпщэфыIэну пIэрэ, 
жиIэу. Мазэ ныкъуэ щхъуантIэ, 672. [Дисэ Рахьим 
жриIэу] Алыхь а махуэм уепщэфыIауэ щытатэм, 
си фIэщ хъуртэм Елдар зэрыщIегъуэжынур. 
Хъуэпсэгъуэ нур, 141.

ЕПЩЫКIУТIАНЭ (1). ПщыкIутIым къытекIа 
зэрызэкIэлъыкIуэ бжыгъэцIэ. ЕпщыкIутIанэр 
г у в а т и  К ъ а л ъ ы с  щ ы м ы I э у  к ъ э н а т . 
«Индийскэ поэмэ», 360.

ЕПЩЫЛIЭН (йопщылIэ) лъэмыI. (3). Зыгуэрым 
пщыурэ екIуэлIэн, бгъэдэпщхьэн. ЩIытIым 
итри исри бомбэкIэ хьэбэсабэ ящIа нэужь, 
Къэрэмырзэ и дзэр шым епсыхщ, я къамэ, я сэшхуэ, 
нэгъуэщI къехьэлъэкIын илъэпкъыр зыкIэрахауэ, 
ныбапхъэкIэ пщыуэрэ, бий ундэрэщхъуам 
гу къылъамытэу, йопщылIэри, сигнал 
зэредгъэлъагъуу, зыкъаIэтри зы напIэзыпIэм бийм 
я быдапIэм тоуэри топышэмрэ бомбэмрэ къелар 
зэтраукIэри къалэр къащтэ. Лыгъэ, 410.

ЕПЩIЫХЬЫН (йопщIыхь) лъэмыI. (2). 
Ужейуэ зыгуэр уи нэгум щIэкIын, пщIыхьэпIэ 
лъагъун. УзекIуэнум аращ зекIуэкIэр, ЖиIэу жейми 
епщIыхьащ. УсиплI. «Вагъуэ махуэ», 371.

ЕПЫДЖЫН (йопыдж) лъэмыI. (13). Зыгуэрым 
бжьакъуэ с.ху. гуэркIэ жьэхэуэн, кIуэцIыуэн. Бот 
яхуэзэу имыгъэукIытатэмэ, Мэсхьудрэ жэмыр 
зэпыджа лIымрэ зэзэуэнкIи хъунт. Хъуэпсэгъуэ 
нур, 258. Бекъан нэхъыбэу Саружан и дыхьэшхыным 
зэгуигъэпати, къэгубжьри къипхъуатэщ пхъэ 
лъакъуитIым язри, зэрыхузэфIэкIкIэ и фызым 
епыджащ, игу тригъэпщахэу. Къалэн, 432.

☐ Жьым тесу псым йопыдж (4). Еплъ жьы II.
ЕПIЭСКIУН (йопIэскIу) лъэмыI. (1). 

IэпхъуамбэкIэ лыр къузу, е фэр къытешу гъэузын. 
Сымаджэм мастэр къыхичыжати лъым и пIэкIэ 
уэтэпс къижу щилъагъум, гужьеяуэ и щIыфэм 
епIэскIужащ, ар зэрымыузыр фIэгъэщIэгъуэну. 
Хъуэпсэгъуэ нур, 68.

ЕПIЭСТХЪЫН (йопIэстхъ) лъэмыI. (2). 
IэбжьанэкIэ е лъэбжьанэкIэ зыгуэр къитхъын. 

Мусэрбий, иджыри псэути, IэбжьанэкIэ мылым 
епIэстхъырт, лъы къыщIэжам бахъэ къыхихуу. 
Хъуэпсэгъуэ нур, 294. И ныбжькIэ Щэрданыр 
хэкIуэтатэкъым, ауэ фадэ жагъуэу зэримылъагъур 
уигъащIэу и нэщIащэр щIэуфIыцIыкIат, щIыIэ 
зыхэтар дауэ епIэстхъами, и нэкIушхуэ фафIэр 
нэхъ плъыжь хъуатэкъым. Хъуэпсэгъуэ нур, 290.

ЕПIЭЩIЭКIЫН (йопIэщIэкI) лъэмыI. (10). 
Зыгуэрым еужьэрэкIын. Доухуэ гъащIэр 
депIэщIэкIыу, Iэдакъэм щIэкIыр гум пымыкI. 
Дунейм имыIэ къегъэжьапIэ. «Батырыбжьэ», 33. 
Къохри тIури жьым щIиупскIэу, Уэгум иту 
зэтеплъэху, Ищхьэм тетыр къепIэщIэкIыу 
Лъабжьэм щIэтым къекIуэлIэху, КIэрахъуэшэм 
зи щымысхьу Зэуэ шэхэр ягъэсащ. ПарашютитI. 
«Бгы лъапэхэм деж», 45.

ЕРАГЪМЫГЪУЕЙКIЭ (1). нареч. Еплъ ерагъ-
псэрагъкIэ. Шым къепсыхмэ, ерагъмыгъуейкIэ 
шэсыжыф къудейт 

ЕРАГЪПСЭРАГЪКIЭ (17). нареч. 
Къарууэ иIэ-жыр етауэ, гугъу Iей дехьу. 
Дакъикъэ фIэкI дэмыкIыу шыгъуэ дахэ гуэр 
лIитIым ерагъпсэрагъкIэ яIыгъыф къудейуэ 
шэщым къыщIашащ. Хъуэпсэгъуэ нур, 162. 
ЕрагъпсэрагъкIэ Локотош къалмыкъ цIыхубзым 
гурыIуащ. Нал къута, 243. Къэргъеицыр псы Iуфэм 
Iузу къигъанэри езы къаргъейр ерагъпсэрагъкIэ 
адакъэм къелащ. Бабыщыкъуэ адакъэпщ, 479.

ЕРАГЪЫУ (56). нареч. Еплъ ерагъпсэрагъкIэ. 
Ерагъыу дадэм щIыунэбжэр Iуитхъури езыр 
щIыхьащ. Нал къута, 281. Ауэрэ бэзэрым дыгъу 
къыщаубыдати, яукIыну ерагъыу кърагъэлащ, 
абы ирихьэлIэу наркотик ищэу нэгъуэщI зыгуэри 
полицэм щаубыдым, ар кърагъэутIыпщыжыну 
щIалэ зыкъом зэрыгъэIущу полицэм ятеуа, 
зыгуэрхэри къауIа – зэрызехьэ хъури къалэдэсхэмрэ 
губгъуэрысхэмрэ зызэраупсеящ. ХьэщIэ лъапIэ, 404. 
Фарз Iус къуажэр ерагъыу къыщигъуэтам, езыри 
[Дэфэрэдж] ешат къаруи-псэруи къыхуэмынэжауэ, 
шыри увыIат, щIалэ цIыкIури зэпкърыхуауэ и 
анэм и Iэблэм телът. Лъапсэ, 57.

ЕРЭН (4). 1.  (3). Шху лIэужьыгъуэ. Уеблэмэ 
къущхьэ хьэщIэхэм ерэн къашат фэндкIэ, чэф 
зыгъуэтым и чэфыр игъэкIуэдыжынщ, жаIэри. 
Мазэ ныкъуэ щхъуантIэ, 582. 2. (1).  ТхъуцIынэ 
еуа нэужь, къыщIэж псы гуащIэ. Хъыджэбз 
цIыкIухэри арат – ерэн фIэIуар яхуимыфу 
щIакхъуэ гъущэр яшхыу щыст, мэжэлIа пэтми, 
емыдзэкъэххи куэдт, зытеувэну гъуэгуанэр 
зищIысыр къагурыIуауэ «Хэту пIэрэ нэ лейкIэ 
къыдэплъу дызыпэщIэхуэнури?». Лъапсэ, 34. 

ЕРЭСТАТ (1). Урысыбзэ ныкъуэкIэ: аэростат. 
ХьэуакIэ гъэпщауэ къэзылъэтыхь аппарат. 
Хъыджэбз цIыкIухэм абы хуэдэ зыгуэр яхьу жьы 
къепщэри ерэстату плъагъур яхуэмыубыду 
зэридзэурэ яIэщIиудри зы хъыджэбз цIыкIу 
зэрыкIэрыщIауэ иIэтри бгъуэтым къащтэ. 
Щынэхужьыкъуэ, 33.

ЕРЭХЪУ (3). Хъунщ, содэ, сыарэзыщ. 
Берие и мурадым зыми гу лъимыта хуэдэу 
Кодоевым зищIа щхьэкIэ, «хьэщIэ лъапIэм» и гум 

укъимышхыдыкIыу хъурэт, щхьэ ищIащ, «ерэхъу» 
жиIэ хуэдэу. Лъапсэ, 90.

☐ Ерэхъурэ хъунрэ щыIэу уи ней къысщыхуэ 
(2). ПцIыкIэ зыгуэр къешэкIын, къэгъэгугъэурэ. 
АрщхьэкIэ зи щхьэ щымыIэм и шыдыр сыт 
мэхъу жаIэрэ – кIэщIэтхыхьар щежьэжым, 
зыкIэщIэтхыхьам зыкърисэри Iуэхур цырыцу 
зэIищIэурэ хейр мысэ иригъэщIри мысэр хей хъуащ, 
уеблэмэ щыхьэту зи цIэ ираIуахэм еджэмэ – жаIауэ 
щытари ядэжакъым, ялъэгъуар ямылъэгъуауэ 
къыщIэкIыжащ; ерэхъурэ хъунрэ щыIэу уи ней 
къысщыхуэ жыхуаIэ щIыкIэу. Лъапсэ, 12.

ЕРПЛАН (5). Урысыбзэ ныкъуэкIэ: аэроплан. 
Кхъухьлъатэ. Топу диIэр мо къуэгъэнапIэм 
къыкъуэукIыурэ бийм я топыр, я пулеметыр 
зэхагъэщащэ, ерплану диIэри мы щIыпIэм 
къолъэтыкIри къалэ гъунэм деж екIуэкIыу щIытI 
защIэщи, бийм быдапIэу яIэр аращ. Лыгъэ, 410.

ЕРУЛ (47). ЦIыхуцIэщ, «Хъуэпсэгъуэ нур» 
романым къуажэ гъуоууэ ущрохьэлIэ. – Ей, 
къуажэ махуэ хъун, фыкъэдаIуэ, – жиIэу Ерул 
и макъыр нэхъ къуажапщэмкIэ къыщыIуати, 
хьэхэри зэщIэбэнауэ, мыувыIэжу, гъуом и 
макъыр здэкIуэм хьэ банэ макъри кIэлъыкIуэрт. 
Хъуэпсэгъуэ нур, 83. Ауэ, пэжщ, Жыраслъэн 
уэркъщ икIи бейщ, Ерул и пхъур зэримыпэсынкIи 
хъунщ.  

ЕРМЭЛЫ (6). Армян, а лъэпкъым щыщ цIыху. 
[Бэзэрыр Iувт:] Шэшэни, мышкъыши, осетини, 
сонэи, ермылыи – Iэджэм я бзэ щызэхэпхыу. 
МелыIыч, 447. ЗэрыжаIэмкIэ, къалэр къэтIыхьауэ 
щытащ, кумбым щIыуэ кърахар зэтратхъуэурэ 
лъагапIэ ящIауэ, дыхьэпIэр чырбышкIэ 
къыхащIыкIри топи Iуагъэувэжауэ, а быдапIэм 
удыхьэмэ, къалэр дэту, уэрамыжь цIыкIухэм 
зым алыджхэр тест, адэкIэ укIуэмэ – ермэлыт, 
уэрамым дэкIыртэкъым лы жьэрымэ, шыбжийм, 
бжьыным, бжьыныхум я мэр, къалэдэсхэм я унэ 
лъэбышэхэр якъутэу унэшхуэ куэд курзалри яхэту 
зэращI, жыг хади зэрагъэтIыс лъандэрэ куэдыщи 
хъуакъым, си шыпхъум зэрыжиIэмкIэ. Лъапсэ, 6.

ЕРМЭН (6). ЦIыхухъуцIэщ, «Нал къута» 
романым и персонажхэм ящыщ зыщ. Балэхэ 
Ермэн къаувыхьауэ пкъроупщIыхь, арщхьэкIэ 
дивизэ псом къащыщIар а щIалэм дэнэ щищIэн, 
езыр музыкауэм яхэту дзэм и щIыбагъым дэтащ. 
Нал къута, 213.

ЕРЫСКЪЫ (13). Шхын. Мэремкъанхэ я 
пщIантIэр инщ, дэнэ къикIри дэхуэнущ, шхын 
жыпIэнущи – пэрыхьэтщ, дэнэ дежи уетIысылIэ 
хъунущ, IэнэщIу къэкIуар зырызыххэщи, ерыскъыр 
здахьын ящIэркъым. Мазэ ныкъуэ щхъуантIэ, 582. 
Сеймэныр зыIут лэжьапIэм къэрэгъулу арат 
зэрыщылажьэр, иджы и пIалъэр къэблэгъати, 
ерыскъы къомыр и гум къыщIитхъми, 
къэмытэджыжу хъуакъым. Лъапсэ, 46.

ЕРЫЩ (40). 1. (34). Зи мурадым зи Iэр лъэзы-
гъэIэс, зыгуэр нэрыгъ зыщI. Нэхъ ерыщым лы 
хэлъу лэпс, жи, лыр ешхри, лэпсыр къегъэувыж, 
упщIыIуащи тIэкIу къыхэгъахъуэт, е мыр хэкIэжи 
щIэрыщIэу къысхуигъахъуэ, жиIэу къыпеубыд. 

Хъуэпсэгъуэ нур, 205. Езы Нахъуи арэзыт, 
сыту жыпIэмэ, фызыжь ерыщым текIуэри 
сомитIыр къыIэщIигъэкIыфат. Мазэ ныкъуэ 
щхъуантIэ, 514. 2. (6). Зы Iуэхугъуэ гуэрым, 
лъэныкъуэ гуэрым егъэлеяуэ дихьэх. ДыгъапIэ 
защIэу гъуэгу хэзышыр Гъуэгу зэпычынкIэ 
мыерыщ. Дунейм и пIалъэ. «Батырыбжьэ», 
19. Фыз къэшэнкIэ ерыщхэр щхьэусыгъуэ 
лъыхъуэт я фызхэр ирагъэкIыжу къашэну. Мазэ 
ныкъуэ щхъуантIэ, 516. 

◊ Ерыщ екIуэн (12). КъимыкIуэтын, жиIам 
темыкIын. Чачэ и закъуэтэкъым ерыщ екIуэу 
Нахъуэ и кабинетым нэху щызыгъэщар. Мазэ 
ныкъуэ щхъуантIэ, 658. Танкым ису дзэри 
къахэлъэда щхьэкIэ, цIыхур яхуэшынакъым, нэхъ 
ерыщ екIуа фIэкIа. ХьэщIэ лъапIэ, 404.

ЕРЫЩАГЪ (1). Ерыщу щытыныгъэ. Ди дзэр 
аращ, ди хахуагъэр, ди лIыгъэр, ди быдагъыр, ди 
ерыщагъыр аращ. Нал къута, 256.

ЕРЫЩУ (5). нареч. Нэрыгъыу убыдауэ, 
нэрыгъ щIауэ. И адэмрэ и анэмрэ якIэлъыплъыху 
езы Луи нэхъ ерыщу Iуэхум иужь итт. Фызыжь 
Iэзэм кIуапIи жапIи иримыту. Мазэ ныкъуэ 
щхъуантIэ, 503. Езы Псэун жыхуэпIэ щIалэм Iэл 
дыдэ хъуауэ къигъэзэжат, гущIэгъуншэу, ерыщу, 
зыхузэгуэмып щымыIэу, уеблэмэ уи фэр IэбжьанэкIэ 
трихын тIэу еплъынутэкъым. Къалэн, 434. 
Ерыщу лъабжьэр фIагъанэу, Мыбдежым бийхэр 
итат, Жыр Iэщэ Iэджэр къагъанэу, Ар дэ удынкIэ 
Iутхуат. ЗэуапIэ.«Шум и гъуэгу».

ЕС (2). плъыф. И инагъкIэ, и теплъэкIэ ику ит, 
мыин-мыцIыкIу. Езы Абу-Деруиш лIы лъахъшэ 
гъурщ, лIы есщ, IэпсынщIэлъэпсынщIэщи, мащэм 
ехыурэ мэгъуэлъри йоплъ тыншрэ мытыншрэ. 
Кхъэлэгъунэ, 379.

ЕСЭЖЫН (йосэж) лъэмыI. (13). Зыгуэрым 
есэпэн. Сшэчынщ сэ псори, сесэжащи, Техуэнщ 
жаIари си тэмакъ. Зэгуэр си щхьэцри фIыцIэ 
дыдэт. «Вагъуэ махуэ», 361. Ауэрэ и лIым и 
дуней тетыкIэм Шыкъымхэ япхъури есэжащ. 
Кхъэлэгъунэ, 375. Фызхэми фадэр я жагъуэтэкъым, 
есэжат, щытIысам деж мышхэн хуэдэу защIырт, 
я пшэрагъым тегузэвыхьуи, фадэбжьэм и ужькIэ 
мащIэ-мащIэурэ шхын нэхъ къэуат зыщIэлъхэр я 
тепшэчым иралъхьэу щIадзащ. Лъапсэ, 80.

ЕСЭН (йосэ) лъэмыI. (58). Зыгуэр хьэл хуэхъун. 
Щхьэлмывэкъуэ дэсым игъащIэм щхьэл мывэм 
къыхаIущIыкIыу есащ. Мазэ ныкъуэ щхъуантIэ, 
656. Иринэ, игъащIэм къулыкъущIапIэ инхэм 
кIуэуэ есатэкъыми, дзыхь имыщIыщэурэ унэм 
щIыхьащ. Нал къута, 238.

☐ Узэсэ сэгъейщ (1). Узэса Іуэхур, хьэл пхуэхъуар 
ІэщІыб пщІыжыну гугъущ жыхуиІэщ. Зэгуэр 
джэдэщым бажэ къеуасэри и джабэ хущІаудати, 
зыкъомрэ къэкІуэн дзыхь имыщІу зиІэжьащ, иджы 
плъагъурэ – узэсэ сэгъейщ, жыхуаІэрауэ, аргуэру 
къэкІуащ. Бабыщыкъуэ адакъэпщ, 484. 

ЕСЭIУЭН (йосэIуэ) лъэмыI. (1). Зыгуэр хьэл 
хуэхъупэн, зыгуэрым есэщэн. Щытхъупс ухэсу 
уесэIуами, Усэламыншэщ. Си лъапсэр бгъэгъумэ 
уэ пфIэфIати… «Щхьэлыкъуэ», 400.

ЕСЛИ (2). Адыгэбзэм и условнэ наклоненэ 

къызэрыхъу суффикс –мэ -м и мыхьэнэм поув. 
[Осетин джыназым Жыраслъэн жреIэ:] Если 
желаешь, я отдам табун… «Ухуеймэ, шы табыныр 
уэстынщ…». Хъуэпсэгъуэ нур, 116.

ЕСТЬ (2). УрысыбзэкIэ: щыIэн. Фызыжьыр 
зыхуейр модрейхэми къагурыIуэрт: – Ищи, ищи, 
может и есть здесь… «Къэлъыхъуэ щыIэнкIи 
хъунщ». Нал къута, 212.

ЕСЫКIЭ (12). Зэрес щIыкIэ, зэрес Iэмал. 
Дэфэрэдж псы Iуфэм Iусу япIати, есыкIэкIэ 
Iэзэт, тIэу-щэ и къару къызэрихькIэ псыр 
щIитхъури къызэплъэкIащ, си ужьым иту зыгуэр 
къакIуэу пIэрэ жиIэу, арщхьэкIэ дэнэ – псэ зыIут 
илъэгъуакъым. Лъапсэ, 53. «Къэжэпхъащ иджы», – 
щыжиIэм, и шыр цIыкIухэр джэдэщым къыщIишри 
[бабыщ къуртым] хадапхэм иж псыIэрышэм 
ишащ, я нэгу зригъэужьыну, есыкIэ яригъэщIэну. 
Бабыщыкъуэ адакъэпщ, 478. Шым хьэ есыкIэ 
зищIауэ псым къыхэсыкIыжырт, Астемыр ерагъыу 
емылыджым къесылIэри, шхуэмылакIэ псым 
хэлъыр зыIэригъэхьащ, арщхьэкIэ ар къэбукъуэдий 
хъунутэкъым, лъэрыгъыпсыр иIыгъыурэ шыр 
псы тепхъэм къэсу лъакъуэкIэ увыху къэкIуащ. 
Хъуэпсэгъуэ нур, 165.

ЕСЫН (йос) лъэмыI. (12). Псым хэлъу кIуэн, 
щIимылъафэу и гущIыIум телъын. Елдар 
зимытIэщIу псым зыхидзауэ йос. Хъуэпсэгъуэ 
нур, 51. Зэгуэр къэргъейр бабыщ шыр псым есу 
тесым къещэрт. Бабыщыкъуэ адакъэпщ, 479.

ЕСЫХЫН (йосых) лъэмыI. (1). зэхь. Хэутэн 
хъун. ЩхьэгъэрытыфIщ жаIэри къыдефэ 
илъэпкъыр зэхыхьэри Сентрал къыдэщIащ, 
армыхъумэ упщIэ пыIэжь псы къиуам ихь хуэдэ 
куэд щIат зэресыхрэ. Нал къута, 288.

ЕТАУЭ (1). нареч. Дэплъейуэ. Уафэгуу щIыху 
дахэм, Си нитIыр етауэ, Сеплъ пэтми а уафэр 
Ди уафэм емыщхьт. ЗэныбжьэгъуитI. «Шум и 
гъуэгу», 32.

ЕТЭГЪЭН (1). Къамэ лIэужьыгъуэ; къамэ 
къуаншэ. Мыбы и ныбэр къизгъэунщ жаIэу Гуащэ 
щызэхихым, хъумакIуэ къыбгъэдэтхэм еплъмэ, 
зыгуэрым и къамэ къуаншэ етэгъэнкIэ зэджэр и 
бгырыпхым дэIуауэ щытти, занщIэу мапхъуэри а 
къамэр къыдепхъуэтыкI. Лъапсэ, 37–38.

ЕТЭН (мэятэ) лъэмыI. (21). Хъийм икIын, 
удэфэн; пIейтеин. Зэуэным хуэкIуэну Сигу Iэлу 
етар Дэп пщтыру силыпщIу Бгъэгу щIыIэм 
къинаи… ЗэныбжьэгъуитI. «Шум и гъуэгу», 32. 
Шу щIэпхъуэжами кIэлъыплъу ТхьэIухуд ябгэр 
мэшхыдэ, ЦIыхубз гу Iэлыр мэятэр, И Iэр иIэту и 
губжьыр Нартыжь я Iэхъуэм ныхуехьыр, И щхьэм 
мыгъуагъэ хуихьыжу И губжьыр хуэму тоужыр, 
Мазэ къэсыхукIэ дахагъэм Къригъэблыжми 
мыгуфIэу. «ЩIалэгъуэ щIыналъэ», 418–419. Сэри 
сощIэ гъуэгу и пIалъэ, Зэм сыкхъухьми, зэм солъатэ, 
НэгъуэщI щIыпIэ ещхь ди къуажэ Щыслъэгъуамэ, 
гур мэятэ. Унэм уикIрэ къэбгъэзэжмэ… «Вагъуэ 
махуэ», 372.

ЕТХЭУЭН (йотхауэ) лъэмыI. (9). Зыдридзеин, 
зэпхыун, зыхъунщIэн. Шыгъуэ емылыджыр 

долъей, къолъых, Астемыр и лъакъуэм къедзэкъэну 
зещI, кIэбдзэкIэ йокIуэкI, йотхауэ, къежыхь, и 
щхьэр еутхыпщI. Хъуэпсэгъуэ нур, 163. Шы 
пцIэгъуэплъым сыкъыщилъагъум къыхэщтыкIа 
хуэдэу зегъэджэрэз, бгъукIэ йокIуэт, йотхауэ 
симыгъэшэсу, арщхьэкIэ фIыуэ сыжьэдэуэри сышэса 
нэужь, щIопщымкIэ и джабэр зэпрысхулыкIащ, 
нэхъ IумпIафIэ сщIын си хьисэпу. Анка, 381.

ЕТХУАНЭ (5). Тхум къытекIа зэрызэкIэлъыкIуэ 
бжыгъэцIэ. Мауэр щIалэр и гур гъущIэу, Зэ зэреуэу 
щхьэ пиупщIыр Мывэ ину псынщIэу мэжыр, 
А иныжьри хущIогъуэжыр, Щхьэ етIуанэр 
мэхъур мафIэ, КъыкIэлъыкIуэр псым щIелъафэ, 
Щхьэ еплIанэр ехьыр благъуэм, Елбэздыкъуэ 
игъэщIагъуэу, Къыпегъэхур щхьэ етхуанэр, Иныжь 
ябгэр къогъынанэ. «Елбэздыкъуэ», 21.

ЕТХЬЭКЪУН (йотхьэкъу) лъэмыI. (11). 
Зыгуэрым къуэды къеIыхын, къуэды телъхьэн. 
Старшынэм ищIэрт хэт дыгъуэми, хэт щIыхуэ 
телъми, зэтхьэкъун хуейр хэтми, ауэ цырибон 
щIэзыгъэжу жылэм дэсым щетхьэкъунум и деж 
нэхъапэ щIыкIэ хъыбар яригъащIэрт езым и 
щхьэкIэ зэрыкIуэнур. Хъуэпсэгъуэ нур, 83.

ЕТЫЖЫН (иретыж) лъэI. (56). 1. (50). 
КъеIыпхауэ щытам егъэгъэзэжын (п.п. щIыхуэм) 
Астемыр и фочыр Думэсарэ унэм къыщIихьати, 
ари лIыжьым къыIихри зейм иритыжащ. 
Хъуэпсэгъуэ нур, 313. «Мыр зи щIыхуэ 
ттелъым етыж» жиIэу ахъшэ щыхуишийм, 
хъыджэбз цIыкIур гуфIэпауэ, и лъэр темыпыIэу 
лафкIэтетым деж жэрыгъэ защIэкIэ нэсащ, 
щIыхуэу къатехуа илъэпкъыр ептыжыныр 
фIэнасыпышхуэу, зыхуэзэ псоми яжриIащ океаным 
икIыжу Америкэм зэрыкIуэр, зи гуэщ щIэсми я 
дежи хъыбарыр нэзыгъэсар Назифэщ. Лэчымэ, 391. 
Махъсымэрэ лымрэ къызэIысхам естыжынщ, 
жиIэу Лу шынакъымрэ тепщэчымрэ къыщищтэж 
дыдэм, фоч уэ макъым къигъэщтащ. Мазэ ныкъуэ 
щхъуантIэ, 596. 2. (6). Зыгуэр къыIумыхыжыну 
зыгуэрым етыпэн. Ти, пщагъэ къэнэжар гъунэгъу 
фызым иритыжри къигъэгугъащ адакъэжьым кIэ 
иритыну. Бабыщыкъуэ адакъэпщ, 477. Нурхьэлий, 
таучэлмыщIурэ, Астемыр и пыIэжьу Думэсарэ 
абы иритыжамкIэ Iэбащ. Хъуэпсэгъуэ нур, 150. 
Район тхьэмадэми и гур къызэрыгъуэтыжащ, 
шляпэ щхьэрыгъыр зыщхьэрипхъуэтри стIолым 
триушкIумпIащ, и щхьэц тхъуа къинэжа тIэкIур 
къэубэлэцауэ, мэгъумэтIымэ: – Дауэ ямыукIынрэ, 
медицинэр зэрымедецинэу цIыхубзым иратыжащ. 
Лъапсэ, 18.

ЕТЫН (ирет) лъэI. (407). 1. (394). Зыгуэрым 
зыгуэр IэщIэлъхьэн, зэIэпыхын, Iэрыгъэхьэн. 
[Фэуаз:] Абы хуэдэу и фэр зэрырахар щажесIэжым, 
ди адэм унафэ къысхуищIащ: – КIуэи, Анка 
щхьэкIэ къыдатам хуэдэу тIу ети, имыдэмэ – щы, 
шыр къэщэхуж, – жиIэри. Анка, 384. Сосрыкъуэ 
къыIэщIыхьам щыщу Аркашкэ иритащ 
хьэлыгъуанитI, Лу хуэхь, жиIэри. Мазэ ныкъуэ 
щхъуантIэ, 557. Къетау выфэр фэдэн псыгъуэ 
цIыкIуу иригъэбзри бэлыхьу кIапсэ кIыхь ящIа 
нэужь, унафэ ищIащ: «Иджы фыкIуэ си благъэм 

дежи, мы кIапсэм къиубыд щIыр къыпыфчи, мыр 
уи пхъурылъхум ептар аращ жыфIи, схужефIэ». 
Модрейми къигъэгугъати – сыт ищIэжынт, ар и 
тыкIэу щIышхуэр къаритыгъащ. Лъапсэ, 62. 2. (8). 
Зыгуэрым зыгуэркIэ хуэупсэн, тыгъэ хуэщIын. 
Сэлам изохыр текIуахэм, ГъащIэ ухуэным и 
лIыхъухэм, ЩIэуэ нурыщIэ зыгъэпсхэм, Мы орден 
лъапIэр зратхэм. ТекIуахэм сэлам. «Бгы лъапэхэм 
деж», 35. 3. (1). Зыгуэр зыгуэркIэ къызэгъэпэщын, 
IэщIагъэ, щIэныгъэ егъэгъуэтын. [Интернатым] 
ЩIеттар тхуэмыпIыжу аракъым, щIэныгъэ 
къаритыну, властым сэбэп хуэхъуну аращ. 
КъыбгурыIуа? Мазэ ныкъуэ щхъуантIэ,  520. 
4. (4). Зыгуэрым и уасэр, къыпэкIуэ хьэкъыр 
щIэтын. ГъэщIэгъуэнри аракъэ: зыми хьэрэм 
ишхауэ гу лъататэкъым, яшха-ирафам и уасэр 
щаткIэ счетым псори тэмэму иратхэрт, сыту 
жыпIэмэ, абы я директор Раисэ МуратовнэкIэ 
зэджэр ткIийт, лей иратхауэ илъэгъуакъэ – 
зэфIэкIат, официанткэр тримыгъэкIыну Iэмал 
зимыIэт. Лъапсэ, 25. [Омар Бидие – хъанум 
жреIэ:] Ныщхьэбэ укъызэрыфэнум и уасэр уэстащ. 
Гъуэгуанэ, 107.

◊ Гъуэгу емытын (10). Еплъ гъуэгу. КIэ етын 
(20). Еплъ кIэ II. КIуапIи жапIи емытын (5). Еплъ 
кIуапIэ. Къару етын (3). Еплъ къару. Псалъэ 
етын (7). Еплъ псалъэ. Псалъэ быдэ етын (5).
Еплъ псалъэ. УвыIэпIэ етын (3). Еплъ увыIэпIэ. 
Удын етын (2). Еплъ удын. Хабзэм етын (4). Еплъ 
хабзэ III. 

ЕТЫПЭН (иретыпэ) лъэI. (1). Зыгуэрым 
зыгуэр зэи къыIомыхыжыну етын, IэщIэлъхьэн. 
[Алыджыкъуэ:] НтIэ элеваторым яритыпауэ 
пIэрэ, жиIэу шэч ищIауи гу лъыстащ, арщхьэкIэ 
чыфтанцыр актым кIэриIулIэри си дежкIэ 
къэплъащ: – КIуэ, уэри зегъэхь. МелыIыч, 473.

ЕТЫФЫН (иретыф) лъэI. (1). Зыгуэрым зыгуэр 
ептыну пхузэфIэкIын; Iэрыгъэхьэфын. Гъуэмылэ 
жыпIэнущи, ГПУ-р мэжалIэу къыщIэкIынкъым, 
х ъ у м а к I у э м  я ш х ы н  и р а т ы ф ы н у щ .  З и 
лъэрыгъыпс тIагъа, 531.

ЕТIАНЭ (2). ИужькIэ. Мис апхуэдэ гукъанэ 
Укъытехьэу къысхубощIыр, Бгыщхьэ уэсу ар 
етIанэ ПтокIри ГуакIуэу укъысфIощIыр. Бгыщхьэ 
уэс. «Партыр ди пашэу», 104. Мы гъащIэ лъапIэр 
зиуасэр къэтщIэнщ етIанэ хуэIэзэу. ЗэкъуэшитI. 
«Бгы лъапэхэм деж», 100.

ЕТIАНЭГЪЭ (9). КъэкIуэну гъэ, гъэ къакIуэ. 
Куэд къилэжьамэ, куэд яшхырт, мащIэ къилэжьамэ, 
етIанэгъэ нэс зэрагъэзэхуэн хуейт, и унагъуэми 
хабзэшхуэ илът, быныр цIыкIу щIыкIэ хабзэм 
ирагъасэу. Хьэсэпэхъумэ, 417.

☐ ЕтIанэгъэ фIыкIэ уныс! (4). ЕхъулIэныгъэ иIэу, 
и Iуэху нэхъыфI хъуауэ къыкIэлъыкIуэ гъэм техьэну 
зэрехъуэхъу щIыкIэ. ГъащIэм фIыкIэ къыпызыщэм: – 
ЕтIанэгъэ фIыкIэ нэс! Си хъуэхъу. «Батырыбжьэ», 40. 

ЕТIЭХЪУН (йотIэхъу) лъэмыI. (1). Зэгуэрым 
епIэстхъын, шхэр гъэувыIэн мурадкIэ Iэбжьанэр 
щыхъуэн. Iузизэ адэкIэ-мыдэкIэ зигъазэурэ шхэм 
деж етIэхъуну хуежьэрт, Iэмал хуимыгъуэтуи 
щигъэтыжырт. Хъуэпсэгъуэ нур, 73–74.

ЕТIУАНЭ (29). ТIум къытекIа зэрызэкIэлъыкIуэ 
бжыгъэкIэ. Инал зыщIэс унэр тIууэ зэтетт, и 
щIагъым окружкомыр щIэсу, езым этаж етIуанэм 
фэтэр щиIыгът. Мазэ ныкъуэ щхъуантIэ, 672. 
ЕтIуанэ махуэм молэм уаз итати, жэм 
фIыцIэ зыбжанэ яукIри тхьэлъэIушхуэ ящIу, 
ХьэтIрэмтIыгу дэс пэщэуэ зи бэракъым шыкIищ 
кIэрыщIар, шу гъусэхэр иIэу, къуажэм къэсри 
занщIэу Дэфэрэдж къыщIэупщIаш: «Дэнэу пIэрэ 
щыпсэур?». Лъапсэ, 120. ЕтIуанэ джэгъуэр 
къэсри – хьэблэ джэдыр къызэщIагъэсту 
адакъэ дуэтым я макъыр жэщыбгым зэхахащ. 
Бабыщыкъуэ адакъэпщ, 484–485.

ЕТIУАНЭРАУЭ (1). вводнэ п. Iуэхугъуэ 
гуэрхэр зэкIэлъыхьауэ къыщрабжэкIым деж 
етIуанэ пунктыр кърагъэлъагъуэ. Япэрауэ, ди 
присягэр дгъэпэжынщ, етIуанэрауэ, ди присягэр 
дгъэпэжынщ, ещанэрауэ, ди присягэр дгъэпэжынщ. 
Нал къута, 307. 

ЕТIУАНЭРЕЙ (25). КъыкIэлъыкIуэр; 
къытезыгъэзэжыр. ЕтIуанэрей махуэм 
Уэрдэщыкъуэ и лъэужьыр яхуурэ зы къуэшхуэ 
гуэрым нэсащ. Нал къута, 267. ЕтIуанэрей шум 
щхьэрыгъыр хъурыфэ пыIэ дахэтэкъым, упщIэ 
пыIэт, лъыгъри гуэншэрыкът. Хъуэпсэгъуэ нур, 
56. Аркашэ иужькIэ чэзур Лу къызэрылъысар 
и гуапэ хъуакъым, сыту жыпIэмэ етIуанэрей 
къеджэгъуэу усэр зэригъэщIа хуэдэ хъурт. Мазэ 
ныкъуэ щхъуантIэ, 611.

ЕТIУАНЭУ (7). нареч. Зым къытригъазэу, 
аргуэру зэ. Астемыр етIуанэу къэмыпсалъэу 
хъуакъым. Мазэ ныкъуэ щхъуантIэ, 177. 
ГъущIитIыр мафIэм зы ищIамэ, ЕтIуанэу гъэплъи 
тIу мэхъуж. Щыкъуным бзухэр зэхуишэсмэ… 
«Батырыбжьэ», 170. Фи нэмыс тхьэм лъагэ ищI, 
иджы етIуанэу фызабэу сыкъонэ, тхьэм и гур 
къыщIызэбгъар сщIэркъым…(Дэфэрэдж жиIэу). 
Лъапсэ, 112.

ЕТIУАШТЭП (1). КIахэбзэкIэ: жетIэнкъым 
ЕтIуаштэп, шу «ЖетIэнкъым, зиунагъуэрэ», – 
А с т е м ы р и  з ы г ъ э а б а з э б з э у  ж и I э р т . 
Хъуэпсэгъуэ нур, 161.

ЕТIЫСЭХЫГЪУЭ: ЕТIЫСЭХЫГЪУЭ ИМЫ-
IЭН (2). ХущIэмыхьэн, Iуэхум зэпымыууэ пэ-
рытын. Нэхущым деж хъыджэбзхэр, сэлэтхэм 
хуэдэ къабзэу къыщылъэтри жэщ хъухукIэ 
етIысэхыгъуэ яIакъым. Щынэхужьыкъуэ, 49.

ЕТIЫСЭХЫЖЫН (йотIысэхыж) лъэмыI. (2). 
Аргуэру тIысыжын. Локотош етIысэхыжауэ 
щысщ, зэ кIыфI хъуащэрэт, жиIэу. Нал къута, 243. 
Къыдырым и гур зэгъакъым, дыгъужьыр и пIэм деж 
кIуэжу етIысэхыжа щхьэкIэ. Кхъухь пхэнж, 502.

ЕТIЫСЭХЫН (йотIысэх) лъэмыI. (23). 1. (17). 
ЗыщIыпIэ тетIысхьэн. Думэсарэрэ Нанэрэ 
зэбгъурысу етIысэхат, Лу къэушауэ, шхыIэн 
щIагъым зыщIиуфауэ гъырт. Хъуэпсэгъуэ 
нур, 282. Дэфэрэджи тIысыпIэ тIэкIу къигъуэтри 
етIысэхащ, и сабийр и Iэблэм телъу. Лъапсэ, 39. 
Тхъэжыгъуэтэкъэ ар: ухъуакIуэрэ зыбгъэнщIа 
нэужь, уетIысэхрэ ужьэгъуашхэу дыгъэм 
зебгъэууэ ущылъыныр? Кхъухь пхэнж, 495. 

2. (4). Зыгъэпсэхун. Псынэм деж дыщетIысэхам 
мафIэ тIэкIу тщIат, хьэлывэ къыздетхьэжьар 
дгъэхуэбэжынуи, Алыхьым ещIэ Шамум 
къызэрилъэгъуар: ашыч хыфIэдзэжа гуэрым и 
щIагъым скорпион щIэсу къилъэгъуащ. ХьэщIэ 
лъапIэ, 402. 3. (2). зэхь. Елъэхъшэхын. Кхъухь 
хьэнцэхэмкIэ псыр щIэзытхъухэр зэдеIэрт, я 
къарум щымысхьыжу, «ыхь-Iэхь», «ыхь-Iэхь» жаIэу 
еIэрт-къеIэрт, къухьыр нэхъри нэхъ псынщIэу 
ягъакIуэу, ахэр нэхъ егугъуху, хы Iуфэр кIыфIыгъэм 
нэхъ зыщIифырти, уафэ лъащIэм щIэта бгыхэр 
етIысэхырт. Лъапсэ, 40. Тхылъым еджэр ар 
нэ жанщи А зы закъуэм и насыпщ, Я уэздыгъэр 
етIысэхмэ, Хьэрфхэр цIыкIуми къахуещып. Тхылъ 
еджапIэ. «Вагъуэ махуэ», 336. 

ЕТIЫСЫЛIЭН (йотIысылIэ) лъэмыI. (7). 1. (3). 
Зыгуэрым гъунэгъуу бгъэдэтIысхьэн (п.п. Iэнэм). 
Мэремкъанхэ я пщIантIэр инщ, дэнэ къикIри 
дэхуэнущ, шхын жыпIэнущи – пэрыхьэтщ, 
дэнэ дежи уетIысылIэ хъунущ, IэнэщIу къакIуэр 
зырызыххэщи, ерыскъыр здахьын ящIэркъым. 
Мазэ ныкъуэ щхъуантIэ, 582. Шамум скорпионыр 
пшахъуэм тригъэтIысхьэри ихъуреягъкIэ мафIэ 
дэп къригъэтIылъэкIащ, дэри детIысылIащ 
тфIэгъэщIэгъуэнуи, доплъ. ХьэщIэ лъапIэ, 402. 
Лы гъур а дзасэм фIэлъу жьэмэ, Унагъуэр гуфIэу 
йотIысылIэ. ГъущI. «Мывэ хуабэ», 119. 2. (4). 
И ужь ихьэн, еувалIэу Iуэху гуэр нэгъэсын. 
[ЛIыгъур] ЕтIысылIэри зыхуэчэм къэмынэу бзэ, 
кIакхъу сытхэри хилъхьэжащ, езым и IэкIэ ищIурэ. 
Лъапсэ, 111. 

ЕУЭН-ЕIЭН (йоуэ-йоIэ) лъэмыI. (2). Зы 
Iуэхугъуэ гуэрым щIэдзэн, пэрыувэн, тегушхуэн. 
Еуэщ-еIэри и куэбжэм и гъунэгъуу псыкъуий 
къитIащ, псыежэхыр е фIей мэхъу, е мэгъуж, 
хьэблэ фызхэр къакIуэурэ псы къабзэ яхьынщ, 
жиIэри. Хъуэпсэгъуэ нур, 243. Зи дауэр мыращ: 
дахэ цIыкIуу, деуэнщ-деIэнщи хъыджэбзыр уэ 
уэзгъэхьынщ. Хъуэпсэгъуэ нур, 142.

ЕУЭ-ЕIЭУ (1). нареч. Жьы щIэту, 
щIэгъэхуэбжьауэ псынщIэу. Еуэ-еIэу цIыхур ежауэ 
псыр IуащIэрт. Мазэ ныкъуэ щхъуантIэ, 515.

ЕУЭЖЫН (йоуэж) лъэмыI. (4). Уи 
Iэпкълъэпкъым щыщ гуэрым уэ уеуэн. Дотий 
дэнэкIэ къыщыпсалъэми и бгъэгум IэштIымкIэ 
еуэжырт: сэ схуэдэу цIыхум фIы къехъулIэмэ 
зыфIэфI щымыIэ, сэри сызэщэр хэкум я нэр 
згъэплъэну, я дунейр нэху сщIыну аращ, жиIэу. Мазэ 
накъуэ щхъуантIэ, 541. ЦIыхубзыр и куафитIым 
еуэжри къызэщIэплъауэ етIысэхащ, зэхихар и 
фIэщ мыхъуу. Лэчымэ, 390.

ЕУЭИРИГЪЭШХЫУ (4). нареч. Тегушхуауэ, 
щIэгъэхуэбжьауэ, и фIэщу. Гъэмахуэ къэс 
езыхэр Налшык курсым щеджэу, гъэ еджэгъуэм 
еуэиригъэшхыу цIыкIухэр иригъаджэрэ, а 
мыдрисэм щеджауэ жахуаIэр мащIэрэ сэбэп хъуа. 
Мазэ ныкъуэ щхъуантIэ, 640.

ЕУЭКIЫН (йоуэкI) лъэмыI. (4). 1. (3). 
Зыгуэрым екIуэкIын, зыщIыпIэкIэ къухьэн. Бгы 
лъабжьэм къэкъуалъэу Чопракъыпс щожэх, зэм 
бгъуэнщIагъым щIокIуадэ, зэми бгым, нэпкъым 

йоуэкI. Нал къута, 299. Темботрэ Саримэрэ 
зэрыкIуам хущIегъуэжакъым: еуэкIыпIэм 
зэреуэкIыу, пщIантIэ тIэкIум цIыхур дэзу 
ялъэгъуащ. Хъуэпсэгъуэ нур, 152. 2. (1). зэхь. 
НэгъуэщIыпIэ псалъэмакъыр тешын. Долэт 
нэгъуэщI щIыпIэкIэ еуэкIа щхьэкIэ, Щэрданхэ я 
мылъкур зэрыфпхъуэ, жиIэу жылэр иришэжьауэ 
зэрыщытар псоми ящIэжырт, езыри абы 
иримыгузавэу хъуртэкъым. Хъуэпсэгъуэ нур, 269.

ЕУЭКIЫПIЭ (8). КъэгъэшыпIэ, еIуэнтIэкIыпIэ. 
Уплъэмэ – аузым дэкI гъуэгур уолъагъур, псыми 
адэкIэ-мыдэкIэ зедзри еуэкIыпIэ къэс лъэмыж зырыз 
телъщ. Нал къута, 299. ЕуэкIыпIэм щымышынэу 
А хъыджэбзым, мес, къежыхь, Адыгэпхъур исщ 
машинэм, И лэжьыгъэм пылъу щIыхь. Хъыджэбз 
шофер. «ЩIалэгъуэ щIыналъэ», 46.

ЕУЭЛIЭН I (йоуалIэ) лъэмыI. (2). Зыгуэрым 
хуэзэн, IущIэн, жьэхэуэн. [Думэсарэ:] «–Сэ 
вжесIа дыдэм шокъу жиIэу уеуэлIащ, Астемыр, 
шокъу жиIэу ари». Мазэ ныкъуэ щхъуантIэ, 641. 
ЩхьэщыукIуриикIыу, хъушышэу, Шхыдэу 
толъкъуныр мэятэр, Зым зыр хуэпIащIэу 
кIэлъыжэу Iуфэм йоуалIэр, мэщатэр. Толъкъун. 
«Бгы лъапэхэм деж», 111. 

ЕУЭЛIЭН II (йоуалIэ) лъэмыI. (1). Пыувэн, 
бгъурылъын. [Хьэжым и гъунэгъум жреIэ:] Абы 
нэхъей уи щIыр си щIапIэм къемыуалIэу щытами, 
зыгуэрти. Аргъуей, 388.

ЕУЭН (йоуэ) лъэмыI. (141). 1. (73). Зыгуэрым 
удын едзын, укIын, убэрэжьын. Мэл щхьэзэ хэтмэ, 
къыхэдзи унафэ тещIыхь, сэкъатри лъэныкъуэ 
егъэз, хьэ къыхыхьауэ захигъэгъуащэрэ – еуи укI. 
Мазэ ныкъуэ щхъуантIэ, 541. ДурэшплIэрэшым 
удэплъэрэ узыхуей хьэкIэкхъуэкIэ къэбукIынумэ, 
тетIысхьэ лъагапIэми, ягъашхэурэ еса 
хьэкIэкхъуэкIэр я шхэгъуэр къызэрысу шхалъэм 
къокIуалIэри, нэхъ уигу ирихьыр еуи къэукI. 
Лъапсэ, 71. Мауэр щIалэр и гур гъущIэу, Зэ 
зэреуэу щхьэ пиупщIыр Мывэ ину псынщIэу 
мэжыр, А иныжьри хущIогъуэжыр, Щхьэ етIуанэр 
мэхъур мафIэ, КъыкIэлъыкIуэр псым щIелъафэ, 
Щхьэ еплIанэр ехьыр благъуэм, Елбэздыкъуэ 
игъэщIагъуэу, Къыпегъэхур щхьэ етхуанэр, Иныжь 
ябгэр къогъынанэ. «Елбэздыкъуэ», 21. 2. (8). 
Зыгуэрым зыгуэр къыхэпщIыкIын уи мураду 
куэдрэ теуIуэн. Дадэ гъущI гъэплъар мафIэм 
къыхипхъуэтурэ сыджым трелъхьэ, тIуэ-щэ 
фIэкIа емыуэу. ГъущIым мафIэр къыпылъэлъу, и 
кIапэ лъэныкъуэр IэдэкIэ иIыгъыу, зэм нал ещI, зэм 
гъубжэ, зэми лъахъш е къитхъыдзэ. Лъапсэ, 100. 
Бдзыр къыIуигуами мывалъэм, УадэмкIэ еуэ, си 
къуэш. «Индийскэ поэмэ», 363. 3. (44). Музыкальнэ 
Iэмэпсымэ гуэрым макъамэ къигъэкIын. 
Фитоныр ХьэтIохъущокъуэ садым къыщилъадэм, 
музыкауэхэр, къэпIейтеяуэ, зэхэувэри музыкэм 
еуэу щIадзащ. Хъуэпсэгъуэ нур, 125. Бэлацэжьыр 
къытехьауэ ХетIэ-хесэ ислъэмей, – И гум пшынэр 
ирихьауэ Мэзым мыщэр щыдолъей, Бажэр йоуэ 
ислъэмей: – Iэпэ пшынэр маджэ, Iэджи къызогъэкI, 
Си мыщэжьу бзаджэ, Къомыгъанэ плъэкI. «Бажэ 
пшынэ», 6. 4. (12). IэщэкIэ зыгуэрым удын едзын. 

Зэгуэр Кургъуокъуэрэ Къасботрэ хьэ зэпаубыдри 
зэфIэнащ, абы къыхэкIыу Кургъуокъуэр еуэри 
фочкIэ и гъунэгъу Къасботыр иукIащ. Мазэ ныкъуэ 
щхъуантIэ, 575. ЗыкъэзыIэтауэ диным икIа къомым 
мэжджытыщIэм щIэзу щIагуэщ цIыхубзымрэ 
сабиймрэ, топыр пщIантIэм дагъэлъадэщ, 
пулеметри азэн джапIэм трагъэувэжри, 
пащтыхьым и унэр уи IэмыщIэм илъым хуэдэу 
плъагъурти, уеуэнумэ, къеблагъэ. Кхъэлэгъунэ, 
377–378. 5. (1). Удз пыупщIын, къэхын. Мэкъу 
щыпаупщIкIэ, йоуэр удзым, Къэрэкъурэр къранэж. 
Зауэ жыхуаIэм и хъыбарыр. «Вагъуэ махуэ», 93. 
6. (1). зэхь. Зыгъэдэхэн, сэхусэплъ зыхэлъхьэн. 
ЛэтIифэ и нэкIу къитIэтIыкIам сызэреплъу ар 
си гум къэкIащ, и нэкIущхьитI сэхусэплъ зэуам 
мафIэ къащIэнэ хуэдэт. Лъапсэ, 25. 7. (2). зэхь. 
Ежьэжыным къыхуеджэн. [Елдар:] Неуэ псынщIэу. 
Хъуэпсэгъуэ нур, 140.

◊ [И] бгъэм еуэжын (1). Еплъ бгъэ II. Телефон 
еуэн (2). Еплъ телефон. [И] щхьэм бжьэ еуа 
хуэдэу (4). Еплъ щхьэ I. 

ЕУЭСЭН (йоуасэ) лъэмыI. (3). 1. (2). Зыгуэрым 
къытегъэзэжурэ куэдрэ лъыгъуэзэн. Иджыри 
фыз гуп яхуэзауэ лафкIэтетыр Дисэ къыщIеуэсам 
къыщIэупщIэмэ, зытепсэлъыхьыр къыгурымыIуа 
хуэдэ зищIырти, къэкIуэжырт. Хъуэпсэгъуэ нур, 
130–132. [Къуэш нэхъыжьхэм я нэхъыщIэм жреIэ:] 
Ауэ тIуми догъэщIагъуэ – ГъэкIэ ди шым къеуэсауэ 
Уэ ныжэбэ узэзауэу Хэт букIар? «Елбэздыкъуэ», 6. 
2. (1). Зыгуэрым дихьэхыIуэн, есэн, фIэфI хъун. 
[Сентрал и адэр зэрылIэрэ] Абы лъандэрэ фадэм 
еуэсауэ къигъуэтыр ирифу псэурт. Нал къута, 288.

ЕУЭЩ-ЕIЭРИ (4). частицэ. Iуэху, лэжьыгъэ 
гуэр жыджэру, напIэзыпIэу зэрызэфIэкIар 
къэзыгъэлъагъуэ псалъэ. Еуэщ-еIэри витIым 
нэхъ лъэрымыхьыр къытридзэри, я гъунэгъур 
здигъэIэпыкъууэ, фIигъэжыжащ [Инус]. 
Хъуэпсэгъуэ нур, 73.

ЕУЭФЫН (йоуэф) лъэмыI. (1). Зыгуэр зыгуэрым 
еуэну, удын иридзыну хузэфIэкIын. Шу мэхъашэр 
къридзыхри ЯтIэ фIыцIэм хилъэфат, щIопщ 
IэщIэлъыр къыIэщIихри ЛъэкI къэмынэу еуэфащ. 
«Бдзэжьеящэм ипхъу», 155.

ЕУБЗЭН (йоубзэ) лъэмыI. (19). Зыгуэрым 
узыхуейр ебгъэщIэн мурадкIэ едэхэщIэн, псалъэ 
гуапэ жеIэн. Еубзэ хьэщIэм, ягъэ кIынкъым, 
КъыпхущIигъуфмэ зы илъэс, Уэ ахъшэ жьгъейуэ 
къомэщIэкIми, Уи унэ хьэщIэм ныдыщIэс. ХьэщIэ 
ирамыгъэблагъэ. «Вагъуэ махуэ», 366. Пыжьынэ 
санитаркэр хуэмыгъэшынэу иджы йоубзэ, 
йодэхащIэ, къегъэгугъэ сымаджэщым щIэкIыжмэ, 
увыпIэфI къыхуигъуэтыну, тхылъымпIэ тIэкIур 
къыхуигъуэтрэ кърит закъуэмэ, арщхьэкIэ 
Тамарэ цIыхубз губзыгъэщ, запискэм си Iэ телъу 
зэхихащи, зыхигъэзагъэркъым, «Дэфэрэдж и зэран 
къызыхэкIын Iуэху сыхыхьэфынукъым» жиIэу. 
Лъапсэ, 22.

ЕУВЭЛIЭГЪУАФIЭУ (1). нареч. Зыгуэрым и 
лъэныкъуэр тыншу къэщтэу. – Мариам и лIым 
жиIэм еувэлIэгъуафIэу еувэлIэну и гум идэртэкъым. 
Лэчымэ, 390. 

ЕУВЭЛIЭН (йоувалIэ) лъэмыI. (26). 1. (20). 
Зыгуэрым и телъхьэ хъун, и лъэныкъуэр 
убыдын. Жылэ унафэм зылI емыувалIэ щхьэкIэ 
къагъэнэнт, Iэнэр хьэзырт, фадэри абы хуэдэт, 
унафэр зэрызэхахыу, псори зэрызехьэу Iэнэм 
ежащ, Ботэщ Айтэчыр ауан ящIу, щыдыхьэшхыу, 
хуэхъущIэу. Хъуэпсэгъуэ нур, 58. Кхъухьыпщыр 
занщIэу кIэпхъым жиIэм еувэлIащ: – Зегъэхь, 
кIэпхъыжь цIыкIу, зегъэхь. Кхъухь пхэнж, 507. 
[Вэрокъуэ Нахъуэ]«КъыбгурыIуа?» жиIэнти, 
«хьэуэ» жыпIакъэ, граммофоным ещхьу, 
къэмыгубжьу, къомышхыдэу, тIощIрэ къыбжиIар 
аргуэру къыбжиIэжырт, хъунщ, гурыIуэгъуэщ, 
уэ жыпIам соувалIэ, жыпIэху. Мазэ ныкъуэ 
щхъуантIэ, 509. 2. (6). Зыгуэрым щIэдзэн, Iуэху 
гуэрым пэрыувэн, иужь ихьэн. [Алыджыкъуэ:] 
Джыдэри дзагуэт, цIыкIут, итIани ущеувэлIакIэ 
пхъэр схуэкъутэркъым, жыпIэу уежьэжын? 
МелыIыч, 440. ЩIалэр зэикI мымэжалIэ, Ар сыт 
Iуэхуми йоувалIэ. «Тисей», 490. – Езым [къалэ 
мэрым] и гугъакъым Абу-Деруиш абы еувэлIэну, 
сыт щхьэкIэ жыпIэмэ абдеж унэшхуэ тепщIыхьын 
щхьэкIэ, кубометр мин Iэджэ мывэ защIэу 
текъутыкIын хуейщ. Кхъэлэгъунэ, 376.

ЕУДЭКIЫН (иреудэкI) лъэI. (7). Зыгуэр 
зыгуэрым куэдрэ жьэхэгъэуэн. Псы уэрым 
адэкIэ-мыдэкIэ ириудэкIыу гужьеяуэ Iэджи 
ирехьэх. Нал къута, 300. Мо псы уэрым дахэ-
дахэу упэлъэщынт – пхъэр нэхъыбэм икъутэрт, 
зэпиудырт, адэкIэ-мыдэкIэ мывэм ириудэкIыурэ. 
Мазэ ныкъуэ щхъуантIэ, 515. – Думэсарэ 
кхъузанэр IэщIэлъу, хьэжыгъэр щиухуэнщIкIэ, 
тIомпI-тIомпI жиIэу, кхъузанэ джабэр и Iэгум 
ириудэкIырт. Хъуэпсэгъуэ нур, 262. 

◊[Си] щхьэм езудэкIын (2). Еплъ щхьэ I.  
ЕУДЫХЫН (иреудых) лъэI. (1). Гъэпудын, 

дэкъузэн, ужьыгун. ЦIыхур къэIэтын хуейщ, 
армыхъумэ ебудыхыныр зыми щыщкъым, 
Догуэ псоми къагурыIуэн уи гугъэ Къазджэрий 
къигъэлъагъуэр? Мазэ накъуэ щхъуантIэ, 642. 

ЕУЖЬЭРЭКIЫН (йоужьэрэкI) лъэмыI. 
(2). ЕпIэщIэкIын, Iуэхур нэхъ псынщIэу 
зэрызэфIэгъэкIынум яужь итын. [Борис 
Борисович:] ЕужьэрэкI, уи мэлыр хьэм Iисраф 
ямыщI щIыкIэ. Тепщэч къэзылъэтыхь, 159.

ЕУИ (6). Iуэху блэжьыным тегушхуэныгъэ 
хэзылъхьэ псалъэ. [Дзэпщым Фэуаз жреIэ:] 
ТхьэмахуитIкIэ хуит усщIыну жысIащи, еуи, 
кIуэж. Анка, 384.

ЕУКЪУЛЭН (йоукъулэ) лъэмыI. (1). Зыгуэрым 
деж зыгуэр къыщылъэIуэхун. Узэукъулэни дэнэ 
къипхын? Кхъухь пхэнж, 503.

ЕУПСЕИН (иреупсей) лъэI. (5). Зыгуэр 
зыщIыпIэ кIэрыгъэщIэн, кIэрыгъэувэн. 
[Алыджыкъуэ:] Си сэшхуэжьри гъуэлъыпIэ натIэм 
еупсеяуэ щыслъагъум, занщIэу си гум къэкIащ 
сщIэн хуейр. МелыIыч, 443. Пхъэ лъакъуитIри 
гъуэлъыпIэ натIэм ириупсейркъым [лIыжьым], 
фызыр къызэуэм жиIэу. Къалэн, 431. ЩIалэ 
зэрызехьэ къомыр къыIуигъэкIуэтри, Ерул пкъом 
пкIэлъей ириупсейри дэкIуеящ. 

ЕУПЦIЭКIЫН (иреупцIэкI) лъэI. (3). Зыгуэрым 

зыгуэр едзэкIын. БэзэракIуэхэри лъэсу хэт джэд 
ихьу, хэт шатэ банкI и кIарзинкIэм къищу, хэти 
къэп и блыпкъым еупцIэкIауэ, хэти матэ къуаншэ 
иIыгърэ и щхьэр фIэлэлу, шыд шуи яхэту макIуэ. 
МылыIыч, 471. Хьэблашэ [жэмым] псэкIэ ищIа хъунт 
сэлэтхэм фIы я гум зэримылъри, и пхэр машинэмкIэ 
игъэзауэ къэуври сэлэтым къепыджыну къэуващ, шэм 
къигъэпща и шхуэлыр ириупцIэкIыу. Нал къута, 290.

ЕУПЦIЫН (иреупцI) лъэмыI. (1). Зэпыш гуэр, 
тIатIэ гуэр зыгуэрым кIэрыдзэн. Астемыр шыр 
щиутIыпщымрэ хьэжым башыр щиIэтымрэ 
зэтехуэри, шыр щилъым хьэжым и хьэжцей 
щхъуантIэм ятIэр хьэлэчу къриупцIащ. 
Хъуэпсэгъуэ нур, 65.

ЕУПЩIЫЖЫН (йоупщIыж) лъэмыI. (5). 
Зыр адрейм еупщIын жэуап зыIэрыгъэхьэн 
мурадкIэ. Дэфэрэдж и ныбжьэгъу хъыджэбз зыдэс 
унагъуэр дахэ-дахэу ищIэртэкъым, псори зым 
зыр еупщIыжырт, «хэт и унагъуэ убых цIыхубз 
ис?» Лъапсэ, 60. Хьэбибэ зыми емыупщIыжу 
икIи емыусэжу фыз Iэзэ гуэрым деж кIуэри 
хущхъуэ къихьащи, и пхъум идэркъым сымаджэм 
ирихьэлIэну. Нал къута, 277.

ЕУПЩIЫН (йоупщI) лъэмыI. (204). Зыгуэрым 
жэуап къыпыпхын папщIэ псалъэкIэ зыхуэгъэзэн. 
Таша еупщIати идащ [ролыр игъэзэщIэну], ауэ 
Къазджэрий къелъэIуащ мы щымкIэ: япэрауэ, 
школым хъыджэбз цIыкIу къащтэмэ, Таша и 
ролыр зыгуэрым иратыжыну, етIуанэу, Таша 
ЦищкIэ къеджэу мыдыхьэшхыну; ещанэу, Лу: «а 
си щхьэцыгъуэ цIыкIу, уи нитIым сыщIэплъэмэ, 
дуней псор солъагъу, уи макъ зэхэсхмэ, уэрэд зэхэсх 
хуэдэу къысфIощI» жимыIэну, ар щыжиIэкIэ Таша 
и дыхьэшхын къокIуэри. Мазэ ныкъуэ щхъуантIэ, 
618. Бот еджэри гупсысэу щыс Бэлацэ еупщIащ: – 
Нурхьэлий и унэр нэщI? Хъуэпсэгъуэ нур, 275.

ЕУТЭКIЫН (йоутэкI) лъэмыI. (1). зэхь. 
Зыгуэрым и лъэныкъуэр убыдын. – Хуэбгъэзащ, 
жиIэри Астемыр и псалъэм адэкIэ къыпищащ: – 
КъыщIеутэкIари сыт! 

ЕУТЭХЫН (йоутэх) лъэмыI. (1). Ещэтэхын. 
[Фэуаз:] Сэри си шым сеныкъуэкъуурэ си уанэр 
еутэхыным нэсащ, шыр апхуэдизкIэ ерыщ екIуащи, 
сепсыхрэ шыныбэпхыр щIэскъузэну сыхуежьэмэ, и 
ныбэр къегъэпщ, сышэсыжмэ, аргуэру шыныбэпхыр 
къолэлэжри, згъэущмэ, сыкъещэтэхынкIэ мэхъу. 
Анка, 381. 

ЕУТIЫПЩЫН (иреутIыпщ) лъэI. (1). 
Зыгуэрым зыгуэр егъэзэуэн. Абыхэм ебутIыпщ 
хъуркъэ шуудзэр, жиIэри Кубанцевыр къэуващ. 
Щынэхуэжьыкъуэ, 41.

ЕУУЕЙ (6). междом. Зыгуэрым хуэгузэвэныгъэ 
къегъэлъагъуэ. Еууей, сыту Iисраф хъуа, ярэби. 
ГущIэгъу, 425. Еууей, Нурхьэлиижь мыгъуэ, делэ 
хъупащ а лIыр. Хъуэпсэгъуэ нур, 231.

ЕУХЫЖЫН (йоухыж) лъэмыI. (1). ИгущIыкIум 
къыдрихьея гуэр ехуэхыжын, етIысэхыжын. Азизэ 
ерагъыу къыхэпщыжрэ плъэмэ, шкIащIэр къыдэуей 
еухыжу ехь, Чопракъыпс хихьэным зы тIэкIущ 
иIэжыр. Щынэхужьыкъуэ, 44.

ЕУШТЫН (иреушт) лъэмыI. (2). Зыгуэрым 
хьэр кIэлъыутIыпщын, егъэбэнын. Куэбжэм 
культармец къыIухьамэ, хьэ ирауштырт, е псывэ 
къытракIэрт, гъущI гуахъуэкIэ къыIузыхужи 
ухуэзэрт. Мазэ ныкъуэ щхъуантIэ, 502.

ЕУЩИЕН (йоупщие) лъэмыI. (1). Зыгуэр 
гъэIущын. [Борис Борисович:] Дэри деущиеурэ лIы 
тщIащ. Тепщэч къэзылъэтыхь, 179.

ЕУIУГЪУЭ (1). ТеуIуэгъуэ. Джэлил дунейм нэхъ 
хищIыкIырти, зэ еуIугъуэм къищIащ: – Мыр, си 
къуэш, узыхуэмей гуэрщ.

ЕУIУН (йоуIу) лъэмыI. (14). 1. (9). ПэкIэ 
еуэн, шхын. Езы адакъэри пабжьэм хэсащ 
зиужьыжыху, хьэ тумэм сеуIуу и пэнцIывыр 
щхьэ къытезымычрэ, жиIэу. Бабыщыкъуэ 
адакъэпщ, 480. Джэлилу плъагъури къелъэтэхри 
бажэм и пщэм къытетIысхьауэ уеуIунумэ, 
къеблагъэ. Бабыщыкъуэ адакъэпщ, 484. 2. (5). 
Зыгуэрым макъ ищIу теуIуэн. Арати, Ботэх 
пхъур зи пхъум я деж къишэжри я унэ щIыхьэпIэм 
деж къигъэтIылъыжащ, езыр тIэу-щэ бжэм 
еуIури, зыгуэрым бжэр къыIуихыу щилъагъум, 
къуэгъэнапIэм зыкъуидзащ. Лъапсэ, 26. 
Мыхьэзырыр кхъэлэгъунэ закъуэрати, мыващIэхэр 
мывэм еуIуу щIэст, кхъэлэгъунэр кърауду. 
Кхъэлэгъунэ, 379.

ЕФАПIЭ (5). Зыгуэр щрафу щызэхуэс щIыпIэ. 
Батэ лIыжьым мес и щIапIэм ПлIимэу хужьу 
унэ щащIыр, И кум дежым шей ефапIэм И блын 
псори абджыпс защIэщ. УнэщIэ. «ЩIалэгъуэ 
щIыналъэ», 33. ХьэкIэкхъуэкIэхэр гъуэщауэ 
Псы ефапIэр яфIокIуэд. ДжанэпцIанэу йокIыр 
бжьыхьэр. «Батырыбжьэ», 68. НэгъуэщI насыпу 
ухуэмеймэ, Щогъуэт ефапIэм IупэфIэгъу. 

ЕФЭГЪУЭ (1). Зыгуэр щефэ зэман. «Жьыныбэ» 
цIыкIухэм фIыщIэшхуэ хуащIт Таша шей 
ефэгъуэм ирихьэлIэу хьэлыгъуанэ къызэрихьам 
щхьэкIэ, ахэр гуэныхь-бжьэныхь жыхуаIэм 
хуейтэкъым, хьэлыгъуанэ къаIэрыхьэмэ. Мазэ 
ныкъуэ щхъуантIэ, 557.

ЕФЭ-ЕШХЭ (4). ГуфIэгъуэм пыщIа зэхэс. 
Ефэ-ешхэ яублар екIуэкIырт, зызымышыIэфхэр 
ефэрт хьэр гъыуэ. Хъуэпсэгъуэ нур, 60. Сентрал 
зэрыфIыр щхьэгъэрыту ефэ-ешхэм яхэтыну арат. 
Нал къута, 288. ХьэгъуэлIыгъуэ гуэр къэхъуауэ ефэ-

ЕФЭЖЫН (йофэж) лъэмыI. (3). Зыгуэр пшха 
нэужь зыгуэр тефыхьыжын. Гуэгушыр ишхарэ 
цырибонми ефэжауэ езым чэф игъуэтамэ, тхьэ 
иIуэрт унагъуэм ис лIыр игъэтIысыну [Аралъп 
Залымджэрий]. Хъуэпсэгъуэ нур, 87. [Шурэ] Иджы 
схуефэжыххэркъым, сщIэркъым сщIэнур. Алъхъо, 70.

ЕФЭКIЭ (1). Зэрефэ щIыкIэ. ЩIалэгъуалэр 
дзэм щашэм деж я ефэкIэр слъагъумэ, сызэгуоуд. 
Лъапсэ, 44.

ЕФЭН (йофэ) лъэмыI. (78). 1. (55). Псы, фадэ, 
шей, хущхъуэ, с.ху. гуэрхэр, тэмакъым егъэхын. 
Шыр зейм зэрыжиIэмкIэ, Анка нэ техуауэ арат, 
зэкIуэцIыгъуарэ фаджэу щыта пэтми, сыт 
щхьэкIэ жыпIэмэ зауэлIхэр тесу махуитIкIэ 

ягъэхьэулеяуэ Анка къашэжа нэужь, епэзэзэхыу, 
мычэму и нэпсыр къежэхыу, яухуэмышхэу, 
псы къудей яхуемыфэу шэщым щIэтащ, 
мыбы зигъэлIэжыну и мурад, жаIэу. Анка, 384. 
ХущIыхьэгъуэ зэ къылъысмэ А иныжьыр шхэну 
тIысмэ, ПIастэ защIэу лэгъупибл, Нарт санэпсу 
фэндырибл, Вы гъэшхари абы дэкIуэу Ешхыр, 
йофэр ину екIуу. «Елбэздыкъуэ», 13. Ефэ, ди анэ, 
уэ ипфащ нэхъ гуащIэ – Гуауэ Iэджэм уи щхьэр 
хужь ищIащ, Ефэ, уи къуэу къэкIуэжами папщIэ, 
Куэди нэпсу щэхуу уэ плъэщIар. Си анэм. 
«ЩIалэгъуэ щIыналъэ», 28. 2. (48). ФадэкIэ 
ерыщын, фадэм дихьэхын. И адэр зэрылIэу 
езы Сентрали нэхъри ефэным дихьэхащ. Нал 
къута, 288. 3. (5). Тутын Iугъуэ жьэдэшэн. Унэм 
[Локотош] щIыхьэмэ – нэгъуэщI фызыжь гуэри 
щIэсщ, лулэкIэ тутын ефэу.  Нал къута, 244. 
Къазыхъуэм къихьа сигарэр ягуэшри тутын 
ирикъуху псори ефахэщ, зэрыгъэдыхьэшхыу. 
Щынэхужьыкъуэ, 71.

◊ [И] лъым ефэн (1).Еплъ лъы.
ЕФЭНДЫ (5). Муслъымэн диным и 

лэжьакIуэ; молэ. Ухуеймэ, си гъусэу накIуэ, 
ухуеймэ, ефэндым деж накIуэ. Нэгъуху, 35. 
СыхущIыхьэркъым, ефэнды, къурIэнкIэ соIуэ, 
сыхущIэмыхьэкIэ. Лъапсэ, 60.

ЕФЭРЕЙ (йофэ) лъэмыI. (3). 1. (2). Зыгуэр 
куэду, егъэлеуэ ефэн (псы с.ху.) [Фэуаз:] 
Мэкъумылэр мащIэмэ, шкIащIэр шхэрей мэхъу 
жыхуаIэрати, дэри дыгузэвэщауэ ара – псы 
ефэрей дыхъури фэндыр къэдунэщIыным нэсащ. 
ХьэщIэ лъапIэ, 402. 2. (1). Фэдафэ, фадэм дихьэха. 
[Дэфэрэдж:] Си диссертацэм иужь сыщитым 
сабий унэхэм щIэс сабийхэр зейр зэзгъащIати, 
щэрэ щэ ныкъуэм щыщу щы къудейщ зеиншэу 
яхэтар, адрей къомыр ефэреижьу хьэжькхъуэжьу 
къэнэжахэм яйуэ къыщIэкIащ, я бынхэр судкIэ 
къыIахауэ. Лъапсэ, 44–45.

ЕФРЕЙТОР (1). Сэлэтым япэ дыдэу къыфIащ 
цIэ, апхуэдэуи а цIэр зезыхьэ сэлэтым зэреджэ. 
[Омар:] Ефрейтор, щыгъэт! Гъуэгуанэ, 105.

ЕФЫГЪУЭН (йофыгъуэ) лъэмыI. (1). Зыгуэрым 
ижэ хэлъу ехъуэпсэн. Абыхэм ящыщу кIапсэм 
дэпщейурэ кхъуейплъыжькIэрыщIам нэсыфу 
зыгуэр къыкIэрызычыфым иныкъуэр ефыгъуэу, 
иныкъуэр ехъуапсэу еплъырт, хъыджэбзхэри абы 
щыгуфIыкIырт. Хъуэпсэгъуэ нур, 96.

ЕФЫКIЫН (йофыкI) лъэмыI. (11). Сымэджэн, 
уз гуэр пкъырытын. Пхъэр и ужь щIимытри 
гурыIуэгъуэщ: емынэ уз къофыкIыу щыжыпIакIэ, 
хэт къыпхуэгузэвэн, щIыкъатиблым еух жаIэнщи, 
ежьэжынщ, хъыджэбз цIыкIухэми «емынэ уз зэфыкI 
къытхэтащ» жаIэмэ, зыми ищэхунукъым, я жьэм 
къыжьэдэкIыу ядэнукъым. Лъапсэ, 53. Лусанэ и 
анэр сымаджэщ, жьэн уз йофыкI. Мазэ ныкъуэ 
щхъуантIэ, 617.

ЕФЫЩIЭУЭН (йофыщIауэ) лъэмыI. (1). 
Зыгуэрым езэуэн, ефыщIын. [Унэгуащэм:] Ауэ 
пэжщ, пщIантIэм щыдэкIыжым Джэлилу адакъэ 
ямылъагъужыныр тIэкIу ефыщIэуа си гугъэщ 
[хъыджэбз цIыкIум]. Бабыщыкъуэ адакъэпщ, 477.

ЕФIЭКIУЭН (йофIакIуэ) лъэмыI. (7). Зыужьын, 
нэхъыфI хъун. Махуэ къэсыхукIэ добжьыфIэ, Дэ 
дытекIуэхукIи догуфIэ, Хэкур ударнэу дыздокIуэ, 
Iуэхуу едгъажьэр йофIакIуэ. ТекIуахэм сэлам. «Бгы 
лъапэхэм деж», 35. ИрефIакIуэ Iуэхуу фиIэр фэ 
лъэпкъ мащIэм, Россиешхуэм фIыщ къыфхуищIэр. 
Лъэпкъхэм я тыгъэ. «Партыр ди пашэу», 49.

ЕХАНЭ (1). Хым къатекIа зэрызэкIэлъыкIуэ 
бжыгъэцIэ. ЛIым и башыр ишиящ: – Моращ – 
еханэрщ. Лъапсэ, 67.

ЕХЫЖЫН (йохыж) лъэмыI. (1). ЛъагапIэм 
икIыу лъахъшапIэм кIуэжын. [Алъхъо:] Дехыжу, 
шыхэр Iуэм итхуэху, хэкIуэдыкIакъым жыпIэ 
хъунукъым. Алъхъо, 70.

◊ Дунейм ехыжын (39). Еплъ дуней.
ЕХЫН (йох) лъэмыI. (42). 1. (17). ИщхъэрэкIэ 

кIуэн. И башыр щIым хиIуху, башыщхьэр IэщIэлъу 
адэкIэ-мыдэкIэ игъакIуэрт, и Iэр дахэу щIиупскIэуи 
башым лъэбакъуэ кIэщI кIэлъичырт, апхуэдэу 
фэрыщIыгъэ тIэкIу хэлъу Долэт мэжджытымкIэ 
щехым, зыгуэр и ужьым къиувауэ гу лъитащ, 
арщхьэкIэ къеплъэкIакъым. Хъуэпсэгъуэ нур, 199. 
Къалэдэсыр плъэмэ – и шыр цIыкIухэр псы 
толъкъуным щымышынэу дэуей-къеухыу йохыр. 
Бабыщыкъуэ адакъэпщ, 491. 2. (25). Кууагъ гуэр 
къэщтэн, щIагъ гуэрым къыщыхутэн. [Васэ:] Абы 
зыхищIэрэ – уэс щIагъым метр щэщIкIэ ехам щIыIэ 
жыхуаIэр ищIэжрэ. 

◊ Сэлам ехын (46). Еплъ сэлам. Нэмыплъ ехын 
(5). Еплъ нэмыплъ. Удын ехын (2). Еплъ удын.

ЕХЫФЫН (йохыф) лъэмыI. (1). ЛъахъшапIэ 
гуэрым, щIагъ гуэр кIуэфын. ЩIым и щIагъыр 
жэщым хуэдэщ, Iэмалыншэщ уехыфыну. 
«Индийскэ поэмэ», 359.

ЕХУЭКIЫЖЫН (ирехуэкIыж) лъэI. (1). Зыгуэр 
къыздекIуэкIа лъэныкъуэмкIэ хужын. Сэри си 
жэмыр ди дежкIэ есхуэкIыжынщи, сыукIа иужь, 
аркъэ бащырыбым хуэфащэ дэшхыни и гъусэу 
къыплъэзгъэIэсынщ. Нэгъуху, 49.

ЕХУЭХЫН (йохуэх) лъэмыI. (4). Зыгуэрым 
джэлауэ еукIуриехын, ещэтэхын. Гъуэжькуийм 
уэсыбгыр къигъэщащэу Дэ тщыщ щыхупIэм 
ехуэхами, Къанэр мыувыIэу адкIэ кIуэрт. 
ТекIуэныгъэ. «Шум и гъуэгу», 5.

ЕХУДИЙ (14). Израилым щыщ цIыху, журт. 
[Фэуаз:] Ехудийр къыттезэрыхь щыхъум, Iэщэри 
цIыхури къыдэмэщIэкIырти, унафэ къысхуащIат: 
«ФхуэмыIыгъынумэ, къалэм фыкъыдэкIи, мыдэкIэ 
фыкъэкIуатэ», – жаIэри. ХьэщIэ лъапIэ, 399.

ЕХУЖЬЭЖЫН (ирехужьэж) лъэI. (2). 
Зыгуэр къыздикIа лъэныкъуэмкIэ хужын, 
щIэгъэпхъуэжын. Уэлэхьи, къызэришэжам нэхърэ 
нэхъ псынщIэжу иримыхужьэжым! Мазэ ныкъуэ 
щхъуантIэ, 550.

ЕХУЖЬЭКIЫН (йохужьэкI) лъэмыI. (1). 
Зыгуэрым нэхърэ нэхъ хужьын. ТхылъымпIэм 
хуэдэу пшэр гъуэжьыбзэщ, Нэхъ ехужьэкIыр 
алыфбейщ. Ныжэбэ жэщи, нэхур щыху. 
«Щхьэлыкъуэ», 384.

ЕХУЖЬЭН (ирехужьэ) лъэI. (12). 1. (8). 
Зыгуэр щIэгъэпхъуэн. Дуду къотэджыжри хьэм 

ирахужьам ещхьу дожыж, лIым сыкъимылъагъуу 
саIэщIэкI закъуэмэ, си витIыр зэпытрэ зэкIэсу 
укIуэ, си унэ си псэр схьыжмэ аращ, жыхуиIэу. 
ВитI, 416. Саримэ щашам Тинэ хъыджэбз 
цIыкIу дыдэт, щIалэ цIыкIухэр зэгуигъэпрэ 
ирахужьэмэ, жыгым джэдум ещхьу дэжеинти, 
кIэлъыдэкIуейIамэ, зы жыгым къемыхыу адрейм 
зридзырти къахуэмубыду ежьэжырт. Мазэ накъуэ 
щхъуантIэ, 662. Псалъэ гуауэр жызыIами щхьэл 
мывэ ирамыщэ дэнэ къэна, я къамэр кърахырти 
ирахужьэрт. Хъуэпсэгъуэ нур, 57. 2. (4). Зыгуэр 
(п.п. Iэщыр) щIыпIэ гуэр хун мурадкIэ егъэжьэн. 
Къулым нэхъыфIыр имыщIэу зрилъэфыхьырт, 
Iэщыр епхужьэмэ, цIыхур гужьеинщ, жиIэри 
идакъым. Нал къута, 238.

ЕХУЛIЭН (ирехулIэ) лъэI. (14). 1. (7). Зыгуэрым 
и гъунэгъу дыдэ хъуху зыгуэр хун, бгъэдэхуэн. 
Нэмыцэ сэлэт гуэрым Хьэбибэ къыIуидзри жэмыр 
грузовикым ирихулIащ. Нал къута, 290. Гъуэгушхуэ 
дапщэ зэпысчами Уи деж си гъуэгур нызохулIэ. 
Макъамэ дахэ уэ хъу закъуэ, 88. 2. (7). Зыгуэр 
хэгъэзыхьу зыгуэр егъэщIэн. И анэр лъэрымыхь 
хъуа пэтми, къимыгъанэу ирихулIащ: – КIуэи, 
уи унэ щIэсыж, тIысэ! Къалэн, 435. Мысости 
къызэрыкIащ: – ЛIо, нэмыцэм ди нартыхур 
дедгъэшыну ара – щхьэ епхулIауэ къыдебгъэчрэ? 
Нал къута, 275. Матренэ къэкIуахэр къыщIэкIуар 
къыщищIэм, жаIари щызэхихым, гужьеижат, сэ 
жысIа къомыр щхьэ жысIа, хэт сезыхулIар, лей 
жысIагъэнкIэ хъунщ, жыхуиIэу. Мазэ ныкъуэ 
щхъуантIэ, 562.

ЕХЬЭЖЬЭН (ирехьэжьэ) лъэI. (19). 1. (7). 
Зыгуэр зыщIыпIэ пхьыным хуежьэн. [Шурэ:] 
Къытэ пэгуным дэп ирилъхьэри зигъэхуабэу щысти 
хьэхэр банэри IукIауэ жьым хъуаскIэ ирихьэжьэу 
мэкъум хидза е нэгъуэщI. Алъхъо, 75. Псы къиуам 
дэухыпIэ хуащIыху, мо псы уэр гъуахъуэу къехыр 
пхуэубыдынт, псыIущIэр ирихьэжьэри гъэ 
псом ялэжьар зэ кIуэдыгъуэу кIуэдыжащ. Мазэ 
ныкъуэ щхъуантIэ, 515. Хьэмбылур зы джэдым 
ирихьэжьэмэ, адрейхэр кIэлъыжэрт къытрахын 
я гугъэу, арщхьэкIэ езыхьэжьам жэрыжэм тету 
иригъэлъэтэхырти, псори зэгъусэу адакъэм дежкIэ 
къагъэзэжырт. Бабыщыкъуэ адакъэпщ, 479–480. 
2. (3). зэхь. Бзылъхугъэр унэидзыхьэу къэхьын. 
КIий-гуо щхьэкIэ къимыгъанэу, шум цIыхубзыр 
ирихьэжьэри ежьэжащ. Лъапсэ, 31. Ари зыгуэрщ, 
Жыраслъэн хъыджэбз дахэ цIыкIур ипхъуатэрэ 
ирихьэжьэмэ, дауэ хъуну? Мазэ ныкъуэ 
щхъуантIэ, 518. Къазджэрий уасэкIэ хъыджэбзыр 
и дэлъху нэхъыжьым къыIихыфыну къару лъэпкъ 
бгъэдэлътэкъым, епхьэжьэнуи хъунутэкъым – 
хамэ къэралт. Мазэ ныкъуэ щхъуантIэ, 667. 3. (6). 
зэхь. Хъыбар гуэр хэхьэн, хэIущIыIу щIын. Бот 
кIыщым щIэтщ, махуэ къэс дапщэ къакIуэрэ уи 
деж, псалъэ зырыз а къомым ирахьэжьэрэ цIыхум 
яхыхьэжмэ, зэхахар яIуэтэжынкъэ. Хъуэпсэгъуэ 
нур, 222. «Бахъсэн событкIэ» еджэу я къэхъуам 
бэлыхьышхуэ къибгъэкIын хуэдэуи щытакъым, 
арщхьэкIэ, Къалмыкъ БетIал зэреплъымкIэ, 
къигъэкIын хуейт, уеблэмэ хэIущIыIу щIын 

дэнэ къэна, и хъыбарыр ехьэжьэн хуеят: Совет 
властыр якъутэжыну Ислъэмей къуажэр 
хуежьат, жаIэу. Зи лъэрыгъыпс тIыгъа, 525. 4. (1). 
ПщIыгъуу зыгуэр зыдэхьын. ЦIыху зэрызехьэ 
къомыр къыщызэдеIэм, сэшхуэ кIыхь зыкIэрыщIа 
татри, и тIысыпIэмкIэ мыарэзыуэ къэгубжьа 
Бэтокъуи, Астемыри, Бэлацэрэ Долэтрэ 
зэрагъусэу, ирахьэжьэри, унэм зэрыщIэгуащ. 
Хъуэпсэгъуэ нур, 323. 5. (2). Зыгуэр къыщIэдзэн. 
Утемыгушхуауэ, Iуэху епхьэжьар хьэкъкIэ уи 
фIэщ мыхъуауэ, революцэ пхуэщIынукъым. 
Мазэ ныкъуэ щхъуантIэ, 529. [Инал:] ХабзэщIэ 
етхьэжьам и противыр, революцэми и противщ. 
Мазэ ныкъуэ щхъуантIэ, 529. 

ЕХЬЭКIКЪЕХЬЭКI: ◊ ехьэкI-къехьэкI 
имыIэу (1). Еплъ ехьэкI-нехьэкI имыIэу. Мэсхьуд 
ехьэкI-къехьэкI иIэтэкъым, занщIэу къыщIидзащ: 
– Iэдэм, узэрытрахур арагъэнщ, сыту жьажьэ 
ухъуа! ЩхьэлакIуэ хъарзынэ къыпхуэкIуа пэтрэ, 
щIалэ цIыкIухэм уакIэрыщIауэ уохьэулей. Мазэ 
ныкъуэ щхъуантIэ, 633. 

ЕХЬЭКIНЕХЬЭКI: ◊ ехьэкI-нехьэкI 
имыIэу (1). ЩIэуфэ хэмылъу, зэрыщыт дыдэм 
хуэдэу. – Жыраслъэн къызитащ, – жиIэри Лу 
ехьэкI-нехьэкI щымыIэу къыжьэдэхуащ. 

ЕХЬЭКIЫН (ирехьэкI) лъэI. (8). Зыгуэр 
лъэныкъуэкIэ хьын. Псы зэрыт пэгуныр 
къыщхьэпридзри, унэ лъэгум мыл щыкъуей 
зыхэлъ псыр из хъуащ, Тембот и къамылри псым 
лъэныкъуэкIэ ирихьэкIащ. Хъуэпсэгъуэ нур, 289. 
ТхьэIухудым и уэрэдым адэм и гур зэхечатхъэ, 
ЖьакIэ цIырхъыу хужьу тетыр Жьыбгъэм бгъукIэ 
ирехьэкIыр, ЛъэмыкIыжу а лIыжь набгъэр Жыжьэу 
щыту йоувыIыкIыр. «ЩIалъэгъуэ щIыналъэ», 421. 

◊ ГъащIэр ехьэкIын (2). Еплъ гъащIэ. 
ЕХЬЭЛIАПХЪЭ (1). ЕхьэлIэн хуейхэр. Аннэ 

Павловнэ занщIэу къищIащ цIыхубзым къылъыса 
щIэщхъур, хущхъуэу ехьэлIапхъэу щыIэр еIэзэу 
хуежьа щхьэкIэ, цIыхубзым и Iуэхур нэхъ Iей хъу 
фIэкIа, нэхъыфI хъуркъым. Лъапсэ, 27.

ЕХЬЭЛIЭН (ирехьэлIэ) лъэI. (30). 1. (12). 
Зыгуэр адрейм гъунэгъу хуэщIын, бгъэдыхьэн. 
И IэгушхуитIыр и жьэм ирихьэлIауэ епщэурэ 
игъэхуабэрт. Хъуэпсэгъуэ нур, 292. Мывэ 
джэрэзым епхьэлIамэ, Къыпехур жырым мафIэ 
хъуэпскI. Жыр хъуаскIэ. «Мывэ хуабэ», 15. 2. (8). 
Зыгуэрым щхьэкIэ (п.п. узыншагъэм) зыгуэр 
къэгъэсэбэпын. Хьэбибэ зыми емыупщIыжу 
икIи емыусэжу фыз Iэзэ гуэрым деж кIуэри 
хущхъуэ къихьащи, и пхъум идэркъым сымаджэм 
ирихьэлIэну. Нал къута, 277. Сымаджэ хьэлъэу 
къыдашэжам и Iэплъэпкъым узыр хыхьауэ 
къыщIэкIынти, зигъэхъей мыхъуу, IэкIэ зэрахьэу 
куэдрэ хэлъащ, хъущхъуэу ягъуэтыр ирахьэлIэ 
пэтми, сэбэп щIагъуэу хуэмыхъуу. Къалэн, 430. 
3. (10). Зыгуэрым зыхуэгъэзэн, уи дзыхь егъэзын. 
Уи гум илъ уи щIалэм иумыхьэлIэмэ, хэт епхьэлIэн? 
Мазэ ныкъуэ щхъуантIэ, 543–544. Унагъуэм 
щэху яIэр Саримэ епхьэлIэ хъуну къалъытэрт, 
ауэ абы фIэкIа псэ зыIутым ирамыгъэщIэну 

зэгурыIуащ. Хъуэпсэгъуэ нур, 275. Елдар 
къызэрысу езгъэлъагъун хьэмэ нэхъапэ щIыкIэ си 
ныбжьэгъухэм есхьэлIэн си щхьэр, жиIэу 

ЕХЪУЭЖЫН (ирехъуэж) лъэI. (2). Зыгуэрым 
зыгуэр къеIыхыу абы пэкIуэу нэгъуэщI етын. 
ХьэкурынэкIэ зэджэ гъукIэр абы ейти, зыгуэрым 
срещэ е срехъуэжри сегъэунэхъу жиIэу гузавэу 
щытт, и нитIыр Къетау тенауэ. Лъапсэ, 61.

ЕХЪУЭНЫН (йохъуэн) лъэмыI. (1). Псалъэ 
мыхъумыщIэ зыгуэрым жеIэн. ЩIалэ цIыкIухэр 
зэрыгъэдыхьэшхыу, афицарым зифыщIыжу 
хъущIэу, зэ зым бгъэдэлъадэрэ ехъуэну, и 
IэштIымыр игъэдалъэу, сэлэтхэри къэгубжьауэ 
я нэм щIы имылъагъужу, къагурыIуэми 
къагурымыIуэу зыкъыфIагъэщIу къаущыхьырт, 
уэсыр зэхаутэу. Хъуэпсэгъуэ нур, 301. 

ЕХЪУЭПСЭН (йохъуапсэ) лъэмыI. (35). 1. (32). 
Зыгуэр егъэлеяуэ уигу ирихьын, уиIэну уи нэ 
къыхуикIын. Мей къуацэм гъэмахуэм пыз мэхъур 
Къудамэм пыблэблу мы куэд, Зылъагъур йохъуапсэр 
мы плъыжьхэм, Ар бжьыхьэм полъэлъыр, 
мэкIуэд… Мей. «Шум и гъуэгу», 74. Дыщэ 
тхьэкIумэ тхьэгъу дахэ щIыи, ар къепхьэкIыу 
къэкIухь, къехъуапсэу «къызэщэ» жиIэу къолъэIун 
тхьэIухуд гуэр ухуэзэху. Лъапсэ, 110. Фызабэр 
гъуэлъыпIэм емыхъуапсэу къэнэнт, адэкIэ-мыдэкIэ 
къекIуэкIыурэ еплъырт, мыр Мусэ лъымысу сэ 
къыслъысащэрэт, жиIэу. Хъуэпсэгъуэ нур, 54. 
2. (3). Зыгуэрым дихьэхын, игу ирихьын. Дэрдэхь 
кIэрахъуэм шэ из ищIри, кIэрахъуалъэм изолъхьэж 
иджы щыжиIэ дыдэм лIы къыхуэзар хъыджэбз 
цIыкIум къеплъри гу лъитащ ар хъыджэбз дахэ дыдэ 
зэрыхъуным икIи, къехъуэпсауэ къыщIэкIынти, 
IуимыгъэкIыжу занщIэу къэпсэлъащ къехь-нехьэкI 
хэмылъу: – Дэрдэхь, уи хъыджэбз цIыкIур къызэт 
згъэфызыну,– жиIэри. Хьэсэпэхъумэ, 419. 

ЕХЪУЭХЪУН (йохъуэхъу) лъэмыI. (15). 
Зыгуэрым фIы къылъысым уи гуапэу хъуэхъу 
хужыIэн и ехъулIэныгъэ дэгъэлъэпIэн. Верэ 
Павловнэ, Саримэ сымэ зэгъусэу сценэмкIэ 
дэкIуеящ, Тинэ къагъуэту IэплIэ хуащIыну, адрей 
джэгуа псоми я Iэр яубыдыну, ехъуэхъуну, псалъэ 
дахэ жраIэну. Мазэ ныкъуэ щхъуантIэ, 670.

ЕХЪУЛIЭН (йохъулIэ) лъэмыI. (3). Зыгуэрым и 
Iуэху къикIын, фIы гуэр къеуэлIэн. Мис апхуэдэу 
хьэкIэкхъуэкIэу Мэзым щIэсыр къекIуэлIащ, 
Шхыныр къахьу, зэпекIуэкIыу Хэт къэкIуами 
ехъулIащ. «Бажэ пшынэ», 14. –Абы хуэдэ защIэу 
Дзэшу кIыхьу иригъэкIуэкIынут, арщхьэкIэ 
щIалэр дыхьэшхащ:– Куэдщ, согъэпцI а къомыр 
зэхихмэ, дызригъэпсалъэжмэ узэхъуэхъум,– 
жиIэри. КIапсэ кIапэ, 15.

ЕХЪУЛIЭНЫГЪЭ (1). ЗэфIэкI. «Пятилеткэр 
аргуэру «ехъулIэныгъэшхуэ хэлъу дгъэзэщIащ» 
жаIэу трибунэм къытеувэрэ батэкъутэр ягъэшу, 
я пыIэр щхьэрыхауэ я акъылым къихь къамыгъанэу 
псалъэ щхьэкIэ, абыкIэ зэфIэкIрэт? Лъапсэ, 78.

ЕЦЫРХЪЫН (йоцырхъ) лъэмыI. (3). 
Зыгуэрым тIэкIу, мащIэу еIусэн. Пхъэ лъакъуэр 
щIэцIэнтхъукIри сыщыджалэм, сымыщIэу 

Саружан сецырхъащ. Къалэн, 431. ПхэщI 
лъэныкъуэмкIэ гум ису, лъакъуэ лъэныкъуэри 
гупэ Iунэм тету, езыри уецырхъамэ, къехуэхын 
къудейуэ къэрэгъулыр къежьэжащ, и гуфэр хьэлэчу 
гум щихъуэу. Лъапсэ, 47.

ЕЧЭНДЖЭЩЫН (йочэнджэщ) лъэмыI. 
(14). Зыгуэрым чэнджэщ ехьэлIэн, нэхъыфI 
зэрыхъунумкIэ еупщIын. Исуф икIэщIыпIэкIэ 
къигъэзэжри и фыз Мариам деж къэсыжащ 
ечэнджэщыну. Лэчымэ, 389. Къулым зыхуигъазэрэ 
ечэнджэщмэ, нэхъыфIу къилъытэрти, 
Бахъуэм кIакъмакъ къимыIэтыну мурад 
ищIащ. Нал къута, 262. Думэсарэрэ Саримэрэ 
Тембот щечэнджэщ щыIэт, щыгъыныжь сыт 
къапэщIэхуамэ, Тембот и джанэ-гъуэншэджым 
щыдэжын хуащIырт, Астемыр и къэпталыжьри 
абы хузэрагъэпэщыжат. Хъуэпсэгъуэ нур, 296.

ЕШ: ◊ еш мыщIэн (2). Мыщхьэхыу, жыджэру 
щытын. Щэулэхъуи, уэ лIы ухъумэ, сэ шы сыхъунщ, 
ж

ЕШАЕЛIА (12). нареч. Гугъуехьым иригъэша, 
пща, зи къарур мащIэ хъуа. Километрищэ 
къэзыкIуа цIыхур ешаелIащи, бауэбапщэщ. 
Нал къута, 211.

ЕШЭЖЬЭЖЫН (ирешэжэжь) лъэI. (2). 
КъэувыIауэ щытар шэным пыщэжын. Отрядыр 
имыгъэгувэу, я гъуэгум хагъэщIын щхьэкIэ, 
Якъуб щIалитI Апчарэ къыхуигъанэри адрейр 
иришэжьэжащ. Нал къута, 214. 

ЕШЭЖЬЭН (ирешажьэ) лъэI. (26). Зыгуэр 
зыщIыпIэ пшэным щIэдзэн. Иужьым и шуудзэ 
къуэгъэнапIэ къуэтыр иришажьэри топышэмрэ 
бомбэмрэ ягъэундэрэщхъуа бийм «уэхьэхьей-
уэтэтей» жаIэу ятеуащ. Лыгъэ, 411. Мо 
щэхурыпхъуэ къомыр кхъухьым ибгъэтIысхьэрэ 
епшажьэмэ, зэрышхыурэ Iисраф зэрымыгъэхъуну 
хэт и фIэщ хъун? Кхъухь пхэнж, 502. Долэт 
нэгъуэщI щIыпIэкIэ еуэкIа щхьэкIэ, Щэрданхэ я 
мылъкур зэрыфпхъуэ, жиIэу жылэр иришэжьауэ 
зэрыщытар псоми ящIэжырт, езыри абы 
иримыгузавэу хъуртэкъым. Хъуэпсэгъуэ нур, 269.

ЕШЭКIЫН I (ирешэкI) лъэI. (7). Зыгуэрым 
къекIуэкIыу зыгуэр тешэн, ешыхьэкIын. Выфэм 
къыхэщIыкIауэ гуэншэрыкъитI, фIыцIабзэу 
бэрэжьейкIэ иIэжауэ, IэкIуэлъакIуэу Iуэтауэ, 
вакъэ лъэпсыр уи лъэдийм къепшэкI хъуну кIыхьу 
къыщритым, фызым жиIащ: – Мастэпэбдзищ 
тескъутащ. Къалэн, 426. 

ЕШЭКIЫН II (ирешэкI) лъэI. (3). ЛъэныкъуэкIэ 
зыгуэр шэн, къуэшэн. Тамарэ кIэлындорым тету 
Пыжьынэ къыхуэзати, лъэныкъуэкIэ иришэкIри 
къыжриIащ: «А делэжь, запискэ тIэкIу мыгъуэр 
зыщIыпIи кIуакъым, Сэлимэ IэщIэкIыу, щIыхьэ абы 
дежи адэкIэ-мыдэкIэ дэплъи, къэбгъуэтынщ», – 
жиIэри, арщхьэкIэ идакъым, щхьэусыгъуэ гуэр 
къигъуэтри зигъэкIуэдыжащ. Лъапсэ, 23. Псы 
къежэхыр хадэм яшэу Iуащхьэ лъагэм ирашэкI. 
Псы къежэхыр хадэм яшэу. «Щхьэлыкъуэ», 46.

ЕШЭЛIЭН (ирешалIэ) лъэI. (13). Зыгуэрым 
зыгуэр гъунэгъуу бгъэдэшэн. Пасэрейхэм я хабзэт 
лIар щыщIалъхьэнум деж и шы-уанэ зэтелъыр 

ирашалIэрэ щIэупщIэу: «Ушэсу дебгъэжьэнумэ, 
мис уи шыр хьэзырщ», – жаIэу. Лъапсэ, 107. Унэ 
зрашэлIар къэуэным нэса щхьэкIэ, унэшхуэу 

◊ Тэрэзэмэзаным ешэлIэн (1). Еплъ 
тэрэзэмэзан. Хабзэм ешэлIэн (1). Еплъ хабзэ III.

ЕШХЭН-ЕФЭН (йошхэ-йофэ) лъэмыI. (2). Iэнэ 
къулей бгъэдэсын. [Фэуаз:] Дефэ-дешхэу, фIыуи 
дыжея нэужь, зытплъыхьщ, зыкъэтплъыхьри 
ущIэгузэвэн щIагъуэ щыIэу гу лъыттакъым. 
ХьэщIэ лъапIэ, 403.

ЕШЭХЫН (ирешэх) лъэI. (11). 1. (5). Зыгуэр 
илъабжьэмкIэ, егъэзыхыгъуэмкIэ шэн. 
Хьэщхьэтеуэ хъуа си тхылъхэм Къэнэжари 
ирашэх. Жыгым зыри къыпымыкIэм… «Вагъуэ 
махуэ», 323. 2. (6). зэхь. Нэхъ мащIэ, нэхъ цIыкIу 
щIын. [Алыджыкъуэ:] Уэздыгъэр изошэхри 
сыгъуэлъыжу шхыIэныр къыщытесIэтыкIым, 
солъагъу цIыхубзым джанэ тIэкIу фIэкIа 
зэрыщымыгъыр, и куафэ хужьыбзэр къыщIощ. 
МелыIыч, 443.

ЕШХЫДЭН (йошхыдэ) лъэмыI. (12). 
ТехъущIыхьын. Зыгуэрым губжьауэ еущиен, 
узэрыхуэмыаразыр псалъэкIэ къегъэщIэн. 
Пщэдджыжьым жьыуэ Камизэхэ я нысэр къызэрысу 
Тамарэ тхьэмыщкIэм ешхыдащ, си Iизыныншэу 
хэт уэ лэжьапIэм уIузыгъэувар жиIэри. Лъапсэ, 99. 
Абы иужькIэ куэд дэмыкIу, зы пщэдджыжь 
гуэрым, Лу бжэщхьэIум Iусу зэхихырт Думэсарэ 
жэм джэмыдэжьыр къишу шкIэм зэрешхыдэр. 
Хъуэпсэгъуэ нур, 279. Узыпылъым уешхыдамэ, 
И ныбжьэгъу щIы гъусэ, Пагэу дахэм щIыхь 
хуумыщIмэ, ЩIэхыу зегъэгъусэ. ЩIалэ нагъуэм 
удихьэхмэ. «Бгы лъапэм деж», 76.

ЕШЫН (йош) лъэмыI. (84). Гугъуехьым 
къыхэкIыу Iэплъэпкъыр щIэлIэн. Къэсыжауэ 
пIэрэ жиIэу, Iэуэлъауэ зэхихмэ, къыщылъэту, 
ешрэ тIэкIу щхьэукъуэмэ, Астемыр пщIыхьэпIэу 
илъагъу зэпыту, махуэр игъакIуэрт [Думэсарэ:]. 
Хъуэпсэгъуэ нур, 304. Уэрэдхэр ди дежкIэ 
Жьгъырууэ щолъалъэ, Феблагъэ фешами, Ди лэпсыр 
къокъуалъэ, Кхъуейжьапхъэр къыхэфхми Дэ шатэ 
ди куэдкъэ, Махъсымэр фыфIэфIми Фо хэлъу 
хьэзыркъэ. Колхоз уэрэд. «Бгы лъапэм деж», 105. 
Апчарэрэ Иринэрэ мащэ лъэгум итт, ешри къару 
къахуэмынэжауэ. Нал къута, 286.

ЕЩАНЭ (43). Щым къытекIа зэрызэкIэлъыкIуэ 
бжыгъэцIэ. Хэт зымыщIэжыр Мусэ къуэ ещанэр 
къыщыхуалъхуам, кхъуейплъыжькIэрыщIэ ищIар. 
Хъуэпсэгъуэ нур, 206. Дыгъу ещанэр икъукIэ 
Iэсэщ, Iуэху щIапIэшхуэм Iуэху щызыщIэм 
НыбжьэгъуфIу ар и гъусэщ. Дыгъу жыхуаIэр сыт? 
«Бгы лъапэм деж», 125. Унэм къытехуа бомбэм, 
ику дыдэм къыхуэзати, курыт подъездыр хиудащ, 
этажищри зэдигъакIуэу: унэм и къуапитI къэнам 
ижьрабгъумкIэ щытым и этаж ещанэм тетт 
Иринэ и фэтэр тIэкIур, зы пэшрэ пщэфIапIэрэ 
фIэкIа мыхъур. Нал къута, 235–236.

ЕЩАНЭРЕЙ (1). Еплъ ещанэ. [Дэфэрэдж:] 
Жэщищ-махуищкIэ си нэбдзыпэ зэтезмылъхьэу 
сымаджэм, къыбгъэдэкI симыIэу, си нэIэ 

тезгъэтащ, хущхъуэ ар зыхуей есхьэлIэурэ, 
ещанэрей махуэм абы хуэдизу сызыхуэгузавэм 
зыкъищIэжауэ къыщIэкIынти, и нэ дахитIыр 
къызэтрихри псалъэ къыжьэдэмыкIыу, мащIэу 
къыпыгуфIыкIащ. Лъапсэ, 21.

ЕЩЭКIУЭН (йощакIуэ) лъэмыI. (2). 
Зыгуэр къэбубыдыну, къэбукIыну яужь 
итын. ХьэкIэкхъуэкIэм я пIалъэ зыщIэм ещIэ 
хьэкIэкхъуэкIэхэр и гъуэм икIрэ псафэ е зыгуэрым 
ещэкIуэну ежьэмэ, зэрыкIуа гъуэгум тету 
къимыгъэзэжыну Iэмал иIэкъым, зи лъэужь пхум 
ухуэзэнущ. Лъапсэ, 70. Я нэхъыщIэу шы хъумакIуэр 
ШыщIэ дыгъум мис йощакIуэ. «Елбэздыкъуэ», 5.

ЕЩЭЖЫН (ирещэж) лъэI. (1). И уасэр 
къеIыпхыу зыгуэрым зыгуэр етыжын. 
Дыгъурыгъуэхэмрэ лIыубыдхэмрэ Iэхъулъэхъухэр 
яIыгъыу, шы Iэджи яIэу къыщамыущыхь 
щыIэкъым, зэкъуэхуауэ къапэщIэхуар къаубыдри 
«гъэр унэм» щIадзэрти, тыркум иращэрт, 
зращами къищэхуар зэхедзыж езым зэрыфIэфIым 
хуэдэуи, щIалэр щхьэхуэу, хъыджэбзыр щхьэхуэуи, 
жэщым кхъухьым из ящIри уаситI-уасищкIэ ар 
зращэжыр къыпхуэщIэххэнукъым. Лъапсэ, 31.

ЕЩЭН I (йощэ) лъэмыI. (34). 1. (13). Зыгуэр 
къэубыдыным, зыIэрыгъэхьэным яужь итын. 
Мест дэгъуэ лъыгъыу Мусэ псы Iуфэм Iутщи, 
абы Астемыр фIэIуэху, Мэсхьудрэ Нурхьэлийрэ 
псыр къапож, молэ Сэид и лIыщIэ Елдар я гъусэу 
псыхьэлъахуэ йощэ. Хъуэпсэгъуэ нур, 62–63. 
Илъэсищи фIэкI дэмыкIыу, жэщым мазэр 
къыщIэмыкIыу Шууэ щIалэр зекIуэ йожьэ – 
Иныжьыщхьэм хахуэр йощэ. «Елбэздыкъуэ», 8. 
Мэз бжэн ещэу ежьэжахэри аузым дэкIыу 
дэнэ кIуэн? Нал къута, 254. 2. (21). Зыгуэрым 
щIэкъун, хуэпабгъэу щытын. Дотий дэнэкIэ 
къыщыпсалъэми и бгъэгум IэштIымкIэ еуэжырт: сэ 
схуэдэу цIыхум фIы къехъулIэмэ зыфIэфI щымыIэ, 
сэри сызэщэр хэкум я нэр згъэплъэну, я дунейр нэху 
сщIыну аращ, жиIэу. Мазэ ныкъуэ щхъунтIэ, 541. 
Джэфэрэдж цIыхубз мышынэт, сабий цIыкIу 
зэрыщIэсым къуэгушхукIыу къыщIэкIынт, гъусэ 
сыт жимыIэу зэрежьар зылъагъум игъэщIагъуэрт, 
лъхуэуэ зыщIэзыукIыжа фызабэ дахэм сыту гуфI 
кIуэцIылъ жаIэу, езыми и гъугъэт дыгъурыгъури 
лIыубыдри зэщэр хъыджэбзрэ щIалэу, сыт щхьэкIэ 
жыпIэмэ, игъащIэм хъыбару зэрызэхихымкIэ, 
хъыджэбзыр 

ЕЩЭН II (ирещэ) лъэI. (13). Зыгуэрым 
зыгуэр и уасэр къеIыпхыу етын. ДжэлилкIэ 
зэджэ адакъэ купраузышхуэр, къехъуапсэIамэ 
ирамыщэу, пщIантIэм дэз джэдкъазым къахэщт. 
Бабыщыкъуэ адакъэпщ, 474. Мэзхъумэм пхъэр 
езым пиупщIт, нэхъ узыхуейр абы ищIэнтэкъэ, 
пиупщIар кърилъэфэхыурэ мо нэхъ узэкIуалIэ 
хъунум деж щызэтрилъхьэрти, зыщэхун 
къигъуэтмэ, ирищэрт. Лъапсэ, 68. Бейбарсыр 
къэзылъхуар адыгэт, цIыкIуу лIыубыдым 
япэщIэхуэри Мысырым яшэри лIы гуэрым иращауэ, 
ин хъущ, лIыпIэ иувэри, гу къылъатащ, л

ЕЩЭТЭХЫН (йощэтэх) лъэмыI. (3). Хуэмурэ 

ехуэхын. Мусэрбий илъри щIэпхъуащ, арщхьэкIэ 
Аралъпыр кIэлъыуэри, кIарц жыгым IэплIэ 
хуищIауэ щIалэр ещэтэхащ. Хъуэпсэгъуэ 
нур, 294. Инус къигъэзэжри бжэIупэм къэкIуэжащ, 
зыгуэр къыщыгъупща хуэдэу, арщхьэкIэ и щхьэм 
бжьэ еуауэ аргуэру хьэдэм деж игъэзэжри, занщIэу 
ещэтэхащ. Хъуэпсэгъуэ нур, 77. 

ЕЩХЬЭКIУЭН (йощхьэкIуэ) лъэмыI. (1). 
Зыгуэрым хъыбар Iей хуэхьын. Чачэрэ Мэсхьудрэщ 
япэ дыдэу Мусэ ещхьэкIуар. Хъуэпсэгъуэ нур, 208.

ЕЩХЬЭФЭУЭН (йощхьэфауэ) лъэмыI. (1). 
Зыгуэрым и щхьэм хэуэн. Албиян абы хуэдизкIэ 
къэгубжьати и шыпхъум ещхьэфэуэным тIэкIут 
къэнэжар. Щынэхужьыкъуэ, 62.

ЕЩХЬЫЖЫН (ещхьыжщ) лъэмыI. (1). Зыгуэр 
зэрыщытам хуэдэжын. Унэм зыщиплъыхьмэ, 
Жансэхъу а пэшым щыщIэлъам ещхьыжкъым, 
зэлъыIухащ, гъуэлъыпIэ дахэм тепIэнщIэлъын 
къабзэ илъщ. Мазэ ныкъуэ щхъуантIэ, 601.

ЕЩХЬЫН (ещхьщ) лъэмыI. (144). Зыгуэрым 
хуэдэн (теплъэ, хьэл с.ху.). Хъыджэбз цIыкIухэри 
къитIысыкIауэ кхъухьыр джэдкъурт матэм 
ещхь хъуащ. Лъапсэ, 39. Хьэ щэхурыпхъуэм 
ещхьщ лIэныгъэр – Ар жаIэр куэдым мыгушыIэу. 
ЛIэныгъэ. «Мывэ хуабэ», 204. А къуажэм дэт псы 
цIыкIур ещхьт зи адэ и джэдыгу зыщызытIэгъа 
щIалэ цIыкIум. Хъуэпсэгъуэ нур, 301. 

ЕЩХЬЫФЭ (2). плъыф. ЗыгуэркIэ зыгуэрым 
хуэдэ, бгъэдыхьэ. Нэхъ бейхэм я къамэр инт, 
зэщIэцIыуэу дыщэкIэ лат, къамэм и щIыбым 
тетт ар зейм и лъэпкъ дамыгъэр, и унэцIэр; 
витI-жэмитI фIэкIа зимыIэм и къамэр фIыцIэт, 
къамэкIэр дыжьыным къыхэщIыкIауэ; нэхъ щIалэ 
зыкъизыххэм якIэрыщIар къамэ къуаншэ цIыкIут, 
сэшхуэм ещхьыфэу. Хъуэпсэгъуэ нур, 84.

ЕЩХЬУ (201). нареч. Хуэдэу. Тембот, Лу, 
Саримэ, Рум, Дисэ сымэ, мэл гъэщтам ещхъу, 
я щхьэр щIахьауэ Гъуумархэ я унэм щынэсам, 
унэм щIэзу цIыхур щIэгуауэ, бжэ-щхьэгъубжэри 
гъэбыдауэ, ирихьэлIати, Дисэ куэдрэ зимыIэжьэу 
еуэри бжэр Iуиудащ. Хъуэпсэгъуэ нур, 284. 
Бекъан тIы бжьакъуэм ещхьу утIэрэза и 
пащIэгъуэшхуитIыр дэгъэтIеят, лIым щIыхуэ 
зэрытемылъыр къагъэлъагъуэу. Къалэн, 426. 
Молибден е вольфрам къэп цIыкIу зыIыгъым сабий 
цIыкIум ещхьу IэплIэм илъу яхьырт, ар зищIысыр 
ямыщIэ пэтми. Нал къута, 298.

ЕЩХЬЫРКЪАБЗЭ (6). плъыф. Хуэдэкъабзэ, 
ещхь дыдэ. Долэт Гъуумар ещхьыркъабзэт 
и псэлъэкIэкIи, и Дуней тетыкIэкIи, уеблэмэ 
Гъуумар и щIопщыжьыр къыпэщIэхуат, 
къыздрихар къахуэмыщIэу. Хъуэпсэгъуэ нур, 270. 
Псыр сэлэтым ещхьыркъабзэщ, Гъуэгу зэрыкIуэр 
къыхихакъым. Псыр шы щхъуантIэм тесу мажэ. 
«Мывэ хуабэ», 209.

ЕЩХЬЫРКЪАБЗЭУ (22). нареч. Ещхь 
дыдэу, хуэдабзэу. Арбузик сурэткIэ Iэзэти, и 
нэр зытеплъэр ещхьыркъабзэу ищIырт. Мазэ 
ныкъуэ щхъуантIэ, 630. Нэхъыжьыр Дэфэрэдж 
ещхьыркъабзэу лIыубыдым яубыдри Мысыр 

щыпсэууэ жаIэ дзэм хэту. Лъапсэ, 33. ГъущI быдэм 
фIэфIкъым а Iуэху щIэщхъур – Аращ фочышэр 
цIыху нэпс ткIуэпсым Ещхьыркъабзэу жынкIэ 
щIэхъур. ГъущI. «Мывэ хуабэ», 119.

ЕЩЫН (йощ) лъэмыI. (9). Зыгуэрым и жагъуэ 
хъун псалъэ жеIэн. Уи пщIантIэ зыгуэр къыдэсш 
хъумэ, къыдэсшынур уи алэщэжьыркъым, – жиIэри 
цIыхухэр игъэдыхьэшхыу лIыжьым [Гъуумар] 
ещащ [Жыраслъэн]. Хъуэпсэгъуэ нур, 90. 
Зэгуэр Астемыр хуэзат Шурдымми, къехьэкI-
нехьэкI щымыIэу, ещащ: «Ей, Дотий, уэ цIыхум 
яхузэщIэбгъэнэну нэхур фэтыджэн уэздыгъэщ». 
Мазэ ныкъуэ щхъуантIэ, 541.

ЕЩIЭЖЫН (ирещIэж) лъэI. (2). Зыгуэрым 
къыуищIар хуэмыгъэгъун. Езы дадэр мыукIытэу 
хъыджэбз цIыкIум и пхэм къызэрепхъуар Хъуцэ 
къыщыжриIэжым, «хуэфащэр епщIэжащ, атIэ», 

ЕЩIЭКЪУЭУЭН (йощIэкъуауэ) лъэмыI. (5). 
МащIэу хэщIэкъукIын. Баш зыIыгъым иIыгъщ, 
зымыIыгъри ещIэкъуауэу, уIэгъэр зэрыпха 
хъыданыр хьэлэчу сабэм иуауэ елъэф. Нал 
къута, 211. ЩIалэр гужьеяуэ къыщылъэтыжри, 
ещIэкъуауэу, къыпича лъэпкъи щымыIэу, и 
ныбжьэгъухэр къыщыдыхьэшхыу, лъэныкъуэ 
зригъэзащ. Хъуэпсэгъуэ нур, 99. Унэр зезыхьэ 
Вындым нэхъыбэу зэреджэр Мэмэт-щIакъуэт 
ещIэкъуауэу къызэрикIухьым щхьэкIэ. Лъапсэ, 46. 

ЕЩIЭН I (ирещIэ) лъэI. (38). Зыгуэрым Iуэху 
гуэр (мыщIагъуэ) кIэлъызехьэн. Шым и нэпс 
къелъэлъэхыр слъагъумэ, сэри си гур къызэфIонэ, 
сыкъыщиуду сыгъыну, шым сигъэкъуаншэ 
къысфIощI: «Сыт мыгъуэр фэсщIат, щхьэ 
сыфщэу си фэр иревгъэха, си щылъхуу шы жэр 
дапщэм фи фIыцIэ ягъэIуа?», – жиIэ хуэдэу. 
Анка, 382–383. Локотош и гум къэкIащ зы 
дезертир гуэр къигъуэту партизан отрядыр 
строй ищIурэ я нэкIэ ялъагъуу хуэфащэ ирищIэну. 
Нал къута, 254. Старшынэри ротмистрри 
икIэщIыпIэкIэ нэсу кIэзнэшейуэ щытар къаубыда 
щхьэкIэ, сыт епщIэн, къэIэти тедзэ, зы псалъи 
къыпкърахыфакъым. Хъуэпсэгъуэ нур, 240.

ЕЩIЭН II (йощIэ) лъэмыI. (1). БгъукIэ ебэн. 
ЩIапIэжь хъумакIуэу къэнауэ Хьэжь, гъуэмбым 
къопщри, къыIуощIэ, КъэкIуам ар къоплъыр 
мыбанэу, Ныбаджэу бгъукIэ хьэр йощIэ. Пощтзехьэ 
пщащэ. «Шум и гъуэгу», 65.

ЕЩIЫЛIЭН (ирещIылIэ) лъэI. (1). Iуэху гуэркIэ 
гурыIуэн, еухылIэн. Госкъулыкъур зи пщэ дэлъым, 
Договорыр ирещIылIэ. Дыгъу жыхуаIэр сыт? «Бгы 
лъапэхэм деж», 125.

ЕЩIЫН (йощI) лъэмыI. (3). Лъэныкъуабэ 
хъун. Шэрхъ закъуэу шыгур ещIауэ, ПIийуэ уэс 
губгъуэм къинаи, Уэс щIыгур фIыцIэ зыщIауэ 
Гын Iугъуэ щIыгум тенаи. ЗэуапIэ. «Шум и 
гъуэгу», 23. Уи накIэу зэлъахэм Нэпс тезу 
лъэр йощI. Уигу, си анэ. «Шум и гъуэгу», 26. 
Гъуэгужьыр занщIэм, пкъори занщIэщ, Пкъо 
тIощIыр зыуэ зэм къыпфIощIыр, Я къэгъэшыпIэм 
щIэгъэкъуэн ЯмыIэм, гъумми, пкъохэр йощIыр. 
ЩIэгъэкъуэн. «Дамыгъэ», 71.

ЕЩIЫХЫН (ирещIых) лъэI. (1). И щхьэмкIэ 

къыщыщIэдзауэ и лъабжьэмкIэ кIуэуэ зыгуэр 
ухуэн. Унэр лъагэу дызощIей, Унэ лъэгуи изощIых, 
Унэ щIэсщIыр мэкъуейщIей – Унэ щIыныр сегъэух. 
Унэр лъагэу дызощIей. «Батырыбжьэ», 28.

ЕЯНЭ (2). Им къытекIа зэрызэкIэлъыкIуэ 
бжыгъэцIэ. ШхыIэнитI-щы яIэщи, нэрыбгиблым 
я анэр еянэу яхурикъу къудейщ. МелыIыч, 456. 
А блым [къалэхэм] еянэу, Нэхъ ябжьыфIэкIыу, 
Си гурыфIыгъуэр Адыгэ хэкукъэ. Адыгэ хэку. 
«Дамыгъэ», 224.

ЕIЭБЫГЪУЭНШЭУ (1). нареч. 
БгъэдыхьэпIэншэу. Мыгъуагъэу щыIэр 
ЕIэбыгъуэншэу, Мардэншэ къабзэу ЦIыхубз 
бэлыхьщ. «ЩIалэгъуэ щIыналъэ», 416.

ЕIЭБЫН (йоIэб) лъэмыI. (8). Зыгуэрым еIусэн, 
ецырхъын. Фэ цIынэм щIыфэр игъашхэрт, 
арщхьэкIэ уеIэб хъуртэкъым. Хъуэпсэгъуэ нур, 73. 

ЕIЭЗЭН (йоIэзэ) лъэмыI. (12). Зыгуэрым 
хущхъуэ ехьэлIэн, сымаджэр гъэхъужыну яужь 
итын. Iуэхур зэрымыхъур Инус щилъагъум, мурад 
ищIащ езыр [и фызым] еIэзэну. Хъуэпсэгъуэ 
нур, 73. [Дэфэрэдж:] Си анэшхуэу хъыбар псори 
зыIуэтэжар и щIалэгъуэм лIыубыдхэм яIэщIэхуэри 
яхьауэ щытащ, ауэ и насыпу къелащ, и къелыкIари, 
и чэзу къэсмэ, вжесIэжынущ, абы уедэIуэн щхьэкIэ, 
зы пщыхьэщхьэкъым узэрыщысын хуейр, сыту 
жыпIэмэ, пычыгъуэ Iэджэ мэхъу, абы нэгъуэщI 
гуэрхэр пызощэ, си сымаджэ сызэIэзэхэр тхыдэ 
сыт хуэдэхэм дихьэхыу езгъэдэIуэн папщIэ. 
Лъапсэ, 6. Емынэу хамэ къихьауэ Мэзыхьэу ди 
щIым щохущхьэ, ДжэгупIэ ящIыр ди шыпхъухэр, 
Тхъума ди мылъкур зэрапхъуэ, Ди сабий цIыкIухэм 
ялъ пщтыркIэ Я сэлэт лъыншэм йоIэзэ. ЩIым и 
макъ. «Шум и гъуэгу», 38.

ЕIЭЗЭЩIЭН (йоIэзащIэ) лъэмыI. (2). Зыгуэрым 
хэлэжьыхьын, зыгуэр зэгъэпэщын. Дэ природэм 
доIэзащIэ – Къыдогъуэтыр и щыуагъэр, Мэз 
тетыну зыхуэфащэм, Мэз хыдосэ, Псыр догъажэ, 
псыр щымащIэм. Вагъуэ. «Партыр ди пашэу», 8. 
Бийм ди мылъкур зэрипхъуами ТIэщIихакъым диIэ 
гуащIэр, Иутами бийм ди хадэр, Дэ жыгыщIэм 
доIэзащIэр. «ЩIалэгъуэ щIыналъэ», 410.

ЕIЭН (йоIэ) лъэмыI. (44). 1. (15). Зыгуэрым 
екъун. Шыр яхуэмыкIуэу зыкъратIэмэ, я сокур 
къызэщIэлыдэрэ мафIэр къапылъэлъу бгъукIэ 
еIэрти, е щхьэпредз, и ужь итми къакIэлъыкIуэ 
щыIэщи, ягъазэ хъуркъыми, Шур зэтрехьэ. 
Лыгъэ, 412. [Алыджыкъуэ:] Бжей пхъэ IэплIакIуэжь 
щылъым сыщеIэм ерагъыу схуэгъэхъея къудейщ. 
МелыIыч, 438. Лу кIапсэр къызэрыIэщIыхьэу 
еIащ, арщхьэкIэ хуэIыгъакъым, къехуэхыж 
пэтащ, щымыхъум езы Елдари кIэлъыдэкIуейти 
Лу абы здихьырт. Хъуэпсэгъуэ нур, 100. 2. (29). 
Лъэныкъуэ гуэркIэ екъун, зыщIыпIэкIэ гъэзэну 
хэтын, унэтIын. Уеблэмэ пащтыхьыр зыдэс 
къалэмкIэ еIар куэдт, пащтыхьыр яубыдын я 
гугъэу, арщхьэкIэ къехъулIакъым… Кхъэлэгъунэ, 
378. Иринэ къыщалъагъум, псори и ужьым 
къиувауэ приемнэмкIэ еIащ. Нал къута, 279. 
«СаIэщIэмыкIуадэу сыщIэкIыжамэ, нэгъуэщI 

сыхуейтэкъым», – жиIэу бажэр бжэмкIэ 
еIащ, абдежым Джэлил къызэрыкIати, бажэм 
и тхьэкIумитIыр щысхьырабгъу имыIэу 
зэхиуIухьащ. Бабыщыкъуэ адакъэпщ, 484.

ЕIЭПЛIЭКIУЭН (йоIэплIакIуэ) лъэмыI. (1). 
IэплIэ хуэщIын, и IэплIэм кIуэн. А борэныр 
псынщIэу макIуэ, ЕщI зэIусэр щIыIэтыIэ, 
Хэт хуэзами йоIэплIакIуэ. Бгы собранэ. 
«Партыр ди пашэу», 79.

ЕIЭФIЭКIЫН (йоIэфIэкI) лъэмыI. (1). Зыгуэрым 
нэхърэ нэхъ IэфIын. Си хэкур псоми йоIэфIэкIри, 
Дэни сыгъакIуэ – сынэсынщ. Сыкъыщалъхуар мы 
щIыпIэрщ. «Щхьэлыкъуэ», 387.

ЕIУЭКIЫН (иреIуэкI) лъэI. (2). Зыгуэрым 
зыгуэр гурыгъэIуэн, гу лъегъэтэн. – Фызхэми 
Гунэуэс жиIар даIыгът, ар абы щIыжиIэми 
зриIуэкIми тэмэму гу лъамыта пэтми. 
ГущIэгъу, 425. АрщхьэкIэ Инал къыгурыIуат ар 
урыс дадэм зриIуэкIыр. Хъуэпсэгъуэ нур, 203.

ЕIУЭН (2). КIахэбзэкIэ: жеIэн. ЕдгъэIу, нэхъ 
нэлыекIэ къэуэплъынуми тшIэрэп [жедгъэIэ, 
нэхъ нэ лейкIэ къыдэплъынуми тщIэркъым]. 
Хъуэпсэгъуэ нур, 161.

ЕIУЭНТIЭКIЫН (иреIуэнтIэкI) лъэI. (2). 
ЕгъэзэкIын, зыгуэр лъэныкъуэкIэ IуэнтIэн. ШитI 
ешам яхуилъри, гъуэгу тIэкIум текIри, Бэлацэ 
лъэныкъуэкIэ ириIуэнтIэкIащ. Хъуэпсэгъуэ нур, 
297. ГуэщымкIэ ириIуэнтIэкIыу къыщыувыIэм, 
хьэщIэ кIуэсэжауэ щытар къикIри, нэжэгужэу, 
игъащIэм зэрыцIыхуу е зэблагъэу зэрыгъуэтыжа 
хуэдэ, унэм къыщIэкIам къыщыгуфIыкIыу сэлам 
кърех: –

ЕIУЭТЫЛIЭН (иреIуэтылIэ) лъэI. (1). 
Зыгуэрым жеIэн, хуэIуэтэн. А махуэ закъуэр 
арат Ботэх и гум фIыуэ къинэжар, а зыри 
пщызыгъэгъупщэн Iэджи и нэгу щIэкIа пэтрэ, 
зэзэмызэ зриIуэтылIэн игъуэтмэ еIуэтэж, 
арщхьэкIэ езыми и ныбжьым хэхъуэхукIэ щакIуэ 
щыкIуа махуэ закъуэр пшэм щIалъэфа мазэм 
ещхьу нэщIэбжьэ Iэджэм щIалъэфэж, зэзэмызэххэ 
фIэкIаи згъэхъыбарыжащэрэт жиIэу и гум 
жиIэркъым. Лъапсэ, 77.

ЕIУБЫН (йоIуб) лъэмыI. (1). Зы Iубыгъуэ 
хэфыкIын, егъэхын. УеIубакъэ – псы IэфI тIэкIущи, 
Ар зыфIэфIыр зи щIэщыгъуэрщ. ЦIыхубзыр 
зыхуэдэр. «Батырыбжьэ», 158.

ЕIУЛIЫН (иреIулI) лъэI. (1). КIэрыукIэн, 
зыгуэр зыщIыпIэ кIэрегъэубыдэн. Приказыр 
адэкIэ-мыдэкIэ ираIулIащ, псоми ялъагъун хуэдэу. 
Нал къута, 297.

ЕIУНЩIЫН (йоIунщI) лъэмыI. (4). Зыгуэрым 
еIэдэкъэуэн, жьэхэуэн. ПащIэ цIырхъыр 
хъыджэбзым къыщхьэщыжыну хуежьа щхьэкIэ, 
Исуф еIунщIри щхьэпхэтIыгукIэ стIолым техуэу 
ириудащ, Лэчымэ, 397. Бжэр кIыргъри, Думэсарэ 
унэм къыщIэкIащ, Дисэ зыхуеиххэр арат, Думэсарэ 
Iэнкун хуэдэу тIэкIу зиплъыхьри шэщымкIэ 
щыIуигъэзыкIым, Рахьим Абдул еIунщIащ, кIуэ 
псынщIэу, жыхуиIэу. Хъуэпсэгъуэ нур, 143.

ЕIУСЭН (йоIусэ) лъэмыI. (45). ЕIэбын, IэкIэ 
лъэIэсын. Си деж упIащIэу укъэсау, А уи Iэ щабэу 

сигу къинар УIэгъэм гуапэу къеIусау КъысфIэщIри, 
си гур зэфIэнат. Фэеплъ бэлътоку. «Шум и 
гъуэгу», 59. Дэ ди гуфIэгъуэм бийр къеIэм, Удын 
хуэфащэр еттынщ, Насып иныщэу дэ диIэм Зы 
къемыIусэу тхъумэнщ. Умыгузавэ, си анэ. «Бгы 
лъапэхэм деж», 48. Топышэ унэм техуати, я 
унэ къуапэр гуихауэ, Иджыри къэскIэ зым и Iэ 
ЕмыIусауэ къэнат. «Адэ», 132.

ЕIУЩЭЩЭН (йоIущащэ) лъэмыI. (4). Зыгуэрым 
щэхуу зыгуэр жеIэн, ехъуцэцэн. Верэ Павловнэ 
зигъэщхъри Саримэ еIущэщащ: – Жыраслъэн 
слъэгъуащэрэт, жиIэу сщIэркъым си гум щIыжиIэр. 
Мазэ ныкъуэ щхъуан-тIэ, 598. Псыр жэм Iэхъушэм 
йоIущащэ, Пшэ зэщIэнахэр къуршым докIуэтей. 
Пщыхьэщхьэ. «Дамыгъэ», 98. 

ЕIУЯЩIЭ (1). IэубыдыпIэншэ, зэранщIакIуэ. 
ЕIуящIэ защIэу щIалэ куэди КъетIысэкIауэ 
мэгушыIэ. Зыхэс удз Iувыр ирецIынэ. «Мывэ 
хуабэ», 45.

Ж
ЖАГЪУЭ: ◊ [и] жагъуэ хъун (48). Зыгуэр 

фIэфI мыхъун, иригузэвэн. Бзэр адэ-анэм 
сагъэщIащи, Сэ яхузощIыр тIуми фIыщIэ, Ауэ 
си жагъуэ мэхъу зы закъуэ – Си быным си бзэр 
зэримыщIэр. Дунейр мычэму къощIэращIэ. 
«Дамыгъэ», 237. ЦIыхухъухэр гъуо джа нэужь, 
щIэх гъуэлъыжыфыртэкъым, аргуэру сыту пIэрэ 
зэIущIэ щIыщыIэр, жаIэу гупсысэрт, я жагъуэ 
хъурт хадэ пщIэн, мэкъу еуэн, е нэгъуэщI Iуэху 
къагъанэу зэIущIэм зэрыкIуэнур. Хъуэпсэгъуэ 
нур, 82. [Дадэм:] Мэлри мыбзэхащэрэт абы хуэдэ 
къабзэу, тепщэч къудей къутэмэ уи жагъуэ 
мэхъу. Тепщэч къэзылъэтыхь, 147. [И] жагъуащэ 
хъун (1). Егъэлеяуэ зыгуэр жагъуэ щыхъун. 
ЩIалэм [ЛIыгъур Ибрэхьим] къыщыщIар и 
жагъуащэ хъуауэ, Алий усэ тIэкIуи хузэхилъхьащ, 
мы псалъэхэр хэту: Ем и щIасэр къыщыхашэм, И 
шэрэзыр жьэдачащ…Зи лъэрыгъыпс тIыгъа, 532. 
[И] жагъуэ щIын (29). Зыгуэрым егуэуэн, и гуапэ 
мыхъун гуэр лэжьын, зэхегъэхын. Курсантхэм 
яхэттэкъым Къазджэрий и жагъуэ ищIмэ зи 
гуапэ, псори хущIэкъурт ар нэфIкIэ зригъэплъыну, 
зыщигъэтхъуну, уеблэмэ, ярэби, дауэ сщIымэ 
Къазджэрий и гум нэхъ ирихьыну, жиIэу гупсысэр 
куэдт, езы Къазджэрий псэ зыIутым иджыри 
къэс псалъэ дыдж жримыIа пэтрэ. Мазэ ныкъуэ 
щхъуантIэ, 607. Езы Апчари къэгузэвэжащ, си 
анэм и жагъуэ щхьэ сщIа, жиIэу. Нал къута, 224. 
Нэхъ къызыгурыIуэхэр фыз хъыбар щхьэкIэ 
пхуэгузэвэнутэкъым, ауэ Долэт елъэбышауэу 
къиджэдыхьурэ хэт хуэзэми и щхьэ фIы хужиIэжу, 
игъащIэм цIыхум и жагъуэ имыщIауэ, уеблэмэ 
жэм щыс къыщимыхуауэ тхьэ иIуэу уэрамым 
къыдыхьати, дунейм зыгуэр зэрыщыщыIэм Iэджэм 
гу лъатащ. Хъуэпсэгъуэ нур, 303.

ЖАГЪУЭГЪУ (23). Зигу фIы къыпхуимылъ, 
фIыуэ укъэзымылъагъу, уи Iуэху дэкIыу 
зыфIэмыфI. Ябгащ си дежкIэ си жагъуэгъур, 

Зэпачт мычэму лъэрыгъыпсыр. МахуитI зэхуэдэу 
къыумыгъащIэ. «Вагъуэ махуэ», 351. Жагъуэгъу 
сэламыр сытым щыщ, Ар къеIызыхым сигу 
щIэгъуащ – Дыгъужьым и цыр ихъуэж пэтми, И хьэл 
ихъуэжу уэ плъэгъуа? Дыгъужь. «Дамыгъэ», 219. 
А зэм Дэрдэхь къадым IэщIэкIыгъуафIэу 
IэщIэкIа щхьэкIэ иужьым лъапэзэвыпIэ иуващ, 
и жагъуэгъухэм я гур къытепщэхэн хуэдэу. 
Хьэсэпэхъумэ, 418.

ЖАГЪУЭУ: ◊ жагъуэу лъагъун (4). ФIыуэ 
мылъагъун, фIэмыфIын. Иринэ жагъуэу 
илъагъуртэкъым уанэщIыр, уеблэмэ нэ лейкIэ 
еплъырт. Нал къута, 231. Дэ тыркухэр жагъуэу 
тлъагъуркъым [Шлоссер жиIэу]. Гъуэгуанэ, 100. 
Кургъуокъуэ кIокъмакъ лъэпкъ хэмылъу лажьэу 
шхэжырт, гъунэгъу иIэми игъэгъунэгъуу, цIыхум 
жагъуэу къамылъагъуу. Хъуэпсэгъуэ нур, 202.

ЖАГЪУЭIЕЙ ХЪУН (2). Егъэлеяуэ 
фIэмыфIын, гум щIыхьэн. Албиян урыс фыз 
къишэу къыщыкIуэжам и анэм и жагъуэIей хъуауэ 
иринэщхъейрт. Нал къута, 231. 

ЖАЛЬ (2). УрысыбзэкIэ: хъуакъым, жагъуэщ. 
[Осетин джыназым Кълышбийм жреIэ:] – Как 
жаль!.. как я опечален, князь-полковник, что мне 
пришлось быть у тебя по такому делу. «Жагъуэщ, 
пщы-полковник, уи деж апхуэдэ IуэхукIэ сыкъэкIуэн 
хуей зэрыхъуар». Хъуэпсэгъуэ нур, 116.

ЖАЛЕТЬ (2). УрысыбзэкIэ: щысхьын, гущIэгъу 
хуэщIын. – Ему мясо жалко, люди жизнь не 
жалели… … «Езым лыр игу пыкIыркъым, цIыхухэр 
я гъащIэ емыблэжа пэтрэ, – жиIащ Астемыр 
урысыбзэкIэ, жиIэнури хужымыIэу зэIунащ, зыхуей 
псалъэр хуэмыгъуэту». Хъуэпсэгъуэ нур, 175–176.

ЖАМБОТ (22). ЦIыхухъуцIэщ. «Псы» усэм, 
«Алъхъо» пьесэм ущрохьэлIэ. А Жамботи 
гуфIэщауэ, Краныр IиткIэ иубыдауэ А псы къижым 
дихьэхауэ ГуфIэу фызым ар йодаIуэ: -Хэт уи гугъэ 
псыр ди унэ ГъущI бжьамийкIэ къэзышар?Еплъыт 
мыдэ, дэ доунэ, Колхозыным ар къишащ. Псы. 
«Партыр ди пашэу», 17. [Шурэ:] Жамбот дэнэ 
щыIэ-тIэ? Алъхъо, 75.

ЖАН I (25). плъыф. Лъа, фIыуэ пызыупщI. 
ИжькIэ уIэбэмэ, зи джатэ жанарэ зиш жэрарэ 
дапщэ щыIа? Мазэ ныкъуэ щхъуантIэ, 612. Апчари 
Ирини зыхуейр Албиян шы жэрым тесу утыкум 
къилъадэрэ сэшхуэ жанкIэ чыр пигъэлъэлъу, нэщанэ 
еуэмэ ятекIуэу, цIыхур Iэгу иригъауэу ялъагъуну 
арат. Щынэхужьыкъуэ, 37. Лъос иныжьым ину 
дыркъуэ, Шым къопсыхыр Елбэздыкъуэ, Сэшхуэ 
жаныр игъэдалъэу ЖеIэр: «Бзаджэм мис уи 
пIалъэр!» «Елбэздыкъуэ», 21.

ЖАН II (15). плъыф. Жыджэр, мыщхьэх, 
псынщIэ. ПщIантIэ закъуэр бгъэкъабзэкIэ 
зэфIэкIрэ, хьэщIэм музычкIэ япежьамэ, нэхъыфIт, 
арщхьэкIэ оркестрыр иджыпсту хэт иригъэуэн, 
Дорофеич зокIунтIрие, - жаIэу псалъэмакъыр 
Лу и тхьэкIумэм зэрицырхъэу, зэрыщIалэ 
жаныр къигъэлъэгъуащ: -Фыжи инструментыр 
къафщтэ, - жиIэри. Мазэ ныкъуэ щхъуантIэ, 558. 
Шы къигъажэу емысауэ Хэткъым ахэм Линэ 
фIэкI, Арщ и пIалъэ къемысауэ Шы жэр жанхэр 

щIамутIыпщыр. Колхоз шыгъажэм. «Партыр 
ди пашэу», 43. Бгыху зэкIэлъыкIуэм я щIагъым 
Псыр къыщыкъуалъэу къожэх, толъкъуну жанхэм 
бгы къуагъым Я макъыр жьым зэIэпах. Гъатхэ. 
«Бгы лъапэхэм деж», 109. 

ЖАНАГЪ (1). Жану зэрыщыт мардэ. И 
жанагъыр зэбгъэщIэнум, ПыупщIауэ щхьэм еупщI. 
Джатэм и жаныгъэ. «Мывэ хуабэ», 253.

ЖАНГУЛЭЗ (5). ЦIыхубзыцIэщ. «КIапсэ 
кIапэ» хъыбарым хэт персонажхэм щыщщ. И 
унэгуащэ Жангулэз жыпIэнущи, абы ищIэн егъуэт, 
хадэхэкIым и ужь итщ, джэдкъаз зэрехуэ, жэм 
яIэщи гъэшыр зэгъэзэхуэн хуейщ. КIапсэ кIапэ, 6. 
Жангулэзи шэр згъэпщтамэ, IэлъэщI дахэр стелъу 
гъунэгъу фызхэм закъезгъэлъагъунщ жиIати, иджы 
ищIэнур ищIэркъым. КIапсэ кIапэ, 18.

ЖАНСЭХЪУ (80). ЦIыхухъуцIэщ. «Мазэ 
ныкъуэ щхъуантIэ» романым хэт персонажхэм 
щыщщ. Жансэхъу учкому зэрыхах лъандэрэ, пэш 
щхьэхуэ щIэлъу щытащ, къыпэрыуэн школым 
щIэстэкъыми. Мазэ ныкъуэ щхъуантIэ, 600. 
«Жансэхъу и пыIэкIэ» зэджэ блын газетым Тинэ 
и сурэт ирагъэуващ, Арбузик ищIауэ. Мазэ 
ныкъуэ щхъуантIэ, 638.

ЖАНСУРЭТ (2). ЦIыхубзыцIэщ, «ЕгъэджакIуэ» 
усэм къыхэщ персонажщ. Жансурэту я нэхъыщIэм 
ДежкIэ Лацэ егъэджакIуэу Гъэр икIыхукIэ 
кIэлъыплъакъэ, а хъыджэбзым, псоми текIуэу, Жэм 
къэшыкIэм гу лъитакъэ. ЕгъэджакIуэ. «Партыр ди 
пашэу», 102.

ЖАНШЭРХЪ (4). миф. Нартхэр зэрыджэгуу, 
зэрызэпеуэу щыта, дзакIэ жан зиIэ жыр шэрхъ. 
Псалъэ щыпткIэ, мывэр псынщIэщ, Бгым 
Жаншэрхъыу ар къожэх, ЩыбгъэпэжкIэ, мэхъур 
хьэлъи, ПхуэмыIэту уегъэмэх. Псалъэ щыпткIэ. 
«Дамыгъэ», 116. СосрыкъуапцIэм Жаншэрхъыр 
Бийм хуигъэпсауэ хьэзыру Бгым тетщ, зэхиукIауэ 
и нэщхъыр – Къыдоджэр зауэм дишэну. Ноябрым и 
4-м 1942 гъэм. «Шум и гъуэгу», 18. Пшэр елыпщI 
жыпIэну, пшэ щIагъым Жаншэрхъ плъыжьым 
ещхьу дыгъэр къыщIокI, зылъэIэсыр игъэлыгъуэу, 
дунейри мащIэ-мащIэурэ нэхъ нэху мэхъу, 
хьэкIэкхъуэкIэр псафэ зэрыкIуэ лъагъуэхэр нэхъ 
уигъэлъагъуу. Лъапсэ, 69-70.

ЖАПIЭ (2). Здэжэну лъэныкъуэ, лъагъуэ. 
Псыхьэлыгъуэхэм я жапIэм Удз щыгъэгъахэщ 
щIэращIэу, Мылу щытахэр нэхъапэм, Псыуэ 
мэджэгухэр хуэпIащIэу. Гъатхэ. «Бгы лъапэхэм 
деж», 109. Хэку Iэджэу бийхэм нэщI ящIахэм 
ГуфIэгъуэр штыккIэ яхуэсхьыжырт, Лъы 
жапIэ зауэр бийм щестахэм Аргуэру гъащIэр 
къыщеблыжырт. Дыгъэр къепсын папщIэ. 
«Шум и гъуэгу», 55.

ЖАРГОН (3). Зы цIыху гупым я жьэрыIуатэ 
псэлъэкIэ лIэужьыгъуэ. [Дэфэрэдж:] КъэкIуар 
щIагъыбзэкIэ къызэрызэпсалъэм гу лъыстат, 
«аквариум» жыхуэпIэр, жысIэу семыупщIами, 
гурыIуэгъуэт ар тутнакъэщым исым и жаргону 
зэрыщытыр. Лъапсэ, 64. 

ЖАСЫУС (1). ЩIыпIэм и цIэщ. Жасыусыр жылэ 
дахэт, Ар мюридхэм IэщIокIуадэ. «Тисей», 484.

ЖАСЫ (2). Пщыхьэщхьэм хэкIуэтауэ ящI 
нэмэз; пщыхьэщхьэ хэкIуэта. Унэгуащэми лъэкI 
къимыгъанэу шхыныгъуэ Iэджэ ипщэфIащи, Iэнэм 
къытригъэувам мэ IэфI къапихым уи гурыIупсыр 
къагъажэ, пщыхьэщхьэри хэкIуэтауэ жасы 
нэмэзым нэблэгъащ. Кхъэлэгъунэ, 380.

ЖЭБЗЭН (мэжабзэ) лъэмыI. (7). Утхъуауэ щытар 
щIэтIысыкIыжын. Тенджызри жэщри зы хъужауэ 
Зэ къэутхъуами жэбзэжащ. Жэщыбгыу кхъухьыр 
хым ирокIуэ. «Вагъуэ махуэ», 22. Псы гуэлыр 
гъатхэм жэбзэжащи, Еплъ – уафэ щхъуантIэм 
хуохъур гъуджэ. Псы гуэл. «Дамыгъэ», 112. 
Урыхупсыр лъапэрисэу Терекыпсым ныхолъадэ, 
Жыжьэ щыIэщ и псы лъапсэр, И толъкъуни зэи 
мыжабзэ. Терек. «Партыр ди пашэу», 116.

ЖЭМ (307). Лъхуэ, пIэ, гъэш къэзыт унагъуэ 
Iэщышхуэ. Абы иужькIэ куэд дэмыкIыу, зы 
пщэдджыжь гуэрым, Лу бжэщхьэIум Iусу 
зэхихырт Думэсарэ жэм джэмыдэжьыр къишу 
шкIэм зэрешхыдэр. Хъуэпсэгъуэ нур, 279. Жэмыр 
Iуэм ираубыдэри итщ, зейр къыкъуэкIыхукIэ, 
къыкъуэкIакъэ – зодауэ, зоныкъуэкъу. 
Хьэсэпэхъумэ, 417. Хьэблашэ и бу макъ къэIуащ, 
жэмым и къэшыгъуэ хъуати. Нал къута, 284.

ЖЭМАНШЫРЫКЪ (2). миф. Адыгэхэм 
я лIыхъужь цIэрыIуэ Андемыркъан и шым 
зэреджэ цIэ. Жэманшырыкъхэм фышэсмэ, Фи 
лъэрыгъыпсыр тIыгъынщ, ЛIыгъэ зефхьэнум и 
шэсу Хэкум и щIыхьыр щытынщ. ЩIым и макъ. 
«Шум и гъуэгу», 39.

ЖЭМХЭГЪАСЭ (1). этн. ЛIы дэкIуа цIыхубзыр 
зэрыхьа унагъуэм яхэсыхьыху и гъусэну ягъакIуэ 
(къыдалъхуахэм ящыщ е Iыхьлы гъунэгъу). 
Жэмхэгъасэ жыхуаIэм хуэдэ Верэ Павловнэ 
иIэтэкъым. Мазэ ныкъуэ щхъуантIэ, 582.

ЖЭМЫХЬЭТ (15). Зы мэжджытым къепхауэ, 
хьэблэ зыбжанэ хъууэ къуажэм щыщ Iыхьэ. 
Нурхьэлий жэмыхьэт псом я пащхьэм къиувэу и 
напэр зытрихыжами, Астемыр напэтекIыгъуэ 
ихуами, лIы хуэдэлIщ, жаригъэIащ, пащIэ 
зэрытетыр игъэгъуэщакъым. Хъуэпсэгъуэ 
нур, 158. Кхъухьлъатэхэр къатеуэным и пэ 
къихуэу молэм жэмыхьэтым дэс лIыжьхэр 
зэхуишэсащ: – Нэмэзыбзэ жытIэу мэжджытым 
дыщIэсмэ, бомбэ къыттехуэнукъым, – жиIэри. 
Нал къута, 223. ПIатIыкъуейкIэ зэджэри зы 
хьэблэм куэд щIимыгъуу, зы жэмыхьэт мыхъу 
къуажэт. Лъапсэ, 57.

ЖЭМЫХЪУЭ (1). Жэм гъэхъуныр зи лэжьыгъэ. 
Нартхэ я Iэхъуэ-выхъуэ, Нартхэ я жэмыхъуэжь, 
ЖьакIэ хужь птемыттэм Iэхъуэ бэрамыкъым Сэ 
ущIэзгъэпщынт. «ЩIалэгъуэ щIыналъэ», 417.

ЖЭМЫКУЭ (1). Адыгэ шхыныгъуэ (шатэ, 
кхъуей хэхагъащIэ, нартыху хьэжыгъэ 
зэхэгъэжьауэ). Фызхэр емышу хэт жэмыкуэ ищIу, 
хэти шыпс ищIу, джэд зыгъажьэм игъажьэу, лыр 
зыгъавэри умыщIэу зэхэтт. Хъуэпсэгъуэ нур, 58.

ЖЭМЫШ (15). 1. (9). Жэм къэшыныр зи 
лэжьыгъэ, зи IэщIагъэ цIыху. Пэгун ин яIыгъыу 
Хъэлат хужьщ жэмышыр, ШкIэми шэ яриту 
ШкIахъуэщ мо емышыр. ЦIыхухъу. «Мывэ 

хуабэ», 39. Жэмыш хъыджэбзхэм къеплъамэ, 
Къаходэ жыпIэу, зашыIэ. Къущхьэхъу щыIэ 
жэмышхэр. «Мывэ хуабэ», 36. Пщащэм еплъу 
зым мыр жеIэ: - Хэту пIэрэ мо жэмышыр? 
Астроном станц. «Мывэ хуабэ», 101. 2. (6). Жэмыр 
къэшэныгъэ. Бэлацэ хъыбар гуэр жиIат, нысащIэр 
Iуэм жэмыш кIуауэ, шкIэм щызэгуигъэпым, 
и кIэбдз лъакъуитIыр къиубыду ар бжыхьым 
щхьэпридзауэ. Хъуэпсэгъуэ нур, 279. Астемыр 
школым кIуауэ, Думэсари жэмыш зэрыщIэкIыу, 
Лу къыщылъэтщ, псы тIэкIуи и нэкIум щIикIэщ, 
зихуапэри, бгъуэтмэ къащтэ, хадэмкIэ илъадэри 
бзэхащ. Мазэ ныкъуэ щхъуантIэ, 554.

ЖЭМЫЩIЭ (8). Жэм зи щыпэлъхуэ е зи 
лъхуэгъуэ нэса танэбз. И къуэ нэхъыжь Хьэту 
лIыщIэу зи ныбэ из гуэрым деж Iутт, лIыщIапщIэу 
жэмыщIэ псэфкIэ къагъэгугъауэ. Къалэн, 427. И 
къуэш цIыкIумрэ и шыпхъу цIыкIумрэ я дуней 
гуфIэгъуэт, я пщIантIэм жэмыщIэ цIыкIу дэту 
щалъагъуам. Къалэн, 429.

ЖЭН (мажэ) лъэмыI. (138). 1. (112). ЩIэпхъуауэ 
кIуэн. Шу псори зэбгъурыту макIуэ, псалъэм папщIэ, 
япэ имыщыпхъэ хэтмэ, и шыр къыжьэдекъуэ, ауэ а 
шу къомыр атакэ кIуэуэ ежьакъэ – къыжьэдэкъуэ-
ныжьэдэкъуэ щыIэжкъым, щхьэж и шым и къару 
къызэрихькIэ теутIыпщхьауэ мажэ. Мазэ 
ныкъуэ щхъуантIэ, 543. Ислъэмейр къэукхъуауэ 
къох, жаIэу хъыбар мыфэмыцыр пхъащIэм и 
тхьэкIумэм къызэрицырхъэу, и фыз пщэфIапIэм 
щIэтым и Iэпэр иубыдри куэбжэмкIэ дэжауэ 
губгъуэмкIэ мажэ, фыз хъурейр чачэу илъэфу. Зи 
лъэрыгъыпс тIыгъа, 526. Жэмыжьри дыхьэшхэну 
и шхуэл нэщIыр адэкIэ-мыдэкIэ ириупцIэкIыу 
жэрт. Хъуэпсэгъуэ нур, 280. 2. (6). ПсынщIэу 
кIуэн (машинэ, шу, с.ху.). Машинэр, хьэри 
шыри игъащтэу, жэрт, зэзэмызэ дридзеймэ, Лу 
къыбгъэдэс Мэтхъаным зыжьэхигъауэу. Мазэ 
ныкъуэ щхъуантIэ, 532. Сабэр гъуэгум къыщиIэту 
«Победащхъуэр» мажэ псынщIэу… «Тисей», 477. 
3. (10). Псыр ежэхын. ЩIыIэм мылу псыр егъэж, Ар 
мыл щIагъым щIэтуи мажэ. Псыр шы щхъуантIэм 
тесу мажэ. «Мывэ хуабэ», 208. Уи псы уэрхэр мажэ 
щхьэхьу, Я IуфитIыр напщIэм телъщ. Адыгэ 
хэку. «Щхьэлыкъуэ», 394. Псынэ къыщIэжмэ, 
псыр жэхункIэ ИрипщэфIэну псы къыхах, Псыр 
мыжэу итмэ, къамылылъэщ, Псы хуэлIэ къэсми 
я щхьэр Iуах. Хэт сыт IэнатIэ къехъулIами… 
«Батырыбжьэ», 63. 

◊ ЗдэкIуари здэжари ямыщIэн (6). Еплъ кIуэн. 
Гур жэн (19). Еплъ гу I. 

ЖЭНАЗЫ (2). Муслъымэн диным и 
хабзэм тету лIар щыщIалъхьэкIэ хьэдэм дыуэ 
зэрытращIэм ироджэ. Езыр пэжкIэ цIыхум яхэту 
псоми къафIигъэщIт, уеблэмэ лIаIамэ, езыр урыс 
пэтми жэназым кIуэрти дыуэ ядищIырт. [Яфет]. 
Нэгъуху, 49. Къуажэр зэрыкъуажэу къызэхуэсат 
жэназым. Щынэхужьыкъуэ, 20.

ЖЭНЭТ (28). дин 1. (20). Муслъымэн диным 
къызэрилъытэмкIэ, гуэныхь зимыIэу лIахэр 
къызыхуэтыншэу здэщыIэ щIыпIэ. ДунейкIэ 
жыхьэнэмэр ди фэм икIащи, ахърэткIэ жэнэтыр 

къытлъысынущ, - жиIэурэ Къэрэмырзэ цIыху зигу 
кIуэда хуэзэмэ, и гур фIы хуищIыжырт, зауэр яухыу 
къалэр аргуэру къащтэжа нэужь. Лыгъэ, 412. 
Жэнэт Iыхьлыуэ цIыху къэлъхуныр Хьэуа и закъуэщ 
зылъысар. Хьэуа. «Дамыгъэ», 72. КъыпхаIуу мастэ 
Пшэчащи куэд, Жэнэтщ уи мащэр – Гуауэр 
щокIуэд. АбытIэ Мухьэб и кхъащхьэм… «Вагъуэ 
махуэ», 95. 2. (8). зэхь. ГъащIэ гъуэзэджэ, псэукIэфI 
дыдэ. [Алыджыкъуэ:] Зыр псым и ижьырабгъумкIэ 
Iусу, къыкIэлъыкIуэр сэмэгурабгъумкIэ я унэхэр 
джабэм кIэрыпхъауэ бгы лъапэм жылэр щIэсщ, 
уэлэхьи, мы сыздэкIуэр жэнэт тыншыпсми, абы 
нэс махуэ къэс лэжьапIэм сымыкIуэфын, жызоIэри 
си лъэм зызогъанэ. МелыIыч, 455. Унэр жьы дыдэу, 
штукатуркэр къыкIэрылъэлъыжауэ, чырбыш 
плъыжь къыщIэщар щащэу хуежьа щхьэкIэ, 
пэшитIу зэхэт фэтэрыр дигу иримыхьу къэнэнт, 
гуэщыжьым илъэс нэхъыбэ ущIэсауэ: жэнэтым 
и бжэр тхузэIуаха къытфIэщIат. Лэчымэ, 392. 
Жэнэт удзыпцIэшхуи а жыхуэпIэр, – жиIэри 
шыд пэхур къызэфIэувэри гуфIэщати етхэуащ, 
иджыпсту щIоцIывэри жэнэт удзыпцIэм макIуэ, 
жыуигъэIэу. Кхъухь пхэнж, 504.

◊ Жэнэтым кIуэн (4). ГъащIэ гъуэзэджэ, 
псэукIэфI дыдэ здэщIыIэ щIыпIэ щыпсэуну кIуэн. 
Агрэгорэдыр кIамунист жэнэту къалъытащи, 
псори жэнэтым кIуэну йоIэ, арщхьэкIэ псори 
жэнэтым пхуэшэн? Мазэ ныкъуэ щхъуантIэ, 545. 
Кхъухь ищIу и нэфI зыщыхуа псэущхьэ илъэпкъыр 
кърур здэкIуэ жэнэтым ишэнщ [къыдырым]. 
Кхъухь пхэнж, 497.

ЖЭНЭТБЗУ (3). Къуалэбзу лъэпкъ, и фэр 
яжьафэ-фIыцIафэу. Мэзым ущIыхьэмэ, жэнэт 
хадэр уи гум къегъэкI, жэнэтбзур нэхъыбэжщ. 
Кхъэлэгъунэ, 375.

ЖЭНДАР (1). ЦIыхухъуцIэщ, «Хъуэпсэгъуэ 
нур» романым хэт персонаж Бот и щхьэгъусэ 
Данизэт и дэлъхущ. [Данизэт жиIэу:] Си дэлъху 
Жэндар, тхьэ, къыщамыцIыху Инжыджи, Тэрч 
Iуфи Iусу щытакъым.. Хъуэпсэгъуэ нур, 272.

ЖЭП (1). Хьэуам хэт бахъэр щIыIэм игъэщту 
уэсым ещхьу щIылъэм къытехэр. Бжьыхьэ жэпым 
дыгъэр тепсэм, Ар уэсэпсу мэкIуэдыж, ФIыуэ 
слъагъум сыIуплъамэ, Си гукъеуэр сщхьэщокIыж. 
Уэрэд. «ЩIалэгъуэ щIыналъэ», 52.

ЖЭПКЪ (2). Тхьэмпэ къызытекIэу къэкIыгъэм 
иIэ пкъы (лъабжьэм къыщыщIэдзауэ и 
щхьэкIэм нэсыху). И ныкъуэм нартыху дэтар 
къыдачауэ нартыху жэпкъыр къинащ. Нал 
къута, 278. Къулейсызхэм якIэрыщIар къамэ 
бгъуфIэт, къамапэр уфэкъарэ къамэдзэр 
щыплъагъу щыIэу, абы я къамэр, нартыху жэпкъ 
ирыпаупщIми, чы ирахъунщIэми, дзагуэ ящIат. 
Хъуэпсэгъуэ нур,  84–85.

ЖЭПХЪЫН (мэжэпхъ) лъэмыI. (1). зэхь. 
Зиужьын, ин хъун. Ещанэ цIыкIури къэжэпхъащ, 
Алыхьым и шыкуркIэ, дыщогуфIыкI мэл е бжэн 
игъэхъуфынущ. Нэгъуху, 21.

ЖЭР (17). Хуабжьу жэ, псынщIэу жэ. [Фэуаз:] 
Шым и нэпс къелъэлъэхыр слъагъумэ, сэри си 
гур къызэфIонэ, сыкъыщиуду сыгъыну, шым 

сигъэкъуаншэ къысфощI: «Сыт мыгъур фэсщIат, 
щхьэ сыфщэу си фэр иревгъэха, си щылъхуу шы жэр 
дапщэм фи фIыцIэ ягъэIуа», - жиIэ хуэдэу. Анка, 382-
383. Шагъдий шы жэрым фытесу, Маисэу сэшхуэр 
фIэщIэлъу, Филъ фыщымысхьу фашистхэм Щыблэ 
теуэкIэуэ фатеуэ. Iыхьлыхэм псалъэу жаIахэр. 
«Шум и гъуэгу», 79. Стадионышхуэр хъурейуэ 
НыбжьыщIэ жэрхэм къажыхьыр, Яхь эстафетэр 
зэпеуэу, Хохъуэ зыхьыфым и щIыхьыр. Эстафетэ. 
«Партыр ди пашэу», 11.

ЖЭРЭГЪУ (2). ИгукIи и псэкIи фIыуэ 
къыпхущыт ныбжьэгъу. [Алыджыкъуэ:] И 
шкIащIэ зекIуэкIэмкIи гурыIуэгъуэт ар жыжьэ 
зэрымыкIуэфынури, сеупщIащ: - БгъэкIуэн 
гъунэгъуи жэрэгъуи уиIэкъэ? МелыIыч, 446. 
Мо Затишьеу нобэ дахэр Сталин лъапIэм 
и хьэщIапэт, Дыжьыныфэу ель жыг лъагэм 
КъыщIощыр унэ къуапэр, Бгы уэсыщхьэм 
пэгъунэгъуу, Ди акъужьыми и жэрэгъуу. Лъэпкъым 
я тыгъэ. «Партыр ди пашэу». 48. 

ЖЭРДЭМ: ЖЭРДЭМ ДЭЩIЫН (2). Iуэху гуэр 
зыгуэрым дэIыгъын. Дунейр мычэму къощIэращIэ, 
ДыдощI ди гуапэу щIэм жэрдэм, Щытхъупсри 
тфIэфIу тедгъэлъадэу Жьы зэдмыпэсыр 
мэхъу IумпIэм. Дунейр мычэму къощIэращIэ. 
«Дамыгъэ», 237. Жэрдэм дахэ зэдэтщIащи, 
Къэгъэзэж димыIэ. «Индийскэ поэмэ», 361. 

ЖЭРЫГЪЭ ЗАЩIЭКIЭ (9). нареч. ЖэкIэ, жэ 
зэпыткIэ. «Мыри щIыхуэ ттелъым етыж» жиIэу 
ахъшэ щыхуишийм, хъыджэбз цIыкIур гуфIэпауэ, 
и лъэр темыпыIэу лафкIэтетым деж жэрыгъэ 
защIэкIэ нэсащ, щIыхуэу къатехуа илъэпкъыр 
ептыжыныр фIэнасыпышхуэу, зыхуэзэ псоми 
яжриIащ океаным икIыжу Америкэм зэрыкIуэр, 
зи гуэщ щIэсми я дежи хъыбарыр нэзыгъэсар 
Назифэщ. Лэчымэ, 391. Щэрдан Берд шы къекIу 
тесу, Iэщэ-фащэкIэ зэгъэпэщауэ, и шу гъусэри 
езым къыкIэрымыхуу хуэпауэ, я пащхьэ инхэр 
сытхъум иблауэ, я щхьэр бащлъыкъ хужькIэ 
фIэпхыкIауэ, я щIакIуэр фIыцIэу, жэрыгъэ 
защIэкIэ уэрамышхуэмкIэ къыдэжейуэ ялъэгъуащ. 
Хъуэпсэгъуэ нур, 290. Жэрыгъэ защIэкIэ Бурун 
гъуэгум нэсри я школымкIэ иунэтIащ [Лу]. Мазэ 
ныкъуэ щхъуантIэ, 554.

ЖЭРЫГЪЭКIЭ (5). нареч. ЩIэпхъуауэ. 
Лу щIэпхъуэри жэрыгъэкIэ пщэфIапIэмкIэ 
зригъэхьащ, фызыжьхэм псы шынакъ къаIихыну. 
Мазэ ныкъуэ щхъуантIэ, 595. Жыраслъэн 
занщIэу и шым зридзри, жэрыгъэкIэ IукIыжащ, 
лъыр къызэрыж и жьафэм бэлътоку Iуилъхьауэ. 
Хъуэпсэгъуэ нур, 118. ЖэрыгъэкIэ жэурэ сабий 
къомым яхэлъэдащ [шур]. Нал къута, 214.

ЖЭРЫЖЭ: ЖЭРЫЖЭМ ТЕТУ (6). 
Зэрыжэм хуэдэурэ. ДжэдыкIэм джэдыкIэпсыр 
кърагъэжырт, джэдыкIафэр ягъэтIылъти, шым 
утесу жэрыжэм утету джэдыкIэм тебгъэхуэн 
хуейт, ар зэхузэфIэкIыр Къэрэжь хуэдэ 
зырызт. Лъапсэ, 103. Хьэмбылур зы джэдым 
ирихьэжьамэ, адрейхэр кIэлъыжэрт къытрахын 
я гугъэу, арщхьэкIэ езыхьэжьам жэрыжэм тету 
иригъэлъэтэхырти, псори зэгъусэу адакъэм дежкIэ 

къагъэзэжырт. Бабыщыкъуэ адакъэпщ, 479–480. 
Жыраслъэн къуэгъэнапIэ къуэсу щIалэ гупым шыбэ 
гуартэ къахуу захуигъазэри, я щIыбагъымкIэ 
къилъадэурэ, щIалэхэр зырызу я уанэгум къридзащ, 
зыкъигъазэри, жэрыжэм тету шыплIэ пулеметыр 
къатригъэлъалъэурэ шыбз гуартэ къэзыхум 
къатрихри, щыхьэщIэу щыта бысымым деж 
къэкIуэжащ, шым увыIэпIэ къахуигъуэтри. 
Хъуэпсэгъуэ нур, 89.

ЖЭРЫЖЭУ (3). нареч. ЩIэпхъуауэ. – 
Арат Локотош зэгупсысыр, жэрыжэу гъуэгум 
здытетым. Нал къута, 247. Ар ди нып плъыжьыр 
арауэ Дохь коммунизмэм и махуэм, Ныпзехьэр япэ 
ищауэ Нып тIызыхынур гъуэгу захуэм Тету ехъумэ 
гуращэр, Ар нэхъ жэрыжу пхыкIынущ. Эстафетэ. 
«Партыр ди пашэу», 12. Долэт мэжджытым 
къыщипсэлъауэ щытар нобэ къехъулIащ: жылэ 
къызэхуэсар зэрызехьэу Щэрданхэ я унэм ешэ, дзэ 
иришэжьауэ зауэм Iуишэ хуэдэу, жэрыжэу здэжэм 
унафэ мыщхьэпэр ищIу: – ФынакIуэ, маржэ! 
Хъуэпсэгъуэ нур, 254.

ЖЭУАП (24). УпщIэм къыпадзыж. АбыкIэ 
къызэреупщIынур мэзыпщым ищIэрти, 
кIэщIу жэуапыр мыщэм иритащ: - Зы кхъухь 
ущитIысхьэкIэ псоми уи мурадыр зы мэхъу, 
дызэакъылэгъунщ, къуэшыгъэ дахэ дякум 
дэлъынщ… Кхъухь пхэнж, 507. «Си унэцIэр сэ 
збзыщIакъым, Си цIэр Федящ, ар фэ фощIэ, Си адэм 
и цIэр тхы: Никитэщ, Си унэцIэри Бурякщи Итхэ 
псори, умыукIытэ». – Пан Грушевскэр къэгубжьащ, 
щэхуу судым яжыреIэ: «КъызыхэкIри кацапщи 
Тепщэ куэду, ар жэуап Я лъэпкъ псоми яхуэхъунщ». 
«Бдзэжьеящэм ипхъу», 158. Коломейцевым сыткIи 
еупщI, узыщIэупщIэм и жэуапыр гурыIуэгъуэу 
къыбжиIэрт. Мазэ ныкъуэ щхъуантIэ, 543.

ЖЭУАП ЕТЫН (8). УпщIэм пэдзын. Мыр иретыр 
шым жэуапу: – Сисыфынкъым сэ мы ЩIыпIэм, 
А иныжьыр къэзмыхутэу. «Елбэздыкъуэ», 7. 
Астемыр и гугъакъым абыкIэ къеупщIыну, 
хьжымрэ абырэ зэрызэзауэрэ мащIэ щIат, уеблэмэ 
ар къыщыхъуа къуажэм ящыгъупщэжати, зыми 
и гум къэкIыжыххэртэкъым, арщхьэкIэ, абы 
хуэдэр зыщымыгъупщэ щыIэу къыщIэкIынти, 
тетыр къзыщIэупщIэм и жэуапыр етын хуейт. 
Хъуэпсэгъуэ нур, 119. Жэуап къыпыхын (3). 
УпщIэм зэгуэр къыпегъэдзын. Абы фIэкIа 
[унафэщIым] жэуап къыщыпимыхым, я унэ 
къэсыжыхукIэ гъащ [фызыр]. Нэгъуху, 34. 
Жэуапыншэу къэнэн (2). УпщIэм зыри 
къыпамыдзын, жэуап имыIэн, жэуап мыгъуэтын. 
Хьэбибэ и Iэпщэм къыщыщIэдзауэ и дамэпкъым 
нэс, е и дамэпкъым къыщыщIидзэрэ и Iэпщэм 
нэс ипщами, жэуапыншэу укъигъанэркъым, абы 
жиIари ПIытIу жиIам нэхърэ нэхъ жэуап пэж 
хъуауи уолъагъу. Щынэхужьыкъуэ, 49.

ЖЭХЬИЛ (2). ЩIэныгъэншэ, зи къэухьыр 
мыин. – ЗигъэIэтащхьэ пэтми а секретарь 
зи гугъу пщIар жэхьил дыдэу жэхьилщи аращ. 
КIапсэ кIапэ, 11.

ЖЭЩ (251). Пшапэ зэхэуэгъуэмрэ пщэдджыжь 
нэхущымрэ я зэхуаку дэлъ зэман. Уеблэмэ, зэгуэр 

Адыгейм и дыщым кIуэжу, мафIэгум къыкIэрыхуауэ, 
Астемыррэ Думэсарэрэ Армавир жэщ дэсати, 
театрым кIуэуи спектакль щилъэгъуауэ жиIэрт. 
Мазэ ныкъуэ щхъуантIэ, 639. Хэт и лъэкIри 
зэфIэкIауэ, Гъэ зыбжани мис дэкIауэ, ЛIыгъэ 
щIэным игу хуэныкъуэу, Ини хъуауэ Елбэздыкъуэ, 
Губгъуэм и шыр щыхигъэпщу Мис егъакIуэ гъатхэ 
жэщыр, ЩIалэр куэду мэгупсысэр, Зэплъым и 
нэр нытоплъызэ. «Елбэздыкъуэ», 7. ИкIэм-
икIэжым зэгурыIуащ, тхьэмахуэм зэ – мэрем 
махуэм – [Исуф] унэм къыщIыхьэжрэ зигъэпскIыну 
хуиту, шхын пщтыр ишхыу, джанэ-гъуэншэдж 
щIагъщIэлъ ихъужрэ пIэ къабзэм зы жэщ хэлъыну. 
Лэчымэ, 397.

◊ Жэщ къытехъуэн (10). И Iуэхур имыухыу е 
здэкIуэм нэмысу кIыфI хъун. Али-бей и кхъухьыр 
Истамбыли, Щами, Мысырми – здынэмыс 
щыIэтэкъым, жэщ къытехъуамэ, вагъуэм 
еплъурэ кхъухьыр здэкIуэн хуеймкIэ игъакIуэрт. 
Лъапсэ, 40. Сэ жэщ егъащIэм къыстехъуакъым, 
Сэ къызэхъуапсэм ар лърес. Уэрэдибл. 
«Дамыгъэ», 215. Жэщ - махуиблкIэ (3). Жэщу 
блы, махуэу блы. Жэщ – махуиблкIэ ар къэкIуауэ, 
Гъуэгущхьиблри зэпакIуауэ, Мис къоушыр а 
иныжьыр. «Елбэздыкъуэ», 18. Жэщи махуи (25). 
Жэщми махуэми. Чопракъыщхьэ жыпIэнущи – 
Бахъуэр къырым исщ, къуршыр пхикъутыкIыу, 
жэщи махуи мылым езауэу итщ – километрий 
къурш защIэу пхыкъутыкIыныр Iуэху цIыкIу? Нал 
къута, 253. Езэш жыхуаIэри ищIэркъым, жэщи 
махуи уанэгум ису къикIухьыфынт, щышхэри 
щыжейри цIыхум ящIэртэкъым [Жыраслъэн]. Мазэ 
ныкъуэ щхъуантIэ, 509. Жэщи махуи ямыIэн (15). 
Зэи хущIэмыхьэн, мыувыIэн. [Алыджыкъуэ:] 
Жылэм къащIэна мылъкур зэзгъэзахуэу жэщ 
симыIэу, махуэ симыIэу гъуэгужьым сытетынт? 
МелыIыч, 467. 

ЖЭЩ НЫКЪУЭ (7). Жэщым ику, ибг. Жэщ 
ныкъуэ хъуауэ Локотош пкIэунэм къепщыхащ. 
Нал къута, 245. Жэщ ныкъуэ хъуауэ къыщIэкIынт, 

ЖЭЩКIЭ (58). нареч. Пщыхьэщхьэмрэ 
пщэдджыжьымрэ яку дэлъ зэманым. ТIэкIу 
дэкIри жэмыщIэр лъхуащIэу гу щылъатэм, Iуэр 
къэхухьатэкъыми, жэщкIэ нахъутэ пщIэхэлъу 
ирапхырт, Iуэм къикIыу мыщхьэрыуэн щхьэкIэ. 
Къалэн, 429. [Лу Таша жреIэ:] ИгъащIэм умылъэгъуа 
джанэ-гъуэншэдж щIагъщIэлъ къыуатащ, уи 
батинкIэри аращ, уагъашхэ, жэщкIэ гъущI 
гъуэлъыпIэм уилъщ. Мазэ ныкъуэ щхъуантIэ, 549. 
Уеблэмэ комиссарыр жэщкIэ къыщагъэтэджыж 
щыIэт: хэт сабий къыхуалъхуащ, хэти сымаджэ 
хъуащи хъущхъуэ е дохутыр хуейщ. 

ЖЭЩ-МАХУЭ (20). Зы жэщрэ зы махуэрэ. 
ЦIыхубзым и лIым и хъыбар имыщIуи къэнэнт: 
зэрыдэкIуар, фызышэ зэрекIуэкIар, илъэсрэ 
ныкъуэрэ фIэкIа дэмыкIауэ фронтым зэрыкIуар, 
станцым зы жэщ-махуэ иригъэжьэжу зэрытесар 
– зыри къигъэнатэкъым. МелыIыч, 442. Зы жэщ-
махуэ къытхуагуэшмэ, Содэр жэщыр къыслъысам. 
Адыгэ хэку. «Щхьэлыкъуэ», 394.

ЖЭЩТЕУЭ: ЖЭЩТЕУЭ ЩIЫН (3). Къэзэун 
мурадкIэ жэщу теуэн. Куэд дэмыкIыу Къэрэмырзэ 

ЖЭЩЫБГ (35). Жэщыр зэхуэдитI щыхъуа, 
щыхэкIуэта зэман, жэщ ныкъуэ. Иналрэ 
Къазджэрийрэ жэщыбгым нэсащ Бэтэгъэ, отряд ин 
я гъусэу. Мазэ ныкъуэ щхъуантIэ, 621. Жэщыбгыу 
кхъухьыр хым ирокIуэр, Псы фIыцIэм нурыр 
хикIутащ, КъыкъуэкIри мазэр къэлыдати, Уафэгу 
фIыцIэшхуэм икIуэдащ. Жэщыбгыу кхъухьыр 
хым ирокIуэр. «Вагъуэ махуэ», 22. Япэрей урокыр 
хъарзынэу екIуэкIащ, жиIэу Локотош жэщыбгым 
деж зигъэпсэхуну зигъэукIуриящ. Нал къута, 259.

ЖЭЩIЫН (мэжэщI) лъэмыI. (2). Зыгуэрым 
псы, лъы с.ху. щIэкIын. ПщIэжрэ фIыуэ, си 
адэ, цIыхубэм я лъыу жэщIар? Си адэм. «Бгы 
лъапэхэм деж», 45. Ди анэжь и унэм бийр йохьэ, 
И нэм къыфIэнэр зэщIекъуэ, ГъэунэхъуакIуэр дищI 
къохьэ, Нэмысыншагъэу къыдищIэр, Ди щIышхуэм 
гуауэу щигуэшыр, Кумб нэпкъым лъыуэ щыжэщIыр, 
Къуэм щызыукIыр ди къуэшыр, А гуауэм и цIэр 
фашизмэщ. ЩIым и макъ. «Шум и гъуэгу», 38.

ЖЕГЪЭIЭН (жрегъэIэ) лъэI. (36). 1. (17). 
Гъэпсэлъэн, къегъэIуэтэн. Дэри ди нэ къикIырт 
Тыркум щыIэ адыгэхэм я хъыбар Алий жедгъэIэну. 
Зи лъэрыгъыпс тIыгъа, 521–522. – Ей, псалъэ 
закъуэ жызывгъэIэт, псалъэ закъуэ, фыкъэдаIуэт,- 
жиIэри зыгуэр къэпсэлъащ. Хъуэпсэгъуэ нур, 173. 
Мэжджытым щIэсхэри къыщIэжащ, молэм 
жиIэнур жрамыгъэIэу. Нал къута, 210. 2. (15). 
Зыгуэрым и щытыкIэм, зыщIыкIэм гупсысэ 
гуэрым ухуишэн, гугъэ уигъэщIын. Жансэхъу 
псэлъэну зигъэхьэзырат, мыр сыту урысыбзэ Iэзэ 
жригъэIэн и хьисэпу словарым кърищыпыкIри 
хамэбзэу псалъэ зыкъом зригъэщIат, арщхьэкIэ, 
гужьейри и нэхъыбитIыр щыгъупщэжати, 
и мурадыр къехъулIакъым… Мазэ ныкъуэ 
щхъуантIэ, 560. Нурхьэлий бэлътоужь, шухьэм 
ищIыIу къэп тедауэ, щыгъщ, и шырыкъуитIри 
лъэдакъэ лъагэу, и пэри и жьэпкъри зэIусэжыным 
нэса жыуигъэIэу, и пащIэ тIэкIури адрейхэм я 
пащIэм емыщхьу щIэщарэ фэи темыту, цIыху 
Iувым сыт ищIыс лъэныкъуэкIи къахэщу яхэтти, 
арат псори нэхъ зэплъыр. Хъуэпсэгъуэ нур, 152. 
3. (4). Зыгуэр пхужаIэну щхьэусыгъуэ етын. 
ЦIыхубзым и адэр лъхукъуэлIыр бгъэкIэсмэ, 
уанэгум укъредз жезыгъэIэм хуэдэми, езым сыт 
и лажьэ? Лъапсэ, 9. ПщIыхьэпIэ дахэм сыхэту 
Уи лъагъуныгъэр исфакъэ, Зыхуэмышэчыр 
пщтырафэщ, ЖезыгъэIари сэракъэ. Уэрэдибл. 
«Дамыгъэ», 216.

◊ Къэт жегъэIэн (1). Еплъ къэтын I.
ЖЕИН (мэжей) лъэмыI. (144). Iурихын, жейм 

хилъэфэн. СылъапцIэу, щIыIэм лъэр писыкIыу, 
вакъитI, сыжеймэ, сэ си пщIыхьт. УцIыкIуу 
уи гум ибубыдэр. «Вагъуэ махуэ»,83. Иджыри 
къэс жьауапIэм щIэлъу жея хьэ тумэм Iусымэр 
къыщIихьэри къызэщыуащ, и Iэнлъэм Мэзан 
бгъэдэту щилъагъум идэнт – идакъым, и дзэлыфэр 
гуэгушыхъум щыхуитIым, Мэзан шынэри Джэлил 
зытета жыгейм дэлъейри нэхъ лъагэжу дэкIуеящ. 

Бабыщыкъуэ адакъэпщ, 476. Куэдрэ жея, мащIэрэ 
жея, Дуду къызэщыурэ зиплъыхьмэ – витIыр 
бгъуэтым къащтэ. ВитI, 414.

◊ Жей нэпцI зыщIын (2). Жей хуэдэу зыщIын, 
жеифэ зытегъэуэн. Лу зиущэхуат, жей нэпцI 
зищIауэ. Мазэ ныкъуэ щхъуантIэ, 553. И адэр 
жэщыбгым фIэкIауэщ къыщысыжар, зэанэзэпхъум 
жей нэпцI защIауэ заущэхури хэкIуэтауэ 
къэсыжам гу лъамыта хуэдэу защIащ, арщхьэкIэ 
ар зэрыщIэкIыу, хъыджэбзым и анэм, зыми 
емыупщIу, дохутыр жэри къишащ. Лъапсэ, 27. 
Жейм емызэгъын (26). Мыжеифын, гупсысэм 
хэтын. Нурхьэлий, пэшхьэкум мафIэ ирищIэщ, 
мырамысэ щтар къигъэвыжщ, едзакъэри, 
зыкъомрэ жейм емызэгъыу щылъа нэужь, Iурихауэ 
арт. Хъуэпсэгъуэ нур, 157. А хъыбарыр зэрызэхих 
лъандэрэ Локотош жейм емызэгъыжу хэлът. 
Нал къута, 244. Жейм хилъэфэн (8). Iурихын. 
Ерагъыу Лу жейм хилъэфа къудейуэ, Сосрыкъуэ 
къыбгъэдэтIысхьащ, зы бэлыхь гуэр къыжриIэн 
и гугъэу, арщхьэкIэ дэнэт. Мазэ ныкъуэ 
щхъуантIэ, 609. [И] жеин къэкIуэн (7). Жеину 
хуеин. Лу гъуэлъыжа иужь, зигъэджэрэзу хэлът, 
и жеин къэмыкIуэу. Мазэ ныкъуэ щхъуантIэ, 609. 
[И] жейр зэпыудын (1). Къэгъэушын. Сеуэу 
щхьэ къизмыудрэ мыр жиIэу Мэмэт-щIакъуэр 
нэхъеижу къызэгуэпащ, и жейр къызэпаудащи, 
модрейри къоупщI: – Уа, мэлыхъуэм я мэл хьэм 
ишхмэ, ари акт щIын хуей? Лъапсэ, 50. Жейр 
къытекIуэн  (1). Егъэлеяуэ и жеин къэкIуэн. 
Старшынэр щIэкIыжынут, ауэ кIэзнэшейм 
ахъшэр иригъэбжу сейфым дригъэлъхьэну абы 
пэплъэрт, арщхьэкIэ жейр къытекIуауэ гъуэгу 
къритыртэкъым, куэдыIуэ ефауэ къыщIэкIынти 
къещхьэукъуэхырт, и пэ цIынэжьри къыпыхуауэ. 
Хъуэпсэгъуэ нур, 229. Жейр къытеуэн (4). Хуабжьу 
и жеин къэкIуэн. Лу абыхэм якIэщIэдэIухьырт, 
Къылышбий и къуэм и хъыбарыр фIэгъэщIэгъуэну, 
арщхьэкIэ Жыраслъэн и пащIэр къызэрытричам и 
гугъу ящIа нэужь, куэд дэмыкIыу жейр къытеуати, 
и нэр хузэтехыртэкъым, итIани едаIуэрт жаIэм. 
Хъуэпсэгъуэ нур, 123. Жэщыр хэкIуэтат, Ботэх, 
гъуэлъыжыгъуэ хъуати, жейр къытеуащ, ауэ 
ужей хъурэ – укъагъэнэнщи, щакIуэхэр ежьэнщ. 
Лъапсэ, 68. [И] жейр кIуэдын (1). Жей имыIэу 
къэнэн, жейм емызэгъын, мыжеифын. Жэщи 
махуи уи зэхуэдэу УгуитIщхьитIу жейр мэкIуэд, 
Къуалэбзухэм уахуэзамэ, ДажыбоIэ я уэрэд. 
Лъагъуныгъэр мазэм хуэдэщ. «Вагъуэ махуэ», 334. 
[И] жейр тегъэун (1). Жейр щхьэщыгъэкIын. 
Дадэм хъыбар жиIэурэ хъыджэбзым и жейр 
тригъэурт, нэху щымэ, къуршым щхьэдэхыну. 
Нал къута, 272. 

ЖЕЙБАЩХЪУЭ (3). КъэушагъащIэ. Лу занщIэу 
къызыщыури, и жейбащхъуэр зэуэ щхьэщыкIауэ, 
къыщылъэтащ. Хъуэпсэгъуэ нур, 307.

ЖЕИЖЫГЪУЭ (1). Щыжеин хуей пIалъэ. 
[Дэфэрэдж:] Сэлимэ си хъыбарым къедаIуэмэ, 
зэрыфIэфIыр си дежкIи гурыIуэгъуэщи, 
сыщыгуфIыкIыу жызоIэ: – МызэкIэ куэдщ, 
жеижыгъуэ хъуащ. Лъапсэ, 42.

ЖЕИЖЫН (мэжеиж) лъэмыI. (7). 1. (5). Жейм 
пыщэжын; гъуэлъыжын. КъыфIощI фызыжьым ар 
пщIыхьэпIэу, ЩIохъуэпс аргуэру жеижын, И гугъу 
умыщIыт, щIалэ щхьэпэ, Къэнар куэдыжкъым – 
къэушынщ. Анэм и пщIыхьэпIэ. «ЩIалэгъуэ 
щIыналъэ», 25. 2. (2). Мыжеиххэн, жей имыIэжын. 
[Жыраслъэн и гуащэр] Хьэпшып нэхъыфIыIуэ 
иIэхэр зэкIуэцIилъхьэжауэ, пщыхьэщхьэм 
пшапэр зэхэуэмэ, и щхьэ дзасэр адэкIэ-мыдэкIэ 
дигъэжурэ зэщIодэIукI, и пIэм изагъэркъым икIи 
жеижыркъым. Мазэ ныкъуэ щхъуантIэ, 524. 

ЖЕЙНЭД (4). Жеин зыфIэфI, егъэлеяуэ куэдрэ 
жей зи хабзэ. Си адэр жейнэду щхьэ къилъыта 
жиIэри Ботэх къызэгуэпат, арщхьэкIэ и адэр 
абы щхьэкIэ гузэвакъым, зы псалъи пимыдзыжу, 
пIатIронитI къэуал фочым ирилъхьэри ежьащ: – 
НакIуэ иджы. Лъапсэ, 69. Мыщэ жейнэдым кхъухь 
дэнэ щыхуэщIыр? Кхъухь пхэнж, 498.

ЖЕЛАТЬ (1). УрысыбзэкIэ: хуеин, щIэкъун, 
щIэхъуэпсын. [Осетин джыназым Жыраслъэн 
жреIэ:] Если желаешь, я отдам табун… 
«Ухуейуэ щытым, сэ къостынщ шы гуартэ...». 
Хъуэпсэгъуэ нур, 116.

ЖЕНА (1). УрысыбзэкIэ: щхьэгъусэ, фыз. 
Астемыр урысыбзэкIэ жиIэрт: – Это – наша жена, 
Наташа. «Мыр си щхьэгъусэращ, Наташэ». Мазэ 
ныкъуэ щхъуантIэ, 326.

ЖЕНСКЭ РОД (1). Урысыбзэм и грамматикэ 
категорие. Адыгэбзэм цIыхубзыр зэрырипсалъэри 
цIыхухъур зэрырипсалъэри зэрызэтекI 
щыIэкъым, урысыбзэм е французыбзэм ещхьу, 
жиIэрт езы Къазджэрий, женскэ род, мужской 
род адыгэбзэм зэрыхэмытым щхьэкIэ, абыкIэ 
цIыхубзу джэгуну зымыдэр щIригъэгъуэжу. Мазэ 
ныкъуэ щхъуантIэ, 618–619.

ЖЕIЭЖЫН (жреIэж) лъэI. (20). Зыгуэрым 
и псалъэмакъыр нэгъуэщIхэм я деж нэхьэсын 
(нэгъэсын). [Дзэпщым Фэуаз къыжреIэ:] Уи адэ, 
уи анэми схужеIэж дызэрыпхуэарэзыр. Анка, 384. 
Шылэ IэлъэщIыр Си плIэм дызодзэ, Си гум къредзэ, 
Сыдихьэхащи, Шумахуэ фыкIуи жефIэж. Шумахуэ. 
«Партыр ди пашэу», 115. Хъарзынэу тIасхъэщIэх 
гуэрым и тхьэкIумэр тегъэхуауэ щысащ, хэт 
сыт жиIами дзыгъуэ гъуанэ дихьа къимыгъанэу 
зыжеIэжыпхъэм жриIэжыну. Лъапсэ, 49.

ЖИ (78). 1. (56). «ЖеIэн», «жаIэ» мыхьэнэ 
къикIыу, гъэкIэщIауэ псалъэухам къыщагъэсэбэп. 
Алий къеджэныр зэпечри къыдоупщI: «Гу лъыфта: 
илъэс миних, жи». Зи лъэрыгъыпс тIыгъа, 529. 
2. (22). Къыхуеджэныгъэ мыхьэнэ имэу къагъэсэбэп: 
маржэ, жыфIэркъэ. Хьэбибэ шэ пэгуныр зэриIыгъыу, 
уэрамым къыдэлъэдащи, Данизэтхэ я деж мажэ: – Ей, 
пехьэбжьэ, жи! Нал къута, 210.

ЖИВЦОВ (1). «Хъуэпсэгъуэ нур» романым 
къыхэщ персонажщ. IуэрыIуэтэжу жаIэрт 
Деникиным и афицархэм ХьэтIохъущокъуэ садым 

ЖИТЬ (1). УрысыбзэкIэ: псэун. Как иживется, 
хорошо ипришелся, «Сыт уи псэукIэ, сыту фIыт 
укъызэракIуар» – жиIэрт Бот, Степан Ильич 
илъагъумэ. Хъуэпсэгъуэ нур, 221.

ЖИЗНЬ (1). УрысыбзэкIэ: гъащIэ. – Ему 

мяса жалко, люди жизнь не жалели… «Езым лыр 
игу пыкIыркъым, цIыхухэр я гъащIэ емыблэжа 
пэтрэ», – жиIащ Астемыр урысыбзэкIэ, жиIэнури 
хужымыIэу зэIынащ, зыхуей псалъэр хуэмыгъуэту. 
Хъуэпсэгъуэ нур, 175–176.

ЖИЛЕТ (2). КIагуэ Iэшхьэншэ, псым 
ущIримыгъэлъафэу. А сэ слъагъур зи лъагагъым 
Укъехуэхмэ, зэфIэкIащ, А жилетым тет зы мети 
Умыгъуэту упыкIащ. Тенджызым дыщхьэщыту. 
«Батырыбжьэ», 51.

ЖИН (9). миф. Мифыр, диныр зи лъабжьэ 
гупсысэкIэм къызэритIасэмкIэ: дунейм тету, 
гъащIэм хэту пкъы зимыIэ, псэ зыIут гуэр. 
Инус мызэ-мытIэу иIуэтэжащ абы щыгъуэ 
хьэрып гуэрым и фыз сымаджэр выфэ цIынэм 
кIуэцIидэу жин фIыцIэр фызым зэрыщхьэщихуар. 
Хъуэпсэгъуэ нур, 69. Пщыхьэщхьэ хъури – 
унэишэ ящIащ, нысащIэм къепхъыхыр аргуэру 
кърапхъыхыу, лэгъунэм жин щIэмыхьэн папщIэ, 
фочкIэ еуэурэ унащхьэм тета чырбыш уэнжакъыр 
кърагъэщэщэхащ. Лъапсэ, 117–118.

ЖИНТ (3). Нэхъыбэм тхылъымпIэ Iувым 
къыхэщIыкIауэ тхылъ с.ху. я джабитIым 
тралъхьэр. Жинт щIыхуфэ телъу къурIэн гуэри и 
блэгущIэм хуэсакъыпэу щIэлъу зиплъыхьырт Сэид, 
«гъуэгу мыгъуэм ежьар» [Нурхьэлий] къигъуэтыну. 
Хъуэпсэгъуэ нур, 154. Данэ цIыкIуи, жинт 
плъыжьыр щилъагъум, и Iэ цIыкIур къишиящ. 
Щынэхужьыкъуэ, 30.

ЖОР (9). 1. (7). Фашизмэм и дамыгъэ свастикэ. 
Ахэр (Нэмыцэ кхъухьлъатэхэр)апхуэдизкIэ 
лъахъшэу къокIуэри я джабэм тет жор 
фIыцIэшхуэр IупщIу уолъагъу. Нал къута, 222. 2. (1). 
Чристэн диным и дамыгъэ. А хъыджэбзым и щхьэр 
зэрыфIэпхыкIа бэлътоку хужьым жор плъыжь 
ин тедар зищIысыр Астемыр къыхуэщIэркъым. 
Хъуэпсэгъуэ нур, 170. 3. (1). ЛIыгъэкIэ, IуэхукIэ 
къахэпэжыкIа цIыхум ират дамыгъэ лъапIэ. 
Щхъуэм жор пщIэхэлът «Георгиевскэ чрест» 
жыхуаIэ ордену. Хъуэпсэгъуэ нур, 162.

ЖУМАРТ (1). Хьэлэл. [Омар:] Нэмыцэр 
жумартщ. Гъуэгуанэ, 100.

ЖУМЫХЬЭ (2). Мэрем махуэм мэжджытым 
щащI нэмэз. Езы Къетау дыдэу жумыхьэ кIуэуэ 
зи мыхабзэри къэкIуат, Мэш зыкъригъашэри. 
Лъапсэ, 107. Нэмэзыбзэ тIэкIуи ещIэри жумыхьэ 
сыт къэхъумэ, къуажэ советым тетым дежи 
щашэ щыIэщ, [лIыжьыр], нэхъыжьхэм щызэхуашэс 
зэIущIэ къэхъумэ, арыншауи хъурэ – ветеранщ, 
зауэм хэтащ, уIэгъи мызэ-мытIэу хъуауэ щытащ, 
арщхьэкIэ емынэми хъумпIылэми къызэмыла 
щыIэкъым. КIапсэ кIапэ, 6.

ЖУМЭРЭН (1). Дзыгъуэ лъэпкъыгъуэхэм 
ящыщу гъавэм, хадэхэкIым зэран хуэхъу 
псэущхьэ. [Аслъэныр бажэм жьэхолъэ] – ЗэтепIэ 
уи жьэр: псалъэм къыдэкIуэу уи цIэр исIуащ, уэ 
хуэдэкъэ хьэIуцыдзхэри, жумэрэнхэри, уашхэри? 
Кхъухь пхэнж, 502.

ЖУРНАЛ (3). 1. (1). Языныкъуэ IуэхущIапIэхэм, 
хозяйствэхэм яIэ мылъкур къызэрагъэсэбэп 

щIыкIэр зратхэ тхылъ. ЛъагапIэм шэнт щабэхэр 
тетщ, нэрыплъэри фIэдзащ, стIол щIэтым 
телъщ журнал Iув, хьэкIэкхъуэкIэр дапщэ 
хъуми, мэкъуу е Iусу ирагъэшхар зэхуэдизыр иту. 
Лъапсэ, 71. 2. (1). Художественнэ, къинэмыщI 
тхыгъэмрэ сурэтхэмрэ традзэу пIалъэкIэрэ 
къыдэкI тхылъ [Гесиод:] Журналым схьат зы 
статья диным сытефыщIыхьуи, ари сIахакъым… 
Тепщэч къэзылъэтыхь, 161. 3. (1). ЕджакIуэ 
цIыкIухэм ирагъэдж темэхэр зратхэ, абыхэм я 
щIэныгъэм теухуауэ хуагъэув бжыгъэр (мардэр) 
зрагъэувэ тхылъ. Агрономыр щIэкIыжри 
Алий классым къыщIэнати, дызэджа сытхэм 
щIэупщIащ, журналыр къищтэри ди цIэ-унэцIэхэм 
къыщеджащ, зэзэмызэ «дэнэ къуажэ, уи адэм и цIэр 
хэт?» Зи лъэрыгъыпс тIыгъа, 521.

ЖУРНАЛИСТ (1). Журнал, газет, радио, 
телевиденэм щылажьэ, абыхэм щылэжьэныр 
зи IэщIагъэ. [Борис Борисович:] Журналистхэм 
яжепIар щэ? Тепщэч къэзылъэтыхь, 179.

ЖУРТ (12). Палестинэр зи хэку лъэпкъ. 
Иджы Израилым хэкур иубыдын щыхъум, жылэм 
зыкъаIэту хуежьащ: «Ди лъэпкъэгъу Щам щыIэщи, 
дывгъакIуэ, мыбы журтым дахэсу щыпсэуа 
дыхъунукъым», – жаIэри. Лэчымэ, 389. Шырыкъу 
зыщIыр ермэлыщ е журтщ. МелыIыч, 462. – Ей, 
журтхэр дэнэ деж здэтIысынур? – жиIэу журт 

ЖЫГ (464). Илъэс куэдкIэ ит къэкIыгъэ, и 
пкъыр быдэу, къудамэ куэд тету, лъагэу дэкIейуэ. 
Жыг щхьэкIэ дыдэм сэ сыпысу Си сабиигъуэр 
щIиупскIащ. Кхъужьей къудамэ. «Вагъуэ махуэ», 
312. Жыгым зыри къыпымыкIэм, Фочыку занщIэу 
ныдокIей. Жыгым зыри къыпыкIэм… «Вагъуэ 
махуэ», 323. Тембот бжэщхьэIум здытесым, жыг 
Iувым пхырыплъмэ, илъагъурт нэгъуэщI къуажэу 
сэнтхым тесым щхьэщыт Iугъуэр, зэзэмызи мафIэ 

 
☐ Жыгым къыпыху мыIэрысэр жыжьэ 

кIуэркъым 1). КъызытекIам ещхьу къонэ, 
куэжкIэ къыщхьэщыкIыркъым. [Къазджэрий 
Лу жреIэ:] Жыгым къыпыху мыIэрысэр жыжьэ 
кIуэркъым, жаIэу урысым псалъэжь яIэщ. Мазэ 
ныкъуэ щхъуантIэ, 623. Жыгыр къанэмэ, къудамэ 
ищIынщ (1). Лъабжьэ зиIэм зиузэщIыжынщ, 
зиужьыжынщ. Хьэбибэ зыри жиIакъым: жыгыр 
къанэм къудамэ ищIынщ. Нал къута, 232.

ЖЫГ ХАДЭ (20). 1. (9). Пхъэщхьэмыщхьэ 
къызыпыкIэ жыгхэр зэрыт хадэ. Уафэгъуэгъуэ 
уэшхышхуэ къыщешхым къуажэр умылъагъуу 
кIыфI хъуат, уэшх Iэуэлъауэм фIэкIа зыри 
зэхыумыхыу, джэд, къаз, хьэ сытхэри гъущапIэ 
гуэрым щIэпщхьауэ щIэст, жьыбгъэр жыг хадэм 
илъэдауэ мыIэрысэ цIынэр къыпигъэлъэлъырт. 
Хъуэпсэгъуэ нур, 50. Гъэмахуэ бадзэуэгъуэ хъуауэ 
дунейр исыжырт, джэдхэр джабэкIэ сабэм хэлъу 
махуэр ягъакIуэрт, хьэхэр ду щIагъым щIэпщхьауэ 
къыщIэкIыртэкъым, жыг хадэм уихьэмэ, жыг 
тхьэмпэхэр мыхъейуэ, кхъужь, мыIэрысэ, пхъэгулъ 
сытхэр сабэм иуауэ щIахъумэрт. Хъуэпсэгъуэ 
нур, 270. Жыг хадэм зуплъыхьамэ, Уэ зыдэбгъазэм 

итщ кхъужьей. Кхъужьей. «Щхьэлыкъуэ», 380. 
2. (11). Жыг, удз гъэгъа иту зыщыгъэпсэхуным 
хухэха щIыпIэ; парк. Къэрэгъулым и гур 
ХьэтIохъущокъуэ къалэм дэт жыг хадэшхуэр 
хезыгъэсауэ щытам деж жащ, ар и гум къыщIэкIар 
имыщIэу. Лъапсэ, 50. 

ЖЫГЕЙ (17). Тхьэмпэшхуэ зыпыт, зи пкъыр 
быдэ жыг лъэпкъ, мышхумпIэ къыпыкIэу. 
Жыгей мэзыжьыр зэмыфэгъущ, нэхъ лъагэу 
тетым данагъуэ тепхъуауэ, нэхъ лъахъшэу 
дыгъэмыхъуэмкIэ итыр фIыцIафэу. Лъапсэ, 70. 
Жыгей, бжей инхэр паупщIурэ фIэрыукIэу псыкум 
щыхаукIэрт, ар псы уэрым имыхьын щхьэкIэ 
мывэшхуэхэр кърагъэтIылъэкIт. Мазэ ныкъуэ 
щхъуантIэ, 515. Жыгей дакъэжьхэм, зэщIэнауэ, 

ЖЫГЫЩХЬЭ (6). Жыгым и щхьэкIэ. 
Жыгыщхьэм уафэр япхъэнкI хуэдэт, жьыбгъэр 
къащIэуати. Мазэ ныкъуэ щхъуантIэ, 568. 
КIэпхъыжь цIыкIур жыгыщхьэ защIэкIэ кIуэуэ 
ежьащ, жыгым къехын дзыхь имыщIу. Кхъухь 
пхэнж, 498. Щхьэлмывэкъуэ укъыдэплъмэ, 
Налшык къалэр тыншу плъагъурт, жыгыщхьэм 
удэкIуеймэ, нэхъыфIыжт. Хъуэпсэгъуэ нур, 112.

ЖЫДЖЭР (3). плъыф. Хэлъэт зиIэ, мыщхьэх, 
жан. Ток бутIыпщым шайр къегъавэ, ТоккIэ 
мэлри фермэм ящыр, ТоккIэ куэдым я щIыр явэ, – 
Хэт хуэмыхуи ток егъэшхи Щхьэлым хуэдэу 
зэрихуэнущ, Нэхъ жыджэрыр лъэщIэмыхьэу… 
Къуажэ лавкэм. «Партыр ди пашэу», 33.

ЖЫДЖЭРАГЪ (1). Жыджэру зэрыщыт 
мардэ. Зым зыр ихъуэжу зэдожэ, Я жыджэрагъыр 
къэплъагъуу, Зым зыр лъэщIохьэр, къытожыр 
Ар зылъагъу псоми дгъэщIагъуэу. Эстафетэ. 
«Партыр ди пашэу», 11.

ЖЫДЖЭРЫН (жыджэрщ) лъэмыI. (3). 
Мыщхьэхын, псынщIэу Iуэху зэфIэгъэкIын, 
жанын. Хьэрыпышым и IэкIуэлъэкIуагъэ хэлът, 
къэжэрышым хуэдэуи жыджэрт [Щэулэхъур]. 
Нал къута, 265. Лу и къуэшым хуэдэу военнэ школ 
щIэмыс щхьэкIэ, щIалэ хуэмыхукъым – жыджэрщ, 
«пыIэ къэхь», жыпIэу бгъакIуэмэ, щхьэр къехь, 
жыхуаIэм хуэдэщ. Мазэ ныкъуэ щхъуантIэ, 501.

ЖЫЖЬЭ (116). плъыф. ЩIыпIэ, зэман 
гуэрым пэIэщIэ, пэмыгъунэгъу, мыIэгъуэ. Гур 
гууэ, лъэсыр лъэсу, Шур шууэ цIыхур къызэхуос, 
я щыгъынкIи я дуней еплъыкIэкIи нэрылъагъущ 
ахэр жыжьэ къызэрикIар – Къэбэрдей псори 
къущхьэри къызэхуэсащ жыпIэнт. Хъуэпсэгъуэ 
нур, 317. Махуэр хъуащи жыжьэ, Жэщыр нэхъ 
гъунэгъущ. Дыгъэм, кхъухь кIуэкIафIэу… «Вагъуэ 
махуэ», 101. Гъуэгу жыжьэр тыншмэ, унегъэсыр 
Уздынэсынум умыгъуащэу. Лъагъуныгъэм и гъуэгу 
занщIэ. «Дамыгъэ», 117.

ЖЫЖЬЭУ I (57). нареч. Зыгуэрым зэхуаку инкIэ 
пэIэщIэу. Нэхъ ищIыбагъымкIэ жыжьэу щысхэм 
гъунэгъу зыкъащIащ. Мазэ ныкъуэ щхъуантIэ, 607. 
Жыжьэу лъэгум зэралъэкIкIэ Псы толъкъунхэм 
зызэрадз, Машинэбэр щызэблэкIкIэ, Нурхэр 
гъуэгум щызэбладз. Хъыджэбз шофер. «ЩIалэгъуэ 
щIыналъэ», 46. Тамань щIыналъэм уихьэрэ жыжьэу 

уплъэмэ, Афродитэ и къулъшырыфышхуэр 
плъагъуу, ар зыдэт Фанагорие къалэм щамыщI 
щымыIэу фочыщIэ, гъукIэ, дыщэкI, ахъшащIэ, 
уанащIэ сыт жыпIэми IэпщIэлъапщIэр куэду дэнэ 
уэрамыми тест. Лъапсэ, 5.

ЖЫЖЬЭУ II (17). Ауи, ауэ къудеи. КъеIэурэ 
и нэкIур плъыжьыбзэ хъуа щхьэкIэ, «Къэрал 
пхъуантэр» жыжьэу къыхуэгъэхъеякъым. 
Хъуэпсэгъуэ нур, 215. ХьэкъкIэ сыт и фIэщ хъуа 
жыпIэмэ, къыщIэкIуа Iуэхум и гугъу щIищIын 
щыIэкъым, уеблэмэ къыщIэкIуа лIы нэкIутIэм и 
цIэ ириIуэххэнукъым, мэлымрэ цы IэлъэщIымрэ 
жыпIэнущи, жыжьэу къыхэбгъэщ хъунукъым. 
КIапсэ кIапэ, 17. – Апчарэ жиIэнур лIыжьым 
жыжьэу идакъым: – Ди щIыналъэм зауэ щыIэт ар 
щатхам! Нал къута, 221.

ЖЫЗУМ (4). 1. (3). Жызумей. – Жызум хадэ 
хэзысэнур жызумыфI мэлъыхъуэ. Нал къута, 274. 2. 
(1). Жызумейм къыпыкIэ пхъэщхьэмыщхьэ IэфI. 
Жызум Iэрамэу къеблэблэхыр Чэзур къэсакъэ – 
мэхъур фадэ. Зэманым декIу. «Батырыбжьэ», 11.

☐ Жызум хадэ хэзысэнур жызумыфI 
мэлъыхъуэ (1). Iуэху узыпэрыувэм нэхъ 
къезэгъынур зэхэгъэкIыпхъэщ. [Капитаным, 
Якъуб хуэгъэзауэ:] – Жызум хадэ хэзысэнур 
жызумыфI мэлъыхъуэ. Нал къута, 274. 

ЖЫЗУМЕЙ (2). Жызум къызыпыкIэ 
къэкIыгъэ дэжей. Уафэгъуагъуэм уэшхыр къишэм, 
Жызумейхэм псыр зыщIаф. «Уузыншэм!» – сэ 
жызоIэ. «Мывэ хуабэ», 19. Тетыр, пщащэр, 
жызумейр – Ар зырызми зэщхьыркъабзэщ. 
Зэрызыххэу зэщхьыркъабзэ. «Батырыбжьэ», 155.

ЖЫЗУМЫПС (1). Жызумым къыщIэкъузыкIа 
псы. Жызумыпсым хуэдэщ пщащэр: Уеплъмэ, фадэ 

ЖЫЛАПХЪЭ (14). Хэсэным хухэха гъавэ 
(п.п., гуэдз, нартыху, н. къ.). Нэхъ щIыпIэ дахи 
хьы жылапхъэр – И мыщIыналъэ къыщымыкI. 
Уи щIыналъэ. «Дамыгъэ», 98. Яхэтщ сэ вакIуэ 
сыщыкIуари, Жылапхъэу сытыр сэ дэсшами, 
Солъагъу бэлыхьу щызгъэткIуари, ГуфIэгъуэ 
дахэ сэ згуэшами, Си ужь къиувэм тыншу ящIэ, 
Сытым хуэдами сэ си гъащIэ. МахуитI зэхуэдэу 
къыумыгъащIэ. «Вагъуэ махуэ», 351. Нэхъ 
хьэдзэфIыр ящI жылапхъэ, Нысэ Iыхьэу Iей ямыхь. 

ЖЫЛАСЭ (4). 1. (1). плъыф. мыхь. Жылэ зэрасэ 
(машинэ, Iэмэпсымэ). Абы [Щэрданхэ] я жыласэ 
машинэхэр сэным хуагъэхьэзыру къыщIэкIынут, 
сыт щхьэкIэ жыпIэмэ, къакIуэри, зэIущIэр 
зэхуэсыху нэхъ мыхъуми ирагъэплъыну, абыкIэ 
яшат Степан Ильич. Хъуэпсэгъуэ нур, 211. 2. (3). 
Жылэ хэзысэ, жылэ сэныр зи IэщIагъэ цIыху. 
Жэщ уафэр хуэдэщ вагъэ фIыцIэм, Мазэр жыласэу 
къытехьакъэ. ЩIымахуэ жэщу уэсу къесырт. 
«Вагъуэ махуэ», 19. Зым зыр кIэлъыкIуэу, къру 
хабзэу, Пшэм хэту щIыгур зэпаплъыхь, Жыласэ 
щIыкIэу, бийм хуагъазэу Шэ плъыжь Iэрамэр 

ЖЫЛЭ I (193). 1. (97). Къуажэ. МафIэр ящIарэ 
лэгъуп куэдкIэ лыр ягъавэу, пIастэри абы хуэдэу 

шыуанкIэ ящIу, Iэнэ лъакъуищу жылэм дэлъыр 
къызэхуахьэсарэ ягъэувауэ, а Iэнэ къомым кхъуей, 
лэкъум, хьэлу, бжьын, пIастэ бзыгъэ, шыгъу 
сытхэр телъу. Хъуэпсэгъуэ нур, 57–58. Къезэгърэ 
абы фIэкIа мы жылэшхуэм школ димыIэу? Мазэ 
ныкъуэ щхъуантIэ, 655. Хьэкурыни фIыуэ ищIэрт 
Къэрэжь зищIысыр, гужьгъэжь и гум къыпхуилъмэ, 
къыптемыщахэу увыIэнутэкъым, ауэ гъукIэр, 
зыдэс жылэр дэнэ къэна, нэгъуэщI къуажэхэми 
къацIыху, къыщхьэщыжын гъунэжщи, абы 
къуогушхукIыр. Лъапсэ, 105. 2. (96). Къуажэм 
дэс, щыпсэу цIыхухэр. Астемыр, Степан Ильич, 
Елдар гъуэрыгъуэурэ псалъэрт, жылэ къызэхуэсари 
а щым къабгъэдыхьэурэ я Iэр къаубыдырт, 
лIыжьхэр хъуахъуэрт. Хъуэпсэгъуэ нур, 246–247. 
Фронтым къикI хъыбархэр мыщIагъуэу, нэмыцэр 
нобэ къос, пщэдей къос, жаIэу цIыхуитI зэхуэзамэ, 
я гузэвэгъуэ зэжраIэрэ ящIэнур ямыщIэу жылэр 
къызэщIэхъеящ. Къалэн, 431. Уеблэмэ, Iэ фIэтыху, 
псэ зыIут зэIущIэм хэзгъэкIынукъым, жиIэу 
езыри иувыкIыу жылэр зэрыжылэу нэху щыху 
щигъэтыну тIэу еплъынутэкъым [Гъумар]. Мазэ 
ныкъуэ щхъуантIэ, 658.

ЖЫЛЭ II (24). КъэкIыгъэ къызэрыкIыкI хьэдзэ. 
Мо мыIэрысэм еплъ и жылэм, Абы уэ дауэ уеIэбын: 
Езыр и лъапсэм темыкIуадэу Къуитын имыдэ и 
зы бын. МыIэрысэ. «Мывэ хуабэ», 275. Удз гъэгъа 
къудейр къащтэ: зыхэт щIым зэрыхэту езым 
хуэдэ зэрымыт щIыналъэм пхьырэ щыхэбгъэувэмэ, 
зиужьу жылэ къыпыкIэнукъым, дахэу къэгъэгъами, 
и тхьэмпэр пылъэлъыжынурэ кIуэдыжынущ. 
Лэчымэ, 393. Абы я гум уеплъмэ, уэшх зытешхэу 
дыгъэ зытепсэжа вагъэм хуэдэт, жылэфI тепсэр 
занщIэу къытрипхъэну. Хъуэпсэгъуэ нур, 178.

ЖЫН I (мэж) лъэмыI. (7). Диин, мыхъейуэ 
быдэ хъун. ГъущI быдэм фIэфIкъым а Iуэху 
щIэщхъур – Аращ фочышэр цIыху нэпс ткIуэпсым 
Ещхьыркъабзэу жынкIэ щIэхъур. ГъущI. «Мывэ 
хуабэ», 119. Дунейм къытехьэ къытенэнкъым, 
ЛIыгъэ зезыхьэр сыну жынщ. Усищ. «Вагъуэ 
махуэ», 35. Мес, хъарзынэуи дыгъэр къыщIэкIауэ, 
и нурыр тенджыз бдзапцIэу жам толыдэ, дыщэ 
лъагъуэ дахэ ищIу. Лъапсэ, 54.

ЖЫН II: ЖЫН ФIЫЦIЭ (2). Iейм хуэлажьэ 
жын. Мис иджы жын фIыцIэр мэхынщи, 
щхьэщыкIынщ, итIанэ сымаджэм жьы 
игъуэтыжынщ, жиIэу арат хьэжыми и гугъэр. 
Хъуэпсэгъуэ нур, 74. Инус мызэ-мытIэу 
иIуэтэжащ абы щыгъуэ хьэрып гуэрым и фыз 
сымаджэр выфэ цIынэм кIуэцIидэу жын фIыцIэр 
фызым зэрыщхьэщихуар. Хъуэпсэгъуэ нур, 69.

ЖЫП (60). Хьэпшып цIыкIуфэкIу, ахъшэ с.ху. 
ирагъэлъу, щахъумэу щыгъыным хуащI илъхьэпIэ. 
Нурхьэлий иджыри зэ къыIуихщ, хуищIыжщ 
кассэри, музыкэ иригъауэри, IункIыбзэIухыр 
бэлътоку фIей гуэрым кIуэцIишыхьри и жыпым 
ирилъхьащ. Хъуэпсэгъуэ нур, 216. Доллар псалъэр 
зэпеудыр Къиплъу ису фэ жып жьауэм. Сомрэ 
долларрэ. «Партыр ди пашэу», 132. Си Iыхьэ 
гъащIэм хэмыкIуадэ, ИтIани куэдрэ си гум хощIыр: 
Си жыпыр гъуанэу лафкIэ уардэ СыкъыщIэхуауэ 

зэм къысфIощIыр. Зыгуэрым жиIэм емыдаIуэу. 
«Мывэ хуабэ», 153.

◊ Жып гъущэ (2). Ахъшэншэ. Фэ жып 
гъущэм къиплъ сом закъуэм Доллар щылъу 
плъэм къелъагъур. Сомрэ Долларрэ. «Партыр 
ди пашэу», 130. Зы морожнэщ сом зи уасэр, 
Ар естынкъэ сипхъу нэхъ кIасэм, ЖеIэ лIыми 
и фэ кIагуэм И жып гъущэу IэкIуэлъакIуэм, 
Ирилъхьауэ ар йожьэжыр. Сомрэ Долларрэ. 
«Партыр ди пашэу», 130. 

ЖЫПХЪЭ (2). Зыгуэр ягъэжын папщIэ 
къагъэсэбэп Iэмэпсымэ; къупхъэ. Астемыр шыгун 
щагъэжкIэ шыгун гъэткIуа зракIэ ятIэ жыпхъэр 
ищIу еджэн хуейт. Хъуэпсэгъуэ нур, 180.

ЖЫРАСЛЪЭН (258). ЦIыхухъуцIэщ, «Хъуэп-
сэгъуэ нур», «Мазэ ныкъуэ щхъуантIэ», «Эмирым 
и сэшхуэ» романхэм къыхощ. Абрэджым я пашэу 
къалъытэр Жыраслъэнт, арщхьэкIэ Жыраслъэн 
большевикым я лъэныкъуэ зищIат. Мазэ ныкъуэ 
щхъуантIэ, 621. Ауэ Жыраслъэн шэсакъэ – 
нэгъуэщI зыгуэр мэхъу, псалъэ куэд жимыIэу, 
шым тесу умыщIэу, бгыщхьэ бгъэжь плъэкIэу 
плъэуэ, и занщIэу здэплъэм и щIыбагъымкIэ 
щыIэри илъагъуу, зэщIэдэIукIмэ, дэнэ щыцырхъри 
зэхихыу. Хъуэпсэгъуэ нур, 86. Берд и фызымрэ 
езы Жыраслъэн и гуащэмрэ зэгъусэу Сэид и унэр 
хэщIапIэ ящIауэ щыIэт, дыцIыхубзщ, ди гугъу 
къащIынкъым, Алыхьым дыкъихъумэнщ, жаIэри. 
Хъуэпсэгъуэ нур, 256.

ЖЫР (30). Дыжьыныфэ-хужьыфэ металл быдэ. 
Жырыр жыр пхъашэм текъутэу Хэт зыщIэр зауэр 
щежьар? Уэрщ, зауэлI хахуэ. «Шум и гъуэгу», 21. 
Мывэ джэрэзым епхьэлIамэ, Къыпехур жырым 
мафIэ хъуэпскI. ХъуаскIэ. «Мывэ хуабэ», 15. 
Ныбжьэгъуу си лъапIэ, Сыкъинэ мыбдеж, Жыр 
Iэщэр сIэщIэлъу ЗэуапIэм сигъэлъ. ЗэныбжьэгъуитI. 
«Шум и гъуэгу», 33.

ЖЫХАПХЪЭ (5). Унэ, пщIантIэ, уэрам 
зэрапхъэнкI. Курсант цIыкIу къомым, хэт 
жыхапхъэ, хэт хьэнцэ къащтауэ, пщIантIэр 
япхъэнкIырт, сабейр дрихуейуэ. Мазэ ныкъуэ 
щхъуантIэ, 558. АрщхьэкIэ Iурарэ зэрищI и хабзэу 
жыхапхъэр къищтэу и лIым еуакъым. Къалэн, 431.

ЖЫХАФЭ (1). Еплъ жыхафэгу. Си д арикIэр 
теслъафэу Жыхафэр си махуэ гъуэгут, Ер зи 
IэщIагъэр мы щIыпIэм Щремылъыхъуэ гухэхъуэ. 
«ЩIалэгъуэ щIыналъэ», 426.

ЖЫХЭФЭГУ (2). Унэ лъэгум щыщу бжэм нэхъ 
къедзауэ щыт Iыхьэ. Бекъан и пхъэ лъакъуитIыр 
зэбгрыхуарэ имыгъуэтыжу жыхафэгум зепщып-
щэу телъу щилъагъум, и фызыр цыджану 
къызэкIуэкIащ: – Сыт лIыжь делэм пщIэр? 
Къалэн, 431. КъыщIыхьар жыхафэгум иувауэ 
Иринэ къеплъу щытщ, цIыхузыр игъэукIытэу. 
Нал къута, 240.

ЖЫХУАIЭ (95). АпхуэдэцIэ зиIэ, цIэр 
зезыхьэ. Ар дэнэ абы щищIэнур, зэрыцIыкIурэ 
Екатеринодар жыхуаIэ къалэшхуэмрэ 
Бытырбыхурэ къыдэмыкIым. Хъуэпсэгъуэ 
нур, 262. Нэху зэрыщу тIури зэгъусэу Мурад 
Щамхьун жыхуаIэу шы къэзыщэхуу зыщэж гуэр 

Щхьэщэхуж дэсти, абы и деж кIуащ. Хъуэпсэгъуэ 
нур, 161. Артисткэ жыхуаIэр Тинэ ищIэркъым, 
Тинэ ищIэн хуейр Лу щыжриIэм, хъыджэбз цIыкIур 
къэгуфIащ, арщхьэкIэ егупсысыжри щIемыгъуэжу 
къэнакъым. Мазэ ныкъуэ щхъуантIэ, 637. Экзамен 
жыхуиIэ псалъэри дэнэ къиукI. Мазэ ныкъуэ 
щхъуантIэ, 501. 

ЖЫХЬЭНМЭ (17). 1. (13). Муслъымэн диным 
зэрыжиIэмкIэ, цIыху лIам дунеягъэкIэ илэжьа 
мыхъумыщIагъэхэм, зэрихьа лейм папщIэ 
къихьа гуэныхьхэр ипшыныжу ахърэтым 
зыщыхагъэсхьэну мафIэ гуащIэрщ. ПщафIэр 
апхуэдизкIэ гужьеяти, иджыпсту жыхьэнмэм 
кIуэ жаIамэ, кIуэуэ и курыкупсэм хэтIысхьэну 
хьэзырт. Хъуэпсэгъуэ нур, 174. ДунейкIэ цIыхум 
жыхьэнымэкIэ хуэупсам и гъуэгу дахэ хъунукъым, 
лъэпэрапэ защIэу, и кIэтIийр и вакъэ лъэпсу, и 
дунейр дэгъэзеигъуэ защIэу Алыхьым къыхуиуха 
дыдэм «шокъу» жиIэу хуэзэнущ. ГущIэгъу, 425. 
Лъэпщ сыджым теуIуэу жиIа тхьэлъанэр тхьэм 
и деж нэсу щытащ, дэри сыджым дыбгъэдэтщ; 
жэнэтым ущыгугъым укъопцIэ, жыхьэнмэм и 
курыкупсэм укIуэнущ, Къэрэжь. Лъапсэ, 104. 
2. (4). зэхь. Гугъуехь егъэлея зыхэлъ, гузэвэгъуэ, 
хэкIыпIэншэ. – ДунейкIэ жыхьэнмэр ди фэм 
икIащи, ахърэткIэ жэнэтыр къытлъысынущ, - 
жиIэурэ Къэрэмырзэ цIыху зигу кIуэда хуэзэмэ, и 
гур фIы хуищIыжырт, зауэр яухыу къалэр аргуэру 
къащтэжа нэужь. Лыгъэ, 412. Дзэр жыхьэнмэм и 
курыкупсэм щихуэкIэ псэ зыIутыр мыгужьейуэ 
къэнэнт? Лыгъэ, 412.

◊ Жыхьэнмэм ихуэн (1). Шынагъуэшхуэ 
ирихьэлIэн. Дзэр жынэнымэм и курыкупсэм 
щихуэкIэ псэ зыIутыр мыгужьейуэ къэнэн? 
Лыгъэ, 412. Жыхьэнмэ пхъэ дакъэжь (2). 
Жыхьэнмэ курыкупсэр зи Iыхьэ, зи гъуэгу 
(лей куэд зезыхьам хужаIэ). – Мо повар нэ 
плъыжьыжьыр аращ жыхьэнмэ пхъэ дакъэжь 
хъунур, фымыгузавэ! Хъуэпсэгъуэ нур, 174. 
Жыхьэнмэ мафIэ (2). Зауэ лыгъей. Нэмыцэм я нэр 
къыщхьэрипхъуауэ дзэр жыхьэнмэ мафIэм хахуэ, 
къалэр къащтэну еIэурэ я кIэтIийр зэпытхъыным 
нэащ. Нал къута, 256. Шуудзэ хъарзынэр дунейкIэ 
жыхьэнмэ мафIэм хэзгъэкIуэдащ, гуэныхь ин 
къэсхьащ жиIэри, тридзэри хьэжыщI кIуэгъуэм 
зригъэхьэлIэри хьэж ищIыну ежьащ, зэрежьари 
адрейхэр зэрежьам хуэдэт?

ЖЫIЭГЪУАФIЭ (1). плъыф. Тыншу пхужыIэ, 
къыпхуэщIэ. Къэхъунур къэхъуа иужь нэхъыфIыр 
жыIэгъуафIэщ. Нал къута, 295.

ЖЫIЭГЪУЭ (4). 1. (2). Зэуэ жаIэр. Си пхъур си 
псэм схупымыкIми ЛIы изотыр, - жиIэу уи адэм Зэ 
жыIэгъуэщ щыжиIэнур, Уи анэр гъыми иригъадэм. 
Сэ къыздэкIуэ, жиIэу щIалэр. «Батырыбжьэ», 90. 
Зэ жыIэгъуэкIэ псоми къагурыIуакъым Таша 
зыхуейр, ауэ тIэу-щэ жиIэу псоми къащыгурыIуэм, 
зэмыныкъуэкъуу къэнэнт. Мазэ ныкъуэ щхъуантIэ, 
557. 2. (1). Псалъафэ. Гурылъ жыIэгъуэр сэри сщIатэм, 
И мычэзууэ сыгугъэнт? КIарц жыг. «Вагъуэ махуэ». 
367. 3. (1). ЩыжиIэну чэзур. –АтIэ, уэра нобэ зи уэрэд 
жыIэгъуэр? [Бот жиIэу]. Хъуэпсэгъуэ нур, 248.

ЖЫIЭГЪУЕЙ (1). плъыф. Къэпсэлъыгъуей. 
ЦIэр советскэм зэридзэкIа щхьэкIэ иджыри цIыхур 
есакъым, псалъэхэри жыIэгъуейт – председатель 
сельсовета жыпIэныр гугъут, цIыхум я бзэр 
хуэкъутатэкъым. Нэгъуху, 19.

ЖЫIЭДАIУЭ (1). плъыф. ЖыIэщIэ. [Дэфэрэдж:] 
И насыпыжьти, сэ къыспэщIэхуащ, армырмэ 
хэт ищIэрэт абы и Iуэхур зэрыхъунур, езыри 
цIыхубз Iущу къыщIэкIащ, жепIэр зэхищIыкIыу, 
екIуэлIапIэншэуи къэнати, сымаджэщым 
санитаркэу щIэзгъэуващ, хъарзынэуи мэлажьэ, 
жыIэдаIуэщ, и чэзур къэсмэ, лъхуэнщи, итIанэ 
зэрыхъум деплъынщ. Лъапсэ, 23.

ЖЫIЭЖЫН (жеIэж) лъэI. (9). 1. (6). Зыгуэр 
уигу къэгъэкIыжын, тепсэлъыхьыжын. Абы и 
гум къэкIыжар ди унагъуэм ямыщIэу къэнэнт, 
Iэджи жаIэжащ, шыр зэращам хущIегъуэжауэ, 
яфIэгуэныхьи хъуащ. Анка, 384. ЖаIэж а хабзэр 
нобэ къэс Ди пасэрейхэм яхэлъауэ. Пасэрей хабзэ. 
«Вагъуэ махуэ», 362. 2. (1). Зым къыжьэдэкIыр 
адрейм къипсэлъыжын. Ботэщ Астемыр и 
къуитIыр – Темботрэ Лурэ – а къомым яхэтт, 
зыр здэкIуэм адрейр кIэлъыкIуэу, нэхъыжьым 
жиIэр нэхъыщIэм жиIэжу. Хъуэпсэгъуэ нур, 243. 
3. (1). Псалъэмакъым щIыгъужын. [Алыджыкъуэ:] 
Иужьрей «сыхьэт ныкъуэр»жимыIэжатэмэ, 
жысIэну уасэр си Iупэм къэсат. МелыIыч, 438. 
4. (1). Зэ жыпIам къытегъэзэжын. Сыт жиIэну 
пIэрэ Хьэбибэ – жыгыр уэм икъутамэ, бэв хъунщ, 
жиIэжынкъым. Щынэхужьыкъуэ, 53.

ЖЫIЭКIЭ (5). ЗэрыжаIэ щIыкIэ, 
къэпсэлъыкIэ. – Къаплъи къэдаIуэ Албиян 
къэкIуэжауэ дымылъагъумэ, – жиIащ Хьэбибэ и 
фIэщыпэу, благъуаплъэм и жыIэкIэм зыдищIу. Нал 
къута, 227. – Ар сыт жыIэкIэ? – Чачэ къызэрокI, – 
сыарэзыщ, Алыхьри арэзыщ… Тхьэм унафэ 
угъурлы ищI! Мазэ ныкъуэ щхъуантIэ, 511. 

ЖЫIЭН (жеIэ) лъэI. (7985). Зыгуэр къэпсэлъын. 
[Абу-Деруиш жиIэу:] Хэкур дбгынащи, дэнэ 
увыIэпIэ тхуэхъуну пIэрэ жыдоIэри Дуней 
хъурейр къыдоджэдыхь. Кхъэлэгъунэ, 375. Фыз 
ябгэр кIэбгъу зищIу щыдэкIыжакIэ, мурад Iей гуэр 
ищIат, Дисэ фыз къэрабгъэхэм ящыщтэкъым, 
жиIам пхутекIынутэкъым. Хъуэпсэгъуэ нур, 140. 
Къалэм дэсари дэкIри ежьэжат дзэм фIэкIа 
къыдэмынэу, я хьэпи-шыпи дашри нэгъуэщI 
щIыналъэ итIысхьат, къэралитI зэзауэм я кум 
дыдэмыкIуадэ щIыкIэ, жаIэри. Лыгъэ, 410.

◊ ЖаIэм еувэлIэн (3). Зыгуэр дэIыгъын. 
Рахьим темыгушхуащэми, Iуэхур и псэм 
фIэфIт, сыхуейкъым жыпIэмэ, улIыгъэншэу 
къафIэщIынщ, жиIэри Рахьим Дисэ жиIэм 
еувэлIэныр нэхъ тригъэкIуащ. Хъуэпсэгъуэ 
нур, 142. ЖаІэм тещІыхьын (1). Зыгуэрым 
и псалъэм тету щΙын. Сабийхэм ялъэгъуат 
Дахэуэс унэм хьэпшыпыр къыщІихыу щыхуежьам 
унэм мафІэ къыщІэнауэ зэрыщымытар, 
арщхьэкІэ цІыкІухэм уапкърыупщІыхьрэ жаІэм 
тепщІыхьІамэ, зыми щыщтэкъым. ГущІэгъу, 424. 
ЖиIэнур имыщIэу (4). Гужьеяуэ, щтэIэщтаблэ 
хъуауэ. Лу жиIэнур имыщIэу Саримэ дежкIэ 

плъэрт, аргуэру Елдар еплъыжырт, зыми зыри 
жимыIэжу, щхьэж иIуэху и ужь итт. Хъуэпсэгъуэ 
нур, 133. ЖиIэрелъ (3). ЖиIэм еплъ (зэхахар 
зэрагъэщIагъуэр къагъэлъагъуэу къапсэлъ). Уа-
а, абы жиIэрелъ. Хъуэпсэгъуэ нур, 133. ЖыIэн 
гъуэтын (11). Къипсэлъын иIэн. Чачи жиIэн 
игъуэтырт: «Уи щIалэм и гур щыпыIэркъым, 
си псэ тIэкIу», жиIэурэ Думэсарэ и гур нэхъри 
Iей къищIащ. Мазэ ныкъуэ щхъуантIэ, 565. 
Данизэти жиIэн игъуэтырт. Хъуэпсэгъуэ 
нур, 313. ЖыIэн мыгъуэтын (1).  Къипсэлъын 
имыIэн. Инали и къэшэным саугъэт хуишэу 
машинэм илъти, абы и гугъу имыщIу къэнакъым, 
нэгъуэщI жиIэн щимыгъуэтым, Саримэ и щIалэ 
цIыкIу Ахьмэд етIанэгъэ школым зэрыкIуэнум 
тепсэлъыхьащ. Мазэ ныкъуэ щхъуантIэ, 537. 
[И] жыΙэ тегъэтын (1). ЖызыΙэр зэрыхуейм 
хуэдэу Ιуэхур екΙуэкΙын. Пыжьынэ и къуэм и 
гъэсэным гугъу демыхь щхьэкΙэ, езым жиΙэм псори 
тригъэтынущи, и лΙым деж къыщыщΙэдзауэ унафэ 
зытримыщΙыхь щыΙэкъым. Лъаспэ, 67. ЖиΙэм 
темыкΙын (3). Зыгуэрым зэрыжыхуиIам хуэдэу 
щIэн. ЗауэлΙым псалъэр хуэбгъэдэнум, ЖыпΙам 
утекΙыу къыумыгъазэ. Къыумыгъазэ. «Дамыгъэ», 
241. ЗэрыжаΙам тетын (1). Чэнджэщым, унафэм 
тетын. Сэлэтхэм псынщΙэу къахьщ чырбыш 
зыкъоми, Аралпым зэрыжиΙэм тету, дэкΙуеипΙэ 
цΙыкΙу хуэдэу зэтралъхьащ. Хъуэпсэгъуэ нур, 293.

ЖЫIЭФЫН (жеIэф) лъэI. (25). Зыгуэр 
къипсэлъыну хузэфIэкIын. Бот къыгурыIуат 
Думэсарэ гъуэгу тэмэм зэрытетыр, ауэ абы 
и псалъэм пидзыжын имыгъуэту, Астемыр 
дежкIэ еплъэкIырт, уэ зыгуэр жыпIэфыну пIэрэ, 
жиIэ хуэдэу къригъэкIыу. Хъуэпсэгъуэ нур, 263. 
Iуэху къагъэхъеям тепсэлъыхьу Къазбэч куэд 
жиIэфынут, и гум илъ псор къитIэщIу жиIатэмэ, 
арщхьэкIэ абы хуэдизу и щхьэр течауэ упсалъэмэ, 
жыжьэ нэсыжынкIэ хъунут. Лъапсэ, 82. 

ЖЫIЭЩIЭ (6). плъыф. ЖаIэм едаIуэ, и пщэ 
къралъхьэр, къалэн къыщащIыр зыгъэзащIэ.Пан 
жыIэщIэу Iэджэ къэсри ПщылIхэр псори яубыдащ. 
«Бдзэжьеящэм ипхъу», 155. Iурарэ и къущхьэ нысэр 
фIыуэ илъагъурт, зэрыцIыху Iэсэм, зэрыжыIэщIэм 
папщIэ. Мазэ ныкъуэ щхъуантIэ, 576. Анэм ещIэ 
къуэр жыIэщIэм Зыдынэсыр иIэ фIыщIэр, Адэм 
ещIэ къуэм гухэлъу И щIалэгъуэм зыхуэпIащIэр, 
Ауэ щIалэм лIыгъэу хэлъыр ГугъуехьыпIэщ 
къозыгъащIэр. Ущие. «Партыр ди пашэу», 89.

Жь

ъехьэкI иIэтэкъым, занщIэу къыщIидзащ: -Iэдэм, 
узэрытрахур арагъэнщ, сыту жьажьэ ухъуа! 

ЩхьэлакIуэ хъарзынэ къыпхуэкIуа пэтрэ, щIалэ 
цIыкIухэм уакIэрыщIауэ уохьэулей. Мазэ ныкъуэ 
щхъуантIэ, 633.

ЖЬАКIАГЪУЭ (1). плъыф. ЖьакIэ гъуэжь-
плъыжьыфэ зытет. ЖьакIагъуэм шыбз гуартэр 
егъэхъур, Бгы джабэу хъуныфIхэр а лIыжьым И 
унэу щопсэур Къущхьэхъум, Шы жэрхэр зэблехъур 
пщэдджыжьым

ЖЬАКIАЦЭ (4). плъыф. ЖьакIэ Iув зытет. 
Аркъэми къыщыщIихьэм, Лу и нэ къызэтрихащ – 
плъэмэ, зы лIы жьакIацэ къащхьэщытщ 
Iэбэлъабэу. Хъуэпсэгъуэ нур, 144. ЛIыгъур 
жьакIацэ къомыр щилъагъум, шынати, къегъыхыу 
къыщIидзащ. Лъапсэ, 58. Зэгуэр Исуф я къуажэгъу 
Хьэшым жьакIацэ къыхуозэ. Лэчымэ, 389.

ЖЬАКIАЩХЪУЭ (3). плъыф. Зи жьакIэ тхъуа. 
Шым къемыпсыхыу Ахьмэдым Уи адэм мыхэр 
жреIэ: «ЖьакIащхъуэм дишхэр бгъэпщкIуауэ 
Мыбдеж хэщIапIэ щхьэ пщIа?» «Адэ», 139. [Щэрдан 
Берд жиIэу:] Хэт мыр зи IэщIагъэр, жьакIащхъуэ 
къом? Хъуэпсэгъуэ нур, 291.

ЖЬАКIЭ (44). НэкIубгъухэм, жьэпкъыпэм 
къытекIа цы. [Алыджыкъуэ:] Сыкъэтэджри 
пэшхьэкуми мафIэ исщIэри сыщIэкIащ, 
жьакIэупсым сыкIуэу си жьакIэ зэщIэкIар 
езгъэупсрэ си пащIэри тIэкIу щIезгъащэмэ, си 
гуапэу. МелыIыч, 444. Нурхьэлий и ажэ жьакIэр 
дыхьэшхэнти, Тембот абы еплъмэ, хуэмышэчу 
дыхьэшхырт, езы Нурхьэлий гъыным хуэдэт, 
и пэр къыпылэлт, и жьафэри къыIурылэлт. 
Хъуэпсэгъуэ нур, 149. ЖьакIэ тету лIыжь 
щалъагъум, Арщ нэхъ Iущри, тщIынущ пашэ, – 
ЖаIэу Iэджэ зэрызехьэрт… Пашэ. «Дамыгъэ», 90.

ЖЬАКIЭУПС (2). ЖьакIэ, щхьэ упсыныр зи 
IэщIагъэ. [Алыджыкъуэ:] Жьыуэ сызэрыкIуам 
къыхэкIыу жьакIэупсым деж щIэс щIагъуэ 
щыIэтэкъым, си Iуэхур самыгъэгувэу зэфIагъэкIри 
къэзгъэзэжащ, IэкIуэлъакIуэу сызэщIэупсауэ, 
дыхумэ тIэкIуи къыскIэрихыу. МелыIыч, 444.

ЖЬАКIУЭ (10). плъыф. Iэзэу, екIуу, шэрыуэу 
псэлъэф. ИгъащIэм фыз хьэлэлу, лъагъугъуафIэу, 
псэлъэрейуэ гу лъыумытэу щытар жьакIуэ бэлыхь 
хъуат, куэдми гу лъитауэ, Iэджэми и акъылыр 
хунэсу Iущ хъуат. Мазэ ныкъуэ щхъуантIэ, 
546. Мыбы къыщыщIыхьэм, бзэмыIур Мэхъу 
жьакIуи, и гур мэзагъэ. Мащэм кърапсэлъыкI. 
«Дамыгъэ», 116. Къылышбий и къуэр а къомым 
хэплъэри и гум къэкIащ: «Махъсидэ Алий къады 
къуэдзэти зауэм къыщаукIащ, абы и пIэ игъэувэн 
хуейм къурIэныр фIыуэ ищIэу икIи жьакIуэу 
щытын хуейщ, Астемыр узыхуей дыдэм хуэдэщ, 
атIэ ар дгъакIуэ щхьэ мыхъурэ», – жиIэри. 
Хъуэпсэгъуэ нур, 120.

ЖЬАНТIЭ (14). Унэм е Iэнэм и нэхъ тIысыпIэ 
лъапIэу нэхъыжьыр щагъэтIыс щIыпIэ. 
[Бэтокъуэ жиIэу:] Дэ дызэуащ, къэзэуат зетхьащ, 
нэхъ жьантIэр зыхуэфащэр дэращ. Хъуэпсэгъуэ 
нур, 323. Гупыр пщIантIэм дыщытIысым, Расул 
жьантIэр къылъысынт, Хэгъэрейуэ къалъытати 
ЯщIыххакъым ар бысым. Цада къуажэ. «Вагъуэ 
махуэ», 335. ЛIы хуэдэлIхэр зэхэтIысхьэм, 

ЖьантIэм яшэ зи щхьэ тхъуар, ЛIыгъэр мыщIэу 
щагъэдахэм Iущыныгъэрщ дыщэ хъуар. МыщIэр 
дыщэм дощIэращIэ. «Батырыбжьэ», 149.

ЖЬАПЩЭ (4). Жьы, жьышхуэ къепщэныгъэ. 
Хэт ищIэрэ, иджыри узэрыгугъэу къыщIэмыкIынкIэ 
мэхъу: е Нанэ зыщIыпIэ дегъакIуэ, е уэшх къошх, 
е жьапщэ мэхъу [гупсысэрт Лу]. Хъуэпсэгъуэ 
нур, 306. Бжьыхьэ жьапщэр уэс къесыгъуэм Къру 
гъыбзэу сэ къысфIощI. Бзэр уи анэрщ уэзыгъащIэр. 
«Батырыбжьэ», 61. Уи уэгъуи жьапщи зэхыхьащи, 
КъэкIыгъэу итыр егъэмэх. Уи уэгъуи жьапщи 
зэхыхьащи. «Батырыбжьэ», 60.

ЖЬАУАПIЭ (3). Жьауэ зытридзэ. ФIыуэ шха 
нэужь, жьауапIэм здыщIэсым жейр къытеуащ. 
ВитI, 414. Нэхъапэрауэ, уэздыгъей жыг занщIэшхуэу 
узыхуейм хуэдиз пыупщIи, жьауапIэм щIэлъу 
гъэгъу, итIанэ зэгуэхи, кхъухьыр джэд бгъэгум 
ещхьу зэпкърылъхьэ, абы кхъуэпIащэм и фэр 
фIыуэ гъэтэджи, тебзэ, зы гъуанэ имыIэу. Кхъухь 
пхэнж, 508. Иджыри къэс жьауапIэм щIэлъу жея 
хьэ тумэм Iусымэр къыщIихьэри къызэщыуащ, 
и Iэнлъэм Мэзан бгъэдэту щилъагъум идэнт – 
идакъым, и дзэлыфэр гуэгушыхъум щыхуитIым, 
Мэзан шынэри Джэлил зытета жыгым дэлъейри 

ЖЬАУЭ (26). Дыгъэ зытридзэ гуэрым ищI 
ныбжь, дыгъэ зытемыпсэ щIыпIэ, дыгъэ нэбзийр 
здынэмыс. Жьауэ ещIыр упщIэ пыIэм, И хъуржыныр 
щIыбым илъщ. МакIуэр щIалэр ауз гъуэгукIэ. 
«ЩIалэгъуэ щIыналъэ», 54. Тхьэмахуэ япэ уэшх 
къешхатэм, Жыг жьауэ гуапэм дэ дыщIэст. Уи 
уэгъуи жьапщи зэхыхьащи. «Батырыбжьэ», 60. 
ЦIыхубзхэм я щIалэ цIыкIухэр гублащхьэдэс 
ящIауэ, сабий быдзафэр я IэплIэм илъу, гущэри 
гупхэм кIэрыпхауэ хадапщIэ кIуэрти, махуэ еным 
къыхэмыкIыу хадэ япщIэрт, я сабий быдзафэу выгу 
жьауэм къыщIэнам бадзэри хъумпIэцIэджри ежауэ 
зэрагъагъыр зэхамыхыу. Хъуэпсэгъуэ нур, 269–270.

ЖЬАФЭ (18). IупщIакIэ. Iэбэри кIэпхъыр 
къипхъуэтауэ шынэурэ зи псэр хьэршым нэса 
кIэпхъымкIэ напэIэлъэщI палъэу и жьафэр 
илъэщIри игъэтIысыжащ здэщысам деж. Кхъухь 
пхэнж, 501. Локотош дэуэну къызэрыкIын къудейуэ 
Азрэт къыщIэпщхьащ, и жьафэр къыIурылэлу: – 
Бахъуэр къэсащ, – жиIэри. Нал 

ЖЬАФЭIУРЫЛЭЛ (2). плъыф. гуем. 
Жьэрыплъэ, делэIуделафэ. «И анэр игъэгъуэлъыж 
а жьафэIурылэлым», – жиIэу Тембот хъущIэрт, 
лафкIэтетым «жьафэIурылэл» фIищауэ. 
Хъуэпсэгъуэ нур, 140.

ЖЬЭ (81). Iупэхэм, дзэхэм я зэтехьэпIэм 
къыщыщIидзауэ къурмакъеищхьэм нэс зэхуакур. 
Иринэ ерагъпсэрагъкIэ ткIуэпс зэрызыххэурэ 
быдзышэр сабийм и жьэм жьэдигъаткIуэурэ 
ипIащ, нэхъ ин хъухукIэ. Нал къута, 278. –ЛIыр 
мышэрыуэмэ, фоч щIызэрихьэн щыIэххэкъым, 
жиIэри Къэрэжь дыхьэшхащ, и жьэшхуэм дзэуэ 
дэтыр уигъэлъагъуу, абы фоч игъэуэфу зэрыщытыр 
зымыщIэ щыIэтэкъым. Лъапсэ, 103. – ФIыцIэмэ, и 

жьэр пхъуантэм хуэдэу бгъуэмэ, и пэр гуэншэрыкъ 
уцIынам ещхьмэ, и нитIыр къуаргъынэмэ, хьа-
хьа-хьа, ярэби, абы [фызым] щхьэкIэ уасэ птауэ 
пIэрэ? Хъуэпсэгъуэ нур, 153.

◊ Жьэ гъуэтын (1). Зыгуэр жыпIэну, зыгуэрым 
утепсэлъыхьыну хуит хъун. Гъатхэр къэсмэ, 
жьэ бгъуэтыну, УбзэмыIуми ущогугъ. Мывэ 
закъуэ. «Батырыбжьэ», 14. Жьэр зэщIэмыхын 
(1). Мыпсэлъэн, зыри жымыIэн. Абы [Жансэхъу] 
жиIар нэгъуэщIым жегъэIи, зым и жьэ 
зэщIихынкъым. Мазэ ныкъуэ щхъуантIэ, 619. 
ЖьэкIэ дэIуэн (1). Зыри къыгурымыIуэу щытын, 
зэхимыхын. ЖьэкIэ даIуэу зэхэсщ [гупыр], - 
жиIэурэ зыгуэри къэтэджыжащ. Хъуэпсэгъуэ 
нур, 197. ЖьэкIэ плъэн (1). Зыри къыгурымыIуэн, 
техьэулеикIын, гулъытэр фIэкIуэдын. Астемыр 
зэ зыр, зэ нэгъуэщIыр къищтэурэ зэкIуэцIихырти 
жьэкIэ плъэ къомым яригъэлъагъурт. Хъуэпсэгъуэ 
нур, 198. [Я] жьэм жьэдэмыхун (1). Куэдрэ 
цIыху тепсэлъыхьын. [Дэфэрэдж:] ХъынцIэлкIэ 
зэджэу цIыхухъум я жьэм жьэдэмыху мэзхъумэм 
и хъыбар сэри зэхэсхат, арщхьэкIэ езыр сэ 
сытым сигъэцIыхунт. Лъапсэ, 94. Жьэм къекIуэ 
къэмыгъэнэн (16). Бзаджэ тетхъуэн, ешхыдэн. 
Ар езым и фIэщыпэ хъужри нэхъри Инал 
хущIитхъуэу хуежьащ, Инал зэрыкъэрэхьэлъкъыр 
щыгъупщэжащ, Инал зыми ечэнджэщыркъым, 
Инал зыкъыфIэщIыжащ, жиIэу и жьэм къекIуэн 
къимыгъанэу. Мазэ ныкъуэ щхъуантIэ, 541. 
Жьэм къекIуэн 3). Къыупсэлъыну тегушхуэн. 
[Апчарэ Сентрал жреIэ:] Сыту уи жьэм къекIуэу 
жыпIа! Щынэхужьыкъуэ, 16. Абдежт «Ила-л-
мултэкъэ» щыжыIэн хуейри, а псалъэр хэт и 
жьэ къекIуэу жиIэфынт, игъащIэм дыщыпсэуа 
щIыналъэри Iыхьлы-лыджанэри къызэднэкIрэ 
лIам дыпалъытэу ди щIыбагъыбжэр хуэтщIыжу? 
Лэчымэ, 391. Жьэм къемыкIуэн (3). ЖымыIэфын, 
жыпIэну утемыгушхуэн. Нысэм, гузавэ хуэдэу 
зищI щхьэкIэ, и гуащэр къэмыхъужмэ, нэхъ 
къызэрищтэр белджылыт, арщхьэкIэ езым и IэкIэ 
унэм мафIэ иридзауэ зыми и жьэ къекIуэртэкъым. 
ГущIэгъу, 424. Жьэм къихь къэмыгъэнэн (2). Еплъ 
жьэм къекIуэ къэмыгъэнэн. Дорофеич щыщIидзар 
къыхуэмыгъуэтыжу и жьэм къихь къигъанэркъым: 
«Дивизэ псо си оркестрым зэбгрихуащ, 
къыбгурыIуа?» Мазэ ныкъуэ щхъуантIэ, 553. 
Жьэм къыжьэдэмыгъэкIын (1). Дунейм 
къытемыгъэхьэн, бзыщIын. ХъумакIуэри нэхъыбэ 
ящIащ, хъыджэбз цIыкIухэми я тхьэкIумэр 
яIуэнтIащ, «емынэ уз» зэфыкIар зыщагъэгъупщэу 
жыжьэу я жьэм къыжьэдамыгъэкIыну. Лъапсэ, 54. 
Жьэм къыжьэдэхун (5). Зыгуэр зэрымыщIэкIэ 
къиIуэтэн, хуэмейуэ къыщIигъэщын. Лу, 
щIэкIэзызыр имыщIэу, кIэзызырт: – Елдар 
машынэкIэ къэкIуащ, ауэ «Елмэс» уанэ телъу 
Iэюб Iэдэжу къыздишащ, – жиIэу Лу и жьэм 
къыжьэдэхури щIегъуэжащ, – неблагъэ! Мазэ 
ныкъуэ щхъуантIэ, 594. Жьэм хуитын (1). 
Зыхуейр жиIэфын. УсакIуэр жьэм хуитмэ, и хэкур 
щогугъ. Гъавэмрэ псалъэмрэ. «Щхьэлыкъуэ», 39. 
Жьэм хьэкъурт жьэдэлъын (2). Зыри жымыIэу 

зыущэхуауэ щытын. АрщхьэкIэ дэнэт, цIыхум 
я жьэм хьэкъурт жьэдэлъ хуэдэу зэхэтт, я Iэри 
яIэтыртэкъым. Мазэ ныкъуэ щхъуантIэ, 628. 
Жьэр гъэнщIын (1). Зыгуэр пIын, гъэшхэн. ПIытIу 
жэмым и пщэм теуIуати сабэр къыдрихуеящ, 
упщIэжь яутхыпщI хуэдэ, – шэуэ къыщIэкIым 
жьибл игъэнщIащ. Щынэхужьыкъуэ, 16. 
Жьэр зэтенэн (1). Мыпсэлъэн. – Фи жьэр 
зэтена, щхьэ зыгуэр жывмыIэрэ? – жиIэри 
старшынэр къэгубжьащ. Хъуэпсэгъуэ нур, 89. 
Жьэр зэтепIэн (15). Псэлъэныр щыгъэтын, 
гъэувыIэн.  – ЗэтепIэ уи жьэр: псалъэм къыдэкIуэу 
уи цIэ исIуащ, уэ пхуэдэкъэ хьэIуцыдзхэри, 
жумэрэнхэри, уашхэри? Кхъухь пхэнж, 502. Жьэр 
зэтехын (1). Псэлъэн, къэпсэлъэн. [Гъуумар:] 
Уэсмэн фIэкIа зи жьэ зэтезыхын фхэмыту ара? 
Хъуэпсэгъуэ нур, 91. Жьэр къыIурыхун (1). 
Еплъ жьэр Iурыхун. Военнэм хакIуэр щилъагъум 
занщIэу и жьэр къыIурыхуащ. Нал къута, 268. 
Жьэр мыувыIэн (2). Псэлъэныр щымыгъэтыфын. 
Долэт, Мусэ, Мэсхьуд сымэ я жьэр увыIэну Iэмал 
зимыIэт. Мазэ ныкъуэ щхъуантIэ, 646. Жьэ 
пхъуантэ (1). Жьэшхуэ, жьэ къэб. [Мусэ Мэсхьуд 
жриIэу:] – ФIыцIэмэ, и жьэр пхъуантэм хуэдэу 
бгъуэмэ, и пэр гуэншэрыкъ уцIынам ещхьмэ, и 
нитIыр къуаргъынэмэ, хьа-хьа-хьа, ярэби, абы 
щхьэкIэ уасэ птауэ пIэрэ? Хъуэпсэгъуэ нур, 153. 
Жьэр убыдын (1). ЖымыIэпхъэ жымыIэн, жиIэм 
кIэлъыплъыжын. Лу асыхьэту щIегъуэжащ, 
си жьэр щхьэ схуэмыубыдрэ, жыхуиIэу. Мазэ 
ныкъуэ щхъуантIэ, 602. Жьэр ущIауэ (2). 
IурымэхыкIауэ дэIуэн. А псом цIыкIуи ини, я 
тхьэкIумэр тегъэхуауэ, я жьэр ущIауэ, едаIуэрт. 
Мазэ ныкъуэ щхъуантIэ, 600. Жьэр Iурыхун (4). 
Зыгуэрым зыгуэр гъэщIэгъуэныщэ, телъыджащэ 
къыщыхъун. Мэтхъэныр зыщIэс пэшым Лу 
щыщIыхьэм, занщIэу и жьэр Iурыхуащ, тхылъу 
абы щIэлъым и куэдагъыр хуэмыгъэщIагъуэу. Мазэ 
ныкъуэ щхъуантIэ, 601. 

ЖЬЭГУ (36). 1. (26). ЗанщIэу дэкIуей Iугъуэ 
икIыпIэ Iухъу иIэу, мафIэ дащIэрэ щыпщафIэу 
унэм щIащIыхьыр. А жьыбгъэм Думэсарэ и 
жьэгум кърипхъуэтыкIауэ джэд лыбжьэмэр 
хадэмкIэ ирихыу Астемыр къыщIихьащ. Мазэ 
ныкъуэ щхъуантIэ, 568. Хьэжыр пщыхьэщхьэм 
къыщIыхьэжри, мафIэ зэхэкIыжар зэщIигъэсту 
жьэгум дэтIысхьауэ здэщысым, и фыз сымаджэм 
и гъы макъ зэхихащ. Хъуэпсэгъуэ нур, 68. 
[Алы-джыкъуэ къыжраIэ:] ПщэфIапIэм жьэгу 
пащхьэм деж упщIэм утелъу ущIэлъынумэ, 
тепIэнщIэлъыну щхьэнтэ сыт къуатынщ. 
МелыIыч, 456. 2. (10). Унагъуэ. Журтхэр 
къелъэIуащ [адыгэхэм]: «Фи унэ, фи жьэгу 
хыфIэвмыдзэ, фыдгъэгумэщIынкъым, ди 
диныр зэтемыхуэми, дызэдэпсэунщ», – 
жаIэу. Лэчымэ, 389. ЦIыхур зэрыдыхьэшхари 
зэрантэкъым, сыту жыпIэмэ нэхъ хьэлэл хъуат, 
Жыраслъэн къекIуэлIэжрэ и жьэгу дэсыжмэ, и 
щхьэ иIыгъыжу, и фыз сымаджэм кIэлъыплъу, 
зэран мыхъуу псэумэ, нэхъ яфIэкъабыл хъуат. 
Мазэ ныкъуэ щхъуантIэ, 653.

ЖЬЭГУ ПАЩХЬЭ (6). Жьэгум и гупэкIэ, 
и гъунэгъуу. Ауэ мурадыр IэщIэхуакъэ, Жьэгу 
пащхьэ нэщIым къыдонэж. Мурад зыщIа… 
«Батырыбжьэ», 169.

ЖЬЭГЪУ I (4). Бгым, къуршым и лъапэ. И 
жьэгъум щIэтым мэкъур зэбграшурэ Iэщым ират. 
Нал къута, 294. Укъэгубжьауэ ущыкIуэм, Гъыбзэр 
уогъэшыр уи щхьэкIуэу, Бгы жьэгъу щIыIэжьхэм 
ущIэту, Хышхуэм ухохуэр уэ хуиту. Кавказым и 
уэрэд. «Бгы лъапэхэм деж», 98.

ЖЬЭГЪУ II: ЖЬЭГЪУР КЪЫЩIЭТIЭТIЫН 
(2). Жьэпкъ щIагъыр къелэлэхын. Ихъу–илъырт 
зы афицар ныбэкъ сырыху гуэр, гуэгуш гъэшхам 
хуэдэу и жьэгъур къыщIэтIэтIу, щыпсалъэкIэ 
Iупсыр къыжьэдэлъэлъу, и жьэ къупщхьэри 
щIэсысэу. Хъуэпсэгъуэ нур, 174.

ЖЬЭГЪУЭШХЭН (мэжьэгъуашхэ) лъэмыI. (4). 
Зыгуэр куэдрэ гъэныщкIуурэ шхын. Лу зэрыгъым 
жэмхэр жьэгъуашхэу къеплъырт, щIалэ гъыр 
зыуи кърамыдзэу. Мазэ ныкъуэ щхъуантIэ, 599. 
Тхъэжыгъуэтэкъэ ар: ухъуакIуэрэ зыбгъэнщIа 
нэужь, уетIысэхрэ ужьэгъуашхэу дыгъэм зебгъэууэ 
ущылъыныр? Кхъухь пхэнж, 495.

ЖЬЭГЪУЩIЭТ (1). Бий, жагъуэгъу. Уэ бзу 
уи хадэм щымыгъуалъхьэу, ЖьэгъущIэт уиIами 
уибгынащ. Си лъапсэр бгъэгъумэ уэ пфIэфIати… 
«Щхьэлыкъуэ», 400.

ЖЬЭДЭГУЭЖЫН (жьэдегуэж) лъэI. 
(4). Зыгуэрым и псалъэр зэпыудын, жиIэр 
хуэмыдэн, жиIам хущIегъэгъуэжын. [Дэфэрэдж:] 
Сэри сыт щхьэкIэ къезгъэжьэн, къезгъажьэрэ 
къызжьэдигуэжмэ, схуэфащэ дыдэщ, зыри 
хэзмыщIыкI хуэдэу фэ зытезгъауэмэ, нэхъыфIщ, 
студентхэр жыпIэнущи, хъарзынэу къысхущытщ, 
фIей лъэпкъ зэрыскIэрымылъыр тыншу ящIэ, 
гулъытэ дахэри къысхуащIыр, «Гиппократ и 
тхьэлъанэм» сызэрытемыкIынур хьэкъкIэ я фIэщ 
мэхъур, езыхэри абыкIэ си акъылъэгъушхуэщ. 
Лъапсэ, 9. И адэ-анэр къегиину хуежьэмэ, 
яжьэдигуэжт «фэ щхьэ фытемытрэ хабзэм?» 
Лъапсэ, 93. – Уи адэр дэсщ абы. КъыбгурыIуа? - 
щIалэм жиIар Мусэ жьэдигуэжащ. Хъуэпсэгъуэ 
нур, 215.

ЖЬЭДЭГЪЭТКIУЭН (жьэдегъаткIуэ) лъэI. 
(1). ТкIуэпс гуэр зыгуэрым и жьэм жьэдэгъэхьэн. 
Иринэ ерагъпсэрагъкIэ ткIуэпс зэрызыххэурэ 
быдзышэр сабийм и жьэм жьэдигъаткIуэурэ 
ипIащ, нэхъ ин хъухукIэ. Нал къута, 278.

ЖЬЭДЭКУЭН (жьэдекуэ) лъэI. (3). Жьэм 
зыгуэр залымыгъэкIэ жьэдэлъхьэн. Дэфэрэджыр 
къэпым кърагъэщэту и жьэм жьэдэкуа чэтэн 
тIэкIур къыжьэдахыжати, тыншу бауэ щыхъум, 
насыпышхуэу къыфIэщIыжат. Лъапсэ, 41. 
[Дэфэрэдж:] ХъумакIуэм ящыщ къыщIыхьэмэ, 
бжэм и деж сыщысыххэщ, и лъакъуитIым 
закIэрызукIэнщи, изудынщ, фэ фыжи, и Iи и 
лъакъуи фпхы, и жьэми лъэпэдыжь гуэр жьэдэфкуи, 
си ужьым фиту псым зыныхэвдзэ. Лъапсэ, 41.

ЖЬЭДЭКЪУЭН (жьэдекъуэ) лъэI. (1). Еплъ 
жьэдэкуэн. ЩIалэ цIыкIум и анэр къэпым 
иракуэри и жьэм чэтэн тIэкIу жьэдакъуауэ кIии 

гуоуи мыхъу шыплIэм дэлъу яхь, бэуапIэ дыдэ 
имыгъуэту. Лъапсэ, 31.

ЖЬЭДЭЛЪЫН (жьэдолъ) лъэмыI. (7). 
Зыгуэр жьэкIэ Iыгъын, жьэ кIуэцIым пкъыгъуэ 
гуэр щыIэн. Насып иIэти и жьэм кхъуей 
жьэдэлъыжтэкъым, жьэдэлъамэ, и тэмакъым 
тенэнт [Чачэ]. Мазэ ныкъуэ щхъуантIэ, 513. 
[Аральпым:] – Е фи жьэм кIэртIоф гъэва жьэдэлъу 
ара? Хъуэпсэгъуэ нур, 91. Совхозым директору 
тетым ар идэртэкъым: – Берычэт бесын, 
дыгъужьым и жьэм жьэдэлъ лыр къыжьэдэтхъи 
узот, жыпIэу аракъэ? Нал къута, 273.

ЖЬЭДЭЛЪХЬЭН (жьэделъхьэ) лъэI. (3). Жьэ 
кIуэцIым зыгуэр нэхьэсын. Уеблэмэ Тембот 
къэмытэджу псы зэрефэн Iэмал къигупсысат, 
къамыл кIыхь къигъуэтауэ и зы кIапэр псы пэгуным 
хилъхьэрт, мыдрей кIапэр и жьэм жьэдилъхьэрти, 
екъуурэ псы ефэрт. Хъуэпсэгъуэ нур, 287–288. 
АрщхьэкIэ фызыжьым щэху [Чачэ] цIыкIуу 
IэлъэщI кхъуакIэм къыщIихщ кхъуей тыкъыри и 
жьэм жьэдилъхьащ. Мазэ ныкъуэ щхъуантIэ, 512.

ЖЬЭДЭУЭН (жьэдоуэ) лъэмыI. (3). 1. 
(1). ШхуэIур къыжьэдэкъуэн. [Фэуаз:] Шы 
пцIэгъуэплъым сыкъыщилъагъум къыхэщтыкIа 
хуэдэу зегъэджэрэз, бгъукIэ йокIуэт, йотхауэ 
симыгъэшэсу, арщхьэкIэ фIыуэ сыжьэдэуэри сышэса 
нэужь, щIопщымкIэ и джабэр зэпрысхулыкIащ, 
нэхъ IумпIафIэ сщIын си хьисэпу. Анка, 381. 2. (2). 
Жьэм зэуэ псы куэд жьэдыхьэн. [Азизэ] Псыр и 
жьэм жьэдоуэ. Щынэхужьыкъуэ, 54.

ЖЬЭДЭХУЭН (жьэдохуэ) лъэмыI. (1). 
Жьэм зыгуэр жьэдэлъхьэфын. Данэ цIыкIу 
къыщалъхуам, абы хуэдизкIэ цIыкIути, и анэм и 

ЖЬЭДЭХУН (жьэдоху) лъэмыI. (2). 1. 
(1). Зэпыун, IэщIэхун, гъэувыIэн. А махуэм 
хъыджэбзым Уэрэдыр жьэдэхущ. ЦIыху мурадым и 
бзу хужь. «Вагъуэ махуэ», 348. 2. (1). Ящыгъупщэн, 
и гугъу ямыщIыжын, темыпсэлъыхьыжын. 
Пэжыр жыпIэмэ, Инал и фыз къэшэныр цIыхум 
яжьэдэхуртэкъым, псом хуэмыдэжу цIыхубзхэм 
ягъэныщкIурт. Мазэ ныкъуэ щхъуантIэ, 516.

ЖЬЭДЭIУН (жьэдеIу) лъэI. (3). Жьэм зыгуэр 
жьэдэгъэлъэдэн, жьэдэгъэзэгъэн. Илас и жьэ 
ущIам комендантым и кIэрахъуэр жьэдиIури, 
модрейм пщIэнтIэпсыр къехуэхыу зэщIэкIэзызащ. 
МелыIыч, 473. [Локотош Якъуб жриIэу] – Уи 
Iэпхъуамбэр жьэдумыIуауэ пIэрэ абы и жьэм? 
Нал къута, 267.

ЖЬЭДЭЧЫН (жьэдеч) лъэI. (1). Зыгуэрым и 
кур дыкъуакъуэу жьэдэудын, жьэдэщIыкIын. 
ЩIалэм къыщыщIар и жагъуащэ хъуауэ, Алий усэ 
тIэкIуи хузэхилъхьхьащ, мы псалъэхэр хэту: Ем и 
щIасэр къыщыхашэм, И шэрэзыр жьэдэчащ… Зи 
лъэрыгъыпсыр тIыгъа, 532.

ЖЬЭЖЬЕЙ (4). ЦIыхум, псэущхьэм къадэх 
гъутхьэпсыр къызыщIэзыдз орган. Иджы дауэ хъуну 
– мэлым жьэжьеищ хэлъкъым, Локотош и Iыхьэр 
дауэ хъуну? Нал къута, 252. Езы Нартыхур хъуэхъум 
едэIуэххакъым, пщафIэр къриджауэ жьжьейр 
зыкIэрылъ лым и гъэвэкIэр гуригъаIуэрти. Лъапсэ, 80.

ЖЬЭ КЪУПЩХЬЭ (1). Дзэхэр хэту нэкIум 
хэлъ къупщхьэ. Ихъу–илъырт зы афицар 
ныбэкъ сырыху гуэр, гуэгуш гъэшхам хуэдэу и 
жьэгъур къыщIэтIэтIу, щыпсалъэкIэ Iупсыр 
къыжьэдэлъэлъу, и жьэ къупщхьэри щIэсысэу. 
Хъуэпсэгъуэ  нур, 174.

ЖЬЭМАРДЭУ (2). нареч. И бжыгъэр 
хуэгъэфэщауэ. – [Алыджыкъуэ:] Къызэрыпщэхуа 
уасэм и ныкъуэ, - жысIащ жьэмардэу, куэдыIуэу 
жысIэмэ, скIэрыкIыжын си гугъэу. МелыIыч, 439.

ЖЬЭН I (мажьэ) лъэмыI. (2). МафIэм тетурэ 
шхын гуэр хьэзыр хъун. Лы гъур а дзасэм фIэлъу 
жьамэ, Унагъуэр гуфIэу йотIысылIэ. ГъущI. «Мывэ 
хуабэ», 119.

ЖЬЭН II (3). Микроб гуэрхэм тхьэмбылым 
къыщагъэхъу уз зэрыцIалэ. Лусанэ и анэр 
сымаджэщ, жьэн уз йофыкI. Мазэ ныкъуэ 
щхъуантIэ, 617.

ЖЬЭПКЪ (13). Дзэхэр зыхэт жьэ къупщхьэ. 
Нурхьэлий бэлътоужь, шухьэм ищIыIу къэп тедауэ, 
щыгъщ, и шырыкъуитIри лъэдакъэ лъагэу, и пэри 
и жьэпкъри зэIусэжыным нэса жыуигъэIэу, и пащIэ 
тIэкIури адрейхэм я пащIэм емыщхьу щIэщарэ фэи 
темыту, цIыху Iувым сыт ищIыс лъэныкъуэкIи 
къахэщу яхэтти, арат псори нэхъ зэплъыр. 
Хъуэпсэгъуэ нур, 152. ГъукIэр лъакъуэ лъэныкъуэкIэ 
лъэгуажьэмыщхьэу щыту, фочыр щIэгъэкъуэн ищIарэ 
къэтэджыжыну пIэрэ жыуигъэIэу, и Iэ лъэныкъуэмкIэ 
и жьэпкъыр щIиIыгъэу зэфIэсу дыкъат. Лъапсэ, 
106. Хэт танкисту зэ щытами Баш и жьэпкъым 
щIэгъэкъуащ. Тхылъ еджапIэ. «Вагъуэ махуэ», 336.

ЖЬЭ ПХЪЭБГЪУ (1). Еплъ жьэ къупщхьэ. 
[ЩIалэ цIыкIу джэгухэр зэщыхьэжащ:] Уи жьэ 
пхъэбгъур щIэзудыну ара узыхуейр, сэракъэ япэ 
къэзыубыдар?! Хъуэпсэгъуэ нур, 257.

ЖЬЭРАЖЬЭ (3). плъыф. Хуабжьу пщтыр, 
къызэщIэна. Данэ цIыкIу щIыIэ хыхьащи, 
мафIэ жьэражьэщ, красноамеецхэм порошок 
гуэрхэр кърата щхьэкIэ, сэбэп хуэхъуакъым. 
Нал къута, 277. Ауэрэ Сэлимэ къызэщIэплъауэ 
жьэражьэу зыкъимыщIэжу Iуэщхъуу и анэр 
къогузэвапэ. Лъапсэ, 27. Сабий цIыкIум и 
анэр щилъагъум къэгумэщIащ, и Iупэ цIыкIур 
плъыжьыбзэт, къэчат, псалъэ хужыIэнутэкъым – 
мафIэ жьэражьэщ, итIани и нэ цIыкIуитIым нэпс 
ткIуэпс зырыз къыщIэжащ. Нал къута, 282.

ЖЬЭРЭIУРЭ (3). плъыф. Куэд къэзыбж, 
псалъэрей, гушыIэ зыхэлъ. – Ей, дунейри хьэхущ, 
хуэмыхури куэдщ, фIыр дэ тхуэдэ зырызщ, - жиIэри 
нетIэрей жьэрэIурэм псори игъэдыхьэшхащ. 
Хъуэпсэгъуэ нур, 60.

ЖЬЭРЫМЭ (4). Ягъажьэ е ягъэс гуэрым и мэ. 
Думэсарэ IэшрыI игъавэрт, абы шыбжиитхъу 
хилъхьэнури тебэ цIыкIукIэ ищIырти, бжьын 
жьэрымэ IэфIыр, гурыIупсыр къигъажэу, унэм щIэз 
хъуат. Хъуэпсэгъуэ нур, 263. Iугъуи жьэрыми 
зэхэзэрыхьрэ КъысщIихьэ закъуэм сыкъэтIысынущ. 
Си илъэсищэ. «Щхьэлыкъуэ», 395. Нэхъ гъунэгъуу 
уекIуэлIэху, шуудзэр нэхъ зэтощахэ, жьэрымэм 
бэуапIэ къуитыркъым, губгъуэм гъуэзыр итщ, 
Iугъуэри сабэри зэхыхьэжауэ. Лыгъэ, 412.

ЖЬЭХЭГУЭН (жьэхегуэ) лъэI. (1). Зыгуэрым 

зыгуэр егулIын, жьэхэгъэкъуэн, жьэхэкъузэн. 
[ЦIыхур зэрызекъуэу трибунэмкIэ къеIащ. Хьэбибэ 
сыми здахьу яхьырт]. Ерагъыу грузовикым жьэха-
мыгуэу къызэтеувыIахэщ. Щынэхужьыкъуэ, 44. 

ЖЬЭХЭГЪЭУЭН (жьэхегъауэ) лъэI. (1). 
Зыгуэрым зыгуэр егъэуэлIэн, егъэIунщIын. [Алы-
джыкъуэ жиIэу:] Бжэм тэмэму схухуэмыгъазэу 
сэри си хьэлъэр бжэм жьэхэзгъауэри хезгъэуд 
пэтащ. МелыIыч, 439.

ЖЬЭХЭЛЪЭДЭН (жьэхолъадэ) лъэмыI. 
(4). Зы-гуэрым ежэлIэн, бгъэдэлъэдэн. 
Хъыджэбз цIыкIур гуфIэу щыдэкIыжым, Джэлил 
жьэхэлъадэщ и щIыбагъымкIи «къыкъыкъ-
сыкъыкъ» жиIэу хъы-джэбз цIыкIум и пщэдыкъым 
дэлъейри лъэбжьанэкIэ и пщэр къритхъащ. 
Бабыщыкъуэ адакъэпщ, 477. Сэ къысщIэкIия 
Шур джэдыгупIаргъыу, зызыгъэшу уэсым хэтым 
жьэхолъадэ. Зи лъэрыгъыпс тIыгъа, 520. Къуэ 
зэвыпIэр ибгынащи Псыхъуэ иным щогуфIыкIыр, 
Пшахъуэ нэпкъым жьэхэлъадэм Жыгыжь лъабжьэр 
щIелъэсыкIыр. Терек. «Партыр ди пашэу», 117. 

ЖЬЭХЭЛЪЭН (жьэхолъэ) лъэмыI. (5). 1. (3). 
Зыгуэрым и пащхьэм илъэн. КъикъуэлъыкIыу 
икIи псынщIэу Неман псыжьыр мес йожэх, Бгым 
жьэхэлъэм ткIуэпсхэр пщIыпщIу Бахъэр тету 
йокIуэсэх. «Бдзэжьеящэм ипхъу», 145. Адакъэ 
хужьыр щыжьэхэлъэм, Джэлил къапхъуэри 
инкубаторыкъуэ адакъэм и сыдж плъыжьыбзэр 
зыIэригъэхьэри еIэурэ-еIэурэ адакъэ хужьыр 
IумпIафIэ ищIауэ джэдкъазым къалъагъуу 
кърешэкI, кърелъэфэкI, и адакъагъэр здынэсыр 
зригъэщIэну. Бабыщыкъуэ адакъэпщ, 480–481. 2. 
(2). Зыгуэрым текIиен, жьэхэкIиен. [Фэуаз:] Сэри 

ЖЬЭХЭУЭН (жьэхоуэ) лъэмыI. (7). Зыгуэрым 
еуэлIэн; еIунщIын. «Къру» жиIэу джэурэ и макъыр 
къурш сытхэм жьэхоуэри джэрпэджэжу къигъэ-
зэжыр къру пашэм япэ зэхехыж. Мазэ ныкъуэ 
щхъуантIэ, 543. Бгым и къутахуэу мывэжьхэм 
Псыр къэгубжьауэ жьэхоуэр, Бгы лъабжьэ щIагъыр 
итхьэщIу ЩIым техъушышэу къежэхыу. Кавка-
зым и уэрэд.«Бгы лъапэхэм деж», 97. Зым зыр жьэ-
хоуэ, йоныкъуэкъур, Къиуамэ – гъусэр IуегъэкIуэт. 
ЗэкIэщIэуэ. «Щхьэлыкъуэ», 397.

ЖЬЭХЭУБЫДЭН (жьэхеубыдэ) лъэI. (1). 
Зыгуэрым зыгуэр еубыдылIэн. Машинэр зейм ар 
щамыдэм, Якъуб кIэрахъуэ къиха яжьэхиубыдэри 
хуэмыхъуу иригъэдащ. Нал къута, 214.

ЖЬЭХЭХУЭН (жьэхохуэ) лъэмыI. (1). 
Зыгуэрым бгъэдэджэлэн. Бгы лъабжьэ дыдэу 
щIы захуэм Турбинэ ину щытщIахэм Псыр метр 
щэщIкIэ къохуэхыр, Хуабжьу къарукIэ жьэхохуэр. 
Кавказым и уэрэд. «Бгы лъапхэм деж», 98.

ЖЬГЪЕЙ (3). плъыф. ЦIыкIу, мыин. Абы 
[менталитетым] зэтримыIыгъатэмэ, лъэпкъыр 
жьгъей хъу зэпытурэ хэшыпсыхьыпэу хэкIуэдэ-
жынкIи хъурт. Лъапсэ, 65. Хы толъкъун макъыу 
зэхэфхыр Хыр къэукъубейуэ аракъым – Ар бомбэ 
къутэм и жьгъейхэр Ди щIыгум пщтыру толъа-
лъэ. ЩIым и макъ. «Шум и гъуэгу», 37.

ЖЬГЪЫРУ (6). плъыф. МакъыфI, макъ жан 
зиIэ. Хъыджэбз цIыкIум и щхьэц фIыцIэр, и нитI 
къилыдыкIыр, и нэкIущхьитI дыхьэрэным хуэдэр, 
и псэлъэкIэу жьгъыру макъыр, и дыхьэшхыкIэу бзу 
макъым хуэдэу дахэр – аращ усэр зытеухуар. Мазэ 
ныкъуэ щхъуантIэ, 615. Къопсэлъауэ жьгъыру 
макъкIэ Ар зэхэпхым уи гум къонэ, Къыпхуэзауэ 
зэ гуфIамэ ГущIэм нафIэр къыщыщIонэ. Колхоз 
шыгъажэм. «Партыр ди пашэу», 38. Уэри шу 
пашэу ухэтхауэ Жьгъырууэ къэIур ди лъэрыгъщ. 
Лермонтов. «Мывэ хуабэ», 86.

ЖЬГЪЫМПI-ЖЬГЪЫМПI-ЖЬГЪЫМПI (1). 
Лъэмакъыр, шырыкъу с.ху. ящI макъыр кърагъэ-
лъагъуэ. Красноармеецхэр жьгъымпI-жьгъымпI-
жьгъымпI жаIэу зэдокIуэ, я лъакъуэр лэныстэм ху-
эдэу зэгуокI-зэгуохьэ. Щынэхужьыкъуэ, 10.

ЖЬЫ I (135). 1. (69). Ныбжьышхуэ зиIэ, куэд 
щIа, кхъахэ. Жыгыжь гъужауэ сэ си макъыр 
Жьы къемыпщауэ пхуэмыпсалъэ. Псы узэфэнур 
къыщIэжакъым. «Батырыбжьэ», 62. Къегъазэ 
щIалэм и хэкужькIэ, КъызыхэкIахэм къахохьэж. 
Къазджэрий. «Вагъуэ махуэ», 11. Унэр жьы дыдэу, 
штукатуркэр къыкIэрылъэлъыжауэ, чырбыш 
плъыжь къыщIэщар щащэу хуежьа щхьэкIэ, 
пэшитIу зэхэт фэтэрыр дигу иримыхьу къэнэнт, 
гуэщыжьым илъэс нэхъыбэ ущIэсауэ: жэнэтым 
и бжэр тхузэIуаха къытфIэщIат. Лэчымэ, 392. 
2. (65). Зи ныбжь хэкIуэта, ныбжьышхуэ зиIэ. 
ТIэкIу зигъэкъабзэщ, зитхьэщIщ Астемыри, 
унэмкIэ къигъэзэжа къудейуэ, и анэжьым бжэр 
къыIуихри къыщIэкIауэ илъэгъуащ. Хъуэпсэгъуэ 
нур, 66. Нэмэз хьэжыжьхэм ящIа къудеймэ, 
ЕрагъпсэрагъкIэ унэм мэкIуэж. УситI Щам 
щыстхауэ. «Батырыбжьэ», 75. Гъатхэ къэс, 
Къущхьэхъу мэлыр щахукIэ, ерагъыу гъатхэ техьа 
мэлыжьхэр псым итхьэлэу щытащ. Мазэ ныкъуэ 
щхъуантIэ, 536.

☐ Жьы ухъуу делэ ухъужа (2). И ныбжьым 
хуэмыфащэу зыгуэр зылэжьым е жызыIэм 
зэрехъурджауэ жыIэгъуэ. [Анзор:] Жьы фыхъуу 
делэ фыхъужа? Гъуэгуанэ, 135. [Борис Борисович 
дадэм жриΙэу:] Жьы ухъуу делэ ухъужа, зиунагъуэрэ. 
Тепщэч къэзылъэтыхь, 159. 

ЖЬЫ II (59). 1. (8). Хьэуа. Астемыр бэуапIэ 
имыгъуэту щылът, хъущхъуэмэри уIэгъэмэри – 
псори зы хъужауэ жьы узэрыбэуэн вагоным къимы-
нэжа хуэдэт. Хъуэпсэгъуэ нур, 171. Псори щым 
хъуащ, анестезиологым жиIэр зэхыбохыр: «бауэ, 
тIысэ», «ину жьыр зыжьэдэшэ», «иджыри зыжьэ-
дэшэ». Лъапсэ, 20. [Хьэкурынэ и анэр] Щылъхуэ 
махуэми нэгъунэ Бауэ хъуакъым жьыкIэ хуиту. 
«Тисей», 446. 2. (51). Хьэуам и зекIуэныгъэ. Лу 
цIыкIу, жьы щIыIэр къыжьэхихуэми зыхимыщIэу, 
Астемыр и IэплIэм ист, зыри жимыIэу. Хъуэпсэ-
гъуэ нур, 193. КъеIэтыр сабэр жьым шхыдэу, Пшэ 
гуартэ фIыцIэр къыщихукIэ, КъигъэпсынщIэныр 
фIэфI хуэдэу, МэхъущIэ уафэр чэзукIэ, – Дыщэ 
чнутIыр къэпщIыпщIу, Мес уафэхъуэпскIыр лы-
дащ, Ар зыдэкIуари умыщIэу ПсынщIащэу нурыр 
кIуэдащ. Гъэмахуэ уэшх. «Бгы лъапэхэм деж», 110. 
ЩIымахуэ жьапщэр емызэшу, И нэпсыр уэсу къы-

стелъалъэу, Гъыбзэ мыухыр къысхуигъэшу, Жьым 
дэрэ жэщыр зэхудипIалъэу Си кхъащхьэ мывэм ар 
темыкIыу Борэныр гъынущ сщхьэщымыкIыу. Сын. 
«Мывэ хуабэ», 155.

◊ Жьы зыщIегъэхун (2). ЩIыIэтыIэ зыщIын, 
гукъыдэж зэгъэгъуэтыжын. Дунейри къабзэ 
хъужауэ, дыгъэр аргуэру къуажэм къытепсэрт, 
жьы тIэкIу фщIезгъэхуу уэшхми фезгъэлъэсыжа, 
жиIэ хуэдэу. Хъуэпсэгъуэ нур, 50. Жьым 
зэрихьэн (зэрихуэн) (4). Хьэуам и зекIуэныгъэм 
игъэIэпхъуэн, игъэхъеин. Уэнжакъ гъуанэмкIэ 
уиплъмэ, уафэр плъагъурти, топышэ сыт 
зелъатэу умылъагъуну пIэрэ, жаIэу Темботрэ Лурэ 
жьэгум иувауэ уэнжакъымкIэ иплъырт, арщхьэкIэ 
жьым зэрихьэ пшэ фIыцIэ Iэрамэм фIэкIа 
ялъагъуртэкъым. Хъуэпсэгъуэ нур, 284. Жьым 
ихьын (2). Зыгуэрым хэкIуэдэн. Жьым симыхьу 
къэзгъэзэнщи, Сэламышхуи къыфхуэсхьынщ. 
Къэзгъэзэнущ сэ. «Батырыбжьэ», 66. Жьыр 
дэнэкIэ къепщэми мыщIэн (2). Гугъу емыхьын, 
тыншу псэун. [Гъуумар Елдар хужиIэу:] Жьыр 
дэнэкIэ къепщэми пщIэркъым. Хъуэпсэгъуэ 
нур, 197. Жьыр къыкъуэун (4). Хьэуар зэуэ, 
зыкъызэкъуихыу, хуабжьу зекIуэн щIидзэн. 
Жыг къыдэжу мэзым щIэтми, Жьыр къыкъуэумэ, 
зыдегъэш. ЛIыгъэ зиIэ. «Щхьэлыкъуэ», 399. Жьыр 
къыкъуэухукIэ, жьэгу мафIэр СымыгъэункIыфIу 

☐ Жьым тесу псым йопыдж (4). 
IэубыдыпIэншэ, цIыху псынщIэм хужаIэ. [Хьэбибэ 
и пхъум жреIэ:] Жьым тесу псым йопыдж жыхуаIэр 
уэращ жебгъэIэнт. Щынэхужьыкъуэ, 24.

ЖЬЫ III (6). плъыф. Пасэ, пасэIуэ. Лу жьы 
дыдэу къэтэджа и гугъэжти, иджы нэрылъагъут 
абы нэхърэ нэхъ жьыжу къэтэджар зэрынэхъыбэр. 
Армырми хъурэ? Мазэ ныкъуэ щхъуантIэ, 
506. Пщэдджыжь къэс Думэсарэ жьы дыдэу 
къэтэджырт, уеблэмэ, щымыжейр нэхъыбэт. 
Хъуэпсэгъуэ нур, 304. Абы нанэ гу лъитати 
фIэмыIуэху хуэдэу жиIэрт: - Дисэрэ Саримэрэ Ра-
хьим и гум ису жьы дыдэу къалэм кIуащ, тхьэм 
ещIэ къащэхунур. Хъуэпсэгъуэ нур, 124.

☐ Жьыуэ тэджым тхьэм кърет (1). Жьыуэ 
къэтэджым и Ιуэху къохъулΙэ, жыхуиΙэщ. Жьыуэ 
тэджым тхьэм къыретыр, уа си хыв, Тхьэр зэтами 
дащымыщу, уа си хыв, Вагъэмбэкъум дыдэт защΙу, 
уа си хыв, ГъащΙэ тΙэкΙур идохьэкΙыр, уа си хыв. 
Хывым и уэрэд. «Батырыбжьэ», 79. 

ЖЬЫБГЪЭ (111). Къыкъуэуурэ къепщэ жьы. 
Нартыхур, мэзым хуэдэу, хадэм итт, жьыбгъэ 
къыкъуэумэ, нартыху бзий инхэр зэрихуэу. Нал 
къута, 209. Зигу жьы димыхур жьы хъугъуафIэщ, 
Аращ сэ жьыбгъэм сыщIыхэтыр. Жьы хъуар. «Да-
мыгъэ», 119. Мэзым мафIэ къыщIэнамэ, Жьыбгъэр 
хуохъур IупэфIэгъу. Лъэщым. «Батырыбжьэ», 128.

Ж Ь Ы Г Ъ Э  ( 3 ) .  Ж ь ы  х ъ у н ы г ъ э , 
мыщIалэжыныгъэ. Жьыгъэр лIыжьым IэщIокIуадэ, 
ГъащIэ кIыхьми нобэ хуэдэу Рау гуфIакъым и гур 
кIуэду. «Тисей», 482. Набдзэр хужь хъуамэ, ар 
тхъуакъым, Жьы-гъэм ищIауэ унафэр. Набдзэ. 
«Батырыбжьэ», 52.

ЖЬЫКIЭФЭКIЭ (2). Жьы хъуахэр. Ростов 
дэт госпиталышхуэ къомым щIэмыхуэу уIэгъэр 
щIэлъти, абыхэм ящыщ зым щыщт зи щхьэ 
закъуэу къэна жьыкIэфэкIэхэм папщIэкIэ купец 
гуэрым иригъэщIа унэшхуэу муслъымэн уIэгъэхэр 
щызэхуашэс госпиталыр. Хъуэпсэгъуэ нур, 172.

ЖЬЫКЪАТ (1). Жьы дыдэ, жьы кхъахэ. 
ЛIыжьу хьэблэм дэсыр зэхуэсауэ зэкъуэшищым 
егийуэ зэхэсу, Мэмэт-щIакъуэр яIущIати, езыри 
зыщIэгупсысыжри, тхьэм елъэIуащ: «Мыбы хуэдэу 
жьыкъат сыхъужыхукIэ, ялыхь сумыгъэпсэу!»- 
жиIэри. Лъапсэ, 67.

ЖЬЫН (ежь) лъэI. (4). МажьэкIэ зэIыхын, 
телъэщIэн. НысащIэ дахэр пщэдджыжьым Къэ-
тэджмэ, гъуджэм бгъэдохьэр, И щхьэр хуэм-хуэму, 
мис, ижьу, Дахагъэ лъапIэр нэм хуехьыр. Бгыхэр. 
«Бгы лъапэхэм деж», 36. Вагъуэм лъохъур имыгъ-
уэту, Удзыр мажьэкIэ ижьынщ. Щыдэжыныр щы-
дэжауэ. «Вагъуэ махуэ», 332.

ЖЬЫНДУ (4). Щхьэ хъуреишхуэ зыфIэт, жэ-
щым къэзылъэтыхь бзуушхуэ. Мухьэрэбым исщ, 
жьынду шыр хуэдэу, къиплъу: «Си къуэш ягъэ-
тIысар, ялыхь къегъэутIыпщыж», – жиIэу лъаIуэу 
нэмэз ещI. [Таша]. Мазэ ныкъуэ щхъуантIэ, 556. 
Фызыжьыр [Чачэ] жьындуужь хуэдэ мыбы 
къыщIэджэдар Мэсхьудрэ Мусэ и фыз дахэмрэ зэ-
хуигъэзэну арат. Хъуэпсэгъуэ нур, 206.

ЖЬЫНЫБЭ (15). Сабийхэм гушыIэ хэлъу 
хужаIэ. НыбжькIэ дызэхуэдэтэкъым, балигъ 
хъуным нэса къытхэтти, ахэр «иныжьт», модрей 
цIыкIу защIэм къызэрыдэджэр «жьыныбэт». Зи 
лъэрыгъыпс тIыгъа, 522. Хэт и хьэщIэ жьыныбэ 
къом? [– Абхъаз хьэщIэ, – жаIэу зэрыгъэкIийрт 
щIалэ цIыкIу къомыр]. Хъуэпсэгъуэ нур, 61. Куэд 
дэмыкIыу Жыраслъэн къагъуэтри тезэрыгуащ, 
мо щIалэ бланэжьми «жьыныбэ» цIыкIухэр зэуэ 
пэлъэщакъым. Мазэ ныкъуэ щхъуантIэ, 580.

ЖЬЫРЫТЭДЖ (4). 1. (3). Жьыуэ тэджын зи 
хьэл. Къуажэм дэсыр жьырытэджкъэ, тIэкIу-
тIэкIуурэ цIыхубзхэр къотэдж, уэнжакъхэм 
Iугъуэ кърихуу уолъагъу. МелыIыч, 459. Исуф 
жьырытэджти, сэ щэху цIыкIуу Назифэ дежкIэ 
сыщIохьэ: – Ушха мыгъуэкъым уэ нобэ лъандэрэ, 
си тхьэшырыпхъу цIыкIу, – жысIэу си пхъум 
сыщхьэщыува щхьэкIэ къызэплъыркъым, и 
щIыбагъыр къысхуигъэзауэ хэлъщ. Лэчымэ, 395. 2. 
(1). Жан, жыджэр. ГуфIакIуэ кIуакъэ – нэжэгужэт, 
IэнатIэ Iутмэ, жьырытэджт. Уи хэку жыг закъуэ 
фIэкI имытми… «Батырыбжьэ», 37.

ЖЬЫУЭ (29). нареч. Пасэу. Зэгуэр пщIыхьэпIэу 
услъэгъуащи, Жэщ къэскIэ жьыуэ согъуэлъыж, 
Арщхьэ гупсысэм сыхэбдзащи, Си щхьэнтэр 
гъуру къысфIощIыж. Зэгуэр пщIыхьэпIэу. «Шум 
и гъуэгу», 69. [Фэуаз:] Пщыхьэщхьэм пшапэр 
зэхэуауэ инэралыр къэпсэлъащ, пщэдей жьыуэ 
си деж къэс, жиIэри. Анка, 380. [Алыджыкъуэ:] 
Жьыуэ сызэрыкIуам къыхэкIыу жьакIэупсым деж 
щIэс щIагъуэ щыIэтэкъым, си Iуэхур самыгъэгувэу 
зэфIагъэкIри къэзгъэзэжащ, IэкIуэлъакIуэу 
сызэ-щIэупсауэ, дыхумэ тIэкIуи къыскIэрихыу. 
МелыIыч, 444.

ЖЬЫФЭ: ЖЬЫФЭ КЪЫТЕУЭН (3). И ныб-

жьым нэхърэ нэхъ жьыуэ, нэхъ тIорысэу плъа- 
гъун. Иужьрей илъэс зы-тIум Чачэ жьыфэ дыдэ 
къытеуат, езыри пхъэбгъум ещхьу гъур хъуат. 
Хъуэпсэгъуэ нур, 206. ЖеIэр гуащэм зэхимыхыу, И 
щыгъыни зыщимыхыу: Гуащэ напэм жьыфэ теуэм, 
Ари сэ си лажьэ? «Тисей», 500.

ЖЬЫЩХЬЭ (14). Жьы щыхъуа зэман. Къэшэн 
фиIами, дэкIуэжауэ, Фи анэ дыди къыфпэмыплъэ, 
Е къыфпэплъэни езэшауэ Я жьыщхьэм ныси фхуэ-
мылъыхъуэ. Сэлэт лъэужь. «Мывэ хуабэ», 130. Нобэ 
дахэщ фэ фи лъагъуэр, СывдэкIуэныр сэ си гуапэщ, 
ВгъэлъэпIащи сэ си жьыщхьэр, Сэ си дежкIэ инщ 
а щIыхьыр! «Тисей», 483. Къуажэм почтальону 
дэт Исхьэкъ игъащIэм цIыхум къазэрыхэщ 
щыIэкъым, иджы и жьыщхьэм къызэрыкIащ – 
тхылъкIэ гуры-хуэу къыщIэкIащ, уеблэмэ, и унэцIэ 
итхыж дэнэ къэна, итхам къеджэжыф хъуащ. 
Мазэ ныкъуэ щхъуантIэ, 507.

◊ Жьыщхьэ махуэ (1). Жьы хъуа цIыхур 
щынасыпыфIэм, бынкIэ, унагъуэкIэ гукъеуэ 
зимыIэм хужаIэ. Илъэсищэ щрикъу махуэр ЯщIэр 
псоми жьыщхьэ махуэр, Езы дадэм щыгъупщами. 
«Тисей», 480. Жьыщхьэ махуэ хъун (4). Жьы 
ущыхъум деж насыпыфIэу, гукъеуэншэу 
ирихьэлIэн. [Дисэ:] Тхьэм насып защIэ уищI, 
уи жьыщхьэри махуэ ухъу, Рахьим, зи гъащIэр 
кIыхь хъун, Iейуэ бгъэгуфIащ хъыджэбз цIыкIур… 
Хъуэпсэгъуэ нур, 131. Жьыщхьэ махуэ ухъу!- 
жиIащ КIураци, фызыжьым и псалъэр и гум 
щIыхьауэ. Щынэхужьыкъуэ, 17.

ЖЬЫЩIЭХУ (4). ЖьауапIэ, жьы мащIэ 
къыщыпщIихуу. Блэ тIысыпIэу дэ къумыжь – 
ТщIынщ жыг жьауэ, жьыщIэху дахэ. «Индийскэ 
поэмэ», 358. ПщыхьэщхьэкIэ Шаукэт плъэмэ, 
тыншу елъагъу и гъунэгъуу псэу къадыр щыгъуэ-
лъыжынум деж я унэ щхьэгуэшхуэу жьыщIэхум 
деж пIэ зэрыхуащIыр. Аргъуей, 385. Нэхъ нэ-
жэгужэ къэхъужауэ хадэм [Дэрдэхь] здисым 
зиплъыхьмэ, унэ зэтетыр къабзэу зэлъыIухащ, 
Iэхуитлъэхуитщ, щхьэгъубжэр зэщIолыдэ, щхьэ-
гуэуи щIащи, унащхьэм джэгу щыпщI хъун хуэдизу 
инщ, пщIантIэ кIуэцIым жыг щIагъыр жьыщIэхущ, 
бассейн тIэкIуи псы къабзабзэ щхъуантIэ изу 
итщ. Аргъуей, 387.

ЖЬЫЩIЭН (мэжьыщIэ) лъэмыI. (4). Щыгъын 
с. ху. хьэпшып гуэрхэр псым хэлъхьауэ сабынкIэ 
фIейр щIегъэхын. ПэшиплIрэ пщэфIапIэрэ хэту 
унэр зы пэшым къыщIэкIрэ адрейм щIыхьэурэ 
зэлъыIуех, егъэкъабзэ, мэжьыщIэ, мэпщафIэ, и 
лIым и щыгъын къабзэу, и шхын хьэзыру сыт 
щыгъуи кърегъэхьэлIэж [Нэху]. Кхъэлэгъунэ, 
375. Е шей стэканым итыр щIалэм шейщIэтым 
иригъахъуэу хъыджэбзым илъагъумэ, и бэлътокур 
Iэнэм трелъхьэ: «УжьыщIэнущ уэ слъагъури си 
бэлътокури схуэжьыщI! -жеIэри». Лъапсэ, 109.

ЖЬЫЩIЫГЪЭ (3). ЯжьыщIауэ гъэгъущы-
жын, ету зытедзэн хуей хьэпшып. Башир пхъэ 
гъуэлъыпIэжьым къыщеIэм, гъуэлъыпIэ лъакъуэр 
щIэщIыкIри, жьыщIыгъэ тIэкIур зэрылъа матэ 
хъарыр гъуэлъыпIэм итати, къихуащ. Хъуэпсэ-

гъуэ нур, 289. ПщIащэ щхъуантIэр мафIэ бзийщи, 
Дыгъэ нурым щремыщ – Зи жьыщIыгъэ бгым езы-
дзым Хуабэ щыхъукIэ хуегъэгъущ. Гъатхэр къэсри 
шылэ джанэр. «Батырыбжьэ». 117.

З
ЗА (3). Урыс предлог: «зыгуэрым щхьэкIэ», 

«зыгуэрым хуэсэбэпу» мыхьэнэ иIэу. – Ему 
мяса жалко, люди жизнь не жалели за… – жиIащ 
Астемыр урысыбзэкIэ, жиIэнури хужымыIэу 
зэIынащ, зыхуей псалъэр къыхуэмыгъуэту. 
Хъуэпсэгъуэ нур, 175–176. Грамотэм итщ: «За 
успехи в боевой и политической подготовке», – 
жиIэу. Щынэхужьыкъуэ, 30.

ЗАБОР (6). Бжыхь, щIыпIэ гуэр 
къызэрырагъэбыдэкI. Заборым я шыр епхауэ 
щытт, школ дыхьэпIэм дежи нэмыцэ нып 
фIэлъу. Нал къута, 246. Апчарэ сымэ бжэм нэсауэ 
къыщIэкIынтэкъым, цIыху зэрызекъуэр, заборыр 
ирауду, перронымкIэ кIуэуэ щыхуежьам. Нал 
къута, 218. [Албиян] И анэри, и фызри, и шыпхъури, 
Данэ цIыкIу зэрагъусэу заборым Iутт, дзэр 
мафIэгум зэритIысхьэм еп

ЗАВОД (61). Промышленнэ лэжьапIэшхуэ. 
Заводхэр народ мылъку лъапIэу Электростанцхэр, 
колхозхэр Ди хэкум иIэщ хъуэпсапIэу. ЗэкъуэшитI. 
«Бгы лъапэхэм деж», 100. Локотош зытес 
мотоциклыр заводым къызэрыщIэкI лъандэрэ ар 
и псынщIагъэу зекIуауэ къыщIэкIынтэкъым. Нал 
къута, 247. Мо земыкIуэжу губгъуэм къинауэ ит 
машинэжь къомыр зэпкърыхи телъхьэ, теплъхьам 
и пIэкIэ мо щIэрыпсу заводым къикIар узыхуейм 
ещэ, къыщIэпхыр ууейщ. Лъапсэ, 98.

ЗАВОДЧИК (1). Завод зиIэ, заводыр зей 
цIыху. Лажьи шхэж, умылажьэмэ – лажьэ 
бгъуэтынщ, пщыи, уэркъи, заводчики, помещики 
ухуейкъым, жыхуэпIэм нэхъ псалъэ узыншэ щыIэ. 
Хъуэпсэгъуэ нур, 177.

ЗАВЕДУШ (27). Урысыбзэ ныкъуэкIэ: унафэщI. 
Зэзэмызи Къазджэрий шхыдэрт: фызыжьу 
сызэрыджэгум щхьэкIэ, сыфызыжь дыдэ фи гугъэ, 
сэ сызаведушщ, фыкIуэ, фыгъуэлъыж, спектаклыр 
хьэзыр хъумэ, дэ дынывэджэнщ, жиIэу. Мазэ 
ныкъуэ щхъуантIэ, 619. Башым и заведуши щIы – 
зауэмэ, и хэкукъэ зыхуэзауэр, и адэжь щIыналъэкъэ 
ихъумэну зи ужь итыр. Нал къута, 260. Псэ гъуркIэ 
зэджэ Таша и фэр пыкIауэ щытти ерагъпсэрагъкIэ 
хузэфIэкIащ и зы псалъэ хигъэувэну: – 
Къазджэрийкъым, абы и адэр заведушу къэкIуами, 
си Iуэхущ абы щхьэкIэ нэщIын щызгъэтмэ, – 
жиIэри. Мазэ ныкъуэ щхъуантIэ, 548. 

ЗАВХОЗ (5). Хозяйствэр зи IэмыщIэ илъ. 
Дорофеич завхозу тхылъым ит щхьэкIэ, мыхьэнэ 
закъуэ иIэкъым. Мазэ ныкъуэ щхъуантIэ, 561. 
Завхоз ухъунущ, къуажэм Iэщу, джэдкъазу, гъавэу 
дэлъыр дашыху. МелыIыч, 466. [Дэфэрэдж:]
Хъыджэбзыр къелыкIафIэу къелами, ухуэбэлэрыгъ 
хъунутэкъым, жэщи махуи уи нэIэ тегъэтын 
хуейти, си билетыр завхозым естащ, ихьу 

яритыжыну, Iуэхур и кIэм нэзмыгъэсу сежьэжмэ, 
пщIэну щыткъым къэхъунур. Лъапсэ, 21.

ЗАГОТОВИТЕЛЬ (1). Шхыныгъуэ, хьэпшып 
гуэрхэр къызыхащIыкIхэр гъэхьэзырыныр зи 
лэжьыгъэ, абы хуэлажьэ. [Азрэт:] Заготовителу 
си гъащIэр схьащ. Нал къута, 251.

ЗАГОТОВКЭ (1). Гъавэ с.ху. гуэрхэр 
зыгъэтIылъ. НартыхуфI зиIэу шы Iус заготовкэм 
езыщэ щымыIэу ара фи гугъэр? Мазэ ныкъуэ 
щхъуантIэ, 652.

ЗАГОТБАЗЭ (1). Гъавэ с.ху. гуэрхэр 
гъэтIылъыгъэ щащI щIыпIэ, гъэтIылъыпIэ. 
Азрэт «мэлышх» жыхуаIэм хуэдэт – мэл мащIи и 
ныбэм икIуэдакъым – заготбазэм Iэщ щигъашхэу 
игъащIэм тетащ. Нал къута, 250.

ЗАДАНЭ (2). Къалэн. Иджы къаутIыпщами, 
Iуэхуншэу щыскъым, и анэ Думэсарэ Iэпыдзлъэ-
пыдзышхуэу иIэщ, абы ищIыIужкIэ комсомол 
заданэ къратат лIыжь-фызыжь зыбжанэ тхылъ 
яригъэщIэнуи, ари зэфIигъэкIыфащ. [Лу]. Мазэ 
ныкъуэ щхъуантIэ, 501–502.

ЗАДЭ (12). плъыф. ИщIагъымкIэ щегъэжьауэ 
занщIэу дэкIуей. Чопракъ аузыр быдапIэ хьэзыру 
природэм и Iэдакъэм щIэкIа хуэдэт, езэгъырабгъу 
имыIэу дэнэ лъэныкъуэкIи бгы нэпкъ задэт, и 
кIыхьагъыр километр бжыгъэкIэ плIыщI е щэ 
ныкъуэ хъунут. Нал къута, 252–253. Бгы къуапэ 
лъагэр аузым Нэпкъ задэ уардэу щхьэщытт. «Адэ», 
138. Гъуэгур, яухыпауэ къыщIэкIынтэкъыми, 
къуейщIейт, дэкIыгъуэхэр задэт, зэвт, шууитI 
щызэблэкI мыхъуу. Нал къута, 298.

ЗАЕМ (1). Къэралым ахъшэ щIыхуэ къеIыхын 
папщIэ ирагъэкIуэкI финансовэ операцэ. Заем 
жыпIэми аращ. Щынэхужьыкъуэ, 50.

ЗАЖИГАЛКЭ (4). МафIэдзым и пIэкIэ 
къагъэсэбэп хьэшып цIыкIу. [Алыджыкъуэ:] 
Лулэмрэ зажигалкэмрэ [лIым] и пащхьэм 
ислъхьэри жесIэн хуеяр жесIати, псалъэ си 
жьэм къыжьэдигъэкIакъым, чыфтанц тIэкIур 
къигъэхьэзырауэ къыщIэкIри быхъи-сыхъи 
жимыIэу къысхуишиящ, бзагуитI зэхуэза хуэдэу. 
МелыIыч, 470–471.

ЗАКАЗНИК (3). ХъуэкIуэн-щэкIуэныр зэман 
гуэркIэ къыщагъэувыIауэ яхъумэ щIыпIэ. –
Заказникыр псоми я зэхуэдэщ, Къущхьэхъу 
хъупIэр я зэхуэдэу зэрыщыта дыдэм ещхьу, – 
жеIэри зыгуэрым еукъуэдий, Нартыхум ар игу 
зэрыримыхьынур ищIэ пэтрэ. Лъапсэ, 81. Псоми я 
зэхуэдащ, зыри зимыIами и Iыхьэ хэлъу. Зэдэуэныр 
къызыхэкIар щакIуэ кIуэхэр здэкIуэ заказники 
заповедники – ХъынцIэл уэркъ тыным ещхьу 
иратар арат. Лъапсэ, 81.

ЗАКОН (5). Узэбакъуэ мыхъун унафэ, хабзэ. Ар 
[курсантхэм ирагъэшхын сыту къэкIуа ахъшэр 
здэмыкIуапхъэ зэрыкIуар] Инал хуэшэчакъым, 
комиссарыр хагъэзыхьу щыхуежьэм, модрейри 
къэгубжьащ «ахъшэ еттам ищIыIужкIэ ептыну 
законым къезэгъыркъым» жиIэу. Мазэ ныкъуэ 
щхъуантIэ, 562. [Локотош Якъуб жриIэу:] 
Хабзэр уощIэ, законым ущыгъуазэщ. Нал къута, 
274. Инал арат зэгупсысари унафэ ищIащ: 

«законым къемызэгърэ – ети егъэзэгъ» жаIэри. 
Мазэ ныкъуэ щхъуантIэ, 562.

ЗАКУСКЭ (1). Фадэ с.ху. гуэрым дедзэкъэн, 
дэшхын. [Сентрал Хьэбибэ жриIэу:] Аркъэ 
птулъкIэ, соответствующэ закускэ щIыгъуу. 
Щынэхужьыкъуэ, 9. 

ЗАКЪЫКIЭРЫМЫГЪЭХУН (закъыкIэри-
гъэхукъым) лъэI. (1). ЯщIэр ядэщIэн, яужь зы-
къимыгъэнэн. Щхьэлтетми адрейхэм закъы-
кIэригъэхуртэкъым, фIамыщI фIыцIэшхуэ 
и жы-пым кърихауэ щхьэл мывэжь зытесым 
хьэрфхэр ину, нэшэкъашэу тритхэрт. Мазэ 
ныкъуэ щхъуантIэ, 508. 

 ЗАКЪУЭ (482). 1. (417). Зы фIэкIа мыхъу. 
[Абу-Дериуш] И джыдэ жаныр имыгъэтIылъу 
IэпщIэлъапщIэ пэтми, къелъэIур нэхъыбэжт, 
щIымахуэр къихьамэ, жэщкIэ къагъэтэджыжурэ 
я унэ яшэрт: «НэгъуэщI тхуумыщIэми, бжэ 
закъуэ ди унэм тхухэлъхьэ, сабийр Iисраф 
мэхъу», – жаIэурэ. Кхъэлэгъунэ, 373. – ПщIантIэ 
закъуэр бгъэкъабзэкIэ зэфIэкIрэ, хьэщIэм музычкIэ 
япежьэмэ, нэхъыфIт, арщхьэкIэ оркестрыр 
иджыпсту хэт иригъэуэн, Дорофеич зокIунтIрие, – 
жаIэу псалъэмакъыр Лу и тхьэкIумэм зэрицырхъэу, 
зэрыщIалэ жаныр къигъэлъэгъуащ: – Фыжи 
инструментыр къафщтэ, жиIэри. Мазэ ныкъуэ 
щхъуантIэ, 558. [Алыджыкъуэ:] Сэри Хъуэжэ и 
бэщмакъыу унэм зыкъизгъэнэну си мымураду 
гу къыщыслъитэм, цIыхубзыр гъуэлъыпIэ 
закъуэмкIэ плъэри, жиIащ: – ГъуэлъыпIэ закъуэщ 
сиIэр, армыхъумэ укъэзгъэнэнт. МелыIыч, 442. 
2. (43). Гъусэ зимыIэ. Саримэрэ Лурэ я закъуэ 
къызэрынэу, Саримэ алъандэрэ жиIэну къэнар 
къыжримыIэу увыIэнутэкъым. Мазэ ныкъуэ 
щхъуантIэ, 537. [Дэфэрэдж:] Пщэдджыжьым 
жьыуэ къакIуэ жыхуаIам деж сыносри сарохьэлIэ 
Камизэхэ япхъу ЛэтIифи я пашэу дохутыр 
защIэу синклит зэхэтым ящыщу сэ къыспэплъэр 
Аннэ Павловнэ и закъуэу къыщIэкIынущ. Лъапсэ, 
10. Уи щхьэ закъуэм гъуэгур хьэлъэщ, Гъусэм 
гъуэгур къегъэкIэщI. Сыт къохъулIэу угуфIами… 
«Вагъуэ махуэ», 321. Чачэ гъунэгъуу цIыху щыту 
илъагъумэ, къурIэныбзэ жиIэ хуэдэу зыгуэр 
къибжырт, и закъуэмэ, гыбзэу дунейм тетыр и 
бийм къатехуэну тхьэм елъэIурт. Хъуэпсэгъуэ 
нур, 56. 3. (16). А зыр (щхьэр). Акъужь закъуэр 
темыпыIэу МакIуэр къуршу щIыIэтыIэм. Акъужь. 
«Дамыгъэ», 211. Щхьэлмывэкъуэм щыщу Пашэ 
Мурат и закъуэт Дзэлыкъуэ зауэм хэтащ, жаIэу 
Сыбыр ягъэкIуари, ауэ ар щIагъэкIуари, Дзэлыкъуэ 
зауэ жыхуаIэр зищIысри къызыгурыIуэр мащIэт. 
Хъуэпсэгъуэ нур, 51.

◊ [И] закъуэу къэнэн (1). Iыхьлыншэу, зеиншэу 
къэнэн. ЦIыхубз щIалэ дыдэу зи закъуэу къэнар 
[Верэ Павловнэ] Псыхуабэ театрым артисткэу 
щыувауэ Инал абы щыхуэзащ. Мазэ ныкъуэ 
щхъуантIэ, 573. [И] закъуэу утыкум къинэн (2). 
КIэрэхъуэн, ищIэныр имыщIэу къэнэн. [Локотош 
Якъуб жриIэу:] Утыкум ди закъуэу дыкъинэм, лIо 
пщIэжынур? Нал къута, 254. [И] щхьэ закъуэ и 
лъакъуитIу (8). Еплъ щхьэ закъуэ.

ЗАКЪУЭКЪЫМ (6). А зыр аракъым. 

Щхьэлмывэкъуэ дэсыр цIэрыIуэ зэрыхъуар 
щхьэл мывэфI ящIу зэрыщытам и закъуэкъым. 
Хъуэпсэгъуэ нур, 57.

ЗАКЪУЭ II (61). частицэ. Къудеймэ. 
[Дэфэрэдж:] Пыжьынэ санитаркэр хуэмыгъэшынэу 
иджы йоубзэ, йодэхащIэ, къегъэгугъэ сымаджэщым 
щIэкIыжмэ, увыпIэфI къыхуигъуэтыну, тхылъым-
пIэ тIэкIур къигъуэтрэ кърит закъуэмэ, арщхьэкIэ 
Тамарэ цIыхубз губзыгъэщ, запискэм си Iэ телъу 
зэхихащи, зыхигъэзагъэркъым, «Дэфэрэдж и зэран 
къызыхэкIын Iуэху сыхыхьэфынукъым» жиIэу. 
Лъапсэ, 22. Е щIыIэ хъуарэ Iумыл защIэу ЦIыхум 
ямычми зы лъэбакъуэ, КъыпхуэмыувыIэу кIуэнщ 
цIыхубзыр, И лъагъуныгъэр къеджэ закъуэм. И 
псэр зыхьэхур… «Дамыгъэ», 126. 

[И] ЗАКЪУЭПЦIИЙУЭ (7). нареч. Гъусэ 
лъэпкъ имыIэу, зыри щIымыгъуу. ПщыхьэщхьэкIэ 
джэдэщым джэдкъазыр екIуэлIэжмэ, Джэлил джэд 
анэм яхэсу лъэуейм тесщ, инкубаторыкъуэр и 
закъуэпцIийуэ псоми япэIэщIэу, зигъэбырыбу 
къуэгъэнапIэ къуэсщ. Бабыщыкъуэ адакъэпщ, 482. 
Хъыбарыр студентхэм я деж щынэсым, ЛатIифэ 
и лекцэ едэIуэну расписанэм иту щалъагъум, 
зы цIыхубз закъуэ фIэкIа къекIуэлIакъым, 
а зыри щыуауэ къэкIуати, кIэбгъу зищIри 
щIэкIуэсыкIыжащ, ЛатIифэ и закъуэпцIийуэ 
къигъанэри. Лъапсэ, 9. И лIыр здашар имыщIэу 
и унэгуащэ Шыкъымхэ я пхъур мащIэрэ гузэва, 
и закъуэпцIийуэ унэ ныкъуэщIым къыщIэнауэ. 
Кхъэлэгъунэ, 373.

ЗАКЪУЭТIАКЪУЭ (3). Куэд мыхъу, 
зи бжыгъэр мащIэ. ПщIантIэм дэт жыг 
закъуэтIакъуэхэм джэдхэр тест. Хъуэпсэгъуэ 
нур, 113. КъалэкIыхьым деж къыщыщIэдзауэ гъущI 
гъуэгу станцу хъуам грузовик машинэ куэд, щхьэ 
ятелъу, хъумакIуэхэри исыжу, тезу тетщ жаIэу 
зылъэгъуахэр къыщыувам, итIани зи фIэщ мыхъу 
зырыз ухуэзэрт: «Псори ирашынукъым, нэмыцэм 

ЗАЛ (11). ЦIыху куэд зыщIэхуэ, щызэхуэс 
пэш ин. Астемыр Ростов щыщыIам щыгъуэ 
къэрэгъулу зыIута еджапIэм яIа актовэ залым 
ещхьу дахэт иджы Къэбэрдеймрэ Балъкъэрымрэ 
щызэхуэса залыр, пэжу, Ростов щилъэгъуар нэхъ 
инт икIи нэхъ нэхут, нэхъ дахэу гъэщIэрэщIат 
сурэт зэмылIэужьыгъуэкIэ. Хъуэпсэгъуэ нур, 323. 
Арат модрейри [ЛатIифи] зыхуейр, сыт щхьэкIэ 
жыпIэмэ, милицэр операционнэм къыщIэуэрэ си 
жып къыIуишам иплъэмэ, ямылъагъун хуей Iэджи 
ялъагъункIэ хъунщ жиIэу къэгузэват, милицэр 
операцэ щащI залым зэрыщIэмыхьэнур и фIэщ 
мыхъужу. Лъапсэ, 8. Музыкэм пичу, Назифэ 
лъагапIэ тIэкIум къехри залым къыщыщIыхьэм, 
зы пащIэ цIырхъ гуэр хъыджэбзым 
къыбгъэдэхутащ, и мурадыр белджылыуэ. 
Лэчымэ, 397.

ЗАЛЭ (1). Iэпхъуамбапщэм и гъумагъым 
(и бгъуагъым) хуэдиз щапхъэ. Бэлыхьышхуэу 
къыхуехари ИмыщIэххэ нобэ щIалэм, БгъуагъкIэ 
гъуэгур мэхъу зы залэ. «Тисей», 489.

ЗАЛЫМ (6). плъыф. ГущIэгъуншэ; ябгэ, ткIий. 
НэщI хъуати псылъэм псы из сщIауэ, Къэслъыхъут 
тIысыпIэ, псым къызжиIэрт: Бий лъагъуэр уохури 
кIуэ уемышу, Тегъахуэ уи шэр ер зыгуэшым». А 
залым лъагъуэм сыкъишауэ Нэмыцэм я щIым 
сыкъихьакъэ! Дыгъэр къепсын папщIэ. «Шум и 
гъуэгу», 56. Си Iэр дызолъэр уи щIакIуэм, Аслъэным 
хуэдэу фызауэ, Бий залым бзаджэр хэвгъащIэ, Бийм 
и гущIыIур вгъуэтауэ, Хъыбар къэIуну сопIащIэ. 
ЩIым и макъ. «Шум и гъуэгу», 39. Хъыджэбзым 
и дэлъхуитIыр уэрэдым зэрыхэтыр узижагъуэм и 
махуэт: нэхъ залым, гущIэгъуншэ щымыIэу арат. 
Хъуэпсэгъуэ нур, 160.

ЗАЛЫМЫГЪЭ (8). ГущIэгъуншагъэ, ткIии-
ныгъэ. КъыджиIакъым жывмыIэж: кхъухьыр 
тщIырэ дитIысхьэжмэ, абы изгъэтIысхьэм цыуэ 
ятетым щыщу зы налъэ е зы къабзий къыхэхумэ, 
залымыгъэ зезыхьам и фэр мы си фIалъэмкIэ 
тесхынщ, – жиIэри кхъухьыпщым и зы лъакъуэр 
иIэтри и лъэбжьанэр яригъэлъагъуащ. Кхъухь 
пхэнж, 506. Ярэби, я шыпхъур яужэгъужауэ арауэ 
пIэрэ, щхьэ залымыгъэ зэрахьэрэ хъыджэбзым и 
дэлъхухэм, жаIэу уэрэдыр зэхэзыхыр щIэупщIэрт. 
Хъуэпсэгъуэ нур, 160. [Нахъуэ ирекъутэкI:]
Советскэр залымыгъэ зэрихьэну хуейкъым, лажьэу 
шхэжым и гугъу ищIынукъым, ауэ мылажьэу шхэн 
зи гугъэм лажьэ иригъэгъуэтынукIэ, тхьэ соIуэ. 
Мазэ ныкъуэ щхъуантIэ, 647.

ЗАЛЫМЫГЪЭКIЭ (6). нареч. ЛъэщыгъэкIэ. 
Къэбэрдейр абыкIэ арэзы мыхъуу, я Iэтащхьэр 
къэуври жиIащ: ди щIыр зэхэвгуашэу ддэнукъым, 
залымыгъэкIэ ттефхыну фи гугъэмэ, республикэм 
дыкъыхокIыжри хэку щхьэхуэу дыкъонэ жиIэри. 
Лъапсэ, 88. IэпщацагъэкIэ, залымыгъэкIэ я ужь 
уихьэмэ, зыри къикIынукъым [Дыхьэшхащ Якъуб]. 
Нал къута, 259. Тхылъ пхуемыджэмэ, жепIэр 
имыдэмэ, къанэр зыщ – залымыгъэкIэ ебгъэджэнщ, 
бгъэшынэнщ, уеблэмэ пулемети топи щыбгъэуэн 
къэхъункIи мэхъу, арыншэу уахэмызагъэмэ. Мазэ 
ныкъуэ щхъуантIэ, 532.

ЗАЛЫМДЖЭРИЙ (48). ЦIыхухъуцIэщ. 
«Хъуэпсэгъуэ нур», «Мазэ ныкъуэ щхъуантIэ» 
романхэм хэт персонажщ. Зыкъомым я гум 
къэкIыжат Аралъп Залымджэрий жылэр зэхуишэсу 
игъащIэм я нэгу щIэмыкIа щаригъэлъэгъуар – Бот 
сымэ ягъэуву укIыкIейуэ щаукIа махуэр. Мазэ ныкъуэ 
щхъуантIэ, 645. «Къэрал джатэкIэ» зэджэу щыта 
Залымджэрий кIэбгъу зищIри ежьэжащ, Къылышбий 
и къуэжьыр Тэрчкъалэ кIуэжауэ жаIэ, топгъауэ 
командирыр и пIэм иригъэувэри. 

ЗАНЗИБАР (1). Иджыпсту ТанзаниекIэ зэджэ 
къэралырщ. Занзибари кхъухьыр къикIмэ, Хым 
и гъэрхэм ягу хуэмыгъу. Комор къэрал. «Вагъуэ 
махуэ», 330.

ЗАНЩIАБЗЭ (5). плъыф. Захуэ дыдэ, 
захуабзэ. Жыг къэкIагъащIэр занщIабзэщ. Жыг 
къэкIагъащIэр занщIабзэщ. «Батырыбжьэ», 23. 
Зы къуакIи Iуащхьи щымыIэу, Гъуэгуу хашахэр 
занщIабзэщ. СIыгът кхъуей хъурейуэ сэ мазэр. 
«Дамыгъэ», 214. СызанщIабзэщ, си кIэрщ Iушэр! 
[блэм жиIэу]. Блэ. «Мывэ хуабэ», 260.

ЗАНЩIЭ (9). плъыф. Мыкъуаншэ, укъуэдия. 

Гъуэгужьыр занщIэм пкъори занщIэщ, Пкъо 
тIощIыр зыуэ зэм къыпфIощIыр, Я къэгъэшыпIэм 
щIэгъэкъуэн ЯмыIэм, гъумми, пкъохэр йощIыр. 
ЩIэгъэкъуэн. «Дамыгъэ», 71. Тенджыз утхытхэм 
хэсыкIыу Кхъухьыр толъкъунхэм йопыдж, Гъуэгуу 
и занщIэм темыкIыу Псыхэр и натIэм IуекIыкI. 
Толъкъун. «Бгы лъапхэм деж», 111. 

◊ [И] занщIэр и гъуэгуу (10). И нэр здэплъэм, 
адэкIи-мыдэкIи имыIуантIэу. [Алыджыкъуэ:] 
Лъэбакъуэ зытхух сча, нэхъыбэ сча – си лъэм 
къызэрихькIэ сыщIэпхъуащ, си занщIэр си гъуэгуу. 
МелыIыч, 23. Инал и дзэри абдеж дыдэм къуажэм 
къыдэуати, абрэджхэр щтэри, я занщIэр я гъуэгуу, 
зэбгрыжыжащ. Мазэ ныкъуэ щхъуантIэ, 621. 
ЦIыху зэхэт къомым къыпхрыкIырт и занщIэр и 
гъуэгуу, езыри къекIуу хуэпауэ: цей хужь, хъурыфэ 
пыIэ лъагэ, дыщэм щIигъэна къамэ, бгырыпх, 
кIэрахъуэпс, мет зытет кIэрахъуалъэм зи дыжьын 
дакъэр хужьу къищ кIэрахъуэ, сэшхуэ фIыцIэ – 
арат Къазджэрий Iэщэ-фащэу кIэрылъыр, абы 
ищIыIужкIэ «пенснекIэ» зэджэ нэгъуджэр Iулъщ. 
Хъуэпсэгъуэ нур, 319. ЗанщIэ хуэщIын (1). 
Тегъэпсэн, теухуэн. Алъхъо и гупым ягу къилъэту 
Я топхэр бийхэм занщIэ хуащI. ЗэкъуэшитI. 
«ЩIалэгъуэ щIыналъэ», 18.

ЗАНЩIЭРЫУЭ (1). ПсынщIэу уэ. Щыт сыт 
щыгъуи щIалэ пакIуэу, Бийр къоIамэ, занщIэрыуэу 
Коммунисту уэ шэрыуэ. Ущие. «Партыр ди 
пашэу», 89.

ЗАНЩIЭШХУЭ (1). плъыф. Захуэ икIи 
ин. Нэхъапэрауэ, уэздыгъей жыг занщIэшхуэу 
узыхуейм хуэдиз пыупщIи, жьэуапIэм щIэлъу 
гъэгъу, итIанэ зэгуэхи, кхъухьыр джэд бгъэгум 
ещхьу зэпкърылъхьэ, абы кхъуэпIащэм и фэр фIыуэ 
г

ЗАНЩIЭУ (160). нареч. 1. (6). Адэ-мыдэкIэ 
имыгъэшу, захуэу. Гъуэжь хъуа жыгхэр жьыбгъэм 
ирикъуэкIыу Бгы къуапэжьхэр лъагэу пшэм 
къыщIоплъ, Бгъэзэжыну дахэм уигу пымыкIыу Си 
Iэр пкъузу занщIэу укъызоплъ. Линэ. «Бгы лъапэхэм 
деж», 79. Ауэ Жыраслъэн шэсакъэ –нэгъуэщI зыгуэр 
мэхъу, псалъэ куэд жимыIэу, шым тесу умыщIэу, 
бгыщхьэ бгъэжь плъэкIэу плъэуэ, и занщIэу здэплъэм 
и щIыбагъымкIэ щыцырхъри зэхихыу. Хъуэпсэгъуэ 
нур, 86. Жыгым зыри къыпымыкIэм, Фочыку 
занщIэу ныдокIей. Жыгым зыри къыпымыкIэм… 
«Вагъуэ махуэ», 323. 2. (4). НэгъуэщI зы щIыпIэкIэ 
мыкIуэу, зы щIыпIэ къыщызэтемыувыIэу. ЩIыIэ 
уаем гъуэгу нэхъ кIэщI лъыхъуэрти, Инус пощт 
гъуэгумкIэ мыкIуэу, ШыхъуэфэпскIэ къызэпрыкIыу 
занщIэу къиунэтIыжащ. Хъуэпсэгъуэ нур, 81. 
ДэкIуеипIэм удэжеймэ, занщIэу бжэм ухуозэ. 
МелыIыч, 444. Зэгуэр и щхьэр къиIэту плъэмэ – 
шы къарэ шу занщIэу къокIуэ, Хьэкурынэ 
дежкIэ къиунэтIауэ. Лъапсэ, 105–106. 3. (136). 
Зэуэ, пIалъэ къыхэмыкIыу, асыхьэту. Елдар и 
псалъэмакъ Думэсарэхэ я пщIантIэм къыщыIуу 
Саримэ зэхихмэ, занщIэу жэрти бжыхь джабэм 
деж увырти плъэрт, Дисэ, ар къызэрилъагъуу, 
унэм къыщIэжырти, шхыдэрт: «Саримэ, сыту 

умыукIытэу хъыджэбзышхуэ абрагъуэр бжыхьым 
удэкIуейрэ…» Хъуэпсэгъуэ нур, 132. Мэтхъэныр 
зыщIэс пэшым Лу щыщIыхьэм, занщIэу и жьэр 
Iурыхуащ, тхылъу абы щIэлъым и куэдагъыр 
хуэмыгъэщIагъуэу. Мазэ ныкъуэ щхъуантIэ, 601. 
ХьэтIрэмтIыгу дэс пэщэуэ зи бэракъым шыкIищ 
кIэрыщIар, шу гъусэхэр иIэу, къуажэм къэсри 
занщIэу Дэфэрэдж къыщIэупщIащ: «Дэнэу 
пIэрэ щыпсэур?» Лъапсэ, 120. 4. (14). КъехьэкI-
нехьэкI хэмылъу, зэрыщытым хуэдэу. Гурэ псэкIэ 
зэрылъагъум куэд жиIэнукъым, и гум илъыр 
занщIэу къыбощIэ, дэ куэдыщэ мыгъуэ жыдоIэ. 
Нал къута, 271. Къытрилъафэ-нытрилъафэу 
иужь имыту, Бэлацэ и мурадыр занщIэу жиIащ. 
Хъуэпсэгъуэ нур, 306.

ЗАНЯТА (1). УрысыбзэкIэ: яубыдащ. Станция 
Прохладная занята немцами. «Прохладнэ 
станцыр нэмыцэхэм яубыдащ». Нал къута, 219.

ЗАНЯТЭ (3). Еджэныгъэ. Абы [расписанэм] 
итщ укъыщытэджынури, ущышхэнури, занятэм 
ущыкIуэнури, щыбухынури, ущыгъуэлъыжынури – 
псори сыхьэт бжыгъэкIэ итт. Нал къута, 253. 
ПщIантIэм занятэ щезыгъэкIуэкIхэми я Iуэхур 
зэпагъэукъым. Нал къута, 246. 

ЗАОЧНЭ (1). ЩIэс зэпыту щымыт, илъэсым 
зэ-тIэу екIуалIэу лекцэ едаIуэурэ, зачет, экзамен 
ятурэ зыщеджэ еджапIэми апхуэдэ еджэкIэми 
хужаIэ. Зэгуэр щакIуэ гупыфI къыхуэкIуауэ 
загъэпсэхуу здэщысым, институтым заочнэу 
щеджэу къыщIэкIынти, къэрал экзаменым 
тегузэвыхьу жаIэу щызэхихым, щIэупщIащ: 
«Фызыхуейр дипломкъэ?» Лъапсэ, 75.

ЗАОЧНИК (1). Заочнэу еджэ цIыху. [Апчарэ:] – 
Узаочник? Щынэхужьыкъуэ, 52.

ЗАПАД (1). КъухьэпIэ лъэныкъуэ. Запад 
лъэныкъуэр, мес, пшагъуэщ, «Уэ къыщемыхыу» 
къэнэнкъым. Си адэм. «Бгы лъапэхэм деж», 45.

ЗАПИСКЭ (15). Тхыгъэ гуэр зытет тхылъымпIэ 
кIапэ, письмо кIэщI. Тамарэ кIэлындорым 
тету Пыжьынэ къыхуэзати, лъэныкъуэкIэ 
иришэкIри къыжриIащ: «А делэжь, запискэ 
тIэкIу мыгъуэр зыщIыпIи кIуакъым, Сэлимэ 
IэщIэкIыу, щIыхьэ абы дежи адэкIэ-мыдэкIэ 
дэплъи, къэбгъуэтынщ», – жиIэри, арщхьэкIэ 
идакъым, щхьэусыгъуэ гуэр къигъуэтри 
зигъэкIуэдыжащ. Лъапсэ, 23. [Алыджыкъуэ:] 
Щхьэлтетым запискэ тIэкIур щестым, нэхъапэ 
щIыкIэ и фIэщ хъуакъым. МелыIыч, 468. 
Запискэ тIэкIури икIэщIыпIэкIэ Санэкъуей дэт 
сымаджэщым и дохутыр нэхъыщхьэм тхьэм ещIэ 
зэрыIэщIыхьар, IэщIыхьати, Камизэхэ я пхъум 
деж къригъэхьыжащ, мыбы фыхуеинкIэ хъунщ 
жиIэу. Лъапсэ, 27.

ЗАПОВЕДНИК (7). Мыхьэнэшхуэ зиIэ 
псэущхьэ лъэпкъ, къэкIыгъэ лIэужьыгъуэ сыт 
хуэдэхэр хъума хъун, ягъэбэгъуэн папщIэ, 
щамыгъэщакIуэ, бдзэжьей щрамыгъащэ, мэз 
щрамыгъауэ щIыпIэ. Заповедник хъурэ ар 
уэ укIуэрэ щыхь къэбукIыу, сэ сыбгъэдыхьэну 
сыхуимыту? Лъапсэ, 82. Езы хъумакIуэм деж 
псори къыщагъанэрти, щыкIуэкIэ IэнэщIу 

кIуэрт, заповедникым зыщагъэпсэхуну кIуэ 
хуэдэ. Лъапсэ, 67. Я Iэщи фоч гын сыти – псори 
къагъанэурэ къэкIуэжырт, сыт щхьэкIэ жыпIэмэ, 
щыщакIуэр заповедник ящIауэ, а зы гупым фIэкIа 
псэ зыIут кIуэну хуимыту яхъумэрт. Лъапсэ, 67.

ЗАПЧАСТ (1). УрысыбзэкIэ гъэкIэщIауэ: 
запасные части – хуей хъуа нэужь къагъэбэпыну 
ягъэтIылъа пкъыгъуэ гуэрхэр. Абы запчасту 
яIэр дыщэ ахъшэ пщIы хъунущ, щIэлъри щIэсри 
зыхуэдизыр абы тетым дэнэ къэна, бегъымбарым 
хуэлъытэнукъым. Лъапсэ, 98.

ЗАРЯДКЭ (1). Iэпкълъэпкъым зрагъэужьын 
папщIэ ящI физическэ упражненэ. Зарядкэр иухри 
Лу псы утхъуа къежэхым зыхидзащ, псы щIыIэр 

ЗАСЕДАНЭ (2). Iуэху гуэрхэм тепсэлъыхьын 
папщIэ ирагъэкIуэкI зэIущIэ. ЛъэныкъуитIыр 
зэгурыIуэн хьисэпкIэ Зулъкъэрней игъакIуэри 
Кубанцевыр къригъэшащ заседанэм, госпиталь 
зыщIэлъым къыщIригъэшри. Щынэхужьыкъуэ, 41.

ЗАТИШЬЕ (1). Налшык къалэ и районщ, нэхъ 
къалэ щIыбымкIэ щыIэу. Мес Щхьэлыкъуэу сэ си 
къуажэр, Ар Затишьем пэгъунэгъуу Я кум дожыр 
псы уэр къажэр. Лъэпкъхэм я тыгъэ. «Партыр 
ди пашэу», 48. Мо Затишьеу нобэ дахэр Сталин 
лъапIэм и хьэщIапIэт, Дыжьыныфэу ель жыг 
лъагэм Къыщыхощыр унэ къуапэр, Бгы уэсыщхьэм 
пэгъунэгъуу, Ди акъужьми и жэрэгъуу. Лъэпкъхэм 
я тыгъэ. «Партыр ди пашэу», 48.

ЗАУАЕ (11). Егъэлеяуэ зауэ гуащIэ. Къафщтэ 
фи Iэщэр: Бий бзаджэр ди щIым къихьащи, Бийм 
и лъым адэ бжэщхьэIур евгъалэ, Дэн дежи зауае 
гуащIэр щыфIэт. Ноябрым и 4-м 1942 гъэм. «Шум 
и гъуэгу», 18. Си щыуэныгъэм щIалэм гу лъитауэ, 
СощIэж жиIауэ мис мы псалъэр: – Дэ мамырыгъэм 
куэд щIэттауэ Къэтхьа насыпым мис и пIалъэр, 
Сэлам уэсхыну сыплъыхъуэнут, Iэ симыIэжми, 
щIалэ пакъэ, Зауаем щIэкъур слъагъу мыхъуну, 
ЗауэлI игу быдэ къысхуэнакъэ! Ныбжьэгъу. 
«Партыр ди пашэу», 92. Сэлэт нэхъ хахуэм иIэтау 
Зауаем ныпыр къыщыпщIыпщIт, МуфIынкIыу 
мафIэу къэлыдау Гъуэгу хьэлъэр псынщIэ дэ 
къытщищIт. Нып. «ЩIалэгъуэ щIыналъэ», 21.

ЗАУАКIУЭ (1). Еплъ зауэлI. Лажьэм лIыкIуэу 
Сынарт зауакIуэщ, Фыз кIэлъыкIуэныр Си 
насып мыщIу ХэщIапIэ щысщIыр ЩIыгулъэ 
къабзэщ, Си цIэр изыIуэр УIэгъэр зыпхэрщ. 
«ЩIалэгъуэ щIыналъэ», 423–424. 

ЗАУАПIЭ (2). Зауэр щекIуэкI щIыпIэ. Ауэ 
лIыхъужьхэу ди адэжьхэр Наполеоным пэуври Бийм 
иратакъым ди щIыпIэр, народыр зэуэ къэтэджри 
ЛъыкIэ ялахэщ зауапIэр. Березина. «Бгы лъапэхэм 
деж», 92. Си джатэр сэ скъузу ЗауапIэр збгынаи… 
ЗэныбжьэгъуитI. «Шум и гъуэгу», 31.

ЗАУЭ (178). Къэралхэр, обществэм щыщ 
классхэр зэпэуву IэщэкIэ зэбэныныгъэ. А псалъэр 
Степан жиIэу зэхихат [Астемыр] езыми, - зауэм 
къулейсызым къулейсызыгъэ къыхуехьри, зи Iыхьэ 
иным и Iыхьэм хегъахъуэ. Хъуэпсэгъуэ нур, 179. 
Япэрей зауэм лIыгъэ щызезыхьахэр мыращи я цIэ, 
я унэцIэр телефонкIэ бжызоIэ, «боевой листок» 

къыдэгъэкI, абы я хъыбар псоми ящIэн хуэдэу, 
жиIэу Локотош къиIуэхуа щхьэкIэ, ар Якъуб и 
тхьэкIумэм иригъэхьакъым. Нал къута, 301. Корей 
народ лъэщыр щIокъур мамырыгъэм, уэ хей унэр 
бгъэсу нафIэр щIыбогъэст, Зауэм лъыпсыр щыжэм 
аращ уэркIэ фIыгъуэр, Сабий цIыкIухэр жеймэ 
бомбэкIэ уогъэс, Уезэуэну хэти уэри зоукъуэдийр, 
Бжьыдзэ инэралу бадзэ командир. Бжьыдзэ 
инэралу… «Партыр ди пашэу», 139. 

◊ Зауэ къещIэкIын (1). Еплъ зауэ къещIылIэн. 
[Гитлер] Зауэ къыдимыщIэкIатэмэ, си 
Iуэхут уэ жэм нэ щыхуэу уагъэлъагъутэмэ 
жиIащ [Сентрал] Щынэхужьыкъуэ, 16. Зауэ 
къещIылIэн (3). Зыгуэрым IэщэкIэ пэувын Зауэ 
къыдэзыщIылIам и лъэпкъэгъухэр ирагъэкIмэ, 
щIрагъэкIар къыбгурыIуэ мэхъу. МелыIыч, 462. 
Зауэ къэхъеин (6). IэщэкIэ зэзэуэным щIидзэн. Ди 
деж хъыбар къызэрысар зауэ къэхъеяуэ арат, дзэри 
полицэри Iэжьэгъуу ежьа пэтми, япэмылъэщу. 
ХьэщIэ лъапIэ, 403. Хъуэпсэгъуэу и псэм иIахэр, Игу 
хэзыгъахъуэу щыIахэр, Залыму зауэр къэхъейри, А 
хъеру лъапIэри исащ. «Адэ», 130. Зауэ къэублэн 
(1). Зауэ къэгъэхъеин. Зауэр къаублэри занщIэу 
щIалэ цIыкIур дзэм яшащ, Iурарэ и закъуэу 
къыщынэм, и «пащIэ бзииплъыр» къэпщри и унэм 
къыщIэпщхьащ: дэнэ сыпхьыжын, дызэщхьэгъусэу 
ди нэчыхь ятхащ, жиIэри. Къалэн, 430. Зауэ 
къэIэтын (1). Еплъ зауэ къэублэн. Дзэлыкъуэ зауэр 
къэзыIэтам щыщт а шу къомыр, я шы сокум щэкI 
плъыжь хэщIати, абыкIэ къагъэлъагъуэрт ахэм 
бэлшэвычыгъэр быдэу я гум зэрилъыр. Хъуэпсэгъуэ 
нур, 321. Зауэ къикIын (1). Щхьэусыгъуэ гуэркIэ 
бий зэхуэхъуу зыгуэрхэр IэщэкIэ зэпэувын. 
Кърым хъаным икIэщIыпIэкIэ дзэ къигъэкIуащ, абы 
зауэ къикIри хьэлэч зэрыгъэхъуу хуежьащ. Мазэ 
ныкъуэ щхъуантIэ, 617. Зауэм къикIуэсыкIын 
(1). IэщэкIэ зэхэуэ щекIуэкI щIыпIэр зэуэну зи 
къалэным щэхуу ибгынэн. Гъуэгу къуамыту урыс 
сэлэтхэр куэдщ, зауэм къикIэсыкIахэр мэзым 
щIэтщ. Хъуэпсэгъуэ нур, 157. Зауэм къыIукIын 
(1). Еплъ зауэм къикIуэсыкIын. Мухъутарыр 
судым ират пэтащ, зауэм къыIукIащ, жаIэри. 
Щынэхужьыкъуэ, 90. Зауэм Iутын (8). Зауэ 
щекIуэкI щIыпIэм щыIэн, зэуэн. [Апчарэ Сентрал 
жриIэу:] Зауэм Iуту къаукIа мыгъуэм я хьэдэм уэ 
пхуэдэ бзаджэнаджэ яхэплъхьэ зэрымыхъунур 
щхьэ умыщIэрэ? Нал къута, 287. Зауэм Iутыр 
хъуа уIэгъэ – Ухъу зауэлIыр хъужыкIафIэ. Си 
хъуэхъу. «Батырыбжьэ», 40. Зауэм Iухьэн (3). 
ЗауакIуэ кIуэн. Мэш я къуажэдэс щIалэгъуалэм 
къуейщIеин зэрафIэфIыр ищIэрти, хьэщIэм я гур 
дахэ яхуещI: - ФыкъэмыпIэнкIыт, си къуэш, дэри 
пэкIэ псы дефэркъым, ди щIаэхэр гушыIэным 
дихьэхмэ, Iиблис псы зэрефэ фалъэмкIэ фадэ 
ефэнкIи мэхъу, ажэгъафэу захуапэри зауэм Iуохьэ, 
фэри къывдогушыIэри аращ армыхъуамэ, фаджэу 
дунейм дытеткъым. Лъапсэ, 116.

ЗАУЭЖЬ (2). Хэку зауэшхуэм и пэкIэ щыIа 
зауэ, граждан зауэ жыхуаIэр. Iэджэм я адэр 
партизаныжьу Шырыкъум и отрядым хэтат, 
езы ТIутIэ зауэжьым щыгъуэ мащIэ и нэгу 

щIэкIатэкъым, лIыгъэ мащIи зэрихьатэкъым. 
Мазэ ныкъуэ щхъуантIэ, 559. – Дыгъэ 
къыщыщIэмыкIа пщэдджыжь жыхуаIэр аращ, - 
жиIэри Хьэбибэ зауэжь екIуэкIауэ щытар и гум 
къэкIыжащ. Нал къута, 284.

ЗАУЭ-БАНЭ (5). Зэхэуэ, зэрыфыщI, зэрыукI. 
«КIакъмакъ къэзыIэтыр бжыхьым щхьэпрыдз» 
жиIэу Елдар унафэ хуищIати, Iэюб епхъуэрти 
зауэ-банэ къэзыгъэхъейр, хьэпшыр цIыкIум ещхьу, 
Iэ лъэныкъуэкIэ иIыгъыу зы дурэш гуэрым дидзэрт. 
Мазэ ныкъуэ щхъуантIэ, 588. Абы [Къэрэмырзэ] и 
хъыбар уэ зэхэпха, сэ зэхэсха – хэIущIыIу хъуауэ 
къыщIэкIынти, зауэ къыщыхъейм Iэтащхьэхэм я 
унафэкIэ хьэпсым ис лIыр ираджащ, абы хуэдэ лIы 
ахъырзэманкъэ дызыхуэныкъуэр, зауэ-банэу дунейр 
щихькIэ, дзэм къыхэдвгъаши, ирезауэ жыхуаIэу. 
Лыгъэ, 409. Зызэзыупсеяуэ зэзауэ къэралхэм я щIыр 
яхуэмыхъумэжу яфIокIуэд е хокIуэдапэ, мыбдеж 
зауи бани хэмыту хэкум зеукъуэдий. Лъапсэ, 88.

ЗАУЭЛI (33). Зауэ Iуэхум хуэгъэса цIыху, 
дзэ къулыкъум хэт цIыху, сэлэт. Пщыхьэщхьэм 
гупхэр зэхуэсрэ Фадэбжьэр фIэтмэ хъуэхъуфIкIэ, 
Фэ къыфхэтыну насыпыр Зылъымысауэ зауэлIым 
ТхьэлъэIум и цIэ къыщифIуэ, ГуфIэгъуэ махуэу 
тхьэлъэIур ЗауэлI лIэныгъэм къихьащи. Сэ 
сщIэркъым зауэм никIыжу. «Шум и гъуэгу», 63. 
ЗауэлIхэм, фIыгъуэм чэф ищIауэ, КъикIын окопхэм 
шэчхэр ящI, Я цейм ятIагъуэр кIэрыпщIауэ 
ПIейтейу къажыхьыр, ба зэхуащI. Майм и 9-м 1945 
гъэм. «Шум и гъуэгу», 9. Шыр зейм зэрыжиIэмкIэ, 
Анка нэ техуауэ арат, зэкIуэцIыгъуарэ фаджэу 
щыта пэтми, сыт щхьэкIэ жыпIэмэ зауэлIхэр 
тесу махуитIкIэ ягъэхьэулеяуэ Анка къашэжа 
нэужь, епэзэзэхыу, мычэму и нэпсыр къежэхыу, 
яхуэмышхэу, псы къудей яхуемыфэу шэщым 

ЗАХУАГЪЭ (5). Пэжыгъэ. Къафщтэ фи Iэр, 
тхьэ зэхудоIуэ захуагъэ гъуэгу дыздытетыну. 
Хъуэпсэгъуэ нур, 225. [Чачэ:] Захуагъэу а Iуэхум 
зы мэскъал хэслъагъуэркъым, тIасэ. Мазэ 
ныкъуэ щхъуантIэ, 512. Фи къуаншагъи, фи 
захуагъи, -Фи бэлыхьхэр сигу дэхуащ. Вагъуэ 
махуэ. «Вагъуэ махуэ», 9.

ЗАХУЭ (36). плъыф. 1. (1). ЗанщIэ, 
къуаншэбыншэу щымыт. Жьыбгъэм къуаншагъэу 
зэрихьэр Жыг захуэр къуаншэу зэригъэкIырщ. 
Жыг къэкIагъащIэр занщIабзэщ. «Батырыбжьэ», 
23. 2. (2). Быркъуэшыркъуэу щымыт, кумблIэмб 
зимыIэ. Бгы лъабжьэ дыдэу щIы захуэм Турбинэ 
ину щытщIахэм Псыр метр щэщIкIэ къохуэхыр, 
Хуабжьу къарукIэ жьэхохуэр. Кавказым и 
уэрэд. «Бгы лъапэхэм деж», 98. 3. (11). Хей, 
къуаншагъэ зымылэжь. Щыкъуэншари щызэхуари 
зэригъэпщэжри къыгурыIуащ Инал жиIэм пэж 
куэд зэрыхэлъыр [Къазджэрий]. Мазэ ныкъуэ 
щхъуантIэ, 662. Захуэр аркъым, фымыпIащIэ, 
Мы пшэ сIыгъыр дэнэ щIыпIэ КъикIыу щытми 
ар зэвгъащIэ – ЖиIэу щхъуэжьыр пшэм хощыпэ. 
Бгы собранэ. «Партыр ди пашэу», 81. Уэ 
ущхьитIу умызахуэм, зы щхьэ фIэкIи сэ симыIэ. 
Iуащхьэмахуэ. «Мывэ хуабэ», 279. 4. (22). Тэмэм, 

пэж. – ЗэIыхьакъэ Iуащхьэмахуэ, - ЖаIэу псоми 
ягъэщIагъуэ, – Ар къезэгърэ, ар Iуэху захуэ? Бгы 
собранэ. «Партыр ди пашэу», 78. [Сэид:] Iуэху 
захуэр Алыхьми едэ. Мазэ ныкъуэ щхъуантIэ, 512. 

ЗАЧЕТНЭ: ЗАЧЕТНЭ КНИЖКЭ (1). 
Студентхэм къахь оценкэхэр ирагъэувэу яIэ 
тхылъ цIыкIу. ЕгъэджакIуэр нэхъри къегъэгубжь, уи 
нэ вагъуэр уэзмыгъэлъагъуж щIыкIэ уи вагъуитхур 
щIэхыжи зыIуегъэх, жеIэри студентым и зачетнэ 
книжкэр къыхуедзыжь. КIапсэ кIапэ, 16-17. 

ЗАЧЕТНЭ: ЗАЧЕТНЭ ТХЫЛЪ (2). Еплъ 
зачетнэ книжкэ. Ауэ зыщывмыгъэгъупщэ икIи 
зыщывмыгъауэ: фи зачетнэ тхылъ цIыкIум 
дэт напэкIуэцIым хуэдизи дэлъу къызэфт. Ти, 
зэгурыIуащ, ХъынцIэл и къуэми зачетнэ тхылъ 
цIыкIухэр зэхуихьэсри и гуфIакIэм дилъхьащ. 
Лъапсэ, 76.

ЗАЩИТЭ (1). Лэжьыгъэ бгъэзэщIам хэлъ 
гупсысэр пхыгъэкIын. Нэхъ куууэ хэплъатэмэ, 
нэгъуэщI гуэрхэр я нэм къыщIэуэнкIи хъунт, 
фIэгъэнапIэ лъыхъуэурэ, арщхьэкIэ эпигафыр 
щалъагъум, я нэм къыщхьэрипхъуэри диссертацэм 
ныкъусаныгъэ мыхьэнэ иIэу гу лъатакъым, сэри 
эпиграф тIэкIур тесхыжри къызэщIэва къомыр 
увыIэжащ, защитэри пIалъэм хуэзэу зэфIэкIащ. 
Лъапсэ, 15.

ЗАЩИТИЛ (1). УрысыбзэкIэ: ихъумащ. 
[Хьэбибэ къызэрыкIати урысыбзэ зищIащ:] – Ты 
свой земла не защитил, тебе чужой земла только 
могила есть. «Уэ уи хэкур пхъумэжакъым, хамэм я 
щIыгур кхъэ пхуэхъунщ». Нал къута, 224.

ЗАЩIЭ (168). 1. (102). Зэфэзэщ, къанэ 
щымыIэу, псори, зэщыщ. И быдапIэр мывэ 
защIэщ, И сэрейхэм хьэдэ мащIэ КъыIунакъым 
нобэм къэс: шууэ укIуэм, уохъур лъэс, Лъэсу укIуэм, 
уегъэсэх, И куэбжиблыр мывэ сэхщ, Абрэмывэр 
и бжэ папщIэщ, И шордакъыр дыщэ защIэщ, Блэ 
мэхущхьэ къэушыху, Жэщрэ махуэу блы дэкIыху, 
Къэмыушу ар мэжей, Бэлэрыгъым, мэгужьей. 
«Елбэздыкъуэ», 12. Исхьэкъ и сурэтыр зэрыта 
газет дыдэм Iэдэм и хъыбари къытехуат: адрейщ-
мыдрейщ, Щхьэлмывэкъуэ дэс псори зэхуэбгъадэ 
хъунукъым: жылэм уэрэдус защIэкъым лIыжьу 
дэсыр, и мыгуащIэкIэ псэуи щыIэщ – псалъэм 
папщIэ, щхьэлтет Iэдэм хьэжыпщIэм и нэхъыбэр 
бэзэрым ешэ, е мылъкукIэ ехъуэж, жиIэу. Мазэ 
ныкъуэ щхъуантIэ, 508. Нып щIыху цIыкIу къомыр 
«Прохладная» станцым нэс тезу тетщ, адэкIэ 
тIууэ загуэшри зыкъомыр Мэздэгу лъэныкъуэмкIэ 
макIуэ, зыкъомыр Беслъэн станцым фIокIыр, 
Джылахъстэней лъэныкъуэри нып щIыху 
защIэщ. Нал къута, 239. 2. (44). Зэпыу имыIэу, 
зэпымыууэ. Жьыр ди щIыбагъымкIэ къепщэрти, 
шу къомым къагъэхъея сабэр пшагъуэ гуэрэным 
хуэдэу япэм ит защIэщи, нэхъ дыкъамылъагъуурэ 
гъунэгъу захуэтщIынщ, жиIэу Къэрэмырзэ ар 
и гурыфIыгъуэщ, щIэгузавэ куэд щыIэ пэтми. 
Лыгъэ, 411. Зэгуэр Бейбарсыр къэуващ: дэ 
пащтыхьыгъуэр дохъумэ¸уанэгум дис защIэу 
гъащIэр идохьэкI, ди сабий дахэсу ди унэ дисыж 
хъуркъым, итIани дызыхуит щыIэкъым, гулъыти 



– 270 –
къытхуащIыркъым, ди быныр джанэншэу 
уэрамым дэтщ, хабзэм щхьэ зедмытрэ, къэралым 
хэхъуапIэ зимыIэ щыIэкъым, дэ бийм дытекIуэмэ, 
къытетхыр диIэщ, дытемыкIуэмэ, ди быныр 
зеиншэу къонэ жиIэу. Лъапсэ, 100. Щхьэгъубжэм 
Iусу щыс защIэти, и анэр къэкIуэжу илъэгъуакъэ – 
унэм щIэцIэфтти и ныбжьэгъухэм я деж кIуэрт. 
Нагъуху,48. 3. (22). Зыгуэрым зэфэзэщу ицIэла, 
иуцIэпIа. ИтIани джанэр къызыщех, Абы мыр 
жиIэу зэхахащ: «Лъы защIэщ джанэр – хъунщ 
бэракъ, А си лъыр мафIэу ирелыд, Бийр лъэщми 
фыкIуэ, фыхуэсакъ, Фи гъусэу фхэтым сэ сефлъыт». 
Нып. «ЩIалэгъуэ щIыналъэ», 21. Щхьэлтетыр, 
хьэжыгъэ защIэ хъужауэ къыкъуэкIащ, тIэкIуи 
къызэщIэплъауэ. Мазэ ныкъуэ щхъуантIэ, 633. 
Арыншэми [фызыжьым] и бостеижь тIэкIур 
зэхэфыщIат, иджы хьэлэчу ятIэ защIэ хъуащи, 
уеIусэмэ, зэпкърыхунущ. ГущIэгъу, 420.

ЗАЩIЭКIЭ (16). нареч. 1. (12). А зы щIыкIэм 
тету. Сэри ныбапхъэ защIэкIэ сыкъэпщащ, 
Iэуэлъауэ гуэр къэIумэ, пшахъуэм зыщIэсхъумэрэ 
сыщIэлъу. Нал къута, 248. КIэпхъ цIыкIур 
жыгыщхьэ защIэкIэ кIуэуэ ежьащ, жыгым къехын 
дзыхь имыщIу. Кхъухь пхэнж, 498. Мэз защIэкIэ 
Астемыр сымэ Шэджэм аузымкIэ яунэтIащ, 
бгъуэнщIагъыжь гуэрым деж къущхьэ партизанхэм 
щахуэзэн я хьисэпу. Хъуэпсэгъуэ нур, 282. 2. (4). 
Зэпымыууэ а зы Iэмалыр къэбгъэсэбэпурэ 
[Къазджэрий:]. Шынагъэ защIэкIэ дунейр зэIубз 
пщIыну ухуежьэмэ, уи пщэ гурыгъыр зэрызыудын 
ухуэзэнкIэ мэхъу... Мазэ ныкъуэ щхъуантIэ, 612. 

ЗВАНИЕ (1). КъулыкъущIапIэ гуэрым кърат, 
къыфIащ цIэ. [Гупым яхэт военнэр] ЗваниекIэ 
батальоннэ комиссару арат. Нал къута, 268.

ЗВЕРИНЕЦ (1). ХьэкIэкхъуэкIэхэр ягъэлъагъуэн 
папщIэ щаIыгъ щIыпIэ. Зверинец гуэр эвакуировать 
ящIу, хьэкIэкхъуэкIэ къомыр зэрыс гъущI клеткэхэр 
платформэм тезу тетт, вагонхэми ярытыр абы 
хуэдэ клеткэт. Нал къута, 218.

ЗДЕСЬ (1). УрысыбзэкIэ: мыбдеж. – Дорогой, 
где здесь дом Астемира Боташева?, – жиIэри 
Долэт зы урыс щхьэцыгъуэ гуэр къеупщIащ. 
«Ныбжьэгъу, дэнэ деж мыбы Ботэщ Астемыр и 
унэр». Хъуэпсэгъуэ нур, 199.

ЗДРАВСТВУЙТЕ (1). УрысыбзэкIэ сэлам 
зэрырах псалъэ. – Здравствуйте, Зулкарней 
Увжукович, - жиIэри Иринэ япэ зыкъригъэщащ. 
Нал къута, 238.

ЗДРАСТИ (1). УрысыбзэкIэ гъэкIэщIауэ сэлам 
зэрырах псалъэ. –Здрасти, нашалныч, - жиIэри 
Астемыр сэлам ириха щхьэкIэ, писырым зэхимых 
хуэдэ зищIащ. Хъуэпсэгъуэ нур, 113.

ЗДРАСТУЙСЯ (1). Урысыбзэ ныкъуэкIэ: сэлам 
зэрырах псалъэщ. Здрастуйся, – жиIэри Бот Сте-
пан Ильич сэлам ирихащ. Хъуэпсэгъуэ нур, 261.

ЗНАЮ (1). УрысыбзэкIэ: сощIэ. – ТIэкIуи 
гупсысэжщ, Матренэ дежкIи плъэри а псалъэри 
тэмэм дыдэу къимылъытэу, щIигъуащ: 
«эксцесс». – Эксцесс, мэксцесс я не знаю, 
жиIэрт Матренэ, Жансэхъу е Джонсон, дауэ уэ 
къызэроджэр, насып уиIэти, тепщэчым зи натIэ 

зэгуиудар Лут, армырмэ дуней плъагъунт. Мазэ 
ныкъуэ щхъуантIэ, 551.

ЗЭ I (25). И фэкIэ балийм хуэдэу плъыжь-
фIыцIафэу, хуэкIыхь щIыкIэу, и кум пкъы кIыхь 
цIыкIу илъу фIэIу гуащIэ щIэту зейм къыпыкIэ 
пхъэщхьэмыщхьэ. Жыг щIагъым щIэту зейр 
мэгъагъэ, Гъэр йокIыр, дыгъэ къытемыпсэу, Зэ 
плъыжь дыгъэншэу къыпыкIэн – Аращ а жыгыр 
зэгупсысыр. Зей. «Дамыгъэ», 105. Мейм дахагъкIэ 
зэр текIуамэ, Мейр апхуэдэу щхьэ хэхъуа? 
Бжьыхьэ мэз. «Мывэ хуабэ», 80.

ЗЭ II (63). нареч. 1. (39). Зэгуэр, блэкIа зэман гуэр. 
Зэ бомбэм псэууэ сыщIитIауэ Си нэгу щIэкIакъэ 
сэ дуней. Зауэ жыхуаIэм и хъыбарыр. «Вагъуэ 
махуэ», 92. Къетау нэщхъыфIэу гъукIэм дежкIэ 
еплъэкIащ: – ПщIэжрэ, зэ бжесIати: «Кхъухьыпщ 
гуэрым тхьэр къеупщIат жи, къупщхьэ уэстын, 
хьэмэ къуэ уэстын?» Лъапсэ, 61. Щхьэл мывэ 
хахыу зэ щытамэ, А къуэм мыхъуххэ удыхьэж. 
Щхьэлыкъуэ. «Щхьэлыкъуэ», 381. 2. (24). ЕтIуанэ-
ещанэ къытримыгъэзэжу къэхъу лэжьыгъэ. Псы 
къиуам дэуэхыпIэ хуащIыху, мо псы уэр гъуахъуэу 
къехыр пхуэубыдынт, псыIущIэр ирихьэжьэри 
гъэ псом ялэжьар зэ кIуэдыгъуэу кIуэдыжащ. Мазэ 
ныкъуэ щхъуантIэ, 515. Дзэшу и пащIитIыр 
ирикъуэкIри фадэр зэримыжагъуэр уигъащIэу зэ 
Iубыгъуэу ефащ. КIапсэ кIапэ, 15. Къиспхъуэтынщ 
си сэри, зэ уэгъуэм и щхьэр пызмыгъэлъэтмэ, 
«къалэдэс» жаIэу пашэу пщIантIэм дэтыну 
зыхуэфащэр сэракъым, – щыжиIэм, адакъэ хужьыр 
зэрыщыкIар нэрылъагъут, арщхьэкIэ Джэлил абы 
гу лъимытэ хуэдэу зищIащ: – Хъарзынэщ, къуэш. 
Бабыщыкъуэ адакъэпщ, 491.

◊ Зэ мыхъуми зэ (4). Зэгуэр. Зэ мыхъуми зэ 
зэрыкIуэжын хуейр Саримэ ищIэрти, ар игу 
къэкIыжмэ, и щхьэфэцым зиIэтырт. Хъуэпсэгъуэ 
нур, 140. Сыт мыбы хуэдизу ухэзыгъаплъэр, жиIэу 
Думэсарэ щIэупщIэртэкъым, сыту жыпIэмэ 
Астемыр куэдрэ зэрыхуэмыхьынур ищIэрт, зэ 
мыхъуми зэ къызиIуэтэлIэнущ и гум кърихур, жиIэу. 
Мазэ ныкъуэ щхъуантIэ, 640. Зэ кIуэдыгъуэу 
кIуэдыжын 1). ЗанщIэу, напIэзыпIэкIэ кIуэдын, 
щымыIэжын. Псы къиуам дэуэхыпIэ хуащIыху, мо 
псы уэр гъуахъуэу къехыр пхуэубыдынт, псыIущIэр 
ирихьэжьэри гъэ псом ялэжьар зэ кIуэдыгъуэу 
кIуэдыжащ. Мазэ ныкъуэ щхъуантIэ, 515.

ЗЭ III (54). Тегушхуэныгъэ мыхьэнэ 
зиIэ частицэ. – Зэ щывгъэтыт, уэракъым 
тепсэлъыхьынур, – жиIэри алъандэм зыри 
жызымыIэу щыса Елдар къэпсэлъащ. Хъуэпсэгъуэ 
нур, 197. – Зэ къэувыIэт, ди шыпхъу, – жиIэри 
лIыжьыфэ зытет нэ плъыжь накIэпсыжэм и 
башыр иIэтащ. Лъапсэ, 58. – Зэ фысабыри, 
къыдырым федаIуэ, – зи псэ къызэрыгъуэтыжа 
кIэпхъыр кIиящ, и кIэ бэлацэ цIыкIур игъэджэгуу. 
Кхъухь пхэнж, 501. 

ЗЭАДЭЗЭКЪУЭ (14). И адэмрэ и къуэмрэ. 
Зыгуэр къызэрыхъуам гу лъитауэ, Дэфэрэджи унэм 
къыщIэкIри бжэIупэм Iуту къэджащ: Уа, нэщI 
фимысмэ, зэадэзэкъуэр фыкъакIуи фышхэ. Лъапсэ, 
105. Зы мывэшхуэ гуэрым деж нэсри, зэадэзэкъуэр 

мывэ къуагъым къуэгъуэлъхьащ, хьэкIэкхъэкIэр 
къагъащтэу, зэхэзехуэн ящIу цIыхур зэрыгъэкIийуэ 
щызэхахым. Лъапсэ, 70. 

ЗЭАДЭЗЭКЪУЭШ (2). ЗэкъуэшитIым я къуэ - 
хэр. Зэадэзэкъуэшхэр щызэхуэзэжым, Къазий и 
гур нэхъ къызэрыгъуэтыжат, «нэхъ дызэрыIыгъыу 
дыпсэунщ», жиIэри. Нэгъуху, 33.

ЗЭАДЭЗЭПХЪУ (3). И адэмрэ и пхъумрэ. 
Жэщыбг фIэкIа хъунт, я Iэуэлъауэм сыкъызэ-
щигъэууэ, бжэр хакъутыкI жыпIэну зэадэзэпхъур 
къыщыщIыхьэжам. Лэчымэ, 396.

ЗЭАКЪЫЛЭГЪУ (11). Зи акъыл, зи 
гупсысэкIэ, зи дуней еплъыкIэ зэтехуэ. 
ЦIыхубзхэр нэхъ зэгурыIуэнкIэ хъунщ жыхуаIэу 
я фызхэр къагъэкIуа щхьэкIэ [я щIыналъэм 
къиIэпхъукIахэм], зэанэзэпхъум яхэзэгъакъым, 
гъэщIэгъуэну тIури зэакъылэгъути, гурыщхъуэ 
ящIат Исуф щIикъухьамэ, хуэфащэу щIикъухьауэ 
къыщIэкIынщ, жаIэу. Лэчымэ, 397. ЛIыжьхэм 
яхэттэкъым къадым хузэгуэмыпи, псори 
зэакъылэгъут: «Зы кIэнауи умытI, псыIури 
умыгъэкъабзэ», – жаIэу. Аргъуей, 388. И 
ныбжьэгъужьыр къыщхьэщыжу щилъагъум, 
адакъэ хужьри: -Iуу-Iуу-Iуу –у-у-у, – жиIэри 
Iуащ, адакъитIри дызэакъылэгъущ жыхуиIэу. 
Бабыщыкъуэ адакъэпщ, 488.

◊ Зэакъылэгъу хъун (4). ЗэгурыIуэн. Сентралрэ 
Мысострэ зэакъылэгъу хъуауэ къуажэм 
игъэсыкIын хуейуэ дэсым я спискэр ящIуи жаIэ. 
Нал къута, 275. Хьэрып къомыр зэакъылэгъу хъурэ 
ехудийм езэуатэмэ, лъабжьэкIэ ирахри дунейр 
зэIубз хъужат, арщхьэкIэ дэнэ – я къурмакъейр 
зэроубыдри зыр зым итхьэлэну и ужь итщ. 
ХьэщIэ лъапIэ, 403.

ЗЭАКЪЫЛЭГЪУУ (8). нареч. Я акъыл, я 
гупсысэкIэ зэтехуэу, зэгурыIуэу. МылIэжыныгъэм 
и уафэм Итщ дыгъэ нэхур, итщ мазэр, Вагъуэ 
шу гъусэр щышэскIэ Зэакъылэгъуу загъазэр. 
МылIэжыныгъэм и лъахэ. «Батырыбжьэ», 13. 
Жьыри щIэри зэакъылэгъуу Дэрдэхь йолъэIу: – 
КIэрахъуэм шэ ислъхьэ пэтрэ къысIэщIэуащ жыIи, 
зыгуэру зыщхьэщегъэх. Хьэсэпэхъумэ, 419. Къэрал 
къому лъэгущIэт ящIар зэгурыIуэу, зэакъылэгъуу 
щхьэ бийм пэмыуврэ? Нал къута, 284. 

ЗЭАНЭЗЭКЪУЭ (9). И анэмрэ и къуэмрэ. 
Дыгъуасэ яшха щIакхъуэ Iыхьэмрэ шху 
шынакъымрэ фIэкIа зыри яIухуатэкъыми, 
зэанэзэкъуэр Iейуэ мэжалIэрт, я гур къекIуэным 
нэсауэ. Лъапсэ, 55. – Ти, зэанэзэкъуэм дадэр гу 
цIыкIум ирадзэри я унэ яшэжащ: – Iурарэ, уи 
къалэн IэщIыб умыщI, – жаIэ щхьэкIэ къимыгъанэу. 
Къалэн, 434. Зэанэзэкъуэр махуитI-жэщитIкIэ 
гъуэгу тетащ, лъагъуэ зытетым тегъуэщыкI-
къытехьэжурэ. Лъапсэ, 57.

ЗЭАНЭЗЭПХЪУ (24). И анэмрэ и пхъумрэ. 
Иринэ зэанэзэпхъум зэжраIар къыгурыIуакъым, 
итIани тIури гъыуэ щилъагъум, хуэмышэчу езыри 
къэгъащ. Нал къута, 224. Бекъан зиущэхужри 
зигъэукIуриящ, пхъэ лъакъуитIыр игъэтIылъри, 
зэанэзэпхъум жаIэр фIэмыIуэху хуэдэу, и нэр 
зэтепIауэ зздэщылъым, Саружан лэныстэр 

иIыгъыу къыбгъэдыхьэри зы напIэзыпIэм дадэм 
и пащIэ лъэныкъуэр къыпигъэхуащ. Къалэн, 431. 
ПщыхьэщхьэкIэ зэанэзэпхъум уэрэд зэдыжаIэрт, 
а уэрэдхэр арат иджы Дэфэрэдж и гум къэкIыжар. 
Лъапсэ, 111.

ЗЭБЭДЗЭУЭН (зобэдзауэ) лъэмыI. (1). Бадзэ 
зыкIэрихун (псалъэм папщIэ, Iэщхэм). Шыхэр зэ-
бэдзауэрт. Хъуэпсэгъуэ нур, 125.

ЗЭБЭНЫН (зобэн) лъэмыI. (2). Зэрыубыду 
зым зыр зэрытридзэным пылъын, зэIэн. ЩIалэ 
цIыкIухэр, джэдыгу пIаргъ хъужауэ, я пыIэр 
хъуным яшхауэ, къызэщIэплъауэ зэбэнхэрт, 
уэсыр лъакъуэкIи пэкIи явэу. Хъуэпсэгъуэ 
нур, 153. Мэжджыт пщIантIэм щIалэ цIыкIухэр 
зэрызехьэу щыджэгурт, къажыхьырт, зэбэнхэрт. 
Хъуэпсэгъуэ нур, 152.

ЗЭБГРЫГЪЭКIЫН (зэбгрегъэкI) лъэI. (1). 
Лъэныкъуэ псомкIи зыгуэрхэр утIыпщын. [Фэуаз:] 
ЩIихужауэ щыта щхьэгъэрытхэр къыщIишэжри, 
тIур си гъусэу нэкIуэну унафэ ищIри, адрейхэр 
зэбгригъэкIащ [шейхъым], пщыIэ къалэр 
къызэщIаIэтэу сэ зэрыжысIам хуэдэу зэрызехьэну, 
мафIэшхуэхэр лъагапIэхэм тращIыхьыну, къалэм 
дэсхэм къалъагъун хуэдэу. ХьэщIэ лъапIэ, 405.

ЗЭБГРЫДЗЫН (зэбгредз) лъэI. (6). Зыгуэрхэр 
лъэныкъуэ псомкIи дзыуэрэ зэбгрыхын. ЦIыхухэр 
Iэрпхъуэру ежауэ мывэр зэбградз. Нал къута, 300. 
Терекышхуэри къогубжьыр Балъкъ къипсэлъыр 
имыдауэ И толъкъуныр зэбгыредзыр, ЖеIэ ищIу 
Iэуэлъауэ: – А емыкIур къызжепIэну ЗэрыплъэкIыр 
согъэщIагъуэ. Терек. «Партыр ди пашэу», 123. – А 
Дуней нэху, шэч а тIэкIур, уигъэхъужынщ нэхъ 
щIэхыу, – жиIэурэ Чачэ и щхьэр упщIэ щIагъым зы 
дакъикъэкIэ щIиIури, дэпхэр зэбгридзащи, Iугъуэр 
нэхъ ину къыпиху хъуащ. Хъуэпсэгъуэ нур, 72.

ЗЭБГРЫЖЫЖЫН (зэбгрожыж) лъэмыI. (1). 
Зэхуэсауэ зэбгъэдэтхэр жэкIэ зэбгрыкIыжын. 
Инал и дзэри абдеж дыдэм къуажэм къыдэуати, 
абрэджхэр щтэри, я занщIэр я гъуэгуу, зэбгрыжы-
жащ. Мазэ ныкъуэ щхъуантIэ, 621.

ЗЭБГРЫЖЫН (зэбгрож) лъэмыI. (12). 
ЖэрыжэкIэ зэбгрыкIын. [Фэуаз:] Ехудийр 
мо къакIуэращ, – щыжысIэм дызыубыдахэр 
къэгузэващ, псынщIэу зэбгрыжри пшахъуэм 
зыхадзэжауэ зыщIахъумэ. ХьэщIэ лъапIэ, 401. – А 
зинэкIэ къалъхуа жьыныбэ къом, – жиIэу Долэт и 
кIэрахъуэжьыр къыщрилъэфым, пцIащхъуэ цIыкIу 
хуэдэ, сабийхэр зэбгрыжащ. Хъуэпсэгъуэ нур, 270. 
Бомбардировщикхэр щалъагъум, станцым теса 
къомыр зэбгрыжу хуежьащ, адэкIэ уэрам, пщIантIэ 
кIуэцI сыт хуэдэхэм дэлъадэу. Нал къута, 219.

ЗЭБГРЫКIЫЖЫН (зэбгрокIыж) 
лъэмыI. (23). Зэхуэса гупыр зэбгъэдэкIыжын, 
IукIыжын. ЦIыху кърихьэлIари 
зэбгрыкIыжыртэкъым, нэхъыбэ хъу фIэкIа. 
Хъуэпсэгъуэ нур, 118. – Сэлэтхэр хэт 
лъакъуэ закъуэкIэ пкIэуэ, хэти пхъэ лъакъуэр 
зыщIигъакъуэу, иныкъуэми уIэгъэм IэкIэ 
теIэбыхьу зэбгрыкIыжырт. Хъуэпсэгъуэ нур, 
175. Зэанэзэпхъур гъуэгыу унэм къыщIанэри 
гъунэгъухэри зэбгрыкIыжащ. Лэчымэ, 397. 

ЗЭБГРЫКIЫН (зэбгрокI) лъэмыI. (9). Зы 

щIыпIэм икIыу (куэдыр) адэ-мыдэкIэ кIуэн. 
[Ефэндым Дэрдэхь жреIэ:] Уи щIыр шэд защIэщ, 
псы итыр щхъуантIэ хъужауэ аргъуей тIысыпIэщ, 
сыкIуэри сеплъащ: аргъуей пшэ Iэрамэу 
щхьэщытщ, пщыхьэщхьэкIэ зэброкIри къуажэмкIэ 
зрат. Аргъуей, 388. АрщхьэкIэ кхъухьыпщым 
и Iизыншэу узэбгрыкI хъунутэкъым. Кхъухь 
пхэнж, 505. Округым щылажьэ къулыкъущIэхэр 
отряд-отдядхэурэ адэкIэ-мыдэкIэ зэбгрыкIащ. Зи 
лъэрыгъыпс тIыгъа, 532.

ЗЭБГРЫЛЪЭТЫКIЫН (зэбгролъэтыкI) 
лъэмыI. (1). Еплъ зэбгрылъэтын. Пулеметыр зэ 
къэлъэлъэгъуэ къэлъалъэри, къуэр къигъэпсэлъащ, 
щиху инхэм зэрызехьэу тетIысхьэж къуаргъ 
къомыр зэрыгъэкIийуэ зэбгрылъэтыкIащ. 
Хъуэпсэгъуэ нур, 295.

ЗЭБГРЫЛЪЭТЫН (зэбгролъэт) лъэмыI. (1). 
Лъатэу зэбгрыкIын. Пабжьэм хэса цIыкIухэр, 
пцIащхъуэ цIыкIухэм ещхьу, зэбгрылъэтащ, псы 
щIыIэр къыттреутхэ [Лу] жаIэу. Мазэ ныкъуэ 
щхъуантIэ, 506.

ЗЭБГРЫЛЪЭЛЪЫЖЫН (зэбгролъэлъыж) 
лъэмыI. (1). зэхь. ЗэхэкIыжын, я Iыхьэ зэхахыжын 
(куэдым). «Нэмыцэр къызэрысу Темыркъан зэхиша 
колхозыр зэбгрылъэлъыжауэ плъагъунщ», – жиIэу 

ЗЭБГРЫЛЪЭЛЪЫН (зэбгролъэлъ) лъэмыI. 
(1). Зэбгрыхун. МафIэр ину къэлыду унэр хуабэ 
щыхъум, хъыджэбзым и шынелыр итIэтащ; 
Наташэ и пыIэри щызыщхьэрихым данэм ещхь и 
щхьэцыр зэбгрылъэлъри мафIэ бзийм къигъэнэху 
и нэкIу фагъуэр нэхъ тыншу плъагъу хъуащ. 
Хъуэпсэгъуэ нур, 309.

ЗЭБГРЫПХЪЫН (зэбгрепхъ) лъэI. (1). Адэ-
мыдэкIэ зыгуэрхэр пхъын, зэбгрыдзын. Фыз 
макъым тIэкIу ещхьти хуэбгъэфэщэнутэкъым, 
Iэ ижьыр абы хуэдизу игъэдалъэрти, и псалъэр 
зэбгрепхъ жыпIэнт [дивизэм и командирым]. 
Щынэхужьыкъуэ, 48.

ЗЭБГРЫТХЪУН (зэбгретхъу) лъэI. (2). ЗэуIуу 
щылъыр зэпэIэщIэ щIын, зэлъыIутхъун. Инус 
куэд щIауэ хихыжат и гугъэр иджы, зиущэхужауэ, 
жьэгум илъ яжьэр зэбгритхъуурэ дэп зытIущ 
къигъуэтар зэхуихьэсауэ, къуэщIий гъур цIыкIухэр 
ириупсейрт. Хъуэпсэгъуэ нур, 68. ИтIани яжьэр 
зэбгырыстхъуми, Зы мафIэ хъуаскIэ сымыгъуэт. 
Уэрэдибл. «Дамыгъэ», 216.

З Э Б Г Р Ы У Т I Ы П Щ Ы К I Ы Ж Ы Н 
(зэбгреутIыпщыкIыж) лъэI. (2). Зэгъусэу 
зэхэта гупыр хуит щIауэ зэбгрыгъэкIыжын, 
утIыщыжын. [Гъуумар Астемыр еупщIу:] 
Сэлэтхэр зэбграутIыпщыкIыжауэ щIы ирату 
зэхыдох. Хъуэпсэгъуэ нур, 15. Щымыхъужым, 
Нахъуэ зэIущIэр зэбгриутIыпщыкIыжащ. Мазэ 
ныкъуэ щхъуантIэ, 626.

ЗЭБГРЫХЫЖЫН (зэбгрехыж) лъэI. (1). Еплъ 
зэбгрыхын. [Фэуаз:] Гъуэгур зыцIыхуу тхэтыр 
зыщ – Шамум и цIэу, ухуэбэлэрыгъмэ, умысакъмэ, 
къумым укъринэу ежьэжын тIэу еплъынукъым, ди 
къупщхьэлъапщхьэр хьэIуцыдзым зэбграхыжмэ, 

укIуэдыпащи, дунейр къутэжыху укъэзыщIэн 
щыIэкъым. ХьэщIэ лъапIэ, 400.

З Э Б Г Р Ы Х Ы Н  ( з э б г р е х )  л ъ э I .  ( 9 ) . 
ЗэуIуу щылъ гуэр къащтэурэ лъэныкъуэ 
зэмылIэужьыгъуэхэмкIэ хьын. Жансэхъуи 
Сосрыкъуи зэрыгъэкIийрт, курсант цIыкIухэр 
зэтраIыгъэну, арщхьэкIэ, къызылъымысым и 
махуэр мыгъуэу, ежауэ хьэлыгъуанэр зэбграхыу 
хуежьащ. Мазэ ныкъуэ щхъуантIэ, 557. Астемыррэ 
Степан Ильичрэ цIыхур къызэтрагъэувыIэну 
щыхуежьам, Елдар идакъым: – Я гугъу фымыщI, 
цырыцу зэбграхми, яхуэфащэщ, – жиIэри. 
Хъуэпсэгъуэ нур, 257. – Бжей жыгышхуэм фIэлъэ, 
къуалэбзум налъэ-налъэу зэбграхынщи, я абгъуэм 
иралъхьэнщ, бзу цIыкIу кърашыр хуабэ-хуабэу 
исын хуэдэу, – жиIэри Гуащэ и щхьэц ухуэнаитIыр 
дыгъурыгъу щIалэм иритащ. Лъапсэ, 38.

ЗЭБГРЫХУН (зэбгреху) лъэI. (17). 
ШынагъэкIэ, лъэщыгъэкIэ е унафэкIэ зыгуэрхэр 
зэбгрыгъэкIыжын. [Сосрыкъуэ и ныбжьэгъу 
цIыкIухэм къажриIэу:] СогъэпцI, хукхъуэ 
къэпым ещхьу фызэбгрызмыхум! Мазэ ныкъуэ 
щхъуантIэ, 580. Къэзакъ инэралыжьу Караулов 
жыхуаIэм дзэ зэригъэпэщыну жаIэ, щIыр зыгуэшыну 
зи мурад «советскэр» зэбгрихуну, пащтыхьыр 
игъэувыжыну. Хъуэпсэгъуэ нур, 157. Псы ефэну 
къэкIуахэми, шур яхэуэщ, яхэуэри зэбгрихуащ, 
сэри сыгужьеяуэ пхъэцIыбыр ерагъыу IузукIэжри 
сыпIащIэ-сытхъытхъыу си пщIэгъуалэр 
къэзгъэущащ, бошкIэм псыр кърикIыкIыу. Зи 
лъэрыгъыпс тIыгъа, 520.

ЗЭБГРЫШЫН (зэбгреш) лъэI. (2). Куэдыр 
щхьэхуэ-щхьэхуэурэ зыщIыпIэм ипшу 
лъэныкъуэ-лъэныкъуэкIэ шэн. ХьэмтIрэмтIыгур 
цIыху кIуэдыпIэт, абдежт кхъухь тедзапIэри, 
дыгъурыгъум зэхуахьэса илъэпкъыр абы 
яшэрти щащэрт, ящар кхъухькIэ зэбграшт, 
къыздэмыкIуэжын щIыналъэхэр кIуэдыпIэ 
яхуэхъун хуэдэу. Лъапсэ, 6. И жьэгъум щIэтым 
мэкъур зэбграшурэ Iэщым ират. Нал къута, 294.

ЗЭБГЪЭДЭКIЫЖЫН (зэбгъэдокIыж) 
лъэмыI. (3). Зыр зым бгъэдэкIын, пэIэщIэ хъун. 
«Пасэрей зэманымрэ нобэрей зэманымрэ шурэ 
лъэсрэкъым я зэхуакур». Абы къыфIамыгъэкIыу 
лIитIыр зэбгъэдэкIыжырт. Лъапсэ, 84. Кулисумрэ 
Къарэлъашэрэ сэлам зэрамыхыжу зэбгъэдэкIыжащ. 
Нэгъуху, 3.

ЗЭБГЪЭДЭЛЪХЬЭН (зэбгъэделъхьэ)  лъэI. (1). 
Зэгъунэгъуу гъэтIылъын. Къырым Шыкъымхэ 
я пхъур ихьэмэ, мрамор зэмыфэгъухэр 
зэбгъэдилъхьэурэ я дахагъэ хъур фIэгъэщIэгъуэнт, 
псом хуэмыдэу мрамор мывэ фIыцIафэмрэ 
тхьэмбылыфэмрэ нэхъ зэкIуу къилъытэрт, 
арщхьэкIэ унэ узыщIэсынур мывэ зэмыфэгъум 
къыхэпщIыкIынумэ, лъапIэIуэ хъунущ, жиIэрти и 
лIым идэртэкъым. Кхъэлэгъунэ, 374.

ЗЭБГЪЭДЭЛЪЫН (зэбгъэдэлъщ) лъэмыI. 
(1). Зэгъунэгъуу щылъын. Парашютым 
илъэхъауэ Зауэу тIури езэшат, Къару лъэпкъи 
къэмынауэ Зэбгъэдэлъу пыIэжат. ПарашютитI. 
«Бгы лъапхэм деж», 45.

ЗЭБГЪЭДЭСЫН (зэбгъэдэсщ) лъэмыI. (14). 

1. (5). Зыр зым бгъэдэсын. А тIур зэбгъэдэсын 
хуейт, я мурадхэр зэжраIэн щхьэкIэ. Лъапсэ, 87. 
Зэрыхъуами еплъ: Лу школым кIуэжын хуейщи, 
справкэм поплъэ, Нахъуэрэ Чачэрэ зэбгъэдэсу 
нэху ягъэщащ, тIуми псалъэ жаIэркъым, 
щымщ, нэхъыбэрэ щысыфыр тлъагъукъэ, жаIэу 
бэшэчагъкIэ зэпоуэ. Мазэ ныкъуэ щхъуантIэ, 
503. Щымыхъужым. Иналрэ нысащIэмрэ 
зэрызэбгъэдэмысыр сыту фIыт, жиIэри ежьэжащ 
[Iурарэ]. Мазэ ныкъуэ щхъуантIэ, 587. 2. (4). 
Зэдэшхэн-зэдефэн, ерыскъы зэдедзэкъэн. Зы 
Iэнэ фызэбгъэдэсу фыщышхэкIэ, фи щхьэнтэ 
зэгъэкъуауэ фыщыжейкIэ – фызэшщ. Зи 
лъэрыгъыпс тIыгъа, 527–528. Уэ ущашам уи 
лIыри уэри дызэбгъэдэсу дефащ, итIани тIум 
фи языхэзыр сыту мыукIытарэ, и? Алъхъо, 97. 
Ерагъпсэрагъыу Ботэх дохутыр щIалэ гуэрым 
гурыIуащ, рестораным кIуэуэ тIэкIу зэбгъэдэса 
нэужь. Лъапсэ, 26. 3. (3). Зэдэпсэун, зы унагъуэу 
псэун. Уэрэ сэрэ дызэбгъэдэсынщ. [Iурарэ и 
къуэм жриIэу]. Къалэн, 434. Езыри [Саружан] 
къызэлъэIуащ дызэбгъэдэгъэс, жиIэри. [Iурарэ 
жиIэу]. Къалэн, 435. 4. (2). Зыгъэпсэхун. [Абу-
Деруиш Шыкъымхэ я пхъум жриIэу:] Тхьэмахуэ 
енкIэ дызэбгъэдэсынщ, зэгъусэу сукъым дыкIуэнщи, 

ЗЭБГЪЭДЭТЫН (зэбгъэдэтщ) лъэмыI. (3). 
Зэгъунэгъуу щытын, зыр зым бгъэдэтын. МакIуэ 
тIури мэзым щIэту, КъыщыувыIэм, зэбгъэдэту. 
«Тисей», 503. Я гур къэжанауэ лIы зэбгъэдэтхэр 
гушыIэрт, хьэкъувыкъут, дыхьэшхэн гуэрхэр 
жаIэу. Нал къута, 268.

ЗЭБГЪЭДЭТIЫСХЬЭН (зэбгъэдотIысхьэ) 
лъэмыI. (1). Зэпэгъунэгъуу тIысын. Хьэбибэрэ 
Иринэрэ я гур тIысыху зэпсэлъэн я мураду 
зэбгъэдэтIысхьащ. Щынэхужьыкъуэ, 58.

ЗЭБГЪЭДЭУВЭН (зэбгъэдоувэ) лъэмыI. (4). 
1. (2). Зэгъунэгъуу увын. Зэбгъэдэувэу а тIур 
[Елдаррэ Саримэрэ] зэпсалъэ хъууэ щытамэ, 
емышу псэлъэн къафIэщI щхьэкIэ, уэрамым е 
псыхъуэм щызэхуэзэмэ, зыри жаIэфыртэкъым, 
зэщыукIытэжу щыт фIэкIа. Хъуэпсэгъуэ нур, 101. 
2. (2). Зыгуэрхэр зэхуэдэу къэлъытэн. [Мэмэт-
щIакъуэ Сеймэным йодауэ:] Уэ Сталинымрэ 
Нартыху Къэзбэчрэ зэбгъэдэбгъэуващ. Лъапсэ, 49. 

ЗЭБГЪУРЫГЪЭУВЭН (зэбгъуроувэ) лъэмыI. 
(1). Зыгуэрхэр зэбгъурыту гъэувын. Шу 
гупхэр адэкIэ-мыдэкIэ жэрт, тешанкIэхэм 
пулеметхэр ярытт, топхэр зэбгъурагъэувэрт. 
Хъуэпсэгъуэ нур, 283.

ЗЭБГЪУРЫЛЪЫН (зэбгъурылъщ) лъэмыI. 
(4). Зэгъунэгъуу щылъын. А тIур [Абу-Деруишэ 
Нэхурэ] зэбгъурылъу – и лIыр сэмэгумкIэ, и 
фызыр ижьырабгъумкIэ щылъу зэдыщIэлъын я 
гугъэщ, дуней IуэхукIэ зэнэзэпсэу зэрызэдэпсэуам 
хуэдэу ахърэтми зэгъусэну. Кхъэлэгъунэ, 379. 
Усэ къэскIэ вагъэбдзумэу Жылэм пэплъэу 
зэбгъурылъщ. Си губгъуэ. «Щхьэлыкъуэ», 375. 
Степан Ильичрэ Астемыррэ зэбгъурылъу унэ 
лъэгум иралъхьащ. Хъуэпсэгъуэ нур, 274.

ЗЭБГЪУРЫСЫН (зэбгъурысщ) лъэмыI. (5). 
Зым и бгъумкIэ адрейр щысу тIысын. Думэсарэрэ 
Нанэрэ зэбгъурысу етIысэхат, Лу къэушауэ, 
шхыIэн щIагъым зыщIиуфауэ гъырт. Хъуэпсэгъуэ 
нур, 282. ПцIащхъуэ фIыцIэ цIыкIуитI зэбгъурыс 
хуэдэкъэ? Нал къута, 265. Думэсарэ, Саримэ, Верэ 
Павловнэ зэбгъурысу щыст я лъакъуэ щIэгъэжауэ. 
Мазэ ныкъуэ щхъуантIэ, 661.

ЗЭБГЪУРЫТЫН (зэбгъурытщ) лъэмыI. 
(11). Зым ибгъу адрейр щыту увын. Шу псори 
зэбгъурыту макIуэ, псалъэм папщIэ, япэ 
имыщыпхъэ хэтмэ, и шыр къыжьэдекъуэ, ауэ а 
шу къомыр атакэ кIуэуэ ежьакъэ – къыжьэдэкъуэ-
ныжьэдэкъуэ щыIэжкъым, щхьэж и шым и къару 
къызэрихькIэ теутIыпщхьауэ мажэ. Мазэ ныкъуэ 
щхъуантIэ, 543. Модрей щIалитIри пылым пэува 
хуэдэу, зэбгъурыту псым хэту плъэрт, мор 
къыхэфх, жыхуаIэр къыхахыну, езы Бэлаци, и 
гъуэншэдж лъапэ лъэныкъуэр дэгъэджэрэзеяуэ, 
лъапэ лъэныкъуэр пыутыкIауэ, и къамэри 
гуэлэлу, къиущыхьырт. Хъуэпсэгъуэ нур, 55. 
Зыр къытежакъэ – зыр къогувэ, Зэбгъурытыну зи 
хуимыт. ШууитI. «Батырыбжьэ», 140.

ЗЭБИИН (зобий) лъэмыI. (3). Зыр зым ебиин, 
зэмыфIу щытын. Елдар тхылъыр кърипхъуэтри 
зэкIуэцIихмэ – абы итыр мыхьэнэншэщ: «Иналрэ 
Къазджэрийрэ – зэбиитIыр – фызэкIужащ, тхьэм 
гу зэщывигъахуэ, Жыраслъэн», арат абы иту Елдар 
къызэджар. Мазэ ныкъуэ щхъуантIэ, 596. Хэт 
ищIэрэ, Степан Ильич и мурадыпауи къыщIэкIынт 
а лIы зэбиитIыр зэригъэкIужу, Мэтхъэныр и хэкум 
къигъэкIуэжыну. Мазэ ныкъуэ щхъуантIэ, 528.

ЗЭБЛАГЪЭ (5). Благъагъэ зяку дэлъ. Ди 
насыпти, кхъухьым дыздисым ди къуажэдэсхэу 
щымытми, ди щIыналъэмкIэ къиIэпхъукIауэ 
унагъуэ зыщыплI хуэдиз ди гъусэу къыщIэкIащи, 
дызэрыцIыхуу щымытами, дызэблагъэ дыдэ хуэдэу, 
гурэ псэкIэ дызэрылъагъу къытфIэщIыжу, ди 
тхьэусыхафэ зэхудоIуатэ, дызэдогъ, дызэдогуфIэж, 
дызэрыIыгъынуи дызэгуроIуэ. Лэчымэ, 391–392. 
ГуэщымкIэ ириIуэнтIэкIыу къыщыувыIэм, хьэщIэ 
кIуэсэжауэ щытар къикIри, нэжэгужэу, игъащIэм 
зэрыцIыхуу е зэблагъэу зэрыгъуэтыжа хуэдэ, унэм 
къыщIэкIам къыщыгуфIыкIыу сэлам кърех: – 
Сэлам алейкум, тхьэмадэ. КIапсэ кIапэ, 11.

ЗЭБЛЭБДЗУ (3). нареч. Пэрыхьэту, узыхэдэн 
куэду. Къулыкъу ухуеймэ, зэблэбдзу уогъуэт. 
МелыIыч, 464. Къэрэшей мэл жыхуэпIэр пудыжьщ: 
зэблэбдзу уогъуэт. Нал къута, 272.

ЗЭБЛЭГЪЭКIЫН (зэблегъэкI) лъэI. (1). 
зэблэгъэувыкIын, зэблэдзын. Щытщ Iэнкуну шы 
зытесыр, И тхьэкIумэр зэблигъэкIыу. «Тисей», 487.

ЗЭБЛЭДЗЫН (зэбледз) лъэI. (5). 1. (2). Дзыуэрэ 
зыгуэрхэр зэблэхын, зэпрыууэ зэтедзэн. Жыжьэу 
лъэгум зэралъэкIкIэ Псы толъкъунхэм зызэрадз, 
Машинэбэр щызэблэкIкIэ, Нурхэр гъуэгум 
щызэбладз. Хъыджэбз шофер. «ЩIалэгъуэ 
щIыналъэ», 46. 2. (2). Зыгуэрхэр къапщтэм 
бгъэтIылъыжурэ зэблэхын, хэплъыхьын. 
Хъыджэбзхэр а щIалэм еплъырт яфIэгъэщIэгъуэну, 
модрейри къыпыгуфIыкIыу, и дзэлыфэ тIауэ, 

къыпичынур имыщIэу кхъуейплъыжькIэрыщIэм 
еплъырт, и Iэ лъэныкъуэр бгыкъум иришэкIауэ, 
адрей Iэ лъэныкъуэмкIэ хьэпшып цIыкIухэр зэблидзу. 
Хъуэпсэгъуэ нур, 99. 3. (1). ЗэхъуэкIын, хъуэжын. 
Хэплъыхьыпэу и гъэвэныр щхьэхуэу, и гъэжьэныр 
апхуэдэу, лыр зэблидзырт, мэл къищэхурэ езым 
щиукIи къэхъурт, хъысэпыл лъэпкъ шхапIэм 
къыщIихьэртэкъым, абы къыхэкIкIэ бэзэрым къакIуэ 
муслъымэнхэр шхэнумэ, Нурхьэлий деж щIыхьэрт. 
Хъуэпсэгъуэ нур, 204.

ЗЭБЛЭКIЫН (зэблокI) лъэмыI. (8). Зыр зым 
блэкIын. Iэуэлъауэщ пщым и щIапIэр, ЩызэблокIхэр 
цIыхухэр пIащIэу, ПцIы зыупсым щыщIеIуантIэр, 
Пщым къапсэлъыр уамыгъащIэу. «Тисей», 498. 
Гъуэгур яухыпауэ къыщIэкIынтэкъыми, къуейщIейт, 
дэкIыгъуэхэр задэт, зэвт, шууитI щызэблэкI мыхъуу. 
Нал къута, 298. 

ЗЭБЛЭКIУКIЫН (зэблокIукI) лъэмыI. (1). 
Къытрагъэзэжурэ зэблэкIын, зэрызехьэн. 
МымащIэу тIури зэблокIукI. Щхьэлыкъуэ. 
«Щхьэлыкъуэ», 381.

ЗЭБЛЭХЪУН (зэблехъу) лъэI. (4). 
ЗэхъуэкIын, зыр адреймкIэ чэзууэ хъуэжын. 
Абы шы зэблихъун иIэу зыми ищIэртэкъым. Нал 
къута, 213. ЖьакIагъуэм шыбз гуартэр егъэхъур, 
Бгы джабэу хъуныфIхэр а лIыжьым И унэу 
щопсэур Къущхьэхъум, Шы жэрхэр зэблехъур 
пщэдджыжьым. Пщыхьэщхьэ шу. «Шум и 
гъуэгу», 72. [Алыджыкъуэ:] Аргуэру зэблэсхъуурэ 
[хьэлъэр] си дамитIым тызолъхьэри сожьэж. 
МелыIыч, 439.

ЗЭВ (14). плъыф. Бгъузэ, зи утыкур цIыкIу, 
мыбыхъу. Алъхъом а щIалэм гу лъитауэ, Ар 
зыдэщылъым псынщIэу мэпщ, Къуэ зэв екIуэкIым 
зритауэ Емышу макIуэ –щIалэ лъэщщ. ЗэкъуэшитI. 
«ЩIалэгъуэ щIыналъэ», 18. Гъуэгур, яухыпауэ 
къыщIэкIынтэкъыми, къуейщIейт, дэкIыгъуэхэр 
задэт, зэвт, шууитI щызэблэкI мыхъуу. Нал 
къута, 298. Хьэ банэ макъым хьэблэм дэт хьэр 
къызэщIигъэвауэ уэрам зэв цIыкIум дэз хъуати, 
хьэ банэ макъымрэ хьэжым и кIий макъымрэ зыри 
зэхыуагъэхыжыртэкъым. Хъуэпсэгъуэ нур, 65.

ЗЭВЫПIЭ (8). Зэхуакур нэхъ зэв щыхъу 
щIыпIэ. Нэхъ ищхъэрэкIэ Елдар и дзэр къыщытти 
абрэджым мыхьыр ирагъэхьащ, къуршым и 
зэвыпIэм даубыдэри. Мазэ ныкъуэ щхъуантIэ, 
621. Къуэ зэвыпIэр ибгынащи Псыхъуэ иным 
щогуфIыкIыр, Пшахъуэ нэпкъым жьэхэлъадэм 
Жыгыжь лъабжьэр щIелъэсыкIыр. Терек. «Партыр 
ди пашэу», 117. «Хрущев и дачэ» жаIэу зы унэ 
зэтет гуэр адэ жыжьэу къурш зэвыпIэм дэтти, 
арат и IэнатIэр здэщыIэр. Лъапсэ, 46.

ЗЭВЫIУЭ (1). Егъэлеяуэ Iузэ, бгъузэ дыдэ. – 
Пэш щхьэхуи яIэщ, щхьэгъубжэр зэвыIуэщ 
жумыIэмэ [ЛIым мылицэм я унэмкIэ и щхьэр ещI]. 
МелыIыч, 452. 

ЗЭГРОБОЖЭ (2). Зэрыхьзэрий, зэрызехьэшхуэ. 
Дунейр хьэрийкурийщ, зэгробожэщ, узыхэхуэну 
псыр пщIэркъым. Мазэ ныкъуэ щхъуантIэ, 519. 
Умыделэм къыбгурыIуэн хуейщ дунейр зэгробожэ 
зэрыхъуар. Хъуэпсэгъуэ нур, 188.

ЗЭГУЭБЭТЫЖЫН (зэгуэбэтыжащ) лъэмыI. 
(2). Пшэрыщэ хъун, зэгуэкIыкIын. Машинэм 
хэлъ абджхэр егъэжэхати абы зэгуэбэтыжауэ 
ис лIы тхъуэплъышхуэм и щхьэр къригъэжащ, 
зэрынэкIутIэр плъагъуу и щхьэфэкъур 
къызэщIэплъарэ пщIэнтIэпсыр къехуэхыу: – 
Сэлам уалейкум. КIапсэ кIапэ, 5.

ЗЭГУЭБЗЫКIЫН (зэгуебзыкI) лъэмыI. (1). 
Зэгуэгъэжын. [Дэфэрэдж:] Иджы абы хуэдиз 
зи дахагъэу природэм и IэщIагъэ къабзэм 
скальпелкIэ сыхэIэбэу зэIызгъэхьэн хуейщ, сIыгъ 
сэр къэзгъэшэрыуэу зэгуэзбзыкIыну си мурадым си 
нитIыр тызоубыдэ. Лъапсэ, 20.

ЗЭГУЭГЪЭЖЫН (зэгуегъэж) лъэI. (9). СэкIэ 
е жан гуэркIэ зыгуэр зэгуэбзын, зэгуэгъэкIын. 
[Дэфэрэдж:] Операцэ зи ужь дитыр, насып диIэмэ, 
фIыкIэ зэфIэкIынщ, зыгуэр къэхъужыкъуэмэ, 
абы [ЛатIифэ] сабэ зэрыдрипхъеинур си нэгу 
щIэтщ, суд унафэкIэ лIар зэгуэгъэжын хуей хъумэ, 
комиссэм езыр яхэту къэсынщ, вжесIатэкъэ 
операцэ фымыщI жысIэу, фыкъызэдэIуакъым, 
нтIэ, фи цыр фхуэсщынщ нобэ жиIэу. Лъапсэ, 
16. Иджыпсту а фэр зэгуэбгъэжмэ, сымаджэр 
жын фIыцIэм IэщIэкIуэдэнкъэ? Хъуэпсэгъуэ 
нур, 75. –Къупщхьэр къыпхуимыхым, тэмакъыр 
зэгуэбгъэжыну?- жиIэри зы лIы ерыщ гуэр 
къахэкIиикIащ. Мазэ ныкъуэ щхъуантIэ, 656.

ЗЭГУЭГЪЭЗЫН (зэгуегъэз) лъэI. (2). Зэгуэт-
хъын, зэгуэгъэкIын, зэгуэудын. [Алыджыкъуэ:] 
Хьэлэ гуэрхэри сщIыри пхъэр ерагъыу зэгуэзгъэзым, 
хьэлэ дэзукIэурэ, пхъэр плIыуэ, тхууэ зэгуэзудри 
нэхъ сыхэзагъэ хъуащ. МелыIыч, 440.

ЗЭГУЭГЪЭКIЫН (зэгуегъэкI) лъэI. (2). Зыр 
зым пэщхьэхуэ щIын, зэгуэгъэщхьэхукIын. 
Къуажэр тIууэ зэгуигъэкIыу псы къежэхым щхьэл 
тетти, а щхьэлым и пащхьэм къитт мылицэри. 
МелыIыч, 450. Азизэ занщIэу хэлъэщ псыми, и кум 
хэлът мывэшхуэ, псыр тIууэ зэгуигъэкIыу, а мывэм 
щIыбагъкIэ зригъэщIу уври шкIэр къиубыдащ. 
Щынэхужьыкъуэ, 54.

ЗЭГУЭГЪЭПЫЖЫН (зэгуегъэпыж) лъэI. 
(1). Узыгъэгубжьа гуэрыр пIейтейныгъэ хэдзэн, 
гъэбэмпIэжын. [Дэфэрэдж:] – Гайщик сытхэм я 
гугъу щIэсщIар сызэгуэзыгъэпар зэгуэзгъэпыжыну 
арат, япэми зэхэсхауэ щытащ Iэтащхьэр щакIуэ 
кIуэху мыр здамышамэ, IэнэщIу къагъэзэжу. 
Лъапсэ, 19.

ЗЭГУЭГЪЭПЫН (зэгуегъэп) лъэI. (19). 
Зыгуэр гъэбэмпIэн. Саримэ щашам Тинэ 
хъыджэбз цIыкIу дыдэт, щIалэ цIыкIухэр 
зэгуигъэпрэ ирахужьэмэ, жыгым джэдум ещхьу 
дэжеинти, кIэлъыдэкIуейIамэ, зы жыгым 
къемыхыу адрейм зридзырти къахуэмубыду 
ежьэжырт. Мазэ ныкъуэ щхъуантIэ, 662. 
ЗэкъуэшитIым ар я адэм хужыпIэу ядэнт, я 
ныбжьэгъу къомыр зэхуашэсауэ Долэт зэгуагъэп. 
Хъуэпсэгъуэ нур, 244. Къарэжьи къикIуэтынум 
ящыщтэкъым, и къамэжь гуэлэлым еIэнщи, 
и Iупсыр къыжьэдипхъыу, и нитIри плъыжь 
хъуарэ зыри имылъагъужу зэгуэзыгъэпам и 
ныбэр къригъэхуну хьэзырыпсщ. Лъапсэ, 35.

ЗЭГУЭГЪЭТХЪЫН (зэгуегъэтхъ) лъэI. (1). 

зэхь. Зэгуэгъэпын. Псом хуэмыдэу Тембот 
узэгуигъэтхъын хуэдизу зэгуэудыгъуэт. 
Хъуэпсэгъуэ нур, 243.

ЗЭГУЭГЪЭУДЫН (зэгуегъэуд) лъэI. (2). 
Егъэлеяуэ зэгуэгъэпын, гъэбэмпIэн. [Дэфэрэдж:] 
КъэкIуам сызэгуигъэудами, сегупсысащ: мыбы 
хуэдэ куэдрэ ухуэзэркъым. Лъапсэ, 65.

ЗЭГУЭГЪЭХЬЭН (зэгуегъэхьэ) лъэI. (1). ЗэуIу 
щIын, зэхэгъэхьэн. Зы лъэпкъыр унагъуэ тIощI 
хъумэ, пщIырыпщIу ягуэшырт е лъэпкъыр унагъуэ 
щырыщ-тхурытхум фIэмыкIмэ, лъэпкъитI-щы 
зэгуагъэхьэрт. Нал къута, 291–292.

ЗЭГУЭДЭЖЫН (зэгуедэж) лъэI. (2). 
Зэгуэгъэжауэ, зэгуэбзауэ щыта гуэр дыуэрэ 
зэрыгъэубыдыжын. Запискэм къимыкIар Iулъхьэм 
къикIын хуейуэ арат, арщхьэкIэ Iулъхьэ Iызыхами 
и мурадыр къехъулIакъым: хъыджэбзыр лIэн-
къэнэн щыхъум, къэгузэвэжащ, къысIэщIэлIэмэ, 
бэлыхь сыхэхуэнщ жиIэри зэгуигъэжа сыт щыIами 
зэгуидэжри щIалэм къылъридзэжащ, икIэщIыпIэкIэ 
шэж, жиIэри. Лъапсэ, 26.

ЗЭГУЭДЭН (зэгуедэ) лъэI. (4). Iуданэ сыт 
хуэдэкIэ дыуэрэ зыгуэрхэр зэрыгъэубыдын. 
КхъуэпIащэм и фэр фэдэн хъарзынэщи, зэпыдэ, 
зэгуэдэ. Кхъухь пхэнж, 508. Астемыр псынщIэу и 
къамэр кърипхъуэтри, Iузизэ шхыIэн тепхъуар 
къытридзри, выфэр зэрызэгуэда фэдэныр 
зэпигъэлъэлъащ. Хъуэпсэгъуэ нур, 76. Щащыху 
пIащIиплIу зэгуэда Iупхъуэр зэхуащIыжами, цIыхур 
щым хъуауэ щыст, ялъэгъуар яхуэмыгъэщIагъуэу. 
Мазэ ныкъуэ щхъуантIэ, 669.

ЗЭГУЭКIУЭН (зогуакIуэ) лъэмыI. (1). Зыр зым 
игу ирихьын, фIыуэ зэрылъагъун. Фызабэпхъу 
Лусанэ комсомол щIалэм пылът, ауэ и анэр зыхуейр 
уасэти, и пхъур зэгуэкIуам иритыну идэртэкъым, 
комсомолым уасэ ятыркъым, жиIэу. Мазэ ныкъуэ 
щхъуантIэ, 617.

ЗЭГУЭПЫН (зэгуоп) лъэмыI. (45). Губжьын, 
бэмпIэн. Бурун къуажэ къэсыжыху, Дорофеич 
жеящ, Сосрыкъуэ мэжалIэ лIэрти, нэхъри 
зэгуэпырт. Мазэ ныкъуэ щхъуантIэ, 625. Астемыр 
зэхихатэкъым Щхъуэм и дыхьэшх макъыр, 
зэхимыхами, ар апхуэдизкIэ зэгуэпырти, зыхуей 
дунейм теттэкъым, псым къыхэкIыжатэмэ. 
Хъуэпсэгъуэ нур, 165. Сэтэней ябгэу Зи бгыр 
псыгъуабзэр Зэгуэп мардэншэм КъызэщIегъаплъэ, 
И лъэIу зымыдэм хузэгуэуду, Дарий щхьэтепхъуэм 
Хъарыр къыпечыр. «ЩIалэгъуэ щIыналъэ», 424.

◊ Зэгуэпыр текIыжын 1). Губжьыр теужын. 
Си зэгуэпыр нэхъ стекIыжынщ, щакIуэ сыкIуэмэ 
жиIэри, Нартыхум къызэрысыжу хъыбар 
яригъэщIащ зригъэщIапхъэм, нэхъ нэфIкIэ зэплъу 
и IупэфIэгъуу къилъытэм. Лъапсэ, 75. 

ЗЭГУЭР (130). нареч. Зы зэман гуэрым. 
Зэгуэрым Тембот Iэжьэ цIыкIукIэ мэзым кIуат 
пхъэ гъур къишэнуи, щIалэ цIыкIум зыкъом 
къыхуэзэри къаубэрэжьащ, Iэжьэри трахри 
къаутIыпщыжащ. Хъуэпсэгъуэ нур, 296. Хьэ 
тумэм иджыри къэс щыгъупщэжакъым, зэгуэр 
джэд ирихужьауэ Джэлил къыщилъагъум, 

адакъэжьыр къызэрыгубжьар уигъэлъагъуу 
зигъэбырыбри и пщэр хишауэ зэ-тIэу дэлъейри 
хьэм и тхым тетIысхьэу и пэ къуаншэжьыр 
хьэм и фэм щыхихуа махуэр. Бабыщыкъуэ 
адакъэпщ, 476. Зэгуэр Дэфэрэдж щIалэр игъашхэу 
здэщысым, зыпхыжиIыкI хуэдэу къыжьэдэкIащ: – 
Жыжьэ къикI хьэщIэ къызыхуэкIуэр хэт, жиIэу 
пасэрейр щIэупщIати, жи, «лIы цIэрыIуэр аращ» 
жиIащ. Лъапсэ, 108.

ЗЭГУЭТ (7). плъыф. ТIууэ е нэхъыбэу 
зэгуэщIыхьа, зэгуэгъэува. Къуажэ гъунэм деж 
щытт исполкомыр зыщIэс унэ плIимэ зэгуэтыр. 
Мазэ ныкъуэ щхъуантIэ, 536. ПулеметиплIу 
зэгуэтыр иужь дыдэ ит платформэм тетщ. 
Щынэхужьыкъуэ, 43. Шамум вертолет макъ 
щызэхихым, и нэр къихуу, пщыIэ зэгуэтым ещхь 
и пэщхъыным зэрыбауэ хьэуар къемэщIэкIыу 
гужьеяти, ар щалъагъум, дызыубыдахэм нэхъ я 
фIэщ хъуащ сэ жысIэм нэхърэ. ХьэщIэ лъапIэ, 401. 

ЗЭГУЭУДЫГЪУЭН (зэгуэудыгъуэщ) лъэмыI. 
(1). КъуейщIеин, бэмпIэгъуэн. Псом хуэмыдэу 
Тембот узэгуигъэтхъыным хуэдизу зэгуэудыгъуэт. 
Хъуэпсэгъуэ нур, 243.

ЗЭГУЭУДЫН I (зэгуеуд) лъэI. (7). Къутэн, 
зэгуэчын. Лу а махуэм крушкIэшхуэ къызэрыратар 
къабыл ящIа хъунтэкъым куэдым, зыгуэр гъущI 
тепщэчкIэ къеуэри и натIэр зэгуиудащ, 

ЗЭГУЭУДЫН II (зэгуоуд) лъэмыI. (35). 
1. (22). Къута, зэгуэча хъун. [Фэуаз:] …Нэхъ 
депIэщIэкIыу зыщитчым, е жьым къридзыха, 
е езыр къехуэха: махъшэм телъа фэндыр 
«быф» жиIэу къехуэхри зэгуэудащ. ХьэщIэ 
лъапIэ, 402. Нурхьэлий зэгуэудмэ, абы и къупщхьэ 
къыптехуэнкъэ, е Iугъуэ къыбжьэхихуэнкъэ, жиIэу 
гузавэрт, арщхьэкIэ Нурхьэлий гъунэгъу дыдэу 
бгъэдэтхэр щымышынэкIэ, Сарими щIэшынэн 
щыIэтэкъым. Хъуэпсэгъуэ нур, 154. 2. (13). 
зэхь. Егъэлеяуэ зэгуэпын. –А зи унагъуэбжэр 
хуэзыщIыжын Мэмэт-щIакъуэ, ар гушыIэкIэ хъун 
жери къэрэгъулыр бампIэу зэгуоуд. Лъапсэ, 51. 
ЦIыхубзыр къызэплъэкIмэ, и нэм Iугъуэ къыщIех, 
къысхузэгуэпу зэгуоуд. МелыIыч, 444. Зыхуей 
уасэм хуэдиз Рахьим къритрэ, бей гуэрым нысэ 
сахуэхъумэ, сыбампIэурэ сызэгуэудынкъэ, жиIэу 
Саният гъырт, и закъуэу унэм къыщыщIэнам деж. 
Мазэ ныкъуэ щхъуантIэ, 666.

◊ ЩIыр зэгуэуду я зэхуакум дэхуэн (1). Еплъ 
щIы II. 

ЗЭГУЭХЫН (зэгуех) лъэI. (6). 1. (2). ПхъэхкIэ е 
абы хуэдэ гуэркIэ зэхуэдитI е нэхъыбэ ищIыкIын. 
Нэхъапэрауэ, уэздыгъей жыг занщIэшхуэу 
узыхуейм хуэдиз пыупщIи, жьэуапIэм щIэлъу 
гъэгъу, итIанэ зэгуэхи, кхъухьыр джэд бгъэгум 
ещхьу зэпкърылъхьэ, абы кхъуэпIащэм и фэр фIыуэ 
гъэтэджи, тебзэ, зы гъуанэ имыIэу. Кхъухь пхэнж, 
508. 2. (2). Зэгуэгъэзын, зэпэIэщIэ щIын. [ПсыIур 
быхъу хуэщIыркъым] дауи хуэщIын –метр щищым 
нос мывэу псым зэгуихар. Нал къута, 299. 3. (1). зэхь. 
Къызэтехын (псалъэм папщIэ, тхылъ). –Мэмэт-
щIакъуэм жиIэр «Хрущев и дачэм» щагъэхъыбару 

зэхихати, и псалъэм шэч лъэпкъ къытрихьэркъым, 
игъащIэм зэгуихыу тхылъ емыджами. Лъапсэ, 48.

ЗЭГУЭIУЛIЭН (зэгуэIулIащ) лъэмыI. (1). Зыр 
зым кIэрегъэубыдэн, пхъэбгъу сыт хуэдэхэр 
зэIулIын. [Алыджыкъуэ:] Унэм декIуалIэмэ, бжэ 
хэлъыр бжей пхъэбгъуищу зэгуэIулIащ, бжэкъум и 
пIэкIэ фэ тIэкIу теIулIащ. МелыIыч, 455.

ЗЭГУПЭУ: ЗЭГУПЭУ ГЪУЭЛЪЫН (3). Зэгъусэу, 
зэбгъэдэлъу хэлъын, щылъын, жеин. Илъэситху 
фIэкIа мыхъуа Лурэ Саримэрэ зэгупэу гъуэ- лъырт, 
а тIум шхыIэнымкIэ я щхьэр щIахъумэрти 
псынщIэу загъэхуэбэрт. Хъуэпсэгъуэ нур, 190. 
Рум и шхэни къакIуэртэкъым, ар зыхуейр Тинэрэ 
абырэ зэгупэу гъуэлъыжрэ хъыбар зэхуаIуатэу 
хэлъыну арат. Мазэ ныкъуэ щхъуантIэ, 672.

З Э Г У П С Ы С Ы Ж Ы Н  ( з о г у п с ы с ы ж ) 
лъэI. (2). И щхьэ егупсысыжын, езыр зыхуэдэр 
зригъэщIэжын. – Фэри къывгурыIуэ щыIэкъым, 
гуэгушым фырещхьщ, – жиIэу къалэдэсыр 
утыку къина, зэгупсысыжащ: «Мо къомыр 
къызэрысщышынэ, я псэр си дамэ щIагъым щIэлъ 
хуэди». Бабыщыкъуэ адакъэпщ, 490.

ЗЭГУРЫГЪЭIУЭН (зэгурегъаIуэ) лъэI. (2). 
зэгъэзэгъын, зэхэгъэзэгъэн. Ауэ хьэкIэкхъуэкIэ 
зэмылIэужьыгъуэ къомыр дауэ зэгурыбгъэIуэну? 
Кхъухь пхэнж, 507.

ЗЭГУРЫIУЭЖЫН (зэгуроIуэж) лъэмыI. (5). 
Я акъыл зэтехуэжын, зэакъылэгъу хъужын. 
Гинекологие жыхуэпIэр щIыналъэ щхьэхуэм 
хуэдэщ, уеблэмэ жыг бзу тIысыпIэм ещхьщ, зым и 
абгъуэр лъагэу, адрейм ейр нэхъ лъахъшэу ящIми, 
нэгъуэщI къуалэбзу зыхагъэхьэнукъым, конфликт 
гуэрхэри къахэхуэми, езыр-езыру зэгуроIуэж, 
сыту жыпIэмэ, я «щыкъуныр» къызыхэкIыр 
зыщ – цIыхубз лъэпэрапэхэр арщ. Лъапсэ, 13. 
Берд и шу гъусэ Щокъумэни лъаIуэрт: «КхъыIэ, 
сIых, къэдгъэзэж хъумэ, дызэгурыIуэжынщ», - 
жиIэу. Хъуэпсэгъуэ нур, 304. [Хьэмзэт и фызыр 
адыгэкъэ?] – НтIэ, абы и деж фшэ, [Алыджыкъуэ:] 
езыр-езыру зэгурыIуэжынщ. МелыIыч, 454.

ЗЭГУРЫIУЭН (зэгуроIуэ) лъэмыI. (81). 1. (12). 
Зэзэгъыу, зэгунэсу щытын. Зэкъуэшищым я кум 
къайгъэ лъэпкъ дэмылъу зэгурыIуэрт, я шыпхъу 
цIыкIури фIыщэу ялъагъурти, гъунэгъухэр 
ягъэгуфIэт, цIыху хъарзынэ къазэрыхэкIа абыхэм, 
жаIэу. Къалэн, 427–428. 2. (67). ЗэувэлIэн, зы Iуэхур 
къызэдащтэн. ЕтIуанэрей махуэм хьэблэм дэс 
лIыхэр зэхуэсри, я Iуэху къагъанэми, щхьэж сэбэп 
зэрыхъунымкIэ зэгурыIуэри хэт мэзым кIуэри чы-
бжэгъу къишащ, хэти пхъащхьэ хъун къигъуэтащ, 
хэти мывэ къишэри, зэрыжаIам хуэдэу, чы-бжэгъу 
унэ ящIри и щхьэри ягъэбыдэжащ. ГущIэгъу, 425. 
Къуажэ зэIущIэм щыжаIащ: «Мыращ Iуэхур 
зыIутыр: унафэщIхэм ди пщэ къыдалъхьащ 
къэзакъхэм псыIэрышэ яхуэтшэну». ЗэIущIэри 
арэзыт, уеблэмэ зэгурыIуат псыIэрышэм 
«Сэлам» фIащыну. Зи лъэрыгъыпс тIыгъа, 524. 
Елдар, Астемыр, Исхьэкъ сымэ къуажэ Советым 
унафэщIу хахати, зым Iэпыхур зым къищтэжу, 
зэIурыIуэу, зэчэнджэщу я къалэн зэфIагъэкIырт, 
щIыри хъарзынэу, кIокъмакъ къимыкIыу, ягуэшат, 

Щэрдан-мэрданхэм къытраха Iэмэпсымэри Iэщри 
нэхъ зыхуэфащэм хуагуэшат. Хъуэпсэгъуэ нур, 
268. 3. (2). ЗэрыщIэн, зым адрейр зэхищIыкIын. 
Лъэпкъ зэрызыхэу зэхэдзащи тIу зэгурыIуэу 
бгъуэтынукъым, командэ птымэ, дахэ-дахэу 
къагурыIуэми зыгуэрти. Щынэхужьыкъуэ, 29.

ЗЭГУХЬЭН (зэгуохьэ) лъэмыI. (5). 1. (4). Гъусэ, 
гуэгъу, дэIэпыкъуэгъу зэхуэхъун. Къуажэм дэсыр 
зэдзейуэ зэгухьауэ я щIыр явэрт, къуажэпщым 
и щIыр явэри, трасэжауэ. Лъапсэ, 105. Унагъуэ 
пщIырыпщIу зэгухьэмэ, я лэжьыгъэр нэхъ 
хуэкъулей хъунщ, жаIэу арат(къуажэдэсхэр 
Мысост къыщыхьащ). Нал къута, 291. Хьэжыр 
апхуэдизкIэ ерыщти, гъатхэм вакIуэ дэкIынухэр 
дзейуэ щызэгухьэкIэ, Инус къыгухьэн имыгъуэту 
и витIымкIэ езыр-езыру вэжырт. Хъуэпсэгъуэ 
нур, 63. 2. (1). Зы унафэм щIэту псэуну зэкъуэувэн. 
Советскэ властыр увагъащIэу лъэпкъ Iэджэ 
зы республикэу зэгухьати, мазэщ республикэр 
зэрызэхэтар, щIым щхьэкIэ зэныкъуэкъушхуэ 
къаIэтри зэмызэгъыу зэхэкIыжащ, хэкIыр 
хамыгъэкIыну и ужь ита пэтми, мышкъышхэмрэ 
осетинхэмрэ щIыр къемэщIэкIырти, адыгэм 
зыкъомрэ къедэуащ, арщхьэкIэ зэгурыIуакъым. 
Лъапсэ, 86.

ЗЭГЪ (1). плъыф. Лъатэм езэгъ, гъэткIугъуафIэ. 
[Къандыщэ жиIэу:] Иджы, тхьа, абы хуэдэу шхын 
мызэгъ сагъэшхащ жиIэрэ иIуэтэжмэ си напэр 
къытрихащ. Алъхъо, 85.

ЭЭГЪАПIЭ (1). УвыIэпIэ, псэхупIэ. Еплъ 
кърухэр щыгъуэлъхьэнум Фи лъэныкъуэм нагъэзэж: 
Фэрщ дэ ди псэм и зэгъапIэр, Фыдигуауэщ, 
фыдипэжщ. 

ЗЭГЪЭГЪУЭТЫН (зрегъэгъуэт) лъэI. (3). 
ЗыIэрыгъэхьэн. Джэлил къыпэрыуэIауэ 
идэнутэкъым, занщIэу хьэм и тхыцIэр 
зригъэгъуэтащ. Бабыщыкъуэ адакъэпщ, 476. – 
ЩIэныгъэ зэбгъэгъуэтынри мастэкIэ псыкъуий 
къэптIынри зэхуэдэщ, жаIэу зэхэпхакъэ? [жиIэрт 
Къазджэрий]. Мазэ ныкъуэ щхъуантIэ, 602.

ЗЭГЪЭГЪУСЭН (зрегъэгъусэ) лъэI. (2). Зыгуэр 
гъусэу зигъэIэн, зыщIыгъэгъун. [Дэфэрэдж:] –
Зи, дызэгъэгъусэ, си шыпхъу цIыкIу. Лъапсэ, 34. 
Гуащэ и гур къызэрыгъуэтыжа нэужь, Дэфэрэдж 
къеупщIащ: – Уэ дэрэ дызэбгъэгъусэмэ, ара 
мыгъуэт сызыхуейр. Лъапсэ, 43.

ЗЭГЪЭЖЫН (мэзэгъэж) лъэмыI. (16). 
Бэяужын, зэрызехьэр щагъэтыжын, я пIэ 
итIысхьэжын. Къуажэ зэрызехьар зэгъэжат, 
ямыщIэххэу дзэ къатеуэу зыгуэркIэ гурыщхъуэ 
зыхуащIу дапщэ дэсами ягъэтIысыну 
щыдашам. Зи лъэрыгъыпс тIыгъа, 525. Махуэр 
къэхъукъащIэ мыхьэнэ зиIэ щымыIэу екIуэкIауэ, 
пщыхьэщхьэм псори зэгъэжа иужь, Сэлимэ 
дежкIэ сыщIыхьащ. Лъапсэ, 99. Пщыхьэщхьэм 
пшапэр зэхэуэу Ботэщ Астемырхэ я унагъуэр 
зэгъэжа нэужь, Нурхьэлийрэ Мусэрэ къалэм 
къыщызэIуаха шхапIэм, бэзэрышхуэм насыпу 
щызэрахьэм Думэсарэ тепсэлъыхьащ. 
Хъуэпсэгъуэ нур, 189.

◊ ЛIэуэ зэгъэжын (1). Еплъ лIэн.

ЗЭГЪЭЗЭГЪЫН (зрегъэзэгъ) лъэI. (5). 1. (4). 

Зэгъэдэн, зыгуэрымкIэ арэзы хъун. АрщхьэкIэ 
зыкъом къэнами, нэхъыбэм я хьэпи-шыпи 
зэщIакъуэри хэкум икIыжащ: «Алыхьым къыдит 
увыIэпIэр зэдгъэзэгъынщ», жыхуаIэу. Лэчымэ, 389. 
Ролхэр ягуэшащ, Лу къылъысам зригъэзэгъ хъунут, 
Сосрыкъуэ сыми зраусыгъуэджакъым. Мазэ ныкъуэ 
щхъуантIэ, 617. 2. (1). Зыхэгъэзэгъэн, дэн. Аргуэру 
[фокIэщIым] телъэщIыхьыжри фIилъхьэжауэ 
фIэлъщ, къыщIыхьэр ехъуапсэу, «къызэщэ» жиIэу 
къелъэIур жыжьэу зригъэзэгъыркъым: «Си адэм и 
фэеплъщ», – жеIэри [гъукIэм]. Лъапсэ, 111.

ЗЭГЪЭЗЭУЭН (зэрегъэзауэ) лъэI. (3). Зыгуэрхэр 
зэгъэпщэфыIэн, зым зым удын ирегъэдзын. 
Инрэ цIыкIурэ зэгъэзауи, Нэхъ цIыкIур хъуакъэ 
лъэгущIэтын. Инрэ цIыкIурэ. «Дамыгъэ», 104. 
Астемыр сыми шхыдэу щилъагъум, ядэIэпыкъун 
сытуи и гум къэкIами, хузэфIэкIа щыIэкъым, 
зримыгъэзауэIауэ зэIэщIигъэкIа щыIэ мыхъумэ. 
Хъуэпсэгъуэ нур, 258.

ЗЭГЪЭЗЭХУЭГЪУЕЙ (1). плъыф. 
Зэбгъэзэхуэну мытынш. А къомыр [къэпхэр 
зеймрэ чилэ бжыгъэмрэ тептхэныр] нэхъ 
зэгъэзэхуэгъуейщ, жылэр кулач, беднач жыпIэу 
бгуэшыным нэхърэ…Мазэ ныкъуэ щхъуантIэ, 651.

ЗЭГЪЭЗЭХУЭЖЫН (зэрегъэзэхуэж) лъэI. 
(11). 1. (5). Щыуагъэ сыт хуэдэ мыхъумыщIэхэр 
гъэзэкIуэжын. ХэкущIым щыпачам езы 
Нартыхум я къуажэр хэхуа пэтрэ, щIэщхъу 
кэхъуар зэригъэзэхуэжын хузэфIэкIакъым, щIыр 
зратар нэхъ лъэрызехьэу, дэIэпыкъуэгъу иIэу 
къыщIэкIри. Лъапсэ, 82. Щыуамэ, щыуар езыращи, 
зэригъэзэхуэжын хуейщ и къуэри гузэвэгъуэ 
химыдзэу. КIапсэ кIапэ, 16. Уэй, нэхъыжь 
щIыжаIэр нобэ хуэдэ махуэщ, жаIэри лIыжьхэм 
я деж мажэ, къызэрогъэбырсей, арщхьэкIэ 
ЛIыгъур игъэкIуам Мэш яхэтт нэхъыжьыIуэуи, 
хьэлэбэлыкъыр зэригъэзэхуэжащ. Лъапсэ, 116. 2. 
(5). Гъэтэмэмыжын. Артистхэр хэт и пащIэ 
къыкIэрыхуам, е бостей щылэлыр къыщыхуам 
зэрагъэзэхуэжу дурэшым дэтт, Iупхъуэр 
зэхуащIыжыху. Мазэ ныкъуэ щхъуантIэ, 669. 
И щхьэм телъ IэлъэщI дахэр зэригъэзэхуэжти, 
Инал зыкъигъазэри унафэ ищIащ: – Саримэ, 
укъимыкI. Мазэ ныкъуэ щхъуантIэ, 536–537. Лу 
тхылъымпIэр къыIихащ, и джанэ-бгырыпхыр 
тIэкIу зэригъэзэхуэжри къеджэу уващ. Мазэ 
ныкъуэ щхъуантIэ, 511. 3. (1). зэхь. Гъэзэгъэжын 
(псалъэм папщIэ, Iэщхэр). ЕгъэджакIуэ кIуэн 
щыхуейр пщыхьэщхьэрат, цIыхум Iэщыр 
зэрагъэзэхуэжрэ я унэм екIуэлIэжа нэужь. Зи 
лъэрыгъыпс иIыгъа, 528.

ЭГЪЭЗЭХУЭН (зэрегъэзахуэ) лъэI. (31). 1. (14). 
Iисраф мыщIын, щысхьын. [Алыджыкъуэ:] Жылэм 
къащIэна мылъкур зэзгъэзахуэу жэщ симыIэу, 
махуэ симыIэу гъуэгужьым сытетынт? МелыIыч, 
467. Куэд къилэжьамэ [Дэрдэхь], куэд яшхырт, 
мащIэ къилэжьамэ, етIанэгъэ нэс зэрагъэзэхуэн 
хуейт, и унагъуэми хабзэшхуэ илът, быныр 
цIыкIу щIыкIэ хабзэм ирагъасэу. Хьэсэпэхъумэ, 
417. ИтIанэ, къыватар зэзыгъэзэхуэну зи 

пщэ дэлъым зэримыгъэзэхуэфмэ, фэ сыт фи 
лажьэ?Мазэ ныкъуэ щхъуантIэ, 562. 2. (4). 
ЗэфIэгъэкIын, нэгъэсын, ухын. [Алыджыкъуэ:] 
Заводым къэзгъэзэжри си тхылъыр зэзгъэзэхуащ. 
МелыIыч, 451. ХьэщIэу къыпфIэщIми, арщ 
бысымыр, Уэ урихьэщIэу зыдегъэкIу, Уи Iуэху 
къэнамэ, зэгъэзахуэ, ПхуэмыгъэткIуахэр псынщIэу 
гъэткIу, Улъэрымыхьмэ, баш къэпщтауэ. ХьэщIэ 
ирамыгъэблагъэ. «Вагъуэ махуэ», 366. 3. (7). 
Iуэху зэхэзэрыхьа гуэрхэр зэхэгъэкIын, зыхуей 
хуэгъэзэн. И унэгуащэ Жэнгулэз жыпIэнущи, абы 
ищIэн егъуэт, хадэхэкIым и ужь итщ, джэдкъаз 
зэрехуэ, жэм яIэщи гъэшыр зэгъэзэхуэн хуейщ. 
КIапсэ кIапэ, 6. КъеупщI-неупщIурэ Якъуб жиIэну 
илъэпкъыр жригъэIэри, иужьым зэригъэзахуэу 
щыхуежьэм, Якъубу плъагъур къиубыдащ, кIуапи 
жапIи имыIэу [Локотош]. Нал къута, 262. Абы 
[санитаркэм] къыщыщIа къомыр узижагъуэм и 
махуэщ, а псори зэуэ дауэ зэбгъэзэхуэн, иджыпсту 
зи гугъу щIыпхъэр зы мащIэ тIэкIущ. Лъапсэ, 23. 
Хьэрун зы хьэрф ищIэртэкъыми, сыт къатхами 
писырым иритырти абы зэригъэзахуэрт. 
Нэгъуху, 20. 4. (6). Гъэтэмэмын, зэщIэкъуэн. 
Елдар и гуфIакIэм дэлъ къомыр зэригъэзахуэ хуэдэу 
ищIри, Астемыр иIыгъ фочымрэ шэмрэ къыIихри 
шыгъуэгу хадэ кIыфIым хэкIуэдэжащ – а гъуэгу 
дыдэмкIэ куэд щIакъым Степани зэрыкIуэжрэ. 
Хъуэпсэгъуэ нур, 232. Мэжджыт дахэм нэмэз 
щащIт, и щIыбагъым къыдэт мыдрисэми 
сохъустэр щIэзт, библиотекэми КъурIэнри, 
чытапхэри, Iэрытххэри зэгъэзэхуауэ щIэлът, 
къыщIэупщIэм къагъуэта зэрыхъунум хуэдэу. 
Кхъэлэгъунэ, 379. Хъыдан тIэкIу къигъуэтауэ Лу 
бэлшэвыч пыIэм хэда щэкI плъыжьым ещхьу езым 
и пыIэми хидэну хъыдан плъыжьхэр ичатхъэурэ 
зэригъэзахуэрт. Хъуэпсэгъуэ нур, 305. 

ЗЭГЪЭКIУЭЛIЭН (зрегъэкIуалIэ) лъэI. (1). 
Гъунэгъу зыхуэгъэхъун. Ди псалъэмакъ 
щызэхахым, гъунэгъуу дызрагъэкIуалIэри щIым 
къыщIэпщам хуэдэу ди пащхьэм къихутащ, я 
автоматхэр къыттраубыдауэ. 

ЗЭГЪЭКIУЖЫН (зэрегъэкIуж) лъэI. (2). 
Зэбииныр щегъэгъэтын, зэфI щIыжын. Хэт 
я гуащэу зыкърахрэ иджы абыхэм, - жиIэри 
Мэши хьэщIэмрэ бысымымрэ зэригъэкIужащ. 
Лъапсэ, 117. Хэт ищIэрэ, Степан Ильич и 
мурадыпауи къыщIэкIынт а лIы зэбиитIыр 
зэригъэкIужу, Мэтхъэныр и хэкум къигъэкIуэжыну. 
Мазэ ныкъуэ щхъуантIэ, 528. 

ЗЭГЪЭКIУН (зэрегъэкIу) лъэI. (7). 1. (5). 
ЗэхуэгъэкIуэн, зэкIу, зэщхь щIын. Макъ зырызми, 
зэгъэкIуауэ Поэт хорыр зэхуашэс, Ауэ, жаIэр 
гурымыхьщи, зоныкъуэкъур нобэм къэс. Поэт 
хор. «Дамыгъэ», 121. Сыту телъыджащэт, 
ярэби, шу къомыр зэбгъурыту, лъэрыгъхэр 
зэжьэхэуэмэ зууэ, я сэшхуэр, фочыр, къамэр – 
псори зэгъэкIуауэ. Хъуэпсэгъуэ нур, 127. Советскэ 
властым къигъэлъагъуэ псэукIэмрэ шэрихьэтыр 
зытеухуамрэ зэгъэкIуа зэрыхъунур, а тIур 
зэгъэзэгъа зэрыхъунур къигъуэтын и мурадат 
Къазджэрий, арщхьэкIэ игъуэтакъым. Мазэ 

ныкъуэ щхъуантIэ, 663. 2. (2). Зэщыгуэн, зэщыгъэ-
тIысхьэн. Бгы бгъуэнщIагъым щигъэпщкIуауэ 
Дэшхуэу иIэщ зы къэп ныкъуэ, Хьэлыгъу гъури 
зэгъэкIуауэ 

ЗЭГЪЭКIУЩЭН (зэрегъэкIущэ) лъэI. (1). 
ЗэхуэгъэкIуэн. Мэжджытыр къулэн дахэу, мрамор 
фIыцIафэмрэ тхьэмбылыфэмрэ сатыр-сатыркIэ 
зэгъэкIущауэ, и азэн джапIэри дахащэу Iуащхьэ 
лъагэм къыщытехутэм, япэ къэгузэвар щIапIэ 
къезыта къалэ мухъутарыращ: – Пащтыхь 
къалэм нэхърэ нэхъ лъагэ хъуащ. Кхъэлэгъунэ, 377.

ЗЭГЪЭКЪУН (зэгъэкъуащ) лъэмыI. (4). Зыр 
зым егъэкъуауэ, зэупсеяуэ щытын. Хьэблэм дэс 
псоми жаIэрт: – Лъэпщ гъущI вакъэрэ гъущI 
башрэ иIыгъыу ежьэу уафэмрэ щIылъэмрэ 
арэфкIэ щызэгъэкъуам нэс кIуа пэтми, дыщэ 
икъухьауэ здэщылъ хуэзакъым. Хъуэпсэгъуэ 
нур, 146. [Алий курсантхэм яжреIэ:] Зы Iэнэ 
фызэбгъэдэсу фыщышхэкIэ, фи щхьэнтэ 
зэгъэкъуауэ фыщыжейкIэ – фызэшщ. Зи 
лъэрыгъыпс тIыгъа, 527–528. Уафэмрэ щIылъэмрэ 
арэфкIэ щызэгъэкъуам деж духьэшы къуажэ 
ягъэтIысынущи, ардыдэращ зыдашэнури. Мазэ 
ныкъуэ щхъуантIэ, 648.

ЗЭГЪЭЛЪАГЪУН (зрегъэлъагъу) лъэI. (23). 
ЗэгъэцIыхун, Iуплъэн. Сытри зэфIэкIащ, куэд 
лъандэрэ си мурадар къызэхъулIэнщ, Iэмал имыIэу: 
Анапэ къалэжьу си нэ къызыхуикIым сыкIуэнщи, 
ХьэмтIрэмтIыгукIэ пасэрейхэр зэджэу щытар 
зэзгъэлъагъунщ. Лъапсэ, 5. Саримэрэ Темботрэ 
я гур къилъэту бжыхь гъуанэмкIэ дэплъырт, 
Сэид письмор зэрызэтричыр зрагъэлъагъуну. 
Хъуэпсэгъуэ нур, 190–191. Щэрданыр къэсыным 
махуэ иIэу Аралпымрэ Гъуумаррэ къуажэр 
къызэхакIухьащ, хэт сыт къытепх хъунуми 
зрагъэлъагъуу. Хъуэпсэгъуэ нур, 290.

ЗЭГЪЭЛЪЭIУН (зрегъэлъэIу) лъэI. (3). Зыгуэр 
лъэIукIэ зыбгъэдэгъэхьэн, гъэлъэIуэн. Думэсарэ 
мызэ-мытIэу Сэид деж кIуэурэ елъэIуащ, щIалэр 
игъэIэхъуу пщIантIэм дигъэтыну, молэми фыз 
лъэщыджэр куэдрэ зримыгъэлъэIуу щIалэр лIыщIэу 
къищтащ. Хъуэпсэгъуэ нур, 51. Езыми [Ботэх] 
нэхъ зригъэлъэIум и гуапэу, щхьэусыгъуэ гуэрхэр 
къигупсысырти, яIэщIэкIын хуэдэу зищIырт. 
Лъапсэ, 98.

ЗЭГЪЭН (мэзагъэ) лъэмыI. (7). УвыIэн, 
пIейтеиныр щыгъэтын. Сантьяго-де-Кубэ Зэгъэну 
хуэмей, Дэзщ цIыхухэр уэрамым, Якъутэр дунейр. 
ЦIыху мурадым и бзу хужь. «Вагъуэ махуэ», 348. 
И нитIыр гъущэщ, нэпсыншэщ, И Iэпэ гъурхэр 
мызагъэу И бостей гъуабжэр еIуэтыр [анэм]. 
«Адэ», 134. НэгъуэщI игъащIэм темысами, 
ЗэвыпIэм си шыр щызэгъа? ЖыIэт, мыпхуэдэу 
щхьэ сызэшрэ. «Шум и гъуэгу», 47.

ЗЭГЪЭПЭЩЫЖЫН (зэрегъэпэщыж) лъэI. (6). 
ЗэфIэгъэувэжын, щIыжын. Зы уанэжь гуэр шэщ 
пкIэунэм телъу къигъуэтри зэригъэпэщыжауэ 
иджы ар Астемыр шэщым щIэт къунаным 
трилъэхьэурэ щIалэ цIыкIухэр егъэшэс. 
Хъуэпсэгъуэ нур, 183. Ар цIыхум къагурыIуауэ 
фадэм кIэ ирамытмэ, геннэ кодкIэ дызэджэр 

зэкIуэкIынщи, ар зэзыгъэпэщыжын къару дунейм 
теткъым. Лъапсэ, 44. – Мэтхъэнхэ я унэр 
къэуэным нэса пэтми, зэригъэпэщыжыну зыри и 
ужь итатэкъым. Мазэ ныкъуэ щхъуантIэ, 578.

ЗЭГЪЭПЭЩЫН I (зэрегъэпэщ) лъэI. (17). 
1. (8). Зыгуэр гъэхьэзырын, зэгъэгъуэтын, 
зыIэрыгъэхьэн. [Гесиод:] Сэ сымэлыхъуэщ, зы 
гъэм тIэу лъхуэуэ мэл зэзгъэпэщыну и ужь ситщ, 
си щIэныгъэ Iуэхур хыфIэздзэну Iэмал иIэкъым. 
«Тепщэч къэзылъэтыхь», 186. Сосрыкъуэ 
зэригъэпэща бомбэм къикIыну бэлыхь къомыр 
ищIэу щытыгъатэмэ, а делагъэм хэмытынкIи 
хъунт. Мазэ ныкъуэ щхъуантIэ, 604. [Фэуаз] Сэри 
сежьэн хуейуэ къыщIэкIащи, хьэфэ тхылъи сыти 
схузэрагъэпэщ, нэгъуэщI къэралым Iуэхутхьэбзэ 
гуэркIэ сагъэкIуэну. Анка, 383. 2. (9). Зэхэшэн, 
зэгъэуIун. АпщIондэху аузыр гъэбыдэн хуейщ, 
отряд лъэрызехьэ зэгъэпэщамэ, нэхъыфIт, 
зыщIыпIэ тIэсхъапIэ къыкъуэкIмэ, занщIэу 
бдзын хуэдэу. Нал къута, 305. Партизанхэм 
яхэт щIалэхэр Мэремкъанымрэ Степан Ильичрэ 
ямыутIыпщыжу, отряд цIыкIу къомыр зэхуашэсу 
дзэ зэрагъэпэщу абрэджу ежьэжам я ужь ихьэну 
арат я мурадыр. Хъуэпсэгъуэ нур, 316. [Дорофеич 
жиIэу:] ОркестрыфI зэдгъэпэщмэ, къыбгурыIуа, 
музык защIэкIэ полъку псо зэбгрытхунщ, 
къыбгурыIуа, советскэм бийуэ иIэр зэбгрытхунщ, 
уеблэмэ Жыраслъэн яхэту, къыбгурыIуа? Мазэ 
ныкъуэ щхъуантIэ, 553.

ЗЭГЪЭПЭЩЫН II (зэгъэпэщащ) лъэмыI. (5). 
ГъэщIэрэщIауэ, екIуу хуэпауэ, узэдауэ щытын. 
Уэрамым офицар Iэджэ дэту уахуэзэрт, я цейкIи 
IэщэкIи зэгъэпэщауэ, къэзакъ сэшхуэ якIэрыщIауэ, 
дамэтелъхэр цIуужу, зи къатырым шыгъэцIыв 
илъи яхэтти здэкIуэм «дзым-дзым» жиIэу 
псалъэрт, бащлъыкъ хужьхэри, шылэ уагъэ ищIауэ, 
я щIыбымкIэ едзэкIат. Хъуэпсэгъуэ нур, 112. 
Абы и псалъэр иуха-имыуха жыпIэну, къекIуу 
зэгъэпэща нэгъуэщI лIыжь гуэрым, адыгэш къабзэ, 
яе хъужарэ лъакъуэхуу, и щхьэр гъуру, IумпIэкIэ 
иIыгъыу утыкум къришащ. Хъуэпсэгъуэ нур, 127. 
Шу къыхашахэр сотнэ-сотнэурэ иувыкIат, 
Iэщэ-фащэкIэ зэгъэпэщауэ, сэшхуэ Iэпщэр 
вындыпэм ещхьу къэгъэшауэ я сэшхуэ фIыцIэхэр 
гуэлът, къамэри абы хуэдэу, карабин кIэщIхэр я 
щIыбым илът, бащлъыкъ щIагъым къыщIэплъу. 
Хъуэпсэгъуэ нур, 125.

З Э М Ы Г Ъ Э П С Э Л Ъ Э Ж Ы Н 
( з р и г ъ э п с э л ъ э ж к ъ ы м )  л ъ э I .  ( 1 ) .  з э х ь . 
ЗыхуэгъэщIэгъуэн, зыхуэгъэпэгэн. – Абы хуэдэ 
защIэу Дзэшу кIыхьу иригъэкIуэкIынут, арщхьэкIэ 
щIалэр дыхьэшхащ: – Куэдщ, согъэпцI а къомыр 
зэхихмэ, дызригъэ- псэлъэжмэ узэхъуэхъум, – 
жиIэри. КIапсэ кIапэ, 15.

ЗЭМЫГЪЭПСЭЛЪЭН (зригъэпсалъэкъым) 
лъэI. (5). Зытемыгъэхьэн, псалъэ зыжремыгъэIэн, 
псэлъэгъу мыщIын. Щэулэхъу ящэхуну ахъшэшхуэ 
къытхуагъэлъэгъуати, Бекъан зригъэпсэлъакъым. 
Нал къута, 273. Ди нартыхум хэтащ, жаIэри, 
тхьэр согъэпцI, жыжьэу сызэрагъэпсэлъам. 
Хъуэпсэгъуэ нур, 241. 

ЗЭГЪЭПЩЭЖЫН (зэрегъэпщэж) лъэI. (1). 

Зэлъытыжын, зэхуеплъыжын, зыр адрейм 
егъэпщэжын. Щыкъуэншари щызэхуари 
зэригъэпщэжри къыгурыIуащ Инал жиIэм пэж куэд 
зэрыхэлъыр. Мазэ ныкъуэ щхъуантIэ, 662.

ЗЭГЪЭПЩЭН I (зэрегъапщэ) лъэI. (7). Зыр 
адрейм елъытын, зэхуеплъын. ЩIегъуэжакъым, 
Тыркум я псэукIэмрэ ди псэукIэмрэ зэригъапщэри, 
ди цIыхур гъуэгу тэмэм зэрытетыр нэхъри 
и фIэщ хъуати [Къазджэрий]. Мазэ ныкъуэ 
щхъуантIэ, 663. [Дэфэрэдж:] Сытым и щхьэфи 
сигъэIэбэ, нобэрей махуэр абы пызощэ, арыншэуи 
хъурэ – сыт хуэдэ лъэхъэнэми щыпсэуауэ щIы, 
цIыхубзу хъуам я псэр зэрощIэ, я Iэпэр зэрыIыгъщ, 
я натIэм илъри зэбгъапщэмэ, зэшыпхъуитIым я 
бынщ жыпIэну зэщхьщ. Лъапсэ, 6. Щам е Тыркум 
адыгэхэм грамматикэкIэ дызэджэ тхылъым 
папщIэ бзэхабзэ жаIэ, а тIур зэбгъапщэмэ, шэч 
къытепхьэ хъунукъым адыгэр тхэуэ зэрыщытам, 
я тхыгъэр нобэ дызэрытхэ хьэрфхэм ещхьу 
щымытами. Зи лъэрыгъыпс тIыгъа, 529. 

ЗЭГЪЭПЩЭН II (зрегъапщэ) лъэI. (1). 
КъурIэныбзэкIэ духьэ къибжурэ зыгуэр къопщэну 
хуит щIын. Молэм и дзэ гъуэжь хъуахэм дзэкугъуанэ 
куэд яIэти, жьы къыжьэдэкIыр пхуэмышэчыну мэ 
Iейт, арщхьэкIэ, Iузизэ и щхьэр иримыгъэзэкIыу 
молэр зригъапщэрт. Хъуэпсэгъуэ нур, 69. 

ЗЭГЪЭПЦIЫН (зэрегъэпцI) лъэI. (3). 1. (2). 
Тэмэму нэмыгъэсауэ, пцIыуэ Iуэху гуэрхэр 
зэхэлъхьэн. Ротмистрым Iуэхур зэхигъэкIыу 
тхылъымпIэ дапщэ итхами, шэч зытрищIыхьу 
зэригъэпцIа къомри зыми щымыщу къэнэжащ. 
Хъуэпсэгъуэ нур, 240. 2. (1). Зыгуэр псынщIэу 
зэфIэгъэувэн; зэхуэтхъусын. ПщыIэ цIыкIум 
ещхьу къуэщIий зэригъэпцIам мафIэ бзий 
къыхэлъэтри Хьэжым и нэкIу зэщIэкIар, и 
пэ папцIэ кIыхьыр, и набдзэ ныкъуэтхъур 
къигъэнэхуащ. Хъуэпсэгъуэ нур, 68.

ЗЭГЪЭПЩIЫН (зэгъэпщIащ) лъэмыI. (1). 
Зыр адрейм кIэрыгъэпщIауэ, кIэрегъэубыдауэ 
щытын. Анэм и бзэр ар бзэ IэфIи – Псалъэр фокIэ 
зэгъэпщIащ. УбзэмыIумэ, бгъуэтыжынкъым… 
«Батырыбжьэ», 53.

ЗЭГЪЭУНТIЭIУН (зэрегъэунтIэIу) лъэI. (2). 
Зэжьэхэгъэуэн. Езы сабийхэри, балигъхэм 
зрагъэщхьу я бжьэр зэрагъэунтIэIуу ефэрт. 
Лъапсэ, 44. – Кхъэ унэр щIыIэщи аращ, жиIэу Лу 
заригъэумысыртэкъым, и жыпым илъ хьэзыритIыр 
къримыхыу здэкIуэм тету зэригъэунтIэIуурэ. 
Мазэ ныкъуэ щхъуантIэ, 579.

ЗЭГЪЭЦIЫХУН (зрегъэцIыху) лъэI. (12). 
НэIуасэ зыхуэщIын, цIыхугъэ зыхуэщIын. 
[Дэфэрэдж:] «Мыр хэту пIэрэ» жысIэу 
зэзгъэцIыхуну си щхьэ теслъхьакъым, хьэкIэпычу 
щIалэжь къэзыджэдыхьу щыIэм ящыщ зыуэ арат 
сэ зэрысщIэр [ХъынцIэл]. Лъапсэ, 93–94. Степан 
Ильич и гуапэу къыжиIэжырт Елдар сытым 
щIэупщIами, езыри къыкIэлъыплъырт щIалэм, 
зригъэцIыхум фIэфIу. Хъуэпсэгъуэ нур, 204. Убых 
хьэщIэм зэхихат Къетау и пщылIыр хуит ищIу 
убых цIыхубз гуэри фызу къригъэшауи, иджы 

фызабэу къыдэнэжа цIыхубзыр зэзгъэцIыхумэ, си 
гуапэт жиIэри щIэупщIащ, арыншами Къетау и 
унэм къекIуэлIар куэдыщэщи, жэщ укъэнэну Iэмал 
зимыIэщ. Лъапсэ, 112.

ЗЭГЪЭЩХЬЫН (зрегъэщхь) лъэI. (1). 
Зыгуэрым ещхьу зыщIын. А лIыжь къэкIуам 
зригъэщхьу, Сосрыкъуэ псалъэу щыхуежьэм, нэхъ 
ещхьу джэгу хъуащ. Мазэ ныкъуэ щхъуантIэ, 622.

ЗЭГЪЭЩIАПХЪЭ (1). Зыгуэрым щыгъуазэ 
щIыпхъэ. Си зэгуэпыр нэхъ стекIыжынщ, щакIуэ 
сыкIуэмэ жиIэри, Нартыхум къызэрысыжу хъыбар 
яригъэщIащ зригъэщIапхъэм, нэхъ нэфIкIэ зэплъу 
и IупэфIэгъуу къилъытэм. Лъапсэ, 75.

ЗЭГЪЭЩIЭГЪУЭКIЫН (зрегъэщIэгъуэкI) 
лъэI. (3). И щхьэм хуэмыфащэу илъытэн. Езы 
Нурхьэлии зригъэщIэгъуэкIакъым, Мусэ жыхуиIам 
теуващ. Хъуэпсэгъуэ нур, 189. [Фатех-бей:] Сани 
дахэ, зумыгъэщIэгъуэкIыу мы зы бжьэм къыздефэт. 
Гъуэгуанэ, 107.

ЗЭГЪЭЩIЭГЪУАФIЭ (1). плъыф.  Тыншу 
къэбубудыф, зызэбгъэсэф. [Астемыр] уэздыгъэ 
пэ нэф гуэрым бгъэдэсу щыщыскIи ауэ щыскъым, 
урыс букварь иIыгъыу тхылъ зрегъащIэ, езыри 
мыдрисэм щеджащи, тхылъыр зэгъэщIэгъуафIэу 
зрегъащIэ. Хъуэпсэгъуэ нур, 183.

ЗЭГЪЭЩIЭЖЫН (зрегъэщIэж) лъэI. (2). 
Езыр-езыру, дэIэпыкъуэгъуншэу зыгуэрхэм 
щыгъуазэ зыщIын. – Инал езыр-езыру тхылъ 
зригъэщIэжащ, – жиIэри Астемыр идакъым. 
Хъуэпсэгъуэ нур, 310. 

ЗЭГЪЭЩIЭН (зрегъащIэ) лъэI. (140). 
1. (47). КъэщIэн, щыгъуазэ зыщIын. Адакъэ 
хужьыр щыжьэхэлъэм, Джэлил къапхъуэри 
инкубаторыкъуэ адакъэм и сыдж плъыжьыбзэр 
зыIэригъэхьэри еIэурэ-еIэурэ адакъэ хужьыр 
IумпIафIэ ищIауэ джэдкъазым къалъагъуу 
кърешэкI, кърелъэфэкI, и адакъагъэр здынэсыр 
зригъащIэу. Бабыщыкъуэ адакъэпщ, 480–481. 
Ехудий хабзэт: пщэдджыжь къэси вертолеткIэ 
къумым къыщхьэщыхьэрэ, махъшэ дапщэрэ 
ялъэгъуами, къетIысэхрэ махъшэм тесыр 
зрагъащIэу. ХьэщIэ лъапIэ, 401. Тырку ныбэфу 
хъыджэбз цIыкIу къомыр къэзыщэхуар хьилэкIэ 
Iэзэ гуэру къыщIэкIащ: хъыджэбз цIыкIухэр 
кхъухьым щрагъэтIысхьэм зыми гу лъимытэу 
тырку цIыхубз бзаджэ гуэр къакIэщIигъэтIысхьауэ 
къыщIэкIащ, къащэхуа хъыджэбзхэм уз къызэуз, 
зи щIыфэ къабзэ-мыкъабзэ яхэтмэ зэригъэщIэну. 
Лъапсэ, 54. 2. (71). ЗыгурыгъэIуэн, зегъэсэн. 
Сэ шу лъагъуэр зэпызмычу, ГъущI гъуэгушхуэм 
сытехьакъым, Адыгэбзэр зэзмыгъащIэу, Урысыбзэр 
сщIэн слъэкIакъым. Гъуэгу къежьапIэ. «Мывэ 
хуабэ», 83. Музыкауэхэр къэсыжу, аргуэру «Инал 
и къафэр» зрагъащIэу щытIысыжым, мычэму Лу 
зэгупсысыр къафэр аратэкъым, кхъэ унэм илъ 
Iэщэр арат. Мазэ ныкъуэ щхъуантIэ, 581. Елдар 
кIыщым щызэхих урысыбзэр зригъэщIати, иджы 
Степан Ильичрэ Астемыррэ щызэпсалъэкIэ, 
Елдари ябгъэдэтIысхьауэ йодаIуэри урыс хьэщIэм 
жиIэ Iэджэ къыгуроIуэ. Хъуэпсэгъуэ нур, 222. 
3. (22). ЗэгъащIэ (зэвгъащIэ) Зыщывмыгъэгъупщэ, 

фигу ивгъэлъ. Къылышбий и къуэр унэ 
дэкIуеипIэм псынщIэу дэлъэтейщ, кIэщIуи 
зыкъигъэкIэрахъуэри къэпсэлъащ: – Джыназ 
мылъкум щыгугъым зэвгъащIэ къысIэрыхьэм 
щысхьырабгъу зэрыхуэзмыщIынур. Хъуэпсэгъуэ 
нур, 118. – Дуней тхъэгъуэм зыхуигъафIэу И уанфэр 
псынщIэу ещI: Iэхъуэ-шыхъуэу губгъуэм итым, 
УнэIутхэми зэвгъащIэ, Си щIалэгъуэм къигъэзащи, 
Ашэмэзым къигъэзжми Къысхуэвмышэу 
блэвмыгъэкI. «ЩIалэгъуэ щIыналъэ», 415. – Уэ, шу 
щIалэ, умыпIащIэ, Къытпэщытыр уэ зэгъащIэ: 
ПIалъэ къэсрэ ар къэушым, Къебэкъуэнщи мывэ 
къуршым, Уэ плъагъункъэ къытлъэщIыхьэу, Дэ а 
пIащэм дыIэрыхьэм, Дэ тхуэхъунущ ар кIуэдыпIэ, 
ДиукIынущ напIэзыпIэм. «Елбэздыкъуэ», 17.

ЗЭГЪУЭКI (5). КъуэгъэнапIэ, лъэныкъэуегъэз. 
МакIуэ щIалэр, жыжьэ къокIыр, МакIуэ, 
макIуэ, къемыплъэкI, Iэджэ щIалэм и гум 
къокIыр – И къуажэжьыр хъуащ зэгъуэкI. 
МакIуэр щIалэр ауз гъуэгукIэ. «ЩIалэгъуэ 
щIыналъэ», 54. Марфэ закъуэр зэгъэжакъым 
Дахэр жейхэм емызэгъыу Садым кIуауэ нэпс 
щIегъэкI, И псэм хуэдэр имылъагъуу Гуэщым 
щIэсщи ар зэгъуэкIщ. «Бдзэжьеящэм ипхъу», 
156. Садоводкъэ Къантемыри, Исщ жыг хадэм 
ар зэгъуэкIыу, ЩIэныгъэшхуэ иIэу ябжыр Жыг 
телъыджэхэр къигъэкIыу. Колхоз шыгъажэм. 
«Партыр ди пашэу», 40.

ЗЭГЪУНЭГЪУБЗЭУ (2). нареч. Зэгъунэгъу 
дыдэу, зэхуаку имыIэу. ЗэлIзэфызыр зэгъунэгъубзэу 
тIэкIу щылъащ. Кхъэлэгъунэ, 380.

ЗЭГЪУНЭГЪУН (зэгъунэгъущ) лъэмыI. (12). 
1. (3). Зэпэмыжыжьэн. Махуэ къэс къуажэм 
зыгуэрхэр къыдотIысхьэ: къэзакъхэр зэрыIыгъыу 
къоIэпхъуэ, осетинхэри хьэблэ-хьэблэ зэрыгъэхъуу 
къокIуэри зэунэкъуэщхэр зэгъунэгъуу мэтIыс, нэхъ 
унэфIхэр зэпаубыдри къэзакъхэмрэ осетинхэмрэ 
щызэфIэни щызэзэуапи къохъур. МелыIыч, 468. 
Джэш плъыжь къуэлэнышхуэу Думэсарэ жагъуэгъу 
пэлъытэу игъэтIылъамрэ Темботрэ щхьэ 
зэгъунэгъу хъуа, жиIэу Думэсарэ гупсысащ. Мазэ 
ныкъуэ щхъуантIэ, 565. 2. (9). Зэпэмыжыжьэу 
псэун. Апчарэ дежкIэ емыкIут цIыхухъум я псалъэ 
зэпиудыну, итIани дадэм псори къытефыщIыхьу 
къагъэгубжьати, и гум темыхуэу къэпсэлъащ: – 
ИгъащIэм дызэгъунэгъущ, пэжкъэ? Нал къута, 273.

ЗЭГЪУНЭГЪУХЭР (4). Зэпэмыжыжьэу 
псэухэр. А жэщым зэгъунэгъухэр зэчэнджэщри зи 
унэ мафIэм иса унагъуэм увыIэпIэ къыхуагъуэтащ. 
ГущIэгъу, 425. ЗэгъунэгъуитIыр дауэ зэхущытми, 
Инус хьэжыр зэрыкъуабэбжьабэр псоми ящIэрт. 
Хъуэпсэгъуэ нур, 67.

ЗЭГЪУСЭН (зэгъусэщ) лъэмыI. (11). ЗэщIыгъун. 
[Иван Петрович]. Ди хабзэмкIэ нысащIэмрэ 
щауэмрэ дэни щызэгъусэн хуейщ. Алъхъо, 93. 
А тIур зэбгъурылъу – и лIыр сэмэгурабгъумкIэ, 
и фызыр ижьрабгъумкIэ щылъу зэдыщIэлъын я 
гугъэщ, дуней IуэхукIэ зэнэзэпсэу зэрызэдэпсэуам 
хуэдэу ахърэтми зэгъусэну. Кхъэлэгъунэ, 379. Дэ 
тIур [Фэуазрэ шымрэ] дызэрыгъуэтыжа нэужь, и 
гугъа хъунт дяпэкIи дызэгъусэну, ди унэ сшэжрэ 

зы зэман мэкъу хьэжыгъэрэ хуэнщIейрэ зэхэтпщэу 
Iус хуэтщIу, щIыIэ хъумэ, шэщым уэншэку 
хущIэтлъхьэу, псынэм къитшрэ псы едгъафэу 
з

ЗЭГЪУСЭУ (42). нареч. ЗэщIыгъуу, 
зэкIэрымыхуу. Наташэ ешати иджыри къэс 
къэмыушу жейрт, Тембот Саримэ зыхуейр 
ищIэрти, Степан Ильичрэ Елдаррэ зэгъусэу 
къэкIуэжыну жиIэрт. Хъуэпсэгъуэ нур, 312. 
Хьэмбылур зы джэдым ирихьэжьэмэ, адрейхэр 
кIэлъыжэрт къытрахын я гугъэу, арщхьэкIэ 
езыхьэжьам жэрыжэм тету иригъэлъэтэхырти, 
псори зэгъусэу адакъэм дежкIэ къагъэзэжырт. 
Бабыщыкъуэ адакъэпщ, 479–480. Верэ Павловнэ, 
Саримэ сымэ зэгъусэу сценэмкIэ дэкIуеящ, Тинэ 
къагъуэту IэплIэ хуащIыну, адрей джэгуа псоми 
я Iэр яубыдыну, ехъуэхъуну, псалъэ дахэ жраIэну. 
Мазэ ныкъуэ щхъуантIэ, 670.

ЗЭДАПIАЛЪЭН (зэдапIалъэщ) лъэI. (2). 
ПIалъэ зэухылIа гуэр зэхуаIэн. Мураду яIэр уафэу 
къабзэт, ФIым дыхуашэныр зэдыдипIалъэт. 
Историк гуэрым деж. «Дамыгъэ», 207. 
Зиукъуэдиймэ, зэщIэскъыскъэу, ГъущI гъуэгуу 
тIуащIэр къигъэпсалъэу, МакIуэр, макIуэр 
мафIэгу псынщIэр, МылIэжыныр зэдыдипIалъэу. 
МылIэжыныгъэм и мафIэгум. «Дамыгъэ», 234. 

ЗЭДАФIЭЩУ (1). нареч. Дэтхэнэми и фIэщу. 
Сыту жыпIэм нэху зэрыщу, ЗэрытлъэкIкIэ 
зэдыдифIэщу Наступленэм дэ зитчынут, 
Бийм и фронтыр зэпытчынут. Волгэ Iуфэ. 
«Партыр ди пашэу», 13.

ЗЭДАЩЭХУН (зэдащэхущ) лъэI. (2). Щэху гуэр 
зэдаIэн.

ЗЭДЭГУЭШЭЖЫН (зэдогуэшэж) лъэмыI. (1). 
Зыгуэр ныкъуэ-ныкъуэ, Iыхьэ-Iыхьэ зэхуэщIын. 
Езыхэр зэрощIэ, зэдогуэшэжри къэбгъуэта уи 
Iуэхур зыхуэзапхъэм хуэзэнущ. КIапсэ кIапэ, 16.

ЗЭДЭГУФIЭЖЫН (зэдогуфIэж) лъэмыI. (1). 
Зэгъусэу зыгуэр щхьэкIэ гуфIэжын, 
къэнэщхъыфIэжын. Ди насыпти, кхъухьым 
дыздисым ди къуажэдэсхэу щымытми, ди 
щIыналъэмкIэ къиIэпхъукIауэ унагъуэ зыщыплI 
хуэдиз ди гъусэу къыщIэкIащи, дызэрыцIыхуу 
щымытами, дызэблагъэ дыдэ хуэдэу, гурэ псэкIэ 
дызэрылъагъу къытфIэщIыжу, ди тхьэусыхафэ 
зэхудоIуатэ, дызэдогъ, дызэдогуфIэж, 
дызэрыIыгъынуи дызэгуроIуэ. Лэчымэ, 391-392.

ЗЭДЭГУШЫIЭН (зэдогушыIэ) лъэмыI. (1). 
ГушыIэ псалъэ зэжеIэн. ЩIалэ цIыкIухэм Тини 
яхэту зэдэгушыIэрт: «Ей, къуажэ махуэ хъун, 
фыкъэдаIуэ, пщэдей спектакль къагъэлъагъуэ, 
кIэпсэмол щIалэр молэм зэрытекIуар 
зэвгъэлъагъунумэ, фыкъекIуалIэ», – жиIэу Лу 
гъуом зригъэщхьу кIийрт, адрейхэри абы дежьу 
хуэдэу зэрыгъэдыхьэшхырт. Мазэ ныкъуэ 
щхъуантIэ, 642–643.

ЗЭДЭГЪЭКIУЭН (зэдегъакIуэ) лъэI. (2). 
Зыгуэрым щIыгъуу зэдихьын. Унэм къытехуа 
бомбэм, ику дыдэм къыхуэзати, курыт подъездыр 
хиудащ, этажищри зэдигъакIуэу: унэм и 
къуапитI къэнам ижьрабгъумкIэ щытым и 

этаж ещанэм тетт Иринэ и фэтэр тIэкIур, зы 
пэшрэ пщэфIапIэрэ фIэкIа мыхъур. Нал къута, 
235–236. Тембот гу лъитэрт Елдар и хадэ 
пщIэкIэм, пщIэнри нартыхури зэдигъакIуэу щIыр 
къриудырт, Дисэхэ я пщIантIэм Iуэхушхуэ гуэр 
къызэрыщыхъуар IупщIт. Хъуэпсэгъуэ нур, 135.

ЗЭДЭГЪЫН (зэдогъ) лъэмыI. (1). Зэгъусэу 
гъын щIэдзэн. Ди насыпти, кхъухьым дыздисым 
ди къуажэдэсхэу щымытми, ди щIыналъэмкIэ 
къиIэпхъукIауэ унагъуэ зыщыплI хуэдиз ди 
гъусэу къыщIэкIащи, дызэрыцIыхуу щымытами, 
дызэблагъэ дыдэ хуэдэу, гурэ псэкIэ дызэрылъагъу 
къытфIэщIыжу, ди тхьэусыхафэ зэхудоIуатэ, 
дызэдогъ, дызэдогуфIэж, дызэрыIыгъынуи 
дызэгуроIуэ. Лэчымэ, 391–392.

ЗЭДЭДЖЭГУН (зэдоджэгу) лъэмыI. (3). 
Зыр адрейм текIуэн мурадкIэ зыгуэркIэ 
зэпеуэн. [Алыджыкъуэ:] Мылицэ Iуэху сщIымэ, 
къысхуамыгъэгъункIэ шынагъуэщ: псы щхьэлым 
деж куэзыр зэдэджэгуу щысахэр зэрымыщIэу си 
фIэщ хъуркъым. МелыIыч, 458. Шыгъажэтэмэ, 
пыIэ зэфIэхьтэмэ, е шу зэдэджэгутэмэ, Елдар 
хузэфэкIыр игъэлъэгъуэнт, си Iуэхут абы хуэдэ 
щIалэ къытекIуэтэмэ. Хъуэпсэгъуэ нур, 96. 

ЗЭДЭЖЭН (зэдожэ) лъэмыI. (3). Зэбгъурыту 
жэн, зым зыр тежыну яужь итын. Дунеишхуэр 
мэхъу къатищи – Гангэ псышхуэр щыми щожэ, 
Я ткIуэпс закъуи зэхуэмызэу Зы лъэныкъуэмкIэ 
зэдожэ. «Индийскэ поэмэ», 358. Зым зыр ихъуэжу 
зэдожэ. Я жыджэрагъыр къэплъагъуу, Зым зыр 
лъэщIохьэр къытожыр, Ар зылъагъу псоми 
дгъэщIагъуэу. Эстафетэ. «Партыр ди пашэу», 11.

ЗЭДЭКIИИН (зэдокIий) лъэмыI. (1). Зэуэ, 
зэгъусэу кIиин, макъ ягъэIун. Жыгым тетхэщи 
[цIыкIухэр] зыщыщIаупскIэкIэ зэуэ зэдокIий, жыг 
къудамэр къыщехкIэ «кIы», щыдэкIуейкIэ «гуугу» 
жаIэу. Хъуэпсэгъуэ нур, 244.

ЗЭДЭКIУЭН (зэдокIуэ) лъэмыI. (3). 1. (1). 
ЗыщIыпIэ зэщIыгъуу кIуэн. КхъуэпIащэхэр 
зэгъусэу дэнэ кIуэми зэдэкIуэрт. Кхъухь пхэнж, 502. 
2. (2). Я лъакъуэхэр зэтехуэу ядзу зэгъусэу кIуэн. 
Красноармеецхэр жьгъымпI-жьгъымпI-жьгъымпI 
жаIэу зэдокIуэ, я лъакъуэр лэныстэм хуэдэу зэгуокI-
зэгуохьэ. Щынэхужьыкъуэ, 10.

ЗЭДЭКIУЭУ (1). нареч. Зэрыхьу, зэфэзэщу, 
псори. Мэзхэр щIэщакъэ хужыпIэу, ЗэдэкIуэу 
итхэт мыхъейуэ, бгыр икъухьати мэкъу Iэнэу, 
Щылът, гъуэлъыжами мыжейуэ. СIыгът кхъуей 
хъурейуэ сэ мазэр. «Дамыгъэ», 214.

ЗЭДЭЛЭЖЬЭН (зэдолажьэ) лъэмыI. (5). 
Зэгъусэу лэжьыгъэ гуэр гъэзэщIэн. Сыт 
лъэпкъи ирехъуи, мэкъумэшыщIэхэр, рабочэхэр 
зэшщ, диныр аркъым цIыхур зэкъуэш зыщIыр, 
зэдэлэжьэныр аращ, рабочэ муслъымэныр рабочэ 
чыристаным и къуэшщ, муслъымэн къулейсызыр 
джаур помещикым жыжьэу зригъэкIуэлIэнукъым, 
ауэ пщымрэ помещикымрэ зэфIынущ, я диныр 
зырызми. Хъуэпсэгъуэ нур, 177. Алийрэ 
Ибрахьимрэ зэкъуажэгъут, зэдэлажьэуи 
щытащ. Зи лъэрыгъыпс тIыгъа, 521. [Инал 
Къазджэрий жреIэ:] Агрогород тщIымэ каммунэр 

дэдгъэтIысхьэнущ, я унэм IункIыбзэ емытауэ, 
цIыхум дзыхь зэхуащIу, зэдэлэжьэу, зэдэшхэжу 
псэун хуэдэу. Мазэ ныкъуэ щхъуантIэ, 531.

ЗЭДЭЛЪХУЗЭШЫПХЪУ (7). Адэ-анэмкIэ е а 
тIум язкIэ зы цIыхухъурэ цIыхубзрэ. Шэрихьэтри 
советскэри зэдэлъхузэшыпхъум хуэдэщ, – жиIэрт 
Долэт, – псори Алыхьым и пащхьэм дихьэжынущ, 
атIэ шэрихьэтыр зэфIэкъабылым жиIэр… 
Хъуэпсэгъуэ нур, 314. Хьэбибэ бжэIупэм Iуту 
плъэри зэдэлъхузэшыпхъур хъарзынэу зэпсалъэу 
щилъагъум, и гур нэхъ тIысыжауэ и Iуэху иужь 
ихьэжащ. Щынэхужьыкъуэ, 34. Саримэ Ботэщ 
Астемырхэ деж куэдрэ къакIуэрт, Темботрэ 
абырэ зэдэлъхузэшыпхъум хуэдэу зэрылъагъурт, 
псом хуэмыдэжу Саримэ и псэм хэлъми химыхынур 
Лу цIыкIур арат. Хъуэпсэгъуэ нур, 97. 

ЗЭДЭЛIЭН (зэдолIэ) лъэмыI. (1). Зэгъусэу 
дунейм ехыжын. Сэ здэщIыгъуу лъэпэрапи 
ДыздэгъалIэ, ар нэхъыфIщ [ЛIыжьым и пхъум 
жриIэу]. «Бдзэжьеящэм ипхъу», 150.

ЗЭДЭПСЭУН (зэдопсэу) лъэмыI. (20). 1. (12). 
Зэгъусэу, зэщIыгъуу псэун. Зэнэзэпсэу Iэджэрэ 
зэлIзэфызыр зэдэпсэуащ, зыхуэныкъуэ щымыIэу, 
ахъшэфIи яугъуеящи, махуэ къэс жыхуаIэм хуэдэу 
хохъуэ. Кхъэлэгъунэ, 375. Бэкъанрэ Iрарэрэ 
зэнэзэпсэу зэдэпсэуурэ, цIыкIуу щытар ин хъуащ, 
ин хъуа хъыджэбзыр япэ къылъыхъуам дэкIуащ, 
нэхъыщIэ цIыкIури лъагъугъуафIэт, лэжьэрейуэ 
и дэлъхуищым якIэлъыплъу, унэри хъарзынэу 
зэрихьэу, цIыхубз IэщIагъэу хуэмыщIэф щымыIэу, 
ипщэфIын игъуэт закъуэмэ, IэфIуи пщафIэт. 
Къалэн, 427. Къазджэрий здашар Умархэ жаIэу 
адыгэ унагъуэт, зэкъуэшищым зы шыпхъу закъуэ 
яIэу зэдэпсэурт, щыри щIалэ фызкъэмышэу. Мазэ 
ныкъуэ щхъуантIэ, 665. 2. (8). Дунейм зэдытетын. 
Ещанэу: палестинхэри губгъуэрысхэри хуиту къалэм 
къыдыхьэ хъууэ, дэкIыж хъууэ, лэжьапIэ къэзыгъуэту 
IэнатIэ Iуувэми зылI зэран хуэмыхъуу, фызэзэгъыу 
фызэдэпсэунщ. ХьэщIэ лъапIэ, 407. АтIэ «сыз» 
жыхуиIэ тIэкIур псалъэм пыудатэмэ, псори хъарзынэу 
зэдэпсэунут, я псэр зы чысэм илъу. Хъуэпсэгъуэ нур, 
267. Журтхэр къелъэIуащ [Исуф сымэ] «Фи унэ, фи 
жьэгу хыфIэвмыдзэ, фыдгъэгумэщIынкъым, ди диныр 
зэтемыхуэми, дызэдэпсэунщ», – жаIэу. Лэчымэ, 389.

ЗЭДЭУЭН (зодауэ) лъэмыI. (38). Зэныкъуэкъун 
(псалъэкIэ). Къызэхуэсахэри гуп-гупурэ иныкъуэр 
зэчэнджэщу, адрейхэри зэдауэу, зыкъоми «текIуэм 
дырейщ» жаIэу зэхэтт, ауэ и нэхъыбитIыр Iуэхум 
хуэчэфу, къалэну я пщэм къыдэхуар зэрыиныр 
ящIэжу, абы ирипагэу, «зэ дыщIыхьащэрэт 
залым» жаIэу тепыIэртэкъым. Хъуэпсэгъуэ 
нур, 317. Мэсхьудрэ Мусэрэ зэмыгъусэу куэдрэ 
ялъагъуртэкъым, зэгъусэми зэдауэ зэпытт, 
уеблэмэ къызэрыгъэгубжьырт, зэзэуэным хуэдэу, 
итIани зэкIэрыIуат. Мазэ ныкъуэ щхъуантIэ, 
632. ХьэкIэкхъуэкIэ къомыр зэмызэгъыу зэдауэрт, 
зэныкъуэкъурт, зым зыр зыIуригъэлъэдэнут, 
кхъухьыпщым щымышынатэм

ЗЭДЭХЬЫН (зэдехь) лъэI. (1). Зыгуэрхэр 
зэгъусэу, зэуэ хьын. [Апчарэ:] Тхылъхэр зэдыдохь. 
Щынэхужьыкъуэ, 23.

ЗЭДЭХЪУН (зэдохъу) лъэмыI. (5). Зэпэхъун, 

зэфIэкI сыт хуэдэкIэ зэхуэдэн. Шурэ лъэсрэ 
зэдэхъурэ жаIамэ, машинэмрэ шурэ зэдэхъурэ, 
жыпIэ хъунт, ауэ, машинэр хуэму кIуэми, шухэр 
ешат, Елдар и отрядым шухэм зэрызащIыр 
ягъэлъэгъуати, Инал абы гу щылъитэм, 
къызэкIуэкIащ: – ЩыкIащ уи отрядыр, – жиIэри. 
Мазэ ныкъуэ щхъуантIэ, 583. Шумрэ лъэсымрэ 
зэдэхъурэ – апхуэдэщ Iуэхур, бэлшэвычымрэ 
пщымрэ зэдэхъунукъым. Хъуэпсэгъуэ нур, 264.

ЗЭДЭШХЭН (зэдошхэ) лъэмыI. (3). Зэгъусэхэу 
шхэн, едзэкъэн. Тырку дыдэхэр мыбы щисам 
къалэм къыдыхьэн шынэу щытауэ аращ 
зэхэтхыр, - жиIэрт унэгуащэм, зэзэмызэ зэдэшхэу 
пщыхьэщхьэкIэ зэхуэзэмэ. Кхъэлэгъунэ, 374. Е 
Днепр гъусэ дыщызэхуэхъури, Зы лэпс шынакъыр 
тIум къытлъысу, Зы кумб дыздису дыздэшхауэ, 
ЩIымахуэ уаем дыкIэзызу; Зы минометыр тIуми 
тхьыуэ Псым щитхи куэдрэ къытхуихуауэ. 
Сэлэт лъэужь. «Мывэ хуабэ», 129–130. [Инал 
Къазджэрий жриIэу:] Агрогород тщIымэ каммунэр 
дэдгъэтIысхьэнущ, я унэм IункIыбзэ емытауэ, 
цIыхум дзыхь зэхуащIу, зэдэлэжьэу, зэдэшхэжу 
псэун хуэдэу. Мазэ ныкъуэ щхъуантIIэ, 531.

ЗЭДЭШХЫН (зэдешх) лъэI. (1). ЗэщIыгъуу 
шхын. [Къадыщэ:] Аурэ сэри кхъуейжьапхъэ 
тIэкIу хуэсщIыхукIэ пIастэмрэ махъсымэмрэ 
зэхипIытIэри кхъуейм дедзакъэурэ шэ-
пIастэм хуэдэу зэдишхри тэджыжащ, тхьа, 
кхъуейжьапхъэми IэпэкIэ емыIусэу аргуэру 
«кIушай» жысIэурэ сфIыдэкIыжащ [урыс лIыжь 
пхъащIэр]. Алъхъо, 85.

ЗЭДЭIЭПЫКЪУН (зэдоIэпыкъу) лъэмыI. 
(2). Зыр зым сэбэп хуэхъун, зызэщIагъэкъуэн. 
Балъкъэр, адыгэр зэкъуэшу, ЗэдэIэпыкъуу, зэхуэдэу, 
Я лъагъуныгъэр мыгуэшу Мэпсэухэр фIыгъуэр 
я куэду. ЗэкъуэшитI. «Бгы лъапэхэм деж», 100. 
Ботрэ Бэлацэрэ куэбжэр Iуахщ, Думэсари хьэуазэ 
къихьри, щыри зэдэIэпыкъуурэ сымаджэхэр гум 
ирахыурэ унэм щIахьащ. Хъуэпсэгъуэ нур, 274.

ЗЭДЭIЫГЪЫН (зэдаIыгъ) лъэI. (1). Зэгъусэу, 
зэубыдылIауэ зыгуэрхэр Iыгъын. –Кхъуафэ 
кIапитIыр зэдэзыIыгъыр псым ехь, жIэу зэхэпхакъэ, 
кхъуэпIащэжь? – жиIэри аслъэныр и гъунэгъуу 
къыщыс кхъуэм еупщIащ. Кхъухь пхэнж, 500. 

ЗЭДЭIУЭН (зэдоIуэ) лъэмыI. (1). Зэгъусэу 
Iуэн(тIур е нэхъыбэр). БжэIупэм щыIухьэм, 
Iуэн и гум къихьати, адакъэ хужьым жреIэ: – 
Уи лIыгъэжьыр уи лIыгъэжмэ, иджыри зэ 
дызэдэгъаIуэт, – жеIэри. Бабыщыкъуэ 
адакъэпщ, 484. Хъарзынэу дуэту адакъитIыр 
зэдэIуэу къаублат, ар зэхэзых джэдхэм я гум 
щIыхьэрэ къегъыхыу, жэщ хьэщIэ бзаджэм и 
зэранкIэ а зэм мыджэу къэнат. Бабыщыкъуэ 
адакъэпщ, 484.

ЗЭДЕДЖЭН (зэдоджэ) лъэмыI. (1). Зэгъусэу 
зыщIыпIэ щеджэн. Дэ тIур [ЛатIифэрэ 
Дэфэрэджрэ] дызэдеджауэ щытащ, уеблэмэ 
зыбжанэри зэгъусэу дылэжьащ ди псэр зы чысэм 
илъым хуэдэу, тIэкIу-тIэкIуурэ ди гур зэбгъэжыху. 
Лъапсэ, 10. 

ЗЭДЕЖЬУУН (зэдожьу) лъэмыI. (2). Зыр 
зым ежьуун. Уэредадэшхуэр къыхадзауэ 
хъарзынэу псори зэдожьу, Мэши унэм щIохьэ, 
нысащIэр IэкIэ къыщIихрэ гум къригъэтIысхьэу 
къашэну. Лъапсэ, 117.ТхьэIухудхэм я нэхъ Iэсэу 
Дахэуэсым гуузышхуэу Гъыбзэ жиIэм зэдожьу. 
«ЩIалэгъуэ щIыналъэ», 413. 

ЗЭДЕПЛЪЫКIЫН (зэдоплъэкI) лъэмыI. (1). 
Зэгъусэу еплъэкIын, зрагъэзэкIын. Щхьэгъубжэм 
къыIуту къэдаIуэ псори зэдеплъэкIрэ заплъыхьа 
щхьэкIэ, а зи псалъэмакъ къэIуар зыми 
къахуэщIакъым. Мазэ ныкъуэ щхъуантIэ, 593.

ЗЭДЕУЭН (зэдоуэ) лъэмыI. (1). Зыгуэрым 
зэгъусэу еуэн. Зауаем щIылъэр игъэгызу, Топ Iэджэ 
зэуэ зэдеуат. Сабий. «Шум и гъуэгу», 19.

ЗЭДЕIЭН (зэдоIэ) лъэмыI. (3). 1. (2). Зэгъусэу 
зыгуэрым еIэн, екъун Красноармеецхэм 
Iэдэхьеигъуэ яIэтэкъым, зыкъом зэуэ зэдоIэри 
машинэшхуэм илъыр зэрилъу платформэм 
тралъхьэ. Щынэхужьыкъуэ, 35. ЛIищри 
зэдеIэурэ гъуэлъыпIэр къыхахри, Мусэ и пащхьэм 
кърагъэуващ. Хъуэпсэгъуэ нур, 53. 2. (1). 
ЗыщIыпIэкIэ кIуэну зэрехьэжьэн (куэдыр). 
ЦIыху зэрызехьэ къомыр къыщызэдеIэм, сэшхуэ 
кIыхь зыкIэрыщIа татри, и тIысыпIэмкIэ 
мыарэзыуэ къэгубжьа Бэтокъуи, Астемыри, 
Бэлацэрэ Долэтри зэрагъусэу, ирахьэжьэри, унэм 
зэрыщIэгуащ. Хъуэпсэгъуэ нур, 323.

ЗЭДЫЖЫIЭН (зэдыжаIэ) лъэI. (2). Зыгуэр 
зэгъусэу жыIэн. ПщыхьэщхьэкIэ зэанэзэпхъум 
уэрэд зэдыжаIэрт, а уэрэдхэр арат иджы 
Дэфэрэдж и гум къэкIыжар. Лъапсэ, 111. «Ура» 
зэрыжаIэ зыщIэ куэд яхэттэкъыми, Астемыр 
сымэ иувыкIауэ «ура!» жаIэу къыхадзэрт, 
турыхь щащIкIэ сохъустищым зэчыр зэдыжаIэу 
къызэрыхадзэм ещхьу, арщхьэкIэ «ура!» жаIэрэ 
«уэредадэ» жаIэрэ пхузэхэмыгъэкIыу жылэр 
зэрыгъэкIийрт. Хъуэпсэгъуэ нур, 247.

ЗЭДЫХЭТЫН (зэдыхэтщ) лъэмыI. (1). 
Зэгъусэу зы организацэ, гуп с.ху. хэтын, абы 
щыщу щытын. А тIум [Иналрэ Къазджэрийрэ] 
я мурадри зыщ, партми зэдыхэтщ, атIэ сыт 
щIызэныкъуэкъунури, щIызэгурымыIуэнури? Мазэ 
ныкъуэ щхъуантIэ, 528.

ЗЭДЫЩIЭЩIЭН (зэдыщIещIэ) лъэI. (1). 
Зэгъусэу щIэщIэн. Вышхуэрэ вы цIыкIурэ 
зэдыщIэпщIэмэ, вышхуэм бжьыр еIэтри вы 
цIыкIум хьэлъэ темылъу ауэ сытми докIуэ. 
Нал къута, 289.

ЗЭДЖЭ (2). Зи цIэр, апхуэдэ цIэуэ зиIэр. 
Пщэджыжьым жьыуэ къызэхуэсахэм яхэтт 
хьэгъапхъэ Долэти, IэмалкIэ Iэзэ Муси, 
ТхьэмщIыгъуныбэкIэ зэджэ Мэсхьуди. Мазэ 
ныкъуэ щхъуантIэ, 506. ПIатIыкъуейкIэ зэджэри 
зы хьэблэм куэд щIимыгъуу, зы жэмыхьэт фIэкIа 
мыхъу къуажэт. Лъапсэ, 57.

ЗЭДЗЭКIЫН I (зэредзэкI) лъэI. (6). Зы бзэкIэ 
тхар е жаIар нэгъуэщI бзэкIэ тхыжын е жыIэжын. 
ЦIэр советскэм зэридзэкIа щхьэкIэ иджыри цIыхур 
есакъым, псалъэхэри жыIэгъуейт – председатель 
сельсовета жыпIэныр гугъут, цIыхум я бзэр 

хуэкъутатэкъым. Нэгъуху, 19. Степан Ильич жиIар 
Астемыр адыгэбзэкIэ зэридзэкIри щIэупщIащ: – 
КъыбгурыIуа, Бэлацэ, иджы? Хъуэпсэгъуэ нур, 264. 
«Щхьэлыкъуэ» жаIэм, ар дэ ди бзэщ, «Шалушка» 
жаIэу зэрадзэкI. Щхьэлыкъуэ. «Щхьэлыкъуэ», 381.

ЗЭДЗЭКIЫН II (зэредзэкI) лъэI. (3). НэгъуэщI 
напэкIуэцI къыщIэгъэщын. Уей, жьыбгъэ, напэр 
нызэдзэкI, Уей, дыгъэ, тIэкIуи къэгъэнэху. Бжьыхьэ. 
«Мывэ хуабэ», 273. 

ЗЭДЗЭКЪЭН (1). Шхын гуэр, ерыскъы гуэр.  – 
Дыхуей мыгъуэкъым шэ, дызэдзэкъэн уиIэмэ, 
къыдэти, псы дытефыхьыжынщ, – жиIэри 
Дэфэрэдж и гурыIупсыр къажэу жыгышхуэ гуэрым 
и щIагъым щIэтIысхьащ, и сабийр и куэщIым ису. 
Лъапсэ, 55.

ЗЭДЗЕИН (зэдзейщ) лъэмыI. (1). Дзей 
зэхуэхъун. ВакIуэр къихьэмэ, зэдзейуэ зэгухьэрт. 
Нал къута, 291.

ЗЭЖЭГЪУЭГЪУН (зэжэгъуэгъущ) лъэмыI. (1). 
ФIыуэ зэрымылъагъун, зэбиин. [Дэфэрэдж:] Аращ 
ди зэхущытыкIэм и кIэри и пэри, дызэзэгъыркъым 
жыпIи хъунукъым, дызэжэгъуэгъууи щыткъым. 
Лъапсэ, 9.

ЗЭЖЕIЭН (зэжраIэ) лъэI. (11). Зым зым зыгуэр 
хуиIуэтэн. А тIум [зэгъунэгъуитIым] игъащIэм 
къамэ къызэхурахакъым, псалъэ мыхъумыщIи 
зэжраIакъым, зэгъунэгъуу псэурти, кхъузанэ хьэху 
щызэIах е мафIэхьэ щызэхуэкIуэ куэдрэ къэхъурт. 
Хъуэпсэгъуэ нур, 67. Фронтым къикI хъыбархэр 
мыщIагъуэу, нэмыцэр нобэ къос, пщэдей къос, 
жаIэу цIыхуитI зэхуэзамэ, я гузэвэгъуэ зэжраIэрэ 
ящIэнур ямыщIэу жылэр къызэщIэхъеящ. Къалэн, 
431. ЛIыжьхэр иджыри тIэкIу хъущIащ, езыр-
езыру зыгуэрхэр зэжраIащ, арщхьэкIэ абыхэм 
я губжьым бжэщхьэIум унигъэсынутэкъыми 
щагъэтыжащ. Мазэ ныкъуэ щхъуантIэ, 670. 

ЗЭЖЬЭХЭЛЪЭН (зэжьэхолъэ) лъэмыI. (1). 
Лъэуэ зэгъунэгъу хъун (тIур е нэхъыбэр). Къуэпсхэр 
къуршым къыщыщIадзэу Псы уэр Iэджэ Терек хохуэ, Я 
толъкъунхэр къуэм дэмыхуэу Зэжьэхолъэ, зэрызохуэ. 
Терек. «Партыр ди пашэу», 116.

ЗЭЖЬЭХЭУЭН (зэжьэхоуэ) лъэмыI. (3). Зыр 
зым жьэхэуэн, еIусэн. Сыту телъыджащэт, 
ярэби, а шу къомыр зэбгъурыту, лъэрыгъхэр 
зэжьэхэуэмэ зууэ, я сэшхуэр, фочыр, къамэр – псори 
зэгъэкIуауэ. Хъуэпсэгъуэ нур, 127. «МэкъумкIэ 
вгъазэ», «хьэуазэмкIэ вгъазэ» жиIэу командэ итми, 
зыр адэкIэ, зыр мыдэкIэ ежьэрти, шокъу жиIэу 
натIэкIэ зэжьэхэуэжырт. Хъуэпсэгъуэ нур, 301.

ЗЭ ЗАКЪУЭ (26). Зэ закъуэпцIий. [Iузизэ жиIэу] 
Зэ закъуэ мыгъуэ…зэ закъуэпцIий сывгъэбауэ… 
хьэжы, умуслъымэнщ… сызэрылъыр мащэщ.. а зы 
бэуапIэ закъуэ мыгъуэ… Хъуэпсэгъуэ нур, 74. 

ЗЭЗЭГЪЫН (зозэгъ) лъэмыI. (14). 
ЗэгурыIуэн, зэхэзэгъэн. УэрэдитIыр зэмызэгъми 
зэрани зэхуэхъуртэкъым, ауэ зэхэзыхыр 
къигъэуIэбжьырт, хьэ банэ макъыр нэхъ ин 
ищIырт. Мазэ ныкъуэ щхъуантIэ, 583. И псэри 
тыншыжат [Абу-Деруиш], мы дунейм зигу 
хэщI темытыжу, дыгъуасэ лъы зыгъэжахэр, 
бжьэцу зэрызехьар зэкIужарэ я Iэпэр зэрыIыгъыу 

зэщыгуфIыкIыу къеуджэкIыу, зэкъуэш-зэшыпхъущ 
жыпIэну зэхуэгумащIэу, мэзым щIэт жыг 
зэмылIэужьыгъуэхэр зэрызэзэгъым хуэдэу зым и 
зэран адрейм емыкIыу, къуалэбзухэр ещхьыркъабзэу 
щхьэж и бзэмкIэ езым фIэфI уэрэдыр жиIэмэ, 
я бзэ зэрыщIэ къыфIэщIу. Кхъэлэгъунэ, 380. 
ХьэкIэкхъуэкIэ къомыр зэмызэгъыу зэдауэрт, 
зэныкъуэкъурт, зым зыр зыIуригъэлъэдэнут, 

ЗЭЗЭМЫЗЭ (95). нареч. ПIалъэ-пIалъэкIэрэ, 
языныкъуэхэм деж. Джэфэрэдж зыхуейуэ хъуам 
ущIэмыупщIэ: зэмыфэгъуу шылэ, кIыщмыр, 
дарий моф, къэдабэ, дыщэ Iуданэ – Iэджэ мэхъу, 
езыри хэдыкIынкIэ, уагъэ щэнкIэ ахъырзэманщ, 
арщхьэкIэ гъунэгъу хъыджэбз, фыз, сэ сщIэрэ нэхъ 
зыхущIыхьэну хьэблэм дэсыр, щIыхьэху ищIри, 
щхьэж сыт хузэфIэкIынуми псоми унафэ зырыз 
яхуищIащ, езыр щIыхьэху зыщIэ цIыхубзхэм 
яхуопщафIэ, егъашхэ, зэзэмызэ къыдэхуэмэ, 
нэхъ щIыгъуей гуэр ещIэ. Лъапсэ, 115. Дагъуэ 
зыхуимыщIу къуажэм дэсыр лIыжь Шаукэтщ, 
зэзэмызэ мэжджытым къакIуэрэ нэмэз ящIа нэужь, 
блынджабэм кIэрысу лIыжьхэм ягъэхъыбарым 
щIэдэIурэ и унэм екIуэлIэжыфмэ, фIэнасыпу дунейм 
тету. Аргъуей, 385. [Алыджыкъуэ:] Зэзэмызи 
фочи мауэ, автоматхэри щIагъэлъэлъыкIыу 
зэхыбох, си насыпщи, си бжи си щхьэгъубжи 
гъэбыдащ, щхьэгъубжэм гъущI хэлъщ, тутнакъэщ 
щхьэгъубжэм ещхьу. МелыIыч, 462.

ЗЭЗЭУЭН (зозауэ) лъэмыI. (33). Удын 
зэдзын, зэрыфыщIын. Къуажэм цIыхухъу е 
цIыхубз дэбзэхыкIамэ, цIыхухъуу дэсыр шэсурэ 
ХьэтIрэмтIыгу кхъухь тедзапIэмкIэ жэуэ щытащ. 
Ядыгъуар къыщагъуэтыжи Iэджэрэ къэхъуащ, 
иныкъуэми къагъуэтыжа щхьэкIэ, къэщэхужын 
хуейуэ зыщэхуам хъыджэбзыр кърищэжын 
имыдэмэ, зэзауэрт е ящэхуар къэкIуэсэжырт, 
зыпылъу щыта щIалэм и гъусэу ежьэжырти, урыс 
къалэ гуэрым и гъунэгъуу тIысыжырт, щIапIэ 
къратам унэ иращIыхьыжауэ. Лъапсэ, 34. ТIутI 
Къэбэрдейм пщырэ уэркъыу имыцIыху истэкъым, 
властыр щагъэувым зэзэуарати, ямыукIа къэнамэ, 
Хэкум ирашат. Зи лъэрыгъыпс тIыгъа, 519. ЩIалэ 
цIыкIухэри зэрызехьэу уэрамым дэтщ, пхъэ сэшхуэ 
яIыгъыу зэзауэ хуэдэу мэджэгу. Нал къута, 209.

ЗЭЗЭУЭПЭН (зозэуапэ) лъэмыI. (2). Я фIэщу 
зызэрапщытын. Зэдауэр щызэзэуапи къэхъурт. 
Мазэ ныкъуэ щхъуантIэ, 627. Махуэ къэс къуажэм 
зыгуэрхэр къыдотIысхьэ: къэзакъхэр зэрыIыгъыу 
къоIэпхъуэ, осетинхэри хьэблэ-хьэблэ зэрыгъэхъуу 
къокIуэри зэунэкъуэщхэр зэгъунэгъуу мэтIыс, нэхъ 
унэфIхэр зэпаубыдри къэзакъхэмрэ осетинхэмрэ 
щызэфIэни щызэзэуапи къохъур. МелыIыч, 468.

ЗЭИ I (52). нареч. Зэгуэрми, зы зэмани. [Алим:] 
НыбжькIэ дызэхуэдэтэкъым, балигъ хъуным нэса 
къытхэтти, ахэр «иныжьт», модрей цIыкIу 
защIэм къызэрыдэджэр «жьыныбэт», шхапIэм 
дыкIуэмэ, нэхъ крушкIэшхуэр «иныжьым» 
ялъыст, сыт щхьэкIэ жыпIэмэ учкомым я 
унафэкIэ ахэр япэ иту шхапIэм дыкIуэрт, 
зыдгъэнщIу зэи дышхэртэкъым, щIакхъуэ 

фIыцIэ Iыхьэ щхьэкIэ ущаубэрэжьи къэхъурт. 
Зи лъэрыгъыпс тIыгъа, 522. Абы нэмыщIуи 
щыIэт «къигъэхъуапIэ». Ботэх гъэмахуэм 
Iэщыхъуэхэм я деж кIуэрти, мэл е Iэщ къищэхурт 
пуду, къезыщэхэр ицIыхурт, къацIыхужырти, 
хъарзынэу зэгурыIуэрт, щхьищ-плIы лейуэ 
къимышэу зэи къэкIуэжыртэкъым. Лъапсэ, 25. 
ЦIыхубзхэр шынати, зыри жаIэжыфыртэкъым, 
Верэ Павловнэ зэхихат Жыраслъэн и хъыбар, 
арщхьэкIэ зэи илъэгъуатэкъым. Мазэ ныкъуэ 
щхъуантIэ, 597.

ЗЭИ II (5). нареч. Зэ, зэ щхьэкIэ. [Алыджыкъуэ:] 
Зэи сылъапэрапэри пхъэ хъурейр щысIэпыщIэхум, 
пхъэр къэзыщэхуа цIыхубзым и лъакъуэр зэпезгъэуд 
пэтащ. МелыIыч, 439. Уэндэгъу сохъу, жиIэри зэи 
абы щыгуфIыкIащ, арщхьэкIэ Iузизэ щыгугъэм 
Iуэхур щыщыIэтэкъым. Хъуэпсэгъуэ нур, 68. Езы 
Астемыр зэи къагъэлъащи, иджы тIэкIу ящошынэ. 
Мазэ ныкъуэ щхъуантIэ, 628.

ЗЭИЖЫН (зоиж) лъэмыI. (2). Зыр зым 
ефыгъуэн, фIы ягу зэхуимылъын. ЛъэпкъитI 
зэныкъуэкъуу зи къуэш кIэзнэшейуэ зыгъэувыну 
ещам языхэзым икIуэтын я щхьэ тралъхьакъым, 
зэжрамыIами зэхузэгуэпыжри, «атIэ, ди къуэш 
щывмыдэкIэ», «ди къуэшри щывмыгъэувкIэ» 
жаIэри лъэпкъитIри зыхуэмей Нурхьэлий 
къагъэлъэгъуати, зэижыным къыхэкIыу, хахащ. 
Хъуэпсэгъуэ нур, 214.

ЗЭИКI (5). нареч. Еплъ зэи I. Умыгъэунэхумэ, 
нэIуасэ Къыр лъагъуэр зэикI хъуххэнкъым, 
ХэщIапIэу бгыщхьэм щыхъуапсэм, ПыIэпIэ и 
псэр ихуэнкъым. К. Кулиевым папщIэ. «Шум и 
гъуэгу», 87. Я дахагъэр щэхуу хуагъэтIыгъуэ, Ар 
къыщыхъур зэикI уамыгъащIэу. Удзымэ. «Мывэ 
хуабэ», 214. Мис аракъэ ди дзэр зыдынэсым Дыгъэ 
нурыр нэхуу къыщIытепсэр, Гугъу ехьахэм нурыр 
я гум нэсу, Насып гъуэгум дахэу ар къытепсэу, 
ЦIыхухэм ди дзэм хъуэхъур къыхуаIэтыр Дзэшхуэ 
лъэщым – зэикI къимыкIуэтым. Советыдзэ. 
«Партыр ди пашэу», 87.

ЗЭИ-ТIЭУИ (9). нареч. Мызэ-мытIэу, 
зыбжанэрэ. Тембот зэи-тIэуи щIалэхэм 
яхэлъэдаи, арщхьэкIэ ар [кхъуейплъыжькIэрыщIэр] 
абы къылъагъэсынт, хьэфэ топым хуэдэу 
къыIуадзыжырт. Хъуэпсэгъуэ нур, 95. 
ЦIыхубзыр япэм къэскIами, иужьым игурэ и псэрэ 
зэрыгъуэтыжри и лIым и ужь иту мэжджытым 
кIуэри кхъэлэгъунэм и лIыр къыдэIэпыкъуурэ зэи-
тIэуи ехащ, зэрыхуей дыдэм хуэдэу щылъыпIэри 
иригъэщIащ. Кхъэлэгъунэ, 379–380. Дорофеич зэи-
тIэуи къыщIэплъащ Лу деж, арщхьэкIэ чэфыжьыр 
къыIурихырти, сыткIэ уеупщIами, жиIэр зыт: 
«Зауэм дыщыIэу си оркестрыр атакэ есшажьэри 
сэри сыхэту сыдерижору – австрийцым 
дыкъыщалъагъум, щтэри зэбгрыжат, зы цIызу 
закъуэ къэмынэу ари»

ЗЭКIЭ (3). нареч. МысыхьэткIэ, иджыкIэ. 
Шыр кIэбдзкIэ уври, бгъукIэ зыщIидзэу щылъэм, 
Астемыр зыхуэмыIыгъыу къехуэхынут, арщхьэкIэ 
шым и пщэм IитIкIэ зришэкIри, зэкIэ къызэтенащ. 
Хъуэпсэгъуэ нур, 163.

ЗЭКIЭЛЪХЬЭУЖЬУ (18). нареч. Зыр зым и 
ужь иту, зыр зым кIэлъыкIуэу. [Алыджыкъуэ:] 
Хьэжыгъэ зыщэхур зэкIэлъхьэужьу щытщ, зы 
къэп къэдунэщIмэ, аргуэру къэп къихын хуей 
мэхъу. МелыIыч, 471. ЗэкIэлъхьэужьу иувыкIа 
нэужь, япэ дыдэ итым деж къыщыщIадзэри и кIэм 
нэс псоми я щхьэц ухуэнар зым зыр пащэжурэ 
зэIуащэ, шыкIэ кIапсэ фIыцIэр я дамэм телъу 
ирашажьэмэ, зэкIэлъхьэужьу зэрыщытым 
хуэдэу кIуэн хуэдэу. Лъапсэ, 35. Шу къекIу гуэр 
утыкум къилъадэри командэ итащ, музыкэ 
кърагъэкIыу къызэрыщIадзэу, шуудзэр сотнэ-
сотнэурэ зэкIэлъхьэужьу къежьащ, Iэтащхьэхэр 
зытет лъагапIэ гъэщIэрэщIам къыблэкIыу. 
Хъуэпсэгъуэ нур, 127.

ЗЭКIЭЛЪЫГЪЭКIУЭН (зэкIэлъегъакIуэ) 
лъэI. (1). Зыр адрейм кIэлъыкIуэу екIуу гъэкIуэн. 
Езы Тамари ар и гум къэкIыжмэ, есу дахэу кIуэну 
хуожьэ, арщхьэкIэ нэхъ дыхьэшхэн мэхъур, 
лъакъуэ тIощI щIэту хузэкIэлъымыгъакIуэ хуэдэу. 
Лъапсэ, 17.

ЗЭКIЭЛЪЫКIУЭКIЭ (1). ЗэрызэкIэлъхьэужь 
хабзэ. Мэмэт-щIакъуэ стIолым и зэкIэлъыкIуэкIэ 
ищIэжырти, Iэтащхьэм бгъэдэуващи, унафэ 
ещIыр: – иIэт, фысабырыт иджы. Лъапсэ, 79.

ЗЭКIЭЛЪЫКIУЭН (зэкIэлъокIуэ) лъэмыI. 
(5). 1. (2). Зыр зым и деж кIуэн, зэрылъагъуу, 
зэкIэлъихьэу щытын. А къалэу зихкIэ зэджа 
ди лъэпкъэгъухэм я Iэдакъэм щIэкIам дэсахэр 
алыджхэм (грекхэм) япыщIат, зэкIэлъыкIуэрт, 
илъэс минитIрэ щитхурэ хуэдиз уIэбэжмэ, абы 
хуэдэ къабзэт нэгъуэщI къалэхэуи Фанагорие, 
Гермонассэ, Кепы (Жыг хадэ) жыхуаIэу щытахэри. 
Лъапсэ, 5. [Асэтин джыназ Хъазбулатым 
Къылышбийм къыжриIэу:] Дызэгъунэгъущ, 
дызэкIэлъокIуэ. Хъуэпсэгъуэ нур, 116. 2. (2). 
ЗэкIэлъхьэужьу щытын, зым и ужь адрейр итын. 
[Алыджыкъуэ:] СыкIуэрэ абы сахыхьэмэ, жаIэм 
ущIэмыупщIэ: къуажэм шэшэнрэ мышкъышу дэсар 
зы жэщ закъуэм дашащи, къуажищу зэкIэлъыкIуэр 
дагъэкъэбзыкIащ. МелыIыч, 462. Бгыху 
зэкIэлъыкIуэм я щIагъым Псыр къыщыкъуалъэу 
къожэх, Толъкъуну жанхэм бгы къуагъым Я макъыр 
жьым зэIэпах. Гъатхэ. «Бгы лъапэхэм деж», 109. 
3. (1). Тэмэмщ, щыщIэныгъэ иIэкъым. Лу и Iуэхур 
нэхъ зэкIэлъыкIуэт. Хъуэпсэгъуэ нур, 296. 

ЗЭКIЭЛЪЫЩIЭХУН (зэкIэлъыщIеху) 
лъэI. (1). Еплъ зэкIэщIэхун. Зихуапэу ар [Лу] 
унэм къыщыщIэкIам, дунейр кIэгъэпшагъэт, 
ауэ дыгъэ хуабэм пшагъуэр зэкIэлъыщIихурт. 
Хъуэпсэгъуэ нур, 311.

ЗЭКIЭРЫЩIЭН (зэкIэрыщIащ) лъэмыI. (2). 
Зыр адрейм епхын, пыщIэн. Къэрэжьи зыгуэр 
къыттеуэмэ жеIэри мэшынэ, хъыджэбз къомми и 
нэIэ тетщ, якIэлъоплъ, и фочыжьу ХьэтIрэмтIыгу 
дэс пэщэм деж къыщищэхуар узэдащи, и куэпкъым 
тетщ, хъыджэбз цIыкIухэм ящыщ лъэпэрапэрэ 
джалэмэ, псори зэкIэрыщIащи, къоувыIэ, абы 
Къарэжьыр къегъэгубжь. Лъапсэ, 35. Кулачым я 
пхэм нобэ тхьэмбыл зэкIэрыщIакIэ еуэнущ. Мазэ 
ныкъуэ щхъуантIэ, 646.

ЗЭКIЭРЫIУН (зэкIэрыIуащ) лъэмыI. (1). 

Еплъ зэкIэрыщIэн. [ХьэкIэпычхэр] Iэджэурэ 
зэкIэрыIуащ. КIапсэ кIапэ, 16.

ЗЭКIЭЩIЭУЭН (зэкIэщIоуэ) лъэмыI. (3). Зыр 
зым зэран хуэхъун; зэжьэхэуэн. Щызэхэлъадэм – 
зэкIэщIэуэщ, Зэреджэр тIуми ягъэпэж. ЗэкIэщIэуэ. 
«Щхьэлыкъуэ», 397. Сэ зэкIэщIэуэм къикIыр 
сощIэ, Сэ къызэзэгъыр согъэпэж. ЗэкIэщIэуэ. 
«Щхьэлыкъуэ», 397.

ЗЭКIЭЩIЭХУН (зэкIэщIеху) лъэмыI. (3). 
Зэбгрыхун, зэбгрыгъэкIын. [Хьэжумар:] Жьым 
пшагъуэр зэкIэщIихунщ. Алъхъо, 70. Мэл, бжэн 
къыпэщIэхуэми, аращ – зи хьэсэ хэтам деж 
ехури еущий: «ДахэкIэ угурыIуэрэ – хъарзынэщ, 
угурымыIуэрэ – мэлым я цыр щыи, узыхуей 
щIы», – жеIэри езыр губгъуэм докIыж, щIэщIыр 
лъагэу ищIащи, докIуеижри зиплъыхьу тесщ, 
зы Iэщ гъавэм химыгъэхьэу, уеблэмэ къуалэбзу 
къетIысэхмэ, фочкIэ яхэуэурэ зэкIэщIихурт. 
Хьэсэпэхъумэ, 417–418.

ЗЭКIЭЩIЭШЫН (зэкIэщIеш) лъэI. (1). зэхь. 
Зэрыщымыт щIын, зэблэшын. Узэрылъагъум уи 
бзэр дахэщ, Бзэр зэкIэщIешыр ныкъуэкъуэным. 
Псалъэ. «Вагъуэ махуэ», 357.

ЗЭКIУЭКIЫН (зокIуэкI) лъэмыI. (19). ЗэIыхьэн, 
зэхъуэкIа хъун. [Фэуаз:] СокъуэншэкIащ, 
къысхуэгъэгъу, Анка, - жысIэу шым седэхащIэу 
щызэхихым, арэзы къысхуэхъужауэ и щхьэр 
иутхыпщIу, нэгъуэщI зыгуэр къэхъужащ, и 
нэпситIыр къызэрелъэлъэхыу си Iэм къепэщэщыну 
хуожьэ, мэщатэ, мэпапщэ, и щхьэр си дамэм 
къытрелъхьэ, и кIэр егъэкIэрахъуэ, лъэм 
тепыIэркъым, мэщыщ, и макъыр зэкIуэкIауэ. 
Анка, 382. – Мис иныжьыр зэкIуэкIауэ, Фагъуэу 
и фэр пыкIыпауэ, джатэ иныр игъэдалъэу, 
НыщIолъэIур лIыгъэ пIалъэ: – Гъуэгу къэскIуащи, 
махуэл закъуэ СщIыху бдэсчынкъым зы лъэбакъуэ. 
«Елбэздыкъуэ», 16. А цIыхубзым [санитаркэм] 
цIыхухъуфэ тет щхьэкIэ, нэхъ хьэтырыщIэ, 
нэхъ хьэлэл уигъэлъыхъуэнщ, езы тхьэмыщкIэри 
уэндэгъушхуэщи, и фэр зэкIуэкIащ, пащIэ фIыцIэ 
тIэкIуи тетщ, къэзылъагъум цIыхухъум цIыхубз 
щыгъынкIэ зихуэпа я гугъэщ, ауэ цIыхубзхэр 
къафIолIыкI икIи фIы дыдэу къалъагъу, хэт сыткIэ 
къелъэIуами яхуещIэри. Лъапсэ, 17.

ЗЭКIУЭЦIЫГЪУЭЖЫН (зэкIуэцIогъуэж) 
лъэмыI. (3). И фэм имытыжын, гъур дыдэ, 
уэд Iей хъун. [Мурад Щамхьун] Iуихужари зи 
къару илъ гуэру щытатэмэ зыгуэрти, и фэр 
пыкIауэ, езыри зэкIуэцIыгъуэжауэ хьэдэм ещхьт. 
Хъуэпсэгъуэ нур, 165. 

ЗЭКIУЭЦIЫГЪУЭН (зэкIуэцIогъуэ) лъэмыI. (1). 
Еплъ зэкIуэцIыгъуэжын. Шыр зейм зэрыжиIэмкIэ, 
Анка нэ техуауэ арат, зэкIуэцIыгъуарэ фаджэу 
щыта пэтми, сыт щхьэкIэ жыпIэмэ зауэлIхэр тесу 
махуитIкIэ ягъэхьэулеяуэ Анка къашэжа нэужь, 
епэзэзэхыу, мычэму и нэпсыр къежэхыу, яхуэмышхэу, 
псы къудей яхуемыфэу шэщым щIэтащ, мыбы 
зигъэлIэжыну и мурад, жаIэу. Анка, 384.

ЗЭКIУЭЦIЫДЭН (зэкIуэцIедэ) лъэI. 
(1). ЗэкIуэцIылъхьауэ дын, зэкIуэцIылъ 

гуэр зэкIуэцIымыхуну мастэ-IуданэкIэ 
зэкIуэцIыгъэбыдэн. Iузизэ, зэрыджанэпцIанэу, 
выфэм кIуэцIишыхьщ, фэдэнкIэ зэкIуэцIидэжщ, 
шхыIэн хуабэр трипIэжри, игъэгъуэлъыжащ 
[Инус]. Хъуэпсэгъуэ нур, 73.

ЗЭКIУЭЦIЫКУДЭН (зэкIуэцIыкудащ) лъэмыI. 
(1). Хуабащэу хуэпауэ щытын. (Нурхьэлий) 
зэкIуэцIыкударэ ней-нейуэ зиплъыхьу зэзэмызэ 
пщIантIэм дэтт, гъуэгуанэ Iэджэ зэпичу 
дуней илъэгъуахэм я хъыбари жиIэртэкъым. 
Хъуэпсэгъуэ нур, 147. 

ЗЭКIУЭЦIЫЛЪХЬЭН (зэкIуэцIелъхьэ) 
лъэI. (3). И кIапэхэр зэтелъхьэурэ зыгуэрхэр 
уплIэнщIэн. Астемыр письмор зэкIуэцIимылъхьэу 
гупсысэрт. Мазэ ныкъуэ щхъуантIэ, 568. 
Хьэпшып нэхъыфIыIуэ иIэхэр зэкIуэцIилъхьэжауэ, 
пщыхьэщхьэм пшапэр зэхэуэмэ, и щхьэ дзасэр 
адэкIэ-мыдэкIэ дигъэжурэ, зэщIодэIукI, и пIэм 
изагъэркъым икIи жеижыркъым [жыраслъэн и 
гуащэр]. Мазэ ныкъуэ щхъуантIэ, 524.

ЗЭКIУЭЦIЫЛЪЫН (зэкIуэцIылъщ) 
лъэмыI. (2). ЗэкIуэцIылъхьауэ щытын. 
[Алыджыкъуэ:] Къасщтэрэ сеплъмэ, фронтым 
къратхыкI письмощ, дыуэм ещхьу щимэу 
зэкIуэцIылъщ. МелыIыч, 474. Си гъусэм щIакIуэ 
зэкIуэцIылъыр зэкIуэцIихмэ, щхьэнтэм нэмыщI 
фоч къыкIуэцIихауэ солъагъу. МелыIыч, 457.

ЗЭКIУЭЦIЫПХЭН (зэкIуэцIыпхащ) 
лъэмыI. (9). ЗэкIуэцIышыхьауэ е зэкIуэцIылъу 
пхауэ щытын. Ахъшэ зэкIуэцIыпхар и Iэгум 
илъу зэпишэч къыфIэщIыжу и IитIыр пхъэхьым 
хуэдэу щIеупскIэ, зыгуэрхэр къебж [Нурхьэлий]. 
Хъуэпсэгъуэ нур, 228. АрщхьэкIэ къэпрэ хьэпшып 
зэкIуэцIыпхарэ я щIыбым илъу плъагъумэ, 
къуегъащIэ ар демонстрацэу зэрыщымытыр. Нал 
къута, 298. Абы хуэдэу [Къэрэжь] щIыжиIэр псоми 
ящIэ: дыгъурыгъухэм я хабзэжьщ зыр зым теуэрэ 
тхьэмахуэ псом зэхуахьэса ясырхэр напIэзыпIэм 
трахрэ, зейр зэкIуэцIыпхауэ къагъанэу. Лъапсэ, 36.

ЗЭКIУЭЦIЫХЫН (зэкIуэцIех) лъэI. (8). 
ЗэкIуэцIылъ гуэр зэтехыурэ зэкIуэцIыгъэкIын. – 
Яков Борисович пхъуэри ашыкым телъ газетыр 
къищтэри зэкIуэцIихащ. Нал къута, 220. Астемыр 
зэ зыр, зэ нэгъуэщIыр зэкIуэцIихырти жьэкIэ плъэ 
къомым яригъэлъагъурт. Хъуэпсэгъуэ нур, 198. 
Елдар тхылъыр кърипхъуэтри зэкIуэцIихмэ – абы 
итыр мыхьэнэншэщ: «Иналрэ Къазджэрийрэ –
зэбиитIыр – фызэкIужащ, тхьэм гу зэщывигъахуэ, 
Жыраслъэн», арат абы иту Елдар къызэджар. 
Мазэ ныкъуэ щхъуантIэ, 596.

ЗЭКIУЭЦIЫХУН (зэкIуэцIоху) лъэмыI. (1). 
ЗэкуэцIылъ гуэрыр зэкIуэцIыкIыу кIуэцIылъыр 
къихун. Ахъшэ пашкIэ къомыр зэкIуэцIымыхун 
щхьэкIэ зэрызыххэу хъыдан цIыкIукIэ ипхащ Елдар, 
итIанэ Саримэ хухидыкIа джанэр щыгъыххэт, и 
гуфIакIэм дэзу дилъхьащ. Хъуэпсэгъуэ нур, 230.

ЗЭКIУЭЦIЫШЫХЬЫН (зэкIуэцIышыхьащ) 
лъэмыI. (7). Шыхьауэрэ зэкIуэцIылъхьауэ, 
зэкIуэцIыгъэджэрэзауэ щытын. ШыгукIэ къакIуэм 
махъсымэ чей, мэл укIа сытхэм нэмыщI лэкъум, 
тхъурыжьхэр матэкIэ кърах, шууэ къакIуэм и 

уанэ къуапэм фIэлъу алэрыбгъу зэкIуэцIышыхьа 
е щIакIуэ къекIу подаркэу къыздехь. Мазэ 
ныкъуэ щхъуантIэ, 582. [Алыджыкъуэ:] Куэдрэ 
сызэпимыгъаплъэу си гъусар унэм къыщIокIыж, 
и зы блэгущIэм щIакIуэ зэкIуэцIышыхьа, 
адрей и блэгущIэм бацэ щхьэнтэрэ шхыIэнрэ 
кIуэцIышыхьауэ щIэлъу. МелыIыч, 456. Лу гу 
лъитащ хьэзырым къищ тхылъ зэкIуэцIышыхьам 
итым уеджэмэ, а къигъуэтар зищIысыр 
къызэрыпщIэнум. Мазэ ныкъуэ щхъуантIэ, 579.

ЗЭКIУЖЫН (зэкIуж) лъэмыI. (16). Зэбииныр 
щагъэтын, зэфI хъужын. Сыт лIыгъэ зэрихьами, 
Локотошрэ Якъубрэ зэфIэкIуэдащ, ягуи 
зэщыкIащи, зэкIужыну Iэмал иIэкъым. Нал 
къута, 309. [Абу-Деруиш] И псэри тыншыжат, 
мы дунейм зигу хэщI темытыжу, дыгъуасэ лъы 
зыгъэжахэр, бжьэцу зэрызехьар зэкIужарэ я Iэпэр 
зэрыIыгъыу зэщыгуфIыкIыу къеуджэкIыу, зэкъуэш-
зэшыпхъущ жыпIэну зэхуэгумащIэу, мэзым щIэт 
жыг зэмылIэужьыгъуэхэр зэрызэзэгъым хуэдэу 
зым и зэран адрейм емыкIыу, къуалэбзухэм 
ещхьыркъабзэу щхьэж и бзэмкIэ езым фIэфI 
уэрэдыр жиIэмэ, я бзэ зэрыщIэ къыфIэщIу. 
Кхъэлэгъунэ, 380. «ФызэкIуж» жаIа щхьэкIэ, 
Мариами Назифи ядакъым: «дыхуейкъым, 
зэдэпсэуа дыхъунукъым, дыIэщIэкIуэдэнущ», – 
жаIэри. Лэчымэ, 397.

ЗЭКIУЖЫПЩIЭ (1). ЗэфIэна лъэныкъуэхэр 
щызэкIужкIэ ящI тыгъэ. Ныкъуэкъуэныр 
щагъэтамэ, ЗэкIужыпщIэр хьэзырыпст. Сэ уэгу 
къащхъуэм сыщолъатэ. «Вагъуэ махуэ», 350.

ЗЭКIУУ (1). нареч. Зыр зым екIуу. Къырым 
Шыкъымхэ я пхъур ихьэмэ, мрамор зэмыфэгъухэр 
зэбгъэдилъхьэурэ я дахагъэ хъур фIэгъэщIэгъуэнт, 
псом хуэмыдэу мрамор фIыцIафэмрэ 
тхьэмбылыфэмрэ нэхъ зэкIуу къилъытэрт, 
арщхьэкIэ унэ узыщIэсынур мывэ зэмыфэгъум 
къыхэпщIыкIынумэ, лъапIэIуэ хъунущ, жиIэрти и 
лIым идэртэкъым. Кхъэлэгъунэ, 374.

ЗЭКЪУАЖЭГЪУ (2). Зы къуажэм зэдыщыщ. 
Зэкъуажэгъу пэтми, мащIэрэ зызэпэщIасакъым. 
[Иналрэ Къазджэрийрэ] Мазэ ныкъуэ 
щхъуантIэ,  527. Алийрэ Ибрэхьимрэ зэкъуажэгъут, 
зэдэлажьэуи щытащ. Зи лъэрыгъыпс тIыгъа, 521. 

ЗЭКЪУЭТЫН (зэкъуэтщ) лъэмыI. (10). 
ЗэгурыIуэн, зэрыIыгъын, зым и Iуэхур адрейм 
диIыгъын. Зэкъуэшиблыр дызэкъуэтмэ, Iуэхур 
хъунущ гугъэзагъэ. «Индийскэ поэмэ», 362. Адакъэ 
хужьым адакъэу къыдэхъуар мин бжыгъэкIэ 
ябжу щытами, дэ тIур дызэкъуэтынщ, жиIэу 
зыми жриIакъым. Бабыщыкъуэ адакъэпщ, 482. 
[Степан Ильич Астемыр къыхуетх:] ПщIэжрэ 
зэгуэр сыт ищIыс лъэныкъуэкIи зэкъуэшхэм 
хуэдэу дызэкъуэтыну зэрызэжетIар? Мазэ ныкъуэ 
щхъуантIэ, 568.

ЗЭКЪУЭХУН (зэкъуэхуащ) лъэмыI. (7). 
Бэлэрыгъын, къулейсыз хъун, зыхуей имыгъуэт 
хъун. Жагъуэгъу зыхуейри ныкъусаныгъэщ, 
УещI, узэкъуэхумэ, хэутэн, Уи напщIэ телъыр 
имылъагъуу, Уи щIыбым илъым гу лъитэнщ. 
Ныкъусаныгъэ. «Дамыгъэ», 222. [Дэфэрэдж]

Нэхъапэм и щхьэ нэхъ хъума зэрыхъуным елIалIэу 
щытами, иджы нэхъ зыкъуэхуауэ дунейм тетти, 
гу лъитакъым зыгуэр къыкIэлъыплъу. Лъапсэ, 30. 
Дыгъужьым ищIэрт кхъуэпIащэм зэкъуэхуауэ 
узэрыхуэмызэнури и псалъэм хущIегъуэжагъэнт, 
зиущэхужащ. Кхъухь пхэнж, 502.

ЗЭКЪУЭШ (50). Адэ-анэкIэ е абы языхэзкIэ зы 
цIыхухъухэр, зы лъэпкъым щыщ цIыхухъухэр. 
АрщхьэкIэ зэкъуэшитIым я гузэвэгъуэр Елдар дэнэ 
щищIэнт, фызышэ къикIыж хуэдэу и гур Жану, 
и нэгум гуфIэгъуэшхуэ зэрыщIэтым гу лъыптэу, 
пцIащхъуэм хуэдэу псынщIэу зыблригъэхащ. 
Хъуэпсэгъуэ нур, 245–246. Къани щыIэ, жаIа 
щхьээкIэ, Къазджэрий идакъым Умархэ я унэм 
щыIэн, ауэ икъукIэ и гуапэ хъуащ зэкъуэшищым, 
я шыпхъум цIыхугъэ зэрахуэхъуар. Мазэ ныкъуэ 
щхъуантIэ, 667. Зэкъуэшищым я нэхъыщIэр, 
Джатэ щIэлъу и блэгущIэм, «ШыщIэ къалъхум 
и хъумакIуэ Хуит сыкъэфщIи сэ сывгъакIуэ», – 
ЖиIэу, ар йолъэIу нэхъыжьым. «Елбэздыкъуэ», 4.

☐ ЗэкъуэшитIрэ дзитI зыIут къамэрэ (2). 
УзытемыкIуэну лъэщ. ЗэкъуэшитIрэ дзитI 
зыIут къамэрэ, жыхуаIэр Астемыр дауи 
ищIэрт. Хъуэпсэгъуэ нур, 57. Зэкъуэш псори 
зы анэм къилъхуркъым (1). Ныбжьэгъу пэжыр 
къуэш хуэдэ къыпхуохъу, жыхуиIэщ. Зэкъуэш 
псори зы анэм къилъхуркъым. ЗэкъуэшитI. 
«ЩIалэгъуэ щIыналъэ», 17.

ЗЭКЪУЭШ-ЗЭШЫПХЪУ (2). Зэкъуэшхэмрэ 
зэшыпхъухэмрэ. [Абу-Деруиш] И псэри 
тыншыжат, мы дунейм зигу хэщI темытыжу, 
дыгъуасэ лъы зыгъэжахэр, бжьэцу зэрызехьар 
зэкIужарэ я Iэпэр зэрыIыгъыу зэщыгуфIыкIыу 
къеуджэкIыу, зэкъуэш-зэшыпхъущ 
жыпIэну зэхуэгумащIэу, мэзым щIэт жыг 
зэмылIэужьыгъуэхэр зэрызэзэгъым хуэдэу 
зым и зэран адрейм емыкIыу, къуалэбзухэм 
ещхьыркъабзэу щхьэж и бзэмкIэ езым фIэфI 
уэрэдыр жиIэмэ, я бзэ зэрыщIэ къыфIэщIу. 
Кхъэлэгъунэ, 380.

ЗЭКЪУЭШЫГЪЭ (1). Еплъ зэкъуэшыныгъэ. 
Адыгэ уанэр теплъхьэжауэ Ди зэкъуэшыгъэр 
къогъэнэж. Лермонтов. «Батырыбжьэ», 49.

ЗЭКЪУЭШЫНЫГЪЭ (1). ЛъыкIэ зыхэр 
зэрызэхущытым хуэдэу зэхущытыныгъэ. 
Къилъхуащ ди гъащIэм а фIыгъуэр, – 
Зэкъуэшыныгъэу а лъапIэр Ди щIыпIэм дэ 
щыдолъагъур Дэ димыIауэ нэхъапэм. ЗэкъуэшитI. 
«Бгы лъапэхэм деж», 100.

ЗЭКЪУЗЫЛIЭН (зрекъузылIэ) лъэI. (6). Зыгуэр 
гъунэгъу дыдэу зэубыдылIэн. «Къазджэрий» 
жиIэу Инал зэджари лъагъугъуафIэт, Лу и 
дамэм къытрилъхьэщ и Iэри щIалэ цIыкIур 
зрикъузылIащ. Мазэ ныкъуэ щхъуантIэ, 527. IэплIэ 
иришэкIыу сабийр зрикъузылIа щхьэкIэ, езыр 
[Дэфэрэдж] псыфт, ущхъуэнтIат, итIани щIалэ 
закъуэр къелащи, и насыпышхуэщ. Лъапсэ, 53–54.

ЗЭЛЪЭГЪЭIЭСЫН (зэлъегъэIэс) лъэI. (1). 
ЗэпыщIэн. Бгы лъагэр горизонтих хуэдизу 
игуэшащи и оборонэр къурш зэтеупIэщIыкIым 
ещхьу къат-къаткIэ гуэшащ, ауэ горизонтихыр 

гъуэгукIэ зэлъигъэIэсын хущIыхьакъым [Локотош]. 
Нал къута, 299.

ЗЭЛЪЭIЭСЫН (зэлъоIэс) лъэмыI. (6). 1. (4). 
ЗэIусэн, зэжьэхэуэн. Тхьэм и IэщIагъэу игъащIэм 
Щыуэ зэтеткъэ дунейр, ЗэлъэIэсыну ящIакъым, 
Зым щыIэр щычэмщ адрейм. «Индийскэ поэмэ», 
364. Зырызу итыр мэхъу хьэлэчи, жыг зэлъэIэсхэр 
къызэтонэ. БжеитI. «Дамыгъэ», 104. 2. (2). 
ЗэрыщIэн, зэхуэзэн. [Ди адэжьхэр] Я гъуэгу зырызу 
зэбгрыкIми, Щыгузэвэгъуэм, зэлъэIэст. Уи хэку 
жыг закъуэ фIэкI имытми… «Батырыбжьэ», 37. 
[НэгъуэщI аузхэм щыIэ партизанхэм] 
ЗыкъыдагъащIэмэ, хъарзынэщ – дызэлъэIэсынщ. 
Нал къута, 305.

ЗЭЛЪЭН (золъэ) лъэмыI. (8). 1. (6). Напэм, 
щIыфэм зэлъа иIэ хъун. Чачэ гъурт, фIыцIэт, 
цIыхухъуфэт, и пэр иныщэти, и Iупэ зэлъам 
къытелалэрт, пащIэ фIыцIэ тIэкIуи тетт, 
номин жьэпкъым ещхь и жьэпкъым хьэмцIыракIэ, 
цы кIыхь зырызи къыхэпIиикIырт. Хъуэпсэгъуэ 
нур, 70. Зи дахагъэ игу ирихьым Ар еIусэм мэгузасэ: 
Хъыджэбз нэкIур псынщIэу золъэ, Лъыуэ щIэтыр 
зэщIодие, Зиукъуэдиймэ ар мэщэIур, ПIырыпI 
Iупэу зэуэ къочэ. «ЩIалэгъуэ щIыналъэ», 412. Уи 
накIэу зэлъахэм Нэпс тезу лъэр йощI. Уигу си анэ. 
«Шум и гъуэгу», 26. 2. (1). Зэхуэлъэфэса хъун. 
И бронзэ нэкIур нызолъэ, ЖыдоIэр: «Пушкин, 
нэшэс!» Пушкиныр 1941 гъэм и ноябрым. «Шум и 
гъуэгу», 35. 3. (1). ЗэлымпIын. Сэлэт къалэныр сэ 
къыспоплъэ, Дзэху лэгъуп хужьым щIэлъу мафIэм 
Сэ пхъафэ бгъуфIэу щIэслъхьэр золъэ. Лэгъуп 
цIыкIу. «Шум и гъуэгу», 50.

ЗЭЛЪЭПКЪЭГЪУ (2). Зы лъэпкъым къыхэкIа. 
Зэлъэпкъэгъухэр зы хъуауэ къызэдэщIырт. 
Хъуэпсэгъуэ нур, 94. Лъэпкъым ящыщу зыгуэр 
дэхуэха щыхъум деж зэлъэпкъэгъухэм занщIэу 
зыкъаIэтри къозэуэну тIэу еплъынукъым. Зи 
лъэрыгъыпс тIыгъа, 529.

ЗЭЛЪЭУЖЬУ (1). нареч. ЗэкIэлъхьэужьу. Къру 
щIыкIэу, зэлъэужьу Мэкъу пыдупщIу бгым дыкъох, 
Жьыбгъэр къепщэм, гум зиужьу Аргъынэшхуэр 
ныIудох. Мэкъуауэ. «ЩIалэгъуэ щIыналъэ», 46. 

ЗЭЛЪЭФЭЛIЭЖЫН (зрелъэфэлIэж) лъэI. (1). 
Лъэфурэ зыгуэр зыбгъэдэлъхьэн, зыбгъэдэшэн. Зы 
фыз гуэрым, джэдкъуртыр джэджьейм зэрытесым 
ещхьу, сабиищ и бгъафэм щIигъэгъуэлъхьауэ 
щыст, еплIанэ цIыкIум псори езым къыдэджэгуу 
загъэукIурия и гугъэу, гуфIэу зыгуэрхэр къибжырт, 
къипщыхьыф къудейти, и пIэ имызагъэу 
къипщыхьыну хуежьэрт, и анэр епхъуэрти аргуэру 
зрилъэфэлIэжырт. Хъуэпсэгъуэ нур, 284.

ЗЭЛЪЭФЭЛIЭН (зрелъэфалIэ) лъэI. (3). 
Хабзэншэу зыгуэр ууей щIын, зэхьэлIэн. –
Догуэ, хэту пIэрэ а ней-псейуэ къэзымылэжьа 
зэзылъэфалIэр? – жиIэри Мусэ сымэ Елдар дежкIэ 
къеIэу хуежьащ. Хъуэпсэгъуэ нур, 93. [Дэрдэхь]
Езыри арат, игъащIэм цIыху къигъэпцIакъым 
е шынэу пэжыр ибзыщIакъым, къимылэжьаи 
зрилъэфэлIэну щIэхъуэпсакъым, къилэжьар 
мащIэми куэдми, бынунэм яхурикъурт. 
Хьэсэпэхъумэ. 417. 

ЗЭЛЪЫIУДЗЫН (зэлъыIуедз) лъэI. (1). 
КъарукIэ зэпэщхьэхуэ щIын, IугъэкIуэтын. 
Алъандэрэ зызышыIэфа Елдар зыхуэмышыIэу 
утыкум къихьащ, цIыхухэр лъэныкъуитIкIэ 
зэлъыIуидзу. Хъуэпсэгъуэ нур, 93.

ЗЭЛЪЫIУХЫН I (зэлъыIуех) лъэI. (14). 
ЗэщIэкъуэн, щхьэж и пIэ игъэувэжын. 
Арыншэми ебгъаджэ фызыр нэкIэ къоплъыркъым, 
укъызэрилъагъуу пэгунитI къещтэри псыхьэ 
макIуэ, къигъэзэжмэ, пхъэ екъутэ, мафIэр 
зэщIегъэст, Iусыпс фIедзэ, шхын егъэхьэзыр, унэр 
зэлъыIуех, хьэкъущыкъу етхьэщI. Зи лъэрыгъыпс 
тIыгъа, 528.

ЗЭЛЪЫIУХЫН II (зэлъыIухащ) лъэмыI. (22). 
ЗэщIэкъуауэ щытын. Нэхъ нэжэгужэ къэхъужауэ 
хадэм здисым [Дэрдэхь] зиплъыхьмэ, унэ 
зэтетыр къабзэу зэлъыIухащ, Iэхуитлъэхуитщ, 
щхьэгъубжэр зэщIолыдэ, щхьэгуэуи щIащи, 
унащхьэм джэгу щыпщI хъун хуэдизу 
инщ, пщIантIэ кIуэцIым жыг хъарзынэхэр 
зэмылIэужьыгъуэу дэтщ, жыг щIагъыр жьыщIэхущ, 
бассейн тIэкIуи псы къабзабзэ щхъуантIэ хъужауэ 
изу итщ. Аргъуей, 387. ПэшиплIрэ пщэфIапIэрэ 
хэту ящIа унэр зы пэшым къыщIэкIрэ адрейм 
щIыхьэурэ зэлъыIуех, егъэкъабзэ, мэжьыщIэ, 
мэпщафIэ, и лIым и щыгъын къабзэу, и шхын 
хьэзыру сыт щыгъуи кърырегъэхьэлIэж [Нэху]. 
Кхъэлэгъунэ, 375.

ЗЭЛIЗЭФЫЗ (20). ЛIырэ фызрэ, зэщхьэгъусэ. 
Исуф тIысри фызым гуригъэIуащ псори: кIуэрэ 
зригъэтхмэ, ахъшэ къызэрыратынур, гъуэгум 
текIуадэ илъэпкъри езы Америкэм я Iуэхуу 
зэрыщытыр, нэса нэужьи зэлIзэфызым IэнатIэ 
кърату илъэсищ мынэхъ мащIэкIэ зэрагъэлэжьэнур. 
Лэчымэ, 390. МащIэ-мащIэурэ пIэми унэми 
мэ Iей къыщIихыу хъуати, Iурарэ шхыдэрт, 
модрейри узым къынтIэ-къынтIэ ищIащи, зы 
мыхьэнэншэм щхьэкIэ къопщтырри зэлIзэфызыр 
зэфIонэ, Бэкъан иугъуеяуэ щыта мылъку тIэкIури 
мэткIу, къигъэхъуапIэр щыIэжкъым. Къалэн, 430. 
Мэжджытым мыдрисэмрэ библиотекэмрэ 
нэмыщI, кхъэлэгъунэ щIигъэувэнущ: [Абу-
Дериуши] «мылIэжын щыIэкъым, дунейм дехыжмэ, 
зэлIзэфызри зы кхъэлэгъунэм дилъынщ», – 
жыхуаIэу. Кхъэлэгъунэ, 376.

ЗЭМ (5). Абы щыгъуэ, а зэзакъуэм. Зэм щIалэр 
благъуэм ныхуэзауэ, шабзэшэ тажым пхылъэтащ. 
Анэм и пщIыхьэпIэ. «ЩIалэгъуэ щIыналъэ», 24. 
Хъарзынэу дуэту адакъитIыр зэдэIуэу къаублат, 
ар зэхэзых джэдхэм я гум щIыхьэрэ къегъыхыу, 
жэщ хьэщIэ бзаджэм и зэранкIэ а зэм мыджэу 
къэнат. Бабыщыкъуэ адакъэпщ, 484. Си Iэпэр мы 
зэм иIыгъатэм, Езыр зыдэкIуэм сыздишэнт. Пшэм 
мазэр хохьэр, къыхокIыжыр… «Батырыбжьэ», 26.

ЗЭМ...ЗЭМ (73). союз. 1. (58). ЗэкIэлъызыхь 
союз. Зэм Германыр къос, зэм шы, гъавэ, шу 
жаIэм, зэм ахъшэ, маржэ, Герман лъэгущIэтын 
девмыгъэщIынум, жаIэурэ, къуажэр бэлыхьхэмыкIыу 
мэпсэу. Хъуэпсэгъуэ нур, 147. Езы Щэулэхъуи, 
ар ищIэ хуэдэти, зэм и щхьэ дахэр лъагэу 
иIэтырти, къахэплъэрт, зэми шылафэу и кIэ 

дахэмкIэ бэдзауэрт. Нал къута, 265. 2. (15). Япэ 
щIыкIэ… иужькIэ. Зэм и нитIыр къилыдыкIыу, 
зэми и IитIыр иIэтрэ усэ къеджэу, зэм жиIам 
щIэгубжьэжрэ уи щхьэфэцыр къигъэтэджу. Мазэ 
ныкъуэ щхъуантIэ, 669. Артистхэр ауэ артист 
къудейт, сыткIи IэкIуэлъакIуэт: зэм пхъащIэт, 
зэми гуэщыр ятIэ зэрахьэрт, лэчкIэ ялэрт, зэми 
декорацэм иужь итт. 

ЗЭМАН (67). 1. (32). Дунейм къыщыхъу, 
щекIуэкI, тет псоми я щыIэныгъэм и кIыхьагъыу 
илъэс, мазэ, махуэ, сыхьэт, дакъикъэ сыт 
хуэдэхэмкIэ къалъытэр. [Алим:] Зэман куэдыщэ 
блэкIащ Алий япэ дыдэ сыщыхуэза лъандэрэ, 
ауэ а лъэхъэнэм хэкум и кIуэцIкIэ куэдыщэ 
къыщыхъуащи, зыщыбгъэгъупщэну ухуежьами, 
пхузэфIэкIынукъым. Зи лъэрыгъыпс тIыгъа, 518. 
[Степан Ильич къетх:] Аращи, Астемыр, 
дыщызэкъуэтын хуей зэманщ ноби, дэ куэдкIэ 
дыпщогугъ. Мазэ ныкъуэ щхъуантIэ, 568. 
Унэгуащэм зэгуэр блыным фIэлъ сыхьэтыр 
къэувыIати, Джэлил и ахъшэм Iуэгъуэм 
триухуэри иригъэжьати, тэмэму зэманым 
техуэу къыщIэкIащ, пщэдджыжь радиом 
щедэIуам. Бабыщыкъуэ адакъэпщ, 477. 2. (35). 
ЦIыхухэм, лъэпкъым, къэралым я гъащIэм 
ехьэлIа Iуэхугъуэ гуэрым и лъэхъэнэ. [Алим:] 
Алии дытегузэвыхьырт, сыт щхьэкIэ жыпIэмэ 
Кърым кIуэри мыдрисэм щеджат, Истамбыли 
щыIат, мусаватистхэм я зэманым Баку 
щылэжьащ, иджы и щхьэм зэрытегузэвыхьым 
гу лъумытэну Iэмал зимыIэт, дэ нэхърэ нэхъ 
гъурыж хъуауэ, зэщIэуфIыцIауэ, и нэщIащэр 
иуэжауэ школым къакIуэмэ, унэм игъэзэжын 
дзыхь имыщIу къытхэтт, пщыхьэщхьэ хъухукIэ. 
Зи лъэрыгъыпс тIыгъа, 523. Куэд щIакъым 
Данизэт бэлшэвычым я зэманым «сыкъэрэхьэлъкъ 
цIыхубзщ, Бот сыхуэдэ къабзэщ, лIо си гъукIэ 
щхьэгъуэплъым власть щIыхуэмыфащэр, 
яфIэубыд, Бот, бжьыпэр, Iыхьэншэ зумыщI», - 
жиIэу зэрыщытрэ. Хъуэпсэгъуэ нур, 271–272. 
Къылышбийм и зэманми арат: Щэрдан Берд, 
Аралъп Залымджэрий – абы хуэдэр арат кхъуейр, 
адрей къому Бот тхьэмыщкIэм хуэдэр е Исхьэкъ 
сымэ хуэдэр шэжыпст, ипкIутми, хьэм ептми 
хъунут. Мазэ ныкъуэ щхъуантIэ, 651.

◊ А зэманым (2). Абы щыгъуэ. Октябрь уардэм 
и мафIэр Щылыда махуэр блэкIащ, Иджы насыпу 
дэ дгъафIэр Мис а зэманым къалъхуащ. Си адэм. 
«Бгы лъапэхэм деж», 45. Зы зэман (10). Зэгуэрым. 
Шу гъуситI иIэу къыдыхьа лIым фIэхъус-сэламкIэ и 
Iэр къыщишийм, Дэфэрэдж занщIэу къэуIэбжьащ, 
хьэщIэм и зы Iэпхъуамбэ пымытыжу гу лъитати, 
и нэгум щIэплъэри, арат: зы зэман гуэр зыхуэзауэ 
щыта бжэныхъуэ цIыкIурт. Лъапсэ, 113. Дэ тIур 
[Фэуазрэ шымрэ] дызэрыгъуэтыжа нэужь, и гугъа 
хъунт дяпэкIи дызэгъусэну, ди унэ сшэжрэ зы 
зэман мэкъу хьэжыгъэрэ хуэнщIейрэ зэхэспщэу 
Iус хуэтщIу, щIыIэ хъумэ, шэщым уэншэку 
хущIэтлъхьэу, псынэм къитшрэ псы едгъафэу 
зэрыщытам хуэдэу а махуэр къыхуихуэну. 
Анка, 384. Зэман текΙуэдэн (1). ПΙалъэ гуэр ихьын 

Ιуэхугъуэм. Апхуэдэщ цΙыхур – ар къэпщΙэнум, 
Зэман текΙуадэм ущымысхь. Ιэдакъэм щΙэкΙ. 
«Дамыгъэ», 219. 

ЗЭМАНЫГЪУЭ (8). Зыгуэрым и къару 
илъыгъуэ, и зэфIэкI нэхъыфIу щыщыт зэман. 
[Степан Ильич Астемыр къыхуетх:] Си 
зэманыгъуэу, си къару илъыгъуэу фи хэкум 
сынихьа хъури мащIэ щыслъэгъуа, сигу къинэжын 
уэдэу, псом хуэмыдэжу, уэ дэрэ Щхьэлмывэкъуэ 
щедгъэкIуэкIа митингри, «къэрал пхъуантэ» 
жиIэу Нурхьэлий дызыхигъэта сытхэри, Ростов 
госпиталым уэ дэрэ дыщызэхуэзари. Мазэ ныкъуэ 
щхъуантIэ, 567. Уи зэманыгъуэр щхьэмыгъазэщ, 
Зи псалъэ Iущым къадэгъэш. Хэт сыт IэнатIэ 
къехъулIами… «Батырыбжьэ», 63. Къарэжь и 
зэманыгъуэм гъэру къиубыдахэр ищэу Истамбыл, 
Мысыр, Щам, Джэну нэс кIуэфу щытащ, иджы псы 
икIыну дзыхь ищIыжыркъым. Лъапсэ, 105.

ЗЭМЫЛЪЭПКЪЭГЪУ (1). ЛъэпкъкIэ зырыз, 
зэмыблагъэ. Пасэрейхэр куууэ щIэныгъэкIэ 
емыгупсысами, я унафэм, я хабзэм щIэныгъэшхуэ 
хэлът: гаметэкIэ зэджэ щIэблэр къызытехъукIыр 
къабзэу щагъэтыну арат, зэмылъэпкъэгъум я 
щылъхуитI зэрашалIэмэ, я лъабжьэр ягъэбыдэрт. 
Лъапсэ, 65. 

ЗЭМЫЛIЭУЖЬЫГЪУЭ (19). плъыф. Зэмыщхь, 
нэщэнэ гуэрхэмкIэ зэтемыхуэ. [Фэуаз:] Iэщэр 
зэмылIэужьыгъуэу икIи куэд мэхъури зыщыбгъэуэну 
Iэмал зимыIэщ, Iуэхур зэфIэгъэкIыгъуафIэу 
щытатэмэ, сэрауэ къыщIэкIынтэкъым мыбы 
къагъэкIуэнур жызоIэри согугъу. Анка, 383. Абы 
ищIыIужкIэ, япэ еджапIэшхуэхэр къыщызэIуахар 
Тэрчкъалэщ, военнэ штабышхуэри, училищэ 
жыпIэми – псори а къалэращ зыдэтар, атIэ мафIэм 
и гъунэгъу лыр мажьэ жыхуаIэр арати, еджапIэ 
зэмылIэужьыгъуэ къомыр зиIахэм щIэныгъи нэхъ 
ягъуэтащ. Лъапсэ, 89. Блыщхьэ къэс къалэм 
бэзэр ин щызэхуэсырти абы яшэрт щхьэл мывэ 
зэмылIэужьыгъуэхэу – ини, ику ити, цIыкIуи – сыт 
хуэдэ ухуейми. Хъуэпсэгъуэ нур, 49.

ЗЭМЫПЭСЫЖЫН (зэрипэсыжкъым) лъэI. 
(2). ЩыкIын, зыгуэр Iумпэм щIын. Лу сымэ 
Жыраслъэнхэ я пщIантIэм щызэрызехьэу гуащэм 
къилъагъумэ, гъумэтIымэрт, плъагъурэ а 
гъуамэхэр, урыс гъуэншэдж ящыгъыу къажыхьыр, 
адыгэ щыгъын зэрапэсыжыркъым, жиIэрт. 
Мазэ ныкъуэ щхъуантIэ, 629. Ижь-ижьыжым 
КъэбэрдокъуэкIэ еджэу къэбэрдеипщ гуэр 
щыIащ, адыгэ цIыхубз зэтриIущIэрэ къишэн 
зэримыпэсыжу. Мазэ ныкъуэ щхъуантIэ, 616.

ЗЭМЫПЭСЫН (зэрипэскъым) лъэI. (5). Зыгуэр 
уи щхьэм хуэмыгъэфэщэн. Ауэ, пэжщ, Жыраслъэн 
уэркъщ икIи бейщ, Ерул и пхъур зэримыпэсынкIи 
хъунщ. Хъуэпсэгъуэ нур, 90. Къалэдэсри абы 
япэмыжыжьэу зигъэадакъэхъу-адакъэбжьу, «сэр 
къисхрэ гуэгушхэу «дытхьэджэдщ» жаIэу джэди 
бабыщи зэзымыпэс къомыр щхьэ зэбгрызмыхурэ» 
жиIэу зиплъыхьурэ и бабыщ быныр псымкIэ 
зэрыхьу зэрыкIуам гу лъитэххакъым. Бабыщыкъуэ 
адакъэпщ, 491. Дунейр мычэму къощIэращIэ, 
ДыдощI ди гуапэу щIэм жэрдэм, Щытхъупсри 

тфIэфIу тедгъэлъадэу Жьы зэдмыпэсыр мэхъу 
Iумпэм.

ЗЭМЫФЭГЪУ (15). плъыф. ФэкIэ зэхуэмыдэ, 
зэмыщхь. [Джэлил] Езыр бжьыфIэт, дахэт, 
гуэгушыхъум нэхърэ щIагъуэкIэ мынэхъ цIыкIу 
дэнэ къэна, еинэкIырт, и къабзий зэмыфэгъухэр 
зэщIэпщIыпщIэу, и кIэри гъубжэм хуэдэщ, 
къэгъэшауэ, и сыджри зэщIоскъыскъэ, лъэпхъащэмэ, 
и лъабжьэр гуахъуэм хуэдэщ. Бабыщыкъуэ 
адакъэпщ, 474. Гуащэр зыщIэс унэм зэзэмызэ 
еплъэкI щхьэкIэ, зэи щIыхьакъым унэм, абдж 
зэмыфэгъуу щхьэгъубжэм хэлъыр яфIэхьэлэмэту 
щыт пэтми. Мазэ ныкъуэ щхъуантIэ, 629. И 
бостей кIыхьым щыдэжыну зэмыфэгъуу тедамкIэ, 
вакъэ зэщIэдауэ и лъапэм фIэлъымкIэ къэпщIэнут 

ЗЭМЫЩХЬЫН (зэщхькъым) лъэмыI. (2). 
Зэхуэмыдэн, нэщэнэ гуэрхэмкIэ зэтемыхуэн. Сэ 
къэзгъэщIахэм сахоплъэжри – Зэрызэмыщхьыр 
нэрылъагъукъэ, яхэти махуэ сэ згъэфIэжу, БлэкIам 
и ныкъуэр я ныбжьэгъукъэ, ТIэкIу зауэм махуэр 
къилыгъуауэ. МахуитI зэхуэдэу къыумыгъащIэ. 
«Батырыбжьэ», 351. ЦIыхум я бзэр зэхуэмыдэ, 
Я щIыналъэри зэмыщхь, Ныкъуэкъуэныр я кум 
дэлъщи, ЗылъэмыкIыр иракъухь. Гъатхэм и бзэ. 
«Батырыбжьэ», 9.

ЗЭНЭЗЭПСЭН (зэнэзэпсэщ) лъэмыI. (1). ФIыуэ 
зэрылъагъун, гурэ псэкIэ зэхуэIэфIын. ТIуми 
[Хьэкурынэрэ Iурзилэрэ] я псэр тетщ зы лъагъуэ, 
Зэнэзэпсэщ ягъэщIагъуэу. «Тисей», 501.

ЗЭНЭЗЭПСЭУ (6). нареч. Гурэ псэкIэ зэхуэIэфIу, 
зэгурыIуапэу. Зэнэзэпсэу фыпсэунум, Гъатхэм и 
бзэр зэвгъэщIэф. Гъатхэм и бзэ. «Батырыбжьэ», 9. 
Зэнэзэпсэу Iэджэрэ зэлIзэфызыр [Абу-Деруишрэ 
Нэхурэ] зэдэпсэуащ, зыхуэныкъуэ щымыIэу, 
ахъшэфIи яугъуеящи, махуэ къэс жыхуаIэм хуэдэу 
хохъуэ. Кхъэлэгъунэ, 375. Бэкъанрэ Iурарэрэ 
зэнэзэпсэу зэдэпсэуурэ, цIыкIуу щытар ин хъуащ, 
ин хъуа хъыджэбзыр япэ къылъыхъуам дэкIуащ, 
нэхъыщIэ цIыкIури лъагъугъуафIэт, лэжьэрейуэ 
и дэлъхуищым якIэлъыплъу, унэри хъарзынэу 
зэрихьэу, цIыхубз IэщIагъэу хуэмыщIэф щымыIэу, 
ипщэфIын игъуэт закъуэмэ, IэфIуи пщафIэт. 
Къалэн, 427.

ЗЭНЭIУАСЭН (зэнэIуасэщ) лъэмыI. (1). 
ЗэрыцIыхун, цIыхугъэ зэхуэхъун. ЦIыхубзитIыр 
зэнэIуасэ хъуащ, я гуауэ Iэджи зэхуаIуэтэжурэ. 
Лъапсэ, 34.

ЗЭНЗЭНЫПС (1). Псы къабзэ дыдэ. ЩIы 
щIагъым щIэту псыр ежэхрэ – Ар зэнзэныпсу къабзэ 
дыдэщ, Уи щэхуу пхъумэр абы хуэдэщ, Мэутхъуэ 
занщIэу, нур хэлыдэм. Щэху. «Дамыгъэ», 232.

ЗЭНЫБЖЬЭГЪУ (8). 1. (7). Ныбжьэгъугъэ 
зи якум дэлъ. Зэныбжьэгъухэу Бот, Хьэбалэ, 
Къантемыри ядэщIыгъуу, Линэ дахэ дихьэхауэ А 
щIалищыр зым щыгугъырт. Колхоз шыгъажэм. 
«Партыр ди пашэу», 37. – ИгъащIэм а тIум нэхъ 
зэныбжьэгъуфI тлъэгъуакъым, -жиIэрт Бэлацэ 
хуэмышыIэу, иджы зы къупщхьэ зэпэзыубыда 
хьитIым ещхь хъуащ. Хъуэпсэгъуэ нур, 80. 
Тэлай дэкIри зэныбжьэгъу цIыкIухэми запхъауэ, 

баш яIыгъыр фоч убыдыкIэу яубыдауэ, Сосрыкъуэ 
зыщигъэпщкIуа чыцэр къаувыхьырт. Мазэ ныкъуэ 
щхъуантIэ, 580. 2. (1). Зэныбжь. ЩIалэм иIэщ 
ар псэлъэгъуу, Уеблэм ныбжькIи зэныбжьэгъуу. 
«Тисей», 488.

ЗЭНЫБЖЬЭГЪУН (зэныбжьэгъущ) 
лъэмыI. (5). Ныбжьэгъугъэ яку дэлъын. 
Бзаджагъэм бзаджэ зэхуишэсмэ, Мылъку 
ягуэшыхукIэ зэныбжьэгъущ. Щыкъуным бзухэр 
зэхуишэсмэ… «Батырыбжьэ», 170. А щIалищри 
зэныбжьэгъухэщ, Хэт нэфIыцIэщ, хэти нагъуэщ, 
Я къалэнхэр зэрызыххэщ, ЯкIэрылъкъым зым зы 
дагъуэ. Колхоз шыгъажэм. «Партыр ди пашэу», 39. 
Махуэ къэс зэхуэзэу, зэхуэмызэмэ, зэхуэзэшу, зыр 
шхэну тIысамэ, адрейр къриджэу, Инал урысыбзэм 
нэхъ щыгъуазэ дэнэ къэна, хьэрфхэри ищIэ хъуат, 
арщхьэкIэ а тIур куэдрэ зэныбжьэгъуну тхьэм 
иухатэкъым. Хъуэпсэгъуэ нур, 203.

ЗЭНЫКЪУЭКЪУН (зоныкъуэкъу) лъэмыI. 
(57). 1. (56). Зэмызэгъыу зэдэуэн, зэгурымыIуэн, 
зэфIэнэн, зэрыгъэхьэргъэшыргъэн. Къущхьэ 
зыбжани я шабырым фэ кIапсэ цIыкIу къешэкIауэ, 
я джэдыгу гъурым ищIыIукIэ езыхэм ящIа сэ, 
сампIэм илъу, якIэрыщIауэ, нэкIуплъ хъужауэ 
зэхэтт; сонэхэр псыгъуэ хъужауэ, я къамэр дахэу, 
я пащIэр ину къэкIуат; татхэр лъахъшэ защIэу, 
мычэму зэдауэу, зэныкъуэкъуу, псомкIи мыарэзыуэ, 
нэхъ жьантIэмкIэ еIэрт; цIыхубзхэр щхьэхуэу 
зэхэувэжауэ я IэлъэщIышхуэхэмкIэ я нэкIур 
щIахъумэрэ нэ закъуэмкIэ плъэмэ, цIыхухъум 
нитIкIэ ялъагъум нэхърэ нэхъыбэ ялъагъуу 
зэIущащэрт, къэрэхьэлъкъыр щIызэхуашэсар 
къагурымыIуэ хуэдэт. Хъуэпсэгъуэ нур, 322. 
Жыраслъэн и цIэ ираIуамэ, зэныкъуэкъур 
нэхъыбэж хъурт, дапщэщ къаубыдыну Жыраслъэн 
е къахуэубыдыну уи гугъэххэ, жаIэрти. Мазэ 
ныкъуэ щхъуантIэ, 547. Уэрэдыр Мэмэт-щIакъуэ 
зэрыщIэупщIам и жэуапу арагъэнт, арщхьэкIэ 
зыри къыдежьууатэкъыми, къыхэзыдзами кIэщIу 
пичыжащ, къаз зэкIэлъхьэужьу псымкIэ зыгъэзахэм 
ещхьу, стIолым бгъэдэсхэри аргуэру нэжэгужэ 
къэхъужауэ зэрогъэдыхьэшх, зоныкъуэкъу. 
Лъапсэ, 92–93. 2. (2). Зыгуэр зэпэубудын. Анка 
цIэрыIуэ мэхъури абы и щылъхум къыщIэупщIэу 
шыр зыщэхунум зэныкъуэкъуу къаублэ. Анка, 382.

ЗЭНЫСЭГЪУ (1). Зэкъуэшхэм я фызхэр. 
Гъэшым и Iуэхур нэхъ тыншщ, жэмышу фермэм 
тет цIыхубзхэр е зэнысэгъущ, е зэшыпхъущ, е 
зэунэкъуэщщи, колхоз тхьэмадэр къокIуэри унафэ 
ещI хэт и жэмхэм нэхъ шэ нэхъыбэ къащIишын 
хуейми, абы хуэдэу Iэтащхьэр нэфIкIэ зэплъа 
цIыхубзым етын хуейщ шэ шынакъ махуэ къэс уи 
жэмхэм къыщIэпшым щыщ, а цIыхубзыр нэхъапэ 
щIыкIэ «Доска почетым» къытехуэу абы и гугъу 
газетхэми ятхын щхьэкIэ. Лъапсэ, 97.

ЗЭПЭКIУН (зэпекIу) лъэI. (1). ПкIуну 
пхузэфIэкIын. –Жэщ-махуиблкIэ ар къэкIуауэ, 
Гъуэгущхьиблри зэпикIуауэ, Мис къоушыр а 
иныжьыр. «Елбэздыкъуэ», 18.

ЗЭПЭЖЫЖЬАГЪЭ (1). ЗэпэIэщIэныгъэ, 
зэгъунэгъуу щымытыныгъэ. Гъуэгуанэу мащIэ 

дякум дэлъкъым: Зэпэжыжьагъым къытхущIагъур. 
Г ъ у э г у а н э  м а щ I э  д я к у м  д э л ъ к ъ ы м . 
«Вагъуэ  махуэ», 75.

ЗЭПЭКIУКIЫН (зэпекIукI) лъэI. (1). 
КъызэхэкIухьын, къикIукI-никIукIыу 
зэхэкIухьын. Пан Грушевскэм и шхынзехьэу Унэ 
иныр зэпекIукI, Зэм щхьэц кIыхьхэр и щхьэм 
хуихьу И дахагъэм щогуфIыкI. «Бдзэжьеящэм 
ипхъу». 152.

ЗЭПЕКIУЭКIЫН (зэпокIуэкI) лъэмыI. (1). 
Зыгуэрым къепщIэпщIэкIын, къэуфэрэзыхьын. 
Мис апхуэдэу хьэкIэкхъуэкIэу Мэзым щIэсыр 
къекIуэлIащ, Шхыныр къахьу, зэпекIуэкIыу Хэт 
къэкIуами ехъулIащ. «Бажэ пшынэ», 12.

ЗЭПЭКIУХЬЫН (зэпекIухь) лъэI. (8). Псори 
къызэхэкIухьын. Жьыбгъэм хэту удз гъэужьым, 
КъуакIи-бгыкIи зэпекIухь. Щыдэжыныр 
щыдэжауэ. «Вагъуэ махуэ», 332. Езы цIыкIури 
темыпыIэ, Нэхъ хъуныфIэ ар [Хьэкурынэ] 
мэлъыхъуэ, ЗэпекIухьыр дэни тафэр, Арщ пщылI 
цIыкIум и унафэр. «Тисей», 448. ГъукIэ Боти тесщ 
пцIэгъуэплъым, ЗэпекIухьыр шы гъэжапIэр, Ар 
къэжэным ипэ иту Линэ Iуплъэм арщ и гуапэр. 
Колхоз шыгъажэм. «Партыр ди пашэу», 37.

ЗЭПЭЛЪЫТЫН (зэпелъыт) лъэI. (2). 
Зэгъэпщэн. [Дэфэрэдж жиIэу:] А лъэхъэнэм 
ЛэтIифэ дэрэ дыщызэфIэкIуэдауэ нобэми 
аращ, аращ, си ужь икIыркъым, зыгуэрым сэр 
щхьэкIэ жиIэIамэ е итхамэ, занщIэу комиссэр 
къигъэсынщи, тхьэусыхафэр ягъэныщкIуу е 
хущхъуэу сымаджэм етхьэлIамрэ къэнэжамрэ 
зэпалъытэу. Лъапсэ, 15–16.

ЗЭПЭПЛЪЫХЬЫН (зэпеплъыхь) лъэI. (27). 
И лъэныкъуэ псори гупсэхуу къэплъыхьын, 
набдзэгубдзаплъэу еплъын. Берд шым 
къелъэтэхри, шыр щIалэ гуэрым иритауэ мафIэм 
къела блынхэр зэпиплъыхьу ежьащ, абы и ужьым 
итт Аралъпыр, ротмистрыр, дамэтелъ телъу, 
къатыр лъэдакъэ лъагэ лъыгъыу. Хъуэпсэгъуэ 
нур, 291. Зым зыр кIэлъыкIуэу, къру хабзэу, Пшэм 
хэту щIыгур зэпаплъыхь, Жыласэ щIыкIэу, 
бийм хуагъазэу Шэ плъыжь Iэрамэ кърапхъых. 
ЗэкъуэшитI. «ЩIалэгъуэ щIыналъэ», 17. 
Дызыщеджэ унэр Алий и щыпэлъагъуу 
щымыт пэтми, адэкIэ-мыдэкIэ кIуэуэрэ псори 
зэпиплъыхьащ, унэм и къекIуэкIыкIар ищIэрти. 
Зи лъэрыгъыпс тIыгъа, 522.

ЗЭПЭПЛIИМЭ (1). плъыф. Зэхуэдэу 
лъэныкъуиплI зиIэ. Нэпкъым тету унэ зэпэплIимэ 
гуэрт правленэр здэщыIэр. Хъуэпсэгъуэ нур, 84.

ЗЭПЭСЫН (зрепэс) лъэI. (2). Уи щхьэм зыгуэр 
хуэгъэфэщэн. – УгуфIэн хуейщ, уи гуэгушыр 
зрипэсу сэ схуэдэм зэришхынум щхьэкIэ [Аралъп 
Залымджэрий Дисэ жриIэу]. Хъуэпсэгъуэ нур, 104.

ЗЭПЭТIЫСЫН (зэпотIыс) лъэмыI. (1). Зыр зым 
и гупэр хуэгъэзауэ тIысын. ЛIитI зэпэтIысу щыс 
къыпфIэщIми, ДзэпщитIыр макIуэ тету гъуэгу. 

ЗЭПЭУБЫДЫН I (зэпаубыд) лъэI. (9). Зыгуэр 
яхузэрымыгъэгуэшу зэныкъуэкъун, зэдэуэн. 
Жэмыр зэпаубыдри зэанэзэпхъур зэхуэхъущIати, 

Апчарэ унэм къэмыкIуэжу фермэм тесщ. Нал 
къута, 275. Махуэ къэс къуажэм зыгуэрхэр 
къыдотIысхьэ: къэзакъхэр зэрыIыгъыу къоIэпхъуэ, 
осетинхэр хьэблэ-хьэблэ зэрыгъэхъуу къокIуэри 
зэунэкъуэщхэр зэгъунэгъуу мэтIыс, нэхъ унэфIхэр 
зэпаубыдри къэзакъхэмрэ осетинхэмрэ щызэфIэни 
щызэзэуапи къохъур. МелыIыч, 468. А жылэр 
жэмыхьэтитI хъурт, зы жэмыхьэтым къащэхуа 
кхъузанэр зэпаубыду щызэзэуам, тIури къанэ 
щымыIэу зэрыукIащ. Хъуэпсэгъуэ нур, 300.

ЗЭПЭУБЫДЫН II (зэпэубыдащ) лъэмыI. (1). 
Гъуэтыгъуей хъун. Iэщым ирагъэшхынур пасэу 
зэпэубыда хъуауэ колхоз, совхозхэм я Iэщыр 
мясокомбинатым яху зэпытт, ямыгъэшхэн 
щхьэкIэ. МелыIыч, 461.

ЗЭПЭШЭЧЫН (зэпешэч) лъэI. (1). Зыр зым 
хьэлъагъкIэ егъэпщэн, зэхуеплъын. Ахъшэ 
зэкIуэцIыпхар и Iэгум илъу зэпишэч къыфIэщIыжу 
и IитIыр пхъэхьым хуэдэу щIеупскIэ, зыгуэрхэр 
къебж [Нурхьэлий]. Хъуэпсэгъуэ нур, 228.

ЗЭПЭЩЫН (зэпэщщ) лъэмыI. (3). 
ЗэкIэлъыкIуэщ, нэсщ. Ауэ си дежкIэ нэхъ 
текIуапхъэр «Щхьэлыкъуэрщ», ар нэхъ 
сфIэзэпэщщ. Щхьэлыкъуэ. «Щхьэлыкъуэ», 381. –
Зэпэщауэ узэуакIуэщ, Уи алъпышри IэкIуэлъакIуэщ, 
Пэжщ, и ныбжькIэ ар къунанщ, БгъэувыIэм хъунщ 
зэран, Уэ сыноплъми, ущIалащэщ –КъоухъулIэ уи 
гуращэр. «Елбэздыкъуэ», 9.

ЗЭПЭЩЫТЫН (зэпэщытщ) лъэмыI. (1). 
Зыр зым и гупэм хуэгъэзауэ щытын. ОкопитI 
зэпэщытым я зэхуакум деж Къазыхъуэмрэ 
нэмыцэмрэ щызэхуозэ. Щынэхужьыкъуэ, 70.

ЗЭПЭIЭЩIЭ (1). плъыф. Зэпэжыжьэ. Дунеищри 
зэпэIэщIэщ, ЩIым хуэфащэр щIылъэм телъщ, 
Уафэм уеплъмэ, пшэкIэ бейщ, ЩIым и щIагъым 
мафIэр щIэлъщ. «Индийскэ поэмэ», 364.

ЗЭПЕУЭН (зэпоуэ) лъэI. (9). Зэхьэзэхуэн, 
зыр зым ефIэкIыну хэтын, текIуэну щIэкъун. 
Дэфэрэдж хъыджэбздэсу щыщыта лъэхъэнэр и гум 
къэкIыжащ, адыгэм я хабзэр щызэтемыхуэ ухуозэ, 
итIани зэрызэщхьэщыкI щIагъуэ щыIэкъым, 
псоми хабзэу яхэлъщ и гум ирихь хъыджэбзым 
деж щIалэр кIуэрэ зэдэгушыIэу зэбгъэдэсу, гукъэкI 
зиIэр къащIэн щхьэкIэ, тIэкIуи нэхъ гурыхуагъэкIэ 
зэпеуэу. Лъапсэ, 109. Стадионышхуэр хъурейуэ 
НыбжьыщIэ жэрхэм къажыхьыр, Яхь эстафетэр 
зэпеуэу, Хохъуэ зыхьыфым и щIыхьыр. Эстафетэ. 
«Партыр ди пашэу», 11. Зэрыхъуами еплъ: Лу 
школым кIуэжын хуейщи, справкэм поплъэ, 
Нахъуэрэ Чачэрэ зэбгъэдэсу нэху ягъэщащ, тIуми 
псалъэ жаIэркъым, щымщ, нэхъыбэрэ щысыфыр 
тлъагъункъэ, жаIэу бэшэчагъкIэ зэпоуэ. Мазэ 
ныкъуэ щхъуантIэ, 503.

ЗЭПЕIЭН: ◊ нэпсхэр зэпоIэ (3). Еплъ нэпс. 
ЗЭПКЪРЫЛЭЛЫН (зэпкъролэл) лъэмыI. (2). 

ЗэщIэкъузауэ, зэфIэту щымытын зэфIэлэлын. 
Нурхьэлий, хуабэ хъумэ, зэпкъролэл…
Хъуэпсэгъуэ нур, 150. Куэшмэн Азрэт 
зэпкърылэлу шэнтым тести, зигъэхъеякъым, 
и жьафэр къыIурылэлу зыри зэхимых зищIащ. 
Нал къута, 306.

ЗЭПКЪРЫЛЪЭЛЪЫН (зэпкъролъэлъ) 

лъэмыI. (2). Зыгуэр лъалъэурэ зэпкърыхун. 
[Алыджыкъуэ:] Арыншэми зэхэкъута мыгъуэт, - 
жысIэурэ сэшхуапIэ зэпкърылъэлъар зэхузохьэсыж. 
МелыIыч, 445.

ЗЭПКЪРЫЛЪХЬЭН (зэпкърелъхьэ) лъэI. (1). 
Пкъыгъуэ зырызхэр зэрыгъэубыдурэ зыгуэр 
зэпкърыгъэзэгъэн. Нэхъапэрауэ, уэздыгъей жыг 
занщIэшхуэу узыхуейм хуэдиз пыупщIи, жьауапIэм 
щIэлъу гъэгъу, итIанэ зэгуэхи, кхъухьыр джэд 
бгъэгум ещхьу зэпкърылъхьэ, абы кхъуэпIащэм 
и фэр фIыуэ гъэтэджи, тебзэ, зы гъуанэ имыIэу. 
Кхъухь пхэнж, 508.

ЗЭПКЪРЫУДЫН (зэпкъреуд) лъэI. (1). 
Зэпкърылъ гуэр еуэу щхьэхуэ-щхьэхуэ щIын. 
Езыри [Къарэмырзэ] нэпкъпэпкъышхуэ хъужауэ, 
лIы Iэпщацэжьт, къыпэщIэхуэр зэпкъриуду, дзэм 
ящыгъ фащэкIэ зихуэпа нэужь, нэхъ лIы бжьыфIэж 
хъуащ, пыIэ плъыжь щхьэритIэгъам фIэкIа игу 
иримыхь щымыIэу. Лыгъэ, 409.

ЗЭПКЪРЫХЫН (зэпкърех) лъэI. (3). 
1. (1). Зэпкърылъ гуэр пкъыгъуэ-пкъыгъуэу 
зэпэщхьэхуэ щIын. Мо земыкIуэжу губгъуэм 
къинауэ ит машинэжь къомыр зэпкърыхи 
телъхьэ, теплъхьам и пIэкIэ мо щIэрыпсу 
заводым къикIар узыхуейм ещэ, къыщIэпхыр 
ууейщ. Лъапсэ, 98. 2. (2). ЗэхэгъэкIын, наIуэ щIын, 
къэгъэбелджылын. ЛъэхъэниплIыр зыхуэдэр езы 
Алий тыншу ищIэрти, лъэхъэнэ къэс щхьэхуэ-
щхьэхуэу зэпкърихыурэ дыдихьэхати, шхакIуэ 
кIуэн зэрыхуейр тщыгъупщэжат. Зи лъэрыгъыпс 
тIыгъа. 529. Капитаным [Локотош] зи гугъу ищIар 
нэгъуэщIт: – Командирхэр зэхуэтшэсу Чопракъ 
дыхьэпIэм деж зауэ щекIуэкIам фIыуэ хэлъари 
Iейуэ хэлъари зэпкърытхын хуейщ. Нал къута, 302.

ЗЭПРЫХУЛЫКIЫН (зэпрехулыкI) лъэI. 
(4). Зыгуэрым щIопщ, чнутI сыт хуэдэкIэ еуэн. 
[Дэфэрэдж:] ЖиIэм семыдаIуэ хуэдэ зысщIауэ, ар 
здэсшэм дынэса нэужь сызэреупщIынур сщIэртэкъым, 
мо щIалэ лъагъугъуейр цIомпI жиIэу зэпрысхулыкIыу 
сеуэу сымыутIыпщыжынумэ. Лъапсэ, 64. [Фэуаз:] 
Шы пцIэгъуэплъым сыкъыщилъагъум къыхэщтыкIа 
хуэдэу зегъэджэрэз, бгъукIэ йокIуэт, йотхауэ 
симыгъэшэсу, арщхьэкIэ фIыуэ сыжьэдэуэри сышэса 
нэужь, щIопщымкIэ и джабэр зэпрысхулыкIащ, нэхъ 
IумпIафIэ сщIын си хьисэпу. Анка, 381. Астемыр 
шытх яем тесыгъуейуэ тесщ, и куэпкъитIым 
шыр диубыдауэ: шы сокури быдэу иIыгъщ, шым 
зихъунщIэху, щIопщымкIэ и джабэр зэпрехулыкI. 
Хъуэпсэгъуэ нур, 163.

ЗЭПКЪРЫХУН (зэпкъроху) лъэмыI. (4). 1. 
(1). Лажьэу зэIытхъын. ПэгунитIыр пкIэлъейм 
тегъэувэгъуейт, абы елIалIэурэ къытриупцIэжат, 
арыншами и бостеижь тIэкIур зэхэфыщIат, иджы 
хьэлэчу ятIэ защIэ хъуащи, уеIусэмэ, зэпкърыхунущ. 
ГущIэгъу. 420. 2. (3). Iэпкълъэпкъыр щIэлIэн, 
егъэлеяуэ ешын; зэпкърытIэтIын. [Дэфэрэдж] 
Фарз Iус къуажэр ерагъыу къыщигъуэтам, езыри 
ешат къаруи-псэруи къыхуэмынэжауэ, шыри 
увыIат, щIалэ цIыкIури зэпкърыхуауэ и анэм 
и Iэблэм телът. Лъапсэ, 57. Къэрэгъулым абы 

къыбгъэдэтIысхьэну и гугъати дэнэ, модрейр 
[Мэмэт-щIакъуэ] плIаплIэу гуфэм щызу исщ, 
зэпкърыхуауэ. Лъапсэ, 47. 3. (1). зэхь. Зыпэмыплъа, 
щтэгъуэ сыт хуэдэхэм къыхэкIыу Iэнкун къэхъун. 
[Мариам:] ЗанщIэу си лъакъуитIыр щIэхуащ, си 
Iэпкълъэпкъри зэпкърыхуащ. Лэчымэ, 395.

ЗЭПКЪРЫЩЭЩЫН (зэпкърощэщ) лъэмыI. 
(1). Зыгуэр щащэу Iыхьэ-Iыхьэу зэпкърыхун. 
ЛIыщIэу сыкъащтэ, жиIэу ар [«Ахърэт-
шукIэ» зэджэ шыхъуэр] къыщыкIуам, Щамхьун 
дыхьэшхат, уэ шым ушэсмэ, набжэ гъурым ещхьу 
узэпкърымыщэщыну си фIэщ хъуркъым, жиIэри. 
Хъуэпсэгъуэ нур, 165.

ЗЭПЛЪЭКIЫН (зоплъэкI) лъэI. (3). 1. (2). Щхьэр 
еIуэнтIэкIыу щIыбагъ лъэныкъуэмкIэ плъэн. 
Губгъуэм ит псори зэплъэкIыу Я пщыIэм пIащIэу 
мэкIуэж, уэшх ткIуэпс зырызхэр къэпIэнкIыу Удз 
тхьэмпэм техуэм еукъуэнш. Гъэмахуэ уэшх. 
«Бгы лъапэхэм деж», 110. 2. (1). Тхыдэм, гъащIэм 
егупсысыжын. Историер кIыхьми, зэмыплъэкIым, 
Щогъупщэ псынщIэу нэгум щIэкIыр. Историе. 
«Мывэ хуабэ», 278.

ЗЭПЛЪЫЖЫН (зоплъыж) лъэмыI. (17). Зыр зым 
еплъыжын. Чачэрэ Мэсхьудрэ, Мусэ къалэм кIуэуэ 
щалъагъум, зэплъыжри зэIущэщащ. Хъуэпсэгъуэ 
нур, 208. ЛIыжь зэхэтхэр зэплъыжащ, мыр дауэ, 
дэ къэтлъхуа, дэ тпIа лIыр къытхыхьэжмэ, 
дэр дыдэм дзыхь къытхуимыщIыжу, и щхьэр 
зыхъумэн и гъусэн хуей? Лъапсэ, 75. Иналрэ 
Къазджэрийрэ зэплъыжащ: – «КрушкIэшхуэ», 
«крушкэ цIыкIу» жыхуэпIэр къыдгурыгъаIуэт 
иджы, – жиIэри Мэтхъэным зыкъигъэзащ щIалэм 
дежкIэ. Мазэ ныкъуэ щхъуантIэ, 533.

ЗЭПРЫГЪЭСЫКIЫН (зэпрегъэсыкI) лъэмыI. 
(1). Есурэ зэпрыгъэкIын. Япэми зы лIы гуэр 
псым зэпригъэсыкIыну хуежьэри иригъэтхьэлауэ 
щытащ [шыр зейм]. Хъуэпсэгъуэ нур, 163–164.

ЗЭПРЫЖЫН (зэпрож) лъэмыI. (2). Жэуэрэ 
зэпиупщIын (п.п., псым). Шыгъуэгу хадэм и 
хъуреягъкIэ щиху инхэр къегъэтIысэкIати, зи унэ 
хьэдэ илъым я деж лIы куэд къыдыхьэу пщIантIэм 
къызэреувэкIым иригъэщхьырт, хадапхэмкIэ 
укIуэмэ, псыIэрышэ зэпрыжырт, макъ лъэпкъ 
имыщIу. Хъуэпсэгъуэ нур, 277.

ЗЭПРЫКIЫН (зэпрокI) лъэмыI. (15). Зы 
IуфэмкIэ икIыу адрей Iуфэм кIуэн. Зы къуажэм 
уикIыу адрей къуажэм укIуэн щхьэкIэ, псы 
ятIэшхуэм узэпрыкIын хуейти, ПIатIыкъуей 
щIалэм ящIэр арат: псы ятIэм щикIым 
ялъыгъа вакъэр псы Iуфэм Iут мэжджытым 
щагъэпщкIурт, я блэгущIэм щIэлъу яIыгъа 
вакъэр щатIэгъэжырти, къабзэлъабзэу джэгум 
кIуэрт. Лъапсэ, 116. Шым уанэ щытелъкIэ, 
шхуэ щыпщIэхэлъкIэ, Астемыр а шыр IумпIафIэ 
ищIыфынут, ауэ псым зэпрыкIын хуей шыр 
ебгъэшмэ, нэхъыфIтэкъыми, едэхащIэу, Iэ 
дилъэу зыкъомрэ и ужь итащ. Хъуэпсэгъуэ нур, 
164. Инал и «Линкольныр» Буруныпс зэпрыкIыну 
жызыIи щыIэт, арщхьэкIэ ар зымыди ухуэзэрт: 
Жыраслъэн и тракторыр псым щхьэ ихьа 
итIанэ? Мазэ ныкъуэ щхъуантIэ, 547.

ЗЭПРЫЛЪЫН (зэпролъ) лъэмыI. (2). Лъэуэ 

зэпрыкIын. Шхуэр згъэлалэм, псынщIэу йолъ, 
КъуакIэбгыкIэм зэпролъ, Псы дыхуэзэм, кIуэру йокI, 
Бжыхь елъэни хузэфIокI

ЗЭПРЫХЫН (зэпрех) лъэI. (1). МыдрыщIым 
ихауэ адрыщIым зыгуэр хьын. Гъуэгу темыту 
щытамэ, шыщIэ цIыкIур игъэхъужынт, нобэ 
Iэмалыншэщ, езы Бэкъан мызэ-мытIэу шыщIэр 
IэплIэк сым щызэприх къэхъуащ. Нал къута, 271

ЗЭПРЫШЫН (зэпреш) лъэI. (2). МыдрыщIым 
ишауэ адрыщIым зэгуэрхэр шэн. Псым лъэмыж 
темылъами, зы цIыху цIыкIум и лъакъуэ псыф 
къудей мыхъуу Алыхь IэмыркIэ зэпришащ, - 
жиIэрти Чачэ и щхьэ дзасэр игъэсысу псалъэрт. 
Хъуэпсэгъуэ нур, 239. [Чачэ:] «МэлэIычмэ 
ямыщIэу, бегъымбармэ ямыщIэу уафэм 
зыгуэр къехри бэлшэвычхэр Тэрч зэпришащ. 
Хъуэпсэгъуэ нур, 239.

ЗЭПСЭЛЪЭН I (зопсалъэ) лъэмыI. (53). 1. 
Зэгуэр зэжеIэн. Бзэ ямыIэу ар зэрощIэ, Щхьэщи 
ящIу мэкIэ нызопсалъэ, ЗемыкIуэххэу мэкIэ 
ар зэIуощIэ, КъыщабзыщIыр цIыхум мис а 
пIалъэр. Удзымэ. «Мывэ хуабэ», 214. Мэзым 
къыхэкIа щIалитIымрэ Бэлацэрэ зэпсалъэурэ 
губгъуэм ифыхьа мэкъу Iэмбатэм и лъабжьэм 
къыщIалъэфурэ хьэжыгъэ къэпитI, нартыху 
къэпищ, дзажэ гъэгъуа зытIущ къэпым илъу 
гум къралъхьащ. Хъуэпсэгъуэ нур, 298. Саримэ 
сымэ я щIыбагъым къыдэсу щыса лIыжь гупыр 
я пIэм изагъэртэкъым, езыр-езыру щызэпсалъэ 
къэхъурт, сценэм щыжаIэр пэжу къалъытэми 
къамылъытэми тепсэлъыхьурэ, уеблэмэ я 
башхэмкIэ Саримэ е Верэ Павловнэ къыщыжьэхэуэ 
къэхъурт. Мазэ ныкъуэ щхъуантIэ, 669. 2. (1). 
ЗэгурыIуэн, зыгуэрым и унафэ зэдэщIын. Абдулрэ 
Рахьимрэ унэм щIэуэу хъыджэбзыр къыщIахауэ 
къыщагъэзэжкIэ, Дисэ куэбжэр Iуихыу МутIэ гур 
къыдихуэну арат зэрызэпсэлъар. Хъуэпсэгъуэ 
нур, 143. ЗэдэгушыIэн, зэпылъын. Хъыджэбзхэм 
ядэгушыIэу сыт яжриIами, къыщогуфIыкI, ар 
зэпсалъа хъыджэбзым и анэри мэгуфIэ, гъунэгъухэм 
яжреIэж, мэуэ Жыраслъэн си пхъум зыкъыпригъэхыу 
къыпылъащ, жеIэри. Хъуэпсэгъуэ нур, 85.

ЗЭПСЭЛЪЭН II (3). Псэлъэгъу. Iэдэми, 
зэпсэлъэн хуэзащи, мэгуфIэ. Мазэ ныкъуэ 
щхъуантIэ, 631. Езым и закъуэ цIыхухъум 
яхэсти, укIытэм ихьырт, иджы Лу цIыкIур 
къыбгъурысщи зэпсэлъэн игъуэтащ [Саримэ]. 
Мазэ ныкъуэ щхъуантIэ, 527.

ЗЫПХЫГЪЭКIЫН (зыпхегъэкI) лъэI. (1). 
ЗыгурыгъэIуэн. ЗэпхыгъэкIыт мы сэ жысIэр… 
«Бдзэжьеящэм ипхъу», 148.

ЗЭПХЫДЭIУКIЫН (зэпходэIукI) лъэмыI. (5). 
1. (3). Щэху зыщIауэ дэIуэн. УзэпхыдэIукIмэ, 
топауэ макъ жыжьэу зэхэпхырт. Нал къута, 280. 
ЖриIэри зэпхыдэIукIыу тIысыжащ, сыт жиIэну 
пIэрэ иджы Думэсарэ Инал щхьэкIэ, жиIэу. Мазэ 
ныкъуэ щхъуантIэ, 641. 2. (2). зэхь. Iуэхугъуэ 
гуэр цIыхухэм къазэрыщыхъум пэплъэн. Рахьим 
зэпхыдэIукIри, къагъэкъуаншэу зэхихатэкъыми, 
и гур нэхъыфI хъуащ: – Сигу Iей зэримылъыр уэри 

уощIэ Дисэ. Хъуэпсэгъуэ нур, 141. [Дэфэрэдж:] 
Иужьым сызэпходэIукIри, зэрызгъэщIэгъуэнур 
сщIэркъым: Варварэ Романовнэ къэзыгъэгузэвар 
сымаджэр стIолым телъу тфIэлIэмэ, жиIэу 
аратэкъым. Лъапсэ, 14. 

ЗЭПХЫЖЫН (зэпхыжащ) лъэмыI. (1). Зыр 
зым епхауэ, кIэрыщIауэ щытын. Старшынэм и 
ужь иту унэм къыщIэкIащ цей хужь щыгъыу, и 
хьэзырыр дыщэпскIэ ларэ лэрыпскIэ зэпхыжауэ, и 
шхужьым дежи зы «маузерыжь» телъу, афицар. 
Хъуэпсэгъуэ нур, 87. 

ЗЭПХЫЖЫIЫКIЫН (зэпхыжаIыкI) лъэI. (5). 
Ягъэхъыбарын, тепсэлъыхьын. Къазджэрийрэ 
Астемыр зэхахырт цIыхум зэпхажыIыкIыр, ауэ 
абы тепсэлъыхьыну хущIыхьэртэкъым. Мазэ 
ныкъуэ щхъуантIэ, 640. Нобэ бзаджэ зырызхэм 
Нурхьэлий зэхрагъэхыну зэпхыжаIыкIырт: 
«ЩыщIимытIауэ пIэрэ мыбы дыщэ?» Хъуэпсэгъуэ 
нур, 205. Армырмэ, Сэлимэ (хъыджэбзым и 
цIэр арат) къыкIэлъыкIуэр, къыщIэупщIэр 
куэдынут, абы ищIыIужкIэ хъыджэбзым суд Iуэху 
къылъыкъуэкIмэ, следователь сытхэри къэкIуэнкIэ 
мэхъу, уеблэмэ сэр щхьэкIэ зэпхыжаIыкIыу 
зэхэсхащ «и щхьэм щошынэжри зефыщIыж» жаIэу. 
Лъапсэ, 22.

ЗЭПХЫН (зэпхащ) лъэмыI. (3). Зэрыгъэубыдауэ, 
зэкIэрегъэубыдауэ. ПIытIу акту къихьар пашкIэ-
пашкIэу зэпхат, псоми ярытыр зыт: хьэм ишхащ, 
жиIэу. Нал къута, 276. Степан Ильич и нэкIур 
мащIэу уэгушт, и пащIагъуэр щIэщат, джанэ 
хэдыкIам и пщампIэр уагъэ плъыжькIэ зэпхат, 
уагъэ кIапэм шылэ баринэ цIыкIу пыщIэжауэ. 
Хъуэпсэгъуэ нур, 201. 

ЗЭПХРЫПЛЪЫН (зэпхроплъ) лъэмыI. (1). 
Уигу къэгъэкIыжын, ириплъэжын. [Дэфэрэдж:] 
Ботэх и гъащIэ псом сызэпхроплъри къызэралъхурэ 
илъэситIи хъуатэкъым, сабий садым иратауэ 
щыщытам. Лъапсэ, 66. 

ЗЭПЩЭФЫIЭН (зопщэфыIэ) лъэмыI. (1). 
Зызэпщытын, зэзэуэну. ЗэрыфыщIыну хэтын. 
Гуэгушыхъу Мэзани цыджу къабгъэдохьэ: - 
Куэдщ, фызэпщэфыIэри фи адакъагъэ зэрыщIащ, 
ирикъунщ. Бабыщыкъуэ адакъэпщ, 481.

ЗЭПЫГЪЭЛЪЭЛЪЫН (зэпегъэлъэлъ) 
лъэI. (1). ЦIыкIу-цIыкIуу зэпыгъэхун, зэпычын, 
зэпыгъэжын. Астемыр псынщIэу и къамэр 
кърипхъуэтщ, Iузизэ шхыIэн тепхъуар 
къытридзри, выфэр зэрызэгуэда фэдэныр 
зэпигъэлъэлъащ. Хъуэпсэгъуэ нур, 76.

ЗЭПЫГЪЭУН (зэпегъэу) лъэI. (24). 
КъэгъэувыIэн, щыгъэтын. Налыр къутэ щхьэкIэ, 
шум и гъуэгу зэпигъэуркъым. Нал къута, 230. 
[Алим:] ЦIыхубзхэм я Iуэху яухыртэкъыми, куэдрэ 
дапэплъэн хуей хъурт, езыхэми «Алыхь, мыр 
щIэмыкIыжыну, тIэкIу дыбгъэдэмысауэ» жаIэрти, 
я Iуэхур зэпагъэурти, урокым къыщIэддзэрт. Зи 
лъэрыгъыпс тIыгъа. 528. Фочи мызэ-мытIэу уащ, 
машинэшхуэ къомым я ву макъыр мащэм илъми 
зэхахырт, ар хьэщIэм и тхьэкIумэм къимыIуэн 
щхьэкIэ, джэгур зэпамыгъэумэ, нэхъыфIу 
къалъытэрт. Лъапсэ, 89.

ЗЭПЫДЭН (зэпедэ) лъэI. (2). 1. (1). Мастэ-

IуданэкIэ зыгуэр зэрыгъэубыдыжын. КхъуэпIащэм 
и фэр фэдэн хъарзынэщи, зэпыдэ, зэгуэдэ. Кхъухь 
пхэнж, 508. 2. (1). зэхь. Зэпыгъэувэжын. Сэ гъуэгу 
и пIалъэ сыщыгъуазэщ, ар зэпычамэ – зэпыздэнщ. 
Си гъуэгу тыншакъым сэ игъащIэм. «Мывэ 
хуабэ», 63.

ЗЭПЫКIЫН (зэпокI) лъэмыI. (1). 
ЗэбгъэдэкIыжын. [Гесиод:] ДахэкIэ жесIащ, 
дызыпыгъэкI, жысIэри. Тепщэч къэзылъэтыхь, 162.

ЗЭПЫЛЪЫН (зэпылъщ) лъэмыI. (3). ФIыуэ 
зэрылъагъун, зэхухэтын, зэгуэкIуэн. А тIур 
щызэпылъым зэжраIар, я гум IэфIрэ хуабэу илъар, 
я псэр зэрыщIэу зэрыщытар, загъэпщкIуурэ IэплIэ 
зэрызэхуащIар, жэщкIэ тIури жейм емызэгъыу 
зэрыщытар, я Iуэхум зыгуэр зэран къыхэхъухьмэ, 
жаIэу зэрыгузэвар – псори и гум къигъэкIыжащ 
Къазджэрий. Мазэ ныкъуэ щхъуантIэ, 668. 
ЗэпылъитIым я гур зэрыщIэрт, зэхуэзэрэ псалъэ 
закъуэ жамыIами, а тIум я псэмрэ я гумрэ зэжраIэм 
гъунэ иIэтэкъым. Мазэ ныкъуэ щхъуантIэ, 667.

ЗЭПЫЛЪЫПIЭ (1). КIапитIыр щызэпыувэ, 
щызэтехьэ. Ноби блэкIым яжыбоIэ: – Лъагъуныгъэм 
фыхуэсакъ, ЗэпылъыпIэм фемыгуауэ, – ЖыпIэу 
къоIур уэ уи макъ. Коджарахэ. «Батырыбжьэ», 86.

ЗЭПЫМЫЧУ (3). нареч. Зэпыугъуэ имыIэу, 
мыувыIэу. Къамылапщэу плIы къашати, 
зэпымычу тIурытIурэ къепхъых къыщрапхъыхым 
къащыпа ахъшэ жьгъейр ялъытэу, зэныкъуэкъуу 
къуэгъэнапIэм къуэст. Лъапсэ, 117. Зэпымычу 
кIуэрт ар псыхьэ, Ауэ зыми зыхамыщIэу, 
Елбэздыкъуэр я нэхъыщIэт. «Елбэздыкъуэ», 3.

ЗЭПЫТХЪЫГЪУАФIЭ (1). плъыф. Тыншу 
узыбгъэдыхьэф, зэпрыкIыгъуафIэ (п.п. 
гъунапкъэ). Армавир деж оборонительнэ 
линие щащIар нэмыцэм зэпытхъыгъуафIэу 
зэпатхъынкъым, жызыIэу щытари щIегъуэжауэ 
къыщIэкIынт. Нал къута, 215.

ЗЭПЫТХЪЫН (зэпатхъ) лъэI. (1). ЗэпрыкIын, 
зэпычын (гъунапкъэ с. ху.). Армавир деж 
оборонительнэ линие щащIар нэмыцэм 
зэпытхъыгъуафIэу зэпатхъынкъым, жызыIэу 

◊ КIэтIийр зэпытхъын (4). Еплъ кIэтий. 
ЗЭПЫТЫН (зэпытщ) лъэмыI. (4). ЗэпыщIауэ. 

зэгъэкъуауэ, зэлъэIэсу щытын. Къэхьэусыха 
дыдэр си гъунэгъущ, ди бжьыхьэкIапэ зэпыту. 
Хьэсэпэхъумэ. 417. Къалэдэсхэр апхуэдэкъым: я цех 
зыщIэсыр зэпытми, зым къыщыхъур я гъунэгъум 
ящIэркъым, зэхуэзэмэ, я джэдыцщ зэхуэзэр, ари 
зы щхьэнтэм илъу. Бабыщыкъуэ адакъэпщ, 482. 
ИгъащIэм ди гъунэгъухэмрэ дэрэ ди бжьыхьэкIапэ 
зэпыту дыпсэуащ. Мазэ ныкъуэ щхъуантIэ, 585.

◊ Зэпыту фыкIуэ (3). Еплъ зэпытрэ зэкIэсу 
укIуэ. Сэлэт комитетым сыщыщщ жызыIа 
сэлэтыр абы якIэлъыплъу якIэлъыджащ: – Зэпыту 
фыкIуэ! Хъуэпсэгъуэ нур, 175. Зэпытрэ зэкIэсу 
укIуэ (3). И щхьэр зэрыхь, кIуэцIрыху. Дуду 
къотэджыжри хьэм ирахужьам ещхьу дожыж, 
лIым сыкъимылъагъуу саIэщIэкI закъуэмэ, си 
витIыр зэпытрэ зэкIэсу укIуэ, си уунэ си псэр 

схьыжмэ аращ, жыхуиIэу. ВитI. 416. Къарэжь 
тыркубзэ нэхъ зыщIэ гуэр щIокIие псоми зэхахыу: – 
Мы ныбэф-ныбапцIэр тIощIрэ пэщэми тумэн 
пщыкIутху-пщыкIутху къызимытмэ, зэпытрэ 
зэкIэсу укIуэ. Лъапсэ, 37.

ЗЭПЫТЩ (38). Глагол псалъэ гуэдзэ, зи гъусэ 
псалъэхэм къарыкI Iуэхугъуэхэр зэманкIэ кIыхьу, 
зэпыу имыIэу зэрекIуэкIыр къегъэлъагъуэ. 
Къызумытыжыххэми судым уестынкъым, жиIэу 
Рахьим, гуфIэ зэпытурэ, щIакхъуэ пхъуэплъ ин 
къытрилъхьащ, абы къыщIигъуащ сэмбым изу 
кIэнфет, прунж. Хъуэпсэгъуэ нур, 131–132. 
Убыххэр тенджызым тет зэпытщ, я нэгум 
къыщIидзэ закъуэмэ, кхъухь ныбэфыжь цIыкIур 
яIэщIэкIынтэкъым. Лъапсэ, 39. Къэбэрдей 
псом зи гугъу ящI зэпыт Иналрэ Мэтхъэнымрэ 
укъацIыхуныр сытым хуэдэт езыр! Мазэ 
ныкъуэ щхъуантIэ, 538.

ЗЭПЕГЪЭУДЫН (зэпрегъэуд) лъэI. (1). 
Егъэкъутэн, зэпегъэщIыкIын. Зэи сылъапэрапэри 
пхъэ хъурейр щысIэпыщIэхум, пхъэр къэзыщэхуа 

ЗЭПЫУДЫН (зэпеуд) лъэI. (11). 1. (9). Зэпрыууэ 
къутэн, зэпыщIыкIын. Шэм жэм лъакъуэр 
зэпиудати, жэмыр укIуриящ. Нал къута, 290. 
Нышэдибэ шыбз гуартэ хъупIэмкIэ яхуу яхыхьати, 
хакIуэ пцIэгъуэплъыжьыр къыжьэхэлъадэщ, 
къеуэри къыдырым и куэпкъыр зэпиуд пэтащ: 
«уэ уи адэр шыдщ, шым щхьэ укъытхыхьа», – 
жиIэри. Кхъухь пхэнж, 494. мо псы уэрым дахэ-
дахэу упэлъэщынт – пхъэр нэхъыбэм икъутэрт, 
зэпиудырт, адэкIэ-мыдэкIэ мывэм ириудэкIыурэ. 
Мазэ ныкъуэ щхъуантIэ, 515. 2. (2). Щхьэхуэ-
щхьэхуэ щIын. Лъагъуныгъэм елъэпауэм, ПситI 
зэпытыр зэпеуд. Лъагъуныгъэ. «Вагъуэ махуэ», 322.

ЗЭПЫУПЩIЫН (зэпеупщI) лъэI. (11). 
1. (5). ЗэпрыкIын. Уэрамыр псыIэрышэ Iэджэм 
зэпаупщIырти мызэ-мытIэу машинэхэр 
къэувыIэрт, шоферхэр гузавэрт, зыщIыпIэ 
дыхэнэмэ, зэIыхьакъэ жаIэу. Мазэ ныкъуэ 
щхъуантIэ, 583. Щхьэ мэз Iувыр зэпыбупщIу Уэ 
мыбыкIэ укъэкIуа? «Бажэ пшынэ», 4. Псыр шы 
щхъуантIэм тесу мажэ, Хади гъуэгуи зэпеупщI. 
Псыр шы щхъуантIэм тесу мажэ. «Мывэ 
хуабэ», 208. 2. (3). Зэпыгъэжын, Iыхьэ-Iыхьэ 
щIын. Лэгъупыр лъахъшым къыфIимыхыу лы пшэр 
вар къыхихырти, Iыхьэ-Iыхьэурэ зэпиупщIырт 
[пщафIэм]. Хъуэпсэгъуэ нур, 204. ЩакIуэ гужьеям 
зыкъищIэжри, щыхьым и щхьэр пиIуэнтIыкIыу 
щыхуежьэм, къарууншэ щыхьым и къурмакъейм 
сэ Жан щIэлъыкIар хуигъазэри зэпиупщIащ, 
лъыкъуалэр щакIуэм къытрикIэу. Лъапсэ, 72. 3. (3). 
КъызэнэкIын, къэкIун. Океаныр зэпыдупщIри 
Америкэу зи гугъу къытхуащIу щытар ди нэкIэ 
тлъэгъуащ. Лэчымэ, 392.

ЗЭПЫЧЫН (зэпеч) лъэI. (36). 1. (5). 
ЗэпыгъэщхьэхукIын. Iэпслъэпсыр хузэпымычу 
шы ныкъуэлIэ зырыз къэнамэ, елъэкъуауэрт. Нал 
къута, 300. – КIапсэр зэпачынущ. ЛIитI хуэшэчрэ 
абы [Елдаррэ Лурэ кхъуейплъыжькIэрыщIэм 
щыдэкIуейм ищIагъым щIэтхэм яфIэтелъыджэщ]. 

Хъуэпсэгъуэ нур, 100. Ябгащ си дежкIэ си 
жагъуэгъур, Зэпачт мычэму лъэрыгъыпсыр. 
МахуитI зэхуэдэу къыумыгъащIэ. «Вагъуэ 
махуэ», 351. 2. (2). Гуэшын. Сэ Сэлимэ и 
нэгу сиплъэн хуэдэу сотIысри къыщIэздзэну 
сыхьэзырыпсщ, сыту жыпIэмэ, си хъыбарыр 
пычыгъуэ-пычыгъуэу зэпычащ, езгъэдаIуэр 
сымыгъэзэшын папщIэ. Лъапсэ, 29. 3. (17). КъэкIун, 
къызэнэкIын. Адэр шым шэсым – и щыгъыну, 
Хьэзыр къэсыхуи зы гыныгъуэт, Гъуэгуанэ дапщэ 
зэпичами, Уанэгу зэрысыр и щIэщыгъуэт. Адыгэ 
цей. «Дамыгъэ», 238. Гъуэгу зэпысчу нэзгъэзэжрэ 
Псынэдахэ сынэсам, Си гум жеIэ къысфIилъэту: 
«Псынэдахэ дыкъэсащ». Псынэдахэ. «Вагъуэ 
махуэ», 346. 4. (2). Зэпытхъын, кIуэцIрыкIын 
(щIыпIэ гуэр, гъунапкъэ гуэр). Сыту жыпIэм нэху 
зэрыщу, ЗэрытлъэкIкIэ зэдифIэщу Наступленэм 
дэ зитчынут, Бийм и фронтыр зэпытчынут. 
Волгэ Iуфэ. «Партыр ди пашэу», 13. 5. (10). зэхь. 
Щыгъэтын, гъэувыIэн. Нэхущ уджыр зэпачауэ йокI 
утыкум нэхущ вагъуэр. Нэхущ. «Батырыбжьэ», 24. 
Си пщIыхьэпIэм къыхэхуатэкъым абы [Сэлимэ] 
Ботэх къыхуэзауэ, езыри нэхъ нэщхъыфIэ цIыкIу 
хъуауэ хэлъти, си гум къэкIащ, зэгурымыIуауэ 
пIэрэ яшэну жысIэри, арщхьэкIэ ар ущIэмыупщIэмэ 
нэхъыфIым ящыщти, сетIысэхащ: – Сытым 
дежыт Дэфэрэдж и хъыбарыр щызэпытчар? 
Лъапсэ, 99. 

ЗЭПЫШЫН (зэпеш) лъэI. (9). Укъуэдияуэ 
хуэмурэ къэпсэлъын. ДыгъуакIуэ фыхуеймэ, 
дыгъур здэщыIэм фыкIуэ, – жиIэрт Жыраслъэн и 
псалъэр дахэу зэпишу, – къэвубыд. Хъуэпсэгъуэ 
нур, 92. Хьэжыгъэ къэп ныкъуэрэ мэл укIарэ – 
мащIэкъым ар гъуэмылэу, – жиIэрт колхоз 
тхьэмадэм, псалъэр зэпишу. Нал къута, 270. ТIуми 
я макъым къызэрихькIэ зэпашу, дахэу Iуати, 
цIыхубз макъ унэм къыщIэIукIащ: – Хъер ухъу 
адакъэжь. Бабыщыкъуэ адакъэпщ, 485.

ЗЭПЫЩЭН (зэпещэ) лъэI. (1). Зэпыгъэувэн. 
Къазджэрий урысыбзэкIэ къызэджар ауэ сытми 
жиIэжа къудейкъым, асыхьэту урыс усэр адыгэ 
усэу, псалъэ къэс уи гум щIыхьэу, щызэпищэкIэ 
уэрэд жиIэ хуэдэу къеджэжащ. Мазэ ныкъуэ 
щхъуантIэ, 608.

ЗЭПЫЩIЭН (зэпещIэ) лъэI. (3). И кIапэхэр 
зэрыгъэубыдын, зэпхын, зэкIэрыщIэн. Гъуэгум 
щыдаIуэу, уэгум щылъаIуэу, Псым лъэрыгъыпсыр 
ират, ПащIэр зэпащIэу, Iэр зэрыубыду, ФIым 
хуэгумащIэу, Iейри пауду, Пкъохэр гъуэгуанэм 
темыкI. Пкъоми пащIэ ятетщ. «Мывэ хуабэ», 29. 
Товарнэ защIэу зэпыщIауэ мафIэгу кIыхъьыжьыр 
зыдэкIуэр зыми ищIэркъым. Нэгъуху, 33.

ЗЭПЫЩIЫКIЫН (зэпещIыкI) лъэI. (4). 
Къэгъэшауэ къутэн. СогъэпцI уи лъакъуэр 
зэпызмыщIыкIым. Лъапсэ, 48. Губжьым башыр 
зэпещIыкIыр, ЖумыIари зэхещIыкIыр. «Тисей», 501. 
Дыгъэ лъагэр зэ къедзакъэм Дыгъэ къуэпсым пшэр 
хочыхьыр, А нур дахэм и пхъэ лъакъуэр ЗэпещIыкIыр 
хуэмышыхьу. Бгы собранэ. «Партыр  ди пашэу», 77. 

ЗЭПЫЩIЫКIЫН II Къута хъун. (зэпощIыкI) 
лъэмыI. (3). Инус матэ ищIу тIысыжащ, арщхьэкIэ 

и гур лэжьыгъэм хыхьэртэкъым, чы цIыкIу дихури 
мычэму зэпощIыкI. Хъуэпсэгъуэ нур, 75–76.

ЗЭПIЭЗЭРЫТ (2). плъыф. Зы пIэрэ зы 
хьэлым тет, цIыху зэтес. Валерэ лIы зэпIэзэрыт 
къыхэкIащ, и ныбжьэгъухэм къахэжэпхъыкIа 
къудейкъым, къыпэрыуэм ятокIуэ, напэ иIэщ, 
нэмыси хэлъщ, къимылэжьа енэцIыркъым, уи 
дзыхь ебгъэзмэ укъегъэпэж – и адэм ещхь хъуащ. 
КIапсэ кIапэ, 7. Къазджэрий жыпIэнущи – цIыху 
зэпIэзэрытщ, губзыгъэщ, партым хыхьащ. Мазэ 
ныкъуэ щхъуантIэ, 528.

ЗЭРАН (16). Ягъэ, пэрыуэгъу. [Дэфэрэдж:]
ЦIыхубзыр зыгъэунэхъуам и дежкIэ Алыхьым 
къузэритын жыхуаIэм хуэдэщ, сыту жыпIэмэ 
лажьэр зи зэраным хуэдэ къабзэ мэхъу операцэ 
зыщIа дохутырри. Лъапсэ, 13. Си быныр сэ 
схуемыджэмэ, хэт зи зэраныр? Бабыщыкъуэ 
адакъэпщ, 490. ЦIыхур зэрыдыхьэшхари 
зэрантэкъым, сыту жыпIэмэ нэхъ хьэлэл хъуат, 
Жыраслъэн къекIуэлIэжрэ и жьэгу дэсыжмэ, и 
щхьэ иIыгъыжу, и фыз сымаджэ кIэлъыплъу, зэран 
мыхъуу псэумэ, нэхъ яфIэкъабыл хъуат. Мазэ 
ныкъуэ щхъуантIэ, 653. 

◊ [И] зэран екIын (3). Зыгуэрым хэщIыныгъэ 
етын. И псэри тыншыжат, мы дунейм зигу 
хэщI темытыжу, дыгъуасэ лъы зыгъэжахэр, 
бжьэцу зэрызехьар зэкIужарэ я Iэпэр зэрыIыгъыу 
зэщыгуфIыкIыу къеуджэкIыу, зэкъуэш-
зэшыпхъущ жыпIэну зэхуэгумащIэу, мэзым щIэт 
жыг зэмылIэужьыгъуэхэр зэрызэзэгъым хуэдэу 
зым и зэран адрейм емыкIыу, къуалэбзухэм 
ещхьыркъабзэу щхьэж и бзэмкIэ езым фIэфI уэрэдыр 
жиIэмэ, я бзэ зэрыщIэ къыфIэщIу. Кхъэлэгъунэ, 
380. Ди зэран екIынкъым, бэяу, – жиIэурэ Астемыр 
унэмкIэ щIыхьэну еIэрт. Хъуэпсэгъуэ нур, 76. 
[И] зэран хэлъын (2). И ягъэу щытын. [Дисэ:] А 
тIу, абы ди зэран хэлъыххэкъым, езым зэрыфIэфIу 
ищIащ. Алъхъо,  85. [И] зэран къекIын (6). Еплъ 
[И] зэран екIын. Ауэ, пэжщ, Жыраслъэн щхьэкIэ 
шэсыпIэ дивгъэувэ, щыжаIэм, цIыхур нэхъ 
еувэлIащ, Жыраслъэн къетшэлIэжмэ, нэхъ и зэран 
къыдэмыкIыу дыпсэунщ, жаIэри. Мазэ ныкъуэ 
щхъуантIэ, 628. [Чачэ:] Алыхьталэм и фIыцIагъэм 
и зэран къокIынкъым… Хъуэпсэгъуэ нур, 150. 
[И] зэран къыхэкIын (1). Ягъэ хъун. [Дэфэрэдж:] 
Пыжьынэ санитаркэр хуэмыгъэшынэу иджы йоубзэ, 
йодэхащIэ, къегъэгугъэ сымаджэщым щIэкIыжмэ, 
увыпIэфI къыхуигъуэтыну, тхылъымпIэ тIэкIур 
къыхуигъуэтрэ кърит закъуэмэ, арщхьэкIэ 
Тамарэ цIыхубз губзыгъэщ, запискэм си Iэ телъу 
зэхихащи, зыхигъэзагъэркъым, «Дэфэрэдж и зэран 
къызыхэкIын Iуэху сыхыхьэфынукъым» жиIэу. 
Лъапсэ, 22. Зэран щIэн (1). МыхъумыщIагъэ 
лэжьын. И пыIэ къуацэжьыр къыкъуилъэфыжауэ 
мыр зыщхьэрытIэгъэн хуейр зэран зыщIар 
аракъым, жи [Жансэхъу]. Мазэ ныкъуэ 
щхъуантIэ, 547. [И] зэранкIэ (3). Зыгуэрым и 
ягъэкIэ. Ар зэрагугъа дыдэуи къыщIэкIащ, Долэт и 
зэранкIэ. Хъуэпсэгъуэ нур, 256. 

ЗЭРАНШУ (2). плъыф. КъуейщIей, псынщIэ, 
жыIэмыдаIуэ (сабийм ехьэлIауэ). Лу зэрыжиIэмкIэ, 

Жансэхъу и пыIэр зэраншум щхьэратIагъэ. Мазэ 
ныкъуэ щхъуантIэ, 563. «Жансэхъу и пыIэр» 
иджы зыщхьэратIагъэр зэраншукъым – нэхъ 
къахэжаныкIар аращ, - жаIэу къызэрыгъэкIиящ. 
Мазэ ныкъуэ щхъуантIэ, 563. 

ЗЭ-ТIЭУ (4). Зы нэхърэ нэхъыбэ. 
Сыбгъэсэхыжынущ, нэгъуэщI мыхъуми распискэ 
къызэт, – жиIэурэ Нурхьэлий гъумэтIымэу зэ-тIэу 
къыщIидзати, ар старшынэм идэнт: – Умыудэгу 
си щхьэр, къызэIух, жысIакъэ! – жиIэрти арат и 
жэуапыр. Хъуэпсэгъуэ нур, 227. [МыжыжьэIуэу 
пIэрэ? Абы нэс укъикIыурэ заводым укIуэныр 
тынш? – жеIэ Алыджыкъуэ] Зэ-тIэу укъакIуэмэ, 
уесэжынущ[жиIэри тхьэмадафэ зриплъам 
идакъым] МелыIыч, 454. Дисэ зэ-тIэу илъэгъуат 
пщэфIапIэм къыгуэт пэшым и щхьэгъубжэм 
Саримэ къыIухьауэ, арщхьэкIэ хъыджэбзыр щагъэ 
гъуэлъыр пщэфIапIэр арами, пэшыр арами тэмэму 
къыпхуэщIэнутэкъым. Хъуэпсэгъуэ нур, 142.

ЗЭРЭ-ТIЭУРЭ (1). Еплъ зэ-тIэу. Гуащи 
ныбжьыщIэ дыдэ щхьэкIэ, Iэджэ и нэгу щIэкIат, 
уеблэмэ и адэ-анэм я гъусэу ХьэфIыцIей е 
ХьэтIрэмтIыгу бэзэрым кIуэуэ цIыху ящэу зэрэ-
тIэурэ илъэгъуащ. Лъапсэ, 34.

ЗЭРЕГУАКIУЭУ (1). нареч. Зэрыхуейуэ, хуиту. 
Я цеикIэр дэупщIауэ, Пщы шу гъусэр зэрегуакIуэу 
Iутщ пщы унэм зэхуэщIауэ, ЯмыщIэжу ар 
зэщакIуэр Къамэ фIыцIэр къыщIагъэщыр, 
Яхъумэфыр пщы хьэщIэщыр. «Тисей», 498.

ЗЭРЕГУАКIУЭЩ (7). Зэрыхуейщ, зэрыфIэфIщ. – 
АтIэ, нэхъыфIыр фэ щыфщIэкIэ, фызэрегуакIуэщ, – 
жиIэу афицарым зигъэбэлыхьами, нэхъ IумпIафIэ 
къэхъуащ. Хъуэпсэгъуэ нур, 175. [Унэгуащэм 
Алыджыкъуэ къыжреIэ:] ГъуэлъыпIэм сыхуейкъым, 
бжэ къуагъыр нэхъ къызощтэ жыпIэрэ – 
узэрегуакIуэщ. МелыIыч, 443. Нэхъыжьым 
сахэсынщ – жыпIэми, щIалэм уахэтынуми 
узэрегуакIуэщ. Мазэ ныкъуэ щхъуантIэ, 582.

ЗЭРЕГЪЭЛЪЭФЭН (зэрырегъэлъафэ) лъэI. 
(1). КърегъэлъэфэкIын. [Алыджыкъуэ:] Фэ 
куэзыр фыджэгуу мыбдеж фыщымысу заводым 
фыкIуэу щхьэ фыщымылажьэрэ, цIыхубзым я 
кIэтIийр зэпатхъыху хьэлъэ зэревмыгъэлъафэу, 
жысIэну си Iупэм къэсауэ езгъэгъэзэжащ. 
МелыIыч, 453.

ЗЭРЕГЪЭХЬЭН (зэрырегъэхьэ) лъэI. (1). зэхь. 
ЕгъэгъэзэщIэн, и пщэ илъхьэн, къалэн щыщIын. 
Сыкъулейщ жыпIэу утыку укъимылъадэ, лIыщIэ 
дзыхь зыхуэпщI уиIэмэ, уи Iуэху зэребгъэхьэу 
уэ лъэныкъуэегъэз зыпщIым нэхъыфIщ. 
Хъуэпсэгъуэ нур, 188.

ЗЭРЕХЬЭЖЬЭН (зэрохьэжьэ) лъэмыI. (3). 
ЗэщIыгъуу, зэрызехьэу ежьэн. Псы къиуам 
аргуэру пхъэбгъу къихьу ялъэгъуати, 
цIыхухъухэр зэрехьэжьауэ псы Iуфэм Iулъэдауэ 
зэрыгъэкIийрт, Дисэ зыми фIэмыIуэхужу. 
Хъуэпсэгъуэ нур, 55. АрщхьэкIэ цIыху 
зэрехьэжьа къомыр къэувыIакъым. Нал 
къута,  298. – Нанэ зыгуэр жиIэрт, арщхьэкIэ 
Лу сымэ зэрехьэжьауэ щIэпхъуэри зыри 
зэхахыжакъым. Хъуэпсэгъуэ нур, 284.

ЗЭРЕХЬЭХЫН (зэрохьэх) лъэмыI. (1). Зэрызе-
хьэу ехын. ФынакIуэ лажьэ зимыIэу ягъэтIысар 
къедгъэутIыпщыжынщ, жаIэри округым я центр 
Бахъсэн дэтым кIуэуэ гупышхуэ зэрехьэхырт, къа-

ЗЭРЕШЭКIЫН (зэрошэкI) лъэмыI. (1). 
ЛъэныкъуэкIэ зэрыIушын, зыр зым ириджэурэ 
зыщIыпIэкIэ екIуэкIын. ЛIитIыр лъэныкъуэкIэ 
зэрешэкIри зэпсэлъащ. Щынэхужьыкъуэ, 14.

ЗЭРИГЪЭХЬЭЩIЭН: ЗЭРИГЪЭХЬЭЩIЭН 
ИIЭН (1). ХьэщIагъэ зыгуэрым зэрепхын убгъэ-
дэлъын. [Осетин джыназым жеIэ:] ХьэщIэ къригъэ-
блэгъэну зэригъэхьэщIэн имыIэрэ, мэл зыбгъупщI 
жы-хуэпIэр Жыраслъэн щхьэкIэ зырикIщ, изот, 
къызрелъэIу закъуэ. Хъуэпсэгъуэ нур, 116.

ЗЭРИХЬЭЛIЭН (зэрохьэлIэ) лъэмыI. (3). 
Зэхуэзэн, зэIущIэн. Тхьэм и гъуэгу дахэ ищI, - жиIэу 
Думэсарэ зы фIы гуэр хилъагъуэрт Иналрэ Лурэ 
зэрызэрихьэлIам. Мазэ ныкъуэ щхъуантIэ, 540. 
[Алыджыкъуэ:] Абы нэхъей, гъуэмылэншэ къомыр 
дауи дызэрихьэлIат? МелыIыч, 437.

ЗЭРЫБ (9). Машинкэ с.ху. тедза хьэрф. 
Хьэрып зэрыбкIэ тхаи яхэлъщ, ауэ урысыбзэкIэ 
тхам сурэтхэр итти, ар Лу нэхъ игу ирохь. 
Мазэ ныкъуэ щхъуантIэ, 601. ТхылъымпIэ хужь 
напэшхуэ къигъуэтри бгъэдэтIысхьащ и усэр 
тритхыкIыжу: псалъэхэр зэгъэкIуауэ, уэрэд 
тхыкIэм тету, хьэрфхэр зэрыбкIэ тегъэуа хуэдэу, 
егугъупэу усэр итхырт [Лу], и щхьэр тIэкIу Iушэ 
ищIауэ. Мазэ ныкъуэ щхъуантIэ, 615. – Сталин 
зэрыбкIэ тхэуэ аракъым, – жиIэрт Локотош 
мо лIым нэхъ къыгурыIуэн и хьисэпу, – приказыр 
тхылъ тедзапIэм зэрыбкIэ щытрадзащи, аращ. 
Нал къута, 258.

ЗЭРЫГЪЭГУФIЭН (зэрогъэгуфIэ) лъэмыI. (1). 
Псори гуфIэн. Шууэ къакIуэу [ПIытIу] жэмышхэм 
къалъагъури зэрыгъэгуфIащ. Щынэхужьыкъуэ, 56.

ЗЭРЫГЪЭГУШХУЭН (зэрогъэгушхуэ) 
лъэмыI. (2). Iуэху гуэр зэдэIыгъын; зыр зым 
щIэгъэкъуэн хуэхъун. Унэм цIыхухъу щIэстэкъым, 
цIыхубзитIыр зэрыгъэгушхуэми бгъэшынэфынущ. 
Хъуэпсэгъуэ нур, 142. Уэрэд къыхадзэм, 
зэрыгъэгушхуэу, СхужымыIари къыпащэфынущ. 
Си илъэсищэ. «Щхьэлыкъуэ», 396.

ЗЭРЫГЪЭДЭIУЭН (зэрогъэдаIуэ) лъэмыI. (1). 
ЗэгурыIуэн. ЛъэкIыныгъэ зиIэхэми[Къалмыкъ 
БетIал и лэжьэгъухэм] зыкъаIэт: колхозыр 
зымыдэу щыIэр Къэтхъэным и унафэкIэ 
зэрыгъэдаIуэурэ Iэщэ яIыгъыу дапщэщ къежьэну, 
жытIэу дыпэмыплъэу, япэ зыкъидгъэщу дэнэ 
къуажэ дэсри къыхэтщыпыкIыурэ идгъэсыкIыну 
ди къалэнщ, жаIэри. Зи лъэрыгъыпс тIыгъа, 526.

ЗЭРЫГЪЭДЫХЬЭШХЫН (зэрогъэдыхьэшх) 
лъэмыI. (8). Зым зыр игъэдыхьэшхын, зэгъусэу 
дыхьэшхын. ЩIалэ цIыкIухэр зэрыгъэдыхьэшхыу, 
афицарым зифыщIыжу хъущIэу, зэ зым 
бгъэдэлъадэрэ ехъуэну, и IэштIымыр игъэдалъэу, 
сэлэтхэри къэгубжьауэ я нэм щIы имылъагъужу, 
къагурымыIуэми къагурыIуэу зыкъыфIагъэщIу 
къаущыхьырт, уэсыр зэхаутэу. Хъуэпсэгъуэ нур, 
301. ЩIалэ цIыкIухэми Тини яхэту зэдэгушыIэрт: 

«Ей, къуажэ махуэ хъун, фыкъэдаIуэ, пщэдей 
спектакль къагъэлъагъуэ, кIэпсэмол щIалэр молэм 
зэрытекIуар зэвгъэлъагъунумэ, фыкъекIуалIэ», – 
жиIэу Лу гъуом зригъэщхьу кIийрт, адрейхэри абы 
дежьу хуэдэу зэрыгъэдыхьэшхырт. Мазэ ныкъуэ 
щхъуантIэ, 642–643. Уэрэдыр Мэмэт-щIакъуэ 
зыщIэупщIам и жэуапу арагъэнт, арщхьэкIэ 
зыри къыдежьууатэкъыми, къыхэзыдзами 
кIэщIу пичыжащ, Iэнэзехьэхэри щIэкIыжащ, 
къаз зэкIэлъхьэужьу псымкIэ зыгъэзахэм ещхьу, 
стIолым бгъэдэсхэри аргуэру нэжэгужэ къэхъужауэ 
зэрогъэдыхьэшх, зоныкъуэкъу. Лъапсэ, 92–93.

ЗЭРЫГЪЭКIИИН (зэрогъэкIий) лъэмыI. 
(101). Зэгъусэу кIий-гуо къэIэтын. Iэюб къиIэта 
выгум исыр гужьеяуэ зэрыгъэкIийрт, уеблэмэ 
шынауэ къелъэ яхэтт, езы Iэюб плIэкIэ зэрихьэрт 
выгур, адэкIэ-мыдэкIэ иригъэщIми. Мазэ ныкъуэ 
щхъуантIэ, 589. КIапсэ лырыгъур пщIэхалъхьэу 
бошкIэжь тIэкIу зытетыр къыщыщIаудым, 
кIапсэри къызэпычри зи щхьэ палъэр 
къехуэхыжати, цIыху къызэхуэсар зэрыгъэкIиящ: 
«Куэдщ, зыр щхьэпылъэ тIэу ящIыркъым», - 
жаIэу. Хъуэпсэгъуэ нур, 302-303. ЩIалэ цIыкIухэр 
мывэкIэ мафIэм хоуэ хъуаскIэ къыдрихуейр 
яфIэгъэщIэгъуэну, хъыджэбз цIыкIухэм 
зэрыгъэкIийуэ къажыхьырт. ГущIэгъу, 423.

ЗЭРЫГЪЭХЬЭКЪУВЫКЪУН (зэрогъэхьэкъу-
выкъу) лъэмыI. (2). Зэрызехьэн, гуп Iэуэлъауэ 
зэрыгъэхъун. Щхьэлым деж Iусу куэзыр джэгуахэм 
я деж согъазэри цIыхур нэхъыбэж хъуауэ 
зэрогъэхьэкъувыкъу. МелыIыч, 452. Благъуэм 
зыIуригъэлъадэ дыгъэр хуемыгъэхарэ, е ягъащтэу 
къыжьэдэхужа – махуэр аргуэру нэху къэхъужу 
хуежьэри цIыхур къэгуфIэжауэ нэхъеижу зэрызохьэ, 
къофэ, зэчыр жаIэ, зэрогъэхьэкъувыкъу – дунейм 
техуэжыркъым. Лъапсэ, 120.

З Э Р Ы Г Ъ Э Х Ь Э Р Г Ъ Э Ш Ы Р Г Ъ Э Н 
(зэрогъэхьэргъэшыргъэ) лъэмыI. (1). Iэуэлъауэ 
зэрыгъэхъун, зэрызехьэн. Школ пщIантIэм деж 
цIыхур щызэхуэсауэ зэхэтт зэрыгъэхьэргъэшыргъэу. 
Нал къута, 261.

ЗЭРЫГЪЭХЪУН (зэрогъэхъу) лъэмыI. (7). 
1. (2). Зыкъом зэгъусэу зыгуэр хъун. Иджыри 
къэс хъарзынэу зэхэсахэр хьэргъэшыргъэ 
зэрыгъэхъуащ [Мэмэт-щIакъуэ щIэхъуэхъуа 
Нартыху Къазбэч щхьэкIэ ефэн ямыдэу]. 
Лъапсэ, 47. 2. (5). Зэхыхьэн, гуп защIын, 
зэхуэсын. Мо къру къомми сыту я насып, 
гупышхуэ зэрыгъэхъуауэ, зым зыр дэIэпыкъуу 
къыздикIа лъэныкъуэмкIэ ягъэзэж, ящIэу 
къыщIэкIынущ, тIэкIу дэкIмэ, мыбыкIэ уае 
къызэрыхъунур. Кхъухь пхэнж, 495. Иринэрэ 
Апчарэрэ тIу зэрыгъэхъуащи, нэхъ тегушхуауэ 
мафIэгумкIэ йоIэ. Нал къута, 218. Махуэ къэс 
къуажэм зыгуэрхэр къыдотIысхьэ: къэзакъхэр 
зэрыIыгъыу къоIэпхъуэ, осетинхэри хьэблэ-
хьэблэ зэрыгъэхъуу къокIуэри зэунэкъуэщхэр 
зэгъунэгъуу мэтIыс, нэхъ унэфIхэр зэпаубыдри 
къэзакъхэмрэ осетинхэмрэ щызэфIэни 
щызэзэуапи къохъур. МелыIыч, 468. 

◊ Хьэлэч зэрыгъэхъун (2). Еплъ хьэлэч. 

ЗЭРЫГЪЭIУЩЫН (зэрогъэIущ) лъэмыI. (2). 
ЗэгурыIуэн, мурад гуэр зэгъусэу щIын. Къуажэпщ 
зыкъом зэрыгъэIущат, ХьэтIрэмтIыгу жэщу 
теуэну, абы кIуэну дзэм Дэфэрэдж и лIыр 
яхэтыну хэтыт зыщIэр – ящIакъым. Лъапсэ, 
30. Ауэрэ бэзэрым дыгъу къыщаубыдати, яукIыну 
ерагъыу кърагъэлащ, абы ирхьэлIэу наркотик 
ищэу нэгъуэщI зыгуэри полицэм щаубыдым, ар 
кърагъэутIыпщыжыну щIалэ зыкъом зэрыгъэIущу 
полицэм ятеуа, зыгуэрхэри къауIа – зэрызехьэ 
хъури къалэм дэсхэмрэ губгъуэрысхэмрэ 
зызэраупсеящ. ХьэщIэ лъапIэ, 404.

ЗЭРЫГЪУЭТЫЖЫН (зэрогъуэтыж) 
лъэмыI. (3). Зэлъыхъуэурэ зэхуэзэжын, 
зэпэщIэхуэжын. Дэ тIур [Фэуазрэ шымрэ] 
дызэрыгъуэтыжа нэужь. И гугъа хъунт дяпэкIи 
дызэгъусэну, ди унэ сшэжрэ зы зэман мэкъу 
хьэжыгъэрэ хуэнщIейрэ зэхэтпщэу Iус хуэтщIу, 
щIыIэ хъумэ, шэщым уэншэку хущIэтлъхьэу, 
псынэм къитшрэ псы едгъафэу зэрыщытам хуэдэу 
а махуэр къыхуихуэну. Анка, 384. ГуэщымкIэ 
ириIуэнтIэкIыу [машинэр] къыщыувыIэм, хьэщIэ 
кIуэсэжауэ щытар къикIри, нэжэгужэу, игъащIэм 
зэрыцIыхуу е зэблагъэу зэрыгъуэтыжа хуэдэ, унэм 
къыщIэкIам къыщыгуфIыкIыу сэлам кърех: - Сэлам 
алейкум, тхьэмадэ. КIапсэ кIапэ, 11.

ЗЭРЫДЭУЭН (зэрыдоуэ) лъэмыI. (1). 
Зэрызехьэу, гупышхуэу зыщIыпIэ дыхьэн. Нэхущ 
хъуа-мыхъуа щыжаIэм деж щэху цIыкIуу къалэм 
хэлъ куэбжищри къызэIуихати, мыдэкIэ дзэр 
абы пэплъэу щытыххэти, зэрыдэуэри зэуэныр 
зэхаублащ. Лъапсэ, 59.

ЗЭРЫДУНЕЙУЭ (1). нареч. Дунейр псори, 
зэрыщыту. Иринэ и нэм нэпсыр щIэз хъуауэ дунейр 
зэрыдунейуэ псым щIигъанэ хуэдэу къыфIощI. Нал 
къута, 217.

ЗЭРЫДЖЭ (1). Зэрыджейм къыпыкIэ пхъэщ-
хьэмыщхьэ. Си гъунэгъуу пщIащэм соплъри 
Плъыжьщ – зэрыджэм хуэбгъэдэнщ. Си Iэдакъэм 
щIокI жыг хадэ. «Вагъуэ махуэ», 339.

ЗЭРЫДЗЭН (зэрыдзащ) лъэмыI. (1). КIапсэ, 
Iуданэ с.ху. я кIапэр зэрыгъэубыдын, зэпыщIэн. 
И псалъэ зэпимыгъэууэ бошкIэм дэкIуеижщ 
езы Видяйкини, и щхьэр кIапсэ зэрыдзам 
ирилъхьэжащ… Хъуэпсэгъуэ нур, 303.

ЗЭРЫЖАIЭЖЫМКIЭ (1). вводнэ п. 
ЗэрагъэхъыбарыжымкIэ. [Дэфэрэдж:] Иужьым 
зэрыжаIэжамкIэ, операцэр екIуэкIыхукIэ адэкIэ-
мыдэкIэ къипсэлъыкIыурэ телефонкIэ Iэджи 
къэпсэлъащ, дызыхуэгузэвам къыщIэупщIэну. 
Лъапсэ, 21.

ЗЭРЫЖАIЭМКIЭ (11). вводнэ п. 
ЗэрагъэхъыбарымкIэ. Иджы, зэрыжаIэмкIэ, Къул 
Зулкъэрней и унафэкIэ цIыхухъу нэхъ лъэрызехьэ 
илъэпкъыр Чопракъыщхьэ ягъэкIуащ, къуршыр 
пхакъутыкIыу гъуэгу ящIын я хьисэпу. Нал 
къута, 228. ЗэрыжаIэмкIэ, абы Iэтащхьэу яIэр 
Къэбэрдейм и тету щыта Къылышбий и къуэжьыр 
арат, Щэрдан Берд и благъэр. Хъуэпсэгъуэ 
нур, 320. Шыр зейм зэрыжиIэмкIэ, Анка нэ техуауэ 
арат, зэкIуэцIыгъуарэ фаджэу щыта пэтми, 

сыт щхьэкIэ жыпIэмэ зауэлIхэр тесу махуитIкIэ 
ягъэхьэулеяуэ Анка къашэжа нэужь, епэзэзэхыу, 
мычэму и нэпсыр къежэхыу, яхуэмышхэу, псы 
къудей яхуемыфэу шэщым щIэтащ, мыбы 
зигъэлIэжыну и мурад, жаIэу. Анка, 384.

ЗЭРЫЖАIЭУ (1). вводнэ п. ЖаIэу хабзэ 
зэрыхъуамкIэ, куэдрэ жаIэу зэрыщытымкIэ. 
Сыт иджы а тIур [Чачэрэ Мэсхьудрэ] зыхуейр, 
къащэхунукъым, ящэжынукъым зэрыжаIэу. 
Хъуэпсэгъуэ нур, 221.

ЗЭРЫЖЫЛЭУ (2). нареч. Жылэ псор, жылэр 
зэрыщыту. – Ермэн! – Мес Ермэн яхэтщ! – жаIэу 
зэрыжылэу зэрыгъэкIийрт. Нал къута, 213.

ЗЭРЫЗЕКЪУЭН (зэрызокъуэ) лъэмыI. (15). 
Зэрызехьэн, зэныкъуэкъун, зэрыфыщIын. Апчарэ 
сымэ бжэм нэсауэ къыщIэкIынтэкъым, цIыху 
зэрызекъуэр, заборыр ирауду, перронымкIэ кIуэуэ 
щыхуежьам. Нал къута, 218. ЦIыхур зэрызекъуэу 
щыта нэужь, тутнакъэщымкIэ еIащ щIэсыр 
хуит ящIыжыну, арщхьэкIэ унащхьэм тет 
пулеметымкIэ къеуэ щыхъум, цIыхур къэгужьеяуэ, 
IэлфIыцIэм хуэдэу хъуауэ, я диным икIащ, 
уIэгъэ хъуа, къаукIа щалъагъум. Зи лъэрыгъыпс 
тIыгъа. 525. «Вырвырв» жиIэу букварыр уэздыгъэм 
къытраутIыпщхьэри уэздыгъэр якъутэ, пэшыр 
кIыфI зэрыхъуу, хьейдэ – узэрызекъуэнумэ 
къеблагъэ… Мазэ ныкъуэ щхъуантIэ, 544.

ЗЭРЫЗЕХУЭН (зэрызохуэ) лъэмыI. (2). Зыр 
зым кърихуэкIын, зэжьэхэуэн. Пшэ зэрызехуэм 
ешхыдэу, Уафэр къэгъуагъуэу хуежьащ. Гъэмахуэ 
уэшх. «Бгы лъапэхэм деж», 110. Къуэпсхэм 
къуршым къыщыщIадзэу Псы уэр Iэджэ Терек 
хохуэ, Я толъкъунхэр къуэм дэмыхуэу Зэжьыхолъэ, 
зэрызохуэ. Терек. «Партыр ди пашэу», 116.

ЗЭРЫЗЕХЬЭ (33). 1. (20). Хьэлэбэлыкъ, 
къызэщIэхъееныгъэ, къызэрыIэтыныгъэ, 
хьэргъэшыргъэ. [Алыджыкъуэ:] Зэрызехьэ гуэр 
къэхъурэ сэри къыстеуэрэ сэ си пIэм итам 
къыщыщIар къысщыщIмэ, сыхэкIуэдакъэ 
псыхэкIуадэу, жызоIэри сыхущIогъуэж ди къуажэм 
сызэрымыкIуэжам. МелыIыч, 461. Дунейм 
зэрызехьэшхуэ къыщыхъуауэ къуажэм хъыбару 
къикIыр гузэвэгъуэт, школым щеджэм зэджэр я 
нэми я псэми къимыхьыжу ди адэ-анэм зыгуэр 
къащыщIауэ пIэрэ, жаIэу гузавэрти, Алий дигу 
дахэ къытхуищIыну и урокым нэхъ удихьэхыу 
гъэщIэгъуэн зэрыхъуным иужь иту арагъэнт. 
Зи лъэрыгъыпс тIыгъа, 530. Абу-Деруиш и гум 
илъар цIыхум я деж нэсащ жаIэурэ, зэрызехьэр 
нэхъ кIащхъэ хъууэрэ, пшапэр щызэхэуэм, 
цIыхур зэгъэжыпащ. Кхъэлэгъунэ, 379. 2. (13). 
Зэхэвэзэхэжьэ. Апчари Ирини а зэрызехьэ 
къомым яхэту станцым къытенащ. Нал 
къута, 219. Зэрызехьэм Мэш яхэмыту хъунт, 
джэгуакIуэ хъужыр аращи, елъэIу хуэдэу зещI: – 
Уэ, Дэфэрэджу ди шыпхъушхуэ, уи убых благъэр 
мэгузавэ: ди шыпхъур щынэм хуэдэу Iэсэщ, и бзэр 
IэфIщи, гуапэщ, гуащэм хуэгумащIэщ, пщIантIэм 
удэмыкI, унэм уимыкIыххэ, мис уи шэнтри 
тахътэщ, тетIысхьэжи тес, – жаIэу. Лъапсэ, 
118. Дзэр къалэм къыдамыгъэхьэу щызэхахым, 

зэрызехьэр нэхъ къызэрыкIри зыщышынэ щымыIэу 
батэкъутэр ягъэшырт, пащтыхьыр нэхъ 

ЗЭРЫЗЕХЬЭН (зэрызохьэ) лъэмыI. (95). 1. (12). 
Хьэлэбэлыкъ къэIэтын. Астемыр, Елдар, Степан 
Ильич яхэту тешанкIэм ису къакIуэу: нобэ 
советскэ властыр Щхьэлмывэкъуэ щыдгъэувауэ 
къыдолъытэ, жаIэу зэIущIэшхуэ щащIари я 
гум къэкIыжащ, а махуэм жылэр зэрызехьат, 
пщыхьэщхьэм Щэрданхэ я шыр Жыраслъэн 
идыгъущ, шэщми мафIэ щIидзэжри, цIыхур 
мащIэрэ игъэгузэват! Мазэ ныкъуэ щхъуантIэ, 
645. И псэри тыншыжат [Абу-Дериуш], мы дунейм 
зигу хэщI темытыжу, дыгъуасэ лъы зыгъэжахэр, 
бжьэцу зэрызехьар зэкIужарэ я Iэпэр зэрыIыгъыу 
зэщыгуфIыкIыу къеуджэкIыу, зэкъуэш-зэшыпхъущ 
жыпIэну зэхуэгумащIэу, мэзым щIэт жыг 
зэмылIэужьыгъуэхэр зэрызэзэгъым хуэдэу зым и 
зэран адрейм емыкIыу, къуалэбзухэм ещхьыркъабзэу 
щхьэж и бзэмкIэ езым фIэфI уэрэдыр жиIэмэ, 
я бзэ зэрыщIэ къыпфIэщIу. Кхъэлэгъунэ, 380. 
Къалмыкъым Iуэхур утыкум кърелъхьэ, Бахъсэн 
щызэрызехьам я мурадар цIыкIуфэкIукъым, абы 
хэтар тезыгъэгушхуэу я гум къишхыдыкIар 
Къэтхъэн Назирщ, колхозыр идэркъым, Совет 
властыр икъутэжу шэрихьэт хабзэм тету 
псэууэ иригъэжьэн и хьисэпащ. Зи лъэрыгъыпс 
тIыгъа, 526. 2. (14). Зэхэвэзэхэжьэу, зэхэзежэу 
щытын. Бжыхь лъэлъэжам адэкIэ уплъэмэ, Иналхэ 
я пщIантIэм цIыхур щызэрызеэрт. Мазэ ныкъуэ 
щхъуантIэ, 576. Апхуэдэу цIыхур зэрызехьэу 
ялъэгъуауэ ящIэжыртэкъым, уеблэмэ нэмыцэм 
зауэ къыщыдащIылIа гъэр, е революцэ къэхъуащ 
жаIэу зауэм щыIа сэлэтхэм къыщагъэзэжар, 
ухуеймэ, Даутокъуэ-Серебряков, Шкуро, Караулов 
сымэ зауэ къыщаIэтари къащтэ – нобэ хуэдэу 
цIыхур уэрам къыдыхьауэ ялъэгъуатэкъым. 
Хъуэпсэгъуэ нур, 315. МахуитIкIэ зэрызехьэу 
уэрамым дэтат цIыхури, лажьэ зиIи зимыIи Iэджэ 
хэкIуэдащ – къалэдэсым щыщи губгъуэрысым 
щыщи. ХьэщIэ лъапIэ, 404. 3. (69). Зэхэзежэн, гуп-
гупурэ зэгъусэу псынщIэу къажыхьын. ЦIыхухэр 
зэрызехьэрт: «къокIуэ», «къокIуэ», жаIэу. Мазэ 
ныкъуэ щхъуантIэ, 582. Псэущхьэ псоми я макъхэр 
къэIуащ, псоми хуэмыдэу щIалэ цIыкIухэм я 
гъуэншэдж лъапэр дэгъэджэрэзеяуэ псыхьэлыгъуэ 
къехым къелъэ-нелъэу хэту къажыхьу 
зэрызехьэрт, зэрыгъэкIийрт. Хъуэпсэгъуэ нур, 50. 
Шу гуп-гупхэр зэрызехьэу адэкIэ-мыдэкIэ кIуэрт, 
зилI е зи къуэ иджыри къэмыкIуэжа цIыхубзхэр, 
шу ялъагъумэ, дыдейр арауэ пIэрэ, жаIэу 
къыкъуэплъырт, е яцIыху гуэр къалъагъуамэ, 
къагъэувыIэрти зым зыр зэран хуэхъуу еупщIырт. 
Хъуэпсэгъуэ нур, 315.

ЗЭРЫЗЕШЭН (зэрызошэ) лъэмыI. (1). Зыр зым 
къришэкIын, къызэрешэкIын. Тенджызыжьхэм я 
толъкъун мардэншэр Зэрызешэу уафэм кIуэкъэкIуэжу, 
Хым тет кхъухьхэр хъунут си хъуэпсапIэ, Хъунт 
бдзэжьейми хышхуэм щемыщэжу, ДэкIуеигъуэр 
гугъуми, тыншу къагъэзэжу. Псыр къежэхыу уафэм 
щытыгъамэ… «Вагъуэ махуэ», 338.

ЗЭРЫЗЫХХЭ I (4). ЗэкъуэтIакъуэ. Зи уэнжакъ 

Iугъуэ кърихур зэрызыххэт. КIапсэ кIапэ, 5. 
Щхьэгъубжэу абдж къызыхэнэжар зэрызыххэщ. 
МелыIыч, 437. Япэм щыIа зэIущIэри зэIущIэшхуэт, 
къэмыкIуар зэрызыххэу.

ЗЭРЫЗЫХХЭ II (2). Зэхуэмыдэ; щхьэхуэ-
щхьэхуэ, зэмыщхь, зэмылIэужьыгъуэ. А 
щIалищри зэныбжьэгъухэщ, Хэт нэ фIыцIэщ, хэти 
нагъуэщ, Я къалэнхэр зэрызыххэщ, ЯкIэрылъкъым 
зым зы дагъуэ. Колхоз шыгъажэм. «Партыр ди 
пашэу»  39. ЛъэпкъкIэ ахэр зэрызыххэу Хэкум 
къо-хьэр хьэщIэ куэд, Сэлам гуапэ къыдэзыхым 
ФIыщIэу иIэр тщымыкIуэд. Фыкъеблагъэ, хьэщIэ. 
«Партыр ди пашэу», 100.

ЗЭРЫЗУ (3). нареч. Дэтхэнэ зыри щхьэхуэу. 
Чехословакым я зы къалэу Оломоуцым 
IэпщIэлъапщIэу Я сурэтыр налъэ-къалъэу 
Пхъэ зэрызу икъукIэ пIащэм Къагъэхьакъэ 
къыхащIыкIри. Лъэпкъхэм я тыгъэ. «Партыр ди 
пашэу», 59. Тетщ зы джабэм дин эху лъагъуэр Бгъу 
зэрызу сэшхуэм иIэр: Зыр народырщ, зыр вождь 
лъапIэрщ  – Арщ сурэту тетым жиIэр, Арщ а 
сэшхуэр щIэдгъэлъапIэр. Лъэпкъхэм я тыгъэ. 
«Партыр ди пашэу», 53. Лъэпкъ зэрызу Iэджэм 
щIигъур Къэралыгъуэр куэдым яIэу ГъуэгукIэ 
зыуэ, зэдэщIыгъуу, «Ди къарукIэ дызщ дэ», – 
жаIэу А махуэшхуэр дэри тлъагъурт, Сталин 
лъапIэр щыгуфIыкIырт. Лъэпкъхэм я тыгъэ. 
«Партыр ди пашэу», 49.

ЗЭРЫКЪУАЖЭУ (1). нареч. Къуажэ псор, зэры-
жылэу. – Зэрыкъуажэу колхозамэ, мис итIанэ кол-
хозыр шэсыпIэ ибгъэхьэ хъунт, – иригъэкIуэкIырт 
Астемыр... Мазэ ныкъуэ щхъуантIэ, 650.

ЗЭРЫЛЪАГЪУЖЫН (зэролъагъуж) лъэмыI. 
(1). Зэхуэзэжын. Тхьэм и нэIэ къыстетщ, гугъу 
сехьми, куэд дэмыкIыу дызэрылъагъужынщ, 
жиIэрт [Астемыр и бынунэм пэIэщIэу зэрыпсэур 
къехьэлъэкIыу къитхырт, ар Думэсарэ имыщIэ 
хуэдэ]. Хъуэпсэгъуэ нур, 191.

ЗЭРЫЛЪАГЪУН (зэролъагъу) лъэмыI. (4). 
ЗэкIэлъыкIуэн, зэпыщIауэ щытын. [Мэтхъэным 
жиIэу:] Дызэрыгъэлъагъу, хъун? Инал дэрэ гъуэгуанэ 
мащIэ здызэпытчакъым, зы фалъэм дишхыкIащ. 
Уэри, Астемыр, гъусэ укъытхуэхъумэ, си гуапэщ. 
Мазэ ныкъуэ щхъуантIэ, 569. Уэр щхьэкIи зыгуэр 
къыздэсхьащ, Астемыр, – жиIэри Мэтхъэныр 
Астемыр дежкIэ еплъэкIащ, – Iэджи щIащ 
дызэрызэрымылъагъурэ. Мазэ ныкъуэ щхъуантIэ, 
566. [Асэтин джыназ Хъазбулатым Къылышбий 
и къуэм къыжриIэу:] Дэ дызэрымылъагъумэ, хэт 
зэрылъагъун? Хъуэпсэгъуэ нур, 116.

◊ Гурэ псэкIэ зэрылъагъун (2). Еплъ гу I. ФIыуэ 
зэрылъагъун (5). Еплъ фIыуэ. 

ЗЭРЫЛЪЭКIКIЭ (8). нареч. Къарууэ 
иIэмкIэ, зэрыхузэфIэкIкIэ. ЦIыхухъу щIагъуэ 
къуажэм къыдэнатэкъыми, лэжьыгъэри тэмэм 
мыхъуу, цIыхубзхэр зэхуэсрэ зэхуэтхьэусыхэу, 
Чачи зэрылъэкIкIэ унафэ ищIу, абы къедаIуэри 
нэхъыбэжу, дунейр шэрхъщи – мэкIэрахъуэ, 
жыхуаIэр арати, уи нэр темыпыIэу кIэрахъуэу 
хуежьащ. Хъуэпсэгъуэ нур, 268. [Дэфэрэдж 

хъыджэбз сымаджэ Сэлимэ  жриIэу:] Уэри ухъыджэбз 
хъарзынэ цIыкIуу укъыщIэкIащ, зэрыплъэкIкIэ 
укъыздэIэпыкъуащ, зи, укъикIуэтакъым Лъапсэ, 
22. «УкъысIэщIыхьа, бэлшэвыч Лъэпщ», – 
жиIэри Залымджэрий зэрылъэкIкIэ гъукIэм и 
нэпкъпэпкъым хэуащ, арщхьэкIэ Бот джэлакъым, 
лъэныкъуэкIэ ещIэ хуэдэ хъури, къызэфIэувэжащ. 
Хъуэпсэгъуэ нур, 293.

ЗЭРЫЛЪЭПКЪЫУ (1). нареч. Лъэпкъыр 
псори зэрыщыту. Я благъи, я гъунэгъуи, я лъэпкъри 
зэрылъэпкъыу къызэхуэсхэри къызэрыгъэгубжьыжауэ 
зэрыгъэкIийуэ хуежьэри уэрамым къызэрыдэхащ, 
лIым бжэгъурэ башрэ яIыгъыу, фызым лэныстэрэ 
дзасэрэ яIыгъыу. Зи лъэрыгъыпс тIыгъа, 524.

З Э Р Ы М Ы Г Ъ Э Г Ъ У Э Щ Э Н 
(зэрыгъэгъуащэркъым) лъэмыI. (1). зэхь. 
ЗэрыIыгъын, цIыхугъэ зым адрейм кIэлъызэрихьэн, 
зэфIэмыкIуэдын. [Лу Мэтхъэным къыжриIэу:] 
АтIэ дызэрыгъэгъуэщэнкъым дяпэкIэ. Мазэ ныкъуэ 
щхъуантIэ, 533.

ЗЭРЫМЫЩIЭН (зэрымыщIэ) лъэмыI. (2). 
Зым и мурадыр адрейм имыщIэн, щымыгъуэзэн. 
Мылицэ Iуэху сщIымэ, къысхуамыгъэгъункIэ 
шынагъуэщ: псы щхьэлым деж куэзыр зэдэджэгуу 
щысахэр зэрымыщIэу си фIэщ хъуркъым. 
МелыIыч, 458. ЗэрымыщIэ пэтми, Думэсарэ, Нанэ, 
Саримэ сымэ щIымахуэ жэщ кIхьыр гупсысэм 
хэту ягъакIуэрт. Хъуэпсэгъуэ нур, 192.

ЗЭРЫПСЭУ (1). ЗыхэпсэукI мылъку с.ху. 
[Къэрэлъашэ Кулисум къыжриIэу:] Аращ сэ 
сызэрыпсэур: Iэщ къызощэхури соукI. Нэгъуху, 34.

ЗЭРЫПХЪУАКIУЭ (2). ЗалымыгъэкIэ зыгуэр 
яфIэзыубыд, ятезых цIыху. Жылэм дэсым ящIэрт 
езы Хьэкурынэ зэреджэ цIэр щIыфIащар: къуажэм 
зэрыпхъуакIуэр къатеуауэ, унэр яхъунщIэу, 
ягъэсу щыхуежьэм, фыз уэндэгъу къуажэм 
дэмыкIыфар пэшхьэкIум ипщхьат, икIи гужьейри 
илъхухьащ. Лъапсэ, 107. Умыгузэвэнуи Iэмал 
иIэт: нэгъабэ Къалмыкъым я щIыналъэм нэмыцэ 
зэрыпхъуакIуэхэр ирахужа нэужь, фронтым и 
командованэм телеграммэ гъуэзэджэ Къалмыкъ 
правительствэм къыхуигъэхьат, «фи щIыналъэр 
къэдгъэкъэбзэжащи, фи мылъку зэхэкъутар, 
икъухьа хъуар зэфIэвгъэувэж, дынывохъуэхъу фи 
Iуэху фIы ирикIуэну» жиIэу. Лъапсэ, 84.

ЗЭРЫПХЪУЭН (зэрепхъуэ) лъэI. (13). 1. (12). 
Зэбгрыхын, тхьэкъун, хъунщIэн. Емынэу хамэ 
къихьауэ Мэзыхьэу ди щIым щохущэ, ДжэгупIэ 
ящIыр ди шыпхъухэр, Тхъума ди мылъкур 
зэрапхъуэ, Ди сабий цIыкIухэм ялъ пщтыркIэ Я 
сэлэт лъыншэм йоIэзэ. ЩIым и макъ. «Шум и 
гъуэгу», 38. А махуэм Бейбарс пащтыхьу Мысыр 
къэралым щыувати, куэдрэ щыхьэр къалэм 
дэмысу, дзэ иришажьэри ежьащ, ЩамкIэ зэджэ 
къэралым дзэ къыте- уэрэ зэрапхъуэу къаIуэхуати. 
Лъапсэ, 101. Долэт нэгъуэщI щIыпIэкIэ еуэкIа 
щхьэкIэ, Щэрданхэ я мылъкур зэрыфпхъуэ, жиIэу 
жылэр иришэжьауэ зэрыщытар псоми ящIэжырт, 
езыри абы иримыгузавэу хъуркъым. Хъуэпсэгъуэ 
нур, 269. 2. (1). ЩIэхыу зэбгрыкIын, ящэхун. Илас 
жиIар пэжт: «Сыхьэти утрагъэтынукъым – 

зэрапхъуэнущ хьэжыгъэр». Япэрей къэпыр 
зыщэхуам фIэкIа къэп псо зыщэхуфын 
къахэкIакъым. МелыIыч, 471.

ЗЭРЫТХЬЭЛЭН (зэротхьэлэ) лъэмыI. (2). 
Зэрыубыду я тэмакъ зэрыщыубыдыкIыу 
зэрыгъэлIэн. ТIури уащхъуэм щызэхуилъри Зы 
дакъикъэ зэхуэзат, ЗыщIаупскIэщ, зэрыубыдри 
Зэрытхьэлэу закъузащ. ПарашютитI. «Бгы 
лъапэхэм деж», 45. Лу и нэгум щIэт хуэдэт 
Жыраслъэн мэзым щIэту, аслъэнымрэ абырэ 
зызэрадзауэ зэрытхьэлэу, «Мцыри» жыхуаIэ щIалэ 
цIыкIум хуэдэу. Мазэ ныкъуэ щхъуантIэ, 609.

ЗЭРЫУЭН (зэроуэ) лъэмыI. (1). Къупщхьэ 
зэрытыпIэр зэрыкIын. Сымэз жыгыу 
сыщытатэм, Зэрыуэнут си лъэдий. Жыгым зыри 
къыпымыкIэм… «Вагъуэ махуэ». 323.

ЗЭРЫУБЫДЫН (зэроубыд) лъэмыI. (2). Зыр 
зым иубыдын. Хьэрып къомыр зэакъылэгъу хъурэ 
ехудийм езэуатэмэ, лъабжьэкIэ ирахри дунейр 
зэIубз хъужат, арщхьэкIэ дэнэ – я къурмакъейр 
зэроубыдри зым зыр итхьэлэну и ужь итщ. 
ХьэщIэ лъапIэ, 403. ТIури уащхъуэм щызэхуолъри 
Зы дакъикъэ зэхуэзат, ЗыщIаупскIэщ, 
зэрыубыдри Зэрытхьэлэу закъузащ. ПарашютитI. 
«Бгы лъапэхэм деж», 45.

ЗЭРЫУКIЫН (зэроукI) лъэмыI. (13). ГуащIэу, 
щысхьыншэу зэзэуэн, укIыгъэ зэрыщIын. 
Щымыхъужым, мыбы хуэдэу [зэбийхэр] зэгурыIуащ: 
дызэрывмыгъэукI, абы нэхърэ пелуан хэдвгъэхи, зи 
пелуан текIуэр текIуауэ къэдывгъэлъытэ, жаIэри. 
Мазэ ныкъуэ щхъуантIэ, 617. Уи напэр къабзэу 
дунейм уехыжыным нэхъ насыпышхуэ цIыхум 
къалъысынукъым, ди тату-угъуэр къэдгъэсынщ 
жыфIэу фызэрымыукI… Кхъэлэгъунэ, 379. А 
жылэр жэмыхьэтитI хъурт, зы жэмыхьэтым 
къащэхуа кхъузанэр зэпаубыду щызэзауэм, тIури 
къанэ щымыIэу зэрыукIащ. Хъуэпсэгъуэ нур, 300.

ЗЭРЫУНАГЪУЭУ (1). нареч. Унагъуэр 
зэрыщыту, псори. И фызым зэрызищIым еплъри, 
идэн хуэдэу къыщыфIэщIым, Исуф къыпищащ: – 
«КъызжиIакъым жумыIэж», зызогъэтх 
зэрыунагъуэу дыкIуэну. Лэчымэ, 390.

ЗЭРЫФЫЩIЫН (зэрофыщI) лъэмыI. (5). 1. 
(4). ЗэпщэфыIэн, зым зыр ифыщIын. А щхъуэр 
нэхъ лъэщым хурезэ, ЗэрыфыщIынущ зыр лIэху. 
Гъуэгъуакъэ уафэр…«Вагъуэ махуэ», 17. Дапщэрэ 
зэхуэзэми, зызэрапщыт, зэрымыфыщIми, зым 
зыр емыуIумэ. Яшхыр я дзажэм дыхьэркъым 
[адакъитIым]. Бабыщыкъуэ адакъэпщ, 482. 
ИгъащIэм дызэрыфыщIу ди хабзэжьщи, аращ 
дэ [хьэкIэкхъуэкIэхэм] гъуэгу къыдэзымытыр. 
Кхъухь пхэнж, 503. 2. (1). Зэныкъуэкъун, зэзэуэн. 
Лъэпщ Iэджэ ноби зэрофыщIыр, Абы щегъуэтыр 
псэ мелуан. ЛIэныгъэ. «Мывэ хуабэ», 205.

ЗЭРЫФIЭФIУ (1). нареч. Зэрыхуейуэ. [Бекъан 
жиIэу:] Иджы зыми седэIуэнукъым, сэ зэрысфIэфIу 
сщIынущ. Нал къута, 228.

ЗЭРЫХУЭХЪУКIЭ (1). нареч. ЗэрыхузэфIэкIкIэ, 
и къарум, и акъылым къызэрихькIэ. Ар [хъыбарыр] 
зэгуэрым зэхэсхауэ ЗэрысхуэхъукIэ мис сотхыж. 
«ЩIалэгъуэ щIыналъэ», 410.

ЗЭРЫХУЕЙУЭ (1). нареч. ЗэрыфIэфIу, 
зэрыщIэхъуэпсым хуэдэу. Локотош а псом 
егупсысри нэхъ зигъэтэмакъкIыхьу Якъуб дежкIэ 
еплъэкIащ: – Укомиссарщ. ЩIы узэрыхуейуэ, - 
жиIэри. Нал къута, 297.

ЗЭРЫХУЗЭФIЭКIКIЭ (1). нареч. И къарум 
къызэрихькIэ и Iуэху зэрыхуэхъукIэ. Я ужь 
итам щтэуэ ямыгъэзэжу, я шым епсыхри 
зэрахузэфIэкIкIэрэ къалэм дыхьащ, нэхъыбэр 
къратыну зыщыгугъа губгъуэм исыхьащ е 
илIыхьащ. Лыгъэ, 412.

ЗЭРЫХЬ-БЭДЗЫХЬУ (2). нареч. Зэрыщыту, 
зэгъусэу, къанэ щымыIэу. [Мусэ и фIэщу 
къэпсэлъащ:] – Къэбэрдейр зэрыхь-бэдзыхьу Рэссей 
бэлшэвычым зевмыщауэ пIэрэ? Хъуэпсэгъуэ 
нур, 251. [Къазыхъуэр нэмыцэм деж тутын 
къихьыну щыкIуэм жиIащ:]Зыгуэр хъужмэ сэри 
нэмыцэри – тIури зэрыхь-бэдзыхьу… Зэ уэгъуэщ. 
Щынэхужьыкъуэ, 70.

ЗЭРЫХЬУ (2). нареч. ЗэрыгъэпIащIэу 
(зыщIыпIэ жэн). Дзэм ар зэхегъэхи, сыкъыкIэрохури 
Iыхьэншэ сохъу, жиIэу пIащIэ-тхъытхъыу 
цIыхур зэрыхьу кIуэнущ. Лыгъэ, 410. Къалэдэсри 
абы япэмыжыжьэу, «сэр къисхрэ гуэгушхэу 
«дытхьэджэдщ» жаIэу джэди бабыщи зэзымыпэс 
къомыр щхьэ зэбгрызмыхурэ» жиIэу зиплъыхьурэ 
и бабыщ быныр псымкIэ зэрыхьу зэрыкIуам гу 
лъитэххакъым. Бабыщыкъуэ адакъэпщ, 491.

ЗЭРЫХЬЫН (зэрохь) лъэмыI. (3). Зэрызехьэу, 
пIэщIэгъуэкIэ зэщIыгъуу зыщIыпIэкIэ кIуэн. 
МыващIэхэр мэжджытымкIэ зэрыхьащ, къэхъуар 
зыхуахьынур ямыщIэу. Кхъэлэгъунэ, 380. 
[Алыджыкъуэ:] Шур шууэ, лъэсыр лъэсу, цIыхухъуи 
цIыхубзи дызэрыхьт, абы якIэлъымыкIуэм и 
махуэ мыгъуэу. МелыIыч, 454. Ар яфIэтелъыджэу 
тхьэлъэIум хэту ТхьэщIагъыжь щIэт къомыр 
пэщэм иужь иту Дэфэрэдж и унэм зэрыхьащ. 
Лъапсэ, 120.

ЗЭРЫХЪЭН (зэрыхъащ) лъэмыI. (1). Хъару 
зэхэлъын, зэхэтын, зыр зым епхауэ щытын. И 
лъабжьэм уеплъмэ – зэрыхъащ. Жыг лъабжьэ. 
«Дамыгъэ», 105.

ЗЭРЫХЪУН: ◊ зэрыхъунур пщIэрэ 
(пщIэркъым) (1). Сыти къэхъункIэ хъунущ, 
убэлэрыгъ хъунукъым. Нэмыцэр къэблэгъа 
иужь, зэрыхъунур пщIэрэ? [мэчэнджащэ 
Локотош]. Нал къута, 254. Зэрыхъун хъуащ (5). 
ЗэфIэкIащ, нэгъуэщIу пхузэхъуэкIыжынукъым, 
пхуещIэжынIакъым. Нэмыцэр Налшык къэсри 
Якъубым и гур аргуэру кIуэдащ – зэрыхъун щыхъуар 
иджыщ, жиIэри. Нал къута, 304. [Думэсарэ Астемыр 
жриIэу:] Уэ узэрыхъун ухъуащ, ауэ уи къуитIыр 
хыумыгъэкIуадэ. Мазэ ныкъуэ щхъуантIэ, 519. 
Зэрыхъуу хъунщ (2). И натIэ къритхам хуэзэнщ, 
Алыхьым зэриухауэ хъунщ. [Дэфэрэдж:] 
Зэрыхъуу хъунщ, насып иIэмэ, цIыхубзыр 
къелынщ, ди мурадыр къыдэмыхъулIэрэ  – тлъэкI 
къэдгъэнэнкъым, Iэмалыншэм сыт епщIэн жысIэу 
арат зытесщIыхьар. Лъапсэ, 14. 

ЗЭРЫЦIЫХУН (зэроцIыху) лъэмыI. (11). 1. (7). 
Зыр зым ицIыхуу щытын зэнэIуасэн. Машинэр 

нэсу къыщыувыIэм, псори зэрыгъэкIийуэ фIэхъус-
сэлам зэрахащ, куэд лъандэрэ зэрыщIэу, зэрыцIыхуу 
зэрыщытым гу лъыптэу. Лъапсэ, 69. ГуэщымкIэ 
ириIуэнтIэкIыу [машинэр] къыщыувыIэм, хьэщIэ 
кIуэсэжауэ щытар къикIри, нэжэгужэу, игъащIэм 
зэрыцIыхуу е зэблагъэу зэрыгъуэтыжа хуэдэ, унэм 
къыщIэкIам къыщыгуфIыкIыу сэлам кърех: – Сэлам 
алейкум, тхьэмадэ. КIапсэ кIапэ, 11. Иналрэ абырэ 
[Шырыкъу ТIутIэрэ] зауэм зэдыхэтауэ фIыуэ 
зэрыцIыхурт икIи зэрылъагъурт. Мазэ ныкъуэ 
щхъуантIэ, 536. 2. (4). ЦIыхугъэ, нэIуасэ зэхуэхъун. 
[Инал къеплъэкIащ:] Си еджакIуэ зэзгъэцIыхунщ 
жыпIэмэ, Лу хьэзырщ, фызэрыцIыху. Мазэ ныкъуэ 
щхъуантIэ, 527. Комендантыр дыхьэшхащ: – 
ДызэрыцIыхуащ жыпIакъэ? [Алыджыкъуэ 
къыжриIэу]. МелыIыч, 464.

ЗЭРЫШАГЪАЩIЭ (1). Зэрызэрышэрэ, 
щхьэгъусэ зэрызэхуэхъурэ куэд мыщIа. 
[Фариз:] ЗэрышагъащIэхэр цIыхум къалъагъуу 
зэхуэзэркъым, чэф тIэкIуи уиIи... Алъхъо, 93.

ЗЭРЫШЭН (зэрошэ) лъэмыI. (3). Щхьэгъусэ 
зэрыщIын, зэхуэхъун. Уэрэдым хэтщ: «ФIыуэ 
зэрылъагъур зэрышэу зымыдэр, и дунейр ахърэту, 
цIыхум къабгынэну». Мырзэ дэни щыжеIэ уэрэдыр. 
Мазэ ныкъуэ щхъуантIэ, 618. Ди бын зэрышэу 
зэблагъэ Гъуэгу дызытетым дищIакъэ. Россие. 
«Мывэ хуабэ». 95.

ЗЭРЫШХЫЖЫН (зэрошхыж) лъэмыI. (1). Зым 
зыр ишхын, игъэлIэн. Дыгъужьым къапэщIэхуэр 
яшх, хьэIуцыдзыр нэхъеижщ, яшхын ямыгъуэтмэ, 
езыр-езыру зэрошхыж. Кхъухь пхэнж, 507.

ЗЭРЫШХЫН (зэрошх) лъэмыI. (7). 1. (5). Зыр 
зым едзэкъэн, зэдзакъэурэ зэзэуэн. Къуажэхьэу 
псыхъуэм зэрышхыу дэта къомыр мыбанэжыфу 
щылът загъэнщIауэ. Хъуэпсэгъуэ нур, 60. 
Зы мэзым щIэтым мэзыр яхуримыкъу хуэдэ 
зэрошх, зы кхъухьым а къомыр ибгъэтIысхьэмэ, 
зэрымышхыу къэнэн? Кхъухь пхэнж, 502. Мо 
щэхурыпхъуэ къомыр кхъухьым ибгъэтIысхьэрэ 
епшажьэмэ, зэрышхыурэ Iисраф зэрымыгъэхъуну 
хэт и фIэщ хъун? Кхъухь пхэнж, 502. 2. (1). 
зэхь. Къаугъэ зэрыхэгъэтын, псалъэмакъ яку 
къыдэхъуэн. ХъумакIуэр зэрошхыр: «Щхьэц 
фIыцIэр тIэщIэкIщ». Мурадым дихьэхым 
Нэхъыбэ ялъокI. ЦIыху мурадым и бзу хужь. 
«Вагъуэ махуэ», 349. 3. (1). зэхь. ГъущI, мывэ с.ху. 
щызэщихъуэкIэ макъ ищIын. Пшэплъым ещхьу 
бэракъыр Iугъуэм щIахъумэу, гъущIыр зэрышхыу, 
къызэрыгъачэу, зэныкъуэкъуу, къызэрыгъэплъу 
гъуэзыр къапихырт. Щынэхужьыкъуэ, 31.

ЗЭРЫЩЫМЫТУ (1). нареч. Зихъуэжауэ, 
нэгъуэщI зыгуэр хъуауэ. Долэт илъэгъуар езыр-
езыру игъэщIэгъуащ икIи и фIэщу гупсысащ: 
цIыхур лъагапIэм къытоувэри зэрыщымыту зещI, 
анэ зимыIэм анэ иIэу жеIэ, цIыхухъум цIыхубзу 
зыкъегъэлъагъуэ. Мазэ ныкъуэ щхъуантIэ, 639.

ЗЭРЫЩЫТЫН (зэрыщытщ) лъэмыI. (10). ЗыкIи 
зимыхъуэжауэ щытын. Пэшым щIэлъа хьэпшыпыр 
зэрыщытт: пIэр зэрыIумыхат, уэншэкум 
тепхъуэ темылъу, стIол, диван, этажеркэ, сабий 
гъуэлъыпIэ сытхэри арат хьэпшыпу Иринэрэ 

Албиянрэ яугъуеяр куэдтэкъым. Нал къута, 236. 
Нурхьэлий и унэр зэрыщытт. Хъуэпсэгъуэ нур, 
275. ПщIантIэм дыкъыдохьэжри – зэрыщытащ, 
унэм дыщIохьэжри – ари аращ, ауэ тета шхыныр 
исри Iисраф хъуащ, пшхы мыхъужыну. Зи 
лъэрыгъыпс тIыгъа, 527.

ЗЭРЫЩЫТАУЭ (4). нареч. Зимыхъуэжауэ. 
ЩIыналъэр зэрыщытауэ дахащэт, гъавэр 
уэшхым я кIуапIэщ, къызэщIэрыуащи, нэр 
егъэджылыр, хъупIэм Iэщу итыр абы хуэдабзэщ. 
Кхъэлэгъунэ, 375. Яков Борисович цIыхубзитIым я 
ужь иту уэрамым къыдэплъащ, къалэр хьэбэсабэу 
бомбэм зэтригъэщэща и гугъэу, арщхьэкIэ 
унэжь цIыкIу къомыр зэрыщытауэ щытт. 
Нал къута, 221. Мылъку щхьэкIэ и нэ къикIыу 
дэкIати, зэрыщытауэ къэджэдэжащ [Нурхьэлий]. 
Хъуэпсэгъуэ нур, 198.

ЗЭРЫЩIЭН (зэрощIэ) лъэмыI. (11). 1. (3). 
ЗэрыцIыхун, зым адрейм и Iуэху зытет ищIэн. 
Машинэр нэсу къыщыувыIэм, псори зэрыгъэкIийуэ 
фIэхъус-сэлам зэрахащ, куэд лъандэрэ зэрыщIэу, 
зэрыцIыхуу зэрыщытам гу лъыптэу. Лъапсэ, 69. 
Плъагъурэ, къуажэм дэс джэдыр зэрощIэ. 
Бабыщыкъуэ адакъэпщ, 482. Гуэгушыхъу Мэзани 
цыджу къабгъэдохьэ: – Куэдщ, фызэпщэфыIэри 
фи адакъагъэ зэрыщIащ, ирикъунщ. Бабыщыкъуэ 
адакъэпщ, 481. 2. (8). IуэхукIэ, гурылъкIэ зым 
зыр зэхищIыкIын. Бзэ ямыщIэу мэкIэ ар зэрощIэ, 
Щхьэщи ящIу мэкIэ нызопсалъэ, ЗемыкIуэххэу 
мэкIэ ар зэIуощIэ, КъыщабзыщIыр цIыхум мис а 
пIалъэр. Удзымэ. «Мывэ хуабэ», 214. [Дэфэрэдж:] 
Сытым и щхьэфи сигъэIэбэ, нобэрей махуэр 
абы пызощэ, арыншэуи хъурэ – сыт хуэдэ 
лъэхъэнэми щыпсэуауэ щIы, цIыхубзу хъуам я 
псэр зэрощIэ, я Iэпэр зэрыIыгъщ, я натIэм илъри 
зэбгъапщэмэ, зэшыпхъуитIым я бынщ жыпIэну 
зэщхьщ. Лъапсэ, 6. ЦIыхур лъэпкъ-лъэпкъкIэ 
гуэшами, гурэ псэкIэ зэрощIэ, гъащIэм пэпщIын 
насып зыми къыщемыхъулIэнукIэ, а насып 
закъуэр зымыхъумэфыр насып и уасэкъым, жиIэу. 
Кхъэлэгъунэ, 380.

◊ [Я] бзэ зэрыщIэн (2). Еплъ бзэ I. 
☐ Изрэ ныкъуэрэ зэрыщIэркъым (1). Еплъ изын.
ЗЭРЫЩIЭХЫН (зэрыщIох) лъэмыI. (4). 

Зэрызехьэу щIэкIын, щIэжын. Фочауэ макъи, 
пулемет уэ макъи къэIуу щызэхахым, унэм щIэсыр 
зэрыщIэхащ. Лъапсэ, 92. Пщэдджыжьым псори зэуэ 
къэтэджащ, зизылъэфыхь къахэмыкIыу, строим 
фынакIуэ, зэрыжаIэуи, цIыкIухэр зэрыщIэхащ. 
Мазэ ныкъуэ щхъуантIэ, 604. [Дэфэрэдж:] Си 
гугъат псори зэрыщIэхыну, операцэ суд Iуэху 
х

ЗЭРЫIЫГЪЫН (зэрыIыгъщ) лъэмыI. (21). 
1. (4). Зым зыр иIыгъын, зэрыубыдауэ щытын. 
Шу къомыр блэкIри, абы и ужьым зэкIэлъхьэужьу 
гу зыбжани иувэжащ, а гу къомым лъэсыр лъэсу, 
гур гууэ, шур шууэ, фызхэр зэрыIыгъыу, хэ гъыуэ, 
хэт кIийуэ ежьауэ кIуэрт. Хъуэпсэгъуэ нур, 127. 
Зым зыр щIэнакIэу, зэран хуэхъуу, псоми я Iэр 
Iэтауэ кIапсэ кIапэм хуеIэу щIалэхэр зэхэтт, 
хъыджэбзхэр абыхэм къеплъу зэрыIыгъхэу 

лъэныкъуэкIэ щытхэт. Хъуэпсэгъуэ нур, 95. 
И псэри тыншыжат [Абу-Дериуш] мы дунейм 
зигу хэщI темытыжу, дыгъуасэ лъы зыгъэжахэр, 
бжьэцу зэрызехьар зэкIужарэ я Iэпэр зэрыIыгъыу 
зэщыгуфIыкIыу къеуджэкIыу, зэкъуэш-
зэшыпхъущ жыпIэну зэхуэгумащIэу, мэзым щIэт 
жыг зэмылIэужьыгъуэхэр зэрызэзэгъым хуэдэу 
зым и зэран адрейм емыкIыу, къуалэбзухэм 
ещхьыркъабзэу щхьэж и бзэмкIэ езым фIэфI 
уэрэдыр жиIэмэ, я бзэ зэрыщIэ къыфIэщIу. 
Кхъэлэгъунэ, 380. 2. (16). зэхь. Зэкъуэтын, зыр зым 
и телъхьэу щытын. [Дэфэрэдж:] Сытым и щхьэфи 
сигъэIэбэ нобэрей махуэр абы пызощэ, арыншэуи 
хъурэ – сыт хуэдэ лъэхъэнэми щыпсэуауэ щIы, 
цIыхубзу хъуам я псэр зэрощIэ, я Iэпэр зэрыIыгъщ, 
я натIэм илъри зэбгъапщэмэ, зэшыпхъуитIым 
я бынщ жыпIэну зэщхьщ. Лъапсэ, 6. 
Зэадэзэкъуэшхэр щызэхуэзэжым, Къазий и гур 
нэхъ къызэрыгъуэтыжат, «нэхъ дызэрыIыгъыу 
дыпсэунщ», жиIэри. Нэгъуху, 33. [Бекъан] И гум 
къэкIыжащ, радио къэпсалъэми, газет укъеджэми – 
жаIэри ятхри зыщ: «цIыху псори дызэрыIыгъщ, ди 
псэр зы чысэм илъу допсэу», итIани мо дызыхуэзам 
хуэдэ дэнэ къикIрэ, жиIэу. Нал къута, 270–271. 
3. (2). зэхь. Зэхэжыхьауэ, зэуIуу, зы Iэрамэу 
щытын. Си зэманри усэу стхари Зы жэщ-махуэу 
зэрыIыгъщ. Сыхьэт. «Батырыбжьэ», 56. И дзитIыр 
къамэм зэрыIыгъщи, Зэхуэдэщ тIуми я насып. 
Къамэ. «Дамыгъэ», 228.

ЗЭРЫIЫГЪЫУ (4). нареч. Куэд-куэду, 
зэуIуу, псори зэгъусэу. Махуэ къэс къуажэм 
зыгуэрхэр къыдотIысхьэ: къэзакъхэр зэрыIыгъыу 
къоIэпхъуэ, осетинхэри хьэблэ-хьэблэ 
зэрыгъэхъуу къокIуэри зэунэкъуэщхэр зэгъунэгъуу 
мэтIыс, нэхъ унэфIхэр зэпаубыдри къэзакъхэмрэ 
осетинхэмрэ щызэфIэни щызэзэуапи къохъур. 
МелыIыч, 468. – УмыхъунщIэу утхъэрэ? – жаIэри 
хьэIуцыдзхэр къызэдилъащ, зэакъылэгъуу, 
зэрыIыгъыу. Кхъухь пхэнж, 508. Шу къомыр 
зэрыIыгъыу губгъуэм иту здэкIуэм, мо къалэ 
гъунэм нэблэгъауэ сэшхуэм и пIалъэр къэсакъэ 
жаIэу зыщрачым, лэгъупыкъуищэ зэхэзэрыхьа 
хуэдэу огнемет къомым къариху мафIэр лыгъэ 
зэдза мэз я пащхьэм къихутыкIа хуэдэу дзэм 
къажьэхэуащ. Лыгъэ, 411.

ЗЭРЫIУШЫН (зэрыIуош) лъэмыI. (2). 
ЗыщIыпIэкIэ зэгъусэу зэдыIукIын. Тыркум и гум 
темыхуэр ящэну къаша хъыджэбз цIыкIухэм сабий 
зыщIэс Дэфэрэдж зэрахэтыр арауэ къыщIэкIащ, 
тIури гъунэгъу дыдэу Дэфэрэдж къыбгъэдыхьэри 
къеплъащ-неплъащ, сабийри IэщIаудри Дэфэрэдж и 
щхьэфэцым зиIэтащ, си бын закъуэр псым хадзэри 
сагъэсэхыж жиIэри, арщхьэкIэ ар псым хадзэну 
аратэкъым: Къэрэжь зыхуейр Дэфэрэдж хъыджэбз 
уасэкIэ, и сабийр зы тумэнкIэ ищэну арат, 
модрейм ар идэртэкъым, Къарэжьи и тыркубзэр 
щIагъуэтэкъыми, зэрыгъэкIий фIэкIа, жаIэр езы 
тIуми къагурыIуэжыртэкъым, къызэрыгъэгубжьауэ 
лъэныкъуэкIэ зэрыIушри аргуэру зэдауэу увыжати, 
нэхъри къызэрыгъэгубжьыжащ. Лъапсэ, 36–37. 
Чокэрэ Албиянрэ зэрыIушащ.

ЗЭСЭБЭУЭН (зосэбауэ) лъэмыI. (1). 
Пщыгъым уеуэурэ сабэ къыхегъэхун. Банкым 
щылажьэ гуэрым ирихьэжьауэ [ахъшэ къэп 
къытетха уи гугъэкъэ!.. – жиIэрт

ЗЭТ (2). междом. Зэ увыIэт, зэ бэяут, зэ 
догуэт. – Зэт. – [Зумыусыгъуэджэт, къалэдэс, 
Бажэм дезауэурэ уи дамэр къиуIауэ, мес, лъыр 
иджыри къожэх]. Бабыщыкъуэ адакъэпщ, 487. – 
Зэт. [Ди анэм джэшкIэ къещIэ псори (Албиян игу 
къэкIыжащ)]. Щынэхужьыкъуэ, 33.

ЗЭТЕГЪЭЛIЭН (зэтрегъалIэ) лъэI. (1). 
Зэуэ куэд, псори гъэлIэн. Къалэр зэрыкъалэу 
зэтезгъэлIэнщ жыпIэмэ, пхузэфIэкIынущ, – жеIэ 
[аптекэр зей лIыжьым]. Нал къута, 281.

ЗЭТЕГЪЭУВЭН (зэтегъэуващ) лъэмыI. (1). 
Зым и гущIыIум адрейр тету зыгуэрхэр гъэувын. 
Ашыкхэр зэтегъэувауэ дэтщ [станц пщIантIэ 
цIыкIум]. Щынэхужьыкъуэ, 35.

ЗЭТЕГЪЭЩЭХЭН (зэтрегъэщахэ) лъэI. 
(1). Зэхэкъутэн, хэгъэщIэн (куэд, псори). Мо 
къызэхуэса къомыр зыхуейр, зыщIэхъуэпсыр, 
къызэрыпщыгугъри аращ – бийр зэтедгъэщэхэнщи 

ЗЭТЕГЪЭЩЭЩЭН (зэтрегъэщащэ) лъэI. 
(1). Зэтелъалъэу зыгуэрхэр зэхэкъутэн. Яков 
Борисович цIыхубзитIым я ужь иту уэрамым 
къыдэплъащ, къалэр хьэбэсабэу бомбэм 
зэтригъэщэща и гугъуэу, арщхьэкIэ унэжь цIыкIу 
къомыр зэрыщытауэ щытт. Нал къута, 221.

ЗЭТЕГЪУЭН (зэтегъуащ) лъэмыI. (1). Гъур дыдэ 
хъун, фэрэ къупщхьэм къыхуэнэн. Махуэ къэс и 
ныбэ изу зэи мышхэу, жэщым къыкIэлъыкIуэхэм 
ямыгъэжейурэ Нурхьэлий хьэдэм ещхьу зэтегъуат, 
иджы и бампIэр Думэсарэ хуиIуатэм и гуапэт. 
Хъуэпсэгъуэ нур, 149.

ЗЭТЕДЭН I (зэтредэ) лъэI. (2). Зэтеубыдауэ 
зыгуэр дыуэрэ зэрыгъэубыдын. Яхущимыгъэту 
Видяйкиныр яфIэпсалъэрти, вакъэнжейкIэ и 
жьафэр зэтрадауэ щхьэпылъэм ирашэлIат. 
Хъуэпсэгъуэ нур, 302. – Фи жьэр зэтрада? 
[Щхьэ зыгуэр фымыпсалъэрэ? – старшынэр 
къэпсэлъащ]. Хъуэпсэгъуэ нур, 91. 

ЗЭТЕДЭН II (зэтедащ) лъэмыI. (1). Видяйкиным 
и жьафэ зэтедар къызэгуитхъауэ, лъыр 
къежэхыу псалъэрт: «ЯугъащIэ бэлшэвычым!». 
Хъуэпсэгъуэ нур, 303. 

ЗЭТЕЖЫН: ◊ Iупэр зэтежын (2). Еплъ Iупэ.
ЗЭТЕКIЫН (зэтокI) лъэмыI. (1). ЗэщхьэщыкIын. 

Адыгэбзэм цIыхубзыр зэрырипсалъэри цIыхухъур 
зэрырипсалъэри зэрызэтекI щыIэкъым, урысыбзэм 
е французыбзэм ещхьу, жиIэрт езы Къазджэрий, 
женскэ род, мужской род адыгэбзэм зэрыхэмытым 
щхьэкIэ, абыкIэ цIыхубзу джэгуну зымыдар 
щIригъэгъуэжу. Мазэ ныкъуэ щхъуантIэ, 618–619.

ЗЭТЕКЪУЗЭН (зэтрекъузэ) лъэI. (2). Зым 
зыр теубыдауэ къузын. Къэрней хъыбарым 
щIодэIур Зэтрикъузэу и Iупэр. «Адэ», 136. 
Лъэдакъэр лъыпсу теудами, Дзэр зэтескъузэу 
гъуэгу хызошыр, Къарууэ сиIэр текIуэдами. 
Тхылъым еджэм. «Мывэ хуабэ», 17.

ЗЭТЕКЪУТЭН I (зэтрекъутэ) лъэI. (8). 1. 

(6). Зэхэкъутэн, зэхэгъэщэщэн. Къуажэм щыщ 
къыхэмынэу зэтрикъутауэ, псэ зыIути къэмынэу 
зэтраукIауэ арат псоми я гугъэр, Шкуро и дзэр 
Налщык теуэу арат. Хъуэпсэгъуэ нур, 284. Ауэрэ 
мащIэ дэкIа, куэд дэкIа, хъыбар телъыджэ къэIуащ, 
Россей къэралыр зэтракъутэри пащтыхьыр 
трахуащ, жаIэри. Хъуэпсэгъуэ нур, 147. 2. (1). 
Куэд къутэн, Iисраф щIын. Исуф полицэр къэкIуауэ 
щилъагъум, нэхъ Iеижу къэгубжьауэ, унэлъащIэр 
зэтрикъутэу хуежьащ, Iэпщацэу лIищым 
зэщIаубыдэу Iэхъу иралъхьэху…Лэчымэ, 396. 3. (1). 
ТекIуэн. Конституцэм итщ, лъэпкъ къэс щхьэж и 
щIыналъэр ихъумэжу аракъым, атIэ псом я къару 
зыуэ, ялъэкIыр ящIэу, зэакъылэгъуу бийм поуври 
зэтракъутэ, жиIэу. Щынэхужьыкъуэ, 40. 

ЗЭТЕКЪУТЭН II (зэтекъутащ) лъэмыI. (3). 
Къалэр хьэлэчу зэтекъутащ, унэм нэхъыбэр 
мафIэм исащ, уэрамым дахэ-дахэу ущызекIуэ 
хъуркъым, телефон пкъохэр къэуащ, гъущI 
кIапсэр зэхэфыщIауэ, адэкIэ-мыдэкIэ кумб защIэщ, 
нэхъыбэжыр унэ къутахэщ. МелыIыч, 437.

ЗЭТЕЛЪЭЛЪЭН (зэтолъалъэ) лъэмыI. (1). 
ЗэрыгъуIуам къыхэкIыу зыгуэр зэхэщэщэн. 
ИтIани еплъ, къэрэкъурэ, пабжьэ тIэкIухэм, удз 
гъэужь гуэрхэм уахуэзэрэ ухэувэмэ, зэтолъалъэ, 
гъэужь гъужам хуэдэу. ХьэщIэ лъапIэ, 400.

ЗЭТЕЛЪХЬЭН (зэтрелъхьэ) лъэI. (8). 1. (6). 
Зым и щIыIу адрейр щыгъэтIылъын. А къомыр 
унэм щIэсхьэу бжэ къуагъым деж дахэ цIыкIуу 
зэтеслъхьати, фызыр къэгузэвауэ гу лъыстащ: 
дапщэ иджы сIихынур, жиIэу. МелыIыч, 440. 
Гуэдз пхыр къэхауэ яхуэмыIуэм, Зэтралъхьакъэ – 
ящIырт щэдж. Уи хэку жыг закъуэ фIэкI 
имытми… «Батырыбжьэ», 37. Чейм кърахыжа 
нэужь, лыуэ фэм къыкIэрынар ятхъунщIурэ 
ягъэкъабзэрт, итIанэ цыр тращыкIри мэлыцыр 
щхьэхуэу, бжэныцыр щхьэхуэу зэтралъхьэ. 
МелыIыч, 451. 2. (1). ЗэкIуу зыгуэр дэщIеин, ухуэн. 
Сэлэтхэм псынщIэу къахьщ чырбыш зыкъоми, 
Аралъыпым зэрыжиIэм тету, дэкIуеипIэ цIыкIу 
хуэдэу зэтралъхьащ. Хъуэпсэгъуэ нур, 293.

ЗЭТЕЛЪЫН (зэтелъщ) лъэмыI. (5). Зым и щIыIу 
адрейр телъын, зэхэтхъуауэ щылъын. Гунэуэс 
зиплъыхьщ-зыкъиплъыхьри хьэпшыпыр зэтелъу 
щилъагъум, щIэупщIащ: – Алыхьыр къызэуи, Дисэ 
дэнэ щыIэ? ГущIэгъу, 423. Езым зэриIуэтэжымкIэ, 
советскэ властыр къэзыхьыжахэм яхэту зауэм 
Iуту и лъэгуажьэ кIэным шэ къытехуауэ аращ, 
арщхьэкIэ и пэжыпIэр мырат: шызакъуэгукIэ 
мэз джэд къом къэукIа хьэзыру Iэтэу зэтелърэ 
удз Iэмбатэ цIыкIукIэ щIэхъумэжауэ ирихьэлIащ 
[Мэмэт-щIакъуэ]. Лъапсэ, 46. Къэхъуар ЛутIэ 
къыщыгурыIуар иджыпстут, ари щIэпхъуэну 
щыхуежьэм, чырбыш зэтелъыр къызэтещатэри, 
щIалэ цIыкIур мыл гъурым техуащ. 
Хъуэпсэгъуэ нур, 294.

ЗЭТЕЛIЭН (зэтолIэ) лъэмыI. (1). Куэду, 
гупу, гуэрэну зыгуэрхэр лIэн. Дыгъужьым сыт 
къыщыщIар? – жиIэу[ХъынцIэл] къыщеупщIым, 
мэзхъумэм дыгъужьыфэ джэдыгу щыгъти, 

яригъэлъэгъуащ: «Мис, дыгъужь къомыр зэтелIэу 
сахуэзати, я фэр тесхри джэдыгу езгъэщIауэ 
зызохьэ». Дыгъужьибгъур зы джэдыгущ, жаIэу 
шыпсэм хэту зэхэпхакъэ?.. Лъапсэ, 94.

ЗЭТЕМЫПЛЪЭН (зэтемыплъэ) лъэмыI. (1). 
Зыр зым имылъагъун. Нобэ лъэпкъхэр зэхуэмызэу, 
Зэтемыплъэу зэроукI. ГъащIэм иIэ къегъэжьапIэ. 
«Вагъуэ махуэ», 63.

ЗЭТЕМЫХУЭН (зэтехуэркъым) лъэмыI. 
(3). ЗэщхьэщыкIын, зэмыщхьын. Дэфэрэдж 
хъыджэбздэсу щыщыта лъэхъэнэр и гум 
къэкIыжащ, адыгэм я хабзэр щызэтемыхуэ ухуозэ, 
итIани зэрызэщхьэщыкI щIагъуэ щыIэкъым, 
псоми хабзэу яхэлъщ и гум ирихь хъыджэбзым 
деж щIалэр кIуэрэ зэдэгушыIэу зэбгъэдэсу, 
гукъэкI зиIэр къащIэн щхьэкIэ, тIэкIуи нэхъ 
гурыхуагъэкIэ зэпеуэу. Лъапсэ, 109. Къэралхэм 
я гъунапкъэракъым бзэм и гъунапкъэр – а тIур 
зэтемыхуэмэ, ущIызэныкъуэкъун щыIэкъым, 
дуней дызытетым цIыхур зэхегъэпшахъуэ, 
зэхегъэкIыж, щызэхигъэкIыжкIэ хьэдзитI 
зэмылIэужьыгъуэр зы нэм исынкIэ мэхъу Iэджэри. 
Кхъэлэгъунэ, 379. ЦIыхум яфIэфIыр зэтемыхуэм, 
Нэхъ тетыгъуафIэщ ди дунейм. IэфIрэ дыджрэ. 
«Дамыгъэ», 111.

ЗЭТЕПЛЪЭН (зэтоплъэ) лъэмыI. (1). Зыр зым 
илъагъун, напIэзыпIэкIэ зэрылъагъун. Къохри 
тIури жьым щIиупскIэу, Уэгум иту зэтеплъэху, 
Ищхьэм тетыр къепIэщIэкIыу Лъабжьэм щIэтым 
къекIуэлIэху, КIэрахъуэшэм зи щымысхьу Зэуэ 
шэхэр ягъэсащ. П

◊ Зэтеплъэ мыхъун (2). Зэрылъагъу 
мыхъун, зэмыфIын, зэбиин. АдакъитIми абы 
къыфIагъэкIакъым, арщхьэкIэ гужьгъэжь зэхуаIэ 
хъуати, зэтеплъэ хъужыртэкъым. Бабыщыкъуэ 
адакъэпщ, 482. [Мыщэр къэпсэлъащ мэзыпщым 
жриIэу:] Зэтеплъэ хъууэ тIу хэткъым. А къомыр 
дауэ зэгурыбгъэIуэну? Кхъухь пхэнж, 507.

ЗЭТЕПХЪУЭТЫН (зэтрепхъуэт) лъэI. (1). 
ЗэтепIа гуэр псынщIэу зэтехын. Дэ шы, къамэ, 
жытIэурэ ди быныр гъуэгу пхэнж тыдогъэувэ, – 
ар жиIэри Астемыр шумэданэр зэтрипхъуэтри 
тхылъ зэмылIэужьыгъуэ дъэлъ къомыр 
къыдигъэлъэлъащ. Хъуэпсэгъуэ нур, 198. 

ЗЭТЕС: ЗЭТЕС ЩIЫН (2). Тэмэм щIын, 
зэгъэзэхуэн. Пэжу жыпIэмэ, Алыхьырщ зыщIэр 
Щхьэлмывэкъуэ быркъуэшыркъуагъэу дэлъыр, ауэ 
а псори хэт зэтес ищIыфын. Хъуэпсэгъуэ нур, 
208. Зэрыслъэгъуауэ слъэкIатэм, ФIыщIэр хэт 
хуейми лърес, Усэ къарукIэ, си къуэшхэ, Дунейр 
фхуэсщIынут зэтес. СIыгът кхъуей хъурейуэ сэ 
мазэр. «Дамыгъэ», 214.

ЗЭТЕТХЪУЭН (зэтретхъуэ) лъэI. (1). 
Зэхуэтхъусурэ Iуащхьэ щIын, лъагэ щIын. 
ЗэрыжаIэмкIэ, къалэр къэтIыхьауэ щытащ, 
кумбым щIыуэ кърахар зэтратхъуэурэ лъагапIэ 
ящIауэ, дыхьэпIэр чырбышкIэ къыхащIыкIри топи 
Iуагъэувэжауэ... Лъапсэ, 6.

ЗЭТЕТЫН (зэтетщ) лъэмыI. (13). КъатитI, 
къатищ е нэхъыбэ иIэн (п.п. унэм). Уи къуэфIхэр 
текIуэм, салют щептуи Площадь мывалъэу 

убгъуам, Уи унэ хужьхэу ин зэтету Плакатым 
иту сэ слъэгъуам, ХуэсщIыну щхьэщэ сыкъэкIуауэ, 
Аузым хуэдэу, уи уэрамхэм Сыдэтщ, насыпым чэф 
сищIауэ. Сэлэт сэлам. «Шум и гъуэгу», 7. Инал 
зыщIэс унэр тIууэ зэтетт, и щIагъым окружкомыр 
щIэсу, езым этаж етIуанэм фэтэр щиIыгът. Мазэ 
ныкъуэ щхъуантIэ, 672. Революцэм и пэкIэ унэр 
Кушмэзокъуэхэ ящыщ гуэрым иригъэщIат, тIууэ 
зэтету, и щIагъыр пэш инышхуитIрэ сату щащIу, 
и щIыIур пэш зытхух хуэдиз хъурэ бынунэр щIэсу. 
Зи лъэрыгъыпс тIыгъа, 522.

ЗЭТЕУВЫIЭН (зэтоувыIэ) лъэмыI. (1). 
Зы тэлайкIэ бэяун, тIэкIурэ щыгъэтын. - 
ФызэтеувыIэ! – жаIэри зи бгъэгум щэкI плъыжь 
хэщIа шухэр зэбгъурыту къапэуващ [зэрызехьэ 
къомым]… Хъуэпсэгъуэ нур, 255.

ЗЭТЕУДЫН (зэтреуд) лъэI. (4). Еуауэ 
зэтегъэкIын, псынщIэу зэтехын. Алий я гъусэу 
ГПУ-м къикIам дыкъагъэушащ, шхыIэн тIэкIур 
IэлъэщIышхуэм хуэдэу ттепхъуауэ дагъэуври 
ди уэншэкужьри зэрадзэу, пхъуантэр зэтрауду, 
адэ-мыдэкIэ къуэгъэнапIэм дэплъэурэ кIэрахъуэ 
зиIэу зыхуагъэфащэхэм я хьэпшып мыхьэнэншэ 
тIэкIур цырыцу зэIащIащ. Зи лъэрыгъыпс 
тIыгъа, 531. Тембот къыхуигъэхьа тхылъымпIэ 
пхъуантэр зэтриудри подаркэ дэлъыр къыдихащ 
[Думэсарэ]. Мазэ ныкъуэ щхъуантIэ, 572. Щэрдан 
Берд къигъэкIуа ротмистр афицарым «Къэрал 
пхъуантэр» зэтриудын и гугъами къехъулIакъым. 
Хъуэпсэгъуэ нур, 237.

ЗЭТЕУКIЭН (зэтреукIэ) лъэI. (4). Куэд укIын, 
куэдым я псэ гъэнын. Къуажэм щыщ къэмынэу 
зэтрикъутауэ, псэ зыIути къэмынэу зэтраукIауэ 
арат псоми я гугъэр, Шкуро и дзэр Налшык теуэу 
арат. Хъуэпсэгъуэ нур, 284. ХьэтIрэмтIыгу дэсыр 
щызэтраукIэм, сулътIаным и зы къуэш гуэри 
хэкIуэдауэ къыщIэкIри, тырку пащтыхьым адыгэр 
игъэпшынэу лъы уасэу (чалнам) къаIихыну унафэ 
ищIащ щIалэу минрэ щитхурэ, абы ищIыIужкIэ 
жэщтеуэм хэтауэ хъуам анэмэту къуэ зырыз 
тырку пащтыхьым иратыну, адыгэпщхэр 
зэхуэсри зэгурыIуащ урыс пащтыхьым деж лIыкIуэ 
ягъакIуэу елъэIуну, «Тыркумрэ кърым хъанымрэ я 
хъыбарыфI жаIэу игъащIэм зэхэтхакъым, а тIум 
даIэщIэмыкIуадэу дыкъегъэл» жаIэу. Лъапсэ, 59. 
ЩIытIым итри исри бомбэкIэ хьэбэсабэ ящIа 
нэужь, Къэрэмырзэ и дзэр шым епсыхщ, я къамэ, 
я сэшхуэ, нэгъуэщI къехьэлъэкIын илъэпкъыр 
зыкIэрахауэ, ныбапхъэкIэ пщыуэрэ, бий 
ундэрэщхъуам гу къылъамытэу, йопщылIэри, 
сигнал зэредгъэлъагъуу, зыкъаIэтри зы напIэзыпIэм 
бийм я быдапIэм тоуэри топышэмрэ бомбэмрэ 
къелар зэтраукIэри къалэр къащтэ. Лыгъэ, 410.

ЗЭТЕУПIЭЩIЫКI (1). зэхь. Къат-къату 
къызэтекI щIакхъуэм ещхь. Бгы лъагэр 
горизонтих хуэдизу игуэшащи и оборонэр къурш 
зэтеупIэщIыкIым ещхьу къат-къаткIэ гуэшащ, 
ауэ горизонтихыр гъуэгукIэ зэлъигъэIэсын 
хущIыхьакъым [Локотош]. Нал къута, 299.

ЗЭТЕХЫН (зэтрех) лъэI. (6). 1. (3). И тепIэр, 
и щхьэр Iэтын, зэкIэщIэгъэкIын. Сыт фи гугъэ 

абы [Степан Ильич] къиша «Къэрал пхъуантэ» 
иджыри къэс яхузэтемыхым тхылъ къыдинар 
зыхуэдэр? Хъуэпсэгъуэ нур, 240. Хьэдэм 
пэмыжыжьэу офицерым и ранецри гуэдзым хэлъу 
Локотош илъэгъуащ, зэтрихмэ – абыи фащэ 
щIэрыпс илъти, сэбэп хъунщ, жиIэри къищтащ. 
Нал къута, 242. Япэ хьэщIэу къакIуэм яшхынур 
уэращ, – жиIэу Джэлил и пэр зэтрихати, сыджыр 
IэщIэкIа хъуащ. Бабыщыкъуэ адакъэпщ, 481. 
2. (3). Зэгуэхын (тхылъ напэ с.ху.) Уэращ ар 
зейр, – жиIэрт Къазджэрий, тетрадь напэр 
зэтрихыурэ, – уи адэр зэрыпоэтым гу лъыстащ. 
Мазэ ныкъуэ щхъуантIэ, 623. Сэид жинтыщхъуэ 
зытелъ къурIэныр зэтрихри, къыщIидзащ: - Зы 
псалъэ кIэрумыгъэху мыбы. Хъуэпсэгъуэ нур, 
155. Албиян папкэ плъыжьыр зэтрихри грамотэр 
иригъэлъэгъуащ [Иринэ]. Щынэхужьыкъуэ, 30.

ЗЭТЕХУЭН (зэтохуэ) лъэмыI. (8). 1. (7). 
ЗэщхьэщымыкIын, зэхуэдэн. Консилиумыр куэдрэ 
зэхэсакъым, псом жаIэри зэтехуэти. Лъапсэ, 
10. Бахъуэм и блокнотым иритхащ щыхьэтхэм 
жаIэмрэ Къулым жиIэмрэ зэрызэтехуэр. Нал 
къута, 262. Журтхэр къелъэIуащ [адыгэхэм]: «Фи 
унэ, фи жьэгу хыфIэвмыдзэ, фыдгъэгумэщIынкъым, 
ди диныр зэтемыхуэми, дызэдэпсэунщ», - жаIэу. 
Лэчымэ, 389. 2. (1). Зы зэманым IуэхугъуитI 
е нэхъыбэ зэуэ къэхъун. Астемыр шыр 
щиутIыпщымрэ хьэжым башым щиIэтымрэ 
зэтехуэри, шыр щилъым, хьэжым и хьэжцей 
щхъуантIэм ятIэр хьэлэчу къриупцIащ. 
Хъуэпсэгъуэ нур, 65.

ЗЭТЕЧЫН (зэтреч) лъэмыI. (4). ЕIэу 
зэтегъэкIын (зэтешха, зэтеIулIа гуэрхэр). Письмор 
зэтричыным и пэкIэ еплъ-къеплъу зыкъомрэ 
иIыгъащ[Бекъан]. Нал къута, 276. Саримэрэ 
Темботрэ я гур къилъэту бжыхь гъуанэмкIэ 
дэплъырт, Сэид письмор зэрызэтричыр 
зрагъэлъагъуну. Хъуэпсэгъуэ нур, 190-191.

ЗЭТЕЩЭХЭН (зэтощахэ) лъэмыI. (2). 
1. (1). Къызэтеуэн, зэхэкъутэн. Уэгум ит 
кхъухьлъатэхэм я макъри, бомбэ къауэри, унэ блын 
зэтещахэри – псори зэхыхьэжауэ дунейкъутэжщ. 
Нал къута, 280. 2. (1). Зэтеджэлэн, зэдыхэкIуэдэн. 
Нэхъ гъунэгъуу уекIуэлIэху, шуудзэр нэхъ зэтощахэ, 
жьэрымэм бэуапIэ къуитыркъым, губгъуэм гъуэзыр 
итщ, Iугъуэри сабэри зэхыхьэжауэ. Лыгъэ, 412.

ЗЭТЕЩТХЬЭН (зэтощтхьэ) лъэмыI. (1). Зыр 
зым кIэрыщтыхьын. [Алыджыкъуэ:] Iэщыр 
нэхъыбэу яукIыху, ди пщIантIэм фэуэ къыдалъхьэр 
нэхъыбэ хъурт, уеблэмэ гуэщышхуэм щIэмыхуэжу, 
пщIантIэм дэлът зэтещтхьэжауэ. МелыIыч, 461.

ЗЭТЕIЫГЪЭН (зэтреIыгъэ) лъэI. (7). 1. 
(6). УмыгъакIуэу пIыгъын, иумыгъащIэIауэ 
пэщIэтын. Жансэхъуи Сосрыкъуи зэрыгъэкIийрт, 
курсант цIыкIухэр зэтраIыгъэну, арщхьэкIэ, 
къызылъымысым и махуэ мыгъуэу, ежауэ 
хьэлыгъуанэр зэбграхыу хуежьащ. Мазэ ныкъуэ 
щхъуантIэ, 557. Хэти къыгуроIуэ Локотош 
и отрядым куэдрэ нэмыцэр зэтраIыгъэу 
зэрыпэщIэмытыфынур. Нал къута, 293. 
[Пасэрейхэм зэмылъэпкъэгъум я щылъхуитI 

зэрашалIэмэ, я лъабжьэр ягъэбыдэрт]. Абы 
зэтримыIыгъатэмэ, лъэпкъыр жьгъей хъу 
зэпытурэ хэшыпсыхьыпэу хэкIуэдэжынкIи хъурт. 
Лъапсэ, 65. 2. (1). Зыхуэгъэшэчын, зышыIэн, 
екъухын. Уи гъын итIани зэтеIыгъэ – Нэпсым 
мывэшхуэр зэгуеуд. Нэпс. «Дамыгъэ», 90.

ЗЭТЕIУЩIЭН (зэтреIущIэ) лъэI. (3). 1. (2). 
Еплъ зэтеукIэн. Дзэ къебджэу апхуэдиз цIыху 
зэтепIущIэну лъэкIыныгъэ къозытыр хэт? ХьэщIэ 
лъапIэ, 406. Щамым къатеуа дзэри зэтриIущIауэ 
Бейбарс къыщигъэзэжым, къалэм къызэрыдыхьэжу, 
куэбжэшхуэ Баб Ан-Нэср фIащауэ хуащIати, 
куэбжэ дахэмкIэ къыдыхьэжащ. Лъапсэ, 101. 2. 
(1). зэхь. Лей ехын, гъэулъиин (цIыхубзыр). Иж-
ижьыжым КъэбэрдокъуэкIэ еджэу къэбэрдеипщ 
гуэр щыIащ, адыгэ цIыхубз зэтриIущIэрэ къишэн 
зримыпэсыжу. Мазэ ныкъуэ щхъуантIэ, 616.

ЗЭТРИХЬЭН (зэтрехьэ) лъэмыI. (1). Куэду 
зэхуэса хъун, адэкIэ мыкIуэфу. Шыр яхуэмыкIуэу 
зыкъратIэмэ, я сокур къызэщIэлыдэрэ мафIэр 
къапылъэлъу бгъукIэ еIэрти, е щхьэпредз, и ужь 
итми къакIэлъыкIуэ щыIэщи, ягъазэ хъуркъыми, 
шур зэтрехьэ. Лыгъэ, 412.

ЗЭТIЭХЪУЖЫН (зотIэхъуж) лъэмыI. (1). И 
щIыфэм епIэстхъыжын. – Зыхуэхъум зыхуэмыхъур 
IэщIокIуадэ, – жиIэри иджыри къэс зэтIэхъужу 
щыса мыщэ лъэбышэр къэпсэлъащ, Iуэщхъу фIэкIа 
умыщIэну: – Фыныбэ нэщIым фо хьэкIуэ щхьэ 
фымышхрэ? Кхъухь пхэнж, 503.

ЗЭУАКIУЭ (5). ЗауэлI. Къилъэту и гур зэуакIуэм 
Я унэм еплъми, бжэ лъахъшэр КъыIуихыу и адэр 
къэмыкIуэ. «Адэ», 133. – Зэпэщауэ узэуакIуэщ, 
Уи алъпышри IэкIуэлъакIуэщ, Пэжщ, и ныбжькIэ 
ар къунанщ БгъэувыIэм хъунщ зэран, Уэ 
сыноплъри, ущIалащэщ – КъоухъулIэ уи гуращэр. 
«Елбэздыкъуэ», 9. Сабий зэуакIуи къытхэту, Ди 
лъапсэр кIуэду ди гугъэу, Бийм ди гущIыIур игъуэту 
Арати пащIэр щылыгъуэр, Зауае ябгэр щежьари 
Россиери гъусэ щыхъуари

ЗЭУАПIЭ (18). Зауэ щекIуэкI щIыпIэ. Губгъуэм 
къина шы къомыр фочышэмрэ топышэмрэ яхьащ е 
шы уанэ зытелъхэм къажыхьурэ зэуапIэм здитым 
мафIэм ирагъэсащ. Лыгъэ, 412. [Анэм жеIэ:] Илъэс 
етIуанэм нэблагъэу, ЗэуапIэ губгъуэм ар иту, 
Егъажэ лъыпсыр уи къуэшым, Анэ быдзышэм 
хуэдабзэу Абы и напэр къабзащэщ… «Адэ», 140. 
ТекIыжри уэсыр зэуапIэм, Хъуащ гъатхэм губгъуэр 
щхъуантIагъэ, мес улъияуэ жыр пыIэм Иджы 
удзыщIэр щогъагъэ. Жыр пыIэ. «Шум и гъуэгу», 49.

ЗЭУЭ (42). нареч. 1. (24). Зэтехуэу, зэрихьэлIэу, 
зэгъусэу. Къэзылъэфри зылъэфыжри пщIэнукъым, 
жыхуаIэм хуэдэу, Мусэрэ Нурхьэлийрэ я Iуэхур 
псыхэкIуадэ хъуами, къуажэм гуфIэгъуэ куэд зэуэ 
къахуэкIуащ: КIэпIий Андулыхь, Пэщ ЛутIэ, 
Дзэгъэщтокъуэ Алим, фызабэ Бабыху сымэ 
я къуэхэу къэбэрдей полъкум хэту «Туземнэ 
дивизэм» хэтахэр къэкIуэжащ. Хъуэпсэгъуэ 
нур, 208. Пщэдджыжьым псори зэуэ къэтэджащ, 
зизылъэфыхь къахэмыкIыу, строим фынакIуэ, 
зэрыжаIэуи, цIыкIухэр зэрыщIэхащ. Мазэ ныкъуэ 
щхъуантIэ, 604. ШхыIэн фIеижьри трипхъуэжри 

[Дахэуэс и гуащэ Дисэ] емышхыдэу къэнакъым: – 
Емынэм узэрихуэрэт, ятIэ пэгунитI зэуэ 
дэплъэфейуэ ар зи лъагагъым щхьэ удэпщея? 
ГущIэгъу, 420. 2. (14). ЗэанщIэу, асыхьэтым, 
псынщIэу. Куэд дэмыкIыу Жыраслъэн къагъуэтри 
тезэрыгуащ, мо щIалэ бланэжьми «жьыныбэ» 
цIыкIухэр зэуэ пэлъэщакъым. Мазэ ныкъуэ 
щхъуантIэ, 580. [Дэфэрэдж:] Дохутыр иувыкIауэ 
щытахэри сэбэп зэрыхъуным и ужь иту, 
Iэпыдзлъэпыдз хъарзынэу къыщIэкIащ, сымаджэм 
мастэ хэIун хуей щыхъум, тIум зэуэ зрачащ, абы 
гу щылъыстэм, къызгурыIуащ ахэр Камизэхэ я 
пхъум щышынэу зэрыщытар, иджы еплъ, узыхуейр 
къыпхуащIэнущ, я фIэщ сызэрыхъур абыкIэ уощIэ, 
сэри согугъу, сыщымыуащэрэт жысIэу. Лъапсэ, 21. 
Тембот мэкъу щIагъым щIэлъым гу лъитати, зэуэ 
къэгуфIащ: – Ы-хьы. Хъуэпсэгъуэ нур, 302. 3. (4). 
ИкъукIэ. Щхьэж и кIэртоф пюрер зэхипIытIэу, 
гъущI лошкIэмкIэ дзэху шынакъым зэуэ теуIуэрти 
шхапIэр кIыщ хъуауэ къыпфIэщIырт. Мазэ ныкъуэ 
щхъуантIэ, 556. Нурхьэлий щымытыжыфу и 
лъакъуитIыр щIэщIэрт, и гур къызэIыхьэ хуэдэуи 
хъурт, чэф ин зиIэм хуэдэу, укIуриинщ жыпIэнт, 
ар жьы щымыIэм зэуэ щIиупскIэрти. Хъуэпсэгъуэ 
нур, 155. МафIэр къаIуролъэлъ, уафэм къехуэхащ 
жыпIэнщ, зэуэ сабэ драпхъейри. Лъапсэ, 17.

ЗЭУЭН (мэзауэ) лъэмыI. (45). 1. (44). Зауэ 
егъэкIуэкIын, зыгуэрым зауэ ещIылIэн. Къазмай 
и гъащIэр къуршым ису игъэкIуами, дуней 
мащIэ илъэгъуатэкъым, партизаныжьт, дзэ 
зезышэу зэуам ящыщт, езыр къыщамыцIыху ауз 
щыIэтэкъым. Мазэ ныкъуэ щхъуантIэ, 591. Зы 
махуэ си гур згъэпыIакъым, Сэ гъуэгу сытету 
сымызэш, Зэуэн сэ си псэр щызгъэщIакъым – 
Сосрыкъуэ лъыкIэ срикъуэшщ. ЖыIэт, мыпхуэдэу 
щхьэ сызэшрэ. «Шум и гъуэгу», 47. Къэрэмырзэ 
зэуэныр зыбжанэ лъандэрэ пичат, дауи 
пимычынрэ – иджыри къэс и щхьэр мыхъужа дэнэ 
къэна, и набдзэр, и нэбжьыцыр къэкIыжакъым, 
и пащIэ Iувышхуэм щыщ къэнамэ, имыупсыжу 
хъуакъым. Лыгъэ, 413. 2. (1). зэхь. Ныкъуэкъуэн. И 
усэ тхылъхэр сэлэту, ЛIэныгъэр бийм яхигуашэу, 
Ди ныпыр лъагэу иIэту, Владимир зауэрт 
мышынэу. Маяковский. «Бгы лъапэхэм деж», 41.

ЗЭУЭН-БЭНЭН (мэзауэ-мэбанэ) лъэмыI. (2). 
ФыщIэн, зэуэн, ныкъуэкъуэн. Зипхъу и унафэ 
зрамыгъэщI анэ щыIэ, ар ящIэркъэ псоми, итIани 
Дисэ зы мурад гуэр ищIат, фэ сэ сыфхурикъунщ, 
жиIэри зэуэн-бэнэныр щигъэтри, и унэ кIуэжащ. 
Хъуэпсэгъуэ нур, 140. Зэуэн-бэнэным ухэкIыжри 
Сэшхуэ Iэрыхуэр иплъхьэжащ. Кулиев Къайсын 
папщIэ. «Щхьэлыкъуэ». 403.

ЗЭУЭКIЭ (2). Зэрызауэ щIыкIэ. Шынагъуэр 
ди щIым къихьащи, Ди лъэпкъ зэуэкIэу фызауэ... 
ЩIым и макъ. «Шум и гъуэгу», 39.

ЗЭУДЭКIЫН (зэреудэкI) лъэI. (4). 1. (3). Зыр 
зым жьэхэгъэуэн. [Мариам:] Исуф къопхъуэри Iэ 
ижьымкIэ и пхъур иIыгъыу, Iэ сэмэгумкIэ си пщэр 
щеубыдыкIри зэанэзэпхъур натIэкIэ дызэреудэкI. 
Лэчымэ, 396. Чопракъыпс дунейр икъутэжырт 
къиуауэ, мывэшхуэ япэм хуэмыгъэхъейуэ 

щытар иджы зэриудэкIыу, псы щIагъым щIэлъу 
ехырт. Щынэхужьыкъуэ, 55. Мывэм и зэудэкI 
макъым щIыр догыз. Щынэхужьыкъуэ, 55. 2. (1). 
ЗэгъэуэлIэн. РумкIэхэр зэраудэкIыурэ цIыхур 
къызэщIэващ. Лъапсэ, 80.

ЗЭУЖЬУ (2). нареч. Зыр зым иужь иту, 
зэкIэлъхьэужьу. Псэлъыхъухэр зэужьу 
къэкIуэхукIэ, Хъыджэбзым дэтхэнэм дзы хуещIыр. 
Пщыхьэщхьэ шу. «Шум и гъуэгу», 72. Грузовик 
Iэджэ зэужьхэу Бригадэр губгъуэм дэкIащ, Нэхъ 
щIалэр, зыми емыжьэу, Лъакъуэрыгъажэм шэсащ. 
Си къуажэ. «Бгы лъапэхэм деж», 43.

ЗЭУНЭКЪУЭЩ (3). Зы лъэпкъым щыщ, зы 
унагъуэм къытепщIыкIауэ щхьэхуэ-щхьэхуэу 
псэу. Гъэшым и Iуэхур нэхъ тыншщ, жэмышу 
фермэм тет цIыхубзхэр е зэнысэгъущ, е 
зэшыпхъущ, е зэунэкъуэщщи, колхоз тхьэмадэр 
къокIуэри унафэ ещI хэт и жэмхэм нэхъ шэ нэхъыбэ 
къащIишын хуейми, абы хуэдэу Iэтащхьэр нэфIкIэ 
зэплъа цIыхубзым етын хуейщ шэ шынакъ махуэ 
къэс уи жэмхэм къыщIэпшым щыщ, а цIыхубзыр 
нэхъапэ щIыкIэ «Доска почетым» къытехуэу, абы 
и гугъу газетхэми ятхын щхьэкIэ. Лъапсэ, 97. 
Зэунэкъуэщу а тIур щымытми, диверсантым 
и гугъащ, «сыуидэлъхущ», жиIэу хъыджэбзыр 
къигъэпцIэну. Щынэхужьыкъуэ, 68. Махуэ къэс 
къуажэм зыгуэрхэр къыдотIсыхьэ: къэзакъхэр 
зэрыIыгъыу къоIэпхъуэ, осетинхэри хьэблэ-хьэблэ 
зэрыгъэхъуу къокIуэри зэунэкъуэщхэр зэгъунэгъуу 
мэтIыс, нэхъ унэфIхэр зэпаубыдри къэзакъхэмрэ 
осетинхэмрэ щызэфIэни щызэзэуапи къохъур. 
МелыIыч, 468.

ЗЭУПСЕИН I (зреупсей) лъэI. (2). Зэгъэкъуауэ 
зыгуэрхэр гъэувын. Ди псыр къиуарэ, псыхьлъахуэр 
Къуэм щызэхэслъхьэу зэзупсейрт. Ныжэбэ жэщи, 
нэхур щыху. «Щхьэлыкъуэ», 384. 

ЗЭУПСЕИН II (зэупсеящ) лъэмыI. (2). 
Зыгуэрхэр зэгъэкъуауэ щытын. МафIэ нэхум 
тэмэму уигъэлъагъурт фоч зыкъоми зэупсеяуэ 
зэрыщытыр, щакIуэхэр бгъэдыхьэурэ щхьэж 
и фочыр къигъуэтыжырти, къищтэрт, 
патIронтащ фIыцIэри зыщIапхэрт. Лъапсэ, 69.

ЗЭУПЩIЫЖЫН (зоупщIыж) лъэмыI. (3). Зым 
адрейм еупщIын; зэчэнджэщын. Курсантхэр 
езыр-езыру зэупщIыжат: – Мэтхъэн Къазджэрий 
къэкIуэнур? Мазэ ныкъуэ щхъуантIэ, 558. –
Хэт дохутырыр? ПщIэрэ? – жаIэу Зэхуэзахэр 
зоупщIыж. Дохутыр. «Мывэ хуабэ», 34. Хэт Iущыр, 
щыжаIэм, упщIэр Iущщ, жаIащи, дызэвгъэупщIыж, 
дызэвгъэчэнджэщ. Хъуэпсэгъуэ нур, 249.

ЗЭУСЫГЪУЭДЖЭН (зреусыгъуэджэ) лъэI. (3). 
Зэмыпэсын, зыхуэмыгъэфэщэн. Ролхэр ягуэшащ, 
Лу къылъысам зригъэзэгъ хъунут, Сосрыкъуэ 
сыми зраусыгъуэджакъым. Мазэ ныкъуэ 
щхъуантIэ, 617. Назифэ а къомыр щилъагъум 
зриусыгъуэджэнт? Лэчымэ, 391. Сосрыкъуэ 
цIыхубз щыгъын щитIэгъэн зэримыдам ещхьу, 
Ташаи зриусыгъуэджэну пIэрэ? Мазэ ныкъуэ 
щхъуантIэ, 618.

ЗЭУIУУ (2). нареч. ЗэщIыгъуу; зэхуэсауэ; 
зэкIэрымыхуу. Апхуэдиз ахъшэ зэуIуу Нурхьэлий 

игъащIэм илъэгъуатэкъым, Нью-Йорк щыкIуам 
ахъшэ щахъуэж банкым къищынэмыщIа. 
Хъуэпсэгъуэ нур, 229. ЦIыхубзхэр псыхьэ 
сыт щыкIуэкIэ зырызу мыхъуу хьэблэм дэсыр 
зэхуэсырти, зэуIуу кIуэрт, хъумакIуэ гуэрхэри 
гъусэ щащI щыIэу. Лъапсэ, 30.

ЗЭФIЭГЪЭДЫКЪЭЖЫН (зэфIегъэдыкъэж) 
лъэI. (1). (ЩIыIэм) зэщIигъэдиен (Iэпкълъэпкъыр). 
ЩIымахуэр къихьэри Бэкъан ишхыни, пхъэ гъэсыни, 
зезыхьэни имыIэу унэ нэщIым къыщыщIэнэм, щIыIэ 
узым нэхъри зэфIигъэдыкъэжауэ лIэри лIыжь зытIущ 
зэхуэсри щIалъхьэжащ. Къалэн, 435.

ЗЭФIЭГЪЭКIЫГЪУАФIЭ (1). плъыф. Тыншу 
гъэзэщIа хъу. [Фэуаз:] Iуэхур зэфIэгъэкIыгъуафIэу 
щытамэ, сэрауэ къыщIэкIынтэкъым мыбы къа-
гъэкIуэнур, жызоIэри согугъу. Анка, 383.

ЗЭФIЭГЪЭКIЫЖЫН (зэфIегъэкIыж) лъэI. 
(3). ГъэзэщIэжын, уэр-уэру зэфIэгъэкIын. Езым 
и щхьэ Iуэху зэфIигъэкIыжынт, ауэ сабий быныр 
къэбгъанэу дауэ уежьэжын, къулейсыз хъункъэ 
унагъуэр. Хъуэпсэгъуэ нур, 122. Саримэ и щхьэ 
Iуэху езым зэфIигъэкIыжынщ, – жиIэри Елдар 
хьэмфIанэр ину иIэту хадэ ипщIэу ежьэжащ. 
Хъуэпсэгъуэ нур, 133. – УкъыздэIэпыкъу 
закъуэмэ, нэгъуэщI дыхуейкъым, адрейр дэ 
зэфIэдгъэкIыжынщ, – жиIэри хьэщIэр зыхуейм 
кIэ иритащ, къэнэжар езы бысымыр зыхуейрат. 
Лъапсэ, 87.

ЗЭФIЭГЪЭКIЫН (зэфIегъэкI) лъэI. (31). 
ГъэзэщIэн, ухын, кIэ етын. Ботэх гъэшым и 
унафэр бетэмалу зэфIегъэкI: лаборанткэхэм 
якIэщIолъадэри едэхащIэурэ, еубзэурэ я стIол 
къыдэгъэжхэм цIыхубзхэр зыхуей гуэр дедзэри 
шэм и Iувагъыр тIукIэ нэхъыбэу ирегъэтх, 
шэр Iувмэ, птари нэхъыбэ мэхъури уи планыр 
узэрыхуей дыдэу къокI. Лъапсэ, 98. [Фэуаз:] Абы 
нэмыщI, нэгъуэщI щIалиплI хуэдизи зэхуэсшэсащ, 
зы махъши ди хьэлъэ тетлъхьэну къысхуашащ, 
гъуэмылэри псынщIэ-псынщIэу ягъэхьэзыращ, 
фэндми псыр из ящIри, Iэщэу тIыгъыр хъуржыным 
итлъхьэри, и щIыIум апельсин теткIутэжын 
хуейти, ари зэфIэдгъэкIащ. ХьэщIэ лъапIэ, 398. 
Мурад къызэрилъытэмкIэ, Астемыр абрэдж 
дыдэми едэ, жиIэр ищIэ закъуэмэ, здигъакIуэм 
кIуэрэ Iуэхутхьэбзэр зэфIигъэкIмэ, итIани, 
и Iэ гъуа лъэныкъуэр жыпым къримыхыу, 
мыдрей лъэныкъуэмкIэ и пащIэр иIуантIэурэ, 
лIитIым жаIэм едэIуащ, тIэу фIэкIа мыхущхьэу. 
Хъуэпсэгъуэ нур, 162.

◊ ЗэфIэгъэкI иIэн (2). Жыджэру, зыгуэрхэр 
игъэзэщIэфу щытын. ХъынцIэл и къуэр 
жыпIэнущи, Нартыхум и зэфIэгъэкI иIэщи, 
а тIур лъэкIыныгъэкIэ зэхуэдэщ, зым зыр 
лъэгущIэт зэримыщIыфынур ящIэжри, 
тIуми я псэр зы чысэм илъщ. Лъапсэ, 77–78. 
АрщхьэкIэ анестезиологыр район гуэр яшащ 
жаIэри ягъуэтакъым, щымыхъум, Аннэ 
Павловнэ зэфIэгъэкI зэриIэр къигъэлъэгъуащ, 
адэкIэ-мыдэкIэ телефонкIэ псалъэурэ зыхуей 
дохутырыр къигъуэтри «скорэр» игъэкIуащ 
къашэну. Лъапсэ,13.

ЗЭФIЭГЪЭУВЭЖЫН (зэфIегъэувэж) лъэI. 

(6). 1. (5). Зегъэужьыжын, зыкъегъэIэтыжын 
мыхьэнэншэ хъуам, зэхэкъутам. Уэри, шыр пша 
иужь, щIалэгъуалэ фермэр зэфIэбгъэувэжыну 
къалэн пщыдощIыр. Нал къута, 264. Нэмыцэр 
къыщыкIуам джэдыр яшхри иджыри къэс колхозым 
фермэр зэфIигъэуэжын и къарум къимыхьауэ 
арагъэнт. МелыIыч, 457. Умыгузэвэнуи Iэмал 
иIэт: нэгъабэ Къалмыкъым я щIыналъэм нэмыцэ 
зэрыпхъуакIуэхэр ирахужа нэужь, фронтым и 
командованэм телеграммэ гъуэзэджэ Къалмыкъ 
правительствэм къыхуигъэхьат, «фи щIыналъэр 
къэдгъэкъэбзэжащи, фи мылъку зэхэкъутар, 
икъухьа хъуар зэфIэвгъэувэж, дывохъуэхъу 
фи Iуэху фIы ирикIуэну» жиIэу. Лъапсэ, 84. 
2. (1). Джэлауэ щылъыр къэгъэтэджыжын. 
[Алыджыкъуэ:] ЛIыр щылъу щыслъагъум, 
сепхъуэри зэфIэзгъэувэжащ, и башри кIарзинкIэри 
къыщыхуэсщтэжым, фIыщIэшхуэ къысхуищIащ 
езыми зигъэтхьэмыщкIафэт: – СыкIуэнщи, 
сшхын тIэкIу къэсщэхунщ жысIати, плъагъурэ сэ 
къысщыщIар? МелыIыч, 445. 

ЗЭФIЭДИЕН (зэфIодие) лъэмыI. (1). И пIэм 
ижыхьын, мыхъейуэ щытын. Нанэжьми псалъэ 
хужымыIэу, бзагуэ хъуам ещхьу, и жьэр иущIу, 
зэтрипIэжу, и нэ плъыжьитIыр игъэупIэрапIэу 
зэфIэдияуэ щытт. Хъуэпсэгъуэ нур, 288.

ЗЭФIЭДЫКЪЭН (зэфIодыкъэ) лъэмыI. (1). 
ЗэфIэщтхьэн, щIыIэм игъэдиин. [Алыджыкъуэ:] 
Уаепсаети, щIыIэм дигъэундэрэщхъуат грузовик 
машинэм исыр, дызэфIэдыкъауэ зыр зым 
зыкIэриукIат, дыпсэууэ ди унэ дынэсыжыну ди 
гугъэххэтэкъым. МелыIыч, 436.

ЗЭФIЭКIЫГЪУАФIЭ (1). плъыф. Гугъу 
удемыхьу, тыншу зэфIэкI. Нахъуэ гуащэм жриIащ: 
умыгузавэ, фи пщIантIэм зэIущIэ щытщIмэ, 
щIэтщIыр уи лIым щхьэкIэ жылэр шэсыпIэ 
идгъэувэнущи аращ, Жыраслъэн и пщIантIэм 
щызэхуэсмэ, Iуэхур нэхъ зэфIэкIыгъуафIэ хъунущ. 
Мазэ ныкъуэ щхъуантIэ, 645.

ЗЭФIЭГЪЭКI: ЗЭФIЭГЪЭКI ИIЭН (1). 
Хьэрычэт хэлъын, Iуэху игъэзэщIэфын. 
Мэсхьуд губзыгъэ дыдэуи зэрыщымытыр 
хъарзынэщ, Чачэ къызэрыфIэщIымкIэ, цIыхухъу 
делэIуделафэм нэхъ зэфIэгъэкI иIэщ, езы Мэсхьуди 
лIышхуэщ, тIэкIу зиусыгъуэджэми, угурыIуэнущ, 
укъигъэщIэхъункъым. Хъуэпсэгъуэ нур, 206.

ЗЭФIЭКIЫН (зэфIокI) лъэмыI. (134). КIэ 
игъуэтын, уха, гъэзэщIа хъун. – ПщIантIэ 
закъуэр бгъэкъабзэкIэ зэфIэкIрэ, хьэщIэм 
музычкIэ япежьэмэ, нэхъыфIт, арщхьэкIэ 
оркестрыр иджыпсту хэт иригъэуэн, Дорофеич 
зоукIунтIрие, – жаIэу псалъэмакъыр Лу и 
тхьэкIумэм зэрицырхъэу, зэрыщIалэ жаныр 
къигъэлъэгъуащ: – Фыжи инструментыр 
къафщтэ, – жиIэри. Мазэ ныкъуэ щхъуантIэ, 
558. ГъэщIэгъуэныр аракъэ: зыми хьэрэм 
ишхауэ гу лъататэкъым, яшха-ирафам и уасэр 
щаткIэ счетым псори тэмэму иратхэрт, сыту 
жыпIэмэ, абы я директор Раисэ МуратовнэкIэ 
зэджэр ткIийт, лей иратхауэ илъэгъуакъэ – 

зэфIэкIат, официанткэр тримыгъэкIыну Iэмал 
зимыIэт. Лъапсэ, 25. [Дэфэрэдж:] Операцэ зи 
ужь дитыр, насып диIэмэ, фIыкIэ зэфIэкIынщ, 
зыгуэр къэхъужыкъуэмэ, абы [ЛатIифэ]сабэ 
зэрыдрипхъеинур си нэгу щIэтщ, суд унафэкIэ 
лIар зэгуэгъэжын хуей хъумэ, комиссэм езыр яхэту 
къэсынщ, вжесIатэкъэ операцэ фымыщI жысIэу, 
фыкъызэдэIуакъым, нтIэ, фи цыр фхуэсщынщ 
нобэ жиIэу. Лъапсэ, 16.

ЗЭФIЭКIУЭДЫН (зэфIокIуэд) лъэмыI. (4). 
ЗэкIэлъымыкIуэж, зэмыфIыж хъун. Сыт лIыгъэ 
зэрихьами, Локотошрэ Якъубрэ зэфIэкIуэдащ, 
я гуи зэщыкIащи, зэкIужыну Iэмал зимыIэщ. 
Нал къута, 309. А лъэхъэнэм ЛэтIифэ дэрэ 
дыщызэфIэкIуэдауэ нобэми аращ, си ужь 
икIыркъым, зыгуэрым сэр щхьэкIэ жиIэIамэ 
е итхамэ, занщIэу комиссэр къигъэсынщи, 
тхьэусыхафэр ягъэныщкIуу е хущхъуэу сымаджэм 
етхьэлIамрэ къэнэжамрэ зэпалъытэу. Лъапсэ, 
15–16. [Дэфэрэдж:] Аннэрэ абырэ [ЛатIифэрэ] зэфI 
дыдэу щытати, иджы зэфIэкIуэдыжащи, нэмыплъ 
зэрах, си отпуск къэзгъанэу къэзгъэзэжауэ ЛэтIифэ 
ищIэмэ, си фIэщ хъунукъым ар абы и гуапэ хъуну, 

ЗЭФIЭМЫХЬЭН (зэфIыхьэркъым) лъэмыI. 
(1). Iуэхухэр зэхуэмыхъун, зэфIэмыкIын. Пэш 
кIыфI куэдыр зэпикIухьу Гуэщ IункIыбзэм Марфэ 
лъохъу, И мурадхэр зэфIэмыхьэу Гуауэр нэхъри ин 
къыщохъу. «Бдзэжьеящэм ипхъу», 157.

ЗЭФIЭНЭЖЫН (зэфIонэж) лъэмыI. (1). 
ЗэмыфI, зэгурымыIуэ хъун, зэщыхьэжын. 
Зэанэзэпхъур [Хьэбибэрэ Апчарэрэ] зэкIужати, 
аргуэру зэфIэнэжащ. Нал къута, 277.

ЗЭФIЭНЭ-ЗЭКIУЖУ (4). нареч. ЩIэх-
щIэхыурэ зэщыхьэу. Къулейсызыгъэм къыхэкIыурэ 
унагъуэм исыр зэфIэнэ-зэкIужу я дунейр яхь, 
я хъыджэбз закъуэри дахэ дыдэ хъуну жаIэ 
щхьэкIэ, щыгъын хуейщ. Лэчымэ, 389. И лIыр 
здихьын щымыIэу Iурарэ Iэмалыншэщ, зэфIэнэ-
зэкIужми, зэдопсэу. Къалэн, 430-431. ЦIыхухэр абы 
тепсэлъыхьурэ къызэрыгъэгубжьырт, зэфIэнэрт-
зэкIужырт, щызэзауи къэхъурт. Мазэ ныкъуэ 
щхъуантIэ, 516.

ЗЭФIЭНЭН (зэфIонэ) лъэмыI. (15). Зэщыхьэн, 
къайгъэ зэщIылIэн. УмыщIэххэу зэ зы унэм, зэ 
адрейм е пщIантIэ кIуэцIым чэф зэрыгъэхъуахэр 
щызэфIэнэрт, зыщызэраупсеи къэхъурт. Мазэ 
ныкъуэ щхъуантIэ, 588. Махуэ къэс къуажэм 
зыгуэрхэр къыдотIысхьэ: къэзакъхэр зэрыIыгъыу 
къоIэпхъуэ, осетинхэри хьэблэ-хьэблэ зэрыгъэхъуу 
къокIуэри зэунэкъуэщхэр зэгъунэгъуу мэтIыс, нэхъ 
унэфIхэр зэпаубыдри къэзакъхэмрэ осетинхэмрэ 
щызэфIэни щызэзэуапи къохъур. МелыIыч, 468. 
МащIэ-мащIэурэ пIэми унэми мэ Iей къыщIихыу 
хъуати, Iурарэ шхыдэрт, модрейри узым 
къынтIэ-къынтIэ ищIащи, зы мыхьэнэншэм 
щхьэкIэ къопщтырри зэлIзэфызыр зэфIонэ, 
Бэкъан иугъуеяуэ щыта мылъку тIэкIури мэтIкIу, 
къигъэхъуапIэр щыIэжкъым. Къалэн, 430.

ЗЭФIЭСЫН (зэфIэсщ) лъэмыI. (4). Зыми 
кIэрымыгъэщIауэ щысын. ГъукIэр лъакъуэ 

лъэныкъуэмкIэ лъэгуажьэмыщхьэу щыту, 
фочыр щIэгъэкъуэн ищIарэ къэтэджыжыну 
пIэрэ жыуигъэIэу, и Iэ лъэныкъуэмкIэ и 
жьэпкъыр щIиIыгъэу зэфIэсу дыкъат. Лъапсэ, 
106. «Тэрчкъалэ дыкъэсыжащ, фыкъикI», – 
щыжаIэм зыдгъэхъеифакъым, дызэфIэсу жьы 
щIыIэ къытщIихум щхъуантIэ дищIауэ дисти. 
МелыIыч, 436. Хьэбибэ зэфIэсу зэрыщысащ, жейми 
мыжейми умыщIэу щысщ, и нэр зэтепIауэ. Нал 
къута, 283.

ЗЭФIЭТХЪЫН I (зэфIетхъ) лъэI. (4). 
ЗэIытхъын, чэтхъэн. КIарц жыг зыдэкIуеям 
бзу абгъуэ ин, пыIэ фIыцIэшхуэ хуэдэу, иIэщ. 
Нурхьэлий абы зэрынэсу, бзу исыр къилъэтри 
ежьэжащ. – «Илъщ… илъщ», «си ахъшэр», «си 
мылъкур», жиIэрт Нурхьэлий, кIарц банэ папцIэр 
къыхэуэми зыхимыщIэу, и щыгъын тIэкIур 
зэфIитхъми фIэмыIуэхуу. Хъуэпсэгъуэ нур, 234. 
Iупхъуэр щыхуащIыжым зыщIыпIэкIэ щащыху 
кIапэр фIэнэри зэфIитхъ пэтащ. Мазэ ныкъуэ 
щхъуантIэ, 670. Хущхъуэ сыт дэнэ къэна, псы хуабэ 
тIэкIу сабийр ягъэпскIыну е хъыдан ирашэкIын 
ямыгъуэту джанэ лей зиIэм зэфIетхъри ирешэкI. 
Нэгъуху, 33.

ЗЭФIЭТХЪЫН II (зэфIотхъ) лъэмыI. (5). 
ЗэIытхъа хъун, зэрылэжьам къыхэкIыу зэпыхун. 
[Лу]и гъуэншэдж зэфIэтхъар къыщыхуа щхьэкIэ 
къимыгъанэу, и адэм IэплIэ хуищIащ: - Дадэ! 
Хъуэпсэгъуэ нур, 307. АтIэ иджы Iумпэм щхьэ 
сащIрэ, упщIэ лъей зэфIэтхъам ещхьу щхьэ 
сыхаутэрэ? Мазэ ныкъуэ щхъуантIэ, 622. Дорофеич 
щIалэр къызэригъэгугъар щыгъупщэжащ, иужьым 
джанэщIэм и пIэкIэ джанэжь зэфIэтхъащ 
къритари. Мазэ ныкъуэ щхъуантIэ, 625.

ЗЭФIЭТЫН (зэфIэтщ) лъэмыI. (5). ЛъакъуэкIэ 
щытын. Езыри [лIыр] Iэпэлъапэсысу ерагъыу 
зэфIэт къудейщ, здэкIуэну и мурадам кIуэн дзыхь 
имыщIыжу. МелыIыч, 445. Шыр зэфIэту жейрт, 
жэщ псом гъуэгу тетати и пащхьэм илъ мэкъу 
тIэкIури ишхыртэкъым. Щынэхужьыкъуэ, 37.

ЗЭФIЭУВЭЖЫН (зэфIоувэж) лъэмыI. (1). 
Зэтес, тэмэм хъужын, зэфIыхьэжын. Иджыри 
зэфIэмыувэжа фермэм гъэшу къашри Чопракъ 
районым яшэн хуейуи аращ унафэр. Нал къута, 276.

ЗЭФIЭУВЭЖЫПЭН (зэфIоувэжыпэ) лъэмыI. 
(1). ИкIэм нэсу зэтес, тэмэм хъужын. Нэмыцэхэр 
хэкум зэрырахужрэ зыбжанэ щIами, дунейр зэфIэ-
увэжыпатэкъым. МелыIыч, 447.

ЗЭФIЭУВЭН (зэфIоувэ) лъэмыI. (1). ЗэфIыхьэн, 
зэфIэкIын, тэмэм хъун. Мариам къехьэкI-нехьэкI 
хэмылъу занщIэу жиIащ и Iуэхур хъарзынэу 
зэрызэфIэувэм щыгуфIыкIыу, арщхьэкIэ и лIым 
щIригъэгъуэжащ: - Хъунукъым ар. Лэчымэ, 390.

ЗЭФIЭХЬЫН (зэфIахь) лъэI. (1). Зым адрейм 
зыгуэр трихыу ирихьэжьэн. Къуажэм дэсыр я 
унэм щIэмызагъэу къызэхуэсат хьэгъуэлIыгъуэм 
хэмытым и махуэ мыгъуэуи, фызышэр 
узэрыхуейм хуэдэ хъуащ, къуажэ гъунэм 
ТхьэщIагъыжь пэмыжыжьэу губгъуэшхуэм 
шыгъажэ щащIащ, дэ цIыкIу бла защIэу ныпыр 
зэфIахьу. Лъапсэ, 117.

ЗЭФIЭЩIЭН (зэфIощIэ) лъэмыI. (1). ЗэфIэуэн, 
къэгъэша хъун. – Дэнэ деж а гъуэгу мыгъуэ ежьам 
дыркъуэ къыптридзар, хьэжы? – жиIэри зи лъакъуэ 
псыгъуэр рессорэм хуэдэу зэфIэщIэ Бэтокъуэ 
кIыхьыжь щIэупщIащ. Хъуэпсэгъуэ нур, 78.

ЗЭФIЫН (зэфIщ) лъэмыI. (3). ФIыуэ 
зэхущытын; жэгъуэгъугъэ, биигъэ зэхуамыIэн. 
Иналрэ Къазджэрийрэ зэфIкъым, игъащIэми 
зоныкъуэкъу, жаIэу куэдым къапсэлъу щытами, 
иджы мес еплъ, тIури зы машинэм ису гъуэгу 
тетщ, ауэ, нобэ Лу къызэрыфIэщIым хуэдэу, а 
лIитIыр зэщыгуфIыкIыу къэгъуэгурыкIуакъым. 
Мазэ ныкъуэ щхъуантIэ, 527. Сыт лъэпкъи 
ирехъу, мэкъумэшыщIэхэр, рабочэхэр зэшщ, 
диныр аракъым цIыхур зэкъуэш зыщIыр, 
зэдэлэжьэныр аращ, рабочэ муслъымэныр рабочэ 
чристэным и къуэшщ, муслъымэн къулейсызыр 
джаур помещикым жыжьэу зригъэкIуэлIэнукъым, 
ауэ пщымрэ помещикымрэ зэфIынущ, я диныр 
зырызми. Хъуэпсэгъуэ нур, 177. Аннэрэ абырэ 
[ЛатIифэрэ] зэфI дыдэу щытати, иджы 
зэфIэкIуэдыжащи, нэмыплъ зрах, си отпуск 
къэзгъанэу къэзгъэзэжауэ ЛэтIифэ ищIэмэ, си 
фIэщ хъунукъым ар абы и гуапэ хъуну, уеблэмэ адэ-
мыдэкIэ и пэр диIуу хуежьэнщ. Лъапсэ, 8.

ЗЭХЭВЭЗЭХЭЖЬЭ (1). Зэрызекъуэ, зэрызехьэ. 
Астемыр щхьэгъубжэмкIэ екIуэкIри, уэрамымкIэ 
плъэмэ, цIыху зэрызехьэ, зэхэвэзэхэжьэ къомыр 
илъагъуу уващ. Хъуэпсэгъуэ нур, 114.

ЗЭХЭВЫХЬЫН (зэхевыхь) лъэI. (2). АдэкIэ-
мыдэкIэ къитхъун, къиудын. Зеплъыхьри 
[Локотош] а щIыпIэм зауэ зэрыщекIуэкIар IупщIщ, 
танкым, топышэм щIыр зэхавыхьащ, гуэдзри 
зэхэута хъуащ. Нал къута, 241. Дунейкъутэжу, 
дэни сыплъэм, Топышэм щIылъэр зэхавыхьт. Зауэ 
жыхуаIэм и хъыбарыр. «Вагъуэ махуэ», 92.

ЗЭХЭГУЭШЭЖЫН (зэхегуэшэж) лъэI. (1). 
Iыхьэ-Iыхьэу зыгуэр зыгуэрхэм ятегуэшэжын. 
[Астемыр:] Пщыжь-уэркъыжьым щIы ушаскIэ яIар 
зэхэдгуэшэжыну аращ ди мурадыр. Хъуэпсэгъуэ 
нур, 249.

ЗЭХЭГУЭШЭН (зэхегуашэ) лъэI. (1). Iыхьэ-
Iыхьэурэ зэпыудауэ псоми яхуэгуэшын, ятын. 
Иужьым лъэпкъ зырызу Тэрч областым хыхьэу 
щыта псори зы республикэ щащIым, осетинхэм 
я гугъат Къэбэрдейр абыкIэ арэзы мыхъуу, я 
Iэтащхьэр къэуври жиIащ: ди щIыр зэхэвгуашэу 
ддэнукъым залымыгъэкIэ ттефхыну фи гугъэмэ, 
республикэм дыкъыхокIыжри хэку щхьэхуэу 
дыкъонэ жиIэри. Лъапсэ, 88.

ЗЭХ Э Г Ъ УЭ Щ ЭЖ Ы Н  ( зэх е г ъэг ъу эщ эж) 
лъэI. (2). Езы Нахъуэ тхылъкIэ Iэзащэтэкъым, 
итIани зыри зэхимыгъэгъуэщэжу хэт къакIуэми 
еупщIырт… Мазэ ныкъуэ щхъуантIэ, 503.

ЗЭХЭГЪЭГЪУЭЩЭН (зэхегъэгъуащэ) лъэI. (2). 
Зэхэгъэзэрыхьын. Зэхэвгъэгъуэщэнщ, [Елдар 
жриIэу] – жиIэрт старшынэм. Хъуэпсэгъуэ 
нур, 56. Хьэ къахыхьэу [хъушэм] захигъэгъуащэу 
щыхэти щыIэщ. Мазэ ныкъуэ щхъуантIэ, 541.

ЗЭХЭГЪЭЖ: ◊ зэхэгъэж щIын (5). НэфI-
ней зехьэн; зыгуэр къыхэгъэщхьэхукIауэ Iейуэ 

хущытын. Зэуэр нэкIэ имылъагъуми, Зауэм 
ещIыр зэхэгъэж. Зауэ жыхуаIэм и хъыбарыр. 
«Вагъуэ махуэ», 93. Мыр си бынщ, мыр хамэщ, 
жысIэу зэхэгъэж сщIакъым, си щIалэхэм 
уакъыхэжэпхъыкIащ, зы зэман нэщхъеягъуэ 
тлъэгъуари тIуэтэжащ [Iурарэ Къазджэрий 
жриIэу]. Мазэ ныкъуэ щхъуантIэ, 585. Уэ сыт бзэкIэ 
упсэлъами, ТщIыркъым дэ лъэпкъ зэхэгъэж; Уи нэр 
фIыкIэ къыдэплъамэ, Гурылъ къабзэр догъэпэж. 
Фыкъеблагъэ хьэщIэ. «Партыр ди пашэу», 100. 
Зэхэгъэж щымыIэн (2). НэфI ней хэмылъу, 
псори зэхуагъадэу щытын. Мэремкъаныр нысашэ 
жиIэу хэмытыххэнкIи хъунт, и жагъуэгъум я нэр 
ирыригъэщIыжыну имымурадтэмэ, сыту жыпIэмэ 
Инал иукъуэдият: щхьэж зыфIэфIыр кърешэ, хэт 
дэкIуэнуми дрекIуэ, лъэпкъ зэхэгъэж щыIэкъым, 
жиIэри. Мазэ ныкъуэ щхъуантIэ, 574. – Инал 
кIэмунистщ, – жиIащ Астемыр, – кIэмунистым 
дежкIэ лъэпкъ зэхэгъэж щыIэкъым. Мазэ ныкъуэ 
щхъуантIэ, 520.

ЗЭХЭГЪЭКIЫЖЫН (зэхегъэкIыж) лъэI. (3). 
Зэхэхьауэ, зэхэзэрыхьауэ щытахэр зэхэхыжын, 
щхьэхуэ-щхьэхуэ щIыжын. Къэралхэм я 
гъунапкъэракъым бзэм и гъунапкъэр – а тIур 
зэтемыхуэмэ, ущIызэныкъуэкъун щыIэкъым, дуней 
дызытетым цIыхур зэхегъэпшахъуэ, зэхегъэкIыж, 
щызэхигъэкIыжкIэ хьэдзитI зэмылIэужьыгъуэр 
зы нэм исынкIэ мэхъу Iэджэри. Кхъэлэгъунэ, 379. 
ЦIыхум я Iупэм уемыуэ, жаIэм едаIуи Iеймрэ 
фIымрэ зэхэгъэкIыж. Мазэ ныкъуэ щхъуантIэ, 544.

ЗЭХЭГЪЭКIЫН (зэхегъэкI) лъэI. (39). 1. (27). 
НаIуэ къэщIын, белджылы щIын; зэгъэщIэн. 
Ротмистрым Iуэхур [Нурхьэлий и кассэр 
зэрахъунщIар] зэхигъэкIыу тхылъымпIэ дапщэ 
итхами зытрищIыхьу зэригъэпцIа къомри зыми 
щымыщу къэнэжащ. Хъуэпсэгъуэ нур, 240. 
ЛIыгъур цIыкIуи гу лъитащ: дадэ фоч гын зэхилхьа 
и ужькIэ, фокIэщIыр афэ джанэр зыфIэлъым деж 
фIэлъщи, къыфIехри егъауэ, фоч гыныр хъуарэ 
мыхъуарэ зэхигъэкIын щхьэкIэ. Лъапсэ, 101. 
Локотош и гум къэкIыжащ Якъуб и Iуэхур 
зэхигъэкIыну Бахъуэм и пщэм дэслъхьэнщ, жиIэу 
Зулкъэрней жиIауэ зэрыщытар. Нал къута, 261. 
2. (12). Зэхэхун; зэхэхын. Беймрэ къулейсызымрэ 
псом нэхърэ нэхъыфIу зэрызэхэбгъэкIынур я 
къамэрт, дамэтелъым хуэдэу абы щхьэж и 
мылъкур здынэсыр къигъэлъагъуэрт. Хъуэпсэгъуэ 
нур, 84. [Инал Нахъуэ жриIэу:] Упелуанрэ 
умыпелуанрэ си Iуэхущ иджыпсту зэхэдмыгъэкIмэ. 
Мазэ ныкъуэ щхъуантIэ, 674. Уэрам еуэкIыпIэм 
деж увауэ бэзэрым кIуэ-къэкIуэжым еплъу щытт, 
ахъшэ зи куэд зи гуфIакIэ хуабэмрэ зыщыгугъ 
мыхъунумрэ зэхигъэкIыу [Къэрэмырзэ]. Лыгъэ, 408.

◊ [И] лIыгъэ зэхэгъэкIын (1). Еплъ лIыгъэ.
ЗЭХЭГЪЭКIЫФЫН (зэхегъэкIыф) лъэI. (2). 

Зыгуэр бгъэнэIуэну, белджылы къэпщIыну 
пхузэфIэкIын. А къомыр [дунейм къыщыхъу 
зэхъуэкIыныгъэхэр] хэт зэхигъэкIыфын? Хъуэпсэгъуэ 
нур, 157. [Фэуаз:] Гъуэгу дэзыгъэлъагъунур згъэунэхуну 
сеупщIащ: - Махъшэхъумрэ махъшэбзымрэ 
пхузэхэгъэкIыфрэ? – жысIэри. ХьэщIэ лъапIэ, 398.

ЗЭХЭГЪЭЛЪЭЛЪЭН (зэхегъэлъалъэ) лъэI. 
(1). Щыкъуей щIын, зэхэгъэщэщэн, къутэн. 
[Алыджыкъуэ:] НапIэзыпIэм сэшхуэ пцIанэр 
вууэ мывэм къытридзащ, ар къэсщтэжыху, 
сэшхуапIэри и къарум къызэрихькIэ бжаблэм 
еуэри хьэлэчу зэхигъэлъалъэри къысхуидзыжащ. 
МелыIыч, 445.

ЗЭХЭГЪЭКIЫН (зэхегъэкI) лъэI. (1). Зэхэхун, 
зэхэгъэщхьэхукIын. Ауэ цIыхуитI зэщхьу дунейм 
теткъым, дауэ я псэкIэ ар зэрызэхэбгъэкIынур? 
Хъуэпсэгъуэ нур, 266.

ЗЭХЭГЪЭПШЭХЪУЭН (зэхегъэпшахъуэ) лъэI. 
(1). Зэхэгъэзэрыхьын. Ар зы, етIуанэу, колхоз 
псалъэр советскэм нэхъ къабыл ищIынщ, жылэм 
я унафэм нэхърэ, сыту жыпIэмэ, колхозым молэ 
хэткъым, къуажэм молэри кулак сытри дэсщ, а 
псор зэхэбгъэпшахъуэмэ – къезэгъыркъым. Мазэ 
ныкъуэ щхъуантIэ, 648–649.

ЗЭХЭГЪЭЩЭЩЭН (зэхегъэщащэ) лъэI. 
(5). Зэхэкъутэн, зэхэгъэлъэлъэн, хьэбэсабэр 
къыхуэгъэкIуэн. АрщхьэкIэ дэнэ – лIыжьхэм 
я нэмэзыбзэр Алыхьым зэхимыхарэ е 
нэгъуэщI, мэжджытым бомбэ къытехуэри, 
блын зэхигъэщэщам и щIагъым хьэдэ плIыщI 
къыщIахыжащи, жылэм я хьэдагъэщ. Нал къута, 
223. Топу диIэр мо къуэгъэнапIэм къыкъуэукIыурэ 
бийм я топыр, я пулеметыр зэхагъэщащэ, ерплану 
диIэри мы щIыпIэм къолъэтыкIри къалэ гъунэм 
деж екIуэкIыу щIытI защIэщи, бийм быдапIэу 
яIэр аращ. Лыгъэ, 410. Шкуро и дзэр къуажэм 
къыщымыувыIэу, жыг Iэджэ ираудауэ, бжыхьхэр 
зэхагъэщэщауэ, хадэхэр зэхатIыхьауэ къагъанэри, 
НалшыккIэ яунэтIащ. Хъуэпсэгъуэ нур, 285.

ЗЭХЭГЪУЭЩЭЖЫН (зэхогъуэщэж) 
лъэмыI. (2). Зэхэзэрыхьыжын. Губгъуэрысхэмрэ 
къалэдэсхэмрэ зызэраупсея щхьэкIэ зэхэлъадэри 
зэхэгъуэщэжауэ яукIри умыщIэу зэзауэрт. 
Кхъэлэгъунэ, 378. 

ЗЭХЭГЪЭГЪУЭЩЭН (зэхогъуащэ) лъэмыI. (3). 
Зэхэзэрыхьын. Джабэр джафэщ икIи занщIэщ  – 
Нэм илъагъур зэхогъуащэр. Жыжьэу уеплъмэ… 
«Батырыбжьэ», 157. Къуршыщхьэм телъ уэсыр 
щхъуантIафэ хъуащи уафэ щхъуантIэмрэ абырэ 
зэхолъадэ, зэхогъуащэ. Щынэхужьыкъуэ, 53.

ЗЭХЭДЗЫЖЫН (зэхедзыж) лъэI. (1). 
ЗэхэщыпыкIыжын, зэщхьрэ зэмыщхькIэ 
гуэшыжын. Дыгъурыгъухэмрэ лIыубыдхэмрэ 
Iэхъулъэхъухэр яIыгъыу, шы Iэдэжи яIэу 
къыщамыущыхь щыIэкъым, зэкъуэхуауэ 
къапэщIэхуар къаубыдри «гъэр унэм» щIадзэрти, 
Тыркум иращэт, зращами къищэхуар зэхедзыж 
езым зэрыфIэфIым хуэдэуи, щIалэр щхьэхуэу, 
хъыджэбзыр щхьэхуэуи, жэщым кхъухьым 
из ящIри уаситI-уасищкIэ ар зращэжыр 
къыпхуэщIэххэнукъым. Лъапсэ, 31.

ЗЭХЭДЗЫН (зэхедз) лъэI. (5). ЛIэужьыгъуэкIэрэ 
щхьэхуэ-щхьэхуэ щIын. ГъукIэм фIамыщIыр 
тIууэ зэхедз, нэхъыфI дыдэр щхьэхуэу егъэтIылъ, 
матэм илъу адрейр тажьджэм из ищIауэ 
кIыщым щIегъэувэ, жьэгум пэмыжыжьэу. Лъапсэ, 
101. А къомыр зэхэбдзын щхьэкIэ, уемылIалIэу 



– 309 –
хъуртэкъым [Iэщхэм я фэхэр]. МелыIыч, 461. 
Хъарзынэщ, жыпIэр сыт, – жиIэрт Къазджэрий 
[Лу къыжриIэу], тхылъхэр зэхидзурэ. Мазэ ныкъуэ 
щхъуантIэ, 601.

ЗЭХЭЗЭРЫХЬЫН (зэхозэрыхь) лъэмыI. (6). 1. 
(4). Хьэпшып зэмылIэужьыгъуэ гуэрхэр, пкъыгъуэ 
зэхуэмыдэ гуэрхэр зэхыхьа хъун. Шу къомыр 
зэрыIыгъыу губгъуэм иту здэкIуэм, мо къалэ гъунэм 
нэблэгъауэ сэшхуэм и пIалъэр къэсакъэ жаIэу 
зыщрачым, лъэгъупыкъуищэ зэхэзэрыхьа хуэдэу 
огнемет къомым къариху мафIэр лыгъэ зэдза мэз 
я пащхьэм къихутыкIа хуэдэу дзэм къажьэхэуащ. 
Лыгъэ, 411. Къэрэжьи къэгубжьауэ бзаджэр пэщэм 
третхъуэ, тхьэм ещIэ, ахъшэ зэмылIэужьыгъуэ 
къратар фIызэхэзэрыхьа. Лъапсэ, 39. 
Iугъуи жьэрыми зэхэзэрыхьрэ КъысщIихьэ 
закъуэм сыкъэтIысынущ. Си илъэсищэ. 
«Щхьэлыкъуэ», 395. 2. (2). Зэрыщытын хуейм 
темыту зэхъуэкIа хъун, зэIыщIа хъун. – Дунейр 
зэхэзэрыхьащи, гузэвэгъуэщ, – жиIэрт ТIалиб, – 
убэлэрыгъыну Iэмал иIэкъым. Щынэхужьыкъуэ, 
14. – Цыжьбанэм и гур къыщIэгъуащ: – Ей, аращ, 
дунейр зэхэзэрыхьащ псори. Кхъухь пхэнж, 495.

ЗЭХЭЗЕЖЭ: ЗЭХЭЗЕЖЭ ХЪУН (3). ПIейтей, 
хьэжэпхъажэ хъун. [-Емылыджым къекъу 
уанэ темылъу! – Щамхьун щыжиIэм:] Бом 
Iутхэр зэхэзежэ хъуат. Хъуэпсэгъуэ нур, 162. 
Пщэдджыжь гуэрым зэхэзежэу ЦIыхухэр хъуауэ 
илъэгъуащ [Федот]. «Бдзэжьеящэм ипхъу», 160. 
Райцентру Локотош сымэ зыдэсри зэхэзежэ 
хъуащ. Нал къута, 293.

ЗЭХЭЗЕЖЭН (зэхэзожэ) лъэмыI. (1). Зыгуэрым 
игъэгузэвэн, хьэжэпхъажэн. Тырку хъумакIуэхэр 
пIащIэ-тхъытхъыу зэхэзежэрт, зыгуэр яфIэкIуэда 
хуэдэ. Лъапсэ, 40.

ЗЭХЭЗЕХУЭН: ЗЭХЭЗЕХУЭН ЩIЫН 9). 
ГъэпIейтеин, гъэгузэвэн, мыгъэпсэун. Лу цIыкIу 
гъыным хуэдэу и жагъуэ мэхъу Саримэ зэхэзехуэн 
ящIауэ бэлыхь зэрыхагъэтыр. Хъуэпсэгъуэ 
нур, 136. Зы мывэшхуэ гуэрым деж нэсри, 
зэадэзэкъуэр мывэ къуагъым къуэгъуэлъхьащ, 
хьэкIэкхъуэкIэр къагъащтэу, зэхэзехуэн ящIу 
цIыхур зэрыгъэкIийуэ щызэхахым. Лъапсэ, 70. 
ЩIымахуэ уаем цIыхур зэхэзехуэн ящIауэ, лей 
къызылъысыр куэдт. Зи лъэрыгъыпс тIыгъа, 529.

ЗЭХЭЗЕЩХЪУЭН: ЗЭХЭЗЕЩХЪУЭН ЩIЫН 
(3). КъыхуэмыцIыхужын. Иринэ [лIым] еплъри 
зэхэзещхъуэн ищIа щхьэкIэ, зиумысыжакъым: – 
Зи укъызоцIыхужыр, – жиIэри. Нал къута, 240. 
КъэкIуар Астемыр зэхэзещхъуэн ищIакъым, 
модрейри нэщхъыфIэу къыпежьащ: – Сэлам 
алейкум, Астемыр! Мазэ ныкъуэ щхъуантIэ, 566. 
Иджыри къэс жейуэ хэлъа тыркухэр гужьеяти, 
къэхъуар къагурыIуэху, убыххэм Iэщи фоч 
гыни къамыгъанэу ягъуэтыр зэщIакъуэри, 
къыщагъэзэжым, Дэфэрэдж и лIыр е зэхэзещхъуэн 
ящIу къаукIа, е тыркум япэщIэхуа, сытми 
къаукIауэ и хьэдэр къыдахыжри къашэжауэ 
щытащ. Лъапсэ, 59.

ЗЭХЭКУН (зэхэкущ) лъэмыI. (1). Зы щIыпIэм 
щыщын. [Осетием ирата адыгэ къуажэм дэсхэр 

къызэщIэхъеят:] ИгъащIэм дызэхэкуу щытащ. 
Лъапсэ, 73.

ЗЭХЭКIЫЖЫН (зэхокIыж) лъэмыI. (2). Зэхэта, 
зэгуэта гуэрхэм зырыз защIыжын, заугуэшыжын. 
Советскэ властыр увагъащIэу лъэпкъ Iэджэ 
зы республикэу зэгухьати, мазэщ республикэр 
зэрызэхэтар, щIым щхьэкIэ зэныкъуэкъушхуэ 
къаIэтри зэмызэгъыу зэхэкIыжащ, хэкIыр 
хамыгъэкIыну и ужь ита пэтми, мышкъышхэмрэ 
осетинхэмрэ щIыр къемэщIэкIырти, адыгэм 
зыкъомрэ къедэуащ, арщхьэкIэ зэгурыIуакъым. 
Лъапсэ, 86. Дунейм и нэгум Iэджи щIэлът, Пшэр 
зэжьэхэуэм зэхэкIыжырт. ПщIыхьэпIэ. «Мывэ 
хуабэ», 52.

ЗЭХЭКIЫКIЭ ЗэрызэхэкI щIыкIэ. (1). Ди 
фIымрэ ди жагъуэгъумрэ зэхэбгъэкIынумэ, аращ и 
зэхэкIыкIэр. Мазэ ныкъуэ щхъуантIэ, 574.

ЗЭХЭКIЫН (зэхокI) лъэмыI. (7). 1. (3). IупщI 
хъун, наIуэ хъун. Мис итIанэ шыгъу зышхари псы 
ефари зэхэкIынщ. Мазэ ныкъуэ щхъуантIэ, 569. 
ЯжыдоIэ ахэм гуащIэу: ЩIэмрэ жьымрэ зэхэкIащи, 
ЩIэм текIуэну жьы къэхъуакъым, Дэрщ щIэ 
защIэм къыхэкIари. «ЩIалэгъуэ щIыналъэ», 410. 
Жьымрэ щIэмрэ щызэхэкIти ЩIэр егъу бзаджэм 
дытекIуакъэ. «ЩIалэгъуэ щIыналъэ», 409. 2. 
(4). Лъэныкъуэ зырызкIэ зыгуэшын. Астемыри 
псалъэр зэпимыгъэууэ лIыжьыр хигъэзыхьат: – 
Хэт нэгъуэщIу гъуэгуитIыр щызэхэкIым деж 
тета, здэкIуэнур имыщIэу? Хъуэпсэгъуэ нур, 
267. Джэлил зэхъуэпса абгъуэр пщIащэ Iувым 
хэщIыхьауэ жыг къудамищыр щызэхэкIым деж 
дэтт, пыIэ фIыцIэшхуэм хуэдэу. Бабыщыкъуэ 
адакъэпщ, 493. – Мо зэшиблу вагъуэм еплъыт, 
унагъуиблу зэхэкIащ. Астроном станц. 
«Мывэ хуабэ», 102.

ЗЭХЭКЪУТЭН I (зэхекъутэ) лъэI (16). 
Зэхэгъэщэщэн, еуэурэ зэпкърыгъэхун. ЦIыхур 
зэрызехьэрт, зэзауэрт, тыкуэн сытхэр ягъэсырт, 
унэ щхьэгъубжэр хьэбэсабэу зэхакъутэрт, 
автомобилхэм мафIэ ирадзырти, къалэр Iугъуэ 
фIыцIэм уигъэлъагъуртэкъым, фызхэр, сабийхэр 
зэщIэкъугъэрт, топ уэ макъым тхьэкIумэIупсыр 
Iуауд жыпIэнт. Кхъэлэгъунэ, 378. Хьэщхьэтеуэм 
зэхикъута жыгхэм я щхьэкIэр къафIэлэлу 
пщIантIэм дэтт, езы унэри нэщхъейт, бжэ-
щхьэгъубжэ сытхэри гъэбыдауэ, къыщIэкIи 
щIыхьэжи щымыIэу Iэуэлъауэншэт. Хъуэпсэгъуэ 
нур, 301. МафIэгу гуэр, вагонхэр зэхэкъутауэ, 
зэхэцIэлауэ, нэхъыбэм я щхьэгъубжэр хэмылъыжу 
къытелъэдащи, псори абы итIысхьэну йоIэ, 
зэрогъэкIий, зэрызохьэ. Нал къута, 217. 

ЗЭХЭКЪУТЭН II (зэхэкъутащ) лъэмыI. 
(2). Удын ирадзурэ зыгуэрым и Iэпкълъэпкъ 
с.ху. сэкъат игъуэтын. И лъакъуэ лъэныкъуэр 
зэхэкъутауэ зы сэлэт гуэр госпиталым къашащ. 
Хъуэпсэгъуэ нур, 178. [Мариам:] Назифи 
сеплъмэ – и нэпкъпэпкъыр зэхэкъутащи, лъыпсыр 
къожэх. Лэчымэ, 396.

ЗЭХЭЛЪЭДЭЖЫН (зэхолъэдэж) лъэмыI. (1). 
Зэхэзэрыхьауэ псори зэхэтын. Жыгым къелъэлъэх 
цыр щалъагъум, пщIантIэм дэт джэдкъазыр 

зэхэлъэдэжауэ зодауэ, зоныкъуэкъу: – Мыдэ мыр! 
Бабыщыкъуэ адакъэпщ, 493.

ЗЭХЭЛЪЭДЭН (зэхолъадэ) лъэмыI. (8). 1. 
(2). Гуп зэрыгъэхъун, зэкъуэувэн. Пщым адыгэ 
цIыхубз напэр трихати, абы игъэулъия цIыхубз 
къомым я Iыхьлы, я лыджанэ щыIэм, я дэлъху 
яIэхэр зэхэлъадэри къызэрыгъэгубжьащ: ди лъэпкъ 
напэ фи пщым трихауэ хуэдмыдэн, жаIэри. Мазэ 
ныкъуэ щхъуантIэ, 616–617. Куэд щIакъым, 
Сентрал суд Iуэху къылъыкъуэкIынкIэ хъунут, и 
лъэпкъыр зэхэлъадэу дэIэпыкъуэгъу хуэмыхъуатэм. 
Щынэхужьыкъуэ, 13. 2. (1). Зэрызехьэу зэхуэжэсын. 
Губгъуэрысхэмрэ къалэдэсхэмрэ зызэраупсея щхьэкIэ 
зэхэлъадэри зэхэгъуэщэжауэ яукIри умыщIэу 
зэзауэрт. Кхъэлэгъунэ, 378. 3. (5). Зэхэхуэн (п.п, 
пситI-щы). Гъуэгуанэ Iэджэм дахэдэу ЗэтхьэлIэжауэ 
ущие, ПситI зэхэлъадэм дыхуэдэу, Ди Къэбэрдейри 
Россием ГуэмыкIыжыну гухьакъэ, Ар насып ини 
тхуэхъуакъэ. Россие. «Мывэ хуабэ», 94. Уэсыпс 
защIэу псынэ къуэпсу Щхьэлыкъуэпсыр зэхолъадэ. 
Щхьэлыкъуэпс. «Батырыбжьэ», 20.

ЗЭХЭЛЪЭХЪЭН (зэхелъахъэ) лъэI. (1). 
Зэхэгъэзэрыхьын. Жьыбгъэм IэщIипхъуэтащ 
Апчарэ иIыгъ газетыр, и щхьэцри зэхилъэхъащ, 
уэшх ткIуэпс зырызхэри къызэпхидз хъуащ. 
Щынэхужьыкъуэ, 51.

ЗЭХЭЛЪХЬЭН (зэхелъхьэ) лъэI. (43). 1. (29). 
Зыгуэр къэгупсысын, тхын (п.п., усэ, уэрэд 
н.къ.) А уэрэдхэр езы Думэсарэ зэхилъхьэрт, 
е Астемыр хузэхилъхьэу, е и щхьэ Iуэху хэту, 
иныкъуэми и къуитIым яхуиусу. Хъуэпсэгъуэ 
нур, 277. Инал къэтэджащ: – ФынакIуэ, «Инал и 
къафэ» жаIэу къафэ щызэхалъхьакIэ, едгъэуэнщ 
а къафэми, – жиIэри. Мазэ ныкъуэ щхъуантIэ, 
597. Бжей мэзыжьхэм зэхалъхьауэ Сэ уи тхыдэм 
сегъэдэIу. Щхьэлыкъуэпс. «Батырыбжьэ», 21. 2. (3). 
Зыгуэрхэр зэхэгъэзэрыхьауэ, зэIыщIауэ зыгуэр 
къыхэщIыкIын (п.п., хущхъуэ с.ху.). ЛIыгъур 
цIыкIуи гу лъитащ: дадэ фоч гын зэхилъхьа и 
ужькIэ, фокIэщIыр афэ джанэр зыфIэлъым деж 
фIэлъщи, къыфIехри егъауэ, фоч гыныр хъуарэ 
мыхъуарэ зэхигъэкIын щхьэкIэ. Лъапсэ, 101. 
[Чачэ:] Щхьэ къагурымыIуэрэ [Нахъуэ] 
цырибоныншэу хущхъуэ зэхэплъхьэ зэрымыхъур? 
Мазэ ныкъуэ щхъуантIэ, 504. Фоч лъэдакъэри 
чэщейм къыхищIыкIри зэригъэпэщыжа нэужь, 
къабзэлъабзэуи илъэщIыжри езым [ЛIыгъур] 
зэхилъхьа фоч гынымкIэ иузэдщ, игъэуэжри 
еплъати, Алыхьым къыузэритынт. Лъапсэ, 
111. 3. (5). Зыгуэрхэр зэхуэхьэсын; зы щIын. 
Щымыхъужым, ахъшэ зэхалъхьэри Исуф щхьэкIэ 
шэсу уври кърагъэутIыпщыжати, екIуэлIапIэншэу 
уэрамым къыданэнт – аргуэру Мариамрэ Назифэрэ 
я деж къэкIуащ, къелъэIуну. Лэчымэ, 397. – Фэ 
фхуэдипщIым яIэр гъащIэу Зэхэплъхьами, сэ си 
ныбжьым Ебгъэпщами, хъунщ нэхъ мащIэ, – 
Кърегъажьэ псалъэр лIыжьым, – Куэд згъэщIами, 
Iейт си гъащIэр, Куэд слъэгъуами, фIыр си мащIэт. 
«Тисей», 482. Астемыр къиувауэ къэпсалъэрт, 
колхоз зыдвгъэщIи нэхъыфIщ, ди мылъку 
зэхэтлъхьэрэ ди гуащIэдэкIри зы тщIымэ, къуажэр 

унэнщ, жиIэу. Мазэ ныкъуэ щхъуантIэ, 627. 
4. (3). Зэхэбжэн, зэхэлъытэн. [Елдар псоми 
гу лъитат:] ЗэIущIэм хэту зи щхьэ фIэхуа 
къомыр щилъагъум, езы Астемыррэ Нахъуэрэ 
гужьея хуэдэу зэрыщытыр – псори зэхилъхьэжри 
къыгурыIуащ я Iуэху зэрымыщIагъуэр. Мазэ 
ныкъуэ щхъуантIэ, 660. Борей Пыжьынэ 
зэрысцIыхурэ Iэджи щIащ, криминальнэ аборту 
абы къыхуэгъуари къыхуэмыгъуари зэхэлъхьи, 
игъэунэхъуар зыхуэдизыр къэпщIэнщ, ауэ а 
цIыхубзым и цIэ IейкIэ щыIуар и анэ шыпхъу зи 
щхьэ закъуэ – зи лъакъуитIу псэуар лIа нэужьщ. 
Лъапсэ, 20. Ди псыр къиуарэ, псыхьэлъахуэр 
Къуэм щызэхэслъхьэу зэзупсейрт. Ныжэбэ 
жэщи, нэхур щыху. «Щхьэлыкъуэ», 384. 5. (3). 
Зэхэгъэувэн. Уголовнэ кодекс жыпIэнущи, гукIэ 
ещIэ [Мэмэт-щIакъуэ], езым зэхилъхьа хуэдэу, 
зыгуэркIэ следователь и ужьым къихьэмэ, хейуэ 
зэрыхэкIын гъуэгу къегъуэтыф, следователым и 
Iуэхур фIызэхегъэзэрыхьри. Лъапсэ, 96. Уеблэмэ, 
я нэхъыбитIым ящыгъупщэжащ мыдрисэм 
щеджауэ зэрыщытар, ягури я псэри етауэ школым 
щрагъаджэ, алфавитыщIэ зэхалъхьэ, тхылъ 
ятх, я акъыл къихь къагъанэркъым. Мазэ ныкъуэ 
щхъуантIэ, 640–641. Сентябрым и 25-м Баку 
сынэсауэ фэзгъэлъагъунщ, жиIэри Гитлер график 

ЗЭХЭЛЪЫКIЭ (1). Зэрызэхэт Iыхьэхэр, 
зэхэтыкIэ. Абы и Iэмалыр, а псалъэм и зэхэлъыкIэр 
дауэ зэгъэщIа хъуну, жиIэу арат Лу зэгупсысыр. 
Мазэ ныкъуэ щхъуантIэ, 609.

ЗЭХЭЛЪЫН (зэхэлъщ) лъэмыI. (7). Зыкъому 
зэхэтын. Езы Абу-Деруиши и унэгуащэм мрамор 
фIыцIафэмрэ мрамор тхьэмбылыфэмрэ я 
дахагъэм дихьэхыу зэрыщытар и гум къэкIыжати, 
щыгуфIыкIащ: «А мывэ зэмыфэгъуитIыр зэхэлъу 
зы сатырыр фIыцIэу, зы сатырыр тхьэмбылыфэу 
мэжджытыр езгъэщIмэ, дахащэ мыхъун уи гугъэ?» 
Кхъэлэгъунэ, 376. ГъущI зэхэлъу мывэ иныр – Швед 
лэжьакIуэм арщ я тыгъэр, Я лэжьыгъэщ ар цIыху 
минхэм, Арщ абыхэм яIэр фIыгъуэу. Лъэпкъхэм 
я тыгъэ. «Партыр ди пашэу», 62. Мырзэ утыкум 
къоувэри икъукIэ псалъэ хьэлэмэтхэр жеIэ, усэ 
защIэу зэхэлъу. Мазэ ныкъуэ щхъуантIэ, 670.

◊ [Я] Iыхьэ зэхэлъын (2). Еплъ Iыхьэ. 
З Э Х Э М Ы Г Ъ Э Г Ъ У Э Щ Э Н 

( з э х и г ъ э г ъ у а щ э р к ъ ы м )  л ъ э I .  ( 2 ) . 
Зэхэмыгъэзэрыхьын, зэхигъэщхьэхукIыфу щытын. 
А ахъшитIыр зэхимыгъэгъуащэу Нурхьэлий 
ахъшалъитIым дилъхьэрт. Хъуэпсэгъуэ нур, 205. 
Iэдэм унафэ хуащIащ гъавэу къашэр зэхимыгъэгъуащэу 
икIи нэхъ щабэу хьэжэну, къэпым хьэрф тритхэри 
нэхъ IупщIу икIи зэхуэдэу тритхэну, абы ищIыIужкIэ 
хьэжыпщIэр имыхъуэжыну, я дежи имышэну. Мазэ 
ныкъуэ щхъуантIэ, 653.

ЗЭХЭМЫЗЭРЫХЬЫН (зэхэзэрыхьыркъым) 
лъэмыI. (1). Зэфэзэщ мыхъун, зэхэмыхьэпэн. 
Уафэр къалмыкъ шей зэрыт шыуаным 
ещхьщ – пшэр зэрызохьэ, хужьри фIыцIэри 
зэхэту, шейм шэ 

ЗЭХЭПШЭХЪУЭН (зэхопшахъуэ) лъэмыI. 

(1). Зэхэзэрыхьын. ШхапIэм «жьыныбэри», 
«крушкIэшхуэри», «крушкIэ цIыкIури» – псори 
зэхэпшэхъуауэ стIолым щыбгъэдэсщ, Къазджэрий 
къакIуэмэ, жаIэу пэплъэу. Мазэ ныкъуэ щхъуантIэ, 
603.

ЗЭХЭПЩЭН (зэхепщэ) лъэI. (1). 
Зэхэгъэзэрыхьын. Дэ тIур [Фэуазрэ и шымрэ] 
дызэрыгъуэтыжа нэужь, и гугъа хъунт дяпэкIи 
дызэгъусэну, ди унэ сшэжрэ зы зэман мэкъу 
хьэжыгъэрэ хуэнщIейрэ зэхэтпщэу Iус хуэтщIу, 
щIыIэ хъумэ, шэщым уэншэку хущIэтлъхьэу, 
псынэм къитшрэ псы едгъафэу зэрыщытам хуэдэу 
а махуэр къыхуихуэну. Анка, 384.

ЗЭХЭПIЫТIЭН (зэхепIытIэ) лъэI. (4). 1. 
(1). Зэхэгъэщэбыхьын, пIытIурэ щабэ щIын. 
Щхьэж и кIэртIоф пюрер зэхипIытIэу, гъущI 
лошкIэмкIэ дзэху шынакъым зэуэ теуIуэрти 
шхапIэр кIыщ хъуауэ къыпфIэщIырт. Мазэ 
ныкъуэ щхъуантIэ, 556. 2. (1). Зэхэгъэзэрыхьын, 
зэхэпщэн. [Къандыщэ:] Аурэ сэри кхъуейжьапхъэ 
тIэкIу хуэсщIыхукIэ пIастэмрэ махъсымэмрэ 
зэхипIытIэри кхъуейм дедзакъэурэ шэ-
пIастэм хуэдэу зэдишхри тэджыжащ, тхьа, 
кхъуейжьапхъэми IэпэкIэ емыIусэу аргуэру 
«кIушай» жысIэурэ сфIыдэкIыжащ [хьэщIэр]. 
Алъхъо, 85. 3. (1). Зэхэкъутэн, Iисраф щIын. 
Унэгуащэр джэдэщым къыщIыхьэу адакъэр 
матэм ису щилъагъум, епхъуэри адакъэм и 
дамэ узыр нэхъри игъэузу къридзащ: – Бабыщ 
джэдыкIэр зэхэппIытIэну ара узыхуейр, – жиIэри. 
Бабыщыкъуэ адакъэпщ, 487–488. 4. (1). зэхь. 
КIэнтIу псэлъэн, нэгъэсауэ, гъхуауэ псалъэхэр 
къыжьэдэмыкIын. Сонэ инэрал цIыкIур 
кIийуэ псалъэрт, псалъэхэр зэхипIытIэ хуэдэу. 
Хъуэпсэгъуэ нур, 126.

ЗЭХЭСЫН (зэхэсщ) лъэмыI. (54). 1. (32). 
ЗэхэтIысхьэу, гупу щысын. Бэлацэ и жагъуэтэкъым 
гуащэр къызэрелъэIу и Iуэхутхьэбзэр хуищIэну, 
сыт щхьэкIэ жыпIэмэ езы дыдэр къалэм щIэкIуэн 
хуей щыIэт – зыкъом лъандэрэ фэтыджэн ямыIэу 
пщыхьэщхьэкIэ кIыфIу зэхэст. Хъуэпсэгъуэ нур, 
305. Хьэжыжь зыкъом къекIуэлIам абэ ящыгъыу, 
хьэжы сарыкъ плъыжри ящхьэрыгъыу зэхэст. 
Мазэ ныкъуэ щхъуантIэ, 654. И къуэ нэхъыжьым 
лIыжьыр гу цIыкIум иригъэтIысхьэри, и къуэш 
курытым я пщIантIэм дишэри къыдинащ, къуэ 
курытым, пшапэр зэрызэхэуэу, гу цIыкIур лIыжьыр 
зэрису и къуэш нэхъыщIэм деж ишэри къыдинащ, 
нэхъыщIэми и адэр и унэ щигъэIэн имыдэу, и къуэш 
нэхъыжьым деж жэщым ишэжауэ нэху къекIати, 
лIыжьу хьэблэм дэсыр зэхуэсауэ зэкъуэшищым 
егийуэ зэхэсу, Мэмэт-щIакъуэр яIущIати, езыри 
зыщIэгупсысыжри, тхьэм елъэIуащ: «Мыбы хуэдэу 
жьыкъат сыхъужыхукIэ, ялыхь сумыгъэпсэу!» 
Лъапсэ, 66–67. 2. (8). Iэнэм зэдыпэрысын. Унэми 
джэгур щокIуэкI, нэхъыжьхэр къэмытэджу 
зэхэсщ, я хъуэхъуэн щамыгъэту. Лъапсэ, 117. 
Аргуэру шхын гуэшын къамыублатэмэ, нэхъыбэри 
зэхэсынт. Хъуэпсэгъуэ нур, 177. ХьэгъуэлIыгъуэ 
гуэр къэхъуауэ ефэ-ешхэ гупышхуэ зэхэст, 

къызэщIэплъауэ. Лъапсэ, 45. 3. (4). Чэнджэщ 
гуэр щхьэкIэ е Iуэхугъуэ гуэр яIэу зэIущIэ 
егъэкIуэкIын. Къуажэ Советым Нахъуэ, 
Астемыр, Къазджэрий, Исхьэкъ, Ахья сымэ 
щызэхэтIысхьауэ зэхэсщ, пщэдей зэхэтыну 
зэIущIэм щыжаIэнумкIэ зэчэнджэщу. Мазэ ныкъуэ 
щхъуантIэ, 645. Консилиумыр куэдрэ зэхэсакъым, 
псом жаIэри зэтехуати. Лъапсэ, 10. 4. (4). ЗэуIуу 
зы щIыпIэм щысын, зы хьэблэу псэун. Адыгэр 
игъащIэм лъэпкъ-лъэпкъкIэрэ, хьэблэ-хьэблэкIэрэ 
зэхэсу я хабзэщ. Нал къута, 291. Зыкъомри зэхэсащ 
къайгъэ къамыгъэхъейуэ, къалэм кIуэрэ псы 
къашэу, бэзэрым зыхуейр къыщащэхуу, лэжьапIэ 
зыгъуэтри IэнатIэм Iуувауэ, зымыгъуэтым 
хьэрычэт ищIэу, мэжджытым кIуэнури кIуэуэ. 
ХьэщIэ лъапIэ, 404. 

ЗЭХЭТХЪУАУЭ (1). нареч. Зэхэзэрыхьауэ, 
зэкIэлъхьэужьыншэу; зэхэмыхауэ. Элеваторым 
деж япэм хуэдэу гумрэ машинэмрэ зэхэтхъуауэ 
щызэхэттэкъым. МелыIыч, 470. 

ЗЭХЭТХЪУЭН (зэхетхъуэ) лъэI. (1). 
Зэхэгъэзэрыхьын. Я пцIи я пэжи зэхэтхъуэныр 
ЩыIэ абыкIи [ахърэтымкIэ] зылъэкIа? АбытIэ 
Мухьэб и кхъащхьэм… «Вагъуэ махуэ», 94. 
Иринэрэ сабиймрэ къакIуэу щилъагъум [Хьэбибэ], 
урысыбзэри адыгэбзэри зэхитхъуэу-зэхипщэу 
хуежьащ. Щынэхужьыкъуэ, 58.

ЗЭХЭТЫКIЭ (5). Унагъуэ, жылагъуэ с.ху. 
зэрыпсэу, зэрызэхущыт щIыкIэ. Мазэ ныкъуэ 
щхъуантIэ, 674. –Уэлэхьи, сэри сигу иримыхьа 
нобэ ди зэхэтыкIар, – жиIэри Бот и пыIэ къуацэр 
иутхыпщIри аргуэру зыщхьэритIэгъэжащ. 
Хъуэпсэгъуэ нур, 261. [Думэсарэ:] Нобэ фIэкIа 
пIалъэ имыIэу Инал деж сыкIуэнщи жесIэнщ ди 
зэхэтыкIэр. Мазэ ныкъуэ щхъуантIэ, 555.

ЗЭХЭТУ (8). нареч. Зэгъусэу. ТхыцIэкIэ телъу 
жэмым щIыр ивэрт бжьакъуэкIэ, автоматышэ 
зытехуа и шхуэлым шэмрэ лъымрэ зэхэту 
къижырт. Нал къута, 290-291. Гъунэгъу фызхэм 
мафIэр яфIэIуэхужтэкъым, мафIэм исынри исат, 
унащхьэр къеухри мафIэри, Iугъуэри, хъуаскуэри 
зэхэту дрихуеят, цIыхур къигъащтэу, мафIэ 
бзийм хьэблэр къагъэнэху жыпIэнт, къуалэбзу зи 
тIысыжыгъуэ хъуар гузавэу зэрызехьэт. ГущIэгъу, 
424–425. Куэбжэри бжэщхьэгъубжэри ягъэбыдэри 
мылицэ тIэкIу дэсымрэ ГПУ-мрэ зэхэту адэкIэ-
мыдэкIэ зыдадзащ, къыдэукIыурэ цIыхур ягъэшынэн 
ягугъэу. Зи лъэрыгъыпс тIыгъа, 524– 525.

ЗЭХЭТЫН (зэхэтщ) лъэмыI. (105). 1. (89). Гупу 
щытын. Къущхьэ зыбжани я шабырым фэ кIапсэ 
цIыкIу къешэкIауэ, я джэдыгу гъурым ищIыIукIэ 
езыхэм ящIа сэ, сампIэм илъу, якIэрыщIауэ, 
нэкIуплъ хъужауэ зэхэтт; сонэхэр псыгъуэ хъужауэ, 
я къамэр дахэу, я пащIэр ину къэкIуат; татхэр 
лъахъшэ защIэу, мычэму зэдауэу, зэныкъуэкъуу, 
псомкIи мыарэзыуэ, нэхъ жьантIэмкIэ 
еIэрт; цIыхубзэхэр щхьэхуэу зэхэувэжауэ я 
IэлъэщIышхуэхэмкIэ я нэкIур щIахъумэрэ 
нэ закъуэмкIэ плъэмэ, цIыхухъум нитIкIэ 
ялъагъум нэхърэ нэхъыбэ ялъагъуу зэIущащэрт, 
къэрэхьэлъкъыр щIызэхуашэсар къагурымыIуэ 

хуэдэт. Хъуэпсэгъуэ нур, 322. Къазбэч Машевич 
къокIуэж жаIэу жылэм щызэхахым, къуажэдэсхэр 
я клубыжь ныкъуэкъауэр зыдэт пщIантIэм езыр-
езыру щызэхуэсащ, цIыхухэр зэхэту илъагъумэ, 
блэмыкIыу къытхыхьэнщи, ди гукъеуэ кедэIуэнщ 
жыхуаIэу. Лъапсэ, 73. ЦIыхур щыму зэхэтти, 
Чопракъыпс и макъыр псыхъуэм къыдэIукIыу 
зэхэпхырт, бжей мэзыжь хагъуэ зыхидзари 
къэдаIуэ хуэдэт. Нал къута, 257. 2. (7). Iуэхугъуэ 
гуэрым теухуауэ зэхуэсын, зэIущIэ щIын. 
Къуажэ Советым Нахъуэ, Астемыр, Къазджэрий, 
Исхьэкъ, Ахья сымэ щызэхэтIысхьауэ зэхэсщ, 
пщэдей зэхэтыну зэIущIэм щыжаIэнумкIэ 
зэчэнджэщу. Мазэ ныкъуэ щхъуантIэ, 645. Нахъуэ 
къыгурыIуащ нобэ зэхэта зэIущIэм я унафэм Инал 
къызэрыщIэупщIэнур. Мазэ ныкъуэ щхъуантIэ, 
671. Дэ мыбдеж зэIущIэ тщIауэ дызэхэтщ, 
Долэт къивым додаIуэри. Хъуэпсэгъуэ нур, 254. 
3. (8). Iыхьэ зыбжанэу зэхэлъын; зэхыхьэн. Унэр 
жьы дыдэу, штукатуркэр къыкIэрылъэлъыжауэ, 
чырбыш плъыжь къыщIэщар щащэу хуежьа 
щхьэкIэ, пэшитIу зэхэт фэтэрыр дигу иримыхьу 
къэнэнт, гуэщыжьым илъэс нэхъыбэ ущIэсауэ: 
жэнэтым и бжэт тхузэIуаха къытфIэщIат. 
Лэчымэ, 392. Иджы Думэсарэ гъыбзэ гууз жиIэрт, 
езыр гъырэ уэрэд жиIэрэ къыпхуэщIэртэкъым, 
уэрэдри нэпсри зэхэтт. Хъуэпсэгъуэ нур, 277. 
Бжэныхъуэ цIыкIур пабжьэм хэлъадэри бгъуэтмэ 
къащтэ, жэрыгъэ защIэкIэ къуэшхуэм дэс къуажэм 
дэлъэдэжащ, бжэну, мэлу зэхэт хъушэр къигъанэри. 
Лъапсэ, 55. 4. (1). Iуву зэтрихьэн (жыг, бгы 
с.ху.). Мес, Ленин Iущыр нэпкъым тету КъэкIуэн 
лIэщIыгъуэм Iэр хешие, Мыбдеж фIыцIэшхуэу бгыр 
зэхэтми, КIыфIыгъэм нэхур хеукъуэдие. Ленин 
лъагэу тетщ. «ЩIалэгъуэ щIыналъэ», 7.

ЗЭХЭТIЫСХЬЭН (зэхотIысхьэ) лъэмыI. (9). 
1. (6). Зыкъом хъууэ, гупу тIысын, зэхуэсын. 
Япэм щIалэр балигъ хъуамэ, нэхъыжьхэр 
зэхэтIысхьэрти, зэгурыIуэрт мо лъэпкъым я 
щылъхущ къегъэшэн хуейр, жаIэрти. Лъапсэ, 65. 
Къуажэ Советым Нахъуэ, Астемыр, Къазджэрий, 
Исхьэкъ, Ахья сымэ щызэхэтIысхьауэ зэхэсщ, 
пщэдей зэхэтыну зэIущIэм щыжаIэнумкIэ 
зэчэнджэщу. Мазэ ныкъуэ щхъуантIэ, 645. 
Красноармеецхэм, зэхэтIысхьэрэ уэршэрмэ, 
яхуэмыухыу ягъэщIагъуэр сыт? Нал къута, 234. 
2. (3). Ефэн-ешхэн щхьэкIэ зэбгъэдэтIысхьэн. 
Езы Мэмэт-щIакъуэри кIуэжыну арат зыхуейр, 
ауэ гуп зэхэтIысхьэну пIэцIеижым ар яхэмысу 
дауэ хъунт, тхьэмадэу яIэр арат. Лъапсэ, 77. 
Ныпыр къытлъысащ, ди гъунэгъум датекIуащ 
жаIэнти, хьэгъуэлIыгъуэшхуэ ящIынт, 
хьэгъуэлIыгъуэм кърихьэлIэу хьэщIэшхуэри 
къашэнти, ар я гъусэу щакIуэ кIуэнти, ХъынцIэл 
егъэзыпIэм дихуауэ дэт кхъуэпIащэр, зыми 
имылъагъуу, къакIэщIиутIыпщхьэурэ, къаукIмэ, 
хьэщIэм къиукIа хуэдэу къыфIагъэщIрэ абы и 
саулыкъукIэ аргуэру зэхэтIысхьэрэ я бзэгум IэфI 
къытемынэжыхукIэ зыр зым щытхъуу хъуэхъу 
бэлыхьхэр жаIэу. Лъапсэ, 78. ЛIы хуэдэлIхэр 
зэхэтIысхьэм, ЖьантIэм яшэ зи щхьэ тхъуар, 

ЛIыгъэр мыщIэу щагъэдахэм Iущыныгъэрщ 
дыщэ хъуар. МыщIэр дыщэм дощIэращIэ. 
«Батырыбжьэ», 149. 

ЗЭХЭТIЫХЬЫН I (зэхетIыхь) лъэI. (4). 1. 
(2). Адэ-мыдэкIэ къэтIын, куэд тIын. Хьэбибэ 
и шыгъуэгу хадэм артиллеристу-зенитчикхэр 
итт, я топхэр ягъэуври жыг щIагъри окопэ 
защIэу зэхатIыхьауэ. Нал къута, 232. 2. (2). 
Зэхэутэн, лъэкIэ ихын. Шкуро и дзэр къуажэм 
къыщымыувыIэу, жыг Iэджэ ираудауэ, бжыхьхэр 
зэхагъэщэщауэ, хадэхэр зэхатIыхьауэ къагъанэри, 
НалшыккIэ яунэтIащ. Хъуэпсэгъуэ нур, 285. 

ЗЭХЭТIЫХЬЫН II (зэхэтIыхьащ) лъэмыI. (2). 
Зэгуэр Нурхьэлий тIэкIурэ къэтауэ къигъэзэжати, 
унэ лъэгур хьэлэчу зэхэтIыхьауэ къыхуэзэжащ. 
Хъуэпсэгъуэ нур, 149. 

ЗЭХЭУВЭЖЫН (зэхоувэж) лъэмыI. (2). Зэхэту 
увыжын, гуп зыщIыжын. Къущхьэ зыбжани я 
шабырым фэ кIапсэ цIыкIу къешэкIауэ, я джэдыгу 
гъурым ищIыIукIэ езыхэм ящIа сэ, сампIэм илъу, 
якIэрыщIауэ, нэкIуплъ хъужауэ зэхэтт; сонэхэр 
псыгъуэ хъужауэ, я къамэр дахэу, я пащIэр ину 
къэкIуат; татхэр лъахъшэ защIэу, мычэму 
зэдауэу, зэныкъуэкъуу, псомкIи мыарэзыуэ, 
нэхъ жьантIэмкIэ еIэрт; цIыхубзхэр щхьэхуэу 
зэхэувэжауэ я IэлъэщIышхуэхэмкIэ я нэкIур 
щIахъумэрэ нэ закъуэмкIэ плъэмэ, цIыхухъум 
нитIкIэ ялъагъум нэхърэ нэхъыбэ ялъагъуу 
зэIущащэрт, къэрэхьэлъкъыр щIызэхуашэсар 
къагурымыIуэ хуэдэт. Хъуэпсэгъуэ нур, 322. 
Астемыр къамэр кърихри щаригъэлъагъум, нэхъ 
къэрабгъэхэр щтэри щIэпхъуэжат, арщхьэкIэ 
кIэщIу къагъэзэжри, IэпэкIэ къамэдзэм IурыIэбэу, 
къамапIэм еIусэу, зэдауэу еIусэу, зэдауэу 
зэхэувэжащ. Хъуэпсэгъуэ нур, 182. 

ЗЭХЭУВЭН (зэхоувэ) лъэмыI. (3). Зэхэту гупу 
зыщIыпIэ деж увын, щытын. ШиплI къэжэнут, 
шы еплIанэр Зым имыщIэ къыщIэгувэр, Махуэр 
дахэщ, цIыхухэр Iуву Дэни джэгуу зэхоувэ. 
Колхоз шыгъажэм. «Партыр ди пашэу», 44. 
Фитоныр ХьэтIохъущокъуэ садым къыщилъадэм, 
музыкауэхэр, къэпIейтеяуэ, зэхэувэри музыкэм 
еуэу щIадзащ. Хъуэпсэгъуэ нур, 125. Тимуровецхэр 
дэплъейуэ зэхэуващ. Щынэхужьыкъуэ, 63. 

ЗЭХЭУБЭЛЭЦЭН (зэхоубэлацэ) лъэмыI. (1). 
Зэхэзэрыхьын. Абдежым кIийуэ фыз гъур гуэр, 
IэлъэщIышхуэ телъу, и щхьэцри зэхэубэлэцауэ, 
пщIантIэм къыдэлъэдащ, дуней гыбзэм я нэхъ 
шынагъуэр гуэгушыр зыукIам щхьэкIэ и макъым 
къызэрихькIэ ину жиIэу. Хъуэпсэгъуэ нур, 103. 

ЗЭХЭУБЭРЭЖЬЭН (зэхеубэражьэ) лъэI. 
(1). Удын едзын, кIуэцIыкъухьын. Дапщэрэ 
зэхаубэрэжьами, абы къыфIигъэкIыртэкъыми, 
мо инэралым Iуэхур зыIутыр жраIати, кIуэри 
камерэм щIэлъадэри еупщIат [БетIал]: 
«Сталиным ухуэзэну ара узыхуейр?» Лъапсэ, 90. 

ЗЭХЭУБЛЭН (зэхеублэ) лъэI. (3). ЩIэдзэн, 
къегъэжьэн. Нэхущ хъуа-мыхъуа щыжаIэм деж 
щэху цIыкIуу къалэм хэлъ куэбжищри къызэIухати, 
мыдэкIэ дзэр абы пэплъэу щытыххэти, зэрыдэуэри 
зэуэныр зэхаублащ. Лъапсэ, 59. Бажэр псоми 

ятогушхуэ, Пшынэм еуэу зэхеублэ: Уэ дыгъужь 
емынэ, Си щхьэр умужьыгу, А уи дыгъужьыфэр 
СщIынущ сэ джэдыгу. «Бажэ пшынэ», 10. 

ЗЭХЭУЭН I (зэхоуэ) лъэмыI. (3). Зэзэуэн. 
Псыхьэлыгъуэр гумызагъэу Къэутхъуауэ бгым 
жьэхоуэ – Гъатхэр къосыр, гъатхэ дахэу Гъэмрэ 
щIымрэ щызэхэуэр, Удз гъэгъахэм щIылъэр ящтэу. 
Гум и гъатхэ. «Партыр ди пашэу», 112–113.

ЗЭХЭУЭН II: ПШАПЭ ЗЭХЭУЭН (13). Еплъ 
пшапэ. 

ЗЭХЭУПЩIЭТЭН (зэхеупщIатэ) лъэI. (2). зэхь. 
СэкIэ уIэн, уIэгъэ куэд едзын. Ари зэгуэру къабыл 
пщIы хъунут, ауэ Якъуб и отрядыр атакэ ишэурэ 
нэмыцэм мызэ-мытIэу мыхьыр яригъэхьащ, 
джатэкIэ бийр зэхиупщIэтащ, жиIэу итти, ар 
зэрыпцIыгъущэр IупщIт. Нал къута, 252. Абы 
[Хьэбибэ] и гугъэщ, музыкэкIэ нацдивизэр зауэм 
Iуашэурэ, мо шуудзэм я джатэр кърапхъуэтауэ 
нэмыцэр зэхаупщIэтэну. Нал къута, 117.

ЗЭХЭУТЭН (зэхеутэ) лъэI. (5). 1. (3). ЛъакъуэкIэ 
ихын, хьэлэч щIын. Къадым дэтхэнэ фелахьми 
зыгуэр пеубыд: зым и хьэр банэурэ уигъэжейркъым, 
зым адакъэ куэдыщэ иIэщи, мычэму маIуэ, зым и 
шыдыр и хадэм йохьэри зэхеутэ. Аргъуей, 385. 
Зеплъыхьри а щIыпIэм зауэ зэрыщекIуэкIар 
IупщIщ, танкым, топышэм щIыр зэхавыхьащ, 
гуэдзри зэхэута хъуащ. Нал къута, 241. Пэжыр, 
напэр, хабзэр хьэсэпэ бжыхькъым, мывэ сэрейкIэ 
къэпщIыхьами, зэхамыутэу пхуэхъумэн? 
Хьэсэпэхъумэ, 418. 2. (2). ЛъакъуэкIэ зыгуэр 
зэхэпщэн, зэхэгъэзэрыхьын. КъэпкIэ ятIагъуэ и 
щIыбым илъу къихьурэ, хукхъуэри, вэнвейри, псыри 
лъащхьэдэхьеяуэ ятIэр зэхиутащ. ГущIэгъу, 420. 
ЩIалэ цIыкIухэр зэрыгъэдыхьэшхыу, афицарым 
зифыщIыжу хъущIэу, зэ зым бгъэдэлъадэрэ ехъуэну, 
и IэштIымыр игъэдалъэу, сэлэтхэри къэгубжьауэ 
я нэм щIы имылъагъужу, къагурыIуэми 
къагурымыIуэу зыкъыфIагъэщIу къаущыхьырт, 
уэсыр зэхаутэу. Хъуэпсэхъуэ нур, 301. 

ЗЭХЭУФЭКЪЭН (зэхэуфэкъащ) лъэмыI. (1). 
Фэншэ хъун, фейцей хъун. Арыншэми зэхэуфэкъа 
унэм тхьэмыщкIафэ дыдэ къытеуат, бжэкъум 
и пIэкIэ фэ тIэкIу зытеIулIауэ щыта бжэри 
хатхъат. МелыIыч, 473–474. 

ЗЭХЭУФIЕЕН (зэхэуфIеящ) лъэмыI. (1). 
Егъэлеяуэ, зэрыщыту фIей хъун. УпщIэр 
[Алыджыкъуэ:] тIуащIэу згъэтIылъащ, щIыIэ 
зыхэзмыгъэхьэну; си щхьэнтэм илъыр бацэщ, тебзэ 
телъри къызыхадыкIар умыщIэжу зэхэуфIеящ, 
бамейри щоур, зи бамэри къыпхуэщIэнукъым. 
МелыIыч, 457. 

ЗЭХЭУЦIЭПIЭН (зэхеуцIапIэ) лъэI. (2). 
1. (1). Зэрыщыту уцIэпIын, фIей щIын. 
Мэрэтыкъуэ дэс щIалэхэм абы гу щылъатэм, 
кIэлъыплъри мэжджытым щIалъхьа вакъэхэр 
ягъэпщкIури модрейхэр зэхэуцIэпIауэ джэгум 
къыщыкIуэм ящIэнакIэу яублэри зэмызауэу 
хъуакъым. Лъапсэ, 116. 2. (1). ЕмыщIапхъэ 
ещIэн, зэIыгъэхьэн. КIэнауэ жыпIэу 
щIыр зэхэбуцIапIэмэ, иужькIэ пхуэвэжрэ? 
Аргъуей, 388.

ЗЭХЭУIЭН (зэхеуIэ) лъэI. (1). УIэгъэ куэд 
едзын, уIэгъэ, дзэкъапIэ зэфэзэщ щIын. Дыгъужь 
къахуэзэми, къыхуэсакът, ежэу ирауду щызэхауIэр 
нэхъыбэжт. Кхъухь пхэнж, 502.

ЗЭХЭУIУХЬЫН (зэхэуIухьащ) лъэмыI. (1). 
ЩIыпIэ куэдкIэ уIэн, уIэгъэ едзын. [Джэлил:] – 
Бажэ зэхэуIухьам къигъэзэжуи? Бабыщыкъуэ 
адакъэпщ, 486. 

ЗЭХЭФЫЩIЭН I (зэхефыщIэ) лъэI. (3). 1. 
(2). Зэхэкъутэн, Iисраф щIын. Колхоз жыг хадэр 
хьэлэчт, борэн къэхъуу зэхифыщIа хуэдэу. Нал 
къута, 286. – Нэмыцэм фи хэкури зэхифыщIащ, 
яхуэкъути къагъэнакъым. МелыIыч, 448. 2. 
(1). ЗэхэуIухьын, цырыц щIын. Бабыщ шыру 
къэргъейм и нэр зытриубыдам зыщIигъэмбырыуэри 
зыщигъэбзэхым къэргъейри и щхьэр и щIагъыу 
псым хэхуэри ундэрэщхъуауэ, и дамэ лъэныкъуэри 
узауэ псым къыщыхэпщыжым, Джэлилу плъагъур 
теуэщ аби, хьэлэчу зэхимыфыщIэу къэнэнт. 
Бабыщыкъуэ адакъэпщ, 479. 

ЗЭХЭФЫЩIЭН II (зэхэфыщIащ) лъэмыI. 
(6). ЗэIытхъын, чэтхъэн. ПэгунитIыр 
пкIэлъейм тэгъэувэгъуейт, абы елIалIэурэ 
къытриупцIэжат, арыншэми и бостеижь 
тIэкIур зэхэфыщIат, иджы хьэлэчу ятIэзащIэ 
хъуащи, уеIусэмэ, зэпкъырыхунущ. ГущIэгъу, 
420. Щыгъын жыпIэнущи, мыхьэнэ зимыIэщ: 
бэлътоужь зэхэфыщIа, пыIэ укъуея, батинкIэжь. 
МелыIыч, 438. Псори зэхэфыщIащ, сэ зым 
зыкъызохри си фащэм сыщоукIытэж. Лъапсэ, 35. 

ЗЭХЭХЫЖЫН (зэхехыж) лъэI. (7). 1. (2). 
ИужькIэ зыгуэр тхьэкIумэм къиIуэжын. – Нанэ 
зыгуэр жиIэрт, арщхьэкIэ Лу сымэ зэрехьэжьауэ 
щIэпхъуэри зыри зэхахыжакъым. Хъуэпсэгъуэ 
нур, 284. Машинэр нэхъ щэху хъуат, ауэ 
ищIагъым Буруныпс щыгъуахъуэрти, Лу абдежым 
зыгуэр жиIами, Инал зэхихыжынутэкъым. Мазэ 
ныкъуэ щхъуантIэ, 536. 2. (5). Хъыбар гуэр зэман 
дэкIауэ къыпIэрыхьэжын. Мэмэт-щIакъуэри 
хъуэхъуэну къэтэджащ, Iэтащхьэм зэхихыжмэ, 
и гуапэ хъун гуэр жиIэну, арщхьэкIэ чэф хъуа 
къомыр даIуэрткъым, къызэщIэвауэ, щхьэж 
зыхуейр жиIэрт… Лъапсэ, 46. Дзэлыкъуэ зауэм 
зэрыхэтам папщIэ Елдар и адэр зэрагъэкIуэдар 
псоми ящIэми, и адэм и хъыбар пэж нобэ фIэкIа 
Елдар зэхихыжатэкъым. Хъуэпсэгъуэ нур, 204. 
Иджы абы утепсэлъыхьынур Нартыхум и дежкIэ 
къезэгъыртэкъым, я гъунэгъум зэхахыжмэ (ар 
зэхамыхыжынуи Iэмал иIэ), и хэкум щымыщыж 
къуажэм къокIуэри цIыхур къегъэбырсей жаIэнут... 
Лъапсэ, 74.

ЗЭХЭХЫН I (зэхех) лъэI. (650). Зэгуэр и 
тхьэкIумэм къиIуэн. Нартыхум и макъыр 
зэрызэхихыу, Мэмэт-щIакъуэр пхъуэри коньякыр 
и румкIэм къыхуригъэхъуащ, пивэри Къазбэч и 
стаканым из ищIащ, итIанэ езым и румкIэри 
къиIэтащ хъуэхъуэну: – Дыгуп дыгъэл, жыпIэмэ, 
дыгуп дыгъэлщ, итIани, акъыл жыIэ, нэмыси – 
псомкIи щапхъэ зытетхыж ди пашэр куэдрэ ди 
пашэну, бэIутIэIуншэу дунейм тетыну ди гуапэщ. 
Лъапсэ, 80. Кавказ къурш хужьу уэс зытелъыр, 

псы уэру губгъуэшхуэр зыпызыупщIхэр, мэзышхуэу 
бгым яIэтар – ахэр Саният жэщкIэ пщыхьэпIэу 
илъагъурт, езыр абы щыпсэу хуэдэу, мэзым 
щIэту уэрэд зэхихыу, губгъуэм иту псы уэр инхэм 
ящхьэщыту къыфIэщIу. Мазэ ныкъуэ щхъуантIэ, 
665–666. Елдар и псалъэ макъ Думасарэхэ я 
пщIантIэм къыщыIуу Саримэ зэхихмэ, занщIэу 
жэрти бжыхь джабэм деж увырти плъэрт, 
Дисэ, ар къызэрилъагъуу, унэм къыщIэжырти, 
шхыдэрт: «Саримэ, сыту умыукIытэу 
хъыджэбзышхуэ абрагъуэр бжыхьым удэкIуейрэ…» 
Хъуэпсэгъуэ нур, 132. 

ЗЭХЭХЫН II (зэхех) лъэI. (5). Зыгуэр 
зэхэгъэкIын, зэхэдзын. Апчарэ здэкIуэм 
тету, щхьэукъуа е мыщхьэукъуа и IэмыщIэм 
Совинформбюром и сводкэр иту газет илъщ, и гум 

ЗЭХЭХЬЭЖЭН (зэхихьэжащ) лъэмыI. (1). 
Зэхэмыдзауэ, зэгъуэсэу зэгуэрхэр хьэжын. 
Нартыхур, хьэр, джэшыр зэхэхьэжауэ, абы 
кIэртIоф хэлъыжу. МелыIыч, 438. 

ЗЭХЭЦIЭЛЭН (зэхэцIэлащ) лъэмыI. (2). 
Зэхэтхыхьа, зэхэуцIэпIа, фIей. МафIэгу гуэр, 
вагонхэр зэхэкъутауэ, зэхэцIэлауэ, нэхъыбэм я 
щхьэгъубжэр хэмылъыжу къытклъэдащи, псори 
абы итIысхьэну йоIэ, зэрогъэкIий, зэрызохьэ. Нал 
къута, 217. Уи пащIэ-жьакIэр шакъэкIэ зэхэцIэлауэ 

ЗЭХЭЦIЫРХЪЭН (зэхэцIырхъащ) лъэмыI. (1). 
Емыгугъуу, емылIалIэу тхауэ щытын. Итым щыщу 
сатыр зытIущ итар умыщIэу ирацIэлыкIащ, 

ЗЭХЭЧЭТХЪЭН I (зэхечатхъэ) лъэI. (5). 
ЗэхэфыщIэн, зэхэфытхъэн, Iыхьэ-Iыхьэ щIын. 
Куэд дэмыкIыу хъыджэбз цIыкIум и анэр унажэ 
къэжащ: «Си сабийм и шейщIэтыр тефхыу и 
щыгъынри зэхэфчэтхъэну лъэкIыныгъэ дэнэ 
къифха?» Бабыщыкъуэ адакъэпщ, 477. [Лу:] 
Думэсарэ и щIыIур зытеда къэдабэ плъыжьыр 
зэхэчэтхъамэ, хъунт. Хъуэпсэгъуэ нур, 250.

ЗЭХЭЧЭТХЪЭН II (зэхэчэтхъащ) лъэмыI. (17). 
Щыгъын жыпIэнущи, хъыджэбз цIыкIум хьэм 
щичын щыгъэкъым, зэрыпцIанэ-лъэпцIанэу и анэм 
и IэлъэщIыжь зэхэчэтхъар тепхъуауэ жьэгум дэсщ, 
мафIэ илъмэ. Нэгъуху, 33. 

ЗЭХЭШЭН (зэхешэ) лъэI. (27). Зэгуэрхэр 
зэгъэуIун, зэхуэгъэсын. КIэмсэмолыр Бэтэгъэ 
щызэхэзышари Ахьяуэ жаIэ. Мазэ ныкъуэ 
щхъуантIэ, 624. «Нэмыцэр къызэрысу Темыркъан 
зэхиша колхозыр зэбгрылъэлъыжауэ плъагъунщ», 
– жиIэу арат я гъунэгъу фыз щхьэдзасэм 
жиIэр. Нал къута, 284. Дыгъуаси вэсмахуи – 
Нартыху Къазбэч и гум иримыхьын гуэр и нэгум 
щIэкIати, арауэ къыщIэкIынщ дыгъуэпшыхь, 
щакIуэ дывгъакIуэ жиIэу и блыгущIэт къомыр 
щIызэхишар, и нэгум тIэкIу зригъэужьмэ, и 
гуапэу. Лъапсэ, 73.

ЗЭХЭШХЫКIЫН (зэхошхыкI) лъэмыI. (1). 
Зэдэшхэ псоми зэхуэдэу ерыскъыр яIэрыхьэн, 
ялъысын. Дауэ зэхэшхыкIа хъуну абы хуэдиз 
цIыхур, жиIэу Iурарэ гузэва щхьэкIэ, зыми губгъэн 

ищIакъым: щхьэж хуэфащэ увыпIэ игъуэтат. 
Мазэ ныкъуэ щхъуантIэ, 587. 

ЗЭХЭЩЫПЫКIЫН I (зэхещыпыкI) лъэI. (2). 
Зыгуэрхэр зэхэдзын, щхьэхуэ-щхьэхуэ щIын. 
Иринэ удз зэхищыпыкIыу зэлIэлIар зыми щымыщу, 
тимуровец цIыкIухэм я удзыр хыфIадзэри 
щIопхъуэ зэрыгъэкIийуэ. Щынэхужьыкъуэ, 72.

ЗЭХЭЩЫПЫКIЫН II (зэхэщыпыкIащ) 
лъэмыI. (4). Удз IэплIэшхуэхэр зэхэщыпыкIауэ 
къахь [тимуровецхэм]. Щынэхужьыкъуэ, 72.

ЗЭХЭЩIЭН (зэхещIэ) лъэI. (2). 
Зэхэгъэзэрыхьын, зэхэлъхьэн. ФокIэщIыр 
щагъэуэнум дэж ЛIыгъур и ныбжьэгъуу хьэблэм 
дэсыр зэхуешэс, фоч гын щызэхащIэм езыри сэбэп 
зэрыхъуар яригъэщIэну. Лъапсэ, 101–102. [Фэуаз:] 
ЗыщIэт бор къабзэт, пщыхьэщхьэ къэс IэщIэлъын 
щIэтлъхьэрт, мэкъумрэ Iусымрэ ящIыIужкIэ удз 
хьэжыгъэ хузэхэтщIэурэ едгъэшхырт [шым]. 
Анка, 382. 

ЗЭХЭЩIЫКIЫН (зэхещIыкI) лъэI. (2). 
КъыгурыIуэн, хэгъуэзэн. – ЗытумыгъакIуэ жын 
джаурыр, – жиIэурэ абы къыфIигъэкIыртэкъым 
Инуси, ари сымаджэм зэхимыщIыкIыжу, и фэр 
пыкIарэ хьэдафэ къытеуауэ хэлъ мыхъумэ. 
Хъуэпсэгъуэ нур, 74.

ЗЭХЭЩIЫХЬЫН (зэхещIыхь) лъэI. (7). 
Къемызэгъ гуэрхэр лэжьын, мыхъумыщIагъэ гуэр 
щIэн. Жыраслъэн игъащIэм зэхищIыхьа къомыр 
зэхуихьэсыжри Инал унафэ ищIащ плотинэр 
псым езыгъэхьа Жыраслъэныр ягъэтIысыну. Мазэ 
ныкъуэ щхъуантIэ, 515. А псалъэмакъыр лIыжьхэм 
ягу ирихьу, Долэт зэхищIыхьахэр къыхуагъэгъун 
хьисэп зэриIэр нэрылъагъут. Хъуэпсэгъуэ нур, 
303. Къарэжь фIыуэ къыгурыIуэрт ХьэтIрэмтIыгу 
дэс пэщэм мыр зэхещIыхь жаIэу урысым 
яхуэтхьэусыхэ дэнэ къэна, къэхашэмэ, лIыубыдхэр 
яубыду зэхуихьэса хъыджэбз цIыкIу къомри 
зэрытрахынур. Лъапсэ, 37.

ЗЭХЕГЪЭХЫН (зэхрегъэх) лъэI. (13). 
Зыгуэр нэгъуэщIым и тхьэкIумэм иIуэн хуэдэу 
къэпсэлъын. Инал къыжриIар и гуапэ хъуати, 
иджы езыр псэлъэну мурад ищIащ, уеблэмэ 
нысащIэми зэхригъэхмэ фIэфIу урысыбзэкIэ 
къыщIидзащ, икIэм адыгэбзэ зищIыжу: – Уэлай, 
Инал, пэжыр жыпIам. Мазэ ныкъуэ щхъуантIэ, 
591. ЦIыхубзыр бампIэм къызэтричу дэкIуеипIэ 
тIэкIум къохри нэгъуэщIхэм захримыгъэхыу 
къысщIонакIэ: – Алащэм сэшхуэ кIэрыщIауэт 
иджы сымылъагъужар! МелыIыч, 445.

ЗЭХЭГЪЭКIЫЖЫН (зэхегъэкIыж) лъэI. (2). 
Убзыхужын, зэхэхужын, зэхэхыжын. Къэралхэм 
я гъунапкъэракъым бзэм и гъунапкъэр – а тIур 
зэтемыхуэмэ, ущIызэныкъуэкъун щыIэкъым, 
Дуней дызытетым цIыхур зэхегъэпшахъуэ, 
зэхегъэкIыж, щызэхигъэкIыжкIэ хьэдзитI 
зэмылIэужьыгъуэр зы нэм исынкIэ мэхъу Iэджэри. 
Кхъэлэгъунэ, 379.

ЗЭХЭIУЭТЭН (зэхеIуатэ) лъэI. (1). зэхь. 
Зэхэгъэзэрыхьын, зэхэтхъуэн, зэIыщIэн. Мо 
жьыбгъэм гъатхэр зэхеIуатэ, Жыг бостеикIэр 
къеубыд. Куэд зыIуатэ. «Мывэ хуабэ», 45.

ЗЭХЫХЬЭЖЫН (зэхохьэж) лъэмыI. 

(9). Зэхуэсыжауэ зы хъужын. Уэгум ит 
кхъухьлъатэхэм я макъри, бомбэ къауэри, унэ блын 
зэтещэхари – псори зэхыхьэжауэ дунейкъутэжщ. 
Нал къута, 280. Лы гъэвам и мэри, джэд лыб-
жьэм и мэри зэхыхьэжауэ чэф уащIыным хуэдэт. 
Мазэ ныкъуэ щхъуантIэ, 576. Нэхъ гъунэгъуу 
уекIуэлIэху, шуудзэр нэхъ зэтощахэ, жьэрымэм 
бэуапIэ къуитыркъым, губгъуэм гъуэзыр итщ, 
Iугъуэри сабэри зэхыхьэжауэ. Лыгъэ, 412.

ЗЭХЫХЬЭН (зэхохьэ) лъэмыI. (11). 1. (4). 
Зэхуэсын. Къылышбийм и зэманым гуфIэгъуэкIэ 
цIыху зэхыхьэу щытакъым, зэхыхьамэ, бэлыхьым 
зэхуихусауэ арат. Хъуэпсэгъуэ нур, 318. 2. (7). 
Зэгухьэн. ЩхьэгъэрытыфIщ жари къыдефэ 
илъэпкъыр зэхыхьэри Сентрал къыдэщIащ, 
армыхъумэ упщIэ пыIэжь псы къиуам ихь хуэдэ 
куэд щIат зэрехрэ. Нал къута, 288. Музыкауэ 
къомыр зэхыхьэмэ яхузэхэмылъхьэу къэнэнт. 
Мазэ ныкъуэ щхъуантIэ, 563.

ЗЭХУАКУ (15). 1. (14). Зыгуэрхэм яку, якум 
дэлъ щIы Iыхьэ. Къалэр щхьэл шэрхъитIым 
я зэхуакум дэхуауэ ехьэжыр жыпIэнщ, сабэри 
Iугъуэри зэхыхьэжауэ. Нал къута, 280. Пшэ 
адрыщIым лъагъуэр докIыр, Къурш зэхуакур я 
уэс гуэнщ. Цадэ къуажэ. «Вагъуэ махуэ», 335. 
ПщIантIэкум деж пкъоуитI хэтIат, 
лъэбакъуиплI хуэдиз я зэхуакуу, а пкъо лъагитIым 
я щхьэм шыкъуэтэн къытелъыжым и курыкупсэм 
урыс щIакхъуэ хужь ин, и хъуреягъкIэ кIэнфет, 
браныч, бэлътоку, папирос, дыху абдж цIыкIу, 
хьэлыгъуанэ, дыху сабын, аркъэ кIэсушкIэ сытхэр 
къеблэкIауэ кIэрыщIат. Хъуэпсэгъуэ нур, 95. 
2. (1). Iуэхугъуэ гуэрхэм я кум дэлъ зэман. И 
щIалэгъуэ дыдэу Къазджэрий Истамбыл япэ дыдэ 
щыщыIамрэ иджырэ Iэджэ я зэхуакут. Мазэ 
ныкъуэ щхъуантIэ, 663.

◊ Шурэ лъэсрэ я зэхуакущ (3). Еплъ шу. 
ЗЭХУЭАРЭЗЫН (зэхуэарэзыщ) лъэмыI. (1). 

ЗэгурыIуэн, зэакъылэгъун. Абы и унафэр 

ЭХУЭГУЭШЫН (зэхуагуэш) лъэI. (1). Псоми 
ялъысу Iыхьэ-Iыхьэ зыхуэщIын. Тхьэмахуэм и 
кIуэцIкIэ махуиблри зэхуагуэшащ, фызитIым 
блыщхьэр ялъысу, адрей тIум гъубжыр, адрейхэми 
махуэ зырыз ялъысу. ГущIэгъу, 426.

ЗЭХУЭГУМЭЩIЭН (зэхуэгумащIэщ) лъэмыI. 
(1). Гуапэу зэхущытын. И псэри тыншыжат [Абу-
Дериуш], мы дунейм зигу хэщI темытыжу, дыгъуасэ 
лъы зыгъэжахэр, бжьэцу зэрызехьар зэкIужарэ я 
Iэпэр зэрыIыгъыу зэщыгуфIыкIыу къеуджэкIыу, 
зэкъуэш-зэшыпхъущ жыпIэну зэхуэгумащIэу, 
мэзым щIэт жыг зэмылIэужьыгъуэхэр 
зэрызэзэгъым хуэдэу зым и зэран адрейм емыкIыу, 
къуалэбзухэм ещхьыркъабзэу щхьэж и бзэмкIэ езым 
фIэфI уэрэдыр жиIэмэ, я бзэ зэрыщIэ къыпфIэщIу. 
Кхъэлэгъунэ, 380. 

ЗЭХУЭГУФIЭН (зэхуогуфIэ) лъэмыI. (1). 
ЗэщыгуфIыкIын, зыр зым нэфIэгуфIэу 
хущытын. [Къулым эшелоным ис командирхэм, 
красноармеецхэм я дежкIэ зигъэзащ…] Ди 

къалэн дгъэзэщIауэ, ди напэр къабзэу, лIы 
хуэдэлIу дызэхуэгуфIэу дызэхуэзэну сохъуахъуэ! 
Щынэхужьыкъуэ, 45.

ЗЭХУЭГЪЭДЭН (зэхуегъадэ) лъэI. (2). 
Зэгъэщхьын, егъэпщэн. Чокэрэ Албиянрэ 
зэхуэбгъадэ хъурэ. Щынэхужьыкъуэ, 24. Исхьэкъ 
и сурэтыр зэрыта газет дыдэм Iэдэм и хъыбари 
къытехуат: адрейщ-мыдрейщ, Щхьэлмывэкъуэ 
дэс псори зэхуэбгъадэ хъунукъым: жылэм уэрэдус 
защIэкъым цIыхуу дэсыр, и мыгуащIэкIэ псэуи 
щыIэщ – псалъэм папщIэ, щхьэлтет Iэдэм 
хьэжыпщIэм и нэхъыбэр бэзэрым ешэ, е мылъкукIэ 
ехъуэж, жиIэу. Мазэ ныкъуэ щхъуантIэ, 508.

ЗЭХУЭГЪЭЗЭН I (зэхуегъазэ) лъэI. (5). 
ЗэIугъэщIэн, зэригъэхьэлIэн, зэпэщIэгъэхуэн. 
Фызыжьыр [Чачэ] жьындуужь хуэдэ мыбы 
къыщIэджэдар Мэсхьудрэ Мусэ и фыз дахэмрэ 
зэхуигъэзэну арат. Хъуэпсэгъуэ нур, 206.

ЗЭХУЭГЪЭЗЭН II (зэхуэгъэзащ) лъэмыI. (2). 
ЩIыбкIэ зэбгъэдэтын, зым и щIыбыр адрейм 
хуэгъэзауэ щытын. Къамэм и дзитIым я щIыбагъ 
зэхуэгъэзащ…Нал къута, 296.

ЗЭХУЭДЭН (зэхуэдэщ) лъэмыI. (57). Зэщхьын, 
зэщхьэщымыкIын. Япэм тетари иджы тетри 
си дежкIэ зэхуэдэщ, жиIэрт Чачэ, япэми цырибон 
зэрыщIэзгъэж Iэмэпсымэр страхырт, иджыри 
страх, уеблэмэ икIи къызотхьэкъу. Мазэ ныкъуэ 
щхъуантIэ, 504. Ахъшэри зэхуэдэт сытми, хэт 
пащтыхь ахъшэу, хэт кIеренскэ ахъшэу къует. 
Хъуэпсэгъуэ нур, 205. Зэхуэдэщ щхъуантIэу шей 
удз тхьэмпэр, Гъэ къэс къапыкIэр къыпачыж. 
Шеимэ. «Батырыбжьэ», 85.

◊ [Я] зэхуэдэ щэху (1). Зыми жрамыIэу, 
кърамыгъащIэу зыгуэрхэм Iуэху зэрахьэ 
гуэр. Фургоным изу абы [Ботэх] лы къишэу 
къэсыжыху къишэм и хьэлъагъым къыхэхъуауэ 
къэсыжырт, лыр стIолым трилъхьэрэ жэщым 
нэху къригъэкIамэ, лы щтар выжрэ псы зыщIифа 
нэужь хъарзынэу къыхэхъуэрти, тIуми [Раисэ 
Муратовнэрэ Ботэхрэ] я зэхуэдэ щэхуу хэкIыпIэ 
хъурт. Лъапсэ, 25.

З Э Х У Э Д Э Н Ы Г Ъ Э  ( 1 ) .  З э щ х ь у , 
зэщхьэщымыкIыу щытыныгъэ. Мэтхъэн Къаз-
джэрий и гупкIэм сисщ, жиIэрти Долэт хъыбар 
игъэIурт, нэхъ зигъэмуслъымэныну, зэхуэдэныгъэм 
хущIэкъуу къригъэкIыу. Хъуэпсэгъуэ нур, 303.

ЗЭХУЭДЭУ (11). нареч. Зэщхьу, 
зэщхьэщымыкIыу. Iэдэм унафэ хуащIащ гъавэу 
къашэр зэхимыгъэгъуащэу икIи нэхъ щабэу 
хьэжэну, къэпым хьэрф тритхэри нэхъ IупщIу 
икIи зэхуэдэу тритхэну, абы ищIыIужкIэ 
хьэжыпщIэр имыхъуэжыну, я дежи имышэну. Мазэ 
ныкъуэ щхъуантIэ, 653. ЩIалитI иIати, лэгъунэр 
Зэхуэдэу тIуми хуищIами, НысащIэ пэшым 
къыщIэкIыу, ЩIыкIафIэу дахэр, нэщхъыфIэу 
«Си анэ», – жиIэу фызыжьым Игу фIы зыщIыни 
щымыIэ. «Адэ», 129. Къуршхэр Iуащхьэ зэрызу 
бгыр къебжэкI, IуащхьитI зэхуэдэу яхэмыт. 
Къуршхэр. «Вагъуэ махуэ», 317. 

ЗЭХУЭДИТI (2). Ныкъуэ, зыгуэрым и ныкъуэ. 
[Ахъсар Алыджыкъуэ жриIэу:] Ахъшэр ди 

зэхуэдитIщ. МелыIыч, 469. Шаукэт щIыфI иIэт, 
зищI къызэмэщIэкI гуэри къакIуэри къелъэIуащ 
«бэджэнду къызэт, къытетхыр ди зэхуэдитIу», 
жиIэри, ари лIыжьым идакъым, гъавэ зрикъун и 
гуэным илъу къыщIэкIынти. Аргъуей, 385.

ЗЭХУЭЗАНЩIЭУ (1). нареч. Зы сатыру, зым и 
щIыбым адрейр къыдэту, зэблимышу. Аралъпыр 
тIэкIу къикIуэту сатыр игъэувам щеплъым, плIым 
я щхьэри зэхуэзанщIэу къилъытащ: – Фэ жыфIэнур 
жыфIащ, – жиIэри. Хъуэпсэгъуэ нур, 293. 

ЗЭХУЭЗЭН (зэхуозэ) лъэмыI. (64). Зыр адрейм 
IущIэн, ирихьэлIэн. Дыгъэр кIащхъэ хъурэ фызхэр 
мафIэхьэ сыт кIуауэ зэхуэзэмэ, зэпсалъэрт, 
бжыхьыр я кум дэту, щхьэж и гузэвэгъуэ 
тепсэлъыхьу е хъыбар зэхахар зэхуаIуатэу. 
Хъуэпсэгъуэ нур, 271. Инал Мэзкуу зэрыщыIари, 
абы Иналрэ Къазджэрийрэ щызэхуэзэу 
зэрыщызэкIужари – псори къажезыIар Лут, 
итIани Лу жиIэм шэч къытезыхьэ яхэтт. Мазэ 
ныкъуэ щхъуантIэ, 547. [Алыджыкъуэ:] Лулэмрэ 
зажигалкэмрэ и пащхьэм ислъхьэри жесIэн хуеяр 
жесIати, псалъэ си жьэм къыжьэдигъэкIакъым, 
чыфтанц тIэкIур къигъэхьэзырауэ къыщIэкIри 
быхъи-сыхъи жимыIэу къысхуишиящ, багуитI 
зэхуэза хуэдэу. МелыIыч, 470–471. 

ЗЭХУЭЗЭШЫН (зэхуозэш) лъэмыI. (1). Зыр 
адрейм илъагъуну хуэпэбгъэн, ягу къызэхуэкIын. 
Махуэ къэс зэхуэзэу, зэхуэмызэмэ, зэхуэзэшу, зыр 
шхэну тIысамэ, адрейр къриджэу, Инал урысыбзэм 
нэхъ щыгъуэазэу дэнэ къэна, хьэрфхэри ищIэ 
хъуат, арщхьэкIэ а тIур [Иналрэ Къазджэрийрэ] 
куэдрэ зэныбжьэгъуну тхьэм иухатэкъым. 
Хъуэпсэгъуэ нур, 203. 

ЗЭХУЭКIУЭН (зэхуокIуэ) лъэмыI. (4). 1. (2). 
Зыр адрейм и унагъуэ ихьэн, зэкIэлъыкIуэн. 
А тIум игъащIэм къамэ къызэхурахакъым, 
псалъэ мыхъумыщIи зэжраIакъым, зэгъунэгъуу 
псэурти, кхъузанэ хьэху щызэIах е мафIэхьэ 
щызэхуэкIуэ куэдрэ къэхъурт. Хъуэпсэгъуэ 
нур, 67. А лъэхъэнэм адыгэхэмрэ абхазхэмрэ я 
хабзэт гъэ къэс хьэщIэу зэхуэкIуэу. Хъуэпсэгъуэ 
нур, 57. 2. (1). Зэбгъэдыхьэн, зэгъунэгъу хъун. 
«Къафэ» жаIэмэ, «зэхуэкIуэ» жиIэу къокIыр, 
«Умыхьэулейри» - хъурейуэ къомыкIухь жыпIэу 
аращ – хьэрыпыбзэкIэ «хьэуэлэр» хъурейуэ 
къэкIухьын жиIэу аращ. КIапсэ кIапэ, 11. 3. (1). 
Зэжьэхэуэн, зэIусэн. Кумбым зриубгъуауэ фызыр 
здисым, гъунэгъу дыдэу зы бомбэ зэрамыщIэж 
къыщыуэри, Хьэбибэ зэрыс кумбым и нэпкъитIыр 
зэхуэкIуащ. Нал къута, 233. 

ЗЭХУЭЛЪЭФЭСЫН (зэхуелъэфэс) лъэI. (3). 
1. (1). Плъэфурэ зэгуэрхэр зэхуэхьэсын. 
Бжыхь, набжэ сыт зыхуалъэфэсри Iуэ тIэкIу 
ящIри, Iэщ къызэхуахусар абы ираубыдащ. 
Хъуэпсэгъуэ нур, 259. 2. (1). Зэхуэкъусын. 
Жыраслъэн и жьэм псалъэ къыжьэдэкIакъым, и 
натIэр зэхуилъэфэса фIэкI. Хъуэпсэгъуэ нур, 
117. 3. (1). Зыгуэр зэлъэфэлIэн, нэпсеягъэкIэ 
зэгуэрхэр зэхьэлIэн. – Жор зыпщIэхэлъыр 
мылъку зэхуилъэфэсар зыхуземыхьэжыр аращ, – 
шынакъым Мэсхьуди. Хъуэпсэгъуэ нур, 241. 

ЗЭХУЭСЫН (зэхуос) лъэмыI. (65). Гупу 
зэхыхьэн, зэуIу хъун. Елизаветэ уэрамым 
унэ зэтет щIагъуэ теттэкъым, унэ лъэбышэ 
цIыкIухэм шхапIэ щIэтти, лэпсымэ, лы 
гъэжьам и мэ IэфIхэр къыщIихырт, афицархэр 
щхапIэм щызэхуэсауэ я хьэкъувыкъу макъ 
зэхэпхырт, цIыхубз дыхьэшх макъи абы 
къыдэкIуэу. Хъуэпсэгъуэ нур, 112. Бэзэрыр 
щызэхуэсыр къалэ гъунэрауэ щытами, иджы 
къалэку хъужат, ихъуреягъкIэ унэшхуэхэр 
къращIэкIауэ. МелыIыч, 447. Фызхэр зэхуэсауэ 
джэд яфыщIу, ягъавэу, ягъажьэу зэхэст, я 
уэршэрын, убэн абы щхьэкIэ къамыгъанэу. Мазэ 
ныкъуэ щхъуантIэ, 576. 

ЗЭХУЭТХЬЭУСЫХЭН (зэхуотхьэусыхэ) 
лъэмыI. (3). Гукъеуэр зэхуэIуэтэн; зым и 
тхьэусыхафэхэр адрейм жриIэн. ЛIитI уэрамым 
щызэхуэзамэ, зэхуотхьэусыхэ: «Мыр дауэ, ди 
ини цIыкIуи, Iэщэ зыIыгъыфыр зауэм дгъэкIуащ, 
нэмыцэр къэсри ди кIуэцIыр кърашхыкIащ, 
иджы ди кIэтIий ди вакъэ лъэпсу дыкъэна 
пэтрэ, ди унагъуэбжэр худагъэщIыжыну жаIэ, 
Сталиным деж лIыкIуэ дгъакIуэмэ, мынэхъыфIу 
пIэрэ?» Лъапсэ, 84. ЦIыхухъу щIагъуэ къуажэм 
къыдэнатэкъыми, лэжьыгъэри тэмэм мыхъуу, 
цIыхубзхэр зэхуэсрэ зэхуэтхьэусыхэу, Чачи 
зэрылъэкIкIэ унафэ ищIу, абы къедаIуэри 
нэхъыбэжу, дунейр шэрхъщи – мэкIэрахъуэ, 
жыхуаIэр арати, уи нэр темыпыIэу кIэрахъуэу 
хуежьащ. Хъуэпсэгъуэ нур, 268. Адыгэпщхэри 
мызэ-мытIэу зэхуэсурэ зэхуэтхьэусыхащ «ди 
цIыхур тхуэмыгъэшхэжу куэд мэхъу, къащIэхъуэр 
дамыгъащэмэ, Iисраф дыхъунущ» жаIэу, арщхьэкIэ 
Iэмал хуагъуэтыркъым, Тыркум я кхъухьхэр 
лъэныкъуэегъэз ящIащ, убыххэм я кхъуафэжьейр 
тенджызыр къэукъубеяуэщ тенджызым 
щытехьэр, урыс кхъухьхэм япэщIэхуэнкIэ шынэу. 
Лъапсэ, 63. 

ЗЭХУЭФIЫН (зэхуэфIщ) лъэмыI. (1). 
Жэгъуэгъугъэ, къайгъэ зэхуамыIэн; гуапэу 
зэхущытын. Псалъэу хэлъыр дыгъэлу, купщIэшхуэ 
хэлъу, цIыхум я гур зэхуэфIмэ я насыпу, псэкIэ 
зэрыIыгъыу ди лъапсэр быдащэрэт жиIэу цIыхур 
зыхущIэкъуу щытар тыншу къыбгурегъаIуэ. 
КIапсэ кIапэ, 15. 

ЗЭХУЭСЫПIЭ (4). Псори зэкIуалIэ, щызэIущIэ 
щIыпIэ. ЦIыхухъухэм я Iэщэр къапхъуатэрт, я 
зэхуэсыпIэм деж щызэхуэсырти, пхъэру ежьэрт. 
Лъапсэ, 54. А цIыкIухэр [интернатым щIэсхэр], 
муслъымэн бынми, мэжалIэ малIэ, я ныбэр 
щIэгъуэжауэ къаджэдыхь, бэзэр зэхуэсыпIэм 
макIуэ, хъарбыз блэзышым йолъэIу, сэ сщIэрэ, дэнэ 
сыт къитхыу тшхын, жаIэу я щхьэр фIэлэлу 
уэрамым дэтщ. Мазэ ныкъуэ щхъуантIэ, 
560. Абы [Хрущев и дачэм] нэхъ зэхуэсыпIэфI 
уигъэлъыхъуэнщ. Лъапсэ, 78.

ЗЭХУЭУГУЭШЫЖЫН (зэхуаугуэшыж) лъэI. 
(1). Псоми къалъысу Iыхьэ зэхуащIыжын. Фонд 
иIэу лы ишэну къакIуэм ишэну лым и уасэм 
хуэдищ иратри лы ятам и пIэкIэ ахъшэ къэп 
зэхуаугуэшыж. Лъапсэ, 49.

ЗЭХУЭХУСЫН (зэхуехус) лъэI. (7). Зэгуэрхэр 

залымыгъэкIэ зыщIыпIэ щызэхуэгъэсын. Шу 
зэрызехьэ къомым Iэщ къыщаху куэдрэ ухуэзэрт, ар 
уэркъ, пщы сытхэм зэхуахусу ягъэпщкIуауэ щыта 
Iэщыр арати, иджы зейм лъысыжат. Хъуэпсэгъуэ 
нур, 315. Астемыр лIыжьым и гур дахэ хуищIырт 
а щIалитIри узыншэу, Мартэзей станцым Елдар 
и гъусэу тIэкIу щыгуващ плен сытхэр зэхуахусуи, 
нобэ-пщэдей къэсыжынщ, жиIэу. Хъуэпсэгъуэ 
нур, 308. Къэзакъхэм зэхуахусащ губгъуэм къинауэ 
щыта Iэщри иджы ящэж, щIымахуэм ямыгъэшхэн 
щхьэкIэ. Нал къута, 291. 

ЗЭХУЭХЬЭСЫЖЫН (зэхуехьэсыж) лъэI. (3). 
ЗэщIэкъуэжын, зэгъэуIужын. [Алыджыкъуэ:] 
Арыншэми зэхэкъута мыгъуэт, – жысIэурэ 
сэшхуапIэ зэпкъырылъэлъар зэхузохьэсыж. 
МелыIыч, 445. Жылэм зэбграхар уэ 
къызэхуэпхьэсыжынщ. Хъуэпсэгъуэ нур, 254. Дисэ 
къэмысыж щIыкIэ и хьэпшыпыр зэхуихьэсыжу 
ежьэжыну арат и хьисэпыр [Рахьим]. 
Хъуэпсэгъуэ нур, 139. 

ЗЭХУЭХЬЭСЫН (зэхуехьэс) лъэI. (49). 
Зыгуэрхэр дэдзыхын, зэгъэуIун; зэтегъэхуэн. 
АтIэ, хьэлыгъуанэ къэсщэхунщи, нэщI 
зэрызмыIыгъым и гуэныхьыр стезыхыну арэзым 
хьэлыгъуанэр ирешх, жиIэри Таша ахъшэ 
тIэкIу зэхуихьэсам къыщIэкIыр бэзэрым кIуэри 
къищэхуащ. Мазэ ныкъуэ щхъуантIэ, 557. Инус 
куэд щIауэ хихыжат и гугъэр, иджы, зиущэхуауэ, 
жьэгум илъ яжьэр зэбгритхъуурэ дэп зытIущ 
къигъуэтар зэхуихьэсауэ, къуэщIий гъур цIыкIухэр 
ириупсейрт. Хъуэпсэгъуэ нур, 68. Къэрэжь фIыуэ 
къыгурыIуэрт ХьэтIрэмтIыгу дэс пэщэм мыр 
зэхещIыхь жаIэу урысым яхуэтхьэусыхэ дэнэ 
къэна, къэхашэмэ, лIыубыдхэр яубыду зэхуихьэса 

ЗЭХУЭХЬЫН (зэхуехь) лъэI. (1). Зэгъэпщэн, 
зэлъытын. Иджы усакIуэр щыпсэуа лъэхъэнэмрэ 
и поэзиемрэ зэхуэпхьмэ, дэтхэнэ зы усэми зэман 

ЗЭХУЭХЪУЩIЭН (зэхуохъущIэ) лъэмыI. (1). 
Зэхуэгубжьын, зэхъурджэуэн. Жэмыр зэпаубыдри 
зэанэзэпхъур зэхуэхъущIати, Апчарэ унэм 
къэмыкIуэжу фермэм тесщ. Нал къута, 275.

ЗЭХУЭШЭН (зэхуешэ) лъэI. (1). Зэхуэлъэфэсын, 
зэхуэкъусын. ИтIани а тхылъитIым ещани 
щыIэщ, – жиIэри Инал и набдзитIыр зэхуишащ. 
Мазэ ныкъуэ щхъуантIэ, 532.

ЗЭХУЭШЭСЫН (зэхуешэс) лъэI. (88). 
Зэхуэгъэсын, зэшэлIэн, зэуIу щIын. Къазджэрий 
курсантхэр зэхуишэсурэ Пушкиным итха 
«Кавказ плен», «Бахъшы-Сэрай фонтан» 
жыхуиIэ поэмитIым къахуеджащ, абы хуэдэ 
гъэщIэгъуэныщэ цIыхум ятхыфынуи хэт и 
гугъэнт. Мазэ ныкъуэ щхъуантIэ, 616. Япэр 
арауэ, капитаным унафэ ищIащ партизану 
хъуар зэхуишэсу казармэм щыпсэууэ ищIыну. 
Нал къута, 252. IэнатIэ хуэхъуар мыщIагъуэми, 
Iэмалыншэт, Астемыр заводышхуэ гуэрым 
ташкIэ иIыгъыу цеххэм пхъэнкIий къыщIишурэ 
гъущI гъуэгум тет вагоныжьым ирикIутэу, е 

гъущIыкIэжьхэр зэхуишэсрэ гъущI зэрагъэткIу 
хьэкум иришалIэу арат и къалэныр. Хъуэпсэгъуэ 
нур, 180. 

ЗЭХУЭЩIЫЖЫН (зэхуещIыж) лъэI. (5). 1. (3). 
ЩымыIэж щIын, (къулыкъущIапIэ, еджапIэ н.къ. 
хуэдэхэр). Астемыр мэждытым къыщыщIахуам 
щыгъуэ ар лей дыдэу къэзылъыта муслъымэнхэм 
иджы IэIэткIэ мэжджытыр зэхуащIыжын 
хуейт. Мазэ ныкъуэ щхъуантIэ, 658. Къуажэм 
хъыбару дэлът мэжджытыр зэхуэпщIыжмэ, 
молэуэ дэсыр СэлэфкIий ягъэкIуэну. Мазэ ныкъуэ 
щхъуантIэ, 628. ЕтIуанэ курсыр къимыухыу 
институтыр зэхуащIыжри лэжьапIэ къилъыхъуэн 
хуей хъуащ [Албиян]. Щынэхужьыкъуэ, 
28. 2. (1). Гъэбыдэжын. Iухауэ, Iулъэфауэ 
щыта гуэр гъэбыдэжын, елъэфэкIыжын. 
Артистхэр хэт и пащIэ къыкIэрыхуам, е 
бостей щылэлыр къыщыхуам зэрагъэзэхуэжу 
дурэшым дэтт, Iупхъуэр зэхуащIыжыху. Мазэ 
ныкъуэ  щхъуантIэ, 669. 

◊ ЗэхуэщIыжын (уи щIыбагъ) (1). Унэхъун. 
Абгъуэншэ бзухэр хадэм къихьэм, хуэзыгъэдалъэм 
зи къурагъ, Iыхьлыншэу губгъуэм къинэ щIалэу, 
зэхуищIыжакъэ и щIыбагъ. Уи хэку жыг закъуэ 
фIэкI имытми… «Батырыбжьэ», 37. 

ЗЭХУЭЩIЫН (зэхуещI) лъэI. (11). 1. (8). 
Зыгуэрым и лъэжьыгъэр къэгъэувыIэн. Щхьэлу 
къуажэм дэтыр зы пщIымэ нэхъыфIщ, жызыIи 
щыIащ, ауэ мэжджытыр зэхуэпщIу куэдым 
ядэртэкъым. Мазэ ныкъуэ щхъуантIэ, 628. Кулак 
Iуэху жыпIэнри, мэжджытыр зэхуэщIынри, 
колхоз зэхэшэнри,щхьэл зиIэм къытехынри, 
Жыраслъэн шэсыпIэу жылэр хуиувэнри – псори 
зэхыхьэжауэ къуажэр бжьэцу зэрызехьэрт. 
Мазэ ныкъуэ щхъуантIэ, 627. Астемыр 
щыгъупщакъым Инал учитель курсым къакIуэу 
къажриIар: «Къэрэхьэлъкъым я нэр зымыгъаплъэр 
мэжджытырщ, икIэщIыпIэкIэ зэхуэщIын хуейщ», – 
жиIэу. Мазэ ныкъуэ щхъуантIэ, 640. 2. (3). Зыгуэр 
гъэбыдэн, Iугъэуэн, IупIэн. Куэбжэр гъущI хъару 
щIат, зэй зэхуащIыртэкъым. Хъуэпсэгъуэ нур, 
78. [Дэфэрэдж:] ЗэхудощIри [бжэр], дэр фIэкIа 
щIэмысу, дызэхуосри дыкъэмытэджу дыщысщ, 
экзамену ттыну хуейр ттыхукIэ. Лъапсэ, 76.

ЗЭХУЭIУЭТЭЖЫН (зэхуаIуэтэж) лъэI. (3). 
Зым адрейм зыгуэрхэр жриIэжын. Iэшэлъашэм 
щIалэ цIыкIуу дэсыр къызэхуэсат, пщэджыжь 
бэзэрым къэкIуа Iэджи кърихьэлIауэ зэныкъуэкъуу, 
ялъэгъуар зэхуаIуэтэжу зэхэтт, мывэм тедиихьа 
лъы ткIуэпсым теувэн я гум имыдэу. Хъуэпсэгъуэ 
нур, 118. ЦIыхубзитIыр зэнэIуасэ хъуащ, я 
гуауэ Iэджи зэхуаIуэтэжурэ. Лъапсэ, 34. ТIуми 
зэхуаIуэтэжынур зэхуаIуэтэжа нэужь, [Саримэрэ 
Наташэрэ] я гур фIыуэ зэрылъэгъуащ, игъащIэм 
зэрыцIыху хуэдэу. Хъуэпсэгъуэ нур, 180. 

ЗЭХУЭIУЭТЭН (зэхуаIуатэ) лъэI. (3). Зым 
адрейр зыгуэрым щыгъуазэ ищIын. Дыгъэр 
кIащхъэ хъурэ фызхэм мафIэхьэ сыт кIуауэ 
зэхуэзэмэ, зэпсалъэрт, бжьыхьыр я кум дэту, 
щхьэж и гузавэгъуэ тепсэлъыхьу е хъыбар зэхахар 
зэхуаIуатэу. Хъуэпсэгъуэ нур, 271. Рум и шхэни 

къакIуэртэкъым, ар зыхуейр Тинэрэ абырэ зэгупэу 
гъуэлъыжрэ хъыбар зэхуаIуатэу хэлъыну арат. 
Мазэ ныкъуэ щхъуантIэ, 672. [Мариам:] Ди 
насыпти, кхъухьым дыздисым ди къуажэдэсхэу 
щымытми, ди щIыналъэмкIэ къиIэпхъукIауэ 
унагъуэ зыщыплI хуэдиз ди гъусэу къыщIэкIащи, 
дызэрыцIыхуу щымытами, дызэблагъэ дыдэ хуэдэу, 
гурэ псэкIэ дызэрылъагъу къытфIэщIыжу, ди 
тхьэусыхафэ зэхудоIуатэ, дызэдогъ, дызэдогуфIэж, 
дызэрыIыгъынуи дызэгуроIуэ. Лэчымэ, 391–392. 

ЗЭХУЕГЪЭХЬЫН (зэхурагъэхь) лъэI. (1). 
Зым адрейм зыгуэр хуригъэхьын. Уеблэмэ тIум 
языхэзым мэл иукIмэ, щхьэ лъэныкъуэр, тхым и 
ныкъуэр щIыгъуу, гъунэгъу Iыхьэу зэхурагъэхьырт. 
Хъуэпсэгъуэ нур, 67.

ЗЭХУЕПЛЪЫН (зэхуоплъ) лъэмыI. (1). 
Зэгъэпщэн. [Хьэжумар:] ТIуми сызэхуеплъынущ 
сэ. [щауэмрэ нысащIэмрэ] Алъхъо, 97.

ЗЭХУИЛЪЫН (зэхуолъ) лъэмыI. (2). 
Зэхуэгубжьын, зэфIэнэн. Уэрамым дэт 
къомыр зэныкъуэкъурт, зэфIэнэрт, гуп 
зэщымыщхэр зэхуилъырт, къамэ къизыхи 
къахэкIырт. Хъуэпсэгъуэ нур, 237. ТIури 
уащхъуэм щызэхуилъри Зы дакъикъэ зэхуэзат, 
ЗыщIаупскIэщ, зэрыубыдри Зэрытхьэлэу закъузащ. 
ПарашютитI. «Бгы лъапэм деж», 45. 

ЗЭХУЗЭГУЭПЫЖЫН (зэхузэгуопыж) лъэмыI. 
(1). Зыр зым хузэгуэпын, хуэбэмпIэн. ЛъэпкъитI 
зэныкъуэкъуу зи къуэш кIэзнэшейуэ зыгъэувыну 
ещам языхэзым икIуэтын я щхьэ тралъхьакъым, 
зэжрамыIами зэхузэгуэпыжри, «атIэ, ди къуэш 
щывмыдэкIэ», «ди къуэшри щывмыгъэувкIэ», 
жаIэри лъэпкъитIри зыхуэмей Нурхьэлий 
къагъэлъэгъуати, зэижыным къыхэкIыу, хахащ. 
Хъуэпсэгъуэ нур, 214. 

ЗЭХУЩЫТЫКIЭ (1). ЛъэныкъуитIым 
е нэхъыбэм я зэхуаку дэлъ, я гум зэхуилъ, 
зэрызэрылъагъу щIыкIэ. [Дэфэрэдж:] Аращ ди 
зэхущытыкIэм и кIэри и пэри, дызэзэгъыркъым 
жыпIи хъунукъым, дызэжэгъуэгъууи щыткъым. 
Лъапсэ, 9.

ЗЭХЬЭЛIАПХЪЭ (1). ЗэхьэлIэн, ифын хуейуэ 
щыт. Сымаджэщми Iэуэлъауэр мащIэ щыхъуащ, 
сымаджэхэм хущхъуэ зрахьэлIапхъэр зрахьэлIэри 
зэгъэжащ. Лъапсэ, 9.

ЗЭХЪУЭЖЭН (зохъуажэ) лъэмыI. (2). Зым 
ейр адрейм еймкIэ зэрихъуэкIын. Убыххэм я 
зыгъэгусэр щымыIэжу, хъарзынэу щыгъынкIи 
сыткIи зэхъуажэу къаублащ, нэхъыфI, нэхъ 
Iей жаIэу зэмыныкъуэкъуу. Лъапсэ, 117. Уигу 
иримыхьмэ, дызэгъэхъуажэ [Локотошрэ Якъубрэ я 
къулыкъум теухуауэ]. Нал къута, 295.

ЗЭХЪУЭЖЫН (зрахъуэж) лъэI. (2). Зым ейр 
(п.п., щыгъыныр) адрейм ириту мыдрейм ейр 
къыIихын, зэблэхъун. Убыхым я дежкIэ къикIа 
щIалэхэр бэлыхьу хуэпащи, зыкърах, мо фейцей 
къомыр щалъагъум, зэщIодыхьэшхэ, арщхьэкIэ 
я щыгъын зэрахъуэжын хуейуэ зэрыщытыр я гум 
къыщыкIыжым къогузэвэж: «Дауэ ди щыгъыныр 
етту, езым ящыгъхэр къазэреIытхынур?» – жаIэу. 
Лъапсэ, 115. Убых щIалэхэр зытегузэвыхьым 

гу лъамыта хуэдэу, ЛIыгъур и ныбжьэгъухэр 
зэрогъэкIий, зэрызохьэ: – Ей, адыгэ хабзэщ, 
зиунагъуэрэ, ди щыгъын зэдвгъэхъуэж! Лъапсэ, 115.

ЗЭХЪУЭКIЫН (зэрехъуэкI) лъэI. (6). Зыр 
нэгъуэщIкIэ хъуэжын. Сигу Iейуэ, слъагъумэ нэ 
фIыцIэшхуэр, Си губжьыр фIыкIэ зызохъуэкIыр, 
Гум щIыхьэу сыгъми сыдыхьэшхми, Зы нэпсщ тIум 
щыгъуи нэм къыщIэкIыр. Уи псалъэ. «ЩIалэгъуэ 
щIыналъэ», 71. Иджы а уэрэдыр Тыркум ис 
адыгэхэм зэрахъуэкIат: Кхъухьым и бэракъыр 
Жьыбгъэм зэрехьэр, Совет вагъуэ плъыжьым 
Дызэхуихьыжынкъэ…Мазэ ныкъуэ щхъуантIэ, 
664. Инал и гугъэххэтэкъым Мэтхъэныр 
абы хуэдизу цIэрыIуэ хъуауэ, щIэныгъэлIу 
къалъытэу, Кавказым ис лъэпкъхэм тхылъыщIэ 
яхузэхилъхьэурэ латинкIэ зэрихъуэкIыу. Мазэ 
ныкъуэ щхъуантIэ, 528.

ЗЭХЪУРДЖЭУЭН (зохъурджауэ) лъэмыI. (2). 
Зэдэуэн, зэщыхьэн, зэIурыпхъуэн. Лурэ Iэдэмрэ 
тIэкIу зэхъурджэуати, Iэдэм къызэщIэзыгъэплъар 
арауэ къыщIэкIынт. Мазэ ныкъуэ щхъуантIэ, 633. 
КомандиритIыр зэхъурджауэм фIэмыфIу Апчарэ 
аргуэру и псалъэм къыпищащ: - Ей, Къагъырмэс 
и махуэ ди Щэулэхъуи къыхуэкIуэным тIэкIут 
къэнэжар. Нал къута, 268.

ЗЭХЪУЦЭЦЭН (зохъуцацэ) лъэмыI. (1). 
ЗэIущэщэн, щэхуу зэпсэлъэн. [Дэфэрэдж:] Псори 
щым хъуауэ зэхэтщ, быхъи-сыхъи жамыIэу, я 
щхьэр къыфIэхуауэ я туфлъэ лъапэм йоплъыжхэр, 
е езыр-езыру зоIущащэ, зохъуцацэ, сэ жысIар 
зэхамыха хуэдэ, я цIэ исIуэурэ чэзууэ сеупщIмэ, 
я жэуапыр кIэпIейкIэщ – псоми щхьэусыгъуэ 
зырыз къагупсысыр: зым тхьэлъанэ ещI 
хущIэмыхьэну, адрейр Iэтащхьэм деж ираджауэ 
къыщIокIыр, ещанэм и жыпым бюллетень кърехри 
зэрысымаджэр уегъэлъагъур. Лъапсэ, 14–15.

ЗЭЧЭНДЖЭЩЫН (зочэнджэщ) лъэмыI. 
(21). ЧэнджэщкIэ зэхъуэжэн. Къэтхъэныр 
Ростов къагъэкIуат Кавказым щыпсэу 
лъэпкъхэм я щIыналъэм промышленность 
щызэгъэпэщынымкIэ зэхуэсрэ зэчэнджэщыну. 
Зи лъэрыгъыпс тIыгъа, 526. Къуажэ Советым 
Нахъуэ, Астемыр, Къазджэрий, Исхьэкъ, Ахья 
сымэ щызэхэтIысхьауэ зэхэсщ, пщэдей зэхэтыну 
зэIущIэм щыжаIэнумкIэ зэчэнджэщу. Мазэ ныкъуэ 
щхъуантIэ, 645. Къуажэм дэсхэр куэд щIатэкъым 
муслъымэн диным зэрихьэрэ, ихьами, япэрей диныр 
я гум илъти, зэчэнджэщащ дауэ щIэтлъхьэмэ, 
нэхъыфI жаIэу. Лъапсэ, 107.

ЗЭЧЫР (3). Муслъымэн диным итхэм я 
тхьэлъэIу уэрэд. Благъуэм зыIуригъэлъадэ дыгъэр 
хуемыгъэхарэ, е ягъащтэу къыжьэдэхужа – 
махуэр аргуэру нэху къэхъужу хуежьэри цIыхур 
къэгуфIэжауэ нэхъеижу зэрызохьэ, къофэ, зэчыр 
жаIэ, зэрохьэкъувэкъу – дунейм техуэжыркъым. 
Лъапсэ, 120. Молэми цIыхур зэхуишэсауэ нэмэз 
ирегъэщI, сохъустэхэм зэчыр жаIэ. Лъапсэ, 120.

ЗЭШ (20). Зэкъуэш, адэ-анэкIэ, е тIум 
языхэзкIэ зы цIыхухъухэр. Сыт лъэпкъи ирехъуи, 
мэкъумэшыщIэхэр, рабочэхэр зэшщ, диныр 
аракъым цIыхур зэкъуэш зыщIыр, зэдэлэжьэныр 

аращ, рабочэ муслъымэныр рабочэ чристэным 
и къуэшщ, муслъымэн къулейсызыр джаур 
помещикым жыжьэу зригъэкIуэлIэнукъым, ауэ 
пщымрэ помещикымрэ зэфIынущ, я диныр 
зырызми. Хъуэпсэгъуэ нур, 177. «Дызэшщ, зы 
хэкум дэ дипIауэ», – Алъхъо жэуапу ар итащ. 
ЗэкъуэшитI. «ЩIалэгъуэ щIыналъэ», 19. А 
пщэдджыжьым нэху зэрыщу, ШыщIэ цIыкIури 
ину щыщри, Жейм хэтахэр къэушахэу, Елбэзды-
къуэри ешауэ, Щызэхуозэр зэшхэр пщIантIэм. 
«Елбэздыкъуэ», 6.

◊ Зэш тегъэун (6). Уи нэгу зегъэужьын. 
Жансэхъу зыпылъ хъыджэбзым деж кIуащ, и 
зэш тригъэуну. Мазэ ныкъуэ щхъуантIэ, 553. 
[Алыджыкъуэ:] Иджыпстуи сакIэлъоплъри, куэзыр 
джэгухэм я зэш трагъэууэ аракъым, я джэгукIэм 
щIагъыбзэ хэлъщ, къикIыр езыхэм фIэкIа, 
нэгъуэщIым къагурымыIуэну. МелыIыч, 453. Си 

.
ЗЭШЭЗЭПIЭУ (1). нареч. ПсынщIэу, 

напIэдэхьеигъуэм, зэуэ, и пIэ къимыкIыу. Фоч 
тIэу уэгъуэ щызэхахым, вэуэ губгъуэм итхэр 
къызэхуэсмэ – тIури зэшэзэпIэу зэрыукIауэ 
къыщIэкIащ, я пIэм къимыкIыу. Лъапсэ, 106.

ЗЭШЭЛIЭЖЫН (зэрешэлIэж) лъэI. (3). 
ЗыбгъэдэгъэтIысхьэжын, зэубыдылIэжын, 
зэгъусэу псэун щIэдзэн. Уеблэмэ 
къригъэхъуэххэркъым – иугъуеяуэ щыта мылъкур 
ишхыжу абыкIэ мэпсэу, и фызыр лIэри фызабэ 
къулейсызу Iурарэр зришэлIэжауэ [Бекъан]. 
Къалэн, 427. [ЦIыкIущэ Хьэрун жреIэ:] ЗэшэлIэж, 
тIысэ, уи къуитIыр. Нэгъуху, 21.

ЗЭШЭЛIЭН I (зэрешалIэ) лъэI. (4). Зэбгъэдэшэн, 
зэгъусэ щIын, зэхуэгъэзэн. Пасэрейхэр куууэ 
щIэныгъэкIэ емыгупсысами, я унафэм, я хабзэм 
щIэныгъэшхуэ хэлът: гаметэкIэ зэджэ щIэблэр 
къызытехъукIыр къабзэу щагъэтыну арат, 
зэмылъэпкъэгъум я щылъхуитI зэрашалIэмэ, я 
лъабжьэр ягъэбыдэрт. Лъапсэ, 65. 

ЗЭШЭЛIЭН II (зрешалIэ) лъэI. (3). 
Зыбгъэдэшэн, гъунэгъу зыхуэщIын. Фыз 
гъумым Iэ лъэныкъуэмкIэ Аркашкэ къиубыдщ, 
адреймкIэ Таша щIалэ цIыкIур зришалIэри зэуэ 
IэплIэ яхуищIащ. Мазэ ныкъуэ щхъуантIэ, 552. 
КъигъуэтаIамэ, езым имышхыу «къут-къут» 
жиIэнти, джэд анэщIэ цIыкIухэр зришэлIэнт, 
къигъуэта хьэмблур яритынт [Джэлил]. 
Бабыщыкъуэ адакъэпщ, 479.

ЗЭШ-ЗЭКЪУЭШ (4). Зы адэ-анэм къалъхуа 
цIыхухъухэр, зэкъуэшхэр. КъыздикIари 
умыщIэххэу Брахман дадэри къэсащ: – Псым 
фемыфэ, зэш-зэкъуэшхэ, ТкIуэпс зыIухуэр гузэсащ. 
«Индийскэ поэмэ», 366. Зэш-зэкъуэшхэм хади 
хасэ, Псыр кърахыурэ щIагъэлъадэр, Къэзылъагъум 
игъэщIагъуэу ЗэщIогъагъэ я жыг хадэр. 
«Индийскэ поэмэ», 366.

ЗЭШЫН (мэзэш) лъэмыI. (7). И нэгу 
зимыужьын, гукъыдэжыншэу щытын. Гуп 
зыгъэгупыр гуп и уасэщ, жаIэу Жыраслъэн Iэджэрэ 
къыщотхъу, сыту жыпIэмэ гупыр зэшу, жаIэн 
ямыгъуэту зэхэсу Жыраслъэн къахыхьэмэ, псори 

нэжэгужэ мэхъу. Хъуэпсэгъуэ нур, 85. Зы махуэ 
си гур згъэпыIакъым, Сэ гъуэгу сытету сымызэш, 
Зэуэн сэ си псэр щызгъэщIакъым – Сосрыкъуэ 
лъыкIэ срикъуэшщ. ЖыIэт, мыпхуэдэу щхьэ 
сызэшрэ. «Шум и гъуэгу», 47. ЛIыжь зэшари 
гушыIэншэщ, Шхын щымыщIэу ар псэуфмэ, И 
пхъум Iэджэ къыбжиIэнщ, Iуэху блэкIахэмкIэ 
уеупщIмэ. «Бдзэжьеящэм ипхъу», 146.

ЗЭШЫНЫГЪЭ (2). Зэкъуэшыныгъэ, къуэш 
зэхуэхъуныгъэ. Ди зэшыныгъэм хэхъуэ фIэкIкIэ, 
Зы ткIуэпс улIэхукIэ хэмыщIа. АбытIэ Мухьэб 
и кхъащхьэм… «Вагъуэ махуэ», 94. Зэкъуэшщ 
жедгъэIэу, дымыхамэу Ди зэшыныгъэм куэд 
щIэттащ. Кулиев Къайсын. «Мывэ хуабэ», 114.

ЗЭШЫПХЪУ (7). Адэ-анэкIэ е а тIум язкIэ зы 
бзылъхугъэхэр. Иджы махуэ зыбжанэ мэхъури 
зэшыпхъу цIыкIуитIыр къакIуэркъым. ГущIэгъу, 
426. Зэкъуэшищрэ зэшыпхъуитIрэ мэхъу, 
щIалитIым зыр балигъ хъуащ, нэхъыщIэри балигъ 
хъуным нэблэгъащи, я щхьэр ягъэпсэужынщ, 
жиIэри и быным яхэкIауэ Iурарэ хуэкъулейуэ 
псэу Бэкъан щыдэкIуэжым, нэхъ цIыкIухэр 
зыкъомрэ гъащ, нэхъыжьхэри я анэм хузэгуэпащ, 
дыкъыхыфIидзэри ежьэжащ, жаIэри. Къалэн, 427. 
Гъэшым и Iуэхур нэхъ тыншщ, жэмышу фермэм 
тет цIыхубзхэр е зэнысэгъущ, е зэшыпхъущ, е 
зэунэкъуэщщи, колхоз тхьэмадэр къокIуэри унафэ 
ещI хэт и жэмхэм нэхъ шэ нэхъыбэ къащIишын 
хуейми, абы хуэдэу Iэтащхьэр нэфIкIэ зэплъа 
цIыхубзым етын хуейщ шэ шынакъ махуэ къэс уи 
жэмхэм къыщIэпшым щыщ, а цIыхубзыр нэхъапэ 
щIыкIэ «Доска почетым» къытехуэу, абы и гугъу 
газетхэми ятхын щхьэкIэ. Лъапсэ, 97. 

ЗЭЩХЬЭЩЫКIЫН (зэщхьэщокI) лъэмыI. (8). 
ЗыгуэркIэ зэмыщхьу щытын, зэтемыхуэн. 
ЗэрагъэхъыбарымкIэ, центрым Октябрь 
революцэшхуэр щытекIуа щхьэкIэ, Къэбэрдейр 
зэрыщытауэ къэнэжащ, къуажэ правленэ сытхэр 
къуажэ СоветкIэ яхъуэжами, старшынэхэр 
председатель хъуа фIэкIа, Iуэхур зэрызэщхьэщыкIа 
щыIэкъым. Хъуэпсэгъуэ нур, 180. Жыраслъэнхэ я 
шэщышхуэу щытам лъагапIэ гуэр щIащIыхьат, 
сценэ пэлъытэу, Iупхъуэ ящIырт, бжэ халъхьэрт, 
лэчкIэ лапхъэр ялэрт, шэщым къыщIэкIа Астемыр 
е Къазджэрий цIыхум къахыхьэм, къаувыхьырти 
къеупщIырт: уа, кулакымрэ подкулакымрэ 
зэрызэщхьэщыкIыр къыдгурывгъаIуэт, е молэр 
дэнэ кIуэну, мэжджытыр зэхуащIмэ? Мазэ ныкъуэ 
щхъуантIэ, 627. Дэфэрэдж хъыджэбздэсу щыщыта 
лъэхъэнэр и гум къэкIыжащ, адыгэм я хабзэр 
щызэтемыхуэ ухуозэ, итIани зэрызэщхьэщыкI 
щIагъуэ щыIэкъым, псоми хабзэу яхэлъщ и гум 
ирихь хъыджэбзым деж щIалэр кIуэрэ зэдэгушыIэу 
зэбгъэдэсу, гукъэкI зиIэр къащIэн щхьэкIэ, тIэкIуи 
нэхъ гурыхуагъэкIэ зэпеуэу. Лъапсэ, 109.

ЗЭЩХЬЭЩЫХУН (зэщхьэщеху) лъэI. (1). 
Зыгуэр зэщхьэщыгъэкIын, зэщхьэщыхын. АтIэ 
шэр сытым зэщхьэщихурэ? [лъатэм]. Мазэ 
ныкъуэ щхъуантIэ, 651.

ЗЭЩХЬЭЩЫХЫН (зэщхьэщех) лъэI. (1). 
зэхь. ЗэщхьэщыгъэкIын. Лъатэ хужьыр ар 

ди политикэр аращ. Политикэр цIыхум 
къащIэлъадэри шэр зэщхьэщихащ. Мазэ ныкъуэ 
щхъуантIэ, 651–652.

ЗЭЩХЬЫН (зэщхьщ) лъэмыI. (11). Зэхуэдэу 
щытын, зэщхьэщымыкIын. ЦIыху псори 
зэщхькъым: зым ейри имейри зрелъэфалIэ, адрейм, 
жэщ-махуэ жимыIэу, хузэфIэкI къигъанэркъым – 
мэлажьэ. Мазэ ныкъуэ щхъуантIэ, 652. Сытым 
и щхьэфи сигъэIэбэ – нобэрей махуэр абы 
пызощэ, арыншэуи хъурэ – сыт хуэдэ лъэхъэнэми 
щыпсэуауэ щIы, цIыхубзу хъуам я псэр зэрощIэ, 
я Iэпэр зэрыIыгъщ, я натIэм илъри зэбгъапщэмэ, 
зэшыпхъуитIым я бынщ жыпIэну зэщхьщ. Лъапсэ, 
6. Дыхьэшхыр зэщхьу мэдыхьэшх, Е гъымэ гъыхэр 
зэщхьу магъ.

ЗЭЩХЬЫРКЪАБЗЭН (зэщхьыркъабзэщ) 
лъэмыI. (2). Зэхуэдэпсын, зэщхь дыдэу щытын. 
Тетыр, пщащэр, жызумейр – Ар зырызми 
зэщхьыркъабзэщ. Зырызыххэу зэщхьыркъабзэ. 
«Батырыбжьэ», 155.

ЗЭЩХЬЫРКЪАБЗЭУ (3). нареч. Зэщхь 
дыдэу, зэхуэдабзэу. Зэанэзэкъуэр зэщхьыркъабзэу 
къыщIэкIащ: щIалэм хъыджэбзыр къигъапцIэри 
зэришащ, иджы пцIы гъущэ защIэкIэ хейуэ хэкIыну 
и мурадщ, и анэм псори ещIэ, арщхьэкIэ и къуэм 
щхьэкIэ къэхэшэн? Лъапсэ, 26. Мыжыжьащэу 
къуажэ тIэкIу плъагъурт, унэу дэтыр 
зэщхьыркъабзэу щIым хэщIыхьауэ, къуажэм зы 
жыг закъуи дэткъым. Нал къута, 242. Махуэ псори 
зэщхьыркъабзэу Хьэкурынэ ехь и гъащIэр, Пщащэм 
хуэзэм дыгъэ-мазэу, ЗимыгъэнщIу мэгумащIэр. 
«Тисей», 502.

ЗЭЩЫГУЭН (зэщегуэ) лъэI. (1). Зэхуэкъусын, 
ней щIын. Бидаркэм тет гуфэ тIэкIур апхуэдизкIэ 
[исым и хьэлъагъым] зэщигуати, шэрхъым 
тегъуэлъхьащ. Лъапсэ, 47.

ЗЭЩЫГУФIЫКIЫН (зэщогуфIыкI) лъэмыI. (1). 
ЗэхуэгуфIэн, нэфIэгуфIэу зэхущытын. ЛIыжьхэр 
епэзэзэхырт, я нэр зыгуэрым теплъызэ хуэдэ, 
щIалэхэри, езыр-езыру зэплъыжурэ зэщыгуфIыкI 
фIэкIа, псалъэмакъ къаIэтын я мурадтэкъым. 
Хъуэпсэгъуэ нур, 91.

ЗЭЩЫГУФIЫКIЫУ (3). нареч. ЗэхуэгуфIэу, 
гуапэу зэплъу. Иналрэ Къазджэрийрэ 
зэфIкъым, игъащIэми зоныкъуэкъу, жаIэу 
куэдым къапсэлъу щытами, иджы мес еплъ, 
тIури зы машинэм ису гъуэгу тетщ, ауэ, 
нобэ Лу къызэрыфIэщIым хуэдэу, а лIитIыр 
зэщыгуфIыкIыу къэгъуэгурыкIуакъым. Мазэ 
ныкъуэ щхъуантIэ, 527. Псори къэтэджри я 
Iэр зэрыубыдащ зэщыгуфIыкIыу. Хъуэпсэгъуэ 
нур, 225. И псэри тыншыжат [Абу-Дериуш], 
мы дунейм зигу хэщI темытыжу, дыгъуасэ лъы 
зыгъэжахэр, бжьэцу зэрызехьар зэкIужарэ я 
Iэпэр зэрыIыгъыу зэщыгуфIыкIыу къеуджэкIыу, 
зэкъуэш-зэшыпхъущ жыпIэну зэхуэгумащIэу, 
мэзым щIэт жыг зэмылIэужьыгъуэхэр 
зэрызэзэгъым хуэдэу зым и зэран адрейм 
емыкIыу, къуалэбзухэм ещхьыркъабзэу щхьэж 
и бзэмкIэ езым фIэфI уэрэдыр жиIэмэ, я бзэ 
зэрыщIэ къыпфIэщIу. Кхъэлэгъунэ, 380. 

ЗЭЩЫДЖЭН (зэщоджэ) лъэмыI. (5). 
Хуабжьу, ину гъын. Дунеишхуэм пшэр я тепщэ 
къыпфIагъэщIу, зэщыджащ. Губгъуэ щхъуантIэм 
пыIэр къинэу… «Батырыбжьэ», 10. Уа жылэ, – 
жиIэри къэджащ Берд, арщхьэкIэ абы и псалъэм 
хэт едэIуэнт, лIыжьхэм я щхьэ ягъэсысу, хэти 
IэщхьэкIэ и нэпсыр щIилъэщIыкIыу, хэти и пыIэр 
и нэкIум Iуилъхьауэ, и щхьэц хужьым уэс тесэр 
уимыгъэлъагъуу зэщыджэрт, хьэдиплI я пащхьэм 
илъыр я гум щIыхьауэ. Хъуэпсэгъуэ нур, 294. 
Саният зэщыджэрт: – Сыгъыркъым, си дэлъхухэр 
слъагъужынукъыми аращ… Мазэ ныкъуэ 
щхъуантIэ, 668.

ЗЭЩЫДЖЭУ (6). нареч. Хуабжьу, 
зыхуэмыубыдыжу гъыуэ. Думэсарэ 
зыхуэмыубыдыжу ину гъыуэ аргуэру къыщиудащ, 
тIэкIу щхьэукъуауэ щыта Нанэ къызэщыужауэ 
зэщыджэу гъырт. Хъуэпсэгъуэ нур, 274. ЩIалэ 
цIыкIури гъауэ къыщIэкIынти иджы зэщыджэу, 
цIутI жимыIэу, Дорофеич жиIэм йодаIуэ, 
нэбгъузкIи Къазджэрий дежкIэ маплъэ. Мазэ 
ныкъуэ щхъуантIэ, 603. Дэнэ уакъыщыпэщIэхуар, 
си дахэ, – жиIэри Дэфэрэдж щIэупщIати: – 
ХьэгъуэлIыгъуэ сыщыIэу, – жиIащ [гъэр ящIа 
пщащэм] зэщыджэу, – емынэм сихуат, сыщIэкIуар 
сытыт? Лъапсэ, 33.

ЗЭЩЫМЫЩ (3). плъыф. Зэхуэмыдэ, зэмыфэгъу, 
зэмыщхь. Уэрамым дэт къомыр зэныкъуэкъурт, 
зэфIэнэрт, гуп зэщымыщхэр зэхуилъырт, къамэ 
къизыхи къахэкIырт. Хъуэпсэгъуэ нур, 237. Лы 
къахьахэр зэщымыщу Iэтэм хуэдэу зэтелъхьат, 
Къуалэбзухэм я чыщмыщыр Фэндыжь гъурым 
иралъхьат. «Бажэ пшынэ», 14. Бгы екIуэкI куэдхэм 
дэтхэнэм Мис щIакIуэ щхъуантIэр щыгъ хъуащ, 
Мэз гъэщIэгъуэну а щхъуантIэм, Мэ зэщымыщхэр 
щIэз хъуащ. Гъатхэ. «Бгы лъапэхэм деж», 19.

ЗЭЩЫЩ (1). Зэфэзэщ, зэхуэдэ, зэщхь. 
Къуршри, псыри – псори пхузэхэмыхыу зэщыщ 
хъуат. Щынэхужьыкъуэ, 55.

ЗЭЩIЭБЭГЭН (зэщIобагэ) лъэмыI. (1). Зыгуэр 
зэрыщыту къэпщын, бэгын. [Къадым Шаукат 
къыжриIэу:] Пщэдджыжьым сызэщIэбэгауэ 
сыкъотэдж… Аргъуей, 388.

ЗЭЩIЭБЛЭН (зэщIоблэ) лъэмыI. (3). ЗэщIэнэн, 
дэнэ лъэныкъуэкIи нэху къэхъун. ЖэщкIи уэздыгъэу 
зэщIэблэр зэрыщытам хуэдэми, абы нуру къапихыр 
мащIэ хъуа хуэдэт. Мазэ ныкъуэ щхъуантIэ, 663. Уи 
къалэ щхьиблым Зыкърагъэщхьу, Вагъуэзэшиблыр 
ЖэщкIэ зэщIоблэ. Адыгэ хэку. «Дамыгъэ», 224. НуркIэ 
бгыщхьэр зэщIэблащи, Уэс къыптесэр егъэткIуж. 
Молибден Iуащхьэ. «Мывэ хуабэ», 21.

ЗЭЩIЭБУУЭН (зэщIобууэ) лъэмыI. (1). 
Зыбжанэ зэгъусэу буун. Бэкхъым жэм къамышар 
щIэтщи зэщIобууэ, псэкIэ [шынагъуэр] къащIауэ. 
Щынэхужьыкъуэ, 54.

ЗЭЩIЭГУРЫМЭН (зэщIогурымэ) лъэмыI. 
(1). ЗэщIэгъуэхъуэн, зэщIэгызэн. МашинитIыр 
зэкIэлъхьэужьу, «Волгэр» япэ иту, грузовикыр 
абы кIэлъыкIуэу, гъуэгум теуващ, я моторитIри 
зэщIэгурымэу, фархэм ядз нэхумкIэ жэщ 
кIыфIым хэпыджэу. Лъапсэ, 68. 



– 321 –
ЗЭЩIЭГЪЭБЫРСЕИН (зэщIегъэбырсае) лъэI. 

(1). КъэгъэдэIуэн, къызэщIэгъэстын. Къуажэ 
гъунэ дыдэм деж зы пщIантIэ гуэрым [Сеймэн] 
дэлъэдати, хьэжь цIыкIу къыкъуэжри къуажэхьэр 
зэщIигъэбырсейуэ банэу щыхуежьэм, Сеймэныр 
IуэмкIэ мажэри бэкхъ плIанэпэм дэлъ шкIэм 
дежкIэ зедз, шкIэм игъэщэба мэкъур зытрелъхьэ, 
арщхьэкIэ техьэгъуэ зытехьам хуэдэу мэкIэзыз. 
Лъапсэ, 51.

ЗЭЩIЭГЪЭГЪЭН (зэщIогъагъэ) лъэмыI. (1). 
Куэд зэуэ къызэдэгъэгъэн. Зэш-зэкъуэшхэм хади 
хасэ, Псыр кърахыурэ щIагъэлъадэр, Къэзылъагъум 
игъэщIагъуэу ЗэщIогъагъэ я жыг хадэр. «Индийскэ 
поэмэ», 366. Нэхъ укъехмэ – мэзыр щхъуабзэщ, 
бгы лъапэр жыг хадэ защIэщи зэщIэгъэгъащ. 
Щынэхужьыкъуэ, 36.

ЗЭЩIЭГЪЭНЭЖЫН (зэщIегъэнэж) лъэI. (2). 
ЗэщIэгъэплъэжын, лажьэу щIегъэдзэжын. Алий 
дигъэIущат дымышынэу хьэщIэр ди псэукIэ-
еджэкIэм щыгъуазэ тщIыну, жетIэнухэри 
хъарзынэу къыджиIат, арщхьэкIэ хъуакъым: 
шоферым машинэр хузэщIэмыгъэнэжу хъури 
къыдэлъэIуащ, школым пэмыжыжьэ джабэ 
тIэкIум машинэр дэтшрэ езыр къыщежэхыжкIэ 
зэщIигъэнэн и хьисэпу. Зи лъэрыгъыпс тIыгъа, 523.

ЗЭЩIЭГЪЭНЭН (зэщIегъанэ) лъэI. (9). 1. (4). 
Ежьэжын папщIэ къызэщIэгъэплъэн, лажьэу 
щIегъэдзэн. Къазджэрий унэмкIэ ежьащ, асыхьэту 
къигъэзэжри машинэ зэщIагъэнэжам екIуалIэри 
и хьэзырылъэм къриха зы хьэзыр хужь дахэ Лу 
хуишиящ: – Мэ, фэеплъу, нэгъуэщI сиIатэми, 
уэстынут, – жиIэри. Мазэ ныкъуэ щхъуантIэ, 537. 
Локотош мотоциклыр зэщIигъанэри асыхьэту 
ункIыфIыжащ. Нал къута, 242. 2. (5). ЗэщIэгъэстын, 
къэгъэлыдын. – Бысымым примусыжь гуэр 
зэщIигъанэну дурэшым къыдихащ. МелыIыч, 447. 
[Алыджыкъуэ:] Тхьэм ещIэ, и лIым гу щимыхуэу 
зауэм ягъэкIуа, езы цIыхубзым сигъэтIысри 
пэшхьэкур зэщIигъэнащ, пхъэ гъур тIэкIу щылъыр 
ирилъхьащ. МелыIыч, 440. ЗэщIагъанэ псынщIэу 
мафIэ, ЦIыкIухэм дадэр зэдагъафIэ. «Тисей», 483.

ЗЭЩIЭГЪЭПЛЪЭЖЫН (зэщIегъэплъэж) 
лъэI. (1). ЗэщIэгъэнэжын, егъэжьэжын. ЦIыкIуи 
ини дежэри пщIэнтIэпсыр къыдэхуэхыу машинэр 
дэтшащ, шоферыр зэрыхуей дыдэм хуэдэу 
хъури «хьэщIэм» и машинэр зэщIагъэплъэжауэ 
щилъагъум, итIысхьэри макIуэ-мэлъей. Зи 
лъэрыгъыпс тIыгъа, 523.

ЗЭЩIЭГЪЭСТЫН (зэщIегъэст) лъэI. (10). 
ЗэщIэгъэнэн. Арыншэми ебгъаджэ фызыр нэкIэ 
къоплъыркъым, укъызэрилъагъуу пэгунитI къещтэри 
псыхьэ макIуэ, къигъэзэжмэ, пхъэ екъутэ, мафIэр 
зэщIегъэст, Iусыпс фIедзэ, шхын егъэхьэзыр, унэр 
зэлъыIуех, хьэкъущыкъу етхьэщI. Зи лъэрыгъыпс 
тIыгъа. 528. Жьэгум илъ мафIэр зэрызэщIагъэсту, 
унэ блыным ныбжь къуацэ зыбжанэ къыкIэридзащ. 
Хъуэпсэгъуэ нур, 262. Албиянрэ Апчарэрэ къэкIуэжу 
я Iэуэлъауэ макъ щызэхихым, [Хьэбибэ] гъыным 
пригъэчащ, жьэгу пащхьэм деж тIысащ мафIэр 
зэщIигъэсту: си нэпсыр Iугъуэм къыщIихуа я гугъэнщ, 
жыхуиIэу. Щынэхужьыкъуэ, 34.

ЗЭЩIЭГЪУЭГЭН (зэщIогъуагэ) лъэмыI. (13). 
Псори зэгъусэу, зэуэ гъын, зэдэгъын. Къэралым 
естын гъавэ сиIэкъым, къысхуэнам си бынунэр 
шхын щхьэкIэ мылIэу гъэм тригъэхьэн къудейщ, 
жызыIэу къуажэм дэсым лIищ къыхабжыкIри 
ягъэтIысащ, я дум илъмэ, кърахрэ я гуэнри 
къыщатIэщIым фызхэр, сабийхэр зэщIэгъуагэурэ 
хьэблэр къызэхуашэсащ. Зи лъэрыгъыпс тIыгъа, 
524. Модрей къомри зэщIэгъуагэу зэрыгъэкIий 
щыхъум, гъы нэпцI кърагъэжьар нэхъри я гум 
щIыхьэжауэ я фIэщыпэу пыхьэу, зэрыгъэкIийуэ 
щIадзащ. Лъапсэ, 42. ЦIыхубзымрэ сабиймрэ 
[мэжджытым] щIэзу зэщIэгъуагэрт, щысыр 
щысу, щытыр щыту, уIэгъэ хъуари абы къашэурэ 
къыщIалъхьэрт. Кхъэлэгъунэ, 378.

ЗЭЩIЭДЭН (зэщIэдащ) лъэмыI. (1). 
ДыпIэ ирахыурэ зыгуэр зэщIэгъэубыдауэ, 
зэрыгъэубыдауэ щытын (п.п., вакъэ). И 
бостей кIыхьым щыдэжыну зэмыфэгъуу 
тедамкIэ, вакъэ зэщIэдауэ и лъапэм фIэлъымкIэ 
къэпщIэнут унагъуэм къулейсызыгъэу ятелъыр. 
МелыIыч, 455– 456.

ЗЭЩIЭДЭIУКIЫН (зэщIодэIукI) лъэмыI. 
(16). Зыгуэр зэхэпхын мурадкIэ щэху зыщIын. 
Лу, сэри зыгуэр къызжиIэмэ, жиIэу и тхьэкIумэ 
цIыкIуитIыр тригъэхуауэ зэщIэдэIукIырт. 
Хъуэпсэгъуэ нур, 252. ТIуми жаIэ щымыIэу 
зэщIэдэIукIыу щIакIуэм телът, тIуми я гур 
здэжар Степан Ильич дейуэ къыщIэкIынт. Мазэ 
ныкъуэ щхъуантIэ, 571. ЗэщIэдэIукIмэ – Iэуэлъауэ 
гуэри зэхех [Дэфэрэдж], жыг къуагъым къуэтурэ 
плъэмэ – мэзым щIэтщ мэлу, бжэну зы Iэхъушэ, ар 
зыгъэхъури щIалэ цIыкIущ. Лъапсэ, 55.

ЗЭЩIЭДИЕН (зэщIодие) лъэмыI. (3). 1. (2).
Егъэлеяуэ пIыщIэн, зэщIэдыкъэн. Зи дахагъэ 
игу ирихьым Ар еIусэм мэгузасэ: Хъыджэбз 
нэкIур псынщIэу золъэ, Лъыуэ щIэтыр зэщIодие, 
Зиукъуэдиймэ ар мэщэIур, ПIырыпI Iупэу зэуэ 
къочэ. «ЩIалэгъуэ щIыналъэ», 412. И нэр 
къыщыщхьэрипхъуи щыIэт [Iурарэ], зэщIэдиярэ и 
гур къекIуэу. Къалэн, 436. 2. (1). И пIэм ижыхьын, 
зыхуэмыгъэхъеиж хъун. Дэфэрэдж щтэри и 
Iэпкълъэпкъыр зэщIэдиящ, и сабийри зрикъузылIэу. 
Лъапсэ, 55.

ЗЭЩIЭДЫХЬЭШХЭН (зэщIодыхьэшхэ) 
лъэмыI. (14). Псори зэуэ дыхьэшхын. Уи ныбэр 
къизгъэуни, – жеIэри, псори зэщIэдыхьэшхэу, Мусэ 
и къамэр кърехри Мэсхьудыр ирехужьэ, арщхьэкIэ 
лъэщIэмыхьэу бауэбапщэу къегъэзэж. Хъуэпсэгъуэ 
нур, 153. ЦIыхур Жансэхъу игъэдыхьэшхыу есати, 
дыхьэшхэн жимыIэми, зэщIэдыхьэшхэрт псори. 
Мазэ ныкъуэ щхъуантIэ, 619. Убыхым я дежкIэ 
къикIа щIалэхэр бэлыхьу хуэпащи, зыкърах, 
мо фейцей къомыр щалъагъум, зэщIодыхьэшхэ, 
арщхьэкIэ я щыгъын зэрахъуэжын хуейуэ 
зэрыщытыр я гум къыщыкIыжым къогузэвэж: 
«Дауэ ди щыгъыныр етту, езым ящыгъхэр 
къазэреIытхынур?» – жаIэу. Лъапсэ, 115.

ЗЭЩIЭЖЫН (зрещIэж) лъэI. (1). Уи щхьэм 
зыгуэр ещIэжын. [Фэуаз:] АрщхьэкIэ дэнэ – сыхьэт 
ныкъуэ нэхъыбэ дэмыкIыу ди махъшэм и лъэужьым 

щыщ щымыIэжу пшахъуэм щIахъумэжащи, 
Шамум псынэр къигъуэтыжмэ, Алыхьым 
дыкъихъумащ, къыхуэмыгъуэтрэ – къарууншэ 
дыхъуауэ хьэIуцыдзым дапэщIэхуэмэ, скорпионым 
ищIар дэ зэтщIэжын хуейщ, армыхъумэ цырыцу 
дафыщIынщ, е ехудийм даубыдынщи, ди анэр 
тхуагъагъынщ. ХьэщIэ лъапIэ, 402–403.

ЗЭЩIЭКIЭЖЫН (зэщIокIэж) лъэмыI. (4). 1. 
(2). Зыгуэр къэкIыгъэ Iувым зэщIищтэн, пщIэней 
хъун. Уи къуитIым хамэм я хадэ япщIэ, уэ уи хадэр 
зыпщIэн щымыIэу нартыху-мэкъуу зэщIэкIэжащ. 
Нэгъуху, 21. Нартыхур зэщIэкIэжащ, - жиIэри 
Елдар хадэ ипщIэну ежьэжащ. Хъуэпсэгъуэ 
нур, 133. 2. (2). Цы кIыр, цы Iув зыгуэрым 
къытекIэн. [Алыджыкъуэ:] ЛIым и нэкIур 
зэщIэкIэжат, и пэшхуэри пыущхъуэнтIыкIат, 
и нэ фIыцIэшхуитIым сыщIэплъэмэ, «емынэм 
укъихуа – мыбы нэс щхьэ укъэджэда?», – жиIэ 
хуэдэу къысфIэщIащ. МелыIыч, 450. Степан Ильич 
и фэр шэхум хуэдэу пыкIат, и жьакIэ плъыжьыфэр 
хьэлчу зэщIэкIэжат. Хъуэпсэгъуэ нур, 280.

ЗЭЩIЭКIЭЗЫЗЭН (зэщIокIэзызэ) лъэмыI. 
(6). Зыхуэмыубыдыжу и Iэпкълъэпкъыр 
кIэзызын. Пэжу, аслъэныр къакIуэу щилъагъум, 
[къыдырыр] зэщIэкIэзызащ, арщхьэкIэ къэрабгъэу 
фэ къызиплъмэ, ауан сыкъищIу ежьэжынкIэ 
мэхъу жиIэри и кIэ кIагуэмкIэ бадзэ еуэ хуэдэу 
аслъэным дежкIэ нэбгъузкIэ еплъэкIыу тахътэм 
тест. Кхъухь пхэнж, 499. Илас и жьэ ущIам 
комендантым и кIэрахъуэр жьэдиIури, модрейм 
пщIэнтIэпсыр къехуэхыу зэщIэкIэзызащ. 
МелыIыч, 473. Нурхьэлий зэщIэкIэзызэу Сэид и 
деж кIуэуэ лъэбакъуэ зытIущ ичри, къэувыIэжащ. 
Хъуэпсэгъуэ нур, 154.

ЗЭЩIЭКIЭН (зэщIэкIащ) лъэмыI. (3). 1. (1). Еплъ 
зэщIэкIэжын 1. Мыхъейуэ щысым упыкIащ, Псы 
дыдэр къащтэ, емыжэхрэ – ПсыпцIэ хъужынщи, 
зэщIэкIащ. Пасэрей хабзэ. «Вагъуэ махуэ», 362. 2. 
(2). Еплъ зэщIэкIэжын 2. ПщыIэ цIыкIум ещхьу 
къуэщIий зэригъэпцIам мафIэ бзий къыхэлъэтри 
хьэжым и нэкIу зэщIэкIар, и пэ папцIэ кIыхьыр, и 
набдзэ ныкъуэтхъур къигъэнэхуащ. Хъуэпсэгъуэ 
нур, 68. [Алыджыкъуэ:] Сыкъэтэджри пэшхьэкум 
мафIэ исщIэри сыщIэкIащ, жьакIэупсым сыкIуэу 
си жьакIэ зэщIэкIар езгъэупсрэ си пащIэри тIэкIу 
щIегъащэмэ, си гуапэу. МелыIыч, 444.

ЗЭЩIЭКIИЕН (зэщIокIие) лъэмыI. (9). 
ЗэрыгъэкIий куэдым зэуэ къызэдаIэтын. Къуажэм 
дэс псори къыщышынэрти, псыри къыщышынэн 
и гугъа хъунт, Мухьэмэд [Щэрданым] и шыр 
псым къыхихуэу щалъагъум, псыхъуэм дэта 
цIыхухэр зэщIэкIиящ, арщхьэкIэ игъэзэжу ауан 
зригъэщIынт, къыхыхьэри, псым и кум къэмысу 
шур щIигъэмбрыуащ. Хъуэпсэгъуэ нур, 51–52. Шы 
щыщ макъри цIыхум я кIий макъри зэхыхьэжауэ 
дунейм тетыр зэщIэкъугъэ, зэщIэкIие хуэдэщ. 
Лыгъэ, 412. Аргуэру «Ура!» жаIэу псори зэщIэкIиящ, 
музыкауэхэр музыкэ еуащ. Хъуэпсэгъуэ нур, 127.

ЗЭЩIЭКIУЭН (зэщIокIуэ) лъэмыI. (1). 
Зыгуэрхэр Iуву зэхыхьэн. Пшэ ерыщхэм щIауфауэ 
бгыщхьэ мэзхэр зэщIэмыкIуэ. «Тисей», 491.

ЗЭЩIЭКЪЭКЪЭН (зэщIокъакъэ) лъэмыI. 
(1). Куэдыр зэгъусэу къэкъэн. ЗылъэкIыр 
лъэуейм дэлъеящ, джэдкъуртхэми гузэвэгъуэм 
гу щылъатэм, загъэбырыбри зэрыгъэкIийуэ, 
зэщIэкъакъэу я шырхэр лъэныкъуэегъэз ящIащ. 
Бабыщыкъуэ адакъэпщ, 484.

ЗЭЩIЭКЪУЭН (зэщIекъуэ) лъэI. (17). 1. (14). 
Зыгуэрхэр зэхуэхьэсын, зэуIу щIын. Иджыри 
къэс жейуэ хэлъа тыркухэр гужьеяти, къэхъуар 
къагурыIуэху, убыххэм Iэщи фоч гыни къамыгъанэу 
ягъуэтыр зэщIакъуэри, къыщагъэзэжым, Дэфэрэдж 
и лIыр е зэхэзещхъуэн ящIу къаукIа, е тыркум 
япэщIэхуа, сытми къаукIауэ и хьэдэр къыдахыжри 
къашэжауэ щытащ. Лъапсэ, 59. АрщхьэкIэ зыкъом 
къэнами, нэхъыбэм я хьэпи-шыпи зэщIакъуэри 
хэкум икIыжащ: «Алыхьым къыдит увыIэпIэр 
зэдгъэзэгъынщ», – жыхуаIэу. Лэчымэ, 389. И 
пыIэри и кIэстумри щIэрыпст, псори зэщIикъуэри 
Вынд и къуэжьыр бгъуэтмэ къащтэ. Лъапсэ, 51. 2. 
(3). ЗэлъыIухын, лъэныкъуэ егъэзын. [Гимназие 
унафэщIым Астемыр къыжреIэ:] АIэ, тIасэ, 
зэщIэкъуэ уи тхылъхэри, зегъэхь. Хъуэпсэгъуэ 
нур, 185. Бэлацэрэ Темботрэ Елдар дэIэпыкъуурэ 
гум илъа хьэпшыпхэр иралъхьэжащ, мэкъу 
къакIэрыщэщари зэщIакъуэжри, лъэныкъуэ 
ирагъэзащ. Хъуэпсэгъуэ нур, 276. Иджы гъужауэ 
удз тхьэмпэр Жьыбгъэм, борэным зэщIакъуэ. 
Уэрэдибл. «Дамыгъэ», 216.

ЗЭЩIЭКЪУГЪЭН (зэщIокъугъэ) лъэмыI. (12). 
Псори зэуэ гужьеигъуэ, гузэвэгъуэм къыхэкIыу 
зэщIэгъуэгэн. ЦIыхур зэрызехьэу, бжэгъухэр 
ягъэдалъэу, фызхэр зэщIэкъугъэу цIыхухъухэр 
къагъэбырсейуэ, нэхъ щIалэхэри мыкъуейщIейуэ 
къэнэнт? Зи лъэрыгъыпс тIыгъа, 525. Мыдэ 
къедаIуэ: фызэуэн хуэдэу зывгъэлъагъуэ, фэ 
зытевгъауэ, къуажэ щIыбым мафIэ щыфщI, 
фызэщIэкъугъэ, фоч вгъауэ, бэрэбан феуэ, 
фызэрыгъэкIий, сэ сщIэ мыгъуэрэ: мыбыхэм зы 
бэлыхьлажьэр къыдащIэнущ жевгъэIэ. ХьэщIэ 
лъапIэ, 405. ЗэщIэкъугъэ къомым я макъыр 
щызэхихым, къэрэгъулу щыта тыркур къосри 
щтэIэщтаблэу бжэр къызэIуех: - Сыт къэхъуар? 
Лъапсэ, 42.

ЗЭЩIЭКЪУЗЭН I (зэщIекъузэ) лъэI. (2). Зыгуэр 
быдэу къузын. КъыщIегъэкIыр и нэм Iугъуэр, Iупэ 
пшэрыр щIокIэзызэ, ПащIэ кIыхьыр егъэлыгъуэ, 
Губжьу иIэм зэщIикъузэу. «Тисей», 507.

ЗЭЩIЭКЪУЗЭН II (зэщIэкъузащ) лъэмыI. (1). 
Зыгуэр быдэу къузауэ щытын. Сэтэней гуащэм 
и шабзэр ЗэщIэкъузауэ къратыр. «ЩIалэгъуэ 
щIыналъэ», 425.

ЗЭЩIЭЛЫДЭН (зэщIолыдэ) лъэмыI. (12). 
ЗэщIэпщIыпщIэн, дэнэ лъэныкъуэкIи лыдын. 
«Къэрал пхъуантэр» зэщIэлыдэрт, IункIыбзэ 
илъхьэпIэр хужьыбзэт, къу хэлърэ убыдыпIэ 
хужьыбзэ иIэу, бжэр къыщыIупхкIэ «дзын-дзын-
дзын» жиIэу, сыхьэтыр къызэреуэм ещхьу, музыкэ 
дахэ къеуэрт. Хъуэпсэгъуэ нур, 215. АдэкIэ 
уплъэмэ, къуршыщхьэ хужьхэр зэщIэлыдэрт. Нал 
къута, 270. Нэхъ нэжэгужэ къэхъужауэ хадэм здисым 
[Шаукат] зиплъыхьмэ, унэ зэтетыр къабзэу 

зэлъыIухащ, Iэхуитлъэхуитщ, щхьэгъубжэр 
зэщIолыдэ, щхьэгуэуи щIащи, унащхьэм джэгу 
щыпщI хъун хуэдизу инщ, пщIантIэ кIуэцIым 
жыг хъарзынэхэр зэмылIэужьыгъуэу дэтщ, 
жыг щIагъыр жьыщIэхущ, бассейн тIэкIуи псы 

ЗЭЩIЭЛЫПЩIЭН (зэщIелыпщIэ) лъэI. (2). 
Илыгъуэн, исын; псори трисыкIын. Зауэ мафIэм 
адыгэщIыр ЗэщIелыпщIэр теджэгухьу, Дзэм ди 
унэр къаунэщIыр, ЦIыху хьэпшыпыр иракъухьу, 
Мюридыдзэщ хэкум иту Зэрызехьэр, псоми хуиту. 
«Тисей», 484. Бгъэну унэм телъыр псынщIэу МафIэ 
ябгэм зэщIелыпщIэ. «Тисей», 485.

ЗЭЩIЭМЫХЫН: ◊ жьэр зэщIэмыхын (1). 
Еплъ жьэ. 

ЗЭЩIЭНЭН (зэщIонэ) лъэмыI. (7). Къэлыдын, 
къыпынэн. Зы лIэщIыгъуэ зыгъэщIауэ Рау 
дадэжьым и махуэшхуэм И саулыкъукIэ зэхуэсауэ 
ЦIыкIухэр хъуахъуэм фIыкъэ нахуэу, Костер 
иныр зэщIэнауэ, Рауи щIэсу я жыг жьауэм. 
«Тисей», 479. Уафэм пшэикI къимына, ЩIылъэр 
мафIэу зэщIэнащ. Акъужь. «Дамыгъэ», 211. 
Жыгей дакъэжьхэм, зэщIэнауэ, ЩIыIэ хэт лIами 
ягъэхуабэ. Жьэгу. «Батырыбжьэ», 35.

ЗЭЩIЭПЛЪЭН (зэщIоплъэ) лъэмыI. (5). 1. (3). 
КъызэрыкIын, къэгубжьын. Федя ину зэщIэплъауэ 
Пан IуэхущIэм зридзащ. «Бдзэжьеящэм ипхъу», 
155. УзогъащIэ, Сэтэней, Сызыхуейри уэ уи 
нейщ, Ди нарт шухэм я нэхъыщIэу, Я нэхъ 
щIалэу Ашэмэзым Хъыджэбз гуауэр езгъэщIэнщи 
Ди щIыналъэм къэсыжынщ, – ЖиIэу пщащэр 
зэщIэплъауэ КъемыплъэкIыу IуегъэзыкI. 
«ЩIалэгъуэ щIыналъэ», 414–415. Елбэздыкъуэ 
куэдрэ маплъэ, И алъпышыр зэщIегъаплъэ. 
«Елбэздыкъуэ», 16. 2. (2). КъызэщIэнэн, плъыжь 
къэхъун. МакIуэ щIалэр, зэщIэплъауэ, Бгыщхьэ 
къалэу Тырныауз. МакIуэр щIалэр ауз гъуэгукIэ. 
«ЩIалэгъуэ щIыналъэ», 54.

ЗЭЩIЭПЩIЫП ЩIЭН  (зэщI опщ Iыпщ Iэ) 
лъэмыI. (2). ЗэщIэлыдэн, зэщIэцIууэн. Езыр 
бжьыфIэт, дахэт, гуэгушыхъум нэхърэ щIагъуэкIэ 
мынэхъ цIыкIу дэнэ къэна, еинэкIырт, и къабзий 
зэмыфэгъухэр зэщIэпщIыпщIэу, и кIэри гъубжэм 
хуэдэщ, къэгъэшауэ, и сыджри зэщIоскъыскъэ, 
лъэпхъащэмэ, и лъабжьэр гуахъуэм хуэдэщ. 
[Джэлил]. Бабыщыкъуэ адакъэпщ, 474. Самурайхэр 
зэщIэпщIыпщIэу Ди щIым зэуэ къыздипщхьат, 
ЛIы пщыкIузыр зэуэ псынщIэу Бий дзэ куэдым 
пэуват. ПщыкIуз. «Бгы лъапэхэм деж», 91.

ЗЭЩIЭСКЪЫСКЪЭН (зэщIоскъыскъэ) 
лъэмыI. (5). ЗэщIэсысэн, зырызешэу хъеин. 
Астемыр зытеува лъагапIэр зэщIэскъыскъэрт, 
упхрыхуным хуэдэу. Мазэ ныкъуэ щхъуантIэ, 
654. Зиукъуэдиймэ, зэщIэскъыскъэу, ГъущI гъуэгуу 
тIуащIэр къигъэпсалъэу, МакIуэр, макIуэр 
мафIэгу псынщIэр, МылIэжыныр зэдипIалъэу. 
МылIэжыным и мафIэгу. «Дамыгъэ», 234. Езыр 
бжьыфIэт, дахэт, гуэгушыхъум нэхърэ щIагъуэкIэ 
мынэхъ цIыкIу дэнэ къэна, еинэкIырт, и къабзий 
зэмыфэгъухэр зэщIэпщIыпщIэу, и кIэри гъубжэм 
хуэдэщ, къэгъэшауэ, и сыджри зэщIоскъыскъэ, 

лъэпхъащэмэ, и лъабжьэр гуахъуэм хуэдэщ. 
[Джэлил]. Бабыщыкъуэ адакъэпщ, 474. 

ЗЭЩIЭСЫСЭН (зэщIосысэ) лъэмыI. (5). 
ЗэщIэхъеен, зэщIэкIэзызэн. АрщхьэкIэ Матренэ 
абыкIэ пхуэгъэбэяунт, шхыдэныр аргуэру 
къеублэ, и ныбэшхуэр къригъэувыкIауэ, фыз пшэр 
иныр зэщIосысэ, и Iэр игъэдалъэу щыпсалъэкIэ. 
Мазэ ныкъуэ щхъуантIэ, 556. Гуащэр губжьым, 
мафIэ защIэу КъызэщIонэ зэщIэсысэу, Шу 
илъагъум къэщIэращIэу, Къемыплъамэ, зегъэгусэ. 
«Тисей», 499. – Иринэ и сабий цIыкIур зэрылъ 
гъуэлъыпIэм и щхьэр егъэщIауэ къэгъащ, и 
Iэпкълъэпкъыр зэщIэсысэу. Нал къута, 283.

ЗЭЩIЭТЭДЖЭН (зэщIотаджэ) лъэмыI. (2). 
ЗэщIэхъеен, псори къэушу пIэм къыхэкIын. 
Iэхъуэ-шыхъуэу хъупIэм щыIэр Нэхущ щIыIэм 
зэщIотаджэ, Пщэдджыжьым губгъуэм докIыр. 
«ЩIалэгъуэ щIыналъэ», 415. Нэхущым дежым 
[къуажэдэсхэр] зэщIотаджэ, Щхьэж и IэнатIэ 
къегъуэтыж. Сыжейми, си нэр зэтесхами… 
«Щхьэлыкъуэ», 382.

ЗЭЩIЭУБЫДЭН (зэщIеубыдэ) лъэI. (10). 1. 
(6). Ихъуреягъ псор къызэщIэкъуауэ зыгуэр 
убыдын. Елдаррэ абырэ [Коломейцевымрэ] 
IэплIэ щызэрашэкIым, мо щIалэ Iэпкълъэпкъ 
иным и IэплIэм хьэщIэр къимыщу зэщIиубыдат. 
Хъуэпсэгъуэ нур, 201. Исуф полицэр къэкIуауэ 
щилъагъум, нэхъ Iеижу къэгубжьауэ, унэлъащIэр 
зэтрикъутэу хуежьащ, Iэпщацэу лIищым 
зэщIаубыдэу Iэхъу иралъхьэху. Лэчымэ, 396. А 
иныжьым зэ зеудэ, ШыщIэ цIыкIур зэщIеубыдэ. 
«Елбэздыкъуэ», 5. 2. (3). ЩIыпIэ, щIыгу хуэдэхэр 
зэрыщыту зыгуэрым иуфэбгъун. КIагъэпшагъэр 
псынщIэу губгъуэм Тегъуэлъхьауэ зэщIеубыдэ, 
Сомыр нэхъри къэгубжьауэ Доллар бзаджэм 
ныхуошхыдэ: – Уэ насыпым ухуащIакъым, Лъы 
иIэгъэкIэ уалакъэ, Хейм я нэпсырщ уэ пкIэрылъыр, 
Уэ цIыху гуауэм ухуащIакъэ? Сомрэ долларрэ. 
«Партыр ди пашэу», 133. ЩыхьэщIати нобэ 
дыдэ А жылэшхуэм, гузэсауэ МафIэм псори 
зэщIеубыдэ, И чэзууэ ар къэсауэ, Мэхъу а жылэр 
ещхь хэкужьым, ХэкIуэдэжу цIыху лъэужьыр. 
«Тисей», 486. КъыпхуэмыщIэу лIэри тхъэри 
Жэщым псори зэщIеубыдэ. «Тисей», 502. 3. (1). 
КъарукIэ, лIыгъэкIэ, залымыгъэкIэ зыгуэрхэр 
зыIэщIэгъэхьэн, ууей щIын. Нобэ псоми дощIэ 
тхыдэу Тыркухэр хышхуэм къикIыу къакIуэу, 
Нэм къыфIэнэр зэщIаубыдэу, Пщащи щIали зэда-
гъакIуэу, Яшэу, ящэу щыщытари, КIэ а ешхуэм 

ЗЭЩIЭУЗЭДЭН (зэщIэузэдащ) лъэмыI. (2). 
Зыгуэрым хуэгъэпсауэ, хуэхьэзыру щытын. 
Мухьэмэд бегъымбарым и кхъэр зыщIэт 
мэжджытым нэсати, хъумакIуэ Iутхэм 
[Къэрэмырзэ] къагъэувыIэ: – Мыр дауэ: сэшхуэкIэ 
узэщIэузэдащ, хьэжыщI укъэкIуа хьэмэ зэуакIуэ 
укъэкIуа? Лыгъэ, 413. [Фэуаз:] Абдежым «шокъу» 
жиIэу щIалэ гуп дахуозэ, IэщэкIэ къызыхуэт 
щымыIэу зэщIэузэдауэ. ХьэщIэ лъапIэ, 400.

ЗЭЩIЭУПСЭН (зэщIэупсащ) лъэмыI. (6). 
ЖьакIэ, щхьэц с.ху. къабзэу упсауэ щытын. 

Аралъпыр бэлыхь гуэрым зэрыхэтыр IупщIт, 
и пэм мафIэр кърихырт, пэцыр илыгъуэу, и 
жьакIэр къабзэлъабзэу зэщIэупса щхьэкIэ, 
нэхъ лъагъугъуафIэ хъуатэкъым, и дамэр 
хишу адэкIэ-мыдэкIэ дэплъырт и пIэ итын 
хуэмышыIэу. Хъуэпсэгъуэ нур, 114. Оркестрым 
хэт къэнатэкъым, уеблэмэ езы Дорофеич 
зэщIэупсауэ, и щыгъын нэхъыфIыIуэр щыгъыу, 
тIэкIуи зигъэбэлыхьу музыкауэм яхэст. Мазэ 
ныкъуэ щхъуантIэ, 575. [Алыджыкъуэ:] Жьыуэ 
сызэрыкIуам къыхэкIыу жьакIэупсым деж щIэс 
щIагъуэ щыIэтэкъым, си Iуэхур сымыгъэгувэу 
зэфIагъэкIри къэзгъэзэжащ, IэкIуэлъакIуэу 
сызэщIэупсауэ, дыхумэ тIэкIуи къыскIэрихыу. 
МелыIыч, 444.

ЗЭЩIЭУФЭН (зэщIэуфащ) лъэмыI. (1). 
ЗэщIэкудауэ щытын. [Алыджыкъуэ:] Сэри 
сыщыIуплъэм гу лъыстащ: цIыхубзыр зэщIэуфауэ 
бэзэрым щытетам и ныбжьыр хэкIуэтауэ 
лъэбыцэжь цIыкIуу къысфIэщIами, апхуэдэу 
жьытэкъым, илъэс щэщIым куэдкIэ фIэмыкIауэ 
арат, нэкIу хъурейт, быртIым цIыкIуу, 
нэщхъыфIэу къоплъмэ, цIыхубз гуакIуэ хуэдэуи 
щытт, щхьэцыгъуэ Iув тетыр и дамитIым 
щIакIуэ гъуабжэм хуэдэу телъу. МелыIыч, 441.

ЗЭЩIЭУФIЫЦIЭН I (зэщIэуфIыцIащ) 
лъэмыI. (4). Зэрыщыту фIыцIэ, кIыфI хъун. 
Алии дытегузэвыхьырт, сыт щхьэкIэ жыпIэмэ 
Кърым кIуэри мыдрисэм щеджат, Истамбыли 
щыIат, мусаватистхэм я зэманым Баку 
щылэжьащ, иджы и щхьэм зэрытегузэвыхьым 
гу лъумытэну Iэмал зимыIэт, дэ нэхърэ нэхъ 
гъурыж хъуауэ, зэщIэуфIыцIауэ, и нэщIащэр 
иуэжауэ школым къакIуэмэ, унэм игъэзэжын 
дзыхь имыщIу къытхэтт, пщыхьэщхьэ 
хъухукIэ. Зи лъэрыгъыпс тIыгъа, 523. Дунейр 
кIэгъэпшагъэ къудей мыхъуу, уафэ лъащIэр 
зэщIэуфIыцIа зэпыту, уафэхъуэпскIыр жэщкIи 
махуэкIи къыхэлъэтыкIмэ, дунейр зэIыхьэнущ 
жыпIэу укъыхигъэщтыкIыу щытащ. Зи 
лъэрыгъыпс тIыгъа, 518.

ЗЭЩIЭУФIЫЦIЭН II (зэщIеуфIыцIэ) лъэI. (1). 
Зэрыщыту фIыцI, кIыфI щIын. ЗэщIиуфIыцIащи 
уафэ лъащIэр, КъыхолыдыкIыр уафэхъуэпскI. 
Къурш дыркъуэ. «Дамыгъэ», 213.

ЗЭЩIЭЦIУУЭН (зэщIоцIууэ) лъэмыI. (1). 
ЗэщIэлыдэн, зэщIэпщIыпщIэн. Нэхъ бейхэм я 
къамэр инт, зэщIэцIууэу дыщэкIэ лат, къамэм и 
щIыбым тетт ар зейм и лъэпкъ дамыгъэр, и унэцIэр, 
витI-жэмитI фIэкIа зимыIэм я къамэр фIыцIэт, 
къамэкIыр дыжьыным къыхэщIыкIауэ, нэхъ щIалэ 
зыкъизыххэм якIэрыщIар къамэ къуаншэ цIыкIут, 
сэшхуэм ещхьыфэу. Хъуэпсэгъуэ нур, 84.

ЗЭЩIЭЩТЭН I (зэщIещтэ) лъэI. (5). ЩIыпIэ, 
щIыгу с.ху. зыгуэрым зэщIиубыдэн, иуфэбгъун, 
щIигъэнэн, щIихъумэн. Зауэр и пIалъэм хуэмызэу 
ирагъажьэри топ зыгъауэм ялъэкI къагъэнакъым, 
ерпланри бийм ящхьэщымыкIыу бомбэкIэ мыхьыр 
ирагъэхьурэ уи къали сыти умылъагъужу Iугъуэмрэ 
сабэмрэ зэщIащтауэ Къэрэмырзэ щилъагъум, 
къэсащ ди пIалъэр, жиIэри инэралым епсэлъащ. 

Лыгъэ, 410–411. Уеблэмэ жэм гъуабжэжьым и 
кIэр мылым зэщIищтауэ къыкIэрыблэблырт. 
Хъуэпсэгъуэ нур, 287. Мес танк гуэрым 
зигъэбгъунлъэу А члисэм бгъэдокIуатэ, Къуагъым 
къуэту Марфэ къоплъэ, Танкым шэхэр тракIутэ, 
Сэлэт гуэри мис къопщылIэ, Iугъуэм псори 
зэщIищтащ, Бомбэр къоуэ, щIыр мэлъалъэ, 
Танкыр псэууэ мис къэнащ, А члисэм егъэпщауэ 
Танкым топыр игъэуащ, Марфэ щтауэ гузэвауэ И 
н

ЗЭЩIЭЩТЭН II (зэщIэщтащ) лъэмыI. (2). 
Псори ихъуреягъкIэ щтын, мылым зэщIиIулIэн. 
– Зэзэмызэ уэс къос. Къесар занщIэу токIыжри, 
аргуэру махуэ дыгъэпсщ. – ЩIыр зэщIэмыщтэуи? 
[Къыдырыр щIэупщIащ]. Кхъухь пхэнж, 496. 
[Кърум жеIэ:] – Дауэ зэщIэщтэу! – уэсыр мэткIужри 
псынэ мажэ – ефэ урикъуху. Кхъухь пхэнж, 496.

ЗЭЩIЭЩТХЬЭН (зэщIощтхьэ) лъэмыI. (1). 
ЗэщIэдиен, зэщIэдыкъэн, щIыIэм зэщIиIулIэн. 
Плъэмэ, [Саружан] и анэр зэщIэщтхьэри сытхъу 
трищIэжауэ, мывэ сэрейр къищтэу ирихьэжьэн 
хуэдэу тедиихьауэ телъщ. Къалэн, 436.

ЗЭЩIЭЩIЭН I (зэщIещIэ) лъэI. (4). Зыгуэрым 
зыгуэр щIэщIэн (п.п., гум шыр). Пшагъуэ гуэрэн 
щытелъ махуэ гуэрым Бэлацэ гур зэщIищIэри 
ежьащ. Хъуэпсэгъуэ нур, 297.

ЗЭЩIЭЩIЭН II (зэщIэщIащ) лъэмыI. (3). 
Гур зэщIэщIауэ пщIантIэм дэтт. Мазэ ныкъуэ 
щхъуантIэ, 614. Шыгу зэщIэщIар нэхущым фермэм 
тету япэ къэушам щилъагъум, къакIуэрэ еплъмэ – 
шыгухур мэжей, кIадитIи мэкъукIэ щIэуфауэ 
итщи, къыщIощ. Къалэн, 428.

ЗЭЩIЫГЪУУ (2). нареч. Зэгъусэу. Лъэпкъ 
зырызу Iэджэм щIигъур Къэралыгъуэр куэдым 
яIэу ГъуэгукIэ зыуэ, зэдэщIыгъуу, «Ди къарукIэ 
дызщ дэ», - жаIэу А махуэшхуэр дэри тлъагъурт 
Сталин лъапIэр щыгуфIыкIырт. Лъэпкъхэм я 
тыгъэ. «Партыр ди пашэу», 49. А фIыгъуэ псори ди 
щIыгум Народ къарукIэ мэбагъуэ, Народ насыпым 
и гъуэгум ДырокIуэ тIури зэщIыгъуу. ЗэкъуэшитI. 
«Бгы лъапэхэм деж», 100.

ЗЭIЭБЭКIЫН (зоIэбэкI) лъэмыI. (1). 
ЩIыбагъымкIэ Iэбэн. КъэгуфIауэ зэIэбэкIым, Щыгъын 
тIэкIур псыф къэхъуащ. «Индийскэ поэмэ», 366.

ЗЭIЭБЫН (зоIэб) лъэмыI. (1). ЗэIусэжын. 
ЗэIэбыхункIи и жьакIэр Лъы защIэ ищIу мэгие. 
«Адэ», 420.

ЗЭIЭПЫХЫН (зэIэпах) лъэI. (11). Зы Iэм икIыу 
адрейм зыгуэр Iэрыхьэн. Псом хуэмыдэу Дэфэрэдж 
и гум къридзэр и анэр арат, абыи IэщIагъэкIэ 
хэт къытекIуэн жыуигъэIэу сыт ищIыскIи 
IэкIуэлъакIуэт: щIэп зэхуихьэсынт, игъэцIынэнт, 
итхъыжынти, чэтэн ищIырт, щэнджащэм езыр 
дэсыжу, щIэгъэж, шэцыкуэ сытхэр зэрызэIэпихыр 
и хъыджэбз цIыкIум иригъэлъагъуу, зэми цеищэ 
шэнтым щытригъэтIысхьэ къэхъурт. Лъапсэ, 
111. Лу къыздихьа справкэр зэIэпахыу еплъырт, 
псоми хьэкъыу япхыкIат Лу дзыхьышхуэ 
къызэрыхуащIар, итIани крушкIэшхуэхэри 
крушкIэ цIыкIухэри щIызэныкъуэкъу щыIэт: 
иныкъуэм жаIэрт Инал и машинэм, шыфI утесмэ, 

улъэщIыхьэну, е трактор зепхуэныр IэджэкIэ нэхъ 
гугъуу машинэм нэхърэ. Мазэ ныкъуэ щхъуантIэ, 
546–547. Къылъыс нэмысыр зэIэпыфхыу ФщIы 
махуэ закъуэ гукъыдэж. Си вагъуэр уафэм 
имызагъэ… «Щхьэлыкъуэ», 404.

ЗЭIЫГЪЭХЬЭН (зэIегъэхьэ) лъэI. (10). 1. 
(9). Зэрыхуэмей щIын. [Албинэ:] Е лъэсым 
ядэмыкIуэфу, Шым тесми ялъэщIэмыхьэу, 
ЩIэныгъэр зэIызыгъыхьэр Аракъэ дэ 
къиткъухьари… Тепщэч къэзылъэтыхь, 189. «Уэ 
сысыс, сэр щхьэкIэ зыгуэр къеври [Чачэ] си Iуэхур 
зэIегъыхьэ», - жеIэри Лу мэгузавэ. Мазэ ныкъуэ 
щхъуантIэ, 505. Iуэхур зыIутыр контрреволюцэм 
дзэ зэхуашэсыр зэхуэшэса зэрымыхъуным и ужь 
итын, Iэщэ-фащэ къащэхуныр кърамыгъэхъулIэу 
яфIызэIыгъэхьэн – арат къалэну Кировым 
игъэувар. Хъуэпсэгъуэ нур, 223. 2. (1). Нэхъ Iей 
щIын, мыхъумыщIагъэ ехын. [Дэфэрэдж:] Иджы 
абы хуэдиз зи дахагъэу природэм и IэщIагъэ къабзэм 
скальпелькIэ сыхэIэбэу зэIызгъэхьэн хуейщ, сIыгъ 
сэр къэзгъэшэрыуэу зэгуэзбзыкIыну си мурадым си 
нитIыр тызоубыдэ. Лъапсэ, 20.

ЗЭIЫНЭН (зэIонэ) лъэмыI. (4). Мыпсэлъэфу 
зэкIуэцIынэн. Бажэр занщIэу къэнэщхъеящ, уеблэмэ 
къыкъ хъуа хуэдэуи зэIынат, мыпсэлъэжыфу. 
Кхъухь пхэнж, 498. [Дэфэрэдж:] Шэнтщхьэгуэр 
нэхъ гъунэгъу сщIыри сыбгъэдэтIысхьащ, и 
натIэ пщIэнтIэпсым псыф къищIам сытеIэбащ, 
абы хуэдизу сэри сыгуфIэщауэ жесIэн псалъэ 
къысхуэмыгъуэтурэ мащIэри сызэIынауэ сыщыса, 
итIани си гум жьы дихужауэ си жейри стеужат, 
зыкъищIэжащи, адэкIэ зыгуэр хъунщ, жысIэу. 
Лъапсэ, 21. – Ему мяса жалко, люди жизнь не 
жалели за… «ЦIыхухэр я гъащIэм щысхьакъым, 
мыр лым щосхь…» – жиIащ Астемыр урысыбзэкIэ, 
жиIэнури хужымыIэу зэIынащ, зыхуей псалъэр 
хуэмыгъуэту. Хъуэпсэгъуэ нур, 175–176.

ЗЭIЫТХЪЫН (зэIетхъ) лъэI. (1). Зэпытхъын, 
цIыкIу-цIыкIу щIын. [Къэрэлъашэ Яфет жреIэ:] 
Къэгъуэти зэIытхъ, сэ тхылъ сщIэркъым, 
сыбгъэлъагъуми, хэзщIыкI щыIэкъым. Нэгъуху, 49.

ЗЭIЫУДЫН (зэIеуд) лъэI. (1). Зэхэгъэзэрыхьын, 
зэIыщIэн. Апчарэ и гур къызэрыгъуэтыжауэ и 
анэр хегъэзыхь, къэгубжьу бэлагъымкIэ къеуэн и 
гугъами Хьэбибэ зишыIащ, ауэ жиIэн имыщIэу 
мырамысэр зэIиудри и пхъум жиIам къыпищащ. 
Щынэхужьыкъуэ, 26.

ЗЭIЫХЫН I (зэIех) лъэI. (5). Пкъырыпкъ щIын, 
Iыхьэ-Iыхьэ щIын (джэд, Iэщ с.ху. фIагъэжар); 
щхьэхуэ-щхьэхуэ щIын, зэхэхын; фыщIын. Дауи 
къэмыгубжьынрэт – Бекъан шыщIэр зэIихыху, 
шибл ядыгъуат. Нал къута, 272. Лыр зэIиха 
иужь, Кулисум хуигъэфащэу щхьэ щIэлъэныкъуэ, 
танэ лъакъуиплIри, абы и щIыIужкIэ блатхьэ 
къыхилъхьэжри, IыхьэфI хуигъэтIылъри и 
пэгуным ирилъхьэжащ. Нэгъуху, 35. Пэщэми 
хъыбар яригъащIэ закъуэмэ, тхьэIухудхэм я адэ-
анэхэм я шыкIэм мафIэ егъэуауэ къызэхуэсынщи, 
Къэрэжьыр цырыцу зэIахынщ… Лъапсэ, 37.

ЗЭIЫХЫН II (зэIах) лъэI. (1). Зым адрейм зыгуэр 
иритын, зэIэпыхын. А тIум [зэгъунэгъуитIым] 

игъащIэм къамэ къызэхурахакъым, псалъэ 
мыхъумыщIи зэжраIакъым, зэгъунэгъуу псэурти, 
кхъузанэ хьэху щызэIах е мафIэхьэ щызэхуэкIуэ 
куэдрэ къэхъурт. Хъуэпсэгъуэ нур, 67.

ЗЭIЫХЬЭН (зэIохьэ) лъэмыI. (15). 1. (12). 
Зэрыхуэмейуэ хъун, Iей хъун. [Жамбот:] Абы 
[Iэщым] хэкIуэдыкI щымыIэу къэгъэхъуфмэ, ар 
Iуэху инщ, ауэ нэгъабэ къытщыщIар аргуэру 
къытщыщIмэ, зэIыхьащ псори. Алъхъо, 64. 
Сыту фIыт Лу, сошхэ сыт жиIэу зэрымыгувар, 
къыкIэрыхуамэ, зэIыхьатэкъэ. Мазэ ныкъуэ 
щхъуантIэ, 506. Зы къуэ куу гуэр хуэзати, Локотош 
дэлъэдащ, лъэгум щынэсым, мотоциклым и 
моторыр зэIыхьауэ къафIигъэщIри къепсыхауэ 
епэщэщ хуэдэу зещI. Нал къута, 247. 2. (3). 
ЗэкIуэкIын, нэхъ Iей хъун. – ПщIэн бгъуэтуи 
къыщIэкIынщ, сэри Iуэхуншэу сыкъэкIуакъым: си 
фочыжьыр зэIыхьащи, схуеплъ[жиIащ Къэрэжь 
Хьэкурынэ къыжриIэу]. Лъапсэ, 103. Нэмэзыбзэр 
куэдрэ жыпIэ щхьэкIэ зэIыхьэркъым, жиIэу и 
псэлъафэт [Хьэбибэ]. Щынэхужьыкъуэ, 70.

ЗЭIЫЩIЭН (зэIещIэ) лъэI. (15). 1. 
(8). Зэхэгъэзэрыхьын, хэпэщэщыхьын; 
зэхэгъэшыпсэн. ЩIалэм абы гу лъимыта хуэдэу, 
шейр зэIещIэ лошкIэ цIыкIумкIэ, стэканыр 
жьгъырууэ зэхихмэ, хъыджэбзыр щIоупщIэ: 
«Уэзджынэ макъ зэхызохри, пощтыр къэсауэ 
пIэрэ?» – жеIэри. Лъапсэ, 109. Ар джатэпэкIэ 
зэIещIэ, ЗэIищIами лIыр йофэжыр, Iубыгъуитхум 
мы нэхъ мащIэу – Зы тхьэлъанэр – егъэпэжыр. 
Сингх жыхуаIэр. «Батырыбжьэ», 91. И насыпти, 
хугу матэ иIыгъым и Iэр хигъэлъадэри [Тинэ] 
ар зэIищIэурэ еплъыхащ, армыхъумэ, хъыджэбз 
цIыкIум и нэпсыр Iэюб илъэгъуат. Мазэ ныкъуэ 
щхъуантIэ, 524. 2. (7). Зэхэтхъуэн, къетхъужьэн. 
ЛэтIифэ операцэ ищIу операционнэм щIэту, 
тхьэм ещIэ абыкIэ къэхэшар, комиссэ къэсащи, 
псори зэIащIэ, абы и Iуэху скальпелыр зыIыгъыу 
сымаджэм щхьэщытым и тхьэкIумэм ицырхъэри, 
модрейм и щхьэфэцым зиIэтащ, езыми и IитIыр 
иIэтауэ къыщеуд: Халат! Лъапсэ, 8. Абдежыр 
хэщIапIэ ищIынти, гуэгушыр ягъавэу цырибони 
къытрагъэувэху унэр зэIищIэрт, шхум шэ 
хикIэрт, лы игъуэтмэ, яжьэм хилъхьэрт, джэдум 
и щхьэр пилъэрт вакъэнжейкIэ, чыржыныр 
цырибоным хипIытIэрти, хьэм иригъэшхыурэ 
чэф иригъэгъуэтым, ар фIэдыхьэшхэну 
кIий-гуоууэ пщIантIэм дэтт [Аралъпыр:]. 
Хъуэпсэгъуэ нур, 87. Алий я гъусэу ГПУ-м къикIам 
дыкъагъэушащ, шхыIэн тIэкIур IэлъэщIышхуэм 
хуэдэу ттепхъуауэ дагъэуври ди уэншэкужьри 
зэрадзэу, пхъуантэр зэтрауду, адэкIэ-мыдэкIэ 
къуэгъэнапIэм дэплъэурэ кIэрахъуэ зиIэу 
зыхуагъэфэщахэм я хьэпшып мыхьэнэншэ тIэкIур 
цырыцу зэIащIащ. Зи лъэрыгъыпс тIыгъа, 531.

ЗЭIУЭТЭЛIЭН (зэраIуэтылIэ) лъэI. (1). Зым 
адрейм зыгуэр хуиIуэтэн, зэжраIэн. ЗэIущIэм 
кIуэхэм зыкIи мыпIащIэу, зым зыр пэплъэу, 
зэчэнджэщу, унафэ ящIынум тепсэлъыхьурэ 
кIуэрт, гъущI гуахъуэхэр я блъгущIэм щIэлъу, 
хъыбархэри зэраIуэтылIэу. Хъуэпсэгъуэ нур, 84.

ЗЭIУБЗ: ЗЭIУБЗ ХЪУН (8). Зэтес хъун, тэмэм 

хъун. [Инал:] Шырыкъу ТIутIэ ущыгугъмэ, ди 
Iуэху иджыри зэIубз хъунукъым. Мазэ ныкъуэ 
щхъуантIэ, 555. Хьэрып къомыр зэакъылэгъу хъурэ 
ехудийм езэуатэмэ, лъабжьэкIэ ирахри дунейр 
зэIубз хъужат, арщхьэкIэ дэнэ – я къурмакъейр 
зэроубыдри зым зыр итхьэлэну и ужь итщ. ХьэщIэ 
лъапIэ, 403. Уэркъымрэ пщымрэ дунейм тетыху, 
дунейр зэIубз хъунукъым, жиIэу Степан къурIэным 
кърихырт. Хъуэпсэгъуэ нур, 202.

ЗЭIУДЗЫН (зэIуедз) лъэI. (1). Зыгуэр еIунщIауэ 
зэIухын, зэIугъэзэщIыкIын (бжэ, щхьэгъубжэ 
с.ху.). Ботэх мащIэ-мащIэурэ щхьэгъубжэмкIэ 
кIуатэри, зэ лъэгъуэм щхьэгъубжэр зэIуидзри 
дэлъащ. Лъапсэ, 96.

ЗЭIУНЭН (зэIуонэ) лъэмыI. (2). 1. (1). 
Мыпсэлъэф хъун. Япэм щIалэр убзэрабзэу, 
Ябгъэдэтти и Iэхъушэм, Япсэлъэфырт Iэщым 
къабзэу, Нобэ, ещхьу быIуэбышэм, ЗэIунащи ар 
мыпсалъэ. «Тисей», 456. 2. (1). ЗэIумыкIыжын. 
Хьэпэщыпхэ ящIмэ, кIасэр зэIунэнщи хамэ къакIуэу 
Iуихыфынкъым, жаIэу абы тращIыхьырт. 
Хъуэпсэгъуэ нур, 235.

ЗЭIУНЩIЫН (зоIунщI) лъэмыI. (1). Зыр адрейм 
етIыркъын, жьэхэуэн. Ар зэIунщI ыр [Елдар] 
джэлэным тIэкIут къанэр. Хъуэпсэгъуэ нур, 93.

ЗЭIУРАМЫЛЪХЬЭЖ (1). плъыф. Хэлъэтыншэ, 
Iэрыгъэтэдж. [Комендантым Алыджыкъуэ 
къыжреIэ] –У-у-у, зэIурамылъхьэж! Колхоз 
тхьэмадэу уувынкъэ? МелыIыч, 465.

ЗЭIУСЭЖЫН (зоIусэж) лъэмыI. (1). Зыр 
адрейм лъэIэсын, жьэхэуэн. Нурхьэлий 
бэлътоужь, шухьэм и щIыIу къэп тедауэ, 
щыгъщ, и шырыкъуитIри лъэдакъэ лъагэу, и 
пэри и жьэпкъри зэIусэжыным нэса жыуигъэIэу, 
и пащIэ тIэкIури адрейхэм я пащIэм емыщхьу 
щIэщарэ фэи темыту, цIыху Iувым сыт ищIыс 
лъэныкъуэкIи къахэщу яхэтти, арат псори нэхъ 
зэплъыр. Хъуэпсэгъуэ нур, 152.

ЗЭIУХЫН (зэIуех) лъэI. (8). 1. (5). ЗэIудзын, 
игъэузэщIыкIын. Щхьэгъубжи бжэи – псори 
зэIуах щхьэкIэ, IэпэдэупIэ имыIэу бжэми 
щхьэгъубжэми цIыхур Iуву къыIутт, Инал жиIэм 
едэIуэнур мащIэт, е нысащIэр зрамыгъэлъагъуу 
яхуэшэчынт! Мазэ ныкъуэ щхъуантIэ, 590. Фыз 
Iэзэм тепщэчыр адрей унэм ихьри къигъэзэжащ, 
щхьэгъубжэри бжэри зэIуихащ, Iугъуэр унэм 
псынщIэу щIигъэкIыну. Хъуэпсэгъуэ нур, 73. 
Куэбжэр зэIуахри, Елдар гум ису, уанэ зытелъ 
шитIри гупхэмкIэ епхауэ дэкIащ, куэбжэр 
хуэзыщIыжыну щытхэми къажриIащ: – Махуэ 
къэс сыкъыфлъыгъуэзэнщ. Хъуэпсэгъуэ нур, 276. 2. 
(2). Зэтехын (п.п., тхылъ). Си букварыр зэIусхауэ 
Сыкъеджамэ, махуэр уэфIт. Гъуэгу къежьапIэ. 
«Мывэ хуабэ», 83. Загъэину, Iэпэсысу Папкэ Iэджи 
зэIуахащ. «Бдзэжьеящэм ипхъу», 157. 3. (1). 
ЕджапIэ с.ху. лэжьэну хуит щIын, щIегъэдзэн. 
Ди школри зэIузыхари уощIэ [Къазджэрий Лу 
къыжриIэу]. Мазэ ныкъуэ щхъуантIэ, 624.

ЗЭIУЩЭН (зэIуещэ) лъэI. (12). 1. (6). Ухуэнын, 
зэпыщIэн. ЗэкIэлъхьэужьу иувыкIа нэужь, япэ 

дыдэ итым деж къыщыщIадзэри и кIэм нэс псоми 
я щхьэц ухуэнар зым зыр пащэжурэ зэIуащэ, 
шыкIэ кIапсэ фIыцIэр я дамэм телъу ирашажьэмэ, 
зэкIэлъхьэужьу зэрыщытым хуэдэу кIуэн хуэдэу. 
Лъапсэ, 35. Данэ уагъэр Iэм зэIуащэ, Алэрыбгъуу 
телъыджащэр ЯщIри фIыгъуэр я гуращэу 
Къратакъэ Сталин лъапIэм. Лъэпкъхэм я тыгъэ. 
«Партыр ди пашэу», 55. [Бажэм:] Чэтэн абы 
[номинхэм] пхузэIуащэнкIэ уащыгугъ щхьэкIэ, 
си фIэщ хъуркъым ар абы къыпхуащIэфыну. 
Кхъухь пхэнж, 499. 2. (6). зэхь. Зэхэлъхьэн. А 
тIум пэжыгъэр я гъусэщ, Щыми я нурыр зэIуащэр. 
МылIэжыныгъэм и лъахэ. «Батырыбжьэ». 13. АтIэ 
дыгъэ нур зэIущам хуэдэу пIэрэ усэр, жиIэрт Лу 
игукIэ. Мазэ ныкъуэ щхъуантIэ, 610. Сэ зэIузощэр 
псалъэр усэу, Си анэм и бзэр си нэрыгъщ. Дунейр 
мычэму къощIэращIэ. «Дамыгъэ», 237.

ЗЭIУЩЭЩЭН (зэIущащэ) лъэмыI. (14). Щэхуу 
зыгуэр зэжеIэн. Мэсхьудрэ Чачэрэ зэрызэIущащэм 
еплъурэ, Нурхьэлий гу лъитакъым фIэдзапIэм фIэлъ 
и бэлътор мафIэм зэрыпэрыхуам. Хъуэпсэгъуэ 
нур, 207. Шум дежкIэ цIыхухэм загъазэу а 
къакIуэр щалъагъум, яфIэтелъыджэ зэрыхъуар 
IупщIт, жьыри щIэри зэIущащэрт шу ялъэгъуам 
дежкIэ плъэурэ. Хъуэпсэгъуэ нур, 85. [Дэфэрэдж 
жиIэу:] – Хэт ассистенту къэувын? – жысIэу 
сеупщIати, псори щым хъуауэ зэхэтщ, быхъи-
сыхъи жамыIэу, я щхьэр къыфIэхуауэ я туфлъэ 
лъапэм йоплъыжхэр, е езыр-езыру зоIущащэ, 
зохъуцацэ, сэ жысIар зэхамыха хуэдэ, я цIэ 
исIуэурэ чэзууэ сеупщIмэ, я жэуапыр кIэпIейкIэщ – 
псоми щхьэусыгъуэ зырыз къагупсысыр: зым 
тхьэлъанэ ещI хущIэмыхьэну, адрейр Iэтащхьэм 
деж ираджауэ къыщIокIыр, ещанэм и жыпым 
бюллетень кърехри зэрысымаджэр уегъэлъагъур. 
Лъапсэ, 14–15.

ЗЭIУЩIЭ (127). Зэхуэс, зэхыхьэ. Шы, жэм, 
гуэгуш, джэд, сэ сщIэ мыгъуэрэ, Iэджи щыIэщ, 
жиIэри кхъухьыпщым абыхэм ятепсэлъыхьын 
зэрыфIэмыфIыр къагуригъэIуащ, арщхьэкIэ 
мо игъащIэм зэIущIэ мыкIуа къомыр 
пхуэгъэсабырынт? Кхъухь пхэнж, 507. Къуажэ 
зэIущIэм щыжаIащ: «Мыращ Iуэхур зыIутыр: 
унафэщIхэм ди пщэ къыдалъхьащ къэзакъхэм 
псыIэрышэ яхуэтшэну». ЗэIущIэри арэзыт, 
уеблэмэ зэгурыIуат псыIэрышэм «Сэлам» 
фIащыну. Зи лъэрыгъыпс тIыгъа, 524. Абдеж 
дыдэм ирихьэлIэу Шурдым Дотий, и къуитIыр 
здигъэIэпыкъуурэ, зэIущIэм щхьэл мывэ къихьри 
утыкум къриутIыпщхьащ: – Ди мылъку 
зэхэдывгъалъхьэ, жыбоIэ, Астемыр, мэ тIысэ, 
мыращ сэ мылъкуу сиIэр, – жиIэри. Мазэ ныкъуэ 
щхъуантIэ, 627.

ЗДЖЫЗДЖЫН (мэзджыздж) лъэмыI. (3). Сысын, 
макъ ищIу хъеин. Топышэм губгъуэр зэхавау Гын 
Iугъуэр дыджу щхьэщыуващ, Мэзджызджыр ди щIыр, 
мэгумэщI, УIэгъэр удзкIэ сэ солъэщI, Къуэ кIуэцIым, 
нэпкъым щыуэр топщ. УIэгъэ. «Шум и гъуэгу», 42. 
Топауэ макъ ин къэIури, унэм щхьэгъубжэу хэлъыр 
къэзджызджащ. Хъуэпсэгъуэ нур, 264. ЩIы дыдэр 
мэзджыздж. МелыIыч, 461.

ЗЕГЪЭГЪЭПСЭХУН (зрегъэгъэпсэху) лъэI. 

(1). Зыгуэрым псэхугъуэ етын. – Мы гъэм си щIым 
зезгъэгъэпсэхунущ, – жиIэри лIыжьым [Щаукэт] 
абы къыфIигъэкIакъым. Аргъуей, 385.

ЗЕГЪЭЗЭКIЫН (зрегъэзэкI) лъэI. (2). 
ЗеIуэнтIэкIын, лъэныкъуэ гуэркIэ зыгъэзэн. А 
иныжьыр къпхъэрауэ, КъыпкIэлъыжэу къыщIэпхъуауэ 
КъыплъэщIыхьэм, зегъэзэкI, Мажьэ пIыгъыр 
къызэдзэкI, Ар аргуэру къып-лъэщIыхьэм, Дзы 
лэныстэр ущымыхьэу, Ар ещанэм къыпкIэлъыкIуэм, 
НэгъуэщI щIыпIэ уэ умыкIуэ, Гъуджэр псынщIэу 
къыхыфIэдзи, Уи шы алъпыр жыгым фIэдзэ. 
«Елбэздыкъуэ», 14. Саримэ укIытэри лъэныкъуэкIэ 
зригъэзэкIащ. Хъуэпсэгъуэ нур, 315.

ЗЕГЪЭКIУЭКIЭ (2). Зыгуэр зэрызэрахуэ, 
зэрызэрагъакIуэ щIыкIэ. Пэжу, къыдырыр 
щхьэшхуэщ, ауэ апхуэдиз акъыл дэнэ къриха 
кхъухь зегъэкIуэкIэм хищIыкIын хуэдэу? Кхъухь 
пхэнж, 500. Умыкъэрабгъэм шабзэшэр нарт 
з

ЗЕГЪЭКIУЭН (зэрегъакIуэ) лъэI. (2). 1. (1). 
КъехуэкIын. –Чэтэныр Iуэхукъым, чэтэныншэуи 
кхъухьыр зебгъакIуэ мэхъу. Кхъухь пхэнж, 499. 
2. (1). Iэпкълъэпкъым щыщ гуэр гъэхъеин, 
зэблэгъэкIын. И тхьэкIумэр зэригъакIуэу Хьэ 
Пэрийри щылъщ [Хьэкурынэ] едаIуэу. «Тисей», 495. 

ЗЕГЪЭЛЪАГЪУН (зрегъэлъагъу) лъэI. (2). 
Зыгуэрым гу зылъегъэтэн, зытегъэплъэн. 
Думэсарэ и фIэфI [Къазджэрий жиIар] ар хъуа 
пэтми, и жагъуи хъуащ: лIо, си щхьэгъусэм абы 
хуэдэу зыкъыхуисхыу зезмыгъэлъагъумэ, къуэды 
стелъ, жиIэу. Мазэ ныкъуэ щхъуантIэ, 573. 
[Джэлил адакъэ хужьым жреIэ:] Зызумыгъэлъагъу 
сэ пкIэрыщIауэ! Бабыщыкъуэ адакъэпщ, 490.

ЗЕГЪЭЛIЭЛIЭН (зрегъэлIалIэ) лъэI. (4). 
Зыгуэрым гугъу зыдегъэхьын. [ЛатIифэ жиIэу:]
[Сымаджэр хъужмэ, жыпIэу] абы хуэдэхэм 
зыщIебгъэлIэлIэн щыIэкъым. Лъапсэ, 11. 
Капитаным и гугъэт Якъуб ягъэтIысам и унафэ 
ищIыну, арщхьэкIэ Якъуб абы зригъэлIэлIэну 
хуейтэкъым. Нал къута, 293. ЗебгъэлIэлIэну 
ухуэмейрэ [щэкIуэным] – Iус тIэкIу икIути 
езыр [хьэкIэкхъуэкIэхэр] къэкIуэнщи – уи фочыр 
теубыдэ. Лъапсэ, 71.

ЗЕГЪЭСЭН (зрегъасэ) лъэI. (6). Зыгуэрым и 
пIалъэ, и Iэмал зэгъэщIэн. АдыгэщIым къикIыу 
къокIуэр, ЩIалэ Iэзэм куэд къохъуапсэ, – 
Урыскъаныр лIыжьым токIуэ – ФочыщIэшхуэу 
зытхуегъасэ, – ЖаIэу ахэр къыхуогуфIэ. «Тисей», 
510. Детдом щапIам и директорым мащIэрэ 
къыжриIа [Тамарэ]: «ЦIыхухъуу укъалъхуакъым, 
цIыхубз зекIуэкIэм зегъасэ», – жиIэурэ. Лъапсэ, 
17. Курсантхэр зэплъыжащ: ар дауэ, гурыхуэным 
зебгъасэ хъурэ? Мазэ ныкъуэ щхъуантIэ, 610.

ЗЕГЪЭСЫЖЫН (зрегъэсыж) лъэI. (2). Езым 
мафIэ с.ху. гуэрым зригъэлыпщIын. Псы пэгуныр 
Гунэуэс зытрикIэу щилъагъум, Дисэ и нысэр 
къэуIэбжьащ: – Сыт уи гугъэр, цIыхубз? МафIэм 
зебгъэсыжыну ара узыхуейр? ГущIэгъу, 423. Гунэуэс 
и бын цIыкIухэри гужьеяуэ зэщIэкъугъащ: – 
Нанэ, зомыгъэсыж. ГущIэгъу, 423.

ЗЕГЪЭТХЫН (зрегъэтх) лъэI. (11). Уи 
цIэ, унэцIэр зыгуэрым егъэтхын, зыщIыпIэ 
ирегъэтхэн. Исуф тIысри фызым [Мариам] 
гуригъэIуащ псори: кIуэрэ зригъэтхмэ, ахъшэ 
къызэрыратынур, гъуэгум текIуадэ илъэпкъри 
езы Америкэм я Iуэхуу зэрыщытыр, нэса 
нэужьи зэлIзэфызым IэнатIэ кърату илъэсищ 
мынэхъ мащIэкIэ зэрагъэлэжьэнур. Лэчымэ, 390. 
[Алыджыкъуэ къыжраIэ:] – Нэхъапэ щIыкIэ 
мылицэм кIуэи, зегъэтх. МелыIыч, 450. Ти, Исуф 
пIащIэ-тхъытхъыу Америкэм я мэктэбым нэсри 
заригъэтхащ, ахъшэ къратам щыщ къыхихри 
къэхьэуэ, фошыгъу, дагъэ, лы гъэгъуа, хъурмэ – 
зыхуейуэ ямыгъуэт псори къихьри къэкIуэжащ. 
Лэчымэ, 391. 

ЗЕГЪЭТХЬЭЛЭЖЫН (зрегъэтхьэлэж) лъэI. (1). 
Псы с.ху. гуэрым зыхэдзауэ ажалым зетын, уи псэр 
гъэнын. Темэн Iуфэм Iута цIыхубз комым яхуэ-
гъеинт «хэкум и набдзэщ» жыхуаIа илъэпкъыр зэ 
кIуэдыгъуэу хым щыхэкIуадэкIэ, уеблэмэ цIыхухъу 
зырыз къэнамэ, я пыIэр къекъухауэ тIысырти, 
«уэуэур си махуэщ» жаIэу гъуэгырт, хъыджэбз 
Iэджэми нысащIэ щыгъынкIэ захуэпауэ «дунейкIэ 
дызэхуэмызамэ, ахърэткIэ ди насып зы хъункъэ» 
жаIэу хым зыхадзэрти, зрагъэтхьэлэжырт. 
Лъапсэ, 5–6.

ЗЕГЪЭТХЬЭЛЭН (зрегъэтхьэлэ) лъэI. (2). 1. 
(1). Еплъ зегъэтхьэлэжын. [Апчарэ Азизэ жреIэ:] 
Уэ зумыгъэтхьэлэ закъуэ! Щынэхужьыкъуэ, 54. 
2. (1). зэхь. Егъэлеяуэ фадэ с.ху. гуэр зэхьэлIэн. 
Сыт мыгъуэ итIани а псом ищIыIужкIэ фадэ 
дефащэрэт жыфIэу аркъэм зыщIевгъэтхьэлэр? 
[жиIащ Нэху]. Кхъэлэгъунэ, 375.

ЗЕГЪЭУКIЫЖЫН (зрегъэукIыж) лъэI. (4). 
Зыгуэрым езым и псэр егъэтын. ЩIалэхэм 
«еуи, укI» жаIа щхьэкIэ губгъуэрысым идакъым, 
«сыт щIэзукIыр, езым [бэдж щхъухьзехьэм] 
зезгъэукIыжынщ», – жиIэри. ХьэщIэ лъапIэ, 402. 

ЗЕГЪЭУКIЫН I (зрегъэукI) лъэI. (2). Зыгуэрым 
уиукIыну Iэмал етын. [Кълышбий Астемыр 
къыжреIэ:] «Хэкур, пащтыхьыр уи анэмэтщ, 
жаIэмэ, къэгъази зегъэукI», – аращ сэлэтхэм 
яжеIэн хуейр. Хъуэпсэгъуэ нур, 120. ЗебгъэукIыну 
ухуэмеймэ, япэ зигъэщи, езыр укI. Нал къута, 258. 

ЗЕГЪЭУКIЫН II (зыуигъэукIынущ) лъэI. (1). 
зэхь. Сыти ищIэнщ, апхуэдэу имыщIэн щхьэкIэ. 
Къэрэлъашэ Хьэрун зыхуимыгъэзэн щхьэкIэ 
зыуигъэукIынщ. Нэгъуху, 49.

ЗЕГЪЭУКЪУЭДИИН (зрегъэукъуэдий) лъэI. 
(4). КIыхь зегъэщIын, зегъэубгъун, хэшын. А 
махуэм къэхъуа-къэщIам и гугъу щытщIыни 
дихуэнщ, иджы цIыхубз сымаджэщым 
жэщыбгым деж къэкIуа щIалэр аращ а къомыр 
зытежытIыхьари, и хъыбарым зегъэукъуэдиин 
хуейщ. Лъапсэ, 93. – Алыхьым и шыкурщ, 
узэрывоеннэнур арати, зэфIэкIащ, – жиIэу Хьэбибэ 
и гъыныр пичащ, и макъми нэхъ зригъэукъуэдиящ, – 
нацдивизэми къагъэзэжащ. Нал къута, 224. Инал 
зэIущIэ гуэрым къыщыпсалъэу и гугъэж хъунти, 
и псалъэм зригъэукъуэдийрт. Мазэ ныкъуэ 
щхъуантIэ, 592.

ЗЕГЪЭУМЫСЫН (зрегъэумыс) лъэI. (5). 

ЗыкъэIуэтэжын. – Кхъэ унэм щыIэщи аращ, – 
жиIэу Лу заригъэумысыртэкъым, и жыпым 
илъ хьэзыритIыр къримыхыу здэкIуэм тету 
зэригъэунтIэIуурэ. Мазэ ныкъуэ щхъуантIэ, 
579. Модрейм [Яфет] дэфтэрым зэрыхуейм 
хуэдэу иритхащи, зуигъэумысынукъым. Нэгъуху, 
20. [Фэуаз:] Абы я жэуапымкIэ дыкъыщежьэм 
дызэгурыIуати, зедгъэумысакъым, псоми жытIэр 
зыт, арщхьэкIэ я фIэщ дыхъуртэкъыми, 
нэхъыжьым зыхуэзгъэзащ: – Фи фIэщ дымыхъумэ, 
гъуэншэдж щхьэпсыр ттIэтэнщи, фыкъыдэплъ, – 
жысIэри. ХьэщIэ лъапIэ, 401.

ЗЕГЪЭХУЭПЭН (зрегъэхуапэ) лъэI. (1). 
Зыгуэрым щыгъын щегъэтIэгъэн, щитIэгъэну 
дэIэпыкъун. Абыи [цIыхубзым] зыкъищIэжу 
щыхуежьэм, зи фыз хэкIуадэ пэта лIым и 
щыгъын лIы пцIанэм къритщ, зригъэхуапэри 
уэрамым къыдэлъэдащ, маршынэ гуэр дгъуэтмэ, 
къэдгъэувыIэнщи, цIыхубзыр дохутырым тшэнщ, 
жиIэри. Лъапсэ, 52.

ЗЕГЪЭХЬЫН (зрегъэхь) лъэI. (43). 1. 
(12). УнэтIын, кIуэн. Iэджэм къуршым адэкIэ 
зрагъэхьащ, фронтымкIэ ямыгъазэу. Нал къута, 
230. Уакъ-уакъ-уакъ, псымкIэ зевгъэхь, – жаIэри 
къебэ-небэу лъэбышэ къомыр [бабыщхэр] 
псыIэрышэмкIэ еIащ. Бабыщыкъуэ адакъэпщ, 
490. Лу щIэпхъуэри жэрыгъэкIэ пщэфIапIэмкIэ 
зригъэхьащ, фызыжьхэм псы шынакъ къаIихыну. 
Мазэ ныкъуэ щхъуантIэ, 595. 2. (30). зэхь. 
IукIын, зыщIыпIэ зыIуегъэхын. [Комендантым 
Алыджыкъуэ къыжриIэу:] – КIуэ, уэри зегъэхь. 
МелыIыч, 473. [Дэфэрэдж:] ЛэтIифэ нэхъ зэгуэпауэ 
мэпапщэ, зретIыхь-зрелъэфыхьри къызощ: - 
Зумыумысыжынумэ, зегъэхь, - жеIэри. Лъапсэ, 
26. –КIуэ, зегъэхь! – жиIэри Къылышбий и къуэр 
къыщIэкIиящ [Астемыр]. Хъуэпсэгъуэ нур, 120. 

ЗЕГЪЭШЭЖЫН (зрегъэшэж) лъэI. (1). 
Зыгуэрым унэм укъыздикIам зынегъэгъэсыжын. 
[Алыджыкъуэ:] Сэри дыгъуасэ мащIэрэ бэзэрым 
сытета, ди хэку къикIа машинэ сыхуэзэмэ, гъусэ 
з

ЗЕГЪЭШЭН (зрегъашэ) лъэI. (2). Зыгуэрым 
зыщIыпIэ зынегъэгъэсын. Дэфэрэдж и гум къэкIат 
мыбы хуэдэ щIалэ цIыкIу зыпIыфар цIыхуфIу 
къыщIэкIынщ, бжэныхъуэ цIыкIум селъэIуу я деж 
щхьэ зезмыгъашэрэ жиIэу. Лъапсэ, 56. 

ЗЕГЪЭЩЭТЭХЫН (зрегъэщэтэх) лъэI. 
(2). ТIысыпIэ с.ху. гуэрым деж зегъэхуэхын, 
хуэмурэ етIысэхын. [Дэфэрэдж:] – Хэт и 
Бэдракъ Лидэ?- жызоIэри зызогъэщэтэх, си 
лъакъуитIыр къыщIэмыувэжу. Лъапсэ, 26. 
Хьэжы щыгъыну Мэккэ къитхар хэутэн ищIащ 
а гъуамэм [Астемыр], ебзым хикухьащи, аращ 
Iуэхур, – жиIащ Инус, щыгъыныр къехьэлъэкI 
хуэдэу зищIащ, нэхъ тIысыпIэфIым деж щысыр 

ЗЕГЪЭЩХЬЫН (зрегъэщхь) лъэI. (11). 
Зыгуэрым зегъэпщэн, зелъытын, ещхь зыщIын. Уи 
къалэ щхьиблым Зыкърагъэщхьу, Вагъуэзэшиблыр 
ЖэщкIэ зэщIоблэ. Адыгэ хэку. «Дамыгъэ», 224. 

ЩIалэ цIыкIухэм Тини яхэту зэдэгушыIэрт: 
«Ей, къуажэ махуэ хъун, фыкъэдаIуэ, пщэдей 
спектакль къагъэлъагъуэ, кIэпсэмол щIалэр молэм 
зэрытекIуар зэвгъэлъагъунумэ, фыкъекIуалIэ», – 
жиIэу Лу гъуом зригъэщхьу кIийрт, адрейхэри абы 
дежьу хуэдэу зэрыгъэдыхьэшхырт. Мазэ ныкъуэ 
щхъуантIэ, 642–643. Уэ зыуэзгъэщхьу сэ сесащи, 
КъикIуэт жыхуаIэр сэ сымыщIэ, Сэ уанэ теслъхьэр 
уанэ махуэщ, Си гъуэгу къыдокIуэр сэри фIыщIэ. 
Шу пхъашэ. «Щхьэлыкъуэ», 373.

ЗЕГЪЭЩIЫН I (зрегъэщI) лъэI. (7). 
ЗыкIэрыгъэщIэн. Си фочым IэплIэ есшэкIауэ, 
Окоп блын щIыIэм зызогъэщI, Гупсысэ хьэлъэр 
къыстеуауэ, Абы сэ си гур ныхегъэщI. Си фочым 
IэплIэ есшэкIауэ. «Шум и гъуэгу», 30. Пэ къуаншэ 
бгъэжьхэм я тIысыпIэм Шы къарэ жэрым сыдихауэ, 
Сэ зызогъэщIыр уанэ къуапэм, Лъэрыгъыр лъапэм 
пызгъэхуауэ. Бгыщхьэ. «ЩIалэгъуэ щIыналъэ», 
11. Азизэ занщIэу хэлъэщ псыми, и кум хэлът 
мывэшхуэ, псыр тIууэ зэгуигъэкIыу, а мывэм 
щIыбагъкIэ зригъэщIу уври шкIэр къиубыдащ. 
Щынэхужьыкъуэ, 54. 

ЗЕГЪЭЩIЫН II (зрегъэщI) лъэI. (2). 
ЗэхъуэкIын, зегъэхъуэжын (макъым). – Къэхъей 
зэ! ХьэщIэ къэкIуащ, на, – жиIэри Дисэ и макъым 
нэхъ щабэ зригъэщIащ, хьэщIэм и хьэтыркIэ. 
Хъуэпсэгъуэ нур, 134–135. ТIалиб и макъым щэху 
зригъэщIащ: – Псы къытщIэуа иужь ди Iуэхур 
шыпхэ хъункIи мэхъу Щынэхужьыкъуэ, 14.

ЗЕГЪЭIЭТЫН: ◊ макъым зегъэIэтын (10). 
Еплъ макъ. 

ЗЕДЗЭН (зэредзэ) лъэI. (4). 1. (3). Гъэсысын, 
гъэхъеин, адэкIэ-мыдэкIэ дзын. Жьым зэредзэр 
парашютыр, Бгъэхэр уэгум щоуфэрэз, ЩIым 
къытолъэр летчикитIыр, ТIури щIыгум 
щоджэрэз. ПарашютитI. «Бгы лъапэхэм деж», 
45. Акъужьыр хадэм къилъадэм ПIэжьажьэу 
тхьэмпэм къыщIадзэ, Бзу мылъэтэфым 
хуэбгъадэу КIэзызу жьыбгъэм зэрадзэ. Гъатхэ. 
«Бгы лъапэхэм деж», 109. Хъыджэбз цIыкIухэм 
абы хуэдэ зыгуэр яхьу жьы къепщэри ерэстату 
плъагъур яхуэмыубыду зэридзэурэ яIэщIиудри 
зы хъыджэбз цIыкIу зэрыкIэрыщIауэ иIэтри 
бгъуэтым къащтэ. Щынэхужьыкъуэ, 33. 2. (1). 
АдэкIэ-мыдэкIэ зыгуэрхэр дзын. Алий я гъусэу 
ГПУ-м къикIам дыкъагъэушащ, шхыIэн тIэкIур 
IэлъэщIышхуэм хуэдэу ттепхъуауэ дагъэуври 
ди уэншэкужьри зэрадзэу, пхъуантэр зэтрауду, 
адэкIэ-мыдэкIэ къуэгъэнапIэм дэплъэурэ кIэрахъуэ 
зиIэу зыхуагъэфэщахэм я хьэпшып мыхьэнэншэ 

ЗЕДЗЫН (зредз) лъэI. (26). 1. (16). 
ЕбгъэрыкIуэн, езэуэн. Аргуэру пелуанитIым 
зызэрадзри щеIэм, адыгэ пелуаным тэтэр 
пелуаныр дридзейри, ар къыщехуэхыжым и ныбэм 
хуэзэу Iэпхъуамбэшхуэр щIигъэувэри тэтэр 
пелуаныр зэгуиудащ. Мазэ ныкъуэ щхъуантIэ, 
617. Дин сытхэр фIэкъабылкъым, хьэрыпыбзэ 
фIыуэ ещIэри къурIэным итыр адыгэбзэкIэ 
цIыхум яжреIэ, къурIэным итыр мыхьэнэншэу 
къыщIегъэкI, езыри цIыху къанлыщ, хьэжым лажьэ 

имыIэу зридзри иубэрэжьащ, абы къив къомри 
ягъэ кIынкъым, жиIэр цIыхум я фIэщ мыхъуу 
щытатэмэ, жаIэрти духьэшы куэд тхьэусыхэрт 
[Астемыр щхьэкIэ]. Хъуэпсэгъуэ нур, 121. 
[Мариам:] Гуэныхь къомыхь, – жысIэу хъыджэбзыр 
къыIэщIэзгъэкIын си гугъэу зыщездзым, Исуф 
зыкъызэкъуехри къызоуэри сыкъреуд, ар фIэмащIэу 
къыскIуэцIопкIэ: – Мэ гуэныхь, мэ гуэныхь! Лэчымэ, 
396. 2. (6). ЗыIэщIэубыдэн. Саримэ, и ныбжьэгъу 
хъыджэбзхэм яхэту здэщытым, къыхуеплъэкIырт 
Елдар, уэ Iэнкуну щхьэ ущыт, зедз мо кIапсэми, уи 
лIыгъэм дыкъегъэплъ, жиIэ хуэдэу. Хъуэпсэгъуэ 
нур, 96. 3. (2). Данэ цIыкIу, и анэшхуэр щилъагъум, 
занщIэу зридзащ. Нал къута, 223. 4. (3). Шым 
псынщIэу шэсын. Жыраслъэн занщIэу и шым 
зридзри, жэрыгъэкIэ IукIыжащ, лъыр къызэрыж 
и жьафэм бэлътоку Iуилъхьауэ. Хъуэпсэгъуэ 
нур, 118. Сэ а шы псынщIэр згъуэтатэм, Iус 
зыхуей псомкIи згъэнщIынт, цIахуцIэу и щIыбым 
зездзынти ЩIым си Шыхулъагъуэ щысщIынт. 
Шыхулъагъуэ. «Шум и гъуэгу», 14. Умейми, 
шыбэм уахэдэрт, Къунаным цIахуцIэу зебдзауэ, 
Шы лъакъуэм мывэр щIэлъэту, Шу лъагъуэ бгъузэм 
зептауэ Уихьэну бгыщхьэм уехъуапсэрт. Къайсын 
Кулиев папщIэ. «Шум и гъуэгу», 87.

ЗЕИНШЭ (31). плъыф. Адэ-анэ зимыIэж, 
ибэ. – Сыту пасэ мыгъуэу хэкIуэда уи Iэ ижьыр, – 
жиIэри ЩоджэнцIыкIум и гур щIэгъуащ щIалэ 
зеиншэ цIыкIум, ар зыдэс партэм къекIуалIэри. Зи 
лъэрыгъыпс тIыгъа, 523. Зеиншэ защIэу къызэхэна 
унагъуэм гузэвэгъуэ япэ къизыхьар щIалэ 
нэхъыжьым кIэлъыкIуэ Псэунщ. Къалэн, 428. Зэгуэр 
Бейбарсыр къэуващ: дэ пащтыхьыгъуэр дохъумэ, 
уанэгум дис защIэу гъащIэр идохьэкI, ди сабий 
дахэсу ди унэ дисыж хъуркъым, итIани дызыхуит 
щыIэкъым, гулъыти къытхуащIыркъым, ди 
быныр джанэншэу уэрамым дэтщ, хабзэм щхьэ 
зедмытрэ, къэралым хэхъуапIэ зимыIэ щыIэкъым, 
дэ бийм дытекIуэмэ, ди быныр зеиншэу къонэ 
жиIэу. Лъапсэ, 100.

ЗЕЙ I (35). еигъэ цIэп. Зыбгъэдэлъ. Мусэ и 
тхьэкIумэм къицырхъат щхьэлыр зейм къытраха 
иужь, щхьэлтет нэхъыщхьэу Мэсхьуд ягъэувыну. 
Мазэ ныкъуэ щхъуантIэ, 632. Нэхъ бейхэм я къамэр 
инт, зэщIэцIыуэу дыщэкIэ лат, къамэм и щIыбым 
тетт ар зейм и лъэпкъ дамыгъэр, и унэцIэр, 
витI-жэмитI фIэкIа зимыIэм я къамэр фIыцIэт, 
къамэкIыр дыжьыным къыхэщIыкIауэ, нэхъ 
щIалэ зыкъизыххэм якIэрыщIар къамэ къуаншэ 
цIыкIут, сэшхуэм ещхьыфэу. Хъуэпсэгъуэ нур, 
84. Шыр зейм зэрыжиIэмкIэ, Анка нэ техуауэ 
арат, зэкIуэцIыгъуарэ фаджэу щыта пэтми, 
сыт щхьэкIэ жыпIэмэ зауэлIхэр тесу махуитIкIэ 
ягъэхьэулеяуэ Анка къашэжа нэужь, епэзэзэхыу, 
мычэму и нэпсыр къежэхыу, яхуэмышхэу, псы 
къудей яхуемыфэу шэщым щIэтащ, мыбы 
зигъэлIэжыну и мурад, жаIэу. Анка, 384.

ЗЕЙ II (11). Зэ къызыпыкIэ жыг лъэпкъ. 
Жыгхэр щэхуу зоIущащэ, Зейм и мафIэр 
къагъэлыд. Бжьыхьэ мэз. «Мывэ хуабэ», 80. Жыг 
щIагъым щIэту зейр мэгъагъэ, Гъэр йокIыр, дыгъэ 

къытемыпсэу, Зэ плъыжь дыгъэншэу къыпыкIэн – 
Аращ а жыгыр зэгупсысыр. Зей. «Дамыгъэ», 105. 
Зей мэзым мафIэр къащIэмынэу Зы бжьыхьэ 
закъуи блигъэкIакъым. Пшагъуэ гуэрэныр щIакIэ 
псыфу. «Батырыбжьэ», 39. 

ЗЕКIУАПIЭ (1). КъыщакIухь щIыпIэ. Уи 
хъыбархэр сщIэмэ ар си гуапэу, Уи ныбжьэгъухэм 
куэдрэ сеупщIат, Фи жыг хадэр жэщкIэ си 
зекIуапIэу, Уи цIэр згъафIэу нэхухэр сэ згъэщат. 
СыпхуэзэхукIэ щэхуу… «Бгы лъапэхэм деж», 40.

ЗЕКIУЭКIАФIЭ (1). плъыф. Дахэу зекIуэ, 
зекIуэкIэ дахэ зиIэ. Куэбжэр Iуахри, лIы бжьыфIэ 
гуэр пщIантIэм къыдыхьащ, военнэ френч 
щыгъыу, пыIэщхъуэ лъахъши щхьэрыгъыу, сытуи 
зекIуэкIафIэу зекIуэрэ, жыуигъэIэу. Мазэ ныкъуэ 
щхъуантIэ, 565-566.

ЗЕКIУЭКIЭ (10). 1. (6). БэкъуэкIэ. Дэ гъуэгу 
дызытетым къэтлъэбакъуэр И бжыгъэм 
махуэу дыхуэмейуэ, Дэ илъэситхукIэрэ добакIуэ 
Нарт щIыхь зекIуэкIэм я нэхъейуэ. Ленин 
лъагэу тетщ. «ЩIалэгъуэ щIыналъэ», 7. Долэт 
езыр лъэбышэт, бабыщ зекIуэкIэм ещхьт и 
зекIуэкIэри, Бэлацэ «висорэ» сыт жыхуиIэр 
и тхьэкIумэм иригъэхьакъым. Хъуэпсэгъуэ 
нур, 318–319. Локотош и джанэ, и бгырыпх 
сытхэм теIэбэри командир зекIуэкIэу кIуэуэ 
бжэщхьэIум ебэкъуащ. Нал къута, 241. 2. (4). 
ЗэрыкIуэ щIыкIэ. [Алыджыкъуэ:] Ерагъпсэрагъыу 
шоферым сыкъызэфIигъэувэжати, лъэбакъуэ 
закъуэ схуэчакъым, сабий зекIуэкIэ зрагъащIэм 
хуэдэу псоми ди блыпкъыр яIыгъыурэ зыкъомрэ 
дыкърашэкIащ, дэр-дэру дызекIуэжыфын 
щхьэкIэ. МелыIыч, 436. Детдом щапIам и 
директорым мащIэрэ [Тамарэ] къыжриIа: 
«цIыхухъуу укъалъхуакъым, цIыхубз зекIуэкIэм 
зегъасэ», – жиIэурэ. Лъапсэ, 17. УзекIуэнум арщ 
зекIуэкIэр, ЖиIэу жейми и пщIыхьащ. УсиплI. 
«Вагъуэ махуэ», 371.

ЗЕКIУЭ (3). Къэхь-къэшх мурадкIэ, лIыгъэ 
зэхэгъэкIыпIэу пасэм щыгъуэ ежьэу щыIа хабзэ. 
Уи зекIуэ гъуэгум пкIэлъейуэ Си лъагъуныгъэр 
пхуездзынкъэ, Уей Бадинокъуэ, къеблагъэ. 
«ЩIалэгъуэ щIыналъэ», 423. Сэтэнейуэ гуащэ, 
Уэри ей-ей, ГъащIэр уи щIэщыгъуэщ, Уэри ей-
ей, Сэ си зекIуэ Iуэхур, Уэри ей-ей, Лъагъуныгъэ 
хьэхукъым, Уэри ей-ей, Сэ зыщызгъэпсэхур, 
Уэри ей-ей, Аслъэныфэ чэлщи, Уэри ей-ей, Удхэм 
сахуеблагъэу, Уэри ей-ей, Уд дахагъэ хьэхум, Уэри 
ей-ей, Схуэдэ дамыхьэх. «ЩIалэгъуэ щIыналъэ», 
418. Хъыджэбзхэм гуауэр ягъэву ЗекIуэм щыгувэм 
хуэусэт, ЗыгъэпсэхупIи ямыIэу IэщIагъэу дахэр 
щыбагъуэт. «ЩIалэгъуэ щIыналъэ», 411.

◊ ЗекIуэ ежьэн (1). Еплъ зекIуэ кIуэн. Илъэсищи 
фIэкI дэмыкIыу, Жэщым мазэр къыщIэмыкIыу 
Шууэ щIалэр зекIуэ йожьэ – Иныжьыщхьэм йощэ. 
«Елбэздыкъуэ», 8. ЗекIуэ кIуапIэ (1). ЗекIуэ 
нэхъыбэрэ здэкIуэ щIыпIэхэр. Псыжь Индылрэ 
я зэхуакур арат зекIуэ кIуапIэр, бжьыхьэр къэсрэ 
гъавэр гуэным иракIутэжамэ, нэхъыбэм ДонкIэ 
ягъазэрэ губгъуэр къаущыхьу итт, къанэу 
губгъуэм щикIуадэ Iэджэри къэхъурт, я кIуэдыпIэр 

псэ зыIутым ямыщIэу, арщхьэкIэ къуажэпщыр лIы 
зи къару илъыгъуэти, и унэм щIэзагъэртэкъым, 
бжьыхьэхуегъэзэкI зэрыхъуу зигъэхьэзыру 
щIидзэрт, и нэгум зыгуэр зэрыщIэлъыр IупщIу. 
Лъапсэ, 30. ЗекIуэ кIуэн (5). Зыгуэр къэхун-
къэшхын мурадкIэ, лIыгъэ зэхэгъэкIыпIэу 
зыгуэрым теуэну гъуэгу жыжьэ теувэн. «Си убых 
къэбышх» [Дэфэрэдж] жиIэмэ, и лIыр арат зи гугъу 
ищIыр, къэбышхкIэ абы уеджэнри тэмэмтэкъым, 
мычэму пщыр зекIуэ кIуэху ар и мыгъусэну Iэмал 
зимыIэт, къыщыдэхуэм вэрт, пщIэрт, мэкъу 
пиупщIт, мэш къихырт, гуэдзыр Iуихыжырт, Iэщ 
игъэхъурт – Iэ дэхьеигъуэ имыIэу унагъуэ Iуэхум и 
ужь итт. Лъапсэ, 29–30. Я гугъэт: цIыхум зекIуэ 
кIуэн Имыдэм, лIащи Iэмалыншэщ. Пасэрей 
хабзэ. «Вагъуэ махуэ», 362. Зэ дыгъэмыхъуэмкIэ 
умыкIуэм, ЗекIуэ кIуэфахэм уащымыщ. Дунейм и 
пIалъэ. «Батырыбжьэ», 29. ЗекIуэ къикIыжын (1). 
ЗекIуэ кIуахэм къагъэзэжын, унэм къекIуэлIэжын. 
И щIалэр зекIуэ, мис, къикIыжри Жьэгу пащхьэ 
мафIэм деж тIысащ, Зэм IэплIэ хуещIыр, зэм 
IуокIыжыр, КъыфIощIыр зэми гузэсау. Анэм и 
пщIыхьэпIэ. «ЩIалэгъуэ щIыналъэ», 24.

ЗЕКIУЭН (зокIуэ) лъэмыI. (17). 1. (12). 
КъэкIухьын. Куэбжэр Iуахри, лIы бжьыфIэ гуэр 
пщIантIэм къыдыхьащ, военнэ френч щыгъыу, 
пыIэщхъуэ лъахъши щхьэрыгъыу, сытуи 
зекIуэкIафIэу зекIуэрэ, жыуигъыIэу. Мазэ ныкъуэ 
щхъуантIэ, 565–566. [Фэуаз:] Куэдрэ дыщыси 
хъунукъым, сыт щхьэкIэ жыпIэмэ мы щIыпIэм 
жэщу фIэкIа ущызекIуэ хъунукъым, нэхущым ды-
гъэр къыщыщIэкIым деж увыIэпIэ къэгъуэтын 
хуейщ – пщыхьэщхьэ хъухукIэ уздэщысын. ХьэщIэ 
лъапIэ, 400. [Алыджыкъуэ:] Сыгузэвэщати, си 
лъакъуэр нэхъ тыншу зекIуэ хъуат, дыгъуасэ 
лъандэри дзэкъэгъуэ зэрысIумыхуари сщы-
гъупщэжат. МелыIыч, 437. 2. (5). Зежэн 
(машинэ с.ху.). Дзэшу жэмыр къыдэзгъэхьэжынщ, 
жиIэу куэбжэм деж щыту, машинэ гуэр вы 
джэмыдитI щIэщIауэ къалъэфу илъэгъуати 
игъэщIэгъуакъым, сыту жыпIэмэ, гъуэгур ятIэщ, 
легковой машинэ зекIуэну Iэмал иIэкъым, грузовик, 
трактор сыт хуэдэхэм фIэкIа. КIапсэ кIапэ, 5. 
Езыри [кхъуафэжьейр] псынщIащэу зекIуэрти 
екIуэлIапIэ ямыгъуэтауэ хым тет кхъухьхэм 
ятеуэрти яхъунщIэрт, исыр гъэру яубыдырт, 
илъыр зыIэщIалъхьэрти – бгъуэтым къащтэ, 
загъэбзэхыжырт, кхъухь яхъунщIари толъкъуным 
щIилъафэрт, здэкIуари здэжари ямыщIэу. Лъапсэ, 
39–40. Локотош зытес мотоциклыр заводым 
къызэрыщIэкI лъандэрэ ар и псынщIагъыу зекIуауэ 
къыщIэкIынтэкъым. Нал къута, 247.

ЗЕКIУЭТХЬЭ (1). ЗекIуэ кIуэхэр зыхъумэ 
тхьэ. [Дэфэрэдж:] Ди анэшхуэми арат нэхъ 
зыхуигъазэр, уеблэмэ ЗекIуэтхьэм и гур къебгъамэ, 
арауэ жиIэрт шу къомыр Iисраф щIэхъуар, сэри 
уафэгъуагъуэ макъ зэхэсхмэ, сышынэурэ си диным 
сикIырт, сыздэкIуэнур сымыщIэу. Лъапсэ, 6.

ЗЕКЪУЗЫЛIЭН (зрекъузылIэ) лъэI. (2). 
Зыгуэрым зыкIэрышытIэн, зыкIэрыкъузэн. 
Саримэ къэушауэ нэхъеижу шынати, и гупэ хэлъ 

щIалэ цIыкIум зрикъузылIащ, арщхьэкIэ лIы 
къащхьэщытыр къепхъуауэ Саримэ ихьыну еIэрт, 
щIалэ цIыкIур хъыджэбзым къыхукIэрымычу. 
Хъуэпсэгъуэ нур, 144. ЩIалэ цIыкIум [Лу] ар 
и гуапэти езыми, дуней гуфIэгъуэр иIэу, и адэм 
зрикъузылIэрт. Хъуэпсэгъуэ нур, 194.

ЗЕКIУНТIРИЕН (зокIунтIрие) лъэмыI. 
(6). Зебыршэн, зеджалэу зекIуэн. [Мариам:] 
Сыкъыщопщыжри сызекIунтIриеу, си щхьэр 
уназэу, Назифэ и пэшым сыщIоджадэ, си 
щхьэгъусэм и пхъур еукIыпэ, дегъэунэхъури 
дегъэсэхыж жызоIэри. Лэчымэ, 396. Бабыщ 
шырхэм псыр щалъагъум, зэрызехьэу, зекIунтриеу 
«уакъ-уакъ» жаIэу, къакIэрыхум и махуэ мыгъуэу 
псыIэрышэм хэтIысхьащ, зэкIэлъхьэужьу 
бабыщ анэр здэкIуэмкIэ кIуэуэ. Бабыщыкъуэ 
адакъэпщ, 478. – ПщIантIэ закъуэр бгъэкъабзэкIэ 
зэфIэкIрэ, хьэщIэм музычкIэ япежьамэ, нэхъыфIт, 
арщхьэкIэ оркестрыр иджыпсту хэт иригъэуэн, 
Дорофеич зокIунтIрие, – жаIэу псалъэмакъыр 
Лу и тхьэкIумэм зэрицырхъэу, зэрыщIалэ 
жаныр къигъэлъэгъуащ: – Фыжи инструментыр 
къафщтэ, – жиIэри. Мазэ ныкъуэ щхъуантIэ, 558.

ЗЕЛЪЭТЭН (золъатэ) лъэмыI. (6). 
Къэлъэтыхьын. [Дадэм:] Ярэби, Тепщэч 
зелъатэм сису Кабэ сыкIуамэ арати… Тепщэч 
къэзылъэтыхь, 189. Хъыбар гуэри зэхэсхакъэ 
Уэ уи лIыкIуэм къыщыщIауэ: Ар ди уэгум щэхуу 
иту Дэ ди летчикыр хуэзауэ Ист кхъухьлъатэм 
хамэ гуэрхэр, Ди уэгу щхъуантIэм щызелъатэт, 
Ауэ кIэщIу а уи лIыкIуэм Къыхуитхуати дэ и 
лъатэр, Доллар ипхъыу ар къехуэхырт. Сомрэ 
долларрэ. «Партыр ди пашэу», 135. Уэнжакъ 
гъуанэмкIэ уиплъмэ, уафэр плъагъурти, топышэ 
сыт зелъатэу умылъагъуну пIэрэ, жаIэу Темботрэ 
Лурэ жьэгум иувауэ уэнжакъымкIэ иплъырт, 
арщхьэкIэ жьым зэрихьэ пшэ фIыцIэ Iэрамэм 
фIэкIа ялъагъуртэкъым. Хъуэпсэгъуэ нур, 284.

ЗЕЛЪЭФЭН (зэрелъафэ) лъэI. (5). 1. (3). АдэкIэ-
мыдэкIэ зыгуэр лъэфын. Жьыбгъэм Iугъуэр 
зэралъафэу Щымыджэгуу щыIэ щIапIэ? «Тисей», 
485. И нэгум щIэмыт щыIэкъым: полковникыр, 
и дэлъхур, бдзэжьей къэзубыди я гъусэу, брезент 
гуэрхэр зэралъафэ, газетым еджи яхэтщ. 
Щынэхужьыкъуэ, 51. 2. (1). зэхь. Зэхэзехуэн щIын. 
ЩIалэ цIыкIур яубыдауэ Шу пщы гъусэм зэралъафэ, 
Чэщей жыгыр IэщIахауэ Ар утыкум къралъафэ. 
«Тисей», 506. 3. (2). зэхь. Зехьэн, кIэлъыплъын, 
кIэлъыIэбэн. [Iурарэ Бэкъан жреIэ:] Куэдщ, илъэс 
пщыкIух мэхъури узызолъафэ. Къалэн, 432. Сыт 
мо бамэжьыр зеслъафэу и унэ сыщIыщIэсыр? 
Къалэн, 434.

ЗЕМЛА (4). Урысыбзэ ныкъуэкIэ: щIы, хэку. 
[Хьэбибэ къызэрыкIати урысыбзэ зыкъищIащ:] 
Свой земла отдавай, чужой земла убегай? «Уи 
хэкур (уи щIыр) нэгъуэщIым епту, хамэщIым 
ущIэпхъуэжыну»? Нал къута, 224.

къута, 279. 

ЗЕНИТНЭ УСТАНОВКЭ (1). Урысыбзэ 

ныкъуэкІэ: кхъухьлъатэ къеудыхыным 
хуэгъэхьэзыра топ. Грузовик машинэ къакІуэрт, 
зенитнэ установкэ иту – пулеметитІ зэгуэту. 
Щынэхужьыкъуэ, 37.

ЗЕНИТЧИК (2). Уэгум дэуей топгъауэ. Хьэбибэ 
и шыгъуэгу хадэм артиллеристу - зенитчикхэр 
итт, я топхэр ягъэуври жыг щIагъри окопэ защIэу 
зэхатIыхьауэ. Нал къута, 232. Зенитчикхэр 
вагоныщхьэм тест, зэзэмызэ уафэм дэплъейуэ. 
Щынэхужьыкъуэ, 43.

ЗЕПЩЫПЩЭН (зопщыпщэ) лъэмыI. (3). 
Къэпщыхьын. Хьэбибэ и нэгум щIэтт Хьэблашэ 
мыгъуэр тхыцIэкIэ зепщыпщэу щIыр бжьакъуэкIэ 
ивэу зэрыщылъар. Нал къута, 292. Дисэ и къупщхьэ 
узар хъужу къэтэджыжын и гугъа щхьэкIэ, 
зепщыпщэу унэм къыщIэнэжащ, и нэхъыбитIым 
къыкIэлъыплъыни зыгъэшхэни имыIэу. ГущIэгъу, 
423. Бэкъан и пхъэ лъакъуитIыр зэбгрыхуарэ 
имыгъуэтыжу жыхафэгум зепщыпщэу телъу щи-
лъагъум, и фызыр цыджану къызэкIуэкIащ: - Сыт 
лIыжь делэм пщIэр? Къалэн, 431.

ЗЕПЩЫТЫН (зрепщыт) лъэI. (6). 1. (2). 
Зыгуэрым тегушхуэн, екун. Нэпкъым хуэзэм 
зрепщытыр, Къурш пэувми, гъуэгу щIеуд. 
Псым и хьэл. «Вагъуэ махуэ», 341. Къумыжь 
нэщIым зетпщытащи, ЖыфIэ, сщIэнур, жыфIэ. 
«Индийскэ поэмэ», 361. 2. (4). Зыгуэрым 
ебгъэрыкIуэн, ныкъуэкъуэгъу щIын. [Мариам:] 
Сэ зеспщыт щхьэкIэ сыт мыгъуэр есщIэфын? 
Лэчымэ, 394. ЛIыгъэ щIапIэ ар ихуамэ, Я нэхъ 
ябгэм зрепщыт. ЛIыгъэ зиIэ. «Щхьэлыкъуэ», 399. 
Дапщэрэ зэхуэзэми, зызэрапщыт, зэрымыфыщIми, 
зым зыр емыуIумэ, яшхыр я дзажэм дыхьэркъым 
[адакъитIым]. Бабыщыкъуэ адакъэпщ, 482.

ЗЕТЫН (зрет) лъэI. (20). 1. (5). Iуэхугъуэ 
гуэрым зыдегъэхьэхын, иужь итын. Иныкъуэми 
хьэрф къитхъэныр зэпагъэурти, къызэтрачт: - 
Догуэ, псоми къэрэндащым зеттащ, ди Iэщыр 
хэт игъэшхэну. Унагъуэри дауэ псэуа хъуну! Зи 
лъэрыгъыпс тIыгъа, 530. Тэрчкъалэ деж нэмыцэм 
я джабэр щыщIаудащ, жаIэу зырызэхихыу аргуэру 
партизан Iуэхум зритыжащ [Бештом]. Нал 
къута, 304. [Дэфэрэдж:] Сэ медицинэм зестауэ 
слъэкI къэзмыгъанэу, жэщ-махуэ симыIэу, Iэзэ 
къыщытфIащакIэ Iэзэу дыщытын хуейщ жысIэу 
гугъу зезгъэхьырт. Лъапсэ, 10. 2. (10). Лъэныкъуэ 
гуэр убыдауэ кIуэн. [Джэлил:] Нэхъ лъагэ дыдэр 
нэхъыфI, хьэмэ, нэхъапэ щIыкIэ нэхъ цIыкIум 
сыдэлъэтейрэ нэхъ лъагэм зестыжмэ, нэхъыфI? 
Бабыщыкъуэ адакъэпщ, 492. Умейми, шыбэм 
уахэдэрт, Къунаным цIахуцIэу зебдзауэ, Шы 
лъакъуэм мывэр щIэлъэту, Шу лъагъуэ бгъузэм 
зептауэ Уихьэну бгыщхьэм уехъуапсэрт. Къайсын 
Кулиев папщIэ. «Шум и гъуэгу», 87. Уае хъурэ – 
зет бгъуэнщIагъым, УэфI хъужыхукIэ ущIэтынщ. 
Абгъуэ уисми… «Дамыгъэ», 89. 3. (5). Зыгуэрым 
зегъэубыдын, Iэрыубыд зегъэщIын. [Чокэ 
хужаIэ]Хэт нэмыцэм заритащ жи, хэти ар и 
фIэщ хъуркъым, коммунистщи зэраIэрыхьэу 
щхьэпылъэ ящIынущ, жеIэри. Нал къута, 275. 

ЯмыщIэххэу, инкубатор адакъэм бабыщ шыр 
къришащ, жаIэу щызэхахым, къалэм къикIри 
сурэттех къэсащ, щIэныгъэлIхэр я гъусэу, бабыщ 
шырым зезыта адакъэ хужьым сурэт трах, 
адэкIэ-мыдэкIэ къыпажыхь, адакъэр къаубыду и 
щIыбым бабыщ шыр трагъэтIысхьэну хуожьэ. 
Бабыщыкъуэ адакъэпщ, 489.

ЗЕУДЭКIЫН (зреудэкI) лъэI. (1). 
IэпкълъэпкъымкIэ быдэ гуэрым зыжьэхэгъэуэн. 
ДыIуэхуншэу дэ игъащIэм ЗедудэкIырт мывэ 
щIыIэм, Ди толъкъунхэм хэлъ къарухэр 
Къыхуэныкъуэу Iэджэ щыIэу. Терек. «Партыр 
ди пашэу», 123.

ЗЕУПСЕИН (зреупсей) лъэI. (1). ПэщIэувэн, 
зедзын. [Къэрэмырзэ генералым зыхуегъазэ:] 
Сыгъэлъагъу бийр здыдэсри, шым дызэрытесу 
датеуэнщ, бомбэмрэ топышэмрэ къагъэхъея сабэр 
мытIысыж щIыкIэ дынэсынщи, бийм зедупсея 
нэужь, текIуэр плъагъунщ. Лыгъэ, 410.

ЗЕХУЭН (зэрехуэ) лъэI. (27). 1. (8). КъехуэкIын, 
мыгъэтыншын. Гузэвэгъуэу узезыхуэр Си фэм 
дэкIыу си гур хощI, Къурш уэс щыблэу къуэм 
къыдэуэм Сыкъалъхуауи зэм къысфIощI. Си 
щIыналъэ. «Батырыбжьэ», 59. ЩIэпIэщIэни 
щыIэкъым, шэджагъуэр нэсыпатэкъыми, 
армырами зезыхуэр сыт, ирепIащIэ зи мэкъумэш 
губгъуэм къинар, ирепIащIэ къуажэ старшынэу 
Гъуумар. Хъуэпсэгъуэ нур, 199. [Исхьэкъ Инал 
жриIэу:]Уэлэхьи, сызезыхуэр сымыщIэж, жиIэу. 
Мазэ ныкъуэ щхъуантIэ, 671. 2. (5). Гъэхъун (Iэщ, 
джэдкъаз с.ху.). [Астемыр Бэлацэ щхьэкIэ жиIэу:]–
ЛэжьакIуэфIым шы Iей зэрихуэн? Хъуэпсэгъуэ 
нур, 265. Iэщуи яхуземыхуэн къагъэнакъым, ауэ 
мэкъумылэр къемэщIэкIынущи, дыгъапIэм Iэщ 
щагъэхъуурэ щIымахуэр ирахынщ. Нал къута, 
298. И унэгуащэ Жангулэз жыпIэнущи, абы ищIэн 
егъуэт, хадэхэкIым и ужь итщ, джэдкъаз зэрехуэ, 
жэм яIэщи гъэшыр зэгъэзэхуэн хуейщ. КIапсэ 
кIапэ, 6. 3. (4). Зыгуэрым и ужь итын. Къуажэм 
хъыбар щыIуащ Нурхьэлий и Iуэху зэрихуэн 
щигъэтри ротмистрыр дэкIуэсыкIыжащ, жаIэри. 
Хъуэпсэгъуэ нур, 241. [Думэсарэ Астемыр 
жриIэу:] – Iуэху бэлыхь гуэр зыбохуэ, ауэ уэ зепхуэм 
тхьэм фIы къытхухигъэкI. Хъуэпсэгъуэ нур, 
232. [Думэсарэ Астемыр жриIэу:] Алыхь, абрэджи 
зепхуэу, цIыхури ебгъаджэу а тIур зэдэмыхъуну. 
Мазэ ныкъуэ щхъуантIэ, 518. 4. (5). Гъэхъеин, 
гъэсысын, щIэупскIэн. Нартыхур, мэзым 
хуэдэу, хадэм итт, жьыбгъэ тIэкIу къыкъуэумэ, 
нартыху бзий инхэр зэрихуэу. Нал къута, 209. 
Ток бутIыпщым шайр къегъавэ, ТоккIэ мэлри 
фермэм ящыр, ТоккIэ куэдым я щIыр явэ, ИIэт 
фщэхут хьэпшыпыфIыр, Мыр щащэр къалэт япэ, 
Ауэ нобэ дэри къалэ Дохъур, дауи, ар ди гуапэщ – 
Хэт хуэмыхуи ток егъэшхи Щхьэлым хуэдэу 
зэрихуэнущ, Нэхъ жыджэрыр лъэщIэмыхьэу…
Къуажэ лавкэм. «Партыр ди пашэу», 33. Лъапсэр 
къыщежьэр щIэгъуейуэ, Псыхэр къохуэхыр 
губжьауэ, Жьыбгъэм зэрихуэм ещхьыфэу, 
ТкIуэпсхэр долъей къызэдэфэу. Кавказым и 
уэрэд. «Бгы лъапэхэм деж», 97. 5. (5). ЗегъэкIуэн, 

ирилэжьэн. [«Москвичым» щIэщIа витIыр 
ерагъыу къакIуэрт] ВытIощыщIэр щIалэ цIыкIуу 
витIыр зезыхуэм иIыгърэ выр чачэу къэзылъэфыр 
езыра хуэдэу къеIэу. КIапсэ кIапэ, 5. Лу къыздихьа 
справкэр зэIэпахыу еплъырт, псоми хьэкъыу 
япхыкIат Лу дзыхьышхуэ къызэрыхуащIар, 
итIани крушкIэшхуэхэри крушкIэ цIыкIухэри 
щIызэныкъуэкъу щыIэт: иныкъуэм жаIэрт Инал и 
машинэм, шыфI утесмэ, улъэщIыхьэну, е трактор 
зепхуэныр IэджэкIэ нэхъ гугъуу машинэм нэхърэ. 
Мазэ ныкъуэ щхъуантIэ, 546–547. Зигъэпсэхуныр 
хуэзмыдэу Си губгъуэ кхъухьыр зызохуэ, Сыхьэт 
къэсыхукIэ ишх хуэдэу Нэхъ мащIэ мэхъур си 

◊ [Уи] мыIуэху зехуэн (1). Еплъ Iуэху. Хьэ 
зэрахуэм къилъхуа (2). Еплъ хьэ I. 

ЗЕХЬЭКIЭ (1). ХъумэкIэ, зэрыкIэлъыплъ 
щIыкIэ. Щэрданхэ я гуащэм и дыщэ зехьэкIэу, 
жиIэри Гъуумар молэм жиIар захуэу къилъытащ. 
Хъуэпсэгъуэ нур, 216. 

ЗЕХЬЭН (зэрехьэ) лъэI. (76). 1. (19). Зыгуэр 
къехьэкIын, зигъэIэн; пIыгъыу къэкIухьын. 
[Алий:] Iэщэм уриджэгу зэрымыхъунур, еджакIуэр 
кIэрахъуэ зэрыхуэмейр къагуригъаIуэ дэнэ 
къэна, игъэшынащ кIэрахъуэ зезыхьэр школым 
щIихужыну, я адэ-анэм я дежи кIуэуэ я щIалэр 
интернатым къыщIыщIахужар яжриIэну. Зи 
лъэрыгъыпс тIыгъа, 531. – ЛIыр мышэрыуэмэ, 
фоч щIызэрихьэн щыIэххэкъым, – жиIэри 
Къэрэжь дыхьэшхащ, и жьэшхуэм дзэуэ дэтыр 
уигъэлъагъуу, абы фоч игъэуэфу зэрыщытыр 
зымыщIэ щыIэтэкъым. Лъапсэ, 103. Iэюб къиIэта 
выгум исыр гужьеяуэ зэрыгъэкIийрт, уеблэмэ 
шынауэ къелъэ яхэтт, езы Iэюб плIэкIэ зэрихьэрт 
выгур, адэкIэ-мыдэкIэ иригъэщIми. Мазэ ныкъуэ 
щхъуантIэ, 589. 2. (31). Зыгуэрым кIэлъыплъын, 
зыхуей хуэгъэзэн. Къуэм анэр зэрихьэну и къалэнщ. 
Къалэн, 435. Школ дызыщIэсым я хадэр зетхьэну 
щIалэ цIыкIу зыбжанэ каникулым дамыгъэкIуэжу 
дыкъагъэнати, хъыбар шынагъуэ ди деж – уэ 
къэпхьа, сэ къэсхьа? Зи лъэрыгъыпс тIыгъа, 525. 
Сыт къыжраIами ишэчын хуейти, япидзыж 
щIагъуэ щымыIэу, и Iэщхьэлъащхьэ дэхьеяуэ, и бын 
цIыкIуитIыр имыгъэмэжалIэу, унагъуэр зэрихьэу 
яхэст [Думэсарэ]. Хъуэпсэгъуэ нур, 159. 3. (6). 
Зыгуэр хъумэн. Зым и кIэрахъуэр шэщым щIэлът, 
шы Iэпслъэпсым хэлъу, адрейм пщэфIапIэм 
гъэтIылъыпIэ къыщигъуэтауэ щиIыгът, 
ещанэм унащхьэр къэнжалти, илъу зэрихьэрт. 
Зи лъэрыгъыпс тIыгъа, 531. Бийм ухуэгушхуэу 
ДзыхьщIэгъу Зэ закъуэ пщIыну ухуейкъым, 
Щэхуу уэ зепхьэм гъунэгъу ХуэпщIыныр, дауи, 
хъуххэнкъым. Куэд щIауэ и гур мызагъэж… «Бгы 
лъапэхэм деж», 47. – Дыуэм хуэдэу зыпщIэхэлъхьи 
[IункIыбзэр] зехьэ, – жиIэри молэр къэпсэлъащ 
[Нурхьэлий жриIэу]. Хъуэпсэгъуэ нур, 216. 4. (6). 
Зыгуэр щыгъагъын (пыIэ, цей, вакъэ с.ху.). [Iурарэ 
Бэкъан жреIэ:] Сыту фэ Iувт, на-а, фэдэнкIи 
здащи, куэдрэ лэжьэнкъым, фIыкIэ зыухьэ, зи 
уз кIуэдын. Къалэн, 426. Галстук плъыжьыр 
Зэрихьэныр хуэдгъэфащэу Дэ [Рау] идотыр! 

«Тисей», 482. [Нурхьэлий жиIэу:] Истамбыл 
сыщыкIуам апхуэдэу дыщэ сыхьэт зэрахьэу 
слъэгъуащ Хъуэпсэгъуэ нур, 217. 5. (6). Зыгуэрым 
и унафэщIу щытын. ГурыIэгъуэ? – жиIэри штабыр 
зезыхьэ инэралыр офицер зэхэтхэм къеупщIащ, 
Къэрэмырзэ нэхъ зыкъыхуигъазэу. Лыгъэ, 410. 
Инал лIы хахуэ хъуащ, къулыкъушхуэ зэрехьэ, 
куэд къыфIолIыкI, и псалъэр пхокI. Мазэ ныкъуэ 
щхъуантIэ, 528. Къулыкъу щIапIэр – правленэт, 
тхылъхэр зезыхьэр – писырт. Нэгъуху, 19. 6. 
(10). Жьым зэрихуэн, зэридзэн, кърихьэкIын. 
Жьыбгъэм къуаншагъэу зэрихьэрщ Жыг за-
хуэр къуаншэу зыгъэкIыр. Жыг къэкIагъащIэр 
занщIабзэщ. «Батырыбжьэ», 23. ЩIакIуэ фIыцIэу 
бжьыхьэ жэщыр Дунеишхуэм къытогъуалъхьэ, 
Жьыбгъэ щIыIэр икIи лъэщыр Дэтщ къуэ куухэм, 
уэс зэрехьэ. «Тисей», 495. Адыгэм хэкукъутэ ящIу 
Тыркум щикIыжым уэрэду яусат: Кхъухьым 
и бэракъыр Жьыбгъэм зэрехьэр. Мазэ ныкъуэ 
щхъуантIэ, 664.

☐ Фо зезыхьэр и Iэпэм йобзей (3). Еплъ фо. 
ЗЕШЭКIЫН (зрешэкI) лъэI. (1). Зыгуэр 

ихъуреягъкIэ къызэщIэубыдэн. Шыр кIэбдзкIэ 
уври, бгъукIэ зыщIидзу щылъэм, Астемыр 
зыхуэмыIыгъыу къехуэхынут, арщхьэкIэ шым 
и пщэм IитIкIэ зришэкIри, зэкIэ къызэтенащ. 
Хъуэпсэгъуэ нур, 163. 

ЗЕШЭН (зэрешэ) лъэI. (19). 1. (13). Зыгуэрым 
и пашэу, и унафэщIу щытын. Полъкур зезышэ 
граф Воронцов-Дашковыр инэрал лIы фIыцIэ 
цIыкIум бгъурыту зы сотнэм еплъмэ, адрей 
сотнэмкIэ екIуэкIыурэ, шухэр зауэм кIуэным 
зэрыхуэщIар зригъэлъэгъуащ. Хъуэпсэгъуэ 
нур, 126. Къэзмай и гъащIэр къуршым ису 
игъэкIуами, дуней мащIэ илъэгъуатэкъым, 
партизаныжьт, дзэ зезышэу зэуам ящыщт, 
езыр къыщамыцIыху ауз щыIэтэкъым. Мазэ 
ныкъуэ щхъуантIэ, 591. ЗдэкIуар [Къэрэмырзэ] 
къыхуэнэщхъыфIащ, Iэджэм щагъэгугъыу 
къепсэлъащ, зыхуей и лъэпкъыр къыхуащIэну 
къагъэгугъащ,: улIы пхъашэщ, уябгэщ, лIыгъэшхуэ 
пхэлъщ, уэ пхуэдэращ дзэ зезышэн хуейр, жаIэурэ 
щытхъупсыр кърагъэжэхати, езыри къэгумэщIауи 
къыщIэкIынт, щIэупщIащ: – Сыт хуэдэ къулыкъу 
къысхуэвгъэфащэрэ? Лыгъэ, 409. 2. (3). Зыгуэр 
къешэкIын(зыгуэрым иту, илъу). Станц къэс 
хэкум ирашыным къыпэплъэу мафIэгухэр тетт, 
вагонхэр Iэщ зэрызэрашэ защIэу, къулыкъущIэхэм 
щхьэкIэ пассажирскэу вагон зырыз-тIурытIи 
хэтт. Лъапсэ, 85. Дзэшуи топышэ зэрылъ ашыкым 
илъу шыфэ гъэгъуар зэришэрт. КIапсэ кIапэ, 7. 
Нэмыцэм бензиныр канистркIэ зэрашэ. Нал къута, 
245. 3. (1). Нэчыхьыншэу лIыгъуэ-фызыгъуэ 
зыгуэрым хуиIэн. Зэанэзэкъуэр зэщхьыркъабзэу 
къыщIэкIащ: щIалэм хъыджэбзыр къигъапцIэри 
зэришащ, иджы пцIы гъущэ защIэкIэ хейуэ хэкIыну 
и мурадщ, и анэм псори ещIэ, арщхьэкIэ и къуэм 
щхьэкIэ къэхэшэн? Лъапсэ, 26. 

ЗЕЩЭН (зрещэ) лъэI. (1). Гухьэн, зыгуэрым и 
лъэныкъуэр фейдэ къыпыпхын папщIэ къэщтэн. 
[Мусэ и фIэщу къэпсэлъащ:]– Къэбэрдейр зэрыхь-

бэдзыхьу Рэссей бэлшэвычым зевмыщауэ пIэрэ? 
Хъуэпсэгъуэ нур, 251.

ЗИГЪЭНЭН (зрегъанэ) лъэI. (1). И пIэм 
имыкIын, зыщIыпIи пхуэмыкIуэн. [Алыджыкъуэ:] 
Зыр псым ижьырабгъумкIэ Iусу, къыкIэлъыкIуэр 
сэмэгурабгъумкIэ я унэхэр джабэм кIэрыпхъауэ 
бгы лъапэм жылэр щIэсщ, уэлэхьи, мы сыздэкIуэр 
жэнэт тыншыпсми, абы нэс махуэ къэс лэжьапIэм 
сымыкIуэфын, жызоIэри си лъэм зызогъанэ: - Уй, 
хъунукъым ар, си къуэш. МелыIыч, 455.

ЗИГЪЭУКIУРИЕН (зрегъэукIурие) лъэI. (1). 
УкIурияуэ зыщIыпIэ зигъэхуэн. ДэплъыпIэмкIэ 
Апчарэ дэплъмэ, лIитIри хъыджэбз гъуэлъыпIэм 
зрагъэукIурияуэ мэжей, унэ лъэгум илъ шкIащIэхэр 
буми къэмыушу. Щынэхужьыкъуэ, 66.

ЗИГЪЭЩIЕИКIЫН (зрегъэщIеикI) лъэI. (1). 
ЩIыбкIэ зегъэщIын. ЦIыкIущи зэм лъэс зищIами, 
щыхуейм деж зригъэщIеикIыу уанэгум ису хуейм 
я благъэхэм якIэлъыкIуэнщ, уеблэмэ шызакъуэгу 
къызэригъуэту я унэгуащэр и дыщым ишэжынщ. 
Нэгъуху, 21.

ЗИДЗЭЖЫН (зредзэж) лъэI. (1). ПсынщIэу 
зыщIыпIэ итIысхьэжын, ипкIэжын. «Сэ 
сымыделэм, а делэр гъусэ щхьэ сщIа», - жиIэу 
Рахьим гум зридзэжащ, шитIым яхэуэри, мыкIуэ 
щIыкIэ!. Хъуэпсэгъуэ нур, 144.

ЗИДЗЭН (зредзэ) лъэI. (2). ЗыщIыпIэ псынщIэу 
итIысхьэн. Автобусым зибдзэмэ, сыхьэт гъуэгум 
утетми, аращ. МелыIыч, 449. [Фэуаз:] Дэри 
зиддзэщ машинэми, къалэм дыдэлъэдащ. ХьэщIэ 
лъапIэ, 405.

ЗИКI (4). 1. (1). Зыри, зымащIи. Мы ящикхэм 
ярылъ фIыгъуэм Фигу ирихьыр жыфIэ псынщIэу – 
Мис, шенычыр, мис уэздыгъэр, Хьэкум нафIэ 
зикI измыщIэу, ЭлектрокIэ ар зэфIокIыр, Пхъэ 
зыкъутэм зегъэпсэху, Мис каструли, месыр грелкэр, 
Фызыхуейхэр фэ къэфщэху. Къуажэ лавкэм. 
«Партыр ди пашэу», 33. 2. (3). Зыуи, зымащIэкIи. 
Шым къигъэзэжыну тIэу-щэ хуежьат, арщхьэкIэ 
зикI къехъулIакъым. Хъуэпсэгъуэ нур, 164. Махуэ 
къэс Чачэ къакIуэрт, къэкIуэху къэси хущхъуэ 
гуэр IэлъэщIышхуэ щIагъым щIэлъу къихьырт, 
арщхьэкIэ сымаджэр зикI нэхъыфI мыхъу 
дэнэ къэна, хэпщIыкIыу узым нэхъ зиубгъурт. 
Хъуэпсэгъуэ нур, 73.

ЗИЛЪЭФЫХЬЫН (зрелъэфыхь) лъэI. (21). 
МыпIэщIэн, зыгъэгувэн. МафIэгум итIысхьэнум 
хьэпшыпу яIэр килограмм щитI-щитI къудейт 
зэрыхъури, зизылъэфыхь къахэкIмэ, сэлэтхэм 
къащтэрти я хьэпи, я шыпи, езыхэри вагоным 
ирагуэрт, псынщIэ-псынщIэу мафIэгур текIын 
щхьэкIэ. Лъапсэ, 85. Елдар къыгурыIуащ 
зиплъэфыхь зэрымыхъунур. Хъуэпсэгъуэ нур, 229. 
[Къыдырым хьэкIэкхъуэкIэхэм яжреIэ:] Дунейр 
фолъагъу – жьапщэщ, щIымахуэр нобэ-пщэдей 
къихьэнущ, куэдрэ зитлъэфыхь хъунукъым. 
Кхъухь пхэнж, 505.

ЗИМЫЩIЭЖУ (7). нареч. Губжь, уз с.ху. 
къыхэкIкIэ и щытыкIэм икIауэ. Асыхьэту нэхъ 
лъагэу телъ сэлэт гуэр зимыщIэжу Iуэщхъуу, 
гъыуэ, къыхэгуоукIри къехуэхащ. Хъуэпсэгъуэ 

нур, 171. Гур зэрыгъум дыгъур ирокIуэ жыхуаIэу, 
ЩоджэнцIыкIур щIэгузэва дыдэр къэхъуащ: щIалэр 
сымаджэ хьэлъэу, мафIэ къыщIэнам хуэдэу и 
температурэр плIыщIым нэсу, езыри Iуэщхъуу, 
зимыщIэжу, упщIэжь гуэр къешэкIауэ къашэжри 
общежитым къыщIалъхьэжащ. Зи лъэрыгъыпс 
тIыгъа, 531. Хъыджэбз фIыцIэ къуэгъу цIыкIут 
[Cалимэ], и щхьэц икъухьами щхьэр хэлъу 
мафIэ къыщIэна хуэдэ: и нэкIущхьэ дахитIым 
уецырхъым, уи Iэпэр къисын хуэдэ, пщIэнтIэпсыр 
ткIуэпс зырызу къытрипхъауэ, и Iупэ 
плъыжьыбзэри мафIэм къигъэчащ жыуигъэIэну, 
сымаджэм зимыщIэжу хэлът, анализхэм 
къызэрагъэлъагъуэмкIэ, и лъым сепсис зэрыхэлъым 
шэч къытепхьэ хъунутэкъым. Лъапсэ, 10.

ЗИНЭ: ЗИНЭКIЭ КЪАЛЪХУА (4). 
Нэчыхьыншэу къалъхуа (хъуэну къагъэсэбэп). – 
А зинэкIэ къалъхуа жьыныбэ къом, – жиIэу Долэт 
кIэрахъуэжьыр къыщрилъэфым, пцIащхъуэ цIыкIу 
хуэдэ, сабийхэр зэбгрыжащ. Хъуэпсэгъуэ нур, 270. 
Мэру абы тетыр зинэкIэ къалъхуауэ емынэунэщ. 
Хъуэпсэгъуэ нур, 278.

ЗИПХЪЭН (зрапхъэ) лъэI. (2). ЗыщIыпIэ 
зиубгъуэн. Шыр, бгы джабэм зрапхъауэ, 
хъуакIуэрт. Нал къута, 271. ЩIалэ цIыкIухэр, 
зрапхъауэ, мэкъупIэм итхэт, Иринэ 
къыдекIуэкIыу. Щынэхужьыкъуэ, 66.

ЗИТIЭН (зретIэ) лъэI. (1). КIэбдз 
лъакъуитIымкIэ увын, зисэн. Уетхауэми 
зиптIэми, зыIэщIэбудыну ухуежьэ щхьэкIэ 
мыхьэнэ иIэтэкъым. Нал къута, 261.

ЗИТIЫХЬЫН-ЗИЛЪЭФЫХЬЫН (зретIыхь-
зрелъэфыхь) лъэI. (1). Еплъ зилъэфыхьын. 
[Дэфэрэдж:] ЛэтIифэ нэхъ зэгуэпауэ 
мэпапщэ, зретIыхь-зрелъэфыхьри къызощ: – 
Зумыумысыжынумэ, зегъэхь, – жеIэри. Лъапсэ, 26.

ЗИУБГЪУЭН (зреубгъуэ) лъэI. (1). ЗыщIыпIэ 
укъуэдияуэ зиуфэбгъуэн. Кумбым зриубгъуауэ 
фызыр здисым, гъунэгъу дыдэу зы бомбэ 
зэрамыщIэж къыщыуэри, Хьэбибэ зэрыс кумбым и 
нэпкъитIыр зэхуэкIуащ. Нал къута, 233.

ЗИУНАГЪУЭРЭ (33). междом. Зыгуэр 
ягъэщIагъуэмэ, цIыхухъухэм жаIэ. – Е 
зиунагъуэрэ, жи, сыту бланэ мыр. – жаIэу Iэюб и 
къарур зылъагъум ягъэщIагъуэрт. Мазэ ныкъуэ 
щхъуантIэ, 589. Убых щIалэхэр зытегузэвыхьым 
гу лъамыта хуэдэу ЛIыгъур и ныбжьэгъухэр 
зэрогъэкIий, зэрызохьэ: – Ей, адыгэ хабзэщ, 
зиунагъуэрэ, ди щыгъын зэдвгъэхъуэж! Лъапсэ, 115. 
Щхьэлтет Iэдэми абы къыщIонакIэ: – Уэ, Исхьэкъ, 
а зиунагъуэрэ, уи жьакIэр хьэлэч пщIаи. Мазэ 
ныкъуэ щхъуантIэ, 508. 

ЗИУСХЬЭН (17). Зи щIыхьыр лъагэ (пщIэ 
зэрыхуащIыр кърагъэлъагъуэу цIыхухъум 
зэрызыхуагъазэ псалъэ.) Бий зытекIуам 
къытрахауэ хъыджэбз тхьэIухуд защIэу зыкъом 
пащтыхьым и деж ирагъэшати, тхьэлъэIушхуэр 
екIуэкIыу Бейбарс сулътIаным бгъэдыхьэри 
елъэIуащ: – Зиусхьэн, ди къару дэкIам пщIэшхуэ 
хуэпщIауэ къэтлъытэнт, мо тхьэIухудхэм 
ящыщ зы нэхъ мыхъуми къытхуэбгъэфэщатэмэ, - 

жиIэри. Лъапсэ, 100–101. [Кълышбийм Астемыр 
къыжреIэ:] – Нэхъыжь ущепсалъэкIэ, жаIэ хабзэр, 
жыIэ: е «зи щIыхь ин», е «зиусхьэн». Зэхэпхакъэ 
апхуэдэу жаIэу? Хъуэпсэгъуэ нур, 119. Зиусхьэныр 
кIуэжа пэтми ЛIыжьыр куэдрэ тэджыфакъым. 
«Бдзэжьеящэм ипхъу», 149.

ЗИЧЫН (зреч) лъэI. (15). 1. (12). ПсынщIэу 
и пIэм икIын, ежьэн. Шыри щтэри зыщричым, 
вожэр Мэмэт-щIакъуэм къищтэри, езыр 
тыншу тIысыжауэ шым къеуэщ-къеуэри шыр 
къигъэушащ, псым хэхуар къигъанэри. Лъапсэ, 
51. [Фэуаз:] Мо сэтей къыхэщым дынэвгъэс, 
мыбдеж дэнэ зыщыбгъэпщкIун? – жысIэри нэхъ 
депIэщIэкIыу зыщитчым, е жьым къридзыха, е 
езыр къехуэха: махъшэм телъа фэндыр «быф» 
жиIэу къехуэхри зэгуэудащ. ХьэщIэ лъапIэ, 402. 
Ауэрэ дзэм яхэзэгъа нэужь, Къэрэмырзэр штабым 
ираджэри я мурадым щыгъуазэ къащI, щызэуэну 
щIыналъэм и картэшхуэр унэ лъэгум ираубгъуауэ, 
дзэпщхэр къеувэкIауэ зэхэтщи, кърагъэлъагъур 
хэт дэнэ деж зыщричу бим иубыда къалэм 
теуэнуми. Лыгъэ, 409–410. 2. (3). Инагъым, 
и лъагагъым зэуэ хэхъуэн. ЛIыгъур цIыкIуи 
зричащ, Iэпыдзлъэпыдз хъарзынэщ, Хьэкурынэ 
фIамыщI игъэсыну мэзым кIуэмэ, гъусэу щIалэ 
цIыкIур здешэ. Лъапсэ, 101. Кхъэм дэзу дэти цIыху 
гумащIэ, удз дахэм лъагэу зрачащ. Сэлэт лъэужь. 
«Мывэ хуабэ», 129. И IэпкълъэпкъкIи зричауэ 
щIалэ хъарзынэ хъуат [ЛIыгъур]. Лъапсэ, 108.

ЗИЩIЫСЫР (14). Зыхуэдэр, и мыхьэнэр. А 
хъыджэбзым и щхьэр зэрыфIэпхыкIа бэлътоку 
хужьым жор плъыжь ин тедар зищIысыр 
Астемыр къыхуэщIэркъым. Хъуэпсэгъуэ нур, 170. 
ЗищIысыр плъагъуу и жылафэр Паспорт пэлъытэу 
иIэтащ. Жылэр кIуэдакъым. Мес къэкIыгъэр… 
«Батырыбжьэ», 74. ЦIыхур зищIысыр зэуэ 
къыпхуэщIэнукъым. Мазэ ныкъуэ щхъуантIэ, 543.

ЗО (6). междом. Псалъэмакъыр зыхуэгъэзар 
игъэбелджылыуэ, нэхъ къыхигъэщу къагъэсэбэп. 
–УIэгъэ хъуар умыгъашхэу дауэ хъун, зо![-жиIэри 
зыгуэр къэпсэлъащ бжэмкIэ къипсэлъыкIыу]. 
Хъуэпсэгъуэ нур, 175. [Албинэ:] Борис Борисович 
телефон къеуа, зо? Тепщэч къэзылъэтыхь, 155. – 
Бот и лъыр ямыгъэгъуну жаIащ, ЛутIэ щхьэкIэ 
зыри жаIакъым, зо. Хъуэпсэгъуэ нур, 299.

ЗОЕ КОСМОДЕМЬЯНСКЭ (1). Хэку зауэшхуэм 
партизану лIыгъэшхуэ щызезыхьа хъыджэбзым и 
цIэ-унэцIэщ. Зое Космодемьянскэм хуэдэкъабзэу и 
щхьэр палъэну зэрышынагъуэр ищIэрт [Апчарэ]. 
Нал къута, 221.

ЗОЛОТОЙ ТЕЛЕНОК (1). И. Ильфрэ Е. 
Петроврэ зэдатха художественнэ тхыгъэ. Сытым 
дихьэхауэ пIэрэ, жыпIэмэ, «Золотой теленоккIэ» 
зэджэ тхылъым къытригъазэ-нытригъазэу 
йоджэр, къурIэным ещхьу [Ботэх]. Лъапсэ, 96.

ЗООТЕХНИК (12). Iэщыр зехуэным, 
гъэшхэным, Iыгъыным икIи къэгъэсэбэпыным 
щIэныгъэ хуэзыгъуэта IэщIагъэлI. Зоотехник 
зищIыну емыджами Iэщым фIыуэ хищIыкIырт 
[Дзэшу]. КIапсэ кIапэ, 7. [Председателым 
ПIытIу жриIэу:] ЗэрыжыпIэмкIэ уэ практикэм 

ухуэныкъуэщ, сэ зоотехник сыхуэныкъуэщ. 
Щынэхужьыкъуэ, 53. Абы хуэдизу игъэщэхуу 
зоотехникым Апчарэ кърита пакетым итар 
директивэщIэт, «БотаникэмкIэ езыгъаджэхэр 
къэвгъэсэбэпурэ удз хущхъуэ зэхуэфхьэс» жиIэу 
арт. Щынэхужьыкъуэ, 51.

ЗЛОТЭ (1). Польшэм я ахъшэм зэреджэ. ЩIым и 
уасэу злотэу пщIы Къыдэптынущ. «Бдзэжьеящэм 
ипхъу», 148.

ЗРЕГЪЭХЬЭЛIЭН (зрегъэхьэлIэ) лъэI. (2). 
ПIалъэ гуэрым зытегъэхуэн. Шуудзэ хъарзынэр 
дунейкIэ жыхьэнэмэ мафIэм хэзгъэкIуэдащ, 
гуэныхь ин къэсхьащ жиIэри, [Къэрэмырзэ] 
тридзэри хьэжыщI кIуэгъуэм зригъэхьэлIэри хьэж 
ищIыну ежьащ, зэрежьари адрейхэр зэрежьам 
хуэдэт? Лыгъэ, 413. Пщэдджыжьым лэжьэн 
къыщIэзыдзэр къыщыкIуэм деж зрезгъэхьэлIэнщи, 
зэфIэкIащ. МелыIыч, 459.

ЗРЕГЪЭЧЫН (зрегъэч) лъэI. (1). Зыгуэр 
щIэгъэпхъуэн. Унэишэм дыкъэнатэмэ, иджыри 
къэс дыщысынут, жиIэри Сеймэн пасэIуэу 
къежьэжауэ къыфIэщIыжри щIегъуэж хуэдэу хъуа 
щхьэкIэ, шым еуэри зрыригъэчащ, шызакъуэгужь 
цIыкIури дрихуейри мо пырхъыр къигъэушащ. 
Лъапсэ, 50.

ЗРИГЪЭКЪУН (зрегъэкъу) лъэI. (1). УиIэм, 
убгъэдэлъым зыкъигъэкIын, абыкIэ зыгуэр 
зэфIэгъэкIын. Пэжыр жыпIэмэ, езы Нартыхур 
къулыкъущIэкъуу щымыту, нэхъ тегушхуауэ 
Iуэхум и ужь итыгъатэмэ, зыгуэрхэри 
хузэфIэкIыну къыщIэкIынт, ауэ «къомыгъэхъей 
абы хуэдэ Iуэху» жиIэу лIыщхьэу щIыр щыпачым 
хэлIыфIыхьа Микоян щыжиIэм, Нартыхум 
зиущэхужащ, къытхуэнам зридгъэкъум нэхъыфIщ 
жыхуиIэу. Лъапсэ, 83.

ЗУЛКЪЭРНЕЙ (25). ЦIыхухъуцIэщ, 
«Щынэхужьыкъуэ», «Нал къута» романхэм хэт 
персонажщ. Иринэ псом ищIыIужкIэ игу ирихьари 
мыращ: Къул Зулкъэрней, хущхъуэ хуейуэ аптекэм 
кIуати, аптекэм тетым къыхуэтхьэусыхащ, 
эвакуацэ ди цIыхур дымыгъэкIуэн хуейуэ дгъэкIуащ, 
жиIэри. Нал къута, 235. Зыр Къул Зулкъэрнейт, 
республикэм и унафэщIт, лIы сырыхуфэ, военнэ 
щыгъынкIэ хуэпауэ, и фэкIэ урысым ещхьу. 
Щынэхужьыкъуэ, 35. Иджы, зэрыжаIэмкIэ, Къул 
Зулкъэрней и унафэкIэ цIыхухъу нэхъ лъэрызехьэ 
илъэпкъыр Чопракъыщхьэ ягъэкIуащ, къуршыр 

ЗУРАБ ( 17). ЦIыхухъуцIэщ, «Мазэ ныкъуэ 
щхъуантIэ» романым къыхэщ персонажщ. 
Саният ар ибзыщIыххэртэкъым: ди хэку 
сыкIуэжрэ удзыпцIэм сыхэсу, адыгэ сабий 
цIыкIухэр гъэмахуэм деж зэрызехьэу къажыхьу, я 
анэхэр гузавэу абы я ужь иту си нэм илъэгъуауэ 
сылIэми «солIэ» жысIэнтэкъым, жиIэрт Саният, 
зэрыбампIэр Зураб и гум щIыхьэу. Мазэ ныкъуэ 
щхъуантIэ, 666. Рахьим банкышхуэ гуэрым 
къулыкъуфI иIэу щылажьэрт, и къулыкъур 
къигъэсэбэпурэ и къуэш нэхъыщIэ Зураби кхъухь 
тедзапIэм IэнатIэ хъарзынэ къыщыхуигъуэтри 
Зураб кассиру игъэуват. Мазэ ныкъуэ щхъуантIэ, 

666. И шыпхъум и Iэпэ иIыгъыу Зураб кхъухь 
тедзапIэм къэкIуащ. Мазэ ныкъуэ щхъуантIэ, 667.

ЗУУН (мэзу) лъэмыI. (3). Зу макъ гъэIун. 
Асыхьэтым ирихьэлIэу афицаритI, я 
шыгъэцIывхэр зууэ, къыщIэпкIэри, къэмыувыIэу 
Къылышбийм дежкIэ щIыхьащ. Хъуэпсэгъуэ 
нур, 114. Дивизэм дзэпщу яIэ Кубанцевым япэрей 
зауэшхуэ лъандэрэ зыкIэримыха и лъэджажэр 
[шыгъэцIывыр] мэзу, псынщIэу къекIухьри. 
Щынэхужьыкъуэ, 34. Сыту телъыджащэт. Ярэби, 
шу къомыр зэбгъурыту, лъэрыгъхэр зэжьэхэуэмэ 
зууэ, я сэшхуэр, фочыр, къамэр – псори зэгъэкIуауэ. 
Хъуэпсэгъуэ нур, 127.

ЗЫ I (716). 1. (694). Бжыгъэ 1; 1 хъу. Гъуумар 
шыгу шитI иритырт зы уанэш къезытым, 
Щэрдан Берд и шу гъусэм и унэр кърищэрт зы 
уанэфIкIэ, арщхьэкIэ лIыжьым зыхигъэзэгъакъым, 
«си натIэ езудэкIыну уи унэр, сыт зэрысщIынур?» 
Хъуэпсэгъуэ нур, 303-304. Къуажэм укъикIыу 
къалэм бэзэр гъуэгу цIыкIумкIэ укIуэмэ, зы сыхьэтт 
узэрытетыр, Апчарэ матэкъуаншэкIэ бжьын е 
джэдыщIэ цIыкIу бэзэрым ихьу дапщэрэ кIуа? Нал 
къута, 222. [Дэфэрэдж:] Си анэшхуэу хъыбар псори 
зыIуэтэжар и щIалэгъуэм лIыубыдхэм яIэщIэхуэри 
яхьауэ щытащ, ауэ и насыпу къелащ, и 
къелыкIари, и чэзу къэсмэ, вжесIэнущ, абы уедэIуэн 
щхьэкIэ, зы пщыхьэщхьэкъым узэрыщысын 
хуейр, сыту жыпIэмэ, пычыгъуэ Iэджэ мэхъу, абы 
нэгъуэщI гуэрхэр пызощэ, си сымаджэ сызэIэзэхэр 
тхыдэ сыт хуэдэхэм дихьэхыу езгъэдэIуэн папщIэ. 
Лъапсэ, 6. 2. (22). Зыгуэрым ехьэлIауэ Iуэхугъуэ 
пыухыкIа гуэр. КъакIуэ, умыщIу си жагъуэ, Мы зыр 
бжесIэнум нэхъыщхьэщ – Хъыджэбзым хуэщкъым 
пагагъэр. Дэ къэтпсэлъахэр дыгъуасэ. «Шум и 
гъуэгу», 70. Ди хэкум уэ бгъазэм, Мы зымкIэ солъэIу: 
Си адэм ухуэзэм, Зы псалъэ жеIэж: «ФIыуэ плъагъуу 
уи щIалэр ЩIы щIыIэм щIэслъхьащ». Цеищхъуэ 
схуищIамэ, ФIэлъапIэм фIилъэнщ, Цейм еплъмэ, 
гумащIэу Игу и къуэр къэкIынщ. ЗэныбжьэгъуитI. 
«Шум и гъуэгу», 34. А зым фIэкIа а махуэм 
къэмыхъуами урикъунт, Сосрыкъуэ и пщIыхьэпIи 
къэкIакъым а бомбэ къигъэуам бэлыхьу къикIар 
къикIыну. Мазэ ныкъуэ щхъуантIэ, 625.

◊ Зы бэлыхьлажьэ (10). Хьэлэмэтыщэ, 
гъэщIэгъуэн гуэр. А цы тIэкIум еплъырт 
[Жыраслъэн], зы бэлыхьлажьэ хыфIидзауэ 
щылъ хуэдэ. Хъуэпсэгъуэ нур, 117. Асыхьэту 
Дэфэрэдж къигъэуIэбжьу игу къэкIащ и адэм и 
псэлъафэу щыта зы бэлыхьлажьэ гуэр: «жьым 
тесу псым йопыдж». Ар дыдэр арат цIыхубзыр 
къэзыгъэпIейтеяр. Лъапсэ, 40. Шыкъым 
Нэху къэкIуэжащ жаIэу и Iыхьлыи и благъи 
къызэхуэмысу къэнэнт – къуажэм зы бэлыхьлажьэ 
къыщыхъуа хуэдэу, къэбырсеят, хьэщIэр мычэму 
къакIуэрт, къакIуэ къэсыхуи фадэ къаIэтырт. 
Кхъэлэгъунэ, 375. Зы гъуэгу тетын (техьэн) (2). 
Зы мурад яIэн, я Iуэхур зэтехуэн. АтIэ псори зы 
гъуэгу дыщытехьакIэ. ди гъусэну зымыдэр хэт? 
Мазэ ныкъуэ щхъуантIэ, 575. Зы еплъыкIэкIэ 
еплъын (1). ЩIалэ нащхъуэ цIыкIуу вытIощыщIэр 
зыIыгъыр зы еплъыкIэкIэ машинэр зейм еплъырти 

дадэм гу лъитащ абы и гум илъым, щхьэр умыгъэузу 
ущрагъэблагъэкIэ еблагъи сэри сыутIыпщыж, 
жиIэу арагъэнт. КIапсэ кIапэ, 6. Зы зэман (6). 
Зэгуэр, куэд щIауэ. Дэ тIур дызэрыгъуэтыжа 
нэужь, и гугъа хъунт дяпэкIи дызэгъусэну, ди унэ 
сшэжрэ зы зэман мэкъу хьэжыгъэрэ хуэнщIейрэ 
зэхэтпщэу Iус хуэтщIу, щIыIэ хъумэ, шэщым 
уэншэку хущIэтлъхьэу, псынэм къитшрэ 
псы едгъафэу зэрыщытам хуэдэу а махуэр 
къыхуихуэну. Анка, 384. А Iуэхушхуэм иужь 
итым я Iэтащхьэу Инал игъэувари Жыраслъэнт, 
зы зэман гуэр шыдыгъуу щытар. Мазэ ныкъуэ 
щхъуантIэ, 515. Шу гъуситI иIэу къыдыхьа лIым 
фIэхъус-сэламкIэ и Iэр къыщишийм, Дэфэрэдж 
занщIэу къэуIэбжьащ, хьэщIэм и зы Iэпхъуамбэ 
пымытыжу гу лъитати, и нэгум щIэплъэри, 
арат: зы зэман гуэр зыхуэзауэ щыта бжэныхъуэ 
цIыкIурт. Лъапсэ, 112. Зы махуэ «уэху» жымыIэн 
(1). Зымыгъэпсэхун, псэхугъуэ имыIэу, гугъуехь 
защIэу и дунейр ихьын. Бэлыхь мащIи сшэчакъым, 
си фэр изыхар къулейсызыгъэрщ, сыбгъэунэхуну 
арами сщIэркъым – дунейр си лъапэдэгъэзеигъуэщ, 
зы махуэ «уэху» жысIакъым. Щынэхужьыкъуэ, 
28. Зы мэ гуэр къыщIихьэн (1). Зыгуэр зэхихын, 
къыгурыIуэн. Тхьэм ещIэ ар мыбы къэзыхур, 
жаIэрт цIыхухэм, зы мэ гуэр къыщIихьа хъунщ, 
армырмэ Жыраслъэн зэIущIэ кIуэ и хабзэкъым. 
Хъуэпсэгъуэ нур, 85. Зы напIэзыпIэм (4). ПсынщIэ 
дыдэу. Елдар къызэрыкIуэр зы напIэзыпIэм 
жылэм дэз хъуащ. Мазэ ныкъуэ щхъуантIэ, 515. 
КъэуIэбжьауэ Зы напIэзыпIэм IумпIафIэ хъуауэ, 
И дарий джанэр Нартым хуетIатэ. «ЩIалэгъуэ 
щIыналъэ», 424. Барчо зы напIэзыпIэм еуэри 
пыIэм щыщ къыкIэриудауэ къехуэхыжащ. Лъапсэ, 
114. Зы псалъэ жыIэн (60). Iуэхум зыгуэр 
хэлъхьэн. Ауэ абы и псалъэм сызэрымыарэзы 
хэтщи, сэри жылэм сащыщу щыщыткIэ, зы 
псалъэ жысIэнут, – жиIэри Мусэ къэуващ. Мазэ 
ныкъуэ щхъуантIэ, 650. Зы псалъэ жымыIэн (2). 
Зыри къыжьэдэмыкIын, щымын. Уэри зы псалъэ 
жумыIэу Укъызбгъэдэсщи, гум хощIыр. Уэрэдибл. 
«Дамыгъэ», 216. Зы псалъэу (1). КIэщIу, псалъэ 
лей хэмылъу. …ЩIалэм дыщеупщIым, Зы псалъэу 
псори къыджиIащ: Дунейр долъагъур хъуреябзэу, 
Пшэр къащхъуэ-щхъуантIэу тежыхьащ. 
Космонавт. «Мывэ хуабэ», 99. Зы псалъэ 
кIэрымыгъэхун (1). Зыри дэмыгъэхуу, гупсэхуу 
едэIуэн, зэгъэщIэн. Сэид жинтыщхъуэ зытелъ 
къурIэныр зэтрихри къыщIидзащ: - Зы псалъэ 
кIэрумыгъэху мыбы. Хъуэпсэгъуэ нур, 155. Зы 
хъун (9). Зэхыхьэн, зэхэзэрыхьын, зэгъусэ хъун. 
А махуэм фызыши, унэиши, щауэишыжи – псори 
зы хъуат, сыту жыпIэмэ, Инал унафэ ищIат 
зы пщыхьэщхьэм псори зэфIэкIын хуейуэ. Мазэ 
ныкъуэ щхъуантIэ, 585. Темэн и Iуфэм Iута цIыхубз 
къомым яхуэгъеинт «хэкум и набдзэщ» жыхуаIа 
илъэпкъыр зэ кIуэдыгъуэу хым щыхэкIуадэкIэ, 
уеблэмэ цIыхухъу зырыз къэнамэ, я пыIэр 
къекъухауэ тIысырти, «уэуэур си махуэщ» жаIэу 
гъуэгырт, хъыджэбз Iэджэми нысащIэ щыгъынкIэ 
захуэпауэ «дунейкIэ дызэхуэмызамэ, ахърэткIэ 

ди насып зы хъункъэ» жаIэу хым зыхадзэрти, 
зрагъэтхьэлэжырт. Лъапсэ, 5–6. Зы хъужын (2). 1. 
(1). Зэакъылэгъуу къыщIидзыжын. ГъэкΙуэдыным 
Ιуэхур щынэсым, зэадэзэкъуэшхэр зы хъужащ, 
къуаншагъэу палъхьар къызыпкърыкΙар тхьэм 
ещΙэ, ЦΙыкΙущэ шы къезытарагъэнт. Нэгъуху, 
33. 2. (1). зэхь. Зыуэ зэхыхьэн, зэхэлъэдэн. Си 
гуауэр бгыми гуауэ щохъури. Дэ тΙум ди нэпсыр зы 
хъужащ. Шэджэм псыкъелъэ. «Щхьэлыкъуэ», 377. 
Зы шынакъ ишхыкIын (3). КъыздэгъуэгурыкIуэн, 
къызэдэхъун. ДызэрыцIыкIурэ зы шынакъ 
дишхыкIа хуэдэу ди Iыхьэ зэхэлъащ. Мазэ ныкъуэ 
щхъуантIэ, 571. ИгъащIэм зы шынакъ садошхыкI 
сэри тхьэмыщкIэм…Хъуэпсэгъуэ нур, 254. Зы 
щIын (11). Еплъ зы хъун. Линэ дахэ, уэ уи псалъэр 
пэжмэ, Къэзгъэзэжмэ, ди насып зы тщIынщ, 
ГъащIэ лъапIэр зэуэ бийм сIэщIихмэ, Лъагъуныгъэр 
уэ фэеплъ пхуэхъунщ. Линэ. «Бгы лъапэхэм деж», 
79. Псынэ Iэджэ адэ бгыщхьэм Зэхуихьэсри зы 
ищIауэ, Къохыр уэру ди Шэджэми Мэз щIэтынкIэ 
зигъэнщIауэ. Терек. «Партыр ди пашэу», 117. 
Щхьэлу къуажэм дэтыр зы пщIымэ, нэхъыфIщ, 
жызыIи щыIащ, ауэ мэжджытыр зэхуэпщIу 
куэдым ядэркъым. Мазэ ныкъуэ щхъуантIэ, 628. 

☐ Зы бэлыхьым нэгъуэщI бэлыхь къелъху (1). 
Гузэвэгъуэр, гуауэр, Iейр и закъуэу къакIуэркъым, 
абы нэгъуэщIи кърокIуэ, жыхуиIэщ. [Гесиод:] 
Аращ, зы бэлыхьым нэгъуэщI бэлыхь къелъху. 
Тепщэч къэзылъэтыхь, 162. ФIымрэ Iеймрэ 
зы бжьыхьэкIапэм тесщ (1). Еплъ фIы. 
Къэбдыгъуныр зы гуэныхьщи, пфIадыгъуныр 
гуэныхьищэщ (1). Еплъ къэдыгъун. Зы лIыр 
джэдыгуибгъурэ лIибгъур джэдыгуншэу (1). 
Зым и куэду, адрейм зыри лъымысу. Щхьэж 
хуэхьыр ихьмэ, зы лIыр джэдыгуибгъуу, лIибгъур 
джэдыгуншэ хъунщ. Хъуэпсэгъуэ нур, 254. Зым 
и гум адрейр къипсэлъыкIын (1). Зэхуэдэу 
гупсысэн, я акъыл зэтехуэн. ХьэмтIрэмтIыгу 
си нэр къыхуикI щыхъуар еджэн къыщIэздзэу 
урысыбзэ тIэкIуи зэзгъэщIа нэужькIэщ, сыту 
жыIэт: зэгуэр сымыщIэххэу Пушкин итхам 
ящыщу усэ срихьэлIащ, мыбы хуэдэу: «Не в 
набегах отбивать коней с ногайскими быками, и 
с боя взятыми рабами суда в Анапе нагружать». 
«ЗекІуэхэракъым шыхэмрэ нэгъуей гуухэмрэ 
къащытепхынур, зэзауэм гъэр щыпщІахэр Анапэ 
деж кхъухьхэм ярыз щыпщIынур». Си анэм 
иIуэтэжу зэхэсхамрэ Пушкин зи гугъу ищIымрэ 
зэзгъапщэмэ, зым и гум адрейр къипсэлъыкIа 
къысфIэщIырт, сфIэтелъыджэу. Лъапсэ, 6–7. 
Зым кIэрыхур зым къищтэжу (1). Еплъ зым 
Iэпыхур зым къищтэжу. Иджыщ шэр зэрышэу 
щытмэ, нэхъыфIу къыщалъытэр, цIыхур зыуэ, 
зэакъылэгъуу, зым кIэрыхуар зым къищтэжу 
хъумэ, нэхъыфIу къыщалъытэр. Мазэ ныкъуэ 
щхъуантIэ, 652. Зым хуэмыфIыр зыми 
щыщкъым (1). Зыми хуэмыIэрыхуэр зыри и 
уасэкъым. Зым хуэмыфIыр зыми щыщкъым, 
Псэу-мыпсэуми хэт хуэныкъуэ? ФIымрэ Iеймрэ 
зэхэбгъэкIыу. «Вагъуэ махуэ», 41. Зым Iэпыхур 
зым къищтэжу (5). ЗэгурыIуэу, зэдэIуэжу. Зым 

Iэпыхур зым къищтэжу, Зэкъуэшиблым диIэщ 
хабзэу. «Индийскэ поэмэ», 361. Зыр лIа папщIэ 
зым зилIэжрэ (2). Зым и Iуэхур зэIыхьэ щхьэкIэ, 
адрейм зиукIыжкъым. Зыр лIа папщIэ зым 
зилIэжрэ. «Бдзэжьеящэм ипхъу», 152.

ЗЫ II (388). мыбелдж. цIэп. 1. (93). Зыгуэр. Зы 
фыз гуэрым, джэдкъуртыр джэджьейм зэрытесым 
ещхьу, сабиищ и бгъафэм щIигъэгъуэлъхьауэ 
щыст, еплIанэ цIыкIум псори езым къыдэджэгуу 
загъэукIурия и гугъэу, гуфIэу зыгуэрхэр къибжырт, 
къипщыхьыф къудейти, и пIэ имызагъэу 
къипщыхьыну хуежьэрт, и анэр епхъуэрти 
аргуэру зрилъэфэлIэжырт. Хъуэпсэгъуэ нур, 
284. Локотош и гум къэкIащ зы дезертир гуэр 
къигъуэту партизан отрядыр строй ищIурэ я 
нэкIэ ялъагъуу хуэфащэ ирищIэну. Нал къута, 
254. Къуажэ гъунэ дыдэм деж зы пщIантIэ 
гуэрым дэлъэдати, хьэжь цIыкIу къыкъуэжри 
къуажэхьэр зэщIигъэбырсейуэ банэу щыхуежьэм, 
Сеймэныр IуэмкIэ мажэри бэкхъ плIанэпэм 
дэлъ шкIэм дежкIэ зедз, шкIэм игъэщэба мэкъур 
зытрелъхьэ, арщхьэкIэ техьэгъуэ зытехьам 
хуэдэу мэкIэзыз. Лъапсэ, 51. 2. (61). Зэхуэдэ 
зыкъомым ящыщ гуэр, языхэз. Иджы усакIуэр 
щыпсэуа лъэхънэмрэ и поэзиемрэ зэхуэпхьмэ, 
дэтхэнэ зы усэми зэман гуащIэм и нагъыщэ телъщ. 
Зи лъэрыгъыпс тIыгъа, 518. Куэзыр джэгухэм 
ящыщ зы и нитIыр куэзырым тенауэ, си дежкIи 
къемыплъэкIыу цIыхур зэщIигъэдыхьэшхащ: 
«Цыщ» жыпIа? МелыIыч, 453. [Хьэкурынэ] 
Зыгуэрхэм я пхъэIэщэ къаIихри вакIуэ дэкIащ, 
щыдэкIым фочу ищIыжахэм щыщ зыи здыдихащ, 
пщIэну щыткъым, дыщIыхуеин дыхуэзэнкIэ 
мэхъу, жыхуиIэу. Лъапсэ, 105. 3. (15). Зэхуэдэ, 
зэщхь. Cигу Iейуэ, слъагъумэ нэ фIыцIэшхуэр, 
Си губжьыр фIыкIэ зызохъуэкIыр, Гум щIыхьэу 
сыгъми сыдыхьэшхми, Зы нэпсщ тIум щыгъуи нэм 
къыщIэкIыр. Уи псалъэ. «ЩIалэгъуэ щIыналъэ», 
71. Зэныбжьэгъуу Бот, Хьэбалэ, Къантемыри 
ядэщIыгъуу, Линэ дахэ дихьэхауэ А щIалищыр 
зым щыгугъырт. Колхоз шыгъажэм. «Партыр ди 
пашэу», 37. Апхуэдэ къабзэщ кIэмунист, бэлшэвыч 
жыхуэпIэр, зы цIыху лъэпкъщ… Хъуэпсэгъуэ 
нур, 264. Сталиныр къепсри Нартыхур и пэм 
къихуащ – зы сортщ а тIур я инагъыр зэрызми. 
Лъапсэ, 49. 4. (27). плъыф. Хэхауэ зыгуэр, зыри 
имыгъусэу, и закъуэу. Дадэм зэрыжиIэмкIэ, 
Къулыр аптекэм тетым къыщытхъуащ: лIыгъэ 
уиIэщ, уи аптекэр пхъумэфащ, уэри умышынэу 
къалэм укъыдэнащ, къалэм аптекэ дэтынри 
куэд и уасэщ, хэт дэнэ кIуами хущхъуэ хуэмеин 
щыIэ, уеблэмэ дохутыру щыIэри уэ зыр аращ. 
Нал къута, 235. Гъуэгур зыцIыхуу тхэтыр зыщ – 
Шамум и цIэу, ухуэбэлэрыгъмэ, умысакъмэ, 
къумым укъринэу ежьэжын тIэу еплъынукъым, ди 
къупщхьэлъапщхьэр хьэIуцыдзым зэбгрыхыжмэ, 
укIуэдыпащи, дунейр къутэжыху укъэзыщIэн 
щыIэкъым. ХьэщIэ лъапIэ, 400. 5. (4). Еплъ зыри. 
ПсыIэрышэм бгъурыт защIэу Жыг хадэшхуэр 
пхъэщхьэмыщхьэм ЩIигъэнакъэ пщIащэр 
мащIэу, Мес, машинэм зы щIэмыхьэу Мажэ, 

мажэ къэмыувыIэу, Жьыбгъэ щIихур щIыIэтыIэу. 
«Тисей», 481. Уэс темылъми, жэщыр щIыIэу 
Уи гур губгъуэм щымыхуабэ, Зы IыхьлыикI 
зым имыIэу, Тетщ зиплъыхьу щIалэр джабэм, 
Йогупсысыр щIыIэ къакIуэм, Къуажэм кIуэныр 
трегъакIуэ. «Тисей», 497. Мэмэт-щIакъуэ фыз 
унафэкIэ мэпсэу жыпIэмэ, тэмэм хъунукъым, 
сыту жыпIэмэ, и фызым сыт жиIами екIи фIыкIи 
зы псалъэ пидзыжыркъым, цIутI жимыIэу псоми 
едаIуэ хуэдэу зещI, ауэ фыз псалъэр хыв хьэ ебэнауэ 
къонэ. Лъапсэ, 67–68. 6. (188). Мыбелджылы 
цIэпапщIэ «зыгуэр» жыхуиIэм и мыхьэнэр 
егъэзащIэ. Хьэсэпэхъумэм зи жагъуэ ищIа яхэтт, 
зым и жэм мэшым хыхьауэ щилъагъум къыхехури 
жэмыр зыхэта хьэсэр зейр ищIэрти, ехури 
жреIэ: «Мы жэмыр уи хьэсэм хэтащи, жэмыр 
зейм къадыр егъэтхьэкъу е жэмыр къэши, шэ 
къыщIэпшыр уи хьэлэлщ», – жиIэу. Хьэсэпэхъумэ, 
417. ЩIалэ цIыкIухэр зэрыгъэдыхьэшхыу, 
афицарым зифыщIыжу хъущIэу, зэ зым 
бгъэдэлъадэрэ ехъуэну, и IэштIымыр игъэдалъэу, 
сэлэтхэри къэгубжьауэ янэм щIы имылъагъужу, 
къагурыIуэми къагурымыIуэу зыкъыфIагъэщIу 
къаущыхьырт, уэсыр зэхаутэу. Хъуэпсэгъуэ 
нур, 301. И псэри тыншыжат, мы дунейм зигу 
хэщI темытыжу, дыгъуасэ лъы зыгъэжахэр, 
бжьэцу зэрызехьар зэкIужарэ я Iэпэр зэрыIыгъыу 
зэщыгуфIыкIыу къеуджэкIыу, зэкъуэш-
зэшыпхъущ жыпIэну зэхуэгумащIэу, мэзым щIэт 
жыг зэмылIэужьыгъуэхэр зэрызэзэгъым хуэдэу 
зым и зэран адрейм емыкIыу, къуалэбзухэм 
ещхьыркъабзэу щхьэж и бзэмкIэ езым фIэфI 
уэрэдыр жиIэмэ, я бзэ зэрыщIэ къыфIэщIу. 
Кхъэлэгъунэ, 380.

З Ы Б Г Ъ Э Д Э Г Ъ Э Т I Ы С Х Ь Э Н 
(зыбгъэдегъэтIысхьэ) лъэI. (2). Уи гъунэгъуу 
зыгуэр гъэтIысын. Рум цIыкIу кIэнфет е 
браныч иIыгъыу Дисэ къыбгъэдэлъадэми, 
зыбгъэдигъэтIысхьэрти, имыутIыпщыжу 
едэхащIэу щигъэст, сабийр Рахьимрэ Саримэрэ 
зэран яхуимыгъэхъуну. Хъуэпсэгъуэ нур, 132. И адэ 
дыдэ Мэмэт-щIакъуэкIэ зэджэр къызэрыхуэгузавэ 
щыIакъым, зэзэмызэххэ фIэкIаи илъагъуртэкъым, 
къилъэгъуамэ «ей, емынэунэ хъун, мыдэ къакIуэт», 
е «гъуэгу мыгъуэм ежьа, уи ныбэр узрэ?» – жиIэу 
и жагъуэ хъун гуэр къридзырт армыхъумэ, 
зыбгъэдигъэтIысхьэу, п

ЗЫБГЪУПЩI (9). Бгъу, пщIы хуэдиз. 
ХьэщIэми Астемыр сыми ябзыщIыр мырат: 
Щхьэлмывэкъуэ Коломейцевыр япэ дыдэ 
къыдыхьэным илъэс зыбгъупщIкIэ япэ къихуэу, 
ЩIыIэпс къуажэу къэзакъ станицэм пэмыжыжьэм 
Iуэхугъуэ бэлыхь гуэр къыщыхъуат. Хъуэпсэгъуэ 
нур, 201. [Мариам:] Махуэ зыбгъупщIкIэ 
гъуэгум дытета нэужь, дыздежьам дынэсащ, 
зыгуэрхэр къытпежьати, щхьэж зыдэкIуэну 
къыхуагъэфэщамкIэ зэгурыIуэри, портым куэдрэ 
дыщымыгувэу, увыIэпIэ тхуэхъунум дашэри 
дагъэлъэгъуати, ди гум ирихьащ. Лэчымэ, 392. 
Мусэ мылъкуу иIэр куэд дыдэ хъуртэкъым, мэлищэ 

зытIущт, шыми выми зыбгъупщIт, ауэ дахэу 
зихуапэрт, ишхыр мащIэт. Хъуэпсэгъуэ нур, 78.

ЗЫБЖАНЭ (62). ПыухыкIауэ щымыт бжыгъэу 
мымащIэ икIи мыкуэд. НэхъыфIу еджэхэм 
Алий къахибжыкIри щIалэ цIыкIу зыбжанэ 
культармеецу къуажэм дыкIуэурэ цIыхубзу унагъуэ 
зезыхьэм еджэкIэрэ тхэкIэрэ едгъэщIэну тетрадь, 
къэрэндащ къытхуигуэшащ. Зи лъэрыгъыпс 
тIыгъа, 528. Дорофеичи къелъэIуащ Лу: ди 
оркестрыр ирикъуркъым, инструмент зыбжанэ 
дыхущощIэри, Инал епсалъи дызыхущыщIэр 
къызэрытщэхун ахъшэ къытхуеIых, мэуэ зы 
пщыкIутI-пщыкIутху дыхъуатэмэ, военнэ 
оркестрым дещхьынт, жиIэри. Мазэ ныкъуэ 
щхъуантIэ, 547. Шынел щыгъыу урыс гуэрым 
делегатхэр унэм щIишэрт, абы ещхьу адыгэу, 
къущхьэу зыбжани адыгэ цейм ищIыIукIэ шынел 
тракъуауэ къащылэлырт, шынелыр абыхэм 
я щIэщыгъуэу зэрыщытыр къигъэлъагъуэу. 
Хъуэпсэгъуэ нур, 322.

◊ Зыбжанэ лъандэрэ (6). Зэман зыкъом хъуауэ. 
Зыбжанэ лъандэрэ щакIуэ кIуэуэ гуп зэрыгъэхъуам 
я Iэщэ-фащэр зыдахь-къахьыжу щымыту, а 
здэкIуэм зэрынэсу къыщагъуэтырт. Лъапсэ, 67. 
Жьы дыдэ хъуами, нанэ гуэгуш игъэхъуу Iуащхьэм 
тесу махуэр игъакIуэрт, ауэ зыбжанэ лъандэрэ 
Думэсарэ бгъэдэст уэндэгъу зэрыхъуам папщIэкIэ. 
Хъуэпсэгъуэ нур, 66. Къэрэмырзэ зэуэныр зыбжанэ 
лъандэрэ пичат, дауи пимычынрэ – иджыри 
къэс и щхьэр мыхъужа дэнэ къэна, и набдзэр, и 
нэбжьыцыр къэкIыжакъым, и пащIэ Iувышхуэм 
щыщ къэнамэ, имыупсыжу хъуакъым. Лыгъэ, 413. 
Зыбжанэ щIэн (2). Зэман зыкъом дэкIын. Зыбжанэ 
щIащ абы и адэ-анэр Тыркум кIуэжауэ зэрыщытрэ 
[Къазджэрий и щхьэгъусэ Саният]. Мазэ ныкъуэ 
щхъуантIэ, 572. Нэмыцэхэр хэкум зэрырахужрэ 
зыбжанэ щIами, дунейр зэфIэувэжыпатэкъым. 
МелыIыч, 447.

ЗЫБЖАНЭРЭ (4). Зыкъомрэ. Зыбжанэрэ 
щымыIауэ зэгуэрым Жыраслъэн къигъэзэжащ зи 
ныбжь хэкIуэта хъыджэбз и гъусэу. Хъуэпсэгъуэ 
нур, 86. И лъэпкъэгъухэм и гур ящIыгъуу 
зыбжанэрэ яхэтащ, и бампIэр щхьэщызыхын 
хуэмызэу [Къазджэрий]. Мазэ ныкъуэ щхъуантIэ, 
664. Ерул письмор къихьу къыщыкIуам, Думэсарэ 
бгъэдэтIысхьэри письмор зы Iэм кърихым, адрей 
Iэм ирилъхьэурэ зыбжанэрэ щысащ, абы итым 
тепсэлъыхьу. Хъуэпсэгъуэ нур, 190.

ЗЫБЛЕГЪЭХЫН (зыблрегъэх) лъэI. (4).зэхь. 
КъызыфIомыгъэIуэху, хуэдэурэ зыгуэрым блэкIын. 
АрщхьэкIэ зэкъуэшитIым я гузэвэгъуэр Елдар дэнэ 
щищIэнт, фызышэ къикIыж хуэдэу и гур жану, и нэгум 
гуфIэгъуэшхуэ зэрыщIэтым гу лъыптэу, пцIащхъуэм 
хуэдэу псынщIэу зыблригъэхащ. Хъуэпсэгъуэ нур, 
245–246. Шууэ Тинэхэ я куэбжэмкIэ Лу зыблригъэхым 
фIэфIу щытамэ, ноби зыблригъэхынщ, Iэмал имыIэу. 
Мазэ ныкъуэ щхъуантIэ, 522. Джэдгын зи жагъуэм 
и Iупэм къытокIэ, жыхуаIэр арати, шокъу жиIэу 
старшынэм хуэзащ, арщхьэкIэ сэлам ирихыу, 
къызэтемыувыIэу зыблригъэхыну арат и мурадыр 
[Астемыр]. Хъуэпсэгъуэ нур, 62.

ЗЫГУЭР: ☐ Зыгуэрым хуэмыфΙ хьэдрыхэ 

ягъакΙуэркъым (2). Зы Ιуэху гуэрым хэмызагъэ 
щыΙэкъым. [Долэт Мусэ жриΙэу:] Зыгуэр 
зыхузэфΙэмыкΙ хьэдрыхэ ягъакΙуэркъым, жи. Мазэ 
ныкъуэ щхъуантΙэ, 644. Ауэ зыгуэрым хуэмыфΙ 
хьэдрыхэ ягъакΙуэркъым жаΙакъэ! Нал къута, 288. 
Зыгуэр щыщыIэн (1). Iуэхум зыщымыгъуазэ гуэр 
хэлъын. Имыхабзэу псынщIащэу къигъэзэжащи, 
зыгуэр щыщыIэщ жери пэгуныр иIыгъыу лIыжьым 
кIэлъоплъ. КIапсэ кIапэ, 17.

ЗЫГУРЫГЪЭIУЭН (зыгурегъаIуэ) лъэI. (3). 
Зыгуэр зэхэщIыкIын, гурыIуэгъуэ зыщыщIын. 
Республикэ Iэджэм къацIыху, макIуэ-къокIуэж, 
здэмыкIуэфым къокIри лIыкIуэ къокIуэ, 
Мэтхъэным зыхуагъазэ ямыщIэ зрагъэщIэну, 
къагурымыIуэ зыгурагъэIуэну. Мазэ ныкъуэ 
щхъуантIэ, 529. – [Дэфэрэдж:] Иужьрей псалъэхэр 
къыщызжьэдэкIым, ЛэтIифэ къыдэщIхэр си дежкIэ 
къэплъащ, жаIар зыгурагъаIуэ, ущIегъуэжынщ 
жыхуаIэ хьисэпу, арщхьэкIэ ар зыуи къиздзакъым, 
сэ сызэгупсысыр нэгъуэщIт. Лъапсэ, 13. [Таша 
жраIэ къедеджэхэм:] ЗыгурыгъаIуэ: дыкомсомолщ, 
пхуэддэнкъым [нэщI уису]. Мазэ ныкъуэ 
щхъуантIэ, 548.

ЗЫГУЭШЭЖЫН (зыгуешэж) лъэI. (1). 
Зэхуэшэсыжын, къызыхэгъэхьэжын. Адыгэри, 
къущхьэри, балъкъэрри Тыркум зыгуишэжу жаIэ, 
муслъымэнхэр зы ищIыну. Хъуэпсэгъуэ нур, 188.

ЗЫГУЭШЫЖЫН (загуэшыж) лъэI. (2). 
Зыгуэрхэм езыр-езыру гуп-гуп защIыжын. 
Дэри [интернатым щIэсхэм] дэр-дэру тIууэ 
зыдгуэшыжат, «иныжьрэ» «жьыныбэрэ» жытIэу. 
Зи лъэрыгъыпс тIыгъа, 522.

ЗЫГУЭШЫН (загуэш) лъэI. (1). Зырызу е гуп-
гупу зэхэкIын, лъэныкъуэ зырызкIэ зэкIэщIэкIын. 
Нып щIыху цIыкIу къомыр «Прохладная» станцым 
нэс тезу тетщ, адэкIэ тIууэ загуэшри зыкъомыр 
Мэздэгу лъэныкъуэкIэ макIуэ, зыкъомыр Беслъэн 
станцым фIокIыр, Джылахъстэней лъэныкъуэри 
нып щIыху защIэщ. Нал къута, 239.

ЗЫГЪЭАДЭКЪЭН (зегъэадакъэ) лъэI. (1). зэхь. 
ЛъэмыкIын ищIэну хэтын, зыгъэбэлыхьын. Пэжу, 
езы Долэт нэхъ щхьэщытхъу уигъэлъыхъуэнт, 
дэнэ щыпсалъэми зигъэадакъэрт, езым хуэдэ 
щымыIэу къыфIэщIыжырт. Хъуэпсэгъуэ нур, 244.

ЗЫГЪЭАЖЭГЪАФЭН (зегъэажэгъафэ) 
лъэI. (1). Ажэгъафэм ещхьу зыщIын, зыхуэпэн. 
[Дэфэрэдж:] Сэри стIолым сыбгъэдотIысхьэри, 
телефоныр гъунэгъуу къызогъэкIуатэ, си макъым 
зызогъэIэт: – ЖыIэ узыхуейр, зыбгъэажэгъафэу 
ущымысу. Лъапсэ, 65.

З Ы Г Ъ Э А Х Ъ Ы Р З Э М А Н Ы Н 
(зегъэахъырзэман) лъэI. (1). Зыгъэбэлыхьын. 
ИгъащIэм адыгэм загъэахъырзэману щытащ. 
Нал къута, 273.

ЗЫГЪЭБЭГЫН (зегъэбэг) лъэI. (2). Бэлыхьыфэ 
зытегъэуэн. Гуэгушыхъу Мэзани цыджу IукIыжащ 
зигъэбэгыу, зигъэбырыбу, и пэр къригъэтIэтIэхыу. 
Бабыщыкъуэ адакъэпщ, 475. Ныщхьэбэ 
къызэхуэсахэм ящIэрт хэт сыт хуэдэ гъусэ иIэми, 
я фызхэр уэршэру зэхэсурэ, езыхэр хэт саунэм 

кIуащи, зегъэбэг, хэти бильярд мэджэгу, куэзыр 
джэгун зыфIэфI щыIэми лъэныкъуэегъэз защIащ 
Лъапсэ, 79.

ЗЫГЪЭБЭЛЫХЬЫН (зегъэбэлыхь) лъэI. 
(17). ЗыгъэбжьыфIэн, зыгъэахъырзэманын. 
Езыми зигъэбэлыхьу, и нэщхъри зэщIэукIауэ, 
дуней лъэкIыныгъэр и закъуэ къылъыса хуэдэу 
стIолышхуэ тхылъымпIэ зытезым бгъэдэсщ 
[Ботэх], и Iэ лъэныкъуэр телефоным телъу; 
кабинетым дыхумэр щIэтщ. Лъапсэ, 24. 
Нэхъ зызыгъэбэлыхьхэм ящыщу зы гупыфI 
Къылышбийхьэблэ къыдэнат, Къэбэрдей 
уэркъыжь-пщыжьхэри абы щызэхуэсащ 
зэчэнджэщу унафэ ящIыну. Хъуэпсэгъуэ нур, 
320. Залымджэрий къыщылъэтри, и цей-бгырыпх 
сытхэм теIэзэщIыхьащ, и сэшхуэ гуэлэлыр Iэ 
лъэныкъуэмкIэ иIыгъыу, хуабжьу зигъэбэлыхьу 
бжэмкIэ щIыхьэри, жыжьэ мыкIуэу, бжэщхьэIум 
зэребакъуэу къэувыIащ. Хъуэпсэгъуэ нур, 119.

ЗЫГЪЭБГЪУНЛЪЭН (зегъэбгъунлъэ) лъэI. 
(1). ЛъэныкъуэкIэ зыгъэцIэнтхъуэн. Мес, танк 
гуэрым зигъэбгъунлъэу А члисэм бгъэдокIуатэ, 
Къуагъым къуэту Марфэ къоплъэ, Танкым шэхэр 
тракIутэ, Сэлэт гуэри мис къопщылIэ, Iугъуэм 
псори зэщIищтащ, Бомбэр къоуэ, щIыр мэлъалъэ, 
Танкыр псэууэ мис къэнащ, А члисэм егъэпщауэ 
Танкым топыр игъэуащ, Марфэ щтауэ гузэвауэ И 
н

ЗЫГЪЭБЖЬЫФIЭН (зегъэбжьыфIэ) лъэI. (9). 
Бэлыхьыфэ, бжьыфIафэ зытегъэуэн. Гъуумар 
зигъэбжьыфIэу къыщIыхьащ: – Сэлам хьэлейкум, 
къохъусыж, Астемыр! Хъуэпсэгъуэ нур, 194. 
И пэри тIыпэ дахэщи, и щхьэр иIэтмэ, «Сыту 
щIыкIафIэ» жыпIэн хуэдэу хакIуэ къекIущи, абы 
тесым зимыгъэбжьыфIэну Iэмал иIэкъым. Нал 
къута, 265. Iэхъуэм махуэр зыхуэдэнур КъащIэм 
фIэфIмэ Iуащхьэмахуэу Дыгъэ нурыр зи фэдэну 
Гъатхи бжьыхьи зи щIымахуэм Йоплъри тыншу 
псори къащIэ: Iуащхьэмахуэ бгы нэщхъыфIэм – 
Iэхъуэр бгыщхьэм ныхуопIащIэ, НаIуэр цIууэ 
зигъэбжьыфIэу ЗыкъищIамэ и щхьэр щхъуантIэу, 
Iэщхэр лъэгум зэрохьэхыр. Бгы собранэ. 
«Партыр ди пашэу», 77–78.

ЗЫГЪЭБЗЭХЫЖЫН (зегъэбзэхыж) лъэI. 
(2). Еплъ зыгъэбзэхын. КъекIуалIэмэ, зиш 
зыфIэкIуэдам ещхьу, зегъэбзэхыж [Елдар]. 
Хъуэпсэгъуэ нур, 192. Езыри [кхъуафэжьейр] 
псынщIащэу зекIуэрти екIуэлIапIэ ямыгъуэтауэ 
хым тет кхъухьхэм ятеуэрти яхъунщIэрт, 
исыр гъэру яубыдырт, илъыр зыIэщIалъхьэрти – 
бгъуэтым къащтэ, загъэбзэхыжырт, кхъухь 
яхъунщIари толъкъуным щIилъафэрт, здэкIуари 
здэжари ямыщIэу. Лъапсэ, 39–40. 

ЗЫГЪЭБЗЭХЫН (зегъэбзэх) лъэI. (5). 
ЗыгъэкIуэдын, зыгъэпщкIун. Исуф япэм 
и пхъум зигъэбзэха щхьэкIэ мыгузэващэу 
щытамэ, иджы Назифэ куэдрэ къемыкIуэлIэжмэ, 
пхуэгъуэлъыжыртэкъым, пщэдджыжьым жьыуэ 
къэтэджын хуей пэтрэ. Лэчымэ, 393. Бабыщ шыру 
къэргъейм и нэр зытриубыдам зыщIигъэмбрыуэри 
зыщигъэбзэхым къэргъейри и щхьэр и щIагъыу 

псым хэхуэри ундэрэщхъуауэ, и дамэ лъэныкъуэри 
узауэ псым къыщыхэпщыжым, Джэлилу плъагъур 
теуэщ аби, хьэлэчу зэхимыфыщIэу къэнэнт. 
Бабыщыкъуэ адакъэпщ, 479. – Астемыр, мы зыр 
жыIэт, - жиIэри Бэлацэ къэпсэлъащ, – Щэрданымрэ 
Къылышбиймрэ уащышынэу зыбгъэбзэхауэ жаIэри, 
пэж? Хъуэпсэгъуэ нур, 197.

ЗЫГЪЭБЫДЭН (зегъэбыдэ) лъэI. (5). Къару 
зэгъэгъуэтын, зыгуэрым зыхуэгъэхьэзырын, 
зыхуэгъэпсын. Къэрэмырзи ещIэж ещанэу [къалэр] 
къатехыжыгъуей зэрыхъунур, бийм кIуэ пэтми 
нэхъ зегъэбыдэ, къару нэхъыбэ зэщIегъэуIуэ, IэщэкIи 
нэхъ хуэщIащ, итIани IэпщацагъэкIэ ятекIуэн и 
гугъэу дзэпщым къегъэзэжри зегъэхьэзыр. Лыгъэ, 
411. Сабий лъы жахэр сигъэлъагъуу, Щыпсалъэрт 
си гум: «Уигу иубыдэ – А лейр нэмыцэм хуумыгъэгъу, 
Уемыш, зэуакIуэ, зыгъэбыдэ». Дыгъэр къепсын 
папщIэ. «Шум и гъуэгу», 55. И гум Iэхъуэм 
иреубыдэ А хъыджэбзыр ихъумэну, Ар лъэкIыну 
зегъэбыдэ. «Тисей», 495.

ЗЫГЪЭБЫРЫБЫН (зегъэбырыб) лъэI. (4). 
Зыкъэгъэпщын, зыкъэгъэубэлэцын. ЗылъэкIыр 
лъэуейм дэлъеящ, джэдкъуртхэми гузэвэгъуэм 
гу щылъатэм, загъэбырыбри зэрыгъэкIийуэ, 
зэщIэкъакъэу я шырхэр лъэныкъуэегъэз ящIащ. 
Бабыщыкъуэ адакъэпщ, 484. ПщыхьэщхьэкIэ 
джэдэщым джэдкъазыр екIуэлIэжмэ, Джэлил джэд 
анэм яхэсу лъэуейм тесщ, инкубаторыкъуэр и 
закъуэпцIийуэ псоми япэIэщIэу, зигъэбырыбу 
къуэгъэнапIэ къуэсщ. Бабыщыкъуэ адакъэпщ, 
482. Гуэгушыхъужьыр адакъэм нэхърэ IэджэкIэ 
иренэхъ ин, и «къау-къаури» макъыфIкIэ жреIэ, 
нэхъ ину зигъэбырыбу хъушэми яхрет, Джэлил 
абы зэрыфIэлIыкI щыIэкъым, хъымпIаруи 
къридзэркъым. Бабыщыкъуэ адакъэпщ, 478.

ЗЫГЪЭВОЕННЭН (зегъэвоеннэ) лъэI. (1). 
Военнэ, зауэлI, сэлэт хуэдэу зыщIын. Локотош 
къыбгъэдыхьащ шофер къэзышари, зигъэвоеннэу 
честь къриту къеупщIащ: – Товарищ капитан, 
згъэзэж хъуну? Нал къута, 250.

ЗЫГЪЭГУВЭН (зегъэгувэ) лъэI. (4). ЗыIэжьэн, 
мыпIэщIэн. ЩакIуэхэри псынщIэу зэбгрыкIырт, 
нэхущыр къоблагъэ, зывмыгъэгувэ сыт жаIэу. 
Лъапсэ, 69. Зумыгъэгувэ [Нурхьэлий жреIэ Ерул: 
накIуэ правленэм], шхыдэнщ Гъуумар. Хъуэпсэгъуэ 
нур, 234. Гъунэгъум я гуэгушыхъум гу лъитащ, а 
тIур зэгъусэу къезауэмэ, зыгуэр яхузэфIэкIынкIэ 
зэрыхъунуми, зимыгъэгувэу кIэбгъу зищIри 
пщIантIэм дэкIыжащ. Бабыщыкъуэ адакъэпщ, 488.

ЗЫГЪЭГУСЭН (зегъэгусэ) лъэI. (20). Зыгуэр 
уи жагъуэ щIын. ГушыIэр хэзагъэркъым, зегъэгусэ 
занщIэу, – жиIэри шыд пэхум цыжьбанэр куэд 
лъандэрэ ицIыхуу зэрыщытым гу лъаригъэтащ, – 
пэжыр жысIэнщи, цыжьбанэм зыхимыщIыкI 
щыIэкъым. Кхъухь пхэнж, 506. [Дэфэрэдж:] 
Сыкъыщолъэтри бжэм нэс сыщIихьауэ сокIуэ, 
арщхьэкIэ бжэкъур зэрызубыду, Iэнкун сыхъуауэ 
сыкъоувыIэ, къызогъэзэжри, сабырыфэ дыдэ 
зытезгъэуауэ зызгъэгусауэ жызоIэ: – Сэлимэ дауэ 
щыт жыпIэу сыту ущIэмыупщIарэ, уэрати 
ар стIолым телIыхьыну жызыIар. Лъапсэ, 

26. ЦIыхубзым зигъэгусауэ зигъазэри блыным 
зыкIэриукIауэ шхыIэным зыщIиуфащ, сэ шхыIэн 
щIагъуэ стемыпIауэ сыкъигъанэри; сыкъэтэджу 
си бэлътоужьыр зытезмыпIэу хъуакъым, шхыIэн 
щIагъым сыкъыщIэхутэн папщIэ, сэшхуэм адэкIэ 
сыщхьэдэмыхыу хъунутэкъыми. МелыIыч, 444.

ЗЫГЪЭГУСЭРЕЙ (1). плъыф. Куэдрэ 
зызыгъэгусэ. – Зыкъезмыгъэлъагъуу а зыгъэгусэрейм 
[цыжьбанэм] и ужьыр сэ [кIэпхъым] схунщ, щIыхьу 
щыIэр зыхуэфащэу ди пащтыхь. Кхъухь пхэнж, 506.

ЗЫГЪЭГЪУЩЫЖЫН (зегъэгъущыж) лъэI. (1). 
Гъущэ зыщIыжын. – Загъэгъущыж [джылахъстэ-
нейхэм]. Тэрч лъэмыж телътэкъым, щIыIэ пэтми, 
замыгъэпскIыу хъуакъым. Хъуэпсэгъуэ нур, 322.

ЗЫГЪЭДЭХЭН (зегъэдахэ) лъэI. (2). Удахэу, 
уекIуу закъебгъэлъагъуну хэтын, зыгъэщIэрэщIэн. 
Мис абдежым зигъэлъапIэу, Зигъэдахэу гуащэ ябгэр 

ЗЫГЪЭДАХЭЦIЫКIУН (зегъэдахэцIыкIу) 
лъэI. (1). Еплъ зыгъэдэхэн. Лу хъыджэбзхэм 

ЗЫГЪЭДЖЭРЭЗЫН (зегъэджэрэз) лъэI. 
(11). Уи пIэм уимыкIыу зыгъэкIэрэхъуэн. 
Жэщыр нэхущ хъухукIэ Дзэшу жейм емызэгъыу 
зигъэджэрэзу, папщэу хэлъащ, мызэ-мытIэуи 
къэтэджрэ зиущэхуауэ щхьэгъубжэмкIэ дэплъурэ 
щыта щхьэкIэ, и губжьыр текIыжыртэкъым. 
КIапсэ кIапэ, 17. Якъуб зигъэджэрэзу гъуджэшхуэм 
бгъэдэту, бжэр къыIуихри Локотош унэм 
къыщIыхьащ. Нал къута, 301. Джэдхэр шхэху, 
езыр [адакъэр] зэи еуIуакъым, зигъэджэрэзу 
Iэнлъэм итащ, хьэр къримыгъэкIуалIэу. 
Бабыщыкъуэ адакъэпщ, 475.

ЗЫГЪЭЖЫН (зегъэж) лъэI. (1). зэхь. И пIэм 
идиихьын. И кIэ къуацэр къигъэшауэ Щытщ 
Пэрийри, зигъэжауэ. «Тисей», 493.

ЗЫГЪЭЗЭН (зегъазэ) лъэI. (32). ЗеIуэнтIэкIын, 
нэгъуэщI лъэныкъуэкIэ уи гупэр гъэзэн. 
Бот занщIэу къызэрыкIауэ Степан Ильич 
дежкIэ зигъазэри, езым хуэдэу зи акъылым куэд 
къиубыд щымыIэ хуэдэу, жиIащ: – Советскэ 
дыщIыхуейр тыншу вжесIэнщ! Хъуэпсэгъуэ нур, 
267. ЦIыхубзым зигъэгусауэ зигъазэри блыным 
зыкIэриукIауэ шхыIэным зыщIиуфащ, сэ шхыIэн 
щIагъуэ стемыпIауэ сыкъигъанэри; сыкъэтэджу 
си бэлътоужьыр зытезмыпIэу хъуакъым, шхыIэн 
щIагъым сыкъыщIэхутэн папщIэ, сэшхуэм адэкIэ 
сыщхьэдэмыхыу хъунутэкъыми. МелыIыч, 
444. Ауэ лым деж кIэнфеткIэ е дыху абджкIэ 
узыгурыIуэн щыIэтэкъым, дэнэкIи зыгъазэ – 
цIыхухъущи, зыхуей яIурыдзэн хуейщ, ептынур 
зыхуэдизыр жыпIэмэ, уасэ гуэр иIэщи, ет: апэсым 
лы килограмм къыпокIуэри, «егъэIусэ апэсыщ» 
жыхуаIэм хуэдэщ, уэ узыхуэчэмыр уощIэжри 
къэгъэтIылъ. Лъапсэ, 97.

ЗЫГЪЭЗЭН-ЗЫКЪЭГЪЭЗЭЖЫН (зегъазэ-
зыкъегъэзэж) лъэI. (1). ЗыгъэкIэрэхъуэн, 
зыкъэгъэкIэрэхъуэжын, и пIэм имызэгъэн. 
Жэщым унагъуэм щIэс жеякъым, Сэлимэ и анэр 
зигъазэ-зыкъигъэзэжу жейм емызэгъыу хэлъащ, 
Сэлими и кIуэцIыкIым мафIэ къыщIэнауэ и 

диным йокI, е сыкIиин, е сшэчын жиIэу и щхьэм 
тошыныхьыж. Лъапсэ, 27.

ЗЫГЪЭЗЫН (зегъэз) лъэI. (1). ЗыгъэщIэгъуэн. 
Нэхугъэ мащIэр къыдихыу, Лъэ макъ сымыщIу 
зызгъэзу, Си щIыб къэп цIыкIур измыхыу, 
Сыныдэплъынущ бжэ дазэм. Гупсысэ. «Шум и 
гъуэгу», 66.

ЗЫГЪЭКIУЭДЫЖЫН (зегъэкIуэдыж) лъэI. 
(3). ЗыгъэпщкIужын, зыми зыкъемыгъэгъуэтын. 
Зэзэмызэ зи къэшыгъуэ хъуа жэм лъхуахэр мэбу, 
джэдухэр къуэгъэнапIэм къыдожри, загъэкIуэдыж. 
МелыIыч, 462. Тамарэ кIэлындорым тету Пыжьынэ 
къыхуэзати, лъэныкъуэкIэ иришэкIри къыжриIащ: 
«А делэжь, запискэ тIэкIу мыгъуэр зыщIыпIи 
кIуакъым, Сэлимэ IэщIэкIыу, щIыхьэ абы дежи 
адэкIэ-мыдэкIэ дэплъи, къэбгъуэтынщ», – жиIэри, 
арщхьэкIэ идакъым, щхьэусыгъуэ гуэр къигъуэтри 
зигъэкIуэдыжащ. Лъапсэ, 23. Уэ [кIэпхъым] пхуэдэ 
къуэш сыхулIэ, - жиIэри цыжьбанэм зигъэкIуэдыжащ, 
гъумэтIымэу. Кхъухь пхэнж, 495.

ЗЫГЪЭКIУЭДЫН (зегъэкIуэд) лъэI. (7). 
Еплъ зыгъэкIуэдыжын. Псы архъуанэм я 
щхьэр ищIагъыу къыхэлъэрт [цIыкIухэр], псыр 
яутхырт, зым зыр хигуэрт, зыщIагъэмбрыуэрти 
псы щIагъ защIэкIэ загъэкIуэдырт, къыдэуеижамэ, 
дыхьэшхырт. Мазэ ныкъуэ щхъуантIэ, 630. 
Зауэм мыкIуэн щхьэкIэ зигъэкIуэдащ, жиIэнти 
Аралъпым дунейр къызэхижыхьынт, арщхьэкIэ 
псори зыгъэбэлэрыгъар езы старшынэр арагъэнт. 
Хъуэпсэгъуэ нур, 158. Апчарэ и гугъат Хьэталий 
къешхыдэну, фронтым дыщыкIуам зыбгъэкIуэдри 
дыплъыхъуэу губгъуэм дыкъибнауэ щытащ, жиIэу. 
Нал къута, 215.

ЗЫГЪЭКЪЭБЗЭЖЫН (зегъэкъэбзэж) лъэI. 
(2). ФIейр зыкIэрыгъэкIыжын, къабзэ зыщIыжын. 
Нобэ курсант цIыкIухэр зэрызехьэрт, пщIантIэр 
ягъэкъэбзат, иджы езыхэм загъэкъэбзэж, 
зызыпалъэщIыхь. Мазэ ныкъуэ щхъуантIэ, 559. 
УмелыIычкъым, убегъымбару уафэм укъехами, 
щIым укъызэрытеувэу фIейм ухэувэнурэ дэнэ 
деж зыщызгъэкъэбзэжыну жыпIэу угузавэу 
къэбджэдыхьынущ. МелыIыч, 474.

ЗЫГЪЭКЪЭБЗЭН (зегъэкъабзэ) лъэI. (1). 
Къабзэ зыщIын. ТIэкIу зигъэкъабзэщ, зитхьэщIщ 
Астемыри, унэмкIэ къигъэзэжа къудейуэ, и 
анэжьым бжэр къыIуихри къыщIэкIауэ илъэгъуащ. 
Хъуэпсэгъуэ нур, 66.

ЗЫГЪЭКЪИИНЫН (зегъэкъиин) лъэI. (1). 
Къытехьауэ, къиину щытын. Гъатхэр къэсмэ, 
зыбгъэкъиину НэгъуэщIыцIэ пхуэфэщат. 
Псынэдахэ. «Вагъуэ махуэ», 346.

ЗЫГЪЭКЪУЭНШЭЖЫН (зегъэкъуэншэж) 
лъэI. (1). Къуаншагъэр уи щхьэм хуэхьыжын. 
Хабзэр IэщIыб дощIри аращ, жиIэри Бекъан езыми 
зигъэкъуэншэжу егупсысырт, дызытес жыг къудамэр 
ди IэкIэ пыдоупщIыж, ди хабзэр щызэдмыпэсыжым 
деж. Нал къута, 271.

ЗЫГЪЭКЪУЛЫКЪУЩIЭН (зегъэкъулыкъущIэ) 
лъэI. (1). КъулыкъущIафэ зытегъэуэн. Нэхъ 
зызыгъэкъулыкъущIэхэм ящыщ къыщыкIуи щыIэщ. 
МелыIыч, 469.

ЗЫГЪЭЛЪЭГЪУЭН (зегъэлъагъуэ) лъэI. (2). 
Гу зылъегъэтэн, къызэралъагъуным щIэкъун 
[Фэуаз:] – ФыкIуэ, фыщIэкI, – жиIэри тхьэмадэр 
и щхьэгъэрытми си гъуситIми ящIэгубжьащ, сэри 
си щхьэм къихьар жызоIэ: – Сэбэп къыпхуэхъунур 
ныщхьэбэ къызэхуегъэшэс, пщыIэ къалэм 
фыдэкIи, фызэуэн хуэдэу зывгъэлъагъуэ. ХьэщIэ 
лъапIэ, 405. Мыдэ къедаIуэ: фызэуэн хуэдэу 
зывгъэлъагъуэ, фэ зытевгъауэ, къуажэ щIыбым 
мафIэ щыфщI, фызэщIэкъугъэ, фоч вгъауэ, 
бэрэбан феуэ, фызэрыгъэкIий, сэ сщIэ мыгъуэрэ: 
мыбыхэм зы бэлыхьлажьэр къыдащIэнущ жевгъэIэ. 
ХьэщIэ лъапIэ, 405.

ЗЫГЪЭЛЪЭПIЭН (зегъэлъапIэ) лъэI. (2). 
Зыгъэбэлыхьын, зыгъэпэгэн, зыгъэинын. И 
ныбапцIэр ныхуэмыхьу Iэщэ закъуэм ар фIолIыкIыр, 
ЗигъэлъапIэу выгум ису КъыщыдэкIым, жьафэр 
сысу ЖеIэр пIащIэу: «Iэщэ ищIу Жэщи махуи ар 
схуэгъасэ», – Пщым фокIэщIыр зыкIэрищIэу Арщ 
жиIари псалъэ кIасэу. «Тисей», 508. Мис абдежым 
зигъэлъапIэу, Зигъэдахэу гуащэ ябгэр И шордакъым 
къытоувэ. «ЩIалэгъуэ щIыналъэ», 417.

ЗЫГЪЭЛIЭЖЫН (зегъэлIэж) лъэI. 
(2). ЗыукIыжын, уи псэр хэхыжын. Шыр 
зейм зэрыжиIэмкIэ, Анка нэ техуауэ арат, 
зэкIуэцIыгъуарэ фаджэу щыта пэтми, сыт 
щхьэкIэ жыпIэмэ, зауэлIхэр тесу махуитIкIэ 
ягъэхьэулеяуэ Анка къашэжа нэужь, епэзэзэхыу, 
мычэму и нэпсыр къежэхыу, яхуэмышхэу, псы 
къудей яхуемыфэу шэщым щIэтащ, мыбы 
зигъэлIэжыну и мурад, жаIэу. Анка, 384. АрщхьэкIэ 
къыздрашам аргуэру щашэжым, дуней зытетыр 
фIэмыдэхэж, фIэмыIэфIыж хъури яхуэмышхэурэ 
зигъэлIэжащ [шым]. Анка, 384.

ЗЫГЪЭЛIЭН (зегъалIэ) лъэI. (8). Уи гъащIэр 
тын, ажал зэгъэгъуэтын, дунейм ехыжын. И 
пхъур гъуэлъыпIэм ирилъхьэри телефоным 
ежэлIащ, милицэ къриджэну, абы гу щылъитэм, 
Сэлимэ къэгужьеяуэ къыщылъэтащ, псэ зыIутым 
укъеджэнкъым, милицэ дэнэ къэна жиIэу, езыми 
зигъалIэмэ, нэхъ къещтэ къыщыщIар хэIущIыIу 
хъу нэхърэ. Лъапсэ, 27. Къалэдэсыр зэрогъэкIий: 
мо пщыIэ къомыр Iуфху жаIэри, губгъуэрысхэми 
я лъабжьэр фIагъэнащ: дэри дыцIыхущ, губгъуэм 
дихьэу щхьэ зыдгъалIэрэ, жаIэри. ХьэщIэ 
лъапIэ, 404. Япэм адыгэ цIыхубзхэм загъэлIэнут 
къащыщIар уамыгъащIэу, иджы къэгузэвакъэ – 
дохутыр жаIэнщи, я шыкIэ мафIэ егъэуауэ 
къэсынщ. Лъапсэ, 10.

ЗЫГЪЭЛIЫН (зегъэлI) лъэI. (3). 
Зыгъэбэлыхьын, зыгъэщIэгъуэн, лIыгъэ пхэлъыфэ 
зытегъэуэн. ЗищI къытрахауэ щытахэми я щхьэр 
къаIэтауэ батэкъутэр ягъэшырт, загъэлIу шы 
дахэм тесу уэрамым къыдыхьэрти абы я щIыр 
зыва къулейсызхэм тефыщIыхьырт, иныкъуэхэр 
щыкIауэ псалъэрт: – Щхьэ къыдумычрэ нартыхур? 
Хъуэпсэгъуэ нур, 278. Елдар и отрядым хэтар 
езыр аращ жыпIэну, Лу зигъэлIу жиIэрт: – Уэлэхьи, 
зозмыгъэукIым, мымырамэ: плъагъуркъэ шэ 
техуапIэу иIэр? Мазэ ныкъуэ щхъуантIэ, 578. 
Лу нэхъ зигъэлIу шым зытриIэтыкIащ: – Ы-ы, 

лIо сещхькъэ красноармеецым? Мазэ ныкъуэ 
щхъуантIэ, 524.

З Ы Г Ъ Э Л I Ы Х Ъ У Л I Ы Б Ж Ь Ы Н 
(зегъэлIыхъулIыбжь) лъэI. (4). Еплъ зыгъэлIын. 
ЩIалэ цIыкIухэм зызэрагъэлIыхъулIыбжьыр 
Думэсарэ илъагъурт, и дыхьэшхын абы къигъакIуэу. 
Хъуэпсэгъуэ нур, 140. Лу зигъэлIыхъулIыбжьт, 
Къазджэрий къызэрыщытхъуам папщIэ, Аркашкэ 
щхьэкIи къикIуэтыну и мурадтэкъым, минрэ 
урыса щхьэкIэ. Мазэ ныкъуэ щхъуантIэ, 613. Сыт 
щхьэкIэ, дэ дыщыIэкъэ, ущIэгузавэр сыт? – жиIэу 
Джэлил зигъэлIыхъулIыбжьу щыжиIэм, занщIэу 

ЗЫГЪЭМУСЛЪЫМЭНЫН (зегъэмуслъымэн) 
лъэI. (2). Муслъымэныфэ зытегъэуэн, 
муслъымэныгъэ зехьэну хэтын. – Тхьэм уи нэмыс 
нэхъ лъагэ ищI, уи щхьэгъусэр лIакъуэлIэшу 
щыта? – жиIэри лIы гупым ящыщ КъетаукIэ 
зэджэр, зи гъащIэр лIыубыду зыхьауэ иджы 
зигъэмуслъымэн бэлыхьу мэжджыт джабэм 
кIэрысыр [Дэфэрэдж къеупщIащ]. Лъапсэ, 59. 
Мэтхъэн Къазджэрий и гупкIэм сисщ, жиIэрти 
Долэт хъыбар игъэIурт, нэхъ зигъэмуслъымэныну, 
зэхуэдэныгъэм хущIэкъуу къригъэкIыу. 
Хъуэпсэгъуэ нур, 303.

ЗЫГЪЭНЭХЪЫЖЬЫН (зегъэнэхъыжь) лъэI. 
(1). Нэхъыжьу зыбжын. Дзэшу зызыгъэнэхъыжьу 
къуажэм дэсым ящыщт, и ныбжьыр здынэсар 
тэмэм дыдэу имыщIэми иджыри лъэрызехьэт, 
бэзэр сытхэр дэнэ къэна, нартыху къэп щхьэлым 
ешэфыр шыдыгум илъу, жыг хадэ хъарзынэ иIэщи, 
езым фIэкIа зезыхьэ щыIэкъым. КIапсэ кIапэ, 6.

ЗЫГЪЭНЩIЫЖЫН (зегъэнщIыж) лъэI. (3). 
Ныбэм из хъужын, ирикъужын. [Къыдырым 
жиIэу:] Ныбэ нэщIым загъэнщIыжа зэрыхъунум 
и Iэмалми си акъыл нэсащ, Iуэхушхуэщ си 
акъылым нобэ къиубыдар…Кхъухь пхэнж, 501. 
ЩIыми къэкIыгъэми псыкIэ загъэнщIыжауэ я 
джабэр дыгъэм ирагъэут, бахъэр къащхьэщихыу. 
КIапсэ кIапэ, 5. Ныбэ нэщI къомым загъэнщIыжа 
зэрыхъунум и Iэмалри уощIэ. Кхъухь пхэнж, 501.

ЗЫГЪЭНЩIЫН (зегъэнщI) лъэI. (33). 1. (20). 
ШхынкIэ, псы с.ху. ирикъун. Псы щIыIэу бгы 
щIагъым КъыщIэжыр згъуэтамэ, ЗызгъэнщIу 
сефэнти, Мы си Iуу гъущIар ЗгъэщIытэм, сигу 
плъами Хэлъ мафIэр хэкIынт. ЗэныбжьэгъуитI. 
«Шум и гъуэгу», 33. ИгъащIэм Диси зигъэнщIу 
мышха хуэдэт, телъхьэпIэм екIуэкIыу телъ урыс 
щIакхъуэ къомым щеплъкIэ. Хъуэпсэгъуэ нур, 
130. НыбжькIэ дызэхуэдэтэкъым [интернатым 
щIэсхэр], балигъ хъуным нэса къытхэтти, ахэр 
«иныжьт», модрей цIыкIу защIэм къызэрыдэджэр 
«жьыныбэт». ШхапIэм дыкIуэмэ, нэхъ 
крушкIэшхуэр «иныжьым» ялъыст, сыт щхьэкIэ 
жыпIэмэ учкомым я унафэкIэ ахэр япэ иту шхапIэм 
дыкIуэрт, зыдгъэнщIу зэи дышхэртэкъым, 
щIакхъуэ фIыцIэ Iыхьэ щхьэкIэ ущаубэрэжьи 
къэхъурт. Зи лъэрыгъыпс тIыгъа, 522. 2. (13). 
Арэзы хъун, ирикъун. Бгы нэхъ лъахъшэм тезу 
мэзыр тетщ, абы я щIыбагъым къурш щхьэ хужьу 
гъэмахуэми щIымахуэми уэс зытелъыр уолъагъу, 

дунейр къабзэмэ, нэхъыбэм пшэм щIахъумэри, 
къуршыр плъагъуркъым, ауэ дыгъэр щыкъухьэм 
е къыщыкъуэкIым плъыжьыфэ мащIэ мэхъури, 
ущеплъкIэ зумыгъэнщIу удехьэх. Хъуэпсэгъуэ нур, 
82. Къэбэрдейр ирамыгъэкIыу къыщынэкIэ, я щIым 
къыпедмыгъэчу Шэшэнымрэ Мышкъышымрэ я 
щIымкIэ зыдгъэнщIам мынэхъыфIу пIэрэ жиIэу 
Кодоевым и гум къэкIати, иригухыжащ, зэгуэр 
Къэбэрдейм я насып къыттекIуауэ щытамэ, иджы 
ди насып ятекIуэжыпхъэщ жыхуиIэу. Лъапсэ, 
90. Псынэ Iэджэ адэ бгыщхьэм Зэхуихьэсри зы 
ищIауэ, Къохыр уэру ди Шэджэми Мэз щIэтынкIэ 
зигъэнщIауэ. Терек. «Партыр ди пашэу», 117.

ЗЫГЪЭНЫСАЩIЭН (зегъэнысащIэ) 
лъэI. (1). НысащIафэ зытегъэуэн, нысащIэу 
зыкъыщыхъужын. [Iурарэ и бынхэм къраудэкIыж:] 
УгущIэгъуншэтэкъэ, илъэсищ фIэкI мыхъуа 
уи сабий сымаджэр и псэм еджэжу хэлъу уэ 

ЗЫГЪЭПЭГЭН (зегъэпагэ) лъэI. (2). 
ЗумыпэсIауэ щытын. Молэ пабгъэм зигъэпагэу 
ПцIыкIэ цIыхухэр ягъэдаIуэрт, Я мурадыр жаIэт 
лъагэу, Ангылызхэрт ар зэдаIуэр. Лъэпкъхэм я 
тыгъэ. «Партыр ди пашэу», 52. Я нэмысыр хъуауэ 
лъагэ Исхэм тIэкIуи загъэпагэ. «Тисей», 477.

ЗЫГЪЭПСЭХУГЪУЭ (1). Къару 
зрагъэгъуэтыжын папщIэ Iуэху щIэныр 
щызэпагъэу зэман. [Фэуаз:] Езыри [инэралыр] 
Лондон къикIыжа къудейуэ жэщым жеятэкъыми, 
куэдыщэрэ къызэлIэлIэну фIэфIтэкъым, ешауэ 
зыгъэпсэхугъуэ имыхуэу арат. ХьэщIэ лъапIэ, 399.

ЗЫГЪЭПСЭХУЖЫН (зегъэпсэхуж) лъэI. (1). 
Еплъ зыгъэпсэхун. «Дешащ-делIащ» жызыIэ 
къахэкIмэ, «дынэсыжмэ, зывгъэпсэхужынщ» жиIэ 
фIэкIа, къэувыIэ лъэпкъ Якъуб идакъым. Нал 
къута, 214.

ЗЫГЪЭПСЭХУН (зегъэпсэху) лъэI. (78). 
Къару зэгъэгъуэтыжын, псэхугъуэ зэтын. Мо 
къуажэ гъунэгъум мыкIуауэ узиIэ, жиIэри Дуду 
къуажэ мыжыжьащэмкIэ иунэтIащ, куэд мыщIауэ 
а къуажэм я щхьэлым ху иригъэужьгъыну ишати, 
витIым фIыуэ зыщагъэпсэхуауэ щытати, тхьэм 
ещIэ аргуэру щхьэлымкIэ кIуа? ВитI, 414. Ауэрэ 
мащIэ дэкIа, куэди дэкIа, Кулисум матэ цIыкIур 
иIыгъыу жылэр къызэхикIухьауэ зигъэпсэхуу жыг 
щIагъым здыщIэсым, «шокъу» жиIэу фызхэм зи гугъу 
ящIа лIым ирихьэлIащ, выщIэ танэм и пщэм кIапсэ 
лэрыгъу ищIауэ я унэ ишэу. Нэгъуху, 34. Дэфэрэдж 
тIэкIу зигъэпсэхущ, тенджызым зэ теплъэжри, 
зыри щимылъагъум, и щIалэ цIыкIур и гъусэу псы 
Iуфэ нэпкъ лъагэм дэкIщ, пэу гуэр къигъуэтри езыми 
и сабийми я щыгъыныр зыщихри икъузыжащ, 
иутхыпщIащ, къуэгъэнапIэ здыкъуэсым сакъыпэурэ 
къыкъуэплъмэ – къуэ кууушхуэм дэсу къуажэжь 
цIыкIу гуэр елъагъу, езым я къуажэм зыкъомкIэ 
ещхьу, игуми къэкIыжащ, щыхъыджэбздэсым и 
нэгум щIэкIауэ щытар… Лъапсэ, 54.

ЗЫГЪЭПСЭХУПIЭ (1). Зыщагъэпсэху щIыпIэ. 
Лъэпщ и IэщIагъэщ си афэр Сэтэней дахэм и 
бгъафэм зыгъэпсэхупIэу сохъуапсэ. Нарт уэрэд. 
«Шум и гъуэгу», 86.

◊ ЗыгъэпсэхупIэ емытын (1). Еплъ 

зыгъэпсэхупIэ имыIэн. Ди къурш лъагэшхуэм 
ущелъакIэ, ЗыгъэпсэхупIэ шым иумыт. Усэ гъусэ. 
«Мывэ хуабэ», 149. ЗыгъэпсэхупIэ имыгъэхуэн 
(1). Еплъ зыгъэпсэхупIэ имыIэн. [Фариз:] 
Мыгъэрегъэм губгъуэм итар зыгъэпсэхупIэ 
ирагъэхуакъым. Алъхъо, 93. ЗыгъэпсэхупIэ 
имыIэн (3). Лэжьыгъэ с.ху. къыдэмыхуэн, 
щхьэкъэIэт имыIэн. Хъыджэбзхэм гуауэр 
ягъэву ЗекIуэм щыгувэм хуэусэт, ЗыгъэпсэхупIи 
ямыIэу IэщIагъэу дахэр щыбагъуэт. «ЩIалэгъуэ 
щIыналъэ», 411. Жэщ кIыфIыр псынщIэу ди 
бгыщхьэм Мис щIакIуэ фIыцIэу щогъуэлъыр, 
ЛIыжь гумызагъэм нэху щыхукIэ ЗыгъэпсэхупIэ 
иIакъым: ХьэIуцыдз макъыр зэхихмэ, Илъадэрт 
къырым и закъуэ, Иныкъуэм къамэр IэщIэлъу 
Плъыр дыдэу мывэм ар тест. «Адэ», 139. Езыри 
[Бахъуэр] етIысэхыркъым, цIыхури аращ – 
зыгъэпсэхупIэ яIэкъым. Нал къута, 294.

ЗЫГЪЭПСКIАКIУЭ: ЗЫГЪЭПСКIАКIУЭ 
КIУЭН (1). Псыежэх с.ху. загъэщIыIэтыIэну 
кIуэн. Арбузик, Таша сымэ и гъусэу, Iэдэм и 
щхьэлыр здытетым деж кIуат зыгъэпскIакIуэ [Лу] 
Астемыр «фымыкIуэ» жиIа пэтрэ. Мазэ ныкъуэ 
щхъуантIэ, 630.

ЗЫГЪЭПСКIЫН (зегъэпскI) лъэI. (8). Псы 
зытекIэурэ, псым зыщIэгъауэурэ зыгъэкъэбзэн, 
Iэпкълъэпкъыр щIыIэтыIэ щIын. Тэрч лъэмыж 
телътэкъым, щIыIэ пэтми, замыгъэпскIыу 
хъуакъым [псым зэпрыкIхэм]. Хъуэпсэгъуэ 
нур, 322. Псым зызыгъэпскIыу хэсхэр зэрызохьэ, 
зэрогъэкIий, щхьэл шэрхъым зыкIэращIэ, зэран 
мэхъу. Мазэ ныкъуэ щхъуантIэ, 630. ИкIэм икIэжым 
[Исуфрэ Мариамрэ] зэгурыIуащ, тхьэмахуэм зэ – 
мэрем махуэм – унэм къыщIыхьэжрэ зигъэпскIыну 
хуиту, шхын пщтыр ишхыу, джанэ-гъуэншэдж 
щIагъщIэлъ ихъуэжрэ пIэ къабзэм зы жэщ хэлъыну. 
Лэчымэ, 397.

ЗЫГЪЭПСКIЫПIЭ (1). ЗыгъэпскIакIуэ 
здэкIуэ щIыпIэ, IухьэпIэ. [Астемыр цIыкIухэм 
йохъурджауэ:] – Абы и щхьэлым фыкъыIукIыркъым 
нэгъуэщI зыгъэпскIыпIэ щымыIэ хуэдэ. Мазэ 
ныкъуэ щхъуантIэ, 629.

ЗЫГЪЭПСЧЭУIУН (зегъэпсчэуIу) лъэI. 
(5). МащIэу псчэн, псчэ нэпцI зыщIын, 
зыгуэрым гу зылъегъэтэн мурадкIэ. Аркашкэ 
тIэкIу зигъэпсчэуIущ, классым щIэс псори 
къызэпиплъыхьри, Къазджэрий къызэджа усэ 
сатыриплIыр зы псалъэ димыгъэхуу икIи щымыуэу 
гукIэ къыжиIэжащ. Мазэ ныкъуэ щхъуантIэ, 
611. Зэзэмызэ Астемыр дежкIэ къеплъэкIырт, 
[Думэсарэ], зыгуэр къыжриIэну дзыхь имыщI 
хуэдэ, арщхьэкIэ, зигъэпсчэуIу фIэкIа, зыри 
жиIэртэкъым. Хъуэпсэгъуэ нур, 118. Щэрданыр, 
зигъэпсчэуIури, и нэкIум телъэщIыхьащ, псалъэ 
къызэрыщIидзэнур къыхуэмыгъуэту зэрыгупсысэр 
нэрылъагъут. Хъуэпсэгъуэ нур, 291.

ЗЫГЪЭПСЫНЩIЭН (зегъэпсынщIэ) лъэI. (1). 
Нэхъ псынщIэ, нэхъ хуабжь зыщIын. Сеймэн и ужь 
къиувар щилъагъум, мыбы зыкъыскIэрищIэнущ 
жиIэри Мэмэт-щIакъуэ и гум илъыр къищIати, 

зигъэпсынщIащ, «мырамысэ ныбэм» бидаркэр 
иримыгъэкъутэн щхьэкIэ. Лъапсэ, 47.

ЗЫГЪЭПХЪЭШЭН (зегъэпхъашэ) лъэI. (1). 
ЗыгъэткIиин, зыгъэлIыхъулIыбжьын. Курыт 
щIалэм зигъэпхъашэт, Ныбжьэгъубэм ар я пашэт, 
А курытыр шы хъумакIуэ И чэзути, мис, ягъакIуэ. 
«Елбэздыкъуэ», 4.

ЗЫГЪЭПЩКIУЖЫН (зегъэпщкIуж) лъэI. 
(4). Зэ зыбгъэлъэгъуауэ лъэныкъуэ зегъэзыжын. 
[Алыджыкъуэ:] Сэри ар [сабийр] слъагъуу гу 
къыщыслъитэм, щтэIэщтаблэу зигъэпщкIужри 
абы нэхъ иныIуэ цIыкIум и щхьэри къыдигъэжащ. 
МелыIыч, 455. Исполкомым председателу тетар 
къепсэлъэну къыщIэкIа щхьэкIэ, шынэжри 
зигъэпщкIужащ, къэхъуакъэщIам и хъыбар 
телефонкIэ здынигъэсыпхъэм нигъэсыну. Зи 
лъэрыгъыпс тIыгъа. 525. Ерул икIуэтурэ 
зигъэпщкIужа щхьэкIэ, Жыраслъэн жиIам ар ину 
къигъэгубжьат. Хъуэпсэгъуэ нур, 90.

ЗЫГЪЭПЩКIУН (зегъэпщкIу) лъэI. (32). 
Укъамылъагъуу къуэгъэнапIэ зыщIын. А тIур 
щызэпылъым зэжраIар, я гум IэфIрэ хуабэу илъар, 
я псэр зэрыщIэу зэрыщытар, загъэпщкIуурэ IэплIэ 
зэрызэхуащIар, жэщкIэ тIури жейм емызэгъыу 
зэрыщытар, я Iуэхум зыгуэр зэран къыхэхъухьмэ, 
жаIэу зэрыгузэвар – псори и гум къигъэкIыжащ 
Къазджэрий. Мазэ ныкъуэ щхъуантIэ, 668. 
Арыншами езы бысымыр мэгъумэтIымэ: «Мыр 
дэнэ кIуа жэщыбгым, витIым ещхьу бзэхаи». 
«Мыр» жыхуиIэр, дауи, и фызыр аращ, тхьэм 
ещIэ, гуэщым ныщыщIыхьам ар зыхуэзэн и гугъар 
нэгъуэщIу къыщIэкIынт, иджы жэщ кIыфIым абы 
зыщигъэпщкIу къуэгъэнапIэр хьэпщIэу уимыIэу 
бгъуэтыххэнкъым. ВитI, 416. Хъыджэбзыр яхьыну 
къыщыкIуа жэщыр и гум къэкIыжри, Саримэ 
къэуIэбжьащ, шхыIэным зыщIиуфэри зигъэпщкIуа 
щхьэкIэ, куэдрэ хуэмышэчу къыщIэплъри 
аргуэру лIы гуэрым и сурэт IупщIу илъэгъуащ. 
Хъуэпсэгъуэ нур, 192.

ЗЫГЪЭСЭН (зегъасэ) лъэI. (2). Iуэхугъуэ 
е IэщIагъэ гуэр зэгъэщIэн. Тембот гъукIэу 
зыщигъасэм, Бот къыщытхъуу Iуэхум хэгъуэзат, 
иджы ари къехъулIакъым, Бот тхьэмыщкIэр 
дунейм ехыжащ. Хъуэпсэгъуэ нур, 296. ЕтIуанэрей 
еджэгъуэм зигу изубыдэр ари гурыхуэщ, ещанэрейм 
иужь зигу изубыдари хъунущ, ауэ нэхъ гурыхуэжу 
зигъасэмэ, нэхъыфIщ. Мазэ ныкъуэ щхъуантIэ, 610.

ЗЫГЪЭСЫМЭДЖЭН (зегъэсымаджэ) лъэI. 
(1). Зыгъэгукъыдэмыжын. – Зумыгъэсымаджэ, си 
къуэш, – жиIэу Сосрыкъуи Лу щхьэщытт. Мазэ 
ныкъуэ щхъуантIэ, 552.

З Ы Г Ъ Э Т Э М А К Ъ К I Ы Х Ь Ы Н 
(зегъэтэмакъкIыхь) лъэI. (1). ЗышыIэныгъэ 
зыхэгъэлъын. – КъеIыпхын дэнэ къэна, си 
къуэш, – жиIэрт Хьэталий зигъэтэмакъкIыхьу, 
егъэджакIуэм диктант еджакIуэ цIыкIухэм 
щаригъэтхкIэ псалъэр зэрызэпашым хуэдэу 
зэпишу. Нал къута, 216.

ЗЫГЪЭТКIИИН (зегъэткIий) лъэI. (3). 
Зыгъэпхъэшэн, фIэлIыкI зиIэу зыгъэлъэгъуэн. 
А лъэхъэнэм Мысыр къэралым пащтыхьу 

тетыр Мустафэт, и ныбжьыр хэкIуэта пэтми, 
зигъэткIийт, фIыкIэ къыпыпхын щымыIэу, 
и фызыр щIалэти, дзыхь щIагъуэ хуимыщIу 
кIэлъыплът. Лъапсэ, 100. ЩIымахуэ хьэлыр хэт 
зымыщIэр? Зэм зигъэткIийуэ, зэм мэкIуэд. КIарц 
жыг. «Вагъуэ махуэ», 367. ЛэтIифэ и нэщхъыр 
зэщIэукIауэ и пэми мафIэ бзий къреху жыпIэну, 
псоми жаIэнур жаригъэIэри езыр яужь дыдэ 
къэпсэлъащ, судым ящIа унафэм къеджэ хуэдэу 
зигъэткIийуэ: «Мыр суд Iуэху хъунущи, документ 
дызыхуейуэ хъуар IэкIуэлъакIуэу вгъэхьэзыр 
икIэщIыпIэкIэ, актым псоми Iэ тевдзэнщ». 
Лъапсэ, 11.

ЗЫГЪЭУДЭIУН (зегъэудэIу) лъэI. (1). Езыр-
езыру зыгъэбэяужын, зыIыгъын. Нэпсхэр 
къежьэм зегъэдэIу, ЛIыжьым и щхьэм Iэджэ 
къохьэ, И пхъум дадэр хуогузавэ: «СылIэм си пхъум 
сэ сыщIелъхьэ, Е толъкъунхэм сыщIалъафэ…». 
«Бдзэжьеящэм ипхъу», 146.

ЗЫГЪЭУКIЫТЭХЫН (зегъэукIытэх) лъэI. (2). 
НэмысыфIафэ, укIытафэ зытегъэуэн. Сэтэнейуэ 
гуащэр ЗигъэщэныфIэшхуэу, Iуэхум хуэпIащIэу, 
Данэм щIигъэнауэ, И шордакъым къохыр, 
ЗигъэукIытэхыу Ашэмэз йопсалъэ. «ЩIалэгъуэ 
щIыналъэ», 418. Абы хуэдэу зигъэукIытэх щхьэкIэ, 
спектаклым дауэ щыджэгуу уи гугъэрэ? [Таша]. 
Мазэ ныкъуэ щхъуантIэ, 621.

ЗЫГЪЭУКIУРИИЖЫН (зегъэукIурииж) 
лъэI. (1). Гъуэлъыжын. ШкIэ цIыкIури, щтэрэи 
къэтэджа щхьэкIэ, хъумакIуэм IэплIэкIэ 
къещтэри зегъэукIурииж, шкIэмкIэ зигъэхуэбэн и 
гугъэу. Лъапсэ, 51. 

ЗЫГЪЭУКIУРИИН (зегъэукIурий) лъэI. (12). 
Зыгъэпсэхун, жеин мурадкIэ гъуэлъын. Нартыхур 
пIэмкIэ плъэмэ, пIэр щIыжауэ хьэзырыпсщ, езыми 
куэдрэ хуэмышыIэу пIэмкIэ кIуэри итIысхьащ, 
Раисэ къыдэIэпыкъуурэ, щыгъыныр зыщихри 
и унэ кIуэжа хуэдэ, зигъэукIуриящ: – ТIэкIу 
зыщызгъэпсэхунщ уи деж, – жиIэри. Лъапсэ, 80. Зы 
фыз гуэрым, джэдкъуртыр джэджьейм зэрытесым 
ещхьу, сабиищ и бгъафэм щIигъэгъуэлъхьауэ 
щыст, еплIанэ цIыкIум псори езым къыдэджэгуу 
загъэукIурия и гугъэу, гуфIэу зыгуэрхэр къибжт, 
къипщыхьыф къудейти, и пIэ имызагъэу 
къипщыхьыну хуежьэрт, и анэр епхъуэрти 
аргуэру зрилъэфэлIэжырт. Хъуэпсэгъуэ нур, 
284. ЦIыхубзым къигъэзэжа и гугъэу Дуду и Iупэм 
къэсат: «ВакIуэ сыздитым си витIыр кIуэдри 
сылъыхъуэурэ жэщ къыщыстехъуэм мыбдеж 
зызгъэукIурият», – жиIэу къригъэкIуэкIыну, 
арщхьэкIэ Дуду къэпсэлъэным нэмысу лIы 
гуэр къыбгъэдыхьэри къызэрыгубжьар IупщIу 
къеупщIащ: -Хэт мыбдеж щылъыр? ВитI, 415.

ЗЫГЪЭФЭРЫЩIЫН (зегъэфэрыщI) лъэI. (3). 
Зэрыщымыту зыщIын, фэ зытегъэуэн. Уи жагъуэ 
ящIащ, – жиIэрт Къылышбий и къуэм, тIэкIу 
зигъэфэрыщIу, и нитIыр топым хуэдэу къихуу, 
шы къэзыдыгъуу къаубыда и къуэшым дежкIэ 
лъэбакъуэ зытIущ ичащ: – Уу, бзаджэнаджэ! 
Хъуэпсэгъуэ нур, 116. Арыншэми Джэлил и фIыцIэ 
Iуауэ джэд анэщIэ къомыр нэлейкIэ къеплъырт, и 

закъуэуи кърагъэкIухьыртэкъым, дэнэкIэ кIуэми, 
джэдищ-плIы и гъусэу, езыми зигъэфэрыщIу 
улъэпхъащэрт. Бабыщыкъуэ адакъэпщ, 479. 
Чачэ зэм зигъэфэрыщIу, зэм и нэр зыгуэру ищIрэ 
Мэсхьуд зыхуигъэщхъыурэ тхьэм ещIэ жиIэр. 
Хъуэпсэгъуэ нур, 206.

З Ы Г Ъ Э Т Х Ь Э М Ы Щ К I А Ф Э Н 
(зегъэтхьэмыщкIафэ) лъэI. (1). ТхьэмыщкIафэ 
зытегъэуэн. [Алыджыкъуэ:] ЛIыр щылъу 
щыслъагъум, сепхъуэри зэфIэзгъэувэжащ, и башри 
кIарзинкIэри къыщыхуэсщтэжым, фIыщIэшхуэ 
къысхуищIащ, езыми зигъэтхьэмыщкIафэт: – 
СыкIуэнщи, сшхын тIэкIу къэсщэхунщ жысIати, 
плъагъурэ сэ къысщыщIар? МелыIыч, 445.

ЗЫГЪЭХУЭБЭН (зегъэхуабэ) лъэI. (5). 
Iэпкълъэпкъыр гъэхуэбэн, хуабэу щыгъэтын. 
[Шурэ:] Къытэ пэгуным дэп ирилъхьэри 
зигъэхуабэу щысти хьэхэр банэри IукIауэ жьым 
хъуаскIэ ирихьэжьэу мэкъум хидза е нэгъуэщI. 
Алъхъо, 75. Илъэситху фIэкI мыхъуа Лурэ 
Саримэрэ зэгупэу гъуэлъырт, а тIум шхыIэнымкIэ 
я щхьэр щIахъумэрти псынщIэу загъэхуэбэрт. 
Хъуэпсэгъуэ нур, 190. ШкIэ цIыкIури, щтэрэи 
къэтэджа щхьэкIэ, хъумакIуэм IэплIэкIэ 
къещтэри зегъэукIурииж, шкIэмкIэ зигъэхуэбэн и 
гугъэу. Лъапсэ, 51. 

ЗЫГЪЭХЬЭЖЫН (зегъэхьэжы) лъэI. (1). 
Хьэжым ещхьу зыщIын, хьэжыуэ фэ зытегъэуэн. 
Зыбгъэхьэжы щхьэкIэ нащэ мыхъунур кIэрэф 

ЗЫГЪЭХЬЭЗЫРЫЖЫН (зегъэхьэзырыж) 
лъэI. (1). ЗызыщIэкъуэжын, зы щIыпIэ гуэр 
къызэрыбгъэнэным зыхуэщIын. Сыхьэт 
ныкъуи дэмыкIыу Мусэ къиша къэп къомыр 
щхьэлым щIалъхьэри, абы хуэдиз хьэжыгъэ гум 
иралъхьэри IукIыжыну загъэхьэзырыжащ. Мазэ 
ныкъуэ щхъуантIэ, 634.

ЗЫГЪЭХЬЭЗЫРЫН (зегъэхьэзыр) лъэI. (21). 
Зыгуэрым зыхуэгъэпсын, хуэхьэзыру щытын. 
Къэрэмырзи ещIэж ещанэу къатехыжыгъуей 
зэрыхъунур [къалэр], бийм кIуэ пэтми нэхъ зегъэбыдэ, 
къару нэхъыбэ зэщIегъэуIуэ, IэщэкIи нэхъ хуэщIащ, 
итIани IэпщацагъэкIэ ятекIуэн и гугъэу дзэпщым 
къегъэзэжри зегъэхьэзыр. Лыгъэ, 411. Иджы мес: – 
Ислъэмей дэсыр къэукхъуауэ къызэрохьэх, – жаIэу 
хъыбар къыщысым, окрисполкомым щIэс илъэпкъыр 
къызэрыIэтащ, Iэщэ зиIэми зигъэхьэзыращ зэуэну. Зи 
лъэрыгъыпс тIыгъа. 524. Псыжьрэ Индылрэ я зэхуакур 
арат зекIуэ кIуапIэр, бжьыхьэр къэсрэ гъавэр гуэным 
иракIутэжамэ, нэхъыбэм ДонкIэ ягъазэрэ губгъуэр 
къаущыхьу итт, къанэу губгъуэм щикIуадэ Iэджэри 
къэхъурт, я кIуэдыпIэр псэ зыIутым ямыщIэу, 
арщхьэкIэ къуажэпщыр лIы зи къару илъыгъуэти, и 
унэм щIэзагъэртэкъым, бжьыхьэхуегъэзэкI зэрыхъуу 
зигъэхьэзыру щIидзэрт, и нэгум зыгуэр зэрыщIэлъыр 
IупщIу. Лъапсэ, 30.

ЗЫГЪЭХЬЭФОТЭН (зегъэхьэфотэ) лъэI. 
(1). ЗыгъэщIэгъуэн. Езыхэр, плъагъурэ, хакIуэм 
тесу загъэхьэфотэу уэрамым дэтыну аращ 
зыхуейр[егупсысырт [Бекъан:] ЦIыхухъухэм 
хабзэр IэщIыб ящI. Нал къута, 271.

ЗЫГЪЭХЪЕИН (зегъэхъей) лъэI. (17). 1. 

(16). И пIэм икIын, хъеин. [Алыджыкъуэ:] Мы 
къэгъуэлъам мурад гуэр иIэу пIэрэ, жыхуиIэу 
цIыхубзыр къызэжьэу зы тэлайкIэ хэлъащ, 
зимыгъэхъейуэ, сэ зызущэхуауэ сыщIыщылъыр 
къыгурымыIуэу си дежкIэ зыкъыщигъазэм, сэшхуэм 
къеIусэри занщIэу къэскIащ: – Мыр сыт? МелыIыч, 
443. Дисэ ятIэ шыкъыр къызыкIэрихыжыр и 
бацэ уэншэкужьым пэмыжыжьэу игъэтIылъурэ 
щылът: – Iэзэ гуэр мыгъуэ къызэплъатэмэ, нэхъ 
къэтэджыжыгъуафIэу сыкъэтэджыжынт, ди нысэ 
цIыкIу, къупщхьэ имыкъутауэ си фIэщ хъуркъым, 
зызгъэхъеймэ, си псэр хегъэщI. ГущIэгъу, 421. 
Щэрданымрэ Аралпымрэ я псалъэр яухыху, 
лIыжьхэр я башым зытрагъэщIауэ зэхэтащ, 
я щхьэр къаIэту къэмыплъэу е замыгъэхъейуэ, 
ауэ я жьэм бахъэ къыжьэдихумкIэ къапщIэрт 
я лъыр къызэрыкъуалъэр. Хъуэпсэгъуэ нур, 
292. 2. (1). Зыгуэр щIэн, лэжьын. [УпщIэ 
пыIэшхуэ гуэрми къыпищэрт: «Iэгу уеуэнри, Iэ 
пIэтынри зэхуэдэу къыщIэкIмэ, ущIегъуэжынщ»] 
Аращ сэ зыщIэзмыгъэхъейр, жиIэу. Мазэ 
ныкъуэ щхъуантIэ, 669.

ЗЫГЪЭХЪУШЫШЫН (зегъэхъушыш) лъэI. 
(1). ЗыгъэлIын, зыгъэбэлыхьын. Фи Iэр фIэт, жиIэу 
Нахъуэ зигъэхъушыш щхьэкIэ, зыри къемыдаIуэу, 
зэIущIэр сыхьэтитIкIэ зэхэтащ, Нахъуэрэ Чачэрэ 
ерыщ екIуауэ нэху щыху зэрызэбгъэдэсам ещхьу. 
Мазэ ныкъуэ щхъуантIэ, 628.

ЗЫГЪЭЦЫДЖЫН (зегъэцыдж) лъэI. (1). 
Зыгъэбырыбын, зыгъэпщын. Си щхьэкIэ, 
пшахъуэм сыулъэпхъащэу сыхэтыфынукъым, - 
жиIэри гуэгушыхъум зигъэцыджри зыIуригъэхащ, 
мэзыпщым къивыр хъымпIару къримыдзэу. 
Кхъухь  пхэнж, 504.

ЗЫГЪЭШЫН (зегъэш) лъэI. (5). 1. (1). 
Зыукъуэншын, зегъэзыхын. Сэ зызгъэшауэ си 
сэшхуэ кIапэр щIым тоуэ, си фIэщи хъуркъым 
сыхьэт ныкъуэкIи схуэхьыну. МелыIыч, 439. 2. 
(4). ЗызыфIэгъэпщхьэн. Дунейр уаети, цIыху 
зэхэтым загъэшырт, я пэр пыущхъуэнтIыкIауэ, 
итIани, старшынэм фызэбгрымыкI, жиIати, 
зэхэтт, Щэрдан Берд пэплъэу. Хъуэпсэгъуэ нур, 
290. [Алим:] Сэ къысщIэкIия шур джэдыгупIаргъыу, 
зызыгъэшу уэсым хэтым жьэхолъадэ. Зи 
лъэрыгъыпс тIыгъа, 520. ЩIалэ цIыкIу гуэр зигъэшу 
лъэныкъуэкIэ уву ялъагъумэ, ауан ящIырт: – Ар 
зэрышына! Хъуэпсэгъуэ нур, 152.

ЗЫГЪЭЩЭНЫФIЭН (зегъэщэныфIэ) лъэI. (1). 
ЗыгъэнэмысыфIэн. Хъыджэбзым зигъэщэныфIэу, 
зигъэукIытэхыу, хьэщIэм и нэгум щIэмыплъэфу, 
щытти, хьэщIэр Iэбэри бжэр къыIихри ефэну и 
Iупэм щыхуихьым, стIолым бгъэдэси бгъэдэти 
къызэщIэхъеящ хъуэхъу уэрэд жаIэу: Ар здэкIуэм 
Узи мыкIуэу…Лъапсэ, 89–90.

З Ы Г Ъ Э Щ Э Н Ы Ф I Э Ш Х У Э Н 
(зегъэщыныфIэшхуэ) лъэI. (1). Егъэлеяуэ 
зыгъэнэмысыфIэн. Сэтэнейуэ гуащэр 
ЗигъэщэныфIэшхуэу, Iуэхум хуэпIащIэу, Данэм 
щIигъэнауэ, И шордакъым къохыр, ЗигъэукIытэхыу 
Ашэмэз йопсалъэ. «ЩIалэгъуэ щIыналъэ», 418.

ЗЫГЪЭЩХЪЫН (зегъэщхъ) лъэI. (13). 
МащIэу зегъэзыхын, зыгъэлъэхъшэн. ТIэкIу 
зигъэщхъакъэ – псори маплъэ, А щIалэр зэплъыр 
къыпхуэмыщIэ, Хъыджэбзырщ зыщIэр псом я 
пIалъэ – Зигу къэплъым и Iур ирегъущIэ. Зыхэс удз 
Iувыр ирецIынэ. «Мывэ хуабэ», 45. Верэ Павловнэ 
зигъэщхъри Саримэ еIущэщащ: – Жыраслъэн 
слъэгъуащэрэт, жиIэу сщIэркъым си гум щIыжиIэр. 
Мазэ ныкъуэ щхъуантIэ, 598. ХьэIуцыдзым 
ядэкъугъыу, Жьыбгъэ макъыр бгыщхьэм итщ, 
Уэс хужь щIакIуэр жыгым щыгъыу, Зигъэщхъауэ 

ЗЫГЪЭЩIЭГЪУЭН (зегъэщIагъуэ) лъэI. 
(13). Зыгъэбэлыхьын, зыкъыфIэщIыжын. 
Адакъэ хужьым «къалэдэс» фIащати, иджы 
сызэрыкъалэдэс дыдэр нэрылъагъукъэ, жиIэу 
зигъэщIагъуэ щхьэкIэ, джэд къыбгъэдыхьэртэкъым. 
Бабыщыкъуэ адакъэпщ, 489. ЗыбгъэщIагъуэт 
уэ нэхъапэм, Уэрт нэхъ лъэщыр IэкIуэлъакIуэу, 
Кавказыжьым уэрт нэхъ лъэщыр, Уэрт псы псоми 
нэхъ псы жьакIуэр…Терек. «Партыр ди пашэу», 
123. Шууэ зызыгъэщIагъуэу къэсыжар и шым 
къепсыхрэ Лу машинэкIэ къызэрашэжар зэхихмэ, 
зигъэщIэгъуэным пичт, пимычыпIи иIэт, лIым 
щытемыкIуэнукIэ. Мазэ ныкъуэ щхъуантIэ, 546.

ЗЫГЪЭЩIЭРЭЩIЭН (зегъэщIэращIэ) лъэI. 
(6). ЕкIуу зыхуэпэн, зыгъэдэхэн. ХьэщIэ лъапIэ 
къакIуэр фIыуэ кърагъэблэгъэну арат къуажэм я 
мурадри, псоми загъэщIэрэщIащ, щыгъын нэхъыфIу 
яIэр зыщатIэгъащ, я сабийхэр ягъэпскIащ, зи 
жьакIэ зыупсыпхъэми иупсащ. Хъуэпсэгъуэ нур, 
58. Хъыджэбз гъусэу нысащIэм бгъэдэсынухэми 
загъэщIэрэщIауэ, нысащIэм нэхърэ дэ сыткIэ 
дынэхъ Iей жыхуаIэ щIыкIэу, я нэIэ нысащIэм 
тетщ. Лъапсэ, 117. Думэсарэ зыщIэхъуэпсыр 
уигъащIэрт: – ЗыдмыгъэщIэращIэми, зэ къэсыжа 
мыгъуэщэрэт[Астемыр]. Хъуэпсэгъуэ нур, 189.

ЗЫГЪЭЩIЕИН (зегъэщIей) лъэI. (3). 1. 
(1). ИщIыбкIэ зыукъуэдиин, зышэщIын. Езы 
Дэфэрэджи зигъэщIеяуэ шэнтым тесу мэхъуахъуэ: 
- СыкъэвгъэлъэпIащ, тхьэм фыкъигъэлъэпIэж, 
къысхуэфщIар дунейкIэ фхуэзмыщIэжми, 
ахърэткIэ тхьэм къыфхуищIэж. Лъапсэ, 118. 2. 
(2). Зыкъэгъэшын, зегъэзыхын. Зэгуэр Саружан 
зигъэщIеяуэ пIэр зэлъыIуихыу здэщытым, и гур 
къэжана е къэхъуэпса – Iэбэри цIыхубз щIалэр 
къызэщIиубыдэну щыхуежьэм, Саружан имыдэу 
къеIунщIри «пащIэ бзииплъыр» къриудащ. 
Къалэн, 431. Дэфэрэдж ар щилъагъум, хабзэшхуэ 
зэрыхэлъыр иригъэлъагъуу щIопщыр къиIэту 
иритыжыну зыщигъэщIейм модрейри зыхуейр 
арати, къепхъуэри къызэщIиубыдащ. Лъапсэ, 31.

ЗЫГЪЭЩIЫКIАФIЭН (зегъэщIыкIафIэ) лъэI. 
(1). ЗыгъэщэныфIэн. Къазджэрий щымысыгъатэм, 
Матренэ зыкъигъэцыджынти Сосрыкъуэ и 
нэвагъуэр иригъэлъагъужынт, ауэ нобэ хуабжьу 
зигъэщIыкIафIэу Мэтхъэным едаIуэрт. Мазэ 
ныкъуэ щхъуантIэ, 613.

ЗЫГЪЭIЭДЭБЫН (зегъэIэдэб) лъэI. (3). 
ЗыгъэнэмысыфIэн, зыгъэщэныфIэн. – УкIуэркъэ, 
зыIурамылъхьэж, – жиIэри писыр щхьэфэкъур 

къэгузэвауэ Астемыр къепсэлъащ, модрейри 
пIащIэ-тхъытхъыу унэм щIэмылъадэу, зигъэIэдэбу, 
и щхьэм пщIэ зэрыхуищIыжыр нэрылъагъуу, 
кабинетым щIыхьэри Залымджэрий бгъурыуващ. 
Хъуэпсэгъуэ нур, 118. Раисэ Муратовнэ иIыгъыр 
Нартыхум и пащхьэм деж къытригъэувэри 
зигъэIэдэбу икIуэтыжащ, адрей Iэнэзехьэхэми я 
подносхэр зыхуэфащэхэм хуагъэуващ. Лъапсэ, 92. 
И псэлъэкIэмкIэ гурыIуэгъуэт зэрыщIегъуэжар, 
пэжыр жыпIэмэ, сэри сщIэрт сымаджэ хьэлъэм 
наркоз ептыныр зэрышынагъуэр, арщхьэкIэ 
Iэмалыншэти, Варварэ Романовнэ фIэфI-
фIэмыфIми операционнэ стIолым къызбгъэдэту сэ 
сщIэр къыздищIэну къэмыувмэ, сэри схузэфIэкIын 
щыIэтэкъым, арати, сэри, семыубзэми, нэхъ 
зызгъэIэдэбу, сыкъызэхищIэм си гуапэу селъэIуащ: – 
Нэхъапэращи, тIасэ, Iуэхур зыIутым и курыкупсэм 
хэплъи, зы шанс закъуэ фIэкI 

ЗЫГЪЭIЭТАЩХЬЭН (зегъэIэтащхьэ) 
лъэI. (3). ЗыгъэунафэщIын, зыгъэпашэн, 
зыгъэнэхъыжьын. – ЗигъэIэтащхьэ пэтми а 
секретарь зи гугъу пщIар жэхьил дыдэу жэхьилщи 
аращ. КIапсэ кIапэ, 11. Нэхъ зызыгъэIэтащхьэ 
къаукIмэ, къашэжри бэлшэвич хьэдэ щIэлъхьэкIэу 
щIалъхьэрт, музыч еуэу, хьэдэр бэн плъыжьым 
дъэлъу. Зи лъэрыгъыпс тIыгъа, 532. А щым я 
гъусэт нэхъ зызыгъэIэтащхьэу Къэбэрдейм исхэр, 
япэ дыдэ псэлъэныр къызылъысар Къылышбий и 
къуэр арат. Хъуэпсэгъуэ нур, 126.

ЗЫГЪЭIЕИН (зегъэIей) лъэI. (1). 
Зыгъэмыхьэнэншэн. [Джалил къалэдэс адакъэм 
къыжреIэ:] Уэ нэхърэ зыцкIэ нэхъ зызгъэIейркъым. 
Бабыщыкъуэ адакъэпщ, 487.

ЗЫГЪЭIУЩЫН (зегъэIущ) лъэI. (1). 
Зыгъэгубзыгъэн. Нэхъ зызыгъэIущхэр блэгъу 
иплъэрт, а зэманым блэгъуаплъэр мащIэтэкъым. 
Хъуэпсэгъуэ нур, 59.

ЗЫДАХЬ-КЪАХЬЫЖУ (1). нареч. Дэнэ кIуэми 
къыздрахьэкIыу. Зыбжанэ лъандэрэ щакIуэ гуп 
зэрыгъэхъуам я Iэщэ-фащэр зыдахь-къахьыжу 
щымыту, а здэкIуэм зэрынэсу къыщагъуэтырт. 
Лъапсэ, 67.

ЗЫДЭГЪЭЗЭН (зыдегъазэ) лъэI. (4). зэхь. 
1. (2). ЗыдэщIын, зыгуэрым и жыIэм щIэтын, 
едэIуэн. Ди Iурзилэу пщащэ къабзэм А емынэм 
зыдегъазэ.«Тисей», 499. КъыпщIэуамэ – 
зыдэгъазэ, Псы къиуауэ урехьэх. Лъагъуныгъэ. 
«Вагъуэ махуэ», 322. 2. (2). Зыгуэрым и гъусэу 
зеIуэнтIэкIын, уи гупэр гъэзэн. ЩIым дыгъэшхуэм 
зыдегъазэ, Жэщи махуи мэджэрэз. Вагъуэиж. 
«Батырыбжьэ», 70.

ЗЫДЭГЪЭИНЫН (зыдегъэин) лъэI. (1). 
Инхэм задегъэкIун. Япэм ЛIыгъур Ибрахьим нэхъ 
бжьыфIэу, егъэджакIуэхэм нэхъ ещхьу къытфIэщIа 
щхьэкIэ, иджы Алий нэлейкIэ деплъ хъуащ, 
езыр нэжэгужэу, цIыкIуи задигъэцIыкIуу, иным 
задигъэину, Iэпкълъэпкъ жан иIэу гу лъыттати. 
Зи лъэрыгъыпс тIыгъа, 522.

ЗЫДЭГЪЭПЛЪЕИН (зыдрегъэплъей) лъэI. 
(1). Щапхъэ зытрегъэхын. Апчарэ и жэмыр япэ 

яритыжу адрейхэр зыдригъэплъеин и мурада 
щхьэкIэ къехъулIакъым. Нал къута, 277.

ЗЫДЭГЪЭХУЭН (зыдегъахуэ) лъэI. (1). зэхь 
ЗыщIыпIэ дыхьэн. Елдар зыгуэркIэ гурыщхъуэ 
ищIырти, Дисэхэ дежкIэ зыдигъахуэрэ абы 
щыжаIэр зэхихмэ, и гуапэт. Хъуэпсэгъуэ нур, 129.

ЗЫДЭГЪЭЦIЫКIУН (зыдегъэцIыкIу) лъэI. (1). 
ЦIыкIухэми задегъэкIун. Япэм ЛIыгъур Ибрахьим 
нэхъ бжьыфIэу, егъэджакIуэхэм нэхъ ещхьу 
къытфIэщIа щхьэкIэ, иджы Алий нэлейкIэ деплъ 
хъуащ, езыри нэжэгужэу, цIыкIум задигъэцIыкIуу, 
иным задигъэину, Iэпкълъэпкъ жан иIэу гу 
лъыттати. Зи лъэрыгъыпс тIыгъа, 522.

ЗЫДЭГЪЭШЫН (зыдегъэш) лъэI. (2). 
Зыгуэрым жиIэр, илэжьыр дэIыгъын, акъылэгъу 
дэхъун. ЦIэ зимыIэу цIэ фIащауэ, Тхыдэ хуатхмэ, 
зыдегъэш. Молибден Iуащхьэ. «Мывэ хуабэ», 
20. [Якъуб щхьэкIэ] «Мыбы зыдэзгъэшын хьэмэ 
лIыгъэ зэхэгъэкIыпIэ дылъыхъуэн?» – жиIэу арат 
Локотош зэгупсысыр. Нал къута, 308.

ЗЫДЭГЪЭIЭПЫКЪУН (зыдегъэIэпыкъу) 
лъэI. (3). Зыгуэр дэIэпыкъуэгъу щIын, Iуэху 
гуэр зэфIигъэкIыну къэгъэсэбэпын. Нурхьэлий 
зыдэгъэIэпыкъун хуейщ. Хъуэпсэгъуэ нур, 224. 
Абдеж дыдэм ирихьэлIэу Шурдым Дотий, и 
къуитIыр зыдигъэIэпыкъуурэ, зэIущIэм щхьэл 
мывэ къихьри утыкум къриутIыпщхьащ: – Ди 
мылъку зэхэдывгъалъхьэ, жыбоIэ, Астемыр, мэ, 
тIысэ, мыращ сэ мылъкуу сиIэр, – жиIэри. Мазэ 
ныкъуэ щхъуантIэ, 627. Я анэр хадэм итти, жэри 
щыжраIэм, Дахэуэс къакIуэри и гуащэ гурыму 
щылъ ятIэ защIэр согъэкъэбзэжи сыти жимыIэу 
дурэшым дэлъ уэншэкужьым трилъхьэжащ, ипхъу 
цIыкIуитIыр зыдигъэIэпыкъуурэ. ГущIэгъу, 420.

ЗЫДЭДЗЭН (зыдедзэ) лъэI. (1). ЗыщIыпIэ 
псынщIэу зыдэгъэхуэн, зэуэ дыхьэн. Куэбжэри 
бжэщхьэгъубжэри ягъэбыдэри мылицэ тIэкIу 
дэсымрэ ГПУ-мрэ зэхэту адэкIэ-мыдэкIэ зыдадзащ, 
къыдэукIыурэ цIыхур ягъэшынэн я гугъэу. Зи 
лъэрыгъыпс тIыгъа, 524.

ЗЫДЭКIУАПХЪЭ: ЗЫДЭКIУАПХЪЭМ 
КIУЭН (1). ЗдэщыIэн хуейм гъэкIуэн, хьын, 
шэн. Куэд щIакъым, къущхьэр зыдэс ауз дэнэ 
къэна, къуажэ е хьэблэ къэс я лIыкIуэ зэхуишэсри 
я тхьэкIумэр иIуэнтIащ: «Нобэ хуэдэ махуэщ фэ 
совет властым щIакхъуэ фIыцIэ Iыхьэ къывитурэ 
фыщIипIари, фыкъызыхэкIам фахыхьэжи, 
Сталиным и унафэр къэзыкъутэ къахэмыкIыу 
дахэкIэ здэкIуапхъэм вгъакIуэ», – жиIэу [Берие]. 
Лъапсэ, 91.

ЗЫДЭКIУАР: ЗЫДЭКIУАР МЫЩIЭН (1). 
ФIэкIуэдын. Ботэхи гуфIэщауэ, и жейр здэкIуар 
ищIэркъым, и адэм и ныбжьэгъухэу ар зыхэхуар 
щакIуэ защIэщи, я хъыбарым щIэ щIэткъым, 
зыр зым пэрыуэжу, дыхьэшхэн Iэджи хэту, жаIэм 
щIалэ цIыкIур и тхьэкIумэр тегъэхуауэ, йодаIуэ, 
игу ириубыдэу иужькIэ иIуэтэжын и хьисэпу. 
Лъапсэ, 68.

ЗЫДЭХУН (зыдеху) лъэI. (1). Зыгуэр уи гъусэу 
зыщIыпIэ хун. Пэжу, езы Астемыр здихуауэ 
щытатэм нэхъыфIт [жэмыр], ауэ Къазджэрий 

ихуми хъунщ, жиIэри Степан Ильич, Iуэхушхуэм 
хэт пэтми, Бэлацэ и къуэр къигъуэтщ, 
махуэ ныкъуэ пIалъэу къритри игъэзэжащ. 
Хъуэпсэгъуэ нур, 316.

ЗЫДЭХЬЫН (зыдехь) лъэI. (14). УздэкIуэм 
зыгуэр хьын, уи гъусэу къыздэщтэн. Сэ укI 
птеслъхьэнкъым – икI мы хэкум, Зыдэхь уэ мылъкуу 
узыхуейр. ЛIыхъужь хъыбар. «Мывэ хуабэ», 180. 
ПсынщIэу ахэм захуэпауэ ГуфIэу тIури станцым 
кIуащ, Зы букети Марфэ папщIэ зыдахьащ. 
«Бдзэжьеящэм ипхъу», 166. Арауэ къыщIэкIынт 
Нэху фадэм дихьэхам щIегияр: «Губгъуэм уихьэмэ, 
къэкIыгъэм я мэ IэфIым чэф уещI, къуэм удыхьэмэ, 
псым нэжэгужэ уащIауэ къыбогъэзэж, бгым 
уихьэмэ, дахагъэм псэр ятхьэкъу, хьэуам щыщ 
зыдэсхьащэрэт жыбоIэ, дэни плъэ – дунейм уи гур 
хегъахъуэ». Кхъэлэгъунэ, 375.

ЗЫДЭШЭЖЫН (зыдешэж) лъэI. (1). Зыгуэрхэр 
уи гъусэу укъыздикIам шэжын. Уи къуитIым сэлам 
къуахыжащ, фызыхуей гуэрхэр къыфхудагъэшащи, 
здэшэж… [Бэлацэ]. Хъуэпсэгъуэ нур, 298.

ЗЫДЭШЭН (зыдешэ) лъэI. (17). Уи гъусэу 
зыгуэр зыщIыпIэ шэн. Лу гъынанэу къригъэжьат 
здамышэну щызэхихым, арщхьэкIэ Саримэ 
къыбгъэдэтIысхьэри къыжриIащ абы укIуэныр 
зэрышынагъуэр, уеблэмэ Саримэ яхьыну жэщыбгым 
къащытеуам щыгъуэ нэхърэ IэджэкIэ нэхъ 
шынагъуэу. Хъуэпсэгъуэ нур, 151. Ботэх зыщIэс 
классым и унафэщIым щIалэ цIыкIур щакIуэ 
кIуэхэм зыдашэ жаIэу щызэхихым, сабэр уафэм 
дрипхъеящ, арыншэми Ботэх «двойкэм» тесу 
зы классым къыщIэкIым, адрей классым макIуэ 
жиIэри. Лъапсэ, 67. Жансэхъу и лъэкIыныгъэр 
зэрыиныр уигъащIэу къэпсэлъащ: – Сосрыкъуи 

ЗЫДЭЩТЭН (зэдещтэ) лъэI. (2). УздэкIуэм 
здэпхьыну, здэпшэну зыгуэр Iыгъын. ЩIалэ 
цIыкIум пхъэ сэшхуэ цIыкIу иIэти, щыдашым а 
тIэкIур щыздищтэм дэзышыр игъэдыхьэшхащ: 
«ХыфIэдзэ ар, сэшхуэ дыдэ къуатынущ 
уздэкIуэм», – жиIэу. Лъапсэ, 33. Зэанэзэкъуэр я ныбэ 
изу шхащ, загъэпсэхуащ, къыдэхуари гъуэмылэу 
зыдащтэмэ, ПIатIыкъуей нэс яхурикъунущ, 
гъуэгур къагъуэт закъуэмэ. Лъапсэ, 56.

ЗЫДЭЩIЫН (зыдещI) лъэI. (6). Зыгуэрым 
зегъэщхьын, зыдегъэкIун. – Къаплъи къэдаIуэ 
Албиян къэкIуэжауэ дымылъагъумэ, – жиIащ 
Хьэбибэ и фIэщыпэу, благъуаплъэм и жыIэкIэм 
зыдищIу. Нал къута, 227. Уи Iупэм тесмэ, аращ 
зыхуейр, – жиIэу Шаукэт къадым зыдищI хуэдэу 
зещI. Аргъуей, 387. – ИIэ, нэхъапэ щIыкIэ дыджэгун, 
хьэмэ дышхэн? – жиIэу къыщеупщIым, Дуду 
цIыхубзым зыдищIу щэхуу жиIащ: – Дыджэгунщ. 
ВитI, 415.

ЗЫДЕГЪЭКIУН (зыдрегъэкIу) лъэI. (3). 
Зыгуэрым зегъэзэгъын, зыдэщIын. ХьэщIэу 
къыпфIэщIми, арщ бысымыр, Уэ урихьэщIэу 
зыдегъэкIу, Уи Iуэху къэнамэ, зэгъэзахуэ, 
ПхуэмыгъэткIуахэр псынщIэу гъэткIу, 
Улъэрымыхьмэ, баш къэпщтауэ. ХьэщIэ 
ирамыгъэблагъэ. «Вагъуэ махуэ», 366. Аращ 

Къазджэрий Тыркум къызэрикIыжу нэгъуэщI 
щIэхъуар, нобэрей махуэм зыдригъэкIумэ нэхъ 
фIэфIу щIиукъуэдияри. Мазэ ныкъуэ щхъуантIэ, 
662. КъинэмыщIу, Iуащхьэмахуэ ТенджызыщIэм 
зыдригъэкIуу УэфIри уэсри жэщи махуи 
Къигъэлъагъуэм арщ къедгъэкIур. Бгы собранэ. 
«Партыр ди пашэу»,46.

ЗЫДЕГЪЭХЫН (зыдрегъэх) лъэI. (1). 
ЗыIуегъэхын, псынщIэу IукIын. Ар Джэлил и гум 
темыхуэу лъагапIэм дэлъейри: – Гуэгушыхъу Мэзану 
къэкIухьлъакъуэ, уи лъакъуитIым зыдегъэх, [жиIащ]. 
Бабыщыкъуэ адакъэпщ, 488.

ЗЫДЕГЪЭХЬЭХЫН (зыдрегъэхьэх) лъэI. (1). 
Егъэлеяуэ зыгуэрым зызыIэпегъэшэн. [Гесиод:] 
Куэдщ узэфар Васэ Зыдомыгъэхьэх фадэм. Тепщэч 
къэзылъэтыхь, 161.

З Ы Д Е М Ы Г Ъ Э Х Ь Ы Щ Э Н : Г У Г Ъ У 
ЗЫДЕМЫГЪЭХЬЫЩЭН (1). ЕмылIэлIэн. 
[Дэфэрэдж:] НтIэ, анестезиологым сымаджэм 
и псэр хэкIыу гу лъита нэужь, гузэвэгъуэр 
къыстехуэрэ сыгужьеймэ, зызэрысщIыр я нэкIэ 
зрагъэлъагъумэ, яфIэфIу арагъэнкIи мэхъур, сэри 
абыхэм гугъу задезмыгъэхьыщэу, анестезиологыр 
гъусэ сщIыри операционнэм сыщIэтIысхьащ, 
операцэ къытпэщытым и планым дегупсысу. 
Лъапсэ, 16.

ЗЫДЗЫН (зедз) лъэI. (8). 1. (7). Зэуэ 
зыщIыпIэкIэ лъэн. И макъым къызэрихькIэ Лу 
кIиящ, Саримэ дежкIэ зидзри быдэу зыкIэриукIащ 
гужьеяуэ. Хъуэпсэгъуэ нур, 144. Къуажэ гъунэ 
дыдэм деж зы пщIантIэ гуэрым дэлъэдати, хьэжь 
цIыкIу къыкъуэжри къуажэхьэр зэщIигъэбырсейуэ 
банэу щыхуежьэм, Сеймэныр IуэмкIэ мажэри 
бэкхъ плIанэпэм дэлъ шкIэм дежкIэ зедз, шкIэм 
игъэщэба мэкъур зытрелъхьэ, арщхьэкIэ техьэгъуэ 
зытехьам хуэдэу мэкIэзыз. Лъапсэ, 51. Тембот 
къыщыщIар ямыщIэу Думэсарэрэ Елдаррэ щIалэ 
цIыкIум щежалIэм, Дисэ унэмкIэ зидзащ, арщхьэкIэ 
блыным еупсея пхъэбгъу тетIысхьэпIэжьыр Лу 
къигъэджалэри, Дисэ и пащхьэ дыдэм къихуэу 
къыщыхыфIидзэм, фызыжьыр лъэпэрапэри 
къытехуащ. Хъуэпсэгъуэ нур, 138. 2. (1). Псыежэх 
с.ху. зыдэт къуэр нашэкъашэ хъун. Уплъэмэ – аузым 
дэкI гъуэгур уолъагъу, псыми адэкIэ-мыдэкIэ зедзри 
еуэкIыпIэ къэс лъэмыж зырыз телъщ. Нал къута, 299.

ЗЫЖЕIЭЖЫПХЪЭ (1). Хъыбар 
зылъагъэIэсыжын, бзэгу зыхуахьыжын хуейр. 
Хъарзынэу тIасхъэщIэх гуэрым и тхьэкIумэр 
тегъэхуауэ щысащ, хэт сыт жиIами дзыгъуэ 
гъуанэ дихьа къимыгъанэу зыжеIэжыпхъэм 
жриIэжыну. Лъапсэ, 49.

ЗЫЖЬЭДЭШЭН (зыжьэдешэ) лъэI. (2). 
ЖьэмкIэ (жьы) зыIурыгъэхьэн, жьэдэгъэхьэн, 
бэуэн. Псори щым хъуащ, анестезиологым жиIэр 
зэхыбохыр: «бауэ, тIысэ», «ину жьыр зыжьэдэшэ», 
«иджыри зэжьэдэшэ». Лъапсэ, 20.

ЗЫЖЬЭХЭГЪЭУЭН (зыжьэхегъауэ) лъэI. (1). 
Зыгуэрым мащIэу еIунщIын. Машинэр, хьэри 
шыри игъащтэу, жэрт, зэзэмызэ дридзеймэ, Лу 
къыбгъэдэс Мэтхъэным зыжьэхимыгъауэу. Мазэ 
ныкъуэ щхъуантIэ, 532.

ЗЫЖЬЭУ (4). нареч. ЗэщIыгъуу, зэтехуэу 

(зыгуэр жыIэн). Стройм хэтхэм щыщ зыкъом 
зыжьэу къэпсэлъащ: – ГурыIуэгъуэщ, товарищ 
капитан, – жаIэри. Нал къута, 259. Нэхулъэ 
къыщищIым, адакъитIыр зыжьэу зэдэIуащ: –
Iуу-Iуу-Iуу-у-у-у! Бабыщыкъуэ адакъэпщ, 483. – 
Алахьу Iэмин! – зыкъомым зыжьэу зэдыжаIащ. 
Хъуэпсэгъуэ нур, 79.

ЗЫЗЭДЗЫН (зызэрадз) лъэI. (7). 1. (4). 
Зэрыубыдын, зэпэщIэувэн; зэрышхын. ЩIалэ 
цIыкIухэр, зызэрадзырти, адакъэ зи хэхъуэгъуэ 
цIыкIухэм ещхьу, зэрызекъуэрт, зым и пщампIэр 
адрейм иIыгъыу. Хъуэпсэгъуэ нур, 152. Иным 
цIыкIур зыIурадзэурэ иным фIэкI къэмынэжыху 
яшха нэужь, иныжьхэм зызэрадзынщи, ахэри 
Iисраф зэрыгъэхъунщ, зым зыр ещэурэ. Кхъухь 
пхэнж, 502. А тIур [Инусрэ Астемыррэ] гъуэгум 
щызэхуэзэм, мэжджытым къэмыс щIыкIэ аргуэру 
зызэрадзынщи зэрыукIынщ, жаIэурэ дыхьэшхырт 
нэхъ гушыIэрейхэр. Хъуэпсэгъуэ нур, 78. 2. 
(1). ЗызэпэщIэсэн. Ар ищхъэрэ жэмыхьэтыр 
арати, ипщэ жэмыхьэтри тэмакъкIыхьу 
къыщIэкIынтэкъым, тIуми зызэрадзащ. 
Хъуэпсэгъуэ нур, 60. 3. (1). ЗызэпщIэхэдзэн, 
IэплIэ зэхуэщIын. Ижь-ижьыжкIэ цIыху зэхуэзэм, 
Зызэрадзу я хабзащ. ГъащIэм иIэ къегъэжьапIэ. 
«Вагъуэ махуэ», 63. 4. (1). Зэхэлъэдэжын, 
зэхыхьэжын. Жыжьэу лъэгум зэралъэкIкIэ Псы 
толъкъунхэм зызэрадз, Машинэбэр щызэблэкIкIэ, 
Нурхэр гъуэгум щызэбладз. Хъыджэбз шофер. 
«ЩIалэгъуэ щIыналъэ», 46.

З Ы З Э П Ы Л Ъ Э Щ I Ы Х Ь Ы Ж Ы Н 
(зызэпелъэщIыхьыж) лъэI. (1). Уи нэпкъпэпкъыр 
лъэщIыжын. Лу тIэкIу зызэпилъэщIыхьыжщ, 
сабэ еуэри, бжэIупэм деж щылъ щхьэл мывэжьым 
тетIысхьащ. Мазэ ныкъуэ щхъуантIэ, 506.

ЗЫЗЭПЩЫТЫН (зызэрапщыт) лъэI. (1). 
ЗызэпэщIэсэн, зэныкъуэкъун. Командирымрэ 
комиссарымрэ зызэрапщыт хъужыкъуэмэ, 
Азрэт зи лъэныкъуэ хъунур Локотош ищIэмэ, 
нэхъыфIкъэ. Нал къута, 303.

З Ы З Э Р Ы Г Ъ Э П Щ Х Ь Э Ж Ы Н 
(зызэрегъэпщхьэж) лъэI. (1). Бэяужын, 
зыущэхужын, хъурейуэ зышыхьыжын. Къыдырым 
жиIар цыжьбанэм щхьэкIуэ щохъури зегъэгусэ, 
зызэрегъэпщхьэжри зеущэху. Кхъухь пхэнж, 505.

ЗЫЗЭУПСЕИН (зызраупсей) лъэI. (13). 
ЗэпэщIэувэн, зэзэуэн, зызэпэщIэсэн, зэфIэнэн. 
Ауэрэ бэзэрым дыгъу къыщаубыдати, яукIыну 
ерагъыу кърагъэлащ, абы ирихьэлIэу наркотик 
ищэу нэгъуэщI зыгуэри полицэм щаубыдым, ар 
кърагъэутIыпщыжыну щIалэ зыкъом зэрыгъэIущу 
полицэм ятеуа, зыгуэрхэри къауIа – зэрызехьэ 
хъури къалэм дэсхэмрэ губгъуэрысхэмрэ 
зызэраупсеящ. ХьэщIэ лъапIэ, 404. [Мариам:] 
Журтымрэ хьэрыпымрэ зызэраупсеяти, адыгэм 
я пыIэкур къраудащ, дэ ди пыIэкум Iуэхур 
къыщымынэу ди лъэри къызэраудащ, ди щхьэр 
здэтхьынум тхуэмыхьу. Лэчымэ, 395. Чэф 
зыгъуэтахэр зэдауэу хуежьащ: зым «революционнэ 
восстанэу» къэлъытэн хуейщ жиIэу яукъуэдиямэ, 

адрейхэм ядэртэкъым «Iэщ зиIэмрэ шы зиIэмрэ 
зызэраупсеямэ, ар революцэ?» – жаIэу, ещанэм: 
«щIыр зейуэ щытар хэт?» Лъапсэ, 81.

ЗЫЗЭФIЭГЪЭПЩХЬЭН (зызэфIегъапщхьэ) 
лъэI. (1). Зыгъэшын, нэхъ цIыкIу зыщIын. А 
тIум [Щэрданымрэ Аралпымрэ]япэмыжыжьэу, 
гуэгушыхъу пIыщIам ещхьу зызэфIигъэпщхьауэ, 
щытт Гъуумари. Хъуэпсэгъуэ нур, 291.

ЗЫЗЭФIЭХЫН (зызэфIех) лъэI. (1). ЗытIэщIын. 
Астемыр зызэфIимыхыу а жэщыр игъэкIуат. 
Хъуэпсэгъуэ нур, 233.

ЗЫЗЭШЭКIЫН (зызэрашэкI) лъэI. (1). 
Зызэдзын, IэплIэ зэхуэщIын. ЩIалэ пцIанэ 
цIыкIуитIым зызэрашэкIауэ, гъыну къыщиудын 
къудейуэ хэлът. Хъуэпсэгъуэ нур, 289.

ЗЫЗЫЗ (2). междом. ГъэщIэгъуэныгъэ 
къэзыгъэлъагъуэ псалъэ. Уэ зызыз, абы и сэшхуэр, 
жи. Хъуэпсэгъуэ нур, 247.

ЗЫКIЭРЫГЪЭЛЪЭЛЪЫН (зыкIэрегъэлъэлъ) 
лъэI. (1). ЗыкIэрыгъэщэщын, зыкIэрыгъэкIын. – 
Мо къуэгъэнапIэм къызэрыкъуэкIрэ си нэр 
тезгъэкIакъым, – жиIэри щакIуэр къэтэджыжауэ 
ятIэ къыкIэрыпщIар зыкIэрегъэлъэлъ, 
лъы къэзыцIэлари удз иIуантIэурэ абыкIэ 
трелъэщIыкIыж. Лъапсэ, 72.

ЗЫКIЭРЫГЪЭЩЭЩЫН (зыкIэрегъэщэщ) 
лъэI. (3). Зыгъэсысу зыгуэр зыкIэрыгъэхун. 
Махуэ шэджагъуэ хъууэ дыгъэр къатепсэмэ, 
хьэщхьэтеуэр жыгым зыкIэрагъэщэщырт, 
заутхыпщIырти, ерагъыу къаIэтыжырт гугъу 
ехьа къудамэхэр. Хъуэпсэгъуэ нур, 287.

ЗЫКIЭРЫКУХЬЫН (зыкIэрекухь) лъэI. (2). 
Зыгуэрым зыщыхъуэн. Я хьэжьми и джабитIыр 
иуауэ зыкъыкIэрикухьырт, унэгуащэр щIэх хъужу 
зэ сигъэшхэну пIэрэ, жиIэ хуэдэу. Хъуэпсэгъуэ 
нур, 70. Саримэ цIыкIуи зыкъыкIэрекухь и 
анэм и бостеикIэр иIыгъыу, къуэщIий тIэкIу 
иIыгъыу, къуэщIий тIэкIу иIыгъари IэщIэхуауэ. 
Хъуэпсэгъуэ нур, 54.

ЗЫКIЭРЫКЪУЗЭН (зыкIэрекъузэ) лъэI. 
(2). Зыгуэрым быдэу зекъузылIэн. Нурхьэлий 
шынауэ, и цIыхугъэу щытари къыхуэмыцIыхужу, 
Елдар зыкIэрикъузэу щытт, и нитIыр къихуу. 
Хъуэпсэгъуэ нур, 257. Ботэх фочыр и дамэм 
фIэлъщ, IэфракIэмкIэ зыкIэрекъузэ, кIуэ пэтми и 
хьэлъагъыр нэхъ зыхещIэ, арщхьэкIэ сешащ жиIэу 

ЗЫКIЭРЫЛЪХЬЭН (зыкIэрелъхьэ) лъэI. (1). 
зэхь. Зыхуэгъэфэщэн. Апчарэ псоми щыгъуазэщ, 
уеблэмэ а лIитIым нэхъ игъэкъуаншэри ещIэ, Якъуб 
кIэрымылъ лIыгъэ зыкIэрилъхьауэ зэрыщытми 
щыгъуазэщ. Нал къута, 268.

ЗЫКIЭРЫУКIЭН (зыкIэреукIэ) лъэI. (7). 
Зыгуэрым зыкIэрыщIэн; быдэу зекъузылIэн. 
[Дэфэрэдж и гъусэхэм яжреIэ:] ХъумакIуэм 
ящыщ къыщIыхьэмэ, бжэм и деж сыщысыххэщ, 
и лъакъуитIым закIэрызукIэнщи, изудынщ, 
фэ фежи, и Iи и лъакъуи фпхы, и жьэми 
лъэпэдыжь гуэр жьэдэфкуи, си ужьым фиту псым 
зыныхэвдзэ. Лъапсэ, 41. [Дэфэрэдж Шагировнэ:] 
Езым и ныбжьэгъу цIыхубзхэм я щIыкIэу унэм 

къызэрыщIыхьэу си пащхьэм зыкъридзэри си 
лъакъуитIым IэплIэ иришэкIауэ зыкъыскIэреукIэри 
къегъыхыу къеублэ: аборт сумыщIым, тIэу 
семыплъу зызукIыжынущ жиIэу. Лъапсэ, 23. 
[Алыджыкъуэ:] ЦIыхубзым зигъэгусауэ зигъазэри 
блыным зыкIэриукIауэ шхыIэным зыщIиуфащ, 
сэ шхыIэн щIагъуэ стемыпIауэ сыкъигъанэри; 
сыкъэтэджу си бэлътоужьыр зытезмыпIэу 
хъуакъым, шхыIэн щIагъым сыкъыщIэхутэн 
папщIэ, сэшхуэм адэкIэ сыщхьэдэмыхыу 
хъунутэкъыми. МелыIыч, 444.

ЗЫКIЭРЫХЫН (зыкIэрех) лъэI. (5). 1. 
(4). Уи Iэпкълъэпкъым кIэрыхын (п.п., Iэщэ-
фащэ). Сэ гъуэгу и пIалъэ сщIа къудейщи, 
ЗыкIэрысхынкъым Iэщэ-фащэ. Сытетщ къурш 
дами соплъэ жыжьэ. «Дамыгъэ», 217. Къамэ, 
сэшхуэ, кIэрахъуэ сытхэри зыкIэримыхыу 
кърехьэкI, къемыхьэлъэкIыу [Къэрэмырзэ]. Лыгъэ, 
409. Дивизэм дзэпщу яIэ Кубанцевыр япэрей 
зауэшхуэ лъандэрэ зыкIэримыха и шыгъэцIывыр 
мэзу, псынщIэу къекIухьри. Щынэхужьыкъуэ, 39. 
2. (1). Зыгъэкъэбзэн. [Бекъан:] – Нэхъапэ щIыкIэ 
дэ 

ЗЫКIЭРЫЩIЭН (зыкIэрещIэ) лъэI. (13). 
1. (8). ЗыкIэрылъхьэн. Джэлил къалэдэсым 
къиулъэпхъэща сэр зыкIэрищIэри зигъэбэлыхьу 
джэдкъазым яхыхьэжащ. Бабыщыкъуэ 
адакъэпщ, 490. И ныбапцIэр ныхуэмыхьу Iэщэ 
закъуэм ар фIолIыкIыр, ЗигъэлъапIэу выгум ису 
КъыщыдэкIым, жьафэр сысу ЖеIэр пIащIэу: 
«Iэщэ ищIу Жэщи махуи ар схуэгъасэ», – Пщым 
фокIэщIыр зыкIэрищIэу Арщ жиIари псалъэ 
кIасэу. «Тисей», 508. 2. (3). УкъыкIэрылэлу зыгуэр 
Iыгъын, зыщIыпIэ фIэлъын. Абы и кIапитIым 
лIы тхурытхум зыкIэращIауэ – а къомыр Iэюб 
къиIэтащ. Мазэ ныкъуэ щхъуантIэ, 589. Псым 
зызыгъэпскIыу хэсхэр зэрызохьэ, зэрогъэкIий, 
щхьэл шэрхъым зыкIэращIэ, зэран мэхъу. Мазэ 
ныкъуэ щхъуантIэ, 630. ЩIалэ цIыкIухэм 
яфIэфIт, щхьэл шэрхъым зыкIэращIэрэ 
щхьэлыр къа-гъэувыIэу, итIанэ псы архъуанэм 
къыхэлъэжурэ, зэрыгъэкIийуэ джэгун. Мазэ 
ныкъуэ щхъуантIэ, 630. 3. (1). Зыгуэр убыдауэ 
мыутIыпщын. [Дэфэрэдж:] Пыжьынэ занщIэу 
зыкъызидзри си Iэблэр иубыдауэ зыкъыскIэрещIэ, 
сригухыу сигъэтIысыну еIэ хуэдэ, зыгуэрым 
къызэригъэгузавэр нэрылъагъущ, сэри абы 
сыIэщIэкIыну соIэ: – СкIэрыкI. Лъапсэ, 19. 4. 
(1). зэхь. Iуэху мыхъумыщIэ гуэрым иужь 
ихьэн. Фэтыджэн уэздыгъэм Iугъуейр къыпех, 
шэрихьэтым зыкIэрумыщIэ къыпыпхын 
щыIэжкъым абы, – жиIэри [Астемыр Шурдым 
Дотий жриIащ]. Мазэ ныкъуэ щхъуантIэ, 541.

ЗЫКIИ (33). нареч. Мыхъуныгъэ мыхьэнэ 
псалъэухам хилъхьэу къагъэсэбэп; сыткIи, сыт 
хуэдэуи. Гуащэ и щхьэцыр зэрыпиупщIам зыкIи 
хущIегъуэжатэкъым. Лъапсэ, 39.

ЗЫКЪЭГЪЭБЫРЫБЫН (зыкъегъэбырыб) 
лъэI. (1). Къэгубжьын. СыщискIэ сэращ, – 
жиIэри къэргъейм зыкъигъэбырыбащ, адакъэр 
къицIыхужати. Бабыщыкъуэ адакъэпщ, 493.

ЗЫКЪЭГЪЭЗЭН (зыкъегъазэ) лъэI. (17). 
ЗыкъеIуэнтIэкIын, уи гупэр къопсалъэм дежкIэ 
гъэзэн. Къэгубжьащ нобэ Бэлацэ, – жиIэри Степан 
Ильич Астемыр дежкIэ зыкъигъэзащ. Хъуэпсэгъуэ 
нур, 261. Инал зыкъигъазэри унафэ ищIащ: - 
Саримэ, укъимыкI. Мазэ ныкъуэ щхъуантIэ, 
536. [Алыджыкъуэ:] Комендантым си дежкIэ 

ЗЫКЪЭГЪЭКIЭРЭХЪУЭН (зыкъегъэкIэрахъуэ) 
лъэI. (2). Еплъ зыкъэгъэзэн. Къылышбий и къуэр 
унэ дэкIуеипIэм псынщIэу дэлъэтейщ, кIэщIуи 
зыкъигъэкIэрахъуэри къэпсэлъащ: – Джыназ мылъкум 
щыгугъым зэвгъащIэ къысIэщIыхьэм щысхьырабгъу 
зэрыхуэзмыщIынур. Хъуэпсэгъуэ нур, 118.

ЗЫКЪЭГЪЭНЭН (зыкъегъанэ) лъэI. 
(1). ЗыщIыпIэ езым фIэфIу Iэмал гуэркIэ 
къэнэн. Жэщыр кIыфIщи, зыгуэрхэр [гъэрхэм]
яхэкIуэсыкIыу зыкъигъэнэнкIэ мэхъу, пабжьэ сыт 
къуэгъэнапIэ къигъуэтауэ. Лъапсэ, 35.

ЗЫКЪЭГЪЭХЪЕИН (зыкъегъэхъей) лъэI. (3). 
И пIэм икIын, сысын, зеуэлэн. Ирини щхьэгъубжэм 
зыгуэр къызэреуIур зэхиха щхьэкIэ, зыкъигъэхъеин 
шынэрт. Нал къута, 229. …ЛIы ныбэфышхуэм 

ЗЫКЪЭГЪЭЦЫДЖЫН (зыкъегъэцыдж) 
лъэI. (1). Зыкъэгъэгубжьын. Къазджэрий 
щымысыгъатэм, Матренэ зыкъигъэцыджынти 
Сосрыкъуэ и нэвагъуэр иригъэлъагъужынт, ауэ 
нобэ хуабжьу зигъэщIыкIафIэу Мэтхъэным 
едаIуэрт. Мазэ ныкъуэ щхъуантIэ, 613.

ЗЫКЪЭЛЪЫТЭЖЫН (зыкъелъытэж) лъэI. (1). 
Зыбжыжын, зылъытэн. [Шурэ:] Бгъэм сыкъахьауэ 
бгым сыкъыщыхъуа хуэдэу зыкъэслъытэжурэ, 

ЗЫКЪЭПЛЪЫХЬЫН (зыкъеплъыхь) лъэI. 
(1). Еплъ зыплъыхьын. Хьэбибэ зиплъыхьащ, 
зыкъиплъыхьащ, – псэ зыIут плъагъуркъым. Нал 
къута, 285.

ЗЫКЪЭТЫН (зыкъет) лъэI. (1). Залымыгъэ 
хэмылъу зыгуэрым и IэмыщIэм зилъхьэн. 
КъыкъурекI Жыраслъэни зыкъыдрет [Нахъуэ 
ирекъутэкI]. Мазэ ныкъуэ щхъуантIэ, 647.

ЗЫКЪЭТIЭТЭЖЫН (зыкъетIэтэж) лъэI. (1). 
ЗэкIуэцIыпхауэ щыта гуэрым хуит зыкъищIыжын. 
[Локотош кIуэсэжауэ щытахэр игъэтIысащ:] 
ЗыкъимытIэтэжын щхьэкIэ, выфэ кIапсэкIэ быдэу 
зэкIуэцIыпхауэ. Нал къута, 263.

ЗЫКЪЭУЖЬЫЖЫН (зыкъеужьыж) 
лъэI. (6). ИпIэ иувэжын. (зэкIуар, зэIыхьар). 
Къалэми мащIэ-мащIэурэ зыкъеужьыж. Нал 
къута, 240. [Псэун Iурарэ къоупщIыр:] Дапщэщ 
зыкъыщыбужьыжынур? Къалэн, 435.

ЗЫКЪЭШИИН (зыкъеший) лъэI. (1). Зыгуэрым 
зышийуэ гъунэгъу зыхуэщIын. Данэ цIыкIу псэкIэ 
ищIауэ къыщIэкIынти ари бауэкIэщI къэхъуауэ и 
анэмкIэ зыкъеший. Нал къута, 283.

ЗЫКЪЭЩIЭЖЫН (зыкъещIэж) лъэI. (28). 
Къэхъужын, зэхэщIыкI гъуэтыжын. ЕтIуанэ 
махуэм Астемыри зыкъищIэжри къэбэдзэуэжащ. 
Хъуэпсэгъуэ нур, 280. [Алыджыкъуэ:] 
Зызгъэпсэхуу тIэкIу зыкъэсщIэжа нэужь, си 

щхьэм къохьэ: цIыхубзыр пщэфIэху сыщымысу мо 
джыдэр къасщтэу пхъэ къэсхьар скъутэн, жысIэу. 
МелыIыч, 440. Жэщ ныкъуэ хъуауэ къыщIэкIынт, 

ЗЫКЪЭЩIЫН (зыкъещI) лъэI. (5). Еплъ 
зыщIын 1. Бэлацэ, лъэныкъуабэ зыкъищIри, 
Iуащхьэ цIыкIу комым дежкIэ плъэурэ жиIащ 
Бзукъан къуажэм я хъыбарыр. Хъуэпсэгъуэ 
нур, 300. [Алим:] Къущхьэ щIалэ цIыкIу 
къытхэсти, урысыбзэкIэ щыгурымыIуэм, Алий 
къущхьэбзэ зыкъыщищIым, дызэплъыжащ. Зи 
лъэрыгъыпс тIыгъа, 521.

ЗЫКЪЭIЭТЫН (зыкъеIэт) лъэI. (24). 1. 
(7). Тэджын, зэфIэувэн. Дыкъэрэхьэлъкъкъэ 
дэ? – жиIэри Долэт зыкъиIэтащ. Хъуэпсэгъуэ 
нур, 251. Бжыхь елъэни хузэфIокI, Щолэхъушу 
зеукъуэдий. Нэгъэсауэ ар шагъдийщ, ЩIопщым 
теплъэм – зыкъеIэт, Си алъпышым сыт 
къыхуэт! «Елбэздыкъуэ», 8. Хуэмыхуу пшэхэм 
зыкъаIэтыр, Iэ щабэу жьыбгъэр толъэщIыхь. 
Бгыщхьэ. «ЩIалэгъуэ щIыналъэ», 11. 2. (17). 
зэхь. Бэнэну, зэуэну зэщIэхъеен. [Локотош:] 
Капитаным къыIэщIыхьа трофей къомыр Якъуб 
деж иригъашэри езыр здэщыIэм къэнащ, нэмыцэм 
аргуэру зыкъаIэтмэ, жиIэу. Нал къута, 300. 
Къэбэрдей къудейр мыхъуу, дэнэ лъэныкъуэкIи 
къэрэхьэлъкъым зыкъаIэтат, ауэ гъуэгу 
зытетынур, здаунэтIынур гупсэхуу ящIэ хъуат. 
Хъуэпсэгъуэ нур, 223. Пащтыхьым и унафэщIхэр 
зи лъэныкъуэр шы зыгъэхъухэр арати, Iэщ зиIэм 
я гум техуакъым. ЗыкъаIэтри я хъупIэ яубыдар 
къытрахыжыну и ужь ихьащ. Лъапсэ, 81.

ЗЫКЪЕГЪЭЛЪАГЪУН (зыкърегъэлъагъу) 
лъэI. (21). Зыгуэрым укъилъагъуну Iэмал етын; 
зыгуэру зыкъыщыгъэхъун. Мэмэт-щIакъуэ 
мэз бжэн е щыхь къиукIауэ къишэрэ унэм 
къыщIалъэфамэ, унагъуэм исыр зэрызехьэрт, 
езы щакIуэми мэзымэ, губгъуэмэ къыпихыу, 
зигъэбэлыхьу закъригъэлъагъурт. Лъапсэ, 67. 
Жангулэзи, шэр згъэпщтамэ, IэлъэщI дахэр 
стелъу гъунэгъу фызхэм закъезгъэлъагъунщ 
жиIати, иджы ищIэнур ищIэркъым. КIапсэ кIапэ, 
18. Рахьим и гугъэххатэкъым Дисэ абы и деж 
къэкIуэнуи, фызыжьыр щилъагъум, къэпIейтеящ, 
нэгъуэщI ищIэнур къыхуэмыщIэу щэкI къипщу 
зыкъригъэлъэгъуащ. Хъуэпсэгъуэ нур, 141.

ЗЫКЪЕГЪЭУБЫДЫН (зыкърегъэубыд) лъэI. 
(1). Зыгуэрым зыIэщIэгъэхуэн. [Елдар Астемыр 
къыжриIэу:] Зыкъезгъэубыдынкъым си псэр пыту. 
Хъуэпсэгъуэ нур, 321.

ЗЫКЪЕГЪЭУКIЫН (зыкърегъэукI) лъэI. (1). Уи 
укIыну Iэмал етын. Е дытекIуэнщ, е Iуащхьэмахуэ 
хужь дыкъилъагъуу зыкъедгъэукIынщ, - [жиIэу 
Локотош щIигъэхуабжьэрт]. Нал къута, 256.

ЗЫКЪЕГЪЭЦIЫХУН (зыкърегъэцIыху) 
лъэI. (2). 1. (1). Зыгуэрым цIыхугъэ зыхуэщIын. 
ЩIалэхэм я щхьэр фIэхуауэ аргуэру зэхэсу, 
Жыраслъэн къахыхьэри закъригъэцIыхуащ, 
жэщым ярищIа хьэдыгъуэдахэри яжриIэжащ. 
Хъуэпсэгъуэ нур, 89. 2. (1). ПлъэкIынур зыгуэрым 
къегъэщIэн. Ар [Албиян еджапIэр хыфIидзэну] 

къыщищIэм Апчарэ закъригъэцIыхуащ: … Дэр 
щхьэкIэ умыгузавэ. Ухуеймэ уэри дыбдэIэпыкъунщ. 
Щынэхужьыкъуэ, 20.

ЗЫКЪЕГЪЭЩIЭН (зыкърегъащIэ) лъэI. 
(17). Зыгуэрым наIуэ зыхуэщIын; зыгуэрым уи 
мурадыр къегъэщIэн. А пщащэм и цIэр къызжефIэ, 
ЖесIэнущ псори зы псалъэу, СыбампIэ пэтми, 
сошыIэ, ЗыкъезгъэщIэным сыпэплъэу. КъызжефIэ. 
«Бгы лъапэхэм деж», 37. – ЛIо, съезд укIэну тынш 
уи гугъэ? – жиIэри Мэсхьуди закъригъэщIащ. 
Хъуэпсэгъуэ нур, 658.

ЗЫКЪЕДЗЫН (зыкъедз) лъэI. (3). Еплъ зедзын. 
[Дэфэрэдж:] Пыжьынэ занщIэу зыкъызидзри 
си Iэблэр иубыдауэ зыкъыскIэрещIэ, сригухыу 
сигъэтIысыну еIэ хуэдэ…Лъапсэ, 19. [Локотош] 
ЕшаелIат, Iэрпхъуэрт, узэреIэбу зыкъуидзыным 
хуэдэу. Нал къута, 241.

ЗЫКЪЕПЩЫТЫН (зыкърепщыт) лъэI. 
(1). Къытегушхуэн, кърикун. А дзэпщ 
ябгэр [Къэрэмырзэ] къалэм дэсыхукIэ 
зыкърапщытакъым, къалэр къытетхыжынщ, 
жаIэу. Лыгъэ, 413. 

ЗЫКЪЕТЫН (зыкърет) лъэI. (1). Лъэныкъуэ 
гуэр убыдын, лъэныкъуэ гуэрым зетын. Краснэхэр 
бгым къыщхьэдэхри аузым зыкъратауэ къакIуэу 
хъыбари къэIуащ. Хъуэпсэгъуэ нур, 304.

ЗЫКЪЕШЭКIЫН (зыкърешэкI) лъэI. (1). 
Еплъ зешэкIын. Данэ цIыкIуи зыкъришэкIри ба 
къыхуищIащ [Апчарэ]. Щынэхужьыкъуэ, 36.

ЗЫКЪИГЪЭНЭН (зыкърегъанэ) лъэI. (3). 
Езым фIэфIу зыщIыпIэ къэнэн. [Алыджыкъуэ:] 
Сэри Хъуэжэ и бэщмакъыу унэм зыкъизгъэнэну 
си мымураду [цIыхубзым] гу къыщыслъитэм, 
цIыхубзыр гъуэлъыпIэ закъуэмкIэ плъэри, 
жиIащ: – ГъуэлъыпIэ закъуэщ сиIэр, армыхъумэ 
укъэзгъэнэнт. МелыIыч, 442.

◊ [И] ужь зыкъигъэнэн (2). Еплъ ужь I. 
ЗЫКЪИДЗЭН (зыкъредз) лъэI. (5). Еплъ 

зидзэн. [Алыджыкъуэ:] ИкIэм икIэжым 
ветлечебницэм щылажьэу щIэныгъэлI гуэрхэр 
машинэкIэ къэкIуэжу сакъыщыхуэзам занщIэу я 
машинэм зыкъиздзэри сыкъэкIуэжати, къызащIам 
еплъ – къалэм сыкъыданэри ежьэжащ. МелыIыч, 
441. [Алыджыкъуэ:] Гур здэкIуэм зыкъиздзэри 
дызэгъусэу [Илас дэрэ] дыкъежьэжауэ дыкъокIуэ. 
МелыIыч, 472.

ЗЫКЪИСЭН (зыкъресэ) лъэI. (6). Еплъ 
зыкъитIэн. [Iурарэ и къущхьэ нысэр фIыуэ 
илъагъурт:] Ар ибгъэкIыжмэ, сэри и гъусэу 
пщIантIэм сыдэкIынущ, жиIэу Урарэ зыкъриса 
щхьэкIэ, и къуэм гурыIуакъым. Мазэ ныкъуэ 
щхъуантIэ, 576. [Дэфэрэдж жиIэу:] Щытескъузэм, 
Варварэ Романовнэ жысIэмкIэ акъылэгъу мэхъур, 
арат абы и хьэлыр: нэхъапэ щIыкIэ зыкъресэри, 
тепкъузакъэ - IумпIафIэ мэхъужыр. Лъапсэ, 14.

ЗЫКЪИТIЭН (зыкъретIэ) лъэI. (9). Зыгуэрым 
Iуэху гуэр умыдэу пэувын, пэщIэувэн. Къалэм дэс 
журт тIэкIур нэмыцэр къыщыкIуам дыадыгэщ 
жаIэу фашистхэр къагъэпцIати аргуэру 
лъапэзэвыпIэ щиувэм, зыкъратIащ «хэт и адыгэ, 
игъащIэм зы махуэ дыадыгакъым» жаIэу. Лъапсэ, 

85. Псоми тхылъ къащтэмэ, хэт бгъэлэжьэнур, 
зиунагъуэрэ? – жаIэу зыкъратIэрт, къамэм 
епхъуи яхэтт, къэтэмакъкIэщIауэ. Мазэ ныкъуэ 
щхъуантIэ, 502.

ЗЫКЪИХЫН (зыкърех) лъэI. (18). ЕкIуу 
зыхуэпэн, зыгъэщIэрэщIэн. Псом нэхърэ нэхъ 
зыкъизыхыр Дисэт, насыпышхуэ къыхуихуам чэф 
къритауэ. Мазэ ныкъуэ щхъуантIэ, 582. Убыххэм 
я деж къикIа щIалэхэр бэлыхьу хуэпащи, зыкърах, 
мо фейцей къомыр щалъагъум, зэщIодыхьэшхэ, 
арщхьэкIэ я щыгъын зэрахъуэжын хуейуэ 
зэрыщытыр я гум къыщыкIыжым къогузэвэж: 
«Дауэ ди щыгъыныр етту, езым ящыгъхэр 
къызэреIытхынур?», – жаIэу. Лъапсэ, 115. 
ДэкIуеипIэ зытетым зыкърихыу, зигъэбэлыхьу, 
зигъэбжьыфIэу къехащ [батальонным и 
комиссарыр]. Нал къута, 268.

ЗЫКЪОМ (104). нареч. Куэд, бжыгъэкIэ 
мымащIэ. Къылышбийр зыщIэс унэм и пащхьэм деж 
къущхьи адыги зэхэту зыкъом щызэрыгъэкIийрт, 
гукIэ, шууэ е шыдкIэ къэкIуауи плъагъурт. 
Хъуэпсэгъуэ нур, 113. Щхьэлым деж зыкъом 
зэхэст, куэзыр джэгуу. МелыIыч, 450. Отрядыр 
нэхъыби хъурт, арщхьэкIэ Якъуб зыкъомыр я унэ 
иутIыпщыжащ, махуэ зырыз пIалъэу яритри. Нал 
къута, 213.

◊ Зыкъом дэкIауэ (4). ЗэманыфI блэкIауэ. 
[Алыджыкъуэ:] Зыкъом дэкIауэ [си гъусэм] и 
макъ зэхызох: – Ужейрэ? МелыIыч, 457. Зыкъом 
дэкIа нэужь и адэр къигъуэтыжащ [Наташэ], 
арщхьэкIэ гу щихуакъым. Хъуэпсэгъуэ нур, 
309. Зыкъом лъандэрэ (3). ЗэманыфI хъуауэ. 
Бэлацэ и жагъуэтэкъым гуащэр къызэрелъэIу и 
Iуэхутхьэбзэр хуищIэну, сыт щхьэкIэ жыпIэмэ 
езы дыдэр къалэм щIэкIуэн хуей щыIэт – зыкъом 
лъандэрэ фэтыджэн ямыIэу пщыхьэщхьэкIэ 
кIыфIу зэхэст. Хъуэпсэгъуэ нур, 305. ЗэIущIэр 
къызэщIэващ, колхоз хъыбарыр зыкъом лъандэрэ 
зэхахати. Нэгъуху, 20. Зыкъом щIауэ (2). Еплъ 
зыкъом дэкIауэ. Чокэ, зыкъом щIауэ дэкIащи, нобэ 
къыздэсым къуршым итщ, тхьэм ещIэ здэщыIэр. 
Нал къута, 212.

ЗЫКЪОМРЭ (58). нареч. Куэдрэ. Шуудзэр 
ещанэу зауэм щыIухьэм зыкъомрэ кIуащ, 
къеуэ щымыIэу. Лыгъэ, 411. Рахьим зыкъомрэ 
хьэ ныбаджэр игъашхэу щысащ, гум щIэщIа 
шитIым, торбэ япщIэхэлъу нартыху щашхкIэ, 
макъ ящIым щIэдэIуу. Хъуэпсэгъуэ нур, 139. 
Лъагъуэр нэшэкъашэми, къуэм удэмыкIыу 
ипщэкIэ дэкIуей,  – жиIэри Барчо щытащ 
зыкъомрэ, зэанэзэкъуэм якIэлъыплъу… 
Лъапсэ, 56.

З Ы К Ъ Ы Б Г Ъ Э Д Э Г Ъ Э Х У Э Н 
(зыкъыбгъэдегъахуэ) лъэI. (2). Зыкъыхуэгъэзэн. 
Репетицэр зэфIэкIри Сосрыкъуэ Лу 
зыкъыбгъэдигъэхуащ: «НакIуэ, Лу бомбэр 
къэдгъэуэнщ», – жиIэри. Мазэ ныкъуэ щхъуантIэ, 
624. Джэлили зыкъыбгъэдегъахуэри [бабыщ быныр 
къизыша адакъэм] къыщIонакIэ: – ЛIо, къалэдэс, 
псыр кууущэу ара, хьэмэ есыкIэ умыщIэу ара? 
Бабыщыкъуэ адакъэпщ, 489.

ЗЫКЪЫЗЭКЪУЭХЫН (зыкъызэкъуех) лъэI. 
(12). ПэмыплъэххаIауэ, хъуэтпсэту зыгуэр щIэн. 
Аджыдэ, Бахъуэр гъунэгъуу къуэм дэмыту щытамэ, 
иджыпсту зыкъызэкъуихынт Якъуби, Локотош 
и нэвагъуэр иригъэлъагъужынт. Нал къута, 295. 
[Мариам:] Гуэныхь къомыхь, – жысIэу хъыджэбзыр 
къыIэщIэзгъэкIын си гугъэу зыщездзым, Исуф 
з

З Ы К Ъ Ы З Э Щ I Э Г Ъ Э П Л Ъ Э Н 
( з ы к ъ ы з э щ I е г ъ а п л ъ э )  л ъ э I .  ( 1 ) . 
Зыкъэгъэхуэбэжын. ЗыкъызэщIэзгъэплъэнщ 
жиIэри [Дэфэрэдж] адэкIэ жащ, мыдэкIэ жащ, 
арщхьэкIэ увыIэпIэ къимыгъуэтыну Iэмал 
зимыIэт. Лъапсэ, 51.

ЗЫКЪЫКIЭРЫГЪЭХУН (зыкъыкIэрегъэху) 
лъэI. (1). Зыгуэрым и ужь зыкъигъэнэн. АтIэ и 
къуэш нэхъыжь Тембот, еуэиригъэшхыу, Мэзкуу 
нэс еджакIуэ щыкIуэфакIэ, зыкъыкIэригъэхун [Лу]? 
Мазэ ныкъуэ щхъуантIэ, 501.

ЗЫКЪЫКIЭРЫУКIЭН (зыкъыкIэреукIэ) лъэI. 
(2). Зыгуэрым быдэу зыкIэрыкъузэн. И щIалэ 
цIыкIум, мэлхьэпIатIэм хуэдэу, зыкъыкIэриукIати, 
къыдэуеижа нэужь ундэрэщхъуати, нэхъри 
щиубыдыкIат и анэм и пщэри, Дэфэрэдж и гур 
къызэрыгъуэтыжащ, «си пщэр щикъузкIэ псэущ» 
жиIэри. Лъапсэ, 53.

ЗЫКЪЫКIЭРЫЩIЭН (зыкъыкIэрещIэ) 
лъэI. (1). Еплъ зыкIэрыщIэн. Сеймэн и ужь 
къиувар щилъагъум, мыбы зыкъыскIэрищIэнущ 
жиIэри Мэмэт-щIакъуэ и гум илъыр къищIати, 
зигъэпсынщIащ, «мырамысэ ныбэм» бидаркэр 
иримыгъэкъутэн щхьэкIэ. Лъапсэ, 47.

ЗЫКЪЫПЭЩIЭСЭН (зыкъыпэщIесэ) лъэI. (2). 
Еплъ зыпэщIэсэн. Локотош бжьыпэр иубыдыну 
иремыгугъэ, бжьыпэр зыIыгъыр Якъубщи, 
зэрыхуейуэ ищIынщ, хэт зыкъыпэщIисэми и 
джабэр хущIиуду. Нал къута, 255.

ЗЫКЪЫПЕГЪЭХЫН (зыкъыпрегъэх) лъэI. (2). 
Пылъын, дэгушыIэн. ИригъэкIыжмэ къыхуамыдэну 
къыщищIэм, езым [ЛатIифэ и лIым] рестораным 
тет цIыхубз дахэ гуэрым зыкъыпригъэхыу 
къиублащ, и фызыр абыкIэ нэхъ IумпIафIэ ищIын и 
хьисэпу. Лъапсэ, 25. Хъыджэбзхэм ядэгушыIэу, сыт 
яжриIами къыщогуфIыкI, ар зэпсэлъа хъыджэбзым 
и анэри мэгуфIэ, гъунэгъухэм яжреIэж, мэуэ 
Жыраслъэн си пхъум зыкъыпригъэхыу къыпылъащ, 
жеIэри. Хъуэпсэгъуэ нур, 85.

ЗЫКЪЫПЫГЪЭХУЖЫН (зыкъыпегъэхуж) 
лъэI. (1). Зи ужь ихьа Iуэхур къэгъэнэжын. «Си 
лIыр дунейм ехыжакъым, ягъэкIуэдащ, зэгуэр 
къыкъуэкIыжмэ, цIыхум сыт жаIэн?» Арат 
Кулисум жэуапу иритари, апхуэдэу Къэрэлъашэ 
зыкъыпигъэхужащ: мыр фыз губзыгъэщ, жиIэр 
пэжщ. Нэгъуху, 35.

ЗЫКЪЫТЕГЪЭХУЭН (зыкъытрегъахуэ) лъэI. 
(3). Зыкъэгъэмэхын, сымаджэнэпцI зыщIын. Дисэ 
абы хуэдизкIэ къэгубжьати, и къарум къимыхьын 
щымыIэ и гугъэжт, арщхьэкIэ, а къыпэува 
къомым зэрапэмылъэщынур хьэкъкIэ и фIэщ 
хъуати, гуэгушыр Аралъпым щыфIишха махуэм 
хуэдэу занщIэу зыкъытригъэхуащ, хьэтыркIэ 

лъаIуэу. Хъуэпсэгъуэ нур, 138. Абы фIэкI хэмылъу 
Дэфэрэдж лъэкъуауэ-пIэтIауэу зыкъытригъэхуащ, 
Iуэщхъу нэпцIи зищIауэ. Лъапсэ, 41.

ЗЫКЪЫТЕIЭТЫКIЫН (зыкъытреIэтыкI) 
лъэI. (1). Еплъ зытеIэтыкIын. ДжэдыкIэм 
зыкъытреIэтыкIри [бабыщанэм] зы джэдыкIэм 
джэдыкIафэр къыпхриуIукIауэ шыр цIыкIу къиплъу 
елъагъу. Бабыщыкъуэ адакъэпщ, 478.

ЗЫКЪЫФIЭГЪЭЩIЫН (зыкъыфIегъэщI) 
лъэI. (12). Узэрыщымыту зыкъегъэлъагъун, 
зыкъыщыгъэхъун. Машинэр къызэрыувыIэу, 
Нахъуэ и маузерыр ирикъуэкIащ, нэхъ лIыгъэ хэлъ 
хуэдэу къыпфIигъэщIу. Мазэ ныкъуэ щхъуантIэ, 
673. ЩIалэ цIыкIухэр зэрыгъэдыхьэшхыу, 
афицарым зифыщIыжу хъущIэу, зэ зым 
бгъэдэлъадэрэ ехъуэну, и IэштIымыр игъэдалъэу, 
сэлэтхэри къэгубжьауэ я нэм щIы имылъагъужу, 
къагурыIуэми [урысыбзэр] къагурымыIуэу 
зыкъыфIагъэщIу къаущыхьырт, уэсыр зэхаутэу. 
Хъуэпсэгъуэ нур, 301. Къигъэзэжмэ, Якъуб 
лIыхъужь хъуауэ зыкъыфIигъэщIынщ, аузым 
нэмыцэ къыдэзымыгъэхьэу зыIыгъар сэращ, 
жиIэнщи. Нал къута, 309.

ЗЫКЪЫФIЭЩIЫЖЫН (зыкъыфIощIыж) 
лъэмыI. (14). Зы бэлыхь гуэру зыкъэлъытэжын, 
зыбжыжын, зыкъыщыхъужын. Къыдырым 
зыкъыфIэщIыжат: – ди псэукIэр псэукIэ 
хъуну? Кхъухь пхэнж, 502. – Адакъэ хужьым 
тIэкIу зыкъыфIэщIыжам шэч хэлътэкъым. 
Бабыщыкъуэ адакъэпщ, 486. Нурхьэлий тIэкIу 
зыкъыфIэщIыжауэ сейфым и бжэр къыIуихырт, 
хуищIыжырт, музыкэ иригъауэрт. Хъуэпсэгъуэ 
нур, 216.

ЗЫКЪЫХЭГЪЭЩЫН (зыкъыхегъэщ) лъэI. 
(1). Зыкъыхэгъэщын, зыкъэгъэнэхуэн. Сосрыкъуэ 
зыгуэркIэ зыкъыхигъэщым фIэфIу, Дорофеич 
и командэ тыкIэ зищIт, Жансэхъу словарыр 
и гуфIакIэм къыдихауэ цIыхум къагурымыIуэ 
псалъэ зырыз «Аффект», «Ажиотаж», 
«Экстраординарность» сыт хуэдэхэр къибжырт. 
Мазэ ныкъуэ щхъуантIэ, 558.

ЗЫКЪЫХУЭГЪЭЗЭН (зыкъыхуегъазэ) лъэI. 
(7). Еплъ зыхуэгъэзэн. ГурыIуэгъуэ? – жиIэри 
штабыр зезыхьэ инэралыр офицер зэхэтхэм 
къеупщIащ, Къэрэмырзэ нэхъ зыкъыхуигъазэу. 
Лыгъэ, 410. [Алыджыкъуэ:] Жэщыбг хъуакъэ 
щыжытIэм, цIыхубзым зыкъысхуегъазэ – НтIэ, 
си хьэщIэ лъапIэ… МелыIыч, 442. Лъэпкъым я 
нэхъыжьыр кърихьэлIати, гушыIэрэ и фIэщрэ 
умыщIэну, Нартыхум зыкъыхуигъазэри жиIащ: 
Зы хэку уикIыу нэгъуэщI хэку ущыкIуэкIэ шу 
лIыгъусэ гуэри уиIэн хуейщ. Лъапсэ, 75.

ЗЫКЪЫХУЭЩIЫН (зыкъыхуещI) лъэI. (1). 
ЗыхуэщIын. [Думэсарэ Дисэ и пащхьэм къиуващ:] 
Саримэ Алыхьым и хьэщIэщ, Алыхьым нэужькIэ 
хьэщIэ зыкъысхуищIащи, япэ си хьэдэм ебакъуэ. 
Хъуэпсэгъуэ нур, 137.

ЗЫКЪЫЩIЭГЪЭХУЭН (зыкъыщIегъахуэ) 
лъэI. (1). Хуэмыхуу щытын, адрейхэм 
IуэхущIафэкIэ закъыкIэрыгъэхун. Гугъуехь сыт 
хуэдэ сыхуэзами, ЗыкъыщIэзгъахуэу сфIэмыфIа. 

Си гъуэгу тыншакъым сэ игъащIэм. «Мывэ 
хуабэ», 62.

ЗЫКЪЫЩIЕГЪЭДЗЫН (зыкъыщIрегъэдз) 
лъэI. (5). ЗыкъыщIэгъэкIын. [Якъуб Локотош 
жреIэ:] ЛIо, лъэпкъышхуэм уащыщу 
зыкъыщIебгъэдзыну ара узэщэр? Лъапсэ, 48. 
[Долэт и фIэщыпэт:] Догуэ, советскэм игу 
ирихьын молэуэ зыкъыщIебгъэдз щхьэ мыхъурэ. 
Мазэ ныкъуэ щхъуантIэ, 639.

ЗЫКЪЫIЭЩIЭУДЫН (зыкъыIэщIеуд) лъэI. 
(2). УкъеIэу зыгуэрым зыкъегъэутIыпщын, 
зыкъыIэщIэхын, хуит зыкъэщIын. [Дэфэрэдж:] 
Бжэм сынэсри зыкъыIэщIэзудщ гъуэгу 
къызэзымытми, бжэщхьэIум сызэребакъуэу 
зыгуэрым бжэр иригулIыжащ Пыжьынэ 
къыщIимыгъэхьэу. Лъапсэ, 19. Фыз псалъэмакъхэр 
зэрызэхихыу, Астемыр хьэжым зыкъыIэпыщIиудри, 
унэмкIэ къежьащ. Хъуэпсэгъуэ нур, 76.

ЗЫЛЫГЪУЭЖЫН (зелыгъуэж) лъэI. (1). 
къызэр. Къэгубжьын, зышхыхьыжын. Пщым и 
нэкIур лъым иреIэ, Губжьыщащи зелыгъуэжыр. 
«Тисей». 507.

ЗЫЛЪЭКI (5). ЗыхузэфIэкI. А щIыпIэм зи 
щхьэ зыхьыфыр ЗылъэкI зырызыр аракъым. 
МылIэжыныгъэм и лъахэ. «Батырыбжьэ», 13. 
ЗылъэкI и фадэр тетыхункIэ И IупэфIэгъухэм 
ирафынущ. ЛъэкIыныгъэ зиIэм. «Батырыбжьэ», 
123. Заповедникым щыщэкIуэфынур зылъэкIхэр 
аращ…Лъапсэ, 70.

ЗЫЛЪЫТЭЖЫН (зелъытэж) лъэI. (1). 
Еплъ зылъытэн. Iуэхум нэхъ хэзыщIыкIыу 
зызылъытэжхэм зэрыжаIэмкIэ, Инал 
къэзыгъэгубжьар Буруныпсыртэкъым, Iуэхур 
здэщыIэр нэгъуэщI щIыпIэт. Мазэ ныкъуэ 
щхъуантIэ, 516.

ЗЫЛЪЫТЭН (зелъытэ) лъэI. (1). 
Зыкъыщыхъужын. Духьэшыуэ зызылъытэр 
IэджэкIэ нэхъыбэщ, егъэджакIуэм нэхърэ. Мазэ 
ныкъуэ щхъуантIэ, 655.

ЗЫЛЪЫТIЭГЪЭН (зылъетIагъэ) лъэI. (1). 
Уи лъакъуэм зыгуэр лъытIэгъэн, лъыпыIун, 
фIэлъхьэн. Албиян ар [шырыкъур] зылъитIагъэм 
сантиметритху и кIыхьагъым хэхъуэнущ. 
Щынэхужьыкъуэ, 42.

ЗЫЛЪЫХЫН (зылъех) лъэI. (1). Лъакъуэм 
зыгуэр лъыхын. Си вакъэ тIэкIур зылъысхауэ 
Сошэс толъкъуным, сыдосей. Ныжэбэ жэщи нэхур 
щыху. «Щхьэлыкъуэ», 384.

ЗЫЛIЭЖЫН (зелIэж) лъэмыI. (5). Егъэлеяуэ 
хуабжьу гъын, зыфыщIыжын. Дэфэрэджи зыхуейр 
арати, нэхъ щэху зещI: – Сэ зыкъытезгъэхуэнщ, 
емынэ уз къызэфыкI хуэдэу зысщIынщи, сыгъуэгыу, 
зыслIэжу ныбапхъэкIэ сыщылъынщ, къывгурыIуа? 
Лъапсэ, 41. Зыр лIа щхьэкIэ, зым зилIэжрэ, 
Елдар и щхьэ Iуэху зэрихуэжын хуей хъуащ. 
Хъуэпсэгъуэ нур, 51.

ЗЫКЪУЭДЗЭН (зыкъуедзэ) лъэI. (1). 
Зыгуэрым къуэлъэдауэ зыкъуэгъэпщкIуэн. 
Арати, Ботэх пхъур зи пхъум я деж къишэжри 
я унэ щIыхьэпIэм деж къигъэтIылъыжащ, езыр 
тIэу-щэ бжэм еуIури, зыгуэрым бжэр къыIуихыу 

щилъагъум, къуэгъэнапIэм зыкъуидзащ. 
Лъапсэ, 26.

ЗЫМАЩIЭ (3). ЗытIэкIу. ЗымащIэу пабжьэр 
къэсысми, Къэтлъагъуми жыжьэу фIыцIагъэ, 
Бзу макъхэр мэзым къыщыIуми, Е лейуэ чыцэ 
къолъагъуэ, Е губгъуэм хуэтщIу гурыщхъуэ 
Дыгъужь сурэтхэм къакIухьми, Псы Iуфэм Iусми 
зы хьэщхъуэ, Зы пхыр тфIэлейуэ къэтлъагъуми – 
Дэ псоми доплъыр дысакъыу, Мычэму псори 
долъытэ. Умыгузавэ, си анэ. «Бгы лъапэхэм деж», 
48. ЦIыхубзым хуэдэщ ди щIы вапIэр: Тепсар 
зымащIэу – къокIыр куэд. Ягъажьэ щIакхъуэр 
хъуреишхуэу. «Вагъуэ махуэ», 353.

ЗЫМИ (163). нареч. Зыгуэрми. Долэт 
гуэщыпхэмкIэ къэуври, зыми закъримыгъащIэу, 
репетицэм и пэм къыщыщIэдзауэ и кIэм 
нэс еплъащ. Мазэ ныкъуэ щхъуантIэ, 639. 
Иужьым укIурия пэтми [Анка], зыми нэкIэ 
къеплъакъым, Iус хуахьами епэмыххакъым. 
Анка, 384. А гъущI пхъуантэжьым [Нурхьэлий] 
дэIэбэфарэ дэмыIэбэфарэ зыми ищIэртэкъым, 
ауэ зы пщэдджыжь гуэрым щхьэлмывэкъуэдэсхэр 
къэтэджмэ, Гъуумар джыдэ иIыгъыу и бжэ-
щхьэгъубжэм пхъэбгъу IуиукIэу ялъэгъуащ. 
Хъуэпсэгъуэ нур, 304.

◊ Зыми щымыщын (9). Мыхьэнэншэу 
щытын. ФэрэнкIапэ хъужауэ шыгуху МутIэ 
зыми щыщтэкъым, и нэм щIэIуху телъу дэнэ 
деж тIысми щхьэукъуэрт. Хъуэпсэгъуэ нур, 139. 
Зым хуэмыфIыр зыми щыщкъым, Псэу-мыпсэуми 
хэт хуэныкъуэ? ФIымрэ Iеймрэ зэхэбгъэкIыу. 
«Вагъуэ махуэ», 41. Кулакхэр ирагъэсыкIа иужь 
Сентрал лIыщIащ, сытщ жаIэурэ къулыкъуи 
къыхуагъэфащэрт, арщхьэкIэ зыми щымыщу 
къэнэжырт. Нал къута, 288.

ЗЫМЫГЪЭНЩIЫН (зигъэнщIыркъым) 
лъэмыI. (2). Иримыкъун. [Къумыр благъуэм хуэдэщ] 
Дзэкъэгъуибл Iухуами, ШхэнкIэ зимыгъэнщI. 
«Индийскэ поэмэ», 361. Ботэх зиплъыхь пэтми 
зимыгъэнщIу дунейм и дахагъэр фIэтелъыджащэщ, 
иджыри къэс абы гу лъимытауэ. Лъапсэ, 70.

З Ы М Ы Г Ъ Э П У Д Ы Ж Ы Н 
(зигъэпудыжыркъым) лъэмыI. (1). Уи щхьэм пщIэ 
хуэщIыжын, уи пщIэр пIыгъыжын. – Астемыр 
къэвгъуэтыну фыхуеймэ, – жиIэрт Думэсарэ, – зи 
щхьэр зымыгъэпудыж лIыр зэрылъыхъуэм хуэдэу 
фылъыхъуэ. Хъуэпсэгъуэ нур, 289. 

ЗЫМЫГЪЭХЪЕИФЫН (зигъэхъеифыркъым) 
лъэмыI. (1). МыкIуэтэфын, къэмытэджыфын. 
Бауэбапщэу, зимыгъэхъеифу зыкъомрэ щылъа 
нэужь, и щIыбым илъ щIалэ цIыкIур къитIатэри 
[Дэфэрэдж], едэхащIэурэ тенджызымкIэ плъэмэ – 
тети теси щымыIэу гъуджэм ещхьу мэлыд, 
толъкъунхэри, еша хуэдэ, Iэуэлъауэншэу жыжьэу 
ныджэм къытемыхьэу мывэкIэщхъыр ягъэпсалъэ. 
Лъапсэ, 53.

ЗЫМЫЩIЭЖЫН: ЗИМЫЩIЭЖ ХЪУН 
(1). Дунейм зэрытетыр зэхимыщIэжу, хьэлъэу, 
хъыжьэу, мэхауэ щытын. Жэщым Iузизэ гъымэ, 
гурымурэ, лъаIуэм тхьэусыхэурэ зыкъомрэ хэлъащ, 
итIанэ зимыщIэж хъури, жиIэр къыбгурымыIуэу, 

ауэ хьэзаб зэрытелъыр пщIэуэ пIэм IупщIу 
щыгурыму хуежьащ. Хъуэпсэгъуэ нур, 74.

ЗЫПЭГЪЭПЛЪЭН (зыпегъаплъэ) лъэI. 
(3). Зэгъэжьэн. [Алыджыкъуэ:] Куэдрэ 
сызыпимыгъаплъэу си гъусар унэм къыщIокIыж, 
и зы блэгущIэм щIакIуэ зэкIуэцIышыхьа, адрей 
и блэгущIэм упщIэм бацэ щхьэнтэрэ шхыIэнрэ 
кIуэцIышыхьауэ щIэлъу. МелыIыч, 456. 
[Фэуаз:] КъыдэупщIа лIыр пщыIэм щIохьэжри 
дызыпегъаплъэ. ХьэщIэ лъапIэ, 404. 

ЗЫПЭЩIЭСЭН (зыпэщIесэ) лъэI. (5). Пэувын, 
зыхуитIэн, зыпышэн. Дорофеич зыпэщIэпсэмэ, 
уифI къызэримыкIынур ищIэрт, псом хуэмыдэжу 
нобэ, сыту жыпIэмэ Сосрыкъуэрэ Дорофеичрэ 
зэгъусэу Налшык къалэ кIуэн хуейт. Мазэ ныкъуэ 
щхъуантIэ, 613. [Абу-Дериуш:] «Аллаху акбар» 
жиIэмэ, дэ къытпэщыт къару щыIэу къокIри, абы 
зыпэщIэвмысэ. Кхъэлэгъунэ, 379. Иджы Азрэт 
зыкъыпэщIисащи, Локотош къэгубжьыпащ, си 
гужьгъэжьыр щхьэ тезмыгъэпщахэрэ, жиIэу. 
Нал къута, 307.

ЗЫПЭЩIЫЖЫН (зыпещIыж) лъэI. (4). 
Зыгуэрым и теплъэ, и хьэл, и псэлъэкIэ с.ху. 
зебгъэщхьу зыщIын. Сосрыкъуэ цIыкIухэр 
столовэм щIишэрт, Дорофеич и командэ тыкIэм 
зыпищIыжурэ: – К церемониальному маршу, 
по-эскадронно, дистанция три корпуса…
«Церемониальнэ маршым папщIэ, эскадронурэ, 
зэхуакур корпусищу...». Мазэ ныкъуэ щхъуантIэ, 
555. ЩIалэ цIыкIухэм зэрызехьэу, афицарым 
зыпащIыжурэ нэхъри зэгуагъэпу, къажыхьырт. 
Хъуэпсэгъуэ нур, 302. [Алыджыкъуэ:] 
Комендантым зыкъыспещIыж - «Си гуащIэкIэ 
къэзмылэжьа». Хэт иджы лажьэу шхэжыр? 
МелыIыч, 466.

ЗЫПЭЩIЫН (зыпещI) лъэI. (4). Зыгуэрым 
зегъэщхьын, зелъытын. МылIэжыныгъэм 
щIэхъуэпсу, Ауз псы макъым зыпащIыр, 
Щхьэхуитыныгъэм хуэусэу, Бийм и гуращэм 
хагъэщIыр. Сэ стиххэм гъэру саIыгъщ. «Шум и 
гъуэгу», 116. Зауэ быдапIэ къыпфIэщIыр Псэуалъэу 
бригадэм яIэрщ, Си къуажэм къалэм зыпещIыр, 
Уэрэд гуфIэгъуэр щыжаIэр. Си къуажэ. «Бгы 
лъапэхэм деж», 42. Нэпкъ лъагэм уэсыр кърепхъых, 
Щофийр ар бгыщхьэм, зэм къогъых, Зэм зеущэхури 
мэкIуэдыж, Нарт шум зыпищIми къыкъуоуж. 
Борэныр бгыщхьэм. «Шум и гъуэгу», 28.

ЗЫПЛЪЫХЬЫН (зеплъыхь) лъэI. (84). 
Хъуреягъыр къэплъыхьын, зэгъэлъагъун. Апчарэ 
зеплъыхь, адэкIэ-мыдэкIэ мажэ, сабий зи гъусэ фыз 
илъагъумэ, бгъэдолъадэ. Нал къута, 217. Джэлил 
бжыхьым е жыгым дэлъейрэ зиплъыхьу тетмэ, 
ар яфIэмыIуэху хуэдэу джэдхэм защI щхьэкIэ, я 
нэIэ адакъэ дахэжьым тет защIэт. Бабыщыкъуэ 
адакъэпщ, 480. Дэфэрэдж мэз Iувым хэтурэ 
здэкIуэм, зиплъыхьырт, жыгхэм зыгуэр япыту 
илъэгъуамэ, къыпичу щIалэ цIыкIум иригъэшхыну. 
Лъапсэ, 54.

ЗЫПЛIЫТХУ (1). ПлIы, тху хуэдиз. [Фэуаз 
къалэм и тетым жреIэ:] Фи цIыхум хьэргъэшыргъэ 
къаIэту, зэрыгъэкIий сыту зэхэтыху, сэ гъусэ 

къысхуэщI нэхъ уи дзыхь зэбгъэзым ящыщу 

ЗЫПХИДЗЫН (зыпхедз) лъэI. (1). 
КIуэцIрыкIын. Иужьым совещанэм хэтам я 
гум къэкIыжат Къэтхъэн Назир и джэдыгум 
фочышэ пщыкIузрэ зыпхидзауэ зэрыщытар. 
Зи лъэрыгъыпс тIыгъа, 526. ЩIоплъэр дыгъэр 
я бгъуэнщIагъым, Жыгыщхьэ Iувым зыпхидзауэ 
«Индийскэ поэмэ», 496.

ЗЫПХЫГЪЭКIЫН: ◊ хьэкъыу зыпхыгъэкIын 
(1). Еплъ хьэкъыу.

ЗЫПХЫДЭIУКIЫН (зыпходэIукI) лъэмыI. 
(1). ЗыщIэдэIукIын. ЗыпхыдэIукIмэ [Гуащэ], зэхех 
кхъухьыпщым и псалъэмакъ, Сыхъум къалэкIэ 
дыхьэн зэрыхуейм теухуауэ, зыгуэрым унафэ 
хуищIу. Лъапсэ, 39.

ЗЫПХЫДЗЫН (зыпхедз) лъэI. (1). ФIы 
дыдэу зэхэщIыкIын. Мырзэ и псалъэм шэуэ 
зыщызыпхидз щыIэт, Лусанэ къылъыхъу молэр зи 
пэлъэщыртэкъым а джэгуакIуэ-уэрэдусым. Мазэ 
ныкъуэ щхъуантIэ, 669.

ЗЫПХЫЖЫIЫКIЫН (зыпхыжеIыкI) лъэI. (5). 
Щэхуу гъэхъыбарын, хъыбар гуэр гъэIун. Мис 
ар Мариам дежкIи гурыIуэгъуэщ: «Дунейр зэIубз 
хъухукIэ» жаIэри адыгэ хасэм я фIыгъэкIэ гуэщыжь 
гуэрым щIагъэтIысхьащ къэIэпхъуа унагъуэри, 
унэр зейм зыпхыжаIыкI «гуэщыжь мыгъуэми 
дыхуитыжу щытамэ, зыгуэртэкъэ» жаIэу. 
Лэчымэ, 391. Зэгуэр Дэфэрэдж щIалэр игъашхэу 
здэщысым зыпхыжиIыкI хуэдэу къыжьэдэкIащ: – 
Жыжьэ къикI хьэщIэ къызыхуэкIуэр хэт, жиIэу 
пасэрейр щIэупщIати, жи, «лIы цIэрыIуэр 
аращ» жиIащ. Лъапсэ, 108. СынэкIуэпэнкIи 
хъунщ, сыхущIыхьэмэ, – жиIэу Локотош нэхъ 
щIызыпхыжиIыкIыр Якъуб зэхихым, и гуапэу 
арат. Нал къута, 250.

ЗЫПЩIЭХЭЛЪХЬЭН (зыпщIэхелъхьэ) 
лъэI. (9). Уи пщэм, уи плIэм зыгуэр фIэлъхьэн. 
Я унэ къэкIуэжауэ нэмыцэ фащэр зыщитIагъэу 
автоматыр зыпщIэхилъхьауэ [Псэун] и анэм 
[Iурарэ] щилъагъум, къэуIэбжьащ: - А зи уз 
кIуэдын, уи къуэшитI фронтым щыIэм сыт 
хуэдэ напэкIэ уахуэзэжыну иджы? Къалэн, 
434. Сэ дыуэ зыпщIэхэслъхьэнщи, фыкъызэуэ, 
къыстехуэнукъым [жиIащ Махъсидэм]. 
Хъуэпсэгъуэ нур, 120. Жансэхъу Лусанэ 
зыхуегъазэ: «Мэ, Лусанэ, дыуэр зыпщIэхэлъхьэ». 
Мазэ ныкъуэ щхъуантIэ, 619.

ЗЫПЩIЭХЭХЫН (зыпщIэхех) лъэI. (3). Уи 
пщэм, уи плIэм фIэлъ гуэр фIэхын. И бащлъыкъыр 
Хьэкурынэ ЗыпщIэхехри, IэкIуэлъакIуэу 
Имыпхэфу ар къэмынэ, Хущхъуэ лъыхъуэ щIалэр 
макIуэ, ИрехьэлIэ ар къегъуэтри, Мысабыру 
игу къилъэтри. «Тисей», 503. Еджэну къэкIуам 
зыкъаIэту Астемыр къеуэну щыхуежьэм, Думэсарэ 
фоч пщIэхэлъыр зыпщIэхихат, арщхьэкIэ, насып 
иIэти, фочыр зэрагъауэр ищIэртэкъым. Мазэ 
ныкъуэ щхъуантIэ, 521. [Астемыр Нахъуэ жриIэу:]

ЗЫПЫУХЬЫН (зыпоухь) лъэмыI. (1). 
Есэбэуэн, зэпэлъэщIыхьын. Арауи къыщIэкIынт, 

лIы къэкIуам шыд пэху ныбэф цIыкIуи къишэу 
къыщигъэзэжым, тIэкIу сабэ зыпыухьу 
щIытетIысхьэжар. Аргъуей, 386.

ЗЫПЫШЭН (зыпешэ) лъэI. (1). КIэрыхъыжьэн, 
пэувын, фIэнэн. Хьэбас къызэрыкIауэ къэкIуэжащи, 
кIэрахъуэ гъэпщкIуа зиIэхэм запешэ: фымыпIащIэ, 
сэри сиIэнущ фэ фиIэр, жыхуиIэу. Зи лъэрыгъыпс 
тIыгъа, 530.

ЗЫПЫЩIЭН (зыпещIэ) лъэI. (1). Пэшэгъу 
щIын. – Ей, Рахьим, Рахьим. Пхуэфащэ 
къыпщыщIащ. Умыделэтэмэ, абы зыпыпщIэнт. 
Ухуэзащ иджы! – жиIэу Рахьим и щхьэ мыгъуагъэ 
хуихьыжырт. Хъуэпсэгъуэ нур, 139.

ЗЫПЫIУДЗЫН (зыпыIуедз) лъэI. (1). 
Зыгуэрым зыщыдзеин. ЗыпыIуедзыр а емынэм Ди 
бжэныхъуэу Хьэкурынэ. «Тисей», 486.

ЗЫПIЫТIЫН-ЗЫХУЗЫН (зепIытI-зехуз) лъэI. 
(7). ЩтэIэщтаблэу, дзыхьмыщIу щытын. Сарими 
абы гу щылъитэм [Рахьим къызэреплъым], 
укIытауэ, зипIытI-зихузу, и щхьэр къыхуэмыIэту 
тIэкIурэ щытащ. Хъуэпсэгъуэ нур, 130. 
Зрилъэфыхьурэ, зипIытI-зихузурэ зыкъомрэ 
щыса иужь Азрэт, къэтэджащи, Якъуб и дежкIэ 
йоплъэкI, «щхьэ укъысщхьэщымыжрэ» жиIэ 
хуэдэу. Нал къута, 307. ЦIыхубзу зэIущIэм хэтар 
дурэш гуэрым дэувауэ запIытI-захузу зэхэтт, 
цIыхухъухэм ябгъэдэсу тIысын ямыдауэ. Мазэ 
ныкъуэ щхъуантIэ, 661. 

ЗЫРИ (174). мыхъу. цIэп. 1. (36). Хэти. – Ярэби, 
уэ зыри къуоныкъуэкъуркъым, ауэ къомыупщIауэ 
уи псалъэ къыхыумыIу, - жиIэу Астемыр и 
унэгуащэм хуеплъэкIырт, елъэIу хуэдэу. Мазэ 
ныкъуэ щхъуантIэ, 545. Уэрэдыр Мэмэт-щIакъуэ 
зыщIэущIам и жэуапу арагъэнт, арщхьэкIэ, 
зыри къыдежьууатэкъыми, къыхэзыдзами 
кIэщIу пичыжащ, Iэнэзехьэхэри щIэкIыжащ, 
къаз зэкIэлъхьэужьу псымкIэ зыгъэзахэм ещхьу, 
стIолым бгъэдэсхэри аргуэру нэжэгужэ къэхъужауэ 
зэрогъэдыхьэшх, зоныкъуэкъуэкъу. Лъапсэ, 92-
93. 2. (138). Сыти, зыгуэри. А лIыжь къомым 
я нэгум Щэрданыр къыщIэплъауэ щытатэмэ, 
къыгурыIуэнт ар а къуажэм къыдыхьэ хъунрэ 
мыхъунрэ, арщхьэкIэ пщыхьэщхьэ хъуати, 
зыри илъэгъуакъым. Хъуэпсэгъуэ нур, 295. 
Къазджэрийрэ Саниятрэ кхъухь палубэм тету 
Истамбыл къалэм дэт мэжджытхэр, азэнджапIэ 
лъагэхэр псым зэрыщIэтIысыкIым еплъырт, зыри 
жамыIэу. Мазэ ныкъуэ щхъуантIэ, 668. [Албинэ:] 
Иджы дунейм зырит фIэIуэхужкъым. Тепщэч 
къэзылъэтыхь, 170. Бот зыри къызэримыщтари, 
ЛIутIэ Башир ЩIакъуэ Iуэхутхьэбзэ хуищIэу шыр 
унэм зэрыхуишам фIэкIа зэран зэрыбгъэдэмылъри 
Iэджэм ящIэрт, ауэ Гъуумар угурыIуэну Iэмал 
лъэпкъ иIэтэкъым. Хъуэпсэгъуэ нур, 286.

◊ Зыри жымыIэн (8). Щымын, мыпсэлъэн. 
Зыкъомым Астемыр жиIар ядэртэкъым, 
Астемыр къыдэщIхэри мащIэ хъуртэкъым, ауэ 
IейкIи фIыкIи зыри жызымыIэри куэд хъурт. 
Хъуэпсэгъуэ нур, 198. ЛIыгъур укIытэхти, 
плъыжь къэхъуащ, тIэкIурэ щысщ, зыри жимыIэуи, 
и анэм къеупщIащ: - Уэ къысхуэбгъуэта зыгуэр? 

Лъапсэ, 109. Назифэ япэм зыри жимыIэу хуэшэчу 
щытами, иджы и адэр унэм къызэрыщIыхьэжу 
щIокIри къекIухь гъуэлъыжыгъуэ хъухукIэ. 
Лэчымэ, 392-393. Зыри имылъагъужын (1). И 
нэр къыщхьэрипхъуэн. Къэрэжьи къикIуэтынум 
ящыщкъым, и къамэжь гуэлэлым еIэнщи, и Iупсыр 
къыжьэдипхъыу, и нитIри плъыжь хъуарэ зыри 
имылъагъужу зэгуэзыгъэпам и ныбэр къригъэхуну 
хьэзырыпсщ. Лъапсэ, 35. Зыри къимыкIын (6). 
КъомыхъулIэн. IэпщацагъэкIэ, залымыгъэкIэ я 
ужь уихьэмэ, зыри къикIынукъым. Нал къута, 
259. [Дэфэрэдж:] Избирателым и наказ хуэдэу 
собранэм щыжысIам зыри къикIакъым, езым 
«избирателхэм сывипщылIщ» жиIэу дыкъигъэгугъа 
щхьэкIэ, ари щыгъупщэжащ. Лъапсэ, 9. Мыбы 
хуэдэу ди Iуэхур къыщыщIидзыжакIэ, ди адэжь 
щIыналъэм дыкIуэжыну хуит дыфщI, жаIэу 
зыкъомым зыкъаIэта щхьэкIи, зыри къикIакъым. 
Мазэ ныкъуэ щхъуантIэ, 663. Зыри и нэм 
къимыхьыжын (1). Зыгуэр Iейуэ игу иримыхьын, 
къытехьэн. Къэхъея псалъэмакъыр Нартыхум 
и гум шэуэ къытехуащи, иджы зыри и нэм 
къихьыжыркъым, сыщIэкIыу щхьэ семыжьэжрэ, 
жиIэу къызэкIуэкIащ, псалъэ мышыум клубым 
щыжаIар къыхыхьэжауэ зэгуэуд щхьэкIэ, 
яхэкIыжмэ, къызэхуэсам я жагъуэ хъунущи, 
жаIэр уи гум томыгъахуэу хъунукъым. Лъапсэ, 
75. Зыри хэмыщIыкIын (2). Щымыгъуэзэн. 
Апчарэ удз хущхъуэм зыри хищIыкIыртэкъым, 
ауэ и нысэ Иринэ медтехникум къиухащи абы 
хещIыкI, жиIэри Иринэ зыхуигъэзэну мурад 
ищIащ. Щынэхужьыкъуэ, 59. Зыри хэлъкъым 
(3). Iуэхушхуэкъым; ягъэ кIынкъым. [Жамбот:] 
Уэлэхьи, зы мазэ зыбгъэпсэхун жыхуэпIэми зыри 
хэмылъ. Алъхъо, 64. Зыри хуэIуакъым (2). 
КъызэрыгуэкI Iуэхущ; гугъукъым. Тэмакъыр 
щалъэщIкIэ зигу фIей илъым и гур бгъэкъэбзэн 
жыхуэпIэми зыри хуэIуакъым. Мазэ ныкъуэ 
щхъуантIэ, 656. Къазджэрий Мэзкуу къикIыжу 
къызэрыкIуэжари, ар къыщежьэжым Тембот 
зэрыкIуэжари зэхихати, абы хуэдэ гуэр Думэсарэ 
пщIыхьэпIэу зэрилъагъуным зыри хуэIуатэкъым, 
Думэсарэ къэуша иужь гузавэрт, Тембот куэбжэм 
къыдэмыхьэу, бжыхьым къыщхьэпрыIэбыкIыу, 
щхьэ и IитIыр къысхуишия, жиIэу. 
Мазэ ныкъуэ щхъуантIэ, 564.

ЗЫРИКIЩ (4). Iуэхукъым, мыхьэнэншэщ. 
Адрейхэм къащыщIар пщIэмэ, Албиян къыщыщIар 
зырикIщ. Нал къута, 218. КъурIэным е нэщIым 
утепсэлъыхьыныр зырикIт абы елъытауэ. 
Мазэ ныкъуэ щхъуантIэ, 551. Цыжьбанэм и 
гъумэтIымэни щимыгъэту къыпещэ: «Кхъухьыр 
щIыгъуейщ зымыщIэм дежкIэ, си дежкIэ зырикIщ, 
нобэ сегъэувалIи, узыхуейм хуэдэу пхуэсщIынщ». 
Кхъухь пхэнж, 508.

ЗЫРЫЗ I (77). Дэтхэнэми зы хуэзэу. Адыгэхэр 
Тырку кхъухь гуэрым теуэри кхъухьыпщыр 
яIэщIэукIати, ХьэтIрэмтIыгу дэс пэщэм адыгэр 
игъэпшынащ, теуам я унагъуэм щыщу щIалэ 
зырыз къуэдыуэ къытралъхьати, абы яхэхуащ 
Дэфэрэдж и дэлъху нэхъыщIэ цIыкIур, лажьи-

хъати имыIэу, уеблэмэ балигъи мыхъуауэ. Лъапсэ, 
33. ЩIалэхэм нартыхущхьэ зырыз яIыгъыу 
щашхкIэ, Хьэбибэ жыг къуагъым къуэту еплъырт, 
и нэр теплъызэмэ, Албиян артиллеристхэм яхэс 
хуэдэу къыфIэщIырт. Нал къута, 233. ХьэщIэхэми 
я пащIэр Iэ щIыбымкIэ иралъэщIэкIыурэ Iэнэ 
лъакъуищым и хъуреягъкIэ къетIысэкIауэ, Iэнэм 
телъым щыщ кхъуей тIэкIу, лы гъэжьа Iыхьэ 
зырыз къащтэрт. Хъуэпсэгъуэ нур, 268.

ЗЫРЫЗ II (78). 1. (15). Зэпэщхьэхуэ, зэпэIэщIэ. 
Iэпхъуамбитхур зымэ – къарущ, зырызмэ – 
зырикIщ. Хъуэпсэгъуэ нур, 116. Тембот и 
унафэкIэ щIалэ цIыкIухэр жыгым дэпщейрти 
къудамэ зырызхэм тесу зэрыгъэкIийрт, жыг 
щIагъыр Долэт къижыхь-нижыхьу, башкIэ жыгым 
дэуейуэ. Хъуэпсэгъуэ нур, 244. ФэрэкI уэрэдым 
хэтщ: Тхуэмыфэджэр къэкIуай, КъытхуэкIуари 
щыгъищт, Щыгъищ пэтрэ зырызщ, Зырыз дахэу 
гъэтIыс… Лъапсэ, 29. 2. (9). Зэхуэмыдэ, зэщымыщ. 
Сыт лъэпкъи ирехъуи, мэкъумэшыщIэхэр, 
рабочэхэр зэшщ, диныр аракъым цIыхур зэкъуэш 
зыщIыр, зэдэлэжьэныр аращ, рабочэ муслъымэныр 
рабочэ чыристэным и къуэшщ, муслъымэн 
къулейсызыр джаур помещикым жыжьэу 
зригъэкIуэлIэнукъым, ауэ пщымрэ помещикымрэ 
зэфIынущ, я диныр зырызми. Хъуэпсэгъуэ нур, 
177. Иужьым лъэпкъ зырызу Тэрч областым 
хыхьэу щыта псори зы республикэ щащIым, 
осетинхэм я гугъат Къэбэрдейр абыкIэ арэзы 
мыхъуу, я Iэтащхьэр къэуври жиIащ: ди щIыр 
зэхэвгуашэу ддэнукъым, залымыгъэкIэ ттефхыну 
фи гугъэмэ, республикэм дыкъыхокIыжри хэку 
щхьэхуэу дыкъонэ жаIэри. Лъапсэ, 88. Зэкъуэту, 
зым IэщIэхур зым къищтэжу, бзэкIэ зырызми, 
псэкIэ зыуэ бийм пэувынкъэ, жиIэу арат Локотош 
и гум илъыр. Нал къута, 257. 3. (54). Закъуэ-
тIакъуэ, зи бжыгъэр мащIэ, куэд мыхъу. Губгъуэм 
къикIыжа цIыхухъу зырызхэр гур къагъэувыIэрэ 
пщIантIэм къыдэлъадэ щхьэкIэ, сыт пщIэн 
– къэхъунур къэхъуащ. ГущIэгъу, 425. Темэн и 
Iуфэм Iута цIыхубз къомым яхуэгъеинт «хэкум и 
набдзэщ» жыхуаIа илъэпкъыр зэ кIуэдыгъуэу хым 
щыхэкIуадэкIэ, уеблэмэ цIыхухъу зырыз къэнамэ, я 
пыIэр къекъухауэ тIысырти, «уэуэур си махуэщ» 
жаIэу гъуэгырт, хъыджэбз Iэджэми нысащIэ 
щыгъынкIэ захуэпауэ «дунейкIэ дызэхуэмызамэ, 
ахърэткIэ ди насып зы хъункъэ» жаIэу хым 
зыхадзэрти зрагъэтхьэлэжырт. Лъапсэ, 5–6. 
Пщыхьэщхьэ хъурэ Iэхъуэр къыдыхьэжмэ, я шкIэ 
цIыкIухэм хуэзэша жэмхэм бууэ къыщIадзэрт, 
ахэр куэбжэм къэмысыж щIыкIэ уэрамым сабэр дэз 
хъурт, гу зырызи е нартыху бзий къашэу, е чырэ 
кIуар къэкIуэжауэ щхьэж и унэ екIуэлIэжырт. 
Хъуэпсэгъуэ нур, 270–271.

ЗЫРЫЗ-ТIУРЫТI (10). Бжыгъэ мащIэ хъу, 
тIэкIу-тIэкIу. Якъуб, а бгъуэнщIагъым игуэшауэ 
партизан зырыз-тIурытI иригъэтIысхащи, 
Чопракъ ауз быдапIэ хъуауэ къилъытэри 
тIысыжащ. Нал къута, 253. ХьэщIэщым къыпыт 
абджыпс верандэм пшынэ макъ къыщыIуащ, зигу 
къэжанауэ стIолым бгъэдэсхэр тэджурэ зырыз-

тIурытIурэ абы кIуащ, Бериерэ Кодоевымрэ фIэкI 
къэмынэу. Лъапсэ, 87. КъурIэнымрэ чытапымрэ 
къеджэф зырыз-тIурытI уахуэзэми, нэхъыбэм абы 
къикIыр ящIэркъым. Мазэ ныкъуэ щхъуантIэ, 531.

ЗЫРЫЗЫХХЭ (20). 1. (7). Дэтхэнэми язырыз. 
СыщыцIыкIум сэ къызжаIэрт: Лъэпкъыу щыIэм 
цIыху къащIэхъуэм Вагъуэу зырызыххэ яIэщ, 
Ар ижамэ зейр унэхъуу. Вагъуэ. «Партыр ди 
пашэу», 7. Дауи мыкIыргъынрэ: япэм зыгуэру 
зыкIэлъыплъыжу щытами, иджы игъуэтыр ешх, 
щэныбэжь хъуащи, ищIэнур ищIэжыркъым, и Iэпэ 
лахэм Iэлъын зырызыххэ ярылъщ, и туфлъитIри 
Iэпхъуалъэм ещхьу и лъащхьэр къыдихужауэ 
лъапэм фIэIуащ. Лъапсэ, 24. 2. (2). Зэмыщхь, 
зэхуэмыдэ. Ауз къэс лъэпкъ зырызыххэ исщ, я 
хабзэкIи, я дуней тетыкIэкIи зэхуэмыдэу. Нал 
къута, 257. 3. (11). ЗакъуэтIакъуэ. Приказыр 
урысыбзэкIэ тха щхьэкIэ, абы итыр нобэ 
ящыпэзэхэхтэкъыми, къызыгурымыIуэ зырызыххэ 
фIэкIа къахэкIынутэкъым. Нал къута, 257. 
Мэремкъанхэ я пщIантIэр инщ, дэнэ къикIри 
дэхуэнущ, шхын жыпIэнущи – пэрыхьэтщ, 
дэнэ дежи уетIысылIэ хъунущ, IэнэщIу къэкIуар 
зырызыххэщи, ерыскъыр здахьын ящIэркъым. 
Мазэ ныкъуэ щхъуантIэ, 582. А унэм зи цIэ фIащар 
щIэмыхьа дэнэ къэна, нэбгъузкIэ теплъакъым, 
зыщIари къызыхащIыкIари зыщIэу щыIэр 

ЗЫРЫЗЫХХЭУ (17). нареч. 1. (9). Зырызурэ, 
зыщIымыгъуу. Зырызыххэу [Дыгъэмрэ Мазэмрэ] 
уэгум итщи, Хъуркъым нурхэр зэлъэIэс. Дыгъэр 
мазэм и гъусамэ… «Вагъуэ махуэ», 369. Ахъшэ 
пашкIэ къомыр зэкIуэцIымыхун щхьэкIэ 
зырызыххэу хъыдан цIыкIукIэ ипхащ Елдар, 
итIанэ Саримэ хухидыкIа джанэр щыгъыххэт, и 
гуфIакIэм дэзу дилъхьащ. Хъуэпсэгъуэ нур, 230. 
2. (8). Зэмыщхьу, зэхуэмыдэу. Лъэпкъ зырызыххэу 
зэхэдзащи тIу зэгурыIуэу бгъуэтынукъым, командэ 
птымэ, дахэ-дахэу къагурыIуэми зыгуэрти. 
Щынэхужьыкъуэ, 69.

ЗЫРЫЗЫХХЭУРЭ (18). Еплъ зырызыххэу 
1. Хъыджэбз цIыкIухэм я ужь дыдэ итым 
деж щаухыжу я щхьэцыр ятIэтэжауэ, и 
нэхъыбитIыр зэрыфейцейм фIэкIа дэбгъуэн 
щымыIэу зырызыххэурэ тырку ныбэфым и Iэпэм 
щIигъэкIырт, я джанэр дрихьейурэ я щIыфэм 
еплъырт, я нэгум щIэплъэрт: лIитIым уэздыгъэ 
яIыгъыу къагъэнэху, мо тхьэмыщкIэ цIыкIухэми 
зраусыгъуэджэ хуэдэ защIми, абы щхьэкIэ 
къимыгъанэу. Лъапсэ, 36. Иринэ ерагъпсэрагъкIэ 
ткIуэпс зырызыххэурэ быдзышэр сабийм и жьэм 
жьэдигъаткIуэурэ ипIащ, нэхъ ин хъухукIэ. 
Нал къута, 278.

ЗЫТЕГЪЭКIЫЖЫН (зытрегъэкIыж) лъэI. (1). 
Пшыныжын, щIыхуэр етыжын. [Исуф:] Ахъшэ 
къызатмэ, ди щIыхуэр зытедгъэкIыжынщи, «Ила-
л-мултэкъэ!» Лэчымэ, 391.

ЗЫТЕГЪЭЩIЭН (зытрегъащIэ) лъэI. (3). 
Зыгуэрым утещIэу зыгъэщхъын. Щэрданымрэ 
Аралпымрэ я псалъэр яухыху, лIыжьхэр я 
башым зытрагъэщIауэ зэхэтащ, я щхьэр 

къаIэту къэмыплъэу е замыгъэхъейуэ, ауэ я 
жьэм бахъэ къыжьэдихумкIэ къапщIэрт я 
лъыр къызэрыкъуалъэр. Хъуэпсэгъуэ нур, 292. 
[Дэфэрэдж:] – ЦIыхубзым и нитIым нэпсыр щIэз 
хъуати, къыщIэжри и нэкIущхьэ къэуцIыплъам 
къытелъадэри и щхьэц фIыцIэ щIакIуэм хуэдэм 
хэхуащ, сэ си нэпсри схуэубыдатэкъыми, 
езмыгъэлъагъун щхьэкIэ зытезгъэщIати, 
игу цIыкIур къызэреуэр зэхэсхырт. Лъапсэ, 
22. Вагъэмбэкъум дэтыр зэрыдэту и фочыр 
къыщиIэтым, шур къауэри кIэщIу къигъэшу 
щIэпхъуэжыну арати, гъукIэр и фочымкIэ мо шым 
зытезыгъащIэу зи пхэр къэзыгъэтIеям еуэри езыр 
щ .

ЗЫТЕДЗЭН (зытредзэ) лъэI. (1). Зыдзауэ 
зыгуэрым зытегъэхуэн, тегъуэлъхьэн. 
Турбинэшхуэм гудзэ хэлъым Зытызодзэ бгъэкIэ 
лъэщу. Терек. «Партыр ди пашэу», 120.

ЗЫТЕДЗЫН (зытредз) лъэI. (3). Уи пкъым 
зыгуэр тегъэхун, зытепхъуэтын. [Алыджыкъуэ:] 
ЦIыхубзым шхыIэныр зытридзри пIэм 
къитIысхьауэ и нэ нащхъуитIыр къихуу къызоплъ, 
сызыIуридзэу сишхыным хуэдэу къызэкIуэкIауэ. 
МелыIыч, 443. Дакъикъэ дэкIыху Iузизэ ишэчащ, 
иужьым и щхьэр уназэри, и къэжьын къэкIуауэ, 
кIиинуи хузэфIэмыкIыу упщIэр зытридзыну 
къиIэбэрэбыхьырт, арщхьэкIэ и къарур 
хурикъуртэкъым, мыдэкIэ Чачэ упщIэр иIыгъыу 
щытти. Хъуэпсэгъуэ нур, 72. ИтIанэ [сэлэтым]
шхыIэныр зытридзри плъэмэ – и кум нэс лъакъуэ 
лъэныкъуэр пытыжкъым. Хъуэпсэгъуэ нур, 178.

ЗЫТЕКIЭЖЫН (зытрекIэж) лъэI. (1). Зыгуэр 
къызэкIыхыжын (п.п., псы). Дэфэрэдж и къэжьын 
къакIуэ хуэдэу зещI, хуэш къыхыхьауэ фIэкI 
умыщIэну зеукъуэдий, зыгуэрхэр къебж, и щхьэр 
блыным иреудэкIыж, и щIалэ цIыкIур фIэмыIуэхуж 
хуэдэу, «псы» жиIати, фэндыр зэрыфэнду иратауэ 
хьэлэчу зытрекIэж. Лъапсэ, 42.

ЗЫТЕЛЪЭФЫН (зытрелъэф) лъэI. (2). 
Плъэфурэ зытехын. Саримэ шхыIэныр 
зытрелъэфри мэгуфIэ: и нэгум щIэтщ Елдар. 
Хъуэпсэгъуэ нур, 192. Хьэбибэ къэуIэбжьащи, 
и IэлъэщIыр зытрелъэф, ищIэр имыщIэжу. 
Нал къута, 213.

ЗЫТЕЛЪХЬЭН (зытрелъхьэ) лъэI. (2). 1. (1). 
Зыгуэр зытеубгъуэн, зыгуэркIэ зыщIэхъумэн. 
Къуажэ гъунэ дыдэм деж зы пщIантIэ гуэрым 
дэлъэдати, хьэжь цIыкIу къыкъуэжри къуажэхьэр 
зэщIигъэбырсеяуэ банэу щыхуежьэм, Сеймэныр 
IуэмкIэ мажэри бэкхъ плIанэпэм дэлъ шкIэм 
дежкIэ зедз, шкIэм игъэщэба мэкъур зытрелъхьэ, 
арщхьэкIэ техьэгъуэ зытехьам хуэдэу мэкIэзыз. 
Лъапсэ, 51. 2. (1). зэхь. Зыгуэрым къуаншагъэр 
зыхуигъэфэщэжын, езым къуаншэу зилъытэжын. 
КъэхъукъащIэри езы Елдар хуэдэу зытезылъхьэни 
дэнэ къипхын. Хъуэпсэгъуэ нур, 228.

ЗЫТЕМЫГЪЭКIУЭН (зытригъакIуэркъым) 
лъэI. (2). УимыкIуэту къобгъэрыкIуэм 
пэщIэтыфын. Адакъэ хужьым и нитIыр къыщихуа 
пэтрэ, адакъэ купраузыр зытригъакIуэркъым. 
Бабыщыкъуэ адакъэпщ, 481. ЗытумыгъакIуэ жын 

джаурыр, - жиIэурэ абы къыфIигъэкIыртэкъым 
Инуси, ари сымаджэм зэхимыщIыкIыжу, и фэр 
пыкIарэ хьэдафэ къытеуауэ хэлъ мыхъумэ. 
Хъуэпсэгъуэ нур, 74.

ЗЫТЕМЫГЪЭПЛЪЭН (зытригъаплъэркъым) 
лъэI. (1). Земыгъэлъагъун, зыгъэпщкIун. 
Жыраслъэн и фызыр щIэст, арщхьэкIэ цIыху 
зытригъаплъэртэкъым, я гуэщыжь кIыхьым 
Деникиным хузэхуашэса дзэм щыщу зы отряд 
цIыкIу хуэдиз щIэст. Хъуэпсэгъуэ нур, 301.

ЗЫТЕПIЭН (зытрепIэ) лъэI. (3). Зыгуэр уи 
пкъым тепIэн, тепхъуэн, зыгуэркIэ уи пкъыр 
щIэхъумэн, щIэуфэн. Щхьэгъубжэ закъуэри 
гъэбыдауэ къыщIэкIащ, [фызыжьым] и щхьэр 
дигъэжу кIиин и гугъати, щымыхъужым зыхэлъа 
пIэмкIэ пщыжри бацэ уэншэкур зытрипIэри 
зиудыгъуауэ дурэшым дэсурэ къэмэхащ… 
ГущIэгъу, 424. [Алыджыкъуэ:] ЦIыхубзым 
зигъэгусауэ зигъазэри блыным зыкIэриукIауэ 
шхыIэным зыщIиуфащ, сэ шхыIэн щIагъуэ 
стемыпIауэ сыкъигъанэри; сыкъэтэджу си 
бэлътоужьыр зытезмыпIэу хъуакъым, шхыIэн 
щIагъым сыкъыщыхутэн папщIэ, сэшхуэм адэкIэ 
сыщхьэдэмыхыу хъунутэкъыми. МелыIыч, 444. 
Аргъуейри къадым деж кIуэмэ, езым и зэранщ, 
пцIанабзэу унащхьэм телъщ, шхыIэн зытрипIэмэ, 
зэфIэкIащ. Аргъуей, 388.

ЗЫТЕТ: ЗЫТЕТЫМ ТЕМЫКIЫН (1). 
И мурадыр имыхъуэжын, езыр зэрыхуейуэ 
ищIын. И хьэл-щэнкIэ ткIийт, зытетым 
пхутекIынтэкъым, Iуэху иукъуэдиямэ шокъу 
жиIэу нимыгъэсауэ щигъэтынтэкъым [Инал]. 
Мазэ ныкъуэ щхъуантIэ, 509.

ЗЫТЕУБГЪУЭН (зытреубгъуэ) лъэI. (4). 1. 
(3). Зыубгъуауэ зыгуэр уи пкъымкIэ щIэхъумэн, 
щIэуфэн. Апчарэ занщIэу зытриубгъуащ, жейуэ 
щыс и нысэр игъэгужьейуэ. Нал къута, 217. 
ШхыIэн щIагъым зыщIиуфэри и хъыджэбз цIыкIум 
зытриубгъуащ [Иринэ]. Нал къута, 229. Иринэ, 
кхъухьлъатэхэр щилъагъум, занщIэу зыхидзащ, 
и сабийм зытриубгъуауэ. Нал къута, 222. 2. (1). 
Зыгуэр уи пкъым тепхъуэн, зытедзэн. Апчарэ 
зытес щIакIуэр къыщIилъэфри зытриубгъуащ. 
Щынэхужьыкъуэ, 53.

ЗЫТЕХЫН (зытрех) лъэI. (1). Уи пкъым телъ, 
уи щхьэм фIэлъ гуэр фIэхын, телъэфын. А фызыжь 
кIэлъэфыр пщIантIэм къыдыхьэху, и дамэр гуэлэлу 
бгъэжь гуэр къыдэпщхьэу Лу къыфIэщIырт, сыту 
жыпIэмэ я нэхъ хуабэ хъуами Чачэ и цы IэлъэщI 
и

ЗЫТЕШЭЩIЭН (зытрешащIэ) лъэI. 
(1). ЗыпшэщIу зыгуэрым зыхуэгъэщхъын, 
зыхуэшиин. И шэнтщхьэгуэр гъунэгъуу 
бгъэдигъэкIуэтауэ, нэмэзыбзэр щэхуу къибжурэ 
сымаджэм зытришащIэрти епщэрт, Iупэр 
хьэлыгъуанэм ещхьу хъурей ищIырт [молэм]. 
Хъуэпсэгъуэ нур, 69.

ЗЫТЕIЭТЫКIЫН (зытреIэтыкI) лъэI. 
(2). Зыгуэрым уи пкъыр теIэтыкIын. Ерул 
джэну лъэрыгъым иувэрэ зытриIэтыкIмэ, 
«сархъ», пщIэгъуалэр езыр-езыру къэувыIэрти, 

«немыкIуалIэм етхьэкъунущ» жиIэу Ерул и 
псалъэр иухмэ, ежьэжырт. Хъуэпсэгъуэ нур, 
83. Хьэжыр унэм къызэрыщIыхьэжу, тIэкIу 
зытриIэтыкI хуэдэу зищIри, хъущIэ нэпцIу жиIащ. 
Хъуэпсэгъуэ нур, 72.

ЗЫТХУХ (4). Тху, хы хуэдиз. [Алыджыкъуэ:] 
ПщIантIэм сызэрыдыхьэу сыщIихуауэ лъэбакъуэ 
зытхух нэхъыбэ схуэмыхьыжу пхъэ гъумыжьыр 
хыфIэздзэри сыбауэ-сыбапщэу хьэмбыIуу 
сытIысащ. МелыIыч, 439. Революцэм и пэкIэ унэр 
Кушмэзокъуэхэ ящыщ гуэрым иригъэщIат, тIууэ 
зэтету, и щIагъыр пэш инышхуитIрэ сату щащIу, 
и щIыIур пэш зытхух хуэдиз хъурэ бынунэр щIэсу. 
Зи лъэрыгъыпс тIыгъа, 522. Тембот Лу нэхърэ 
илъэс зытхухкIэ нэхъыжьт, итIани зэныбжьэгъу 
хуэдэщ. Хъуэпсэгъуэ нур, 286.

ЗЫТХЬЭЩIЫН (зетхьэщI) лъэI. (6). Уи напэ, 
уи Iэхэр тхьэщIын. Езыми [Исуф] зитхьэщIщ, 
къабзэлъабзэу зихуэпэжщ, шхэри ешаелIауэ 
зэгъэжащ. Лэчымэ, 395. Гуащэм и бостеижьым 
къыхащIыкIыжа бостей нэхъ дахэ дыдэу иIэр 
хъыджэбз цIыкIум [Тинэ] щитIэгъат, къабзабзэу 
зитхьэщIри и щхьэцым лентI хужь хищIат. Мазэ 
ныкъуэ щхъуантIэ, 523. ЛIыжь жьакIэ хужьхэм 
я лъэнкIапIэр драгъэджэрэзеяуэ псы хуабэ тIэкIу 
мэжджытым пэмыжыжьэу ежэхым Iусу андез 
ящтэрт: лъакъуэр псым хагъэлъадэрти, хуэм-
хуэму, псалъэ зырызи зыпадзу Iуэхушхуэ гуэр 
ялэжь хуэдэу затхьэщIырт, я вакъэ гъурхэми псы 
нагъэсырт. Хъуэпсэгъуэ нур, 77.

ЗЫТIЭКIУРЭ (1). нареч. ЗымащIэрэ. 
ЗытIэкIурэ псори щыму екIуэкIащ, итIанэ 
Къылышбийр мафIэу къызэщIэнауэ дунейм 
тетыр жиIэрт: - Хэт уэ [Жыраслъэн] нэмыщIа 
дыгъуакIуэр? Хъуэпсэгъуэ нур, 117.

ЗЫТIЭЩIЫН (зетIэщI) лъэI. (8). 1. (7). 
Щыгъыныр зыщыхын, пцIанэ зыщIын. Апчарэ 
зимытIэщIу зигъэукIуриящ. Нал къута, 283. 
ЩхьэгъубжэIупхъуэр Iузгъапхъуэ. – жиIэри 
Раисэ Муратовнэ къэтэджыжащ, щхьэгъубжэ 
закъуэм щхьэгъубжэIупхъуэр Iупхъуа пэтрэ, бжэр 
игъэбыдащ, ваннэм щIыхьащ, зитIэщIри халат 
дахэ дыдэ теубгъуауэ къыщIэкIыжащ. Лъапсэ, 81. 
[Алыджыкъуэ:] Дахэ цIыкIум хуэдэу зыстIэщIщ, 
джанэ-гъуэншэдж щIагъщIэлъ фIэкI сщымыгъыуи, 
сэшхуэр къисхщ, пIэм ситIысхьэри сэшхуэ 
пцIанэр пIэм ику дыдэм деж ислъхьащ, сэшхуэ 
Iэпщэр щхьэнтэ щIагъым хуэзэу. МелыIыч, 443. 
2. (1). зэхь. Зыгъэхьэзырын. ФIэфI-фIэмыфIми 
псым зетIэщIыр, Игъуэлъхьэну хым и куэщIым, 
Игъуэлъхьэнущ хым и куэщIым, ЦIэ иIари, ещхьу 
джанэм, Тенджыз Iуфэм къыщегъанэ. Псыр шы 
щхъуантIэм тесу мажэ. «Мывэ хуабэ», 209.

ЗЫТIОЩIРЫПЩI (2). ТIощIымрэ 
щэщIымрэ яку дэту хуагъэфащэ бжыгъэ. 
ЕтIуанэ махуэм Астемыр, Елдар, Бот сымэ 
шу гупыфI – зытIощIырыпщIым щIигъуу – 
зэрагъэпэщщ, къуажэм бжьыпэр Исхьэкъ 
лIыжьым къыхуагъанэри – макIуэ-мэлъей, 
здэкIуари здэжари ямыщIэу къуажэм дэкIащ. 
Хъуэпсэгъуэ нур, 269.

ЗЫТIУЩ (18). ТIу-щы хуэдиз хъу бжыгъэ. 

Жылэм бел къащтэу щхьэж хуагъэфэща IэнатIэм 
щыIуувэм, кIэнауэ зытIыну зымыдэ зытIущи 
къахэкIати, Къалмыкъ БетIал и унафэкIэ лIищ 
хуэдиз ягъэтIысащ. Зи лъэрыгъыпсыр тIыгъа, 524. 
ЩIымахуэр къихьэри Бэкъан ишхыни, пхъэ гъэсыни, 
зезыхьэни имыIэу унэ нэщIым къыщыщIэнэм, 
щIыIэ узым нэхъри зэфIигъэдыкъэжауэ лIэри 
лIыжь зытIущ зэхуэсри щIалъхьэжащ. Къалэн, 
435. Тетым и унэр тIууэ зэтеттэкъым, чырбыш 
унэ кIыхьт, къэнжалыщхьэ телъу, и кум деж 
дэкIуеипIэ тIэкIу иIэу, щхьэгъубжэхэр нэхут, 
шындэбзий лъэныкъуэр хадэмкIэ гъэзат, абыкIэ 
жыг хадэ тIэкIуи, мывэ сэрейм къыщхьэпрыщу, 
жыг хадэм уфIэкIмэ, нэпкъым тету унэ зытIущи 
щытт, абы унэмысу члисэ щыту, члисэм 
и ижьырабгъумкIэ иджыблагъэ ящIын яуха 
Къэбэрдей школышхуэр тIууэ зэтет унэшхуэу 
плъагъурт. Хъуэпсэгъуэ нур, 113.

ЗЫТIЫЖЫН (зетIыж) лъэI. (1). 
ЗыгъэнщIыжын, тхъэжын. Зыбжанэ хъарзынэу 
екIуэкIащ, ауэ нобэ, уэ жепIа, сэ жесIа, Таша 
ирагъэшх шхыным кхъуэ дагъэ зэрыхалъхьэмкIэ 
зыгуэр къэхэшащ: - Уэ кхъуэл уагъэшхыурэ 
зыптIыжамэ, дэри былымыл къытлъысакъэ 
иджы, - жиIэри. Мазэ ныкъуэ щхъуантIэ, 603.

ЗЫУЭ (8). нареч. 1. (6). ЗэуIуу, зэгъусэу, 
зэкъуэту. Ди унэм щIэса дзэр дымыщIэххэу 
къызэрыкIуам хуэдэу, я зыIэти я дэкIынри зыуэ, 
дымыщIэххэу дэкIыжащ, здэкIуари здэжари 
дымыщIэу. Зи лъэрыгъыпс тIыгъа, 532. Иджыщ 
шэр зэрышэу щытмэ, нэхъыфIу къыщалъытэр, 
цIыхур зыуэ, зэакъылэгъуу, зым кIэрыхуар зым 
къищтэжу хъумэ, нэхъыфIу къыщалъытэр. Мазэ 
ныкъуэ щхъуантIэ, 652. Зэкъуэту, зым IэщIэхур 
зым къищтэжу, бзэкIэ зырызми, псэкIэ зыуэ бийм 
пэувынкъэ, жиIэу арат Локотош и гум илъыр. 
Нал къута, 257. 2. (2). Хуабжьу, икъукIэ. [Бидие-
хъанум:] Зыуэ хэптIэрти, тхьэ си гугъамэ щIалэ 
ухъужауэ. Гъуэгуанэ, 111. НэкIэ ешх жыпIэнт ар 

ЗЫУИ (2). нареч. Сыт хуэдэуи, дауи. 
Зыуи пщIы мыхъурэ – и Iуэхур щхьэхуэщ. 
Мазэ ныкъуэ щхъуантIэ, 652.

◊ Зыуи къимыдзэжын (1). Еплъ зыуи къимыдзэн. 
ПIэ зыхэлъым мэ щыур куэд щIауэ къащIихьэрти, 
ар зыуи кърадзэжыртэкъым. Хъуэпсэгъуэ нур, 
263. Зыуи къимыдзэн (9). КъыфIэмыIуэхуэн, 
мыхьэнэ иримытын. Абы хуэдэу хъуну ищIатэмэ, 
Нартыхур къэмыкIуэххэнкIи хъунт, сыту 
жыпIэмэ а къуажэр, нэгъуэщI зыкъоми я гъусэу, 
гъунэгъу хэкум яубыдащ, зыми емыупщIу икIи 
емыусэу, Конституцэу КъурIэным нэхърэ нэхъ 
ягъэлъапIэри зыуи кърамыдзэу. Лъапсэ, 74. 
Афицарым мычэму и нэм Iугъуэ къыщIрегъэх, 
ар къыпыгуфIыкIыурэ уи пэр пиупщIын, уи нэр 
ирищIын жыхуэпIэр зыуи къридзэртэкъым, 
ухуеймэ, цIыхум и фэр зэрытрахыр мыпхуэдэущ, 
жиIэурэ къыпщыдыхьэшх зищIурэ уи фэр 
трихынущ. Хъуэпсэгъуэ нур, 87. Мариам бжэныфэ 
зэрихьэм мэ къапихым есащи, лэчымэ жыхуэпIэр 

зыуи къридзэркъым, къызыкIэрихыр лIыракъэ! 
Лэчымэ, 393. Зыуи къэмылъытэн (5). Еплъ зыуи 
къимыдзэн. Инал ар зыуи къилъытакъым: - хабзэжь 
псоми делъэпауэркъым. Мазэ ныкъуэ щхъуантIэ, 
588. ЗилI езыгъэукIа Данизэти бэлшэвычыр 
яукIыныр зыуи къилъытэртэкъым, ауэ аргуэру 
краснэм къагъазэм, емынэжьэгу хъуар дэращ, жиIэу 
щышынэ къэхъурт. Хъуэпсэгъуэ нур, 303. Шым 
якIэлъыплъу Лу жыг хадэм щихьам, хадапхэмкIэ 
зыгуэр ит хуэдэт, арщхьэкIэ чэф зиIэ мащIэ, 
жиIэри  щIалэм ар зыуи къилъытакъым. Мазэ 
ныкъуэ щхъуантIэ, 593. Зыуи къыфIэмыIуэхун 
(1). Еплъ зыуи къимыдзэн. АрщхьэкIэ хъыбар 
жызыIэхэм ар зыуи къафIэIуэхутэкъым. Уеблэмэ 
радиаторым ит псыр къэвауэ щIэфиежу бахъэр 
къриху пэтми къэувыIэртэкъым. Лъапсэ, 68. 
Зыуи къыщымыхъун (2). Еплъ зыуи къимыдзэн. 
И къуажэгъу щIалэ цIыкIуу Битик-Арбузик 
къыхуеджати, ар зыуи къыщыхъуакъым 
Арбузик: -Уа-а, Къазджэрий ещхь зыпщIыну ара! 
Мазэ ныкъуэ щхъуантIэ, 619. Езы тIури мауэ, 
машинэм исхэм ар зыуи къащыхъуркъым, сыту 
жыпIэмэ, машинэм абы хуэдизкIэ дрехуейри, 
абы исым уснайпер дыдэми пхутегъэхуэнукъым. 
Щынэхужьыкъуэ, 67.

ЗЫУБГЪУН (зеубгъу) лъэI. (4). Зиужьын, 
хэхъуэн, бэгъуэн. Псори къызэхуэсыжу щхьэж 
и тIысыпIэм тIысыжа нэужь, Кодоевыр 
къэтэджащ: – Фэ джэгум фыхэтыху, ди лъабжьэм 
заубгъуащ, ди лъапсэм къару игъуэтащ ди хьэщIэ 
лъапIэм и фIыщIэкIэ, - жиIэри шыхьауэ и шэнтым 
егъэувэлIауэ щыт картэр иукъуэдийри псоми 
яригъэлъэгъуащ: – Мис: Мэздэгуи Мэлгъэбэги 
къиубыду ди хэкум къыхэхъуар… Лъапсэ, 89. 
Кусэу пхрокIыр мэз щхъуантIэр Нэпкъым и 
гъуэгу щиIуантIэу, Мес ди псы Iуфэм нэгъунэ 
Коммунизмэшхуэм и губгъуэм Гъей къимыгъакIуэу 
щехъумэ Гъавэм гъэ къэскIэ зиубгъуу. Губгъуэм. 
«Партыр ди пашэу», 22–23. Махуэ къэс Чачэ 
къакIуэрт, къэкIуэху къэси хущхъуэ гуэр 
IэлъэщIышхуэ щIагъым щIэлъу къихьырт, 
арщхьэкIэ сымаджэр зикI нэхъыфI мыхъу 
дэнэ къэна, хэпщIыкIыу узым нэхъ зиубгъурт. 
Хъуэпсэгъуэ нур, 73.

ЗЫУБЫДЫН (зеубыд) лъэмыI. (2). 
ЗышыIэн, зызэтеIыгъэн. Жьым бэлыхь къихьыр 
пхуэубыдынкъым, Зыбубыдыфрэ – зыубыд. ЗэфIэнэ. 
«Дамыгъэ», 108.

ЗЫУДЭН (зеудэ) лъэмыI. (3). Зыгъэсысын, 
зыудыныщIэн, зыутхыпщIын. А иныжьым зэ 
зеудэ, ШыщIэ цIыкIур зэщIеубыдэ. «Елбэздыкъуэ», 
5. Хьэдэ щылъым ныхуэсакъыу Ныбгъэдохьэ хьэр 
хуэм дыдэу, ТIэкIу йопэмыр сабий лъакъуэм, 
ЗеутхыпщIыр хьэм, зеудэ. «Тисей», 493. Чачэ 
зытепсэлъыхьын занщIэу къигъуэтащ, зиудэу 
фызым яхэтт, и пэ папцIэр нэхъри папцIэ хъуауэ, 
интернатым и гугъу и тхьэкIумэм зэрицырхъэу, 
къызэщIэнащ: - Догуэ, къызгурыгъаIуэт мы зы 
закъуэр. Мазэ ныкъуэ щхъуантIэ, 647–648.

ЗЫУДЫГЪУН (зеудыгъу) лъэмыI. (8). 
Зыущэхун, гу зылъыумыгъэтэн. Щхьэгъубжэ 

закъуэри гъэбыдауэ къыщIэкIащ, и щхьэр 
дигъэжу кIиин и гугъати, щымыхъужым зыхэлъа 
пIэмкIэ пщыжри бацэ уэншэкур зытрипIэри 
зиудыгъуауэ дурэшым дэсурэ къэмэхащ…[Дисэ]. 
ГущIэгъу, 434. ЛэжьапIэм къикIыжа нэужь, 
[Исуф] унэмкIэ имыгъазэу а кабарем зиудыгъуауэ, 
гу зылъримыгъатэу щIэплъэмэ, Назифэр зы 
бэлыхьлажьэу хуэпауэ къофэри лъагапIэ тIэкIум 
тетщ, кабарем щIэсу фадэм зигу къигъэжанахэри 
щыгуфIыкIыу хъыджэбз дахэм йоплъ, я гурыIупсыр 
къажэу. Лэчымэ, 396. Къимыгъэзэжу пIэрэ 
Думэсарэ, жиIэу, Диси зиудыгъуауэ бжыхь джабэм 
кIэрыст и нитIыр къижу. Хъуэпсэгъуэ нур, 144.

ЗЫУДЫГЪУПЭН (зеудыгъупэ) лъэмыI. (1). 
Зыущэхупэн. Куэд дэмыкIыу фызыр къыщIохьэжри 
зиудыгъупэурэ гъуэлъыпIэм къокIуалIэри 

ЗЫУЖЬЫЖЫН (зеужьыж) лъэмыI. (6). И 
узыншагъэр зэфIэувэжын, нэхъыфI хъужын. 
Къетау IэпэкIэ зэрашэу нэф дыдэ хъуати, къуакIэ 
тIэкIум дэхуэри зимыужьыжу лIащ. Лъапсэ, 
111. Езы адакъэри пабжьэм хэсащ зиужьыжыху, 
хьэ тумэм и пэнцIывыр щхьэ къытезмычрэ, 
жиIэу. Бабыщыкъуэ адакъэпщ, 480. Сэлэтхэр 
къызэплъэкIмэ, зыми имыцIыху Армавир деж 
къыщагъуэта уIэгъэ зызыужьыжыр гъуэлъыпIэм 
иувауэ итщ, Iэ узыншэ лъэныкъуэмкIэ натIэр 
иIыгъыу. Хъуэпсэгъуэ нур, 173–174.

ЗЫУЖЬЫН (зеужь) лъэI. (14). 1. (5). 
ЕфIэкIуэн, зыубгъун. [Берие:] Аращ, моуэ 
къезгъэжьэнщ: мычэму бэлшэвик партымрэ Совет 
правительствэмрэ, езы Сталин дыди фIыкIэ 
къытхуэупсэу зэрыщытыр нэрылъагъу ищIу, 
Совет правительствэм къэрал мыхьэнэшхуэ 
зиIэ унафэ къищтащ, Севернэ Осетием зиубгъуа, 
зиужьа зэрыхъуным теухуауэ. Лъапсэ, 88. Удз гъэгъа 
къудейр къащтэ: зыхэт щIым зэрыхэту езым 
хуэдэ зэрымыт щIыналъэм пхьырэ щыхэбгъэувэмэ, 
зиужьу жылэ къыпыкIэнукъым, дахэу къэгъэгъами, 
и тхьэмпэр пылъэлъыжынурэ кIуэдыжынущ. 
Лэчымэ, 393. Дауи, абы [шхапIэм] фейдэ ин 
къуитын хуейт, сыту жыпIэмэ къалэжь цIыкIум 
махуэ къэс зеужь, щызэхэзекIуэр куэд мэхъу. 
Хъуэпсэгъуэ нур, 188. 2. (3). НэхъыфI хъужын, 
уи узыншагъэр зэфIэувэжын. Япэм а санаторэ 
дахэхэм цIыхум зыщагъэпсэхуу щытамэ, иджы 
госпиталь ящIащи, уIэгъэ хъуахэр абы щагъэхъуж, 
нэхъ зыкъэзыужьхэр хадэм итщ, пхъэ лъакъуэ 
хъужауэ. Щынэхужьыкъуэ, 36. 3. (6). Хэхъуэн, 
кIуэтэн; зиIуэтыхьын, и пIэ иувэн. Махуэм 
зиужьащ, Хьэбибэ сымэ гузэвэгъуэм хэту. Нал 
къута, 285. Псэ зыхэти зыхэмыти Зи Iур гъущIэм 
ткIуэпс ириту, Жэщым губгъуэр къеущыхьыр, 
КъыпхуэмыщIэу къыщикIухьыр, дыгъэ хуабэм 
зимыужьу Шым аргуэру тесщ акъужьыр. Акъужь. 
«Дамыгъэ», 211. Пщэдджыжьым зиужьри дыгъэр 
къыдэкIуэтеяти, бжьыхьэкIапэм къыпылэл 
мылхэм псыр къыпыткIурт е къыпыхурти 
щащэрт, жыгхэм кIэрылъ мылри къыкIэрыхурт. 
Хъуэпсэгъуэ нур, 312.

◊ Гум зиужьын (1). Еплъ гу I. 

☐ ЛъэпкъыщIэ къыкIэрыхуаи лъэпкъыжь 
зызыужьаи щыIэкъым (1). Еплъ лъэпкъ I. 

ЗЫУКIЫЖЫН (зеукIыж) лъэмыI. (20). 
1. (12). ЗыгуэркIэ зэуэжу зыгъэлIэжын. 
[Дэфэрэдж:] Езым и ныбжьэгъу цIыхубзхэм я 
щIыкIэу унэм къызэрыщIыхьэу си пащхьэм 
зыкъридзэри си лъакъуитIым IэплIэ иришэкIауэ 
зыкъыскIэреукIэри къегъыхыу къеублэ: аборт 
сумыщIым, тIэу семыплъу зызукIыжынщ жиIэу. 
Лъапсэ, 23. – Тобэ ярэби, Инус хьэжым и унэм 
бэлшэвыч сымаджэ щIэлъу ищIамэ, зиукIыжынт, - 
гушыIэрт Бот, цы лъэпкъ зытемыт и щхьэм 
пщIэнтIэпсыр кърилъэщIэхыу. Хъуэпсэгъуэ 
нур, 275. [Алъхъо] Абы гу лъитауэ ара хъунщ 
зиукIыжамэ зыщIиукIыжар. Алъхъо, 57. 2. (8). 
зэхь. Гугъу зегъэхьын, бэлыхь зытегъэлъын. 
Мэсхьуд сыми зыщыгугъыр пщIэнутэкъым, ауэ я 
щыгъын тIэкIур псыф хъужауэ заукIыжырт, Мусэ 
жыхуиIэр ящIэу. Хъуэпсэгъуэ нур, 52. Куэдрэ жея 
мащIэрэ жея [Ботэх] – Iэуэлъауэ гуэрым къегъэуш: 
щыхь цIыкIур IэщIэкIащи долъей-къолъыхри 
машинэм къикIын и гугъэу зеукIыж. Лъапсэ, 77. 
ЩIалэхэм я къарур, лIыгъэр, Iэпщацагъэр хъыджэбз 
щытхэм ирагъэлъагъун папщIэ заукIыжурэ ешат, 

ЗЫУКЪУЭДИИН (зеукъуэдий) лъэмыI. (15). 1. 
(2). Уи Iэ, уи лъэ шэщIын. Зи дахагъэ игу ирихьым 
Ар еIусэм мэгузасэ: Хъыджэбз нэкIур псынщIэу 
золъэ, Лъыуэ щIэтыр зэщIодие, Зиукъуэдиймэ ар 
мэщэIур, пIырыпI Iупэу зэуэ къочэ. «ЩIалэгъуэ 
щIыналъэ», 412. Дэфэрэдж и къэжьын къакIуэ 
хуэдэу зещI, хуэш къыхыхьауэ фIэкI умыщIэну 
зеукъуэдий, зыгуэрхэр къебж, и щхьэр блыным 
иреудэкIыж, и щIалэ цIыкIур фIэмыIуэхуж хуэдэу, 
«псы» жиIати, фэндыр зэрыфэнду иратауэ хьэлэчу 
зытрекIэж. Лъапсэ, 42. 2. (1). Зиужьын, жэпхъын. 
[Хъыджэбзым] и Iэпкълъэпкъым зиукъуэдиямэ, и 
фэ къихьамэ – зэфIэкIащ. Щынэхужьыкъуэ, 19. 3. 
(6). ЗышэщIауэ екъун (гу с.ху. щIэщIа шыр). Ауэрэ 
къуэм дэлъэдащ гур, дэгъэзеигъуэ гуэр щынэсам, 
шитIми джэдум ещхьу заукъуэдияуэ гур дашырт, 
гур зэрыхьэлъэр уагъащIэу. Хъуэпсэгъуэ нур, 301. 
Шухэр псори зоныкъуэкъур, Къегъэлъагъуэ Бот и 
щIопщыр, И пцIэгъуэплъым зеукъуэдийри Шыхъуэм 
и шым япэ йощыр Колхоз шыгъажэм. «Партыр 
ди пашэу», 43. Зиукъуэдиймэ, зэщIэскъыскъэу, 
ГъущI гъуэгуу тIуащIэр къигъэпсалъэу, МакIуэр, 
макIуэр мафIэгу псынщIэр, МылIэжыныр 
зэдипIалъэу. МылIэжыныгъэм и мафIэгум. 
«Дамыгъэ», 234. 4. (1). Хэхъуэн, зиубгъун, нэхъ 
ин хъун. Зызэзупсеяуэ зэзауэ къэралхэм я щIыр 
яхуэмыхъумэжу яфIокIуэд е хокIуэдапэ, мыбдеж 
зауи бани хэмыту хэкум зеукъуэдий. Лъапсэ, 88. 5. 
(1). ЗыщIыпIэкIэ зыдзын, зыгуэр зыIэрыбгъэхьэн 
мурадым хущIэкъун. Корей народ лъэщыр 
щIокъур мамырыгъэм, Уэ хей унэр бгъэсу нафIэр 
щIыбогъэст, Зауэм лъыпсыр щыжэм аращ уэркIэ 
фIыгъуэр, Сабий цIыкIухэр жеймэ бомбэкIэ уогъэс, 
Уезэуэну хэти уэри зоукъуэдийр, Бжьыдзэ инэралу 
бадзэ командир. Бжьыдзэ инэралу… «Партыр 
ди пашэу», 139. 6. (1). зэхь. Зиубгъун, шэщIа 

хъун. Ныбжьэгъуу щауэр къэзышэжам я уэрэдым 
зеукъуэдий: Щауэ махуэ ныдошэ, Зыхуэтшэжыр 
Iэщхьэхукъэ, Iэщхьэху дахэр мэтэджыр, Ар 
щIэтэджыр ди щауэщ. Лъапсэ, 118. 

ЗЫУМЫСЫЖЫН (зеумысыж) лъэмыI. 
(20). Iуэху къемызэгъ гуэр пщIам, блэжьам 
хущIегъуэжу къэIуэтэжын. [ЛатIифэ:] – Уи 
закъуэщ, тIасэ, уэ зым фIэкIа Дэфэрэдж зи 
цIэ хэкум искъым: дыщIэупщIащ, зэдгъэщIащ, 
зыумысыжи нэхъыфIщ. Лъапсэ, 26. Зэанэзэпхъур, 
зэакъылэгъуу защI щхьэкIэ, тIури щIегъуэжат, 
ауэ заумысыжын я гум идэртэкъым. Къалэн, 
433. Лу здэкIуэнури здэжэнури имыщIэу щытт, 
мыбы псори ещIэ икIи илъэгъуащ, ауэ щыхъукIэ 
зызумысыжмэ, нэхъыфIщ, жиIа е и адэм папщIэ 
псалъэ гуапэ зэрыжиIар ара, сытми Лу и гур 
зыгуэру къэхъури псори къиIуэтащ. Мазэ ныкъуэ 
щхъуантIэ, 595.

ЗЫУТХЫПЩIЫН (зеутхыпщI) лъэмыI. (3). 
Зыгуэр зыкIэрыгъэщэщын мурадкIэ зыгъэсысын. 
Шым зиутхыпщIри, псы ткIуэпсыр псоми 
уэшхым хуэдэу ятриутхащ. Хъуэпсэгъуэ нур, 
165. Хьэдэ щылъым ныхуэсакъыу Ныбгъэдохьэ 
хьэр хуэм дыдэу, ТIэкIу йопэмыр сабий лъакъуэм, 
ЗеутхыпщIыр хьэм, зеудэ. «Тисей», 493. 
Махуэ шэджагъуэ хъууэ дыгъэр къатепсэмэ, 
хьэщхьэтеуэр жыгым зыкIэрагъэщэщырт, 
заутхыпщIырти, ерагъыу къаIэтыжырт гугъу 
ехьа къудамэхэр. Хъуэпсэгъуэ нур, 287.

ЗЫУЦIЭПIЫЖЫН (зеуцIэпIыж) лъэмыI. 
(1). ФIей зыщIыжын, зыгуэр зыщыхуэжын, 
зыутэжын. Зепщыпщэурэ хьэлэчыр и махуэу 
зиуцIэпIыжащ [Дисэ], ишхыни псы зэфэни имыIэу. 
ГущIэгъу, 426.

ЗЫУЩЭХУЖЫН (зеущэхуж) лъэмыI. (28). 
1. (18). Сабырыжын, увыIэжын, бэяужын, 
щыгъэтыжын. Дэфэрэдж гуэщ кIыфIым щIагуати, 
зиплъыхь щхьэкIэ зыри илъагъунутэкъым, 
цIыху куэд зэрыщIэсым шэч хэлътэкъым, 
адэкIэ-мыдэкIэ хэт къугъыу, хэт къегъыхыу, 
хэти гъыным игъэундэращхъуэри заущэхужауэ 
хъыджэбз Iэджэ зэхэст. Лъапсэ, 32. Дунейм ехыжа 
хьэжым и мылъкум щыщ Аралпми, Гъуумари 
къадыми ялъысри заущэхужащ, абыхэм ещхьу 
Нухьэлий къылъысар ихъумэу щысыфынутэкъым. 
Хъуэпсэгъуэ нур, 146. Къазмай и псалъэр 
Инал IэщIиудати, къущхьэ лIыжьу къурш 
гъуэгуи къызыпызычам зиущэхужауэ щыст, 
къызэрыкIуами, псалъэ зэрыжиIами хущIегъуэжа 
хуэдэт. Мазэ ныкъуэ щхъуантIэ, 592. 2. (10). 
ЗыщIэлъэфыжын, зыбзыщIыжын. Пэжыр 
жыпIэмэ, езы Нартыхур къулыкъущIэкъуу 
щымыту, нэхъ тегушхуауэ Iуэхум и ужь 
итыгъатэмэ, зыгуэрхэри хузэфIэкIыну 
къыщIэкIынт, ауэ «къомыгъэхъей абы хуэдэ Iуэху» 
жиIэу лIыщхьэу щIыр щыпачым хэлIыфIыхьа 
Микоян щыжиIэм, Нартыхум зиущэхужащ, 
къытхуэнам зридгъэкъум нэхъыфIщ жыхуиIэу. 
Лъапсэ, 83. И письмор КIурацэ и гуфIакIэм дэлът 
дыуэм ещхьу, арщхьэкIэ абыи къыгурыIуат 
Апчарэ пцIы щIиупсри, зиущэхужащ. Нал къута, 

289. Модрей кIэрахъуэ зиIэхэми заущэхужащ, 
уеблэмэ щэху цIыкIуурэ я унэ ирагъэхьыжащ, Алий 
зэхуишэсу фIыуэ къегия нэужь. Зи лъэрыгъыпс 
тIыгъа, 531.

ЗЫУЩЭХУН (зеущэху) лъэмыI. (58). 1. 
(38). Iэуэлъауэншэ хъун, щэху зыщIын. И 
адэр жэщыбгым фIэкIауэщ къыщысыжар, 
зэанэзэпхъум жейнэпцI защIауэ заущэхури 
хэкIуэтауэ къэсыжам гу лъамыта хуэдэу защIащ, 
арщхьэкIэ ар зэрыщIэкIыу, хъыджэбзым и анэм 
зыми емыупщIу дохутыр жэри къишащ. Лъапсэ, 
27. Сыкъэтэджу щхьэ сыщIэмыкIыжрэ, жиIэу 
зигукIэ жызыIи яхэту къыщIэкIынт, арщхьэкIэ, 
Инал фIэлIыкIырти, заущэхуауэ щыст. Мазэ 
ныкъуэ щхъуантIэ, 587. [Алыджыкъуэ:] Мы 
къэгъуэлъам мурад гуэр иIэу пIэрэ, жыхуиIэу 
цIыхубзыр къызэжьэу зы тэлайкIэ хэлъащ, 
зимыгъэхъейуэ, сэ зызущэхуауэ сыщIыщылъыр 
къыгурымыIуэу си дежкIэ зыкъыщигъазэм, 
сэшхуэм къеIусэри занщIэу къэскIащ: – Мыр сыт? 
МелыIыч, 443. 2. (15). Щхьэусыгъуэ гуэркIэ гу 
зылъумыгъэтэн. Баш кIыхь зыIыгъым картэм 
теIэбэурэ къарегъэлъагъу: – Мис мы къуэладжэм 
деж танкыр жэщым щызэхуосри заущэхуауэ 
дэсщ, сигналым къыпэплъэу. Лыгъэ, 410. Езыми 
[Берие] фадэм и гур къигъэжанауэ, и нэр псывэ 
щIэкIа хуэдэ, къилыдыкIыу, хъыджэбз дахэ дыдэхэр 
къыбгъэдыхьэрэ шхын къытрагъэувэмэ, е тепщэч 
нэщIхэр щытрахыжкIэ, и гурыIупсыр къажэу, 
ныжэбэ си гупэ хэлъынур дэтхэнэрауэ пIэрэ, жиIэу, 
хьэщэхурыпхъуэм ещхьу зиущэхуауэ, нэбгъузкIэ 
яхэдэрт, и псэм къыхихыр и пэшым щIригъэшэну. 
Лъапсэ, 86. ШыфI зиIэхэр гузавэрт, дыгъуакIуэм и 
цIэ итIуэм къыдэдыгъуэнщ, жаIэрти, дыгъуакIуэр 
зэхъуэпсэн шы зимыIэ нэхъ къулейсызхэм – «дэ 
тфIадыгъун диIэкъым», – жаIэу заущэхурт. 
Хъуэпсэгъуэ нур, 83. 3. (5). Iэсэ хъун. Нэпкъ 
лъагэм уэсыр кърепхъых, Щофийр ар бгыщхьэм, 
зэм къогъых, Зэм зеущэхури мэкIуэдыж, Нарт шум 
зыпищIми къыкъуоуж. Борэныр бгыщхьэм. «Шум 
и гъуэгу», 28. Алий-бей и уэрэди жаIэу щытащ, 
мыбы хуэдэ псалъэ хэту: «И Iэр иIэтмэ, хым 
зеущэху, зиущэхуамэ, пшэр егъэпсалъэ…» Лъапсэ, 
40. Псы цIыкIур Iэуэлъауэ имыщIу, зиущэхуа 
хуэдэу, йокIуэсэх. Хъуэпсэгъуэ нур, 226.

ЗЫУIЭЖЫН (зеуIэж) лъэмыI. (1). УIэгъэ 
зыщIыжын. И гъусэр IукIауэ къигъэзэжыху, 
[cэлэтым] и пыIэр псыф ищIри и куэм трилъхьащ, 
ар зытелъым деж фочкIэ еуэри езым зиуIэжащ, си 
гъусэм къигъэзэжмэ, сыIуилъэфыжынщ жыхуиIэу. 
Щынэхужьыкъуэ, 71.

ЗЫФЫЩIЫЖЫН (зефыщIыж) лъэмыI. 
(9). 1. (1). Уи щIыфэр, щхьэц с.ху. къичыжын. 
ЩIалэм [сэлэтым] зифыщIыжырт, и щхьэцри 
къричыжырт, и куэ тыкъырым нэпсыр телъалъэу. 
Хъуэпсэгъуэ нур, 179. 2. (3). зэхь. Зычэтхъэжын, 
кIиин. Нурхьэлий, ажэ жьакIэ хъужауэ, щыгъым 
фIэкIа хьэм щичын имыIэми, зефыщIыж. 
Хъуэпсэгъуэ нур, 52. Гъуумар и гур загъэртэкъым, 
арщхьэкIэ абыи зыри хузэфIэкIакъым, Нурхьэлий 
старшынэр илъагъумэ – хьэм ещхьу пщIэууэ 

хуежьэрти зифыщIыжырт. Хъуэпсэгъуэ нур, 240. 
Инус зифыщIыжырт, зыкъыIэщIиуду къежьэну и 
ужь итт, арщхьэкIэ Елдар къигъакIуэртэкъым. 
Хъуэпсэгъуэ нур, 76. 3. (4). зэхь. Хуабжьу 
зыхъунщIэн; егъэлеяуэ губжьын. Армырмэ, 
Сэлимэ (арат хъыджэбзым и цIэр) къыкIэлъыкIуэр, 
къыщIэупщIэр куэдынут, абы ищIыIужкIэ 
хъыджэбзым суд Iуэху къылъыкъуэкIмэ, 
следователь сытхэри къэкIуэнкIэ мэхъу, уеблэмэ 
сэр щхьэкIэ зэпхыжаIыкIыу зэхэсхащ «и щхьэм 
щошынэжри зефыщIыж» жаIэу. Лъапсэ, 22. А 
псалъэмакъыр зэгуэр Елдар къигъэхъеяти, Инал 
идакъым: – Ди жагъуэгъум зафыщIыж щхьэкIэ, 
си пыIэм зыц къыхэхуауи къысфIэIуэхунукъым. – 
жиIэри. Мазэ ныкъуэ щхъуантIэ, 574. ЩIалэ 
цIыкIухэр зэрыгъэдыхьэшхыу, афицарым 
зифыщIыжу хъущIэу, зэ зым бгъэдэлъадэрэ ехъуэну, 
и IэштIымыр игъэдалъэу, сэлэтхэри къэгубжьауэ 
я нэм щIы имылъагъужу, къагурыIуэми 
къагурымыIуэу зыкъыфIагъэщIу къаущыхьырт, 
уэсыр зэхаутэу. Хъуэпсэгъуэ нур, 301. 4. (1). зэхь. 
Егъэлеяуэ Iуэху гуэрым егугъун. ХъыбарыфIыр 
лъэIэсащи Шыхъуэм, Iэхъуэм зафыщIыж. Дохутыр. 
«Мывэ хуабэ», 34.

ЗЫФIЭГЪЭЩIЫН (зыфIегъэщI) лъэI. (1). 
Къызыщыгъэхъун. ИмыщIэ хуэдэу зафIигъэщIми, 
абы щIэупщIэр нэхъ зылъэкIщ. Сомрэ долларрэ. 
«Партыр ди пашэу», 135.

ЗЫФIЭЩЫЖЫН (зыфIещыж) лъэI. (3). ЦIэ 
зэтыжын. «Къэрал джатэ» зыфIэзыщыжауэ щыта 
Залымджэрий гуэгуш хуэзэм къиукIыу зэрыщытам 
текIатэкъым, а хъыбарым шэч къытезыхьи 
щыIэт, арщхьэкIэ къыздикIыжари къыздихужари 
ямыщIэу, борэным къыздихьа къуаргъыжьым 
ещхьу, Нурхьэлий жылэм къыдыхьэжащ… 
Хъуэпсэгъуэ нур, 147. [Алыджыкъуэ] 
Щхьэлым сэ сыкъызэрыкIуэу, щхьэлтетым 
«директор» зыфIищыжащ, сэ Iэпыдзлъэпыдзу 
сыкъыхуагъэкIуауэ къилъытэри. МелыIыч, 
468. Ар псоми фIыуэ яцIыхуу полицэ ушаскIэм 
и тету «Къэрал джатэ» зыфIэзыщыжа Аралп 
Зэлымджэрийт. Хъуэпсэгъуэ нур, 87. 

ЗЫХЭБЖЭН (зыхебжэ) лъэI. (2). Зыгуэрхэм 
уэри захэплъытэн, ящыщ зыщIын. Уэрэдусым 
захызобжэ, си IэнатIи зым пэзмыщI. ЩIакхъуэ 
Iыхьэ лъымысами… «Вагъуэ махуэ», 314. Сэ 
гъуэгуу Iэджэ зэпысчащ, ЗекIуэншэу кIуахэм 
захызобжэ, Гъуэгуанэ хьэлъи схуэшэчащ. Пасэрей 
хабзэ. «Вагъуэ махуэ», 362.

ЗЫХЭГЪЭГЪУЭЩЭЖЫН (зыхегъэгъуэщэж) 
лъэI. (3). Зыхэгъэзэрыхьыжын. Лу и нэкIуитIыр 
плъыжьыбзэ хъуащ, абы гу лъитэжа хъунти, 
зыхигъэгъуэщэжыну шым елъэдэкъэуащ. 
Мазэ ныкъуэ щхъуантIэ, 524. Лу и щхьэр 
къыфIэхупащ, зыхигъэгъуэщэжын и хьисэпуи, 
фыз пщафIэм щытхъуащ: – Матренэ шхыныфI 
тхуещI ныщхьэбэ, – жиIэри. Мазэ ныкъуэ 
щхъуантIэ, 603. ЗыгуэркIэ захигъэгъуэщэжын 
и хьисэпу, япэ и щхьэм къихьа хамэбзэ псалъэ 
къыжьэдэхут 

ЗЭХЭГЪЭКIЫЖЫН (зэхегъэкIыж) лъэI. (2). 
Зэхэхыжын, зэхэщыпыкIыжын, зэпэщхьэхуэ 
щIыжын. Къэралхэм я гъунапкъэракъым бзэм и гъу-
напкъэр – а тIур зэтемыхуэмэ, ущIызэныкъуэкъун 
щыIэкъым, дуней дызытетым цIыхур зэхегъэп-
шахъуэ, зэхегъэкIыж, щызэхигъэкIыжкIэ хьэдзитI 
зэмылIэужьыгъуэр зы нэм исынкIэ мэхъу Iэджэри. 
Кхъэлэгъунэ, 379. 

ЗЫХЭГЪЭНЫН (зыхегъэн) лъэI. (2). 
КъыплъымысIауэ зыкъэгъэнэн, зыгуэрхэм 
зыхэгъэкIыжын. Щымыхъум, езы Сосрыкъуэ 
зыхигъэнынт, пхъуэри хьэлыгъуанэ бла псо 
къахиудащ. Мазэ ныкъуэ щхъуантIэ, 557. Жылэм 
зэбграхым зыхэзгъэнынкъым, жиIэри Мусэ 
выгуитI къихури къэсащ, лIыщIэ сытхэри игъусэу. 
Хъуэпсэгъуэ нур, 50. 

ЗЫХЭГЪЭПЩКIУЭН (зыхегъапщкIуэ) лъэI. 
(2). ЗыщIыпIэ зыхэгъэкIуэдэн, укъамылъагъу 
зыщIын. Абы ищIыIужкIи къеупщIи сыти 
щымыIэу нартыхум зыхигъэпщкIуауэ кIуэсэжаи 
къахэкIащ. Нал къута, 213. [Фэуаз:] Иджы аргуэру 
пшахъуэм зыхэдгъапщкIуэу пщыхьэщхьэ пщIондэ 
дыхэлъын хуейщ, дыкъамылъагъун щхьэкIэ. 
ХьэщIэ лъапIэ, 403.

ЗЫХЭГЪЭХЬЭН (зыхагъэхьэ) лъэI. (1). 
Зыгуэрым къыпхэтыну Iэмал етын. Гинекологие 
жыхуэпIэр щIыналъэ щхьэхуэм хуэдэщ, уеблэмэ 
жыг бзу тIысыпIэм ещхьщ, зым и абгъуэр лъагэу, 
адрейм ейр нэхъ лъахъшэу ящIми, нэгъуэщI 
къуалэбзу зыхагъэхьэнукъым, конфликт гуэрхэр 
къахэхуэми, езыр-езыру зэгуроIуэж, сыту жыпIэмэ, 
я «щыкъуныр» къызыхэкIыр зыщ – цIыхубз 
лъэпэрапэхэр арщ. Лъапсэ, 13.

ЗЫХЭДЗЭН (зыхедзэ) лъэI. (13). 1. (12). 
Зыдзауэ зыщIыпIэ хэлъэн, хэпкIэн, хэлъэдэн. 
МафIэ къыщIэнар игъэункIыфIын и гугъэу 
ныбапхъэкIэ зыхэзыдзэр япIытI е мафIэ къыпихым 
шыр егъащтэ. Лыгъэ, 412. АрщхьэкIэ Нурхьэлий, 
делэ хъуам ещхьу, Iугъуэм зыхидзэри ныкъуэс 
хъуа чыцIыр хьэуазэ щIагъым къыщIилъэфри, 
езыми мафIэ къыщIэнауэ, мафIэм къыхэкIыжащ. 
Хъуэпсэгъуэ нур, 207. Темэн Iуфэм Iута цIыхубз 
къомым яхуэгъеинт «хэкум и набдзэщ» жыхуаIэ 
илъэпкъыр зэ кIуэдыгъуэу хым щыхэкIуадэкIэ, 
уеблэмэ цIыхухъу зырыз къэнамэ, я пыIэр 
къекъухауэ тIысырти, «уэуэур ди махуэщ» жаIэу 
гъуэгырт, хъыджэбз Iэджэми нысащIэ щыгъынкIэ 
захуэпауэ «дунейкIэ дызэхуэмызамэ ахърэткIэ 
ди насып зы хъункъэ» жаIэу хым зыхадзэрти, 
зрагъэтхьэлэжырт. Лъапсэ, 5–6. 2. (1). ЗыхэIубэн, 
гъуэлъын. Иринэ кхъухьлъатэхэр щилъагъум, 

ЗЫХЭМЫБЖЭН (зыхабжэркъым) лъэмыI. (1). 
Зыгуэрхэм я бжыгъэм хамыгъэхьэн. Кодоевым я 
гъунэгъу Къэбэрдей-Балъкъэр хэкум и Iэтащхьэр 
къригъэблэгъа щхьэкIэ, къэмыкIуэххам хуэдэу, 
зыхамыбжэу, стIол кIапэ дыдэм деж ягъэтIысауэ, 
екIи фIыкIи псалъэ къыжьэдэмыкIауэ, икIи 
езыми емыупщIIауэ щысщ, зэрыфагъуэм нэхърэ 
нэхъ фагъуэж хъуауэ, и хэкум пача щIыр и гум 
къыщIитхыу, цIыхум дауэ я нэгу сыщIэплъэжын 

жиIэу и щхьэр здихьын имыщIэу, ишхи ирифи 
щымыIэу, и гур кIуэдыпат. Лъапсэ, 91.

З Ы Х Э М Ы Г Ъ Э Г Ъ У Э З Э Н 
(зыхигъэгъуазэркъым) лъэI. (2). Зыгуэрым 
зыкъемыгъэщIэн, зытемыгъэхьэн. [Алыджыкъуэ:] 
Си гъусэм, дауи, гу къыслъитащ. ИтIани и макъымкIэ 
узыхигъэгъуазэркъым: – Ужейрэ? МелыIыч, 458. – 
Сэ сыIуэмэ, къалэдэс, ауэ сытми сыIуэркъым, – 
жиIэри Джэлил ныбжьэгъур зыхигъэгъуэзакъым, – 
куэдрэ зумылъэфыхьу кIуэи, бабыщ джэдыкIэм 
тегъуалъхьэ. Бабыщыкъуэ адакъэпщ, 487.

ЗЫХЭМЫГЪЭЗЭГЪЭН (зыхигъэзагъэркъым) 
лъэI. (11). Зыгуэр зыгуэрым хуэмыдэн. Щэрдан 
Берд и шу гъусэм и унэр кърищэрт зы уанэфIкIэ, 
арщхьэкIэ лIыжьым зыхигъэзэгъакъым, «си 
натIэ езудэкIыну уи унэр, сыт зэрысщIынур?» 
Хъуэпсэгъуэ нур, 303–304. МыIэпщIэлъапщIэ 
хъыджэбзхэм яхэткъым жыIэ, дэтхэнэри къащтэ – 
уанэгу щхьэнтэ хидыкIыфынущ, «тхьэIухуд» 
жиIати, тхьэIухуд фIэкIа къэсшакъым. Тырку 
ныбэфми зыхигъэзагъэркъым [лIыубыдыр]: – Сэ шы 
сышэсыркъым, гум ситIысхьэфащэрэт. Лъапсэ, 
37. АрщхьэкIэ Дэрдэхь лъэпкъым я нэхъыжьи 
нэхъыщIи зыхигъэзэгъакъым:- ИгъащIэм пцIы 
сымыупсауэ сыт щIэзупсыр? Хьэсэпэхъумэ, 419.

ЗЫХЭМЫЩIЭЖЫН (зыхищIэжыркъым) 
лъэI. (3). ЩIыIэ, хуабэ с.ху. хузэхэмыгъэкIыжын. 
Дэфэрэдж зыщыгугъын щымыIэу арати, лъэкI 
къимыгъанэу псы Iуфэу мащIэ дыдэу уафэ лъащIэм 
щIэплъагъуэмкIэ къиукъуэдияуэ къоIэ. псы 
щIыIэри зыхимыщIэжу. Лъапсэ, 53. ПщIантIэм 
дэт къомыр щалъагъум, мо тIуми нэхъ псынщIэ 
защIащ, Тембот и лъэдакъэр плъыжьыбзэу 
гъуанэ хъуа гуэншырыкъым къиплъырт, итIани, 
здэкIуэр апхуэдизкIэ фIэгъэщIэгъуэнти, щIыIэр 
зыкIи зыхищIэжыртэкъым. Хъуэпсэгъуэ нур, 
152. Махуэ къэс Iузизэ и узыр хэкIуатэ фIэкIа 
нэхъыфI хъуртэкъым, езыри мычэму бэгырт, 
зимыгъэзэжыфу пIэм къыхэнэжауэ, и щIыфэми 
зыхимыщIэжу апхуэдэт. Хъуэпсэгъуэ нур, 68.

ЗЫХЭНЭН (зыхенэ) лъэI. (2). Къэгъэнэн, 
хьэл узэса гуэр зыхэдзын. Инус хьэжыр цIыху 
къуабэбжьабэ гуэрт, хьэжыщI кIуэуэ хьэж ищIа 
щхьэкIэ, и хьэлыр зыхинатэкъым, игъащIэм 
зыгуэрым фIэмынэм ишхар и дзажэ дэмыхьэу 
арати, зэрыщытауэ къэнэжащ. Хъуэпсэгъуэ 
нур, 63. Хьэм дыгъужь хьэлыр зыхимынэ, Хамэ 
щилъагъу къыщохутэ. Хьэ. «Дамыгъэ», 80.

ЗЫХЭУБГЪУЭН (зыхаубгъуэ) лъэI. (1). зэхь. 
Зикъухьын. Абы къикIыр шыр цIыкIухэм ящIэрти, 
джэджьейм удзым зыхаубгъуэрт, бабыщ шырым 
п

ЗЭХЭУIУЭН (зэхеуIуэ) лъэI. (1). Зыгуэрым 
дзэкIэ, пэкIэ уIэгъэ куэд тедзэн. «СаIэщIэмыкIуадэу 
сыщIэкIыжамэ, нэгъуэщI сыхуейтэкъым», - жиIэу 
бажэр бжэмкIэ еIащ, абдежым Джэлил къызэрыкIати, 
бажэм и тхьэкIумитIыр щысхьрабгъу имыIэу 
зэхиуIуащ. Бабыщыкъуэ адакъэпщ, 484.

ЗЭХЭУЩЭБЭН (зэхеущебэ) лъэI. (1). 
Зэхэкъутэн, зэхэгъэщэщэн. [Гесиод:]. Хьэбэсабэу 
фызэхэзущэбэнщ. Тепщэч къэзылъэтыхь, 186. 

ЗЭХЭIУЩIЭН (зэхеIущIэ) лъэI. (1). зэхь. 
ЗэтеукIэн. А угъурсызыракъэ бэзэрым тет цIыхур 
зэхэзыIущIар. ХьэщIэ лъапIэ, 406.

ЗЫХЭХУН (зыхаху) лъэI. (2). Зыгуэр гупым 
зыхэгъэкIын, зыхэдзын. – Мэжджыт къыщIыхьэну 
хуимыту зыхэтхунщ, Iуэхури хабзэм еттынщ, – 
жиIэу хьэжым къыжьэдэлъэлъырт, – абы 
[Астемыр] и лъакъуэ фIейр мэжджытым 
къыщIихьэмэ, ди нэмэз къабыл хъун, – къурIэныр 
хыфIэзыдза Iэр бубыду уи андез мыкъутэу 
къэнэн? Хъуэпсэгъуэ нур, 79. Зыхэтхунщ, Iумпэм 
тщIынщ, дыхуэзэм пунэлат етхынщ, аращ абы 
[Астемыр] хуэфащэр. Хъуэпсэгъуэ нур, 79.

ЗЫХЭШЭЖЫН (зыхешэж) лъэI. (2). 
Щхьэгъусэу дэпсэуну зыгуэр зыбгъэдэшэжын. 
[Хьэжумар:]. Къытэ зыхэсшэжынщ жыпIэурэ 
дыбгъэпсэуакъыми аращ. Алъхъо, 57. Мылъку 
уиIэмэ, узыхуейр зыхэшэжи, псэу. Лэчымэ, 395.

ЗЫХЭЩIЭН (зыхещIэ) лъэI. (17). 1. (14). 
Уз, шынагъуэ с.ху. хузэхэгъэкIын. [Дэфэрэдж:] 
Телефон къыщIеуэр сэрмырагъэнкIи мэхъу, 
итIани плъагъурэ ар, къалэм дэт фэтэрым 
сыщIэсыххэкъым, къуажэм сыдэсщи, си хьэпшып 
тIэкIур къасщтэу гъуэгу сытеувэнущи, трубкэр 
къэзмыщтэмэ, зэфIэкIакъэ жызоIэри, тIэкIурэ 
зызолъэфыхь, арщхьэкIэ схуэшэчыркъым, си псэм 
зыхещIэри къасщтэмэ, хьэм къагъэщтащ жыпIэну 
цIыхубз макъ зэхызохыр. Лъапсэ, 7. КъыIуидзыну 
бгыкъу ныкъуэсыр Кърегъэжыр и щхьэр фызым, 
МафIэр щхьэцым зэрынэсу, ЗыхимыщIэу и лыр 
узу, МафIэм есыр ер зи махуэр. «Тисей», 486. 
Жьапщэри абы къыхыхьэжауэ щIыIэщ, къыдырыр 
къэгубжьыщауэ зэхищIэркъым армыхъумэ. Кхъухь 
пхэнж, 495. 2. (3). Гуауэ, бэлыхь гуэр гъэвын. И 
уэрэдыр къыхидзамэ, Гум щIыхьауэ зыхэсщIэнщ. 
УбзэмыIумэ бгъуэтыжынкъым… «Батырыбжьэ», 
53. Зым бэлыхьыр къытехуакIэ, зым ар сыткIэ 
зыхищIа? «Индийскэ поэмэ», 359. ГъукIэми 
имылъагъу хуэдэу зищIащ, арщхьэкIэ гукIи псэкIи 
зыхищIащ фочым ущыхуеину махуэр къызэрысар. 
Лъапсэ, 106.

ЗЫХЕГЪЭДЗЭН: ◊ ныбапхъэкIэ зыхегъэдзэн 
(2). Еплъ ныбапхъэ.

ЗЫХЕГЪЭХЫН (зыхрегъэх) лъэI. (1). Зыгуэрым 
и тхьэкIумэм макъ гуэрхэр игъэIуэн. Ар и гум 
къэкIмэ, и нэпситIыр къолъэлъэх, и къугъ макъыр 
и нысэм зыхригъэхын шынэу. ГущIэгъу, 421.

ЗЫХЕГЪЭЩIЭН (зыхрегъащIэ) лъэI. (1). 
Уз, щIыIэ, хуабэ с.ху. гуэрхэм зыкъригъэщIэн. 
Пасэрейм я пщIыхьэпIэм къыхэхуэу щытакъым 
нобэ узыр зыхезымыгъащIэ хущхъуэу диIэр, итIани 
уIэгъэ сытхэм щеIэзэкIэ, узыфэ Iей зэфыкIхэр нэхъ 
тегъэуа хъун папщIэ, щIопщакIуэ ящIу щытащ: 
уIэгъэм щеIэзэкIэ уэрэд жаIэу, гушыIэу, ислъэмей 
ящIу, уеблэмэ цIыхубзыр лъхуэуэ щытелъым деж 
хъыджэбзхэр зэхуашэсрэ уэрэд жрагъэIэу щытащ. 
Лъапсэ, 28.

ЗЫХЫБЛ (1). Хы, блы хуэдиз. А кIапсэмкIэ 
удэкIуейрэ кхъуейплъыжькIэрыщIэу арщын зыхыбл 
зи лъагагъым унэсмэ, нэхъ уигу ирихь зы хьэпшып 
къыпыпч хъунут. Хъуэпсэгъуэ нур, 95.

ЗЫХУЭГЪЭЗЭН (зыхуегъазэ) лъэI. (53). 1. 

(25). Зыгуэрым зыIугъэщIэн, зыпэщIэгъэхуэн, 
зригъэхьэлIэн. «Инал зыхуэбгъазэу уи къуэ 
ягъэтIысам щхьэкIэ уелъэIуну ухуеймэ, и 
фызышэм кIуэи, абы ущыхуэзэнщ, цIыхум 
зэхахыу уелъэIумэ, укъигъэщIэхъункъым», - 
жаIэри лIыжьыр я нэхъыжьхэм къагъэкIуащ, 
езым имыдэурэ. Мазэ ныкъуэ щхъуантIэ, 591. 
«Мыр зи щIыхуэ ттелъым етыж» жиIэу ахъшэ 
щыхуишийм, хъыджэбз цIыкIур гуфIэпауэ, и лъэр 
темыпыIэу лафкIэтетым деж жэрыгъэ защIэкIэ 
нэсащ, щIыхуэу къатехуа илъэпкъыр ептыжыныр 
фIэнасыпышхуэу, зыхуэзэ псоми яжриIащ 
океаным икIыжу Америкэм зэрыкIуэр, зи гуэщ 
щIэсми я дежи хъыбарыр нэзыгъэсар Назифэщ. 
Лэчымэ, 391. ЛIыгъур фокIэщI къищтэрэ ежьами 
хъунут, сыт щхьэкIэ жыпIэмэ, хъыджэбзым и 
дэлъхум зыхуэбгъазэрэ, «фокIэщIыр ууейщ, уи 
шыпхъур къызэптмэ» жыпIэмэ, къозытын дапщэ 
ухуей, уэркъ щIали бгъуэтынщ, зи къэшэн дахэ 
къыдэзышу «мыр узот, къащтэ уи фокIэщIыр» 
жызыIэн. Лъапсэ, 110–111. 2. (28). Зыгуэрым 
епсэлъэн, зыгуэр жеIэн. Бгы бгъуэнщIагъым 
хуэдэу щIыIэу, Уэсэпс дахэу ар псы къабзэу, Псы 
телъыджэщ нобэ диIэр, ЖиIэу фызым зыхуегъазэ. 
Псы. «Партыр ди пашэу», 16. Трубкэр теслъхьэжрэ 
жэщ хьэщIэм дежкIэ нэбгъузкIэ сыхуеплъэкIмэ, и 
фэр покIыр, и пIэми имызэгъэжу зеплъыхь, сэри 
си мурадыр къызохъулIэ жысIэу, сыкъотэджри 
бжэр согъэбыдэ, IункIыбзэIухыр си халат жыпым 
изолъхьэжри, зыхузогъазэ «хьэщIэм»: - Иджыпсту 
уахуэзэнщ узыхуэзапхъэм, узыхуэзэну пфIэфIар 
яхэмытми ягъэ кIынкъым. Лъапсэ, 95. Берычэт 
бесын ин къудейуэ Мэтхъэныр щIэкIыжын игу 
техуакъым: Думэсарэ зыхуигъазэри жриIащ: - 
Мы бостей щIыIум тралъхьэу хабзэкъым 
комбинацэр, и щIагъым щIэлъын хуейщ, уи 
щхьэгъусэм фIэкIа зылъагъу щымыIэу, – жиIэри. 
Мазэ ныкъуэ щхъуантIэ, 572.

ЗЫХУЭГЪЭПСЫН (зыхуегъэпс) лъэI. (1). 
Зыхуэгъэхьэзырын. Офицерхэми къажыхьыр, 
Сэлэт Iэджи мис я гъусэщ Уэрам псори къаувыхьыр: 

ЗЫХУЭГЪЭФIЭН (зыхуегъафIэ) лъэI. (1). 
Зыгуэрым зыхуэгъэбзэIэфIын, зыхуэщIын. – 
Дуней тхъэгъуэм зыхуигъафIэу И унафэр псынщIэу 
ещI: Iэхъуэ-шыхъуэу губгъуэм итым, УнэIутхэми 
зэвгъаIэ, Си щIалэгъуэм къигъэзащи, Ашэмэзым 
къигъэзэжми Къысхуэвмышэу блэвмыгъэкI. 
«ЩIалэгъуэ щIыналъэ», 415.

ЗЫХУЭГЪЭХЬЭЗЫРЫН (зыхуегъэхьэзыр) 
лъэI. (10). Зыгуэрым зыхуэузэдын; хьэзыр 
зыхуэщIын, зыхузэгъэпэщын. [Дэфэрэдж:] Си 
нитIыр сыгъэуфIыцIи, солъагъур Мэтрэдж къалэ 
жаIэу Тамань здэщытым деж щытыгъар, кърым 
сеймэнхэм тенджызыр къызэпаупщIа нэужь, а 
къалэр арат хэщIапIэу яIар, адыгэм ятеуэным 
зыхуагъэхьэзыру. Лъапсэ, 5. Астемыр, Къазджэрий, 
Нахъуэ сымэ парт чисткэм зыхуагъэхьэзыру Iуэху 
Iэджэм иужь ит щхьэкIэ, спектаклым пщIэшхуэ 
хуащIырт. Мазэ ныкъуэ щхъуантIэ, 626. ЦIыхур 

щхьэхуещэ хъуащи щIымахуэм зыхуагъэхьэзыр. 
Нал къута, 275.

ЗЫХУЭГЪЭШЫН (зыхуегъэш) лъэI. (1). 
Зыхуэгъэлъэхъшэн. КъенэIуэкIари къытегушхуэм, 
И щIыбым иту зыхуегъэш. Си вагъуэр уафэм 
имызагъэ… «Щхьэлыкъуэ», 404.

ЗЫХУЭГЪЭЩХЪЫН (зыхуегъэщхъ) лъэI. 
(1). Зыхуегъэлъэхъшэхын, зыхуегъэзыхын. 
Чачэ зэм зигъэфэрыщIу, зэм и нэр зыгуэру ищIрэ 
Мэсхьуд зыхуигъэщхъыурэ тхьэм ещIэ жиIэр. 
Хъуэпсэгъуэ нур, 206.

ЗЫХУЭЗАПХЪЭ: ◊ зыхуэзапхъэм хуэгъэзэн 
(2). Хуэфащэр лъыгъэсыжын.Ар зыщIапхъэр и 
нысэрами, Гунэуэс хуэшэчакъым гъунэгъу фыз 
сымаджэр зыхуэзапхъэ хуимыгъазэу. ГущIэгъу, 
422. Ауэ Инал хуигъэзэнщ ахэр зыхуэзапхъэм. 
Хъуэпсэгъуэ нур, 310. 

З Ы Х У Э М Ы У Б Ы Д Ы Ж Ы Н 
(зыхуэубыдыжыркъым) лъэI. (2). ЗымышыIэжыфын, 
зымыIыгъыжыфын. Думэсарэ зыхуэмыубыдыжу ину 
гъыуэ аргуэру къыщиудащ, тIэкIу щхьэукъуауэ щыта 
Нанэ къызэщыужауэ зэщыджэу гъырт. Хъуэпсэгъуэ 
нур, 274. Хьэбибэ зыхуэмыубыдыжу аргуэру 
къыщиудауэ магъ, итIани и псалъэр щIигъачэркъым. 
Нал къута, 225.

ЗЫХУЭМЫУБЫДЫН (зыхуэубудыркъым) 
лъэI. (3). ЗимыIыгъыфын, зимышыIэфын. Мыбы 
хуэдэ пхуэщIу уи адэ мыгъуэм илъэгъуатэмэ… – 
жиIэри Дэфэрэдж зыхуэмыубыду къэгъащ, и 
къуэри къэнэщхъеящ, дэтхэнэр арауэ пIэрэ си 
анэр щIэгъыр: си адэ дыдэр ара, хьэмэ мыдрейр 
ара жыхуиIэу, арщхьэкIэ абы ущIэупщIэмэ, 
къемызэгъыу къилъытэри зиущэхужащ. 
Лъапсэ, 110. Бэлацэ нэхъ зыхуэубыдми, Долэт 
зыхуэубыдынт: – Бэлацэ, согъэпцI, хъарзынэу 
ухуэмызам, къеIыхыж уи шыр, – жиIэрт Долэт, 
псоми зэхахыу, – имыдэм, ахъшэу къеIыхыж, 
ухэныпэ нэхърэ лъэхъуэмбыщIэ, жи. Хъуэпсэгъуэ 
нур, 321. Псом хуэмыдэу езы Къазджэрий 
фызыжьу джэгуу плъагъумэ, умыдыхьэшхыу 
з

З Ы Х У Э М Ы Ш Ы I Э Ж Ы Н 
(зыхуэшыIэжыркъым) лъэI. (1). Еплъ 
зыхуэмыубыдыжын. Локотош зыхуэмышыIэж 
жыхуаIэм хуэдэу пIащIэрт икIи тешыныхьырт, – 
дауэ зищIыну пIэрэ Якъуб, жиIэу, Локотош 
нэмыцэм яхыхьэжауэ и фIэщ мыхъумэ, дауэ хъуну? 
Нал къута, 246.

ЗЫХУЭМЫШЫIЭН (зыхуэшыIэркъым) лъэI. 
(1). Еплъ зыхуэмыубыдын. МахуитIкIэ ерыскъы 
Iумыхуауэ, иджы и ныбэ изу шхэмэ, илIыкIынкIи 
зэрыхъунур ищIэ пэтми, зыхуэшыIакъым 
[Локотош]. Нал къута, 244. 

ЗЫХУЭМЫIЫГЪЫН (зыхуэIыгъкъым) лъэI. 
(1). Зызэтемыубыдэфын. Шыр кIэбдзкIэ уври, 
бгъукIэ зыщIидзу щылъэм, Астемыр зыхуэмыIыгъыу 
къехуэхынут, арщхьэкIэ шым и пщэм зришэкIри, 
зэкIэ къызэтенащ. Хъуэпсэгъуэ нур, 163.

ЗЫХУЭПЭЖЫН (зехуэпэж) лъэI. (5). 
Щыгъын щыпхар щытIэгъэжын. ИкIэм-
икIэжым, дадэм хуэмышэчу зихуэпэжри нэхулъэ 

къыщищI дыдэм фэтэрым къыщIэкIуэсыкIыжри 
макIуэ-мэлъей, автостанцым къэсащ, япэ 
текI автобусым итIысхьэну. КIапсэ кIапэ, 17. 
Ташаи хъыджэбз цIыкIу щыгъын зэрыщыгъыр и 
адэм щибзыщIынути, Къэзмай къэкIуащ жаIэу 
зэрызэхихыу зигъэпщкIури щыгъар зыщидзри и 
щыгъынымкIэ зихуэпэжауэ и адэм хуэзащ. Мазэ 
ныкъуэ щхъуантIэ, 621–622. [Думэсарэ:] Астемыр, 
уи къуэ цIыкIуитIыр плъагъужатэм, «сабий 
джанэншэм захуэпэжынт». Гъатхэри къоблагъэ, 
дыжылэншэщ. Хъуэпсэгъуэ нур, 191.

ЗЫХУЭПЭКIЭ (2). Зэрызахуапэ щIыкIэ. 
[Фэуаз:] ЩыгъынкIи губгъуэрысхэм я зыхуэпэкIэу 
зытхуэпэну арат, дзэм дызэрыщыщым 
дызыхуэзэIамэ, гу лъедмыгъатэу. ХьэщIэ лъапIэ, 
398. Гъэ къэскIэ Дэрдэхь къуажэр зэрыкъуажэу 
къелъэIурти, хьэсэпэхъумэу ягъэувырт, «уцIыху 
хьэрэмыншэщ, пэжкIэ уопсэу» жаIэрти, ноби 
хьэсэпэ ихъумэу щIэщIым тесу къытрашри 
къадым деж къашат, адыгэ зыхуэпэкIэу хуэпауэ: 
къэптал тIэкIум и щIыIукIэ бгырыпх фIыцIэ 
щIэпхауэ, кIэрахъуэжь гуэри гуэлэлу, гъуэншэджым 
щыдэжын Iэджи щыдэжауэ, и лъэми лъэдакъачэхэм 
яхуэмыдэу вакъитI илъу, пыIэр IэкIэ иIыгъыу 
къадым и пащхьэм итщ. Хьэсэпэхъумэ, 417. 

ЗЫХУЭПЭН (зехуапэ) лъэI. (32). 1. (27). 
Щыгъын зыщытIэгъэн. Темэн Iуфэм Iута цIыхубз 
къомым яхуэгъеинт «хэкум и набдзэщ» жыхуаIэ 
илъэпкъыр зэ кIуэдыгъуэу хым щыхэкIуадэкIэ, 
уеблэмэ цIыхухъу зырыз къэнамэ, я пыIэр 
къекъухауэ тIысырти, «уэуэур ди махуэщ» жаIэу 
гъуэгырт, хъыджэбз Iэджэми нысащIэ щыгъынкIэ 
захуэпауэ «дунейкIэ дызэхуэмызамэ ахърэткIэ 
ди насып зы хъункъэ» жаIэу хым зыхадзэрти, 
зрагъэтхьэлэжырт. Лъапсэ, 5–6. Астемыр 
школым кIуауэ, Думэсари жэмыш зэрыщIэкIыу, 
Лу къыщылъэтщ, псы тIэкIуи и нэкIум щIикIэщ, 
зихуапэри, бгъуэтмэ къащтэ, хадэмкIэ илъадэри 
бзэхащ. Мазэ ныкъуэ щхъуантIэ, 554. Зихуапэу 
ар [Астемыр] унэм къыщыщIэкIам, дунейр 
кIэгъэпшагъэт, ауэ дыгъэ хуабэм пшагъуэр 
зэкIэлъыщIихурт. Хъуэпсэгъуэ нур, 311. 2. (5). 
Зыкъихын, зыгъэщIэрэщIэн. Инал и IупэфIэгъут 
ТIутIи, Инал зэрызихуапэм ещхьу, Шырыкъури 
къабзэу хуэпат, джанэ гъуабжэм и щIыIум бгырыпх 
щIэкъузауэ, пыIэ лъахъшэри щхьэрыкъуэжауэ, 
шырыкъу лъапщэ кIыхьт, джэлэфей щIыхут. Мазэ 
ныкъуэ щхъуантIэ, 559. Езыр цIыхубз гуакIуэщ, 
дахэщ, къэзылъагъур къыдехьэх, зыIэпешэ, 
IэкIуэлъакIуэщ, екIуу зехуапэ, псом хуэмыдэжу 
псалъэкIэ дахи иIэщ. Лъапсэ, 78. Мусэ мылъкуу 
иIэр куэд дыдэ хъуртэкъым, мэлищэ зытIущ, 
шыми выми зыбгъупщI, ауэ дахэу зихуапэрт, 
ишхыр мащIэт. Хъуэпсэгъуэ нур, 78.

ЗЫХУЭСАКЪЫЖЫН (зыхуосакъыж) лъэмыI. 
(1). И щхьэм сакъыу хущытын, зыхъумэжын, 
зыхуэмыбэлэрыгъын. [Назифэ и анэм къыжреIэ:] 
Умыделэ, хъыджэбз, зыхуэсакъыж. Лэчымэ, 394.

ЗЫХУЕЙ (14). Зыхуэныкъуэ, бгъэдэлъыпхъэ. 
Хьэжыгъэм нэмыщI мэлыбгъуэ, кIапэ дагъэ, 
кхъуэщыным идиихьыжауэ, бжьын бла, Бжьыныху 

Iэрамэ – сымаджэхэр зыхуей дыдэт [Бэлацэ] 
къишар. Хъуэпсэгъуэ нур, 280. Зыхуейм хуэдиз 
къищэхури и кIэрахъуэжьым шэ ирилъхьэу 
здэщытым, и цIыхугъэу лIыпIэ иува хьэрып гуэр 
къабгъэдыхьащ [Дэрдэхъ]. Хьэсэпэхъумэ, 419. 
Ботэх гъэшым и унафэр бетэмалу зэфIегъэкI: 
лаборанткэхэм якIэщIолъадэри едэхащIэурэ, 
еубзэурэ я стIол къыдэгъэжхэм цIыхубзхэр зыхуей 
гуэр дедзэри шэм и Iувагъыр тIукIэ нэхъыбэу 
ирегъэтх, шэр Iувмэ, птари нэхъыбэ мэхъури уи 
планыр узэрыхуей дыдэу къокI. Лъапсэ, 98.

◊ Зыхуей игъуэтын (1). ЗыхуэмыныкъуэIауэ 
псэун. ЦIыхуи ирехъу, хьеуани ирехъу – псэ 
зыIутыр, гъащIэ зиIэр и лъэпкъэгъум, къызыхэкIам 
яхэтыжмэ, зыхуей егъуэт, лъабжьэр егъэбыдэ. 
Лэчымэ, 393. 

ЗЫХУИХЬЫН: ЗЫХУИХЬЫНУР ИМЫЩIЭН 
(4). Зыхуигъэфэщэнур имыщIэн. [Алыджыкъуэ:] 
Сэлэтищ сыкъэзышами ялъэгъуар зыхуахьынур 
ямыщIэу щIэкIыжащ. МелыIыч, 463. Налыр 
къутащ, – жиIэу Хьэбибэ и гум къэкIащ, илъагъур 
зыхуихьынур имыщIэу. Нал къута, 212. Урарэ 

ЗЫХУЗЭКIЭЩIЭШЫН (зыхузэкIэщIеш) 
лъэI. (2). Зыгуэрым хуэгубжьын, зыхуитIэн; 
нэмыплъ етын. [Дэфэрэдж:] И IэмыщIэ илъым 
сазэрыщымыщу, и гурымыкъыр къикIмэ, 
зыкъысхузэкIэщIеш [ЛатIифэ] куэд лъандэрэ. 
Лъапсэ, 15. [Алим:] Езгъаджэхэм ящыщ зым зэгуэр 
зыкъысхузэкIэщIишащ: – УкъэмыкIуэ, тIысэ, абы 
фIэкIа. Зи лъэрыгъыпс тIыгъа, 528.

ЗЫХУЗЫН (зехуз) лъэI. (1). Зызыхуэшэн, 
укIытэн. Ар тхьэмыщкIагъэм къыхэкIкIэ 
ПцIанэу укIытэу, зихузу, ПщIантIэм цIыху 
къыдэхьэхукIэ шыгъуэгум дэжырт кIэзызу. Насып. 
«Бгы лъапэхэм деж», 103.

ЗЫХЪУЭЖЫН (зехъуэж) лъэI. (15). 
ЗызэхъуэкIын, зэрыщымыта хъун. Къэрэжь и 
уанэм кIэрыщIа Iэхъулъэхъур къыхуигъэлъэгъуащ, 
узубыду усшэну си мурадщ жыхуиIэу, арщхьэкIэ 
лIыубыдыр щыгугъам Iуэхур къыщыщIэмыкIым, 
и псэлъэкIэм зихъуэжащ. Лъапсэ, 106. ЩIакъуэ 
зэрыхъурэ и къигъэхъуапIэм зихъуэжащ: [Бекъан] 
япэм къыщIигъалъэрэ изу къригъахъуэу щытати, 
иджы шынакъжьей цIыкIукIэ къригъахъуэ 
къудейщ. Къалэн, 427. Нобэ псыIум зихъуэжащи 
Лъагэу нэпкъым къыдэкIуейуэ, Унэ дыдэм 
къыщIашащи Арщ цIыхугухэр щIэпIейтейри. 
Псы. «Партыр ди пашэу», 16–17.

ЗЫХЪУМЭЖЫН (зехъумэж) лъэI. (1). 
ЗытемыгъэкIуэнIа папщIэкIэ зыгъэбыдэн, 
зыIыгъын. Нэмыцэр КавказымкIэ къеIэнкIэ 
хъуну къыщащIэм, нэгъуджэр [Берие] къакIуэри 
зэрызахъумэжын линиеу зыкъым иригъэщIар, 
Ермэлы хьэблэ деж къыщыщIэдзауэ Мэздэгу 
блэкIыу. Лъапсэ, 86.

ЗЫХЪУМЭН (зехъумэ) лъэI. (1). 
ЗытемыгъэкIуэн, земыгъэукIын. Сеймэным шкIэр 
иIыгът, афэ джанэу, абыкIэ зихъумэн и хьисэпу, 
и нитIри, гужьеяуэ, къихурт, лъэгуажьэмыщхьэу 
къэувауи лъаIуэрт: – СумыукI, сыгъэпсалъэ, 

сумыукI, си къуэш, сумыукIыу сыгъэпсалъэ! 
Лъапсэ, 52. 

ЗЫХЪУНЩIЭН (зехъунщIэ) лъэI. (18). 
ЗыгуэркIэ мыарэзыуэ ныкъуэкъуэн. Уэлэхьи 
хьэзим, тхылъыр хуейм зригъащIэмэ зэфIэкIыу 
щытатэмэ, зы махуэ пIалъэ фIэкIа сыхуэмейт, – 
зихъунщIэрт Бэлацэ. Хъуэпсэгъуэ нур, 310. 
ХъумакIуэхэм захъунщIащ, адэкIэ жащ, мыдэкIэ 
жащ, зыгуэрхэри къашащ, арщхьэкIэ Къэрэмырзэ 
заIэщIиудщ псоми, мэжджытым яфIыщIыхьащ, 
хъумакIуэхэм ящIэнур ямыщIэу къызэхинэри. 
Лыгъэ, 414. Псалъэм папщIэ, нартыхур 
элеваторым яшауэ ират, нэхъапэ щIыкIэ 
лаборанткэм пробэр хахын хуейщи, абы нэмысу 
Ботэх лабораторэм яфIыщIохьэ, щыщIыхьэм 
деж зыгуэрым имыгъакIуэ хуэдэу зехъунщIэ, 
бжэр къызэрыIуихыу: – СощIэ, сощIэ, си къуэш, 
ущIыхьэ зэрымыхъунур, си лъапэ щIэсчэнурэ 
къэзгъэзэжынущ. Лъапсэ, 96.

ЗЫЦ: ◊ [и] зыц кIуэдынкъым (1). Зыри 
хэмыщIын. – Фиш дэнэ къэна, жиIэрт Жыраслъэн 
[зэIущIэм зыхуигъазэу], - фи зыц кIуэдынкъым, 
къуажэм дэкIуэдыкIыу. Хъуэпсэгуъэ нур, 90.

ЗЫЧЭТХЪЭЖЫН (зечэтхъэж) лъэI. (1). зэхь. 
ЗыфыщIыжын. Бийм хьэр хуэзэм зечэтхъэжыр, Я 
къалэнри зыт а тIуми, Уеблэм ещIэр ар хьэ туми 
«Тисей», 489.

ЗЫШЭЩIЫН (зешэщI) лъэI. (5). Зыукъуэдиин, 
зыубгъун. Нурхьэлий, вагъэм пхыкI хуэдэу 
зишэщIауэ, лъэбакъуэ зыбжанэ ичри, и дамэр хишу, 
молэм и пащхьэм иуващ, и къэдабэ пщампIэри 
Iэтауэ. Хъуэпсэгъуэ нур, 154. МакIуэр, макIуэр 
мафIэгу псынщIэр, Вагон къомым зашэщIауэ. 
МылIэжыныгъэм и мафIэгу. «Дамыгъэ», 234. 
ЗишэщIауэ хакIуэр мажэ. Колхоз шыгъажэм. 
«Партыр ди пашэу», 43.

ЗЫШХЫХЬЫЖЫН (зешхыхьыж) лъэI. 
(1). Хуабжьу къэтэмакъын, губжьым зэрихьэу 
щытын. Бийм зишхыхьжырт, къэгубжьат, Зытес 
лъагапIэм зи темыкIт, ПщIэнтIэпсыр ди нэм 
къыщIэбжьат, Бий бзаджэм тщыщи тхиукIыкIт. 
Нып. «ЩIалэгъуэ щIыналъэ», 21.

ЗЫШЫХЬЫН (зешыхь) лъэI. (1). Хъурей 
зыщIын, зызэрыгъэпщхьэн. Хьэм цыжьбанэр 
пэщIэхуамэ, зишыхьащи сыт хуещIэн. Хьэмрэ 
цыжьбанэмрэ. «Дамыгъэ», 120.

ЗЫШЫIЭН (зешыIэ) лъэI. (33). ЗыIыгъын, 
зыхуэгъэшэчын. Хъуащ хьэзыри мащэ щIыIэр, 
Къегъэзэжыр Iэхъуэм кIэщIу, КъэуIэбжьауэ тIэкIу 
зешыIэ Iэщхьэ псыфкIэ нэпс илъэщIу. «Тисей», 493. 
Дыгъэм жиIэу: Егуэшыр нурыр пащIэ бзииплъу, 
Блэр цIыхум къелмэ, ар къоувыIэ, Гъуэгу кIыхь 
ар тетми, кIуэн зешыIэ. А блэр си пащхьэм мис 
къихуащи, МыувыIэу дыгъэр къепсын папщIэ, 
ДищI илъ сщIэжыныр къабыл сщIауэ Изох бий 
фIыцIэм удын гуащIэ! Дыгъэр къепсын папщIэ. 
«Шум и гъуэгу», 56. ЗызымышыIэфа къомым 
я лъэпкъым къикIам а махуэм псыхьэлъахуэ 
къыхахырт, зызышыIа закъуэм ящыщ Астемыр 
псы къиуам къызэпрыкIауэ я унэ кIуэжырт. 
Хъуэпсэгъуэ нур, 

ЗЫЩХЬЭРЫКЪУЭН (зыщхьэрекъуэ) лъэI. 
(3). Пхуэмыхъу гуэр ерагъкIэ зыщхьэрытIэгъэн. 
Нурхьэлий пыIэжьыр зыкъомрэ иIуэта нэужь, 
зыщхьэрикъуэри унэм щIэкIыжащ, Думэсарэрэ 
Нанэрэ фIыщIэшхуэ яхуищIри… Хъуэпсэгъуэ 
нур, 151. Жансэхъу кърита и пыIэ къуацэр 
зыщхьэрикъуэри Лу унэм къыщIэжащ, стройм 
хэувэну. Мазэ ныкъуэ щхъуантIэ, 555. Хъуныр 
зэуа пыIэжьхэри зыщхьэракъуэ, упщIэ бгырыпхри 
зыщIапхэ, гуэбэнэч зыщыгъи яхэтщ – уеплъмэ, 
пыпхъуэщ жыпIэну, фейцей дыдэу захуапэри 
мэшэс. Лъапсэ, 115.

ЗЫЩХЬЭРЫПХЪУЭТЫН (зыщхьэрепхъуэт) 
лъэI. (2). Пщхьэрыгъ гуэр псынщIэу щхьэм фIэхын. 
Район тхьэмадэм и гур къызэрыгъуэтыжащ, 
шляпэ щхьэрыгъыр зыщхьэрипхъуэтри стIолым 
триушкIумпIащ… Лъапсэ, 18. – Дэдзейт 
атIэ уи пыIэр, – жиIэри Барчо и шу лIыгъусэ 
нэхъыжьым зыхуигъэзати, модрейми и пыIэр 
зыщхьэрипхъуэтри дридзеящ. Лъапсэ, 114. 

З Ы Щ Х Ь Э Р Ы Т I Э Г Ъ Э Ж Ы Н 
(зыщхьэретIэгъэж) лъэI. (1). Щхьэм щхьэрыпха 
гуэр фIэлъхьэжын. – Уэлэхьи, сэри сигу иримыхьа 
нобэ ди зэхэтыкIэр, - жиIэри Бот и пыIэ къуацэр 
иутхыпщIри аргуэру зыщхьэритIэгъэжащ. 
Хъуэпсэгъуэ нур, 261. 

ЗЫЩХЬЭРЫТIЭГЪЭН (зыщхьэретIагъэ) 
лъэI. (2). Щхьэм зыгуэр фIэлъхьэн. Инус хьэжым 
къыщIэна фескIэр зыщхьэритIэгъэну щыгъупщащ. 
[Тембот] Хъуэпсэгъуэ нур, 311. И пыIэ къуацэжьыр 
къыкъуилъэфыжауэ мыр зыщхьэрытIэгъэн хуейр 
зэран зыщIар аракъым, жи [Жансэхъу]. Мазэ 
ныкъуэ щхъуантIэ, 547.

ЗЫЩХЬЭРЫХЫН (зыщхьэрех) лъэI. (2). 
Пщыгъыр щхьэм фIэхын. МафIэр ину къэлыду 
унэр хуабэ щыхъум, хъыджэбзым и шынелыр 
итIэтащ; Наташэ и пыIэри щызыщхьэрихым 
данэм ещхь и щхьэцыр зэбгрылъэлъри мафIэ бзийм 
къигъэнэху и нэкIу фагъуэр нэхъ тыншу плъагъу 
хъуащ. Хъуэпсэгъуэ нур, 309. 

ЗЫЩХЬЭЩЕГЪЭХЫН (зыщхьэщрегъэх) 
лъэI. (1). Къуаншагъэ гуэр зыщхьэщыгъэкIын, 
уи щхьэм фIэхын. Жьыри щIэри зэакъылэгъуу 
Дэрдэхь йолъэIу: - КIэрахъуэм шэ ислъхьэ пэтрэ 
къысIэщIэуащ жыIи, зыгуэру зыщхьэщегъэх. 
Хьэсэпэхъумэ, 419.

ЗЫЩХЬЭЩЫГЪЭКIЫН (зыщхьэщегъэкI) 
лъэI. (1). зэхь. Зытегъэун. ЩIалэхэр дзэм 
зэрыкIуэм абы халъагъуэIауэ ирипсалъэртэкъым, 
арщхьэкIэ зи благъэ, зи къуэ кIуэхэр гузавэрт, 
я быныр гум къыщIитхъырт, итIани гу 
зылъыуагъатэртэкъым, ягу къызэфIэнами, 
псчэуIу защIырти, зыщхьэщагъэкIырт. 
Хъуэпсэгъуэ нур, 125.

ЗЫЩЫГЪЭГЪУПЩЭН (зыщегъэгъупщэ) 
лъэI. (18). Уигу игъэхун. Абы и пэIуэми 
Мэтхъэным зэхищIыхьар мащIэтэкъым, 
псори зыщыбгъэгъупщэми. Хъуэпсэгъуэ нур, 
319. ХъумакIуэри нэхъыбэ ящIащ, хъыджэбз 
цIыкIухэми я тхьэкIумэр яIуэнтIащ. «емынэ 
уз» зэфыкIар зыщагъэгъупщэу жыжьэу я жьэм 

къыжьэдамыгъэкIыну. Лъапсэ, 54. [Алим:] Зэман 
куэдыщэ блэкIащ Алий япэ дыдэ сыщыхуэза 
лъандэрэ, ауэ а лъэхъэнэм хэкум и кIуэцIкIэ 
куэдыщэ къыщыхъуащи, зыщыбгъэгъупщэну 
ухуежьами, пхузэфIэкIынукъым. Зи лъэрыгъыпс 
тIыгъа, 518.

ЗЫЩЫГЪЭПСЭХУН (зыщегъэпсэху) 
лъэI. (2). Уи нэгу зыщебгъэужьын, псэхугъуэ 
щызэбгъэгъуэтын. Езы хъумакIуэм деж псори 
къыщагъанэрти, щыкIуэкIэ IэнэщIу кIуэрт 
[щакIуэхэр], заповедникым зыщагъэпсэхуну кIуэ 
хуэдэ. Лъапсэ, 67. Иджыри къэс партизанхэр 
щыпсэур зыуэ, зыщагъэпсэхур зыуэ щытамэ, иджы 
псори угъуеяуэ щытмэ, нэхъыфIу къилъытащ. 
Нал къута, 252.

ЗЫЩЫГЪЭПСКIЫН (зыщегъэпскI) лъэI. (1). 
Зы щIыпIэ гуэрым деж псы щызыдэгъэжэхын, 
зыщыгъэкъэбзэн. Нэбжьыц фIыцIэм ар 
къыпхыплъым, И нэм мафIэр къыщохъуэпскI, Псэ 
зыIути къытемыплъэу Псынэ щIыIэм зыщегъэпскI. 
Псынэ. «ЩIалэгъуэ щIыналъэ», 69.

ЗЫЩЫГЪЭПЩКIУН (зыщегъэпщкIу) лъэI. 
(13). 1. (3). Зыгуэрым зыкъомыгъэгъуэтын 
мурадкIэ зыщIыпIэ хэщIапIэ, егъэзыпIэ щIын. 
Жыраслъэн мэзым зыщегъэпщкIу, и закъуэщ, 
унэу иIэр и щIакIуэрщ. Мазэ ныкъуэ щхъуантIэ, 
609. Дзэ къатеуами арат: цIыхубзхэм сабийхэр 
дашырти, бгъуэнщIагъым зыщагъэпщкIурт, 
лIыжьхэм я унэм, я псэуалъэм мафIэ ирадзырт, 
щIалэ цIыкIухэм Iэщыр къуажэм дахурт, 
дурэшплIэрэшхэм дахуэрти, ягъэпщкIурт. Лъапсэ, 
54. 2. (10). Зыгуэрым укъызэримылъагъуным 
хэтын, зыпыIудзын. – СощIэр, уилъкъэ си 
IэмыщIэм, УспIытIыни сэ слъэкIынущ, УкъикIащи 
РоссиещIым, Сэ сыхашэм, уаукIынущ, Уи пщы 
дадэм зыщогъэпщкIур, Сыт бэлыхьу сищI 
щыбгъэткIур? «Тисей», 507. Абрэдж е лIы зыукIа 
абы и деж зыщигъэпщкIуауэ къалъыхъуэу арат 
фызабэм и гугъэр. Хъуэпсэгъуэ нур, 203.

ЗЫЩЫГЪЭТХЪУН (зыщегъэтхъу) лъэI. 
(1). Зыгуэрым и фIыщIэ, и щытхъу къэхьын. 
Курсантхэм яхэттэкъым Къазджэрий и жагъуэ 
ищIмэ зи гуапэ, псори хущIэкъурт ар нэфIкIэ 
зригъэплъыну, зыщигъэтхъуну, уеблэмэ, ярэби, 
дауэ сщIымэ Къазджэрий и гум нэхъ ирихьыну, 
жиIэу гупсысэр куэдт, езы Къазджэрий псэ 
зыIутым иджыри къэс псалъэ жримыIа пэтрэ. 
Мазэ ныкъуэ щхъуантIэ, 607.

ЗЫЩЫГЪЭУЭН (зыщегъауэ) лъэI. 
(1). Щыуагъэ зыIэщIэгъэкIын. Ауэ 
зыщывмыгъэгъупщэ икIи зыщывмыгъауэ: фи 
зачетнэ тхылъ цIыкIум дэт напIэкIуэцIым 
и бжыгъэм хуэдизи дэлъу къызэфт [къажреIэ 
егъэджакIуэм]. Лъапсэ, 76.

ЗЫЩЫГЪЭУКIУРИИН (зыщегъэукIурий) 
лъэI. (1). Щыгъуэлъын, зыщыукъуэдиин, 
зыщыгъэпсэхун. Сымаджэр [Дэфэрэдж:] 
[Сэлимэ] и закъуэу палатэ цIыкIу гуэр щыIэти, 
щIэзгъэгъуэлъхьащ, сэри схуэмышэчыж хъумэ 
зыщызгъэукIуриин кушетки щIэзгъэувэжри. 
Лъапсэ, 22.

ЗЫЩЫДЗЫН (зыщедз) лъэI. (2). ПсынщIэу 
зыщыхын, зыщыгъэхун. Ташаи хъыджэбз цIыкIу 
щыгъын зэрыщыгъыр и адэм щибзыщIынути, 
Къэзмай къэкIуащ, жаIэу зэрызэхихыу 
зигъэпщкIури щыгъар зыщидзри и щыгъынымкIэ 
зихуэпэжауэ и адэм хуэзащ. Мазэ ныкъуэ 
щхъуантIэ, 621–622. Къэукъубеяуэ, етауэ Гуащэм 
и джанэр зыщедз. «ЩIалэгъуэ щIыналъэ», 425.

ЗЫЩЫКЪУЭН (зыщекъуэ) лъэI. (2). КъозэвэкI 
гуэр ерагъкIэ щытIэгъэн. [Алыджыкъуэ:] 
Модрейми [комендантым] игу иримыхьу къэнэнт, 
гуфIэжу тIысри шырыкъужьитI хьэлэчыр 
зыщитхъри сэ къыхуэсхьар зыщикъуащ. МелыIыч, 
463. – Си гъунэгъур щIыб икIынумэ, зэращIыр 
нэхъыфIмэ, сэри схузэфIэкIынщ, – жиIэри Дэрдэхь 
игъэтхьэусыхахэм ящыщ зым епщэфыкъауэри, и 
джанэ кIыхьыр къыщиудри зыщикъуащ, джанэкIэр 
дызохьей сыт жимыIэу, и гъуэншэджыр щигъэху 
ищIри къадым и пащхьэм щетIысэхым, къадыр, 
хьэрып лIыжьт, къэгужьеяуэ къыщылъэтащ: – 
ФыщIэкI иджыпсту! Хьэсэпэхъумэ, 418.

ЗЫЩЫТХЪЫН (зыщетхъ) лъэI. (1). ХуэцIыкIу 
гуэр лIыгъэкIэ зыщыхын. [Алыджыкъуэ:] 
Модрейми [комендантым] игу иримыхьу къэнэнт, 
гуфIэжу тIысри шырыкъужьитI хьэлэчыр 
з

ЗЫЩЫТIЭГЪЭН (зыщетIагъэ) лъэI. (9). 
Уи пкъыр щыгъын гуэркIэ хуэпэн. Я унэ 
къэкIуэжауэ нэмыцэ фащэр зыщитIагъэу 
автоматыр зыпщIэхилъхьауэ и анэм щилъагъум, 
къэуIэбжьащ: – А зи уз кIуэдын, уи къуэшитI 
фронтым щыIэм сыт хуэдэ напэкIэ уахуэзэжыну 
иджы? Къалэн, 434. ХьэщIэ лъапIэ къакIуэр 
фIыуэ кърагъэблэгъэну арат къуажэм я мурадри, 
псоми загъэщIэрэщIащ, щыгъын нэхъыфIу 
яIэр зыщатIэгъащ, я сабийхэр ягъэпскIащ, зи 
жьакIэ зыупсыпхъэми иупсащ. Хъуэпсэгъуэ 
нур, 58. Езыри [Думэсарэ] пIэщIащэри Тембот 
къригъэхьа комбинацэ дахэр бостей щIыIум 
телъу зыщитIэгъэнути щыгъупщащ. Мазэ 
ныкъуэ щхъуантIэ, 669.

ЗЫЩЫПЛI (4). Щы, плIы хуэдиз. [Фэуаз:] 
ЩIыIэ хъуамэ, уэншэку зыщыплI схьырти шэщым 
щIэслъхьэрт, шыр нэхъ тыншын щхьэкIэ. Анка, 
382. Хъарбыз къутэжыгъуэм, хъарбыз щыблашкIэ 
елъэIумэ, тевэву блэкI выгур къэувыIэнти 
хъарбыз зыщыплI къратынт [еджакIуэхэм], 
бэзэрым яхуу Iэщ блахумэ, ари нэгузыужьыгъуэт. 
Мазэ ныкъуэ щхъуантIэ, 559. [Мариам:] Ди 
насыпти, кхъухьым дыздисым ди къуажэдэсхэу 
щымытми, ди щIыналъэмкIэ къиIэпхъукIауэ 
унагъуэ зыщыплI хуэдиз ди гъусэу къыщIэкIащи, 
дызэрыцIыхуу щымытами, дызэблагъэ хуэдэу, 
гурэ псэкIэ дызэрылъагъу къытфIэщIыжу, ди 
тхьэусыхафэ зэхудоIуатэ, дызэдогъ, дызэдогуфIэж, 
дызэрыIыгъыуи дызэгуроIуэ. Лэчымэ, 391-392.

ЗЫЩЫХЫЖЫН (зыщехыж) лъэI. (3). Уи 
пкъым щыптIэгъа гуэр щыхыжын, уи щыгъыныр 
зэхъуэкIын, зытIэщIыжын. [Локотош:] Ди 
дзэм и щIыбагъым сыкъихьэжа иужь, си нэмыцэ 
фащэри зыщысхыжащ. Нал къута, 248. Якъуб 



– 366 –
щитIэгъар зыщехыж, арщхьэкIэ къуэгъэнапIэ 
къуидзэн и гум пыкIыркъым. Нал къута, 303. 
Казбек Машевичу плъагъуми щакIуэ щыгъыныр 
зыщихыжри къабзэлъабзэу зихуэпэжауэ гупым 
яхэсщ, и пащхьэм Мэмэт-щIакъуэри, белыпэм 
фIэIуауэ щIым къыхатIыкIа кIэртIофым ещхьу, 
зеукIунтIриеу итщ. Лъапсэ, 79. 

ЗЫЩЫХЫН (зыщех) лъэI. (12). Уи пкъым 
фIэлъ щыгъыныр щыхын, зытIэщIын. Сэ 
сщIэркъым пIащIэу шынелыр Лэгъунэ щIыхьэу 
зыщихыу, НысащIэ гуапэм и нэкIум Псалъэншэу 
Iэ дэзылъэнур. Сэ сщIэркъым зауэм никIыжу… 
«Шум и гъуэгу», 63. Дэфэрэдж тIэкIу зигъэпсэхущ, 
тенджызым зэ теплъэжри, зыри щимылъагъум, и 
щIалэ цIыкIур и гъусэу псы Iуфэ нэпкъ лъагэм дэкIщ, 
пэу гуэр къигъуэтри езыми и сабийми я щыгъыныр 
зыщихри икъузыжащ, иутхыпщIащ, къуэгъэнапIэ 
здыкъуэсым сакъыпэурэ къыкъуэплъмэ – къуэ 
кууушхуэм дэсу къуажэжь цIыкIу гуэр елъагъу, 
езым я къуажэм зыкъомкIэ ещхьу, игуми 
къэкIыжащ, щыхъыджэбздэсым и нэгу щIэкIауэ 
щытар… Лъапсэ, 54. Думэсарэ и псалъафэри 
Лу игу къэкIыжащ: уи джанэр уэ зыщыпхыжмэ, 
нэхъыфIщ, нэгъуэщIым зыщебгъэхмэ, Iэмал имыIэу, 
джанэ пщампIэр уи пэм фIигъэнэнщи игъэузынщ, 
жиIэу. Мазэ ныкъуэ щхъуантIэ, 553–554.

ЗЫЩЫХЪУЭН (зыщехъуэ) лъэI. (2). Зыгуэрым 
зыщытIэхъун. [Фэуаз:] Езы шыми и щхьэр си 
дамэм къытрилъхьэрти, щатэрт е си Iэм 
къепэщэщырт, зыкъысщихъуэрт, къызэIусэмэ, 
фIэфIу. Анка, 382. [Думэсарэ жиIэу:] Ди сабий 
мыгъуэр зеиншэм хуэдэщ, дэри дэнэкIэ зыдгъазэми 
блыным зыщыдохъуэ. Хъуэпсэгъуэ нур, 304.

ЗЫЩЫХЪУМЭН (зыщехъумэ) лъэI. (3). 
Зыхуэсакъыжын, шынагъуэ с.ху. щыхъума 
зэрыхъуным хэтын. Мишкарон зыфIища хьэжь 
цIыкIуми ищIэ хуэдэт бомбэм защихъумэн 
зэрыхуейр, и щхьэм фIэкI къыхэмыщу псы уэрым 
хэст. Нал къута, 233. [Дэфэрэдж:] Сэри си фIэщ 
мэхъу гузэвэгъуэ гуэр къызэрыхъуар, си IэнатIэм 
сызэрыIут лъандэрэ хъыджэбз мащIэ лIэныгъэм 
къезгъэла, итIани хъуркъым: зыр щылъэпэрэпа 
дыдэм адрейхэри зэрынэсу, мы лъапэзэвыпIэм 
зыщысхъумащэрэт жамыIэу носри мэлъэпэрапэ, 
япэ итым къыщыщIа дыдэм шокъу жиIэу хуэзэу. 
Лъапсэ, 10. Авиацэм зыщахъумэу шухэр нартыхум 
бгъурыту къакIуэрт. Нал къута, 214. 

ЗЫЩЫЩIЭУПСКIЭН (зыщыщIеупскIэ) лъэI. 
(2). ЗыщIыпIэ деж хъыринэ щещIэн. Номиным 
ещхьу щIалэ цIыкIу къомыр жыг щхьэкIэм пысу, 
«кIыгуугу» жаIэу, зэрогъэкIий, Лу и макъ цIу 
цIыкIум къызэрихькIэ мэкIий, къудамэ зытесым 
зыщыщIиупскIэурэ. Хъуэпсэгъуэ нур, 244. 
Жыгым тетхэщи [сабийхэр] зыщыщIаупскIэкIэ 
зэуэ зэдокIий, жыг къудамэр къыщехкIэ «кIы», 
щыдэкIуейкIэ «гуугу» жаIэу. Хъуэпсэгъуэ нур, 244.

ЗЫЩIЭГУПСЫСЫЖЫН (зыщIогупсысыж) 
лъэмыI. (1). Уи щхьэ Iуэху гуэрым, уи гъащIэм 
егупсысыжын. И къуэ нэхъыжьым лIыжьыр гу 
цIыкIум иригъэтIысхьэри, и къуэш курытым 
я пщIантIэ дишэри къыдинащ, къуэ курытым, 

пшапэр зэрызэхэуэу, гу цIыкIур лIыжьыр зэрису 
и къуэш нэхъыщIэм деж ишэри къыдинащ, 
нэхъыщIэми и адэр и унэм щигъэIэн имыдэу, и 
къуэш нэхъыжьым деж жэщым ишэжауэ нэху 
къекIати, лIыжьу хьэблэм дэсыр зэхуэсауэ 
зэкъуэшищым егийуэ зэхэсу, Мэмэт-щIакъуэр 
яIущIати, езыри зыщIэгупсысыжри, тхьэм 
елъэIуащ: «Мыбы хуэдэу жьыкъат сыхъужыхукIэ. 
ялыхь сумыгъэпсэу!» Лъапсэ, 66-67.

З Ы Щ I Э Г Ъ Э Б Г Ъ У Н Л Ъ Ы К I Ы Н 
(зыщIегъэбгъунлъыкI) лъэI. (1). зэхь. ЗыщIыпIэ 
щIэкIуэсыкIын, зыщIэгъэбзэхыкIын. Елдар унэм 
зыщIигъэбгъунлъыкIри кIыфIым хыхьащ, дунейр 
хьэ къарэм хуэдэу кIыфIщ. Хъуэпсэгъуэ нур, 225. 

ЗЫЩIЭГЪЭКЪУЭН (зыщIегъакъуэ) лъэI. (12). 
1. (10). Зыгуэрым зытегъэщIэн. – Сэлэтхэр хэт 
лъакъуэ закъуэкIэ пкIэуэ, хэти пхъэ лъакъуэр 
зыщIигъакъуэу, иныкъуэми уIэгъэм IэкIэ теIэбыхьу 
зэбгрыкIыжырт. Хъуэпсэгъуэ нур, 175. Хьэжы 
щыгъыну Мэккэ къитхар хэутэн ищIащ а 
гъуамэм, ебзым хикухьащи, аращ Iуэхур, - жиIащ 
Инус, щытыныр къехьэлъэкI хуэдэу зищIщ, нэхъ 
тIысыпIэфIым деж щысыр щигъэлъэтри, башыр 
зыщIигъакъуэурэ зригъэщэтэхащ. Хъуэпсэгъуэ 
нур, 78. Ерагъыу «пащIэ бзииплъым» къыщIэна 
башыжь къыпэщIэхуати, зыщIигъакъуэурэ, и псэр 
и пхъум деж нихьэсыну ежьащ [Iурарэ]. Къалэн, 
436. 2. (2). зэхь. ДэIэпыкъуэгъу зыгуэрым хуэхъун. 
Уэшхым бжьыхьэм зыщIегъакъуэ, Бжьыхьэр 
нэфщи нэкIэпсыжэщ. Гум нэхъ щIыхьэр. «Мывэ 
хуабэ», 266. Уи къуэр, ди адэ, уимыIэжми, Уэ 
ущыткъым лIыжь щхьэ закъуэу, Уигу лэжьыгъэм 
къыхудэжу Iуэхум уэри зыщIогъакъуэ. УнэщIэ. 
«ЩIалэгъуэ щIыналъэ», 32.

ЗЫЩIЭГЪЭМБРЫУЭН (зыщIегъэмбрыуэ) 
лъэI. (3). ЗыщIэгъэуэн, укъыхэмыщу 
зыщIэгъэтIысыкIын. Псы архъуанэм я щхьэр 
ищIагъыу къыхэлъэрт, псыр яутхырт, зым 
зыр хигуэрт, зыщIагъэмбрыуэрти псы щIагъ 
защIэкIэ загъэкIуэдырт, къыдэуеижамэ, 
дыхьэшхырт [щIалэ цIыкIухэр]. Мазэ ныкъуэ 
щхъуантIэ, 630. Бабыщ шыру къэргъейм и нэр 
зытриубыдам зыщIигъэмбрыуэри зыщигъэбзэхым 
къэргъейри и щхьэр и щIагъыу псым хэхуэри 
ундэрэщхъуауэ, и дамэ лъэныкъуэри узауэ псым 
къыщыхэпщыжым, Джэлилу плъагъур теуэщ аби, 
хьэлэчу зэхимыфыщIэу къэнэнт. Бабыщыкъуэ 
адакъэпщ, 479. Абы къикIыр шыр цIыкIухэм 
ящIэрти, джэджьейм удзым зыхаубгъуэрт, 
бабыщ шырым псым зыщIагъэмбрыуэрт. 
Бабыщыкъуэ адакъэпщ, 479.

ЗЫЩIЭГЪЭХУЭН (зыщIегъахуэ) лъэI. (2). 
зэхь. ЗыщIыпIэ фIэмыIуэху хуэдэу щIыхьэн, 
къыщыхутэн. Куэд дэмыкIыу езы Диси лафкIэм 
зыщIигъэхуати, щIакхъуэмэ IэфIым, браныч, 
хьэлыгъуанэ сытхэм къапих мэ IэфIыр 
къыщыщIихьэм, фыз ныбэнэщIым и щхьэр 
занщIэу игъэунэзащ. Хъуэпсэгъуэ нур, 130-
131. Рахьим бэкхъымкIэ зыщIигъахуэрти и 
щхьэ хуабжьу хуэарэзыжу, жэмыжь щIэтым и 
джабэм теуIуэрт, сабэ къыхригъэхыу, бэкхъым 

къыщIэкIыжмэ. Саримэ джэд зэригъашхэм 
еплъырт, къыпыгуфIыкIыу. Хъуэпсэгъуэ нур, 132.

ЗЫЩIЭДЭIУКIЫН (зыщIодэIукI) лъэмыI. (1). 
ТхьэкIумэр тегъэхуауэ, дэIуэн. [Лу кIий макъым 
къигъэушащ:]ЗыщIэдэIукIмэ – Матренэ и макъ 
зэхех. Мазэ ныкъуэ щхъуантIэ, 554.

ЗЫЩIЭДЗЭН (зыщIедзэ) лъэI. (2). 
Зыбдзу зыгуэрым и лъабжьэм къыщыхутэн, 
зыщIэгъэхуэн. Гъунэгъубзэу бомбэ къехуэхыу 
Иринэ гу щылъитэм, унэжь цIыкIу здынэсам, 
подвал иIэу илъагъури, занщIэу зыщIидзащ. Нал 
къута, 220. [Гесиод:] Си фызу плъагъур мыгужьеямэ 
си Iуэхут. Гъуэгыу си лъапэм зыкъыщIидзащ: 
сщIа щыIэкъым, сынолъэIу, жиIэу. Тепщэч 
къэзылъэтыхь, 162.

ЗЫЩIЭДЗЫН (зыщIедз) лъэI. (1). ПсынщIэ 
дыдэу лъэныкъуэкIэ зыIудзын. Шыр кIэбдзкIэ 
уври, бгъукIэ зыщIидзу щылъэм, Астемыр 
зыхуэмыIыгъыу къехуэхынут, арщхьэкIэ шым 
и пщэм IитIкIэ зришэкIри, зэкIэ къызэтенащ. 
Хъуэпсэгъуэ нур, 163.

ЗЫЩIЭПХЭН (зыщIепхэ) лъэI. (4). Уи бгым 
зыгуэр щIэпхэн. Хъуныр зэуа пыIэжьхэри 
зыщхьэракъуэ, упщIэ бгырыпхри зыщIапхэ, 
гуэбэнэч зыщыгъи яхэтщ – уеплъмэ, пыпхъуэщ 
жыпIэну, фейцей дыдэу захуапэри мэшэс. Лъапсэ, 
115. МафIэ нэхум тэмэму уигъэлъагъурт фоч 
зыкъоми зэупсеяуэ зэрыщытыр, щакIуэхэр 
бгъэдыхьэурэ щхьэж и фочыр къигъуэтыжырти, 
къищтэрт, пIатIронтащ фIыцIэри зыщIапхэрт. 
Лъапсэ, 69. Мэмэт-щIакъуи и фочыр къищтэжщ, 
пIатIронтащри зыщIипхэри, и къуэр 
къызэригъэгугъа фочыр къыхуишиящ: – Мэ убыд, – 
жиIэри. Лъапсэ, 69.

ЗЫЩIЭТIЭТЫКIЫН (зыщIетIэтыкI) лъэI. (1). 
Бгым щIэпхар щIэхын, бгынтIэ зыщIын. Мэсхьуд 
и бгырыпхыр зыщIитIэтыкIыу жэм бжьакъуэм 
ирищIэну щыхуежьэм, жэмыр адрей лIым епыджри 
ириудащ. Хъуэпсэгъуэ нур, 258.

З Ы Щ I Э У П С К I ЭЖ Ы Н  ( з ы щ I е у п с к I эж ) 
лъэI. (1). Уи пкъыр уэр-уэру щIэупскIэн, 
гъэхъеин.– ГъусэфIи иIэ си гугъэщ, плъагъуркъэ 
Бэтокъуэ, висорэм тет хуэдэу зыщIиупскIэжу… 
Хъуэпсэгъуэ нур, 318. 

ЗЫЩIЭУПСКIЭН (зыщIеупскIэ) лъэI. (1). Еплъ 
зыщIэупскIэжын. ТIури уащхъуэм щызэхуилъри 
Зы дакъикъэ зэхуэзат, ЗыщIаупскIэщ, зэрыубыдри 
Зэрытхьэлэу закъузащ. ПарашютитI. «Бгы 
лъапхэм деж», 45.

ЗЫЩIЭУФЭН (зыщIеуфэ) лъэмыI. (3). 
ЗыщIэхъумэн, зыгуэр зытепIэн. [Алыджыкъуэ:] 
ЦIыхубзым зигъэгусауэ зигъазэри блыным 
зыкIэриукIауэ шхыIэным зыщIиуфащ, сэ шхыIэн 
щIагъуэ стемыпIауэ сыкъигъанэри; сыкъэтэджу 
си бэлътоужьыр зытезмыпIэу хъуакъым, шхыIэн 
щIагъым сыкъыщIэхутэн папщIэ, сэшхуэм адэкIэ 
сыщхьэдэмыхыу хъунутэкъыми. МелыIыч, 
444. ШхыIэн щIагъым зыщIиуфэри и хъыджэбз 
цIыкIум зытриубгъуащ [Иринэ]. Нал къута, 229. 
Хъыджэбзыр яхьыну къыщыкIуа жэщыр и гум 
къэкIыжри, Саримэ къэуIэбжьащ, шхыIэным 

зыщIиуфэри зигъэпщкIуа щхьэкIэ, куэдрэ 
хуэмышэчу къыщIэплъри аргуэру лIы гуэрым и 
сурэт IупщIу илъэгъуащ. Хъуэпсэгъуэ нур, 192.

ЗЫЩIЭФЫН (зыщIеф) лъэI. (6). Зыгуэр (п.п., 
псы) зыщIэпшэу уи пкъым щыщ щIын. Астемыр 
ар зэхихи хуэдэт, арщхьэкIэ зимыщIэжу щылът, 
и куэ ижьри и блыпкъри уIэгъэ хъуауэ, лъы 
къыщIэжа къомыр и щыгъыным зыщIафарэ хьэлэч 
хъуауэ. Хъуэпсэгъуэ нур, 170. Махуэ зырызу 
гъащIэ тIэкIур Уэлбанэм, жьыбгъэм ящI Iисраф, 
Е уэшх хуэлIауэ си жыг хадэм Уэшхыпсым хуэдэу 
псыр зыщIаф. Си лъэрыгъыпсыр зыIыгъауэ. 
«Батырыбжьэ», 58. Фургоным изу абы [Ботэх] лы 
къишэу къэсыжырт, лы щтар выжрэ псы зыщIифа 
нэужь хъарзынэу къыхэхъуэрти, тIуми я зэхуэдэ 
щэхуу хэкIыпIэ хъурт. Лъапсэ, 25.

ЗЫЩIЭХЫН (зыщIех) лъэI. (1). Еплъ 
зыщIэтIэтыкIын. Бгырыпхыр зыщIихмэ, и ныбэр 
къиун хуэдэт [лIым]. Нал къута, 250.

ЗЫЩIЭХЪУМЭЖЫН (зыщIехъумэж) 
лъэмыI. (5). ЗыщIэуфэжын, укъамылъагъуу 
зыщIыпIэ щIэпщхьэжын. Саримэ, и псэр IукIауэ, 
зыщIихъумэжащ, Тембот и нитIыр къихуу 
щхьэгъубжэмкIэ плъэрт. Хъуэпсэгъуэ нур, 192. 
Ехудийр мо къакIуэращ, – щыжысIэм дызыубыдахэр 
къэгузэващ, псынщIэу зэбгрыжри пшахъуэм 
зыхадзэжауэ зыщIахъумэ. ХьэщIэ лъапIэ, 401. 

ЗЫЩIЭХЪУМЭН (зыщIехъумэ) лъэI. (1). Еплъ 
зыщIэхъумэжын. [Локотош:] Сэри ныбапхъэ 
защIэкIэ сыкъэпщащ, Iэуэлъауэ гуэр къэIумэ, 

ЗЫЩIЭЩIЭН (зыщIещIэ) лъэI. (1). Гу с.ху. 
гуэрхэр шым ещхьу шэн. Езым [цIыхубзым] гу 
цIыкIум зыщIищIауэ еIэрт. Нал къута, 281.

ЗЫЩIЕГЪЭХЫН (зыщIрегъэх) лъэI. (2). 
зэхь. ПсынщIэу щIэкIын, зыщIэгъэбзэхыкIын. 
Хуэмышэчыжмэ, мэшхыдэ [Нурхьэлий:] - КIуэ, 
зыщIегъэх, сумыгъэбампIэу. Хъуэпсэгъуэ нур, 205. 
Шыхэри Iэлщи оркестрым щыблэкIкIэ, бгъукIэ 
зыщIрагъэхыну, шым тесхэм яшхэр ерагъкIэ 
яIыгъщ. Щынэхужьыкъуэ, 38.

ЗЫЩIЫЖЫН (зещIыж) лъэI. (4). Еплъ зыщIын 
1. Унэхъ цIыкIуми ин зыпщIыжри Лъэбакъуищи 
щIыр мыхъуа. «Индийскэ поэмэ», 366. Инал 
къыжриIар и гуапэ хъуати, иджы езыр[Къазмай] 
псэлъэну мурад ищIащ. Уеблэмэ нысащIэми 
зэхригъэхмэ фIэфIу урысыбзэкIэ къыщIидзащ, 
икIэм адыгэбзэ зищIыжу: - Уэлай, Инал, пэжыр 
жыпIам. Мазэ ныкъуэ щхъуантIэ, 591. Умысэу хеи 
зыпщIыжынумэ, и Iэмалри уощIэ. Нал къута, 263.

◊ Ауан зыщIыжын (1). Еплъ ауан.
ЗЫЩIЫКIЭ (4). ЩытыкIэ, зыIыгъыкIэ, 

зыхуэпэкIэ. Фэзгъэлъэгъуащэрэт Нурхьэлий и 
зыщIыкIэр. Хъуэпсэгъуэ нур, 228. Ауэрэ зыгуэрым 
гу лъитащ и фэмкIэ, и зыщIыкIэмкIэ, и кIуэкIэмкIэ 
ахъшэфI иIыгъыу. Лыгъэ, 408. Уеблэмэ Шырыкъум 
Инал и зыщIыкIэу зищIырт. Мазэ ныкъуэ 
щщхъуантIэ, 559.

ЗЫЩIЫН (зещI) лъэI. (144). 1. (48). Зыгуэр 
зыгъэхъун. И къуажэгъу щIалэ цIыкIуу Битик-
Арбузик къыхуеджати, ар зыуи къыщыхъуакъым 

Арбузик: - уа-а, Къазджэрий ещхь зыпщIыну ара! 
Мазэ ныкъуэ щхъуантIэ, 619. А тIур [Тамарэрэ 
Пыжьынэрэ] зэгурымыIуэу я псалъэмакъыр абдеж 
щаухами, Тамарэ и къекIуэкIыкIам щыгъуазэ 
зытщIынщ, цIыхубз уэндэгъур санитаркэу 
сымаджэщым щIыщIэтыр къыбгурыIуэн папщIэ. 
Лъапсэ, 23. Куэд щIатэкъым Данизэт бэлшэвычым 
я зэманым «сыкъэрэхьэлъкъ цIыхубзщ, Бот 
сыхуэдэ къабзэщ, лIо си гъукIэ щхьэгъуэплъым 
власть щIыхуэмыфащэр, яфIэубыд, Бот, 
бжьыпэр, Iыхьэншэ зумыщI», – жиIэу зэрыщытрэ. 
Хъуэпсэгъуэ нур, 271–272. 2. (75). Глагол псалъэрэ 
«хуэдэ», «нэпцI» псалъэхэмрэ щигъусэм деж: Фэ 
зытегъэуэн, закъыфIэгъэщIын, закъыщыгъэхъун. 
Мэмэт-щIакъуэ фыз унафэкIэ мэпсэу жыпIэмэ, 
тэмэм хъунукъым, сыту жыпIэмэ, и фызым сыт 
жиIами екIи фIыкIи зы псалъэ пидзыжыркъым, 
цIутI жимыIэу псоми едаIуэ хуэдэу зещI, ауэ 
фыз псалъэр хыв хьэ ебэнауэ къонэ. Лъапсэ, 
67–68. Бжэ щIыхьэпIэм деж лIыжь гуэр щыст, 
хамэ щIимыгъэхьэу, арщхьэкIэ щIэкI-щIыхьэ 
псоми адыгэ цей ящыгъти, хамэри мыхамэри 
хузэхэгъэкIыртэкъым, хэт илъагъуми дадэм 
зигъэткIий хуэдэу зищIырт: – УщIыхьэу 
ядэркъым, – жиIэрти. Хъуэпсэгъуэ нур, 172. 
Къэрэжьи цыджану къэлыбат, арщхьэкIэ, и фочым 
тегузэвыхьати, зыкъригъэщIакъым, гушыIэ нэпцI 
зищIащ. Лъапсэ, 104. Якъуб дыхьэшх нэпцI зищIащ. 
Нал къута, 309. 3. (21). Глагол дэIэпыкъуэгъущ, 
зыщIыгъу псалъэм къикIыр гъэзэщIэныгъэ 
мыхьэнэ иIэу. НтIэ, анестезиологым сымаджэм 
и псэр хэкIыу гу лъита нэужь, гузэвэгъуэр 
къыстехуэрэ сыгужьеймэ, зызэрысщIыр и нэкIэ 
зрагъэлъагъумэ, яфIэфIу арагъэнкIи мэхъур, сэри 
абыхэм гугъу задезмыгъэхьыщэу, анестезиологыр 
гъусэ сщIыри операционнэм сыщIэтIысхьащ, 
операцэ къытпэщытым и планым дегупсысу. 
Лъапсэ, 16. 

◊ КIэбгъу зыщIын (19). Еплъ кIэбгъу. 
Лъэныкъуэегъэз зыщIын (2). Еплъ 
лъэныкъуэегъэз. 

ЗЫЩIЫПIЭ (36). нареч. Зыгуэр щIыпIэ, щIыпIэ 
гуэр. Инус мылъку мащIэ тригъэкIуэда хьэжыщI 
кIуэну щежьам, иджы абы ещхьу Нурхьэлий 
зыщIыпIэ кIуэну мурад ищIащ. Хъуэпсэгъуэ 
нур, 146. Дохутырым щыгът халат хужьыбзэ 
лъы защIэ хъужауэ, и жыпми зыгуэрхэр зэрилъри 
IупщIти, сестра нэхъыжьыр пхъуэри а халатыр 
щиудри зыщIыпIэкIэ дикуащ, тумбэм дэлъ халат 
хужьу ету зытедзар къыдипхъуэтри напIэзыпIэм 
дохутырым щитIэгъащ. Лъапсэ, 8. АпщIондэху 
аузыр гъэбыдэн хуейщ, отряд лъэрызехьэ гуэри 
зэгъэпэщамэ, нэхъыфIт, зыщIыпIэ тIэсхъапIэ 

ъыкъуэкIмэ, занщIэу бдзын хуэдэу. Нал къута, 305.
◊ ЗыщIыпIи кIуэнкъым (2). КIуэдынкъым. 

Тамарэ кIэлындорым тету Пыжьынэ къыхуэзати, 
лъэныкъуэкIэ иришэкIри къыжриIащ: «А делэжь, 
запискэ тIэкIу мыгъуэр зыщIыпIи кIуакъым, 
Сэлимэ IэщIэкIыу. ЩIыхьэ абы дежи адэкI-
мыдэкIэ дэплъи, къэбгъуэтынщ», – жиIэри, 
арщхьэкIэ идакъым, щхьэусыгъуэ гуэр къигъуэтри 

зигъэкIуэдыжащ. Лъапсэ, 23. Хъарзынэу кIэпхъыжь 
цIыкIу бжей жыгышхуэм дэжей-къежэхыурэ пщIий 
зэхуихьэсу къыщыхуэзэм, жриIащ: [Къыдырым] – 
КIэпхъыжь цIыкIу, уи пщIийр зыщIыпIи кIуэнкъым. 
Кхъухь пхэнж, 497.

ЗЫIЭЖЬЭН (зеIэжьэ) лъэI. (24). Зэман гуэр 
дэгъэкIын, зыгуэрым тIэкIурэ пэплъэн. ИщIэнур 
имыщIэу тIэкIу зиIэжьэри къэрэгъулым нэхъ 
щыгъыныфIу хьэщIапIэ щыкIуэм щитIэгъар 
къыщитхъащ, милицэм къалъагъумэ, яхъунщIэри 
яукIыжащ жаригъэIэну. Лъапсэ, 51. Зэгуэр 
джэдэщым бажэ къеуасэри и джабэ хущIаудати, 
зыкъомрэ къэкIуэн дзыхь имыщIу зиIэжьащ, 
иджы плъагъурэ – узэсэ сэгъейщ, жыхуаIэрауэ 
аргуэру къэкIуащ. Бабыщыкъуэ адакъэпщ, 484. – 
АдэкIэ щIэсхэщ Машэ сымэ, Мэдыхьэшххэр Батэ 
къеплъу, Йофэр ахэр ху махъсымэ, Шхынхэр 
куэду Iэнэм телъу, ТIэкIурэ Машэ зиIэжьауэ 
ЖеIэр лIыжьым къыпежьауэ: - Уэ дыппоплъэ нобэ 
махуэм, Къытхуеблагъэ, ди тхьэмадэ, КъыщIуухьэ 
лъапэ махуэ, Мыр уи унэщ, мыр уи хадэщ. УнэщIэ. 
«ЩIалэгъуэ щIыналъэ», 33.

ЗЫIЭПЫШЭН (зыIэпешэ) лъэI. (5). Дэхьэхын, 
игу зрегъэхьын. ЩIэныгъэр махъсымэфIым 
хуэдэщ: узыIэпешэ. Мазэ ныкъуэ щхъуантIэ, 655. 
Хъыджэбзыр [Назифэ] дахэ дыдэщ, уеплъмэ, нэр 
егъэджыл, къэзылъагъум гу къылъетэ, езыр къабзэ 
цIыкIущ, лъагъугъуафIэщи, цIыхур зыIэпешэ, 
хьэл-щэн дахэ хэлъщ, щIыкIафIэщ, дэбгъуэн 
щыIэкъым. Лэчымэ, 392. Езыр [Раисэ Муратовнэ] 
цIыхубз гуакIуэщ, дахэщ, къэзылъагъур къыдехьэх, 
зыIэпешэ, IэкIуэлъакIуэщ, екIуу зехуапэ, псом 
хуэмыдэжу псэлъэкIэ дахи иIэщ. Лъапсэ, 78.

ЗЫIЭПЫХЫН (зыIэпах) лъэI. (1). зэхь. Зым 
адрейм зыгуэр къыIахын, зиубгъун. Бгыпэм 
дежи мес щагъэIуу Жьым а макъхэр зыIэпах, Дэнэ 
къуапи ар къыщыIуу Губгъуэм итым ар зэхех. 
«Бдзэжьеящэм ипхъу», 152.

ЗЫIЭРЫГЪЭХЬЭН (зыIэрегъэхьэ) лъэI. (6). 1. 
(2). Зыгуэр убыдын, Iэм IэщIэгъэхьэн. Шым хьэ 
есыкIэ ищIауэ псым къыхэсыкIыжырт, Астемыр 
ерагъыу емылыджым къесылIэри, шхуэмылакIэ 
псым хэлъыр зыIэригъэхьащ, арщхьэкIэ ар 
къэбукъуэдий хъунутэкъым, лъэрыгъыпсыр 
иIыгъыурэ шыр псытепхъэм къэсу лъакъуэкIэ 
увыху къэкIуащ. Хъуэпсэгъуэ нур, 165. Адакъэ 
хужьыр щыжьэхэлъэм, Джэлил къапхъуэри 
инкубаторыкъуэ адакъэм и сыдж плъыжьыбзэр 
зыIэригъэхьэри еIэурэ-еIэурэ адакъэ хужьыр 
IумпIафIэ ищIауэ джэдкъазым къалъагъуу 
кърешэкI, кърелъэфэкI, и адакъагъэр здынэсыр 
зригъэщIэну. Бабыщыкъуэ адакъэпщ, 480–481. 2. 
(4). Зыгуэр зэгъэгъуэтын, ууей щIын. Къылъысыну 
ахъшэр зыIэригъэхьэрэ кIэбгъу ищIу къуажэм 
дэкIрэ шхапIэ гуэр зыщIыпIэ къыщызэIуих щхьэ 
мыхъурэ [Нурхьэлий]. Хъуэпсэгъуэ нур, 228. 
Жэм кIэмпIрафэ иджыпсту къеIыпх нэхърэ, 
гуур зыIэрыбгъэхьэмэ, дауи нэхъ фейдэщ. 
Щынэхужьыкъуэ, 11. Зыхуейр зэрыIэрыхьэу 
старшынэр, е къалэмкIэ иунэтIа, е Щэрданхэ 
дежкIэ игъэза – бзэхащ. Хъуэпсэгъуэ нур, 228.

ЗЫIЭТЫН (зеIэт) лъэI. (13). 1. (8). Нэхъ лъагэ 

зыщIын. Зэм шуудзэр тесщ пщIэгъуалэм, Сабэр 
къумым къыщаIэт, Зэм пшахъуэщIым нилъэдамэ, 
Зэм уафэгум зыщаIэт. Уафэ къащхъуэм пшэр 
хужьыбзэу. «Вагъуэ махуэ», 342. Елдар и дамащхьэм 
Лу тесу, Елдар зиIэтыху, щIалэ цIыкIури нэхъ лъагэ 
хъуурэ, кхъуейплъыжькIэрыщIэм нос. Хъуэпсэгъуэ 
нур, 100. Асыхьэтым я щхьэр похури Уафэ 
къащхъуэм йоткIухьыж, ТIум я Iэщхьи зэлъоIэсри 
ЗаIэтауэ мэхъу лъэмыж. Уафэ къащхъуэм пшэр 
хужьыбзэу. «Вагъуэ махуэ», 342. 2. (3). Макъ е 
Iэуэлъауэ гуэрыр нэхъ ин хъун. Кодоевым адэкIэ 
жиIэнур жрамыгъэIэу Iэгуауэшхуэм зиIэтащ, 
зыгуэрхэри хьэщIэм ехъуэхъуу къыхэгуоукIыу. 
Лъапсэ, 89. – Си дэлъхушхуэ, Албиян! – Апчарэ 
и макъым нэхъ зиIэт хъуащ, – нобэ федгъажьэ 
нэхърэ фыкъэкIуэжу дыфпежьауэ щытамэ 
сыту ди насыпышхуэт. Щынэхужьыкъуэ, 47. 
Музыкэм зиIэт зэпытт, уэредадэ жыпIэнти – 
нэхъеижт. Мазэ ныкъуэ щхъуантIэ, 585. 3. (1). 
ЩIэныгъэкIэ, къулыкъукIэ нэхъ лъагэ хъун. 
[Дэфэрэдж:] Езы Аннэ Павловнэ мащIэ щIакъым 
сэ зэрысцIыхурэ, иджыри къэс зэи сигу ебгъакъым, 
хуабжьу специалистыфIщ, псэрэ гукIэ и Iуэхум 
етащ, зытеува гъуэгуми къыпхутекIынукъым, 
арауи къыщIэкIынущ и къулыкъум зиIэтыну 
псоми хуагъэфащэурэ и Iуэхур къехуэха иджы 
щIэхъуар. Лъапсэ, 11. 4. (1). зэхь. Зыкъэщтэн, зэуэ 
уздэщысам икIыу ежьэжын. [Алим:] Ди унэм щIэса 
дзэр дымыщIэххэу къызэрыкIуам хуэдэу, я зыIэти я 
дэкIынри зыуэ, дымыщIэххэу дэкIыжащ, здэкIуари 
здэжари дымыщIэу. Зи лъэрыгъыпс тIыгъа, 532.

◊ [И] щхьэфэцым зиIэтын (35). Еплъ щхьэфэц. 
ЗЫIЭЩIЭГЪЭКIЫН (зыIэщIегъэкI) лъэI. (4). 

УтIыпщыжын, зыIэрымыгъэхьэфын, IэмыщIэм 
игъэкIын. И адэр [Мэмэт-щIакъуэ] мэгузавэ, 
зыIэщIегъэкI щыхь хъарзынэри дегъэунэхъу жеIэри. 
Лъапсэ, 71. Астемыр сыми шхыдэу щилъагъум, 
ядэIэпыкъун сытуи и гум къэкIами, хузэфIэкIа 
щыIэкъым, зримыгъэзауэIауэ зыIэщIигъэкIа 
щыIэ мыхъумэ [Бот]. Хъуэпсэгъуэ нур, 258. 
ТешанкIэм ит пулеметыр лIыжьхэм триубыдауэ 
пулеметчикым кIакхъур зыIэщIигъэкIыртэкъым. 
Хъуэпсэгъуэ нур, 295.

ЗЫIЭЩIЭГЪЭХУН (зыIэщIегъэху) лъэI. (1). 
ЗыIэпыгъэхун, пIыгъ гуэр утIыпщын. Абдежым 
къыздикIари къыздихуари имыщIэу къуацэ-чыцэм 
шу гуэр къыхэжри цIыхубзым гу лъмытэххэ 
хуэдэу гъунэгъу тIэкIуу блэкIти, щIопщыр 
зыIэщIигъэхуащ. Лъапсэ, 31.

ЗЫIЭЩIЭГЪЭХЬЭН (зыIэщIегъэхьэ) лъэI. (13). 
Зыгуэр зыIэрыгъэхьэн, ууей щIын, зэгъэгъуэтын. 
Нэмыцэ машиниплI къуажэм дэтым бензин 
яIэщи, абы щыщ зыIэщIигъэхьэрэ – мотоциклыр 
хьэзырщ, ар къемыхъулIэу машинэхэр дэкIыжрэ – 
губгъуэм лъэслъэбыкъыу къинащ [Локотош]. 
Нал къута, 245. Джэлил къэргъейр зэрыс абгъуэм 
къридзыну щыхуежьэм, модрейри къеIэри адакъэм 
и сыдж плъыжьышхуэр зыIэщIигъэхьэри абгъуэм 
къыщилъэтым, адакъэм и щхьэр унэзауэ, и нэм 
зыри имылъагъужу, зы къудамэм къытехумэ, 

адрей къудамэм къытехуэурэ къехуэхри джэдкъаз 
къомым я пащхьэм къихуащ. Бабыщыкъуэ 
адакъэпщ, 494. Ухеймэ, улъэщщ жаIа щхьэкIэ, 
мыбдежым хейм и Iуэхур къикIакъым: письмор 
езыгъэтхам и пщампIэр яубыдри утыкум 
кърашащ, къулыкъушхуэ уиIэр уфIэмащIэу нэхъ 
иныж зыIэщIэбгъэхьэну ара узыхуейр жаIэри. 
Лъапсэ, 12.

ЗЫIЭЩIЭЛЪХЬЭН (зыIэщIелъхьэ) лъэI. 
(7). ЗыIэрыгъэхьэн, ууей щIын. Апхуэдэурэ 
къуажэ ахъшэр Гъуумар зыIэщIилъхьэмэ, хэт зи 
унагъуэбжэр хуэзыщIыжынур, мы-Нурхьэлийуэ 
пIэрэ? Хъуэпсэгъуэ нур, 227. Бэкъан и унэр 
нэщIу къыщынэм, Псэун мурад ищIащ щIапIэ 
хъарзынэри, унэри, мылъкури зыIэщIилъхьэну. 
Къалэн, 435. [Алий-бей и кхъухьыр] Езыри 
псынщIащэу зекIуэрти екIуэлIапIэ ямыгъуэтауэ 
хым тет кхъухьым ятеуэрти яхъунщIэрт, 
исыр гъэру яубыдырт, илъыр зыIэщIалъхьэрти – 
бгъуэтым къащтэ, загъэбзэхыжырт, кхъухь 
яхъунщIари толъкъуным щIилъафэрт, здэкIуари 
здэжари ямыщIэу. Лъапсэ, 39-40.

ЗЫIЭЩIЭУБЫДЭН (зыIэщIеубыдэ) лъэI. (1). 
Зыгуэр уи Iэгум ибубыдэн. «Мыр мыбы и номерым 
ишэмэ згъуэтыжынукъым», – жиIэри Исуф 
зыкъуэса къуэгъэнапIэм къыкъуэлъэтри и пхъум 
и IитIыр зыIэщIиубыдащ: Укъэзгъуэтакъэ иджы, 
накIуэ нэкIуэж, уэ пхуэфащэ сэ сыхъунщ, - жиIэри. 
Лэчымэ, 397.

ЗЫIЭЩIЭУДЫН (зыIэщIеуд) лъэI. (10). 
Зыгуэрым къарукIэ зыIэпыуду IэщIэкIын. ЩIалэ 
цIыкIум едэхащIэу [Нурхьэлий] и пэр къиубыдыну 
епхъуати, Тембот зыIэщIиудри щIэпхъуэжащ. 
Хъуэпсэгъуэ нур, 189. ХъумакIуэхэм захъунщIащ, 
адэкIэ жащ, мыдэкIэ жащ, зыгуэрхэри къашащ, 
арщхьэкIэ Къэрэмырзэ заIэщIиудщ псоми, 
мэжджытым яфIыщIыхьащ, хъумакIуэхэм 
ящIэнур ямыщIэу къызэхинэри. Лыгъэ, 414. 
Дэфэрэдж и щIалэ цIыкIур IэкIэ ехь, сабийр 
зыгуэр хуейуэ зыIэщIиудрэ IэщIэкIмэ, кIэлъыкIуэу 
къиубыдыж хъуркъым и щхьэцымкIэ адрейхэм 
епхащи, ешмэ, и ужьым иту кIуэ Гуащэ иретри 
тIэкIу зегъэпсэху. Лъапсэ, 35.

ЗЫIЫГЪЫН (зеIыгъ) лъэI. (2). Зыгуэр 
шэчын, гъэвын. Инал къэгубжьат, зиIыгъыу 
фэ зытригъауэми. Мазэ ныкъуэ щхъуантIэ, 
591. [Бэлацэ Думэсарэ къыжриIэу:]. – ЗыIыгъ, си 
шыпхъу. Хъуэпсэгъуэ нур, 274.

ЗЫIУЕГЪЭХЫН (зыIурегъэх) лъэI. (22). 
ПсынщIэу IугъэзыкIын, IукIын. – [Алим:] Шум 
гу къылъитащ си фащэм, мо зэхуэса къомым 
сазэрыщымыщыр къищIа хъунти: – ЗыIуегъэх, 
тIысэ, уэ, мыбдеж щыпщIэн щыIэкъым, – щыжиIэм, 
Iэнкунурэ сыкъежьэжащ, гуп зэхэт къомым гъуэгу 
къызамыту. Зи лъэрыгъыпс тIыгъа, 519–520. 
Куэдрэ зримылъэфыхьу Къэрэмырзэ кIэригъэху 
защIэу лIым гу щылъитэм, мыр Къэрэмырзэу 
цIыхур зыгъэшынэр арауэ къыщIэкIынкъым, 
къэрабгъафэ къызэзыплъа бзаджэнаджэ гуэрщ, 
жыхуиIэу зыIуригъэхын и гугъащ: – Сызыхуэзэм 
тумэн есту щытатэмэ, си дзэлыфэр тIауэ 

уэрамым сыдэлътэкъэ, – жиIэри. Лыгъэ, 409. 
Зыгуэрым «увредителщ», сызумыгъэлъэIу, 
зыIуегъэх, жиIэри къуажэ Советым тетыр 
къыхуилъати, къэкIуэжщ я унэми и фызыр 
игъэгуфIэн и гугъэу: уэлэхьи, ди Iуэхур фIыуэ 
дыкъыщIидзыжамэ, тхьэм и шыкуркIэ – 
увредителщ, жаIэри ди Iэтащхьэр къызэщащ, 
жиIэу жьэгу пащхьэм дэсу игъэхъыбырырт, жи, 
«вредитель» жыхуаIэр имыщIэу. КIапсэ кIапэ, 15.

ЗЫIУДЗЭН (зыIуедзэ) лъэI. (1). Зыгуэр 
псынщIэу зыIулъхьэн (п.п., нэгъуджэ, нэрыплъэ, 
н.къ.) Офицерхэм я нэрыплъэр зыIуадзауэ къуршыр 
ягъэщIагъуэ, жыг инхэм къапыху жыг тхьэмпэр 
къуэм долъалъэ. Нал къута, 300.

ЗЫIУЛЪХЬЭЖЫН (зыIуелъхьэж) 
лъэI. (2). ЗыIупхар аргуэру пIулъ щIыжын 
(п.п, нэгъуджэ). Къазджэрий и нэгъуджэр 
зыIуилъхьэжри къыщылъэтащ: - Жыраслъэн! Мазэ 
ныкъуэ щхъуантIэ, 593.

ЗЫIУЛЪХЬЭН (зыIуелъхьэ) лъэI. (2). Уи 
гупэмкIэ гъунэгъуу зэхьэлIэн. Абу-Деруиш 
мегафоныр зыIуилъхьэри азэн джащ, адэ-мыдэкIэ 
зигъазэурэ. Кхъэлэгъунэ, 378. Сэри зыIуслъхьэу 
[бжьамийр] къысхуигъэкIмэ сеплъащэрэт, жиIэу 
фызыжьыр хъуапсэрт, арщхьэкIэ ауан сыкъащIмэ. 
жиIэрти Iэнкунт, Дорофеич абы гу лъитэрэ, мэт, 
еуэт, жиIатэмэ, Урарэ «Iы-Iы» жиIэнтэкъым. 
Мазэ ныкъуэ щхъуантIэ, 576.

ЗЫIУРАМЫЛЪХЬЭЖ (2). плъыф. 
Хьэрычэтыншэ, хэлъэтыншэ, дзыхьмыщI. 
Абы [Алыджыкъуэ] хуэдэ зыIурамылъхьэжхэр 
коллективизацэм и зэманым исыкIащ. МелыIыч, 
462. – УкIуэркъэ, зыIурамылъхьэж, - жиIэри писыр 
щхьэфэкъур къэгузэвауэ Астемыр къепсэлъащ, 
модрейри пIащIэ-тхъытхъыу унэм щIэмылъадэу, 
зигъэIэдэбу, и щхьэм пщIэ зэрыхуищIыжыр 
нэрылъагъуу, кабинетым щIыхьэри Залымджэрий 
бгъурыуващ. Хъуэпсэгъуэ нур, 118.

ЗЫIУРЫБЗЕЕЖЫН (зыIуробзееж) лъэмыI. 
(1). Уи Iупэр къэбзеихьыжын. Уэра?! Къыдыр 
кхъухьыпщт иджы сымылъагъужар! Хьэ-хьэ-хьэ! – 
жиIэри дыхьэшхащ бажэ напэншэжь цIыкIур икIи 
зыIурыбзеежащ, зыгуэр зэришхар белджылыуэ. 
Кхъухь пхэнж, 498.

ЗЫIУРЫБЗЕЕН (зыIуробзае) лъэмыI. (3). 
Уи Iупэр къэбзеихьын. Дыгъужьыр зыIурыбзаеу 
утыкум къохьэ, и нэ плъыжьитIыр къыдырым 
тенауэ. Кхъухь пхэнж, 502. Хьэр зыIурыбзаеу 
здэщытым, Джэлил «къу-къу-къу-сыкъукъу» 
жиIэурэ джэдхэр зэхуишэсри игъэтхъэжащ. 
Бабыщыкъуэ адакъэпщ, 475. Къаплъэн мэжалIэ 
лIэхэр зыIурыбзаерт, къугъырт. Нал къута, 218.

ЗЫIУРЫГЪЭЛЪЭДЭН (зыIурегъэлъадэ) лъэI. 
(5). Зэжьэдэдзэн зэуэ, псынщIэу къанэ щымыIэу 
шхын. ХьэкIэкхъуэкIэ къомыр зэмызэгъыу зэдауэрт, 
зэныкъуэкъурт, зым зыр зыIуригъэлъэдэнут, 
кхъухьыпщым щымышынатэмэ. Кхъухь пхэнж, 
508. Махуэм дыгъэр благъуэм зыIуригъэлъадэу 
жылэм щалъагъум, гужьеяуэ зэрызехьэрт, ящIэнур 
ямыщIэу, пэгун, лэгъуп сытхэр къащтауэ ягъэву, 
мэIэуэлъауэ, фоч зиIэм къищтауэ доуей, благъуэр 

ягъэщтэн я гугъэу. Лъапсэ, 119. Дэфэрэдж щхьэкIэ 
зыри гузэвакъым, «жыжьэ кIуэнкъым – джейм 
зыIуригъэлъэдэнщ», – жаIэри. Лъапсэ, 54.

◊ ЗыIуригъэлъэдэным хуэдэу (1). Хуабжьу 
зыгуэрым хуэгубжьауэ. Комендантыр къэтэджри 
директорыр зыIуригъэлъэдэным хуэдэу къеплъурэ 
жиIащ, и Iупсыр къыжьэдэлъэлъу: -Тхьэр уогъэпцI 
нахуэу! МелыIыч, 472.

ЗЫIУРЫДЗЭН (зыIуредзэ) лъэI. (8). Еплъ 
зыIурыгъэлъэдэн. Сыту Iуэхутхьэбзэшхуэ 
къысхуэпщIа, зи уз кIуэдын, – жиIащ Дисэ, 
хьэлывэ тIэкIур зыIуридзэщ, псы тефыхьыжри 
и гур къызэрыгъуэтыжауэ. ГущIэгъу, 422. Ар 
щалъагъум, нэгъуэщI хьэкIэкхъуэкIэ цIыкIу 
зыбжанэми кIэбгъу защIри кIуэсэжащ, аслъэным 
кIэпхъыр зыIуридза я гугъэри. Кхъухь пхэнж, 501. 
Модрей тIуми, [Дэфэрэджрэ и къуэ цIыкIумрэ] 
мэжэлIэщауэ, лэкъумыр щызэIурадзэм, щIалэ 
цIыкIур щIэпхъуащ: – Джыи къыфхуэсхьышт тян 
тей тыкIуэнти, «Иджыри къыфхуэсхьынщ, ди 
анэ, ди деж сыкIуэжынщи» – жиIэу. Лъапсэ, 55.

ЗЫIУХЫН (зыIуех) лъэI. (2). ПIулъыр 
зыбгъэдэхын. Инал жиIари и гум ириубыдащ, и 
нэгъуджэри зыIуихри телъэщIыхьурэ и гъунэгъухэм 
еплъырт, дауэ къащыхъуауэ пIэрэ Инал 
зэрызищIар, жиIэу [Къазджэрий]. Мазэ ныкъуэ 
щхъуантIэ, 592. И нэгъуджэр зыIуихауэ бэлътоку 
хужьыбзэкIэ илъэщIурэ, зэм Матренэ дежкIэ 
плъэрт, зэми курсант цIыкIухэр зэпиплъыхьырт 
[Къазджэрий]. Мазэ ныкъуэ щхъуантIэ, 561.

ЗЮЗИН (1). «Тепщэч къэзылъэтыхь» пьесэм 
къыхэщ щIыпIэцIэщ. [Албинэ:] Пенсионеру Зюзин 
жыхуаIэ микрорайоным исыр нывохъуэхъу… 
Тепщэч къэзылъэтыхь, 179.

И
И I (8). зэрабж бж. Бжыгъэ 8; 8 хъу. 

Чопракъыщхьэ жыпIэнущи – Бахъуэр къырым 
исщ, къуршыр пхикъутыкIыу, жэщи махуи 
мылым езауэу итщ – километрий къурш защIэу 
пхыкъутыкIыныр Iуэху цIыкIу? Нал къута, 253. 
ПлIырыплIуи къащтэ: къэпий, къэп къэс пут 
тхурытху. МелыIыч, 469. Хьэжыгъэ путий фIэкIа 
зы унагъуэм хуумыхьэж мазэм хуэзэу, жиIэу Инал 
къыдигъэкIа унафэми йозэгъ умыхьэжу пхъуэжмэ. 
Мазэ ныкъуэ щхъуантIэ, 633–634.

И II (2). междом. ЩIэгъэхуэбжьэныгъэ 
къегъэлъагъуэ. Е гъуэгу мыгъуэм ежьэу тIысыжын, 
и! Хъуэпсэгъуэ нур, 116. [Чачэ Нахъуэ жреIэ:] 
Догуэ, щхьэ къыбгурымыIуэрэ уэ цырибоныншэу 
уIэзэ зэрымыхъур, и? Мазэ ныкъуэ щхъуантIэ, 505.

И III (10). Урысыбзэ зэзыпх союзщ. Угрюм 
и одинок Грозой оторванный листок…
«Нэщхъейуэ изакъуэу уафэгъуагъуэ уэшхым 
къыпиуда тхьэмпэр…» Хъуэпсэгъуэ нур, 
607–608. [Дэфэрэдж:] ХьэтIрэмтIыгу си нэр 
къыхуикI щыхъуар еджэн къыщIэздзэу урысыбзэ 
тIэкIуи зэзгъэщIа нэужькIэщ, сыту жыIэт: 
зэгуэр сымыщIэххэу Пушкин итхам ящыщу усэ 

срихьэлIащ, мыбы хуэдэу: «Не в набегах отбивать 
коней с ногайскими быками, и с боя взятыми 
рабами суда в Анапе нагружать». «ЗекІуэхэракъым 
шыхэмрэ нэгъуей гуухэмрэ къащытепхынур, 
зэзауэм гъэр щыпщІахэр Анапэ деж кхъухьхэм 
ярыз щыпщIынур». Си анэм иIуэтэжу зэхэсхамрэ 
Пушкин зи гугъу ищIымрэ зэзгъапщэмэ, зым 
и гум адрейр къипсэлъыкIа къысфIэщIырт, 
сфIэтелъыджащэу. Лъапсэ, 6–7.

ИБЭ (1). Ани ади зимыIэ; зеиншэ. Ауэ 
сылIэм хэт и пащхьэ Зеиншэу, ибэу уэ уихьэн? 
«Бдзэжьеящэм ипхъу», 150.

ИБЭМПIЫХЬЫН (йобэмпIыхь) лъэмыI. (1). 
Зыгуэрым и кIуэцIым Iей щыхъун. [БэзэракIуэ 
фызым:] Алыхь, си Iуэхум автобусыжьым 
фимыбэмпIыхьым… Гъуэгуанэ, 124.

ИБГЪУКIЭ (1). послелог. Зыгуэрым и 
бгъур здэгъэза лъэныкъуэмкIэ. ИбгъукIэ 
уплъэм, къуршыр лъагэщ. Бгым дэкI гъуэгу. 
«Батырыбжьэ», 38.

ИБЛИС (2). ШейтIан. Иблис жыхуаIэр Дорофеич 
ищIэххэртэкъым. Мазэ ныкъуэ щхъуантIэ, 553.

ИБРАХЬИМ (20). 1. (16). ЦIыхухъуцIэщ. 
ЛIыгъур Ибрахьим егъэджакIуэр «Зи 
лъэрыгъыпс тIыгъа» гукъэкIыжхэм хэтщ. 
[Алим:] АдыгэбзэкIэ дезыгъаджэм дыпэплъэу 
классым дыздыщIэсым, нэгъуэщI егъэджакIуэ 
къыщIыхьэри ди пащхьэм къиуващ: – Нобэ 
Ибрахьим къэкIуэнукъым, фезыгъэджэнур сэращ. 
Зи лъэрыгъыпс тIыгъа, 518. ГПУ формэкIэ хуэпар 
щилъагъум, Алий тхьэмыщкIэм и фэр пыкIащ, 
ЛIыгъур Ибрахьим и ужьыр ирагъэхуну къэкIуа 
и гугъэри. Зи лъэрыгъыпс тIыгъа, 530–531. 2. 
(4). ЦIыхухъуцIэщ. ХьэхъупащIэ Ибрахьим 
«Хъуэпсэгъуэ нур» романым хэт персонажщ. 
Гъуумар жиIэм мэскъалкIэ фIэкIынукъым 
Ибрахьим. Хъуэпсэгъуэ нур, 214. [ЗэIущIэм 
хэтхэм жаIэ:] ХьэхъупащIэ Ибрахьим хэдывгъэх 
[кассиру]. Хъуэпсэгъуэ нур, 214.

ИВАН ГРОЗНЫЙ (1). Урысей и япэ пащтыхь, 
16. «Нал къута» романым къыхощ. Пэжыр 
жыпIэмэ, Якъуб мызэ-мытIэу и гум къэкIырт: 
Иван Калита е Иван Грознэм Россиер зы къэрал 
зэращIам хуэдэу, адыгэми зыгуэр къахэкIыу лъэпкъ 

ИВАН КАЛИТА (1). Урысыпщщ, 14 
лIэщIыгъуэм псэуащ, «Нал къута» романым 
къыхощ. Пэжыр жыпIэмэ, Якъуб мызэ-мытIэу 
и гум къэкIырт: Иван Калита е Иван Грознэм 
Россиер зы къэрал зэращIам хуэдэу, адыгэми зыгуэр 
къахэкIыу лъэпкъ псори зы хэку сыту имыщIарэт, 
жиIэу. Нал къута, 308.

ИВАН ПЕТРОВИЧ (14). «Алъхъо» пьесэм хэт 
персонажхэм щыщщ, колхоз бухгалтерщ. [Иван 
Петрович:] Ди хабзэмкIэ нысащIэмрэ щауэмрэ 
дэни щызэгъусэн хуейщ. Алъхъо, 93. [Иван 
Петрович:] ЛIо нобэ яухынукъэ мы хьэгъуэлIыгъуэр? 
Алъхъо, 93.

ИВЭЛУЦЭ (1). Зэблэшауэ: Революцэ. Пщыжь-
уэркъыжьхэм къагъэзэж, ивэлуцэ сыт жыхуаIэри 
гъуабжэгъуэщу кIуэдыжащ. Хъуэпсэгъуэ нур, 272.

ИВЫКIЫН (йовыкI) лъэмыI. (1). Зыгуэрым 
итыр (псы с.ху.) вэурэ бахъэу икIын. 
Шыуанышхуэм изу ита псыр ивыкIыху егъавэри 
шыуаныщIэм гъуабжафэу кIэнтхъ тIэкIу къонэ. 
Лъапсэ, 101.

[И]ГУАПЭН (и гуапэщ) лъэмыI. (19). Зыгуэр 
зыгуэрым гуапэ щыхъун, фIэфI хъун; хуеин; 
игу ирихьын. [Алыджыкъуэ:] Ахъсар фIы 
къысхуищIэмэ, зэригуапэм шэч хэлътэкъым. 
МелыIыч, 449. Елдар зыгуэркIэ гурыщхъуэ 
ищIырти, Дисэхэ дежкIэ зыдигъахуэрэ абы 
щыжаIэр зэхихмэ, и гуапэт. Хъуэпсэгъуэ нур, 
128. Я [Якъубрэ езымрэ] зэныкъуэкъуныр абдеж 
зэрыщаухар Локотош и гуапэт. Нал къута, 256.

[И]ГУАПЭУ (12). нареч. ФIэфIу, игу ирихьу; 
нэхъ къищтэу. Езы Саримэ, гу лъитат Елдари, 
нэхъ псынщIэ зищIат, щIалэм хуэзэмэ, и гуапэу, 
щыпсалъэкIи нэхъыбэIуэ жиIэмэ фIэфIт, арщхьэкIэ 
къыупсэлъынур дэнэ къипхын, зы псалъэ жыпIэмэ, 
тIощI жыпIа къыпфIощI. Хъуэпсэгъуэ нур, 129. 
СынэкIуэпэнкIи хъунщ, сыхущIыхьэмэ, – жиIэу 
Локотош нэхъ щIызыпхыжиIыкIыр Якъуб зэхихым 
и гуапэу арат. Нал къута, 250. Абы хуэдэу щыт 
пэтми, Степан Ильич гу лъимытэу къэнакъым 
Мэтхъэныр Мэзкуу дэкIыжу я хэку кIуэжмэ нэхъ и 
гуапэу зэрыщытым. Мазэ ныкъуэ щхъуантIэ, 528.

ИГУЭН (ирегуэ) лъэI. (1). Зыгуэрым и кIуэцIым 
зыгуэр икуэн, игъэхьэн. МафIэгум итIысхьэнум 
хьэпшыпу яIэр килограмм щитI-щитI къудейт 
зэрыхъури, зизылъэфыхь къахэкIмэ, сэлэтхэм 
къащтэри я хьэпи, я шыпи, езыхэри вагоным 
ирагуэрт, псынщIэ-псынщIэу мафIэгур текIын 
щхьэкIэ. Лъапсэ, 85.

ИГУЭШЭН (игуэшащ) лъэмыI. (1). 
ЗыщIыпIэ зыгуэрхэр зэпэIэщIэу, зэкIэщIэхауэ, 
зэкIэщIэпхъауэ щыIэн. Якъуб, а бгъуэнщIагъхэм 
игуэшауэ партизан зырыз-тIурытI 
иригъэтIысхьащи, Чопракъ ауз быдапIэ хъуауэ 
къилъытэри тIысыжащ. Нал къута, 253.

[И]ГУГЪЭН (и гугъэщ) лъэI. (30). 1. (12). 
КъыфIэщIын, къыщыхъун. А тIум [Астемыррэ 
Елдаррэ] я къэгъэзэжыкIэр Къэбэрдейм я тетым 
зэригугъам хуэдэтэкъым. Хъуэпсэгъуэ нур, 242. 
2. (18). Щыгугъын, хуеин. Марфэ Iэджэ и гугъащ. 
«Бдзэжьеящэм ипхъу», 152.

ИГЪАЩIЭКIЭ (3). нареч. ПсэухукIэ, дунейм 
тетыхукIэ. ЗэтумыпIэнумэ, [уи жьэр] згъэпцIакъэ 
нахуэу, игъащIэкIэ умыпсэлъэжын узмыщIым, – 
жиIэу [Якъуб] и нэщхъыр зэщIиукIащи, и пэм 
мафIэ бзий кърех, и автоматым IэпэкIэ тоуIуэ 
кIакхъур щIичын къудейуэ. Нал къута, 287. 
ИгъащIэкIэ миномет жыхуаIэр зэригъэщIэну 
хуэмеиххэми, и дэлъхум и фэеплъу ихъумэнкъэ 
[Апчарэ]. Щынэхужьыкъуэ, 34.

ИГЪАЩIЭМ (35). нареч. ГъащIэ псом и 
кIуэцIкIэ, сыт щыгъуи. Телъыджащэри аракъэ: 
зи узыншагъэ мыщIагъуэу къалъытар игъащIэм 
дохутыр я деж мыкIуами къыщыщIар уз хуэхъури 
лъэрымыхьу уэрамым къыдэнэжащ, дэнэ фадэбжьэ 
къыщаIэтыну пIэрэ жиIэу фадэм дихьэхауэ. 
Лъапсэ, 12. ИгъащIэм фыз хьэлэлу, лъагъугъуафIэу, 

псэлъэрейуэ гу лъыумытэу щытар жьакIуэ бэлыхь 
хъуат, куэдми гу лъитауэ, Iэджэми и акъылыр 
хунэсу Iущ хъуат [Думэсарэ]. Мазэ ныкъуэ 
щхъуантIэ, 546. [Алыджыкъуэ:] Къару лъэпкъ 
къысхуэнэжакъым, – жиIэу къысхуэтхьэусыхэт 
[лIыр], игъащIэм нобэ фIэкIа сыкъимылъэгъуа 
пэтрэ. МелыIыч, 445.

ИГЪЭВЫКIЫН (ирегъэвыкI) лъэI. (2). Быдэ 
хъуху гъэвэн (джэдыкIэ). Думэсарэ и жагъуэт Лу 
зэрыкIуэжыр, итIани Лу езым ищIа пхъуантэм 
чыржын тIэкIу, джэдыкIэ игъэвыкIа сытхэр 
дилъхьащ, уи анэ ищIауэ шхын пшхын нэхъ IэфI 
сыт щыIэ? Мазэ ныкъуэ щхъуантIэ, 517. Газетым 
телъу шхын тIэкIу къратат Ботэх: щIакхъуэ, лы 
гъэва, кхъуей, джэдыкIэ игъэвыкIа, нэгъуэщIхэри, 
арщхьэкIэ хуэшхакъым, щыхь цIыкIум удз ишхын 
зэримыдэр и гум щIыхьауэ, ауэрэ щыхь цIыкIур 
и IэплIэм ису машинэм здисым Iурихри жеящ. 
Лъапсэ, 77.

ИГЪЭГЪУЭЛЪХЬЭН (ирегъэгъуалъхьэ) лъэI. 
(1). Зыгуэр зыгуэрым и кIуэцIым щыгъэгъуэлъын. 
[Алыджыкъуэ:] Бжэкъуагъым сыкъуэлъмэ, нэхъ 
къищтэу щытатэмэ, и пIэм сригъэгъуэлъхьэнт, 
жызоIэри сэри Iэнкуну сыщысщ: сыдэгъуэлъын 
цIыхубзым хьэмэ унэ лъэгум сигъуэлъхьэн. 
МелыIыч, 443.

ИГЪЭЖЫХЬЫН (ирегъэжыхь) лъэI. (1). 
Кумбыгъэ гуэрым и кIуэцIым псы с.ху. иту 
утхытхэурэ къигъэжыжын, къэгъэкъэбзэн. 
Темыркъан мыгъуэр нэхъыбэу зытекIуэдар 
Мысост и бзэгущ, – жиIэри [Хьэбибэ] пэгуным псы 
иригъэжыхьащ жэмыр къишыну. Нал къута, 290.

◊ И лъапсэм псы игъэжыхьын (1). Еплъ 
лъапсэ. [И] щIапIэм псы игъэжыхьыжын (4). 
Еплъ щIапIэ.

ИГЪЭКIЫЖЫН (ирегъэкIыж) лъэI. (12). 1. (10). 
ЛIым фызыр дэмыпсэуну зыбгъэдигъэкIыжын. 
Инал и фызыр ирегъэкIыжри урыс фыз къешэ, 
жаIэу щызэхахым, Жыраслъэн къемызэгъ гуэрхэр 
жиIауэ ягъэхъыбарт. Мазэ ныкъуэ щхъуантIэ, 
516. Фызищ иригъэкIыжами яхуэшэ мылъкур 
яшэурэ, абыхэми зыкъом хамыгъэщIу къэнакъым, 
ахэр уэркът зипхъури. Хъуэпсэгъуэ нур, 90. 
ЛэтIифэ еплъ: студенткэу щыщыта зэманым 
нэхъ дахэ уигъэлъыхъуэнт, арат дохутыру куэд 
дыдэрэ ямыгъэлажьэу къулыкъуфI къылъысауэ 
щIыщытар, арщхьэкIэ делагъэ куэдыщэ 
IэщIэщIыхьурэ къыщхьэщыжхэр щIригъэгъуэжащ, 
нэхъыбэу зыхэтыр цIыхухъу защIэти, къыпылъ 
гуэрхэри къащыхэкIым, и лIым гу къылъитэри 
сабэр дрипхъейуэ хуежьащ, «уизгъэкIыжынущ» 
жиIэу. Лъапсэ, 25. 2. (2). Зыгуэрым здэщыIэ 
щIыпIэр егъэбгынэн. Шыгухур зэщэр гум 
исыр къигъэгубжьу иригъэкIыжыну арати, 
щигъэтакъым: – Уэ жыпIами дедэIуащ. Лъапсэ, 
48. Пхъэ лъакъуэ гуэр хуэзати, Апчарэ «щхьэ 
къизмыгъэтIысхьэрэ?» жиIэрт, итIани и анэм 
хуэзэмэ, «икIыж» жыпIэу дауэ ибгъэкIыжын? 
Щынэхужьыкъуэ, 37.

ИГЪЭКIЫН (ирегъэкI) лъэI. (17). 1. (14). 
Зыгуэрым зэрыт, зэрыс зыгуэр егъэбгынэн. 

Дагъыстанымрэ осетинхэмрэ фIэкI къэмынэу, 
Кавказым лъэпкъыу исыр нэгъабэ къалмыкъхэр 
зэрырагъэкIам хуэдэу ирагъэкIыну жаIэ. МелыIыч, 
461. Кулакыр хэкум идогъэкI жаIэ щхьэкIэ, кулакым 
ядэунэхъур нэхъыбэжт. Зи лъэрыгъыпс тIыгъа, 
529. Къэбэрдейр ирамыгъэкIыу къыщынэкIэ, я 
щIым къыпедмыгъэчу Шэшэнымрэ Мышкъышымрэ 
я щIымкIэ зыдгъэнщIам мынэхъыфIу пIэрэ жиIэу 
Кодоевым и гум къэкIати, иригухыжащ, зэгуэр 
Къэбэрдейм я насып къыттекIуауэ щытамэ, иджы 
ди насып ятекIуэжыпхъэщ жыхуиIэу. Лъапсэ, 
90. 2. (1). Псы е сыт хуэдэ ина гуэрым гъукъэгу 
етын, игъэжын. [Дэрдэхь и гъунэгъум къыжреIэ:] 
Уи щIым хуэзэ псыIур гъэкъабзэ, кIэнауитI-щы 
дэтIыкIи, псы инар игъэкI. Аргъуей, 388. 

◊ ПсыхуэлIэр игъэкIын (3). Еплъ псыхуэлIэ.
[Уи] пIэм уимыкIын (2). Еплъ пIэ I. 

ИГЪЭЛЪЫН I (ирегъэлъ) лъэI. (4). Зыгуэрым и 
кIуэцIым, и кум зыгуэр щыгъэIэн. Уэращ бэракъыр 
зратари, Игъэлъ уи сэшхуэр уэ къыумыхыу. Расул 
Гамзатов. «Щхьэлыкъуэ», 401. Iэщышхуэм я фэр 
раствор зэрыт чеишхуэм иралъхьэ, сыхьэт 
зыбжанэкIэ ирагъэлъри къабзабзэ хъуауэ кърахыж. 
МелыIыч, 451–452. [Елдар:] Си бгырыпхым 
кIэрысщIэнщи си жыпым изгъэлъынщ [сыхьэтыр]. 
Хъуэпсэгъуэ нур, 217. 

ИГЪЭЛЪЫН II (ирегъэлъ) лъэI. (1). Зыгуэрым 
зэуэ зричу зэрыт щIыпIэр егъэбгынэн, зыгуэр 
жэкIэ щIэгъэпхъуэн. Зыгуэр къэджа хуэдэу Бекъан 
къыфIэщIа щхьэкIэ, дадэм къигъэзэнт, и шыр 
иригъэлъри шыбз гуартэм я лъэ макъым хэт сыт 
жиIами хэкIуэдэжащ. Нал къута, 270. 

ИГЪЭПЩХЬЭН (ирегъапщхьэ) лъэI. (1). 
Зыгуэр пщыурэ зыгуэрым и кум и кIуэцIым 
игъэхьэн. Джэду хьэжым зыхуигъадэурэ ныбгъуэ 
хьэшым дригъэпщхьакъэ абы. КIапсэ кIапэ, 18.

◊ ТхьэкIумэм цIэ игъэпщхьэн (1). Еплъ  
тхьэкIумэ.

ИГЪЭПЩЫН: ◊ бжьынэм игъэпщын (2). Еплъ 
бжьынэ.

ИГЪЭСЫКIЫН (ирегъэсыкI) лъэI. (23). къызэр. 
Зыгуэр гъэкIуэдын, щымыгъэIэжын, укIын. 
ЛIэкIыныгъэ зиIэхэми зыкъаIэт: колхозыр зымыдэу 
щыIэр Къэтхъэным и унафэкIэ зэрыгъэдаIуэурэ 
Iэщэ яIыгъыу дапщэщ къежьэну, жытIэу 
дыпэмыплъэу, япэ зыкъидгъэщу дэнэ къуажэ дэсри 
къыхэтщыпыкIыурэ идгъэсыкIыну ди къалэнщ, 
жаIэри. Зи лъэрыгъыпс тIыгъа, 526. Хьэрун и нэфI 
зыщыхуам нэхъыбэ лъысырт, езым къылъысынури 
къылъысат, ирагъэсыкIа илъэпкъым я унэр 
къищурэ и нэм къыфIэнэ къигъэнакъым. Нэгъуху, 
19. Гитлери сригъэсыкIыну къызощэ, Бахъуэми 
дуней дахэкIэ сыкъигъэгугъэркъым, жиIэу Якъуб 
и гум къэкIырт, и щхьэр здихьынур имыщIэу. 
Нал къута, 263.

ИГЪЭСЫН (ирегъэс) лъэI. (1). Зыгуэр 
зыщIыпIэ деж щысу щыIыгъын. Япэм хуэдэу 
узгъуэтыжтэм, Уизгъэсынут уэ си куэщI. Уи нэу, 
уи псэу сыкъэплъагъурт. «Вагъуэ махуэ», 370. 

ИГЪЭТIЫСХЬЭН (ирегъэтIысхьэ) лъэI. 
(26). 1. (24). Зыгуэр зыгуэрым и кIуэцIым, и кум 

щыгъэтIысын (п.п, гу, кхъухь, машинэ с.ху.). 
Шыгукъур иралъхьэжа иужь, выгум цIыхуу ихуэр 
иригъэтIысхьэщ, Iэюб гу лъабжьэм хьэмбыIуу 
щIэтIысхьэри выгур къиIэтащ исыр зэрису. Мазэ 
ныкъуэ щхъуантIэ, 589. Мо щэхурыпхъуэ къомыр 
кхъухьым ибгъэтIысхьэрэ епшажьэмэ, зэрышхыурэ 
Iисраф зэрымыгъэхъуну хэт и фIэщ хъун? Кхъухь 
пхэнж, 502. [Алъхъо:] Машинэ гуэр сыкъыхуэзэри 
сригъэтIысхьэти здакъым. Алъхъо, 55. 2. (2). 
Зыгуэр зы щIыпIэ гуэрым деж гъэтIысын. Якъуб, 
а бгъуэнщIагъхэм игуэшауэ партизан зырыз-
тIурытI иригъэтIысхьащи, Чопракъ ауз быдапIэ 
хъуауэ къилъытэри тIысыжащ. Нал къута, 253.

ИГЪЭУВЭН (ирегъэувэ) лъэI. (19). 1. (11). 
Зыгуэрым и кIуэцIым зыгуэр щыгъэувын. 
Кхъухьым и курыкупсэм пкъо ин игъэувэ, абы 
арэф едзыжи кукъукIэ гъэбыдэ, чэтэн едз. Кхъухь 
пхэнж, 508. Къырым и щхьэм адэкIэ-мыдэкIэ 
бгъуэнщIагъхэм Локотош пулемет сытхэр 
иригъэуващ, нэхъ лъахъшэIуэу – миномет, 
топ уапIэ ищIащ, партизанхэр къуэгъэнапIэ 
хъарзынэхэм къуэсу игъэтIысащ, уалъэIэсыну 
Iэмал закъуэ иыIэу. Нал къута, 299. ХьэщIэм 
я тэджыжыгъуэ щыхъуам деж уэздыгъэр 
ягъэункIыфIынти, лы гъэжьар дзасэм зэрыпыIуам 
хуэдэу, пщыIэм ещхьу подносым игъэувауэ 
къихьырти, къытригъэувэрт. Лъапсэ, 78. 2. (4). 
Сурэт е тхыгъэ с.ху. зыщIыпIэ къыщытедзэн. 
«Жансэхъу и пыIэкIэ» зэджэ блын газетым Тинэ и 
сурэт ирагъэуващ, Арбузик ищIауэ. Мазэ ныкъуэ 
щхъуантIэ, 638. 3. (2). Зыгуэрым ипэ игъэщын. 
Къазджэрий Думэсарэ сымэ я гъусэу къежьащ, 
Тембот жэри жэмыр япэ иригъэувауэ къуажэмкIэ 
ихурт. Хъуэпсэгъуэ нур, 316. Иужьым шхапIэм 
дыщыкIуэкIэ нэхъ цIыкIухэр япэ драгъэувэ 
хъуащ, арщхьэкIэ нэхъ инхэм я крушкIэшхуэр я 
бгырыпхым кIэрыщIат, дэ къытлъамыгъэсу. Зи 
лъэрыгъыпс тIыгъа, 522.

◊ [И] гущIыIу игъэувэн (1). Еплъ гущIыIу. Ипэ 
игъэувэн (1). Еплъ ипэ I.

ИГЪЭУВЫКIЫН (игъэувыкIащ) лъэмыI. 
(1). Зыгуэр занщIэу зэфIэгъэувэн, екIуэкIыу 
гъэувын. СтIол бгъуэшхуэхэр кIыхь дыдэ 
хъужауэ игъэувыкIащ, абы бгъэдэтхэм цы зэращ 
электромашинкэр яIыгъщи, мэлыфэр е бжэныфэр 
стIолым траубгъуэри бетэмалу ящ. МелыIыч, 452.

ИГЪЭХУЭН: ◊ нэгузыужьыгъуэ игъэхуэн (1). 
Еплъ нэгузыужьыгъуэ.

ИГЪЭХЬЭН (ирегъэхьэ) лъэI. (4). Зыгуэр 
з ы щ I ы п I э и у т I ы п щ х ь э н .  У э  з э у а п I э м 
дибгъэхьэхукIэ, Бийм дытекIуэу дыбгъэсащ. Дэ ди 
шухэр. «Шум и гъуэгу», 41. 

◊ ТхьэкIумэм имыгъэхьэн (7). Еплъ тхьэкIумэ.
ИГЪЭХЪУЭН (ирегъахъуэ) лъэI. (10). 

Зыгуэрым и кIуэцIым, и кум зыгуэр (п.п. псы) 
икIэн. ЩIакъуэ зэрыхъурэ [Мэмэт-щIакъуэ] и 
къигъэхъуапIэм зихъуэжащ: япэм къыщIигъалъэрэ 
изу къригъахъуэу щытати, иджы шынакъжьей 
цIыкIукIэ къригъахъуэ къудейщ. Къалэн, 427. Ефэр 
зи хабзэу щымытми Хуивгъахъуэт фадэр нэхъ 
гуащIэу. ИлъэсыщIэм папщIэ. «Бгы лъапэхэм 

деж», 120. Мэмэт-щIакъуи къотэдж хъуэхъуэну: – 
ИIэт, ивгъахъуэт, – жиIэу къыщIидза къудейуэ, 
Раисэ Муратовнэ, гузэвэгъуэ гуэр зэрыхэхуар 
нэрылъагъуу, Нартыхум щэхуу зыгуэр къыжреIэри 
псынщIэу щIокIыж, абы и ужьым иту Казбек 
Машевич зыми псалъэ жримыIэу щIоущыкI… 
Лъапсэ, 93.

ИГЪУЭ (6). Зыгуэр пщIэну, блэжьыну 
къыщекIу, къыщезэгъ зэман, зыгуэрым щичэзу. 
[Фэуаз:] Арат бгъуэнщIагъ гуэр дитIысхьэрэ 
нэхъапэ щIыкIэ дакIэлъыплъмэ, нэхъ сфIэигъуэу 
къуршымкIэ щIэзунэтIар. ХьэщIэ лъапIэ, 403. 
Абы фIимыгъэкIыу Лу щигъэтмэ, нэхъ фIэигъуэу, 
Мэтхъэныр къэпсэлъащ: – Догуэ, Лу, уэ езыр 
укрушкIэшхуэ хьэмэ укрушкIэ цIыкIу? Мазэ 
ныкъуэ щхъуантIэ, 535. И фызыр иутIыпщыжри, 
тIэкIу зигъэпсэхумэ фIэигъуэу Дуду зигъэукIуриящ, 
витIым гъэужь къалъыхъуэу губгъуэм иту. 
ВитI, 414. 

◊ Игъуэ икIын (1). И зэманыгъуэр иухын, 
блэкIын. МазэщIэ дахэр къихьэхукIэ Дахагъэ 
хьэхур щIэращIэу, КъэщIэрэщIэжу щIалэгъуэр, 
Игъуэ имыкIыу хъыджэбзу, Шу къыхуэзамэ 
къеубзэу, Лъэс къыхуэзамэ и хьэщIэу, Гъунэгъу 
зыхуищIу и бийхэр Игъэбзэхыныр тхьэрыIуэт. 
«ЩIалэгъуэ щIыналъэ», 412. Игъуэ нэмысын 
(3). И пIалъэ къэмысу зыгуэр къэхъун. Игъуэ 
нэмысу ар [къуэр] лIатэм, ГуфIэгъуэр нобэ 
мыпхуэдэу Хьэдагъэ нэпскIэ дгъэнщIынт?! «Адэ», 
135. Уи гъащIэ Iыхьэр бгуэшу хъутэм – Махуэ 
зырызти сэ си гъащIэр – Игъуэ нэмысу гузэсахэм 
Яхуэзгуэшынут сахуэпIащIэу. ГъащIэ Iыхьэ. 
«Дамыгъэ», 103. Дунейр абдежи яфIэщIэщыгъуэу 
Игъуэ нэмысу Iэджи кIуэдынущ. Си илъэсищэ. 
«Щхьэлыкъуэ», 396. 

ИГЪУЭДЖЭ (1). плъыф. ЕмыкIу, емызэгъ, 
укIытэгъуэ зыпылъ. ИщIэу щытатэмэ, а игъуэджэ 
ищIэр ищIэрэт [цIыхум]. КIапсэ кIапэ, 11.

ИГЪУЭДЖЭУ (2). нареч. 1. (1). Хуэмыфащэу. 
Лъысыныр гъащIэр игъуэджэу ЩIым хьэщхьэвылъэ 
щымащIэт? Хэт гъащIэр пщIэншэу. «Шум 
и гъуэгу», 44. 2. (1). Имычэзууэ, и зэманыр 
къэмысауэ, пасэу. Зи лъэпкъ игъуэджэу хэкIуэдари 

ИГЪУЭЛЪХЬЭЖЫН (йогъуэлъхьэж) лъэмыI. 
(2). Зэрылъа гуэрым, здэщылъам деж аргуэру 
щыгъуэлъыжын. Унэгуащэр зэрыщIэкIыжу, 
адакъэр аргуэру матэм игъуэлъхьэжащ, 
къэмэжэлIа пэтми, улъэпхъэщэни псы ефэни 
щыгъупщэжауэ. Бабыщыкъуэ адакъэпщ, 488.

ИГЪУЭЛЪХЬЭН (йогъуалъхьэ) лъэмыI. (4). 
Зыгуэрым и кIуэцIым щыгъуэлъын. КIуэи Жансэхъу 
и пIэм игъуалъхьэ, къэкIуэжыни къэмыкIуэжыни езыр. 
Мазэ ныкъуэ щхъуантIэ, 555. ФIэфI-фIэмыфIми псым 
зетIэщIыр, Игъуэлъхьэну хым и куэщIым, ЦIэ иIари, 
ещхьу джанэм, Тенджыз Iуфэм къыщегъанэ. Псыр шы 
щхъуантIэм тесу мажэ. «Мывэ хуабэ», 209.

ИГЪУЭТЭН (ирегъуатэ) лъэI. (1). ЗыщIыпIэ 
зыгуэр къыщыгъуэтын, къыщыхутэн. Укъэрабгъэм, 
жьэгум дэс, Къумым псы идгъуатэм, ЩыIэ нэхъ 
гунэс? «Индийскэ поэмэ», 361.

ИГЪУКIЫН (йогъукI) лъэмыI. (3). Зыгуэрым 

и кIуэцIым щыгъун, зыщIыпIэ щыгъун. Псы 
къуэкIийуэ игъукIакъым – Дыркъуэ защIэщ 
къэбгъэщIар. Си щIыналъэ. «Батырыбжьэ», 59. 
Сихьыным хуэдэу псы уэрари, Псыхъуэм сыдыхьэм, 
игъукIащ, Псы кIэнтхъ къинамэ, – куэдрэ? 
УцIыкIуу уи гум ибубыдэр. «Вагъуэ махуэ», 83. 

[И]ГЪУСЭН ([и] гъусэщ) лъэмыI. (10). 
Зыгуэрым щIыгъуу щытын. Дыгъэр мазэм 
игъусамэ, ЩIылъэм дежкIэ нэхъ гунэст. Дыгъэр 
мазэм игъусамэ… «Вагъуэ махуэ», 369. Фэ 
сывигъусэм, сиIэщ гъащIэ, Фи нэгу сыщIэплъэм, 
сиIэщ дамэ, Фэ фызмылъагъумэ, сыфхуопIащIэ 
Сэлам фэсхыну, фэзмыхамэ. Тхылъым еджэм. 
«Мывэ хуабэ», 17. Уэ узигъусэт сэ нэхъапэм, 
СауIэм, узыр уэ бгъэмащIэт, Сыжеймэ, щIакIуэм 
уэ и кIапэм Утесу слъагъуу сэ къысфIэщIт. Уи деж 
сынокIуэ. «Шум и гъуэгу», 61.

ИГЪУЩЫКIЫН (йогъущыкI) лъэмыI. (1). 
Зыгуэрым и кIуэцIым итыр (псы сыт хуэдэхэр) 
къэмынэIауэ гъущын. – Ари [псы кIэнтхъыр] 
ИгъущыкIынщи – упыкIащ. УцIыкIуу уи гум 
ибубыдэр. «Вагъуэ махуэ», 83. 

ИДИИХЬЫЖЫН (йодиихьыж) лъэмыI. 
(1). Зыгуэрым и кIуэцIым зыгуэр щыдиижын. 
Хьэжыгъэм нэмыщI мэлыбгъуэ, кIапэ дагъэ, 
кхъуэщыным идиихьыжауэ, бжьын бла, бжьыныху 
Iэрамэ – сымаджэхэр зыхуей дыдэт къишар 
[Бэлацэ]. Хъуэпсэгъуэ нур, 280. 

ИДЖЭРЭЗЫХЬЫН (йоджэрэзыхь) лъэмыI. 
(1). Джэрэзу зыщIыпIэ итын. Фызыр псым 
хэлъадэри архъуанэм иджэрэзыхьу псым хэлъ 
адакъэр къыхилъэфыжри зейм деж къихьыжащ: – 
Уи адакъэжьыр Iисраф хъу пэтащ, – жиIэри. 
Бабыщыкъуэ адакъэпщ, 491–492.

ИДЖЭЛЭЖЫН (йоджэлэж) лъэмыI. (1). 
ЗдэщыIа и пIэм джалэу ихуэжын. – ЯукIащ, 
ягъэунэхъури ягъэсэхыжащ, – сымаджэм и анэр 
къэтэджыну еIэ щхьэкIэ, къару къыхэнэжакъым, 
къызэфIэувати, аргуэру диванным иджэлэжащ, 
къугъыу къыщIидзэжати, Варварэ Романовнэ 
аргуэру зы мастэ хиIужри игъэсабырыжащ. 
Лъапсэ, 18. 

ИДЖЫ (145). нареч. Ит зэманым; лэжьыгъэр, 
Iуэхур щекIуэкI зэманым. – ДэIэпыкъуэгъу нэхъ 
жумыIэмэ, бгъуэтынущ,- жиIэри Къазджэрий 
Матренэ и гур дахэ хуищIащ, иужьым 
курсантхэм закъыхуигъэзащ: ИIэ, тIасэ, иджы 
фышхэн зэфIэкIамэ, классым зевгъэхь. Мазэ 
ныкъуэ щхъуантIэ, 606. Астемыр Ростов 
щыщыIам щыгъуэ къэрэгъулу зыIута еджапIэм яIа 
актовэ залым ещхьу дахэт иджы Къэбэрдеймрэ 
Балъкъэрымрэ щызэхуэса залыр, пэжу, Ростов 
щилъэгъуар нэхъ инт икIи нэхъ нэхут, нэхъ 
дахэу гъэщIэрэщIат сурэт зэмылIэужьыгъуэкIэ. 
Хъуэпсэгъуэ нур, 323. [Фэуаз:] Еплъ иджы абы – 
хьеуанщ, итIани телъыджащэу гурыхуэщ, 
сыкъызэрилъагъуу щIетхэуар гу зылъызигъэтэну 
арат, арщхьэкIэ кIыфI хъуауэ къашати, си 
пщIыхьэпIэм къыхэхуатэкъым мы сэ къыслъагъэса 
шыр щэ лъхуэгъуэ лъхуауэ, шы жэр ахъырзэман 

хъуа хакIуитIымрэ къунажыну къигъэна 
шыбзымрэ къилъхуа нэужь, тщэжауэ щытар 
арауэ. Анка, 381. 

ИДЖЫБЛАГЪЭ (17). нареч. Куэд мыщIауэ 
е куэд дэмыкIыу, мыгувэу. Иджыблагъэ Инал 
щхьэхынэу хэкум исыр съезд ищIу зэрызэхуишэсам 
ещхьыркъабзэу, жиIэрт, молэуэ Къэбэрдейм 
исыр зэхуашэсынурэ ирашынущ. Мазэ ныкъуэ 
щхъуантIэ, 648. Тетым и унэр тIууэ зэтеттэкъым, 
чырбыш унэ кIыхьт, къэнжалыщхьэ телъу, и кум 
деж дэкIуеипIэ тIэкIу иIэу, щхьэгъубжэхэр нэхут, 
шындэбзий лъэныкъуэр хадэмкIэ гъэзат, абыкIэ 
жыг хадэ тIэкIуи, мывэ сэрейм къыщхьэпрыщу, 
жыг хадэм уфIэкIмэ, нэпкъым тету унэ зытIущи 
щытт, абы унэмысу члисэ щыту, члисэм и 
ижьырабгъумкIэ иджыблагъэ ящIын яуха къэбэрдей 
школышхуэр тIууэ зэтет унэшхуэу плъагъурт. 
Хъуэпсэгъуэ нур, 113.

ИДЖЫПСТУ (60). нареч. Мы зэманым, 
мысыхьэтым, занщIэу. Елдар иджыпсту къыхидзэу, 
мыбыкIэ сыарэзыщ, мыбыкIэ сыарэзыкъым жиIэу 
Инал и унафэхэр кърибжэкIмэ, а псор лей хъункIэ 
хъунут. Мазэ ныкъуэ щхъуантIэ, 542. АрщхьэкIэ 
иджыпсту Якъуб зэхэзехуэн умыщIмэ, нэхъыфIщ: 
нэмыцэр Бахъсэн Iуфэ Iусщ, ЧопракъыщхьэкIэ 
гъуэгур яухыным куэд хуейщ. Нал къута, 262. 
Бэлацэ занщIэу зыкъричат фIэщу, арщхьэкIэ 
хъуну пIэрэ Долэт жиIэр е къемызэгърэ иджыпсту 
Мэтхъэным апхуэдэу IуэхукIэ убгъэдыхьэну, жиIэу 
Астемыр къыхуеплъэкIащ. Хъуэпсэгъуэ нур, 321.

ИДЖЫПСТУУПЦIЭ (1). нареч. Еплъ 
иджыпсту. ТелефонкIэ Налшык къипсэлъыкIыу 
Инал къэпсэлъащ, иджыпстуупцIэ Нахъуэ 
Советым нэмысыну Iэмал зимыIэщ, жиIэри. Мазэ 
ныкъуэ щхъуантIэ, 671.

ИДЖЫРЕЙ (2). плъыф. Ит зэманым къриубыдэ, 
къэхъу, ехьэлIа. Шуудзэр зымыдэми жаIэн 
ягъуэтырт: иджырей зауэм шум щахузэфIэкIышхуэ 
щыIэкъым, танкымрэ авиацэмрэ куэдщи шур 
Iисраф хэхъухьынущ, абы нэхърэ, щымыхъунукIэ, 
лъэс дивизэ зэхэдвгъашэ, жаIэу. Щынэхужьыкъуэ, 
40–41. Аракъэ иджырей щIалэхэр фыз къэшэрейуэ 
щIыщытыр. Щынэхужьыкъуэ, 26. 

ИДЖЫРИ (45). нареч. Мы зэманми, 
иджыпстуи, аргуэруи. Къэрэмырзэ и къару 
хэщI фIэкIа хэхъуэркъым, итIани унафэ хуащI: 
иджыри зэ къатетхыжынщ щыблэр зыдэуэн 
къалэр, жаIэри. Лыгъэ, 411. [Алыджыкъуэ:] 
Иджыри къэмытэджауэ пIэ хуабэм хэлъмэ, 
сэри сыдэгъуэлъыжын, хьэмэ нобэ тхьэмахуэщ, 
езыри лэжьапIэ сыт жиIэу здэкIуэн щыIэу 
къыщIэкIынкъым. МелыIыч, 444. Унэгуащэм 
джэдкъазыр щигъашхэм яхэплъэмэ, Джэлил фIэкIа 
адакъэ яхэмытыжу елъагъу, мыр сыукIмэ, адакъэ 
яхэмыту джэдыр гъэхъуа хъун, жиIэри хьэщIэ 
къэкIуам гуэгуш хуиукIащ, иджыри гуэгушым уэс 
яIумыхуа пэтрэ. Бабыщыкъуэ адакъэпщ, 477.

◊ Иджыри къэс (12). Къыздэсым. [Дэфэрэдж:] 
Езы Аннэ Павловнэр мащIэ щIакъым сэ 
зэрысцIыхурэ, иджыри къэс зэи сигу ебгъакъым, 
хуабжьу специалистыфIщ, псэрэ гукIэ и Iуэхум 

етащ, зытеува гъуэгуми къыпхутекIынукъым, 
арауи къыщIэкIынущ и къулыкъум зиIэтыну 
псоми хуагъэфащэурэ и Iуэхур къехуэха иджы 
щIэхъуар. Лъапсэ, 11. Хьэ тумэм иджыри къэс 
щыгъупщэжакъым, зэгуэр джэд ирихужьауэ Джэлил 
къыщилъагъум, адакъэжьыр къызэрыгубжьар 
уигъэлъагъуу зигъэбырыбри и пщэр хишауэ зэ-
тIэу дэлъейри хьэм и тхым тетIысхьауэ и 
пэ къуаншэжьыр хьэм и фэм щыхиIуа махуэр. 
Бабыщыкъуэ адакъэпщ, 476. Курсантхэм 
яхэттэкъым Къазджэрий и жагъуэ ищIмэ зи 
гуапэ, псори хущIэкъурт ар нэфIкIэ зригъэплъыну, 
зыщигъэтхъуну, уеблэмэ, ярэби, дауэ сщIымэ 
Къазджэрий и гум нэхъ ирихьыну, жиIэу гупсысэр 
куэдт, езы Къазджэрий псэ зыIутым иджыри 
къэс псалъэ дыдж жримыIа пэтрэ. Мазэ ныкъуэ 
щхъуантIэ, 607. 

ИДЗЭЖЫН (иредзэж) лъэI. (2). Дзауэ 
зыгуэрым и кIуэцIым игъэхуэжын. Ахэр Илас и 
тхьэкIумэм ицырхъэри шыр щIищIэжу хуежьащ, 
къэпым къинэжа тIэкIур имыщэу гум иридзэжауэ. 
МелыIыч, 471–472.

ИДЗЭН (иредзэ) лъэI. (11). Дзауэ зыгуэр 
зыщIыпIэ игъэхуэн, илъхьэн. Фочауэ макъым 
игъэщта джэдыр лъэуейм къелъэжу сэлэтхэм 
щалъагъум, джэдэщым щIэлъадэри джэду 
къахуэубыдыр къаубыдри ари машинэм ирадзащ, 
джэдыщхьэр пачурэ. Нал къута, 291. – Ти, 
зэанэзэкъуэм дадэр гу цIыкIум ирадзэри я унэ 
яшэжащ: – Iурарэ, уи къалэн IэщIыб умыщI, – 
жаIэ щхьэкIэ къимыгъанэу. Къалэн, 434. 
Дыгъужьыжьым и лы Iыхьэр Фэндыжь гъурым 
иридзащ. «Бажэ пшынэ», 8. 

ИДЗЫН (иредз) лъэI. (8). Дзауэ зыгуэрым 
илъыр ихын, игъэхун. Езым пиупщIауэ гум илъыр 
иридзри джэдыр къызэщIикъуэри кърилъхьауэ 
къыщежьэжым, мэз джэдыр къэзыукIа къэзакъ 
щакIуэхэм къалъэгъуащ. Лъапсэ, 46. Шоферым: 
ИIэ нтIэ, пхъэр идвгъэдз. Гъуэгуанэ, 131.

[И]ЖАГЪУЭН (и жагъуэщ) лъэI. (31). Зыгуэрым 
зыгуэр фIэмыфIын, игу иримыхьын. [Илэ:] Сэ 
къесшэкI председателыр узижагъуэм къриушэкI. 
Гъуэгуанэ, 116. Дзэшу и пащIитIыр ирикъуэкIри 
фадэр зэримыжагъуэр уигъащIэу зэ Iубыгъуэу 
ефащ. КIапсэ кIапэ, 15. ЩIалэфIищым языхэзым 
Къихьыфакъым зыщIэхъуэпсыр, Ар и жагъуэу 
магъыр Линэ, ЯщигъэпщкIуу псоми нэпсыр. Колхоз 
шыгъажэм. «Партыр ди пашэу», 44. 

ИЖЭ (1). Зэфыгъуэм, зэбийм хуаIэ щытыкIэ; 
гужьгъэжь. Ижэр узым я нэхъ Iейщи, ЕщI зэижыр 
гъащIэ кIэщI. УсиплI. «Вагъуэ махуэ», 371. 

ИЖЭГЪУ (1). Жэгъуэгъу. Унэр жыгкIэ 
къызосэкI, КъапымыкIэу сахокIыж: Си ижэгъур 
къызэижу Сэ хэссахэр къыхечыж. Унэр лъагэу 
дызощIей. «Батырыбжьэ», 28. 

ИЖЫН (йож) лъэмыI. (12). 1. (4). Къэхухьа 
гуэрым кIэщIэжу псы с.ху. гуэр ежэхын. 
«Къэжэпхъащ иджы», – щыжиIэм, [бабыщ анэм] и 
шыр цIыкIухэр джэдэщым къыщIишри хадапхэм 
иж псыIэрышэм ишащ, я нэгу зригъэужьыну, 
есыкIэ яригъэщIэну. Бабыщыкъуэ адакъэпщ, 478. 

ХьэщIэм игу ирихьащ жыг хадэри, хадапхэмкIэ 
иж псыIэрышэри. Мазэ ныкъуэ щхъуантIэ, 567. 
Кхъухьлъатэр къатеуэмэ, Хьэбибэ шыгъуэгу 
хадэм иж псы Iэрышэм кIуэрти, псыбэкъум 
дэтIысхьэрт, псым хэсу. Нал къута, 233. 2. (1). 
Жэурэ зыгуэрым икIын (п. п. псыр). Шамум 
зигъэщхъауэ кIуэрти, къызэплъэкIыхукIэ фэндым 
ткIуэпс къимынэу псыр ижащ. ХьэщIэ лъапIэ, 402. 
3. (1). Уэгур ибгынэн (вагъуэм). Йожыр вагъуэр 
жэщ къэсыхукIэ, ЩижкIэ уафэр къагъэнэху. 
Вагъуэиж. «Батырыбжьэ», 70. СыщыцIыкIум сэ 
къызжаIэрт: Лъэпкъыу щыIэм цIыху къащIэхъуэм 
Вагъуэу зэрызыххэ яIэщ, Ар ижамэ зейр унэхъуу. 
Вагъуэ. «Партыр ди пашэу», 7. Сэрщ зи вагъуэр 
имыжынур – Сыхьэт махуэм къыдалъхуар. Вагъуэ 
махуэ. «Вагъуэ махуэ», 9. 

◊ [И] гурыгъыр ижын (1). Еплъ гурыгъ.
ИЖЬ (8). плъыф. Сэмэгум и адрей, пэщыт 

лъэныкъуэ. – Сыту пасэ мыгъуэу хэкIуэда 
уи Iэ ижьыр, – жиIэри ЩоджэнцIыкIум и гур 
щIэгъуащ щIалэ зеиншэ цIыкIум, ар зыдэс 
партэм къекIуалIэри. Зи лъэрыгъыпс тIыгъа, 
523. [Мариам:] Исуф къопхъуэри Iэ ижьымкIэ и 
пхъур иIыгъыу, Iэ сэмэгумкIэ си пщэр щеубыдыкIри 
зэанэзэпхъур натIэкIэ дызэреудэкI. Лэчымэ, 396. 
Астемыр ар зэхихи хуэдэт, арщхьэкIэ зимыщIэжу 
щылът, и куэ ижьри и блыпкъри уIэгъэ хъуауэ, лъы 
къыщIэжа къомыр и щыгъыным зыщIафарэ хьэлэч 
хъуауэ. Хъуэпсэгъуэ нур, 170.

ИЖЬ-ИЖЬЫЖ (5). ИкъукIэ зэман жыжьэ; 
гъэдэщIыдэ. Къалэм дэсри абы пэгъунэгъу 
къуажищым дэсым и нэхъыбитIри адыгэт, ижь-
ижьыжкIэ мы щIыналъэм муслъымэным дахэсу 
дыпсэунщ, жаIэу къитIысхьауэ. Лэчымэ, 389. 
Адыгэр ижь-ижьыж лъандэрэ я псэр дзапэкIэ 
яIыгъыу псэурт, зыгуэр къыттеуэну пIэрэ, жаIэу. 
Мазэ ныкъуэ щхъуантIэ, 605. Ижь-ижьыжкIэ 
цIыху зэхуэзэм, Зызэрадзу я хабзащ. ГъащIэм иIэ 
къегъэжьапIэ. «Вагъуэ махуэ», 63. 

ИЖЬКIЭ (8). нареч. Пасэ зэманыжьым. Афэ 
джанэр зейр, ижькIэ уIэбэмэ, мамлюккIэ зэджэу 
щыта гуэрщ, уеблэмэ мамлюкыпщу цIэрыIуэт, и 
цIэр Бейбарст, дзэшхуэ зэхуишэсауэ щытыгъащ, 
езыр лIыгъэ зыхэлът. Лъапсэ, 100. ИжькIэ ахэр 
зэныкъуэкъуу щытамэ, иджы илъэс тIощI 
мэхъури зэакъылэгъу хъуащ. Нал къута, 257. 
ИжькIэ уплъэм ди хэку гъащIэр ФIым хуэмызэу 
ер къегугъурт, Махуэр кIыфIу зауэр гуащIэт, – 
Лъыпсыр щыжэрт псыхьэлыгъуэу. Лъэпкъхэм я 
тыгъэ. «Партыр ди пашэу», 50. 

ИЖЬЫРАБГЪУ (8). Ижь лъэныкъуэ. Куэбжэм 
ижьырабгъу лъэныкъуэмкIи окоп къатIри 
пулемет ягъэуващи, абыкIи бгъазэ хъунукъым. 
Зи лъэрыгъыпс тIыгъа, 532. [Алыджыкъуэ:] Зыр 
псым и ижьырабгъумкIэ Iусу, къыкIэлъыкIуэр 
сэмэгурабгъумкIэ я унэхэр джабэм кIэрыпхъауэ 
бгы лъапэм жылэр щIэсщ, уэлэхьи, мы сыздэкIуэр 
жэнэт тыншыпсми, абы нэс махуэ къэс лэжьапIэм 
сымыкIуэфын, жызоIэри си лъэм зызогъанэ: – Ей, 
хъунукъым ар, си къуэш. МелыIыч, 455. А тIур 
[Абу-Дериушрэ Нэхурэ] зэбгъурылъу – и лIыр 

сэмэгурабгъумкIэ, и фызыр ижьырабгъумкIэ щылъу 
зэдыщIэлъын я гугъэщ, дуней IуэхукIэ зэнэзэпсэу 
зэрызэдэпсэуам хуэдэу ахърэтми зэгъусэну. 
Кхъэлэгъунэ, 379.

[И]ЗАКЪУЭН (и закъуэщ) лъэмыI. (23). Зы 
фIэкIа мыхъун, гъусэ имыIэн. [Къазджэрий:] – 
Си закъуэкъым, Лу, уэ къыпщыгугъыр, куэд 
къыпщогугъ. Мазэ ныкъуэ щхъуантIэ, 623. Е 
зауэлIыр нэф щыхъу махуэм, Бийм щыIущIэм, и 
закъуащ. Тхылъ еджапIэ. «Вагъуэ махуэ», 336. 
Жыраслъэн мэзым зыщегъэпщкIу, и закъуэщ, унэу 
иIэр и щIакIуэрщ. Мазэ ныкъуэ щхъуантIэ, 609.

[И]ЗАКЪУЭУ (16). нареч. Гъусэ имыIэу, 
гъусэншэу. Гъуэгу Iуфэм щхьэ къуацэу и закъуэу Гъэ 
къэскIэ щогъагъэ зы мей, ГъуэгурыкIуэу ныблэкIыр 
ешамэ, Жыг щIагъым щогъуэлъыр, щожей. Мей. 
«Шум и гъуэгу», 74. Унагъуэр пэшым щыжейрт, 
унэ щхьэхуэм зи закъуэу щIэлъын къахэмыкIыу. 
Хъуэпсэгъуэ нур, 190. Зыхуей уасэм хуэдиз Рахьим 
къритрэ, бей гуэрым нысэ сахуэхъумэ, сыбампIэурэ 
сызэгуэудынкъэ, жиIэу Саният гъырт, и закъуэу 

ИЗЭГЪЭЖЫН: ◊ [и] пIэ изэгъэжын (4). Еплъ 
пIэ I.

ИЗЭГЪЭН (йозагъэ) лъэмыI. (6). Зыгуэрым 
и кIуэцIым, зыщIыпIэ деж щызэтеувыIэн, 
сабырын, щызэгъэн. Си вагъуэр уафэм имызагъэ, 
КIыфIым къыхэплъэм нур егуэш. Си вагъуэр уафэм 
имызагъэ… «Щхьэлыкъуэ», 404.

◊ [И] пIэ имызэгъэ(жы)н (7). Еплъ пIэ I. 
ИЗЭШЫХЬЫН (йозэшыхь) лъэмыI. (1). 

Къэхухьауэ, къэгъэбыдыхьауэ щыт щIыпIэ 
гуэрым егъэлеяуэ щызэшын. Къэрэмырзэр хьэпсым 
изэшыхьауэ «Iы-Iы» щыжимыIэм, къэрэгъул и 
гъусэу штабым ирагъэшащ, зэрыщысыну хуеяри 
хуагъэгъури. Лыгъэ, 409.

ИЗБИРАТЕЛЬ (2). ХэхакIуэ. [Дэфэрэдж:] 
Избирателым и наказ хуэдэу собранэм щыжысIам 
зыри къикIакъым, езым «избирателхэм 
сывипщылIщ» жиIэу дыкъигъэгугъа щхьэкIэ, ари 
щыгъупщэжащ. Лъапсэ, 9.

ИЗДРАСТИСЯ (1). Урысыбзэ ныкъуэкIэ: 
уузыншэм – Издрастися жиIэрт Бот Степан 
Ильич илъагъумэ. Хъуэпсэгъуэ нур, 221.

ИЗОЛЯТОР (1). Фарфорым къыхэщIыкIа ток 
зыпхымыкI прибор. [Дэфэрэдж:] Аннэ Павловнэ 
зыхуэгузавэр район тхьэмадэм ипхъу закъуэр 
арауэ къыщIэкIати, занщIэу си гум къэкIыжащ 
абы си унэм телефон нысхуевгъэгъэув жысIэу 
сыщелъэIуам къысхуитхыжауэ щытар: «телефон 
къэбгъэлъэгъуа адресымкIэ недгъэгъэувынщ, 
дызыхуей пкъо бжыгъэр, кабелу километритху, 
изолятор сыту зыхуей илъэпкъыр къэбгъуэтмэ» – 
арат письмом итар. Лъапсэ, 9.

ИЗРАИЛ (2). КъуэкIыпIэ гъунэгъум щыIэ 
к

ИЗУ (5). нареч. Зэрытым, зэрылъым и Iум нэсу, 
ихуэм хуэдизу. ЖысIэнут куэди сэ слъэкIым, Ди 
гъащIэр изу щыт пэтми Хуэныкъуэщ си бжьэр 
тIэкIу мащIэу. ИлъэсыщIэм папщIэ. «Бгы лъапэхэм 
деж», 120. Нэхъ нэжэгужэ къэхъужауэ [Дэрдэхь] 

хадэм здисым зиплъыхьмэ, унэ зэтетыр къабзэу 
зэлъыIухащ, Iэхуитлъэхуитщ, щхьэгъубжэр 
зэщIолыдэ, щхьэгуэуи щIащи, унащхьэм джэгу 
щыпщI хъун хуэдизу инщ, пщIантIэ кIуэцIым 
жыг хъарзынэхэр зэмылIэужьыгъуэу дэтщ, 
жыг щIагъыр жьыщIэхущ, бассейн тIэкIуи псы 
къабзабзэ щхъуантIэ хъужауэ изу итщ. Аргъуей, 
387. Балконышхуэ [интернатым] иIэм еджакIуэ 
цIыкIухэр изу итт, Лу машинэкIэ къызэрыкIуэр 
яхуэмыгъэщIагъуэу. Мазэ ныкъуэ щхъуантIэ, 538.

ИЗЫН (изщ) лъэмыI. (30). Зэрытым, зэрылъым 
и кIуэцIым щызу, и щхьэIум нэсу щытын. 
Жэщым ищхьэмкIэ уэшхышхуэ къешха хъунти, 
хадапхэмкIэ иж псыр къиуат, къуэм дэмыхуэжу 
къыдэури кIэнауэ, кумб сытхэм псыр из хъуат. 
Бабыщыкъуэ адакъэпщ, 489. Унэм щIыхьэрэ 
тIысмэ, Барчо «псы» жиIати, Дэфэрэдж адэкIэ-
мыдэкIэ дэплъэурэ бжэныхъуэ цIыкIум къритауэ 
щыта пхъэ фалъэ цIыкIур къигъуэтыжри, 

☐ Изрэ ныкъуэрэ зэрыщIэркъым (1). Зыхуей 
зыгъуэтымрэ зымыгъуэтымрэ я гупсысэкIэр 
зыкъым. Изрэ ныкъуэрэ зэрыщIэркъым, жыхуаIэм 
хуэдэу, бейм дунейр къутэху къыгурыIуэнукъым 

ИКЛУЧ 1). «Ключ» (IункIыбзэIух) урыс 
псалъэм и жыIэкIэ мытэмэм. Елдар урыс псалъэ 
зыбжанэ зригъэщIат, ауэ Бот и псэлъэкIэм 
тету псалъэрт, псалъэ къэс и пэм «и» 
иригъэувэу: «Истепан», «икнига», «иклуч» жиIэу. 
Хъуэпсэгъуэ нур, 221.

ИКНИГА (1). «Книга» (тхылъ) урыс псалъэм 
и жыIэкIэ мытэмэм. Елдар урыс псалъэ зыбжанэ 
зригъэщIат, ауэ Бот и псэлъэкIэм тету псалъэрт, 
псалъэ къэс и пэм «и» иригъэувэу: «Истепан», 
«икнига», «иклуч» жиIэу. Хъуэпсэгъуэ нур, 221.

ИКУЭН (ирекуэ) лъэI. (5). Зыгуэр зыщIыпIэ 
илъхьэн, игуэн. Наркомым и кабинетым 
щыщIэлъадэм, наркомыр щIэту илъэгъуащ, 
портфель иIыгъым тхылъымпIэ сытхэр ирикуэу. 
Нал къута, 215. Ди къуажэр дэдзыхауэ къуэкIийм 
дэсщ, гъуэгури шынагъуэт, унэм унамыгъэсу 
аргуэру къэпым уракуэу уахьынкIэ хъунути, 
сышынат. Лъапсэ, 112. Апчарэ къызэплъэкIмэ, 
Хьэталий уэншэку гуэрым изу хьэпшыпыр 
ирикуауэ шумэдан фIыцIэшхуэри иIыгъыу елъагъу. 
Нал къута, 215. 

ИКIЭ (3). плъыф. МыщIагъуэ, мыхьэнэншэ, 
мыфI. Си жэм шыкIэр икIэ хъуами, Жэм шыкIэщIэ 
зызогъащIэ. ЕгъэджакIуэ. «Партыр ди пашэу», 103. 
АдэкIэ Iуэхур фызхэм къахуигъанэри, хьэжымрэ 
щIалэмрэ щызэрызекъуэ бжэIупэм къэкIуэжати, 
хьэжым къыгурыIуащ Iуэхур зэрыикIэр. 
Хъуэпсэгъуэ нур, 76. 

ИКIЭЖЫН (ирекIэж) лъэI. (1). ТкIуаткIуэ 
гуэр зэрытам игъэхъуэжын. ЦIыхубзри емыфэу 
стэканитIым итар графин цIыкIум ирикIэжри 
Iуихыжащ, къызыIихам иритыжыну. МелыIыч, 
441. ЦIыхубзри емыфэу стэканитIым итар 
графин цIыкIум ирикIэжри Iуихыжащ, къызыIихам 
иритыжыну. МелыIыч, 441.

ИКIЭМ (1). нареч. Иужьым. Инал къыжриIар и 

гуапэ хъуати, иджы езыр псэлъэну мурад ищIащ, 
уеблэмэ нысащIэми зэхригъэхмэ фIэфIу урысыбзэкIэ 
къыщIидзащ, икIэм адыгэбзэ зищIыжу: - Уэлай, 
Инал, пэжыр жыпIам. Мазэ ныкъуэ щхъуантIэ, 591.

ИКIЭМ ИКIЭЖЫМ (12). нареч. Иужь дыдэм. 
ИкIэм икIэжым зэгурыIуащ, тхьэмахуэм зэ – 
мэрем махуэм – [Исуф] унэм къыщIыхьэжрэ 
зигъэпскIыну хуиту, шхын пщтыр ишхыу, джанэ-
гъуэншэдж щIагъщIэлъ ихъуэжрэ пIэ къабзэм зы 
жэщ хэлъыну. Лэчымэ, 397. ИкIэм икIэжым, дадэм 
хуэмышэчу зихуэпэжри нэхулъэ къыщищI дыдэм 
фэтэрым къыщIэкIуэсыкIыжри макIуэ-мэлъей, 
автостанцым къэсащ, япэ текI автобусым 
къитIысхьэну. КIапсэ кIапэ, 17. [Алыджыкъуэ:] 
ИкIэм икIэжым ветлечебницэм щылажьэу 
щIэныгъэлI гуэрхэр машинэкIэ къэкIуэжу 
сакъыщыхуэзам занщIэу я машинэм зыкъиздзэри 
сыкъэкIуэжати, къызащIам еплъ – къалэм 
сыкъыданэри ежьэжащ. МелыIыч, 441. 

ИКIЭН (ирекIэ) лъэI. (3). Зыгуэрым и кIуэцIым 
ткIуаткIуэ гуэр игъэлъэдэн. Унэгуащэм хьэ Iус 
тIэкIу Iэнлъэм ирикIащи, Мэзан хьэ Iусым йоплъ. 
Бабыщыкъуэ адакъэпщ, 476. 

ИКIЭЩIЫПIЭКIЭ (60). нареч. ЩIэхыу, 
псынщIэу. Долэт здынэсыр къуажэм дэсыр 
аркъудейтэкъым, хьэпшып гуэр нэгъуэщI 
къуажэм ящэхуауэ зэхихмэ, абыи кIуэрти 
яжриIэрт: фыщыуащ, мыр Щэрданхэ ейкIэ, 
тхьэ соIуэ, икIэщIыпIэкIэ ар зейм я унэм 
нэвмыгъэсыжмэ, Берд къосыжри, бжьынэм 
фригъэпщынщ, жиIэри. Хъуэпсэгъуэ нур, 270. 
Запискэ тIэкIури икIэщIыпIэкIэ Санэкъуей дэт 
сымаджэщым и дохутыр нэхъыщхьэм тхьэм 
ещIэ зэрыIэщIыхьар, IэщIыхьати, Камизэхэ я 
пхъум деж къригъэхьыжащ, мыбы фыхуеинкIэ 
хъунщ жиIэу. Лъапсэ, 27. Алий еджакIуэм я 
нэхъыбэр я унэ зэриутIыпщыжам хущIегъуэжати, 
окрисполкомым кIуэри къуажэ къэс телефон 
еуащ интернатым щIэсхэр икIэщIыпIэкIэ 
къагъэкIуэжыну икIи псори къызэхуэсыжащ, 

ИКIИ (25). союз. ПсалъитI е псалъэухаитI 
зэзыпх союз. Урыс хъыджэбз цIыкIу, щхьэц 
сырыхуу, нащхъуэу, къэрабгъэу икIи пэтIинэу, 
къишэри, «мыращ, ди анэ, уи нысэр – и цIэр 
Иринэ Федоровнэщ» жиIэри ежьэжащ [Албиян]. 
Щынэхужьыкъуэ, 26. Астемыр Ростов щыщыIам 
щыгъуэ къэрэгъулу зыIута еджапIэм яIа актовэ 
залым ещхьу дахэт иджы Къэбэрдеймрэ 
Балъкъэрымрэ щызэхуэса залыр, пэжу, Ростов 
щилъэгъуар нэхъ инт икIи нэхъ нэхут, нэхъ 
дахэу гъэщIэрэщIат сурэт зэмылIэужьыгъуэкIэ. 
Хъуэпсэгъуэ нур, 323. [Алыджыкъуэ:] Сыт 
щхьэкIи къыспэплъэн – си благъэ, си цIыхугъэ 
дэнэ къэна, си хэгъэрей яхэтакъым, ди хэкумкIэ я 
машинэр къакIуэу къыщысщIэм, семыупщIу икIи 
семыусэу зыкъиздзэри сакъыдежьат, ахъшэ тIэкIу 
сиIар шоферым естри. МелыIыч, 438.

ИКIЫЖЫН (йокIыж) лъэмыI. (23). 1. (5). 
ИгъэзыкIыжын, къыздикIамкIэ кIуэжын. Молэуэ 

джэгур Жансэхъут, и лъакъуэр илъэфу, амдэчым 
еплъурэ нэмэзыбзэ къибжу сценэм йокIыж, 
цIыхур игъэдыхьэшхыу. Мазэ ныкъуэ щхъуантIэ, 
670. Алыхьыр арэзы къыхухъу Чачэ, жиIэурэ 
хадэмкIэ икIыжащ Мэсхьуд. Хъуэпсэгъуэ нур, 
208. Гъунапкъэм къикIыр е икIыжыр Къелъагъур, 
псынщIэу ещIыр гухэ. Жэщ нэрыплъэ. «Вагъуэ 
махуэ», 49. 2. (7). ПсэупIэр бгынэн, къэгъэнэн 
Америкэм кIуауэ хъарзынэу щыпсэу Iэджи щыIэщ, 
гъэ къэси океаным икIыжурэ Къунейтрэ къалэм 
и Iэшэлъашэм къиIэпхъукIам ящыщу къэнэжар 
мащIэ хъужащ, итIани Мариам и псэм идэртэкъым 
мы щIыналъэм икIыну, ягъэзэжу зыдэса къуажэм 
дэтIысхьэжыну ноби мэгугъэ, арщхьэкIэ Алыхьым 
ещIэ апхуэдэ махуэ къащыхуихуэнур. Лэчымэ, 
390. Адыгэм хэкукъутэ ящIу Тыркум щикIыжым 
уэрэду яусат: Кхъухьым и бэракъыр Жьыбгъэм 
зэрехьэр. Мазэ ныкъуэ щхъуантIэ, 664. Мы 
щIыналъэм тыркур имыкIыжатэмэ, хэкужь 
тIэкIури къытлъысрэт? Кхъэлэгъунэ, 375. 3. (5). 
Щхьэгъусэ къалэн имыIэжу лIым и унэр фызым 
ибгынэн, бгъэдэкIыжын. [Гесиод:] Си фызхэр 
икIыжащ, сыкъамыдэу. Тепщэч къэзылъэтыхь, 
186. Жыраслъэн фызым кIэлъыкIуакъым, 
щIэупщIэни и щхьэ трилъхьакъым. ИкIыжамэ, 
икIыжащ, жиIэри ежьэжащ. Хъуэпсэгъуэ нур, 86. 

◊ Гум имыкIыжын (16). Еплъ гу I. [И] пIэм 
имыкIыжыфын (5). Еплъ пIэ I. [И] ужьым 
имыкIын (5). Еплъ ужь I. 

ИКIЫН (йокI) лъэмыI. (70). 1. (19). Зэрытыр, 
зэрысыр зыгуэрым ибгынэн. Зэрызехьэм Мэш 
яхэмыту хъунт, джэгуакIуэ хъужыр аращи, елъэIу 
хуэдэу зещI: – Уэ, Дэфэрэджу ди шыпхъушхуэ, уи 
убых благъэр мэгузавэ: ди шыпхъур щынэм хуэдэу 
Iэсэщ, псынэм хуэдэу къабзэщ, и бзэр IэфIщи, 
гуапэщ, гуащэм хуэгумащIэщ, пщIантIэм удэмыкI, 
унэм уимыкIыххэ, мис уи шэнтри тахътэщ, 
тетIысхьэжи тес, – жаIэу. Лъапсэ, 118. Унэм 
уикIрэ къэбгъэзэжмэ, УIэнэщIу къыумыгъазэ, 
Куэди мащIи къэт пфIэфIыхукIэ, Уеблэм бзухэм 
къадэгъазэ. Унэм уикIрэ къэбгъэзэжмэ… «Вагъуэ 
махуэ», 372. 2. (16). Зыгуэрым зэпрыкIын (п. п. 
псым). Къэрэжь и зэманыгъуэм гъэру къиубыдахэр 
ищэу Истамбыл, Мысыр, Щам, Джэну нэс кIуэфу 
щытащ, иджы псы икIыну дзыхь ищIыжыркъым. 
Лъапсэ, 105. Къэрэмырзэ лъэс зищIри къалэмкIэ 
еIати, лъэмыжыжь цIыкIу щикIым мафIэр 
къыжьэхэуэри и щхьэци и пащIи илыгъуащ, и 
щыгъыным мафIэ къыщыщIэнэм, и насыпти, 
и шулIыгъусэм игъэункIыфIыжащ, ауэ и щхьэ 
джабэр пыIэ щхьэрыптIагъэ мыхъужу хьэлэчу 
щхьэ къупщхьэр плъагъуу исащ, и блатхьэри 
илынцIащ. Лыгъэ, 412. Ди псы IуфитIыр 
зэлъэIэсым, ИкIынщ къэмынэу ди зы лъэс. Дунейм 
щымыIэ къегъэжьапIэ. «Батырыбжьэ», 33. 3. (11). 
ЗыщIыпIэ щежьауэ зыщIыпIэ кIуэн. Налшык 
икIыу Псыхуабэ кIуэ гъуэгум и бгъум телефон 
пкъохэр бгъурытт, выгуи, шыгуи, шууи – мащIэ 
тетт гъуэгум, ауэ хэт Лу зэлъэIунур «сыздэшэ» 
жиIэу. Мазэ ныкъуэ щхъуантIэ, 525. Локотоши 
тепыIэжыркъым, Щэулэхъум тесу ауз псори 

къызэпежыхь, зы постым икIыу адрей постым 
нэсурэ мыбэлэрыгъыну яжреIэ. Нал къута, 292. 
Къалэм сикIыу къуажэм сокIуэ, Си къалэныр 
сэ сощIэжыр – Сэ лэжьыгъэр зи гуфIэгъуэм Я 
лэжьапщIэу саIуощIэжыр. Сомрэ долларрэ. 
«Партыр ди пашэу», 134. 4. (29). Зэманым епха 
зыгуэр блэкIын. Мэзыр бзухэм ягъэдахэ, Мэзым 
щоIур бзум я макъыр, Гъэр икIыхукIэ емызэшу 
Бзухэр мэзым ныхуосакъыр. Мэз гъыбзэ. 
«Щхьэлыкъуэ», 376. ДжанэпцIанэу йокIыр 
бжьыхьэр, Гъэужь удзи мыгъэгъэж. ДжанэпцIанэу 
йокIыр бжьыхьэр. «Батырыбжьэ», 68. Нобэ 
Iэщэ-фащэм щыщIэхъуэпс зэманыр икIащ. Мазэ 
ныкъуэ щхъуантIэ, 602. 5. (3). ЩIыпIэр, хэкур 
бгынэн. Сэ укI птеслъхьэнкъым – икI мы хэкум, 
Зыдэхь уэ мылъкууи узыхуейр. ЛIыхъужь хъыбар. 
«Мывэ хуабэ», 180. Ахья щIагъэтIысами Iэджэ 
егъэгупсысэ, молэр хэкум ирагъэкI, мэжджытыр 
зэхуащI – а псом уемыгупсысу хъун. Мазэ ныкъуэ 
щхъуантIэ, 569. 6. (1). ИгъущыкIын. Псыр икIмэ, 
аргъуейри кIуэдыжынущ. Аргъуей, 388.

◊ [И] гур икIын (6). Еплъ гу I. [И] гурымыкъыр 
икIын (1). Еплъ гурымыкъ. Игъуэ икIын (1). Еплъ 
игъуэ. Диным икIын (19). Еплъ дин. ПIалъэр 
икIын (2). Еплъ пIалъэ.  [И] фэм икIын (1). Еплъ 
фэ II. ЩIыб икIын (1). Еплъ щIыб.

ИКIУЭДЭЖЫН (йокIуэдэж) лъэмыI. (1). 
ЗыщIыпIэ Iисраф щыхъун, щызэкIуэкIын. 
Кулисум жэмым иригъэшхын имыIэу тхьэусыхати 
фыз гуэрым нартыху бзийкIэ къигъэгугъат: си 
хадэм йокIуэдэжри илъщ, къакIуи шэ, жиIэри. 
Нэгъуху, 48.

ИКIУЭДЭН (йокIуадэ) лъэмыI. (9). 1. (5). 
Зыгуэрым и кIуэцIым, и кум щыкIуэдын. 
Жэщыбгыу кхъухьыр хым ирокIуэр, Псы фIыцIэм 
нурыр хикIутащ, КъыкъуэкIри мазэр къэлыдати, 
Уафэгу фIыцIэшхуэм икIуэдащ. Жэщыбгыу 
кхъухьыр хым ирокIуэр. «Вагъуэ махуэ», 22. 
Азрэт «мэлышх» жыхуаIэм хуэдэт – мэл мащIи 
абы и ныбэм икIуэдакъым – заготбазэм Iэщ 
щигъашхэу игъащIэм тетащ. Нал къута, 250. 2. 
(4). зэхь. ЗыщIыпIэ щылIэн, щыхэкIуэдэн. Бий 
пащхьэм иту мафIэ блыныр Мо лётчик къэпщым 
къыдокIуатэ, УIэгъэт ари, мис къэпщыныр 
ЛъэмыкIыу губгъуэм ар йокIуадэ. ЗэкъуэшитI. 
«ЩIалэгъуэ щIыналъэ», 18. [Фэуаз:] Къумым 
димыкIуадэу дизышу дыкъэзышэжын, жысIэу 
адэкIэ-мыдэкIэ сыщIэупщIати, щIалэ фIыцIэшхуэ 
къысхуагъэкIуащ, къызэрыхъурэ губгъуэрысу мы 
щIыналъэм исщ, жаIэри. ХьэщIэ лъапIэ, 398. 
Псыжьрэ Индылрэ я зэхуакур арат зекIуэ кIуапIэр, 
бжьыхьэр къэсрэ гъавэр гуэным иракIутэжамэ, 
нэхъыбэм ДонкIэ ягъазэрэ губгъуэр къаущыхьу 
итт, къанэу губгъуэм щикIуадэ Iэджэри 
къэхъурт, я кIуэдыпIэр псэ зыIутым ямыщIэу, 
арщхьэкIэ къуажэпщыр лIы зи къару илъыгъуэти, 
и унэм щIэзагъэртэкъым, бжьыхьэхуегъэзэкI 
зэрыхъуу зигъэхьэзыру щIидзэрт, и нэгум зыгуэр 
зэрыщIэлъыр IупщIу. Лъапсэ, 30.

ИКIУЭДЫКIЫН (йокIуэдыкI) лъэмыI. (4). 1. (1). 
Зыгуэрым и кIуэцIым, и куэщIым икIуэдэн. Вагъуэр 

мо уафэм икIуэдыкIрэ? Псалъэ. «Вагъуэ махуэ», 
357. 2. (3). зэхь. Зыгуэрым илIыкIын, зыгуэрым и 
зэранкIэ кIуэдын. Атомнэ бомбэм, зи мыхъуми, 
ихьыр плъагъуу ехь, мыр бомбэм нэхърэ нэхъ 
Iеижщ – умылъагъуурэ лъэпкъыр икIуэдыкIынущ. 
Лъапсэ, 52. Саримэ абы икIуэдыкIыпэнкIи 
хъунт, икIэщIыпIэкIэ дохутырым ямышатэмэ, 
и насыпти, езы дохутырри щыIэу къыщIэкIащ. 
Мазэ ныкъуэ щхъуантIэ, 661.

ИКIУЭТЫЖЫН (йокIуэтыж) лъэмыI. (5). 
КIуатэурэ гъэзэжын. Раисэ Муратовнэ иIыгъыр 
Нартыхум и пащхьэм деж къытригъэувэри 
зигъэIэдэбу икIуэтыжащ, адрей Iэнэзехьэхэми я 
подносхэр зыхуэфащэхэм хуагъэуващ. Лъапсэ, 
92. Езы лIыжьми [къэхъуар] къыгурыIуати, 
дыхьэшхыу икIуэтыжащ. Мазэ ныкъуэ щхъуантIэ, 
584. Къэрэгъулыр шынауэ икIуэтыжу щыхуежьэм, 
Гуащэ пхъуэри къыщIилъэфащ, Дэфэрэджи 
тыркум и лъакъуитIым зыкIэриукIэри, лIыр 
ираудащ. Лъапсэ, 42. 

ИКIУЭТЫН (йокIуэт) лъэмыI. (10). ЩIыбагъкIэ 
кIуэтэн. Кхъухь щIын хуейщ, жаIэу кхъуэпIащэм 
щызэхихым, пхэкIэ икIуэтурэ, щэху цIыкIуу 
кIэбгъу зищIри мэзым хыхьэжащ, сыт щхьэкIэ 
жыпIэмэ кхъухьыр къызыхащIыкIыр кхъуафэщ. 
Кхъухь пхэнж, 505. Ерул икIуэтурэ зигъэпщкIужа 
щхьэкIэ, Жыраслъэн жиIам ар ину къигъэгубжьат. 
Хъуэпсэгъуэ нур, 90. [Фэуаз:] Шы пцIэгъуэплъым 
сыкъыщилъагъум къыхэщтыкIа хуэдэу зегъэджэрэз, 
бгъукIэ йокIуэт, йотхауэ симыгъэшэсу, арщхьэкIэ 
фIыуэ сыжьэдэуэри сышэса нэужь, щIопщымкIэ и 
джабэр зэпрысхулыкIащ, нэхъ IумпIафэ сщIын си 
хьисэпу. Анка, 381. 

ИКIУЭЦIКIЭ I (19). нареч. Зэман, пIалъэ гуэрым 
къриубыдэу. Дэни щыIа, сыти илъэгъуа Астемыр 
илъэсрэ ныкъуэм и кIуэцIкIэ? Хъуэпсэгъуэ нур, 
194. Шыр къизышари гъэм и кIуэцIкIэ КъыздикIа 
щIыпIэм мылъэтэж. Си хэку нэхъ ини сыту 
сщIын? «Щхьэлыкъуэ», 386. Астемыр илъэсрэ 
ныкъуэм и кIуэцIкIэ нэгъуэщI зыгуэр хъуащ, хьэл 
хэмылъа зыхилъхьащ, ауэ зэрыхъуар дауэми 
пхужыIэнукъым. Хъуэпсэгъуэ нур, 198. Зэман 
куэдыщэ блэкIащ Алий япэ дыдэ сыщыхуэза 
лъандэрэ, ауэ а лъэхъэнэм хэкум и кIуэцIкIэ куэдыщэ 
къыщыхъуащи, зыщыбгъэгъупщэну ухуежьэми, 
пхузэфIэкIынукъым. Зи лъэрыгъыпс тIыгъа, 518. 

И КIУЭЦIКIЭ II (4). нареч. ЩIыпIэ гуэрым 
и къэухьым къриубыдэу. Къуажэ къэс я щIым и 
кIуэцIкIэ щIыр зейм кIэнауэр ятIын хуейт. Зи 
лъэрыгъыпс тIыгъа, 524.

ИКIУТЭЖЫН (ирекIутэж) лъэI. (1). Аргуэру 
икIутэн. Псыжьрэ Индылрэ я зэхуакур арат 
зекIуэ кIуапIэр, бжьыхьэр къэсрэ гъавэр гуэным 
иракIутэжамэ, нэхъыбэм ДонкIэ ягъазэрэ 
губгъуэр къаущыхьу итт, къанэу губгъуэм 
щикIуадэ Iэджэри къэхъурт, я кIуэдыпIэр псэ 
зыIутым ямыщIэу, арщхьэкIэ къуажэпщыр лIы 
зи къару илъыгъуэти, и унэм щIэзагъэртэкъым, 
бжьыхьэхуегъэзэкI зэрыхъуу зигъэхьэзыру 
щIидзэрт, и нэгум зыгуэр зэрыщIэлъыр IупщIу. 
Лъапсэ, 30. 



– 379 –
ИКIУТЭН (ирекIутэ) лъэI. (10). Зыгуэрым 

и кIуэцIым зыгуэр игъэщэщэн, игъэлъэлъэн. 
Къохъур щIалэр гу лъамытэу, Къанокъуэпщым 
ар ищэнут, Дыщэр жыпым иракIутэу, Арщ 
а пщыхэм яIэр щэну. «Тисей», 489. IэнатIэ 
хуэхъуар мыщIагъуэми, Iэмалыншэт, Астемыр 
заводышхуэ гуэрым ташкIэ иIыгъыу цеххэм 
пхъэнкIий къыщIишурэ гъущI гъуэгум тет 
вагоныжьым ирикIутэу, е гъущIыкIэжьхэр 
зэхуишэсрэ гъущI зэрагъэткIу хьэкум иришалIэу 
арат и къалэныр. Хъуэпсэгъуэ нур, 180. Уеблэмэ 
загъэпщкIуурэ щIалэ цIыкIухэм бдзапцIэшэ 
ягъэж, гын къащэхуурэ пIатIроным иракIутэ, 
губгъуэм макIуэри кIэрахъуэ ягъауэ. Мазэ 
ныкъуэ щхъуантIэ, 601.

ИКIУТЫН (ирекIут) лъэI. (7). 1. (3). Зыгуэрым 
илъыр игъэщэщын, игъэлъэлъын. Къэрэжь 
тыкуэныбжэм деж Iуту плъэри, зыгуэрым и 
щхьэм матэшхуэ тету кIуэуэ илъэгъуати, фочыр 
триубыдэри еуэри къриудащ, матэ зыхьым 
пхъэщхьэмыщхьэ ихьыр ирикIутауэ щылъщ, 
лъыпсыр къыкIуэцIыжу. Лъапсэ, 107. Нартыху 
икIутам хуэдэу дыщэр щыкуэду къэрал щыIэу жаIэ. 
Хъуэпсэгъуэ нур, 146. 2. (4). Зыгуэр гъэщIейуэ, 
гъэублэрэкIауэ ткIуаткIуэ итыр игъэжын. 
ПэгункIэ псы къэзыхьа гъунэгъу фызхэр мафIэм 
бгъэдэмыхьэфу псыр жыжьэу иракIутырти, 
къыIужыжырт, мафIэр къытщIэмынащэрэт, 
жаIэу. ГущIэгъу, 423. 

ИКЪУКIЭ (27). нареч. Нэсауэ, кIуапIэ имыIэжу, 
хуабжьу. Къылышбий и къуэм батэкъутэр 
щигъэшым, Аралпыр икъукIэ арэзыуэ и Iэр иIэту 
еплъырт, иджы шэнт зытесым темызагъэу, 
зыгуэрхэр къибжырт, къибжыр къыпхуэмыщIэу. 
Хъуэпсэгъуэ нур, 119. Къани щыIэ, жиIа щхьэкIэ, 
Къазджэрий идакъым Умархэ я унэм щыIэн, ауэ 
икъукIэ и гуапэ хъуащ зэкъуэшищым, я шыпхъум 
цIыхугъэ зэрахуэхъуар. Мазэ ныкъуэ щхъуантIэ, 
667. Ди границэр икъукIэ быдэщ, Ар зыхъумэр 
фэ фщIэжынщ, Ар зыхъумэр Краснэ Армэщ, 
Фщыгъупщэжмэ вжетIэжынщ. ПщыкIуз. «Бгы 
лъапэхэм деж», 91.

ИКЪУХЬЫН I (ирекъухь) лъэI. (4). Зыгуэрхэр 
адкIэ-мыдкIэ зэбгрыдзын. Зауэ мафIэм 
адыгэщIыр ЗэщIелыпщIэр теджэгухьу, Дзэм ди 
унэр къаунэщIыр, ЦIыху хьэпшыпыр иракъухьу, 
Мюридыдзэщ хэкум иту Зэрызехьэр, псоми хуиту. 
«Тисей», 484. Уэ, хэт лъысами пфIэмыIуэхуу, 
Аргъынэ фауэ [ди тхыдэр] ибокъухь. Историк 
гуэрым деж. «Дамыгъэ», 207. 

ИКЪУХЬЫН II (икъухьащ) лъэмыI. (9). Зыгуэрхэр 
адкIэ-мыдкIэ зэбгрыдзауэ щылъын. АдэкIэ-мыдэкIэ 
гу къутар, топ, машинэ мафIэм исар икъухьат. 
Нал къута, 286. Пшэ тIэкIуи уафэм икъухьауэ 
ЩIым къемыплъыхыу къаджэдыхь, Зы уэшх Iубыгъуэ 
къыIухуатэм, ЩIым щхьэщихати телъ бэлыхь. 
Уи уэгъуи жьапщи зэхыхьащи. «Батырыбжьэ», 60. 
Бгъэдэтт а ныпым зы сэлэт, Бий хьэдэр губгъуэм 
икъухьат. Нып. «ЩIалэгъуэ щIыналъэ», 22. 

ИКЪУХЬЫН III (ирекъухь) лъэI. (3). ЗыщIыпIэ 
зыгуэр щыубэрэжьын, удын щедзын. Япэу 

Локотош и гум къэкIар Якъуб гъуэгур зыхъумэу 
тета отрядым теуэри ирикъухьащ, жиIэу аращ. 
Нал къута, 241-242. ЦIыхум я бзэр зэхуэмыдэ, 
Я щIыналъэри зэмыщхь, Ныкъуэкъуэныр я кум 
дэлъщи, ЗылъэмыкIыр иракъухь. Гъатхэм и бзэ. 
«Батырыбжьэ», 9. 

ИЛАЛЛМУЛТЭКЪЭ (3). ХьэрыпыбзэкIэ 
«Узыншэу ущыт». [Алыджыкъуэ:] – Къэсыпауэ 
дадэ лIащ жызыIам хуэдэу лэжьапIэ къыщызгъуэт 
дыдэм «Ила-л-мултэкъэ» жызоIэри сожьэж. 
Лэчымэ, 391. [Мариам:] Абдежт «Ила-л-
мултэкъэ» щыжыIэн хуейри, а псалъэр хэт и 
жьэ къекIуу жиIэфынт, игъащIэм дыщыпсэуа 
щIыналъэри Iыхьлы-лыджанэри къызэднэкIрэ 
лIам дыпалъытэу ди щIыбагъыбжэр хуэтщIыжу? 
Лэчымэ, 391.

ИЛАС (26). ЦIыхухъуцIэщ, «МелыIыч» 
новэллэм и персонажхэм ящыщ зыщ, щхьэлым 
и лэжьакIуэщ. Илас хьэжыгъэ тIэкIу имыщэу 
къэнар зэрилъу, гур зейм и деж ихужри яритыжащ. 
МелыIыч, 472. [Алыджыкъуэ:] Сэри щхьэлыбжэр 
Iусхри си IэнатIэм сыIуувэжащи, хэт сыт 
къишэну пIэрэ, жысIэу цIыхум сапэплъэ щхьэкIэ, 
Илас Iэ зытридза актым сытошыныхь. МелыIыч, 
472. Илас и жьэ ущIам комендантым и кIэрахъуэр 
жьэдиIури, модрейм пщIэнтIэпсыр къехуэхыу 
зэщIэкIэзызащ. МелыIыч, 473. 

ИЛЭ (27). ХъыджэбзыцIэщ, «Гъуэгуанэ» 
ущрохьэлIэ. [Илэ:] Ныжэбэ нэху щыху губгъуэм 
дитащ, къуэм дыдэхуэри диукIыным къэнэжар 
зы мэскъалт. Гъуэгуанэ, 116. [Милиционерым:] 
Ярэби, Илэ машинэкIэ къыдэмыхьауэ пIэрэ 
мыбыкIэ? Гъуэгуанэ, 140.

ИЛИ (1). Урысыбзэ союзщ: «е». [Албинэ:] 
Мне нужно Александра Петрова или Казбека 
Беталова… «Сэ сыхуейщ Александр Петров е 
Казбек Беталов». Тепщэч къэзылъэтыхь, 159.

ИЛЫГЪУЭН (елыгъуэ) лъэI. (2). Цы щабэ 
цIыкIу, удз с. ху. мафIэм ипхъуэтэн, дыгъэм 
исын. Къохъур ныджэм удз къытекIэр Дыгъэ 
гуащIэм щилыгъуа. Псынэдахэ. «Вагъуэ махуэ», 
346. Къэрэмырзэ лъэс зищIри къалэмкIэ еIати, 
лъэмыжыжь цIыкIу щикIым мафIэр къыжьэхэуэри 
и щхьэци и пащIи илыгъуащ. Лыгъэ, 412.

ИЛЫНЦIЫН(елынцI) лъэI. (3). 1. (2). Еплъ 
илыпIщIын. Къэрэмырзэ лъэс зищIри къалэмкIэ 
еIати, лъэмыжыжь цIыкIу щикIым мафIэр 
къыжьэхэуэри и щхьэци и пащIи илыгъуащ, и 
щыгъыным мафIэр къыщыщIэнэм, и насыпти, 
и шулIыгъусэм игъэункIыфIыжащ, ауэ и щхьэ 
джабэр хьэлэчу щхьэ къупщхьэр плъагъуу исащ, 
и блатхьэри илынцIащ. Лыгъэ, 412. 2. (1). 
Плъыжьыфэ къытегъэуэн. Дыгъэ къухьэм уафэр 
Плъыжьу илынцIащ. Дыгъэм кхъухь кIуэкIафIэу… 
«Вагъуэ махуэ», 101.

ИЛЫПЩIЫН (елыпщI) лъэI. (3). МафIэм 
илыгъуэн, щIыфэ с.ху. трисыкIын. Зэуэным хуэкIуэну 
Сигу Iэлу етар Дэп пщтыру силыпщIу Бгъэгу щIыIэм 
къинаи… ЗэныбжьэгъуитI. «Шум и гъуэгу», 31. 

ИЛЯС (7). ЦIыхухъуцIэщ. «Хъуэпсэгъуэ нур» 
романым и персонажхэм ящыщщ зыщ, Астемыр 

и ныбжьэгъущ. Даур Иляс и унэр зытет уэрамыр 
сымыщхьэрыуэу къэзгъуэтащэрэт, жиIэу арат 
Астемыр зыщIэхъуэпсыр. Хъуэпсэгъуэ нур, 
160. Илясрэ Астемыррэ кIыхьу кърагъэкIэкIащ 
я Iуэхухэр, арщхьэкIэ а тIум жаIэ псом Щхъуэр 
едаIуэртэкъым. Хъуэпсэгъуэ нур, 162. Мурад 
Щамхьун и пIалъэ Иляс ищIэрт, ауэ IуэхукIэ зэи 
хуэзатэкъым. Хъуэпсэгъуэ нур, 161.

ИЛЪЭГЪУЭН (ирелъагъуэ) лъэI. (1). Зыгуэрым 
и кум, и кIуэцIым зыгуэр щылъагъун. Ярэби, 
абхаз дызыпэплъэр армырауэ пIэрэ блэгъум 
итлъагъуэр? – жиIэри зыгуэр щIэупщIащ. 
Хъуэпсэгъуэ нур, 59.

ИЛЪЭДЭЖЫН (йолъэдэж) лъэмыI. (12). 1. 
(10). Зыгуэрым жэкIэ ихьэжын. Хьэр пщIэууэ 
хьэгъуэм имылъэдэжатэмэ, и нэр къричынкIи 
хъунт, апхуэдизкIэ Джэлил къызэрыкIати. 
Бабыщыкъуэ адакъэпщ, 476. Абдул щтэщ, сабий 
кIийхэр къигъанэри, щхьэгъубжэмкIэ дэлъауэ, 
бгъуэтым къащтэ, хадэ кIыфIым илъэдэжащ, 
нартыхур зэхикъутэу. Хъуэпсэгъуэ нур, 144. 
2. (2). ЩIыпIэ бгынэу ежьэжын. ЩIалэр и шым 
мэшэсыжри Къуршым лъейуэ йолъэдэж. Дохутыр. 
«Мывэ хуабэ», 35. Тембот, Жыраслъэн шууэ 
къэсауэ щилъагъум, къуршым илъэдэжащ. Мазэ 
ныкъуэ щхъуантIэ, 564. 

ИЛЪЭДЭН (йолъадэ) лъэмыI. (22). 1. (20). 
Зыгуэрым и кIуэцIым, и кум, и пащхьэм жэкIэ 
ихьэн. Шырыкъум щхьэкIэ къигъэхьэзыра псалъэр 
къигупсысыжу [Жансэхъу] тIэкIу зиIэжьати, 
абдеж къыздикIари къыздихуари умыщIэу, 
Матренэ утыкум къилъэдащ. Мазэ ныкъуэ 
щхъуантIэ, 560. Лу бжыхь гъуанэмкIэ дэпщри 
зыгуэрым я хадэм илъэдауэ цIыху зэрызехьэ 
къомым къеплъырт, Астемыр яхимыгъэгъуащэу. 
Хъуэпсэгъуэ нур, 255. Я автоматхэр узэдау, Бийм 
и быдапIэм илъэдау Атакэ кIуэхэрт зауэлI гуп, Я 
сумкэр илъу я щIыбыку. Командир. «Шум и гъуэгу», 
43. 2. (2). Псы сыт хуэдэхэр жэурэ зыгуэрым и 
кIуэцIым ихьэн. Зи жыг хадэ псы илъадэм Сабий 
цIыкIухэр къыдоджэгу. Псы къежэхыр хадэм яшэу. 
«Батырыбжьэ», 46. Кумб цIыкIу, гъуанэ цIыкIу 
хуэзэмэ, илъадэрти бзэхырт, щIым хыхьэрт 
[псыIэрышэр]. Мазэ ныкъуэ щхъуантIэ, 569.

ИЛЪЭПКЪ (14). Зыри къэмынэу, псори. Иджы, 
зэрыжаIэмкIэ, Къул Зулкъэрней и унафэкIэ цIыхухъу 
нэхъ лъэрызехьэ илъэпкъыр Чопракъыщхьэ 
ягъэкIуащ, къуршыр пхакъутыкIыу гъуэгу ящIын 
я хьисэпу. Нал къута, 228. Писырыжь цIыкIур 
адыгэбзэкIэ уэрсэрт, бабыщ зекIуэкIэ хъужауэ 
хэт сыт иратами дэфтэрым иритхэрт, Iэ 
трыригъэдзэжт, зыгуэр зрита илъэпкъым я Iэпэр 
пыуфIыцIыкIат. Нэгъуху, 20. Хъыбар зрагъэщIа 
илъэпкъыр щIагъуэ къэмынэу къызэхуэсащ: 
щыхьи, мэз бжэни, тхьэкIумэкIыхьи, бжьоуи, 
уашхи, мыщи, кхъуэпIащи, щIыIубнэфи – Iэджи 
къызэхуэсащ, «кхъухьыпщыр къоджэ» щыжаIэм, 
ар зищIысыр ямыщIэу. Кхъухь пхэнж, 500.

ИЛЪЭС (61). ЩIым дыгъэм и хъуреягъыр зэ 
къызэрикIухьым къриубыдэ зэман; гъэ. Жэмыр 
лIа пэтрэ, Хьэту фIигъэжыжати, лъы ткIуэпс 

къыщыщIэмыкIым, «псэхэлIэр хьэрэмщ», жиIэри 
и фэр трихри икъуащ, вакъапхъэ ищIыну – арат 
илъэс псокIэ къилэжьар. Къалэн, 429. Илъэс 
минитIрэ илъэс пщыкIуплIыр – А гъэр мыгувэу 
езыр къэсынущ. Си илъэсищэ. «Щхьэлыкъуэ», 
395. А щIалищым ягу зэхуэфIу Хъарбызхъумэу Рау 
хуагъакIуэ, ХьэщIэу къашэм ар яфIэфIу, ЛIыжьыр, 
жаIэ, ди лэжьакIуэр, Илъэсищэ нобэ хъуауэ, Куэд и 
гъащIэм илъэгъуауэ. «Тисей», 479.

ИЛЪЭТЫКIЫН (йолъэтыкI) лъэмыI. (1). 
Лъэтауэ зы къэщIыхьа гуэрым икIын. Джэрдж 
ПIытIу тхьэ еIуэ молэм и щхьэр мухьэрэбымкIэ 
илъэтыкIри Алыхьталэм и пащхьэ ихьэжауэ, и 
нэгу щIэкIар иIуэтэжу. Нал къута, 223.

ИЛЪЭФЭН (ирелъафэ) лъэI. (3). Зыгуэрым и 
кIуэцIым лъэфурэ зыгуэр ихьэн. Иныкъуэм шыр 
яхуэмыкIуэм, едэхащIэурэ вагоным иралъафэ. 
Щынэхужьыкъуэ, 35. Сентрал къиша сэлэтхэр 
ежэри хэт и бжьакъуэ, хэт и лъакъуэ, хэт и 
кIэр яIыгъыу жэмыр грузовикым иралъэфащ. 
Нал къута, 291.

ИЛЪЫН (илъщ) лъэмыI. (55). 1. (33). Зыгуэрым 
и кIуэцIым, и кум щыIэн. Iэнлъэм илъыр хьэм 
хуэмышхауэ щилъагъум, Джэлил зримылъэфыхьу 
къелъэтэхщ жыгми, хьэ тумэу зи дзэлыфэ 
къыхуэзытIар ирихужьащ. Бабыщыкъуэ 
адакъэпщ, 476. Къущхьэ зыбжани я шабырым 
фэ кIапсэ цIыкIу къешэкIауэ, я джэдыгу гъурым 
ищIыIукIэ езыхэм ящIа сэ, сампIэм илъу, 
якIэрыщIауэ, нэкIуплъ хъужауэ зэхэтт; сонэхэр 
псыгъуэ хъужауэ, я къамэр дахэу, я пащIэр ину 
къэкIуат; татхэр лъахъшэ защIэу, мычэму 
зэдауэу, зэныкъуэкъуу, псомкIи мыарэзыуэ, 
нэхъ жьантIэмкIэ еIэрт; цIыхубзхэр щхьэхуэу 
зэхэувэжауэ я IэлъэщIышхуэхэмкIэ я нэкIур 
щIахъумэрэ нэ закъуэкIэ плъэмэ, цIыхухъум 
нитIкIэ ялъагъум нэхърэ нэхъыбэ ялъагъуу 
зэIущащэрт, къэрэхьэлъкъыр щIызэхуашэсар 
къагурымыIуэ хуэдэт. Хъуэпсэгъуэ нур, 322. 
Инали и къэшэным саугъэт хуишэу машинэм 
илъти, абы и гугъу имыщIуи къэнакъым, 
нэгъуэщI жиIэн щимыгъуэтым, Саримэ и щIалэ 
цIыкIу Ахьмэд етIанэгъэ школым зэрыкIуэнум 
тепсэлъыхьащ. Мазэ ныкъуэ щхъуантIэ, 537. 2. 
(21). ЗыщIыпIэ гъуэлъауэ щыIэн. Жэщым Федя 
нэщхъей дыдэу Гуэщыжь гъуанэм бампIэу дэплът, 
НэгъуэщI Iэджэ хьэдэм хуэдэу Икъухьауэ лъэгум 
илът... «Бдзэжьеящэм ипхъу», 155. [Лу Таша 
жреIэ:] ИгъащIэм умылъэгъуа джанэ-гъуэншэдж 
щIагъщIэлъ къыуатащ, уи батинкIэри аращ, 
уагъашхэ, жэщкIэ гъущI гъуэлъыпIэм уилъщ. 
Мазэ ныкъуэ щхъуантIэ, 549. ДэплъыпIэмкIэ 
Апчарэ дэплъмэ, лIитIри хъыджэбз гъуэлъыпIэм 
зрагъэукIурияуэ мэжей, унэ лъэгум илъ шкIащIэхэр 
бууми къэмыушу. Щынэхужьыкъуэ, 66. 3. (1). 
зэхь. ЩIыпIэ гуэрым щыIэн (хабзэ с.ху.) Думэсарэ 
псалъэр яIэщIипхъуэтащ: - Алыхь, сэ вжесIэнмэ 
Дотий ар илъагъу щIэмыхъур: Инал хэкум имылъ 
кърелъхьэ, цIыхум ямыщIэ ярегъащIэ – IуэхуфI 
Iэджэм яужь итщ, ауэ лей щызэрихьи къохъу… 
Мазэ ныкъуэ щхъуантIэ, 540.

◊ Гум илъын (116). Еплъ гу I. [И] пащхьэ илъын 

(2). Еплъ пащхьэ. [И] натIэм илъын (16). Еплъ 
натIэ I. [И] IэмыщIэм илъын (27). Еплъ IэмыщIэ.

ИЛIЫКIЫН (йолIыкI) лъэмыI. (2). Зыгуэрым 
къыхэкIкIэ лIэн. МахуитIкIэ ерыскъы Iумыхуауэ, 
иджы и ныбэ изу шхэмэ, илIыкIынкIи зэрыхъунур 
ищIэ пэтми, зыхуэшыIакъым. Нал къута, 244. 
Думэсари, илIыкIыным хуэдэу [Астемыр] фIыуэ 
къилъэгъуати, бампIэрт. Хъуэпсэгъуэ нур, 160. 

ИЛIЫХЬЫН (йолIыхь) лъэмыI. (3). ЗыщIыпIэ, 
зыгуэрым и кIуэцIым щылIэн. Псыкъуий щатIым 
илIыхьауэ ЗэкъуэшитIым жыг хуагъэкI. «Индийскэ 
поэмэ», 367. Красноармеецхэм гу къылъатэу 
фызыр кумбым кърамылъэфыжатэмэ – зэфIэкIат: 
Хьэбибэ и кумбыр и мащэ хуэхъужауэ илIыхьат. 
Нал къута, 234.

ИМАМ (1). УнэцIэщ, «Мазэ ныкъуэ щхъуантIэ» 
романым хьэжыуэ хэт персонажым и унэцIэщ. 
Степан Ильич фочыщIэ къудейуэ къыщIэкIакъым, 
цIыхур революцэм хуриджэу гу къылъатэу 
ягъэтIыса нэужь, Имамхэ я хьэжыжьым унэр 
къищэхуащ. Мазэ ныкъуэ щхъуантIэ, 576. 

ИМАН: ИМАН ИIЭН (1). Муслъымэныгъэ 
зехьэн, цIыхугъэ хэлъын. Имани дини яIэжкъым 
цIыхухэм. КIапсэ кIапэ, 11.

ИМЭХЫХЬЫН (йомэхыхь) лъэмыI. (2). 
Къэухъуреихьа гуэрым бэуапIэ имыгъуэту 
ибэмпIыхьын, зимыщIэжу и къарур фIэкIуэдын. 
Фызыр, мыбэуэжыфу икIи мыкIиифу, 
пщIэнтIэпсыр къехуэхыу кумбым йомэхыхь. 
Нал къута, 234. Кумбыр куущи уомэхыхьыр, КIуэ 
хьэдрыхэ лъагъунлъагъу. «Индийскэ поэмэ», 365. 

ИМЕИХХЭН (еиххэкъым) лъэмыI. (1). Езым 
ейуэ щымытын. Игуэшми, нурыр имеиххэ, Исщ 

ИМЕИН (ейкъым) лъэI. (1). Еплъ имеиххэн. 
ЦIыху псори зэщхькъым: зым ейри имейри 
зрелъэфалIэ, адрейм, жэщ-махуэ жимыIэу, 
хузэфIэкI къигъанэркъым - мэлажьэ. 
Мазэ ныкъуэ щхъуантIэ, 652.

ИММУНИТЕТ (1). Уз зэрыцIалэ гуэрхэр 
къемыуэлIэн, пэлъэщын. Адыгэм тхылъ сыт яIэу 
щымытами, куэд къагъэгъуэгурыкIуащ, Iэджэми 
гу лъатащ, уз, уIэгъэ гъэхъужынкIи зыщыгъуазэу, 
зыхащIыкIыу щытар мащIэкъым, урикъуни 
цIыхур фэрэкI мыхъун щхьэкIэ яхузэфIэкIыу 
щытар: сабий фэрэкI хъуам бгъэдагъэгъуалъхьэрт 
лажьэ зимыIэ сабийри, фэрэкIыр мащIэ тIэкIуу 
кърагъэуалIэрти, езыр-езыру хъужырт, 
иммунитет игъуэтырти, псэуху фэрэкI 
хъужыртэкъым. Лъапсэ, 29. 

ИМПЕРИАЛИСТ (1). Къулеягъэшхуэ 
зыбгъэдэлъ капиталист. Фи хэку, фи фIыгъуэм 
къехъуэпсауэ Империалистхэр хъуащ фи егъу. 
ЛIыхъужь хъыбар. «Мывэ хуабэ», 181.

ИМПЕРИЕ (3). ГъэпщылIакIуэхэр зиIэ 
къэралыгъуэшхуэ. Римскэ империем зи фыз ягу 
ирихьа лIыр яукIырти, я фызыр зыIэщIагъэхьэу 
щытащ. Нал къута, 260. – Росей империем а зы 
гуэгушым фIэкI имышхыжкIэ, – жиIэри Дисэ ещащ 
[Аралъп Залымджэрий]. Хъуэпсэгъуэ нур, 104.

ИМПОРТНЭ (1). плъыф. Хамэ къэрал къраха, 
къраша (хьэпшып с. ху. гуэр). Коттедж хъарзынэр 
езыгъэщIари зейри Алыхьым фIэкIа зыми 
ищIэртэкъым, импортнэу хьэпшып гъуэзэджи 
унэлъащIи щIэлъ пэтми. Лъапсэ, 46.

[И]МУРАДЫН (и мурадщ) лъэI. (4). Гуращэ 
гуэр иIэн. Сосрыкъуэ, зыгуэр зэримурадыр пщIэуэ, 
псоми яужь иувэрт. Мазэ ныкъуэ щхъуантIэ, 604.

ИМЫКIУЭТЫН (икIуэтыркъым) лъэмыI. 
(5). Мышынэн, жиIам темыкIын. ЛъэпкъитI 
зэныкъуэкъуу зи къуэш кIэзнэшейуэ зыгъэувыну 
ещам языхэзым икIуэтын я щхьэ тралъхьакъым, 
зэжрамыIами зэхузэгуэпыжри, «атIэ, ди къуэш 
щывмыдэкIэ», «ди къуэшри щывмыгъэувкIэ», 
жаIэри лъэпкъитIри зыхуэмей Нурхьэлий 
къагъэлъэгъуати, зэижыным къыхэкIыу, хахащ. 
Хъуэпсэгъуэ нур, 214. Къуршыр имыкIуэтауэ 
дикIуэтынкъым! Нал къута, 256. – Сэлэт 
комитетым сащыщщ, жиIащ сэлэт къыщIыхьам, 
з

ИМЫЧЭЗУУЭ (3). нареч. И зэманыр 
къэмысауэ, къылъымысауэ. –Сыт имычэзууэ 
ущIэIуэр, къалэдэс? Бабыщыкъуэ адакъэпщ, 490. 
И лIым емыупщIу хъунутэкъым [Мариам], мес 
ари щымыгугъыххауэ, имычэзууэ къэкIуэжащ. 
Лэчымэ, 389–390. Гурылъ жыIэгъуэр сэри сщIатэм, 

ИН (28). плъыф. 1. (19). МыцIыкIу, абрагъуэ. 
Астемыр Ростов щыщыIам щыгъуэ къэрэгъулу 
зыIута еджапIэм яIа актовэ залым ещхьу дахэт 
иджы Къэбэрдеймрэ Балъкъэрымрэ щызэхуэса 
залыр, пэжу, Ростов щилъэгъуар нэхъ инт икIи 
нэхъ нэхут, нэхъ дахэу гъэщIэрэщIат сурэт 
зэмылIэужьыгъуэкIэ. Хъуэпсэгъуэ нур, 323. Зы 
тхылъ ин и блэгущIэм щIэлъу Къазджэрий, и 
гупэр курсантхэм къахуэгъэзауэ, ипэ ит партэм 
и щIыIум къытетIысхьэрти, щIэупщIащ: – Хэт 
усэ гукIэ ищIэрэ? Мазэ ныкъуэ щхъуантIэ, 607. 
Бжей жыг инхэр мэз тхьэмадэщ, ЖьантIэм дэту 
нэпкъым тетщ. Псым и хьэл. «Вагъуэ махуэ», 341. 
2. (5). МыцIыкIу (п.п. Iэуэлъауэ, ехъулIэныгъэ, н. 
къ). Асыхьэтуи пшэр къызыкъуихуа бгыщхьэмкIэ 
дыгъэр къыщепс хъужащ, тIэкIу-тIэкIуурэ 
пшэр зэкIэщIихурт, уафэ щхъуантIэр нэхъ ин 
хъурт. Щынэхужьыкъуэ, 53. Iэпыдзлъэпыдз 
хуэдэу щIалэ цIыкIуитIи къигъэнати а тIум 
Апчарэ ину епсалъэрт, и закъуэу зэрыщымытыр 
и «хьэщIитIым» яригъэщIэн и мураду. 
Щынэхужьыкъуэ, 65. 3. (4). Балигъ. [Алим:] Махуэ 
дэкIа, махуитI дэкIа – жэщыбгым ини цIыкIуи 
дыжеижауэ, лIитI къакIуэри Алий къагъэушащ. 
Зи лъэрыгъыпс тIыгъа, 530. Дивизэм и зэхэшэкIэ 
хъуар зымыщIэ ини цIыкIуи хэкум зыри искъым. 
Щынэхужьыкъуэ, 44. Ауэ нэхъ инхэр зэдауэрт: 
«Хэт Таша и гуэныхьыр къэзыщтэну арэзыр?» 
Мазэ ныкъуэ щхъуантIэ, 557. 

◊ Ин хъун (5). 1. (3). Балигъ хъун. [Данизэт:] – 
Си Чокэ мыгъуэ ин хъуа хуэдэу щытми иджыри 
щIалэщ, делэщ. Щынэхужьыкъуэ, 61. 2. (2). 
Хэхъуэн, нэхъыбэ хъун. Дейм дэр къыщыпыкIэм 
деж зэрыхъур фощIэ: нэхъапэ щIыкIэ щхъуантIэ 

хъужауэ зы тIэкIу къыпедзэ, тIэкIу-тIэкIуурэ 
ин мэхъу, арщхьэкIэ купщIэр мыхьэнэншэ 
тIэкIущ, 

 
ИНАГЪ (1). Зэрыин мардэ. Дыгъэпсыр хуадыр 

джанэ Iэщхьэу Абы хуэдизыр зи инагъ. Кулиев 
Къайсын. «Мывэ хуабэ», 114.

ИНАЛ (202). ЦIыхухъуцIэщ, «Мазэ ныкъуэ 
щхъуантIэ» романым хэт лIыхъужь нэхъыщхьэхэм 
ящыщ зыщ. [Астемыр:] Степан Ильич жиIэу 
щытауэ сощIэж: «Инал лIы къыхэкIынкIэ 
къыхэкIынут, и къуэбэбжьабэр тIэкIу теудауэ 
щытатэмэ», - жиIэу, Iущу жиIатэкъэ ар жызыIам. 
Мазэ ныкъуэ щхъуантIэ, 543. [Долэт] Инал 
хущIитхъуэу хуежьащ, Инал зэрыкъэрэхьэлъкъыр 
щыгъупщэжащ, Инал зыми ечэнджэщыркъым, 
Инал зыкъыфIэщIыжащ, жиIэу и жьэм къекIуэн 
къимыгъанэу. Мазэ ныкъуэ щхъуантIэ, 541. 
Думэсарэ псалъэр яIэщIипхъуэтащ: – Алыхь, 
сэ вжесIэнмэ Дотий ар илъагъу щIэмыхъур: 
Инал хэкум имылъ кърелъхьэ, цIыхум ямыщIэ 
ярегъащIэ – IуэхуфI Iэджэм яужь итщ, ауэ лей 
щызэрихьи къохъу… Мазэ ныкъуэ щхъуантIэ, 540. 

ИНЭМЫЩI (10). послелог. Хэмыту, щIымыгъуу. 
Чачэ инэмыщI самообложенэ къэзымытар 
зэрызыххэт. Мазэ ныкъуэ щхъуантIэ, 509.

ИНЭМЫЩIЫЖУ (4). Еплъ инэмыщI. Абы 
инэмыщIыжу, Бэлацэ а здэкIуэну жиIам кIуарэ 
мыкIуарэ зэгъэщIэн хуейт, дади и шым шэсу 
дэкIыжа хьэмэ гъунэгъухэм я дежкIэ екIуэкIа, 
бэлшэвычхэм къахьа властри дэнэ яхьа? 
Хъуэпсэгъуэ нур, 311. 

ИНЭМЫЩIЫЖКIЭ (3). Адрей псоми ялейуэ. 
Залым щIэгуауэ щIэзт; цIыхур къызэщIэвати, 
жаIэр зэхэпхыртэкъым, псалъэмакъ къомым 
инэмыщIыжкIэ, Iэщэ ираудэкIым, шыгъэцIывым я 
макъыр зэхэпхырт, цымэ, хъурыфэ гъэтэджам и 
мэр щIэзт. Хъуэпсэгъуэ нур, 324.

ИНЭН (йонэ) лъэмыI. (4). Зыгуэр зэрылъым, 
зэрытым къимыкIыжыфын. Нанэ пэгун иIыгъыу 
пщIантIэшхуэм дэтти япэ къилъэгъуащ Саримэ 
къызэрыпща бжыхь гъуанэм Дисэ и щхьэр 
къригъэжри пкъыр инауэ къеIэу. Хъуэпсэгъуэ 
нур, 137. Уэшхыпс ина ухуэзэмэ, уефэ хъуну Iэмал 
зимыIэщ, уи Iэр хэплъхьэрэ къыхэпхыжмэ, тIэкIу 
дэкIмэ, Iэлъэ хужь мэхъу, шыгъу трещIэри. ХьэщIэ 
лъапIэ, 400. Къуажэм псыдзэ къыщIэуа хуэдэу, 
дэнэкIи гъазэ, псы инар уэрамхэм дэзт, бжыхьри, 
жыгхэри, унэхэри, уафэ щхъуантIэ пшэ хужь 
Iэрамэхэр щызэрызехьэу къищу. КIапсэ кIапэ, 5.

◊ [И] пIэм инэн (1). Еплъ пIэ I. 
ИНЭРАЛ (3). Генерал. [Фэуаз:] Инэралым 

жесIати: «Гъусэ къащти, уи щхьэкIэ кIуэи, 
зыплъыхь, нэгъуэщI бгъакIуэмэ, щIалэ гъакIуи 
кIэлъыкIуэж жыхуаIэм хуэдэ ухъунущ», – жиIэри 
къыстрикъузащ. ХьэщIэ лъапIэ, 397–398.

ИНВЕНТАРЬ (1). Зыгуэрым ехьэлIа 
хуэIухуэщIэхэр (п.п., спортым, медицинэм, 
н.къ). Спорт инвентарь фIэкIа зыри 
щIэлътэкъым [пэшым], и кабинетыр ищIагъым 
щыIэт. Мазэ ныкъуэ щхъуантIэ, 672.

ИНДИЕ (3). Индостаным и ипщэ лъэныкъуэм 
щыIэ къэрал. Уи усэр ящIэ Дагъыстаным, 
Уи цIэр щраIуэ Индие дыдэм. Расул Гамзатов. 
«Щхьэлыкъуэ», 401. Индие, Индие, къэралышхуэ, 
КъурехъулIэ уи мурад. «Индийскэ поэмэ», 367. 

ИНДИРЭ (1). ЦIыхубзыцIэщ. Индие 
къэралышхуэм и унафэщIу Индирэ Ганди 
илъэс куэдкIэ лэжьащ. Арщ Индири и IэнатIэр! 
«Индийскэ поэмэ», 365.

ИНДЫЛ (2). жьы Волгэ. Мы кхъэм щIэлъ 
псоми сракъуэшу КъысфIощIыр, куэдми сахуэзауэ, 
Дэ зы палаткэм дыщIэлъауэ, Индыл и Iуфэ 
щысцIыхуауэ. Сэлэт лъэужь. «Мывэ хуабэ», 129. 
Псыжьрэ Индылрэ я зэхуакур арат зекIуэ кIуапIэр, 
бжьыхьэр къэсрэ гъавэр гуэным иракIутэжамэ, 
нэхъыбэм ДонкIэ ягъазэрэ губгъуэр къаущыхьу 
итт, къанэу губгъуэм щикIуадэ Iэджэри къэхъурт, 
я кIуэдыпIэр псэ зыIутым ямыщIэу... Лъапсэ, 30.

ИНДЖЫЛЫЗ (8). 1. (2). Нэхъыбэу Англием 
щыпсэу лъэпкъ, а лъэпкъым щыщ цIыху. – А 
псалъэ дыдэр адыгэм жаIэу инджылызхэм я дзэм 
адыгэр щапэува лъэхъэни щыIащ. ХьэщIэ лъапIэ, 
399. [Фэуаз:] Клоб ягъакIуэмэ, нэхъ щIафIэфIам 
сэри гу лъыстащ: инджылызщ, ехудийм япэщIэхуэ 
хъумэ, нэхъ къыфIэлIыкIынщ, къыщысхьынщ жаIэу 
арат, Клоб нэхъри мынэхъ Iейуэ сэ инджылыбзэ 
сщIэ пэтми. ХьэщIэ лъапIэ, 398. 2. (1). Европэм 
и ищхъэрэ–кхъухьэпIэмкIэ щыIэ къэрал. 
Къэбэрдейм зы нэрыбгэм хуэзэу дестынитхум 
нэблагъэ щIыуэ яIэщ, Америкэм плIырэ ныкъуэрэщ 
яIэр, Инджылызым щырыщ ирикъуркъым, 
Испанием яIэр тIурытI, Италием яIэр зырыз 
фIэкI хъуркъым, къэзакъхэм яIэр плIырыплIым 
щIегъу, нтIэ, щIыр ди зэхуэдэу советскэ 
властым игъэуващи, Къэбэрдеймрэ къэзакъхэмрэ 
къыддэгуэшэн хуейщ жаIэу осетин делегатхэм 
яукъуэдият. Лъапсэ, 87. 3. (5). плъыф. мыхь. 
Инджылызым ейр. [Фэуаз:] Сэ сщIэххэртэкъым 
мыбы ягъэкIуэну я гугъар инджылыз офицеру 
КлобкIэ еджэу, етIуанэрей батальоныр зи IэмыщIэ 
илъыр арауэ. ХьэщIэ лъапIэ, 398. Урыс кхъухьхэм 
къапэрыуэфыр хэт жыпIэмэ, инджылыз, француз 
кхъухьхэр аращ. Лъапсэ, 63. Тырку фоч ирехъу, 
урыс фочи ирехъу, инджылыз фокIэщIи къыхуэхь – 
псоми хещIыкI, фочыку закъуэ фIэкIа къэмынами, 
зэрыщытам нэхърэ мынэхъ Iейуэ зэрегъэпэщыж 
[ЛIыгъур]. Лъапсэ, 102.

ИНЖЕНЕР (1). ТехникэмкIэ еджапIэ 
нэхъыщхьэ къэзыуха IэщIагъэлI. И портфелым 
Iэдэуадэр Дэлъу щIалэр дэни макIуэ, Хэт и уни 
ар щIолъадэ, МонтерыфIщи куэд щIагъакIуэ, 
ИнженеркIи къеджэ щыIэщ, ЩIалэ жаным 
дэгушыIэу. «Тисей», 478.

ИНЖЫДЖ (1). КъШР-м щежэх псы. Си дэлъху 
Жэндар, тхьэ, къыщамыцIыху Инжыджи, Тэрч 
Iуфи Iусу щытакъым. Хъуэпсэгъуэ нур, 272.

ИНЖЫДЖЫЩХЬЭ (1). Инжыджыпсым и 
къежьапIэ. Ар тырку пащтыхьым щызэхихым 
нэхъ Iеижу къэгубжьри унафэ ищIащ лъэпкъ 
мыдаIуэхэм дзэр яриутIыпщу IумпIафIэ ищIыну, 
арщхьэкIэ Инжыджыщхьэрэ Сэужыкъущхьэрэ 

деж шапсыгъхэмрэ убыххэмрэ я дзэр къапэуври 
тыркудзэ мин пщыкIутху хъур къагъэувыIащ, 
адэкIи-мыдэкIи ямыгъакIуэу. Лъапсэ, 59.

ИНКУБАТОР (6). Джэдкъаз шыр искусственнэу 
къызэрырагъэш аппарат. ЯмыщIэххэу, инкубатор 
адакъэм бабыщ шыр къришащ, жаIэу щызэхахым, 
къалэм къикIри сурэттех, щIэныгъэлIхэр я гъусэу, 
Бабыщ шырым зезыта адакъэ хужьым сурэт трах, 
адэкIэ-мыдэкIэ къыпажыхь, адакъэр къаубыду и 
щIыбым бабыщ шыр трагъэтIысхьэну хуожьэ. 
Бабыщыкъуэ адакъэпщ, 489. ПщыхьэщхьэкIэ 
джэдэщым джэдкъазыр екIуэлIэжмэ, Джэлил джэд 
анэм яхэсу лъэуейм тесщ, инкубаторыкъуэр и 
закъуэпцIийуэ псоми япэIэщIэу, зигъэбырыбу 
къуэгъэнапIэ къуэсщ. Бабыщыкъуэ адакъэпщ, 482.

ИНСПИРАЦИЯ (1). Зыгуэр зыгуэрым и 
фIэщ гъэхъун (п.п., образ). [Жансэхъу псалъэхэм 

ИНСТИТУТ (6). Языныкъуэ еджапIэ 
нэхъыщхьэхэм, щIэныгъэ-къэхутакIуэ 
IуэхущIапIэхэм зэреджэ. Къэбухар зыхуэдэр жепIэ 
щхьэкIи мыхьэнэ иIэкъым, къыбжиIэнукъым и 
IэщIагъэр, сыменеджерщ жиIэнщи, зэфIэкIащ, сэ 
схуэдэу къэралым ираджауэ исыр лIиблщ, а блым 
ебланэр сэращ жиIэнщи, упыкIащ, менеджмент 
жыхуаIэр зыщIэ иджыри къэс хуэзакъым, ауэ колхоз 
тхьэмадэу ХъынцIэл къыдэIэпыкъуурэ институт 
къиухауэ диплом зи пхъуантэм дэлъым яхуэзэмэ, 
жыжьэу гъуанэ къыдигъэплъыркъым, щIэныгъэкIи 
Iэмал-хьилагъкIи ятокIуэри. Лъапсэ, 96. Зауэр 
яухыпэми институт къимыухауэ дэмыкIуэну 
Апчарэ и гум ирубыдащ. Щынэхужьыкъуэ, 
19. ЕтIуанэ курсыр къимыухыу институтыр 
зэхуащIыжри лэжьапIэ лъыхъуэн хуей хъуащ 
[Локотош]. Щынэхужьыкъуэ, 28.

ИНСТРУМЕНТ (6). Зыгуэрым ехьэлIа 
Iэмэпсымэ (п.п, медицинэм, музыкэм, н.къ.). 
ПщIантIэ закъуэр бгъэкъабзэмэ зэфIэкIрэ, 
хьэщIэм музычкIэ япежьамэ, нэхъыфIт, 
арщхьэкIэ оркестрыр иджыпсту хэт иригъэуэн, 
Дорофеич зокIунтIрие, – жаIэу псалъэмакъыр 
Лу и тхьэкIумэм зэрицырхъэу, зэрыщIалэ 
жаныр къигъэлъэгъуащ: – Фыжи инструментыр 
къафщтэ, – жиIэри. Мазэ ныкъуэ щхъуантIэ, 558. 
[Дэфэрэдж:] Си ассистентхэми си жьэм псалъэ 
къыжьэдамыгъэкIыу сызыхуей инструментыр 
къысхуаший и чэзум деж, сэри си IэщIагъэм 
сыдихьэхыжауэ, мафIэ къысщIэнами, си Iуэхур 
зэпызыгъэун къару дунейм теткъым. Лъапсэ, 
21. Дорофеичи къелъэIуащ Лу: ди оркестрыр 
ирикъуркъым, инструмент зыбжанэ дыхущощIэри, 
Инал епсалъи дызыхущыщIэр къызэрытщэхун 
ахъшэ къытхуеIых, мэуэ зы пщыкIутI-пщыкIутху 
дыхъуатэмэ, военнэ оркестрым дещхьынт, 
жиIэри. Мазэ ныкъуэ щхъуантIэ, 547.

ИНТЕНДАНТ (3). Дзэм къулыкъу шызыщIэ 
цIыху, хозяйствэ Iуэхухэр зезыгъакIуэ. 
[Алыджыкъуэ:] ЕтIуанэрей махуэм си шырыкъу 
къомыр щIэзыша интендантыр сэ сыщымыIэу 
къокIуэри щхьэлыр къещ: – Дэнэ фхьа мыбы 
илъа хьэжыгъэр? МелыIыч, 472. [Комендантым 

хъумакIуэм жреIэ:] Мыр [Алыджыкъуэ] и гъусэу 
интендантыр заводым ирекIуи, шырыкъуу я 
складым щIэлъыр къаIихыну жеIэ. МелыIыч, 467.

ИНТЕРНАТ (22). Сабийхэр щрагъаджэ икIи 
щапI еджапIэ щхьэхуэ. [Алим:] ПсынщIэIуэу 
интернатым сынэсыжащэрэт, жысIэу си 
алащэм сыкъеуэу къыщызгъэзэжым, зэщIэгъуагэ 
къомым ящыщ гуэрхэр къэджащ, си бошкIэм псы 
къриутхыкIыу фызхэм щалъагъум: «А тIыкIуэ, 
а зи уз кIуэдын, псы тIэкIу мыгъуэ дегъафэт». 
Зи лъэрыгъыпс тIыгъа, 520. Iэщэм уриджэгу 
зэрымыхъунур, еджакIуэр кIэрахъуэ зэрыхуэмейр 
[Алий] къагуригъаIуэ дэнэ къэна, игъэшынащ 
кIэрахъуэ зезыхьэр школым щIихужыну, я адэ-
анэм я дежи кIуэуэ я щIалэр интернатым 

ИНТЕРНАЦИОНАЛ (1). Дунейпсо 
гуащIэрыпсэухэм я гимн. [Алим:] Япэ дыдэ 
«Интернационал» гимныр адыгэбзэкIэ жытIэу 
дэзыгъэщIар Алийщ. Зи лъэрыгъыпс тIыгъа, 523.

ИНУ (3). нареч. Адрейхэм инагъ, хуабжьагъ сыт 
хуэдэкIэ елеекIыу. Гуэгушыхъужьыр адакъэм нэхърэ 
IэджэкIэ иренэхъ ин, и «къау-къаури» макъыфIкIэ 
жреIэ, нэхъ ину зигъэбырыбу хъушэми яхрет, 
Джэлил абы зэрыфIэлIыкI щыIэкъым, хъымпIаруи 
къридзэркъым. Бабыщыкъуэ адакъэпщ, 478. 
Мис аргуэру [Таша] шхын къратар зэхуехьэс, 
хэщхьэжыгъуэ хъуакъым, Лу ар щилъагъум, и 
гум техуакъым, къэтэджри, крушкIэшхуэкIи 
крушкIэ цIыкIукIи шей ефэм зэхахын хуэдэу, ину 
къэпсэлъащ. Мазэ ныкъуэ щхъуантIэ, 145.

ИНУС (32). ЦIыхухъуцIэщ, «Хъуэпсэгъуэ 
нур» романым хьэжыуэ хэт персонажщ. Лу 
къызэралъхурэ зы илъэс хуэдиз дэкIри, Инус 
хьэжыр щIымахуэ уаем игъэдыкъауэ Шыхъуэфэпс 
къыщагъуэтыжащ. Хъуэпсэгъуэ нур, 145. –Тобэ 
ярэби, Инус хьэжым и унэм бэлшэвыч сымаджэ 
щIэлъу ищIамэ, зиукIыжынт, – гушыIэрт Бот, 
цы лъэпкъ зытемыт и щхьэм пщIэнтIэпсыр 
кърилъэщIэхыу. Хъуэпсэгъуэ нур, 275. Хьэжым 
и щIэиныр къызыхуигъэнэн зэримыIэр и жагъуэ 
хъууэ дунейм ехыжами, абы къыщIэна унэри, 
щIапIэри, жэмыжь дэтри сытри Инус и къуэш 
Нурхьэлий лъысащ. Хъуэпсэгъуэ нур, 145. 

ИНФОРМАЦИОННЭ (1). плъыф. Дунейм 
и къэхъукъащIэхэр, дунейм къыщыхъухэр 
цIыхубэм я деж нэзыхьэс. Абы кIэлъыкIуэу 
газетым и пIэкIэ «Информационнэ листок» 
къыдагъэкIыу хуежьащ. Нал къута, 240.

ИНЦИДЕНТ (1). КъэхъукъащIэ гуэр, 
зэжьэхэуэныгъэ. АрщхьэкIэ а псалъэр 
хуэзэртэкъым, ар езы дыдэм [Жансэхъу] 
къыщыгурыIуэжым, жиIащ: – Инцидент! Мазэ 
ныкъуэ щхъуантIэ, 551.

ИНШАЛЫХЬ (1). ХьэрыпыбзэкIэ: Алыхьым 
жиIэмэ, Алыхьым и фIыщIэкIэ. [Молэм жиIэу:] 
Иншалыхь. Лъапсэ, 61.

 ИНЫЖЬ I (9). Нарт эпосым, адыгэ таурыхъхэм 
хэт егъэлеяуэ инагъ зиIэ псэущхьэ абэрагъуэ. 
«Елбэздыкъуэ» поэмэм хэт персонажхэм щыщу 
урохьэлIэ. Мис арыхэу щауэ гуащIэм Джатэр 

дыгъум трешащIэ, Щхьиблым щыщи зы полъэтри 
А Иныжьым игу къилъэту КIэбгъу зищIауэ 
ныщIокIыжыр, ЩIыр иреIэ лъы къыпыжым. 
«Елбэздыкъуэ», 6. И пэм къикIыр Iугъуэ гъуэзу, 
Иныжьыщхьэри джэрэзу, ПащIэкIитIыр щIым 
нэмысу, Лъы къыпыткIум удзыр ису, КIэлъыпIащIэу 
зейм кIэлъожэ, Хьэм ялъагъумэ, псори йожэ. 
«Елбэздыкъуэ», 6.

ИНЫЖЬ II (3). плъыф. Ин дыдэ, иныIуэ. А 
фызыжь кIэлъэфыр пщIантIэм къыдыхьэху, 
и дамэр гуэлэлу бгъэжь гуэр къыдэпщхьэу Лу 
къыфIэщIырт, сыту жыпIэмэ я нэхъ хуабэ хъуами 
Чачэ и цы IэлъэщI иныжьыр зытрихыртэкъым. 
Хъуэпсэгъуэ нур, 271. Абы хуэдэу «иныжьхэм» 
нэхъ цIыкIур тегушхуэгъуафIэ ящIрэ щIэнакIэмэ, 

.
ИНЫКЪУЭМ I (20). Адрейхэм, нэгъуэщIхэм. 

Къуажэм цIыхухъу е цIыхубз дэбзэхыкIамэ, 
цIыхухъуу дэсыр шэсурэ ХьэтIрэмтIыгу 
кхъухь тедзапIэмкIэ жэуэ щытащ, ядыгъуар 
къыщагъуэтыжи Iэджэрэ къэхъуащ, иныкъуэми 
къагъуэтыжа щхьэкIэ, къэщэхужын хуейуэ 
зыщэхуам хъыджэбзыр кърищэжын имыдэмэ, 
зэзауэрт, е ящэхуар къэкIуэсэжырт, зыпылъу 
щыта щIалэм и гъусэу ежьэжырти, урыс къалэ 
гуэрым и гъунэгъуу тIысыжырт, щIапIэ къратам 
унэ иращIыхьыжауэ. Лъапсэ, 34. Къызэхуэсахэри 
гуп-гупурэ иныкъуэр зэчэнджэщу, адрейхэри 
зэдауэу, зыкъоми «текIуэм дырейщ» жаIэу зэхэтт, 
ауэ и нэхъыбитIыр Iуэхум хуэчэфу, къалэну я пщэм 
къыдэхуар зэрыиныр ящIэжу, абы ирипагэу, «зэ 
дыщIыхьащэрэт залым» жаIэу тепыIэртэкъым. 
Хъуэпсэгъуэ нур, 317. Лу къыздихьа справкэр 
зэIэпахыу еплъырт, псоми хьэкъыу япхыкIат 
Лу дзыхьышхуэ къызэрыхуащIар, итIани 
крушкIэшхуэхэри крушкIэ цIыкIухэри 
щIызэныкъуэкъу щыIэт: иныкъуэм жаIэрт Инал и 
машинэм, шыфI утесмэ, улъэщIыхьэну е трактор 
зепхуэныр IэджэкIэ нэхъ гугъуу машинэм нэхърэ. 
Мазэ ныкъуэ щхъуантIэ, 546–547. 

ИНЫКЪУЭМ II (16). нареч. Зэзэмызэ. 
ЩIымахуэр щIыIэт, езыр [Дисэ] IэпцIанэ-
лъэпцIанэт, си щхьэр мэуназэ, соджалэри солIэ 
жиIэу, щIэгъэкъуэн игъуэтмэ, къэувыIэурэ 
зигъэпсэхурт, иныкъуэми къызэплъэкIырт, и къуэр 
къыкIэлъыджэ къыфIэщIу. Къалэн, 436. Иныкъуэми 
хьэрф къитхъэныр зэпагъэурти, къызэтрачт: – 
Догуэ, псоми къэрэндащым зеттащ, ди Iэщыр 
хэт игъэшхэну, унагъуэри дауэ псэуа хъуну! Зи 
лъэрыгъыпс тIыгъа, 530. ЛIищыр зэрызекъуэу 
бжэщхьэIум Iутыху, фызхэр унэм щIэлъэдащ, 
Iузизэ хэпщIыкI къудейуэ бауэрт, иныкъуэми и 
псэр хэкIри бэуэн щигъэтащ жыпIэнт, апхуэдэу 
зэпигъэурт и бэуэнри. Хъуэпсэгъуэ нур, 76.

ИНЫКЪУЭР (7). Еплъ иныкъуэм I. Иныкъуэри 
зэрызехьэу а къакIуэу ялъэгъуам пежьауэ 
мажэ: – Нацдивизэр къэсыжащ! Нал къута, 212. 
Къызэхуэсахэри гуп-гуурэ иныкъуэр зэчэнджэщу, 
адрейхэри зэдауэу, зыкъоми «текIуэм дырейщ» 
жаIэу зэхэтт, ауэ и нэхъыбитIыр Iуэхум хуэчэфу, 
къалэну я пщэм къыдэхуар зэрыиныр ящIэжу, 

абы ирипагэу, «зэ дыщIыхьащэрэт залым» жаIэу 
тепыIэртэкъым. Хъуэпсэгъуэ нур, 317. Бий хьэдэ 
нэжьгъым уэс изу, Иныкъуэр мафIэм исащ. ЗэуапIэ. 
«Шум и гъуэгу», 23.

[И]НЫСЭН (инысэщ) лъэмыI. (1). Зыгуэрым и 
нысэу щытын. Узинысэ лъэпкъми, Уареда, Хэгъуэгу 
нысэр ямыдэж, жи Уареда. Си анэм хуэзусыжар, 
«Щхьэлыкъуэ», 391.

ИНЫН (инщ) лъэмыI. (6). МыцIыкIун. 
Къуажэм танк щитI-щищ къыдэуащ жыпIэнт, 
апхуэдизкIэ ин ву макъри МелыIыч, 461. Жансэхъу 
и лъэкIыныгъэр зэрыиныр уигъащIэу къэпсэлъащ: - 
Сосрыкъуи дэIэпыкъуэгъуу зыдэшэ! Мазэ ныкъуэ 
щхъуантIэ, 552.

ИНЫЩЭН (иныщэщ) лъэмыI. (1). Егъэлеяуэ 
инын, ин дыдэн. Фэтэрыр зы лIым и дежкIи 
иныщэщ – пэшищ мэхъу, пщэфIапIэм нэмыщI. 
МелыIыч, 448. 

ИОРДАН (1). КъуэкIыпIэ гъунэгъум щыIэ 
хьэрып къэрал. Кавказым къикIыурэ Тырку 
къакIуэурэ, Тыркуми къиIэпхъукIыурэ Иорданым 
къэкIуа адыгэр аргуэру хэкужьым къихьат. 
Кхъэлэгъунэ, 373.

ИПЭ I (1). ЗэкIэлъхьэужьхэм пэIущIэ дыдэр. 
Зы тхылъ ин и блэгущIэм щIэлъу Къазджэрий, и 
гупэр курсантхэм къахуэгъэзауэ, ипэ ит партэм 
и щIыIум къытетIысхьэри, щIэупщIащ: – Хэт усэ 
гукIэ ищIэрэ? Мазэ ныкъуэ щхъуантIэ, 607.

◊ Ипэ игъэувэн (1). Зыгуэрым япэ игъэщын. 
Елдар урыс псалъэ зыбжанэ зригъэщIат, ауэ Бот и 
псэлъэкIэм тету псалъэрт, псалъэ къэс и пэм «и» 
иригъэувэу: «Истепан», «икнига», «иклуч» жиIэу. 
Хъуэпсэгъуэ нур, 221.

ИПЭ II (2). ЯпэщIыкIэ, зыгуэрым япэ. 
[Илэ:] Унэ пщIын ипэ гъуэгу, жиIащ пасэрейм. 
Гъуэгуанэ, 116. ГъукIэ Боти тесщ пцIэгъуэплъым, 
ЗэпекIухьыр шыгъэжапIэр, Ар къэжэным ипэ иту 
Линэ Iуплъэм арщ и гуапэр. Колхоз шыгъажэм. 
«Партыр ди пашэу», 37. 

ИПЭЖ (1). Зы Iуэхугъуэ гуэр къэхъуауэ 
щытам и пэ къитыж. [Степан Ильич] Абы 
ипэжкIэ ЩIыIэпс къуажэм фочыщIэу сыдэсащ, 
абы ирихьэлIэу Иналрэ Къазджэрийрэ цIыхугъэ 
схуэхъуат. Мазэ ныкъуэ щхъуантIэ, 567.

ИПЭКIЭ I (1). нареч. Уи гупэмкIэ нэхъ 
жыжьэIуэу. ИпэкIэ уплъэмэ, лъагъуэр мэз чыцэ 
тIэкIум хэкIуэдэж щхьэкIэ, къакIуэр тыншу 
къэплъагъунут. Лъапсэ, 70.

ИПЭКIЭ II (5). послелог. Зэман къегъэлъагъуэ 
«узэIэбэкIыжмэ» жиIэу. Псори зэфIэкIа иужь, 
шуудзэр параду блэкIын ипэкIэ, сотнэ къэс я 
командирым рапорт къритащ Воронцов-Дашкову 
зи бгъэр орденым щIигъэнам. Хъуэпсэгъуэ нур, 
126. Щхьэлмывэкъуэ къэнахэри мэжэлIэнукъым, 
сыту жыпIэмэ, Думэсарэ, театрым кIуэным 
ипэкIэ, шхын игъэхьэзырауэ щытащ. Мазэ 
ныкъуэ щхъуантIэ, 672. Бэлыхьлажьэр жылэм 
къащытеуэнум и пэкIэ насыпыншагъэ Iэджи 
къэхъуат. Хъуэпсэгъуэ нур, 287.

ИПЭIУЭМИ (1). нареч. Зы Iуэхугъуэ 
гуэрым зымащIэкIэ ипэ къихуэу. Абы ипэIуэми 

Мэтхъэным зэхищIыхьар мащIэкъым, псори 
зыщыбгъэгъупщэми. Хъуэпсэгъуэ нур, 319.

ИПЭЖЫПIЭРАЩИ (1). вводнэ п. Зэрыщытыр 
жытIэнщи. ИпэжыпIэращи, уи щхьэ хэкIуэдэнуи 
щытащ. Зи лъэрыгъыпс тIыгъа, 524.

ИПКЪ: ИПКЪ ИТУ (1). союз. Зыгуэрым 
къыхэкIкIэ, тету, тещIыхьауэ. [Фэуаз:] 
НэхъыбитIым унафэм ипкъ иту къалэм дэкIын 
хуейуэ абы нэхъ трагъащIэт, арщхьэкIэ сэ 
здакъым: «Фи пашэр сэращ, сэ сыхьэрыпу щытамэ, 
зыми гурыщхъуэ къытхуищIынутэкъым. ауэ сэ 
сыадыгэщи, жаIэнур фощIэ – мы къалэм бегъымбар 
къыщалъхуащ, хьэрып бегъымбарыр ехудийм 
хаутэ щхьэкIэ адыгэ гузэвэн жаIэнщи, псори 
дыкъэрабгъэу ди цIэ ягъэIунщ». Ар щыжысIэм, 
зауэлIхэу аскэр ахъырзэманхэр сиIэти, си псалъэр 
къабыл ящIащ. ХьэщIэ лъапIэ, 399.

ИПЛЪЭН (йоплъэ) лъэмыI. (14). Зыгуэрым 
и кум, и кIуэцIым еплъын. Къазджэрий 
мыдыхьэшхын папщIэ, Думэсарэ унэм 
къыщIыхьэху, и щхьэр иригъэзыхырти тепщэчым 
иплъэрт, джэд лыбжьэм дихьэха хуэдэу. Мазэ 
ныкъуэ щхъуантIэ, 572. Япэм и Iэ нэмысу щытамэ, 
иджы фыз Iэзэу и цIэ мэIу [Дэфэрэдж], гъэмахуэу 
удзыр щыгъагъэм деж губгъуэм кIуэурэ удз хущхъуэ 
зэхуехьэс, пкIэунэм уихьэрэ уиплъэмэ, адэкIэ-
мыдэкIэ пхъафэ зэмылIэужьыгъуэ – зи фIэмылъ 
щыIэкъым. Лъапсэ, 119. Щихухэр уэгум йоплъэ 
хуарзэу, ЩIакIуэ фIыцIэ щатIэгъауэ. «Тисей», 483.

ИПЛЪЫН (йоплъ) лъэмыI. (2). Зыгуэрым и кум, 
и кIуэцIымкIэ ущыIэу зыгуэрым еплъын. Уэнжакъ 
гъуанэмкIэ уиплъмэ, уафэр плъагъурти, топышэ 
сыт зелъатэу умылъагъуну пIэрэ, жаIэу Темботрэ 
Лурэ жьэгум иувауэ уэнжакъымкIэ иплъырт, 
арщхьэкIэ жьым зэрихьэ пшэ фIыцIэ Iэрамэм 
фIэкIа ялъагъуртэкъым. Хъуэпсэгъуэ нур, 284.

ИПЛЪЫХЬЫН (йоплъыхь) лъэмыI. (1). 
Зыгуэрым и кIуэцIым зыгуэр къыщылъыхъуэн, 
зыгуэр зэбгъэлъагъуну хэтын. Апхуэдэу дыгъэр 
къыщIэкIмэ, Мыл гъуджэ инхэм йоплъыхь, Пшэ 
фIыцIэ Iувхэр темылъмэ, И нурхэр дэни хетыхь. 
Бгыхэр. «Бгы лъапэхэм деж», 36.

ИПРИШЁЛСЯ (1). Урысыбзэ ныкъуэкIэ: 
къэкIуэн. Как живется, хорошо ипришелся «сыт 
ухуэдэ, сыту фIыт укъызэрыкIуар», – жиIэрт Бот, 
Степан Ильич илъагъумэ. Хъуэпсэгъуэ нур, 221.

ИПХЭН (ирепхэ) лъэI. (2). ЗыщIыпIэ зыгуэр 
кIэрыпхэн, пхауэ кIэрегъэубыдэн: и кум, и плIэм 
н. Абдежым кхъухь хьэнцэм зи Iэгур щIиха лIы 
бланэжь къом къосри хъыджэбзхэр зыщIыпIэкIи 
ямыгъакIуэу зэщIаубыдэ, Дэфэрэдж, и сабийр и 

.
ИПХЪЭН (ипхъащ) лъэмыI. (1). Зыгуэрым 

и кIуэцIым, и кум щызэбгрыпхъауэ, щытын, 
щыкъуей, жьгъей гуэрхэр игуэшауэ щытын. 
Налкъутналмэсу ипхъащи Уэгум ит вагъуэр 
бжыгъуейщ, Дыгъэр къухьамэ, мэпщIыпщIыр, 
КъыкъуэкIым, яIэ Дуней? Налкъутналмэсу 
ипхъащи. «Дамыгъэ», 225.

ИПХЪЫХЬЫН (ипхъыхьащ) лъэмыI. (1). 
Икъухьауэ щытын. Джэдыцу адэкIэ-мыдэкIэ 

ипхъыхьамкIэ къыбощIэ ар джэд фермэу 
зэрыщытар. МелыIыч, 457.

ИПХЪУЭН I ( йопхъуэ) лъэмыI. (1). И IитIымкIэ 
чэзууэ и цей жыпым ипхъуэурэ яжьэ къыпылъэлъу 
кърипхъуэтыжырт [кIапсэмкIэ дэпщей щIалэм]. 
Хъуэпсэгъуэ нур, 99.

ИПХЪУЭН II (ипхъуащ) лъэмыI. (1). Зыгуэрым 
зыгуэр иубгъуауэ, теубгъуауэ щытын. ЯукIыпауэ 
лIы къашэжмэ, Ипхъуат и нэкIум и цей къуащIэр. 
Адыгэ цей. «Дамыгъэ», 238.

ИПЩЭКIЭ (9). нареч. Псыр къыздиж 
лъэныкъуэмкIэ. Лъагъуэр нэшэ-къашэми, къуэм 
удэмыкIыу ипщэкIэ дэкIуей, – жиIэри Барчо 
щытащ зыкъомрэ, зэанэзэкъуэм якIэлъыплъу, 
иужьым цIытхъытхъ жиIэу къыщIэпхъуэжри и 
хъушэм къэсыжащ. Лъапсэ, 56. Грузовик къэкIуа 
къомыр унагъуэ бжыгъэм тегуэшауэ ипщэкIэ 
дэкIуейуэрэ аузхэм дэкIуэдащ, унагъуиплIым зы 
ялъысу. Лъапсэ, 85.

ИПЩХЬЭН (йопщхьэ) лъэмыI. (6). Зыгуэрым 
и кIуэцIым пщыурэ ихьэн. – Сэ Жыраслъэн 
зысщIынщ, ауэ уэлэхьи, сывукIами кхъэ унэм 
симыпщхьэфыну, – жиIэри Сосрыкъуэ къэуващ. 
Мазэ ныкъуэ щхъуантIэ, 580. Жылэм дэсым 
ящIырт езы Хьэкурынэ зэреджэ цIэр щIыфIащар: 
къуажэм зэрыпхъуакIуэр къатеуауэ, унэр 
яхъунщIэу, ягъэсу щыхуежьэм, фыз уэндэгъу 
къуажэм дэмыкIыфар пэшхьэкум ипщхьат, икIи 
гужьейри пэшхьэкум илъхухьащ. Лъапсэ, 107.

ИПЩЫН (йопщ) лъэмыI. (1). Зы щIыпIэ гуэр 
пщыурэ бгынэн. Къазыхъуэр окопэм ипщри 

ИПЩIЭПЩIЫХЬЫН (йопщIыпщIыхь) 
лъэмыI. (1). Зыгуэрым и кIуэцIым щыпэщэщэн, 
зыгуэр щызэIыпщIыкIын. Лу къэмыушу мэжей, 
пщэдджыжькIэрэ Тембот къыщытэджым деж, 
укъэмытэджуи хъурэ, Думэсарэ пэрыIэкIэ 
собэм ипщIэпщIыхьурэ дэп зырыз къигъуэтыр 
зэхуехьэсри мафIэ ещI, Iусыпс трегъэувэ. 
Хъуэпсэгъуэ нур, 296.

ИРАЛЪХУХЬЫН (иралъхухьащ) лъэмыI. (1). 
ЗыщIыпIэ, зыгуэрым и кум зыгуэр къыщалъхун. – 
Хьэкум иралъхухьар вагъэмбэкъум дэкIуэдэжащ, – 
жиIэри молэм, нэгъуэщI сыт хузэфIэкIынт, 
кърихьэлIам яжриIащ хьэдэр я унэ яшэжыну. 
Лъапсэ, 106.

ИРАН (1). Азием и къухьэпIэ лъэныкъуэм 
щыIэ къэрал. Мес пхъэIэщэ Щам къикIауэ, 
Мексиканцхэм ящIыр тыгъэ, Мес Ираным дыщэу 
пкIауэ Iэщэм палъхьэм тетщ дамыгъэ, Чили, 
Перу – хэкуу щыIэм ЯщIа тыгъэм и гъунапкъэр 
Мы зал куэдым щыщымыIэ, ФIыщIэ иным ар щыщ 

.
ИРЕГЪЭТЫЖЫН (ирырегъэтыж) лъэI. (1). 

Зыгуэрым къыIипха гуэр ирегъэгъэзэжын. 
[Дэфэрэдж:] Уэри зэ отпуск укIуэнкъэ, тхьэ 
имыIуамэ, уи билетыр йозгъэтыжын уи гугъэ? 
Лъапсэ, 7.

ИРЕГЪЭХУЖЬЭН (ирырегъэхужьэ) лъэI. (1). 
Зыгуэрым зыгуэр ихуну хуегъэжьэн. Зэредмыхужьари 
[Iэщыр] нэхъыфI хъуащ. Нал къута, 238.

ИРЕГЪЭХЬЭХЫН (ирырегъэхьэх) лъэI. 

(1). Зыгуэр псы с. ху. ищхъэрэкIэ егъэхьын. 
Буруныщхьэ пхъэ щыпаупщIурэ псым къыхадзэурэ 
кърырагъэхьэхт. Мазэ ныкъуэ щхъуантIэ, 515.

ИРЕГЪЭШЭЖЬЭН (ирырегъэшажьэ) лъэI. 
(1). Зыгуэрым зыгуэр зыщIыпIэ егъэшэн. [Япэ 
псэущхьэм Гесиод жреIэ:] Тепщэчым ису дыгъуасэ 
иредгъэшэжьащи дызэрынэсыжу уи мэлым 
уахуэзэжынущ. Тепщэч къэзылъэтыхь, 186.

ИРИБЭУЭН (иробауэ) лъэмыI. (1). Бэуэныгъэр 
къризэгъэпэщын. Куэд дэмыкIыу мэз тIэкIур 
зыгуэрым къигъэхъеящ, зэадэзэкъуэм заущэхуауэ 
здэщылъым, щыхьыр хуэму, и щхьэр лъагэу 
иIэтарэ къаплъэу, и пэщхъыныр ин хъуами, хьэуа 
зэрыбауэр къемэщIэкIыу зэрыщытым гу лъыптэу 
къалъэгъуащ, щыхь анэм и шыр цIыкIури гузэвэгъуэ 
дунейм тетми темытми къыфIэмыIуэху хуэдэу 
къыкIэлъыкIуэрт. Лъапсэ, 71.

ИРИБЖЬЫФIЭН (иробжьыфIэ) лъэмыI. 
(2). Иригушхуэн, ирипагэн, ириинын. Къуэ 
пхуалъхуащи дыпхуогуфIэ, Къуажэ псори 
иробжьыфIэ. Р

ИРИГУЛIЫН (ирегулI) лъэI. (1). Зыгуэр 
зыщIыпIэ екъузылIэн. Епхауэ аратэкъым, 
шхуэмылакIэр къудамэм фIэдзати, шым жыгыр 
хъурейуэ зы удз къринакъым, и пэр жыгым 
иригулIыху, иригулIа нэужьи шыр абы хуэдизкIэ 
Iус хуейти, жыгыфэр трихъукIат – дауи, а шыр 
абдеж зэрыщытрэ мащIэ щIакъым. Лъапсэ, 57.

ИРИГУЗЭВЭН (ирогузавэ) лъэмыI. (3). 
Зыгуэрым щхьэкIэ пIейтеин. Долэт нэгъуэщI 
щIыпIэкIэ еуэкIа щхьэкIэ, Щэрданхэ я мылъкур 
зэрыфпхъуэ, жиIэу жылэр иришэжьауэ 
зэрыщытар псоми ящIэжырт, езыри абы 
иримыгузавэу хъуртэкъым. Хъуэпсэгъуэ нур, 269. 
Нышэдибэ Iэхъуэм дагъэкIа Хьэблаши [жэмым] 
къигъэзэжыртэкъыми, абыи уримыгузавэу хъурэт. 
Нал къута, 226.

ИРИГУШХУЭН (ирогушхуэ) лъэмыI. (1). 
Зыгуэрым ирипэгэн, иригуфIэн. А хъыбарыр 
Дзэшу дежи нэсыжри и адэр иригушхуэу гупым 
яхэхуэм жиIэжу «кIапсэ кIапэу» къыщIидзыжыну 
хэт и гугъэнт. КIапсэ кIапэ, 17.

ИРИГЪЭКIУЭН (ирегъакIуэ) лъэI. (1). 
Зыгуэрым иригъэжэн, егъэIусэн. Гъуумар 
и пэщхъыным и Iэпэр иригъакIуэу щытт. 
Хъуэпсэгъуэ нур, 294.

ИРИДЫХЬЭШХЫН (иродыхьэшх) лъэмыI. (1). 
Къэхъугъэ гуэр яфIэауану иринэжэгужэн. Абы 

 
ИРИДЖЭГУН (ироджэгу) лъэмыI. (4). Зы 

хьэпшып гуэркIэ джэгун. Iэщэм уриджэгу 
зэрымыхъунур, еджакIуэр кIэрахъуэ зэрыхуэмейр 
[Алий] къагуригъаIуэ дэнэ къэна, игъэшынащ 
кIэрахъуэ зезыхьэр школым щIихужыну, я адэ-анэм я 
дежи кIуэуэ я щIалэр интернатым къыщIыщIахуар 
яжриIэну. Зи лъэрыгъыпс тIыгъа, 531. Iэюб пхъуантэр 
дридзей-къридзыхыжу ириджэгурт, зэрыпелыуаным 
Лу гу лъригъатэу. Мазэ ныкъуэ щхъуантIэ, 525.

ИРИДЖЭН (иреджэ) лъэI. (5). Зыгуэр IуэхукIэ 
зыщIыпIэ еджэн. Степан Ильич и письмор 

къыIэрыхьа иужь, куэд дэмыкIыу Астемыр 
ираджэри къыжраIащ, унафэ ящIам ипкъ иткIэ, 
партыр зыгъэкъэбзэну окружной комиссэми 
преседателу зэрагъэувар. Мазэ ныкъуэ щхъуантIэ, 
640. Куэд дэмыкIыу езы Къулым Иринэ ириджащ: - 
Адыгэ нысэ. Нал къута, 241.

ИРИЖЭН (ирожэ) лъэмыI. (2). 1. (1). Зыгуэрым 
тету жэкIэ кIуэн. Локотош, уэгум ит къуалэбзум 
хуэдэу, хуиту гъуэгум ирижэрт. Нал къута, 247. 
2. (1). Псыр лъагъуэ гуэрым ирикIуэн. [Ботэх 
къыхуэзам къыжреIэ:] Псыпэр зэрыкIуэм псыкIэр 
ирожэ, уи къуэр уи гъуси! Лъапсэ, 70.

ИРИКIУЭН (ирокIуэ) лъэмыI. (6). 1. 3. 
Зыгуэрым тету кIуэн, пхрыкIын. ХьэкIэкхъуэкIэм 
я пIалъэ зыщIэм ещIэ хьэкIэкхъуэкIэр и гъуэм 
икIрэ псафэ е зыгуэрым ещэкIуэну ежьэмэ, зэрыкIуа 
гъуэгум тету къимыгъэзэжыну Iэмал иIэкъыми, 
зи лъэужь пхум ухуэзэнущ Лъапсэ, 70. ЕтIуанэ 
этажым дэкIуейри Иринэ кIэлындор кIыхьу 
алэрыбгъу зэрымылъыжым ирикIуэурэ, бжэм тет 
номерым йоплъ. Нал къута, 238. Уи мывэу дыгъэм 
къигъэплъахэм СарикIуэм, мэIур си лъэ макъыр, 
А макъыр мывэм и сэламу КъысфIощIри сэри 
сыхуосакъыр – Ди бгы щIыхухэм ещхьу ари лахэщ. 
Сэлэт сэлам. «Шум и гъуэгу», 7. 2. (3). ЗыщIыпIэ 
зыгуэркIэ кIуэн. Абдули и адэми ахъшэфI 
иратыну къагъэгугъащ, унэидзыхьэ щежьэну 
пщыхьэщхьэми лафкIэтетым деж фIыуэ щефащ 
урыс аркъэ, гу зэрыкIуэнуми щIэт шэрхъым 
хъыдан, чэтэн кърашэкIащ, Iэуэлъауэ имыщIын 
щхьэкIэ. Хъуэпсэгъуэ нур, 142. Мы слъагъур 
мэзым къыщIэднэмэ, хьэм яшхынкIэ мэхъу жиIэри 
Дэфэрэдж шыр къиубыдыжри зыкъомрэ Iэдэжу 
ишащ, итIанэ мывэшхуэ гуэр хуэзати, шыр абы 
иришалIэри, езыри мывэм тету шэсри ежьэжащ, 
зейр къытхуэзэмэ, еттыжынщ, къытхуэмызэмэ, 
шыр тхьэм къыдитащи, ПIатIыкъуей срикIуэнщ, 
жиIэри. Лъапсэ, 57.

◊ [И] гъуэгум ирикIуэн (3). Еплъ гъуэгу. [И] 
лъэужьым ирикIуэн (1). Еплъ лъэужь. [Фи] Iуэху 
фIы ирикIуэ (2). Еплъ Iуэху.

ИРИКIУЭУ (1). нареч. ЕкIуэкIыу, сатыру. 
Темыркъан тхьэмыщкIэм а гъуэгум и гъунитIым 
ирикIуэу абрикос жыг хисати, абы лъандэрэ а 
гъуэгум арат зэреджэр. Нал къута, 210.

ИРИКЪУН (ирокъу) лъэмыI. (20). 1. (18). 
Зыхуейм хуэдиз игъуэтын, зигъэнщIын. – Уи 
дзэлыфэр уэ умытI, Ар пфIэмыфIым, уи фэр ткъунщ, 
Къащтэ, пIыгъым дрикъунщ. «Бажэ пшынэ», 
12. Шаукэт щIыфI иIэт, зищI къызэмэщIэкI 
гуэри къакIуэри къелъэIуащ «бэджэнду къызэт, 
къытетхыр дизэхуэдитIу», жиIэри, ари 
лIыжьым идакъым, гъавэ зрикъун и гуэным илъу 
къыщIэкIынти. Аргъуей, 385. Арыншэми щIэпым 
игъэунэхъур урикъуни. Лъапсэ, 44. 2. (2). Зы 
бжыгъэ гуэрым нэсын. Дорофеичи къелъэIуащ Лу: 
ди оркестрыр ирикъуркъым, инструмент зыбжанэ 
дыхущощIэри, Инал епсалъи дызыхущыщIэр 
къызэрытщэхун ахъшэ къытхуеIых, мэуэ зы 
пщыкIутI-пщыкIутху дыхъуатэмэ, военнэ 
оркестрым дещхьынт, жиIэри. Мазэ ныкъуэ 

щхъуантIэ, 547. 3. (1). Ныбжьыр илъэс бжыгъэ 
гуэрым нэсын. Октябрь революцэр илъэсипщI 
щрикъум, Лу сымэ комсомолым хыхьати, ТIутIэ 
къакIуэри къехъуэхъуащ, комсомол билетхэри 
къаритащ, ар псоми я гум гуапэу къинат. Мазэ 
ныкъуэ щхъуантIэ, 536.

И Р И Н Э  ( 7 6 ) .  Ц I ы х у б з ы ц I э щ . 
«Щынэхужьыкъуэ», «Нал къута» романхэм хэт 
персонажщ. Урыс хъыджэбз цIыкIу, щхьэц сырыхуу, 
нащхъуэу, къэрабгъэу икIи пэтIинэу, къишэри 
[Албиян] «мыращ ди анэ, уи нысэр – и цIэр Иринэ 
Федоровнэщ» жиIэри ежьэжащ. Щынэхужьыкъуэ, 
26. Хьэбибэ и пIэм имыкIыжыфу итт, и фэр 
шэхум хуэдэу пыкIауэ, Апчарэрэ Иринэрэ шынауэ 
унэм къыщIэкIыртэкъым. Нал къута, 291. Албиян 
къэкIуэжмэ, Иринэ лъэкI къигъанэртэкъым, и 
лIым зауэри дзэри щыгъупщэу зигъэпсэхуащэрэт, 
жиIэу иужь итт, унэр зэлъыIухауэ, шхын сытхэри 
хьэзыру къригъэхьэлIэжырт. Щынэхужьыкъуэ, 29.

ИРИНЭЩХЪЕИН (иронэщхъей) лъэмыI. (1). 
Зыгуэрым игу ирихэщIу щытын. Албиян урыс фыз 
къишэу къыщыкIуэжам и анэм и жагъуэIей хъуауэ 
иринэщхъейрт. Нал къута, 231.

ИРИПЭГЭН (иропагэ) лъэмыI. (9). Зыгуэрым 
иригушхуэн. Дэджэхъуу пашэр япэ иту Мэл 
гуартэр къохыр хъупIэ лъагэм, И щIакIуэ фIыцIэр 
щыгъыу хуиту, Мэлыхъуэр мэлым иропагэ. Мэл 
гуартэ. «ЩIалэгъуэ щIыналъэ», 50. ГурыфIыгъуэр 
щIалэ закъуэрщ, Уеблэм дахэр иропагэр, 
Къызэрынэу и щхьэ закъуэу А щхьэц фIыцIэу натIэ 
лъагэр Къыхуэзауэ къыхуэгуфIэм, Мэхъур дахэр 
гуакIуи бжьыфIи. «Тисей», 501. Къызэхуэсахэри 
гуп-гупурэ иныкъуэр зэчэнджэщу, адрейхэри 
зэдауэу, зыкъоми «текIуэм дырейщ» жаIэу зэхэтт, 
ауэ и нэхъыбитIыр Iуэхум хуэчэфу, къалэну я пщэм 
къыдэхуар зэрыиныр ящIэжу, абы ирипагэу, «зэ 
дыщIыхьащэрэт залым» жаIэу тепыIэртэкъым. 
Хъуэпсэгъуэ нур, 317.

ИРИПСЭЛЪЭН I (иропсалъэ) лъэмыI. 
(3). ЗыгуэркIэ псэлъэн (псалъэм папщIэ, бзэ 
гуэркIэ, телефонкIэ, н. къ.). Адыгэбзэм цIыхубзыр 
зэрырипсалъэри цIыхухъур зэрырипсалъэри 
зэрызэтекI щыIэкъым, урысыбзэм е французыбзэм 
ещхьу, жиIэрт езы Къазджэрий, женскэ род, 
мужской род адыгэбзэм зэрыхэмытым щхьэкIэ 
цIыхубзу джэгуну зымыдар щIригъэгъуэжу. 
Мазэ ныкъуэ щхъуантIэ, 618-619. Зыр штабым 
урепсалъэу арат [телефоным], адрейр 
правительственнэт – ВЧ жыхуаIэм хуэдэу. 
Нал къута, 239.

ИРИПСЭЛЪЭН II (иропсалъэ) лъэмыI. (1). 
Зыгуэрым тепсэлъыхьын, зыгуэр гъэхъыбарын. 
ЩIалэхэр дзэм зэрыкIуэм абы халъагъуэIауэ 
ирипсалъэртэкъым, арщхьэкIэ зи благъэ, зи къуэ 
кIуэхэр гузавэрт, я быныр гум къыщIитхъырт, 
и т I а н и  г у  з ы л ъ ы у а г ъ а т э р т э к ъ ы м , 
ягу къызэфIэнами, псчэуIу защIырти, 
зыщхьэщагъэкIырт. Хъуэпсэгъуэ нур, 125.

ИРИХЬЭЛIЭЖЫН (ирохьэлIэж) лъэмыI. (3). 
Зыгуэрым хуэзэжын, IущIэжын. [Алыджыкъуэ:] 
Гъатхэ хадэ щIэгъуэ хъуху IэнатIэ гуэр сыIуту 

сылажьэрэ ахъшэ хьэзыр тIэкIу си жыпым илъу 
сыздэкIуэжым сахыхьэжмэ, дауи, нэхъыфIт, 
пщIэну щыткъым узрихьэлIэжынур. МелыIыч, 
449. И унэгуащэр зэрылъхуэн хуейри махуэ зыбжанэ 
дэкIати, махуэ къэс нобэ лъхуауэ срихьэлIэжынщ, 
жиIэу Астемыр гугъэрт. Хъуэпсэгъуэ нур, 56–57. 
Чачи кIэбгъу зищIауэ мэкIуэж, си джэду шыр 
къомыр псэууэ срихьэлIэжащэрэт, жиIэу. Мазэ 
ныкъуэ щхъуантIэ, 514.

☐ Уи япэкIэ бгъажэ мывэм урохьэлIэж (1). 
Еплъ япэкIэ. 

ИРИХЬЭЛIЭН (ирохьэлIэ) лъэмыI. (13). 1. 
(11). Зыгуэрым хуэзэн, IущIэн. Ауэрэ мащIэ 
дэкIа, Кулисум матэ цIыкIур иIыгъыу жылэр 
къызэхикIухьауэ зигъэпсэхуу жыг щIагъым 
здыщIэсым, «шокъу» жиIэу фызхэм зи гугъу ящIа 
лIым ирихьэлIащ, выщIэ танэм и пщэм кIапсэ 
лэрыгъу ищIауэ я унэ ишэу. Нэгъуху, 34. Уэ, хамэ 
мылъкуу, адэ щIыхьыр УзрихьэлIэм хубогуэш. 
Историк гуэрым деж. «Дамыгъэ», 207. Фашист 
гуэрым сымыщIэххэу СрихьэлIэщ жэщ мэзэхэу, 
ЗанщIэу зездзри изудауэ, И щхьэр каскэмкIэ 
скъутауэ, Щылът гурыму елъэкъуауэу. Волгэ 
Iуфэ. «Партыр ди пашэу», 13–14. 2. (2). зэхь. 
Зыгуэрым уи щэху хуэIуэтэн, уи дзыхь егъэзын. 
Хъыджэбзым и гум илъыр Зураб ирихьэлIащ. Мазэ 
ныкъуэ щхъуантIэ, 667. Тембот хузэфIэкIакъым 
Елдар епсэлъэн, ауэ и щэхур Саримэ ирихьэлIати, 
хъыджэбзым идэххакъым, уи мыIуэху зумыхуэ, 
жиIэри. Хъуэпсэгъуэ нур, 151. 3. (1). зэхь. Зыгуэр 
къэхутэн, къэгъуэтын. ХьэтIрэмтIыгу си нэр 
къыхуикI щыхъуар еджэн къыщIэздзэу урысыбзэ 
тIэкIуи зэзгъщIа нэужькIэщ, сыту жыIэт: 
зэгуэр сымыщIэххэу Пушкин итхам ящыщу усэ 
срихьэлIащ, мыбы хуэдэу: «Не в набегах отбивать 
коней с ногайскими быками, и с боя взятыми 
рабами суда в Анапе нагружать». «ЗекІуэхэракъым 
шыхэмрэ нэгъуей гуухэмрэ къащытепхынур, 
зэзауэм гъэр щыпщІахэр Анапэ деж кхъухьхэм 
ярыз щыпщIынур». Си анэм иIуэтэжу зэхэсхамрэ 
Пушкин зи гугъу ищIымрэ зэзгъапщэмэ, зым 
и гум адрейр къипсэлъыкIа къысфIэщIырт, 
сфIэтелъыджэу. Лъапсэ, 6–7. 4. (1). зэхь. Зэман, 
Iуэхугъэ гуэр нэсын, лъагъун. Коммунизмэм 
ирихьэлIэм [и мурадыр къехъулIащ] Коммунизмэм 
ирихьэлIэм. «Партыр ди пашэу», 9.

ИРИХЬЭЛIЭУ (20). нареч. Зэман гуэрым 
хуэзэу, техуэу. Абдеж дыдэм ирихьэлIэу Степан 
Ильич правленэ пщIантIэм къыдыхьащ, и 
ныбжьэгъу Астемыр и гъусэу. Хъуэпсэгъуэ 
нур, 221. Октябрь праздникыр илъэс тIощIрэ 
тхурэ щрикъу махуэм ирихьэлIэу капитаным 
приказ итхащ, нэхъ партизаныфIхэм фIыщIэ 
яхуищIу, Iэщыхъуэхэм ехъуэхъуу. Нал къута, 297. 
Ныпыр къытлъысащ, ди гъунэгъум датекIуащ 
жаIэнти, хьэгъуэлIыгъуэшхуэ ящIынт, 
хьэгъуэлIыгъуэм кърихьэлIэу хьэщIэшхуэри 
къашэнти, ар я гъусэу щакIуэ кIуэнти, ХъынцIэл 
егъэзыпIэм дихуауэ дэт кхъуэпIащэр, зыми 
имылъагъуу, къакIэщIиутIыпщхьэрэ, къаукIмэ, 
хьэщIэм къиукIа хуэдэу къыфIагъэщIрэ абы и 

саулыкъукIэ аргуэру зэхэтIысхьэрэ я бзэгум IэфI 
къытемынэжыхукIэ зыр зым щытхъуу хъуэхъу 
бэлыхьхэр жаIэу. Лъапсэ, 78. 

ИРИХЬЭХЫН (ирехьэх) лъэI. (3). Псыр 
здэжэмкIэ зыгуэр здихьын. Псы уэрым адэкIэ-
мыдэкIэ ириудэкIыу гужьеяуэ Iэджи ирехьэх. Нал 
къута, 300. КъыпщIэуамэ – зыдэгъазэ, Псы къиуауэ 
урехьэх. Лъагъуныгъэ. «Вагъуэ махуэ», 322. 
КIэлъыхыхьэр ирихьэхыу, Уареда. Гущэкъу уэрэд. 
«Щхьэлыкъуэ», 389.

ИРИХЪУН (ирохъу) лъэмыI. (1). Зыгуэрым и 
сэбэпкIэ зыгуэр хъун (псалъэм папщIэ, ин, дахэ, 
н.къ.). Зэм уи псалъэм ин срихъуу И IэфIагъыр фом 
пэсщIат. Усищ. «Вагъуэ махуэ», 35.

ИРИЩIЭН (ирещIэ) лъэмыI. (3). Зыгуэрым и 
кIуэцIым къыщыхъун, къыщыпсэун. КолхозкIэ 
дэ дызэджэр дэм купщIэ тIэкIу ирищIауэ аращ, 
атIэ а купщIэр дафэм щыз хъуху, и гугъу пщIы 
хъунукъым. Мазэ ныкъуэ щхъуантIэ, 650. Япэм 
фадэм нэхъ хуэпабгъэр цIыхухъухэр арамэ, иджы 
цIыхухъум къакIэрымыху цIыхубз дапщэ ухуей, 
уеблэмэ ныбэм ирищIа сабийм фадэ синдромкIэ 
еджэу уз къыщеуалIэ къохъу. Лъапсэ, 44. Ар 
[лIыр] зэрыгъуам хуэдэу, уэлэхьи, ди унэм зы щынэ 
яукIамэ яхуэмыгъэгъу хьэпIацIэ иримыщIэу. Мазэ 
ныкъуэ щхъуантIэ, 550.

ИСЛЪЭМЕЙ I (8). Бахъсэн куейм хиубыдэ 
къуажэм и цIэщ. Иджы мес: – Ислъэмей 
дэсыр къэукхъуауэ къызэрохьэх, жаIэу хъыбар 
къыщысым, окрисполкомым щIэс илъэпкъыр 
къызэрыIэтащ, Iэщэ зиIэми зигъэхьэзыращ зэуэну. 
Зи лъэрыгъыпс тIыгъа, 524. Ислъэмей къуажэм 
кIэнауэм нэмыщIу псы къыхэшыпIэр IуащIэну 
къалэн щащIат. Зи лъэрыгъыпс тIыгъа, 524. 
Абдеж щыщIэдзауэ «Бахъсэн событэм» лажьи-
хъати зимыIэ куэд Ислъэмей къуажэм щыщуи 
щымыщуи хокIуадэ, щIыхэкIуадэр зыми имыщIэу. 
Зи лъэрыгъыпс тIыгъа, 526.

ИСЛЪЭМЕЙ II (24). Къафэ псынщIэ 
лIэужьыгъуэ, къэжыхь. ФимыIэу гуауэ – уафэр 
къабзэу Ирехъу си къуэшхэм фи дунейр, Нысашэр 
фадэ щывмыгъащIэу, Фи щIалэм щащIкIэ 
ислъэмей. ЛIыхъужь хъыбар. «Мывэ хуабэ», 181. 
Уэрамым дэту щыкIуэкIэ Лу ислъэмей ищIырт, 
шы щIыбым тету е щхьэкIэ теувэу, Тинэ гу 
зылъригъатэмэ фIэфIу. Мазэ ныкъуэ щхъуантIэ, 
522. [Адэлджэрий:] И тхылъи къызитащ, 
[тхакIуэм], ислъэмей зэрыт патефон пластинки 
дэщIыгъуу. Гъуэгуанэ, 111.

ИСПАНИЕ (1). Европэм и ипщэ-къухьэпIэ 
гъунапкъэм щыIэ къэрал. Къэбэрдейм зы нэрыбгэм 
хуэзэу дестынитхум нэблагъэ щIыуэ яIэщ, 
Америкэм плIырэ ныкъуэрэщ яIэр, Инджылызым 
щырыщ ирикъуркъым, Испанием яIэр тIурытI, 
Италием яIэр зырыз фIэкI хъуркъым, къэзакъхэм 
яIэр плIырыплIым щIегъу, нтIэ щIыр ди зэхуэдэу 
советскэ властым игъэуващи, Къэбэрдеймрэ 
къэзакъхэмрэ къыддэгуэшэн хуейщ жаIэу осетин 
делегатхэм яукъуэдият. Лъапсэ, 87.

ИСПОЛКОМ (7). Унафэ къащтахэр 
зыгъэзэщIэну зи къалэн, зыгуэрхэм унафэ хуэзыщI 

IуэхущIапIэ. Иджыпсту исполкомым председателу 
тет Шырыкъу ТIутIэ Мэзкуу къикIа Мэтхъэн 
Къазджэрий и гъусэу къэкIуэнущи, еджакIуи 
егъэджакIуи фыздэмыкIуэIа, жиIэу хъыбар 
къаригъэщIэну арат. Мазэ ныкъуэ щхъуантIэ, 
558. Исполкомым председателу тетар [цIыху 
къыхэхуэсахэм] къепсэлъэну къыщIэкIа щхьэкIэ, 
шынэжри зигъэпщкIужащ, къэхъуакъэщIам и 
хъыбар телефонкIэ здынигъэсыпхъэм нигъэсыну. 
Зи лъэрыгъыпс тIыгъа, 525. Хэти ищIэрт Шурдым 
Дотий исполкомым и председателу тетыху, Инал 
еныкъуэкъу защIэу зэрыщытар. Мазэ ныкъуэ 
щхъуантIэ, 541.

ИСТАМБЫЛ (22). Тыркум и къалэ нэхъ 
инхэм щыщщ. [Алим:] ПщыхьэщхьэкIэ 
дышха нэужь, Алий ди общежитым къокIуэри 
къытхэсщ, хъыбар къыджеIэ, Истамбыл 
щилъэгъуар еIуэтэж, е усэ фIэкIа имыту тхылъ 
фIыцIэшхуэ иIэщи, абы урысыбзэкIэ къеджэурэ 
адыгэбзэкIэ къыджеIэж. Зи лъэрыгъыпс тIыгъа, 
532. Истамбыл университетым къыщыдеджауэ 
щыта адыгэ щIалэхэм щIэупщIати, ахэм ящыщи 
игъуэтыжакъым [Къазджэрий]: хэт Щам, хэти 
Щам шэрифэ кIуат, МысыркIэ зыунэтIари 
мащIэтэкъым. Мазэ ныкъуэ щхъуантIэ, 664. 
Къарэжь и зэманыгъуэм гъэру къиубыдахэр ищэу 
Истамбыл, Мысыр, Щам, Джэну нэс кIуэфу 
щытащ, иджы псы икIыну дзыхь ищIыжыркъым. 
Лъапсэ, 105.

ИСТЕПАН (17). УрысыбзэкIэ Степан. Дадэрэ 
Истепанрэ цIыху бзаджэм IэщIэбгъэкIуадэ хъурэ, 
Лу пщIэншэу щыс абдеж, а тIур хъумэн хуейкъэ. 
Хъуэпсэгъуэ нур, 279. Елдар урыс псалъэ зыбжанэ 
зригъэщIат, ауэ Бот и псэлъэкIэм тету псалъэрт, 
псалъэ къэс и пэм «и» иригъэувэу: «Истепан», 
«икнига», «иключ» жиIэу. Хъуэпсэгъуэ нур, 221. 

ИСТОРИЕ (5). Тхыдэ. [Шлоссер:] Си гугъэщ 
фэри нэ лейкIэ фыкъыдэплъу, сыту жыпIэмэ 
нэмыцэ лъэпкъыр IэнатIэшхуэм дыпэрытщ, 
историем къыдилъхьауэ ди пщэм Iуэхушхуэ 
къыдэхуащ… Гъуэгуанэ, 100. ИсториекIэ жыжьэ 
уIэбэмэ, абы хуэдэ куэд бгъуэтынут, сыту 
жыпIэмэ Къэбэрдейр илъэс щиплI и пэкIэ Россием 
хыхьауэ щытащ. Щынэхужьыкъуэ, 40. Историер 
кIыхьми, зэмыплъэкIым, Щогъупщэ псынщIэу 
нэгум щIэкIыр. Историе. «Мывэ хуабэ», 278.

ИСТОРИК (1). Тхыдэтх. Историк гуэрым деж…
Историк гуэрым деж. «Дамыгъэ», 207.

И С К УС С Т В Е Н Н Э :  И С К УС С Т В Е Н Н Э 
ДЫХАНИЕ (2). Зэрагъэбауэ, бэуэну 
зэрыдэIэпыкъу щIыкIэ. АзизэI – жиIэу Апчарэ 
лъэгуажьэмыщхькIэ щытщ, искусственнэ 
дыхание ещI, Азизэ и IитIыр зэм и щхьэмкIэ 
ихьу, зэм бгъурилъхьэжу е и бгъэм трикъузэу. 
Щынэхужьыкъуэ, 55.

ИСКУССТВЭ (1). Театр, сурэт щIын сыт 
хуэдэхэр. [Къазджэрий:] Фэдгъэлъэгъуар 

ИСМЭХЬИЛ-БЕЙ (1). Къэбэрдей уэркъ 
цIэрыIуэщ. М.Ю. Лермонтовым и «Измаил-бей» 
поэмэм хэт лIыхъужьыр къызытрищIыкIарщ. 

ИСУФ (45). 1. (44). ЦIыхухъуцIэщ, «Лэчымэ» 
новеллэм хэтщ. Iэщ къищэхурэ лы ищэу, фейдэ 
къригъэщIымкIэ унагъуэр игъэпсэууэ арат Исуф и 
хэкIыпIэр. Лэчымэ, 392. Исуф пIащIэ-тхъытхъыу 
Америкэм я мэктэбым нэсри заригъэтхащ, ахъшэ 
къратам щыщ къыхихри къэхьэуэ, фошыгъу, 
хьэжыгъэ, дагъэ, лы гъэгъуа, хъурмэ – зыхуейуэ 
ямыгъуэт псори къихьри къэкIуэжащ. Лэчымэ, 
391. 2. (1). ЦIыхухъуцIэщ, «Хъуэпсэгъуэ нур» 
романым къыхощ. Зи щIалэ а зэрызехьэм хэхуа 
адэхэм жаIэрт: – Исуф! ПсынщIэу нахътэ къэхь! 
Хъуэпсэгъуэ нур, 255.

ИСХЬЭКЪ (11). ЦIыхухъуцIэщ, «Мазэ ныкъуэ 
щхъуантIэ» романым почтальону хэт персонажщ. 
Къуажэм почтальону дэт Исхьэкъ игъащIэм 
цIыхум къазэрыхэщ щыIэкъым, иджы и жьыщхьэм 
къызэрыкIащ, уеблэмэ, и унэцIэ итхыж дэнэ 
къэна, итхам къеджэжыф хъуащ. Мазэ ныкъуэ 
щхъуантIэ, 507. Исхьэкъ уэрэдрэ усэкIэ псоми 
ятекIуащ, и сурэти кIэзетым къытрадзэри 
саугъэт къратауэ къаутIыпщыжащ. Мазэ 
ныкъуэ щхъуантIэ, 507.

ИСЫЖЫН (исыжщ) лъэмыI. (2). 1. (1). И 
IэнатIэм пэрымыкIын, нэгъуэщI Iуэху земыхуэн. – 
АтIэ, секретарым и секретарыпIэ иресыж. 
Щынэхужьыкъуэ, 25. 2. (1). Къыщалъхуа щIыпIэм 
щыпсэужын, щIыпIэр мыбгынэн. [Шэшэнхэмрэ 
мышкъышхэмрэ] Я бын япIыжу я щIыналъэм 
исыжащ. МелыIыч, 467. 

ИСЫКIЫН (йосыкI) лъэмыI. (12). ХэкIуэдэн, кIэ 
игъуэтын. Мэремкъаныр мыхъуатэмэ, Тэрчкъалэ 
щисыкIат Мэтхъэныр, бэлшэвычхэм яхущIэуэу 
зыщIыпIэ къыщыпсалъэу красноармеецхэм 
щагъэтIысам щыгъуэ. Хъуэпсэгъуэ нур, 319–
320. [Фэуаз:] УапэщIэхуамэ, уисыкIауэ арати, 
ди махъшэр дгъэтIысри брезент тетпхъуащ, 
дэри пшахъуэр къиттхъуурэ дыхэгъуэлъхьащ, 
ди нэкIум фIэкIа къыхэмыщу. ХьэщIэ лъапIэ, 
401. Дзэм щыщ къэнари зырызыххэщ, Я топи 
шури исыкIащ. Шахмат джэгукIэ хэт зымыщIэр. 
«Батырыбжьэ», 65.

ИСЫН I (исщ) лъэмыI. (60). 1. (33). Зыгуэрым и 
кIуэцIым, и кум щыIэн, щыщысын. Адакъэ хъунур 
джэдыкIэм ису маIуэ, жыхуаIэм хуэдэу, адакъэщIэр 
джэду пщIантIэм дэтым ебжьыфIэкIыу, адакъэ 
купрауз дахэшхуэ мэхъури, зыхэта бабыщ быным 
яхэмыхьэжыххэу и щхьэ закъуэ и лъакъуитIу 
хуиту пщIантIэм дэтщ, уеплъмэ, уи гур 
хигъахъуэу. Бабыщыкъуэ адакъэпщ, 479. Гъэмахуэ 
шылэу Дуней дахэгъуэу, Узэгугъуахэм уагъэгуфIэжу, 
Жыг хадэм уисмэ, псэм зигъэпсэхуу А махуэм тохуэ 
сыкъыщалъхуари – Уафэри гъуагъуэу уэшхыр 
къежэхмэ, Псы къэмыжари диным икIынущ. Си 
илъэсищэ. «Щхьэлыкъуэ», 395. Лу упэлъэщыну 
Iэмал зимыIэт, абы хуэдизу и Iуэхур дэкIуеяти, 
«Инал и машинэм ису къэкIуэжащ Астемыр 
и къуэр», - жаIамэ, зэхэзыхым игъэщIагъуэрт. 
Мазэ ныкъуэ щхъуантIэ, 546. 2. (16). ЩIыпIэ 
гуэр зэпымыууэ щыпсэун. – Сэри сыкIуэдауэ 

къэслъытэжыркъым, – жиIэри Елдар и гум кърихур 
къажриIэну иукъуэдиящ, – Инал лIы лъэщщ, 
акъылкIи абы хуэдэ хэкум ису сэ сщIэркъым. Мазэ 
ныкъуэ щхъуантIэ, 542. Ауз къэс лъэпкъ зырызыххэ 
исщ, я хабзэкIи, я Дуней тетыкIэкIи зэхуэмыдэу. 
Нал къута, 257. Цада къуажэр къырщ зэрысыр, 
Пшэр шхыIэну къытепIащ. Цада къуажэ. «Вагъуэ 
махуэ», 335. 3. (1). зэхь. Зымыгъэхъеин, имыIуэху 
земыхуэн. [Астемыр Думэсарэ жреIэ:] Уи пIэ ис! 
Хъуэпсэгъуэ нур, 174.

ИСЫН II (ес) лъэмыI. (8). 1. (5). МафIэм и бзийм, 
и пщтырагъым зыгуэр зэрипхъуэн, фIамыщI 
сахуэ ищIын. Апчарэ мафIэм пэропхъуэри, мафIэм 
ис бэлагъыр къыпэрехыж. Щынэхужьыкъуэ, 25. 
[Алим] ПщIантIэм дыкъыдохьэжри – зэрыщытащ, 
унэм дыщIохьэжри – ари аращ, ауэ тета шхыныр 
исри Iисраф хъуащ, пшхы мыхъужыну. Зи 
лъэрыгъыпс тIыгъа, 527. Къум джафэм и махуэр 
Дыгъэпсу хуабейщ, Бэуэни слъэмыкIыу Лыгъаем 
щIыр ес…ЗэныбжьэгъуитI. «Шум и гъуэгу», 32. 2. 
(3). Зыгуэрым щIыIэ еуэкIын, егуэуэн. Хьэбибэ и 
щхьэгъусэ Темыркъан мыгъуэр псэути, зэлIзэфызыр 
гъуэрыгъуэу щыст, жэмыр лъхуэрэ шкIэр щIыIэм 
исым, жаIэу гузавэу. Щынэхужьыкъуэ, 9. Си 
лъагъуныгъэм, щIалэ лъапцIэу, Уэшхыпсым хэту 
къиущыхьырт, Лъэдакъэр плъыжьу щIыIэм 
исырт, ИтIани мафIэр псэкIэ ихьырт. Уэрэдибл. 
«Дамыгъэ», 216.

◊ Пэцыр мафΙэм исын (1). Еплъ пэц. Шхуми 
шэми исын (1). Еплъ шху.

ИСЫЖЫН (есыж) лъэI. (1). Егъэлеяуэ 
хуабащэ хъун. Гъэмахуэ бадзэуэгъуэ хъуауэ дунейр 
исыжырт, джэдхэр джабэкIэ сабэм хэлъу махуэр 
ягъакIуэрт, хьэхэр ду щIагъым щIэпщхьауэ 
къыщIэкIыртэкъым, жыг хадэм уихьэмэ, жыг 
тхьэмпэхэр мыхъейуэ, кхъужь, мыIэрысэ, 
пхъэгулъ сытхэр сабэм иуауэ щIахъумэрт. 
Хъуэпсэгъуэ нур, 270. 

ИСЫХЬЭН (йосыхь) лъэмыI. (1). Зыгуэр зы 
щIыпIэ гуэрым мафIэм щисын. Я ужь итам щтэуэ 
ямыгъэзэжу, я шым епсыхри зэрахузэфIэкIкIэрэ 
къалэм дыхьащ, нэхъыбэр къратыну зыщыгугъа 
губгъуэм исыхьащ е илIыхьащ. Лыгъэ, 412.

ИТАЛИЕ (1). Европэм щыщ къэралщ. 
Къэбэрдейм зы нэрыбгэм хуэзэу дестынитхум 
нэблагъэ щIыуэ яIэщ, Америкэм плIырэ ныкъуэрэщ 
яIэр, Инджылызым щырыщ ирикъуркъым, 
Испанием яIэр тIурытI, Италием яIэр зырыз 
фIэкI хъуркъым, къэзакъхэм яIэр плIырыплIым 
щIегъу, нтIэ щIыр ди зэхуэдэу советскэ властым 
игъэуващи, Къэбэрдеймрэ къэзакъхэмрэ 
къыддэгуэшэн хуейщ жаIэу осетин делегатхэм 
яукъуэдият. Лъапсэ, 87.

ИТАЛЬЯНКЭ (1). Италием щыщ бзылъхугъэ. 
Ауэ диIэ къэралыщIэм, Къэралыгъуэу фIыгъуэ 
щIыпIэм Тыгъэ гапэр Бэм я фIыщIэу IэщIагъэфIкIэ 
гу къылъатэ Итальянкэу зы фызабэм 
Гукъутэшхуэу телъщ хьэзабыр, И бын закъуэм и 
сурэтыр Вождым лъаIуэу ар къыретыр, Къетхыр 
мэуэ: – Хуэхъу уэ адэ, Си къуэ закъуэм гу къылъытэ. 
Лъэпкъхэм я тыгъэ. «Партыр ди пашэу», 60–61. 

ИТОГ (2). КъэзэщIэкъуэжыныгъэ. КIэщIу 

жыпIэмэ, итогым дынэсауэ аращ. Итогым 
дынэсамэ, дзэ гъэсэныр дыухауэ аракъэ къикIыр? 
Щынэхужьыкъуэ, 30.

ИТКIУХЬЫЖЫН (йоткIухьыж) лъэмыI. (1). 
ЗыщIыпIэ щыткIун, щыкIуэдыжын, зыгуэрым 
хэзэрыхьыжын. Асыхьэтым я щхьэр похури Уафэ 
къащхъуэм йоткIухьыж, ТIум я Iэщхьи зэлъоIэсри 
ЗаIэтауэ мэхъу лъэмыж. Уафэ къащхъуэм пшэр 
хужьыбзэу. «Вагъуэ махуэ», 342.

ИТКIУХЬЫН (йоткIухь) лъэмыI. (3). 
Зыгуэрым и кIуэцIым щыжэбзэн, щыткIун. 
[Алыжэыкъуэ:] Жейм сезэгъыркъым, сыгузавэурэ 
си фэм соткIухь. МелыIыч, 457. Си бостей хужьыр 
пшэм яхуэдэу Уафэ щIыху лъагэм иреткIухь. 
Синдур. «Батырыбжьэ», 84. Къумым къыщофэ 
гъуэжькуийр, Дыгъэри уафэм йоткIухь, Зы 
брахман гуэри щай гъуэжьу А махуэм сытым 
къиухь. «Индийскэ поэмэ», 363.

ИТХЭН (иретхэ) лъэI. (15). ЗыщIыпIэ зыгуэр 
щытхын, тхыгъэ щыщIын. ГъэщIэгъуэныри 
аратэкъэ: зыми хьэрэм ишхауэ гу лъататэкъым, 
яшха-ирафам и уасэр щаткIэ счетым псори 
тэмэму иратхэрт, сыту жыпIэмэ, абы я 
директор Раисэ МуратовнэкIэ зэджэр ткIийт, лей 
иратхауэ илъэгъуакъэ – зэфIэкIат, официанткэр 
тримыгъэкIыну Iэмал зимыIэт. Лъапсэ, 25. 
Бахъуэм и блокнотым иритхащ щыхьэтхэм 
жаIэмрэ Къулым жиIэмрэ зэрызэтехуэр. Нал къута, 
262. [Алыджыкъуэ:] Мылицэм сыщыгувакъым, 
си тхылъхэр тэмэмти, си паспортым штамп 
къытрагъауэщ, дэфтэр гуэрми сратхэри 
сыкъаутIыпщыжащ. МелыIыч, 451. 

ИТХЬЭЛЭН (етхьэлэ) лъэI. (10). Псы жьэдэуэу, 
бэуапIэ имыгъуэту лIэн. Си щIыбым илъ си 
сабий цIыкIу закъуэр имытхьэлащэрэт жиIэу 
гузэсэжырт Дэфэрэдж кхъухьым къелъэу псым 
щыхэпкIам щыгъуэ. Лъапсэ, 53. Си Iуэхущ дяпэкIэ 
Бурун мэл итхьэлэжмэ. Мазэ ныкъуэ щхъуантIэ, 
536. Тенджызым лъэсу сэ сикIакъэ, ЗымащIэт 
иIэр ситхьэлэн. Зауэ жыхуаIэм и хъыбарыр. 
«Вагъуэ махуэ», 92. 

ИТХЪЭН (иретхъэ) лъэI. (1). Данагъэ 
ебгъэщIын, пIэ егъэщIын, екъуакIэ къыхэгъэщын. 
Дэнэ сыт щилъэгъуами, Долэт и кIэпкъым 
дэIуауэ кърихьэкI пхъэбгъу тIэкIур къыдихырти, 
къамэпэкIэ иритхъэрт. Хъуэпсэгъуэ нур, 270.

ИТЫН (итщ) лъэмыI. (64). 1. (40). ЗыщIыпIэ 
гуэрым деж щытын, зыгуэрым и кIуэцIым 
щыIэн. Бабыщ шыр къришахэр нэхъ ин хъуати, 
езыр-езыру я щхьэ ягъэпсэужырт, зэм удзым 
хэсхэу, зэми псымкIэ кIуэрэ псым тесу, нэхъыбэу 
Iэнлъэм псы итмэ, абы хэст. Бабыщыкъуэ 
адакъэпщ, 489. Ауэрэ Гуэбэшы хьилагъэ гуэр и 
гум къэкIати, кхъуэл тIэкIу къигъуэтри, зыми 
иримыгъащIэу и ныкъуэр ишхащ, къэнэжа тIэкIур 
игъэпщкIури, лэпс къахьауэ щагуэшым, езым и 
шынакъым итым лы тIэкIу хэлъыр хишхыкIри, 
кхъуэл тыкъырыр хидзащ. Хъуэпсэгъуэ нур, 173. 
Мэзхэр щIащакъэ хужыпIэу, ЗэдэкIуэу итхэт 
мыхъейуэ, Бгыр икъухьати мэкъу Iэнэу, щылът, 

гъуэлъыжами, мыжейуэ. СIыгът кхъуей хъурейуэ 
сэ мазэр. «Дамыгъэ», 214. 2. (3). И ныбжьыр 
илъэс бжыгъэ гуэрым нэсауэ щытын. Чэрим 
илъэсихым итт, Батыр нэхъыжьт, Нэфисэт 
иджыри цIыкIу дыдэт. Мазэ ныкъуэ щхъуантIэ, 
607. И хъыджэбз цIыкIуу илъэс пщыкIузым итыр 
и гъусэу Дэрдэхь Iэщэ-фащэ зыщэ тыкуэн цIыкIу 
гуэрым деж къэувыIат, кIэрахъуэшэ къищэхуну. 
Хьэсэпэхъумэ, 418-419. 3. (21). ЗыщIыпIэ тхыгъэ 
щыщIауэ щытын. Гъэ еджэгъуэр ноблагъэ, 
хьисэпымкIэ зэдгъэщIэн хуея куэд къонэ, фи пыIэр 
щхьэрыхауэ, еуэ-евгъэшхыу, фымыщIэр зэвгъащIэ, 
программэм итым щыщ фымыщIэ къэнэну 
Iэмал зимыIэщ. Мазэ ныкъуэ щхъуантIэ, 606. 
Приказыр урысыбзэкIэ тха щхьэкIэ, абы итыр 
нобэ я щыпэзэхэхтэкъыми, къызыгурымыIуэ 
зырызыххэ фIэкIа къахэкIынутэкъым. Нал къута, 
257. Конституцэм итщ, лъэпкъ къэс щхьэж и 
щIыналъэр ихъумэжу аракъым, атIэ псоми я къару 
зыуэ, ялъэкIыр ящIэу, зэакъылэгъуу бийм поуври 
зэтракъутэ, жиIэу. Щынэхужьыкъуэ, 40.

◊ [И] щхьэм итын (1). Еплъ щхьэ I. [И] ужь 
итын (7). Еплъ ужь II. Иужь итын (14). Еплъ 
иужь. Лъакъуэ лъэныкъуэкIэ мащэм итын (1). 
Еплъ лъакъуэ.

ИТI: ИТI БЕТЭМАЛ (1). междом. Зыгуэр 
игу къызэреуэр къегъэлъагъуэ. [Хьэжумар:] 
ИтI бетэмал, зауэм и пэм шы миным щIигъу 
къыдэтхуэжырт, иджы сыт шы щитI къудейщ! 
Алъхъо, 92. 

ИТIАНЭ (14). нареч. 1. (7). ИужькIэ. Нобэ 
къэмысми, пщэдей къэсынщ сэ сыкъэзыгъэкIуари, 
итIанэ фи фэр якъунщ, жиIэ хуэдэт. 
Щынэхужьыкъуэ, 68. Мис итIанэ шыгъу зышхари 
псы ефари зэхэкIынщ. Мазэ ныкъуэ щхъуантIэ, 
569. Ауэ эвакуацэ сыт кIуарэ къимыгъэзэжамэ, 
итIанэщ Iуэхур щызэIыхьар. МелыIыч, 437. 
2. (4). Абы нэмыщIкIэ; апхуэдэу щыщыткIэ. 
ИтIанэ, къыватар зэзыгъэзэхуэну зи пщэ дэлъым 
зэримыгъэзэхуэфмэ, фэ сыт фи лажьэ? Мазэ 
ныкъуэ щхъуантIэ, 562. Си ныбжьэгъушхуэщ, 
итIанэ, – жиIэри ТIутIэ нэщхъыфIэу Лу къеплъащ. 
Мазэ ныкъуэ щхъуантIэ, 537. 3. (3). Абы щыгъуэ. 
Зэрыкъуажэу колхозамэ, мис итIанэ колхозыр 
шэсыпIэ ибгъэхьэ хъунт, – иригъэкIуэкIырт 
Астемыр, – атIэ сыт зэбгъэщхь хъунур? Мазэ 
ныкъуэ щхъуантIэ, 650.

ИТIАНИ (43). нареч. Апхуэдэу щыт пэтми. 
Къэтхъэныр а лъэхъэнэм Москва щылажьэрт, 
IэнатIэ щиIэу, хэкум къадэIэпыкъуни 
хузэфIэкIырт, итIани ар игъэтIысыныр 
Къалмыкъым апхуэдизу нэрыгъ щIищIар сытыт? 
Зи лъэрыгъыпс тIыгъа, 526. Абы къикIыр псоми 
къагурыIуакъым, цIыкIухэм ямыщIэ псалъэ хэтт, 
итIани Къазджэрий къызэджэр зэрыфIыгъуэ 
гуэрыр псэкIэ ящIэрт. Мазэ ныкъуэ щхъуантIэ, 
608. Къэрэмырзи ещIэж ещанэу [къалэр] 
къатехыжыгъуей зэрыхъунур, бийм кIуэ пэтми 
нэхъ зегъэбыдэ, къару нэхъыбэ зэщIегъэуIуэ, 
IэщэкIи 

, 411.

ИТIЫСХЬЭЖЫН (йотIысхьэж) лъэмыI. (6). 

1. (3). Зыгуэрым и кIуэцIым, и пащхьэм аргуэру 
щытIысын. [Къыдырым жеIэ:] КъыджиIакъым 
жывмыIэж: кхъухьыр тщIырэ дитIысхьэжмэ, 
абы изгъэтIысхьэм цыуэ ятетым щыщу зы 
налъэ е зы къабзий къыхэхумэ, залымыгъэ 
зезыхьам и фэр мы си фIалъэмкIэ тесхынщ, – 
жиIэри кхъухьыпщым и зы лъакъуэр иIэтри и 
лъэбжьанэр яригъэлъагъуащ. Кхъухь пхэнж, 
506. [Мариам:] – УкъэщIэрейщ, – жиIэри Назифэ 
хыв хьэ ебэнауэ фIэкIа сыкъызыхищIакъым, 
гъуэлъыпIэм итIысхьэжащ, зимытIэщIу, пIэри 
имыщIыжу зигъэукIуриящ. Лэчымэ, 394. 2. (3). 
ЗыщIыпIэ щызэгъэжын. [Кулисум Къэрэлъашэ 
жреIэ:] Си щIалэ нэхъыжьитIри абы и гъусэщ, 
абыи сагъэкъуэншэнкъэ, «ди щIапIэр хыфIэбдзэу 
хэт и унагъуэ уитIысхьэжа?» Нэгъуху, 35. Дисэ 
сымэ я мурадым фIыуэ егупсысат, къемыхъулIэн 
Iэмал лъэпкъ имыIэу къалъытэрт, хьэблэ псоми 
Iэуэлъауэ щымыIэжу щхьэж и унэ итIысхьэжат. 
Хъуэпсэгъуэ нур, 143.

ИТIЫСХЬЭН (йотIысхьэ) лъэмыI. (26). 1. 
(24). Зыгуэрым и кIуэцIым, и кум, и пащхьэм 
щытIысын. Ауэрэ Къэрэжьрэ тырку пэщэмрэ 
зэгурыIуа къыщIэкIынти, псынщIэ-псынщIэу 
кхъухьым итIысхьэн хуей хъуащ. Лъапсэ, 38–39. 
Лу занщIэу гум итIысхьащ, къэпым тесу. Мазэ 
ныкъуэ щхъуантIэ, 635. Къуршым дэкI хуэдэу 
защIу пкIэунэм итIысхьауэ исми пщIэркъым… 
255. 2. (2). ЗыщIыпIэ псэупIэ щIын, щыпсэуну 
тIысын. Къалэм дэсари дэкIри ежьэжат дзэм 
фIэкIа къыдэмынэу, я хьэпишыпи дашри нэгъуэщI 
щIыналъэ итIысхьат, къэралитI зэзауэм я кум 
дыдэмыкIуадэ щIыкIэ, жаIэри. Лыгъэ, 410. 

ИТIЫСЫКIЫН (йотIысыкI) лъэмыI. (1). 
ЗыщIыпIэ щызэбгрытIысыкIын. Абы дэс дзэр гуп-
гупурэ итIысыкIауэ нэмыцэ Iэщэр яджу зэхэст. 
Нал къута, 246.

[И]УАСЭН (и уасэщ) лъэмыI. (2). Зыгуэрым 
и пщIэу, и уасэу щытын. [Дисэ жиIэу:] Рахьим и 
лъакъуэм къыщIэху ятIэм и уасэкъым Елдар…
Хъуэпсэгъуэ нур, 272.

ИУЭЖЫН I (йоуэж) лъэмыI. (4). 1. (2). Зыгуэр 
нэхъ куу хъун. Фыз къамылыфэ нэжэгужэу япэм 
илъагъуу щыта Iузизэ иджы Iей дыдэ хъуауэ, и 
ныбэр лъагэу, и нэ дахитIу щытари иуэжауэ хэлът. 
Хъуэпсэгъуэ нур, 69. Алии дытегузэвыхьырт, 
сыт щхьэкIэ жыпIэмэ Кърым кIуэри мыдрисэм 
щеджат, Истамбыли щыIат, мусаватистхэм 
я зэманым Баку щылэжьащ, иджы и щхьэм 
зэрытегузэвыхьым гу лъумытэну Iэмал зимыIэт, 
дэ нэхърэ нэхъ гъурыж хъуауэ, зэщIэуфIыцIауэ, 
и нэщIащэхэр иуэжауэ школым къакIуэмэ, 
унэм игъэзэжын дзыхь имыщIу къытхэтт, 
пщыхьэщхьэ хъухукIэ. Зи лъэрыгъыпс тIыгъа, 
523. 2. (2). Ищэхэжын, ихуэжын. Бэкхъ тIэкIуу унэ 
бжьыхьэкIапэм къыпытым и щхьэри иуэжащ, Iуэм 
итIауи плъагъуркъым. МелыIыч, 455.

◊ [И] ныбэр иуэжын (3). Еплъ ныбэ.  
ИУЭЖЫН II (еуэж) лъэI. (2). Зыгуэрым 

къыщIэмыщыжу щIигъэнэн (п.п., сабэм). 

Дурэшым Инус хьэжым и фескIэ плъыжьыр сабэм 
иуэжауэ дэлъу [Лу] къигъуэтыжати, къищтэри 
зэ-тIэу тридзэри, аргуэру дурэшым дилъхьэжащ. 
Хъуэпсэгъуэ нур, 296.

ИУЭН I (йоуэ) лъэмыI. (8). 1. (1). Зыгуэрым 
и кIуэцIым, и кум зыгуэркIэ иухьын. Гуэбэшы 
муслъымэн къомым я шынакъым лошкIэкIэ иуэурэ 
лыуэ хэлъыр къыхищыпыкIыурэ ишхащ, адрейхэр 
зэрыгъэкIий сыту зэхэтыху. Хъуэпсэгъуэ нур, 
173. 2. (2). Гъуэгу кумблъэмбым гу, машинэ 
шэрхъыр ипкIэн. Машинэр абдежым дридзеящ, 
кумбым иуауэ къыщIэкIынти. Мазэ ныкъуэ 
щхъуантIэ, 535. Шэрхъыр кумбым йоуэр занщIэу, 
Пщащэ цIыкIур хохуэ ятIэм. «Тисей», 491. 3. 
(2). Илъэдэн (п.п., псыр тхьэкIумэм). И щхьэр 
иутхыпщIырт, и тхьэкIумэм псы иуа хъунти. 
Хъуэпсэгъуэ нур, 165. 4. (3). ПсынщIэу зыщIыпIэ 
ипхъуэн, зыгуэр къихын мурадкIэ. ЩIалэ нэхъ 
бзаджэхэр зэщэр Нурхьэлий и жыпым иуэну 
арт, арщхьэкIэ Нурхьэлий хутыкъуауэ зэи 
хуэзэн ялъэкIыртэкъым. Хъуэпсэгъуэ нур, 149. 
Дыгъу жьгъей цIыкIухэщ, Жыпым иуэм щей 
кърах, Гъурхэщ, фIейхэщ, нэкIэ жанхэщ, сыт 
ептами гуфIэу пIах. Дыгъу жыхуаIэр сыт? «Бгы 
лъапэхэм деж», 124.

ИУЭН II (йоуэ) лъэмыI. (1). И щхьэр еухын, 
пхрыхун. Унащхьэр иуэри, Iугъуэр дрихуеящ. 
Хъуэпсэгъуэ нур, 207.

ИУЭН III (еуэ) лъэI. (3). Зыгуэрым щIигъэнэн, 
зыгуэр трихьэн. Гъэмахуэ бадзэуэгъуэ хъуауэ 
дунейр исыжырт, джэдхэр джабэкIэ сабэм хэлъу 
махуэр ягъакIуэрт, хьэхэр ду щIагъым щIэпщхьауэ 
къыщIэкIыртэкъым, жыг хадэм уихьэмэ, жыг 
тхьэмпэхэр мыхъейуэ, кхъужь, мыIэрысэ, пхъэгулъ 
сытхэр сабэм иуауэ щIахъумэрт. Хъуэпсэгъуэ 
нур, 270. НапIэзыпIэм мафIэр къыдрихуейри 
к .

ИУБГЪУЭН (иреубгъуэ) лъэI. (5). Зыгуэрым 
и кIуэцIым, и кум зыгуэр щыубгъун. Ауэрэ дзэм 
яхэзэгъа нэужь, Къэрэмырзэр штабым ираджэри 
я мурадым щыгъуазэ къащI, щызэуэну щIыналъэм 
и картэшхуэр унэ лъэгум ираубгъуауэ, дзэпщхэр 
къеувэкIауэ зэхэтщи, кърагъэлъагъур хэт дэнэ деж 
зыщричу бийм иубыда къалэм теуэнуми. Лыгъэ, 
409–410. Выфэ цIынэр тIэкIу илъэсщ, унэм къихьри, 
гущэм хэлъ сабийм хъыдан зэрыщIадзым хуэдэу, и 
фызыр лъэныкъуэкIэ игъэкIуатэри, гъуэлъыпIэм 
выфэр ириубгъуащ [Инус]. Хъуэпсэгъуэ нур, 73. 
Унэм щIыхьэжри упщIэ иубгъуащ, и джэшыр 
къищтэри тIысащ, Астемыр зэрыщIэсым гу 
л

ИУБЫДЭН (иреубыдэ) лъэI. (4). 1. (3). Зыгуэр 
къэхухьа гуэрым и кIуэцIым къимыгъэкIыу 
щыIыгъын. Бжыхь, набжэ сыт зэхуалъэфэсри Iуэ 
тIэкIу ящIри, Iэщ къызэхуахусар абы ираубыдащ. 
Хъуэпсэгъуэ нур, 259. Жэмыр Iуэм ираубыдэри 
итщ, зейр къыкъуэкIыхукIэ, къыкъуэкIакъэ – 
зодауэ, зоныкъуэкъу. Хьэсэпэхъумэ, 417. Ти, 
Къэрэлъашэ плъагъум и лъакъуитIыр къыщIэувэжа 
хуэдэ, дэпкIей-къепкIыхыурэ къехыжа дэнэ 
къэна, Кулисум и пщIантIэм дыхьэри, жэмыжь 

псы емыфауэ Iуэм итыр я унэ къихужри и Iуэм 
ириубыдэжащ. Нэгъуху, 50. 2. (1). ЗыщIыпIэ, 
зыгуэрым и кIуэцIым зыгуэр къыщыптехъуэн. 
Уэлбанэм губгъуэм сриубыдэм, УэфI къэхъужыхукIэ 
мы дунейр Сыпэплъэу, зэман сымыгъакIуэ, 
Къысщытхъум жысIэу сфIэмыIуэху. Сэ щIым 
тезмысэ къытемыкIэ. «Вагъуэ махуэ», 343.

ИУВЭН (йоувэ) лъэмыI. (17). Зыгуэрым 
и кIуэцIым, и кум щыувын. Музыкауэр зы 
къэмынэу балконым иуващ, къэкIуэну жыхуаIар 
къыщыкIуэкIэ нэхъ щIэхыу къалъагъун папщIэ. 
Мазэ ныкъуэ щхъуантIэ, 559. Хьэ тумэр шхэуэ 
Iэнлъэм Iуту Джэлил зэгуэр Iэнлъэм щиувэм, 
хьэр къапхъуэри адакъэм и пщэр хьэлэчу иуIат. 
Бабыщыкъуэ адакъэпщ, 480. Уэнжакъ гъуанэмкIэ 
уиплъмэ, уафэр плъагъурти, топышэ сыт 
зелъатэу умылъагъуну пIэрэ, жаIэу Темботрэ Лурэ 
жьэгум иувауэ уэнжакъымкIэ иплъырт, арщхьэкIэ 
жьым зэрихьэ пшэ фIыцIэ Iэрамэм фIэкIа 
ялъагъуртэкъым. Хъуэпсэгъуэ нур, 284.

◊ [И] пIэ иувэн (4). Еплъ пIэ I. АдакъапIэ 
иувэн (1). Еплъ адакъапIэ. ЛIыпIэ иувэн (4). Еплъ 
лIыпIэ. ШэсыпIэ иувэн (3). Еплъ шэсыпIэ Япэ 
иувэн (3). Еплъ япэ III. 

ИУВЭПЭН (йоувапэ) лъэмыI. (1). УвыпIэ, 
щытыкIэ гуэрым нэсын. А пIалъэм си бзэу 
сызэрыпсалъэр Лъапэ зэвыпIэ иувэпэнкъым. Си 
илъэсищэ. «Щхьэлыкъуэ», 395. 

ИУВЫКIЫН (йоувыкI) лъэмыI. (20). Сатыру 
еувэкIын. ЗэкIэлъхьэужьу иувыкIа нэужь, япэ дыдэ 
итым деж къыщыщIадзэри и кIэм нэс псоми я 
щхьэц ухуэнар зым зыр пащэжурэ зэIуащэ, шыкIэ 
кIапсэ фIыцIэр я дамэм телъу ирашажьэмэ, 
зэкIэлъхьэужьу зэрыщытым хуэдэу кIуэн хуэдэу. 
Лъапсэ, 35. Шу къыхашахэр сотнэ-сотнэурэ 
иувыкIат, Iэщэ-фащэкIэ зэгъэпэщауэ, сэшхуэ 
Iэпщэр вындыпэм ещхьу къэгъэшауэ я сэшхуэ 
фIыцIэхэр гуэлът, къамэри абы хуэдэу, карабин 
кIэщIхэр я щIыбым илът, бащлъыкъ щIагъым 
къыщIэплъу. Хъуэпсэгъуэ нур, 125. ЛIыжьхэри 
иувыкIырти хьэдэ хуэзэху дыуэ тращIэрт, 
нэмэзыбзэ дахэ-дахэу ямыщIэр къагупсысыжурэ. 
Нал къута, 286. 

ИУГЪАЩIЭ (2). Ирепсэу, трефIакIуэ. Гум 
къинэжу уэрэд дахэ Зэхэзылъхьэм яугъащIэ. 
ФIымрэ Iеймрэ зэхэбгъэкIыу. «Вагъуэ махуэ», 
41. ДыхуэкIуэнщ ди гуращэм – Дэ ди къуэшхэм 
дабгынэнкъым, ИугъащIэ Сталин лъапIэм! 
«Бдзэжьеящэм ипхъу», 162.

ИУДЫН ( иреуд) лъэI. (28). Зыгуэр гъэджэлэн. А 
цIыху къом зэрызехьэм Астемыр сымэ я шу гъусэхэри 
хэтт, щIопщыр ягъэкIэрахъуэу, ирауди къахэкIырт, 
зым зыр япэ ищын папщIэ зэфIэнэрт, арщхьэкIэ 
зэзэуапIэ имыхуэу ежьэжырт. Хъуэпсэгъуэ нур, 
255. СыхьэтитI хуэдиз дэкIауэ уриудыным хуэдэу 
жьыбгъэ хуабэ къепщэу къыщыщIидзэм, Шамум 
къызэплъэкIащ, и нитIыр къихуу. ХьэщIэ лъапIэ, 
402. Къэрэгъулыр шынауэ икIуэтыжу щыхуежьэм, 
Гуащэ пхъуэри къыщIилъэфащ, Дэфэрэджи тыркум 
и лъакъуитIым зыкIэриукIэри, лIыр ириудащ. 
Лъапсэ, 42.

ИУЖЬ (35). союз. Iуэхугъуэ гуэр зыгуэрым 
къыкIэлъыкIуэу къызэрыхъур къегъэлъагъуэ; 
нэужь. Псори зэфIэкIа иужь, шуудзэр параду 
блэкIын ипэкIэ, сотнэ къэс я командирым рапорт 
къритащ Воронцов-Дашкову зи бгъэр орденым 
щIигъэнам. Хъуэпсэгъуэ нур, 126. Эшелоным 
итIысхьэнур итIысхьа иужь, станц пщIантIэ 
кIуэцIым дэхуэр къыдагъэхьащи, цIыхур иувыкIауэ 
щытщ, гъущI гъуэгум бгъурыту. Щынэхужьыкъуэ, 
41. Дорофеич иужь Матренэ къыщIыхьэурэ Лу и 
натIэм хъыдан псыф къытрилъхьэрт, и щхьэм 
хуэпсэлъэжу хуэм цIыкIуу хъущIэрт: – Интернат. 
Мазэ ныкъуэ щхъуантIэ, 553.

◊ Иужь итын (6). И Iуэху зехуэн. Инал, япэм 
зэрыщытам хуэдэкъабзэу, тегушхуат, мурад 
ищIам дихьэхауэ иужь итт. Мазэ ныкъуэ 
щхъуантIэ, 529. «Щхъуэм» и пыIэкур къраудати, 
мэзхъумэм и пщампIэр яубыдри къыхагъэзыхьащ: 
«ЖыIэт иджы хьэщIэшхуэ узигъусар бгъэлIэну 
и ужь узэритар», - жаIэри. Лъапсэ, 94. Нобэ 
фэ евгъажьэ нацдивизэм хэт зауэлIхэм лъэкI 
къамыгъанэу, я псэ емыблэжу фэ къахуэфщIар 

ИУЖЬКIЭ (19). нареч. Зыгуэрым 
къыкIэлъыкIуэу; зэман дэкIауэ. Капитанри 
абы и IэмыщIэ илъу, Якъуб жиIэм едаIуэу 
щытын зэрыхуейр гуригъэIуащ: – ИужькIэ 
зэрыхъур къызжефIэж, – жиIэри. Нал къута, 
251. Аркашэ иужькIэ чэзур Лу къызэрылъысыр 
и гуапэ хъуакъым, сыту жыпIэмэ етIуанэрей 
къеджэгъуэу усэр зэригъэщIа хуэдэ хъурт. Мазэ 
ныкъуэ щхъуантIэ, 611. ИужькIи Степан Ильич 
дапщэрэ я гум къэкIыжми, абы къажриIам цIыхур 
зригъэныкъуэкъурт. Хъуэпсэгъуэ нур, 178. 

ИУЖЬРЕЙ (1). Зыгуэрым къыкIэлъыкIуэ, кIэух 
дыдэ. [Алыджыкъуэ:] Иужьрей «сыхьэт ныкъуэр» 
жимыIэжатэмэ, жысIэну уасэр си Iупэм къэсат. 
МелыIыч, 438.

ИУЖЬЫМ (11). нареч. Зэман гуэр блэкIри; 
икIэм икIэжым. ЦIыхубзыр япэм къэскIами, 
иужьым игурэ и псэрэ зэрыгъуэтыжри и лIым и 
ужь иту мэжджытым кIуэри кхъэлэгъунэм и лIыр 
къыдэIэпыкъуурэ зэи, тIэуи ехащ, зэрыхуей дыдэм 
хуэдэу щылъыпIэри иригъэщIащ. Кхъэлэгъунэ, 
379–380. Иужьым совещанэм хэтам я гум 
къэкIыжат Къэтхъэн Назир и джэдыгум фочышэ 
пщыкIузрэ зыпхидзауэ зэрыщытар. Зи лъэрыгъыпс 
тIыгъа, 526. Иужьым Лу къыщIигъуащ: – Сэри усэ 
стхынущ, – жиIэри. Мазэ ныкъуэ щхъуантIэ, 609.

ИУКIЫН I (еукI) лъэI. (15). Зыгуэрым псэр 
игъэнын. Былым Iэхъушэр чырбыш заводым 
деж щыхъуакIуэрти, бомбэ къахуэхуэри жэм 
зыбгъупщI иукIащ. Нал къута, 226. – Уэ, шу 
щIалэ, умыпIащIэ, Къытпэщытыр уэ зэгъащIэ: 
ПIалъэр къэсрэ ар къэушым, Къебэкъуэнщи мывэ 
къуршым, Уэ плъагъункъэ къытлъэщIыхьэу, Дэ а 
пIащэм дыIэрыхьэм, Дэ тхуэхъунущ ар кIуэдыпIэ, 
ДиукIынущ напIэзыпIэм. «Елбэздыкъуэ», 17.

ИУКIЫН II: ◊ щIыIэм иукIын (1). Еплъ щIыIэ.
ИУКIЫХЬЫН (иреукIыхь) лъэI. (1). Зыгуэрым 

и псэр зыщIыпIэ щыхэхын, щыгъэнын. Бийр 

хэдгъэщIурэ и къарур едгъэухынщ, и дыгъужьыгъуэ 
къызэрыкIам итхуэжынщи идукIыхьынщ. 
Щынэхужьыкъуэ, 48.

ИУТIЫПЩХЬЭН (иреутIыпщхьэ) лъэI. (2). 
Зыгуэр утIыпщауэ зыщIыпIэ игъэхьэн. Псыдзэ 
иутIыщхьэ, армыракъэ – Уэлбанэ уэшхкIэ 
хъункъым ар гъэнщIа. Уи лъагъуныгъэ. «Дамыгъэ», 
100. Езыри [Дэрдэхь] губгъуэмкIэ дэкIри псы Iуфэм 
Iутурэ здэкIуэм, щIалэ гуэр хуэзати, елъэIуащ 
псыр къыдигъэуэхыу щIы мывам ириутIыпщхьэну. 
Аргъуей, 385.

ИФЫЖЫН (ирефыж) лъэI. (1). Зыгуэр уефэурэ, 
ебгъэхыурэ ухыжын; зыгуэр пщэуэ фадэкIэ 
гъэкIуэдыжын. [Комендантыр Алыджыкъуэ 
къоупщI:] Дэнэ пхьа (уи хьэпшыпхэр) – ипфыжа? 
МелыIыч, 451.

ИФЫН (иреф) лъэI. (15). Зыгуэр уефэурэ 
егъэхын. Ефэ, ди анэ, уэ ипфащ нэхъ гуащIэ – 
Гуауэ Iэджэм уи щхьэр хужь ящIащ, Ефэ, уи 
къуэу къэкIуэжами папщIэ, Куэди нэпсу щэхуу уэ 
плъэщIар. Си анэм. «ЩIалэгъуэ щIыналъэ», 28. 
Си жьыщхьэ нобэ сыпхуэусэм, псы IэфI исфари 
сигу имыкI. Сыжейми, си нэр зэтесхами… 
«Щхьэлыкъуэ», 383. Шыр абы хуэдизкIэ псы 
хуэлIати, куэдыщэ Iей ирифащ, щигъэтым 
къиублэжурэ. Лъапсэ, 57.

ИФЫХЬЫН (йофыхь) лъэмыI. (1). Зыгуэрым 
и кIуэцIым, и кум илъыр фын. Мэзым 
къыхэкIа щIалитIымрэ Бэлацэрэ зэпсалъэурэ 
губгъуэм ифыхьа мэкъу Iэмбатэм и лъабжьэм 
къыщIалъэфурэ хьэжыгъэ къэпитI, нартыху 
къэпищ, дзажэ гъэгъуа зытIущ къэпым илъу гум 
къралъхьащ. Хъуэпсэгъуэ нур, 298.

[И]ФIЭЩЫПЭУ (1). нареч. ФIэщхъуныгъэшхуэ 
хэлъу. Лавкэтетым дэ ди къуажэм КъыщыджеIэ 
ифIэщыпэу Сату щIыкIэ «Мосторг» дыдэ 
КъыщищIауэ мис нэхъапэу. Къуажэ лавкэм. 
«Партыр ди пашэу», 31.

[И]ФIЭЩУ (10). нареч. Гурэ псэкIэ етауэ; 
гушыIэ хэмылъу. Урыс лъэпкъыр нэхъ лъэпкъ 
лъэщу, Коммунизмэр и IэщIагъэу Лэжьыгъэшхуэм 
хэтщ и фIэщу, Хуэди теткъым нэху щалъагъум. 
Лъэпкъхэм я тыгъэ. «Партыр ди пашэу», 56. Мыр 
хэщIапIэ хъункъэ, жиIэу Зэм ифIэщу, зэм гушыIэу, 
Унэ лъахъшэм щIалэр макIуэ. «Елбэздыкъуэ», 10. 
Астемыри ар [Лу зыщIэупщIэр] фIэдыхьэшхэнт, 
арщхьэкIэ и фIэщу Лу зыхуей жэуапыр 
иритащ: – Властым и закъуэкъым къэтхьар. 
Хъуэпсэгъуэ нур, 308.

[И]ХАБЗЭН (и хабзэщ) лъэI. (2). Хабзэ 
хуэхъуауэ щытын. Дыгъэ жыпIамэ, къожьэражьэ, 
Уэшх ухуэныкъуэ – къешх щихабзэм Къуалэбзу 
Iэджи мылъэтэф. Си хэку нэхъ ини сыту сщIын? 
«Щхьэлыкъуэ», 386. 

ИХЫН (ирех) лъэI. (5). 1. (2). ЗыщIыпIэ илъ 
гуэр къихын (п.п., къэпыр и щIыбым). Нэхугъэ 
мащIэр къыдихыу, Лъэ макъ сымыщIу зызгъэзу, 
Си щIыб къэп цIыкIур измыхыу, Сыныдэплъынущ 
бжэ дазэм. Гупсысэ. «Шум и гъуэгу», 66. Насыпыр 
дэпым хуэдэу си IэмыщIэ кърилъхьатэмэ, 
зы Iэм исхыу зы Iэм ислъхьэу схьами жьэгум 

нэсхьэсын мыгъуэт. Щынэхужьыкъуэ, 19. 2. 
(1). Зыгуэр зыщIыпIэ зэпрыхын (п.п., псым). Е 
Днепр гъусэ дыщызэхуэхъури, Зы лэпс шынакъыр 
тIум къытлъысу, Зы кумб дыздису дыздэшхауэ, 
ЩIымахуэ уаем дыкIэзызу; Зы километр тIуми 
тхьыуэ Псым щитхи куэдрэ къытхуихуауэ. Сэлэт 
лъэужь. «Мывэ хуабэ», 129–130. 3. (1). Жьым 
игъэIжпхъуэн. А жьыбгъэм Думэсарэ и жьэгум 
кърипхъуэтыкIауэ джэд лыбжьэмэр хадэмкIэ 
ирихыу Астемыр къыщIихьащ. Мазэ ныкъуэ 
щхъуантIэ, 568. 4. (1). Зэхэкъутэн, щымыIэж 
щIын. Бийр мобдеж къэсащи, ди лъахэр ирихыну 
къоIэ, ди быни ди мылъкуи зэрепхъуэ, Iисфар ещI... 
Нал къута, 271.

◊ ЛъабжьэкIэ ихын (1). Еплъ лъабжьэ. 
Щхьэфэцыр ихын (1). Еплъ щхьэфэц.

ИХУЭЖЫН (ирехуэж) лъэI. (1). КъызэрыкIам 
лъэщыщыгъэкIэ игъэхьэжын. Бийр хэдгъэщIурэ и 
къарур едгъэухынщи, и дыгъужьыгъуэ къызэрыкIам 
итхуэжынщи идукIыхьынщ. Щынэхужьыкъуэ, 48.

ИХУЭН I (йохуэ) лъэмыI. (15). 1. (2). Зыгуэрым 
изэгъэн. [Алыджыкъуэ:] Куэдрэ сыкъэмыту 
сыкъэкIуэжащ, кIарзинкIэм ихуэр илъу. МелыIыч, 
447. Хьэлыгъу Iэджэ ихуэу унэм ЩIэтщ хьэкушхуэ 
и кур хуиту. «Тисей», 485. Шыгукъур иралъхьэжа 
иужь, выгум цIыхуу ихуэр иригъэтIысхьащ, 
Iэюб гу лъабжьэм хьэмбыIуу щIэтIысхьэри 
выгур къиIэтащ исыр зэрису. Мазэ ныкъуэ 
щхъуантIэ, 589. 2. (13). Зыгуэрым и кIуэцIым, и 
кум иджэлэн, ихутэн, ищэтэн. ПащIэгъэлыгъуэм 
Iуэхур нэсмэ, Уихуа щхьэлынэм – ухьэжыгъэщ, 
Щыблэм тутыныр пхупигъанэм, Дуней тетыныр 
уи щIэщыгъуэщ. Дунейр зи щIэщыгъуэ. «Вагъуэ 
махуэ», 91. Мащэм ихуари къибгъэкIыну – ЩIихуар 
нэхъапэ зэхэгъэкI. Мащэм ихуари къибгъэкIыну. 
«Батырыбжьэ», 16. Сэ, бийми, мащэм изгъэхуэну 
Зы сыпсэухукIэ сыхуэмей, Мащэ къэтIыныр хьэлу 
зиIэр Техуэнщ щигъэтмэ, мы дунейм. Зэгуэр си 
щхьэцри фIыцIэ дыдэт. «Вагъуэ махуэ», 361.

ИХУЭН II (ирехуэ) лъэI. (1). Зыгуэрым и 
кIуэцIым зыгуэр игъэхьэн. [Алъхъо:] Дехыжу, 
шыхэр Iуэм итхуэху, хэкIуэдыкIакъым жыпIэ 
хъунукъым. Алъхъо, 70.

ИХУЭН III (ихуащ) лъэмыI. (33). 1. (12). 
ИрихьэлIэн, хуэзэн, еуэлIэн. Пкъохэр згъэсынут, 
Гъуэгу щыхэссэнут, Усэу сэ сусыр ЦIыхум 
хахьэфу, Гуауэу къыслъысыр Си гум къыщынэу, 
ГуфIэгъуэ сихуэм, ЦIыхум ялъысу. Пкъоми 
пащIэ ятетщ. «Мывэ хуабэ», 31. Астемыр 
лIыгъэ зэхэгъэкIыпIэ мащIэрэ ихуакъым, итIани 
лIыгъэншэу къыщалъытэ хуэмызэу къуажэм 
дэкIа хъуащ. Хъуэпсэгъуэ нур, 158. Ярэби, 
насыпыр щагуэшым цIыхубзыр дурэшым дэсауэ 
ара нэгузыужьыгъуэ имыхуэу и кIэтIийр и вакъэ 
лъэпсу щIэпсэур? Бабыщыкъуэ адакъэпщ, 480. 2. 
(21). Зэман гъуэтын. А махуэм къэхъуа-къэщIам 
и гугъу щытщIыни дихуэнщ, иджы цIыхубз 
сымаджэщым жэщыбгым деж къэкIуа щIалэр 
аращ а къомыр зытежытIыхьари, и хъыбарым 
зегъэукъуэдиин хуейщ. Лъапсэ, 93. МафIэм ихьыр 
умыщIэу, шэм иукIри мафIэм исыжу, япэ ита шу 

гупыр кIуэдыкIейуэ напIэзыпIэм кIуэдащ, сэшхуэ 
къихыгъуэ имыхуэу. Лыгъэ, 412. Абы [мафIэсым] 
кърикIуа нэщхъеягъуэ иным и гугъу щытщIыни 
дихуэнщ. Хъуэпсэгъуэ нур, 259.

◊ Жыхьэнмэм ихуэн (1). Еплъ жыхьэнмэ. 
ПсэзэпылъхьэпIэ ихуэн (1). Еплъ 
псэзэпылъхьэпIэ. 

ИХУЭПЭН (йохуапэ) лъэмыI. (1). ИрихьэлIэпэн. 
Гузэвэгъуэ уихуэпами, НыбжьэгъуфIым уегъэпэж. 
Сыт къохъулIэу угуфIами… «Вагъуэ махуэ», 321.

ИХУЖЫН (ирехуж) лъэI. (8). 1. (3). ЗыщIыпIэ 
ихьам ар къегъэбгынэн. Хэкур зыубыдауэ щыта 
нэмыцэр ирахужри, куэд дэмыкIыу, щIымахуэкIэу 
къэсщ а нэгъуджэри [Берие] Тэрчкъалэ 
къыдэтIысхьат, мурадыфI имыIэу. Лъапсэ, 
74. [Алыджыкъуэ:] Нэмыцэр хэкум ирахужауэ 
хъыбарыр ди деж къызэрысу дыкъежьэжынути, 
дыкъызэрыкIуэжын дымыгъуэту зыкъомри 
дыгуващ. МелыIыч, 441. 2. (5). Еплъ игъэкIыжын 
I. [Думэсарэ Инал хужиIэу:] – АтIэ хэкум лIыщхьэу 
зэрисыр ара [Инал] и фызыр щIрихужыр? – жиIэри 
Думэсарэ нэхъри къыпэщIэуващ [Астемыр]. Мазэ 
ныкъуэ щхъуантIэ, 520.

ИХУЛЭН (ехулэ) лъэΙ. (1). зэхь. Къарууншэ 
хъун, щΙэлΙэн. И унэ щΙыΙэм ар щΙэсу, Уэс хуэдэу 

 
ИХУН (иреху) лъэI. (3). Зэрысыр здэщыIэр 

залымыгъэкIэ егъэбгынэн. Бгым къелъэ псышхуэм 
и макъ уардэу, Мэзкуу салютхэр зэхыдох, Дэ 
текIуэныгъэр ди гъуэгу мардэу Бийр щхьэхьу 
ди щIым дэ идоху. Салют. «Шум и гъуэгу», 
10. Диныр зэран зэрыхъур, къурIэныр школым 
къызэреныкъуэкъур Астемыр илъагъурт, ауэ 
молэ къомыр хэкум ипхунри фIэкъабылтэкъыми, 
Астемыр зыри жимыIэмэ нэхъ къищтэрт. Мазэ 
ныкъуэ щхъуантIэ, 628.

◊ Гум имыхун (10). Еплъ гу I. Диным ихун (1). 
Еплъ дин.

ИХУТЭН (йохутэ) лъэмыI. (1). ЗыщIыпIэ 
зэрымыщIэкIэ къыщыщIидзын. Ди жыг 
хадэшхуэм сихутауэ Балий къапыхур къэсщыпащ. 
Ныжэбэ жэщи, нэхур щыху. «Щхьэлыкъуэ», 384. 

ИХЬЭЖЫН (йохьэж) лъэмыI. (4). 1. (1). 
Зыгуэрым и кIуэцIым, и кум аргуэру ихьэн. И адэ 
лIыжьым и мащэм КъыхуещIри щхьэщэ, а щIалэр 
Уэгу къащхъуэм псынщIэу йохьэж. «Адэ», 144. 2. 
(3). ЩIыпIэм гъэзэжын. Ди щIыпIэм уихьэжмэ, 
Бгы щхъуантIэ къэлъыхъу, Сэ си шым гъэ куэдкIэ 
Дамыгъэу иIар, Бгы нэIум щистхъащи, УкIэжмэ, 
къэгъуэт. ЗэныбжьэгъуитI. «Шум и гъуэгу», 
33. Дыщэ шууэ уищI сихьэжым, Си адыгэ хэку, 
Сэламыхьу сыныпхуокIуэ, Си адыгэ хэку. Зеич 
лантIэ. «Батырыбжьэ», 32.

◊ Алыхьым и пащхьэ ихьэжын (4). Еплъ Алыхь 
I. [И] ужь ихьэжын (7). Еплъ ужь II. Къуршым 
ихьэжын (3). Еплъ къурш. 

ИХЬЭН (йохьэ) лъэмыI. (45). 1. (42). 
ЗыщIыпIэ ибэкъуэн. Арауэ къыщIэкIынт Нэху 
фадэм дихьэхам щIегияр: «Губгъуэм уихьэмэ, 
къэкIыгъэм я мэ IэфIым чэф уещI, къуэм удыхьэмэ, 
псым нэжэгужэ уащIауэ къыбогъэзэж, бгым 

уихьэмэ, дахагъэм псэр ятхьэкъу, хьэуам щыщ 
зыдэсхьащэрэт жыбоIэ, дэни плъэ – дунейм уи 
гур хегъахъуэ». Кхъэлэгъунэ, 375. Ауэрэ нэхущым 
нэсауэ жэмыр къишыну фыз гуэр Iуэм ихьащ. 
Лъапсэ, 51. [Фэуаз:] Пшапэр зэхэуэмэ къуршым 
дихьэнщи, увыIэпIэ дыщылъыхъуэнщ икIи 
зыдгъэпсэхунщ, махъшэри дгъэхъуэкIуэнщ, и фэр 
тIэкIу къихьэжын хуэдэу. ХьэщIэ лъапIэ, 403. 2. 
(3). Зыгуэрым и кIуэцIым къыщыхутэн. Ди анэжь 
и унэм бийр йохьэ, И нэм къыфIэнэр зэщIекъуэ, 
ГъэунэхъуакIуэр дищI къохьэ, Нэмысыншагъэу 
къыдищIэр, Ди щIышхуэм гуауэу щигуэшыр, Кумб 
нэпкъым лъыуэ щыжэщIыр, Къуэм щызыукIыр 
ди къуэшыр, А гуауэм и цIэр фашизмэщ. ЩIым и 
макъ. «Шум и гъуэгу», 38.

ИХЬЭПIЭ (4). Зыгуэрым и кIуэцIым, и кум 
узэрихьэ хъу щIыпIэ. ПкIэунэ ихьэпIэмкIэ нэху 
тIэкIу плъагъу фIэкIа унащхьэр ятIэщи, нэху 
зи цIэ къызыдидзын щыIэкъым. Нал къута, 244. 
Абы [Мысост] и пэр зыхимыIу, алыхь, сымыщIэ 
щыIэу, – жиIэри Хьэбиби Iуэ ихьэпIэм деж щыту 
къэпсэлъащ. Щынэхужьыкъуэ, 15. 

[И]ХЬЭЩIЭН (ихьэщIэщ) лъэмыI. (1). 
Зыгуэрым и деж хьэщIэу щыIэн. [Алыджыкъуэ:] 
Мыбы и нэфI къысщыхуэрэ уэ «узихьэщIэщ-
узилIыщIэщ» жиIэрэ сыкъигъанэмэ, сыздыщIэлъын 
иIэ жыпIэмэ, иIэщ. МелыIыч, 448.

ИХЬЫН: ◊ гупсысэм ихьын (2). Еплъ гупсысэ. 
Жьым ихьын (2). Еплъ жьы II. Махуэр ихьын 
(1). Еплъ махуэ. Нэри пэри ихьу (7). Еплъ нэ. 
Ныбэузым ихьын (5). Еплъ ныбэуз. УIэгъэм 
ихьын (6). Еплъ уIэгъэ.

ИХЪУИЛЪЫН (йохъу-йолъ) лъэмыI. (6). 
Здэщытым деж щымызагъэу, щIэпхъуэным, 
зыщIыпIэ кIуэным хущIэкъун. Хьэ тумэжь 
цIыкIури жыг щIагъым щIэту мэбанэ, 
йохъуйолъыр, Iуфэр къежыхь, адакъэри 
джэдхэри зэгуигъэпу. Бабыщыкъуэ адакъэпщ, 
476. Шыр щыщырт, ихъуилъырт, етхауэт, и 
нитIыр къихуу зиплъыхьырт, и пэщхъыным 
бахъэр кърихурт, арщхьэкIэ и кIапэр лIитIым 
яIыгъти, шым кIуапIи жапIи иратыртэкъым. 
Хъуэпсэгъуэ нур, 162.

ИХЪУКIЫН (йохъукI) лъэмыI. (2). Зыгуэрым и 
зэранкIэ зэхъуэкIыныгъэ гуэр гъуэтын [Фэуаз:]. – 
Анка и гуэныхь къэсхьащ, – жиIэри ди адэр абы 
сымаджэ ихъукIауэ зыкъомрэ дыкъигъэгузэващ, 
гуэныхьыр сэ къэсхьауэ къэлъытэ жысIэ щхьэкIэ 
сыгурымыIуэу. Анка, 384.

ИХЪУРЕЯГЪКIЭ (3). нареч. Зыгуэрым и 
лъэныкъуэ, и Iэшэлъашэ псомкIэ. Бэзэрыр 
щызэхуэсыр къалэ гъунэрауэ щытами, иджы къалэку 
хъужат, ихъуреягъкIэ унэшхуэхэр къращIэкIауэ. 
МелыIыч, 447. [Фэуаз:] Шамум скорпионыр 
пшахъуэм тригъэтIысхьэри ихъуреягъкIэ мафIэ 
дэп къригъэтIылъэкIащ, дэри детIысылIащ 
тфIэгъэщIэгъуэнуи, доплъ. ХьэщIэ лъапIэ, 402. 
ИхъуреягъкIэ мывэ защIэщ, Гъэмахуэ мазэм къосыр 
у

ИЦЫРХЪЭН: ◊ тхьэкIумэм ицырхъэн (28). Еплъ 
тхьэкIумэ. 



– 395 –
ИЦIЭЛЫКIЫН (ирецIэлыкI) лъэI. (1). 

Иудыжын, хэгъэгъуэщэн (тхар). Итым щыщу 
сатыр зытIущ итар умыщIэу ирацIэлыкIащ, 

 
ИЧЫЖЫН (иречыж) лъэI. (1). Хэсауэ, хэкIауэ 

щыт гуэр къыхэхыжын. Зы жыгыр жылэм 
къыпкъырыкIми, ЩIым хокIэр куууи, пхуимычыж. 
ГъащIэр IэфIщ. «Дамыгъэ», 97.

ИЧЫНДЫ (1). плъыф. Ахъшэмым и пэ къихуэ 
(нэмэз). А махуэм ичынды нэмэзым и пIалъэр 
къэмысыпауэ, Абу-Деруиш хэт къыпэувами 
яхуэмыубыду и мэжджытым къафIэкIуащ 
мегафон иIыгъыу. Кхъэлэгъунэ, 378.

ИШЭН (ирешэ) лъэI. (5). Зыгуэрым и кIуэцIым, 
и кум зыгуэр шэн. Ныбэфыр зэплъам и Iэпэр 
яубыдырти, кхъухьым ирашэрт, тхьэм ещIэ абы 
увыIэпIэ хуэхъунур. Лъапсэ, 36. Сэри нэмыцэм я 
дзэм сыхыхьэнщ, жиIэрэ Якъубыр къыхуэгъапцIэрэ 
губгъуэм иришэмэ, адэкIэ ирищIэнури ещIэж 
[Локотош]. Нал къута, 245. Адыгэ унагъуэ 
уисшэнщ, жиIэу сыкъыщIигъэпцIари тхьэм ещIэ. 
МелыIыч, 457.

◊ Утыкум ишэн (1). Еплъ утыку. 
☐ Бгъэжьыр уи пашэм, къуршым урешэ, 

къуанщΙэр уи пашэм Ιейм ухуешэ (1). Еплъ бгъэ I. 
ИШХЫКIЫН (йошхыкI) лъэмыI. (3). 

Зыгуэрым и кIуэцIым, и кум илъыр шхын. 
Иналрэ дэрэ гъуэгуанэ мащIэ здызэпытчакъым, 
зы фалъэм дишхыкIащ. Мазэ ныкъуэ щхъуантIэ, 
569. [Къул Зулъкъарней:] МазитхукIэ зы 
щIакхъуэ Iыхьэр ядэдгуэшу зы шыуаным 
ишхыкI бынунэм хуэдэу ди шхын Iыхьэ зэхэлъу 
дыздэпсэуащ, дивизэр дгъэпIыщIакъым, щыгъын 
хуэныкъуакъым. Щынэхужьыкъуэ, 45.

◊ [И] кIуэцIыкIыр ишхыкIын (1). Еплъ 
кIуэцIыкI.

ИШХЫХЬЫН (йошхыхь) лъэмыI. (1). 
Зыгуэрым и кIуэцIым, и кум щышхын. Шы лIам 
и ныбэм ишхыхьа хьэм ещхьу и Iупэри лъы защIэщ 
[Якъуб]. Нал къута, 296.

ИШЫН (иреш) лъэI. (20). 1. (15). Хэкур 
егъэбгынэн. ТIутI Къэбэрдейм пщырэ уэркъыу 
имыцIыху истэкъым, властыр щагъэувым 
зэзэуарати, ямыукIа къэнамэ, Хэкум ирашат. 
Зи лъэрыгъыпс тIыгъа, 519. Езы Чачэ и нитIкIэ 
илъэгъуауэ жиIэрт: духьэшыуэ хэкум исыр 
ирашыну мафIэгум щрагъэтIысхьам, хьэжыхэр 
гъущI гъуэгум тегъуалъхьэу, мафIэгум гъуэгу 
ирамыту телъауэ. Мазэ ныкъуэ щхъуантIэ, 
648. Станц къэс хэкум ирашыным къыпэплъэу 
мафIэгухэр тетт, вагонхэр Iэщ зэрызэрашэ 
защIэу, къулыкъущIэхэм щхьэкIэ пассажирскэу 
вагон зырыз-тIурытIи хэтт. Лъапсэ, 85. 2. (5). 
ЗыщIыпIэ зыгуэр къихын, къигъэIэпхъукIын. 
Къалэу мы Iэшэлъашэм щыIэм унэу дащIыхьар 
къызыхащIыкIар мыбы ираша мывэращ. 
ХьэщIэ лъапIэ, 403. 

ИЩЭЩЫН (йощэщ) лъэмыI. (1). Щащэ гуэр 
зэрылъым илъэлъын. [Сани:] Уи гур кхъузанэм 
хуэдэщ уэ – ипкIутэр йощэщ. Гъуэгуанэ, 107.

ИЩЕТ (1). УрысыбзэкIэ: къелъыхъуэ. – Что 
ищет он в стране далекой, Что кинул он в краю 
родном. «Сыт абы щIыпIэ жыжьэм къыщилъыхъуэр, 
Сыт абы и щIыпIэм щыфIэкIуэдар» ? Мазэ ныкъуэ 
щхъуантIэ, 610–611.

ИЩИ (2). УрысыбзэкIэ: къэлъыхъуэ. Фызыжьыр 
зыхуейр модрейхэми къагурыIуэрт; – Ищи, ищи, 
может и есть здесь… «Къэлъыхъуэ, къэлъыхъуэ, 
щыIэнкIи хъунщ мыбдеж…». Нал къута, 212.

ИЩХЬЭ (4). плъыф. 1. (3). Псым и къежьапIэмкIэ 
щыIэ, абы нэхъ пэгъунэгъу. Къазджэрий 
къыгурыIуащ хьэщIэ къэкIуам и гум кърихур, ар 
Бэтэгъэ ищхьэ нэс къизыхуу Бурун къэзыхуар. 
Мазэ ныкъуэ щхъуантIэ, 621. 2. (1). Нэхъ лъагэ, 
нэхъыщхьэ. [Дэфэрэдж:] …ЛатIифэу плъагъум 
и кIэр исауэ макIуэ-мэлъей, зы кабинетым 
къыщIэкIым, нэгъуэщI кабинетым щIэлъадэурэ 
хэIущIыIу ищIащ: «Мухьэмэд бегъымбарым и 
фIыцIагъэм тещIыхьа диссертацэ!» - жиIэурэ 
игъащIэкIэ си Iэпэм къыщIэкIам емыджахэр 
къигъэбырсеящ, узыншагъэм и ужь ит 
къулыкъущIэхэм деж къыщыщIэдзауэ нэхъ ищхьэ 
дыдэхэм я деж нэсыху. Лъапсэ, 15. 

ИЩХЬЭМКIЭ (13). нареч. Нэхъ лъагапIэмкIэ, 
псыежэхым и къежьапIэмкIэ.. Жэщым ищхьэмкIэ 
уэшхышхуэ къешха хъунти, хадапхэмкIэ иж псыр 
къиуат, къуэм дэмыхуэжу къыдэури кIэнауэ, кумб 
сытхэм псыр из хъуат. Бабыщыкъуэ адакъэпщ, 
489. Нэху зэрыщу цIыхум заудыгъуу къыдыхьэмэ, 
грузовик къому ищхьэмкIэ дэкIуеяхэр къохыж, 
машинэхэм цIыкIуи ини ихуэр ису, сабийм, 
цIыхубзым, сымаджэм упщIэжь ятепхъуауэ, 
я гупхэм фоч зыIыгъ сэлэтхэр тесу, машинэм 
и ужьым къаруи псэруи къыхуэмынэжауэ 
мэлыхъуэхьэ джэламэ, абы къыкIэлъыкIуэ 
машинэм ипIытIын хьэзыру. Лъапсэ, 85. Ди 
мурадыр къыдохъулIэ, щыжаIэ дыдэм, ищхьэмкIэ 
уэшхышхуэ къыщешхри, псыр къиуащ. Мазэ 
ныкъуэ щхъуантIэ, 515.

ИЩХЪЭРЭ (6). плъыф. Нэхъ икIэмкIэ 
щыIэ. Къылышбийхьэблэмрэ Дыгъужьыкъуей 
Ищхъэрэрэ я зэхуакум деж дэт Iуащхьэжьхэм 
къыщысым, Мэтхъэным унафэ ищIащ: «ФыкIуи 
къафщIэ уэркъыжь-пщыжь тIысыпIэ хъуа 
Къылышбийхьэблэр?», – жиIэри. Хъуэпсэгъуэ 
нур, 320. Ищхъэрэ къуажэм сыщынэсам, пшапэр 
зэхэуат. МелыIыч, 473. Ар ищхъэрэ жэмыхьэтыр 
арати, ипщэ жэмыхьэтри тэмакъкIыхьу 
къыщIэкIынтэкъыми, тIуми зызэрадзащ. 
Хъуэпсэгъуэ нур, 60.

ИЩХЪЭРЭКIЭ (7). нареч. Псыр здежэх 
лъэныкъуэмкIэ. КъыскIэлъыплъмэ, жысIэри 
мыбыкIэ сыкъэмыкIуэу ищхъэрэкIэ сехри, 
жэмыхьэтыр хъурейуэ къэскIухьащ. Хъуэпсэгъуэ 
нур, 226. Нэхъ ищхъэрэкIэ Елдар и дзэр къыщытти 
абрэджым мыхьыр ирагъэхьащ, къуршым и 
зэвыпIэм даубыдэри. Мазэ ныкъуэ щхъуантIэ, 
621. ИщхъэрэкIэ бгъазэу псыхъуэшхуэм удэплъэмэ, 
къуажэ зыбжанэ дэсщ. МелыIыч, 455.

ИЩХЪЭРЭЖЬ (1). ИщхъэрэкIэ къриху жьы. 
Къопщэ ину ищхъэрэжьыр. «Елбэздыкъуэ», 7.

ИЩIАГЪЫМ (18). нареч. Еплъ ищIагъымкIэ. 

ИщIагъым щIэтхэр зэрыгъэкIийрт… Хъуэпсэгъуэ 
нур, 99. 

ИЩIАГЪЫМКIЭ (8). нареч. ИлъабжьэмкIэ. 
[Алыджыкъуэ:] Хьэдзэр ищхьэмкIэ 
къыщиткIутэрти, ищIагъымкIэ хьэжыгъэр 
щеттыжырт, хьэжыпщIэр хэтха нэужь. 
МелыIыч, 468.

ИЩIАГЪЫУ (2). нареч. Еплъ ищIагъымкIэ. 
Ауэ цIыхухэр уэгум иту Уэшхым къоплъыр, 
къоплъыр пшагъуэм, Хэт апхуэдэр зылъэгъуари – 
Пшэр ищIагъыу уафэр гъуагъуэу? Пшэ адрыщIым 
щыпсэу. «Партыр ди пашэу», 18.

ИЩIЭН I (ирещIэ) лъэI. (2). Зыгуэрым 
зыгуэр епхын, кIэрыпхэн. Мэсхьуд и бгырыпхыр 
зыщIитIэтыкIыу жэм бжьакъуэм ирищIэну 
щыхуежьэм, жэмыр епыджри ириудащ. 
Хъуэпсэгъуэ нур, 258. Баш дакъэм фэ кIапсэ тIэкIу 
ищIауэ, а кIапсэр хьэжым и Iэпщэм илъыжт, и шыр 
илъри, хьэжыр псы ятIэм хэджэлауэ илъэфырт. 
Хъуэпсэгъуэ нур, 65.

◊ [И] ужьым ищIауэ (1). Еплъ ужь I. 
ИЩIЭН II (ирещIэ) лъэI. (3). Зыгуэрым и кум, 

и кIуэцIым зыгуэр щыщIын. [Алыджыкъуэ:] 
Сыкъэтэджри пэшхьэкуми мафIэ исщIэри 
сыщIэкIащ, жьакIэупсым сыкIуэу си жьакIэ 
зэщIэкIар езгъэупсрэ си пащIэри тIэкIу 
щIезгъащэмэ, си гуапэу. МелыIыч, 444. Сабий 
къалъхуащи, ин зэрыхъуу, Унэшхуэ хадэм 
ирищIэнщ. Хъуэхъу. «Вагъуэ махуэ», 25.

ИМЫЩIЭХХЭУ (5). нареч. Зэуэ, пэмыплъауэ. – 
Плъагъуркъэ а Iейр, жиIэри Сосрыкъуэ и жьэм 
имыщIэххэу къыжьэдэхуащ. Мазэ ныкъуэ 
щхъуантIэ, 611. Локотош, гуэдзым хэту здэкIуэм, 
Якъуб и лъэужьым имыщIэххэу хуэзащ. Нал къута, 
242. ЛIыр зэгуэрым щхьэукъуауэ, ИмыщIэххэу 
шыбзыр лъхуауэ, ШыщIэ цIыкIур бгъуэтмэ, 
къащтэ. «Елбэздыкъуэ», 3.

ИЩIЫБАГЪЫМКIЭ (8). нареч. Нэхъ 
кIуэцIрыдзауэ, адэкIэ; щIыбыр здэгъэза 
лъэныкъуэмкIэ. Нэхъ ищIыбагъымкIэ жыжьэу 
щысхэм гъунэгъу зыкъащIащ. Мазэ ныкъуэ 
щхъуантIэ, 607. Ауэ Жыраслъэн шэсакъэ – 
нэгъуэщI зыгуэр мэхъу, псалъэ куэд жимыIэу, шым 
тесу умыщIу, бгыщхьэ бгъэжь плъэкIэу плъэуэ, 
и занщIэу здэплъэм и щIыбагъымкIэ щыIэри 
илъагъуу, зэщIэдэIукIмэ, дэнэ щыцырхъри зэхихыу. 
Хъуэпсэгъуэ нур, 86.

ИЩIЫКIЫН I (ирещIыкI) лъэI. (1). Иудын, 
гъэджэлэн. Ауэ жыг лъагэр ирещIыкIри Игу 
тезэгъэхукIэ тофыщIыхь. Бэнэнум. «Батырыбжьэ», 
115. Iумылыр хэти къохьэлъэкI, Жыгым трищIэм 
ирещIыкI. ТхьэмыщкIагъэ. «Дамыгъэ», 114.

ИЩIЫКIЫН II (ирещIыкI) лъэI. (3). Зыгуэр 
Iыхьэ-Iыхьэ щIын. Зы къэп закъуэ къэнэжар Илас 
тIу ирищIыкIами арат, щIалитI и гъусэу мылицэ 
гуэр къыщыбгъэдыхьам. МелыIыч, 471. Гъуэгур тIу 
ирщIыкIауэ къыщIэкIынтэкъым, Iурихыу щIалэр 
щыжеям. Къалэн, 428.

ИЩIЫСЫН (ищIысщ) лъэмыI. (17). Мыхьэнэ 
гуэр иIэн; зыгуэр къикIыу щытын. Нурхьэлий 

бэлътоужь, шухьэм ищIыIу къэп тедауэ, щыгъщ, и 
шырыкъуитIри лъэдакъэ лъагэу, и пэри и жьэпкъри 
зэIусэжыным нэса жыуигъэIэу, и пащIэ тIэкIури 
адрейхэм я пащIэм емыщхьу щIэщарэ фэи темыту, 
цIыху Iувым сыт ищIыс лъэныкъуэкIи къахэщу 
яхэтти, арат псори нэхъ зэплъыр. Хъуэпсэгъуэ 
нур, 152. Ар щIыкъатиблым щIэст игъащIэм – 
Къару зищIысыр зым имыщIэу. Атом. «Дамыгъэ», 
101. КIапсэ кIапэр зищIысыр бжесIэнщ: Iулъхьэ 
птынумэ, IуэхутхьэбзэкIэ узэлъэIум занщIэу епт 
хъунукъым. КIапсэ кIапэ, 15.

ИЩIЫХЬЫЖЫН (ирещIыхьыж) лъэI. (1). 
ЗыщIыпIэ зы ухуэныгъэ гуэр щызэфIэгъэкIыжын. 
Къуажэм цIыхухъу е цIыхубз дэбзэхыкIамэ, 
цIыхухъуу дэсыр шэсурэ ХьэтIрэмтIыгу 
кхъухь тедзапIэмкIэ жэуэ щытащ, ядыгъуар 
къыщагъуэтыжи Iэджэрэ къэхъуащ, иныкъуэми 
къагъуэтыжа щхьэкIэ, къэщэхужын хуейуэ 
зыщэхуам хъыджэбзыр кърищэжын имыдэмэ, 
зэзауэрт, е ящэхуар къэкIуэсэжырт, зыпылъу 
щыта щIалэм и гъусэу ежьэжырти, урыс къалэ 
гуэрым и гъунэгъуу тIысыжырт, щIапIэ къратам 
унэ иращIыхьыжауэ. Лъапсэ, 34.

ИЩIЫХЬЫН (ирещIыхь) лъэI. (2). Зыгуэрым 
и кIуэцIым, и кум зыгуэр щыщIын. Кулисум 
тIэкIу къэпIэщIауэ къэкIуати, унэр зэлъыIуихащ, 
псы къихьащ, пхъэи икъутащ, жьэгум мафIэ 
ирищIыхьщ, псы игъэхуабэри, жьыщIын сыт 
щыIэт гъунэжуи, ижьыщIащ. Нэгъуху, 35. Псымэ 
[унэм] къыщIех, жьэгу тIэкIу иIэщи, куэд щIауэ 

ИЩIЫIУЖКIЭ (29). нареч. НэмыщIкIэ, 
ищхьэжкIэ. ЦIыху зэхэт къомым къыпхрыкIырт 
и занщIэр и гъуэгуу, езыри къекIуу хуэпауэ: цей 
хужь, хъурыфэ пыIэ лъагэ, дыщэм щIигъэна къамэ, 
бгырыпх, кIэрахъуэпс, мет зытет кIэрахъуалъэм 
зи дыжьын дакъэр хужьу къищ кIэрахъуэ, сэшхуэ 
фIыцIэ – арат Къазджэрий Iэщэ-фащэу кIэрылъыр, 
абы ищIыIужкIэ «пенснекIэ» зэджэ нэгъуджэр 
Iулъщ. Хъуэпсэгъуэ нур, 319. А Iуэхур псоми 
яхузэфIэкIынутэкъым, шы къэпщэхун папщIэ шы 
и пIалъэ пщIэн хуейт, абы ищIыIужкIэ уанэгум уис 
защIэу зы тхьэмахуи тхьэмахуитIи къэпкIухьын 
папщIэ, куэд уи фэм дэбгъэкIыфу ущымыту 
хъунт. Хъуэпсэгъуэ нур, 161. Абы [лIыжьым] 
дэнэ щищIэнт хьид махуэр гузэвэгъуэ махуэ хъуну, 
нэщI ипшыныжари, мэл фIыцIэшхуэ иукIари 
псыхэкIуадэу кIуэдыну, абы ищIыIужкIэ кIапсэ 
кIапэу къызэрыщIидзыжари къыгурагъэIуэну. 
КIапсэ кIапэ, 18.

ИЩIЫIУКIЭ (4). нареч. ИщхьэкIэ. Къущхьэ 
зыбжани я шабырым фэ кIапсэ цIыкIу 
къешэкIауэ, я джэдыгу гъурым ищIыIукIэ езыхэм 
ящIа сэ, сампIэм илъу, якIэрыщIауэ, нэкIуплъ 
хъужауэ зэхэтт... Хъуэпсэгъуэ нур, 322. 
[Алыджыкъуэ:] Ауэ си пщэм бащлъыкъ дэлъщ, 
бэлътом и щIыIукIи сэшхуэр скIэрыщIащ. 
МелыIыч, 438.

[И]ЩIЫIУМ (8). Еплъ ищIыIукIэ. Зы грузовик 
закъуэ яIэти, къытевэву хьэпшыпыр илът, абы и

ИIЭ (2). частицэ. Iуэхугъуэ гуэрым 

еужьэрэкIыныгъэ къегъэлъагъуэ. ДэIэпыкъуэгъу 
нэхъ жумыIэмэ, бгъуэтынущ, – жиIэри 
Къазджэрий Матренэ и гур дахэ хуищIащ, 
иужьым курсантхэм закъыхуигъэзащ: ИIэ, тIасэ, 
иджы фышхэн зэфIэкIамэ, классым зевгъэхь. Мазэ 
ныкъуэ щхъуантIэ, 606. Зыгуэр къэпсэлъэнти, иIэ 
маржэ, иджы фызыхуейр къыхэфлъхьэ: щIакIуэ 
зиIэм – щIакIуэ, мэлыфэ зиIэм – мэлыфэ, къамэ, 
бгырыпх, уанэ, шхуэ, нахъутэ, хьэзыр, шырыкъу, 
лъэпэд, къамышы, лъэрыгъ, пыIэ, сэшхуэ – зи сыт 
уиIэми къэгъэтIылъ. Щынэхужьыкъуэ, 44–45.

ИIЭБЭН (йоIэбэ) лъэмыI. (6). ЗыщIыпIэ Iэр 
илъхьэн, зыгуэр къэщтэн е еIусэн мурадкIэ. 
И жыпым [Лу] иIэбэмэ, Жыраслъэн къритыжа 
хьэзырыр илъщ. Мазэ ныкъуэ щхъуантIэ, 596. 
Езыри [Локотош] къэгузэвэжри и жыпым иIэбэмэ – 
кIэрахъуэ илъыр къыIэщIохьэ, укъикIуэтыж 
зэрымыхъунур уигъащIэу. Нал къута, 246. Барчо 
къыжраIар и гуапащэ хъуауэ хъуржыным иIэбэри 
шынакъ цIыкIур къишиящ: – Мэ мыри. Лъапсэ, 56.

◊ [И] щхьэфэ иIэбэн (26). Еплъ щхьэфэ. 
ИIЭГЪЭ (1). Бэяу; краскэ. Сомыр нэхъри 

къэгубжьауэ Доллар бзаджэм ныхуошхыдэ: – Уэ 
насыпым ухуащIакъым, Лъы иIэгъэкIэ уалакъэ, 
Хейм я нэпсырщ уэ пкIэрылъыр, Уэ цIыху гуауэм 

.
ИIЭЖЫН (иIэжщ) лъэмыI. (3). 1. (2). Япэм 

ббгъэдэлъу, ууейуэ щыта гуэр къыпхуэнэжын. 
Абы ищIыIужкIэ удэIэбеймэ, Iуащхьэмахуэр 
уимыIэжу, Джылахъстэнейм и ныкъуэр пачащи, 
дауэ иджы цIыхум я фIэщ узэрыхъужынур? Лъапсэ, 
91. Сыфщымыгъупщэм – ар си гуапэщ, Ди Iуэм 
итауэ ди жэмыжь, ДыщимыIэжкIэ, сыгузавэу Ноби 
сыхуозэ и лъэужь. Сыжейми, си нэр зэтесхами… 
«Щхьэлыкъуэ», 383. 2. (1). Зэман сыт хуэдэ гуэр 
къэнэн. Азизэ ерагъыу къыхэпщыжрэ плъэмэ, 
шкIащIэр къыдэуей еухыжу псым ехь, чопракъыпс 
х .

◊ КIуапIэ имыIэжу (1). Еплъ кIуапIэ.
ИIЭН I (иреIэ) лъэI. (2). Бэяу, краскэ с.ху. 

зыгуэрым (п.п, щэкIым) и фэм зегъэхъуэжын. 
Пшэ гулмэдыну пIащIабзэр Пщэдджыжь 
дыгъэпсым къреIэ. Къущхьэхъу щыIэ жэмышхэр. 
«Мывэ хуабэ», 36.

ИIЭН II (иIэщ) лъэмыI. (178). 1. (135). Зыгуэрым 
зыгуэр ейуэ щытын. ЩIалэу, къиша къудейуэ 
къалэм япэ дыдэ къыщыдыхьам зы джыдэ жан 
Iэрыхуэу къэпым кIуэцIылъу – аращ мылъкуу 
иIар [Абу-Деруиш]. Кхъэлэгъунэ, 373. А балконыр 
школым нэгузыужьыгъуэу яIэт: пщыхьэщхьэкIэ 
цIыкIухэр къиувэрти хэт блэкIми къыблэкIыжми 
еплъу итт. Мазэ ныкъуэ щхъуантIэ, 559. Модрей 
кIэрахъуэ зиIэхэми заущэхужащ, уеблэмэ щэху 
цIыкIуурэ я унэ ирагъэхьыжащ, Алий зэхуишэсу 
фIыуэ къегия нэужь. Зи лъэрыгъыпсыр тIыгъа, 
531. 2. (43). Зыгуэрым зыгуэр бгъэдэлъын (къару, 
зэфIэкI, лIыгъэ н.къ.). [Инал лIы лъэщщ] Къуршым 
мывэ къыгуичын жыпIэу къару иIэщ. Мазэ ныкъуэ 
щхъуантIэ, 542. Сэ, бийми, мащэм изгъэхуэну Зы 
сыпсэухукIэ сыхуэмей, Мащэ къэтIыныр хьэлу 

зиIэр Техуэнщ, щигъэтмэ, мы дунейм. Зэгуэр 
си щхьэцри фIыцIэ дыдэт. «Вагъуэ махуэ», 361. 
ТIутIэ щIэныгъэ имыIэми, щIэныгъэ зиIэм пщэ 
хуищIырт. Мазэ ныкъуэ щхъуантIэ, 560.

◊ Гъуни нэзи имыIэн (1). Еплъ гъунэ. Жэщи 
махуи ямыIэн (15). Еплъ жэщ. КIэ имыIэн (2). 
Еплъ кIэ. КIуапIи жапIи имыIэн (7). Еплъ кIуапIэ. 
Лажьи-хъати имыIэн (16). Еплъ лажьи-хъати. 
Напэ имыIэн (4). Еплъ напэ I. Уасэ иIэкъым (1). 
Еплъ уасэ I. Абы фIэкIа Iуэху имыIэн (2). Еплъ 
абы фIэкIа.

ИIЭТ (5). частицэ. Еплъ иIэ. – Пэшыр уигу 
ирихьмэ, махуэ къэси къакIуэ, зимыгуапэ унэм 
щIэскъым, - жиIащ Инал, адрейхэми яжриIэу 
къыщIигъуащ: - ИIэт, фытIысыт, Iэнэ къащтэху, 
тIэкIу дыуэршэрынщ. Мазэ ныкъуэ щхъуантIэ, 67.

ИIУЭЖЫН (иреIуэж) лъэI. (3). ЖыIэн, 
зыхужыIэжын. КIыгуугу и цIэр иреIуэж, жыхуаIэм 
хуэдэу, Долэт и цIэ щриIуэжын щIыпIэ ихуащ. 
Хъуэпсэгъуэ нур, 269.

ИIУЭН: ◊ цIэр иIуэн (29). Еплъ цIэ.
ИIУЭТЫХЬЫН (иреIуэтыхь) лъэI. (1). 

Зыгуэрым и кIуэцIым, и кум зыгуэр щыIуэтын, 
щащэ, щабэ щыщIын. [Фэуаз:] Дэджэхъу пашэм 
ещхьу япэ иту кIуэр зэзэмызэ йотIысэхри 
пшахъуэ IэшкIэ къещтэ, и Iэгум иреIуэтыхьри 
пшахъуэмкIэ къещIэ дэнэкIэ дыунэтIауэ 
дыкIуэми, уеблэмэ къэткIуар зыхуэдизри 
къыбжиIэнущ. ХьэщIэ лъапIэ, 400.

ИIУН (иреIу) лъэI. (1). ЗыщIыпIэ зыгуэркIэ 
иIэбэн. Гъуумар къэгузэващ, сейфым 
бгъэдэлъадэри къиплъыхьащ, ниплъыхьащ, 
уеблэмэ и Iэпхъуамбэжьыр IункIыбзэм ириIу 
хуэдэурэ епэщэщащ, арщхьэкIэ абыкIэ къэпщIэн 
щыIэт? Хъуэпсэгъуэ нур, 233.

К
К (2). УрысыбзэкIэ: дательнэ падежым и 

предлогщ. Сосрыкъуэ цIыкIухэр столовэм 
щIишэрт, Дорофеич и командэ тыкIэм 
зыпищIыжурэ: - К церемониальному 
маршу, по-эскадронно, дистанция три 
корпуса…«Церемониальнэ маршым папщIэ, 
эскадронурэ, з

  
КАБАРДИНЕЦ (1). Къэбэрдей адыгэхэм 

урысыбзэкIэ къызэреджэ цIэ. «Кабардинец» 
жиIэу итщ [паспортым]. МелыIыч, 464.

КАБАРЕ (7). Ресторан мыин дыдэ, уэрэд 
щыжаIэу икIи къыщыфэу. ЛэжьапIэм къикIыжа 
нэужь, унэмкIэ имыгъазэу а кабарем зиудыгъуауэ, 
гу зылъримыгъатэу щIэплъэмэ [Исуф], Назифэ 
зы бэлыхьлажьэу хуэпауэ къофэри лъагапIэ 
тIэкIум тетщ, кабарем щIэсу фадэм зигу 
къигъэжанахэри щыгуфIыкIыу хъыджэбз дахэм 
йоплъ, я гурыIупсыр къажэу. Лэчымэ, 396. 
Зэзэмызэ жэщыбгым [Исуф] и пхъур зэдэщыIэ 
кабарем къыблокI-ныблокIыжри и увыIэпIэм 
мэкIуэж, лэчымэ къыпихыу. Лэчымэ, 397. 

КАБЭ (1). Еплъ Чэбэ. [Дадэм:] Ярэби, Тепщэч 

зелъатэм сису Кабэ сыкIуамэ арати… Тепщэч 
къэзылъэтыхь, 189.

КАБЕЛЬ (1). Ток, сыт къызэрыкIуэ фэ 
зытелъ кIапсэ, щIы щIагъми, псы щIагъми 
щIэплъхьэ хъууэ. [Дэфэрэдж:] Аннэ Павловнэ 
зыхуэгузавэр район тхьэмадэм ипхъу закъуэр 
арауэ къыщIэкIати, занщIэу си гум къэкIыжащ 
абы си унэм телефон нысхуевгъэгъэув жысIэу 
сыщелъэIуам къысхуитхыжауэ щытар: 
«…телефон къэбгъэлъэгъуа адресымкIэ 
недгъэгъэувынщ, дызыхуей пкъо бжыгъэр, кабелу 
километритху, изолятор сыту зыхуей илъэпкъыр 
къэбгъуэтмэ», - арат письмом итар. Лъапсэ, 9.

КАБИНЭ (2). Будкэ мыин дыдэ, хьэлъэзешэ 
машинэхэм пыгъэщхьэхукIауэ шоферыр 
здисыр. Си блыбкъыр зыIыгъыр ди шофер кабинэ 
хуабэм исарати, къысщIэнакIэт: - Алыджыкъуэ 
дыкъуэнагъ, аргъеипэ шы пэнцIыв, цIыв гъажьэ яжь 
лъэгу… МелыIыч, 436. Кабинэм шоферым бгъэдэсу 
Сентрал исти, къилъэтри Хьэбибэ имыгъакIуэу 
къыпэуващ: - Дэнэ укIуэрэ? Нал къута, 290.

КАБИНЕТ (13). Лэжьыгъэ гуэрхэр 
щрагъэкIуэкIыу е щеджэу пэш щхьэхуэ. 
[Алыджыкъуэ:] ЖыхуиIа кабинетыр къэзгъуэтри 
сыщIыхьэмэ, Илас зэрыжиIауэ, зылIщ щIэсыр. 
МелыIыч, 470. Раисэ Муратовнэ и кабинетым 
щIэтт блын псор иубыду холодильнэ установкэ, 
дэмылъ шхыныгъуэ щымыIэ жыхуаIэм хуэдэу, 
абы дэлъри «лей» хъуауэ арт, зыщIыпIи имыту. 
Лъапсэ, 25. Астемыр директорым и кабинетым 
зэрыщIыхьэу къыгурыIуащ зы бэлыхь гуэр 
къызэрыхъуар. Хъуэпсэгъуэ нур, 184-185.

КАВАЛЕРИЕ (2). Шуудзэ. Полковникыр, дауи, 
кавалерием и телъхьэт. Щынэхужьыкъуэ, 41. 
Шуудзэм я чэзури икIакъым, фронтым румын 
кавалерие жыпIэми, Венгрым я дзэ жыпIэми шуудзэ 
дапщэ ухуей. Щынэхужьыкъуэ, 41.

КАВАЛЕРИСТ (2). Шуудзэм къулыкъу 
щызыщIэ. ИкIи гъэщIэгъуэнкъэ: хьэдэу губгъуэм 
къинам кавалерист фащэ зыщыгъа яхэткъым. 
Нал къута, 242. Кавалерист бэлыхьу щыт 
пэтми, щIэныгъэшхуэ иIэу къыщIэкIынкъым, 
ауэ лъэрызехьэщ, и Iуэхуми фIыуэ хещIыкI, 
[Кубанцевым]. Щынэхужьыкъуэ, 39.

КАВКАЗ 30). 1. (23). ЩIыпIэм и цIэщ. Рахьим 
куэд щIауэ зэхихат Кавказым нэс къикIа адыгэ 
хьэщIэм и хъыбари, хуабжьу нэжэгужэу, пщIэшхуэ 
хуищIу къыпежьащ. Мазэ ныкъуэ щхъуантIэ, 666. 
Якъуб гъуэгу пхэнжкIэ Кавказым хуиунэтIауэ 
гу лъитати, и мотоциклым тетIысхьэу 
ялъэщIыхьэну мурад ищIащ. [Лакотош]. Нал 
къута, 242. Съездым хэтахэр зэгурымыIуэурэ 
Деникиным Кавказыр иубыдри псоми кIэ 
яритат. Лъапсэ, 87. 2. (10). плъыф. А щIыпIэм 
ехьэлIа, теухуа. Степан Ильич а хъыджэбзыр 
Астемыр къритащ, хъумэ, зыхуэмызэн 
хуумыгъазэ, «Кавказ гъэр» жиIэу Лермонтов 
жыхуаIэ урыс усакIуэшхуэр зытетхыхьам хуэдэу 
къытIэщIыхьащ, жиIэри. Хъуэпсэгъуэ нур, 308. 
Кавказ поэтхэм удипашэщ, Уи пашэныгъэр кIыхьи 

ухъу. Расул Гамзатов. «Щхьэлыкъуэ», 401. Инал и 
гугъэххэтэкъым Мэтхъэныр абы хуэдизу цIэрыIуэ 
хъуауэ, щIэныгъэлIу къалъытэу, Кавказым ис 
лъэпкъхэм тхылъыщIэ яхузэхилъхьэурэ латинкIэ 
зэрихъуэкIыу. Мазэ ныкъуэ щхъуантIэ, 528.

КАЗАРМЭ (3). Дзэм къулыкъу щызыщIэхэм 
хухэхауэ щхьэхуэу щыт унэ. Япэр арауэ, 
капитаным унафэ ищIащ партизану хъуар 
зэхуишэсу казармэм щыпсэууэ ищIыну. Нал къута, 
252. Казармэ хъужыр школыр арат. Нал къута, 252.

КАЗАХСТАН (1). Курыт Азием щыIэ къэрал, 
СССР-м союзнэ республикэу хэтащ. Щхьэлыр зеяр 
Казахстан яшауэ жаIэр. МелыIыч, 469.

КАЗБЕК I (6). Кавказыбгхэм щыщу лъагагъкIэ 
Iуащхьэмахуэ кIэлъыкIуэр. Езы Терек къуэм 
щышхыдэу Казбекыбгым къыпикIухьу, КъэувыIэни 
зэи имыдэу Къохыр уэру а псы щIыIэр. Терек. 
«Партыр ди пашэу», 116. – Зи щхьэр тхъуауэ 
Казбек дадэ, ЖыпIэр пэжу къыдолъытэ, - ЖаIэ 
бгыхэм щыту уардэу, Я щхьэ гъуджэм нур 
телыдэу. Бгы собранэ. «Партыр ди пашэу», 
83. Мес Казбеки щыгъщ уэс щIакIуэ, И аузхэм 
щоблэр дыгъэр, ФIыгъуэ Iэджэм я хъумакIуэщ 
Бэрмамыту фIым щыгугъыр, ЯкIэлъоплъыр Iэщу 
дгъэхъум, Ебж мычэму IэщIэвыщIэр. Бгы собранэ. 
«Партыр ди пашэу», 79.

КАЗБЕК II (2). Шым и цIэщ. «Казбекыр» 
ямыIамэ, взводыр гугъу ехьынут, езы Албиян я унэ 
кIуэжыфыну щытатэкъым. Щынэхужьыкъуэ, 
29. Албиян и шым зэреджэр «Казбект». 
Щынэхужьыкъуэ, 29.

КАЗБЕК МАШЕВИЧ (8). «Лъапсэ» 
романным хэт персонажэм ящыщ зым ицIэщ. 
Мэмэт-щIакъуи къотэдж хъуэхъуэну: - ИIэт, 
ивгъахъуэт, - жиIэу къыщIидза къудейуэ, 
Раисэ Муратовнэ, гузэвэгъуэ гуэр зэрыхэхуар 
нэрылъагъуу, Нартыхум щэхуу зыгуэр къыжреIэри 
псынщIэу щIокIыж, абы и ужьым иту Казбек 
Машевичи зыми псалъэ жримыIэу щIоущыкI… 
Лъапсэ, 93.

КАК (3). УрысыбзэкIэ: сыту, дауэ. Как иживется, 
хорошо ипришелся, - жиIэрт Бот, Степан Ильич 
илъагъумэ. Хъуэпсэгъуэ нур, 221. [Осетин джыназ 
Хъазбулат Къылышбийм къыжриIэу:]Как жаль!.. 
как я опечален, князь-полковник, что мне пришлось 
быть у тебя по такому делу. «– Жагъуэщ, пщы-
полковник, уи деж апхуэдэ IуэхукIэ сыкъэкIуэн хуей 
зэрыхъуар». Хъуэпсэгъуэ нур, 116.

КАК РАЗУ (1). Урысыбзэ ныкъуэкIэ: зыгуэрым 
къозэгъ, хуокIуэ. Мэсхьуди и псалъэр къыхиIуащ:  - 
Долэт пщIэ къыщыхуащIынур сэ бжесIэнкIэ, 
соIуэ – кIэмсэмолым молэр хэкум ирахумэ, Долэт 
нэмэзыбзэ тIэкIу ещIэри сэбэп хъунщ, советскэ 
молэуэ как разу бгъэув хъунущ, ищIэр мащIэми 
пIихыр куэду. Мазэ ныкъуэ щхъуантIэ, 644.

КАЛЕНДАР (1). Илъэсым и махуэ псори 
зэкIэлъыкIуэу къызыщебжэкIа тхылъ, махуэрыбж. 
Мес румыну Тудораки Телъыджащэу ищIщ 
сыхьэтри Календару дэщIыгъужым Ди гуфIэгъуэу 
пэрыхьэтыр Октябрышхуэу къэзылъхуами 
КъыщыщIидзэу ебж зэманыр, ЩогуфIыкI езы дыдэр 

А лъэхъэнэу гум и къаным. Лъэпкъхэм я тыгъэ. 
«Партыр ди пашэу», 59.

КАЛИНИН (1). Совет властыр гъэувыным 
нэхъ жыджэру хэта революционерщ, СССР-м 
зэман кIыхькIэ къулыкъушхуэ щиIыгъащ. Догуэ, 
Сталин, Калинин, Ворошилов, Буденнэ сымэ 
ящыщ гуэр уи нысэм имыгъунэгъуу тхьэ пIуэн? 
Нал къута, 231.

КАЛИЮГЭ (1). Индием зэман къызэралъытэ. 
Кали-Югэ жаIэу цIыхур МелыIычхэм я лъэхъэнэм 
ЩыгуфIыкIырт, ягу къэмыкIыу Пшахъуэм гугъэр 
къалъэхъэну. «Индийскэ поэмэ», 364.

КАМЕРЭ (1). Тутнакъ, ягъэтIысахэр щаIыгъхэм 
яIэ пэш щхьэхуэ. Дапщэрэ зэхаубэрэжьами, абы 
къыфIигъэкIыртэкъыми, мо инэралым Iуэхур 
зыIутыр жраIати, кIуэри камерэм щIэлъадэри 
еупщIат: «Сталиным ухуэзэну ара узыхуейр?» 
Лъапсэ, 90.

КАМИЗЭ 8). УнэцIэщ. ЛатIифэ и унэцIэу 
«Лъапсэ» романым хэт персонажщ. Дохутыр 
иувыкIауэ щытахэри сэбэпзэрыхъуным иужь иту, 
Iэпыдзлъэпыдз хъарзынэу къыщIэкIащ, сымаджэм 
мастэ хэIун хуей щыхъум, тIум зэуэ зрачащ, абы 
гу щылъыстэм, къызгурыIуащ ахэр Камизэхэ я 
пхъум щышынэу зэрыщытар, иджы еплъ, узыхуейр 
къыпхуащIэнущ, я фIэщ сызэрыхъур абыкIэ уощIэ, 
сэри согугъу, сыщымыуащэрэт жысIэу. Лъапсэ, 
21. Пщэдджыжьым жьыуэ къакIуэ жыхуаIам деж 
сыносри псори зэхуэсауэ сарохьэлIэ, Камизэхэ 
япхъу ЛэтIифи я пашэу дохутыр защIэу синклит 
зэхэтым ящыщу сэ къыспэплъэр Аннэ Павловнэ и 
закъуэу къыщIэкIынущ. Лъапсэ, 10.

КАНИКУЛ (4). ЕджапIэхэм еджэныгъэр 
щызэпагъэу зэман. Лу, Щхьэлмывэкъуэ щхьэ укIуэн 
хуея, каникулыр къэмысу? Мазэ ныкъуэ щхъуантIэ, 
527. Лу псоми зэхахыу къэпсэлъащ: - каникул 
сыкIуэжауэ аракъым, каникулыр гъэмахуэращ 
щыщыIынур. Мазэ ныкъуэ щхъуантIэ, 533.

КАНИСТР 2). Техникэм ирахьэлIэ дагъэ с.ху. 
гуэр зрагъахъуэ, зэраIыгъ бак. Зы канистр закъуэ 
иIамэ, абы фIэкI хуейтэкъым. Нал къута, 245. 
Капитаныр танкистщ, канистр жыхуаIэм и 
пIалъэ ещIэ. Нал къута, 245.

КАПИТАН (77). Армэм офицерым щызэрихьэ 
цIэ. Хэт и дежкIи гурыIуэгъуэт: капитаныр 
[Локотош] тесмэ, хакIуэм къещэм я гугъэр 
нэхъ хахыжынщ, Чопракъ аузыр быдапIэ дыдэ 
ящIащи. Нал къута, 264. ЗэплъэкIхэмэ, капитан 
Локотош Данэ цIыкIу иIыгъыу къабгъэдыхьащ. 
Щынэхужьыкъуэ, 42. [Мылицэ унэм щIэсыр] 
Капитаным жесIар и фIэщ хъуами, къуажэм 
сыдэмыкIыну тхылъ гуэрым Iэ трызигъадзэри 
сыкъиутIыпщыжащ. МелыIыч, 460.

КАРАУЛОВ (6). УнэцIэщ. «Хъуэпсэгъуэ нур» 
романым къыхощ генералу, къэзакъ шуудзэм я 
пашэу Совет властым пэщIэтащ. Къэзакъ пашэу 
Карауловыр Тэрчкъалэ нэгъабэ дэсамэ, мы гъэми 
ар быдапIэ хуэхъуну пIэрэ? Хъуэпсэгъуэ нур, 188. –
Инэралу атаманкIэ зэджэ Карауловым Елдар хуэдэ 
къыпэщIэхуэм, щIопщым къыдигъафэурэ цIыхур 
иузэщIу зэхэсхащ. Хъуэпсэгъуэ нур, 197. 

КАРАУЛОФ 1. Караулов унэцIэм и 
жыIэкIэ мытэмэм. А-а, къэсщIэжащ зи хьэдэ 
ихуэным и цIэр – Iэтэман Караулоф, зэхэпхрэ? 
Хъуэпсэгъуэ нур, 234.

КАРТЭ (12). ЩIы щхьэфэм и план. Картэм 
нып зэмыфэгъу цIыкIу куэд тегъэувауэ тетт, 
зищIысыр къыпхуэмыщIэу. Нал къута, 239. 
Кодоевым картэр къыIихри хьэщIэм и пащхьэм 
ирилъхьащ, тепщэч сытхэр лъэныкъуэегъэз 
ищIри. Лъапсэ, 87. Баш кIыхь зыIыгъым картэм 
теIэбэурэ къарегъэлъагъу: - Мис мы къуэладжэм 
деж танкыр жэщым щызэхуосри заущэхуауэ дэсщ, 
сигналым къыпэплъэу. Лыгъэ, 410.

КАРТИНЭ 1). [Албинэ:] Сыт хуэдэ картинэт? 
Тепщэч къэзылъэтыхь, 170.

КАРТОЧКЭ (2). ТхылъымпIэ кIапэ цIыкIу, 
талон папщIэу зыгуэр къызэрыратын сыт тетхауэ 
е тегъэуауэ. И фэкIэ наркомыр лIы гъэшха нэкIуплъ 
гуэрт, карточкэкIэ псэууэ зэрыщымытым гу 
лъыптэу. Нал къута, 215. Къалэжьыр зыхуэдизри 
тхьэм ещIэ, нэхъыбэр щIэлажьэр улахуэракъым, 
щIакхъуэ къузэращэн карточкэ къратри псом я 
нэхъапэщ. МелыIыч, 452.

КАСКЭ (11). Нэхъыбэу гъущIым къыхэщIыкIа 
пыIэ, зыгуэрым зыщахъумэн щхьэкIэ 
щхьэратIагъэ (п.п., шэпхъ е н.къ. гуэрхэр 
къытемыхуэн папщIэ). Мотоциклхэр тIурытIу 
зэбгъурытурэ, я пулеметхэри гъэпкIауэ нэмыцэр 
къуажэ уэрамымкIэ хуэмурэ къыдэкIуейрт, 
каскэ фIыцIэр ящхьэрыгъыу. Нал къута, 283. Дэ 
итIанэ Волгэ Iуфэ ТекIуэныгъэм дыхуэгуфIэу 
Доныпс къабзэр къыщыкъуалъэм Мы си каскэмкIэ 
щIэдгъалъэу Деплъым – каскэм и щIыхь лъапIэр 
Хъунущ, дауи, нэхъри лъапIэ. Волгэ Iуфэ. «Партыр 
ди пашэу», 15. Окопым къокIри зы долъей, И 
каскэ щIыхур щхьэрихауэ. Майм и 9-м 1945 гъэм. 
«Шум и гъуэгу», 9.

КАСПИЙ (5). Хым, тенджызым и 
фIэщыгъэцIэщ. Пэжщ, Азовым къыхэкI пшагъуэр 
Губгъуэ Iэджэм къыпхырокIыр, Уэшх щIэмытми 
уафэр гъуагъуэу Каспии хьэщIэр тIэтырт лъагэу, 
Хы фIыцIэжьым къыхэкI пшагъуэр Жьым хэдзауэ 
Iэхэ-лъахэм ЩыдутIыпщырт гур дгъэзагъэу. Бгы 
собранэ. «Партыр ди пашэу», 81-82. Дэри унафэ 
къытхуащIмэ, ди Iэщыр етхужьэнущ – эвакуацэ 
дымыщIу къэдгъэнэнкъым, Каспий тенджызым 
итхуу тхуами… Щынэхужьыкъуэ, 13. Каспии 
хышхуэм сэ игъащIэм Сы псы ябгэу сыхэлъадэт. 
Терек. «Партыр ди пашэу», 125.

КАССЭ (3). Ахъшэхэр, мыхьэнэшхуэ зиIэ 
тхылъымпIэхэр щахъумэ шкаф. Нурхьэлий 
иджыри зэ къыIуихщ, хуищIыжщ кассэри, музыкэ 
иригъауэри, IункIыбзэIухыр бэлътоку фIей 
гуэрым кIуэцIишыхьри и жыпым ирилъхьащ. 
Хъуэпсэгъуэ нур, 216. Кассэ быдэм ахъшэ дэлъым 
НыбжьэгъуфIыр ирешалIэ: - Къетыт, - жеIэ, - 
мыбы ахъшэ! Дыгъу жыхуаIэр сыт? «Бгы лъапэхэм 
деж», 125.

КАССИР (2). Ахъшэхэр цIыхухэм езыт 
икIи къеIызых, билет зыщэ, кассэм щылажьэ. 
Зымахуэ Къулым Иринэ игъэгуфIащ: - Адыгэ нысэ, 



– 400 –
бухгалтери кассири умыхъуу хъунукъым. Нал 
къута, 240. Рахьим банкышхуэ гуэрым къулыкъуфI 
иIэу щылажьэрт, и къулыкъур къигъэсэбэпурэ и 
къуэш нэхъыщIэ Зураби кхъухь тедзапIэм IэнатIэ 
хъарзынэ къыщыхуигъуэтри Зураб кассиру 
игъэуват. Мазэ ныкъуэ щхъуантIэ, 666.

КАСТРУЛ (1). ГъущIыкIэм къыхэщIыкIа 
хьэкъущыкъу куу, зыгуэр зэрагъавэ. Мы ящикхэм 
ярылъ фIыгъуэм Фигу ирихьыр жыфIэ псынщIэу – 
Мис, шенычыр, мис уэздыгъэр, Хьэкум нафIэ 
зикI измыщIэу, ЭлектрокIэ ар зэфIокIыр, Пхъэ 
зыкъутэм зегъэпсэху, Мис каструли, месыр 
грелкэр, Фызыхуейхэр фэ къэфщэху. Къуажэ 
лавкэм. «Партыр ди пашэу», 33.

КАТЕХИЗИС (1). Чристэн диным теухуауэ 
упщIэхэмрэ жэуапхэмрэ иту тхылъ цIыкIу. 
Щытхъупс зи гуапэм дежкIэ жиIэр зэрыгурыхьыр 
ищIэжырти, и псалъэм нэгъуэщIи къыпищэфынут: 
дауи щIы, чристэн диным и фIыгъэкIэ хэкур 
Урысейм нэхъ гъунэгъу хуэхъугъащ, катехизисыр 
япэ къыдэзыгъэкIар осетинщ. Лъапсэ, 89.

КАТУША (1). Урысыбзэ ныкъуэкIэ: Катюша. 
ЦIыхубзыцIэщ. [Дэфэрэдж:] Запискэ тIэкIум 
соджэри къызгурыIуэркъым, абы ит псалъэ 
тIэкIу дыдэр хъэтI Iей дыдэкIэ тхат: «Катуша 
очен прошу сделат то что просит Лидочка 
Батракова». Лъапсэ, 24.

КАТХАНОВЩИНЭ (1). Къэтхъэн Назир 
гуэт, абы и акъылэгъу. Абы къыщхьэщыжу 
къэувIамэ, и унэцIэм «щинэ» (Катхановщинэ)
пагъэувэрти, ари къыздэмыкIуэжынум ягъакIуэ. 
Зи лъэрыгъыпс тIыгъа, 526.

КАФЕДРЭ (2). ЕджапIэ нэхъыщхьэхэм я 
егъэджакIуэ гуп езыхэм я IэщIагъэхэм елъытауэ 
зэгухьэныгъэ. ЛэтIифэ Iэмал зыхуимыгъуэтыр сэ 
зыр аращ, сэ кафедрэ сиIэу мыбы си студентхэр 
къасшэурэ практикэ щезгъэкIуэкIыу аращ, 
адрейхэр псори абы и IэмыщIэ илъщи, цIутIи-
пIытIи жамыIэу жиIэр ягъэзащIэну я боршщ, 
емыдаIуэр щIримыгъэгъуэжыну Iэмал дапщи иIэ – 
езыми и хабзэжьщ къемыдаIуэр игъэлъэпэрапэу. 
Лъапсэ, 15. Зы щIалэ ВалерэкIэ еджэу яIэщи 
[Дзэшурэ Жэнгулэзрэ] щIэныгъэлIу къалэм дэсщ, 
кафедрэм тету, хъарзынэу мэлажьэ, зыхэтым 
пщIэ къыхуащI, зэзэмызэ къуажэм къыдэлъэдэжмэ 
и адэ-анэр егъэфгуфIэ, псом хуэмыдэу я бын 
цIыкIуищыр къашэжмэ, дадэр нэгъуэщI гуфэгъуэ 
хуейкъым. КIапсэ кIапэ, 6.

КАЦАП (1). гуем. Украин лъэпкъ. «Си унэцIэр 
сэ збзыщIакъым, Си цIэр Федящ, ар фэ фощIэ, Си 
адэм и цIэр тхы: Никитэщ, Си унэцIэри Бурякщи 
Итхэ псори, умыукIытэ». –Пан Грушевскэр 
къэгубжьащи Щэхуу судым яжыреIэ: «КъызыхэкIри 
кацапщи Тепщэ куэду, ар жэуап Я лъэпкъ псоми 
яхуэхъунщ». «Бдзэжьеящэм ипхъу», 158.

КАШЭ (1). Хьэцэпэцэ хьэжа гуэрым гъэвауэ 
къыхэщIыкIа шхыныгъуэ. [Матренэ жиIэу:] 
Мыбы едгъэшх кашэм дагъэ хэмылъу шхыи 
еплъыт. Мазэ ныкъуэ щхъуантIэ, 560-561.

КАЩКОН (13). Осетинхэр я бзэмкIэ 
адыгэхэм зэреджэ. Осетинхэр - къызэрызэджэр 

зэрыкащконыр сщIэрти, нэхъ дзыхь 
зыхуезгъэщIыну арат си мурадыр. МелыIыч, 446. 
Езым си цIи си унэцIи ищIэххэркъым, «кащконщ» 
къызэрызэджэр, IуэхутхьэбзэкIэ къысхуеймэ, 
«ей, кащкон, мыдэ къакIуэт е модэ кIуэт» - абы 
къыфIигъэкIыркъым. МелыIыч, 468.

КВАРТЕТ (1). зэхь. ЦIыхуиплIу зэхэт музыкант 
гуп. ФIыуэ зыхуэдгъэхьэзырати, ди лэжьыгъэр 
псыхэкIуадэ хъуакъым, зым зыр дыдэIэпыкъуу 
дыздеIэрти, зы квартет хуэдэщ жыпIэнт 
цIыхубзиплIу стIолым бгъэдэтам операцэр 
зэредгъэкIуэкIар къапщтэмэ, дэбгъуэн лъэпкъ 
щыIэтэкъым, анестезиологым и IэщIагъэм фIыуэ 
зэрыхищIыкIыр нэрылъагъут. Лъапсэ, 21.

КЕНЖЭ (1). Къэбэрдей-Балъкъэр республикэм 
щыщ къуажэ, Налшык гъунэгъуу къыбгъурылъщ. 
Кенжэ ауз къыщыхъуа хакIуэ щхьэ гъур тIыпэ 
хъужам тесу щIалэ гуэр пщIантIэм къыдэлъэдащ. 
Хъуэпсэгъуэ нур, 219.

КЕПКЭ (1). ЦIыхухъу пыIэ щабэ, натIэ 
Iуту. КъалэкIыхьым кIуэр зы махуэм нэсмэ, 
етIуанэрей махуэм къигъэзэж хабзэт, арщхьэкIэ 
Алий зытегузэвыхьыр нэгъуэщIт: щIымахуэщ, 
щIалэр IэпцIанэлъэпцIанэщ, щIэбзэ щIэмылъу 
бэлъто кIагуэ тIэкIур мыхьэнэншэщ, джэдыгу 
пщымыгъмэ; кепкэри хъунукъым, пыIэфI 
пщхьэрымыгъмэ, батинкIитIри щIымахуэ уаем 
вакъэ хъунукъым, лъэпэд хуабэ тIуанэ щIэмылъмэ. 
Зи лъэрыгъыпс тIыгъа, 531.

КЕПЫ (2). КъалэцIэщ, «жыг хадэ» къикIыу. А 
къалэ псом я нэхъ дахэр Кепы жыхуаIэр арат, езыр 
жыгым щIагъэнауэ, нэхъыбэу дэсхэри бжьэдыгъу 
адыгэхэр арати, Бжьэдыгъу къалэкIи еджэрт. 
Лъапсэ, 5. А къалэу зихкIэ зэджа ди лъэпкъэгъухэм 
я Iэдакъэм щIэкIам дэсахэр алыджхэм (грекхэм) 
япыщIат, зэкIэлъыкIуэрт, илъэс минитIрэ 
щитхурэ хуэдизкIэ уIэбэмэ, абы хуэдэ къабзэт 
нэгъуэщI къалэхэуи Фанагорие, Гермонассэ, Кепы 
(Жыг хадэ)жыхуаIэу щытахэри. Лъапсэ, 5. 

КЕРЕНСКЭ (1). Урыс буржуазнэ политик, 
Временнэ правительствэм и унафэщI. Бытырбыху 
Ленин жаIэу зыгуэр къыщыунэхуащи, инэрали 
имыдэу, Керенскэри игъэшынэу жызыIи щыIэщ. 
Хъуэпсэгъуэ нур, 157. 

КИБЕРНЕТИЧЕСКЭ (1). плъыф. Кибернетикэм 
епха, епха. [Гесиод:] ПщIэжрэ, зэгуэр газетым 
иту укъысхуеджати кибернетическэ машинэр 
къыщIагупсысар рабочэ классыр къагъэпцIэну 
аращ, жиIэу щIэныгъэр зи фIэщ мыхъу гуэрым и 
хъыбар. Тепщэч къэзылъэтыхь, 155.

КИЕВ (1). КъалэцIэщ. Украинэм и къалащхьэщ. 
Одессэ, Николаев, Киев, Днепропетровск, Ростов, 
Ленинград, Москва – дэни къикIыу нэгъабэ эвакуацэ 
къэкIуар иджы зэрыдэкIыжынум и ужь итщ. Нал 
къута, 217.

КИЛОГРАММ (5). Хьэлъагъ къызэрапщ единицэ, 
грамм 1000 хъууэ. Килограмм, килограммитI фIэкI 
зымыщэхуи гъунэжщ (хьэжыгъэу). МелыIыч, 471. 
Унагъуэм ис нэрыбгэр куэдмэ, хьэпшыпыр мащIэу, 
нэрыбгэр мащIэмэ, хьэпшыпыр нэхъыбэу - килограмм 
щитIым нэс къапщтэ хъунут. Лъапсэ, 85.

КИЛОМЕТР (13). КIыхьагъ къызэралъытэ 

единицэ, метр 1000 хъууэ. Нэмыцэр жыпIэщи, 
Бахъсэн Iуфэ къэсащ, километр тIощI 
хъуми аращ. Нал къута, 230. Аннэ Павловнэ 
зыхуэгузавэр район тхьэмадэм ипхъу закъуэр 
арауэ къыщIэкIати, занщIэу си гум къэкIыжащ 
абы си унэм телефон нысхуевгъэгъэув жысIэу 
сыщелъэIуам къысхуитхыжауэ щытар: 
«…телефон къэбгъэлъэгъуа адресымкIэ 
недгъэгъэувынщ, дызыхуей пкъо бжыгъэр, кабелу 
километритху, изолятор сыту зыхуей илъэпкъыр 
къэбгъуэтмэ», - арат письмом итар. Лъапсэ, 
9. Чопракъ аузыр быдапIэ хьэзыру природэм и 
Iэдакъэм щIэкIа хуэдэт, езэгъырабгъу имыIэу 
дэнэ лъэныкъуэкIи бгы нэпкъ задэт, и кIыхьагъыр 
километр бжыгъэкIэ плIыщI е щэ ныкъуэ хъунут. 
Нал къута, 252. 

КИЛЯР (3). ЦIыхухъуцIэ, япэ дыдэ 
Iуащхьэмахуэ и щыгум дэкIа адыгэщ. [Шлоссер:] 
ЛIэщIыгъуэ блэкIам япэ дыдэ Iуащхьэмахуэ и 
щыгум ихьар адыгэщ, Килярщ и цIэр. Гъуэгуанэ, 
100. [Омар:] ЛъэпкъкIэ зи гугъу пщIа Киляр 
срилъэпкъэгъущ. Гъуэгуанэ, 100.

КИНО (9). Экраным къыщагъэлъэгъуэн папщIэ 
ягъэхьэзыра фильм. – Кино шынагъуэм хуэдэщ, - 
щэху дыдэу жиIэрт Апчарэ. Нал къута, 283. Чокэ 
кином къызэрагъэлъагъуэм ещхь хъуащ – щхьэр 
пхауэ. Щынэхужьыкъуэ, 7. [Албинэ:] Санаторием 
сыщыщыIэм зыгуэрым кином сишащ: накIуэ тIэкIу 
дыхьэулеинщ, жиIэри. Тепщэч къэзылъэтыхь, 170.

КИНУЛ (1). УрысыбзэкIэ: къэгъэнэн, 
хыфIэдзэн. Что ищет он в стране далекой, Что 
кинул он в краю родном. «Сыт къыщилъыхъуэр 
абы щIыпIэ жыжьэм, Сты къыщигъэнар абы и 
хэкум». Мазэ ныкъуэ щхъуантIэ, 610-611.

КИРОВ (6). Совет власть зыгъэувауэ щытахэм 
ящыщ революционерщ. А пщыхьэщхьэм 
Астемыр сымэ япэ дыдэу зэхахащ Кировым 
и цIэр. Хъуэпсэгъуэ нур, 222. Iуэхур зыIутыр 
контрреволюцэм дзэ зэхуашэсыр зэхуэшэса 
зэрымыхъунум и ужь итын, Iэщэ-фащэ къащэхуныр 
кърамыгъэхъулIэу яфIызэIыгъэхьэн – арат къалэну 
Кировым игъэувар. Хъуэпсэгъуэ нур, 223.

КИТАЙ (2). Курыт къуэкIыпIэ Азием щыIэ 
къэрал. ШэфталитIыр цIыхум иIэм ГъащIэ 
кIыхьыр къылъысыну Китай тхыдэм арщ 
къыджиIэр. Лъэпкъхэм я тыгъэ. «Партыр 
ди пашэу», 58. Нэм щыджылу, гум пэблагъэу 
Китаишхуэм и IэщIагъэу Тыгъэ куэдыр удахьэхыу 
Къагъэхьащи догъэщIагъуэ. Лъэпкъхэм я тыгъэ. 
«Партыр ди пашэу», 58.

КИТЕЛЬ (3). КIагуэ щIыкIэу дауэ къулыкъу 
зыщIэхэм ящыгъ фащэм щыщ. Пэжу кителри, 
гъуэншэджри, шырыкъуитIри – псори хуэфIт, 
ауэ аксельбант кителым кIэрыдам ирищIэнур 
ищIэртэкъым. Нал къута, 301. Кителыр и гум 
зэрырихьам гу лъыботэ. Нал къута, 303.

КИШ (1). междом. «Адэ кIуэ, IукI», жиIэу 
къикIыу. Да киш отседова, слышишь, ты, Лю? 
«IукI мыбдеж, - зэхэпхрэ Лу»? Мазэ ныкъуэ 
щхъуантIэ, 555.

ККОВ (3). Псалъэ гъэкIэщIащ: колхозхэр 
зэхашэн ипэ къуажэхэм къыщызэрагъэпэщу 
щыта организацэщ, мэкъумэш лэжьыгъэр 
зэдэIэпыкъуурэ цIыхухэм ирагъэкIуэкIынымкIэ 
щIэгъэкъуэн хъууэ. Езым и гуапэтэкъым 
шэрихьэт полкым къыдыхэтам ящыщы 
интернатым къакIуэрэ, е егъэджакIуэм 
сыхагъэхьэну схуелъэIу, е ККОВ-ым сытетати 
лажьэ сымыIэу сытрагъэкIащи зыщIыпIэ 
сыIугъэувэ, жиIэу къылъитIысхьэмэ. Мазэ ныкъуэ 
щхъуантIэ, 620. Къызэхуэмысуи хъурэт – къуажэм 
щIэуэ къыдэхъуэр Темыркъант зи акъылым 
къихьыр – школ япэ дыдэ къыщызэIуахам 
къызэIузыхар Темыркъант, ККОВ жыпIэми, 
детсад, клуб, хьэмэм жыпIэми – псоми яужь 
итыр арат. Щынэхужьыкъуэ, 20. ККОВ-ым 
щытетам сондэджэру иригъажьэри ягъэтIысати, 
Iуэхуншагъэм къыхэкIыу тхылъ зригъэщIат, 
иджы Лу и хьэтыркIэ латинми щыгъуазэ хъуауэ 
зегъэщIагъуэ. Мазэ ныкъуэ щхъуантIэ, 507.

КЛАДОВЩИК (1). Хьэпшып сыт хуэдэ гуэрхэр 
щахъумэ складым и лэжьакIуэ. [Алыджыкъуэ] 
ШхапIэшхуэ гуэрым кладовщику сыIутащ. 
МелыIыч, 449.

КЛАРНЕТ (1). Макъамэ къызэрыкI бжьамий, 
Iэпэхэр иIэу. Лу и гум къэкIыжащ (зэгуэр военнэ 
оркестр илъэгъуати) кларнеткIэ еджэу бжьамий 
дахэ, Iэпэ куэд иIэу. Мазэ ныкъуэ щхъуантIэ, 614.

КЛАСС I (33). ПэщIэдзэ икIи курыт школхэм 
щеджэ еджакIуэхэр зэреджа илъэс бжыгъэм 
елъытауэ зэхэгъэкIыныгъэ, зэгъусэу зэдеджэ 
еджакIуэ гуп; еджакIуэхэр школым зыщеджэ 
пэш. Къазджэрий классым щIэкIыжати, щIагъуэ 
къыщIэмынэу курсантхэри щIэкIыжащ. Мазэ 
ныкъуэ щхъуантIэ, 608. АдыгэбзэкIэ дезыгъаджэм 
дыпэплъэу дыздыщIэсым, нэгъуэщI егъэджакIуэ 
классым къыщIыхьэри ди пащхьэм къиуващ: - 
Нобэ Ибрахьим къэкIуэнукъым, фезыгъэджэнур 
сэращ. Зи лъэрыгъыпс тIыгъа, 518. Ботэх еплIанэ 
классым хэсщи, яжепIэмэ, я фIэщ хъункъым, 
зэгуэр бдзэжьей пащIэкIапсэ слъэгъуащ жиIэри 
яжриIати, къыщIэнэкIат. Лъапсэ, 66.

КЛАСС II (5). Общественнэ производствэм 
системэм щаIыгъ увыпIэмкIэ, производствэм и 
средствэхэм хуаIэ щытыкIэмкIэ, общественнэ 
мылъкум щыщу къалъыс Iыхьэмрэ зэщхь 
цIыху гупышхуэ. Ди хэкум рабочэ класс яIэн 
хуэдэу завод, фабрикэ, шахтэ щыIакъым. Зи 
лъэрыгъыпс тIыгъа, 527. [КIурацэ жиIэу:] 
Уэ урабочэ къудеймэ, сэ рабочэ классми, 
мэкъумэшыщIэ классми – тIуми сахэтщ, - 
жиIэу гушыIэрт. Щынэхужьыкъуэ, 12.

КЛЕТКЭ (4). Псэущхьэ гуэрхэр щаIыгъыу, 
гъущIкIэ ящI, зэпэплIимэу къэхухьауэ. Зверинец 
гуэр эвакуировать ящIу, хьэкIэкхъуэкIэ къомыр 
зэрыс гъущI клеткэхэр платформэм тезу 
тетт, вагонхэми ярытыр абы хуэдэ клеткэт. 
Нал къута, 218. Хьэталий зытеса клеткэм 
къелъэтэхыу вагон щIагъым щIэмыпщхьэу 
хъуакъым, и гъуэншэдж тIэкIур ихъуэжу и 
уIэгъэри ипхэн щхьэкIэ. Нал къута, 218.

КЛОБ (3). ЦIыхухъуцIэщ. «ХьэщIэ лъапIэ» 

тхыгъэм къыхэщ инджылыз офицерщ. Клоб 
ягъакIуэмэ, нэхъ щIафIэфIам сэр игу лъыстащ: 
иджылызщ, ехудийм япэщIэхуэ хъумэ, нэхъ 
къыфIэлIыкIынщ, къыщысхьынщ жаIэу арат, 
Клоб нэхърэ мынэхъ Iейуэ сэ иджылыбзэ сщIэ 
пэтми. ХьэщIэ лъапIэ, 398. Сэ сщIэртэкъым мыбы 
ягъэкIуэну я гугъар инджылыз офицеру КлобкIэ 
еджэу, етIуанэрей батальоныр зи IэмыщIэ илъыр 
арауэ. ХьэщIэ лъапIэ, 398.

КЛУБ (30). Культурнэ-просветительнэ 
IуэхущIапIэ, апхуэдэуи ар зыщIэт унэ. Абы и 
щIыIужкIэ клубыр нагъэсати, абыи Iупхъуэ 
къыхуэщэху, жиIэри Къазджэрий Iэджэ щIауэ 
унафэ ищIат. Мазэ ныкъуэ щхъуантIэ, 614. Зым и 
кIэрахъуэр шэщым щIэлът, шы Iэпслъэпсым хэлъу, 
адрейм пщэфIапIэм гъэтIылъыпIэ къыщигъуэтауэ 
щиIыгът, ещанэм унащхьэр къэнжалти, уэшхыпс 
къызэрежэх бжьамийм и кIуэцIым е клубым суфлер 
зэрыс кумбым илъу зэрихьэрт. Зи лъэрыгъыпс 
тIыгъа, 531. Мэжджытыр щхьэ клуб евгъэщIа 
жаIэнщ, е молэмрэ хьэжымрэ щхьэ девгъэшат, 
ликбез жыфIэу цIыхур ефхулIауэ щытащ. 
Нал къута, 284.

КНЯЗЬПОЛКОВНИК (1). УрысыбзэкIэ: 
пщы-полковник. [Асэтин джыназ Хъазбулат 
Къылышбийм къыжриIэу:] – Как жаль!.. как я 
опечален, князь-полковник, что мне пришлось 
быть у тебя по такому делу. «–Жагъуэщ, пщы-
полковник, уи деж апхуэдэ IуэхукIэ сыкъэкIуэн хуей 
зэрыхъуар». Хъуэпсэгъуэ нур, 116.

КНУТIЫКЪУ (1). ЩIопщыкъу. [Алыджыкъуэ] 
Къалэм дынэсри элеваторым декIуэлIэным и 
пэкIэ унэ гуэр декIуалIэри Илас щхьэгъубжэм 
кнутIыкъумкIэ теуIуащ. МелыIыч, 470.

КОБУЛОВ (9)/ УнэцIэщ. «Лъапсэ» романым 
Берие и къуэдзэу хэт генерал. Богдан Захарович 
Кобуловыр пэрыуэн щымыIэу теутIыпщхьауэ, 
зыхуейр ищIэу, ищIэр къыхуэгъуу дунейм тетт, 
езы Берие а и къуэдзэм ищIэр илъагъу пэтми, 
къэзгъэувыIэнщ жимыIэу. Лъапсэ, 91. Кобуловыр, 
пэжу, щыгъуазэщ Берие 1917 гъэм партым 
хыхьауэ иригъэтх щхьэкIэ, ар партым щыхыхьар 
дэнэ къэна, уеблэмэ хыхьэххауэ зэрыт тхылъ 
дунейм зэрытемытым. Лъапсэ, 91. Иджыри мес: 
Кавказым ис лъэпкъ зыбжанэ ирашыну Сталиным 
унафэ щищIым, ар зыгъэзэщIэну япэ зи цIэ ираIуам 
Кобуловыр яхэтщ. Лъапсэ, 91.

КОДЕКС (1). Хабзэхэр, законхэр щызэхуэхьэса 
тхылъ. [Ботэх] Уголовнэ кодекс жыпIэнущи, 
гукIэ ещIэ, езым зэхилъхьа хуэдэу, зыгуэркIэ 
следователь и ужьым къихьэмэ, хейуэ зэрыхэкIын 
гъуэгу къегъуэтыф, следователым и Iуэхур 
фIызэхегъэзэрыхьри. Лъапсэ, 96.

КОДОЕВ (23). УнэцIэщ. Севернэ Осетием Хэку 
зауэшхуэ лъэхъэнэм я лIыщхьэу щытауэ «Лъапсэ» 
романым къыхощ. Кодоевым и гъунэгъу Къэбэрдей-
Балъкъэр хэкум и Iэтащхьэр къригъэблэгъа 
щхьэкIэ, къэмыкIуэххам хуэдэу, зыхамыбжэу, стIол 
кIапэ дыдэм деж ягъэтIысауэ, екIи фIыкIи псалъэ 
къыжьэдэмыкIауэ, икIи езыми емыупщIIауэ щысщ, 

зэрыфагъуэм нэхърэ нэхъ фагъуэж хъуауэ, и хэкум 
пача щIыр и гум къыщIитхъыу, цIыхум дауэ я нэгу 
сыщIэплъэжын жиIэу и щхьэр здихьын имыщIэу, 
ишхи ирифи щымыIэу, и гур кIуэдыпат. Лъапсэ, 
91. Къэбэрдейр ирамыгъэкIыу къыщынэкIэ, я щIым 
къыпедмыгъэчу Шэшэнымрэ Мышкъышымрэ я 
щIымкIэ зыдгъэнщIам мынэхъыфIу пIэрэ жиIэу 
Кодоевым и гум къэкIати, иригухыжащ, зэгуэр 
Къэбэрдейм я насып къыттекIуауэ щытамэ, иджы 
ди насып ятекIуэжыпхъэщ жыхуиIэу. Лъапсэ, 90. 
Псори къызэхуэсыжу щхьэж и тIысыпIэм тIысыжа 
нэужь, Кодоевыр къэтэджащ: - Фэ джэгум 
фыхэтыху, ди лъабжьэм заубгъуащ, ди лъапсэм 
къару игъуэтащ ди хьэщIэ лъапIэм и фIыщIэкIэ, - 
жиIэри шыхьауэ и шэнтым егъэувэлIауэ щыт 
картэр иукъуэдийри псоми яригъэлъэгъуащ: - 
Мисс: Мэздэгуи Мэлгъэбэги къиубыду ди хэкум 
къыхэхъуар… Лъапсэ, 89.

КОДЖАРАХЭ (3). Индием щыщ щIыпIэщ. 
Коджарахэу мывэ къалэр Гъэ мин Iэджэ щIым 
щIэтащ. Коджарахэ. «Батырыбжьэ», 86.

КОЖЗАВОД (3). ФэхэкI сытхэм щелэжь 
завод. Нэхулъэ къищIу хуежьат, кожзаводыр 
зыдэт къуажэм сыщыдыхьэжам. МелыIыч, 
459. Кожзаводым и директорыр зэрысымаджэр 
щысщIэкIэ, сэ жысIэр пэжщ. МелыIыч, 460.

КОКОС (2). плъыф. мыхь. Кокос пальмэм 
къыпыкIэ дэ. Жыжьэ къикIыу кхъухь къэкIуамэ, 
Кокос дагъэ къыщещэху. Комор къэрал. «Вагъуэ 
махуэ», 331. Кокосыдэ зыпыт жыгым Сэфызабэр 
хузогъадэ: А жыг щIагъым уэ ущIэту Жьапщэ 
хъуакъэ – ухокIуадэ. ЦIыхубзыр зыхуэдэр. 
«Батырыбжьэ», 158.

КОЛЛЕКТИВ 5). Зы Iуэхум елэжь, зэпымыууэ 
зэдэлажьэ цIыху гуп. [Тамарэ] УкъызыхэкIа 
коллективым умыукIытэу уахыхьэжыну? Лъапсэ, 
44. [Дэфэрэдж]–Абы хуэдэу жепIамэ, хъарзынэу 
пщIащ, - жысIа щхьэкIэ, сегупсысыжри сэ нэхъапэ 
сыщIегъуэжауэ къыщIэкIынщ, дэнэ абы фадэ 
щемыфэ коллектив къыздрихынур жысIэу. Лъапсэ, 
45. [Борис Борисович:] ЛIо, дыпэмылъэщын уи гугъэ 
коллективыр зэрыколлективу и ужь дихьэмэ. 
Тепщэч къэзылъэтыхь, 179. 

КОЛЛЕКТИВИЗАЦЭ (2). МэкъумэшыщIэхэм 
я хозяйствэ цIыкIухэр зэгухьэу нэхъ ину 
социалистическэ хозяйствэ къагъэхъуныгъэ. Абы 
хуэдэ зыIурамылъхьэжхэр коллективизацэм и 
зэманым исыкIащ. МелыIыч, 462.

КОЛЛОКВИУМ 2). ЕджакIуэхэм егъэджакIуэр 
яхэупщIыхьурэ я зэхэщIыкIыр къыщихутэр. 
Иджыпсту Жансэхъу, Iуэхур зэIыхьауэ щилъагъум, 
и словарым, чытапым хуэдэу, иплъэри зыхуей 
дыдэр къигъуэтащ: - Коллоквиум, - жиIэри. Мазэ 
ныкъуэ щхъуантIэ, 551.

КОЛОДКЭ 1). Орден, медаль с. ху. кърахьэкIын 
папщIэ зыфIадзэ бгъэхэIур. И джанэм хэлъ орден 
колодкэхэм къагъэлъагъуэ лIыгъэ зэрыхэлъри, 
зауэм лIы хуэдэу зэрыщызэуари [Кубанцев]. 
Щынэхужьыкъуэ, 39.

КОЛОМЕЙЦЕВ (8). УнэцIэщ. «Хъуэпсэгъуэ 
нур», «Мазэ ныкъуэ щхъуантIэ» романхэм хэт 

персонажщ, революционерщ. Коломейцевым 
и мурадт а IуэхумкIэ зыгуэрхэр Мэтхъаным и 
пщэ дилъхьэну. Мазэ ныкъуэ щхъуантIэ, 530. 
А къэхъукъащIэр цIыхум къагурызыгъаIуэм 
ящыщт Коломейцев Степан ИльичкIэ зэджэр. 
Хъуэпсэгъуэ нур, 145. Коломейцевым сыткIи 
еупщI, узыщIэупщIэм и жэуапыр гурыIуэгъуэу 
къыбжиIэрт. Мазэ ныкъуэ щхъуантIэ, 543.

КОЛОННЭ (5). УвыкIэ, зым и щIыбагъым 
адрейр къыдэту. Шэрихьэт колоннэм бжьыпэр 
щаубыди щыIэт. Нал къута, 284. Ар уфIэмащIэ – 
«Краснэ чопрак» зыфIащыну танк колоннэ 
районым къэтщэхуну унафэ щыIэщи ахъшэр 
икIэщIыпIэкIэ къыхэфх, - жиIэу ари къаIуэхуащ. 
Щынэхужьыкъуэ, 50.

КОЛХОЗ (154). Псалъэ гъэкIэщIащ: 
коллективнэ хозяйствэ. МэкъумэшыщIэхэр 
зэдэлэжьэн папщIэ зэрызэгухьэм и формэ, 
производствэм и средствэ нэхъыщхьэхэр псоми 
я зэхуэдэу щытыныр зи лъабжьэ. ЦIыхур колхоз 
пщIынумэ, дахэкIэ щIы, ягурыIуэ, къагурымыIуэр 
къагурыгъаIуэ. Мазэ ныкъуэ щхъуантIэ, 653. 
ЛъэкIыныгъэ зиIэхэми зыкъаIэт: колхозыр 
зымыдэу щыIэр Къэтхъэным и унафэкIэ 
зэрыгъэдаIуэурэ Iэщэ яIыгъыу дапщэщ къежьэну, 
жытIэу дыпэмыплъэу, япэ зыкъидгъэщу дэнэ 
къуажэ дэсри къыхэтщыпыкIыурэ идгъэсыкIыну 
ди къалэнщ, жаIэри. Зи лъэрыгъыпсыр тIыгъа, 
526. Iэщым ирагъэшхынур пасэу зэпэубыда хъуауэ 
колхоз, совхозхэм я Iэщыр мясокомбинатым яху 
зэпытт, ямыгъэшхэн щхьэкIэ. МелыIыч, 461.

КОЛЯСКЭ (3). Мотоциклым итIысхьэпIэ иIэу 
бгъурыт, къыгуэт гу. Тутнакъым ис къомыр зыхур 
лIищт зэрыхъур, фоч зырыз яIыгъыу, нэмыцэр 
щэм фIэкIынут, я пулеметхэр мотоциклым 
къыгуэт коляскэм иту, автомат жыпIэми псоми 
япщIэхэлъу. Къалэн, 433. Хьэбибэ шэнтщхьэгуэм 
тетIысхьэжауэ щысщ: -КоляскэкIэ къыдашар 
бэным дэлъу дашыжынщ, - жиIэу. Нал къута, 283.

КОМАНДЭ 24. 1. 19). Командир сыт 
хуэдэхэм ят унафэ кIэщI. Шу къекIу гуэр 
утыкум къилъадэри командэ итащ, музыкэ 
кърагъэкIыу къызэрыщIадзэу, шуудзэр сотнэ-
сотнэурэ зэкIэлъхьэужьу къежьащ, Iэтащхьэхэр 
зытет лъагапIэ гъэщIэрэщIам къыблэкIыу. 
Хъуэпсэгъуэ нур, 127. Лу зигъэ-Елдару командэ 
итырт, Сосрыкъуи, Жыраслъэн дыдэ хъуа 
хуэдэу, батэкъутэр игъэшырт, адэкIэ елъэрт, 
къелъэжырт, цIыкIу къомыр зэрыгъэкIийуэ 
и ужьым иту. Мазэ ныкъуэ щхъуантIэ, 580. 
Гъуэгум телъа мывэхэр тетхащ щыжаIэ 
дыдэм, Локотош командэ итри дунейкъутэжыр 
гитлеровцхэм къатехъуащ. Нал къута, 300. 
2. (5). Мурад гуэркIэ къызэрагъэпэща, къалэн 
щхьэхуэ зиIэ дзэ, цIыху гуп. Жыжьэу уплъэмэ, 
джабэм кIэрызу Иринэ и командэр плъагъурт. 
Щынэхужьыкъуэ, 66.

КОМАНДНЭ (6). плъыф. Командэ гуэрым ей, 
абы бгъэдэлъ. Локотош и хакIуэр ирипхри бгым 
хьэлъакъуиплIу дэпщащ, и команднэ пунктым 
кIуэну. Нал къута, 299.

КОМАНДИР (106). Дзэм хэтхэм я унафэщI. 
«Командиру Къазджэрий ягъэувмэ, мынэхъыфIу 
пIэрэ?» Мазэ ныкъуэ щхъуантIэ, 554-555.«Туземнэ 
дивизэм» хэта, къэбэрдей полъкум командиру иIа 
Щэрдан Берд аргуэру шухэр зэхуишэсыжу атаман, 
инэралхэм я деж ишэну арат. Хъуэпсэгъуэ нур, 
211. Езы капитаныр легионер отрядым ятеуэу 
я комадирыр IуипIауэ жеIэри, ар зылъэгъуа дэнэ 
къипхын? Нал къута, 262.

КОМАНДОВАНЭ (1). Дзэм хэтхэм я 
нэхъыщхьэ, унафэщIхэр. Умыгузэвэнуи Iэмал 
иIэт: нэгъабэ Къалмыкъым я щIыналъэм нэмыцэ 
зэрыпхъуакIуэхэр ирахужа нэужь, фронтым и 
командованэм телеграммэ гъуэзэджэ Къалмыкъ 
правительствэм къыхуигъэхьат, «фи щIыналъэр 
къэдгъэкъэбзэжащи, фи мылъку зэхэкъутар, 
икъухьа хъуар зэфIэвгъэувэж, дывохъуэхъу фи 
Iуэху фIы ирикIуэну» жиIэу. Лъапсэ, 84.

КОМБАЙН (3). Мэкъумэш лэжьыгъэ куэд зэуэ 
зыгъэзащIэ машинэ. Губгъуэ тенджызу дыщафэм, 
И кхъухь ин дыдэу IурыщIэу, Си комбайн уардэм 
и бгъафэм Дыгъэр щолыдыр щIэращIэу. Губгъуэ 
кхъухь. «Бгы лъапэхэм деж», 102. Жыжьэу жьы 
хуабэм зы гъыбзэ НэгъуэщI хы гъуэжьым къыхехыр, 
Ар хьэрхуэрэгъуу Хьэмырзэ И комбайн плъыжьым 

КОМБАЙНЕР (1). Комбайным ирилажьэ, ар 
зезыгъакIуэ цIыху. [Уэрамым дэт гуэрхэм Албиян 
икIэстум щIэрыпсым пэкIуэу гуэдз къэпитI 
кърахъуэжат] Къезыхъуэжам щиIуэжырт 
езыр комбайнеру лажьэурэ гуэдзыр къилэжьауэ. 
Нал къута, 276.

КОМБАТ (1). Псалъэ гъэкIэщIащ: командир 
батальона - батальоным и командир. Езы 
[Дзэшу] комбатыр къыщелъэIу къэхъурт, 
дызытегъуалъхьэ хъун гуэр уимыIэу пIэрэ, жиIэу. 
КIапсэ кIапэ, 7.

КОМБИНАЦЭ (4). Бостей щIагъым щIэлъу 
цIыхубзхэм щатIагъэ джанэ пIащIэ. Езыри 
пIэщIащэри Тембот къригъэхьа комбинацэ 
дахэр бостей щIыIум телъу зыщитIэгъэнути 
щыгъупщащ. Мазэ ныкъуэ щхъуантIэ, 669. 
Астемыр щытхъупэнкIи хъунт, комбинацэ 
жыхуаIэр игъащIэм илъэгъуатэкъыми, ауэ, 
Мэтхъэныр, къыщиуду дыхьэшхыным хуэдэу, 
фызым еплъу щилъагъум, зиущэхужащ. Мазэ 
ныкъуэ щхъуантIэ, 572. Берычэт бесын ин къудейуэ 
Мэтхъэныр щIэкIыжын игу техуакъым: Думэсарэ 
зыхуигъазэри жриIащ: - Мы бостей щIыIум 
тралъхьэу хабзэкъым комбинацэр, и щIагъым 
щIэлъын хуейщ, уи щхьэгъусэм фIэкIа зылъагъу 
щымыIэу, - жиIэри. Мазэ ныкъуэ щхъуантIэ, 572.

КОМДИВ (2). Псалъэ гъэкIэщIащ: дивизием и 
командир жиIэу аращ. Комдивым сыкъигъэгугъащ 
[жеIэ Апчарэ:] «Албиян зэрыхъужу си деж 
к .

КОМЕНДАНТ (38). Гарнизоннэ икIи 
къэрэгъул къулыкъур тэмэму зэрагъэзащIэм 
кIэлъыплъ военнэ унафэщI. Уэ пхуэдэлIщ дэри 
дызыхуейр, - жиIэри комендантыр, стIолыжьым 
тет телефоныр къеуати, кIуэри и тIысыпIэм 

тIысыжащ. МелыIыч, 464. Сэлэтищым япэ 
ситу сыкIуэрти, занщIэу бжэр Iусхри, сэлэтхэм 
я командирым жиIэнIауэ къыщIэкIынти, сэ 
япэ зыкъызогъэщри комендантым сыбгъэдохьэ. 
МелыIыч, 463. Комендантыр и тIысыпIэм 
мытIысыжу скамейкэ кIыхьу мылицэм къашэр 
зытрагъэтIысхьэм тетIысхьэри, и шырыкъум 
еплъу жиIащ: - КъэтIыс моуэ. МелыIыч, 464.

КОМЕНДАТУРЭ (2). Комендантым и унафэм 
щIэт IуэхущIапIэ, а IуэхущIапIэр зыщIэс унэ. 
Иджы комендатурэм къытеуэри сэлэтхэм Iэщэу 
яIэр трахащ, къэрэгъулу щытари къаукIащ. 
МелыIыч, 468. [Алыджыкъуэ]. Ти, сылъэтэным 
хуэдэу псынщIэ сыкъэхъуауэ комендатурэм 
сыкъыщIокIыжри си складымкIэ соунэтI. 
МелыIыч, 467.

КОМИССАР (20). Общественно-политическэ е 
административнэ къалэнхэр зыгъэзащIэ унафэщI. 
[Якъуб] Комиссар жыхуаIэр аракъэ: отрядым 
уранапэщ, удинабдзэщ, ди напщIэ утелъщ. Нал 
къута, 296. Ауэ щыхъум, кIэзонэ ахъшэр зи IэмыщIэ 
илъ комиссарым емыджэу хъунт. Мазэ ныкъуэ 
щхъуантIэ, 562. Районным комиссару тетым 
унафэ къещI: «Мы тхылъыр къызэрыпIэрыхьэу 
икIэщIыпIэкIэ тонн щитху гуэдзу, нартыхуу 
къытлъэгъэIэс, гъуэгу зыщIым едгъэшхыну», - 
жеIэри. Нал къута, 276.

КОМИССЭ (7). Къалэн щхьэхуэхэр 
зыхуагъэува цIыху гуп е орган. Степан Ильич 
и письмор къыIэрыхьа иужь, куэд дэмыкIыу 
Астемыр ираджэри къыжраIащ, унафэ ящIам 
ипкъ иткIэ, партыр зыгъэкъэбзэну окружной 
комиссэм и председателу зэрагъэувар. Мазэ 
ныкъуэ щхъуантIэ, 640. Комиссэм хэт закъуэ, 
жаIа щхьэкIи – хъуакъым [Бекъан]. Нал къута, 
291. А лъэхъэнэм ЛэтIифэ дэрэ дыщызэфIэкIуэдауэ 
нобэми аращ, си ужьым икIыркъым, зыгуэрым сэр 
щхьэкIэ жиIэIамэ е итхамэ, занщIэу комиссэр 
къигъэсынщи, тхьэусыхафэр ягъэныщкIуу е 
хущхъуэу сымаджэм етхьэлIамрэ къэнэжамрэ 
зэпалъытэу. Лъапсэ, 116.

КОМИТЕТ (13). 1. (10). Къэралыр 
зехьэнымкIэ къалэн щхьэхуэ гуэрыр зыгъэзащIэ 
орган. – Комитет оборонэм и председателым 
еплъ – секретарь ищIыну зы цIыхубз цIыкIу 
игъуэтыркъым, - жиIэу Яков Борисович Иринэ 
къеплъырт игъэунэхуну. Нал къута, 235. 
Письмоулъэм и щIыIум «Партым и Центральнэ 
Комитет» жиIэу тету щилъагъум, Астемыр 
занщIэу къэуIэбжьри плъыжьи къэхъуащ. Мазэ 
ныкъуэ щхъуантIэ, 567. ОборонэмкIэ комитетыр 
зэныкъуэкъурт: нацдивизэ зэхэтшэн хьэмэ 
зэхэдмышэн жаIэу. Щынэхужьыкъуэ, 40. 2. (3). Зы 
лэжьыгъэ гуэрым унафэ хуэзыщI орган. – Сэлэт 
комитетым сащыщщ, жиIащ сэлэт къыщIыхьам, 
з

КОМИТЕТЧИК (1). Комитетым хэт, щылажьэ 
цIыху. Степан Ильич зэрыщIэкIыжу, аргуэру 
зэдауэр цIыхум къахыхьащ: хэт хъущIэрт а 
«комитетчикым» къивам уедаIуэмэ, фIым 
ухуэзэнкъым, жиIэу, хэт ар идэртэкъым, урысым 

къыщхьэщыжу абы жиIам еувалIэрт. Хъуэпсэгъуэ 
нур, 177.

КОМОР (2). КъэралыцIэщ. Комор хэкуу а 
Iуащхьиблым Хым ику иту загъэпсэху. Комор 
къэрал. «Вагъуэ махуэ», 331. 

КОММЕРЧЕСКЭ УЧИЛИЩЭ 2). Щэн-
къэщэхуным, сатум хуезыгъаджэ еджапIэ 
курыт. Бжэ щIыхьэпIэм деж бжаблэм тетхат 
«Коммерческое училище» жиIэу, арщхьэкIэ 
Астемыр къеджэфакъым. Хъуэпсэгъуэ нур, 183. 
Коммерческэ училищэм бэлшэвыч уз къеуэлIащ, 
жаIэрт… Хъуэпсэгъуэ нур, 183.

КОММУНИЗМ (19). Щхьэзакъуэ мылъку 
щымыIэныр зи лъабжьэ, класс-класскIэрэ 
мыугуэшауэ цIыхубэр псэу щыхъун щытыкIэ. 
Инал къызэрыфIэщIымкIэ, тхылъ зымыщIэ 
къэрэхьэлъкъыр коммунизмэм хуэбузэщIыныр 
Iуэхушхуэщ. Мазэ ныкъуэ щхъуантIэ, 531. А 
рабочэм имыщIэххэу Сомым жеIэ зэризакъуэу: 
«коммунизмэм и щIыналъэм Щыувынкъым доллар 
лъакъуэ». Сомым кIапэр щIиупщIауэ Жыпым куууэ 
йокIуэтэхыр, Уафэ щхъуантIэр нэху хъужауэ 
Жыжьэ макIуэ гъатхэ уэшхыр. Сомрэ долларрэ. 
«Партыр ди пашэу», 137. Куэд дгъэщIэну арщ 
ди гугъэр, ТщIэ лэжьыгъэр дахэщ, къабзэщ, Арщ 
щIытфIэфIыр мамырыгъэр, Коммунизмэрщ дэ ди 
г

КОММУНИСТ (17). Коммунист партым 
хэт, абы и член. Уэ пхузэфIэкIыр къыхэлъхьэ, 
Iуэхушхуэ къабзэм зептамэ Коммунист хабзэ 
зыхэлъхьэ, Коммунист гъащIэр къуатамэ. 
Коммунизмэм ирихьэлIэм. «Партыр ди пашэу», 
10. А лъэхъэнэм Степан Ильич коммунист парт 
нахуэ зыкъэзымыщIым ящыщт. Мазэ ныкъуэ 
щхъуантIэ, 586. Жыжьэ маплъэ а лIыжь набгъэр, 
ЩIалэ псалъэр и гум хохьэр, - КоммунисткIэ си 
нэхъыщIэ, Дэ дызэджэр пщIэрэ дахэу? Коммунист. 
«Партыр ди пашэу», 27.

КОММУТАТОР (1). ТелефонкIэ цIыхухэр 
зэпызыщIэ. Езы Апчарэ коммутатору фронтым 
щыщыIам псоми щыгъуазэу зэрыщыта дыдэм 
хуэдэу, Хьэбиби дунейм къыщыхъум щыгъуазэт. 
Нал къута, 228.

КОМПАС 1). Къаблэмэ. Компас сIыгъщи, зэзэ-
мызэ соплъ, дыгъуащэу къалэмкIэ дымыкIуащэрэт, 
жысIэу. ХьэщIэ лъапIэ, 399.

КОМПОТ (1). Пхъэщхьэмыщхьэхэм е 
мэракIуэм къыщIэгъэвыкIа псы IэфI. Я 
унэ къыщIыхьэжакъэ – Данэ цIыкIу зыгуэр 
къримытыну Iэмал иIэтэкъым, кIэнфет е компот 
имыгъуэтамэ, пхъэщхьэмыщхьэ къыхуихьырт. 
Щынэхужьыкъуэ, 23.

КОМСОМОЛ (24). Псалъэ гъэкIэщIащ: 
ЩIалэгъуалэм я союзпсо Ленинскэ 
Коммунистическэ Союз (ВЛКСМ) – СССР-м 
1918-1991 гъэхэм щыIа общественнэ организацэ. 
«Ботэщ Лу комсомол къалэныр игъэзэщIащ, лIыжь-
фызыжь Iэджэм тхэкIэ-еджэкIэ яригъэщIащ»,- 
жиIэу арат тхылъым итыр. Мазэ ныкъуэ 
щхъуантIэ, 514. Фызабэпхъу Лусанэ комсомол 
щIалэм пылът, ауэ и анэр зыхуейр уасэти, и пхъур 

зэгуэкIуам иритыну идэртэкъым, комсомолым 
уасэ ятыркъым, жиIэу. Мазэ ныкъуэ щхъуантIэ, 
617. Бекъан уанащIэу къуажэм дэсауэ, иджыблагъэ 
тхьэмадэу ягъэуващ, Iуэхум хищIыкIышхуэ 
щыIэкъым, къуажэ комсомол секретарыр 
Апчарэщи, абы жиIэм йодаIуэ. Щынэхужьыкъуэ, 7.

КОМСОМОЛЕЦ (5). Комсомолым хэт цIыху. 
Япэр арауэ, коммунистхэмрэ комсомолецхэмрэ 
зэхуишэсынщи, дахэкIэ яхэпсэлъыхьынщ, присягэ 
къащтар я гум къигъэкIыжынщи, я къалэн 
лъапIэу пщэм дэлъыр ящыгъупщэ зэрымыхъунур 
хьэкъкIэ пхигъэкIынщ (Локотош). Нал къута, 
256. Езы дадэри есауэ ЖеIэр: комсомолец 
IэкIуэлъакIуэщ, СыткIи Iэзэщ, тхылъу зэджэм 
Жыг пэзбжыни 

 
КОМСОСТАВ (1). Псалъэ гъэкIэщIащ: 

Команднэ состав – командэр зэрызэхэт. [Азрэт 
къыжьэдэхуащ:]-Сыкомсоставщ! – Нал къута, 307.

КОНСЕРВ (2). Гъэхьэзырауэ куэдрэ 
яхъумэным хуэщIа ерыскъы гуэрхэр, хьэуа 
мыкIуэу зэхуэщIыжа банкIым щаIыгъыу. 
Консерв зэрылъа банкIыжь гуэр къигъуэтауэ 
абы фоч гын, мывэкIэщхъ ярикIутэщ, фитил 
хуищIри игъэтIылъыжащ [Cосрыкъуэ]. Мазэ 
ныкъуэ щхъуантIэ, 604. Нобэ сшха консервыр 
къызэзэгъакъым [Алыджыкъуэ]. МелыIыч, 458.

КОНСИЛИУМ (1). Сымаджэ хьэлъэм и 
гъэхъужыкIэ хъунум теухуауэ зэчэнджэщыну 
дохутырхэм я зэхуэс. Консилиумыр куэдрэ 
зэхэсакъым, псом жаIэри зэтехуати. Лъапсэ, 10.

КОНСПИРАТОР (1). Щэху зыхъумэ. –
Уконспиратор дыдэщ, Елдар, - жиIэри Степан 
Ильич ар игъэщIэгъуащ. Хъуэпсэгъуэ нур, 226.

КОНСТИТУЦЭ 3. Къэралым и закон 
нэхъыщхьэ, абы и общественнэ икIи къэрал 
ухуэкIэр, и хэхыныгъэ системэр, къэралым 
щыпсэу цIыхухэм я правахэмрэ къалэнхэмрэ 
зыубзыху. Абы хуэдэу хъуну ищIатэмэ, 
Нартыхур къэмыкIуэххэнкIи хъунт, сыту 
жыпIэмэ а къуажэр, нэгъуэщI зыкъоми я гъусэу, 
гъунэгъу хэкум яубыдащ, зыми емыупщIу икIи 
емыусэу, Конституцэу КъурIэным нэхърэ нэхъ 
ягъэлъапIэри зыуи кърамыдзэу. Лъапсэ, 74. 
ЦIыхум яфIэхьэлэмэтт советскэ къэралым 
ис лъэпкъ цIыкIухэм къэралыгъуэ ягъуэтауэ 
зэрыщытыр, Конституци яIэу я правэр 
зэрыдэкIуеяр. Мазэ ныкъуэ щхъуантIэ, 664.

КОНТОРЭ (2). Языныкъуэ IуэхущIапIэхэм 
я администрацэм и канцелярием зэреджэ. 
[Алыджыкъуэ:] Дэри гъунэгъущэу демыкIуалIэу, 
Илас гум къинэри, сэ конторэм сыщIыхьащ 
МелыIыч, 470.

КОНТРЭ (7). Контрреволюционер, революцэм 
пэув, пэщIэуэ. [Бэтокъуэрэ Мусэрэ гузавэрт]«Ура» 
жытIэрэ аргуэру зыгуэр къытфIэнэмэ, жаIэрт, 
е зыри жыдмыIэмэ, «контрэ» къытфIэзыщыни 
къахэкIынщ, жаIэу гузавэрт. Хъуэпсэгъуэ 
нур, 249. Къажэм «контрэу» дэсар зы жэщым 
ирагъэсыкIати я мылъкур зэхагуэшэжырт. 
Нэгъуху, 19.

КОНТРИБУЦЭ (2). АхъшэкIэ узытекIуам 
етхьэкъун. Бот къызэрыфIэщIымкIэ, щхьэпылъэри 
контрибуцэри тIури зыт: мобы уетхьэлэ, модрейм 
уегъалIэ. Хъуэпсэгъуэ нур, 281.

КОНТРОЛЕР (1). Къэпщытэныгъэ гуэр зи пщэ 
дэлъ лэжьакIуэ. А мафIэгум имысыпхъэ Ису пIэрэ, 
жиIэу, месыр, Контролерыр псынщIэу къосыр, 
Гъуээгу тхылъ зиIэр зригъащIэу. МылIэжыныгъэм 
и мафIэгум. «Дамыгъэ», 234.

К О Н Т Р О Л Ь Н О  П Р О П У С К Н О Й  ( 2 ) . 
Пункт гуэрым блэкIыну хуит пщIын папщIэ 
къызэпэплъыхьыныр зи къалэн. Уэ контрольно-
пропускной пунктым деж щытым уахэту зы 
машинэ дэнэ къэна, зы шыдыгу блэбгъэкIынкъым, 
дэзышри дишри зомыгъэщIауэ. МелыIыч, 466.

КОНТРРЕВОЛЮЦЭ (1). ЩIэуэ ягъэува властым 
IуагъэкIахэр еныкъуэкъуныгъэ, революцэм 
пэувыныгъэ. Iуэхур зыIутыр контрреволюцэм 
дзэ зэхуашэсыр зэхуэшэса зэрымыхъуным и ужь 
итын, Iэщэ-фащэ къащэхуныр кърамыгъэхъулIэу 
яфIызэIыгъэхьэн – арат къалэну Кировым 
игъэувар. Хъуэпсэгъуэ нур, 223.

КОНТРРЕВОЛЮЦИОНЕР (1). Контррево-
люцэм хэт цIыху. Ахья контрреволюционеру 
къыщIидзыжащ. Мазэ ныкъуэ щхъуантIэ, 621. 

КОНФЕРЕНЦ (1). Къэрал гуэрхэм, организацэ, 
гуп гуэрхэм я зэхуэс. 1921 гъэм и гъэмахуэкIэм 
хуэзэу ЕтIуанэ областной парт конференцыр 
зэхуэсати, доклад зыщIынум и тезисым хэтт: 
революцэм щIыр лъэпкъ псоми я зэхуэдэу щытын 
хуейщ жеIэри, къэбэрдеищIым щыщи къэзакъхэм 
я щIым щыщи Осетиемрэ Дигориемрэкъыдрат 
жиIэу. Лъапсэ, 88.

КОНФЛИКТ 1). ЗэгурымыIуэныгъэ, 
зэдауэныгъэ. Гинекологие жыхуэпIэр щIыналъэ 
щхьэхуэм хуэдэщ, уеблэмэ жыг бзу тIысыпIэм 
ещхьщ, зым и абгъуэр лъагэу, адрейм ейр 
нэхъ лъахъшэу ящIми, нэгъуэщI къуалэбзу 
зыхагъэхьэнукъым, конфликт гуэрхэри 
къахэхуэми, езыр-езыру зэгуроIуэж, сыту жыпIэмэ, 
я «щыкъуныр» къызыхэкIыр зыщ – цIыхубз 
лъэпэрапэхэр арщ. Лъапсэ, 13.

КОНЬ (1). УрысыбзэкIэ: «конь»: шы(хэр). 
ХьэтIрэмтIыгу си нэр къыхуикI щыхъуар 
еджэн къыщIэздзэу урысыбзэ тIэкIуи зэзгъэщIа 
нэужькIэщ, сыту жыIэт: зэгуэр сымыщIэххэу 
Пушкин итхам ящыщу усэ срихьэлIащ, мыбы 
хуэдэу: «Не в набегах отбивать коней с ногайскими 
быками, и с боя взятыми рабами суда в Анапе 
нагружать». «ЗекІуэхэракъым шыхэмрэ нэгъуей 
гуухэмрэ къащытепхынур, зэзауэм гъэр щыпщІахэр 
Анапэ деж кхъухьхэм ярыз щыпщIынур». Си анэм 
иIуэтэжу зэхэсхамрэ Пушкин зи гугъу ищIымрэ 
зэзгъапщэмэ, зым и гум адрейр къипсэлъыкIа 
къысфIэщIырт, сфIэтелъыджэу. Лъапсэ, 6-7.

КОНЬЯК (5). Жызум спиртым къыхэщIыкIа 
фадэ. Нартыхум и макъыр зэрызэхихыу, 
Мэмэт-щIакъуэр пхъуэри коньякыр и румкIэм 
къыхуригъэхъуащ, пивэри Къазбэч и стэканым 
из ищIащ, итIанэ езым и румкIэри къиIэтащ 
хъуэхъуэну: - Дыгуп дыгъэл, жыпIэмэ, дыгуп 

дыгъэлщ, итIани, акъыли жыIэ, напи жыIэ, 
нэмыси – псомкIи щапхъэ зытетхыж ди пашэр 
куэдрэ ди пашэну, бэIутIыIуншэу дунейм 
тетыну ди гуапэщ. Лъапсэ, 80. Валери и закъуэу, 
кабаинетым щIэсу къыщIыхьати, и жыпым 
ита коньяк птулъкIитI стIолым хутрегъэувэ 
вагъуитху ятету, арщхьэкIэ Валерэ нэкIэ 
къеплъыркъым. КIапсэ кIапэ, 16. [Фатех-бей:] 
Омар-агъа, ярэби Сани гуащэ си номерым коньякрэ 

КООПЕРАЦЭ (2). Щэн-къэщэхунымкIэ е 
зэдзеегъухэм гупышхуэу я мылъкухэр зэхалъхьэу 
къызэрагъэпэщ зэгухьэ. ЕгъэджакIуэ къэкIуар 
кооперацэм я ревизору щытащ, жиIэу арат абы 
къикIыр. Мазэ ныкъуэ щхъуантIэ, 605.

КОРЗИНКЭ (1). Матэ. Хьэбибэ иджыпстущ 
и гум къыщыкIыжар: Темыркъан мыгъуэм и 
шырыкъуитI и корзинкэм илът, и къуэм иритыну 
къыздихьауэ. Щынэхужьыкъуэ, 41.

КОРОБКЭ (6). ТхылъымпIэ Iувым 
къыхэщIыкIа ашык мыин. ЕтIанэрей махуэм 
нэмыцэ сэлэт лъагапIэм къытетIысхьащ, сигарэ 
изу зэрылъ коробкэ иIыгъыу. Щынэхужьыкъуэ, 70. 
Подвалым ашыки, коробки, къэпи, кIарзинкIи – зи 
щIэмылъ щыIэтэкъым. Нал къута, 220. –Ботэх и 
псэлъэн щимыгъэтурэ, лаборанткэхэм кIэнфет 
коробкэхэр ярет, дыху абджи зыхуигъэфащэм и 
стIол къыдэгъэжым делъхьэ, е IэлъэщI дахэ цIыкIу 
и дамэм трепхъуэ. Лъапсэ, 96.

КОРОЛЕВЭ (1). Шахматым хэт фигурэхэм 
щыщ. Зым королевэ пешкэр ищIри И кIэн зы 
дзэпщым мес къикIащ. Шахмат джэгукIэ хэт 
зымыщIэр. «Батырыбжьэ», 65. 

КОРПУС (3). Зы цIыхум и бгъуагъым 
хуэдиз зэхуаку. Дорофеич къэтэджыжащ: – 
Церемониальным маршем, по-эскадронно, 
дистанция: три корпуса! «Церемоние маршу, 
эскадронурэ, зэхуакур корпусищу»! Мазэ 
ныкъуэ щхъуантIэ, 553. Сосрыкъуэ цIыкIухэр 
столовэм щIишэрт, Дорофеич и командэ тыкIэм 
зыпищIыжурэ: - К церемониальному маршу, 
по-эскадронно, дистанция три корпуса…
«Церемониальнэ маршым папщIэ, эскадронурэ, 

КОРЕЯ (5). КъуэкIыпIэ жыжьэм щыIэ 
къэрал. Мес Кореер доллар властым Пэувати 
мэгузасэ, Ди сэлэтхэм цIыху укIыпщIэу Сэрщ 
Корейми щатыр уасэу… Сомрэ долларрэ. 
«Партыр ди пашэу», 133. Корей народ лъэщыр 
щIокъур мамырыгъэм, Уэ хей унэр бгъэсу нафIэр 
щIыбогъэст, Зауэм лъыпсыр щыжэм аращ уэркIэ 
фIыгъуэр, Сабий цIыкIухэр жеймэ бомбэкIэ 
уогъэс, Уезэуэну хэти уэри зоукъуэдийр, Бжьыдзэ 
инэралу бадзэ командир. Бжьыдзэ инэралу… 
«Партыр ди пашэу», 139.

КОРРЕСПОНДЕНТ (1). Газетым, журналым, 
радиом н. я лэжьакIуэу щIыпIэ щхьэхуэхэм 
хъыбар зэмылIэужьыгъуэхэр къизытыкI. 
Корреспондент сыт къакIуэмэ, абы хуэдэ 
«лэжьакIуэшхуэм» жиIэнур хьэзырщ: жэмым 
ебгъэшхар къыщIыбошыж. Лъапсэ, 97. 

КОРРЕСПОНДЕНЦИЕ (1). ЩIыпIэхэм 
щатхауэ газетхэм, радиом ирагъэхьа тхыгъэ, 
статья. Дивизие зыхэтым я газетми усэ 
е корреспонденцие итхыурэ зэзэмызэ и 
унэцIэр къытехуэрт [Къазыхъуэ Мухътар]. 
Щынэхужьыкъуэ, 69.

КОСМЕТИКЭ (1). НэкIумрэ щIыфэмрэ 
нэхъ дахэ, нэхъ лъагъугъуафIэ ящIын мурадкIэ 
ирахьэлIэхэр. ИгъащIэми аращ: медицинэмрэ 
цIыхубзым и ныбжьымрэ зэоныкъуэкъу, уи 
ныбжьыр хэкIуатэмэ, косметикэр сэбэп зэрыхъум 
хэщIурэ макIуэ. Лъапсэ, 25.

КОСМОДЕМЬЯНСКЭ (1). Хэку зауэшхуэм 
партизану лIыгъэшхуэ щызезыхьа хъыджэбз, 
нэмыцэхэм щхьэпылъэ ящIащ. [Апчарэ] Зое 
Космодемьянскэм хуэдэ къабзэу и щхьэр палъэну 
зэрышынагъуэр ищIэрт. Нал къута, 221.

КОСМОС (1). Уэгу, хьэрш. Космос гъуэгум и 
къежьапIэр Мырмырауэ хъун си фIэщ. Молибден 
Iуащхьэ. «Мывэ хуабэ», 21.

КОСМОНАВТ (1). Космосым, уэгум лъатэ 
цIыху. Космонавт. Космонавт. «Мывэ хуабэ», 39.

КОСТЕР (1). Ину зэщIэгъэста мафIэшхуэ. 
Зы лIэщIыгъуэ зыгъэщIауэ Рау дадэжьым и 
махуэшхуэм И саулыкъукIэ зэхуэсауэ ЦIыкIухэр 
хъуахъуэм фIыкъэ нахуэу, Костер иныр зэщIэнауэ, 
Рауи щIэсу я жыг жьауэм. «Тисей», 479.

КОТТЕДЖ (2). Турист хьэщIапIэхэм щаухуэ 
псэупIэ мыин, зэрыхабзэу тIууэ зэтету. [Раисэ 
Муратовнэ] Коттеджым къыщыкIуэм щIэсыну 
пэш хъарзынэ иIэщ, езым фIэкIа псэ зыIут 
щIыхьэну хуимыту, ауэ, пэжыр жысIэнщи, 
абы щIыхьэф гуэри дыхуэзэнущ… Лъапсэ, 78. 
Коттедж хъарзынэр езыгъэщIари зейри Алыхьым 
фIэкIа зыми ищIэртэкъым, импортнэу хьэпшып 
гъуэзэджи унэлъащIи щIэлъ пэтми. Лъапсэ, 46.

КОФЕ КЪАРЭ (3). Кофейнэ жыгым къыпыкIэ 
жылэ хьэжам къыщIагъэвыкI хуэдагъэ. [Фатех-
бей:] Омар-агъа, ярэби Сани гуащэ си номерым 
коньякрэ кофе къарэрэ ныщIихьэ мыхъуну пIэрэ? 
Гъуэгуанэ, 107. [Фатех-бей:] Кофе къарэ нэхърэ 
шоколад къарэ нэхъыфIщ. Гъуэгуанэ, 107.

КОФТЭ (1). УрысыбзэкIэ: бостеиплIэ; цыджанэ. 
[Мариам:] Кофтэ тхьэмбылыфэм ит мет цIыкIу 
закъуэр къытелъэту пщампIэ тIэкIур, и бгъэр 
къыщIигъэщу ирикъуэкIыу, фадэмэ гуэри, дыхумэм 
нэмыщI, къыщысщIихьэм, къэсщIащ ар [Назифэ] 
ныжэбэ здэщыIар. Лэчымэ, 394.

КОШОК (1). Урысыбзэ ныкъуэкIэ: щэкI 
л

КРАЙ 3). 1. (1). И гъунэ, и нэз. Чатвертай от 
край, - жиIэри фызым и Iэр и унэмкIэ ишиящ…Нал 
къута, 243. 2. (1). Административнэ-территориальнэ 
щхьэхуэныгъэ. Ростовскэ областымрэ 
Ставропольскэ краймрэ кърахуу фи деж къахуа 
шыр губгъуэм къивнэри фи шыр мыбы къэфхуауэ 
къыщIэкIынщ, жаIати, ар дадэм и гум техуакъым. 
Нал къута, 273. 3. (1). зэхь. Хэку. Къазджэрий 
дыхьэшхащ: - Гурыхуэ дыдэщ, нэхъри нэхъыфIыж 
хъунут «краю» жыхуиIэ псалъэм «краю» жиIэу 
къемыджатэмэ. Мазэ ныкъуэ щхъуантIэ, 611.

КРАКОВ (1). Польшэм и къалэ. Псоми ящIэр 

Iуэху къекIуэкIыр: Краков, Лодзи мис мэкIуэд. 
«Бдзэжьеящэм ипхъу», 161. 

КРАН (1). Бжьамийхэм псы къызэрырагъэж, 
зэрагъэувыIэж Iэмэпсымэ. А Жамботи гуфIэщауэ, 
Краныр IитIкIэ иубыдауэ А псы къижым дихьэхауэ 
ГуфIэу фызым ар йодаIуэ: - Хэт уи гугъэ псыр ди 
унэ ГъущI бжьамийкIэ къэзышар? Еплъыт мыдэ, 
дэ доунэ, Колхозым ар къишащ. Псы. «Партыр ди 
пашэу», 17.

КРАСНЭ (8). Совет властым и лъэныкъуэр 
зыIыгъхэр, абы и телъхьэхэр. Къэбэрдей 
полъкум хэту зэуа щIалэхэр «краснэм» хыхьэу, 
Лениным къэрэхьэлъкъыр зыхуриджэм щIэзэуну 
ягъэхъыбарт. Хъуэпсэгъуэ нур, 269. Ди границэр 
икъукIэ быдэщ, Ар зыхъумэр Краснэ Армэщ, 
Фщыгъупщэжмэ вжетIэжынщ. ПщыкIуз. «Бгы 
лъапэхэм деж», 91. «Краснэ Армиер, ди къуэшхэр, 
КъокIуэ, къосыр, къэблэгъащ». Панхэр шууэ е 
маршинэм Ису, пIащIэу щтауэ мис йожьэж. 
«Бдзэжьеящэм ипхъу», 162.

КРАСНОАРМЕЕЦ (34). Краснэ Армэм и 
сэлэт, и зауэлI. [Алыджыкъуэ] Къэсщэхуар 
складым къэсхьри зи щIыхуэ къыстехуам 
деж сыкъикIыжу мылицэр зыщIэса унэм 
сыкъэмысыжу аргуэру НКВД-м и красноармеецхэм 
саубыд: -Ухэт? МелыIыч, 463. Мэремкъаныр 
мыхъуатэмэ, Тэрчкъалэ щисыкIат Мэтхъаныр, 
бэлшэвычхэм яхущIэуэу зыщIыпIэ къыщыпсалъэу 
красноармеецхэм щагъэтIысам щыгъуэ. 
Хъуэпсэгъуэ нур, 319-320.

КРЕМ (1). Сэхусэплъхэм ящыщу щIыфэр 
щабэ зэращI. Уи нэкIу зэлъахэм креми щыхуэ, Уи 
щхьэцыр тхъуамэ, фIыцIэу лэж, уащIа щIыбышэ 
бэлыхьлажьэм, КъэкIуар гъусэншэу пхуэмыкIуэж. 
ХьэщIэ ирамыгъэблагъэ. «Вагъуэ махуэ», 366.

КРЕМЕНЧУГКОНСТАНТИНОВКЭ (1). 
Станицэм и цIэщ. Абы хуэдэт Кременчуг-
Константиновкэ станицэр. Зи лъэрыгъыпс 
тIыгъа, 524.

КРЕМЛЬ (3). Мэзкуу къалэм щыIэ быдапIэ. 
Мо Кремль лъэщым и вагъуитхум Сеплъыну 
бгыщхьэм сыкъыщыплъэрт, Iугъуейм дыхэту 
бийхэр щытхум, А тхум я нурыр си гум щыблэрт. 
Сэлэт сэлам. «Шум и гъуэгу», 7. Си гъунэгъуу 
къакIуи уэ къэтIысыт, Къащтэ дзасэр, лыпцIэр 
сэ згъэжьэнщ, Мис си дамэм вагъуэу тху щонэхур, 
Кремль вагъуэм ар я къуэшщ, уэ пщIэм. Си анэм. 
«ЩIалэгъуэ щIыналъэ», 28.

КРЕПКО (1). нареч. УрысыбзэкIэ: быдэу. –Я 
понимаит, - жиIэри Елдар къэтэджащ, - крепко 
понимаит. «-Сэ ар фIыуэ къызгуроIуэ, - жиIащ 
Елдар, -быдэу къызгуроIуэ». Хъуэпсэгъуэ нур, 225.

КРЕПОСТ (1). БыдапIэ. [Локотош жиIэу:] Дэ 
крепостым дыдэс хуэдэщ. Нал къута, 307.

КРЕПОСТЬ (1). Еплъ крепост. ЕкIуалIапIэншэу 
ялъытэу А крепость иным щахъумэу Къарухэр 
куэдрэ флъэгъуами, Ар хэти ди гум къинащ. 
Березина. «Бгы лъапэхэм деж», 92.

КРИМИНАЛЬНЭ (1). плъыф. Къуаншагъэ, 
щIэпхъаджагъэ зыпылъ. Борей Пыжьынэ 

зэрысцIыхурэ Iэджи щIащ, криминальнэ аборту 
абы къыхуэгъуари къыхуэмыгъуари зэхэлъхьи, 
игъэунэхъуар зыхуэдизыр къэпщIэнщ, ауэ а 
цIыхубзым и цIэ IейкIэ щыIуар и анэ шыпхъу зи 
щхьэ закъуэ- зи лъакъуитIу псэуар лIа нэужьщ. 
Лъапсэ, 20.

КРИТЭЮГЭ (1). Япэм гъащIэу щIым иIам 
Индием зэрыщеджэр. Критэ-Югэ – арщ зэреджэр 
Япэм гъащIэу щIым иIам. «Индийскэ поэмэ», 364.

КРИТИК (1). Критикэм елэжь цIыху, 
лэжьыгъэ гуэрхэр фIыуэ хэлъри Iейуэ хэлъри 
къихутэн мурадкIэ зыпкърызых. Зы критик 
гъуамэ сэ соцIыхур – Узэрыхуэзэнум ухуэмей, 
Зытепсэлъыхьым къыщымынэу, И Iэр зэIэбри 
мэхъур фIей. Зы критик гъуамэ сэ соцIыхур. 
«Дамыгъэ», 219.

КРУЖОК (5). Зэгъусэу цIыху гуп зы Iуэху, зы 
лэжьыгъэ ягъэзэщIэну е зрагъэщIэну зэгухьэн. 
Апчарэ медицинскэ кружокым зэрыхэтар 
иджыри игъэгъуэщакъым, уIэгъэр IэкIуэлъакIуэу 
игъэкъабзэри ипхащ. Щынэхужьыкъуэ, 67.

КРУШКIЭ (51). Стаканым ещхь 
хьэкъущыкъу, къу тету. ШхапIэм «жьыныбэри», 
«крушкIэшхуэри», «крушкIэ цIыкIури» - псори 
зэхэпшэхъуауэ стIолым щыбгъэдэсщ, Къазджэрий 
къакIуэмэ, жаIэу пэплъэу. Мазэ ныкъуэ щхъуантIэ, 
603. КIэртIоф пюрем нэмыщIкIэ фошыгъу кIанэ 
цIыкIуи къыдэкIуэрт: зи «крушкIэ иным» - 
нэхъыбэIуэу, адрей «жьыныбэ» цIыкIухэм нэхъ 
мащIэу. Мазэ ныкъуэ щхъуантIэ, 556.

КУБАНЬ (1). Псыежэхым и цIэщ, Псыжь Псыжь 
псым апхуэдизкIэ и къару къикIати, Днепри, 
Дони, Кубани яхузэфIэмыкIар хузэфIэкIащ – бийр 
къимыгъакIуэу къигъэувыIащ. Нал къута, 232.

КУБАНЦЕВ (12). УнэцIэщ, дивизием и 
командиру «Щынэхужьыкъуэ» романым хэт 
персонажщ. Анатолий Федорович Кубанцевыр 
а лъэхъэнэм ирихьэлIэу Налшык дэт госпиталь 
гуэрым уIэгъэ хъуауэ щIэлът. Щынэхужьыкъуэ, 
40. И гъусэр Бахъуэр арат, НКВД-м щылажьэу, 
ещанэри дивизэм я командир КубанцевкIэ зэджэр 
арат. Щынэхужьыкъуэ, 35. Военнэ округым и 
штабым Къулым къыхуиIуэхуащ, Кубанцевыр 
зригъэцIыхуу, ар дивизэм и командиру ягъэувын 
идэнрэ имыдэнрэ яжриIэну. Щынэхужьыкъуэ, 40.

КУБОМЕТР (1). Зи дзакIэхэр 1 метр хъу куб. – 
Езым и гугъакъым Абу-Деруиш абы еувэлIэну, сыт 
щхьэкIэ жыпIэмэ абдеж унэшхуэ тепщIыхьын 
щхьэкIэ кубометр мин Iэджэ мывэ защIэу 
текъутыкIын хуейщ. Кхъэлэгъунэ, 376.

КУКУШКЭ (2). зэхь. Паровозым зэреджэ. 
Узыщыгугъ хъуну къэнари зы паровозт, «кукушкэ» 
жыхуаIэм хуэдэу. Нал къута, 219. Платформэм 
техуэр тетIысхьа иужь, «кукушкэр» къэкъугъащ, 
фыкъэдаIуэ, жиIэ хуэдэ. Нал къута, 219.

КУЛАК (25). МэкъумэшыщIэ къулей, 
лIыщIэ иIэу. Хъыбар къэсащ: интернатым 
щIэсхэр бэлшэвыч бынщи, кулакхэм я къамэр 
щIэлъыкIауэ къэкIуэнущ дыфIагъэжыну, жаIэри. 
Зи лъэрыгъыпс тIыгъа, 525. Кулак Iуэху жыпIэнри, 
мэжджытыр зэхуэщIынри, колхоз зэхэшэнри, 

щхьэл зиIэм къытехынри, Жыраслъэн шэсыпIэу 
жылэр хуиувэнри – псори зэхыхьэжауэ къуажэр 
бжьэцу зэрызехьэрт. Мазэ ныкъуэ щхъуантIэ, 627. 
Кулакхэр ирагъэсыкIа иужь Сентрал лIыщIащ, 
сытщ жаIэурэ къулыкъуи къыхуагъэфащэрт, 

КУЛЬТАРМЕЕЦ (2). ТхэкIэ, еджэкIэ 
зымыщIэхэр езыгъасэ. – Справкэм хуэдэщ и 
мыхъурри, - жиIэри Мэтхъэныр къыщыгуфIыкIащ 
Лу, - атIэ укультармеецу къыщIокI, Лу? Мазэ 
ныкъуэ щхъуантIэ, 533. Куэбжэм культармеец 
къыIухьамэ, хьэ ирауштырт, е псывэ 
къытракIэрт, гъущI гуахъуэкIэ къыIузыхужи 
ухуэзэрт. Мазэ ныкъуэ щхъуантIэ, 502.

КУЛЬТУРЭ (2). ЦIыхубэм гъащIэм сыт и 
лъэныкъуэкIи щызыIэригъэхьа ехъулIэныгъэхэр; 
гъэсэныгъэ, щIэныгъэ бгъэдэлъым елъытауэ 
цIыхум игъуэт щытыкIэ, зыIыгъыкIэ. [Инал] 
Езыр къыщымыкIуэфым, и фызым унафэ хуищIащ: 
культурэ Iуэхур зи IэмыщIэ илъыр уэращи, 
кIуэи еплъ спектаклым, жиIэри. Мазэ ныкъуэ 
щхъуантIэ, 660. Езы Алий хузэфIэкIар мащIэкъым 
зыхэмыта Iуэху хэтащ жыпIэу птхын хуэдэу, и 
Iэдакъэ щIэкIами уаситI хуэбгъэувын хуейщ, япэ 
къищри лъагъуэ ди культурэм щыхишащи. Зи 
лъэрыгъыпс тIыгъа, 518.

КУЛЬТУРНЭ РЕВОЛЮЦЭ (10). Гъэсэныгъэ, 
щIэныгъэ гуэр цIыхубэм яхэлъхьэн, я 
зэхэщIыкIым зегъэужьын. Зэзауэм къыщIадзэнут 
Долэт сымэ, арщхьэкIэ Астемыр Iэпауда псалъэм 
и кIапэр къиубыдыжащ: - Культурнэ революцэм, - 
жиIэрт Астемыр, - фронт иIэ щхьэкIэ, а фронтым 
лъы щагъажэркъым. Мазэ ныкъуэ щхъуантIэ, 
655-656. Культурнэ революцэр цIыхум я щхьэм 
къыщыхъу революцэ жиIэу къикI си гугъэщ, - жиIэу 
зыгуэр къэкIияти, зыкъомым ядакъым: - Уи адэм и 
бынщ ар, цIыхум я щхьэм революцэ зэрит! Мазэ 
ныкъуэ щхъуантIэ, 655.

КУЛЬТФРОНТ (1). Еплъ культурнэ революцэ. 
«Алфавит», «коллективизацэ», «культфронт», 
«кооперацэ», «кулак», «бедняк», «середняк» жыхуаIэ 
псалъэ къежьахэр дахэ-дахэу къамыпсэлъыфми, 
алфавитым хьэрфу итыр куэдым ящIэ хъуат. 
Мазэ ныкъуэ щхъуантIэ, 504.

КУПЕЦ (2). Хьэпшып с.ху. къэзыщэху-
зыщэж, ар фейдэ хэкIыпIэу зиIэ. Ростов дэт 
госпиталышхуэ къомым щIэмыхуэу уIэгъэр 
щIэлъти, абыхэм ящыщ зым щыщт зи щхьэ 
закъуэу къэна жьыкIэфэкIэхэм папщIэкIэ купец 
гуэрым иригъэщIа унэшхуэу муслъымэн уIэгъэхэр 
щызэхуашэс госпиталыр. Хъуэпсэгъуэ нур, 172. 
Мес, тырку фронтым къикIыжауэ топгъауэ къом 
къыдыхьауэ дэтщ, дэнэ лъэныкъуэкIи къикIыу 
пщырэ уэркърэ къыдохьэ, сондэджэру, купецу 
къыдыхьэм бжыгъэ яIэкъым. Хъуэпсэгъуэ нур, 188.

КУПФЕР (1). Нэмыцэ щIэныгъэлI. [Шлоссер:] 
Менетрие зы, Купфер тIу жыIэт, Ленц щы хъурэ? 
Гъуэгуанэ, 100.

КУРЗАЛ (1). Псалъэ гъэкIэщIащ: курортнэ зал. 
курорт щIыпIэхэм концертхэм хухэхауэ щыIэ 
унэ щхьэхуэ. ЗэрыжаIэмкIэ, къалэр къэтIыхьауэ 

щытащ, кумбым щIыуэ кърахар зэтратхъуэурэ 
лъагапIэ ящIауэ, дыхьэпIэр чырбышкIэ 
къыхащIыкIри топи Iугъэувэжауэ, а быдапIэм 
удыхьэмэ, къалэр дэту, уэрамыжь цIыкIухэм 
зым алыджхэр тест, адэкIэ укIуэмэ – ермэлыт, 
уэрамым дэкIыртэкъым лы жьэрымэ, шыбжийм, 
бжьыным, бжьыныхум я мэр, къалэдэсхэм я унэ 
лъэбышэхэр якъутэу унэшхуэ куэд курзалри яхэту 
зэращI, жыг хади зэрагъэтIыс лъандэрэ куэдыщи 
хъуатэкъым, си шыпхъум зэрыжиIэмкIэ. Лъапсэ, 6.

КУРОРТ (3). [Анисэ:] Курорт къакIуэм яхэтщ 
сурэт ятрихыу. Гъуэгуанэ, 138. [Гесиод:] Ди 
гъунэгъу жыхуэсIэр курорт къэкIуа гуэрт. Тепщэч 
къэзылъэтыхь, 162.

КУРС (11). 1. (3). ЕджапIэ нэхъыщхьэхэм, 
курыт специальнэ еджапIэхэм я зы илъэс 
еджэгъуэ. Iэу. Ещанэ курсым сыхэси…- 
жиIэри модрейми пцIыжьыр еупс [ПIытIу]. 
Щынэхужьыкъуэ, 52. ЕтIуанэ курсыр къиухыу 
институтыр зэхуащIыжри лэжьапIэ лъыхъуэн 
хуей хъуащ [Албиян]. Щынэхужьыкъуэ, 28. 2. (8). 
ПIалъэ кIэщIкIэ зыщеджэ языныкъуэ еджапIэхэр. 
Астемыр щыгъупщакъым Инал учитель курсым 
къакIуэу къажриIар: «Къэрэхьэлъкъым я нэр 
зымыгъаплъэр мэжджытырщ, икIэщIыпIэкIэ 
зэхуэщIын хуейщ», жиIэу. Мазэ ныкъуэ 
щхъуантIэ, 640. Апчарэ здэкIуэну и гугъа курсым 
щеджэнкIи мэхъу. Щынэхужьыкъуэ, 66. Бобруйск 
щыIэу снайпер курс ягъакIуэри, ар къиуха иужь, 
фоч къыратыну оптическэ приспособление иIэу. 
Щынэхужьыкъуэ, 69.

КУРСАНТ (32). Курс гуэрым щеджэ цIыху. 
Курсант цIыкIу къомым, хэт жыхапхъэ, хэт хьэнцэ 
къащтауэ, пщIантIэр япхъэнкIырт, сабейр дрихуеуэ. 
Мазэ ныкъуэ щхъуантIэ, 558. Къазджэрий классым 
щIэкIыжати, щIагъуэ къыщIэмынэу курсантхэри 
щIэкIыжащ. Мазэ ныкъуэ щхъуантIэ, 608. Жыраслъэн 
и пщIантIэ кIуэцIым абы хуэдизу курсантхэр 
щызэхэзекIуэрти, Жыраслъэн къэкIуэжауэ 

КУТУЗОВ (3). Дзэзешэ цIэрыIуэ. Суворов, 
Кутузов сымэ я дзэм адыгэ эскадронхэр 
хэту зэрыщытари я гум къагъэкIыж [Къул 
Зулъкъэрней]. Щынэхужьыкъуэ, 40. Езы капитан 
дыдэр арауэ пIэрэ Кутузов жыхуаIэри? Нал къута, 
305. [Командирхэр дыхьэшхащ:] Кутузов закъуэм 
фIэкIа дыкъызыхуэт щыIэкъым. Нал къута, 305.

КУХАРКЭ (3). УрысыбзэкIэ: пщафIэ. ШхапIэм 
гужьеяуэ къыщIэлъэдащ Жансэхъу, Дрофеич, 
кухаркэ Матренэ сымэ. Мазэ ныкъуэ щхъуантIэ, 
551. ДэIэпыкъуэгъу щигъуэтым, кухаркэм и гуэпащэ 
хъури и нэпсыр къыфIыщIэжащ. Мазэ ныкъуэ 
щхъуантIэ, 552. Жансэхъу унафэ ищIащ пэшым Лу 
щагъэгъуэлъыну, езы кухаркэри 

КУШАЙ (6). УрысыбзэкIэ: шхын. Данизэт и 
урысыбзэр адрейхэми къабыл ящIауэ: - Бери, сын, 
бери – кушай! «Къащтэ, си щIалэ, шхы»! Нал къута, 
212. Кушай, кушай, нашэ син, на здоров кушай, - абы 
къыфIигъэкIыртэкъым. «Шхы ди щIалэ, шхы тIасэ, 
уи хьэлэлщ». Нал къута, 233.

КУШЕТКЭ (1). ГъуэлъыпIэ цIыкIу, диван 

хуэдэу, натIэ Iумыту. [Сэлимэ] Сымаджэр и закъуэу 
палатэ цIыкIу гуэр щыIэти, щIэзгъэгъуэлъхьащ, 
сэри схуэмышэчыж хъумэ зыщызгъэукIуриин 
хуэдэу кушетки щIэзгъэувэжри. Лъапсэ, 22. 

КУЩЕВКЭ (4). Ростов къалэм пэгъунэгъу 
станицэ. Сымыделэмэ, сэри сыщысрэт: Кущевкэ 
къикIыу Налшык къэсыху зыгуэр хъунщ, жысIэу. 
Нал къута, 221. Совинформбюром къет: «…Зауэр 
Кущевкэ деж щокIуэкI», - жиIэу. Нал къута, 220. 

Ку
КУ ( 50). 1. (3). КIуэцI. Хьэлыгъу Iэджэ ихуэу унэм 

ЩIэтщ хьэкушхуэ и кур хуиту. «Тисей», 485. Борэн 
кIыфIыр къыкъуэкIауэ Уэсыр мэзым щеухуэнщI, 
мазэм и фэри пыкIауэ Къуапэр пIийми, и кур 
нэщIщ. Борэн. «ЩIалэгъуэ щIыналъэ», 23. Молэм 
и дзэ гъуэжь хъуахэм дзэкугъуанэ куэд яIэти, жьы 
къыжьэдэкIыр пхуэмышэчыну мэ Iейт, арщхьэкIэ, 
Iузизэ и щхьэр иримыхьэкIыу молэр зригъапщэрт. 
Хъуэпсэгъуэ нур, 69. 2. (17). ЗэхуэдитIым деж, 
зыгуэрым ику. Бэзэрыр щызэхуэсыр къалэ гъунэрауэ 
щытами, иджы къалэку хъужат, ихъуреягъкIэ 
унэшхуэхэр къращIэкIауэ. МелыIыч, 447. Тетым 
и унэр тIууэ зэтеттэкъым, чырбыш унэ кIыхьт, 
къэнжалыщхьэ телъу, и кум деж дэкIуеипIэ тIэкIу 
иIэу, щхьэгъубжэхэр нэхут, шындэбзий лъэныкъуэр 
хадэмкIэ гъэзат, абыкIэ жыг хадэ тIэкIуи, мывэ 
сэрейм къыщхьэпрыщу, жыг хадэм уфIэкIмэ, 
нэпкъым тету унэ зытIущи щытт, абы унэмысу 
члисэ щыту, члисэм и ижьырабгъумкIэ иджыблагъэ 
ящIын яуха къэбэрдей школышхуэр тIууэ зэтет 
унэшхуэу плъагъурт. Хъуэпсэгъуэ нур, 113. 
Къуажэм дэс псори къыщышынэрти [Щэрданым], 
псыри къыщышынэн игугъа хъунт, Мухьэмэд и 
шыр псым къыхихуэу щалъагъум, псыхъуэм дэта 
цIыхухэр зэщIэкIиящ, арщхьэкIэ игъэзэжу ауан 
зригъэщIынт, къыхыхьэри, псым и кум къэмысу 
Шур щIигъэмбрыуащ. Хъуэпсэгъуэ нур, 51-52. 3. 
(20). ЩIыпIэ гуэрхэм я зэхуаку. КъалэкIыхьымрэ 
Мэздэгурэ я кум Iэщу дэтым бжыгъэ иIэкъым. 
Нал къута, 237. АрщхьэкIэ сэшхуэ пцIанэр дякум 
дэслъхьащи, сыхуэсакъыурэ си лъакъуэр соукъуэдий 
[Алыджыкъуэ]. МелыIыч, 443. Хьэжыр хьэлъэ-
хьэлъэу, ину хэгупсысыхьу унэмкIэ къигъэзэжауэ, 
куэбжэмрэ унэмрэ я кум лъэбакъуэ дапщэ дэлъми 
къипщ хуэдэу, къэкIуэжырт, и щхьэр къыфIэхуауэ. 
Хъуэпсэгъуэ нур, 70. 4. (7). зэхь. ЗэIыхьлыхэм я 
зэхущытыкIэ. Зэкъуэшищым я кум къайгъэ лъэпкъ 
дэмылъу зэгурыIуэрт, я шыпхъу цIыкIури фIыщэу 
ялъагъурти, гъунэгъухэр ягъэгуфIэт, цIыху 
хъарзынэ къазэрыхэкIа абыхэм, жаIэу. Къалэн, 
427-428. 5. (3). зэхь. ЩытыкIэ къэзыгъэлъагъуэ 
псалъэ – мыцIыкIу мыин. Блыщхьэ къэс къалэм 
бэзэр ин щызэхуэсырти абы яшэрт щхьэл мывэ 
зэмылIэужьы-гъуэхэр – ини, ику ити, цIыкIуи –
сыт хуэдэ ухуейми. Хъуэпсэгъуэ нур, 49.

КУАФЭ (1). Куэм и щIыIур. [Алыджыкъуэ:] 
Уэздыгъэр изошэхри сыгъуэлъыжыну шхыIэныр 

къыщытесIэтыкIым, солъагъу цIыхубзым джанэ 
фIэкIа зэрыщымыгъыр, и куафэ хужьыбзэр 
къыщIощ. МелыIыч, 443.

◊ Куафэм еуэжын (1). ГуIэжын, зыгуэр егъэлеяуэ 
жагъуэ щыхъун. ЦIыхубзыр и куафитIым еуэжри 
къызэщIэплъауэ етIысэхащ, зэхихар и фIэщ 
мыхъуу. Лэчымэ, 390.

КУЭ (7). Лъэгуажьэм къыщыщIэдзауэ 
шхужьым нэс. ИтIани езым и гур дахэ ищIыжырт: 
«Ягъэ кIынкъым, фоч зыгъэуэфыни, къамэкIэ 
къызэзэуэни унэм щIэскъым, хэт сыщышынэн», - 
жиIэрт и куитI кIэзызыр имыгъэкIэзызын игугъэу 
IитIымкIэ иIыгъыу. Хъуэпсэгъуэ нур, 143. И 
гъусэр IукIауэ къигъэзэжыху, и пыIэр псыф ищIри 
икуэм трилъхьащ, ар зытелъым деж фочкIэ 
еуэри езым зиуIэжащ, си гъусэм къигъэзэжмэ, 
сыIуилъэфыжынщ жыхуиIэу. Щынэхужьыкъуэ, 71.

КУЭБЖЭ (92). ПщIантIэм дыхьэпIэ-дэкIыпIэу 
хэлъ бжэ. Исхьэкъ куэбжитI къигъанэмэ, ещанэм 
деж къэувыIэурэ гъуоуэ зэрыджэм ещхьу, Лу сымэ 
зэзэмызэ зыгуэрым и куэбжэм деж къыщыувыIэрти 
щыджэгурт. Мазэ ныкъуэ щхъуантIэ, 643. Езы 
Бейбарс куэбжэмкIэ къыщыдыхьэжым къепхъыхыу 
дыщэ ахъшэ къытрапхъат, апхуэдизкIэ лIыгъэ 
зэрихьам пщIэшхуэ хуащIати. Лъапсэ, 101. 
Мастэнэм икIыу и пкъыр псыгъуэщ, ГъущI куэбжэ 
хуэзэм щхьэпрокIыр. ЛIэныгъэ. «Мывэ хуабэ», 204.

КУЭДАГЪ (1). Куэду зэрыщыт мардэ. 
Мэтхъэныр зыщIэс пэшым Лу щыщIыхьэм, 
занщIэу и жьэр Iурыхуащ, тхылъу абы щIэлъым 
и куэдагъыр хуэмыгъэщIагъуэу. Мазэ ныкъуэ 
щхъуантIэ, 601.

КУЭД (275). нареч. Зыкъом, Iэджэ, зыбжанэ. 
Ауэ Жыраслъэн шэсакъэ – нэгъуэщI гуэр мэхъу, 
псалъэ куэд жимыIэу, шым тесу умыщIэу, бгыщхьэ 
бгъэжь плъэкIэу плъэуэ, и занщIэу здэплъэм и 
щIыбагъымкIэ щыIэри илъагъуу, зэщIэдэIукIмэ, 
дэнэ щыцырхъри зэхихыу. Хъуэпсэгъуэ нур, 86. 
Лэжьыгъэ инхэм щIыхьыр хэту, А щIыхьым ди 
гур къимыуIэ, Длэжьар зы гъащIэм дежкIэ куэдми, 
Мурадым дежкIэ ар мащIэIуэщ. Ленин лъагэу 
тетщ. «ЩIалэгъуэ щIыналъэ», 7. Дэфэрэдж гуэщ 
кIыфIым щIагуати, зиплъыхь щхьэкIэ зыри 
илъагъунутэкъым, цIыху куэд зэрыщIэсым шэч 
хэлътэкъым, адэкIэ-мыдэкIэ хэт къугъыу, хэт 
къегъыхыу, хэти гъыным игъэундэращхъуэри 
заущэхужауэ хъыджэбз Iэджэ зэхэст. Лъапсэ, 32.

◊ Куэд и уасэн (15). Сэбэпышхуэ пылъын. 
Дадэм зэрыжиIэмкIэ, Къулыр аптекэм тетым 
къыщытхъуащ: лIыгъэ уиIэщ, уи аптекэр 
пхъумэфащ, уэри умышынэу къалэм укъыдэнащ, 
къалэм аптекэ дэтынри куэд и уасэщ, хэт 
дэнэ кIуами хущхъуэ хуэмеин щыIэ, уеблэмэ 
дохутыру щыIэри уэ зыр аращ, жиIэу. Нал къута, 
235. Куэд имыхьыжын (1). ЩIэх лъхуэнущ. 
Ιэщым хэзыщΙыкΙхэм ящыщт Бэкъани, Хьэту и 
тхьэкΙумэр къиΙуэнтΙащ: – Мы жэмыщΙэм куэд 
ихьыжынукъым, лъхуэнущ. Къалэн, 429.

КУЭДКIЭ (18). нареч. ЗыкъомкIэ, IэджэкIэ. 
Къазджэрий къикIуэтыр-тэкъым: - Псалъэ 
губзыгъэ, псалъэ узыншэ жыпIэныр куэдкIэ нэхъ 

гугъущ, фоч бгъэуэным нэхърэ. Мазэ ныкъуэ 
щхъуантIэ, 612. Агроном егъэджакIуэм и гъусэр 
ныбжькIэ езым нэхърэ куэдкIэ нэхъыжьтэкъым, 
лIы лъахъшэ гъурт, гъуэншэдж лъапахъуэм джанэ 
гъуабжэ теутIыпщхьарэ, абы и щIыIум пиджак 
укъуея тIэкIуи телъыжу. Зи лъэрыгъыпс тIыгъа, 
520-521. АрщхьэкIэ къуажэм нэхърэ Апчарэ и 

.
КУЭДРЭ (195). нареч. 1. (71). Мызэ-мытIэу, 

щIэх-щIэхыурэ. Гъуэгу ткIум щытщI мафIэм 
пхисыкIауэ И лъапщэм куэдрэ шэ техуащ, Ди 
хэку ар слъыгъыу сыкъикIауэ Берлин нэсыхукIэ 
сыкъэкIуащ. Сэлэт шырыкъу. «Шум и гъуэгу», 11. 
Сэ куэдрэ, куэдрэ сигу къолъадэ Шы жэр сытесу 
къэскIухьын, Ди хэку губгъуэшхуэм сынилъадэу 
Зэдэжэм пыIэр яфIэсхьын. СыкIуэнт нэхъ 
псынщIэу. «ЩIалэгъуэ щIыналъэ», 10. Саримэ 
Ботэщ Астемырхэ деж куэдрэ къакIуэрт, Темботрэ 
абырэ зэдэлъхузэшыпхъум хуэдэу зэрылъагъурт, 
псом хуэмыдэжу Саримэ и псэм хэлъми химыхынур 
Лу цIыкIур арат. Хъуэпсэгъуэ нур, 97. 2. (124). 
Зыкъомрэ. Хъужат уIэгъэу стелъари, Зы мазэ 
пIалъэ къыхуащIри СыкъаутIыпщащи, си анэ, 
СыуихьэщIэнущ сэ куэдрэ. «Адэ», 133. Бабыщ 
анэр куэдрэ телъа, мащIэрэ телъа – зэгуэр макъ 
цIу цIыкIу зэхехри къегъаскIэ, бабыщым зедзри 
мэзэгъэж. Бабыщыкъуэ адакъэпщ, 478. Куэдрэ 
жея, мащIэрэ жея – Iэуэлъауэ гуэрым къегъэуш: 
щыхь шыр цIыкIур IэщIэкIащи долъей-къолъыхри 
машинэм къикIын и гугъэу зеукIыж. Лъапсэ, 77.

КУЭДУ (15). нареч. Зыкъому, бэву. Тамань 
щIыналъэм уихьэрэ жыжьэу уплъэмэ, Афродитэ 
и къулъшырыфышхуэр плъагъуу, ар зыдэт 
Фанагорие къалэм щамыщI щымыIэу фочыщIэ, 
гъукIэ, дыщэкI, ахъшащIэ, уанащIэ сыт жыпIэми 
IэпщIэлъапщIэр куэду дэнэ уэрамми тест. Лъапсэ, 
5. Iихьрам сыт жиIэу зыхэмытын хэмыту, фащэ 
къекIу щыгъыу, къамэ кIэрыщIауэ, сэшхуэр гуэлъу, 
маузерыр гуэлэлу, маузерышэри куэду иIыгъыу 
гъуэгум теуващ. Лыгъэ,413.

КУЭДЩ МЫР (2). Зыгуэр ягъэбэяунум, 
ягъэувыIэнум губжь хэлъу жраIэ, «хъунщ 
иджы», «бэяу», «увыIэ» мыхьэнэхэр иIэщ. 
[ЦIыхухэр зэныкъуэкъурт] Куэдщ мыр, щывгъэт. 
Хъуэпсэгъуэ нур, 178. Гуэбэшы хуэмышэчыжу 
къэгубжьащ: Куэдщ мыр, уи закъуэ уи гугъэ мыбы 
щIэлъыр! Хъуэпсэгъуэ нур, 178.

КУЭДЫН (куэдщ) лъэмыI. (107). Ирикъуным 
хуэдизу щытын. Мусэ къызэрилъытэмкIэ, ар куэдт 
къыщIэдзапIэу, Iуэхур фIыуэ ежьэмэ, нэхъ шхапIэ 
зэгъэпэща ищIыну и мурадт. Хъуэпсэгъуэ нур, 204. 
Гуэгушыхъу Мэзани цыджу къабгъэдохьэ: – Куэдщ, 
фызэпщэфыIэри фи адакъагъэ зэрыщIащ, иркъунщ. 
Бабыщыкъуэ адакъэпщ, 481. Куэдщ, зэтепIэ уи 
жьэр псынщIэу, - ЖеIэр сомым къэгубжьауэ. Сомрэ 
долларрэ. «Партыр ди пашэу», 132.

КУЭД ДЭМЫКIЫУ (72). Мыгувэу, щIэхыу. Куэд 
дэмыкIыу Жыраслъэн къагъуэтри тезэрыгуащ, 
мо щIалэ бланэжьми «жьыныбэ» цIыкIухэр зэуэ 
пэлъэщакъым. Мазэ ныкъуэ щхъуантIэ, 580. Куэд 
дэмыкIыу фызыр къыщIохьэжри зиудыгъупэурэ 

гъуэлъыпIэм къокIуалIэри къогъуэлъыж, пIэм 
хэлъыр и лIыр ара и гугъэу. ВитI, 416. Куэд дэмыкIыу 
Елдар IущIэщ Сарими, гурыщхъуэ ищIауэ щытам 
шэч къытрихьэжащ. Хъуэпсэгъуэ нур, 129.

КУЭД ЛЪАНДЭРЭ (26). Зэман зыкъом 
дэкIауэ. Куэд лъандэрэ зэрымылъэгъуа цIыкIухэр 
зэщыгуфIыкIырт, зэрыгъэкIиийуэ къажыхьырт. 
Мазэ ныкъуэ щхъуантIэ, 546. ЛIыжьым псыр 
къызэрыдигъэуэхар куэд лъандэрэ щыгъупщэжауэ 
и унэм щIэсщ, зэзэмызэ фIэкIа уэрамым 
къыдэмыхьэу. Аргъуей, 385-386. Дэфэрэджи куэд 
лъандэрэ и гум къэмыкIыжа уэрэду щыцIыкIум 
зэхиха нэгъунэ къигупсысыжауэ и щхьэм хужиIэжу 
жеIэ. Лъапсэ, 111.

КУЭД ЩIАУЭ (76). ЗэманыфI кIуауэ. Куэд щIауэ 
сэри си къалэ фэтэрым сыкъыщIыхьатэкъым, 
мычэму къуажэм сыщыпсэут, кIуэркъэкIуэжу 
си лэжьапIэм сыIуту. Лъапсэ, 27. Езы Мэсхьуд 
куэд щIауэ хуеплъэкIырт [Марият], арщхьэкIэ 
ар «къырым данэ илъщ» жыхуаIэм хуэдэт. 
Хъуэпсэгъуэ нур, 206. Уэс пыIэ хуэдэ жыг хадэр, 
Гъэгъащи уи гур щIохъуэпс, ПIейтейхэу бзухэр 
золъатэр Жыг Iувым дыгъэр къыхопс Мис 
алэрыбгъу губгъуэшхуэр ГъэщIэрэщIауэ уолъагъу, 
БлэкIащ куэд щIауэ щIымахуэр, Гъэмахуэр къохъур 
гъунэгъу. Гъатхэ. «Бгы лъапэхэм деж», 109.

КУЭДЫЩЭ (35). Егъэлеяуэ куэд, кудыIуэ. 
А лъэхъэнэм ахъшэшхуэ яIэтэкъым, итIани 
куэдыщэ темыкIуадэу унэ хъарзынэ ящIри 
щIэтIысхьэжащ [Абу-Деруиш]. Кхъэлэгъунэ, 374. 
Убых хьэщIэм зэхихат Къетау и пщылIыр хуит 
ищIу убых цIыхубз гуэри фызу къригъэшауи, иджы 
фызабэу къыдэнэжа цIыхубзыр зэзгъэцIыхумэ, си 
гуапэт жиIэри щIэупщIащ, арыншами Къетау и 
унэм къекIуэлIар куэдыщэщи, жэщ укъэнэну Iэмал 
зимыIэщ. Лъапсэ, 113.

КУЭДЫIУЭ (6). Егъэлеяуэ куэд хъу, нэхъыбэ. 
Старшынэр щIэкIыжынут, ауэ кIэзнэшейм 
ахъшэр иригъэбжу сейфым дригъэлъхьэну абы 
пэплъэрт, арщхьэкIэ жейр къытекIуауэ гъуэгу 
къритыртэкъым, куэдыIуэ ефауэ къыщIэкIынти 
къещхьэукъуэхырт, и пэ цIынэжьри къыпыхуауэ. 
Хъуэпсэгъуэ нур, 229. Зи Iыхьэ зыфIэмащIэм 
джэдум фIешх жыхуаIэм хуэдэу Iэщ тIэкIу 
къэнэжам куэдыIуэ холIыкI. Алъхъо, 64.

КУЭЗЫР (13). Ириджэгун папщIэ къагъэсэбэп 
сурэт, бжыгъэ зэмылIэужьыгъуэхэр зэрыт 
тхылъымпIэ Iув цIыкIухэр. Иджыпстуи 
сакIэлъоплъри, куэзыр джэгухэм я зэш 
трагъэууэ аракъым, я джэгукIэм щIагъыбзэ 
хэлъщ, къикIыр езыхэм фIэкIа, нэгъуэщIым 
къагурымыIуэну. МелыIыч, 453. Ныщхьэбэ 
къызэхуэсахэм ящIэрт хэт сыт хуэдэ гъусэ 
иIэми, я фызхэр уэршэру зэхэсурэ, езыхэр хэт 
саунэм кIуащи, зегъэбэг, хэти бильярд мэджэгу, 
куэзыр джэгун зыфIэфI щыIэми лъэныкъуэегъэз 
защIащ. Лъапсэ, 79.

◊ Куэзыр дзын (1). КуэзыркIэ плъэн. 
[Алыджыкъуэ:] Хэту пIэрэ мыхэр жысIэу 
сакIэщIэдэIухьати, зыми зыри жимыIэу куэзырыр 
ядзт. МелыIыч, 450.

КУЭНСАПIЭ (1). Хур яужьгъа нэужь, къытекI 

напIэ. Зы куэнсапIэм пщIэ имыIэ, Жьым пэщIэхуэм 
IэщIокIуадэ. Зы куэнсапIэм пщIэ имыIэ. 
«Вагъуэ махуэ», 38.

КУЭНШЫБ (2). 1. (1). Вэнвей, шывей 
зэхуэтхъуса, зэтефыхьа. Куэншыбым къыхолыдыкI 
[сэр]. Бабыщыкъуэ адакъэпщ, 490. 2. (1). 
плъыф. мыхь. Куэншыбым ещхь, абы къыхэкIа. 
[Аралъпым Дисэ жреIэ:] КъыбгурыIуа, куэншыб 
гуащэ? Хъуэпсэгъуэ нур, 104. 

КУЭНШЫБ ИДЗЫПIЭ (5). Куэншыб щырадз 
щIыпIэ. Пщыхьэщхьэ хуегъэзэкI хъуагъэнт, Джэлил 
къыхуихьауэ щыта хьэмбылур и гум къэкIыжауэ, 
тIэкIу сыулъэпхъэщэнщи, къэзгъуэтыр си Iыхьэщ, 
жиIэу куэншыб идзыпIэмкIэ щигъазэм, къалэдэсыр 
куэдыщэ дыдэри улъэпхъэщатэкъым, куэншыбым 
зыгуэр къыхэлыдыкIыу щилъэгъуам. Бабыщыкъуэ 
адакъэпщ, 490. Куэншыб идзыпIэ хъуащ аузыр, 
Дэта щхьэлыжьри якъутащ. Щхьэлыкъуэ. 
«Щхьэлыкъуэ», 381.

КУЭПЭЧ (5). Къэхьпэ. [Дисэ Саримэ хужиIэу:] 
Алыхьыр си бийщ, IумпIафIэ сэ узмыщIмэ, хьэбз 
куэпэч Хъуэпсэгъуэ нур, 137. [Назифэ хужиIэу 
янэм:] Ар хэт и гум техуэнт, бжэр къыIузохри, 
бжэщхьэIум сытету, сыкъэгубжьыщащи, 
сызэщIокIэзызэ, дахэ-дахэу сымыпсэлъэфу: - Дэнэ 
ныжэбэ уздэщыIар, хьэбз куэпэч? Лэчымэ, 394.

КУЭПКЪ (10). Лъэгуажьэмрэ шхужьымрэ 
ику дэлъ къупщхьэ; куэ. Езыри щытт лъакъуэ 
закъуэкIэ кърум ещхьу, и куэпкъым аркъэ шэтвэрыр 
тегъэувауэ. Нал къута, 288. Куэд дэмыкIыу псым 
и куупIэм нэсащ, Астемыр и куэпкъым нэс псым 
хэлът, лъэбакъуэ зытIу шым ичыжыху, нэхъри 
куу мэхъу. Хъуэпсэгъуэ нур, 164. Къэрэжьи зыгуэр 
къыттеуэмэ жеIэри мэшынэ, хъыджэбз къомми и 
нэIэ тетщ, якIэлъоплъ, и фочыжьу ХьэтIрэмтIыгу 
дэс пэщэм деж къыщищэхуар узэдащи, и куэпкъым 
тетщ, хъыджэбз цIыкIухэм ящыщ лъэпэрапэрэ 
джалэмэ, псори зэкIэрыщIащи, къоувыIэ, абы 
Къэрэжьыр къегъэгубжь. Лъапсэ, 35.

КУЭЦЭ ХЬЭЗЕШЭ (1). ЦIыхухъуцIэщ. 
«Хъуэпсэгъуэ нур» романым щыщ персонажщ, 
шы завод иIэу. ЛIыжьыр куэдым яцIыхурт, ар шы 
завод зиIэ Куэцэ Хьэзешэт. Хъуэпсэгъуэ нур, 127.

КУЭШМЭН АЗРЭТ (9). ЦIыхухъуцIэщ. «Нал 
къута» романным хэт персонажхэм щыщ зыщ. 
Отрядым я командирыр Куэшмэн Азрэтщ, 
военнэ Iуэхум хищIыкI щымыIэ пэтми. Нал 
къута, 249. Куэшмэн Азрэт аргуэру лIищэ хуэдиз 
гъуэгу щащIым имыгъакIуэу хъуакъым, Бахъуэм 
къыхуиIуэхуати. Нал къута, 293.

КУЭЩI (11). 1. (6). ЦIыху щысым и 
куэпкъитIым къагъэхъу телъхьэпIэ, тесыпIэ, 
итыпIэ. Ныщхьэбэ Лу унэм зэрынэсыжу, дадэ и 
куэщIым ису а илъэгъуа къомыр имыIуэтэжыни. 
Хъуэпсэгъуэ нур, 127. ЛIыгъур цIыкIуи куэдрэ и 
анэм и куэщIым имысу къуэгъэнапIэм дэсу гъыхэм 
еплъурэ гуэщым щIэтти, Гуащэ абы кIэлъыжэурэ 
къишэжырти, и анэм деж къритыжырт. Лъапсэ, 
34. Джэдкъазыр зей цIыхубзым адакъэ хужьыр IэкIэ 
иIыгъыу, бабыщ шыр быныр и куэщIым ису сурэт 

трах. Бабыщыкъуэ адакъэпщ, 489. 2. (5). зэхь. 
ЦIыхум икуэщIым ещхьу Дуней къэхъукъащIэхэм 
къагъэхъу щIыпIэ, теплъэ. Уи губгъуэ куэщIыр 
Пшэплъу хадыкIыр, Тэрч къызэрокIри Псыдзэ 
зэхешэ. Адыгэ хэку. «Дамыгъэ», 224. ПхокIыр 
псынщIэу борэн куэщIым, Псы лъэгу къуршхэм 
ящхьэщокIыр. Лъэпкъхэм я тыгъэ. «Партыр ди 
пашэу», 55. ФIэфI-фIэмыфIми псым зетIэщIыр, 
Игъуэлъхьэну хым и куэщIым, цIэ иIари, ещхьу 
джанэм, Тендэ Iуфэм къыщегъанэ. Псыр шы 
щхъуантIэм тесу мажэ. «Мывэ хуабэ», 209.

КУГЪУЭ: ДЖЭДЫКIЭ КУГЪУЭ (1). Еплъ  
джэдыкIэ. 

КУДЭН (екудэ) лъэI. (4). Зыгуэр гъэбыдэн, 
IущIэн, из щIын. Бжей жыг лъэщхэр хыбогъащIэ, 
Бгы бгъуэнщIагъхэри пкудащ [борэн]. Борэн. 
«ЩIалэгъуэ щIыналъэ», 23. Мэз бжэнхэм, пшэм 
хэбжьэкъуауэу, Къуэм и зэвыпIэр якудэ. Нэхущ. 
«Дамыгъэ», 225. ПсыIур уэсым якудауэ Псым и 
макъым прагъэч. ДжанэпцIанэу йокIыр бжьыхьэр. 
«Батырыбжьэ», 68.

КУКЪУ (1). ЗэпэщIэт джабитIыр, натIитIыр 
зэкIэщIимыгъэкIын, зэримыгъэIусэн папщIэ я 
кум хагъэувэр. Кхъухьым и курыкупсэм пкъо ин 
игъэувэ, абы арэф едзыжи кукъукIэ гъэбыдэ, чэтэн 
едз. Кхъухь пхэнж, 508.

КУМБ (40). Мащэ, уэх, къиуда. 
Красноармеецхэм гу къылъатэу фызыр кумбым 
кърамылъэфыжатэмэ – зэфIэкIат: Хьэбибэ и 
кумбыр и мащэ хуэхъужауэ илIыхьат. Нал къута, 
234. Жэщым ищхьэмкIэ уэшхышхуэ къешха 
хъунти, хадапхэмкIэ иж псыр къиуат, къуэм 
дэмыхуэжу къыдэури кIэнауэ, кумб сытхэм псыр 
из хъуат. Бабыщыкъуэ адакъэпщ, 489. Зым и 
кIэрахъуэр шэщым щIэлът, шы Iэпслъэпсым хэлъу, 
адрейм пщэфIапIэм гъэтIылъыпIэ къыщигъуэтауэ 
щиIыгът, ещанэм унащхьэр къэнжалти, 
уэшхыпс къызэрежэх бжьамийм и кIуэцIым е 
клубым суфлер зэрыс кумбым илъу зэрихьэрт. Зи 
лъэрыгъыпс тIыгъа, 531.

КУПРАУЗ (12). плъыф. ЩIыхуфэ. Адакъэ хъунур 
джэдыкIэм ису маIуэ, жыхуаIэм хуэдэу, адакъэщIэр 
джэду пщIантIэм дэтым ебжьыфIэкIыу, адакъэ 
купрауз дахэшхуэ мэхъури, зыхэта бабыщ быным 
яхэмыхьэжыххэу и щхьэ закъуэ и лъакъуитIу 
хуиту пщIантIэм дэтщ, уеплъмэ, уи гур 
хигъахъуэу. Бабыщыкъуэ адакъэпщ, 479.

КУПСЭ (1). Зыгуэрым ику, ику дыдэ. Купсэу 
пхырокIыр мэз щхъуантIэр Нэпкъым и гъуэгур 
щIиIуантIэу, Жьым пэувауэ ди гъавэр Iуву 
къыщыту щIы гъунэм Къумым къикI жьыбгъэ 
гузавэу Плъыру ди щIышхуэр ехъумэ. Губгъуэм. 
«Партыр ди пашэу», 22.

КУПЩIЭ (8). 1. (3). Купкъым и кум илъыр. 
Дейм дэр къыщыпыкIэм деж зэрыхъур фощIэ: 
нэхъапэ щIыкIэ щхъуантIэ хъужауэ зы тIэкIу 
къыпедзэ, тIэкIу-тIэкIуурэ ин мэхъу, арщхьэкIэ 
купщIэр мыхьэнэншэ тIэкIущ, езыр ину плъагъу 
щхьэкIэ. Мазэ ныкъуэ щхъуантIэ, 650. Тхьэр 
уэгум иту къахоплъэ, Хэт сыт къищтами 
елъагъур: Хэт дэм ехъуапсэу къефыщIыр, Дэ 

купщIэр яшхмэ, загъэнщI. «Индийскэ поэмэ», 
360. 2. (1). зэхь. Зыгуэрым бгъэдэлъ мылъку, 
ахъшэ с.ху. УгущIэгъуншэтэкъэ, лIыжь кхъахэм 
и кIуэцIыкIыр, и купщIэр ипшхыкIыу унэ нэщIым 
къыщыщIэбнам?! Къалэн, 435. 3. (4). зэхь. Мыхьэнэ 
нэхъыщхьэ. Хьэбибэ жиIа къомыр Иринэ дэнэ 
щищIэнт, ауэ псэкIэ къищIащ абы купщIэшхуэ 
зыкIуэцIылъ псалъэ зэрыжиIар. Нал къута, 225. 
Псалъэу хэлъыр дыгъэлу, купщIэшхуэ хэлъу, 
цIыхум я гур зэхуэфIмэ я насыпу, псэкIэ зэрыIыгъыу 
ди лъапсэр быдащэрэт жиIэу цIыхур зыхущIэкъуу 
щытар тыншу къыбгурегъаIуэ. КIапсэ кIапэ, 15. 
Чэнджэщу псалъэ щыжаIэнум, КупщIэ зэрылъыр 
я гунэст. Уи хэку жыг закъуэ фIэкI имытми… 
«Батырыбжьэ», 37.

◊ КупщIэ кIуэцIылъын (1). Губзыгъагъэ 
иIэн, хэлъын. Хьэбибэ жиIэ къомыр Иринэ дэнэ 
щищIэнт, ауэ псэкIэ къищIащ абы купщIэшхуэ 
зыкIуэцIылъ псалъэ зэрыжиIар. Нал къута, 225.
КУПЩIЭНШЭ (1). Мыхьэнэншэ, гупсысэ 
зыхэмылъ. Псалъэр нэдрэ хъуам купщIэншэ – 
Хэт ар и гум лъэIэсын? Нэхъ хьэдзэфIыр ящI 
жылапхъэ. «Батырыбжьэ», 27.

КУРГЪУОКЪУЭ (10). ЦIыхухъуцIэщ. 
«Хъуэпсэгъуэ нур», «Мазэ ныкъуэ щхъуантIэ» 
романхэм персонаж нэхъыщхьэу хэт Мэтхъэн 
Къазджэрий и адэщ. Кургъуокъуэ кIокъмакъ 
лъэпкъ хэмылъу лажьэу шхэжырт, гъунэгъу иIэми 
игъэгъунэгъуу, цIыхум жагъуэу къамылъагъуу. 
Хъуэпсэгъуэ нур, 202. Зэгуэр Кургъуокъуэрэ 
Къасботрэ хьэ зэпаубыдри зэфIэнащ, абы 
къыхэкIыу Кургъуокъуэр еуэри фочкIэ и гъунэгъу 
Къасботыр иукIащ. Мазэ ныкъуэ щхъуантIэ, 575.

КУРЖЫ (3). Грузие, грузинхэр щыпсэу щIыпIэ. 
Нэмыцэр къэсащ, жаIэу щызэхэсхым эвакуацэ 
кIуэрт райисполкомым тетым я бынунэри сэри 
абы гъусэ захуэсщIри Куржы нэс дыкIуэри иджыри 
къэс абы дыщыIащ, шхынкIэ Iейуэ гугъу дехьу, 
дыекIуэлIапIэншэу. МелыIыч, 441. А тIэкIур, 
Куржы щытрадзэрти, Налшык къашэрт, 
тхылъ тедзапIэри яутIыпщыжыну и ужь итт. 
Нал къута, 240.

КУРП (2). Тэрч куейм хиубыдэ къуажэ. Ди 
хэкум къыгуагъэхьащ районыщIэ Iэджэ, псалъэм 
папщIэ: щIы дагъэ къыщIэзыххэм я къалэу 
Мэлгъэбэг, Мэздэгу районыр, Курп район сыт 
жыхуэпIэри къыдэкIуэу, ди цIыхур тIукIэ нэхъыбэ 
хъунущ ! Лъапсэ, 88.

КУРЫКУПСЭ (14). Ику дыдэ. Бассейным и 
курыкупсэм фонтан цIыкIуи хэщIыхьат, псыхэуэ 
сурэту щIам и жьэм псы къыжьэдиутхыкIыу. 
Аргъуей, 387. АтIэ къуршым и курыкупсэм укIуэм, 
зыщIыпIэ къыщыщIэмыжу пIэрэ псы къабзэ дыдэ, 
абы щыщ Iубыгъуэ пIухуэмэ, усэ птхын хуэдэу? 
Мазэ ныкъуэ щхъуантIэ, 609. И псэлъэкIэмкIэ 
гурыIуэгъуэт зэрыщIегъуэжар, пэжыр жыпIэмэ, 
сэри сщIэрт сымаджэ хьэлъэм наркоз ептыныр 
зэрышынагъуэр, арщхьэкIэ Iэмалыншэти, Варварэ 
Романовнэ фIэфI-фIэмыфIми операционнэ стIолым 
къызбгъэдэту сэ сщIэр къыздищIэну къэмыувмэ, 
сэри схузэфIэкIын щыIэтэкъым, арати, сэри, 

семыубзэми, нэхъ зызгъэIэдэбу, сыкъызыхищIэм 
си гуапэу селъэIуащ: - Нэхъапэращи, тIасэ, Iухур 
зыIутым и курыкупсэм хэплъи, зы шанс закъуэ 
фIэкI мыхъуми, пэрыIэбапIэ гуэр къэгъуэт. 
Лъапсэ, 13-14.

КУРЫТ (9). 1. (6). НыбжькIэ нэхъыжьымрэ 
нэхъыщIэмрэ яку дэт (п.п., къуэш курыт). Курыт 
щIалэм зигъэпхъашэт, Ныбжьэгъубэм ар я 
пашэт, А курытыр шы хъумакIуэ И чэзути, мисс, 
ягъакIуэ. «Елбэздыкъуэ», 4. И къуэ нэхъыжьым 
лIыжьыр гу цIыкIум иригъэтIысхьэри, и къуэш 
курытым я пщIантIэм дишэри къыдинащ, 
къуэ курытым, пшапэр зэразэхэуэу, гу цIыкIур 
лIыжьыр зэрису и къуэш нэхъыщIэм деж ишэри 
къыдинащ, нэхъыщIэми и адэр и унэм щигъэIэн 
имыдэу, и къуэш нэхъыжьым деж жэщым ишэжауэ 
нэху къекIати, лIыжьу хьэблэм дэсыр зэхуэсауэ 
зэкъуэшищым егийуэ зэхэсу, Мэмэт-щIакъуэр 
яIущIати, езыри зыщIэгупсысыжри, тхьэм 
елъэIуащ: «Мыбы хуэдэу жьыкъат сыхъужыхукIэ, 
ялыхь сумыгъэпсэу!» Лъапсэ, 66-67. 2. (3). Ику ит. 
Унэм къытехуа бомбэр, ику дыдэм къыхуэзати, 
курыт подъездыр хиудащ, этажищри здигъакIуэу: 
унэм и къуапитI къэнам ижьырабгъумкIэ щытым 
и этаж ещанэм тетт Иринэ и фэтэр тIэкIур зы 
пэшрэ пщэфIапIэрэ фIэкIа мыхъур. Нал къута, 335-
336. Мэтхъэным ар фIэхьэлэмэту щIэупщIащ: - 
Догуэ, «крушкIэ курыт» фиIэкъэ? Мазэ ныкъуэ 
щхъуантIэ, 533-534.

КУСЭУ (7). нареч. Курыжэу. Кусэу пхырокIыр 
мэз щхъуантIэр Нэпкъым и гъуэгур щIиIуантIэу, 
Бзу къэмыувыIэу есахэр А мэз Iэрысэм хуоусэ, 
Вагъэм щыщыпэу тесахэр Дяпэа мэзым и гъусэщ. 
Губгъуэм. «Партыр ди пашэу», 22. Совет Союзым 
и ЛIыхъужь Къардэным хузотх Щыблэ Iэджэу 
уэгу щхъуантIэм Вагъуэ щыкъуейхэр ипхъауэ, 
Шыхулъагъуэр кусэу пхырокIыр, Къуаншэу 
кIыфIыгъэм хэтхъауэ. Шыхулъагъуэ. «Шум и 
гъуэгу», 14. Усэм хуэдгъадэу мэкъу аргъынэр Бгы 

КУЛИСУМ (25). ЦIыхубзыцIэщ. «Нэгъуху» 
повестым хэт персонажхэм щыщщ. Езы Кулисум 
жыпIэнуращи – матэ цIыкIу иIыгъыу хьэблэр 
къызэхекIухь, хэт хугу IэшкIэ къызитыну пIэрэ 
жеIэри. Нэгъуху, 33. Кулисум идакъым: «Си 
лIыр дунейм ехыжакъым, ягъэкIуэащ, зэгуэр 
къыкъуэкIыжмэ, цIыхум сыт жаIэн?»[Аращ 
жэуапу Къэрэлъашэ иритар]. Нэгъуху, 35.

КУУ (22). Зи лъащIэр жыжьэ; мычэнж. Куэд 
дэмыкIыу псым и куупIэм нэсащ, Астемыр и 
куэпкъым нэс псым хэлът, лъэбакъуэ зытIу шым 
ичыжыху, нэхъри куу мэхъу. Хъуэпсэгъуэ нур, 
164. Дэфэрэдж тIэкIу зигъэпсэхущ, тенджызым 
зэ теплъэжри, зыри щимылъагъум, и щIалэ 
цIыкIур и гъусэу псы Iуфэ нэпкъ лъагэм дэкIщ, пэу 
гуэр къигъуэтри езыми и сабийми я щыгъыныр 
зыщихри икъузыжащ, иутхыпщIащ, къуэгъэнапIэ 
здыкъуэсым сакъыпэурэ къыкъуэплъмэ – къуэ 
куушхуэм дэсу къуажэжь цIыкIу гуэр елъагъу, езым 
я къуажэм зыкъомкIэ ещхьу, игуми къэкIыжащ, 
щыхъыджэбздэсым и нэгу щIэкIауэ щытар…

Лъапсэ, 54. Абдеж дыдэм бомбэ къехуэхыу 
хуежьэри Иринэрэ Апчарэрэ кумбым ипкIащ, 
щIыунэ сыт хуэдэхэм нэхърэ кумб куур нэхъыфIт, 
унэр къауэмэ, ущIиубыдэнукъым. Нал къута, 280.

КУУАГЪ (2). Куууэ зэрыщыт мардэ.  Арщынищ и 
кууагъыу ящIа пэтми, яфIэмащIэт, и щхьэм плита 
зэрамыщIэж и къуэпиплIым тхьэгъушхуиплI илъу 
тралъхьэн хуейти. Кхъэлэгъунэ, 379.

КУУТI (1). Унэ, псэуалъэ сыт хуэдэхэр тIу 
изыщIыкI блын, бжыхь. Шэщыр и пэшым 
къыпытти, куутI блыныр пхрикъутыкIри бжэ 
хилъхьащ. Нал къута, 267.

КУУУЭ (8). нареч. 1. (4). Мычэнжу. ВапIэр 
куууэ ямывамэ, Тепсэр Iуву къыщымыкI. Уэрэдус. 
«Батырыбжьэ», 122. И жылэр хъунут хъарзынэу, 
Къищэщмэ, куууэ хэкIэнт. Гъуэгу гъунэ удзыр 
мэгъагъэ. «Батырыбжьэ», 43. Дунейр уаеу, 
Инус щIыIэм щиса махуэм хуэдэу, уэсыр куууэ 
щыт пэтми, псоми яфIэгъэщIэгъуэну кIуэрт. 
Хъуэпсэгъуэ нур, 152. 2. (4). Хуабжьу егупсысауэ. 
Пасэрейхэр куууэ щIэныгъэкIэ емыгупсысами, 
я унафэм, я хабзэм щIэныгъэшхуэ хэлът: 
гаметэкIэ зэджэ щIэблэр къызытехъукIыр 
къабзэу щагъэтыну арат, зэмылъэпкъэгъум я 
щылъхуитI зэрашалIэмэ, я лъабжьэр ягъэбыдэрт. 
Лъапсэ, 65. Нэхъ куууэ хэплъатэмэ, нэгъуэщI 
гуэрхэр я нэм къыщIэуэнкIи хъунт, фIэгъэнапIэ 
лъхъуэурэ, арщхьэкIэ эпиграфыр щалъагъум, я нэм 
къыщхьэрипхъуэри диссертацэм ныкъусаныгъэ 
мыхьэнэ иIэу гу лъатакъым, сэри эпиграф тIэкIур 
тесхыжри къызэщIэна къомыр увыIэжащ, 
защитэри пIалъэм хуэзэу зэфIэкIащ. Лъапсэ, 15.

КУУУПIЭ (5). Нэхъ куу дыдэу псым иIэ щIыпIэ. 
Куэд дэмыкIыу псым и кууупIэм нэсащ,, Астемыр 
и куэпкъым нэс псым хэлът, лъэбакъуэ зытIу 
шым ичыжыху, нэхъри куу мэхъу. Хъуэпсэгъуэ 
нур, 164. ЩIэп IэплIакIуэр псы къабзэ дыдэм нэхъ 
и кууупIэм деж хилъхьэри мывэ трилъхьэжу 
хуежьащ, щIэпыр псым имыхьын щхьэкIэ. 
Лъапсэ, 30. Зэгуэр ди щIыпIэ укъыщахум, А 
лейр пащтыхьым фIэмыкуэдт, Абы уапищIри 
цIыху зэрахуэм, ЖиIат: «УздэкIуэм ущыкIуэд, 
Псым и кууупIэм ухырехуэ, Бгырысхэм я шэр 
къыптрехуэ!»Лермонтов. «Мывэ хуабэ», 85.

КУУУЩЭУ (3). нареч. КуууIуу, егъэлеяуэ куууэ. 
Джэлили зыкъыбгъэдегъахуэри къыщIонакIэ: - ЛIо, 
къалэдэс, псыр кууущэу ара, хьэмэ есыкIэ умыщIэу 
ара? Бабыщыкъуэ адакъэпщ, 489. Псыкъуийр 
кууущэу иратIыхми, Iубыгъуэ закъуи къыщIэмыж. 
Уи уэгъуи жьапщи зэхыхьащи. «Батырыбжьэ», 60.

КУЦI (2). Къупщхьэм и кум илъ цIынэ. ЩIалэ 
цIыкIухэр пабжьэм хэсщ, я щхьэр къыхагъэжри 
мэдыхьэшх: «пелуан зищIын и гугъэщ», «и Iэблэм 

КУШМЭЗЫКЪУЕЙ (5). Иджырей Бахъсэн 
къалэ, «Зи лъэрыгъыпсыр тIыгъа» хъыбарым 
къыхощ. Зы зэман гуэр урысыдзэм Кушмэзыкъуей 
быдапIэ дащIыхьауэ щытати, абы щыщ 
къэмынэжа пэтрэ я гъунэгъу урыс къуажэм щхьэкIэ 

Бахъсэн къалэ жаIэрт, тхьэмахуэ къэси блыщхьэм 
хуэзэу бэзэр щызэхуэсырти, къэзыщэхунури 
зыщэнури зэхуэсырт, сондэджэрхэр Налшык 
къикIыурэ къакIуэрт. Зи лъэрыгъыпс тIыгъа, 
521. Япэ дыдэ революцэм и пэкIэ адыгэ къуажэхэм 
школ къыщыщызэIуахам Кушмэзыкъуейр яхэтащ, 
школ унэ хъарзыни дащIыхьыгъат, Бахъсэн урыс 
к  

КI
КIАГУЭ I (17). плъыф. 1. (2). Зи кIэр кIэщI 

(псэущхьэ). Пэжу, аслъэныр къакIуэу щилъагъум, 
зэщIэкIэзызащ, арщхьэкIэ къэрабгъэу фэ 
къызиплъмэ, ауан сыкъищIу ежьэжынкIэ мэхъу 
жиIэри и кIэ кIагуэмкIэ бадзэ еуэ хуэдэу аслъэным 
дежкIэ нэбгъузкIэ еплъэкIыу тахътэм тест 
[къыдырыр]. Кхъухь пхэнж, 499. – Сэракъэ 
кхъухьыпщ хъужыр, - жиIэри къыдырым [бажэм 
зыхуигъазэу] и кIэ кIагуэ тIэкIур иутхыпщIащ. 
Кхъухь пхэнж, 498. 2. (3). МыкIыхьу, кIэщIу 
щыт. КъалэкIыхьым кIуэр зы махуэм нэсмэ, 
етIуанэрей махуэм къигъэзэж хабзэт, арщхьэкIэ 
Алий зытегузэвыхьыр нэгъуэщIт: щIымахуэщ, 
щIалэр IэпцIанэлъэпцIанэщ, щIэбзэ щIэмылъу 
бэлъто кIагуэ тIэкIур мыхьэнэншэщ, джэдыгу 
пщымыгъмэ; кепкэри хъунукъым, пыIэфI 
пщхьэрымыгъмэ, батинкIитIри щIымахуэ уаем 
вакъэ хъунукъым, лъэпэд хуабэ тIуанэ щIэмылъмэ. 
Зи лъэрыгъыпс тIыгъа, 531. Ещанэу зы лIы пщагуэ 
гуэри къахэтт, и щхьэр паупщIщ, и пщэр кIагуэ 
ящIри трагъэувэжащ жыпIэну. Нал къута, 269-270. 

КIАГУЭ II (1). Бжьэхуц зыдэлъ щIымахуэ 
щыгъын дыта кIэщI. Езыр [Щэрдан Берд] хакIуэ 
къарэ лъакъуэ псыгъуэ дахэм тест, военнэ кIагуэ 
хуабэ щыгът. Хъуэпсэгъуэ нур, 290.

КIАГЪ (1). зэрызып. Быдэ гуэрым щеуэкIэ 
ищI макъ. – ЩыкIа жыхуаIэр пщIэрэ? – жиIэу 
джэдкъурт гъуабжэжьыр кIыргъыурэ иджыри 
зыгуэр къыпищэнут, арщхьэкIэ Бабыщыкъуэр 
«кIагъ» жиIэу джэд анэм и щхьэм еуIури, 
джэдым и щхьэр уназэу къытехуэ пэтащ. 
Бабыщыкъуэ адакъэпщ, 475.

КIАГЪЭПШАГЪЭ (7). Еплъ кIэгъэпшагъэ. 
КIагъэпшагъэр псынщIэу губгъуэм Тегъуэлъхьауэ 
зэщIеубыдэ, Сомыр нэхъри къэгубжьауэ Доллар 
бзаджэм ныхуошхыдэ. Сомрэ долларрэ. «Партыр 
ди пашэу», 133. Зауэ ужьти щIыр гумащIу Телът 
бгы къуапэм кIагъэпшагъэр, ЩыIэт цIыхуи зигу 
мызагъэ. Лъэпкъхэм я тыгъэ. «Партыр ди пашэу», 
48. ХымкIэ уплъэм, кIагъэпшагъэщ, Хым уахуныр 
псэм и жагъуэщ. «Тисей», 502.

КIАДЭ (2). Жыгей е бжей пхъэбгъум 
къыхэщIыкIа, зыгуэр иракIэу е иралъхьэу 
къагъэсэбэп кумбыгъэ хъурей. Шыгу зэщIэщIар 
нэхущым фермэм тету япэ къэушам щилъагъум, 
къакIуэрэ еплъмэ – шыгухур мэжей, кIадитIи 
мэкъукIэ щIэуфауэ итщи къыщIощ. Къалэн, 428. 
Къыщежьэжым, жэщ кIыфIщи, сыкъалъагъункъым, 
жиIэри гум кхъуей кIадэрэ тхъу бошкIэ цIыкIурэ 

къригъэуващ, мэкъу тIэкIуи трилъхьэжри 
къуажэмкIэ къиунэтIащ [Псэун]. Къалэн, 428.

КIАКЪМАКЪ: ◊ кIакъмакъ къэIэтын (5). 
Псалъэмакъ, хьэргъэшыргъэ къэгъэхъеин. 
«КIакъмакъ къэзыIэтыр бжыхьым щхьэпрыдз» 
жиIэу Елдар унафэ хуищIати, Iэюб епхъуэрти 
зауэ-банэ къэзыгъэхъейр, хьэпшыр цIыкIум ещхьу, 
Iэ лъэныкъуэкIэ иIыгъыу зы дурэш гуэрым дидзэрт. 
Мазэ ныкъуэ щхъуантIэ, 588. Къулым зыхуигъазэрэ 
ечэнджэщмэ, нэхъыфIу къилъытэри, Бахъуэм 
кIакъмакъ къимыIэтыну мурад ищIащ. Нал къута, 
262. КIакъмакъ хэтын (1). Псалъэмакъым, 
хьэргъэшыргъэм хэтын. Къазджэрий фIэфIри 
апхуэдэу ущытмэщ, армыхъумэ, лагъым сыт 
жыпIэу кIакъмакъ ухэтмэ, узыхуэмей ухуэзэнкIи 
мэхъу. Мазэ ныкъуэ щхъуантIэ, 615.

КIАКХЪУ (2). Iэщэм (фочым, кIэрахъуэм, 
автоматым) и шэтеуэр зыутIыпщ Iэпэ. 
ТешанкIэм ит пулеметыр лIыжьхэм триубыдауэ 
пулеметчикым кIакхъур зыIэщIигъэкIыркъым. 
Хъуэпсэгъуэ нур, 295. ЕтIысылIэри зыхуэчэм 
къэмынэу бзэ, кIакхъу сытхэри хилъхьэжащ, езым 
[ЛIыгъур] и IэкIэ ищIурэ. Лъапсэ, 111.

◊ КIакхъум кIэщIу щIэтын (1). Зыми 
зыри хуимыгъэгъун, ткIийуэ щытын. Бжьыпэ 
иIыгъыныр хуабжьу фIэфIщ. КIакхъум кIэщIу 
щIэтщ [Инал]. Мазэ ныкъуэ щхъуантIэ, 571. 
КIакхъур щIэчын (5). КIакхъум текъузэн, Iэщэр 
гъэуэн. Фоч лъэдакъэр и напэм кIэригъэпщэным 
хуэдэу ирикъузылIауэ Ботэх шыр цIыкIу 
зыщIэс щыхьым нэ лъэныкъуэкIэ йоплъ, фочыр 
тригъэпщауэ, арщхьэкIэ кIакхъур хущIэчыркъым, 
шыр цIыкIур фIэгуэныхьщи. Лъапсэ, 71. 
ЗэтумыпIэнумэ, згъэпцIакъэ нахуэу, игъащIэкIэ 
умыпсэлъэжын узмыщIым, - [къэрэгъулым Апчарэ 
зыхуигъазэу] жиIэу и нэщхъыр зэщIиукIащи, 
и пэм мафIэ бзий кърех, и автоматым IэпэкIэ 
тоуIуэ кIакхъур щIичын къудейуэ. Нал къута, 287. 
Арщхьэ зэуэни сыухакъым: КIакхъу зэрыщIэсчу 
щыта си Iэм Уэрэд итхыни щигъэтакъым, уеблэм 
хуосакъыр си гум жиIэм. Си гъуэгу тыншакъым сэ 
игъащIэм. «Мывэ хуабэ», 62.

КIАМУНИСТ (2). 1. (1). Урысыбзэ ныкъуэкIэ: 
коммунист. 1917 гъэм къэхъуа революцэм иужькIэ 
къэзэрагъэпэщауэ щыта коммунистическэ 
партым хэт цIыху. [Хьэбибэ:] Къуэ сиIэщи – 
кIамунистщ, пхъу сиIэщи – кIапсэмолщ. Нал 
къута, 225. 2. (1). плъыф. мыхь. Коммунистхэм 
ейуэ щыт зыгуэр. [Думэсарэ:] Агрогорэдыр 
кIамунист жэнэту къалъытащи, псори жэнэтым 
кIуэну йоIэ, арщхьэкIэ псори жэнэтым пхуэшэн? 
Мазэ ныкъуэ щхъуантIэ, 545.

КIАНЭ (5). Быдэ гуэрым щыщ Iыхьэ цIыкIу. 
КIэртIоф пюрем нэмыщIкIэ фошыгъу кIанэ 
цIыкIуи къыдэкIуэрт: зи «крушкIэ иным» - 
нэхъыбэIуэу, адрей «жьыныбэ» цIыкIухэм нэхъ 
мащIэу.  Мазэ ныкъуэ щхъуантIэ, 556. Мазагъуэ 
нэхущи, къуршыщхьэ къуапэ кIанэхэр уафэ 
лъащIэм IупщIу къыхонэхукI. Мазэ ныкъуэ 
щхъуантIэ, 673. 

ДЫЩЭ КIАНЭ (2). Еплъ дыщэ. 

КIАПЭ I (2). плъыф. мыхь. Мэл лъэпкъ гуэрхэм 
кIэ папщIэу къапыкIэм къыхэщIыкIа. Хьэжыгъэм 
нэмыщI мэлыбгъуэ, кIапэ дагъэ, кхъуэщыным 
идиихьыжауэ, бжьын бла, бжьыныху Iэрамэ – 
сымаджэхэр зыхуей дыдэт къишар [Бэлацэ]. 
Хъуэпсэгъуэ нур, 280. 

◊ КIапэр щIэупщIэн (1). Шынагъэм 
къыхэкIыу зыгуэрым зиущэхужын, ищIам, 
жиIам хущIегъуэжын. Сомым кIапэр щIиупщIауэ 
Жыпым куууэ йокIуэтэхыр, уафэ щхъуантIэр нэху 
хъужауэ Жыжьэ макIуэ гъатхэ уэшхыр. Сомрэ 
долларрэ. «Партыр ди пашэу», 137.

☐ Напэ зимыIэм кIапэр ехь (1). Еплъ напэ I.  
КIАПЭ II (69). Зыгуэрым и гъунэ, кIэ, кIэух. 

Гъатхэ пшапэр зэхэуамэ, Уафэ кIапэр щIым 
лъоIэс. Махуэр блокIыр напIэзыпIэу. «Вагъуэ 
махуэ», 316. – Мис еплъ – Къэрэлъашэ и пащIэ кIапэ 
утIэрэзар къыхуигъэпIиящ [Кулисум]. Нэгъуху, 48. 
Астемыр псалъэ кIапэ Iэпыхуауэ щытар аргуэру 
иубыдыжащ. Мазэ ныкъуэ щхъуантIэ, 540.

КIАПЛIЭ 2). Урысыбзэ ныкъуэкIэ: капля. 
ТкIуэпс. Акъылу, ди напэу, ди нэмысу, ди 
чэнджэщэгъуу, гъуэгу тэмэмым дытезыгъэт 
Нартыху и къуэу ди Къэзбэч и цIэкIэ мы бжьэм 
без кIаплIэу дефэмэ, си гуапэу къызоIэт, - жиIэри. 
Лъапсэ, 46. [Мэмэт-щIакъуэ:] Щи, фефэт без 
кIаплIэу, ефэм и хьэлэлщ, тхьэм хущхъуэ хуищI. 
Лъапсэ, 80.

КIАПСЭ (68). 1. (47). ЩIэп, фэ сыт хуэдэхэм 
къыхэщIыкIауэ зыгуэрхэр иризэкIуэцIапхэу, 
зыщIыпIэ иридэпщейуэ къагъэсэбэп Iуданэ 
(псы) гъэща быдэ. КIапсэ гъуркIэ я Iэр пхауэ 
ПщылIхэр яхур. «Бдзэжьеящэм ипхъу», 159. Баш 
дакъэм фэ кIапсэ тIэкIу ищIауэ, а кIапсэр хьэжым 
и Iэпщэм илъыжт, и шыр илъри, хьэжыр псы 
ятIэм хэджэлауэ илъэфырт. Хъуэпсэгъуэ нур, 
65. Лу кIапсэр къызэрыIэщIыхьэу еIащ, арщхьэкIэ 
хуэIыгъакъым, къехуэхыж пэтащ, щымыхъум 
езы Елдари кIэлъыдэкIуейрти Лу абы здихьырт. 
Хъуэпсэгъуэ нур, 100. 2. (2). Ток ирикIуэу 
гъущI Iуданэ псыгъуэ. Ди телефон кIапсэм 
езым я телефон кIапсэ къыпащIэурэ нэмыцэр 
къыткIэщIэдэIухьырти, ди тхьэусыхафэ зэхахащ; 
тутын жыхуаIэр махуитI мэхъури тлъэгъуакъым 
жаIэу. Щынэхужьыкъуэ, 70. Мис абдежым радист 
щIалэм Рацэ кIапсэр игъэлъалъэу Астемырым 
ирегъащIэ ХъыбарыфIхэр яхуэпIащIэу. 
Радиосправкэ. «Партыр ди пашэу», 75.

ГЪУЩI КIАПСЭ (6). Еплъ гъущI.  
КIАПСЭ КIАПЭ (13). ЦIыху гуп, Iулъхьэ 

къеIыхынкIэ зэпхауэ. Ахэр гупыфI зэрогъэхъу, 
я щхьэр зэрышэми лъабжьэкIэ зэрыIыгъыу. 
Iулъхьэ къеIызыхыр зыщи, къэгъуэт хэтми. Абы 
зэреджэр кIапсэ кIапэщ… КIапсэ кIапэ, 15. КIапсэ 
кIапэр зищIысыр бжесIэнщ: Iулъхьэ птынумэ, 
IуэхутхьэбзэкIэ узэлъэIум занщIэу епт хъунукъым. 
КIапсэ кIапэ, 15. [ЩIалэм Дзэшу жреIэ:] – Дэ кIапсэ 
кIапэ жытIэмэ, къидгъэкIыр нэгъуэщIщ. КIапсэ 
кIапэ, 15.

КIАПСЭЛЭРЫГЪУ (3). КIапсэ псыгъуэ 
быдэ. [Хьэбибэ:] – КIапсэлэрыгъу уи щхьэ 

зэрыпалъэнум ущошынэ, а кIапсэлэрыгъур сэ си 
IэкIэ си пщэм фIэслъхьэжынщ. Нал къута, 225. 
КIапсэлэрыгъур пщIэхалъхьэу бошкIэжь тIэкIу 
зытетыр къыщыщIаудым, кIапсэри къызэпычри 
зи щхьэ палъэр къехуэхыжати, цIыху къызэхуэсар 
зэрыгъэкIиящ: «Куэдщ, зыр щхьэпылъэ тIэу 
ящIыркъым», - жаIэу. Хъуэпсэгъуэ нур, 302-303.

КIАПСЭМОЛ (2). Урысыбзэ ныкъуэкIэ: 
комсомол. Советскэ зэманым щыгъуэ щыIа 
щIалэгъуалэхэм я коммунистическэ гуп (союз). 
[Хьэбибэ:] - Уэ укIапсэмолщ. Нал къута, 225. 
[Хьэбибэ:] Къуэ сиIэщи – кIамунистщ, пхъу 
сиIэщи – кIапсэмолщ. Нал къута, 225.

КIАПСЭРЫКIУЭ (3). 1. (1). КIапсэм ирикIуэ 
гуэр. Бгым рудари къыщIэсшау, Вагонеткэм 
изи сщIау, Мывэ лъапIэр жьым нэхъ щIэх 
КIапсэрыкIуэу йокIуэтэх. Бгъэ шыр. «Партыр ди 
пашэу», 67. 2. (2). «Тисей» поэмэм хэт щIалэм и 
цIэ лейщ. А машинэм исхэр лIыкIуэщ: Зыр Анзору 
щIалэ пашэщ, Къызэреджэр «КIапсэрыкIуэщ» - 
ЩхьэкIэ тету шы къегъажэ, Ар жыг щхьэкIэм 
иту хадэр КъекIухьыфыр, игу къилъадэм. «Тисей», 
478. «КIапсэрыкIуэм» «Цищ» и гъусэу Дадэм и 
гур дахэ хуащIыр: «Рау, дэ дощIэр уи гупсысэр, 
Дыпхуэхъунущ IуэхутхьэбзащIэ, ЩIы уи фIэщ уэ, 

.
КIАПЦIЭ: ◊ кIапцIэм къинэн (4). Зыгуэр 

яужэгъуауэ гум имыкIыу илъын. – Елдар и 
щIыхуэр уи кIапцIэм къимынэм си Iуэхущ иджы, - 
жиIэри зыгуэри къэпсэлъащ. Хъуэпсэгъуэ нур, 248. 
Ер зи кIапцIэм итIысхьэн 2). Еплъ е I. Узыр уи 
кIапцIэм исщ (1). Еплъ уз. 

КIАРЗИНКIЭ (10). Чы, къамыл сыт хуэдэхэм 
къыхэщIыкIа матэ. БэзэракIуэхэри лъэсу хэт джэд 
ихьу, хэт шатэ банкI и кIарзинкIэм къищу, хэти 
къэп и блъыпкъым еупцIэкIауэ, хэти матэ къуаншэ 
иIыгърэ и щхьэр фIэлэлу, шыд шуи яхэту макIуэ. 
МелыIыч, 471. Абы щхьэкIэ нэ лейкIэ цIыхур 
къеплъырт, хьэдэIусым щыщри кIарзинкIэм изу 
къратырт [Яфет]. Нэгъуху, 49. Жыг жьауэм щIэту 
фыз къэкIуа къомым я кIарзинкIэ, матэкъуаншэ, 
пэгун сытхэр ирагъэувыкIащ. Нал къута, 211. 

КIАРТIЭ (2). Урысыбзэ ныкъуэкIэ: карта. 
ЩIы щхьэфэм и дамыгъэ. [Долэт:] Къэбэрдейм и 
мыкIартIэу пIэрэ ар? Хъуэпсэгъуэ нур, 240. [Бот 
Долэт жреIэ:] КIэзнэшейуэ щыта Нурхьэлий щхьэ 
имылъэгъуарэ а кIартIэр? Хъуэпсэгъуэ нур, 240.

КIАРТIУЗ (1). НатIэ зыIут цIыхухъу пыIэ. 
КIартIуз щхьэрыгъыу, урыс щыгъын зыщыгъ 
щилъагъум, Лу щIэпхъуэж пэтащ, арщхьэкIэ а 
урысылIыр къыщыгуфIыкIыу къеупщIащ: - Уэра 
ЛукIэ зэджэр? Хъуэпсэгъуэ нур, 200.

КIАРЦ (13). 1. (3). Жыг лIэужьыгъуэ, джэшым 
хуэдэу жылэ къыпыкIэу. ДзыхьмыщIу итщи 
кIарцыр хадэм, Къэмысу пIалъэр мыгъэгъэн. 
КIарц жыг. «Вагъуэ махуэ», 367. ИтIани, 
кIарцым сахуэмыдэу, Сэ нур къыстепсэр мэхъу 
си фIэщ. КIарц жыг. «Вагъуэ махуэ», 367. 2. (10). 
плъыф. мыхь. КIарцым еин. Мусэрбий щхьэхуэу 
жыг лъабжьэм деж щылът, кIарц жыгхэм ящI 
Iэуэлъауэм едаIуэ хуэдэу. Хъуэпсэгъуэ нур, 294. – 

«Илъщ…илъщ», «си ахъшэр», «си мылъкур», 
жиIэрт Нурхьэлий, кIарц банэ папцIэр къыхэуэми 
зыхимыщIэу, и щыгъын тIэкIур зэфIитхъми 
фIэмыIуэхуу. Хъуэпсэгъуэ нур, 234. КIарц 
жыгхэр итхэщ дзыхь ямыщIу, Гъатхэпсу блэжыр 
къэутхъуащ. КIарц жыг. «Вагъуэ махуэ», 367.

КIАСЭ I (7). плъыф. 1. (4). Зи чэзур, пIалъэр 
зыгуэрхэм нэхърэ нэхъ иужькIэ къэс. Бжьыхьэ 
кIасэт, уэлбаналэу Пшагъуэр Iуву щIым теубгъуат 
Пшэхэр лъахъшэт, уалэ-уалэу. «Бдзэжеящэм 
ипхъу», 166. – Уи гъуэгур, си щIалэ, щхьэ кIасэ? 
ЩIоупщIэр лIыжь шыхъуэр а щIалэм. Пщыхьэщхьэ 
шу. «Шум и гъуэгу», 72. 2. (3). НыбжькIэ нэхъыщIэ, 
яужь къалъхуа. Зы морожнэщ сом зи уасэр, Ар 
естынкъэ сипхъу нэхъ кIасэм, ЖеIэ лIыми и фэ 
кIагуэм И жып гъущэу IэкъуэлъакIуэм, Ирилъхьауэ 
ар йожьэжыр. Сомрэ долларрэ. «Партыр ди 
пашэу», 130. Балъкъ зымыщIэ, Ар мыл Iувхэм я бын 
кIасэщ. Терек. «Партыр ди пашэу», 117. 

КIАСЭ II (7). Урысыбзэ ныкъуэкIэ: 
касса. Ахъшэхэр щахъумэ ящик, гъущIым 
къыхэщIыкIауэ. Хэт Бот и деж вгъакIуи 
къевгъашэ, абы фIэкIа кIасэр Iузыхын щыIэкъым, 
жиIэрт, Елдари Iуехыф, жызиIи яхэтт. 
Хъуэпсэгъуэ нур, 235. [Астемыр Елдар йоупщI:] 
КIасэм дэлъыр къыдихауэ пIэрэ? Хъуэпсэгъуэ 
нур, 231. Нурхьэлий кIасэм къыбгъэдэмыкIыу абы 
къыдэна ахъшэр илъытэрт. Хъуэпсэгъуэ нур, 228.

КIАСЭУ (1). нареч. Гувауэ, хэкIуэтауэ. – Уи лIыр 
къэтхьэусыхащ, пщIэрэ ар? – жиIэу Залымджэрий 
и псалъэр иухыртэкъым [Мэрят зыхуигъазэу], - си 
фызыр кIасэу лъхуащ, жиIэри прошенэ къимытам, 
тхьэр согъэпцI. Хъуэпсэгъуэ нур, 103. 

КIАЩХЪЭ: КIАЩХЪЭ ХЪУН (15). 1. (14). 
Дунейм и щытыкIэхэр, цIыхухэм ирагъэкIуэкI 
Iуэхухэр, цIыхум епха зыгуэрхэр нэхъ махэ хъун. 
[БырмамытI:] Пшахъуэр къиIэту дунейр кIыфI 
зыщIа борэныр нэхъ кIащхъэ зэрыхъуу, бгышхуэ 
дыздэкIуэр къэтлъэгъуащ. ХьэщIэ лъапIэ, 403. 
ЗэрыгъэкIийр нэхъ кIащхъэ щыхъум, и нэгъуджэ 
Iувым IэпэкIэ теIэбэри къыпищащ и макъым 
зригъэIэтауэ [Кодоевым]: - Нэхъ гъэщIэгъуэныжыр 
вжесIакъым иджыри». Лъапсэ, 89. Апчарэ и гугъу 
щащIым, лIитIым, щIызэдауэр ящыгъупщэжри, я 
губжьыр нэхъ кIащхъэ хъуащ. Нал къута, 256. 2. 
(1). Нэхъ чэнж хъун. Бахъсэныпсыр нэхъ кIащхъэ 
хъухукIэ заIэжьэри иджы псыр уэру зэрыщытам 
хуэдэжтэкъыми, къызэпрыкIри Налшык къалэкIэ 
къыпхатхъащ [нэмыцэхэм]. Нал къута, 284. 

МЫВЭ КIАЩХЪЭ (1). Еплъ мывэ. 
КIЭ I (27). Языныкъуэ псэущхьэхэм я пкъыр 

зэриухыу пытыр. – Зэ фысабыри, къыдырым 
федаIуэ, - зи псэ къызэрыгъуэтыжа кIэпхъыр кIиящ, 
и кIэ бэлацэ цIыкIур игъэджэгуу. Кхъухь пхэнж, 
501. [Фэуаз:] СокъуэншэкIащ, къысхуэгъэгъу, 
Анка, - жысIэу шым седэхащIэу щызэхихым, арэзы 
къысхуэхъужауэ и щхьэр иутхыпщIу, нэгъуэщI 
зыгуэр къэхъужащ, и нэпситIыр къызэрелъэлъэхыу 
си Iэм къепэщэщыну хуожьэ, мэщатэ, мэпапщIэ, и 
щхьэр си дамэм къытрелъхьэ, и кIэр егъэкIэрахъуэ, 
лъэм тепыIэркъым, мэщыщ, и макъыр 

зэкIуэкIауэ. Анка, 382. Абдежым адакъэ хужьым 
и гур къызэрыгъуэтыжри къелъэтэхщ лъэуейми, 
бажэкIэр иубыдащ, гуэгушыхъужьри ерыщ екIуэри 
къыжьэхэлъэщ бажэми, и пэнцIыв дыдэр тричащ. 
Бабыщыкъуэ адакъэпщ, 484. 

◊ КIэр исауэ (6). 1. (5). Iуэху гуэрым 
щхьэрутIыпщу бгъэдыхьэн. ИтIани пщIэну 
щыткъым: нобэрей цIыхубзхэр диным икIыным 
нэсащ, къалъхуар хыфIадзэжын тIэу еплъынукъым, 
е къалъхуар я адэ-анэм къыхуагъанэу езыхэм я кIэр 
исауэ щыхыхьэжи къохъур. Лъапсэ, 43. Джэлил 
и псалъэр къалэдэсым къызэпеуд: – Сэ бабыщ 
къисшуи?! Уоджэгури уэ уи кIэр исауэ! Бабыщыкъуэ 
адакъэпщ, 487. ИгъащIэм зыгуэрым фIэмынэм 
зышхыр зи дзажэ дэмыхьэ Долэт ар яхуидэнт 
[Мусэрэ Бэтокъуэрэ жаIэр]: - Узыр фи кIапцIэм исщ, 
бэлшэвычхэм кIэдетыр лъэгущIэтын ямыщIым, 
фоджэгури фэ, фи кIэр исауэ! Хъуэпсэгъуэ нур, 
240. 2. (2). ПсынщIэу кIуэн. Къыдырым и кIэр 
исауэ щIэпхъуэнурэ и занщIэр и гъуэгуу жэнут, 
Iуащхьэм здытетым плъэрэ къру къом къуэшхуэм 
къыдэтIысхьэу имылъэгъуатэмэ. Кхъухь пхэнж, 
495. [Дэфэрэдж:] «А псалъэ телъыджэр жызыIэфар 
Мухьэмэд бегъымбарыр аращ», - жысIэу 
къысщыжьэдэхум, ЛэтIифэу плъагъум и кIэр 
исауэ макIуэ-мэлъей, зы кабинетым къыщIэкIым, 
нэгъуэщI кабинетым щIэлъадэурэ хэIущIыIу 
ищIащ: «Мухьэмэд бегъымбарым и фIыцIагъэм 
тещIыхьа диссертацэ!» Лъапсэ, 15. 

КIЭ II (13). Зыгуэр щиух. Къанокъуэпщыр 
къэгубжьауэ НэкIэ йоуэ гъукIэ лIыжьым НытокIие, 
кIэщIу бауэу, ЩIиIыгъэжу и ныбафэр, И цеикIэр 
тырелъафэ. «Тисей», 506. Спектаклыр и кIэм 
нэблэгъат, къэхъуну я пщIыхьэпIи къэмыкIар 
къыщыхъуам. Мазэ ныкъуэ щхъуантIэ, 660.

◊ КIэ етын (20). 1. (19). Iуэху гуэр ухын и кIэм 
нэгъэсын. Нобэ псоми дощIэр тхыдэу Тыркухэр 
хышхуэм къыкIыу къакIуэу, Нэм къыфIэнэр 
зэщIаубыдэу, Пщащи щIали зэдагъакIуэу, Яшэу, 
ящэу щыщытари, КIэ а ешхуэм езытари. 
Лъэпкъхэм я тыгъэ. «Партыр ди пашэу», 
51. – Iуащхьэмахуэ пачати, къыдатыжащ, –  
къэпсэлъащ Мэмэт-щIакъуэ, «псалъэмакъ 
мышыум» кIэ иритын и хьисэпу, арщхьэкIэ гупыр 
нэхъри къызэщIэващ. Лъапсэ, 82. Дэ тщыщу зы 
жэнэтым нагъэсыну си фIэщ зыщIын щыIэкъым, – 
жиIэри псалъэмакъ къаIэтам бабыщым кIэ 
иритащ. Кхъухь пхэнж, 506. 2. (1). Зыгуэр укIын, 
и псэр хэхын. Ти, пщагъэ къэнэжар гъунэгъу 
фызым иритыжри къигъэгугъащ адакъэжьым 
кIэ иритыну. Бабыщыкъуэ адакъэпщ, 477. 
КIэ игъуэтын (2). Зыгуэр и кIэм нэгъэсын. 
Чачэ къибжым кIэ игъуэтыну щымыгугъэм, 
Думэсарэ къызэрыкIуам нэхърэ нэхъ псынщIэжу 
къежьэжащ. Мазэ ныкъуэ щхъуантIэ, 565. Инус 
и Iуэхум кIэ имыгъуэту къэнащ. Хъуэпсэгъуэ 
нур, 81. КIэ имыIэн (2). КIэухыншэу щытын. 
ЩIымахуэр кIыхьщи кIэ имыIэ, Ди бом щIэт 
шитIыр мэгумэщI. Ныжэбэ жэщи, нэхур щыху. 
«Щхьэлыкъуэ», 384. Езыми [Дисэ] и щхьэр 
иужэгъуауэ, «зэ мыгъуи сылIащэрэт, мыбы хуэдэу 

сыкъанэ нэхърэ», жиIэу Алыхьым йолъэIу, дунейкIэ 
кIэ зимыIэ хьэзабыр ахърэт хьэзабым къыпищэну. 
ГущIэгъу, 423. ЩIымахуэр кIыхьщи кIэ имыIэ, Ди 
бом щIэт шитIыр мэгумэщI. Ныжэбэ жэщи, нэхур 
щыху. «Щхьэлыкъуэ», 384. КIэ иIэн (3). Зыгуэр 
ухын. Сытым и деж мы дунейкъутэжым кIэ 
щиIэнур, зэ щигъэтащэрэт, жиIэу арат Думэсарэ 
зыщIэхъуэпсыр. Хъуэпсэгъуэ нур, 281. ХьэщIэм 
и тхьэусыхафэм кIэ иIэу къыщIэкIынтэкъым. 
Мазэ ныкъуэ щхъуантIэ, 622-623. КIэ иIэкъым 
(2). Еплъ кIэ имыIэн. ПщIантIэм къыдыхьэм 
кIэ иIэкъым. Мазэ ныкъуэ щхъуантIэ, 582. Абы 
хуэдэ псалъэмакъым кIэ иIэтэкъым. Мазэ ныкъуэ 
щхъуантIэ, 517. КIэи пэи иIэкъым (1). Куэд хъу, 
бжьыгъэ зимыIэм щхьэкIэ жаIэ. – Сыту куэдыщи 
хъурэ, ярэби – жиIэу Данизэти егъэщIагъуэ, кIэи 
пэи иIэкъым [парадым хэтхэм]. Щынэхужьыкъуэ, 
39. [И] кIэ къихуэн (1). Псоми иужь къинэн. 
[Нахъуэ:] Адрей къуажэм япэ димыщмэ, я кIэ 
дыкъихуэнкъым. Мазэ ныкъуэ щхъуантIэ, 656. [И] 
кIэм (2). Псори зыфIэкIа, иуха нэужь, иужькIэ. 
[Алыджыкъуэ:] Си Iэплъэпкъыр къыздэмыбзми, 
си щхьэр фIэлэлу уэрам мащIэ сыдэта – и 
кIэм сыгъуащэри, сыкъэгувэпащ. МелыIыч, 
437. Думэсарэ и кIэм урысыбзэ зыкъищIри 
Астемыр дежкIэ зы псалъэ идзащ: - «Дэсудани, 
Къасболэт», - жиIэри. Мазэ ныкъуэ щхъуантIэ, 
522. [И] кIэм нэгъэсын (нэсын) (4). Зыгуэр ухын. 
[Дэфэрэдж:] Хъыджэбзыр къелыкIафIэу къелами, 
ухуэбэлэрыгъ хъунутэкъым, жэщи махуи уи нэIэ 
тегъэтын хуейти, си билетыр завхозым естащ, 
ихьу яритыжыну, Iуэхур и кIэм нэзмыгъэсу 
сежьэжмэ, пщIэну щыткъым къэхъунур. Лъапсэ, 
21. Гъэмахуэку мазэм и кIэ нэсауэ, зэгуэрым, 
пшапэр зэхэуа къудейуэ, Исхьэкъ къыдэкIащ, 
жылэр зэхуишэсын папщIэ гъуоуэ джэну. Мазэ 
ныкъуэ щхъуантIэ, 625. [И] пэм къыщыщIэдзауэ 
и кIэм нэс (3). Еплъ пэ. Долэт гуэщыпхэмкIэ 
къэуври, зыми зыкъримыгъащIэу, репетицэм и 
пэм къыщыщIэдзауэ и кIэм нэс еплъащ. Мазэ 
ныкъуэ щхъуантIэ, 639. [Дэфэрэдж:] – НтIэ 
уезгъэдэIуэнщ, тIасэ, тIэкIу укъэбэдзэуэжа нэужь, 
и пэм къыщыщIэдзауэ и кIэм нэс бжесIэнщ, - 
жысIэу сымаджэр къыщIэзгъэгугъэн гуэр хэмылъу 
къэзгъэгугъакъым. Лъапсэ, 28. [И] кIэри и пэри 
(7). 1. (5). Iуэхур зэрыщытыр. [Дэфэрэдж:] Аращ 
ди зэхущытыкIэм и кIэри и пэри, дызэзэгъыркъым 
жыпIи хъунукъым, дызэжагъуэгъууи щыткъым. 
Лъапсэ, 9. [Къазыхъуэм:] Зыкъом дэкIауэ фи 
щIыналъэ утшэжынщи парашюткIэ елъи фи 
цIыхур къызэрытхущытыр зэгъащIэ, жаIэу 
къыщызжаIэм, сегупсысри схуэшэчакъым 
сыкъэмыкIуэжын – арат жиIэм и кIэри и пэри. 
Щынэхужьыкъуэ, 71. [Астемыр Къазджэрий 
жреIэ:] И пэри и кIэри а зэрыплъагъущ. Мазэ ныкъуэ 
щхъуантIэ, 569. 2. (3). Мыхьэнэншэу щытын. 
ЛIакъуэлIэшу арат и пэри и кIэри. Нал къута, 267. 
[Хьэбибэ Чокэ щхьэкIэ жеIэ:] Аракъэ и пэри и кIэри! 
Алыхь, къэбгъуэтам! Щынэхужьыкъуэ, 24. [И]
кIэри и пэри имыщIэу (1). Iуэхум щымыгъуазэу, 
зыри химыщIыкIыу. Езыми [Иринэ] псалъэм и 

пэри и кIэри имыщIэу къыхиIуащ: - Нанэ, Албиян 

 
☐ Псалъэм и пэр умыщΙэмэ, и кΙэр пщΙэркъым 

(1). Еплъ псалъэ. Псалъэм и щхьэр умыщΙэмэ, и 
кΙэр пщΙэркъым (1). Еплъ псалъэ. 

КIЭ III (2). ЦIыхубз щыгъын, бгым и 
щIагъымкIэ щыIэ Iыхьэм фIалъхьэу. Гупсысэ 
хьэлъэр гум къихьэм, Пщыхьэщхьэм нысэм 
хуэпIащIэу Фызыжьыр макIуэ, кIэр хищIэу. «Адэ», 
131. Дадий и нитIым нэпс щIэзу, ЖиIэн зы псалъэ 
лъэмыкIыу, КIэ къуащIэр щIыгум щилъэфу, Чэф иIэ 
х  

◊ КIэр бжыхьым дэхуэжын (1). КIэ етын, гугъапIэ 
гуэри къыхуэмынэу. Бэлшэвычым я кIэр бжыхьым 
дахуэжащ, тIасэ, жиIэрти Данизэт абыкIэ 
къыщIидзэрти, и псалъэр зэпишу и тхьэусыхафэр 
къиублэрт. Хъуэпсэгъуэ нур, 271. КIэкIэ зехьэн 
(1). Псори зехуэн, зегъэкIуэн, зэхэзехуэн щIын. 
Школ псор кIэкIэ зезыхьэу хэт яхэтар жыпIэмэ, 
Аслъэныкъуэт. Щынэхужьыкъуэ, 21. КIэ лалэ 
(1). Хуэмыху. Арат адрей фыз бостей кIэ лалэри 
зыхуейр. Хъуэпсэгъуэ нур, 312.

КIЭБГЪУ: ◊ кIэбгъу зыщIын (19). ГъэпщкIуауэ, 
щэхуу, зыми зыкъыримыгъащIэу, зыми 
жыримыIэу щIэкIыжын, щIэкIуэсыкIыжын. Мис 
арыххэу щауэ гуащIэм Джатэр дыгъум трешащIэ, 
Щхьиблым щыщи зы полъэтри А иныжьым игу 
къилъэту КIэбгъу зищIауэ ныщIокIыжыр, ЩIыр 
иреIэ лъы къыпыжым. «Елбэздыкъуэ», 6. Хьэрий-
курий хъуат дунейри ротмистрым кIэбгъу зищIу 
дэкIыжын хуей хъуащ, сейфым дэлъри зэрыдэлъу 
къигъанэри. Хъуэпсэгъуэ нур, 237.

КIЭБДЗ (10). 1. (9). Псэущхьэхэм я пхэ лъакъуэ. 
Шыр кIэбдзкIэ уври, бгъукIэ зыщIидзу щылъэм, 
Астемыр зыхуэмыIыгъыу къехуэхынут, арщхьэкIэ 
шым и пщэм IитIкIэ зришэкIри, зэкIэ къызэтенащ. 
Хъуэпсэгъуэ нур, 163. [ЦIыхухэм хакIуэм и 
гугъу ящIырт:] – И кIэбдзитIым еплъыт – щыхь 
кIэбдзым хуэдэщ. Нал къута, 265. Бэлацэ хъыбар 
гуэр жиIат, нысащIэр Iуэм жэмыш кIуауэ, шкIэм 
щызэгуигъэпым, и кIэбдз лъакъуитIыр къиубыду 
ар бжыхьым щхьэпридзауэ. Хъуэпсэгъуэ нур, 
279. 2. (1). Куэ; цIыхум и лъакъуэм щыщ Iыхьэ 
шхужьым къыщыщIэдзауэ лъэгуажьэм нэс. 
ЛIыгъэ иIэщ Рахьим иджы къакIуэм, Саримэ 
къыщхьэщыжын иIэщи, и кIэбдзыр хузэпаудын уи 
гугъэкъэ? Хъуэпсэгъуэ нур, 140. 

КIЭВКIЭВАДЗЭ (2). ЦIыхухъуцIэщ, 
«Хъуэпсэгъуэ нур» романым и персонажхэм 
ящыщ зыщ, Туземнэ дивизэм и унафэщIщ. 
Къалэм хъыбару щызекIуэрт Туземнэ дивизэм и 
начальник сонэ джыназ КIэвкIэвадзэр къэбэрдей 
полъкум и командир Воронцов-Дашков жыхуаIэу 
пащтыхь ныкъуэм и къуэр и гъусэу, нобэ-пщэдей 
къэсыну. Хъуэпсэгъуэ нур, 112. Къэбэрдей полъкур 
зезышэ граф Воронцов-Дашковри пшэдей къос 
дивизэм и дзэпщ джыназ КIэвкIэвадзэ и гъусэу. 
Хъуэпсэгъуэ нур, 121.

КIЭГЪЭПШАГЪЭ 9). 1. (1). Пшагъуэ, 
псыIагъ куэду зэрыхэтым къыхэкIкIэ 
узыкIуэцIрымыплъыф хьэуа. Пщыхьэщхьэ 

пшапэр зэхэуати, махуэ хуабэм и ужькIэ щIыIэтыIэ 
хъуауэ псыхъуитIу псы тIэкIу-тIэкIу зэдэтым 
кIэгъэпшагъэ къыдыхьэрт. Хъуэпсэгъуэ нур, 82. 2. (6). 
плъыф. мыхь. Пшагъуэ къытрихуауэ, уфауэ щытын. 
Дунейр кIэгъэпшагъэ къудей мыхъуу, уафэ лъащIэр 
зэщIэуфIыцIа зэпыту, уафэхъуэпскIыр жэщкIи 
махуэкIи къыхэлъэтыкIмэ, дунейр зэIыхьэнущ 
жыпIэу укъыхигъэщтыкIыу щытащ. Зи лъэрыгъыпс 
тIыгъа, 518. Дунейр кIэгъэпшагъэ щхьэкIэ, нэмыцэ 
къухьлъатэхэр нэхъ къэлъэтэрей хъуащ. Нал 
къута, 275. Пщэдджыжьыр кIэгъэпшагъэт. Нал 
къута, 278. 3. (2). плъыф. мыхь. Зыгуэр утхъуауэ, 
зэхэмыщIыкIыгъуэу, хъарпшэру щытын. [ЛIыжьым 
и гъусэхэм жреIэ:] Блэгъум къегъэлъагъуэ. Къащти 
дыгъэм хуэгъазэт. Плъагъурэ лъы щIэтыр?... 
Пэжщ. КIэгъэпшагъэщ. Хъуэпсэгъуэ нур, 59. 
И щхьэр уназэрт, дунейр кIэгъэпшагъэу фIэкIа 
имылъагъу пэтми, Iузизэ гу лъитэрт зыгуэрхэр 
унэм къыщIыхьауэ зэрыщIэтми, зэхэпх къудейуэ 
псалъэрт. Хъуэпсэгъуэ нур, 74. 

КIЭГЪУАСЭ (2). Зыгуэр щискIэ Iугъуэм 
къыхэкIыу зыгуэрым кIэрищIэ кIагъуэ. 
НапIэзыпIэм мафIэр къыдрихуейри кIэгъуасэм иуа 
бгъэным хидзащ. Хъуэпсэгъуэ нур, 207. Астемыр 
мыдрисэр хыфIидзэу Думэсарэ къишэу и хэку 
къэкIуэжыну щыхуежьэм, хъыджэбзым и дэлъхухэр 
къыхуилъащ: - Уи уэнжакъ кIэгъуасэ ирищIэркъым, 
уи фыз кIуэда уэ! Хъуэпсэгъуэ нур, 159-160.

КIЭДЕТ (11). Революцэ нэужьым щыIа 
конституционно-демократическэ партым хэта 
цIыху. Гуэдзым щхьэмыж къищIу щыхуежьэм, 
гузэвэгъуэшхуэ цIыхум къалъысри, фоч зиIам 
и фочыр, сэшхуэ зиIам и сэшхуэр, и къамэ, 
нэгъуэщI Iэщэ-фащэ щыIэми – щхьэж игъуэтыр 
къищтэри, гъэрэ щIырэ зэрызэхэкIым ещхьу, 
зэхэкIри – хэт бэлшэвычу ежьэжащ, хэти кIэдет 
хъуащ. Хъуэпсэгъуэ нур, 268. А тIум [Лурэ 
Темботрэ] я гугъэт Астемыр бэлшэвычу щыIэм 
я нэхъыщхьэу, зауэм щыIухьэкIэ кIэдету щыIэр 
зэбгрыжу. Хъуэпсэгъуэ нур, 261. Бэлшэвычыр къэсмэ, 
нып плъыжь къыфIадзэ, шэрихьэтыдзэм хуэзэм – нып 
удзыфэ, кIэдетым бжьыпэр яIэщIыхьэмэ – пащтыхь 
ныпыр хьэзырщ. Хъуэпсэгъуэ нур, 250. 

КIЭДЫКЪУАКЪУЭ (2). 1941-1945 гъэхэм 
ди щIыпIэм щекIуэкIа зауэм щыгъуэ нэмыцэ 
къухьлъатэхэм щхьэкIэ жаIэу щыта псалъэ. 
Я насыпти, махуэри кIэгъэпшагъэщ, нэмыцэ 
къухьлъатэ «кIэдыкъуакъуэм» къэлъэтэн дзыхь 
ищIыркъым. Нал къута, 298. Чопракъ ауз нэмыцэ 
кхъухьлъатэу «кIэдыкъуакъуэжькIэ» зэджэм 
къыщхьэщыхьауэ къеуфэрэзыхь. Нал къута, 294.

КIЭЗЕТ (2). Урысыбзэ ныкъуэкIэ: газет. 
ХъыбарыщIэхэр, политическэ, литературнэ 
нэгъуэщI тхыгъэ гъэщIэгъуэнхэр зэрыту пIалъэ 
пыухыкIа и зэхуакуурэ къыдагъэкI тхылъымпIэ 
напэшхуэ. Исхьэкъ уэрэдрэ усэкIэ псоми ятекIуащ, и 
сурэтри кIэзетым къытрадзэри саугъэти къратауэ 
къаутIыпщыжащ. Мазэ ныкъуэ щхъуантIэ, 507. 
[Iэдэм Исхьэкъ жреIэ:] Уи пащIэ-жьакIэр шакъэкIэ 
зэхэцIэлауэ кIэзетым укъытрадзэнт. Мазэ 
ныкъуэ щхъуантIэ, 508.

КIЭЗНЭШЕЙ (18). Урысыбзэ ныкъуэкIэ: казначей. 

IуэхущIапIэ гуэрым, обществэм, организацэм 
бгъэдэлъ ахъшэхэмрэ хъугъуэфIыгъуэхэмрэ 
зыхъумэ цIыху. Старшинэр щIэкIыжынут, 
ауэ кIэзнэшейм ахъшэр иригъэбжу сейфым 
дригъэлъхьэну абы пэплъэрт, арщхьэкIэ жейр 
къытекIуауэ гъуэгу къритыртэкъым, куэдыIуэ 
ефауэ къыщIэкIынти къещхьэукъуэхырт, и 
пэ цIынэжьри къыпыхуауэ. Хъуэпсэгъуэ нур, 
229. [Старшинэм:] Нобэ хэтх кIэзнэшейм мо 
гъущI ашыч къэтшар и IэмыщIэ итлъхьэнущ. 
Хъуэпсэгъуэ нур, 214. А зэIущIэм щымыIам и 
фIэщ хъунтэкъым Нурхьэлий к

.
КIЭЗОНЭ (6). 1. (2). Къэрал. ЕджапIэ, 

сымаджэщ, къулыкъущIапIэ, завод сыт хуэдэхэр 
псори къэралым ейщи, къэралым и нэIи къатетщ, 
зыхуэныкъуэмкIэ кIэзонэр къадоIэпыкъу. Мазэ 
ныкъуэ щхъуантIэ, 657. [Астемыр:] Ярэби, унэ 
блыныр Iисраф мэхъу, жиIэу кIэзонэм гу лъитэну 
Iэмал зимыIэщ. Мазэ ныкъуэ щхъуантIэ, 657. 2. 
(4). плъыф. мыхь. ЦIыху щхьэхуэм ябгъэдэмылъу, 
къэралым ей. Ауэ щыхъум, кIэзонэ ахъшэр 
зи IэмыщIэ илъ комиссарым емыджэу хъунт. 
Мазэ ныкъуэ щхъуантIэ, 562. Аргуэру зыгуэр 
къыткIэщIэтхыхьынщ кIэзонэшыр Инал и 
фызышэм хэкIуэдащ, жаIэнщи. Мазэ ныкъуэ 
щхъуантIэ, 583. КIэзнэшейр зэрыделэр ялъагъумэ, 
кIэзонэ ахъшэр здэкIуар къахуэгъуэтынкъым, 
жиIэрт [Астемыр]. Хъуэпсэгъуэ нур, 235.

КIЭЗЫЗЫН (мэкIэзыз) лъэмыI. (38). 
Шынагъуэ, щIыIагъэ, губжь сыт хуэдэхэм 
къыхэкIыу Iэпкълъэпкъыр сысын, кIэкуэкуэн. 
Къалэм и тетыр унэм къыщIэплъым шынэу 
щIэсщ, мэкIэзызри. ХьэщIэ лъапIэ, 405. Е Днепр 
гъусэ дыщызэхуэхьри, Зы лэпс шынакъыр тIум 
къытлъысу, Зы кумб дыздису дыздэшхауэ, 
ЩIымахуэ уаем дыкIэзызу. Сэлэт лъэужь. «Мывэ 
хуабэ», 129-130. Иринэ, къэгузэващи, мэкIэзыз. 
Нал къута, 287.

КIЭЗЯТ (7). Урысыбзэ ныкъуэкIэ: газета. Еплъ 
кIэзет. «Мазэ ныкъуэ щхъуантIэ» романым 
хэт лIыжьхэм (Iэдэм, Исхьэкъ сымэ) газетым 
щхьэкIэ жаIэ. [Iэдэм Мусэ жреIэ:] Аргуэру 
кIэзятым сыкъытехуэнщ, «Iэдэм Инал и унафэм 
едаIуэркъым» - жаIэнщи. Мазэ ныкъуэ щхъуантIэ, 
634. [Исхьэкъ Лу йоупщI:] – А, лIэун, блын 
кIэзяти щыIэ? Мазэ ныкъуэ щхъуантIэ, 635. 
[Исхьэкъ Лу жреIэ:] Ар ауэ кIэзят сытми? Мазэ 
ныкъуэ щхъуантIэ, 635.

КIЭКУЭКУЭН (мэкIэкуакуэ) лъэмыI. (2). 
Шынэн; къэщтэныгъэм, пIыщIэным, щIыIэм 
къыхэкIыу Iейуэ кIэзызын. Нурхьэлий пIыщIауэ 
мэкIэкуакуэ, и жьэпкъыр щIоуэ, ажэ жьакIэм 
псыр къыпыжу. Хъуэпсэгъуэ нур, 53. Елдар 
зэIущIэр зэрекIуэкIыу, гуэщым нэсщ, бжэр 
икъутэри, кIэкуакуэу дурэшым дэс Нурхьэлий 
къыдишу тешанкIэм иригъэтIысхьэху, жылэр 
къызэрыIэтащ. Хъуэпсэгъуэ нур, 256.

КIЭКЪУАГЪ 1). Щыгъын гуэрым и кIэм и 
къуагъ. [Думэсарэ Астемыррэ Лурэ яжреIэ:] Тобэ 

ирехъу, Елдар ар имыгугъэмэ, Жыраслъэн и фызым 
и кIэ къуагъ зыкъуигъэпщкIуэнут? Мазэ ныкъуэ 
щхъуантIэ, 517-518.

КIЭКЪУЗ (3). 1. (1). Пасэрей адыгэ сабий 
джэгукIэ «Хъуэпсэгъуэ нур» романым хэтыр. Абы 
[Лу] кIэкъуз джэгуныр фIыуэ илъагъурти езым 
ищIа баш шэрыуэмрэ зи кIапитIыр Iэжьэпэм ещхьу 
пыупсыкIа кIэкъузымрэ дэнэ кIуэми здихьырт. 
Хъуэпсэгъуэ нур, 283. 2. (2). Зи кIапитIыр 
Iэжьэпэм ещхьу пыупсыкIауэ щыту баш кIэкъуз 
джэгуным къыщагъэсэбэпу. Лу и ныбжьэгъухэм 
яхэтт къуацэ иIыгъыу, кIэкъузыр къиуIэн и гугъэу. 
Хъуэпсэгъуэ нур, 283. 

КIЭЛОШ (2). Хьэфэм къыхэщIыкIа вакъэ, 
бзатхьэ къатыр. Абыхэм [нэхъ бейхэм, нэхъ 
зызыгъэуэркъхэм] ящыщ зыбжанэм шырыкъу 
ялъыгът, гъэмахуэ хуабэм щхьэкIэ къамыгъанэу 
кIэлош телъыжу, зэрыбейр, зыхуей зэрагъуэтыр 
абыкIэ къагъэлъагъуэу. Хъуэпсэгъуэ нур, 84. 
Пэжыр кIэлошым ещхьщ: щIэмэ – зыбохьэ, жьы 
хъуамэ – хыфIыбодзэж. Лъапсэ, 98.

КIЭЛЫНДОР (11). Унэм хэт пэшхэр 
зэпызыщIэ щIыхьэпIэ; пырхъуэ. ЕтIуанэ этажым 
дэкIуейри Иринэ кIэлындор кIыхьу алэрыбгъу 
зэрымылъыжым ирикIуэурэ, бжэм тет номерым 
йоплъ. Нал къута, 238. Къуажэбгъум псым и 
гъунэгъуу мэжджыт тIэкIуи дэтт, чы-бжэгъу 
унэм и кIыхьагъыр и кIыхьагъыу, кIэлындор 
Iуту, бгъэни телъу, щхьэгъубжэхэм щIыхуу ла 
Iупхъуэ яIулъу. Лъапсэ, 57. Аннэ Павловнэ узыхуей 
илъэпкъыр къигъэхьэзыращ, иджы аргуэру анализ 
зэ едгъэщIынщи, Iуэхум и ужь дихьэнщ щыжытIэ 
дыдэм кIэлындорымкIэ къиIукIыу Iэуэлъауэ 
зэхэтхащ. Лъапсэ, 16. 

КIЭЛЪЭФ (1). плъыф. Хуэмыху, цIыху 
зэщIэмыкъуа, зыкIэлъымыплъыж. А фызыжь 
кIэлъэфыр пщIантIэм къыдыхьэу, и дамэр гуэлэлу 
бгъэжь гуэр къыдэпщхьэу Лу къыфIэщIырт, сыту 
жыпIэмэ я нэхъ хуабэ хъуами Чачэ и цы IэлъэщI 

.
КIЭЛЪЕЖЬЭН (кIэлъожьэ) лъэмыI. 2). 

Зыгуэрым и ужь иту ежьэн, кIэлъыкIуэн. Къэвгъанэ 
жэмыжь закъуэр, - Думэсарэ гъыуэ якIэлъежьащ 
[Аралпымрэ и гъусэхэмрэ]. Хъуэпсэгъуэ нур, 
290. – Зэ умыпIащIэт, тхьэмадэ, - жиIэри военнэр 
къыкIэлъежьащ [Бекъан]. Нал къута, 269.

КIЭЛЪЫГЪЭЖЭН (кIэлъегъажэ) лъэI. (1). 
Зыгуэрым и ужь иту зыгуэр гъэжэн. Зэхыумыхамэ, 
уи хьэр умыгъэбанэ, е щIалэ цIыкIу кIэлъыгъажэ 
гъуоми, егъэдаIуэ. Хъуэпсэгъуэ нур, 83.

КIЭЛЪЫГЪЭКIУЭН (кIэлъегъакIуэ) лъэI. 
(9). 1. (7). Зыгуэрым и ужь иту зыгуэр гъэкIуэн. 
[Бажэм:] Иджыпсту зыгуэр кIэлъывгъакIуи, 
кIэщIэвгъэдэIухь: гъумэтIымэурэ гъуэгу здытетым 
кхъухь и щIыкIэр къиву мэкIуэж [цыжьбанэр]. 
Кхъухь пхэнж, 506. Къэрэшей къущхьэри зы 
бжьыхьэ жэщ закъуэм, щыIаи-щымыIаи жыхуаIэм 
хуэдэу, хэкум ирашащ, итIанэ, щIымахуэ щIыIэу, 
шэшэн-мышкъышыр абы кIэлъагъэкIуащ. Лъапсэ, 
84. Щэрданхэ нэхъ шыфI дыдэу яIэри лъэныкъуэегъэз 
ищIри Жыраслъэн унэмрэ шэщымрэ мафIэ 

щIидзэжащ, «ар ягъэункIыфIу и ужь итурэ пхъэр 
ныскIэлъагъэкIуэнкъым», жиIэри. Хъуэпсэгъуэ 
нур, 256. 2. (2). Зыгуэр укIын, мыпсэуж гуэрым 
зыгуэр иужь гъэкIуэн. [БырмамытI мэрым жреIэ:] 
Дакъикъэ пщыкIутху пIалъэу узот: къызэхуэсрэ – 
уи насыпщ, къызэхуэмысрэ – уи фызыр уи нэкIэ 
плъагъуу IуспIэнщи, уэри абы укIэлъызгъэкIуэнщ. 
ХьэщIэ лъэпIэ, 406. [Псэун Iурарэ жреIэ:] Уи 
Сталинри си Гитлерри согъэпцI, «пащIэ бзииплъ» 
щIалъхьэжам укIэлъызмыгъакIуэм. Къалэн, 436.

КIЭЛЪЫДЭКIУЕИН (кIэлъыдокIуей) лъэмыI. 
(2). Зыгуэрым и ужь иту зыщIыпIэ дэкIуеин. 
Саримэ щашам Тинэ хъыджэбз цIыкIу дыдэт, 
щIалэ цIыкIухэр зэгуигъэпрэ ирахужьэмэ, жыгым 
джэдум ещхьу дэжеинти, кIэлъыдэкIуейIамэ, зы 
жыгым къемыхыу адрей зридзырти къахуэмубыду 
ежьэжырт. Мазэ ныкъуэ щхъуантIэ, 662. Лу 
кIапсэр къызэрыIэщIыхьэу еIащ, арщхьэкIэ 
хуэIыгъакъым, къехуэхыж пэтащ, щымыхъум 
езы Елдари кIэлъыдэкIуейрти Лу абы здихьырт. 
Хъуэпсэгъуэ нур, 100.

КIЭЛЪЫДЖЭН (кIэлъоджэ) лъэмыI. 4). 
IукIыжым, ппэIэщIэ хъум еджэн. Иринэ 
якIэлъыджэ щхьэкIэ къамыгъанэу, цIыкIу къомым, 
джабэм кIэрылъэдауэ, къажыхь. Щынэхужьыкъуэ, 
63. Сэлэт комитетым сащыщщ жызыIа сэлэтыр 
абы [щIэкIыжхэм] якIэлъыплъу якIэлъыджащ: - 
Зэпыту фыкIуэ! Хъуэпсэгъуэ нур, 175. 

КIЭЛЪЫЖЭН (кIэлъожэ) лъэмыI. (17). 
Зыгуэрым иужь иту жэн. Гунэуэси, и сабий быныр 
и гъусэу, нэхъыжь дыдэр япэ иту, нэхъыщIэ цIыкIур 
джалэм къэтэджыжурэ якIэлъыжэу, мафIэм ис 
унэмкIэ мажэ. ГущIэгъу, 423. ЩхьэщукIуриикIыу, 
хъушышэу, Шхыдэу толъкъуныр мэятэр, Зым зыр 
хуэпIащIэу кIэлъыжэу Iуфэм йоуалIэр, мэщатэр. 
Толъкъун. «Бгы лъапэхэм деж», 111. Къуршыпс 
уэрым сыкъыдожэ, Къызитынур игу пымыкI. Ноби 
къэси сыкIэлъожэ, ЛъэщIыхьэни зи слъэмыкI. 
ЩхьитI зыфIэту Iуащхьэмахуэ. «Мывэ хуабэ», 147.

КIЭЛЪЫКIИИН (кIэлъокIий) лъэмыI. 1). 
Зыгуэрым и ужь иту е кIэлъыкIуэу кIиин. ЩIалэмрэ 
фызыжьымрэ щыIукIыжым, Залымджэрий 
якIэлъыкIиящ. Хъуэпсэгъуэ нур, 105. 

КIЭЛЪЫКIУЭ (5). плъыф. мыхь. Зыгуэрым 
и ужькIэ къакIуэ, зыгуэрым и ужь иту. Шамум 
кIэлъыкIуэ щIалэри фIыцIэщ, лъагъугъуафIэщ, 
нэжэгужэщ, псэлъэрейщ жумыIэмэ, дэбгъун 
щыIэкъым. ХьэщIэ лъапIэ, 401. Дэфэрэдж 
ежьэжыну щыхуежьэм, мэлыхъуэ цIыкIум и Iэ 
сэмэгум Iэпхъуамбэшхуэм кIэлъыкIуэм и ныкъуэ 
фIэкI зэрыпымытыжым гу лъитащ, арщхьэкIэ 
Iэпхъуамбэр сытым пиупщIа? Лъапсэ, 56. 
Нэхъыжьыр Дэфэрэдж ещхьыркъабзэу лIыубыдым 
яубыдри Мысыр щыпсэууэ жаIэ, дзэм хэту. Абы 

 
КIЭЛЪЫКIУЭЖЫН (кIэлъокIуэж) 

лъэмыI. (3). Зыгуэрым и ужь иту кIуэжын. 
Зауэм кIуа щхьэгъусэми, Уареда, Уи къуэр 
кIэлъокIуэжри, Уареда. Си анэм хуэзусыжар. 
«Щхьэлыкъуэ», 392. 

☐ ЩIалэ гъакIуи кIэлъыкIуэж (2). Еплъ щIалэ I. 

КIЭЛЪЫКIУЭН (кIэлъокIуэ) лъэмыI. (38). 
1. (19). Зыгуэрым и ужь иту кIуэн. Хьэблэм 
джэдкъаз зыгъэхъуу фызу дэсыр къакIуэурэ адакъэ 
хужьыр зэрагъэщIэгъуэнур ямыщIэу йоплъ, дэнэкIэ 
кIуэми и ужь иту кIэлъокIуэ. Бабыщыкъуэ 
адакъэпщ, 488-489. Зым зыр кIэлъыкIуэу, къру 
хабзэу, Пшэм хэту щIыгур зэпаплъыхь, Жыласэ 
щIыкIэу, бийм хуагъазэу Шэ плъыжь Iэрамэр 
къырапхъых [самолетхэм]. ЗэкъуэшитI. 
«ЩIалэгъуэ щIыналъэ», 17. Хьэр бзэхауэ, зейр 
кIэлъыкIуэм – Хьэм и къупщхьэм ныхуэзащ. Хьэ 
щыкIа. «Дамыгъэ», 121. 2. (1). Зыгуэрым иужь 
итын, къыкIэлъыкIухьын. Езы Инали мащIэрэ 
якIэлъыкIуа [Буруныпсыр IузыщIэхэм]: сыт 
фыхуей, сыт фыхуэныкъуэ, жиIэу. Мазэ ныкъуэ 
щхъуантIэ, 520. 3. (11). Зыгуэрым деж кIуэн и 
хабзэу. Дэфэрэдж куэдым къызэрацIыхури, куэд 
къыкIэлъыкIуэу зэрыщытри зымыщIэ щыIэт – 
итIани тырку пащтыхь ныкъуэу псы Iуфэм Iусыр 
фыз Iэзэм къыкIэлъыкIуэну хэт и гугъэнт. Лъапсэ, 
120. [Федот:] Сэ си кIыщым Iэджэ нокIуэ, Уеблэм 
пщыри къыскIэлъокIуэ. «Тисей», 504. ЦIыкIущи 
зэм лъэс зищIами, щыхуейм деж зригъэщIеикIыу 
уанэгум ису хуейм я благъэхэм якIэлъыкIуэнщ, 
уеблэмэ шызакъуэгу къызэригъуэту я унэгуащэр 
и дыщым ишэжынщ. Нэгъуху, 21. 4. (6). Нэчыхь 
зыхуимыIэ цIыхубзыр зешэн. Пэжрэ пцIырэ хэт 
ищIэрэ, иджыри жаIэрт Мэсхьуд Мусэ и фыз 
Мэрям кIэлъыкIуэу. Мазэ ныкъуэ щхъуантIэ, 
632. СыщIасэлIкъым СызэштеуакIуэу, Фыз 
сакIэлъыкIуэу Сыжэщ щысакIуэу, Си щIакIуэ 
кIапэм Гуащэ тезгъэсу Схуэдэр есакъым. 
«ЩIалэгъуэ щIыналъэ», 423. 

КIЭЛЪЫКIУЭТЭН (кIэлъокIуатэ) лъэмыI. 
(2). Зыгуэр егъэжьэн, егъэжьэжын. Уэршэрыныр 
щымыхъум, Сэид тэджыжащ, дыуэр пщэдей 
пхуэстхынщ, жиIэри Инус абы кIэлъыкIуэтэну 
тэджащ. Хъуэпсэгъуэ нур, 70. ХьэщIэр зи 
хьэщIэу Къазджэрии ЯкIэлъыкIуатэу кIэлъыщIокI. 
Къазджэрий. «Вагъуэ махуэ», 12.

КIЭЛЪЫПЛЪЫН (кIэлъоплъ) лъэмыI. (69). 
1. (15). Зыгуэрым и ужьымкIэ плъэ, и ужь 
иплъэн. Шу щIэпхъуэжати кIэлъыплъу ТхьэIухуд 
ябгэр мэшхыдэ. «ЩIалэгъуэ щIыналъэ», 418-
419. Седжэну жыжьэ сыщагъакIуэм, А махуэр 
ноби сэ сощIэж, Си анэр гъыуэ ныздэкIуатэрт, 
«Уядэжь и унэ къэгъэзэж», Арат жиIэфыр 
къыскIэлъыплъу. УцIыкIуу уи гум ибубыдэр. 
«Вагъуэ махуэ», 83. Марфэ куэдрэ пыгуфIыкIыу И 
Iэр ищIу кIэлъыплъащ, Хуэубыдыни илъэмыкIыу 
Нэпсхэр нэкIум тез къэхъуащ. «Бдзэжьеящэм 
ипхъу», 165. 2. (13). Зыгуэрым фIэгъэщIэгъуэну 
еплъын. Мо мазэ дыдэм кIэлъыплъыт, И блыпкъ 
хужьыбзэр къыщIощ. Гъуэгъуакъэ уафэр… 
«Вагъуэ махуэ», 18. Нэху куэдрэ якIэлъыплъащ 
къызыхэкIа лъэпкъым, ирагъэблагъэурэ Iэджэм 
я дежи щыIащ. Кхъэлэгъунэ, 375. Джэдкъазми 
шхэн яухати, адакъэм ищIэм кIэлъопъ: Уа-а-а, 
Джэлил уафэм долъэтей, - жаIэу. Бабыщыкъуэ 
адакъэпщ, 492. 3. (14). Зыгуэрым гъэхуауэ еплъын 
фIы и гу хуимылъу. [БырмамытI:] Модрей 

тIасхъэщIэхыу къэзыкIухьхэри къыткIэлъоплъ, 
дэри тщIэнур тщIэркъым: хъуржыным илъ 
ди Iэщэхэр къитхыу дыкъалъагъумэ, тIэу 
емыплъу даукIынущ, къидмыхми, ди махъшэр 
къызэралъагъуу вертолетыр къемытIысэхыну 
Iэмал иIэкъым. ХьэщIэ лъапIэ, 401. А лъэхъэнэм 
Мысыр къэралым пащтыхьу тетыр Мустафэт, 
и ныбжьыр хэкIуэта пэтми, зигъэткIийт, фIыкIэ 
къыпыпхын щымыIэу, и фызыр щIалэти, дзыхь 
щIагъуэ хуимыщIу кIэлъыплът. Лъапсэ, 100. 
Имыхабзэу псынщIащэу къигъэзэжащи, зыгуэр 
щыщыIэщ жери пэгуныр иIыгъыу лIыжьым 
кIэлъоплъ [Жангулэз]. КIапсэ кIапэ, 17. 4. (26). 
Зыгуэрым къалэн хуэщIын, зыгуэр зехьэн. Мес 
Казбеки щыгъщ уэс щIакIуэ, И аузхэм щоблэ 
дыгъэр, ФIыгъуэ Iэджэм я хъумакIуэщ Бермамыту 
фIым щыгугъыр, ЯкIэлъоплъыр Iэщу дгъэхъум, 
Ебж мычэму IэщIэ-выщIэр. Бгы собранэ. «Партыр 
ди пашэу», 79-80. Бекъанрэ Iурарэрэ зэнэзэпсэу 
зэдэпсэуурэ, цIыкIуу щытар ин хъуащ, ин 
хъуа хъыджэбзыр япэ къылъыхъуам дэкIуащ, 
нэхъыщIэ цIыкIури лъагъугъуафIэт, лэжьэрейуэ 
и дэлъхуищым якIэлъыплъу, унэри хъарзынэу 
зэрихьэу, цIыхубз IэщIагъэу хуэмыщIэф щымыIэу, 
ипщэфIын игъуэт закъуэмэ, IэфIуи пщафIэт. 
Къалэн, 427. ЗэрыжаIати, Нурхьэлий Думэсарэ 
дежкIэ къакIуэри аргуэру къелъэIуащ унэм тIэкIу 
кIэлъыплъыну. Хъуэпсэгъуэ нур, 189. 5. (1). 
Къэхутэн, щыгъуазэ зыщIын, зэгъэщIэн, зегъэсэн. 
Бот кIэлъыплъурэ иджы IункIыбзэ щIыкIэ 
зригъэщIащ. Хъуэпсэгъуэ нур, 187. 

КIЭЛЪЫПIЭЩIЭН (кIэлъопIащIэ) лъэмыI.
3). Зыгуэрым пIащIэу кIэлъыкIуэн. И пэм 
къикIыу Iугъуэ гъуэзу, Иныжьыщхьэри джэрэзу, 
ПащIэкIитIыр щIым нэмысу, Лъы къыпыткIум 
удзыр ису, КIэлъыпIащIэу, зейм кIэлъожэ, Хьэм 
ялъагъумэ, псори йожэ. «Елбэздыкъуэ», 6. 
[Фэуаз:] Шым къызэдзэкъэн хуэдэу зещI, сэри 
хуэзмыдэххэнурати, фIыуэ селъэдэкъэуащ, сяпэ 
ища си гъуситIым сакIэлъыпIащIэу. Анка, 381.

КIЭЛЪЫСЫН (кIэлъос) лъэмыI. (1). ПсынщIэу 
лъэщIыхьэн, кIэщIкIэ и ужь иту нэсын. Бгъурыту 
гъуэгум пкъор уолъагъур, ЦIыху гузэвэгъуэм 
иIэ пIалъэ: Зым зыр кIэлъысу телеграммэм 
ГъущI кIапсэ занщIэр егъэпсалъэ. ЩIэгъэкъуэн. 
«Дамыгъэ», 71. 

КIЭЛЪЫУЭН (кIэлъоуэ) лъэмыI. (2). 
Зыгуэрым и ужьымкIэ, кIэлъыкIуэу уэн, 
зыгуэр кIэлъыутIыпщын, тригъэхуэн 
мурадкIэ. Къызбгъурытахэм самыгъакIуэу Си 
лъэрыгъыпсыр сфIыпачащ, Си ужь къитари 
къыскIэлъыуэрт, Бэлыхь ди пашэм дэсшэчащ. 
ЗэкIэщIэуэ. «Щхьэлыкъуэ», 397. Мусэрбий илъри 
щIэпхъуащ, арщхьэкIэ Аралпыр кIэлъыуэри, 
кIарц жыгым IэплIэ хуищIауэ щIалэр ещэтэхащ. 
Хъуэпсэгъуэ нур, 294.

КIЭЛЪЫХЭПКIЭН (кIэлъыхопкIэ) лъэмыI. 
(2). Зыгуэрым и ужь иту зыщIыпIэ хэпкIэн. 
Узижагъуэр псым хырепкIэ, Си адыгэ хэку, 
КIэлъыхэпкIэри епкIыхыу, Си адыгэ хэку. Зеич 
лантIэ. «Батырыбжьэ», 32. Си щIалэм Iулыдж 

хуэзымыщIри, Уареда, Псым и куупIэм хырехуэ, 
жи, Уареда. КIэлъыхыхьэр ирихьэхыу, Уареда. 
КIэлъыхэпкIэр епкIыхыу, Уареда. Гущэкъу уэрэд. 
«Щхьэлыкъуэ», 389. 

КIЭЛЪЫХЫХЬЭН (кIэлъыхохьэ) лъэмыI. (1). 
Зыгуэрым и ужь иту, зыщIыпIэ хыхьэн. Си щIалэм 
Iылыдж хуэзымыщIри, Уареда, Псым и куупIэм 
хырехуэ, жи, Уареда. КIэлъыхыхьэр ирихьэхыу, 
Уареда. КIэлъыхэпкIэр епкIыхыу, Уареда. Гущэкъу 
уэрэд. «Щхьэлыкъуэ», 389.

КIЭЛЪЫЩIЭКIЫН (кIэлъыщIокI) лъэмыI. 
(2). 1. (1). Зыгуэрым и ужь иту щIэкIын, зыгуэрым 
кIэлъыкIуэу щIэкIын. Афицарым пIащIэ-
тхъытхъу бжэмкIэ щигъазэм, абы и гъуса къомри 
кIэлъыщIэкIыжащ. Хъуэпсэгъуэ нур, 175. 2. (1). 
Зыгуэрым бгъэкIуэтэжу кIэлъыкIуэтэн, егъэжьэжын. 
ХьэщIэр зи хьэщIэу Къазджэрии ЯкIэлъыкIуатэу 
кIэлъыщIокI. Къазджэрий. «Вагъуэ махуэ», 12.

КIЭЛЪЫЩIЭПХЪУЭН (кIэлъыщIопхъуэ) 
лъэмыI. (1). Зыгуэрым и ужь иту щIэпхъуэн; 
зыгуэрым кIэлъыкIуэу щIэпхъуэн, щIэцIывэн. 
[Якъуб:] КIэлъыщIэпхъуи къэубыд. Нал къута, 305.

КIЭЛЪЫЩIЭХЫН (кIэлъыщIех) лъэI. (1). 
Зыгуэрым ей гуэр и ужь иту щIэхын. Щхьэхуещэр 
тхэмэ, итхыр пхокIыр: Зыр егъэбампIэ, зыр 
егъэмэх Дунейм апхуэдэр щытекIыжкIэ, Итхари 

 
КIЭМПIРАФЭ (2). плъыф. Гъур, уэд дыдэ. 

Жэм кIэмпIрафэ иджыпсту къеIыпх нэхърэ, 
гуур зыIэрыбгъыхьэмэ, дауи, нэхъ фейдэщ. 
Щынэхужьыкъуэ, 11. Фызыжь кIэмпIырафэр ерыщ 
екIуауэ къыщIэмыкIуэр Лу дэнэ щищIэнт, ар езы 
Чачэт зыщIэжыр. Мазэ ныкъуэ щхъуантIэ, 503.

КIЭМСЭМОЛ (4). Еплъ кIапсэмол. – Щхьэ 
зыщыбгъауэрэ, Iэдэм, - жиIэри Лу къэуващ, - 
бэлшэвичми кIэмсэмолми зи Iуэху зэрахуэр 
къулейсызыр аракъэ? Мазэ ныкъуэ щхъуантIэ, 
631. [Думэсарэ:] Мэжджытыр зэхуэдвгъэщI 
жызыIи, и унэр къытезыхыну абы ещи, ликбезыр 
жылэм къыдэзыхьаи, кIэмсэмолу щIалэгъуалэр 
зэхуэзышэси – зы къигъэнэнкъым зи щхьэфэ 
имыIэбэ [Жыраслъэн]. Мазэ ныкъуэ щхъуантIэ, 
519. Мэсхьуди и псалъэр къыхиIуащ: - Долэт 
пщIэ къыщыхуащIынур сэ бжесIэнкIэ, соIуэ – 
кIэмсэмолым молэр хэкум ирахумэ, Долэт 
нэмэзыбзэ тIэкIу ещIэри сэбэп хъунщ, советскэ 
молэуэ как раз бгъэув хъунущ, ищIэр мащIэми 
пIихыр куэду. Мазэ ныкъуэ щхъуантIэ, 644.

КIЭМУНИСТ (6). Еплъ кIамунист. – Инал 
кIэмунистщ, - жиIащ Астемыр, – кIэмунистым 
дежкIэ лъэпкъ зэхэгъэж щыIэкъым. Мазэ ныкъуэ 
щхъуантIэ, 520. [ЦIыкIухэм жаIэрт:] ГурыгъаIуэт 
а ахьмакъым [Таша]: кIэмунистыр аращ, тIысэ, 
жэнэтыр зыхуэфащэр. Мазэ ныкъуэ щхъуантIэ, 
549. [Астемыр Ерулрэ Бэлацэрэ яжреIэ:] Апхуэдэ 
къабзэщ кIэмунист, бэлшэвыч жыхуэпIэр, зы 
цIыху лъэпкъщ… Хъуэпсэгъуэ нур, 264. 

КIЭМЩХЬЭМ (1). Баш гъум, зыгуэрым уреуэ 
хъуну. Ар Думэсарэ, сабийхэр кIийуэ щызэхихым, 
къыщIэпхъуауэ къажэрт, зы баш кIэмщхьэмыфI 
иIыгъыу. Хъуэпсэгъуэ нур, 144.

КIЭН 5). 1. (4). Псэущхьэм и лъакъуэ 

къэгъэшыпIэм хэлъ къупщхьэ цIыкIу, сабийхэр 
щыджэгукIэ къэгъэсэбэпыу. Е щIалэ цIыкIуу 
кIэн джэгуахэр Шуей хъужауэ куэд уолъагъур. 
Зэманым декIу. «Батырыбжьэ», 11. 2. (1). 
Лъэгуажьэтес, лъэгуажьэ зэрытыпIэм телъ 
къупщхьэ тыкъыр хъурейр. Езым [Мэмэт-
щIакъуэ] зэриIуэтэжымкIэ, советскэ властыр 
къэзыхьыжахэм яхэту зауэм Iуту и лъэгуажьэ 
кIэным шэ къытехуауэ аращ, арщхьэкIэ и 
пэжыпIэр мырат: шызакъуэгукIэ мэз Iуфэм кIуауэ, 
мэз джэд къом къэукIа хьэзыру Iэтэу зэтелърэ 
удз Iэмбатэ цIыкIукIэ щIэхъумэжауэ ирихьэлIащ. 
Лъапсэ, 46.

◊ КIэныр къикIын (2). Насып зыгуэрым 
къеуэлIэн, и насып къикIын. Зым королевэ 
пешкэр ищри И кIэн зы дзэпщым мес къикIащ. 
Шахмэт джэгукIэ хэт зымыщIэр. «Батырыбжьэ», 
65. Аращ а махуэм Нурхьэлий и кIэныр 
къыщIикIар. Хъуэпсэгъуэ нур, 214. КIэныр 
къиудын (1). Еплъ кIэныр къикIын. Къэнэжари 
куэдтэкъым: Чачи Советым ишэу, Вэрокъуэ 
Нахъуэ фызыжьым экзамен тIэкIу къыIригъэхрэ 
справкэр зыIэщIигъэхьамэ, кIэныр къриудат. 
Мазэ ныкъуэ щхъуантIэ, 503. 

КIЭНАУЭ (23). ЩIытI, кIыхьу датIыкIыу щIыр 
къратхъуурэ ящI кумбыгъэ псы ирагъэжэну. 
[Къадым Шаукэт жреIэ:] Уи щIым хуэзэ псыIур 
гъэкъабзэ, кIэнауитI-щы дэтIыкIи, псы инар 
игъэкI. Аргъуей, 388. Уэ псыIэрышэ къэбгъэжэнум, 
КIэнауэ куууэ дэптIыкIа? Жылэр кIуэдакъым. 
Мес къэкIыгъэр… «Батырыбжьэ», 74. Жэщым 
ищхьэмкIэ уэшхышхуэ къешха хъунти, 
хадапхэмкIэ иж псыр къиуат, къуэм дэмыхуэжу 
къыдэури кIэнауэ, кумб сытхэм псыр из хъуат. 
Бабыщыкъуэ адакъэпщ, 489.

КIЭНДЖЭГУ (3). 1. (2). КIэнкIэ зэрыджэгу, 
кIэн щыджэгу. Мы сэ сызыхэт Iуэхум елъытауэ 
зэанэзэпхъур зыхэтыр кIэнджэгу хуэдэщ, жиIэу 
арат Албиян зэгупсысыр. Щынэхужьыкъуэ, 
33. Уэлэхьи, Инал кIэнджэгу зэригъэлъагъуну 
къэмыкIуэ. Мазэ ныкъуэ щхъуантIэ, 639-640. 2. 
(1). Iуэху мыхьэнэншэ гуэр. Мэтхъэн Къазджэрий 
хэкум къадыуэ исащ, пщIэ къыхуащIу. Иджы мес, 
кIэджэгущ зыхэтыр. Мазэ ныкъуэ щхъуантIэ, 638.

КIЭНТХЪ (4). КIэкъинэ, щIэтIысыкIыу 
лъабжьэм къинар. Шыуанышхуэм изу ита псыр 
ивыкIыху егъавэри шыуаныщIэм гъуабжафэу 
кIэнтхъ тIэкIу къонэ. Лъапсэ, 101. Сихьыным 
хуэдэу псы уэрари, Псыхъуэм сыдыхьэм, игъукIащ, 
Псы кIэнтхъ къинамэ, - куэдрэ? УцIыкIуу уи гум 
ибубыдэр. «Вагъуэ махуэ», 83. 

КIЭНТIЫIУ (4). Тхы къупщхьэмрэ пхэ 
къупщхьэмрэ щызэрыгъэубыда щIыпIэ. 
ЩIымахуэ шылэр икIа пэтми, Ахъсар иджыри 
къэс и кIэнтIыIум Iэмал къритыркъым. МелыIыч, 
461. И кIэнтIыIур къеузми, къэмыкIуэу хъунукъым 
[Ахъсар]. МелыIыч, 460.

КIЭНФЕТ (22). Урысыбзэ ныкъуэкIэ: конфеты. 
Iыхьэ цIыкIуурэ зэпыупщIа IэфIыкIэ. Хьэжумар 
[Иван Петрович зыхуигъазэу]: Хьэуэ, фIыщэу 

пщIащ ар, жылэм кIэнфет сытхэр къахьри 
хъыджэбзхэр ягъатхъэ, уэ сэбэп хъун къахуэпхьащ. 
Алъхъо, 97. Я унэ къыщIэхьэжакъэ – Данэ цIыкIу 
зыгуэр къримытыну Iэмал иIэкъым, кIэнфет 
е компот имыгъуэтамэ, пхъэщхьэмыщхьэ 
къыхуихьырт [Албиян]. Щынэхужьыкъуэ, 29. 
Къазджэрий щIалэ цIыкIур иущийуэ зыкъомрэ 
бгъэдэсащ, икIи игъэшхащ, и стIол къыдэгъэжым 
дэлъа пыченэмрэ кIэнфетрэ къритри. Мазэ 
ныкъуэ щхъуантIэ, 604.

КIЭПКЪ (5). Тхы къупщхьэр зэриух тхы IупщIэ, 
бгым деж. Дэнэ сыт щилъэгъуми, Долэт и кIэпкъым 
дэIуауэ кърихьэкI пхъэбгъу тIэкIу къыдихырти, 
къамэпэкIэ иритхъэрт. Хъуэпсэгъуэ нур, 270. 

◊ КIэпкъым дэIун (2). Зыгуэрым текIуэн, 
ефIэкIын. Жыраслъэн къызэрилъытэмкIэ, абы 
къыпэрыуэн щIалэ иджыри къалъхуатэкъым, 
езыри уэркъщ, Елдар хуэдэ Iэджи и кIэпкъым 
диIуфащ, арат абы модрей щIалэр имылъагъу 
хуэдэу зищIу, хъыджэбз цIыкIум щыгуфIыкIыу 
щIыщытыр. Хъуэпсэгъуэ нур, 111. КIэпкъым 
дэIуауэ къехьэкIын (1). Еплъ кIэпкъым дэIун. 
Мысост и кIэпкъым дэIуауэ кърихьэкIынщ, лIыфI 
хахыркъым. Щынэхужьыкъуэ, 14.

КIЭПСЭМОЛ (5). Еплъ кIапсэмол. - Ей, 
къуажэ махуэ хъун, фыкъедаIуэ, пщэдей 
спектакль къагъэлъагъуэ, кIэпсэмол щIалэр молэм 
зэрытекIуар зэвгъэлъагъунумэ, фыкъекIуалIэ», - 
жиIэу Лу гъуом зригъэщхьу кIийрт, адрейхэри абы 
дежьу хуэдэу зэрыгъэдыхьэшхырт. Мазэ ныкъуэ 
щхъуантIэ, 642-643. СыкIэпсэмолатэмэ, си Iуэхут 
си гугъу абы къащIтэмэ! – жиIэу фызыжьым 
кIэлъоджэ [Iэдэм]. Мазэ ныкъуэ щхъуантIэ, 631. 
[Хьэбибэ Апчарэ жреIэ:] СыкIэпсэмолщ, жыбоIэ. 
Нал къута, 227.

КIЭПХЫН (9). Щыгъын щIыIутелъ гупэр 
ямыуфIеин папщIэ зыIуалъхьэ щыгъын. 
КIэпхын хужь цIыкIухэр яIупхауэ, я IэлъэщI 
тIэкIури хужьу хъыджэбз плIыщI фермэм 
тесщи, уэрэдрэ хъыджэбз макъ цIурэ фIэкIа 
зэхэпхыркъым. Щынэхужьыкъуэ, 48. [Iурарэ] Я 
гъунэгъу фызыжьри, и Iэр кIэпхынымкIэ илъэщIу, 
къакIуэрт. Мазэ ныкъуэ щхъуантIэ, 598. Фэр 
щагъэкъабзэм фэр Iэтэу тевэву щызэтелът, 
цIыхубзхэм къаувыхьауэ, фэ кIэпхынышхуэ 
ящIэпхар фэ ямыгъэкъэбзам къызэрыгуэкI 
щымыIэу. МелыIыч, 451. 

КIЭПХЪ (31). Мэзым щыпсэу псэущхьэ Iэл 
цIыкIу, кIэ бырыбышхуэ пыту. КIэпхъыжь цIыкIур, 
пщIий иIыгъыу, КъакIуэрт-къалъэрт, фIым 
щыгугъыу. «Бажэ пшынэ», 12. Хъарзынэу кэпхъыжь 
цIыкIу бжей жыгышхуэм дэжей – къежэхыурэ пщIий 
зэхуихьэсу къыщыхуэзэм, [къыдырым] жриIащ: - 
КIэпхъыжь цIыкIу, уи пщIийр зыщIыпIи кIуэнкъым. 
Кхъухь пхэнж, 497. Бажэри зэрынэхъыфI щыIэкъым, 
хэт и джэдэщ нэхъ тIасхъэу пIэрэ жиIэу жэщым нэху 
щыху къеджэдыхь – джэди къази къыпэщIэхуэр ешх, 
кIэпхъ къыпэщIэхуэми, щысхьырабгъу иIэнукъым. 
Кхъухь пхэнж, 507.

КIЭПIЕЙКIЭ (2). 1. (1). Ахъшэ жьгъей, сомыр 
щэ ищIыкIауэ и зы Iыхьэ. Яфети ухуэсакъын 

хуейт, налог зыта Iэджэ тхьэусыхэрт «кIэпIейкIэ 
къыттенакъым, итIани щIыхуэ къыстенауэ 
итщ» жаIэрт. Нэгъуху, 20. 2. (1). МащIэ, зыри 
къимыкIыу. [Дэфэрэдж:] «Хэт ассистенту 
къэувын?» - жысIэу сеупщIати, псори щым 
хъуауэ зэхэтщ, быхъи-сыхъи жамыIэу, я щхьэр 
къыфIэхуауэ я туфлъэ лъапэм йоплъыжхэр, 
е езыр-езыру зоIущащэ, зохъуцацэ, сэ жысIар 
зэхамыха хуэдэ, я цIэ исIуэурэ чэзууэ сеупщIмэ, 
я жэуапыр кIэпIейкIэщ – псоми щхьэусыгуъэ 
зырыз къагупсысыр: зым тхьэлъанэ ещI 
хущIэмыхьэну, адрейр Iэтащхьэм деж ираджауэ 
къыщIокIыр, ещанэм и жыпым бюллетень кърехри 
зэрысымаджэр уегъэлъагъур. Лъапсэ, 14-15.

КIЭПIИЙ (1). УнэцIэщ, «Хъуэпсэгъуэ нур» 
романым и персонажхэм ящыщ зыщ. Къэзылъэфри 
зылъэфыжри пщIэнукъым, жыхуаIэм хуэдэу, 
Мусэрэ Нурхьэлийрэ я Iуэхур псыхэкIуадэ хъуами, 
къуажэм гуфIэгъуэ куэд зэуэ къахуэкIуащ: КIэпIий 
Андулыхь, Пэщ ЛутIэ, Дзэгъэщтокъуэ Алим, 
фызабэ Бабыху сымэ я къуэхэу Къэбэрдей полъкум 
хэту «Туземнэ дивизэм» хэтахэр къэкIуэжащ. 
Хъуэпсэгъуэ нур, 208.

КIЭРАХЪУАЛЪЭ (3). ХъумпIырэ, кIэрахъуэр 
зыралъхьэ хъуржын цIыкIу фэм къыхэщIыкIауэ. 
КIэрахъуалъэм илъ кIэрахъуэм [нэмыцэм] и Iэ 
лъэныкъуэр телът. Нал къута, 242. Дэрдэхь 
кIэрахъуэм шэр из ищIри, кIэрахъуалъэм изолъхьэж 
иджы щыжиIэ дыдэм лIы къыхуэзар хъыджэбз 
цIыкIум къеплъри гу лъитащ ар хъыджэбз дахэ дыдэ 
зэрыхъунум икIи, къехъуэпсауэ къыщIэкIынти, 
IуимыгъэкIыжу занщIэу къэпсэлъащ къехьэкI-
нехьэкI хэмылъу: - Дэрдэхь, уи хъыджэбз цIыкIур 
къызэт згъэфызыну, - жиIэри. Хьэсэпэхъумэ, 419.

КIЭРАХЪУЭ 84). ФокIэщI лъэпкъ. Къамэ, 
сэшхуэ, кIэрахъуэ сытхэри зыкIэримыхыу 
кърехьэкI, къемыхьэлъэкIыу [Къэрэмырзэ]. Лыгъэ, 
409. Куэд дэмыкIыу аргуэру къакIуэри Хьэбасу 
плъагъур яшащ, иджы дыпхуей хъуащи, кIэрахъуи 
удот, кIуэ къэрэгъулу, жаIэри. Зи лъэрыгъыпс 
тIыгъа, 531. Зыхуейм хуэдиз къищэхури и 
кIэрахъуэжьым шэ ирилъхьэу здэщытым, и 
цIыхугъэу лIыпIэ иува хьэрып гуэр къабгъэдыхьащ 
[Дэрдэхь]. Хьэсэпэхъумэ, 419.

КIЭРАХЪУЭПС (1). КIэрахъуэм и дакъэм 
ищIа фэ кIапсэ псыгъуэ. ЦIыху зэхэт къомым 
къыпхрыкIырт и занщIэр и гъуэгуу, езыри къекIуу 
хуэпауэ: цей хужь, хъурыфэ пыIэ лъагэ, дыщэм 
щIигъэна къамэ, бгырыпх, кIэрахъуэпс, мет зытет 
кIэрахъуалъэм зи дыжьын дакъэр хужьу къищ 
кIэрахъуэ, сэшхуэ фIыцIэ – арат Къазджэрий Iэщэ-
фащэу кIэрылъыр, абы ищIыIужкIэ «пенснекIэ» 
зэджэ нэгъуджэр Iулъщ. Хъуэпсэгъуэ нур, 319.

КIЭРЭФ (2). плъыф. Мыхьэнэншэ, зыри 
мыхъун. [Комендантым Алыджыкъуэ жреIэ:] 
УкIэрэфми, зыгуэрт, уконтрэщ… МелыIыч, 465.

☐ Нащэ мыхъунур кIэрэф мэхъу (1). Еплъ 
нащэ. 

КIЭРЭХЪ (1). Фэ кIапсэ зэрыхъам 
къыхэщIыкIа цIыхухъу вакъэ. Красноармеецхэм 
нэхъыбэр гуэншырыкът, е кIэрэхът, 

ящыгъри щIагъуэтэкъым – джэдыгупIыргът. 
Щынэхужьыкъуэ, 29. 

КIЭРЭХЪУЭН (мэкIэрахъуэ) лъэмыI. 
(5). Хъурейуэ къеджэрэзэкIын, зыгуэрым и 
хъуреягъым къыдекIуэкIыу псынщIэу кIуэн. 
Аращ зыхуэкIуэр дэ ди гъащIэр, Дызыхуэзэнур сэ 
слъагуащ: Лъэпкъ псори хъунущ зы бынунэ, ЩIыр 
щIэкIэрахъуэри аращ. Космонавт. «Мывэ хуабэ», 
99. «Дунейр шэрхъщи – мэкIэрахъуэ», жиIэу 
Астемыр и псалъафэр Думэсарэ и гум къэкIыжащ, 
ди натIэ илъым дыхуэзэнщ, жиIащ абы игукIэ. 
Хъуэпсэгъуэ нур, 239. ЦIыхухъу щIагъуэ 
къуажэм къыдэнатэкъыми, лэжьыгъэри тэмэм 
мыхъуу, цIыхубзхэр зэхуэсрэ зэхуэтхьэусыхэу, 
Чачи зэрылъэкIкIэ унафэ ищIу, абы къедаIуэри 
нэхъыбэжу, дунейр шэрхъщи – мэкIэрахъуэ, 
жыхуаIэр арати, уи нэр темыпыIэу кIэрахъуэу 
хуежьащ. Хъуэпсэгъуэ нур, 268.

КIЭРИЧЫН (кIэреч) лъэмыI. (1). Нэхъ мащIэ 
хъун. Хьэбиби къуажэм къыдэнэрэт, Хьэблашэ 
мыхъуатэмэ жэм шэ пэгуныр зехьэн хуейщ, IускIэ 
ухуэбэлэрыгъыну Iэмал иIэкъым – шэм кIэричынущ. 
Нал къута, 209.

КIЭРТIОФ (15). 1. (9). Зи лъабжьэм и 
щIэкIэхэм шхын зэмылIэужьыгъуэхэр 
къыхащIыкI хадэхэкI. КIэртIоф гъэвар 
игъэжьэжат, джэдыкIэ хэкъутауэ. МелыIыч, 440. 
Казбек Машевичу плъагъуми щакIуэ щыгъыныр 
зыщихыжри къабзэлъабзэу зихуэпэжауэ гупым 
яхэсщ, и пащхьэм Мэмэт-щIакъуэри, белыпэм 
фIэIуауэ щIым къыхатIыкIа кIэртIофым ещхьу, 
зеукIунтIриеу итщ. Лъапсэ, 79. [Залымджэрий 
зэIущIэм щIэнакIэу щIэупщIащ:] – Е фи жьэм 
кIэртIоф гъэва жьэдэлъу ара? Хъуэпсэгъуэ нур, 
91. 2. (3). КIэртIоф хьэсэ. КIыфI хъууэ хуежьат, 
кIэртIофым дыкъыхэкIыжу зэкIэлъхьэужьу, щэхуу 
фIэкIаи дызэмыпсалъэу унэмкIэ къыщыдгъэзэжам. 
Зи лъэрыгъыпс тIыгъа, 527. Дыкъыхэплъмэ – 
румыным и фызыр апхуэдизкIэ гъумти, дауэ 
гъуэлъми, кIэртIофым къыхощыр. Зи лъэрыгъыпс 
тIыгъа, 527. 3. (3). плъыф. мыхь. КIэртIофым 
къыхэщIыкIа шхын. Щхьэж и кIэртIоф 
пюрер зэхипIытIэу, гъущI лошкIэмкIэ дзэху 
шынакъым зэуэ теуIуэрти шхапIэр кIыщ хъуауэ 
къыпфIэщIырт. Мазэ ныкъуэ щхъуантIэ, 556. Абы 
[Лу] и макъыр зэрызэхахым хуэдэу, лошкIэкIэ пюре 
зэхэзыпIытIэм Iэуэлъэуэныр щагъэтащ. Мазэ 
ныкъуэ щхъуантIэ, 548.

КIЭРТIОФУЭЗДЫГЪЭ (4). Шэху яе 
кIыхьым и кум бжьэхуц Iуэнта илъэфауэ ящI 
уэздыгъэ. КIэртIофуэздыгъэ къызыхащIыкI 
стеорин кхъухьым илъауэ къыщIэкIынти, мэ 
Iей кърихырт, бэуапIэ умыгъуэту. Лъапсэ, 39. 
[Алыджыкъуэ:] Унэ щIыхьэпIэ сыхуэзэмэ, си 
хьэлъэр кIэртIоф уэздыгъэм ещхьу тызогъэувэри 
тIэкIу зызэгъэпсэху. МелыIыч, 439.

КIЭРЫГЪЭБЫДЭН (кIэрегъэбыдэ) лъэI. 
(1). Зыгуэр зыгуэрым кIэрыIулIэн, кIэрыпхэн. 
[Сабийм] И рефлексыр хуитщ, пэбубыдIауэ 
идэнукъым, нтIэ, геным хромосомхэр 
кIэрыгъэбыдауэ щыткъым зым и пIэм зыр йоувэ 

зы хабзэ гуэрым тету, ауэ щыхъукIэ, и анэ еплъи 
ипхъу къашэ жаIэмэ, анэм и хьэл-щэн къудейр 
аракъым зи гугъу ящIыр, анэр зыхуэдэ генетическэ 

КIЭРЫГЪЭПЩIЭН (кIэрегъапщIэ) лъэI. 
(2). Зыгуэр зыгуэрым кIэрышхэн, щыхуауэ 
кIэрегъэубыдэн. Чырбыш заводым я уэнжакъыжьу 
фIэкIа пщIэнкъым, и хъуреягъкIэ тхылъымпIэ 
ныкъуэс кIэрыгъэпщIауэ. Щынэхужьыкъуэ, 21. 
Фоч лъэдакъэр и напэм кIэригъэпщIэным хуэдэу 
ирикъузылIауэ Ботэх шыр цIыкIу зыщIэс щыхьым 
нэ лъэныкъуэкIэ йоплъ, фочыр тригъэпщауэ, 
арщхьэкIэ кIакхъур хущIэчыркъым, шыр цIыкIур 
фIэгуэныхьщи. Лъапсэ, 71.

КIЭРЫГЪЭХУН (кIэрегъэху) лъэI. (4). 
Зыгуэрым зыгуэр нэхъ мащIэ егъэщIын. 
Куэдрэ зримылъэфыхьу Къэрэмырзэ кIэригъэху 
защIэу лIым гу щылъитэм, мыр Къэрэмырзэу 
цIыхур зыгъэшынэр арауэ къыщIэкIынкъым, 
къэрабгъафэ къызэзыплъа бзаджэнаджэ гуэрщ, 
жыхуиIэу зыIуригъэхын и гугъащ: - Сызыхуэзэм 
тумэн есту щытатэмэ, си дзэлыфэр тIауэ 
уэрамым сыдэлътэкъым, - жиIэри. Лыгъэ, 409. 
Лаборанткэми [нартыхум] и ныкъуэр кIэрегъэху. 
Лъапсэ, 97.

КIЭРЫГЪУЭН (кIэрогъуэ) лъэмыI. (2). Зыгуэр 
зыгуэрым кIэрыпщIауэ, кIэрылъу гъун. Дисэ и 
закъуэпцIийуэ унэм щIэлът, фIейуэ кIэрылъар 
кIэрыгъуэжауэ, псы зэфэн къудей имыIэу. ГущIэгъу, 
4

КIЭРЫДЭН (кIэрыдащ) лъмыI. (1). Зыгуэрым 
и бгъум е и щIыIум зыгуэр тедэн. Пэжу кителри, 
гъуэншэджри, шырыкъуитIри – псори хуэфIт 
[Якъуб], ауэ аксельбант кителым кIэрыдам 
ирищIэнур ищIэртэкъым. Нал къута, 301. 

КIЭРЫЗЭГЪЭН (кIэрозагъэ) лъэмыI. 
(2). Лъэныкъуабэу е задэу щыт зыгуэрым 
кIэриубыдэн, кIэриIыгъэн, хуэкIуэн. [Локотош 
Якъуб жреIэ:] – Уэ къыскIэрыплъхьэр скIэрызэгъэну 
Iэмал зимыIэщ. Нал къута, 306.

КIЭРЫЗЫН (кIэрызщ) лъэмыI. (3). ЕпщIын, 
куэду кIэрылъын, тезын. Ишхари джэди е 
сыти – къауцыр и пэм къыкIэрыпщIауэ кIэрызт 
[бажэм]. Кхъухь пхэнж, 498. Жыжьэу уплъэмэ, 
джабэм кIэрызу Иринэ и командэр плъагъурт. 
Щынэхужьыкъуэ, 66.

КIЭРЫКIЫН (кIэрокI) лъэмыI. (9). 1. 
(1). Зыгуэрым бгъэдэкIын. – Хьэдэ бгъейрэ, 
щхьэ ущыс, зо? – жиIэу Мусэ [Лу зыхуигъазэу] 
бжыхьым кIэрыкIыртэкъым. Хъуэпсэгъуэ нур, 
279. 2. (8). Зыгуэрым и гугъу мыщIын, и ужь 
икIын, гъэпсэун. [Дэфэрэдж:] Пыжьынэ защIэу 
зыкъызидзри си Iэблэр иубыдауэ зыкъыскIэрещIэ, 
сригухыу сигъэтIысыну еIэ хуэдэ, зыгуэрым 
къызэригъэгузавэр нэрылъагъущ, сэри абы 
сыIэщIэкIыну соIэ: - СкIэрыкI. Лъапсэ, 19. Илас 
мылицэр лъэныкъуэкIэ ешэри зыгуэр IэщIигуэну и 
ужь итщ, арщхьэкIэ зэгурыIуэркъым, мылицэм и 
гъуситIри якIэрыкIыркъым. МелыIыч, 471.

КIЭРЫКIУТЭН (кIэрекIутэ) лъэI. (1). 
Зыгуэрым зыгуэр бгъэдэкIутэн, екIутэлIэн. 

Мывэ къутахуэ къомри къалэм дамышу Iуащхьэ 
джабэм кIэракIутэрт, мэжджыт унэшхуэр ящIмэ, 
пщIантIэ иIэу ящIын я хьисэпу. Кхъэлэгъунэ, 376.

КIЭРЫЛЭЛЫН (кIэролэл) лъэмыI. (1). 
Едзыхауэ, къыпылэлу, ехуэхауэ щытын. Адыгэ 
пыIэфI гуэри щхьэрыгът [Яков Борисович], къамэр 

КIЭРЫЛЪЭДЭН (кIэролъадэ) лъэмыI. 
(2). ЖэкIэ кIэрыхьэн. Иринэ якIэлъыджэ 
щхьэкIэ къамыгъанэу, цIыкIу къомым джабэм 
кIэрылъэдауэ, къажыхь. Щынэхужьыкъуэ, 63. 
Апчарэ къызэплъэкIри Бекъан шыщIэ щIакъуэр 
ипхыу щилъагъум, и шым елъэдэкъауэри джабэм 
кIэрылъэдащ. Нал къута, 272. 

КIЭРЫЛЪХЬЭН (кIэрелъхьэ) лъэI. (5). Лажьэ 
зимыIэр гъэкъуэншэн. Агрогорэдым дэтIысхьэну 
щIэкъур куэдыщэ мэхъури, зым зыр хущIоуэ, 
хуэмыфащэ кIэрелъхьэ. Мазэ ныкъуэ щхъуантIэ, 
545. Ар [Аннэ Павловнэм и Iуэхур къехуэха 
зэрыхъуар] къызыхэкIари мыращ: Iэтащхьэу 
зы щIыпIэ тет гуэр трагъэкIыну кIэралъхьэн 
щамыгъуэтым, Аннэ Павловнэр ираджэри 
къыжраIащ, мобы и узыншагъэр мыщIагъуэу 
справкэ къет жаIэри. Лъапсэ, 11. [Локотош Якъуб 
жреIэ:] – Уэ къыскIэрыплъхьэр скIэрызэгъэну Iэмал 
зимыIэщ. Нал къута, 306.

КIЭРЫЛЪЫН (кIэрылъщ) лъэмыI. (29). 1. 
(1). Зыгуэрым и щIыIум телъын. Пщэдджыжьым 
зиужьри дыгъэр къыдэкIуэтеяти, бжьыхьэкIапэм 
къыпылэл мылхэм псыр къыпыткIурт е 
къыпыхурти щащэрт, жыгхэм кIэрылъ мылри 
къыкIэрыхурт. Хъуэпсэгъуэ нур, 312. 2. (1). 
Зыгуэрым кIэрыпщIауэ щытын. Езы Нартыхур 
хъуэхъум едаIуэххакъым, пщафIэр къриджауэ 
жьэжьейр зыкIэрылъ лым и гъэвэкIэр гуригъаIуэрти. 
Лъапсэ, 80. 3. (5). ЗыщIыпIэ фIэдзауэ, кIэрыщIауэ 
щытын. Старшынэри шууэ абы и ужьым итт, 
Iэщэ-фащэу иIэр кIэрылъу. Хъуэпсэгъуэ нур, 
211. Iэщэ-фащэ кIэрылъыр шы шытепхъуэ телъ 
хуэдэт, шыгъэцIыв и шырыкъуитIым илъым 
игъэлъэпэрапэрт, зылъагъур игъэдыхьэшхыу. Нал 
къута, 251. 4. (6). КIэрыцIэлъауэ, щыхуауэ щытын. 
[Фэуаз:] Сэри унэм сыщIыхьэжыным и пэкIэ шэщым 
сыщIыхьэрти, шы псэфым сытелъэщIыхьырт, и 
сокур, и шыкIэр хуэзгъэкъабзэрт, кIэрымылъын 
кIэрылъмэ, шытхъунщI сытхэр сиIэт. Анка, 
382. Дисэ и закъуэпцIийуэ унэм щIэлът, фIейуэ 
кIэрылъар кIэрыгъужауэ, псы зэфэн къудей 
имыIэу. ГущIэгъу, 421. Зы сабэ Iейуэ пкIэрылъу А 
унэм и бжэм уемыIэ, Къэбзагъэр уи гум имылъу 
уэ удигъусэу жумыIэ. Коммунизмэм ирихьэлIэм. 
«Партыр ди пашэу», 10. 5. (9). Зыгуэр иIэн, 
бгъэдэлъын. [Алыджыкъуэ:] «Сыту пIэрэ иджы мы 
фочымкIэ ищIэну и хьисэпыр?» - жысIэу согупсыс, 
сихъунщIэмэ, скIэрылъ щыIэкъым, щыгъын 
жыпIэнущи, сыфейцейщ, пызыхыжари ахъшэщ. 
МелыIыч, 457. [Машинэм ис лIым Дзэшу жреIэ:] 
Машинэм щыщ къэмынэу кIэрылъыр кIэрахыну 
пIэрэ, жызоIэри нэхъ сегъэгузавэ. КIапсэ кIапэ, 6. А 
щIалищри зэныбжьэгъухэщ, Хэт нэ фIыцIэщ, хэти 
нагъуэщ, Я къалэнхэр зэрызыхэщ, ЯкIэрылъкъым 

зым зы дагъуэ. Колхоз шыгъажэм. «Партыр ди 
пашэу», 39. 6. (6). Къуаншэн. [Дэфэрэдж:] Сэри 
сыт щхьэкIэ япэ къезгъэжьэн, къезгъажьэрэ 
къызжьэдигуэжмэ, схуэфащэ дыдэщ, зыри 
хэзмыщIыкI хуэдэу фэ зытезгъауэмэ, нэхъыфIщ, 
студентхэр жыпIэнущи, хъарзынэу къысхущытщ, 
фIей лъэпкъ зэрыскIэрымылъыр тыншу ящIэ, 
гулъытэ дахэри къысхуащIыр, «Гиппократ и 
тхьэлъанэм» сызэрытемыкIынур хьэкъкIэ я фIэщ 
мэхъур, езыхэри абыкIэ си акъылэгъушхуэщ. 
Лъапсэ, 9. [ЛэтIифэ:] – Уи закъуэщ, тIасэ, 
уэ зым фIэкIа Дэфэрэдж зи цIэ хэкум искъым: 
дыщIэупщIащ, зэдгъэщIащ, зыумысыжи нэхъыфIщ. 
[Дэфэрэдж:] - ЛIо скIэрылъыр зызумысыжыну? 
Лъапсэ, 26. [Астемыр Къэбэрдей тетым жреIэ:] 
ПцIы уупсынум лIам телъхьэ жаIэми, пцIы 
схуэупсынукъым. НэгъуэщI скIэрылъ щыIэкъым. 
Хъуэпсэгъуэ нур, 120. 

◊ Къуаншагъэ кIэрылъын (1). Еплъ къуаншагъэ. 
К I Э Р Ы М Ы Л Ъ :  К I Э Р Ы М Ы Л Ъ 

КIЭРЫЛЪХЬЭН (3). Зыгуэрым пцIы телъхьэн. 
Якъуб гузавэри кIэрымылъ зыкIэрилъхьащ: си 
благъэм, пэжу, зэгуэр жесIауэ щытащ, къуршым 
щхьэдэхыу шыгъурэ тутынрэ къилъэIухуэну 
грузинхэм я деж кIуэнэ, жиIэри. Нал къута, 
262. Мэзхъумэм зиумысыжынт, кIэрымылъ 
зыкIэрилъхьэу? Лъапсэ, 94.

КIЭРЫНЭН (кIэронэ) лъэмыI. (1). Зыгуэрым 
IумыкIыу, кIэрыпщIауэ бгъэдэсын. Федя 
гъуанэм кIэрынауэ Хадэ кIыфIыр зэпеплъыхь. 
«Бдзэжьеящэм ипхъу», 156.

КIЭРЫПХЭН (кIэрепхэ) лъэI. (3). КIэрыщIэн, 
зыгуэр зыгуэрым епхын. ЦIыхубзхэм я щIалэ 
цIыкIухэр гублащхьэдэс ящIауэ, сабий быдзафэр я 
IэплIэм илъу гущэри гупхэм кIэрыпхауэ хадапщIэ 
кIуэрти, махуэ еным къыхэмыкIыу хадэ япщIэрт, 
я сабий быдзафэу выгу жьауэм къыщIэнам бадзэри 
хъумпIэцIэджри ежауэ зэрагъагъыр зэхамыхыу. 
Хъуэпсэгъуэ нур, 269-270. Бжьамийр и бгырыпхым 
дэIуат, газетыр уанэ къуапэм кIэрыпхат 
[Исхьэкъ]. Мазэ ныкъуэ щхъуантIэ, 635.

КIЭРЫПХЪЭН (кIэрепхъэ) лъэI. (1). Зыгуэрым 
ищIыIум зыгуэр ипхъыхьауэ кIэрыкIутэн. 
[Алыджыкъуэ:] Зыр псым и ижьырабгъумкIэ Iусу 
къыкIэлъыкIуэр сэмэгурабгъумкIэ я унэхэр джабэм 
кIэрыпхъауэ бгы лъапэм жылэр щIэсщ, уэлэхьи, 
мы сыздэкIуэр жэнэт тыншыпсми, абы нэс махуэ 
къэс лэжьапIэм сымыкIуэфым, жызоIэри си лъэм 

КIЭРЫПЩIЭН (кIэропщIэ) лъэмыI. (3). 
КIэриубыдэн, кIэрышха хъун. ЗауэлIхэм, фIыгъуэм 
чэф ищIауэ, КъикIын окопхэм шэчхэр ящI, Я цейм 
ятIагъуэр кIэрыпщIауэ ПIейтейуэ къажыхьыр, ба 
зэхуащI. Майм и 9-м 1945 гъэм. «Шум и гъуэгу», 
9. Iузизэ и щIыфэм мащIэ-мащIэурэ выфэр 
кIэрыпщIэрт, лъымэ, ебзымэ фэм къыкIэрихырти, 
щхьэр игъэуназэрт, бэуапIэ иритыртэкъым. 
Хъуэпсэгъуэ нур, 73.

КIЭРЫСЫН (кIэрысщ) лъэмыI. (10). Задэу е 
лъэныкъуабэу щыт зыгуэрым тесын, зыгуэрым 
гъунэгъуу бгъэдэсын. Дагъуэ зыхуимыщIу 

къуажэм дэсыр жьы дыдэ хъуауэ и закъуэпцIийуэ 
псэу лIыжь Шаукэтщ, зэзэмызэ мэжджытым 
къакIуэрэ нэмэз ящIа нэужь, блынджабэм кIэрысу 
лIыжьхэм ягъэхъыбарым щIэдэIурэ и унэм 
екIуэлIэжыфмэ, фIэнасыпу дунейм тету. Аргъуей, 
385. Къимыгъэзэжу пIэрэ Думэсарэ, жиIэу, Диси 
зиудыгъуауэ бжыхь джабэм кIэрыст и нитIыр 
къижу. Хъуэпсэгъуэ нур, 144. Мусэ, Мэсхьуд сымэ 
унэ джабэм щызэдауэу пщIэншэу кIэрысакъым. 
Мазэ ныкъуэ щхъуантIэ, 514. 

КIЭРЫТХЬЭЩIЫКIЫН (кIэретхьэщIыкI) 
лъэI. (1). ПтхьэщIурэ зыгуэр кIэрыгъэкIын. 
Кхъухь тедзапIэм къэсыжмэ, кхъухьыр 
ныджэм къытрилъафэрти, телът гъущыжу, 
къыкIэрищIаIами кIэратхьэщIыкIыжу. Лъапсэ, 40.

КIЭРЫТЫН (кIэрытщ) лъэмыI. (13). 1. (8). 
Бгъэдэтын, кIэрыгъэувауэ щытын. Саримэ 
щхьэгъубжэ дыдэм кIэрыт гъуэлъыпIэм илъщ 
жэщкIэ. Хъуэпсэгъуэ нур, 142. А напIэзыпIэм 
бжыхьым кIэрыт шы къомым зыгуэр къахыхьащ. 
Мазэ ныкъуэ щхъуантIэ, 596. Партащхьэм 
зыкъуагъапщкIуэрэ ауан щащI щыIэт, доскам 
зипIытI-зихузу щIалэ гуэр кIэрыту ялъэгъуамэ. 
Щынэхужьыкъуэ, 21. 2. (5). Лъэныкъуабэу, задэу 
щыт гуэрым тетын. Къыдырыр, тенджыз Iуфэм 
деж хэщIапIэ щищIауэ, нэхъ къалъагъун хуэдэу, 
бгы джабэм кIэрытщ, хэту пIэрэ япэ къэсынур, 
жиIэу. Кхъухь пхэнж, 498. [Дадэм:] Жьы лъэпкъи 
къемыпщэу мэлыр бгы джабэм кIэрытт… Тепщэч 
къэзылъэтыхь, 147. Жыжьэу плъэмэ, бгы джабэм 
мэлыхъуэ пщIыIэ кIэрыту уолъагъу. Нал къута, 270.

КIЭРЫТIЫСХЬЭН (кIэротIысхьэ) лъэмыI. 
(1). БгъэдэтIысхьэн, етIысылIэн. [Къэрэжь:] – 
УмыпIащIэ зэ, си ныбжьыр хыщIым зэрынэсу 
си бзэгуми си Iэ – си лъакъуэми къилъхьэ 
Iэхъулъэхъу, пысчынущ лIыубыд Iуэхум, 
тхьэлъэIушхуи сщIынщи, мэжджыт джабэм 
сыкIэрытIысхьэжынщ, Къетау ещхьу, си Iуэхущ, 

КIЭРЫУВЭН (кIэроувэ) лъэмыI. (3). Бгъэдэувэн 
(задэу щыт гуэрым). Астемыр гъуом и макъ 
зэрызэхихыу, къэуIэбжьащ, занщIэу къыщылъэтри 
щхьэгъубжэм кIэрыуващ. Хъуэпсэгъуэ нур, 233. 
КIарц жыгышхуэ жьауэм лIыжьхэр щIэуващ, 
адрейхэр мывэ сэрейм кIэрыуващ е тетIысхьащ. 
Хъуэпсэгъуэ нур, 84.

КIЭРЫУДЫН (кIэреуд) лъэI. (3). Еуэурэ зыгуэр 
зыгуэрым кIэрыгъэкIын, кIэрыгъэхун. АрщхьэкIэ 
и гуапэжь хъуауэ пыIэм къыкIэриудари и пыIэ 
тхьэкIэм дилъхьащ, нэсыжмэ, и ныбжьэгъум 
яригъэлъагъуну. Лъапсэ, 114. Барчо зы напIэзыпIэм 
еуэри пыIэм щыщ къыкIэриудауэ къехуэхыжащ. 
Лъапсэ, 114.

КIЭРЫХЫН (кIэрех) лъэI. (3). 1. (1). Зыгуэр 
фIэхын, кIэрымыгъэлъыжын. Сэшхуэм 
щигъэлъэпэрапэ куэдри къэхъурт, арщхьэкIэ 
зыкIэрихыну и гум къэкIыххэртэкъым [татхэм 
ящыщ лIы гуэрым]. Хъуэпсэгъуэ нур, 323. 2. 
(2). Зыгуэрым зыгуэр техын. Я нэхъыжьым и 
унафэкIэ дыкъащ, арщхьэкIэ зыри ткIэрахын 
къагъуэтакъым [щIалэ гупым]. ХьэщIэ лъапIэ, 



– 425 –
400. [Машинэм ис лIым Дзэшу жреIэ:] Машинэм 
щыщ къэмынэу кIэрылъыр кIэрахыну пIэрэ, 
жызоIэри нэхъ сегъэгузавэ. КIапсэ кIапэ, 6.

КIЭРЫХУ: КIЭРЫХУ ИМЫIЭУ (1). 
Псори, зыри мычэму. «Гъавэр кIэрыху имыIэу 
къефхьэлIэж», «зауэр щекIуэкIым деж хьэрычэт 
Iуэхум зэрыхалъхьэ», «передвижной мастерской 
дапщэщ къыщыдатынур?» Нал къута, 220.

КIЭРЫХУБЖЬЭРЫХУ (1). Зыгуэрым 
иужькIэ къанэр. Шэщыр иджыри щыт щхьэкIэ, 
бэкхъ тIэкIур, Iуэри дэкIуэу, пхъэгъэсын ящIри 
щIымахуэ уаем ягъэсыжащ, иджы адэкIэ-мыдэкIэ 
кIэрыхубжьэрыху щыIэмэ, къащыпурэ абыкIэ 
мэпщафIэ. Хъуэпсэгъуэ нур, 296.

КIЭРЫХУН: ◊ зым кIэрыхур зым къищтэжу 
(1). Еплъ зы I. 

К I Э Р Ы Х Ъ Ы Ж Ь Э Н  ( к I э р о х ъ ы ж ь э ) 
лъэмыI. (1). Щыхьэн, и щхьэр егъэужэгъун, 
кIэрымыкIын. [Инус фызищым яжреIэ:] 
Щхьэ фыкъыскIэрыхъыжьа, фи адэр сыукIа? 
Хъуэпсэгъуэ нур, 76.

КIЭРЫШХЭН (кIэрышхащ) лъэмыI. (1). 
КIэрыгъэпщIауэ щытын. Щхьэгъубжэхэм 
абджым и пIэкIэ газет кIэрышхати, нэху лъэпкъ 
къыдидзыртэкъым. Хъуэпсэгъуэ нур, 282.

КIЭРЫЩЭЩЫН (кIэрощэщ) лъэмыI. 
(1). КIэрылъэлъын, кIэрыхун. ХуащIыжакъэ 
унагъуэбжэр, ЯIэщ яжьэ пэрыхьэту, Жьым ар 

КIЭРЫЩIЭН I (кIэрещIэ) лъэI. (8). Зыгуэр 
зыгуэрым епхын, кIэрыпхэн, егъэубыдын. 
[Нурхьэлий:] Си бгырыпхым кIэрысщIэнщи си 
жыпым изгъэлъынщ. Хъуэпсэгъуэ нур, 217. – 
«ШыкIэпыч» щIыжаIэр зи гугъу ящIым мэзым 
пхъэ къыщIилъэфт шыкIэм кIэрищIэури, 
шыкIэр пригъэчауэ арат. МелыIыч, 454. Василий 
Захарович зэрыжиIам хуэдэу, псоми я бгырыпхым 

 
КIЭРЫЩIЭН II (кIэрыщIащ) лъэмыI. (37). 1. 

(36). Епхауэ, кIэрыпхауэ, хэIулIауэ, егъэубыдауэ 
щытын. Хьэжумар: Дызэхуэсынт къэралым 
цIыхуу исри (Алъхъо щэхуу зыгуэр жреIэри ину 
мэдыхьэшх), апхуэдэу кIэращIауэ ха-ха-ха лIэху 
фIэдгъэлъынт. Алъхъо, 57. Къущхьэ зыбжани я 
шабырым фэ кIапсэ цIыкIу къешэкIауэ, я джэдыгу 
гъурым ищIыIукIэ езыхэм ящIа сэ, сампIэм илъу, 
якIэрыщIауэ, нэкIуплъ хъужауэ зэхэтт; сонэхэр 
псыгъуэ хъужауэ, я къамэр дахэу, я пащIэр ину 
къэкIуат; татхэр лъахъшэ защIэу, мычэму 
зэдауэу, зэныкъуэкъуу, псомкIи мыарэзыуэ, 
нэхъ жьантIэмкIэ еIэрт; цIыхубзхэр щхьэхуэу 
зэхэувэжауэ я IэлъэщIышхуэхэмкIэ я нэкIур 
щIахъумэрэ нэ закъуэмкIэ плъэмэ, цIыхухъум 
нитIкIэ ялъагъум нэхърэ нэхъыбэ ялъагъуу 
зэIущащэрт, къэрэхьэлъкъыр щIызэхуашэсар 
къагурымыIуэ хуэдэт. Хъуэпсэгъуэ нур, 322. 
Е параршютым хьэлъэ гуэр кIэрыщIауэ арат, 
е зыгуэр къеха – сытми парашют ялъэгъуат. 
Щынэхужьыкъуэ, 64. 2. (1). Зыгуэрым зыгуэр 
епхауэ, пыщIауэ щытын. Мэсхьуд ехьэкI-
къехьэкI иIэкъым, занщIэу къыщIидзащ: - Iэдэм, 

узэрытрахур арагъэнщ, сыту жьажьэ ухъуа 
ЩхьэлакIуэ хъарзынэ къыпхуэкIуа пэтрэ, 
щIалэ цIыкIухэм уакIэрыщIауэ уохьэулей. Мазэ 
ныкъуэ щхъуантIэ, 633. 

КIЭРЫЩIЭН III (1). Къыптехьэлъэу къопха, 
уи гъусэ гуэр. [Ахъсэр Алыджыкъуэ жреIэ:] ЛIо, 
уи щхьэ закъуэщ, сабий сыт кIэрыщIэн уиIэкъым. 
МелыIыч, 449.

КIЭРЫЩIЫХЬЫН (кIэрещIыхь) лъэI. (1). 
Зыгуэрым и бгъум дей зыгуэр щыухуэн. [Дэрдэхь 
къадым жреIэ:] Псыунэр пщIантIэм плIанэпэ 
дыдэм дэсщIыхьащ. Си унэм кIэрысщIыхьмэ, 
нэхъ Iеижщ, жэщи махуи умыбауэу пхуэшэчын? 
Хьэсэпэхъумэ, 417.

КIЭРЫIЫГЪЭН (кIэреIыгъэ) лъэI. (1). Зыгуэр 
зыгуэрым кIэрыубыдауэ щыгъэтын. Афицар гуэри 
утыкум къилъадэри и сэшхуэр къихауэ кIиящ: 
«Смирно!» - жиIэри, итIанэ и шыр игъалъэу, 
сэшхуэ къихари и натIэм кIэриIыгъэу фитоным 
исхэм рапорт яритащ. Хъуэпсэгъуэ нур, 125-126.

КIЭРЫIУЛIЭН I (кIэреIулIэ) лъэI. (1). Зыгуэр 
зыгуэрым кIэрегъэубыдэн. [Алыджыкъуэ:] НтIэ 
элеваторым яритыпауэ пIэрэ, жиIэу шэч ищIауи 
гу лъыстащ, арщхьэкIэ чыфтанцыр актым 
кIэриIулIэри си дежкIэ къэплъащ [комендантыр]: - 
КIуэ, уэри зегъэхь. МелыIыч, 473. 

КIЭРЫIУЛIЭН II (кIэрыIулIащ) лъэмыI. (2). 
Зыгуэр зыгуэрым кIэрыукIауэ, еIулIауэ щытын. 
Блыным кIэрыIулIа стрелкэм къигъэлъагъуэрт 
паркым бомбоубежищэ щыIэуи, абыкIэ тIури 
жэрт. Нал къута, 279. «Нып плъыжь нэхъыбэ 
дыдэ зыкIэрыIулIа унэ зэтетым щылъыхъуэ», - 
арат къыжраIэр [Къазджэрий хэт еупщIми]. 
Хъуэпсэгъуэ нур, 237.

КIЭРЫIУН (кIэреIу) лъэмыI. (1). 
Зыгуэрым дапщэщи игъусэн кIэрыгъэбыда 
хуэдэу. Мэсхьудрэ Мусэрэ зэмыгъусэу куэдрэ 
ялъагъуртэкъым, зэгъусэми зэдауэ зэпытт, 
уеблэмэ къызэрыгъэгубжьырт, зэзэуэным хуэдэу, 
итIани зэкIэрыIуат. Мазэ ныкъуэ щхъуантIэ, 632.

КIЭСТРУЛ (1). Шхын зэрагъэхьэзыр 
хьэкъущыкъу лIэужьыгъуэ, алюмин сытым 
къыхэщыкIауэ. Матрени бахъэ къызыщхьэщих 
кIэструл иным бгъэдэсщ, къащыкъышхуэ иIыгъыу. 
Мазэ ныкъуэ щхъуантIэ, 603.

КIЭСТУМ (3). И пщампIэр къытеублэрэкIауэ, 
кIагуэ лIэужьыгъуэ гуэр. И пыIэри и кIэстуми 
щIэрыпст, псори зэщIикъуэри Вынд и къуэжьыр 
бгъуэтмэ кхъащтэ. Лъапсэ, 51. Албиян и 
кIэстумыр щыгъти [нартыху зыщэм], занщIэу 
къицIыхужащ [КIурацэ]. Нал къута, 276.

КIЭСУ (2). нареч. Зыгуэрым и щIыбымкIэ 
къыдэсу. Абы [нэгъуджэ зыIулъ офицарым] и гъуса 
сэлэтыр мотоциклым кIэсу къытетIысхьащ. Нал 
къута, 246. Мотоциклыр апхуэдизкIэ псынщIэу 
ехури и щIыбагъым къыдэс сэлэтыр дрехуейр, 
капитаным и пщэдыкъым къыдэтIысхьэн хуэдэу. 
Нал къута, 247.

КIЭСУШКIЭ 1). Абдж птулъкIэ литрэм 
и плIанэ ткIуаткIуэу ихуэу. ПщIантIэкум 
деж пкъоуитI хэтIат, лъэбакъуиплI хуэдиз я 

зэхуакуу, а пкъо лъагитIым я щхьэм шыкъуэтэн 
къытелъыжым и курыкупсэм урыс щIакхъуэ хужь 
ин, и хъуреягъкIэ кIэнфет, браныч, бэлътоку, 
папирос, дыху абдж цIыкIу, хьэлыгъуанэ, дыху 
сабын, аркъэ кIэсушкIэ сытхэр къеблэкIауэ 
кIэрыщIат. Хъуэпсэгъуэ нур, 95.

КIЭТIИЙ: ◊ кIэтIийр зэпитхъын (4). 
Iейищу, хуабжьу, къарур къыхуэмынэжу зыгуэр 
щIын (п.п. лэжьэн, хьэлъэ еIэн). [Алыджыкъуэ:] 
Къаруи-псэруи къысхуэмынэжауэ, си нэри 
къыщхьэприпхъуэу хуежьащ: хыфIэздзэу щхьэ 
семыжьэжрэ, си кIэтIийр зэпитхъмэ, мыбы 
сигъэшхынуми сыт къысхуищIэжын, жысIэу. 
МелыIыч, 439. Нэмыцэм я нэр къыщхьэрипхъуауэ 
дзэр жыхьэнмэ мафIэм хахуэ, къалэр къащтэну 
еIэурэ я кIэтIийр зэпытхъыным нэсащ. Нал 
къута, 256. [И] кIэтIий и вакъэ лъэпсу (8). 
Гугъущэ ехьу, зыхуейр имыгъуэту. Ярэби, 
насыпыр щагуэшым цIыхубзыр дурэшым дэсауэ 
ара нэгузыужьыгъуэ имыхуэу и кIэтIийр и вакъэ 
лъэпсу щIэпсэур? Лъапсэ, 33. ДунейкIэ цIыхум 
жыхьэнмэкIэ хуэупсам и гъуэгу дахэ хъунукъым, 
лъэпэрапэ защIэу, и кIэтIий и вакъэ лъэпсу, и 
дунейр дэгъэзеигъуэ защIэу Алыхьым къыхуиуха 
дыдэм «шокъу» жиIэу хуэзэнущ. ГущIэгъу, 425. 
[Дисэ Саримэ жреIэ:] Алыхьым нэхъ щыхьэтыфI 
сыхуейкъым, си кIэтIий си вакъэ лъэпсу успIащ. 
Хъуэпсэгъуэ нур, 135. [И] кIэтIийр къигъэун 
(1). Зыгуэрым узыгъуэ етын. Уи кIэтIийр 
къизгъэунщ! – жиIэу кIийрт хьэжыр [Астемыр 
зыхуигъазэу]. Хъуэпсэгъуэ нур, 65.

КIЭФИЙ: ◊ кIэфий епщэн (3). Зыри епщIэж 
мыхъуну. …махъшэм телъа фэндыр «быф» 
жиIэу къехуэхри зэгуэудащ. Шамум зигъэщхъауэ 
кIуэрти, къызэплъэкIыхукIэ фэндым ткIуэпс 
къимынэу псыр ижащ. – Iы-Iы-хьы! КIэфий 
епщэ иджы. ХьэщIэ лъапIэ, 402. Къраджами 
зыхигъэзагъэртэкъым: ялъыс ахъшэр иратащ, 
ахъшэр здамыгъэкIуэн ягъэкIуащи, иджы кIэфий 
епщэу щрес, жиIэри. Мазэ ныкъуэ щхъуантIэ, 562. 

КIЭХУ (6). «Хъуэпсэгъуэ нур» романым 
Астемыр и шым зэреджэр (цIэ лей). Астемыр 
и шыр къыжьэдикъуэ щхьэкIэ, «КIэхур» 
къыхуэувыIэркъым. Хъуэпсэгъуэ нур, 170. Уэ лIы 
ухъумэ, КIэху шы пхуэхъунщ, - жиIэри Щамхьун 
Астемыр дежкIэ къеплъэкIащ. Хъуэпсэгъуэ нур, 
163. Астемыр и шыр къыжьэдикъуэ щхьэкIэ, 
КIэхур къыхуэувыIэркъым. Хъуэпсэгъуэ нур, 170.

КIЭШЫМЫР 1). плъыф. мыхь. КIэшымыр 
щэкIым къыхэщIыкIа щыгъын гуэр. Уи кIэшымыр 
бостейри, Уареда, БостеикIэ кIыхьти, Уареда. Си 
анэм хуэзусыжар. «Щхьэлыкъуэ», 391.

КIЭЩI (47). плъыф. 1. (15). И кIыхьагъкIэ 
мащIэ. Жыр джатэр кIыхьми, кIэщIщ и Iэпщэр, 
Зыубыдыфырщ ар зи Iэщэр. Историе. «Мывэ 
хуабэ», 278. ШхыIэнри апхуэдабзэщ, уи лъакъуэр 
букъуэдий хъуркъым, кIэщIщи. МелыIыч, 457. Си 
анэжьым ухуэзэм, И закъуэу жеIэж: «Уи щIалэу уи 
пажэм И гъуэгур кIэщI хъуащ. ЗэныбжьэгъуитI. 
«Шум и гъуэгу», 33. 2. (26). ЗэманкIэ мыкIыхь, 
псынщIэу иух. [Бажэм:] Уэ сэ си кхъуэпIащэ, Уэ 

кхъуэ джэмыдэжь, КIэщI ирехъу уи гъащIэр, Уэ си 
пэ щабэжь, Цым, цым, цым, Уэ кхъуэ джэмыдэжь, 
Цым, цым, цым, Уэ си пэ щабэжь. «Бажэ пшынэ», 
12. Сыт гугъуехьыр телъми пщащэм, Махуэр 
кIыхьу жэщыр кIэщIми, Нэпсыр цIыкIум зэм 
илъэщIми, ИIэщ дахэм зы гуращэ, Дихьэхыжу 
гурыфIыгъуэм, ХуэзэхункIи и щIэщыгъуэу. «Тисей», 
500. Къыдырыр мэз бжэным щIыщытхъуар и 
псалъэр кIэщIти, аращ. Кхъухь пхэнж, 504.

◊ КIэщI зегъэщIын 4). ПсынщIэу зыгуэр 
ухын. Шэрихьэт полъкуми куэдрэ тепсэлъыхьа 
нэужь, Астемыр и псалъэм кIэщI зригъэщIащ: - 
Къызэрохь ахэри, щхьэ гъэва хуагъэтIылъа хуэдэ. 
Хъуэпсэгъуэ нур, 310. Лей жызмыIащэрэт, жиIэу 
Валерэ и псалъэм кIэщI зригъэщIу къыпидзыжащ: - 
Ноби тхьэм и шыкуркIэ уIейкъым [адэм 
зыхуигъазэу]. КIапсэ кIапэ, 16. 

☐ ЦIыхубзым и щхьэцыр кIыхьми и акъылыр 
кIэщIщ (2). Еплъ цIыхубз.  

К I Э Щ I Э Д Э I У Х Ь Ы Н  ( к I э щ I о д э I у х ь ) 
лъэмыI. (19). Щэхуу зыгуэрым жиIэм едэIуэн. 
Лу абыхэм якIэщIэдэIухьырт, Къылышбий и 
къуэм и хъыбарыр фIэгъэщIэгъуэну, арщхьэкIэ 
Жыраслъэн и пащIэр къызэрытричам и гугъу 
ящIа нэужь, куэд дэмыкIыу жейр къытеуати, и 
нэр хузэтехьыртэкъым, итIани едаIуэрт жаIэм. 
Хъуэпсэгъуэ нур, 120-124. Дэфэрэдж аргуэру 
зеплъыхь, зыгуэр къыткIэщIэдэIухьу пIэрэ, 
жыхуиIэу. Лъапсэ, 40. [Алыджыкъуэ:] Хэту пIэрэ 
мыхэр жысIэу сакIэщIэдэIухьати, зыми зыри 
жимыIэу куэзырыр ядзт. МелыIыч, 450.

КIЭЩIЭДЗЭН (кIэщIедзэ) лъэI. (4). 1. (1). 
Зыгуэрым зыгуэр къыхуэгъэнэн кIэлъыплъыну, 
зэрихьэну. А махуэм къыщыщIэдзауэ нобэм 
къэс (иджы ар илъэс тIощIрэ пщIырэ мэхъу) 
зы сом езым къилэжьыжакъым, [Ботэх] и анэр 
институтым щыщIэтIысхьэм сабийр анэшхуэм 
кIэщIидзэри макIуэ-мэлъей. Лъапсэ, 66. 2. (1). 
Зыгуэрым зыгуэр иритын, сэбэп хъуэхъун 
щхьэкIэ. ШхапIэ къызэIупхрэ щIэбгъэувэм, 
жэщ, махуэ жимыIэу щIэтынщ, пщыхьэщхьэкIэ 
ахъшэр къыпкIэщIидзэу. Хъуэпсэгъуэ нур, 188. 
3. (1). Щэхуу зыгуэрым зыгуэр кIэщIэлъхьэн. Си 
джэдыкIэр бгъэм кIэщIэздзэу Бгъэ къришмэ, куэд 
слъэкIынщ, ЖиIэу къанжэр щыгугъами, Бгъэ бзу 
лъэпкъым къахэкIынт? Къанжэ. «Дамыгъэ», 90. 
4. (1). Щэхуу зыгуэр зыгуэрым кIэщIэщIыхьын. 
Езым [ЛIыгъур] хуэдэ щхьэгъусэ хуэфащэщ, - 
жиIэри Дэфэрэдж къыщIигъуащ, унэIут хъыджэбз 
къыткIэщIидзэмэ жиIэу къэгузэвауэ. Лъапсэ, 114.

КIЭЩIЭЛЪЭДЭН (кIэщIолъадэ) лъэмыI. (2). 
И гуращэр зригъэхъулIэн мурадкIэ зыгуэрым 
бгъэдыхьэн. Ботэх гъэшым и унафэр бетэмалу 
зэфIегъэкI: лаборанткэхэм якIэщIолъадэри 
едэхащIэурэ, еубзэурэ я стIол къыдэгъэжхэм 
цIыхубзхэр зыхуей гуэр дедзэри шэм и Iувагъыр 
тIукIэ нэхъыбэу ирегъэтх, шэр Iувмэ, птари 
нэхъыбэ мэхъури уи планыр узэрыхуей дыдэу 
къокI. Лъапсэ, 98. Зэм Къылышбий и къуэм деж 
мажэ, зэм Аралп Залымджэрий кIэщIолъадэ, 
ирепIащIэ зи унэхъугъуэр къэса Ботэщ 

Астемыр, Долэт щIэпIэщIэн лъэпкъ щыIэкъым. 
Хъуэпсэгъуэ нур, 199.

КIЭЩIЭТХЫХЬЫН (кIэщIотхыхь) лъэмыI. (5). 
Зыгуэрым ухуэхъущIэу, и зэран къэплъыхъуэу, 
зы щIэуфа гуэр къыщIэбгъэщу е пцIы теплъхьэу 
тхьэусыхафэ сыт хуэдэ тхын. АрщхьэкIэ зи 
щхьэ щымыIэм и шыдыр сыт мэхъу жаIэрэ – 
кIэщIэтхыхьар щежьэжым, зыкIэщIэтхыхьам 
зыкърисэри Iуэхур цырыцу зэIищIэурэ хейр мысэ 
иригъэщIри мысэр хей хъуащ, уеблэмэ щыхьэту зи 
цIэ ираIуахэм еджэмэ – жаIауэ щытари ядэжакъым, 
ягъэгъуар ямылъэгъуауэ къыщIэкIыжащ; ерэхъурэ 
хъунрэ щыIэу уи ней къысщыхуэ жыхуаIэ щIыкIэу. 
Лъапсэ, 12. Аргуэру зыгуэр къыткIэщIэтхыхьынщ 
кIэзонэшыр Инал и фызышэм хэкIуэдащ, жаIэнщи. 
Мазэ ныкъуэ щхъуантIэ, 583. ТрагъэкIыну зи ужь 
ит тетыр нэхъыжьыж гуэрым кIэщIэтхыхьри 
центрым я унафэкIэ комиссэ къыщагъакIуэм, 
езыр ежьэжащ, сэ сахэмытми, Iуэхур езыр-езыру 
зэфIэкIынущ жиIэри. Лъапсэ, 12.

КIЭЩIЭУЭН (кIэщIоуэ) лъэмыI. (1). Зыгуэрым 
и лъабжьэмкIэ, и кIэмкIэ, и щIагъымкIэ еуэн. 
СыпсыIэрышэу гъуэгу щыдэсхым КъыскIэщIэмыуэу 
хэт къэна? ЗэкIэщIэуэ. «Щхьэлыкъуэ», 397.

КIЭЩIЭУТIЫПЩХЬЭН (кIэщIеутIыпщхьэ) 
лъэI. (1). Зыгуэр зыгуэрым щэхуу, гу лъимытэу 
еутIыпщын. Ныпыр къытлъысащ, ди гъунэгъум 
датекIуащ жаIэнти, хьэгъуэлIыгъуэшхуэ ящIынт, 
хьэгъуэлIыгъуэм кърихьэлIэу хьэщIэшхуэри 
къашэнти, ар я гъусэу щакIуэ кIуэнти, ХъынцIэл 
егъэзыпIэм дихуауэ дэт кхъуэпIащэр, зыми 
имылъагъуу, къакIэщIиутIыпщхьэурэ, къаукIмэ, 
хьэщIэм къиукIа хуэдэу къыфIагъэщIрэ абы и 
саулыкъукIэ аргуэру зэхэтIысхьэрэ я бзэгум IэфI 
къытемынэжыхукIэ зыр зым щытхъуу хъуэхъу 
бэлыхьхэр жаIэу. Лъапсэ, 78.

КIЭЩIЭУIУЭН (кIэщIоуIуэ) лъэмыI. (1). 
Зыгуэрым мащIэу зыгуэр жьэхэуэн. Мывэ 
фIыцIэжьхэр фэрэкI напэу Къегъыхыу яхьыр 
яIэ гъащIэр. Зы жыгым жыгыр кIэщIэуIуэу Нэпс 
щIэзыгъэкIым йодэхащIэр. Пшагъуэ гуэрэныр 
щIакIуэ псыфу. «Батырыбжьэ», 39.

КIЭЩIКIЭ (2). нареч. ПсынщIэу, щIэхыу. 
Ауэ зауэ уэ къэбублэм Деблэжынкъым дэри ди 
псэм, ТегушхуапIэ дыкъэпщIами КIэщIкIэ ди 
щIыр уэ къэбгынэ, Ем дахагъэр, ем щIалэгъуэр 
Игъуэтауэ махуэ закъуэм ЩигъащIэнкъым 
дэ ди щIыпIэм, Ем дахагъэр, ем щIалэгъуэр И 
IэщIыбу яухуат. «ЩIалэгъуэ щIыналъэ», 414. 
Сэ мазэщIэ къабзэу, Сыхъыджэбз дахащэу, 
Гуащэм я гуащэжу, Жэщым сыринэхуу, Махуэм 
сыридыгъэу, Гъатхэу сыщIэращIэу, Къыдэсхьэхыу 
нартхэр Тенэ хэзгъэкIуадэу, Куэдыр си щIасэлIу, 
Нартхэм я лъэпкъыгъуэр ЗгъэкIуэдынкъэ кIэщIкIэ. 
«ЩIалэгъуэ щIыналъэ», 420.

КIЭЩIУ (43). нареч. 1. (26). ПсынщIэу, щIэхыу, 
занщIэу. ЩIалэхэм тешанкIэ къажэу щалъагъум, 
кIэщIу къагъэзэжауэ лъэныкъуэ зрагъэзырт. 
Хъуэпсэгъуэ нур, 102. Зыр уIэгъэт, кIэщIу бауэт, 
Удзыр лъыкIэ ириIат, Зыр пщыпауэ Iэуэлъауэт, 
И Iэпкълъэпкъхэр упщIыIуат. ПарашютитI. «Бгы 

лъапэхэм деж», 46. Хьэ Пэрийри иIэт гъусэу, ЖаIэр 
кIэщIу зэфIигъэкIырт, Псэ зыIути къемыпсалъэу 
ДэкIт, къэсамэ Iэхъуэ пIалъэ. «Тисей», 488. 2. 
(6). Гъунэгъуу, занщIэу къыкIэлъыкIуэу. Зи 
нэкIур джэдыкIэ кугъуэм ещхьу гъуэжь афицарым 
и ужьым кIэщIу иту къыщIэпкIащ нэгъуэщI 
зыкъоми, Гъуумаррэ Баширрэ яхэту. Хъуэпсэгъуэ 
нур, 288. ЦIыкIущэ кIапсэ нахъутэ кIапэр кIэщIу 
иIыгъыу шым темыгушхуащэурэ телъэщIыхьт, 
насыпышхуэ къеуэлIар пщIыхьэпIэу илъагъу 
къыфIэщIыжу. Нэгъуху, 19. Апчарэ и ужьым 
кIэщIу Ирини итт. Нал къута, 218.

◊ КIэщIу жыпIэмэ (10). Зи гугъу пщIыр 
занщIэу жыIэн, Iуэхум и купщIэр жыIэн. 
КIэщIу жыпIэмэ, Чачэ хузэгуэпырт Вэрокъуэм, 
цырибон зэрыщIигъэж Iэмэпсымэр къытрихати. 
Мазэ ныкъуэ щхъуантIэ, 503. Жамбот [Алъхъо 
зыхуигъазэу]: КIэщIу жыпIэм дыгъуэпшыхь 
дызэрызэгурыIуам хуэдэу, нобэ парт собранэм 
унафэ тщIащ. Алъхъо, 64. ЛIэн-къэнэну телъщ 
[цIыхубзыр], аращ, кIэщIу жыпIэмэ. Лъапсэ, 9. 
КIэщIу кIакхъум щIэтын (1). Еплъ кIакхъум 
кIэщIу щIэтын. Мэсхьуд кIэщIу кIакхъум 
щIэтщ, зыми зы щIигъакIуэркъым. Мазэ ныкъуэ 
щхъуантIэ, 507.

КIЭЩIЫГЪЭХЬЭН (кIэщIегъэхьэ) лъэI. (1). 
Зи ужь къинам кIэлъыгъэкIуэн, лъэщIыгъэхьэн. 
СогъэпцI, нэгъабэ лIам укIэщIамыгъэхьэжым, 
узыхуейрамэ, - къеущиящ Бэтокъуэ [Мусэ]. 
Хъуэпсэгъуэ нур, 251. 

КIЕРЕНСКЭ 1). 1917 гъэм Россием 
къыдагъэкIыу щыта ахъшэ. Ахъшэри зэхуэдэт 
сытми, хэт пащтыхь ахъшэу, хэт кIеренскэ 
ахъшэу къует. Хъуэпсэгъуэ нур, 205.

КIИИН (мэкIий) лъэмыI. (86). Гуоун, макъым 
зегъэIэтын, ину макъ гъэIун. Мис абдежым бажэ 
цIыкIум И бажагъэр игу къэкIащ: Ар къолъадэ а 
утыкум, И тхьэкIумэр игъэкIащ, ЗэрылъэкIкIи щэ 
кIиящ: - Модэ, флъагъурэ фэ мо щакIуэр? «Бажэ 
пшынэ», 14. [Мариам:] ДеукIыпэ мыбы жысIэу 
сыгужьеяуэ слъэкI къэзмыгъанэу сокIий, сокъугъ. 
Лэчымэ, 392. БэзэракIуэ фызым [и гъусэхэм 
зыхуигъазэу]: Дыгъуасэ бэзэрым сытету зыгуэр 
мэкIий. Гъуэгуанэ, 124.

КIИЙ: КIИЙ МАКЪ 12). ЦIыхум зыгуэр 
къыщыхъуам деж къыждэкI макъ хэIэтыкIа. 
Фыз гужьеяхэм я кIий макъым уи щхьэфэцыр 
ирихырт. Хъуэпсэгъуэ нур, 284. Шы щыщ 
макъри цIыхум я кIий макъри зэхыхьэжауэ дунейм 
тетыр зэщIэкъугъэ, зэщIэкIие хуэдэщ. Лыгъэ, 412. 
Асыхьэту къоIу кIий макъыр, Хьэ Пэрийри сыт 
щIэбанэр? «Тисей», 503. 

КIИЙГУО (9). Макъ хэIэтыкIа, макъ ин, 
зэрыгъэкIий. Фочауэ макъ, кIий-гуо макъ 
зэрызэхихыу Дэфэрэдж а жыгышхуэм дэпщейрти, 
теувапIэм тету азэн зэрыджэм хуэдэу адэкIэ-
мыдэкIэ зигъазэурэ и макъым къызэрихькIэ 
кIийрт: «Дыгъурыгъуэ». Лъапсэ, 54. Гъуэгум жэм 
Iэхъушэ тетти, Iэхъуэхэм я башыр ягъэдалъэу, 
я пыIэр щхьэрахауэ адэкIэ-мыдэкIэ жэурэ кIий-
гуоуэ жэмхэр гъуэгум трахурт, машинэм иукIын 

я гугъэу. Мазэ ныкъуэ щхъуантIэ, 535. Джэгур 
ягъэувыIэн щIимыдэр езым ищIэжырт: хэкум 
ираш шэшэнхэм, мышкъышхэм я гъы макъ, кIий-
гуо макъ, узэщIэдэIукIмэ, зэхэпхырт. Лъапсэ, 89.

КIОКЪМАКЪ 4). Псалъэмакъ, зэрышх, 
зэрызехьэ. Кургъуокъуэ кIокъмакъ лъэпкъ хэмылъу 
лажьэу шхэжырт, гъунэгъу иIэми игъэгъунэгъуу, 
цIыхум жагъуэу къамылъагъуу. Хъуэпсэгъуэ 
нур, 202. Уи ужь сыт пщIондэ дэ дитами, 
Тхуэухыхэнкъым ди кIокъумакъ. АбытIэ Мухьэб и 
кхъащхьэм… «Вагъуэ махуэ», 95.

◊ КIокъмакъ къэIэтын (1). Псалъэмакъ 
къэгъэхъеин, зэрызехьэ, хьэргъэшыргъэ щIэдзэн. 
Дагъуэ зыхуащIа шы е щIалэ щыIэми абы и 
унафэр иужькIэ ящIыну зэгурыIуати, кIокъмакъ 
къаIэтакъым. Хъуэпсэгъуэ нур, 126. КIокъмакъ 
къикIын (1). Хьэргъэшыргъэ, зэрызехьэ, 
псалъэмакъ хъун. Елдар, Астемыр, Исхьэкъ сымэ 
къуажэ Советым унафэщIу хахати, зым Iэпыхур 
зым къищтэжу, зэгурыIуэу, зэчэнджэщу я къалэн 
зэфIагъэкIырт, щIыри хъарзынэу, кIокъмакъ 
къимыкIыу, ягуэшат, Щэрдан – мэрданхэм 
къытраха Iэмэпсымэри Iэщри нэхъ зыхуэфащэм 
хуагуэшат. Хъуэпсэгъуэ нур, 268.

КIЫ (1). зэрызып. ЦIыхухэм зыгуэр 
щащIэкIэ къажьэдэкI макъ. Жыгым тетхэщи 
зыщыщIаупскIэкIэ зэуэ зэдокIий, жыг къудамэр 
къыщехкIэ «кIы», щыдэкIуейкIэ «гуугу» жаIэу. 
Хъуэпсэгъуэ нур, 244.

КIЫГУУГУ (13). КъуанщIэ хуэдиз хъу бзу, 
и джэдыкIэхэр адрей абгъуэхэм якIэщIидзэу. 
Абхазхэр къыщыкIуа лъэхъэнэм Ботэщхэ 
«щэныфIэ» лъэпкъыу зэрыIуам хуэдэ къабзэу, 
Долэтхэ я лъэпкъым «кIыгуугур» дзыуэ фIащащ. 
Хъуэпсэгъуэ нур, 244. Иджы «кIыгуугу» жыпIэу 
укIиймэ, диным икIыным хуэдизу Долэт 
къэгубжьырт. Хъуэпсэгъуэ нур, 244. ЩIалэхэм 
ящыщ къэджащ: - КIыгуугу! Мазэ ныкъуэ 
щхъуантIэ, 649.

☐ КIыгуугу и цIэр иреIуэж (4). Зи щхьэ щытхъуж 
зыгуэр. Хьэблэм дэлъ хъыбарымкIэ, кIыгуугум 
нэхърэ Долэтхэ я лъэпкъым я цIэр нэхъыбэрэ 
ираIуэжырт. Пэжу, езы Долэт нэхъ щхьэщытхъу 
уигъэлъыхъуэнт, дэнэ щыпсалъэми зигъэадакъэрт, 
езым хуэдэ щымыIэу къыфIэщIыжырт. 
Хъуэпсэгъуэ нур, 244. СыцIэрыIуащэрэт, жыпIэ 
защIэу, Щытхъупс птемыткIуэм, уогуIэж. УмыщI 
уи жагъуэ, си къуэшышхуэ, КIыгуугуми и цIэ 
иреIуэж. Щытхъупс. «Дамыгъэ», 109. 

КIЫГЪ (1). Макъ тхъунщIа. ДжэдэщымкIэ 
къиIукIыу джэд кIыгъ макъи къэIурт. Мазэ ныкъуэ 
щхъуантIэ, 567.

КIЫН (мэкI) лъэмыI. (2). Хэхъуэн, ин хъун, 
зиужьын, къыдэкIуэтеин (жыг, удз, щхьэц 
сыт хуэдэхэр). МэкъупIэ удзыр кIыру кIами, 
Мывэшхуэ хэзу зэхэсхащ. Мэкъуауэ. «Дамыгъэ», 
233. Иныжьыщхьэм лъы къикIахэр ЗытеткIуахэр 
банэу кIахэу Мис абыкIэ бий лъэужьыр Уемызэшу 
ху зэпыту. «Елбэздыкъуэ», 8.

КIЫНТI (2). Нарт хъыбархэм хэт цIыху 
лъэпкъ, нартхэр зэзауэу, зэныкъуэкъуэу щыта. 

ЛIыгъэ щаIэтым пэувыр Къэмыувыжу щыкIуэдт, 
кIакхъум кIэщIу щIэтын- Бийм я кIуэдыпIэт 
а щIыпIэр, БампIэгъуэу яIэт ар кIынтIхэм. 
«ЩIалэгъуэ щIыналъэ», 411. Я тхьэIухудхэм я 
закъуэу КъызэранэкIри нартыжьхэм КIынтIыжь 
лъэужьым къимыкIыу, ЛъэкIыныгъэшхуэр я 
куэдхэу, Хамэ щIыналъэм щызауэу Къамыгъэзэжу 
хэкIуатэт. «ЩIалэгъуэ щIыналъэ», 411.

КIЫР (10). пльыф. Iув, зэщIэкIа; Iуврэ лъагэу 
къэкIа (удз, пабжьэ, щхьэц сыт хуэдэ). Къумым 
псышхуэр къыщылъысым Псэ хэтлъхьащи хъунщ 
мэз кIыр. «Индийскэ поэмэ», 363. [Къэрэмырзэ] 
ПащIэр фIыцIэщ, Iувщ, кIырщ, жыжьэу уеплъмэ, 
япэ уи нэм къыщIидзэр и пащIэращ, абы 
къыкIэлъыкIуэу фэ вакъэ фIыцIэм ещхь и пэр, 
лъы къытелъэдэжауэ инэшхуитIыр, тепщэч 
ныкъуэ хуэдиз хъу и тхьэкIумэр. Лыгъэ, 409. Лу 
тIэкIу зэрышынэм пцIы хэлътэкъым, арщхьэкIэ, 
и ныбжьэгъухэм гу залъримыгъатэу, кхъэ унэ 
кIуэцIым щыIэбэрабэрт, удз кIырым хэпэщэщыхьу. 
Мазэ ныкъуэ щхъуантIэ, 578.

КIЫРГЪЫН (мэкIыргъ) лъэмыI. (13). Макъ 
тхъунщIа гъэIун (гъущIымкIэ, пхъэмкIэ, 
макъкIэ). [Алыджыкъуэ:] Бжэр аргуэру кIыргъати, 
сыплъэмэ – иджы хъыджэбз цIыкIу зыкъомым я 
щхьэр бжэ дамэдазэм къыдагъэжауэ я нэр къихуу 
къызоплъ. МелыIыч, 456. Куэбжэжь гуэр кIыргъу 
къыщыIуахым, Дэфэрэдж псэкIэ зыхищIащ и гур 
зыхуэгъуа дыдэр и натIэ зэрыхъуар. Лъапсэ, 31. 
Адакъэ хужьыр кIыргъыурэ и макъыр икIыным 
нэсауэ Джэлил къыжьэхэуащ: - ЗэтепIэ уи жьэри, 
бжесIэм къедаIуэ. Бабыщыкъуэ адакъэпщ, 484.

КIЫФI (101). 1. (82). плъыф. ФIыцIэ, мынэху. 
Борэн кIыфIыр къыкъуэкIауэ Уэсыр мэзым 
щеухуэнщI, Мазэм и фэри пыкIауэ Къуапэр пIийми, 
и кур нэщIщ. Борэн. «ЩIалэгъуэ щIыналъэ», 23. 
Пшапэри зэхэуащи, тIэкIу дэкIмэ, кIыфI хъунущ, 
улъыхъуэу къэпкIухь щхьэкIэ мыхьэнэ иIэкъым. 
ВитI, 415. Пэжу, Лу и закъуэ шхапIэ кIыфIым щхьэ 
щIэс зигъэпщкIуауэ? Мазэ ныкъуэ щхъуантIэ, 
624. 2. (19). щыI. мыхь. КIыфIыгъэ. Джатэдзэу 
жану щыIэщ псалъэ, ЗыжепIэм и гум ныщIолъадэ, 
КIыфIым хэхуами хэмыкIуадэ, Зыщыбгъэгъупщэу 
гум имыдэ. Псалъэ. «Вагъуэ махуэ», 357. 
Зэанэзэкъуэр гузэсэжу щилъагъум, хъыджэбз 
цIыкIу гуэр кIыфIым къыхэкIри къабгъэдыхьащ, 
адрейхэм хуэдэу мыфейцейуэ, и щхьэцри дахэ 
дыдэу ухуэнарэ щхьэцылъэ дахэм илъу. Лъапсэ, 
32. А пщэдджыжьым нэхур щауэ КIыфIыр нурым 
пэувати А кIыфI щIыIэм хуэдэ Iэджэ Дэ ди дыгъэм 
игъэнакъым. «ЩIалэгъуэ щIыналъэ», 409. 

КIЫФIЫГЪЭ (9). Нэху здэщымыIэ гуэр. 
ЩIыр зэгуэудри я зэхуакум Дэхуащ кIыфIыгъи, 
зеущэху. КIыфIыгъэ. «Дамыгъэ», 113. Нур закъуэ 
кIыфIыгъэм хэдвгъадзи, Нэху защIэ тщIыфынущ 
дунейр. Нэхущ. «Щхьэлыкъуэ», 407. [Астемыр 
къызэхуэсахэм яжреIэ:] Дэри кIыфIыгъэ 
дызыхэтам нэху къыхидзэ хъуащ. Мазэ ныкъуэ 
щхъуантIэ, 654.

КIЫХЬ (131). плъыф. МыкIэщI. Бостей кIыхь 
щыгъыу, гъэщIэрэщIауэ, и Iупэ цIыкIуитIыр 

плъыжьыбзэу лауэ, и нэ дахитIыр къилыдыкIыу, 
сурэтыр емыщхьыпэми, ещхьу жиIэрт. Мазэ 
ныкъуэ щхъуантIэ, 638. [Бахъсэнышхуэ:] 
Батэкъутэр сэ щызгъэшу Псыхъуэ къэскIур 
нашэкъашэщ, Сыкъыздехым къуэм сыдашри 
Туннель кIыхьым сыныщIашэ. Терек. «Партыр ди 
пашэу», 121. Астемыр занщIэу гу лъитащ асэтин 
лIы кIыхь гуэрым, къызэщIэплъарэ щIопщыр 
игъэдалъэу, зыгуэрым хуэхъущIэу. Хъуэпсэгъуэ 
нур, 114. 2. (58). ЗэманкIэ укъуэдия, зэман куэд 
зыхь. КIыхьщ сабий зеиншэм и гуауэр, Сигу зэгуэуду 
си жагъуэщ, Фашистыр псэууэ къэнауэ Ди шыпхъу 
фызабэу щыслъагъукIэ. Хэт гъащIэр пщIэншэу. 
«Шум и гъуэгу», 44. ЩIымахуэр кIыхьщи кIэ имыIэ, 
Ди бом щIэт шитIыр мэгумэщI. Ныжэбэ жэщи, 
нэхур щыху. «Щхьэлыкъуэ», 384. Зи тхьэусыхафэ 
кIыхьым я деж кIуэурэ [Локотош] я псэукIэ 
зригъэлъэгъуащ, зыхуэныкъуэмкIэ дэIэпыкъуну 
къигъэгугъащ. Нал къута, 253.

◊ КIыхьми кIэщIми (3). Дэхуэдэу щымытми. 
И дунейр кIыхьами-кIэщIами дыгъуэгъуакIуэм 
хэмытыжыну тхьэ иIуауэ щытми, и псалъэм 
епцIыжри Жыраслъэн шы идыгъуащ, жиIэри 
Нахъуэ къыщIидзащ, Жыраслъэн зиш идыгъуар 
жылэм ямыщIэ хуэдэ. Мазэ ныкъуэ щхъуантIэ, 
646-647. Мэлыхъуэр, и Дуней кIыхьами кIэщIами, 
мэлыхъуэу къигъэнэжынщ, езы мэлыхъуэр мэлым 
ещхь хъужауэ. Нал къута, 260.

КIЫХЬАГЪ (11). 1. (7). Зыгуэр зэрыкIыхь 
мардэ, пщалъэ. Чопракъ аузыр быдапIэ хьэзыру 
природэм и Iэдакъэм щIэкIа хуэдэт, езэгъырабгъу 
имыIэу дэнэ лъэныкъуэкIи бгы нэпкъ задэт, и 
кIыхьагъыр километр бжыгъэкIэ плIыщI е щэ 
ныкъуэ хъунут. Нал къута, 252-253. Къуажэбгъум 
псым и гъунэгъуу мэжджыт тIэкIуи дэтт, чы-
бжэгъу унэм и кIыхьагъыр и кIыхьагъыу, кIэлындор 
Iуту, бгъэни телъу, щхьэгъубжэхэм щIыхуу ла 
Iупхъуэ яIулъу. Лъапсэ, 57. Псышхуэу къуэм дэтым 
и кIыхьагъри Гъуэгу я нэхъ кIыхьым хуэдгъэдэнщ. 
ЦIыху гуауэ. «Дамыгъэ», 46. 2. (4). Зыгуэр зэманкIэ 
зэрыкIыхь мардэ, пщалъэ. [Алыджыкъуэ:] 
Жэщ закъуэм илъэсым и кIыхьагъыр и кIыхьагъ 
къысфIэщIауэ, мычэму щхьэгъубжэм сыдоплъ, 
нэхулъэ къимыщIу пIэрэ, жызоIэри. МелыIыч, 
462. Зы джыдэфIи иIыгъыу махуэр зи кIыхьагъым 
пхъэ екъутэ [Астемыр], пэшхьэкухэр егъэплъ, 
пщыхьэщхьэкIэ къэрэгъулу щысщ бжэ щIыхьэпIэм 
деж. Хъуэпсэгъуэ нур, 183.

КIЫХЬЛIЫХЬ: ◊ кIыхьлIыхь хъун 2). Зыгуэрым 
зэман куэд тегъэкIуэдэн. [Псэун] И суд тIэкIури 
кIыхьлIыхь хъуакъым – къылъысыр къытралъхьащ. 
Къалэн, 428. [Астемыр зыщIэупщIэхэм жэуап ирет:] 
Чисткэм и пэ къидгъэхуэну зиужь дит Iуэхури 
кIыхьлIыхь хъунутэкъым. Мазэ ныкъуэ щхъуантIэ, 
674. КIыхьлIыхь щIын (4). Еплъ кIыхьлIыхь хъун. 
КIыхьлIыхь имыщIу Дисэ и Iуэхум и ужь ихьащ. 
Хъуэпсэгъуэ нур, 140. Иван Петрович [Фариз жреIэ]: 
Апхуэдэр кIыхьлIыхь пщIы хъунукъым. Алъхъо, 93.

КIЫЩ (50). ЛъэщапIэ, гъукIэм и лэжьапIэ. 
КIыщми зеиншафэ къытеуауэ, Iэуэлъауэ лъэпкъ 
щызэхыумыхыжу, сыдж ву макъми пичауэ, 

шэдыбжьым хъуаскIэ къыдримыхуеижу нэщI 
хъуащ. Хъуэпсэгъуэ нур, 295. Си къуэш нэхъыжьыр 
IэпщIэлъапщIэт, Сыдж игъэвууэ кIыщым щIэтт, 
Сэ шей сефэну сытIысамэ, Къызамытыххэт 
зы шейщIэт. Ныжэбэ жэщи, нэхур щыху. 
«Щхьэлыкъуэ», 384. Сэ а кIыщым сыщолъащэр – 
ЦIыху мурадыр кIыхь щызощI. Махуэр блокIыр 
напIэзыпIэу. «Вагъуэ махуэ», 315.

КIЫЩМЫР (1). КIэшымыр, цым къыхэщIыкIа 
щэкI пIащIэ. Дэфэрэдж зыхуейуэ хъуам 
ущIэмыупщIэ: зэмыфэгъуу шылэ, кIыщмыр, 
дарий моф, къэдабэ, дыщэ Iуданэ – Iэджэ мэхъу, 
езыри хэдыкIынкIэ, уагъэ щэнкIэ ахъырзэманщ, 
арщхьэкIэ гъунэгъу хъыджэбз, фыз, сэ сщIэрэ нэхъ 
зыхущIыхьэну хьэблэм дэсыр, щIыхьэху ищIри, 
щхьэж сыт хузэфIэкIынуми псоми унафэ зырыз 
яхуищIащ, езыр щIыхьэху зыщIэ цIыхубзхэм 
яхуопщафIэ, егъашхэ, зэзэмызэ къыдэхуэмэ, нэхъ 
щIыгъуей гуэр ещIэ. Лъапсэ, 115.

КIЫЩОКЪУЭ (1). Къэтхутэ тхыгъэхэр зи 
IэдэкъэщIэкI тхакIуэм и унэцIэщ. Фызох сэламым 
я нэхъ гуапэр КIыщокъуэ и къуэу сэ Алым. 
ЛIыхъужь хъыбар. «Мывэ хуабэ», 182.

КIЫЩТЭН (екIыщтэ) лъэI. (1). Зыгуэр 
щIэгъэпщын. Къумым и фэбжьу Сыжьыбгъэ 
тепщэщ. Къепщэн къэзублэм, Пшахъуэр 
сокIыщтэ. «Индийскэ поэмэ», 356.

КIу
КIУАПIЭ (12). Зыгуэрым хуэзышэ лъагъуэ, 

гъуэгу. ЩIыналъэр зэрыщытауэ дахащэт, 
гъавэр уэшхым я кIуапIэщ, къызэщIэрыуащи, нэр 
егъэджылыр, хъупIэм Iэщу итыр абы хуэдабзэщ. 
Кхъэлэгъунэ, 375. Жьыбгъэ кIуапIэм къыщыкIами, 
Къуршым жыгыр ягу пымыкI. Бжей жыгым и 
балладэ. «Батырыбжьэ», 67. Псыжьрэ Индылрэ я 
зэхуакур арат зекIуэ кIуапIэр, бжьыхьэр къэсрэ 
гъавэр гуэным иракIутэжамэ, нэхъыбэм ДонкIэ 
ягъазэрэ губгъуэр къаущыхьу итт, къанэу губгъуэм 
щикIуадэ Iэджэри къэхъурт… Лъапсэ, 30.

◊ КIуапIэ емытын (къемытын) (2). Зыгуэрым 
и гъуэгум тетын, блэмыгъэкIын. Абы ищIыIужкIэ 
хы Iуфэр яхъумэу урыс кхъухь Iэджэ тенджызым 
тетщ, ясыр зэхуэзыхьэсрэ изышыну хуежьэм кIуапIэ 
ирамыту яубыдри кхъуафэжьейм исыр зэрису Кърым 
псы Iуфэм яшэ, лIыубыдхэри ягъэтIыс, яубыда ясырхэр 
яутIыпщыж, урыс къалэм и гъунэгъуу тIысрэ лажьэу 
шхэжыну тхьэлъанэ ящIа иужь. Лъапсэ, 63. Нэмыцэм 
дышуудзэ я гугъэу кIуапIэ къыдатыркъым, кIакхъум 
кIэщIу щIэтын- жиIэу Бекъан яхуэтхьэусыхэрт 
[лIы гупым] ягу зыщIигъэгъун и гугъэу. Нал къута, 
269. КIуапIэ имыIэжу (1). Егъэлеяуэ, абы нэхъыфI 
щымыIэу. Къазджэрий и гуапэ ищIмэ фIэфIу, 
Матренэ лъэкI къигъанэртэкъым пщэфIэнкIэ, 
нышэдибэрей супри кIуапIэ имыIэжу супыфIт. 
Мазэ ныкъуэ щхъуантIэ, 605. КIуапIэ имыIэу (1). 
Нэгъэсауэ, дэбгъуэн щымыIэу. Зыкъом зэIущIэм 
къыхэпсэлъыкIащ: - КIуапIэ имыIэу псалъэ узыншэщ. 
Мазэ ныкъуэ щхъуантIэ, 652. 

КIУАПIИЖАПIИ: ◊ кIуапIи-жапIи емытын 

(къемытын) (5). Гъуэгу, блэкIыпIэ емытын. Шыр 
щыщырт, пхуилъырт, етхауэрт, и нитIыр къихуу 
зиплъыхьырт, и пэщхъыным бахъэр кърихурт, 
арщхьэкIэ нахъутэ пщIэхэлъым и кIапэр лIитIым 
яIыгъти, шым кIуапIи-жапIи иратыртэкъым. 
Хъуэпсэгъуэ нур, 162. Уэрамым удыхьэм кIуапIи 
жапIи къуатыркъым. Щынэхужьыкъуэ, 27. 
Итхьэлэми, хъарзынэщ, иретхьэлэ, - жиIэу 
кхъухьыпщыр цIыхухъу гупыфI и гъусэу Гуащэ 
сымэ къапэуври кIуапIи-жапIи кърамыту, 
хъыджэбз цIыкIу къомыр зэщIакъуэри здыщIэсам 
яхужащ, яхуэмыкIуэу зи лъапэ фIэзыгъэна Гуащэ 
чачэу ялъэфащ. Лъапсэ, 54. КIуапIи жапIи имыIэн 
(7). 1. (3). УблэкIыну Iэмал имыIэн. ПIытIу унэм 
щIыхьэмэ, унэ лъэгум изу шкIэр илъыщ, кIуапIи 
жапIи имыIэу. Щынэхужьыкъуэ, 57. Къуэм 
дэкIыу дэнэ кIуэн, жиIэу [Якъуб] бэлэрыгъауэ 
арат, дэнэкIи къэрэгъул щысщи, кIуапIи жапIи 
щыIэркъым. Нал къута, 252. 2. (3). IэмалщIэпIэншэ 
хъун, хэкIыпIэ имыIэу. КъеупщI-неупщIурэ Якъуб 
жиIэну илъэпкъыр жригъэIэри [Бахъуэр], иужьым 
зэригъэзахуэу щыхуежьэм, Якъубу плъагъур 
къиубыдащ, кIуапIи жапIи имыIэу. Нал къута, 
262. [Капитаныр цIыхухэм яжреIэ:] НэгъуэщI 
кIуапIи жапIи диIэкъым! Нал къута, 257. 3. (1). 
НэхъыфI дыдэу зэрыщытыным хуэдэу хъун. 
[Ботэх лаборанткэхэм яжреIэ:] Ди нартыхур гъуа 
жыпIэмэ, уэлэхьи, кIуапIи-жапIи имыIэжу гъуам. 
Лъапсэ, 97. 

КIУЭ: КIУЭ ПЭТМИ (25). АдэкIэ, зыгуэрым 
къыпищэу. КIуэ пэтми псынщIэу къыхэхъуэу 
Иныщэу уэшхыр къешх хъуащ. Гъэмахуэ уэшх. 
«Бгы лъапэхэм деж», 110. КIуэ пэтми дауи 
зэгъэзахуэ – Уи махуэ бжыгъэм псынщIэу хощI. 
Си лъэрыгъыпсыр зыIыгъауэ. «Батырыбжьэ», 
58. Хьэблэм дэс псоми жаIэрт: - Лъэпщ гъущI 
вакъэрэ гъущI башрэ иIыгъыу ежьэу уафэмрэ 
щIылъэмрэ арэфкIэ щызэгъэкъуам нэс кIуа пэтми 
[Инус], дыщэ икъухьауэ здэщылъ хуэзакъым. 
Хъуэпсэгъуэ нур, 146.

КIУЭАРАКЪЭ (1). вводнэ п. ЖыпIэнуракъэ. 
[Рахьим Дисэ жреIэ:] Си напэр текIащ, цIыхум 
сыкъалъагъу нэхърэ, кIуэаракъэ жыпIэнур, щIым 
сыкIуэцIрыхумэ, нэхъ къызощтэ. Хъуэпсэгъуэ 
нур, 141.

КIУЭГЪУАФIЭ (2). плъыф. Гугъу емыхьу, тыншу, 
фIэфIу зыщIыпIэ кIуэн. Ар [егъэджакIуэ кIуэн 
зэманыр] пщыхьэщхьэшхэм хуэзэрти, зэзэмызэ 
дыщагъашхэ щыIэти, арат нэхъ кIуэгъуафIэу 
дыщIэкIуэр, хьэ бзаджэм ди гъуэншэдж тIэкIур 
щытфIызэфIатхъ къэхъуми [щIалэ цIыкIухэм]. 
Зи лъэрыгъыпс тIыгъа, 528. Я кIуэж-къэкIуэжыр 
мардэншэщ, КIугъуафIэ гъуэгур къащохъур. Сэ 
къуалэбзухэм сохъуапсэ. «Дамыгъэ», 210.

КIУЭГЪУЭ (4). Щежьэн хуей зэман, щыкIуэн 
хуей пIалъэ. Щхьэгъусэ иIар лIэри щIилъхьэжащ, 
бын Алъыхьым къритакъым, хьэжы ищIыну мурад 
иIати, хьэжыщI кIуэгъуэ къэсыху сымаджэ хъууэрэ 
щэ къэнэжыгъуэ къэнэжати, къызэхъулIэну 
Алъыхьым иухауэ къыщIэкIынкъым, жиIэри 

щигъэтыжащ [Шаукэт]. Аргъуей, 386. [Албиян 
Иринэ жреIэ:] - НтIэ, фронтым и кIуэгъуэр 
къэсащ. Щынэхужьыкъуэ, 30. Шурэ [Хьэжумар 
зыхуигъазэу]: Ныжэбэ щэ кIуэгъуэ сыкIуэурэ шкIэр 
шэ хуабэ езгъэфащ. Алъхъо, 70.

КIУЭГЪУЕЙ (1). плъыф. ЗыщIыпIэ кIуэнум 
къехьэлIэкIыу, гугъуехь абы пыщIауэ. Абы 
[Дисэхэ] кIуэгъуейт [хъыджэбз цIыкIухэр] – нэсмэ, 
бжэр гъэбыдащ, унэм гурым макъ къыщIоIукI. 
ГущIэгъу, 426.

КIУЭДЫГЪУАФIЭ (1). Махэ. Гу кIуэдыгъуафIэщ, 
КъетIысэхакъэ – къэубзащ! СфIэмыфIыр куэдрэ 

КIУЭДЫГЪУЭ (3). ЛIэгъуэ, дунейм щехыж 
зэман, псэпIалъэ. Къалэдэсым и дамэ лъэныкъуэр 
къыгуэхупащ, си кIуэдыгъуэр къэсауэ пIэрэ, 
жыхуиIэу. Бабыщыкъуэ адакъэпщ, 487. 

КIУЭДЫЖЫГЪУЭ (2). ЛIэгъуэ, кIуэдыгъуэ. 
НэхъыфIт лIыгъэншэр къамылъхуамэ, И 
кIуэдыжыгъуэр къосыр щIэх. Хэт сыт IэнатIэ 
къехъулIами. «Батырыбжьэ», 63. Дадэм си 
кIуэдыжыгъуэр къэсащ, жыхуиIэу и гур кIуэдыпат 
и мылъхукъуэ щIалэм щышынати. Къалэн, 434.

КIУЭДЫЖЫКIЭ (1). ЗэрыкIуэдыкIар, 
щIэкIуэда щхьэусыгъуэр, зэрыкIуэдыж щIыкIэр. 
ЕжалIэрэ еплъмэ, - хьэжыр дыкъащ… – Еууей, 
къуэбэбжьабэжь. Абы и кIуэдыжыкIэ хъуам еплъ, - 
жиIэрт Бот. Хъуэпсэгъуэ нур, 82.

КIУЭДЫЖЫН (мэкIуэдыж) лъэмыI. (40). 1. (23). 
Бзэхыжын, щымыIэжын. Астемыр еуэкIыпIэм 
нэсри кIуэдыжат, Тембот къыщигъэзэжам. 
Хъуэпсэгъуэ нур, 315. Нэпкъ лъагэм уэсыр 
кърепхъых, Щофийр ар бгыщхьэм, зэм къогъых, 
Зэм зеущэхури мэкIуэдыж, Нарт шум зыпищIми 
къыкъуоуж. Борэн бгыщхьэм. «Шум и гъуэгу», 28. 
«Насим» жыхуаIэ жьыбгъэ тIэкIур къыкъуоури 
мэкIуэдыж. ХьэщIэ лъапIэ, 400. 2. (14). АфIэкIа 
щымыIэжыну кIуэдын, мыпсэужын. – «Сыт 
хьэмшомым уэ къысхуубжхэр, Зи лъэпкъ псори 
кIуэдыжын?» - ЖиIэт пщым [Федя зыхуигъазэу]. 
«Бдзэжьеящэм ипхъу», 154. Псэущхьи жыги 
кIуэдыжат, ЩIыр мазэм ещхьу джафэ хъуауэ. 
ПщIыхьэпIэ. «Мывэ хуабэ», 52. Псоми ящIэрт 
Къэрэжь дин лъэпкъ идэу зэрыщымытар: тхьэм 
сыкъызэригъэщIам хуэдэу дунейм сытетынущ 
жыхуиIэу, зэрыжиIа дыдэуи кIуэдыжащи, и хьэдэр 
Iэщ лIа зыдадзэ къуэкIийм яшэри щIатIащ, сыни 
сыти хуамыгъэуву. Лъапсэ, 107.

◊ Зэ кIуэдыгъуэу кIуэдыжын 1). Еплъ зэ II. 
☐ Гугъу удемыхьу къыпIэрыхьэр, гугъу 

удемыхьу мэкIуэдыж (1). Еплъ гугъу I. ПщIэншэу 
къыпIэрыхьэр кIуэдыжыгъуафIэу мэкIуэдыж 
(1). Еплъ пщIэншэу. 

КIУЭДЫЖЫПIЭ (1). КIэ здагъуэт щIыпIэ. 
[Мариам:] Мы дыкъыздэкIуа мыгъуэр зэлI-зэфызым 
увыIэпIэ тхуэхъуа щхьэкIэ, ди хъыджэбзым дежкIэ 
насып кIуэдыжыпIэщ. Лэчымэ, 395.

КIУЭДЫКIЭ (4). КIэ зэригъуэта щIыкIэ, 
щIэкIуэда щхьэусыгъуэ. Ар [кIыщ нэщIыр] цIыхум 
ялъагъумэ, абы щIэту щытар я гум къэкIыжырти, 
гъукIэм и кIуэдыкIар гууз къащыхъурт. 

Хъуэпсэгъуэ нур, 295. Нарт и кIуэдыкIэр 
пхуэфащэт Ер уэ уи натIэ щыхъуам, СщIэркъым 
и гъуэгур уи мащэм, СщIэркъым гуIэпIэ пхуэхъуар. 
Усэ къарукIэ бийр бгъэсу. «Шум и гъуэгу», 24.

КIУЭДЫКIЕЙ: ◊ кIуэдыкIейуэ кIуэдын (8). 
1. (5). Хьэзаб телъыу, гуузу лIэн. МафIэм ихьыр 
умыщIэу, шэм иукIри мафIэм исыжу, япэ ита шу 
гупыр кIуэдыкIейуэ напIэзыпIэм кIуэдащ, сэшхуэ 
къихыгъуэ имыхуэу. Лыгъэ, 412. КIуэдыкIейуэ 
кIуэдар ящымыгъупщэн папщIэ, Iэджэми я 
тхьэкIумэр ябзат, яшхэм я тхьэкIумэри 
дэкIуэу. Лъапсэ, 6. 2. (3). Бзэхыжын, щымыIэж 
хъун. Куэд щIакъым зы детдом къызэIуахыу 
щIэзу зэрыщIагъэтIысхьэрэ, сабий дыкъмыкъыр 
апхуэдизу куэд щыхъукIэ, лъэпкъ псом дежкIэ 
гузэвэгъуэшхуэщ, цIыхур Iисраф хъунущ, 
кIуэдыкIейуэ кIуэдурэ. Лъапсэ, 44. Ет ди сомым 
и жэуапыр [долларым]: - Уэ пхуэфащэр ар уи 
Iыхьэрщ – КIуэдыкIейуэ укIуэдынущ, Нобэ хуэзэу 
ар бгъуэтынкъэ, сомыр псэумэ доллар лIэнущ, 
Лъэгу щIэтыни уэ усщIынкъэ… Сомрэ долларрэ. 
«Партыр ди пашэу», 136. КIуэдыкIейр и махуэу 
(1). Еплъ кIуэдыкIейуэ кIуэдын. Иджы кIуэдыкIейр 
и махуэу [Хьэкурынэ] и хьэдэр къуажэм яшэж, 
щIакIуэ тепIауэ. Лъапсэ, 107. 

КIУЭДЫН (мэкIуэд) лъэмыI. (119). 1. (56). 
Бзэхын, щымыIэжын, пкIэрыхуауэ е пIэщIэкIауэ 
умыгъуэтыжын. Дыщэ чнутыр къэпщIыпщIу, Мес, 
уафэхъуэпскIыр лыдащ, Ар зыдэкIуари умыщIэу 
ПсынщIащэу нурыр кIуэдащ. Гъэмахуэ уэшх. «Бгы 
лъапэхэм деж», 110. ЦIыхубзым къигъэзэжа и гугъэу 
Дуду и Iупэм къэсат: «ВакIуэ сыздитым си витIыр 
кIуэдри сылъыхъуэурэ жэщ къыщыстехъуэм 
мыбдеж зызгъэукIурият»…ВитI, 415. Адэжь 
щIыналъэм сыт щыкIуэдми, ФIы хуэпщIэ тIэкIур 
щымыкIуэд. Уи хэку жыг закъуэ фIэкI имытми… 
«Батырыбжьэ», 37. 2. (8). ЗэкIуэкIын, хьэлэч 
хъун, Iей хъун. Фадэм дихьэхамэ, кIуэдыпар 
цIыхубзыр аращ. Лъапсэ, 43. [Илас:] - Кащкон, 
хьэжыгъэр гъуэтэнурэ кIуэдынущ, абы нэхърэ 
дызэгурыгъаIуи, дыгъащэ. МелыIыч, 469. Апчарэ 
фIэкIа зыми ищIэнукъым, жэмыр фIэгъэж, лыр 
мыкIуэдын щхьэкIэ, жиIэу. Щынэхужьыкъуэ, 
49. 3. (25). ЛIэн, дунейм текIыжын, хэкIуэдэн. 
УкIиин къудейр уи тэмакъым къикIыркъым, лы 
гъэлынцIам и мэм уигъэбауэркъым, цIыхури шыри 
мафIэр къапылъэлъу щIэпхъуэми, куэд ямыкIуу 
къытохуэри пIэтIауэ-лъэкъуауэу, къадэIэпыкъуни 
щымыIэу мэкIуэд. Лыгъэ, 412. Дунейр абдежи 
яфIэщIэщыгъуэу Игъуэ нэмысу Iэджи кIуэдынущ. 
Си илъэсищэ. «Щхьэлыкъуэ», 396. Мырщ ди 
къалэныр абы дей: Бийм дытекIуэн е дыкIуэдын! 
Атакэм и пэкIэ. «Шум и гъуэгу», 52. 4. (2). Зэман 
гуэркIэ къэтын. Iэдэм нэхърэ нэхъ бзаджэж 
Муси къыкъуэкIащ: - Iэдэм, дэнэ ущыкIуэда, 
гъуэгу мыгъуэм емыжьэн, - жиIэри. Мазэ ныкъуэ 
щхъуантIэ, 632. ФIыуэ слъагъур зэ укIуэдми, 
уэ аргуэру къэбгъэзэнщ. Си дыгъэ. «ЩIалэгъуэ 
щIыналъэ», 67. 5. (5). ПщIэншэу къыщIэкIын, 
зыри къимыкIын. Зэм бэву гъавэр къытыбохыр, 
Уэгъу къытехъакъэ – пщIар кIуэдащ. Сэ щIым 

тезмысэ къытемыкIэ. «Вагъуэ махуэ», 343. 
ФIы яхуэпщIэр ящокIуэдри Iей ящIауэ, фIым 
щогугъ [си ижэгъухэр]. Унэр лъагэу дызощIей. 
«Батырыбжьэ», 28. Чачэ тыншу ищIэрт сымаджэр 
хуэмыгъэхъужми, ар гугъу зэрехьыр пщIэншэу 
зэрымыкIуэдынур, итIани гъэхъужыпщIэр нэхъ и 
гуапэт. Хъуэпсэгъуэ нур, 71.

◊ [И] зыц кIуэдынкъым (1). Еплъ зыц. Гур 
кIуэдын (8). Еплъ гу I. КIуэцIырыхуу кIуэдын (2). 
Еплъ кIуэцIрыхун. ПсыхэкIуадэу кIуэдын (1). 
Еплъ псыхэкIуадэу. [Зи] уз кIуэдын (11). Еплъ уз. 
КIуэдыкIейуэ кIуэдын (8). Еплъ кIуэдыкIей.

КIУЭДЫПIЭ (14). Зыгуэр зыщыкIуэд, 
зыщаукI щIыпIэ. ХьэтIрэмтIыгур цIыху 
кIуэдыпIэт, абдежт кхъухь тедзапIэри, 
дыгъурыгъум зэхуахьэса-зэхуахуса илъэпкъыр 
абы яшэрти щащэрт, ящар кхъухькIэ зэбграшт, 
къыздэмыкIуэжын щIыналъэхэр кIуэдыпIэ 
яхуэхъун хуэдэу. Лъапсэ, 6. Зи адэ лIа щIалэу 
слъэмыкIыу Уэ уи кIуэдыпIэр согъей, Нэпс 
пщтырхэр щIагъэкIыу Хъуащ къуэшхэр нэщхъей. 
Усэ къарукIэ бийр бгъэсу. «Шум и гъуэгу», 
24. [ТхьэIухудым Елбэздыкъуэ жреIэ:] – Уэ, шу 
щIалэ, умыпIащIэ, Къытпэщытыр уэ зэгъащIэ: 
ПIалъэр къэсрэ ар къэушым, Къебэкъуэнщи мывэ 
къуршым, Уэ плъагъункъэ къытлъэщIыхьэу, Дэ а 
пIащэм дыIэрыхьэм, Дэ тхуэхъунущ ар кIуэдыпIэ, 
ДиукIынущ напIэзыпIэм. «Елбэздыкъуэ», 17.

◊ КIуэдыпIэ ихуэн (2). Псэгузэвэгъуэ ихуэн. 
«Сихуат кIуэдыпIи сыкъелащ», - Ар къызжепIэм, 
мэхъу си фIэщ. Сихуат кIуэдыпIи сыкъелащ… 
«Батырыбжьэ», 64. Мы ди командирым 
фыхуэмыбэлэрыгъ, абы жиIэм дедаIуэмэ, кIуэдыпIэ 
дихуэнкIэ хъунущ, жиIэурэ нэхъ дзыхь зыхуищIым 
яжриIэрт [Якъуб]. Нал къута, 301. КIуэдыпIэм 
къигъэкIын (1). Къегъэлын. Бзаджэр кIуэдыпIэм 
къибгъэкIакъэ – Псыдзэ умыщIэу къыпщIэуэнщ. 
Мащэм ихуари къибгъэкIыну. «Батырыбжьэ», 16.

КIУЭЖЫН (мэкIуэж) лъэмыI. (167). 1. (133). 
КъыздикIам гъэзэжын. [Iурарэ] КъакIуэми, япэм 
хуэдэу пIащIэ-тхъытхъыу кIуэжыртэкъым, 
къанэурэ жэщ щыщыIэ къэхъурт, уеблэмэ 
зыдэкIуэжауэ илъэс пщIыкIух хуэдизри зыдэпсэуа 
лIыр къэгузэвауэ, къыщигъакIуэ щыIэт, нэкIуэж 
жиIэри къыпхуиIуэхуащ, жиIэу. Къалэн, 430. 
Губгъуэм ит псори зэплъэкIыу Я пщыIэм пIащIэу 
мэкIуэж, Уэшх ткIуэпс зырызхэр къэпIэнкIыу 
Удз тхьэмпэм техуэм еукъуэнщ. Гъэмахуэ 
уэшх. «Бгы лъапэхэм деж», 110. Мазэ тхылъым 
едэIуахэр Унэм кIуэжми, ягу зэгъэн? Тхылъ 
еджапIэ. «Вагъуэ махуэ», 337. 2. (32). Iэпхъуэн, 
нэгъуэщI щIыпIэ псэупIэ щIын. А цIыхубзыр 
жэщым гъуэлъыжамэ, Къэбэрдей кIуэжауэ 
щыпсэу хуэдэу пщIыхьэпIэ илъагъурт [Саний]. 
Мазэ ныкъуэ щхъуантIэ, 530. Нэхъыжьыфэ 
зэплъар аргуэру къызоупщI: - Фи хэкум щхьэ 
умыкIуэжрэ [Алыджыкъуэ]? МелыIыч, 453. 
Хьэблэ фызхэм зэхахт Дахэуэс унэри щIапIэри 
ищэу и дыщым я деж кIуэжыну мурад зэрищIар. 
ГущIэгъу, 424.

◊ Ахърэтым кIуэжын (2). Еплъ ахърэт.

КIУЭКIАФIЭ (5). плъыф. Гугъу емыхьу, тыншу 

кIуэн. Дыгъэм, кхъухь кIуэкIафIэу, ЩIылъэр 
нэху къищIащ, И къухьэгъуэр къэсри Махуэ 
тхуигъэщIащ. Дыгъэ, кхъухь кIуэкIафIэу… 
«Вагъуэ махуэ», 101. ПашэфI зыгъуэтырщ хъур 
кIуэкIафэ – Гурылъ нэхъ дахэр щIы уэ гъуазэ. 
Къыумыгъазэ. «Дамыгъэ», 241. Ар псыIэрышэу 
ухъу кIуэкIафIэ, Унагъуэ цIыкIум дыпэплъащ. 
Хъуэхъу. «Вагъуэ махуэ», 25.

КIУЭКIЭ (8). 1. (7). ЗэрыкIуэ щIыкIэ. Къаз 
кIуэкIэу, хужьу хуэпауэ Пшэ хужь Iэрамэу бгым 
докI, Дыгъэр къахэплъэм гувауэ, Пшэ Iэтэ 
иным къыхокI. Къущхьэхъу щыIэ жэмышхэр. 
«Мывэ хуабэ», 36-37. Ауэрэ зыгуэрым гу лъитащ 
[Къэрэмырзэ] и фэмкIэ, и зыщIыкIэмкIэ, и 
кIуэкIэмкIэ ахъшэфI иIыгъыу. Лыгъэ, 408. 
[Алыджыкъуэ:] ЛIыжьыр хуэсакъыпэурэ, 
шкIащIэ кIуэкIэу и лъакъуэр фIызэблэжурэ кIуэуэ 
щыслъагъум, си гум къэкIащ: мыбыи Iуэхутхьэбзэ 
хуэзмыщIэну Iэмал имыIэу тхьэм иухагъэнщ, 
жысIэу. МелыIыч, 446. 2. (1). Iуэхур зэрекIуэкI(а) 
щIыкIэ. …зэгуэр тырку пащтыхьыр къеджэри 
Истамбыл яшауэ щытащи, абы и хъыбарыр 
телъыджащэу еIуэтэж [Дэфэрэдж]. И кIуэкIэ 
хъуар мырат. Лъапсэ, 119. 

КIУЭН (макIуэ) лъэмыI. (1.667). 1. (1.595). 
ЗыщIыпIэ унэтIын, нэсын. ПсынщIэу ахэм 
[Ванярэ и ныбжьэгъумрэ] захуэпауэ ГуфIэу 
тIури станцым кIуащ, Зы букети къащэхуауэ 
Марфэ папщIэ зыдахьащ. «Бдзэжьеящэм 
ипхъу», 166. МакIуэр, макIуэр мафIэгу псынщIэр, 
Вагон къомым зашэщIауэ. МылIэжыныгъэм и 
мафIэгум. «Дамыгъэ», 234. «Аргъуейри къадым 
деж кIуэмэ, езым и зэранщ, пцIанабзэу унащхьэм 
телъщ, шхыIэн зытрипIэмэ, зэфIэкIащ» - жаIэу 
[цIыхухэм]. Аргъуей, 388. 2. (8). Зэманым епхауэ 
зыгуэр екIуэкIын. А жэщ щIыIэр кIыхьу макIуэ, 
Бгы къуапэжьхэр мэхъур наIуэ. «Тисей», 495. КIуащ 
апхуэдэу Iэджэ гъащIэу Мамырыгъи щIым имыIэу. 
Лъэпкъхэм я тыгъэ. «Партыр ди пашэу», 52. 
Зэманыр кIуакъэ гу щызмыхуэу. И псы къиугъуэт 
гъатхэм дежи… «Щхьэлыкъуэ», 406. 3. (15). 
Лэжьэн, еджэн. МакIуэ сыхьэтыр къимыгъазэу, 
Вагъуэм нэсыни хулъэмыкI. Ди бзэмрэ сэрэ. 
«Щхьэлыкъуэ», 374. Анэшхуэми ерагъыу и щхьэ 
зэрихьэф къудейти, зэрыкIэлъыплъ щыIэтэкъым, 
щымыхъужым аргуэру сабий садым иратыжащ, 
нэхъ иныIуэ хъури школ кIуэн щIидзащ, ауэрэ анэ-
адэ иIэми, адэншэ-анэншэу къэхъуащ [Ботэх]. 
Лъапсэ, 66. «Сэ рабочэ класс сыхъуащ, накIуэ 
заводым», [КIурацэ] жиIэу щхьэкIэ, дэнэт. 
Щынэхужьыкъуэ, 12. 4. (6). Зыгуэр гъэкIуэдын, 
кIуэдын. КIэзнэшейр зэрыделэр ялъагъумэ, кIэзонэ 
ахъшэр здэкIуар къахуэгъуэтынкъым, жиIэрт 
[Астемыр]. Хъуэпсэгъуэ нур, 235. [Пыжьынэ 
Тамарэ жреIэ:] «А делэжь, запискэ тIэкIу 
мыгъуэр зыщIыпIи кIуакъым, Сэлимэ IэщIэкIыу, 
щIыхьэ абы дежи адэкIэ-мыдэкIэ дэплъи, 
къэбгъуэтынщ», - жиIэри, арщхьэкIэ идакъым, 
щхьэусыгъуэ гуэр къигъуэтри зигъэкIуэдыжащ. 
Лъапсэ, 23. Хъарзынэу кIэпхъыжь цIыкIу бжей 

жыгышхуэм дэжей-къежэхыурэ пщIий зэхуихьэсу 
къыщыхуэзэм, [къыдырым] жриIащ: - КIэпхъыжь 
цIыкIу, уи пщIийр зыщIыпIи кIуэнкъым. Кхъухь 
пхэнж, 497. 5. (5). ЗыщIыпIэ нэсу гъуэгу иIэн. 
Налшык икIыу Псыхуабэ кIуэ гъуэгум и бгъум 
телефон пкъохэр бгъурытт, выгуи, шыгуи, шууи – 
мащIэ тетт гъуэгум, ауэ хэт Лу зэлъэIунур 
«сыздэшэ» жиIэу. Мазэ ныкъуэ щхъуантIэ, 525. 
[Дадий и къуэм жреIыж:] Уи адэм деж кIуэ гъуэгур 
А угъурсызым къищIащ [Ахьмэд]. «Адэ», 138. 

◊ Ахърэтым кIуэн (1). Еплъ ахърэт. Жэнэтым 
кIуэн (7). Еплъ жэнэт. Зэпыту фыкIуэ! (3). Еплъ 
зэпытын. ЗдэкIуари здэжари ямыщIэн (6). 
Бзэхын, напэзыпIэкIэ кIуэдын. [КIыщокъуэм:] 
Ди унэм щIэс дзэр дымыщIэххэу къызэрыкIуам 
хуэдэу, я зыIэти я дэкIынри зыуэ, дымыщIэххэу 
дэкIыжащ, здэкIуари здэжари дымыщIэу. Зи 
лъэрыгъыпс тIыгъа, 532. Налшык дзэ даша нэужь, 
Астемыри къуажэм дэбзэхыкIащ, здэкIуари 
здэжари ямыщIэу. Хъуэпсэгъуэ нур, 158. Езыри 
[Алий-бейм и кхъухьыр] псынщIащэу зекIуэрти 
екIуэлIапIэ ямыгъуэтауэ хым тет кхъухьхэм 
ятеуэрти яхъунщIэрт, исыр гъэру яубыдырт, 
илъыр зыIэщIалъхьэрти – бгъуэтым къащтэ, 
загъэбзэхыжырт, кхъухь яхъунщIари толъкъуным 
щIилъафэрт, здэкIуари здэжари ямыщIэу. Лъапсэ, 
39-40. ЗдэкIуэнри здэжэнри имыщIэу (2). Iэнкун 
хъун, ищIэнур имыщIэу къэнэн. И щхьэ къудейр 
къехьэлъэкIрэ хуземыхьэж хуэдэ, къыдырыр 
епэзэзэхыу Iуащхьэ бэлацэжь цIыкум тетт, 
здэкIуэнри здэжэнри имыщIэу. Кхъухь пхэнж, 
494. Лу здэкIуэнури здэжэнури имыщIэу щытт, 
мыбы [Жыраслъэн] псори ещIэ икIи илъэгъуащ, 
ауэ щыхъукIэ зызумысыжмэ, нэхъыфIщ, жиIа е 
адэм папщIэ псалъэ гуапэ зэрыжиIар ара, сытми 
Лу и гур зыгуэру къэхъури псори къиIуэтащ. 
Мазэ ныкъуэ щхъуантIэ, 595. ЗекIуэ кIуэн (5). 
Еплъ зекIуэ. Ныжэбэ кIуам (1). Еплъ ныжэбэ. 
УздэкIуэм сыкъикIыжащ (1). Зыгуэрым нэхърэ 
нэхъ бзаджэу къыщIэкIын. Iэдэм нэгъуэщI ищIэн 
имыгъуэту арауэ пIэрэ? АIэ. Уэ уздэкIуэм ар 
къикIыжащ. Мазэ ныкъуэ щхъуантIэ, 508. Унажэ 
кIуэн (1). Еплъ унажэ. 

☐ ФIыуэ узыгъашхэм деж бгъуэрэ кIуэ (1). 
Еплъ фIыуэ.

КIУЭНКЪЭКIУЭЖЫН (макIуэ-къокIуэж) 
лъэмыI. (5). Зы щIыпIэм сыт щыгъуи щымыIэу. 
Тенджызыжьхэм я толъкъун мардэншэр Зэрызешэу 
уафэм кIуэ-къэкIуэжу, Хым тет кхъухьхэр хъунут 
си хъуэпсапIэ, Хъунт бдзэжьейми хышхуэм 
щемыщэжу, ДэкIуеигъуэр гугъуми, тыншу 
къагъэзэжу. Псыр къежэхыу уафэм щытыгъамэ. 
«Вагъуэ махуэ», 338. Уэрам еуэкIыпIэм деж увауэ 
бэзэрым кIуэ-къэкIуэжым еплъу щытт, ахъшэ зи 
куэд зи гуфIакIэ хуабэмрэ зыщыгугъ мыхъунумрэ 
зэхигъэкIыу [Къэрэмырзэ]. Лыгъэ, 408. Я кIуэж-
къэкIуэжыр мардэншэщ, КIуэгъуафIэ гъуэгур 
къащохъур [къуалэбзухэм]. Сэ къуалэбзухэм 
сохъуапсэ. «Дамыгъэ», 210.

КIУЭРЕЙ (1). плъыф. ЩIэх-щIэхыу 
зыщIыпIэ кIуэн. Степан Ильич ущыхуейм деж 

бгъуэтыртэкъым, Псыхуабэ кIуэрей хъуати, 
ауэ дэнэ кIуами къигъэзэжмэ, Астемир деж 
фIэкIа зыщIыпIи кIуэртэкъым. Хъуэпсэгъуэ 
нур, 210- 211.

КIУЭРКЪЭКIУЭЖУ: КIУЭРКЪЭКIУЭЖУ 
ЛЭЖЬЭН (2). Зы щIыпIэ щыпсэууэ, лэжьэну 
нэгъуэщI щIыпIэ кIуэуэ. [Алыджыкъуэ Ахъсар 
жреIэ:] Къуажэм сыдэсщ, кIуэркъэкIуэжу къалэм 
сыщолажьэ. МелыIыч, 448. [Дэфэрэдж:] Куэд щIауэ 
сэри си къалэ фэтэрым сыкъыщIыхьатэкъым, 
мычэму къуажэм сыщыпсэут, кIуэркъэкIуэжу си 
лэжьапIэм сыIуту. Лъапсэ, 27.

КIУЭРЫКIУЭ: ◊ кIуэрыкIуэм тету (2). 
Гъуэгум тету, здэкIуэм зыгуэр щIын. Езы 
Жансэхъуи кIуэрыкIуэм тету, и словарым 
иплъэрт, псалъэ гуэрым лъыхъуэу. Мазэ ныкъуэ 
щхъуантIэ, 613. Узым и гуауэр мыухщи, Узыр 
кIуэрыкIуэу мэгыз. Уз. «Батырыбжьэ», 144.

КIУЭРЫН (мэкIуэр) лъэмыI. (6). КIуэру кIуэн. 
[Елбэздыкъуэ:] Чыху, чыху, си алащэ, ЕщIэр си 
шым си гуращэр, Шхуэр згъэлалэм псынщIэу йолъ, 
КъуакIэбгыкIэм зэпролъ, Псы дыхуэзэм, кIуэру йокI. 
«Елбэздыкъуэ», 8. Сэ си шыр кIуэру схуэгъэсакъым, 
Гъуэгу цIэнтхъуэрыгъуэ схутемыкI. Дамыгъэ. 
«Дамыгъэ», 205. Ерул гъуо джэуэ, и шыр кIуэру 
къехырт. Хъуэпсэгъуэ нур, 233.

КIУЭСЭЖЫН (мэкIуэсэж) лъэмыI. (21). 1. 
(17). ЗыщIыпIэ щIэпхъуэжын. Зи щхьэр пытым 
гъуэншэдж пхалъэр КъехьэлъэкIыу егъэзэж, 
Самурайхэм чэфыр яIэу КъызэплъэкIыу мэкIуэсэж. 
ПщыкIуз. «Бгы лъапэхэм деж», 91. ГуэщымкIэ 
ириIуэнтIэкIыу къыщыувыIэм, хьэщIэ кIуэсэжауэ 
щытар къикIри, нэжэгужэу, игъащIэм зэрыцIыхуу 
е зэблагъэу зэрыгъуэтыжа хуэдэ, унэм къыщIэкIам 
къыщыгуфIыкIыу сэлам кърех: - Сэлам алейкум, 
тхьэмадэ. КIапсэ кIапэ, 11. Ар [аслъэным 
кIэпхъымкIэ и жьафэр зэрилъэщIым] щалъагъум, 
нэгъуэщI хьэкIэкхъуэкIэ цыкIу зыбжанэми 
кIэбгъу защIри кIуэсэжащ, аслъэным кIэпхъыр 
зыIуридза я гугъэри. Кхъухь пхэнж, 501. 2. (4). 
ЗыIут къулыкъур къэгъэнэн. Локотош кIуэсэжауэ 
щытахэр игъэтIысащ, партизан отрядыр школ 
пщIантIэм щызэхуишэсу абы я суд иригъэщIэн и 
хьисэпу. Нал къута, 263. Абы нэхъейуэ кIуэсэжахэм 
ящыщ зыр [Якъуб] и благъэу къыщIэкIащи, ари 

КIУЭСЭН (мэкIуасэ) лъэмыI. (1). Щэхуу 
зыщIыпIэ икIын, щIэпхъуэжын. Капитан 
щIакъуэм и гугъу имыщIын щхьэкIэ, Апчарэ 
тепсэлъыхьу хуежьащ: фронтым кIуэсэну 
и мымураду си фIэщ хъуркъым, жиIэу. 
Щынэхужьыкъуэ, 42.

КIУЭТЭН (мэкIуатэ) лъэмыI. (8). ЯпэкIэ кIуэн, 
зыгуэрым хуэкIуэн. Дэ нып диIатэм, ди къарур 
Нэхъыбэ хъунти дытекIуэнт, Ар жытIэу Iугъуэм 
дыпхырут, ДыкIуатэт хуэму – бийр нэхъ куэдт. 
Нып. «ЩIалэгъуэ щIыналъэ», 21. Ботэх мащIэ-
мащIэурэ щхьэгъубжэмкIэ кIуатэри, зэ лъэгъуэм 
щхьэгъубжэр зэIуидзри дэлъащ. Лъапсэ, 96. ТIэкIу 
щIымахуэр докIуэтэжри Жьыбгъэм тесу гъатхэр 
къос. Гъатхэр къыщихьэм. «Батырыбжьэ», 31. 

КIУЭТЭХУ 1). нареч. ИпэкIэ бэкъуэху. 
Къазджэрий тIысыпIэр щищIым нэхъ и пэм 
укIуэтэху нэхъ лъахъшэу ищIат, Мэзкуу дэт 
театрхэм щIэт тIысыпIэм ещхьу. Мазэ ныкъуэ 
щхъуантIэ, 661.

КIУЭЦI I (2). Псэущхьэхэм я кIуэцIым илъ 
псори. Къэрэжь шэр и пхэм техуэщ, и кIуэцIым 
пхыкIри, и пщэдыкъым деж къыщыпхыкIыжащ, 
шым къехуэхри здэщылъым и псэр щыхэкIащ. 
Лъапсэ, 106. 

◊ КIуэцIыр къишхыкIын (1). Зыгуэрым 
иIэр зыIэщIэлъхьэн, фIэгъэкIуэдын. [ЛIитIыр 
зэхуотхьэусыхэ:] Мыр дауэ, ди ин и ди цIыкIуи, 
Iэщэ зыIыгъыфыр зауэм дгъэкIуащ, нэмыцэр къэсри 
ди кIуэцIыр кърашхыкIащ, иджы ди кIэтIий ди 
вакъэ лъэпсу дыкъэна пэтрэ, ди унагъуэбжэр 
худагъэщIыжыну жаIэ, Сталиным деж лIыкIуэ 
дгъакIуэмэ, мынэхъыфIу пIэрэ? Лъапсэ, 84.

КIУЭЦI II (21). Зыгуэрым ику. Нэху 
нэжэгужэ къэхъужауэ хадэм здисым зиплъыхьмэ 
[Шаукэт], унэ зэтетыр къабзэу зэлъыIухащ, 
Iэхуитлъэхуитщ, щхьэгъубжэр зэщIолыдэ, 
щхьэгуэуи щIащи, унащхьэм джэгу щыпщI хъун 
хуэдизу инщ, пщIантIэ кIуэцIым жыг хъарзынэхэр 
зэмылIэужьыгъуэу дэтщ, жыг щIагъыр жьыщIэхущ, 
бассейн тIэкIуи псы къабзабзэ щхъуантIэ хъужауэ 
изу итщ. Аргъуей, 387. [Бахъсэнышхуэм:] Бгым 
и кIуэцIкIэ куэд къэскIуауэ Нэпкъым лъагэу 
сыкъелъакъэ, Турбинэшхуэр згъэкIэрахъуэу Гугъу а 
щIыпIэм сыщехьакъэ. Терек. «Партыр ди пашэу», 
121. Унэ кIуэцIыр къызэритхъуат, Нурхьэлий 
ахъшэ зрилъхьауэ щыта кхъуэщыныр иджыри 
плIанэпэм дэтт. Хъуэпсэгъуэ нур, 275.

КIУЭЦI III: И КIУЭЦIКIЭ (9). Зы зэман гуэрым 
къриубыдэу. Тхьэмахуэм и кIуэцIкIэ махуиблри 
зэхуагуэшащ, фызитIым блыщхьэр ялъысу, 
адрей тIум гъубжыр, адрейхэми махуэ зырыз 
ялъысу. ГущIэгъу, 426. Абы [мэжджыт щIыным] 
ирихьэлIэу ахъшэр зэрылъ банкым я тхьэмадэр 
телефонкIэ къэпсэлъащ: - Абу-Деруиш, къакIуи, уи 
дэфтэрым уи мелуаным гъэм и кIуэцIкIэ къыпэкIуа 
процентыр идгъатхэ, - жиIэри. Кхълэгъунэ, 377. 
[Дэфэрэдж:] Сытуи гъэщIэгъуэнт, гъэм и кIуэцIкIэ 
зэзакъуэ си фэтэрым сыщIыхьати, телефонкIэ 
сыкъагъуэтащ, мо телефонымкIэ сызыхэмызэгъар 
къысхуей щыхъум. Лъапсэ, 18.

КIУЭЦIРЫКЪУАГЪЭ (1). Нэмысыншагъэ, 
Iэдэбыншагъэ, щхьэзыфIэфIыгъэ. 
КIуэцIрыкъуагъэм цIыхум я гур къреуд, я гур 
зыщегъауэ, нэмыплъ къыурегъэх. Мазэ ныкъуэ 
щхъуантIэ, 544.

КIУЭЦIРЫКЪУЭ (1). Нэмысыншэ, 
Iэдэбыншэ, щхьэзыфIэфI. Япэм кIуэцIрыкъуэжьу, 
игъуэтыр ишхрэ ишхыр имыпшыныжу щытамэ, 
къодзэкъэным и пIэкIэ, нобэ хьэ яубэрэжьам ещхьу 
зеплъыхь [Гъуумар]. Хъуэпсэгъуэ нур, 194. 

КIУЭЦIРЫХУН (кIуэцIроху) лъэмыI. (14). 
1. (1). Пхыхун, пхыхуу ехуэхын. ПщIантIэм 
щыдыхьам зытеувар мылу кIуэцIрыхункIэ мэшынэ 
жыпIэнт [Хьэбибэ]. Нал къута, 285. 2. (13). Бзэхын, 
здэщыIэ щIыпIэм щымыIэжын. Псы хуэлIамэ, 

псымкIэ кIуагъэнщ жиIэри псы цIыкIу ежэхымкIэ 
кIуащ [Дуду] – щыIэкъым, къуакIэбгыкIэ гуэрхэм 
хъуакIуэу дэмыту узиIэ жиIэри зиплъыхьа щхьэкIэ, 
витIыр кIуэцIрыхуам хуэдэщ. ВитI, 414. Шырыкъу 
къомыр кIуэцIрыхуам хуэдэу бзэхащ, зылI къуажэм 
дэсым щыщу къэмыхашэу. МелыIыч, 461. – 
КIуэцIрыхуаи щхьэлтетыр, - хъущIэрт Мэсхьуди, 
игъащIэм Мусэ къыкIэрымыкIыу къэзыджэдыхьу 
есар. Мазэ ныкъуэ щхъуантIэ, 632.

◊ КIуэцIрыхун! (3). Ямылъагъужын; Iейуэ 
зыхущыт цIыхум хужаIэ псалъэ. [Дисэ:] – 
Саримэ! Дэнэ, кIуэцIрыхун, уздэкIуар? 
Хъуэпсэгъуэ нур, 134. [Дисэ Саримэ жреIэ:] – 
Къэхъей зэ! КIуэцIрыхун! Хъуэпсэгъуэ нур, 134. 
ЩIы къатиблкIэ кIуэцIрыхун (1). Еплъ щIы 
къатибл. ЩIым кIуэцIрыхун (1). Еплъ щIы II. 
КIуэцIырыхуу кIуэдын (2). ЩышхыдэкIэ жаIэ 
псалъэ зэпха. [Бекъан:] Бийр мобдеж къэсащи, 
ди лъахэр ирихыну къоIэ, ди быни ди мылъкуи 
зэрепхъуэ, Iисраф ещI, мо кIуэцIрыхуу кIуэдыныр 
[радио, газет сымэ] колхоз Уставым тогузэвыхь. 
Нал къута, 271. ЩIым кIуэцIырыхуу кIуэдам 
хуэдэщ [ЦIыкIущэ]. Нэгъуху, 34.

КIУЭЦIЫГЪЭДЖЭРЭЗЭН (кIуэцIегъэджэразэ) 
лъэI. (2). Гъэджэрэзурэ кIуэцIылъхьэн, 
кIуэцIыгъэкIэрэхъуэн. Къэрабгъэр, упщIэм е 
арджэным кIуэцIэгъэджэразэрти, пыпхэм ещхьу, 
щIытIым трагъэувэрт. Нал къута, 263. Дезертирхэр 
с ытым  к Iу эцI ыб г ъ эдж эра зэу  теб г ъ эув эн ? 
Нал къута, 263.

КIУЭЦIЫДЭН (кIуэцIедэ) лъэI. (3). Зыгуэрым 
и кIуэцIым мастэ IуданэкIэ иIулIэн, зыгуэрым 
кIуэцIылъхьауэ дын. Инус мызэ-мытIэу 
иIуэтэжащ абы щыгъуэ хьэрып гуэрым и фыз 
сымаджэр выфэ цIынэм кIуэцIидэу жин фIыцIэр 
фызым зэрыщхьэщихуар. Хъуэпсэгъуэ нур, 
69. Думэсарэ алъандэрэ къыхуэщIатэкъым 
ебзымэр къыздикIыр, иджы Iузизэ выфэм 
кIуэцIыдауэ щилъагъум, занщIэу къэуIэбжьащ. 
Хъуэпсэгъуэ нур, 74.

КIУЭЦIЫКI (4). ЦIыхум и кIуэцIыкIыщIэ. 
Жэщым унагъуэм щIэс жеякъым, Сэлимэ и анэр 
зигъазэ-зыкъигъэзэжу жейм емызэгъыу хэлъащ, 
Сэлими и кIуэцIыкIым мафIэ къыщIэнауэ и 
диным йокI, е сыкIиин, е сшэчын жиIэу и щхьэм 
тошыныхьыж. Лъапсэ, 27.

◊ И кIуэцIыкIым зигъэзэн (1). Iейуэ гум 
ежэлIэн, щхьэжэ щыхъун. Ар [Бекъан жиIэр] 
щызэхихым, Мысост и кIуэцIыкIым зигъэзащ. 
Щынэхужьыкъуэ, 17. [И] кIуэцIыкIыр ишхыкIын 
(1). Зыгуэрым и мылъкум хэшхыкIын, хэшхыхьын. 
[Псэун Iурарэ жреIэ:] УгущIэгъуншэтэкъэ, лIыжь 
кхъахэм и кIуэцIыкIыр, и купщIэр ипшхыкIыу 
унэ нэщIым къыщыщIэбнам?! Къалэн, 435. 
КIуэцIыкIыр къитхъын (1). Зыгуэр емызагъын. 
[Алыджыкъуэ и гъусэм жреIэ:] – Си кIуэцIыкIыр 
къретхъ. Нобэ сшха консервыр къызэзэгъакъым. 
МелыIыч, 458.

КIУЭЦIЫКЪУХЬЫН (кIуэцIекъухь) лъэI. 
(3). Убэрэжьын, IэштымкIэ е зыгуэркIэ удын 
куэд едзын. – Мэ гуэныхь, мэ гуэныхь! – жиIэурэ 

[Исуф] и пхъум и Iэр зэриIыгъым хуэдэу, пэшымкIэ 
щIелъафэри ари кIуэцIекъухь, удыну ирихар 
фIэмащIэу. Лэчымэ, 396. Хьэжы къиубыду 
щыкIуэцIикъухькIэ, дыгъужьым нэхърэ мынэхъ 
Iеймэ, тхьэр согъэпцI, - жиIэри Мусэ жыг жьауэм 
щIэту къэпсэлъащ. Хъуэпсэгъуэ нур, 80.

КIУЭЦIЫЛЪЫН (кIуэцIылъщ) лъэмыI. (11). 
Зыгуэр зыгуэрым и кIуэцIым илъын, зыгуэр 
къешэкIауэ щылъын. Хэлывэ кхъуей дэлъу 
си быным яхуэсщIати, уэри къыпхуэсхьащ, - 
жиIэри [Гунэуэс:] чэтэн тIэкIум кIуэцIылъа 
хьэлывэ IыхьэфI сымаджэм и Iэ гъур къишиям 
IэщIилъхьащ. ГущIэгъу, 422. ЩIалэу, къиша 
къудейуэ къалэм япэ дыдэ къыщыдыхьам зы джыдэ 
жан Iэрыхуэу къэпым кIуэцIылъу – аращ мылъкуу 
иIар [Абу-Деруиш]. Кхъэлэгъунэ, 373. Асыхьэтуи 
сымаджэр зыкIуэцIылъа выфэр гъуауэ, кхъуафэм 
ещхьу Думэсарэ унэм къыщIихри, лIы зэфIэнахэм я 
пащхьэм къридзащ. Хъуэпсэгъуэ нур, 76-77. 

КупщIэ кIуэцIылъын (1). Еплъ купщIэ.
КIУЭЦIЫПКIЭН (кIуэцIопкIэ) лъэмыI. (4). 

ЛъакъуэкIэ еуэн, еIунщIын. – Сыщыуащ, бетэмал, 
уэрат япэ стхьэлэн хуеяр, - [Къазыхъуэ Мухътар 
Апчарэ зыхуигъазэу] жиIэу къыщригъажьэм, Чокэ 
кIуэцIыпкIэри ириудащ. Щынэхужьыкъуэ, 68. 
[БырмамытI:] – Мэрыр жейм емызэгъмэ, дэра 
зи лажьэр? – жиIэу япэ итам къыщыжьэдэкIым, 
адэкIэ жиIэнум нэзмыгъэсу сеуэщ, сыкIуэцIыпкIэри 
къизудащ, и пщампIэр субыдщ, къыщыслъэфыжри 
сыщIэкиящ… ХьэщIэ лъапIэ, 406.

КIУЭЦIЫТIЫХЬЫН (кIуэцIотIыхь) лъэмыI. 
(1). КIуэцIыуэн, етIыркъын. Лу мычэму зыгуэрым 
щIэупщIэурэ, дахэ-дахэу иригъэдаIуэркъыми, и 
къуэш нэхъыщIэм зэзэмызэ кIуэцIытIыхьырт, 
арщхьэкIэ Лу гъыртэкъым. Хъуэпсэгъуэ нур, 263.

КIУЭЦIЫШЫХЬЫН I (кIуэцIешыхь) 
лъэI. (6). Зыгуэрым зыгуэр кIуэцIылъхьэн, 
кIуэцIыгъэкIэрэхъуэн. Хуохъури гуауэм 
щыхьэтлыкъи Шум сабийуэ гъыр къегъуэтыр, 
КIуэцIешыхьыр ар бащлъыкъым, Гъын 
тхьэмыщкIэм щимыгъэту, Зыхуэныкъуэри 
къуегъащIэ. «Тисей», 487. Нурхьэлий хъыданыжь 
гуэрхэр зыщIыпIэкIэ къыдилъэфауэ езым ейуэ 
илъытэ ахъшэхэр кIуэцIишыхьырт. Хъуэпсэгъуэ 
нур, 230. Арати, хьэдэр зейм щIалъхьэжащ, 
джэбын хужьыбзэм кIуэцIашыхьри, хьэблэ фызхэр 
къакIуэурэ хьэдагъэшхуэ хуащIащ, езы нысащIэм и 
з  

КIУЭЦIЫШЫХЬЫН II (кIуэцIышыхьащ) 
лъэмыI. (4). [Алыджыкъуэ:] Куэдрэ сызэпимыгъаплъэу 
си гъусар унэм къыщIокIыж, и зы блэгъущIэм 
щIакIуэ зэкIуэцIышыхьа, адрей и блэгущIэм 
упщIэм бацэ щхьэнтэрэ шхыIэнрэ кIуэцIышыхьауэ 
щIэлъу. МелыIыч, 456. [Алыджыкъуэ:] УпщIэм 
кIуэцIышыхьар зэрыкIуэцIышыхьауэ сэ къызетри 
езым щIакIуэм кIуэцIылъыр зэрыкIуэцIылъу и дамэм 
телъу пщIантIэм дыкъыдокIыжыр. МелыIыч, 456.

КIУЭЩIЫН (мэкIуэщI) лъэмыI. (1). Нэхъ 
мащIэ хъун. ЛIыфIщ жаIэнкъым хуэмызамэ, 
КIуэщIи хъункъым гъуэгу мыкIуар. Молибден 
Iуащхьэ. «Мывэ хуабэ», 21.

КIУН (екIу) лъэI. (19). Гъуэгу гуэр зэпычын. 

Сытетщ къурш дами, соплъэ жыжьэ, СкIуамрэ 
скIун хуеймэ зызогъапщэ. Сытетщ къурш дами, 
соплъэ жыжьэ… «Дамыгъэ», 217. А [быдапIэшхуэм 
хэлъ] куэбжэм унэсын щхьэкIэ, бгъуэнщIагъ 
защIэкIэ зыкъом пкIун хуейщ, бгы нэпкъ лъагэм 
ущхьэщыту. Нал къута, 253. Си гъуэгур пхырокIыр 
ЩIыгу змыкIуу къэнам, Къыспоплъэ уэ пхуэдэу Си 
анэу сэ куэд. Уигу, си анэ. «Шум и гъуэгу», 27.

КIУНЭ (1). ЦIыхубзыцIэщ. «КIунэ и тIыгъэ» 
жаIэ щхьэкIэ, ЦIыхубз IэщIагъэм емыщхьа. Къурш 
дыркъуэ. «Дамыгъэ», 213.

КIУРАЦЭ 16). ЦIыхубзыцIэщ. КIыщокъуэ 
Алим итха «Щынэхужьыкъуэ», «Нал къута» 
романхэм я персонажхэм ящыщ зыщ. КIурацэ 
къэзмыцIыху жылэм дэстэкъым. Щынэхужьыкъуэ, 
12. Иджыпстущ Апчарэ гу щылъитар КIурацэ 
зэрынэжэгужэм. Нал къута, 290. Формовщикыу 
лажьэрт, и унэри абы ихьа щхьэкIэ, КIурацэ 
к

КIУРШОКУ (3). Зыгуэрым Iуадэ кхъуакIэ, 
хъар. Думэсарэ ар [комбинацэр] и бостей 
щIагъым щIилъхьэным и пIэкIэ и бостей щIыIум 
трилъхьащ, кIуршоку къэщIыхьауэ, хэдыкIа 
гуэри иIэу илъэгъуати. Мазэ ныкъуэ щхъуантIэ, 
572. Саримэ къыIимыхыу хуэшэчакъым, дауэ 
хуэшэчынт, апхуэдэ кIуршоку игъащIэм 
имылъэгъуамэ, кIэнфет жыпIэнущи, яшхыу 

 

Къ
КЪАБАРЕ (1). Уэрэд здыжаIэ, къыздэфэ 

шхапIэ цIыкIу. [Мариам:] Жэщ къабаре къалэм 
дэту ищIэу си гугъэххакъым, зэи и гугъу ищIу 
зэхэсхатэкъыми. Лэчымэ, 394.

КЪАБЗАБЗЭ (9). плъыф. Къабзэ дыдэ. Псы 
къабзабзэр къыщIэжауэ, Бжейм и лъабжьэр 
ныхуетхьэщI, ФIыщIэ ини къыхуищIауэ ФIым псы 
къабзэр хуеузэщI. Псым и хьэл. «Вагъуэ махуэ», 
341. Iэщышхуэм я фэр раствор зэрыт чеишхуэм 
иралъхьэ, сыхьэт зыбжанэкIэ ирагъэлъри 
къабзабзэ хъуауэ кърахыж. МелыIыч, 451-452. 
Мазэр къабзабзэу къуршым щхьэщытми, Дунейм 
къытехьэм гугъэр и плъапIэщ. Нэхъ лъапIэр. 
«Батырыбжьэ», 114.

КЪАБЗАГЪЭ (5). Къабзэу щытыныгъэ, 
къабзэ мардэ. Бахъсэныжьым хуэдэ щыIэ, Жэщи 
махуи пхуэмызагъэ, Хышхуэм кIуэуэ иунэтIащи, 
ФIейр къигъанэу, ехь къабзагъэр. Бахъсэныжьым 
хуэдэ щыIэ. «Батырыбжьэ», 42. Ем щIэкъум 
мэхъур ер и натIэ, Гу къабзэ зиIэм и къабзагъэр 
Лъагъуныгъэшхуэм хуохъур гъуси, Насыпу ди 
гур егъэзагъэр. Псалъэ. «Вагъуэ махуэ», 357. Ди 
жэмхэм пщыхьэщхьэм Шэ бошкэ къыдатыр, Ди 
пщIантIэм удыхьэм Къабзагъэр щолыдыр. Колхоз 
уэрэд. «Бгы лъапэхэм деж», 105.

КЪАБЗЭЛЪАБЗЭ (7). плъыф. Къабзэ дыдэу, 
зыри дэбгъуэн щымыIэу. Езыми [Исуф] зитхьэщIщ, 
къабзэлъабзэу зихуэпэжщ, шхэри ешаелIауэ 

зэгъэжащ. Лэчымэ, 395. Аралпыр бэлыхь гуэрым 
зэрыхэтыр IупщIт, и пэм мафIэр кърихырт, 
пэцыр илыгъуэу, и жьакIэр къабзэлъабзэу зэщIэупса 
щхьэкIэ, нэхъ лъагъугъуафIэ хъуатэкъым, и 
дамэр хишу адэкIэ-мыдэкIэ дэплъырт и пIэ 
итын хуэмышыIэу. Хъуэпсэгъуэ нур, 114. Унэри 
къабзэлъабзэщ. Нэгъуху, 35.

КЪАБЗЭ (100). плъыф. 1. (60). Зыри, фIей 
зыкIэрымылъ, зыбгъэдэмылъ. ИкIэм икIэжым 
зэгурыIуащ, тхьэмахуэм зэ мэрем махуэм – 
унэм къыщIыхьэжрэ зигъэпскIыну хуиту, шхын 
пщтыр ишхыу, джанэ-гъуэншэдж щIагъщIэлъ 
ихъуэжрэ пIэ къабзэм зы жэщ хэлъыну. Лэчымэ, 
397. Псынэ къабзэр къикъуэлъыкIыу Мывэжь 
щIагъым къыщIекIыкI, Толъкъун щIыIэм 
хэпIэнкIыкIыу Псы ткIуэпс нэхур холъэтыкI. 
Псынэ. «ЩIалэгъуэ щIыналъэ», 69. Лы нэхъ 
Iыхьэ инхэр къащтэрэ напIэзыпIэм къупщхьэр 
къабзэ ящIу, щхьэгъэрытым фадэр ирагъахъуэу, 
шыпсылъэм мычэму шыпсыр из ящIу псори 
щэху хъуауэ шхэрт. Хъуэпсэгъуэ нур, 58-59. 
2. (14). Дахэ, зэкIэлъыкIуэ, бжьыфIэ. Къуажэм 
хьэгъуэлIыгъэшхуэ къыщыдэхъуэм, щIалэр хэмыту 
хъунт, кIуэри жэщитI-махуитIкIэ хуит ящIауэ 
и шыпхъур здашам щыIащ, нэгузыужьыгъуэм 
къыхэмыкIыфу, езыри [Псэун] щIалэ къабзэ 
цIыкIу хъуати, хъыджэбзхэр къыхуеплъэкIыу 
гу щылъитэм, зытет фермэри щыгъупщэжауэ 
къыщIэкIынт. Къалэн, 428. Ди Iурзилэу пщащэ 
къабзэм а емынэм зыдегъазэ. «Тисей», 499. Зэшхэм 
яIэт зы шыбз закъуэ, Шы къабзащэт, шым 
уеплъамэ. «Елбэздыкъуэ», 3. 3. (20). ФIы, нэгъэса, 
дагъуэ зимыIэ. ЦIыхубз къыщыхъум яхуэдэ Зи 
тхьэIухуди щымыIэу Дахагъэ къабзэр телъыджэт, 
УэрэдкIи ахэм къатекIуэ ЩIыр къэпкIухьами 
щымыIэт, IэщIагъэм хуэдэт а лIыгъэр. 
«ЩIалэгъуэ щIыналъэ», 411. Уэ пхузэфIэкIыр 
къыхэлъхьэ, Iуэхушхуэ къабзэм зептамэ, 
Коммунист хабзэ зыхэлъхьэ, Коммунист гъащIэр 
къуатамэ. Коммунизмэм ирихьэлIэм. «Партыр ди 
пашэу», 10. [Нанэ Нурхьэлий жреIэ:] – Умуслъымэн 
къабзэщ, си псэ тIэкIу. Хъуэпсэгъуэ нур, 150.

◊ Гу къабзэ (9). Еплъ гу I. Псалъэ къабзэ (1). 
Еплъ псалъэ.

КЪАБЗЭУ (16). нареч. 1. (6). ФIей кIэрымылъу, 
зыри хэмылъу. СхуащIынщ ныбжьэгъухэм джэгу, 
згъэзэжмэ, БжэIупэр къабзэу япхъэнкIау, Хуэм 
хъумэ, Iэгур къаублэжу, Къэфэнщ бащлъыкъыр 
екъуэкIау. Сэлэт шырыкъу. «Шум и гъуэгу», 11. 
ЛIар къэхъужу жаIэ, теткIуэм Псынэпс къабзэу 
зы псы ткIуэпс. Нэпс ткIуэпс. «Дамыгъэ», 119. 
[Шаукэт] Нэхъ нэжэгужэ къэхъужауэ хадэм здисым 
зиплъыхьмэ, унэ зэтетыр къабзэу зэлъыIухащ, 
Iэхуитлъэхуитщ, щхьэгъубжэр зэщIолыдэ, 
щхьэгуэуи щIащи, унащхьэм джэгу щыпщI хъун 
хуэдизу инщ, пщIантIэ кIуэцIым жыг хъарзынэхэр 
зэмылIэужьыгъуэу дэтщ, жыг щIагъыр жьыщIэхущ, 
бассейн тIэкIуи псы къабзабзэ щхъуантIэ хъужауэ 
изу итщ. Аргъуей, 387. 2. (3). Зыгуэрым хуэдэу, 
ещхь дыдэу. [Сэтэней:] СымазэщIэ къабзэу, 
Сыхъыджэбз дахащэу, Гуащэм я гуащэжу, Жэщым 

сыридыгъэу, Гъатхэу сыщIэращIэу, Къыдэсхьэхыу 
нартхэр Тенэ хэзгъэкIуадэу, Куэдыр си щIасэлIу, 
Нартхэм я лъэпкъыгъуэр ЗгъэкIуэдынкъэ кIэщIкIэ. 
«ЩIалэгъуэ щIыналъэ», 420. Дызэрыщыта къабзэу 
дыкъэнэжащ, си псэ тIэкIу, жиIэрт Данизэт [Дисэ 
зыхуигъазэу]. Хъуэпсэгъуэ нур, 272. 3. (7). ИкъукIэ, 
дыдэ. Езы щIалэми и анэр нэхъапэм лIати, и адэр 
зэрагъэтIысу зеиншэ къабзэу къэнащ. Хъуэпсэгъуэ 
нур, 51. Мыгъуагъэу щыIэр ЕIэбыгъуэншэу, 
Мардэншэ къабзэу ЦIыхубз бэлыхьщ. «ЩIалэгъуэ 
щIыналъэ», 416. ЯтIэ сэрейхэу екIуэкIхэр Мис 
пщIэншэ къабзэу къэнащ, Жьым егъэщащэр и 
блынхэр. Березина. «Бгы лъапэхэм деж», 92.

КЪАБЗИЙ (7). Джэдкъазхэм, къуалэбзухэм 
къатекIэу дамэхэм ятет, кIэхэм япыт цы нэхъ 
пхъашэр. Езыр [Джэлил] бжьыфIэт, дахэт, 
гуэгушыхъум нэхърэ щIагъуэкIэ мынэхъ цIыкIу 
дэнэ къэна, еинэкIырт, и къабзий зэмыфэгъухэр 
зэщIэпщIыпщIэу, и кIэри гъубжэм хуэдэщ, 
къэгъэшауэ, и сыджри зэщIоскъыскъэ, лъэпхъащэмэ, 
и лъабжьэр гуахъуэм хуэдэщ. Бабыщыкъуэ 
адакъэпщ, 474. Дамэ стетым хэт къабзийхэр 
Хамыч закъуэм, сылъэтэнщ. Сэ уэгу къащхъуэм 
сыщолъатэ. «Вагъуэ махуэ», 350. КъыджиIакъым 
жывмыIэж: кхъухьыр тщIырэ дитIысхьэжмэ, абы 
изгъэтIысхьэм цыуэ ятетым щыщу зы налъэ е зы 
къабзий къыхэхумэ, залымыгъэ зезыхьам и фэр мы 
си фIалъэмкIэ тесхынщ, - жиIэри кхъухьыпщым и 
зы лъакъуэр иIэтри и лъэбжьанэр яригъэлъагъуащ. 
Кхъухь пхэнж, 506.

КЪАБЫЛ (29). плъыф. мыхь. Тэмэм, 
зэрынэхъыфIым хуэдэу [Аралпым зэIущIэм 
щIэсхэм яжреIэ:] Е иджыпсту ифIуэ я цIэ дыгъумрэ 
бэлшэвичымрэ, е ушаскIэм фынакIуэ, ар нэхъ 
ффIэкъабылмэ. Хъуэпсэгъуэ нур, 88. Госпиталыр 
зи IэмыщIэ илъхэми нэхъ ягъэкъабылт 
муслъымэнхэр зы щIыпIэм щаIыгъмэ, сыту 
жыпIэмэ кхъуэлым щымэхъашэ цIыхухэр дахэ-
дахэу шхэртэкъым, мышхэмэ, хъужыгъуафIи 
хъуртэкъым, куэдрэ щIэлът. Хъуэпсэгъуэ нур, 172.

◊ Къабыл хъун (6). Алыхьым деж нэсын, 
Алыхьыр арэзы зэрыхъун. Хьэж пщIар дауи 
къабыл хъун, на, гущэ, апхуэдиз хьэзаб цIыхум 
тебгъэлъу, - жиIэу Думэсарэ Инус ешхыдэрт. 
Хъуэпсэгъуэ нур, 74-75. Хъуэхъу жыпIар къабыл 
ухъу жаIэу, жьыми щIэми фызыжьым и псалъэр 
къыдаIэтащ, Инал, пэрымыуэу едэIуа иужь, 
бжьэри къыIихащ. Мазэ ныкъуэ щхъуантIэ, 586. – 
[ГъукIэм Къэрэжь жреIэ:] Уи тхьэлъэIур къабыл 
хъун уи гугъэ? Лъапсэ, 104. Къабыл щIын (20). 
1. (6). Дин IуэхукIэ уеплъын, Алыхьыр арэзы 
щIын. [Абу-Деруиш:] Сэ мэжджыт сощI, Алыхьу 
дыкъэзыгъэщIам си къарум къимыхьа ахъшэкIэ 
мэжджыт хуэпщIмэ, къабыл ищIынукъым. 
Кхъэлэгъунэ, 377. ЩIалэм къиIэтщ и бжьэри 
игъэувыжащ, псалъэм къыпищэну: - Хъуэхъу 
жыпIар тхьэм къабыл ищI. КIапсэ кIапэ, 15. Е 
[Дэфэрэдж] къызыхэкIа убых лъэпкъыр ибгынэу 
мыбыкIэ къызэрыкIуар тхьэм къабыл имыщIауэ 
ара? Лъапсэ, 108. 2. (14). Зыгуэр уи фIэщ щIын, 
тэмэму къэлъытэн. [Локотош сэлэтхэм яжреIэ:] 

Псалъэу итыр и псэм хыхьэрэ къабыл ищIрэ – Iэ 
тедзэ. Нал къута, 259. Председатель Iэджэми 
а унафэр къабыл ящIри занщIэу жэм ягуэшу 
хуежьат. Щынэхужьыкъуэ, 15. Ар [унафэу ящIар] 
къабыл зымыщIу къэнар Ботэщ Айтэч и закъуэт. 
Хъуэпсэгъуэ нур, 58. 

КЪАГЪЫРМЭС (9). «Нал къута» романым 
хэт шым и цIэщ. Дадэм жиIа хъыбар къомым 
ящыщ зыт КъагъырмэскIэ зэджэу щыта шым и 
тхыдэ гуузыр. Нал къута, 266. КомандиритIыр 
зэхъурджауэм фIэмыфIу Апчарэ аргуэру и 
псалъэм къыпищащ: - Ей, Къагъырмэс и махуэ ди 
Щэулэхъуи къыхуэкIуэным тIэкIут къэнэжар. Нал 
къута, 268. Е хъыджэбзыр лIы иратыну уасэшхуэ 
жаIэмэ, уасэ зымытыфыр тIысыжырт: - АтIэ, 
Къагъырмэс иумытауэ я пхъур къуатынукъым, - 
жиIэу. Нал къута, 266.

КЪАДИСЫН (къадисщ) лъэмыI. 1). Зыгуэрым 
и гъусэу зыщIыпIэ исын. Езыхэм хуэдэу лагерым 
къадыдис щIалэм хуэгумащIэ хуэдэу защIурэ и фэр 
къихьэжыху ягъашхэ. ГущIэгъу, 422.

КЪАДЫ (61). Дин IуэхумкIэ я унафэщI, 
цIыхухэм я Iуэху зыхэзэрыхьахэр зыхигъэкIыну 
зи къалэн. Iурдан Iуфэм Iус къуажэм къады 
къыдэтIысхьат ткIиищэрэ и пэм къриху 
мафIэм пэцыр игъэлыгъуэу. Аргъуей, 385. Зэгуэр 
Дэрдэхьу плъагъур къадым иреджэ: «Уи гъунэгъур 
мэтхьэусыхэ, уэрамым и гъунэгъу дыдэу псыунэ 
тепщIыхьащи, гъэмахуэми щIымахуэми блэкIым 
я пэр щаубыдыкIауэ уи унэм блокIыр, жаIэри». 
Хьэсэпэхъумэ, 417. [БырмамытI:] Iуэхур судым 
нэсри сигъэтIысыну къадыр си ужь къихьащ. 
ХьэщIэ лъапIэ, 398-399.

КЪАЗ (14). 1. (12). Унэм щагъэхъу, губгъуэми 
щыпсэу, псым фIыуэ щес джэдкъаз лIэужьыгъуэ. 
Псым нэхъ щыгъуазэр къаз, бабыщ, псыхэуэщ, 
сэ сщIэрэ, нэгъуэщI Iэджи щыIэщ узэупщIын, - 
жиIэри мыщэ лъэбыцэжьыр къэгурымащ. Кхъухь 
пхэнж, 505. Уафэгъуагъуэ уэшхышхуэ къыщешхым 
къуажэр умылъагъуу кIыфI хъуат, уэшх 
Iэуэлъауэм, фIэкIа зыри зэхыумыхыу, джэд, къаз, 
хьэ сытхэри гъущапIэ гуэрым щIэпщхьауэ щIэст, 
жьыбгъэр жыг хадэм илъэдауэ мыIэрысэ цIынэр 
къыпигъэлъэлъырт. Хъуэпсэгъуэ нур, 50. Адакъэ 
хужьыр е шынауэ арат, е лIыгъэжьыр хэлъу арат – 
пщIэнутэкъым, и макъым къызэрихькIэ кIыргъри, 
джэдри къазри къызэщIиIэтащ. Бабыщыкъуэ 
адакъэпщ, 484. 2. (2). плъыф. мыхь. Къазым ейр. 
Псы плъэгъуамэ, уи диным уокI, - кхъухьыпщым 
и нитIыр къаз лъакъуэ плъыжьым триубыдащ. 
Кхъухь пхэнж, 505. Къаз кIуэкIэу, хужьу хуэпауэ 
Пшэ хужь Iэрамэу бгым докI, Дыгъэр къахэплъэм 
гувауэ, Пшэ Iэтэ иным къыхокI. Къущхьэхъу щыIэ 
жэмышхэр. «Мывэ хуабэ», 36-37.

КЪАЗБЭЧ (9). ЦIыхухъуцIэщ. «Лъапсэ» 
романым хэт унафэщI зэрегуакIуэ гуэр. Зыкъом 
щIауэ Нартыху Къазбэч бжьыпэр иубыдауэ 
пашэу уващи, лъэкIыныгъэшхуэ иIэщ, игу зэбгъэм 
и пщэ гурыгъыр зэпиудыну тIэу еплъынукъым, 
гущIэгъушхуэ зиIэ лIыуэ и хъыбар езым игъэIужми, 
гущIэгъукIэ къыпыпхын щыIэкъым, ней-нэфIкIэ 

цIыхум яхущытщи, и нэфI зыщыхуэн и къулыкъур 
докIуей. Лъапсэ, 73. Дыгъуаси вэсмахуи – 
Нартыху Къазбэч и гум иримыхьын гуэр и нэгум 
щIэкIати, арауэ къыщIэкIынщ дыгъуэпшыхь, 
щакIуэ дывгъакIуэ жиIэу и блыгущIэт къомыр 
щIызэхишар, и нэгу тIэкIу зригъэужьмэ, и гуапэу. 
Лъапсэ, 73. [Ботэх] И адэм и гъусэу зэгуэр щакIуэ 
кIуауэ зэрыщытрэ илъэс тIощI хъуащ, итIани 
щыгъупщакъым Нартыху Къазбэч щыхьыр 
фIигъэжауэ зэрыщытар. Лъапсэ, 98.

КЪАЗДЖЭРИЙ (437). ЦIыхухъуцIэщ. 
«Хъуэпсэгъуэ нур», «Мазэ ныкъуэ щхъуантIэ» 
романхэм и персонаж нэхъыщхьэхэм ящыщ 
зыщ. Пэжыныгъэм тету, муслъымэн щIэныгъи 
иIэу цIыху щэныфIэ, зытет. «Вагъуэ махуэ» 
сборникыми усэ итщ «Къазджэрий» жиIэу. 
Унагъуэм нэхъыжьу исым ищIэрт хьэщIэр 
бейуэ зэрыщымытыр, ауэ Къазджэрий щIэныгъэ 
зэриIэм, акъыл иIэу, щэныфIэу зэрыщытми 
псынщIэу гу лъитащ [Рахьим], къэхъуну-
къэщIэнур и пщIыхьэпIэм къыхэмыхуами. Мазэ 
ныкъуэ щхъуантIэ, 666. Иналрэ Къазджэрийрэ 
зэфIкъым, игъащIэми зоныкъуэкъу, жаIэу 
куэдым къапсэлъу щытами, иджы мес еплъ, 
тIури зы машинэм ису гъуэгу тетщ, ауэ, 
нобэ Лу къызэрыфIэщIым хуэдэу, а лIитIыр 
зэщыгуфIыкIыу къэгъуэгурыкIуакъым. Мазэ 
ныкъуэ щхъуантIэ, 527. Ди Къазджэрийуэ 
плъагъур гуфIэу Хэт сыт жиIами и гунэсщ. И 
адэжь лъахэм къихьэжащи, хьэщIэ къэкIуахэм 
ар яхэсщ. Къазджэрий. «Вагъуэ махуэ», 12. 

КЪАЗИЙ (3). 1. (2). ЦIыхухъуцIэщ. «Нэгъуху» 
повестым и персонажхэм ящыщ зыщ, мэлыхъуэщ. 
Къазий – мэлыхъуэщи, гъатхэ къэс Къущхьэхъу 
макIуэри мэшыр Iуахыжыху къехыжыркъым. 
Нэгъуху, 21. Зэадэзэкъуэшхэр щызэхуэзэжым, 
Къазий и гур нэхъ къызэрыгъуэтыжат, «нэхъ 
дызэрыIыгъыу дыпсэунщ», жиIэри. Нэгъуху, 33. 
2. (1). УнэцIэщ. «Щынэхужьыкъуэ» романым 
и персонажхэм ящыщ зыщ. Къазыхъуэм ищIэу 
щытауэ къыщIокI а фермэм Къазийхэ я хъыджэбз 
цIыкIу зэрытесыр. Щынэхужьыкъуэ, 68.

К Ъ А З Ы Х Ъ У Э  ( 1 8 ) .  У н э ц I э щ . 
«Щынэхужьыкъуэ» романым и персонажхэм 
ящыщ зыщ, нэмыцэхэм ядэIэпыкъуу. А махуэм 
«бзэгу» къаубыдыну я хьисэпу нэмыцэр атакэ 
къэкIуати зыхуей дыдэр япэщIэхуащ – Къазыхъуэр 
зэрыуIэгъэ хьэлъэу яхьащ. Щынэхужьыкъуэ, 71. 
Плену къаубыдам, къыхудэмышеижу зыкъомрэ 
щыта нэужь, ерагъыу къыжьэдэкIащ: - Къазыхъуэ 
Мухътар, - жиIэри. Щынэхужьыкъуэ, 68. Чокэ 
дапщэрэ еупщIми Къазыхъуэм жиIэр зыт: 
фронтым сыщыIащ, уIэгъэ сыхъуауэ губгъуэм 
с .

КЪАЙГЪЭ (7). Хьэргъэшыргъэ. Зэкъуэшищым 
я кум къайгъэ лъэпкъ дэмылъу зэгурыIуэрт, я 
шыпхъу цIыкIури фIыщэу ялъагъурти, гъунэгъухэр 
ягъэгуфIэт, цIыху хъарзынэ къазэрыхэкIа 
абыхэм, жаIэу. Къалэн, 427-428. ЗэгъунэгъуитIыр 
хъарзынэу зэдэпсэурт, къайгъэ яку дэмылъу. Мазэ 
ныкъуэ щхъуантIэ, 575.

◊ Къайгъэ къэгъэхъеин 1). Хьэргъэшыргъэ, 
къэзэуат къэIэтын. Зыкъомри зэхэсащ къайгъэ 
къамыгъэхъейуэ, къалэм кIуэрэ псы къашэу, 
бэзэрым зыхуей къыщащэхуу, лэжьапIэ зыгъуэтри 
IэнатIэм Iуувауэ, зымыгъуэтым хьэрычэт ищIэу, 
мэжджытым кIуэнури кIуэуэ. ХьэщIэ лъапIэ, 404. 
Къайгъэ къигъэкIын (1). Зыгуэр псалъэмакъ 
хэдзэн. Хъыджэбзым и адэ-анэм уемыупщIу 
операцэ пщIыныр къезэгъыртэкъым, абы 
нэмыщIыжуи, и адэр район тхьэмадэу щытеткIэ, 
къайгъэ къригъэкIынкIэ мэхъур. Лъапсэ, 13. 
Къайгъэ къыхэкIын (1). Еплъ къайгъэ къикIын. 
Ти, зэанэзэкъуэр зэгурыIуащ, къайгъэ лъэпкъ 
къыхэмыкIыу. Лъапсэ, 110.

КЪАЙГЪЭНШЭ (2). плъыф. Псалъэмакъыншэ, 
Iэдэб. Псы къейгъэншэщ, жаIэу псори ЩыгуфIыкIыу 
гумащIащ. Псы гъэфIэным щIыIэр къэсри И бзэ 
IэфIыр пиупщIащ. Псы къежэхыр хадэм яшэу. 
«Батырыбжьэ», 46. Езы цIыхубзри гуитIщхьитI 
зэрыхъуар белджылыт, «щIэкIыж» жиIами, 
зизмылъэфыхьу сыкъежьэжынут, арщхьэкIэ 
цIыху къайгъэншэу сыкъыщилъагъум, и унэм 
нэху сыкъыщекIмэ, нэхъ фIэфIу къыщIэкIынт. 
МелыIыч, 442.

КЪАЙГЪЭНШЭУ (1). нареч. 
Псалъэмакъыншэу, Iэдэбу. Езым [мэзхъумэм] 
хабзэшхуэ хэлът, цIыхум щIахэмыхьэри арат, 
«укъагъапцIэ», «уагъэпудыж» жиIэу, мэзым щIэтрэ 
хьэкIэкхъуэкIэм якIэлъыплъмэ, нэхъ къайгъэншэу 
псэун и гугъэу. Лъапсэ, 94.

КЪАЙСЫН (6). Балъкъэр усакIуэ цIэрыIуэм 
- Кулиевым и цIэщ. Ушу ерыщти уэ, Къайсын, 
Иджы, мис, зыши уимыIэж. Кулиев Къайсын 
папщIэ. «Щхьэлыкъуэ», 402. ШууитI: зыр сэрми 
зыр Къайсынщ, Дэ тIур уэ хьэщIэм дыбдокIуатэ, 
Ди гугъэщ жыжьи дынэсын. Лермонтов. «Мывэ 
хуабэ», 86. Уэ дэнэ гъуэгукIэ дэпшэхами Уи 
бгъуитIым иткъэ шу гъуситI – Къулий Къайсыныр 
ижьырабгъумэ, Сэмэгурабгъум сэри ситщ. 
Лермонтов. «Батырыбжьэ», 49. 

КЪАКIУЭНАКIУЭ (1). Зыгуэрым 
къыкIэлъыкIуэ, зыгуэрым и деж къекIуалIэ 
цIыхухэр. Сымаджэщыр игъащIэми бэлыхь гуэрым 
хэтщи, зэрызохьэр, къакIуэ-накIуэр кIащхъэ зэи 
хъуркъым. Лъапсэ, 43. 

КЪАКЪЭПЩIЫПЩIУ (1). нареч. Нэжэгужэу, 
гукъыдэж яIэу, Iэуэлъауэу. Iэнэм бгъэдэсхэм я гур 
къэжанати, тхьэмадэм щIагъуэу къемыдэIуэжу, 
езыр-езыру зэпсэлъэжу, зэрыгъэдыхьэшхыу, къакъэ-
пщIыпщIу зэхэст. Лъапсэ, 80.

КЪАЛАЩХЬЭ (4). 1. (1). Къэралым, хэкум и 
IуэхущIапIэ нэхъыщхьэ дыдэхэр зыдэт къалэ, 
къалэ нэхъыщхьэ. Жэнэт дыдэм и къалащхьэу 
Мывэу щыIэм я нэхъ быдэщ. «Индийскэ поэмэ», 
359. 2. (1). плъыф. мыхь. Къалэ нэхъыщхьэм ейр. 
Къалащхьэ унэу аузыр зыщыгугъыр а зыр аращ. 
Нал къута, 248. 3. (2). ГугъапIэ. [Дэфэрэдж:] Аннэ 
Павловнэ сэрагъэнт къалащхьэу зыщыгугъыр, абы 
хуэдэ гуэр къэхъумэ, сэ нэхъ тегушхуауэ сахэтти, 
арагъэнщ дохутырым нэрыгъ сыщIищIар. Лъапсэ, 
11. Ар [Къазджэрий] здэкIуа Тыркум къалащхьэу 

щыгугъа щхьэкIэ, зэригугъауэ къыщIэкIатэкъым, 
ауэ зыгъэгупсысэн Iэджэ илъэгъуат, гупсысапIи 
ихуат. Мазэ ныкъуэ щхъуантIэ, 662. 

КЪАЛЭ (304). 1. (289). КъулыкъущIапIэ, сату, 
промышленность сыт хуэдэхэр здэщыIэу цIыху 
куэд щыпсэу жылагъуэшхуэ. ДэнэкIэ уплъэми 
удзыпцIэу, уафэр къабзэу, къалэм дэт унэхэри 
хужьыбзэу сэху текIауэ, паркым ит парашют 
къелъапIэ лъагэри жыгым къахэпIиикIыу псори 
дыгъэ нурым хэджэгухьырт. Щынэхужьыкъуэ, 
35-36. Къэрэмырзэ Мадинэ къалэм фIэмыкIыу 
къигъэзэжри къэкIуэжащ, Мухьэмэд бегъымбарым 
и гукъеуэ жриIэри и бампIэр игъэтIысауэ. Лыгъэ, 
414. Къалэ инхэм я дэхагъэр СхуэмыIуатэу уэрэд 
дахэ ЯхужысIэу согъэщIагъуэ. Терек. «Партыр 
ди пашэ», 121. 2. (3). КъэщIыхьа быдапIэ. Сэ си 
закъуэщ, согузасэ, Пхъу сиIати, иныжь ябгэм 
Диубыдауэ къалэ лъагэм, Нобэ къэси макIуэ махуэр. 
«Елбэздыкъуэ», 11. Къалэ иныр егъэщIагъуэ [шум]. 
«Елбэздыкъуэ», 16. 3. (12). плъыф. мыхь. Къалэм 
ейр. АрщхьэкIэ уи гур зэрыгъум дыгъур ирокIуэ 
жыхуаIэрати, къалэ мухъутарыр зэтегузэвыхьам 
IэкIэ теIэбащ, ямыщIэххэу зэрызехьэшхуэ 
къэхъури. Кхъэлэгъунэ, 377. Къалэ уэрамым унэу 
тетын Си усэу щIэсыр пхуэпыIэн? ГъащIэ кIыхь. 
«Мывэ хуабэ», 266. [Бекъан] Блыщхьэ къэс къалэ 
бэзэрым къытемыкIыу тетти, цIыхугъэр и 
куэдт, лы хуейри и унэм къакIуэмэ, сыт щыгъуи 
ящэхут е щIыхуэу яритырт, зэзэмызи и щхьэм 
щыщытхъуж щыIэт: - Сэ си жьэр лаIилахьэу, си 
гур хьэрэмышхыу дунейм сытеткъым. Къалэн, 427.

КЪАЛЭБГЪУ (1). Къалэм и бгъуапIэмкIэ 
здынэс гъунапкъэ. Унэ узыщIэсынур къалэбгъум 
щыпщIми мэхъу, мэжджытыр къалэм дэтын 
хуейт, къалэ кIуэцIым пты хъун щIапIэ нэщI 
щыIэххэкъым, къытекIи сыти щымыIэу мывэ 
джафэу зы Iуащхьэжь къалэм къыдэпIиикIыу 
дэтщи, абы тумыщIыхьмэ. Кхъэлэгъунэ, 376.

КЪАЛЭДЭС (48). 1. (14). Къалэм щыпсэу 
(цIыху). Губгъуэрысхэмрэ къалэдэсхэмрэ 
зызэраупсея щхьэкIэ зэхэлъадэри зэхэгъуэщэжауэ 
яукIри умыщIэу зэзауэрт. Кхъэлэгъунэ, 378. 
[Фызым:] Ди хъыджэбзхэр къалэдэсым хуэдэщ, 
шлапэ нэхъ къащэху. Гъуэгуанэ, 124. Къалэдэсхэр 
апхуэдэкъым: я цех зыщIэсыр зэпытми, зым 
къыщыхъур я гъунэгъум ящIэркъым, зэхуэзэмэ, 
я джэдыцщ зэхуэзэр, ари зы щхьэнтэм илъу. 
Бабыщыкъуэ адакъэпщ, 482. 2. (32). «Бабыщыкъуэ 
адакъэпщ» новеллэм хэт адакъэм и фIэщыгъэцIэ. 
Адакъэ хужьым «къалэдэс» фIащати, иджы 
сызэрыкъалэдэс дыдэр нэрылъагъукъэ, жиIэу 
зигъэщIагъуэ щхьэкIэ, джэд къыбгъэдыхьэртэкъым. 
Бабыщыкъуэ адакъэпщ, 489. [Джэлил:] – Сыт 
имычэзууэ ущIэIуэр, къалэдэс? Бабыщыкъуэ 
адакъэпщ, 490. [Джэлил:] – Мыдэ къэдаIуэ, 
къалэдэс: бабыщ анэр джэдыкIэм щахутемыскIэ, 
джэдыкIэр шкIумпI умыгъэхъуу кIуэи, тетIысхьэ. 
Бабыщыкъуэ адакъэпщ, 486-487. 3. (2). плъыф. 
мыхь. Къалэм щыпсэу зыгуэр. [Алыджыкъуэ:] 
Сыхуэзакъэ иджы – къалэдэс цIыхубзым есщIар 
иджы сэ къызащIэж. МелыIыч, 457. Джэлил 

зэрыжиIам хуэдэу Iуэхур къыщIэкIакъым, къалэдэс 
адакъэр кIуэуэ матэм илъ бабыщ джэдыкIэм 
тегъуэлъхьа щхьэкIэ. Бабыщыкъуэ адакъэпщ, 487.

КЪАЛЭЖЬ (6). БыдапIэм и цIэ, зэреджэ. Якъуб 
ежьа иужь капитаным и унафэкIэ къыщIашщ 
щIыунэм щIаубыдауэ щытари КъалэжькIэ зэджэ 
быдапIэм щIадзащ. Нал къута, 294. КъалэжьымкIэ 
кIуэмэ, куэбжэм IункIыбзэ фIэлъу къэрэгъулу 
лIитIи Iутти, Локотош арэзы хъуащ, ахэр 
щилъагъум. Нал къута, 301. Ахъшэр къатетхри 
езы тIур [зэадэзэкъуэр] Къалэжьым дэддзауэ дэсщ. 
Нал къута, 302. 

КЪАЛЭКУ (1). Къалэм ику. Бэзэрым щызэхуэсыр 
къалэ гъунэрауэ щытами, иджы къалэку хъужат, 
и

КЪАЛЭКIЫХЬ (17). къызэр. Прохладнэ къалэ. 
Деникиным и къэзакъыдзэр хьэбэсабэ ящIри Дзэ 
Плъыжьыр, Псыхуабэ къащтауэ, КъалэкIыхьым 
къэблэгъат. Хъуэпсэгъуэ нур, 308. «Адыгэбзэр 
сыт щIэдджынур, Зыдынэсыр КъалэкIыхьырщ», - 
Ар ауану Iэджэм жаIэр, Мышыну псалъэм тIэкIу 
хэчыхьу. Гъуэгу къежьапIэ. «Мывэ хуабэ», 82. 
МодэкIэ Псыхуабэ, Тэрчкъалэ, КъалэкIыхь, Грознэ 

КЪАЛЭМ (5). Япэм шакъэкIэ зэрытхэу 
щыта ручкэ. Къэбэрдей тетыр стIолышхуэм 
къыщхьэпрыплъу къыщыст, стIолым шакъалъэ 
тетыр зэгъэпэщауэ щыт пэтми, а лIыр шакъэмрэ 
къалэмымрэ зэрыхуэныкъуэ щIагъуэ щыIэу 
къыщIэкIынтэкъым. Хъуэпсэгъуэ нур, 119. Хыр 
си шакъалъэу Къалэм хуэфащэ сиIатэм, Ди 
ТекIуэныгъэм и усэр ДыщэпскIэ уафэм истхэнт. 
Хыр си шакъалъэу. «Шум и гъуэгу», 3. [Думэсарэ:] – 
Къамэмрэ къалэмымрэ дунейр къутэжыху зы 
хъунукъым. Мазэ ныкъуэ щхъуантIэ, 502. 

КЪАЛЭН (47). Борш, гъэзэщIэн хуей Iуэху. 
Iурарэ хьэрычэт гуэр ищIэн хуей хъуащи, и пIэм 
изагъэркъым, къалэн куэдыщэ и пщэм къыдэхуэри 
иригъэшащ, илIми сызехьэ, си пIэр гъэкъабзэ, сэри 
схуэфащэ къысхуэщIэ, жеIэри и лъакъуэ башыр 
егъэдалъэри пIэм хэлъщ, и пащIагъуэшхуитIыр 
къыхэпIиикIыу. Къалэн, 430. Сэлэт къалэныр сэ 
къыспоплъэ, Дзэху лэгъуп хужьым щIэлъу мафIэм 
Сэ пхъафэ бгъуфIэу щIэслъхьэр золъэ. Лэгъуп 
цIыкIу. «Шум и гъуэгу», 50. Гъавэр фыми кIуэдми 
уи Iуэху хэлъкъым, птыну уи къалэнщи, ты. 
Лъапсэ, 83.

◊ Къалэн гъэзэщIэн (7). Пщэм дэлъ Iуэху гуэр 
Iэмал имыIэу щIын. «Ботэщ Лу комсомол къалэныр 
игъэзэщIащ, лIыжь-фызыжь Iэджэм тхэкIэ-еджэкIэ 
яригъэщIащ», - жиIэу арат тхылъым итыр. Мазэ 
ныкъуэ щхъуантIэ, 514. Ди къалэн дгъэзэщIауэ, 
ди напэр къабзэу, лIы хуэдэлIу дызэхуэгуфIэу 
дызэхуэзэну сохъуахъуэ! Щынэхужьыкъуэ, 45. 
Иужьым директору къытхуагъэкIуэн ямыгъуэту 
щыхъум, ЩоджэнцIыкIур ираджэри унафэ 
къыхуащIащ директорым и къалэныр игъэзэщIэну. 
Зи лъэрыгъыпс тIыгъа, 523. Къалэн хуэщIэн (3). 
Зыгуэрым борш хуэщIэн. Къалэн лъапIэр родинэм 
хуэсщIэну Сэ дзэ плъыжьыр нобэ къызэджащ. 
Линэ. «Бгы лъапэхэм деж», 79. Къуажэ лагерь 

зыдэщыIэм, Къалэнышхуэ нобэ хуащIэ. «Тисей», 
478. Къалэн щыщIын (4). Зыгуэрым унафэ 
хуэщIын Iэмал имыIэу игъэзэщIэну. [Ахьмэд адэм 
жреIэ:] Къалэн сэ кIэщIу пщызощIыр: ХэщIапIэ 
щэхур къэгъани Нэхуж шыбз гуартэр ди къуажэм. 
«Адэ», 139. Ислъэмей къуажэм кIэнауэм нэмыщIу 
псы къыхэшыпIэр IуащIэну къалэн щащIат. Зи 
лъэрыгъыпс тIыгъа, 524.

КЪАЛМЫКЪ I (28). 1. (1). Къалмыкъ лъэпкъыр 
здэпсэу республикэм и цIэ. Умыгузэвэнуи Iэмал 
иIэт: нэгъабэ Къалмыкъым я щIыналъэм нэмыцэ 
зэрыпхъуакIуэхэр ирахужа нэужь, фронтым и 
командованэм телеграммэ гъуэзэджэ Къалмыкъ 
правительствэм къыхуигъэхьат, «фи щIыналъэр 
къэдгъэкъэбзэжащи, фи мылъку зэхэкъутар, 
икъухьа хъуар зэфIэвгъэувэж, дывохъуэхъу фи Iуэху 
фIы ирикIуэну» жиIэу. Лъапсэ, 84. 2. (4). Къалмыкъ 
республикэр зи хэку лъэпкъ, а лъэпкъым щыщ 
цIыху. Дагъыстанымрэ осетинхэмрэ фIэкI 
къэмынэу, Кавказым лъэпкъыу исыр нэгъабэ 
къалмыкъхэр зэрырагъэкIам хуэдэу ирагъэкIыну 
жаIэ. МелыIыч, 461. Шэшэн–мышкъышхэми, 
къалмыкъхэми дзэ зэхашэрт. Щынэхужьыкъуэ, 
40. Куэдыщэ дэмыкIыу, я Iуэху фIы хъун дэнэ 
къэна, е екIуащ: къалмыкъыу хэкум исыр ирашри, 
бгъуэтмэ къащтэ. Лъапсэ, 84. 3. (4). плъыф. 
мыхь. Къалмыкъхэм ейр. Капитаным и псалъэм 
къыдэкIуэу къалмыкъ губгъуэм нацдивизэр танкым 
пэуву зэрезэуауэ щытари и гум къигъэкIыжащ. 
Нал къута, 304. [Локотош Якъуб жреIэ:] Къалмыкъ 
щIыналъэр къыщубгына махуэм щыщIэдзауэ уэ 
къэпкIуар уафэм ит Шыхулъагъуэм хуэбгъадэ хъун 
си гугъэкъым… Нал къута, 267. 

КЪАЛМЫКЪ ШЕЙ 1). Шей лIэужьыгъуэ (шэ 
е шатэ хэкIауэ, шыбжий, шыгъу хэдзауэ). Уафэр 
къалмыкъ шей зэрыт шыуаным ещхьщ – пшэр 
зэрызохьэ, хужьри фIыцIэри зэхэту, шейм шэ 
хэкIауэ зэхэмызэрыхьа хуэдэщ.

КЪАЛМЫКЪ ФЫЗ (3). Къалмыкъ 
лъэпкъым щыщ цIыхубз. Къалмыкъ фызитIыр 
шынауэ къызэфIэтIысхьащ. Нал къута, 245. 
СыкъимыгъапцIэу пIэрэ жиIэу Локотош 
гурыщхъуэ зэрищIам гу къылъита хуэдэ, къалмыкъ 
фызыр къызэплъэкIащ: - КIыфI дыдэ мыхъуауэ 
унэмыкIуэ, - жиIэри. Нал къута, 243.

КЪАЛМЫКЪ ЦIЫХУБЗ (6). Еплъ къалмыкъ 
фыз. Локотош фызым зыхуигъэзати, къалмыкъ 
цIыхубзу къыщIэкIащ. Нал къута, 243. 
Зэгуэр къалмыкъ цIыхубзитIым къэгузэвауэ, 
хъыбар кърагъэщIащ: къуажэр райцентрым 
пэжыжьащэкъым. Нал къута, 244. Зиущэхуауэ 
Локотош къалмыкъ цIыхубзым зи гугъу ищIа унэ 
еплIанэм щыбгъэдыхьам, езы фызыр къыпэплъэу 
щыту ирихьэлIащ. Нал къута, 244.

КЪАЛМЫКЪ II (9). Къэбэрдейм 1922-1938 
гъэхэм и унафэщIу щытам и унэцIэщ. Жылэм 
бел къащтэу щхьэж хуагъэфэща IэнатIэм 
щыIуувэм, кIэнауэ зытIыну зымыдэ зытIущи 
къахэкIати, Къалмыкъ БетIал и унафэкIэ лIищ 
хуэдиз ягъэтIысащ. Зи лъэрыгъыпс тIыгъа, 524. 
Къалмыкъ БетIал, автомобиль зэрысар трибунэ 

хуэхъуауэ, дзэри иувыкIауэ, къахэпсэлъыхьурэ, 
цIыху къэбырсеяхэр игъэсабырыжащ. Зи 
лъэрыгъыпс тIыгъа, 525. Къэтхъэныр а 
лъэхъэнэм Москва щылажьэрт, IэнатIэ щиIэу, 
хэкум къадэIэпыкъуни хузэфIэкIырт, итIани ар 
игъэтIысыныр Къалмыкъым апхуэдизу нэрыгъ 
щIищIар сытыт? Зи лъэрыгъыпс тIыгъа, 526.

КЪАЛЪХУАГЪАЩIЭ (1). Къалъхуа къудей, е 
махуэ зыбжанэ фIэкIа мыхъуа сабий е псэущхьэ.
ШкIэ цIыкIур къалъхуагъащIэу кIэзызрэ 
къэмытэджыжыфу щылъу, жэм быдзым щIэфыну 
лъэмыIэсу, къызэфIэувэм джэлэжрэ хьэуазэм хэхуэу 
дапщэрэ ухуэзэрэ. Щынэхужьыкъуэ, 49. 

КЪАЛЪХУН (къалъхуащ) лъэмыI. (12). 1. 
(11). ЛъхугъэкIэ дунейм къытехьэн. Къалъхуащ, 
лIэжащ – ар жиIэу Кхъэм дэтщ и сыныр Мывэу, 
уардэу. Сын. «Мывэ хуабэ», 154. ЛутIэ кIэлъыкIуэу 
Аралпым игъэуващ зэкъуэшитIыр – Мусэрбийрэ 
Мухьэрбийрэ, а тIур зэуэ къалъхуати, инагъкIэ 
зэхуэдэт, иджыпсту зытет теувапIэри зэхуэдэт. 
Хъуэпсэгъуэ нур, 293. Плъагъурэ, къалъхуа 
къудейуэ, псым хэкIуадэ пэтащ, - жиIэри Къетау 
хьэжым дежкIэ еплъэкIащ. Лъапсэ, 59. 2. (1). 
ЩымыIауэ къэхъун. Октябрь уардэм и мафIэр 
Щылыда махуэр блэкIащ, Иджы насыпу дэ 
дгъафIэр Мис а зэманым къалъхуащ. Си адэм. 
«Бгы лъапэхэм деж», 45.

КЪАМАПIЭ (6). Къамэр зэрылъыр, 
бгырыпхым кIэрыщIауэ зэрахьэ хъууэ. 
Астемыр къамэр кърихри щаригъэлъагъум, нэхъ 
къэрабгъэхэр щтэри щIэпхъуэжат, арщхьэкIэ 
кIэщIу къагъэзэжри, IэпэкIэ къамэдзэм IурыIэбэу, 
къамапIэм еIусэу, зэдауэу зэхэувэжащ. Хъуэпсэгъуэ 
нур, 182. КъамапIэрщ Iэщэу къысхуэнар – Сэ, 
сепIэщIэкIри, бий сукIам И гущIэм къамэр 
къыхэзнащ. ЩIэпхъуэжахэр. «Шум и гъуэгу», 53. 
КъамапIэр къамэм имычатхъэ, Мыулъиину ар 
яхуапэ. Напэ. «Мывэ хуабэ», 270.

КЪАМЭ (140). Iэщэу къигъэсэбэп сэ 
лIэужьыгъуэ лъэныкъуитIымкIи дзэ иIэу, и пэр 
папцIэу. Хьэкуринэ имыщIыф щыIэкъым: пэрыIэбэ, 
дзасэ, шыуан тегъэувапIэ, джатэ, сэшхуэ, къамэ, 
шы лъэрыгъ – сыт ухуейми укъигъэщIэхъунукъым, 
псом нэхърэ нэхъ зэлIалIэр сыт жыпIэмэ – 
фоч, фокIэщI къутар ещIыжыф. Лъапсэ, 100. 
[Гесиод:] Сыкъэгубжьщ абдежи, адакъэм и щхьэр 
пызгъэлъэтщ къамэмкIи, адакъэм и лъымкIэ 
си джанэри лъы защIэ сщIри ди гъунэгъум 
я унэм къамэр сIыгъыу сыщIэлъэдащ: «А-а, 
фыкъэзгъуэтакъэ иджы!» Тепщэч къэзылъэтыхь, 
162. И фэеплъу гъукIэ дадэм Къамэ щIалэм 
къыIэщIелъхьэ: - Мыр пхуэфащэщ зи гур уардэм, 
Лъагъуныгъэм ар и телъхьэу. «Тисей», 505.

◊ Къамэ къызэхурахын (1). Зэбиин. А 
тIум [Астемыррэ хьэжымрэ] игъащIэм къамэ 
къызэхурахакъым, псалъэ мыхъумыщIи 
зэжраIакъым, зэгъунэгъуу псэурти, кхъузанэ хьэху 
щызэIах е мафIэхьэ щызэхуэкIуэ куэдрэ къэхъурт. 
Хъуэпсэгъуэ нур, 67.  

КЪАМЭ IЭПЩЭ (4). Къамэм икI. Къазджэрий 
и Iэ лъэныкъуэмкIэ дыжьын къамэ Iэпщэр иIыгът, 

хьэзыр Iупэхут. Мазэ ныкъуэ щхъуантIэ, 599. 
Пэжыгъэм къамэр къыхуипхамэ, Ар къамэ Iэпщэм 
щыубыд. Къамэ. «Мывэ хуабэ», 257.

☐ ЗэкъуэшитIрэ дзитI зыIут къамэрэ (2). 
Еплъ зэкъуэшитI.

КЪАМЭКI (1). Еплъ къамэ Iэпщэ. Нэхъ бейхэм 
я къамэр инт, зэщIэцIууэу дыщэкIэ лат, къамэм и 
щIыбым тетт ар зейм и лъэпкъ дамыгъэр, и унэцIэр; 
витI-жэмитI фIэкIа зимыIэм я къамэр фIыцIэт, 
къамэкIыр дыжьыным къыхэщIыкIауэ, нэхъ щIалэ 
зыкъизыххэм якIэрыщIар къамэ къуаншэ цIыкIут, 
сэшхуэм ещхьыфэу. Хъуэпсэгъуэ нур, 84.

КЪАМБОЛЭТ (1). ЦIыхухъуцIэщ. 
«Алъхъо» пьесэм и персонажхэм ящыщ зыщ. 
Къандыщэ [Дисэ жреIэ]: Алыхь, тхьэ, абы [урыс 
дадэм] къызэрыфIэщIар сэ сымыщIэ, ауэ а си 
Къамболэтыжьыр къыдэхьэжатэм ташк тау 
жезгъэIэнт жызоIэри сыщыщсщ. Алъхъо, 85.

КЪАМЫЛ (10). Псы Iуфэхэм, псыпцIэхэм 
къыщыкI, лъагэу дэкIей къэкIыгъэ, и лъэдийр ку 
гъуанэу. Я кхъухьыпщыр IэкIуэлъакIуэу Щытми, 
кхъухьыр щIотIысыкI, Къамыл защIэу дхони 
цIыкIур, Хыр губжьами, гъуэгу темыкI. Дхони. 
«Вагъуэ махуэ», 58. Уеблэмэ Тембот къэмытэджу 
псы зэрефэн Iэмал къигупсысат, къамыл 
кIыхь къигъуэтауэ и зы кIапэр псы пэгуным 
хилъхьэрт, мыдрей кIапэр и жьэм жьэдилъхьэрти, 
екъуурэ псы ефэрт. Хъуэпсэгъуэ нур, 287-288. 
ТIуащIэмкIэ укIуэмэ, иджыри къамылым хэлъу 
къыщIэкIынщ [щынэм] и къупщхьэлъапщхьэр. 
Мазэ ныкъуэ щхъуантIэ, 536.

КЪАМЫЛАПЩЭ (1). Къамылым пшыналъэ 
къизыгъэкI. Къамылапщэу плIы къашати, 
зэпымычу тIурытIурэ къепхъых къыщрапхъыхым 
къащыпа ахъшэ жъгъейр ялъытэу, зэныкъуэкъуу 
къуэгъэнапIэм къуэст. Лъапсэ, 117.

КЪАМЫЛЫЛЪЭ (1). Къамыл зэщIэкIа зэрыт 
щIыпIэ. Псынэ къыщIэжмэ, псыр жэхункIэ 
ИрипщэфIэну псы къыхах, Псы мыпсэу итмэ, 
къамылылъэщ, Псы хуэлIэ къэсми я щхьэр Iуах. 
Хэт сыт IэнатIэ къехъулIами. «Батырыбжьэ», 63.

КЪАМЫЛЫФЭ (4). плъыф. ФIыцIагъэ мащIэ 
зыщIыхьэу щыт (цIыхум и фэм ехьэлIауэ жаIэ). 
ЛIы къыщIыхьар къамылыфэт, и щхьэцыр 
дэжьеят, лъагъугъуафIэт, ауэ «ПыIэ гъуабжэ 
плъыфэм» хуэдэу бжьыфIэтэкъым. Зи лъэрыгъыпс 
тIыгъа, 521. Зыр щхьэц фIыцIэ къамылыфэт – 
Саримэ, адрейр щхьэцыгъуэт – Верэ Павловнэ. 
Мазэ ныкъуэ щхъуантIэ, 599.

КЪАМЫШЫ 1). Къу иIэу, и псыр кIэщIу шум 
шыр зэригъакIуэ; щIопщ. Зыгуэрхэр къэпсэлъэнти, 
иIэ маржэ, иджы дызыхуейр къызэхэфлъхьэ: щIакIуэ 
зиIэм – щIакIуэ, мэлыфэ зиIэм – мэлыфэ, къамэ, 
бгырыпх, уанэ, шхуэ, нахъутэ, хьэзыр, шырыкъу, 
лъэпэд, къамышы, лъэрыгъ, пыIэ, сэшхуэ – зи сыт 
уиIэми къэгъэтIылъ. Щынэхужьыкъуэ, 44-45.

КЪАН (6). 1. (5). Зыгуэрым и гъэсэн. – Мыр 
[Ботэх] детсад къанщи, анэ, адэ жыхуэпIэр 
хъымпIар ищIыркъым, - жиIэурэ адэшхуэр 
дыхьэшхырт [и нысэм зыхуигъазэу]. Лъапсэ, 
66. Жейм уэ жэщкIи уемызэгъыу Жьыбгъэ ябгэм 

уракъанщ, Уи мэкъупIэм удзу къикIэм Я нэхъыбэр 
сэшхуэ жанщ. Си щIыналъэ. «Батырыбжьэ», 59. 
Къазджэрий иригъаджэ цIыкIухэр, советскэм 
и къанхэр, ажэгъафэу джэгунущ жаIэмэ, псоми 
къагурыIуэрт. Мазэ ныкъуэ щхъуантIэ, 626. 2. 
(1). ПщIэ зыхуащI, фIыуэ ялъагъу. Мес румыну 
Тудораки Телъыджащэу ищIщ сыхьэтри Календару 
дэщIыгъужым Ди гуфIэгъуэу пэрыхьэтыр 
Октябрышхуэу къэзылъхуами КъыщыщIидзэу ебж 
зэманыр, ЩогуфIыкI езы дыдэр А лъэхъэнэм гум и 

КЪАНЭ: КЪАНЭ ЩЫМЫIЭУ (5). Псори 
къызэщIиубыдэу. А жылэр жэмыхьэтитI хъурт, 
зы жэмыхьэтым къащэхуа кхъузанэр зэпаубыду 
щызэзэуам, тIури къанэ щымыIэу зэрыукIащ. 
Хъуэпсэгъуэ нур, 300. [Мариам:] Къызэрысыжу 
и адэм къанэ щымыIэу жесIэжынщ, жысIэу 
тезубыдауэ махуэр дгъэкIуащ, зэанэзэпхъум зы 
псалъэ зэжедмыIэу. Лэчымэ, 395. Вэрокъуэ Нахъуэ 
унафэ ищIат къанэ щымыIэу жылэм дэсыр 
къызэхуэсыну. Мазэ ныкъуэ щхъуантIэ, 626. 

КЪАНДЫЩЭ (10). ЦIыхубзыцIэщ. «Алъхъо» 
пьесэм и персонажхэм ящыщ зыщ, Алъхъом 
и гъунэгъу фызыжьщ. Шурэ [Хьэжумар 
зыхуигъазэу]: Ди гъунэгъу Къандыщэ абы [шкIэ 
къуэлэным] нэхърэ нэхъ Iеиж шэкIэ ипIыжащ. 
Алъхъо, 70. Къандыщэ [Дисэ жреIэ]: Алыхь, 
тхьэ, [Къамболэтыжьым] и къэкIуэжыгъуэ 
хъуауэ сыкъыщIэкIащи къэкIуэжами сымыщIэ, 
сыкIуэжынщи нэхъыфIщ. Алъхъо, 85. Къандыщэ 
[Дисэ жреIэ]: Си гъащIэм, тхьэ, хьэщIэ 
къысхуэмыарэзыуэ дэзгъэкIыжакъым, абы сыт 
иджы си хъыбар Iей жезгъэIэн? Алъхъо, 85.

КЪАНДЗЭГУ (1). ХъумпIэцIэджхэм псэупIэу 
ящIа Iуащхьэ цIыкIу. Сант-Яго-де-Кубэ Къандзэгуу 
къохъей, Сант-Яго-де-Кубэ Щакъутэ дунейр. 
ЦIыху мурадым и бзу хужь. «Вагъуэ махуэ», 348. 

КЪАНЖЭ (5). Къуаргъ лъэпкъым щыщ 
къуалэбзу, и дамэпэхэр хужьу. Си джэдыкIэр 
бгъэм кIэщIэздзэу Бгъэ къришмэ, куэд слъэкIынщ, 
ЖиIэу къанжэр щыгугъами, Бгъэ бзу лъэпкъым 
къахэкIынт? Къанжэ. «Дамыгъэ», 90. Дэлъейщ 
жыгми, къанжэр игъэшынащ, бабыщ шыр 
цIыкIухэм ягъэщIагъуэу. Бабыщыкъуэ адакъэпщ, 
489. [Зы лIым адрейм жреIэ:] «Сыт жыпIэр: уиц 
къанжэм нахьэсыфынукъым а зи гугъу пщIым деж, 
дауэ лIыкIуэ зэрыбгъэкIуэнур?» Лъапсэ, 84.

КЪАНЛЫ (1). плъыф. Залым, фIэкIыпIэншэ, 
бзаджэ. Дин сытхэр фIэкъабылкъым, хьэрыпыбзэ 
фIыуэ ещIэри къурIэным итыр адыгэбзэкIэ 
цIыхум яжреIэ, къурIэным итыр мыхьэнэншэу 
къыщIегъэкI, езыри цIыху къанлыщ, хьэжым лажьэ 
имыIэу зридзри иубэрэжьащ, абы къив къомри 
ягъэ кIынтэкъым, жиIэр цIыхум я фIэщ мыхъуу 
щытатэмэ, жаIэрти духьэшы куэд тхьэусыхэрт. 
Хъуэпсэгъуэ нур, 121.

КЪАНОКЪУЭ (10). ЦIыхухъуцIэщ, «Тисей» 
поэмэм и персонажхэм ящыщ зыщ, пщы ябгэ гуэр. 
Къанокъуэпщыр къэгубжьауэ НэкIэ йоуэ гъукIэ 
лIыжьым, НытокIие, кIэщIу бауэу, ЩIиIыгъэжу 
и ныбафэр, И цеикIэр тырелъафэр. «Тисей», 

506. Къанокъуэпщым хьэлу иIэр Хэт зымыщIэр 
къуажэм дэсу? «Тисей», 489. Укъеплъыхым а бгы 
щхъуантIэм, Къанокъуэпщым иIэ унэр, ФэкIэ 
ещхьу пхъэбгъужь пхъуантэм, Лъагэу Iути жылэ 
гъунэм. «Тисей», 502. 

КЪАНОКЪУЕЙ 1). Къуажэм и цIэ. 
КъанокъуейкIэ зэджэ къуажэм Шум сабийри 
нигъэсауэ, Йоплъыр псори жыжьэр къажэу, Гуауэм 
ахэр зэресауэ. «Тисей», 487. 

КЪАНТЕМЫР (4). ЦIыхухъуцIэщ, 
«Колхоз шыгъажэм» усэм хэтхэм ящыщ зыщ. 
Зэныбжьэгъухэу Бот, Хьэбалэ Къантемыри 
ядэщIыгъуу, Линэ дахэ дихьэхауэ А щIалищыр 
зым щыгугъырт. Колхоз шыгъажэм. «Партыр ди 
пашэу», 37. Садоводкъэ Къантемыри, Исщ жыг 
хадэм ар зэгъуэкIыу, ЩIэныгъэшхуэ иIэу ябжыр 
Жыг телъыджэхэр къигъэкIыу. Колхоз щыгъажэм. 
«Партыр ди пашэу», 40.

К Ъ А П Л Ъ Э :  К Ъ А П Л Ъ Э  К Ъ Э Д А I У Э 
КЪАПЛЪИКЪЭДАIУЭ) (11). Си Iуэхущ, 
плъагъункъэ, уи фIэщ щIы. [Думэсарэ:] Къаплъи-
къэдаIуэ, Астемыр, Хъуашэ и Iэтэу, уэри 
укъыдэхуауэ IэкIэ утемыIэбэмэ. Мазэ ныкъуэ 
щхъуантIэ, 641. [Хьэбибэ:] – Къаплъи-къэдаIуэ, 
мы гъэм выми шыми яхуIумыхыжу гъавэр бэв 
мыхъумэ жиIати, мес, зэрыжиIа дыдэу гъавэр бэв 
хъуащи, цIыхур ежа пэтми, яхуIухыжыркъым. 
Щынэхужьыкъуэ, 49. [Тхьэмадэм:] Къаплъи-
къэдаIуэ, зауэ къэмыхъумэ. Хъуэпсэгъуэ нур, 60.

КЪАПЛЪЭН (6). 1. (4). Джэду лъэпкъхэм 
ящыщ хьэкIэкхъуэкIэ пIащэ. Хьэталий 
уэншэкумрэ шумэданымрэ иIыгъыу зы 
клеткэ гуэрым тетIысхьати, къаплъэныр 
къыдэпIэстхъыкIри и пхэр хьэлэчу къиуIащ. Нал 
къута, 218. Къаплъэным и жьэр и гущэщ, Гущэ 
уэрэди еусыр. Сатьявати. «Батырыбжьэ», 82. 2. 
(2). плъыф. мыхь. Къаплъэным ейр. Къаплъэн 
джэдыгур сщыгъкъэ, жыпIэу Зэпкун хуэмейхэм уэ 
иумыку. Къаплъэныфэ. «Дамыгъэ», 110.

КЪАПХЪЭН (1). ХьэкIэкхъуэкIэ къызэраубыд 
Iэмэпсымэ, теувэмэ, жьэхэуэмэ, диубыдэу. 
[Астемыр Елдар жреIэ:] Къапхъэн мащIэ бгъэувын 
хуей уэ, дыгъужь псори къэбубыдын щхьэкIэ? Мазэ 
ныкъуэ щхъуантIэ, 541.

КЪАРЭ (38). плъыф. 1. (34). ФIыцIэ (шы, 
хьэ с.ху. хужаIэ). Губгъуэм, бгыжьхэу уардэм зэ 
сеплъыжри, Си шы къарэм псынщIэу сышэсащ, 
ФIыуэ слъагъум зэ сэлам есхыжри, Си гъуэгуанэу 
жыжьэм сытехьащ. Линэ. «Бгы лъапэхэм деж», 
44. Дадэм [Албинэ зыхуигъазэу]: Хьэ къарэ щIыIэм 
ис хуэдэу зэрыкIэзыз а цIыкIур [компасыр]. Тепщэч 
къэзылъэтыхь, 147. Пэ къуаншэ бгъэжьхэм 
я тIысыпIэм Шы къарэ жэрым сыдихауэ, Сэ 
зызогъэщIыр уанэ къуапэм, лъэрыгъыр лъапэм 
пызгъэхуауэ. Бгыщхьэ. «ЩIалэгъуэ щIыналъэ», 11.

КЪАРГЪЕЙ (2). Бгъэ лъэпкъ, къуалэбзу 
цIыкIухэр ишхыу, джэдкъазхэм къатеуэу. 
Гуэгушыр дэнэ къэна, къэргъейр дэлъэтеифынукъым 
пшэм нэс, - жиIэу бабыщыр адакъэм щIонакIэр. 
Бабыщыкъуэ адакъэпщ, 486. ЛIих экзамен зытар 
мащIэ щIа щхьэж и Iуэху иужь зэрихьэжрэ, Чачэ, 

къаргъеипэ хъужауэ, щысщ, и жьэ пхъэбгъур 
щIигъэхуауэ. Мазэ ныкъуэ щхъуантIэ, 504.

КЪАРДЭН (3). «Мазэ ныкъуэ щхъуантIэ» 
романым хэт персонажхэм ящыщ зыщ, СэлимкIэ 
зэджэм и унэцIэщ. Къазджэрий и псалъэр 
иухатэкъым, Къардэн Сэлим хуэм цIыкIуу и пыIэр 
щхьэрихыу, стIол щIагъымкIэ щыщIикуам. Мазэ 
ныкъуэ щхъуантIэ, 606. ЕгъэджакIуэщIэ Къардэн 
Сэлими, пыIэ къуацэ хъужауэ, дыхьэшхащ. Мазэ 
ныкъуэ щхъуантIэ, 605.

КЪАРУ 165). 1. (106). Лъэщагъ, бланагъэ. 
ЩIалэхэм я къарур, лIыгъэр, Iэпщацагъэр хъджэбз 
щытхэм ирагъэлъагъун папщIэ заукIыжурэ ешат, 
арщхьэкIэ увыIэн ядэртэкъым. Хъуэпсэгъуэ нур, 
96. Хъуащ ди хэкур гъатхэ хадэ, И къарукIи ар хэку 
уардэщ. Лъэпкъхэм я тыгъэ. «Партыр ди пашэу», 
50. «Аллахьу акбар» жиIэмэ, дэ къытщхьэщыт 
къару щыIэу къокIри, абы зыпэщIэвмысэ. 
Кхъэлэгъунэ, 379. 2. (3). Дзэ, зауэным хуэгъэса 
цIыху гупышхуэ. ЕкIуалIапIэншэу ялъытэу 
А крепость иным щахъумэу Къарухэр куэдрэ 
флъэгъуами, Ар хэти ди гум къинащ. Березина. 
«Бгы лъапэхэм деж», 92. Иджыри [нэмыцэм] 
я къару зэхуахьэсу къыттеуэну аращ зэщэр. 
Нал къута, 256.

◊ Къару бгъэдэлъын (2). ЛъэкIыныгъэ, зэфIэкI 
иIэн. Я лэжьыгъэм хъеру хэлъыр ФIыт зылэжьым 
къыIэрыхьэм, Хэт къарууэ сыт бгъэдэлъми Бейщ 
къыпэкIуэр зыIэрыхьэр. Лъэпкъхэм я тыгъэ. 
«Партыр ди пашэу», 62. Къазджэрий уасэкIэ 
хъыджэбзыр и дэлъху нэхъыжьым къыIихыфыну 
къару лъэпкъ бгъэдэлътэкъым, епхьэжьэнуи 
хъунутэкъым – хамэ къэралт. Мазэ ныкъуэ 
щхъуантIэ, 667. Къару гъуэтын (2). Лъэщ хъун. 
Псори къызэхуэсыжу щхьэж и тIысыпIэм тIысыжа 
нэужь, Кодоевыр къэтэджащ: - Фэ джэгум 
фыхэтыху, ди лъабжьэм заубгъуащ, ди лъапсэм 
къару игъуэтащ ди хьэщIэ лъапIэм и фIыщIэкIэ, - 
жиIэри шыхьауэ и шэнтым егъэувэлIауэ щыт 
картэр иукъуэдийри псоми яригъэлъэгъуащ: - 
Мис: Мэздэгуи Мэлгъэбэги къиубыду ди хэкум 
къыхэхъуар… Лъапсэ, 89. Бэлацэ занщIэу къару 
игъуэтыжащ [Бот сымэ зыхуигъазэу]: - Фыжэ, 
тIысэ. Хъуэпсэгъуэ нур, 275. Къару дэкIын 
(3). ЛъэкIын, хузэфIэкIын. [Алыджыкъуэ 
комендантым жреIэ:] – Си къарум дэкIынур сэ 
сощIэж. МелыIыч, 466. [Хьэрун Кулисум жреIэ:] – 
Абы хуэдэр зи къару дэкIыр Алыхьталэращ. 
Нэгъуху, 50. [И] къару емыблэжын (2). 
Зыщымысхьу зыгуэрым къару тегъэкIуэдын. 
Приказ итт: Ди къару демыблэжу Чопракъ аузыр 
гъэбыда зэрыхъунум и ужь дивгъэт, жиIэу. Нал 
къута, 297. Пылым лъэкIыр дэ тлъэмыкIми, уа 
си хыв, Къарум къихьым деблэжынкъым, уа си 
хыв. Хывым и уэрэд. «Батырыбжьэ», 80. Къару 
етын (3). ЗэфIэкI бгъэдэлъхьэн. Къару естауэ 
усэр си гущIэм Щотэджри, щхьэхуитыныгъэм 
щIобэн, Сыпэмылъэщу си псэр яфыщIу Дунейм 
нытохьэ сIэщIокIри. Си стиххэм гъэру саIыгъщ. 
«Шум и гъуэгу», 116. Къару илъыгъуэ (7). ЩIалэ, 
къарууфIэ. [Фэуаз:] Си щIалэгъуэу, си къару 

илъыгъуэу Анка си адэм къищэхугъащ, шыфIым 
я щылъхущ, лъхуэмэ къыщIэхъуэм дигъэунэнкIэ 
хъунщ, жиIэри. Анка, 382. Вэрокъуэ Нахъуэ и 
къару илъыгъуэт, и ныбжькIэ лIыку мыхъупауэ, 
къамылыфэт. Мазэ ныкъуэ щхъуантIэ, 509. 
[Дисэ] И къуэ закъуэ мыгъуэри иIэжатэмэ, и 
насыптэкъэ, къыхуищIэшхуэ щымыIэми, гущIэгъу 
къыхуищIынт, «си анэ» жиIэнти, арщхьэкIэ и 
къару илъыгъуэу, и дуней тетыгъуэу хьэм яшхам 
хуэдэу кIуэдащ, илъэсым щIегъу щагъэкIуэда 
щIыпIэм «лIащ» жаIэу хъыбар къызэрикIрэ. 
ГущIэгъу, 421. [И] къару илъын (3). Къару 
иIэн. Iуихужари зи къару илъ гуэру щытатэмэ 
зыгуэрт, и фэр пыкIауэ, езыри зэкIуэцIыгъуэжауэ 
хьэдэм ещхьт. Хъуэпсэгъуэ нур, 165. [Хъадижэт 
ПIытIу жреIэ:] Алыхьым сыкъелъагъу – сыуву 
бий схуэукIынукъым. Си къару илъыжкъым. 
Щынэхужьыкъуэ, 17. [И] къару къикIын 
(къызэрыкIын) (2). Къэетэн, къэукъубиин. 
Псым апхуэдизкIэ и къару къикIати, Днепри, 
Дони, Кубани яхузэфIэмыкIар хузэфIэкIащ – бийр 
къимыгъакIуэу къигъэувыIащ. Нал къута, 232. 
ЩIэпыр, прунжыр, бжьэхуц хужьыр ФIэтелъыджэу 
къызэрыкIыр, ЩIэуфауэ Терек макIуэ И къарухэр 
къызэрыкIыу. Терек. «Партыр ди пашэу», 118. 
Къару къыхуэмынэн(жын) (7). Къарууншэ 
хъун, зыгуэр ищIыну хулъэмыкIыжын, Iеищэу 
езэшын. Парашютым илъэхъауэ Зауэу тIури 
езэшат, Къару лъэпкъи къэмынауэ Зэбгъэдэлъу 
пыIэжат. ПарашютитI. «Бгы лъапэхэм деж», 
45. МуIэзинми имылъэгъуауэ къыщыщIэкIым, 
Дуду и гур кIуэдыпащ, езыри ешащи, къару 
къыхуэнэжакъым. ВитI, 414. [Iузизэ Чачэ жреIэ:] 
Иджы сыщIегъуэж щхьэкIэ, нейIэмал, къару зи 
цIэ къысхуэнэжакъым. Хъуэпсэгъуэ нур, 71. 
Къаруи-псэруи къыхуэмынэн (1). Егъэлеуэ ешын. 
[Нурхьэлий Мусэ жреIэ:] – Сешащ, си къуэш. 
Къаруи псэруи къысхуэнакъым. Хъуэпсэгъуэ 
нур, 187. Къаруи-псэруи къыхуэмынэжын (11). 
Еплъ къару къыхуэмынэн(жын). Къэрэлъашэ 
ешат Iейуэ, къаруи псэруи къыхуэмынэжауэ. 
Нэгъуху, 49. Пщыхьэщхьэ хъухукIэ губгъуэм 
ита лIыр, къаруи псэруи къыхуэмынэу, ешащ. 
Нал къута, 242. [Алыджыкъуэ:] Къаруи-псэруи 
къысхуэмынэжауэ, си нэри къыщхьэприпхъуэу 
хуежьащ: хыфIэздзэу щхьэ семыжьэжрэ, си 
кIэтIийр зэпитхъмэ, мыбы сигъэшхынуми сыт 
къысхуищIэжын, жысIэу. МелыIыч, 439. Къарум 
къихь къэмыгъанэу (1). ЛъэкI къэмыгъанэу. – 
Ди къарум къихь къэдгъэнакъым, - жиIэрт 
Зулкъэрней, - ди щIалэхэм зыхуей ягъуэтын 
щхьэкIэ, ди дивизэр хуэщIауэ фронтым кIуэн 
папщIэ. Щынэхужьыкъуэ, 45. Къарум къихьын 
(9). 1. (8). ХузэфIэкIын. Уи пIэм уитыну Iэмал 
иIэкъым, уи къарум къихьыху, зыдэбунэтIамкIэ 
кIуэ, укъелмэ, укъелащ, ухэкIуадэмэ, Алыхь 
унафэщ. Лыгъэ, 412. [Алыджыкъуэ:] Сэри си 
къарум къихьынрэ къимыхьынрэ сымыщIэу, 
цIыхубз нащхъуэ нэкIу хъурейм сыбгъэдохьэ. 
МелыIыч, 438. Дисэ абы хуэдизкIэ къэгубжьати, и 
къарум къимыхьын щымыIэ и гугъэжт, арщхьэкIэ, 

а къыпэувам зэрапэмылъэщыныр хьэкъкIэ и фIэщ 
хъуати, гуэгушыр Аралпым щыфIишха махуэм 
хуэдэу занщIэу зыкъытригъэхуащ, хьэтыркIэ 
лъаIуэу. Хъуэпсэгъуэ нур, 138. 2. (1). Къэлэжьын. 
[Абу-Деруиш:] Сэ мэжджыт сощI, Алыхьу 
дыкъэзыгъэщIам си къарум къимыхьа ахъшэкIэ 
мэжджыт хуэпщIмэ, къабыл ищIынукъым. 
Кхъэлэгъунэ, 377. Къарум къызэрихькIэ (7). Еплъ 
къарум къихь къэмыгъанэу. Дэфэрэдж псы Iуфэм 
Iусу япIати, есыкIэкIэ Iэзэт, тIэу-щэ и къару 
къызэрихькIэ псыр щIитхъури къызэплъэкIащ, 
си ужьым иту зыгуэр къакIуэу пIэрэ жиIэу, 
арщхьэкIэ дэнэ – псэ зыIут илъэгъуакъым. 
Лъапсэ, 53. Хьэр къыщызэпхъуэкIым [Джэлил] и 
къарум къызэрихькIэ еуIущ хьэм и пэми, иуIащ. 
Бабыщыкъуэ адакъэпщ, 476. [Алыджыкъуэ:] 
НапIэзыпIэм сэшхуэ пцIанэр вууэ мывэм 
къытридзащ [цIыхубзым], ар къэсщтэжыху, 
сэшхуапIэри и къарум къызэрихькIэ бжаблэм 
еуэри хьэлэчу зэхигъэлъалъэри къыхуидзыжащ. 
МелыIыч, 445. [И] къарур къызэрыгъуэтыжын 
(1). Лъэрызехьэ хъужын. Аргуэру бийм и къарур 
къызэрогъуэтыж. Лыгъэ, 411. Къарур къихьэжын 
(2). КъарууфIэ хъун. Хьэбас нэхъыфI зэрыхъужу 
и адэ къуэш зыпIыжар шы IэжьэкIэ къакIуэри 
ишэжащ: «Уи ажал къэсауэ къыщIэкIынкъыми, сэ уи 
къару къихьэжыху, узмыгъашхэмэ, плъагъункъэ», - 
жиIэри. Зи лъэрыгъыпс тIыгъа, 532. МащIэ-
мащIэурэ сымаджэр къэбэдзэуэжу хуежьащи, 
къыдэIэпыкъу щымыIэу пкIэунэм къох, докIуеиж. 
И къарур къихьэжащ. Нал къута, 244. Къарур 
ухын (2). Махэ хъун, къару къыхуэмынэжын. 
[Дивизэм и командирым:] Бийр хэдгъащIэурэ и 
къарур едгъэухынщ, и дыгъужьыгъуэ къызэрыкIам 
итхуэжынщи идукIыхьынщ. Щынэхужьыкъуэ, 
48. Псы уэру лъагъуэ пхызыхынум, Къарур 
жэхункIэ имыух. СыкIуэнт нэхъ псынщIэу. 
«ЩIалэгъуэ щIыналъэ», 10. Къару текΙуэдэн (1). 
Къару пΙэщΙихын, кΙуэщΙын. Лъэдакъэр лъыпсу 
теудами, Дзэр зэтескъузэу гъуэгу хызошыр, 
Къарууэ сиΙэр текΙуэдами. Тхылъым еджэм. 
«Мывэ хуабэ», 17. [И] къару нэсын (4). ЛъэкIын. 
Къэбэрдей къудейр мыхъуу, дэнэ лъэныкъуэкIи 
къэрэхьэлъкъым зыкъаIэтат, Iэджэм я 
къару здынэсынур ящIэртэкъым, ауэ гъуэгу 
зытетынур, здаунэтIынур гупсэхуу ящIэ хъуат. 
Хъуэпсэгъуэ нур, 223.

КЪАРУУНШЭ (9). плъыф. Къару зимыIэ, 
зи къарур мащIэ. Къыхуихьауэ, мес, бжэнышэ 
А хъыджэбзыр ирегъафэ, Хъуащ тхьэмыщкIэр 
къарууншэ, Езы щIалэм ещI унафэ: - Ефэ, си 
псэ, зы Iубыгъуэ… «Тисей», 494. Шурэ [Алъхъо 
зыхуигъазэу]: Бэлътор шкIэр сымаджэти теспIащ, 
иджы жэщкIэ щIыIэщ, ар езыри къарууншэщ. 
Алъхъо, 70. Къуаншэщ, къарууншэщ, хуабэ 
зэрыхъуу мэгъуж [етIуанэу къыдэжыж къудамэр]. 
Нал къута, 260.

КЪАРУУФIЭ (2). плъыф. Къаруушхуэ зыхэлъ, 
зыбгъэдэлъ. Нэхъ къарууфIэм сащыщакъым, Зы 
лIыгъэ ини зезмыхьа, ИтIани, еплъ уэ, си насыпти, 
Сэ а зэуэшхуэм симыхьа. Зауэ жыхуаIэм и 

хъыбарыр. «Вагъуэ махуэ», 93. Сылажьэу губгъуэм 
сыщиткIэ Ар сигу къэзгъэкIмэ, согуфIэ, Я нэхъ гугъу 
дыдэ сыщехькIэ, Ар слъагъум, сохъу къарууфIэ. 
КъызжефIэ. «Бгы лъапэхэм деж», 37.

КЪАС (1). «Щынэхужьыкъуэ» романым хэт 
щIалэ цIыкIу гуэрым и цIэщ. [Иринэ Апчарэ 
жреIэ:] – Хъунщ. Къасрэ Нащхъуэрэ къыпхузогъанэ. 
Щынэхужьыкъуэ, 65.

КЪАСБОЛЭТ: ◊ дэсудани, Къасболэт (2). Еплъ 
дэсудани. 

КЪАСБОТ (7). ЦIыхухъуцIэщ. «Хъуэпсэгъуэ 
нур», «Мазэ ныкъуэ щхъуантIэ» романхэм и 
персонажхэм ящыщ зыщ. Советскэ властым и 
Iэтащхьэхэм ящыщ Мэремкъан Иналым и адэщ. 
Зэгуэр Кургъуокъуэрэ Къасботрэ хьэ зэпаубыдри 
зэфIэнащ, абы къыхэкIыу Кургъуокъуэр еуэри 
фочкIэ и гъунэгъу Къасботыр иукIащ. Мазэ 
ныкъуэ щхъуантIэ, 575. Абы лъандэрэ илъэс Iэджэ 
дэкIами, къуажэм ящыгъупщакъым Кургъуокъуэ 
и мылъкум нэхъыбэр хабзэкIэ Къасбот и бынунэм 
къахуигъанэу и пщIантIэр зэрибгынар. Мазэ 
ныкъуэ щхъуантIэ, 575-576. Мэремкъан Къасбот 
къыщIэнат щIалэ цIыкIуиплI, нэхъыжь дыдэр 
Иналт, илъэс пщIыкIутI фIэкIа мыхъуауэ. 
Хъуэпсэгъуэ нур, 202.

КЪАТ (3). IупщIэ-IупщIэурэ зэтелъхэм языхэз. 
Дунеишхуэр мэхъу къатищи – Гангэ псышхуэр 
щыми щожэ, Я ткIуэпс закъуи зэхуэмызэу Зы 
лъэныкъуэмкIэ зэдожэ. «Индийскэ поэмэ», 358. 

КЪАТЕЛЫДЭН (къытолыдэ) лъэмыI. (1). 
Зыгуэрым и щIыIур, и щхьэфэр гъэнэхун, 
гъэцIуун. Жыгым дыгъэр къателыдэу Я къудамэр 
пшэм щIаващ. Бжьыхьэ мэз. «Мывэ хуабэ», 80.

КЪАТКЪАТУ (1). нареч. ЗэкIэлъыкIуэу, Iыхьэ-
Iыхьэу. Бгы лъагэр горизотих хуэдизу игуэшащи 
и оборонэр къурш зэтеупIэщIыкIым ещхьу къат-
къаткIэ гуэшащ, ауэ горизонтихыр гъуэгукIэ 
зэлъигъэIэсын хущIыхьакъым. Нал къута, 299.

КЪАТЫР (7). 1. (4). Хьэфэм е фэм къыхэщIыкIа 
лъапщэ зиIэ вакъэ лIэужьыгъуэ. Япэ иту унэм 
къыщIыхьар, бжэнынэм ещхьу и нэр къихуу, 
афицар ныбаджэ гуэрт, джэдыгу кIагуэ щыгъыу, 
дамэтелъ телъу, лъэдакъэ лъагэ хъужауэ къатыр 
фIыцIитI лъыгъыу, маузер кIэрахъуитIи гуэлъу, 
щIопщ быдэри иIыгъыу. Хъуэпсэгъуэ нур, 
288. Уэрамым афицар Iэджэ дэту уахуэзэрт, 
я цейкIи IэщэкIи зэгъэпэщауэ, къэзакъ сэшхуэ 
якIэрыщIауэ, дамэтелъхэр цIыуужу, зи къатырым 
шыгъэцIыв илъи яхэтти здэкIуэм «дым-дзым» 
жиIэу псалъэрт, бащлъыкъ хужьхэри, шылэ уагъэ 
ищIауэ, я щIыбымкIэ едзэкIат. Хъуэпсэгъуэ нур, 
112. 2. (3). плъыф. мыхь. Къатырым щыщ. [Дисэ и 
пхъум жреIэ:] Рахьим и къатыр лъэгум къыщIэху 
ятIэм уриуасэкъым, итIани плъагъуркъэ абы 
зэрызищIыр! Хъуэпсэгъуэ нур, 135. Бот Iэдэ-уадэ 
къыхуихьри и къатыр лъэгум щIиукIэжащ, езым 
ейр иухри Астемыр и къатыритIым и ужь ихьащ. 
Хъуэпсэгъуэ нур, 280-281.

КЪАУКЪАУКЪАУ (8). зэрызып. Джэд-
къазхэм ягъэIу макъ. Гуэгушыхъужьыр адакъэм 
нэхърэ IэджэкIэ иренэхъ ин, и «къау-къаури» 

макъыфIкIэ жреIэ, нэхъ ину зигъэбырыбу хъушэми 
яхрет, Джэлил абы зэрыфIэлIыкI щыIэкъым, 
хъымпIаруи къридзэркъым. Бабыщыкъуэ 
адакъэпщ, 478. «Тэмэму къыбгурыIуащ» жиIэу арат 
гуэгушыхъум и «къау-къаум» къикIыр. Бабыщыкъуэ 
адакъэпщ, 492. Мэзан къедэIуэхакъым, адакъэм 
жиIэнур жримыгъэIэу: - Къау-къау-къау! 
Бабыщыкъуэ адакъэпщ, 490.

КЪАУЦ (4). Дждэдкъазхэм, къуалэбзухэм ятет 
цы щабэ дыдэ. Ишхари джэди е сыти – къауцыр 
[бажэм] и пэм къыкIэрыпщIауэ кIэрызт. Кхъухь 
пхэнж, 498. Уэ лэгъунэм ущIахьэнщи – ПIэр 
къыпфIощIыр къауц защIэу. Сэ къыздэкIуэ, жиIэу 
щIалэр. «Батырыбжьэ», 90.

КЪАФЭ (16). Темп, ритм гуэрым тету 
Iэпкълъэпкъ зегъэкIуэныр зи лъабжьэ искусствэ 
лIэужьыгъуэ. Бажэм пшынэр къищтэжауэ 
Дыгъужь къафэр кърегъэкI. «Бажэ пшынэ», 8. Инал 
щалъагъум, пшынауэм зыгуэр къепсалъэри, «Инал 
и къафэр» къригъэкIыу хуежьащ. Мазэ ныкъуэ 
щхъуантIэ, 599. – Нобэ марш еуа музычауэр 
шэч хэлъкъым къафи зэреуэфынум, - жиIэри езы 

К Ъ А Ф I Э Л I Ы К I Ы Н  ( к ъ ы ф I о л I ы к I ) 
лъэмыI. (1). ПщIэ зыхуащI гуэрым щышынэн, 
щыукIытэн. Езыми [Джэлил] зеплъхь, сэ схуэдэ 
нэгъуэщI хэт щыIэ, жиIэ хуэдэ, гуэгушыхъур 
къызэрыфIэмылIыкIым щызэгуигъэпи къохъу. 
Бабыщыкъуэ адакъэпщ, 474.

КЪАХЭГУОУЭН (къахэгуэуащ) лъэмыI. (1). Гуп 
гуэрым къыхэкIиен. – Къупщхьэр къыпхуимыхым, 
тэмакъыр зэгуэбгъэжыну? – жиIэри зы ерыщ гуэр 
къахэгуэуащ. Мазэ ныкъуэ щхъуантIэ, 656. 

КЪАХЭЛЫДЭН (къахолыдэ) лъэмыI. (1). 
Зыгуэрым и кур гъэнэхун. Жьым ихь пшэхэр 
бгым нэсауэ Бжьыхьэ дыгъэр къахолыдэ, Дзэм кIуэ 
щIалэр шым шэсауэ Адэ псалъэр зыхеубыдэ. Ущие. 
«Партыр ди пашэу», 89.

КЪАХЭПЛЪЭН (къахоплъэ) лъэмыI. (1). 
Зэхэту щыт гуэрхэм зырызыхэу еплъын. Астемыр 
нэщхъыфIэу, гуфIэгъуэ шум хуэдэу, пщIантIэм 
дэтым зэ къахэплъэщ, Дамэлей ещхькъэ жыпIэну, 
и шыр игъалъэри ежьэжащ. Хъуэпсэгъуэ нур, 315.

КЪАХЭПСЭЛЪЭН (къахопсалъэ) лъэмыI. 
(1). ЦIыху куэдым яхуэгъэзауэ псэлъэн. Хэт 
жиIари ифIэзахуэу Пшэ инышхуэр игъэдалъэу 
НэщхъыфIэшхуэу Iуахьэмахуэ Мис аргуэру 
къахопсалъэ. Бгы собранэ. «Партыр ди пашэу», 81.

КЪАХЭПСЭЛЪЫХЬЫН (къахопсэлъыхь) 
лъэмыI. 1). Еплъ къахэпсэлъэн. А съездым Совет 
властыр увауэ къилъытати, делегатхэр дэнэ 
уэрами къыщыувырти цIыхум къахэпсэлъыхьырт, 
унэ зэтет дахэм кIэрыт балконхэм къытеувэрти 
щхьэж и бзэкIэ къэпсалъэрт, нып плъыжь 
инхэр ягъэдалъэу, щIакIуэ фIыцIэр иракъуэкIрэ 

КЪАХЭТЫХЬЫН (къахетыхь) лъэI. (1). 
Хуэгуэшын. Ар дэщIыгъуу щыгуфIахэм Мис 
[Марфэ] и закъуэ къыщекIухь, Мазэр нэхуу 
жыг гъуэжь хъуахэм Нурхэр хужьу къахетыхь. 
Бдзэжеящэм ипхъу, 156.

КЪАХЭУЭН (къыхуоуэ) лъэмыI. (1). Зыгуэрым 

хэхуэу уэн. Нэмыцэхэми аргуэру къагъазэу 
къахэуэнкIи шынагъуэт. Нал къута, 214.

КЪАХЭХУЭН (къыхохуэ) лъэмыI. (1). Гуп 
гуэрым къахэхутэн. Арыншэми Мэш Хьэкуринэ и 
гъусэу къэсыху зи гугъу ищIар а цIыхубзыр арати, 
Хьэкуринэ япэу зэплъар арами, къыхуэщIакъым 
цIыхухъухэм ар къахэхуа щIэхъуар. Лъапсэ, 60.

КЪАХУЭГЪЭЗЭН (къыхуегъазэ) лъэI. (1). 
Зыгуэрым дежкIэ гъэзэн. Пулемет зэрыт 
тешанкIэри гуэщыжь щIыбымкIэ екIуэкIри 
шындэбзийм деж къыщыувыIащ, пулеметыр 
пщIантIэм щызэхэт къомым къахуэгъэзауэ. 
Хъуэпсэгъуэ нур, 291.

КЪАХУЭГЪЭУВЫН (къахуегъэув) лъэI. 
(1). Зыгуэрым щхьэкIэ гъэувын, зыгуэрым 
и пащхьэ игъэувэн. ЕтIуанэрей махуэм 
адрейхэри къыщришым, унэгуащэм бабыщ 
быныр кърихьэхри плIанэпэм дигъэтIысхьащ, 
щыкъуни къаритри псы зэфэни къахуигъэуващ. 
Бабыщыкъуэ адакъэпщ, 478.

КЪАХУЕГЪЭШЭН (къахурегъашэ) лъэI. 
(2). ЗыщIыпIэ бжьамийкIэ къипшу псы, 
электричествэ с.ху. зыгуэрым хуэкIуэу щIын, е 
я лэжьыгъэр къызэгъэпэщын. Уеблэмэ къалэм 
мэру тетым къигъэгугъат пщыIэм щIэс къомыр 
зэкIэлъхьэужьу махуэ къэс псыхьэ къалэм мыкIуэу, 
бжьэмийкIэ псыр губгъуэрысым къахуригъэшэну, 
электричествэри къахуригъашэу пщыIэ къэс 
уэздыгъэ зырыз щIигъэувэну. ХьэщIэ лъапIэ, 404. 

КЪАХУЕКIЫХЫН (къахурекIых) лъэI. (1). 
Зыгуэрым щхьэкIэ псыIагъэр ищхьэмкIэ хуабжьу 
къегъэхын. КъахурикIыхыу уэшхыр къошхыр, 
Пшэм къыхолыдэ уафэхъуэпскI. Уи уэгъуи жьапщи 
зэхыхьащи. «Батырыбжьэ», 60. 

КЪАШЫРГЪЭ (2). Псэущхьэшх къуалэбзу, и 
пэр кIэщI къуаншэу, и лъэбжьанэхэр жану икIи 
кIыхьу, езыр джэдкъазхэм (псом хуэмыдэу я 
шырхэм) яхуэлъэу. Ар [сэр], джэдкъазыр дэнэ къэна, 
къашыргъэ сытым къыбдалъагъун къудейр куэд и 
уаси. Бабыщыкъуэ адакъэпщ, 490. Гуэгушыхъур 
цыджу гуэгуш хъушэм яхэту щилъагъум, 
къалэдэсыр ябгъэдыхьэри, зигъэщIагъуэу 
хуежьат: - Мыр пкIэрыщIауэ бажэ ирехъу, 
къашыргъэ ирехъу… Бабыщыкъуэ адакъэпщ, 490. 

КЪАЩХЪУЭ (15). плъыф. ЩIыхуфэ 
зыщIэлъадэ щхъуэ. Уафэ къащхъуэм пшэр 
хужьыбзэу Iэтэ-Iэтэу щикъухьащ. Уафэ 
къащхъуэм пшэр хужьыбзэу. «Вагъуэ махуэ», 
342. Мо гуэл къащхъуэр и нэ щхъуантIэу ЩIылъэр 
уафэм пкъыроплъыхь. Мо гуэл къащхъуэр и нэ 
щхъуантIэу. «Батырыбжьэ», 54. Зэм къащхъуэщ 
уафэр, гъуджэм хуэдэщ, Зэм щхъуантIэ дыдэ 
з  

КЪАЩЫКЪ (1). Шхыныгъуэ ткIуаткIуэхэр 
къызэрырагъэхъуэ хъуп лIэужьыгъуэ. Матрени 
бахъэ къызыщхьэших кIэструл иным бгъэдэсщ, 

 
КЪЭБ 6). 1. (3). Зи къуэпсхэр щIы щхьэфэм 

щызэбгрыж къэкIыгъэхэм ящыщу бгъавэу, 
бгъажьэу пшхы хъу хадэхэкI. [Нурхьэлий Мусэ 

жреIэ:] ЩIым и сурэт слъэгъуащ сэ, къэбым 
ещхьщ, зэщхь ухуеймэ. Хъуэпсэгъуэ нур, 187. 
[ПIытIу] ЩIыбышэщ, къэбышхуэ и джанэ 
щIагъым щIилъхьауэ и щIыбым илъу ихь хуэдэщ. 
Щынэхужьыкъуэ, 56. 2. (1). плъыф. мыхь. Къэбым 
еин. Гуащэм и нэр къэб жылафэу, И пэ гъурыр 
хуэдэщ джыдэм, Къытехьамэ мэудафэ, Сыт 
жепIами къыпхуимыдэ. «Тисей», 499.

КЪЭБЭГЫН (къобэг) лъэмыI. (3). Зэрыузым, 
удын зэригъуэтам къыхэкIыу цIыхум, псэущхьэм 
и зыгуэр къэпщын, зэкIэщIэкIын. Нурхьэлий 
гупышхуэм яхэплъэрт, и нитI къэбэгам нэпс 
къыщIэжыр и жьакIэ фIыцIэм къытелъалъэу. 
Хъуэпсэгъуэ нур, 154. [Iузизэ] Щызэщыджэм деж 
и ныбэ къэбэгар шхыIэныр зэрытепIауэ уфафэрт. 
Хъуэпсэгъуэ нур, 68. 

КЪЭБЭДЗЭУЭЖЫН (къобэдзэуэж) 
лъэмыI. (9). МащIэу зыкъэужьыжын, мащIэ-
мащIэурэ нэхъыфI хъужу хуежьэн. Бекъану 
плъагъур цIыхубзитIым зэрахьэу щилъагъум, 
къэбэдзэуэжат: «НтIэ, иджы хущхъуэ хэлъхьэ 
сыфщI, къуажэм цIыхухъу къыдэнакъым» - 
жиIэрт, езыр цIыхухъуу къызэрамылъытэжыр 
щыгъупщэжауэ къыщIэкIынти, е фэрыщIагъым 
къыхихрэт. Къалэн, 431. [Дэфэрэдж:] – НтIэ, 
уезгъэдэIуэнщ, тIасэ, тIэкIу укъэбэдзэуэжа нэужь, 
и пэм къыщыщIэдзауэ и кIэм нэс бжесIэнщ, - 
жысIэу сымаджэр къыщIэзгъэгугъэн гуэр хэмылъу 
къэзгъэгугъакъым. Лъапсэ, 28. [Фэуаз:] Си гум 
илъым шым гу лъита хуэдэу, езы Анка нэхъ 
къэбэдзэуэжа къысфIощI, и нэпсым пичауэ и 
тхыцIэр егъэш, фIалъэкIэ щIым йоуэ, къызопэщэщ, 
и кIэр еутхыпщI, къэшэси, япэм дызэребгъажьэу 
щытам хуэдэу иджыри цIыхум дахэгъыхьэ жиIэ 
къысфIощI. Анка, 383. 

КЪЭБЭНЭН (къобанэ) лъэмыI. (1). Банэ 
макъ къэгъэIун. Жыжьэ IукIрэ хьэр къэбанэм, 
Хьэкурынэр къыщIопхъуэжыр. «Тисей», 488.

КЪЭБЭРДЕИШХУЭ (1). Тэрч псым и 
сэмэгурабгъу лъэныкъуэкIэ щыIэ щIыпIэ, 
адыгэ (къэбэрдей) лъэпкъ здыщыпсэу. Псори 
къызэхуэсакъэ, жыпIэу КъэбэрдеишхуэкIэ къикI 
гъуэгум машинитI тету къалъэгъуащ. Мазэ 
ныкъуэ щхъуантIэ, 582.

КЪЭБЭРДЕЙ I (62). 1. (61). Адыгэ (къэбэрдей) 
лъэпкъыр щыпсэу щIыпIэ. Къэбэрдейми, 
Абазэми, Россейми, Дагъыстанми – дэнэ кIуэ, 
бэлшэвыч здэщымыIэ щыIэкъым, - жиIэрт 
Степан Ильич. Хъуэпсэгъуэ нур, 264. Уей, 
Къэбэрдейуэ хэку гугъапIэ, Гъыбзэ хуэусыт уи 
бынам. Шэджэм псыкъелъэ. «Щхьэлыкъуэ», 
377. 2. (1). Еплъ Къэбэрдеишхуэ. КъэбэрдейкIи 
ДжылахъстэнейкIи – дэнэкIи кърекI, ЩIыIэпс 
къуажэм къакIуэ гъуэгум шу ирехъу, гу ирехъу, - 
сыт тетми – псори Инал и хьэщIэт. Мазэ 
ныкъуэ щхъуантIэ, 582. 

КЪЭБЭРДЕЙ II 36). 1. (2). Къэбэрдейм щыпсэу 
адыгэ лъэпкъ, а лъэпкъым щыщ цIыху. Иджыблагъэ 
Бурун ауз къыщыхъуам Астемыри игъэгупсысащ, 
ар зэхэзыхауэ зыфIэмыхьэлэмэта къэбэрдеи 
балъкъэри бгъуэтынт? Мазэ ныкъуэ щхъуантIэ, 

515. Абы [зыгуэрым имей щIыналъэ зэрыщымыIэр 
зымыщIэ щыIэкъым] иригузавэу Кодоевым и гур 
куэдым жати, и жьэм къыжьэдэхуащ: - Къэбэрдейр 
мытхьэусыхэну си фIэщ хъуркъым, - зэмыщIэ 
щыIэкъым жиIэри, арщхьэкIэ Берие абы щхьэкIэ 
гузавэртэкъым; къыпыгуфIыкIыу къеплъэкIащ: - 
Я хэку къиднэжащи, ирегуфIэ. Лъапсэ, 88. 2. (34). 
плъыф. мыхь. Къэбэрдейм еин. [Къылышбий и 
къуэм:] Уей-уей, къэбэрдей полъку, жевгъэIэу фи 
цIэ Iуну дыфщогугъ! Хъуэпсэгъуэ нур, 126. Iэюб и 
гугъэт и хъыджэбзыр зымыцIыху къэбэрдей щIалэ 
щымыIэу. Мазэ ныкъуэ щхъуантIэ, 525. [Батыр 
Ахьмэд жреIэ:] Къэбэрдей хэкур къыпхуейкъым, 
Къыпхуейкъым уи адэ, уи анэр! «Адэ», 140. 

КЪЭБЭРДЕЙБАЛЪКЪЭР (3). 1. (1). 
Къэбэрдей лъэпкъымрэ балъкъэр лъэпкъымрэ 
здэпсэу республикэ. Дивизэр Къэбэрдей-
Балъкъэрым зэхашащи, е адыгэ командир е къущхьэ 
командир гъэувын хуейщ жиIэу зыукъуэдияи 
щыIащ. Щынэхужьыкъуэ, 39-40. 2. (2). плъыф. 
мыхь. Къэбэрдей-Балъкъэр Республикэм ейр. 
[Алыджыкъуэ:] Шэшэн дивизэ щыжаIэм, сэри си 
гум къэкIыжащ Къэбэрдей-Балъкъэр нацдивизэр 
щыдаша махуэр. МелыIыч, 454. Кодоевым я 
гъунэгъу Къэбэрдей-Балъкъэр хэкум и Iэтащхьэр 
къригъэблэгъа щхьэкIэ, къэмыкIуэхам хуэдэу, 
зыхамыбжэу, стIол кIапэ дыдэм деж ягъэтIысауэ, 
екIифIыкIи псалъэ къыжьэдэмыкIауэ, икIи 
езыми емыупщIауэ щысщ, зэрыфагъуэм нэхърэ 
нэхъ фагъуэж хъуауэ, и хэкум пача щIыр и гум 
къыщIитхъыу, цIыхум дауэ я нэгу сыщIэплъэжын 
жиIэу и щхьэр здихьын имыщIэу, ишхи ирифи 
щымыIэу, и гур кIуэдыпат. Лъапсэ, 91.

КЪЭБЭРДОКЪУЭ (2). «Мазэ ныкъуэ 
щхъуантIэ» романым зи гугъу ищI «Лашын» 
пьесэм хэт къэбэрдеипщ напэншэ гуэр. Ижь-
ижьыжым КъэбэрдокъуэкIэ еджэу къэбэрдеипщ 
гуэр щыIащ, адыгэ цIыхубз зэтриIущIэрэ къишэн 
зримыпэсыжу. Мазэ ныкъуэ щхъуантIэ, 616. 
Къэбэрдокъуэпщым ар къыщищIэм, кърым хъаным 
деж иIуэхуащ, адрейщ, мыдрейщ, саукIынкIэ 
хъунущ, жиIэри. Мазэ ныкъуэ щхъуантIэ, 617.

КЪЭБГЫНЭН (къебгынэ) лъэI. (7). Къэгъэнэн, 
къызэнэкIын. Зи гъужыгъуэ хъуа хэкужьу 
ФIыгъуэу щыIэм ар нэхъапэм Къабгынати иIэ 
гуащIэр ЯщIэт псоми зэрымащIэр. Лъэпкъхэм я 
тыгъэ. «Партыр ди пашэу», 47. [Локотош Якъуб 
дежкIэ къеплъэкIыу:] Къалмыкъ щIыналъэр 
къыщубгына махуэм щыщIэдзауэ уэ къэпкIуар 
уафэм ит Шыхулъагъуэм хуэбгъадэ хъун си 
гугъэкъым… Нал къута, 267. Бий ябгэм ди щIыр 
къыщибгынэм, Мэлищт къэнари, ар ди жагъуэт, 
Иджы хъуэпсэгъуэм иIэ гъунэ? Мэл гуартэ. 
«ЩIалэгъуэ щIыналъэ», 50.

КЪЭБЖЫН (къебж) лъэI. (46). КъызэрымыкIIа, 
мыхьэнэншэ куэд жыIэн. Сосрыкъуэ зыгуэркIэ 
зыкъыхигъэщым фIэфIу, Дорофеич и командэ 
тыкIэ зищIт, Жансэхъу словарыр и гуфIакIэм 
къыдихауэ цIыхум къагурымыIуэ псалъэ зырыз 
«Аффект», «Ажиотаж», «Экстраординарность» 
сыт хуэдэхэр къибжырт. Мазэ ныкъуэ 

щхъуантIэ, 558. Зы фыз гуэрым, джэдкъуртыр 
джэджьейм зэрытесым ещхьу, сабиищ и бгъафэм 
щIигъэгъуэлъхауэ щыст, еплIанэ цIыкIум псори 
езым къыдэджэгуу загъэукIурия и гугъэу, гуфIэу 
зыгуэрхэр къибжырт, къипщыхьыф къудейти, 
и пIэ имызагъэу къипщыхьыну хуежьэрт, и 
анэр епхъуэрти аргуэру зрилъэфэлIэжырт. 
Хъуэпсэгъуэ нур, 284. Дэфэрэдж и къэжьын 
къакIуэу хуэдэу зещI, хуэш къыхыхьауэ фIэкI 
умыщIэну зеукъуэдий, зыгуэрхэри къебж, и щхьэр 
блыным иреудэкIыж, и щIалэ цIыкIур фIэмыIуэхуж 
хуэдэу, «псы» жиIати, фэндыр зэрыфэнду иратауэ 
хьэлэчу зытрекIэж. Лъапсэ, 42.

КЪЭБЛЭ (5). Дунейм и лъэныкъуиплIым и 
зыхэз, ипщэ. [Дадэм:] Стрелкэ хужьым къэблэр 
къигъэлъагъуэу жиIакъэ! Тепщэч къэзылъэтыхь, 
147. Къру пашэм и щхьэр къеIэт [къыдырым 
жреIэ]: - КъэблэмкIэ, зи уз кIуэдын. ХуабапIэ 
лъэныкъуэмкIэ дунэтIащ, ди мурад къыдэхъулIэмэ. 
Кхъухь пхэнж, 495.

КЪЭБЛЭ IУАЩХЬЭ (1). ЩIыпIэцIэ, 
Щынэхужьыкъуэ къэзыувыхьа бгыщхьэхэм 
ящыщ зыщ. Къэблэ Iуащхьэм дыгъэр къэIэгъуэм 
жэмыр фермэм хужын хуейщ, махуэ шэджагъуэ 
хъуащ. Щынэхужьыкъуэ, 65.

КЪЭБЛЭГЪЭЖЫН (къоблэгъэж) лъэмыI. 
(3). Благъэ (гъунэгъу) къэхъужын. Къуажэм 
къэблэгъэжу хадэм ит щиху кIыхьхэр, псы 
щхьэлыжьыр щIэзыхъумэ дзэл инхэр щилъагъум, 
гуарцэмэ тIэкIу къыщыщIихьэм, Астемыр и гур 
нэгъуэщI зыгуэр хъужат. Хъуэпсэгъуэ нур, 122. 
Фермэм къэблэгъэжауэ къэхъуну псор къэхъуащ. 
Щынэхужьыкъуэ, 72.

КЪЭБЛЭГЪЭН (къоблагъэ) лъэмыI. (22). 1. (14). 
ПIалъэ (зэман) гуэр гъунэгъу къэхъун. Сеймэныр 
зыIут лэжьапIэм къэрэгъулу арат зэрыщылажьэр, 
иджы и пIалъэр къэблэгъати, ерыскъы къомыр и гум 
къыщIитхъми, къэмытэджыжу хъуакъым. Лъапсэ, 
46. Бжьыхьэр къоблагъэ аргуэру, Пшэ фIыцIэм 
къуршыр щIахъумэ. Жьэгур ужьыхмэ, гъунэгъур. 
«Дамыгъэ», 223. НэхъыжьитIым ягу зэбгъауэ, 
Шым и лъхуэгъуэр къэблэгъауэ, Я нэхъыжьым мыр 
къепсэлъыр: - Мырщ, си къуэшхэ, си гум хэлъыр: 
Къэрэгъулу сокIуэ шэщым, Iэщэу сохьыр сэ ди 
уэщыр, ШыщIэр зыми езгъэхьынкъым, Дыгъур псэууэ 
сIэщIэкIынкъым… «Елбэздыкъуэ», 3. 2. (8). Зыгуэр 
благъэ, гъунэгъу къэхъун. [ХъыбарыфIхэр щIыпIэ 
куэдым къыщыIуащ:] «Краснэ армиер, ди къуэшхэр, 
КъокIуэ, къосыр, къэблэгъащ». «Бдзэжьеящэм ипхъу», 
162. [Сэтэней] И набдзэ фIыцIэр къурашэу, Алъпыш 
зытесыр игъалъэу, И теплъэр дахэу шу пхъашэр 
Ашэмэзыфэу къоблагъэ. «ЩIалэгъуэ щIыналъэ», 416. 
[Локотош Якъуб жреIэ:] Нэмыцэр къэблэгъа иужь, 
зэрыхъунур пщIэрэ? Нал къута, 254.

КЪЭБЛЭН (къоблэ) лъэмыI. (1). Къэнэхун, нэху 
бзий къидзын. Уэздыгъэхэр бгыкъум кIэрыщIат, 
нэхъ уэздыгъэ ин дыдэр къаблэрт, къэуэнкIэ хъуну 
пIэрэ, жыпIэу. Мазэ ныкъуэ щхъуантIэ, 661.

КЪЭБУУН (къобу) лъэмыI. (1). Бу макъ 
къэгъэIун. Хьэблашэ къэбууащ, Хьэбибэ пэгун 
иIыгъыу къилъагъуати. Нал къута, 290.

КЪЭБЫРСЕИН (къобырсей) лъэмыI.

(8). Зэрызехьэн, къызэрыIэтын. А хъыбар 
гъэщIэгъуэныр Щхьэлмывэкъуэ къыщысым, цIыхур 
къэбырсеящ. Хъуэпсэгъуэ нур, 242. Къалмыкъ 
БетIал, автомобиль зэрысар трибунэ хуэхъуауэ, 
дзэри иувыкIауэ, къахэпсэлъыхьурэ, цIыху 
къэбырсеяхэр игъэсабырыжащ. Зи лъэрыгъыпс 
тIыгъа, 525. Шыкъым Нэху къэкIуэжащ жаIэу 
и Iыхьлыи и благъи къызэхуэмысу къэнэнт – 
къуажэм зы бэлыхьлажьэ къыщыхъуа хуэдэу, 
къэбырсеят, хьэщIэр мычэму къакIуэрт, къакIуэу 
къэсыхуи фадэ къаIэтырт. Кхъэлэгъунэ, 375. 

КЪЭБЫРЫБЫН (къобырыб) лъэмыI. (1). зэхь. 
Къэгубжьын. Къыдырым и псалъэр дыгъужьым 
и гум темыхуэу къэбырыбащ: - Уэри, къыдыр, 
упшынауэу зэхэсхакъым. Кхъухь пхэнж, 502. 

КЪЭБЫСТЭ (4). ХадэхэкI, и тхьэмпэхэм 
зэгулIыпауэ зашыхьурэ щхьэ ящIу 
(шхыныгъуэу къагъэсэбэп). Зи гугъу тщIынур 
къэбыстэ гъэтIысынщ, ар къызэрагъэкIыр 
зэдгъэщIэну аращ, - жиIэри [егъэджакIуэм]. Зи 
лъэрыгъыпс тIыгъа, 518. 

КЪЭБЫСТЭ ЛЪАБЖЬЭ (3). «Зи лъэрыгъыпс 
тIыгъа» новеллэм егъэджакIуэ гуэрым и цIэ 
лей. [Алим:] Агроном егъэджакIуэм арыншэми 
дызэреджэр «къэбыстэ лъабжьэт». Зи 
лъэрыгъыпс тIыгъа, 518. «Къэбыстэ лъабжьэр» 
къыпыгуфIыкIыу и гъусэм дежкIэ еплъэкIри 
урысыбзэкIэ къыджиIащ: - Знакомтесь: Али 
Асхадович Шогенцуков. «ЗэвгъэцIыху ЩоджнцIыкIу  
Iэсхьэд и къуэ Али». Зи лъэрыгъыпс тIыгъа, 521.

КЪЭБЫФЭ (2). плъыф. Гъуэжь-плъыжьыфэ. 
И нэкIур къэбыфэу, и щхьэц бэлацэр морэу лауэ, 
и нитIри къихурэ здэплъэ лъэныкъуэр умыщIэу, 
армырауэ узиIэ Тамарэ цIыхухъуу къызыфIэщIар. 
Лъапсэ, 19. ИкIи пэжт: ятIэпсыр иутхыу, 
машинэ къэбыфэ къакIуэм ист Инал. Мазэ 
ныкъуэ щхъуантIэ, 525-526.

КЪЭБЫШХ 3). плъыф. Къэбыр зыфIэфI, 
къэб куэдрэ зышх. «Си убых къэбышх» жиIэмэ 
[Дэфэрэдж], и лIыр арат зи гугъу ищIыр, 
къэбышхкIэ абы уеджэнри тэмэмтэкъым, мычэму 
пщыр зекIуэ кIуэху ар и мыгъусэну Iэмал зимыIэт, 
къыщыдэхуэм вэрт, пщIэрт, мэкъу пиупщIт, мэш 
къихырт, гуэдзыр Iуихыжырт, Iэщ игъэхъурт – 
Iэ дэхьеигъуэ имыIэу унагъуэ Iуэхум и ужь итт. 
Лъапсэ, 29-30. ЩIалэ цIыкIуми къыгурыIуащ: 
япэм и ныбжьэгъухэм ядэджэгуу зыгуэрым «ей, 
убых-къэбышх» жаIэмэ, унэм къэкIуэжти, и анэм 
хуэтхьэусыхэрт. Лъапсэ, 103-104.

КЪЭВЭН (къовэ) лъэмыI. (20). 1. (5). ТкIуаткIуэ 
гуэр (п.п. псы) къэпщтыру, бахъэ къыхихуу, 
къэкъуэлъэн. АрщхьэкIэ хъыбар жызыIэхэм ар 
[машинэ къугъ макъыр] зыуи къафIэIуэхутэкъым, 
уеблэмэ радиаторым ит псыр къэвауэ щIэфиежу 
бахъэр къриху пэтми къэувыIэркъым. Лъапсэ, 
68. Iусыпсыр къавэрт, ткIуэпсхэр лъейуэ, Лэпс 
тхъурымбэр псывэм кърихьэкIыу, СыгуфIэрт сэри 
псом ялейуэ, лэпс Iувым и мэр къысщIихьэхукIэ. 
Лэгъуп цIыкIу. «Шум и гъуэгу», 50. Езым [Апчарэ] 
пэгун къищтэщ, лэпс къавэм щыщ из ищIри 

иувыкIыжащ, унэм къыщIыхьэм ятрикIэну 
хьэзырыпсу. Щынэхужьыкъуэ, 66. 2. (15). зэхь. 
Делагъэ жыIэн. [Мэмэт-щIакъуэ Семен жреIэ:] - 
Уа, дахэкIэ щыбгъэтыну хьэмэ куэдрэ укъэвэну? 
Лъапсэ, 48. Езы Луи и псалъэр пичащ икIи 
зигъэгусащ, сэ нэхъ сыкъэвэну фэ щхьэ къызиплъа, 
жиIэу. Мазэ ныкъуэ щхъуантIэ, 600. [Апчарэ 
ПIытIу жреIэ:] Уи дзэлыфэ птIыуэ щхьэ укъавэрэ: 
дыдэпхьэхын уи мыгугъэ. Щынэхужьыкъуэ, 57.

КЪЭВЭРЕЙ (1). МыхъумыщIагъэ, мыхьэнэншэ 
куэд жызыIэ; щхьэгъавэ. Къулейсызыгъэм 
жьы ищIами, Дисэ фыз делэтэкъым икIи 
къавэрейтэкъым. Хъуэпсэгъуэ нур, 131.

КЪЭВЫЖЫН (къовыж) лъэмыI. (1). Щтар, 
дияр къэткIужын. – Унэм щIэдвгъыхьи, къэвыжмэ, 
къэхъужынкIэ хъунщ, - жиIат пхъум, ауэ 
къэхъужакъым [Iурарэ]. Къалэн, 436.

КЪЭВЫН (къев) лъэI. (20). Къемызэгъ, 
мыхъумыщIагъэ, акъылыншагъэ гуэр 
къэпсэлъын. [Шыд пэхум:] Иджыпсту зыгуэр 
кIэлъывгъакIуи, кIэщIэвгъэдэIухь: гъумэтIымэурэ 
гъуэгу здытетым кхъухьым и щIыкIэр къиву 
мэкIуэж [цыжьбанэр]. Кхъухь пхэнж, 506. «Уэ 
сысыс, сэр щхьэкIэ зыгуэр къеври си Iуэхур 
зэIегъыхьэ [Чачэ]», - жеIэри Лу мэгузавэ. Мазэ 
ныкъуэ щхъуантIэ, 505. [Дэфэрэдж Сэлимэ и адэм 
жреIэ:] Фэрмырауэ пIэрэ утыкум фыкъиувэрэ 
цIыхухъури цIыхубзри зэхуэдэщ жызыIэу къавэр? 
Лъапсэ, 18.

КЪЭГУБЖЬЫН (къогубжь) лъэмыI. (107). 
1. (101). Губжьыр зыхэщIэн, къэгъэнэIуэн. Езы 
Хьэкурыни кIыщым щIэзагъэркъым, къэгубжьауэ 
фIэдзапIэм фIэлъ фокIэщIыр щилъагъум, 
къыфIипхъуэтащ, сыукIынщ жиIэу, арщхьэкIэ 
шы къарэ лъакъуэхум тес шур жыжьэ нэсыжат. 
Лъапсэ, 104-105. Ди пщIантIэм дэлъщи зы хьэ 
гъуабжэ, УемыIусамэ, къэмыгубжь. Хьэ. «Дамыгъэ», 
80. Исуф къэгубжьарэ мафIэр къыIурылъэлъу, и 
пхъум и Iэр иIыгъыу чачэу къилъэфыжат. Лэчымэ, 
396. 2. (6). зэхь. Iэуэлъауэшхуэ ищIу жэн (псым 
хужаIэ). Бгым и къутахуэу мывэжьхэм Псыр 
къэгубжьауэ жьэхоуэр, Бгы щIагъыр итхьэщIу 
ЩIым техъушышэу къежэхыу. Кавказым и 
уэрэд. «Бгы лъапэхэм деж», 97. Щхьэлыкъуэпсым 
ущегъауэ, Зэм къэбзабзэщ икIи Iэсэщ, Зэм къиунщи 
къэгубжьауэ Лъэмыжышхуэр егъэщащэ. Терек. 
«Партыр ди пашэу», 117. Ди къэрал ин дыдэм И хы 
гъунапкъэр ехъумэр, Хыр къэгубжьауэ щышхыдэм 
Нэхъри мэсакъхэр лIыхъу бынхэр. Толъкъун. 
«Бгы лъапэхэм деж», 111. 

КЪЭГУВЭН (къогувэ) лъэмыI. (9). И пIалъэм 
къримыхьэлIэн, къыкIэрыхун. [Алыджыкъуэ:] 
Сэ зыщIыпIэкIэ сыкIуауэ тIэкIу сыкъэгувати, 
си гъусэхэм сыкъагъанэри я гъуэгу теувэжащ. 
МелыIыч, 451. [БырмамытI:] Зы сыхьэт ныкъуэкIэ 
дыкъэгуватэмэ, ари махъшэ лъэужьым хуэдабзэу 
пшахъуэм Iуаенут. ХьэщIэ лъапIэ, 403. [Хьэбибэ 
Бекъан жреIэ:] ЛIо, кхъуейжьапхъэ ухуэмейуэ ара 
укъыщIэгувар? Щынэхужьыкъуэ, 15.

КЪЭГУЖЬЕИН (къогужьей) лъэмыI.
(5). ИкъукIэ къэшынэн, къэпIейтеин, 

къэхьэжэпхъэжэн. «Соунэхъури сосэхыж иджы», – 
жиIэри къалэдэсыр апхуэдизкIэ къэгужьеят, 
сэр зэрыкIэрыщIауэ щIэпхъуэри псым хэлъащ. 
Бабыщыкъуэ адакъэпщ, 491. ЦIыхур зэрызекъуэу 
щыта нэужь, тутнакъэщымкIэ еIащ щIэсыр 
хуит ящIыжыну, арщхьэкIэ унащхьэм тет 
пулеметымкIэ къеуэ щыхъум, цIыхур къэгужьеяуэ, 
IэлфIыцIэм хуэдэу хъуауэ, я диным икIащ, уIэгъэ 
хъуа, къаукIа щалъагъум. Зи лъэрыгъыпс тIыгъа, 
525. [Анэм] И пхъур гъуэлъыпIэм ирилъхьэри 
телефоным ежэлIащ, милицэ къриджэну, абы гу 
щылъитэм, Сэлимэ къэгужьеяуэ къыщылъэтащ, 
псэ зыIутым укъеджэнкъым, милицэ дэнэ къэна 
жиIэу, езыми зигъалIэмэ, нэхъ къещтэ къыщыщIар 
хэIущIыIу хъу нэхърэ. Лъапсэ, 27.

КЪЭГУЗЭВЭЖЫН (къогузэвэж) лъэмыI. 
(10). Къэхъуам щхьэкIэ зэман гуэр дэкIауэ 
гузэвэн. Убыхым я деж къикIа щIалэхэр бэлыхьу 
хуэпащи, зыкърах, мо фейцей къомыр щалъагъум, 
зэщIодыхьэшхэ, арщхьэкIэ я щыгъын зэрахъуэжын 
хуейуэ зэрыщытыр я гум къыщыкIыжым 
къогузэвэж: «Дауэ ди щыгъыныр етту, езым 
ящыгъхэр къазэреIытхынур?» - жаIэу. Лъапсэ, 115. 
Езы Апчари къэгузэвэжащ, си анэм и жагъуэ щхьэ 
сщIа, жиIэу. Нал къута, 224. Бекъан и губжьыр 
текIри къэгузэвэжащ [и фызым жреIэ]: - ЛIо, 
сынопыджамэ? Къалэн, 432.

КЪЭГУЗЭВЭН (къогузавэ) лъэмыI. 
(69). ЗанщIэу гузавэу хуежьэн. Ехудийр мо 
[вертолетым исхэр] къакIуэращ, - щыжысIэм 
дызыубыдахэр къэгузэващ, псынщIэу зэбгрыжри 
пшахъуэм зыхадзэжауэ зыщIахъумэ. ХьэщIэ 
лъапIэ, 401. «Си фэр тримыхащэрэт», - жиIэу хьэр 
къэгузавэри джэдым кIэлъыжэныр занщIэу пичащ. 
Бабыщыкъуэ адакъэпщ, 476. – ХьэIуцыдзым яшхын 
си витIыр дэнэ кIуа? – жиIэу Дуду куэдрэ щылъа 
щхьэкIэ, жейм хилъафэу щыхуежьэм, гуэщым 
зыгуэр къыщIыхьауэ Iэуэлъауэ и тхьэкIумэм 
щицырхъэм, къызэщыури къэгузэващ, гуэщыр зейм 
сыщIихужыну армырауэ пIэрэ, жыхуиIэу. ВитI, 415.

КЪЭГУЗЭВЭПЭН (къогузэвапэ) лъэмыI. (2). 
Хуабжьу, Iеищэу гузавэу хуежьэн. Ауэрэ Сэлимэ 
къызэщIэплъауэ жьэражьэу зыкъимыщIэжу 
Iуэщхъуу и анэр къогузэвапэ. Лъапсэ, 27. Ботэх 
къэгузэвэпащ [Дэфэрэдж жреIэ]: - Уа, цIыхубз, 
щхьэщи тхьэм пхузигъэщI, мысыхьэткIэ си гугъу 
къыумыщI. Лъапсэ, 95.

КЪЭГУЗЭВЭЩЭН (къогузэващэ) лъэмыI. 
(1). Еплъ къэгузэвэпэн. [Дэфэрэдж:] Ботэх 
къыгурыIуат зи ужь ситри, къэпIейтеящ, 
арщхьэкIэ къэгузэвэщауэ фэ зытригъауэртэкъым. 
Лъапсэ, 93.

КЪЭГУМЭЩIЭН (къогумащIэ) лъэмыI. (10). 
ГумащIэ къэхъун, и нэпс къекIуэн. ХьэщIэр 
ежьэжыну къыщащIэм, къэгумэщIауэ шхын 
хьэзыру яIэ тIэкIур гъуэмылэу къратащ. Нал 
къута, 245. Саният, нэхъри къэгумэщIауэ, 
псалъи жимыIэу, и щхьэр Къазджэрий и 
бгъэгум къригъэщIауэ, хьэзыр Iупэхухэм IэпэкIэ 
епэщэщырт… Мазэ ныкъуэ щхъуантIэ, 668. 
Сабий цIыкIум и анэр щилъагъум къэгумэщIащ, 

и Iупэ цIыкIур плъыжьыбзэт, къэчат, псалъэ 
хужыIэнутэкъым – мафIэ жьэражьэщ, итIани и 
нэ цIыкIуитIым нэпс ткIуэпс зырыз къыщIэжащ. 
Нал къута, 282.

КЪЭГУОУН (къогуэу) лъэмыI. (1). Гуо макъ 
зыгуэрым къигъэIун. ИгъащIэм ар [кхъухьыр 
зэращIыр] ди пщIыхьэпIэм къыхэхуакъым, - 
жиIэри дыгъужьыжьыр къэгуоуащ, псоми я гум 
къишхыдыкIыу. Кхъухь пхэнж, 505. 

К Ъ Э Г У П С Ы С Ы Ж Ы Н  ( к ъ е г у п с ы с ы ж ) 
лъэI. (6). Гупсысэурэ зыгуэр къэщIэжын, гум 
къэгъэкIыжын. Дэфэрэджи куэд лъандэрэ и гум 
къэмыкIыжа уэрэду щыцIыкIум зэхиха нэгъунэ 
къигупсысыжауэ и щхьэм хужиIэжу жеIэ. Лъапсэ, 
111. ЛIыжьхэри иувыкIырти хьэдэ хуэзэху дыуэ 
тращIэрт, нэмэзыбзэ дахэ-дахэу ямыщIэр 
къагупсысыжурэ. Нал къута, 286. Зыкъомрэ 
щыта нэужь, зыгуэрым псалъэжь гуэр ерагъыу 
къигупсысыжырти, ар къыжиIэурэ адрей псори 
арэзы хъурт. Хъуэпсэгъуэ нур, 152.

КЪЭГУПСЫСЫН (къегупсыс) лъэI. (51). 1. (49). 
Гупсысэурэ къэгъуэтын, къэщIэн. [Къыдырым:] 
СыщIывэджари аращ, сывэчэнджэщу щIымахуэм 
нэхъ къелыгъуафIэу къела зэрыхъуным и Iэмал 
къэдгупсысыну. Кхъухь пхэнж, 503. Трибунэм 
унэсыху зыгуэр къэбгупсысынщ, - жиIэу Ирини 
тригъэгушхуэрт [Апчарэ]. Щынэхужьыкъуэ, 
46. ПщыIэм щIохьэ [дохутыр хъыджэбзыр], 
джанэр щахыр, Чэщеифэр мэкIэзыз, Зэрыбыдэр 
уагъэлъагъур, Я узыфэр къагупсыс. Дохутыр. «Мывэ 
хуабэ», 35. 2. (2). Зыгуэр къызэIухын, къэхутэн, 
щIын. Азбукэу дунейм тетыр къэзыгупсысар езыр 
ара хуэдэу, Долэт псоми я дамэм тоуIуэ. Мазэ 
ныкъуэ щхъуантIэ, 507. [Гесиод Албинэ жреIэ]: 
ПщIэжрэ, зэгуэр газетым иту укъысхуеджати 
кибернетическэ машинэр къыщIагупсысар рабочэ 
классыр къагъэпцIэну аращ, жиIэу щIэныгъэр 
зи фIэщ мыхъу гуэрым и хъыбар. Тепщэч 
къэзылъэтыхь, 155.

КЪЭГУРЫМЫН (къогурым) лъэмыI. (4). 
1. (3). Узым е гуауэ хьэлъэм узэригъэхыщIэр 
къозыгъащIэ макъ къэгъэIун. Мэмэт-щIакъуэ 
зэ Iурихри къэушыжауэ, гур хуэмыIуэу зэрыкIуэр 
хуэмышэчу, къэгурымащ: - Сеймэн, етIуанэрейр 
Iудзэт! Лъапсэ, 47-48. – Уалейкум сэлам, Алыхьым 
иужэгъужа! Дэнэ укъикIрэ? – жиIэри Инус 
къэгурымащ [Астемыр зыхуигъазэу]. Хъуэпсэгъуэ 
нур, 64. 2. (1). зэхь. Зыгуэрым гур пикъузыкI макъ 
игъэIун. Вулканышхуэ гъунэгъупсу Къэгурыму 
дигъэжейрт. Комор къэрал. «Вагъуэ махуэ», 331. 

КЪЭГУФIЭЖЫН (къогуфIэж) лъэмыI. (2). 
Нэжэгужэ къэхъужын. Благъуэм зыIуригъэлъадэ 
дыгъэр хуемыгъэхарэ, е ягъащтэу къыжьэдэхужа – 
махуэр аргуэру нэху къэхъужу хуежьэри цIыхур 
къэгуфIэжауэ нэхъеижу зэрызохьэ, къофэ, зэчыр 
жаIэ, зэрогъэхьэкъувыкъу – дунейм техуэжыркъым. 
Лъапсэ, 120. Лу зэрыхэжеяр и жагъуэ хъуами, 
жэмыр щилъагъум, къэгуфIэжащ, насыпышхуэу 
къилъытауэ. Хъуэпсэгъуэ нур, 317.

КЪЭГУФIЭН (къогуфIэ) лъэмыI. (31). Зэуэ 
гуфIэу щIэдзэн. [Алыджыкъуэ:] Сыкъегупсысщ-

сынегупсысри: - Хъунщ, си къуэш, сыкIуэнщ, - 
щыжысIэм, си бысымри къэгуфIащ: - Хъарзынэщ. 
МелыIыч, 449. Председателыр абы хуэдизкIэ 
къэгуфIати, къуэ къыхуэлъхуащ жыпIэнт. 
Щынэхужьыкъуэ, 52. Бекъан шууэ шы Iэдэжи 
иIыгъыу щилъагъум, къэгуфIащ, партизану 
йожьэжри сэри сыздишэну аращ, жиIэри. 
Нал къута, 229.

КЪЭГУХЭН (къогухэ) лъэмыI. (1). Къэгузэвэн. 
Фыкъэмыгухэт, нэхъыщIэ, ДыкъикIуэтыну 
дежьакъым. «Индийскэ поэмэ», 363.

КЪЭГУШХУЭН (къогушхуэ) лъэмыI. (4). 
Гукъыдэж, жэрдэм, гушхуэныгъэ иIэ хъун. 
Ярысауэ летчикитIи ПарашюткIэ къелъэжат, 
Зым и лъабжьэм зыр къыщIэтти Ищхьэм къитыр 
къэгушхуат. ПарашютитI. «Бгы лъапэхэм деж», 
45. Шыхъуэр даIуэт къэгушхуауэ Къуэ а щIалэм 
къыхуалъхуауэ Рацэм жеIэр телъыджащэр, 
ЩIалэр занщIэу мэгуфIащэ Мыжеижу махуэи 
жэщи Хъуркъым дауи ар и фIэщи. Радиосправкэ. 
«Партыр ди пашэу», 75-76. ЩIы щIыIум щещIыр 
ислъэмей, Iэгу йоуэ псори, къэгушхуауэ. Майм и 9-м 
1945 гъэм. «Шум и гъуэгу», 9.

КЪЭГУIЭН (къогуIэ) лъэмыI. (1). Гузасэу 
къыщIэдзэн; къэгузэсэн. Бзэр уи анэрщ 
уэзыгъащIэр. ЩIылъэм, жыгхэм къагуIар Уи гум 
илъу гъуэгу утохьэ, Гущэм уилъу къыбжиIам. Бзэр 
уи анэрщ узыгъащIэр. «Батырыбжьэ», 61.

КЪЭГЪЭБЕРЫЧЭТЫН (къегъэберычэт) 
лъэI. (1). Къыхэгъэхъуэн, нэхъыбэ, нэхъ берычэт 
къэщIын. Пщэдджыжь къэс арат [кIэртIоф 
пюрет] яшхыр, ауэ Матренэ я унэ кърихрэ фIэIуа-
бжьэIуа сыт къихьмэ, къыщигъэберычэт щыIэт. 
Мазэ ныкъуэ щхъуантIэ, 556.

КЪЭГЪЭБЫРСЕИН (къегъэбырсей) лъэI. 
(11). Зыгуэрым зыгуэр ищIыну гъэгушхуэн. 
ЦIыхур зэрызехьэу, бжэгъухэр ягъэдалъэу, фызхэри 
зэщIэкъугъэу цIыхухъухэр къагъэбырсейуэ, 
нэхъ щIалэхэри мыкъуейщIейуэ къэнэнт? Зи 
лъэрыгъыпс тIыгъа, 525. Старшынэр куэд 
щIауэ хузэгуэпырт гъукIэми, иджы щхьэусыгъуэ 
хъарзынэ къигъуэтащ, Долэт къигъэбырсея 
цIыхур Бот къигъэувыIэну и ужь итащ, жаIэ 
щхьэкIэ, Гъуумар идакъым. Хъуэпсэгъуэ нур, 
287. А махуэм къуажэр къэзыгъэбырсеяр а щIалэ 
цIыкIухэри аракъэ. Нал къута, 209.

КЪЭГЪЭВЭН (къегъавэ) лъэI. (2). Зыгуэрым 
зыгуэр къегъэгъэпщтырын; бахъэ къыхихуу, 
къегъэкъуэлъэн. Хъуакъым Iуэхур пщым и гуапэ, 
Арщ а ябгэр къыщIытехьэр, И шу гъусэри гузавэу, 
Я щхьэр дыгъэм мес къигъавэу. «Тисей», 507. Ток 
бутIыпщым шайр къегъавэ ТоккIэ мэлри фермэм 
ящыр, ТоккIэ куэдым я щIыр явэ… Къуажэ лавкэм. 
«Партыр ди пашэу», 33. 

КЪЭГЪЭГУБЖЬЫН (къегъэгубжь) лъэI. 
(20). Зыгуэрым зыгуэр и пIэм къишын, 
губжьым ирегъэхьын. ЕгъэджакIуэр нэхъри 
къегъэгубжь, уи нэ вагъуэр уэзмыгъэлъагъуж 
щIыкIэ уи вагъуитхур щIэхыжи зыIуегъэх, жеIэри 
студентым и зачетнэ книжкэр къыхуедзыж. 
КIапсэ кIапэ, 16-17. Мысост къызэтричт и 

бампIэр къыжиIэну, арщхьэкIэ зыкъомкIи и дзэ 
шырт: къэзгъэгубжьмэ, гуур къызамытыххэнкIэ 
хъунщ, жиIэу. Щынэхужьыкъуэ, 17. [Дисэ и пхъум 
жреIэ:] Сыкъыумыгъэгубжь, сыкъэбгъэгубжьмэ, уи 
фэр исхынщ… Хъуэпсэгъуэ нур, 135.

КЪЭГЪЭГУГЪЭН (къегъэгугъэ) лъэI. (63). 
Зыгуэрым зыхуей зыгуэркIэ арэзы пщIыну 
жепIэн. [Iурарэ] И къуэ нэхъыжь Хьэту лIыщIэу зи 
ныбэ из гуэрым деж Iутт, лIыщIапщIэу жэмыщIэ 
псэфкIэ къагъэгугъауэ. Къалэн, 427. Кулисум 
жэмым иригъэшхын имыIэу тхьэусыхати фыз 
гуэрым нартыху бзийкIэ къигъэгугъат: си хадэм 
йокIуэдэжри илъщ, къакIуи шэ, жиIэри. Нэгъуху, 
48. Уэшх ищIыну пшэр егугъум, къабзэ мэхъур 
плъагъуу вагъуэ УэфIкIэ Iэхъуэр къигъэгугъэм 
УмыщIэххэу мэхъу уэлбанэ, Уае хъуну зэм 
угугъэм, УэфI имыщIу къимыгъанэ. Бгы собранэ. 
«Партыр ди пашэу», 78. 

КЪЭГЪЭГУЗЭВЭН (къегъэгузавэ) лъэI. (11). 
Зыгуэр гузэвэгъуэм игъэхуэн, гуныкъуэгъуэм 
хэгъэтын, гъэпIейтеин. [Фэуаз:] – Анка и гуэныхь 
къэсхьащ, - жиIэри ди адэр абы сымаджэ ихъукIауэ 
зыкъомрэ дыкъигъэгузэващ, гуэныхьыр сэ къэсхьауэ 
къэлъытэ жысIэ щхьэкIэ сыгурымыIуэу. Анка, 
384. [Дэфэрэдж:] СызыщIэдэIукIмэ, Тамарэ и кIий 
макъи зэхызохыр, зыгуэрым къигъэгузэвам хуэдэу. 
Лъапсэ, 17. Мыщэри къэзыгъэгузэвэн щыIэт, и фэм 

КЪЭГЪЭГУФIЭН (къегъэгуфIэ) лъэI. (1). 
Зыгуэр нэщхъыфIэ щIын, зыгуэрым и гуапэ щIын. 
АпхуэдизкIэ дзыхь къызэрыхуащIам а лIыжьыр 
къимыгъэгуфIэу къэнэнт, Бэлацэ, тхъу къыщахуам 
хуэдэу, и гуапэ хъуащ. Хъуэпсэгъуэ нур, 311.

КЪЭГЪЭГЪЭЖЫН (къогъэгъэж) лъэмыI. (1). 
ЩIэрыщIэу гъэгъахэр къыпидзэжын. Абы [Раисэ 
Муратовнэ] пэщIэхуа удзхэр аргуэру къэгъэгъэжу 
жаIэрт. Лъапсэ, 78.

КЪЭГЪЭГЪЭН (къогъагъэ) лъэмыI. (6). 
Гъэгъахэр къыпидзэн. Май махуэу дунейм 
и дахэгъуэ дыдэу, жыгхэр къэгъэгъа къудейт. 
Щынэхужьыкъуэ, 35. Гъатхэр къихьэм, 
аргуэрыжьу ЩхъуантIэ дахэуи къогъагъэ. Бжей 
жыгым и балладэ. «Батырыбжьэ», 67. Бжэгъу 
къащти, ар хэукIэ щIым, Чэзур къэсакъэ – 
къэгъэгъэнщ. Си хэку нэхъ ини сыту сщIын? 
«Щхьэлыкъуэ», 386. 

КЪЭГЪЭДЭIУЭН (къегъэдаIуэ) лъэI. (2). 
1. (1). Зыгуэрым макъ гуэрхэр зэхегъэхыным 
яужь итын. Езыр [Хьэбас] зэзэмызэ, и шыпхъу 
нэхъыщIэ яшар къуажэпщэмкIэ щыIэти, кIуэуэрэ 
щыхьэщIэт, я мывэ сэрейм уэрэд жиIэу тест, 
блэкIыр къигъэдаIуэу. Къалэн, 430. 2. (1). Зыгуэр 
узыхуейм къытешэн, акъылэгъу къэщIын. Ботэщ 
Астемыр Iэджэ тепсэлъыхьырт, хьэжы Инуси 
щыпсэум щыгъуэ мащIэ тритхъуатэкъым и 
бийм, Щэрдан Берд и гупми Астемыр щхьэкIэ куэд 
къабжырт, къурIэн еджами, и гур къабзэкъым, 
къэрэхьэлъкъыр къегъэдаIуэ, я акъыл здынэмыс 
негъэс. Хъуэпсэгъуэ нур, 121.

КЪЭГЪЭДЖЭЛЭН (къегъэджалэ) лъэI. (1). 
Зыгуэр гъэукIуриин, къытегъэхуэн. Тембот 

къыщыщIар ямыщIэу Думэсарэрэ Елдаррэ щIалэ 
цIыкIум щежалIэм, Дисэ унэмкIэ зидзащ, арщхьэкIэ 
блыным еупсея пхъэбгъу тетIысхьэпIэжьыр Лу 
къигъэджалэри, Дисэ и пащхьэ дыдэм къихуэу 
къыщыхыфIидзэм, фызыжьыр лъэпэрапэри 
къытехуащ. Хъуэпсэгъуэ нур, 138.

КЪЭГЪЭЖЭН (къегъажэ) лъэI. (6). 1. (2). 
Зыгуэр псынщIэу къэгъэкIуэн. А машинэм исхэр 
лIыкIуэщ: Зыр Анзору щIалэ пашэщ, къызэреджэр 
«КIапсэрыкIуэщ» - ЩхьэкIэ тету шы къегъажэ, 
Ар жыг щхьэкIэм иту хадэр КъекIухьыфыр, 
игу къилъадэм. «Тисей», 478. [Хьэбибэ:] Куэдщ 
и лъакъуэрыгъажэм ди дежкIэ къызэригъэжар 
[Чокэ]. Щынэхужьыкъуэ, 24. 2. (1). зэхь. Псым 
гъуэгу етын. Уэ псыIэрышэ къэбгъэжэнум, КIэнауэ 
куууэ дэптIыкIа? Жылэр кIуэдакъым. Мес 
къэкIыгъэр… «Батырыбжьэ», 74.

◊ ГурыIупсыр къэгъэжэн (3). Еплъ гурыIупс. 
КЪЭГЪЭЗЭЖЫН (къегъэзэж) лъэI. (248). 

КъэкIуэжын. Къэгъэзэжыт тIэкIу нэхъ пасэу, - 
ЖиIэу пщащэр [дыгъэ-мазэм зыхуигъазэу] 
къыщыувыр – А дакъикъэр псэм и щIасэу ТIуми 
я гур мэткIур зэплъым, ЖамыIами я гурылъыр. 
«Тисей», 461. Пщыхьэщхьэ дыгъэр жэмхэм 
бжьакъуэм Нур IэплIэу фIэлъу къагъэзэж. Мывалъэ 
щIыпIэу дапщэ щыIэ. «Вагъуэ махуэ», 354. «Къру» 
жиIэу джэурэ и макъыр къурш сытхэм жьэхоуэри 
джэрпэджэжу къигъэзэжыр къру пашэм япэ 
зэхехыж. Мазэ ныкъуэ щхъуантIэ, 543. 

☐ Къэзыгъэзэж Алыхьым къещтэ (2). 
ЗыгуэркIэ ущыуами, абы ухущIегъуэжмэ, 
Алыхьым къыпхуигъэгъунущ. [КрушкIэшхуэхэм 
Таша жраIэ:] КъакIуэ, тIасэ, къэзыгъэзэж Алыхьым 
къещтэ, - жаIэу. Мазэ ныкъуэ щхъуантIэ, 556. 
[Гъуумар Астемыр жреIэ:] – Къэзыгъэзэж Алыхьым 
ещтэ, жаIэ. Хъуэпсэгъуэ нур, 194.

КЪЭГЪЭЗЭН (къегъазэ) лъэмыI. (68). 1. 
(50). КъыздикIамкIэ гъэзэжын, къэкIуэжын. 
Унэм кIуэжа и гугъэу, къуажэм къигъазэмэ, 
«тлъэгъуакъым» жаIэу фызитIри мэгузавэ, 
губгъуэмкIэ къакIуэмэ, пхъэIэщэр здэщылъам деж 
щылъщ, и хьэпшып тIэкIури аращ. ВитI, 414. 
Къегъазэ щIалэм и хэкужькIэ, къызыхэкIахэм 
къахохьэж. Къазджэрий. «Вагъуэ махуэ», 11. 
Къимыгъэзэну псыр ежэхми, Къэжэнум хуещIыр 
лъагъуэр куу. Уи жэщи махуи имыIэххэу. «Вагъуэ 
махуэ», 321. 2. (7). КъикIуэтын. Карабахышым 
хуэдэу бэшэчт, лъэрызехьэт, тыркушым и 
фIалъэм хуэдэу Щэулэхъу и фIалъэри быдэт – 
мывэ къурш хуэзакIэ къигъэзэнутэкъым [ХакIуэр]. 
Нал къута, 265. Дисэ къигъэзэнутэкъым, 
хэтыт ар зыщышынэнур. Хъуэпсэгъуэ нур, 
142. [Капитаным:] Къуршыр имыкIуэтауэ 
дикIуэтынкъым! Чопракъыпс къимыгъазэу 
къэдгъэзэнкъым! Нал къута, 256. 3. (9). Зыгуэрым 
и лъэныкъуэмкIэ унэтIын. Шоферым бгъурыс 
щакIуэм и гупэр мыдэкIэ къигъэзауэ жиIэрт: 
«Мыбдежщ мэзхъумэр Нартыхум къыщиубыдар». 
Лъапсэ, 68. Нэмэз зыщIыну зэхуэса къомым я 
нэмэзыр зэраухыу, Астемыр дежкIэ къагъэзащ. 
Хъуэпсэгъуэ нур, 200. А махуэм Джэлил куэбжэм 

дэлъэтейри и гупэр унэмкIэ къэгъэзауэ щэ 
Iуэгъуэ Iуащ. Бабыщыкъуэ адакъэпщ, 477. 4. (1). 
КъызэгъэдзэкIын. ЩIыр къэзыгъазэу губгъуэм 
итыр ПхъэIэщэ зыпыщIа гъущIышщ. Сыжейми, 
си нэр зэтесхами… «Щхьэлыкъуэ», 382.

◊ Къэгъазэ имыIэн (2). КъимыкIуэту Iуэху гуэр 
и кIэм нэгъэсын. Елдар пхуимыщIэн щыIэтэкъым 
а хъыджэбз Iэдэб цIыкIум папщIэ, уафэм дэкIуей, 
жыпIэми, къэгъазэ иIэнтэкъым. Хъуэпсэгъуэ 
нур, 97. [Нахъуэ:] Гугъу дехьу десащи, къэгъазэ 
диIэнукъым. Мазэ ныкъуэ щхъуантIэ, 656. 

КЪЭГЪЭКIЫН (къегъэкI) лъэI. (9). 
Зыгуэрым зыгуэр (къэкIыгъэхэр) хэгъэхъуэн, 
зегъэужьын. [ЕгъэджакIуэм еджакIуэхэм яжреIэ:] 
Зи гугъу тщIынур къэбыстэ гъэтIысынщ, ар 
къызэрагъэкIыр зэдгъэщIэну аращ, - жиIэри. Зи 
лъэрыгъыпс тIыгъа, 518. Псыр пшэ мэхъури уэгум 
йохьэ, уэшх мэхъужри удз къегъэкI. Дыгъэр къепсмэ, 
ди нэ ди псэщ. «Батырыбжьэ», 69. [Астемыр хьэжым 
жреIэ:] - Псори мэжджытым щIэсмэ, хэт нартыху 
къэзгъэкIынур? Хъуэпсэгъуэ нур, 64.

◊ Гум къэгъэкIын (19). Еплъ гу I.
КЪЭГЪЭКIУЭЖЫН (къегъэкIуэж) лъэI. 

(3). Зыгуэрым зыгуэр къегъэгъэзэжын, 
къегъэкIуэлIэжын. Алий еджакIуэм я нэхъыбэр 
я унэ зэриутIыпщыжам хущIегъуэжати, 
окрисполкомым кIуэри къуажэ къэс телефон 
еуащ интернатым щIэсхэр икIэщIыпIэкIэ 
къагъэкIуэжыну икIи псори къызэхуэсыжащ, 
Хьэбас фIэкIа къэмынэу. Зи лъэрыгъыпс тIыгъа, 
532. Хэт ищIэрэ, Степан Ильич и мурадыпауи 
къыщIэкIынт а лIы зэбиитIыр зэригъэкIужу, 
Мэтхъэныр и хэкум къигъэкIуэжыну. Мазэ 
ныкъуэ щхъуантIэ, 528.

КЪЭГЪЭКIУЭН (къегъакIуэ) лъэI. (61). 
Зыгуэрым зыгуэр зыщIыпIэ егъэунэтIын. И 
джатэр къихауэ лIыжьым IущIэн и гугъа щхьэкIэ, 
Дзэшу а махуэм къигъэзэжакъым, щIалэ цIыкIу 
къигъакIуэри фызыжьым къыхуиIуэхуащ: - ЩIэх 
къэзгъэзэжыну уи гугъэу укъэмыплъэ. КIапсэ кIапэ, 
18. Къэтхъэныр Ростов къагъэкIуат Кавказым 
щыпсэу лъэпкъхэм я щIыналъэм промышленность 
щызэгъэпэщынымкIэ зэхуэсрэ зэчэнджэщыну. 
Зи лъэрыгъыпс тIыгъа, 526. [Алыджыкъуэ 
капитаным жреIэ:] – Директорым сыкъигъэкIуащ, 
заводым сыщылэжьэну. МелыIыч, 460.

КЪЭГЪЭКЪЭБЗЭЖЫН (къегъэкъабзэж) лъэI. 
(1). Зыгуэр къабзэ щIыжын. Умыгузэвэнуи Iэмал 
иIэт: нэгъабэ Къалмыкъым я щIыналъэм нэмыцэ 
зэрыпхъуакIуэхэр ирахужа нэужь, фронтым и 
командованэм телеграммэ гъуэзэджэ Къалмыкъ 
правительствэм къыхуигъэхьат, «фи щIыналъэр 
къэдгъэкъэбзэжащи, фи мылъку зэхэкъутар, 
икъухьа хъуар зэфIэвгъэувэж, дывохъуэхъу фи 
Iуэху фIы ирикIуэну» жиIэу. Лъапсэ, 84.

КЪЭГЪЭКЪУЭЛЪЭН (къегъэкъуалъэ) лъэI. 
(1). Зыгуэрым зыгуэр игъэетэн, игъэукъубеин. 
КIагъэпшагъэр Iув къэхъуауэ ПIащэу уэшхыр 
къатолъалъэ, Уафэ хъуэпскIыр пшэм холыдэ Псыр 
уэшхышхуэм къегъэкъуалъэ. Сомрэ долларрэ. 
«Партыр ди пашэу», 136.

КЪЭГЪЭКЪУЭНШЭН (къегъэкъуаншэ) лъэI. 

(1). Зыгуэрым и мыхъумыщIагъэр наIуэ къэщIын, 
гъэнэхуэн; гъэкъуэншэн. Рахьим зэпхыдэIукIри, 
къагъэкъуаншэу зэхихатэкъыми, и гур нэхъыфI 
хъуащ: - Сигу Iей зэримылъыр уэри уощIэ, Дисэ. 
Хъуэпсэгъуэ нур, 141.

КЪЭГЪЭЛЭЛЭН (къегъэлалэ) лъэI. (1). 
Зыгуэрым зыгуэр къигъэтIэсхъэн, лалэ щIын. 
Щэрдан Берд, и бащлъыкъыр нэхъ къигъэлалэри, 
аргуэру кIиящ. Хъуэпсэгъуэ нур, 294.

КЪЭГЪЭЛЫДЫН (къегъэлыд) лъэI. (2). 
МафIэм зыгуэр зэщIегъэщтэн, къызэщIэгъэнэн. 
Жыгхэр щэхуу зоIущащэ, Зейм и мафIэр къагъэлыд. 
Бжьыхьэ мэз. «Мывэ хуабэ», 80. Iэ пщыкIуплIыр 
емызэшу Мывэ джейхэр пхыдоуд, Етх удыным 
щIыр допсалъэ, Мывэ хъуаскIэр къегъэлыд. 
«Индийскэ поэмэ», 362.

КЪЭГЪЭЛЪЭГЪУЭН (къегъэлъагъуэ) лъэI. 
(61). Зыгуэр зыгуэрым егъэплъын. Жыраслъэнхэ 
я унэмкIэ къыщыблэкIыжым, спектакль 
къыщагъэлъагъуэ гуэщыжьымкIэ игъазэри 
репетицэм еплъащ [Астемыр]. Мазэ ныкъуэ 
щхъуантIэ, 641. Орден зиIэм къигъэлъагъуэрт 
ЛIыгъэ зиIэм хулъэкIар. Тхылъ еджапIэ. «Вагъуэ 
махуэ», 336. Хэт и дежкIи нэгузыужьу Куэд 
сабийхэм къагъэлъагъуэ: Хэт къыхуоджэ Iэзэу усэ, 
Хэти къофэ лъапэрисэу. «Тисей», 483.

КЪЭГЪЭЛЪЭН (къегъалъэ) лъэI. (1). зэхь. 
Зыгуэрым зыгуэр хуабжьу ешхыдэн, хуэгубжьын. 
Езы Астемыри зэи къагъэлъащи, иджы тIэкIу 
ящошынэ. Мазэ ныкъуэ щхъуантIэ, 628.

КЪЭГЪЭНЭН (къегъанэ) лъэI. (337). 1. (18). 
ЗдэщыIэ щIыпIэр емыгъэхъуэжын. [БырмамытI:] 
ЛIищыр дыздэщытым къэзгъанэри, Шамум гъусэ 
сщIыри къэзгъэзэжащ, ди лъэужьыр пшахъуэм 
щIамыгъэнэж щIыкIэ псынэм дынэсыным 
сыхущIэкъуу. ХьэщIэ лъапIэ, 402. [Алим:] Школ 
дызыщIэсым я хадэр зетхьэну щIалэ цIыкIу 
зыбжанэ каникулым дамыгъэкIуэжу дыкъагъэнати, 
хъыбар шынагъуэ ди деж – уэ къэпхьа, сэ къэсхьа? 
Зи лъэрыгъыпс тIыгъа, 525. Жыгыу лIыжьым 
пиупщIауэ Хуэмыхьыжу къигъэнари ЩIалэр 
кIуэри ар къищтауэ Ехьыр. «Тисей», 505. 2. (31). 
Зыгуэр зыщIыпIэ щыгъэIэн. Бахъсэныпсым хуэдэ 
щыIэ, Жэщи махуи пхуэмызагъэ, Хышхуэм кIуэу 
иунэтIащи, ФIейр къигъанэу, ехь къабзагъэр. 
Бахъсэныпсым хуэдэ щыIэ… «Батырыбжьэ», 42. 
Ерыщу лъабжьэр фIагъанэу, Мыбдежым бийхэр 
итат, Жыр Iэщэ Iэджэр къагъанэу, Ар дэ удынкIэ 
Iутхуат. ЗэуапIэ. «Шум и гъуэгу», 23. Ростов 
къиIэпхъукIауэ фыз гуэр пщэфIапIэм щIэсати, 
абыи и хьэпшыпым и нэхъыбэр къигъанэри тхьэм 
ещIэ здэкIуар. Нал къута, 236. 3. (12). И щытыкIэм 
земыгъэхъуэжын. Адыгэ уанэр теплъхьэжауэ 
Ди зэкъуэшыгъэр къогъэнэж. Лермонтов. 
«Батырыбжьэ», 49. [ЛIыжьым Апчарэрэ Иринэрэ 
яжреIэ:] Зэрыщыту къэбгъанэмэ, нэхъыфIщ, 
жиIэри. Нал къута, 281. Мэлыхъуэр, и дуней 
кIыхьами кIэщIами, мэлыхъуэу къигъэнэжынщ, 
езы мэлыхъуэр мэлым ещхь хъужауэ. Нал къута, 
260. 4. (3). Зыгуэр зы щытыкIэ гуэрым игъэувэн. 

Бжэн къихуну макIуэр къуажэм, Хьэр къегъанэ 
къэрэгъулу, Ар мэпIащIэ – лъейуэ мажэ, Iэджэ, 
Iэджэ и гум илъу. «Тисей», 495. Езыр [щэхуакIуэр] 
къыпхуэмыгъэпцIэну хьэжь-кхъуэжь гуэрщ, 
дагъуэ зыдигъуэн гуэр илъагъумэ, къыхидзыжрэ 
здэпхьынур умыщIэу укъигъанэу. Лъапсэ, 35. 5. 
(43). Зыгуэрым зыгуэр лъымыгъэсын, хэгъэнын. 
ПэрыIэбапIэ имыIэу гу щылъатэм, Валерэу 
плъагъури, приемнэ комиссэм езым имыдэурэ 
хагъэхьэ, абы хэтыну пIэцIеиж Iэджэ къагъанэри. 
КIапсэ кIапэ, 17. Зыгуэр къэхъунщIэ е пэнцIывкIэ 
щIегъаси, илъэситху-пщIы къыптракъуэмэ, 
гъуэлъыпIэншэу укъагъэнэнкъым… МелыIыч, 453. 
[Матренэ Мэтхъэнымрэ Шырыкъумрэ яжреIэ:] 
Си анэр мащIэрэ къызэшхыдэрэ – дагъэ жыпIэми, 
нэгъуэщI жыпIэми унэм щIыбохри хамэм я 
сабийхэм ибогъэшх, уэ уи быныр къыбогъанэри, 
жиIэу. Мазэ ныкъуэ щхъуантIэ, 560. 6. (8). ЩIыпIэ 
гуэр къэбгынэн. Хьэбибэ и нысэм Мэзкуу къигъанэу 
мы къуажэм дауэ дэсыф, [красноармеецхэм] жаIэу 
арат. Нал къута, 234. А къуажэр къигъанэу 
Астемыр ежьэфыну и фIэщ хъуртэкъым. 
Хъуэпсэгъуэ нур, 122. Си псэупIэщIэр къэзгъэнами, 
СфIэкIуэдыр куэду си дзэр мыш. Сыжейми, си нэр 
зэтесхами… «Щхьэлыкъуэ», 383. 7. (35). Зыгуэрым 
бгъэдэкIын. [Алыджыкъуэ:] Псы сригъэфэнуми, 
къуажэм игъэзэжу фызабэр кIуэн хуейщ, арщхьэкIэ 
сэ сыкъигъанэу унэм пхущIэкIын, мурад гуэр 
къысхуищIамэ? МелыIыч, 458. Милиционерым 
[и гъусэхэм яжреIэ:]: ЛIэуэ гъуэгум телъыр 
къигъанэри ежьэжащ. Гъуэгуанэ, 140. УIэгъэм ар 
йолIалIэ – ЗауэлI зауэлIыр къигъэнэн? ЗэкъуэшитI. 
«ЩIалэгъуэ щIыналъэ», 19. 8. (67). Iуэху 
блэжьыр гъэувыIэн, IэщIыб щIын. Нобэ пщIэнур 
къыумыгъанэ, Дыгъэр къухьэу къыкIуэкIыжмэ, 
Уи зы махуэ пщхьэщихащи Лъыхъуэ, лъыхъуэ 
ар бгъуэтыжмэ. Сэ ар сощIэ. «Мывэ хуабэ», 206. 
Ти, зэанэзэкъуэм дадэр гу цIыкIум ирадзэри я унэ 
яшэжащ: - Iурарэ, уи къалэн IэщIыб умыщI, - жаIэ 
щхьэкIэ къимыгъанэу. Къалэн, 434. Абдежым 
ирихьэлIэу, губгъуэм итахэми нацдивизэр 
къэсыжащ, жаIэу щызэхахым хьэмым тетари, 
мэкъум щыIари, огородым итари зэрызехьэу 
къэсат, я лэжьыгъэр къагъанэри. Нал къута, 213. 
9. (1). БлэкIын, блэгъэкIын, дэгъэхун. Исхьэкъ 
куэбжитI къигъанэмэ, ещанэм деж къэувыIэурэ 
гъуоуэ зэрыджам ещхьу, Лу сымэ зэзэмызэ зыгуэрым 
и куэбжэм деж къыщувыIэрти щыджэгурт. 
Мазэ ныкъуэ щхъуантIэ, 643. 10. (1). Япэ ищын, 
къызэнэкIын. Ауэ еплъыт, модэ, модэ, Линэ и 
шыр иутIыпщауэ Шыхъуэм и шым ар къытожыр, 
Шы пцIэгъуэплъри игъэпщауэ Линэ и шыр мес 
къытожыр И гъусищри къигъэнауэ. Колхоз 
шыгъажэм. «Партыр ди пашэу», 43-44. 11. (3). 
Унафэ щIыныгъэ наклоненэм иту къагъэсэбэп 
зыгуэрымкIэ зэрымыарэзыр къагъэлъагъуэу, 
ялъагъур, зэдаIуэр зэпагъэуну къагъэуву. 
Албиян Iихын идэртэкъым: - Къэгъанэ, ди анэ. 
Сэ сиIэщ шырыкъу. Щынэхужьыкъуэ, 42. [Исуф 
и фызым жреIэ:]

◊ Акъылым къихь къэмыгъэнэн 2. Еплъ 

акъыл. Дзыгъуэ гъуанэ дихьа къэмыгъэнэн (2). 
Еплъ дзыгъуэ. ЛъэкI къэмыгъэнэн (43). Еплъ 
лъэкI. Ныбэм къихь къэмыгъэнэн (1). Еплъ ныбэ.   

КЪЭГЪЭНЭХУН (къегъэнэху) лъэI. (16). 
ЗыгуэркIэ зыгуэр нэху щIын. Езыр [шейхъыр] 
дахэ-дахэу слъагъуркъым, уэздыгъэнэф тIэкIу 
тегъэувапIэм тетщи, пщыIэр щIагъуэу 
къигъэнэхуркъым. ХьэщIэ лъапIэ, 404. 
Къопэзэзэхыр жэщкIэ мазэр, Жыг инхэр мащIэу 
къигъэнэхуу. Мазэ фагъуэ. «Дамыгъэ», 218. Йожыр 
вагъуэр жэщ къэсыхукIэ, щижкIэ уафэр къагъэнэху. 
Вагъуэиж. «Батырыбжьэ», 70.

КЪЭГЪЭПЭЖЫН (къегъэпэж) лъэI. (1). 
Зыгуэрым хуэфащэу щытын. Абы хуэдэ Iэджи 
щыIэщ, итIани Валерэ лIы зэпIэзэрыт къыхэкIащ, 
и ныбжьэгъухэм къахэжэпхъыкIа къудейкъым, 
къыпэрыуэм ятокIуэ, напэ иIэщ, нэмыси хэлъщ, 
къимылэжьа енэцIыркъым, уи дзыхь ебгъэзмэ 
укъегъэпэж – и адэм ещхь хъуащ. КIапсэ кIапэ, 7.

КЪЭГЪЭПЛЪЫН (къегъэплъ) лъэI. (3). 
ЗыгуэркIэ зыгуэр гъэхуэбэн, гъэпщтырын. 
[Алыджыкъуэ:] Шхын тIэкIу згъэхьэзырыху, унэри 
къегъэплъ, жэщ хъурэ сыщыгъуэлъыжым деж собэр 
щIызохыжри си пIэм чырбыш плъыжь гъэхуэба 
хызолъхьэ. МелыIыч, 461. Уи мывэу дыгъэм 
къигъэплъахэм СарикIуэм, мэIур си лъэ макъыр, 
А макъыр мывэм и сэламу КъысфIощIри сэри 
сыхуосакъыр – Ди бгы щIыхухэм ещхьу ари лахэщ. 
Сэлэт сэлам. «Шум и гъуэгу», 7.

КЪЭГЪЭПСЭЛЪЭН (къегъэпсалъэ) лъэI. 
(5). Зыгуэрым макъ егъэщIын, гъэIэуэлъэуэн. 
Жэмышхэм я пэгуныр къащтэри жэм къашын 
яублащ, пэгуныр къагъэпсалъэу. Щынэхужьыкъуэ, 
56. Пулеметыр зэ къэлъэлъэгъуэ къэлъалъэри, 
къуэр къигъэпсэлъащ, щиху инхэм зэрызехьэу 
тетIысхьэж къуаргъ къомыр зэрыгъэкIийуэ 
зэбгрылъэтыкIащ. Хъуэпсэгъуэ нур, 295. 
Зиукъуэдиймэ, зэщIэскъыскъэу, ГъущI гъуэгуу 
тIуащIэр къигъэпсалъэу, МакIуэр, макIуэр 
мафIэгу псынщIэр, МылIэжыныр зэдипIалъэу. 
МылIэжыныгъэм и мафIэгум. «Дамыгъэ», 234.

КЪЭГЪЭПСЫНЩIЭН (къегъэпсынщIэ) лъэI. 
(2). 1. (1). Лэжьыгъэ гуэр зэфIэгъэкIыгъуафIэ 
щIын. Iуэхур къадигъэпсынщIэн папщIэ хэкум 
кърита тракториплIым ящыщ зыр Инал псыр 
IузыщIэхэм я деж къигъэкIуащ. Мазэ ныкъуэ 
щхъуантIэ, 515. 2. (1). Зыгуэр псынщIэу гъунэгъу 
къэщIын. КъеIэтыр сабэр жьы шхыдэу, Пшэ гуартэ 
фIыцIэр къыщихукIэ, КъигъэпсынщIэныр фIэфI 
хуэдэу, МэхъущIэ уафэр чэзукIэ, - Дыщэ чнутIыр 
къэпщIыпщIу, Мес, уафэхъуэпскIыр лыдащ, Ар 
зыдэкIуари умыщIэу ПсынщIащэу нурыр кIуэдащ. 
Гъэмахуэ уэшх. «Бгы лъапэхэм деж», 110.

КЪЭГЪЭПЦIЭГЪУАФIЭ (3). плъыф. Тыншу 
къыпхуэгъапцIэ, жыIэзыфIэщ. [Дзэшу] И 
фызым нэрыгъ ищIати, къэмыкIуэу хъуакъым, 
езыми и пщIыхьэпIэм къыхэхуакъым абы хуэдэу 
къэгъэпцIэгъуафIэу къагъэпцIэну. КIапсэ кIапэ, 
17. Бахъуэр къэгъэпцIэгъуафIэм ящыщтэкъым. 
Нал къута, 262.

КЪЭГЪЭПЦIЭЖЫН: ◊ щхьэр къэгъэпцIэжын 
(1). Еплъ щхьэ. 

КЪЭГЪЭПЦIЭН (къегъапцIэ) лъэI. (49). 
1. (47). Зыгуэрым пцIы хуэупсын, бзаджагъэ 
кIэлъызехьэн, мыпэжу хущытын; гъэбэлэрыгъын. 
[Мариам:] Исуф къигъэзэжрэ къызэрыгъэпцIар 
къищIэмэ, дунейм сытрихужынщ, псори зи зэраныр 
сэрауэ жиIэнщи, къозэуэну хьэзырыпсщ. Лэчымэ, 
394. Езыри [Дэрдэхьи] арат, игъащIэм цIыху 
къигъэпцIакъым е шынэу пэжыр ибзыщIакъым, 
къимылэжьаи зрилъэфэлIэну щIэхъуэпсакъым, 
къилэжьар и Iыхьэти, зыгуэр хуэныкъуэ щхьэкIэ 
къищтэну Iэмал зимыIэт, къилэжьар мащIэми 
куэдми, бынунэм яхурикъурт. Хьэсэпэхъумэ, 417. 
Гъатхэпэ дыгъэм къигъэпцIауэ Хуэзащ а кIарцыр 
щIегъуэжа. КIарц жыг. «Вагъуэ махуэ», 367. 2. 
(2). ЦIыхубзыр щыгъэуэн, лIыгъуэфызыгъуэ 
ехын. Зэанэзэкъуэр зэщхьыркъабзэу къыщIэкIащ: 
щIалэм хъыджэбзыр къигъапцIэри зэришащ, иджы 
пцIы гъущэ защIэкIэ хейуэ хэкIыну и мурадщ, 
и анэм псори ещIэ, арщхьэкIэ и къуэм щхьэкIэ 
къэхэшэн? Лъапсэ, 26. [Дэфэрэдж Ботэх жреIэ:] 
Хъыджэбз цIыкIу къэбгъапцIэрэ бгъэунэхъуну ара 
уи къалэныр? Лъапсэ, 95.

КЪЭГЪЭПЩЫН (къегъэпщ) лъэI. (2). 
Зыгуэр жьыкIэ е ткIуаткIуэ гуэркIэ нэхъ ин 
щIын, къигъэшэрыбын. [Фэуаз:] Сэри си шым 
сеныкъуэкъуурэ си уанэр еутэхыным нэсащ, шыр 
апхуэдизкIэ ерыщ екIуащи, сепсыхрэ шыныбэпхыр 
щIэскъузэну сыхуежьэмэ, и ныбэр къегъэпщ, 
сышэсыжмэ, аргуэру шыныбэпхыр къолэлэжри, 
згъэущмэ, сыкъещэтэхынкIэ мэхъу. Анка, 381. 
Хьэблашэ псэкIэ ищIа хъунт сэлэтхэм фIы я гум 
зэримылъри, и пхэр машинэмкIэ игъэзауэ къэуври 
сэлэтым къепыджыну къэуващ, шэм къигъэпща и 
шхуэлыр ириупцIэкIыу. Нал къута, 290.

КЪЭГЪЭПIЭЩIЭН (къегъэпIащIэ) лъэI. (1). 
Зыгуэр къегъэужьэрэкIын. Дэнэ фхьа си псэ 
закъуэр? – жиIэри Дэфэрэдж къэтэджауэ зеплъыхь, 
арщхьэкIэ модрейм [гъэру цыхубзыр зыхьар] 
къегъэпIащIэ къеIунщIурэ. Лъапсэ, 31.

КЪЭГЪЭПIЕЙТЕИН (къегъэпIейтей) лъэI. 
(1). ЗыгуэркIэ зыгуэр гъэгузэвэн. Асыхьэту 
Дэфэрэдж къигъэуIэбжьу игу къэкIащ и адэм и 
псэлъафэу щыта зы бэлыхьлажьэ гуэр: «жьым 
тесу псым йопыдж». Ар дыдэр арат цIыхубзыр 
къэзыгъэпIейтеяр. Лъапсэ, 40. 

КЪЭГЪЭПIИИН (къегъэпIий) лъэI. (1). 
Зыгуэр къэшиин. [Дэфэрэдж дохутырхэм жреIэ:] 
Пщыхьэщхьэ автобусым ситIысхьэнщ жысIати, 
иджы си автобусри къэнэжащ, - жысIэри си 
билетыр къэзгъэпIиящ, ЛэтIифэ фигъэшынащ 
сыт жысIэу къыхэзгъэщакъым. Лъапсэ, 15.

К Ъ Э Г Ъ Э С Э Б Э П Ы Н  ( к ъ е г ъ э с э б э п ) 
лъэI. (5). ЗыгуэркIэ зыгуэр къэгъэщхьэпэн, 
сэбэп зыхуэгъэхъун. Абы хуэдизу игъэщэхуу 
зоотехникым Апчарэ кърита пакетым итар 
директивэщIэт, «БотаникэмкIэ езыгъаджэхэр 
къэвгъэсэбэпурэ удз хущхъуэ зэхуэфхьэс» жиIэу 
арат. Щынэхужьыкъуэ, 58. Инал и бийхэм я 
щхьэр къаIэтат, фыз Iуэхур къагъэсэбэпу Инал 

ягъэулъиймэ яфIэфIу. Мазэ ныкъуэ щхъуантIэ, 
516. Пэжу, япэм щIопщакIуэм шейтIани, жини, 
алмэстыи – Iэджэ пыщIауэ щытащ, иджы а къомыр 
пыгъэлъэлъыжауэ щIопщакIуэр цIыхум нэхъ сэбэп 
зэрыхуэхъунум хуэдэу гъэкъэбзэжамэ, дохутырым 
я арсеналым хэбгъэувэмэ, ягъэ кIынукъым, псом 
хуэмыдэу операцэ ящIа сымаджэм ущеIэзэм деж 
къэбгъэсэбэпу. Лъапсэ, 29.

КЪЭГЪЭСКIЭН (къегъаскIэ) лъэI. (2). Зыгуэр 
къэгъэщтэн. Бабыщ анэр куэдрэ телъа, мащIэрэ 
телъа – зэгуэрым макъ цIу цIыкIу зэхехри 
къегъаскIэ, бабыщым зедзри мэзэгъэж. Бабыщыкъуэ 
адакъэпщ, 478. Ахъшэм зэрыхъуу Джэлил 
къещхьэукъуэхыу зэхэс къомыр къегъаскIэ: - Iуу-
Iуу-Iуу-у-у-у! Бабыщыкъуэ адакъэпщ, 482.

КЪЭГЪЭСЫН (къегъэс) лъэI. (14). 1. (13). 
Зыгуэр зыщIыпIэ нэгъэсын. [Дэфэрэдж:] 
Анализхэри къагъэса щхьэкIэ, япэрейм нэхърэ зыкIи 
мынэхъыфIу къыщIэкIащ, арщхьэкIэ укъикIуэт 
хъужынутэкъыми, отделенэм дохутыру 
щIэтыр къезджащ. Лъапсэ, 14. А хъыбарыр 
Чачэ ирихьэжьэмэ, цIыхур къигъэбырсейуэ 
къигъэсынкIи хъунут. Мазэ ныкъуэ щхъуантIэ, 
639. Кхъужьей къудамэ, тхьэмпэ пыту, Ди 
хэкум къиши къысхуэгъэс. Кхъужьей къудамэ. 
«Вагъуэ махуэ», 312. 2. (1). Зы пIалъэ, зэман 
гуэр гъунэгъу къэщIын. [Абу-Деруиш цIыхухэм 
яжреIэ:] Уи напэр къабзэу дунейм уехыжыным 
нэхъ насыпышхуэ цIыхум къалъысынукъым, ди 
татуугъуэр къэдгъэсынщ жыфIэу фызэрымыукI… 
Кхъэлэгъунэ, 379. 

КЪЭГЪЭТЭДЖЫЖЫН (къегъэтэджыж) 
лъэI. (7). 1. (2). Зыгуэр (джэлар, тIысар, 
гъуэлъар) къэгъэувыжын. Езы цIыкIуитIым 
къагъэтэджыжыну хуежьати, яхузэфIэкIакъым. 
ГущIэгъу, 420. [Iурарэ] И къуэм, си анэр 
къэзгъэтэджыжын жиIэу мыгузавэу, 
автоматыр зыпщIэхилъхьэжри дэкIащ, цIыхум 
закъригъэлъагъумэ фIэфIу. Къалэн, 434. 2. (4). 
Жеину гъуэлъыжар къэгъэувыжын. [Фэуаз:] 
Куэд дэмыкIыу зыгуэрхэр къызэхуос, пIэм хэлъу 
къагъэтэджыжащи, я гум темыхуэу, и ныкъуэми 
дыхьэшх нэпцI защI, дафIэауану. ХьэщIэ лъапIэ, 
406. Уеблэмэ комиссарыр жэщкIэ къыщагъэтэджыж 
щыIэт: хэт сабий къыхуалъхуащ, хэти сымаджэ 
хъуащи, хущхъуэ е дохутыр хуейщ. Нал 
къута, 297. 3. (1). зэхь. Зыгуэр къэгъэпсэужын. 
[Красноармеецхэм] Я уэрэдым щIым щIэлъхэр 
къигъэтэджыжын хуэдэт. Щынэхужьыкъуэ, 10. 

КЪЭГЪЭТЭДЖЫН (къегъэтэдж) лъэI. 
(2). Зыгуэр къэгъэувын. [Дэфэрдж:] Алий 
гузэвэщати, жеижыфакъым, пщэдджыжьым 
жьыуэ дыкъыщытэдж хабзэм дыкъигъэтэджащ. 
Зи лъэрыгъыпс тIыгъа, 531. Астемыр и шым 
къелъэтэхри, къигъэтэджыну щекIуалIэм, 
аргуэру къеуэри и щхьэ джабэр къыхузэгуиудащ. 
Хъуэпсэгъуэ нур, 65.

 КЪЭГЪЭТIЫЛЪЫН (къегъэтIылъ) лъэI. (1). 
Зыгуэр къытелъхьэн. Ауэ лым деж кIэнфеткIэ 
е дыху абджкIэ узыгурыIуэн щыIэкъым, дэнэкIи 
зыгъазэ – цIыхухъущи, зыхуей яIурыдзэн хуейщ, 

ептынур зыхуэдизыр жыпIэмэ, уасэ гуэр иIэщи, 
ет: апэсым лы килограмм къыпокIуэри, «егъэIусэ 
апэсыщ» жыхуаIэм хуэдэщ, уэ узыхуэчэмыр 
уощIэжри къэгъэтIылъ. Лъапсэ, 97.

КЪЭГЪЭУЭН I (къегъауэ) лъэI. (2). Зыгуэрым 
зыгуэр икъутэн. Мэжджытыр Алыхьым 
къыщимыгъауэкIэ къабыл ищIащ. Кхъэлэгъунэ, 
377. Бжьыхьэ кIапэм пкъоууэ щIэтым Къамыгъауэу 
ар [унэр] къэнэн? «Бдзэжьеящэм ипхъу», 145.

КЪЭГЪЭУЭН II (къегъауэ) лъэI. (4). ГынкIэ 
уэ гуэр къэгъэлъэлъэн. Репетицэр зэфIэкIри 
Сосрыкъуэ Лу зыкъыбгъэдигъэхуащ: «НакIуэ, Лу 
бомбэр къэдгъэуэнщ», - жиIэри. Мазэ ныкъуэ 
щхъуантIэ, 624. Къэхъуар мырат: Сосрыкъуэ 
бомбэр къигъэуа къудейтэкъым, куэд лъандэрэ 
зыхузэгуэп Дорофеичым и гур тригъэпщэхащ. 
Мазэ ныкъуэ щхъуантIэ, 625. 

КЪЭГЪЭУВЫЖЫН (къегъэувыж) лъэI. 
(1). Зыгуэр здэщытам деж тегъэувыжын. Нэхъ 
ерыщым лы хэлъу лэпс, жи, лыр ешхри, лэпсыр 
къегъэувыж, упщIыIуащи тIэкIу къыхэгъахъуэт, 
е мыр хэкIэжи щIэрыщIэу къысхуигъахъуэ, жиIэу 
къыпеубыд. Хъуэпсэгъуэ нур, 205.

КЪЭГЪЭУВЫН (къегъэув) лъэI. (7). 1. (1). 
Зыгуэр зыщIыпIэ щыгъэувын. Иласи псынщIэу 
тэрэзэ къихьри гупхэм деж къигъэуващ. МелыIыч, 
471. 2. (1). Зыгуэрым къулыкъу гуэр етын. 
Аслъэным и щхьэр къытричу жимыIэ щхэкIэ 
кхъуэпIащэм жригъэIэнур нэгъуэщIт: кхъухьыпщу 
аслъэныр дгъэувмэ, ди Iуэхур нэхъ тэмэм хъуну 
къызолъытэ, жиIэу къигъэувыну арат, арщхьэкIэ 
модрейм абы гу лъитакъым. Кхъухь пхэнж, 500. 3. 
(1). Зыгуэр щыхьэт щIын. [Жыраслъэн:] Пэжкъым 
жиIэу езы Къундет къэвгъэувыт, фи фIэщ 
мыхъумэ. Хъуэпсэгъуэ нур, 90.

◊ Iэнэ къэгъэувын (7). Еплъ Iэнэ. СтIол 
къэгъэувын (1). Еплъ стIол.

КЪЭГЪЭУВЫIЭН (къегъэувыIэ) лъэI. (37). 
Зыгуэрым ищI, ищIыну и мырадыр щегъэгъэтын, 
зэпыгъэун. Гунэуэс къыпхуэгъэувыIэнутэкъым, 
заIэщIиудщ псоми, псыр къыпыжу, щхьэхьу, 
лъакъуэкIэ бжэр Iуиудри, унэм щIэлъэдащ. 
ГущIэгъу, 424. Псы архъуанэм щоджэрэзыр Бжей 
пхъэ гъумхэр зэрызехьэу, Япэ ищыр нывэм хуэзэм 
КъигъэувыIэу къыжьэдекъуэ. Терек. «Партыр ди 
пашэу», 119. [Алим:] КъэзгъэувыIэщ сишри, бошкIэм 
сыкъелъэри къызэлъэIуа фызым и шейныкым 
псы хуизгъэлъадэу щалъагъум, нэгъуэщIхэри 
къэсащ: щIыIэм игъэдыкъауэ щIалэ цIыкIуи, фызи, 
хъыджэбз цIыкIуи. Зи лъэрыгъыпс тIыгъа, 520.

КЪЭГЪЭУДЖЫН (къегъэудж) лъэI. (1). Зыгуэр 
удж къэгъэфэн. Пшынэр удж еуэу щыхуежьэм, 
Къазджэрий, Верэ Павловнэр къигъэуджыну джэгум 
хэмыхьэ щIыкIэ, Лу къриджэри еупщIащ: - Дэнэ 
къипхат, Лу, Елдар епта тхылъыр? Мазэ ныкъуэ 
щхъуантIэ, 598.

КЪЭГЪЭУШЫН (къегъэуш) лъэI. (18). 
Зыгуэрым жейр щхьэщыгъэкIын. Хъыбарым 
цIыхур къызэщIиIэтауэ фермэм и Iэтащхьэр 
къэсри акт ящIащ, щIалэр къагъэушри Iэ 
трырагъэдзащ. Къалэн, 428. Гъатхэм пщIащэр 

къегъэушыр, удзхэр дахэу къыдогъагъэ. ФIымрэ 
Iеймрэ зэхэбгъэкIыу. «Вагъуэ махуэ», 41. Куэдрэ 
жея, мащIэрэ жея – Iэуэлъауэ гуэрым къегъэуш 
[Ботэх]: щыхь цIыкIур IэщIэкIащи долъей-
къолъыхри машинэм къикIын и гугъэу зеукIыж. 
Лъапсэ, 77.

КЪЭГЪЭУЩЫН (къегъэущ) лъэI. (3). Ущу 
къэгъэжэн. [Алим:] Псы ефэну къэкIуахэми шур 
яхэуэщ, яхэуэри зэбгрихуащ, сэри сыгужьеяуэ 
пхъэцIыбыр ерагъыу IузукIэжри сыпIащIэ-
сытхъытхъыу си пщIэгъуалэр къэзгъэущащ, 
бошкIэм псыр кърикIыкIыу. Зи лъэрыгъыпс тIыгъа, 
520. Шыри щтэри зыщричым, вожэр Мэмэт-
щIакъуэм къищтэри, езыр тыншу тIысыжауэ 
шым къеуэщ-къеуэри шыр къигъэущащ, псым 
хэхуар къигъанэри. Лъапсэ, 51.

КЪЭГЪЭУIЭБЖЬЫН (къегъэуIэбжь) лъэI. (3). 
Зыгуэр Iэнкун щIын, ищIэнур имыщIэу къэгъэнэн. 
УэрэдитIыр зэмызэгъми зэрани зэхуэхъуртэкъым, 
ауэ зэхэзыхыр къигъэуIэбжьырт, хьэ банэ макъыр 
нэхъ ин ищIырт. Мазэ ныкъуэ щхъуантIэ, 583. 
Езыри [Локотош] приказым щыгуфIыкIырт, 
зи цIэ ириIуэ зауэлIхэм яхуэарэзыти, и псалъэр 
иухмэ, IэплIэ яхуищIынщ жыуигъэIэу капитаныр 
къызэщIэплъат, къызэхуэсахэр къигъэуIэбжьу, 

КЪЭГЪЭФЭН (къегъафэ) лъэI. (4). Зыгуэрым 
къафэ егъэгъэзэщIэн. [Сосрыкъуэ Лу жреIэ:] Сэ 
сыщыIатэм, согъэпцI, и ныбэр къизмыгъэутэмэ 
Пушкин и фызыр къэзыгъэфа ДантескIэ зэджэм. 
Мазэ ныкъуэ щхъуантIэ, 616. [Илас Алыджыкъуэ 
жреIэ:] Къыщыгъафэ. МелыIыч, 470. 

КЪЭГЪЭХУЭБЭН (къегъэхуабэ) лъэI. 
(2). Зыгуэр хуабэ къэщIын. Уэрамым удыхьэ 
мыхъуу ятIэти, дыгъэм къигъэхуабэмэ, бахъэр 
къыщхьэщихырт, щIым и мэр къыпщIихьэрт. 
Хъуэпсэгъуэ нур, 311. Дыгъэр щIышхуэм 
къыхуосакъыр: къегъэхуабэр, къегъэнэху. 
Вагъуэиж. «Батырыбжьэ», 70.

КЪЭГЪЭХЬЭЗЫРЫН (къегъэхьэзыр) лъэI. 
(8). 1. (7). Зыгуэр хьэзыр щIын, зэгъэпэщын. 
ЯмыщIэххэу фронтыр Армавир деж нэмыцэм 
къыщызэпатхъати, окопэ къагъэхьэзырауэ 
щытар ди дзэм яубыдыпIэ имыхуэу къызэрыIухащ. 
Нал къута, 211. [Дэфэрэдж:] Аннэ Павловнэ узыхуей 
илъэпкъыр къигъэхьэзыращ, иджы аргуэру анализ 
зэ едгъэщIынщIи, Iуэхум и ужь дихьэнщ щыжытIэ 
дыдэм кIэлындорымкIэ къиIукIыу Iэуэлъауэ 
зэхэтхащ. Лъапсэ, 16. [Алыджыкъуэ:] Лулэмрэ 
зажигалкэмрэ и пащхьэм ислъхьэри жесIэн хуеяр 
жесIати, псалъэ си жьэм къыжьэдигъэкIакъым, 
чыфтанц тIэкIур къигъэхьэзырауэ къыщIэкIри 
быхъи-сыхъи жимыIэу къысхуишиящ, бзагуитI 
зэхуэза хуэдэу. МелыIыч, 470-471. 2. (1). Зыгуэр 
пщэфIын. [Дзэшу] Къурмэныл тIэкIу къихьар 
и нысэм фIы дыдэу къигъэхьэзыра щхьэкIэ, 
хьысэпылым нэхърэ нэхъ Iейуэ и гур щокI. 
КIапсэ кIапэ, 16.

КЪЭГЪЭХЪЕИН (къегъэхъей) лъэI. (16). 1. (3). 
Зыгуэр и пIэм игъэкIын. КъеIэурэ [Мэсхьуд] и нэкIур 
плъыжьыбзэ хъуа щхьэкIэ, «Къэрал пхъуантэр» 

жыжьэу къыхуэгъэхъеякъым. Хъуэпсэгъуэ нур, 
215. Мывэ иныр къигъэхъейри Бжей жыг закъуэм 
хуигъэзащ. Бжей жыгым и балладэ. «Батырыбжьэ», 
67. 2. (4). Зыгуэр къэгъэтэджын, зыкъегъэIэтын. 
[Къэрэмырзэ штабым щIэсхэм яжреIэ:] Сыгъэлъагъу 
бийр здыдэсри, шым дызэрытесу датеуэнщ, 
бомбэмрэ топышэмрэ къагъэхъея сабэр мытIысыж 
щIыкIэ дынэсынщи, бийм зедупсея нэужь, текIуэр 
плъагъунщ. Лыгъэ, 410. Топауэм къигъэхъея уэсри 
къызэрохьэх, пшэ хужь зэрызехьэм хуэдэу аузым 
къыщыкъуалъэу. Нал къута, 300. 3. (2). Макъ 
гуэрхэр къэгъэIун, Iэуэлъэуэн. Куэд дэмыкIыу 
мэз тIэкIур зыгуэрым къигъэхъеящ, зэадэзэкъуэм 
заущэхуауэ здэщылъым, щыхьыр хуэму, и щхьэр 
лъагэу иIэтарэ къаплъэу, и пэщхъыныр ин хъуами, 
хьэуа зэрыбауэр къемэщIэкIыу зэрыщытым 
гу лъыптэу къалъэгъуащ, щыхь анэм и шыр 
цIыкIури гузэвэгъуэ дунейм тетми темытми 
къыфIэмыIуэху хуэдэу къыкIэлъыкIуэрт. Лъапсэ, 
71. Къагъэхъейри а мэз лъапэр: - Илъэсищэ щрикъу 
махуэм Рау идохыр сэлам гуапэр, - ЖаIэ псоми 
яфIэзахуэу. «Тисей», 482. 4. (7). Зыгуэр къыщIэдзэн. 
«КIакъмакъ къэзыIэтыр бжыхьым щхьэпрыдз» 
жиIэу Елдар унафэ хуищIати, Iэюб епхъуэрти 
зауэ-банэ къэзыгъэхъейр, хьэпшыр цIыкIум ещхьу, 
Iэ лъэныкъуэкIэ иIыгъыу зы дурэш гуэрым дидзэрт. 
Мазэ ныкъуэ щхъуантIэ, 588. [Афицарым сэлэтхэм 
яжреIэ:] - Нобэрей хьэлэбэлыкъыр къэзыгъэхъеям 
махуищкIэ шхын пщтыр ирамытыну къуэды 
тызолъхьэ! Хъуэпсэгъуэ нур, 175. Пэжыр жыпIэмэ, 
езы Нартыху къулыкъущIэкъуу щымыту, нэхъ 
тегушхуауэ Iуэхум и ужь итыгъатэмэ, зыгуэрхэри 
хузэфIэкIыну къыщIэкIынт, ауэ «къомыгъэхъей 
абы хуэдэ Iуэху» жиIэу лIыщхьэу щIыр щыпачым 
хэлIыфIыхьа Микоян щыжиIэм, Нартыхум 
зиущэхужащ, къытхуэнам зридгъэкъум нэхъыфIщ 
жыхуиIэу. Лъапсэ, 83.

КЪЭГЪЭХЪУЖЫН (къегъэхъуж) лъэI. (2). 
Къэгъэпсэужын. Урарэ «тобэ-тобэ-тобэ, лIари 
къигъэхъужыни а музычэм» жиIэри и жьэпкъ 
гъурым Iэ дилъэжырт. Мазэ ныкъуэ щхъуантIэ, 
576. – СылIауэ сыкъагъэхъужауэ къэлъытэ, - жиIэрт 
Хьэбибэ, къыщыщIар зыгуэрым хуиIуатэмэ. Нал 
къута, 234.

КЪЭГЪЭХЪУН (къегъэхъу) лъэI. (14). 1. (12). 
Зыгуэр зыгуэрым зригъэужьын, хэгъэхъуэн. Дыгъэ 
нэбзий дахэри, Уареда, Уи лъэрыгъым теIэбэу, Уареда, 
узэIэбым псэ хэплъхьэу, Уареда, Си щIалэр Тхьэм 
укъигъэхъуи, Уареда. Гущэкъу уэрэд. «Щхьэлыкъуэ», 
389. Жыг хэсари гъатхэ къэскIэ Къимыгъэхъууи 
къимыгъанэ. – Мис апхуэдэ малъхъэу сиIэм 
Сигу зэгъэнут, - жеIэ нанэм. Колхоз шыгъажэм. 
«Партыр ди пашэу», 41. Абы хуэдэш къагъэхъун 
щхьэкIэ пасэрейхэр Iэджэм егупсысащ: тхьэм ещIэ, 
ирагъэшха мэкъум дыгъэ темыпсэу ягъэгъущрэт, 
нарзаныпс ирагъафэрэт, уеблэмэ жэмышэ 
щрагъафи къэхъуагъэнщ. Нал къута, 265. 2. (1). 
Зыгуэр къэгъэунэхун, дунейм къытегъэхьэн. Езыри 
[Анка] мыр сыту псэущхьэ дахэу Алыхьу тэхьалам 
къигъэхъуа жыпIэу къабзэт, удимыхьэхыну Iэмал 
имыIэу. Анка, 382. 

◊ Хьэлэбэлыкъ къэгъэхъун (1). Еплъ 

хьэлэбэлыкъ. 
КЪЭГЪЭЧЭН (къегъачэ) лъэI. (3). 1. (2). 

Зыгуэрым зыгуэр зэгуиудын, игъэжын; пхъашэ 
ищIын, ипхъэхын. Iэхъуэри къыдыхьэжрэ жэмхэр 
хуэмыпIащIэу, щхьэж и куэбжэ бжэн лъакъуэ, 
жыхуаIэу, къафIэIуэху щымыIэу, шэм шхуэлыр 
къигъэчэным хуэдэу къэкIуэжырт. КIапсэ кIапэ, 
5. Хъыджэбз фIыцIэ къуэгъу цIыкIут, и щхьэц 
икъухьам и щхьэр хэлъу мафIэр къыщIэна хуэдэ: 
и нэкIущхьэ дахитIым уецырхъым, уи Iэпэр 
къисын хуэдэ, пщIэнтIэпсыр ткIуэпс зырызу 
къытрипхъауэ, и Iупэ плъыжьыбзэри мафIэм 
къигъэчащ жыуигъэIэну, сымаджэм зимыщIэжу 
хэлът, анализхэм къызэрагъэлъагъуэмкIэ, и лъым 
сепсис зэрыхэлъым шэч къытепхьэ хъунутэкъым. 
Лъапсэ, 10. 2. (1). къызэр. Зыгуэр гъэбэмпIэн. 
Сыту жыпIэмэ, Инал зыгуэр къигъачэмэ, 
тезылъэщIэфынур, зэзыгъэзэхуэфынур арат 
[Мэтхъэныр]. Мазэ ныкъуэ щхъуантIэ, 530. 

КЪЭГЪЭШЭРЫУЭН (къегъэшэрыуэ) лъэI. 
(1). Зыгуэр хуэIэзэу къэгъэсэпэпын. [Дэфэрэдж:] 
Иджы абы хуэдиз зи дахагъэу природэм и IэщIагъэ 
къабзэм скальпелькIэ зэIызгъэхьэн хуейщ, сIыгъ 
сэр къэзгъэшэрыуэу зэгуэзбзыкIыну си мурадым си 
нитIыр тызоубыдэ. Лъапсэ, 20.

КЪЭГЪЭШЫН I (къегъэш) лъэI. (6). ЗанщIэ 
гуэр къуаншэ щIын. Къыпхуэгъэшынкъым чыр 
жыг хъуамэ, Уигу иримыхькъэ – къыхэчыж. Си 
усэ. «Вагъуэ махуэ», 358. Хуэсакъыпэурэ хьэжыр 
къехырт, Iумылым къигъэша къуацэ-чыцэр 
иIыгъыурэ. Хъуэпсэгъуэ нур, 81. И кIэ къуацэр 

КЪЭГЪЭШЫН II (къегъэш) лъэI. (5). 
ЛъэныкъуэкIэ унэтIын, дэдзыхын. Гъуэгур 
бгъузэщ, къэбгъэшу бгъэзэжи хъуркъым, зыкъомрэ 
щIыбагъкIэ уимыкIуэтауэ. Нал къута, 299. Мывэ 
хуэзэм къимыгъэшу, Ар [псыкъелъэр] бгы уардэм 
къолъэ занщIэу, Батэкъутэр къуэм щигъэшу 
Къолъэ, щIылъэм къыхуэпIащIэу. Псыкъелъэ. 
«Партыр ди пашэу», 93. Вагъэмбэкъум дэтыр 
зэрыдэту и фочыр къыщиIэтым, шур къауэри 
кIэщIу къигъэшу щIэпхъуэжыну арати, гъукIэр 
и фочымкIэ мо шым зытезыгъащIэу зи пхэр 
къэзыгъэтIеям еуэри езыр щIэтIысыкIыжащ, 
фочыр щIэгъэкъуауэ. Лъапсэ, 106.

КЪЭГЪЭШЫНЭН (къегъэшынэ) лъэI. 3). 1. 
(2). Зыгуэрым шынэ зэхегъэщIэн, гъэпIейтеин. 
А бжэндэхъум Нурхьэлий къигъэшынат: бгъэ 
фIыцIэшхуэ къытеуа къыфIэщIри къэмэх пэтащ. 
Хъуэпсэгъуэ нур, 230. Лу къэзыгъэшына урысым 
Астемыр IэплIэшхуэ хуищIащ. Хъуэпсэгъуэ нур, 
200. 2. (1). Зыгуэрым тегузэвыхьын. [Лу Астемыр 
жреIэ:] [ЦIыкIухэм] Я ролыр псоми ящIэ, Лусанэу 
джэгунур Тинэщи, а зым дыкъегъэшынэ. Мазэ 
ныкъуэ щхъуантIэ, 629.

КЪЭГЪЭШЫПIЭ (4). ЕуэкIыпIэ, гъэзапIэ. 
ДжабэмкIэ уплъэмэ къэгъэшыпIэ задэхэм 
деж адэкIэ-мыдэкIэ иригъэщIу машинэ къох. 
Щынэхужьыкъуэ, 66. Гъуэгу къэгъэшыпIэ къэс 
лIитI-лIищ Бахъуэм тригъэувауэ тетт, цIыхум 

къулейсызыгъэ къащымыщIын щхьэкIэ. Нал 
къута, 298. А унэм цIыхур щызэхэзекIуэу зыгуэр 
зэрыщекIуэкIыр къызэрыпщIэн щыIэкъым, 
милицэ машинэу зи щхьэм уэздыгъэ щIыху тетыр 
къэгъэшыпIэм деж щыту плъагъумэ фIэкIа, 
машинэр здэщытым уфIэкIыу адэкIэ укIуэнуми, 
уагъэкIуэнукъым. Лъапсэ, 78. 

КЪЭГЪЭЩТЭН (къегъащтэ) лъэI. (8). Зыгуэр 
къэгъэскIэн, гъэшынэн. Дадий ву макъым 
къегъащтэ, Къэхъуар имыщIэу щолъэтри 
Щхьэгъубжэм доплъыр, мэдаIуэ. «Адэ», 131. 
Гъунэгъу фызхэм мафIэр яфIэIуэхужтэкъым, 
мафIэм исынри исат, унащхьэр къеухри мафIэри, 
Iугъуэри, хъуаскIэри зэхэту дрихуеят, цIыхур 
къигъащтэу, мафIэ бзийм хьэблэр къагъэнэху 
жыпIэнт, къуалэбзу зи тIысыжыгъуэ хъуар гузавэу 
зэрызехьэрт. ГущIэгъу, 424-425. [Лу:] Зэрыхъуу 
хъунщ, Сосрыкъуэ сиубэрэжьми среубэрэжь, 
сщIэр жысIэнщ, пцIы лъэпкъ хэмылъу, жиIэу и 
жьэр зэтриха къудейуэ, зыгуэр укъигъащтэу 
къэуащ, щхьэгъубжэ абджыр игъэлъалъэу. 
Мазэ ныкъуэ щхъуантIэ, 624.

КЪЭГЪЭЩIЭН (къегъащIэ) лъэI. (34). 
Къэпсэун, дунейм тетын; зэман гуэр дунейм 
утету ехьэкIын. Пэжу, Жыраслъэн илъэс плIыщI 
къигъэщIам IэпэкIэ еIусатэкъым уи бели, уи 
пхъэIэщи, зы хьэгъуэлIыгъуи блигъэкIакъым ар 
хэмыту, хьэгъуэлIыгъуэр къыщыхъуа унагъуэр игу 
ирихьу щытмэ. Хъуэпсэгъуэ нур, 85. [Къыдырым:] 
Жэщым нэху дыкъекIамэ, догуфIэ: дамычатхъэу 
иджыри зы махуэ къэдгъэщIащ, жыдоIэри. Кхъухь 
пхэнж, 502. Махуэр блокIыр напIэзыпIэу, илъэсищэ 
къэбгъэщIэнщ, Упсэуным IэфIу щIэлъыр Зэ упсэукIи 
къыумыщIэн. Махуэр блокIыр напIэзыпIэу. 
«Вагъуэ махуэ», 315. 

◊ КъигъэщIэнур къигъэщIащ (2). И лIэгъуэр 
къэсащ. – [Аннэ Павловнэ Дэфэрэдж жреIэ:] 
Зэхэпхащ жаIар. ЦIыхубзым къигъэщIэнур 
къигъэщIамэ, дэ сыт хуэтщIэжыфын? Лъапсэ, 
11. Абы [Сэлимэ] къигъэщIэнур къигъэщIащ жаIэу 
арат псоми зытращIыхьыр. Лъапсэ, 10. 

КЪЭГЪЭЩIЭХЪУН (къегъэщIэхъу) лъэI. (6). 
Зыгуэрым и лъэIу хуэмыщIэн. ЩIыхуэр итыжыну 
[Мариам] и пхъур щIигъэкIуари гурыIуэгъуэт: и 
адэр хьэжыгъэ, дагъэ сыт жаIэу тыкуэнтесым 
деж кIуэмэ, IэнэщIу къагъэзэжырт, Назифэ кIуэрэ 
хъыджэбз дахэ дыдэ цIыкIум тхьэмыщкIафэ 
Iей зытригъауэрэ и щхьэр къимыIэту елъэIумэ, 
зи щIыхуэ ятелъым фIэгуэныхь хъурти, 
къигъэщIэхъуртэкъым, зэрелъэIуа псори 
къримытми, и ныкъуэр къритырт. Лэчымэ, 391. 
[Мэзхъумэм] Лауреат севгъэщI жиIэмэ, лауреат 
ящIынущ, си сурэт «Огонекым» итыну сыхуейщ 
жиIэмэ, къагъэщIэхъунукъым, уеблэмэ лIы зыукIа 
ягъэтIысамэ, къэвутIыпщыж жиIэмэ, абы хуэдэ 
Iуэхутхьэбзи къыхуащIэфынущ. Лъапсэ, 70. 
Мэлыхъуэм къагъэщIэхъуакъым – хьэжыгъэ къэп 
ныкъуэ къратащ, ахъшэ жиIати – Iахыни жыжьэу 
ядакъым. Нал къута, 272.

КЪЭГЪЭЩIЕИН (къегъэщIей) лъэI. 1). Зыгуэр 
уздэщытымкIэ къэгъэшын. Мэзым къыхэIукIым 

зэрыжиIа дыдэм хуэдэу, модрейри щыхьым 
и пхэмкIэ бгъэдыхьэри, и щхьэри къиубыду 
къигъэщIеин и гугъати, щыхьым зыкъигъазэри 
щакIуэр къыхыфIихуащ, арщхьэкIэ сэм къиуIауэ 
щыхьымрэ щакIуэмрэ бжьэцу зэрызохьэ, тIуми 
лъыпсыр къапыжу, ятIэ защIэ хъуауэ. Лъапсэ, 72.

КЪЭГЪЭЩIЫН (къегъэщI) лъэI. (10). 
Къызэгъэпэщын, щIын, дунейм къытегъэхьэн. 
[Абу-Деруиш банкым и тхьэмадэм жреIэ:] Сэ 
мэжджыт сощI, Алыхьу дыкъэзыгъэщIам уи 
къарум къимыхьа ахъшэкIэ мэжджыт хуэпщIмэ, 
къабыл ищIынукъым. Кхъэлэгъунэ, 377. Сэ цIыху 
дыдэр къэзгъэщIащи, ТIэкIу фи нэIэ къыстевгъэт. 
Дыгъэр къепсмэ, ди нэ ди псэщ. «Батырыбжьэ», 69. 
Гуэгушым укъигъэщIа уэ? – жиIэри Залымджэрий, 
и чэфыр губжьым щхьэщихуауэ, фызыжьым нэхъ 
гъунэгъу зыхуищIащ. Хъуэпсэгъуэ нур, 104. 

КЪЭГЪЭIУЭЩХЪУН (къегъэIуэщхъу) лъэI. 
(1). Зыгуэрым щэху гуэр гъэбэлэрыгъауэ 
къегъэIуэтэн. [ЩIалэхэм Бэлацэ жраIэ:] Зыгуэрым 

КЪЭГЪЫН (къогъ) лъэмыI. 7). Къыщиуду 
гъын, гъуэгъын. КъищIэнущ си анэм Хъыбару 
хуэпхьар, Игу махэм хыхьэнщи, Ар щэхуу 
къэгъынщ, Iэ гъуркIэ и нэпсыр ИлъэщIу, пыхьэнщ. 
ЗэныбжьэгъуитI. «Шум и гъуэгу», 34. – А 
тхьэмыщкIэжь мыгъуэ, уи закъуэ дыдэ мыгъуи, зи 
закъуэр Алыхьыращ, - жиIэу Гунэуэс бжэщхьэIум 
зэребакъуэу, Дисэ и гур къызэфIэнэри къэгъащ, 
гущIэгъу къыхуэзыщIын къэкIуауэ илъагъути. 
ГущIэгъу, 421. Къуршым къагъари псышхуэ уэрщи, 
УэрэдкIэ мэзым къадокIуатэ. Пшагъуэ гуэрэныр 
щIакIуэ псыфу. «Батырыбжьэ», 39.

КЪЭГЪУЭГЫН (къогъуэг) лъэмыI. (1). Гъыну 
къыщIэдзэн. Хьэбибэ и псалъэр и гум щIыхьэжри 
къэгъуэгащ. Нал къута, 224. 

КЪЭГЪУЭГУРЫКIУЭН (къогъуэгурыкIуэ) 
лъэмыI. (8). 1. (7). Псэун, дунейм тетын, гъащIэр 
ехьэкIын, зыгуэрурэ къекIуэкIын. [Дэфэрэдж:] 
ГъэщIэгъуэнкъэ, Петербург къалэм дэса Пушкиным 
адыгэм я псэукIам нэхъыбэ хищIыкIыу къыщIэкIащ 
сэ хэкум ису къэгъуэгурыкIуам нэхърэ. Лъапсэ, 7. 
Нэхъыжьхэм ящыщ гуэри щIэупщIат: - Ярэби, 
Алий, илъэс минихкIэ къэгъуэгурыкIуа лъэпкъым 
тхыгъэ гуэр ямыIауэ пIэрэ? Зи лъэрыгъыпс тIыгъа, 
529. [Бекъан и гъусэхэм яжреIэ:] ИгъащIэми 
дызэгъунэгъуу дыкъогъуэгурыкIуэ. Нал къута, 
269. 2. (1). Хабзэу къекIуэкIын. Ижь-ижьыжкIэ 
къогъуэгурыкIуэ хабзэшхуэу щIопщакIуэ жыхуаIэр. 
Лъапсэ, 28. 

КЪЭГЪУЭЛЪЫН (къогъуэлъ) лъэмыI. 
(1). Щылъ щытыкIэм ихьэн, зыгъэукIуриин. 
[Алыджыкъуэ:] Мы къэгъуэлъам мурад гуэр 
иIэу пIэрэ, жыхуиIэу цIыхубзыр къызэжьэу зы 
тэлайкIэ хэлъащ, зимыгъэхъейуэ, сэ зызущэхуауэ 
сыщIыщылъыр къыгурымыIуэу си дежкIэ 
зыкъыщигъазэм, сэшхуэм къеIусэри занщIэу 
къэскIащ: - Мыр сыт? МелыIыч, 443.

КЪЭГЪУЭТЫГЪУАФIЭ (3). плъыф. Тыншу 
къыпIэрыхьэ зыгуэр. [Хьэбибэ:] [Якъуб 
и гупыр] КIуамэ, жыжьэкъым здэкIуар – 

къэгъуэтыгъуэфIэжщ. Нал къута, 225. Иджы 
тIури [Хьэжбарэрэ Къазийрэ] къехыжауэ тIуащIэ 
уэтэрым тесщи къэгъуэтыгъуафIэщ. Нэгъуху, 21. 

КЪЭГЪУЭТЫГЪУЕЙ (8). плъыф. Зыгуэр 
зыIэрагъэхьэнум, къалъыхъуэнум гугъуехь 
пыщIауэ щытын. Рахьим ахъшэ и мащIэтэкъыми 
ари къэгъуэтыгъуейтэкъым. Хъуэпсэгъуэ нур, 
142. СурэтымкIэ узыхуей удзыр къэгъуэтыгъуейт. 
Щынэхужьыкъуэ, 62. Абы нэхъей жэщри кIыфI 
дыдэщи, [Локотош] мотоциклыр щигъэпщкIуа 
Iуащхьэр къэгъуэтыгъуейщ. Нал къута, 245.

КЪЭГЪУЭТЫЖЫН (къегъуэтыж) лъэI. (38). 
ЗыIэрыгъэхьэжын, къэлъыхъуэжын. Бекъан и 
пхъэ лъакъуитIыр зэбгрыхуарэ имыгъуэтыжу 
жыхафэгум зепщыпщэу телъу щилъагъум, и 
фызыр цыджану къызэкIуэкIащ: - Сыт лIыжь 
делэм пщIэр? Къалэн, 431. ЛIыр унэм щIэкIащ 
и фызыр къигъуэтыжыну, хьэщIэр мэгузавэри 
пIэм хэзагъэркъым. ВитI, 416. Нэхущым дежым 
зэщIотаджэ [къуажэр], Щхьэж и IэнатIэ 
къегъуэтыж. Сыжейми, си нэр зэтесхами… 
«Щхьэлыкъуэ», 382.

КЪЭГЪУЭТЫН (къегъуэт) лъэI. (240). 1. 
(234). Зыгуэр зыIэрыгъэхьэн, къэлъыхъуэн, 
къэхутэн. Зым и кIэрахъуэр шэщым щIэлът, 
шы Iэпслъэпсым хэлъу, адрейм пщэфIапIэм 
гъэтIылъыпIэ къыщигъуэтауэ щиIыгът, ещанэм 
унащхьэр къэнжалти, уэшхыпс къызэрежэх 
бжьамийм и кIуэцIым е клубым суфлер зэрыс 
кумбым илъу зэрихьэрт. Зи лъэрыгъыпс тIыгъа, 
531. [БырмамытI:] Ещанэу: палестинхэри 
губгъуэрысхэри хуиту къалэм къыдыхьэ хъууэ, 
дэкIыж хъууэ, лэжьапIэ къэзыгъуэту IэнатIэ 
Iуувэми зылI зэран хуэмыхъуу, фызэдэпсэунщ. 
ХьэщIэ лъапIэ, 407. Сыт IэфIыкIэ къигъуэтами И 
хъуржыным ирилъхьауэ, Шхыну сыти къратами 
Пщащэ цIыкIум хуихъумауэ, Iэхъуэм къехур 
бжэн Iэхъушэр, Къехьыр щIалэм и шхын хъушэр. 
«Тисей», 495. 2. (3). ГъэщIэгъуэныгъэ наклоненэм 
и блэкIа зэман формэм иту къагъэсэбэп, зыгуэр 
зэрафIэмыкъабылыр е зыгуэр зэрафIэауаныр 
къагъэлъэгъуэн папщIэ. [Бэлацэ Дисэ жреIэ:] - ЛIо, 
лафкIэтет Рахьимыжьыр ара малъхъэ пщIынур! 
Къэбгъуэтам, уэлэхьи, малъхьэ. Хъуэпсэгъуэ нур, 
138. [Хьэбибэ Апчарэ жреIэ:] – Лъакъуэрыгъажэ шу! 
Аракъэ [Чокэ] и пэри и кIэри! Алыхь, къэбгъуэтам! 
Щынэхужьыкъуэ, 24.

◊ Акъыл къэгъуэтын (1). Еплъ акъыл. Iэмал 
къэгъуэтын (2). Еплъ Iэмал. 

КЪЭДАБЭ (3). ЩэкI Iув, цы кIэщI щабэ тету. 
Дэфэрэдж зыхуейуэ хъуам ущIэмыупщIэ: зэмыфэгъуу 
шылэ, кIыщмыр, дарий моф, къэдабэ, дыщэ Iуданэ 
– Iэджэ мэхъу, езыри хэдыкIынкIэ, уагъэ щэнкIэ 
ахъырзэманщ, арщхьэкIэ гъунэгъу хъыджэбз, фыз, сэ 
сщIэрэ нэхъ зыхущIыхьэну хьэблэм дэсыр, щIыхьэху 
ищIри, щхьэж сыт хузэфIэкIынуми псоми унафэ 
зырыз яхуищIащ, езыр щIыхьэху ищIа цIыхубзхэм 
яхуопщафIэ, егъашхэ, зэзэмызэ къыдэхуэмэ, нэхъ 
щIыгъуей гуэр ещI. Лъапсэ, 115. Думэсарэ и щIыIур 
зытеда къэдабэ плъыжьыр зэхэчэтхъамэ, хъунт. 
Хъуэпсэгъуэ нур, 250. 

КЪЭДЭIУЭН (къодаIуэ) лъэмыI. (24). 

ЗыщIыпIэкIэ къыщыту, къыщысу дэIуэн. ЦIыхур 
щыму зэхэтти, Чопракъыпс и макъыр псыхъуэм 
къыдэIукIыу зэхэпхырт, бжей мэзыжь хагъуэ 
зыхидзари къэдаIуэ хуэдэт. Нал къута, 257. Ар 
[Дэфэрэдж] къотэджри пэш кIыфIым щIэсхэм 
закъыхуегъазэ: - Ей, фыкъэдаIуэт зэ. Лъапсэ, 
40. Шэджэм псыкъелъэхэр, упсалъэм, ЖамыIэу 
псалъэ, къодэIуащ. Кулиев Къайсын папщIэ. 
«Щхьэлыкъуэ», 402.

КЪЭДЫГЪУН (къедыгъу) лъэI. (18). 
Зейм имыщIэу, и нэщIыбагъкIэ зыгуэр 
зэхьэлIэн, къэгъэкIуэсэн, къэщтэн. Жыраслъэн 
якIэщIэдэIухьщ щIалэхэми, ахэр шы къадыгъуну 
зэрыкIуэр, здэкIуэр зригъэщIащ. Хъуэпсэгъуэ 
нур, 89. ГуфIэгъуэр сфIэфIми уэ бдэслъагъум, 
Гум къэздыгъуари имыдат. Сэ си гур фIыкIэ 
ныпхуэусэрт. «Мывэ хуабэ», 51. БэзэракIуэ 
фызым [и гъусэхэм яжреIэ]: А сыунэхъуащ, дыгъум 
зэрапхъуащэрэт сэ къызэдыгъуар, жиIэу магъ. 
Гъуэгуанэ, 124.

☐ Къэбдыгъуныр зы гуэныхьщи, 
пфIадыгъуныр гуэныхьищэщ 1. Зыгуэр 
пфIадыгъумэ псоми гурыщхъуэ яхубощI, абыкIэ 
гуэныхьышхуэ къэпхьу. АрщхьэкIэ «къэбдыгъуныр 
зы гуэныхьщи, пфIадыгъуныр гуэныхьищэщ» 
щIыжаIар удыгъуэныр гуэныхьщ, ауэ пфIадыгъумэ, 
гуэныхьищэ къыбохь, сыту жыпIэмэ цIыхуищэм 
лажьэ ямыIэу гурыщхъуэ яхубощI. МелыIыч, 460.

КЪЭДЫХЬЭШХЫН (къодыхьэшх) лъэмыI. 
(4). Къыщиуду дыхьэшхын. [Дэфэрэдж:] 
Сэ сызыщыгугъа, мыр къыщыщIэкIа – шурэ 
лъэсрэ я зэхуакущ, арщхьэкIэ мо прокурору 
зыкъызыфIэщIыжа цIыхубзым сеплъри занщIэу 
сыкъэдыхьэшхащ. Лъапсэ, 24. [Алыджыкъуэ:] Мо 
пхъэ къутар здэщылъым деж зызгъэукIуриймэ 
зэфIэкIакъэ? – щыжысIэм, цIыхубзыр къыщиудри 
къэдыхьэшхащ: - Бжэ къуагъми? МелыIыч, 442.

КЪЭДЖЭГУХЬЫН (къеджэгухь) лъэI. (1). 
КъызэхэкIухьын. И хьэр и лъэпагъыу Хэти 
щIалэр пщIыхь, нэхущвагъуэм пщIыпщIу Уафэр 
къеджэгухь. ЦIыхухъу. «Мывэ хуабэ», 39.

КЪЭДЖЭДЭЖЫН (къоджэдэж) лъэмыI. (6). 
къызэр. КъекIуэлIэжын, къэгъэзэжын. Мэчэ-
Мэдинэ нэс джадэу къэджэдэжа и къуэшыжьым 
ещхьу езыми [Нурхьэлий] къикIухьыну мурад 
ищIати, еуэри ежьащ. Хъуэпсэгъуэ нур, 136. 
Нурхьэлий мащIэрэ къэта, къигъэзэжати, 
къыхэхъуаи сыти щымыIэу къэджэдэжащ. 
Хъуэпсэгъуэ нур, 198. [Мариам и пхъум жреIэ:] 
УзэхэфыщIэжауэ укъэджэдэжай! Лэчымэ, 394.

КЪЭДЖЭДЭН (къоджадэ) лъэмыI. (4). 
къызэр. КъэкIуэн. Фызыжьыр жьындуужь хуэдэ 
мыбы къыщIэджэдар Мэсхьудрэ Мусэ и фыз 
дахэмрэ захуигъэзэну арат. Хъуэпсэгъуэ нур, 
206. [Алыджыкъуэ:] ЛIым и нэкIур зэщIэкIэжат, и 
пэшхуэри пыущхъуэнтIыкIат, и нэ фIыцIэшхуитIым 
сыщIэплъэмэ, «емынэм укъихуа – мыбы нэс щхьэ 
укъэджэда?» МелыIыч, 450.

КЪЭДЖЭДЫХЬЫН (къеджэдыхь) лъэмыI. 
(28). къызэр. Хьэулеин, Iуэхуншэу къэкIухьын. Пшэ 

тIэкIуи уафэм икъухьауэ ЩIым къемыплъыххэу 
къаджэдыхь, Зы уэшх Iубыгъуэ къыIухуатэм, ЩIым 
щхьэщихати телъ бэлыхь. Уи уэгъуи жьапщи 
зэхыхьащи. «Батырыбжьэ», 60. [Абу-Деруиш:] 
Хэкур дыбгынащи, дэнэ увыIэпIэ тхуэхъуну 
пIэрэ жыдоIэри дуней хъурейр къыдоджэдыхь. 
Кхъэлэгъунэ, 375. Ауэрэ жэщ къыщытехъуапэм 
гуэщыжь уэрамым къытету щилъагъум, «хамэ 
къуажэ къэзджэдыхьу сыдэмыту, мы гуэщым 
нэху щызгъэщынщи, пщэдей жьыуэ аргуэру 
сылъыхъуэнщ», жиIэри Дуду гуэщым щIыхьэри 
плIанэпэм деж хьэуазэ тIэкIу зыгуэр тепхъуауэ 
дэлъу гу щылъитэм кIуэри гъуэлъащ. ВитI, 415.

КЪЭДЖЭЛЭН (къоджалэ) лъэмыI. (1). 
КъэукIуриин, къызэфIэщэхэн. ГъукIэр къещIэщ-
нещIэри щIыбагъкIэ къэджэлащ, и щхьэ 
куцIыр абы и пэм ита Мухьэрбий ириупцIауэ. 
Хъуэпсэгъуэ нур, 294.

КЪЭДЖЭН (къоджэ) лъэмыI. (34). 1. (32). 
КъэкIиин, зыгуэрым и цIэр жыпIэурэ, укъегуоун. 
[Алыджыкъуэ:] Мылицэм я унэм сыфIэкIа 
къудейуэ, зы мылицэ гуэр дэкIуеипIэ тIэкIум 
тету къэджащ: – Ей, зэ умыпIащIэт! МелыIыч, 
459. Ди мэз лъапэр нэм щIоувэ, Щыхь къызэджэу 
зэм къысфIощIыр, Бжэн слъэгъуамэ ещхь ди 
бжэным – Дэ ди Iэщым япызощIыр. Унэм уикIрэ 
къэбгъэзэжмэ… «Вагъуэ махуэ», 372. Махуэ 
дэкIа, махуитI дэкIа – Iурарэ пщэдджыжьым 
жьыуэ цIыхухъу макъ зэхех къаджэу. Къалэн, 
433. 2. (2). Къыхуеджэн, къыхузэщIэгъэтэджэн. 
[Линэ:] Къалэн лъапIэр Родинэм хуэсщIэну Сэ 
Дзэ Плъыжьыр нобэ къызэджащ. Линэ. «Бгы 
лъапэхэм деж», 79.

КЪЭДЗЫЖЫН (къедзыж) лъэI. (1). Зыгуэр 
къыздикIамкIэ гъэкIуэжын, утIыпщыжын. 
[Локотош:] Ауэ Сталинградыр къащтэрэ – абы 
щызэуа дзэр мыбыкIэ къадзыжынщи, мис ар ди 
лIыгъэ зэхэгъэкIыпIэщ. Нал къута, 256.

КЪЭДЗЫН (къедз) лъэI. (1). ЩIым емыIусэу 
зыгуэр къэутIыпщын, къыхыфIэдзэн. Мухьэмэд 
бегъымбарым и сыным теIэбэри и щхьэ хужиIэж 
хуэдэу: - Ей, си ныбжьэгъуфI, уэ мыбы ущIэзыхуам 
сэри мафIэ къызадзу сагъэс пэтащ, - жиIащ 
[Къэрэмырзэ]. Лыгъэ, 414. Щхьэщытщ цIыкIу 
джэгухэм ажалыр, Ар уфэразэу къокIуэкI, Уэгум 
бий бзаджэр щокъуалэр, Къидзыну бомбэр 
къоплъэкI. Уэрщ, зауэлI хахуэ. «Шум и гъуэгу», 21.

КЪЭДЗЫХЭН (къодзыхэ) лъэмыI. (2). 
Къэгумэхэн, къэлэнджэн. ПщафIэр къэдзыхати, 
и гур къызэрыгъуэтыжащ. Хъуэпсэгъуэ нур, 
174. Апчарэ къэдзыхауэ зыкъуигъэщIэнутэкъым 
[жэмышхэм яжреIэ]: - Щхьэ фыкъегъыхыу 
фызыхэт? Щынэхужьыкъуэ, 56.

КЪЭЕТЭН (мэятэ) лъэмыI. 1). КъызэрыкIын. 
Хыр къэетащи а кхъухьыр Гущэу щIеупскIэр гурыму, 
Хэкур зыхъумэм зеплъыхьыр Iулъу нэрыплъэр 
мычэму. Толъкъун. «Бгы лъапэхэм деж», 111.

КЪЭЖЭН (къожэ) лъэмыI. (50). 1. (27). 
ЖэрыгъэкIэ къэкIуэн. Данэ цIыкIу пэнцIывкIэ 
щIехуэ жыпIэну, и Iэ цIыкIуитIыр иIэтауэ къожэ. 
Щынэхужьыкъуэ, 58. Ар [Исуф] къэтэджыжыху, 

зэадэзэпхъур уэрамым къыдэхутауэ къожэ. 
Лэчымэ, 397. Думэсарэ къэуIэбжьауэ унэм 
къыщIэжмэ – Саримэ и фэр пыкIрэ и нитIыр 
къихуу къожэ: - Быбэ! Хъуэпсэгъуэ нур, 137. 2. 
(6). ЗыгуэркIэ псынщIэу къэкIуэн. ЩIалэхэм 
тешанкIэ къажэу щалъагъум, кIэщIу къагъэзэжауэ 
лъэныкъуэ зрагъэзырт. Хъуэпсэгъуэ нур, 102. 
Махуэ енкIэ шур къэжауэ, А иныжьри езэшауэ, 
Шум аргуэру къылъэщIохьэ, КъыщыщIари и гум 
щIохьэ. «Елбэздыкъуэ», 18. Адэ жыжьэу сабэ 
къэхъеящ, плъэмэ, машинэ цIыкIу къожэ «форд» 
жыхуаIэм хуэдэу. Мазэ ныкъуэ щхъуантIэ, 559. 3. 
(16). Къежэхын, къэкIуэн (псыр). Къажэ, къажэ, 
псыIэрышэ, Къурш сэламыр къытхуэзыхь, Жыгей 
мэзхэр зыгъэбжьыфIэу Мывэ нэпкъым ящымысхь. 
Къажэ, къажэ, псыIэрышэ. «Батырыбжьэ», 48. 
Хъыджэбзищи псыхьэ къакIуэм, Псыуэ къажэр 
яхьыфынщ. Псынэдахэ. «Вагъуэ махуэ», 347. Псы 
цIыкIур гъэмахуэм къуэм дэзу къажэрт Чопракъ 
къыхэжу. Щынэхужьыкъуэ, 33.

◊ [И гурыIупс къэжэн (2). Еплъ гурыIупс.  
КЪЭЖЭПХЪЫН (къожэпхъ) лъэмыI. (2). зэхь. 

1. (1). Зиужьын, нэхъ быдэ хъун. «Къэжэпхъащ 
иджы», - [бабыщ анэм] щыжиIэм, и шыр цIыкIухэр 
джэдэщым къыщIишри хадапхэм иж псыIэрышэм 
ишащ, я нэгу зригъэужьыну, есыкIэ яригъэщIэну. 
Бабыщыкъуэ адакъэпщ, 478. 2. (1). Нэхъ 
балигъ хъун, сабиигъуэм къикIын. Хъыджэбз 
цIыкIуитIым нэхъыжьыр IэпцIанэ-лъэпцIанэ 
цIыкIу мыгъуэми, къэжэпхъащ, Iэпыдзлъэпыдзу и 
анэм иIэщ. Къалэн, 427. 

КЪЭЖЭР (6). 1. (5). Ираным нэхъыбэу щыпсэу 
лъэпкъ, а лъэпкъым щыщ цIыху. Абдул адыгэбзэ 
дахэ-дахэу ищIэртэкъым къэжэр лъэпкъти, ауэ 
тыншу къыгурыIуэрт, унэм щIыхьэу хъыджэбз 
дахэ дыдэ цIыкIу и IэплIэм илъу къыщIихын 
зэрыхуейри, зыри жимыIэу ежьащ. Хъуэпсэгъуэ 
нур, 143. Рахьим зымыцIыху къуажэм дэстэкъым, 
игъащIэм лафкIэтету ялъагъу, лъэпкъкIэ 
къэжэрми, адыгэбзэ тIэкIу ещIэ, муслъымэнщ, 
жьакIэ фIыцIэ папцIэ иIэу, пащIэ кIыри, адыгэ 
пащIэм ещхьу, зэрехьэ, и ныбжькIэ хэкIуэтащ, 
илъэс щэ ныкъуэм нос, итIани фызи быни имыIэу 
мэпсэу. Хъуэпсэгъуэ нур, 128. 2. (1). плъыф. мыхь. 
Къэжэрым еин. Хьэрыпышым и IэкIуэлъэкIуагъэ 
хэлът, къэжэрышым хуэдэуи жыджэрт. 
Нал къута, 265.

КЪЭЖЫХЬЫН I (къежыхь) лъэмыI. (39). 1. 
(36). ЖэрыгъэкIэ къэкIухьын, зэхэзежэн. Джалэу-
къэтэджыжу джэджьей цIыкIухэр къиубыдын и 
гугъэу къежыхь [Данэ]. Щынэхужьыкъуэ, 59. Лу 
сымэ Жыраслъэнхэ я пщIантIэм щызэрызехьэу 
гуащэм къилъагъумэ, гъумэтIымэрт, плъагъурэ я 
гъуамэхэр, урыс гъуэншэдж ящыгъыу къажыхьыр, 
адыгэ щыгъын зэрапэсыжыркъым, жиIэрт. Мазэ 
ныкъуэ щхъуантIэ, 629. Ахьмэд старшинэу 
увати Къижыхьт, гузавэт, щIэупщIэрт, Шыр 
зыдэкIуари имыщIэт. «Адэ», 138. 2. (3). Зыгуэрым 
ису кIуэн. Риммэ [Илэ зыхуигъазэу]: Жэщми 
махуэми маршынэ цIыкIум уису къыбожыхь. 
Гъуэгуанэ, 116. ЕуэкIыпIэм щымышынэу А 

хъыджэбзым, мес, къежыхь, Адыгэпхъур исщ 
машинэм, И лэжьыгъэм пылъу щIыхь. Хъыджэбз 
шофер. «ЩIалэгъуэ щIыналъэ», 46. 

КЪЭЖЫХЬЫН II (къежыхь) лъэI. (4). Зыгуэрым 
къежэкIын, ихъуреягъкIэ жэрыжэкIэ къэкIухьын. 
Стадионышхуэр хъурейуэ НыбжьыщIэ жэрхэм 
къажыхьыр, Яхь эстафетэр зэпеуэу, Хохъуэ 
зыхьыфым и щIыхьыр. Эстафетэ. «Партыр ди 
пашэу», 11. Пхъэ куэд паупщIрэ мафIэшхуэ ящIмэ, 
щIалэ цIыкIум мафIэм и хъуреягъкIэ къежыхь, 
мэзым пхъэ гъур къыщIелъэф, мафIэм тредзэ. 
Лъапсэ, 101.

КЪЭЖЫХЬЫННИЖЫХЬЫН (къежыхь-
нежыхь) лъэмыI. (3). АдэкIэ-мыдэкIэ жэн, 
зэхэзежэн. Псым есу теса бабыщ быныр я шхэгъуэ 
къэсрэ псым къыхэкIыжмэ, къизыша адакъэр 
гузавэу псы Iуфэм Iутщ, къижыхь-нижыхьу. 
Бабыщыкъуэ адакъэпщ, 489. Тембот и унафэкIэ 
щIалэ цIыкIухэр жыгым дэпщейрти къудамэ 
зырызхэм тесу зэрыгъэкIийрт, жыг щIагъым 
Долэт къижыхь-нижыхьу, башкIэ жыгым дэуейуэ. 
Хъуэпсэгъуэ нур, 244.

КЪЭЖЬЭРЭЖЬЭН (къожьэражьэ) лъэмыI. 
(1). Нур, бзий къыпихыу блэн. Дыгъэ жыпIамэ, 
къожьэражьэ, Уэшх ухуэныкъуэ – къешх щихабзэм 
Къуалэбзу Iэджи мылъэтэф. Си хэку нэхъ ини 
сыту сщIын? «Щхьэлыкъуэ», 386.

КЪЭЖЬЫЖЫН (къежьыж) лъэI. (2). 1. (1). 
Пшха, ипфа сыт хуэдэхэр къэзыжьэдэгъэкIыжын, 
къомызэгъыу къигъэзэжын. [Залымджэрий Бот 
жреIэ:] Къэбжьыжынкъэ иджыпсту уэ пшхар! 
Хъуэпсэгъуэ нур, 293. 2. (1). зэхь. ЗыIэрыбгъэхьа 
зыгуэр къомызэгъын. [Залымджэрий Думэсарэ 
жреIэ:] Уи лIыр щыхъунщIа махуэм къыIэрыхьар 
нэхъыбэт, ауэ Щэрдан Берд и пащхьэм фиувэнщи, 
къэвжьыжынщ я пщIантIэм къыдэфхар. 
Хъуэпсэгъуэ нур, 290. 

КЪЭЖЬЫН (къожь) лъэмыI. (3). Пшха, ипфа 
сыт хуэдэхэм къигъэзэжын. Абы [Локотош] 
кърит хущхъуэр апхуэдизкIэ дыджти, зы Iубыгъуэ 
закъуэм укъигъэжьыну уи гур зэIигъэхьэрт. Нал 
къута, 244.

◊ [И къэжьын къэкIуэн (3). Гур къекIуэн. 
Си къэжьын къокIуэ, - жиIэри Бэтокъуэ 
[Бот зыхуигъазэу] лъэныкъуэкIэ еплъэкIащ. 
Хъуэпсэгъуэ нур, 249. [Васэ Гесиод зыхуигъазэу]: 
Слъагъумэ, си къэжьын къокIуэ а зи гугъу пщIыр 
[Тушкан]. Тепщэч къэзылъэтыхь, 162. 

КЪЭЗАКЪ (41). 1. (32). Урыс лъэпкъхэм 
ящыщ зы, Къэбэрдейм е-18-нэ лIэщIыгъуэм и 
ныкъуэм къыдэтIысхьауэ щытауэ. Ар [къэзакъхэм 
Мэмэтыр зэрыкIуэцIыкъухьар] зылъэгъуа щыIэу 
гу лъитатэкъыми, пцIы иупсащ, къэзакъхэмрэ 
Грознэм дэс рабочэхэмрэ махуищэкIэ щызэзэуам 
щыгъуэ Мэмэтыр рабочэм яхэту къэзакъым 
езэуауэ. Лъапсэ, 46. Махуэ къэс къуажэм зыгуэрхэр 
къыдотIысхьэ: къэзакъхэр зэрыIыгъыу къоIэпхъуэ, 
осетинхэри хьэблэ-хьэблэ зэрыгъэхъуу къокIуэри 
зэунэкъуэщхэр зэгъунэгъуу мэтIыс, нэхъ унэфIхэр 
зэпаубыдри къэзакъхэмрэ осетинхэмрэ щызэфIэни 
щызэзэуапи къохъур. МелыIыч, 468. Къуажэ 

зэIущIэм щыжаIащ: «Мыращ Iуэхур зыIутыр: 
унафэщIхэм ди пщэ къыдалъхьащ къэзакъхэм 
псыIэрышэ яхуэтшэну». Зи лъэрыгъыпс тIыгъа, 
524. 2. (9). плъыф. мыхь. Къэзакъхэм еин. Хьэпсым 
ис зы гупышхуэ эвакуацэ ящIу здахум, къэзакъ 
станицэ гуэрым нэблэгъауэ, «шокъу» жиIэу нэмыцэ 
мотоциклист защIэу дзэ къакIуэу къахуэзащ. 
Къалэн, 433. Деникиным и къэзакъыдзэр хьэбэсабэ 
ящIри Дзэ Плъыжьыр, Псыхуабэ къащтауэ, 
КъалэкIыхьым къэблэгъат. Хъуэпсэгъуэ 
нур, 308. Илъэс ныкъуэ нэхъыбэ дэмыкIыу, 
щIымахуэ пщыхьэщхьэр хэкIуэтауэ, къэзакъ 
шу зыкъом Степан Ильич деж къыдэлъэдащ. 
Хъуэпсэгъуэ нур, 203. 

КЪЭЗЭНОКЪУЭ (3). «Щынэхужьыкъуэ», «Нал 
къута» романхэм хэт персонаж нэхъыщхьэм, 
Апчарэ, и унэцIэщ. Дидан Бекъанрэ Къэзэнокъуэ 
Апчарэрэ зэакъылэгъущ икIи зэгурыIуащ, хэт 
сыт хуэдэ жэм иратынуми. Щынэхужьыкъуэ, 7. – 
ЩIалэгъуалэм я цIэкIэ фермэм тет Къэзэнокъуэ 
Апчарэ псалъэ идот! –жиIэу [Къул Зулкъэрней]. 
Щынэхужьыкъуэ, 46.

КЪЭЗЭР (1). плъыф. ЖиIам яхутемыкI. Iэдэм 
зигъэкъэзэрт, имыдэу: - Уэлэхьи, мыхъуну, Мусэ. 
Мазэ ныкъуэ щхъуантIэ, 634.

КЪЭЗЭУАТ (3). Муслъымэнхэм я диныр 
кърагъэщтэн папщIэ нэгъуэщI дин итхэм 
драгъэкIуэкI зауэ. Ер зи натIэм ихьауэ 
Мюридыдзэрщ а цIыхугъащтэр – КъэзэуаткIэ 
къуажэр къащтэр. «Тисей», 484. Молэхэр 
щIэшхыдэм гу лъитэри ар [Елдар] къэтэджащ: – 
Ей, нэхъыжьхэр фызэрыземыхьэт, къэзэуат 
зауэкъым мыр. Мазэ ныкъуэ щхъуантIэ, 670. 

КЪЭЗБЭЧ 3). ЦIыхухъуцIэщ. «Лъапсэ» 
романым хэт унафIэщI гуэрщ. Акъылу, ди напэу, 
ди нэмысу, ди чэнджэщэгъуу, гъуэгу тэмэмым 
дытезыгъэт Нартыху и къуэу ди Къэзбэч и 
цIэкIэ мы бжьэм без кIаплIэу дефэмэ, си гуапэу 
къызоIэт, – жиIэри [Мэмэт-щIакъуэм]. Лъапсэ, 
46. [Семен Мэмэт-щIакъуэм жреIэ:] КъагурымыIуа 
уи гугъэ Къэзбэчым ущIыщытхъуар? Лъапсэ, 48. 

КЪЭЗМАЙ (45). ЦIыхухъуцIэщ. «Мазэ ныкъуэ 
щхъуантIэ» романым хэт къущхьэ лIыжь гуэрщ. 
Къэзмай и гъащIэр къуршым ису игъэкIуами, 
дуней мащIэ илъэгъуакъым, партизаныжьт, 
дзэ зезышэу зэуам ящыщт, езыр къыщамыцIыху 
ауз щыIэтэкъым. Мазэ ныкъуэ щхъуантIэ, 591. 
Къэзмай и къуэ нэхъыжь Ахья япхауэ щылът, 
ар къурмэну фIагъэжу абы и лъымкIэ я Iэр 
ятхьэщIыну. Мазэ ныкъуэ щхъуантIэ, 621. Абы 
ипхъу Фаризэт Инал дэмыпсэужу иригъэкIыжауэ 
дауэ къэкIуа а лIыжьыр, сыту щхьэкIуэ 
къыщымыхъуарэ ар, жаIэу Къэзмай куэдым 
хужаIэрт. Мазэ ныкъуэ щхъуантIэ, 591. 

КЪЭКIЭЗЫЗЫН (къокIэзыз) лъэмыI. (2). Уз, 
шынэныгъэ, губжь, щIыIэ сыт хуэдэхэм къыхэкIыу 
Iэпкълъэпкъыр къэсысын, къэкIэкуэкуэн. Си 
дамэр уIэгъэ мыхъуатэмэ, зыгуэрт, - жиIэри адакъэ 
хужьыр [Джэлил зыхуигъазэу] къэкIэзызащ, и дамэ 
уIэгъэ хъуар гуэлэлу. Бабыщыкъуэ адакъэпщ, 486. – 
ЗэтепIэ уи жьэр, щIэзмыуд щIыкIэ, - Залымджэрий 

къэкIэзызу къызэщIэнащ [Дисэ хуэгубжьу]. 
Хъуэпсэгъуэ нур, 104.

КЪЭКIЭРЭХЪУЭН (къокIэрэхъуэ) лъэмыI. 
(1). Къэджэрэзын. Ауэ, ауэ… пщIэну щыткъым: 
Псори зэуэ къэкIэрахъуэу, ЛIыжьым нэпсхэр 
хуэубыдыжкъым [и пхъум жреIэ:], - Дэ ди къуэшхэм 
уэ уалъыхъуу, Ахэр бгъуэтым, зэ уатеплъэм, Силъ 
ящIэну яжеIэж. «Бдзэжьеящэм ипхъу», 150. 

КЪЭКIЭЦIЫН (къекIэцI) лъэI. (1). 
КъыкIуэцIыкIын (джэдыкIэр). Абы [Уцэ и джэдым] 
зы джэдыкIэ къикIэцIмэ, си хозяиным хуэзгъавэри 
хуэшхыр ишхырти, ежьэжырт, къелыжар и къуэм 
е

КЪЭКIИИН (къокIий) лъэмыI. (10). Къэгуоун, 
макъ инкIэ, зэрифэщкIэ къэджэн. Ядэ щылъым 
ар щыIуплъэм Дахэр щтауэ къэкIиящ: - Си 
адэ, си адэ, си псэ налъэ Си адэ, си псэ, жыIэт 
псынщIэу, Сыт уи лажьэр? «Бдзэжьеящэм 
ипхъу», 149. СтIол щIагъым щIэпщхьаи щыIэти, 
абы щIипIытIар занщIэу къэкIиящ гъыуэ 
[«жьыныбэкIэ» зэджэ цIыкIухэр]. Мазэ ныкъуэ 
щхъуантIэ, 551. Къыхэпщыжауэ къыскIэлъыжэу 
пIэрэ, жиIэу къызэплъэкI щхьэкIэ, къакIуэIауэ 
зыри илъэгъуакъым, къэкIийуи зэхихакъым, ауэ 
игъэзэжыни и псэм идэртэкъым, зэгуэпыщати 
[Мэмэт-щIакъуэм]. Лъапсэ, 51. 

КЪЭКIЫГЪЭ (13). ЩIым къытекIэ (удз, жыг, 
хадэхэкI сыт хуэдэхэр). ЩIыми къэкIыгъэми 
псыкIэ загъэнщIыжауэ я джабэр дыгъэм ирагъэут, 
бахъэр къащхьэщихыу. КIапсэ кIапэ, 5. ЦIыхуу 
щыIэри зэхуэдэ пхуэщIынукъым е «сэ сэщхьу 
псори сщIынущ» жыпIэмэ, къомыхъулIэн Iуэхущ, 
дэтхэнэ псэущхьэми къэкIыгъэми я пIэм иту я 
гъащIэ Iыхьэр яхьынущ, езыхэм нэхърэ нэхъ лъэщ 
щыIэу гу лъатэми. Кхъэлэгъунэ, 379. Хьэуам мэ 
IэфIыр хилъхьэу хуежьэм Къихьащ къэкIыгъэм и 
чэзур. Шеимэ. «Батырыбжьэ», 85.

КЪЭКIЫЖЫН (къокIыж) лъэмыI. (4). 
Аргуэру, етIуанэу хэхъуэн, къэкIын. Щхьэмыжыр 
плъагъурэ – ажэ жьакIи, ЩIым хэлъхьэ хьэдзи – 
къэкIыжынщ. Сыкъыщалъхуар мы щIыпIэрщ. 
«Щхьэлыкъуэ», 387. А гуэдз хьэдзэр щIым 
хэлъхьэжи, Жьым дэджэгуу къэкIыжынщ. УситI, 
Щам щыстхауэ. «Батырыбжьэ», 75.

◊ Гум къэкIыжын (122). Еплъ гу I. 
КЪЭКIЫН (къокI) лъэмыI. (31). Хэхъуэн, 

зиужьын, нэхъ ин хъун. А гъэм гъавэ хъарзынэ 
къэкIауэ цIыхур щогуфIыкI, дадэр тIэкIуи 
щIегъуэжа хуэдэщ и щIыр бэджэнду зэримытам 
щхьэкIэ, итIани щIэгузэвэн щыIэкъым, нэгъабэрей 
гъавэм щыщ иIэщи. Аргъуей, 386. [Хъуцэ и анэм 
жреIэ:] – НтIэ удз хущхъуэр къэкIыху нэфым 
хуэдэу сыщытыну? Нэгъуху, 34. Тхьэрыкъуэфым 
хуэдэу къокIыр [пщым] И тхьэкIумэр, мэкъу 
дыгъэлу ПыIэ къуацэм къыщIэлэлу. «Тисей», 506. 

◊ Гум къэкIын (171). Еплъ гу I.  
КЪЭКIУАПIЭ 1). Зыгуэрым и гъуэгу. 

Хьэжумар [Алъхъо жреIэ]: ШутIэ дыгъужь 
къэкIуапIэ къэсхутащ, жи. Алъхъо, 70.

КЪЭКIУЭГЪУЭ (2). Зыгуэр къыщыс хабзэ 
зэман. Нэху мэщри, лэжьакIуэм я къэкIуэгъуэр 

къос. МелыIыч, 462. А нэджэIуджэм и 
къэкIуэгъуэ Зэрыхъум псом игу лъатащ. ХьэщIэ 
ирамыгъэблагъэ. «Вагъуэ махуэ», 366.

К Ъ Э К I У Э Ж Ы Г Ъ У Э  ( 1 ) .  З ы г у э р ы м 
къыщигъэзэж, къыщысыж хабзэ зэман. 
Къандыщэ [Дисэ жреIэ]: Алыхь, тхьэ, [Къамболэт] 
и къэкIуэжыгъуэ хъуауэ сыкъыщIэкIащи 
къэкIуэжами сымыщIэ, сыкIуэжынщи нэхъыфIщ. 
Алъхъо, 85.

КЪЭКIУЭЖЫН (къокIуэж) лъэмыI. (253). 
Къэгъэзэжын, къэсыжын, къекIуэлIэжын. 
Хьэбас хъарзынэ дыдэу щилъагъум, си къуэм 
сыбгъэдэсыжынщ, сэри жьы сыхъупэм, 
сызезыхьэжынур си къуэр е си нысэр аращ, 
жиIэри Iурарэ и «пащIэ бзииплъыр» пIэм 
къыхинэщ, и хьэпшып тIэкIур къызэщIикъуэри 
я унэ къэкIуэжащ, и къуэм зыгуэр къригъашэу 
игъэтIысыжын и гугъэу. Къалэн, 430. Ти, Исуф 
пIащIэ-тхъытхъыу Америкэм я мэктэбым 
нэсри заригъэтхащ, ахъшэ къратам щыщ 
къыхихри къихьауэ, фошыгъу, хьэжыгъэ, дагъэ, 
лы гъэгъуа, хъурмэ – зыхуейуэ ямыгъуэт псори 
къихьри къэкIуэжащ. Лэчымэ, 391. Ди къэлэныр 
дгъэзэщIауэ ДыкъэкIуэжырт гъуэгур тщIауэ, Ауэ 
каскэр сIэщIэхуати Згъуэтыжакъым пшагъуэ 
хъуати. Волгэ Iуфэ. «Партыр ди пашэу», 14.

КЪЭКIУЭКIЭ (2). КъызэрыкIуэ хабзэ. Нобэ 
Темботрэ Лурэ дуней гуфIэгъуэр къалъысащ, 
Степан Ильич къэкIуати, ауэ хьэлэмэтыр аракъэ – 
япэм и къэкIуэкIэм ещхьу гушыIэу, къибыргъукIыу 
къэкIуакъым, шыгъуэгу хадэмкIэ къыпхыкIащ, 
зыми зыкъримыгъэлъагъуу. Хъуэпсэгъуэ нур, 221. 
Ар и къэкIуэкIэу Ахья Щхьэлмывэкъуэ къэкIуащ. 
Мазэ ныкъуэ щхъуантIэ, 636. 

КЪЭКIУЭН (къокIуэ) лъэмыI. (944). Къэсын, 
къекIуэлIэн, къэунэтIын. Алии дытегузэвыхьырт, 
сыт щхьэкIэ жыпIэмэ Кърым кIуэри мыдрисэм 
щеджат, Истамбыли щыIат, мусаватистхэм 
я зэманым Баку щылэжьащ, иджы и щхьэм 
зэрытегузэвыхьым гу лъумытэну Iэмал зимыIэт, 
дэ нэхърэ нэхъ гъурыж хъуауэ, зэщIэуфIыцIауэ, 
и нэщIащэр иуэжауэ школым къакIуэмэ, унэм 
игъэзэжын дзыхь имыщIу къытхэтт, пщыхьэщхьэ 
хъухукIэ. Зи лъэрыгъыпс тIыгъа, 523. Махуэм 
хэхъуат, жэщыр нэхъ кIэщI хъурти, дыгъэри кIуэ 
пэтми нэхъ хуабэ хъурт, пщэдджыжькIэ къурш 
къабзэ хужьым и джабэр дыгъэ нур плъыжьым 
дахэ ящIырт, цIыхум я нэгу щIэкIар щаIуэтэжын 
гъатхэ угъурлыр къызэрыкIуэр псэкIэ пщIэрт. 
Хъуэпсэгъуэ нур, 303. Иджыри зэхэту щытынкIэ 
хъунт, пщэдджыжьым нэмыцэ кхъухьлъатэхэр 
къакIуэу ямылъэгъуатэмэ. Нал къута, 219.

◊ И гъын къэкIуэн 2). Еплъ гъын. [И] жеин 
къэкIуэн (7). Еплъ жеин. [И] насып къэкIуэн (2). 
Еплъ насып.  

КЪЭКIУЭРЕЙ (4). плъыф. ЩIэх-щIэхыу, 
фIэфIу къакIуэр. ЩIалэ цIыкIум и щхьэ хъарзынэу 
игъэпсэуж пэтми, и анэр нэхъ гумащIэ къыхуэхъуа 
хуэдэу нэхъ къэкIуэрей хъуащ. Къалэн, 430. Езы 
Боти нэщхъыфIэ хъуауэ къэкIуэрейт, урысыбзэ 
зригъэщIэн и хьисэпу. Хъуэпсэгъуэ нур, 281. ТIутIэ 

школым къэкIуэрейуэ щымытми, абы щIэсыр хэт 
и бынми ищIэрт. Мазэ ныкъуэ щхъуантIэ, 559.

КЪЭКIУЭСЭЖЫН (къокIуэсэж) лъэмыI. 
(3). Щэхуу зыщIыпIэ къафIикIыжын, 
къафIэкIуэжын, къафIэгъэзэжын. Къуажэм 
цIыхухъу е цIыхубз дэбзэхыкIамэ, цIыхухъуу дэсыр 
шэсурэ ХьэмтIрэмтIыгу кхъухь тедзапIэмкIэ 
жэуэ щытащ, ядыгъуар къыщагъуэтыжи 
Iэджэрэ къэхъуащ, иныкъуэми къагъуэтыжа 
щхьэкIэ, къэщэхужын хуейуэ зыщэхуам 
хъыджэбз кърищэжын имыдэмэ, зэзауэрт, 
е ящэхуар къэкIуэсэжырт, зыпылъу щыта 
щIалэм и гъусэу ежьэжырти, урыс къалэ гуэрым 
и гъунэгъуу тIысыжырт, щIапIэ къратам 
унэ иращIыхьыжауэ. Лъапсэ, 34. Сыт ищIыс 
лъэныкъуэкIи загъэхьэзырри «выщIэри» ирашажьэ 
къэкIуэсэжыну щыхуежьэм деж. ГущIэгъу, 422. 

КЪЭКIУЭТЭН (къокIуатэ) лъэмыI. (10). 
МащIэу къэкIуэн, нэхъ гъунэгъу къэхъун. 
Хьэуар абы хуэдизкIэ къабзэ хъуащи, бгыр нэхъ 
гъунэгъуу къэкIуэта хуэдэщ. Щынэхужьыкъуэ, 53. 
[БырмамытI:] Ехудийр къыттезэрыхь щыхъум, 
Iэщэри цIыхури къыдэмэщIэкIырти, унафэ 
къысхуащIат [Iэтащхьэм]: «ФхуэмыIыгъынумэ, 
къалэм фыкъыдэкIи, мыбэкIэ фыкъэкIуатэ», - 
жаIэри. ХьэщIэ лъапIэ, 399. Мес толъкъуныжьыр 
утхытхэу, ТкIуаткIуэу, уфафэу къокIуатэр Бгым 
пэмылъэщми мыгухэу Гызу а уардэр мэкъутэр. 
Толъкъун. «Бгы лъапэхэм деж», 111.

КЪЭКIУН (къекIу) лъэI. (14). Гъуэгуанэ 
гуэр пкIуурэ ухын, зэпычын. – Мис иныжьыр 
зэкIуэкIауэ, Фагъуэу и фэр пыкIыпауэ, джатэ иныр 
игъэдалъэу, НыщIолъэIур лIыгъэ пIалъэ: - Гъуэгу 
къэскIуащи, махуэл закъуэ СщIыху бдэсчынкъым 
зы лъэбакъуэ. «Елбэздыкъуэ», 17. Бгы лъагъуэм 
мафIэр къыщIэнау, КъэткIуам и бжыгъэр лъыкIэ 
дбжырт, ТкIун хуейм и мардэу дэ хуэтщIар Бгы 
щыгу дихьэнырт, мынэгъуэщIт. ТекIуэныгъэ. 
«Шум и гъуэгу», 5. Дэджэхъу пашэм ещхьу япэ 
иту кIуэр зэзэмызэ йотIысэхри пшахъуэ IэшкIэ 
къещтэ, и Iэгум иреIуэтыхьри пшахъуэмкIэ къещIэ 
дэнэкIэ дыунэтIауэ дыкIуэми, уеблэмэ къэткIуар 
зыхуэдизри къыбжиIэнущ. ХьэщIэ лъапIэ, 400.

КЪЭКIУХЬЛЪАКЪУЭ (1). КъэкIухьыныр, 
хьэулеиныр, къэджэдыхьыныр зыфIэфI. Ар 
[гуэгушыхъум и ауаныр] Джэлил и гум темыхуэу 
лъагапIэм дэлъейри: - Гуэгушыхъу Мэзану 
къэкIухьлъакъуэ, уи лъакъуитIым зыдегъэх. 
Бабыщыкъуэ адакъэпщ, 488.

КЪЭКIУХЬЫН I (къекIухь) лъэмыI. (68). 1. 
(63). ЗекIуэн (лъэсу е зыгуэркIэ). Сэ куэдрэ, куэдрэ 
сигу къолъадэ Шы жэр сытесу къэскIухьын, Ди 
хэку губгъуэшхуэм сынилъадэу Зэдэжэм пыIэр 
яфIэсхьын. СыкIуэнт нэхъ псынщIэу. «ЩIалэгъуэ 
щIыналъэ», 10. Псэ зыхэти зыхэмыти Зи 
Iур гъущIэм ткIуэпс ириту, Жэщым губгъуэр 
къеущыхьыр, къыпхуэмыщIэу къыщикIухьыр, 
Дыгъэ хуабэм зимыужьу Шым аргуэру тесщ 
акъужьыр. Акъужь. «Дамыгъэ», 211. Пхъэ 
лъакъуэкIэ къикIухьу емысахэм я блэгущIэр хьэлэчу 
трихащи, ари къуийм и щIыIу гуэрэф жыхуаIэм 

хуэдэщ. Нал къута, 211. 2. (5). Зыгуэр зэхэкIухьын. 
Тыркум кIуэуэ къикIухьами, МэзкуукIэ игъэзэжами, 
зэрыщытауэ къэнэжат [Къазджэрий]. Мазэ 
ныкъуэ щхъуантIэ, 598. Псыни псыхъуи 
игъукIауэ ЩIыпIэ мащIи къэскIухьа. ПщыхьэпIэ. 
«Батырыбжьэ», 72. Алий, сату IуэхумкIэ агенту 
лажьэрти, мычэму адэкIэ-мыдэкIэ къикIухьырт, 
унэм къызэрекIуалIэ щIагъуэ щымыIэу. Мазэ 
ныкъуэ щхъуантIэ, 666. 

КЪЭКIУХЬЫН II (къекIухь) лъэI. (10). 
Зыгуэрым и хъуреягъкIэ къекIуэкIын. Къэрней 
ныбжьэгъум дэщIыгъуу Гъуэрыгъуэу пэшхэр 
къекIухьыр, И фIэщIэщыгъуэщи псори, Сабийм 
ар хуэдэу мэгуфIэр. «Адэ», 133. [Елдар:] 
КъыскIэлъыплъмэ, жысIэри мыбыкIэ сыкъэмыкIуэу 
ищхъэрэкIэ сехри, жэмыхьэтыр хъурейуэ 
къэскIухьащ. Хъуэпсэгъуэ нур, 226. ТхылъымпIэ 
сэмбхэр я кхъухьу Сабий цIыкIу Iэджэм къажыхь, 
Губгъуэм итахэм заплъыхьу Хуэсакъыу хадэр 
къакIухь. Гъэмахуэ уэшх. «Бгы лъапэхэм деж», 110.

КЪЭКIУХЬЫННЭКIУХЬЫН (къекIухь-
некIухь) лъэмыI. (1). И пIэм имыту адэ-мыдэкIэ 
кIуэн, къэкIухьын. Иныкъуэми къакIухь-накIухьу 

 
КЪЭКЪЭН (мэкъакъэ) лъэмыI. (1). КIий 

макъ гъэIун (джэдым щхьэкIэ жаIэ). Ди джэдхэр 
мэкъакъэр, Ди щынэр щэ ныбэщ, ФынакIуэу 
адакъэр Фхудгъажьэм ди гуапэщ. Колхоз уэрэд. 
«Бгы лъапэхэм деж», 105.

К Ъ Э К Ъ Е И Ж Ы Н  ( к ъ о к ъ е и ж )  л ъ э м ы I . 
(1). Ушха нэужь, макъ ищIу уи Iум жьыр 
къыщыдрихуеижын. Зы сэлэт гуэрым и 
пIэщхьагъым къамэ къыщIихауэ щилъагъум, 
пщафIэр шынащ, Гуэбэшы къэкъеижу шхами, 
гузэвэжат, бэлыхь гуэр къохъури сыхокIуадэ, 
жиIэу. Хъуэпсэгъуэ нур, 173.

КЪЭКЪУЭЛЪЭН (къокъуалъэ) лъэмыI. 
(12). 1. (3). Къэвэн, пщтыр къызэрыхъуам 
къыхэкIыу къыдрихуеин. Уэрэдхэр ди дежкIэ 
Жьгъырууэ щолъалъэ Феблагъэ фешами, Ди лэпсыр 
къокъуалъэ, Кхъуейжьапхъэр къыхэфхми Дэ шатэ 
ди куэдкъэ, Махъсымэр фыфIэфIми Фо хэлъу 
хьэзыркъэ. Колхоз уэрэд. «Бгы лъапэхэм деж», 105. 
Елдар и тхьэкIумитIыр тригъэхуауэ къедаIуэу гу 
щылъитэм, Думэсарэ нэхъри къызэрыкIащ: - Си Iэр 
псывэм хэсIунтэкъым, Астемыр, псы къэкъуалъэм 
лажьэ зимыIэ хэвыхьу сымылъэгъуатэмэ. Мазэ 
ныкъуэ щхъуантIэ, 542. 2. (8). Къэукъубеин. Бгыху 
зэкIэлъыкIуэм я щIагъым Псыр къыщыкъуалъэу 
къожэх, Толъкъуну жанхэм бгы къуагъым Я макъыр 
жьым зэIэпах. Гъатхэ. «Бгы лъапэхэм деж», 109. 
Дэ итIанэ Волгэ Iуфэ ТекIуэныгъэм дыхуэгуфIэу 
Доныпс къабзэр къыщыкъуалъэм Мы си каскэмкIэ 
щIэдгъалъэу Деплъым – каскэм и щIыхь лъапIэр 
Хъунущ, дауи, нэхъри лъапIэ. Волгэ Iуфэ. «Партыр 
ди пашэу», 15. Бгы лъабжьэм къэкъуалъэу 
Чопракъыпс щожэх, зэм бгъуэнщIагъым щIокIуадэ, 
зэми бгым, нэпкъым йоуэкI. Нал къута, 299.

◊ Лъыр къэкъуэлъэн (2). Еплъ лъы. 
КЪЭКЪУГЪЫН (къокъугъ) лъэмыI. (1). Къугъ 

макъ къэгъэIун. Платформэм техуэр тетIысхьа 

иужь, «кукушкэр» къэкъугъащ, фыкъэдаIуэ, жиIэ 
хуэдэ. Нал къута, 219. 

КЪЭКЪУТЭЖЫН (къекъутэж) лъэI. (1). 
Зыгуэр къэгъэувыIэн. [Сеймэныр Мэмэт-
щIакъуэм жреIэ:] Уи хьилагъэр зыгуэрым 
къыщIигъэщыну хуежьэмэ, Нартыхум деж 
зэрынэсу къикъутэжынущ, уэр щхьэкIэ «маяк» 
жаIэу уаIэтынщ, пщIэ къыпхуащIу цIыхум 
уахэтынщ. Лъапсэ, 49.

КЪЭКЪУТЭН I (къекъутэ) лъэI. (3). Зыгуэр 
адэкIэ мыгъэкIуэн, щымыгъэIэн. Щызэхихым 
а хъыбарыр ХьэщIэ ябгэр къэпIыщIащ: - Зэ 
щыгъэтыт, - жеIэ доллар [сомым зыхуигъазэу], - 
А жыхуэпIэу летчик хахуэр Хамэу уэгум зыхуэзам 
сэрт иIыгъыр мис а махуэм, Фэ фнэмыщIу зым си 
гъащIэм Си мурадыр къикъутакъым, Хамэ щIыгум 
щэхуу згъакIуэр Гъуэгум тету иубыдакъым… 
Сомрэ долларрэ. «Партыр ди пашэу», 135. Къэрней 
къарууэ иIахэр И анэ псалъэм къекъутэ, Шэм 
хуэдэу, и гум ар тохуэ. «Адэ», 134. 

КЪЭКЪУТЭН II (къокъутэ) лъэмыI. (6). 
Зэпкърыхун, зэпкърыщэтын. Март мазэр 
къихьэри, цIыхум гукIи псэкIи къагурыIуащ 
Деникиным и дзэр къызэрыкъутэр. Хъуэпсэгъуэ 
нур, 304. ЩIалэгъуалэ зэхуашэсар иджыри гъэсэн 
хуейт, арщхьэкIэ фронтыр къэкъутати, дзэр абы 
фIэкIа бгъэгувэ хъунутэкъым. Щынэхужьыкъуэ, 
41. Хъыбарым я нэхъ Iейр фронтыр къакъутэри 
нэмыцэм я дзэр къызэрохь, жаIэу арати, зэхэзыхым 
и щхьэфэцым зиIэтырт. Къалэн, 433. 

◊ Iуэхур къэкъутэн (1). Еплъ Iуэху.  
КЪЭЛЭЖЬЫН (къелэжь) лъэI. (47). 1. (22). 

Лэжьыгъэм къыпэкIуэу пщIэ, улахуэ къэхьын. 
[Иляс] Мэзхъумэу увмэ, къилэжьыр унэм 
иригъэхьынт, щыгъын, гъавэ сыт къищэхуурэ 
КъэбэрдейкIэ кIуэ хуэзэмэ, иригъэшэнт. 
Хъуэпсэгъуэ нур, 160. Фэтэрым уасэфI пэкIуэми, 
Исуф къызэрагъэгугъа улахуэр къилэжьмэ, фэтэр 
уасэр унагъуэм къемыхьэлъэкIыну къэтлъытащ. 
Лэчымэ, 392. Нобэ ахъшэ мелуан игъуэтами 
[Абу-Деруиш], къимылэжьауэ сом хэлъкъым. 
Кхъэлэгъунэ, 373. 2. (24). Сэбэпынагъ зиIэ 
гуэр гуащIэдэкIкIэ зэгъэпэщын. Жэмыр лIа 
пэтрэ, Хьэту фIигъэжыжати, лъы ткIуэпс 
къыщыщIэмыкIым, «псэхэлIэр хьэрэмщ», жиIэри 
и фэр трихри икъуащ, вакъэпхъэ ищIыну – арат 
илъэс псом къилэжьар. Къалэн, 429. Къезыхъуэжам 
щиIуэжырт езыр [нартыху зыщэм] комбайнеру 
лажьэурэ гуэдзыр къилэжьауэ. Нал къута, 276. 
ЩIакхъуэ Iыхьэ къомылэжьу хэт къуитын? 
МелыIыч, 449. 3. (1). И хьэл-щэнкIэ, и Iуэху 
гуэркIэ зыгуэр зыгуэрым къыхуагъэфэщэн. 
[Пан Iуэху зезыхьэм пщIылIхэм яжреIэ:] – Си 
удыным фыщIэхъуэпсхэм, ПщIэншэу псоми 
фхуэзгуэшынщ – Уэ уи щIопщым дэ дыщIэту 

 
КЪЭЛЭЛЭЖЫН (къолэлэж) лъэмыI. (1). 

Укъуэдия, къуза зыгуэр къэтIэсхъэжын, лалэ 
хъужын. [Фэуаз:] Сэри си шым сеныкъуэкъуурэ 
си уанэр еутэхыным нэсащ, шыр апхуэдизкIэ 
ерыщ екIуащи, сепсыхрэ шыныбэпхыр щIэскъузэну 

сыхуежьэмэ, и ныбэр къегъэпщ, сышэсыжмэ, 
аргуэру шыныбэпхыр къолэлэжри, згъэущмэ, 
сыкъещэтэхынкIэ мэхъу. Анка, 381. 

КЪЭЛЫБЫН (къолыб) лъэмыI. (2). 
Къэгубжьын, къызэщIэплъэн, къызэщIэнэн. 
Къэрэжьи цыджану къэлыбат, арщхьэкIэ, и фочым 
тегузэвыхьати, зыкъригъэщIакъым, гушыIэнэпцI 
зищIащ. Лъапсэ, 104. – ЛIо уэ къыувыр! – жиIэри 
Берд [Бэлацэ зыхуигъазэу] къэлыбауэ, зыгуэркIэ 
зэрышынари IупщIу шым здытесым, и шу гъусэхэм 
я дежкIэ зигъазэри, Iэлъэ хужьыр иIэтауэ командэ 
итащ: - Зэ уэгъуэ! Хъуэпсэгъуэ нур, 295.

КЪЭЛЫДЫН (къолыд) лъэмыI. (23). 
КъызэщIэнэн, мафIэм зэщIищтэн. Тембот 
бжэщхьэIум здытесым, жыг Iувым пхрыплъмэ, 
илъагъурт нэгъуэщI къуажэу сэнтхым тесым 
щхьэщыт Iугъуэр, зэзэмызи мафIэ бзий къэлыдуи 
къыфIэщIырт… Хъуэпсэгъуэ нур, 277. Уэшхыпс 
защIэу итщ псы шэди Къэлыдыну игу къэмыкI. 
ЦIыхушхуэм задэзыщIым. «Батырыбжьэ», 60. 
Куэди мыкIуэу, пщэдджыжь дыгъэр Дыщэ мафIэу 
къэлыдащ, Пан губжьами мис и гугъэм ЛъэIэсыным 
хуэгуфIащ. «Бдзэжьеящэм ипхъу», 157. 

◊ Нэр къэлыдын 2). Еплъ нэ. 
КЪЭЛЪАГЪУН (къелъагъу) лъэI. (153). 

1. (145). Зыгуэрым теплъэн, нэр техуэн. 
[БырмамытI:] Псынэм деж дыщетIысэхам 
мафIэ тIэкIу тщIат, хьэлывэ къыздетхьэжьар 
дгъэхуэбэжынуи, Алыхьым ещIэ Шамум 
къызэрилъэгъуар: ашыч хыфIадзэжа гуэрым 
и щIагъым скорпион щIэсу къилъэгъуащ. 
ХьэщIэ лъапIэ, 401-402. КъеплъэкIуауэ [Федя] 
Къилъэгъуащ Марфэ щыту: «ФIыкIэ, Марфэ, 
узыншэу, Уи гум куэдрэ сыкъэгъэкI» Марфэ 
магъыр насыпыншэу. «Бдзэжьеящэм ипхъу», 160. 
Бжьэпэм къэсыжу я унэр къыщилъагъум, Апчарэ 
гуфIэщауэ и гур къызэфIэнащ. Нал къута, 223. 
2. (3). зэхь. КъэцIыхун, къэщIэн, зыгуэрым гу 
лъытэн, хуэфащэ пщIэ хуэщIын. [Алыджыкъуэ:] 
Езы цIыхубзри гуитIщхьитI зэрыхъуар 
белджылыт, «щIэкIыж» жиIами, зизмылъэфыхьу 
сыкъежьэжынут, арщхьэкIэ цIыху къайгъэншэу 
сыкъыщилъагъум, и унэм нэху сыкъыщекIмэ, 
нэхъ фIэфIу къыщIэкIынт. МелыIыч, 442. Iэдэм 
и фейдэ зыхэлъыр къилъэгъуащ. Мазэ ныкъуэ 
щхъуантIэ, 633. – Зи лажьи хъати уимыIэу 
укъилъагъумэ, и гуапэ хъунщ, - жиIащ Къулым 
[Апчарэ зыхуигъазэу]. Нал къута, 264. 3. (3). 
ФIыуэ, IэфIу зыгуэрым хущытын. Я къуэшым 
хуэдэу укъалъагъуу Уи бийхэм я гур хагъэщIащ. 
Лермонтов. «Батырыбжьэ», 49. Уи нэу, уи псэу 
сыкъэплъагъурт, Нэм сыщIэлъми сыщIумыхт. 
Уи нэу, уи псэу сыкъэплъагъурт. «Вагъуэ махуэ», 
370. Япэм зым къилъагъу хъуртэкъым, иджы 
езым [ПIытIу] фIэкIа цIыхубз зэплъ хъун щымыIэ 
игугъэжщ. Щынэхужьыкъуэ, 52.

[ С Ы ] К Ъ Э П Л Ъ Э Г Ъ У А К Ъ Ы М  [ У ]
СЛЪАГЪУЖАКЪЫМ (2). Зыгуэр къэхъу 
жыкъуэмэ, си Iуэху, си зэран хэлъкъым. [ЕтIуанэ 
фызым:] Сыкъэплъэгъуакъым, услъагъужакъым 
икIи дызэIыхьэгъукъым, зегъэхь адэ… Тепщэч 

къэзылъэтыхь, 189. [Джэлил:] Япэ хьэщIэ 
къызэрыкIуэу уаукIынщи, сыкъэплъэгъуакъым, 
услъагъужакъым. Бабыщыкъуэ адакъэпщ, 487.

КЪЭЛЪЭБЭКЪУЭН (къолъэбакъуэ) лъэмыI. 
(1). КъэкIуэн, лъэбакъуэ къэчын, къэбэкъуэн. Дэ 
гъуэгу дызытетым къэтлъэбакъуэр И бжыгъэм 
махуэу дыхуэмейуэ, Дэ илъэситхукIэрэ добакъуэ, 
Нарт щIыхь зекIуэкIэм я нэхъейуэ. Ленин лъагэу 
тетщ. «ЩIалэгъуэ щIыналъэ», 7.

КЪЭЛЪЭГЪУЭН (къолъагъуэ) лъэмыI. 
(2). Нэрылъагъу къэхъун, нэм къищтэн. Уафэ 
щхъуантIэм хэIупщIыкIыу ХужьыгъитIыр 
къэлъэгъуащ, Япэм Iугъуэм хомыщIыкIыу 
МашинитIи къехуэхащ. ПарашютитI. «Бгы 
лъапэхэм деж», 45. ЗымащIэу пабжьэр къэсысми, 
Къэтлъагъуми жыжьэу фIыцIагъэ, бзу макъхэр 
мэзым къыщыIуми, Е лейуэ чыцэ къолъагъуэ, Е 
губгъуэм хуэтщIу гурыщхъуэ Дыгъужь сурэтхэм 
къакIухьми, Псы Iуфэм Iусми зы хьэщхъуэ, Зы 
пхыр тфIэлейуэ къэтлъагъуми – Дэ псоми доплъыр 
дысакъыу, Мычэму псори долъытэ. Умыгузавэ, си 
анэ. «Бгы лъапэхэм деж», 48.

КЪЭЛЪЭЛЪЭН (къолъалъэ) лъэмыI. (2). 
Къэщэщэн, щыкъуей гуэр къэлъеин. Пулеметыр зэ 
къэлъэлъэгъуэ къэлъалъэри, къуэр къигъэпсэлъащ, 
щиху инхэм зэрызехьэу тетIысхьэж къуаргъ 
къомыр зэрыгъэкIийуэ зэбгрылъэтыкIащ. 
Хъуэпсэгъуэ нур, 295. 

КЪЭЛЪЭН (къолъэ) лъэмыI. (2). КъэпкIэн. 
Аралпыр къалъэу ЛутIэ кIэрахъуэр щытриубыдэм, 
ЛутIэ и IэгуитIыр къишиящ шэ зытримыгъэхуэн 
хуэдэу. Хъуэпсэгъуэ нур, 294. Елбэздыкъуэр 
къызэплъэкIым, А иныжьыр зы фIыцIагъэу Къалъэу, 
къапкIэу шум елъагъур. «Елбэздыкъуэ», 18.

КЪЭЛЪЭТЭН (къолъатэ) лъэмыI. (3). Лъэтауэ 
къэкIуэн. Кхъухьлъатэхэр къыщылъатэм, 
Данизэт, и закъуэу унэм къыщIэнэн шынэри, 
Хьэбибэ деж къэжащ. Нал къута, 223. Уэракъэ 
лъэсыр, Е гукIэ къэсыр, Е ерпыланкIэ къэлъатэр? 
Пкъоми пащIэ ятетщ. «Мывэ хуабэ», 30. 

КЪЭЛЪЭТЭРЕЙ (1). плъыф. Куэдрэ 
къэлъатэр. Дунейр кIэгъэпшагъэ щхьэкIэ, нэмыцэ 
къухьлъатэхэр нэхъ къэлъэтэрей хъуащ. Нал 
къута, 275.

КЪЭЛЪЭТЫХЬЫН (къелъэтыхь) лъэI. 
12). 1. (2). Хьэуам хэту зыгуэр ихъуреягъкIэ 
къэкIухьын, къелъэтэкIын. Къэрней нэхущым 
къотэджри, Iыхьлы, ныбжьэгъухэм емыджэу, И 
анэм IэплIэ хуещIыжри, Зы псалъэ закъуи жимыIэу, 
Пэплъэну Лоли имыдэу, кхъухьлъатэ щхъуантIэм 
йотIысхьэ, Бгъэм я тIысыпIэу бгы щыгур 
Хъурейуэ щэ къелъэтыхьыр. «Адэ», 144. Дунейр 
къэплъытэу пцIащхъуэ абгъуэу Къэплъэтыхьауэ 
къогъэзэж. Космонавт. «Мывэ хуабэ», 99. 2. (7). 
Къэуфэрэзыхьын, лъэтауэ къэкIухьын. Абдеж, 
мафIаер къыщIэнауэ, Зы самолетым къелъэтыхь, 
Иса лIыхъужьыр, мес, къелъауэ И парашютыр 
пшэм хехухь. ЗэкъуэшитI. «ЩIалэгъуэ щIыналъэ», 
17. Сыкъуалэбзууэ къэслъэтыхьмэ, Щхьэлыкъуэщ 
дамэ щызгъуэтар. Сыжейми, си нэр зэтесхами… 
«Щхьэлыкъуэ», 383. ПцIащхъуэ цIыкIухэр 

зэрызехьэрт а махуэми, нобэ хуэдэу лъахъшабзэу 
къалъэтыхьу. Хъуэпсэгъуэ нур, 247. 3. (1). 
зэхь. ЗэлъищIысын, дэнэкIи нэсын. Сэ IэнэщIу 
къэзгъэзэжрэ – Къалъэтыхьыр си уэрэдым, ЖэщкIэ 
жыгыр я тIысыпIэу Арт я абгъуэр бзу мыкIуэдым. 
Унэм уикIрэ къэбгъэзэжмэ… «Вагъуэ махуэ», 372. 

ТЕПЩЭЧ КЪЭЗЫЛЪЭТЫХЬ (2). Еплъ 
тепщэч. 

КЪЭЛЪЭФЫЖЫН (къелъэфыж) лъэI. 
1). Зыгуэр здэщыIа щIыпIэм фIэмыфIу, 
залымыгъэкIэ къегъэгъэзэжын. Исуф къэгубжьарэ 
мафIэр къыIурылъэлъу, и пхъум и Iэр иIыгъыу 
чачэу къилъэфыжат. Лэчымэ, 396.

КЪЭЛЪЭФЫН (къелъэф) лъэI. 17). 1. (8). 
ЩIым телъ, еIусэ зыгуэр къеIэурэ къэгъэIэпхъуэн. 
[Алыджыкъуэ:] Арыншэми куэд лъандэрэ си 
ныбэ изу зэи сышхакъым, гъуэгуанэри гугъуащ, 
нобэ къэслъэфу скъута пхъэм къару лъэпкъ 
къысхинэжакъым, цIыхубзым и гупэ сыгъуэлъми, 
схузэфIэкIын щIагъуи щыIэу си фIэщ хъуркъым. 
МелыIыч, 443. Дзэшу машинэ къалъэфыр 
щилъагъум и къуэра игугъэри куэбжэм къыдэкIауэ 
уэрамым дэтти вытIощыщIэр зыIыгъ щIалэм 
щIэнэкIащ: - Мыр лIо, машинэм и напэр щхьэ 
тефхрэ? КIапсэ кIапэ, 5. БлэгущIэм щIэлъу ар 
[уIэгъэ хъуа сэлэтыр] къелъэфыр, КIуэдыпIэм 
щIалэр кърихащ. ЗэкъуэшитI. «ЩIалэгъуэ 
щIыналъэ», 19. 2. (3). зэхь. Зыгуэр фIэмыфIу, 
залымыгъэкIэ къэшэн. [Мухътархэр зопсалъэ:] – 
СщIэркъым: Хьэрун къоджэ жаIэри сыкъалъэфащ. 
ХьэщIэ лъапIэ, 406. [Аралпым] Къаплъэу 
Астемыр къыщилъагъум, жиIэр къыбгурымыIуэу 
зыгуэр къибжащ: «Укъалъэфа си гугъэщ, чачэу... 
физгъэсыкIынщ сэ, фымыпIащIэ…» - жиIэу. 
Хъуэпсэгъуэ нур, 114.

◊ Къэзылъэфри зылъэфыжри пщIэнукъым 
(5). Iуэхур зэхэзырыхьауэ щытын. Къэзылъэфри 
зылъэфыжри пщIэнукъым, жыхуаIэм хуэдэу, 
Мусэрэ Нурхьэлийрэ я Iуэхур псыхэкIуадэ хъуами, 
къуажэм гуфIэгъуэ куэд зэуэ къахуэкIуащ: КIэпIий 
Андулыхь, Пэщ ЛутIэ, Дзэгъэщтокъуэ Алим, 
фызабэ Бабыху сымэ я къуэхэу Къэбэрдей полъкум 
хэту «Туземнэ дивизэм» хэтахэр къэкIуэжащ. 
Хъуэпсэгъуэ нур, 208. Къэзылъэфри пщIэнукъым, 
зылъэфыжри пщIэнукъым жыхуаIэу къэралыр 
зэрыкъэралу зауэшхуэм хэкIуадэ щыIэми, дэ 
ди Iыхьэр Алыхьым узэрелъэIунщ. Лъапсэ, 88. 
Къэзылъэфри зылъэфыжри пщIэнукъым жыхуаIэр 
аращ. Эвакуацэ, окупацэ жаIэнщи, и пэжыпIэр 
къыпхуэщIэрэ… Нал къута, 276.

КЪЭЛЪЭХЪЭН (къелъахъэ) лъэI. (1). Зыгуэрым 
и Iуэхур зэхэгъэзэрыхьын, зэран хуэхъун. Сэ 
си нэм хуэсхьыр согъэлъапIэ, Сыкъэзылъахъэм 
сахуэмей. Си усэ. «Вагъуэ махуэ», 358. 

КЪЭЛЪЭIУЭН (къолъаIуэ) лъэмыI. (8). 
ЛъэIукIэ зыгуэрым зыкъыхуэгъэзэн. Журтхэр 
къелъэIуащ [муслъымэнхэм]: «Фи унэ, фи жьэгу 
хыфIэвмыдзэ, фыдгъэгумэщIынкъым, ди диныр 
зэтемыхуэми, дызэдэпсэунщ», - жаIэу. Лэчымэ, 389. 
[Къазджэрий Лу жреIэ:] Уи къуэш нэхъыжь Тембот 
къызэлъэIуащ фи деж сыкIуэну. Мазэ ныкъуэ 

щхъуантIэ, 563. КъэзгъэувыIэщ сишри, бошкIэм 
сыкъелъэри къызэлъэIуа фызым и шейныкым 
псы хуизгъэлъадэу щалъагъум, нэгъуэщIхэри 
къэсащ: щIыIэм игъэдыкъауэ щIалэ цIыкIуи, фызи, 
хъыджэбз цIыкIуи. Зи лъэрыгъыпс тIыгъа, 520. 

КЪЭЛЪЭIУХУЭН (къелъэIухуэ) лъэI. 
(2). ЛъаIуэурэ къеIыхын, зыIэрыгъэхьэн. 
[Думэсарэ:] Дэри, тхьэр къыдэуауэ, хьэжыгъэ 
шынакъ къыдолъэIухуэри уэрамым дыдэтщ. 
Хъуэпсэгъуэ нур, 263. Якъуб гузавэри кIэрымылъ 
зыкIэрилъхьащ: си благъэм, пэжу, зэгуэр жесIауэ 
щытащ, къуршым щхьэдэхыу шыгъурэ тутынрэ 
къилъэIухуэну грузинхэм я деж кIуэну, жиIэри. 
Нал къута, 262.

КЪЭЛЪЕИН (къолъей) лъэмыI. (1). Зыгуэрым 
къыкIэрылъэтын, къыхэлъэтын. Нурхьэлий и 
лъакъуэ е и Iэ къэлъейрэ къыптехуэмэ, уриудыни. 
Хъуэпсэгъуэ нур, 151.

КЪЭЛЪТМАКЪ (3). Хъуржынышхуэ, къэп 
цIыкIу (нэхъыбэу гъуэмылэ ирызэрахьэ). 
БгъуэнщIагъым щIэши шы ешам, Къэлътмакъыр 
техи, удз хуэфыщI, Лы тIэкIу гъуэмылэу 
къыздэтщтам IыхьитI хуэдизи къыпыупщI. 
ЩIэпхъуэжахэр. «Шум и гъуэгу», 53. Гъуэгу 
хьэлъэ Iэджэу къикIахэм И къэлътмакъ гъуабжэр 
фэеплъу, И цейм бгъурылъу блын лъахъшэм Ар 
фIэзылъэнур сэ сщIэркъым. Сэ сщIэркъым зауэм 
никIыжу. «Шум и гъуэгу», 63. 

КЪЭЛЪХУКIЭ (1). Дунейм къызэрытехьэ, 
къызэралъху щIыкIэ. Ар икъэлъхукIэу 
къалъхуати, щIалэ цIыкIум Хьэкуринэ фIащащ. 
Лъапсэ, 107.

КЪЭЛЪХУН (къелъху) лъэI. (90). 1. (83). Бын 
гъуэтын, щIэжьей къыщIэхъуэн. Бейбарсыр 
къэзылъхуар адыгэт, цIыкIуу лIыубыдым 
япэщIэхуэри Мысырым яшэри лIы гуэрым иращауэ, 
ин хъущ, лIыпIэ иувэри, гу къылъатащ, лIы пхъашэу 
лIыгъэшхуэ зыхэлъ зэрыхъунум. Лъапсэ, 100. 
Сабий цIыкIур къелъхури, фызыр Хьэкум къонэ зы 
жимыIэу, Къарууншэр мэкIэзызыр, Гъуэз пщтыр 
защIэм ягъэгуIэу. «Тисей», 486. Гъатхэр къэсрэ, 
шыбзыр лъхуамэ, ШыщIэ къилъхур яфIокIуэдыр. 
«Елбэздыкъуэ», 3. 2. (4). зэхь. Зыгуэрым зыгуэр 
къигъэхъун. Си ужь къихъуэнум зэвгъащIэ: ГуфIэм 
си усэр къилъхуащ, Сэ си уэрэдхэр мы гъащIэм И 
макъ хъуэпсэгъуэу схъумащ. Си ужь къихъуэнум. 
«Бгы лъапэхэм деж», 46. Къилъхуащ ди гъащIэм 
а фIыгъуэр, - Зэкъуэшыныгъэу а лъапIэр Ди 
щIыпIэм дэ щыдолъагъур Дэ ДимыIауэ нэхъапэм. 
ЗэкъуэшитI. «Бгы лъапэхэм деж», 100. [Гесиод:]
Аращ, зы бэлыхьым бэлыхь къелъху. Тепщэч 
къэзылъэтыхь, 162. 

◊ Хьэ зэрахуэм къилъхуа (1). Еплъ хьэ I. 
☐ Зэкъуэш псори зы анэм къилъхуркъым (1). 

Еплъ зэкъуэш. 
КЪЭЛЪЫТЭЖЫН (къелъытэж) лъэI. (4). 

Къыщыхъужын, игугъэжын, къыфIэщIыжын, 
Iуэхум зыгуэру еплъыжын. Езы Раисэ «Хрущев и 
дачэр» и рестораным щыщ филиалу къелъытэж, 
IункIыбзэ псоми я IункIыбзэIухыр сумкэм илъщи, 
щыхуейм деж къакIуэу и нэгу зригъэужьми мэхъу, 

хьэщIэшхуэ къэкIуэнуми япэ къэзыщIэр Раисэщ, 
шхын гъэхьэзырын хуейр зи пщэ дэлъыр аращи. 
Лъапсэ, 79. Заущэхуауэ тхылъ йодаIуэ, Зауэм 
Iуту къалъытэж [читальнэм щIэсхэм]. Тхылъ 
еджапIэ. «Вагъуэ махуэ», 337. – Сэри сыкIуэдауэ 
къэслъытэжыркъым, - жиIэри Елдар [Астемыррэ 
Думэсарэрэ захуигъазэу] и гум кърихур 
къажриIэну иукъуэдиящ, - Инал лIы лъэщщ, 
акъылкIи абы хуэдэ хэкум ису сэ сщIэркъым. Мазэ 
ныкъуэ щхъуантIэ, 542.

КЪЭЛЪЫТЭН (къелъытэ) лъэI. (166). 
Къыщыхъун, игугъэн, къыфIэщIын. ЛIыгъэр 
абы къыдэкIуэм, тэмакъкIыхьагъыр и гъусэм, 
Арщ лIым хуэдэлIу къалъытэр, Арщ зыгъэбзэфыр 
маисэр. ЛIым хуэдэлI… «Батырыбжьэ», 162. Абул 
къызэрилъытэмкIэ, бжыхьыр Iуптхърэ пщIантIэ 
дыдэм удыхьэмэ нэхъыфIт, арщхьэкIэ ар Дисэ 
идакъым, зи гугъу ящI бжыхьыр цIырхъ дыдэу щыт 
пэтми. Хъуэпсэгъуэ нур, 143. IэнатIэ гуэр Iууви, 
лажьэ жаIэу [Ботэх] унафэ къыхуащIа щхьэкIэ, 
къикIа щыIэкъым, ауэ Iуэхуншэуи къэплъытэ 
хъунукъым, адэкIэ-мыдэкIэ щыпэщащэу уолъагъу. 
Лъапсэ, 96. 

КЪЭЛЪЫХЪУЭЖЫН (къелъыхъуэж) лъэI. (3). 
Къэгъуэтыжын, зыIэрыгъэхьэжын, нэрылъагъу 
щIыжын. ДыщэкIыу щыIар къалъыхъуэжри 
Къулым унафэ ищIащ: икIэщIыпIэкIэ полковникым 
и Iэщэ-фащэр хуагъэхьэзырыну, ялъэкI 
къамыгъанэу сэшхуэр, къамэр, бгырыпхыр, уанэр 
ягъэщIэращIэу. Щынэхужьыкъуэ, 41. Лъэсым я 
хьэдэу Пшахъуэм щIэсхъумэм Къалъыхъуэжыну 
Дзыхь ямыщIыххэ. «Индийскэ поэмэ», 356. 

КЪЭЛЪЫХЪУЭН (къелъыхъуэ) лъэI. (16). 
Зыгуэр къэбгъуэтыну иужь итын. Абрэдж е 
лIы зыукIа абы [Урарэ] и деж зыщигъэпщкIуауэ 
къалъыхъуэу арат фызабэм и гугъэр. Хъуэпсэгъуэ 
нур, 203. Уэ сэр папщIэ угубжьами, Си псэр гукIэ 
къыболъыхъур, Мис аракъэ, уэ уежьами, Ныкъуэ 
си гур зэи щIэмыхъур. Си дыгъэ. «ЩIалэгъуэ 
щIыналъэ», 67. ИтIанэ ахэм яжесIащ: Насыпым 
щхьэхьу сылъежьэнщ, Ар спэгъунэгъумэ, 
къэслъыхъуэнщи, НысащIэ дахэу лъагъуэ 
нэхукIэ Уэрэд хужысIэу сэ къэсшэнщ. Насып. 
«Шум и гъуэгу», 85. 

КЪЭЛЪЫХЪУН (къелъыхъу) лъэI. (1). Еплъ 
къэлъыхъуэн. Ди щIыпIэм уихьэжмэ, Бгы 
щхъуантIэ къэлъыхъу, Сэ си шым гъэ куэдкIэ 
Дамыгъэу иIар, Бгы нэIум щистхъащи, УкIуэжмэ, 
къэгъуэт. ЗэныбжьэгъуитI. «Шум и гъуэгу», 33.

КЪЭМЭЖЭЛIЭН (къомэжалIэ) лъэмыI. (3). И 
шхэн къэкIуэн. Унэгуащэр зэрыщIэкIыжу, адакъэр 
аргуэру матэм игъуэлъхьэжащ, къэмэжэлIа 
пэтми, улъэпхъэщэни псы ефэни щыгъупщэжауэ. 
Бабыщыкъуэ адакъэпщ, 488. ЩIымахуэр 
къихьэрэ псори уэсым щIиубыда нэужь, щIы щтар 
лъэбжьанэкIэ уигъэвэнщ, укъэмэжэлIа нэужь. 
Кхъухь пхэнж, 503.

КЪЭМЭХЫН (къомэх) лъэмыI. (4). И 
зэхэщIыкIыр фIэкIуэдын, и гур иубыдын. 
Щхьэгъубжэ закъуэри гъэбыдауэ къыщIэкIащ, 
[Дисэ] и щхьэр дигъэжу кIиин и гугъати, 

щымыхъужым зыхэлъа пIэмкIэ пщыжри бацэ 
уэншэкур зытрипIэри зиудыгъуауэ дурэшым 
дэсурэ къэмэхащ… ГущIэгъу, 424. А бжэндэхъум 
Нурхьэлий къигъэшынат: бгъэ фIыцIэшхуэ 
къытеуа къыфIэщIри къэмэх пэтащ. Хъуэпсэгъуэ 
нур, 230. [Фызым и щхьэгъусэмрэ Сеймэнрэ] 
Я насыпти, маршынэри къапэщIэхуэри фыз 
къэмэхар сымаджэщым къагъэсащ. Лъапсэ, 52.

КЪЭМЫГЪАЗЭУ (5). нареч. 1. (4). КъэмыувыIэу, 
занщIэу. Сэ форелым ещхьыркъабзэу, Гъуэгу 
кIуэдыпIэ сытехьами, сокIуэ, щхьэхьу, 
къэзмыгъазэу, Си лъы ткIуэпсыр псым хэткIухьу. 
Унэм уикIрэ къэбгъэзэжмэ… «Вагъуэ махуэ», 372. 
МакIуэ сыхьэтыр къимыгъазэу, Вагъуэм нэсыни 
хулъэмыкI. Ди бзэмрэ сэрэ. «Щхьэлыкъуэ», 374. 
2. (1). КъимыкIуэту, ехьэкI-къехьэкI хэмылъу. 
Ирехъу IуэхуфIхэм ар [къуэр] щыгъуазэ, Зи ужь ар 
ихьэм къимыгъазэу. Къуэ. «Партыр ди пашэу», 107. 

КЪЭНЭЖЫН (къонэж) лъэмыI. (72). 1. (13). 
Зы щытыкIэ гуэрым иту къэнэн, узэрыщымыта 
умыхъун. Кулакхэр ирагъэсыкIа иужь 
Сентрал лIыщIащ, сытщ жаIэурэ къулыкъуи 
къыхуагъэфащэрт, арщхьэкIэ зыми щымыщу 
къэнэжырт. Нал къута, 288. ЗэрагъэхъыбарымкIэ, 
центрым Октябрь революцэшхуэр щытекIуа 
щхьэкIэ, Къэбэрдейр зэрыщытауэ къэнэжащ, 
къуажэ правленэ сытхэр къуажэ СоветкIэ 
яхъуэжами, старшынэхэр председатель хъуа 
фIэкIа, Iуэхур зэрызэщхьэщыкIа щыIэтэкъым. 
Хъуэпсэгъуэ нур, 180. Ар [шеимэми IэфIагъыми] 
жаIэу цIыхум сыт ящIами И хабзэм тету шейр 
къонэж. Шеимэ. «Батырыбжьэ», 85. 2. (57). 
Нэмысауэ щытын (зэман), зыгуэрым зыгуэр 
къыдэхуэн, къелын. Мы мазэщIэр къэунэхуным 
Махуэ закъуэщ къэнэжар. «ЩIалэгъуэ 
щIыналъэ», 413. Зы къэп закъуэ къанэжар Илас 
тIу ирищIыкIами арат, щIалитI и гъусэу 
мылицэ гуэр къыщыбгъэдыхьам. МелыIыч, 471. 
Зы зэман гуэр урысыдзэм Кушмэзыкъуей быдапIэ 
дащIыхьауэ щытати, абы щыщ къэмынэжа 
пэтрэ я гъунэгъу урыс къуажэм щхьэкIэ Бахъсэн 
къалэ жаIэрт, тхьэмахуэ къэси блыщхьэм 
хуэзэу бэзэр щызэхуэсырти, къэзыщэхунури 
зыщэнури зэхуэсырт, сондэджэрхэр Налшык 
къикIыурэ къакIуэрт. Зи лъэрыгъыпс тIыгъа, 
521. 3. (1). ЗыщIыпIэ къыщынэжыпэн е 
щыгувэн, зыщыIэжьэн. Тхьэмахуэм и кIуэцIкIэ 
адрей махуихым Исуф, уэфIмэ, паркым ит 
тетIысхьэпIэм жэщкIэ телъщ, щIыIэ хъумэ, 
уэлбанэмэ, щылажьэм къонэжри лэч сытхэр 
зыщIэлъ гъэтIылъыпIэм нэху къыщокI. Лэчымэ, 
397. 4. (1). Узэрыщымытам хуэдэу зыщIыпIэ 
къыщынэн. Наташэ и адэр къауIэри, езыр 

. 
КЪЭНЭН (къонэ) лъэмыI. (323). 1. (49). 

ЗыщIыпIэ, зыгуэрым и деж къыщынэн. Бын 
яIэххэкъым, тIуми [Абу-Деруишрэ и щхьэгъусэмрэ] 
я Iыхьлы-лыджанэр къыздикIа щIыналъэм 
къэнащи, къащыгугъ щыIэкъым. Кхъэлэгъунэ, 
375-376. Зэ-тIэу Дисэ къыкIэлъыкIуат и пхъум, 
арщхьэкIэ хъыджэбз цIыкIум кIуэжын имыдэу 

къэнауэ щыIэт Iэпыдзлъэпыдзу, емытIысэхыу 
Iуэху гуэрым я ужь иту. Хъуэпсэгъуэ нур, 151. 
Убых хьэщIэм зэхихат Къетау и пщылIыр хуит 
ищIу убых цIыхубз гуэри фызу къригъэшауи, иджы 
фызабэу къыдэнэжа цIыхубзыр зэзгъэцIыхумэ, си 
гуапэт жиIэри щIэупщIащ, арыншами Къетау и 
унэм къекIуэлIар куэдыщэщи, жэщ укъэнэну Iэмал 
зимыIэщ. Лъапсэ, 113. 2. (108). Къыдэхуэн; хъума 
хъун. Зи адэ-анэ хуэкъулейр кIуэжырти, гъуэмылэ 
къишэрт, арщхьэкIэ уи гъуэмылэ уи закъуэ 
пшхыжу къыпхуадэнутэкъым: нэхъапэ щIыкIэ 
«иныжьхэр» хэIэбэнт, сымаджэм я Iыхьи хэкIынт, 
уи ныбжьэгъухэми гу ялъыптэнти, къанэIамэ, уи 
Iыхьэт. Зи лъэрыгъыпс тIыгъа, 522. [Сондэджэр 
гуэрым] Iэщ къищэху ищэжу абы и фейдэкIэ псэуам 
къыщIэна унэлъащIэр зэрыщытауэ къэнат: 
стIоли, шэнти, шкаф сыт жыпIэми къулыкъу 
щIапIэр зыхуейр къанэри, адрейр ищхьэм яхьауэ 
щIэтт. Мазэ ныкъуэ щхъуантIэ, 672. ЩIымахуэм 
щыщу е гъэмахуэу Къэнэнкъым махуэ имылыпщIу. 
Жьэгу. «Батырыбжьэ», 35. 3. (160). Зы щытыкIэ 
гуэрым къинэн, зыгуэру къыщIидзын. КIыхьщ 
сабий зеиншэм и гуауэр, Сигу зэгуэуду си жагъуэщ, 
Фашистыр псэууэ къэнауэ Ди шыпхъу фызабэу 
щыслъагъукIэ. Хэт гъащIэр пщIэншэу. «Шум 
и гъуэгу», 44. Дэрдэхь и къуэши и шыпхъуи 
къэгузэвауэ къызэхуэсащ, ди къуэшым щIэщхъу 
IэщIэщIащ, ягъэтIысри и бынунэр зеиншэу 
къонэ, жаIэу. Хьэсэпэхъумэ, 419. [Къадым:] Сэри 
зызгъэпсэхун мыгъуэу арт сызыхуейр, си нэм 
щIы сызытетыр имылъагъужу сыкъэнащ, жейм 
сезэгъыркъым… Аргъуей, 388.

☐ Дыгъужьыжь щынэ имышхыу къанэрэ (1). 
Еплъ дыгъужь. 

КЪЭНЭЩХЪЕИН (къонэщхъей) лъэмыI. (7). 
Нэщхъей къэхъун, нэжэгужагъэр фIэкIуэдын. 
ЛIыжьхэми сыт ящIами къаIуэтэжырт, уэрэд 
жызыIэфым уэрэд жиIэу, езэшу къэнэщхъея къомыр 
нэжэгужэ къэхъужауэ къызэщIэват. Хъуэпсэгъуэ 
нур, 60. Бажэр занщIэу къэнэщхъеящ, уеблэмэ 
къыкъ хъуа хуэдэуи зэIынат, мыпсэлъэжыфу. 
Кхъухь пхэнж, 498. [ЛIы нэкIутIэм Дзэшу жреIэ:] – 
ЛIо, ди адэ, сыту укъэнэщхъея? КIапсэ кIапэ, 16.

КЪЭНЖАЛ (4). 1. (1). ГъущI пIащIэ. Зым и 
кIэрахъуэр шэщым щIэлът, шы Iэпслъэпсым хэлъу, 
адрейм пщэфIапIэм гъэтIылъыпIэ къыщигъуэтауэ 
щиIыгът, ещанэм унащхьэр къэнжалти, уэшхыпс 
къызэрежэх бжьамийм и кIуэцIым е клубым суфлер 
зэрыс кумбым илъу зэрихьэрт. Зи лъэрыгъыпс 
тIыгъа, 531. 2. (1). плъыф. мыхь. ГъущI пIащIэм 
къыхэщIыкIа зыгуэр. АпщIондэху Чачэ къэсыжащ, 
къэнжал тепщэч гуэрым дэп Iэтэ цIыкIу илъу 
къихьри. Хъуэпсэгъуэ нур, 72. 

◊ И напэм къэнжал тебзащ (2). Еплъ напэ I. 
КЪЭНЖАЛЫКЪУЭ (1). «Бгы собранэ» 

усэм хэт зы щIыпIэ гуэрым и цIэ. Балъкъ 
аузи, Къэнжалыкъуи Дэни декуэ дэзу пшахъуэ, 
Зэхуэмыдэу Бахъсэныкъуэ Дэлъ пшэ къомыр 
егъэщIагъуэ. Бгы собранэ. «Партыр ди пашэу», 80. 

КЪЭНЖАЛЫЩХЬЭ (3). Къэнжал зытелъ 
унащхьэ. Тетым и унэр тIууэ зэтеттэкъым, 

чырбыш унэ кIыхьт, къэнжалыщхьэ телъу, и кум 
деж дэкIуеипIэ тIэкIу иIэу, щхьэгъубжэхэр нэхут, 
шындэбзий лъэныкъуэкIэ хадэмкIэ гъэзат, абыкIэ 
жыг хадэ тIэкIуи, мывэ сэрейм къыщхьэпрыщу, 
жыг хадэм уфIэкIмэ, нэпкъым тету унэ зытIущи 
щытт, абы унэмысу члисэ щыту, члисэм и 
ижьырабгъумкIэ иджыблагъэ ящIын яуха къэбэрдей 
школышхуэр тIууэ зэтет унэшхуэу плъагъурт. 
Хъуэпсэгъуэ нур, 113. Иныкъуэм я фIэщт кулак 
жыхуаIэр зи унэр къэнжалыщхьэр арауэ. Мазэ 
ныкъуэ щхъуантIэ, 627. 

КЪЭНТIОПI (2). Удз лIэужьыгъуэ гуэр. Иринэ 
къаригъэлъэгъуа къэнтIопIыр удз хущхъуэм 
ящыщу хэт и гугъэнт? Щынэхужьыкъуэ, 62. 
Къуажэм дэнэ деж куэншыбыжь ирадзми къэнтIопI 
къыщокI. Щынэхужьыкъуэ, 62.

КЪЭП (106). Чэтэным къыхэщIыкIа гъущалъэ. 
Мэзым къыхэкIа щIалитIымрэ Бэлацэрэ 
зэпсалъэурэ губгъуэм ифыхьа мэкъу Iэмбатэм 
и лъабжьэм къыщIалъэфурэ хьэжыгъэ къэпитI, 
нартыху къэпищ, дзажэ гъэгъуа зытIущ къэпым 
илъу гум къралъхьащ. Хъуэпсэгъуэ нур, 298. 
ЩIалэ цIыкIум и анэр къэпым иракуэри и жьэм 
чэтэн тIэкIу жьэдакъуауэ кIии гуоуи мыхъуу 
шыплIэм дэлъу яхь, бэуапIэ дыдэ имыгъуэту. 
Лъапсэ, 31. Уэсятыр гъусэм ягъэзащIэ: Арат 
хуащIэну зыхуеяр – Адэ щIыналъэм щыщу ятIэт 
А къэпым илъу къыщIэкIар. ЛIыхъужь хъыбар. 
«Мывэ хуабэ», 181. 

КЪЭПКIЭН (къопкIэ) лъэмыI. (1). Къэлъэн. 
Елбэздыкъуэр къызэплъэкIым, А иныжьыр зы 
фIыцIагъэу Къалъэу, къапкIэу шум елъагъур. 
«Елбэздыкъуэ», 18.

 КЪЭПЛЪЭН (къоплъ) лъэмыI. 50). 1. (45). 
Зыбгъазэу зыгуэрым дежкIэ плъэн. [Алыджыкъуэ:] 
Сэри сыщыIуплъэм гу лъыстащ: цIыхубзыр 
зэщIэуфауэ бэзэрым щытетам и ныбжьыр 
хэкIуэтауэ лъэбыцэ цIыкIуу къысфIэщIами, апхуэдэу 
жьытэкъым, илъэс щэщIым куэдкIэ фIэмыкIауэ 
арат, нэкIу хъурейт, быртIым цIыкIуу, нэщхъыфIэу 
къоплъмэ, цIыхубз лъагъугъуафIэ гуакIуэ хуэдэуи 
щытт, щхьэцыгъуэ Iув тетыр и дамитIым щIакIуэ 
гъуабжэм хуэдэу телъу. МелыIыч, 441. Мэзкуу дэс 
къулыкъущIэр и щхьэгъубжэм къыдэплърэ къаплъэмэ, 
ди щIыналъэм телъри тесри илъагъу хуэдэщи, унафэ 
ещI: мобдеж фыщывэ, мобдеж нартыхуу мы гектар 
бжыгъэр тефсэ, гуэдзыр, сэхураныр мобыкIэ ефхьэкI 
жиIэу. Лъапсэ, 83. [Джэлил бабыщыхъум жреIэ:] 
Къаплъэт мыдэ, - жиIэри жыг лъагэм дэлъэтеящ. 
Бабыщыкъуэ адакъэпщ, 475. 2. (4). Нэр къызэтехын, 
напIэр къэIэтын. Мес, Тембот къэтэджауэ мафIэ 
ещI, - жиIэрт Астемыр [Лу зыхуигъазэу], - уи нэр 
къызэтехи къаплъэт, щхьэц хъурыфэ… Хъуэпсэгъуэ 
нур, 307. Куэд дэкIа, мащIэ дэкIа, нэр ерагъыу 
къызэтрихрэ къаплъэмэ [Астемыр], хъыджэбз гуэр 
къыщхьэщытщ. Хъуэпсэгъуэ нур, 170. 3. (1). Ежьэн, 
пэплъэн. И джатэр къихауэ лIыжьым IущIэн и гугъа 
щхьэкIэ, Дзэшу а махуэм къигъэзэжакъым, щIалэ 
цIыкIу къигъакIуэри фызыжьым къыхуиIуэхуащ:  - 
ЩIэх къэзгъэзэжыну уи гугъэу укъэмыплъэ. 
КIапсэ кIапэ, 18. 

КЪЭПЛЪЫН (къоплъ) лъэмыI. (5). Къэхуэбэн, 

къэпщтырын. Хэкужь нэщI хъуахэр къэплът, Жэщ 
зэрыхъужу упщIыIужырт. ПщIыхьэпIэ. «Мывэ 
хуабэ», 52. ЛIыжьыр къоплъыр, зэм мэпIыщIэ. 
«Бдзэжьеящэм ипхъу», 149. Дисэ и хьэщIэм лы 
хуигъажьэу дзасэр мафIэм пэрылъу къипхъуэтати, 
къэплъауэ къыщIэкIащ. Хъуэпсэгъуэ нур, 138.

◊ Лъыр къэплъын (5). Еплъ лъы. 
КЪЭПЛЪЫХЬЫН (къеплъыхь) лъэI. 

(3). Зыгуэр ихъуреягъкIэ, адэкIэ-мыдэкIэ 
зэхэплъыхьын, зэгъэлъагъун. Гъуумари 
къиплъыхьащ, ниплъыхьащ, уеблэмэ и 
Iэпхъуамбэжьыр IункIыбзэм ириIу хуэдэурэ 
епэщэщащ, арщхьэкIэ абыкIэ къэпщIэн щыIэт? 
Хъуэпсэгъуэ нур, 233. Иналрэ Къазджэрийрэ 
къызыдэхъухьа къуажэм къыщыкIуакIэ, ахэр 
пхуэубыдыжынт, абы нэхъейуэ Жыраслъэн а 
къуажэм къызэрыщаубыдар ящIэрти, псоми 
янэр къикIырт Мэтхъэнхэ я щIапIэжьри 
къаплъыхьыну, кхъэми кIуэуэ Жыраслъэн зыдэса 
кхъэ унэми дэплъэну. Мазэ ныкъуэ щхъуантIэ, 578.

КЪЭПСЭЛЪЭН (къопсалъэ) лъэмыI. (149). 
1. (27). Зыгуэрхэм (п.п. зэIущIэм хэтхэм) 
яхуэгъэзауэ зыгуэр жыIэн. [Къазджэрий Астемыр 
жреIэ:] Ауэ дунейр къутэжыху сщыгъупщэнкъым 
шэрихьэт судым укъыщыпсэлъауэ зэрыщытар. 
Мазэ ныкъуэ щхъуантIэ, 566. А съездым Совет 
властыр увауэ къилъытати, делегатхэр дэнэ 
уэрами къыщыувырти цIыхум къахэпсэлъыхьырт, 
унэ зэтет дахэм кIэрыт балконхэм къытеувэрти 
щхьэж и бзэкIэ къэпсалъэрт, нып плъыжь 
инхэр ягъэдалъэу, щIакIуэ фIыцIэр иракъуэкIрэ 
маузерыжьхэр къагъэлъагъуэу. Хъуэпсэгъуэ 
нур, 237. [Апчарэ:] Кубанцевыр нэ лейкIэ 
къыдэплъат щедгъажьэ махуэм, - «дэгъуэу 
укъэпсэлъащ», - жиIэри къыщытхъуащ. 
Щынэхужьыкъуэ, 50. 2. (105). Псалъэу щIэдзэн, 
зыгуэр жыпIэну къебгъэжьэн. ЦIыхубзым 
къигъэзэжа и гугъэу Дуду и Iупэм къэсат: «ВакIуэ 
сыздитым си витIыр кIуэдри сылъыхъуэурэ жэщ 
къыщыстехъуэм мыбдеж зызгъэукIурият», - жиIэу 
къригъэкIуэкIыну, арщхьэкIэ Дуду къэпсэлъэным 
нэмысу лIы гуэр къыбгъэдыхьэри къызэрыгубжьар 
IупщIу къеупщIащ: - Хэт мыбдеж щылъыр? ВитI, 
415. Абдеж адэшхуэр, мес, къопсалъэ: - Насып 
дэгуашэу ди щIыналъэм Ар къыщыхъуну сэ 
сохъуахъуэ, И щIыхь ди хэкум къыхигъахъуэу. 
Къуэ. «Партыр ди пашэу», 108. – УмыпIащIэ, 
Терек-дадэ, - ЖиIэу Балъкъи мес къопсалъэ, - Уэри 
уанэ птыралъхьэнущ. Терек. «Партыр ди пашэу», 
122-123. 3. (17). ЗыгуэрымкIэ (п.п. телефонымкIэ) 
псэлъэн. Къулыр и кабинетым щыщIэмысым деж 
зыгуэр къэпсалъэмэ е къакIуэрэ къыщIэупщIэмэ, 
Зулкъэрней зыдэщыIэр яжриIэну аращ. Нал къута, 
239. Абы ирихьэлIэу ахъшэр зэрылъ банкым я 
тхьэмадэр телефонкIэ къэпсэлъащ: - Абу-Деруиш, 
къакIуи, уи дэфтэрым уи мелуаным гъэм и кIуэцIкIэ 
къыпэкIуа процентыр идгъатхэ, - жиIэри. 
Кхъэлэгъунэ, 377. – Ди колхозым и Iэтащхьэр Тет 
къыпфIэщIу лъагэу Iуащхьэм РадиокIэ ар [радист 
щIалэр] къопсалъэ И гушыIэм къыщIигъалъэу: 

«къыредаIуэ мыдэ и адэр», - ЖиIэу макъыр жьым 
хокIуадэ. Радиосправкэ. «Партыр ди  пашэу», 76. 

КЪЭПСЭЛЪЫН (къепсэлъ) лъэI. (19). Зыгуэр 
жыIэн, зыгуэр къэIуэтэн. Шыр лъэтауэ уэгум йохьэ, 
къалэ пщIантIэм ар ныдохьэ, Щхьихыр фIэту 
иныжь закъуэ Къыбгъэдохьэ тIэкIу хуэщIакъуэу, 
КъуимыгъащIэу и гум хэлъыр А иныжьым мыр 
къепсэлъыр [Елбэздыкъуэ зыхуигъазэу]: - Дэ 
дыщыткъым бысым жагъуэу, Ди хьэщIэщым 
нытхуеблагъэ, ЛIым я лIыгъэ зэхэкIыпIэу, 
ПфIэфIым, накIуэ иныжь бжьэпэ. «Елбэздыкъуэ», 
16. Мэз фIыцIэ къуакIэм къыщыкIам Къипсэлъ 
макъ щабэр зэхимых, Мыващхьэм лъагэу ар 
щыкIау. Бгы нэпкъым тет жыгей. «Шум и 
гъуэгу», 112. «Алфавит», «коллективизацэ», 
«культфронт», «кооперацэ», «кулак», «бедняк», 
«середняк» жыхуаIэу псалъэ къежьахэр дахэ-
дахэу къамыпсэлъэфми, алфавитым хьэрфу итыр 
куэдым ящIэ хъуат. Мазэ ныкъуэ щхъуантIэ, 504. 

КЪЭПТАЛ (6). Адыгэ цейм и щIагъым щIалъхьэ 
щыгъын щIыIутелъ, щIыIунэ-щIыIущхьэ иту. 
Гъэ къэскIэ Дэрдэхь къуажэр зэрыкъуажэу 
къелъэIурти, хьэсэпэхъумэу ягъэувырт, «уцIыху 
хьэрэмыншэщ, пэжкIэ уопсэу» жаIэрти, ноби 
хьэсэпэ ихъумэу щIэщIым тесу къытрашри 
къадым деж къашат, адыгэ зыхуэпэкIэу хуэпауэ: 
къэптал тIэкIум и щIыIукIэ бгырыпх фIыцIэ 
щIэпхауэ, кIэрахъуэжь гуэри гуэлэлу, гъуэншэджым 
щыдэжын Iэджи щыдыжауэ, и лъэми лъэдакъачэхэм 
яхуэмыдэу вакъитI илъу, пыIэр IэкIэ иIыгъыу 
къадым и пащхьэм итщ. Хьэсэпэхъумэ, 417. Сэид 
щыгъ цеишхуэм и бгъэр пхатэкъыми, къэптал 
щIыхур къыщIэщырт, и бгырыпхым тет метхэр 
дыщэпскIэ лат. Хъуэпсэгъуэ нур, 79. [Яков 
Борисович] Адыгэ цеищхъуэ, къэптал, адыгэ 
бгырыпх, къами кIэрыщIауэ. Нал къута, 234. 

КЪЭПХЪЭРЫН (къопхъэр) лъэмыI. (2). 
Къежэжьэн, къызэрыхьын. [Фызыжьым 
Елбэздыкъуэ жреIэ:] А иныжьыр къэпхъэрауэ, 
КъыпкIэлъыжэу къыщIэпхъуауэ КъыплъэщIыхьэм, 
зегъэзэкI, Мажьэ пIыгъыр къызэдзэкI, Ар аргуэру 
къыплъэщIыхьэм, Дзы лэныстэр ущымыхьэу, 
Ар ещанэм къыпкIэлъыкIуэм, НэгъуэщI щIыпIэ 
уэ умыкIуэ, Гъуджэр псынщIэу къыхыфIэдзи, 
Уи шы алъпыр жыгым фIэдзэ. «Елбэздыкъуэ», 
13. Астемыр и ужьым ита шур къылъэщIохьэ. 
Хэту пIэрэ ар? Щамхъун къэпхъэрауэ пIэрэ? 
Хъуэпсэгъуэ нур, 170.

КЪЭПХЪУЭН (къопхъуэ) лъэмыI. 7). 1. (4). 
Зыгуэр къыупхъуэтэну, къэбубыдыну псынщIэу 
къэIэбэн. Исуф къопхъуэри Iэ ижьымкIэ и пхъур 
иIыгъыу, Iэ сэмэгумкIэ си пщэр щеубыдыкIри 
зэанэзэпхъур натIэкIэ дызэреудэкI. Лэчымэ, 
396. Нурхьэлий и пIэм имыкIыфу, зыгуэр мащIэу 
къеIунщIри лъэбакъуэ щичым, джалэ пэтащ, 
арщхьэкIэ нэхъ гъунэгъуу щытхэм ящыщ зы 
къапхъуэри къызэфIигъэувэжащ. Хъуэпсэгъуэ 
нур, 155. 2. (3). Дзэкъэн, уIэгъэ щIын. Адакъэ 
хужьыр щыжьэхэлъэм, Джэлил къапхъуэри 
инкубаторыкъуэ адакъэм и сыдж плъыжьыбзэр 
зыIэригъэхьэри еIэурэ-еIэурэ адакъэ хужьыр 

IумпIафIэ ищIауэ джэдкъазым къалъагъуу 
кърешэкI, кърелъэфэкI, и адакъэгъэр здынэсыр 
зригъэщIэну. Бабыщыкъуэ адакъэпщ, 480-
481. Ныбжьэгъу зэгуэрым къысхуэкIуауэ А хьэр 
къепхъуэну къысфIэщIат. Хьэ. «Дамыгъэ», 80. 

КЪЭПХЪУЭТЭН (къепхъуатэ) лъэI. (18). 
ПсынщIэу зыгуэр къэщтэн, къэубыдын. Таша 
куэдрэ емыплъу къыщылъэтщ, пщэфIапIэмкIэ 
щIэлъадэри сэр къипхъуэтащ. Мазэ ныкъуэ 
щхъуантIэ, 603. [Фызыжьым Елбэздыкъуэ жреIэ:] 
Мывэ защIэу къэщIыхьауэ А быдапIэм удыхьамэ, 
ТхьэIухуду тахътэм тесым Нур къыпехыр, 
дыгъэ къепсу, Ар къэпхъуати уэ къежьэж, Нэхъ 
гъуэгу кIыхькIи уэ къэкIуэж. «Елбэздыкъуэ», 13. 
Къепхъуатэ жьыбгъэм пшэ Iэрамэ, Ар щIакIуэм 
ещхьу къуапэм фIелъэ. Жэщ. «Мывэ хуабэ», 273.

КЪЭПЦIЭН (къопцIэ) лъэмыI. (4). Щыуэн, 
зыгуэр узэригугъауэ къыщIэмыкIын. Къыщысым 
гъатхэр – жыг лъабжьэншэм КъэпцIауэ тхьэмпэ 
къыпищIат. Дзэл. «Дамыгъэ», 96. [ГъукIэм 
Къэрэжь жреIэ:] Лъэпщ сыджым теуIуэу жиIа 
тхьэлъанэр тхьэм и деж нэсу щытащ, дэри 
сыджым дыбгъэдэтщ; жэнэтым ущыгугъым 
укъопцIэ, жыхьэнмэм и курыкупсэм укIуэнущ, 
Къэрэжь. Лъапсэ, 104. 

КЪЭПЩТЫН (къопщт) лъэмыI. (2). зэхь. 
Къэгубжьын, къызэкIуэкIын. Къадыр къэпщту 
хуежьащ [Шаукэт зыхуигъазэу]: - ПщIэнур 
пщIэркъэ? Аргъуей, 388. [Мэрым БырмамытI 
жреIэ:] Абыи [и къуэдзэр] хъарзынэу къыгурыIуащ, 
дызэпсэлъэнщи, нэхъыфIщ. Ар къэпщт щхьэкIэ, 
Iуэхукъым. ХьэщIэ лъапIэ, 407. 

КЪЭПЩЫН I (къопщ) лъэмыI. Пщыуэрэ 
къэкIуэтэн. [Локотош:] Сэри ныбапхъэ защIэкIэ 
сыкъэпщащ, Iэуэлъауэ гуэр къэIумэ, пшахъуэм 
зыщIэсхъумэрэ сыщIэлъу. Нал къута, 248. Я 
хъуреягъкIэ щIыр къилъэлъу Абы [ди зауэлIхэм] 
а щIалэм гу лъатауэ, Ди дейкIэ къэпщырт Iэр 
гуэлэлу, А Iэр биишэм икъутауэ. ЗэкъуэшитI. 
«ЩIалэгъуэ щIыналъэ», 18. Ди окопэмкIэ къэпщ 
щхьэкIэ – хъуакъым, и къару хурикъуркъым 
[Къазыхъуэм]. Щынэхужьыкъуэ, 71.

КЪЭПЩЫН II (къопщ) лъэмыI. (1). Къэбэгын. 
МащIэ-мащIэурэ Iузизэ и нэкIу дахэр къэпщу, 
и фэр пыкIыу, Iэпкълъэпкъыр хьэлъэу, зигъэзэн 
къехьэлъэкIыу, тIысамэ, тэджыжын щхьэх хъуащ. 
Хъуэпсэгъуэ нур, 68. 

КЪЭПЩЫН III (къепщ) лъэI. (6). 
Къэпщытэн, къэхутэн (зыгуэрым и кIыхьагъ, 
и бгъуагъ, и куэдагъ сыт хуэдэхэр). Рахьим и 
гугъэххатэкъым Дисэ абы и деж къэкIуэнуи, 
фызыжьыр щилъагъум, къэпIейтеящ, 
нэгъуэщI ищIэнур къыхуэмыщIэу щэкI къипщу 
зыкъригъэлъэгъуащ. Хъуэпсэгъуэ нур, 141. 
СидасикIэ зэджэр щIалэ цIыкIу балигъ мыхъуар 
аращ, илъэс пщыкIуплIым нэсауэ, и лъэкIэным 
къыщыщIэдзауэ тхьэкIумэм нэс къуупщмэ, 
бжьизих хъууэ. Лъапсэ, 32. [Алыджыкъуэ:] 
Абы ищIыIуж си интендантым къипщащ: 
хьэжыпщIэ зэрыпкIутэ ашыкитIым пут щэ 
ныкъуэм нэблагъэ йохуэ. МелыIыч, 472. 

КЪЭПЩЫТЭН (къепщытэ) лъэI. (1). 
Къэхутэн, къэщIэн, зэхэгъэкIын. Ахэм [бэм] псори 
бгыр къапщытэ, ФIыгъуэу щыIэр ахэм ящIэ. Пшэ 
адрыщIым щыпсэу. «Партыр ди пашэу», 18. 

КЪЭПЩЫХЬЫН (къепщыхь) лъэмыI. 
(6). Къэпщэпщыхьын, пщыуэрэ къэкIухьын, 
кIуэтэн. Зы фыз гуэрым, джэдкъуртыр 
джэджьейм зэрытесым ещхьу, сабиищ и бгъафэм 
щIигъэгъуэлъхьауэ щыст, еплIанэ цIыкIум псори 
езым къыдэджэгуу загъэукIурия и гугъэу, гуфIэу 
зыгуэрхэр къибжырт, къипщыхьыф къудейти, 
и пIэ имызагъэу къипщыхьыну хуежьэрт, и 
анэр епхъуэрти аргуэру зрилъэфэлIэжырт. 
Хъуэпсэгъуэ нур, 284. Кхъащхьэхэм, мывэ 
сынхэм зыкъуагъапщкIуэурэ «ду», «су» жаIэу фоч 
«ягъауэрт», иныкъуэми ныбафэкIэ къапщыхьырт. 
Мазэ ныкъуэ щхъуантIэ, 580. А ятIэр мэкIэ 
къэсщIэжакъэ, Зыщыщ щIыналъэр сэ згъэхуабэу 
Къэспщыхьу зауэм сыхэтати, ЩIэдуду бийхэм дэ 
я джабэр. ЩIы Iэбжьыб. «Мывэ хуабэ», 127. 

КЪЭПЩIЭНТIЭН (къопщIантIэ) лъэмыI. 
(4). ПщIантIэпс къыхэкIын, къекIуэн. Бэкъан 
ерагъыу къызэфIэувэжащ, гъуэлъыпIэм кIуэри 
итIысхьэжауэ зэанэзэпхъум нэбгъузкIэ 
къакIэлъоплъ, и пащIэшхуитIыр игъэджэрэзу, 
папщэу икIи къызэщIэплъарэ къэпщIэнтIауэ. 
Къалэн, 431. Хьэрун къэпщIэнтIат, гузэвэщауэ. 
Нэгъуху, 20. Мэру плъагъур къэпщIэнтIащ, 
саукIыну къэкIуащ жиIэри, и фэр пыкIауэ бзагуэ 
хъуным нэсащ. ХьэщIэ лъапIэ, 406.

КЪЭПЩIЫПЩIЫН (къопщIыпщI) лъэмыI. 
(1). Къэлыдын, щхъуэкIэплъыкIэу зэщIэлыдэн. 
КъеIэтыр сабэр жьым шхыдэу, Пшэ гуартэ 
фIыцIэр къыщихукIэ, КъигъэпсынщIэныр фIэфI 
хуэдэу, МэхъущIэ уафэр чэзукIэ, - Дыщэ чнутIыр 
къэпщIыпщIу, Мес, уафэхъуэпскIыр лыдащ, Ар 
зыдэкIуари умыщIэу ПсынщIащэу нурыр кIуэдащ. 
Гъэмахуэ уэшх. «Бгы лъапэхэм деж», 110. 

КЪЭПIЭНКIЫН (къопIэнкI) лъэмыI. (4). 
1. (3). зэхь. КъызэрыкIын. Мэш я къуажэдэс 
щIалэгъуалэм къуейщIеин зэрафIэфIыр ищIэрти, 
хьэщIэм я гур дахэ яхуещI: - ФыкъэмыпIэнкIыт, 
си къуэш, дэри пэкIэ псы дефэркъым, ди щIалэхэр 
гушыIэным дихьэхмэ, Iиблис псы зэрефэ фалъэмкIэ 
фадэ ефэнкIи мэхъу, ажэгъафэу захуапэри зауэм 
Iуохьэ, фэри къывдогушыIэри аращ армыхъуамэ, 
фаджэу дунейм дытеткъым. Лъапсэ, 116. 
[Мэсхьуд Мусэ жреIэ:] Уи фызым щыдыхьэшх, 
узыщыдыхьэшхын умыгъуэтмэ… [Мусэ Мэсхьуд 
жреIыж:] - Щхьэ укъэпIэнкIрэ, ТхьэмщIыгъуныбэ? 
Хъуэпсэгъуэ нур, 219. 2. (1). Къэлъеин. Губгъуэм 
ит псори зэплъэкIыу Я пщыIэм пIащIэу мэкIуэж, 
Уэшх ткIуэпс зырызхэр къэпIэнкIыу Удз 
тхьэмпэм техуэм еукъуэнш. Гъэмахуэ уэшх. «Бгы 
лъапэхэм деж», 110. 

КЪЭПIЭЩIЭН (къопIщIэ) лъэмыI. (5). 
КъеужьэрэкIын. Кулисум тIэкIу къэпIэщIауэ 
къэкIуати, унэр зэлъыIуихащ, псы къихьащ, 
пхъэи икъутащ, жьэгум мафIэ ирищIыхьщ, псы 
игъэхуабэри, жьыщIэн сыт щыIэт гъунэжуи, 
ижьыщIащ. Нэгъуху, 35. Си ужьым итхэ, 

фыкъэпIащIэт, КIэщIыIуэщ гъащIэр – фымыгувэ. 
Сытетщ къурш дами, соплъэ жыжьэ. «Дамыгъэ», 
217. Нобэ Астемыр зытет гъуэгу дыдэмкIэ зи 
насып къэкIуагъитIыр къэпIащIэу къакIуэрт, я 
натIэм илъыр ямыщIэу. Хъуэпсэгъуэ нур, 160.

КЪЭПIЕЙТЕИН (къопIейтей) лъэмыI. (7). 
Къэгузэвэн. Ахэр щилъагъум, Щэулэхъу IумпIэм 
езауэрт, къэпIейтеяуэ и нэр къилыдыкIырт. 
Нал къута, 268. Фитоныр ХьэтIохъущокъуэ 
садым къыщилъадэм, музыкауэхэр, къэпIейтеяуэ, 
зэхэувэри музыкэм еуэу щIадзащ. Хъуэпсэгъуэ нур, 
125. Убых хьэщIэхэр къэпIейтеяуэ зэрызехьэрт, я 
благъэ нанэм игу дахэ хуащIу. Лъапсэ, 118.

КЪЭПIИИН (къопIий) лъэмыI. (1). 
Къищу, пIийуэ щытын. Пэжу, езы Мусэ 
кхъуейплъыжькIэрыщIэм тригъэкIуэдэшхуаи 
щыIэтэкъым, ауэ пщIантIэм выгуи шыгуи мычэму 
къыдыхьэрт, махъсымэ кхъуэщын Iэлъэныкъуэ 
инхэр я гупкIэм иту, мэл укIа, джэд лъакъуэхэр 
матэкъуаншэ иным къипIиикIыу, цырибон 
шэтвэрхэми нартыхужэпкъ IуукIауэ къыздашэрти 
хьэщIэ къакIуэрт. Хъуэпсэгъуэ нур, 105-106. 

КЪЭПIЫЩIЭН (къопIыщIэ) лъэмыI. (1). 
ЩIыIэр зыхэщIэн, пIыщIэу щIэдзэн. Щызэхихым 
а хъыбарыр ХьэщIэ ябгэр къэпIыщIащ: - Зэ 
щыгъэтыт, - жеIэ доллар [сомым зыхуигъазэу], - 
А жыхуэпIэу летчик хахуэр Хамэу уэгум зыхуэзам 
Сэрт иIыгъыр мис а махуэм, Фэ фнэмыщIу зым си 
гъащIэм Си мурадыр къикъутакъым, Хамэ щIыгум 
щэхуу згъакIуэр Гъуэгум тету иубыдакъым… 
Сомрэ долларрэ. «Партыр ди пашэу», 135.

КЪЭРАБГЪЭ (29). 1. (23). ЛIыгъэншэу, 
шынэгъуафIэу щыт. Астемыр къамэр кърихри 
щаригъэлъагъум, нэхъ къэрабгъэхэр щтэри 
щIэпхъуэжат, арщхьэкIэ кIэщIу къагъэзэжри, 
IэпэкIэ къамэдзэм IурыIэбэу, къамапIэм 
еIусэу, зэдауэу зэхэувэжащ. Хъуэпсэгъуэ нур, 
182. Укъэрабгъэм, жьэгум дэс, Къумым псы 
идгъуатэм, ЩыIэ нэхъ гунэс? «Индийскэ поэмэ», 
361. Зы къэрабгъэ къытхэкIыу, си щхьэ хъума 
зэрыхъуным и ужь ситынщ, жиIэу къуэгъэнапIэ 
лъыхъуэу ежьэжрэ – къэдубыдынщи, хуэфащэ 
едгъэгъуэтынщ. Нал къута, 259. 2. (6). плъыф. 
мыхь. ЛIыгъэншэ, шынэгъуафIэ. Фыз ябгэр 
кIэбгъу ищIу щыдэкIыжакIэ, мурад Iей гуэр ищIат, 
Дисэ фыз къэрабгъэхэм ящыщтэкъым, жиIам 
пхутекIынутэкъым. Хъуэпсэгъуэ нур, 140. Урыс 
хъыджэбз цIыкIу, щхьэц сырыхуу, нащхъуэу, 
къэрабгъэу икIи пэтIинэу, къишэри, «мыращ, ди 
анэ, уи нысэр – и цIэр Иринэ Федоровнэщ» жиIэри 
[Албиян] ежьэжащ. Щынэхужьыкъуэ, 26. А 
къэрабгъэ Iэщэр нэмысыншэм ейщ, ЦIыхугъэншэ 
Iэщэр зейри Риджуэйщ. Бжьыдзэ инэралу бадзэ 
командир. «Партыр ди пашэу», 138. 

КЪЭРАЛ (102). 1. (65). Хэку, зы унафэм щIэт 
цIыхухэр щыпсэу щIыналъэ. Индие, Индие, 
къэралышхуэ, КъурехъулIэ уи мурад. «Индийскэ 
поэмэ», 367. Къалэм дэсари дэкIри ежьэжат 
дзэм фIэкIа къыдэмынэу, я хьэпи-шыпи дашри 
нэгъуэщI щIыналъэ итIысхьат, къэралитI 
зэзауэм я кум дыдэмыкIуадэ щIыкIэ, жаIэри. 

Лыгъэ, 410. Къэралым естын гъавэ сиIэкъым, 
къысхуэнам си бынунэр шхын щхьэкIэ мылIэу 
гъэм тригъэхьэн къудейщ, жызыIэу къуажэм 
дэсым лIищ къыхабжыкIри ягъэтIысащ, я дум 
илъмэ, кърахрэ я гуэнри къыщатIэщIым фызхэр, 
сабийхэр зэщIэгъуагэурэ хьэблэр къызэхуашэсщ. 
Зи лъэрыгъыпс тIыгъа, 524. 2. (4). плъыф. мыхь. 
Хэкум, къэралым ейр. Думэсарэ, къэрал къулыкъу 
игъэзащIэ хуэдэу, шынакъхэм ярызу хьэнтхъупс 
Iувыр къытригъэувэрт, шыбжиитхъу плъыжьыр 
телъыжу. Хъуэпсэгъуэ нур, 268. Къэрал унафэр 
Берд ищIэрт, куэдрэ зригъэлъэIуакъым. Нэгъуху, 
21. Зэгуэр щакIуэ гупыфI къыхуэкIуауэ загъэпсэхуу 
здэщысым, институтым заочнэу щеджэу 
къыщIэкIынти, къэрал экзаменым тегузэвыхьу 
жаIэу щызэхихым, щIэупщIащ: «фызыхуеир 
дипломкъэ?». Лъапсэ, 75.

КЪЭРАЛ ГЪУНЭ ГЪУНАПКЪЭ (4). Зы 
хэкур адрейм щыбгъурыхьэ щIыпIэ. Пэмыжыжьэу 
къэрал гъунэм Лэжьыгъэшхуэ псышхуэ къииным 
ТыращIыхьырт станцу уардэр ИрахьэлIэу къару 
иныр. Сомрэ долларрэ. «Партыр ди пашэу», 129. 
Нартыхум ещIэ лъэпкъым и бзэмрэ и къэрал 

КЪЭРАЛ ДЖАТЭ (7). «Хъуэпсэгъуэ нур» 
романым хэт полицэм и унафIэщым (Аралп 
Залымджэрийм) и цIэ лейщ. Ар псоми фIыуэ 
яцIыхуу полицэ ушаскIэм и тету «къэрал джатэ» 
зыфIэзыщыжа Аралп Залымджэрийт. Хъуэпсэгъуэ 
нур, 87. «Къэрал джатэ» зыфIэзыщыжауэ щыта 
Залымджэрий гуэгуш хуэзэм къиукIыу зэрыщытам 
текIатэкъым, а хъыбарым шэч къытезыхьи 
щыIэт, арщхьэкIэ къыздикIыжари къыздихужари 
ямыщIэу, борэным къыздихьа къуаргъыжьым 
ещхьу, Нурхьэлий жылэм къыдыхьэжащ… 
Хъуэпсэгъуэ нур, 147. [Залымджэрий гъукIэм 
жреIэ:] «Къэрал джатэм» Алыхьыр игъэпцIащ, фэ 
къыфщысхьмэ. Хъуэпсэгъуэ нур, 293. 

КЪЭРАЛ ПХЪУАНТЭ (22). Ахъшэ, дыщэ 
с.ху. зыдэлъ ашык, гъущIым къыхэщIыкIауэ. 
Тембот занщIэу гу лъитащ «Къэрал пхъуантэкIэ» 
зэджэ гъущI ашычыжьу Гъуумар и унэм 
щигъэпщкIуауэ щытам. Хъуэпсэгъуэ нур, 284. 
«Къэрал пхъуантэр» зэщIэлыдэрт, IункIыбзэ 
илъхьэпIэр хужьыбзэт, къу хэлърэ убыдыпIэ 
хужьыбзэ иIэу, бжэр къыщыIупхкIэ «дзын-дзын-
дзын» жиIэу, сыхьэтыр къызэреуэм ещхьу, музыкэ 
дахэ къеуэрт. Хъуэпсэгъуэ нур, 215. 

КЪЭРАЛЫГЪУЭ (11). 1. (7). Хэку, къэрал. 
Къетау къэралыгъуэ Iэджэми щыIащ, цIыхум я 
пIалъэ ещIэ, мызэ-мытIэу Трапезунт, Самсун, 
Синоп, Хьэлэб, Мысыр хъыджэбз цIыкIу ищэну 
куэдрэ кIуащ, а здэкIуахэм, тхьэм ещIэ, нэ 
узыр щигъуэтар – и нитIыр ноби мэуз, дахэ-
дахэуи илъагъужыркъым, накIэпсыжэ хьэлэчщ, 
и къуэрылъхуу щIыкIэ зыхуэгузэвауэ щытари 
лIыубыдым яубыдри Мысыр щащауэ мамлюкыдзэм 
хэту жаIэ щхьэкIэ, и нэм игъакIуэркъым. Лъапсэ, 
62-63. Къэрэлыгъуэу дапщэ щыIэ, бзэ умыщIэм сыт 
ущыщ? Гъатхэ къэскIэ я гъуэлъхьэгъуэу. «Вагъуэ 
махуэ», 42. [Долларым сомым жреIэ:] Си лъэщагъым 

къэралыгъуэу Iэджэм, пщIэрэ, пщIэ къыхуащIыр, 
Си къарухэр гъунапкъэншэщ, Сэ Iуэхушхуэхэм 
сыхуащIыр. Сомрэ долларрэ. «Партыр ди пашэу», 
131. 2. (4). Къэралу щытыныгъэ. Псалъэм папщIэ: 
адыгэм зы зэман гуэр къэралыгъуэ яIэу цIыхубз 
пащтыхь яIауэ жеIэ [тхылъ цIыкIум]. Зи 
лъэрыгъыпс тIыгъа, 529. ЦIыхум яфIэхьэлэмэтт 
советскэ къэралым ис лъэпкъ цIыкIухэм 
къэралыгъуэ ягъуэтауэ зэрыщытыр, Конституци 
яIэу я правэр зэрыдэкIуеяр. Мазэ ныкъуэ 
щхъуантIэ, 664. [Комиссарым:] Дзэи диIэщи, мес, 
сату тщIыуэ едгъажьэмэ, къэралыгъуэ дыхъуащ. 
Нал къута, 302. 

КЪЭРЭГЪУЛ (48). ХъумакIуэ, плъыр. Иджы 
дыдэ комендатурэм къытеуэри сэлэтхэм 
Iэщэу яIэр трахащ, къэрэгъулу щытари 
къаукIащ. МелыIыч, 468. Хьэжбарэ зэгуэудырт, 
тутнакъэщым къэрэгъулу Iутар вредитель 
щIэхъуар имыщIэу. Нэгъуху, 33. Ар [нэрыплъэр] 
къэрэгъулым иIыгъ защIэу Нэху щыху сэлэтыр 
мытIысыххэ. Жэщ нэрыплъэ. «Вагъуэ махуэ», 49. 

КЪЭРЭЖАН (1). ЦIыхубзыцIэщ. «ЩIалэгъуэ 
щIыналъэ» поэмэм хэт персонажхэм ящыщ зыщ. 
Къэрэжану дахэр Дэнэ дэкIуэдами, Ядэ ТIакъэу 
лъашэм Къысхуевгъашэ фыкIуи. «ЩIалэгъуэ 
щIыналъэ», 420.

КЪЭРЭЖЬ (48). ЦIыхухъуцIэщ. «Лъапсэ» 
романым хэт дыгъурыгъу пашэ. Хъыджэбзхэм 
я щхьэцыр зэрызэIуащэу куэбжэр Iуах, 
дыгъурыгъухэм ящыщу шууитI дожри заплъыхь, 
зым къызэригъэзэжу мыдрейхэри ирашэжьащ 
КъэрэжькIэ зэджэ дыгъурыгъу пашэм и унафэкIэ. 
Лъапсэ, 35. Къэрэжь и зэманыгъуэм гъэру 
къиубыдахэр ищэу Истамбыл, Мысыр, Щам, 
Джэну нэс кIуэфу щытащ, иджы псы икIыну 
дзыхь ищIыжыркъым. Лъапсэ, 105. Хьэкурыни 
фIыуэ ищIэрт Къэрэжь зищIысыр, гужьгъэжь и гум 
къыпхуилъмэ, къыптемыщахэу увыIэнутэкъым, 
ауэ гъукIэр, зыдэс жылэр дэнэ къэна, нэгъуэщI 
къуажэхэми къацIыху, къыщхьэщыжын гъунэжщи, 
абы къуогушхукIыр. Лъапсэ, 105. 

КЪЭРЭКЪУРЭ 4). Жыгхэмрэ къуацэ-
чыцэхэмрэ нэмыщI адрей къэкIыгъэ пIащэхэм 
я лъэдий гъуахэр. Хадэм адэкIэ уплъэмэ, 
къуажэбгъущ, щыс щымыIэу, адэ нэхъ жыжьэу 
уплъэмэ, бгы лъапэ дыдэм деж бгъэн телъу унэжь 
тIэкIу щытщ, джэдэщышхуэ гуэри и щхьэр фыри 
къэрэкъурэ къытекIэжауэ, бжэи сыти хэмылъыжу 
уолъагъу, унэжь цIыкIум пэмыжыжьэу. МелыIыч, 
456. Мэкъу щыпаупщIкIэ, йоуэр удзым, къэрэкъурэр 
къранэж. Зауэ жыхуаIэм и хъыбарыр. «Вагъуэ махуэ», 
93. ИтIани еплъ, къэрэкъурэ, пабжьэ тIэкIухэм, 
удз гъэужь гуэрхэм уахуэзэрэ ухэувэмэ, зэтолъалъэ, 
гъэужь гъужам хуэдэу. ХьэщIэ лъапIэ, 400. 

КЪЭРЭЛЪАШЭ (20). ЦIыхухъуцIэщ. «Нэгъуху» 
повестым хэт персонажхэм ящыщ зыщ. Къэрэлъаши 
гужьгъэжькIэ ерыщти и гум ириубыдащ, хъыджэбз 
цIыкIум кърищIар хуимыгъэгъуну, и анэм 
хуигъэгъуами. Нэгъуху, 48. Къэрэлъашэ бэкхъым 
кIуэмэ – и вакъэ лъэныкъуэр хьэм къыщIихауэ 
ишхыу илъэгъуащ. Нэгъуху, 48. 

КЪЭРЭМЫРЗЭ (33). ЦIыхухъуцIэщ. «Лыгъэ» 
хъыбарым (новеллэм) хэт персонаж нэхъыщхьэ. 
А емынэунэм и гугъу фымыщI, пщыхьэпIэ 
Iей флъагъунщ, жаIэу цIыхур щымэхъашэт 
Къэрэмырзэ, имыгъэшынэ щымыIэу. Лыгъэ, 408. 
Огнемет жыхуаIэр а махуэм къащIащ, огнеметым 
мафIэ бзийр псыутхым ещхьу къиутхмэ, 
шыри шым тесри мафIэу къызэщIэлыдэурэ 
щхьэпридзырти, шыр щхьэхуэу, лIыр щхьэхуэу 
тIури щIыдагъэм хуэдэу исырт, итIани 
Къэрэмырзэ шыщхьэмыгъазэти, и дзэм къалэр 
къащтащ. Лыгъэ, 411. 

КЪЭРЭНДАЩ (13). Зэрытхэ, сурэт зэращI 
Iэмэпсымэ. Я ныбжь еджакIуэм хэкIуэтащи, Я 
къэрэндащыр яIэщIоху, Хьэрф ятхыр тIэкIуи 
къуаншэбыншэу ТхылъымпIэр хьэлъэу зэбгыроху. 
Ныжэбэ жэщи, нэхур щыху. «Щхьэлыкъуэ», 
384. Тхылъ зэзымыгъащIэр щIегъуэжынщ, жаIэу 
хъыбар Iуащи, псоми къэрэндащ я жыпым илъщ, 
фIамыщI фIэкIа зымыгъуэти яхэтщ. Мазэ 
ныкъуэ щхъуантIэ, 504. Берие республикэхэм 
я гъунапкъэхэм куэдрэ емыплъу, къэрэндащ 
щIыху бысымым иIыгъыр къыIехри япэщIыкIэ 
Iуащхьэмахуэ зытетым и хъуреягъкIэ къретхъэкI. 
Лъапсэ, 87.

КЪЭРЭХЬЭЛЪКЪ (58). 1. (48). ЦIыху 
тхьэмыщкIэ, къулейсыз. Къэбэрдей къудейр 
мыхъуу, дэнэ лъэныкъуэкIи къэрэхьэлъкъым 
зыкъаIэтат, Iэджэм я къару здынэсынур 
ящIэртэкъым, ауэ гъуэгу зытетынур, 
здаунэтIынур гупсэхуу ящIэ хъуат. Хъуэпсэгъуэ 
нур, 223. Партизани, къэзакъи, къэрэхьэлъкъи 
къызэхуэсар къызэщIэвауэ унэ щIыхьэпIэм 
деж зэхэтт. Хъуэпсэгъуэ нур, 322. Езы Инали 
плъагъурэ зэрыщымыгъупщар къэрэхьэлъкъым 
къахэкIауэ зэрыщытыр. Мазэ ныкъуэ щхъуантIэ, 
539. 2. (10). плъыф. мыхь. Къэрэхьэлъкъым ей, 
ехьэлIа. Гъатхэпэм мазэр къихьагъащIэу Псыхуабэ 
щызэхэта съездым къэкIуа делегатхэмрэ пщыжь-
уэркъыжьхэмрэ зэгурымыIуэ хъури, къэрэхьэлъкъ 
делегатхэр ТэрчкъалэкIэ емыкIуэкIыу хъуакъым. 
Хъуэпсэгъуэ нур, 242. – Уэлэхьи, къэрэхьэлъкъ 
сабийм уэркъ щэн хэплъхьэ мыхъун, - жиIэри 
Астемыр идакъым [Думэсарэ зыхуигъазэу], - 
ауэ Жыраслъэн и унэм школ къыщызэIуихыну 
гъуэзэджэщ. Мазэ ныкъуэ щхъуантIэ, 518. Куэд 
щIатэкъым Данизэт бэлшэвычым я зэманым 
«сыкъэрэхьэлъкъ цIыхубзщ, Бот сыхуэдэ 
къабзэщ, лIо си гъукIэ щхьэгъуэплъым власть 
щIыхуэмыфащэр, яфIэубыд, Бот, бжьыпэр, 
Iыхьэншэ зумыщI», - жиIэу зэрыщытрэ. 
Хъуэпсэгъуэ нур, 271-272.

КЪЭРЭШЕЙ (2). 1. (1). Къэрэшей-Шэрджэс 
республикэм щыпсэу лъэпкъхэм ящыщ зы, а 
лъэпкъым щыщ цIыху. Къэрэшей къущхьэри зы 
бжьыхьэ жэщ закъуэм, щыIаи-щымыIаи жыхуаIэм 
хуэдэу, хэкум ирашащ, итIанэ, щIымахуэ щIыIэу, 
шэшэн-мышкъышыр абы кIэлъагъэкIуащ. Лъапсэ, 
84. 2. (1). плъыф. мыхь. Къэрэшейм ей, ехьэлIа. 
Къэрэшей мэл жыхуэпIэр пудыжьщ: зэблэбдзу 
уогъуэт. Нал къута, 272. 

КЪЭРГЪЕЙ (18). Еплъ къаргъей. Абы фIэкI 

хэмылъу адакъэмрэ къэргъеймрэ зызэраупсейри 
уфыщIэнумэ, плъэкI къомыгъанэ. Бабыщыкъуэ 
адакъэпщ, 493. СыщискIэ сэращ, - жиIэри къэргъейм 
зыкъигъэбырыбащ, адакъэр къицIыхужати. 
Бабыщыкъуэ адакъэпщ, 493. Джэлил псымкIэ 
яшэу есати, куэдрэ псы IуфэмкIэ кIуэрти, псым 
есу тесхэм еплъу мыIэрысей жыг къудамэм 
къытетIысхьэрт, къэргъей сыт бабыщ шырым 
е джэджьейм къещэу илъагъумэ, «къууугъутI-
къууугъутI» жиIэу хъыбар яригъащIэу. 
Бабыщыкъуэ адакъэпщ, 479. 

КЪЭРНЕЙ (38). ЦIыхухъуцIэщ. «Гъуэгуанэ» 
пьесэмрэ, «Адэ» поэмэмрэ хэт персонажхэм 
ящыщ зыщ. Къэрней [Омар зыхуигъазэу]: Дунейр 
къутэжыху дэри дыпсэунукъым. Гъуэгуанэ, 103. 
[Дадий и къуэм жреIэ:] Уи лъапэ пщIантIэм 
къыдэпхьэм, Уэ бжесIэжыну къалэн Мыр 
къысщищIащи, бжызоIэ: «Насып мыгуэшу сиIари 
Си къуэ Къэрнейрэ си щIыхьрэт. «Адэ», 135. Дадий 
щхьэ закъуэу къэнами, Къэрней насыпу къыхуонэ, 
Дунейм сыт фIыгъуэ щиIами, Псом я нэхъ лъапIэу 
ар щыIэщ. «Адэ», 130.

КЪЭС (146). послелог. 1. (117). Дэтхэнэ, 
дэтхэнэри. Фызышэ макIуэ жыпIэнущи, цIыхубзри 
сабийри зэщIогъуагэ, хьэдагъэ макIуэ жыпIэнущи, 
гу къэс сабий бын исщ, шу ябгэ гуэрхэми я щхьэр 
бащлъыкъ хужькIэ фIэпхыкIауэ я щIопщыр 
ягъэдалъэу мэкIий-мэгуо. Зи лъэрыгъыпс тIыгъа, 
519. Удз гъэгъахэри къищыпу, Убзэрабзэу махуэ 
къэс, Псынэ щIыIэм нэху мыщыпэу Псыхьэ къокIуэ 
зы хъыджэбз. Псынэ. «ЩIалэгъуэ щIыналъэ», 
69. Япэ къалъхуам щхьэкIэ «дызыхуэныкъуэ» 
зэрыжаIэр тхьэм и деж нэсауэ ара, е нэгъуэщI: 
Дэфэрэдж и нысэ цIыкIур гъэ къэс лъхуэурэ 
бынунагъуэшхуэ хъуащ, сабийм я цIэр Дэфэрэдж 
фIызэхэгъуащэрэ зым къеджэнумэ, адрейм и цIэр 
къыжьэдэхуу. Лъапсэ, 119. 2. (29). Нэс, нэсыху. 
Азизэ тхьэмыщкIэм и бгым къэс псы мылым хэтщи 
шкIэ кърихьэхыр къеубыдри псы Iуфэм Iутым 
кърет. Щынэхужьыкъуэ, 54. [Шлоссер:] А-а, 
Кавказ къуажэцIэхэр емынэми хузэгъэщIэнкъым, 
Ростов къыщыщIэдзауэ мыбы къэс нэкIэ 
узэплъын зы къуажи щыIэкъым. Гъуэгуанэ, 100. 
Дамэтелъыр темылъыжу Щхьэцыр тхъуауэ ар 
[сэлэт пщащэхэр] щрет, А хъыджэбзхэр пхъэху 
жыг дахэу Нобэ къэси нэгум щIэтщ. Пхъэху жыг. 
«Мывэ хуабэ», 76.

КЪЭСЭХЫЖЫН (къосэхыж) лъэмыI. (5). 
ХэкIуэдэжын, унэхъун. Я ней къыстехуэм 
сагъэгумащIу Си ужь итари къэсэхыжынущ. 
Си илъэсищэ. «Щхьэлыкъуэ», 395. [Мариам:] 
Сыкъыщопщыжри сызекIунтIриеу, си щхьэр 
уназэу, Назифэ и пэшым сыщIоджадэ, си 
щхьэгъусэм и пхъур еукIыпэ, дегъэунэхъури 
дегъэсэхыж жызоIэри. Лэчымэ, 396.

КЪЭСКIЭ (15). послелог. 1. (11). Еплъ къэс 
1. Усэ къэскIэ вагъэбдзумэу Жылэм пэплъэу 
зэбгъурылъщ. Си губгъуэ. «Щхьэлыкъуэ», 375. Си 
анэм и бзэм мывэ сыныр Псалъэ къэскIэ хузогъэж. 
УбзэмыIумэ, бгъуэтыжынкъым… «Батырыбжьэ», 

53. Зэгуэр пщIыхьэпIэу услъэгъуащи, Жэщ къэскIэ 
жьыуэ согъуэлъыж, Арщхьэ гупсысэм сыхэбдзащи, 
Си щхьэнтэр гъуру къысфIощIыж. Зэгуэр 
пщIыхьэпIэу… «Шум и гъуэгу», 69. 2. (4). Еплъ 
къэс 2. ЦIыхур псыкIэ щыгугъами, Нобэ къэскIэ псы 
къэмыкIуэ. «Индийскэ поэмэ», 364. Зэмыфэгъуу 
дыгъу лэпкъ Iэджэ, Нобэ къэскIэ дэ къытхэтщ. 
Дыгъу жыхуаIэр сыт? «Бгы лъапэхэм деж», 124. 

КЪЭСКIЭН (къоскIэ) лъэмыI. 15). 1. (2). 
Къэщтэн, къыхэщтыкIын. Лу абы [Жыраслъэн] 
зэрыIуплъэу, и щIыбым зыгуэр Iэ щIыIэкIэ къеIэба 
хуэдэу, къэскIащ. Мазэ ныкъуэ щхъуантIэ, 594. 
ТкIуэпсыр нэгум щытелъалъэм, КъоскIэр пщащэр 
ар и пIалъэу. «Тисей», 493. 2. (13). Къэшынэн. 
Езы [Данэ] тхьэмыщкIэ цIыкIур, кхъухьлъатэм 
я ву макъ зэхихмэ, къаскIэрт, гурымырт, «нанэ, 
бомбэ» жиIэу, иныкъуэми къэтэджыну еIэрт. 
Нал къута, 277. ЦIыхубзыр япэм къэскIами, 
иужьым игурэ и псэрэ зэрыгъуэтыжри и лIым и 
ужь иту мэжджытым кIуэри кхъэлэгъунэм и лIыр 
къыдэIэпыкъуурэ зэи, тIэуи ехащ, зэрыхуей дыдэм 
хуэдэу щылъыпIэри иригъэщIащ. Кхъэлэгъунэ, 
379-380. Хьэуам хэз хъуами сырымэр, Ар зи 
къэмыскIэу къоплъых, Бгы мамырыгъэр ехъумэ, 
И пьедесталым къемых. Пушкиныр 1941 гъэм и 
ноябрым. «Шум и гъуэгу», 35.

КЪЭСЫЖЫН (къосыж) лъэмыI. (84). 
КъэкIуэжын, къекIуэлIэжын. Я пщIантIэ 
къосыжри Жангулэз жэмыр къиша къудейуэ шэ 
пэгун иIыгъыу пщIантIэм дэту къыхуозэж. КIапсэ 
кIапэ, 17. Махуэ енкIэ шур къэжауэ, Фызыжь 
пщыIэм къэсыжауэ, Гузэвэгъуэр къакIэлъосыр, А 
иныжьыр псынщIэу къосыр НапIэзыпIэу къохъу 
телъыджэ, КъыхэфIедзэр щIалэм гъуджэр, Шум и 
ужьым мэхъу мылыджэ. «Елбэздыкъуэ», 19. Куэд 
дэмыкIыу и пхъу дахэр ГуфIэу, джэгуу къэсыжащ: - 
Дадэ дыщэ, бдзэжьей схьахэр ЛъапIэу, псынщIэу 
нобэ сщащ. «Бдзэжьеящэм ипхъу», 149.

КЪЭСЫН (къос) лъэмыI. (406). 1. (239). 
КъэкIуэн, къэхутэн. Шы еплIанэри къэсауэ 
Псори йоплъыр, ягъэщIагъуэ. Мусэ къешэ 
ар Iэдэжу, Жьым щIиупскIэу и жьакIагъуэр. 
Колхоз шыгъажэм. «Партыр ди пашэу», 41. 
Къуажэдэс къызэрыгъэгубжьыжар къосри 
окрисполкомыр къаувыхьауэ зэрогъэкIий, лажьэ 
зимыIэу вгъэтIысыр къэвутIыпщыж, жаIэри. Зи 
лъэрыгъыпс тIыгъа, 525. ЩIалэм абы гу лъимыта 
хуэдэу, шейр зэIещIэ лошкIэ цIыкIумкIэ, стэканыр 
жьгъырууэ зэхихмэ, хъыджэбзыр щIоупщIэ: 
«Уэзджынэ макъ зэхызохри, пощтыр късауэ 
пIэрэ?» - жеIэри. Лъапсэ, 109. 2. (107). Къэблэгъэн, 
къэунэхун, къэкIуэн (зэман, пIалъэ сыт хуэдэхэр). 
Кърум укърашатэмэ, бжьыхьэр къэсмэ, хуабапIэ 
щIыналъэм сыкIуэжынщи, гъатхэр къихьэху 
сыкъэтынущ, жыпIэурэ зыбгъэщIэгъуэнт. 
Бабыщыкъуэ адакъэпщ, 475. Дыгъэм, кхъухь 
кIуэкIафIэу, ЩIылъэр нэху къищIащ, И 
къухьэгъуэр къэсри Махуэ тхуигъэщIащ. Дыгъэм, 
кхъухь кIуэкIафIэу… «Вагъуэ махуэ», 101. Бжэгъу 
къащти, ар хэукIэ щIым, Чэзур къэсакъэ – 
къэгъэгъэнщ. Си хэку нэхъ ини сыту сщIын? 

«Щхьэлыкъуэ», 386. 3. (39). ЛъэIэсын, щIэуэн, 
нэблэгъэн. Псы Iуфэм Iутхэр плъэмэ, Астемыр и 
плIэм псыр къос, шыпэри къыхэпIиикIыу уолъагъу. 
Хъуэпсэгъуэ нур, 164. Фызышэр куэбжэм къэса 
щхьэкIэ занщIэу удагъэхьэнт – дагъэхьакъым, 
«гъуэгупщIэ» жаIэри. Лъапсэ, 117. [Куэшмэн 
Азрэт] И пэ кIыхьри къыпыхуауэ и жьэпкъым 
къэсыным тIэкIущ къэнэжар. Нал къута, 306. 

◊ И пIалъэр къэсын (79). Еплъ пIалъэ. Iупэм 
къэсын (14). Еплъ Iупэ.  

КЪЭСЫХУКIЭ (6). послелог. Еплъ къэс 1. 
Пхъэщхьэмыщхьэу зэмыфэгъуэхэр Гъэ къэсыхукIэ 
къегъэлъагъуэ, Къалэм къикIыу хьэщIэ къакIуэм 
И жыг хадэр ягъэщIагъуэ. Колхоз шыгъажэм. 
«Партыр ди пашэу», 40. Шу щIэпхъуэжами 
кIэлъыплъу ТхьэIухуд ябгэр мэшхыдэ, ЦIыхубз гу 
Iэлыр мэятэр, И Iэр иIуэту и губжьыр Нартыжь я 
Iэхъуэм ныхуехьыр, И щхьэм мыгъуагъэ хуихьыжу 
И губжьыр хуэму тоужыр, Мазэ къэсыхукIэ 
дахагъэм Къыригъэблыжми мыгуфIэу. «ЩIалэгъуэ 
щIыналъэ», 418-419. Адэр шым шэсым – и щыгъыну, 
Хьэзыр къэсыхуи зы гыныгъуэт, Гъуэгуанэ дапщэ 
зэпичами, Уанэгу зэрысыр и щIэщыгъуэт. Адыгэ 
цей. «Дамыгъэ», 238. 

КЪЭТЭДЖЫЖЫН (къотэджыж) лъэмыI. (32). 1. 
(14). КъызэфIэувэжын, къэувыжын (джэлар, тIысар, 
гъуэлъар). НыбапхъэкIэ уэсым хэлъу пщырт [цIыху 
зэрехьэжьа къомыр], джалэр къэтэджыжу. Нал къута, 
298. Унэм пкIэлъей иридзри ятIэ зрихьэурэ здытетым 
е ешат, е къецIэнтхъуэха – пхэщIкIэ щIым 
къытехуэри къэмытэджыжыфу тхыцIэкIэ мащIэри 
щылъа [Дисэ]. ГущIэгъу, 420. Жэщ хъумэ, Нурхьэлий 
и пкIэунэм зыгуэрхэр къихьэ хуэдэу къыфIэщIырт, 
мышынэу къэтэджыжыфыркъым. Хъуэпсэгъуэ 
нур, 149. 2. (13). КIуэжын мурад иIэу къызэфIэувэн, 
къэтэджын. И Iуэху зэфIэкIа нэужь, Елдар 
къэтэджыжащ: - Нурхьэлий, сызэрыщIэкIыу бжэр 
ныхуэщI. Хъуэпсэгъуэ нур, 231. Плъэмэ [Ботэх] – 
гуп зэхэсам Нартыхур яхэсыжкъым, адрейхэри 
къотэджыж зэбгрыкIыжыну, я Iэр зэроубыдыж. 
Лъапсэ, 77. ЯщIэр жаIа нэужь къэтэджыжхэрти, 
щхьэж и унэ бжэн лъакъуэт. Нал къута, 274. 3. 
(2). зэхь. КъызэфIэувэжын, хъужын (сымэджар). 
Дисэ и къупщхьэ узар хъужу къэтэджыжын и 
гугъа щхьэкIэ, зепщыпщэу унэм къыщIэнэжащ, и 
нэхъыбитIым къыкIэлъыплъыни зыгъэшхэни имыIэу. 
ГущIэгъу, 423. 4. (3). Къэпсэужын, псэ къыхэхьэжын. 
[Тинэ] «Нанэ» жиIэу и псалъэр къыщIидзэмэ, и анэ 
имылъэгъуар къэтэджыжа хуэдэу къыщыхъурти и 
нэпсым къызэпижыхьырт. Мазэ ныкъуэ щхъуантIэ, 
637. [Нурхьэлий Мусэ жреIэ:] Уэлэхьи, уэбилэхьи, 
хуэзмыдэн, [Бот] и 

КЪЭТЭДЖЫЖЫГЪУАФIЭ (1). плъыф. 
ПсынщIэу къызэфIэувэж, хъуж. Дисэ ятIэ 
шыкъыр къызыкIэрихыжыр и бацэ уэншэкужьым 
пэмыжыжьэу игъэтIылъурэ щылът: - Iэзэ гуэр 
мыгъуэ къызэплъатэмэ, нэхъ къэтэджыжыгъуафIэу 
сыкъэтэджыжынт, ди нысэ цIыкIу, къупщхьэ 
имыкъутауэ си фIэщ хъуркъым, зызгъэхъеймэ, си 
псэм хегъэщI. ГущIэгъу, 421.

КЪЭТЭДЖЫН (къотэдж) лъэмыI. (103). 1. 
(59). Щысар е щылъар къэувын. – Уэ ди пабгъэ, 
Къытхуеблагъэ, - ЖиIэу бажэр кхъуэм еджащ, 
Мыщэр шхыдэу къэтэджащ. «Бажэ пшынэ», 
10. Уеблэмэ Тембот къэмытэджу псы зэрефэн 
Iэмал къигупсысат, къамыл кIыхь къигъуэтауэ 
и зы кIапэр псы пэгуным хилъхьэрт, мыдрей 
кIапэр и жьэм жьэдилъхьэрти, екъуурэ псы 
ефэрт. Хъуэпсэгъуэ нур, 287-288. [ХъынцIэл 
студентхэм яжреIэ:] ЗэхудощIри, дэ фIэкIа 
щIэмысу дызэхуосри, дыкъэмытэджу дыщысщ, 
экзамену тыну хуейр ттыхукIэ. Лъапсэ, 
76. 2. (41). ПIэм къыхэкIын. НысащIэ дахэр 
пщэдджыжьым Къэтэджмэ, гъуджэм бгъэдохьэр, 
И щхьэр хуэм-хуэму, мис, ижьу, Дахагъэ лъапIэр 
нэм хуехьыр. Бгыхэр. «Бгы лъапэхэм деж», 36. 
Пщыхьэщхьэм ущыгъуэлъыжкIэ нэху щымэ, 
укъэтэджыни укъэмытэджыни – Алыхьым фIэкIа 
щыIэкъым. Аргъуей, 387. Абы [расписанэм] итщ 
укъыщытэджынури, ущышхэнури, занятэм 
ущыкIуэнури, щыбухынури, ущыгъуэлъыжынури – 
псори сыхьэт бжыгъэкIэ итт. Нал къута, 253. 3. 
(3). Зыгуэр я мураду зэгухьэн. Ауэ лIыхъужьхэу ди 
адэжьхэр Наполеоным пэуври Бийм иратакъым 
ди щIыпIэр, Народым зэуэ къэтэджри ЛъыкIэ 
ялахэщ зэуапIэр. Березина. «Бгы лъапэхэм деж», 
92. Дэнэ къуапи белорусу ЩыIэр псори къэтэджащ. 
«Бдзэжьеящэм ипхъу», 161. 

КЪЭТЭМАКЪКIЭЩIЫН (къотэмакъкIэщI) 
лъэмыI. (8). Къэгубжьын, тэмакъ кIэщI хъун. 
А с т е м ы р  к ъ э т э м а к ъ к I э щ I а щ  [ Д у м э с а р э 
зыхуигъазэу]: - ЗэтепIэ уи жьэр. Мазэ 
ныкъуэ щхъуантIэ, 545. Мэмэт-щIакъуэр 
къэтэмакъкIэщIащ, и нитIыр плъыжьыбзэ 
къэхъуарэ къитIэтIу, и ныбэм и нэхъыбэри 
стIолым телъу, и лъакъуэр ерагъыу къыщIэувэу. 
Лъапсэ, 47. Кхъузанэр зей жэмыхьэтыр 
къэтэмакъкIэщIащ, ди кхъузанэр модрейм ехьри 
егъэхьэулей, жаIэри. Хъуэпсэгъуэ нур, 60. 

КЪЭТХЫН (къетх) лъэI. (36). Тхыгъэ 
гуэр къегъэхьын. Къэзытхыр мы унэр зейуэ 
щытаращ, быным я цIэр ириуIэурэ къащIоупщIэ, 
къыбдэIэпыкъурэ, ин хъуа, дауэ еджэрэ сыт жиIэу. 
МелыIыч, 474. Письмор къэзытхыр Степан Ильич 
Коломейцевыр арат, абы и хъэтIыр Астемыр 
фIыуэ ищIэрт. Мазэ ныкъуэ щхъуантIэ, 567. 
Къэптхам си гуапэу щэ седжащи, Лейуэ зы псалъэ 
яхэмыт. Расул Гамзатов. «Щхьэлыкъуэ», 401. 

КЪЭТХЬЭУСЫХЭН (къотхьэусыхэ) лъэмыI. 
(2). 1. (1). Тхьэусыхафэ гъэшын. Хъыджэбз 
цIыкIухэм къэтхьэусыхэу щIадзащ: Уа, сэ есыкIэ 
лъэпкъ мыгъуэ сщIэркъым. Лъапсэ, 41. 2. (1). 
Судым етын. – Уи лIыр къэтхьэусыхащ, пщIэрэ 
ар? – жиIэу Залымджэрий и псалъэр иухыркъым 
[Мэрят зыхуигъазэу], - си фызыр кIасэу лъхуащ, 
жиIэри прошенэ къимытам, тхьэр согъэпцI. 
Хъуэпсэгъуэ нур, 103. 

КЪЭТХЪЭН (9). УнэцIэщ. «Зи лъэрыгъыпс 
тIыгъа» хъыбарым хэтщ Къэбэрдейм Советскэ 
властыр щызгъэувахэм ящыщ зы, Къэтхъэн 
Назир ехьэлIауэ. Къэтхъэныр а лъэхъэнэм Москва 

щылажьэрт, IэнатIи щиIэу, хэкум къадэIэпыкъуни 
хузэфIэкIырт, итIани ар игъэтIысыныр 
Къалмыкъым апхуэдизу нэрыгъ щIищIар сытыт? 
Зи лъэрыгъыпс тIыгъа, 526. Властыр щагъэувым 
лIыгъэ зэрихьати, унафэ ящIащ ЦИК-м елъэIуну: 
Къэтхъэныр орден къратмэ, хуэфащэу. Зи 
лъэрыгъыпс тIыгъа, 526. 

КЪЭТХЪУН (къетхъу) лъэI. (2). Къэгъэкъэбзэн 
(бэкхъ, Iуэ, гуэщ с. ху.). А тIэкIур зэфIигъэкIмэ, 
Тембот шэщым щIохьэри, ар куэд лъандэрэ 
къабзэу къэтхъуами, шы зэрыщIэмытыр ищIэми – 
щIэтщ, зыгуэрхэм йопэщэщри. Хъуэпсэгъуэ нур, 
296. СыткIи елъэIу – къыпхуищIэнт [ЛутIэ]: 
мэзым кIуэи пхъэ къытхуэшэ, е нартыху къэп 
щхьэлым шэ, е шэщыр къэтхъу, къыжраIамэ, хьэуэ 
жиIэу зэхэпхынтэкъым, е пхуэсщIа Iуэхутхьэбзэм 
и уасэ гуэр къызэт, - жиIэу и жьэ къыжьэдэкIауэ 
зэхэзыха щыIэтэкъым. Хъуэпсэгъуэ нур, 286.

КЪЭТЫН I (къот, къэтщ) лъэмыI. (30). 1. 
(6). ЗыщIыпIэ кIуауэ щыIэн, къэмыкIуэжу 
зыкъом дигъэкIын. Зэгуэр Нурхьэлий тIэкIурэ 
къэтауэ къигъэзэжати, унэ лъэгур хьэлэчу 
зэхэтIыхьауэ къыхуэзэжащ. Хъуэпсэгъуэ нур, 149. 
[Алыджыкъуэ:] ТIури дытIыса нэужь, къэтэджщ 
цIыхубзри, я гъунэгъум деж кIуэри куэдрэ къэмыту 
къигъэзэжащ, цырибон тIэкIу графин цIыкIумкIэ 
къихьри. МелыIыч, 440-441. [Мариам и пхъум 
жреIэ:] Уи адэр нышэдибэ къызэупщIати, «модэ 
щIыхуэ тIэкIу езгъэхьыжыну згъэкIуащ», жысIэри 
къэзгъэпцIащ, ныжэбэ укъызэрытар къищIэмэ, уи 
фэр IэбжьанэкIэ зэрытрихынур щхьэ умыщIэрэ? 
Лэчымэ, 394. 2. (13). ЩымыIэн. Ежьэрэ дапщэрэ 
къэтми, узыншэу къигъэзэжмэ, нэгъуэщI зыхуей 
щыIэкъым. Кхъэлэгъунэ, 375. [Бабыщыхъум 
Джэлил жреIэ:] Кърум укърашатэмэ, бжьыхьэр 
къэсмэ, хуабапIэ щIыналъэм сыкIуэжынщи, 
гъатхэр къихьэху сыкъэтынущ, жыпIэурэ 
зыбгъэщIэгъуэнт. Бабыщыкъуэ адакъэпщ, 
475. А хъыбар шынагъуэр зи щхьэгъусэ ежьауэ 
къэт фызхэм зэхахмэ, я щхьэфэцыр тэджырт. 
Хъуэпсэгъуэ нур, 303. 3. (8). Иримыкъужын, 
щыщIэн. Iэпкълъэпкъ къэмыту укъалъхуамэ, 
Уэ щIыщIэ бвэну къыпщогугъ. Хэт сыт IэнатIэ 
къехъулIами… «Батырыбжьэ», 63. [Алыджыкъуэ 
комендантым жреIэ:] – Си Iэ къэткъым, си лъэ 
къэткъым, тхьэм и шыкуркIэ си щхьэ закъуэр 
зрикъун си IитIым къалэжьыжын хуейщ. МелыIыч, 
466. [Шаукэт къадым лIы къигъэкIуам жреIэ:] Си 
сэджыт къэткъым, си бытыр къэткъым, си унэ 
сыщIэсыжщ. Аргъуей, 386.

◊ Къэт жегъэIэн (1). Куэдрэ щымыIэн. 
[Астемыррэ Гъуумаррэ зопсалъэ:] – ТIыс, хьэщIэ 
утщIынщ. – Къэт жебгъэIаи. – ТIэкIу дыхьэулеящ. 
Хъуэпсэгъуэ нур, 194. Къэт щымыIэу (1). Псори, 
зыри мычэму. Хъарзынэу псори екIуэкIырт, 
цIыкIухэр къэт щымыIэу къызэхуэсыжауэ, 
заведующыщIэм пэплъэрт, учкомыр зыуи 
кърамыдзэжу. Мазэ ныкъуэ щхъуантIэ, 547-548. 
Къэт щIагъуэ щымыIэу (1). Псори, зы-тIу фIэкIа 
мычэму. Абы [Астемыр] и гъусэт Гъэшыкъуэ 
зэкъуэшитIыр, Къудащ Амырхъан, ЩоджэнцIыкIу 

Алым, Назирыжьыр – къуажэм дыпартизанщ 
жызыIэу дэкIа илъэпкъым къагъэзэжат, къэт 
щIагъуэ щымыIэу. Хъуэпсэгъуэ нур, 308. 

КЪЭТЫН II лъэI. (9). 1. (7). Зыгуэрым зыгуэр 
IэщIэгъэхьэн, ей щIын, саугъэт хуэщIын. [Чачэ 
Нахъуэ жреIэ:] СомитI къэт жыпIамэ, мэ 
сомитI. Фи хьэлэлщ. Мазэ ныкъуэ щхъуантIэ, 
513. УщIэпIэщIэни щыIэт сытми, аргуэру «мор 
къэфт», «модрейр къытхуэфщIэ» жаIэнщи, бэлыхь 
ухадзэнщ, аращ старшинэр къыщIыдэджэри, 
ар ухуеймэ уи гъунэгъум къыбжиIэж хъунущ. 
Хъуэпсэгъуэ нур, 84. ГуфIэгъуэр мардэншэу Дэ 
Сталин къыдет, Гъэ куэдкIэ узыншэу Вождь иныр 
щырет. Сталиным и уэрэд. «Бгы лъапэхэм деж», 
12. 2. (2). Зыгуэр гъэIун (радиокIэ, телевиденэкIэ). 
Совинформбюром къет: «…Зауэр Кущевкэ деж 
щокIуэкI», - жиIэу. Нал къута, 220. Астемыри 
щытщ хуэсакъыу Сабий цIыкIум и гъы макъыр 
Рацэм къетыр ар IупщI дыдэу. Радиосправкэ. 
«Партыр ди пашэу», 76. 

КЪЭТIЭПIЫН (къотIэпI) лъэмыI. (2). 
ЗыкъызэIуахын, зыкъаутIыпщын. Щиху 
къэтIэпIым ещхьщ фочышэр – ИремыхъукIэ 
уи гъунэгъу. Псэ зыхэту сыт мыпсалъэр. 
«Батырыбжьэ», 45. Жыгым уэсыр къытырепхъэ, 
Еплъ итIани – къэтIэпIащ. Цада къуажэ. «Вагъуэ 
махуэ», 335.

КЪЭТIЭТЭЖЫН (къетIэтэж) лъэI. (1). 
Зэрыхыжын, хуит къэщIыжын (пха, къуза 
сыт хуэдэхэр). Фэр гъуху, сымаджэ бэгар 
икъузурэ, Iузизэ нэхъеижу егъэгумэщI, арщхьэкIэ 
хьэжым къитIэтэжын и мурадыхэтэкъым. 
Хъуэпсэгъуэ нур, 74. 

КЪЭТIЭТЭН (къетIатэ) лъэI. (2). КъэутIыпщын, 
пхар зэрыгъэкIын, зэрыхын (пхауэ, къузауэ 
щыт зыгуэр). ГурыIуэгъуэт а фызхэр фIыкIэ 
зэрыдэмыкIыжыпар, мурад бэлыхь гуэри зэращIар, 
арщхьэкIэ хьэжыри ерыщ екIуати, къимыкIуэтын 
дэнэ къэна, выфэр къитIэтэн и гугъэхэтэкъым. 
Хъуэпсэгъуэ нур, 75. Бауэбапщэу, зимыгъэхъеифу 
зыкъомрэ щылъа нэужь [Дэфэрэдж], и щIыбым 
илъ щIалэ цIыкIур къитIатэри, едэхащIэурэ 
тенджызымкIэ плъэмэ – тети теси щымыIэу 
гъуджэм ещхьу мэлыд, толъкъунхэри, еша хуэдэ, 
Iэуэлъауэншэу жыжьэу ныджэм къытемыхьэу 
мывэкIэщхъыр ягъэпсалъэ. Лъапсэ, 53. 

КЪЭТIЭЩIЫН (къетIэщI) лъэI. (4). 1. (1). 
ЗэIыпщIыкIын, къызэгъэдзэкIын (зыгуэр 
къэплъыхъуэу). Къэралым естын гъавэ сиIэкъым, 
къысхуэнам си бынунэр шхын щхьэкIэ мылIэу 
гъэм тригъэхьэн къудейщ, жызыIэу къуажэм 
дэсым лIищ къыхабжыкIри ягъэтIысащ, я дум 
илъмэ, кърахрэ я гуэнри къыщатIэщIым фызхэр, 
сабийхэр зэщIэгъуагэурэ хьэблэр къызэхуашэсщ. 
Зи лъэрыгъыпс тIыгъа, 524. 2. (2). КъэщIэн, 
зэхэгъэкIын. А тIур [Локотошрэ Якъубрэ] 
щIызэгурымыIуэр къэптIэщIын щхьэкIэ куэд 
хуейт. Нал къута, 297. Акъыли хуейкъым 
цIыху ерыщыр, Ем хутырелъхьэ гъущI лъэмыж; 
Псыкъуийр и закъуэ исеинщи, ЦIыху губзыгъищэм 
къатIэщIыж. Делэ. «Дамыгъэ», 114. 

◊ Гум илъыр къэтIэщIын (1). Еплъ гу I.  
КЪЭТIЫКIЭ (1). КъэзэратI щIыкIэ. Мащэм и 

къэтIыкIэ фигъэщIауэ къыщIэкIынщ [Апчарэ], - 
жиIэу [къэрэгъулым]. Нал къута, 287. 

КЪЭТIЫН (къетI) лъэI. (26). 1. (5). ЩIы 
щхьэфэр къызэгъэдзэкIын, гъэщэбэн. КъэтI, 
жэщ хъуащ, - жиIэу Иринэ гузавэрт [Апчарэ 
зыхуигъазэу], къэрэгъулыр къигъэгубжьмэ, 
бэлыхь хэхуэнкIэ шынэу. Нал къута, 287. Нэхъ 
куууэ къэстIынти, уи хьэдэри ихуэн хуэдэу, - 
жиIэри [Апчарэ къэрэгъулым]. Нал къута, 287. 2. 
(21). КъитIыкIын, къитхъун, дэтIыкIын (мащэ, 
щIытI, кIэнауэ сыт хуэдэхэр). Бжей жыг иным 
дежым мащэр КъитIу щIедзэ Хьэкуринэ, Iэхъуэ 
башкIэщ зэрылъащэр. «Тисей», 493. Куэбжэм 
ижьырабгъу лъэныкъуэмкIи окоп къатIри 
пулемет ягъэуващи, абыкIи бгъазэ хъунукъым. Зи 
лъэрыгъыпс тIыгъа, 532. [Къазджэрий Лу жреIэ:] – 
ЩIэныгъэ зэбгъэгъуэтынри мастэкIэ псыкъуий 
къэптIынри зэхуэдэщ, жаIэу зэхэпхакъэ? Мазэ 
ныкъуэ щхъуантIэ, 602. 

КЪЭТIЫСЫЖЫН (къотIысыж) лъэмыI. 
(1). Здэщысам деж щетIысэхыжын. – Къэсшам, 
уэлэхьи, - жиIэри къыпыгуфIыкIыу къэтIысыжащ 
[Мэш Къетау зыхуигъазэу]. Лъапсэ, 60.

КЪЭТIЫСЫН (къотIыс) лъэмыI. (13). 
КъыбгъэдэтIысхьэн, къыбгъурытIысхьэн, 
гъунэгъуу къетIысэхын. Си гъунэгъуу къакIуи уэ 
къэтIысыт, къащтэ дзасэр, лыпцIэр сэ згъэжьэнщ, 
Мис си дамэм вагъуэу тху щонэхур, Кремль вагъуэм 
ар я къуэшщ, уэ пщIэм. Си анэм. «ЩIалэгъуэ 
щIыналъэ», 28. [Алыджыкъуэ:] ЗанщIэу стIолым 
тебэр тригъэувэри къысщыгуфIыкIащ [Ахъсар]: - 
ИIэ, кащкон, къэтIыс. МелыIыч, 448. Естыжын 
къызэт, жиIэрэ къэтIысмэ [лIы нэкIутIэм], 
итIанэщ [Дзэшу] щIыхуэ къыщищтэнур.. 
КIапсэ кIапэ, 17. 

КЪЭТIЫХЬЫН (къетIыхь) лъэI. (2). Зыгуэрым 
и хъуреягъыр къетIэкIын, и хъуреягъыр тIын. 
Иджыри Дзэшу жьы хъууэ тIысыжа пэтми, 
Iуэхуншэу щысыфыркъым, Iэ дэхьеигъуэ имыIэу 
мэIэуэлъауэри хадэм итщ, зэм жыг еухъуэнщI, зэм 
къетIыхь е хущхъуэ ятрекIэ, пхъэщхьэмыщхьэм 
хьэпIацIэ емыуэн щхьэкIэ. КIапсэ кIапэ, 7. 
ЗэрыжаIэмкIэ, къалэр къэтIыхьауэ щытащ, 
кумбым щIыуэ кърахар зэтратхъуэурэ лъагапIэ 
ящIауэ, дыхьэпIэр чырбышкIэ къыхащIыкIри топи 
Iуагъэувэжауэ, а быдапIэм удыхьэмэ, къалэр дэту, 
уэрамыжь цIыкIухэм зым алыджхэр тест, адэкIэ 
укIуэмэ – ермэлыт, уэрамым дэкIыртэкъым лы 
жьэрымэ, шыбжийм, бжьыным, бжьыныхум я мэр, 
къалэдэсхэм я унэ лъэбышэхэр якъутэу унэшхуэ 
куэд курзалри яхэту зэращI, жыг хади зэрагъэтIыс 
лъандэрэ куэдыщи хъуакъым, си шыпхъум 
зэрыжиIэмкIэ. Лъапсэ, 6. 

КЪЭУАЛ 4). ЩтаучкIэ ягъауэ пасэрей фоч 
лIэужьыгъуэ. [Хьэжумар:] Дисэ, си къэуалыр 
щызгъэуэну пIалъэр къэсащи умыбэлэрыгъ. 
Алъхъо, 92. Си адэр жейнэду щхьэ къилъыта 
жиIэри Ботэх къызэгуэпат, арщхьэкIэ и адэр 
абы щхьэкIэ гузэвакъым, зы псалъи пимыдзыжу, 

пIатронитI къэуал фочым ирилъхьэри ежьащ. 
Лъапсэ, 69. 

КЪЭУАТ: КЪЭУАТ ЩIЭЛЪЫН (2). Асу 
щIэлъын, къару иIэн. (п.п. лы, джэдыкIэ, тхъу 
с.ху.). [Къэрэлъашэ Хьэрун жреIэ:] [Кулисум] 
И хъыджэбз цIыкIур нэгъуху хъуащи, къэуат 
зыщIэлъ гуэр имышхмэ, нэф хъупэнкIэ хъунущ. 
Нэгъуху, 50. Фызхэми фадэр я жагъуэтэкъым, 
есэжат, щытIысам деж мышхэн хуэдэу защIырт, 
я пшэрагъым тегузэвыхьуи, фадэбжьэм и ужькIэ 
мащIэ-мащIэурэ шхын нэхъ къэуат зыщIэлъхэр я 
тепщэчым иралъхьэу щIадзащ. Лъапсэ, 80. 

КЪЭУЭЖЫН I (къоуэж) лъэмыI. (4). 
КъэукIуриижын, къэкъутэжын, зэпкърыхужын, 
къызэхэщэхэжын. – Нэбгъэса уи мэжджытыр? – 
жаIэу къеупщIмэ, Абу-Деруиш мычэму жиIэр зыт: – 
И щхьэр сIэтащ, къэмыуэжмэ. Кхъэлэгъунэ, 373. 
Адыгэунэу жылэм дэсыр унагъуэ пщыкIубл мэхъу, 
ауэ унагъуитI зэакъылэгъуу бгъуэтынукъым. 
Къэуэжами, зыр зым дэIэпыкъунукъым. 
Щынэхужьыкъуэ, 14. 

КЪЭУЭЖЫН II (къоуэж) лъэмыI. (1). Езыр-
езыру къэуэн (лагъым, бомбэ с.ху.). [Тембот 
жеIэ:] Плъагъурэ дадэ и бгъэгум хьэзырым и 
пIэкIэ пIэтрон илъыр? Нэхъыбэр шэ къэуэжщ. 
Хъуэпсэгъуэ нур, 247. 

КЪЭУЭН I (къоуэ) лъэмыI. (4). 1. (1). Удын 
къэдзын. Щыблэр къыщыуэм щыщIэдзауэ 
Вагъуэзэшиблым деж нэсыху - Аращ дэ гъуэгуу 
дызытетыр Ди анэм и бзэр тхъумэжыху. Ди бзэмрэ 
сэрэ. «Щхьэлыкъуэ», 374. 2. (3). ЗыщIыпIэкIэ 
къиукIын (фоч, топ, пулемет сыт хуэдэхэмкIэ). 
Топхэр уи тхьэкIумэIупсыр Iуачу зэ къызэрыуэу, 
Темботрэ Лурэ унащхьэм къелъэтэхащ, шынауэ. 
Хъуэпсэгъуэ нур, 283. А тIум [«хьэщIитIым»] 
я гъуэгур къызэпиупщIу Чокэ и машинэр кIуэрт, 
машинэм исыр кIэрахъуэрэ щакIуэ фочрэкIэ 
къауэу. Щынэхужьыкъуэ, 67.

КЪЭУЭН II (къоуэ) лъэмыI. (9). 1. (1). 
КъэукIуриин. Къалэр хьэлэчу зэтекъутащ, 
унэм нэхъыбэр мафIэм исащ, уэрамым дахэ-
дахэу ущызекIуэ хъуркъым, телефон пкъохэр 
къэуащ, гъущI кIапсэр зэхэфыщIауэ, адэкIэ-
мыдэкIэ кумб защIэщ, нэхъыбэжыр унэ къутахэщ. 
МелыIыч, 437. 2. (8). Къэкъутэн, зэпкърыхун, 
къищэхэн. Абы къикIыр жимыIэми [Абу-
Деруиш], гурыIуэгъуэт: бегъымбарым иригъэщIа 
мэжджытым и щхьэр иIэта нэужь, къауэ зэпыт 
щыхъум, и къуэр къурмэн ищIри Алыхьу тэхьэлам 
и нэфI зыщригъэхуэну щIалэ цIыкIур иришэжьати, 
къурмэн щIыпIэм нэсауэ къыздикIар имыщIэххэу 
гъэлъэхъу къыхуашэри и къуэр псэууэ къелащ. 
Кхъэлэгъунэ, 373. Абдеж дыдэм бомбэ къехуэхыу 
хуежьэри Иринэрэ Апчарэрэ кумбым ипкIащ, 
щIыунэ сыт хуэдэхэм нэхърэ кумб куур нэхъыфIт, 
унэр къауэмэ, ущIиубыдэнукъым. Нал къута, 280. 
Унэ зрашэлIар къэуэным нэса щхьэкIэ, унэшхуэу 

 
КЪЭУЭН III (къоуэ) лъэмыI. (12). 1. (11). 

ГынкIэ уэ гуэр езыр-езыру къэлъэлъэн. Мес, танк 
гуэрым зигъэбгъунлъэу А члисэм бгъэдокIуатэ, 

Къуагъым къуэту Марфэ къоплъэ, Танкым шэхэр 
тыракIутэ, Сэлэт гуэри мис къопщылIэ, Iугъуэм 
псори зэщIищтащ, Бомбэр къоуэ, щIыр мэлъалъэ, 
Танкыр псэууэ мис къэнащ, А члисэм егъэпщауэ 
Танкым топыр игъэуащ, Марфэ щтауэ гузэвауэ И 
нэр псынщIэу иуфIыцIащ. «Бдзэжьеящэм ипхъу», 
163. Окоп ныкъуэтIхэм уэсыр изщ, Топышэр 
къауэм, мафIэ бзийр Жыр къамэ плъакIэ пшэм 
йопыдж, ЩIы щтар удыным егъэзджыздж, Си 
цейм жьы щIыIэр пхолыдыкI, СIэтын нэбжьыцыр 
сэ слъэмыкI, Тхьэмахуэ хъуауэ хэт жеяр? 
Борэныр бгыщхьэм. «Шум и гъуэгу», 28. 2. (1). 
Зэгуэуду зыгуэр зэпкърылъэлъын. Уэздыгъэхэр 
бгыкъум кIэрыщIат, нэхъ уэздыгъэ ин дыдэр 
къаблэрт, къэуэнкIэ хъуну пIэрэ, жыпIэу. Мазэ 
ныкъуэ щхъуантIэ, 661. 

КЪЭУБЭЛЭЦЫН (къоубэлэц) лъэмыI. (2). 
Къэцыбырыбын, бэлацэ къэхъун. Фыз ябгэм дзасэ 
ин иIыгът, и щхьэцри къэубэлэцауэ, бжыхьыр 
кърелъэфажьэ жыпIэну къеIэрт. Хъуэпсэгъуэ нур, 
137. Район тхьэмадэми и гур къызэрыгъуэтыжащ, 
шляпэ щхьэрыгъыр зыщхьэрипхъуэтри стIолым 
триушкIумпIащ, и щхьэц тхъуа къинэжа тIэкIур 
къэубэлэцауэ, мэгъумэтIымэ: - Дауэ ямыукIынрэ, 
медицинэр зэрымедицинэу цIыхубзым иратыжащ. 
Лъапсэ, 18. 

КЪЭУБЭРЭЖЬЫН (къеубэрэжь) лъэI. 
(1). Зыгуэрым удын едзын, къун. Зэгуэрым 
Тембот Iэжьэ цIыкIукIэ мэзым кIуат пхъэ гъур 
къишэнуи, щIалэ цIыкIум зыкъом къыхуэзэри 
къаубэрэжьащ, Iэжьэри трахри къаутIыпщыжащ. 
Хъуэпсэгъуэ нур, 296.

КЪЭУБЗЭН (къоубзэ) лъэмыI. 1). Зыгуэрым 
и нэфI зыщыбгъэхуэну хущIэкъун. Гу 
кIуэдыгъуафIэщ зэ лъэщар, КъетIысэхакъэ – 
къэубзащ! СфIэмыфIыр куэдрэ сфIэфI уэ пщIащ. 
«Вагъуэ махуэ», 318. 

КЪЭУБЗЫХУЖЫН (къеубзыхуж) лъэI.
(1). Зыгуэр къэщIэжын, къэгъэбелджылыжын. 
«А, Саружан, а си хъыджэбз, си псэ закъуэ, 
зыщумыгъэгъупщэ. Сыт зыщимыгъэгъупщэнур?» – 
Iурарэ къыхуэубзыхужыркъым щыгъупщэ 
мыхъунур. Къалэн, 436.

КЪЭУБЛЭЖЫН (къеублэж) лъэI. (7). 
КъыщIэдзэжын, къегъэжьэжын. СхуащIынщ 
ныбжьэгъухэм джэгу, згъэзэжмэ, БжэIупэр къабзэу 
япхъэнкIау, Хуэм хъумэ, Iэгур къаублэжу, Къэфэнщ 
бащлъыкъыр екъуэкIау. Сэлэт шырыкъу. «Шум 
и гъуэгу», 11. ЦIыхубз гулъытэ къыпхуэзыщIи 
Я щхьэр фIэхуауэ мэгуIэж, Я нэпскIэ хьэдэр 
уагъэпскIыну Гъын щагъэтамэ, къаублэж. Кулиев 
Къайсын папщIэ. «Щхьэлыкъуэ», 402. Псэлъэн 
щызгъэтрэ къэзублэжмэ, Бгы лъагэрщ сщIынур сэ 
псэлъэгъу. Бгы. «Мывэ хуабэ», 267. 

КЪЭУБЛЭН (къеублэ) лъэI. (39). Къегъэжьэн, 
къыщIэдзэн. Хъарзынэу дуэту адакъитIыр зэдэIуэу 
къаублат, ар зэхэзых джэдхэм я гум щIыхьэрэ 
къегъыхыу, жэщ хьэщIэ бзаджэм и зэранкIэ а зэм 
мыджэу къэнат. Бабыщыкъуэ адакъэпщ, 484. 
[Жангулэз Дзэшу жреIэ:] – Мэлыфэр темылъу 
ящэу, алыхь, сымылъэгъуа, жаIэуи зэхэзмыха, абы 

хуэдэ хабзэ иджы къамыубламэ. КIапсэ кIапэ, 11. 
Иджы къеублэр гупсысэн, КъыщыщIэкIакъым и 
гугъам. Зыхуейр къехъулIэу зылI есащ… «Вагъуэ 
махуэ», 324. 

КЪЭУБЫДЫЖЫН (къеубыдыж) лъэI. 
(11). БутIыпща, пIэщIэкIа, ежэжьа зыгуэр 
з ы I э р ы г ъ э х ь э ж ы н .  –  А р  [ п х ъ у а н т э р ] 
з э р ы с I э щ I э м ы х у н у  с и  к ъ э ш э н ы р 
сIэщIэмыхуащэрэт, - жиIэри Iэюб [Лу зыхуигъазэу] 
пхъуантэр нэхъ лъагэжу дридзейри къиубыдыжащ. 
Мазэ ныкъуэ щхъуантIэ, 525. Данэ цIыкIу мызэ-
мытIэу дэпщурэ пщIантIэ кIуэцIым дыхьауэ 
къаубыдыжащ. Щынэхужьыкъуэ, 35. Мы слъагъур 
мэзым къыщIэднэмэ, хьэм яшхынкIэ мэхъу жиIэри 
Дэфэрэдж шыр къиубыдыжри зыкъомрэ Iэдэжу 
ишащ, итIанэ мывэшхуэ гуэр хуэзати, шыр абы 
иришалIэри, езыри мывэм тету шэсри ежьэжащ, 
зейр къытхуэзэмэ, еттыжынщ, къытхуэмызэмэ, 
шыр тхьэм къыдитащи, ПIатIыкъуей срикIуэнщ 
жиIэри. Лъапсэ, 57. 

◊ Iэр къэубыдыжын (1). Еплъ Iэ.  
КЪЭУБЫДЫН (къеубыд) лъэI. (123). 1. 

(108). Щхьэхуиту щыт зыгуэр Iэрубыд щIын, 
зыIэрыгъэхьэн. Пшэ Iэрамэр Iуащхьэмахуэ 
Къеубыдри къыщIоупщIэ: - Мыр нэсауэ пшэкъэ 
нахуэу, Флъагъурэ уэшхри зэрыIупщIыр? Бгы 
собранэ. «Партыр ди пашэу», 80. Дыгъурыгъухэмрэ 
лIыубыдхэмрэ Iэхъулъэхъухэр яIыгъыу, шы Iэдэжи 
яIэу къыщамыущыхь щыIэкъым, зэкъуэхуауэ 
къапэщIэхуар къаубыдри «гъэр унэм» щIадзэрти, 
Тыркум иращэт, зращами къищэхуар зэхедзыж 
езым зэрыфIэфIым хуэдэуи, щIалэр щхьэхуэу, 
хъыджэбзыр щхьэхуэуи, жэщым кхъухьым 
из ящIри уаситI-уасищкIэ ар зращэжыр 
къыпхуэщIэххэнукъым. Лъапсэ, 31. Фочауэ 
макъым игъэщта джэдыр лъэуейм къелъэжу 
сэлэтхэм щалъагъум, джэдэщым щIэлъадэри джэду 
къахуэубыдыр къаубыдри ари машинэм ирадзащ, 
джэдыщхьэр пачурэ. Нал къута, 291. 2. (5). 
Къыхиубыдэн, къыхыхьэн, къриубыдэн. Къетау 
выфэр фэдэн псыгъуэ цIыкIуу иригъэбзри бэлыхьу 
кIапсэ кIыхь ящIа нэужь, унафэ ищIащ: «Иджы 
фыкIуэ си благъэм дежи, мы кIапсэм къиубыд 
щIыр къыпыфчи, мыр уи пхъурылъхум ептар 
аращ жыфIи, схужефIэ». Лъапсэ, 62. А лъэхъэнэ 
кIыхьым къриубыдэ ди гъащIэр лъэхъэниплIым 
хуэбгууэш мэхъур. Зи лъэрыгъыпс тIыгъа, 
529. ВапIэ явамэ, жылэр куэду Iэм къиубыдыр 
трапхъэж. Шэджэм псыкъелъэ. «Щхьэлыкъуэ», 
378. 3. (3). НаIуэ, сэтей, белджылы къэщIын (п.п 
зыгуэрым и къуаншагъэр), къэумысын, и пцIыр 
къыщIэгъэщын. Елдар жыхуиIам емыувэлIэну 
тхьэ щиIуэжами, и тхьэрыIуэр имыкъутэну 
Iэмал иIэтэкъым, сыту жыпIэмэ и нэр ахъшэм 
къыхуикIырт, и гъащIэм зыщIэхъуэпсыр ахъшэт, 
арщхьэкIэ сыкъаубыдым, жиIэу мыгузавэу 
хъуртэкъым. Хъуэпсэгъуэ нур, 227. Шоферым 
бгъурыс щакIуэм и гупэр мыдэкIэ къигъэзауэ 
жиIэрт [машинэ исхэм зыхуигъазэу]: «Мыбдежщ 
мэзхъумэр Нартыхум къыщиубыдар». Лъапсэ, 
68. КъеупщI-неупщIурэ Якъуб жиIэну илъэпкъыр 

жригъэIэри, иужьым зэригъэзахуэу щыхуежьэм, 
Якъубу плъагъур къиубыдащ, кIуапIи жапIи 
имыIэу. Нал къута, 262.

◊ Акъылым къиубыдын (2). Еплъ акъыл. Нэм 
къиубыдын (1). Еплъ нэ. [И] Iэр къэубыдын (12). 
Еплъ Iэ. 

КЪЭУВЫЖЫН (къоувыж) лъэмыI. (4). 1. 
(1). Къэтэджыжын, къызэфIэувэжын. ЛIыгъэ 
щаIэтым пэувыр Къэмыувыжу щыкIуэдт, - 
Бийм я кIуэдыпIэт а щIыпIэр, БампIэгъуэу яIэт 
ар кIынтIхэм. «ЩIалэгъуэ щIыналъэ», 411. 2. 
(2). Къэгъэзэжу аргуэру къэувын (зыгуэрым 
и гъунэгъуу, и пащхьэм). Варварэ Романовнэ 
цIыхубзым и пульсым еплъмэ – экстрасис защIэщ, 
итIани дыщэ IэлъынышхуитI дохутырым и 
халат жыпым къредзэ, «зыр Дэфэрэдж ейщ» 
жеIэри, арщхьэкIэ Варварэ Романовнэ IэлъынитIри 
фызым и Iэпхъуамбэ сосискэм ещхьым фIекъуэри, 
цIыхубзыр жеин щхьэкIэ мастэ хеIури къоувыж. 
Лъапсэ, 18. АрщхьэкIэ, жиIэну зыхуеяр жиIати 
жэрыгъэ защIэкIэ, Iэгуауэшхуэ цIыхухэр къыхуеуэу, 
Апчарэ трибунэм къехыжри Хьэбибэ сымэ 
здэщытым деж, къызэщIэплъауэ, и нэкIущхьитIыр 
дэпым хуэдэу, къэувыжащ. Щынэхужьыкъуэ, 
47. 3. (1). Зыгуэр щхьэкIэ къеныкъуэкъун. 
ТепIэнщIэлъыныр зей фызабэр «сысейщ» жиIэу 
къэувыжмэ, зэфIэкIакъэ? МелыIыч, 458.

КЪЭУВЫН (къоув) лъэмыI. (44). 1. (1). 
Къэтэджын, къызэфIэувэн. «Дыщэ» жаIэу 
зэрызэхихыу, Нурхьэлий гъыуэ, гурыму а 
здэщылъым зыкъищIэжри, аслъэн плъэкIэу плъэуэ, 
хьэлъакъуиплIу къэуващ, иджыпсту лъэнщи молэм 
зридзынщ, жаIэу. Хъуэпсэгъуэ нур, 156. 2. (19). 
ЗыщIыпIэ къыщызэтеувыIэн. Рахьим хуабжьу 
и гуапэт а зэхихри, щэкI къэпщыныр щигъэтри, 
къыпыгуфIыкIыу къэуващ. Хъуэпсэгъуэ нур, 141. 
Ди Iуащхьэ тхъуахэр къэувауэ Щым хъуауэ уи 
щхьэм къыхуоплъэкI. Кулиев Къайсын пащIэ. 
«Щхьэлыкъуэ», 402. [Дэфэрэдж:] И псэлъэкIэмкIэ 
гурыIуэгъуэт зэрыщIегъуэжар, пэжыр жыпIэмэ, 
сэри сщIэрт сымаджэ хьэлъэм наркоз ептыныр 
зэрышынагъуэр, арщхьэкIэ Iэмалыншэти, Варварэ 
Романовнэ фIэфI-фIэмыфIми операционнэ стIолым 
къызбгъэдэту сэ сщIэр къыздищIэну къэмыувмэ, 
сэри схузэфIэкIын щыIэкъым, арати, сэри, 
семыубзэми, нэхъ зызгъэIэдэбу, сыкъызыхищIэм 
си гуапэу селъэIуащ: - Нэхъапэращи, тIасэ, 
Iуэхур зыIутым и курыкупсэм хэплъи, зы шанс 
закъуэ фIэкI мыхъуми, пэрыIэбапIэ гуэр къэгъуэт. 
Лъапсэ, 13-14. 3. (22). Зыгуэрым и телъхьэу е и 
бийуэ къэпсэлъэн. Джэгум и щхьэр къигъэвауэ, 
Мыщэр псалъэу къэуващ [зэхуэсахэм яжреIэ]: - 
ПшынэуапщIэу фэ къэфхьахэр Насып защIэу 
вгъуэтыжынщ, Ягъэ кIынкъым, гугъу ехьахэр 
ДывгъэтIыси лыр тшхыжынщ. «Бажэ пшынэ», 
14. ТхъапIэм и лъагъуэр хэзышынур къыджеIэж, - 
жеIэри дыгъужь щхъуэжьыр къоув, кхъухьыпщым 
жиIар абыи и гум зэрыримыхьар уигъащIэу. Кхъухь 
пхэнж, 505. Абы [«контрэм»] къащхьэщыжу 
къэувIамэ, и унэцIэм «щинэ» («Катхановщинэ») 
пагъэувэри, ари къыздэмыкIуэжынум ягъакIуэ. Зи 

лъэрыгъыпс тIыгъа, 526. 4. (1). Зыгуэру щытын. 
[Дэфэрэдж:] «Хэт ассистенту къэувын?» - жысIэу 
сеупщIати, псори щым хъуауэ зэхэтщ, быхъи-
сыхъи жамыIэу. Лъапсэ, 14. 

КЪЭУВЫХЬЫН (къаувыхь) лъэI. (19). 
Къэухъуреихьын, зыгуэрым и хъуреягъкIэ 
еувэкIын. [Мэрым] И унэр хъумакIуэм къаувыхьауэ 
яхъумэ, губгъуэрыс зэрызехьэр къалэм къатеуэу 
ялъ ящIэжыну аращ зыхуейр, жаIэри. ХьэщIэ 
лъапIэ, 405. Жыраслъэнхэ я шэщышхуэу щытам 
лъагапIэ гуэр щIащIыхьат, сценэ пэлъытэу, 
Iупхъуэ ящIырт, бжэ халъхьэрт, лэчкIэ лапхъэр 
ялэрт шэщым къыщIэкIа Астемыр е Къазджэрий 
цIыхум къахыхьэм, къаувыхьырти къеупщIырт: 
уа, кулакымрэ подкулакымрэ зэрызэщхьэщыкIыр 
къыдгурывгъаIуэт, е молэр дэнэ кIуэну, 
мэжджытыр зэхуащIмэ? Мазэ ныкъуэ щхъуантIэ, 
627. Офицерхэми къажыхьырт, Сэлэт Iэджи мис 
я гъусэщ Уэрам псори къаувыхьыр: Ар зэуэным 
зыхуагъэпсыр. «Бдзэжьеящэм ипхъу», 162. 

КЪЭУВЫIЭН (къоувыIэ) лъэмыI. (92). 
Лэжьыгъэ гуэр щыгъэтын, зэпыгъэун (п.п. жэн, 
хъеин, мэкъу еуэн). Унэгуащэм зэгуэр блыным 
фIэлъ сыхьэтыр и чэзум деж щIиIуэнтIэн 
щыгъупщэри сыхьэтыр къэувыIати, Джэлил 
и ахъшэм Iуэгъуэм триухуэри ирагъэжьати, 
тэмэму зэманым техуэу къыщIэкIащ, пщэдджыжь 
радиом щедэIуам. Бабыщыкъуэ адакъэпщ, 477. 
Залымджэрий къыщылъэтри, и цей-бгырыпх 
сытхэм теIэзэщIыхьащ, и сэшхуэ гуэлэлыр Iэ 
лъэныкъуэмкIэ иIыгъыу, хуабжьу зигъэбэлыхьу 
бжэмкIэ щIыхьэри, жыжьэ мыкIуэу, бжэщхьэIум 
зэребакъуэу къэувыIащ. Хъуэпсэгъуэ нур, 119. 
Пшэ гуэрэным мазэ пхыкIым Хуэдэу, банэм 
шыр хэмыкIыу Бий лъэужьым ар ирокIуэ, Шы 
тхъурымбэр гъуэгум тоткIуэ, Шум и гъуэгум 
сыт и пIалъэ, КъэмыувыIэу макIуэ-малъэ. 
«Елбэздыкъуэ», 10. 

КЪЭУКIЫН (къеукI) лъэI. (57). ЗыщIыпIэкIэ 
къыщеуауэ зыгуэр укIын, зыгуэркIэ еуэу и 
псэр гъэнын. ЩакIуэ фочыр зэраузэдыр кхъуэ 
пIащэ къызэраукI шэм хуэдэти, къызэрытехуэу 
щхьэпридзри и джабэ лъэныкъуэр гуихауэ псым 
хэхуэри бгъуэтым къащтэ. Щынэхужьыкъуэ, 
67. Нэхъ зызыгъэIэтащхьэ къаукIмэ, къашэжри 
бэлшэвич хьэдэ щIэлъхьэкIэу щIалъхьэрт, 
музыч еуэу, хьэдэр бэн плъыжьым дэлъу. Зи 
лъэрыгъыпс тIыгъа, 532. Зи гъащIэ кIыхьыр 
зэбгъэщIэнум, И ныбжьым зыкIи тумыщIыхь: 
Хейм къыщхьэщыжу къаукIамэ, И гъащIэр 
тIукIэ хъуащ нэхъ кIыхь. Зи гъащIэ кIыхь. 
«Батырыбжьэ», 148. 

КЪЭУКIЫПЭН (къеукIыпэ) лъэI. (2). 
Еплъ къэукIын. КъиукIыпауэ щытатэми, 
пэувынутэкъым, сэращ зейр жиIэу, сыт щхьэкIэ 
жыпIэмэ, лъэкIыныгъэ зиIэм и жьэм хуихьар 
къыIэщIэбудыну ухуежьэмэ, уи жьэм жьэдэлъыр 
къыбжьэдитхъынущ. Лъапсэ, 73. Шы уIэгъэ 
хъуар мыхъужынумэ, псэхэлIэ имыгъэхъуу 
фIигъэжырт [Дзэшу], къаукIыпам и фэри 
игъэкIуэдыртэкъым. КIапсэ кIапэ, 6.

КЪЭУКЪУЭДИИН (къеукъуэдий) лъэI. (2). 

Укъуэдиин (мыбыкIэ). Дэфэрэдж зыщыгугъын 
щымыIэу арати, лъэкI къимыгъанэу псы Iуфэу 
мащIэ дыдэу уафэ лъэщIэм щIэплъагъуэмкIэ 
къиукъуэдияуэ къоIэ, псы щIыIэри зыхимыщIэжу. 
Лъапсэ, 53. Шым хьэ есыкIэ ищIауэ псым 
къыхэсыкIыжырт, Астемыр ерагъыу емылыджым 
къесылIэри, шхуэмылакIэ псым хэлъыр 
зыIэригъэхьащ, арщхьэкIэ ар къэбукъуэдий 
хъунутэкъым, лъэрыгъыпсыр иIыгъыурэ шыр 
псы тепхъэм къэсу лъакъуэкIэ увыху къэкIуащ. 
Хъуэпсэгъуэ нур, 165.

КЪЭУКЪУБЕИН (къоукъубей) лъэмыI. (8). 1. 
(7). Къэетэн, къиун. Ари [гъуэмылэри] къащIэныжу 
щыкIуэди къэхъурт, «Нусреддин-Бахъры» жыхуаIэ 
кхъухьым ещхьу, хыр къэукъубейрэ кхъухьыр 
псы Iуфэ мывалъэм къытридзэрэ иса цIыху 
щищ-щиплIыр Iисраф зэтрищIэу. Лъапсэ, 40. 
Хыр къэукъубейрэ Кхъухьыр щIилъафэу, Борэн 
къэмыхъуу щытатэм, Сэтэней ябгэм и губжьым 
Хышхуэ борэнкIэ еджэнт. «ЩIалэгъуэ щIыналъэ», 
425. Къэукъубияуэ псыежэхыр Сэ ткIуэпс зэрызу 
къызощып. Сэ бгым сахуэдэу хьэлъэ стелъщи… 
«Батырыбжьэ», 41. 2. (1). зэхь. КъызэщIэхъеен, 
къызэщIэтэджэн, къызэрыIэтын (гурыщIэхэр). 
Къэукъубеяуэ, етауэ Гуащэм и джанэр зыщедз. 
«ЩIалэгъуэ щIыналъэ», 425. 

КЪЭУКХЪУЭН (къоукхъуэ) лъэмыI. (4). зэхь. 
Зэрызехьэу къэкIуэн, къызэрыхьын. Военнэри 
мывоеннэри зэхыхьэжауэ Минвод лъэныкъуэкIэ 
псори къэукхъуауэ къакIуэ хуэдэт. Нал къута, 
212. Хэкур зэрыхэкуу къэукхъуащ жыпIэнт. 
Щынэхужьыкъуэ, 34. Иджы мес: - Ислъэмей 
дэсыр къэукхъуауэ къызэрохьэх, - жаIэу хъыбар 
къыщысым, окрисполкомым щIэс илъэпкъыр 
къызэрыIэтащ, Iэщэ зиIэми зигъэхьэзыращ зэуэну. 
Зи лъэрыгъыпс тIыгъа, 524. 

КЪЭУЛЪЭПХЪЭЩЫН (къеулъэпхъэщ) лъэI. 
(12). 1. (5). Зыгуэр къилъыхъуэурэ лъакъуэкIэ 
зыгуэр къыщIигъэщын (джэд, бзу с.ху. щхьэкIэ 
жаIэ). Джэлил хьэмбылу къиулъэпхъэщар 
джэдым яримыту къалэдэсым къыхуихьри 
иригъэшхащи, адакъэ хужьыр хуабжьу 
къыхуэарэзыщ. Бабыщыкъуэ адакъэпщ, 488. 
«Мыр зищIысыр сыт?» - жиIэурэ мызэ-мытIэу 
еуIури къиулъэпхъэщар нэхъ хужь хъу фIэкIа 
узэхигъэзагъэртэкъыми, псоми зэхахын хуэдэу 
Iуащ, и макъым къызэрихькIэ. Бабыщыкъуэ 
адакъэпщ, 490. [Джэлил къалэдэсым жреIэ:] НтIэ 
зыкIэрыщIэ – сэ хъарзынэ къэбулъэпхъэщащ. 
Бабыщыкъуэ адакъэпщ, 490. 2. (3). зэхь. Зыгуэр 
къалъыхъуэу къыщIагъэщыжын, къэтIэщIын. 
ТIуми [Дэфэрэджрэ анестезиологымрэ] ди гум 
къэдгъэкIыжащ япэм тщIа операцэхэр, нэхъ 
гугъуу щытахэр, гу зылъыдмытауэ щыIахэри 
къэдулъэпхъэщыжащ, операцэр щекIуэкIым деж 
сыт хуэдэ хущхъуэ етхьэлIэнуми диIэрэ димыIэрэ 
зэдгъэщIащ. Лъапсэ, 16. [Дэфэрэдж:] ЛэжьэнкIэ 
къыпыпхын щIагъуэ щыIэу си фIэщ хъунукъым, 
сыту жыпIэмэ, сэ къэзулъэпхъэща генетическэ 
типу арат къызэрысфIэщIыр, къызыхэкIа 

жыпIэмэ, мыращ: сытым и жыли къащтэ, 
жылапхъэу къагъанэр нэхъыфI дыдэр аращ. 
Лъапсэ, 65-66. 3. (3). зэхь. Зыгуэрым и къуаншагъэ, 
и щэху гуэр къыщIэгъэщын. Аралпми Астемыр 
щIым зэрыкIуэцIрыхуам занщIэу гу лъитакъым, 
лъитауэ щытыгъамэ, тIэу емыплъу Къылышбий 
и къуэм хъыбар иригъэщIэнти, икIэщIыпIэкIэ 
Астемыр здэкIуар къиулъэпхъэщыну и ужь 
ихьэнт. Хъуэпсэгъуэ нур, 158. «Уимыпщхьэххэмэ, 
нэхъыфIщ, сэ къэзулъэпхъэщар зыми имыщIэу 
къэнэнщ», - жиIэрт Лу игукIэ. Мазэ ныкъуэ 
щхъуантIэ, 580. 

☐ Джэдым зэрыфIагъэжыну сэр къеулъэпхъэщ 
(1). Еплъ джэд.  

КЪЭУМЫСЫН (къеумыс) лъэI. (3). Зыгуэрым 
и щэху, ибзыщI и къуаншагъэ сыт хуэдэхэр 
къыфIыщIэгъэщын, къегъэIуэтэн; къэгъэхэшэн. 
Абы [Дисэ] гуэгуш къабзий зытIущ IэщIэлът, 
абыкIэ гуэгушыр къэзыукIар къиумысын хуэдэу. 
Хъуэпсэгъуэ нур, 103. Зэгуэр кIэдетым ящыщщ, 
жаIэри хъыбар Iуати, къаумысыфакъым, иджы 
ари ящыгъупщэжауэ мэпсэу. Нэгъуху, 50. 

КЪЭУНЭТIЫЖЫН (къеунэтIыж) лъэмыI.
(1). Къэгъэзэжын, къэкIуэжын (зыгуэрым 
укъыхуеIэу). Ауэрэ джэджьей цIыкIур адакъэщIэ 
цIыкIу хъуащ, бабыщ шыр быным яхэт щхьэкIэ, 
и мылъэпкъ хабзэ дауэ къищтэн, псым негъэс и 
ныбжьэгъухэри, езыр-езыру фIэфIыр ищIэу псы 
Iуфэм Iутщ, бабыщ быныр псым къыхэкIыжрэ 

КЪЭУНЭТIЫН (къеунэтI) лъэмыI. (4). Къежьэн 
(зыгуэрым къыхуэкIуэу). Гъуор Iэдэм и щхьэлым 
пэмыжыжьащэу щыджэм, Лу елъэдэкъауэу 
щIэпхъуэнут, шууэ къэзыкIухь Исхьэкъ и ужьым 
иувауэ, арщхьэкIэ иджыри пасэIуэу илъытэри 
щхьэлтетым и гъусэу щхьэлымкIэ къиунэтIащ. 
Мазэ ныкъуэ щхъуантIэ, 632. А сыхьэт дыдэм 
Щхьэлмывэкъуэ къиунэтIауэ нэгъуэщI зы шуи 
къакIуэрт, жэм хъарзынэ къихуу. Хъуэпсэгъуэ 
нур, 316. [Алыджыкъуэ:] Берычэт бесын, 
заводым сынэсыжыху, нэху щынущ, - жысIэу 
уэрамыжь цIыкIум къыщызунэтIым, си гъусэр 
къыскIэлъыджащ: - Зэ умыпIащIэ. МелыIыч, 456. 

КЪЭУНЭХУН (къоунэху лъэмыI. 12.  ЩIэ 
гуэр щыIэ хъун  (мазэ, махуэ). Мазэ Iэджэу 
къэунэхунум Дыгъэу яIэу дэ дымащIэм, КIыфIхэм 
хэтхэр я нэхунэм – ГуфIэгъуэшхуэу щыIущIэнум 
Сталинышхуэр егупсысырт, И гур псоми 
псынщIэу нэсырт. Лъэпкъхэм я тыгъэ. «Партыр 
ди пашэу», 48. Уи псэр щэхуу дахьэхамэ, Гъатхэ 
мазэр къэунэхуащ, ЩIымахуэкууи уэсыр къесмэ, 
Уэ щыблэшэ къыптехуащ. Лъагъуныгъэр мазэм 
хуэдэщ. «Вагъуэ махуэ», 334. Гъатхэпэ мазэр 
къэунэхуа къудейт, Вэрокъуэ Нахъуэ экзамен Iуэху 
и ужь щихьам. Мазэ ныкъуэ щхъуантIэ, 501.

КЪЭУНЭЩIЫН (къеунэщI) лъэI. (7). 1. (6). 
Зыгуэр нэщI къэщIын, илъыр, итыр псори 
къихын, къикIыкIын, къигъэжын. [Алыджыкъуэ:] 
Хьэжыгъэ зыщэхур зэкIэлъхьэужьу щытщ, зы 
къэп къэдунэщIмэ, аргуэру къэп къихын хуей 
мэхъу. МелыIыч, 471. [БырмамытI:] Мэкъумылэр 

мащIэмэ, шкIащIэр шхэрей мэхъу жыхуаIэрати, 
дэри дыгузэвэщауэ ара – псы ефэрей дыхъури 
фэндыр къэдунэщIыным нэсащ. ХьэщIэ лъапIэ, 
402. Си гъащIэр губгъуэу къаунэщIарэ, гъэужь 
имытуи къренэж. Си вагъуэр уафэм имызагъэ… 
«Щхьэлыкъуэ», 404. 2. (1). КъэхъунщIэн, 
къанэ щымыIэу къызэщIэкъуэн. Зауэ мафIэм 
адыгэщIыр ЗэщIелыпщIэр теджэгухьу, Дзэм ди 
унэр къаунэщIыр, ЦIыху хьэпшыпыр иракъухьу, 
Мюридыдзэщ хэкум иту Зэрызехьэр, псоми хуиту. 
«Тисей», 484. 

КЪЭУТХЫН (къеутх) лъэмыI. (1). Псы ткIуэпс-
ткIуэпсурэ лъэныкъуэкIэ зэбгрыпхъын. Огнемет 
жыхуаIэр а махуэм къащIащ, огнеметым мафIэ 
бзийр псыутхым ещхьу къиутхмэ, шыри шым 
тесри мафIэу къызэщIэлыдэурэ щхьэпридзырти, 
шыр щхьэхуэу, лIыр щхьэхуэу тIури 
щIыдагъэм хуэдэу исырт, итIани Къэрэмырзэ 
шыщхьэмыгъазэти, и дзэм къалэр къащтащ. 
Лыгъэ, 411.

КЪЭУТХЪУЭН (къоутхъуэ) лъэмыI. (4). ФIей 
хъун, жэбзауэ щымытыжын. Псыхьэлыгъуэр 
гумызагъэу Къэутхъуауэ бгым жьэхоуэ – Гъатхэр 
къосыр, гъатхэ дахэу Гъэмрэ щIымрэ щызэхэуэр, 
Удз гъэгъахэм щIылъэр ящтэу. Гум и гъатхэ. 
«Партыр ди пашэу», 112-113. Тенджызри жэщри зы 
хъужауэ Зэ къэутхъуами жэбзэжащ. Жэщыбгыу 
кхъухьыр хым ирокIуэр. «Вагъуэ махуэ», 22. 

КЪЭУТIЫПЩЫЖЫН (къеутIыпщыж) лъэI. 
(26). 1. (7). Хуит къэщIыжын, къэгъэкIуэжын. 
Зэгуэрым Тембот Iэжьэ цIыкIукIэ мэзым кIуат пхъэ 
гъур къишэнуи, щIалэ цIыкIум зыкъом къыхуэзэри 
къаубэрэжьащ, Iэжьэри трахри къаутIыпщыжащ. 
Хъуэпсэгъуэ нур, 296. Тхьэлъанэ ещI кулак 
илъагъу мыхъуу, арщхьэкIэ зыхуэкIуам и 
фIэщ мыхъуурэ, зыхуейр щIалэм къыпкърехри 
къеутIыпщыж: «Хъунщ, кIуэжи, еджэ, дэ дыпхуей 
щыхъуам и деж укъэдгъуэтынщ», - жеIэри щIалэ 
делэр къегъэгугъэ. Зи лъэрыгъыпс тIыгъа, 530. 
[Алыджыкъуэ:] Милицэм сыщыгувакъым, си 
тхылъхэр тэмэмти, си паспортым штамп 
къытрагъауэщ, дэфтэр гуэрхэми сратхэри 
сыкъаутIыпщыжащ. МелыIыч, 451. 2. (18). 
Щхьэхуит къэщIыжын, зыщIыпIэ къигъэкIыжын. 
Следствие пIалъэр икIауэ ягъэкъуэншэну 
палъхьэнур ямыгъуэту, лажьэ зимыIэ лIыр 
щыст, хабзэм зэрыжиIэмкIэ, къэутIыпщыжын 
хуейуэ. Зи лъэрыгъыпс тIыгъа, 525. Мис ноби 
къущхьэ Къэзмай и къуэ Ахья къаутIыпщыжащ, 
жаIэу хъыбар къэIуати, Къазджэрий и гуапэ 
хъуащ, зыгуэру а Iуэхум хэлIыфIыхьа хъунт. 
Мазэ ныкъуэ щхъуантIэ, 636. СагъэтIысмэ, сэри 
зыгуэрым сыкъиутIыпщыжынщ, - жиIэри [Дэрдэхь 
лъэпкъым я нэхъыжьи нэхъыщIи зыхуигъазэу]. 
Хьэсэпэхъумэ, 419. 3. (1). ИмыIыгъыжын, хуит 
къищIыжын. Хьэблашэ къагъапцIэри и шэр 
къиутIыпщыжащ. Щынэхужьыкъуэ, 9. 

КЪЭУТIЫПЩЫН (къеутIыпщ) лъэI. (14). 
1. (9). Зыгуэр хуит къэщIын. Степан Ильич 
зэрыжиIэмкIэ, езы нарком дыдэу Анатолий 
Васильевич Луначарскэм Мэтхъэныр фIыуэ 

къецIыхури къиутIыпщын фIэфIкъым: ди 
лэжьакIуэщ, цIыху дызыхуейщ, - жеIэри. Мазэ 
ныкъуэ щхъуантIэ, 529. [Къэрней жеIэ:] Хъужат 
уIэгъэу стелъари, Зы мазэ пIалъэ къысхуащIри 
СыкъаутIыпщащи, си анэ, СыуихьэщIэнущ 
сэ куэдрэ. «Адэ», 133. ШкIахъуэр хэмыжаеу 
Къадотэджыр пщащэм, ШкIэри къеутIыпщри 
Ар щысын пэщащэу? ЦIыхухъу. «Мывэ хуабэ», 
38-39. 2. (1). ЗэщIэIыгъэн (зэтеIыгъэн, къузын) 
щыгъэтын. Жэмым и шкIэр щимылъагъужым 
шэр иубыдащи закъригъэшыркъым. Хьэбибэ 
едэхащIэми, къурIэныбзэ къибжми – зи 
къиутIыпщыркъым. Щынэхужьыкъуэ, 9. 3. (4). 
КъэгъэкIуэн, къэгъэлъэтэн. [Дадий Къэрней 
жреIэ:] Зэгуэр уи адэм пщыхьэщхьэу Дзыхь 
зыхуищI щIалэ къеутIыпщри Си дей жэщ ныкъуэм 
къегъакIуэ, Ар зыдэщыIэм къимыкIыу, Мыр 
къысхуеIуэхур лIыжь ябгэм: «Бгъэм я тIысыпIэу 
бгы тIуащIэр ХэщIапIэ сщIауэ сопсэур. «Адэ», 138. 
МафIэр къэзыутIыпщхэр тыншу плъагъу щхьэкIэ 
уалъэIэсынукъым, щIытIым уелъэн хуейщи, абы 
нэмыщIыжу огнеметыр зэрыт танкыр хэтIащ, 
лагъым сыткIэ упэмылъэщыну. Лыгъэ, 412. 
[Шыбз гуартэм] И нэхъыбитIым жэщурэ фIэкI 
кIуэ хъуакъым, нэмыцэм шы къомыр шуудзэу 
къафIэщIырти, авиацэр къраутIыпщырти, шыр 
бомбэм хьэлэч ищIырт. Нал къута, 268. 

КЪЭУФЭРЭЗЫХЬЫН (къеуфэрэзыхь) лъэI. 
(6). 1. (3). Зыгуэрым и щхьэщыгу иту и 
хъуреягъыр къилъэтыхьын. [Апчарэрэ и нысэмрэ] 
Плъэмэ – Мэшыкъуэм кхъухьлъатэ ящхьэщытщ, 
къауфэрэзыхьу. Нал къута, 222. Штаб унэм 
кхъухьлъатэ къиуфэрэзыхьу щхьэщытти, 
арагъэнщ. Нал къута, 280. 2. (3). Ихъуреягъыр 
пIейтеиныгъэ хэлъу къэжыхьын, къэкIухьын. 
[Алыджыкъуэ:] Сэри жыжьащэ сыIумыкIыу 
гур къызоуфэрэзыхь, хьэжыгъэ сщэуэ зыми 
зыкъезмыгъэлъагъуну. МелыIыч, 471. Советскэр 
зэрыуврэ, зи абгъуэ якъута бзууэ, къызофэрэзыхь, 
лажьи хъати симыIэ пэтрэ. Мазэ ныкъуэ 
щхъуантIэ, 505. 

КЪЭУХЫН (къеух) лъэI. (11). И кIэм нэгъэсын, 
зэфIэгъэкIын (еджапIэ). Къэбухар зыхуэдэр 
жепIэ щхьэкIи мыхьэнэ иIэкъым, [Ботэх] 
къыбжиIэнукъым и IэщIагъэр, сыменеджерщ 
жиIэнщи, зэфIэкIащ, сэ схуэдэу къэралым 
ирагъэджауэ исыр лIиблщ, а блым ебланэр сэращ 
жиIэнщи, упыкIащ, менеджмент жыхуаIэр зыщIэ 
иджыри къэс хуэзакъым, ауэ колхоз тхьэмадэу 
ХъынцIэл къыдэIэпыкъуурэ институт къиухауэ 
диплом зи пхъуантэм дэлъым яхуэзэмэ, жыжьэу 
гъуанэ къыдигъэплъыркъым, щIэныгъэкIи Iэмал-
хьилагъкIи ятокIуэри. Лъапсэ, 96. Взводым и 
командирыр щIалэ дыдэт, училищэр къиуха 
къудейуэ, тутын щхьэкIи лIэрт, красноармеец 
щытхэри къэлъэIуащ: - ГъакIуэ. Щынэхужьыкъуэ, 
70. Ар [мэлыфэр е бжэныфэр пщыным] 
пхузэфIэкIын щхьэкIэ, курс сыт къэбухын 
хуейкъым. МелыIыч, 452.

КЪЭУЦIЫНЫН (къоуцIын) лъэмыI. (1). 
КъэпсыIэн, цIынэ къэхъун. Ар къезэгърэ, уи 

жыпым яжьэ из пщIауэ, уи Iэр абы хэплъхьэурэ 
кIапсэ къэуцIынар бубыду? Хъуэпсэгъуэ нур, 99. 

КЪЭУЦIЫПЛЪЫН (къоуцIыплъ) лъэмыI.
(1). Плъыжь къэхъун (укIытэм, губжьым, 
щIыIэм къыхэкIыу). [Дэфэрэдж:] ЦIыхубзым 
и нитIым нэпсыр щIэз хъуати, къыщIэжри 
и нэкIущхьэ къэуцIыплъам къытелъадэри и 
щхьэц фIыцIэ щIакIуэм хуэдэм хэхуащ, сэ си 
нэпсри схуэубыдатэкъыми, езмыгъэлъагъун 
щхьэкIэ зытезгъэщIати, и гу цIыкIур къызэреуэр 
зэхэсхырт. Лъапсэ, 22. 

КЪЭУШЫН (къоуш) лъэмыI. (38). Жейр 
щхьэщыкIын, къызэщыун. [ТхьэIухудым жеIэ:] – 
Уэ, шу щIалэ, умыпIащIэ, Къытпэщытыр 
уэ зэгъащIэ: ПIалъэр къэсрэ ар къэушым, 
Къебэкъуэнщи мывэ къуршым, Уэ плъагъункъэ 
къытлъэщIыхьэу, Дэ а пIащэм дыIэрыхьэм, Дэ 
тхуэхъунущ ар кIуэдыпIэ, ДиукIынущ напIэзыпIэм. 
«Елбэздыкъуэ», 17. [Алыджыкъуэ:] Къэмыушауэ 
къыщIэкIащэрэт жыхуэсIар къэуша дэнэ къэна, 
дыгъуасэ бэзэрым щытетам щыгъа щыгъын 
хуабэр щыгъыу бжэм къыщIокIри [цIыхубзым] 
сыкъимылъагъуу IункIыбзэ иретыж, и щIыбагъ 
къысхуигъэзауэ. МелыIыч, 444. КъоIу абдежым 
уафэр гъуагъуэу, Сыкъоушри сопхъуэ щIакIуэм. 
Жэщ хьэщIэ. «Мывэ хуабэ», 98. 

КЪЭУЩЫН (къоущ) лъэмыI. (1). Ущу къэкIуэн. 
[Нахъуэ] ЖиIэнур дахэ-дахэу къыхуэмыгупсысу, 
икIэщIыпIэкIэ къежьащ, Исхьэкъ, къэущ щхьэкIэ, 
къылъэщIэмыхьэу. Мазэ ныкъуэ щхъуантIэ, 671. 

КЪЭУЩЫХЬЫН (къеущыхь) лъэI. (15). 
къызэр. КъызэхэкIухьын, къэджэдыхьын. Псэ 
зыхэти зыхэмыти Зи Iур гъущIэм ткIуэпс ириту, 
Жэщым губгъуэр къеущыхьыр, къыпхуэмыщIэу 
къыщикIухьыр, Дыгъэ хуабэм зимыужьу Шым 
аргуэру тесщ акъужьыр. Акъужь. «Дамыгъэ», 
211. Нартыхущхьэ зи унагъуэ имылъ Iэджи 
щыIэт, абыхэм нэхъыбэм къэп къащтэри 
факъырэу ежьэжауэ хьэ ягъэбанэу къаущыхьырт. 
Хъуэпсэгъуэ нур, 287. Еплъ гъунэгъуу – 
къуакIэбгыкIэщ, ХьэкIэкхъуэкIэм къаущыхь, 
Бгышхуэм хуэдэщ лIышхуэ хъуари: Жыжьэу 
уеплъмэ, нэхъ гурыхьщ. Жыжьэу уеплъмэ… 
«Батырыбжьэ», 157. 

КЪЭУIЭБЖЬЫН (къоуIэбжь) лъэмыI. 
(58). КъэIэнкунын, пщIэнур умыщIэу къэнэн, 
щтэIэщтаблэ къэхъун. [Алыджыкъуэ:] Си гум 
зыгуэр къэкIри занщIэу сыкъэуIэбжьащ: догуэ, нэху 
ща нэужь, упщIэ сызытелъыр, бацэ шхыIэнымрэ 
щхьэнтэмрэ къыдэзыта фызым щыхуэтхьыжым 
деж фочыр къызжьэхиубыдэрэ «накIуэ 
милицэм, уи блэгущIэм щIэлъу пхьыр фызабэм 
къыфIэбдыгъуащ» жиIэрэ си ужьым къиувэмэ, 
цIыхум я фIэщ мыхъуу къэнэн? МелыIыч, 457-458. 
Хьэбибэ, къэуIэбжьащи, и IэлъэщIыр зытрелъэф, 
ищIэр имыщIэжу. Нал къута, 213. Письмоулъэм и 
щIыIум «Партым и Центральнэ Комитет» жиIэу 
тету щилъагъум, Астемыр занщIэу къэуIэбжьри 
плъыжьи къэхъуащ. Мазэ ныкъуэ щхъуантIэ, 567. 

КЪЭУIЭН (къеуIэ) лъэI. (12). Зыгуэрым шэ, 
жан, папцIэ гуэркIэ лъы къызэрыж дыркъуэ 

тедзэн. Езым [мэлыхъуэм] фэр къыхуонэ, ревизэ 
къакIуэмэ: мы мэлыр хьэм къауIати псэхэлIэ 
сымыгъэхъуу фIэзгъэжыжащ, фи фIэщ мыхъумэ – 
мис и фэр, жиIэрэ яригъэлъагъумэ, езыр хейуэ хокI. 
КIапсэ кIапэ, 11. Наташэ и адэр къауIэри, езыр 
санитаркэу полъкум къэнэжащ. Хъуэпсэгъуэ нур, 
309. Мыщэ жыпIэнущи, щакIуэм къауIауэ щыхь е 
мэз бжэн чыцэм щIэлIыхьауэ хуэзэмэ, щIетIэри 
егъэф, къыщIетхъужри ешхыж. Кхъухь пхэнж, 507. 

◊ Гур къэуIэн (6). Еплъ гу I. 
КЪЭФАКIУЭ (1). плъыф. мыхь. КъэфакIуэм 

ей. КъэфакIуэ ансамблым хэта щIалэхэм 
хуада щыгъыныр абы хуэхъунутэкъым, ауэ зы 
накъырапщэ, лIы гъум гуэр яхэтти, абы и цейуэ 

 
КЪЭФЭГЪУЭ (1). Зыгуэр къыщыфэну зэман, 

чэзу. Абы [джэгум] шырыкъур сэ нэсхьэсмэ, Ар 
слъыгъыу сщIынущ ислъэмей, Сэлэт шырыкъум 
сфIэфIщ сэ лъысмэ Япэ къэфэгъуэр мис абдей. 
Сэлэт шырыкъу. «Шум и гъуэгу», 11. 

КЪЭФЭКIЭ (3). Къызэрыфэ щIыкIэ. Омар 
[Сани жреIэ]: Уи къэфэкIэр дигу имыкIыжын хуэдэу 
къафэ. Гъуэгуанэ, 107. Фатех-бей [Сани жреIэ]: 
Уи къэфэкIэм сеплъмэ, сызэрыхъур сщIэркъым… 
Гъуэгуанэ, 107. 

КЪЭФЭН (къофэ) лъэмыI. (41). Къафэ 
гъэзэщIэн. ЦIыкIущэ гуфIэщати къытелъадэу 
къэфэн тIэу еплъынтэкъым, арщхьэкIэ утыку 
укъихьэу уи гуэншэрыкъым илъ шабийр 
къибгъэлъэлъын? Нэгъуху, 19. СхуащIынщ 
ныбжьэгъухэм джэгу, згъэзэжмэ, БжэIупэр къабзэу 
япхъэнкIау, Хуэм хъумэ, Iэгур къаублэжу, Къэфэнщ 
бащлъыкъыр екъуэкIау. Сэлэт шырыкъу. «Шум и 
гъуэгу», 11. Жьыбгъэм мафIэр зэщIегъастэ, Къофэ 
мафIэр лъакъуэ мастэу. «Тисей», 484. 

КЪЭФИИЖЫН (къофииж) лъэмыI. (1). Фий 
макъ къэгъэIужын. Елдар хуэм цIыкIуу фиящ. 
Астемыри хъыбар къригъащIэу къэфиижащ. 
Хъуэпсэгъуэ нур, 231. 

КЪЭФЫЩIЫН (къефыщI) лъэI. (3). къызэр. 
Куэду къыпычын, къичын, къифыщIыкIын. 
Гъуэгум уздытетым зэ зыр зы щIыпIэкIэ жэрэ 
удз къихьу, зэ адрейм нэгъуэщI удз къифыщIурэ, 
мычэму цIыкIухэр зыгуэрым щIэупщIэрт, удз 
хущхъуэ фIэкIа къэмыкIыж я гугъэу, мащIэ-
мащIэурэ гу лъамытэххэу Щынэхужьыкъуэ дэт 
Апчарэ и фермэм нэблэгъащ. Щынэхужьыкъуэ, 63. 
Тхьэр уэгум иту къахоплъэ, Хэт сыт къищтами 
елъагъур: Хэт дэм ехъуапсэу къефыщIыр, Дэ 
купщIэр яшхмэ, загъэнщI. «Индийскэ поэмэ», 360. 

КЪЭХЭШЭН (къохашэ) лъэмыI. (24). 1. (16). 
Зыгуэрым и щэху къэIуэтэн, наIуэ къэщIын. 
Зыбжанэ хъарзынэу екIуэкIащ, ауэ нобэ, уэ 
жепIа, сэ жесIа, Таша ирагъэшх шхыным кхъуэ 
дагъэ зэрыхалъхьэмкIэ зыгуэр къэхэшащ: - Уэ 
кхъуэл уагъэшхыурэ зыптIыжамэ, дэри былымыл 
къытлъысакъэ иджы, - жиIэри. Мазэ ныкъуэ 
щхъуантIэ, 603. – ЩIэкIуэсыкIыжащ [цыжьбанэр], 
- жиIэри бажэр къэхэшащ. Кхъухь пхэнж, 506. 
Дэфэрэдж, псым щIигъанэу къыдэуеижа нэужь, 
зэзакъуэ кхъухьымкIэ еплъэкIати, илъэгъуат 

цIыхур зэрызехьэу, зэрыгъэкIийуэ, тхьэм ещIэ 
зыгуэр къэхашэу хъыджэбз цIыкIухэм я мурадыр 
иIуэтэжа. Лъапсэ, 53. 2. (4). Къэдзыхэн, 
лIыгъэншэу къыщIэкIын. Ауэ зыгуэр къэхэша, 
гухэ къэхъуа – псоми нэщIэбжьэ ялъагъунщ. Нал 
къута, 257. Япэ Iахынур аращ [Iэщыр], зыгуэр 
къызэрыхашэу, жаIэрти нэхъри щIакъузэрт. 
Щынэхужьыкъуэ, 13. 3. (5). Ешын, къарукIэ 
пэмылъэщын. ЩIалэм къыщыщIар и жагъуащэ 
хъуауэ, Алий усэ тIэкIуи хузэхилъхьащ, мы 
псалъэхэр хэту: Ем и щIасэр къыщыхашэм, И 
шэрэзыр жьэдачащ… Зи лъэрыгъыпс тIыгъа, 532. 
[Гъуумар Астемыр жреIэ:] Нурхьэлий къыщыщIар 
къыпщыщIатэм, си Iуэхут укъэмыхашэм. 
Хъуэпсэгъуэ нур, 195. [Семен Мэмэт-щIакъуэм 
жреIэ:] Сыту фIыуэ захэбгъэпшэхъуат, къэзакъхэр 
къэмыхэшатэмэ, Iэтащхьэ ухъуат, орден 
къыуатынкIи хъунт. Лъапсэ, 48. 

КЪЭХЫН (къех) лъэI. (2). ГъубжэкIэ 
пыупщIын. ВакIуэ дэкIми, мэш къахыну кIуэми – 
Iэщэ здамыхьу кIуэуэ щытакъым. Мазэ ныкъуэ 
щхъуантIэ, 606. Гуэдз пхыр къэхауэ яхуэмыIуэм, 
Зэтралъхьакъэ – ящIырт щэдж. Уи хэку жыг 
закъуэ фIэкI имытми… «Батырыбжьэ», 37.

КЪЭХУЖЫН (къехуж) лъэI. (5). 1. (4). 
Къепхужьэжу къыздикIамкIэ къэгъэкIуэжын. 
ЖэмыхьэтитIым Iэхъуэ зырыз дагъэкIати, а 
тIум Iэхъушэр къахужу къыщагъэзэжам, псэ 
зыIут жылэм дэсыжтэкъым. Хъуэпсэгъуэ нур, 
300. Ти, Къэрэлъашэ плъагъум и лъакъуитIыр 
къыщIэувэжа хуэдэ, дэпкIей-къепкIыхыурэ 
къехыжа дэнэ къэна, Кулисум и пщIантIэм 
дыхьэри, жэмыжь псы емыфауэ Iуэм итыр я 
унэ къихужри и Iуэм ириубыдэжащ. Нэгъуху, 
50. 2. (1). Зыгуэр залымыгъэкIэ, хуэмейуэ, 
лъэщыгъэкIэ къэгъэкIуэжын. Брезент щIагъым 
щIэпщхьэрэ иужькIэ Албиян щIэплъэмэ и 
шыпхъур щIэсу илъагъуу, сыкъихужынт сытми? 
Щынэхужьыкъуэ, 50. 

КЪЭХУН (къеху) лъэI. (41). 1. (23). 
Пхуурэ къэгъэкIуэн, къэгъэжэн (укъеуэурэ, 
къепхужьауэ). Провокаторышхуэ хъуат езыри 
[Псэун], - ямыгъэIэпхъуэу губгъуэм къина Iэщхэм 
щыщ къихурти, жэщ ныкъуэм нэхъ шэч зыхуищI 
унагъуэм ирихулIэрт, езыр унэм яфIыщIэпщхьэурэ 
щIэупщIэрт: - Ей, танэ фыхуей? Къалэн, 434. 
Бжэн къихуну макIуэр къуажэм [Хьэкурынэ], 
Хьэр къегъанэ къэрэгъулу, Ар мэпIащIэ – лъейуэ 
мажэ, Iэджэ, Iэджэ и гум илъу. «Тисей», 495. 
КъеIэтыр сабэр жьым шхыдэу, пшэ гуартэ 
фIыцIэр къыщихукIэ, къигъэпсынщIэныр фIэфI 
хуэдэу, МэхъущIэ уафэр чэзукIэ, - Дыщэ чнутIыр 
къэпщIыпщIу, Мес, уафэхъуэпскIыр лыдащ, 
Ар зыдэкIуари умыщIэу ПсынщIащэу нурыр 
кIуэдащ. Гъэмахуэ уэшх. «Бгы лъапэхэм деж», 
110. 2. (3). ЗебгъакIуэ хъу гуэр уису къэгъэкIуэн. 
МафIэгуу къахуам узижэгъуэныр иутIысхьэ 
жыхуаIэм хуэдэт. Нал къута, 218. [Мусэ] ВыгуитI 
къихуам пхъэбгъу, пхъэ дакъэжь хуэдэхэр из 
ищIауэ псыхъуэм деш. Хъуэпсэгъуэ нур, 52. 3. 
(12). ЗалымыгъэкIэ, хуэмейуэ лъэщыгъэкIэ 

къэгъэкIуэн. [Курацэ и гъусэхэм яжреIэ:] – Уа, 
мыбы дыкъэзыхуа мыгъуэр сыт: старшинэ хьэмэ 
пристаф жыхуаIэу щытар ара? Нал къута, 
289. [Къэрэлъашэ Хьэрун жреIэ:] А тIуращ 
[нэчыхьымрэ уэсятымрэ] мыбы сыкъэзыхуар. 
Нэгъуху, 49. Заводым укIуэныр пасэIуэщ, нэхущым 
укъэзыхуар сыт жаIэнкIэ мэхъу. МелыIыч, 459. 

◊ Лъэужьыр къэхун (3). Еплъ лъэужь.  
КЪЭХУТЭН I (къехутэ) лъэI. (4). 1. 

(3). КъэщIэн, наIуэ, белджылы къэщIын, 
зэхэгъэкIын. [Къыдырым зыхуэхьэсахэм яжреIэ:] 
Жэнэт лъагъуэр къэзыхутэфынур мо дыгъужь 
темызагъэу къэзыджэдыхьыракъым, е мыщэ 
жейнэдыракъым, сэращ! Кхъухь пхэнж, 504. 
Гъуэгу къэхутэныр и нэрыгъыу Бгым дэкIыр 
щыгум лъреIэс. Къуршым докI. «Дамыгъэ», 73. 
2. (1). Къэгъуэтын. Мыр иретыр шым жэуапу 
[Елбэздыкъуэ]: - Сисыфынкъым сэ мы щIыпIэм, А 
иныжьыр къэзмыхутэу. «Елбэздыкъуэ», 7. 

КЪЭХУТЭН II (къохутэ) лъэмыI. (2). ЗыщIыпIэ 
къыщыщIидзын, къыщыкъуэхун, къыздикIар 
ямыщIэу къэсын. Лу и пащхьэм къихутащ зы лIы 
гуэр, и щхьэр бащлъыкъкIэ фIэпхыкIауэ, щIакIуэ 
фIыцIэ ини щыгъыу. Мазэ ныкъуэ щхъуантIэ, 593. 
Лу и щхьэфэр тепщэчкIэ зэгуаудауэ Жансэхъу и 
гъуэлъыпIэм къыщихута жэщым Думэсари дахэ-
дахэу жеякъым. Мазэ ныкъуэ щхъуантIэ, 564. 

КЪЭХУХЬЫН (къэхухьащ) лъэмыI. (4). 
Зыгуэрым и хъуреягъыр гъэбыдауэ щытын. 
Школышхуэм пэмыжыжьэу щытыр сымаджэщт, 
абы къыбгъурытыр тутнакъэщт, гъущI кIапсэ 
банэкIэ къэхухьауэ. Хъуэпсэгъуэ нур, 113. 
ПщIантIэ дызыблэкIым нэхъыбэр къэхухьакъым, 
Iэщу дэтри уолъагъу, джэдкъазри пщIантIэм 
дэт жыг зырызым тетIысхьэжауэ тесщ, пшапэр 
зэхэуащи. МелыIыч, 455. ТIэкIу дэкIри жэмыщIэр 
лъхуащIэу гу щылъатэм, Iуэр къэхухьатэкъыми, 
жэщкIэ нахъутэ пщIэхэлъу ирапхырт, Iуэм 
къикIыу мыщхьэрыуэн щхьэкIэ. Къалэн, 429.

КЪЭХЬЭУЭ (3). ХьэрэпыбзэкIэ: кофе. Хьэрып 
къэралхэм щыпсэу адыгэхэм а мыхьэнэр иIэу 
къагъэсэбэп. Ти, Исуф пIащIэ-тхъытхъыу 
Америкэм я мэктэбым нэсри заригъэтхащ, ахъшэ 
къратам щыщ къыхихри къэхьэуэ, фошыгъу, 
хьэжыгъэ, дагъэ, лы гъэгъуа, хъурмэ – зыхуейуэ 
ямыгъуэт псори къихьри къэкIуэжащ. Лэчымэ, 391. 
ЦIыхухъу гуэрым подноскIэ псы щIыIэ, къэхьэуэ, 
IэфIыкIэ гуэрхэр щIыгъужу къехьри мраморым 
къыхэщIыкIа Iэнэ цIыкIум къытрегъэувэ, езым зы 
псалъи жимыIэу йокIуэтыж. Аргъуей, 387. 

КЪЭХЬЭХУН (къехьэху) лъэI. (3). зэхь. 
Къыдэхьэхын, зэгъэгуэкIуэн. Данэ цIыкIу 
артиллеристхэр занщIэу къихьэхуащ, сыт 
ищIэми къыхуадэ. Нал къута, 232. Ныбгъуэ цIыкIум 
хуэдэщ фызри: ТIэкIу еубзи, къэпхьэхуащ. Зи фыз 
гурыщхъуэ… «Батырыбжьэ», 146.

◊ Гур къэхьэхун (2). Еплъ гу I.  
КЪЭХЬПАГЪЭ (1). Псэжьыгъэ, куэпэчыгъэ. 

Назифэ и къэхьпагъэм къыпэкIуэмкIэ мэпсэу, 
жиIэу [Исуф] арат и гум темыхуэу и фызри 
щIиубэрэжьар. Лэчымэ, 396. 

КЪЭХЬПЭ: ◊ къэхьпэм къилъхуа (2). Псэжь, 

куэпэч, укIытэ зимыIэ, нэчыхьыншэу зэрашэ 
цIыхубз. [Гъуумар Думэсарэ жреIэ:]– ЗэтепIэ уи 
жьэр, къэхьпэм къилъхуа! Хъуэпсэгъуэ нур, 289. 
[Гъуумар Думэсарэ жреIэ:] – ЖыпIэр сыт, абазэ 
къэхьпэм къилъхуа? Хъуэпсэгъуэ нур, 289. 

КЪЭХЬЫЖЫН (къехьыж) лъэI. (14). Къэпхьурэ 
къэгъэсыжын, къэхьэсыжын. [Алыджыкъуэ:] 
Ахъшэ тIэкIуи къыщыдэхуэм иджыри зыгуэр 
къэсщэхун, жысIа щхьэкIэ сыщIогъуэжри 
къызогъэзэж, ахъшэри къызохьыжри. МелыIыч, 
447. Псым ихьари къимыхьыж, Жьапщэм ихьым 
къимыгъазэ, Псым сышэсри сэ сежьащи, Жьым уэ 
шэси дэни гъазэ. Гъуэгу зырыз. «Дамыгъэ», 98. 

◊ Властыр къэхьыжын (4). Еплъ власт. Псэр 
къэхьыжын (4). Еплъ псэ.  

КЪЭХЬЫН (къехь) лъэI. (226). 1. (200). 
ПIыгъыу, пхьыурэ зыгуэр зыщIыпIэ къэгъэсын. 
ХьэщIэм я тэджыжыгъуэ щыхъуам деж 
уэздыгъэр ягъэункIыфIынти, лы гъэжьар дзасэм 
зэрыпыIуам хуэдэу, пщыIэм ещхьу подносым 
игъэувауэ къихьырти, къытригъэувэрт [Раисэ 
Муратовнэ]. Лъапсэ, 78. Астемыри тынш 
дыдэу къыгурыIуэртэкъым революцэм къихьыну 
зыщыгугъыр, ауэ Ростов щыщыIам зэхиха 
псалъэмакъхэм, Степан Ильич жиIахэм зыкъом 
къыгуригъэIуауэ гъуэгу зытетыр тэмэму 
къилъытэрт. Хъуэпсэгъуэ нур, 232. [Къадым:] 
Жьы тIэкIу къыкъуэуамэ, аргъуей си дежкIэ къехь. 
Аргъуей, 388. 2. (17). зэхь. Зыгуэр къэлэжьын, 
лэжьыгъэм къыпэкIуэу къыпIэрыхьэн. Ахъшэр 
здихьын къимыгъуэтынуи аратэкъым: фызым 
нэхърэ нэхъыфIу хэт ищIэнт и лIым езым и 
пщIэнтIэпскIэ къимыхьауэ зы тхылъымпIэ я 
IэмыщIэ къызэримыхьар? Кхъэлэгъунэ, 377. ЩIыр 
зэттым лъырэ лIыгъэкIэ къахьащ я щIы Iыхьэр. 
Лыгъэ, 413. ЗауэкIэ зыри къамыхьа щхьэкIэ, нобэ 
я Iыхьэ хагъэкIуэдэну я гугъэтэкъым абыхэм 
[шэрихьэтистхэм]. Хъуэпсэгъуэ нур, 322. 3. 
(1). зэхь. Къэхьэхун. ЩIалэфIищым языхэзым 
Къихьыфакъым зыщIэхъуэпсыр, Ар ижагъуэу 
магъыр Линэ ящигъэпщкIуу псоми нэпсыр. Колхоз 
шыгъажэм. «Партыр ди пашэу», 44. 

☐ «ПыIэ къэхь», жыпIэу бгъакIуэмэ, щхьэр 
къехь 1. Еплъ пыIэ. 

КЪЭХЪЕИН (къохъей) лъэмыI. (19). 1. (3). 
Къэтэджын, зыкъэIэтын (п.п. сабэ). КъэзыIэтым 
ныдэкIуатэу, ЩIыгум сабэр къыщохъей, Ар 
колхозым ди шыбз гуартэр Псыхъуэ гъуэгукIэ 
ныдокIуей. Колхоз шыхъуэ уэрэд. «Партыр ди 
пашэу», 69. Адэ жыжьэу сабэр къэхъеящ, плъэмэ, 
машинэ цIыкIу къожэ «форд» жыхуаIэм хуэдэу. 
Мазэ ныкъуэ щхъуантIэ, 559. 2. (6). Къежьэн, 
зыкъэIэтын, къызэщIэтэджэн. Сантьяго-де-Кубэ 
Къандзэгуу къохъей, Сантяго-де-Кубэ Щакъутэ 
дунейр. ЦIыху мурадым и бзу хужь. «Вагъуэ 
махуэ», 348. Гузэвэгъуэшхуэр унэм къыщыхъеяти, 
нэху щыху зым и нэбдзыпи зэтрилъхьакъым. 
Хъуэпсэгъуэ нур, 112. 3. (1). КъыкъуэкIын. 
[ОборонэмкIэ комитетыр зэныкъуэкъурт:] 
Нацдивизэр зэхашэну щызэгурыIуэм, аргуэру 

зы вопрос къэхъеящ: - Сыт хуэдэ дивизэ 
зэхуэтшэсынур – шуудзэ хьэмэ лъэсыдзэ? – жаIэу. 
Щынэхужьыкъуэ, 40. 4. (3). КъэпIэщIэн, нэхъ 
псынщIэу къэкIуэн. [Дыгъурыгъухэм хъыджэбзхэм 
жраIэ:] ИIэ, фыкъэхъей, япэ къэсыр, япэ тхъэнщ. 
Лъапсэ, 34. [Бекъан жеIэ:] Апчарэ, къэхъейт зэ! 
Нал къута, 229. 

◊ Зауэ къэхъеин (6). Еплъ зауэ. Псалъэмакъ 
къэхъеин (8). Еплъ псалъэмакъ.  

КЪЭХЪУА-КЪЭЩIА (КЪЭХЪУАКЪЭЩIА) 
(14). ЕкIуэкIа (Iуэху), дунейм къыщыхъу, 
къытехъуэ зыгуэр. Исполкомым председателу 
тетар къепсэлъэну къыщIэкIа щхьэкIэ, шынэжри 
зигъэпщкIужащ, къэхъуакъэщIам и хъыбар 
телефонкIэ здынигъэсыпхъэм нигъэсыну. Зи 
лъэрыгъыпс тIыгъа, 525. ЩIыщIагъ зыщIэсыр 
ибгынат [лIым], Къэхъуа-къэщIари имыщIэжу. 
ПщIыхьэпIэ. «Мывэ хуабэ», 53. [БырмамытI:] 
КъэхъуакъэщIам и хъыбарым кIэщIу 
драгъэдэIуащ: губгъуэрысхэм псы щамыгъуэтым, 
я Iэщым ирагъэшхыну удзыр щыгъум, къалэм 
къетIысылIащ, палестин къэIэпхъуахэм 
къабгъэдэтIысхьэу. ХьэщIэ лъапIэ, 404. 

◊ Къэхъуари къэщIари имыщIэу (2). Зыми 
емыпхауэ зыгуэрым зыгуэр къыщыщIын. Нэмэз 
зыщIыну къакIуэу андез зыщтэм абы гу лъамытэу, 
шыбжий зыхэлъ псымкIэ андез ящтати, нэмэз 
ящIу здытетым псчэ бэлыхьлажьэр къащыхьэри, 
къэхъуа-къэщIар къахуэмыщIэу, молэри мапсчэ, 
и нэпсыр къыщIож, нэмэзыбзэр дахэ-дахэу 
хужыIэркъым. Лъапсэ, 116. Ауэрэ махуэ гуэрым 
радио, телефон жыхуэпIэхэр мылэжьэжу пач, 
къэхъуари къэщIари умыщIэу. МелыIыч, 461.

КЪЭХЪУЭЖЫКIЭ 1). Къызэрахъуэж 
щIыкIэ. Хьэкурынэ ищIэрт абы [Къэрэжьым] 
и къэхъуэжыкIэр, ауэ жиIэ щымыIэу, фочыр 
къыIихри къеплъащ, неплъащ. Лъапсэ, 103. 

КЪЭХЪУЭЖЫН (къехъуэж) лъэI. (7). Зыгуэр 
епту абы и пIэкIэ зыгуэр къеIыхын. Мэкъу 
Iэмбатэ къалэм пшэмэ, фэтыджэн птулъкIэ 
къуахъуэжынут. Хъуэпсэгъуэ нур, 305. Абы 
[нартыху зыщэхэм] ящыщ зыгуэр [Хьэбибэ] и 
пщIантIэ дыдэ къыдыхьати, Албиян и кIэстум 
щIэрыпсым пэкIуэу гуэдз къэпитI кърихъуэжащ. 
Нал къута, 276. Дауэ ар, хьэлыгъуанэр ахъшэкIэ 
езым [Таша] къищэхуащ, дэ гуэныхькIэ 
къэтхъуэжын хуейщ, - жаIэу [интернатым 
щIэсхэм]. Мазэ ныкъуэ щхъуантIэ, 557.

КЪЭХЪУЖЫКЪУЭМЭ КЪЭХЪУЖЫКЪУЭ 
ХЪУМЭ (2). Зыгуэр къэхъуу щытмэ. [Инал 
Елдар жреIэ:] Зыгуэр къэхъужыкъуэ хъумэ, 
къызжепIакъым жумыIэж, пхуэздэнукъым. Мазэ 
ныкъуэ щхъуантIэ, 574. Илъэгъуар хуэмышэчу Лу 
и ныбжьэгъухэм яхуиIуэтэну и Iупэм къэсырт, 
арщхьэкIэ итIани щIегъуэжырт, иужькIэ 
зыгуэр къэхъужыкъуэмэ, жиIэрт. Мазэ ныкъуэ 
щхъуантIэ, 581. 

КЪЭХЪУЖЫН (къохъуж) лъэмыI. (14). 1. 
(7). Къэпсэужын. Къуэм къыдэна хьэдитIыр 
къэхъужауэ къыкIэлъожэ жыпIэнт. Нал къута, 
247. ЛIар къэхъужу жаIэ, теткIуэм Псынэпс 

къабзэу зы псы ткIуэпс. Нэпс ткIуэпс. «Дамыгъэ», 
119. – Унэм щIэдвгъыхьи, къэвыжмэ, къэхъужынкIэ 
хъунщ, - жиIат пхъум [цIыхухэм зыхуигъазэу], 
ауэ къэхъужакъым [Iурарэ]. Къалэн, 436. 2. 
(6). Япэм иIа щытыкIэм хуэкIуэжын; хъужын. 
Уэлбанэм губгъуэм сриубыдэм, УэфI къэхъужыхукIэ 
мы дунейр Сыпэплъэу, зэман сымыгъакIуэ, 
Къысщытхъум жысIэу сфIэмыIуэху. Сэ щIым 
тезмысэ къытемыкIэ. «Вагъуэ махуэ», 343. Нысэм, 
гузавэ хуэдэу зищI щхьэкIэ, и гуащэр къэмыхъужмэ, 
нэхъ къызэрищтэр белджылыт, арщхьэкIэ езым 
[нысэм] и IэкIэ унэм мафIэ иридзауэ зыми и жьэ 
къекIуэртэкъым. ГущIэгъу, 424. 

КЪЭХЪУКЪАЩIЭ (6). Еплъ къэхъуа-къэщIа. 
Махуэр къэхъукъащIэ мыхьэнэ зиIэ щымыIэу 
екIуэкIауэ, пщыхьэщхьэм псори зэгъэжа и ужь, 
Сэлимэ дежкIэ сыщIыхьащ. Лъапсэ, 99. Махуэ 
зыбжанэ мэхъури мэлажьэ [Иринэ], къэхъукъащIэ 
щIагъуи щымыIэу. Нал къута, 239. А къэхъукъащIэр 
цIыхум къагурызыгъаIуэм ящыщт Коломейцев 
Степан ИльичкIэ зэджэр. Хъуэпсэгъуэ нур, 145. 

КЪЭХЪУМЭН (къехъумэ) лъэI. 7). Зыгуэрым 
зыри къыщымыгъэщIын, кIэлъыплъын. 
«ГуфIэгъуэр гъэрхэм хуэзыхьыр Тхьэм 
къихъумэнкъэ дэндежи», - Дадий ар жиIэм, анэгум 
ГуфIэгъуэр гуапэу щохуабэ. «Адэ», 129. Абы 
[Пушкин] къащхьэщыжын, поэтыр къэзыхъумэн 
сыту щымыIарэт. Мазэ ныкъуэ щхъуантIэ, 
616. [Локотош стройм хэтхэм зыхуигъазэу:] 
Ди щIыналъэм дыкъихъумэнщ, щIэгъэкъуэни 
къытхуэхъунщ. Нал къута, 259.

КЪЭХЪУН (къохъу) лъэмыI. (346). 1. (17). 
Зиужьын, хэхъуэн. Ин укъэхъумэ, лIыгъэ зехьэ, 
ФIыкIэ уи Iэр къаубыдынщ, Уи нэ цIыкIухэри 
зэтелъхьэ, Уэ уи гъащIэр икъукIэ инщ. Жей, 
си щIалэ. «Бгы лъапэхэм деж», 39. ТIэкIу 
нэхъ иныIуэ къэхъуакъэ – Борэныр къосыр 
ныкъуакъуэу, И пщампIэ тIэкIур иIыгъыу 
Ныхегуэ жыгыу зи закъуэр. Жыг къэкIагъащIэр 
занщIабзэщ. «Батырыбжьэ», 23. ЛIыгъур псори 
и гум иреубыдэ, арщхьэкIэ хэт и деж бгъэдэсыну 
кIуэн, зэрыцIыкIу лъандэрэ кIыщым щIэту 
къэхъуащи, зы хъыджэбзи хуэзакъым. Лъапсэ, 
109. 2. (283). Къэунэхун, дунейм щекIуэкIын, 
къэкIуэн. Гур зэрыгъум дыгъур кърокIуэ жыхуаIэу, 
ЩоджэнцIыкIур щIэгузэва дыдэр къэхъуащ: 
щIалэр сымаджэ хьэлъэу, мафIэ къыщIэнам 
хуэдэу и температурэр плIыщIым нэсу, езыри 
Iуэщхъуу, зимыщIэжу, упщIэжь гуэр къешэкIауэ 
къашэжри общежитым къыщIалъхьэжащ. Зи 
лъэрыгъыпс тIыгъа, 531. Октябрь мазэр и кIэм 
нэблэгъауэ щIыIэ къэхъуати, цIыхум щIымахуэм 
зыхуагъэхьэзырт. Нал къута, 274. [Алыджыкъуэ:] 
Зэрызехьэ гуэр къэхъурэ сэри къыстеуэрэ сэ си пIэм 
итам къыщыщIар къысщыщIмэ, сыхэкIуэдакъэ 
псыхэкIуадэу, жызоIэри сыхущIогъуж ди къуажэм 
сызэрымыкIуэжам. МелыIыч, 461. 3. (32). 
Зыгуэрым и щытыкIэр ихъуэжын. ЦIыхубзыр 
екIуэлIапIэншэщ, унэ игъуэтмэ, аракъэ зыхуейр, 
иужькIэ фызэгурыIуэжынщ, - жиIэри Къетау 
дыхьэшхащ, модрей къомри дыхьэшхащ, Дэфэрэдж 

нэхъ нэщхъыфIэ къэхъуауэ гъукIэм дежкIэ зэзэмызэ 
маплъэ. Лъапсэ, 62. КъэгуфIауэ зэIэбэкIым, 
Щыгъын тIэкIур псыф къэхъуащ. «Индийскэ 
поэмэ», 366. Жыраслъэн щыгъупщауэ фи мыгугъэ 
Тинэрэ Лурэ зэгуэр абы зэран зэрыхуэхъуар, хашэ 
къэхъуу абрэджыр ирагъэубыдауэ зэрыщытар. 
Мазэ ныкъуэ щхъуантIэ, 518. 

◊ Плъыжь къэхъун (6). Еплъ плъыжь. ЦIыплъ 
къэхъун (3). Еплъ цIыплъ.  

КЪ ЭХЪ УН КЪ ЭЩIЭН  (къохъу-къощIэ) 
лъэмыI. (6). КъэкIуэнур, къэунэхунур, екIуэкIынур. 
Унагъуэм нэхъыжьу исым ищIэрт хьэщIэр бейуэ 
зэрыщымытыр, ауэ Къазджэрий щIэныгъэ зэриIэм, 
акъыл иIэу, щэныфIэу зэрыщытми псынщIэу гу 
лъитащ, къэхъуну-къэщIэнур и пщIыхьэпIэм 
къыхэмыхуами. Мазэ ныкъуэ щхъуантIэ, 666. 
Борис Борисович [Албинэ жреIэ]: Зыгуэр къэхъу-
къащIэмэ, икIэщIыпIэкIэ хъыбар сыгъащIэ… 
Тепщэч къэзылъэтыхь, 159. [Комендантым 
Алыджыкъуэ жреIэ:] КъэхъукъащIэIамэ, хъыбар 
сыгъащIэ. МелыIыч, 467.

КЪЭХЪУНУР (1). Еплъ къэхъункъэщIэн. 
Къэхъунурщ псоми ятекIуэнур! КъэкIуэнур. 
«Мывэ хуабэ», 256.

КЪЭХЪУНЩIЭН (къехъунщIэ) лъэI. (5). 
ЗалымыгъэкIэ зыгуэрым зыгуэр къытехын, 
къыфIэдыгъун (п.п. мылъку). [Куэзыр 
джэгухэм Алыджыкъуэ  жраIэ:] Зыгуэр 
къэхъунщIэ е пэнцIывкIэ щIегъаси, илъэситху-
пщIы къыптракъуэмэ, гъуэлъыпIэншэу 
укъагъэнэнкъым… МелыIыч, 453. Нурхьэлий 
кIасэр къихъунщIэри щIэпхъуэжащ, жаIэри хъыбар 
Iуауэ Щхьэлмывэкъуэ дэсыр къызэрыIэтащ. 
Хъуэпсэгъуэ нур, 235. [ЛIыжьыр пан IуэхущIэм 
йопсалъэ:] – Дэнэ къикIыу, сыкъэхъунщIэ – Къащтэ 
ахъшэр сэ бжесIакъэ. «Бдзэжьеящэм ипхъу», 148. 

КЪЭХЪУХЬЫН (къехъухь) лъэI. (1). 
ХъуакIуэурэ щIыпIэ гуэр къызэхэкIухьын. Епхауэ 
аратэкъым, шхуэмылакIэр къудамэм фIэдзати, 
шым жыгыр хъурейуэ къихъухьурэ зы удз 
къринакъым, и пэр жыгым иригулIыху, иригулIа 
нэужьи шыр абы хуэдизкIэ Iус хуейти, жыгыфэр 
трихъукIат – дауи, а шыр абдеж зэрыщытрэ 
мащIэ щIакъым. Лъапсэ, 57. 

КЪЭЦIЫХУЖЫН (къецIыхуж) лъэI. (42). 
КъэщIэжын, къэгубзыгъыжын (зэхэзещхъуэн 
умыщIу). Куэд дэкIа, мащIэ дэкIа, гъунэгъу фызым 
адакъэ хужьышхуэ псым ихьыр щилъагъум, 
къимыцIыхужу къэнэнт – къицIыхужащ, сурэт 
трахауэ щытар илъэгъуати. Бабыщыкъуэ 
адакъэпщ, 491. [Фэуаз:] Дыгъуэпшыхь сэ 
къэзмыцIыхужу езым [Анка] сыкъицIыхужауэ 
арат ныжэбэ псом бэлыхьлажьэм сыщIыхэтар. 
Анка, 381. [Дэфэрэдж:] – ЛIыгъур цIыкIу, а си щIалэ 
шыр, упIыщIа мыгъуэу къыщIэкIынщ, - жиIэу 
къыщыпсалъэм, езым и макъыр къимыцIыхужын 
хуэдизу зэкIуэкIат зэрыпIыщIам къыхэкIыу. 
Лъапсэ, 53. 

КЪЭЦIЫХУН (къецIыху) лъэI. (38). 
КъэщIэн, зыгуэрым хэмыгъэгъуэщэн. Бийуэ 
иIэр фыкъецIыху, жэщрэ махуэу блы дэкIыху, 

Мыгъуэлъыжу ирехьэкI, А иныжьым куэди лъокI. 
«Елбэздыкъуэ», 13. Къэзмай и гъащIэр къуршым 
ису игъэкIуами, дуней мащIэ илъэгъуатэкъым, 
партизаныжьт, дзэ зезышэу зэуам ящыщт, езыр 
къыщамыцIыху ауз щыIэкъым. Мазэ ныкъуэ 
щхъуантIэ, 591. Жьыбгъи борэни къеныкъуэкъути – 
Жыг псоми тхьэмпэр къацIыхуащ. Тхьэмпэ 
закъуэ. «Дамыгъэ», 100. 

КЪЭЧЭН (къочэ) лъэмыI. (8). 1. (7). Жын, 
чэн, зэгуэпкIын. Дэр хъуа иужь, дафэм щыз 
мэхъу дафэ щхъуантIэри къочэри дэр дэ хъуауэ 
къыпоху. Мазэ ныкъуэ щхъуантIэ, 650. Зи дахагъэ 
ирихьым Ар [Сэтэнейр] еIусэм мэгузасэ: Хъыджэбз 
нэкIур псынщIэу золъэ, Лъыуэ щIэтыр зэщIодие, 
Зиукъуэдиймэ ар мэщэIур, ПIырыпI Iупэу зэуэ 
къочэ. «ЩIалэгъуэ щIыналъэ», 412. Уи пэшхьэкур 
къачэм, Iугъуэр Бжэр IупхакIэ пхущIэмыкI. Ем и 
гъуэгу. «Мывэ хуабэ», 271. 2. (1). къызэр. Зэгуэпын, 
бэмпIэн. Къэрэгъулри къочэ [Апчарэ жреIэ]: - 
ЗэтепIэ уи жьэр! Нал къута, 287. 

КЪЭШЭГЪУЭ (5). Щхьэгъусэ щыгъуэтыпхъэ 
зэман, ныбжь. Къалъхуащи щIалэ – лъэпкъ и 
къупщхьэщ, Хъыджэбз зыхуалъхур иресакъ, А 
щIалэм, къэсмэ и къэшэгъуэ, КъывихьэлIэнущ 
псалъэмакъ. Хъуэхъу. «Вагъуэ махуэ», 25. [Iурарэ 
и къуэм жреIэ:] Къапшэу унагъуэу утIысыжынуми, 
уи къэшэгъуэщ, зэран сыпхуэхъункъым, сэбэп 
фIэкIа. Къалэн, 434. Албинэ [телефонкIэ мэпсалъэ]: 
Гесиод и япэ къэшэгъуэу фызу къишар аращ жыпIа? 
Тепщэч къэзылъэтыхь, 170. 

КЪЭШЭЖЫН (къешэж) лъэI. (39). Зыгуэрым 
ису, илъу япэм здэщыIам зыгуэр къэгъэсыжын, 
къыздэшэжын; уи гъусэу зыгуэр къэгъэкIуэжын. 
[Дэфэрэдж:] Район сымаджэщхэр къыщысхуейм 
деж машинэ къагъакIуэ, сашэри сыкъашэж. 
Лъапсэ, 10. ЯукIыпауэ лIы къашэжмэ, Ипхъуат 
и нэкIум и цей къуащIэр. Адыгэ цей. «Дамыгъэ», 
238. Зы щIалэ ВалерэкIэ еджэу яIэщи щIэныгъэлIу 
къалэм дэсщ, кафедрэм тету, хъарзынэу мэлажьэ, 
зыхэтым пщIэ къыхуащI, зэзэмызэ къуажэм 
къыдэлъадэмэ и адэ-анэр егъэгуфIэ, псом хуэмыдэу 
я бын цIыкIуищыр къашэжмэ, дадэр нэгъуэщI 
гуфIэгъуэ хуейкъым. КIапсэ кIапэ, 6. 

КЪЭШЭКIЭ (2). Бзылъхугъэ щхьэгъусэ зэращI 
щIыкIэ. – Плъагъунщ ди Санияти, - жиIэри 
Мэтхъэным иухащ, арщхьэкIэ абы къыпищэу, 
и къэшэкIэ хъуам Астемыр иригъэдэIуэнути, 
къехъулIакъым. Мазэ ныкъуэ щхъуантIэ, 572. Фыз 
къыщишэми Жыраслъэн адрейхэм я къэшэкIэу 
къишакъым. Хъуэпсэгъуэ нур, 86. 

КЪЭШЭН I (къешэ) лъэI. (235). 1. (170). 
Зыгуэр зыгуэркIэ къэгъэсын, къэгъэIэпхъуэн. 
[Дэфэрэдж:] ЛэтIифэ Iэмал зыхуимыгъуэтыр сэ 
зыр аращ, сэ кафедрэ сиIэу мыбы си студентхэр 
къасшэурэ практикэ щезгъэкIуэкIыу аращ, 
адрейхэр псори абы и IэмыщIэ илъщи, цIутIи-
пIытIи жамыIэу жиIэр ягъэзэщIэну я боршщ, 
емыдаIуэр щIригъэгъуэжыну Iэмал дапщи иIэ – 
езыми и хабзэжьщ къемыдаIуэр игъэлъэпэрапэу. 
Лъапсэ, 15. ЕтIуанэрей махуэм хьэблэм дэс 
лIыхэр зэхуэсри, я Iуэху къагъанэми, щхьэж сэбэп 

зэрыхъунымкIэ зэгурыIуэри хэт мэзым кIуэри чы-
бжэгъу къишащ, хэти пхъащхьэ хъун къигъуэтащ, 
хэти мывэ къишэри, зэрыжаIам хуэдэу, чы-бжэгъу 
унэ ящIри и щхьэри ябгъэжащ. ГущIэгъу, 425. 
Уафэгъуагъуэм уэшхыр къишэм, Жызумейхэм 
псыр зыщIаф. «Уузыншэм!» - сэ жызоIэ. «Мывэ 
хуабэ», 19. 2. (57). Бзылъхугъэ щхьэгъусэ щIын. 
ЛIы губзыгъэм уи фызыр адыгэми урысми зэхуэдэу 
къилъытащ: - Фызыр гурэ псэкIэ къыхах, - жиIэрт 
Мэтхъэным, - цIыхубзыр уи гум ирихьрэ, уи псэм 
къищтэрэ – къашэ. Мазэ ныкъуэ щхъуантIэ, 
529. ИтIани ахэм яжесIащ: Насыпым щхьэхьу 
сылъежьэнщ, Ар спэгъунэгъумэ, къэслъыхъуэнщи, 
НысащIэ дахэу лъагъуэ нэхукIэ Уэрэд хужысIэу сэ 
къэсшэнщ. Насып. «Шум и гъуэгу», 85. Жыраслъэн 
къыдэкIуэнут я нэхъ дахэр, абы къыщIэбэг къомым 
щыщ къимышэу уэркъ хъыджэбзыжь къыщишэм, 
жылэм дэс тхьэIухудхэм ар шэуэ ятехуащ. 
Хъуэпсэгъуэ нур, 86. 

☐ И анэм еплъи ипхъу къашэ (1). Еплъ анэ. 
КЪЭШЭН II (5). Щхьэгусэ ящIыну мурад 

зыхуащIа пщащэ. Инали и къэшэным саугъэт 
хуишэу машинэм илъти, абы и гугъу имыщIуи 
къэнакъым, нэгъуэщI жиIэн щимыгъуэтым, 
Саримэ и щIалэ цIыкIу Ахьмэд етIанэгъэ школым 
зэрыкIуэнум тепсэлъыхьащ. Мазэ ныкъуэ 
щхъуантIэ, 537. Къэшэн фиIами, дэкIуэжауэ, 
Фи анэ дыди къыфпэмыплъэ, Е къыфпэплъэни 
езэшауэ Я жьыщхьэм ныси фхуэмылъыхъуэ. Сэлэт 
лъэужь. «Мывэ хуабэ», 130. ЛIыгъур фокIэщI 
къищтэрэ ежьами хъунут, сыт щхьэкIэ жыпIэмэ, 
хъыджэбзым и дэлъхум зыхуэбгъазэрэ, «фокIэщIыр 
ууейщ, уи шыпхъур къызэптмэ» жыпIэмэ, 
къозытын дапщэ ухуей, уэркъ щIали бгъуэтынщ, 
зи къэшэн дахэ къыдэзышу «мыр узот, къащтэ уи 
фокIэщIыр» жызыIэн. Лъапсэ, 110-111.

КЪЭШЭСЫН (къошэс) лъэмыI. (2). Шым 
къытетIысхьэн. А иныжьыр зэрыжейуэ, Елбэздыкъуэ 
мыгужьейуэ, ТхьэIухудыр мис къепхъуатэ, Шым 
къошэсри, ар къолъатэ. «Елбэздыкъуэ», 17. [Фэуаз:] 
Си гум илъым шым гу лъита хуэдэу, езы Анка нэхъ 
къэбэдзэуэжа къысфIощI, и нэпсым пичауэ и тхыцIэр 
егъэш, фIалъэкIэ щIым йоуэ, къызопэщэщ, и кIэр 
еутхыпщI, къэшэси, япэм дызэребгъажьэу щытам 
хуэдэу иджыри цIыхум дахэгъыхьэ жиIэ къысфIощI. 
Анка, 383.

КЪЭШИИН (къеший) лъэI. (10). Зыгуэр шияуэ 
мыдэкIэ къэукъуэдиин, къэгъэпIиин. Бжьэр, 
нокIуэ, жаIэу къашиямэ, КъеIызмыххэу изотыжыр: 
Гугъу удемыхьу къыпIэрыхьэр, Гугъу удемыхьу 
мэкIуэдыжыр. Уэрэдибл. «Дамыгъэ», 215. Хэт 
си гугъэщ кIыфIым благъуэ, Къашияуэ я шэрэз. 
Вагъуэиж. «Батырыбжьэ», 42. Мис а мафIэм дыгъэр 
къыщхьэщытщи – Къишияуэ и Iэр, гуфIэу зегъэхуабэ. 
МафIэ. «Дамыгъэ», 122. 

КЪЭШЫГЪУЭ (3). Жэм, бжэн сыт хуэдэхэр 
къышащ зэман. Хьэблашэ и бу макъ къэIуащ, 
жэмым и къэшыгъуэ хъуати. Нал къута, 284. 
Зэзэмызэ зи къэшыгъуэ хъуа жэм лъхуахэр мэбу, 
джэдухэр къуэгъэнапIэм къыдожри, загъэкIуэдыж. 
МелыIыч, 462. 

КЪЭШЫКIЭ (2). Жэм, бжэн сыт хуэдэхэр 

къызэраш щIыкIэ. Хьэту и шыпхъу нэхъыщIэм 
жэм къэшыкIэ фIэкIа имыщIэ щыIэтэкъым, 
я гъунэгъу фызхэм я деж кIуэрти, жэмыр 
къызэрашыр зригъэлъагъурт. Къалэн, 429. Мес, 
хъыджэбзхэм къадокIуэкIыр, Жэм къэшыкIэ 
яригъащIэу, Фермэм тесу ирехьэкIыр. ЕгъэджакIуэ. 
«Партыр ди пашэу», 102. 

КЪЭШЫН (къеш) лъэI. (32). Шхуэлыр 
къэбукъуэдийурэ шэр къыщIэгъэкIын. 
Хьэсэпэхъумэм зи жагъуэ ищIа яхэтт, зым и жэм 
мэшым хыхьауэ щилъагъум къыхехури жэмыр 
зыхэта хьэсэр зейр ищIэрти, ехури жреIэ: «Мы 
жэмыр уи хьэсэм хэтащи, жэмыр зейм къадыр 
егъэтхьэкъу е жэмыр къэши, шэ къыщIэпшыр 
уи хьэлэлщ», - жиIэу. Хьэсэпэхъумэ, 417. Пхъэ 
гъэсыныр мэзым къитшырт, Ди псы уэрыр пхъэ 
тхуэхъуащ, Ди жэмыжьхэр IэкIэ къэтшырт, 
ТоккIэ жэмыр къэтши хъуащ. Къуажэ лавкэм. 
«Партыр ди пашэу», 33. [Мэлыхъуэм Дэфэрэдж 
жреIэ:] Ди анэм бжэнхэр къиша къудейщ, итIани 
шэ шынакъ къащIэпш хъунущ. Лъапсэ, 55. 

КЪЭШЫНЭЖЫН (къошынэж) лъэмыI. 
(2). Къэгузэвэжын, аргуэру шынэ къэщтэн. 
[Iузизэ:] «Аргуэру Iугъуэ къысщIигъэуэнщи 
сигъэмэхынщ», - жиIэри къэшынэжат, икIи 
и гур къызэфIэнащ. Хъуэпсэгъуэ нур, 73. 
АрщхьэкIэ Лу къэтэджу Мусэ щилъагъум, 
тIэкIу къэшынэжащ. Хъуэпсэгъуэ нур, 279. 

КЪЭШЫНЭН (къошынэ) лъэмыI. (3). 
Къэгузэвэн, шынэ къэщтэн. Сарими къэшынат 
икIи гузавэрт, зы щIыпIэкIэ къыдэурэ Жыраслъэн 
Елдар къиукIым, жиIэу. Мазэ ныкъуэ щхъуантIэ, 
597. Астемыр нэхъ гъунэгъуу стIолым бгъэдыхьащ, 
тIэкIуи къэшынауэ. Хъуэпсэгъуэ нур, 120. 

КЪЭЩЭХУЖЫН (къещэхуж) лъэI. 9). 
1. (2). жьы Ахъшэ щIэту къеIыхыжын. 
Къуажэм цIыхухъу е цIыхубз дэбзэхыкIамэ, 
цIыхухъуу дэсыр шэсурэ ХьэтIрэмтIыгу 
кхъухь тедзапIэмкIэ жэуэ щытащ, ядыгъуар 
къыщагъуэтыжи Iэджэрэ къэхъуащ, иныкъуэми 
къагъуэтыжа щхьэкIэ, къэщэхужын хуейуэ 
зыщэхуам хъыджэбзыр кърищэжын имыдэмэ, 
зэзауэрт, е ежьэжырти, урыс къалэ гуэрым 
и гъунэгъу тIысыжырт, щIапIэ къратам 
унэ иращIыхьыжауэ. Лъапсэ, 34. ПщылIыр 
ящэ мэхъу, къащэхуж мэхъу. Къалэн, 429. 2. 
(5). Аргуэру къэщэхун; зыгуэрым и пIэкIэ 
къэщэхун. [Фэуаз:] Абы хуэдэу и фэр зэрырахар 
щажесIэжым, ди адэм унафэ къысхуищIащ: - 
КIуэи, Анка щхьэкIэ къыдатам хуэдэу тIу 
ети, имыдэмэ – щы, шыр къэщэхуж, - жиIэри . 
Анка, 384. [Елдар Степан Ильичрэ Астемыррэ 
яжреIэ:] Сыт ди ахъшэкIэ дызэраукIын башыр 
къыщIэтщэхужынур? Хъуэпсэгъуэ нур, 224. 3. 
(1). зэхь. Зыгуэрым сэбэп хуэхъун, зыгуэркIэ 
арэзы щIын. [Семен Мэмэт-щIакъуэм жреIэ:] 
Ди мыститIри дыщэкIэ тхуэзылэ жыпIатэмэ, 
сыкъэпщэхужат. Лъапсэ, 49. 

◊ Уищэнщи укъищэхужынщ (2). Еплъ щэн I. 
Щхьэр къэщэхужын (4). Еплъ щхьэ I. 

КЪЭЩЭХУН (къещэху) лъэI. (129). Ахъшэ 
щIэтурэ зыгуэр зыIэрыгъэхьэн, ууей щIын. Мы 
ящикхэм ярылъ фIыгъуэм Фигу ирихьыр жыфIэ 
псынщIэу – Мис, шенычыр, мис уэздыгъэр, Хьэкум 
нафIэ зикI измыщIэу, ЭлектрокIэ ар зэфIокIыр, 
Пхъэ зыкъутэм зегъэпсэху, Мис каструли, месыр 
грелкэр, фызыхуейхэр фэ къэфщэху. Къуажэ 
лавкэм. «Партыр ди пашэу», 33. Дапщэ пщылIу 
къищэхуами Я нэхъыфIкIэ хощыпыхьыр, Е ар 
хъаным дэгуэшами Ешэр Тыркум гум ирихьыр. 
«Тисей», 489. Дыщэ, лъыкIэ хамэ фIыгъуэ 
Къащэхуну зигугъахэм Я нэм нэхур и IэщIыбу 

КЪЭЩТЭЖЫН (къещтэж) лъэI. (17). 1. (10). 
Убыдыжын, къэпхъуэтэжын, къэIэтыжын. Бажэм 
пшынэр къищтэжауэ Дыгъужь къафэр кърегъэкI. 
«Бажэ пшынэ», 8. НапIэзыпIэм сэшхуэ пцIанэр вууэ 
мывэм къытридзащ, ар къэсщтэжыху, сэшхуапIэри 
и къарум къызэрихькIэ бжаблэм еуэри хьэлэчу 
зэхигъэлъалъэри къысхуидзыжащ. МелыIыч, 445. 
Махъсымэрэ лымрэ къызэIысхам естыжынщ, 
жиIэу Лу шынакъымрэ тепщэчымрэ къыщищтэж 
дыдэм, фоч уэ макъым къигъэщтащ. Мазэ ныкъуэ 
щхъуантIэ, 596. 2. (2). Къэзэужын, къэубыдыжын. 
Iэшэ цIыкIур ерыщти, зэгуагъэпынумэ, еупщIырт: 
- Ислъэмейр окрисполкомым къыщытеуам цIыхур 
зэрыгъэкIияуэ жаIэ: Бахъсэныр нобэ къэдвгъащтэ, 
пщэдей Налшык къэтщтэжынщи, Москвар езыр 
къыдгухьэжынщ, жаIэу. Зи лъэрыгъыпс тIыгъа, 
527. – ДунейкIэ жыхьэнэмэр ди фэм икIащи, 
ахърэткIэ жэнэтыр къытлъысынущ, - жиIэурэ 
Къэрэмырзэ цIыху зигу кIуэда хуэзэмэ, и гур 
фIы хуищIыжырт, зауэр яухыу къалэр аргуэру 
къащтэжа нэужь. Лыгъэ, 412. 

◊ Зым Iэпыхур зым къищтэжу (5). Еплъ зы I.  
КЪЭЩТЭН I (къещтэ) лъэI. (287). 1. (132). 

Убыдын, къэпхъуэтэн (IэкIэ). [БырмамытI:] 
Дэджэхъу пашэм ещхьу япэ иту кIуэр зэзэмызэ 
йотIысэхри пшахъуэ IэшкIэ къещтэ, и Iэгум 
иреIуэтыхьри пшахъуэмкIэ къещIэ дэнэкIэ 
дыунэтIауэ дыкIуэми, уеблэмэ къэткIуар 
зыхуэдизри къыбжиIэнущ. ХьэщIэ лъапIэ, 400. 
Псы стэкан Жамбот къищтауэ ЩыгуфIыкIыу 
бжэм ар Iутщ, - Мыпхуэдэпсыр илъэгъуауэ Дэнэ 
щыIэ псэ зыIут? Псы. «Партыр ди пашэу», 16. 
ЩтэIэщтаблэу ар [бажэр] йокIуалIэ, ЩIакIуэр 
къещтэ, жыгым фIелъэ, Пшынэр къещтэ, и кIэр 
делъэ. «Бажэ пшынэ», 3. 2. (13). Къэубыдын, 
къэзэун (п.п. быдапIэ). [Локотош цIыхухэм 
яжреIэ:] Ауэ Сталинградыр къащтэрэ – абы 
щызэуа дзэр мыбыкIэ къадзыжынщи, мис ар ди 
лIыгъэ зэхэгъэкIыпIэщ. Нал къута, 256. ЩIытIым 
итри исри бомбэкIэ хьэбэсабэ ящIа нэужь, 
Къэрэмырзэ и дзэр шым епсыхщ, я къамэ, я сэшхуэ, 
нэгъуэщI къехьэлъэкIын илъэпкъыр зыкIэрахауэ, 
ныбапхъэкIэ пщыуэрэ, бий ундэрэщхъуам 
гу къылъамытэу, йопщылIэри, сигнал 
зэредгъэлъагъуу, зыкъаIэтри зы напIэзыпIэм бийм 
я быдапIэм тоуэри топышэмрэ бомбэмрэ къелар 
зэтраукIэри къалэр къащтэ. Лыгъэ, 410. Ер зи 
натIэми ихьауэ Мюридыдзэрщ а цIыхугъащтэр – 

КъэзэуаткIэ къуажэр къащтэр. «Тисей», 484. 3. 
(14). Зыгуэр къыхэхын. Ассистенту дохутыр 
еIэзэр къызощтэ,  - ассистентыр си гум 
къыщыкIар иджыпсту дыдэт, Варварэ Романовнэр 
абыкIэ тезгъэгушхуэн си гугъэу. Лъапсэ, 14. Къалэм, 
къуажэм уахэдатэм, Уэ нэхъ къапщтэм сэ усшэнт. 
Дыгъэр мазэм игъусамэ… «Вагъуэ махуэ», 369. 
Тхьэр уэгум иту къахоплъэ, Хэт сыт къищтами 
елъагъур: Хэт дэм ехъуапсэу къефыщIыр, Дэ 
купщIэр яшхмэ, загъэнщI. «Индийскэ поэмэ», 360. 
4. (8). Унафэ гуэрым тетын, гъэзэщIэн. ДэнэкIэ 
гъази – псоми я псэукIэр зэтехуэрт, хабзэу адыгэм 
яхэмылъаи къащтауэ гу лъитащ. Кхъэлэгъунэ, 
375. Япэр арауэ, коммунистхэмрэ комсомолецхэмрэ 
зэхуишэсынщи, дахэкIэ яхэпсэлъыхьынщ, присягэ 
къащтар я гум къигъэкIыжынщи, я къалэн 
лъапIэу я пщэм дэлъыр ящыгъупщэ зэрымыхъунур 
хьэкъкIэ пхигъэкIынщ. Нал къута, 256. [Думэсарэ 
Астемыр жреIэ:] ФIы жаIэрэ – къащтэ, уи 
гум иубыдэ, Iей жаIэрэ – абы и унафи щIы, уи 
акъылым къызэрихькIэ. Мазэ ныкъуэ щхъуантIэ, 
544. 5. (24). Зыгуэр игъэзэщIэну, иригъэщIыну 
зыгуэрым къэлэн щыщIын. Бжэ-щхьэгъубжэ, 
унэлъащIэ и Iэдакъэм щIэкIым, унащхьэу 
иIэтым къыпэкIуэм къыхигъэкIыу унэ ищIыну 
и ужь щихьэм, Шыкъымхэ я пхъум и гум жьы 
дихужащ, и лIым лIыщIэ къищтэу унэ щIыным 
и ужь ихьэри здэкIуи сыти щымыIэу и фызым и 
нэIуэ къытетти. Кхъэлэгъунэ, 374. ЕтIанэгъэ 
дынэсмэ, ди Iуэхур нэхъ тэмэму екIуэкIынщ, 
жиIэу Къазджэрий мызэ-мытIэу зэрыжиIар Лу 
щыгъупщатэкъым, уеблэмэ Мэтхъэным и мурад 
гуэрхэри Лу ищIэрти занщIэу къыжьэдэхуащ: - 
ЕтIанэгъэ дымылъэгъуа гуэри тлъагъунущ – 
хъыджэбз цIыкIу школым къащтэнущ. Мазэ 
ныкъуэ щхъуантIэ, 606. Омар [Сани жреIэ]: 
Артисту уэрамым дэтыр уфIэмащIэ, дапщэ 
сыхуейми нобэ къэсщтэнщ. Гъуэгуанэ, 107. 6. (13). 
Зыгуэрым и гугъу щIын, тепсэлъыхьын. Къуршым 
уихьэмэ, дэтхэнэ джабэри къащтэ – фэрэкIнапэм 
ещхьу гъуанэпщIанэщ, бгъуэнщIагъыу иIэр мин 
бжыгъэкIэ ябж. ХьэщIэ лъапIэ, 403. Мыхъейуэ 
щысым упыкIащ, Псы дыдэр къащтэ, емыжэхрэ – 
ПсыпцIэ хъужынщи, зэщIэкIащ. Пасэрей хабзэ. 
«Вагъуэ махуэ», 362. Удз гъэгъа къудейр къащтэ: 
зыхэт щIым зэрыхэту езым хуэдэ зэрымыт 
щIыналъэм пхьырэ щыхэбгъэувэмэ, зиужьу жылэ 
къыпыкIэнукъым, дахэу къэгъэгъами, и тхьэмпэр 
пылъэлъыжынурэ кIуэдыжынущ. Лэчымэ, 393. 7. 
(3). Зыгуэр зэман гуэркIэ зигъэIэн. Езы [Хьэбибэ] 
и нысэри къуажэм къыдэнакъым, къалэм кIуэжауэ 
дэсщ, фэтэр къащтауэ. Щынэхужьыкъуэ, 27. 
Куэд дэмыкIыу линейкIэ къащтэри зэгъусэу 
къежьащ, ЩхьэщэхужкIэ къакIуэу. Хъуэпсэгъуэ 
нур, 160. 8. (1). ЩIэн. [Бот] Апхуэдэу жиIэмэ, 
урысыбзэр нэхъ куууэ къищтэу къыфIэщIырт. 
Хъуэпсэгъуэ нур, 221. 9. (46). Къызэт, къэхь 
(унафэ щIыныгъэ наклоненэм иту). Къащтэ, 
дахэ, уи дахагъэр, Уи щIалэгъуэр къыпIызох, Ягъэ 
кIынкъым ар уимыIэм, - ЖиIэу гуащэр щытеIэбэм 
А хъыджэбзыр мэунэхъу, И Iэдийхэр къарууншэу, 

Шэхум хуэдэу и фэр покI, Фызыжьыфэ къытеуауэ 
Фагъуэ мэхъур напIэзыпIэм. «ЩIалэгъуэ 
щIыналъэ», 422. А дыдыд, Алыхьым жимыIэкIэ, - 
жиIэри Чачэ и жыпым иригъэлъадэщ и Iэ гъурри 
сомитI къигъэхьэзырар зыIэщIигъэхьащ, къащтэ, 
жаIэмэ занщIэу стIолым трилъхьэну. Мазэ 
ныкъуэ щхъуантIэ, 513. [Борис Борисович Албинэ 
жреIэ]: Къащтэ Iэ зытедзэн хуей илъэпкъыр. 
Тепщэч къэзылъэтыхь, 159. 

◊ Бгъуэтмэ къащтэ (22). Еплъ бгъуэтмэ. 
Гуэныхьыр къэщтэн (2). Еплъ гуэныхь. Псэм 
къищтэн (3). Еплъ псэ. . Iэнэ къэщтэн (3). 
Еплъ Iэнэ II.  Къащтэ [уи] Iэр (1). Сэлам 
зэдгъэх; дызэрызэгурыIуам и щыхьэту ди Iэр 
зэрыдгъэгъэубыд. Къафщтэ фи Iэр, тхьэ зэхудоIуэ 

КЪЭЩТЭН II (къощтэ) лъэмыI. (7). КъэскIэн, 
къыхэщтыкIын, шынэн. Пэжу, Исхьэкъ 
телефоным Iусурэ щхьэукъуат, уэзджынэр 
къыщеуэм, къащтэри унэм къыщIэж пэтащ. Мазэ 
ныкъуэ щхъуантIэ, 671. – Приказ щыIэ? – жиIэри 
Иринэ [Албиян зыхуигъазэу] и лъакъуитIыр 
щIэхуным тIэкIут къэнэжар, абы хуэдизкIэ 
къэщтати. Щынэхужьыкъуэ, 30. Дыкъащтэу 
тщIакъым зыми кIэбгъуи, Гугъуехь тхуэфащэр 

КЪЭЩЫН (къещ) лъэI. 5). Зыгуэр къэлъыхъуэу 
зыгуэр щIэпщытыкIын, къэIэбырэбыхьын (п.п. 
унэр). Хьэрун и нэфI зыщыхуам нэхъыбэ лъысырт, 
езым къылъысынури къылъысат, ирагъэсыкIа 
илъэпкъым я унэр къищурэ и нэм къыфIэнэ 
къигъэнакъым. Нэгъуху, 19. КIэрахъуэ зиIэхэм я 
цIэри иригъэтхати, ди общежитыр къащыну арт 
лIитIыр къыщIэкIуар. Зи лъэрыгъыпс тIыгъа, 531. 
[Алыджыкъуэ:] ЕтIуанэрей махуэм си шырыкъу 
къомыр щIэзыша интендантыр сэ сыщымыIэу 
къокIуэри щхьэлыр къещ: - Дэнэ фхьа мыбы илъа 
хьэжыгъэр? МелыIыч, 472. 

КЪЭЩЫПЫН (къещып) лъэI. 38). 1. (24). 
ЩIым щылъ зыгуэрхэр зэхуэхьэсын. Ди жыг 
хадэшхуэм сихутауэ Балий къапыхур къэсщыпащ. 
Ныжэбэ жэщи, нэхур щыху. «Щхьэлыкъуэ», 384. 
Удз гъэгъахэри къищыпу, Убзэрабзэу махуэ къэс, 
Псынэ щIыIэм нэху мыщыпэу Псыхьэ къокIуэ 
зы хъыджэбз. Псынэ. «ЩIалэгъуэ щIыналъэ», 
69. Къамылапщэу плIы къашати, зэпымычу 
тIурытIурэ къепхъых къыщрапхъыхым 
къащып ахъшэ жъгъей ялъытэу, зэныкъуэкъуу 
къуэгъэнапIэм къуэст. Лъапсэ, 117. 2. (8). 
КъызэщIэкъуэн. Сэ уэгу къащхъуэм сыщолъатэ, 
Вагъуэ нурхэр къызощып, Уэшх зыкъэсщIу 
сыкъешхамэ, Гъавэу къэкIым я насыпщ. Сэ уэгу 
къащхъуэм сыщолъатэ. «Вагъуэ махуэ», 350. 
[Астемыр Долэт жреIэ:] Набгъэ хъуам нэгъуджэ 
къахуэтщэхункIэ, соIуэ, уеблэмэ джэдхэм нартыху 
хьэдзэр къызэращыпым ещхьу, фызыжьхэм 
хьэрфыр къращыпыкIыу. Мазэ ныкъуэ щхъуантIэ, 
655. Е усэ стхари нэмысами, Ар ткIуэпсу IукIэ 
къэсщыпащ. Фи нэр жанщ. «Дамыгъэ», 52. 3. 
(6). УIун, шхын (джэдкъазхэм хужаIэ). Къэпым 
къилъэлъа нартыхум хуэдэти, джэдми кърещып, 

гуэгушми кърещып. Мазэ ныкъуэ щхъуантIэ, 
641. Зырыз гуэдз хьэдзэ сIэщIэхуамэ, И ныкъуэр 
бзухэм къысфIащып, КъыщокI и ныкъуэр си 
гъуэгу напщIэм – Щхьэмыж зырызхэр си насыпщ. 
Си лъэрыгъыпсыр зыIыгъауэ. «Батырыбжьэ», 
58. Губгъуэ гъуэгум дыкъинащи, Къуалэбзухэм 

КЪЭЩЫЩЫН (къощыщ) лъэмыI. (2). 
Щыщ макъ зыщIыпIэкIэ къиIукIын. Къыдырыр 
къэщыщащ, щывгъэт, фэракъым псалъэ 
зэстар, жыхуиIэу. Кхъухь пхэнж, 503. Шыр 
шэщым щIыхьэжауэ шхэуэ щIэтти, Астемыр 
къыдыхьэжауэ гу къылъитэри, къэщыщащ. 
Хъуэпсэгъуэ нур, 66. 

КЪЭЩIЭГЪУАФIЭ (2). плъыф. ПсынщIэу, 
тыншу къапщIэ. [Иринэ Локотош жреIэ:] 
АвтомобилкIэ укIуауэ Якъуб укъилъагъумэ, уи 
Iуэхур зэрыкуур нэхъ къэщIэгъуафIэу къищIэнущ. 
Нал къута, 249. [Елдар Гъуумар жреIэ:] – НэгъуэщI 
мыхъуми узыхуэпщылIыр нэхъ къэщIэгъуафIэ 
хъуакъэ иджы? Хъуэпсэгъуэ нур, 198. 

КЪЭЩIЭГЪУЕЙ (6). плъыф. ЗэхэгъэкIыгъуей, 
гурыIуэгъуей. Шу гупым уахэплъэкIэ 
къатежынур къэщIэгъуейщ, шы зытесым и 
пIалъэ умыщIэмэ. Мазэ ныкъуэ щхъуантIэ, 
543. Абы щхьэкIэ зэныкъуэкъуу, жьантIэмкIэ 
Нартыхур ягъэтIысмэ, абы бгъэдэсыну 
зыхуэфащэр занщIэу къэщIэгъуейщи, зэрызокъуэ, 
лIыжьхэм адыгагъэшхуэ яхэлъщи, зым зыр нэхъ 
тIысыпIэфIым игъэтIысыну хэтщ. Лъапсэ, 75. 
Гундж мэракIуэр Дыджрэ Iэфрэ ЗэбгъэщIэнум 
къэщIэгъуей? Гундж мэракIуэ. «Батырыбжьэ», 92.

КЪЭЩIЭЖЫН (къещIэж) лъэI. (8). 1. (2). 
Къэгубзыгъыжын, игу къэкIыжын. [Ерул 
Нурхьэлий жреIэ:] А-а, къэсщIэжащ зи хьэдэ 
ихуэным и цIэр – Iэтэман Караулоф, зэхэпхрэ? 
Хъуэпсэгъуэ нур, 234. Нурхьэлий щхьэзэ хъууэ 
хуежьащ ищIэнур къыхуэмыщIэжурэ. Хъуэпсэгъуэ 
нур, 228. 2. (6). КъэцIыхужын. ИгъащIэкIэ 
къыпхуэщIэжынтэкъым ар, Лу къыщалъхуа 
махуэм, псыхъуэм Дисэ щыкIуам и гъуса хъыджэбз 
цIыкIур арауэ, езыр гъур цIыкIуу щыт щхьэкIэ, и 
Iэпкълъэпкъыр дахэу, щIыкIэ дахи зыхилъхьауэ 
псори дихьэхырт. Хъуэпсэгъуэ нур, 97. А ятIэр 
мэкIэ къэсщIэжакъэ, Зыщыщ щIыналъэр сэ 
згъэхуабэу Къэспщыхьу зауэм сыхэтати, ЩIэдуду 
бийхэм дэ я джабэр. ЩIы Iэбжьыб. «Мывэ 
хуабэ», 127. Сыкъеплъыхрэ къуршхэр слъагъум, 
Си щIыналъэр къызощIэж. Сэ уэгу къащхъуэм 
сыщолъатэ. «Вагъуэ махуэ», 350. 

КЪЭЩIЭН (къещIэ) лъэI. (174). 1. (73). 
Зыгуэрым щыгъуазэ зыщIын, зыгуэрым гу 
лъытэн. Я щIыналъэм къиIэпхъукIахэм къэхъуа 
щIэпхъаджэр къыщащIэм, зэанэзэпхъум я деж 
къэкIуащ гузэвакIуэ. Лэчымэ, 397. Радиоузел 
диIэщ колхозым, Хъыбару щыIэр псынщIэу 
къыдощIэ, Хьэрун пщыхьэщхьэм дахэу къыджеIэ, 
ФIыщIэшхуэр дэри щIалэм худощIыр. Хьэрун 
и лъагъуныгъэр. «Партыр ди пашэу», 97. Уэгъу 
махуэм жьауэ сылъыхъуауэ СыкъищIэм, уэшхи 
кърегъэшх. Усэ гъусэ. «Мывэ хуабэ», 148. 2. 

(73). И акъыл хуэкIуэн, гурыIуэгъуэ щыхъун, 
зэхищIыкIын. Махуэ къакIуэр зищIысынур 
КъащIэт тыншу сыкъалъагъум – Уэшхи уэфIи 
зылъысынур Сэ си дежым къыщалъагъурт. Бгы 
собранэ. «Партыр ди пашэу», 82. [Дэфэрэдж:] 
Жэщ хьэщIэм и нэгум ущIэплъэмэ, къапщIэрт 
зэрыцIыху дыджыр, бэлыхьлажьэр IэщIэщIыхьыну 
зэрыщытыр, арщхьэкIэ сыщышэнэу 
зыкъезгъэщIэнутэкъым. Лъапсэ, 93. Махуэр 
блокIыр напIэзыпIэу, Илъэсищэ къэбгъэщIэнщ, 
Упсэуным IэфIу щIэлъыр Зэ упсэукIи къыумыщIэн. 
Махуэр блокIыр напIэзыпIэу. «Вагъуэ махуэ», 
315. 3. (28). КъэцIыхун. Хъыджэбз цIыкIур 
сымаджэ хьэлъэт, укъимыщIэу, хьэдэ цIыкIум 
хуэдэу хэлът, и Iупэхэр хьэлэчу къихуауэ. Нал 
къута, 277. Уэ жыжьэу сыноплъмэ, удахэщ, Уэ 
пхуэди щымыIэ къысфIощI, Гъунэгъуу уи щэнхэр 
сэ къасщIэм, Мым хуэдэу удыджщи, сигу хощI. 
Мей. «Шум и гъуэгу», 74. Директорым игъэзэжщ, 
стIол къыдэгъэжыр къыдигъэжри, абы гъуабжэ 
хъуауэ тхылъ къыдипхъуэтар Астемыр занщIэу 
къищIащ: ар Лениным и Iэ зытелъ тхылът, 
сэлэтхэм къахуитхыу. Хъуэпсэгъуэ нур, 185.

КЪЭЩIЭРЭЩIЭЖЫН (къощIэрэщIэж) лъэмыI. 
(1). КъэщIэлэжын. МазэщIэ дахэр къихьэхукIэ 
Дахагъэ хьэхур щIэращIэу, КъэщIэрэщIэжу 
щIалэгъуэр, Игъуэ имыкIыу хъыджэбзу, Шу 
къыхуэзамэ къеубзэу, лъэс къыхуэзамэ и хьэщIэу, 
Гъунэгъу зыхуищIу и бийхэр Игъэбзэхыныр 
тхьэрыIуэт. «ЩIалэгъуэ щIыналъэ», 412. 

КЪЭЩIЭРЭЩIЭН (къощIэращIэ) лъэмыI. 
(3). Къэдэхэн, къэбжьыфIэн. Дунейр мычэму 
къощIэращIэ, ДыдощI ди гуапэу щIэм жэрдэм, 
Щытхъупсри тфIэфIу тедгъэлъадэу Жьы 
зэдмыпэсыр мэхъу Iумпэм. Дунейр мычэму 
къощIэращIэ. «Дамыгъэ», 237. Гуащэр губжьым, 
мафIэ защIэу КъызэщIонэ зэщIэсысэу, Шу илъагъум 

 
КЪЭЩIЭРЕЙ 3). плъыф. Тыншу псори 

къызыщIэф. Удз хущхъуэ къыщыкIыр 
летчикхэм дагъэлъагъуу аращ, си къуэш, 
тхылъ къыщIрадзыхыр, жиIэри щIалэ цIыкIу 
къэщIэрей гуэр къэпсэлъащ. Щынэхужьыкъуэ, 
63. – УкъэщIэрейщ, - жиIэри Назифэ [и 
анэм зыхуигъазэу] хыв хьэ ебэнауэ фIэкIа 
сыкъызыхищIакъым, гъуэлъыпIэм итIысхьэжащ, 
зимытIэщIу, пIэри имыщIыжу зигъэукIуриящ. 
Лэчымэ, 394.

КЪЭЩIЫН (къещI) лъэI. (4). Зыгуэр зыгуэру 
гъэхъун. Жэщыр мазэгъуэм – мазэ нурыр Ди 
дадэ Iущхэм къалъоIэс, Я жьакIэр мазэм хужь 
къищIауэ Я гум къэкIыжхэр Дахэуэсщ, Нэху 
ягъэщыхукIи, мес, зэхэсщ. Мывалъэ щIыпIэу 
дапщэ щыIэ. «Вагъуэ махуэ», 354. [Дэфэрэдж:] 
Шэнтщхьэгуэр нэхъ гъунэгъу сщIыри 
сыбгъэдэтIысхьащ, и натIэ пщIэнтIэпсым 
псыф къищIам сытеIэбащ, абы хуэдизу сэри 
сыгуфIэщауэ жесIэн псалъэ къысхуэмыгъуэтурэ 
мащIэри сызэIынауэ сыщыса, итIани си гум жьы 
дихужауэ си жейри стеужат, зыкъищIэжащи, 
адэкIэ зыгуэр хъунщ, жысIэу. Лъапсэ, 21. 

◊ ТегушхуэгъуафIэ къэщIын (1). Еплъ 

тегушхуэгъуафIэ.  
КЪЭЩIЫХЬЫН I (къещIыхь) лъэI. (1). 

КъещIэкIын, къэхухьын. Пэжыр, напэр, хабзэр 
хьэсэпэ бжыхькъым, мывэ сэрейкIэ къэпщIыхьами, 
зэхамыутэу пхуэхъумэн? Хьэсэпэхъумэ, 418. 

КЪЭЩIЫХЬЫН II (къэщIыхьащ) лъэмыI. 
(8). 1. (7). Къэхухьауэ щытын. [Фызыжьым 
Елбэздыкъуэ жреIэ:] Мывэ защIэу къэщIыхьауэ А 
быдапIэм удыхьамэ, ТхьэIухуду тахътэм тесым 
Нур къыпехыр, дыгъэ къепсу, Ар къэпхъуати 
уэ къежьэж, Нэхъ гъуэгу кIыхькIи уэ къэкIуэж. 
«Елбэздыкъуэ», 13. Зиплъыхьмэ, пщIантIэшхуэщ, 
мывэ сэрей лъагэкIэ къэщIыхьауэ, зы лъэныкъуэмкIэ 
гуэщ кIыхь дыди щытщ, унэм къызэрыгуэкI 
щIагъуэ щымыIэу, гуэщымкIэ къиIукIыу гъы макъи 
зэхыбох, жэщыр здынэсари пщIэнукъым. Лъапсэ, 
31. Станцыр заборкIэ къэщIыхьащи, и хъуреягъкIэ 
цIыхур къеувэкIауэ зэхэтщ. Щынэхужьыкъуэ, 
34-35. 2. (1). Къэдыхьауэ щытын. Думэсарэ ар 
[комбинацэр] и бостей щIагъым щIилъхьэным и 
пIэкIэ, и бостей щIыIум трилъхьащ, кIуршокукIэ 
къэщIыхьауэ, хэдыкIа гуэри иIэу илъэгъуати. Мазэ 
ныкъуэ щхъуантIэ, 572. 

КЪЭЩIЫIЭН (къощIыIэ) лъэмыI. (1). ЩIыIэ 
къэхъун. [Урыхупсым:] Турбинэшхуэ згъэджэрэзу 
Ток колхозхэм щызогуэшыр, Ауэ Станцым 
сыкъыфIэкIым Сэ къэщIыIэу къызогъэшыр… 
Терек. «Партыр ди пашэу», 119. 

КЪЭIЭБЭН (къоIэбэ) лъэмыI. (2). 
Зыгуэр къэпщтэну, бубыдыну Iэр къэшиин. 
[Алыджыкъуэ:] Сэшхуэ тIыгур цIыхубзым дежкIэ 
согъазэ, зыгуэркIэ къэIэбэ хъумэ, имыуIэн хуэдэу. 
МелыIыч, 443. – Алыхьым хьэтыр иIэм, - жиIэщ 
Iузизи, хуэмышэчыжу къыщыджалэм, хьэжыр 
къэIэбэри къигъэтIысыжащ, Чачи упщIэжьыр 
къыщытрилъэфым, унэм щIэз хъуащ Iугъуэр. 
Хъуэпсэгъуэ нур, 72. 

КЪЭIЭБЭРЭБЭН (къоIэбэрабэ) лъэмыI. (1). 
Зыгуэр IэкIэ къэплъыхъуэн, еIусэн. [Дадий:] 
Ахьмэд жиIэнут зыгуэри, И бгъэгум къамэр 
хэIуами, КъэIэбэрабэт си дежкIэ. «Адэ», 420. 

КЪЭIЭБЭРЭБЫХЬЫН (къеIэбэрэбыхь) 
лъэI. (1). Нэрымылъагъу зыгуэр IэкIэ зыщIыпIэ 
къыщылъыхъуэн, къэпэщэщыхьын. Дакъикъэ 
дэкIыху Iузизэ ишэчащ, иужьым и щхьэр уназэри, 
и къэжьын къэкIуауэ, кIиинуи хузэфIэмыкIыу 
упщIэр зытридзыну къиIэбэрэбыхьырт, арщхьэкIэ 
и къарур хурикъуркъым, мыдэкIэ Чачэ упщIэр 
иIыгъыу щытти. Хъуэпсэгъуэ нур, 72. 

КЪЭIЭГЪУЭН (къоIэгъуэ) лъэмыI. (1). 
Гъунэгъу къэхъун, къэблэгъэн. Къэблэ Iуащхьэм 
дыгъэр къэIэгъуэм жэмыр фермэм хужын хуейщ, 
махуэ шэджагъуэ хъуащ. Щынэхужьыкъуэ, 65. 

КЪЭIЭПХЪУЭН (къоIэпхъуэ) лъэмыI. (6). 
ПсэупIэр хъуэжауэ къэкIуэн. ПщыIэ мин хъурт 
губгъуэрысу, палестин къэIэпхъуауэ къалэ 
гъунэм щысыр – цIыкIуи ини къызэрыIэтащ, 
мацIэ къатеуа хуэдэу. ХьэщIэ лъапIэ, 405. Мис 
ар Мариам дежкIи гурыIуэгъуэщ: «Дунейр зэIубз 
хъухукIэ» жаIэри адыгэ хасэм я фIыгъэкIэ гуэщыжь 

гуэрым щIагъэтIысхьащ къэIэпхъуа унагъуэри, 
унэр зейм зыпхыжаIыкI «гуэщыжь мыгъуэми 
дыхуитыжу щытатэмэ, зыгуэртэкъэ» жаIэу. 
Лэчымэ, 391. Хьэбибэ и фIэщ къригъэкIмэ еуэу 
кIуэнкIи хъунт, ауэ Иринэ зы пэш закъуэ фIэкI 
къыхуимыгъанэу и фэтэр тIэкIур фIаубыдри, 
Одесса къикIыу къэIэпхъуа унагъуэ гуэр 
щIагъэтIысхьащ. Щынэхужьыкъуэ, 27. 

КЪЭIЭТЫЖЫН (къеIэтыж) лъэмыI. (1). Зыгуэр 
аргуэру, щIэрыщIэу къэIэтын. Махуэ шэджагъуэ 
хъууэ дыгъэр къатепсэмэ, хьэщхьэтеуэр 
жыгым зыкIэрагъэщэщырт, заутхыпщIырти, 
ерагъыу къаIэтыжырт гугъу ехьа къудамэхэр. 
Хъуэпсэгъуэ нур, 287. 

КЪЭIЭТЫН (къеIэт) лъэI. 84). 1. (48). 
ЗыщIыпIэ щылъ е щыт зыгуэр къытеIэтыкIын; 
къэщтэн. Пшахъуэр къиIэту дунейр кIыфI 
зыщIа борэныр нэхъ кIащхъэ зэрыхъуу, бгышхуэ 
дыздэкIуэр къэтлъэгъуащ. ХьэщIэ лъапIэ, 403. 
Шыгукъур иралъхьэжа иужь, выгум цIыхуу ихуэр 
иригъэтIысхьэщ, Iэюб гу лъабжьэм хьэмбыIуу 
щIэтIысхьэри выгур къиIэтащ исыр зэрису. Мазэ 
ныкъуэ щхъуантIэ, 589. – Мы зыр едзых нэхъапэ 
щIыкIэ, - жиIэри щIалэм и бжьэр къиIэтащ и адэр 
игъэхъуэхъуэну. КIапсэ кIапэ, 15. 2. (13). Зыгуэр 
зэрыщытам нэхърэ нэхъ лъагэ щIын, ищхьэмкIэ 
дэхьеин. Щэрданымрэ Аралпымрэ я псалъэр 
яухыху, лIыжьхэр я башым зытрагъэщIауэ 
зэхэтащ, я щхьэр къаIэту къэмыплъэу е 
замыгъэхъейуэ, ауэ я жьэм бахъэ къыжьэдихумкIэ 
къапщIэрт я лъыр къызэрыкъуалъэр. 
Хъуэпсэгъуэ нур, 292. Мыдрейм [щIалэ цIыкIум] 
къыхудэшейркъым, и гур къызэфIэнащи, и щхьэр 
къимыIэту щысщ магъри. Зи лъэрыгъыпс тIыгъа, 
519. 3. (2). зэхь. ЗэщIэгъэтэджэн, къызэщIэIэтэн. 
[Думэсарэ Астемыр жреIэ:] ЦIыхур къэIэтын 
хуейщ, армыхъумэ ебудыхыныр зыми щыщкъым. 
Мазэ ныкъуэ щхъуантIэ, 642. Советскэ властыр 
увагъащIэу лъэпкъ Iэджэ зы республикэу 
зэгухьати, мазэщ республикэр зэрызэхэтар, щIым 
щхьэкIэ зэныкъуэкъушхуэ къаIэтри зэмызэгъыу 
зэхэкIыжащ, хэкIыр хамыгъэкIыну и ужь ита 
пэтми, мышкъышхэмрэ осетинхэмрэ щIыр 
къемэщIэкIырти, адыгэм зыкъомрэ къедэуащ, 
арщхьэкIэ зэгурыIуакъым. Лъапсэ, 86. 4. (1). 
зэхь. Зыгуэр гъэхьэзырын, къехьэжэн. Шхыну 
абы къыщаIэтар зылъагъур къемыблагъэу 
блэкIыртэкъым. Хъуэпсэгъуэ нур, 105. 5. (6). 
зэхь. Зыгуэр къэгъэхъеин, къыщIэдзэн. Дзэлыкъуэ 
зауэр къэзыIэтам щыщт а шу къомыр, я шы сокум 
щэкI плъыжь хэщIати, абыкIэ къагъэлъагъуэрт 
ахэм бэлшэвычыгъэр быдэу я гум зэрилъыр. 
Хъуэпсэгъуэ нур, 321. Къулым зыхуигъазэрэ 
ечэнджэщмэ, нэхъыфIу къилъытэри, Бахъуэм 
кIакъмакъ къимыIэтыну мурад ищIащ. Нал къута, 
262. Микоян «границэ Iуэху къэвмыIэт» жиIэу 
щыжиIэм дэ дяпэ зыгуэрым зыкъримыгъэщауэ 
жиIа? Лъапсэ, 83. 

◊ КъэIэти тедзэ (2). Абы къыпыпхын 
щыIэкъым. Старшынэри ротмистрри 
икIэщIыпIэкIэ нэсу кIэзнэшейуэ щытар къаубыда 

щхьэкIэ, сыт епщIэн, къэIэти тедзэ, зы псалъи 
къыпкърахыфакъым. Хъуэпсэгъуэ нур, 240. 
[Ерул:] Нурхьэлий, ухеймэ, къэIэти тедзэ, - делэм 
сыт къыпыпхын? Хъуэпсэгъуэ нур, 235. Щхьэр 
къэIэтын (14). Еплъ щхьэ I.  

КЪЭIУЭТЭЖЫН (къеIуатэ) лъэI. (2). Уи 
нэгу щIэкIар, плъэгъуар, зэхэпхар жыIэжын. 
ЛIыжьхэми сыт ящIами къаIуэтэжырт, уэрэд 
жызыIэфым уэрэд жиIэу, езэшу къэнэщхъея къомыр 
нэжэгужэ къэхъужауэ къызэщIэват. Хъуэпсэгъуэ 
нур, 60. Къэхъуар хъыджэбзхэм къаIуэтэжащ. 
Щынэхужьыкъуэ, 57. 

КЪЭIУЭТЭН (къеIуатэ) лъэI. (7). КъыжыIэн. 
Лу здэкIуэнури здэжэнури имыщIэу щытт, 
мыбы псори ещIэ икIи илъэгъуащ, ауэ щыхъукIэ 
зызумысыжмэ, нэхъыфIщ, жиIа е и адэм папщIэ 
псалъэ гуапэ зэрыжиIар ара, сытми Лу и гур 
зыгуэру къэхъури псори къиIуэтащ. Мазэ ныкъуэ 
щхъуантIэ, 595. Иужь лIэщIыгъуэм ар идакъым – 
И пащIэ фIыцIэм Iэ дилъауэ Игу илъыр щэхуу 
къиIуэтащ: Насып жыхуаIэр уэ зэгъащIэ – Насып 
щIэкъуныр – арщ насыпыр. Насып. «Шум и 
гъуэгу», 85. ГъэщIэщIэ гуапэм и тхыдэр Толъкъун 
макъыжькIэ къеIуатэр, Дахэу плъыжь ину а уардэр 
ТIэкIуи уфафэу мэкIуатэр. Губгъуэ кхъухь. «Бгы 
лъапэхэм деж», 102. 

КЪЭIУЭХУН (къеIуэху) лъэI. (7). Хъыбар 
къегъэщIэн, зыгуэрым къыжрегъэIэжын. 
Пэщэм щIыхьышхуэ къыхуищIу Дэфэрэдж сэлам 
кърихати, зыхуихьынур къыхуэщIэртэкъым, 
итIани хьэщIагъэ йомыхмэ, емыкIут, шэнт 
къыхуигъэуври игъэтIысащ: Пэщэри къопсалъэ: - 
Дыщысуи дыгувэ хъунукъым: зи уз кIуэдын, 
ди пащтыхьу Алыхьу тэхьэлам и лIыкIуэм 
къиIуэхуащ икIэщIыпIэкIэ ПIатIыкъуей фыз 
Iэзэр си деж къэгъэс жиIэри. Лъапсэ, 120. И 
джатэр къихауэ лIыжьым IущIэн и гугъа щхьэкIэ, 
Дзэшу а махуэм къигъэзэжакъым, щIалэ цIыкIу 
къигъакIуэри фызыжьым къыхуиIуэхуащ: - ЩIэх 
къэзгъэзэжыну уи гугъэу укъэмыплъэ. КIапсэ 
кIапэ, 18. Абы ирихьэлIэу Бахъуэми къиIуэхуащ, 
икIэщIыпIэкIэ Iэщыр къевгъажьэ, гъуэгур хьэзыр 
хъуащи, жиIэу. Нал къута, 297. 

КЪЭIУН (къоIу) лъэмыI. (100). ЗыщIыпIэкIэ 
къикIыу зыгуэр зэхэхын. Уи щхьэфэцым 
зрагъэIэту фыз кIий макъхэр жэщыбгым къоIу, 
сабийри зэщIогъуагэ, сымаджэ, ныкъуэдыкъуэ, 
жьы, щIэ щыIэкъым – дашыну мурад ящIар даш. 
Лъапсэ, 85. Жэщыр дэнэ нэсами пщIэнукъым, 
зэзэмызэ хьэ банэ макъ къоIу армыхъу, Iэуэлъауэ 
лъэпкъ щыIэкъым. ВитI, 415. КъоIу абдежым уафэр 
гъуагъуэу, Сыкъоушри сопхъуэ щIакIуэм. Жэщ 
хьэщIэ. «Мывэ хуабэ», 98. 

КЪЭIУЩЭЩЫН (къеIущэщ) лъэI. (2). Щэху 
дыдэу, Iущащэурэ зыгуэр жыIэн. Ауэ Степан 
псым елъэу жыгым хыхьа нэужь, Астемыр игукIэ 
жиIа е щэхуу къиIущэща, «тхьэм я лIыкIуэщ» 
жиIэу ныбжьэгъум хужиIащ. Хъуэпсэгъуэ нур, 
226-227. ЕупщIыт бжейуэ жыг щэджащэм, ЕдэIу – 
си усэр къеIущэщ. Сыкъыщалъхуар мы щIыпIэрщ. 
«Щхьэлыкъуэ», 387.

КЪЕБЭКЪУЭН (къобакъуэ) лъэмыI. (5). 
Зыгуэрым щхьэдэхын, бакъуэу щхьэпрыкIын. 
А жэщым Исуфыр ягъэтIысыну щыщIашым, 
зыкъигъазэри и фызымрэ и пхъумрэ 
къажриIащ: - Мы бжэщхьэIум сыкъебакъуэу унэм 
сыкъыщыщIыхьа махуэм, Ялыхь, кхъаблэкIэ 
сыщIегъэхыж. Лэчымэ, 396. [ТхьэIухудым 
Елбэздыкъуэ жреIэ:] – Уэ, шу щIалэ, умыпIащIэ, 
Къытпэщытыр уэ зэгъащIэ: ПIалъэр къэсрэ 
ар [иныжьыр] къэушым, Къебэкъуэнщи мывэ 
къуршым, Уэ плъагъункъэ къытлъэщIыхьэу, Дэ а 
пIащэм дыIэрыхьэм, Дэ тхуэхъунущ ар кIуэдыпIэ, 
ДиукIынущ напIэзыпIэм. «Елбэздыкъуэ», 17. Си 
унэ бжэщхьэIу къебэкъуа мыгъуэкъым псэ зыIут, 
жиIэу гъырт [Урарэ]. Хъуэпсэгъуэ нур, 203. 

КЪЕБЭНЕБЭУ (1). нареч. НещIэ-къещIэу, 
зебыршэу. Уакъ-уакъ-уакъ, псымкIэ зевгъэхь, - 
жаIэри [бабыщхэм] къебэ-небэу лъэбышэ къомыр 
псыIэрышэмкIэ еIащ. Бабыщыкъуэ адакъэпщ, 490. 

КЪЕБЭНЫН (къобэн) лъэмыI. (1). Хьэр 
зыгуэрым хуилъын. [Алыджыкъуэ:] Зы уэрам 
нашэкъашэ цIыкIу дыдохьэри докIуэ, адэкIэ-
мыдэкIэ къыдэжурэ хьэ бзаджэхэр къыдэбэну. 
МелыIыч, 455.

КЪЕБГЪЭН: ◊ [и] гу къебгъэн (15). Еплъ гу I. 
КЪЕБГЪЭРЫКIУЭН (къобгъэрыкIуэ) лъэмыI. 

(3). Зыгуэрым тезэрыгуэн, тегуплIэн. Асыхьэту 
адакъэ хужьыр къебгъэрыкIуэурэ зэи-тIэуи 
хуабжьу къеуIуащ, къефыщIэуащ, Джэлил и ци 
къыхиудащ: - Сэ хьэщIэм сашхыху, уэ пхуэфащэ 
сэ сыхъунщ. Бабыщыкъуэ адакъэпщ, 481. Долэт 
къебгъэрыкIуэну хьэзырт: - Мусэ и IупэфIэгъум 
уащыщкъэ? Мазэ ныкъуэ щхъуантIэ, 646.

КЪЕБЖЭКIЫН (къребжэкI) лъэI. (3). Зыгуэрым 
я цIэ зэкIэлъыкIуэу къиIуэн, къызэкIэлъыхьын. 
Елдар иджыпсту къыхидзэу, мыбыкIэ сыарэзыщ, 
мыбыкIэ сыарэзыкъым жиIэу Инал и унафэхэр 
кърибжэкIмэ, а псор лей хъункIэ хъунут. Мазэ 
ныкъуэ щхъуантIэ, 542. Iуащхьэ зырызу бгыр 
къебжэкI, IуащхьитI зэхуэдэу яхэмыт. Къуршхэр. 
«Вагъуэ махуэ», 317. 

КЪЕБЗЭДЖЭКIЫН (къобзэджэкI) лъэмыI. (1). 
Зыгуэрым бзаджагъэ кIэлъызехьэн. Чокэ зыкъомрэ 
пкърыупщIыхьа щхьэкIэ, пленым къыпиха щIагъуэ 
щыIэкъым, пленыр къобзэджэкI, хьэпшып гугъу 
ищIынуи и хьисэпкъым. Щынэхужьыкъуэ, 72. 

КЪЕБЛАГЪЭ (4). частицэ. Зыгуэр 
щыщIадзэнум деж жаIэ псалъэ. Джэлилу плъагъури 
къелъэтэхри бажэм и пщэм къытетIысхьауэ 
уеуIунумэ, къеблагъэ. Бабыщыкъуэ адакъэпщ, 
484. «Вырвыв» жиIэу букварыр уэздыгъэм 
къытраутIыпщхьэри уэздыгъэр якъутэ, пэшыр 
кIыфI зэрухъуу, хьейдэ – узэрызекъуэнумэ 
къеблагъэ. Мазэ ныкъуэ щхъуантIэ, 544. 

КЪЕБЛЭБЛЭХЫН (къоблэблэх) лъэмыI. (1). 
Куэду къелэлэхын. Жызум Iэрамэу къеблэблэхыр 
Чэзур къэсакъэ – мэхъур фадэ. Зэманым декIу. 
«Батырыбжьэ», 11. 

КЪЕБЛЭГЪЭН (къоблагъэ) лъэмыI. 39). 
Зыгуэрым и деж хьэщIэу къэкIуэн, и унэ щIыхьэн. 
И шы къарэм къемыпсыхыу Пан IуэхущIэм 

къыжиIат: - Уузыншэм, лIыжь тхьэмыщкIэ, Уэ 
куэд щIауэ сэ сыплъохъуэ, УтпэIэщIэу ущыпсэукIэ 
Дигу укъэкIыу дауи къохъу, - Уэ къеблагъэ, дотэ 
лъапIэ, Унэ сиIэщ, хьэщIэ схуэхъу. «Бдзэжьеящэм 
ипхъу», 148. [Къадым Шаукэт жреIэ:] Къеблагъэ, 
сыгузэват, лъэрымыхь дыдэу пIэрэ, и гъунэгъум 
деж лъэсу къыщымыкIуэфкIэ, жысIэри. Аргъуей, 
386. Сэлэт ныбжьэгъухэ, фыкъеблагъэ, Фышхэн 
иужькIэ фхущIыхьэнкъым. Лэгъуп цIыкIу. 
«Шум и гъуэгу», 50. 

КЪЕБЛЭКIЫН (къеблэкIащ) лъэмыI. (1). 
Лъэныкъуэ псомкIи екIуэкIыу зыгуэрхэр 
кIэрыщIауэ щытын. ПщIантIэкум деж пкъоуитI 
хэтIат, лъэбакъуиплI хуэдиз я зэхуакуу, а пкъо 
лъагитIым я щхьэм шыкъуэтэн къытелъыжым и 
курыкупсэм урыс щIакхъуэ хужь ин, и хъуреягъкIэ 
кIэнфет, браныч, бэлътоку, папирос, дыху абдж 
цIыкIу, хьэлыгъуанэ, дыху сабын, аркъэ кIэсушкIэ 

 
КЪЕБЛЫЖЫН (къоблыж) лъэмыI. (1). зэхь. 

КъыщIидзэжын, къиублэжын. Хэку Iэджэу бийхэм 
нэщI ящIахэм ГуфIэгъуэр штыккIэ яхуэсхьыжырт, 
Лъы жапIэ зауэр бийм щестахэм Аргуэру гъащIэр 
къыщеблыжырт. Дыгъэр къепсын папщIэ. «Шум 
и гъуэгу», 55.

КЪЕБЛЫПЭН (къоблыпэ) лэмыI. (1). зэхь. 
КъызэрыкIын. Сосрыкъуэ къеблыпат [Къазджэрий 
жреIэ]: - НэхъыфIыр уэ дэнэ щыпщIэрэ? Мазэ 
ныкъуэ щхъуантIэ, 612. 

КЪЕГИИН (къогий) лъэмыI. (9). Зыгуэрым 
ехъурджэуэн, ешхыдэн. Модрей кIэрахъуэ 
зиIэхэми заущэхужащ, уеблэмэ щэху цIыкIуурэ я 
унэ ирагъэхьыжащ, Алий зэхуишэсу фIыуэ къегия 
нэужь. Зи лъэрыгъыпс тIыгъа, 531. Уи адэм и 
мылъкур зыкIэ ипфыжащ, уефэ иужьи уи щхьэр узу 
гуэщым ущIэлъщ, - жаIэу зыгуэр къегиеу хуежьэмэ, 
Сентрал идэртэкъым: - Мылъку гъэкIуэдынымрэ 
щхьэ узымрэ я кум дэлъыр аращ, си къуэш, 
сыщIефэр, - жиIэрти. Нал къута, 288. Къалэдэсыр 
къэбырсеящи, и ныбжьэгъужьым къегиину 
хьэзырт, арщхьэкIэ бабыщ шыр къомыр къежащ, 
хэт адакъэ дамэм щIэпщхьэу, хэти и щхьэр 
адакъэцым хиIуу. Бабыщыкъуэ адакъэпщ, 490. 

КЪЕГУЭБЭНЭУЭН (къогуэбэнауэ) лъэмыI. 
(1). Зыгуэрым къару къимыгъэнэжын, гугъу 
иригъэхьын. Уеплъмэ, ахэр [лIы гуп гъэшха] 
мэжалIэ лIэуэ е гъуэгуанэр къегуэбэнауэ жызыIэн 
щыIэтэкъым. Нал къута, 268. 

КЪЕГУЭКIУЭН (къогуакIуэ) лъэмыI. (1). 
Зыгуэрым игу ирихьын. [ЛIыжь шыхъуэм 
щIалэм жреIэ:] – Апхуэдэу ухахуэм, сипхъу дахэм 
И пащхьэм уи хакIуэр щыгъалъэ, КъогуакIуэу 
цIэрыIуэр дэпхьэхрэ – Хэх си шым нэхъ пфIэфIыр, 
си щIалэ. Пщыхьэщхьэ шу. «Шум и гъуэгу», 72-73.

КЪЕГУЭУЭН (къогуауэ) лъэмыI. (2). 
Зыгуэрым зэран хуэхъун. Уае къытехъуэу 
къегуэуамэ, Дыгъэ нур закъуэр [удз закъуэм] 
и гунэсщ. Зы удз цIыкIу закъуэ, мывэм 
тету. «Вагъуэ махуэ», 85. Зыгуэр хуэныкъуэу 
имыгъуэтрэ [шей удз]? Е гъэ щIыIэщэу къегуэуа? 
Шеимэ. «Батырыбжьэ», 85.

КЪЕГУГЪУН (къогугъу) лъэмыI. (2). 
Зыгуэрым елIэлIэн. Старшынэм и макъыр 
щызэхихым, Чачэ тхьэм ещIэ жиIар, ауэ абы и 
жьэм нэмэзыбзэ къызэрыжьэдэмыкIар IупщIт. 
Езы старшынэри фызыжьым къызэрегугъуаи 
щыIэтэкъым. Хъуэпсэгъуэ нур, 56. ИжькIэ уплъэм 
ди хэку гъащIэр ФIым хуэмызэу ер къегугъурт, 
Махуэр кIыфIу зауэр гуащIэт, - Лъыпсыр 
щыжэрт псы хьэлыгъуэу. Лъэпкъхэм я тыгъэ. 
«Партыр ди пашэу», 51. 

КЪЕГУЛIЫЖЫН (кърегулIыж) лъэI. (1). 
Быдэу къыхуэщIыжын, къедзылIэжын (бжэр). 
Ари [хъыджэбз цIыкIур] къэрабгъэ цIыкIути, 
щыIукIыжым ещанэу нэхъыжьыр зэ плъэгъуэ 
къызэплъри занщIэу бжэр къригулIыжащ. 
МелыIыч, 455.

КЪЕГЪЭБЛЭГЪЭН (кърегъэблагъэ) лъэI. (15). 
Зыгуэр зыгуэрым и деж хьэщIэу къэгъэкIуэн, и 
унэ щIэгъэхьэн. ХьэщIэ лъапIэ къакIуэр фIыуэ 
кърагъэблэгъэну арат къуажэм я мурадри, 
псоми загъэщIэрэщIащ, щыгъын нэхъыфIу яIэр 
зыщатIэгъащ, я сабийхэр ягъэпскIащ, зи жьакIэ 
зыупсыпхъэми иупсащ. Хъуэпсэгъуэ нур, 58. 
Ухуейми, спектакль зыгъэувар къегъэблагъи, 
тIэкIу дыщысынщ, жиIэри Инал къыщIигъуащ, 
Верэ Павловнэ зигъэхьэзыру щилъагъум. Мазэ 
ныкъуэ щхъуантIэ, 660. Жэщ пшагъуэ кIыфIым 
и щIакIуэм Бийм зыщигъэпщкIуми солъагъу, 
къедмыгъэблагъэу къытхуэкIуэм, ХуэтщIынкъым 
тIэкIуи гущIэгъу. Умыгузавэ, си анэ. «Бгы 
лъапэхэм деж», 48. 

К Ъ Е Г Ъ Э Б Л Ы Ж Ы Н  ( к ъ р е г ъ э б л ы ж ) 
лъэI. (1). Зыгуэрым зыгуэр къегъэгъэзэжын, 
къыщIегъэдзэжын. Шу щIэпхъуэжами 
кIэлъыплъу ТхьэIухуд ябгэр мэшхыдэ, ЦIыхубз 
гу Iэлыр мэятэр, И Iэр иIуэту и губжьыр 
Нартыжь я Iэхъуэм хуэму тоужыр, Мазэ 
къэсыхукIэ дахагъэм Къыригъэблыжми мыгуфIэу. 
«ЩIалэгъуэ  щIыналъэ», 418-419. 

КЪЕГЪЭБЛЫН (кърегъэбл) лъэI. (2). 1. (1). Шэр 
къэгъэкIуэн, къегъэутIыпщын (шхуэлым щхьэкIэ). 
ЦIыхубзым шкIэр къиутIыпщу, жэмым тIэкIу 
щIигъэфрэ къригъэбла нэужь къишу и хабзэти, шкIэр 
здыщIэтымкIэ кIуэмэ, шкIэщым IэщIэлъын хуэдэу 
щIэлъа мэкъум лIы пцIанэшхуэ хэлъу елъагъури диным 
икIауэ мэкIий, зыгуэр яукIыу и хьэдэр къыкIэщIадза 
къыфIэщIауэ. Лъапсэ, 51. 2. (1). Нэхъ лъэщ щIын. 
«Химическэ» къэрэндащыр IупскIэ къригъэблурэ 
зыгуэр етх. Мазэ ныкъуэ щхъуантIэ, 508. 

КЪЕГЪЭГЪЭЗЭЖЫН (кърегъэгъэзэж) лъэI.(2). 
1. (1). Зыгуэр къэгъэкIуэжын. Езы Къул дыдэм еплъ – 
щIэпхъуэжахэм къаригъэгъэзэжыну и хьисэпу жаIэ. 
Нал къута, 236. 2. (1). Къэгъэпсэужын. Абы щыщу 
[сымаджэщым къыщIэгъуэлъхьам] зыр хьэдрыхэ 
кIуауэ кърагъэгъэзэжащ. Лъапсэ, 45.

КЪЕГЪЭГЪЭНЭН (кърегъэгъанэ) лъэI. (1). 
Зыгуэрым зыгуэр и гугъу имыщIу, емыIусэу 
щыгъэтын. Иджы, гъэщIэгъуэнкъэ, абы щыгъуэ 
Инал абрэджым къаригъэгъэна Ахья езы Инал 
игъэтIысыжауэ къыщIэкIащ. Мазэ ныкъуэ 
щхъуантIэ, 621. 

КЪЕГЪЭГЪУЭТЫЖЫН (кърегъэгъуэтыж) 

лъэI. (1). Зыгуэрым зыгуэр зыIэригъэхьэжын, 
къилъыхъуэжын. Тхьэм ещIэ, [Ботэх] и анэм 
къигъэкIуа: кIуэи, къегъэгъуэтыжи, къеIыхыж 
зыгуэрым IэщIэмыхьэ щIыкIэ жиIэу. Лъапсэ, 96. 

К Ъ Е Г Ъ Э Ж Э Х Ы Н : ◊ щ ы т х ъ у п с ы р 
къегъэжэхын (1). Еплъ щытхъупс.  

КЪЕГЪЭЖЬАПIЭ (5). КъыщIэдзапIэ. Псоми 
я къегъэжьапIэ хъуар Нурхьэлий къыщыщIа 
щIэщхъушхуэр арат. Хъуэпсэгъуэ нур, 145. 
ГъащIэм иIэ къегъэжьапIэ, Унэу япэ хэт тIыса? 
ГъащIэм иIэ къегъэжьапIэ. «Вагъуэ махуэ», 63. 
Дунейм имыIэ къегъэжьапIэ, И кIэм иплъэни 
къамылъхун. Дунейм имыIэ къегъэжьапIэ. 
«Батырыбжьэ», 33.

КЪЕГЪЭЖЬЭЖЫН (кърегъэжьэж) лъэI. 
(1). зэхь. КъыщIэдзэжын, къэублэжын. Ауэ, 
зэдэуэныр Iейуэ яхэлъти, аргуэру кърагъэжьэжащ 
[цIыкIухэм]: Мэтхъэныр нэщI исым 
къадэщIынкIэ хъунущ, сыту жыпIэмэ Къазджэрий 
шэрихьэтистщ, жэнэтым кIуэну и мурадщ, 
жаIэрт. Мазэ ныкъуэ щхъуантIэ, 548. 

КЪЕГЪЭЖЬЭН (кърегъажьэ) лъэI. (27). 1. 
(1). Зыгуэр гъуэгу къытегъэувэн. Абы ирихьэлIэу 
[приказым и къыдэкIыгъуэм] Бахъуэми 
къиIуэхуащ, икIэщIыпIэкIэ Iэщыр къевгъажьэ, 
гъуэгур хьэзыр хъуащи, жиIэу. Нал къута, 297. 2. 
(26). зэхь. Къэублэн, къыщIэдзэн. – [Пионерхэм] 
Фэ фхуэдипщIым яIэр гъащIэу Зэхэплъхьами, сэ 
си ныбжьым Ебгъэпщами, хъунщ нэхъ мащIэ, - 
Кърегъажьэ псалъэр лIыжьым, - Куэд згъэщIами, 
Iейт си гъащIэр, Куэд слъэгъуами, фIыр си мащIэт. 
«Тисей», 482. Модрей [цIыхубз] къомри зэщIэгъуагэу 
зэрыгъэкIий щыхъум, гъы нэпцI кърагъэжьар 
нэхъри я гум щIыхьэжауэ яфIэщыпэу пыхьэу, 
зэрыгъэкIийуэ щIадзащ. Лъапсэ, 42. Къуршым 
Iэгур хущIауду Псыр къыщежьэм кърагъажьэ. 
Бахъсэныпсым хуэдэ щыIэ… «Батырыбжьэ», 42. 

КЪЕГЪЭЗЭГЪЫН (кърегъэзэгъ) лъэI. (1). Хабзэ 
гуэрым екIун, мардэ гуэрым тетын. НэхъыфI цIыху 
Iущым и цIэджэгъум? Ари содэр къевгъэзэгъым, 
Ирехъу IуэхуфIхэм ар щыгъуазэ, Зи ужь ар ихьэм 
къимыгъазэу. Къуэ. «Партыр ди пашэу», 107. 

КЪЕГЪЭЗЭН (къегъазэ) лъэI. (3). Зыгуэр 
къыздикIам иригъэзэжын. Джабэм бжэнхэри 
щохъуакIуэ, Къомыгъазэм, бгыщхьэм макIуэ. 
«Тисей», 502. ШкIэщ ужейми уи пщIыхьэпIэр, 
МакIуэр вагъуэм, жэ, къегъазэ. Астроном станц. 
«Мывэ хуабэ», 102. 

КЪЕГЪЭКIЭКIЫН (къегъэкIэкIащ) лъэмыI. 
(1). Зыгуэрым и хъуреягъкIэ къекIэкIауэ щытын. 
Жыг дэкIуеинкIэ Лу хэти пеуэнт, уеблэмэ я 
щIапIэм и хъуреягъкIэ жыг къегъэкIэкIам зы жыгым 
тету адрей жыгым зритурэ, щIым темыувэу 
къыщикIухьырт, ауэ а кIапсэ цIанлъэмкIэ 
дэкIуеифын и гугъэтэкъым. Хъуэпсэгъуэ нур, 96. 

КЪЕГЪЭКIУЭКIЫН (кърегъэкIуэкI) лъэI.
(4). зэхь. Зыгуэрым тепсэлъыхьын, зыгуэр 
къэпсэлъын. Дадэр тIэкIу ефэрэ къызэрыкIмэ, 
кIыхьу къригъэкIуэкIырт, ауэ ныщхьэбэ гукъыдэж 
щIагъуэ иIэтэкъым. КIапсэ кIапэ, 15. ЦIыхубзым 

къигъэзэжа и гугъэу Дуду и Iупэм къэсат: «ВакIуэ 
сыздитым си витIыр кIуэдри сылъыхъуэурэ жэщ 
къыщыстехъуэм мыбдеж зызгъэукIурият», - жиIэу 
къригъэкIуэкIыну, арщхьэкIэ Дуду къэпсэлъэным 
нэмысу лIы гуэр къыбгъэдыхьэри къызэрыгубжьар 

 
КЪ ЕГЪ ЭКIУЭКIЫН НЕ ГЪ ЭКIУЭКIЫН 

( 1 ) .  ( к ъ р е г ъ э к I у э к I - н р е г ъ э к I у э к I )  л ъ э I . 
Еплъ къегъэкIуэкIын. Илас къригъэкIуэкI-
нригъэкIуэкIми, зыхуигъэзэнум хуигъэзащ. 
МелыIыч, 469. 

КЪЕГЪЭКIУЭЛIЭН (къегъэкIуалIэ) лъэI. 
(2). Зыгуэрым къыбгъэдыхьэн, гъунэгъу 
къыхуэхъун. Джэдхэр шхэху, езыр [Джэлил] 
еуIуакъым, зигъэджэрэзу Iэнлъэм итащ, хьэр 
къримыгъэкIуалIэу. Бабыщыкъуэ адакъэпщ, 475. 
[Астемыр Бэлацэ жреIэ:] Абы [Инал] бжьыпэр 
ети, си Iуэхущ нэгъуэщI къригъэкIуалIэмэ. 
Хъуэпсэгъуэ нур, 310. 

КЪЕГЪЭКIУН (кърегъэкIу) лъэI. (2). 
Къезэгъыу лъытэн. КъинэмыщIу, Iуащхьэмахуэ 
ТенджызыщIэм зыдигъэкIуу УэфIри уэсри жэщи 
махуи Къигъэлъагъуэм арщ къедгъэкIур. Бгы 
собранэ. «Партыр ди пашэу», 84. [Аслъэн жылэм 
жриIащ:] Дзэм сыкъикIыу ди столицэм ХьэщIэ 
хуэдэу зэ сыкIуат, Щыслъэгъуахэр си гум илъу 
Фызмылъагъумэ къезгъэкIуат. Къуажэ лавкэм. 
«Партыр ди пашэу», 32. 

КЪЕГЪЭКIУХЬЫН (кърегъэкIухь) лъэI. (1). 
Зыгуэр зегъэкIуэн. Арыншэми Джэлил и фIыцIэ 
Iуауэ джэд анэщIэ къомыр нэлейкIэ къеплъырт, и 
закъуэуи кърагъэкIухьыртэкъым, дэнэкIэ кIуэми, 
джэдищ-плIы и гъусэу, езыми зигъэфэрыщIу 
улъэпхъащэрт. Бабыщыкъуэ адакъэпщ, 479. 

КЪЕГЪЭЛЫН (кърегъэл) лъэI. (17). Зыгуэр 
псэууэ къэгъэнэн. Псывэм укъезгъэлащ, мафIэм 
укъезгъэлащ жаIэу арат дыкъэзылъхуахэм я 
псэлъафэр, иджы дыгъурыгъум дапэщIэхуащи, 
кIуэдыкIэ Iей мыгъуэр ди махуэщ. Лъапсэ, 32. 
Псы узыхьынум укъеламэ, КъыщIокI уащыщу 
тхьэр зэтам: Уздихьым ныджэм ущыхутэм, 
Укъезыгъэлыр уэ бгъуэтащ. Сихуат кIуэдыпIи 
сыкъелащ… «Батырыбжьэ», 64. Ауэрэ бэзэрым 
дыгъу къыщаубыдати, яукIыну ерагъыу 
кърагъэлащ, абы ирихьэлIэу наркотик ищэу 
нэгъуэщI зыгуэри полицэм щаубыдым, ар 
кърагъэутIыпщыжыну щIалэ зыкъом зэрыгъэIущу 
полицэм ятеуа, зыгуэрхэри къауIа – зэрызехьэ 
хъури къалэм дэсхэмрэ губгъуэрысхэмрэ 
зызэраупсеящ. ХьэщIэ лъапIэ, 404. 

КЪЕГЪЭЛЪАГЪУН (кърегъэлъагъу) лъэI. 
(6). Зыгуэр зыгуэрым егъэплъын. Ауэрэ дзэм 
яхэзэгъа нэужь, Къэрэмырзэр штабым ираджэри 
я мурадым щыгъуазэ къащI, щызэуэну щIыналъэм 
и картэшхуэр унэ лъэгум ираубгъуауэ, дзэпщхэр 
къеувэкIауэ зэхэтщи, кърагъэлъагъур хэт дэнэ 
деж зыщричу бийм иубыда къалэм теуэнуми. 
Лыгъэ, 409-410. Иринэ [сабийхэм] къаригъэлъэгъуа 
къэнтIопIыр удз хущхъуэм ящыщу хэт и гугъэнт. 
Щынэхужьыкъуэ, 62. АрщхьэкIэ адакъэ купраузым 
и цы къелъэлъэхырти, гуэгушыхъужьым зы 

къабзий къиубыдри къаригъэлъэгъуащ: - Мыри 
къэргъеиц? Бабыщыкъуэ адакъэпщ, 494. 

КЪЕГЪЭЛЪЭН (кърегъалъэ) лъэI. (1). 
Зыгуэрым зыгуэр къегъэпкIэн, псынщIэу 
къегъэхын, къегъэпкIыхын. Ар макъыфIэ хъуным 
папщIэ Псыр бгы нэпкъым къырегъалъэ, Iэ дилъауэ 
и пшэ пащIэм Iуэщхьэмахуэ щIедзэ псалъэу. Бгы 
собранэ. «Партыр ди пашэу», 80. 

КЪЕГЪЭПЛЪЫН (кърегъэплъ) лъэI. (2). 
Зыгуэрым зыгуэр егъэлъагъун. Иван Петрович 
[Фариз жреIэ]: Уэ узинысащIэу щыщытам псори 
пщIэншэу къозгъэплъай, иджы… Алъхъо, 93. 

◊ Нэ жагъуэкIэ къегъэплъын (1). Еплъ нэ.  
КЪЕГЪЭПСЫХЫН (кърегъэпсых) лъэI. (6). 1. 

(3). Зыгуэр къегъэхын, къегъэувэхын (п.п. шым). 
Къадыр лIы щэджащэжьу джанэ кIыхьыжьыр и 
лъэдакъэпэм нэсу, и щхьэм тепхъуа бэлътоку 
къуэлэныр уэрдыхъум ещхьу къытриIыгъэу 
лIыжьым къыпежьэри, хуэсакъыпэу и блыгур 
иIыгъыурэ шыдым къригъэпсыхащ. Аргъуей, 386. 
Уи жагъуэ зыщIын мыбдежым щыскъым, - жиIэри 
[хьэжым] нэхъ щIалэIуэхэм ящыщ гуэрым шым и 
IумпIэр иубыдри цIыхубзыр къригъэпсыхащ, сабий 
цIыкIури къыIихри щIым тригъэуващ. Лъапсэ, 58. 
2. (3). зэхь. Къеудыхын. – Зэрызохьэ Щэрданым 
и дзэр, - жиIащ Степан Ильич. Астемыр ину 
щэтащ. – АтIэ къегъэпсыхын хуейщ, - жиIащ 
Елдар. Хъуэпсэгъуэ нур, 222. – Еуи къеудых, - 
жиIэри Мухътар снайперти, унафэ хуащIащ. – Зи 
ар [къебудыхыну] гугъукъым. Абы хуэдэ [нэмыцэ] 
мащIэ къезгъэпсыха! Щынэхужьыкъуэ, 70.

КЪЕГЪЭПХЪУЭН (кърегъапхъуэ) лъэI. (2). 
Зыгуэрым егъэдзэкъэн. Хьэр къезмыгъапхъуэу 
сэ блэсшари Езыр хьэм ещхьу къыщIэкIащ. Хьэ. 
«Дамыгъэ», 81. [Джэлил адакъэ хужьым жреIэ:] – 
Къомыгъапхъуэ [бажэм]. Уи псэм къеIэмэ, и нэм 
еIэ. Бабыщыкъуэ адакъэпщ, 484.

КЪЕГЪЭПIЭСТХЪЫН (кърегъэпIэстхъ) лъэI. 
(1). Зыгуэрым IэбжьанэкIэ е лъэбжьанэкIэ зыгуэр 
кърегъэтхъын. – Исхьэкъ и джэдур си уIэгъэм 
кърегъэпIэстхъ, - жиIэри хьэжыр здэщысым 
къыщылъэтащ, - Алыхьталэм и Iэмырти, 
Исхьэкъ зи гугъу ищIыр дунейм ехыжащ, ауэ хэт 
абы и гъащIэр кIэщI зыщIар? Хъуэпсэгъуэ нур, 80. 

КЪЕГЪЭТIЭТIЭХЫН (кърегъэтIэтIэх) лъэI. 
(1). Зэпыш, зэпытIэтI гуэр егъэжэхын. Гуэгушыхъу 
Мэзани цыджу IукIыжащ зигъэбэгыу, зигъэбырыбу, 

КЪЕГЪЭТIЫЖЫН (кърегъэтIыж) лъэI. (1). 
Зыгуэрым зыгуэр къригъэтIыкIын, къригъэтхъун. 
[Къэрэгъулым Апчарэ жреIэ:] – Уи мащэр сэ 
къыпхуэстIын уи гугъэ? – жиIэу дыхьэшхырт 
модрейми, - уэ къозгъэтIыжынщ. Нал къута, 287.

КЪЕГЪЭТIЫЛЪЭКIЫН (кърегъэтIылъэкI) 
лъэI. (4). Зыгуэрым ихъуреягъкIэ зыгуэр 
гъэтIылъын, къэгъэтIылъыхьын. [БырмамытI:] 
Шамум скорпионыр пшахъуэм тригъэтIысхьэри 
ихъуреягъкIэ мафIэ дэп къригъэтIылъэкIащ, 
дэри детIысылIащ тфIэгъэщIэгъуэнуи, доплъ. 
ХьэщIэ лъапIэ, 402. Жыгей, бжей инхэр паупщIурэ 
фIэрыукIэу псыкум щыхаукIэрт [цIыхухэм], 

ар псы уэрым имыхьын щхьэкIэ мывэшхуэхэр 
кърагъэтIылъэкIт. Мазэ ныкъуэ щхъуантIэ, 515.

КЪЕГЪЭТIЫСЭКIЫН (кърегъэтIысэкI) лъэI. 
(1). КъесэкIын, зыгуэрым дэкIуэу, ихъуреягъкIэ 
зыгуэр хэщIэн. Шыгъуэгу хадэм и хъуреягъкIэ 
щиху инхэр къегъэтIысэкIати, зи унэ хьэдэ 
илъым я деж лIы куэд къыдыхьэу пщIантIэм 
къызэреувэкIым иригъэщхьырт, хадапхэмкIэ 
укIуэмэ, псыIэрышэ зэпрыжырт, макъ лъэпкъ 
имыщIу. Хъуэпсэгъуэ нур, 277. 

КЪЕГЪЭУЭЛIЭН (кърегъэуалIэ) лъэI. (1). 
Зыгуэрым зыгуэр къегъэузын, къегъэцIэлэн. 
Адыгэм тхылъ сыт яIэу щымытами, куэд 
къагъэгъуэгурыкIуащ, Iэджэми гу лъатащ, уз, уIэгъэ 
гъэхъужынкIи зыщыгъуазэу, зыхащIыкIыу щытар 
мащIэкъым, урикъуни цIыхур фэрэкI мыхъун 
щхьэкIэ яхузэфIэкIыу щытам: сабий фэрэкI хъуам 
бгъэдагъэгъуалъхьэрт лажьэ зимыIэ сабийри, 
фэрэкIыр мащIэ тIэкIуу кърагъэуалIэрти, езыр-
езыру хъужырт, иммунитет игъуэтырти, псэуху 
фэрэкI хъужыртэкъым. Лъапсэ, 29.

КЪЕГЪЭУВЭКIЫН (кърегъэувэкI) лъэI. 
(1). Зыгуэрым ихъуреягъкIэ зыгуэр гъэувын. 
АрщхьэкIэ Матренэ абыкIэ [Жансэхъу жиIэхэм] 
пхуэгъэбэяунт, шхыдэныр аргуэру къеублэ, и 
ныбэшхуэр къригъэувыкIауэ, фыз пшэр иныр 
зэщIосысэ, и Iэр игъэдалъэу щыпсалъэкIэ. Мазэ 
ныкъуэ щхъуантIэ, 556.

КЪЕГЪЭУКIЫН (кърегъэукI) лъэI. 4). 
Зыгуэрым зыгуэр еуэу и псэр гъэныну Iэмал етын. 
Ар «Щхъуэм» и зэманыр арати, хьэщIэшхуэхэр 
къыкIэлъыкIуэрт, езы «Щхъуэми» щэкIуэн 
фIэфIт, хьэщIэшхуэр и гъусэу щакIуэ кIуамэ, 
IэнэщIу къагъэзэж я хабзэтэкъым, зыхуейм хуэдэ 
хьэкIэкхъуэкIэр мэзхъумэм къаригъэукIырт. 
Лъапсэ, 94. Абы [зылъэкIым] къебгъэукI 
хьэкIэкхъуэкIэм къыпыкIыну фIыгъуэм хуэдиз 
къызыпыкIын IэнатIэ гъуэтыгъуейщ. Лъапсэ, 70. 

К Ъ Е Г Ъ Э У Т I Ы П Щ Ы Ж Ы Н 
(кърегъэутIыпщыж) лъэI. (7). Зыгуэрым щхьэхуит 
зыгуэр егъэщIыжын, зыщIыпIэ къригъэкIыжын. 
ФынакIуэ лажьэ зимыIэу ягъэтIысар 
къедгъэутIыпщыжынщ, жаIэри округым я центр 
Бахъсэн дэтым кIуэуэ гупышхуэр зэрехьэхырт, 
къахуэзэр гъусэ къахуэхъуу. Зи лъэрыгъыпс 
тIыгъа, 524. Щымыхъужым, ахъшэ зэхалъхьэри 
Исуф щхьэкIэ шэсу уври кърагъэутIыпщыжати, 
екIуэлIапIэншэу уэрамым къыданэнт – аргуэру 
Мариамрэ Назифэрэ я деж къэкIуащ, къелъэIуну. 
Лэчымэ, 397. Ауэрэ бэзэрым дыгъу къыщаубыдати, 
яукIыну ерагъыу кърагъэлащ, абы ирихьэлIэу 
наркотик ищэу нэгъуэщI зыгуэри полицэм 
щаубыдым, ар кърагъэутIыпщыжыну щIалэ 
зыкъом зэрыгъэIущу полицэм ятеуа, зыгуэрхэри 
къауIа – зэрызехьэ хъури къалэм дэсхэмрэ 
губгъуэрысхэмрэ зызэраупсеящ. ХьэщIэ лъапIэ, 404. 

КЪЕГЪЭУТIЫПЩЫН (кърегъэутIыпщ) лъэI. 
(1). Зыгуэрым зыгуэр хуит къегъэщIын. ЛутIэ 
чырбыш лъагапIэм теувауэ къызэплъэкIащ, уа 
сыт си лажьэр, куэдрэ саIыгъыну иджыри, жиIэ 
хуэдэу, абы и фIэщ хъуртэкъым къыщыщIынIауэ, 

зыгуэр къыщхьэщыжу кърагъэутIыпщын и гугъэт. 
Хъуэпсэгъуэ нур, 293. 

К Ъ Е Г Ъ Э Ф Ы Щ I Ы Н  ( к ъ р е г ъ э ф ы щ I ) 
лъэI. (1). Зыгуэрым зыгуэр кърегъэчын, 
кърегъэфыщIыкIын. Езы пхъащIэм абы [и фызыр 
кIэртIофым къызэрыхэщыр] гу лъитэжати, 
удз IэплIакIуэ хуэдиз къыдигъэфыщIри и фызыр 
щIихъумащ. Зи лъэрыъыпс тIыгъа, 527. 

КЪЕГЪЭХЫН (кърегъэх) лъэI. (1). Зыгуэр 
лъагапIэм иригъэкIыу лъахъшапIэм гъэкIуэн. 
Машинэм тес цIыкIухэм нэхъ лъэрызехьэу яхэтыр 
къригъэхри мо сабий ешаелIа цIыкIуу къыхуашар 
тригъэтIысхьащ. Нал къута, 216. 

КЪЕГЪЭХЬЫЖЫН (кърегъэхьыж) лъэI.
(1). ЗыщIыпIэ щыIа гуэр зыгуэрым къихьурэ 
къегъэгъэсыжын. Запискэ тIэкIури икIэщIыпIэкIэ 
Санэкъуей дэт сымаджэщым и дохутыр 
нэхъыщхьэм тхьэм ещIэ зэрыIэщIыхьар, 
IэщIыхьати, Камизэхэ я пхъум деж 
къригъэхьыжащ, мыбы фыхуеинкIэ хъунщ жиIэу. 
Лъапсэ, 27.

КЪЕГЪЭХЬЫН (кърегъэхь) лъэI. (15). 
Зыгуэрым зыгуэр къыIэрыгъэхьэн. Езыри 
[Думэсарэ] пIэщIащэри Тембот къригъэхьа 
комбинацэ дахэр бостей щIыIум телъу 
зыщитIэгъэнути щыгъупщащ. Мазэ ныкъуэ 
щхъуантIэ, 669. [Тушкан Албинэ жреIэ]: Гандурас 
обсерваторэм къагъэхьащ тхылъымпIэ, 
къехъуэхъуу, Далай-ламэ жыпIэнущи аращ. 
Тепщэч къэзылъэтыхь, 170. Ди къуэш лъапIэу 
болгархэм Тхылъ томищэм тIу щIыгъуауэ Тыгъэ 
дахэу къагъэхьакъэ. Лъэпкъхэм я тыгъэ. «Партыр 
ди пашэу», 59. 

КЪЕГЪЭЦIЫХУН (кърегъэцIыху) лъэI.
(1). Зыгуэрым зыгуэр къегъэщIэн. Ей, адыгэр 
къезыгъэцIыхуар адыгэшыр аращ жаIэу, шы дахэр 
я напщIэ телъу щытащ. Нал къута, 265. 

КЪЕГЪЭШЭЖЫН (кърегъэшэж) лъэI. (1). 
Зыгуэрым зыгуэр здэщыIам къегъэгъэзэжын, 
къэгъэсыжын. [Хьэбибэ Бекъан жреIэ:] Зыгуэр 
Апчарэ деж гъажи къегъэшэж. Нал къута, 277. 

КЪЕГЪЭШЭН (кърегъашэ) лъэI. (15). 1. (11). 
Зыгуэрым зыгуэр къигъэсын, къигъэIэпхъуэн. 
Дыгъуасэ игъакIуэри фызыжьыр къригъэшат, 
ликбез IуэхукIэ еупщIыну. Мазэ ныкъуэ 
щхъуантIэ, 509. Комиссарыр Iуэхуншэу 
зэрыщымысам и гугъу ищIащ [Азрэт]: - Якъуб 
трофей къыIэщIыхьар уэ [Локотош] къебгъэша 
трофейм хуэдэ сытми. Нал къута, 302. Унэм 
халъхьэнур ерагъпсэрагъкIэ къэзгъуэтурэ 
къезгъашэрт. ХьэщIэ лъапIэ, 398. 2. (4). Зыгуэрым 
щхьэгъусэ егъэщIын. Хьэбас хъарзынэ дыдэу 
щилъагъум, си къуэм сыбгъэдэсыжынщ, сэри жьы 
сыхъупэм, сызезыхьэжынур си къуэр е си нысэр 
аращ, жиIэри Iурарэ и «пащIэ бзииплъыр» пIэм 
къыхинэщ, и хьэпшып тIэкIур къызэщIикъуэри 
я унэ къэкIуэжащ, и къуэм зыгуэр къригъашэу 
игъэтIысыжын игугъэу. Къалэн, 430. Апчарэ 
зэрыжиIэмкIэ, зэанэзэпхъум я нысэр ягу 
иримыхьмэ, дахужу нэгъуэщI кърагъэшэным тIэу 
еплъынукъым. Щынэхужьыкъуэ, 60. 

КЪЕГЪЭЩЭЩЭХЫН (кърегъэщэщэх) лъэI. 
(3). Зыгуэр щащэу ищхьэкIэ къегъэлъэлъэхын. 
Пщыхьэщхьэ хъури – унэишэ ящIащ, нысащIэм 
къепхъыхыр аргуэру кърапхъыхыу, лэгъунэм жин 
щIэмыхьэн папщIэ, фочкIэ еуэурэ унащхьэм тета 
чырбыш уэнжакъыр кърагъэщэщэхащ. Лъапсэ, 
117-118. Лу къыхидза уэрэдым и уэрэдыпкъыр 
ящIэжыртэкъыми, езы Тинэ ар зыщыгъупщэжам 
я гум къигъэкIыжащ: Хьэнцигуащэ Зыдошэрэ, 
зыдошэрэ, Ялыхь, уэшх къегъэщэщэх! Мазэ ныкъуэ 
щхъуантIэ, 643. Фызхэр гузавэу фочкIэ уафэм 
дэуейм йолъэIу: Тхьэм и хьэтыркIэ щыгъэт, 
благъуэм соуэ жыпIэурэ дыгъэм тебгъэхуэнщи, 
къебгъэщэщэхынщ. Лъапсэ, 120.

КЪЕГЪЭЩТЭН (кърегъащтэ) лъэI. (1).
Зыгуэрым зыгуэр къегъэубыдын, зыIэщIэгъэхьэн. 
Iэшэ цIыкIур ерыщти, зэгуагъэпынумэ, еупщIырт: - 
Ислъэмейр окрисполкомым къыщытеуам цIыхур 
зэрыгъэкIияуэ жаIэ: Бахъсэныр нобэ къэдвгъащтэ, 
пщэдей Налшык къэтщтэжынщи, Москвар езыр 

 
КЪЕГЪЭЩIЭН (кърегъащIэ) лъэI. (5).

Зыгуэрым зыгуэр щыгъуазэ хуегъэщIын. 
АрщхьэкIэ къэпрэ хьэпшып зэкIуэцIыпхарэ 
[цIыхум] я щIыбым илъу плъагъумэ, къуегъащIэ 
ар демонстрацэу зэрыщымытыр. Нал 
къута, 298. Колхоз Iэщым бжыгъэ иIэщи, 
хэбгъэщIари хэбгъэхъуари къамыщIэу хъуркъым, 
къомыгъэщIэнумэ, Iэмал-хьилагъ зехьэн хуейщ. 
Лъапсэ, 95. Хуохъури гуауэм щыхьэтлыкъи Шум 
сабийуэ гъыр къегъуэтыр, КIуэцIешыхьыр ар 
бащлъыкъым, Гъын тхьэмыщкIэм щимыгъэту, 
Зыхуэныкъуэри къуегъащIэ. «Тисей», 487. 

КЪЕГЪЭЩIЫН (кърещI) лъэI. (1). Зыгуэрым 
зыгуэр ещIылIэн, епхын. Япэ дыдэ революцэм и 
пэкIэ адыгэ къуажэм школ къыщыщызэIуахам 
Кушмэзыкъуейр яхэтащ, школ унэ хъарзыни 
дащIыхьыгъат, Бахъсэн урыс къуажэм нэхъ 
къегъэщIауэ. Зи лъэрыгъыпс тIыгъа, 521.

К Ъ Е Г Ъ Э I Э Т Ы Н  ( к ъ р е г ъ э I э т )  л ъ э I . 
(1). Зыгуэрым зыгуэр щIым е лъэгум 
къытрегъэIэтыкIын, къегъэщтэн. [Дисэ:] Си нысэр 
уэндэгъущи, хьэлъэ къебгъэIэт хъунукъым, жиIэри 

 
КЪЕГЪЫХЫН (къогъых) лъэмыI. (13). 

Нэпс щIэгъэкIын, гъын. Нэпкъ лъагэм уэсыр 
кърепхъых, Щофийр ар бгыщхьэм, зэм къогъых, 
Зэм зеущэхури мэкIуэдыж, Нарт шум зыпищIми 
къыкъуоуж. Борэныр бгыщхьэм. «Шум и гъуэгу», 
28. Хъарзынэу дуэту адакъитIыр зэдэIуэу 
къаублат, ар зэхэзых джэдхэм я гум щIыхьэрэ 
къегъыхыу, жэщ хьэщIэ бзаджэм и зэранкIэ а зэм 
мыджэу къэнат. Бабыщыкъуэ адакъэпщ, 484. 
Мывэ фIыцIэжьхэр фэрэкI напэу Къегъыхыу яхьыр 
яIэ гъащIэр. Пшагъуэ гуэрэныр щIакIуэ псыфу. 
«Батырыбжьэ», 39. 

КЪЕДЭМЭПКЪЭУЭН (къодэмэпкъауэ) 
лъэмыI. (1). ДамащхьэмкIэ зыгуэрым жьэхэуэн, 
еIунщIын. – Уий, хуэмыху, - жиIэри Ботэх и 
адэр къедэмэпкъэуащ, арщхьэкIэ щIалэ цIыкIум 
зигъэхъейркъым. Лъапсэ, 71. 

КЪЕДЭУЭЖЫН (къодоуэж) лъэмыI. (1). Iуэху 

зыфIэкIа гуэрымкIэ зыгуэрым еныкъуэкъун. - 
Iух, тIасэ [Лу], мыр, си унэ къыщIумыхьэ, а зи 
сурэт ящIар ахърэтым къэдэуэжынущ, «псэ 
къысхалъхьакъым» жиIэурэ, - жиIэри арат Чачэ 
н

КЪЕДЭУЭН (къодауэ) лъэмыI. (2). Зыгуэрым 
еныкъуэкъун. [Алыджыкъуэ:] Куэдыщэ хэфхащ, 
жаIэу Iэджи къыдэдауэрт, арщхьэкIэ дауэгъу 
дызыщIыр директорым деж согъакIуэ: аращ 
хьэжыпщIэр хэзыхыр, жызоIэри. МелыIыч, 468. Чачэ 
дунейм тетыр жиIэрт, сурэт зыщIар ахърэтым 
щыщIегъуэжынщ, псэ щхьэ къысхыумылъхьарэ, 
жиIэу а сурэтыр къодауэу къэувынщи, жиIэу. Мазэ 
ныкъуэ щхъуантIэ, 638.

КЪЕДЭХЭЩIЭН (къодэхащIэ) лъэмыI. 
(8). Зыгуэрым псалъэ дахэ жеIэн, игу фIы 
хуэщIын. ПIыщIэрт, гъынанэрт мычэму, 
КъедэхэщIэни щымыIэу И гум хъуэпсэгъуэ 
имылъу, И тхьэмыщкIагъэр гум къеIэу, ПцIанэу 
ар щытми лъыр къэплъу, Хъуапсэт хъыджэбзыр 
мымащIэу. Насып. «Бгы лъапэхэм деж», 103. 
ЩIалэ цIыкIур интернат фащэкIэ хуэпауэ 
щилъагъум окрисполкомым тетыр къыбгъэдыхьэри 
къедэхэщIащ, игъэтIысщ езым бгъурысуи, 
къеупщIащ: - Сыт укъыщIэкIуар, тIыкIуэ? Зи 
лъэрыгъыпс тIыгъа, 519. ДэгушыIэу ГъукIэ дадэр 

.
КЪЕДЭIУЭН (къодаIуэ) лъэмыI. (68). 1. (49). 

Зыгуэрым жиIэр зэхэхын. Азэн джэм и макъыр 
жыжьэ нэсырт уафэм къеха хуэдэу икIи абы 
хуэдизкIэ дахэти, пулемет зыгъауэ аскэрхэм 
тхьэмадэр япэм кърахухыжыну я мурадами, иджы 
сабырыжауэ къедаIуэрт. Кхъэлэгъунэ, 378. Адакъэ 
хужьыр кIыргъыурэ и макъыр икIыным нэсауэ 
Джэлил къыжьэхэуащ: - ЗэтепIэ уи жьэри, бжесIэм 
къедаIуэ. Бабыщыкъуэ адакъэпщ, 484. Музыкауэхэр 
къеувэкIауэ «Инал и къафэм» еуэу щIадзэмэ, 
Урарэ унэм къыщIэжырти, ар фIэтелъыджэу 
къедаIуэрт. Мазэ ныкъуэ щхъуантIэ, 576. 2. (19). 
зэхь. Зыгуэрым хуэжыIэщIэн. Хъыджэбзыр адэ-
анэм зыгуэрым иритыну яхудэкIуэн имыдэмэ, 
ягъэшынэрт «нтIэ дыгъурыгъум уахьыху 
удэсыну» жаIэу, абы нэхъ IумпIафIэ ищIырт 
япхъу къемыдаIуэри, фIэмыфIыххэми, уасэ нэхъ 
къезытым дэкIуэрт. Лъапсэ, 34. Бекъан къедаIуэ 
щIагъуи щыIэжкъым. ЦIыхур щхьэхуещэ хъуащи 
щIымахуэм зыхуагъэхьэзыр. Нал къута, 275. 
Старшынэм къызэрилъытэмкIи, Астемыр 
бгъакIуэмэ нэхъыфIщ, сыту щытми а тIур 
[Астемыррэ Степан Ильичрэ] зэныбжьэгъуу 
жаIэри нэхъ къедэIуэнщ. Хъуэпсэгъуэ нур, 236. 

КЪЕДЫГЪУЭЖЫН (къодыгъуэж) лъэмыI.
(1). Узыхуэлажьэм ей гуэр имыщIэу къэщтэн, 
едыгъуэн. [Пщым] И шу гъусэм мыр къыжаIэ: - 
Мес уи пщылIу къодыгъуэжыр, Чэщеипхъэри 
къихьауэ Илъщ уи пащхьэм быдэу тпхауэ. 
«Тисей», 507. 

КЪЕДЖЭГЪУЭ (1). Къеджэну щичэзур. 
Аркашэ иужькIэ чэзур Лу къызэрылъысар и 
гуапэ хъуакъым, сыту жыпIэмэ етIуанэрей 

къеджэгъуэу усэр зэригъэщIа хуэдэ хъурт. 
Мазэ ныкъуэ щхъуантIэ, 611.

КЪЕДЖЭЖЫН (къоджэж) лъэмыI. (2). 
Аргуэру, щIэрыщIэу зыгуэрым къеджэн, птхам 
укъеджэн. Къазджэрий урысыбзэкIэ къызэджар 
ауэ сытми жиIэжа къудейкъым, асыхьэту урыс 
усэр адыгэ усэу, псалъэ къэс уи гум щIыхьэу, 
щызэпищэкIэ уэрэд жиIэ хуэдэу къеджэжащ. Мазэ 
ныкъуэ щхъуантIэ, 608. Псалъэ итхыху къеджэжу 
[Лу]. Мазэ ныкъуэ щхъуантIэ, 615.

КЪЕДЖЭЖЫФЫН (къоджэжыф) лъэмыI. 6).
Птхам укъеджэну плъэкIын. Къуажэм почтальону 
дэт Исхьэкъ игъащIэм цIыхум къазэрыхэщ 
щыIэкъым, иджы и жьыщхьэм къызэрыкIащ – 
тхылъкIэ гурыхуэу къыщIэкIащ, уеблэмэ, и унэцIэ 
итхыж дэнэ къэна, итхам къеджэжыф хъуащ. Мазэ 
ныкъуэ щхъуантIэ, 507. [Бэлацэ Астемыр жреIэ:] – 
КIэщIу жыпIэмэ, ФIыцIэ итхам къоджэжыф… 
[Инал] Хъуэпсэгъуэ нур, 310. – «ФIыцIэ итхам 
къоджэжыф» [Инал] жиIэу ди къуажэм щыжаIэ, – 
жиIэри Астемыр игъэдыхьэшхащ Мэтхъэныр. 
Мазэ ныкъуэ щхъуантIэ, 571. 

КЪЕДЖЭН I (къоджэ) лъэмыI. (109). 1. (88). 
МакъкIэ зыхуэбгъазэу зыгуэр зыбгъэдэшэн, гу 
зылъегъэтэн, уи дежкIэ зыкъегъэгъэзэн. Бгырыс 
бгъэ хужьу зэм лъагэу Щоуфэразэ уэгу щхъуантIэм, 
Зэм бгыщхьэ щIыIэм Къызоджэр ахэр [стиххэм] 
макъ жьгъырукIэ. Сэ стиххэм гъэру саIыгъщ. «Шум 
и гъуэгу», 116. Тетыр къоджамэ, Алыхьыр къоджа 
хуэдэти, укъэмыкIуэу хъурэт, иджы мыпхуэдэ 
цIыху Iувым укъыщыхыхьэкIэ узыхуэмызэн 
ухуэзэнкIэ мэхъу. Хъуэпсэгъуэ нур, 112. [Сэлимэ и 
анэр] И пхъур гъуэлъыпIэм ирилъхьэри телефоным 
ежэлIащ, милицэ къриджэну, абы гу щылъитэм, 
Сэлимэ къэгужьеяуэ къыщылъэтащ, псэ зыIутым 
укъеджэнкъым, милицэ дэнэ къэна жиIэу, езыми 
зигъалIэмэ, нэхъ къещтэ къыщыщIар хэIущIыIу 
хъу нэхърэ. Лъапсэ, 27. 2. (4). Зыгуэрым къалэн 
гуэр игъэзэщIэн, къулыкъу ищIэн. [Чокэ Албиян 
жреIэ:] Сэри къызэджэу дзэм сашэнуми хэт ищIэрэ? 
Щынэхужьыкъуэ, 44. Щымыхъужым, Бэлацэ и 
къуэ нэхъыжь Къазджэрий Къэбэрдей полъкум 
хэту зауэм щыIар къраджэри икIэщIыпIэкIэ 
Псыхуабэ ягъэкIуащ. Хъуэпсэгъуэ нур, 237. 3. (17). 
Зыгуэрым цIэ гуэр фIэщын, зыгуэрым цIэ гуэркIэ 
зыхуэгъэзэн. [Алыджыкъуэ:] Езым [Илас] си цIи си 
унэцIи ищIэххэркъым, «кащконщ» къызэрызэджэр, 
IуэхутхьэбзэкIэ къысхуеймэ, «ей, кащкон, мыдэ 
къакIуэт е модэ кIуэт» - абы къыфIигъэкIыркъым. 
МелыIыч, 468. НыбжькIэ дызэхуэдэтэкъым, балигъ 
хъуным нэса къытхэтти, ахэр «иныжьт», модрей 
цIыкIу защIэм къызэрыдэджэр «жьыныбэт». Зи 
лъэрыгъыпс тIыгъа, 522. И портфелым Iэдэуадэр 
Дэлъу щIалэр дэни макIуэ, Хэт и уни ар щIолъадэ, 
МонтерыфIщи куэд щIагъакIуэ, ИнженеркIи 
къеджэ щыIэщ, ЩIалэ жаным дэгушыIэу. «Тисей», 478.

КЪЕДЖЭН II (къоджэ) лъэмыI. (60). 1. (56). 
Тхауэ тхылъым итыр е нэгъуэщI зыгуэрым 
тетхахэр къихын. [Жансэхъу] И гуфIакIэм 
къыдихырт словари, ар амдэч пэлъытэу къеджэрт, 
нэмэзыбзэр къыжьэдэлъэлъу. Мазэ ныкъуэ 

щхъуантIэ, 618. Дапщэ хъуами къыпхуэмыщIэу 
Си сыхьэтри зэ къутэнщ, Мис итIанэ стхам 
уэ къеджэ – Си зэманым гу лъыптэнщ. Сыхьэт. 
«Батырыбжьэ», 56. [Алим:] ПщыхьэщхьэкIэ дышха 
нэужь, Алий ди общежитым къокIуэри къытхэсщ, 
хъыбар къыджеIэ, Истамбыл щилъэгъуар еIуэтэж, 
е усэ фIэкIа имыту тхылъ фIыцIэшхуэ иIэщи, абы 
урысыбзэкIэ къеджэурэ адыгэбзэкIэ къыджеIэж. 
Зи лъэрыгъыпс тIыгъа, 532. 2. (4). ГукIэ зыгуэр 
жыIэн. Апчарэ иувыкIри клубыжьым и сценэм 
ит хуэдэу зыкъыфIэщIыжауэ усэм къеджащ. 
Щынэхужьыкъуэ, 23. Мащэм деж нахьэса иужь, 
дыуэ тращIащ, молэри «йа-син» жыхуиIэ сурэм 
къеджащ. Лъапсэ, 108. 

КЪЕДЖЭФЫН (къоджэф) лъэмыI. 7). Тхауэ ит 
гуэр къипхыну пхузэфIэкIын. Мусэрэ Мэсхьудрэ 
блын газетыр щалъагъум, зэдауэу щIадзащ, абы 
итым уэ укъеджэфын, сэ сыкъеджэфын жаIэу. 
Мазэ ныкъуэ щхъуантIэ, 643-644. Бжэ щIыхьэпIэм 
деж бжаблэм тетхат «Коммерческое училище» 
жиIэу, арщхьэкIэ Астемыр къеджэфакъым. 
Хъуэпсэгъуэ нур, 183. КъурIэнымрэ чытапымрэ 
къеджэф зырыз-тIурытI уахуэзэми, нэхъыбэм абы 
къикIыр ящIэркъым. Мазэ ныкъуэ щхъуантIэ, 531. 

КЪЕДЗЭКЪЭН (къодзакъэ) лъэмыI. (7). 1. (4). 
ДзэкIэ зыгуэрым еIэн, дзэкъапIэ щIын. Шыгъуэ 
емылыджыр долъей, къолъых, Астемыр и лъакъуэм 
къедзэкъэну зещI, кIэбдзкIэ йокIуэт, йотхауэ, 
къежыхь, и щхьэр еутхыпщI. Хъуэпсэгъуэ нур, 
163. [Фэуаз:] Шым къызэдзэкъэн хуэдэу зещI, сэри 
хуэзмыдэххэнурати, фIыуэ селъэдэкъэуащ, сяпэ 
ища си гъуситIым сакIэлъыпIащIэу. Анка, 381. 2. 
(1). зэхь. ЩIыIэ, пщтырагъ с.ху. Iэпкълъэпкъым 
зэпхидзу зыхэщIэн. Дыгъэ лъагэр зэ къедзакъэм 
Дыгъэ къуэпсым пшэр хочыхьыр, А нур дахэм и 
пхъэ лъакъуэр ЗэпещIыкIыр хуэмышыхьу. Бгы 
собранэ. «Партыр ди пашэу», 77. 

☐ Насыпыншэм махъшэм тесми хьэ къодзакъэ 
(2). Еплъ насыпыншэ.  

КЪЕДЗЫН (къредз) лъэI. (4). зэхь. Зыгуэрым 
псалъэ жагъуэ жеIэн. [Ботэх] И адэ дыдэ 
Мэмэт-щIакъуэкIэ зэджэр къызэрыхуэгузавэ 
щыIакъым, зэзэмызэххэ фIэкIаи илъагъуртэкъым, 
къилъэгъуамэ «ей, емынэунэ хъун, мыдэ къакIуэт», 
е «гъуэгу мыгъуэм ежьа, уи ныбэ узрэ?» жиIэу 
и жагъуэ хъун гуэр къридзырт армыхъумэ, 
зыбгъэдигъэтIысхьэу, псалъэ гуапэ къыжриIауэ зэи 
зэхихакъым. Лъапсэ, 66. 

◊ МафIэ къедзын (2). Еплъ мафIэ. Псалъэ 
къедзын (1). Еплъ псалъэ. 

КЪЕДЗЫХЫН (къредзых) лъэI. (8). Зыгуэр 
къегъэхуэхын, къегъэщэтэхын, къеутIыпщхьэхын. 
Шу мэхъашэр къыридзыхри ЯтIэ фIыцIэм 
хилъэфат, ЩIопщ IэщIэлъыр къыIэщIихри ЛъэкI 
къэмынэу еуэфащ. «Бдзэжьеящэм ипхъу», 155. 
Зыгуэри гуахъуэ иIыгъыу унащхьэм дэкIуеяуэ 
бгъэныр зэбгредз, арэфхэр илынцIауэ, ныкъуэс 
хъуауэ, мафIэ бзий цIыкIухэр кIэрызу къредзых. 
Хъуэпсэгъуэ нур, 207. Махуэ къэс мэкъу Iэтэ 
дапщэ нэпкъым къыщхьэщалъафэурэ кърадзых уи 
гугъэ? Нал къута, 294.

КЪЕЖЭЛIЭН (къожалIэ) лъэмыI. (7). Зыгуэрым 
бгъэдэлъэдэн, жэкIэ екIуэлIэн. Рау машинэм 
къызэрикIыу, Хъыджэбз цIыкIур, мес, къожалIэ, 
И нэ цIыкIухэр занщIэу къипкIыу. «Тисей», 482. 
Аргуэру зэи-тIэуи джэшыр идзащ Думэсарэ, 
идзыху и гур мызагъэу, иджыри зэ сеплъыжынт, 
щыжиIэ дыдэм, я куэбжэм тешанкIэ къежалIэу 
шы лъэ макъ къэIуащ. Мазэ ныкъуэ щхъуантIэ, 
565. Нурхьэлий къурIэн иIыгъыр япэ къежэлIа 
гуэрым IэщIидзэри, и занщIэр и гъуэгуу къуажэмкIэ 
иунэтIащ, и лъакъуитIым лъэужь ящIыр, 
вагъэбдзумэ бгъузитIым ещхьу, уэс зыхэтым 
къытенэу. Хъуэпсэгъуэ нур, 157. 

КЪЕЖЭН (къожэ) лъэмыI. (3). Зыгуэрым 
тезэрыгуэн; зыгуэр къэухъуреихьын, епщIын. 
Къалэдэсыр къэбырсеящи, и ныбжьэгъужьым 
къегиину хьэзырт, арщхьэкIэ бабыщ шыр къомыр 
къежащ, хэт адакъэ дамэм щIэпщхьэу, хэти и 
щхьэр адакъэцым хиIуу. Бабыщыкъуэ адакъэпщ, 
490. Хъыджэбз цIыкIухэри къежэри хъумакIуэм 
иращIэн хуеяр иращIащ. Лъапсэ, 42.

КЪЕЖЭХЫН (къожэх) лъэмыI. (41). 1. (27). 
ТкIуаткIуэ гуэр егъэзыхыгъуэмкIэ ижэн. Гъуэзыр 
мащIэу къыщхьэщихыу Балъкъ къожэхыр 
щIыIэтыIэу, Я уэрэдыр зэпымычу Йох толъкъунхэр 
темыпыIэу. Терек. «Партыр ди пашэу», 119-120. 
Матренэ Лу и натIэм къежэх лъыр илъэщIырт, 
Жансэхъу зэрыгъэкIийм яхыхьауэ цIыкIухэм 
япкърыупщIыхьырт, Лу къеуар къыхуэмыщIэу. 
Мазэ ныкъуэ щхъуантIэ, 551. Асыхьэтуи 
къызэфIэувапэри, Сэид и дежкIэ ежьащ, и нэкIум 
уэс теткIуэр ткIуэпс зырызурэ къежэхыу, 
нэпсри абы хэлъадэу. Хъуэпсэгъуэ нур, 156. 2. 
(4). Къеджэрэзэхын, лъагапIэ гуэрым псынщIэу 
къехын. Псалъэ щыпткIэ, мывэр псынщIэщ, Бгым 
Жаншэрхъыу ар къожэх, ЩыбгъэпэжкIэ, мэхъур 
хьэлъи, ПхуэмыIэту уегъэмэх. Псалъэ щыпткIэ. 
«Дамыгъэ», 116. Джабэ тIэкIу иIэу Iэжьэ цIыкIукIэ 
дыкъежэхыу щытати, пщIантIэм дыдэкIыну 
дыхуиткъым. Зи лъэрыгъыпс тIыгъа, 532. 

◊ Лъыкъуалэр къежэхыу (13). Еплъ лъыкъуалэ. 
Нэпсыр къежэхын (7). Еплъ нэпс. ПщIэнтIэпсыр 
къежэхын (2). Еплъ пщIэнтIэпс.  

КЪЕЖЬАПIЭ (6). КъыщIэдзапIэ, къэублапIэ. 
Ди псы уэрхэм я къежьапIэр, Ди къыр лъагъуэу 
нэшэкъашэр, Гум къридзэм – къыщхьэрепхъуэ, 
Сымылъагъуу Iэхэлъахэр. Унэм уикIрэ 
къэбгъэзэжмэ… «Вагъуэ махуэ», 372. Ар 
[адыгэбзэр] си гъуэгум и къежьапIэщ, Ар си дамэщ, 
ар си напщIэщ, Ар сымыщIэу щытыгъатэм, 
КIэщI дыдэнут сэ си гъащIэр. Гъуэгу къежьапIэ. 
«Мывэ хуабэ», 83-84. Арщ [хъуащ ди хэкур гъатхэ 
хадэ] ди гъащIэм и къежьапIэу Совет властыр 
къыщIэтлъытэр, Илъщ ар ди гум - догъэлъапIэ 
Псоми хуэтщIу дэ гулъытэ. Лъэпкъхэм я тыгъэ. 
«Партыр ди пашэу», 50. 

КЪЕЖЬЭГЪУЭ (1). Зыгуэр къыщыщIадзэ 
зэман. Ем а [бийм ди пкъо къуэлэнхэр щикъутам] 
махуэр и къежьэгъуэт – Дэ а махуэм дыпэплъати 
ЛIыфI и Iэщэу диIэ джатэр БгъуитIкIи Жану арт 
щIэтлъари. «ЩIалэгъуэ щIыналъэ», 409. 

КЪЕЖЬЭЖЫН (къожьэж) лъэмыI. (21). 1. (6). 

КъэувыIауэ щыта нэужь, аргуэру ежьэн, гъуэгу 
теувэжын. [Алим:] Шум гу къылъитащ си фащэм, 
мо зэхуэса къомым сазэрыщымыщыр къищIа 
хъунти: - ЗыIуегъэх, тIысэ, уэ, мыбдеж щыпщIэн 
щыIэкъым, - щыжиIэм Iэнкунурэ сыкъежьэжащ, 
гуп зэхэт къомым гъуэгу къызамыту. Зи 
лъэрыгъыпс тIыгъа, 519-520. Бекъан екIи фIыкIи зы 
псалъэ жимыIэу, и гъусэр уанэгум иригъэтIысхьэжри 
къежьэжащ. Нал къута, 270. КъеупщIам къыIэщIэкIрэ 
къежьэжмэ, аргуэру шокъу жиIэу нэгъуэщIым 
хуэзэрт. Щынэхужьыкъуэ, 27. 2. (15). КIуэжыну, 
къигъэзэжыну (унэм) и мураду гъуэгу техьэн. 
Унэишэм дыкъэнатэмэ, иджыри къэс дыщысынут, 
жиIэри Сеймэн пасэIуэу къежьэжауэ къыфIэщIыжри 
щIегъуэж хуэдэу хъуа щхьэкIэ, шым еуэри 
зрыригъэчащ, шызакъуэгужь цIыкIури дрихуейри 
мо пырхъыр къигъэушащ. Лъапсэ, 50. «ФыкъэкIуэж» 
жаIэу щызэхахым, удз хущхъуэ къизычхэр 
мэжэлIати, зэрызехьэу къежьэжащ, Ирини яхэту. 
Щынэхужьыкъуэ, 69. Мывэ защIэу къэщIыхьауэ А 
быдапIэм удыхьамэ, ТхьэIухуду тахътэм тесым Нур 
къыпехыр, дыгъэ къепсу, Ар къэпхъуати уэ къежьэж, 
нэхъ гъуэгу кIыхькIи уэ къэкIуэж. «Елбэздыкъуэ», 13. 

КЪЕЖЬЭН I (къожьэ) лъэмыI. (35). 1. (22). 
Гъуэгу къытехьэн, къакIуэу щIэдзэн. Щэрданым 
и Iэр аргуэру ищIри, шу гъусэ къомыр къежьэри 
ебгъэрыкIуэу лIыжь гупыр ирагъэкIуэту хуежьащ. 
Хъуэпсэгъуэ нур, 295. ЩIы гъущэ куэдыр 
игъатхъэу Мис псыхьэлыгъуэр къежьащ. Гъэмахуэ 
уэшх. «Бгы лъапэхэм деж», 110. [Алыджыкъуэ:] 
Жыгей гъумыр мышкъышыр къыздэIэпыкъуурэ 
си дамэм щытеслъхьэм, си псэм зыхищIащ 
зэрысхуэмыхьынур, арщхьэкIэ цIыхубзми 
Iэ лъэныкъуэкIэ къыздигъэпсынщIэ хуэдэу 
къыщызбгъэдэувэм, си нитIыр къыщихуами, 
сыкъежьащ, сигъэшхэну зэрыжиIар си 
гурыфIыгъуэти. МелыIыч, 439. 2. (12). Зыгуэр(ым) 
щIэдзэн, къэхъун, къэунэхун. Аргуэру махуэ 
дэкIри – Нурхьэлий и сейф IункIыбзэр кIэрыщIауэ, 
тхылъ гуэри иIыгъыу, унэхэр къикIухьу къежьащ, 
хэт сыт къитынуми яжриIэу. Хъуэпсэгъуэ 
нур, 217. Революцэр къежьэу дунейм цIыхуу 
тетыр тIуууэ щигуэшам, Мэтхъэн Къазджэрий 
революцэм и лъэныкъуэу увам ящыщащ. 
Мазэ ныкъуэ щхъуантIэ, 641. «Алфавит», 
«коллективизацэ», «культфронт», «кооперацэ», 
«кулак», «бедняк», «середняк», жыхуаIэу псалъэ 
къежьахэр дахэ-дахэу къамыпсэлъэфми, 
алфавитым хьэрфу итыр куэдым ящIэ хъуат. 
Мазэ ныкъуэ щхъуантIэ, 504. 3. (1). Къэушын. 
Пщэдджыжь къулъшыкъу мыхъуауэ, хьэри джэдри 
къежьащ, жыхуаIэм хуэдэт, фызхэм жэм къаша 
къудейт. Хъуэпсэгъуэ нур, 233.

КЪЕЖЬЭН II (къожьэ) лъэмыI. (1). Зыгуэрым 
пэплъэн. [Алыджыкъуэ:] Мы къэгъуэлъам мурад 
гуэр иIэу пIэрэ, жыхуиIэу цIыхубзыр къызэжьэу зы 
тэлайкIэ хэлъащ, зимыгъэхъейуэ, сэ зызущэхуауэ 
сыщIыщылъыр къыгурымыIуэу си дежкIэ 
зыкъыщигъазэм, сэшхуэм къеIусэри занщIэу 
къэскIащ: - Мыр сыт? МелыIыч, 443.

КЪЕЖЬУУН (къожьу) лъэмыI. (1). Ежьу жыIэн. 
Абы [Астемыр] къыхидзэ «урам» адрей къомри 
къежьурт. Хъуэпсэгъуэ нур, 247.

КЪЕЗЭГЪ (1). плъыф. ЕкIу, хуэфащэ. 
[БырмамытI шейхъым жреIэ:] – Нэхъапэ щIыкIэ дэ 
тIум ди закъуэ фIэкI къэмынэу, псори щIэдгъэкIмэ, 
нэхъ къезэгъ си гугъэщ. ХьэщIэ лъапIэ, 405. 

КЪЕЗЭГЪЫГЪУЭ (1). БгъэдыхьэпIэ. 
[Локотош отрядым яжриIащ:] Жэщ, махуэ 
димыIэу къезэгъыгъуэ лъэпкъ имыIэу аузыр 
вгъэбыдэ. Нал къута, 304. 

КЪЕЗЭГЪЫН (къозэгъ) лъэмыI. (35). 1. (1). 
Зыгуэрым гурыIуэу псэун. Сэ зэкIэщIэуэм къикIыр 
сощIэ, Сэ къызэзэгъыр согъэпэж. ЗэкIэщIэуэ. 
«Щхьэлыкъуэ», 397. 2. (32). Хабзэ гуэрым екIун, 
мардэ гуэрым тетын. [ЛIыжьым пан IуэхущIхэм 
яжреIэ:] – Ар [ахъшэ иритыну] къезэгъкъым, 
тIэкIу укIытэ, Фи щIы кIапэ сытесыжкъым, Си щIы 
тIэкIур, си унэжьыр, УощIэр уэри, къысхуэнакъым. 
«Бдзэжьеящэм ипхъу», 148. [Степан Ильич и 
гъусэхэм яжреIэ:] УтэмакъкIэщIынри къезэгъыркъым, 
зэIыбгъэхьэнкIэ хъунущ Iуэхур. Хъуэпсэгъуэ нур, 
265. – ЗэIыхьакъэ Iуащхьэмахуэ, - ЖаIэу псоми 
ягъэщIагъуэ, Ар [щыуэныгъэр] къезэгърэ, ар Iуэху 
захуэ? – ЖаIэу Iэхъуэм мэхъу я жагъуэ. Бгы собранэ. 
«Партыр ди пашэу», 78. 3. (2). Зыгуэрым бгъэдыхьэпIэ 
иIэн. [Локотош сэлэтхэм яжреIэ:] Чопракъ аузым 
бийр къемызэгъыу быдапIэ щытщIынщ, зы фашист 
къыдыхьэми псэууэ дэкIыжынкъым. Нал къута, 259. 
Ди хэку гъунэ Быдэщ бийхэр къемызэгъыу, ЩIоуэ ди 
щIыр я нэм бжэгъуу. Лъэпкъхэм я тыгъэ. «Партыр 
ди пашэу», 52-53.

КЪЕЗЭУЭН (къозауэ) лъэмыI. (10). 1. (3). 
Зыгуэрым удын гъущэ едзын. [Мариам:] Исуф 
къигъэзэжрэ къызэрызгъэпцIар къищIэмэ, дунейм 
сытрихужынщ, псори зи зэраныр сэрауэ жиIэнщи, 
къозэуэну хьэзырыпсщ. Лэчымэ, 394. Гъунэгъум 
я гуэгушыхъум гу лъитащ, а тIур [Джэлилрэ 
адакъэ хужьымрэ] зэгъусэу къезауэмэ, зыгуэр 
яхузэфIэкIынкIэ зэрыхъунуми, зимыгъэгувэу 
кIэбгъу зищIри пщIантIэм дэкIыжащ. 
Бабыщыкъуэ адакапщ, 488. 2. (2). Зыгуэрым 
IэщэкIэ еуэн, зыгуэр уIэгъэ щIын. Псалъэм 
къыдэкIуэу яжриIащ [Махъсидэ Алий сэлэтхэм]: 
дыуэ зыпщIэхэлъым шэ къытехуэркъым, жиIэри… 
Сэ дыуэ зыпщIэхэслъхьэнщи, фыкъызэуэ, 
къыстехуэнукъым. Хъуэпсэгъуэ нур, 121. 
ИтIани езым [Рахьим] и гур дахэ ищIыжырт: 
«Ягъэ кIынкъым, фоч зыгъэуэфыни, къамэкIэ 
къызэуэни унэм щIэскъым, хэт сыщышынэн», - 
жиIэрт и куитI кIэзызыр имыгъэкIэзызын и гугъэу 
IитIымкIэ иIыгъыу. Хъуэпсэгъуэ нур, 143. 3. (2). 
Зыгуэрым пэувын Iэщэ пIыгъыу. Абы [Хьэбас] и 
хъыбарыр дымыухыурэ, нэгъуэщI хъыбари къэсащ: 
зи хэку зыбгынэну зыфIэмыфIхэм ящыщу Iэджэ, 
Iэщэ зиIэм къищтэщ, зимыIэм бжэгъу иIыгъыу, 
къуршым ихьэжауэ властым къезауэу къаублащ, 
жаIэри. Зи лъэрыгъыпс тIыгъа, 532.

◊ Гур къезэуэн (3). Еплъ гу I.  
КЪЕИЖЫН (къоиж) лъэмыI. (1). Зыгуэрым 

ефыгъуэн. Хэт сыт жиIами седэIуэнущ, Сэ 

къызэиж е си жагъуэгъу Хуэхъун абдежыр гу 
хэхъуапIэ? Зэгуэр си щхьэцри фIыцIэ дыдэт. 
«Вагъуэ махуэ», 361. 

КЪЕКУЭДЭКIЫН (къокуэдэкI) лъэмыI. (1). 
КъебэкIын, зыхуейм нэхърэ нэхъыбэу иIэн. 
Ди бзэр тфIокIуэдри дызыщыщыр дымыщIэжу 
дыкъэнэнущ жаIэу мащIэ гузавэрэ, сабий 
ныкъуэдыкъуэр лъэпкъым къекуэдэкI хъуамэ, 
щIэблэр кIуэду аращи, лъэпкъ цIыкIухэм 
куэдрэкъым я кIуэдыныр. Лъапсэ, 44. 

КЪЕКУН (къреку) лъэмыI. (1). ЖепIэн, 
епщIэнIауэ зыгуэрым тегушхуэн, дзыхь щIын. 
[Дэфэрэдж:] ЩIешхыдэн лъэпкъи щыIакъым, 
сыт щхьэкIэ жыпIэмэ, ар [Тамарэ лэжьапIэм 
зэрыIутыр] си зэрану зэрыщытыр тэмэму ещIэ, 
ауэ хьэм и губжь кхъуэм хуехь жыхуаIэр арати, 
сэ къысфIэнэн къызимыкуу, лажьэ зимыIэр 
къыпэщIэхуати, щыхьащ. Лъапсэ, 99. 

КЪЕКIЭРЭХЪУЭКIЫН (къокIэрэхъуэкI) 
лъэмыI. (2). Зыгуэр езым и хъуреягъкIэ 
кIэрэхъуэн, къеджэрэзэкIын. Дунейр щIихуауэ 
къокIэрэхъуэкI… МелыIыч, 464. КъокIэрэхъуэкI ди 
шэрхъыр. Хъуэпсэгъуэ нур, 304. 

КЪЕКIЫН: ◊ [и] зэран къекIын (6). Еплъ зэран. 
Нэху къекIын (2). Еплъ нэху II.  

КЪЕКIЫХЫН (кърекIых) лъэI. (1). ИщхьэмкIэ 
къыщикIутын. Бгыр зыщIэгъуахъуэу псы уэрыр 
адэкIэ-мыдэкIэ кърикIыхырт, мывэ инхэр 
къыщрилъэсэхкIэ къуршыр къигъэпсалъэрт. 
Щынэхужьыкъуэ, 53. 

КЪЕКIУ (13). плъыф. 1. (9). Дахэ, дэгъуэ. ЛIы 
къекIущ, макъыфI иIэщ, - жиIэри Степан Ильич, 
и фIэщрэ гушыIэрэ къыпхуэмыщIэу, щIэупщIащ. 
Хъуэпсэгъуэ нур, 268. Iихьрэм сыт жиIэу 
зыхэмытын хэмыту, фащэ къекIу щыгъыу, къамэ 
кIэрыщIауэ, сэшхуэр гуэлъу, маузерыр гуэлэлу, 
маузерышэри куэду иIыгъыу гъуэгум теуващ. 
Лыгъэ, 413. ШыгукIэ къакIуэм махъсымэ чей, 
мэл укIа сытхэм нэмыщI лэкъум, тхъурыжьхэр 
матэкIэ кърах, шууэ къакIуэм и уанэ къуапэм 
фIэлъу алэрыбгъу зэкIуэцIышыхьа е щIакIуэ къекIу 
подаркэу къыздехь. Мазэ ныкъуэ щхъуантIэ, 582. 
2. (4). Къезэгъ. [Къэрэмырзэ] ОрденитI и лIыгъэм 
къыпэкIуащи, бригадэм я бэракъым хиIуауэ 
хэлъщ, лIыгъэм и дамыгъэм дежкIэ ар нэхъ къекIуу 
къилъытати. Лыгъэ, 413.

КЪЕКIУЭКIЫКIА: И КЪЕКIУЭКIЫКIА 
(6). Зыгуэрым къыщыщIа, игъэхъа, и тхыдэ, 
зыгуэр къызэрыгъуэгурыкIуа. А тIур [Тамарарэ 
Пыжьынэрэ] зэгурымыIуэу я псалъэмакъыр абдеж 
щаухами, Тамарэ и къекIуэкIыкIам щыгъуазэ 
зытщIынщ, цIыхубз уэндэгъур санитаркэу 
сымаджэщым щыщIэтыр къыбгурыIуэн папщIэ. 
Лъапсэ, 23. Плену къаубыдам и къекIуэкIыкIар 
мыращ. Щынэхужьыкъуэ, 69. Езы Инали 
Мэтхъэным и къекIуэкIыкIам, здэщыIа, зи 
ужь ит сытхэм Iэджэм щыгъуазэ хъуащ. Мазэ 
ныкъуэ щхъуантIэ, 529.

КЪЕКIУЭКIЫН (къокIуэкI) лъэмыI. 11). 1. 
(4). Зыгуэрым и хъуреягъыр къэкIухьын. Гъуэгу 
напщIэм дежым дытIысауэ, КъекIуэкIт хъурейуэ 

сэлэт флягэр, Ар сигу къокIыжыр, си ныбжьэгъухэ, 
СыщыфIущIауэ нобэ Прагэ. Сэлэт лъэужь. «Мывэ 
хуабэ», 130. Фызабэр гъуэлъыпIэм емыхъуапсэу 
къэнэнт, адэкIэ-мыдэкIэ къекIуэкIыурэ еплъырт, 
мыр Мусэ лъымысу сэ къыслъысащэрэт, жиIэу. 
Хъуэпсэгъуэ нур, 54. 2. (3). зэхь. КъэгъуэгурыкIуэн. 
[Псэущхьэхэм:] ЗылъэкIым зылъэмыкIыр ишхыурэ 
дыпсэу щхьэкIэ ди ныбэ из зэи хъуркъым, лъэпкъ 
зылъэмыкIыр хэкIуадэ защIэурэ къокIуэкI. Кхъухь 
пхэнж, 503. [Фариз:] Сыхуэзэшащ сэ нысащIэм, 

. 
КЪЕКIУЭЛIЭЖЫН (къокIуэлIэж) лъэмыI. 

(7). Къэгъэзэжын, къэкIуэжын (унэм). ЦIыхур 
зэрыдыхьэшхари зэрантэкъым, сыту жыпIэмэ 
нэхъ хьэлэл хъуат, Жыраслъэн къекIуэлIэжрэ и 
жьэгу дэсыжмэ, и щхьэ иIыгъыжу, и фыз сымаджэ 
кIэлъыплъу, зэран мыхъуу псэумэ, нэхъ яфIэкъабыл 
хъуат. Мазэ ныкъуэ щхъуантIэ, 653. Исуф 
япэм и пхъум зигъэбзэха щхьэкIэ мыгузэващэу 
щытамэ, иджы Назифэ куэдрэ къемыкIуэлIэжмэ, 
пхуэгъуэлъыжыркъым, пщэдджыжьым жьыуэ 
къэтэджын хуей пэтрэ. Лэчымэ, 393. Хэт и 
щхьэр зэгуэудащ, хэт кIуэсэжащ, хэти жэщкIэ 
къекIуэлIэжыркъым, итIани «щIыхь» жи. 
Мазэ ныкъуэ щхъуантIэ, 556.

КЪЕКIУЭЛIЭН (къокIуалIэ) лъэмыI. (33). 1. (18). 
Зыгуэрым къыбгъэдыхьэн, гъунэгъу къыхуэхъун. 
ЩIалэ, хъыджэбз къызэхуэсам Iэгур щIауду джэгу 
ящIащ, пшынэ еуэри еуэу, бжьамийм епщэри 
епщэу, шыкIэ пшынэри абы хуэдэу, жылэр зэхэтт, 
хьэщIэм пэплъэу, зэрызэпсэлъамкIэ, хьэщIэхэр 
къуажэ гъунэм щыт щхьэлым деж къекIуэлIэн 
хуейт. Хъуэпсэгъуэ нур, 58. – Сыту пасэ мыгъуэу 
хэкIуэда уи Iэ ижьыр, - жиIэри ЩоджэнцIыкIум и гур 
щIэгъуащ щIалэ зеиншэ цIыкIум, ар зыдэс партэм 
къекIуалIэри. Зи лъэрыгъыпс тIыгъа, 523. Жыжьэу 
Iуфэм къемыкIуалIэу Хым кхъухь иныр тет 
зэпытщ. Жьапщэм пэувам. «Батырыбжьэ», 147. 2. 
(15). КъэкIуэн, зыкърегъэхьэлIэн (п.п. зэIущIэм). 
Убых хьэщIэм зэхихат Къетау и пщылIыр хуит 
ищIу убых цIыхубз гуэри фызу къригъэшауэ, иджы 
фызабэу къыдэнэжа цIыхубзыр зэзгъэцIыхумэ, си 
гуапэт жиIэри щIэупщIащ, арыншами Къетау и 
унэм къекIуэлIар куэдыщэщи, жэщ укъэнэну Iэмал 
зимыIэщ. Лъапсэ, 112. ЩIалэ цIыкIухэм Тини 
яхэту зэдэгушыIэрт: «Ей, къуажэ махуэ хъун, 
фыкъедаIуэ, пщэдей спектакль къагъэлъагъуэ, 
кIэпсэмол щIалэр молэм зэрытекIуар 
зэвгъэлъагъунумэ, фыкъекIуалIэ», - жиIэу Лу гъуом 
зригъэщхьу кIийрт, адрейхэри абы дежьу хуэдэу 
зэрыгъэдыхьэшхырт. Мазэ ныкъуэ щхъуантIэ, 
642-643. Мис апхуэдэу хьэкIэкхъуэкIэу Мэзым 
щIэсыр къекIуэлIащ, Шхыныр къахьу, зэпекIуэкIыу 
Хэт къэкIуами ехъулIащ. «Бажэ пшынэ», 12.

КЪЕКIУЭН: ◊ жьэм къекIуэн 3). Еплъ жьэ.  
КЪЕКIУУ (9). нареч. Гъуэзэджэу, дахэу, 

тэмэму, фIыуэ. Ти, хьэщIэхэр зэдауэ щытыхукIэ, 
ЛIыгъур игъэкIуахэми къагъэзэжщ я унэм, 
къекIуу захуапэщ, джэгу кIуэмэ, зэрызахуапэм 
хуэдэуи, къэшэсыжри къэсыжащ. Лъапсэ, 117. 
Плъагъуркъэ, къекIуу уанэгум исщ. Къалэн, 433. 

[Илас Алыджыкъуэ жреIэ:] Сэ ар [хьэжыгъэ щэныр] 
къекIуу зэфIэзгъэкIынщ. МелыIыч, 470. 

КЪЕКЪУН (къокъу) лъэмыI. (11). 1. (7). 
Зыгуэрым еIэу шэн, лъэфын. Щхъуэм занщIэу 
унафэ ищIащ [лIыщIэхэм яжриIэу]: - Емылыджым 
къекъу! Хъуэпсэгъуэ нур, 162. – Къекъут Хьэбибэ 
и жэмым! – жиIэри Бекъан зоотехникым еджащ. 
Щынэхужьыкъуэ, 17. [Бэлацэ щIалитIым 
яжреIэ:] – Къудамэм епхъуэ! Къекъу мыдэ! 
Хъуэпсэгъуэ нур, 55. 2. (4). зэхь. Зы лъэныкъуэ 
гуэркIэ унэтIын. АтIэ езыр [Къэзэнокъуэ 
Темыркъан] лIамэ, и фызыр псэущи, фыкъекъу 
мыдэ. Нал къута, 284. – Къекъу мыдэ! – жиIэри 
кIиящ Залымджэрий. Тутнакъэщым исахэр 
Аралпым къыбгъэдашащ. Хъуэпсэгъуэ нур, 293. 

КЪЕКЪУТЭХЫН (кърекъутэх) лъэI. (6). 1. 
(3). Пкъутэу къегъэхуэхын, къегъэлъэлъэхын. 
Бекъанхэ я унэмкIэ щIыблэкIым, къэувыIэри лIыжь 
сымаджэу хэлъым я уэнжакъыр кърикъутэхыу 
автоматыр тригъэлъэлъати, дадэр шынэщауэ 
хьэлъакъуиплIу гъуэлъыпIэ щIагъым щIэпщхьат, 
къытехуаIа и гугъауэ. Къалэн, 434. Албинэ 
[Гесиод жреIэ]: Уэ къехыр зыкъутэ топауэм 
къракъутэхащ, топкIэ еуэри. Тепщэч 
къэзылъэтыхь, 155. 2. (3). ИщхьэмкIэ къикIыу 
удын тедзэн, къупщхьэхэр зыхигъэщащу. [Гъуумар 
Бот жреIэ:] Къракъутэхынщ уи щхьэ гуаплъэр. 
Хъуэпсэгъуэ нур, 56. [ЗищI къытрахауэ щытахэм 
я щIыр зыва къулейсызхэм жраIэт:] КIуэ къыдэч, 
уи щхьэр къыпызмыч щIыкIэ! Къезмыкъутэхмэ, 
хьэ зэрахуэр сэращ. Хъуэпсэгъуэ нур, 278. 

КЪЕЛЭЛЭХЫН (къолэлэх) лъэмыI. (6). 
Къыпылэлын, къеутIыпщхьэхауэ щытын. Зи 
пащIэ кIапэ къелэлэхым щIыхуэ хуэмытыжын 
телъщ, дэгъэджэрэзеямэ, щIыхуэ илъэпкъ 
темылъу, цIыху къэзыгъэукIытэн яхуэзэнкIэ 
мышынэу тыншу мэпсэу, жиIэу [Дэрдэхь] арат. 
Хьэсэпэхъумэ, 418. – Сэри моуэ согупсыс, - жиIэри 
гупым къахэкIиикIащ зы лIы пщэ гъур кIыхь, 
баш токъумакъым ещхь и щхьэм упщIэ пыIэжь 
къыфIэкъуарэ упщIэ пыIэр тхьэрыкъуэфым хуэдэу 
къелэлэхыу. Хъуэпсэгъуэ нур, 80. ЩIалэ цIыкIухэр, 
лъэуейм дэлъеижа джэдым хуэдэу, шэщ бгыкъум 
тезт, я лъакъуэ гъур цIыкIухэр къелэлэхыу. Мазэ 
ныкъуэ щхъуантIэ, 661.

КЪЕЛЫЖЫН (къолыж) лъэмыI. (7). Зыгуэр 
куэду щытын, къадэхуэжу. Къелыжу шхыныр 
ягъуэту, Ягъуэтыр яшхыу мэпсэур. «Индийскэ 
поэмэ», 360. [Алыджыкъуэ:] Комендантым си 
псалъэр къызэпеуд: - Куэдщ, куэдщ, а жыпIам 
къелыжу урикъунущ. МелыIыч, 465. Ар [цIыхур 
къэхъумэ, лъэпкъ хъунщ] жиIэми, нэкIэ елъагъур и 
нысэр гугъу зэрехьыр, езыми [Дэфэрэдж] ищIэныр 
къолыж, уеблэмэ мэкъуауэгъуэр къэсмэ, шэмэдж 
къищтэрэ мэкъу щыпиупщI щыIэщ, къамылыши 
макIуэри къамыл пеупщIри егъэгъу, арджэн 
ищIыну. Лъапсэ, 119. 

К Ъ Е Л Ы К I А Ф I Э У:  К Ъ Е Л Ы К I А Ф I Э У 
КЪЕЛЫГЪУАФIЭУ КЪЕЛЫН (7). 1. (6). 
Зыгуэрым къехъулIэн псэууэ къэнэн, ажалым 
IэщIэкIын. А дакъикъэ дыдэм ирихьэлIэу 

тракторыр псым къызэпрыкIырт пхъэ къишэуи 
ари ирихьэжьащ, трактористыр къелыкIафIэу 
къелащ, псым имытхьэлэу. Мазэ ныкъуэ 
щхъуантIэ, 515. [Дэфэрэдж:] Хъыджэбзыр 
къелыкIафIэу къелами, ухуэбэлэрыгъ хъунутэкъым, 
жэщи махуи уи нэIэ тегъэтын хуейти, си билетыр 
завхозым естащ, ихьу яритыжыну, Iуэхур и 
кIэм нэзмыгъэсу сежьэжмэ, пщIэну щыткъым 
къэхъунур. Лъапсэ, 21. [Къыдырым псэущхьэхэм 
яжреIэ:] СыщIывэджари аращ, сывэчэнджэщу 
щIымахуэм нэхъ къелыгъуафIэу къела зэрыхъуным 
и Iэмал къэдгупсысыну. Кхъухь пхэнж, 503. 2. (1). 
КъехъулIэн. Езы Хьэбиби къелыкIафIэу къелакъэ – 
къуажэм унагъуэ щIагъуэ щыбгъуэтын гуауэ гуэр 
зимыIэ? Нал къута, 223.

КЪЕЛЫКIЭ (1). Псэууэ къызэрына щIыкIэр. 
[Дэфэрэдж:] Си анэшхуэу хъыбар псори зыIуэтэжар 
и щIалэгъуэм лIыубыдхэм яIэщIэхуэри яхьауэ 
щытащ, ауэ и насыпу къелащ, и къелыкIари, и 
чэзу къэсмэ, вжесIэнущ, абы уедэIуэн щхьэкIэ, 
зы пщыхьэщхьэкъым узэрыщысын хуейр, сыту 
жыпIэмэ, пычыгъуэ Iэджэ мэхъу, абы нэгъуэщI 
гуэрхэр пызощэ, си сымаджэ сызэIэзэхэр тхыдэ 
сыт хуэдэхэм дихьэхыу езгъэдэIуэн папщIэ. 
Лъапсэ, 6. 

КЪЕЛЫН (къол) лъэмыI. (73). Псэууэ къэнэн, 
хъума хъун. Псы узыхьынум укъеламэ, КъыщIокI 
уащыщу тхьэр зэтам: уздихьым ныджэм 
ущыхутэм, Укъезыгъэлыр уэ бгъуэтащ. Сихуат 
кIуэдыпIи сыкъелащ… «Батырыбжьэ», 64. 
[Къэрэмырзэ и дзэм ятрекъузэ:] – Зауэм хэкIуэдами 
къелами я орден къомыр зыхэIуа бэракъыр къалэм 
дэдмыхьауэ щыдгъэтынкъым, зауэм хэкIуэдам 
я быныр псэууэ къанэм япIыжынщ. Лыгъэ, 411. 
Джэлил ямыукIыу къела щхьэкIэ, «саукIыу 
сызэгъэжащэрэт мы слъагъур слъагъу нэхърэ» 
жиIэу къэуIэбжьащ, зэгуэр унэгуащэм адакъэ 
хужьышхуэ пщIантIэм къыдиутIыпщхьауэ 
щилъагъум. Бабыщыкъуэ адакъэпщ, 480. 

☐ Емынэм къелар хъумбылейм ехьыж (2). Еплъ 
емынэ. 

КЪЕЛЪАПIЭ (2). Къызэлъэ лъагапIэ. 
ДэнэкIэ уплъэми удзыпцIэу, уафэр къабзэу, 
къалэм дэт унэхэми хужьыбзэу сэху текIауэ, 
паркым ит парашют къелъапIэ лъагэри жыгым 
къахэпIиикIыу псори дыгъэ нурым хэджэгухьырт. 
Щынэхужьыкъуэ, 35-36. 

КЪЕЛЪЭЖЫН (къолъэж) лъэмыI. (5). 1. 
(1). КъепкIэжын. Лу зигъэ-Елдару командэ 
итырт, Сосрыкъуи, Жыраслъэн дыдэ хъуа 
хуэдэу, батэкъутэр игъэшырт, адэкIэ елъэрт, 
къелъэжырт, цIыкIу къомыр зэрыгъэкIийуэ и 
ужьым иту. Мазэ ныкъуэ щхъуантIэ, 580. 2. 
(4). КъепкIыхыжын, къелъыхыжын. Фочауэ 
макъым игъэщта джэдыр лъэуейм къелъэжу 
сэлэтхэм щалъагъум, джэдэщым щIэлъадэри 
джэду къахуэубыдыр къаубыдри ари машинэм 
ирадзащ, джэдыщхьэр пачурэ. Нал къута, 291. 
Ярысауэ летчикитIи ПарашюткIэ къелъэжат, 
Зым и лъабжьэм зыр къыщIэтти ищхьэм къитыр 
къэгушхуат. ПарашютитI. «Бгы лъапэхэм деж», 45. 

КЪЕЛЪЭЛЪЭХЫН (къолъэлъэх) лъэмыI. 

(20). ЗэкIэрылъэлъурэ ехуэхын. ПыгъукIыжащи 
зэщIэщхъыщхъэу Жыг тхьэмпэр щхъуантIэу 
къолъэлъэх. Уи уэгъуи жьапщи зэхыхьащи. 
«Батырыбжьэ», 60. Жыгым къелъэлъэх цыр 
щалъагъум, пщIантIэм дэт джэдкъазыр 
зэхэлъэдэжауэ зодауэ, зоныкъуэкъу: - Мыдэ 
мыр! Бабыщыкъуэ адакъэпщ, 493. Бомбэр уэм 
хуэдэу къелъэлъэхыу, Дон къызэпрысыкIащ. 
Щынэхужьыкъуэ, 28. 

◊ Нэпсыр къелъэлъэхын (4). Еплъ нэпс. 
ПщIэнтIэпсыр къелъэлъэхын (1). Еплъ 
пщIэнтIэпс. 

КЪЕЛЪЭН (къолъэ) лъэмыI. (28). 1. (16). 
КъепкIэн, псынщIэу къехын, къепкIыхын. 
Си щIыбым илъ си сабий цIыкIу закъуэр 
имытхьэлащэрэт жиIэу гузэсэжырт Дэфэрэдж 
кхъухьым къелъэу псым щыхэпкIам щыгъуэ. 
Лъапсэ, 53. Езы шуми абдеж щытхэм гу 
къалъитэри къелъэдэкъауэу къэсащ, шы зытесым 
къелъэри [Тембот] и адэми адрейхэми IэплIэ 
къахуищIащ. Хъуэпсэгъуэ нур, 316. Бгы натIэм 
тети зы жыгей, Ар бгым къелъэну щIегъуэжа 
КъысфIэщIу, сэри сыдоплъей. Бгы нэпкъым тет 
жыгей. «Шум и гъуэгу», 112. 2. (1). Зыгуэрым 
къыщхьэпрылъын, къызэпрылъын. Лу и пхъуантэ 
цIыкIур къищтэжри кIэнауэм къелъащ, машинэм 
иутх ятIэпсыр къылъэмыIэсыну. Мазэ ныкъуэ 
щхъуантIэ, 526. 3. (11). зэхь. ЛъагапIэ гуэрым 
къехуэхын, къежэхын (п.п. псы). [Бахъсэнышхуэм:] 
Бгым и кIуэцIкIэ куэд къэскIуауэ Нэпкъым лъагэу 
сыкъелъакъэ, Турбинэшхуэр згъэкIэрахъуэу 
Гугъу а щIыпIэм сыщехьакъэ. Терек. «Партыр 
ди пашэу», 121. ПсыIэрышэу нэпкъым къелъэм 
Сэ щхьэл цIыкIуи пхутесщIэнщ. УбзэмыIумэ, 
бгъуэтыжынкъым… «Батырыбжьэ», 53. Бгым 
къелъэ псышхуэм и макъ уардэу, Мэзкуу салютхэр 
зэхыдох. Салют. «Шум и гъуэгу», 10.

КЪЕЛЪЭНЕЛЪЭ (1). Зыгъэщхъауэ щыту, 
зыр адрейм елъэу зэрыджэгу джэгукIэ. Псэущхьэ 
псоми я макъхэр къэIуащ, псоми хуэмыдэу щIалэ 
цIыкIухэм я гъуэншэдж лъапэр дэгъэджэрэзеяуэ 
псыхьэлыгъуэ къехым къелъэ-нелъэу хэту 
къажыхьу зэрызехьэрт, зэрыгъэкIийрт. 
Хъуэпсэгъуэ нур, 50. 

КЪЕЛЪЭПЭУЭН (къолъэпауэ) лъэмыI. (3). 1. (1). 
ЛъапэкIэ зыгуэрым еуэн, зыгуэр дзын. НыбафэкIэ 
утелъу ущылъми, къолъэпауэу ежьэжынкIэ 
мэхъу. ГущIэгъу, 422. 2. (2). зэхь. Къимыдзэн, 
къыфIэмыIуэхун. [Ботэх Дэфэрэдж жреIэ:] 
Апхуэдэу дыдэу укъызэлъэпауэмэ, сэ сщIэ мыгъэурэ, 
ущIегъуэжынкIэ мэхъу. Лъапсэ, 93. [Рахьим Дисэ 
жреIэ:] – Саримэ сэ къызищIари! Ай-ай-ай. Сыт ар 
къызэлъэпэуэн щIэхъуар? Хъуэпсэгъуэ нур, 141.

КЪЕЛЪЭСЭХЫН (кърелъэсэх) лъэI. (1). Псым 
илъэсурэ кърихьэхын. Бгыр зыщIэгъуахъуэу псы 
уэрыр адэкIэ-мыдэкIэ кърикIыхырт, мывэ инхэр 
къыщрилъэсэхкIэ къуршыр къигъэпсалъэрт. 
Щынэхужьыкъуэ, 53.

КЪЕЛЪЭТЭХЫН (къолъэтэх) лъэмыI. (10). 1. 
(3). Лъэтауэ зыгуэрым къехын. Абдежым адакъэ 

хужьым и гур къызэрыгъуэтыжри къелъэтэхщ 
лъэуейми, бажэкIэр иубыдащ, гуэгушыхъужьри 
ерыщ екIуэри къыжьэхэлъэщ бажэми, и пэнцIыв 
дыдэр тричащ. Бабыщыкъуэ адакъэпщ, 484. 
Джэлилу плъагъури къелъэтэхри бажэм и 
пщэм къытетIысхьауэ уеуIунумэ, къеблагъэ. 
Бабыщыкъуэ адакъэпщ, 484. 2. (7). зэхь. Зыгуэрым 
къелъэн, псынщIэу къехын. ШулIыгъусэри шым 
къелъэтэхри и пыIэри абы къыкIэриуда тIэкIури 
гуфIэу къищтэжащ: - Уэлэхьи, тебгъэхуамэ. 
Лъапсэ, 114. Топхэр уи тхьэкIумэIупсыр 
Iуачу зэ къызэрыуэу, Темботрэ Лурэ унащхьэм 
къелъэтэхащ, шынауэ. Хъуэпсэгъуэ нур, 283. 
Хьэталий зытеса клеткэм къелъэтэхыу вагон 
щIагъым щIэмыпщхьэу хъуакъым, и гъуэншэдж 
тIэкIур ихъуэжу и уIэгъэри ипхэн щхьэкIэ. 
Нал къута, 218.

КЪЕЛЪЭФЭЖЬЭН (кърелъэфажьэ) лъэI. (1). 
Зыгуэр лъэфу хуежьэн, зыгуэр къэлъэфын. Фыз 
ябгэм дзасэ ин иIыгът, и щхьэцри къэубэлэцауэ, 
бжыхьыр кърелъэфажьэ жыпIэну къеIэрт. 
Хъуэпсэгъуэ нур, 137.

КЪЕЛЪЭФЭКIЫН (кърелъэфэкI) лъэI. (4). 1. (3). 
Зыгуэр плъэфурэ къэкIухьын, зыгуэр зыщIыпIэкIэ 
лъэфын. Адакъэ хужьыр щыжьэхэлъэм, Джэлил 
къапхъуэри инкубаторыкъуэ адакъэм и сыдж 
плъыжьыбзэр зыIэригъэхьэри еIэурэ-еIэурэ адакъэ 
хужьыр IумпIафIэ ищIауэ джэдкъазым къалъагъуу 
кърешэкI, кърелъэфэкI, и адакъагъэр здынэсыр 
зригъэщIэну. Бабыщыкъуэ адакъэпщ, 480-481. 
[Шымрэ шыдхэмрэ] Я кIэтIийр зэпитхъыху хьэлъэ 
къралъэфэкIри, зэрыщытым къытренэ. Кхъухь 
пхэнж, 497. 2. (1). къызэр. Зыгуэр къыздехьэкIын. 
Татхэм ящыщ лIы лъахъшэ гуэрым сэшхуэ кIыхь 
кIэрыщIауэ щIым трилъафэу кърилъэфэкIырт. 
Хъуэпсэгъуэ нур, 323. 

КЪЕЛЪЭФЭЛIЭН (кърелъэфалIэ) лъэI. 
(1). Зыгуэр зыщIыпIэ плъэфурэ ешэлIэн, 
и гъунэгъу щIын, нэгъэсын. Псори IэкIэ 
ящIырт, цIыху къарукIэ псым пэлъэщыгъуейт, 
трактор закъуэ яIэмэ, къурыкъу паупщIыр 
кърилъэфалIэрт, зэзэмызэ мывэм гъущI кIапсэ 
аркъэн щадзэрти тракторкIэ къалъэфырт. Мазэ 
ныкъуэ щхъуантIэ, 515. 

КЪЕЛЪЭФЭХЫН (кърелъэфэх) лъэI. (3). 
Зыгуэрым и щIыIум, и щыгум телъ, тет гуэр 
лъэфурэ къехьэхын. Мэзхъумэм пхъэр езым 
пиупщIт, нэхъ узыхуейр абы ищIэнтэкъэ, пиупщIар 
кърилъэфэхыурэ мо нэхъ узэкIуалIэ хъунум 
деж щызэтрилъхьэрти, зыщэхун къигъуэтмэ, 
ирищэт. Лъапсэ, 68. Дауи, псори къыпыпчыныр 
насыпышхуэт, ауэ къыпхуадэн, укъралъэфэхынщи, 
уаубэрэжьыни. Хъуэпсэгъуэ нур, 96.

КЪЕЛЪЭЩIЭХЫН (кърелъэщIэх) лъэI.
1). Зыгуэр ехыу лъэщIын. – Тобэ ярэби, Инус 
хьэжым и унэм бэлшэвыч сымаджэ щIэлъу 
ищIамэ, зиукIыжынт, - гушыIэрт Бот, цы лъэпкъ 
зытемыт и щхьэм пщIэнтIэпсыр кърилъэщIэхыу. 
Хъуэпсэгъуэ нур, 275. 

КЪЕЛЪЭIУН (къолъэIу) лъэмыI. (34). ЛъэIукIэ 
зыгуэрым бгъэдыхьэн, зыхуэгъэзэн. ТIэкIу-

тIэкIуурэ Степан Ильич деж къакIуэр Инал 
сымэ я мызакъуэу хъуащ: хэт машинэ зэрыдэ 
къехь, хэти фокIэщI, фочыжь, IункIыбзэ къехьри 
къолъэIу, схуэщIыж, жеIэри. Хъуэпсэгъуэ нур, 
202. И [Абу-Деруиш] джыдэ жаныр имыгъэтIылъу 
IэпщIэлъапщIэ пэтми, къелъэIур нэхъыбэжт, 
щIымахуэр къихьамэ, жэщкIэ къагъэтэджыжурэ я 
унэ яшэрт: «НэгъуэщI тхуумыщIми, бжэ закъуэ ди 
унэм тхухэлъхьэ, сабийр Iисраф мэхъу», - жаIэурэ. 
Кхъэлэгъунэ, 373. Шыфэр трихти икъурт, 
игъэгъути нэмэзлыкъ цIыкIухэм хуэдиз хъуурэ 
ибзырти къелъэIум яритырт. КIапсэ кIапэ, 6. 

КЪЕЛЪЫХЫН (къолъых) лъэмыI. (4). 
Лъэуэ зыгуэрым къехын, къепкIыхын. Шыгъуэ 
емылыджыр долъей, къолъых, Астемыр и лъакъуэм 
къедзэкъэну зещI, кIэбдзкIэ йокIуэт, йотхауэ, 
къежыхь, и щхьэр еутхыпщI. Хъуэпсэгъуэ нур, 
163. Долъей, къолъых, листовкэхэр зэхуахьэс. 
Щынэхужьыкъуэ, 63.

КЪЕЛIЭЛIЭН (къолIалIэ) лъэмыI. (2). 
Зыгуэрым гулъытэ хуэщIу щытын. Ерагъыу 
къаша дохутырым цIыхубзым и узыфэм гу 
лъита-лъимыта – куэдрэ къемылIалIэу кIэбгъу 
ищIри щIэкIыжащ, хущхъуи къримыту. Лъапсэ, 
27. Илъэс минитIрэ илъэс пщыкIуплIырщ Нэхъ 
къызэлIалIэу си гугъу щащIынур. Си илъэсищэ. 
«Щхьэлыкъуэ», 396.

КЪЕМЭТМАХУЭ (1). Муслъымэн диным 
зэрыхэтымкIэ, лIахэр къагъэтэджыжу псапэрэ 
гуэныхьу ящIар щызэхагъэкI махуэ. [Бэлацэ и 
гъусэхэм яжреIэ:] – Алыхьу тэхьэлар къемэт 
махуэм деж къывэупщIынщи тэрэзэмэзаным 
фришэлIэнщ. Хъуэпсэгъуэ нур, 262. 

КЪЕМЭЩIЭКIЫН (къомэщIэкI) лъэмыI. 
(21). ХущыщIэн, иримыкъун, зыгуэрым дежкIэ 
мащIэу къыщIэкIын. Шамум вертолет макъ 
щызэхихым, и нэр къихуу, пщыIэ зэгуэтым ещхь 
и пэщхъыным зэрыбауэ хьэуар къемэщIэкIыу 
гужьеяти, ар щалъагъум, дызыубыдахэм нэхъ я 
фIэщ хъуащ сэ жысIэм нэхърэ. ХьэщIэ лъапIэ, 401. 
Еубзэ хьэщIэм, ягъэ кIынкъым, къыпхущIигъуфмэ 
зы илъэс, Уэ ахъшэ жьгъейуэ къомэщIэкIми, Уи 
унэ хьэщIэм ныдыщIэс. ХьэщIэ ирамыгъэблагъэ. 
«Вагъуэ махуэ», 366. Шаукэт щIыфI иIэт, 
зищI къызэмэщIэкI гуэри къакIуэри къелъэIуащ 
«бэджэнду къызэт, къытетхыр ди зэхуэдитIу», 
жиIэри, ари лIыжьым идакъым, гъавэ зрикъун и 
гуэным илъу къыщIэкIынти. Аргъуей, 385. 

КЪЕМЫЗЭГЪ (7). плъыф. КъемыкIу, Iуэхум 
къыщымыщ. Инал и фызыр ирегъэкIыжри 
урыс фыз къешэ, жаIэу щызэхахым, Жыраслъэн 
къемызэгъ гуэрхэр жиIауэ ягъэхъыбарт. Мазэ 
ныкъуэ щхъуантIэ, 516. [ЦIыкIущэ мэгупсысэ:] 
«КъызжаIащ» жыбоIэри, унафэм къемызэгъ 
гуэр тIэщIэщIыхьауэ къигъуэтынщи [Хьэрун], 
ари нэхъ Iеижщ. Нэгъуху, 21. Къуажэм куэд 
лъандэрэ полицэуи, хабзэуи, судуи яIэр Гъуумар и 
IэштIымыр арат, ауэ нобэ хабзэм къемызэгъ зыми 
ищIэртэкъым. Хъуэпсэгъуэ нур, 55.

КЪЕМЫЗЭГЪЫУ (4). нареч. ЩыIэ хабзэм 
къимытIасэу, къемыкIуу. [Алыджыкъуэ:] 

Тхьэм щхьэкIэ къысхуэгъэгъу, ди шыпхъу: 
къемызэгъыу удгъэпIейтеящ, емыкIу къэтхьамэ, 
къытхуэгъэгъу, - жысIэри цIыхубзым и Iэр 
субыдыну сыхуежьати, си Iэр къиубыдын 
идакъым, зы псалъэ и жьэм къыжьэдэкIакъым. 
МелыIыч, 456. Мыбы хуэдэ пхуэщIу уи адэм 
мыгъуэм илъэгъуатэмэ… - жиIэри Дэфэрэдж 
зыхуэмыубыду къэгъащ, и къуэри къэнэщхъеящ, 
дэтхэнэр арауэ пIэрэ си анэр щIэгъыр: си адэ дыдэр 
ара, хьэмэ мыдрейр ара жыхуиIэу, арщхьэкIэ 
абы ущIэупщIэмэ, къемызэгъыу къилъытэри 
зиущэхужащ. Лъапсэ, 110. 

КЪЕНЭЦIЫН (къонэцI) лъэмыI. (2). Зыгуэрым 
щIэхъуэпсу, щыгугъыу еплъын. Дахэуэс и хъыджэбз 
цIыкIуитIым я хабзэт: Гунэуэсхэ деж къэкIуэнти, 
бжэщхьэIум къытетIысхьэурэ бынунэр мырамысэ 
Iэтэ зытелъ Iэнэм къетIысэкIауэ щышхэкIэ 
къенэцIу. ГущIэгъу, 425-426. Жылэм я мылъкум 
къенэцIу щыси къыкъуэкIынщ. МелыIыч, 466. 

КЪЕНЭIУЭКIЫН (къонэIуэкI) лъэмыI. 
(1). КъефIэкIын. Си вагъуэр уафэм имызагъэ, 
КIыфIым къыхэплъэм нур егуэш. КъенэIуэкIари 
къытегушхуэм, И щIыбым иту зыхуегъэш. Си 
вагъуэр уафэм имызагъэ… «Щхьэлыкъуэ», 404.

КЪЕНЫКЪУЭКЪУН (къоныкъуэкъу) лъэмыI.
(4). 1. (2). Зыгуэр дэуэгъу щIын, зыгуэрым 
пэщIэувэн. Жьыбгъи борэни къеныкъуэкъути – 
Жыг псоми тхьэмпэр къацIыхуащ. Тхьэмпэ 
закъуэ. «Дамыгъэ». 100. Диныр зэран зэрыхъур, 
къурIэныр школым къызэреныкъуэкъур Астемыр 
илъагъурт, ауэ молэ къомыр хэкум ипхунри 
фIэкъабылтэкъыми, Астемыр зыри жимыIэмэ 
нэхъ къищтэрт. Мазэ ныкъуэ щхъуантIэ, 
628. 2. (2). Зыгуэр къеузын. УIэгъэ телъхэр 
хъужыпатэкъым, [Астемыр] и куэ къупщхьэхэр 
иджыри къеныкъуэкъурт теувэ мыхъуу. 
Хъуэпсэгъуэ нур, 172. Шхын щхьэкIэ лIэуэ нобэ 
Локотош гуэдз щхьэмыж игъэлъалъэри гуэдз 
Iэбжьыб ишхати, къыщIэкIуакъым – и ныбэр 
къеныкъуэкъу хъуащ, гъущI Iунэ ишха хуэдэу мэуз. 
Нал къута, 242. 

КЪЕПЭЗЭЗЭХЫН (къопэзэзэх) лъэмыI. 3). 
Щхьэр фIэхун, нэщхъейуэ еплъыхын. [Дэфэрэдж:] 
Аннэ Павловнэу бэуапIэ къызэзымытар 
къопэзэзэхри щытщ, си нитIыр абы зэрытенам гу 
лъитауэ. Лъапсэ, 11. Къопэзэзэхыр жэщкIэ мазэр, 
Жыг инхэр мащIэу къигъэнэхуу. Мазэ фагъуэ. 
«Дамыгъэ», 218.

КЪЕПЭСЫН (кърепэс) лъэмыI. (1). Зыгуэрым 
зыгуэр хуэгъэфэщэн. Къоплъын фIэфIу 
щымытами Сэламышхуэ къуипэсынщ. Дыгъу 
жыхуаIэр сыт? «Бгы лъапэхэм деж», 126. 

КЪЕПЭЩЭЩЫН (къопэщэщ) лъэмыI. (1). 
ЕдэхащIэ щIыкIэу зыгуэрым еIусэурэ щытын. 
Шыри Апчарэ и Iэм къепэщэщащ Iупэ щабэкIэ. 
Нал къута, 269. 

КЪЕПЛЪЭКIЫН (къоплъэкI) лъэмыI. (37). 
Зыгуэрым и лъэныкъуэмкIэ плъэн. Си адэ-
анэм сырабынщи, А тIум я дежкIэ сыкъоплъэкI. 
Ныжэбэ жэщи, нэхур щыху. «Щхьэлыкъуэ», 
385. [Федя] КъеплъэкIауэ Къилъэгъуащ Марфэ 

щыту: «ФIыкIэ, Марфэ, узыншэу, Уи гум куэдрэ 
сыкъэгъэкI» Марфэ магъыр насыпыншэу. 
«Бдзэжьеящэм ипхъу», 160. УзогъащIэ, Сэтэней, 
Сызыхуейри уэ уи нейщ, Ди нарт шухэм я 
нэхъыщIэу, Я нэхъ щIалэу Ашэмэзым Хъыджэбз 
гуауэр езгъэщIэнщи Ди щIыналъэм къэсыжынщ, - 
ЖиIэу пщащэр зэщIэплъауэ КъемыплъэкIыу 
IуегъэзыкI. «ЩIалэгъуэ щIыналъэ», 414-415. 

КЪЕПЛЪЫН I (къоплъ) лъэмыI. (98). Зыгуэр 
зэгъэлъагъун. – Старшынэм лъэмыкIыу и нитIыр 
Жыраслъэн дежкIэ плъащ, модрейри къеплъу 
щилъагъум, и макъыр нэхъ кIащхъэ хъужащ, - 
Iэбэлъабэ ди къуажэм дэсрэ дэмысрэ хэт ищIэрэ, 
дэсынкIи хъунщ. Хъуэпсэгъуэ нур, 87-88. ЩIапIэжь 
хъумакIуэу къэнауэ Хьэжь, гъуэмбым къопщри, 
къыIуощIэ, КъэкIуам ар къоплъыр мыбанэу, 
Ныбаджэу бгъукIэ хьэр йощIэ. Пощтзехьэ пщащэ. 
«Шум и гъуэгу», 65. А махуэ дыдэм Налшык 
нэс къришри Дорофеич дохутыр къишащ, Лу 
иригъэплъыну. Дохутырыр псоми къеплъащ. Мазэ 
ныкъуэ щхъуантIэ, 564. 

◊ НэкIэ къемыплъын (7). Еплъ нэ. Ней-нейуэ 
къеплъын (16). Еплъ ней-нейуэ.  

КЪЕПЛЪЫН II: ◊ фэ къеплъын (2). Еплъ фэ II. 
КЪЕПЛЪЫХЫН (къоплъых) лъэмыI. (17). И 

лъабжьэмкIэ плъэн. Ауэ пщIэрэ уэ нэгъуэщIхэр, 
Дэмыплъейуэ, щIым къеплъыхыу, [нэгъуэщIхэр] 
Я нэгъуджэр тIэкIу ялъэщIрэ Сыт къэхъунуми 
псынщIэу къащIэу? Пшэ адрыщIым щыпсэу. 
«Партыр ди пашэу», 18. Къэрал зырызуи ар 
[дунейр] гуэшауэ, Дэнэ лъэныкъуэкIи къеплъых, 
Плъагъункъым, лъэпкъхэр дызэхуэдэу Нэхъ 
цIыкIу нэхъ инкIэ зэхамых. Космонавт. «Мывэ 
хуабэ», 99. Пшэ тIэкIуи уафэм икъухьауэ ЩIым 
къемыплъыххэу къаджэдыхь, Зы уэшх Iубыгъуэ 
къыIухуатэм, ЩIым щхьэщихати телъ бэлыхь. 
Уи уэгъуи жьапщи зэхыхьащи. «Батырыбжьэ», 60. 

КЪЕПСЭЛЪЭН (къопсалъэ) лъэмыI. (20). 
1. (13). Зыгуэрым зыгуэр еIуэтылIэн, жеIэн. 
Уэлэхьи, уэра си гугъэм япэ дызыгъэтIысынур, 
ы? – жиIэри страшинэр къепсэлъащ [Мусэ], 
унэм щыщIыхьэм Iэнэм телъ шхын къомым 
я мэ IэфIыр къыщIихьауэ. Хъуэпсэгъуэ нур, 
103. Хьэ Пэрийри иIэт гъусэу, ЖаIэр кIэщIу 
зэфIигъэкIырт, Псэ зыIути къемыпсалъэу ДэкIт, 
къэсамэ Iэхъуэ пIалъэ. «Тисей», 488. [Къэрэлъашэ 
Яфет жреIэ:] Зы дакъикъэ закъуэкIэ къызэпсалъэ, 
узгъэгувэнкъым. Нэгъуху, 49. 2. (4). Зыгуэрым 
гурыIуэн. Вэрокъуэ Нахъуэ Налшык къалэ яшэу, 
а зи гугъу ищI IуэхумкIэ къызэрепсэлъар зыщIэу 
зэIущIэм хэтыр Астемыр хуэдэ зырызт. Мазэ 
ныкъуэ щхъуантIэ, 647. [Алыджыкъуэ:] - Илас 
сигъэунэхуну къызэрызэпсалъэм гу лъыстащи, 
зыри жысIэркъым. МелыIыч, 469. 3. (3). Зыгуэрым 
пхъашэу, шхыдэу зыгуэр жеIэн. [Дэфэрэдж:] 
Сыхуэзамэ, [ЛэтIифэ] и пэм мафIэ къилъэлъу 
къызопсалъэ, арщхьэкIэ щхьэ укъысхузэгуэпрэ 
жысIэу си щхьэ теслъхьэркъым сеупщIыну, 
езыми и гум илъыр уигъащIэркъым. Лъапсэ, 9. – 
УкIуэркъэ, зыIурамылъхьэж, - жиIэри писыр 
щхьэфэкъур къэгузэвауэ Астемыр къепсэлъащ, 

модрейри пIащIэ-тхъытхъыу унэм щIэмылъадэу, 
зигъэIэдэбу, и щхьэм пщIэ зэрыхуищIыжыр 
нэрылъагъуу, кабинетым щIыхьэри Залымджэрий 
бгъурыуващ. Хъуэпсэгъуэ нур, 119. 

КЪЕПСЭПСЭУЭН (къопсэпсауэ) лъэмыI. (1). 
ТкIуэпс жьгъей дыдэурэ кърипхъыхын, къешхын. 
Пщэдджыжь нэмэз зыщIахэри къыщIэкIыжауэ, 
уэшх тIэкIу къепсэпсауэ щхьэкIэ къамыгъанэу, 
кIэлындор кIыхьым тест уэршэру. Лъапсэ, 57. 

КЪЕПСЫН I (къопс) лъэмыI. (3). Нэху къидзын 
(дыгъэм). Жьыбгъэр къепщэу, дыгъэр къепсу, Уэсыр, 
уэшхыр къызэдощI. Цада къуажэ. «Вагъуэ махуэ», 
335. Пщыхьэщхьэ хъухукIэ дыгъэр къепсмэ, Нэху 

КЪЕПСЫН II (къопс) лъэмыI. (3). 
Зыхуэмыубыду, макъ ищIу пэмкIэ псыIагъ хэту 
жьы кърихун. Е къепсамэ, «куэд угъащIэ», - ЖиIэу 
пщащэр егъэхъуахъуэ, Бадзэм еуэу ехьыр гъащIэр, 
Уеблэм щIыфэм хутотIахъуэ, Куэдрэ, куэдрэ 
мэгузасэ Ди Iурзилэу дахэ кIасэ. «Тисей», 499. 

◊ Къепсри и пэм къихуащ (1). Зыгуэрым ещхьщ. 
Сталин къепсри Нартыхур и пэм къихуащ – зы 
сортщ а тIур я инагъыр зырызми. Лъапсэ, 49. 
Къепсри къилъэтыжауэ (1). Еплъ къепсри и 
пэм къихуащ. «Ар къупщхьэу лъэпкъым ираIэ, 
НэхъыфIт нэгъуэщIи къыщIагъуам, Къепсри 
къилъэтыжакъэ», - арщ жаIэр, Ди щIалэ цIыкIур 
зылъэгъуам. Си щIалэм. «Мывэ хуабэ», 216.

КЪЕПСЫХЫН (къопсых) лъэмыI. 39). 1. (38). 
Къехын, къеувэхын (п.п. шым). ЛIы гъумыжьыр 
бауэбапщэу шым къемыпсыхыу къещэтэхащ, 
и ныбэр бгырыпх бгъуэшхуэкIэ щIэкъузауэ. Нал 
къута, 250. Ерул правленэмкIэ дэкIуейрэ я унэмкIэ 
игъэзэжыну пIащIэми, къепсыхыу Нурхьэлий деж 
дэмыхьэу хъуакъым. Хъуэпсэгъуэ нур, 235. Зы 
къуэ куу гуэр хуэзати, Локотош дэлъэдащ, лъэгум 
щынэсым, мотоциклым и моторыр зэIыхьауэ 
къафIигъэщIри къепсыхауэ епэщэщ хуэдэу зещI. 
Нал къута, 247. 2. (1). зэхь. Зыгуэрым и тетыгъуэ, 
татуугъуэ фIэкIуэдын. ЛъэпкъыщIэ къыкIэрыхуаи 
лъэпкъыжь зызыужьаи щыIэкъым, бжьыпэр 
зыIэрыхьам и татуугъуэщи, зэгуэр къемыпсыхыну 
Iэмал зимыIэщ. Кхъэлэгъунэ, 378. 

КЪЕПХЭКIЫН (кърепхэкI) лъэI. (1). Зыгуэр 
кIапсэ сыт хуэдэкIэ пхэн. [Фызым и гъусэхэм 
яжреIэ]: Сабийм къетпхэкIын гуэр диIамэ 
аратэкъэ? Гъуэгуанэ, 128.

КЪЕПХЪЫХЫН (кърепхъых) лъэI. (8). 
Ехыу зыгуэр зэбгрыдзын, едзыхын. Езы Бейбарс 
куэбжэмкIэ къыщыдыхьэжым къепхъыхыу 
дыщэ ахъшэ къытрапхъат, апхуэдизкIэ лIыгъэ 
зэрихьам пщIэшхуэ хуащIати. Лъапсэ, 101. 
[Илас Алыджыкъуэ жреIэ:] Чыфтанц тIэкIур 
диIэмэ, хьэжыгъэр дыдей хъуащи, ухуеймэ, 
дэпхъей, ухуеймэ, къепхъых. МелыIыч, 470. Тхылъ 
кърапхъыххэр фашист листовкэу къыщIокI. 
Щынэхужьыкъуэ, 63.

КЪЕПХЪУЭН (къопхъуэ) лъэмыI. (6). 1. (3). 
Зыгуэр псынщIэу убыдын. Дэфэрэдж ар [шум 
щIопщ зыIэщIигъэхуар] щилъагъум, хабзэшхуэ 
зэрыхэлъыр иригъэлъагъуу щIопщыр къиIэту 

иритыжыну зыщигъэщIейм модрейри зыхуейр 
арати, къепхъуэри къызэщIиубыдащ. Лъапсэ, 
31. Саримэ къэушауэ нэхъеижу шынати, и гупэ 
хэлъ щIалэ цIыкIум зрикъузылIащ, арщхьэкIэ лIы 
къащхьэщытыр къепхъуауэ Саримэ ихьыну еIэрт, 
щIалэ цIыкIур хъыджэбзым къыхукIэрымычу. 
Хъуэпсэгъуэ нур, 144. 2. (3). зэхь. Едзэкъэн. 
[Алыджыкъуэ:] Сэри зызоплъыхь, зыщIыпIэкIэ 
хьэ къыкъуэжу къызэмыпхъуащэрэт, жысIэу. 
МелыIыч, 455. Ари зи цыр, дауи, адакъэ хужьырат, 
бажэкIэр къыпызоч жиIэурэ бажэр къепхъуа 
хъунт. Бабыщыкъуэ адакъэпщ, 484. 

КЪЕПЩЭН I (къопщэ) лъэмыI. (1). Духьэ 
къэбжын, жин фIыцIэхэр Iухун папщIэ. 
Сымаджэм къигъэгузэвауэ Инус молэм елъэIуащ, 
къакIуэу тIэкIу къепщэну, дыуи къыхуитхыну. 
Хъуэпсэгъуэ нур, 69.

КЪЕПЩЭН II (къопщэ) лъэмыI. (25). Хьэуар, 
жьыр зекIуэн. Мэз защIэкIэрэ тенджызым нэсри 
кхъухь тедзапIэ къыхихам пэмыжыжьэу увыIэпIэ 
къигъуэтри Iуэхум и ужь ихьащ, жьыбгъэ къепщэм 
щимыгъэтыж щIыкIэ Iуэхум кIэ етын хуейщ, 
жиIэри [къыдырым]. Кхъухь пхэнж, 497. – Бад-
и-къэсиф къопщэ, къуэгъэнапIэ дывгъакIуэ, - 
жьапщэр зэрышынагъуэр губгъуэрысым ищIэу 
къыщIэкIынт. ХьэщIэ лъапIэ, 402. Жылэу хэссэм 
сахуосакъыр, Къопщэр, къопщэр зэм акъужь. Си 
губгъуэ. «Щхьэлыкъуэ», 375. 

КЪЕПЩЭФЫIЭН (къопщэфыIэ) лъэмыI. 
(1). зэхь. Зыгуэрым теуэн, и пщэр убыдын. Тэрч 
правительствэм бэлшэвычхэр къепщэфыIэнущи 
дзэ хуейщ. Хъуэпсэгъуэ нур, 211.

КЪЕПЩЫЛIЭН (къопщылIэ) лъэмыI. 
(1). Зыгуэрым пщыурэ екIуэлIэн. Мес, танк 
гуэрым зигъэбгъунлъэу А члисэм бгъэдокIуатэ, 
Къуагъым къуэту Марфэ къоплъэ, Танкым шэхэр 
тыракIутэ, Сэлэт гуэри мис къопщылIэ, Iугъуэм 
псори зэщIищтащ, Бомбэр къоуэ, щIыр мэлъалъэ, 
Танкыр псэууэ мис къэнащ, А члисэм егъэпщауэ 
Танкым топыр игъэуащ, Марфэ щтауэ гузэвауэ И 

 
КЪЕПЩЫХЫН (къопщых) лъэмыI. (1).

Пщыурэ зыгуэрым ехын. Жэщ ныкъуэ хъуауэ 
Локотош пкIэунэм къепщыхащ. Нал къута, 245. 

КЪЕПЫДЖЫН (къопыдж) лъэмыI. (3). 
Зыгуэрым бжьакъуэкIэ жьэхэуэн. [Шурэ Астемыр 
жреIэ]: Нобэ и натIэм сеIусати къызэпыджащ, 
шкIэ бзаджэ цIыкIу хъуащ. Алъхъо, 75. – 
[Щыхьым] И пэмкIэ убгъэдэмыхьэ, и пэмкIэ 
убгъэдэмыхьэ, къопыджынщ, и пхэмкIэ зыкъедзи, 
и къурмакъейр зэпыупщI, - жиIэу зыгуэрым и макъ 
мэзым къыхэIукIащ. Лъапсэ, 72. 

КЪЕСЫЛIЭН (къосылIэ) лъэмыI. (1). Есурэ, 
зыгуэрым бгъэдыхьэн. Шым хьэ есыкIэ ищIауэ 
псым къыхэсыкIыжырт, Астемыр ерагъыу 
емылыджым къесылIэри, шхуэмылакIэ псым 
хэлъыр зыIэригъэхьащ, арщхьэкIэ ар къэбукъуэдий 
хъунутэкъым, лъэрыгъыпсыр иIыгъыурэ шыр 
псы тепхъэм къэсу лъакъуэкIэ увыху къэкIуащ. 
Хъуэпсэгъуэ нур, 165. 

КЪЕСЫН: УЭС КЪЕСЫН (5). Еплъ уэс.  

КЪЕСЫХЫН (къосых) лъэмыI. (1). Есурэ псыр 
здэжэмкIэ кIуэн. СыткIэ и гум сыкъэкIауэ Сыт 
псым хэту къыщIесыхыр? Жэщ хьэщIэ. «Мывэ 
хуабэ», 97. 

КЪЕТАУ (42). ЦIыхухъуцIэщ, «Лъапсэ» 
романым и персонажхэм ящыщ зыщ, 
хьэблэ гуэр зи IэмыщIэ илъ цIыхущ. Къетау 
къуажэпщтэкъым, зы хьэблэ къетIысэкIауэ иIэти, 
къемыдаIуэ яхэттэкъым. Лъапсэ, 61. Къетау 
хуит ищIыжа гъукIэм щIапIэ ирата нэужь, унэ 
хъарзыни хуащIащ, и кIыщыр уэрамым тету, 
нэгъуэщI псэуалъи хузэрагъэпэщауэ, махуэ псом 
сыджыр мэву. Лъапсэ, 99. Адыгэ хабзэм Къетау 
нэхърэ нэхъ хэзыщIыкI гъуэтыгъуейт. Лъапсэ, 62. 

КЪЕТХЪЭКIЫН (къретхъэкI) лъэI. (2). 
Зыгуэрым и хъуреягъкIэ итхъэн. ХьэщIэм 
къэрэндащыр трикъузэу хуэсакъыпэурэ зыкъом 
къритхъэкIащ и гур зэгъэн хуэдэу. Лъапсэ, 87. 
Берие республикэхэм я гъунапкъэхэм куэдрэ 
емыплъу, къэрэндащ щIыху бысымым иIыгъыр 
къыIехри япэщIыкIэ Iуащхьэмахуэ зытетым и 
хъуреягъкIэ къретхъэкI. Лъапсэ, 87. 

КЪЕТЫЖЫН (къретыж) лъэI. (24). 1. (20). 
КъеIыпхауэ щытам егъэгъэзэжын. Ботэх 
ахъшэ игъэкIуэду есатэкъым, уэстар къызэтыж 
жиIэным нимыгъэсу иратам хуэдэу пщIы 
къыхуишиящ, «сывмыIуэтэж» закъуэ жиIэри. 
Лъапсэ, 26. Жыраслъэн хьэзырым илъа тхылъыр 
игъэпщкIущ блынджабэм бгъэдэувэри тхылъымпIэ 
тIэкIум зыгуэр триуцIырхъэри Лу къритыжащ: - 
Мэ, къуэш. Мазэ ныкъуэ щхъуантIэ, 595. [Дисэ 
къыпэува къомым елъэIурт:] – Уэ къызэфтыж 
мыгъуэ, пхъур си пхъум. Хъуэпсэгъуэ нур, 138. 
2. (2). Япэм уиIа гуэр къегъэгъэзэжын. [Албинэ 
Гесиод и япэ щхьэгъусэм жреIэ]: Тхьэм къуитыж 
уи щхьэгъусэр. Тепщэч къэзылъэтыхь, 170. [Дисэ 
Мусэ жреIэ:] – Алыхьым нэхъыбэ къыуитыж. 
Хъуэпсэгъуэ нур, 55.

КЪЕТЫН (кърет) лъэI. (329). 1. (156). 
Iэрыгъэхьэн, IэщIэлъхьэн. Октябрь революцэр 
илъэсипщI щрикъум, Лу сымэ комсомолым 
хыхьати, ТIутIэ къакIуэри къехъуэхъуащ, 
комсомол билетхэри къаритащ. Мазэ ныкъуэ 
щхъуантIэ, 536. [Алыджыкъуэ:] УпщIэм 
кIуэцIышыхьар зэрыкIуэцIышыхьауэ сэ къызетри 
езым [Алыджыкъуэ и гъусэм] щIакIуэм кIуэцIылъыр 
зэрыкIуэцIылъу и дамэм телъу пщIантIэм 
дыкъыдокIыжыр. МелыIыч, 456. Лъэрымыхь дыдэу 
Iэрыгъашхэу пIэм къыхэнэжыпэмэ [Дисэ], псы 
шынакъи къезытын имыгъуэту унэм къыщIэнэж 
нэхърэ лIэрэ зэгъэжмэ, нэхъыфIщ. ГущIэгъу, 
421. 2. (16). Зыгуэр зыгуэркIэ къызэгъэпэщын, 
зыгуэр хузэфIэгъэкIын. Ар [Iуэхур къыщIехуэхар] 
къызыхэкIари мыращ: Iэтащхьэу зы щIыпIэ тет 
гуэр трагъэкIыну кIэралъхьэн щамыгъуэтым, 
Аннэ Павловнэр ираджэри къыжраIащ, мобы и 
узыншагъэр мыщIагъуэу справкэ къет жаIэри. 
Лъапсэ, 11. [Фариз Дисэ жреIэ]: Тхьэ, Шури 
щIэмыпыIэж, бухгалтерым лэжьыгъэ къритащ 
армыхъумэ, алъандэрэ тIэу къэкIуэжынт. 
Алъхъо, 55. Iэм IэщIагъэри къезыту, Гум хуабагъэр 

хэзылъхьауэ, Нэм нэху къабзэри езытыр Мес 
природэм хэщIыхьауэ Насыпышхуэр зи IэщIагъэр 
Сыт ищIысми хыболъагъуэ – Ар зылъагъум 
егъэщIагъуэ Iэмрэ гумрэ я Iэзагъэр. Лъэпкъхэм я 
тыгъэ. «Партыр ди пашэу», 54. 3. (99). Зыгуэрым 
зыгуэркIэ хуэупсэн, тыгъэ хуэщIын. Апчарэ 
щеджэ школым фIыуэ уоджэ, жаIэри саугъэту 
сэндалитI къратат. Щынэхужьыкъуэ, 20. 
ЛIыгъэ зезыхьа псоми орден къыщратым тхьэ 
зэхуаIуащ, [Къэрэмырзэ и дзэм] я ордену хъуар я 
бгъэм хамылъхьэу я бэракъым хаIуу, а бэракъыр 
яIыгъыу адэкIи зэуэну. Лыгъэ, 411. Кавказ бгы 
щIыхухэм сыщалъхуами, СыппIащ уэ [Мэзкуу], 
гъащIэ къызэптащ. Сэлэт сэлам. «Шум и гъуэгу», 
8. 4. (1). Гъэбыдэн. Сэлимэ и анэм елъэIуащ, и адэр 
къэкIуэжмэ, зыри жримыIэну, и пэшымкIэ и псэр 
нихьэсыфа къудейуэ пэшыбжэм IункIыбзэ къритри 
гъуэлъыжащ. Лъапсэ, 27. 5. (29). Зыгуэрым уасэ 
щIэтын. Зыхуей уасэм хуэдиз Рахьим къритрэ, 
бей гуэрым нысэ сахуэхъумэ, сыбампIэурэ 
сызэгуэудынкъэ, жиIэу Саният гъырт, и закъуэу 
унэм къыщыщIэнам деж. Мазэ ныкъуэ щхъуантIэ, 
666. СыткIи елъэIу – къыпхуищIэнт: мэзым 
кIуэи пхъэ къытхуэшэ, е нартыху къэп щхьэлым 
шэ, е шэщыр къэтхъу, къыжраIамэ, хьэуэ жиIэу 
зэхэпхынтэкъым, е пхуэсщIа Iуэхутхьэбзэм и уасэ 
гуэр къызэт, - жиIэу [ЛутIэ] и жьэ къыжьэдэкIауэ 
зэхэзыха щыIэтэкъым. Хъуэпсэгъуэ нур, 286. 
Сому миным щIигъут сом закъуэ, ЩIытI машинэ 
лэжьапщIэу Къыратауэ ар лэжьакIуэм, И IэнатIэм 
кIуэжт лIыр пIащIэу. Сомрэ долларрэ. «Партыр 
ди пашэу», 129. 6. (7). ЛIы дэгъэкIуэн. [Данизэт:] 
Сэ мыгъуэ, хъыджэбзыжь хъуащ жаIэри, Бот 
сыкъратащ, жьы сыхъуат сэ сытми? Хъуэпсэгъуэ 
нур, 272. Фи шыпхъур къызэфтрэ – си кIэрахъуэр 
нэхъыжьым ейщ, - жиIэри [Темыркъан Хьэбибэ и 
дэлъхуищым зыхуигъазэу]. Щынэхужьыкъуэ, 19. 
Е хъыджэбзыр лIы иратыну уасэшхуэ жаIэмэ, уасэ 
зымытыфыр тIысыжырт: - АтIэ, Къагъырмэс 
иумытауэ я пхъур къуатынукъым, - жиIэу. Нал 
къута, 266. 7. (2). ЗыгуэрымкIэ хъыбар егъэщIэн. 
Хьэрун аргуэру ар [радиоточкэр хьэмым хуэшэныр] 
и нэрыгъыу Хьэмым ишащи цIыхухэр щодаIуэ, 
ЩIалэр зыщIэкъум и Iэр тоIэбэ: - Ди драмкружокыр 
нобэ зэхуосри Мадинэ, клубым къэсыт ныщхьэбэ, - 
ЖиIэу а щIалэм радиом къетыр. Хьэрун и 
лъагъуныгъэр. «Партыр ди пашэу», 98. 

◊ БэуапIэ къемытын (3). Еплъ бэуапIэ. Гъуэгу 
къемытын (2). Еплъ гъуэгу. КIуапIэ къемытын 
(1). Еплъ кIуапIэ. КIуапIи-жапIи къемытын 
(1). Еплъ кIуапIи-жапIи. Нэмыплъ къетын (4). 
Еплъ нэмыплъ. Псалъэ къетын (2). Еплъ псалъэ. 
ПIалъэ къетын (1). Еплъ пIалъэ. УвыIэпIэ 
къетын (1). Еплъ увыIэпIэ. Iэмал къемытын (1). 
Еплъ Iэмал.  

КЪЕТЫПЭН (къретыпэ) лъэI. 1). 
КъыIумыхыжыну зыгуэрым зыгуэр Iэрыгъэхьэн, 
IэщIэлъхьэн. [КIурацэ Апчарэ жреIэ:] Къыуатыпэ 
уи гугъэ [жэмыр]? Щынэхужьыкъуэ, 12.

КЪЕТIЭТIЭХЫН (къотIэтIэх) лъэмыI. 
(1). Зэпыш, зэпытIэтI гуэр и лъабжьэмкIэ 

ехын. [Джэлил джэдым жреIэ:] Мо зи пэ 
къетIэтIэхыжьыра тхьэджэдыр? Ар тхьэджэдмэ, 
сэ сыхэт? Бабыщыкъуэ адакъэпщ, 475.

КЪЕТIЫСЭКIЫН (къотIысэкI) лъэмыI. 
(12). Зыгуэрым екIуэкIыу тIысын. Уеблэмэ, шыл 
гъэгъуа иIэти [Дзэшу] окоп лъэгум мафIэ щищIрэ 
лыр игъажьэу хуежьэмэ, игъащIэкIэ шыл зышхын 
зымыдар хъурейуэ окопым къетIысэкIырт, 
дзэкъэгъуэ зырыз къыдомытыну пIэрэ, жаIэу. 
КIапсэ кIапэ, 7. ЕIуящIэ защIэу щIалэ куэди 
КъетIысэкIауэ мэгушыIэ. Зыхэс удз Iувыр 
ирецIынэ. «Мывэ хуабэ», 45. Уэ нэхърэ нэхъыфIу 
хэт ищIэрэ сэ сыздэкIуар, - жиIэрт Локотош 
[Якъуб зыхуигъазэу] зигъэтэмакъкIыхьмэ 
фIэфIу, блынджабэм кIэрысу къетIысэкIам 
яIурыплъыхьурэ. Нал къута, 306. 

КЪЕТIЫСЭХЫН (къотIысэх) лъэмыI. (8). 1. 
(1). ЗыщIыпIэ тетIысхьэн. Мыр адрейхэм сыту 
емыщхьрэ жиIэу, Дэфэрэджи и гум къэкIащ: - 
УмэжалIэ мыгъуэу къыщIэкIынщ, мэ, тIасэ, 
хьэлыгъу, мыIэрысэ ухуейми, сиIэщ, - жиIэри 
хъыджэбзыр къыщетIысэхым, Дэфэрэдж дыхумэ 
дахэр къыщIихьащ. Лъапсэ, 32. 2. (6). зэхь. ЩIым 
къыщыхутэн, уэгум къикIыу щIым тетIысхьэн. 
Мэл, бжэн къыпэщIэхуэми, аращ – зи хьэсэ 
хэтам деж ехури еущий: «ДахэкIэ угурыIуэрэ – 
хъарзынэщ, угурымыIуэрэ – мэлым я цыр щыи, 
узыхуей щIы», - жеIэри езыр [Дэрдэхь] губгъуэм 
докIыж, щIэщIыр лъагэу ищIащи, докIуеижри 
зиплъыхьу тесщ, зы Iэщ гъавэм химыгъэхьэу, 
уеблэмэ къуалэбзу къетIысэхмэ, фочкIэ 
яхэуэурэ зэкIэщIихурт. Хьэсэпэхъумэ, 417-418. 
[БырмамытI:] Модрей [ехудий] тIасхъэщIэхыу 
къэзыкIухьхэри къыткIэлъоплъ, дэри тщIэнур 
тщIэркъым: хъуржыным илъ ди Iэщэхэр къитхыу 
дыкъалъагъумэ, тIэу емыплъу даукIынущ, 
къидмыхщи, ди махъшэр къызэралъагъуу 
вертолетыр къемытIысэхыну Iэмал иIэкъым. 
ХьэщIэ лъапIэ, 401. Кърур уэгу щхъуантIэм 
лъагэу итми, ЩIым къетIысэхмэ, загъэдий. Зи 
гъуэгу лъагэ. «Батырыбжьэ», 116. 3. (1). зэхь. 
Нэхъ махэ хъун. Гу кIуэдыгъуафIэщ зэ лъэщар, 
КъетIысэхакъэ – къэубзащ! СфIэмыфIыр куэдрэ 
сфIэфI уэ пщIащ. «Вагъуэ махуэ», 16.

КЪЕТIЫСЫЛIЭН (къотIысылIэ) лъэмыI. 1). 
зэхь. Унагъуэу псэуну зыгуэрым бгъэдэтIысхьэн. 
КъэхъуакъэщIам и хъыбарым кIэщIу 
драгъэдэIуащ: губгъуэрысхэм псы щамыгъуэтым, 
я Iэщым ирагъэшхыну удзыр щыгъум, къалэм 
къетIысылIащ, палестин къэIэпхъуахэм 
къабгъэдэтIысхьэу. ХьэщIэ лъапIэ, 404. 

 
КЪЕУЭЛIЭН (къоуалIэ) лъэмыI. (6). зэхь. Къэсу, 

къыбгъурылъу щытын. [Къадым Шаукэт жреIэ:] 
Абы нэхъей уи щIыр си щIапIэм къемыуалIэу 
щытами, зыгуэрти. Аргъуей, 388. 

КЪЕУЭН (къоуэ) лъэмыI. (55). 1. (23). Зыгуэрым 
удын едзын. Апчарэ и гур къызэрыгъуэтыжащи и 
анэр хегъэзыхь, къэгубжьу бэлагъымкIэ къеуэн и 
гугъами Хьэбибэ зищыIащ, ауэ жиIэн имыщIэу 
мырамысэр зэIиудри и пхъум жиIам къыпищащ: – 



– 501 –
Си нысэр матушкIэщ. Щынэхужьыкъуэ, 26. – 
Сеймэн зыгуэр къыпищэнут, арщхьэкIэ абы 
нимыгъэсу Мэмэт-щIакъуэр къеуэщ, къриудыхри 
шыгухур псым хэхуащ, ерэн зэрыт фэндыжьым 
хуэдэу. Лъапсэ, 51. ЛIыжьым щIопщкIэ ар [пан 
Iуэху зехьэр] къеуащ. «Бдзэжьеящэм ипхъу», 149. 2. 
(1). зэхь. Музыкальнэ Iэмэпсымэ гуэрым макъамэ 
къигъэкIын. «Къэрал пхъуантэр» зэщIэлыдэрт, 
IункIыбзэ илъхьэпIэр хужьыбзэт, къу хэлърэ убыдыпIэ 
хужьыбзэ иIэу, бжэр къыщыIупхкIэ «дзын-дзын-
дзын» жиIэу, сыхьэтыр къызэреуэм ещхьу, музыкэ 
дахэ къеуэрт. Хъуэпсэгъуэ нур, 215. 3. (16). зэхь. 
IэщэкIэ зыгуэрым удын едзын. ЦIыхур зэрызекъуэу 
щыта нэужь, тутнакъэщымкIэ еIащ щIэсыр хуит 
ящIыжыну, арщхьэкIэ унащхьэм тет пулеметымкIэ 
къеуэ щыхъум, цIыхур къэгужьеяуэ, IэлфIыцIэм 
хуэдэу хъуауэ, я диным икIащ, уIэгъэ хъуа, къаукIа 
щалъагъум. Зи лъэрыгъыпс тIыгъа, 525. Хадэм топ 
изу итщи, нэмыцэм къалъагъумэ, къеуэу хуежьэнщ. 
Нал къута, 280. Ауэ, модэ члисащхьэм Пулеметхэр 
щагъэпщкIуауэ Танкхэм къоуэр. «Бдзэжьеящэм 
ипхъу», 163. 4. (1). Нэхъ псынщIэу лажьэу щIидзэн 
(гум). Зэм мафIэ нэхуу мэлыдыр, Жэщ зытехъуахэм 
къалъагъуу, Къылъыс уIэгъэм дэгызу ИтIани къоуэр 
мызагъэу. Си гур си Iэгум илъу. «Дамыгъэ», 209. 
5. (2). Къэпсэлъэн (телефонкIэ). КъемыуэIамэ, 
хъарзынэкъэ, зыгуэр къэпсалъэрэ Иринэ и цIыхубз 
макъыр зэхихмэ, къыщIэкIиенкIи хъунщ. Нал къута, 
240. [Албинэ:] Борис Борисович и телефон къеуа, зо? 
[Дадэм:] Хьэуэ, хур хъыджэбз. Къеуакъым. Тепщэч 
къэзылъэтыхь, 155. 6. (1). Макъ игъэIун (сыхьэтым). 
«Къэрал пхъуантэр» зэщIэлыдэрт, IункIыбзэ 
илъхьэпIэр хужьыбзэт, къу хэлърэ убыдыпIэ хужьыбзэ 
иIэу, бжэр къыщыIупхкIэ «дзын-дзын-дзын» жиIэу, 
сыхьэтыр къызэреуэм ещхьу, музыкэ дахэ къеуэрт. 
Хъуэпсэгъуэ нур, 215.

◊ Алыхьыр къеуэн (2). Еплъ Алыхь I. Гур къеуэн 
(7). Еплъ гу I. Телефон къеуэн (6). Еплъ телефон.  

☐ Iэщ уэд бгъашхэмэ, уи Iупэр дагъэ къещIри, 
 

КЪЕУЭСЭН (къоуасэ) лъэмыI. (3). Зыгуэрым 
есэн, фIэфI хъун. Нурхьэлий деж куэдрэ къакIуэу 
къеуэсар Мэсхьудт… Хъуэпсэгъуэ нур, 205. Зэгуэр 
джэдэщым бажэ къеуасэри и джабэ хущIаудати, 
зыкъомрэ къэкIуэн дзыхь имыщIу зиIэжьащ, иджы 
плъагъурэ – узэсэ сэгъейщ, жыхуаIэрауэ аргуэру 
къэкIуащ. Бабыщыкъуэ адакъэпщ, 484. 

КЪЕУБЖЬЫТХЭХЫН (къоубжьытхых) 
лъэмыI. (1). Iупсыр ищIагъымкIэ гъэкIуэн 
зыгуэрым тегъэхуэн папщIэ. Хэт я собрани 
яхэгъэхьэ – Сыхьэт сабыру щымысыф [критик]: 
Дэубжьытхеймэ, пащIэм хохуэ, Къеубжьытхэхмэ – 
жьакIэр псыфщ. Зы критик гъуамэ сэ соцIыхур. 
«Дамыгъэ», 219. 

КЪЕУБЗЭН (къоубзэ) лъэмыI. (2). Зыгуэрым 
едэхащIэурэ, псалъэ гуапэ жеIэурэ, узыхуейр 
егъэщIэн, егъэдэн. Япэм Лу къыхуэзэмэ, хъымпIар 
къимыщIу щытами, иджы гу къылъимытэу 
блигъэкIыркъым, къеубзэ хъуат [Жансэхъу]. Мазэ 
ныкъуэ щхъуантIэ, 547. Лъэщым бийри егъэубзэ, 
къемыубзэр иреуд. Лъэщым. «Батырыбжьэ», 128. 

КЪЕУВЭКIЫН (къоувэкI) лъэмыI. (11). 
Зыгуэрым и хъуреягъкIэ увын, къэувыхьын. 
Ауэрэ дзэм яхэзэгъа нэужь, Къэрэмырзэр штабым 
ираджэри я мурадым щыгъуазэ къащI, щызэуэну 
щIыналъэм и картэшхуэр унэ лъэгум ираубгъуауэ, 
дзэпщхэр къеувэкIауэ зэхэтщи, кърагъэлъагъур 
хэт дэнэ деж зыщричу бийм иубыда къалэм 
теуэнуми. Лыгъэ, 409-410. Шейхъым и лIы 
гъусэхэри къеувэкIауэ щытщ, Iэщэ зэраIыгъым 
шэч хэлъкъым, и Iэтащхьэм и Iэр иIэтмэ, занщIэу 
зыкъуадзыну хьэзырыпсщ. ХьэщIэ лъапIэ, 404. 
Жыжьэу уплъэмэ, къуршыр къалэм къеувэкIауэ 
къеплъ хуэдэт, затхьэщIауэ, къабзэлъабзэу 
зэщIэупсауэ я пыIэ хужьхэр дэгъэкIуэтеяуэ. 
Щынэхужьыкъуэ, 36. 

КЪЕУВЭЛIЭН (къоувалIэ) лъэмыI. (1). 
Зыгуэрым кIэрыувэн, бгъэдэувэн. Абдеж Ерул 
шууэ Нурхьэлий и куэбжэм къеувэлIащ, тIэкIуи 
ешауэ, и макъри икIауэ. Хъуэпсэгъуэ нур, 234.

КЪЕУДЫХЫН (къреудых) лъэI. (4). Зыгуэр 
ездыхын, зыгуэрым еуэу ищIагъымкIэ егъэхуэхын. 
[ИщIагъым щIэтхэр зэрыгъэкIийрт:]  – Ей, къех 
жаIакъэ уэр щхьэкIэ! Укъезмыудыхмэ, тхьэр 
согъэпцI! Хъуэпсэгъуэ нур, 99. – Еуи къеудых 
[нэмыцэ сэлэтыр], - жиIэри Мухътар снайперти, 
унафэ хуащIащ. Щынэхужьыкъуэ, 70. 

КЪЕУДЖЭКIЫН (къоуджэкI) лъэмыI. 
(2). Уджым хэтын, уджурэ екIуэкIын. [Абу-
Деруиш] И псэри тыншыжат, мы дунейм зигу 
хэщI темытыжу, дыгъуасэ лъы зыгъэжахэр, 
бжьэцу зэрызехьар зэкIужарэ я Iэпэр зэрыIыгъыу 
зэщыгуфIыкIыу къеуджэкIыу, зэкъуэш-зэшыпхъущ 
жыпIэну зэхуэгумащIэу, мэзым щIэт жыг 
зэмылIэужьыгъуэхэр зэрызэзэгъым хуэдэу зым и зэран 
адрейм емыкIыу, къуалэбзухэм ещхьыркъабзэу щхьэж 
и бзэмкIэ езым фIэфI уэрэдыр жиIэмэ, я бзэ зэрыщIэ 
къыфIэщIу. Кхъэлэгъунэ, 380. Пшынэншэу къуршхэр 
къеуджэкIмэ, Сахэт си гугъэу сыгуфIэнт. Кхъужьей 
къудамэ. «Вагъуэ махуэ», 312. 

КЪЕУЗЫН (къоуз) лъэмыI. (10). Зыгуэр 
къефыкIын, узын. Тырку ныбэфу хъыджэбз 
цIыкIу къомыр къэзыщэхуар хьилэкIэ Iэзэ гуэру 
къыщIэкIащ: хъыджэбз цIыкIухэр кхъухьым 
щрагъэтIысхьэм зыми гу лъимытэу тырку цIыхубз 
бзаджэ гуэр къакIэщIигъэтIысхьауэ къыщIэкIащ, 
къащэхуа хъыджэбзхэм уз къызэуз, зи щIыфэ 
къабзэ-мыкъабзэ яхэтмэ зэригъэщIэну. Лъапсэ, 
54. [Iузизэ Чачэ жреIэ:] – Узу зыри къызэузыркъым, 
итIани къару лъэпкъ сиIэкъым. Хъуэпсэгъуэ нур, 
71. ЛIы сымаджэр апхуэдизкIэ гуфIати, къеузари 
щыгъупщэжат. МелыIыч, 447. 

КЪЕУПЩIЫН (къоупщI) лъэмыI. (112). 
Зыгуэрым жэуап къыпыхын папщIэ псалъэкIэ 
зыхуэгъэзэн. ЩIалэ цIыкIур интернат фащэкIэ 
хуэпауэ щилъагъум окрисполкомым тетыр 
къыбгъэдыхьэри къедэхэщIащ, игъэтIысщ езым 
бгъурысуи, къеупщIащ: - Сыт укъыщIэкIуар, 
тIыкIуэ? Зи лъэрыгъыпс тIыгъа, 519. ХьэщIэ 
лъапIэ зэрыдиIэм И хъыбарыр цIыху къеупщIым 
Насып ину ди адэм жиIэт Сэ зэхэсхыу икъукIэ 
IупщIу, ХъыбарыфIми игъэгуфIэу Хъухэт 

цIыхухэри нэщхъыфIэ. Лъэпкъхэм я тыгъэ. 
«Партыр ди пашэу», 48. Экзаменыр, [студентым] 
имыщIэмэ, итын, сыткIэ къемыупщIами [Валерэ] 
хъуркъым. КIапсэ кIапэ, 16. 

К Ъ Е У П ЩI Ы Н  Н Е У П Щ IЫ Н  (к ъо уп щ I -
ноупщI) лъэмыI. (1). Хуабжьу зыгуэрым 
щ I э у п щ I э н ,  п к ър ы у п щ I ы х ь ы н .  К ъ е у п щ I -
неупщIурэ Якъуб жиIэну илъэпкъыр жригъэIэри, 
иужьым зэригъэзахуэу щыхуежьэм, Якъубу 
плъагъур къиубыдащ, кIуапIи жапIи имыIэу. 
Нал къута, 262. 

КЪЕУТЭКIЫН (къоутэкI) лъэмыI. (1). 
ЛъэныкъуэкIэ екIуэтэкIын. Шэрихьэт шум и 
уанэр къеутэкIащ! – жиIэри зыгуэр къэпсэлъащ. 
Мазэ ныкъуэ щхъуантIэ, 657. 

КЪЕУФЭХЫН (къеуфэхащ) лъэмыI. (1). 
КъегъэкIуэтэхауэ. Къеуфэхауэ и набдзэр МафIэ 
Iугъуэншэм ялыгъуэ, И Iупэ фагъуэр икъузу Бийм 
зезыдзыну зи гугъэм. Набдзэ. «Батырыбжьэ», 52. 

КЪЕУХЫН (къоух) лъэмыI. (2). Зыгуэр 
ехуэхын, пхрыхун, етIысэхын. Гъунэгъу фызхэм 
мафIэр яфIэIуэхужтэкъым, мафIэм исынри 
исат, унащхьэр къеухри мафIэри, Iугъуэри, 
хъуаскуэри зэхэту дрихуеят, цIыхур къигъащтэу 
жыпIэнт, къуалэбзу зи тIысыжыгъуэ хъуар 
гузавэу зэрызехьэрт. ГущIэгъу, 424-425. Лу 
сымэ мэкъу щабэм хэсти, гур дэуейми къеухми 
яфIэIуэхутэкъым. Хъуэпсэгъуэ нур, 299. 

КЪЕУШТЫН (къреушт) лъэI. (1). Хьэр 
зыгуэрым кIэлъыутIыпщын, егъэбэнын. Сыт 
пщIэн? Узыхуэтхьэусыхэни щыIэкъым, къуажэ 
Советым уокIуэри – цIыхум я гур къобгъэнущ, я 
пщIантIи удагъэхьэжынъкым, я хьэр къуауштурэ. 
Зи лъэрыгъыпс тIыгъа, 528. 

КЪЕУЩЭКIЫН (къоущэкI) лъэмыI. (1). зэхь. 
къызэр. Ущу зыщIыпIэкIэ кIуэн, еджэдэкIын. 
Бэлацэ, гур зэригъэпэщри, Думэсарэ дежкIэ 
къеущэкIащ. Хъуэпсэгъуэ нур, 305. 

КЪЕУЩИЕН (къоущие) лъэмыI. (6). Зыгуэр 
гъэIущын. Алий ди псэукIэм гу къылъита 
нэужь, директорым хуэтхьэусыхащ, езыми 
дызыхуишэсри къыдэущиящ нэхъыжьхэм я нэIэ 
нэхъ цIыкIум къыттетын хуейуэ игъащIэми ар 
адыгэм хабзэу яхэлъщ, жиIэри. Зи лъэрыгъыпс 
тIыгъа, 522. [Лу:] Къазджэрий усэ къытхуоджэ, 
фIым дыхуеузэщI, къыдоущие, ди адэм хуэдэу; 
сэри си гущIэм уэрэд къыщыIу хуэдэу зэхызох, 
Сосрыкъуэ а псори и пэми и нэми къихьыркъым. 
Мазэ ныкъуэ щхъуантIэ, 614. Егугъу IэщIагъэм, 
жиIэрт сянэм, Къызэущиеу игу къысщIэгъут. 
IэщIагъэ. «Дамыгъэ», 117. 

КЪЕУIУН (къоуIу) лъэмыI. (7). 1. (2). ПэкIэ 
еуэн (джэдкъазым, къуалэбзухэм хужаIэ). 
Асыхьэту адакъэ хужьыр къебгъэрыкIуэурэ зэи-
тIэуи хуабжьу къеуIуащ, къефыщIэуащ, Джэлил и 
ци къыхиудащ: - Сэ хьэщIэм сашхыху, уэ пхуэфащэ 
сэ сыхъунщ. Бабыщыкъуэ адакъэпщ, 481. 
Джэдкъуртым ар идэнт? ЗанщIэу зыкъигъазэри 
сабийм къеуIуащ. Щынэхужьыкъуэ, 59. 2. (5). 
Макъ ищIу зыгуэрым теуIуэн. Машинэ Iэуэлъауэр 
гъунэгъу дыдэ мэхъу, бжэми кIэрахъуэ лъэдакъэкIэ 

зыгуэр къоуIу. Щынэхужьыкъуэ, 66. Хэт си 
бжэм, блэкIмэ, къеуIур? Мащэм кърапсэлъыкI. 
«Дамыгъэ», 116. 

КЪЕФТЫIУЭУЭН (къофтыIуауэ) лъэмыI.
(1). Iудзын. [Сеймэн Мэмэт-щIакъуэм жреIэ:] 
ДыкъигъэпцIащ, Iэмалрэ хьилагъкIэ мэпсэу 
жаIэнщи, къофтыIуэуэнщи, ущхьэпрагъэдзынщ. 
Лъапсэ, 49. 

КЪЕФЫГЪУЭН (къофыгъуэ) лъэмыI. (2). 
Зыгуэрым уеижу, жагъуагъ хэлъу ехъуэпсэн. И 
ныбжьэгъужьыр къефыгъуэ и гугъэри, къалэдэсым 
идакъым: - Мыр [сэр] зи дахагъри? Бабыщыкъуэ 
адакъэпщ, 490. Къыдэфыгъуэ дыхуэмызэу 
Гъунапкъэншэр ди дунейрт. Комор къэрал. 
«Вагъуэ махуэ», 331. 

КЪЕФЫКIЫН (къофыкI) лъэмыI. (3). 
Сымэджэн, зыгуэр къеузын. Дэфэрэджи зыхуейр 
арати, нэхъ щэху зещI [цIыхубзхэм яжреIэ]: - Сэ 
зыкъытезгъэхуэнщ, емынэ уз къызэфыкI хуэдэу 
зысщIынщи, сыгъуэгыу, зыслIэжу ныбапхъэкIэ 
сыщылъынщ, къывгурыIуа? Лъапсэ, 41. [Чачэ 
жеIэ:] Сыту узыфэ Iей мыгъуэ къофыкIыр [Iузизэ]? 
Хъуэпсэгъуэ нур, 70. 

КЪЕФЫЩIЭУЭН (къофыщIауэ) лъэмыI. (3). 1. 
(2). Зыгуэрым езэуэн. [Хъыджэбз цIыкIум и анэм 
унэгуащэм жреIэ:] Адакъэр хьэ хъуа къофыщIауэу? 
Бабыщыкъуэ адакъэпщ, 477. Асыхьэту 
адакъэ хужьыр къебгъэрыкIуэурэ зэи-тIэуи 
хуабжьу къеуIуащ, къефыщIэуащ, Джэлил и ци 
къыхиудащ: – Сэ хьэщIэм сашхыху, уэ пхуэфащэ 
сэ сыхъунщ. Бабыщыкъуэ адакъэпщ, 481. 2. (1). 
ЦIыхубзым лей ехын мурад IейкIэ зепщытын. 
И пхъум и къугъ макъыр зэхихрэ [Сэлимэ] и анэр 
къыщIэкIмэ – хъыджэбзыр дэкIуеипIэм телъу 
елъагъури гужьеяуэ унэм щIелъафэ, дыгъу сыт 
къефыщIэуа къыщохъури. Лъапсэ, 27. 

КЪЕХЫЖЫН (къохыж) лъэмыI. (20). 
ЛъагапIэм икIыу лъахъшапIэм кIуэжын. Азэн 
джапIэм къехыжа къудейуэ ефэнды гуэр щыхуэзэм 
емыупщIу хъунт? ВитI, 414. Мылъахъшэу дощIыр 
ди унэшхуэр, Зэтетми дапщэу – пхуэмыбжын. 
Пшэ адрыщIым лъэIэсами, ТфIэмыфI унэщIэм 
къехыжын. Дунейм имыIэ къегъэжьапIэ. 
«Батырыбжьэ», 33. Iэщу Къущхьэхъу щыIэр 
къехыжмэ, гуэдзыпкъэм итынущи, псори мэпIащIэ. 
Нал къута, 209. 

◊ ДэкIуеин къехыжын (4). Еплъ дэкIуеин.  
КЪЕХЫН (къох) лъэмыI. 57). ЛъагапIэм икIыу 

лъахъшапIэм кIуэн. Къру щIыкIэу, зэлъэужьу 
Мэкъу пыдупщIу бгым дыкъох, Жьыбгъэр къепщэм, 
гум зиужьу Аргъынэшхуэр ныIудох. Мэкъуауэ. 
«ЩIалэгъуэ щIыналъэ», 46. Жыжьэ дыдэу 
Iуащхьэмахуэ Мылу телъым псы къыпыткIур 
Гъатхэм, бжьыхьэм, е гъэмахуэм Псышхуэ хъуауэ 
уэру къохыр. Терек. «Партыр ди пашэу», 120. 
Планыр, уафэм къехам ещхьу, къагъэхьынщи, 
абы тету мэкъумэшыр щIэ, гъавэ къытепхар 
зэщIэкъуи, унафэ зыщIым ет. Лъапсэ, 83. 

КЪЕХЫПIЭ (1). Бгыр, Iуащхьэр, нэгъуэщI 
лъагапIэхэр нэхъ лъахъшэ щыхъу, абыхэм укърех 
щыхъу щIыпIэ. Гъуумар и Iэ хьэнцэжьымкIэ и 

пыIэр щхьэпхэтIыгумкIэ игъэкIуэтащ, итIанэ зы 
къехыпIэкIэ нэхъ лъахъшэу къехри, абы и ужь ит 
афицарым гъуэгу иритащ. Хъуэпсэгъуэ нур, 86-87. 

КЪЕХУЭБЭКIЫН (къохуэбэкI) лъэмыI. (1). 
Зыгуэрым дежкIэ зэрыщытын хуейм нэхърэ 
нэхъ хуэбэн. Си хэку нэхъ ини сыту сщIын? 
КъызохуэбэкIри гур зэгъэнщ. Си хэку нэхъ ини 
сыту сщIын? «Щхьэлыкъуэ», 386. 

КЪЕХУЭКIЫН (кърехуэкI) лъэI. (8). 1. (3). 
Ехужьауэ зыгуэр къегъэжыхьын, зехуэн. Зы лIы 
ерыщ гуэрым шыр къыхуэмыубыдурэ зыкъомрэ 
кърихуэкIа нэужь, шыр къыIэщIыхьащ, ауэ 
а шыр ишэу и унэ кIуэжын и хьисэптэкъым, 
«ЛутIэ, мы шым шэси ди унэ схуэшэт», - 
щыжиIэм, ЛутIэ а Iуэхутхьэбзэр хуимыщIэу 
къэнэнт, «уэлэхьи, сшэнмэ», - жиIэри занщIэу 
шэсащ шы пцIэгъуэплъыжьым. Хъуэпсэгъуэ 
нур, 259. А тIур [Хьэбибэрэ Иринэрэ] зэпсалъэу 
щысыху, Дани пщIантIэм дэлъэдауэ джэджьей 
кърехуэкI. Щынэхужьыкъуэ, 58-59. 2. (1). 
ГъэкIэрэхъуэн, зехуэн, къегъэжьыхын. - Уи адэм 
уригъусэу щакIуэ укIуэн жыхуэпIэр уфIэмащIэ, 
топ къепхуэкIыу уэрамым удэтыну аракъым, - 
жиIэу дади зы бэлыхьышхуэ и къуэм хуищIэ 
хуэдэу фэ зытрегъауэ. Лъапсэ, 66. 3. (4). зэхь. 
Зыгуэрым къыкIэлъыжыхьын, зехуэн. И 
къамэр кърипхъуэтауэ е бжэгъу иIыгъыу Долэт 
къижыхьырт, щIалэ цIыкIухэр кърихуэкIыу. 
Хъуэпсэгъуэ нур, 244. [Римммэ Илэ жреIэ]: Хэт 
апхуэдизу къефхуэкIар? Унэидзыхьэ фыкIуауэ 
арат? Гъуэгуанэ, 116.

КЪЕХУЭХЫЖЫН (къохуэхыж) лъэмыI. 
(8). Къехыжын, щIым къытехуэжын. Лу 
кIапсэр къызэрыIэщIыхьэу еIащ, арщхьэкIэ 
хуэIыгъакъым, къехуэхыж пэтащ, щымыхъум 
езы Елдари кIэлъыдэкIуейрти Лу абы здихьырт. 
Хъуэпсэгъуэ нур, 100. Барчо зы напIэзыпIэм еуэри 
пыIэм щыщ къыкIэриудауэ къехуэхыжащ. Лъапсэ, 
114. Щымыхъум, тIэкIу-тIэкIуурэ дэкIуэтейурэ зэ 
дэлъеигъуэкIэ дэлъейри абгъуэм щыдэлъейм къехуэхыж 
пэтащ [адакъэр]. Бабыщыкъуэ адакъэпщ, 493. 

КЪЕХУЭХЫН (къохуэх) лъэмыI. (54). 1. (47). 
Зыгуэрым еджэлэхын, еукIуриехын. [Гесиод Васэ 
жреIэ]: Сэ си гуапэ хъун уи гугъэ, машинэм сису 
нэпкъым сыкъехуэхым. Тепщэч къэзылъэтыхь, 
162. Вагъуэ уафэм къехуэхауэ, Удз Iув итым 
хопщIэпщIыхь. Щыдэжыныр щыдэжауэ. 
«Вагъуэ махуэ», 332. Лъапсэр къыщежьэр 
щIэгъуейуэ, Псыхэр къохуэхыр губжьауэ, 
Жьыбгъэм зэрихуэм ещхьыфэу, ТкIуэпсхэр 
долъей къызэдэфэу. Кавказым и уэрэд. «Бгы 
лъапэхэм деж», 97. 2. (1). зэхь. Ехын, нэхъ 
лъахъшэ хъун. Абдежым щыщIэдзауэ Вындым 
цIыхур «Мэмэт-щIакъуэкIэ» къеджэ хъуащ, 
иджы, щIакъуэми, ныбэфышхуэу бауэ-бапщэу 
къекIухь, и ныбэр, шэрхъ щIэбгъэувэн хуэдизу, 
къехуэхауэ. Лъапсэ, 46. 

◊ ПщIэнтIэпсыр къехуэхын (10). Еплъ 
пщIэнтIэпс. Iуэхур къехуэхын (2). Еплъ Iуэху.  

☐ Япэ къехуэх мывэм бгыр къыгуегъэу  1). 
Еплъ япэ I.  

КЪЕХУЖЬЭН (кърехужьэ) лъэI. (4). Зыгуэр 
щIэгъэпхъуэн. [Хьэбибэ Апчарэ жреIэ:] Фи 
адэхэр бийм кърахужьэу щытакъым. Нал къута, 
225. Еплъ иджы ар [Ботэх] зыхуейм: тхьэм 
ещIэ, и анэм кърихужьа «запискэ тIэкIур дауи 
къыIэщIэгъэкIыж» жиIэу. Лъапсэ, 64. 

КЪЕХУЛЭКIЫН (кърехулэкI) лъэI. (1). Зэ зы 
лъэныкъуэмкIэ еуэн, зэ адрей лъэныкъуэмкIэ 
къеуэжын. Иужьым чэфыжьыр иIэу шыгухур 
къыщIэкIыжынти, чнутIыр кърихулэкIыу 
ирихужьэрт. Щынэхужьыкъуэ, 51. 

КЪЕХУЛIЭН (кърехулIэ) лъэI. (1). Зыгуэрым 
и гъунэгъу хъуху зыгуэр бгъэдэхуэн, нэхусын. 
МафIэгу фейцейр платформэм кърахулIэ. 
Нал къута, 218. 

КЪЕХУХЫЖЫН (кърехухыж) лъэI. (1). 
Къегъэхыжын. Азэн джэм и макъыр жыжьэ нэсырт 
уафэм къеха хуэдэу икIи абы хуэдизкIэ дахэти, 
пулемет зыгъауэ аскэрхэм тхьэмадэр япэм 
кърахухыжыну я мурадами, иджы сабырыжауэ 
къедаIуэрт. Кхъэлэгъунэ, 378. 

КЪЕХУХЫН (кърехух) лъэI. (2). Къехужьауэ 
къегъэхын. Зым шыр дэхуей, жи, зым къефхух, 
жи. Нал къута, 228. [Чокэ Хьэбибэ жреIэ:] – Iэщыр 
Къущхьэхъу къедмыхухыу къызэрынар нэхъыфIу 
къыщIэкIащ. Нал къута, 237. 

КЪЕХЬЭЖЬЭН (кърехьэжьэ) лъэI. (2). Iуэху 
гуэр къыщIэдзэн. Зэ фронтым сокIуэ, жиIэри 
кърихьэжьауэ щытащ, зэ ПВО курс сокIуэ, жиIэри 
дигъэгузэващ. Щынэхужьыкъуэ, 33. [Астемыр 
Лу жреIэ:] Спектакль къефхьэжьам иужь фити 
нэхъыфIщ. Мазэ ныкъуэ щхъуантIэ, 629. 

КЪЕХЬЭКIНЕХЬЭКI: ◊ къехьэкI-нехьэкI 
имыIэн (1). Бзэджагъэ, хьилагъэ хэмылъхьэн. 
Пхъуантэдэлъ ищIын имыгъуэтми, Думэсарэ, 
Елдар къыщIэкIуэр Лу жриIэмэ фIэфIу, 
къригъэжьащ: - Елдар къыщIэкIуэу си гугъэри? – 
жиIэри Астемыр фочыр илъэщIу здэщытым 
и тхьэкIумэр тригъэхуащ, дэнэу пIэрэ мыбы 
и гур здэжар, жиIэу Думэсарэ къехьэкI-нехьэкI 
иIэтэкъым. Мазэ ныкъуэ щхъуантIэ, 517. 
КъехьэкI-нехьэкI хэмылъу (щымыIэу) (4). 
ЗанщIэу, зэрыщытым хуэдэу. Мариам къехьэкI-
нехьэкI хэмылъу занщIэу жиIащ и Iуэхур хъарзынэу 
зэрызэфIэувэм щыгуфIыкIыу, арщхьэкIэ и лIым 
щIригъэгъуэжащ: - Хъунукъым ар. Лэчымэ, 390. 
Пщыхьэщхьэм Апчарэ я унэ къызэрысыжу занщIэу 
къехьэкI-нехьэкI щымыIэу и анэм жриIащ: - 
ЩIэныгъэ амбари, щIэныгъэ хьэми – псори 
къахуэнэжащ. Щынэхужьыкъуэ, 22. 

КЪЕХЬЭКIЫН (кърехьэкI) лъэI. (13). 1. 
(11). Зыгуэр пIыгъыу, пкIэрыщIауэ, къыптесу, 
къыптелъу къэкIухьын. Си нэгу щIэкIари 
сщыгъупщакъым, Ар гъуэгу гъуэмылэу къызохьэкI. 
Ныжэбэ жэщи, нэхур щыху. «Щхьэлыкъуэ», 385. 
АрщхьэкIэ къалэдэсым кIэрыщIа сэр зылъагъум: - 
А-ды-дыд, мы къепхьэкIыр сыт! Бабыщыкъуэ 
адакъэпщ, 490. Шы пщIэгъуалэжь цIыкIуу ар 
зытесыр есат лIыжь цIыкIур и щIыбым ису 
кърихьэкIыуи, кIуэру уэрам зэв цIыкIухэм дэкIырт. 
Хъуэпсэгъуэ нур, 83. 2. (1). Зыгуэр зыгуэрым и 

гущIыIум зэрихьэн. Iусыпсыр къавэрт, ткIуэпсхэр 
лъейуэ, Лэпс тхъурымбэр псывэм кърихьэкIыу, 
СыгуфIэрт сэри псом я лейуэ, лэпс Iувым и мэр 

 
КЪЕХЬЭЛЪЭКIЫН (къохьэлъэкI) лъэмыI. 

(25). Зыгуэрым зыгуэр хьэлъэ щыхъун. Кърукъэ, 
жыпIэу, мэкъум хэтым ЗэкIэлъхьэужьу мэкъу 
паупщI, Аргъынэр дахэу ирахьэкIыр, Ар 
къайхьэлъэкIыуи къыпфIэмыщI. Мэкъуауэ. 
«Дамыгъэ», 233. И щхьэ къудейр къехьэлъэкIрэ 
хуземыхьэж хуэдэ, къыдырыр епэзэзэхыу Iуащхьэ 
бэлацэжь цIыкIум тетт, здэкIуэнри здэжэнри 
имыщIэу. Кхъухь пхэнж, 494. ДыкъехьэлъэкIыу 
димыгугъэ ЩIы дызытетым, дэ [Кавказ поэтхэм] 
дешэч. Расул Гамзатов. «Щхьэлыкъуэ», 401. 

КЪЕХЬЭЛIЭЖЫН (кърехьэлIэж) лъэI. (2). 
Iухыжын, зэщIэкъуэжын (нартыху, гуэдз с.ху.). 
Хьэсэм хьэсэпэ бжыхь жаIэри гъавэм Iэщ хэмыхьэн 
щхьэкIэ зыгуэр яуцIырхъри гъавэр кърахьэлIэжа 
нэужь, бжыхь тIэкIури Iуахыж. Хьэсэпэхъумэ, 
418. «Гъавэр кIэрыху имыIэу къефхьэлIэж», 
«зауэр щекIуэкIым деж хьэрычэт Iуэхум 
зэрыхалъхьэ», «передвижной мастерской дапщэщ 
къыщыдатынур?», «бжьыхьэм вэн хуейр гъатхэм 
явэну унафэ ящIащ», «мэкъур нэхъ псынщIэу 
пывупщI», «силос гъэтIылъыным егугъуркъым» - 
абы хуэдэ защIэщ газетым псалъащхьэу итыр. 
Нал къута, 220.

КЪЕХЬЭЛIЭН (кърехьэлIэ) лъэI. (3). Зыгуэр 
зыгуэрым гъунэгъу хуэщIын, бгъэдыхьэн. Ди 
колхозым фыз гъэлъхуапIэм Рацэр яхьри ар я 
гуапэу СабиитIыр кърахьэлIэ. Радиосправкэ. 
«Партыр ди пашэу», 76.

◊ Псалъэмакъ къехьэлIэн (1). Еплъ псалъэмакъ.  
КЪЕХЬЭХЫН (кърехьэх) лъэI. (9). 1. (5). 

ИщхьэмкIэ, лъагапIэ гуэрым щыIэр и лъабжьэмкIэ 
къэхьын, пIыгъыу укъехын. Шым хъыджэбзыр 
къырахьэхыр, ФIыщIэ хуащIыр, йодэхащIэ. Колхоз 
шыгъажэм. «Партыр ди пашэу», 44. Жьыбгъэм 
пшэхэр зыхапхъуатэу Уэгум илъыр къырахьэхыр. 
Бгы собранэ. «Партыр ди пашэу», 78. Бжьыныху 
фIэдзащи уи пкIэунэм, ДэкIуей пкIэлъейкIи 
ар къехьэх. Ди унэжь. «Щхьэлыкъуэ», 380. 2. 
(4). Псым къихьын. Пасэ зэманым а къуажэм 
[Щхьэлмывэкъуэ] дэсыр щхьэл мывэкIэ Iэзэу 
щытащ, ищхьэкIэ удэкIмэ, щхьэл мывэ гъуэзэджэ 
къызыхэпх хъуну мывэр гъунэжу бгъуэтырт, е бгы 
лъапэм деж щылъу, е псым кърихьэхауэ псыхъуэм 
дэлъу. Хъуэпсэгъуэ нур, 49. [Шэрэджыпс:] 
Джабэ лъагэм щыпаупщIу Пхъэр сэ щIыбкIэ 
къызохьэхыр, - Шэрэджыпсым икъукIэ IупщIу 
ЩIэгубжьэжу ар къеIуатэ, - Дауи тыншкъым бгы 
зэхуакум Пхъэр къыдэпхыу къепхьэхыну. Терек. 
«Партыр ди пашэу», 119. 

КЪЕХЪУЭНЫН (къохъуэн) лъэмыI. (1). 
Зыгуэрым бзаджэ жеIэн. Райкомым и секретарым 
уэрамым щыхуэзэм «сэлам алейкум» жиIати 
къехъуэнауэ щытащ [Пщыкъан]. КIапсэ кIапэ, 11. 

КЪЕХЪУЭПСЭН (къохъуапсэ) лъэмыI. (11). 
1. (8). Зыгуэрым иIэр сиIарэт, ищIэр сщIарэт, 
хуэдэу сыщытарэт жыIэн. [Къуэшхэм] Фи хэку, фи 

фIыгъуэм къехъуэпсауэ Империалистхэр хъуащ 
фи егъу. ЛIыхъужь хъыбар. «Мывэ хуабэ», 181. Уи 
пыIэкур къраудынщ, уечэнджэща – вэ, узыхуейри 
тесэ, планым хэтуи къомыгъэлъагъуэ – бригадэр 
сыту фIыуэ лажьэрэ, сытуи гъавэ бэв къытрахрэ 
жаIэу псори къохъуапсэ хуэдэу защIынщ. 
Лъапсэ, 49. ЩIалэ цIыкIу дыдэу Iэджи уэрамым 
къыдэлъэдащ, тимуровецхэм къехъуапсэу, ягугъэт 
ахэр зауэм кIуэуэ. Щынэхужьыкъуэ, 60. 2. (3). 
зэхь. Зыгуэрым дихьэхын, зыгуэр гум ирихьын. 
[Лу егупсысэрт:] Саримэ къилъэгъуатэмэ [Елдар], 
си Iуэхут къемыхъуапсэтэмэ. Хъуэпсэгъуэ нур, 
123. Пщащэ къеплъмэ, къехъуапсэу, Уареда, 
ХъуэпсапIэшхуэ щIалэуэ, Уареда. Гущэкъу уэрэд. 
«Щхьэлыкъуэ», 389. 

КЪЕХЪУЭХЪУН (къохъуэхъу) лъэмыI. (5). 
Зыгуэрым хъуэхъу хужыIэн, фIы къылъысым 
узэригуапэр жеIэн. [Хъадижэт жеIэ:] Жэмыр нобэ 
къыдэзытам тхьэр фIыкIэ къехъуэхъу, и гъащIэри 
и насыпри тхьэм кIыхь ищI. Щынэхужьыкъуэ, 17. 
Мывэ Iуащхьэшхуэм и пIэкIэ мэжджыт ящIынущ 
жаIэу зэхэзыхри Абу-Деруиш къехъуэхъурт. 
Кхъэлэгъунэ, 376. Октябрь революцэр илъэсипщI 
щрикъум, Лу сымэ комсомолым хыхьати, ТIутIэ 
къакIуэри къехъуэхъуащ, комсомол билетхэри 
къаритащ, ар псоми я гум гуапэу къинат. Мазэ 
ныкъуэ щхъуантIэ, 536. 

КЪЕХЪУЛIЭН (къохъулIэ) лъэмыI. 72). 
Зыгуэрым и мурад гъэзэщIа хъун, зыхуейр 
къыIэрыхьэн. Зыхуейр къехъулIэу зылI есащ, 
Зыдэплъэм и нэр – Iэр лъоIэс, Зэм жьыбгъэм шууэ 
ар шэсащ, Зэм докIуеипэр уафэм нэс. Зыхуейр 
къехъулIэу зылI есащ… «Вагъуэ махуэ», 324. 
Темыркъанрэ Хьэбибэрэ жэм лъхуам йолIалIэ, Iус 
хуагъэхуабэ, шкIэбз цIыкIур жэм тхуэхъунщ, жаIэу 
я гуфIэгъуэщ, ар къазэремыхъулIэнур ямыщIэу. 
Щынэхужьыкъуэ, 9. [ЛIыжьым Елбэздыкъуэ жреIэ:] 
– Зэпэщауэ узэуакIуэщ, Уи алъпышри IэкIуэлъакIуэщ, 
Пэжщ, и ныбжькIэ ар къунанщ БгъэувыIэм хъунщ 
зэран, Уэ сыноплъми, ущIалащэщ – КъоухъулIэ уи 
гуращэр. «Елбэздыкъуэ», 9. 

КЪЕХЪУРДЖЭУЭН (къохъурджауэ) лъэмыI. 
(1). Зыгуэрым псалъэ хъуэр едзын. ЕтIуанэрей 
махуэм Апчарэ щригъэжьэжым, Якъуб и гум 
техуакъым капитаным къемыхъурджауэу: - 
Хъыджэбз хьэщIэр Чокэ зэрыщIэмыупщIэ?! 
Нал къута, 274. 

КЪЕЦЫРХЪЫН (къоцырхъ) лъэмыI. (1). 
ТIэкIунитIэ еIусэн. Уэлбанэ махуэр щIэпытхъщ, 
фызым я тхъэжыгъуэр къэбгъавэщ жаIакъэ, уи 
щIэп тхъыныр зэфIэкIами, къэбыр вагъэнкIи 
мэхъу, - жиIэри гъэру цIыхубзыр къэзыхьар лъапэкIэ 
къецырхъащ [Дэфэрэдж]. Лъапсэ, 31. 

КЪЕЦIЭНТХЪУЭХЫН (къоцIэнтхъуэх) 
лъэмыI. (1). ЦIантхъуэу зыгуэрым ехуэхын, 
ежэхын. Унэм пкIэлъей иридзри ятIэ зрихьэурэ 
здытетым е ешат, е къецIэнтхъуэха – 
пхэщIкIэ щIым къытехуэри къэмытэджыжыфу 
тхыцIэкIэ мащIэри щылъа. ГущIэгъу, 420. 

КЪЕЧЭНДЖЭЩЫН (къочэнджэщ) лъэмыI. 
(1). Зыгуэрым чэнджэщ ехьэлIэн. Къочэнджэщыр 

егъэджакIуэр, Хэсщ ар [ЛутIэ] тхылъым жэщи 
махуи, Пионерхэм ар ягъакIуэ – ЛIыкIуэ ящIым 
яфIэзахуэу. «Тисей», 478. 

КЪЕШЭЖЬЭЖЫН (кърешэжьэж) лъэI. 
(2). КъыздикIамкIэ игъазэу зыгуэр здэшэжын. 
[Локотош Якъуб жреIэ:] Уэрмырауэ пIэрэ отрядыр 
къезышэжьэжар. Нал къута, 295. [Якъуб Локотош 
къыпедзыж:] Отрядыр къезышэжьэжар сэращ. 
Нал къута, 295. 

КЪЕШЭЖЬЭН (кърешажьэ) лъэI. (1). 
ЗыдэщIыгъуауэ ежьэн, зыщIыпIэкIэ шэн, 
зыдэшэн. [Локотош Къулым жреIэ:] Отряд 
къесшэжьауэ щытар къэзмыгъуэтыжауэ дунейм 
сытетынкъым жысIати, абы и лъэужьыр къызохур 
махуэ тIощIрэ тIурэ мэхъури. Нал къута, 248. 

КЪЕШЭКIЫН I (кърешэкI) лъэI. (12). Уи 
гъусэу е зыгуэрым ибгъэтIысхьэу зыгуэр 
зешэн. АрщхьэкIэ кърашэкIыр мыхьэнцигуащэу 
щалъагъум, гъумэтIымэу унэм щIыхьэжхэрт, 
комсомол щIалэхэм хуэхъущIэу. Мазэ ныкъуэ 
щхъуантIэ, 643. [Алыджыкъуэ:] Ерагъпсэрагъыу 
шоферым сыкъызэфIигъэувэжати, лъэбакъуэ 
закъуэ схуэчакъым, сабий зекIуэкIэ зрагъащIэм 
хуэдэу псоми ди блыпкъыр яIыгъыурэ зыкъомрэ 
дыкърашэкIащ, дэр-дэру дызекIуэжыфын щхьэкIэ. 
МелыIыч, 436. ЯгъэзащIэ ябгэм жиIэр, Ныбэфыжьу, 
и щхьэр уэсу Выгум илъу кърашэкIыр, Егъэунэхъур 
жиIэм фIэкIыр. «Тисей», 489. 

КЪЕШЭКIЫН II (кърешэкI) лъэI. (1). Зыгуэрым 
и хъуреягъкIэ зыгуэр ешэкIын. Лъакъуэм вакъэр 
щикъуэщ, лъэныкъуэм хъыданыжь къришэкIри, 

КЪЕШЭКIЫН III (къешэкIащ) лъэмыI. (8). 
Зыгуэрым и хъуреягъкIэ зыгуэр ешэкIауэ, 
ешыхьэкIауэ щытын. Псом япэ итыр ныбэфыжь 
гуэрт, и хьэжы ферсыр и щхьэшхуэм Iэпэм фIэлъ 
Iэпхъуалъэм ещхьу фIэIуаIуэ, бгырыпх хужь инри 
щэнейкIэ къешэкIауэ и ныбэр щIиIыгъэу. Лъапсэ, 
36. Къущхьэ зыбжани я шабырым фэ кIапсэ цIыкIу 
къешэкIауэ, я джэдыгу гъурым ищIыIукIэ езыхэм 
ящIа сэ, сампIэм илъу, якIэрыщIауэ, нэкIуплъ 
хъужауэ зэхэтт; сонэхэр псыгъуэ хъужауэ, я 
къамэр дахэу, я пащIэр ину къэкIуат; татхэр 
лъахъшэ защIэу, мычэму зэдауэу, зэныкъуэкъуу, 
псомкIи мыарэзыуэ, нэхъ жьантIэмкIэ 
еIэрт; цIыхубзхэр щхьэхуэу зэхэувэжауэ я 
IэлъэщIышхуэхэмкIэ я нэкIур щIахъумэрэ 
нэ закъуэмкIэ плъэмэ, цIыхухъум нитIкIэ 
ялъагъум нэхърэ нэхъыбэ ялъагъуу зэIущащэрт, 
къэрэхьэлъкъыр щIызэхуашэсар къагурымыIуэ 
хуэдэт. Хъуэпсэгъуэ нур, 322. Палестинхэр 
зэрызехьэу ЩIылъэм тетмэ, инщ я губжь, 
ПIэтIрон лентIхэр къешэкIауэ ЩамыщIыххэ 
щIым лъэужь. Уафэ къащхъуэм пшэр хужьыбзэу. 
«Вагъуэ махуэ», 342.

КЪЕШЭКIЫПЭН (кърешэкIыпэ) лъэI. (1). 
Зыгуэр уи фIэщэпэу уи гъусэу зешэн. Фызыжьхэм 
Iэджэ яхэтт, хьэнцигуащэ кърашэкIыпэ я гугъэу. 
Мазэ ныкъуэ щхъуантIэ, 643. 

КЪЕШЭЛIЭЖЫН (кърешэлIэж) лъэI. (2). зэхь. 
Зыгуэр зыгуэрым хуэшэжын, бгъэдэшэжын. Ауэ, 

пэжщ, Жыраслъэн щхьэкIэ шэсыпIэ дивгъэувэ, 
щыжаIэм, цIыхур нэхъ еувэлIащ, Жыраслъэн 
къетшэлIэжмэ, нэхъ и зэран къыдэмыкIыу 
дыпсэунщ, жаIэри. Мазэ ныкъуэ щхъуантIэ, 628. 
Инал и гум абы [Жыраслъэн] Iей хуилъу щытамэ, 
жылэр шэсу фыуви Жыраслъэн къефшэлIэж, 
жиIэнтэкъым. Мазэ ныкъуэ щхъуантIэ, 652. 

КЪЕШЭЛIЭН (кърешалIэ) лъэI. (1). Зыгуэрым 
зыгуэр гъунэгъуу бгъэдэшэн. Выгу зырызи 

КЪЕШХЫДЭН (къошхыдэ) лъэмыI. (7). 
Ухуэмыарэзыуэ зэрыщытыр псалъэ жагъуэкIэ 
зыгуэрым жеIэн. Апчарэ и гугъат Хьэталий 
къешхыдэну, фронтым дыщыкIуам зыбгъэкIуэдри 
дыплъыхъуэу губгъуэм дыкъибнауэ щытащ, 
жиIэу. Нал къута, 215. Пристафым хъыбар 
иригъэщIэнути, Iуэхум и пэжыпIэр ищIэртэкъым, 
езыри тIэкIу мышынэу къанэртэкъым, 
къызэшхыдэмэ, жиIэу. Хъуэпсэгъуэ нур, 158. 
[Алим:] СыкъыздэкIуэжами къызэшхыдащ, бошкIэ 

 
КЪЕШХЫН (къошх) лъэмыI. (4). Еплъ уэшх 

къешхын. Махуэ псом [портым щылажьэхэм] 
я пэр хъыданкIэ щыпхауэ (лэчымэ Iей къыпех), 
къешхми къесми, тенджызыпсым щхьэщыт 
защIэу мэлажьэ жумыIэмэ, [Исуф] и улахуэри 
зебгъэзэгъын хуэдэу хъарзынэщ, Iэщ укIыным 
къыщIихыу щытам нэхърэ IэджэкIэ нэхъыбэщ. 
Лэчымэ, 392. Ныжэбэ жэщым къешхакъэ, 
Щыбли ныжэбэ тIэу уащ. Гъуэгъуакъэ уафэр… 
«Вагъуэ махуэ», 17. 

КЪЕЩЭЖЫН (кърещэж) лъэI. (2). Зыгуэрым 
ейуэ щытар уасэ къеIыпхыу етыжын. Къуажэм 
цIыхухъу е цIыхубз дэбзэхыкIамэ, цIыхухъуу дэсыр 
шэсурэ ХьэтIрэмтIыгу кхъухь тедзапIэмкIэ 
жэуэ щытащ, ядыгъуар къыщагъуэтыжи 
Iэджэрэ къэхъуащ, иныкъуэми къагъуэтыжа 
щхьэкIэ, къэщэхужын хуейуэ зыщэхуам 
хъыджэбзыр кърищэжын имыдэмэ, зэзауэрт, 
е ящэхуар къэкIуэсэжырт, зыпылъу щыта 
щIалэм и гъусэу ежьэжырти, урыс къалэ гуэрым 
и гъунэгъуу тIысыжырт, щIапIэ къратам унэ 
иращIыхьыжауэ. Лъапсэ, 34. [Хьэбибэ гъавэр 
зыщэм жреIэ:] Ди Iэдакъэм къыщIэкIа гъавэр 
къэбдыгъуауэ къыдыбощэж. Нал къута, 276.

КЪЕЩЭН I (къощэ) лъэмыI. (8). Зыгуэр 
къэубыдыным яужь итын. Бжэн къещэу 
гу лъитамэ, Хьэр дыгъужьми щымышынэ, 
Е дыгъуакIуэм ебуштамэ, къимубыду зэи 
къэмынэ. «Тисей», 488. Сарими и псэм ищIэ 
хуэдэт зыгуэр къызэрещэри, и закъуэу зэи унэм 
къыщIэкIыртэкъым, къыщIэкIмэ, Думэсарэ е 
Тембот и гъусэт. Хъуэпсэгъуэ нур, 142. Зэгуэр 
къэргъейр бабыщ шыр псым есу тесым къещэрт. 
Бабыщыкъуэ адакъэпщ, 479. 

КЪЕЩЭН II (кърещэ) лъэI. (12). Зыгуэрым 
зыгуэр и уасэр къеIыхауэ етын. Мышкъышым 
шызакъуэгукIэ гъэсын къишауэ ещэр, урыс 
цIыхубзым пхъэ IэплIакIуэфI къищэхуащи, ихьын 
дэнэ къэна, къыхуэIэтыркъым, йолъэIур къезыщам 
«уи гумкIэ си унэм нысхуешалIэ» жеIэри. МелыIыч, 

438. Мэлыхъуэм деж укIуэрэ къэпщэхумэ 
къуищэнукъым арыншэу. КIапсэ кIапэ, 11. Хъуну 
щытмэ, е къыдэфщэ, е щIыхуэу къыдэфт нартыху 
хьэжыгъэрэ лы гъэгъуа тIэкIурэ, е кхъуейми 
хъунущ, - арат дадэр зыщIэлъэIур [председателым 
зыхуигъазэу]. Нал къута, 269. 

КЪЕЩЭТЭХЫН (къощэтэх) лъэмыI. (2). 
Хуэмурэ ехуэхын. [Фэуаз:] Сэри си шым 
сеныкъуэкъуурэ си уанэр еутэхыным нэсащ, шыр 
апхуэдизкIэ ерыщ екIуащи, сепсыхрэ шыныбэпхыр 
щIэскъузэну сыхуежьэмэ, и ныбэр къегъэпщ, 
сышэсыжмэ, аргуэру шыныбэпхыр къолэлэжри, 
згъэущмэ, сыкъещэтэхынкIэ мэхъу. Анка, 381. 
ЛIы гъумыжьыр бауэбапщэу шым къемыпсыхыу 
къещэтэхащ, и ныбэр бгырыпх бгъуэшхуэкIэ 
щIэкъузауэ. Нал къута, 250.

КЪЕЩЭЩЭХЫН (къощэщэх) лъэмыI. (1). 
Щащэ гуэр елъэлъэхын. Шэр къилъэлъу 
уафэм теубыди, вагъуэр къещэщэхынщ. 
Щынэхужьыкъуэ, 37.

КЪЕЩХЬЭКIУЭН (къощхьэкIуэ) лъэмыI. 
(1). Зыгуэрым хъыбар гуауэ хуэхьын, жеIэн. А 
тIур [Чачэрэ Мэсхьудрэ] нэсри Мусэ гурагъэIуащ 
шхапIэр мафIэм зэрисар. – Сыту фыкъызэщхьэкIуа 
[жиIэрт Мусэ]. Хъуэпсэгъуэ нур, 208. 

КЪЕЩХЬЭУКЪУЭХЫН (къощхьэукъуэх) 
лъэмыI. (2). ЗэфIэсу жеин. Иджыри Iурихауэ 
къещхьэукъуэхырт [МутIэ], гум ису здэщысым. 
Хъуэпсэгъуэ нур, 139. Ахъшэм зэрыхъуу Джэлил 
къешхьэукъуэхыу зэхэс къомыр къегъаскIэ: - Iуу-
Iуу-Iуу-у-у-у! Бабыщыкъуэ адакъэпщ, 482.

КЪЕЩЫН (къощ) лъэмыI. (12). Зыгуэрым 
занщIэу и жагъуэ хъун псалъэ жеIэн. Къыдырыр 
нэхъри къэгубжьыпащ цыжьбанэу мобы фIэкIа 
сурэт зимыIэм «уэ пхуэдэ къуэш сыхулIэ» жиIэу 
къызэрещам щхьэкIэ. Кхъухь пхэнж, 495. Бэзэрым 
щхьэл мывэ яшауэ пуду ятын ямыдэмэ, мывэр 
зыщэхум мывэр зейр зэгуигъэпынумэ, къещырт: «а-
а, Iэнэежэм  ящыщщ,  абы ухэзэгъэн», - жаIэрти 
Щхьэлмывэкъуэ дэсыр ауан ящIырт. Хъуэпсэгъуэ 
нур, 57. [Дэфэрэдж:] ЛэтIифэ нэхъ зэгуэпауэ 
мэпапщэ, зретIыхь-зрелъэфыхьри къызощ: - 
Зумыумысыжынумэ, зегъэхь, - жеIэри. Лъапсэ, 26. 

КЪЕЩIЭЖЫН (кърещIэж) лъэI. (1). Зыгуэрым 
къыуищIар хуэмыгъэгъун. [Алыджыкъуэ:] 
Сыхуэзакъэ иджы – къалэдэс цIыхубзым есщIар 
иджы сэ къызащIэж. МелыIыч, 457. 

КЪЕЩIЭКIЫН I (кърешIэкI) лъэI. (1). 
Зыгуэрым и хъуреягъым зыгуэр къегъэувэкIын. 
[Щэрданыр лIыжьхэм зыхуигъазэу:] Мывэ хужькIэ 
къэхухьауэ гъущI куэбжэ зыхэлъ мо кхъэр хэту 

КЪЕЩIЭКIЫН I (къещIэкIащ) лъэмыI. 
(3). КъекIуэкIыу, зыгуэрым дэкIуэу зыгуэр 
щIауэ, ухуауэ щытын. Къалэ гъунэм пщыIэр 
къещIэкIауэ Iутщ, къалэм нэхърэ зэрынэхъ 
мащIэ щымыIэу. ХьэщIэ лъапIэ, 403. Бэзэрыр 
щызэхуэсыр къалэ гъунэрауэ щытами, иджы 
къалэку хъужат, 

◊ Зауэ къещIэкIын (1). Еплъ зауэ. 

КЪЕЩIЭН (кърещIэ) лъэI. (15). Зыгуэрым 
зэраныгъэ гуэр ехьэлIэн. [Алыджыкъуэ:] ИкIэм 
икIэжым ветлечебницэм щылажьэу щIэныгъэлI 
гуэрхэр машинэкIэ къэкIуэжу сакъыщыхуэзам 
занщIэу я машинэм зыкъиздзэри сыкъэкIуэжати, 
къызащIам еплъ – къалэм сыкъыданэри ежьэжащ. 
МелыIыч, 441. [Инал:] Сэ сщIэрт Жыраслъэн 
абы хуэдэ гуэр къызэрыдищIэнур. Мазэ ныкъуэ 
щхъуантIэ, 597. [Щэрданым лIыжьхэм жреIэ:] 
Щхьэ фызэхэт фи пэм лъы ивэжауэ, схуэфащэт 
мы сэ къызэфщIар? Хъуэпсэгъуэ нур, 291.

КЪЕЩIЭНЕЩIЭУ (1). нареч. Еплъ къебэ-
небэу. ГъукIэр къещIэщ-нещIэри щIыбагъкIэ 
къэджэлащ, и щхьэ куцIыр абы и пэм ита 
Мухьэрбий ириупцIауэ. Хъуэпсэгъуэ нур, 294. 

КЪЕIЭБЫН (къоIэб) лъэмыI. (1). Зыгуэрым 
еIусэн. Лу абы [Жыраслъэн] зэрыIуплъэу, и щIыбым 
зыгуэр Iэ щIыIэкIэ къеIэба хуэдэу, къэскIащ. Мазэ 
ныкъуэ щхъуантIэ, 594. 

КЪЕIЭЗЭКIЫН (къоIэзэкI) лъэмыI. (1). 
НэхъыфIу IэщIагъэ гуэрым хэзыщIыкI. IэщIагъэр 
щIалэм къахуигъанэм, Зы къахэкIынкъэ къеIэзэкI. 
IэщIагъэ. «Батырыбжьэ», 17. 

КЪЕIЭЗЭН (къоIэзэ) лъэмыI. (2). Зыгуэрым 
хущхъуэ ехьэлIэн. А хъыджэбзыр къоIэзэныр 
Насып Iэджэм пэлъытащ. Дохутыр. «Мывэ хуабэ», 
35. Лулэ зи жьэм къыжьэдэзымых фызыжьыр арат 
Локотош къеIэзэр. Нал къута, 244.

КЪЕIЭН (къоIэ) лъэмыI. (33). 1. (14). Зыгуэрым 
къекъун. [Фэуаз] – А, емынэ унэу хьэм яшхыжын, 
накIуи, псы ефэ, иужькIэ бгъуэтыжынукъым, - 
жызоIэри [шым], дэнэ: сэ шхуэмылакIэм сыкъоIэ, 
езыр [Анка] пхэщIкIэ йокIуэт, псы зэрыхуэлIэр 
нэрылъагъу пэтрэ. Анка, 381. [Дэфэрэдж:] Бжэм 
зыгуэр къеIащ, сэри бжэм IункIыбзэ естауэ 
зэрыщытар сщыгъупщэжат. Лъапсэ, 99. Абдул 
и къэпталыкIэм къеIэри [Рахьим] жриIащ, кIуэ 
уи закъуэ, тIуми тщIэн щыIэкъым, - жиIэри. 
Хъуэпсэгъуэ нур, 143. 2. (13). зэхь. КъэкIуэну 
къекъун, къыхущIэкъун. Бекъан къыщылъэтыну 
къеIэу пхъэ лъакъуэмкIэ щыIэбэм, гъуэлъыпIэм 
къиху пэтащ, и пащIэм еIэбмэ – пащIэ лъэныкъуэр 
иIэжкъым. Къалэн, 431. КъэкIуэжыну къоIэ мыгъуэ, 
жиIэрт [Думэсарэ], и щхьэ хужиIэжу. Мазэ 
ныкъуэ щхъуантIэ, 565. [Бекъан гупсысэрт:] Бийр 
мобдеж къэсащи, ди лъахэр ирихыну къоIэ, ди быни 
ди мылъкуи зэрепхъуэ, Iисраф ещI, мо кIуэцIрыхуу 
кIуэдыныр [Щэулэхъу] колхоз Уставым тогузэвыхь. 
Нал къута, 271. 

 
☐ [Уи] нэм къеIэм и псэм еIэ (4). Еплъ нэ.  
КЪЕIЫХЫЖЫН (къыIехыж) лъэI. (7). 

ЗыщIыпIэ къэбгъэнар, ууейуэ щыта гуэр 
зыIэрыгъэхьэжын. Тхьэм ещIэ, [Ботэх] и анэм 
къигъэкIуа: кIуэи, къегъэгъуэтыжи, къеIыхыж 
зыгуэрым IэщIэмыхьэ щIыкIэ жиIэу. Лъапсэ, 96. 
Тхьэр арэзы къыпхухъу, - жиIэри Иринэ и сабийр 
къыIихыжащ [Локотош]. Щынэхужьыкъуэ, 42. 
Бэлацэ нэхъ зыхуэубыдми, Долэт зыхуэубыдынт: - 
Бэлацэ, согъэпцI, хъарзынэу ухуэмызам, къеIыхыж 
уи шыр, - жиIэрт Долэт, псоми зэхахыу, - 

имыдэм, ахъшэу къеIыхыж, ухэныпэ нэхърэ 
лъэпхъуамбыщIэ, жи. Хъуэпсэгъуэ нур, 321. 

КЪЕIЫХЫН (къыIех) лъэI. (91). КъыIэпыхын, 
зрегъэтын. Уи жагъуэ зыщIын мыбдежым 
щыскъым, - жиIэри [Къетау] нэхъ щIалэIуэхэм 
ящыщ гуэрым шым и IумпIэр иубыдри цIыхубзыр 
къригъэпсыхащ, сабий цIыкIури къыIихри щIым 
тригъэуващ. Лъапсэ, 58. Абдеж дыдэм колхозым 
щIы къаIихри хъарбыз хади ищIат, гъуэгурыкIуэм 
хъарбыз яригъэшхыну. Нал къута, 210. Уэс 
хужьыбзэр сэшхуэ лыду А бгы дадэм къеIысхащ, 
ГукIэ нурыр схуэмыубыду Си пси си ни нэху ищIащ. 
ЩхьитI зыфIэту Iуащхьэмахуэ. «Мывэ хуабэ», 146. 

IУЛЪХЬЭ КЪЕIЫХЫН (3). Еплъ Iулъхьэ.  
КЪЕIЫХЫФЫН (къыIехыф) лъэI. (1). 

Зыгуэрым зыгуэр зригъэтыну хулъэкIын. Чачэ 
сомитI къеIызыхыфа старшыни щыIэтэкъым. 
Мазэ ныкъуэ щхъуантIэ, 503. 

КЪЕIУЭТЭЛIЭН (къреIуэталIэ) лъэI. (1). 
Зыгуэрым зыгуэр жеIэн, хуэIуэтэн. Сыт 
мыбы хуэдизу ухэзыгъаплъэр, жиIэу Думэсарэ 
щIэупщIэртэкъым, сыту жыпIэмэ Астемыр 
куэдрэ зэрыхуэмыхьынур ищIэрт, зэ мыхъуми, 
зэ къызиIуэтэлIэнущ и гум кърихур, жиIэу. Мазэ 
ныкъуэ щхъуантIэ, 640. 

КЪЕIУЛIЭКIЫН (къеIулIэкIащ) лъэмыI. (1). 
ЕкIуэкIыу кIэрыукIауэ, кIэрыгъэбыдауэ щытын. 
Iузизэ гъущI къраIулIэкIа хуэдэти зигъэхъей 
хъуртэкъым. Хъуэпсэгъуэ нур, 74. 

КЪЕIУНЩIЫН (къоIунщI) лъэмыI. (3). 
Зыгуэрым еIэдэкъэуэн, жьэхэуэн. Зэгуэр Саружан 
зигъэщIеяуэ пIэр зэлъыIуихыу здэщытым, и гур 
къэжана е къэхъуэпса – Iэбэри цIыхубз щIалэр 
къызэщIиубыдэну щыхуежьэм, Саружан имыдэу 
къеIунщIри «пащIэ бзииплъыр» къриудащ. Къалэн, 
431. Дэнэ фхьа си псэ закъуэр? – жиIэри Дэфэрэдж 
къэтэджауэ зеплъыхь, арщхьэкIэ модрейм 

КЪЕIУСЭН (къоIусэ) лъэмыI. (10). 1. (6). 
Зыгуэрым еIэбын. [Алыджыкъуэ:] Мы къэгъуэлъам 
мурад гуэр иIэу пIэрэ, жыхуиIэу цIыхубзыр 
къызэжьэу зы тэлайкIэ хэлъащ, зимыгъэхъейуэ, 
сэ зызущэхуауэ сыщIыщылъыр къыгурымыIуэу 
си дежкIэ зыкъыщигъазэм, сэшхуэм къеIусэри 
занщIэу къэскIащ: - Мыр сыт? МелыIыч, 443. 
Жейр нэбжьыцым къемыIусэу Жыгым тесу 
жэщыр макIуэ. Си псэм мафIэ къыщIэнами. 
«Батырыбжьэ», 89. Си ужь ар [лIэныгъэр] къихьэмэ, 
сыпежьэрт, СыблэкIт и дамэр къызэIусэу. 
Дыгъэр къепсын папщIэ. «Шум и гъуэгу», 55. 2. 
(3). зэхь. Зыгуэрым зэран хъуэхъун, и жагъуэ 
щIын. [Комендантым Алыджыкъуэ жреIэ:] ЗылI 
къоIусэну хуиткъым. МелыIыч, 467. [Терек:] Си 
толъкъунхэм я къарууи А Тамари къеIусакъым. 
Терек. «Партыр ди пашэу», 124. 

 КЪЕIУХЫН (къоIух) лъэмыI. (1). Ехыу 
Iун, ищхьэмкIэ икIыу илъабжьэмкIэ 
Iун. [Гуэгушыхъу Мэзан джэдым ягу дахэ 
ещIыр:] – Фымыгузавэ. Мазэ ныкъуэр лъэуей 
ищIауэ къеIухыу тесынщ [Джэлил], - жеIэри. 
Бабыщыкъуэ адакъэпщ, 493. 

КЪЕIУЩЭЩЭН (къоIущащэ) лъэмыI. (2). 
Зыгуэрым щэхуу зыгуэр жеIэн. Езы Сосрыкъуи 
мызэ-мытIэу Лу къеIущащэрт, сэ бомбэ сщIар 
плъэгъуащэрэт, жиIэу. Мазэ ныкъуэ щхъуантIэ, 
614. [Дэфэрэдж:] Си нэпситIри къыщIэжат, си 
гур къызэфIэнауэ, езы цIыхубзым къызэIущащэ 
хуэдэу и жьэм къыжьэдэкIыу: - Мамэ, - жиIэ хуэдэу 
зэхэсхати. Лъапсэ, 21-22.

КЪИБЫРГЪУКIЫН (къобыргъукI) лъэмыI.
(6). 1. (1). Лъэщу къыдрихуейуэ къыщIэжын, 
икIэрэхъухьын (псыр). КъобыргъукIыр аргуэру 
Тхъумбэр тепщIыпщIэу мэтхытхэ, ЗыкъеIэтыпэр 
нэхъ уэруи Нэпкъым аслъэну тощахэ. Толъкъун. 
«Бгы лъапэхэм деж», 111. 2. (5). зэхь. Нэжэгужэн, 
къызэрыкIын. Нобэ Темботрэ Лурэ дуней 
гуфIэгъуэр къалъысащ, Степан Ильич къэкIуати, 
ауэ хьэлэмэтыр аракъэ – япэм и къэкIуэкIэм ещхьу 
гушыIэу, къибыргъукIыу къэкIуакъым, шыгъуэгу 
хадэмкIэ къыпхыкIащ, зыми зыкъримыгъэлъагъуу. 
Хъуэпсэгъуэ нур, 221. ХьэщIэр къибыргъукIыурэ 
кIыщым щIыхьащ: - Пэжу пIэрэ зы гъукIэр гъукIитI 
хъуауэ жаIэри? Лъапсэ, 103. Локотош Iей хъуа 
къудейтэкъым, езыри нэгъуэщI зыгуэр зэрыхъуар 
IупщIт, япэм къибыргъукIыу, нэжэгужэу, 
лъагъугъуафIэу зэрыщытам хуэдэжтэкъым. 
Нал къута, 241.

КЪИВЫКIЫН (къовыкI) лъэмыI. 2). Зыгуэрым 
илъу вэурэ зэрылъым къыщхьэпрыжын. 
КъовыкIыр лэпсыр, тезу дагъэ, Къыхошхэ уэшхыр, 
ягъэ кIынкъым. Лэгъуп цIыкIу. «Шум и гъуэгу», 50. 
Махъсымэр чейм къызэривыкIым ещхьу, Нурхьэлий 
и щхьэр къызэщIэвауэ дунейм техуэжыртэкъым, 
езыри зэ адэкIэ, зэ мыдэкIэ щIихьэрт, и нэм щIыр 
имылъагъужу. Хъуэпсэгъуэ нур, 227. 

КЪИГУОУКIЫН (къогуоукI) лъэмыI. 1). 
ЗыщIыпIэ къикIиикIын. – КIыгуугу! – жаIэри хадэ 
кIуэцIым къигуоукIащ [щIалэ цIыкIу къомыр]. 
Хъуэпсэгъуэ нур, 270. 

КЪИГЪЭЖЫН I (кърегъэж) лъэI. (2). 
ТкIуаткIуэ гуэр зыгуэрым къигъэкIын. ЗэуапIэ 
гъуэгум сыщыпщафIэу Къизгъэжт псы щIыIэр сэ 
си псылъэм, Сыхьэт сувыIэм, сщIырт сэ мафIи, Си 
лэгъуп цIыкIур мафIэм пыслъэрт. Лэгъуп цIыкIу. 
«Шум и гъуэгу», 50. ДжэдыкIэм джэдыкIэпсыр 
кърагъэжырт, джэдыкIафэр ягъэтIылъти, шым 
утесу жэрыжэм утету джэдыкIэм тебгъэхуэн 
хуейт, ар зыхузэфIэкIыр Къэрэжь хуэдэ зырызт. 
Лъапсэ, 103.

КЪИГЪЭЖЫН II (кърегъэж) лъэI. (6). 
Кумбыгъэ, гъуанэ гуэрым зыгуэр къигъэщын, 
къишиикIын. Апчарэ хуэмышэчу кумбым и щхьэр 
къригъэжмэ, банкым деж бомбэ къыщыуащ. Нал 
къута, 280. Машинэм хэлъ абджхэр егъэжэхати абы 
зэгуэбэтыжауэ ис лIы тхъуэплъышхуэм и щхьэр 
къригъэжащ, зэрынэкIутIэр плъагъуу и щхьэфэкъур 
къызэщIэплъарэ пщIэнтIэпсыр къехуэхыу. КIапсэ 
кIапэ, 5. Нанэ пэгун иIыгъыу пщIантIэшхуэм 
дэтти япэ къилъэгъуащ Саримэ къызэрыпща 
бжыхь гъуанэм Дисэ и щхьэр къригъэжри пкъыр 
инауэ къеIэу. Хъуэпсэгъуэ нур, 137. 

◊ Нэр къигъэжын (1). Еплъ нэ.  

КЪИГЪЭЖЫН III (кърегъэж) лъэI. (2). 

КъибзыкIын. Зы зэман гуэр хьэми памылъытэу 
цIыху щыIащ, и щIыбым фэлъыр къибгъэжми, щхьэ 
къибгъэжа, жамыIэу. Мазэ ныкъуэ щхъуантIэ, 641.

КЪИГЪЭКIЫН (кърегъэкI) лъэI. (47). 1. (2). 
Зыгуэрым и кIуэцI къэбгынэн. Мащэм ихуари 
къибгъэкIыну – ЩIихуар нэхъапэ зэхэгъэкI. 
Мащэм ихуари къибгъэкIыну. «Батырыбжьэ», 
16. 2. (12). Зыгуэрым макъ гуэрхэр егъэщIын. 
Исхьэкъ къепсэлъэнIауэ гу щылъимытэм, и 
бгырыпхым дэIуа бжьамийр къыдихри уэрэд 
къригъэкIыу хуежьащ. Мазэ ныкъуэ щхъуантIэ, 
636. Бажэм пшынэр къищтэжауэ Дыгъужь 
къафэр кърегъэкI. «Бажэ пшынэ», 8. Шу къекIу 
гуэр утыкум къилъадэри командэ итащ, 
музыкэ кърагъэкIыу къызэрыщIадзэу, шуудзэр 
сотнэ-сотнэурэ зэкIэлъхьэужьу къежьащ, 
Iэтащхьэхэр зытет лъагапIэ гъэщIэрэщIам 
къыблэкIыу. Хъуэпсэгъуэ нур, 127. 3. (27). Зыгуэр 
къуигъэщIэн, къыбгуригъэIуэн. «Тху» схуэгъэув 
[студентым] жиIэу арат къригъэкIри Валерэм 
къыгурыIуа щхьэкIэ, идакъым: узыщымыгугъын 
ущымыгугъ, си къуэш, жыхуиIэу. КIапсэ кIапэ, 16. 
Автомобиль къэкIуауэ [шхапIэм щIэсхэм] я гугъэр 
нэгъуэщIтэкъым, Лу кърата сигналыр игъаджэрт, 
си шхын тIэкIур къысхуэфхь, жиIэу къригъэкIыу. 
Мазэ ныкъуэ щхъуантIэ, 557. Абы [Iуэным] 
[Къалэдэсым] къригъэкIар «Джэлил и пщампIэр 
фIыгъыу къысхуэфлъэфыт» жиIэу ара щхьэкIэ, 
ар зыми къыгурыIуакъым, езы Джэлил фIэкIа. 
Бабыщыкъуэ адакъэпщ, 491. 

◊ Бэлыхь къигъэкIын (2). Еплъ бэлыхь I. 
Бгъэр къигъэкIын (2). Еплъ бгъэ II. КIуэдыпIэм 
къигъэкIын (1). Еплъ кIуэдыпIэ. Къайгъэ 
къигъэкIын (1). Еплъ къайгъэ.  

КЪИГЪЭЛЪЭДЭН (кърегъэлъадэ) лъэI. 
(1). Зыгуэрым зыгуэр и кум жэкIэ къигъэхьэн. 
Къазджэрий Инал и Iэблэр иубыдри утыкум 
къригъэлъэдащ. Мазэ ныкъуэ щхъуантIэ, 599. 

КЪИГЪЭЛЪЭЛЪЫН (кърегъэлъэлъ) 
лъэI. (1). Зыгуэрым илъыр къигъэщэщын. 
ЦIыкIущэ гуфIэщати къытелъадэу къэфэн тIэу 
еплъынтэкъым, арщхьэкIэ утыку укъихьэу уи 
гуэншэрыкъым илъ шабийр къибгъэлъэлъын? 
Нэгъуху, 19. 

КЪИГЪЭТIЫСХЬЭН (кърегъэтIысхьэ) лъэI.
(1). Зыгуэрым и кIуэцIым зыгуэр щыгъэтIысын. 
[Инал:] Саримэ, зыдэтшэнщ атIэ щIалэр Бурун 
нэс, къигъэтIысхьэ. Мазэ ныкъуэ щхъуантIэ, 527. 

КЪИГЪЭУВЭН (кърегъэувэ) лъэI. (3). 
Зыгуэр зыщIыпIэ деж щыгъэувын. ЛIищри 
зэдеIэурэ гъуэлъыпIэр къыхахри, Мусэ и пащхьэм 
кърагъэуващ. Хъуэпсэгъуэ нур, 53. Азрэт 
учительскэм щIэта стIол цIыкIу гуэр къихьри 
утыкум къригъэуващ. Нал къута, 259. 

КЪИГЪЭУН: ◊ [и] кIэтIийр къигъэун 1. Еплъ 
кIэтIий.  

 
КЪИГЪЭХЬЭН (кърегъэхьэ) лъэI. (1). 

ЗыщIыпIэ зыгуэр къигъэбэкъуэн. ТопиплI 

къудейт яIэри [топауэ полкым], ар полк хуэдэу 
утыкум къибгъэхьэмэ, цIыхур дыхьэшхынщ 
жаIэри ядакъым. Щынэхужьыкъуэ, 38. 

КЪИГЪЭХЪУАПIЭ (4). зэхь. Мылъкум и 
хэкIыпIэ. Абы [лы шэным] нэмыщIуи щыIэт 
«къигъэхъуапIэ». Ботэх гъэмахуэм Iэщыхъуэхэм 
я деж кIуэрти, мэл е Iэщ къищэхурти пуду, 
къезыщэхэр ицIыхурт, къацIыхужырти, 
хъарзынэу зэгурыIуэрт, щхьищ-плIы лейуэ 
къимышэу зэи къэкIуэжыртэкъым. Лъапсэ, 25. 
ЩIакъуэ зэрыхъурэ [Бекъан] и къигъэхъуапIэм 
зихъуэжащ: япэм къыщIигъалъэрэ изу 
къригъахъуэу щытати, иджы шынакъжьей 
цIыкIукIэ къригъахъуэ къудейщ. Къалэн, 427. 

КЪИГЪЭХЪУЭН (кърегъахъуэ) лъэI. 
(5). КъикIэн. [Алыджыкъуэ:] Фадэ тIэкIур 
стэканитIым къригъэхъуащ, сысейм нэхъыбэ иту, 
езым [цIыхубзым] ейм Iубыгъуэ ныкъуэ ирикIами, 
арат. МелыIыч, 441. [Фатех-бей официантым 
жреIэ]: КоньякитI къигъахъуэт. Гъуэгуанэ, 107. 

КЪИГЪЭЩЭТЫН (кърегъэщэт) лъэI. (1). 
Зыгуэр зыщIыпIэ къигъэхун. Дэфэрэджыр 
къэпым кърагъэщэту и жьэм жьэдэкуа чэтэн 
тIэкIур къыжьэдахыжати, тыншу бауэ щыхъум, 
насыпышхуэу къыфIэщIыжат. Лъапсэ, 31. 

КЪИГЪЭIУЛЭН (къегъэIулэ) лъэI. (1). 
Къигъэделэн. Нурхьэлий ахъшэм къигъэIулауэ, 
гъаблэгу зыщтам хуэдэу гужьеяуэ махуэ псор 
ирихьэкIащ. Хъуэпсэгъуэ нур, 228.

КЪИДЗЭЖЫН (къредзэж) лъэI. (1). 
Бдзыуэ зыгуэрым и кум, и кIуэцIым зыгуэр 
къигъэхуэжын. [Сеймэн Мэмэт-щIакъуэм 
жреIэ:] Сэ сыкъыдахужакъым, сэ згъэзэжын хуейуэ 
сыкъежьэжащ, зи блыпкъ яIыгъыу къыдалъэфыжу 
гум кIэртIоф къэпыжь хуэдэ кърадзэжар сэрауэ 
пIэрэ? Лъапсэ, 48-49. 

КЪИДЗЭН (къредзэ) лъэI. (10). 1. (4). Къэбдзу 
зыгуэр зыщIыпIэ къигъэхуэн, къилъхьэн. 
Асыхьэтуи сымаджэр зыкIуэцIылъа выфэр гъуауэ, 
кхъуафэм ещхьу Думэсарэ унэм къыщIихри, лIы 
зэфIэнахэм я пащхьэм къридзащ. Хъуэпсэгъуэ 
нур, 76-77. Варварэ Романовнэ цIыхубзым и 
пульсым еплъмэ – экстрасис защIэщ, итIани 
дыщэ IэлъынышхуитI дохутырым и халат 
жыпым къредзэ, «зыр Дэфэрэдж ейщ» жеIэри, 
арщхьэкIэ Варварэ Романовнэ IэлъынитIри 
фызым и Iэпхъуамбэ сосискэм ещхьым фIекъуэри, 
цIыхубзыр жеин щхьэкIэ мастэ хеIури къоувыж. 
Лъапсэ, 18. 2. (6). зэхь. Зыгуэр къыфIэIуэхун, 
къэлъытэн. Мариам бжэныфэ зэрихьэм мэ 
къапихым есащи, лэчымэ жыхуэпIэр зыуи 
къридзэркъым, къызыкIэрихыр лIыракъэ! 
Лэчымэ, 393. [Дэфэрэдж:] Иужьрей псалъэхэр 
къыщызжьэдэкIым, ЛэтIифэ къыдэщIхэр си дежкIэ 
къэплъащ, жаIар зыгурыгъаIуэ, ущIегъуэжынщ 
жыхуаIэ хьисэпу, арщхьэкIэ ар зыуи къиздзакъым, 
сэ сызэгупсысыр нэгъуэщIт. Лъапсэ, 13. Лу 
зэрыгъым жэмхэр жьэгъуашхэу къеплъырт, щIалэ 

 
КЪИДЗЫН (къредз) лъэI. (5). Зэрылъым 

зыгуэр къигъэхун, къигъэукIуриикIын. 

Унэгуащэр джэдэщым къыщIыхьэу адакъэр матэм 
ису щилъагъум, епхъуэри адакъэм и дамэ узыр 
нэхъри игъэузу къридзащ: - Бабыщ джэдыкIэр 
зэхэппIытIэну ара узыхуейр, - жиIэри. Бабыщыкъуэ 
адакъэпщ, 487-488. Жыраслъэн къуэгъэнапIэ къуэсу 
щIалэ гупым шыбз гуартэ къахуу захуигъазэри, 
я щIыбагъымкIэ къилъадэурэ, щIалэхэр зырызу 
я уанэгум къридзащ, зыкъигъазэри, жэрыжэм 
тету шыплIэ пулеметыр къатригъэлъалъэурэ 
шыбз гуартэ къэзыхум къатрихри, щыхьэщIэу 
щыта бысымым деж къэкIуэжащ, шым увыIэпIэ 
къахуигъуэтри. Хъуэпсэгъуэ нур, 89. ЦIыхубзым 
и адэр лъхукъуэлIыр бгъэкIэсмэ, уанэгум укъредз 
жезгъэIам хуэдэми, езым [Сэлимэ] сыт и лажьэ? 
Лъапсэ, 9. 

КЪИЖЫН (къож) лъэмыI. (7). ТкIуаткIуэ 
гуэр зыгуэрым къикIын. Сымаджэм мастэр 
къыхичыжати, лъым и пIэкIэ уэтэпс къижу 
щилъагъум, гужьеяуэ [Iузизэ] и щIыфэм 
епIэскIужащ, ар зэрымыузыр фIэгъэщIэгъуэну. 
Хъуэпсэгъуэ нур, 68. СIэщIэхущ си Iэщэр сэ абдеж, 
Лъы пщтырыр си бгъэм, сыт, къреж, - Къум 
псыншэр силъкIэ сэ согъэнщI, ТкIуэпс плъыжьхэм 
удзыр яуфэнщI. УIэгъэ. «Шум и гъуэгу», 42. А 
Жамботи гуфIэщауэ, Краныр IитIкIэ иубыдауэ А 
псы къижым дихьэхауэ ГуфIэу фызым ар йодаIуэ:- 
Хэт уи гугъэ псыр ди унэ ГъущI бжьамийкIэ 
къэзышар? Псы. «Партыр ди пашэу», 17. 

КЪИИН (5). плъыф. ЩхьэзыфIэфI, гурымыкъ, 
гугъусыгъу, арэзы щIыгъуей. Къиин гумызагъэм 
имыдэу Къричри [унэр] щхьэкIэ хисат. 
Къииным и унэ. «Дамыгъэ», 109. Куэдрэ тетрэ – 
къиин мэхъужри, Пшэ адрыщIым ар [мазэр] 
ягъакIуэ. Мазэм и хьэл. «Дамыгъэ», 120. Псы 
къииным и тхъумбэр Сэ силъкIэ утхъуамэ, Си 
гуауэр толъкъунхэм Нэпкъ псоми хуахьынт. 
ЗэныбжьэгъуитI. «Шум и гъуэгу», 33. 

КЪИИНЫН (мэкъиин) лъэмыI. (1). Мыарэзыуэ 
щытын. Уафэр вагъуэм я зэхуэдэщ, Зы жэщ закъуи 
мыкъиина. Усищ. «Вагъуэ махуэ», 35. 

КЪИКIЭН (къокIэ) лъэмыI. 3). 1. (2). Зы 
щIыпIэ гуэрым зыгуэр къыщыкIын. Жейм уэ 
жэщкIи уемызэгъыу Жьыбгъэ ябгэм уракъанщ, Уи 
мэкъупIэм удзу къикIэм Я нэхъыбэр сэшхуэ жанщ. 
Си щIыналъэ. «Батырыбжьэ», 59. [Локотош 
Якъуб жреIэ:] Жыгыр здитам деж Iэгъэбэгу фIэкI 
къыщимыкIэи дапщэ ухуей? Нал къута, 260. 2. (1).
зэхь. Къыщыхъун. Ирачми, лъэпкъыр мыкIуэду И 
пIэм нэгъуэщIхэр къикIэнт. Гъуэгу гъунэ удзыр 
мэгъагъэ. «Батырыбжьэ», 43. 

КЪИКIИИКIЫН (къокIиикI) лъэмыI. 
(1). Зыгуэрым къигуоукIын, зыщIыпIэкIэ 
къыщыгуоун. Красноармеецхэр вагонхэм 

КЪИКIЫЖЫН (къокIыж) лъэмыI. (47). 1. (2). 
КIуэцI гуэр къэбгынэн. [Шыкъымхэ я пхъум] И 
лIыр кхъэлэгъунэм къимыкIыжу илът, ахърэтым 
кIуэжа къыфIэщIыжауэ. Кхъэлэгъунэ, 380. [Лу и 
гъусэхэм яжреIэ:] – Сыкъэвгъанэу фемыжьэж. – 
ИIэ нтIэ, къикIыж [кхъэ унэм]. Мазэ ныкъуэ 
щхъуантIэ, 579. 2. (40). ЗыщIыпIэ щыIауэ 

къэгъэзэжын, къэкIуэжын. Губгъуэм къикIыжхэм 
я вакъэр я блэгущIэм щIэлъу, я гъуэншэдж лъапэр 
лъэгуажьэм нэс дэгъэджэрэзеяуэ къэкIуэжырт. 
КIапсэ кIапэ, 5. ЛэжьапIэм къикIыжа нэужь, 
унэмкIэ имыгъазэу а кабарем зиудыгъуауэ, 
гу зылъримыгъатэу щIэплъэмэ, Назифэр зы 
бэлыхьлажьэу хуэпауэ къофэри лъагапIэ тIэкIум 
тетщ, кабарем щIэсу фадэм зигу къигъэжанахэри 
щыгуфIыкIыу хъыджэбз дахэм йоплъ, я гурыIупсыр 
къажэу. Лэчымэ, 396. Езыри [инэралыр] Лондон 
къикIыжа къудейуэ жэщым жеятэкъыми, 
куэдыщэрэ къызэлIэлIэну фIэфIтэкъым, ешауэ 
зыгъэпсэхугъэ имыхуэу арат. ХьэщIэ лъапIэ, 
399. 3. (1). Зыгуэрым зэпрыкIыжын, икIыжын. 
Къуажэм къигъэзэжмэ, Иринэ хъыбар телъыджэ 
къещIэ: Данизэт и къуэ Чокэ къуршым къикIыжри 
къыдэлъэдэжат. Нал къута, 236. 4. (1). зэхь. И лIым 
фызыр бгъэдэкIыжын. Iурарэ жиIэн къигъуэтащ 
[и къуэм]: - СыдэкIуауэ щытами, сыкъикIыжащ. 
Къалэн, 433.

◊ КъыздикIыжари къыздихужари имыщIэу 
(1). Зыпэмыплъа гуэр къыкъуэкIыжын. «Къэрал 
джатэ» зыфIэзыщыжауэ щыта Залымджэрий 
гуэгуш хуэзэм къиукIыу зэрыщытам текIатэкъым, 
а хъыбарым шэч къытезыхьи щыIэт, арщхьэкIэ 
къыздикIыжари къыздихужари ямыщIэу, борэным 
къыздихьа къуаргъыжьым ещхьу, Нурхьэлий 
жылэм къыдыхьэжащ… Хъуэпсэгъуэ нур, 147. 
УздэкIуэм сыкъикIыжащ (1). Еплъ кIуэн.  

КЪИКIЫКIЫН (къокIыкI) лъэмыI. (1). 
Зэрытым къиутхыкIыу къикIын (псы). [Алим:] 
Псы ефэну къэкIуахэми шур яхэуэщ, яхэуэри 
зэбгрихуащ, сэри сыгужьеяуэ пхъэцIыбыр 
ерагъыу IузукIэжри сыпIащIэ-сытхъытхъыу 
си пщIэгъуалэр къэзгъэущащ, бошкIэм псыр 
кърикIыкIыу. Зи лъэрыгъыпс тIыгъа, 520. 

КЪИКIЫН (къокI) лъэмыI. (310). 1. (147). 
КъэкIуэн, зыщIыпIэ гуэр къэбгынауэ. Каспи 
къикIыу пшэ мы хэкум КъакIуэр гъущэщ, уэшх 
и мащIэу, ПхуэмупщIыIуу мыл егъэткIур, 
Зэрыщытыр арщ и гъащIэм. Бгы собранэ. «Партыр 
ди пашэу», 81. АдыгэщIым къикIыу къокIуэр, 
ЩIалэ Iэзэм куэд къохъуапсэ, - Урыскъаныр 
лIыжьым токIуэ – ФочыщIэшхуэу зытхуегъасэ, - 
ЖаIэу ахэр къыхуогуфIэ. «Тисей», 510. Дунейм 
зэрызехьэшхуэ къыщыхъуауэ къуажэм хъыбару 
къикIыр гузэвэгъуэт, школым щеджэм зэджэр я 
нэми я псэми къимыхьыжу ди адэ-анэм зыгуэр 
къащыщIауэ пIэрэ, жаIэу гузавэрти, Алий дигу 
дахэ къытхуищIыну и урокым нэхъ удихьэхыу 
гъэщIэгъуэн зэрыхъуным и ужь иту арагъэнт. Зи 
лъэрыгъыпс тIыгъа, 530. 2. (29). Зыгуэрым и кIуэцI 
къэбгынэн. ЗауэлIхэм, фIыгъуэм чэф ищIауэ, 
КъикIын окопхэм шэчхэр ящI, Я цейм ятIагъуэр 
кIэрыпщIауэ ПIейтейуэ къажыхьыр, ба зэхуащI. 
Майм и 9-м 1945 гъэм. «Шум и гъуэгу», 9. И пэм 
къикIыр Iугъуэ гъуэзу, Иныжьыщхьэри джэрэзу, 
ПащIэкIитIыр щIым нэмысу, Лъы къыпыткIум 
удзыр ису, КIэлъыпIащIэу зейм кIэлъожэ, Хьэм 
ялъагъумэ, псори йожэ. «Елбэздыкъуэ», 6. ТIэкIу 
дэкIри жэмыщIэр лъхуащIэу гу щылъатэм, Iуэр 

къэхухьатэкъыми, жэщкIэ нахъутэ пщIэхэлъу 
ирапхырт, Iуэм къикIыу мыщхьэрыуэн щхьэкIэ. 
Къалэн, 429. 3. (46). Зыгуэр къуигъэщIэн, 
къыбгуригъэIуэн. – Культурнэ революцэр цIыхум я 
щхьэм къыщыхъу революцэ жиIэу къикI си гугъэщ, - 
жиIэу зыгуэр къэкIияти, зыкъомым ядакъым: - 
Уи адэм и бынщ ар, цIыхум я щхьэм революцэ 
зэрит! Мазэ ныкъуэ щхъуантIэ, 655. [Дзэшу и 
фызым жреIэ:] «Къафэ» жаIэмэ, «зэхуэкIуэ» жиIэу 
къокIыр, «Умыхьэулейри» - хъурейуэ къомыкIухь 
жыпIэу аращ – хьэрыпыбзэкIэ «хьэуэлэр» хъурейуэ 
къэкIухьын жиIэу аращ. КIапсэ кIапэ, 11. 
Хъыджэбзым и щхьэр яупсмэ, абы къикIыр Апчарэ 
ищIэрт. Щынэхужьыкъуэ, 62. 4. (3). Зыгуэрым 
зэпрыкIын. [Инал:] ЛIо, Къазмай, абы хуэдиз псы 
укъикIыу мыбы нэс укъыщIэкIуар укъыдэгиину 
ара? Мазэ ныкъуэ щхъуантIэ, 592. Нобэ псоми 
дощIэр тхыдэу Тыркухэр хышхуэм къикIыу 
къакIуэу, Нэм къыфIэнэр зэщIаубыдэу, пщащи 
щIали зэдагъакIуэу, Яшэу, ящэу щыщытари, 
КIэ а ешхуэм езытари. Лъэпкъхэм я тыгъэ. 
«Партыр ди пашэу», 51. 5. (4). ЗыгуэркIэ макъ 
егъэщIын. ЩIалэгъуалэр нобэ гъамэ, Щыгъуэу 
хэкур нэпсым хэлъщ, Е уэрэду пшынэм къикIым 
Уэрэдыпкъыу хэкур щIэлъщ. УситI, Щам щыстхауэ. 
«Батырыбжьэ», 75. А [и гум къэкIыжа] бжьамийм 
къикIыр Лу нэхъ игу ирихьырт. Мазэ ныкъуэ 
щхъуантIэ, 614. 6. (18). Зыгуэр къэхъун. Ар [лIищ 
зэрагъэтIысар] къуажэдэсым я гум темыхуэу, 
зэрызехьэшхуэ къимыкIыу хъунт. Зи лъэрыгъыпс 
тIыгъа, 524. Запискэм къимыкIар Iулъхьэм 
къикIын хуейуэ арат, арщхьэкIэ Iулъхьэ Iызыхами 
и мурадыр къехъулIакъым: хъыджэбзыр лIэн-
къэнэн щыхъум, къэгузэвэжащ, къысIэщIэлIэмэ, 
бэлыхь сыхэхуэнщ жиIэри зэгуигъэжа сыт 
щыIами, зэгуидэжри щIалэм къылъридзэжащ, 
икIэщIыпIэкIэ шэж жиIэри. Лъапсэ, 26. Кърым 
хъаным икIэщIыпIэкIэ дзэ къигъэкIуащ, абы зауэ 
къикIри хьэлэч зэрыгъэхъуу хуежьащ. Мазэ ныкъуэ 
щхъуантIэ, 617. 7. (12). Зыгуэр хъун, къехъулIэн. 
Мэжджытым кIуэхэр молэм хуэтхьэусыха 
щхьэкIэ, зыри къикIакъым. Аргъуей, 385. – 
КъикIынукъым си урысыбзэм. Хъуэпсэгъуэ нур, 
223. Уи гъавэр бэву укъикIыну ухуеймэ, Ботэх и 
дежт уздэкIуэнур, ар хэлIыфIыхьмэ, езы Алыхьыр 
хэлIыфIыхьа хуэдэт, бэвагъкIэ къыплъэщIыхьэн 
щымыэу уищIыфынущ, уеблэмэ нэхъ гъавэшхуэ 
къытезыхам утекIуэу. Лъапсэ, 96. [Якъуб 
Локотош жреIэ:] IэпщацагъэкIэ, залымыгъэкIэ 
[мэлыхъуэхэм] я ужь уихьэмэ, зыри къикIынукъым. 
Нал къута, 259. 8. (31). Зыгуэр къыщыхутэн, 
къыкъуэкIын. Джанэ хужьыбзэр къыздикIыр 
Балий гъэгъахэм я щэхущ. Гъуэгъуакъэ уафэр… 
«Вагъуэ махуэ», 17. АрщхьэкIэ танк лъэужьыр 
дэнэ къикIа – Якъуб зы танки иIакъым. Нал къута, 
242. [Алыджыкъуэ:] Сэри къуэгъэнапIэ сыкъуэувауэ 
сыкъоплъэ, мылицэр къыздикIар сымыщIэу. 
МелыIыч, 471. Экзамен жыхуиIэ псалъэри дэнэ 
къиукI. Мазэ ныкъуэ щхъуантIэ, 501. 

◊ [И] гурымыкъ къикIын (1). Еплъ гурымыкъ. 
КIокъмакъ къикIын (1). Еплъ кIокъмакъ. 

КъыздикIари къыздихуари имыщIэу (7). Еплъ 
къыздикIыжари къыздихужари имыщIэу. 
Абдежым къыздикIари къыздихуари имыщIэу 
къуацэ-чыцэм шу гуэр къыхэжри цIыхубзым гу 
лъимытэххэ хуэдэу гъунэгъу тIэкIуу блэкIти, 
щIопщыр зыIэщIигъэхуащ. Лъапсэ, 31. ЗанщIэу, 
къыздикIари къыздихуари ямыщIэу, фочауэ макъ 
къэIуащ. Хъуэпсэгъуэ нур, 102. Шырыкъум щхьэкIэ 
къигъэхьэзыра псалъэр къигупсысыжу тIэкIу 
зиIэжьати, абдеж къыздикIари къыздихуари 
умыщIэу, Матренэ утыкум къилъэдащ. Мазэ 
ныкъуэ щхъуантIэ, 560. Макъым къызэрикIкIэ 
(1). Еплъ макъ. [И] насып къикIын (1). Еплъ 
насып. [И] пIэ къимыкIын (1). Еплъ пIэ I. Хьэм 
и ныбэм къикIа (2). гуем. Еплъ хьэ I. Iуэхур 
къимыкIын (3). Еплъ Iуэху.  

☐ Ер вы бжьакъуэм къокI (2). Еплъ е I. 
КЪИКIУЭСЫКIЫН (къокIуэсыкI) лъэмыI. 

(2). ЗыщIыпIэ гуэрым, зы кIуэцI гуэрым щэхуу, 
гъэпщкIуауэ къикIын. Гъуэгу къуамыту урыс 
сэлэтхэр куэдщ, зауэм къикIуэсыкIахэр мэзым 
щIэтщ. Хъуэпсэгъуэ нур, 157. Ар [гуащIэрэ 
гущIэгъурэ зимыIэр цIыхуу убж хъунукъым] 
Дисэ щIыжиIэм Гунэуэс гу лъитэххэртэкъым, 
и гъунэгъум щхьэкIэ жиIэу и гугъэт, ауэ Дисэ 
зытрижыIыхьыр нэгъуэщIт: и къуэ ягъэкIуэдам 
игъэхъыбару и анэм къыжриIэжауэ щытащ 
здэщыIэ лъэныкъуэмкIэ ягъэтIысахэу лагерхэм 
щаIыгъ гуэрхэр зэрыс Iуэм къикIуэсыкIыну мурад 
ящIмэ, нэхъапэ щIыкIэ «выщIэ» ягъашхэ, жери. 
ГущIэгъу, 422.

КЪИКIУЭТЫЖЫН (къокIуэтыж) лъэмыI.
(3). 1. (2). И щIыбагъымкIэ къэбэкъуэжын, 
къэкIуэжын. Бгыкъум мафIэр къыпылъэлъу 
къыщехуэхым, Дисэ къикIуэтыжащ. ГущIэгъу, 
424. [Алыджыкъуэ:] – Хьэлъэщ, - жысIэри 
сыкъыщикIуэтыжым, цIыхубзыр къэгумэщIащ: - 
ЖыIэ уи уасэр. МелыIыч, 439. 2. (1). Еплъ 
къикIуэтын 2. Езыри [офицерыр] къэгузэвэжри и 
жыпым иIэбэмэ – кIэрахъуэ илъыр къыIэщIохьэ, 
укъикIуэтыж зэрымыхъунур уигъащIэу. 
Нал къута, 246. 

КЪИКIУЭТЫН (къокIуэт) лъэмыI. (30). 1. 
(17). И щIыбагъымкIэ къэбэкъуэн, къэкIуэтэн; 
зыгуэрым къыпыIукIуэтын. Молэри къащтэри 
зы лъэбакъуэкIэ къикIуэтащ. Хъуэпсэгъуэ нур, 
156. Мис аракъэ ди дзэр зыдынэсым Дыгъэ нурыр 
нэхуу къыщIытепсэр, Гугъу ехьахэм нурыр я гум 
нэсу, Насып гъуэгум дахэу ар къытепсэу, ЦIыхухэм 
ди дзэм хъуэхъур къыхуаIэтыр Дзэшхуэ лъэщым – 
зэикI къимыкIуэтым. Советыдзэ. «Партыр ди 
пашэу», 87. – ЗэтепIэ уи жьэр! – жиIэри Аралпыр 
[Бот зыхуигъазэу] тIэкIу къикIуэту сатыр 
игъэувам щеплъым, плIым я щхьэри зэхуэзанщIэу 
къилъытащ: - Фэ жыфIэнур жыфIащ. Хъуэпсэгъуэ 
нур, 293. 2. (13). зэхь. И мурадым къытекIын. 
[Алим:] Дэри гу лъыттэрт едгъэджэну зи 
ужь дит цIыхубзу унагъуэр зезыхьэм зэран 
дызэрыхуэхъум, арщхьэкIэ ди пщэ къыдалъхьа 
Iуэхур зэфIэдгъэкIынут, дыкъикIуэтынутэкъым. 
Зи лъэрыгъыпс тIыгъа, 528. [Дэфэрэдж:] – Уэ 

къыпкIэлъыкIуэжын щыIэкъым, дауи, - жиIэри 
[Ботэх] къыщIыхьам ауан сищIыну хуежьащ, 
арщхьэкIэ сэри абы хуэдэ напэншэхэм щхьэкIэ 
сыкъикIуэтыну си мурадыххэкъым. Лъапсэ, 64. 
Былэ зыкIэ къимыкIуэту ЖеIэр и лIым ифIэмыфI: - 
Пэжщ, уэ пхуэдэр шэщым щIэтым Фызым дежкIэ 
ар нэхъыфIщ. Фыз унафэ. «Партыр ди пашэу», 111.

КЪИКIУЭТЫПIЭ (2). КъикIуэтыну увыIэпIэ, 
щытыпIэ иIэн. КъикIуэтыпIи щыIэкъым – дэнэкIи 
къуршщ. Нал къута, 259. 

◊ КъикIуэтыпIэ имыIэн (1). И мурадым 
къытекIыну Iэмал имыIэн, имыгъуэтын. 
[Дэфэрэдж:] Абы [Сэлимэ] къикIуэтыпIэ 
зэримыIари сщIэрт, операцэ гугъур наркозыншэу 
зэфIэкIрэ. Лъапсэ, 22. 

КЪИКIУКIЫННИКIУКIЫН (къокIукI-
нокIукI) лъэмыI. (4). ЗыщIыпIэ деж къыщыкIухьын, 
адэкIэ-мыдэкIэ кIуэн. Напэ зэрамыIэ абы 
[хъыджэбзым къещам], - жиIэу капитаныр, унэр 
кърикIукI-нрикIукIыу, и пIэм изагъэртэкъым, - дэ 
лъы дгъажэу губгъуэм дитщ. Нал къута, 273-274. 
[Алыджыкъуэ:] Капитаныр къикIукI-никIукIыу 
зыкъомрэ кабинетым щIэтащ, сыкъимылъагъу 
хуэдэу. МелыIыч, 473. 

КЪИКIУТЭН (кърекIутэ) лъэI. (1). Зыгуэрым 
ищIыIум е ищхьэм зыгуэр къигъэщэщэн, 
къигъэлъэлъэн. Хьэдзэр ищхьэмкIэ 
къыщиткIутэрти, ищIагъымкIэ хьэжыгъэр 
щеттыжырт, хьэжыпщIэр хэтха нэужь. 
МелыIыч, 468. 

КЪИКIУТЫН (къокIут) лъэмыI. (1). Зэрытым 
къижын. ПащIэм щыщу цы Iэрамэ цIыкIу 
лыри фэри къыдэкIуэу къыхичати, лъыкъуалэр 
кърикIуту къижу хуежьащ. Хъуэпсэгъуэ нур, 117. 

КЪИКЪУЭЛЪЫКIЫН (къокъуэлъыкI) лъэмыI. 
(4). Iэуэлъауэу, къыдрихуейуэ къыщIэжын, 
къэжэн, къибыргъукIын. КъикъуэлъыкIыу икIи 
псынщIэу Неман псыжьыр мес йожэх, Бгым 
жьэхэлъэм ткIуэпсхэр пщIыпщIу Бахъэр тету 
йокIуэсэх. «Бдзэжьеящэм ипхъу», 145. Псынэ 
къабзэр къикъуэлъыкIыу Мывэжь щIагъым 
къыщIекIыкI, Толъкъун щIыIэм хэпIэнкIыкIыу 
Псы ткIуэпс нэхур холъэтыкI. Псынэ. «ЩIалэгъуэ 
щIыналъэ», 69. 

КЪИКЪУТЭН (къекъутэ) лъэI. (2). Хьэлъэ 
къытехъуэн, къытеуэндэгъуэн, зэхикъутэнкIэ, 
зэфIитхъынкIэ шынагъуэу. Жыгым къапыкIари 
абы хуэдизу куэдщи, къекъутэ – жыг къудамэр 
щIым щылъщ, пытыр зэрыпыту. Нал къута, 
209. Манго жыхуаIэр бэгъуауэ Жыгыр къикъутэу 
ялъагъуми, ЗэлIзэфызитIу нэгъуэщIым ВыщIэр 
яукIри гур яшхыр. «Индийскэ поэмэ», 360. 

КЪИКЪУХЬЫН (кърекъухь) лъэI. (7). 1. (6). 
Зыгуэрхэр зэбгрыдзын, къетхъужьэн. Хьэпшып 
тIэкIу щIэлъри, тепIэнщIэлъынри, хьэкъущыкъуи 
сыти къамыгъанэу псори къракъухьат. 
Хъуэпсэгъуэ нур, 149. Деникиным и дзэр 
къракъухьу, я щхьэр псэууэ ди хэкум ирахыжыну 
зэрызехьэу ЧерноморэмкIэ щыщIэпхъуэжым, 
Мэтхъэнри дунейм къытехьэжащ. Хъуэпсэгъуэ 
нур, 320. Ярэби, дыкъигъэпцIауэ къыщIэкIмэ, 

дыкърикъухьакъэ мыбы жиIэу Дэфэрэдж и гум 
къыщыкI дыдэм, хъыбар къэсащ: «КъокIуэ-къашэ». 
Лъапсэ, 115. 2. (1). зэхь. къызэр. Зыгуэрым и 
ныкъусаныгъэхэр сэтей къэпщIурэ тепсэлъыхьын. 
[Албинэ Уафэм къеха псэущхьитIыр и гъусэу 
уэрэд жеIэ]: Е лъэсым ядэмыкIуэфу, Шым тесми 
ялъэщIэмыхьэу, ЩIэныгъэр зэIызыгъыхьэр Аракъэ 
дэ къиткъухьари. Тепщэч къэзылъэтыхь, 189. 

КЪИЛЭЛЫН (къолэл) лъэмыI. (1). Зыгуэрым 
лалэу къищын. Зи гуэншэрыкъым шабий 
къилэлу къулейсызыфэ дыдэ зытету щIыIэм 
игъэундэрэщхъуам ерагъыу къыдрешей: - Уэлэхьи, 
сымыщIэ: укулачщ жаIэри сыкъыдахуащ. Зи 
лъэрыгъыпс тIыгъа, 520. 

КЪИЛЫДЫКIЫН (къолыдыкI) лъэмыI. 
(14). ЗыщIыпIэ, зыгуэрым къищын лыду, блэуэ. 
Фызыжьым и лулэм мафIэр къолыдыкI, хъуаскIэр 
дрихуейуэ. Нал къута, 244. 

◊ Нэр къилыдыкIын (29). Еплъ нэ. 
КЪИЛЪЭДЭН (къолъадэ) лъэмыI. (11). 

Зыгуэрым и кIуэцIым, и кум, и пащхьэм псынщIэу 
ихьэн. Хьэжь цIыкIуми унэгуащэр щилъагъум, 
нэхъеижу банэу къыщIидзащ, Iуэм къилъадэрэ 
шкIэщымкIэ жэуэ. Лъапсэ, 51. Фашистыр уэгум 
къолъадэ, ХамэщIым гуауэр щегуэш. Уэрщ, 
зауэлI хахуэ. «Шум и гъуэгу», 21. Щхьэхьу 
щIопхъуэри хъыджэбз псым ихьым и пэ къолъадэ. 
Щынэхужьыкъуэ, 54. 

КЪИЛЪЭЛЪЫН (къолъэлъ) лъэмыI. (12). 
Лъалъэурэ зыгуэрым зыгуэр къихун. Къэпым 
къилъэлъа нартыхум хуэдэти, джэдми 
кърещып, гуэгушми кърещып. Мазэ ныкъуэ 
щхъуантIэ, 641. Шэр къилъэлъу уафэм теубыди, 
вагъуэр къещэщэхынщ. Щынэхужьыкъуэ, 37. 
Я хъуреягъкIэ щIыр къилъэлъу Абы а щIалэм 
гу лъатауэ, Ди дейкIэ къэпщырт Iэр гуэлэлу, А 
Iэр биишэм икъутауэ. ЗэкъуэшитI. «ЩIалэгъуэ 
щIынагъуэ», 18. 

◊ Нэм мафIэ къилъэлъын (1). Еплъ нэ.  
КЪИЛЪЭТЫКIЫН (къолъэтыкI) лъэмыI. 

(3). Зы щIыпIэ гуэрым, зы кIуэцI гуэрым 
лъэтауэ къикIын. Топу диIэр мо къуэгъэнапIэм 
къыкъуэукIыурэ бийм я топыр, я пулеметыр 
зэхагъэщащэ, ерплану диIэри мы щIыпIэм 
къолъэтыкIри къалэ гъунэм деж екIуэкIыу 
щIытI защIэщи, бийм быдапIэу яIэр аращ. 
Лыгъэ, 410. Нурхьэлий гуэщым щIыхьауэ 
гъэтIылъыпIэ лъыхъуэрэ пэт, бжэндэхъу и 
абгъуэм къылъэтыкIати занщIэу игу къэкIащ 
езым къылъыса ахъшэр бжэндэхъу абгъуэм 
ирилъхьэну. Хъуэпсэгъуэ нур, 230. 

КЪИЛЪЭТЫН (къолъэт) лъэмыI. (10). 1. 
(4). Еплъ къилъэтыкIын. Нурхьэлий абы [бзу 
абгъуэм] зэрынэсу, бзу исыр къилъэтри ежьэжащ. 
Хъуэпсэгъуэ нур, 234. Мазэм и нурыр щхьэлым 
тепсэм, Ар псы къилъэту къыпфIегъэщI. Ди унэжь. 
«Щхьэлыкъуэ», 380. 2. (2). зэхь. ЗыщIыпIэ гуэрым, 
зы кIуэцI гуэрым псынщIэу къикIын. Кабинэм 
шоферым бгъэдэсу Сентрал исти, къилъэтри 
Хьэбибэ имыгъакIуэу къыпэуващ: - дэнэ укIуэрэ? 
Нал къута, 290. Хьэжым и кIий макъыр зэрызэхихыу, 

хьэ къуацэ ин, бжыхь гъуанэм къилъэтри, 
къыжьэхэлъащ. Хъуэпсэгъуэ нур, 65. 

◊ Гур къилъэтын (27). Еплъ гу I.  
КЪИЛЪЭФЫН (кърелъэф) лъэI. (8). 1. (7). 

Зыгуэр плъэфурэ зыгуэрым къихын. Нахъуэ 
маузерыр кърилъэфщ, кIэрахъуэпэм шакъэ щихуэри 
Лу зыхуея пэшотыр тригъэуащ. Мазэ ныкъуэ 
щхъуантIэ, 514. Зы къэп гум къызэритлъэфу, зылI 
къэсри къыдэупщIащ: - Путыр дапщэ? МелыIыч, 
471. ЩIалэ цIыкIур яубыдауэ Шу пщы гъусэм 
зэралъафэ, Чэщей жыгыр IэщIахауэ Ар утыкум 
къралъафэ. «Тисей», 506. 2. (1). зэхь. Къикъухьын, 
утыкум къилъхьэн. [Локотош Якъуб жреIэ:] 
Праздникым и пэм къихуэу дезертир утыкум 
къидмылъафэмэ, нэхъыфIуи къыщIэкIынщ. 
Нал къута, 295-296.

КЪИЛЪХЬЭН (кърелъхьэ) лъэI. (11). Зыгуэрым 
и кIуэцIым зыгуэр щыгъэтIылъын. Мэзым 
къыхэкIа щIалитIымрэ Бэлацэрэ зэпсалъэурэ 
губгъуэм ифыхьа мэкъу Iэмбатэм и лъабжьэм 
къыщIалъэфурэ хьэжыгъэ къэпитI, нартыху 
къэпищ, дзажэ гъэгъуа зытIущ къэпым илъу гум 
къралъхьащ. Хъуэпсэгъуэ нур, 298. Езым [Мэмэт-
щIакъуэ] пиупщIауэ гум илъыр иридзри джэдыр 
къызэщIикъуэри кърилъхьауэ къыщежьэжым, 
мэз джэдыр къэзыукIа къэзакъ щакIуэхэм 
къалъэгъуащ. Лъапсэ, 46. [Лу] И жыпым иIэбэмэ, 
Жыраслъэн къритыжа хьэзырыр илъщ. Мыбы 
кърилъхьа тхылъым седжащэрэт, жиIэ щхьэкIэ, 
жэщ кIыфIым абы итыр плъагъунт? Мазэ 
ныкъуэ щхъуантIэ, 596. 

◊ Утыкум къилъхьэн (8). Еплъ утыку. 
КЪИЛЪЫН (къолъ) лъэмыI. (19). ЗанщIэу 

къэгубжьауэ псэлъэн, шхыдэн; къэлыбын. Уи 
бзэгур къыпызмыгъэлъэтмэ, си тхьэр нахуэу 
согъэпцI, - жиIэу [Думэсарэ зыхуигъазэу] къилъащ 
Гъуумар. Хъуэпсэгъуэ нур, 289. Джэлили къилъащ 
[адакъэ хужьым зыхуигъазэу]: - Сэ сыадакъэу сыдж 
стеткъым, уи нэвагъуэр уэзмыгъэлъагъужмэ. 
Бабыщыкъуэ адакъэпщ, 481. – НтIэ колхоз 
хъупIэм фиш щывгъэхъуну хэт лъэкIыныгъэ 
къывэзытар? – жиIэри [Бекъан зыхуигъазэу] 
колхоз тхьэмадэр къилъащ. Нал къута, 269. 

КЪИМЫТХЪЭФЫН: ◊ хьэрф къимытхъэфын 
(1). Еплъ хьэрф. 

КЪИНЭЖЫН (къренэж) лъэI. (6). 1. (2). 
Зыгуэр и пIэм имыхын, имыгъэкIын. Абы 
иригузавэу Кодоевым и гур куэдым жати, и жьэм 
къыжьэдэхуащ: - Къэбэрдейр мытхьэусыхэну 
си фIэщ хъуркъым, - жиIэри, арщхьэкIэ Берие 
абы щхьэкIэ гузавэртэкъым; къыпыгуфIыкIыу 
къеплъэкIащ: - Я хэку къиднэжащи, ирегуфIэ. 
Лъапсэ, 88. Мэкъу щыпаупщIкIэ, йоуэр удзым, 
Къэрэкъурэр къранэж. Зауэ жыхуаIэм и хъыбарыр. 
«Вагъуэ махуэ», 93. 2. (къонэж) лъэмыI. (4). 
ЗдэщыIа щIыпIэм деж къыщынэн, имыкIын. Ахэр 
[бэзэрым тетхэм хужаIэр] Илас и тхьэкIумэм 
ицырхъэри шыр щIищIэжу хуежьащ, къэпым 
къинэжа тIэкIур имыщэу гум иридзэжауэ. 
МелыIыч, 471-472. Уафэгъуагъуи, щыбли, уэшхи 
Пшэ Iэрамэр хэкIыжащ, Жьыбгъэ щIыIэм я 

бэракъыу Уафэ щхъуантIэм къинэжащ. Губгъуэ 
щхъуантIэм пыIэр къинэу… «Батырыбжьэ», 10. 

КЪИНЭМЫЩI (1). послелог. Абы нэмыщI. 
КъинэмыщIу, Iуащхьэмахуэ ТенджызыщIэм 
зыдигъэкIуу УэфIри уэсри жэщи махуи 
Къигъэлъагъуэм арщ къедгъэкIур. Бгы собранэ. 
«Партыр ди пашэу», 84. 

КЪИНЭМЫЩIАУЭ (2). послелог. Еплъ 
къинэмыщI. Уэркъ ТIалиб и гуащэм къеузати, 
згъэхъужащ, абы къищынэмыщIауэ лафкIэтет 
ФIыцIэ и пхъум ефыкIати, тхьэрщ, тхьэм и 
ужькIэ си хъущхъуэр арщ зыгъэхъужар, - жиIэу Чачэ 
сымаджэм и гъуэлъыпIэ кIапэм хуэм дыдэу, мастэ 
къыхэуэн хуэдэу, тетIысхьащ. Хъуэпсэгъуэ нур, 
71. [Локотош совещанэм щыжеIэ:] Абы [отряд 
лъэрызехьэ зэгъэпэщыным] къищынэмыщIауэ, 
разведкэкIэ бэлэрыгъыпIэ иIэкъым. Нал къута, 305. 

КЪИНЭН I (къренэ) лъэI. (22). ЗыщIыпIэ зыгуэр 
иту, илъу къимыгъэкIын, къимыхын. Родинэ 
лъэщу дгъэлъапIэр Псэхэхыу бийхэм хущыту, Ди 
псэм къеIэну хуэбампIэр, Къэмыхъужыну идуду, 
Дэ ди лъэщагъым хэхъуну, Мы бжьэр соIэтри 
согуфIэр; Iуэхур жытIахэм тетыну Зы ткIуэпс 
къизмынэу сэ софэр. ИлъэсыщIэм папщIэ. «Бгы 
лъапэхэм деж», 121. Дэ ди шухэр щхьэмыгъазэщ, 
МафIэу ди гур зэщIэнэнщ, ЩIы уи фIэщ уэ, Сталин 
лъапIэ: Бий дищI лъэщым къидмынэн. Дэ ди шухэр 
щхьэмыгъазэщ. «Шум и гъуэгу», Ныбжьэгъуу 
си лъапIэ, Сыкъинэ мыбдеж, Жыр Iэщэр 
сIэщIэлъу ЗэуапIэм сигъэлъ. ЗэныбжьэгъуитI. 
«Шум и гъуэгу», 32. 

КЪИНЭН II (къонэ) лъэмыI. (49). Зыгуэрым и 
ку, и кIуэцI, зыщIыпIэ къэмыбгынэн. Къазыхъуэм 
и закъуэпцIий губгъуэм къинащ. Щынэхужьыкъуэ, 
71. Шыуанышхуэм изу ита псыр ивыкIыху 
егъавэри шыуаныщIэм гъуабжафэу кIэнтхъ тIэкIу 
къонэ. Лъапсэ, 101. – Оккупированнэ щIыналъэм 
къина жыхуаIэр дэращ, - жиIэри Иринэ [Хьэбибэрэ 
Апчарэрэ зыхуигъазэу] и гур кIуэдыпащ. 
Нал  къута, 283.

КЪИНЭПЭН (къонапэ) лъэмыI. (1). ЗыщIыпIэ 
гуэр игъащIэкIэ къыумыбгынэн. Зи цIэ ираIуэм 
сыхэмыту Сыкъинэпакъэ губгъуэ нэщI. Синдур. 
«Батырыбжьэ», 83.

КЪИПКIЫЖЫН (къопкIыж) лъэмыI. (2). 
Къалъэу зыгуэрым къикIыжын. ЦIыхубзым 
хуэмышэчу занщIэу къипкIыжри [кхъэлэгъунэм] 
шхын игъэхьэзырыну унэм пIащIэ-тхъытхъыу 
кIуэжащ. Кхъэлэгъунэ, 380. 

КЪИПКIЫН: ◊ нэр къипкIыу (1). Еплъ нэ. 
КЪИПЛЪЫН (къоплъ) лъэмыI. (6). 1. 

(4). КуэцI гуэрым уиту, уису плъэн, зыгуэр 
зэгъэлъагъун. Мухьэрэбым исщ, жьынду шыр 
хуэдэу, къиплъу [Таша]: «Си къуэш ягъэтIысар, 
ялыхь, къегъэутIыпщыж», - жиIэу лъаIуэу нэмэз 
ещI. Мазэ ныкъуэ щхъуантIэ, 556. ДжэдыкIэм 
закъытреIэтыкIри зы джэдыкIэм джэдыкIафэр 
къыпхриуIукIауэ шыр цIыкIу къиплъу елъагъу 
[бабыщ анэм]. Бабыщыкъуэ адакъэпщ, 478. 2. 
(2). зэхь. Къищын, къиплъагъукIыу щытын. 
ПщIантIэм дэт къомыр щалъагъум, мо тIуми 

[Темботрэ Саримэрэ] нэхъ псынщIэ защIащ, 
Тембот и лъэдакъэр плъыжьыбзэу гъуанэ хъуа 
гуэншэрыкъым къиплъырт, итIани, здэкIуэр 
апхуэдизкIэ фIэгъэщIэгъуэнти, щIыIэр зыкIи 
зыхищIэжыртэкъым. Хъуэпсэгъуэ нур, 152. 
Бгырысхэм жаIэу сощIэ тхыдэ, Блэм цIыхур 
дэнэ щыхуэзами (Имыхуу си гум илъщ ар быдэу) 
КъоувыIэр дыгъэр, уэгум къиплъу. Дыгъэр къепсын 
папщIэ. «Шум и гъуэгу», 56. 

КЪИПСЭЛЪЫКIЫН (къопсэлъыкI) лъэмыI.
(7). 1. (3). Зыгуэрым къиIукIыу псэлъэн. – 
УIэгъэ хъуар умыгъашхэу дауэ хъун? – жиIэри 
зыгуэр къэпсэлъащ, бжэмкIэ къипсэлъыкIыу. 
Хъуэпсэгъуэ нур, 175. Къул Зулкъэрней жыжьэ 
къипсэлъыкI хуэдэу и макъыр Апчарэ зэхихащ. 
Щынэхужьыкъуэ, 46. 2. (3). ЗыщIыпIэ къикIыу 
къэпсэлъэн. ТелефонкIэ Налшык къипсэлъыкIыу 
Инал къэпсэлъащ, иджыпступцIэ Нахъуэ 
Советым нэмысыну Iэмал зимыIэщ, жиIэри. Мазэ 
ныкъуэ щхъуантIэ, 671. Иужьым зэрыжаIэжамкIэ, 
операцэр екIуэкIыхукIэ адэкIэ-мыдэкIэ 
къипсэлъыкIыурэ телефонкIэ Iэджи къэпсэлъащ, 
дызыхуэгузэвам къыщIэупщIэу. Лъапсэ, 21.

◊ [И] гум къипсэлъыкIын (4). Еплъ гу I.  
КЪИПХЪЫН (кърепхъ) лъэI. (2). 1. (1). 

Зыгуэрым илъхэр пхъыуэрэ къидзын. Нэмыцэм 
бомбэу къипхъахэм Сабийр имыхьу хэкIын? 
Уэрщ, зауэлI хахуэ. «Шум и гъуэгу», 21. 2. (1). 
къызэр. ПIащIэу куэд жыIэн. Къуажэ зэIущIэм 
къыщипсэлъа къудейр ирикъуни Сыбыр 
ебгъэлъэфыну, - жиIэри Аралпым [тетым 
зыхуигъазэу] и гум илъ псори занщIэу кърипхъащ. 
Хъуэпсэгъуэ нур, 119. 

КЪИПХЪУЭТЫЖЫН (кърепхъуэтыж) лъэI.
(1). Зыгуэр псынщIэу зыгуэрым къихыжын. 
[ЩIалэм] И IитIымкIэ чэзууэ и цей жыпым 
ипхъуэурэ яжьэ къыпылъэлъу кърипхъуэтыжырт. 
Хъуэпсэгъуэ нур, 99. 

КЪ И ПХ Ъ УЭ Т Ы К IЫ Н  (кър епх ъу эты кI) 
лъэI. (1). Зыгуэр здэщыIэр ирихьэжьэу псынщIэу 
зыщIыпIэкIэ хьын. А жьыбгъэм Думэсарэ и жьэгум 
кърипхъуэтыкIауэ джэд лыбжьэмэр хадэмкIэ ирихыу 
Астемыр къыщIихьащ. Мазэ ныкъуэ щхъуантIэ, 568. 

КЪИПХЪУЭТЫН (кърепхъуэт) лъэI. (16). 
ПсынщIэу зыгуэрым зыгуэр къихын. Абы 
[Хьэбибэ] и гугъэщ, музыкэкIэ нацдивизэр зауэм 
Iуашэурэ, мо шуудзэм я джатэр кърапхъуэтауэ 
нэмыцэр зэхаупщIатэну. Щынэхужьыкъуэ, 38-39. 
Мывэ нэпкъитIым дэмыхуэжу Псым кърепхъуэтыр 
и жыр джатэр. Пшагъуэ гуэрэныр щIакIуэ псыфу. 
«Батырыбжьэ», 39. Зыгуэрым епсалъэмэ е къэхъуа-
къэщIа гуэр илъэгъуакъэ – занщIэу [Жансэхъу] 
и словарыр кърипхъуэтынти зыхуей псалъэр 
къигъуэтынт. Мазэ ныкъуэ щхъуантIэ, 551. 

КЪИПХЪУЭТЫФЫН (кърепхъуэтыф) лъэI. 
(1). ПсынщIэу зыгуэрым зыгуэр къихыну лъэкIын. 
Упшэм, си псэ, ит уи пшапIэ, Щыблэр сэшхуэу 
къипхъуэтыф. Губгъуэ щхъуантIэм пыIэр къинэу… 
«Батырыбжьэ», 10.

КЪИПЩЫН (къопщ) лъэмыI. (7). ЗыщIыпIэ 
упщурэ укъикIын. ЩIапIэжь хъумакIуэу къэнауэ 

Хьэжь, гъуэмбым къопщри, къыIуощIэ, КъэкIуам 
ар къоплъыр мыбанэу, Ныбаджэу бгъукIэ хьэр 
йощIэ. Пощтзехьэ пщащэ. «Шум и гъуэгу», 65. 
Мывэшхуэ къытричар зытелъам трилъхьэжри 
Лу кхъэ унэм къипщыжащ. Мазэ ныкъуэ 
щхъуантIэ, 579. КъэувыIэт, щIалэ! – машинэм ис 
лIы зэгуэбэтыжар ерагъыу къипщри зекIунтIриеу 
дадэм къыбгъэдыхьэри сэлам кърихыу и Iэгуахъуэр 
къишиящ. КIапсэ кIапэ, 6. 

КЪИСЫН (къес) лъэI. 1). МафIэм и бзийм, 
и пщтырагъым зыгуэр зэрипхъуэн. Хъыджэбз 
фIыцIэ къуэгъу цIыкIут, и щхьэц икъухьам и 
щхьэр хэлъу мафIэр къыщIэна хуэдэ: и нэкIущхьэ 
дахитIым уецырхъым, уи Iэпэр къисын хуэдэ, 
пщIэнтIэпсыр ткIуэпс зырызу къытрипхъауэ, 
и Iупэ плъыжьыбзэри мафIэм къигъэчащ 
жыуигъэIэну, сымаджэм зимыщIэжу хьэлъэт, 
анализхэм къызэрагъэлъагъумкIэ, и лъым сепсис 
зэрыхэлъым шэч къытепхьэ хъунутэкъым. 
Лъапсэ, 10. 

КЪИТХЫКIЫН (къретхыкI) лъэI. (1).
ЗыщIыпIэ ущыIэу зыгуэр къэптхын. 
[Алыджыкъуэ:] Къасщтэрэ сеплъмэ, фронтым 
къратхыкI письмощ, дыуэм ещхьу щимэу 
зэкIуэцIылъщ. МелыIыч, 474. 

КЪИТХЪЭН (къретхъэ) лъэI. (5). Зыгуэрым 
и щIыIум пIэ егъэщIын, дамыгъэ егъэщIын. 
Иныкъуэми хьэрф къитхъэныр зэпагъэурти, 
къызэтрачт: - Догуэ, псоми къэрэндащым 
зеттащ, ди Iэщыр хэт игъэшхэну, унагъуэри 
дауэ псэуа хъуну! Зи лъэрыгъыпс тIыгъа, 530. 
[Мэсхьуд Мусэ жреIэ:] Мы уэ къиптхъар сыт? 
Хьэлыгъуанэщ. Мазэ ныкъуэ щхъуантIэ, 507. 
[ЦIыхухэм Долэт жраIэ:] «Уэлэхьи, дымыщIэ, 
Долэт. Сытым дигъэщIэн, хьэрф къызэрыратхъэ 
тлъэгъуакъым». Хъуэпсэгъуэ нур, 271. 

КЪИТХЪЫДЗЭ (1). ЩIыр зэрагъэщабэ папцIэ, 
мэкъумэш Iэмэпсымэм щыщ. Дадэ гъущI гъэплъар 
мафIэм къыхипхъуэтурэ сыджым трелъхьэ, тIэу-
щэ фIэкIа емыуэу, гъущIым мафIэр къыпылъэлъу, и 
кIапэ лъэныкъуэр IэдэкIэ иIыгъыу, зэм нал ещI, зэм 
гъубжэ, зэми лъахъш е къитхъыдзэ. Лъапсэ, 100. 

КЪИТХЪЫН (къретхъ) лъэI. (3). 1. (1). Жан, 
папцIэ, пхъашэ гуэркIэ зыгуэрым и щIыIум, и 
щIыфэм итхъагъэ тещIэн. Хъыджэбз цIыкIур 
гуфIэу щыдэкIыжым, Джэлил жьэхэлъадэщ и 
щIыбагъымкIи «къыкъыкъ-сыкъыкъ» жиIэу 
хъыджэбз цIыкIум и пщэдыкъым дэлъейри 
лъэбжьанэкIэ и пщэр къритхъащ. Бабыщыкъуэ 
адакъэпщ, 477. 2. (1). КъыкIэрыптхъыурэ зыгуэр 
къичын. [Гъуумар Думэсарэ жреIэ:] – Уи бзэгур 

◊ КIуэцIыкIыр къитхъын (1). Еплъ кIуэцIыкI. 
КЪИТХЪУН (къретхъу) лъэI. 4). 1. (1). 

ЗэкIэрыщэщ гуэр птхъуурэ зыщIыпIэ къихын, 
гъэIэпхъуэн. [БырмамытI:] УапэщIэхуамэ 
[ехудийм], уисыкIауэ арати, ди махъшэр 
дгъэтIысри брезент тетпхъуащ, дэри пшахъуэр 
къиттхъуурэ дыхэгъуэлъхьащ, ди нэкIум 
фIэкIа къыхэмыщу. ХьэщIэ лъапIэ, 401. 2. (1). 
Къетхъужьэн. Унэ кIуэцIыр къызэритхъуат, 

Нурхьэлий ахъшэ зрилъхьауэ щыта кхъуэщыныр 
иджыри плIанэпэм дэтт. Хъуэпсэгъуэ нур, 275. 

КЪИТХЪУФЫН (къретхъуф) лъэI. (1).
Зыгуэрым и кIуэцIым илъыр птхъуурэ къихыну 
лъэкIын. [Мыщэ адрей хьэкIэкхъуэкIэхэм яжреIэ:] 
Гъуэ къызотхъуф. Кхъухь пхэнж, 505. 

КЪИТЫН (къитщ) лъэмыI. (1). Зыгуэрым и 
пащхьэм деж щыIэн, щытын. Къуажэр тIууэ 
зэгуигъэкIыу псы къежэхым щхьэл тетти, а 

 
КЪИТIЭСЭН (къотIасэ) лъэмыI. (1). 

Къиубыдын, зыгуэр хузэфIэкIын. Зи акъылым 
ар [фIымрэ Iеймрэ зыхэгъэкIыныр] къитIасэр 
Теувэнущ нэхъ гъуэгушхуэ. ФIымрэ Iеймрэ 
зэхэбгъэкIыу. «Вагъуэ махуэ», 41. 

КЪИТIЭТIЫКIЫН (къитIэтIыкIащ) 
лъэмыI. (1). зэхь. Пшэру щытын. [Дэфэрэдж:] 
ЛэтIифэ и нэкIу къитIэтIыкIам сызэреплъу 
ар [си диссертацэм и гугъу сщIымэ фIы 
къызэрыхэмыкIынур] си гум къэкIащ, и 
нэкIущхьитI сэхусэплъ зэуам мафIэ къащIэна 
хуэдэт. Лъапсэ, 25. 

КЪИТIЫСХЬЭЖЫН (къотIысхьэж) лъэмыI. 
(3). Зыгуэрым и кIуэцIым аргуэру щытIысыжын. 
Куэдрэ щIэмысу Илас пIащIэ-тхъытхъыу 
къыщIэкIри зы къэпыр унэм щIихьэри гум 
къитIысхьэжащ [Алыджыкъуэ жриIащ]: - НакIуэ 
иджы элеваторым. МелыIыч, 470. – Доуэри-доуэ, - 
жиIэщ МутIи [Рахьим зыхуигъазэу], жэщ, куэбжэр 

 
КЪИТIЫСХЬЭН (къотIысхьэ) лъэмыI.(9). 1. (8). 

Зыгуэрым и кIуэцIым, и пащхьэм щытIысын. ИкIэм-
икIэжым, дадэм хуэмышэчу зихуэпэжри нэхулъэ 
къыщищI дыдэм фэтэрым къыщIэкIуэсыкIыжри 
макIуэ-мэлъей, автостанцым къэсащ, япэ текI 
автобусым къитIысхьэну. КIапсэ кIапэ, 17. Бэлацэ 
гур къигъэувыIащ, Тембот къажэу щилъагъум: - 
КъитIысхьэ, сэлэт, - жиIэри. Хъуэпсэгъуэ нур, 
302. Тхылъ иIыгъыу аргуэру цIыкIухэм я пащхьэ 
къитIысхьэри урокым къыщIидзащ [Къазджэрий]: - 
Зы сыкъеджэнщи, фыкъедаIуэ. Мазэ ныкъуэ 
щхъуантIэ, 610. 2. (1). зэхь. ЗыщIыпIэ гуэрым 
псэупIэ щыгъуэтын. Къалэм дэсри абы пэгъунэгъу 
къуажищым дэсым и нэхъыбитIри адыгэт, ижь-
ижьыжкIэ мы щIыналъэм муслъымэным дахэсу 
дыпсэунщ, жаIэу къитIысхьауэ. Лэчымэ, 389. 

КЪИУЭН (къоуэ) лъэмыI. (2). Зыгуэрым и 
кIуэцIым мэ с.ху. псынщIэу ихьэн. [Мариам:] 
Хъыджэбзым жиIар си гум къэкIыжат, Исуф 
къыпих лэчымэр си пэм къыщиуэм, нобэ къыпих 
мэр япэрейхэм хуэмыдэжу нэхъ Iей къысфIэщIат. 
Лэчымэ, 395.   

КЪИУВЭН (къоувэ) лъэмыI. (23). 1. (17). 
Зыгуэрым елъытауэ (п.п. и пэ, и ужь) увын. ЛутIэ 
япэ къиувауэ ЖеIэ: «Дадэ, дынохъуэхъур, ГъащIэ 
кIыхьыр къэбгъэщIауэ Илъэсищэ нобэ уохъур. 
«Тисей», 480. [Къэрэмырзэ хъумакIуэм жреIэ:] - 
Хьэуэ, IэщэкIэ сыкъызыхуэт щымыIэу Мухьэмэд 
бегъымбарым зыкъезгъэлъагъумэ, и гуапэ хъунщ, 
лIы хуэдэлI си пащхьэм къиуващ, жиIэнщи. 
Лыгъэ, 413-414. Уэрэд макъыр щызэхахым, щIалэ 

цIыкIу зыбжанэ адэкIэ-мыдэкIэ къыдэжри Лу сымэ 
я ужьым къиуващ, хьэнцигуащэ щымыIэжыр 
мыбы дэнэ къыдалъэфыжа, жаIэу. Мазэ ныкъуэ 
щхъуантIэ, 643. 2. (5). ЛъагапIэ, хэIэтыкIа 
гуэрым къихьэн. [Тинэ Лу жреIэ:] Сэ анэ симыIэу, 
сызеиншэу, дауэ сценэм сыкъиувэу си анэм сепсалъэ 
хуэдэу зэрысщIынур? Мазэ ныкъуэ щхъуантIэ, 
637. Уеблэмэ нобэрей зэIущIэм къиувэу [Долэт] 
къэпсэлъэнкIэ хъунут. Мазэ ныкъуэ щхъуантIэ, 
639. Астемыр къиувауэ къэпсалъэрт, колхоз 
зыдвгъэщIи нэхъыфIщ, ди мылъку зэхэтлъхьэрэ ди 
гуащIэдэкIри зы тщIымэ, къуажэр унэнщ, жиIэу. 
Мазэ ныкъуэ щхъуантIэ, 627. 

КЪИУДЫН (къреуд) лъэI. (26). 1. (12). Еуауэ 
зыгуэр гъэджэлэн. [БырмамытI:] Мэрыр жеим 
емызэгъмэ, дэра зи лажьэр? – жиIэу япэ итам 
къыщыжьэдэкIым, адэкIэ жиIэнум нэзмыгъэсу 
сеуэщ, сыкIуэцIыпкIэри къизудащ, и пщампIэр 
субыдщ, къыщыслъэфыжри сыщIэкIиящ: - Зи уни зи 
жьэгуи зыфIэкIуэда цIыхур хьэдэлъэмыж пщIыри 
уи фызым и гупэ угъуэлъыжауэ укъагъэтэджыжа? 
ХьэщIэ лъапIэ, 406. Къэрэжь тыкуэныбжэм деж 
Iуту плъэри, зыгуэрым и щхьэм матэшхуэ тету 
кIуэуэ илъэгъуати, фочыр триубыдэри еуэри 
къриудащ, матэ зыхьым пхъэщхьэмыщхьэ ихьыр 
ирикIутауэ щылъщ, лъыпсыр къыкIуэцIыжу. 
Лъапсэ, 107. Уи зэ уэгъуэм бийр къибуду – Арщ уэ 
гъащIэу къэбгъэщIар. ЩоджэнцIыкIу Алий и сурэт. 
«Мывэ хуабэ», 143. 2. (7). Зыгуэрым и щIыIум 
кумб щыщIын. [Къыдырым] И фIалъэ лъакъуэмкIэ 
теуэри щIыр къриудащ, зэгуэпауэ къыщIэкIынти. 
Кхъухь пхэнж, 503. Зэзэмызэ грузовик блэкIмэ, 
кумб къиудам псы итыр иутхырт. Мазэ ныкъуэ 
щхъуантIэ, 525. Мыхьэзырыр кхъэлэгъунэ 
закъуэрати, мыващIэхэр мывэм еуIуу щIэст, 
кхъэлэгъунэр кърауд. Кхъэлэгъунэ, 379. 3. 
(1). Зыгуэр гъуанэ щIын, пхрыудын. Бот и 
нэпкъпэпкъым деж IэштIым ихуэн хуэдизу 
гъуанэшхуэ къиудат. Хъуэпсэгъуэ нур, 294. 

◊ БжэгъукIэ къраудми мыщIэн (3). Еплъ 
бжэгъу. [И] пыIэкур къиудын (4). Еплъ пыIэку.  

К Ъ И У Ж Э Г Ъ У Ж Ы Н :  ◊  А л ы х ь ы м 
къиужэгъужын (2). Еплъ Алыхь I. 

КЪИУКIЫН (къоукI) лъэмыI. (1). ЗыщIыпIэ, 
къуэгъэнапIэ гуэрым къуэту къэуэн. Сарими 
къэшынат икIи гузавэрт, зы щIыпIэкIэ къыдэурэ 
Жыраслъэн Елдар къиукIым, жиIэу. Мазэ 
ныкъуэ щхъуантIэ, 597. 

КЪИУН (къоу) лъэмыI. 31). Псыр нэхъ ин хъун. 
Гъэмахуэ бадзэуэгъуэм деж къуршым илъ уэсыр 
ткIумэ, е уафэгъуагъуэ уэшх къешхмэ, ин хъурт, 
бэлыхьу къиурт. Хъуэпсэгъуэ нур, 49. Дунейр 
икъутэу псы цIыкIур Ныщхьэбэ сыту къиуа! 
Гъуэгъуакъэ уафэр… «Вагъуэ махуэ», 17. Псышхуэ 
ежэххэр щIэуэрыр Къиуауэ псыжьхэр аракъым – 
Ар бийм IэщIыхьахэм я нэпсыр Ди псы губжьахэм 
къыхохуэр. ЩIым и макъ. «Шум и гъуэгу», 37.

КЪИУПЭН (къоупэ) лъэмыI. 1). 
Егъэлейяуэ псыр ин хъун. Бабыщ бынхэм я 
джэгупIэр Къиупащи дэмыуэх. Псынэдахэ. 
«Вагъуэ махуэ», 347. 

КЪИУТХЫКIЫН (къреутхыкI) лъэмыI.

(1). ТкIуаткIуэ гуэр зыгуэрым и кIуэцIым уэру 
къижын, ткIуэпсхэр зэбгрылъэту. [Алим:] 
БошкIэм IуукIа пхъэцIыбыр къыIусчри псыр 
къриутхыкIыурэ кхъуэщыным ирезгъэгъахъуэу 
сыздэщытым, къызбгъэдыхьауэ щыта шур аргуэру 
къэсри щIопщкIэ си щIыбым къызэпихулыкIыу 
къызэуащ: - IукI мыбдеж бжесIакъэ? Зи 
лъэрыгъыпс тIыгъа, 520. 

КЪИУТIЫПЩХЬЭН (къреутIыпщхьэ) 
лъэI. (1). ЗыщIыпIэ, зыгуэрым и кум зыгуэр 
гъэтIылъын. Абдеж дыдэм ирихьэлIэу Шурдым 
Дотий, и къуитIыр здигъэIэпыкъуурэ, зэIущIэм 
щхьэл мывэ къихьри утыкум къриутIыпщхьащ: - 
Ди мылъку зэхэдывгъалъхьэ, жыбоIэ, Астемыр, мэ, 
тIысэ, мыращ сэ мылъкуу сиIэр, - жиIэри. Мазэ 
ныкъуэ щхъуантIэ, 627. 

КЪИУIУКIЫН (къреуIукI) лъэI. (2). 
ЕуIуурэ къиугъуэныкIын. [Адакъэ хужьымрэ 
Джэлилрэ зопсалъэ:] – [Бажэм] И нэр къизуIукIын 
мыгъуэт… - НтIэ, хъарзынэкъэ, нэф хъумэ, 
къэкIуэн ибгынэпэнщ. Бабыщыкъуэ адакъэпщ, 
484. Зы махуэ дэкIрэ псори мамыр щыхъум, Абу-
Деруиш мыващIэхэр ишэри мэжджытым кIуащ, 
кхъэлэгъунэр къиуIукIын хуейти. Кхъэлэгъунэ, 379. 

КЪИХЫГЪУЭ: ◊ сэшхуэ къихыгъуэ имыхуэн 
(1). Еплъ сэшхуэ.

КЪИХЫЖЫН (кърехыж) лъэI. (11). 1. (3). 
Зыгуэрым иралъхьа къэщтэжын. Iэщышхуэм я 
фэр раствор зэрыт чеишхуэм иралъхьэ, сыхьэт 
зыбжанэкIэ ирагъэлъри къабзабзэ хъуауэ кърахыж. 
МелыIыч, 451-452. [Хьэблэ фызхэм Дисэ хужаIэ:] – 
Мащэм къипхыжащ, мафIэм къебгъэлащ 
цIыхубзыр. ГущIэгъу, 424. 2. (8). ЩымыIэр 
къэгъуэтыжын. Нэмыцэр ялъэщIыхьэри яубыдащ, 
Iэщым пэрытар яукIащ, ямыукIыу къелари дэнэ 
къипхыжын. Нал кута, 237. Иджы дэнэ ар [лIыр] 
къыздипхыжынур, еуэри мэзым щIыхьэжащи, 
тхьэм ещIэ къыщигъэзэжынур. Лъапсэ, 27. 
[Астемыр Данизэт жреIэ:] – Дэнэ къипхыжын 
иджы Бот? Хъуэпсэгъуэ нур, 314. 

КЪИХЫН (кърех) лъэI. (161). 1. (77). Зыгуэрым 
илъыр, итыр къэщтэн, къигъэкIын. Дыгъу жьгъей 
цIыкIухэщ, Жыпым иуэм щай кърах, Гъурхэщ, 
фIейхэщ, нэкIэ жанхэщ, Сыт ептами гуфIэу пIах. 
Дыгъу жыхуаIэр сыт? «Бгы лъапэхэм деж», 124. 
Уи джатэр къипхрэ нэгъуэщIым Укъыщхьэщыжу 
щытам, Уи акъылэгъур дзэ хъури Уи бийр зэ 
уэгъуэм кIуэдат. Щхьэ закъуэу… «Батырыбжьэ», 
145. Псыкъуийм пэгункIэ псы къисхащи, Зым 
изу къихъуэм, зым хуэныкъуэщ. Псыкъуиймрэ 
насыпымрэ. «Дамыгъэ», 118. 2. (1). зэхь. Тхам 
еджэфын. Бысым и тхыгъэм сыхэплъати, 
Хьэрыпыбзэт зэрытхар. ЗыIэпытхыу куэд 
деплъами, КъытхэкIакъым къизыха. Цада къуажэ. 
«Вагъуэ махуэ», 335. 3. (3). зэхь. КъыгурыIуэн, гу 
лъытэн. Умыгузавэ, си анэ, Письмо къэптхами 
седжащ, Уигу къэмыкIахэм нэгъунэ Уи псалъэ 
мащIэм къисхащ. Умыгузавэ, си анэ. «Бгы 
лъапэхэм деж», 48. [Алыджыкъуэ:] «Зэрысмаджэуи» 
зэрыжысIам куэд кърех [капитаным]. МелыIыч, 

460. 4. (9). зэхь. ЗыщIыпIэ щыIэ гуэр къэхьын, 
къэшэн. Матренэ я унэ кърихыури кхъуэл пшэр 
IыхьэфI къихьырт, махуэ къэс дагъэ гъэткIуар 
Таша и кIэртIофым хилъхьэурэ иригъэшхырт. 
Мазэ ныкъуэ щхъуантIэ, 603. БлэгущIэм щIэлъу 
ар [летчик] къелъэфыр [Алъхъом], КIуэдыпIэм 
щIалэр кърихащ. ЗэкъуэшитI. «ЩIалэгъуэ 
щIыналъэ», 19. Хьэжы щыгъыну Мэккэ къитхар 
хэутэн ищIащ а [Астемыр] гъуамэм, ебзым 
хикухьащи, аращ Iуэхур, - жиIащ Инус, щытыныр 
къехьэлъэкI хуэдэу зищIщ, нэхъ тIысыпIэфIым 
деж щысыр щигъэлъэтри, башыр зыщIигъакъуэурэ 
зригъэщэтэхащ. Хъуэпсэгъуэ нур, 78. 5. (71). зэхь. 
Зыгуэр къэгъуэтын. Бжей жыг иным лъапцIэ зищIри 
Тхьэмпэр уэсым фIыхэхуащ, Зы жэщ закъуэм а уэс 
къомыр Уафэм дэнэ къриха? ДжанэпцIанэу йокIыр 
бжьыхьэр. «Батырыбжьэ», 68. Езы капитаныр 
легионер отрядым ятеуэу я командирыр IуипIауэ 
жеIэри, ар зылъэгъуа дэнэ къипхын? Нал къута, 262. 
[Тетыр Астемыр къоупщI:] Дэнэ къипха апхуэдиз 
лIыгъэ? Хъуэпсэгъуэ нур, 119. 

КЪИХУЭН (къохуэ) лъэмыI. (10). 1. (1). 
Зыгуэрым и кIуэцIым щехуэхын. Топышэр 
уэнжакъымкIэ къихуэм, думпу фиукIынщ, - жиIэри 
цIыкIухэм къащIэкIиящ [Дисэ]. Хъуэпсэгъуэ нур, 
284. 2. (3). зэхь. ЗыщIыпIэ къыщыхутэн. А Блэр си 
пащхьэм мис къихуащи, МыувыIэу дыгъэр къепсын 
папщIэ, ДищI илъ сщIэжыныр къабыл сщIауэ 
Изох бий фIыцIэм удын гуащIэ! Дыгъэр къепсын 
папщIэ. «Шум и гъуэгу», 56. Джэлил къэргъей зэрыс 
абгъуэм къридзыну щыхуежьэм, модрейри къеIэри 
адакъэм и сыдж плъыжьышхуэр зыIэщIигъыхьэри 
абгъуэм къыщилъэтым, адакъэм и щхьэр унэзауэ, 
и нэм зыри имылъагъужу, зы къудамэм къытехумэ, 
адрей къудамэм къытехуэурэ къехуэхри джэдкъаз 
къомым я пащхьэм къихуащ. Бабыщыкъуэ 
адакъэпщ, 494. 3. (1). Зыгуэрым изэгъэн. Машинэм 
къихуэну щытатэмэ, Верэ Павловнэ къыздишэну 
хьэзырт Лурэ Тинэрэ, Думэсарэ я гъусэу. Мазэ 
ныкъуэ щхъуантIэ, 672. 4. (1). ЩыIэн. Бгымрэ 
хымрэ я кум докIыр Бгъузэ дыдэу зы щIы мащIэ, 
Бгы адрыщIым удз къыщокIыр, МыдкIэ къихуэр ар 
мэз защIэу, Россиешхуэм и щIыналъэу ЕщIэр ахэр – 
ар лIыжь псалъэу. «Тисей», 510. 

КЪИХУЖЫН (кърехуж) лъэI. (1). Фызыр 
къигъэкIыжын. [Лу Къазджэрий жреIэ:] – Дауэ 
мынэщхъеинрэ – и [Цищ] шыпхъу нэхъыжьыр Инал 
и фызти кърихужащ. Мазэ ныкъуэ щхъуантIэ, 602. 

КЪИХУН I (къреху) лъэI. (9). 1. (2). Зыгуэрым 
къигъэкIын. Сентрал IуэмкIэ кIуэри набжэ 
тIэкIури къыIуитхъри жэмыр, кIуэцIыпкIэурэ, 
кърихуащ. Нал къута, 290. Башир нэсри жэмыжь 
закъуэр Iуэм кърихуащ. Хъуэпсэгъуэ нур, 290. 2. (5). 
Пхуурэ зыщIыпIэ къэбгъэсын. Жылэм зэбграхым 
зыхэзгъэнынкъым, жиIэри Мусэ выгуитI къихури 
къэсащ, лIыщIэ сытхэри и гъусэу. Хъуэпсэгъуэ нур, 
50. Къазджэрий къыгурыIуащ хьэщIэ къэкIуам и 
гум кърихур, ар Бэтэгъэ ищхьэ нэс къизыхуу Бурун 
къэзыхуар. Мазэ ныкъуэ щхъуантIэ, 621. Гуп-гупурэ 
нэмыцэм я щIыбагъым ихьэурэ Iэщ къинар жэщкIэ 
кърахур. Нал къута, 236. 

◊ Емынэм къихун (2). Еплъ емынэ. Екхъур 

къихун (1). Еплъ екхъу.
КЪИХУН II (къоху) лъэмыI. 21). 1. (12). 

ЗыщIыпIэ гуэрым исыр, илъыр, итыр къиджэлын, 
къищэтын. Сэ уанэгу сыкъихуу Губгъуэм 
сыкъинами, Си уэрэдыр жепIэурэ Дахэм игу 
сигъэлъ. Телъхьэ уанэр си шым. «Мывэ хуабэ», 
232. [Думэсарэ Астемыр жреIэ:] Нартыху 
хьэдзэ дапщэ къэпым къихуми си Iуэхущ фэ 
къэвмыщыпым. Мазэ ныкъуэ щхъуантIэ, 641. 
Башир пхъэ гъуэлъыпIэжьым къыщеIэм, гъуэлъыпIэ 
лъакъуэр щIэщIыкIри, жьыщIыгъэ тIэкур зэрылъа 
матэ хъарыр гъуэлъыпIэм итати, къихуащ. 
Хъуэпсэгъуэ нур, 289. 2. (1). Къилъэлъу цIынагъэ, 
плъыжьыгъэ напэм, щIыфэм къытрищIэн. 
Хъыджэбз цIыкIур сымаджэ хьэлъэт, укъимыщIэу, 
хьэдэ цIыкIум хуэдэу хэлът, и Iупэхэр хьэлэчу 
къихуауэ. Нал къута, 277. 

◊ КъыздикIари къыздихуари (къыздикIыжари 
къыздихужари) имыщIэу (5). Еплъ къикIыжын. 
Абдежым къыздикIари къыздихуари умыщIэу 
Мутаев Чокэ къэсащ. Щынэхужьыкъуэ, 43. 
Куэдрэ зримылъэфыхьу къытридзэри къэкIуэжащ 
[Албиян], къыздикIари къыздихуари ямыщIэу. 
Щынэхужьыкъуэ, 28. «Къэрал джатэ» 
зыфIэзыщыжауэ щыта Залымджэрий гуэгуш 
хуэзэм къиукIыу зэрыщытам текIатэкъым, а 
хъыбарым шэч къытезыхьи щыIэт, арщхьэкIэ 
къыздикIыжари къыздихужари ямыщIэу, борэным 
къыздихьа къуаргъыжьым ещхьу, Нурхьэлий 
жылэм къыдыхьэжащ… Хъуэпсэгъуэ нур, 147. [И] 
нэр къихун (12). Еплъ нэ.  Къепсри и пэм къихуащ 
(1). Еплъ къепсын.

КЪИХУТЭН (къохутэ) лъэмыI. 7). 1. (6). 
ЗыщIыпIэ къыщыщIидзын. Гъуэгур километрий 
мэхъу, ар пкIумэ, къуршым ущхьэдэхащ, Грузием 
я щIыналъэм укъихутащ. Нал къута, 298. ПцIы 
хэлътэкъым, Лу и пащхьэм къихутауэ бэуапIэ 
къезымытыр Жыраслъэнт. Мазэ ныкъуэ 
щхъуантIэ, 594. Астемыр зыри жимыIэу шым 
шэсыну щыбгъэдыхьэм, емылыджым лIитIри 
лъэдакъэкIэ игъавэу ирилъэфэжьауэ илъэфу 
хуежьащ, арщхьэкIэ аргуэру зэ дэлъеигъуэм лIыр 
уанэгум къихутащ. Хъуэпсэгъуэ нур, 164. 2. 
(1). Къыщалъхун. Сабий унагъуэм къихутащи, 
Жыгышхуэ хъуну щогуфIыкI, КъыпыкIэм цIыхур 
игъэгуфIэу, Жыг тхьэмпэм жьыбгъэр хремыкI. 
Хъуэхъу. «Вагъуэ махуэ», 25.

КЪИХЬЭЖЫН (къохьэж) лъэмыI. (13). 
КъэкIуэжын, къигъэзэжын. Нарт лIыхъужьыгъэм 
амалкIэ Ябгэр текIуэну мэгугъэ, Нартыжьу зекIуэ 
ежьахэр Жьэгу къихьэжыным нэмысу Хъыджэбзхэм 
яIэ дахагъэр ЩIалэгъуэ къабзэр дэщIыгъуу 
КъыIэщIихыну мэпIащIэ. «ЩIалэгъуэ щIыналъэ», 
412. ДыщэкI IэщIагъэм и зэманыр ИкIащи, ноби 
къимыхьэж. IэщIагъэ. «Батырыбжьэ», 18. Хьэбас 
нэхъыфI зэрыхъужу и адэ къуэш зыпIыжар шы 
IэжьэкIэ къакIуэри ишэжащ: «Уи ажал къэсауэ 
къыщIэкIынкъыми, сэ уи къару къихьэжыху, 
узмыгъашхэмэ, плъагъункъэ», - жиIэри. Зи 
лъэрыгъыпс тIыгъа, 532.

КЪИХЬЭН I (кърехьэ) лъэI. (2). ЗыщIыпIэ 
къихауэ зыгуэр къэхьын. Зеиншэ защIэу 
къызэхэна унагъуэм гузэвэгъуэ япэ къизыхьар 
щIалэ нэхъыжьым кIэлъыкIуэ Псэунщ. Къалэн, 428. 

◊ Лъапэ махуэ кърихьэн (2). Еплъ лъапэ I.  
КЪИХЬЭН II (къохьэ) лъэмыI. (70). 1. (18). 

Зыгуэрым и кум, и кIуэцIым къибэкъуэн. [Къуэш 
еплIанэм жиIа псалъэ:] Къумыр благъуэм хуэдэщ. 
Дыкъихьащ [зэшиблыр] и куэщI. «Индийскэ 
поэмэ», 361. Афицар гуэр вагоным къихьауэ: - 
Хэт мыр?- жиIэри Астемыр къыбгъэдыхьащ. 
Хъуэпсэгъуэ нур, 171. Си Iэдакъэм щIокI жыг 
хадэ, къихьэ хадэм – зэгъэлъагъу. Си Iэдакъэм 
щIокI жыг хадэ. «Вагъуэ махуэ», 339. 2. (26). 
КъыщIидзэн. Зэрыщыт дыдэу жиIэмэ, цIыкIухэм 
яшхыр зымыгъуэт унагъуэ къулейсызи щыIэт, 
итIани еджакIуэхэм зызымыгъэнщI яхэт дэнэ 
къэна, атIэ гъатхэр къихьэмэ, пщыхьэщхьэкIэ зи 
нэр хъэрахъэ щыIэт, дагъэ зыщIэлъ зэрамышхым 
къыхэкIкIэ. Мазэ ныкъуэ щхъуантIэ, 533. 
Март мазэр къихьэри, цIыхум гукIи псэкIи 
къагурыIуащ Деникиным и дзэр къызэрыкъутэр. 
Хъуэпсэгъуэ нур, 304. Хьэуам мэ IэфIыр хилъхьэу 
хуежьэм Къихьащ къэкIыгъэм и чэзур. Шеимэ. 
«Батырыбжьэ», 85. 3. (22). КъэкIуэн. Къафщтэ 
[цIыхухэ] фи Iэщэр! Бий бзаджэр ди щIым 
къихьащи, Бийм и лъым адэ бжэщхьэIур евгъалэ, 
Дэндежи зауае гуащIэр щыфIэт. Ноябрым и 
4-м 1942 гъэм. «Шум и гъуэгу», 18. А гуфIэгъуэм 
нэгъуэщI гуфIэгъуи къыхохъуэ – куэд лъандэрэ 
унагъуэм къимыхьа Елдар, псоми фIыуэ ялъагъур, 
къокIуэ. Мазэ ныкъуэ щхъуантIэ, 514. ГуфIэгъуэ 
зи унэ къихьар, гъэш зыгъуэтыжыр Думэсарэ и 
бынунэ закъуэр аратэкъым, Щхьэлмывэкъуэ и 
нэгу щIэкIар иIуэтэжат. Хъуэпсэгъуэ нур, 317. 
4. (3). Къыщыхутэн. МазэщIэ дахэр къихьэхукIэ 
Дахагъэ хьэхур щIэращIэу, КъэщIэрэщIэжу 
щIалэгъуэр, Игъуэ имыкIыу хъыджэбзу, Шу 
къыхуэзамэ къеубзэу, Лъэс къыхуэзамэ и хьэщIэу, 
Гъунэгъу зыхуищIу и бийхэр Игъэбзэхыныр 
тхьэрыIуэт. «ЩIалэгъуэ щIыналъэ», 412. 
Гъатхэпэм мазэр къихьагъащIэу Псыхуабэ 
щызэхэта съездым къэкIуа делегатхэмрэ пщыжь-
уэркъыжьхэмрэ зэгурымыIуэ хъури, къэрэхьэлъкъ 
делегатхэр ТэрчкъалэкIэ емыкIуэкIыу хъуакъым. 
Хъуэпсэгъуэ нур, 242.

◊ [И] гум къихьэн (14). Еплъ гу I.  
КЪИХЬЭНИХЬЭ (1). къызэр. ЗыщIыпIэ 

къикIыу къакIуэ, къыщIыхьэ. Унэм къихьэ-
нихьэми, уареда, Си щIалэм Iулыдж къыхуащIри, 
Уареда. Гущэкъу уэрэд. «Щхьэлыкъуэ», 388. 

КЪИХЬЫЖЫН: ◊ дунейр нэм къимыхьыжын 
(1). Еплъ дуней. 

КЪИХЬЫН (къехь) лъэI. (8). Жьыбгъэм, хьэуам 
зыгуэр хэту зыщIыпIэ къэсын. Абдеж хьэIуцыдз 
макъи фочауэ макъи ипщэкIэ къыщыIуу жьыбгъэм 
къихьати, ар кърум я тхьэкIумэм къызэрицырхъэу 
я пашэр дэлъейщ-дэпкIейри: - Къру-къру! ПсынщIэу 
фынэлъатэ! – жиIэри джащ и макъым къызэрихькIэ. 
Кхъухь пхэнж, 496. [Хьэжумар Алъхъо жреIэ]: 
Жьышхуэм уэс къихьынкIи хъунщ. Алъхъо, 70.

◊ Акъылым къихьын (13). Еплъ акъыл. 

Къарум къихьын (9). Еплъ къару. Ныбэм къихь 
къэмыгъэнэн (1). Еплъ ныбэ.  

КЪИХЪУЭН (къохъуэ) лъэмыI. (12). 1. (1). 
Зыгуэрым и кIуэцIым къилъэдэн. Псыкъуийм 
пэгункIэ псы къисхащи, Зым изу къихъуэм, 
зым хуэныкъуэщ. Псыкъуиймрэ насыпымрэ. 
«Дамыгъэ», 118. 2. (7). Къралъхуэн, къихъухьын 
(унагъуэм, лъэпкъым). Си ужь къихъуэнум 
зэвгъащIэ: ГуфIэм си усэр къилъхуащ, Сэ си уэрэдхэр 
мы гъащIэм И макъ хъуэпсэгъуэу схъумащ. Си ужь 
къихъуэнум. «Бгы лъапэхэм деж», 46. [Кодоевым 
хьэщIэм жреIэ:] Абы [Европэм нэхъ лъагэ дыдэу 
IуащхьитIыр Грузием ей зэрыхъуар] мыхьэнэшхуэ 
иIэ жыпIэмэ, иIэщ: IуащхьитIым зыр Сталиныр 
арамэ, адрейр Бериещ, а тIур зы щIыналъэм 
къихъуэн хуеяти, Iуащхьэмахуэр зыхуэфащэ 
лъэпкъым я щIыналъэм кIуэри иувэжащ… 
Лъапсэ, 89. [Батыр Ахьмэд жреIэ:] Ди лъэпкъ 
къихъуакъым уэ пхуэдэ, Сыуиадэнуи сыхуейкъым! 
«Адэ», 141. 3. (4). зэхь. Къыщежьэн, къикIын. 
Хэкум фIы къихъуэми, Iей къихъуэми Астемыр 
и унэм щыплъагъурт. Мазэ ныкъуэ щхъуантIэ, 
501. [Якъуб Локотош жреIэ:] – ИдгъэсыкIынщ 

КЪИЦЫРХЪЭН: ◊ тхьэкIумэм къицырхъэн 
(6). Еплъ тхьэкIумэ. 

КЪИЦIЭЛЭН (къецIалэ) лъэI. (1). ФIей гуэр 
къыкIэрыпщIэн. – Мо къуэгъэнапIэм къызэрыкъуэкIрэ 
си нэр тезгъэкIакъым. – жиIэри щакIуэр [и гъусэхэм 
зыхуигъазэу] къэтэджыжауэ ятIэ къыкIэрыпщIар 
зыкIэрегъэлъэлъ, лъы къэзыцIэлари удз иIуэнтIауэ 
абыкIэ трелъэщIыкIыж. Лъапсэ, 72. 

КЪИЦIЭФТЫН (къоцIэфт) лъэмыI. (2). 
ЦIанлъэу зыщIыпIэ зыгуэр къихун. [Дисэ 
Дахэуэс жреIэ:] ЯтIэр умыгъэгъуу псы тIэкIу 
схутекIэ. Абы нэхъей пэгуныкъур дахэ-дахэу 
пIыгъмэ, зыгуэрти, умыщIэххэу къоцIэфтри 
убэлэрыгъ хъунукъым. ГущIэгъу, 420. [Дисэ 
Дахэуэс жреIэ:] КъимыцIэфтатэмэ [пэгуныкъур], 
Iэ лъэныкъуэмкIэ пэгунитIыр сIыгъынурэ Iэ 
лъэныкъуэмкIэ хъарзынэу ятIэр зехьэнут. 
ГущIэгъу, 420. 

КЪИЦIУУКIЫН: ◊ нэр къицIуукIын (1). Еплъ нэ.  
КЪИЧЫЖЫН (къречыж) лъэI. (1). 

КъифыщIыкIыжын. Уэу мыгъуэ! – жиIэу щIалэм 
зифыщIыжырт, и щхьэцри къричыжырт, и куэ 

 
КЪИЧЫН (къреч) лъэI. 7). 1. (6). ЕIауэ 

къыхэчын, къыхэгъэкIын, къигъэпкIын. 
МэкъуауапIэм удзу итым Щыщ зы налъи 
сэ къизмыч. Махуэр блокIыр напIэзыпIэу. 
«Вагъуэ махуэ», 315. Къиин гумызагъэм 
имыдэу Къричри [унэр] щхьэкIэ хисат. 
Къииным и унэ. «Дамыгъэ», 109. Хьэр пщIэууэ 
хьэгъуэм имылъэдэжатэмэ, и нэр къричынкIи 
хъунт, апхуэдизкIэ Джэлил къызэрыкIати. 
Бабыщыкъуэ адакъэпщ, 476. 2. (1). зэхь. Лэжьэн 
щегъэгъэтын, гъэувыIэн. [Мэзан адакъэ хужьым 
жреIэ:] А радиор ди унэгуащэм къричыххэркъым. 
Бабыщыкъуэ адакъэпщ, 482. 

КЪИШЭН (кърешэ) лъэI. (3). Зыгуэрым и 
кум, и кIуэцIым къишэн. Абы [лIыжь гуэрым] и 
псалъэр иуха-имыуха жыпIэну, къекIуу зэгъэпэща 
нэгъуэщI лIыжь гуэрым, адыгэш къабзэ, яе хъужарэ 
лъакъуэхуу, и щхьэр гъуру, IумпIэкIэ иIыгъыу 
утыкум къришащ. Хъуэпсэгъуэ нур, 127. [Дисэ 
Алъхъо жреIэ:]: Алыхьым жимыIэкIэ, на, ар 
[Гитлер] псэууэ ди щIыгу къипшэну. Алъхъо, 57. 

КЪИШЭЧЫН (къешэч) лъэI. (5). Хьэлъагъыу 
иIэр къэхутэн. Iэщ щаукI цехым къыщыщIэдзауэ, 
зышэч, холодильникым езыгъашэ, зыгъэтIылъ – 
Iэджэ мэхъури, псоми яхуэфащэ ялъыгъэс: жэмым 
къишэчыр джэдым къишэчым хуэдиз фIэкIа 
мыхъууи ящIыфынущ, танэм къишэчыр гуум 
къишэчым нэхърэ нэхъыбэ ящIынуми яхузэфIокI, 
сыт щхьэкIэ жыпIэмэ, сыт хуэдэ Iэщи къащтэ, 
къишэчыр аракъым зытращIыхьыр, яIэщIэбгуа 
ахъшэр зыхуэдизыр аращ. Лъапсэ, 97. 

КЪИШХЫДЫКIЫН: ◊ [и] гум къишхыдыкIын 
(11). Еплъ гу I.  

КЪИШХЫКIЫН: ◊ кIуэцIыр къишхыкIын (1). 
Еплъ кIуэцI I. 

КЪИШЫЖЫН (кърешыж) лъэI. (1). Зыгуэр 
хуит къэщIыжын. Къэрэхьэлъкъыр, пщылIыпIэм 
къыщIрашыжар я щхьэр ягъэпсэужыну аращ. 
Нэгъуху, 21. 

КЪИШЫН I (къреш) лъэI. (20). 1. (2). 
ЗыгуэркIэ псы къигъэхъуэн, къихын. Дэ тIур 
[шымрэ Фэуазымрэ] дызэрыгъуэтыжа нэужь, 
[шым] и гугъа хъунт дяпэкIи дызэгъусэну, ди унэ 
сшэжрэ зы зэман мэкъу хьэжыгъэрэ хуэнщIейрэ 
зэхэтпщэу Iус хуэтщIу, щIыIэ хъумэ, шэщым 
уэншэку хущIэтлъхьэу, псынэм къитшрэ 
псы едгъафэу зэрыщытам хуэдэу а махуэр 
къыхуихуэну. Анка, 384. [Алим:] Псыр къыздитш 
ди хабзэр Кушмэзыкъуей къуажэм дэту къежэх 
псыIэрышэрат. Зи лъэрыгъыпс тIыгъа, 519. 
2. (15). ЗыщIыпIэ зыгуэр къэшэн. [Аслъэныр 
къуажэдэсхэм яжреIэ:] Пхъэ гъэсыныр мэзым 
къитшырт, Ди псы уэрыр пхъэ тхуэхъуащ, 
Ди жэмыжьхэр IэкIэ къэтшырт, ТоккIэ жэмыр 
къэтши хъуащ. Къуажэ лавкэм. «Партыр ди 
пашэу», 33. Кхъужьей къудамэ, тхьэмпэ пыту, 
Ди хэкум къиши къысхуэгъэс. Кхъужьей къудамэ. 
«Вагъуэ махуэ», 312. Молэр Тыркум кърашахэм 
ящыщ зыт, адыгэбзэр тэмэм дыдэу имыщIэу. 
Лъапсэ, 60. 

◊ Уэрэд къишын (1). Еплъ уэрэд.  
☐ Блэр дахэкIэ гъуэмбым къраш (2). Еплъ блэ. 
КЪИШЫН II (къреш) лъэI. (32). Шыр цIыкIу 

дунейм къытегъэхьэн, джэдыкIэм къигъэкIын. 
ЯмыщIэххэу, инкубатор адакъэм бабыщ шыр 
къришащ, жаIэу щызэхахым, къалэм къикIри 
сурэттех къэсащ, щIэныгъэлIхэр я гъусэу, бабыщ 
шырым зезыта адакъэ хужьым сурэт трах, 
адэкIэ-мыдэкIэ къыпажыхь, адакъэр къаубыду и 
щIыбым бабыщ шыр трагъэтIысхьэну хуожьэ. 
Бабыщыкъуэ адакъэпщ, 489. – Бжей жыгышхуэм 
фIэлъэ, къуалэбзум налъэ-налъэу зэбграхынщи, я 
абгъуэм иралъхьэнщ, бзу цIыкIу кърашыр хуабэ-
хуабэу исын хуэдэу, - жиIэри Гуащэ и щхьэц 

ухуэнаитIыр дыгъурыгъу щIалэм иритащ. Лъапсэ, 
38. Си джэдыкIэр бгъэм кIэщIэздзэу Бгъэ къришмэ, 
куэд слъэкIынщ, ЖиIэу къанжэр щыгугъами, Бгъэ 
бзу лъэпкъым къахэкIынт? Къанжэ. «Дамыгъэ», 90. 

КЪИЩЭЩЫН (къощэщ) лъэмыI. (5). Щащэ гуэр 
зэрылъым къихун, къилъэлъын. [Удзым] И жылэр 
хъунут хъарзынэу, Къищэщмэ, куууэ хэкIэнт. 
Гъуэгу гъунэ удзыр мэгъагъэ. «Батырыбжьэ», 43. 
Мэмэту плъагъур кърахужьащ, и хьэмкIэшыгур 
дрихуеихукIэ мэз джэдхэр къищэщу. Лъапсэ, 
46. [Думэсарэ Астемыр жреIэ:] Молэр аращ, 
советскэм и къэпым къищэща жыпIэмэ, алыхь, 
къищэщам. Мазэ ныкъуэ щхъуантIэ, 641. 

КЪИЩЫН (къощ) лъэмыI. (9). 1. (7). 
КъилъагъукIын. Локотош и нитIыр къалмыкъ 
цIыхубзым и сумкIэм къищ птулъкIэм тенат. 
Нал къута, 243. Елдаррэ абырэ [Степан Ильич] 
IэплIэ щызэрашэкIым, мо щIалэ Iэпкълъэпкъ 
иным и IэплIэм хьэщIэр къимыщу зэщIиубыдат. 
Хъуэпсэгъуэ нур, 201. Уафэм яжьафэ къытеуауэ, 
щиху лъагэхэм щIакIуэ фIыцIэм ещхьу ныбжь ядзу, 
дыгъэр дохъутейм къищ фочыпэу пшэм къыхэщт. 
КIапсэ кIапэ, 5. 2. (2). Псы гущIыIу с.ху. зыгуэрым 
и теплъэр, сурэтыр къытридзэн, теплъэгъуэн. 
Къуажэм псыдзэ къыщIэуа хуэдэу, дэнэкIи гъазэ, 
псы инар уэрамым дэзт, бжыхьри, жыгри, унэхэри, 
уафэ щхъуантIэ пшэ хужь Iэрамэхэр щызэрызехьэу 
къищу. КIапсэ кIапэ, 5. Адрей ткIуэпс къомыр зы 
къэмынэу Ар цIыхубз нэпсу уэ укъощ. Шэджэм 
псыкъелъэ. «Щхьэлыкъуэ», 378. 

КЪИЩЫНЭМЫЩI 2. послелог. Еплъ 
къинэмыщI. [Къандыщэ Дисэ жреIэ]: Тхьэ, 
нэмыцэ ямылъагъужынхэр щыдахужам, джэдитI 
къысхуэнати, тхьа, джэд фермэм естам, абы 
къищынэмыщIыжу, тхьа, нартыху къэп закъуэ 
сиIэти жылапхъэу естам, итIани, уэри уолъагъу, 
тхьа, си жьыщхьэ хъыджэбзхэм сахэту солажьэ. 
Альхъо, 52. Апхуэдиз ахъшэ зэуIуу Нурхьэлий 
игъащIэм илъэгъуатэкъым, Нью-Йорк щыкIуам 
ахъшэ щахъуэж банкым къищынэмыщIа. 
Хъуэпсэгъуэ нур, 229. 

КЪИЩЫНЭМЫЩIАУЭ (3). послелог. 
Еплъ къинэмыщIауэ. Езы ХьэцIыкIуи фIыуэ 
къацIыхурт: уищэнщи укъищэхужынщ 
умыщIэххэу, абы къищынэмыщIауэ Мусэ и 
IупэфIэгъущ. Хъуэпсэгъуэ нур, 214. [Астемыр 
Степан Ильич жреIэ:] – Бэлшэвычым я щыгъыныр 
сыт хуэдэ, жи [Бэлацэ], абы къищынэмыщIауэ 
щIоупщIэ: ди шыр ттрахынкIэ хъуну пIэрэ, жиIэу. 
Хъуэпсэгъуэ нур, 265. 

КЪИЩЫПЫКIЫН (кърещыпыкI) лъэI. 
(2). зэхь. Зыгуэрым зырызурэ зыгуэр къихын. 
Жансэхъу псэлъэну зигъэхьэзырат, мыр сыту 
урысыбзэ Iэзэ жригъэIэн и хьисэпу словарым 
кърищыпыкIри хамэбзэу псалъэ зыкъом 
зригъэщIат, арщхьэкIэ, гужьейри и нэхъыбитIыр 
щыгъупщэжати, и мурадар къехъулIакъым: - 
ФIыуэ тлъагъуу ныбжьэгъушхуэ ТIутIэ! Мазэ 
ныкъуэ щхъуантIэ, 560. 

◊ КъищыпыкIыу еджэн (1). ПсынщIэу, 
фIыуэ еджэн. [Астемыр Бэлацэ жреIэ:] 

ИгъащIэм школ бжэщхьэIу ебэкъуакъым, итIани 
кърищыпыкIыу йоджэ, [Елдар] и хъэтIри Iейкъым. 
Хъуэпсэгъуэ нур, 310. 

КЪИЩIЫКIЫН (къищIыкIащ) лъэмыI. (2). 
Зыгуэрым и джабэр, и кIуэцIыр зэхуэдэ, джафэ 
щIауэ щытын. [Алыджыкъуэ:] МывэкIэ къищIыкIа 
пщIантIэ тIэкIум сызэрыдыхьэжу щхьэгъубжэ 
закъуэмкIэ сыплъати, псори зэрыщытам хуэдэщ. 
МелыIыч, 444. МывэкIэ къищIыкIа пщIантIэ 
кIуэцIым зы мывэ сатыр занщIабзэу пхрокI. Мазэ 
ныкъуэ щхъуантIэ, 555. 

КЪИЩIЫН (къещI) лъэI. (9). КъэхъукъащIэ, 
Iуэхугъэ гуэрым и Iэужь гуэр наIуэ къэхъун. 
ПшэкIэху къищIати нэхущым, Уафэр мыл 
гъуджэу ягъэж. Нэхущ. «Дамыгъэ», 225. Шэм 
пэгуныр зыкъомрэ игъэвууащ, итIанэ мащIэ-
мащIэурэ Iэуэлъауэр кIуэдыжащ, пэгуным ит шэм 
къищIа тхъурымбэм шэр хишати. Хъуэпсэгъуэ 
нур, 279. Жьы къепщэ псоми ирагъэщI, Абы 
лъэбышэ ар къищIащ. Бгы нэпкъым тет жыгей. 
«Шум и гъуэгу», 112.

☐ Iэщ уэд бгъашхэмэ, уи Iупэр дагъэ къещIри, 
цIыху уэд бгъашхэмэ, уи Iупэм къоуэ (1). Еплъ 
Iэщ.  

КЪИIЭПХЪУКIЫН (къоIэпхъукI) лъэмыI.
(6). НэгъуэщI щIыпIэ къикIыу къэIэпхъуэн, 
щыпсэуну къэкIуэн. Ростов къиIэпхъукIауэ фыз 
гуэр пщэфIапIэм щIэсати, абыи и хьэпшыпым и 
нэхъыбэр къигъанэри тхьэм ещIэ здэкIуар. Нал 
къута, 236. [Мариам:] Ди насыпти, кхъухьым 
дыздисым ди къуажэдэсхэу щымытми, ди 
щIыналъэмкIэ къиIэпхъукIауэ унагъуэ зыщыплI 
хуэдиз ди гъусэу къыщIэкIащи, дызэрыцIыхуу 
щымытами, дызэблагъэ дыдэ хуэдэу, гурэ 
псэкIэ дызэрылъагъу къытфIэщIыжу, ди 
тхьэусыхафэ зэхудоIуатэ, дызэдогъ, дызэдогуфIэж, 
дызэрыIыгъынуи дызэгуроIуэ. Лэчымэ, 391-392. 
Кавказым къикIыурэ Тыркум къакIуэурэ, Тыркуми 
къиIэпхъукIыурэ Иорданым къэкIуа адыгэр аргуэру 
хэкужьым къихьат. Кхъэлэгъунэ, 373. 

КЪИIУКIЫН (къоIукI) лъэмыI. (11). ЗыщIыпIэ 
къикIыу макъ гуэр къэIун. Зиплъыхьмэ 
[Дэфэрэдж], пщIантIэшхуэщ, мывэ сэрей лъагэкIэ 
къэщIыхьауэ, зы лъэныкъуэмкIэ гуэщ кIыхь дыди 
щытщ, унэм къызэрыгуэкI щIагъуэ щымыIэу, 
гуэщымкIэ къиIукIыу гъы макъи зэхыбох, жэщыр 
здынэсари пщIэнукъым. Лъапсэ, 31. ДжэдэщымкIэ 
къиIукIыу джэд кIыгъ макъи къэIурт. Мазэ ныкъуэ 
щхъуантIэ, 567. Зэзэмызэ Iэуэлъауэ къуажэмкIэ 
къиIукIмэ, ари мэкIуэдыж. Нал къута, 243. 

КЪОМ (452). нареч. Куэд. Аузым дэс къомри 
мэгузавэ, зэзакъуэ гъуэгур яухыу къуршым 
дыщхьэдэхащэрэт, птулъкIэм дисым хуэдэщ, 
птулъкIащхьэр Iуаудрэ – дикIынщ, Iуамыудрэ – 
дибэмпIыхьынщ, жаIэу. Нал къута, 292. ЛIыжьыр 
хьэщIэу щыIэхункIэ Мес, Анзоррэ Чэриуанрэ 
ПщыIэм тесу нэху щыхункIэ Хъарбыз къомри, я 
хъэуанри А щIалитIым яхъумэнущ, - ЛIыжьым и 
пIэ иувэнущ. «Тисей», 479. Астемыр ар [абы и гугъу 
зэращIыр] зэхихи хуэдэт, арщхьэкIэ зимыщIэжу 
щылът, и куэ ижьри и блыпкъри уIэгъэ хъуауэ, лъы 



– 519 –
къыщIэжа къомыр и щыгъыным зыщIафарэ хьэлэч 
хъуауэ. Хъуэпсэгъуэ нур, 170. 

КЪОХЪУСЫЖ (3). ЗыщIыпIэ щыIауэ 
къэзыгъэзэжам зэрыIущIэ сэлам. Гъуумар 
зигъэбжьыфIэу къыщIыхьащ: - Сэлам хьэлейкум, 
къохъусыж, Астемыр! Хъуэпсэгъуэ нур, 194. 
«Къохъусыж, си щIалэ», - зым жимыIэ, Гухъу 
цIыкIукIи сянэр мыужьгъэж. УцIыкIуу уи гум 
ибубыдэр. «Вагъуэ махуэ», 83. 

КЪРЕГЪЭТЫН (кърегъэт) лъэI. (3). Зыгуэрым 
зыгуэр Iэрыгъэхьэну лъэкIын. Зыбжанэ дэкIрэ 
депутату хахмэ [«лэжьакIуэшхуэр»], «маяк» 
хъумэ, хуэпщIар къыпхуищIэжынщ: щIапIэ 
ухуеймэ, щIапIэ къуригъэтынщ, уи сабий детсадым 
бгъэкIуэну ухуеймэ, пхущIигъэтIысхьэнщ, е 
сымаджэ уиIэу угузавэмэ, къыбдэIэпыкъунщ. 
Лъапсэ, 97-98. 

КЪРЕГЪЭХЬЭЛIЭЖЫН (кърегъэхьэлIэж) 
лъэI. (2). Къыхуэгъэзэжын. ПэшиплIрэ 
пщэфIапIэрэ хэту ящIа унэр зы пэшым къыщIэкIрэ 
адрейм щIыхьэурэ зэлъыIуех, егъэкъабзэ, 
мэжьыщIэ, мэпщафIэ, и лIым и щыгъын къабзэу, 
и шхын хьэзыру сыт щыгъуи къррегъэхьэлIэж 
[Шыкъымхэ япхъум]. Кхъэлэгъунэ, 375. Албиян 
къэкIуэжмэ, Иринэ лъэкI къигъанэртэкъым и 
лIым зауэри дзэри щыгъупщэу зигъэпсэхуащэрэт, 
жиIэу иужь итт, унэр зэлъыIухауэ, шхын сытхэри 

 
КЪРИГЪЭХЬЭЛIЭН (кърегъэхьэлIэ) лъэI. (1). 

Къыхуэгъэзэн. Мэзхъумэм хузэфIэкIырт, щакIуэ 
къэкIуэнум и хъыбар зэхихмэ, кхъуэпIащэр Iуэм 
иту кърыригъэхьэлIэу, уеблэмэ щыхьыр жыгым 
епхауэ иIыгът, щакIуэхэм зэрыгъэкIийуэ зыгуэрым 
сигнал къитыхукIэ. Лъапсэ, 70. 

КЪРИКIУЭН (кърокIуэ) лъэмыI. (11). 1. 
(4). Зыгуэр къызэрыкIуамкIэ къэкIуэн. Сэ си 
гъуэгур сыухами, Итщ си лъагъуэм кърикIуэн. 
Тенджызым дыщхьэщыту. «Батырыбжьэ», 51. А 
псыпэм и ужьым кърикIуар аращ мо [псы] ежэхыр. 
Мазэ ныкъуэ щхъуантIэ, 569. 2. (3). Кърихъуэн, 
къыхэкIын. [Якъуб] И адэ къуэшым фIы и гум 
илъу революционерхэм я цIэр и къуэм фIищати, 
кърикIуар Iейт. Нал къута, 263. Абы [шым 
зэрышэсам] кърикIуа нэщхъеягъуэ иным и гугъу 
щытщIыни дихуэнщ. Хъуэпсэгъуэ нур, 259.

☐ Гур зэрыгъум дыгъур кърокIуэ 11). Еплъ гу I. 
КЪРИПХЪЫХЫН (кърепхъых) лъэмыI. 

(1). Уафэм къелъэлъэхын. Нэпкъ лъагэм уэсыр 
кърепхъых, Щофийр ар бгыщхьэм, зэм къогъых, 
Зэм зеущэхури мэкIуэдыж, Нарт шум зыпищIми 

 
КЪРИУБЫДЭУ (1). нареч. Зэман пыухыкIа 

гуэрым хуэзэу, иту. Ауэ нобэ илъэс щэщIу Зы 
лIы гъащIэу икъукIэ мащIэм Къыриубыдэу Iейр 
дэ тхэщIу, ФIыр къытхохъуэ, насып защIэу. 
Лъэпкъхэм я тыгъэ. «Партыр ди пашэу», 47.

КЪРИУТХЫКIЫН (къреутхыкI) лъэмыI. (1). 
Хуабжьу къижын, утхэу къикIын, къижын. [Алим:] 
ПсынщIэIуэу интернатым сынэсыжащэрэт, 
жысIэу си алащэм сыкъеуэу къыщызгъэзэжым, 
зэщIэгъуагэ къомым ящыщ гуэрхэр къэджащ, си 

бошкIэм псы къриутхыкIыу фызхэм щалъагъум: 
«А тIыкIуэ, а зи уз кIуэдын, псы тIэкIу мыгъуэ 
дегъафэт». Зи лъэрыгъыпс тIыгъа, 520. 

КЪРИХУН (къреху) лъэмыI. (14). 1. (13). 
ЗыщIыпIэ къикIын – бахъэ, Iугъуэ с.ху. Шыр 
щыщырт, ихъуилъырт, етхауэрт, и нитIыр 
къихуу зиплъыхьырт, и пэщхъыным бахъэр 
кърихурт, арщхьэкIэ нахъутэ пщIэхэлъым и 
кIапэр лIитIым яIыгъти, шым кIуапIи жапIи 
иратыртэкъым. Хъуэпсэгъуэ нур, 162. Зи уэнжакъ 
Iугъуэ кърихур зырызыххэт. КIапсэ кIапэ, 5. Шу 
къомыр зэрыIыгъыу губгъуэм иту здэкIуэм, мо къалэ 
гъунэм нэблэгъауэ сэшхуэм и пIалъэр къэсакъэ 
жаIэу зыщрачым, лэгъупыкъуищэ зэхэзэрыхьа 
хуэдэу огнемет къомым къариху мафIэр лыгъэ 
зэдза мэз я пащхьэм къихутыкIа хуэдэу дзэм 
къажьэхэуащ. Лыгъэ, 411. 2. (1). Къиудын. 
Топышэм щIыпцIэр кърихуау, Къутахуэр си бгъэм 
къытехуат. УIэгъэ. «Шум и гъуэгу», 42. 

◊ [И] пэм мафIэ бзийр кърихун (2). Еплъ пэ. 
КЪРИХЬЭЛIЭЖЫН (кърохьэлIэж) лъэмыI.

(4). Къигъэзэжауэ зыгуэрым хуэзэжын. Абдеж 
дыдэ фызыжьыр къримыхьэлIэжатэмэ, къэхъун 
щIагъуи щыIэу къыщIэкIынтэкъым, арщхьэкIэ 
ар [Бекъан ищIар] Iурарэ и гум техуэну Iэмал 
зимыIэт, арыншэми щхьэусыгъуэ игъуэт закъуэмэ, 
лIыжьым и унафэр кIэщIу ищIынут. Къалэн, 431. 
[Алыджыкъуэ:] ЗэфIэнауэ, зэрыгъэкIийуэ сэри 
сыкърохьэлIэж. МелыIыч, 472.

КЪРИХЬЭЛIЭН (кърохьэлIэ) лъэмыI. (28). 
Iуэхугъуэ гуэрым хэтын, и нэгу щIэкIын. 
ЗэIущIэм кърихьэлIам ящыщу Мэсхьудрэ 
Мусэрэт щхьэл Iуэхум щхьэкIэ зэныкъуэкъур, 
щхьэлыр зейм къыщытепхкIэ, щхьэлтету 
щхьэлыр зеяр къэвмыгъанэ, жиIэрт Мэсхьуд. 
Мазэ ныкъуэ щхъуантIэ, 653. ИмыщIэххэу зы 
кхъуэпIащэ А джэгушхуэм кърохьэлIэ. «Бажэ 
пшынэ», 10. Лъэпкъым я нэхъыжьыр кърихьэлати, 
гушыIэрэ и фIэщу жиIэрэ умыщIэну, Нартыху 
зыкъыхуигъазэри жиIащ: - Зы хэку уикIыу нэгъуэщI 
хэку ущыкIуэкIэ шулIыгъусэ гуэри уиIэн хуейщ. 
Лъапсэ, 75. 

КЪРУ 45). 1. (3). Кърухэм къажьэдэкI макъ. 
«Къру» жиIэу джэурэ и макъыр къурш сытхэм 
жьэхоуэри джэрпэджэжу къигъэзэжыр къру пашэм 
япэ зэхехыж. Мазэ ныкъуэ щхъуантIэ, 543. Абдеж 
хьэIуцыдз макъи фочауэ макъи ипщэкIэ къыщыIуу 
жьыбгъэм къихьати, ар кърум я тхьэкIумэм 
къызэрицырхъэу я пашэр дэлъейщ-дэпкIейри: - 
Къру-къру! Кхъухь пхэнж, 496. 2. (34). ПсыпцIэ 
къуалэбзу лъэпкъ, и пщэр, и лъакъуэхэр кIыхьу. Мо 
къру къоми сыту я насып, гупышхуэ зэрыгъэхъуауэ, 
зым зыр дэIэпыкъуу къыздикIа лъэныкъуэмкIэ 
ягъэзэж, ящIэу къыщIэкIынущ, тIэкIу дэкIмэ, 
мыбыкIэ уае къызэрыхъунур. Кхъухь пхэнж, 495. 
Езыри [Сентрал] щытт лъакъуэ закъуэкIэ кърум 
ещхьу, и куэпкъым аркъэ шэтвэрыр тегъэувауэ. 
Нал къута, 288. Кърукъэ, жыпIэу, мэкъум хэтым 
ЗэкIэлъхьэужьу мэкъу паупщI [мэкъуауэхэм], 
Аргъынэр дахэу ирахьэкIыр, Ар къайхьэлъэкIыуи 
къыпфIэмыщI. Мэкъуауэ. «Дамыгъэ», 233. 3. (8). 

плъыф. мыхь. Кърум ейр. Джэлил бабыщыхъум 
пидзыжащ: - Укъру лъэпкъыу жыбоIэ, сэри кърум 
сыкърамышатэмэ, кърум нэхърэ нэхъ лъагэу 
сылъэтэнт, уэ пхуэдэуи сыцыджынт. Бабыщыкъуэ 
адакъэпщ, 475. Бжьыхьэ жьапщэр уэс къесыгъуэм 
Къру гъыбзэу сэ къысфIощI. Бзэр уи анэрщ 
уэзыгъащIэр. «Батырыбжьэ», 61. Къру кIуэкIэу 
ахэр [тхылъ еджэхэр] кIуэми, КIуэуэ парадым уи 
гугъэнщ. Тхылъ еджапIэ. «Вагъуэ махуэ», 337. 

☐ Къру пашэр щыуэжыкъуэ хъумэ, абы 
кΙэлъыкΙуэ къру псори дэхуэха мэхъу 1. 
Iуэхур зэрыхъунур унафэщIым, пашэм 
елъытащ. Сыт щхьэкΙэ жыпΙэмэ – дуней акъылыр 
а зы лΙым къритами, щымыуэн Алыхьым 
къигъэщΙакъым, къру пашэр щыуэжыкъуэ хъумэ, 
абы кΙэлъыкΙуэ къру псори дэхуэха хъунущ. Мазэ 
ныкъуэ щхъуантΙэ, 544.

КЪРЫМ (15). 1. (4). Ипщэ щIыналъэ, 
Тенджыз ФIыцIэмрэ Азовскэ тенджызымрэ 
языхуаку дэлъщ. Дуней зылъэгъуам ящыщщ 
[ЩоджэнцIыкIур], Кърымым, Истамбыл, Баку 
щеджащ, Дагъыстаным щылэжьащ, абыхэм я 
гугъу щищIкIэ удимыхьэхыну Iэмал иIэкъым. 
Зи лъэрыгъыпс тIыгъа, 527. Кърым дыщыIэу сэ 
сощIэжыр БгъуэнщIагъ дыщIэсу дыщыгъар, УIэгъэ 
птелъу лъы къыпщIэжыр Къыбдалъагъуну уи 
гугъат. Кулиев Къайсын. «Мывэ хуабэ», 113. [Чэф 
зиIэ гуэрым тхьэмадэм жреIэ:] Кърымыр урыс 
пащтыхьым иубыдакъэ. Хъуэпсэгъуэ нур, 59. 2. 
(11). плъыф. мыхь. Кърымым ейр. [Дэфэрэдж:] Си 
нитIыр сыгъэуфIыцIи, солъагъур Мэтрэдж къалэ 
жаIэу иджы Тамань здэщытым деж щытыгъар, 
кърым сеймэнхэм тенджызыр къызэпаупщIа 
нэужь, а къалэр арат хэщIапIэу яIар, адыгэм 
ятеуэным зыхуагъэхьэзыру. Лъапсэ, 5. Кърым 
хъаным икIэщIыпIэкIэ дзэ къигъэкIуащ, абы зауэ 
къикIри хьэлэч зэрыгъэхъуу хуежьащ. Мазэ ныкъуэ 
щхъуантIэ, 617. [Мэмэт-щIакъуэм Сеймэн жреIэ:] 
УкъызыхэкIар зэбгъэщIэну ухуеймэ, УрысеймкIэ 
уемыплъэкIыу кърым тэтэрхэм я лъэужьыр ху. 
Лъапсэ, 48.

КЪЫБГЪЭДЭГЪЭУВЭН (къыбгъэдегъэувэ) 
лъэI. (2). Зыгуэрым и гъунэгъуу зыгуэр 
гъэувын. Локотош Iэбэрабэурэ шхын гуэрхэр 
къыбгъэдагъэувауэ къигъуэтащ, арщхьэкIэ 
шхыныр ишхыну къару лъэпкъ иIэкъым… Нал 
къута, 244. Абы [зэуапIэм] фыкIуэну лIыгъэ 
фимыIэрэ – мыбы фыхэплъэ, къэвгъуэтынуми 
фщIэркъым, - жиIэри Думэсарэ [Аралпымрэ абы и 
гъусэхэмрэ захуигъазэу] и хьэпшып зэрылъ матэ 
хъарыр къабгъэдигъэуващ. Хъуэпсэгъуэ нур, 289. 

КЪЫБГЪЭДЭКIЫН (къыбгъэдокI) лъэмыI. 
(10). 1. (6). Зыгуэрым и деж къыIукIын. Зы 
топым къыбгъэдэкIым, адрей топым йожалIэ – 
красноармеецхэр егъэдыхьэшх, ядоджэгу, зыгуэрым 
зыпищIыжуи жеIэр [Данэ]: - Дэнэ укIуэрэ, 
Мухьэмэд? Нал къута, 232-233. Нурхьэлий кIасэм 
къыбгъэдэмыкIыу абы къыдэна ахъшэр илъытэрт. 
Хъуэпсэгъуэ нур, 228. Кулисум зыгъэгузавэр Хъуцэ 
нэгъуху хъуауэ, пшапэр зэрызэхэуэу и нитIым 
Iупхъуэ гуэр къыIуидзэрти, хъыджэбз дахэ дыдэ 

цIыкIур IэпэкIэ къешэкIын хуей хъуати аращ. 
УкъыбгъэдэкI хъуртэкъым. Нэгъуху, 33. 2. (4). зэхь. 
Зыгуэрым и деж къыщежьэн (Iуэху, унафэ с. ху.). 
Езы Астемыр и гур Мэзкуу нэсауэ, Степан Ильич 
къыбгъэдэкI Iуэхур и щхьэм икIыртэкъым. Мазэ 
ныкъуэ щхъуантIэ, 568. Абы [Кировым] и унафэр 
Ленин къыбгъэдокI. Хъуэпсэгъуэ нур, 222. 

КЪЫБГЪЭДЭЛЪЭДЭН (къыбгъэдолъадэ) 
лъэмыI. (3). Жэурэ зыгуэрым къыбгъэдыхьэн, 
гъунэгъу зыкъыхуэщIын. Рум цIыкIу кIэнфет 
е браныч иIыгъыу Дисэ къыбгъэдэлъадэми, 
зыб гъ эди г ъэт Iыс х ь эрти , им ыу т Iып щыж у 
едэхащIэу щигъэст, сабийр Рахьимрэ Саримэрэ 
зэран яхуимыгъэхъуну. Хъуэпсэгъуэ нур, 132. Зэ 
зыр, зэ нэгъуэщI къыбгъэдэлъадэурэ честь кърат 
[Кубанцевым], къоупщI, зыхуейр зэхаха иужь, 
IуокIыжри унафэр ягъэзащIэ. Щынэхужьыкъуэ, 35. 

КЪЫБГЪЭДЭНЭН I (къыбгъэденэ) лъэI.
(3). Зыгуэрым и гъусэу зыгуэр къэгъэнэн. 
[БырмамытI:] Махъшэм Шамумрэ зы щIалэрэ 
къыбгъэдызонэри, щIалитI си гъусэу цей 
пщыIэшхуэм сыщIохьэ. ХьэщIэ лъапIэ, 404. 
Хъыджэбз цIыкIуитI къыбгъэдинэщ Азизи, езы 
Апчарэ шкIэщымкIэ жащ. Щынэхужьыкъуэ, 55. 

КЪЫБГЪЭДЭНЭН II (къыбгъэдонэ) лъэмыI.
(1). ЗыщIыпIэ зыгуэрым пэгъунэгъуу къыщынэн. 
Къыбгъэдонэ гъукIэр унэм, Ныбгъэдэту 
Хьэкурынэм. «Тисей», 508. 

КЪЫБГЪЭДЭСЫН (къыбгъэдэсщ) лъэмыI. 
(11). 1. (8). Зыгуэрым и гъусэу, и гъунэгъуу щысын, 
бгъурысын. СтIолым къыбгъэдэс лIыжь къомым 
я упщIэ пыIэ кIапэхэр, тхьэрыкъуэфым ещхьу, 
къелэлэхыу щыст, хэт IэпхъуамбэкIэ гуахъуэ 
цIыкIум епэщэщу. Мазэ ныкъуэ щхъуантIэ, 587. 
[Алыджыкъуэ:] Зыгуэр къызбгъэдэсу къызоупщI: - 
Хьэжыгъэ пут дыгъуасэ бэзэрым зэращар пщIэрэ? 
МелыIыч, 469. Гуэгуш анэ къыбгъэдэсыр къеупщIащ 
[Мэзан]: - Сыт «дуэтым» къикIыр? Бабыщыкъуэ 
адакъэпщ, 483. 2. (3). зэхь. Зыгуэрым дэпсэун. 
[Бекъан Хьэбибэ жреIэ] Уэ уи нысэр къыббгъэдэсщ. 
Нал къута, 231. [Кулисум фызхэм яжреIэ:] 
НэхъыщIэ цIыкIуитI мыгъуэр сэ къызбгъэдэсщ. 
Нэгъуху, 34. 

КЪЫБГЪЭДЭТЫН (къыбгъэдэтщ) лъэмыI. 
(9). Зыгуэрым и бгъум деж, и гъунэгъуу щытын. 
Мыбы и ныбэр къизгъэунщ жаIэу [Къэрэжьымрэ 
тырку пэщэмрэ] Гуащэ щызэхихым, хъумакIуэ 
къыбгъэдэтхэм еплъмэ, зыгуэрым и къамэ къуаншэ 
етэгъэнкIэ зэджэр и бгырыпхым дэIуауэ щытти, 
занщIэу мапхъуэри а къамэр къыдепхъуэтыкI. 
Лъапсэ, 37-38. И ныбжьэгъур къыхуэгушхуэу 
Къыщыхуэзэм къыжиIащ: - Еплъыт мыдэ мы 
газетым, Мы сурэтыр къащIэт уэ, - ЖиIэт 
Ваня къыбгъэдэтым. «Бдзэжьеящэм ипхъу», 166. 
ЦIыхухэр зэхуэзэмэ, жаIэри арат: бийр куэбжэм 
къыбгъэдэтщ, сыт пщIэн? Нал къута, 292. 

К Ъ Ы Б Г Ъ Э Д Э Т I Ы С Х Ь Э Ж Ы Н 
(къыбгъэдотIысхьэж) лъэмыI. (1). Зыгуэрым и 
гъунэгъуу тIысыжын. - ЗэхэдгъэкIынщ иджыпсту, - 
жиIэри Астемыр къабгъэдэтIысхьэжащ [Ерулрэ 
Бэлацэрэ]. Хъуэпсэгъуэ нур, 264. 

КЪЫБГЪЭДЭТIЫСХЬЭН (къыбгъэдотIысхьэ) 

лъэмыI. (4). Зыгуэрым и гъунэгъуу тIысын, 
ж ь эх э т I ы с х ь эн .  Му с э  к ъ ы б г ъ э д эт I ыс х ь а 
«ТхьэмщIыгъуныбэр» зэрилъагъуу, адрейхэм нащхьэ 
яхуищIащ, ар ауан ищIу хуежьащ: - Мэсхьуд, уэра ар, си 
къуэшышхуэ? Хъуэпсэгъуэ нур, 153. Ерагъыу Лу жейм 
хилъэфа къудейуэ, Сосрыкъуэ къыбгъэдэтIысхьащ, 
зы бэлыхь гуэр къыжриIэн и гугъэу, арщхьэкIэ дэнэт. 
Мазэ ныкъуэ щхъуантIэ, 609. 

КЪЫБГЪЭДЭУВЭН (къыбгъэдоувэ) лъэмыI.
(3). Зыгуэрым и гъунэгъуу къэувын. Тембот 
зэщыджэу и анэм къыбгъэдэувауэ Елдар еплъырт, 
уэ щIалэшхуэр фызыжьым укъригъэкIуэтащ, 
уеIунщIу щхьэпребгъэдзакъым, жиIэу къригъэкIыу. 
Хъуэпсэгъуэ нур, 138. [Алыджыкъуэ:] Жыгей 
гъумыр мышкъышыр къыздэIэпыкъуурэ си дамэм 
щытеслъхьэм, си псэм зыхищIащ зэрысхуэмыхьынур, 
арщхьэкIэ цIыхубзми Iэ лъэныкъуэкIэ 
къыздигъэпсынщIэ хуэдэу къыщызбгъэдэувэм, си 
нитIыр къыщихуами, сыкъежьащ, сигъэшхэну 
зэрыжиIар си гурыфIыгъуэти. МелыIыч, 439. 

КЪЫБГЪЭДЭУВЫIЭН (къыбгъэдоувыIэ) 
лъэмыI. (1). Зыгуэрым и гъунэгъуу бгъэдыхьауэ 
къэувыIэн. Нэмыцэр «сельмаг» жиIэу зытетха унэ 
зэгуэтым къыбгъэдэувыIащ. Нал къута, 245. 

КЪЫБГЪЭДЭХУТЭН (къыбгъэдохутэ) 
лъэмыI. (3). Зыгуэрым и гъунэгъуу, и пащхьэм 
къыщыхутэн. Музыкэм пичу, Назифэ лъагапIэ 
тIэкIум къехри залым къыщыщIыхьэм, зы пащIэ 
цIырхъ гуэр хъыджэбзым къыбгъэдэхутащ, и 
мурадыр белджылыуэ. Лэчымэ, 397. Iэгуауэм 
иджыри щигъэтыжатэкъым, Апчарэ псом 
нэхърэ нэхъ ину «Ура» щыжиIэм занщIэу Чокэ 
къыбгъэдэхутащ. Щынэхужьыкъуэ, 45. 

КЪЫБГЪЭДЭШЭН (къыбгъэдешэ) лъэI.
(3). Зыгуэрым и гъунэгъуу зыгуэр къешэлIэн, и 
гъунэгъу щIын. Тутнакъэщым исахэр Аралпым 
къыбгъэдашащ. Хъуэпсэгъуэ нур, 293. Iэюб шэсри 
шы Iэдэжу иIыгъыр Лу къыбгъэдишащ. Мазэ 
ныкъуэ щхъуантIэ, 523. 

К Ъ Ы Б Г Ъ Э Д Ы Х Ь Э Н  ( к ъ ы б г ъ э д о х ь э ) 
лъэмыI. (37). Зыгуэрым къекIуэлIэн, гъунэгъу 
зыкъыхуищIын. Зэанэзэкъуэр гузэсэжу щилъагъум, 
хъыджэбз цIыкIу гуэр кIыфIым къыхэкIри 
къабгъэдыхьащ, адрейхэм хуэдэу мыфейцейуэ, 
и щхьэцри дахэ дыдэу ухуэнарэ щхьэцылъэ 
дахэм илъу. Лъапсэ, 32. Бекъан зиущэхужри 
зигъэукIуриящ, пхъэ лъакъуитIыр игъэтIылъри, 
зэанэзэпхъум жаIэр фIэмыIуэху хуэдэу, и нэр 
зэтепIауэ здэщылъым, Саружан лэныстэр 
иIыгъыу къыбгъэдыхьэри зы напIэзыпIэм дадэм 
и пащIэ лъэныкъуэр къыпигъэхуащ. Къалэн, 
431. Адакъэ хужьым «къалэдэс» фIащати, иджы 
сызэрыкъалэдэс дыдэр нэрылъагъукъэ, жиIэу 
зигъэщIагъуэ щхьэкIэ, джэд къыбгъэдыхьэртэкъым. 
Бабыщыкъуэ адакъэпщ, 489. 

КЪЫБГЪУРЫСЫН (къыбгъурысщ) лъэмыI.
(2). Зыгуэрым и бгъум деж щысын. Абы [Саримэ] 
къыбгъурысщ адыгэ цей хужь щыгъыу, нэгъуджэ 
пенсне жыхуаIэм хуэдэ Iулъу, адыгэ пыIэ дахи 
щхьэрыгъыу зы лIы гуэр. Мазэ ныкъуэ щхъуантIэ, 

526. Езым [Сарими] и закъуэ цIыхухъум яхэсти, 
укIытэм ихьырт, иджы Лу цIыкIур къыбгъурысщи 
зэпсэлъэн игъуэтащ. Мазэ ныкъуэ щхъуантIэ, 527. 

К Ъ Ы Б Г Ъ У Р Ы Т Ы Н  ( к ъ ы б г ъ у р ы т щ ) 
лъэмыI. (5). Зыгуэрым и бгъум деж къыщытын. 
К ъ ы з б г ъ у р ы т а х э м  с а м ы г ъ а к I у э у  С и 
лъэрыгъыпсыр сфIыпачащ, Си ужь къитари 
къыскIэлъыуэрт, Бэлыхь ди пашэм дэсшэчащ. 
ЗэкIэщIэуэ. «Щхьэлыкъуэ», 397. [Бахъсэнышхуэ:] 
Къызбгъурыту машинэбэр Си толъкъунхэм мес 
къадожэ, Дэнэ кIуэри Iуэху хуэпIащIэу Макъыу 
ящIыр си уэрэдым Къыдежьууэ къодэхащIэ. Терек. 
«Партыр ди пашэу», 121. Плъэмэ [Апчарэ] – езы 

 
К Ъ Ы Б Л Э К I Ы Ж Ы Н  ( к ъ ы б л о к I ы ж ) 

лъэмыI. (4). Зыгуэрым и бгъумкIэ блэкIыу 
кIуэжын. СыкъыщехыжкIэ Тинэхэ я куэбжэмкIэ 
сыкъыблэкIыжынщ, хэт ищIэрэ, сыхуэзэнкIэ 
хъунщ, жиIэу ари и гум илът [Лу]. Мазэ 
ныкъуэ щхъуантIэ, 505. Жыраслъэнхэ я унэмкIэ 
къыщыблэкIыжым, спектакль къыщагъэлъагъуэ 
гуэщыжьымкIэ игъазэри репетицэм еплъащ 
[Астемыр]. Мазэ ныкъуэ щхъуантIэ, 641. 

КЪЫБЛЭКIЫН (къыблокI) лъэмыI. (2). 
Зыгуэрым и бгъумкIэ блэкIыу кIуэн. Шу къекIу 
гуэр утыкум къилъадэри командэ итащ, музыкэ 
кърагъэкIыу къызэрыщIадзэу, шуудзэр сотнэ-
сотнэурэ зэкIэлъхьэужьу къежьащ, Iэтащхьэхэр 
зытет лъагапIэ гъэщIэрэщIам къыблэкIыу. 
Хъуэпсэгъуэ нур, 127. 

К Ъ Ы Б Л Э К I Ы Н  Н Ы Б Л Э К I Ы Ж Ы Н 
(къыблокI-ныблокIыж) лъэмыI. (1). АдэкIэ-
мыдэкIэ кIуэуэ зыщIыпIэ Iутын. Зэзэмызэ 
жэщыбгым и пхъур здэщыIэ кабарем къыблокI-
ныблокIыжри и увыIэпIэм мэкIуэж, лэчымэ 
къыпихыу [Исуф]. Лэчымэ, 397. 

КЪЫГУЭГЪЭУН (къыгуегъэу) лъэI. (5). 
Къыгуэхуу зыгуэр къегъэщэщэхын. Япэ 
къызыхуэза лъэмыжым утехьэ мыхъуну гъуэгум 
мывэр тезщ, бгыр къыгуагъэуащи. Нал къута, 
299. Ауэ къехуэхыу зэ къежьакъэ [мывэр] – Бгыр 
къыгуегъэури, псыри IуещIэ. Уи натIэм илъ. 
«Дамыгъэ», 101. 

◊ Бгыр къыгуэгъэун (1). Еплъ бгы I.  
☐ Япэ къехуэх мывэм бгыр къыгуегъэу (1). 

Еплъ япэ I. 
КЪЫГУЭГЪЭХУН (къыгуегъэху) лъэI.

(1). КъыгуэупщIыкIауэ зыгуэр зыгуэрым 
къыгуэгъэкIын. Щхьэ псо закъуэм и лъэныкъуэр 
Къыгуегъэхури Елбэздыкъуэ ХьэкIэкхъуэкIэм 
ярегъэшх. «Елбзэздыкъуэ», 21. 

КЪЫГУЭГЪЭХЬЭН (къыгуегъэхьэ) лъэI. (1). 
Зыгуэрым щыщ Iыхьэ, и гъусэ щIын. Ди хэкум 
къыгуагъэхьа районыщIэ Iэджэ, псалъэм папщIэ: 
щIы дагъэ къыщIэзыххэм я къалэу Мэлгъэбэг, 
Мэздэгу районыр, Курп район сыт жыхуэпIэри 
къыдэкIуэу, ди цIыхур тIукIэ нэхъыбэ хъунущ! 
Лъапсэ, 88.

КЪЫГУЭКIЫН (къыгуокI) лъэмыI. (2). 
КъыщхьэщыкIын, зэщхьэщыкIын. ПхъащIэр 
IэкIуэлъакIуэу къыщIэкIащ, Албиян ирита эскизым 

еплъурэ ищIри фIыцIэуи илэжащ, миномет дыдэм 
зыкIи къыгуэкIыркъым. Щынэхужьыкъуэ, 29-30. 
Лъагъуныгъэр уигу имылъмэ, Дэни гъазэ – лъэр 
щIэмыкI. Мыл зытелъу псым урещхьщи, Махуэр 

 
КЪЫГУЭЛЭЛЫН (къыгуолэл) лъэмыI. (2). 

Зыгуэрым и бгъум зыгуэр лалэу кIэрылъын, 
кIэрытын. ЛIыжь къэкIуахэми баш яIыгъыу, 
я къамэр къагуэлэлу, жыжьэ плъэмэ, дыгъэм 
имыгъаплъэу, щыуэршэркIэ жаIэ щIагъуэ 
щымыIэу зэхэтт. Хъуэпсэгъуэ нур, 125. 
Адакъэ хужьым и дамэ лъэныкъуэр уIэгъэ хъуауэ 
тIэкIу къыгуэлэлырти, бабыщ анэ джэдыкIэм 
яхутемысым гу лъитауэ уIэгъэр хуипхэн 
и гугъати, Джэлил идакъым: - Ухуейкъым. 
Бабыщыкъуэ адакъэпщ, 485. 

КЪЫГУЭЛЪЭЛЪЫН (къыгуолъэлъ) 
лъэмыI. 1). И бгъум къыгуэкIыу, лъалъэурэ 
къыгуэщэщын. Уэрамыр ятIэт, уэшх 
къызэрешхрэ куэд щIатэкъым, ятIэпс инхэм 
зэрыгъэкIийуэ пырхъ-мырхъ жаIэу кхъуэхэр 
хэст, уэрамым къыхуэгъэза щхьэгъубжэхэм 
щхьэгъубжэIупхъуэ къабзэ тIэкIухэр Iупхъуами, 
блынджабэхэр къыгуэлъэлъат, чы-бжэгъухэр 
плъагъуу. Хъуэпсэгъуэ нур, 113. 

КЪЫГУЭТЫН (къыгуэтщ) лъэмыI. (3). 1. 
(2). Зыгуэрым и бгъум деж щытын. Дисэ зэ-
тIэу илъэгъуат пщэфIапIэм къыгуэт пэшым 
и щхьэгъубжэм Саримэ къыIухьауэ, арщхьэкIэ 
хъыджэбзыр щагъэгъуэлъыр пщэфIапIэр арами, 
пэшыр арами тэмэму къыпхуэщIэнутэкъым. 
Хъуэпсэгъуэ нур, 142. 2. (1). зэхь. Нэхъ ин 
гуэрым и Iыхьэу щытын. Къэбэрдейми съезд 
ящIауэ Автономнэ хъум фIэзахуэт, Къыгуэтыну 
хэкум защтэу Россиешхуэр – ар нэхъ къащтэт. 
Лъэпкъхэм я тыгъэ. «Партыр ди пашэу», 49. 

КЪЫГУЭУДЫН (къыгуеуд) лъэI. (1). 
Зыгуэрым и Iыхьэ, ибгъу еуэурэ къыгуэгъэкIын. 
Iуащхьэмахуи къыгуауду Уи [ЩоджэнцIыкIум] 
сурэти арщ щIащIар. ЩоджэнцIыкIу Алий и 
сурэт. «Мывэ хуабэ», 143. 

КЪЫГУЭУН (къыгуоу) лъэмыI. (4). Къыгуэхуу 
къещэтэхын. Бгыр къыгуэуати щелъэлъэхым, 
КъыщIэхущ зы мыви щIивэжащ, Зы напIэзыпIэ 
щIым телъати, Псэуа а мывэм къыфIэщIащ. 
Мывэ гъащIэ. «Дамыгъэ», 118. Бгы къыгуэуам 
лэч плъыжькIэ лъагэу тратхащ: «Бийр куэбжэм 
къыбгъэдэтщ» жиIэу. Нал къута, 292. 

КЪЫГУЭХУН (къыгуоху) лъэмыI. (1). 
Зыгуэрым щыщ Iыхьэ и бгъум деж къыкIэрыкIыу 
къехуэхын. Ди адэжь IэщIагъэу быдапIэм 
Къыгуэхуа мывэм сытетщ, Зэман блэкIахэм мы 
щIыпIэм ЩащIа быдапIэр бгым тетщ. Березина. 
«Бгы лъапэхэм деж», 92. 

КЪЫГУЭХУПЭН (къыгуохупэ) лъэмыI. (1). 
Зыгуэрым и бгъумкIэ щыIа Iыхьэр зэрыщытам 
хуэдэу мыхъужыну къыгуэхун. Къалэдэсым и дамэ 
лъэныкъуэр къыгуэхупащ, си кIуэдыгъуэр къэсауэ 
пIэрэ, жыхуиIэу. Бабыщыкъуэ адакъэпщ, 487. 

КЪЫГУЭЧЫН (къыгуеч) лъэI. 3). Зыгуэрым 
щыщ Iыхьэ и джабэм деж къыгуэхын. Зыкъомрэ 

гупсыса иужь, Астемыр и гум къэкIар жимыIэу 
къэнакъым: - Уэллахьи, Инал лъэщкIэ лъэщым, 
къуршым мывэ къыгуичын хуэдэу. Мазэ ныкъуэ 
щхъуантIэ, 543. Дисэ зэрымэжэлIар нэрылъагъут, 
хьэлывэм и ныкъуэр зэ дзэкъэгъуэу къыщыгуичам. 
ГущIэгъу, 422. 

КЪЫГУЭЩIЫКIЫН (къыгуещIыкI) лъэI.
(1). КъыгуэгъэкIын зэпыщIыкIауэ. Нышэдибэ 
Лурэ Бэлацэрэ щежьэм щыгъуэ Нанэ къыхуагъэна 
чыржыным и ныкъуэр къыгуащIыкIри Лу иратат, 
абыи Лу еIусакъым. Хъуэпсэгъуэ нур, 299.

КЪЫГУРЫГЪЭIУЭН (къыгурегъэIуэ) лъэI. 
(22). Зыгуэрым къикIыр зыгуэрым егъэщIэн, и 
мыхьэнэр жеIэн. Шы, жэм, гуэгуш, джэд, сэ сщIэ 
мыгъуэрэ, Iэджи щыIэщ, жиIэри кхъухьыпщым 
абыхэм ятепсэлъыхьын зэрыфIэмыфIыр 
къагуригъэIуащ, арщхьэкIэ мо игъащIэм зэIущIэ 
мыкIуа къомыр пхуэгъэсабырынт? Кхъухь пхэнж, 
507. Iэщэм уриджэгу зэрымыхъунур, еджакIуэр 
кIэрахъуэ зэрыхуэмейр къагуригъаIуэ дэнэ 
къэна, игъэшынащ кIэрахъуэ зезыхьэр школым 
щIихужыну, я адэ-анэм я дежи кIуэуэ я щIалэр 
интернатым къыщIыщIахуар яжриIэну [Алий]. 
Зи лъэрыгъыпс тIыгъа, 531. Абы [Жангулэзи] дэнэ 
щищIэнт хьид махуэр гузэвэгъуэ махуэ хъуну, 
нэщI ипшыныжари, мэл фIыцIэшхуэ иукIари 
псыхэкIуадэу кIуэдыну, абы ищIыIужкIэ кIапсэ 
кIапэу къызэрыщIидзыжари къыгурагъэIуэну. 
КIапсэ кIапэ, 18. 

К Ъ Ы Г У Р Ы М Ы I У Э П Э Н  
(къыгурыIуапэркъым) лъэмыI. 5). Псо 
дыдэр зыхимыщIыкIын. Тембот и нэгу 
щIэкIар къыгурымыIуэпами, и гум щIыхьат. 
Хъуэпсэгъуэ нур, 157. Лу сымэ зи ужь итыр езы 
Думэсари къыгурыIуапэртэкъым, ауэ емыкIу 
зыхэлъ Къазджэрий зэримыщIэнур хьэкъкIэ 
и фIэщ хъурти, Чачэ сыт жиIэми хъымпIар 
ищIыртэкъым. Мазэ ныкъуэ щхъуантIэ, 639. 

К Ъ Ы Г У Р Ы М Ы I У Э Х Х Э Н 
(къыгурыIуэххэркъым) лъэI. (1). Зыри 
зыхимыщIыкIын. Сэри [Алыджыкъуэ] сокIуэри 
сащхьэщоувэ, зыри нэкIэ къызэплъыркъым, жаIэр 
къызгурыIуэххэнукъыми, упыкIащ. МелыIыч, 452.

К Ъ Ы Г У Р Ы М Ы I У Э Щ Э Н 
(къыгурыIуащэркъым) лъэмыI. (1). Еплъ 
къыгурымыIуэпэн. [Дзэшу и къуэм жреIэ:] Пэжыр 
жысIэнщи, сэри къызгурыIуащэркъым абы [кIапсэ 
кIапэм] къикIыр. КIапсэ кIапэ, 15.

КЪЫГУРЫIУЭЖЫН (къыгуроIуэж) лъэI. 
(13). Зыгуэрым къикIыр, и мыхьэнэр езым 
зыхищIыкIыжын. Диси къыгурыIуэжырт 
Алыхьым фIэкIа зыщыгугъын зэрыщымыIэри, 
зиущэхужащ. ГущIэгъу, 421. Тыркум и гум 
темыхуэр ящэну къаша хъыджэбз цIыкIухэм сабий 
зыщIэс Дэфэрэдж зэрахэтыр арауэ къыщIэкIащ, 
тIури гъунэгъу дыдэу Дэфэрэдж къыбгъэдыхьэри 
къеплъащ-неплъащ, сабийри IэщIаудри Дэфэрэдж 
и щхьэфэцым зиIэтащ, си бын цIыкIу закъуэр 
псым хадзэри сагъэсэхыж жиIэри, арщхьэкIэ 
ар псым хадзэну аратэкъым: Къэрэжь зыхуейр 
Дэфэрэдж хъыджэбз уасэкIэ, и сабийр зы тумэнкIэ 

ищэну арат, модрейм ар идэртэкъым, Къэрэжьи 
и тыркубзэр щIагъуэтэкъыми, зэрыгъэкIий 
фIэкIа, жаIэр езы тIуми къагурыIуэжыртэкъым, 
к ъ ы з э р ы г ъ э г у б ж ь а у э  л ъ э н ы к ъ у э к I э 
зэрыIушри аргуэру зэдауэу увыжати, нэхъри 
къызэрыгъэгубжьыжащ. Лъапсэ, 36-37. Езыри 
[Джэлил] а махуэм адакъэпIэ иувауэ къыщIэкIынт, 
бабыщым къриша щхьэкIэ зэрыадакъэр 
къыгурыIуэжат. Бабыщыкъуэ адакъэпщ, 479. 

КЪЫГУРЫIУЭН (къыгуроIуэ) лъэI. (389). 
1. (379). Зыгуэрым къикIыр зыхэщIыкIын. 
«КъыбгурыIуа?» жиIэнти [Вэрокъуэ Нахъуэ], 
«хьэуэ» жыпIакъэ, граммофоным ещхьу, 
къэмыгубжьу, къомышхыдэу, тIощIрэ къыбжиIар 
аргуэру къыбжиIэжырт, хъунщ, гурыIуэгъуэщ, 
уэ жыпIам соувалIэ, жыпIэху. Мазэ ныкъуэ 
щхъуантIэ, 509. Иджыри къэс жейуэ хэлъа 
тыркухэр гужьеяти, къэхъуар къагурыIуэху, 
убыххэм Iэщи фоч гыни къамыгъанэу ягъуэтыр 
зэщIакъуэри, къыщагъэзэжым, Дэфэрэдж и лIым е 
зэхэзещхъуэн ящIу къаукIа, е тыркум япэщIэхуа, 
сытми къаукIауэ и хьэдэр къыдахыжри къашэжауэ 
щытащ. Лъапсэ, 59. Щхьэлмывэкъуэм щыщу Пашэ 
Мурат и закъуэт Дзэлыкъуэ зауэм хэтащ, жаIэу 
Сыбыр ягъэкIуари, ауэ ар щIагъэкIуари, Дзэлыкъуэ 
зауэ жыхуаIэр зищIысри къызыгурыIуэр мащIэт. 
Хъуэпсэгъуэ нур, 51. 2. (10). ЗэхищIыкIын, 
ищIэн (нэгъуэщIыбзэ). Матренэ къыгурымыIуэр 
урысыбзэкIэ хузэрадзэкI, Къазджэрий мэлъаIуэ: 
фыщIэкIын щывмыдэкIи сабыру фыщыс, жиIэу. 
Мазэ ныкъуэ щхъуантIэ, 619-620. Елдар кIыщым 
щызэхих урысыбзэр зригъэщIати, иджы Степан 
Ильичрэ Астемыррэ щызэпсалъэкIэ, Елдари 
ябгъэдэтIысхьауэ йодаIуэри урыс хьэщIэм 
жиIэ Iэджэ къыгуроIуэ. Хъуэпсэгъуэ нур, 222. 
Абы [Джихьад] къыкIэлъыкIуэр Iэхьмэдщ, 
щхьэц фIыцIэщ, и адэр адыгэщ, ауэ адыгэбзэкIэ 
къыпыпхын щIагъуэ щыIэкъым, зыгуэркIэ 
уеупщIмэ, хьэрыпыбзэкIэ жэуапыр къует, 
адыгэбзэр къызэрыгурыIуам гу лъыуигъатэу. 
ХьэщIэ лъапIэ, 401.

КЪЫГУХЬЭЖЫН (къыгуохьэж) лъэмыI. (2). 1. 
(1). Зы зэман гуэркIэ щхьэхуэу щытар зыгуэрым 
и Iыхьэ хъужын. Къызэхуэсахэр къыщIоупщIэ, 
игъащIэкIэ даIыгъыну дефта ди гъунэгъум 
хьэмэ ди хэкум дыкъыгухьэж хъуну, жаIэри. 
Лъапсэ, 74. 2. (1). Зыгуэрым и Iыхьэ хъун. Iэшэ 
цIыкIур ерыщти, зэгуагъэпынумэ, еупщIырт: - 
Ислъэмейр окрисполкомым къыщытеуам цIыхур 
зэрыгъэкIияуэ жаIэ: Бахъсэныр нобэ къэдвгъащтэ, 
пщэдей Налшык къэтщтэжынщи, Москвар езыр 
къыдгухьэжынщ, жаIэу. Зи лъэрыгъыпс тыгъа, 527. 

КЪЫДАЛЪАГЪУН (къыдалъагъу) лъэI.
(4). ЦIыху гуэрым иIэ е и лажьэ гуэр псоми 
ялъагъун. Дамыгъэ телъу и бжэ-куэбжэм IэщIагъэ 
зиIэм къыдалъагъурт. Дамыгъэ. «Дамыгъэ», 7. 
[Алыджыкъуэ комендантым жреIэ:] Мо [шырыкъу] 
уи лъэм илъыр емыкIущ цIыхум къыбдалъагъуну. 
МелыIыч, 463.

КЪЫДАЛЪХУН (къыдалъху) лъэмыI. 
(5). Зыгуэрым и гъусэу зы зэманым дунейм 

къытехьэн. Куэд къэзгъэщIауэ щымытми 
Си гум къинауэ сощIэжыр, Ар [хъыджэбзыр] 
къыздалъхуауэ щымытми Си гум ар куэдрэ 
къокIыжыр. Насып. «Шум и гъуэгу», 103. Сэрщ зи 
вагъуэ имыжынур – Сыхьэт махуэм къыдалъхуар. 
Вагъуэ махуэ. «Вагъуэ махуэ», 9. Уи [хэку] мыви 
удзи къыздалъхуахэщ, Си гуауи гуапи япыщIащ. 

КЪЫДАЛЪХУХЬЫН (къыдалъхухь) лъэмыI. 
(1). Къыщалъхун (п.п. къуажэм, къалэм). 
[Мэтхъэным Астемыр жреIэ:] – Иналрэ дэрэ 
зы къуажэм дыкъыдалъхухьащ. Мазэ ныкъуэ 
щхъуантIэ, 571. 

КЪЫДЭМЫБЗЫН (къыдэбзыркъым) лъэмыI.
(1). Къыхуэмысэбэпыжын, зыгуэр къыщыщIу 
(п.п. и Iэ, и лъэ). [Алыджыкъуэ:] Си Iэпкълъэпкъыр 
къыздэмыбзми, си щхьэр фIэлэлу уэрам мащIэ 
сыдэта – и кIэм сыгъуащэри, сыкъэгувэпащ. 
МелыIыч, 437.

КЪЫДЭГУЭН (къыдегуэ) лъэI. (2). Зыгуэрым 
текIуэн. [Бэлацэ и гъусэхэм яжриIэт] ЛIо, япэ 
къэсым укъыдигуэу, ар хъурэ? Хъуэпсэгъуэ нур, 
310. – [Астемыр Бэлацэ йоупщI:] Инал къыдагуэуи? 
Хъуэпсэгъуэ нур, 310.

КЪЫДЭГЪЭГЪЭН (къыдогъагъэ) лъэмыI. (1). 
КъэкIыгъэхэм я гъэгъахэм зыгуэрым и гъусэу 
зыкъызэIуахын. Гъатхэм пщIащэр къегъэушыр, 
Удзхэр дахэу къыдогъагъэ. ФIымрэ Iеймрэ 
зэхэбгъэкIыу. «Вагъуэ махуэ», 41. 

КЪЫДЭГЪЭЖ (5). СтIолым (шкафым) иIэ 
дэлъхьэпIэ, къыдэбгъэкIуэт-дэбгъэкIуэтэж хъу 
ашык. Хэт сыт хуэдэ IуэхукIэ къэмыкIуами, 
хузэфIигъэкIырт, пошотыр и къыдэгъэжым 
дэлът, нэгъуэщI сыт хуэдэ Iэмэпсымэ ухуейми 
абы [Яфет] и деж щыбгъуэтынут. Нэгъуху, 49. 
Къазджэрий щIалэ цIыкIур иущийуэ зыкъомрэ 
бгъэдэсащ, икIи игъэшхащ, и стIол къыдэгъэжым 
дэлъа пыченэмрэ кIэнфетрэ къритри. Мазэ ныкъуэ 
щхъуантIэ, 604. Ботэх и псэлъэн щимыгъэтурэ, 
лаборанткэхэм кIэнфет коробкэхэр ярет, дыху 
абджи зыхуигъэфащэм и стIол къыдэгъэжым 
делъхьэ, е IэлъэщI дахэ цIыкIу и дамэм трепхъуэ. 
Лъапсэ, 96. 

КЪЫДЭГЪЭЖЫН (къыдегъэж) лъэI. 
(9). 1. (1). КъыдэгъэкIуэтын. Директорым 
игъэзэжщ, стIол къыдэгъэжыр къыдигъэжри, 
абы гъуабжэ хъуауэ тхылъ къыдипхъуэтар 
Астемыр занщIэу къищIащ: ар Лениным и 
Iэ зытелъ тхылът, сэлэтхэм къахуитхыу. 
Хъуэпсэгъуэ нур, 185. 2. (8). Зэхуаку гуэрым 
зыгуэр къыдэшиикIын. ЩIалэ цIыкIухэм я 
щхьэр адэкIэ-мыдэкIэ къыдэгъэжауэ, я нэр 
къилыдыкIыу къаплъэрт, зыкъомри машинэм 
къыпежьауэ шоферыр ягъэгузавэрт. Мазэ 
ныкъуэ щхъуантIэ, 538. АдакъитIыр зэпсэлъэху, 
бажэм и пэр бжэ дамэдазэм къыдигъэжри, 
къеIэм-къеIэурэ и щхьэр къыдиIупащ, итIанэ 
къыщIыхьэпэри бабыщ анэ ашыкым исым 
сепхъуэнщ, щыжиIэм, бабыщыр «уакъ-уакъ» 
жиIэу щIэлъэтащ. Бабыщыкъуэ адакъэпщ, 
484. [Алыджыкъуэ:] Сэри ар [хъыджэбз цIыкIур] 

слъагъуу гу къыщыслъитэм, щтэIэщтаблэу 
зигъэпщкIужри абы нэхъ иныIуэ цIыкIум и 
щхьэри къыдигъэжащ.  МелыIыч, 455. 

КЪЫДЭГЪЭЗЭН (къыдегъазэ) лъэI. (2). 
Зыгуэрым и гъусэу здикIауэ щытам къэкIуэжын. 
Бзухэм гъатхэм къыдагъазэр, Уаер къэсмэ, 
дэгызынщ. Къэзгъэзэнущ сэ. «Батырыбжьэ». 66. 
Унэм уикIрэ къэбгъэзэжмэ, УIэнэщIу къыумыгъазэ, 
Куэди мащIи къэт пфIэфIыхукIэ, Уеблэм 
бзухэм къадэгъазэ. Унэм уикIрэ къэбгъэзэжмэ. 
«Вагъуэ махуэ», 372. 

КЪЫДЭГЪЭЗЕИН лъэмыI. (3). 1. (2). Зыгуэр 
къызэгъэдзэкIауэ щытын. Астемыр щыгъ цейм 
хьэзырылъэм изу пIэтIрон илът, я лъэдакъэр 
къыдэгъэзеяуэ; сэшхуэри гуэлът, сэшхуэ дакъэр 
къэгъэшыжауэ. Хъуэпсэгъуэ нур, 247. Тембот 
хуигъэфэща джэшым и нэр къыдэгъэзеяти 
ари игу ирихьакъым. Мазэ ныкъуэ щхъуантIэ, 
565. 2. (1). ИпщэкIэ къэунэтIын, къыдэкIуеин. 
[Алыджыкъуэ:] Къуажэ щIыбагъ защIэкIэ 
къыдэзгъэзеяуэ сыкъыдокIуей, уэрамышхуэм 
сыдыхьэн дзыхь сымыщIу. МелыIыч, 459.

КЪЫДЭГЪЭКIЫН (къыдегъэкI) лъэI. (15). 1. 
(13). зэхь. Зыгуэр зэрыбкIэ традзэн. Сэ [КIыщокъуэм] 
стхыр апхуэдэу наIуэ хъуамэ, Тхылъ къыдэзгъэкIмэ, 
сигу хэмыщIт. Мэкъуауэ. «Дамыгъэ», 233. Япэм 
адыгэбзэкIэ тхылъ зэзэмызэ къыдагъэкIыу, газет гуэри 
традзэу, школ тIэкIуи къызэIуахауэ, я цIыкIухэр 
адыгэбзэкIэ ирагъаджэу илъэгъуати, Къазджэрий 
и гугъэт абы лъандэрэ я Iуэхум куэд хэхъуауэ. Мазэ 
ныкъуэ щхъуантIэ, 663. [Локотош сэлэтхэм яжреIэ:] 
– ГурыIуэгъуэмэ, зырызу фыкъыхэкIыурэ мыбы Iэ 
къытевдзэ, Сталиным къыдигъэкIа приказымкIэ 
фыарэзы дэнэ къэна, ар зэрывгъэпэжынур 
къигъэлъагъуэу. Нал къута, 259. 2. (1). къызэр. Фейдэ 
къегъэщIын. «Схуэхьэж е схуэхъуэж» щыжиIэкIэ, 
зыгуэр къыдэбгъэкI мэхъу. Мазэ ныкъуэ щхъуантIэ, 
633. 3. (1). Ахъшэр дунейм къытегъэхьэн. Ростов 
е Тэрчкъалэ къыщыдагъэкIа ахъшэ къыщрати 
къэхъурт. Хъуэпсэгъуэ нур, 205. 

КЪЫДЭГЪЭКIУЭН (къыдегъакIуэ) лъэI. (3). 
Зыгуэрым зыгуэр дэщIыгъун. [Къадырым Шаукэт 
жреIэ:] Уэ си щIым зигъэпсэхумэ, жыпIэу уи псалъэм 
къыдэбгъакIуэу жыпIащ. Аргъуей, 388. – Тэмэм! – 
жиIэри Думэсарэ [Астемыр зыхуигъазэу] и псалъэм 
къыдигъэкIуащ. Мазэ ныкъуэ щхъуантIэ, 641. 

КЪЫДЭГЪЭЛЪЭЛЪЫН (къыдегъэлъэлъ) 
лъэI. (1). ЗыщIыпIэ илъ зыгуэрхэр къигъэщэщын. 
Дэ шы, къамэ, жытIэурэ ди быныр гъуэгу пхэнж 
тыдогъэувэ, - ар жиIэри Астемыр шумэданэр 
зэтрипхъуэтри тхылъ зэмылIэужьыгъуэу дэлъ 
къомыр къыдигъэлъэлъащ. Хъуэпсэгъуэ нур, 198. 

КЪЫДЭГЪЭПСЫНЩIЭН (къыдегъэпсынщIэ) 
лъэI. (1). Зыгуэрым къарукIэ дэIэпыкъун, зыгуэр 
нэхъ псынщIэ, тынш хъун щхьэкIэ. [Алыджыкъуэ:] 
Жыгей гъумыр мышкъышыр къыздеIэм, си 
псэм зыхищIащ зэрысхуэмыхьынур, арщхьэкIэ 
цIыхубзми Iэ лъэныкъуэкIэ къыздигъэпсынщIэ 
хуэдэу къыщызбгъэдэувэм, си нитIыр къыщихуами, 
сыкъежьащ, сигъэшхэну зэрыжиIар си гурыфIыгъуэти. 
МелыIыч, 439. 

КЪЫДЭГЪЭУЭХЫН (къыдегъэуэх) лъэI. 
(3). Псыр зэрежэх лъагъуэм тебгъэкIыу узыхуей 
лъэныкъуэмкIэ гъэкIуэн. Езыри [Шаукэт] 
губгъуэмкIэ дэкIри псы Iуфэм Iутурэ здэкIуэм, 
щIалэ гуэр хуэзати, елъэIуащ псыр къыдигъэуэхыу 
щIы мывэм ириутIыпщхьэну. Аргъуей, 385. 
ЛIыжьым псыр къызэрыдигъэуэхар куэд лъандэрэ 
щыгъупщэжауэ и унэм щIэсщ, зэзэмызэ фIэкIа 
уэрамым къыдэмыхьэу. Аргъуей, 385-386.

КЪЫДЭГЪЭУВЭН (къыдегъэувэ) лъэI.
(1). ЗыщIыпIэ зыгуэр щыгъэувын, щыIэ щIын. 
Иджыблагъэ Мэшыкъуэ военнэ училищэр 
къыдагъэуват, эвакуировать ящIауэ. 
Щынэхужьыкъуэ, 10. 

КЪЫДЭГЪЭХЬЭЖЫН (къыдегъэхьэж) лъэI. 
(1). ЗыщIыпIэ дэкIа гуэр къехулIэжын. Дзэшу ди 
жэмыр къыдэзгъэхьэжынщ, жиIэу куэбжэм деж 
щыту, машинэ гуэр вы джэмыдитI щIэщIауэ 
къалъэфу илъэгъуат игъэщIэгъуакъым, сыту 
жыпIэмэ, гъуэгур ятIэщ, легковой машинэ зекIуэну 
Iэмал иIэкъым, грузовик, трактор сыт хуэдэхэм 
фIэкIа. КIапсэ кIапэ, 5. 

КЪЫДЭГЪЭХЬЭН (къыдегъэхьэ) лъэI. (7). 
Зыгуэрым и кIуэцIым къэгъэкIуэн. [Долэт] 
И гурыфI къикIмэ, куэбжэр Iуихырти фызхэр 
къыдигъэхьэрт, ауэ къытехьакъэ – хьэпарижьыр 
псыкъуийм ирипхырти, итIанэ еплъыт псы 
пэгун къихи. Хъуэпсэгъуэ нур, 243. Дзэр къалэм 
къыдамыгъэхьэу щызэхахым, зэрызехьэхэр нэхъ 
къызэрыкIри зыщышынэ щымыIэу батэкъутэр 
ягъэшырт, пащтыхьыр нэхъ IумпIафIэ ящIу 
зыхуейр ирагъэщIэну. Кхъэлэгъунэ, 378. Эшелоным 
итIысхьэнур итIысхьа иужь, станц пщIантIэ 
кIуэцIым дэхуэр къыдагъэхьащи, цIыхур иувыкIауэ 

КЪЫДЭГЪЭШЫН (къыдегъэш) лъэI. (1). 
зэхь. Зыгуэр акъылэгъу щIын. Уи зэманыгъуэр 
щхьэмыгъазэщ, Зи псалъэ Iущым къадэгъэш. Хэт 
сыт IэнатIэ къехъулIами… «Батырыбжьэ», 63.

КЪЫДЭДЖЭГУН (къыдоджэгу) лъэмыI. (1). 
Зыгуэрым дэгушыIэн. [Адакъэ хужьым Джэлил 
жреIэ] Укъыздэмыджэгу, си къуэш. Бабыщыкъуэ 
адакъэпщ, 481. 

КЪЫДЭДЗЭН (къыдедзэ) лъэI. (1). 
ЗыщIыпIэ зыгуэр къыдэгъэхуэн, къэдзауэ. 
КIурацэ и пщIантIэм къыдидза гуэдз къэпым 
и уасэ Iимыхыу дэжри ежьэжащ [гуэдз зыщэм]. 
Нал къута, 276. 

КЪЫДЭДЗЕИН (къыдредзей) лъэI. (2). 
Зыгуэр и щIыIумкIэ, ищхьэмкIэ къэдзын. Хьэдэр 
къыдридзеймэ, асыхьэту хэкIуэдэжурэ ирихьэхырт. 
Щынэхужьыкъуэ, 67. Лу имыгъэщIагъуэ щыIэт: 
тIысыпIэ щабэм къызэрыдридзейри, унэ, жыг 
сытхэр напIэзыпIэм къызэрызэринэкIри, гу е 
шу къахуэзэмэ, пIащIэ-тхъытхъыу зэрыдэхри, 
машинэр шоферым игъаджэмэ, сабий цIыкIухэр 
я пщIантIэм къызэрыдэжри – псоми гу лъитэрт 
Лу, итIани гурыфIыгъуэу и гум илът Иналрэ 
Къазджэрийрэ я машинэм ису, а тIур уэршэрэгъуу 
иIэу, Елдар и фыз Сарими къыхуэгумащIэу 
зэрыщытыр. Мазэ ныкъуэ щхъуантIэ, 532. 

КЪЫДЭЖЭН (къыдожэ) лъэмыI. (3). Зыгуэрым 

пеуэу къэжэн. Хэт ухуейми сыкъыдожэ, Iэджэм 
япэ сэ сищащ. Гъуэгу къежьапIэ. «Мывэ хуабэ», 
83. Къуршыпс уэрым сыкъыдожэ, Къызитынур 
игу пымыкI. ЩхьитI зыфIэту Iуащхьэмахуэ. 
«Мывэ хуабэ», 147. 

КЪЫДЭЖЕИН (къыдожей) лъэмыI. (2). 1. 
(1). ИпщэкIэ псынщIэу къэкIуэн. Щэрдан Берд 
шы къекIу тесу, Iэщэ-фащэкIэ зэгъэпэщауэ, 
и шу гъусэри езым къыкIэрымыхуу хуэпауэ, я 
пащIэ инхэр сытхъум иблауэ, я щхьэр бащлъыкъ 
хужькIэ фIэпхыкIауэ, я щIакIуэр фIыцIэу, 
жэрыгъэ защIэкIэ уэрамышхуэмкIэ къыдэжейуэ 
ялъэгъуащ. Хъуэпсэгъуэ нур, 290. 2. (1). ИпщэкIэ 
жэуэ къыдэкIуеин (псыр). ЩIы къатиблым 
щежэх псышхуэр КъикъуэлъыкIыу къыдожей. 
«Индийскэ поэмэ», 363. 

КЪЫДЭЖЫЖЫН (къыдожыж) лъэмыI. 
(5). КъэкIыжын, къудамэ, лъэдий пыупщIам 
къыдэкIыкIыжу. Жыгыр паупщIми, и лъабжьэр 
къинэмэ, къыдожыж. Нал къута, 260. Якъуб жиIэр 
Локотош зэригъэщIэгъуэнур имыщIэу, и нитIыр 
тенауэ еплъырт: - Япэр арауэ, - жиIэрт Локотош, - 
жыг лъэдакъэ псоми къадэжыжыркъым. Нал 
къута, 260. [Локотош Якъуб жреIэ:] ЕтIуанэу, 
къыдэжыжуи щIы, къыдэжыж къудамэр сытым 
хуэдэ? Нал къута, 260. 

КЪЫДЭЖЫН (къыдож) лъэмыI. (15). 1. 
(8). ЗыщIыпIэ жэкIэ къыдэкIын. Уэрэд макъыр 
щызэхахым, щIалэ цIыкIу зыбжанэ адэкIэ-мыдэкIэ 
къыдэжри Лу сымэ я ужьым къиуващ, хьэнцигуащэ 
щымыIэжыр мыбы дэнэ къыдалъэфыжа, жаIэу. 
Мазэ ныкъуэ щхъуантIэ, 643. И нэпс зэпеIэу 
фызыжьым, Щхьэц тхъуахэр жьыбгъэм щIиIэтэу, 
ХуищIыну IэплIэ и щIалэм Дадий и пщIантIэм 
къыдожыр. «Адэ», 132. Зэзэмызэ зи къэшыгъуэ 
хъуа жэм лъхуахэр мэбу, джэдухэр къуэгъэнапIэм 
къыдожри, загъэкIуэдыж. МелыIыч, 462. 2. 
(4). ЩIэуэ къудамэ къытекIэн. Уэм икъутами 
жыг щхъуантIэр, Гъатхэм къыдожыр аргуэру, 
Апхуэдэу хэти и пщIантIэ ЩхъуантIагъэ дахэр 
дэзщ уэру. Россие. «Мывэ хуабэ», 95. ЦIыхубзыращ 
лъэпкъыр нэхъыбэу къызытехъукIыр, лъапсэ 
хъужыр аращи, лъабжьэм хуэдэжщ къыдэжри, 
къыдэжам къыпыкIэри, цIыхубзыр зымыхъумэ 
лъэпкъыр мыунэхъуну Iэмал иIэкъым. Лъапсэ, 44. 3. 
(2). Жэн, зэхуаку гуэрым къыдэкIыу (псыр). Тэрчи 
а дэкIыпIэм къыдож. Нал къута, 294. АузитIым 
къыдэжауэ Ди Шэрэджи месыр пIащIэу, И нэхъыбэр 
бгыщхьэ гуэлым Къыхишами псы и мащIэщ. Терек. 
«Партыр ди пашэу», 116. 4. (1). ЗыщIыпIэ ит 
псыIэгъэ гуэр зэрыгъуанэм къыхэкIкIэ къижын. 
Езыр-езыру [ЛIыгъур] сэ ещIыф, «нал щIы» жаIэмэ, 
ари хузэфIэкIынущ, уеблэмэ фочкIэщI къута 
къахьмэ, ищIыжыфынущ, лэгъуп гъуанэ хъуауэ 
къахьмэ, апхуэдизкIэ IэкIуэлъакIуэу ещIыжыфри, 
телъхьэ зытриIулIам деж псы къыдэжыркъым. 
Лъапсэ, 102. 

КЪЫДЭЖЫНДЭЛЪЭДЭН (къыдож-
долъадэ) лъэмыI. (1). ЗыщIыпIэ жэкIэ дыхьэн, 
дэкIын. АдэкIэ-мыдэкIэ къыдэж-дэлъадэ защIынт, 

къуажэ щIыбагъыр зэхатIыхьырти, дэкIыжырт 
[дзэр]. Щынэхужьыкъуэ, 10.

КЪЫДЭКIЫЖЫН (къыдокIыж) лъэмыI. (5). 
УздэкIуа щIыпIэ гуэр къэбгынэн. [Алыджыкъуэ:] 
УпщIэм кIуэцIышыхьар зэрыкIуэцIышыхьауэ сэ 
къызетри езым [лIым] щIакIуэм кIуэцIылъыр 
зэрыкIуэцIылъу и дамэм телъу пщIантIэм 
дыкъыдокIыжыр. МелыIыч, 456. Зэанэзэпхъур 
дадэм емылIалIэу бжэIупэм Iуашэжри гу цIыкIум 
лIыжьыр ису къагъанэри къыдэкIыжащ, IейкIи 
фIыкIи псалъэ жамыIэу. Къалэн, 433. Насыпыр 
цепкIи пхуэубыдынкъым, Зэ даубыдами – 
къыдокIыж. Насып. «Дамыгъэ», 113. 

КЪЫДЭКIЫН (къыдокI) лъэмыI. (28). 1. 
(19). ЩIыпIэ гуэр къэбгынэн. Босфор къыдэкIри 
кхъухьыр тенджызым къытехьащ. Мазэ ныкъуэ 
щхъуантIэ, 667. Дисэхэ я пщIантIэм къыдэкIыу 
гу гуэр зэрежьэжар нэрылъагъути, Думэсарэ 
къыгурыIуат къэхъуа-къэщIар зищIысыр. 
Хъуэпсэгъуэ нур, 144. Дзэшу машинэ къалъэфыр 
щилъагъум и къуэра игугъэри куэбжэм къыдэкIауэ 
уэрамым дэтти вытIощыщIэр зыIыгъ щIалэм 
щIэнэкIащ: - Мыр лIо, машинэм и напэр щхьэ 
тефхрэ? КIапсэ кIапэ, 5. 2. (4). Щыпсэуну нэгъуэщI 
щIыпIэм Iэпхъуэн. Езы Иринэ и дежкIэ нэхъыфIт, 
къэнэжа пэш закъуэри яритрэ езыр къуажэм 
къэкIуэжмэ, арщхьэкIэ къалэм укъыдэкIмэ лэжьапIэ 
тIэкIури пфIэкIуэдауэ лъытэ. Щынэхужьыкъуэ, 
28. Зэдэзэпхъум пан Грушевскэр Бий къахуэхъури 
къыдэкIащ. «Бдзэжьеящэм ипхъу», 145. 3. (1). 
ЗыгуэркIэ адрейхэм къахэщын. ЗызышыIэфауэ 
а [Айтэч] зым фIэкIа къуажэм къыдэкIакъым, 
жаIэри нэхъыжьхэр къыщытхъуащ, арщхьэкIэ 
нэхъ зызыгъэIэтащхьэу жылэм дэсхэм ядакъым. 
Хъуэпсэгъуэ нур, 62. 4. (2). зэхь. ЗэрыбкIэ 
традзауэ дунейм къытехьэн. Августым и 7-м 
къыдэкIауэ арат [газетыр]. Нал къута, 220. 
Псалъащхьэу итхэм уеплъмэ, дыгъуасэ къыдэкIауэ 
къыпхуэщIэнкъым. Нал къута, 220. 

КЪЫДЭКIУЭЖЫН (къыдокIуэж) лъэмыI. 
(1). Зыгуэрым щIыгъуу къигъэзэжын. Иджыри 
арат, хэт выгум ису къокIуэж, хэти шущ, и адэр 
и къуэшыр лъэсу и гъусэу, хэт чырэм е бэзэракIуэм 
къадокIуэж. Мазэ ныкъуэ щхъуантIэ, 546. 

КЪЫДЭКIУЭН (къыдокIуэ) лъэмыI. (18). 
1. (3). Зыгуэрым щIыгъуу къэкIуэн. ЛIыгъур 
нысашэм хигъэтыну щIалэхэми къагупсысащ 
убых шу гъусэу нысащIэм къыдэкIуэр дэкум 
хуэдэу къагъэпцIэнуи, я щыгъын хьэбыршыбыру 
куэд лъандэрэ хыфIадзэжар къыдалъэфыжу 
зыщатIэгъэну. Лъапсэ, 115. Уэ [шым] зыуэзгъэщхьу 
сэ сесащи, КъикIуэт жыхуаIэр сэ сымыщIэ, Сэ уанэ 
теслъхьэр уанэ махуэщ, Си гъуэгу къыдокIуэр 
сэри фIыщIэ. Шу пхъашэ. «Щхьэлыкъуэ», 373. 
2. (8). ЦIыхубзым щхьэгъусэ зригъэгъуэтын. 
КъыздэкIуэну къызжиIати, Мэкъум папщIэ 
къигъэнащ, Ар си жагъуэ сэри хъуати, Псалъэ 
быдэ сэ естащ. Мэкъуауэ. «ЩIалэгъуэ щIыналъэ», 
46. Жыраслъэн къыдэкIуэнут я нэхъ дахэр, 
абы къыщIэбэг къомым щыщ къимышэу уэркъ 
хъыджэбзыжь къыщишэм, жылэм дэс тхьэIухудхэм 

ар шэуэ ятехуащ. Хъуэпсэгъуэ нур, 86. 3. (7). 
КъыхэкIын, къыздихьын. Шы зытынуми, щIакIуэ, 
уанэ, Iэпслъэпс къэзытын хуейми, ахъшэу абы 
къыдэкIуэнур зыхуэдизри – псори тха хьэзыру 
иIыгът Нурхьэлий. Хъуэпсэгъуэ нур, 217. Ухуеймэ 
щынэлым Фадэбжьэ къыдокIуэ, Хъыджэбзхэм 
уахэплъэм ПлъэмыкIыу уогуакIуэ. Колхоз уэрэд. 
«Бгы лъапэхэм деж», 106. 

КЪЫДЭКIУЭТЭН (къыдокIуатэ) лъэмыI. 
(2). Зыгуэрым и гъусэу гъунэгъу къэхъун. Бий 
пащхьэм иту мафIэ блыныр Мо летчик къэпщым 
къыдокIуатэ, УIэгъэт ари, мис къэпщыныр 
ЛъэмыкIыу губгъуэм ар йокIуадэ. ЗэкъуэшитI. 
«ЩIалэгъуэ щIыналъэ», 18. Къуршым къагъари 
псышхуэ уэрщи, УэрэдкIэ мэзым къадокIуатэ. 

 
КЪЫДЭКIУЭТЕИН (къыдокIуэтей) лъэмыI. 

(1). ЗиIэтын, нэхъ лъагэ хъун. Пщэдджыжьым 
зиужьри дыгъэр къыдэкIуэтеяти, бжьыхьэкIапэм 
къыпылэл мылхэм псыр къыпыткIурт е 
къыпыхурти щащэрт, жыгхэм кIэрылъ мылри 
къыкIэрыхурт. Хъуэпсэгъуэ нур, 312. 

КЪЫДЭКIУЭУ (6). нареч. ЩIыгъуу. ПащIэм 
щыщу цы Iэрамэ цIыкIу лыри фэри къыдэкIуэу 
къыхичати [Къылышбий и къуэм], лъыкъуалэр 
кърикIуту къижу хуежьащ. Хъуэпсэгъуэ нур, 
117. [Кодоевым мэгупсысэ] Ди хэкум къыгуагъэхьа 
районыщIэ Iэджэ, псалъэм папщIэ: щIыдагъэ 
къыщIэзыххэм я къалэу Мэлгъэбэг, Мэздэгу 
районыр, Курп район сыт жыхуэпIэри къыдэкIуэу, 
ди цIыхур тIукIэ нэхъыбэ хъунущ! Лъапсэ, 88. 
IэнатIэ Iутыр тезгъэгушхуэу Зэгугъу и Iуэхум 
хызогъэщI. Абы къыдэкIуэу напэр къабзэу 
IэдакъэщIэкIым къысхуатхьэщI. Ягъэш зэпыту 
батэкъутэр. «Батырыбжьэ», 12.

КЪЫДЭКIУЕИЖЫН (къыдокIуеиж) 
лъэмыI. (1). ИщхьэмкIэ къэкIуэжын. ЗыкъомкIэ 
тенджызым щIэтIысыкIати, IэкIи лъакъуэкIи 
лъэкI къимыгъанэурэ, псым и щIыIум 
къыдэкIуеижащ [Дэфэрэдж]. Лъапсэ, 53. 

КЪЫДЭКIУЕИН (къыдокIуей) лъэмыI. (12). 
ИщхьэмкIэ, ипщэкIэ къэкIуэн. Нобэ псыIум 
зихъуэжащи лъагэу нэпкъым къыдэкIуейуэ, 
Унэ дыдэм къыщIашащи Арщ цIыхугухэр 
щIэпIейтейри. Псы. «Партыр ди пашэу», 16-
17. Экипажыр хуэнэщхъыфIэу Марфэ и Iэр 
къаубыдащ: - КъакIуэ, пщащэ, къыдэкIуей! 
«Бдзэжьеящэм ипхъу», 164. Абрикос гъуэгумкIэ 
дзэ къыдэкIуейт, зы ротэм ротэ и ужь иту, сабэр 
къаIэтырт. Щынэхужьыкъуэ, 10. 

КЪЫДЭКIУТЭН (къыдекIутэ) лъэI. (2). 
Зыгуэрым и кIуэцIым зыгуэр дэщащэу, дэлъалъэу 
икIутын. Жьыбгъэм уэсыр пщIантIэм къыдекIутэ, 
Нобэ махуэм ещхьти сыщежьар, Сэ къысфIощIыр 
ар дыгъуасэ хуэдэу, ИлъэсиплIкIэ нобэм упэплъащ. 
Си анэм. «ЩIалэгъуэ щIыналъэ», 28. Бжьыхьэ къэс 
сэджытым къыхэкIыу и [Нурхьэлий] пщIантIэм 
нартыху тIэкIу къыдашэрэ къыдакIутэмэ, ар 
ешхри мэпсэу. Хъуэпсэгъуэ нур, 52. 

КЪЫДЭЛЭЖЬЭН (къыдолажьэ) лъэмыI. 
2). Зыгуэрым и гъусэу лэжьэн. [Дэфэрэдж:] 

Къэпсалъэр бетэмалу къэсцIыхуащ – Аннэ 
Павловнэ, сымаджэщым и гинекологическэ 
отделенэм тетщ, куэд лъандэрэ къыздолажьэ. 
Лъапсэ, 7. [Алыджыкъуэ комендантым жэуап 
иретыж:] – Ар [унэр къыхэсхыну] къызжаIат сэ 
къыздэлажьэхэм. МелыIыч, 466. 

КЪЫДЭЛЪЭГЪУЭН (къыделъагъуэ) лъэI. (1). 
Дэплъауэ зы зыщIыпIэ гуэр щыIэм гу лъытэн. 
КъэмыкIуэфу, ешыпауэ, Къуэм цIыху гупи 
къыдалъагъуэ, Къащхьэщыту бахъэр пшагъуэу. 
«Тисей», 491. 

КЪЫДЭЛЪЭДЭЖЫН (къыдолъэдэж) лъэмыI.
(6). 1. (2). ЖэкIэ къыдыхьэжын (п.п. пщIантIэм). 
Пщыхьэщхьэ гуэр Гунэуэс и хъыджэбз цIыкIухэр 
зэрыгъэкIийуэ пщIантIэм къыдэлъэдэжащ: - Дисэ 
я унэр мафIэм ес! ГущIэгъу, 423. Зэгуэр Тембот 
пщIантIэм къыдэлъэдэжри жиIащ: - Аргуэру 
Нурхьэлий бжэщхьэгъубжэр егъэбыдэж, - жиIэри. 
Хъуэпсэгъуэ нур, 189. 2. (4). ЗыщIыпIэ къикIыжын. 
Къуажэм къигъэзэжмэ, Иринэ хъыбар телъыджэ 
къещIэ: Данизэт и къуэ Чокэ къуршым къикIыжри 
къыдэлъэдэжат. Нал къута, 236. Ахэр [Астемыр, 
Бэлацэ, Думэсарэ, Саримэ] зэгъусэу гукIэ къуажэм 
къыщыдэлъэдэжам, псори гуфIауэ, Саримэ и 
хъыбар зэхэзыхыр пщIантIэм къыдэжырт. Мазэ 
ныкъуэ щхъуантIэ, 662. Зы щIалэ ВалерэкIэ еджэу 
яIэщи щIэныгъэлIу къалэм дэсщ, кафедрэм тету, 
хъарзынэу мэлажьэ, зыхэтым пщIэ къыхуащI, 
зэзэмызэ къуажэм къыдэлъэдэжмэ и адэ-анэр 
егъэгуфIэ, псом хуэмыдэу я бын цIыкIуищыр 
къашэжмэ, дадэр нэгъуэщI гуфIэгъуэ хуейкъым. 
КIапсэ кIапэ, 6. 

КЪЫДЭЛЪЭДЭН (къыдолъадэ) лъэмыI. (15). 
ЗыщIыпIэ жэкIэ къыдыхьэн. Хьэбибэ, шэ пэгуныр 
зэриIыгъыу, уэрамым къыдэлъэдащи, Данизэтхэ 
я деж мажэ: - Ей, пехьэбжьэ, жи! Нал къута, 210. 
Апхуэдэ зы махуэ гуэрым шу гуп, Гъуумари яхэту, 
Ботэщхэ я пщIантIэм къыдэлъэдащ. Хъуэпсэгъуэ 
нур, 287. Ауэрэ, махуэ дэкIа е махуитI дэкIа, 
дунейм зиукъэбзыжауэ, пщыхьэщхьэ хуегъэзэкIи 
хъуауэ, Дзэшу и пщIантIэм «Москвичыжь» цIыкIу 
зэ къэкIуэгъар, араи, арымыраи къыдэлъэдащ. 
КIапсэ кIапэ, 11. 

КЪЫДЭЛЪЭЛЪЫН (къыдолъэлъ) лъэмыI. (3). 
ЗыщIыпIэ къищэщын. КъурIэным итщ, - жиIэри 
Сэид псалъэм къыдэкIуэу хъыбар гуэри жиIащ: 
«Зэгуэр Алыхьталэр цIыху цIыкIум къеупщIат: 
«Дыщэ адэкIэ-мыдэкIэ къыдэлъэлъу дунейм 
фытетым нэхъыфI хьэмэ фи тхъэгъуэр ахърэтым 
щывгъуэтым нэхъыфI? Хъуэпсэгъуэ нур, 146. Лу 
мэгузавэ, пхъуантэр IэщIохури дэлъыр къыдолъэлъ 
жиIэу. Мазэ ныкъуэ щхъуантIэ, 525.

КЪЫДЭЛЪЭФЕИЖЫН (къыдрелъэфеиж) 
лъэI. (1). ИщхьэмкIэ зыгуэр къэлъэфыжын. НтIэ, 
зэгуэр пхъэр кърилъэфэхрэ пэт, шокъу жиIэу 
Нартыхур ирихьэлIащ: «ЛIо, мыр дэнэ плъэфрэ?» - 
жиIэу щеупщIым, «уэлэхьи, моуэ еслъэфэхыртэм 
къыдэслъэфеижыну», - жиIэри игъэдыхьэшхат. 
Лъапсэ, 68. 

КЪЫДЭЛЪЭФЫЖЫН (къыделъэфыж) 
лъэI. 3). 1. (1). ЗыщIыпIэ зыгуэр плъэфурэ 

къыдэхыжын. [Сеймэн Мэмэт-щIакъуэм жреIэ:] 
Сэ сыкъыдахужакъым, сэ згъэзэжын хуейуэ 
сыкъежьэжащ, зи блыпкъ яIыгъыу къыдалъэфыжу 
гум кIэртIоф къэпыжь хуэдэ кърадзэжар сэрауэ 
пIэрэ? Лъапсэ, 48-49. 2. (2). зэхь. Куэд лъандэрэ 
къэмыгъэсэбэпу щыта зыгуэр къэщтэжын. 
ЛIыгъур нысашэм хигъэтыну щIалэхэми 
къагупсысащ убых шу гъусэу нысащIэм 
къыдэкIуэр дэкум хуэдэу къагъэпцIэнуи, я щыгъын 
хьэбыршыбыру куэд лъандэрэ хыфIадзэжар 
къыдалъэфыжу зыщатIэгъэну. Лъапсэ, 115. 
Уэрэд макъыр щызэхахым, щIалэ цIыкIу зыбжанэ 
адэкIэ-мыдэкIэ къыдэжри Лу сымэ я ужьым 
къиуващ, хьэнцигуащэ щымыIэжыр мыбы дэнэ 
к

КЪЫДЭЛЪЭФЫН (къыделъэф) лъэI. (1). 
гуем. ЗыщIыпIэ дэлъ гуэр плъэфурэ къыдэхын. 
Нурхьэлий хъыданыжь гуэрхэр зыщIыпIэкIэ 
къыдилъэфауэ езым илъытэ ахъшэхэр 
кIуэцIишыхьырт. Хъуэпсэгъуэ нур, 230.

КЪЫДЭЛЪЕИН (къыдолъей) лъэмыI.
(2). КъыдэпкIеин. Мусэ и псалъэр зэриухыу, 
Iэдэм, сывгъэпсалъи сыти жимыIэу, лъагапIэм 
къыдэлъеящ, и щхьэл дэкIуеипIэм дэкIуей хуэдэ. 
Мазэ ныкъуэ щхъуантIэ, 651. Залымджэрий 
щIопщыкъумкIэ стIолым щытеуэм, шакъалъэр 
аргуэру къыдэлъеящ. Хъуэпсэгъуэ нур, 91. 

КЪЫДЭЛЪХЬЭЖЫН (къыделъхьэж) лъэI. (1). 
ЗыщIыпIэ зыгуэр къэхьыжауэ щыгъэтIылъын. 
Езы мыгъуэри [Дэфэрэдж и лIыр] жэщтеуэ 
зыдэкIуам псэууэ къелакъым, етIуанэрей махуэм 
и хьэдэр уанэгум илъу, Шыщхьэегъ уэрэдыр 
хужаIэу иныбжьэгъухэм къашэжри и пщIантIэм 
къыдалъхьэжащ. Лъапсэ, 30. 

КЪЫДЭЛЪХЬЭН (къыделъхьэ) лъэI. 2). 
ЗыщIыпIэ зыгуэр щыгъэтIылъын. Iэщыр нэхъыбэу 
яукIыху, ди пщIантIэм фэуэ къыдалъхьэр нэхъыбэ 
хъурт, уеблэмэ гуэщышхуэм щIэмыхуэжу, 
пщIантIэм дэлът зэтещтыхьауэ. МелыIыч, 461. 

◊ Яку къыдэлъхьэн (1). Еплъ. яку. 
К Ъ Ы Д Э М Ы Б З Ы Ж Ы Н . 

( к ъ ы д э б з ы ж ы р к ъ ы м )  л ъ э м ы I  ( 2 ) . 
Къыхуэмысэбэпыжын, зыгуэр къыщыщIу (п.п. и 
Iэ, и лъэ). Гуэщыжь мафIэ ныкъуэсым бжэ хуэдэу 
набжэ Iулъыр къыIуахри, тутнакъэщым щIэсхэр 
къыщIашащ, щIыIэм земыкIуэжыфу исауэ, я Iэри 
я лъакъуэри къадэмыбзыжу. Хъуэпсэгъуэ нур, 292. 
Хъыджэбзыр псым хэдиихьащ, и Iэпкълъэпкъыр 
къыдэмыбзыжу. Щынэхужьыкъуэ, 54. 

КЪЫДЭМЫГЪЭХЬЭЖЫН (къыдигъэхьэ-
жыркъым) лъэI. (1). Зыдыхьэу щытам афIэкIа 
мыгъэкIуэжын. [Дисэ Хьэжумар зыхуигъазэу:] 
Ахьай хъун, нобэ къысхуемыблагъэр иужькIэ къы-
дэзгъэхьэжынкъым, тхьэ. Алъхъо, 57.

КЪЫДЭНЭЖЫН (къыдонэж) лъэмыI. (12). 
1. (7). Псом яужьу, и закъуэ зыщIыпIэ щыхъун. 
КъэкIуар дэкIыжа нэужьи хущIегъуэжат 
[Шаукэт]: къуажэм нэхъыжь дыдэу къыдэнэжа 
лIыжьыр къезгъэблэгъэнщи, игу дахэ хуэсщIынщ, 
зыхуэныкъуэ щыIэми, сыдэIэпыкъунщ, жиIэрэ лIы 
къигъэкIуамэ, емыкIу къэсхьакъэ, жиIэу. Аргъуей, 

386. Ауэ мурадыр IэщIэхуакъэ, Жьэгу пащхьэ 
нэщIым къыдонэж. Мурад зыщIа… «Батырыбжьэ», 
169. Къуажэми цIыхухъу къыдэнэжа? Нал къута, 
228. 2. (1). Зы щытыкIэ гуэрым ихуауэ къэнэн. 
Убых хьэщIэм зэхихат Къетау и пщылIыр хуит 
ищIу убых цIыхубз гуэри фызу къригъэшауи, иджы 
фызабэу къыдэнэжа цIыхубзыр зэзгъэцIыхумэ, си 
гуапэт жиIэри щIэупщIащ, арыншами Къетау и 
унэм къекIуэлIар куэдыщэщи, жэщ укъэнэну Iэмал 
зимыIэщ. Лъапсэ, 112. 3. (4). зэхь. ЛIы дэмыкIуауэ 
ныбжьыр хэкIуэтэн. Хъыджэбзыр шы дахэм хуэдэу 
умыгъэщIэращIэмэ, зыми и нэм къыфIэмыуэу 
къыдэнэжу дэсынкIэ мэхъу. Лэчымэ, 389. Уасэ 
имыту мылъку зимыIэм мыдахэр къишэрт, 
зэрызыххэ фIэкIа хъыджэбз къыдэнэжа щымыIэу. 
Щынэхужьыкъуэ, 19. 

КЪЫДЭНЭН I (къыденэ) лъэI. (19). ЗыщIыпIэ, 
зэхуаку гуэрым зыгуэр къыщыгъэнэн. Иринэ 
щIегъуэжат, сабийр къуажэм къыдэзнэу щхьэ 
сыкъыдэкIа, жиIэу. Нал къута, 280. Дзэлыр 
паупщIауэ Къуэм щаухъуэнщIри къыдэнат. Дзэл. 
«Дамыгъэ», 96. [Долэт Мусэрэ Бэтокъуэрэ яжреIэ] 
Сыт фи гугъэ абы къиша «Къэрал пхъуантэ» 
иджыри къэс яхузэтемыхым тхылъ къыдинар 
зыхуэдэр? Хъуэпсэгъуэ нур, 240. 

КЪЫДЭНЭН II (къыдонэ) лъэмыI. (34). 
ЗыщIыпIэ, зэхуаку гуэрым щыIэу къэнэн. 
[Къетау Хьэкуринэ жреIэ] Укъызэрызгъэгугъам и 
пIалъэр къэсащи, нобэ щыщIэдзауэ хуит узощI: 
ухуеймэ, къуажэм къыдэни уи кIыщым щылъащэ, 
ухуеймэ, дэнэ къуажи дэтIысхьэ. Лъапсэ, 61. 
Жыг хьэщхьэтеуэр зэранышхуэщ: ГуещIыкI 
къудамэр – къуэм къыдонэ. БжеитI. «Дамыгъэ», 
104. Къылышбий и къуэм и Iэпхъуамбэ зэхуакум 
къыдэна цы Iэрамэр асэтин джыназым и пащхьэм 
деж къихуэу къыхыфIидзащ. Хъуэпсэгъуэ нур, 117. 

КЪЫДЭПЛЪЭН (къыдоплъэ) лъэмыI. 
7). ЗыщIыпIэ къиплъу, зыгуэрым дэплъэн е 
кIуэцIырыплъын. ТеувапIэм деж нэсри лъагапIэм 
тету къалэм къыдэплъащ [Абу-Деруиш]. 
Кхъэлэгъунэ, 378. МылIэжыныгъэм стелъщ и 
щIыхуи, Абы и пщIантIэм фыкъыдэплъэ. Сэ 
фыкъысхуейуэ. «Дамыгъэ», 206. Щхьэгъубжэм 
къыдэплъ лIым щIакIуэ щыгът, щхьэгъубжэ 
къыхэна абдж закъуэм хуэм цIыкIуу къытеуIуэрт. 
Хъуэпсэгъуэ нур, 192. 

КЪЫДЭПЛЪЕИН (къыдоплъей) лъэмыI. 
(4). 1. (3). ИщхьэмкIэ къэплъэн. ГъукIэми, 
и гур къызэфIэнауэ, Къетау и лъакъуэм 
зыщIидзэри IэплIэ хуищIу, лъахъстэн мест 
фIыцIэм ба хуищIри, и нэпситIыр къежэхыу 
къыдэплъеящ: - Тхьэм пхузигъэщIэж, зиусхьэн, 
уэ сэ къысхуэпщIар. Лъапсэ, 61. Фыкъыстеувэм 
тIэкIу фысакъыт, ЩIым лейр фIэмыфIу 
къыдоплъей. Си хэку нэхъ ини сыту сщIын? 
«Щхьэлыкъуэ», 386. 2. (1). зэхь. Зыгуэрым и 
хьэл-щэным щапхъэ техын. [Яков Борисович 
Иринэ жреIэ] Артистхэр къофэри фащэр 
пхъуантэм дакуэж. Ар емыкIукъэ, лIыжьхэм 
нэхъыщIэр къыддэплъейуэ дыщытын хуейщ. 
Нал къута, 234. 

КЪЫДЭПЛЪЫН (къыдоплъ) лъэмыI. (6). 

ЗыщIыпIэ дэплъыкIын. Хъыджэбз цIыкIуитIыр 
щхьэц фIыцIэти, а тIур партэм къыдэплъмэ, 
зэщхь щыIэтэкъым цей фIыцIэм илъ хьэзыр 
IупэхуитIым фIэкIа. Щынэхужьыкъуэ, 21. 
Яков Борисович цIыхубзитIым я ужь иту 
уэрамым къыдэплъащ, къалэр хьэбэсабэу бомбэм 
зэтригъэщэща и гугъэу, арщхьэкIэ унэжь цIыкIу 
къомыр зэрыщытауэ щытт. Нал къута, 221. 
Гуащэр унэм къыщIэмыкIыу щхьэгъубжэмкIэ 
къыдэплът. Мазэ ныкъуэ щхъуантIэ, 576. 

КЪЫДЭПСЭЛЪЫКIЫН (къыдопсэлъыкI) 
лъэмыI. (1). ЗыщIыпIэ, дурэш гуэрым, щIыбагъым 
дэту къэпсэлъэн. Адэ зыгуэр къыдопсэлъыкI: - ЛIо, 
нобэ щIэфлъхьа къомым я ажал къэсат, кхъэм 
щхьэ фхьа? Хъуэпсэгъуэ нур, 171. 

КЪЫДЭПХЪУЭТЫКIЫН (къыдепхъуэтыкI) 
лъэI. (1). ЗыщIыпIэ дэIуа гуэр псынщIэу къыдэхын. 
Мыбы и ныбэр къизгъэунщ [Къэрэжьымрэ тырку 
пэщэмрэ] жаIэу Гуащэм щызэхихым, хъумакIуэ 
къыбгъэдэтхэм еплъмэ, зыгуэрым и къамэ къуаншэ 
етэгъэнкIэ зэджэр и бгырыпхым дэIуауэ щытти, 
занщIэу мапхъуэри а къамэр къыдепхъуэтыкI. 
Лъапсэ, 37-38. 

КЪЫДЭПХЪУЭТЫН (къыдепхъуэт) лъэI.
(3). ЗыщIыпIэ дэлъ гуэр псынщIэу къыдэхын, 
къэщтэн. Дохутырым щыгът халат хужьыбзэ 
лъызащIэ хъужауэ и жыпми зыгуэрхэр зэрилъри 
IупщIти, сестра нэхъыжьыр пхъуэри а халатыр 
щиудри зыщIыпIэкIэ дикуащ, тумбэм дэлъ халат 
хужьу ету зытедзар къыдипхъуэтри напIэзыпIэм 
дохутырым щитIэгъащ. Лъапсэ, 8. Жансэхъу 
молэуэ джэгурт, и словарыр, амдэчым хуэдэу, и 
гуфIакIэм къыдипхъуэтрэ, нэмэзыбзэкIэ Лусанэ 

 
КЪЫДЭПЩХЬЭН (къыдопщхьэ) лъэмыI.

(2). ЗыщIыпIэ, зэхуаку гуэрым пщыурэ дыхьэн. 
Пэжу езыри пIыщIат, щIымахуэ махуэ кIэщIри 
хэкIуэтати, хьэлъакъуиплIу уври и хьэлъэри и 
щIыбым илъу къуэ куум къыдэпщхьэу хуежьащ 
[Инус]. Хъуэпсэгъуэ нур, 81. А фызыжь кIэлъэфыр 
пщIантIэм къыдыхьэху, и дамэр гуэлэлу бгъэжь 
гуэр къыдэпщхьэу Лу къыфIэщIырт, сыту жыпIэмэ 
я нэхъ хуабэ хъуами Чачэ и цы IэлъэщI иныжьыр 
зытрихыртэкъым. Хъуэпсэгъуэ нур, 271. 

КЪЫДЭПЩЫН (къыдопщ) лъэмыI. (1).
Пщыурэ зыщIыпIэ къыдэкIын. [Дадэм Борис 
Борисович зыхуигъазэу:] Си Iуэхущ бжьыдзэ къудей 
къыдэпщым [идыжа шхыIэн-къэпым]. Тепщэч 
къэзылъэтыхь, 179. 

КЪЫДЭПIЭСТХЪЫКIЫН (къыдопIэстхъыкI) 
лъэмыI. (1). ЗыщIыпIэ ису зыгуэрым лъэIэсыну 
лъэбжьанэкIэ, IэбжьанэкIэ къиIэбыкIын. 
Хьэталий уэншэкумрэ шумэданымрэ иIыгъыу 
зы клеткэ гуэрым тетIысхьати, къаплъэныр 
къыдэпIэстхъыкIри и пхэр хьэлэчу къиуIащ. 
Нал къута, 218. 

КЪЫДЭПIИИКIЫН (къыдопIиикI) лъэмыI. 
2). ЗыщIыпIэ пIийуэ къыдэщын. Унэ узыщIэсынур 
къалэбгъум щыпщIми мэхъу, мэжджытыр къалэм 
дэтын хуейт, къалэ кIуэцIым пты хъун щIапIэ 

нэщI щыIэххэкъым, къытекIи сыти щымыIэу 
мывэ джафэу зы Iуащхьэжь къалэм къыдэпIиикIыу 
дэтщи, абы тумыщIыхьмэ. Кхъэлэгъунэ, 376. 
[Дэфэрэдж:] ТIыси жимыIэу, IэпхъуамбитIым 
къыдэпIиикI тхылъымпIэ тIэкIур къысхуеший 
[ЛэтIифэ]: - Мыр сыт? Лъапсэ, 24. 

КЪЫДЭСЫН (къыдэсщ) лъэмыI. (1). Зыгуэрым 
и щIыбагъым щысын. Мотоциклыр апхуэдизкIэ 
псынщIэу ехури кIэсу и щIыбагъым къыдэс 
сэлэтыр дрехуейр, капитаным и пщэдыкъым 
къыдэтIысхьэн хуэдэу. Нал къута, 247.

КЪЫДЭТЭДЖЫН (къыдотэдж) лъэмыI. (1). 
Зыгуэрым ирихьэлIэу, пIэм къыхэкIын. ШкIахъуэр 
хэмыжаеу Къадотэджыр пщащэм, ШкIэри 
къеутIыпщри Ар щысын пэщащэу? ЦIыхухъу. 
«Мывэ хуабэ», 38-39. 

КЪЫДЭТЫН (къыдэтщ) лъэмыI. (3). 
Зыгуэрым и щIыбагъым щытын. Лу здэщыт 
дыдэм деж къэуващ Мусэрэ Бэтокъуэрэ, а тIум я 
щIыбагъым къыдэтт гъукIэ Боти. Хъуэпсэгъуэ 
нур, 247. Мэжджыт дахэм нэмэз щащIт, и 
щIыбагъым къыдэт мыдрисэми сохъустэр щIэзт, 
библиотекэми КъурIэнри, чытапхэри, Iэрытххэри 
зэгъэзэхуауэ щIэлът, къыщIэупщIэм къагъуэта 
зэрыхъунум хуэдэу. Кхъэлэгъунэ, 379. 

КЪЫДЭТIЫСХЬЭН (къыдотIысхьэ) лъэмыI.
(9). 1. (2). Зыгуэрым и щIыбагъым, и зэхуакум 
щытIысын. Мотоциклыр апхуэдизкIэ псынщIэу 
ехури кIэсу и щIыбагъым къыдэс сэлэтыр дрехуейр, 
капитаным и пщэдыкъым къыдэтIысхьэн 
хуэдэу. Нал къута, 247. Къыдырым и кIэр исауэ 
щIэпхъуэнурэ и занщIэр игъуэгуу жэнут, 
Iуащхьэм здытетым плъэрэ къру къом къуэшхуэм 
къыдэтIысхьэу имылъэгъуатэмэ. Кхъухь пхэнж, 
495. 2. (5). Щыпсэуну къэкIуэн. Махуэ къэс къуажэм 
зыгуэрхэр къыдотIысхьэ: къэзакъхэр зэрыIыгъыу 
къоIэпхъуэ, осетинхэри хьэблэ-хьэблэ зэрыгъэхъуу 
къокIуэри зэунэкъуэщхэр зэгъунэгъуу мэтIыс, нэхъ 
унэфIхэр зэпаубыдри къэзакъхэмрэ осетинхэмрэ 
щызэфIэни щызэзэуапи къохъур. МелыIыч, 468. 
Хэкур зыубыдауэ щыта нэмыцэр ирахужри, куэд 
дэмыкIыу, щIымахуэкIэу къэсщ а нэгъуджэри 
Тэрчкъалэ къыдэтIысхьат, мурадыфI имыIэу. 
Лъапсэ, 74. Къуажэм къыдэтIысхьэр нэхъыбэ 
хъуху, хьэжэну щхьэлым къакIуэм къыхохъуэ, 
хьэжыпщIэри нэхъыбэж мэхъу. МелыIыч, 468. 
3. (2). Зэман гуэркIэ зыщIыпIэ къыщыувыIэн. 
Иджы цIыхур гузавэ хъуащ, дзэ тIэкIуи къакIуэри 
къуажэм къыдэтIысхьащ, пщыхьэщхьэкIэ 
бэлэрыгъауэ уэрамым дэт щыIэжкъым. МелыIыч, 
468. Псори къуршым щхьэдэхрэ – а гъуэгумкIэ дзэ 

КЪЫДЭУЭН I (къыдоуэ) лъэмыI. (3). зэхь. 
Уэру зыщIыпIэ къыдыхьэн, къыдэзэрыгуэн. 
Бахъуэр щIэгузавэри гурыIуэгъуэщ: гъуэгу 
ящIым нэмыцэм гу къылъатэмэ, Чопракъ 
къыдэуэу хуежьэнщи, дэсри дэтри Iисраф 
хъунщ. Нал къута, 293. Инал и дзэри абдеж 
дыдэм къуажэм къыдэуати, абрэджхэр щтэри, 
я занщIэр я гъуэгуу, зэбгрыжыжащ. Мазэ 
ныкъуэ щхъуантIэ, 621.

КЪЫДЭУЭН II (къыдоуэ) лъэмыI. (1). Зэхуаку 

гуэрым уэн. Гузэвэгъуэу узезыхуэр Си фэм дэкIыу 
си гур хощI, Къурш уэс щыблэу къуэм къыдэуэм 
Сыкъалъхуауи зэм къысфIощI. Си щIыналъэ. 
«Батырыбжьэ», 59. 

КЪЫДЭУЭН III (къыдоуэ) лъэмыI. (1). зэхь. 
Зэпыудын, къыхэуэн. Сыт жиIэми схуэфащэщ, 
илъэс къэс аращ: отпускыр пщэдджыжьым 
къызат, пщыхьэщхьэм страхыжыр, зыгуэр си 
Iуэхум къыдэмыуэну Iэмал иIэкъым. Лъапсэ, 8. 

КЪЫДЭУДЫН (къыдеуд) лъэI. 1). къызэр. 
Епхъуэу къыдэчын. И ныкъуэм нартыху дэтар 
къыдачауэ нартыху жэпкъыр къинащ. Тобэ ирехъу 
мо къыдаудар арагъэнщ къуажэм нашэурэ ящэр. 
Нал къута, 278. 

КЪЫДЭУЕИЖЫН (къыдоуеиж) лъэмыI.
(8). 1. (6). Къыдэсеижын, къыдрихьеижын. Псы 
архъуанэм я [щIалэ цIыкIухэм] щхьэр ищIагъыу 
къыхэлъэрт, псыр яутхырт, зым зыр хигуэрт, 
зыщIагъэмбырыуэрти псы щIагъ защIэкIэ 
загъэкIуэдырт, къыдэуеижамэ, дыхьэшхырт. 
Мазэ ныкъуэ щхъуантIэ, 630. И щIалэ цIыкIум, 
мэлхьэпIатIэм хуэдэу, зыкъыкIэриукIати, 
къыдэуеижа нэужь ундэрэщхъуами, нэхъри 
щиубыдыкIат и анэм и пщэри, Дэфэрэдж и гур 
къызэрыгъуэтыжащ, «си пщэр щикъузкIэ псэущ» 
жиIэри. Лъапсэ, 53. Елъэдэкъауэ-нелъэдэкъауэми 
и лъакъуэр къыхичыжри, шы щхъуантIэр псым 
къыдэуеижащ. Хъуэпсэгъуэ нур, 165. 2. (2). зэхь. 
КъыщIэщыжын, белджылы хъужын. Ауэ, пэжыр 
тенджызыщIэм щIэлъми, зэгуэр къыдэуеижынуи 
жаIэ, арщхьэкIэ ар къыдэуеижыху, Iэджэ къэхъунщ 
жиIэу арт Ботэх зытет принципыр. Лъапсэ, 98. 

КЪЫДЭУЕИН (къыдоуей) лъэмыI. (1). Еплъ 
къыдэуеижын 1. Азизэ ерагъыу къыхэпщыжрэ 
плъэмэ, шкIащIэр къыдэуей еухыжу ехь, Чопракъыпс 
хихьэным зы тIэкIущ иIэжыр. Щынэхужьыкъуэ, 54. 

КЪЫДЭУКIЫН (къыдоукI) лъэмыI. (1). Зэхуаку 
гуэрым къиукIын. Куэбжэри бжэ-щхьэгъубжэри 
ягъэбыдэри мылицэ тIэкIу дэсымрэ ГПУ-мрэ зэхэту 
адэкIэ-мыдэкIэ зыдадзащ, къыдэукIыурэ цIыхур 
ягъэшынэн я гугъэу. Зи лъэрыгъыпс тIыгъа, 524- 525. 

КЪЫДЭУН I (къыдоу) лъэмыI. (1). Псыр 
нэпкъым къыщхьэпрыкIын. Жэщым ищхьэмкIэ 
уэшхышхуэ къешха хъунти, хадапхэмкIэ иж псыр 
къиуат, къуэм дэмыхуэжу къыдэури кIэнауэ, кумб 

КЪЫДЭУН II (къыдоу) лъэмыI. (1). ЗыщIыпIэ 
къыдэукIын. Сарими къэшынат икIи гузавэрт, зы 
щIыпIэкIэ къыдэурэ Жыраслъэн Елдар къиукIым, 
жиIэу. Мазэ ныкъуэ щхъуантIэ, 597. 

КЪЫДЭУТIЫПЩХЬЭН (къыдеутIыпщхьэ) 
лъэI. (1). ЗыщIыпIэ дыхьэну утIыпщын. Нэху щырэ 
джэдкъазыр пщIантIэм къыщыдаутIыпщхьэм, 
Джэлил гупсысэрт: «Ярэби, ныжэбэ си пщIыхьар 
зытеслъагъукIар сыту пIэрэ?» Бабыщыкъуэ 
адакъэпщ, 485. 

КЪЫДЭУШЫН (къыдоуш) лъэмыI. (1). 
Зыгуэрым и гъусэу, ирихьэлIэу къэушын. Ар 
[адыгэбзэр] уэрэду зэхызохыр, Къурши губгъуи 
къыдэушу. Гъуэгу къежьапIэ. «Мывэ хуабэ», 83. 

КЪЫДЭФЭН (къыдофэ) лъэмыI. (3). Зыгуэрым 
и гъусэу къэфэн. Верэ Павловнэ и гугъэт Инал 
къыдэфэ хъуну, арщхьэкIэ Инал абы дежкIэ 
еплъэкIыххэртэкъым. Мазэ ныкъуэ щхъуантIэ, 
599. Алъандэрэ къыдэфэну зэща хъыджэбзыр 
Е л д ар и  н э г ъ у эщ I ы м  и ри ты ф ын у т эк ъы м . 
Хъуэпсэгъуэ нур, 111.

◊ [И пшынэм къыдэфэн (1). Еплъ пшынэ.  
КЪЫДЭХЫЖЫН (къыдехыж) лъэI. 2). 1. (1). 

ЗыщIыпIэ щыгъэтIылъар къэщтэжын. Локотош 
и планшеткэм дилъхьэжа приказыр аргуэру 
къыдихыжащ. Нал къута, 258. 2. (1). ЗдэщыIэм 
къипхыу зыгуэр къэхьыжын. Иджыри къэс жейуэ 
хэлъа тыркухэр гужьеяти, къэхъуар къагурыIуэху, 
убыххэм Iэщи фоч гыни къамыгъанэу ягъуэтыр 
зэщIакъуэри, къыщагъэзэжым, Дэфэрэдж и лIыр е 
зэхэзещхъуэн ящIу къаукIа, е тыркум япэщIэхуа, 
сытми къаукIауэ и хьэдэр къыдахыжри къашэжауэ 
щытащ. Лъапсэ, 59. 3. (1). зэхь. Щигъэтыжауэ 
щыта Iуэху гуэр къегъэжьэжын. Бекъан абыи 
[«десятидворкэм»] и ужь ихьэн идакъым: сэ 
сыуанащIэщ, си IэщIагъэр къыдэсхыжынурэ, уанэ, 
шы Iэпслъэпс сщIыуэ сытIысыжынущ, жиIэри. 
Нал къута, 292.

КЪЫДЭХЫН (къыдех) лъэI. (23). ЗыщIыпIэ, 
зэхуаку, дурэш гуэрым дэлъа е дэта гуэр къэщтауэ 
хьын. [Залымджэрий Думэсарэ жреIэ:] Уи лIыр 
щыхъунщIа махуэм къыIэрыхьар нэхъыбэт, ауэ 
Щэрдан Берд и пащхьэм фиувэнщи, къэвжьыжынщ 
я пщIантIэм къыдэфхар. Хъуэпсэгъуэ нур, 290. – 
Джабэ лъагэм щыпаупщIу Пхъэр сэ щIыбкIэ 
къызохьэхыр, - Шэрэджыпсым икъукIэ IупщIу 
ЩIэгубжьэжу ар къеIуатэ, - Дауи тыншкъым бгы 
зэхуакум Пхъэр къыдэпхыу къепхьэхыну. Терек. 
«Партыр ди пашэу», 119. Бысымым примусыжь 

КЪЫДЭХУЭЖЫН (къыдехуэж) лъэI. (2). 
Зыгуэр зыщIыпIэ къэхуурэ къыдэгъэхьэжын. 
Хьэкурынэри къокIуэжыр, Бжэныр къуажэм 
къыдехуэжыр. «Тисей», 505. [Хьэжумар Хьэтау 
зыхуигъазэу]: ИтI бетэмал, зауэм и пэм шы 
миным щIигъу къыдэтхуэжырт, иджы сыт шы 
щитI къудейщ! Алъхъо, 92. 

КЪЫДЭХУЭН I (къыдехуэ) лъэI. (1). ЗыщIыпIэ 
зыгуэр дэгъэхьэн. Абдулрэ Рахьимрэ унэм щIэуэу 
хъыджэбзыр къыщIахауэ къыщагъэзэжкIэ, Дисэ 
куэбжэр Iуихыу МутIэ гур къыдихуэну арат 
зэрызэпсэлъар. Хъуэпсэгъуэ нур, 143. 

КЪЫДЭХУЭН II (къыдохуэ) лъэмыI. (16). 
1. (5). Лей хъун, щIигъун. Зэанэзэпхъур я ныбэ 
изу шхащ, загъэпсэхуащ, къыдэхуари гъуэмылэу 
здащтэмэ, ПIатIыкъуей нэс яхурикъунущ, гъуэгур 
къагъуэт закъуэмэ. Лъапсэ, 56. [Алыджыкъуэ:] 
Ахъшэ тIэкIуи къыщыдэхуэм иджыри зыгуэр 
къэсщэхун, жысIа щхьэкIэ сыщIогъуэжри 
къызогъэзэж, ахъшэри къызохьыжри. МелыIыч, 
447. Къадэхуэр банкым хилъхьэурэ Абу-Деруиш 
мелуаным нигъэсащ. Кхъэлэгъунэ, 375. 2. (4). 
зэхь. Iуэхухэр зэфIэкIа иужькIэ зэман къыхуэнэн. 
Iуэхухэм пщащэр къыдэхуати ТIэкIу теуну садым 
кIуат, Удз гъэгъахэм хуэзэшати Къищыпыным 

егуэкIуащ. «Бдзэжьеящэм ипхъу», 152. Якъуб 
нэхъыбэу щакIуэу къуршым итщ, абы къыдэхуэмэ, 
мэкъу прегъэупщI, Iэщ ехъумэ. Нал къута, 249.

◊ Хъуэжэ и Iэтэу къыдэхуэн (1). Еплъ Хъуэжэ. 
Хъуашэ и Iэтэу къыдэхуэн (4). Еплъ Хъуашэ.

КЪЫДЭХУЭН III: ◊ и пщэ къыдэхуэн 3). 
Еплъ пщэ. 

КЪЫДЭХУЖЫН I (къыдехуж) лъэI. (4). 
Пхууэрэ, лъэщыгъэкIэ къыдэгъэкIыжын. [Сеймэн 
Мэмэт-щIакъуэм жреIэ:] Абы хуэдиз акъыл 
ущиIэм щхьэ укъыдахужа? Лъапсэ, 48. [Сеймэн 
Мэмэт-щIакъуэм жреIэ:] Сэ сыкъыдахужакъым, 
сэ згъэзэжын хуейуэ сыкъежьэжащ, зи блыпкъ 
яIыгъыу къыдалъэфыжу гум кIэртIоф къэпыжь 
хуэдэ кърадзэжар сэрауэ пIэрэ? Лъапсэ, 48-49. 

КЪЫДЭХУЖЫН II (къыдехуж) лъэI. (1). 
Зэрытым имыхуэжын. Дауи мыкIыргъынрэ: япэм 
зыгуэру зыкIэлъыплъыжу щытами [ЛэтIифэ], 
иджы игъуэтыр ешх, щэныбэжь хъуащи, ищIэнур 
ищIэжыркъым, и Iэпэ лахэм Iэлъын зырызыххэ 
ярылъщ, и туфлъитIри Iэпхъуалъэм ещхьу и 

КЪЫДЭХУН (къыдеху) лъэI. (6). 
КъыдэгъэкIын, къэхуурэ. Зырыз мэл хъушэу 
къыдахуащ, АрщхьэкIэ псоми зыщ ягъэхъур. Зыхэс 
удз Iувыр ирецIынэ. «Мывэ хуабэ», 46. Къуршым 
и щIыбагъым пшэ фIыцIэ гуэрэнхэр къыдеху. 
Щынэхужьыкъуэ, 51. Зи гуэншэрыкъым шабий 
къилэлу къулейсызыфэ дыдэ зытету щIыIэм 
игъэундэрэщхъуам ерагъыу къыдрешей: - Уэлэхьи, 
сымыщIэ: укулачщ жаIэри сыкъыдахуащ. Зи 
лъэрыгъыпс тIыгъа, 520. 

КЪЫДЭХУТЭН (къыдохутэ) лъэмыI. (3).
ЗыщIыпIэ къыщыхутэн. Пэжщ, абы [гъукIэм 
Дэфэрэдж къызэришэнум] нэгъуэщI зыгуэри хэлъщ: 
цIыхубзыр и лъэпкъым яхэсыжу щытатэмэ, 
езым и унафэ ищIыжынт, иджы нэгъуэщI 
къуажэ къыдэхутащи, къуажэпщым и унафэр и 
унафэщ. Лъапсэ, 62. Ар [Исуф] къэтэджыжыху, 
зэадэзэпхъур уэрамым къыдэхутауэ къожэ. 
Лэчымэ, 397.

КЪЫДЭХЬЭН (къыдехьэ) лъэI. (4). 1. (1). 
ЗыщIыпIэ зыгуэр хьауэ нэгъэсын. Гуэныхьщ 
икIи емыкIущ абы [Тинэ] и сурэт уэрамым 
къыдэпхьэну. Мазэ ныкъуэ щхъуантIэ, 638. 2. (2). 
зэхь. Къыдэгъэхъуэн, къыщыгъэхъун. [Думэсарэ 
Астемыр жреIэ:] Мэжджытыр зэхуэдвгъэщI 
жызыIи, [Жыраслъэн] и унэр къытезыхыну абы 
ещи, ликбез жылэм къыдэзыхьаи, кIэмсэмолу 
щIалэгъуалэр зэхуэзышэси – зы къигъэнэнкъым 
зи щхьэфэ имыIэбэ. Мазэ ныкъуэ щхъуантэ, 519. 
Экзамен жыхуиIэ псалъэри дэнэ къиукI. Япэ дыдэ 
ар жылэм къыдэзыхьар Ботэщ Астемыр и щIалэ 
цIыкIу Лууэ жаIэ. Мазэ ныкъуэ щхъуантIэ, 501.

◊ Лъапэ къыдэхьэн (1). Еплъ лъапэ I.  
КЪЫДЭХЬЭХЫН (къыдехьэх) лъэI. 9). 

Акъылэгъу къэщIын, игу зыригъэхьын. 
Мэтхъэныр нэхъ къыдэхьэха хъун папщIэ, Инал 
мурад ищIащ Бурун ИпщэкIэ драгъэзейуэ абы 
щащI агрогородыр иригъэлъагъуну. Мазэ ныкъуэ 
щхъуантIэ, 530. Секретарщ жиIэу лъэгапIэм 

тесщи, къеплъыхмэ, район псом къыхоплъэ, и 
нэ къыфIэнэ илъагъумэ къыдихьэхыну и мурадщ 
[Чокэ]. Щынэхужьыкъуэ, 24. Дахагъэ хьэхукIэ 
Къыдихьэхыну Щхьэтепхъуэ иныр Къызытыредзри 
И набдзэ Къурашэ фIыцIэу И нэ фIыцIитIым Нэр 
егъэджылыр [Сэтэней]. «ЩIалэгъуэ щIыналъэ», 424. 

КЪЫДЭХЪУЭН I (къыдохъуэ) лъэмыI. (4). 
1. (1). ЩIыпIэ гуэрым щыпсэуурэ балигъ, ин 
щыхъун. Нахъуэ иримыгъэкIуэта къуажэм 
къыдэмыхъуами, Чачэ пэлъэщыртэкъым. 
Мазэ ныкъуэ щхъуантIэ, 509. 2. (3). ЗыщIыпIэ 
илъурэ е дэлъурэ нэхъыбэ хъун. КIасэм ахъшэ 
куэдыщэ къызэрыдэхъуэ лъандэрэ Ерул и Iуэхуми 
къыхэхъуат – пщыхьэщхьэм гъуоуэ джэрти, нэху 
щыху къуажэ ахъшэр ихъумэу правленэм щIэст. 
Хъуэпсэгъуэ нур, 233. Хэти ищIэу и IэнатIэр Дэ 
дыIуощIэ махуэ къакIуэм, Арщ ди хъерыр колхоз 
пщIантIэм КъыщIыдэхъуэр IэкIуэлъакIуэу Арщ 
заводхэм я лэжьыгъэм ЗыщIиубгъур махуэ къэскIэ, 
НаIуэ щIэхъури арщ ди гугъэр, Арщ щIэдахэр 
колхоз губгъуэр. Ди гъуэгу. «Партыр ди пашэу», 20.

КЪЫДЭХЪУЭН II (къыдохъуэ) лъэмыI. 
(5). ЗыщIыпIэ Iуэхугъуэ гуэр къыщежьэн, 
къыщыхъун. Къызэхуэмысуи хъурэт [къуажэр] – 
къуажэм щIэуэ къыдэхъуэр Темыркъант зи 
акъыл къихьыр – школ япэ дыдэ къыщызэIуахам 
къызэIузыхар Темыркъант, ККОВ жыпIэми, 
детсад, клуб, хьэмэм жыпIэми – псоми яужь итыр 
арат. Щынэхужьыкъуэ, 20. Абы хуэдэу гуфIэгъуэ 
жылэм къыдэхъуа, жаIэу гуфIэгъуэшхуэти 
[Туземнэ дивизэм хэтахэм къагъэзэжат], 
Астемыр ящигъэгъупщэжащ. Хъуэпсэгъуэ 
нур, 208. Ар [цIыхубзхэр къыщIытхузэгуэпыр] 
къызыхэкIыр Алий къыдгуригъэIуащ, къуажэм 
зэрызехьэшхуэ къыдэхъуам и гугъу къытхуищIурэ. 
Зи лъэрыгъыпс тIыгъа, 528-529. 

КЪЫДЭХЪУН (къыдохъу) лъэмыI. (4). 
Зыгуэрым щIыгъуу зиужьын, балигъ, ин хъун. 
ДыгъужьыгукIэ ягъэшхакъэ, ЖыпIэу мэхъур Iейр 
и жагъуэ, Мыр тхьэрыкъуэм къадэхъуакъэ, ЖаIэу 
зэми ягъэщIагъуэ Iэдэбыгъэу щIалэм хэлъыр, И 
гуапагъэу и гум илъыр. «Тисей», 501. Уэгум ит 
бгъэжьхэр абгъуафэщ – ЩIылъэм къыщалъхум 
къадохъу. Уэгум ит бгъэжьхэр абгъуафэщ. 
«Дамыгъэ», 226. 

КЪЫДЭХЪУХЬЫН (къыдохъухь) лъэмыI. 
(1). Еплъ къыдэхъуэн I. [Астемыр зэIущIэм 
хэтхэм яжреIэ:] АтIэ къуажэм къыщалъхуауэ, 
къыдэхъухьауэ щыщыткIэ [Жыраслъэн], шэсу 
дыхуэувми, ягъэ кIынкъым. Мазэ ныкъуэ 
щхъуантIэ, 652. 

КЪЫДЭЧЫЖЫН (къыдечыж) лъэI. (1). 
Къыдэтхъыжын (нартыхур). Нартыхуми уэс 
къытесэри, къахудэмычыжу нэхъыбэр къинащ, 
Iэщым ирафын псы къудей ямыгъуэту былымхэр 
гъуахъуэу Iуэм къинат. Хъуэпсэгъуэ нур, 287. 

КЪЫДЭЧЫЖЫФЫН (къыдечыжыф) 
лъэI. (1). Къыдитхъыну, къыдищIыкIыну 
(нартыхур) лъэкIын. ЩIыр ягуэшу, явэу, гъавэ 
хъарзынэ къагъэхъуами, я нартыхур псоми 
къыдачыжыфакъым. Хъуэпсэгъуэ нур, 278. 

КЪЫДЭЧЫН (къыдеч) лъэI. (5). Еплъ 

къыдэчыжын. ЗищI къытрахауэ щытахэми я 
щхьэр къаIэтауэ батэкъутэр ягъэшырт, загъэлIу 
шы дахэм тесу уэрамым къыдыхьэрти абы я щIыр 
зыва къулейсызхэм тефыщIыхьырт, иныкъуэхэр 
щыкIауэ псалъэрт: - Щхьэ къыдумычрэ нартыхур? 
Хъуэпсэгъуэ нур, 278. Иныкъуэм нартыху дэтар 

КЪЫДЭШЭЖЫН (къыдешэж) лъэI. (3). 
Зыгуэр зыщIыпIэ къапшэурэ къэгъэсыжын. 
Сымаджэ хьэлъэу къыдашэжам и Iэпкълъэпкъым 
узыр хыхьауэ къыщIэкIынти, зигъэхъей мыхъуу, 
IэкIэ зэрахьэу куэдрэ хэлъащ, хущхъуэу ягъуэтыр 
ирахьэлIэ пэтми, сэбэп щIагъуэу хуэмыхъуу. 
Къалэн, 430. [Дэфэрэдж:] ЦIыхухъухэм 
ятыболъхьэри, абыхэми я псэукIэр зэрынэхъыфI 
щIагъуэ плъагъуркъым – махуэ дэкIыркъым 
лIитIым, лIищым я хьэдэ къуажэм къыдамышэжу. 
Лъапсэ, 38. 

КЪЫДЭШЭН (къыдешэ) лъэI. (3). ЗыщIыпIэ 
зыгуэр къэшауэ къэгъэсын. Бжьыхьэ къэс 
сэджытым къыхэкIыу и пщIантIэм нартыху 
тэкIу къыдашэрэ къыдакIутэмэ, ар ешхри мэпсэу 
[Нурхьэлий]. Хъуэпсэгъуэ нур, 52. Хъыджэбз 
цIыкIу къомыр гуэщым къыщIашри пщIантIэм 
къыдашауэ ябж, нэхъ фейцеиIуэхэр иужьымкIэ 
ягъэув. Лъапсэ, 35. 

КЪЫДЭШЕИН (къыдрешей) лъэмыI. (1). 
ЕрагъкIэ зыгуэр жыIэн. Зи гуэншэрыкъым шабий 
къилэлу къулейсызыфэ дыдэ зытету щIыIэм 
игъэундэрэщхъуам ерагъыу къыдрешей: - Уэлэхьи, 
сымыщIэ: укулачщ жаIэри сыкъыдахуащ. Зи 
лъэрыгъыпс тIыгъа, 520. 

КЪЫДЭШЫН (къыдеш) лъэI. (6). ЗыщIыпIэ 
зыгуэр къыдэгъэкIын. Унагъуэ миным нызэрыхьэс 
къуажэм унагъуэ щэныкъуэ къыдэпшу абы 
дэбгъэтIысхьэнри Iуэху цIыкIукъым, итIани адрей 
къомыр дауэ хъуну? Мазэ ныкъуэ щхъуантIэ, 
571. ЛIыгъур фокIэщI къищтэрэ ежьами хъунут, 
сыт щхьэкIэ жыпIэмэ, хъыджэбзым и дэлъхум 
зыхуэбгъазэрэ, «фокIэщIыр ууейщ, уи шыпхъур 
къызэптмэ» жыпIэмэ, къозытын дапщэ ухуей, 
уэркъ щIали бгъуэтынщ, зи къэшэн дахэ къыдэзышу 
«мыр узот, къащтэ уи фокIэщIыр» жызыIэн. 
Лъапсэ, 110-111. Уи пщIантIэ зыгуэр къыдэсш 
хъумэ, къыдэсшынур уи алащэжьыркъым, - жиIэри 
[Жыраслъэн] цIыхухэр игъэдыхьэшхыу лIыжьым 
[Ерул] ещащ. Хъуэпсэгъуэ нур, 90.

КЪЫДЭЩЫН (къыдощ) лъэмыI. (1). Зэхуаку 
гуэрым дэлъу зыгуэр къыдэлъагъукIын. 
[Алыджыкъуэ:] Сыплъэри – си нэр щIытехуар 
сымыщIэу гъуэлъыпIэм илъ пхъэбгъуитIым я 
зэхуакум дэхуауэ тхылъымпIэ тIэкIу къыдощ. 
МелыIыч, 474. 

КЪЫДЭЩIЭН (къыдещIэ) лъэI. (1). 
Зыгуэрым и гъусэу зыгуэрым щыгъуазэу 
щытын. Сшэчар къыздащIэ си уэрэдым – Ар 
къуалэбзууэ къысхуэнащ. Си лъапсэр бгъэгъумэ 
уэ пфIэфIати… «Щхьэлыкъуэ», 400.

КЪЫДЭЩIЫН (къыдощI) лъэмыI. (33). 
Зыгуэрым и лъэныкъуэу, и акъылэгъуу щытын. 

Зыкъомым Астемыр жиIар ядэртэкъым, 
Астемыр къыдэщIхэри мащIэ хъуртэкъым, ауэ 
IейкIи фIыкIи зыри жызымыIэри куэд хъурт. 
Хъуэпсэгъуэ нур, 198. Джэлил джэдхэр къыдэщIу 
щилъагъум нэхъри тегушхуат, арщхьэкIэ 
къыгурыIуауэ къыщIэкIынт адакъэ хужьым 
къарукIэ зэрыпэмылъэщынур. Бабыщыкъуэ 
адакъэпщ, 481. УощI зэпытыр уэ тхьэлъанэ, ЗылI 
итIани къыбдэмыщI. Сэ уэздыгъэ щIызогъанэ… 
«Вагъуэ махуэ», 323. 

КЪЫДЭIЭПЫКЪУН (къыдоIэпыкъу) 
лъэмыI. (27). Зыгуэрым зыщIэгъэкъуэн, 
сэбэп хуэхъун, Iуэху гуэр дэщIэн. IуэхуфI 
епхьэжьэмэ, къыбдэIэпыкъуни мащIэ: лэжьэну 
зыфIэфIыр апхуэдизкIэ куэдти, пщIэншэу 
лэжьэни бгъуэтынут, арщхьэкIэ Абу-Деруиш 
лэжьапщIэ зримыт яхэтакъым. Кхъэлэгъунэ, 376. 
Къэзытхыр мы унэр зейуэ щытаращ, быным я цIэр 
ириIуэурэ къащIоупщIэ, къыбдэIэпыкъурэ, ин хъуа, 
ауэ еджэрэ сыт жиIэу. МелыIыч, 474. Зыбжанэ 
дэкIрэ депутату хахмэ, «маяк» хъумэ, хуэпщIар 
къыпхуищIэжынщ: щIапIэ ухуеймэ, щIапIэ 
къуригъэтынщ, уи сабий детсадым бгъэкIуэну 
ухуеймэ, пхущIигъэтIысхьэнщ, е сымаджэ уиIэу 
угузавэмэ, къыбдэIэпыкъунщ. Лъапсэ, 97-98. 

КЪЫДЭIЭТЫН (къыдеIэт) лъэI. (4). зэхь. 
Зыгуэрым зыгуэркIэ дэIэпыкъун, акъылэгъу 
дэхъун. Хъуэхъу жыпIар къабыл ухъу жаIэу, 
жьыми щIэми фызыжьым и псалъэр къыдаIэтащ, 
Инал, пэрымыуэу едэIуа иужь, бжьэри къыIихащ. 
Мазэ ныкъуэ щхъуантIэ, 586. Си мурадыр 
къыздэфIэтым, Си гум илъыр фигу ислъхьэнт. 
Вагъуэ махуэ. «Вагъуэ махуэ», 9. 

КЪЫДЭIУКIЫН (къыдоIукI) лъэI. (1). 
ЗыщIыпIэ къыдэкIыу макъ къэIун. ЦIыхур 
щыму зэхэтти, Чопракъыпс и макъыр псыхъуэм 
къыдэIукIыу зэхэпхырт, бжей мэзыжь хагъуэ 
зыхидзари къэдаIуэ хуэдэт. Нал къута, 257. 

КЪЫДЭIУН (къыдеIу) лъэI. (1). Зэхуаку гуэрым 
зыгуэр къыдэгъэзэгъэн. Езы Къулым къихьу 
бжэм къыдиIуауэ пIэрэ, жиIэу Иринэ тхылъым 

КЪЫДЭIУПЭН (къыдеIупэ) лъэI. (1). Зэхуаку 
гуэрым зэрыщыту зыгуэр къыдэгъэзэгъэн. 
АдакъитIыр зэпсэлъэху, бажэм и пэр бжэ 
дамэдазэм къыдигъэжри, къеIэм-къеIэурэ и щхьэр 
къыдиIупащ, итIанэ къыщIыхьэпэри бабыщ анэ 
ашыкым исым сепхъуэнщ, щыжиIэм, бабыщыр 
«уакъ-уакъ» жиIэу щIэлъэтащ. Бабыщыкъуэ 
адакъэпщ, 484. 

КЪЫДЕГЪЭХЫН (къыдрегъэх) лъэI. 
1). Зыгуэрым зэхуаку гуэрым дэлъыр 
къегъэщтэн. Дисэхэ я пщIантIэм Рахьим и макъ 
къыщыIурт, Рум цIыкIу едэхащIэу: «Мыбдеж 
зыгуэр дэлъщ», - жиIэу Рахьим сабий цIыкIур и 
гуфIакIэм дигъэIэбэрти кIэнфет е браныч сыт 
къыдригъэхырт. Хъуэпсэгъуэ нур, 134. 

КЪЫДЕГЪЭЧЫН (къыдрегъэч) лъэI. (2). 
Зыгуэрым къыдегъэтхъын, къыдегъэщIыкIын 
(нартыхур). Диданыр жыпIэнущи, губгъуэм итщ, 
нартыху къадрегъэчри. Нал къута, 274. Мысости 

къызэрыкIащ [Бекъан жреIэ]: - ЛIо, нэмыцэм 
ди нартыхур дедгъэшыну ара – щхьэ епхулIауэ 
къыдебгъэчрэ? Нал къута, 275. 

КЪЫДЕДЖЭН (къыдоджэ) лъэмыI. (4). 
Зыгуэрым и гъусэу щIэныгъэ гуэр зэгъэгъуэтын. 
Дэ [интернатым щIэсхэм] къыддеджэм ящыщу 
щIалэ цIыкIу гуэр интернатым щIадзыжыну 
щыхуежьэм, я къуажэгъу нэхъ инхэм ящыщу 
щыIэти, еджакIуэ цIыкIур окрисполкомым 
тет Шыкуэ ТIутI деж ишащ. Зи лъэрыгъыпс 
тIыгъа, 519. [Жыраслъэн Лу йоупщI:] – Хэт 
Сосрыкъуэ? – Дэ [интернатым щIэсхэм] 
къыддеджа щIалэ. Абы нэхъ бланэ диIэкъым. Мазэ 
ныкъуэ щхъуантIэ, 594- 595. 

КЪЫДЕЖЬЭН (къыдожьэ) лъэмыI. (1). 
Зыгуэрым и гъусэу гъуэгу къытеувэн. Машинэ 
къадежьауэ щытар гъуэгум къытенамэ, 

КЪЫДЕЖЬУУН (къыдожьу) лъэмыI. 1).  
Зыгуэрым уэрэд дыжыIэн. Лу асыхьэту зэхилъхьа 
уэрэдыр и ныбжьэгъухэр къыдежьууэ къыхидзащ: 
Дэ артисткэ Ныдошэрэ, ныдошэрэ, Нобэ 

 
КЪЫДЕКIУЭКIЫН (къыдокIуэкI) лъэмыI. (1). 

Зыгуэрым и гъусэу и хъуреягъыр къэкIухьын. 
КIэр ешыхьри хьэлыгъуанэу, Хьэр Iэхъушэм 
къыдокIуэкIыр, Хьэкурынэ ар къигъанэу Дэхьэ 
кIуэни хузэфIэкIырт. «Тисей», 488. 

КЪЫДЕФЭН (къыдофэ) лъэмыI. (1). 
Зыгуэрым и гъусэу фадэ ефэн. ЩхьэгъэрытыфIщ 
жари къыдефэ илъэпкъыр зэхыхьэри Сентрал 
къыдэщIащ, армыхъумэ упщIэ пыIэжь псы къиуам 
ихь хуэдэ куэд щIат зэресыхрэ. Нал къута, 288. 

КЪЫДИДЗЫН: ◊ нэху къыдидзын (4). Еплъ 
нэху. 

КЪЫДИХЫН (къыдех) лъэI. (1). Зэхуаку 
гуэрым къыдидзын (нэху с. ху.). Нэхугъэ мащIэр 
къыдихыу, Лъэ макъ сымыщIу зызгъэзу, Си щIыб 
къэп цIыкIур измыхыу, Сыныдэплъынущ бжэ 
дазэм. Гупсысэ. «Шум и гъуэгу», 66. 

КЪЫДРИХУЕИН (къыдрехуей) лъэмыI. (7). 
1. (7). Зыгуэр (бахъэ, Iугъуэ с. ху.) ищхьэмкIэ 
къэкIуэн. ЩIалэ цIыкIухэр мывэкIэ мафIэм хоуэ 
хъуаскуэ къыдрихуейр яфIэгъэщIэгъуэну, хъыджэбз 
цIыкIухэм зэрыгъэкIийуэ къажыхьырт. ГущIэгъу, 
423. Дэпым, мыункIыфIыжыпэн папщIэ, хуэм 
дыдэурэ епщэмэ, плъыжьыбзэу къызэщIэнэрт, 
Iугъуэ мащIэ къыдрихуеурэ. Хъуэпсэгъуэ нур, 
68. Сэлэтхэм я шырыкъум лъыпсыр из хъуауэ 
здэкIуэм, лъы къуалэр шырыкъу лъапщэм 
къыдрихуейуэ къажыхьырт. Щынэхужьыкъуэ, 
31. 2. (1). зэхь. БампIэм къыхэкIыу зыгуэр 
жыIэну хуеин. Сэри [Мариам] сыхуэтхьэусыхэну 
къыдрехуей, арщхьэкIэ изогухыж, хэт ищIэрэ, 

КЪЫДРИХЬЕИН (къыдрехьей) лъэI. (1). 
зэхь. Зыгуэр жыпIэну хьэзыр хъун. ЖиIэну 
къыдрихьея къомыр иригухыжащ [Мысост]. 
Щынэхужьыкъуэ, 17-18. 

КЪЫДЫР (63). ЦIыхухэм зэрахуэ псэущхьэ, 
Iэщ, шыд хакIуэ шыбзым техуэу къалъхуауэ. 

Къыдырыр шыщ жыбоIэри, и адэр шыд дэнэ 
къэна, шыдым ещхьуи пэхущ. Кхъухь пхэнж, 
500. Къыдырыр, тенджыз Iуфэм деж хэщIапIэ 
щищIауэ, нэхъ къалъагъун хуэдэу, бгы джабэм 
кIэрытщ, хэту пIэрэ япэ къэсынур, жиIэу. 
Кхъухь пхэнж, 498. Къыдыр кхъухьыпщт иджы 
сымылъагъужар! [бажэм жиIэри дыхьэшхащ] 
Кхъухь пхэнж, 498. 

◊ ХьэфΙыцΙэ и къыдыру гъэлъэн (7). Еплъ 
ХьэфIыцIэ.  

КЪЫДЫХЬЭЖЫН (къыдохьэж) лъэмыI. 
(12). 1. (7). ЗыдэкIа щIыпIэм къигъэзэжын. 
Iэхъуэри къыдыхьэжрэ жэмхэр хуэмыпIащIэу, 
щхьэж и куэбжэ бжэн лъакъуэ, жыхуаIэу, 
къафIэIуэху щымыIэу, шэм шхуэлыр къигъэчэным 
хуэдэу къэкIуэжырт. КIапсэ кIапэ, 5. ПщIантIэм 
дыкъыдохьэжри – зэрыщытащ, унэм дыщIохьэжри – 
ари аращ, ауэ тета шхыныр исри Iисраф хъуащ, 
пшхы мыхъужыну. Зи лъэрыгъыпс тIыгъа, 527. 
[Жангулэз Дзэшу щхьэкIэ:] Мыдэ укъыдыхьэжынкъэ, 
алыхь кIапсэ кIапэ уэзмыгъэлъагъум. КIапсэ 
кIапэ, 18. 2. (5). Зыкъомрэ къэтауэ здыщыпсэуам 
къэкIуэжын. [Дисэ Хьэтау жреIэ]: илъэсиплIкIэ 
сыпэплъауэ къызэрыдыхьэжу аргуэру ежьэжауэ 
губгъуэм итщ [Алъхъо]. Алъхъо, 85. – АтIэ, Iэ 
тIэтыну аращ къэнэжари Iэ дывгъэIэт, - жиIэри 
Нахъуэ жылэм къахэплъащ, - Жыраслъэн дахэкIэ 
жылэм къыдыхьэжрэ, и унэм къэкIуэжмэ нэхъыфI, 
хьэмэрэ и пхэм тхьэмбыл зэкIэрыщIакIэ деуэрэ 
къыдэдмыгъэхьэмэ нэхъыфI? Мазэ ныкъуэ 
щхъуантIэ, 653. «Къэрал джатэ» зыфIэзыщыжауэ 
щыта Залымджэрий гуэгуш хуэзэм къиукIыу 
зэрыщытам текIатэкъым, а хъыбарым шэч 
къытезыхьи щыIэт, арщхьэкIэ къыздикIыжари 
къыздихужари ямыщIэу, борэным къыздихьа 
къуаргъыжьым ещхьу, Нурхьэлий жылэм 
къыдыхьэжащ… Хъуэпсэгъуэ нур, 147. 

КЪЫДЫХЬЭКIЭ (1). Къызэрыдыхьэ щIыкIэр. 
[Чачэ Думэсарэ жреIэ:] Ар [псэ зыIут гуэр хьэми шыми 
къамылъагъуу] зы къыдыхьэкIэкIэ къыдыхьащи, тобэ 
Iистофрилэхь. Хъуэпсэгъуэ нур, 239. 

КЪЫДЫХЬЭН (къыдохьэ) лъэмыI. (75). 
ЗыщIыпIэ гуэрым и кIуэцIым къыщыхутэн. Зы 
грузовикрэ зы «Волгэрэ» пщIантIэм къыдыхьащ, 
щIакIуэ-бащлъыкъ сыт жумыIэмэ, илъ щIагъуэ 
щымыIэу, ауэ грузовикым ашык зыкъом иту 
Ботэх гу лъитащ, уеблэмэ гурыIупсыр къигъажэу 
шхынымэ IэфIхэри къыщIихьащ. Лъапсэ, 68. 
[Локотош сэлэтхэм яжреIэ:] Чопракъ аузым 
бийр къемызэгъыу быдапIэ щытщIынщ, зы 
фашист къыдыхьэми псэууэ дэкIыжынкъым. 
Нал къута, 259. Жьыуэ дыгъэр къыщыщIэкIкIэ 
Пщащэр псыхьэ къуэм къыдохьэ, Ину гъыбзэр 
къыхидзэхукIэ Макъхэр щIыIэу уи гум хохьэ. 
«Бдзэжьеящэм ипхъу», 146.

КЪЫДЫХЬЭПIЭ (1). ЩIыхьэпIэ. Шыхъуэфэпс 
и къыдыхьэпIэр мыл хъуат, арщхьэкIэ хьэжы 
къуэбэбжьабэм игъэзэжынт. Хъуэпсэгъуэ нур, 81. 

КЪЫЖЕМЫIЭХЭН (къыжриIэххэркъым) лъэI. 
(1). Зыгуэрым зыри жемыIэн. Дауэ къызгурыIуэн – 
къызжепIэххакъым, - жиIэри Мэзан [Джэлил 

зыхуигъазэу] джэд пщIыхьэпIэр фIэмыIуэху хуэдэу 
зищIащ. Бабыщыкъуэ адакъэпщ, 486.

КЪЫЖЕIЭЖЫН (къыжреIэж) лъэI. (20). 
Зыгуэрым зыгуэр хуэIуэтэжын. Степан 
къурIэным къеджэрэ абы итыр къажриIэжу 
хуежьэмэ, псоми я щхьэфэцым зиIэтырт, 
гужьеяуэ. Хъуэпсэгъуэ нур, 202. [Дэфэрэдж:] Арат 
Тамарэ къызжиIэжыну хуэмышэчри къызжиIэжащ, 
сигъэдыхьэшхын и гугъэу, арщхьэкIэ ар дыхьэгът. 
Лъапсэ, 52. ПщыхьэщхьэкIэ дышха нэужь, Алий 
ди общежитым къокIуэри къытхэсщ, хъыбар 
къыджеIэ, Истамбыл щилъэгъуар еIуэтэж, е усэ 
фIэкIа имыту тхылъ фIыцIэшхуэ иIэщи, абы 
урысыбзэкIэ къеджэурэ адыгэбзэкIэ къыджеIэж. Зи 
лъэрыгъыпс тIыгъа, 532.

КЪЫЖЕIЭН (къыжреIэ) лъэI. (220). 
Зыгуэрым зыгуэр хуэIуэтэн. Сыт къыжраIэми 
ишэчын хуейти, япидзыж щIагъуэ щымыIэу, и 
Iэщхьэлъащхьэ дэхьеяуэ, и бын цIыкIуитIыр 
имыгъэмэжалIэу, унагъуэр зэрихьэу яхэст 
[Думэсарэ]. Хъуэпсэгъуэ нур, 159. Псалъэ дыджу 
къызжепIами – Сэ шэ фIыцIэу сигу хегъэщI. Уи 
нэу, уи псэу сыкъэплъагъурт. «Вагъуэ махуэ», 
370. Нэхъыжь дыдэ Хьэту, лIыщIэу здыIутым, 
и Iуэхури къэкъутащ – зыгъэлIыщIэр и гъусэу 
къуажэ Советым ираджэри къыжраIащ: - ЛIыщIэ 
бгъэлIыщIэ мыхъуну унафэ щыIэщи, лIыщIэ 
къэзыщтам IувгъэкIыж, колхозым хыхьэн щхьэкIэ. 
Къалэн, 428.

◊ КъызжиIакъым жумыIэж (15). 1. (11). 
ЗэгъащIэ. КъыджиIакъым жывмыIэж: кхъухьыр 
тщIырэ дитIысхьэжмэ, абы изгъэтIысхьэм цыуэ 
ятетым щыщу зы налъэ е зы къабзий къыхэхумэ, 
залымыгъэ зезыхьам и фэр мы си фIалъэмкIэ 
тесхынщ, - жиIэри кхъухьыпщым и зы лъакъуэр 
иIэтри и лъэбжьанэр яригъэлъагъуащ [бабыщхэм]. 
Кхъухь пхэнж, 506. И фызым зэрызищIым еплъри, 
идэн хуэдэу къыщыфIэщIым, Исуф къыпищащ: - 
КъызжиIакъым жумыIэж, зызогъэтх зэрыунагъуэу 
дыкIуэну. Лэчымэ, 390. [Нахъуэ жеIэ:] АтIэ, жылэ, 
къыджефIакъым жывмыIэж: Жыраслъэн и унэ 
къекIуэлIэжмэ, тфIэзахуэу шэсыпIэ доувэ! Мазэ 
ныкъуэ щхъуантIэ, 653-654. 2. (4). УщIегъуэжынщ. 
[Джэлил Къалэдэсым жреIэ:] УкъызэмыдаIуэрэ – 
къызжиIакъым жумыIэж. Бабыщыкъуэ адакъэпщ, 
487. [Директорым Астемыр жреIэ:] Пщэдей 
фIэмыкIыу удэмыкIмэ, къызжепIакъым жумыIэж… 
къыбгурыIуа? Хъуэпсэгъуэ нур, 185. Жэщ хъури 
Къазыхъуэ Мухътарыр ягъэтIысащ, арщхьэкIэ 
махуищ дэкIри къаутIыпщыжащ: Иджыри зыгуэр 
къыплъыкъуэкIым, къыджепIакъым жумыIэж, - 
жаIэри. Щынэхужьыкъуэ, 71. 

КЪЫЖЕIЭПЭН (къыжреIэпэ) лъэI. 1). И 
фIэщу зыгуэрым зыгуэр жеIэн. [Алыджыкъуэ:] 
Унэм къыщIэкIIауэ «къеблагъэ» жызыIэн 
зэрыщIэмысыр белджылыт, къызжаIэпами, 
себлэгъэнутэкъым. МелыIыч, 455. 

КЪЫЖЕIЭФЫН (къыжреIэф) лъэI. (3). 
Зыгуэрым зыгуэр хуиIуэтэну Iэмал игъуэтын. 
Бомбэ ищIыну Сосрыкъуэ и щхьэм къыщIихьар 
езым уеупщIами къыбжиIэфынутэкъым. Мазэ 

ныкъуэ щхъуантIэ, 604. Езы Апчари Чокэ еупщIати 
гурыIуэгъуэу къыжриIэфакъым [«напряженнэ 
зауэр» зищIысыр]. Щынэхужьыкъуэ, 51. 

КЪЫЖЫIЭЖЫН (къыжеIэж) лъэI. (9). 
Къызэджа, къыжраIа, зэхиха гуэр къиIуэтэжын. – 
Бисмылахьи, - жиIэу Нурхьэлий молэм жиIар 
къыжиIэжырт, и макъыр зэкIуэкIауэ, и 
лъэгуажьитIыр, техьэгъуэ къытехьам хуэдэу, 
кIэзызу. Хъуэпсэгъуэ нур, 155. ПсалъэкIэ, дахэкIэ 
узыхэмызагъэ къыпэщIэхуамэ, жэщ-махуэ 
щысыфырт [Нахъуэ], зэ жиIар къытригъазэ-
нытригъазэу къыжиIэжурэ. Мазэ ныкъуэ 
щхъуантIэ, 509. Нэхъ гузэвапэхэр уэрамым 
къыдэкIырти, гъуом елъэIурт абы жиIар нэхъ 
IупщIу зэ къыжиIэжыну, арщхьэкIэ Ерул куэбжэ 

КЪЫЖЫIЭН (къыжеIэ) лъэI. (17). КъэIуэтэн, 
зыгуэр къэпсэлъын. И шы къарэм къемыпсыхыу 
Пан IуэхущIэм къыжиIат: - Уузыншэм, лIыжь 
тхьэмыщкIэ, Уэ куэд щIауэ сэ сыплъохъуэ, 
УтпэIэщIэу ущыпсэукIэ Дигу укъэкIыу дауи 
къохъу, - Уэ къеблагъэ, дотэ лъапIэ, Унэ сиIэщ, 
хьэщIэ схухъу. «Бдзэжьеящэм ипхъу», 148. 
Зыкъомрэ щыта нэужь, зыгуэрым псалъэжь гуэр 
ерагъыу къигупсысыжырти, ар къыжиIэурэ адрей 
псори арэзы хъурт. Хъуэпсэгъуэ нур, 152. [Ваня] 
И ныбжьэгъур къыхуэгушхуэу Къыщыхуэзэм 
къыжиIащ: - Еплъыт мыдэ мы газетым, Мы 
сурэтыр къащIэт уэ, - ЖиIэт Ваня къыбгъэдэтым. 
«Бдзэжьеящэм ипхъу», 166. 

КЪЫЖЬЭДЭГЪЭКIЫН (къыжьэдегъэкI) 
лъэмыI. (6). Зыгуэр жыIэн. Кхъуэл тIэкIу 
къыхуимыхьауэ пIэрэ, жиIэри зыгуэр гушыIати, 
лIыжьхэр къыхуилъащ: андез пщтауэ ар уи жьэм 

◊ Псалъэ и жьэм къыжьэдэмыгъэкIын (5). Еплъ 
псалъэ.  

КЪЫЖЬЭДЭКIЫН (къыжьэдокI) лъэмыI. 
(38). 1. (37). Зыгуэр жиIэн, къипсэлъын. Зи 
псалъэ дыджыр насыпыншэщ, КъыжьэдэкIахэр и 
щхьэ уасэщ. Псалъэ. «Вагъуэ махуэ», 357. Хьэрып 
псалъэ уи жьэм къыжьэдэкIамэ, ней-нейуэ къоплъу 
щытащ. КIапсэ кIапэ, 11. Армырми Мэмэт-
щIакъуэ иджыпсту къыжьэдэкIар дэнэ къэна, абы 
къыкIэлъыкIуэну хъуэхъур зыхуэдэри Нартыхум 
къыбжиIэнущ, уеупщI закъуэмэ. Лъапсэ, 80. 2. 
(1). Къыжьэдихын. Молэм и дзэ гъуэжь хъуахэм 
дзэкугъуанэ куэд яIэти, жьы къыжьэдэкIыр 
пхуэмышычыну мэ Iейт, арщхьэкIэ Сэид и жагъуэ 
имыщIын щхьэкIэ, Iузизэ и щхьэр иримыгъэзэкIыу 
молэр зригъапщэрт. Хъуэпсэгъуэ нур, 69. 

КЪЫЖЭДЭКЪУЭН (къыжьэдекъуэ) лъэI. 
(11). 1. (10). ШхуэмылакIэм къекъуауэ (шым) 
и кIуэныр зэтеIыгъэн. Мажэр, мажэр плIыри 
зэуэ, Псоми я шым къыжьэдакъуэ МакIуэ плIыри, 
уакIэлъыплъым, ТемыпыIэу нэр шы лъакъуэм. 
Колхоз шыгъажэм. «Партыр ди пашэу», 42. – 
Мыбдеж щхьэ ущыс? – жиIэри Астемыр [Лу 
зыхуигъазэу] шым къыжьэдикъуащ. Хъуэпсэгъуэ 
нур, 123. Псыр хы Iуфэм зэрынэсу Къыжьэдекъуэ 
и шы щхъуантIэм. Псыр шы щхъуантIэм тесу 

мажэ. «Мывэ хуабэ», 209. 2. (1). зэхь. ЗэтеIыгъэн, 
къэгъэувыIэн. Псы архъуанэм щоджэрэзыр 
Бжей пхъэ гъумхэр зэрызехьэу, Япэ ищыр нывэм 
хуэзэм КъигъэувыIэу къыжьэдекъуэ. Терек. 
«Партыр ди пашэу», 119. 

КЪЫЖЬЭДЭКЪУЭННЫЖЬЭДЭКЪУЭН 
(къыжьэдекъуэ-ныжьэдекъуэ) лъэI. (1). Еплъ 
къыжьэдэкъуэн. Шу псори зэбгъурыту макIуэ, 
псалъэм папщIэ, япэ имыщыпхъэ хэтмэ, и 
шыр къыжьэдекъуэ, ауэ а шу къомыр атакэ 
кIуэуэ ежьакъэ – къыжьэдэкъуэ-ныжьэдэкъуэ 
щыIэжкъым, щхьэж и шым и къару къызэрихькIэ 

КЪЫЖЬЭДЭЛЪЭЛЪЫН (къыжьэдолъэлъ) 
лъэмыI. (8). 1. (2). Жьэм иутхыурэ къыжьэдэкIын 
(Iупсыр). Комендантыр къэтэджри директорыр 
зыIуригъэлъэдэным хуэдэу къеплъурэ жиIащ, 
и Iупсыр къыжьэдэлъэлъу: - Тхьэр уогъэпцI 
нахуэу! МелыIыч, 472. – Мыр лIо зищIысыр? 
ФызэбгрыкI!! – жиIэу ихъуилъырт зы афицар 
ныбэкъ сырыху гуэр, гуэгуш гъэшхам хуэдэу и 
жьэгъур къыщIэтIэтIу, щыпсалъэкIэ Iупсыр 
къыжьэдэлъэлъу, и жьэ къупщхьэри щIэсысу. 
Хъуэпсэгъуэ нур, 174. 2. (5). зэхь. ПсынщIэу 
псалъэ куэд къыжьэдэкIын. Матренэ и жьэм 
псалъэр къыжьэдэлъэлъ щхьэкIэ, и Iуэху щIэн 
къанэртэкъым. Мазэ ныкъуэ щхъуантIэ, 556. Абы 
[Дисэ] гыбзэ псалъэр къыжьэдэлъэлъырт, гъэмахуэ 
жьапщэм мыIэрысэр къызэрыпигъэлъэлъым хуэдэу. 
Хъуэпсэгъуэ нур, 103. – Мо унэ укъызыщIэкIыжам 
щхьэ къуамытрэ? – лIым мылицэм я унэмкIэ 
и щхьэр ещIри [Алыджыкъуэ жреIэ] аргуэру 
гупыр зэщIегъэдыхьэшхэ, зыр зым пэрыуэу 
къажьэдолъэлъ: - Зы гъуэлъыпIэ зыдэбгъэувын 
ямыIэ уи гугъэ? МелыIыч, 452. 

◊ МафIэр и жьэм къыжьэдэлъэлъын (1). Еплъ. 
мафIэ.  

КЪЫЖЬЭДЭЛЪЭТЫН (къыжьэдолъэт) 
лъэмыI. 4). 1. (1). ПсынщIэу зыгуэр жьэм 
къыжьэдэкIын. Нурхьэлий плъэмэ, молэм и жьэм 
бзу фIыцIэ къыжьэдэлъэт къыфIощI. Хъуэпсэгъуэ 
нур, 155. 2. (3). зэхь. Емыгупсысауэ зыгуэр занщIэу 
жыIэн, къыжьэдэцIэфтын. «ЖысIэну сыхуэмеиххэу 
пцIы гуэр къызжьэдэлъэтрэ сызэгуэудмэ 
сунэхъуакъэ», - жиIэу и гум къыщыкIкIи, шынэурэ 
и нэр къыщепхъуэ [Нурхьэлий]. Хъуэпсэгъуэ 
нур, 155. – ДоувалIэ, уэлэхьи, - жиIэри Елдар 
[Степан Ильич зыхуигъазэу] къыжьэдэлъэтащ. 
Хъуэпсэгъуэ нур, 222. 

КЪЫЖЬЭДЭПХЪЫН (къыжьэдепхъ) лъэI.
1). Жьэм зэбгрипхъыу къыжьэдигъэкIын 
(Iупсыр). Къэрэжьи къикIуэтынум ящыщтэкъым, 
и къамэжь гуэлэлым еIэнщи, и Iупсыр 
къыжьэдипхъыу, и нитIри плъыжь хъуарэ зыри 
имылъагъужу зэгуэзыгъэпам и ныбэр къригъэхуну 
хьэзырыпсщ. Лъапсэ, 35. 

КЪЫЖЬЭДЭТХЪЫН (къыжьэдетхъ) лъэI. (4). 
1. (3). Зыгуэрым лIыгъэкIэ зыгуэр къыжьэдэхын. 
[Совхозым и директорым Бекъан жреIэ:] 
Дыгъужьым и жьэм жьэдэлъыр къыжьэдэстхъ 
нэхърэ си гъунэгъум губгъуэм къринар къасщтэмэ, 

нэхъ къызощтэ. Нал къута, 273. 2. (1). зэхь. 
НапэншагъэкIэ зыгуэрым къеIыпхыу, зыгуэр 
зыIэрыгъэхьэн. КъиукIыпауэ щытатэми, 
пэувынутэкъым, сэращ зейр жиIэу [Ботэх и адэм], 
сыт щхьэкIэ жыпIэмэ, лъэкIыныгъэ зиIэм и жьэм 
хуихьар къыIэщIэбудыну ухуежьэмэ, уи жьэм 
жьэдэлъыр къыбжьэдитхъынущ… Лъапсэ, 73. 

КЪЫЖЬЭДЭУЭН (къыжьэдоуэ) лъэмыI.
(1). зэхь. Жьэм зэуэ ткIуаткIуэ куэд жьэдыхьэн. 
Сэр скIэрымыщIа мыгъуэу щытами зыгуэрти, 
жиIэу щIотIысыкI [адакъэ хужьыр], уеблэмэ 
«Къу-къукъу» къудей хужыIэжыркъым, псыр 
къыжьэдоуэри. Бабыщыкъуэ адакъэпщ, 491. 

КЪЫЖЬЭДЭУТХЫКIЫН (къыжьэдеутхыкI) 
лъэI. (1). Утхыурэ зыгуэр къыжьэдэгъэжын. 
Бассейным и курыкупсэм фонтан цIыкIуи 
хэщIыхьат, псыхэуэ сурэту щIам и жьэм псы 
къыжьэдиутхыкIыу. Аргъуей, 387. 

КЪЫЖЬЭДЭХЫЖЫН (къыжьэдехыж) лъэI. 
(1). Зыгуэрым жьэдэлъыр къыжьэдэгъэкIын. 
Дэфэрэджыр къэпым кърагъэщэту и жьэм жьэдэкуа 
чэтэн тIэкIур къыжьэдахыжати, тыншу бауэ 

 
КЪЫЖЬЭДЭХУЖЫН (къыжьэдехуж) лъэмыI.

1). Зыгуэрым и жьэм жьыдэлъар къыIурыхужын. 
Благъуэм зыIуригъэлъадэ дыгъэр хуемыгъэхарэ, е 
ягъащтэу къыжьэдэхужа – махуэр аргуэру нэху 
къэхъужу хуежьэри цIыхур къэгуфIэжауэ нэхъеижу 
зэрызохьэ, къофэ, зэчыр жаIэ, зэрогъэхьэкъувыкъу – 
дунейм техуэжыркъым. Лъапсэ, 120. 

КЪЫЖЬЭДЭХУН (къыжьэдоху) лъэмыI. (26). 
1. (1). КъыжьэдэкIын, къыIурыхун. И жьэм Iупсыр 
тхъурымбэу къыжьэдэхуурэ жэмым и псэр хэкIащ. 
Нал къута, 291. 2. (25). зэхь. Уемыгупсысу зыгуэр 
къыжыIэн. Капитан Локотош дежкIэ Албиян 
плъэри гушыIэ хуэдэу къыжьэдэхуащ [Хьэбибэ 
зыхуигъазэу]: - Плъагъурэ, ди анэ. Мор зы шырыкъу 
закъуэм ирокъу. Щынэхужьыкъуэ, 42. Япэ 
къалъхуам щхьэкIэ «дызыхуэныкъуэ» зэрыжаIэр 
тхьэм и деж нэсауэ ара, е нэгъуэщI: Дэфэрэдж и 
нысэ цIыкIур гъэ къэс лъхуэурэ бынунагъуэшхуэ 
хъуащ, сабийм я цIэр Дэфэрэдж фIызэхэгъуащэрэ 
зым къеджэнумэ, адрейм и цIэр къыжьэдэхуу. 
Лъапсэ, 119. ЕтIанэгъэ дынэсмэ, ди Iуэхур нэхъ 
тэмэму екIуэкIынщ, жиIэу Къазджэрий мызэ-
мытIэу зэрыжиIар Лу щыгъупщакъым, уеблэмэ 
Мэтхъэным и мурад гуэрхэри Лу ищIэрти 
занщIэу къыжьэдэхуащ: - ЕтIанэгъэ дымылъэгъуа 
гуэри тлъагъунущ – хъыджэбз цIыкIу школым 
къащтэнущ. Мазэ ныкъуэ щхъуантIэ, 606. 

КЪЫЖЬЭДИХУН (къыжьэдеху) лъэмыI. 
(2). Бахъэ, мэ с.ху. къыжьэдэкIын. Щэрданымрэ 
Аралпымрэ я псалъэр яухыху, лIыжьхэр я 
башым зытрагъэщIауэ зэхэтащ, я щхьэр 
къаIэту къэмыплъэу е замыгъэхъейуэ, ауэ я 
жьэм бахъэ къыжьэдихумкIэ къапщIэрт я лъыр 
къызэрыкъуалъэр. Хъуэпсэгъуэ нур, 292.

КЪЫЖЬЭХЭЛЪЭДЭН (къыжьэхолъадэ) 
лъэмыI. (1). Зыгуэрым жэкIэ къыбгъэдыхьэн, 
къыбгъэдэлъэдэн. Нышэдибэ шыбз гуартэ 
хъупIэмкIэ яхуу яхыхьати, хакIуэ пцIэгъуэплъыжьыр 

къыжьэхэлъадэщ, къеуэри къыдырым и куэпкъыр 
зэпиуд пэтащ: «Уэ уи адэр шыдщ, шым щхьэ 
укъытхыхьа», - жиIэри. Кхъухь пхэнж, 494. 

КЪЫЖЬЭХЭЛЪЭН (къыжьэхолъэ) лъэмыI. 
(2). Къалъэу къыжьэхэпкIэн, къебгъэрыкIуэн, 
къыхуилъын. Абдежым адакъэ хужьым и гур 
къызэрыгъуэтыжри къелъэтэхщ лъэуейми, 
бажэкIэр иубыдащ, гуэгушыхъужьри ерыщ екIуэри 
къыжьэхэлъэщ бажэми, и пэнцIыв дыдэр тричащ. 
Бабыщыкъуэ адакъэпщ, 484. Хьэжым и кIий 
макъыр зэрызэхихыу, хьэ къуацэ ин, бжыхь гъуанэм 
къилъэтри, къыжьэхэлъащ. Хъуэпсэгъуэ нур, 65. 

КЪЫЖЬЭХЭУЭН (къыжьэхоуэ) лъэмыI. 
(7). 1. (5). ЗыхищIэу, къару хэлъу къылъэIэсын, 
къеIунщIын. Бгыкъум тес цIыкIухэм я лъакъуэр 
тIысыпIэм тесхэм я щхьэм къыжьэхэуэмэ е 
шэщыщхьэм зыгуэр къехуэхмэ, щызэрыгъэкIий 
къэхъурт. Мазэ ныкъуэ щхъуантIэ, 661. Саримэ 
сымэ я щIыбагъым къыдэсу щыса лIыжь гупыр я пIэм 
изагъэртэкъым, езыр-езыру щызэпсалъэ къэхъурт, 
сценэм щыжаIэр пэжу къалъытэми къамылъытэми 
тепсэлъыхьурэ, уеблэмэ я башхэмкIэ Саримэ е 
Верэ Павловнэ къыщыжьэхэуэ къэхъурт. Мазэ 
ныкъуэ щхъуантIэ, 669. [Алыджыкъуэ:] ЩIыунэ 
щIыхьэпIэм сеплъу сыздэщытым, зылI гуэр 
унэшхуэм къыщIэкIри сэ къыщызблэкIым джалэри 
си лъабжьэм къыщыщIэхутэм сэри сриуд пэтащ, 
лъакъуэкIэ къызжьэхэуэри. МелыIыч, 445. 2. 
(2). Къыжьэхэпхъуэн, къеуэн. Къэрэмырзэ лъэс 
зищIри къалэмкIэ еIати, лъэмыжыжь цIыкIум 
щикIым мафIэр къыжьэхэуэри и щхьэци и пащIи 
илыгъуащ, и щыгъыным мафIэр къыщыщIэнэм, и 
насыпти, и шулIыгъусэм егъэункIыфI, ауэ и щхьэ 
джабэр пыIэ щхьэрыптIагъэ мыхъужу хьэлэчу 
щхьэ къупщхьэр плъагъуу исащ, и блатхьэри 
илынцIащ. Лыгъэ, 412. 

КЪЫЖЬЭХЭУБЫДЭН (къыжьэхеубыдэ) лъэI. 
(1). Зыгуэрым зыгуэр еубыдылIэн. [Алыджыкъуэ:] 
Си гум зыгуэр къэкIри занщIэу сыкъэуIэбжьащ: 
догуэ, нэху ща нэужь, упщIэ сызытелъыр, бацэ 
шхыIэнымрэ щхьэнтэмрэ къыдэзыта фызым 
щыхуэтхьыжым деж фочыр къызжьэхиубыдэрэ 
«накIуэ мылицэм, уи блэгущIэм щIэлъу пхьыр 
фызабэм къыфIэбдыгъуащ» жиIэрэ си ужьым 
къиувэмэ, цIыхум я фIэщ мыхъуу къэнэн? 
МелыIыч, 457-458.

КЪЫЖЬЭХИХУЭН (къыжьэхехуэ) лъэмыI. 
(2). Къыжьэхихьэн, къыщIихун (жьы с. ху.). Лу 
цIыкIу, жьы щIыIэр къыжьэхихуэми зыхимыщIэу, 
Астемыр и IэплIэм ист, зыри жимыIэу. Хъуэпсэгъуэ 
нур, 193. Нурхьэлий зэгуэудмэ, абы и къупщхьэ 
къыптехуэнкъэ, е Iугъуэ къыбжьэхихуэнкъэ, жиIэу 
гузавэрт, арщхьэкIэ Нурхьэлий гъунэгъу дыдэу 
бгъэдэтхэр щымышынэкIэ, Сарими щIэшынэн 
щыIэтэкъым. Хъуэпсэгъуэ нур, 154. 

КЪЫЗЭГУЭПЫН (къызэгуоп) лъэмыI. (3). 
ЗыгуэркIэ мыарэзыуэ, бэмпIэн. Сеуэу щхьэ 
къизмыудрэ мыр жиIэу Мэмэт-щIакъуэр нэхъеижу 
къызэгуэпащ, и жейр къызэпаудащи, модрейри 
[Сеймэн] къоупщI: - Уа, мэлыхъуэм я мэл хьэм 
ишхмэ, ари акт щIын хуей? Лъапсэ, 50. Елдар и 

фэр, шэхум хуэдэу, пыкIат, уеуэу букIами, лъы 
ткIуэпс къыщIэмыкIын хуэдэу, Темботрэ Лурэ 
абы гу лъатауэ, щIэпхъуэу лафкIэтетыр дахужын 
хуэдизу къызэгуэпат. Хъуэпсэгъуэ нур, 134. 

КЪЫЗЭГУЭТХЪЫН (къызэгуетхъ) лъэI.
(1). Зэрыщыту зэIытхъын. Видяйкиным и 
жьафэ зэтедар къызэгуитхъауэ, лъыр къежэхыу 
псалъэрт: «ЯугъащIэ бэлшэвычым!», «Ди насып 
текIуэнущ», - жиIэу. Хъуэпсэгъуэ нур, 303. 

К Ъ Ы З Э Д Э Г Ъ У Э Г У Р Ы К I У Э Н 
(къызэдогъуэгурыкIуэ) лъэмыI. (1). Зэман гуэркIэ 
зэгъусэн, зэщIыгъун, къызэдекIуэкIын. Берие и 
къулыкъум зиIэтыхукIэ Кобуловым и къулыкъуми 
зиIэтурэ, а тIур къызэдэгъуэгурыкIуащ илъэс 
IэджэкIэ. Лъапсэ, 91. 

КЪЫЗЭДЭЖЭН (къызэдожэ) лъэмыI. (2). 
Зэпеуэу къэжэн. НысащIэр гум ирагъэтIысхьэри 
фызышэр ежьащ, гум и ужь ит шухэм 
уэредадэшхуэр жаIэу, здэкIуэм тету пыIэзэфIэхь 
жаIэрэ шыгъажэ кIуа хуэдэу къызэдэжэу. Лъапсэ, 
117. Шу къызэдэжэм уакъытежмэ, Уи псэр 
етхьэкъури, уэ хуэсакъ. Си къуэрылъху Алинэ 
деж. «Щхьэлыкъуэ», 408. 

КЪЫЗЭДЭФЭН (къызэдофэ) лъэмыI. (1). 
Зэгъусэу къэфэн. Лъапсэр къыщежьэр щIэгъуейуэ, 
Псыхэр къохуэхыр губжьауэ, Жьыбгъэм зэрихуэм 
ещхьыфэу, ТкIуэпсхэр долъей къызэдэфэу. 
Кавказым и уэрэд. «Бгы лъапэхэм деж», 97. 

КЪЫЗЭДЭЩIЫН (къызэдощI) лъэмыI. (2). Зыр 
зым и телъхьэу щытын. Зэлъэпкъэгъухэр зы хъуауэ 
къызэдэщIырт. Хъуэпсэгъуэ нур, 94. Жьыбгъэр 
къепщэу, дыгъэр къепсу, Уэсыр, уэшхыр къызэдощI. 
Цада къуажэ. «Вагъуэ махуэ», 335. 

КЪЫЗЭДИЛЪЫН (къызэдолъ) лъэмыI. (1). зэхь. 
Зэгъусэу къэгубжьауэ, мыарэзыуэ къэпсэлъэн. – 
УмыхъунщIэу утхъэрэ? – жаIэри хьэIуцыдзхэр 
къызэдилъащ, зэакъылэгъуу, зэрыIыгъыу. Кхъухь 
пхэнж, 508. 

К Ъ Ы З Э Д И П Щ Х Ь Э Н  ( к ъ ы з э д оп щ х ь э ) 
лъэмыI. (1). Зэгъусэу зыщIыпIэ пщыуэрэ ихьэн. 
Самурайхэр зэщIэпщIыпщIэу Ди щIым зэуэ 
къыздипщхьат, ЛIы пщыкIузыр зэуэ псынщIэу 
Бий дзэ куэдым пэуват. ПщыкIуз. «Бгы 
лъапэхэм деж», 91.

КЪЫЗЭДИТIЫСХЬЭН (къызэдотIысхьэ) 
лъэмыI. (1). Зэгъусэу зыщIыпIэ щетIысэхын. ТIури 
[летчикитIыр] щIыгум къыздитIысхьэу Зэзэуэну 
гупсысащ. ПарашютитI. «Бгы лъапэхэм деж». 45.

КЪЫЗЭДЗЭКIЫН (къызэредзэкI) лъэI. (1). И 
щIыбагъымкIэ хыфIидзэн. А иныжьыр къэпхъэрауэ, 
КъыпкIэлъыжэу къыщIэпхъуауэ КъыплъэщIыхьэм, 
зегъэзэкI, Мажьэ пIыгъыр къызэдзэкI, Ар аргуэру 
къыплъэщIыхьэм, Дзы лэныстэр ущымыхьэу, Ар 
ещанэм къыпкIэлъыкIуэм, НэгъуэщI щIыпIэ уэ 
умыкIуэ, Гъуджэр псынщIэу къыхыфIэдзи, Уи шы 
алъпыр жыгым фIэдзэ. «Елбэздыкъуэ», 14. 

КЪЫЗЭКIУЭКIЫН (къызокIуэкI) лъэмыI. (12). 
Къэгубжьын, къытехьэн. – ВакIуэ сыздитым си 
витIыр кIуэдри… - жиIэу Дуду гуэщым щыжиIэну 
и мурадар къыщригъажьэм, фызыр емыдаIуэу 
къыщолъэт, цыджаным хуэдэу къызэкIуэкIауэ: - 

Алыхьым дихыжын, уи витIыр си щIыбым 
илъу къесхьэкI уи гугъэ? ВитI, 416. Бекъан и 
пхъэ лъакъуитIыр зэбгрыхуарэ имыгъуэтыжу 
жыхафэгум зепщыпщэу телъу щилъагъум, и 
фызыр цыджану къызэкIуэкIащ: - Сыт лIыжь 
делэм пщIэр? Къалэн, 431. «Зы къамэ сиIатэмэ, 
сыщIэлъэдэнти, и гущIэм хэсIунтэкъэ», - жиIэу 
Исуфыр къызэкIуэкIащ, и нэр къыщхьэрипхъуэным 
хуэдэу. Лэчымэ, 396. 

КЪЫЗЭНЭКIЫН (къызэренэкI) лъэI. 8). 1. (2). 
Зыгуэрым япэ ищын. Си лъэрыгъыпсыр зыIыгъауэ 
КъызэзнэкIахэр къызоплъэкI. Си лъэрыгъыпсыр 
зыIыгъауэ. «Батырыбжьэ», 58. Инал и шыр 
иутIыпщри уи шэрихьэтисти, уи мэрихьэтисти 
къызэринэкIри псом япэ иуващ. Мазэ ныкъуэ 
щхъуантIэ, 543. 2. (6). Уи ужькIэ къигъэнэн. 
Лу имыгъэщIагъуэ щыIэт: тIысыпIэ щабэм 
къызэрыдридзейри, унэ, жыг сытхэр напIэзыпIэм 
къызэрызэринэкIри, гу е шу къахуэзэмэ, пIащIэ-
тхъытхъыу зэрыдэхри, машинэр шоферым 
игъаджэмэ, сабий цIыкIухэр я пщIантIэм 
къызэрыдэжри – псоми гу лъитэрт Лу, итIани 
гурыфIыгъуэу и гум илът Иналрэ Къазджэрийрэ 
я машинэм ису, а тIур уэршэрэгъуу иIэу, Елдар и 
фыз Сарими къыхуэгумащIэу зэрыщытыр. Мазэ 
ныкъуэ щхъуантIэ, 532. Сабэм щIигъэна унэри 
лIы гъэшхахэри Апчарэ сымэ къызэранэкIащ. Нал 
къута, 270. Абдежт «Ила-л-мултэкъэ» щыжыIэн 
хуейри, а псалъэр хэт и жьэ къекIуу жиIэфынт, 
игъащIэм дыщыпсэуа щIыналъэри Iыхьлы-
лыджанэри къызэднэкIрэ лIам дыпалъытэу ди 
щIыбагъыбжэр хуэтщIыжу? Лэчымэ, 391. 

КЪЫЗЭПЭЖЫХЬЫН (къызэпежыхь) лъэI. (1). 
ЖэрыгъэкIэ дэни нэсу псори къызэпикIухьын. 
Локотоши тепыIэжыркъым, Щэулэхъум тесу 
ауз псори къызэпежыхь, зы постым икIыу адрей 

КЪЫЗЭПЭКIУХЬЫН (къызэпекIухь) лъэI. 
(2). Зыгуэрым и хъуреягъым къекIуэкIын, 
ихъуреягъыр къэкIухьын. Мусэ дурэшплIэрэшхэм 
дэплъащ, Ботэщхэ я хадэ къызэпикIухьащ, 
псыIэрышэм нэси кIуащ, гуэщ сытхэм щIэплъащ, 
унащхьэм дэкIуеинуи егупсысащ, арщхьэкIэ мыбы 
зыгуэр щыIэу щытыгъатэмэ, щIалэ цIыкIур 
чы иIыгъыу, джэд ещэу щысынтэкъым, жиIэри 
пкIэунэм дэкIуеякъым. Хъуэпсэгъуэ нур, 279. 
Фитон исхэр къикIри, я нэхъыжьыр япэ иту, шу 
зэхэтхэр къызэпакIухьащ, еплъащ, къеплъащ. 
Хъуэпсэгъуэ нур, 126. 

КЪЫЗЭПЭПЛЪЫХЬЫН (къызэпеплъыхь) 
лъэI. (6). Набдзэгубдзаплъэу псоми еплъын. 
Аркашкэ тIэкIу зигъэпсчэуIущ, классым щIэс 
псори къызэпиплъыхьри, Къазджэрий къызэджа усэ 
сатыриплIыр зы псалъэ димыгъэхуу икIи щымыуэу 
гукIэ къыжиIэжащ. Мазэ ныкъуэ щхъуантIэ, 
611. Мылицэм я унэ дэкIуеипIэм сыкъытеувэу 
куэзыр джэгухэм сакъыщеплъым, езыхэми гу 
къыслъатащ, сыкъызэпаплъыхьащ. МелыIыч, 
451. Абы [Сентрал] унэр къызэпиплъыхь щхьэкIэ, 
а унэм цIыху дэнэ къэна, дзыгъуэ зыщигъэпщкIун 
зэрыщымыIэр нэрылъагъут. Хъуэпсэгъуэ нур, 288. 

К Ъ Ы З Э П Э П Л Ъ Ы Х Ь Ы Н -
Н Ы ЗЭ П Э ПЛ Ъ Ы Х ЬЫ Н  (к ъы зэ пе п лъ ых ь -
нызэпеплъыхь) лъэI. (1). Еплъ къызэпэплъыхьын. 
Ауэрэ Боти къэсащ, «Къэрал пхъуантэр» 
къызэпиплъыхьщ-нызэпиплъыхьри, «къутэн хуейщ» 
жиIащ. Хъуэпсэгъуэ нур, 235. 

КЪЫЗЭПЕХУЛЭКIЫН (къызэпрехулэкI) лъэI. 
(2). Зыгуэрым кърихулэкIыу еуэн (IэгукIэ е 
щIопщкIэ). Аралпыр елъэпауэри пэгуныр игъэлъеящ, 
щIопщымкIэ Думэсарэ къызэприхулэкIыну зищIат, 
арщхьэкIэ и гугъу ищIыжакъым. Хъуэпсэгъуэ нур, 
290. БошкIэм IуукIа пхъэцIыбыр къыIусчри псыр 
къриутхыкIыурэ кхъуэщыным ирезгъэгъахъуэу 
сыздэщытым, къызбгъэдыхьауэ щыта Шур аргуэру 
къэсри щIопщкIэ си щIыбым къызэпихулыкIыу 
къызэуащ: - IукI мыбдеж бжесIакъэ? Зи 
лъэрыгъыпс тIыгъа, 520. 

КЪЫЗЭПЕIЭН: ◊ нэпсыр къызэпеIэн (1). Еплъ 
нэпс. 

К Ъ Ы З Э П И Ж Ы Х Ь Ы Н :  ◊  н э п с ы м 
къызэпижыхьын (10). Еплъ нэпс. 

КЪЫЗЭПЛЪЭКIЫН (къызоплъэкI) лъэмыI. 
(48). ЩIыбагъымкIэ плъэн, щхьэр еIуэнтIэкIауэ. 
ПщIантIэпсыр IэкIэ ирекъуэкI, ФынакIуэ! – 
жиIэу [сержантыр] къызоплъэкI, Арщхьэ зауэлIу 
игъусар, Къэнат уIэгъэр ялъысау. Командир. «Шум 
и гъуэгу», 43. СыкъызэплъэкIым, согъэщIагъуэ, 
Сэ къызэджами ещI си гуапэ – Пшэ адрыщIым 
сит къысфIэщIми, Сэ нэхъ нэхъыщIэ ити 
сяпэ. Къуршыщхьэ лъагэр. «Дамыгъэ», 227. 
КъызэплъэкIыну хущIэмыхьэу ПсынщIащэу 
гъатхэр екIуэкIащ. И псы къиугъуэт гъатхэм 
дежи… «Щхьэлыкъуэ», 406. 

КЪЫЗЭПРЫЖЫН (къызэпрож) лъэмыI. (1). 
Зыгуэр зэпиупщIыу жэн. Абдул, жылэр зэрызехьэу 
къажэ къыфIэщIати, и псэр и лъэдакъэм 
нэсауэ хадапхэмкIэ здэжэм, абыкIэ псыIэрышэ 
къызэпрыжыр имыщIэу, жэщыр кIыфIти, 
имылъагъуу псым хэхуащ. Хъуэпсэгъуэ нур, 144. 

КЪЫЗЭПРЫКIЫН (къызэпрокI) лъэмыI. (7). 
Псыр къызэпыупщIауэ мыдрей лъэныкъуэмкIэ 
къэкIуэн. Псым къызэпрыкIыу къуажэм 
къыщыдыхьэм [Астемыр], хьэхэр банэрт, уэрамым 
гу макъ къыщыIурт. Хъуэпсэгъуэ нур, 122. 
Бахъсэныпсыр нэхъ кIащхъэ хъухукIэ заIэжьэри 
иджы псыр уэру зэрыщытам хуэдэжтэкъыми, 
къызэпрыкIри [нэмыцэхэм] Налшык къалэкIэ 
къыпхатхъащ. Нал къута, 284. Нэмыцэр Дон 
к

К Ъ Ы З Э П Р Ы С Ы К I Ы Ж Ы Н 
( к ъ ы з э п р о с ы к I ы ж )  л ъ э м ы I .  ( 1 ) .  Уе с у р э 
к ъ ы з э п р ы к I ы ж ы н .  Ш ы  л ъ э п э р э п а р 
къызэфIэувэжри, къызэпрысыкIыжат, шым тесар 
темысыжу. Хъуэпсэгъуэ нур, 52. 

КЪЫЗЭПРЫСЫКIЫН (къызэпросыкI) 
лъэмыI. (1). Уесурэ къызэпрыкIын. Бомбэр 
уэм хуэдэу къелъэлъэхыу, Дон къызэпрысыкIащ 
[Албиян]. Щынэхужьыкъуэ, 28. 

КЪЫЗЭПХИДЗЫН (къызэпхедз) лъэмыI. 
(1). ЗакъуэтIакъуэрэ къехын (уэшх ткIуэпс). 
Жьыбгъэм IэщIипхъуэтащ Апчарэ иIыгъ газетыр, 

и щхьэцри зэхилъэхъащ, уэшх ткIуэпс зырызхэри 
къызэпхидз хъуащ. Щынэхужьыкъуэ, 51. 

КЪЫЗЭПХЪУЭКIЫН (къызопхъуэкI) 
лъэмыI. (1). ПсынщIэу зэIэбэкIыу, щIыбагъымкIэ 
пхъуэн. Хьэр къыщызэпхъуэкIым и къарум 
къызэрихькIэ еуIущ хьэм и пэми, иуIащ [Джэлил]. 
Бабыщыкъуэ адакъэпщ, 476. 

КЪЫЗЭПЫУДЫН (къызэпеуд) лъэI. (5). зэхь. 
Зыгуэрым жиIэм емыдаIуэу, и псалъэр зэпигъэун. 
Думэсарэ и псалъэр Астемыр къызэпиудащ: - 
Куэдщ. Мазэ ныкъуэ щхъуантIэ, 642. [Дэфэрэдж:] 
Сэ сызэгупсысыр абдеж телефоным къызэпеуд. 
Лъапсэ, 7. И пхъум [Апчарэ] и псалъэр и анэм 
[Хьэбибэ] къызэпиудащ. Щынэхужьыкъуэ, 24. 

КЪЫЗЭПЫУПЩIЫН (къызэпеупщI) лъэI. 
(1). зэхь. КъызэпрыкIын. [Дэфэрэдж:] Си нитIыр 
сыгъэуфIыцIи, солъагъур Мэтрэдж къалэ жаIэу 
иджы Тамань здэщытым деж щытыгъар, кърым 
сеймэнхэм тенджызыр къызэпаупщIа нэужь, а 
къалэр арат хэщIапIэу яIар, адыгэм ятеуэным 
зыхуагъэхьэзыру. Лъапсэ, 5. 

КЪЫЗЭПЫЧЫН I (къызэпоч) лъэмыI. (2). 
Зэпычу, зэпытхъыу тIу, нэхъыбэ хъун. КIапсэ 
лэрыгъур пщIэхалъхьэу бошкIэжь тIэкIу зытетыр 
къыщыщIаудым, кIапсэри къызэпычри зи щхьэ 
палъэр къехуэхыжати, цIыху къызэхуэсар 
зэрыгъэкIиящ: «Куэдщ, зыр щхьэпылъэ тIэу 
ящIыркъым», - жаIэу. Хъуэпсэгъуэ нур, 302-303. 
Зэм шхуэмылакIэр къызэпечри – Щхьэхуиту 
тетмэ арщ [поэзиер] дунейм. Си къуэрылъху 
Алинэ деж. «Щхьэлыкъуэ», 408. 

КЪЫЗЭПЫЧЫН II (къызэпеч) лъэI. 2).
Зыгуэрым къызэпрыкIын, къызэнэкIын. Къуршыр 
къызэпытчынщи, Чопракъ ауз дыкъыдыхьэжынщи. 
Чоки абы щыIэщ… Нал къута, 229. Тенджызи 
къурши къызэпачри, Ныбжьэгъу! Фи лIыкIуэр 
къысхуэкIуащ, Зытхам и IитIым хэлъ хуабагъэр 
МыкIуэду къихьри къызатащ. ЛIыхъужь хъыбар. 
«Мывэ хуабэ», 178. 

◊ Гъуэгуанэ къызэпычын (1). Еплъ гъуэгуанэ 
Гъуэгу къызэпычын (1). Еплъ гъуэгу.  

КЪЫЗЭРИПЭСЫН (къызэрепэс) лъэI. (2). 
Зыгуэрым зыгуэр зыхуигъэфэщэн, къилъытэн. 
Джэд къомым сыкъызэрапэсыркъым, си быным 
сахэтыжмэ, нэхъыфIщ, жиIэу къалэдэсыр 
бабыщ шырым яхэту здэкIуэм, къанжэ жыгым 
къытетIысхьауэ илъагъури адакъэр къызэрыкIащ: 
«Мыбы имыщIэу пIэрэ сэ къалэдэсым 
сызэрыщыщыр?» Бабыщыкъуэ адакъэпщ, 489. 
Шыуэ е шыду къызэзымыпэсыр къехъуапсэу 
къренэ, ящыщ кхъухьым иригъэтIысхьэнукъыми, 
пихыжащ. Кхъухь пхэнж, 497. 

КЪЫЗЭРЕХЬЭХЫН (къызэрохьэх) лъэмыI.
(2). зэхь. Куэд хъууэ ищхъэрэкIэ е ищхьэмкIэ 
къежэхын, къехын. Иджы мес: - Ислъэмей 
дэсыр къэукхъуауэ къызэрохьэх, - жаIэу хъыбар 
къыщысым, окрисполкомым щIэс илъэпкъыр 
къызэрыIэтащ, Iэщэ зиIэми зигъэхьэзыращ зэуэну. 
Зи лъэрыгъыпс тIыгъа, 524. Топауэм къигъэхъея 
уэсри къызэрохьэх, пшэ хужь зэрызехьэм хуэдэу 
аузым къыщыкъуалъэу. Нал къута, 300. 

КЪЫЗЭРИХЬКIЭ: ◊ акъылым къызэрихькIэ 
(5). Еплъ акъыл. Макъым къызэрихькIэ (26). 
Еплъ макъ. 

КЪЫЗЭРЫГУЭКI (5). плъыф. НэгъуэщIхэм 
ефIэкIыу щымыт. Дохутырыр езыджами 
къытрекъузэ, къомытмэ, утезгъэкIынущ жиIэу, 
арщхьэкIэ цIыхубзыр къыхуэгъэшынакъым, 
щымыхъум, зэрыжаIам хуэдэ дыдэу и IэнатIэм 
къыIуагъэкIри и Iуэхур къехуэхащ, иджы 
къызэрыгуэкI дохутыру мэлажьэ, къулыкъу лъэпкъ 
щымыгугъыжу. Лъапсэ, 11. 

◊ КъызэрыгуэкI щымыIэн (4). ЗыкIи 
къыщхьэщымыкIын. Фэр щагъэкъабзэм фэр Iэтэу 
тевэву щызэтелът, цIыхубзхэм къаувыхьауэ, 
фэ кIэпхынышхуэ ящIэпхар фэ ямыгъэкъэбзам 
къызэрыгуэкI щымыIэу. МелыIыч, 451. А хьэрып 
къэралхэри Тыркум къызэрыгуэкI щыIэтэкъым. 
Мазэ ныкъуэ щхъуантIэ, 664. 

К Ъ Ы З Э Р Ы Г Ъ Э Б Ы Р С Е И Н 
(къызэрогъэбырсей) лъэмыI. (1). Зым адрейр 
тригъэгушхуэн, къызэрызэщIэIэтэн. Уэй, нэхъыжь 
щIыжаIэр нобэ хуэдэ махуэщ, жаIэри лIыжьхэм 
я деж мажэ [цIыхубзхэр], къызэрогъэбырсей, 
арщхьэкIэ ЛIыгъур игъэкIуам Мэш яхэтт 
нэхъыжьыIуэуи, хьэлэбэлыкъыр зэригъэзэхуэжащ. 
Лъапсэ, 116. 

К Ъ Ы З Э Р Ы Г Ъ Э Г У Б Ж Ь Ы Н 
(къызэрогъэгубжь) лъэмыI. (8). Зым адрейр 
и пIэм къришын. Пщым адыгэ цIыхубз напэр 
трихати, абы игъэулъия цIыхубз къомым я 
Iыхьлы, я лыджанэ щыIэм, я дэлъху яIэхэр 
зэхэлъадэри къызэрыгъэгубжьащ: ди лъэпкъ 
напэ фи пщым трихауэ хуэмыдэн, жаIэри. 
Мазэ ныкъуэ щхъуантIэ, 616-617. Махуэ псом 
пщIантIэм дэта шыр къуркъуркъу жиIэу псы ефэу 
зыдыхэтым, гум иситIыр къызэрыгъэгубжьащи, 
я къурмакъейр зэрыхэчыным нэсащ. Лъапсэ, 50-
51. Я [лIищ ягъэтIысам я унагъуэхэр] благъи, я 
гъунэгъуи, я лъэпкъри зэрылъэпкъыу къызэхуэсхэри 
къызэрыгъэгубжьыжауэ зэрыгъэкIийуэ хуежьэри 
уэрамым къызэрыдэхащ, лIым бжэгъурэ башрэ 
яIыгъыу, фызым лэныстэрэ дзасэрэ яIыгъыу. Зи 
лъэрыгъыпс тIыгъа, 524. 

КЪЫЗЭРЫГЪЭКIЫН (къызэрегъэкI) лъэI. (1). 
зэхь. Къэгъэгубжьын. [Алыджыкъуэ:] Си псалъэм 
афицарыр къызэригъэкIащ, жысIар шэуэ техуащ. 
МелыIыч, 465. 

КЪЫЗЭРЫГЪЭЧЭН (къызэрогъачэ) лъэI. (1). 
Зым зыр игъэжын, игъэчэн. Пшэплъым ещхьу 
бэракъыр Iугъуэм щIахъумэу, гъущIыр зэрышхыу, 
къызэрыгъачэу, зэныкъуэкъуу, къызэрыгъэплъу 
гъуэзыр къапихырт. Щынэхужьыкъуэ, 31.

КЪЫЗЭРЫГЪУЭТЫЖЫН (къызэрогъуэтыж) 
лъэмыI. (3). ЗыкъэщIэжын, къэгушхуэжын. 
Матрени къызэрыгъуэтыжащ. Мазэ ныкъуэ 
щхъуантIэ, 558. 

◊ Гур къызэрыгъуэтыжын (27). Еплъ гу I. [И] 
къарур къызэрыгъуэтыжын (1). Еплъ къару.  

КЪЫЗЭРЫДЭХЫН (къызэрыдох) лъэмыI. (3). 
Куэду зэщIыгъуу зыщIыпIэ къыдэжын, псынщIэу 
къыдэкIын. ЩIалэ цIыкIуу дэсыр къызэрыдэхауэ 

дзэм яужь иувауэ макIуэ, уэрэдри дыжаIэу, 
сабэри къаIэту. Щынэхужьыкъуэ, 11. Тенджыз 
тIуащIэмкIэ къызэрыдэхти [кърым сеймэнхэм], 
къуажэ къагъанэртэкъым зытемыуэ. Лъапсэ, 5. 

КЪЫЗЭРЫКIЫН (къызэрокI) лъэмыI. 40). 
зэхь. Къэетэн, къэукъубеин. [БырмамытI:] Сэри 
сыкъызэрыкIащ: - АтIэ унафэр мыращ: пщэдей 
фэкIа пIалъэ имыIэу пщыIэ къэс уэздыгъэ зырыз 
ялъысу электричествэ яхуевгъэшэнщ. ХьэщIэ 
лъапIэ, 407. Дадэр тIэкIу ефэрэ къызэрыкIмэ, 
кIыхьу къригъэкIуэкIырт, ауэ ныщхьэбэ гукъыдэж 
щIагъуэ иIэтэкъым. КIапсэ кIапэ, 15. Уи губгъуэ 
куэщIыр Пшэплъу хадыкIыр, Тэрч къызэрокIри 
Псыдзэ зэхешэ. Адыгэ хэку. «Дамыгъэ», 224.

КЪЫЗЭРЫКIЫПЭН (къызэрокIыпэ) лъэмыI.
(1). Егъэлеяуэ къэгубжьын, къэгубжьыпэн. КIэнауэ 
жыпIэу щIыр зэхэбуцIапIэмэ, иужькIэ пхуэвэжрэ? – 
щыжиIэм [Шаукэт], къадыр къызэрыкIыпэрэ 
зыгуэр къызищIэмэ, жиIэу шынэжауэ и псалъэм 
къыпищащ. Аргъуей, 388. 

КЪЫЗЭРЫХЬЫН (къызэрохь) лъэмыI. 
(11). Куэд хъууэ жэкIэ, псынщIэу къэкIуэн. 
Шэрихьэт полъкуми куэдрэ тепсэлъыхьа [Бэлацэ] 
нэужь, Астемыр и псалъэм кIэщI зригъэщIащ: - 
Къызэрохь ахэри, щхьэ гъэва хуагъэтIылъа хуэдэ. 
Хъуэпсэгъуэ нур, 310. [БырмамытI мэрым жреIэ:] 
Мыбы [къалэм] къызэрыхьыну къэзмыгъакIуэу 
[палестинхэмрэ губгъуэрысхэмрэ] ерагъыу 
зэтесIыгъэщ. ХьэщIэ лъапIэ, 407. Тэрч адрыщI 
щыпсэуи Чопракъыщхьэ дэсри шууэ, выгуу щхьэхьу 
Налшык станцым къызэрохь, лъэслъэбыкъыр 
нэхъыбэу. Щынэхужьыкъуэ, 34. 

КЪЫЗЭРЫЩIЭГУЭН (къызэрыщIогуэ) 
лъэмыI. (1). Зым адрейр игъэкIуатэурэ, щIигуэурэ 
зыщIыпIэ щIыхьэн. [Мариам:] Жэщыбгым фIэкIа 
хъунт, я Iэуэлъауэм сыкъызыщигъэууэ, бжэр 
хакъутыкI жыпIэну зэадэзэпхъур къыщыщIыхьэжам. 
КъыщIыхьэжат – къызэрыщIэгуат. Лэчымэ, 396. 

КЪЫЗЭРЫЩIЭКIЫМКIЭ (1). вводнэ п. НаIуэ 
зэрыхъуамкIэ. КъызэрыщIэкIамкIэ, ар [Таша] 
кIуэсэжыну и гум къэкIатэкъым. Мазэ ныкъуэ 
щхъуантIэ, 557. 

КЪЫЗЭРЫЩIЭХЫН (къызэрыщIох) лъэмыI. 
(4). Куэд хъууэ зыщIыпIэ зэрызехьэу, псынщIэу 
къыщIэкIын. Спектаклыр зыгъэув цIыхухэри, 
автомобиль макъ зэрызэхахыу, шэщым 
къызэрыщIэхащ, Къазджэрий фIэкI къэмынэу. Мазэ 
ныкъуэ щхъуантIэ, 660. [Фэуаз:] СыкъэкIуэжауэ 
щызэхахым, си адэ-анэри си шыпхъухэри гуфIауэ 
унэм къызэрыщIох. Анка, 384. 

КЪЫЗЭРЫIЭТЫН (къызэроIэт) лъэмыI. 
(11). КъызэщIэстын, псоми зыкъаIэтын. Иджы 
мес: - Ислъэмей дэсыр къэукхъуауэ къызэрохьэх, 
- жаIэу хъыбар къыщысым, окрисполкомым 
щIэс илъэпкъыр къызэрыIэтащ, Iэщэ зиIэми 
зигъэхьэзыращ зэуэну. Зи лъэрыгъыпс 
тIыгъа, 524. ЗэIущIэм хэт зыкъомри нэхъри 
къызэрыIэтат, езыр-езырхэу зэфIэнэжауэ я 
пщампIэ зэрыубыдыным нэсат. Хъуэпсэгъуэ нур, 
94. Ауэрэ куэдыщэ дыдэ дэмыкIыу, аргуэру хэкур 
къызэрыIэтащ. Щынэхужьыкъуэ, 39. 

КЪЫЗЭРЫIУХЫН (къызэрыIуох) лъэмыI.
(1). Псори зэщIыгъуу къызэрехьэжьэу зыщIыпIэ 
къыIужын, къыIукIын. ЯмыщIэххэу фронтыр 
Армавир деж нэмыцэм къыщызэпатхъати, 
окопэ къагъэхьэзырауэ щытар ди дзэм яубыдыпIэ 
имыхуэу къызэрыIухащ. Нал къута, 211.

КЪЫЗЭТЕГЪЭУВЫIЭН (къызэтрегъэувыIэ) 
лъэI. (2). ЗэтеIыгъэн, адэкIэ мыгъэкIуэн. Абы 
къыхэкIкIэ [Елдар Щэрданхэ я щIапIэм псы 
ирагъэжыхьыжми и жагъуэтэкъым] Астемыррэ 
Степан Ильичрэ цIыхур къызэтрагъэувыIэну 
щыхуежьам, Елдар идакъым: - Я гугъу фымыщI, 
цырыцу зэбграхми, яхуэфащэщ, - жиIэри. 
Хъуэпсэгъуэ нур, 257. Абы [Гъуумар зэрышынам] 
цIыхур къызэтригъэувыIащ. Хъуэпсэгъуэ нур, 94. 

КЪЫЗЭТЕНЭЖЫН (къызэтонэж) лъэмыI. 
(1). Зэрыщытым хуэдэу къэнэн. [Сосрыкъуэ 
Таша жреIэ:] АтIэ уи фIэщ щIы, Цищ, уи нэщIыр 
икIэщIыпIэкIэ умыухмэ, а цищри уи щхьэм 

КЪЫЗЭТЕНЭН (къызэтонэ) лъэмыI. (3). 
КъыщымыщIIауэ къэнэн. Мусэ фIэзахуэт: 
колхозыр шэсыпIэ иувэм, колхозыш ямыдыгъуу нэхъ 
къызэтенэнщ, жиIэу. Мазэ ныкъуэ щхъуантIэ, 
648. Зырызу итыр мэхъу хьэлэчи, Жыг зэлъэIэсхэр 
къызэтонэ. БжеитI. «Дамыгъэ», 104. 

КЪЫЗЭТЕУВЫIЭН (къызэтоувыIэ) лъэмыI. 
(7). 1. (4). ЗыщIыпIэ кIуэр зэман мащIэ гуэркIэ, 
куэдрэ щымытыну, къэувыIэн. А [Астемыр 
къызэрыкIуэж] гъуэгур шым фIыуэ ицIыхурти, 
къызэтемыувыIэу кIуэжырт, зэзэмызи 
щIэцIэнтхъуэкIыу. Хъуэпсэгъуэ нур, 63. Ботэх и 
адэри къызэтемыувыIэу блэкIащ. Лъапсэ, 70. 2. (3). 
Зыгуэрым ищIэр щигъэтын. Астемыр псалъэкIэ 
ягурыIуэн и гугъэу жиIэрт: - ФыкъызэтеувыIэ, 
жылэ! Хъуэпсэгъуэ нур, 254. Шхэну тIыса къомыр 
къызэтеувыIащ. Хъуэпсэгъуэ нур, 173. 

КЪЫЗЭТЕХЫН (къызэтрех) лъэI. (15). 1. 
(14). Къэгъэплъэн (п.п. нэр). Къызэтезмыхыу 
сэ си нитIыр Сэлам щэху цIыкIуу фэсхыжынщ. 
Зэгуэр си щхьэцри фIыцIэ дыдэт. «Вагъуэ 
махуэ», 361. – Тетя Апа, - зэхэпх къудейуэ 
жиIэри, Данэ цIыкIу и нэр къызэтрихри 
зэтрипIэжащ. Нал къута, 277. Куэд дэкIа, мащIэ 
дэкIа, нэр ерагъыу къызэтрихрэ къаплъэмэ 
[Астемыр], хъыджэбз гуэр къыщхьэщытщ. 
Хъуэпсэгъуэ нур, 170. 2. (1). зэхь. ЗэгъэдзэкIын. 
Си гъащIэр удзу къызэщIоуэр, Дыгъэпсым, 
уэшхым щогуфIыкI. Махуэ зырызу къызэтехи – 
Си нэгу щIэкIахэр ягу имыкI. Си вагъуэр уафэм 
имызагъэ… «Щхьэлыкъуэ», 404.

КЪЫЗЭТЕХЫПЭН (къызэтрехыпэ) лъэI.
(1). ФIыуэ къэгъэплъэн (нэр). Астемыр и нэр 
къызэтрехыпэ. Хъуэпсэгъуэ нур, 171. 

КЪЫЗЭТЕЩЭТЭН (къызэтощатэ) лъэмыI. 
(1). Зэтелъ гуэрхэр кIуатэурэ, хъейуэрэ 
зэтеджэлыкIын, зэтехун. Къэхъуар ЛутIэ 
къыщыгурыIуар иджыпстут, ари щIэпхъуэну 
щыхуежьэм, чырбыш зэтелъыр къызэтещатэри, 
щIалэ цIыкIур мыл гъурым техуащ. 
Хъуэпсэгъуэ нур, 294.

КЪЫЗЭТРИЧЫН (къызэтреч) лъэмыI. (12). 1. 

(1). ЗыкъызэIуихын. [Сэлэтым афицерым жреIэ] 
Кхъэм дыщыкIуам, мащэм ихуэри и [Астемыр] 
уIэгъэр къызэтричащ. Хъуэпсэгъуэ нур, 171. 2. (9). 
зэхь. БампIэм, губжьым къыхэкIыу зыгуэр жыIэн. 
Иныкъуэми хьэрф къитхъэныр зэпагъэурти, 
къызэтрачт: - Догуэ, псоми къэрэндащым зеттащ, 
ди [цIыхухъухэм] Iэщыр хэт игъэшхэну, унагъуэри 
дауэ псэуа хъуну! Зи лъэрыгъыпс тIыгъа, 530. 
Апчарэ абы [Хьэбибэ жиIэм] адэкIэ хуэмышэчыжу 
къызэтричащ: - Чокэ нацдивизэм къамыдауэ ара 
уи гугъэр? Щынэхужьыкъуэ, 24. Чачэ къызэтреч: - 
Уэращ [Нахъуэ], си тIасэ, сыщIэтхьэусыхэнур. 
Уэр дыдэ. Мазэ ныкъуэ щхъуантIэ, 505. 

◊ БампIэм къызэтричын (1). Еплъ бампIэ. 
Губжьым къызэтричын (1). Еплъ губжь.  

К Ъ Ы З Э Ф I Э Г Ъ Э Т I Ы С Х Ь Э Н 
(къызэфIегъэтIысхьэ) лъэI. (2). Щылъыр 
к ъ э г ъ э т I ы с ы н .  К ъ а к I у и  н ы с а щ I э р 
къызэфIэгъэтIысхьэт, - жиIэщ Чачи [хьэжым 
зыхуигъазэу] унэмкIэ кIуащ. Хъуэпсэгъуэ 
нур, 72. – Алыхьу талэм къыттрилъхьащ, 
тшэчынщ, - жиIэри Инус и Iэр Iузизэ и 
плIэм щIидзщ, сымаджэ бэгар ерагъыу 
къызэфIигъэтIысхьэри, щхьэнтэ нэхъ иныр 
щIэгъэкъуэн къыхуищIыжащ. Хъуэпсэгъуэ нур, 72.

КЪЫЗЭФIЭГЪЭУВЭЖЫН (къызэфIегъэувэж) 
лъэI. (4). 1. (3). Щысар е щылъар къэгъэтэджын, 
е щ I а р  к ъ э г ъ э у в ы ж ы н .  [ А л ы д ж ы к ъ у э : ] 
Ерагъпсэрагъыу шоферым сыкъызэфIигъэувэжати, 
лъэбакъуэ закъуэ схуэчакъым, сабий зекIуэкIэ 
зрагъащIэм хуэдэу псоми [машинэм исахэм] ди 
блыпкъыр яIыгъыурэ зыкъомрэ дыкърашэкIащ, 
дэр-дэру дызекIуэжыфын щхьэкIэ. МелыIыч, 
436. Нурхьэлий и пIэм имыкIыфу, зыгуэр мащIэу 
къеIунщIри лъэбакъуэ щичым, джалэ пэтащ, 
арщхьэкIэ нэхъ гъунэгъуу щытхэм ящыщ зы 
къапхъуэри къызэфIигъэувэжащ. Хъуэпсэгъуэ нур, 
155. 2. (1). зэхь. Зыгуэр зэпэщ щIыжын. [Астемыр 
Елдар жреIэ:] МафIэм едмыгъэсу а мылъку къомыр 
диIэжамэ, къуажэр къызэфIигъэувэжынтэкъэ. 
Хъуэпсэгъуэ нур, 259. 

КЪЫЗЭФIЭТIЫСХЬЭН (къызэфIотIысхьэ) 
лъэмыI. (9). Щылъ зыгуэр къэтIысын. ЩIалэ 
цIыкIур къызэфIэтIысхьэмэ, и пащхьэм шкIэ 
фэкъу цIыкIу итщ. Щынэхужьыкъуэ, 9. Сэлэт 
къызэфIэтIысхьар Iэбэрабэурэ шхыIэн щIагъым 
щIэплъэрт, и лъакъуэр зэрыпымытыжыр и фIэщ 
мыхъуу. Хъуэпсэгъуэ нур, 178. КъызэфIэтIысхьэрэ 
псым къыхэпщыжмэ [Сеймэн] – пIыщIауэ 
мэкIэзыз, маджэ, мэкIий, арщхьэкIэ зы Iэуи-лъауи 
дунейм щызэхэпхыркъым. Лъапсэ, 51. 

К Ъ Ы ЗЭ Ф I ЭУ В ЭЖ Ы Н  (к ъы зэ фI оу вэж) 
лъэмыI. (6). Щылъар, щысар къэтэджыжын, 
ещIар къэувыжын. Ухуеймэ, сыкIуэнщи, 
сыкъыпхуеджэнщ, - жиIэри бажэр [къыдырым 
зыхуигъазэу] къызэфIэувэжащ, зэрыIукIыжын 
щхьэусыгъуэ къызэригъуэтам щыгуфIыкIыу. Кхъухь 
пхэнж, 499. Бекъан ерагъыу къызэфIэувэжащ, 
гъуэлъыпIэм кIуэри итIысхьэжауэ зэанэзэпхъум 
нэбгъузкIэ къакIэлъоплъ, и пащIэшхуитIыр 

игъэджэрэзу, папщэу икIи къызэщIэплъарэ 
къэпщIэнтIауэ. Къалэн, 431. «УкъысIэщIыхьа, 
бэлшэвыч Лъэпщ», - жиIэри Залымджэрий 
зэрылъэкIкIэ гъукIэм и нэпкъпэпкъым хэуащ, 
арщхьэкIэ Бот джэлакъым, лъэныкъуэкIэ ещIэ 

КЪЫЗЭФIЭУВЭН (къызэфIоувэ) лъэмыI. 
(8). Къэтэджу къэувын. – ЯукIащ, ягъэунэхъури 
ягъэсэхыжащ, - сымаджэм и анэр къэтэджыну еIэ 
щхьэкIэ, къару къыхэнэжакъым, къызэфIэувати, 
аргуэру диваным иджэлэжащ, къугъыу 
къыщIидзэжати, Варварэ Романовнэ аргуэру 
зы мастэ хиIужри игъэсабырыжащ. Лъапсэ, 18. 
АрщхьэкIэ ЦIыкIущэ укъигъэгузавэу лъэрымыхь 
дыдэт, къызэфIэувэми, и закъуэ лъэбакъуищ 
къудей хуэмычу. Нэгъуху, 33. ЕрагъпсэрагъкIэ 
шкIэр къызэфIэувэм аргуэру мэджэлэж, и лъакъуэр 
къыщIэмыувэу, и щхьэ къудейр къыхуэIэтыркъым. 
Щынэхужьыкъуэ, 9. 

КЪЫЗЭФIЭУВЭПЭН (къызэфIэувапэ) лъэмыI.
(1). Къэтэджыпэн. Асыхьэтуи къызэфIэувапэри, 
Сэид и дежкIэ ежьащ, и [Нурхьэлий] нэкIум уэс 
теткIуэр ткIуэпс зырызурэ къежэхыу, нэпсри абы 
хэлъадэу. Хъуэпсэгъуэ нур, 156. 

К Ъ Ы З Э Х ЭЖ Ы Х Ь Ы Н  ( к ъ ы з э х е ж ы х ь ) 
лъэI. (1). АдэкIэ-мыдэкIэ жэн. Зауэм мыкIуэн 
щхьэкIэ зигъэкIуэдащ, жиIэнти Аралпым 
дунейр къызэхижыхьынт, арщхьэкIэ псори 
зыгъэбэлэрыгъар езы старшынэр арагъэнт. 
Хъуэпсэгъуэ нур, 158. 

КЪЫЗЭХЭКIУХЬЫН (къызэхекIухь) лъэI.
(3). ЩIыпIэ куэдым къыщыкIухьын. Ауэрэ 
мащIэ дэкIа, куэди дэкIа, Кулисум матэ цIыкIур 
иIыгъыу жылэр къызэхикIухьауэ зигъэпсэхуу жыг 
щIагъым зыдыщIэсым, «шокъу» жиIэу фызхэм 
зи гугъу ящIа лIым ирихьэлIащ, выщIэ танэм и 
пщэм кIапсэ лъэрыгъу ищIауэ я унэ ишэу. Нэгъуху, 
34. Ерул зытеса алащэжьым тесу Долэт жылэр 
къызэхикIухьырт, Щэрданхэ я мылъку щыщ – 
Iэщ ирехъу, хьэпшып ирехъу – къызылъыса 
къилъыхъуэу. Хъуэпсэгъуэ нур, 270. 

КЪЫЗЭХЭНЭН I (къызэхенэ) лъэI. (3). 1. 
(2). Зыгуэрхэр къэбгынэн, я закъуэу къэгъэнэн. 
[Псэун и анэм жреIэ:] Уэ угущIэгъуншэтэкъэ, сабий 
быныр дыкъызэхэбнэу лIы ущыдэкIуам? Къалэн, 
435. Езы Бахъуэр мафIэгум тесу хэкур къызэхинэу 
щIэпхъуэжауэ зэрыщытар щыгъупщэжащ. Нал 
къута, 263. 2. (1). Зыгуэрхэр щIытыкIэ гуэрым 
иту къэгъэнэн. ХъумакIуэхэм захъунщIащ, адэкIэ 
жащ, мыдэкIэ жащ, зыгуэрхэри къашащ, арщхьэкIэ 
Къэрэмырзэ заIэщIиудщ псоми, мэжджытым 
яфIыщIыхьащ, хъумакIуэхэм ящIэнур ямыщIэу 
къызэхинэри. Лыгъэ, 414. 

КЪЫЗЭХЭНЭН II (къызэхонэ) лъэмыI. (3). 
1. (2). Езыр-езырхэу къэнэн. Зеиншэ защIэу 
къызэхэна унагъуэм гузэвэгъуэ япэ къизыхьар 
щIалэ нэхъыжьым кIэлъыкIуэ Псэунщ. Къалэн, 
428. МодэкIэ гуп къызэхэнам Нартыхур 
зэрыщIэкIуэсыкIам гу лъатами, ямылъэгъуа 
хуэдэу защI, зыгуэр къахэпIэнкIыкIмэ, тхьэмадэри 
къызэрокI, къуэды птеслъхьэну ара узыхуейр 

жеIэри. Лъапсэ, 81. 2. (1). Зыгуэрым иужькIэ куэд 
хъууэ щытыкIэ гуэрым иувауэ къэнэн. Псэущхьэри 
абы хуэдэ къабзэщ [жылапхъэу къагъанэр нэхъыфI 
дыдэр аращ]: репрессие къом екIуэкIам цIыхум 
нэхъ лэжьэрейр, нэхъ акъылыфIэр хэкIуэдыкIым, 
нэхъ пIащэр яукI, ягъэкIуэдурэ нэхъ щыкъуейр – 
лъэпкъкIэ узыщыгугъ мыхъунур нэхъыбэ хъури, я 
генетическэ щылъхур езым ещхь хъужащи, нэхъ 
щыкъуейуэ къызэхэнар, лэжьэнми хэзагъэркъым, 
мылажьэми яшхын яIэкъым, зым зыгуэр 
къыIэщIыхьамэ, IэщIоуэри къыIэщIауду псэуну я 
гугъэ щхьэкIэ, къайхъулIэркъым. Лъапсэ, 66. 

КЪЫЗЭХЭПЛЪЫХЬЫН (къызэхеплъыхь) 
лъэI. (1). Псори къызэщIиубыду еплъын. Аралпым 
и псалъэр зэпигъэури, зэIущIэм къекIуэлIахэр 
къызэхиплъыхьу зыкъомрэ щытащ, аргуэру 
къиублэжри: - Зиусхьэнхэ! Фэращ сэ сызэпсалъэр. 
Хъуэпсэгъуэ нур, 88. 

КЪЫЗЭХЭЩIЭН (къызэхещIэ) лъэI. (1). 
КъыгурыIуэн, зэхэщIыкIын. [Дэфэрдж:] И 
псэлъэкIэмкIэ гурыIуэгъуэт [Варварэ Романовнэ] 
зэрыщIегъуэжар, пэжыр жыпIэмэ, сэри сщIэрт 
сымаджэ хьэлъэм наркоз ептыныр зэрышынагъуэр, 
арщхьэкIэ Iэмалыншэти, Варварэ Романовнэ 
фIэфI-фIэмыфIми операционнэ стIолым 
къызбгъэдэту сэ сщIэр къыздищIэну къэмыувмэ, 
сэри схузэфIэкIын щыIэтэкъым, арати, сэри 
семыубзэми, нэхъ зызгъэIэдэбу, сыкъызыхищIэм 
си гуапэу селъэIуащ: - Нэхъапэращи, тIасэ, 
Iуэхур зыIутым и курыкупсэм хэплъи, зы шанс 
закъуэ фIэкI мыхъуми, пэрыIэбапIэ гуэр къэгъуэт. 
Лъапсэ, 13-14. 

КЪЫЗЭХУЭСЫЖЫН (къызэхуосыж) 
лъэмыI. (4). Куэд хъууэ япэ здэщыIа щIыпIэм 
къекIуэлIэжын. Алий еджакIуэм я нэхъыбэр 
я унэ зэриутIыпщыжам хущIегъуэжати, 
окрисполкомым кIуэри къуажэ къэс телефон 
еуащ интернатым щIэсхэр икIэщIыпIэкIэ 
къагъэкIуэжыну икIи псори къызэхуэсыжащ, 
Хьэбас фIэкIа къэмынэу. Зи лъэрыгъыпс тIыгъа, 
532. ЩакIуэхэри ешаелIауэ къызэхуэсыжырти, 
Iэщэр, пIатIронтащ сытхэр ХъынцIэл и къуэм 
иратыжырт. Лъапсэ, 77. 

КЪЫЗЭХУЭСЫН (къызэхуос) лъэмыI. (104). 
ЗыщIыпIэ зыгуэрхэр зэуIуу къекIуэлIэн. Шыкъым 
Нэху къэкIуэжащ жаIэу и Iыхьлыи и благъи 
къызэхуэмысу къэнэнт – къуажэм зы бэлыхьлажьэ 
къыщыхъуа хуэдэу, къэбырсеят, хьэщIэр мычэму 
къакIуэрт, къакIуэ къэсыхуи фадэ къаIэтырт. 
Кхъэлэгъунэ, 375. Хъыбар зрагъэщIа илъэпкъыр 
щIагъуэ къэмынэу къызэхуэсащ: щыхьи, мэз 
бжэни, тхьэкIумэкIыхьи, бжьоуи, уашхи, мыщи, 
кхъуэпIащи, щIыIубнэфи – Iэджи къызэхуэсащ, 
«кхъухьыпщыр къоджэ» щыжаIэм, ар зищIысыр 
ямыщIэу. Кхъухь пхэнж, 500. Къызэхуосыр 
бгыхэр пIащIэу, Iуащхьэмахуэу бгым я бгыжым 
Iумыплъэхи хэтщ и гъащIэм, Телъу и щхьэм мыл 
мыткIужыр. Бгы собранэ. «Партыр ди пашэу», 79. 

КЪЫЗЭХУЭХЬЭСЫН (къызэхуехьэс) лъэI. 
(2). ЩIыпIэ зэмылIэужьыгъуэхэм къихаурэ 
зыгуэрхэр зэуIу щIын. МафIэр ящIарэ лэгъуп 

куэдкIэ лыр ягъавэу, пIастэри абы хуэдэу 
шыуанкIэ ящIу, Iэнэ лъакъуищу жылэм дэлъыр 
къызэхуахьэсарэ ягъэувауэ, а Iэнэ къомым кхъуей, 
лэкъум, хьэлу, бжьын, пIастэ бзыгъэ, шыгъу 
сытхэр телъу. Хъуэпсэгъуэ нур, 57-58. [Иринэ 
цIыкIухэм яжреIэ:] – Хэт и письмо, къызэхуэфхьэс 
псори мыдэ! Щынэхужьыкъуэ, 63. 

КЪЫЗЭХУЭШЭСЫН (къызэхуешэс) лъэI. (8). 
Къызэхуэгъэсын. Гунэуэс и хъыджэбз цIыкIухэр 
игъакIуэри хьэблэ фызыр къызэхуишэсащ. 
ГущIэгъу, 426. Уеблэмэ нобэ къызэхуэса къомым 
Мэтхъэным суд тращIыхьыну къэрэхьэлъкъыр 
къызэхуашэсауэ зи гугъэу яхэтри мащIэтэкъым. 
Хъуэпсэгъуэ нур, 320. Адрей къызэхуашэсахэми 
хэт выгу зэщIэщIа, хэт выщIэ цIыкIуитI, хэти 
псэф – зыгуэр зрамыт яхэттэкъым. Нэгъуху, 19. 

КЪЫЗЭЩЫГЪЭУН (къызэщегъэу) лъэI.
(1). Зыгуэрым и жейр зэпыудын. Жэщыбгым 
фIэкIа хъунт, я Iэуэлъауэм сыкъызыщигъэууэ, 
бжэр хакъутыкI жыпIэну зэадэзэпхъур 
къыщыщIыхьэжам. Лэчымэ, 396. 

КЪЫЗЭЩЫУЖЫН (къызэщоуж) лъэмыI. 
(5). Жейр зэпыун, къэушын. Куэд дэкIа, мащIэ 
дэкIа – Сеймэныр къызэщоуж, Iэбэлъабэмэ – 
псым хэлъщ, и анэм къызэрилъхуам хуэдэу 
пцIанабзэу. Лъапсэ, 51. Дисэ пщыхьэщхьэм 
тIэкIу Iурихауэ къызэщыужмэ – унэр мафIэм ес. 
ГущIэгъу, 424. Думэсарэ зыхуэмыубыдыжу ину 
гъыуэ аргуэру къыщиудащ, тIэкIу щхьэукъуауэ 
щыта Нанэ къызэщыужауэ зэщыджэу гъырт. 
Хъуэпсэгъуэ нур, 274. 

КЪЫЗЭЩЫУН (къызэщоу) лъэмыI. (18). 1. 
(16). Еплъ къызэщыужын. Лу сымэ пщэдджыжь 
нэмэзым къызэщури, занщIэу Жыраслъэн и шэщым 
кIуащ, спектаклыр ягъэхьэзырыну. Мазэ ныкъуэ 
щхъуантIэ, 645. Иджыри къэс жьауапIэм щIэлъу 
жея хьэ тумэм Iусымэр къыщIихьэри къызэщыуащ, 
и Iэнлъэм Мэзан бгъэдэту щилъагъум идэнт – 
идакъым, и дзэлыфэр гуэгушыхъум щыхуитIым, 
Мэзан шынэри Джэлил зытета жыгым дэлъейри 
нэхъ лъагэжу дэкIуеящ. Бабыщыкъуэ адакъэпщ, 
476. Куэдрэ жея, мащIэрэ жея, Дуду къызэщыурэ 
зиплъыхьмэ – витIыр бгъуэтым къащтэ. ВитI, 414. 
2. (2). зэхь. ЗыкъэщIэжын. Къазджэрий зэпсалъэр 
Лукъым, и щхьэ хуэпсэлъэжу арат. Лу абы гу 
лъитакъым, Къазджэрий къызэщууэ: - Абы и Iуэхур 
куущ. ТхущIыхьэм, иджыри дытепсэлъыхьынкIэ 
хъунщ. Мазэ ныкъуэ щхъуантIэ, 624. Автомобиль 
макъ къэIуащ. ЦIыхур [зэIущIэм хэтхэр] 
къызэщыури, хьэргъэшыргъэ къэхъуащ. Мазэ 
ныкъуэ щхъуантIэ, 659. 

КЪЫЗЭЩIЭВЭН (къызэщIовэ) лъэмыI. (23). 
къызэр. 1. (22). зэхь. Iэуэлъэуэн, зэрыгъэкIиин 
(куэдыр). Залым щIэгуауэ щIэзт; цIыхур 
къызэщIэвати, жаIэр зэхэпхыртэкъым, 
псалъэмакъ къомым инэмыщIыжкIэ, Iэщэ 
ираудэкIым, шыгъэцIывым я макъыр зэхэпхырт, 
цымэ, хъурыфэ гъэтэджам и мэр щIэзт. 
Хъуэпсэгъуэ нур, 324. Нэхъ куууэ хэплъатэмэ, 
нэгъуэщI гуэрхэр я [диссертацэм еджахэм] нэм 
къыщIэуэнкIи хъунт, фIэгъэнапIэ лъыхъуэурэ, 

арщхьэкIэ эпиграфыр щалъагъум, я нэм 
къыщхьэрипхъуэри диссертацэм ныкъусаныгъэ 
мыхьэнэ иIэу гу лъатакъым, сэри эпиграф тIэкIур 
тесхыжри къызэщIэва къомыр увыIэжащ, 
защитэри пIалъэм хуэзэу зэфIэкIащ. Лъапсэ, 15. 
ЗанщIэу къызэщIэващ псори: хэт инструментыр 
чырбыш хьэжыгъэкIэ дывгъэлъэщI, жиIэрт, хэти 
и щыгъыныр игъэкъабзэмэ нэхъ къищтэрт. Мазэ 
ныкъуэ щхъуантIэ, 563. 2. (1). зэхь. КъызэIыхьэн. 
Махъсымэр чейм къызэривыкIым ещхьу, Нурхьэлий 
и щхьэр къызэщIэвауэ дунейм техуэжыртэкъым, 
езыри зэ адэкIэ, зэ мыдэкIэ щIихьэрт, и нэм щIыр 
имылъагъужу. Хъуэпсэгъуэ нур, 227. 

КЪЫЗЭЩIЭГЪЭВЭН (къызэщIегъавэ) лъэI. 
(1). Зыгуэр къэгъэпIейтеин. Хьэ банэ макъым 
хьэблэм дэт хьэр къызэщIигъэвауэ уэрамым зэв 
цIыкIум дэз къэхъуати, хьэ банэ макъымрэ хьэжым 
и кIий макъымрэ зыри зэхыуагъэхыжыртэкъым. 
Хъуэпсэгъуэ нур, 65. 

КЪЫЗЭЩIЭГЪЭДЭIУЭН (къызэщIегъэдаIуэ) 
лъэI. (1). Адрейхэм зэхахын хуэдэу макъ гъэIyн. 
Езы Джэлил зигъэбэлыхьу хьэблэм адакъэу дэтыр 
къызэщIигъэдаIуэу Iуащ: - Iуу-Iуу-Iуу-у-у-у! 
Бабыщыкъуэ адакъэпщ, 476. 

К Ъ Ы З Э Щ I Э Г Ъ Э П Л Ъ Э Ж Ы Н 
(къызэщIегъэплъэж) лъэI. (1). Къэгъэхуэбэжын, 
къэгъэплъыжын. [шоферым Алыджыкъуэ 
жреIэ] – Уи гур умыгъэкIуэд, къалэм пщтыр 
гуэр щытIухуэмэ, дыкъызэщIигъэплъэжынщ. 
МелыIыч, 437.

КЪЫЗЭЩIЭГЪЭПЛЪЭН (къызэщIегъэплъэ) 
лъэI. (4). 1. (2). Къэгъэхуэбэн, къэгъэпщтырын. 
Иджы зэфам [Инал] къызэщIигъэплъащ. Мазэ 
ныкъуэ щхъуантIэ, 588. 2. (2). зэхь. Зыгуэр и пIэм 
къишын, къэгъэгубжьын. Сэтэней ябгэу Зи бгыр 
псыгъуабзэр Зэгуэп мардэншэм КъызэщIегъаплъэ, 
И лъэIу зымыдэм Хузэгуэуду, Дари щхьэтепхъуэм 
Хъарыр къыпечыр. «ЩIалэгъуэ щIыналъэ», 
93. Лурэ Iэдэмрэ тIэкIу зэхъурджэуати, Iэдэм 
къызэщIэзыгъэплъар арауэ къыщIэкIынт. Мазэ 
ныкъуэ щхъуантIэ, 633.

КЪЫЗЭЩIЭГЪЭСТЫН (къызэщIегъэст) лъэI.
(2). зэхь. КъэгъэпIейтеин, къызэщIэгъэплъэн. 
ЕтIуанэ джэгъуэр къэсри – хьэблэ джэдыр 
къызэщIагъэсту адакъэ дуэтым я макъыр 
жэщыбгым зэхахащ. Бабыщыкъуэ адакъэпщ, 
484-485. Мэзан пэж зэрыжиIар IупщI ищIу 
асыхьэтым Джэлил Iуащ, хьэблэм адакъэу дэсыр 
къызэщIигъэсту. Бабыщыкъуэ адакъэпщ, 482. 

КЪЫЗЭЩIЭКЪУЭН (къызэщIекъуэ) лъэI. 
(5). 1. (4). Зэхуэхьэсын, зыгуэр зэуIу щIын. 
Езым [Мэмэт-щIакъуэ] пиупщIауэ гум илъыр 
иридзри джэдыр къызэщIикъуэри кърилъхьауэ 
къыщежьэжым, мэз джэдыр къэзыукIа къэзакъ 
щакIуэхэм къалъэгъуащ. Лъапсэ, 46. Ауэ псалъэ 
къыбжьэдэкIынщи «ущыIэжкъым, Мыхуэ» 
жыхуаIэм хуэдэу ухъунщ, - жиIэрт Елдар 
[Нурхьэлий зыхуигъазэу], ахъшэр къызэщIикъуэурэ. 
Хъуэпсэгъуэ нур, 230. 2. (1). зэхь. IэплIэкIэ къэщтэн. 
[Дисэ] И насыпти, иджы Гунэуэс къыхуэзащ, бацэ 
уэншэкум мафIэр къызэрыпылъэлъу пIэм хэлъ 

фызыр къызэщIикъуэри и IэплIэм илъу бжэмкIэ 
къеIащ, и щыгъыным мафIэ бзийр дарий лентI 
плъыжьым ещхьу пылъэлъу. ГущIэгъу, 424. 

К Ъ Ы З Э Щ I Э Л Ы Д Э Н  ( к ъ ы з э щ I о л ы д э ) 
лъэмыI. (3). Ину къызэщIэнэн, мафIэ бзий ищIу. 
Огнемет жыхуаIэр а махуэм къащIащ, огнеметым 
мафIэ бзийр псыутхым ещхьу къиутхмэ, 
шыри шым тесри мафIэу къызэщIэлыдэурэ 
щхьэпридзырти, шыр щхьэхуэу, лIыр щхьэхуэу 
тIури щIыдагъэм хуэдэу исырт, итIани 
Къэрэмырзэ шыщхьэмыгъазэти, и дзэм къалэр 
къащтащ. Лыгъэ, 411. МафIэр къызэщIэлыдащ. 
Щынэхужьыкъуэ, 34. 

КЪЫЗЭЩIЭНЭН (къызэщIонэ) лъэмыI. 
(13). 1. (2). МафIэ хъун, къэлындын. Дэпыр 
мыункIыфIыжыпэн папщIэ, хуэм дыдэурэ епщэмэ 
[Инус], плъыжьыбзэу къызэщIэнэрт, Iугъуэ 
мащIэ къыдрихуейурэ. Хъуэпсэгъуэ нур, 68. [Васэ 
Борис Борисович жреIэ]: Лъагъуныгъэр мафIэщ, 
къызэщIэнэху къыщылыдынур пщIэнукъым. 
Тепщэч къэзылъэтыхь, 179. 2. (1). зэхь. Пщтыр 
къэхъун, сымэджэным къыхэкIыу. Думэсарэ 
гум бгъэдэлъадэрэ щIакIуэ кIапэр къиIэтмэ – 
лIитI илъщ, мафIэм исым ещхьу къызэщIэнауэ. 
Хъуэпсэгъуэ нур, 274. 3. (5). Къэгубжьын. - 
Уэ пхуэфащэ хъун къэдгъуэтынкъэ, - жиIэри 
Думэсарэ гъыуэ икIи къэгубжьауэ къызэщIэнауэ 
пщIантIэм фызхэр дишырт, - алыхь, ди нэм 
илъагъуу фыз лажьэ зимыIэр дымыгъэлIэн… 
Хъуэпсэгъуэ нур, 104. – ЗэтепIэ уи жьэр, щIэзмыуд 
щIыкIэ, - Залымджэрий къэкIэзызу къызэщIэнащ. 
Хъуэпсэгъуэ нур, 104.

◊ МафIэу къызэщIэнэн (7). Еплъ мафIэ. 
МафIэм хуэдэу къызэщIэнэн (2). Еплъ мафIэ. 

КЪЫЗЭЩIЭПЛЪЭЖЫН (къызэщIоплъэж) 
лъэмыI. (1). Къэхуэбэжын. Фызышэр иджыри 
щIэх къэсынкъым, - жаIэрт адрейхэм. – ПIыщIар 
къызэщIэплъэжынщ. Мазэ ныкъуэ щхъуантIэ, 580. 

КЪЫЗЭЩIЭПЛЪЭН (къызэщIоплъэ) 
лъэмыI. (43). 1. (14). КъызэщIэхуэбэн. ЩIыр 
къызэщIэплъэм – уэрщ къэкIыгъэр. Ягъажьэ 
щIакхъуэр хъуреишхуэу. «Вагъуэ махуэ», 353. 
ЩIалэ цIыкIухэр, джэдыгу пIаргъ хъужауэ, я пыIэр 
хъуным яшхауэ, къызэщIэплъауэ зэбэнхэрт, уэсыр 
лъакъуэкIи пэкIи явэу. Хъуэпсэгъуэ нур, 153. Гур 
дридзей-къридзыхырт, шэрхъхэр къургъакъым 
ягъэвурт, шы къызэщIэплъам мэ къакIэрихым 
Лу есати къыщIихьэжыртэкъым. Хъуэпсэгъуэ 
нур, 297. 2. (14). зэхь. КъэпIейтеин, къэгузэвэн. 
АрщхьэкIэ, жиIэну зыхуеяр жиIати жэрыжэ 
защIэкIэ, Iэгуауэшхуэ цIыхухэр къыхуеуэу, Апчарэ 
трибунэм къехыжри Хьэбибэ сымэ здэщытым деж, 
къызэщIэплъауэ, и нэкIуищхьитIыр дэпым хуэдэу, 
къэувыжащ. Щынэхужьыкъуэ, 47. ЗэкъуэшитIыр 
къызэщIэплъауэ унэм щIэлъадэу зым зыр пэрыуэу 
махуэ псом къалэм щалъэгъуар яIуатэу щыщIадзэ 
дыдэм, Думэсарэрэ Нанэрэ нэщхъейуэ, я нэпсыр 
ямылъэщIу гъыуэ ялъагъури, тIуми зэуэ я 
псалъэр пачащ. Хъуэпсэгъуэ нур, 128. Тамарэ 
бжэр къыIуеудри къызэщIэплъауэ операционнэм 
къыщIохьэ: - Дэфэрэдж, къэсамэ, тхьэ, и адэ-анэр. 

Лъапсэ, 17. 3. (14). зэхь. Къэгубжьын, къэлыбын. 
Астемыр занщIэу гу лъитащ асэтин лIы кIыхь 
гуэрым, къызэщIэплъарэ щIопщыр игъэдалъэу, 
зыгуэрым хуэхъущIэу. Хъуэпсэгъуэ нур, 114. 
Якъуб, ар [Локотош жиIам] шэм хуэдэу техуауэ 
къызэщIэплъащи, зэгуоуд. Нал къута, 255. – Е 
напэ зимыIэ! – къызэщIэплъащ Апчарэ [плену 
къаубыдам жриIэу]. Щынэхужьыкъуэ, 68. 

◊ Гур къызэщIэплъэн (1). Еплъ гу I.  
КЪЫЗЭЩIЭРЫУЭН (къызэщIорыуэ) 

лъэмыI. (1). Зэдэууэ фIыуэ къэкIын. ЩIыналъэр 
зэрыщытауэ дахащэт, гъавэр уэшхым я кIуапIэщ, 
къызэщIэрыуащи, нэр егъэджылыр, хъупIэм Iэщу 
итыр абы хуэдабзэщ. Кхъэлэгъунэ, 375. 

КЪЫЗЭЩIЭУЭН (къызэщIоуэ) лъэмыI. 
(1). Еплъ къызэщIэрыуэн. Си гъащIэр удзу 
къызэщIоуэр, Дыгъэпсым, уэшхым щогуфIыкI. Си 
вагъуэр уафэм имызагъэ… «Щхьэлыкъуэ», 404. 

КЪЫЗЭЩIЭУБЫДЭН (къызэщIеубыдэ) лъэI. 
(3). Iэблэхэр ешэкIауэ убыдын. Зэгуэр Саружан 
зигъэщIеяуэ пIэр зэлъыIуихыу здэщытым, и гур 
къэжана е къэхъуэпса – Iэбэри цIыхубз щIалэр 
къызэщIиубыдэну щыхуежьэм, Саружан имыдэу 
къеIунщIри «пащIэ бзииплъыр» къриудащ. 
Къалэн, 431. Мэсхьуд «Къэрал пхъуантэр» и Iэ 
кIыхьитIымкIэ къызэщIиубыдэри и къару псори 
хилъхьэу къеIащ, вы бжьакъуэ иубыдауэ къеIэ 
хуэдэ, арщхьэкIэ дэнэт. Хъуэпсэгъуэ нур, 215. 

КЪЫЗЭЩIЭХЪЕЕН (къызэщIохъае) лъэмыI. 
(2). 1. (1). Къэгузэвэн, къэпIейтеин. Фронтым 
къикI хъыбархэр мыщIагъуэу, нэмыцэр нобэ 
къос, пщэдей къос, жаIэу цIыхуитI зэхуэзамэ, 
я гузэвэгъуэ зэжраIэрэ ящIэнур ямыщIэу жылэр 
къызэщIэхъеящ. Къалэн, 431. 2. (1). КъызэщIэвэн. 
Хъыджэбзым зигъэщэныфIэу, зигъэукIытэхыу, 
хьэщIэм и нэгум щIэмыплъэфу, щытти, хьэщIэр 
Iэбэри бжьэр къыIихри ефэну и Iупэм щыхуихьым, 
стIолым бгъэдэси бгъэдэти къызэщIэхъеящ 
хъуэхъу уэрэд жаIэу: Ар здэкIуэм Узи мыкIуэу… 
Лъапсэ, 89-90.

КЪЫЗЭЩIЭIЭТЭН (къызэщIеIэтэ) лъэI. 
(6). 1. (2). Зыгуэр къэгъэушын. Адакъэ хужьыр 
е шынауэ арат, е лIыгъэжьыр хэлъу арат  – 
пщIэнутэкъым, и макъым къызэрихькIэ 
кIыргъри, джэдри къазри къызэщIиIэтащ. 
Бабыщыкъуэ адакъэпщ, 484. Хьэблэр 
къызэщIаIэтауэ зэрыгъэкIий макъ къэIурт, 
хьэхэр банэрт, Думэсарэ джэрт, къыдэIэпыкъун 
хуейуэ. Хъуэпсэгъуэ нур, 144. 2. (4). зэхь. Зыгуэр 
ящIэну гуп гуэр къызэгъэпэщын. «Емынэ уз» 
сыт жаIэу щызэхихым, тырку цIыхубзыр 
щIэкIуэсыкIри псынщIэу кхъухьыпщым деж 
нэсри, кхъухьым цIыхухъуу исыр къызэщIаIэтат, 
хъыджэбзхэр зэрызехьэу Дэфэрэдж и ужьым иту 
щыжэм. Лъапсэ, 54. [БырмамытI:] ЩIихужауэ 
щыта щхьэгъэрытхэр къыщIишэжри, тIур си 
гъусэу нэкIуэну унафэ ищIри [мэрым], адрейхэр 
зэбгригъэкIащ, пщыIэ къалэр къызэщIаIэтэу сэ 
зэрыжысIам хуэдэу зэрызехьэну, мафIэшхуэр 
лъагапIэхэм тращIыхьыну, къалэм дэсхэм 
къалъагъун хуэдэу. ХьэщIэ лъапIэ, 405.

КЪЫЗЭIЫХЬЭН (къызэIохьэ) лъэмыI. (2). 1. 
(1). Дунейр уае, уэлбанэ хъун. Куэдыщэ дэмыкIыу 
дунейр кIэгъэпшагъэу къыщызэIыхьэм, Степан 
Ильич икIэщIыпIэкIэ къигъэзэжри, аргуэру зэIущIэ 
ин ямыщIу хъуакъым. Хъуэпсэгъуэ нур, 269. 2. (1). 
Зэрыщытам нэхърэ нэхъ Iей хъун. Нэмэзыбзэр 
куэдрэ жыпIэ щхьэкIэ зэIыхьэркъым, жиIэу и 
[Мухъутар] псэлъафэт. Ауэ и нэмэзыбзэр зэ 
къызэIыхьащ. Щынэхужьыкъуэ, 70.

КЪЫЗЭIЫЩIЭН (къызэIещIэ) лъэI. (2). зэхь. 
ЗэгъэкIуэкIын, Iей щIын. [Долэт езым и акъылкIэ 
къигупсыса хуэдэу жиIэрт:] «Сыз» закъуэм 
дыкъызэIещIэ, армыхъумэ дытыншат, - аращ 
Мэтхъэнри зыщIэкъур. Хъуэпсэгъуэ нур, 269. 

◊ Iуэхур къызэIыщIэн (1). Еплъ Iуэху. 
КЪЫЗЭIУДЗЫН (къызэIуедз) лъэI. (1). 

КъарукIэ еIэу псынщIэу зыгуэр къызэIухын. 
Кабинетыбжэр къызэIуидзри, лIы пшэр тхъуэплъ 
гуэр, бомбэм хуэдэу, унэм къыщIэхуащ, пыIэщхъуэ 
ин щхьэрыгъыу, шухьэ цей хужь къекIу щыгъыу, и 
хьэзырхэр къупщхьэ хужьу. Хъуэпсэгъуэ нур, 115. 

КЪЫЗЭIУХЫЖЫН (къызэIуехыж) лъэI. 
(1). Къызэгъэпэщыжын, щIэрыщIэу лэжьэн 
щIидзэжын. Сентрал письмо къихьу къыщыкIуэм, 
дадэр къэгуфIащ: тхылъ къатх щыхъуакIэ 
къулыкъущIапIэхэр къызэIуахыжащ, жиIэри. Нал 
къута, 276.

КЪЫЗЭIУХЫН (къызэIуех) лъэI. (40). 1. (10). 
Зыгуэр къыIухын. Локотош Апчарэ щIэупщIэну 
и Iупэм къэсауэ, бжэ фIыцIэ иныр къызэIуахри 
командир гуп кабинетым къыщIэкIащ. Нал 
къута, 241. [Дэфэрэдж:] Арат [лъэпкъыр 
узыншэ зэрыхъунырт] сызэгупсысыр шкаф хужь 
цIыкIур къызэIусхауэ хущхъуэу дэтыр къыдэсх-
дэзгъэувэжу сыщыщытым. Лъапсэ, 45. Япэрауэ, 
сейфыр къызэIухын хуейт. Хъуэпсэгъуэ нур, 
236. 2. (29). Къызэгъэпэщын. Куэд щIакъым зы 
детдом къызэIуахыу щIэзу зэрыщIагъэтIысхьэрэ, 
сабий дыкъмыкъыр апхуэдизу куэд щыхъукIэ, 
лъэпкъ псом дежкIэ гузэвэгъуэшхуэщ, цIыхур 
Iисраф хъунущ, кIуэдыкIейуэ кIуэдурэ. Лъапсэ, 44. 
ШхапIэ къызэIуихщ, иджы гугъу сызэрехьа псори 
сIуэтэжынщ жиIэри, и Iэщхьэлъащхьэ дэхьеяуэ 
лажьэу щIидзащ [Нурхьэлий]. Хъуэпсэгъуэ нур, 
204. 3. (1). зэхь. Ублэн, щIэдзэн. Митингым 
щIадзащ. КъызэIузыхар Къул Зулкъэрнейщ. 
Щынэхужьыкъуэ, 44. 

КЪЫЗДЭСЫМ: ◊ нобэр къыздэсым (11). Еплъ 
нобэ.  

КЪЫЗДЭХЬЫН (къыздехь) лъэI. (8). УздэкIуэм 
зыгуэр хьын. – Уэр щхьэкIи зыгуэр къыздэсхьащ, 
Астемыр, - жиIэри Мэтхъэныр Астемыр дежкIэ 
еплъэкIащ, - Iэджи щIащ дызэрызэрымылъагъурэ. 
Мазэ ныкъуэ щхъуантIэ, 566. Ар [щIылъэр] 
зыпэплъэм я хъыбарыр Псыми жьыми къыздамыхь. 
Мо гуэл къащхъуэр и нэ щхъуантIэу. «Батырыбжьэ», 
54. ШыгукIэ къакIуэм махъсымэ чей, мэл укIа сытхэм 
нэмыщI лэкъум, тхъурыжьхэр матэкIэ кърах, 
шууэ къакIуэм и уанэ къуапэм фIэлъу алэрыбгъу 
зэкIуэцIышыхьа е щIакIуэ къекIу подаркэу къыздехь. 
Мазэ ныкъуэ щхъуантIэ, 582. 

КЪЫЗДЭХЪУХЬЫН (къыздохъухь) лъэмыI. 

(1). ЗыщIыпIэ зэгъусэу къыщыхъун, балигъ 
щыхъун. Иналрэ Къазджэрийрэ къызыдэхъухьа 
къуажэм къыщыкIуакIэ, ахэр [музыкауэхэр] 
пхуэубыдыжынт, абы нэхъейуэ Жыраслъэн а 
къуажэм къызэрыщаубыдар ящIэрти, псоми 
янэр къикIырт Мэтхъэнхэ я щIапIэжьри 
къаплъыхьыну, кхъэми кIуэуэ Жыраслъэн зыдэса 
кхъэ унэми дэплъэну. Мазэ ныкъуэ щхъуантIэ, 578. 

КЪЫЗДЭШЭН (къыздешэ) лъэI. (9). УздэкIуэм 
зыгуэр шэн. Нэмыцэ оккупантхэр дахужри куэд 
дэмыкIыу Берие и къуэдзэ къомри и къуэри и гъусэу 
Тэрчкъалэ къакIуэри къыдэтIысхьащ, зы мафIэгу 
псо из цIыхуи къыздишэри, езы къалэми удыхьи 
удэкIи мыхъуу къэрэгъулхэр игъэуващ. Лъапсэ, 
83. Абы [нысэр лъэсу къэкIуэну щыукIытэм] 
и щIыIужкIи, езы нысэм хьэкъущыкъу дэзу 
пхъуантэшхуитI къыздишати, зы лIым 
къыхуэмыIэту хэлъэт. Щынэхужьыкъуэ, 26. 
Машинэм къихуэну щытатэмэ, Верэ Павловнэ 
къыздишэну хьэзырт Лурэ Тинэрэ, Думэсарэ я 
гъусэу. Мазэ ныкъуэ щхъуантIэ, 672. 

КЪЫЗДЭЩТЭН (къыздещтэ) лъэI. (4). Зыгуэр 
пIыгъыу зыщIыпIэ кIуэн. БгъуэнщIагъым щIэши 
шы ешам, Къэлътмакъыр техи, удз хуэфыщI, Лы 
тIэкIу гъуэмылэу къыздэтщтам IыхьитI хуэдизи 
къыпыупщI. ЩIэпхъуэжахэр. «Шум и гъуэгу», 53. 
Псэлъэн ирикъуа нэужь, Ерул письмор иIыгъыу, 
Думэсарэ джэдыкIипщI хуэдиз къыздищтэри 
молэм деж ежьащ, Сэид ирагъэджэну. 
Хъуэпсэгъуэ нур, 190. 

КЪЫЗДИХЫН (къыздрех) лъэI. (1). 
УкъыздикIыжым зыгуэр къихын. [Сэид псоми 
зыхахыу жеIэ:] Си тхьэлъанэр муслъымэн жылэм 
зэхах, ялыхь, мы сызэрытым сумыгъэкI, сэ дыщэ 
ирехъу е нэгъуэщI ирехъу а сыздэщыIа АмрыкIым 
къыздисхауэ згъэпщкIуаIамэ, ялыхь, уэ къызумыт, 
цIыхум ящызбзыщIыныр… Хъуэпсэгъуэ нур, 155.

КЪЫЗЫЛТАШ (2). Тамань тIуащIэм деж щыIэ 
псыпцIэ щIыпIэм и цIэщ. Зэгуэр Къызылташ 
темэным шапсыгъ адыгэм я шуудзэр пхъэру ежьа 
хъунти, кIуэдыкIейуэ темэным хэкIуэдащ, зылI 
е зыш къэмынэу, зэзэмызэ щIакIуэ, бащлъыкъ е 
пыIэ сыт ныджэм телъу фызхэм къагъуэтмэ, 
хьэдагъэшхуэ ящIырт, зыгуэрым и адэм е и лIым и 
хьэдэ къигъуэтыжа хуэдэ. Лъапсэ, 5. Къызылташ и 
хъыбар си анэшхуэм жиIэжу Iэджэрэ зэхэсхыжати, 
си гугъэт хым хыхьар дунейм шууэ ехыжауэ. 
Лъапсэ, 6. 

КЪЫЗЫПЩIЭХЭХЫН (къызыпщIэхех) 
лъэI. (1). Пщэм пщIэхэлъ гуэрыр къыфIэхын. 
[Дисэ Алъхъо жреIэ]: Къащтэ къызыпщIэхэх уи 
къэлътмакъри. Алъхъо, 55. 

КЪЫЗЫФIЭГЪЭЩIЫН (къызыфIегъэщI) 
лъэI. (1). Зыгуэр къызыщигъэхъун. [Абу-Деруиш 
и щхьэгъусэм жреIэ] Алыхьым и пащхьэ дихьэжа 
хуэдэу къызыфIэгъэщIыт. Кхъэлэгъунэ, 380. 

КЪЫЗЫХЭХУН (къызыхаху) лъэI. (1). Гуп 
здыхэтым зыхамыгъэтыжын, къызыхэгъэкIын. 
Зи къуэ комсомолецу щытым ящыщ, зыбжанэм 
я къуэр къызыхахурт, лъэпкъым щыщу зи къуэш 

коммунистым нэмыплъ хуащIырт. Мазэ ныкъуэ 
щхъуантIэ, 659. 

К Ъ Ы З Ы Х У Э Т  Щ Ы М Ы I Э Н  ( 6 ) . 
ЗыхуэмыныкъуэIауэ, псомкIи зэпэщу щытын. 
Абдежым «шокъу» жиIэу щIалэ гуп дахуозэ, 
IэщэкIэ къызыхуэт щымыIэу зэщIэузэдауэ. ХьэщIэ 
лъапIэ, 400. Щхьэгъубжэхэри инщ, рамэм абджу 
хэлъа псори хэмылъыж щхьэкIэ, пэшхэр нэхущ, 
унэлъащIэ хъарзынэхэр щIэлъщ, къызыхуэт 
щымыIэу. МелыIыч, 448. [Якъуб совещанэ щIэсхэм 
яжреIэ:] Уеблэмэ мыбдеж щысхэр военнэ совету 
Фили жыхуиIэ къуажэм дэсам хуэдэ и гугъэщ. 
Кутузов закъуэм фIэкIа дыкъызыхуэт щыIэкъым. 
Нал къута, 305. 

КЪЫКIЭЛЪЫГЪЭКIУЭН (къыкIэлъегъакIуэ) 
лъэI. (2). Зыгуэр щхьэкIэ зыгуэр зыщIыпIэ 
гъэкIуэн. Уеблэмэ Верэ Павловнэ и гугъат машинэр 
абы [Инал] къакIэлъигъэкIуэну, арщхьэкIэ 
Астемыр идакъым: жэщыбгым сыт ящIэн, 
ирегъуэлъыж адэ, ешахэщ, жиIэри. Мазэ ныкъуэ 
щхъуантIэ, 672. [Фэуаз:] Абыи [Iуэхур зэрыгугъум] 
сесэжауэ, къеIысхыр мыдэкIэ къэзутIыпщым, 
къеIысхыр Iэщэм къыкIэлъагъакIуэм естыжурэ 
мащIэри сыдэса. Анка, 383. 

КЪЫКIЭЛЪЫДЖЭН (къыкIэлъоджэ) 
лъэмыI. 2). ЗыщIыпIэ кIуэну ежьам 
къегуоун. [Алыджыкъуэ:] Берычэт бесын, 
заводым сынэсыжыху, нэху щынущ, - жысIэу 
уэрамыжь цIыкIум къыщызунэтIым, си гъусэр 
къыскIэлъыджащ: - Зэ умыпIащIэ. МелыIыч, 456. 
Правленэншэу уэттIа хъурэ? – жиIэу ныбэфыр 
къыкIэлъыджа щхьэкIэ, Бекъан фIэIуэхужакъым. 
Нал къута, 270. 

КЪЫКIЭЛЪЫЖЭН (къыкIэлъожэ) лъэмыI. (3). 
Зыгуэрым къыкIэлъыщIэпхъуэн, къылъэщIыхьэн 
щхьэкIэ жэкIэ къэкIуэн. Къыхэпщыжауэ 
къыскIэлъыжэу пIэрэ [Сеймэн], жиIэу къызэплъэкI 
щхьэкIэ, къакIуэIауэ зыри илъэгъуакъым, 
къэкIийуи зэхихакъым, ауэ игъэзэжыни и псэм 
идэртэкъым, зэгуэпыщати [Мэмэт-щIакъуэ]. 
Лъапсэ, 51. Къуэм къыдэна хьэдитIыр къэхъужауэ 
къыкIэлъожэ [Локотош] жыпIэнт. Нал къута, 247. 

КЪЫКIЭЛЪЫЖЫХЬЫН (къыкIэлъежыхь) 
лъэмыI. (2). Зыгуэрым иужь иту къэжыхьын. 
АрщхьэкIэ шурэ лъэсрэ гъуэгу щызэгъусэркъым, 
жыхуаIэрат, машинэм лъэсу къыкIэлъыбжыхькIэ 
сыт и мыхьэнэ? МелыIыч, 437. Ерулыжь мыгъуэри 
гузавэу Долэт къыкIэлъижыхьырт: - Уа, си 
алащэжь мыгъуэр бгъэувыIащ, къепсых, - жиIэри. 
Хъуэпсэгъуэ нур, 270.

КЪЫКIЭЛЪЫКIУЭ (6). плъыф. Зыгуэрым 
и ужькIэ къакIуэ, зыгуэрым и ужь ит. Пэжыр 
жыпIэмэ, езым [Шаукэт] хьисэп зэрищIаращ: 
мы гъэм сылIэну къыщIэкIынщ, гъавэ щIэсщIэн 
щыIэкъым, сымылIэу сыкъанэмэ, щIым зы гъэ 
зигъэпсэхумэ, къыкIэлъыкIуэ гъэм дынэсмэ, 
тхьэм фIыкIэ дынигъэс, гъавэ бэв къытесхынщ, 
жиIэу. Аргъуей, 385. Мауэр щIалэр и гур гъущIэу, 
Зэ зэреуэу щхьэ пиупщIыр Мывэ ину псынщIэу 
мэжыр, А иныжьри хущIогъуэжыр, Щхьэ етIуанэр 
мэхъур мафIэ, КъыкIэлъыкIуэр псым щIелъафэ, 

Щхьэ еплIанэр ехьыр благъуэм, Елбэздыкъуэ 
игъэщIагъуэу, Къыпегъэхур щхьэ етхуанэр, Иныжь 
ябгэр къогъынанэ. «Елбэздыкъуэ», 21.

КЪЫКIЭЛЪЫКIУЭН (къыкIэлъокIуэ) 
лъэмыI. (26). 1. (8). Зыгуэрым и деж къакIуэ и 
хабзэу щытын. УIэгъэ щIагъуэ щIэлътэкъым 
зыгуэр къызыкIэлъымыкIуэ, мэздэгу щIалэмрэ 
Астемыррэ фIэкIа. Хъуэпсэгъуэ нур, 172-
173. А лъэхъэнэм Къазджэрий къыкIэлъыкIуэр 
мащIэтэкъым. Мазэ ныкъуэ щхъуантIэ, 620. Сэ 
къыскIэлъыкIуэр согъэхьэщIэ. Хьэ. «Дамыгъэ», 80. 
2. (2). зэхь. ЦIыхубзым деж къэкIуэн щIасэлIу. 
Молэ фызкъэмышэ гуэр къыкIэлъокIуэри абы нэхъ 
щогугъ [Лусанэ и анэр]. Мазэ ныкъуэ щхъуантIэ, 
617. [Дэфэрэдж:] – Уэ къыпкIэлъыкIуэж щыIэкъым, 
дауи, - жиIэри [Ботэх] къыщIыхьам ауан сищIыну 
хуежьащ, арщхьэкIэ сэри абы хуэдэ напэншэхэм 
щхьэкIэ сыкъикIуэтыну си мурадыххэкъым. 
Лъапсэ, 64. 3. (7). Зыгуэрым и ужь иту къэкIуэн. 
Си анэр гъыуэ къыскIэлъыкIуэу: «Уядэжь и унэ 
къэгъэзэж», - ЩыжиIэм, сщIакъым и лъапIагъэр, 
Иджы IэфракIэм содзэкъэж… УцIыкIуу уи гум 
ибубыдэр. «Вагъуэ махуэ», 83. Куэд дэмыкIыу 
мэз тIэкIур зыгуэрым къигъэхъеящ, зэадэзэкъуэм 
заущэхуауэ здэщылъым, щыхьыр хуэму, и щхьэр 
лъагэу иIэтарэ къаплъэу, и пэщхъыныр ин хъуами, 
хьэуа зэрыбауэр къемэщIэкIыу зэрыщытым 
гу лъыптэу къалъэгъуащ, щыхь анэм и шыр 
цIыкIури гузэвэгъуэ дунейм тетми темытми 
къыфIэмыIуэху хуэдэу къыкIэлъыкIуэрт. Лъапсэ, 
71. Шыр яхуэмыкIуэу зыкъратIэмэ, я сокур 
къызэщIэлыдэрэ мафIэр къапылъэлъу бгъукIэ 
еIэрти, е щхьэпредз, и ужь итми къакIэлъыкIуэ 
щыIэщи, ягъазэ хъуркъыми, шур зэтрехьэ. Лыгъэ, 
412. 4. (2). Мурад гуэркIэ зыгуэрым деж кIуэн. 
[Джэлил Мэзан жреIэ] – НтIэ, бабыщ анэр бажэм 
щышынэри пшэм абгъуэ щищIауэ слъэгъуащи, 
бажэр къызыкIэлъыкIуэнур уэращи, умыбэлэрыгъ, 
си къуэш. Бабыщыкъуэ адакъэпщ, 486. Зэ-
тIэу Дисэ къыкIэлъыкIуат и пхъум, арщхьэкIэ 
хъыджэбз цIыкIум кIуэжын имыдэу къэнауэ щыIэт 
Iэпыдзлъэпыдзу, емытIысэхыу Iуэху гуэрхэм я ужь 
иту. Хъуэпсэгъуэ нур, 151. 5. (7). Зыгуэрым и 
ужькIэ щыIэн, щытын, къэхъун. Армырми Мэмэт-
щIакъуэ иджыпсту къыжьэдэкIар дэнэ къэна, абы 
къыкIэлъыкIуэну хъуэхъур зыхуэдэри Нартыхум 
къыбжиIэнущ, уеупщI закъуэмэ. Лъапсэ, 80. 

КЪЫКIЭЛЪЫКIУХЬЫН (къыкIэлъекIухь) 
лъэмыI. (1). Зыгуэрым и ужь уиту къэкIухьын. 
Iэдэм идакъым [Мусэ зыхуигъазэу]: - ЩIалэжь 
цIыкIу жыхуэпIа Лу латин тхылъ срегъаджэ 
жыпIэу, уэракъэ, Мусэ, абы къыкIэлъызыкIухьу 
щытар? Мазэ ныкъуэ щхъуантIэ, 633. 

КЪЫКIЭЛЪЫПЛЪЫН (къыкIэлъоплъ) 
лъэмыI. (9). 1. (2). зэхь. Зыгуэрым дэIэпыкъуу, 
зригъэлIалIэу, хуэсакъыу щытын. Дисэ и къупщхьэ 
узар хъужу къэтэджыжын и гугъа щхьэкIэ, 
зепщыпщэу унэм къыщIэнэжащ, и нэхъыбитIым 
къыкIэлъыплъыни зыгъэшхэни имыIэу. ГущIэгъу, 
423. [Къэрэлъашэ Кулисум жреIэ:] Уи бынри нэхъ 
хъума хъунщ, сэ фыз къыскIэлъыплъын сиIэмэ, 

нэхъ тынша сыхъунущ, жиIэри. Нэгъуху, 35. 2. 
(3). зэхь. Зыгуэрым нэхъ щыгъуазэ зыпщIыну, 
къэпцIыхуну яужь итын. Степан Ильич и гуапэу 
къыжиIэжырт Елдар сытым щIэупщIами, езыри 
къыкIэлъыплъырт щIалэм, зригъэцIыхум фIэфIу. 
Хъуэпсэгъуэ нур, 204. Абы [жылэм] сыхуэдэу си 
мурадым Сэ къыскIэлъыплъым гу лъатат. Жылэр 
кIуэдакъым. Мес къэкIыгъэр… «Батырыбжьэ», 
74. [Шыхъуэхэм уэрэд жаIэ] ЩIыхь колхозым 
хуэдгъэбагъуэу Шыхъуэм ди шыр дохъумэф, 
КъыткIэлъыплъым ягъэщIагъуэу ШыщIэ 
псори мэхъу нэбгъэф. Колхоз шыхъуэ уэрэд. 
«Партыр ди пашэу», 70. 3. (2). зэхь. Зыгуэрым 
уи нэIэ тегъэтын. Дисэ абы хуэдизу [Саримэ] 
къыщIыкIэлъыплъри, щыгъын сыт жиIэу гузавэ 
щIэхъуари, анэр нэхъ гумащIэ къыщIыхуэхъуари, 
Елдар хуэзэмэ, Дисэ щIыфIэмыфIри, Рахьим и 
мурадри, Елдар и гум къеуэри, Тембот щIызэгуэпри 
иджыри къэс Саримэ къыгурыIуакъым, ноби, а 
къомым гу лъита щхьэкIэ, и фIэщ хъуртэкъым 
гурыщхъуэ зэрищIыр пэжу. Хъуэпсэгъуэ нур, 
134. Дэтхьеяуэ джанэ Iэщхьэр Ди [мэкъуауэхэм] 
шэмэджыр удзым пхолъ, Ди Iэщ фермэм и 
Iэтащхьэу Хъыджэбз ябгэр къыткIэлъоплъ. 
Мэкъуауэ. «ЩIалэгъуэ щIыналъэ», 46. 4. 
(2). зэхь. Зыгуэрым кIэлъызеплъэн зыгуэр 
къыщIэгъэшын е зэраныгъэ гуэр ирихьэлIэну и 
мураду. [Нурхьэлий Мусэ жреIэ:] Дэнэ сыкIуэми 
къыскIэлъоплъ [цIыхур], къыскIэщIодэIухь. 
Хъуэпсэгъуэ нур, 187. Нэхъапэм и щхьэ 
нэхъ хъума зэрыхъуным елIалIэу щытами 
[Дэфэрэдж], иджы нэхъ зэкъуэхуауэ дунейм 
тетти, гу лъитакъым зыгуэр [дыгъурыгъур] 
къыкIэлъыплъу. Лъапсэ, 30. 

КЪЫКIЭЛЪЫСЫН (къыкIэлъос) лъэмыI.
(1). Зыгуэрым и ужькIэ кIэщIу къэсын. Махуэ 
енкIэ шур къэжауэ, Фызыжь пщыIэм къэсыжауэ, 
Гузэвэгъуэр къакIэлъосыр, А иныжьыр псынщIэу 
къосыр НапIэзыпIэу къохъу телъыджэ, 
КъыхыфIедзэр щIалэм гъуджэр, Шум и ужьыр 
мэхъу мылыджэ. «Елбэздыкъуэ», 19. 

КЪЫКIЭЛЪЫУЭН (къыкIэлъоуэ) лъэмыI. 
(1). ПэIэщIэ хъу гуэрым и щIыбымкIэ 
зыгуэркIэ къеуэн. Къэзакъхэр лъэсти, 
къыщылъэщIэмыхьэм, фочкIэ къыкIэлъыуэу 
хуежьэри шы закъуэри къаукIащ, езы Мэмэти и 
лъэгуажьэм шэ къытехуащ, къэзакъхэри къэсри 
я джэдыр трахыжащ, дыгъуакIуэри фIыуэ 
кIуэцIакъухьри зэрыуIэгъэу губгъуэм къранащ, 
езыми и псэр ерагъпсэрагъкIэ я унэ нихьэсыжри 
къелыкIафIэу къелащ. Лъапсэ, 46. 

КЪЫКIЭРИЩIЭН (къыкIэрещIэ) лъэI.
(1). Зыгуэрым зыгуэр къыкIэрыпщIэн. 
К х ъ у х ь  т е д з а п I э м  к ъ э с ы ж м э ,  к х ъ у х ь ы р 
ныджэм къытрилъафэрти, телът гъущыжу, 
къыкIэрищIаIами кIэратхьэщIыкIыжу. Лъапсэ, 40. 

КЪЫКIЭРЫБЛЭБЛЫН  (къыкIэроблэбл) 
лъэмыI. (1). Зыкъом къелэлэхыу къедзыхауэ зы 
щIыпIэ кIэрылъын. Уеблэмэ жэм гъуабжэжьым 
и кIэр мылым зэщIищтауэ къыкIэрыблэблырт. 
Хъуэпсэгъуэ нур, 287. 

КЪЫКIЭРЫГЪУЭТЭН (къыкIэрегъуатэ) 

лъэI. (1). зэхь. Зыгуэр Iуэху щIын, и ужь ихьэн. 
[Шаукэт къадым къигъэкIуа лIым жреIэ:] Сэр 
фIэкIа зэджэн игъуэтыркъэ? – Уэращ зыхуейр. – 
Сыт къыскIэригъуэтар? И танэ сшхакъым, иш 
къэздыгъуакъым. КъыщIысхуейр щхьэ жимыIэрэ? 
Аргъуей, 386. 

КЪЫКIЭРЫДЗЭН (къыкIэредзэ) лъэI. (1). 
Зыгуэрым къытещын, нэсын (ныбжь, нэху). 
Жьэгум илъ мафIэр зэрызэщIагъэсту, унэ 
блыным ныбжь къуацэ зыбжанэ къыкIэридзащ. 
Хъуэпсэгъуэ нур, 262.

КЪЫКIЭРЫЛЪЭЛЪЫН (къыкIэролъэлъ) 
лъэмыI. (2). Зыгуэр лъалъэурэ зыщIыпIэ 
къыкIэрыхун. Блынджабэм ятIэр къыкIэролъэлъ, 
бжэри гъуанэпщIанэ мэхъу. Щынэхужьыкъуэ, 
67. Унэр жьы дыдэу, штукатуркэр 
къыкIэрылъэлъыжауэ, чырбыш плъыжь къыщIэщар 
щащэу хуежьа щхьэкIэ, пэшитIу зэхэт фэтэрыр 
дигу иримыхьу къэнэнт [Исуф и унагъуэм], 
гуэщыжьым илъэс нэхъыбэ ущIэсауэ: жэнэтым и 
бжэр тхузэIуаха къытфIэщIат. Лэчымэ, 392. 

КЪЫКIЭРЫМЫКIЫН (къыкIэрыкIыркъым) 
лъэмыI. (3). Зыгуэрым и ужь къимыкIын, 
кIэрыхъыжьэн. ЦIыкIухэм ар [шэсыныр] 
яфIэгъэщIэгъуэну Астемыр къыкIэрыкIыртэкъым, 
хэт шы тесыкIэ зрегъащIэ, шыкIэ щыджэгуи къохъу. 
Хъуэпсэгъуэ нур, 183. АбыкIэ Алий деупщIати 
[еджакIуэхэм] – дэнэ, къытхуидэххакъым: «Тхылъ 
еджэфу хъухукIэ факъыкIэрымыкI», - жиIэри. Зи 
лъэрыгъыпс тIыгъа, 528. 

КЪЫКIЭРЫНЭН (къыкIэронэ) лъэмыI. (1).
Зыгуэрым кIэрылъу къэнэн. Чейм кърахыжа 
нэужь, лыуэ фэм къыкIэрынар ятхъунщIурэ 
ягъэкъабзэрт, итIанэ цыр тращыкIри мэлыцыр 
щхьэхуэу, бжэныцыр щхьэхуэу зэтралъхьэ. 
МелыIыч, 451. 

КЪЫКIЭРЫПЩIЭН (къыкIэропщIэ) 
лъэмыI. (3). Зыгуэрым кIэрышха хъун. – Мо 
къуэгъэнапIэм къызэрыкъуэкIрэ [щыхьыр] си нэр 
тезгъэкIакъым, - жиIэри щакIуэр [и гъусэхэм 
зыхуигъазэу] къэтэджыжауэ ятIэ къыкIэрыпщIар 
зыкIэрегъэлъэлъ, лъы къэзыцIэлари удз иIуэнтIауэ 
абыкIэ трелъэщIыкIыж. Лъапсэ, 72. Ишхари джэди 
е сыти – къауцыр и [бажэм] пэм къыкIэрыпщIауэ 
кIэрызт. Кхъухь пхэнж, 498.

КЪЫКIЭРЫТIЭТЫКIЫН (къыкIэретIэтыкI) 
лъэI. (1). Епха гуэр къэтIэтауэ къэутIыпщын. 
Дэфэрэдж шыр къыкIэритIэтыкIри уанэр 
зэригъэпэщыжащ, телъэщIыхьащ, едэхащIэурэ, 
и къуэ цIыкIур тригъэтIысхьэри псым ишэри 
иригъэфащ. Лъапсэ, 57. 

КЪЫКIЭРЫУВЭН (къыкIэроувэ) лъэмыI. (1). 
Зыгуэрым укъыкIэрыту увын. АрщхьэкIэ бжэмкIэ 
щIахуар [спектаклым хэмытхэр] къекIуэкIырти 
щхьэгъубжэм къыкIэрыувэрт. Мазэ ныкъуэ 
щхъуантIэ, 619. 

КЪЫКIЭРЫУДЫН (къыкIэреуд) лъэI. (1). 
Зыгуэрым и бгъум, и джабэм зыгуэр уеуэурэ 
къыкIэрыгъэкIын. Хьэбибэрэ Апчарэрэ Данэ цIыкIу 
я гъусэу къакIуэри увыпIэфI къагъуэтащ, - заборым 

зы пхъэбгъу къыкIэрыудауэ гъуанэщи, ухуеймэ 
дэпщыпIэ хъарзынэ иIэщ. Щынэхужьыкъуэ, 35. 

КЪЫКIЭРЫХЫЖЫН (къыкIэрехыж) 
лъэI. (1). Зыгуэрым кIэрылъыр къыIухын. 
Дисэ ятIэ шыкъыр къызыкIэрихыжыр и бацэ 
уэншэкужьым пэмыжыжьэу игъэтIылъурэ 
щылът: - Iэзэ гуэр мыгъуэ къызэплъатэмэ, нэхъ 
къэтэджыжыгъуафIэу сыкъэтэджыжынт, ди нысэ 
цIыкIу, къупщхьэ имыкъутауэ си фIэщ хъыркъым, 
зызгъэхъеймэ, си псэм хегъэщI. ГущIэгъу, 421. 

КЪЫКIЭРЫХУН I (къыкIэроху) лъэмыI. (37). 
1. (23). И чэзум къыримыхьэлIэн, къэмысын. 
Iуэгъуэм и мардэр къэсмэ, дакъикъэ закъуэ 
къыкIэрыхункъым [Джэлил]. Бабыщыкъуэ 
адакъэпщ, 476-477. ФIырщ дыхьэшхыкIэ 
дэзыгъащIэр, Ерщ цIыхур гъыуэ дызыгъасэр, 
ЕгъэджакIуитIри къокIуэр пасэу, Зыр 
къыкIэрыхуми зыр гумащIэщ. ЕгъэджакIуитI. 
«Мывэ хуабэ», 256. [Фызым и гъусэхэм зыхуигъазэу:] 
УкъыкIэрыху нэхъ умыкIуэххэмэ нэхъыфIщ. 
Гъуэгуанэ, 124. 2. (9). ЯлъэщIэмыхьэу зыгуэрым 
иужьым къинэн. Мо пшэ цIыкIур къакIэрыхуу Пшэ 
фIыцIэжьхэр тIэщIэкIащ. Губгъуэ щхъуантIэм 
пыIэр къинэу… «Батырыбжьэ», 10. [Астемыр 
игукIэ жиIэрт:] Уи шыр уогъэпсынщIэщи – уи 
ужь итыр къыпкIэроху, умыгъэпсынщIэщи, шыр 
зыдыгъур пIэщIокI. Хъуэпсэгъуэ нур, 170. Дзэм 
ар [къалэр фызэрыхуейуэ вгуэшыж] зэхегъэхи, 
сыкъыкIэрохури Iыхьэншэ сохъу, жиIэу пIащIэ-
тхъытхъыу цIыхур зэрыхьу кIуэнущ. Лыгъэ, 
410. 3. (5). зэхь. Зыгуэрым елъытауэ нэхъ Iейуэ 
щытын, иужь къинэн. Лу къызэрыфIэщIымкIэ, 
лIы хъуат, кхъуейплъыжькIэрыIэм дэкIуейуэ 
бэлътоку къыщыпичакIэ, ар и къуэшым зыкIи 
къыкIэрыхуртэкъым, иджы икъукIэ и гуапэу 
Елдар Iуэхутхьэбзэ хуещIэ. Хъуэпсэгъуэ нур, 101. 
Абыхэм [шэшэн-мышкъышхэм, къалмыкъхэм] 
къакIэрыхуну Къулым фIэфIтэкъым. 
Щынэхужьыкъуэ, 40. Щэрдан Берд шы къекIу 
тесу, Iэщэ-фащэкIэ зэгъэпэщауэ, и шу гъусэри 
езым къыкIэрымыхуу хуэпауэ, я пащIэ инхэр 
сытхъум иблауэ, я щхьэр бащлъыкъ хужькIэ 
фIэпхыкIауэ, я щIакIуэр фIыцIэу, жэрыгъэ 
защIэкIэ уэрамышхуэмкIэ къыдэжейуэ ялъэгъуащ. 
Хъуэпсэгъуэ нур, 290. 

КЪЫКIЭРЫХУН II (къыкIэроху) лъэмыI. (5). 
Езыр-езыру зыгуэрым къыкIэрыкIын, къехуэхын. 
Артистхэр хэт и пащIэ къыкIэрыхуам, е бостей 
щылэлыр къыщыхуам зэрагъэзэхуэжу дурэшым 
дэтт, Iупхъуэр зэхуащIыжыху. Мазэ ныкъуэ 
щхъуантIэ, 669. [Бажэм жеIэ:] Уэ лъэбыцэ 
къуацэ, Мыщэ лъэбыцэжь, КъыпкIэрохур бацэ, 
Емынэунэжь. «Бажэ пшынэ», 6. Гуэгушхэр жэщкIэ 
тесщ лъэуейм, А псори щIэсу зы джэдэщ, ФIей 
къакIэрыхур къытелъалъэу Бабыщым щысу нэху 
егъэщ. Бабыщ. «Дамыгъэ», 218.

КЪЫКIЭРЫХЪЫЖЬЭН (къыкIэрохъыжьэ) 
лъэмыI. (1). Зыгуэрым псэупIэ емытын. «Мы 
къэжэрыр мо тIум [Дисэрэ Саримэрэ] щхьэ 
къакIэрыхъыжьа, зыгуэркIэ Дисэ пыщIауэ пIэрэ?» - 
жиIэу йогупсыс [Елдар]. Хъуэпсэгъуэ нур, 129. 

КЪЫКIЭРЫЧЫФЫН (къыкIэречыф) лъэI. 

(2). Укъекъуурэ зыгуэр къыкIэрыптхъыну 
плъэкIын. Абыхэм [щIалэхэм] ящыщу кIапсэм 
дэпщейурэ кхъуейплъыжькIэрыщIэм нэсыфу 
зыгуэр къыкIэрызычыфым иныкъуэр ефыгъуэу, 
иныкъуэр ехъуапсэу еплъырт, хъыджэбзхэри абы 
щыгуфIыкIырт. Хъуэпсэгъуэ нур, 96. 

КЪЫКIЭРЫЩЭЩЫН (къыкIэрощэщ) лъэмыI. 
(1). Еплъ къыкIэрылъэлъын. Бэлацэрэ Темботрэ 
Елдар дэIэпыкъуурэ гум илъа хьэпшыпхэр 
иралъхьэжащ, мэкъу къакIэрыщэщари 
зэщIакъуэжри, лъэныкъуэ ирагъэзащ. Хъуэпсэгъуэ 
нур, 276. 

КЪЫКIЭЩIЭДЗЭЖЫН (къыкIэщIедзэж) 
лъэI. (1). Къищтауэ щыта гуэр зейм деж 
игъэтIылъыжын. ЕтIуанэ махуэм, тхьэм ещIэ 
къыкIэщIэзыдзэжар, бэлътор бжэIупэм Iулъу нэху 
къекIащ [Нурхьэлий]. Хъуэпсэгъуэ нур, 149. 

КЪЫКIЭЩIЭДЗЭН (къыкIэщIедзэ) лъэI. (2). 
1. (1). Щэхуу зыгуэрым зыгуэр кIэщIэлъхьэн. 
[Алыджыкъуэ:] Ар [сэшхуэр] къыскIэщIидзэри 
цIыхубзыр пIащIэ-тхъытхъыу пщIантIэм дэкIри 
тхьэм ещIэ здигъэзар. МелыIыч, 445. 2. (1). Зыми 
ямылъагъуу зыгуэрым зыгуэр етын. Куэд хъурт 
цIыхум тралъхьар, тхьэусыхэр куэдт, Нурхьэлий 
Iулъхьэ къыкIэщIэзыдзэну зыфIэфIи щыIэт. 
Хъуэпсэгъуэ нур, 217. 

КЪЫКIУЭЦIЫЖЫН (къыкIуэцIож) лъэмыI. 
(1). Зыгуэрым ткIуаткIуэ гуэр куэду къыщIэкIын. 
Къэрэжь тыкуэныбжэм деж Iуту плъэри, зыгуэрым 
и щхьэм матэшхуэ тету кIуэуэ илъэгъуати, 
фочыр триубыдэри еуэри къриудащ, матэ зыхьым 
пхъэщхьэмыщхьэ ихьыр ирикIутауэ щылъщ, 
лъыпсыр къыкIуэцIыжу. Лъапсэ, 107. 

КЪЫКIУЭЦIЫУЭН (къыкIуэцIоуэ) лъэмыI.
(1). Зыгуэрым и джабэм е и ныбэм хуэзэу еуэн. 
Зигъэджэрэзурэ пIэм хэлъти [Лу], Тембот 
къэгубжьри фIыуэ къыкIуэцIыуащ. Хъуэпсэгъуэ 
нур, 306. 

КЪЫКIУЭЦIЫХЫН (къыкIуэцIех) лъэI.
(1). ЗэкIуэцIышыхьам кIуэцIылъыр къэщтэн. 
Си [Алыджыкъуэ] гъусэм щIакIуэ зэкIуэцIылъыр 
зэкIуэцIихмэ, щхьэнтэм нэмыщI фоч 
къыкIуэцIихауэ солъагъу. МелыIыч, 457. 

КЪЫКЪ (4). ЩыпсалъэкIэ зэIынэ. [Саримэ 
Рахьим егупсысу:] НэкIэпсыжэу, къыкъым ещхьу, 
псалъэ жиIэнум сыхьэт псокIэ хужымыIэу 
пэгъымыжьым сыдэпсэу нэхърэ сылIэм нэхъыфIти. 
Хъуэпсэгъуэ нур, 192. 

◊ Къыкъ хъун (3). Шынэм е гузэвэгъуэм 
къыхэкIыу псалъэ жимыIэфу зэIынэн. [Васэ Гесиод 
зыхуигъазэу:] Бэрбэрисич – езыр и фызым Iуплъэм 
къыкъ мэхъу мэшынэри. Тепщэч къэзылъэтыхь, 
162. Бажэр занщIэу къэнэщхъеящ, уеблэмэ 
къыкъ хъуа хуэдэуи зэIынат, мыпсэлъэжыфу. 
Кхъухь пхэнж, 498. 

КЪЫКЪЫКЪСЫКЪЫКЪ (1). зэрызып. 
Джэдым и тэмакъым къиIукI макъ. Хъыджэбз 
цIыкIур гуфIэу щыдэкIыжым, Джэлил жьэхэлъадэщ 
и щIыбагъымкIи «къыкъыкъ-сыкъыкъ» жиIэу 
хъыджэбз цIыкIум и пщэдыкъым дэлъейри 

лъэбжьанэкIэ и пщэр къритхъащ. Бабыщыкъуэ 
адакъэпщ, 477. 

КЪЫКЪУЭГУШХУКIЫН (къыкъуогушхукI) 
лъэмыI. (2). Зыгуэрым и зэфIэкIым щыгугъыу 
гушхуэн, пэгэн. Дэфэрэдж къызыкъуэгушхукIар 
тхьэм ещIэ, сыт жамыIами, хъымпIар ищIакъым. 
Лъапсэ, 31. Ди дадэ псори егъэшынэф, - жаIэу адакъэ 
хужьым псори къыкъуэгушхукIт. Бабыщыкъуэ 
адакъэпщ, 489. 

КЪЫКЪУЭЖЫН (къыкъуож) лъэмыI. (7). 
Къуагъ гуэрым жэкIэ къыкъуэкIын. Блынджабэм 
адэкIэ-мыдэкIэ бэдж иныжьхэр щызежэрт, 
хьэндыркъуакъуэ, дзыгъуэ сыти къыкъуэжырт, 
къуэлъэдэжырт. Мазэ ныкъуэ щхъуантIэ, 
579. Дахэуэси зыщIыпIэкIэ къыкъуэжащ [Дисэ 
зыхуигъазэу]: - А си гуащэ дахэ! ГущIэгъу, 424. 
Тутнакъэщ лъэныкъуэм къикIыу, шу гъусэр и ужь 
иту, фитон гуэр къыкъуэжащ, уэрам мывалъэр 
къигъэвууэ. Хъуэпсэгъуэ нур, 125. 

КЪЫКЪУЭКIЫЖЫН (къыкъуокIыж) лъэмыI. 
(5). 1. (1). Къуагъ зыкъухьам къыдэкIыжын. 
Пщым и выгур зэрыкъухьэу Хьэ Пэрийри 
къыкъуокIыжыр. «Тисей», 509. 2. (4). зэхь. Куэдрэ 
къэтауэ зыщIыпIэ къыщыхутэжын. Къылышбий 
и къуэжьри Налшык къэкIуэжауэ дэсщ, Аралпри 
апхуэдэщ, «къэрал джатэр» къыкъуэкIыжащ, 
джэдым къаулъэпхъэщыжа сэ жаныжь хуэдэ. 
Хъуэпсэгъуэ нур, 211. Окружной центрым 
щылажьэ къулыкъущIэхэу зызыгъэпщкIуахэри 
къыкъуэкIыжри зэIущIэшхуэм къахэувэжащ. Зи 
лъэрыгъыпс тIыгъа, 525. 

КЪЫКЪУЭКIЫН (къыкъуокI) лъэмыI. (36). 
1. (5). Къуагъ зыдэсар, зыдэтар къибгынэн. Сэ 
псэууэ къэзубыдынщ, - жиIэурэ Ботэх зыкъуэса 
къуэгъэнапIэм зиущэхуауэ къыкъуэкIырт. 
Лъапсэ, 72. «Зэадэзэкъуэ» жиIэу захригъэхмэ, 
и гуапэти, Дэфэрэдж я гъунэгъухэми зэхахыну 
ину джащ, арщхьэкIэ щIалэ цIыкIур зыкъуэса 
къуэгъэнапIэм къыкъуэкIынуи хуейтэкъым. 
Лъапсэ, 105. Езы Жыраслъэни къаплъэрэ, 
оркестрым Лу хэту къилъагъумэ, зыкъуэт 
къуэгъэнапIэм къыкъуэкIынщи лъэIуэнщ: «Фи 
IэмыщIэ зызолъхьэ, Лу, къулыкъуи фхуэсщIэнщ, 
мы полъкур къызэфтмэ. Мазэ ныкъуэ щхъуантIэ, 
554. 2. (28). Къэхутэн. Куэд дэмыкIыу унэр 
зыщэхуни къыкъуэкIащ. Хъуэпсэгъуэ нур, 202. 
КъызэралъытэмкIэ, ажэгъафэ ягъэпщкIуауэ 
арати – заплъыхьырт [щIалэхэм], дэнэкIи 
къыщыкъуэкIыну пIэрэ, жаIэу. Мазэ ныкъуэ 
щхъуантIэ, 639. Мазэр къыкъуэкIмэ, и сэламыр 
Мо шур зыдэкIуэмкIэ егъазэ. Шу пхъашэ. 
«Щхьэлыкъуэ», 373. 3. (3). зэхь. Къэунэхун. 
Иджыщ Iуэхур къыщыкъуэкIар. Мазэ ныкъуэ 
щхъуантIэ, 633. ВластыщIэ къыкъуэкIар Долэтрэ 
Чачэрэ ямыщIэу къэнэнт, газетым еджа гуэрым 
къажриIа хуэдэу, яIуатэрт. Хъуэпсэгъуэ нур, 271. 

КЪЫКЪУЭЛЪЭТЫН (къыкъуолъэт) лъэмыI. 
(4). Къуагъ гуэрым псынщIэу къыдэкIын, 
къыкъуэжын. Жьыбгъэ мащIэр къыкъуэлъэтмэ, 
Уэс гущIыIум щолъэпхъащэ, ПсыIу мыл гъунэм 
убгъэдэтмэ, Псыр мыл щIагъым щоIущащэ. 

Гум и гъатхэ. «Партыр ди пашэу», 112. Зыгуэр 
ди унэ къыщIэгъэхьэ – Хьэр зыкъуэс къуагъым 
къыкъуолъэт. Хьэ. «Дамыгъэ», 80. 

КЪЫКЪУЭЛЪХЬЭН (къыкъуелъхьэ) лъэI.
(1). къызэр. Зыгуэрым фIыуэ хэуэн. Езы Мэсхьуд 
Мусэ елъэIурт, псыхьэлъахуэ псым къысхухэх, 
жиIэу. ИгъащIэкIэ щымыгъупщэжын хуэдэу 

КЪЫКЪУЭНЭН (къыкъуонэ) лъэмыI. (1). 
зэхь. Зыгуэр къыхуэнэн. [Зулкъэрней цIыхухэм 
яжреIэ:] ДгъэпщкIуу къыткъуэна щыIэкъым. 
Щынэхужьыкъуэ, 45. 

КЪЫКЪУЭПЛЪЫН (къыкъуоплъ) лъэмыI. 
(8). 1. (7). Къуагъ гуэрым укъуэту къэплъэн. 
Жыраслъэн я куэбжэ лъэныкъуабэм къыкъуэплъу 
Тинэ щытт. Мазэ ныкъуэ щхъуантIэ, 523. 
Хьэ Пэрийри щIэтщ бгъуэнщIагъым, Къуэтщ 
къыкъуэплъу Iэхъуэ къуагъым. «Тисей», 493. 
Шыгур дэуей-къеухыу ежэхыжырт, адэкIэ-мыдэкIэ 
къыкъуэплъ цIыхухэм ягъэщIагъуэу. Хъуэпсэгъуэ 
нур, 140. 2. (1). зэхь. Къуагъ гуэрым къыкъуэщын. 
Пшагъуэ телъыр текIырт, къытехьэжырт, 
дыгъэр къыкъуэплъамэ кIуэдыжу. Нал къута, 278. 

КЪЫКЪУЭТIЫСХЬЭН (къыкъуотIысхьэ) 
лъэмыI. (1). Зыгуэрым и къуагъ щетIысэхын. 
Езыри [кхъухьыпщри] мэжэлIамэ, хьэкIэкхъуэкIэр 
пщэдджыжь нэхущым псафэ зэрыкIуэ лъагъуэм 
пэмыжыжьэу къуэгъэнапIэм къыкъуотIысхьэри, 

 
КЪЫКЪУЭУКIЫН (къыкъуоукI) лъэмыI. 

(1). Къуагъ гуэрым дэсу къэуэн. [Инэрал гуэрым 
Къэрэмырзэ жреIэ:] Топу диIэр мо къуэгъэнапIэм 
къыкъуэукIыурэ бийм я топыр, я пулеметыр 
зэхагъэщащэ, ерплану диIэри мы щIыпIэм 
къолъэтыкIри къалэ гъунэм деж екIуэкIыу щIытI 
защIэщи, бийм быдапIэу яIэр аращ. Лыгъэ, 410. 

КЪЫКЪУЭУН (къыкъуоу) лъэмыI. (11). 
Зэуэ къригъэжьэн, къэуэн (жьы, борэн с. ху.). 
Къуршыщхьэ лъагэр къызэджати, Жьыбгъэр 
къыкъуоури сэ сефыщI. Къуршыщхьэ лъагэр. 
«Дамыгъэ», 227. Асыхьэтуи жьыбгъэ тIэкIу 
къыкъуэури дунейр нэхъ щIыIэтыIэ хъуащ. Нал 
къута, 271. «Насим» жыхуаIэ жьыбгъэ тIэкIур 
къыкъуоури мэкIуэдыж. ХьэщIэ лъапIэ, 400. 

КЪЫКЪУЭХЫЖЫН (къыкъуехыж) лъэI.
(1). КъуэгъэнапIэ гуэрым щыгъэтIылъауэ 
щытар къэщтэжын. Мусэ бжэ къуагъым 
къуилъхьат къэпыжь цIыкIу хъуржыным ещхьуи, 
къыкъуихыжри Нурхьэлий и пащхьэм кърилъхьащ. 
Хъуэпсэгъуэ нур, 188. 

КЪЫКЪУЭХУН (къыкъуоху) лъэмыI. (1). 
зэхь., къызэр. Уащхъуэдэмыщхъуэу къэхутэн. 
Абдеж цыжьбанэ гуэр зыщIыпIэкIэ къыкъуэхури 
къеупщIащ [къыдырым]: - Мыр сыту уепэзэзэхрэ. 
Кхъухь пхэнж, 495. 

КЪЫКЪУЭШЫН (къыкъуеш) лъэI. (1). 
Къуагъ гуэрым къыкъуэгъэкIауэ зыгуэр 
зыщIыпIэ шэн. Абы хуэдэ къабзэу [къекIуу 
зэгъэпэща] нэгъуэщI зыши къыкъуашри 
Воронцов-Дашков жыхуаIэми иратащ. 
Хъуэпсэгъуэ нур, 127. 

КЪЫКЪУИХУН (къыкъуеху) лъэмыI. (1). 
Къуагъ гуэрым къыкъуэкIын. Асыхьэтуи пшэр 
къызыкъуихуа бгыщхьэмкIэ дыгъэр къыщепс 
хъужащ, тIэкIу-тIэкIуурэ пшэр зэкIэщIихурт, 
у  

КЪЫЛЫШ (2). Хугум, нартыху хьэжыгъэм 
къыхащIыкI шхыныгъуэ, щIакхъуэ, чыржын 
лIэужьыгъуэ. Къущхьэ щIалэ цIыкIухэр шыд шууэ 
къэсыжащ, я хъуржыным лы, кхъуей, къылыш 
сытхэр изу. Мазэ ныкъуэ щхъуантIэ, 546. Нобэ 
дэнэ лъэныкъуэ къикIахэри зэблагъэ зэIущIи 
хуэдэт, хэт упщIэ иубгъуауэ, хэти щIакIуэм 
тесу, зыкъомри щыту гъуэмылэ къыздахьахэр 
яшх, зым зыр елъэIуу – лэкъум, чыржын, къылыш, 
кхъуей хужь, лы гъэва – псори къытралъхьащи, 
хэти бгъэдыхьэ – уигъэкIуэнкъым уимыгъашхэу. 
Хъуэпсэгъуэ нур, 318. 

КЪЫЛЫШБИЙ (53). УнэцIэщ, Къэбэрдейм и 
тету лэжьауэ «Хъуэпсэгъуэ нур», «Мазэ ныкъуэ 
щхъуантIэ» романхэм къыхэщыжырщ. Астемыр, 
Къэбэрдейм и тету щыта Къылышбийр къеджэу, 
Налшык къыщыкIуа махуэр и гум къэкIыжащ – а 
махуэми шу мащIэ къызэхуэсауэ щытатэкъым, 
ауэ ар нобэрейм ещхьт сытми! Хъуэпсэгъуэ 
нур, 318. Къылышбийм и зэманым хуэдэжкъым 
нобэрей зэманыр, тхылъ умыщIэу къулыкъу 
пхузехьэнукъым. Мазэ ныкъуэ щхъуантIэ, 508. 
[Долэт жылэм яжреIэ] Зы мэзым Щэрданым 
ущIимыгъэхьэм, модэкIэ Къылышбий и мэзыр 
щхьэхуэм, ХьэтIохъщокъуэми мэз иубыдамэ, 
дэнэт уздэкIуэнур? Хъуэпсэгъуэ нур, 252. 

КЪЫЛЫШБИЙХЬЭБЛЭ (7). ЩIыпIэцIэщ, 
иджырей Нартан къуажэрщ, «Хъуэпсэгъуэ 
нур» романым ущрохьэлIэ. Къылышбийхьэблэ 
уэркъ-пщыжьхэр щызэхуэсауэ Мэтхъэным 
къыщищIэм, лIыкIуэ игъэкIуащ: «Дызэвмыгъэзауэ, 
дызэхуэдэ муслъымэнщ». Хъуэпсэгъуэ нур, 320. 
[Старшинэм Гъуумар жреIэ:] Къуэшрокъуей, 
Къылышбийхьэблэ, Шэджэм сытхэми хъыбарыр 
нэгъэс. Хъуэпсэгъуэ нур, 233. 

КЪЫЛЪЭГЪЭIЭСЫН (къылъегъэIэс) 
лъэI. (2). Зыгуэрым зыгуэр къыIэрыгъэхьэн. 
Районым комиссару тетым унафэ къещI [колхоз 
Iэтащхьэм]: «Мы тхылъыр къызэрыпIэрыхьэу 
икIэщIыпIэкIэ тонн щитху гуэдзу, нартыхуу 
къытлъэгъэIэс, гъуэгу зыщIым едгъэшхыну», - 
жеIэри. Нал къута, 276. [Къэрэлъашэ Яфет жреIэ:] 
Сэри си жэмыр ди дежкIэ есхуэкIыжынщи, сыукIа 
иужь, аркъэ бащырыбым хуэфащэ дэшхыни и 
гъусэу къыплъэзгъэIэсынщ. Нэгъуху, 49.

КЪЫЛЪЭЩIЫХЬЭН (къылъэщIохьэ) лъэмыI. 
12). 1. (11). КъыкIэлъыжэурэ е къыкIэлъыкIуэурэ 
къыкIэщIыхьэн. [Фызыжьым Елбэздыкъуэ 
жреIэ:] А иныжьыр къэпхъэрауэ, КъыпкIэлъыжэу 
къыщIэпхъуауэ КъыплъэщIыхьэм, зегъэзэкI, Мажьэ 
пIыгъыр къызэдзэкI, Ар аргуэру къыплъэщIыхьэм, 
Дзы лэныстэр ущымыхьэу, Ар ещанэм 
къыпкIэлъыкIуэм, нэгъуэщI щIыпIэ уэ умыкIуэ, 
Гъуджэр псынщIэу къыхыфIэдзи, Уи шы алъпыр 
жыгым фIэдзэ. «Елбэздыкъуэ», 14. Астемыр и 
ужьым ита шур къылъэщIохьэ. Хъуэпсэгъуэ 

нур, 170. Нэмыцэр танкрэ машинэрэкIэ къакIуэ 
пэтрэ къалъэщIыхьэркъым [эвакуировать ящI 
сэлэт лъэрызехьэхэм]. Нал къута, 211. 2. (1). 
зэхь. Зыгуэрым хуэдэ хъун, кIэщIыхьэжын. Уи 
гъавэр бэву укъикIыну ухуеймэ, Ботэх и дежт 
уздэкIуэнур, ар хэлIыфIыхьмэ, езы Алыхьыр 
хэлIыфIыхьа хуэдэт, бэвагъкIэ къыплъэщIыхьэн 
щымыIэу уищIыфынущ, уеблэмэ нэхъ гъавэшхуэ 
къытезыхэм утекIуэу. Лъапсэ, 96. 

КЪЫЛЪЭIЭСЫН (къылъоIэс) лъэмыI. 
(12). 1. (1). Зыгуэрым гъунэгъу хуэхъуауэ 
къытеIэбэн. Махуэр хуабэм, жыгыр иным, Долэт 
къыплъэмыIэсым – зи, нэхъ удэзыхьэх щыIэкъым. 
Хъуэпсэгъуэ нур, 244. 2. (8). ПэIэщIэ гуэрым 
деж къэсын. И [Иринэ] сабийм тегузэвыхьу 
зигъэщхъащ, уафэм къехуэхыр къылъэмыIэсын 
и гугъэ хуэдэ. Нал къута, 219. Лу и пхъуантэ 
цIыкIур къищтэжри кIэнауэм къелъащ, машинэм 
иутх ятIэпсыр къылъэмыIэсыну. Мазэ ныкъуэ 
щхъуантIэ, 526. [Щам дэс адыгэхэм] ПщIыхьэпIэ 
дахэу ди нэгум щIэкIыу Ди хэку уэрэдхэр дэ 
къытлъоIэс. УситI, Щам щыстхауэ. «Батырыбжьэ», 
75. 3. (1). зэхь. ЗыгуэркIэ хуэныкъуэ гуэрым 
дэIэпыкъун. Гъунэгъу фызхэм ящыщу Дисэ 
япэ къылъэIэсар Гунэуэст. ГущIэгъу, 421. 4. (2). 
зэхь. Зыгуэрым зыгуэр къыIэрыхьэн. – Ди нэгу 
зедгъэужьыну аракъым къуршым дыкъыщIэкIуар, - 
жиIэрт Иринэ, щIалэ цIыкIухэм къуейщIей зырыз 
къахэкIмэ, - уIэгъэ хъуауэ мащIэ къытпэплъэрэ, 
дапщэщ къытлъэIэсыну хущхъуэ жаIэу? 
Щынэхужьыкъуэ, 62. Гуэбэшы хъужу хуежьати, 
куэд ишхырт, хэт гъуэмылэ къыхуашэми, зыгуэр 
къыпэщIэхуэрт, езыми зэрычыристаныр зыми 
иригъащIэртэкъым, гъуэмылэ къызылъэIэсым 

 
КЪЫЛЪИДЗЭЖЫН (къылъредзэж) лъэI. (2). 

Зыгуэрым къеIыпха гуэр ухуэмеиж хъуа нэужь 
егъэгъэзэжын. Запискэм къимыкIар Iулъхьэм 
къикIын хуейуэ арат, арщхьэкIэ Iулъхьэ Iызыхами 
и мурадыр къехъулIакъым: хъыджэбзыр лIэн-
къэнэн щыхъум, къэгузэвэжащ, къысIэщIэлIэмэ, 
бэлыхь сыхэхуэнщ жиIэри зэгуигъэжа сыт щыIами, 
зэгуидэжри щIалэм къылъридзэжащ, икIэщIыпIэкIэ 
шэж жиIэри. Лъапсэ, 26. 

КЪЫЛЪЫГЪЭСЫН (къылъегъэс) лъэI.
(9). Зыгуэрым зыгуэр къыIэрыгъэхьэн, 
къыхуэгъэзэн. – Зэ къытлъывгъэс дэри кIапсэр, - 
жиIэри Елдар щIалэхэр зэбгридзу яхыхьащ, 
асыхьэту кIапсэ кIапэр яфIиубыдри, къэджащ 
Темботрэ Лурэ я дежкIэ: - Къашэ мыдэ уи къуэш 
цIыкIур. Хъуэпсэгъуэ нур, 100. Иужьым шхапIэм 
дыщыкIуэкIэ [интернатым щеджэхэр] нэхъ 
цIыкIухэр япэ драгъэувэ хъуащ, арщхьэкIэ нэхъ 
инхэм я крушкIэшхуэр я бгырыпхым кIэрыщIат, 
дэ къытлъамыгъэсыну. Зи лъэрыгъыпс тIыгъа, 
522. Бжьыпэр, зыIыгъым къыIэщIихынурэ 
[илъэс минитIрэ пщыкIуплIым], Зыри зимыIэм 

 
КЪЫЛЪЫГЪУЭЗЭН (къылъогъуазэ) лъэмыI. 

(2). Зыгуэрым кIэлъыплъын, кIэлъыкIуэн, 
зэбгъэщIэнIа щхьэкIэ. [Бот жеIэ:] СыгъукIэщ, 

къысхуэмей щыIэкъым. Елдар, хуэсакъ, си щIалэ. 
Къытлъыгъуазэ нэхъыбэIуэрэ. Хъуэпсэгъуэ нур, 
276. [Бахъуэр Якъуб дежкIэ еплъэкIыу:] Сэ иджыри 
сыкъыфлъыгъуэзэнщ. Къулми къэкIуэну жиIащи, 
дызэгъусэу дыкъэкIуэнкIи хъунщ. Нал къута, 263. 

КЪЫЛЪЫКЪУЭКIЫН (къылъыкъуокI) 
лъэмыI. (5). 1. (3). Зыгуэр езым ехьэлIауэ зэмыжьа 
гуэр къэхъун. [Дэфэрэдж:] Армырмэ, Сэлимэ 
(хъыджэбзым и цIэр арат) къыкIэлъыкIуэр, 
къыщIэупщIэр куэдынут, абы ищIыIужкIэ 
хъыджэбзым суд Iуэху къылъыкъуэкIмэ, 
следователь сытхэри къэкIуэнкIэ мэхъу, уеблэмэ 
сэр щхьэкIэ зэпхыжаIыкIыу зэхэсхащ «и щхьэм 
щошынэжри зефыщIыж» жаIэу. Лъапсэ, 22. Лу, 
дауи, и гуи и щхьи къэкIыртэкъым ар зыщыгугъ 
гуфIэгъуэм нэхъ гуфIэгъуэж ирихьэлIэну е 
гуащэр къалэм пшэным ебгъапщэ хъун Iуэху 
къылъыкъуэкIыну. Хъуэпсэгъуэ нур, 306. 2. (2). 
Зыгуэрым ибзыщI гуэр нахуэ хъун. Жэщ хъури 
Къазыхъуэ Мухътарыр ягъэтIысащ, арщхьэкIэ 
махуищ дэкIри къаутIыпщыжащ: - Иджыри зыгуэр 
къыплъыкъуэкIым, къыджепIакъым жумыIэж, - 
жаIэри. Щынэхужьыкъуэ, 71. [Хьэбибэ мэгупсысэ:] 
АтIэ зы Iей гуэр къылъыкъуэкIуауэ [Апчарэ] 
арагъэнщ уэрэд щIыхуаусар. Щынэхужьыкъуэ, 23. 

КЪЫЛЪЫСЫН (къылъос) лъэмыI. 118). 1. (101). 
КъыIэрыхьэн, къыхуэзэн, къеуэлIэн. Кулисум сымэ 
къуажэм къыдэна щхьэкIэ, махуэм хъудыр шынакъ 
къалъысмэ мэгуфIэ. Нэгъуху, 33. Гупыр пщIантIэм 
дыщытIысым, Расул жьантIэр къылъысынт, 
Хэгъэрейуэ къалъытати ЯщIыххакъым ар бысым. 
Цада къуажэ. «Вагъуэ махуэ», 335. Нобэ Темботрэ 
Лурэ дуней гуфIэгъуэр къалъысащ, Степан 
Ильич къэкIуати, ауэ хьэлэмэтыр аракъэ – япэм 
и къэкIуэкIэм ещхьу гушыIэу, къибыргъукIыу 
къэкIуакъым, шыгъуэгу хадэмкIэ къыпхыкIащ, зыми 
зыкъримыгъэлъагъуу. Хъуэпсэгъуэ нур, 221. 2. (12). И 
чэзур къэсын, къытехуэн. Махуэ гуэрым дежурнэныр 
сэ [КIыщокъуэм] къыслъысри псышэ сыкIуэн хуей 
хъуащ, шызакъуэгум бошкIэ иту пщIэгъуалэжь гуэри 
щIэщIауэ – арат псышэ дызэрыкIуэр. Зи лъэрыгъыпс 
тIыгъа, 519. А щым [инэралымрэ полковникитIымрэ] 
я гъусэт нэхъ зызыгъэIэтащхьэу Къэбэрдейм исхэр, 
япэ дыдэ псэлъэныр къызылъысар Къылышбий и 
къуэр арат. Хъуэпсэгъуэ нур, 126. ХущIыхьэгъуэ зэ 
къылъысрэ А иныжьыр шхэну тIысмэ, ПIастэ защIэу 
лэгъупибл, Нарт санэпсу фэндырибл, Вы гъэшхари 

 
◊ Къылъысынур къылъыгъэсын (1). И Iыхьэр 

къыIэрыгъэхьэн. [Бекъан Хьэбибэ жреIэ:] Апчарэ 
си гъусэу Сонэм нэгъакIуэ. Абы къылъымысын 
къылъызгъэсынкъым. Щынэхужьыкъуэ, 230. 
Къылъысынур къылъысын (1). И Iыхьэр 
къыIэрыхьэн. Хьэрун и нэфI зэщыхуам нэхъыбэ 
лъысырт, езым къылъысынури къылъысат, 
ирагъэсыкIа илъэпкъым я унэр къищурэ и нэм къыфIэнэ 
къигъэнакъым. Нэгъуху, 19. Къылъысыпхъэр 
къылъысын (1). Еплъ къылъысыпхъэ. Лей 
къылъысын (6). Еплъ лей.   

КЪЫЛЪЫСЫПХЪЭ (2). Iыхьэу хуэзэр, 
хуэфащэр. ИтIани Берие и гум илъыр къищIэну 

щ I э у п щ I а щ  [ К о д о е в ы м ] :  -  М ы ш к ъ ы ш ы м 
къалъысыпхъэр къалъысащ. Лъапсэ, 88. 

 ◊ Къылъысыпхъэр къылъысын (1). Хуэфащэм 
хуэзэн. Абы хуэдизу цIыхур Iув щхьэкIэ, щхьэж 
къылъысыпхъэр къылъыст, зи шыпхъу джэгум 
хэт щIалэхэри я шыпхъухэм хуэсакъыжырт, 
япхъуатэу ямыхьащэрэт, жаIэу. Лъапсэ, 117. 

КЪЫЛЪЫХЪУЭН (къылъохъу) лъэмыI. (2). 
Еплъ къылъыхъун II. [Жансэхъу щIалэ цIыкIухэм 
зыхуигъазэу] – Къазджэрий къыслъымыхъуауэ 
пIэрэ? – жиIэу. ЩIалэ цIыкIухэми пцIы щаупс 
щыIэт: - Уэлэхьи, къыплъыхъуам. Дэнэ уздэщыIар 
алъандэрэ? Мазэ ныкъуэ щхъуантIэ, 600.

КЪЫЛЪЫХЪУН I (къылъохъу) лъэмыI. (11). 
Щхьэгъусэ ящIыну цIыхубзым къыщIэупщIэн. 
[Тинэ:] Сэри ин сыхъурэ зыгуэр къыслъыхъумэ, 
Лусанэ и анэм жиIэр сэр папщIэ гуащэм жиIэну 
пIэрэ, жиIэу гузавэрт, арщхьэкIэ Тинэ щIэгузавэр 
зыжриIэн дунейм теттэкъым. Мазэ ныкъуэ 
щхъуантIэ, 637. Жыжьэ къикIыр къыплъыхъуам 
удокIуэ, жи [анэм], Уареда. Си анэм хуэзусыжар. 
«Щхьэлыкъуэ», 391. [Мариам гупсысэрт:] 
Пщащэм къылъыхъун къыкъуэкIми, и адэ-анэр 
унэншэ-жьэгуншэу хэт благъэ къахуэхъун? 
Лэчымэ, 389.

КЪЫЛЪЫХЪУН II (къылъохъу) лъэмыI. 
2). Зыгуэрым лъыхъуэу щIэупщIэн. - 
Къылышбий и къуэр къызэрыплъыхъур пщIэрэ? – 
жиIэу Залымджэрий къилъащ, Астемыр 
щIригъэгъуэжыну. Хъуэпсэгъуэ нур, 92. [Астемыр 
Залымджэрий жреIэ:] – Къылышбий и къуэр 
къыслъыхъуми сыкъигъуэтынщ. Сэ скIэрылъ 
щыIэкъым. Хъуэпсэгъуэ нур, 92. 

КЪЫНТIЭКЪЫНТIЭ (3). плъыф. Зэгъыгъуей, 
гурымыкъ, шхыдэныр, гъуэмэтIымэныр зи 
хьэл. КъынтIэ-къынтIэ хъууэ [комендантыр], 
бжьыхьэкIэ акъужь папщэм ещхьу, къулыкъу 
къысхуигъэфащэхэр щызмыдэм, и нэр щIикъуанцIэу 
къызоплъри къызоупщI: - Сыт хуэдэ къулыкъу 
пхузэфIэкIынур [Алыджыкъуэ]? МелыIыч, 465-466. 
МащIэ-мащIэурэ пIэми унэми мэ Iей къыщIихыу 
хъуати, Iурарэ шхыдэрт, модрейри узым 
къынтIэ-къынтIэ ищIащи, зы мыхьэнэншэм 
щхьэкIэ къопщтырри зэлIзэфызыр зэфIонэ, 
Бекъан иугъуеяуэ щыта мылъку тIэкIури мэтIкIу, 
къигъэхъуапIэр щыIэжкъым. Къалэн, 430. 

КЪЫПЭДЖЭЖЫН (къыподжэж) лъэмыI. 1). 
Джэ макъым и жэуапу къэджэжын. «Джэлил!» - 
жыпIэрэ уеджамэ, и нэ хъуреишхуитIымкIэ 
къоплъыр, бжыхьым дэлъейрэ Iуамэ, хьэблэм 
адакъэу дэтыр къыподжэж. Бабыщыкъуэ 
адакъэпщ, 474. 

КЪЫПЭДЗЫЖЫН (къыпедзыж) лъэмыI. (1). 
Жэуап тын. – АтIэ, насып уимыIэмэ, хъудырым 
уи дзэр IуещIыкI, - жиIэрт зым. – Ар жызыIам 
имыщIэу жиIакъым, - зыгуэрым къыпидзыжырти 
аргуэру я псалъэр яухырт. Хъуэпсэгъуэ нур, 152. 

КЪЫПЭДЗЫН (къыпедз) лъэмыI. (2). Еплъ 
къыпэдзыжын. Дзэшу къыпидз щымыIэу: - Жэмыр 
къэпшамэ, Iэхъуэм дэсхунщ, - жеIэри [Жангулэз] 
сумкэ фIыцIэжь иIыгъар бжэIупэмкIэ едзыр, и 

губжьыр зыхуихьынур имыщIэу. КIапсэ кIапэ, 17. - 
«ТлъэкIыр дощIэ. Ди гуэдз тIэкIури лъэлъэжащ. 
Дэри Iэджэ Пан дыдощIэ…» - Федэ псалъэр 
къыпидзащ [паным]. «Бдзэжьеящэм ипхъу», 154. 

КЪЫПЭЖЫХЬЫН (къыпежыхь) лъэмыI. (1). 
Iэрпхъуэру зыгуэрым и хъуреягъкIэ къэжыхьын. 
ЯмыщIэххэу, инкубатор адакъэм бабыщ шыр 
къришащ, жаIэу щызэхахым, къалэм къикIри 
сурэттех къэсащ, щIэныгъэлIхэр я гъусэу, бабыщ 
шырым зезыта адакъэ хужьым сурэт трах, адэкIэ-
мыдэкIэ къыпажыхь, адакъэр къаубыду и щIыбым 
шыр трагъэтIысхьэну хуожьэ. Бабыщыкъуэ 
адакъэпщ, 489. 

КЪЫПЭКIУЭН (къыпокIуэ) лъэмыI. 12). 1. 
(11). Зы Iуэхугъуэ гуэрым и фIыгъэкIэ къэхъун, 
зыгуэрым и пщIэ хъун. ОрденитI и лIыгъэм 
къыпэкIуащи, бригадэм я бэракъым хиIуауэ 
хэлъщ, лIыгъэм и дамыгъэм дежкIэ ар нэхъ къекIуу 
къилъытати [Къэрэмырзэ]. Лыгъэ, 413. Омар 
[Шлоссер жреIэ]: Си статьям къыпэкIуэнум и 
ныкъуэр уэ уэзмыту хъуну къыщIэкIынкъым. 
Гъуэгуанэ, 100. Зы бостейм къыпэкIуэр шыгъу 
стэкант. Нал къута, 236. 2. (1). КъэкIуэн, дяпэкIэ 
къэхъун, къэунэхун. Зэман къытпэкIуэм хэхуами 
Усэм и щIыхьыр мащIэнкъым, МылIэжыныгъэм 
хуалъхуахэм Бэныр зыпэплъэр текIуэнкъым. Сэ 
стиххэм гъэру саIыгъщ. «Шум и гъуэгу», 116. 

КЪЫПЭКIУХЬЫН (къыпекIухь) лъэмыI.
5). 1. (4). Зыгуэрым худэпчыхыу лъэныкъуэкIэ 
къекIуэкIын. Езы Терек къуэм щышхыдэу 
Казбекыбгым къыпикIухьу, КъэувыIэни зэи 
имыдэу Къохыр уэру а псы щIыIэр. Терек. 
«Партыр ди пашэу», 116. Си махуэр вагъуэм 
пагъэнащи, Си жэщми жыжьэу къыспекIухь. 
Сыкъыщалъхуар мы щIыпIэрщ. «Щхьэлыкъуэ», 
387. 2. (1). зэхь. Зэныкъуэкъу, къаугъэ хэмылъу 
дэчыхын. Ар [хьэжыр] зыцIыху псоми, къыхуэзэм 
къыпикIухьырт. Хъуэпсэгъуэ нур, 67. 

КЪЫПЭПЛЪЭН (къыпоплъэ) лъэмыI. 
(36). 1. (33). Зыгуэрым къежьэн. Си адэ-анэр 
сэ къыспэплъэу Ноби къысфIэщIу сыкъэнащ. 
Сыжейми, си нэр зэтесхами… «Щхьэлыкъуэ», 382. 
Унэсакъэ – гъущI гъуэгушхуэм Къыщыппэплъэу 
тетыр поездщ. Гъуэгу къежьапIэ. «Мывэ хуабэ», 
82. [Хьэбибэ и пхъум жреIэ:] – Дэнэ-тIэ уздэкIуэнур? 
Хэт и щIыналъэ фэ къыфпэплъэр? Нал къута, 
224. 2. (3). зэхь. Къыпэщылъын, къыпэщытын. 
Къытпоплъэ зауэр дэ пщэдей, ЖызоIэр сэри «бийм 
я ней!» Атакэм и пэкIэ. «Шум и гъуэгу», 52. Сэлэт 
къалэныр сэ къыспоплъэ, Дзэху лэгъуп хужьым 
щIэлъу мафIэм Сэ пхъафэ бгъуфIэу щIэслъхьэр 
золъэ. Лэгъуп цIыкIу. «Шум и гъуэгу», 50. 

КЪЫПЭРЫНЭН (къыпэренэ) лъэI. (1). 
Зыгуэр зыгуэрым пэрыту, пэрысу къэгъэнэн. Ар 
[дахэр] къыпэрызнэм, си мафIэр МыункIыфIыххэу 
къэнэнт. Жьэгур ужьыхмэ… «Дамыгъэ», 70.

КЪЫПЭРЫУЭН (къыпэроуэ) лъэмыI. (11). 
ИщIэнумкIэ, жиIэнумкIэ зыгуэрым зэран 
къыхуэхъун. Абы хуэдэ Iэджи щыIэщ, итIани 
Валерэ лIы зэпIэзэрыт къыхэкIащ, и ныбжьэгъухэм 
къахэжэпхъыкIа къудейкъым, къыпэрыуэм 

ятокIуэ, напэ иIэщ, нэмыси хэлъщ, къимылэжьа 
енэцIыркъым, уи дзыхь ебгъэзмэ укъегъэпэж – и 
адэм ещхь хъуащ. КIапсэ кIапэ, 7. Къыспэрыуэ зы 
щымыIэу Гум фIэIэфIым салъоIэсыр. Унэм уикIрэ 
къэбгъэзэжмэ… «Вагъуэ махуэ», 372. Адакъэм 
сыт ищIэми къыпэрыуэ щыIэу щимылъагъум, 
нэхъри къызэрыкIащ. Бабыщыкъуэ адакъэпщ, 477. 

КЪЫПЭРЫУЭФЫН (къыпэроуэф) лъэмыI. 
(1). Зыгуэрым зэран къыхуэхъуну Iэмал игъуэтын. 
Урыс кхъухьхэм къапэрыуэфыр хэт жыпIэмэ, 
инджылыз, француз кхъухьхэр аращ. Лъапсэ, 63. 

КЪЫПЭРЫХЫЖЫН (къыпэрехыж) лъэI. 
(1). Зыгуэрым (п.п. мафIэм) пэрылъ, пэрыт гуэр 
къэщтэн. Апчарэ мафIэм пэропхъуэри, мафIэм ис 
бэлагъыр къыпэрехыж. Щынэхужьыкъуэ, 25. 

КЪЫПЭРЫЦIЭФТЫН (къыпэроцIэфт) 
лъэмыI. (1). ПсынщIэу зыгуэрым къыпэрыкIын. 
Темботрэ Елдаррэ Iэнэм къыпэрыцIэфтри, 

КЪЫПЭТIЫСЫН (къыпотIыс) лъэмыI. (1). 
Мурад гуэркIэ зыгуэрым и гъуэгупэм къэтIысын. 
Хамэдзэ хэкум къащытеуэм, ЗылI закъуэ 
бийхэм пэуват: Ауз гъуэгу зэвым къапэтIысри 
ЗэIусэ мывэр мафIэ хъуат. ЛIыхъужь хъыбар. 
«Мывэ хуабэ», 180. 

КЪЫПЭУБЫДЫН (къыпеубыд) лъэI. (1). 
Iуэхугъуэ гуэрхэр емыгъэщIэн. [Алыджыкъуэ 
и гъусэм щхьэкIэ йогупсыс:] Сыту пIэрэ итIанэ 
къыспиубыдынкIэ хъунур? МелыIыч, 458. 

КЪЫПЭУВЫН (къыпоув) лъэмыI. (20). 1. 
(14). Зыгуэрым гъуэгу емытын, имыгъэкIуэну 
къэувын. Кабинэм шоферым бгъэдэсу Сентрал 
исти, къилъэтри Хьэбибэ имыгъакIуэу 
къыпэуващ: - Дэнэ укIуэрэ? Нал къута, 290. Дэри 
[БырмамытI сымэ] машинэкIэ дыщежалIэм, 
хъумакIуэхэр къытпэуващ, дыщIагъэхьэн ямыдэу, 
арщхьэкIэ сэ тхылъ сIыгът дзэпщым и Iэ телъу, 
сащIэкIиещ, сепщэдыкъауэри унэм сыщIэуащ, си 
гъусэхэр зэрызигъусэу. ХьэщIэ лъапIэ, 405-406. 
Астемыр и унафэкIэ, шу гупыр жылэм къапэуващ, 
ямыгъэкIуэн я гугъэу, арщхьэкIэ хэт бжыхьым 
елъащ, хэти щIэпхъуэри ежьэжащ. Хъуэпсэгъуэ 
нур, 254. 2. (6). зэхь. Зыгуэрым пэщIэувэн, 
ищIэнум зэран хъуэхъун. Берие къулыкъущIэкъу 
бзаджэти, къыпэувыр хьэдэлъэмыж ищIырт. 
Лъапсэ, 91. [Хьэбибэ Апчарэ жреIэ:] Якъуб и 
гупым зылI къахэкIакъым «ущоуэ, ди анэ» - жиIэу 
къыспэувыну. Нал къута, 225. 

К Ъ Ы П Э Щ Ы Л Ъ Ы Н  ( к ъ ы п э щ ы л ъ щ ) 
лъэмыI. (10). зэхь. Къыпэплъэн. Пщыхьэщхьэр 
хэкIуэтащ, мазэгъуэ нэху хъуауэ къуажэм мазэр 
къащхьэщытщ, псынщIэ-псынщIэу фыгъуэлъыж, 
пщэдей Iуэхушхуэ къыфпэщылъщ, жиIэ хуэдэ. 
Мазэ ныкъуэ щхъуантIэ, 645. [Локотош и 
гъусэхэм яжреIэж:] Жэщищ-махуищ гъуэгуи 
къыспэщылът, а губгъуэ нэщIым сыкъикIыу 
дыдейхэр къэзгъуэтыжын щхьэкIэ. Нал къута, 247. 
Насыпи гуауи къыппэщылъым ЛIы Iущ щымыIэ 

 
КЪЫПЭЩЫТЫН (къыпэщытщ) лъэмыI. 

(13). Еплъ къыпэщылъын. ЗэIущIэ зэхэтым 

хэкIыжу зыри кIуэжыртэкъым, дауи кIуэжынт 
спектаклри къапэщыту, Инали къэсауэ. Мазэ 
ныкъуэ щхъуантIэ, 659. ГуфIэу сабийхэр, IурыщIэу 
Псы Iуфэ тафэм щоджэгу, Сыт къапэщытми 
ямыщIэу, ГуфIэгъуэр щIэтхэщ я нэгу. Уэрщ, зауэлI 
хахуэ. «Шум и гъуэгу», 21. Илъэс зэманым нэхъыбэ 
Гъунапкъэр схъумэу сыщытщ, ТIэкIу зызгъэпсэхум 
ныщхьэбэ, Си постыр сэ къыспэщытщ. Умыгузавэ, 
си анэ. «Бгы лъапэхэм деж», 48. 

КЪЫПЭЩIЭУВЭН (къыпэщIоувэ) лъэмыI.
1). зэхь. Ныкъуэкъуэгъуу къыпэувын. – АтIэ 
хэкум лIыщхьэу зэрисыр ара и фызыр щIрихужыр 
[Инал]? – жиIэри Думэсарэ нэхъри къыпэщIэуващ 
[Астемыр]. Мазэ ныкъуэ щхъуантIэ, 520. 

КЪЫПЭЩIЭХУЭН (къыпэщIохуэ) лъэмыI. 
(40). Къыхуэзэн, и нэгу къыщIэхуэн; и IэмыщIэ 
къихьэн. Я насыпти [лIитIым], маршынэри 
къапэщIэхуэри фыз къэмэхар сымаджэщым 
къагъэсащ. Лъапсэ, 52. Дыгъужьым къапэщIэхуэр 
яшх, хьэIуцыдзыр нэхъеижщ, яшхын ямыгъуэтмэ, 
езыр-езыру зэрошхыж. Кхъухь пхэнж, 507. 
Къуажэдэсыр зэхэзехуэн ищIащи [къадым], 
къыпэщIэхуэр ХьэфIыцIэ и къыдыру егъэлъей. 
Аргъуей, 385. 

КЪЫПЕЖЬЭН (къыпожьэ) лъэмыI. 23). 
КъакIуэ гуэрым къыIущIэну къежьэн. АдкIэ 
щIэсхэщ Машэ сымэ, Мэдыхьэшххэр Батэ 
къеплъу, Йофэр ахэр ху махъсымэ, Шхынхэр 
куэду Iэнэм телъу, ТIэкIурэ Машэ зиIэжьауэ 
ЖеIэр лIыжьым къыпежьауэ: - Уэ дыппоплъэ нобэ 
махуэм, Къытхуеблагъэ, ди тхьэмадэ, КъыщIуухьэ 
лъапэ махуэ, Мыр уи унэщ, мыр уи хадэщ. УнэщIэ. 
«ЩIалэгъуэ щIыналъэ», 33. – Фыкъеблагъэ, 
фыкъеблагъэ – жиIэри Инал хьэщIэм къапежьащ. 
Мазэ ныкъуэ щхъуантIэ, 674. Къадыр лIы 
щэджащэжьу джанэ кIыхьыжьыр и лъэдакъэпэм 
нэсу, и щхьэм тепхъуа бэлътоку къуэлэныр 
уэрдыхъум ещхьу къытриIыгъэу лIыжьым 
къыпежьэри, хуэсакъыпэу и блыгур иIыгъыурэ 
шыдым къригъэпсыхащ. Аргъуей, 386. 

КЪЫПЕУЭН (къыпоуэ) лъэмыI. (1). 
Зыгуэрым еныкъуэкъун, ехьэехуэн. [Диным 
хуэпщылIхэр брахманым жраIэ:] Тхьэм цIыху 
къыпеуэу хуэзакъэ – И лъапсэр къуму егъэгъу. 
«Индийскэ поэмэ», 364. 

КЪЫПЕУЭФЫН (къыпоуэф) лъэмыI. (1). 
Зыгуэрым зыгуэркIэ еныкъуэкъуну лъэкIын. 
[Дэфэрэдж:] ИкIи сыщIегъуэжакъым – си IэнатIэ 
сызыIутым сэ къыспеуэфын къызбгъэдэтхэм 
яхэслъагъуэркъым, экстремальнэу зыгуэр 
къэхъуамэ, япэ зыдынэсыр си дежщ. Лъапсэ, 10. 

КЪЫПИХЫН (къыпех) лъэмыI. (16). 
Зыгуэрым къыбгъэдэкIыу мэ, нэху, мафIэ, бахъэ 
сытхэм заубгъун. Мэмэт-щIакъуэ мэз бжэн е 
щыхь къиукIауэ къишэрэ унэм къыщIалъэфамэ, 
унагъуэм исыр зэрызехьэрт, езы щакIуэми 
мэзымэ, губгъуэмэ къыпихыу, зигъэбэлыхьу 
закъригъэлъагъурт. Лъапсэ, 67. Василецым и 
гур Къоуэ, ар мэпIащIэ, КъокIуэр псынщIэу а 
мафIэгур Бахъэ хуабэр жьым къыпихыу Паровозыр 
бгъурыжащ, Зы макъ закъуи зэхимыхыу Ваня 

Марфэм бгъэдыхьащ. «Бдзэжьеящэм ипхъу», 167. 
ЖэщкIи уэздыгъэу зэщIэблэр зэрыщытам хуэдэми, 
абы нуру къапихыр нэхъ мащIэ хъуа хуэдэт. Мазэ 
ныкъуэ щхъуантIэ, 663. 

КЪЫПКЪРЫКIЫН (къыпкърокI) лъэмыI. (8). 
Къыщежьэн, къыбгъэдэкIын. Сыт ищIысми унафэ 
щыIэр къызыпкърыкIыр Якъубт. Нал къута, 251. 
ЩIэблэм и узыншагъэр къызыпкърыкI цIыхубзыр 
кIуэ пэтми нэхъ дэхуэха, лъэпэрэпа мэхъу, 
къалъхур зыхуэдэм щхьэкIэ зэрыгузавэ щымыIэурэ. 
Лъапсэ, 45. Зы жыгыр жылэм къыпкъырыкIми, 
ЩIым хокIэр куууи, пхуимычыж. ГъащIэр IэфIщ. 
«Дамыгъэ», 97. 

К Ъ Ы П К Ъ Р Ы У П Щ I Ы Х Ь Ы Н 
(къыпкъроупщIыхь) лъэмыI. (3). Куууэ зыгуэрым 
еупщIын. Сэ [Алыджыкъуэ] къыспкърыупщIыхьа 
нэужь, мылицэр джэд фермэ хыфIадзэжам 
кIуат, шырыкъу къомыр абы щамыгъэтIылъауэ 
пIэрэ, жиIэу. МелыIыч, 461. ЗыхуэкIуари 
къыпкъроупщIыхь [Хьэбас]: «Абы [къэрэгъулу 
ущытыну] ухуей щIэхъуар сыт?» - жеIэри. Зи 
лъэрыгъыпс тIыгъа, 530. 

КЪЫПКЪРЫХЫН (къыпкърех) лъэI. (1). 
КъегъэIуэтэн, къыжегъэIэн. Тхьэлъанэ ещI [Хьэбас] 
кулак илъагъу мыхъуу, арщхьэкIэ зыхуэкIуам и 
фIэщ мыхъуурэ, зыхуейр щIалэм къыпкърехри 
къеутIыпщыж: «Хъунщ, кIуэжи, еджэ, дэ дыпхуей 
щыхъуам и деж укъэдгъуэтынщ», - жеIэри щIалэ 
делэр къегъэгугъэ. Зи лъэрыгъыпс тIыгъа, 530. 

КЪЫПКЪРЫХЫФЫН (къыпкърехыф) лъэI. (1). 
Зыгуэрым зыгуэр къебгъэIуэтэну, къыжебгъэIэну 
плъэкIын. Старшынэри ротмистрри 
икIэщIыпIэкIэ нэсу кIэзнэшейуэ щытар къаубыда 
щхьэкIэ, сыт епщIэн, къэIэти тедзэ, зы псалъи 
къыпкърахыфакъым. Хъуэпсэгъуэ нур, 240. 

КЪЫПХРЫКIЫН (къыпхрокI) лъэмыI. 
(2). Еплъ къыпхыкIын. ЦIыху зэхэт къомым 
къыпхрыкIырт и занщIэр и гъуэгуу, езыри 
[Къазджэрий] къекIуу хуэпауэ: цей хужь, 
хъурыфэ пыIэ лъагэ, дыщэм щIигъэна къамэ, 
бгырыпх, кIэрахъуэпс, мет зытет кIэрахъуалъэм 
зи дыжьын дакъэр хужьу къищ кIэрахъуэ, 
сэшхуэ фIыцIэ – арат Къазджэрий Iэщэ-фащэу 
кIэрылъыр, абы ищIыIужкIэ «пенснекIэ» зэджэ 
нэгъуджэр Iулъщ. Хъуэпсэгъуэ нур, 319. Пэжщ, 
Азовым къыхэкI пшагъуэр Губгъуэ Iэджэм 
къыпхырокIыр, Уэшх щIэмытми уафэр гъуагъуэу 
Каспи хьэщIэр тIэтырт лъагэу, Хы фIыцIэжьым 
къыхэкI пшагъуэр Жьым хэдзауэ Iэхэ-лъахэм 
ЩыдутIыпщырт гур дгъэзагъэу. Бгы собранэ. 
«Партыр ди пашэу», 81-82. 

КЪЫПХЫЖЫН (къыпхож) лъэмыI. (1).
ПсынщIэу зыгуэрым къыпхыкIын. Мазэри пшэ 
фIыцIэ Iувым къыпхыжри Щхьэлмывэкъуэпсыр, 
къуажэм дэт унэ къомыр къигъэнэхуащ. 
Хъуэпсэгъуэ нур, 122.

КЪЫПХЫКIЫН (къыпхокI) лъэмыI. (3).
Зыгуэрым кIуэцIрыкIын. Мэз чыцэр игъэсысу 
зыгуэр къыпхыкIырт. Хъуэпсэгъуэ нур, 298. 
[Хьэжыр Дэфэрэдж къеупщIащ:] ЩIакIуи уимыIэу 

58. 

КЪЫПХЫПЛЪЫН (къыпхоплъ) лъэмыI.
(2). КъыкIуэцIрыплъын. Нэбжьыц фIыцIэм 
ар [хъыджэбзыр] къыпхыплъым, И нэм мафIэр 
къыщохъуэпскI, Псэ зыIути къытемыплъэу 
Псынэ щIыIэм зыщегъэпскI. Псынэ. «ЩIалэгъуэ 
щIыналъэ», 69. Нэбжьыцым пылъ нэпсым 
къыпхыплъу Дадий игу плъауэ къыжеIэ: «Уэ къуэш 
уиIакъым, си щIалэ..». «Адэ», 135. 

КЪЫПХЫТХЪЫН (къыпхетхъ) лъэI. (1). 
КъарукIэ зыщIыпIэ къыпхыкIын. Бахъсэныпсыр 
нэхъ кIащхъэ хъухукIэ заIэжьэри [нэмыцэхэм] 
иджы псыр уэру зэрыщытам хуэдэжтэкъыми, 
къызэпрыкIри Налшык къалэкIэ къыпхатхъащ. 
Нал къута, 284. 

КЪЫПХЫУIУКIЫН (къыпхеуIукI) лъэI. 
(1). ЕуIуурэ зыгуэр гъуанэ щIын. ДжэдыкIэм 
закъытреIэтыкIри [бабыщ анэм] зы джэдыкIэм 
джэдыкIафэр къыпхриуIукIауэ шыр цIыкIу къиплъу 
елъагъу. Бабыщыкъуэ адакъэпщ, 478. 

КЪЫПЩIЭХЭХЫН (къыпщIэхех) лъэI.
(1). И пщэм зыгуэр къыфIэхын. ИтIанэ 
Астемыр бжыхьым ирипха шым бгъэдэлъадэщ, 
шхуэ пщIэхэлъыр къыпщIэхихри, хьэжыр 
уубэрэжьынумэ, къеблагъэ. Хъуэпсэгъуэ нур, 65. 

КЪЫПЫГУФIЫКIЫН (къыпогуфIыкI) 
лъэмыI. (43). ГуфIэу и Iупэхэр зэтежын, 
къыпыдыхьэшхыкIын. КъызэплъэкIмэ [Иринэ] – 
Апчарэ мэжей, къыпогуфIыкIри тхьэм ещIэ 
пщIыхьэпIэу илъагъур. Нал къута, 283. Хьэжыри, 
и фызым кIэлъыплъыху, къыпыгуфIыкI хъуащ, 
хьэжыщI сызэрыкIуар пщIэншэу кIуэдакъым, си 
мылъку абы тезгъэкIуэдари псапэу згъуэтыжынщ, 
жиIэри. Хъуэпсэгъуэ нур, 68. Сэлам лIэныгъэм сэ 
къызехыр, КъыпогуфIыкIыр, мэгушыIэ. ЛIэныгъэ. 
«Мывэ хуабэ», 204. 

КЪЫПЫГЪЭЖЫН (къыпегъэж) лъэI. (1). 
КъыпыупщIын. Унэгуащэм иIэу къыщIэкIат 
[пщагъэр], къыпигъэжщ зыхуейм хуэдизи, къэкIуам 
иритащ. Бабыщыкъуэ адакъэпщ, 477. 

КЪЫПЫГЪЭЛЪЭЛЪЫН (къыпегъэлъэлъ) 
лъэI. (3). Къыпыгъэхун, къыпыгъэщэщын. 
Бжейм пызу пытщи [пщIийр], жьы къопщэри 
къыпегъэлъэлъ. Кхъухь пхэнж, 497. Абы [фыз гъур 
гуэрым] гыбзэ псалъэр къыжьэдэлъэлъырт, гъэмахуэ 
жьапщэм мыIэрысэр къызэрыпигъэлъэлъым хуэдэу. 
Хъуэпсэгъуэ нур, 103. 

КЪЫПЫГЪЭЛЪЭТЫН (къыпегъэлъэт) 
лъэI. (1). зэхь. НапIэзыпIэм жан гуэркIэ зыгуэр 
къыпыупщIын. Уи бзэгур къыпызмыгъэлъэтмэ, си 
тхьэр нахуэу согъэпцI, - жиIэу къилъащ Гъуумар 
[Думэсарэ зыхуигъазэу]. Хъуэпсэгъуэ нур, 289. 

КЪЫПЫГЪЭХУН (къыпегъэху) лъэI. (3). 
ПыупщIын, къыпыгъэлъэтын. Мауэр щIалэр и 
гур гъущIэу, Зэ зэреуэу щхьэ пиупщIыр Мывэ ину 
псынщIэу мэжыр, А иныжьри хущIогъуэжыр, 
Щхьэ етIуанэр мэхъур мафIэ, КъыкIэлъыкIуэр 
псым щIелъафэ, Щхьэ еплIанэр ехьыр благъуэм, 
Елбэздыкъуэ игъэщIагъуэу, Къыпегъэхур 
щхьэ етхуанэр, Иныжь ябгэр къогъынанэ. 
«Елбэздыкъуэ», 21. Бекъан зиущэхужри 
зигъэукIуриящ, пхъэ лъакъуитIыр игъэтIылъри, 

зэанэзэпхъум жаIэр фIэмыIуэху хуэдэу, и нэр 
зэтепIауэ здэщылъым, Саружан лэныстэр иIыгъыу 
къыбгъэдыхьэри зы напIэзыпIэм дадэм и пащIэ 
лъэныкъуэр къыпигъэхуащ. Къалэн, 431. 

КЪЫПЫГЪЭЩЭТЫН (къыпегъэщэт) лъэI. (1). 
зэхь. ЛэжьапIэм тегъэкIын, IугъэкIын. [Васэ Гесиод 
йопсалъэ:] Чэфыжьыр Iурихыу машинэр зэрехуэ, 
хуэсакъ, Борис Борисович, ущхьэпрыригъэдзмэ, уи 
пэр щIригъэвэнщ, жиIэри [Тушкан] бзэгу ихьащ. 
Бэрбэрисич – езыр и фызым Iуплъэм къыкъ мэхъу 
мэшынэри. Приказ итхри сыкъыпигъэщэтащ. 
Тепщэч къэзылъэтыхь, 162.

КЪЫПЫДЗЭН (къыпедзэ) лъэмыI. 1). 
Къыпыхъуэн. Дейм дэр къыщыпыкIэм деж 
зэрыхъур фощIэ: нэхъапэ щIыкIэ щхъуантIэ 
хъужауэ зы тIэкIу къыпедзэ, тIэкIу-тIэкIуурэ ин 
мэхъу, арщхьэкIэ купщIэр мыхьэнэншэ тIэкIущ, 

 
КЪЫПЫЖЫН (къыпож) лъэмыI. (9). 

КъыпыткIун, къежэхын. Мест дэгъуэ лъыгъыу 
Мусэ псы Iуфэм Iутщи, абы Астемыр фIэIуэху, 
Мэсхьудрэ Нурхьэлийрэ псыр къапож, молэ Сэид 
и лIыщIэ Елдар и гъусэу псыхьэлъахуэ йощэ. 
Хъуэпсэгъуэ нур, 62-63. ХьэпщIо Iэджэу зэрызехьэу 
Мывэм лъагъуэр къаунэщI, Пхъафэм лъыпсыр 
къыпыж защIэу Бжей жыг закъуэр яухъуэнщI. Бжей 
жыгым и балладэ. «Батырыбжьэ», 67. [Темботрэ 
Лурэ зэпсалъэ:] – Нурхьэлий, хуабэ хъумэ, 

  
КЪЫПЫКIЭЖЫН (къыпокIэж) лъэмыI. (1). 

ПыупщIауэ щытар, пымытыжыр къыпыхъуэжын. 
[Госпиталым щIэлъхэр зопсалъэ:] ЛIо угъ 
щхьэкIэ, уи лъакъуэр къыпыкIэжын уи гугъэ? 
Хъуэпсэгъуэ нур, 179.

КЪЫПЫКIЭН (къыпокIэ) лъэмыI. (22). КIыуэрэ 
зыгуэр къыпыхъуэн, къыпидзэн (жыгым). Жыгым 
къапыкIари абы хуэдизу куэдщи, къекъутэ – жыг 
къудамэр щIым щылъщ, пытыр зэрыпыту. Нал 
къута, 209. А [пфIэдахэ] жыгым жьауэр дахэу 
идзми, КъыпыкIэр Iеймэ, нэм хуамыхь. Iэдакъэм 
щIэкI. «Дамыгъэ», 219. Удзым къыпыкIам уеплъмэ 
жьэжьей цIыкIум ещхьт зыгуэрым зэгуиуда хуэдэу. 
Щынэхужьыкъуэ, 62. 

☐ МыIэрысэ къыпыкIари къызыпыкIа жыгым 
ещхьщ (1). Еплъ мыIэрысэ. 

КЪЫПЫКIЫН (къыпокI) лъэмыI. (2). 
КъыпэкIуэн. Абы [зылъэкIхэм] къебгъэукI 
хьэкIэкхъуэкIэм къыпыкIыну фIыгъуэм хуэдиз 
къызыпыкIын IэнатIэ гъуэтыгъуейщ. Лъапсэ, 70.

◊ Хъер къыпыкIын (1). Еплъ хъер. 
КЪЫПЫЛЭЛЫН (къыполэл) лъэмыI. (3). 

Зыгуэрым къелэлэхын. Сабийм ягу ирихьат 
удз гъэгъауэ уэзджынэ цIыкIу куэд, зым 
нэхърэ адрейр нэхъ цIыкIуу къызыпылэлыр. 
Щынэхужьыкъуэ, 62. Нурхьэлий и ажэ жьакIэр 
дыхьэшхэнти, Тембот абы еплъмэ, хуэмышэчу 
дыхьэшхырт, езы Нурхьэлий гъыным хуэдэт, и 
пэр къыпылэлырт, и жьафэри къыIурылэлырт. 
Хъуэпсэгъуэ нур, 149. 

КЪЫПЫЛЪЭДЭН: ◊ гум къыпылъэдэн (2). 
Еплъ гу I. Нэпсыр къыпылъэдэн (1). Еплъ нэпс. 

КЪЫПЫЛЪЭЛЪЫН (къыполъэлъ) лъэмыI. 
(11). 1. (11). Къыпыщэщын. Уэшхыр тхьэмпэм 
къаполъэлъыр, Пхъэщхьэмыщхьэр плъыжьу лащ. 
Бжьыхьэ мэз. «Мывэ хуабэ», 80. Бгыкъум мафIэр 
къыпылъэлъу къыщехуэхым, Дисэ къикIуэтыжащ. 
ГущIэгъу, 424. И IитIымкIэ чэзууэ и цей жыпым 
ипхъуэурэ яжьэ къыпылъэлъу кърипхъуэтыжырт 
[щIалэм]. Хъуэпсэгъуэ нур, 99. 

КЪЫПЫЛЪЭТЫН (къыполъэт) лъэмыI. (1). 
Лъатэу къыпыкIын (жыгым). Къапылъэту дыщэу 
пщIащэ, Жьым жыг гъурыр ирауд. Бжьыхьэ мэз. 
«Мывэ хуабэ», 80. 

КЪЫПЫЛЪЫН (къыпылъщ) лъэмыI. (4). 
Лъагъуныгъэ IуэхухэмкIэ зыгуэрым яужь итын. 
Секретару абы [комсомолым и райкомым] тетыр 
Чокэт, зыкъримыгъащIэу Апчарэ къыпылъ гуэрт. 
Щынэхужьыкъуэ, 22. ЛэтIифэ еплъ: студенткэу 
щыщыта зэманым нэхъ дахэ уигъэлъыхъуэнт, 
арат дохутыру куэд дыдэрэ ямыгъэлажьэу 
къулыкъуфI къылъысауэ щIыщытар, арщхьэкIэ 
делагъэ куэдыщэ IэщIэщIыхьурэ къыщхьэщыжхэр 
щIригъэгъуэжащ, нэхъыбэу зыхэтыр цIыхухъу 
защIэти, къыпылъ гуэрхэри къащыхэкIым, и 
лIым гу къылъитэри сабэр дрипхъейуэ хуежьащ, 
«уизгъэкIыжынущ» жиIэу. Лъапсэ, 25. 

КЪЫПЫНЭН (къыпонэ) лъэмыI. (1). Зыгуэрым 
пыту къэнэн. Зы тхьэмпэ бжьыхьэм къыпынати, 
Жыгым ар ныпи ныхуэхъуащ. Тхьэмпэ закъуэ. 
«Дамыгъэ», 100. 

КЪЫПЫТКIУН (къыпоткIу) лъэмыI. (8). 
ТкIуэпс-ткIуэпсурэ къеткIухын. Жыжьэ дыдэу 
Iуащхьэмахуэ Мылу телъым псы къыпыткIур 
Гъатхэм, бжьыхьэм, е гъэмахуэм Псышхуэ 
хъуауэ уэру къохыр. Терек. «Партыр ди пашэу», 
120. Я шхуэлым шэр щIэзу щIэтти, я быдзыпэм 
къыпыткIурт [жэмхэм]. Щынэхужьыкъуэ, 
56. И пэм [иныжьым] къикIыр Iугъуэ гъуэзу, 
Иныжьыщхьэри джэрэзу, ПащIэкIитIыр щIым 
нэмысу, Лъы къыпыткIум удзыр ису, КIэлъыпIащIэу 
зейм кIэлъожэ, Хьэм ялъагъумэ, псори йожэ. 
«Елбэздыкъуэ», 6. 

◊ Iэпэм дагъэ къыпыткIун (1). Еплъ Iэпэ. 
КЪЫПЫТЫН (къыпытщ) лъэмыI. (2). Зыр 

зым и гъунэгъуу, пыщIыхьауэ щытын. Шэщыр и 
пэшым къыпытти, куутI блыныр пхикъутыкIри 
бжэ хилъхьащ [Уэрдэщыкъуэ]. Нал къута, 267. 
Бэкхъ тIэкIуу унэ бжьыхьэкIапэм къыпытым и 
щхьэри иуэжащ, Iуэм итыIауи плъагъуркъым. 
МелыIыч, 455.

КЪЫПЫУДЫН (къыпеуд) лъэI. 2). Еуэурэ 
зыгуэрым пытыр къегъэхуэхын, къеудыхын. 
Къытехэ хуэдэщ уэшхуэ хадэм – Япыт къэмынэу 
къапиуд. Псалъэ гуауэ. «Дамыгъэ», 92. 

КЪЫПЫУПЩIЫН (къыпеупщI) лъэI. 
(6). Зыгуэрым Iыхьэ гуэр къыпыгъэжын. 
БгъуэнщIагъым щIэши шы ешам, Къэлътмакъыр 
техи, удз хуэфыщI, Лы тIэкIу гъуэмылэу 
къыздэтщтам IыхьитI хуэдизи къыпыупщI. 
ЩIэпхъуэжахэр. «Шум и гъуэгу», 53. [Дисэ Рахьим 
жреIэ:] Тхьэм хигъахъуэ уи мылъкуми уи гъащIэми, 
тхьэ мыбы и уасэ щIакхъуэ къыпыбупщIын. 

Хъуэпсэгъуэ нур, 131. Лей зезыхьэм и Iэр 
хабзэм къыпеупщIыр, ФIы хуэзэнкъым дауи 
ар зыщыгъупщар, Бжьыдзэ инэралу Риджуэ 
соупщIыр: - Бжьыдзэ нэхъ дзэ лъэщу аркъэ уи 
гугъар! Бжьыдзэ инэралу бадзэ командир. 
«Партыр ди пашэу», 138. 

◊ Пшэрыр къыпыупщIын (1). Еплъ пшэр.  
КЪЫПЫХЫН (къыпех) лъэI. 16) зэхь. 

Зыгуэрым узыхуейр къыIэщIэгъэкIын, егъэщIэн. 
Апчарэ зоотехникым зыгуэр къыпихмэ, фIэфIт. 
Щынэхужьыкъуэ, 57. Директорым мафIэр 
къыIурылъэлъ зэпытт, абы уедауэкIэ сыт 
къыпыпхын, зы жепIэмэ, тIощI къыбжеIэ, 
уимыгъэпсалъэу. МелыIыч, 468. Абы [Джихьад] 
къыкIэлъыкIуэр Iэхьмэдщ, щхьэц фIыцIэщ, и 
адэр хьэрыпщ, и анэр адыгэщ, ауэ адыгэбзэкIэ 
къыпыпхын щIагъуэ щыIэкъым, зыгуэркIэ 
уеупщIмэ, хьэрыпыбзэкIэ жэуапыр къует, 
адыгэбзэр къызэрыгурыIуам гу лъыуигъатэу. 
ХьэщIэ лъапIэ, 401. 

КЪЫПЫХУЛЫКIЫН (къыпехулыкI) лъэI.
(1). КъыпыгъэщхьэхукIын, къыхэгъэкIын. Абы 
[Кушмэзокъуэ и унэр общежиту, классу нэгъуэщIуэ 
зэрэщIам] нэмыщI гуэщышхуэ дэтар иджы 
клуб ящIыжыну и ужь итщ, и ныкъуэр шхапIэу 
къыпахулыкIащ. Зи лъэрыгъыпс тIыгъа, 522.

КЪЫПЫХУЖЫН (къыпохуж) лъэмыI. (1). 
Уздыдэпщейм, зызыкIэрыпщIам къехуэхыжын. 
Абы [Лу] фIэгъэщIэгъуэныр щIалэшхуэхэр 
д э м ы к I у е и ф у  к ъ ы з э р ы п ы х у ж ы р  а р а т . 
Хъуэпсэгъуэ нур, 96. 

КЪЫПЫХУН (къыпоху) лъэмыI. (11). 
Зыгуэрым пытыр къехуэхын. Ди жыг хадэшхуэм 
сихутауэ Балий къапыхур къэсщыпащ. Ныжэбэ 
жэщи, нэхур щыху. «Щхьэлыкъуэ», 384. 
Офицерхэм я нэрыплъэр зыIуадзауэ къуршыр 
ягъэщIагъуэ, жыг инхэм къапыху жыг тхьэмпэр 
къуэм долъалъэ. Нал къута, 300. [Таша и гъусэхэм 
жраIэ:] НэщIыр хьэпIацIэм хуэдэщ, хьэпIацIэ зэуа 
мыIэрысэр жыгым къыпохури мэф. Мазэ ныкъуэ 
щхъуантIэ, 548. 

◊ ПщIэнтIэпсыр къыпыхун (1). Еплъ 
пщIэнтIэпс. 

☐ Жыгым къыпыху мыIэрысэр жыжьэ 
кIуэркъым 1). Еплъ жыг. 

КЪЫПЫХЪУЭН (къыпохъуэ) лъэмыI. 
(1). Къыпищэн, къыкIэлъыкIуэн. «Урам» 
уэредадэ къыпыхъуэу къыпфIэщIми нэхъ IупщIу, 
тегушхуауэ жаIэрт. Хъуэпсэгъуэ нур, 249. 

КЪЫПЫЧЫН (къыпеч) лъэI. (36). 1. (25). 
КъарукIэ зыгуэр къыпытхъын, зэпычын. 
А кIапсэмкIэ [вытIощыщIэмкIэ] удэкIуейрэ 
кхъуейплъыжькIэрыщIэу арщын зыхыбл зи 
лъагагъым унэсмэ, нэхъ уигу ирихь зы хьэпшып 
къыпыпч хъунут. Хъуэпсэгъуэ нур, 95. Сэтэней 
ябгэу Зи бгыр псыгъуабзэр Зэгуэп мардэншэм 
КъызэщIегъаплъэ, И лъэIу зымыдэм Хузэгуэуду, 
Дарий щхьэтепхъуэм Хъарыр къыпечыр. 
«ЩIалэгъуэ щIыналъэ», 424. Ари зи цыр, дауи, 
адакъэ хужьырат, бажэкIэр къыпызоч жиIэурэ 
бажэр къепхъуа хъунт. Бабыщыкъуэ адакъэпщ, 

484. 2. (9). Къыпыхын. КIэпхъыжь цIыкIур 
гуфIэщати, жыгым дэжей пэтащ, бжеишхуэм 
пщIий къыпичу къызэхуэсам яхуигуэшыну. Кхъухь 
пхэнж, 501. Дэфэрэдж мэз Iувым хэтурэ здэкIуэм, 
зиплъыхьырт, жыгхэм зыгуэр япыту илъэгъуамэ, 
къыпичу щIалэ цIыкIум иригъэшхыну. Лъапсэ, 54. 
Удз гъэгъари ирегъагъэ, Дахэщ жысIэу къыпызмыч. 
Махуэр блокIыр напIэзыпIэу. «Вагъуэ махуэ», 315. 
3. (2). зэхь. КъыпыгъэщхьэхукIын, къыпыупщIын. 
Мышкъышыр хэкум ираш, адыгэри мэгузавэ, 
дэри драшмэ, жаIэри, я щIым къыпыпч щхьэкIэ 
къозэуэнукъым. Лъапсэ, 86. Къетау выфэр фэдэн 
псыгъуэ цIыкIуу иригъэбзри бэлыхьу кIапсэ 
кIыхь ящIа нэужь, унафэ ищIащ: «Иджы фыкIуэ 
си благъэм дежи, мы кIапсэм къиубыд щIыр 
къыпыфчи, мыр уи пхъурылъхум ептар аращ 
жыфIи, схужефIэ». Лъапсэ, 62. 

КЪЫПЫЩЭН (къыпещэ) лъэI. (47). 
Къыпыгъэхъуэн. Си къарукIи фIыгъуэм хэкур 
хуэзэм, Сэ и гъащIэм Iэджэ къыпысщэнут, 
Дыгъэмыхъуэр сэ дыгъапIэ сщIынти, Уафэм 
сыкIуэу вагъуэ сыхуещэнут. Псыр къежэхыу 
уафэм щытыгъамэ… «Вагъуэ махуэ», 338. Алий и 
урокым апхуэдэ [ЦIагъуэ Нурий и «Адыгэ тхыдэр»] 
гуэрхэр къыщыпищэкIэ зыдущэхуауэ дедаIуэрт. Зи 
лъэрыгъыпс тIыгъа, 529. – Уэ уи фызым уэ пхуэдэ 
хьэжь-кхъуэжь щхьэгъусэ хуэхъуащи, махуэ къэс 
тхьэлъэIу ещI, ара? – Сеймэн зыгуэр къыпищэнут, 
арщхьэкIэ абы нимыгъэсу Мэмэт-щIакъуэр 
къеуэщ, къриудыхри шыгухур псым хэхуащ, ерэн 
зэрыт фэндыжьым хуэдэу. Лъапсэ, 51. 

КЪЫПЫЩЭФЫН (къыпещэф) лъэI. (1). Зыгуэр 
къыпигъэхъуэну лъэкIын. Уэрэд къыхадзэм, 
зэрыгъэгушхуэу, СхужымыIари къыпащэфынущ. 
Си илъэсищэ. «Щхьэлыкъуэ», 396.

КЪЫПЫЩЭТЫН (къыпощэт) лъэмыI. (2). 
Зыгуэрым къыпыхун. – Таша, - жиIэрт Лу, - 
уэлэхьи, къызжиIакъым жумыIэж, укъыпыхун дэнэ 
къэна, укъыпыщэтынум жыгым. Мазэ ныкъуэ 
щхъуантIэ, 548. Лу жиIэр къагурымыIуами, зыкъом 
дыхьэшхащ, сыт жыг ар [Таша] къызыпыщэтынур. 
Мазэ ныкъуэ щхъуантIэ, 548. 

КЪЫПЫЩЭЩЫН (къыпощэщ) лъэмыI. (2). 
Къыпыхун, къыпылъэлъын. Жыг къудамэр жыг 
щIагъым щIэзу щIэлът, япытар къапыщэщауэ. 
Нал къута, 286. Бжьыхьэ хъумэ, абы [кхъужьейм] 
къыпыщэща кхъужь цIыкIухэр пщэдджыжьым япэ 
зи жэм къыдэзыхуа щIалэ цIыкIухэм къащыпырт. 
Хъуэпсэгъуэ нур, 243. 

КЪЫПЫЩIЭН (къыпещIэ) лъэI. (2). 1. (1). 
Зыгуэрым зыгуэр кIэрыщIэн, кIэрегъэубыдэн. 
Ди [красноармеецхэм] телефон кIапсэм езым 
[нэмыцэм] я телефон кIапсэ къыпащIэурэ нэмыцэр 
къыткIэщIэдэIухьырти, ди тхьэусыхафэ зэхахащ: 
тутын жыхуаIэр махуитI мэхъури тлъэгъуакъым 
жаIэу. Щынэхужьыкъуэ, 70. 2. (1). КъыпыкIэн. 
Къыщысым гъатхэр – жыг лъабжьэншэм КъэпцIауэ 
тхьэмпэ къыпищIат. Дзэл. «Дамыгъэ», 96.

КЪЫПЫЩIЫХЬЫН (къыпещIыхь) лъэI. (3). 1. 
(2). Къыпыщэн, къыпыгъэхъуэн, къыгуэщIыхьын. 
Къазджэрий Iуэхушхуэ Iэджэм иужь ихьат, 

гъэмахуэр икIыу гъэ еджэгъуэщIэр къэсыху, унэри 
ремонт ищIу, общежити къыпищIыхьу, хьэмэм 
сытхэри ищIыну. Мазэ ныкъуэ щхъуантIэ, 
614. 2. (1). ТещIыхьын, хэщIыхьын. Къуалэбзу 
цIыкIухэм, хъуми нэхъ мащIэ, абгъуэ ди жыгхэм 

КЪЫР (20). Мывэ блын лъагэу щыт бгы. 
Цада къуажэр къырщ зэрысыр, Пшэр шхыIэну 
къытепIащ. Цада къуажэ. «Вагъуэ махуэ», 335. 
Чопракъыщхьэ жыпIэнущи – Бахъуэр къырым 
исщ, къуршыр пхикъутыкIыу, жэщи махуи 
мылым езауэу итщ – километрий къурш защIэу 
пхыкъутыкIыныр Iуэху цIыкIу? Нал къута, 
253. ГъэпсэхупIэ схуэхъум жысIэу, Къырым унэ 
тызощIыхь. Сэ уэгу къащхъуэм сыщолъатэ. 
«Вагъуэ махуэ», 350. 

☐ Къырым данэ илъщ (3). ЗыщIэхъуэпс гуэру 
зеи къыIэрымыхьэным щхьэкIэ жаIэ. Езы Мэсхьуд 
куэд щIауэ Мэрят хуеплъэкIырт, арщхьэкIэ 
ар «къырым данэ илъщ» жыхуаIэм хуэдэт. 
Хъуэпсэгъуэ нур, 206. А [Нью-Йорк щыIэ] банкым 
щилъэгъуа ахъшэр гъущI хъаркIэ къэщIыхьат, 
зейри тхьэм ещIэ, дунейр къутэху абы Нурхьэлий 
лъэIэсынт, къырым данэ илъщ, жыхуаIэм хуэдэщ. 
Хъуэпсэгъуэ нур, 229.

КЪЫТЭ 5). ЦIыхухъуцIэщ, «Алъхъо» пьесэм 
урохьэлIэ. Хьэжумар [Алъхъо зыхуигъазэу]: Уа, 
Къытэ жэщкIэ шкIэщым мафIэ щIещIыхь. Ар 
щхьэ бдэрэ? Алъхъо, 71. [Шурэ Астемыр жреIэж]: 
Къытэ пэгуным дэп ирилъхьэри зигъэхуабэу 
щысти хьэхэр банэри IукIауэ жьым хъуаскIэ 
ирихьэжьэу мэкъум хидза е нэгъуэщI. Алъхъо, 75.

КЪЫТЕВЭВУ (1). нареч. Тезу, афIэкIэ 
темыхуэжу, изу. Зы грузовик закъуэ яIэти, 
къытевэву хьэпшыпыр илът, абы и щIыIум сабий 
цIыкIухэр тезу тест. Нал къута, 216. 

КЪЫТЕГУШХУЭН (къытогушхуэ) лъэмыI.
(2). Екун, зепщытын. Елбэздыкъуэ Дыкъуэнагъ, 
Аргъеипэ, Шы пэнцIыв, ЦIывгъажьэ, Яжьэ лъэгу, 
Лъэгурыдзэ, Едзыхыж, - ЖаIэу ящIыр ауанышхуэ, 
Ахэр [нэхъыжьхэр] щIалэм къытогушхуэ. 
«Елбэздыкъуэ», 4. Къыттегушхуауэ бийр зэгуэрым 
И мащIи куэди къытщымысхьт. Зауэ жыхуаIэм и 
хъыбарыр. «Вагъуэ махуэ», 92. 

КЪЫТЕГЪЭБЭГЭН (къытрегъэбагэ) 
лъэI. (3). зэхь., гуем. УкIын. [Комендантым 
Алыджыкъуэ жреIэ:] Сэлэт уи гъусэнущ, IэщэкIэ 
зыхуэныкъуэ щымыIэу. Гурыщхъуэ зыхуэпщIым 
еуи, къытегъэбагэ. МелыIыч, 466. [Штабым 
щIэсхэм Къэрэмырзэ жраIэ:] – НыбапхъэкIэ 
умыпщмэ, узыбгъэдагъэхьэрэ? Я щIыгу унэмысу 
укъытрагъэбагэркъэ? Лыгъэ, 410. 

КЪЫТЕГЪЭЗЭЖЫН (къытрегъэзэж) лъэмыI. 
(3). 1. (4). КъызэбнэкIа гуэрым деж гъэзэжын. 
Псалъэм и пэр умыщIэмэ, и кIэр пщIэркъым, 
щыжаIэкIэ, къытедгъэзэжынщи, Инус и гугъу 
тщIынщ. Хъуэпсэгъуэ нур, 67. Революцэм и 
хъыбарыр псоми я гум ирихьа пэтми, Къазджэрий 
къытригъэзэжри Пушкин, Лермонтов, Некрасов 
сымэ я поэзием я гугъу ищIу хуежьащ. Мазэ 
ныкъуэ щхъуантIэ, 616. 2. (1). Япэм зэ пщIауэ 

щытар аргуэру щIэжын. Псалъэмакъыр абдеж 
щыдуха щхьэкIэ, бэзэр махуэр къызэрыблагъэу, 
Илас аргуэру къытрегъэзэж: - Кащкон, хьэжыгъэр 
гъуэтэнурэ кIуэдынущ, абы нэхърэ дызэгурыгъаIуи, 
дыгъащэ. МелыIыч, 469. 

КЪЫТЕГЪ ЭЗЭЖЫННЫТЕГЪ ЭЗЭЖЫН 
(къытрегъэзэж-нытрегъэзэж) лъэмыI. (1). Зы 
Iуэху гуэр куэдрэ щIэн. Астемыр урысыбзэкIэ 
Iэзэ дыдэу щымытми, хуэмурэ, псалъэ зырызурэ, 
к ъ ыт ри г ъ э зэж - н ыт ри г ъ э зэж у рэ  п и с ь м о м 
къеджащ. Мазэ ныкъуэ щхъуантIэ, 567. 

КЪЫТЕГЪЭЖЫН (къытрегъэж) лъэмыI. (1). 
Зыгуэрым и щхьэфэр, щIыIур сэ сыт хуэдэкIэ 
техын. «Я тхьэкIумэр къытезгъэжынщи 
хьэлыгъуанэ блам ещхьу бэзэрым схьынщи 
сщэнщ», - жиIэрти [Долэт] щIалэ цыкIухэр 
кърихуэкIырт. Хъуэпсэгъуэ нур, 244.

КЪЫТЕГЪЭЗЭН (къытрегъазэ) лъэмыI. (2). 
1. (1). КъэкIуэжын. Фэ [къуэшхэ] фатекIуауэ 
къэвгъазэм, УэрэдкIэ дыныфпежьэнкъэ, 
УIэгъэу гъуэгу къытевгъазэм, Фи шыпхъухэм 
фызэрахьэнкъэ. ЩIым и макъ. «Шум и гъуэгу», 
39. 2. (1). Зэ пщIа Iуэхур аргуэру щIэн. Тэмэмщ 
уи гъащIэр – къытегъазэ, КъызжаIэу си гум 
имыдэн. Си гъуэгу тыншакъым сэ игъащIэм. 
«Мывэ хуабэ», 63. 

К Ъ Ы Т Е Г Ъ Э З Э Н  Н Ы Т Е Г Ъ Э З Э Н 
(къытрегъазэ-нытрегъазэ) лъэмыI. (5). Еплъ 
к ъы т егъ э з эжы н - ны т ег ъэ з эжы н .  Сы ты м 
дихьэхауэ пIэрэ, жыпIэмэ, «Золотой теленоккIэ» 
зэджэ тхылъым къытригъазэ-нытригъазэу 
йоджэр [Ботэх], къурIэным ещхьу. Лъапсэ, 96. 
Думэсарэ мафIэ ищIауэ шхыныр игъэхуэбэжырт, 
Нани нэмэзлыкъым тесу нэмэзыбзэу ищIэ тIэкIур 
тIэу-щэ къытригъазэ-нытригъазэурэ жиIащ, 
нэмэз щыгъэ иIэри игъажэу Iущащэу зыкъомри 
щысащ. Хъуэпсэгъуэ нур, 123. ПсалъэкIэ, 
дахэкIэ узыхэмызагъэ къыпэщIэхуамэ, жэщ-
махуэ щысыфырт [Вэрокъуэ Нахъуэ], зэ жиIар 
къытригъазэ-нытригъазэу къыжиIэжурэ. Мазэ 
ныкъуэ щхъуантIэ, 509.

КЪЫТЕГЪЭКIЭН (къытрегъакIэ) лъэI. (1).
Зыгуэр хэсауэ къэгъэхъун. Уи вапIэм сыти 
къытегъакIэ, Тепсэр угуфIэу Iупхыжынщ. Мывалъэ 
щIыпIэу дапщэ щыIэ. «Вагъуэ махуэ», 354. 

КЪЫТЕГЪЭПСЭН (къытрегъапсэ) лъэI. 
(1). Егъэпщэн, теубыдэн. Пщыжь-уэркъыжьхэм 
я дзэр хадэхэм, мэкъу пыпхъуэхэм, гуэщхэм 
щIэтIысхьауэ къыщIэкIащ, Мэтхъэным и 
отрядыр къызэрыкIуэ уэрамым я пулеметхэр 
къытегъэпсауэ. Хъуэпсэгъуэ нур, 320. 

КЪЫТЕГЪЭТКIУЭН (къытрегъаткIуэ) 
лъэI. (1). ПыбгъэткIуурэ зыщIыпIэ тегъэхуэн. 
Узмылъагъумэ, сылIа палъэщ – КъыстегъаткIуэ уи 
зы нэпс. Нэпс ткIуэпс. «Дамыгъэ», 119. 

КЪЫТЕГЪЭУЭН (къытрегъауэ) лъэI. (2). 
зэхь. Тедзэн, мыхъур тегъэувэн. Мылицэм 
сыщыгувакъым, си [Алыджыкъуэ] тхылъхэр 
тэмэмти, си паспортым штамп къытрагъауэщ, 
дэфтэр гуэрми сратхэри сыкъаутIыпщыжащ. 
МелыIыч, 451. 

КЪЫТЕГЪЭУВЭН (къытрегъэувэ) лъэI. 

(6). Зыгуэрым и щIыIум, и щыгум зыгуэр 
щыгъэувын. Думэсарэ, къэрал къулыкъу игъэзащIэ 
хуэдэу, шынакъхэм ярызу хьэнтхъупс Iувыр 
къытригъэувэрт, шыбжиитхъу плъыжьыр 
телъыжу. Хъуэпсэгъуэ нур, 268. Нащэ фIэIу 
тIэкIуи къытригъэуващ [цIыхубзым]. МелыIыч, 
440. Унэгуащэми лъэкI къимыгъанэу шхыныгъуэ 
Iэджэ ипщэфIащи, Iэнэм къытригъэувам мэ IэфI 
къапихым уи гурыIупсыр къагъажэ, пщыхьэщхьэри 
х  

КЪЫТЕГЪЭХЬЭН (къытрегъэхьэ) лъэI. 
(2). Зыгуэр ищIэну хуэунэтIын. Щхьэлтетыр 
къытрагъэхьат хъуэжыным, ауэ Лу илъагъуу 
дзыхь ищIыртэкъым, сиIуэтэжмэ жиIэу. Мазэ 
ныкъуэ щхъуантIэ, 634.

◊ [Уи] лъэужь къытемыгъэхьэн (1). Еплъ 
лъэужь.  

КЪЫТЕГЪУЭЛЪХЬЭН (къытогъуалъхьэ) 
лъэмыI. (2). Зыгуэрым и щIыIум къытехьэн, 
щыгъуэлъын. ЩIакIуэ фIыцIэу бжьыхьэ жэщыр 
Дунеишхуэм къытогъуалъхьэ, Жьыбгъэ щIыIэр 
икIи лъэщыр Дэтщ къуэ куухэм, уэс зэрехьэ. 
«Тисей», 495. Куршыщхьэ лъагэр къызэджати, Си 
гъуэгум пшагъуэр къытогъуалъхьэ. Къуршыщхьэ 
лъагэр. «Дамыгъэ», 227. 

КЪЫТЕДЗЭН I (къытредзэ) лъэI. (8). 1. (2). 
Бдзыуэ телъхьэн, теутIыпщхьэн. НапIэзыпIэм 
сэшхуэ пцIанэр вууэ мывэм къытридзащ 
[цIыхубзым], ар къэсщтэжыху, сэшхуапIэри 
и къарум къызэрихькIэ бжаблэм еуэри хьэлэчу 
зэхигъэлъалъэри къысхуидзыжащ. МелыIыч, 445. 
Ари [гъуэмылэр] къащIэныжу щыкIуэди къэхъурт, 
«Нусреддин-Бахъры» жыхуаIэ кхъухьым ещхьу, 
хыр къэукъубейрэ кхъухьыр псы Iуфэ мывалъэм 
къытридзэрэ иса цIыху щищ-щиплIыр Iисраф 
зэтрищIэу. Лъапсэ, 40. 2. (3). КъарукIэ щIым 
егулIын. ШкIэжь цIыкIу мыгъуэри, Саримэрэ 
Лурэ гъы щхьэкIэ къамыгъанэу, къытрадзэри 
фIагъэжащ. Хъуэпсэгъуэ нур, 280. 3. (1). Узэбэным 
текIуэн, хэгъэщIэн. [ЩIалэ цIыкIухэр щыджэгукIэ] 
Ирауд зигъэнщIыркъым, жыхуаIэр арати, уэсым 
хакухьыр къыщылъэтыжырти ар къытезыдзам 
зридзырт. Хъуэпсэгъуэ нур, 153. 4. (2). Тхыгъэ, 
сурэт н. къ. типографие с. ху. къыщыдэгъэкIын. 
Исхьэкъ уэрэдрэ усэкIэ псоми ятекIуащ, и сурэтри 
кIэзетым къытрадзэри саугъэти къратауэ 
къаутIыпщыжащ. Мазэ ныкъуэ щхъуантIэ, 507. 
[Iэдэм Исхьэкъ къыщIонакIэ:] Уи пащIэ-жьакIэр 
шакъэкIэ зэхэцIэлауэ кIэзетым укъытрадзэнт… 
Мазэ ныкъуэ щхъуантIэ, 508. 

КЪЫТЕДЗЭН II (къытредзэ) лъэмыI. (7). 1. 
(1). Нэху, ныбжь с. ху. техуэн. Къазджэрий и гум 
къэкIыжащ къущхьэ тхыдэ гуэр: дунейм гузэвэгъуэ 
гуэр къыщыхъуу, бэлыхьлажьэр къызылъысынум 
бгъэшхуэ уэгум итым и ныбжьыр къытредзэ, - 
жиIэу. Мазэ ныкъуэ щхъуантIэ, 640. 2. (6). зэхь. 
ЗанщIэу зыгуэр ищIэну пэрыхьэн. Нэмыцэр хэкум 
ирахужауэ щызэхахым, къытрадзэри къагъэзэжащ 
[зауэлIхэм]. МелыIыч, 437. Зы махуэли сымыщIу 
къытызодзэри ди унэ сыкъокIуэж [Фэуаз]. Анка, 

384. Бекъан абы хуэдизкIэ щхьэкIуэ къыщыхъуат 
ари [совхозым и директорым жиIар], гъуэмыли 
къаIихын имыдэу къытеддзэри дыкъежьэжащ. 
Нал къута, 273. 

КЪЫТЕДЗЫН (къытредз) лъэI. (3). УеIунщIу 
тегъэкIуэтын, тегъэкIын. Джэлил занщIэу 
и гум къэкIащ: «Сызыхуей дыдэм сыхуэзащ, 
мыр джэдыкIэм тегъуэлъхьауэ телъмэ, 
къытездзынщи, сэ сытегъуэлъхьэнщ», - жиIэри. 
Бабыщыкъуэ адакъэпщ, 493. Астемыр псынщIэу 
и къамэр кърипхъуэтщ, Iузизэ шхыIэн тепхъуар 
къытридзри, выфэр зэрызэгуэда фэдэныр 
зэпигъэлъэлъащ. Хъуэпсэгъуэ нур, 76. 

КЪЫТЕЖЫН (къытож) лъэмыI. (12). 
Зыгуэрым щхьэпрыжын, жэнкIэ текIуэн. Шу 
гупым уахэплъэкIэ къатежынур къэщIэгъуейщ, 
шы зытесым и пIалъэ умыщIэмэ. Мазэ ныкъуэ 
щхъуантIэ, 543. Месыр ахэр [шухэр] къыздоувыр, 
Линэ щIалэм догушыIэ: - Сэ къыстежырщ нобэ 
си псэр Зи IэмыщIэр сэ ислъхьэнур, - ЖеIэ Лини 
щIопхъуэ занщIэу, ИмыщIэххэу лъэщIыхьэнур. 
Колхоз шыгъажэм. «Партыр ди пашэу», 42. 
Насып уи пщIантIэ къыщепсыхмэ, Ар и шу гъусэм 
къытежащ. ШууитI. «Батырыбжьэ», 140. 

КЪЫТЕЗЭРЫХЬЫН (къытозэрыхь) лъэмыI.
(1). Тезэрыгуэн, къебгъэрыкIуэн, къыхэгъэзыхьын. 
Ехудийр къыттезэрыхь щыхъум, Iэщэри цIыхури 
къыдэмэщIэкIырти, унафэ къысхуащIат 
[штабым щIэсхэм БырмамытI зыхуагъазэу]: 
«ФхуэмыIыгъынумэ, къалэм фыкъыдэкIи, мыдэкIэ 
фыкъэкIуатэ», - жаIэри. ХьэщIэ лъапIэ, 399. 

КЪЫТЕКIЭЖЫН (къытокIэж) лъэмыI. 
(2). 1. (1). Зыгуэрым и щIыIум тетауэ щытар 
къыщыкIыжын. [Куэзыр джэгум адрейхэм яжреIэ:] 
Цыщкъэ ди фэр изыхыр. Махуэ къэс дащ. Махуэм 
ящар жэщым къытекIэжа я гугъэу. МелыIыч, 453. 
2. (1). Зыгуэрым и щIыIум зыгуэр къыщыкIын. 
Хадэм адэкIэ уплъэмэ, къуажэбгъущ, щыс щымыIэу, 
адэ нэхъ жыжьэу уплъэмэ, бгы лъапэ дыдэм деж 
бгъэн телъу унэжь тIэкIу щытщ, джэдэщышхуэ 
гуэри и щхьэр фыри къэрэкъурэ къытекIэжауэ, 
бжэи сыти хэмылъыжу уолъагъу, унэжь цIыкIум 
пэмыжыжьэу. МелыIыч, 456.

КЪЫТЕКIЭН I (къытокIэ) лъэмыI. (5). 
Зыгуэрым и щIыIум къыщыкIын. Сэ щIым 
тезмысэ къытемыкIэ, Жылапхъэр хьэдзэу 
къызощып. Сэ щIым тезмысэ… «Вагъуэ махуэ», 
343. ЩIалэ цIыкIур гуфIэщат, Тинэ щхьэкIэ 
цIыкIухэм жаIэрт: «Уэлэхьи, Цищ и щхьэцыр нэхъ 
Iув хъуам, еплъыт, аргуэру цитI къытекIа?» Мазэ 
ныкъуэ щхъуантIэ, 637.

◊ Гум цы къытекIэн 1). Еплъ гу I. 
☐ Джэдгын зи жагъуэм и Iупэм къытокIэ (2). 

Еплъ джэдгын. 
КЪЫТЕКIЭН II (къытрекIэ) лъэI. (1). Зыгуэрым 

ткIуаткIуэ гуэр тегъэлъэдэн, текIэн. Куэбжэм 
культармеец къыIухьамэ, хьэ ирауштырт, е псывэ 
къытракIэрт, гъущI гуахъуэкIэ къыIузыхужи 
ухуэзэрт. Мазэ ныкъуэ щхъуантIэ, 502. 

КЪЫТЕКIЭН III (къытрекIэ) лъэмыI. (1). 
Зыгуэрым къытелъэдэн, къытеткIуэн. ЩакIуэ 

гужьеям зыкъищIэжри, щыхьым и щхьэр 
пиIуэнтIыкIыу щыхуежьэм, къарууншэ щыхьым 
и къурмакъейм сэ жан щIэлъыкIар хуигъазэри 
зэпиупщIащ, лъыкъуалэр щакIуэм къытрикIэу. 
Лъапсэ, 72. 

КЪЫТЕКIЫЖЫН (къытокIыж) лъэмыI.
(1). Узытехьа гуэр къэбгынэн. Федя хьэмым 
къытекIыжри Пыпхъуэ жьауэм щытIысащ. 
«Бдзэжьеящэм ипхъу», 154. 

КЪЫТЕКIЫН (къытокI) лъэмыI. (13). 1. 
(4). Узытетыр е узытесыр къэбгынэн. Станц 
къутами сыкъытокIри СокIуэ лъэсу сэ ди къуажэ, 
Сысэлэтщи дзэм къисхауэ Илъщ си щIыбым 
къэпу гъуабжэ. «ЩIалэгъуэ щIыналъэ», 408. 
[Джэлил къалэдэсым жреIэ:] Тес уэ джэдыкIэм, 
укъытемыкIыу. Бабыщыкъуэ адакъэпщ, 488. 2. 
(8). зэхь. КъытехъукIын. Семеныр урысыцIэщ, 
Сеймэныр тэтэр псалъэм къытекIащ – ясыр, 
бытыр Iызых жиIэу аращ къикIыр. Лъапсэ, 48. 
ЗэрыжаIэмкIэ, «КIыгуугу и цIэ иреIуэж» жаIэу 
псалъэжь щыIэм къытекIат [Долэт и цIэ лейр]. 
Хъуэпсэгъуэ нур, 244. 3. (1). ЗыгуэркIэ зыр адрейм 
къыщхьэщыкIын. Я [убыххэм] бзэ жыпIэнущи, 
ари абазэбзэщ, къызэрытекI щIагъуэ щымыIэу. 
Лъапсэ, 110.

КЪЫТЕКIУЭН (къытокIуэ) лъэмыI. (16). 
Къыпэлъэщын, зыгуэркIэ къефIэкIын. ЗауэлIхэр 
щохьэ бий зигу икIам: «Урыс сэлэтым щхьэщэ 
хуэфщI, Арщ къыфтекIуэныр зылъэкIар!» Майм и 
9-м 1945 гъэм. «Шум и гъуэгу», 9. СоIэтыр усэр сэ 
Iэщэу, Абы къытекIуэ щыIэнкъым, Ахэр зэуапIэм 
щапIащи, ПыIэпIэ махуэ лъыхъуэнкъым. Сэ 
стиххэм гъэру саIыгъщ. «Шум и гъуэгу», 116. Ауэ 
щIэныгъэкIэ сэ къыстекIуэни щыIэкIэ щыIэщ, - 
жиIэрт Къазджэрий [Лу зыхуигъазэу]. Мазэ 
ныкъуэ щхъуантIэ, 602.

◊ Жейр къытекIуэн (1). Еплъ жеин. [И] насып 
къытекIуэн (1). Еплъ насып. 

☐ КъыптекIуэр гугъущ (4). КъофIэкIым 
зыпэщIэпсэкIэ къикI щыIэкъым, жыхуиIэщ. 
Нартыхур мыпсалъэу хъужынутэкъыми, 
зэрыщысым хуэдэурэ, псалъэ къапидзащ: – 
КъыптекIуэр гугъущ. Лъапсэ, 82. «АтIэ 
къыптекIуэр гугъущ» жызыIэу Iэщ тIэкIу 
ихъумэфар жэщкIэ иукIыжурэ зызыгъэхьэзыри 
щыIэт, колхозыр зымыдэу щыта къомыр 
кIуэдыкIейуэ зэрагъэкIуэдар я гум къагъэкIыжауэ. 
Лъапсэ, 84. 

КЪЫТЕКIУХЬЫН (къытокIухь) лъэмыI. (1). 
Зы мурад пыухыкIэ гуэр уиIэу зыщIыпIэ кIуэн. 
[Къэзмай Къазджэрий жреIэ:] СыкъызытекIухьар 
гуфIэгъуэкъым е сыткъым. Мазэ ныкъуэ 
щхъуантIэ, 620. 

КЪЫТЕКЪУЭН (къытрекъуэ) лъэI. (2). 1. (1). 
Зыгуэрым и щIыIум уекъуурэ зыгуэр телъхьэн. 
Езыми [Сарими] и гъын къакIуэмэ, шхыIэныр и щхьэм 
къытрикъуэрти, гъырт. Хъуэпсэгъуэ нур, 191. 2. (1). 
зэхь. къызэр. Зэрыкъуаншэм къыхэкIыу тутнакъым 
исыну пIалъэ етын. Зыгуэр къэхъунщIэ е пэнцIывкIэ 
щIегъаси, илъэситху-пщIы къыптракъуэмэ, 
гъуэлъыпIэншэу укъагъэнэнкъым. МелыIыч, 453. 

КЪЫТЕКЪУЗЭН (къытрекъузэ) лъэI.
(1). зэхь. Зыгуэр къебгъэщIэну хэгъэзыхьын. 
Дохутырыр езыджами къытрекъузэ, къомытмэ, 
утедгъэкIынущ жиIэу, арщхьэкIэ цIыхубзыр 
къыхуэгъэшынакъым, щымыхъум, зэрыжаIам 
хуэдэ дыдэу и IэнатIэм къыIуагъэкIри и Iуэхур 
къехуэхащ, иджы къызэрыгуэкI дохутыру мэлажьэ, 
къулыкъу лъэпкъ щымыгугъыжу. Лъапсэ, 11. 

К Ъ Ы Т Е К Ъ У Т Э Ж Ы Н :  ◊  д у н е й р 
къытекъутэжын (1). Еплъ дуней. . 

КЪЫТЕЛЭЛЭН (къытолалэ) лъэмыI. (1). 
Зыгуэрым и щIыIум теутIыпщхьауэ щытын, 
къыпылэлын. Чачэ гъурт, фIыцIэт, цIыхухъуфэт, 
и пэр иныщэти, и Iупэ зэлъам къытелалэрт, 
пащIэ фIыцIэ тIэкIуи тетт, номин жьэпкъым 
ещхь и жьэпкъым хьэмцIыракIэ, цы кIыхь зырызи 
къыхэпIиикIырт. Хъуэпсэгъуэ нур, 70. 

КЪЫТЕЛЫДЭН (къытолыдэ) лъэмыI.
(1). Зыгуэрым и щIыIур къигъэнэхуу цIуун, 
лыдын. ЩIалэ хахуэр темыпыIэу, И къунанри 
мыувыIэу, Гъуэгущхьиблыр зэпичауэ, И хэку иным 
имыкIауэ, ЩIалэр плъэмэ – благъэ дыдэу Дыгъэ 
нурыр къытелыдэу, Унэ лъахъшэ мис къелъагъур. 
«Елбэздыкъуэ», 10. 

КЪЫТЕЛЪЭДЭН (къытолъадэ) лъэмыI. 
14). 1. (7). ЗыщIыпIэ, зыгуэрым и гущIыIум 
жэрыгъэкIэ техьэн. МафIэгу гуэр, вагонхэр 
зэхэкъутауэ, зэхэцIэлауэ, нэхъыбэм я щхьэгъубжэр 
хэмылъыжу къытелъэдащи, псори абы итIысхьэну 
йоIэ, зэрогъэкIий, зэрызохьэ. Нал къута, 217. 
ЦIыкIущэ гуфIэщати къытелъадэу къэфэн тIэу 
еплъынтэкъым, арщхьэкIэ утыку укъихьэу уи 
гуэншэрыкъым илъ шабийр къибгъэлъэлъын? 
Нэгъуху, 19. Лу къэуIэбжьащ, и напэм бэдж 
зэрамыщIэж къытелъадэри. Мазэ ныкъуэ 
щхъуантIэ, 579. 2. (7). ТкIуаткIуэ гуэр зыгуэрым 
и гущIыIум ихьэн. Лы Iыхьэр IэкIэ къащтэри 
гуахъуэм фIаIурт, итIанэ, мэкъу Iэмбатэ 
гуахъуэкIэ къаIэта хуэдэ, яIыгъыу гуахъуэм 
фIэлъыр зэрыфIэлъу яшхырт, зэзэмызэ лыр 
шыпсым хагъауэрэ къыхахыжмэ, шыпсыр я 
Iэщхьэм къытелъадэу. Мазэ ныкъуэ щхъуантIэ, 
588. Мис абдежым къошхыр уэшх, Псыр мыл 
щIыIум къытолъадэ, Иныжь хьэдэри хокIуадэ. 
«Елбэздыкъуэ», 21. Лъыр Жыраслъэн и жьэпкъым 
къыпыжурэ дыщэкIэ ла хьэзырым къытелъадэрт. 
Хъуэпсэгъуэ нур, 117. 

КЪЫТЕЛЪЭЛЪЭН (къытолъалъэ) лъэмыI.
(9). Тещэщэн, лъалъэурэ техуэн. Нэмыцэм я шэр 
къытолъалъэ, АрщхьэкIэ хахуэр пхуэшынэн? 
ЗэкъуэшитI. «ЩIалэгъуэ щIыналъэ», 19. Гуэгушхэр 
жэщкIэ тесщ лъэуейм, А псори щIэсу зы джэдэщ, 
ФIей къакIэрыхур къытелъалъэу Бабыщым щысу 
нэху егъэщ. Бабыщ. «Дамыгъэ», 218. ЛIыжьыр 
хоплъэ, КъызэпоIэ Рау и нэпсыр, Къытелъалъэу 
жьакIэ уэсым. «Тисей», 480. 

КЪЫТЕЛЪЭН (къытолъэ) лъэмыI. (1). УпкIэу, 
улъэу зыгуэрым и щIыIум къытехутэн. Жьым 
зэредзэр парашютыр, Бгъэхэр уэгум щоуфэрэз, 
ЩIым къытолъэр летчикитIыр, ТIури щIыгум 
щоджэрэз. ПарашютитI. «Бгы лъапэхэм деж», 45. 

КЪЫТЕЛЪЭТЫН (къытолъэт) лъэмыI. (1). 

зэхь. Здита щIыпIэм псынщIэу къытекIын, 
къихун. [Мариам:] Кофтэ тхьэмбылыфэм ит 
мет цIыкIу закъуэр къытелъэту пщампIэ тIэкIур, 
и бгъэр къыщIигъэщу ирикъуэкIыу, фадэмэ гуэри, 
дыхумэм нэмыщI, къыщысщIихьэм, къэсщIащ ар 
[Назифэ] ныжэбэ здэщыIар. Лэчымэ, 394. 

КЪЫТЕЛЪЭФЭН (къытрелъафэ) лъэI. (3). 
УеIэурэ, плъэфурэ зыгуэр зыщIыпIэ тегъэхьэн. 
[Алий-бей] Кхъухь тедзапIэм къэсыжмэ, 
кхъухьыр ныджэм къытрилъафэрти, телът 
гъущыжу, къыкIэрищIаIами кIэратхьэщIыкIыжу. 
Лъапсэ, 40. – Уэллахьи, уощIэмэ уэ! – жиIэрт 
Нахъуи [Исхьэкъ зыхуигъазэу], и маузерыжьыр 
и ныбащхьэм къытрилъафэрт. Мазэ ныкъуэ 
щхъуантIэ, 503. 

К Ъ Ы Т Е Л Ъ Э Ф Э Н  Н Ы Т Е Л Ъ Э Ф Э Н 
(къытрелъафэ-нытрелъафэ) лъэI. (1). зэхь. 
Зыхуейр занщIэу жымыIэфын. Къытрилъафэу-
нытрилъафэу и ужь имыту, Бэлацэ и мурадыр 
занщIэу жиIащ. Хъуэпсэгъуэ нур, 306. 

КЪЫТЕЛЪЭФЫН (къытрелъэф) лъэI.
(2). УеIэу зыгуэрым телъ гуэр техын. – Башир, 
къыIулъэф гъуэлъыпIэр! – жиIэри Аралпыр 
къапхъуэри Темботрэ Лурэ ятепIа шхыIэныжьыр 
къатрилъэфри хыфIидзащ. Хъуэпсэгъуэ 
нур, 289. – Алыхьым хьэтыр иIэм, - жиIэщ 
Iузизи, хуэмышэчыжу къыщыджалэм, хьэжыр 
къэIэбэри къигъэтIысыжащ, Чачи упщIэжьыр 
къыщытрилъэфым, унэм щIэз хъуащ Iугъуэр. 
Хъуэпсэгъуэ нур, 72. 

КЪЫТЕЛЪХЬЭН (къытрелъхьэ) лъэI. (31). 1. 
(15). Зыгуэрым и щIыIум зыгуэр щыгъэтIылъын. 
Си сэшхуэм уи Iэр къытеплъхьауэ, Хьэзыр Iупэхум 
нэр тенати, ЖысIэну псалъэр пфIэгуауати, 
Нэщхъейуи си пащхьэм уэ уитати. Уи деж 
сынокIуэ. «Шум и гъуэгу», 61. [Фэуаз:] Езы шыми 
и щхьэр си дамэм къытрилъхьэрти, щатэрт е си 
Iэм къепэщэщырт, зыкъысщихъуэрт, къызэIусэмэ, 
фIэфIу. Анка, 382. Студентым зегъэпсчэуIури 
и тхылъыр къытрелъхьэ [стIолым]. КIапсэ 
кIапэ, 16. 2. (4). зэхь. Зыгуэрым къалэн гуэр 
игъэзэщIэну и пщэм дэлъхьэн, къалэн щыщIын. 
[Щхьэлмывэкъуэ дэсхэм:] Дапщэщ страшынэм 
ахъшэ хэхыным щыщIидзэнур, дапщэ бейм 
лъысыну, дапщэ къулейсызым къытралъхьэнур? 
Хъуэпсэгъуэ нур, 217. Къуажэм нэхъыжьу 
дэсыр зэхуэсри унафэ ящIащ: Кургъуокъуэ иукIа 
Мэремкъан Къасбот и унэм IукIыу Iэпхъуэну, 
лъы уасэу шы, жэм, щэкI-фэкI къытралъхьами 
итын хуейуэ. Хъуэпсэгъуэ нур, 202. 3. (1). зэхь. 
Гъэкъуэншэн. [Дэфэрэдж:] «Халат» жыхуиIэр 
«хьэлэч» жиIэ хуэдэу къыфIэщIауэ Iэмэпсымэхэр 
къезыт сестрар къэуIэбжьащ, зэгуагъэжауэ 
стIолым телъ цIыхубзыр лIэмэ, къытралъхьэнкIэ 
шынауэ ищIэнур имыщIэу и нитIыр къихурт, 
модрейми маскэр и жьэм Iулъщи, дахэ-дахэу 
жиIэр къыбгурыIуэркъым. Лъапсэ, 8. 4. (1). 
зэхь. ПцIы кIэрылъхьэн. Езым [мэзхъумэм] 
хабзэшхуэ хэлът, цIыхум щIахэмыхьэри арат, 
«укъагъапцIэ», «уагъэпудыж» жиIэу, мэзым щIэтрэ 

хьэкIэкхъуэкIэм якIэлъыплъмэ, нэхъ къайгъэншэу 
псэун и гугъэу. Иджы игъащIэм и гум къэмыкIар 
къытралъхьэ. Лъапсэ, 94. 5. (3). зэхь. Гузэвэгъуэ 
гуэр зыгуэрым къылъыгъэсын. Бот аргуэру 
къуажэм дэкIын идакъым, е и Данизэт къавэу 
къызэрикIухьым къигъэна, е нэгъуэщI зыгуэркIэ 
гузэва, сытми, яхудэкIакъым, къыттралъхьэр 
тшэчынщ, жиIэри. Хъуэпсэгъуэ нур, 282. Гууншэу 
жэм псэф ящIыну жаIэ. Ари хъыджэбз IэщIагъэ. 
АтIэ аращ, зауэм къыптрилъхьэмэ, умыщIэн 
щыIэ. Щынэхужьыкъуэ, 22. 

◊ Алыхьым къытрилъхьэн 2). Еплъ Алыхь I. 
Къытралъхьэ и хьэлъэщ (2). ЦIыху жыIэщIэм, 
бэшэчым щхьэкIэ жаIэ псэлъафэщ. [Хьэбибэ 
Алыхьым йолъэIу:] Сызэрыфызабэу сылIэжыху 
сыкъэгъани, си быным уи нэIэ къытегъэт. 
Я гуащIэрэ гущIэгъурэ зиIэ, сыкъыболъагъу, 
къыстеплъхьэр си хьэлъэу сопсэу. Щынэхужьыкъуэ, 
27-28. [Хьэбибэ] «Къыстеплъхьэр си хьэлъэу» 
жиIэ щхьэкIэ [Алыхьыр] къыдэIэпыкъуу и гугъэт. 
Щынэхужьыкъуэ, 28. 

☐ Алыхьым къыптрилъхьэм, фошыгъу шей 
уефэнщ (2). Еплъ Алыхь I. 

КЪЫТЕЛЪЫЖЫН (къытелъыжщ) лъэмыI.
(1). Зыгуэрым и щIыIум иджыри зыгуэр телъын. 
ПщIантIэкум деж пкъоуитI хэтIат, лъэбакъуиплI 
хуэдиз я зэхуакуу, а пкъо лъагитIым я щхьэм 
шыкъуэтэн къытелъыжым и курыкупсэм урыс 
щIакхъуэ хужь ин, и хъуреягъкIэ кIэнфет, браныч, 
бэлътоку, папирос, дыху абдж цIыкIу, хьэлыгъуанэ, 
дыху сабын, аркъэ кIэсушкIэ сытхэр къеблэкIауэ 
кIэрыщIат. Хъуэпсэгъуэ нур, 95. 

КЪЫТЕЛЪЫН (къытелъщ) лъэмыI. (1). 
Зыгуэрым и щIыIум зыгуэр телъын. Абы [Iузизэ] 
нэхърэ нэхъ цIыхубз Iэдэб гъуэтыгъуейт, езыри 
дахэт, щхьэц фIыцIэ кIыхьыр щIакIуэм хуэдэу и 
щIыбагъымкIэ къытелът. Хъуэпсэгъуэ нур, 67. 

КЪЫТЕМЫКIЫН (къытекIыркъым) лъэмыI. 
(2). зэхь. ЖиIам е унафэ ищIам тетыжын. [Елдар 
Инал щхьэкIэ жеIэ:] Зэ жиIакъэ – зэфIэкIащ, 
къытекIынукъым. Мазэ ныкъуэ щхъуантIэ, 542. 
ЦIыхум и гуащIэдэкIкIэ и щхьэр игъэпсэужын 
хуейщ жиIэу, арт [Шакъымхэ я пхъум] и лIыр 
къызытемыкIыр. Кхъэлэгъунэ, 377. 

КЪЫТЕНЭН I (къытренэ) лъэI. (8). Зыгуэрым 
и щIыIум, зыщIыпIэ къыщыгъэнэн. И машинэм 
тетIысхьауэ КIагуэр щIытIым къытыренэ 
[лIым], Мывэ гуэрым теубгъуауэ. Сомрэ долларрэ. 
«Партыр ди пашэу», 130. Пан Iуэху зехьэр мис 
къэсыжри Шхыдэу ахэм [пщылIхэм] япежьащ: - 
Хьэмым гуэдзыр къытевнауэ Фэ фыздэкIуэр 
жыфIэт хьэхэм. «Бдзэжьеящэм ипхъу», 154. Дэ 
[сэлэтхэм] гъуэгу къэткIуахэр къигъэлъагъуэу Зи 
кхъащхьэ щыгум къытеднам И щIыхь ди щIэблэм 
илъытэнщ. ТекIуэныгъэ. «Шум и гъуэгу», 6. 

КЪЫТЕНЭН II (къытонэ) лъэмыI. (36). 1. 
(29). Зыгуэрым и щIыгум, зыщIыпIэ къыщынэн. 
Нурхьэлий къурIэн иIыгъыр япэ къежэлIа гуэрым 
IэщIидзэри, и занщIэр и гъуэгуу къуажэмкIэ 
иунэтIащ, и лъакъуитIым лъэужь ящIыр, 
вагъэбдзумэ бгъузитIым ещхьу, уэс зыхэтым 

къытенэу. Хъуэпсэгъуэ нур, 157. Борэн къэхъуу 
къуршыщхьэм уиту гъуэгум укъытенэнкIи 
шынагъуэт. Нал къута, 268. Марфэ гуIэу унэ 
лъэгум Мытэджыфу къытенащ. «Бдзэжьеящэм 
ипхъу», 157. 2. (1). ТемыгъэкIауэ, зэрыщытам 
хуэдэу къэнэн. Iэщышхуэм я фэр раствор 
зэрыт чеишхуэм иралъхьэ, сыхьэт зыбжанэкIэ 
ирагъэлъри къабзабзэ хъуауэ кърахыж. Уеблэмэ 
цы къудей къытенэркъым. МелыIыч, 452. 3. (1). 
зэхь. МыщIауэ зыгуэр къэнэн. ХьэгъуэлIыгъуэм 
зыхуагъэхьэзырынкIэ къатена щыIэтэкъым. Мазэ 
ныкъуэ щхъуантIэ, 573. 4. (1). зэхь. ЩытыкIэр 
мыхъуэжу къэнэн. Я [шы, шыд] кIэтIийр 
зэпитхъыху хьэлъэ къралъэфэкIри, зэрыщытым 
къытренэ. Кхъухь пхэнж, 497. 5. (1). зэхь. Зыгуэр 
къыхэхын, зыгуэрым къытеувыIэн. Астемыри 
езы Степан Ильичи куэдрэ гупсысащ, Iэмал Iэджи 
къагъуэтащ, арщхьэкIэ зыми къытенакъым. 
Хъуэпсэгъуэ нур, 223. 

◊ ЩIыхуэ къытемынэн (13). Еплъ щIыхуэ. 
КЪЫТЕПЛЪЭН (къытоплъэ) лъэмыI. 2). 

Зыгуэр къыIуплъэн, зыгуэр къыIэщIэлъагъуэн. 
ЦIыхубз дахагъэм ЦIыхухъу дихьэхыу ЩIым хабзэ 
щыIэм, Сэтэней гуащэм Къытеплъэ! «ЩIалэгъуэ 
щIыналъэ», 424. Нэбжьыц фIыцIэм ар [хъыджэбзыр] 
къыпхыплъым, И нэм мафIэр къыщохъуэпскI, Псэ 
зыIути къытемыплъэу Псынэ щIыIэм зыщегъэпскI. 
Псынэ. «ЩIалэгъуэ щIыналъэ», 69. 

КЪЫТЕПСЭЛЪЫХЬЫН (къытопсэлъыхь) 
лъэмыI. (1). Зыгуэрым и гугъу пщIыуэ псэлъэн. 
И цIэр зэрыжаIэмкIэ хъыджэбзым гу лъитат 
къызэрытепсэлъыхьым, арщхьэкIэ жаIэр 
ищIэртэкъыми, зиущэхуауэ еплъыхырт. 
Хъуэпсэгъуэ нур, 309. 

КЪЫТЕПСЭН (къытопсэ) лъэмыI. (15). 
Дыгъэм и бзийхэр зыщIыпIэ тридзэн. 
Махуэ шэджагъуэ хъууэ дыгъэр къатепсэмэ, 
хьэщхьэтеуэр жыгым зыкIэрагъэщэщырт, 
заутхыпщIырти, ерагъыу къаIэтыжырт гугъу 
ехьа къудамэхэр. Хъуэпсэгъуэ нур, 287. Жыг 
щIагъым щIэту зейр мэгъагъэ, Гъэр йокIыр, 
дыгъэ къытемыпсэу, Зэ плъыжь дыгъэншэу 
къыпыкIэн – Аращ а жыгыр зэгупсысыр. Зей. 
«Дамыгъэ», 105. Дыгъэ цIыхум къытемыпсэм, 
Ныбжь уэ сытым уигъэщIын? Жьауэ зыщI. 
«Мывэ хуабэ», 268. 

КЪЫТЕПХЪЭН (къытрепхъэ) лъэI. 4). 
Упхъыурэ и щIыIум текIутэн. Жыгым уэсыр 
къытырепхъэ, Еплъ итIани – къэтIэпIащ. Цада 
къуажэ. «Вагъуэ махуэ», 335. АрщхьэкIэ дэнэ – 
нэмыцэр «сабий, балигъ» жаIэу еплърэ, бомбэр 
къытрапхъэу хуежьащ. Нал къута, 214. 

КЪЫТЕПIЭЖЫН (къытрепIэж) лъэI. 1). 
Зыгуэрым зыгуэр теубгъуэжын. Фыз Iэзэм 
тепщэчыр гъуэлъыпIэм и гъунэгъуу игъэуващ, 
нэмэзыбзэм ещхьу зыгуэр жиIэурэ, Iузизэ 
упщIэшхуэ къытрипIэжри, Iугъуэ щIигъауэу 
хуежьащ. Хъуэпсэгъуэ нур, 72. 

КЪЫТЕПIЭН (къытрепIэ) лъэI. (1). Теубгъуэн, 
щIэуфэн. ЩIакIуэ фIыцIэ ин къытрапIа хуэдэщ. 
Щынэхужьыкъуэ, 52. 

КЪЫТЕПIИИКIЫН (къытопIиикI) лъэмыI. 
(1). КъыхэпIиикIын, къыхэщын. Унащхьэхэм 
къатепIиикI уэнжакъыжь тIэкIухэм я 
нэхъыбитIым Iугъуэ Iэрамэ цIыкIу кърихурт, 
гуарцэмэр уэрамым дэз ящIу. Хъуэпсэгъуэ нур, 233. 

КЪЫТЕПIЫТIЭН (къытрепIытIэ) лъэI. (1). 
Зыгуэрым и щIыIум теупIэщIэн. [Мэсхьуд] И 
пэ папцIэр пащIэ тIэкIум къытепIытIауэ, и 
жьэпкъри хъурей тIэкIуу. Хъуэпсэгъуэ нур, 153. 

КЪЫТЕТЫН (къытетщ) лъэмыI. (2). Зыгуэрым 
и щIыIум зыгуэр тетын. Иджыпстущ Иринэ и гум 
къыщыкIыжар: подвалым къытет унэр аптекэщ. 
Нал къута, 220. 

◊ [И нэIэ къытетын (1). Еплъ нэIэ.  
К Ъ Ы Т Е Т I Э П I Ы К I Ы Ж Ы Н 

( к ъ ы т о т I э п I ы к I ы ж )  л ъ э м ы I .  ( 1 ) . 
КъыкIэрытIэпIыкIа хъун. [Алыджыкъуэ:] ЗанщIэу 
гу лъызотэ: комендант сыкъызыхуашам лъыгъ 
шырыкъур хьэлэчщ, хьэм ячэтхъа хуэдэщ, уцIынри 
зэщIэхужащ, тедаIами, къытетIэпIыкIыжауэ 
къытехун къудейщ. МелыIыч, 463. 

К Ъ Ы Т Е Т I Ы С Х Ь Э Н  ( к ъ ы т о т I ы с х ь э ) 
лъэмыI. (7). Зыгуэрым тетIысхьэн. Зы тхылъ 
ин и блэгущIэм щIэлъу Къазджэрий, и гупэр 
курсантхэм къахуэгъэзауэ, ипэ ит партэм и 
щIыIум къытетIысхьэри, щIэупщIащ: - Хэт 
усэ гукIэ ищIэрэ? Мазэ ныкъуэ щхъуантIэ, 
607. Джэлилу плъагъури къелъэтэхри бажэм и 
пщэм къытетIысхьауэ уеуIунумэ, къеблагъэ. 
Бабыщыкъуэ адакъэпщ, 484. Дахэуэс и хъыджэбз 
цIыкIуитым я хабзэт: Гунэуэсхэ деж къэкIуэнти, 
бжэщхьэIум къытетIысхьэурэ бынунэр мырамысэ 
Iэтэ зытелъ Iэнэм къетIысэкIауэ щышхэкIэ 
къенэцIу. ГущIэгъу, 425-426. 

КЪЫТЕУЭН (къытоуэ) лъэмыI. (53). 1. (1). 
КъытеукIуриен, къауэу къытехуэн. Псоми я Iэр 
лъагэу яIэтащ, унащхьэр къатеуэу щIаIыгъэ, 
жыпIэну. Мазэ ныкъуэ щхъуантIэ, 653. 2. 
(43). Къытезэрыгуэн, къебгъэрыкIуэн; зауэ 
къращIылIэн. Фэ гъуэгу фытету фызыдэкIуэм 
Жьыбгъэ къыфтеуэу къыффIэщIа? Зэгуэр си 
щхьэцри фIыцIэ дыдэт. «Вагъуэ махуэ», 361. 
Тамбукъан гуэлым къэсауэ нэмыцэ авиацэр 
къатеуати, шухэр нартыхум хэлъэдащ. Нал 
къута, 214. 3. (2). зэхь. Зыгуэрым и фэр ихъуэжын. 
Гъатхэм, Щхьэлмывэкъуэр вакIуэ къихьэжауэ, 
губгъуэ псоми щIагъуэ къэмынэу щхъуантIагъэ 
къытеуауэ, аргуэру зэрызехьэ иныр къэхъеящ. 
Хъуэпсэгъуэ нур, 268. 

◊ Гупсысэ къытеуэн (1). Еплъ гупсысэ. Фэ 
къытеуэн (4). Еплъ фэ II. 

КЪЫТЕУБЫДЭН (къытреубыдэ) лъэI.
(2). Егъэпщэн, тегъэпсэн. [Комендантым] 
И кIэрахъуэри кърипхъуэту Илас и натIэм 
къыщытриубыдэм, лIы гужьеяр кIиящ: - Уа-а-а! 
МелыIыч, 472-473. [Алыджыкъуэ лIы и гъусэм 
щхьэкIэ йогупсыс:] СиукIынумэ, и фочыжьыр 
къыстриубыдэнщи, зэфIэкIащ. МелыIыч, 457. 

КЪЫТЕУВЭЖЫН (къытоувэж) лъэмыI. (1). 
Къигъэзэжу зыгуэрым лъакъуэкIэ техьэжын. 
Щхьэж и щхьэм къихьэр жиIэу псори дыхьэшхт, 

Таша зи гугъу ящIыр бжэщхьэIум къыщытеувэжам. 
Мазэ ныкъуэ щхъуантIэ, 556. 

КЪЫТЕУВЭН (къытоувэ) лъэмыI. 18). 
ЛъакъуэкIэ зыгуэрым къытехьэн. А мыл джафэм 
щымышынэу, Джалэ пэтми ар къэмынэу, Мылым 
бзаджэр къытоувэ, Ауэ и лъэр щIэмыувэ, Псым 
ику дыдэм ар щоджалэ, Пхохур мылым шыжь 
пщIэгъуалэу, Лъос иныжьым ину дыркъуэ, Шым 
къопсыхыр Елбэздыкъуэ, Сэшхуэ жаныр игъэдалъэу 
ЖеIэр: «Бзаджэм мис уи пIалъэр!» «Елбэздыкъуэ», 
21. [Алыджыкъуэ:] Мылицэм я унэ дэкIуеипIэм 
сыкъытеувэу куэзыр джэгухэм сакъыщеплъым, 
езыхэми гу къыслъатащ, сыкъызэпаплъыхьащ. 
МелыIыч, 451. Фыкъыстеувэм тIэкIу фысакъыт, 
ЩIым лейр фIэмыфIу къыдоплъей. Си хэку нэхъ 
ини сыту сщIын? «Щхьэлыкъуэ», 386. 

◊ Лъэдакъэм къытеувэн (1). Еплъ лъэдакъэ. 
КЪЫТЕУДЫН (къытреуд) лъэI. 2). зэхь. 

къызэр. ШынагъэкIэ, нэмыукIытагъэкIэ зыгуэрым 
зыгуэр къыпыхын. МыбыкIэ дарийм хуэлъэрэ 
[шым, шыдым] я хулъэр нэщIу мэпсэури, я 
гур дзапэкIэ яIыгъщ, уабгъэдыхьэмэ, зыгуэр 
къатебудын я гугъэщи, я нэм бжэгъуу укъыщIоуэ. 
Кхъухь пхэнж, 495. Дауэ ищIми сомитIыр [Чачэ] 
къытриудыну мурад ищIат [Нахъуэ]. Мазэ 
ныкъуэ щхъуантIэ, 509. 

КЪЫТЕУПЦIЭЖЫН (къытреупцIэж) лъэI. 
(1). Зыгуэр буупцIыурэ зыгуэрым тегъэхуэжын. 
ПэгунитIыр пкIэлъейм тегъэувэгъуейт, абы 
елIалIэурэ [Дисэ] къытриупцIэжат, арыншэми 
и бостеижь тIэкIур зэхэфыщIат, иджы хьэлэчу 
ятIэ защIэ хъуащи, уеIусэмэ, зэпкърыхунущ. 
ГущIэгъу, 420. 

КЪЫТЕУТХЭН (къытреутхэ) лъэI. 1). 
Бутхыурэ зыгуэрым зыгуэр тебгъэткIуэн, 
лъэгъэIэсын. Пабжьэм хэса цIыкIухэр, пцIащхъуэ 
цIыкIухэм ещхьу, зэбгрылъэтащ, псы щIыIэр 
къыттреутхэ жаIэу. Мазэ ныкъуэ щхъуантIэ, 506. 

КЪЫТЕУIУЭН (къытоуIуэ) лъэмыI. (3). 
Зыгуэрым и щIыIум тетIыркъэн. Щхьэгъубжэм 
къыдэплъ лIым щIакIуэ щыгът, щхьэгъубжэм 
къыхэна абдж закъуэм хуэм цIыкIуу къытеуIуэрт. 
Хъуэпсэгъуэ нур, 192. Сэри щIэныгъэ сиIэщ, сэ 
кIэрахъуэ схуэмыгъауэу ара уи гугъэр? – жиIэри 
Къазджэрий Лу и дамэм къытеуIуащ. Мазэ 
ныкъуэ щхъуантIэ, 602.

КЪЫТЕФЫЩIЫХЬЫН (къытофыщIыхь) 
лъэмыI. (1). къызэр. Къытешхыхьын, псалъэ 
мыхъумыщIэ куэд тежыIыхьын. Апчарэ дежкIэ 
емыкIут цIыхухъум я псалъэ зэпиудыну, итIани 
дадэм псори къытефыщIыхьу къагъэгубжьати, 
и гум темыхуэу къэпсэлъащ: - ИгъащIэм 
дызэгъунэгъущ, пэжкъэ? Нал къута, 273. 

КЪЫТЕХЭН (къытохэ) лъэмыI. 2. И щхьэмкIэ 
къехын. Къытехэ хуэдэщ уэшхуэ хадэм – япыт 
къэмынэу къапеуд. Псалъэ гуауэ. «Дамыгъэ», 
92. Гъавэм уэшхуэ къытехамэ, Сэ си боршкъэ 
зыхэсщIэн. Дыгъэр къепсмэ, ди нэ ди псэщ. 
«Батырыбжьэ», 69. 

КЪЫТЕХЫЖЫГЪУЕЙ (1). плъыф. Зыгуэрым 
зыгуэр къеIыхыжыным гугъуехь пыщIауэ щытын. 

Къэрэмырзи ещIэж ещанэу къатехыжыгъуей 
зэрыхъунур, бийм кIуэ пэтми нэхъ зегъэбыдэ, 
къару нэхъыбэ зэщIегъэуIуэ, IэщэкIи нэхъ хуэщIащ, 
итIани IэпщацагъэкIэ ятекIуэн и гугъэу дзэпщым 
къегъэзэжри зегъэхьэзыр. Лыгъэ, 411.

КЪЫТЕХЫЖЫН (къытрехыж) лъэI. (10). 
Зыгуэрым зыгуэр къарукIэ е хьилагъэкIэ 
къеIыхыжын, къыIэщIэгъэкIыжын. Къэрэмырзэ и 
дзэм ятрекъузэ: - Е къыдамытыну дызыщагъэгугъ 
щIыр къатетхыжынщ, е а щIым дытекIуэдэнщ, - 
жиIэу. Лыгъэ, 411. Саримэ яхьыну къызэрытрахыж 
лъандэрэ Думэсарэ деж щыIэщ, я унэ кIуэжмэ, 
Рахьим ихьынкIэ мэшынэри. Хъуэпсэгъуэ нур, 151. 
[Пщащэхэм] Я Iыхьэ лъапIэу, ПIалъэншэ тыгъэу 
Хъыджэбз дахагъэр Къытырахыжыр [гуащэм]. 
«ЩIалэгъуэ щIыналъэ», 427. 

КЪЫТЕХЫН (къытрех) лъэI. (49). 1. (3). 
Къехьэхын, техын. Гъатхэ гъуэгум сыхуэпIащIэу, 
Уанэр си шым къытезмых. Вагъуэ. «Партыр 
ди пашэу», 7. А къэпым илъыр [Саният] и 
адэ-анэр зыщIэлъ мащэм къытрихауэ ятIэ 
тIэкIут. Мазэ ныкъуэ щхъуантIэ, 667. 2. (38). 
ЗалымыгъэкIэ къеIыхын, къыIэщIэгъэкIын. 
Мусэ и тхьэкIумэм къицырхъат щхьэлыр зейм 
къытраха иужь, щхьэлтет нэхъыщхьэу Мэсхьуд 
ягъэувыну. Мазэ ныкъуэ щхъуантIэ, 632. Бийм и 
быдапIэр къытетхауэ Нып плъыжьыр Iуащхьэм 
щыхэттIат. Нып. «ЩIалэгъуэ щIыналъэ», 
22. Уеблэмэ Степан Ильич бейуэ щыIэм я щIыр 
къатехын хуейуэ аращ жиIэр. Хъуэпсэгъуэ нур, 
262. 3. (8). зэхь. КъехьэлIэн (п.п. гъавэ бэв). Ботэх 
зыхуеяр аращи, «гъавэ бэв» къытезыха тхьэмадэр 
цIэрыIуэ мэхъу, и сурэтыр адэкIэ-мыдэкIэ фIэлъу 
уолъагъу. Лъапсэ, 97. Си щIым къытесхыр куэдщ 
е мащIэщ – Гъэ узыхуэзэм елъытащ. Сэ щIым 
тезмысэ къытемыкIэ. «Вагъуэ махуэ», 343. Шаукэт 
щIыфI иIэт, зищI къызэмэщIэкI гуэри къакIуэри 
къелъэIуащ «бэджэнду къызэт, къытетхыр ди 
зэхуэдитIу», жиIэри, ари лIыжьым идакъым, гъавэ 

 
КЪЫТЕХУЭН (къытохуэ) лъэмыI. (73). 1. 

(36). И щхьэмкIэ къехуэхыу зыгуэрым и щIыIум 
нэсын. Жылэм къащIэна дыщэр зэхуахьэсри зы 
Iуащхьэшхуэ гуэру зэтралъхьэу здэщытым, 
уафэм къехуэха мывэшхуэр къатехуэри, дыщэри 
езы IэхъуитIри щIым хигуащ. Хъуэпсэгъуэ 
нур, 300. ГъущI зэрыхъуу удын мащIи кIапсэ 
хъухукIэ къытехуа? ГъущI Iунэ. «Батырыбжьэ», 
29. Радиомачтэ а унэм деж щытати абы 
текIуэдэжащ – бомбэ къытехуэри бгъуэтым 
къащтэ. Нал къута, 281. 2. (8). Джэлэн, укIуриин. 
Унэм пкIэлъей иридзри ятIэ зрихьэурэ здытетым 
е ешат, е къецIэнтхъуэха – пхэщIкIэ щIым 
къытехуэри къэмытэджыжыфу тхыцIэкIэ 
мащIэри щылъа [Дисэ]. ГущIэгъу, 420. Шыр 
къытехуэри, куэдрэ емылъэкъуауэу лIащ. 
Хъуэпсэгъуэ нур, 170. Джэлил къэргъейр зэрыс 
абгъуэм къридзыну щыхуежьэм, модрейри къеIэри 
адакъэм и сыдж плъыжьышхуэр зыIэщIигъыхьэри 
абгъуэм къыщилъэтым, адакъэм и щхьэр унэзауэ, 
и нэм зыри имылъагъужу, зы къудамэм къытехумэ, 

адрей къудамэм къытехуэурэ къехуэхри джэдкъаз 
къомым я пащхьэм къихуащ. Бабыщыкъуэ 
адакъэпщ, 494. 3. (5). зэхь. Къэмэхын, зимыщIэж 
хъун. Инал и макъыр щызэхихым, лIыжьыр 
къэгузэвэжри къытехуэным нэсат. Мазэ ныкъуэ 
щхъуантIэ, 671. [Гесиод Васэ жреIэ]: Баку 
къикIари щхьэгъубжэм дэлъа щхьэкIэ жыжьэ 
мыкIуэфу и гур къекIуэри къытехуауэ щылъщ. 
Тепщэч къэзылъэтыхь, 162. Iурарэ къэгужьейри 
къытехуащ, и лъакъуитIыр щIэхури. Къалэн, 
434. 4. (7). зэхь. Къытрадзэн, ихуэн. ХъыбарыфIыр 
къокIыр къалэм Ар газетым къытехуащ – 
ЛIыгъэ пэкIуэу шыхъуэ щIалэм Дыщэ вагъуэ 
къыратащ. Колхоз шыхъуэ уэрэд. «Партыр ди 
пашэу», 70. [Вадим Анзор зыхуигъазэу]: Уи сурэт 
газетым къытехуэнщ иджы. Гъуэгуанэ, 135. 
Гъэшым и Iуэхур нэхъ тыншщ, жэмышу фермэм 
тет цIыхубзхэр е зэнысэгъущ, е зэшыпхъущ, е 
зэунэкъуэщщи, колхоз тхьэмадэр къокIуэри унафэ 
ещI хэт и жэмхэм нэхъ шэ нэхъыбэ къащIишын 
хуейми, абы хуэдэу Iэтащхьэр нэфIкIэ зэплъа 
цIыхубзым етын хуейщ шэ шынакъ махуэ къэс уи 
жэмхэм къыщIэпшым щыщ, а цIыхубзыр нэхъапэ 
щIыкIэ «Доска почетым» къытехуэу, абы и гугъу 
газетхэми ятхын щхьэкIэ. Лъапсэ, 97. 5. (14). зэхь. 
Зыгуэрым Iей гуэр лъысын. Чачэ гъунэгъуу цIыху 
щыту илъагъумэ, къурIэныбзэ жиIэ хуэдэу зыгуэр 
къибжырт, и закъуэмэ, гыбзэу дунейм тетыр и 
бийм къатехуэну тхьэм елъэIурт. Хъуэпсэгъуэ 
нур, 56. Алащэжьым хуащI пщIэм нэхърэ нэхъыбэ 
Раисэ хуищIыртэкъым Мэмэт-щIакъуэ, ауэ 
езы Мэмэт-щIакъуэ уеупщIамэ, «дякум дэлъ 
щыIэкъым» жиIэнутэкъым, сыт щхьэкIэ жыпIэмэ, 
Раисэ зыхуэгумащIэ гуэр зэрыщыIэр ещIэри, 
пцIыр езым къытехуэмэ, нэхъ къещтэ, Iуэхум и 
пэжыпIэм цIыхум гу лъатэ нэхърэ. Лъапсэ, 79. Лейм 
пэщIэувэу щебэнкIэ, КъаукIри пхыру къытохуэ, 
Бий гущIэгъуншэм и нейхэр Ди цIыху мин Iэджэм 
къатохуэ. ЩIым и макъ. «Шум и гъуэгу», 38. 

◊ Хъуашэ и Iэтэу къытехуэн (1). Еплъ Хъуашэ. 
Шэ фIыцIэу къытехуэн (1). Еплъ шэ II.  

КЪЫТЕХУН (къытоху) лъэмыI. 2). 1. (1). 
ЗэрыутIыпщын, щIыпIэм икIыу ехуэхын; и 
лъабжьэр щIэхун. [Алыджыкъуэ:] ЗанщIэу гу 
лъызотэ: комендант сыкъызыхуашам лъыгъ 
шырыкъур хьэлэчщ, хьэм ячэтхъа хуэдэщ, уцIынри 
зэщIэхужащ, тедаIами, къытетIэпIыкIыжауэ 
къытехун къудейщ. МелыIыч, 463. 2. (1). 
ЗыщIыпIэ къехуэхуу зыгуэрым техуэн. Джэлил 
къэргъейр зэрыс абгъуэм къридзыну щыхуежьэм, 
модрейри къеIэри адакъэм и сыдж плъыжьышхуэр 
зыIэщIигъыхьэри абгъуэм къыщилъэтым, адакъэм 
и щхьэр унэзауэ, и нэм зыри имылъагъужу, 
зы къудамэм къытехумэ, адрей къудамэм 
къытехуэурэ къехуэхри джэдкъаз къомым я 
пащхьэм къихуащ. Бабыщыкъуэ адакъэпщ, 494.

КЪЫТЕХУТЭН (къытохутэ) лъэмыI. (5).
ЗыщIыпIэ, зыгуэрым и щIыIум къыщыхутэн, 
къыщыщIидзын, къыщылъэгъуэн. [Алыджыкъуэ:] 
Си щхьэм бжьэ еуа хуэдэу къэзджэдыхьу къалэм 
сыдэтурэ уэрамышхуэм сыкъытехутат. 

МелыIыч, 445. А зэрызехьэр зэфIэмыкIауэ, 
иджыпсту Таша зытета бжэщхьэIум милиционер 
къытехутащ. Мазэ ныкъуэ щхъуантIэ, 557. Шы 
сокум и еIусэнри, зридзу шэсынри зы напIэзыпIэти, 

КЪЫТЕХЬЭ (2). Зыгъэгусэрейуэ, гурымыкъыу 
ущызыгъэт хьэл. Махуэ зыбжанэ дэкIа иужь, 
анэр и пхъум зэрешхыда щIагъуи щымыIэу, 
анэм и къытехьэри текIыжащ. Нэгъуху, 48. 
[Бахъсэныпсым] И къытехьэр текIыжамэ, Къожэр 
псынщIэу псы къабзабзэу. Бахъсэныпсым хуэдэ 
щыIэ… «Батырыбжьэ», 42.

КЪЫТЕХЬЭЖЫН (къытохьэж) лъэмыI. 3). 
1. (1). Зыгуэрым и щIыIум (уафэм) къытехьар 
текIыжын. Пшагъуэ телъыр текIырт, 
къытехьэжырт, дыгъэр къыкъуэплъамэ кIуэдыжу. 
Нал къута, 278. 2. (1). КъекIуэлIэжын. Апчарэ 
гу лъитат Иринэ пщыIэм къытехьэжын 
щIэмыпIащIэм – шынэу аращ, къэхъуакъэщIар 
зэфIэкIа и мыгугъэу. Щынэхужьыкъуэ, 69. 

◊ Дунейм къытехьэжын 2). Еплъ дуней. 
КЪЫТЕХЬЭН (къытохьэ) лъэмыI. (31). 1. 

(14). ЗыщIыпIэ екIуэлIэн, къыщыхутэн, утыку 
къихьэн. ПщыIэм къыщытехьам зыр Апчарэ 
къелъэIуащ: «Хъыджэбз, псы сегъафэт», - жиIэри. 
Щынэхужьыкъуэ, 66. Босфор къыдэкIри кхъухьыр 
тенджызым къытехьащ. Мазэ ныкъуэ щхъуантIэ, 
667. Сарими а къэфэну къытехьаитIым фIыкIэ 
зэрамыухынур къыгурыIуэрти гузавэрт. 
Хъуэпсэгъуэ нур, 111. 2. (12). зэхь. Къэгубжьын, 
и гурымыкъ къикIын. [Долэт] И гурыфI къикIмэ, 
куэбжэр Iуихырти фызхэр къыдигъэхьэрт, 
ауэ къытехьакъэ – хьэпарижьыр псыкъуийм 
ирипхырти, итIанэ еплъыт псы пэгун къихи. 
Хъуэпсэгъуэ нур, 243. Мис апхуэдэу [уэсым, 
жьыбгъэм хуэдэу] уэ гукъанэ Укъытехьэу 
къысхубощIыр, Бгыщхьэ уэсу ар етIанэ ПтокIри 
гуакIуэ укъысфIощIыр. Бгыщхьэ уэс. «Партыр ди 
пашэу», 104. Лашыну джэгун хуейр Сосрыкъуэт, 
ауэ къытехьати щиIуэжырт, цIыхубз щыгъынкIэ 
зихуапэу и напэ зытримыхыжыну. Мазэ ныкъуэ 
щхъуантIэ, 617. 

◊ Дунейм къытехьэн (18). Еплъ дуней. Чэнджэщ 
къытехьэн (1). Еплъ чэнджэщ. Шэч къытехьэн 
(14). Еплъ шэч. И къытехьэ текIыжын (4). 
Сабыр хъужын, губжьыр теужын. Камизэхэ я 
нысэр къэгубжьауэ къэкΙуа хъунти, асыхьэтым 
и къытехьэр темыкΙыжауэ ущΙепсэлъэн 
щыΙэтэкъым, сэри абы къыфΙэзгъкΙакъым. Лъапсэ, 
99. Махуэ зыбжанэ дэкΙа иужь, анэр и пхъум 
зэрешхыда щΙагъуи щымыΙэу, анэм и къытехьэри 
текΙыжащ. Нэгъуху, 48. И къытехьэр текΙыжамэ, 
Къожэр псынщΙэу псы къабзабзэу. Бахъсэныпсым 
хуэдэ щыΙэ… «Батырыбжьэ», 42. 

КЪЫТЕХЬЭРЕЙ (1). плъыф. КъэгубжьыгъуафIэ, 
тэмакъкIэщI. Гуащэр къынтIэкъынтIэу, къытехьэрей 
хъуауэ хъыджэбз цIыкIум и нэр игъэплъэжыртэкъым. 
Мазэ ныкъуэ щхъуантIэ, 524. 

КЪЫТЕХЪУЭН (къытохъуэ) лъэмыI. (13). 
Зыгуэрым ирихьэлIэу зыгуэр къэхъун. Зэм бэву 
гъавэр къытыбохыр, Уэгъу къытехъуакъэ – пщIар 

кIуэдащ. Сэ щIым тезмысэ къытемыкIэ. «Вагъуэ 
махуэ», 343. Алий-бей и кхъухьыр Истамбыли, 
Щамми, Мысырми – здынэмыс щыIэтэкъым, жэщ 
къытехъуамэ, вагъуэм еплъурэ кхъухьыр здэкIуэн 
хуеймкIэ игъакIуэрт. Лъапсэ, 40. Гъуэгум телъа 
мывэр тетхащ щыжаIэ дыдэм, Локотош командэ 
итри дунейкъутэжыр гитлеровцхэм къатехъуащ. 
Нал къута, 300. 

КЪЫТЕХЪУЭПЭН (къытохъуапэ) лъэмыI.
(1). АдэкIэ кIуапIэ имыIэу къэхъун. Ауэрэ жэщ 
къыщытехъуапэм гуэщыжь уэрамым къытету 
щилъагъум, «хамэ къуажэ къэзджэдыхьу 
сыдэмыту, мы гуэщым нэху щызгъэщынщи, 
пщэдей жьыуэ аргуэру сылъыхъуэнщ», жиIэри Дуду 
гуэщым щIыхьэри плIанэпэм деж хьэуазэ тIэкIу 
зыгуэр тепхъуауэ дэлъу гу щылъитэм кIуэри 
гъуэлъащ. ВитI, 415. 

КЪЫТЕХЪУКIЫН (къытохъукI) лъэмыI. 2). 
Зыгуэрым и къежьапIэ хъун. Пасэрейхэр куууэ 
щIэныгъэкIэ емыгупсысами, я унафэм, я хабзэм 
щIэныгъэшхуэ хэлът: гаметэкIэ зэджэ щIэблэр 
къызытехъукIыр къабзэу щагъэтыну арат, 
зэмылъэпкъэгъум я щылъхуитI зэрашалIэмэ, я 
лъабжьэр ягъэбыдэрт. Лъапсэ, 65. ЦIыхубзыращ 
лъэпкъыр нэхъыбэу къызытехъукIыр, лъапсэ 
хъужыр аращи, лъабжьэм хуэдэжщ къыдэжри, 
къыдэжам къыпыкIэри, цIыхубзыр зымыхъумэ 
лъэпкъыр мыунэхъуну Iэмал иIэкъым. Лъапсэ, 44. 

КЪЫТЕЧЫН (къытреч) лъэI. 7). 1. (6). 
Зыгуэрым и щхьэм, и щIыIум тетыр къытетхъын. 
А дур зытет мывэм къытрачри гуэщым 
щIалъафэри сценэм ирагъэуващ, декорацэ 
хъарзынэу къэдгупсысащ, жаIэри. Мазэ ныкъуэ 
щхъуантIэ, 629. Езы адакъэри пабжьэм хэсащ 
зиужьыжыху, хьэ тумэм сеуIуу и пэнцIывыр щхьэ 
къытезмычрэ, жиIэу. Бабыщыкъуэ адакъэпщ, 480. 
ЗэрылIы пхъашэр имыгъэгъуащэу, [Жыраслъэн] и 
щхьэр Iэтарэ пагафэ зытригъэуауэ, и ужьым ит 
сэлэтхэр хъымпIар имыщIу кIуэрт, и пащIитIым 
зыр къытрачауэ щытыгъати пащIэ ныкъуэу щыт 
пэтми. Мазэ ныкъуэ щхъуантIэ, 580. 2. (1). зэхь. 
ЩIэхъумэн хуей гуэр наIуэ щIын. [Алыджыкъуэ:] 
ЩIыунэ щIыхьэпIэм деж хьэрфышхуэ дахэкIэ 
тетхащ: «Бильярдная» жиIэу. Си урысыбзэр 
щIагъуащэтэкъыми, а псалъэр къызэрызгурыIуар 
нэгъуэщIут. Мыр дауэ къытеча дыдэу тратха? 
МелыIыч, 445. 

КЪЫТЕШЭН (къытрешэ) лъэI. (1). Зыгуэрым 
и щIыIум зыгуэр тегъэхьэн. Якъуб зэми и гум 
къокI: «Капитаныр армырауэ пIэрэ дыгъужьыр си 
лъагъуэм къытезышар?» Нал къута, 262. 

КЪЫТЕШЫН (къытреш) лъэI. (1). ЗдэшыIэ 
щIыпIэм къытегъэкIын. Гъэ къэскIэ Дэрдэхь 
къуажэр зэрыкъуажэу къелъэIурти, хьэсэпэхъумэу 
ягъэувырт, «уцIыху хьэрэмыншэщ, пэжкIэ 
уопсэу» жаIэрти, ноби хьэсэпэ ихъумэу щIэщIым 
тесу къытрашри къадым деж къашат, адыгэ 
зыхуэпэкIэу хуэпауэ: къэптал тIэкIум и щIыIукIэ 
бгырыпх фIыцIэ щIэпхауэ, кIэрахъуэжь гуэри 
гуэлэлу, гъуэншэджым щыдэжын Iэджи щыдэжауэ, 
и лъэми лъэдакъачэхэм яхуэмыдэу вакъитI илъу, 

пыIэр IэкIэ иIыгъыу къадым и пащхьэм итщ. 
Хьэсэпэхъумэ, 417. 

КЪЫТЕЩЭЩЭН (къытощащэ) лъэмыI. 
2). Щащэу зыгуэрым и щIыIум къытехуэн. 
Жьыбгъэм, щIихуу, къехьри псынщIэу Уэсыр 
тIуми къыттощащэ, Ауэ докIуэ дымыпIащIэу, 
Дигъэхуабэу ди гуращэм. Гум и гъатхэ. «Партыр ди 
пашэу», 113. Уафэм щыжэу Гангэ псышхуэр Уэшхыу 
щIылъэм къытощащэ. «Индийскэ поэмэ», 358.

КЪЫТЕЩIЫКIЫН (къытрещIыкI) лъэI.
(1). Зыгуэрым ещхьу, хуэдэ дыдэу зыгуэр щIын. 
[Хъыджэбзым] И ныбэми зигъэхъейркъым, 
тхьэм ещIэ сабийм зэран хуэхъуа; хъыджэбзыр и 
дахагъэм удихьэхын хуэдизу гуакIуэт, статуэткэ 
къытепщIыкIрэ бгъэувмэ, яхуэмыгъэщIагъуэу 
еплъынт. Лъапсэ, 20. 

КЪЫТЕIЭБЭН (къытоIэбэ) лъэмыI. (1).
Зыгуэрым и щIыIум IэкIэ еIусэн. Хадэм 
къыщикIыжым, Лу имыщIэххэу и дамэм зыгуэр 
къытеIэбащ: - Дэнэ укIуэрэ, сохъустэ? Мазэ 
ныкъуэ щхъуантIэ, 593. 

КЪЫТЕIЭТЫКIЫН (къытреIэтыкI) лъэI. 
(1). Зыгуэрым зыгуэр къытепхыу къэIэтын. 
[Алыджыкъуэ:] Уэздыгъэр изошэхри сыгъуэлъыжу 
шхыIэныр къыщытесIэтыкIым, солъагъу 
цIыхубзым джанэ тIэкIу фIэкIа зэрыщымыгъыр, и 
куафэ хужьыбзэр къыщIощ. МелыIыч, 443.

КЪЫТРЕГЪЭГЪЭУЭН (къытрегъэгъауэ) 
лъэI. (1). Зыгуэрым мыхъур къытрегъэгъувэн. Лу 
нэхъыбэххэу зэхъуапсэри арат. «Вэрокъуэ Нахъуэ» 
жиIэу маузерыпэр [пэшотым и пIэкIэ] и тхылъым 
къытригъэгъэуэну. Мазэ ныкъуэ щхъуантIэ, 510.

КЪЫТРИХУЭН (къытрехуэ) лъэмыI. (3). 
Къытрихьэн, къызэщIиуфэн. Къеублэ жьапщэм 
напIэзыпIэу Пшэр къытырехуэ, щIыр епхъэнкI. 
Уи уэгъуи жьапщи зэхыхьащи. «Батырыбжьэ», 
60. А духьэшы къуажэм укъикIыжу укъэкIуэжыну 
Iэмал зимыIэщ, укъэкIуэжмэ, пшэ хужьыбзэу 
гъатхэм деж уафэм къытрихуэм ещхьущ 
укъызэрыкIуэжынур. Мазэ ныкъуэ щхъуантIэ, 648. 

КЪЫТI (9). «Бажэ пшынэм» урохьэлIэ мыщэм 
къыжьыдэкI макъ. Iэпэ пшынэм уедэIуа? – ЖиIэу 
мыщэр [дыгъужьым зыхуигъазэу] лым еIащ. – Сыт 
а жыпIэр? КъытI! КъытI! КъытI! – Уи дзэлыфэр уэ 
умытI. «Бажэ пшынэ», 12. 

КЪЫФIЭГЪЭКIЫН (къыфIегъэкI) лъэI.
(2). зэхь. КъыщIигъун, егъэлеин. Сентрал 
и жьэм къыжьэдэхуам хущIегъуэжащ. Абы 
къыфIигъэкIатэмэ, пощтзехьэм пенсионерхэр 
къызэригъапцIэр игу къагъэкIыжынкIэ 
хъунут. Щынэхужьыкъуэ, 13. Хьэбибэ абы 
къыфIигъэкIакъым. КъыфIигъэкIи хъурэ? Апчарэ 
и  

КЪЫФIЭГЪЭЩIЫН (къыфIегъэщI) лъэI. 
(11). Зыгуэр зыгуэру къегъэлъытэн, игъэгугъэн. 
Мазэм и нурыр щхьэлым тепсэм, Ар псы къилъэту 
къыпфIегъэщI. Ди унэжь. «Щхьэлыкъуэ», 380. 
[Инус] Нэмэз ящIыну мэжджытым щIыхьэмэ, 
и Iупэр игъэпIэжьажьэрт, нэмэзыбзэ къибж 
къыпфIигъэщIыну. Хъуэпсэгъуэ нур, 78. ФIы 
къыпхуащIэ къыпфIагъэщI, Уи щхьэ дыдэм 

къыдокIуей. Зырызыххэу зэщхьыркъабзэ. 
«Батырыбжьэ», 155. 

КЪЫФIЭДЫГЪУН (къыфIедыгъу) лъэI. (2). 
Зыгуэрым ейр емыупщIу къэщтэн. [Алыджыкъуэ:] 
Си гум зыгуэр къэкIри занщIэу сыкъэуIэбжьащ: 
догуэ, нэху ща нэужь, упщIэ сызытелъыр, бацэ 
шхыIэнымрэ щхьэнтэмрэ къыдэзыта фызым 
щыхуэтхьыжым деж фочыр къызжьэхиубыдэрэ 
«накIуэ мылицэм, уи блэгущIэм щIэлъу пхьыр 
фызабэм къыфIэбдыгъуащ» жиIэрэ си ужьым 
къиувэмэ, цIыхум я фIэщ мыхъуу къэнэн? 
МелыIыч, 457-458. [Пщым и гъусэхэм зыжраIэ:] – 
Еплъ мы Iэхъуэм и бзаджагъым, Пщым и мэзыр 
къыфIедыгъур!.. «Тисей», 506. 

КЪЫФIЭДЗЭН (къыфIедзэ) лъэI. 1). Зыгуэр 
зыщIыпIэ пылъэн. Псом я нэхъ телъыджэжырати, 
Долэт псыкъуийр хуит щищI махуэм нып плъыжь 
цIыкIу къыфIидзэрт. Хъуэпсэгъуэ нур, 243.

КЪЫФIЭКIЭН: ◊ [и] щхьэр къыфIыкIэ (4). 
Еплъ щхьэ I. 

КЪЫФIЭКIЫН (къыфIокI) лъэмыI. (5). 
1. (1). Зыгуэрым фIэнар фIэхун. Удз Iэрамэу 
губгъуэм итым Зым къыфIэкIым зым къыфIэнэу, 
Доллар закъуэ жьыбгъэм къихьырт Игу махэр 
къызэфIэнэу. Сомрэ долларрэ. «Партыр ди 
пашэу», 130. 2. (4). Зыгуэрым фIэкIын, блэкIын. 
Фронтыр Бахъсэн къыфIэмыкIыу иджыри 
зыкъомрэ зиIэжьэмэ, Зулкъэрней, унафэ ищIу, 
эвакуацэ кIуар къишэжынкIи хъунщ. Нал къута, 
235. [Урыхупсым:] Турбинэшхуэ згъэджэрэзу 
Ток колхозхэм щызогуэшыр, Ауэ Станцым 
сыкъыфIэкIым Сэ кIэщIыIуэу къызогъэшыр… 
Терек. «Партыр ди пашэу», 119. 

КЪЫФIЭЛЭЛЫН (къыфIолэл) лъэмыI.
(1). Пылэлын, зыпытым быдэу пымытын. 
Хьэщхьэтеуэм зэхикъута жыгхэм я щхьэкIэр 
къафIэлэлу пщIантIэм дэтт, езы унэри 
нэщхъейт, бжэщхьэгъубжэ сытхэри гъэбыдауэ, 
къыщIэкIи щIыхьэжи щымыIэу Iэуэлъауэншэт. 
Хъуэпсэгъуэ нур, 301. 

КЪЫФIЭЛЪЭФЫН (къыфIелъэф) лъэI. 
(1). КъыфIэхын. Шыр зыIыгъитIым нахъутэр 
шыщхьэм къыфIалъэфри, шы цIахуцIэм 
Астемыр тесу пщIантIэм даутIыпщхьащ. 
Хъуэпсэгъуэ нур, 163.

КЪЫФIЭЛЪХЬЭН (къыфIелъхьэ) лъэI. (1).
Зыгуэр зыщIыпIэ фIэдзэн, кIэрыгъэбыдэн. Локотош 
и унафэкIэ расписанэ ящIри къыфIалъхьащ. Нал 
къута, 253. 

КЪЫФIЭЛIЫКIЫН (къыфIолIыкI) лъэмыI. 
(4). ЩIыхь, пщIэ хуэщIын, щышынэн. [Тамарэ] 
А цIыхубзым цIыхухъуфэ тет щхьэкIэ, нэхъ 
хьэтырыщIэ, нэхъ хьэлэл уигъэлъыхъуэнщ, езы 
тхьэмыщкIэри уэндэгъушхуэщи, и фэр зэкIуэкIащ, 
пащIэ фIыцIэ тIэкIуи тетщ, къэзылъагъум 
цIыхухъум цIыхубз щыгъынкIэ зихуэпа я гугъэщ, ауэ 
цIыхубзхэр къафIолIыкI икIи фIы дыдэу къалъагъу, 
хэт сыткIэ къелъэIуами яхуещIэри. Лъапсэ, 17. 
Iэдэм Лу къыфIэлIыкIырт, армыхъумэ а щIалэ цIыкIу 
къомыр, ХьэфIыцIэ и къыдыру, зригъалъэрэ куэд 
щIат. Мазэ ныкъуэ щхъуантIэ, 630. 

КЪЫФIЭМЫГЪЭКIЫН (къыфIигъэкIкъым) 
лъэI. (28). Iуэхур адэкIэ мыгъэкIуэн, къэгъэувыIэн. 
Думэсарэрэ Нанэрэ я щхьэр къыфIэхуауэ 
Астемыр жиIэм едаIуэрт, зэзэмызэ псалъэ зырыз 
къыхадзэмэ, абы къыфIамыгъэкIыу. Хъуэпсэгъуэ 
нур, 123. «КъыптекIуэр гугъущ» жыхуаIар мыбы 
[Раисэ Муратовнэ и лIым] дауэ къыгурыIуауэ пIэрэ 
жиIэу Нартыху щыму зэрыщытам тетт, жаIам 
къыфIимыгъэкIмэ, арэзы ирихъуну. Лъапсэ, 83. 
[Алыджыкъуэ цIыхубзым жреIэ:] – Сэ сыщыщыIэкIэ 
щыIэу къыщIэкIынщ [цIыхухъу емыфэ]. – Сэри 
абы къыфIэзмыгъэкIыу кIэртIоф гъэжьам зестащ. 
МелыIыч, 441. 

КЪЫФIЭМЫIУЭХУН (къыфIэIуэхукъым) 
лъэI. (4). Мыхьэнэ иримытын, къримыдзэн. 
АрщхьэкIэ хъыбар жызыIэхэм ар [моторхэр 
зэрыкъугъыр] зыуи къафIэIуэхутэкъым, уеблэмэ 
радиаторым ит псыр къэвауэ щIэфиежу бахъэр 
къриху пэтми къэувыIэртэкъым. Лъапсэ, 68. 
А псор къэзыгупсыса Джэлил дунейм тетми 
темытми зыми къыфIэIуэхукъым. Бабыщыкъуэ 
адакъэпщ, 489. 

КЪЫФIЭМЫIУЭХУУ (1). нареч. Мыхьэнэ 
къримыгъэкIыу, Iуэхуу къимылъытэу. АрщхьэкIэ 
гуэгушыхъу Мэзан зэхихат унэгуащэм жиIари, 
къыфIэмыIуэхуу цыджри хъушэм яхыхьэжым 
и пIалъэр къэсауэ къыщIэкIынщ, жыхуиIэу. 
Бабыщыкъуэ адакъэпщ, 477. 

КЪЫФIЭНЭН (къыфIонэ) лъэмыI. (4). 1. (2). 
Зыгуэрым жьэхэуэу къигъэувыIэн. Удз Iэрамэу 
губгъуэм Зым къыфIэкIым зым къыфIэнэу, 
Доллар закъуэ жьыбгъэм къихьырт Игу махэр 
къызэфIэнэу. Сомрэ долларрэ. «Партыр ди 
пашэу», 130. Мес фэ кIагуэм ар [доллар] къыфIонэ, 
АдкIэ мыкIуэу къоувыIэ. Сомрэ долларрэ. «Партыр 
ди пашэу», 130. 2. (2). зэхь. Щыхьэн. [Дэфэрэдж:] 
ЩIешхыдэн лъэпкъи щыIакъым, сыт щхьэкIэ 
жыпIэмэ, ар [Тамарэ лэжьапIэм зэрыувар] зи 
зэрану зэрыщытыр тэмэму ещIэ [Камизэхэ я 
нысэм], ауэ хьэм и губжь кхъуэм хуехь жыхуаIэр 
арати, сэ къысфIэнэн къызимыкуу, лажьэ зимыIэр 
къыпэщIэхуати, щыхьащ. Лъапсэ, 99. «Ура» 
жытIэрэ аргуэру зыгуэр къытфIэнэмэ, жаIэрт 
[Бэтокъуэрэ Мусэрэ], е зыри жыдмыIэмэ, «контрэ» 
къытфIэзыщыни къахэкIынщ, жаIэу гузавэрт. 
Хъуэпсэгъуэ нур, 249. 

КЪЫФIЭХЫН (къыфIех) лъэI. (5). ЗыфIэлъам 
фIэмыгъэлъыжын. ГъукIэми сыт ищIэнт, 
фIэдзапIэм фIэлъ Iэхъулъэхъур къыфIихри Къэрэжь 
егиящ: - Мы Iэхъулъэхъур уи бзэгум илъхьэн хуейт 
уэ, - жиIэри. Лъапсэ, 104. Лэгъупыр лъахъшым 
къыфIимыхыу лы пшэр вар къыхихырти 
[Нурхьэлий], Iыхьэ-Iыхьэурэ зэпиупщIырт. 
Хъуэпсэгъуэ нур, 204. 

КЪЫФIЭХУН (къыфIоху) лъэмыI. (5).
ЗыфIэлъым къыфIэкIыу ехуэхын. Мэсхьудрэ 
Чачэрэ зэрызэIущащэм еплъурэ, Нурхьэлий 
гу лъитакъым фIэдзапIэм фIэлъ и бэлътор 
къыфIэхуу мафIэм зэрыпэрыхуам. Хъуэпсэгъуэ 
нур, 207. [Лу и гъусэхэм яжреIэ:] – Жансэхъу 
и пыIэр пыIэшхуэщ. ЩхьэрыптIагъэмэ, уи 

щхьэм къыфIохуэ, уи нитIыр имыгъаплъэу. Мазэ 
ныкъуэ щхъуантIэ, 535.

◊ Щхьэр къыфIэхун (18). Еплъ щхьэ I. 
КЪЫФIЭХЬЫЖЫН (къыфIехьыж) лъэI. (1). 

Зыгуэрым залымыгъэкIэ зыгуэр къытехыжын. 
ТхьэIухудыр Елбэздыкъуэ КъафIихьыжри 
къэкIуэжауэ, Ар иныжьхэм ябгынауэ, ИмыIэжу 
бий ныкъуакъуэ, Щысщ къуажэкIэм Дей и закъуэ. 
«Елбэздыкъуэ», 22.

КЪЫФIЭЩЫН (къыфIещ) лъэI. (4). ЦIэ 
етын, егъэгъуэтын. Долэт а зэкъуэшитIым я 
адэ Астемыр хуэхъущIэу зэхахащ, «Астемыр 
щхьэгъавэ» къыфIищауэ. Хъуэпсэгъуэ нур, 
244. [Дэфэрэдж:] Сэ медицинэм зестауэ 
слъэкI къэзмыгъанэу, жэщ-махуэ симыIэу, Iэзэ 
къыщытфIащакIэ Iэзэу дыщытын хуейщ жысIэу 
гугъу зезгъэхьырт. Лъапсэ, 10.

КЪЫФIЭЩIЫЖЫН (къыфIощIыж) лъэмыI. 
23). 1. (17). Къыщыхъун. Зэгуэр пщIыхьэпIэу 
услъэгъуащи, Жэщ къэскIэ жьыуэ согъуэлъыж, 
Арщхьэ гупсысэм сыхэбдзащи, Си щхьэнтэр 
гъуру къысфIощIыж. Зэгуэр пщIыхьэпIэу. «Шум и 
гъуэгу», 69. ЦIыкIущэ кIапсэ нахъутэ кIапэр кIэщIу 
иIыгъыу шым темыгушхуащэурэ телъэщIыхьт, 
насыпышхуэ къеуэлIар пщIыхьэпIэу илъагъу 
къыфIэщIыжу. Нэгъуху, 19. [Шыкъымхэ я пхъум] И 
лIыр кхъэлэгъунэм къимыкIыжу илът, ахърэтым 
кIуэжа къыфIэщIыжауэ. Кхъэлэгъунэ, 380. 2. (6). 
Зыгуэру зыкъэлъытэжын. Дыгъи тепсэу, уэшхи 
тешхэу Сэ сывапIэу къысфIощIыж, Сэрщ зыхъумэр 
псом я лъабжьэр, Сэ схъумари мыкIуэдыж. 
Дыгъэр къепсмэ, ди нэ ди псэщ. «Батырыбжьэ», 
69. [Хьэбибэ жеIэ:] – ЛIо, Сентрал, нэмыцэ 
фурашкIэ зэрыпщхьэрыкъуам щхьэкIэ Гитлер 
ухъуа къыпфIэщIыжрэ? Нал къута, 285. Пэжу, езы 
Долэт нэхъ щхьэщытхъу уигъэлъыхъуэнт, дэнэ 
щыпсалъэми зигъэадакъэрт, езым хуэдэ щымыIэу 
къыфIэщIыжырт. Хъуэпсэгъуэ нур, 244. 

КЪЫФIЭЩIЫН (къыфIощI) лъэмыI. (222). 
1. (28). Зыгуэрым иригъэщхьын, тэмэм дыдэу 
зэримылъагъум, зэрызэхимыхым къыхэкIыу. 
Нурхьэлий плъэмэ, молэм и жьэм бзу фIыцIэ 
къыжьэдэлъэт къыфIощI. Хъуэпсэгъуэ нур, 155. 
Утету гъуэгум уэ уздэкIуэм, Зыгуэр къоджауэ зэм 
къыпфIощI. Си ужь къихъуэнум. «Дамыгъэ», 
220. Ди мэз лъапэр нэм щIоувэ, Щыхь къызэджэу 
зэм къысфIощIыр, Бжэн слъэгъуамэ ещхь ди 
бжэным – Дэ ди Iэщым япызощIыр. Унэм уикIрэ 
къэбгъэзэжмэ… «Вагъуэ махуэ», 372. 2. (194). 
Зыгуэру къыщыхъун. ХьэщIэу къыпфIэщIми, 
арщ бысымыр, Уэ урихьэщIэу зыдегъэкIу, Уи 
Iуэху къэнамэ, зэгъэзахуэ, ПхуэмыгъэткIуахэр 
псынщIэу гъэткIу, Улъэрымыхьмэ, баш 
къэпщтауэ. ХьэщIэ ирамыгъэблагъэ. «Вагъуэ 
махуэ», 366. ЦIыкIу сыхъужауэ къысфIэщIауэ Сэ 
къысIурыхуэр згъэлъэпIащ. Ныжэбэ жэщи, нэхур 
щыху. «Щхьэлыкъуэ», 384. Ныбжьэгъу зэгуэрым 
къысхуэкIуауэ А хьэр къепхъуэну къысфIэщIат. 
Хьэ. «Дамыгъэ», 80. 

☐ Пщы зи щыпэлъагъум тхьэ къыфIощI (1). 
Еплъ пщы. 

КЪЫФIЭIУЭХУН (къыфIэIуэхущ) лъэI. 
(3). Гулъытэ зыгуэрым хуэщIын, зыхэщIэн. 
Гуэгушыхъу Мэзани еплъ: къыфIэIуэху дунейм 
темыту, цыджу хъушэм яхэтщ. Бабыщыкъуэ 
адакъэпщ, 492. Нэхъ зыхуэмышэчхэм зэдауэу 
къаублэ щхьэкIэ, Сэид сымэ къафIэIуэхутэкъым. 
Мазэ ныкъуэ щхъуантIэ, 646. 

К Ъ Ы Ф I Ы Щ I Э Ж Ы Н :  ◊ н э п с ы р 
къыфIыщIэжын (1). Еплъ нэпс. 

КЪЫФIЫЩIЭКIЫН (къыфIыщIокI) лъэмыI. 
(1). Зыгуэрым и унафэр имыгъэзащIэу зыгуэр 
къэбгынэн. [Локотош] И лъакъуэ уIэгъэ хъуар 
мыхъужыпауэ госпиталым къафIыщIэкIат. 
Щынэхужьыкъуэ, 42.

КЪЫХЭБЭНЫКIЫН (къыхобэныкI) лъэмыI. 
(1). Зыгуэрым къыхэIукIыу бэнэн. Нэхущыр 
къэблэгъащ, зэзэмызэ хьэхэр къыхобэныкI. 
Хъуэпсэгъуэ нур, 226.

КЪЫХЭБЖЫКIЫН (къыхебжыкI) лъэI. 2). 
Зыгуэрхэр зыгуэрхэм къыхэгъэщхьэхукIын. 
НэхъыфIу еджэхэм Алий къахибжыкIри щIалэ 
цIыкIу зыбжанэ культармеецу къуажэм дыкIуэурэ 
цIыхубзу унагъуэ зезыхьэм еджэкIэрэ тхэкIэрэ 
едгъэщIэну тетрадь, къэрэндащ къытхуигуэшащ. 
Зи лъэрыгъыпс тIыгъа, 528. Къэралым естын 
гъавэ сиIэкъым, къысхуэнам си бынунэр шхын 
щхьэкIэ мылIэу гъэм тригъэхьэн къудейщ, жызыIэу 
къуажэм дэсым лIищ къыхабжыкIри ягъэтIысащ, 
я дум илъмэ, кърахрэ я гуэнри къыщатIэщIым 
фызхэр, сабийхэр зэщIэгъуагэурэ хьэблэр 
къызэхуашэсщ. Зи лъэрыгъыпс тIыгъа, 524. 

КЪЫХЭГУЭН (къыхегуэ) лъэI. (1). Зыгуэрым 
къарукIэ зыгуэр къытекIуэн, зыгуэрым 
къыриудын. Пелуаным уеплъкIэ пелуаныфэ 
лъэпкъ теттэкъым, ауэ адрей къыхагуам уэри 
уакъыхэжыжын, жаIэри [адыгэм] хуит ящIащ. 
Мазэ ныкъуэ щхъуантIэ, 617.

КЪЫХЭГУОУКIЫН (къыхогуоукI) лъэмыI. 
(12). И макъыр зыгуэрым къыхэIукIыу кIиин. 
ЦIыху Iуву зэхэтым къаувыхьауэ зэ зыр адэкIэ 
къыхогуоукI, зэ нэгъуэщIыр къыхокIиикI, я гум 
къыдихур ямыбзыщIу. Лъапсэ, 73-74. Асыхьэту 
нэхъ лъагэу телъ сэлэт гуэр зимыщIэжу Iуэщхъуу, 
гъыуэ, къыхэгуоукIри къехуэхащ. Хъуэпсэгъуэ 
нур, 171. Къазджэрий къыдэщIхэм зыкъаIэтащ, 
крушкIэ яIыгъымкIэ зэуэну зым зыр епщэдыкъауэу, 
зэрыгъэкIийуэ, жаIэр зэхэпхыртэкъым, зыгуэр 
псоми къахэгуоукIырт: - Къазджэрий и пыIэр Инал 

 
КЪЫХЭГЪЭБЭГЭН (къыхегъэбагэ) лъэI. (1). 

къызэр. Псэр хэгъэкIын, гъэлIэн. Махъсидэр жыжьэу 
къэуващ, къеуэнIа и мыгугъэу, арщхьэкIэ, зэ фIэкIа 
емыуэу, къыхагъэбэгащ. Хъуэпсэгъуэ нур, 121.

КЪЫХЭГЪЭЖЫН I (къыхегъэж) лъэI. (1).
Зыгуэр зыщIыпIэ къыхэгъэщын. ЩIалэ цIыкIухэр 
пабжьэм хэсщ, я щхьэр къыхагъэжри мэдыхьэшх: 
«пелуан зищIын и гугъэщ [Лу]», «и Iэблэм куцI 
ирелъхьэ» жаIэу. Мазэ ныкъуэ щхъуантIэ, 506. 

КЪЫХЭГЪЭЖЫН II (къыхегъэж) лъэI. (1). 
КъыхэупщIыкIын, жанкIэ зыгуэр къыхэхын. 
[Бекъан] Iэщ къищэхумэ, лыр ищэурэ хъарзынэу 

псэут, фейдэ гъуэзэджэ къригъэщIт, фэ къомри 
ишыужт, вакъапхъэ къыхигъэжурэ ищэжырт, 
абыи ахъшэфI къыщIэкIырт. Къалэн, 427. 

КЪЫХЭГЪЭЖЫФЫН (къыхегъэжыф) лъэI. 
(1). Зыгуэр къыхиупщIыкIыну, жанкIэ зыгуэр 
къыхихыну лъэкIын. [Алыджыкъуэ комендантым 
жреIэ:] – Зи щхьэкIэращ: колхозым утетын 
щхьэкIэ, цIыхум я фэм фэлъыр къыхэбгъэжыфу 
уерыщын хуейщ. МелыIыч, 465. 

КЪЫХЭГЪЭКIЫЖЫН (къыхегъэкIыж) 
лъэI. (1). КъыIэрыхьэн хуейм нэмыщI иджыри 
зыгуэр къыхэхын. Рахьим и гугъэт и шыпхъур бей 
гуэрым иритыну, уасэфIи зыIэщIигъэхьэну, езыми 
къыщишэкIэ итын уасэр абы къыхигъэкIыжыну. 
Мазэ ныкъуэ щхъуантIэ, 665. 

КЪЫХЭГЪЭКIЫН (къыхегъэкI) лъэI. (4). 
1. (1). Зыгуэр зыщIыпIэ къыхэгъэщхьэхукIын. 
Бжэ-щхэгъубжэ, унэлъащIэ [Абу-Деруиш] и 
Iэдакъэм щIэкIым, унащхьэу иIэтым къыпэкIуэм 
къыхигъэкIыу унэ ищIыну и ужь щихьэм, Шыкъымхэ 
я пхъум и гум жьы дихужащ, и лIым лIыщIэ 
къищтэу унэ щIыным и ужь ихьэри здэкIуи сыти 
щымыIэу и фызым и нэIэ къытетти. Кхъэлэгъунэ, 
374. 2. (3). Зыхэта, зыхэса гуэр къегъэбгынэн. 
Сосрыкъуэ оркестрым къыхагъэкIащ, спектакль 
зыхэтами къыхахужащ. Мазэ ныкъуэ щхъуантIэ, 
625. Абы нэхъейуэ кIуэсэжахэм ящыщ зыр [Якъуб] 
и благъэу къыщIэкIащи, ари зыгуэру хей щIауэ 
къыхэгъэкIын хуейщ. Нал къута, 262. 

КЪЫХЭГЪЭТIЫСХЬЭН (къыхегъэтIысхьэ) 
лъэI. (1). ЩIыпIэ гуэрым зыгуэр псэуну 
къэгъэкIуэн, къыхэгъэхьэн. АтIэ къэзакъ 
станицэ адыгэм къыхагъэтIысхьэмэ, псоми 
псы Iуфэ зыIутIысхьэн дэнэ кърахын? Зи 
лъэрыгъыпс тIыгъа, 524. 

КЪЫХЭГЪЭХУЭН (къыхегъахуэ) лъэI. (1). 
Зыгуэрым щымыщ гуэр хэгъэхьэн. [Хьэбибэ:] Си 
щIалэр зыщIэлъ госпиталым Нарцанэ госпиталым 
я махуэр къыхуимыхуауэ тхьэм къыщIигъэкI, 
жиIэу нэмэз щищIкIэ и нэмэзыбзэм къыхегъахуэ. 
Нал къута, 234. 

КЪЫХЭГЪЭХЬЭЖЫН (къыхегъэхьэж) 
лъэI. (1). Къагъэзэжу зыгуэрхэм ящыщ хъужын. 
Думэсарэ уэрамым дэту къалъагъумэ, хэт 
къыхуэгузавэрт, уи щхьэгъусэр тхьэм узыншэу уи 
бынхэм къахигъэхьэж, жаIэу. Хъуэпсэгъуэ нур, 158. 

КЪЫХЭГЪЭХЪУЭН (къыхегъахъуэ) лъэI. (1).
Зыгуэрым зыгуэр къыхегъэкIэн. Нэхъ ерыщым 
лы хэлъу лэпс, жи, лыр ешхри, лэпсыр къегъэувыж, 
упщIыIуащи тIэкIу къыхэгъэхъуэт, е мыр хэкIэжи 
щIэрыщIэу къысхуигъахъуэ, жиIэу къыпеубыд 
[Нурхьэлий]. Хъуэпсэгъуэ нур, 205. 

КЪЫХЭГЪЭЩТЫКIЫН (къыхегъэщтыкI) 
лъэI. (1). Бэлэрыгъауэ зыгуэр къэгъэщтэн. Дунейр 
кIэгъэпшагъэ къудей мыхъуу, уафэ лъащIэр 
зэщIэуфIыцIа зэпыту, уафэхъуэпскIыр жэщкIи 
махуэкIи къыхэлъэтыкIмэ, дунейр зэIыхьэнущ 
жыпIэу укъыхигъэщтыкIыу щытащ. Зи 
лъэрыгъыпс тIыгъа, 518.

КЪЫХЭГЪЭЩЫН (къыхегъэщ) лъэI. (8). 
ЩыпсалъэкIэ зыгуэрым гу лъегъэтэн. Псалъэм 

къыдэкIуэу къыхигъэщат [Алий] «Истамбыл 
сыщыIэу» жиIэуи, зыгуэр щIэупщIащ: - Истамбыл 
адыгэ куэд щыIэу жаIэри, пэж? Зи лъэрыгъыпс 
тIыгъа, 521. [Алыджыкъуэ:] Дауи, комендантым 
и гум иримыхьар Сталиным лей зэрехьэ жысIэу 
къыхэзгъэщати аращ. МелыIыч, 467. Долэт дэнэ 
щыпсалъэми, езыр партым хэт хуэдэу, Инал 
къицIыхуу ицIыхужу и псалъэм къыхигъэщырт. 
Мазэ ныкъуэ щхъуантIэ, 627. 

КЪЫХЭДЫГЪУКIЫН (къыхедыгъукI) лъэI. 
(1). Зыгуэрым щыщ Iыхьэ гуэр къэдыгъун. 
[Псэун] «Сыхуейщ» жызыIэм яритырт танэри, 
бургомистрым бзэгу хуихьыжырт: «Мыбы хуэдэ 
унагъуэм нэмыцэм я дзэм щхьэкIэ зэхуэтхьэса 
Iэщым къыхадыгъукIри танэ яшхащ», - жиIэу. 
Къалэн, 434-435. 

КЪЫХЭДЫКIЫН (къыхидыкIащ) лъэI. (1). 
ЩэкI гуэрым къыхэщIыкIын. [Алыджыкъуэ:] 
УпщIэр тIуащIэу згъэтIылъащ, щIыIэ 
зыхэзмыгъэхьэну; си щхьэнтэм илъыр бацэщ, тебзэ 
телъри къызыхадыкIар умыщIэжу зэхэуфIеящ, 
бамейри щоур, зи бамэри къыпхуэщIэнукъым. 
МелыIыч, 457. 

КЪЫХЭДЗЭЖЫН (къыхедзэж) лъэI. (1). 
Псалъэмакъ зыпыуар къегъэжьэжын. Модрей 
тIур [Астемыррэ Елдаррэ] щым зэрыхъуу, 
Думэсарэ къыхидзэжащ [Елдар зыхуигъазэу]: - 
АтIэ, си щIалэ, емыкIу сыкъыумыщI, мы фыз 
ерыщыр сыту псэлъэрей хъуа жыпIэу. Мазэ 
ныкъуэ щхъуантIэ, 543.

КЪЫХЭДЗЭН I (къыхедзэ) лъэI. (5). 1. (4). 
Зыгуэр бутIыпщу, бдзыуэ е уеIунщIу зыщIыпIэ 
хэгъэхуэн. Буруныщхьэ пхъэ щыпаупщIурэ псым 
къыхадзэурэ кърырагъэхьэхт. Мазэ ныкъуэ 
щхъуантIэ, 515. ЛIыгъур цIыкIуи кIыфIым 
къыхадзати, шынэри гъыуэ къиублащ. Лъапсэ, 32. 
2. (1). зэхь. Зэпсалъэм хэпсэлъыхьын. Думэсарэрэ 
Нанэрэ я щхьэр къыфIэхуауэ Астемыр жиIэм 
едаIуэрт, зэзэмызэ псалъэ зырыз къыхадзэмэ, абы 
къыфIамыгъэкIыу. Хъуэпсэгъуэ нур, 123.

КЪЫХЭДЗЭН II (къыхедзэ) лъэI. (17). 
Къегъэжьэн, къыщIэдзэн. Мусэ къыхидзат: - 
Плъагъурэ, Мэсхьуд, жылэр къызэхуос, щхьэ гъэва 
хуагъэтIылъа хуэдэ. Мазэ ныкъуэ щхъуантIэ, 
646. Джыдэ макъыр зэхихати, Жыгым гъыбзэр 
къыхидзащ. Гъатхэр къэсри шылэ джанэр… 
«Батырыбжьэ», 44. Абы [Астемыр] къыхидзэ 

КЪЫХЭДЗЫН (къыхедз) лъэI. (5). 1. (3). 
КъарукIэ зыщIыпIэ зыгуэр къыхэгъэкIын. Псы 
ежэхым псыхьэлъахуэр Ныджэм ехьри тредзэж. 
Сэри си псэр дзэкIэ сIыгъыу Сыкъыхидзми 
сыхохьэж. Сэ ар сощIэ. «Мывэ хуабэ», 207. Бахъуэм 
упэщIэхуауэ укъиутIыпщын? БдзэкъунтхкIэ 
къаубыда бдзэжьейм ещхьу уиIыгъынущ, 
псым укъыхимыдзми. Нал къута, 296. 2. (2). 
зэхь. Здыхэтым щымыщыжу хэгъэкIын. Езыр 
[тырку щэхуакIуэр] къыпхуэмыгъэпцIэну хьэжь-
кхъуэжь гуэрщ, дагъуэ зыдигъуэн гуэр илъагъумэ, 
къыхидзыжрэ здэпхьынур умыщIэу укъигъанэу. 
Лъапсэ, 35. Мэл щхьэзэ хэтмэ, къыхэдзи 

унафэ тещIыхь, сэкъатри лъэныкъуэ егъэз, хьэ 
къыхыхьауэ захигъэгъуащэрэ – еуи укI. Мазэ 
ныкъуэ щхъуантIэ, 541. 

К Ъ Ы Х ЭЖ А Н Ы К I Ы Н  ( к ъ ы х ож а н ы к I ) 
лъэмыI. (2). ЖаныгъэкIэ адрейхэм къахэщын. 
Хъуным, уэлэхьи, - дыхьэшхырт Къазджэрий, - 
япэм «Жансэхъу и пыIэр» нэхъ бзаджэм 
щхьэратIагъэрт, иджы нэхъ къахэжаныкIым 
пыIэр лъос. Мазэ ныкъуэ щхъуантIэ, 630. – 
«Жансэхъу и пыIэр» иджы зыщхьэратIагъэр 
зэраншукъым – нэхъ къахэжаныкIар аращ, - 
жаIэу зыкъом къызэрыгъэкIиящ. Мазэ ныкъуэ 
щхъуантIэ, 563. 

КЪЫХЭЖЭПХЪЫКIЫН (къыхожэпхъыкI) 
лъэмыI. (1). зэхь. Зыщыщым фIыкIэ къыхэщын. 
Абы хуэдэ Iэджи щыIэщ, итIани Валерэ лIы 
зэпIэзэрыт къыхэкIащ, и ныбжьэгъухэм 
къахэжэпхъыкIа къудейкъым, къыпэрыуэм 
ятокIуэ, напэ иIэщ, нэмыси хэлъщ, къимылэжьа 
енэцIыркъым, уи дзыхь ебгъэзмэ укъегъэпэж – и 
адэм ещхь хъуащ. КIапсэ кIапэ, 7. 

КЪЫХЭЖЫЖЫН (къыхожыж) лъэмыI. (3). 
Адрейхэм къыщхьэщыкIын, лей хъун. Пелуаным 
уеплъкIэ пелуаныфэ лъэпкъ теттэкъым, ауэ адрей 
къыхагуам уэри уакъыхэжыжын, жаIэри хуит 
ящIащ [адыгэм]. Мазэ ныкъуэ щхъуантIэ, 617. 
[Алыджыкъуэ:] Нобэ бэлыхь сшэчам къыхэжыжын 
ар [пхъэ къутэныр]? МелыIыч, 440. 

КЪЫХЭЖЫН (къыхож) лъэI. (7). 1. (5). 
Зыгуэрым жэкIэ хэкIын. Кхъэ цIыкIум деж щыт 
кхъужьеижьым къэсыжауэ, кIыфIым зыгуэр 
къыхэжри шыр къигъащтэ пэтащ. Хъуэпсэгъуэ 
нур, 122. Абдежым къыздикIари къыздихуари 
имыщIэу къуацэ-чыцэм шу гуэр къыхэжри 
цIыхубзым гу лъимытэххэ хуэдэу гъунэгъу 
тIэкIуу блэкIти, щIопщыр зыIэщIигъэхуащ. 
Лъапсэ, 31. Iугъуэм къыхэжар напIэзыпIэм 
хэлъэдэжрэ, къаукIами сытми умыщIэу, бзэхыу. 
Щынэхужьыкъуэ, 31. 2. (1). Зыгуэрым хэкIыу жэн 
(п.п. псыр). Псы цIыкIур гъэмахуэм къуэм дэзу 
къажэрт, Чопракъ къыхэжу. Щынэхужьыкъуэ, 33. 
3. (1). ЩIым къыхэкIын. Мес къэкIыгъэр, ЩIыщIэр 
явати, къыхэжащ. Жылэр кIуэдакъым. Мес 
къэкIыгъэр… «Батырыбжьэ», 74. 

КЪЫХЭКIИИКIЫН (къыхокIиикI) лъэмыI. 
(7). Зыгуэрым хэту къэкIиин. – Сэри моуэ 
согупсыс, - жиIэри гупым къахэкIиикIащ зы 
лIы пщэ гъур кIыхь, баш токъумакъым ещхь и 
щхьэм упщIэ пыIэжь къыфIэкъуарэ упщIэ пыIэр 
тхьэрыкъуэфым хуэдэу къелэлэхыу. Хъуэпсэгъуэ 
нур, 80. ЦIыху Iуву зэхэтым къаувыхьауэ зэ зыр 
адэкIэ къыхогуоукI, зэ нэгъуэщIыр къыхокIиикI, 
я гум къыдихур ямыбзыщIу. Лъапсэ, 73-74. «Мыр 
хэзыхыну арэзым и Iэр иреIэт», щыжаIэм, зы 
аIужыж-мыIужыж гуэр зэIущIэм къахэкIиикIащ: 
«Хьэрун партым хэт?». Нэгъуху, 20. 

КЪЫХЭКIКIЭ (10). послелог. Языныкъуэ 
щыIэцIэхэм, глагол щхьэхуэхэм, цIэпапщIэ 
«абы» я ужькIэ къахь, «папщIэ», «щхьэкIэ» 
мыхьэнэ иIэу. Ар [пщащэр] тхьэмыщкIагъэм 
къыхэкIкIэ ПцIанэу укIытэу, зихузу, ПщIантIэм 

цIыху къыдэхьэхукIэ Шыгъуэгум дэжырт кIэзызу. 
Насып. «Бгы лъапэхэм деж», 103. Зэрыщыт 
дыдэу жиIэмэ, цIыкIухэм яшхыр зымыгъуэт 
унагъуэ къулейсызи щыIэт, итIани еджакIуэхэм 
зызымыгъэнщI яхэт дэнэ къэна, атIэ гъатхэр 
къихьэмэ, пщыхьэщхьэкIэ зи нэр хъэрахъэ щыIэт, 
дагъэ зыщIэлъ зэрамышхым къыхэкIкIэ. Мазэ 
ныкъуэ щхъуантIэ, 533. Уэрэду куэди сэ стхакъым 
Е стхам щыщу дэтхэнэр СымыгъэфIэныр 
слъэкIакъым; Сытыр слъэгъуами, гум къинэр 
Уэрэду стхырти сыкъеджэрт, Абы къыхэкIкIэ 
ныбжьэгъухэр «ПоэткIэ» куэдрэ къызэджэрт. Си 
ужь къихъуэнум. «Бгы лъапэхэм деж», 46. 

КЪЫХЭКIЫЖЫФЫН (къыхокIыжыф) 
лъэмыI. (1). Уздыхэта, уздыхэса гуэр къэбгынэну 
лъэкIын. Ауэ псыр куущи къыхэкIыжыфыркъым 
[Азизэ]. Щынэхужьыкъуэ, 54. 

КЪЫХЭКIЫН (къыхокI) лъэмыI. (190). 
1. (25). Узыхэта, узыхэса гуэр къэбгынэн. 
Бэлацэ зыхэтам къыхэкIри фызхэм къахэуващ, 
Долэт щхьэкIэ дунейм бзаджэу тетыр жиIэу. 
Хъуэпсэгъуэ нур, 255. Къаз кIуэкIэу, хужьу хуэпауэ 
Пшэ хужь Iэрамэу бгым докI, Дыгъэр къахэплъэм 
гувауэ, Пшэ Iэтэ иным къыхокI. Къущхьэхъу 
щыIэ жэмышхэр. «Мывэ хуабэ», 36-37. Щхьэхьу 
щIопхъуэри хъыджэбз псым ихьым и пэ къолъадэ. 
Езы Азизи ундэрэщхъуащ, къыхэкIын хуэдэу зищI 
щхьэкIэ, ищIэр ищIэжыркъым. Щынэхужьыкъуэ, 
54. 2. (9). Зыгуэр зыщIыпIэ къыхэхъукIын. Дэни 
нобэ щIыIэтыIэщ, Псым къахокIыр куэду бахъэ, 
Арщ а Iуэхур зыдэщыIэр Iуащхьэмахуи арщ 
зылъахъэр. Бгы собранэ. «Партыр ди пашэу», 83. 
[Красноармеецхэм] Я пщэдыкъыр пщIэнтIэпсым 
къыхэкIа шыгъум хужь ищIащ, итIани гъэмахуэ 
хуабэр зэхамыщIэххэ хуэдэу макIуэ, я уэрэдри 
дахэщ. Щынэхужьыкъуэ, 10. КIагуэр зейми гуфIэу 
жеIэ: - Уэшхи уэси а си кIагуэм Сытми мащIэ 
илъэгъуакъым, Нобэ уэшхым хуэдэу гуакIуэу Зэи 
си кIагуэм къытешхакъым, ТкIуэпсхэм псори 
ягъэкъабзэ, Хы IэрыщIым уэшх къыхэкIыр Гъавэ 
бэвыр фIым хуегъазэ. Сомрэ долларрэ. «Партыр ди 
пашэу», 136-137. 3. (67). зэхь. Зыгуэрым щымыщ 
хъун. КIурацэ и лIыр колхозым къыхэкIри чырбыш 
заводым теувауэ щытащ. Щынэхужьыкъуэ, 12. 
Чопракъ ауз нэмыцэ къыдамыгъэхьэну ягъэбыдащ, 
жаIэу эвакуацэ кIуэн зымыди куэд къахэкIащ. 
Нал къута, 298. Мис уэрамым дэзу цIыхухэр А дзэ 
плъыжьым яIущIащ Псори гуфIэу мэдыхьэшххэр, 
Гъы къахэкIыу сэ слъэгъуащ. «Бдзэжьеящэм 
ипхъу», 163. 4. (35). зэхь. Зыгуэрым къыхалъхуауэ 
щытын. Си джэдыкIэр бгъэм кIэщIэздзэу Бгъэ 
къришмэ, куэд слъэкIынщ, ЖиIэу къанжэр 
щыгугъами, Бгъэ бзу лъэпкъым къахэкIынт? 
Къанжэ. «Дамыгъэ», 90. [Думэсарэ Елдар жреIэ:] 
Езы Инали плъагъурэ зэрыщымыгъупщар 
къэрэхьэлъкъым къахэкIауэ зэрыщытыр. 
Мазэ ныкъуэ щхъуантIэ, 539. Нэхъ лъагапIэ 
дыдэм щIалэ цIыкIур тригъэувэри, Аралпыр 
тегурымыхьу щIэгубжьэжащ: - БлынымкIэ 
зыгъазэ, вэнвейм къыхэкIа! Хъуэпсэгъуэ нур, 293. 
5. (32). зэхь. Зы щхьэусыгъуэ гуэрым кърикIуэн. 



– 566 –
[Алыджыкъуэ:] Жьыуэ сызэрыкIуам къыхэкIыу 
жьакIэупсым деж щIэс щIагъуэ щыIэтэкъым, си 
Iуэхур самыгъэгувэу зэфIагъэкIри къэзгъэзэжащ, 
IэкIуэлъакIуэу сызэщIэупсауэ, дыхумэ тIэкIуи 
къыскIэрихыу. МелыIыч, 444. – ЛIыгъур цIыкIу, а 
си щIалэ шыр, упIыщIа мыгъуэу къыщIэкIынщ, - 
жиIэу [Дэфэрэдж] къыщыпсалъэм, езым и 
макъыр къимыцIыхужын хуэдизу зэкIуэкIат 
зэрыпIыщIам къыхэкIыу. Лъапсэ, 53. Инус къуэ 
къызэрыхуамылъхур насыпыншагъэшхуэу тхьэм 
къыхуигъэкIуауэ илъытэрт, гуэныхь ищIахэм 
къыхэкIыу. Хъуэпсэгъуэ нур, 67. 6. (12). зэхь. 
Зыгуэр къищIыкIын. Зэкъуэшищым я кум 
къайгъэ лъэпкъ дэмылъу зэгурыIуэрт, я шыпхъу 
цIыкIури фIыщэу ялъагъурти, гъунэгъухэр 
ягъэгуфIэт, цIыху хъарзынэ къазэрыхэкIа 
абыхэм, жаIэу. Къалэн, 427-428. [Дэфэрэдж:] Си 
диссертацэм и гугъу сымыщIыххами, нэхъыфIт, 
абы Камизэхэ я пхъур къигъэгубжьын фIэкIа, фIы 
къыхэкIынутэкъым. Лъапсэ, 25. Хэт и гугъэнт 
Тинэ абы хуэдэу артисткэ бэлыхь къыхэкIыну. 
Мазэ ныкъуэ щхъуантIэ, 637. 

КЪЫХЭЛЫДЫКIЫН (къыхолыдыкI) лъэмыI. 
(5). Лыду къыхэщын. ПщыхьэщхьэхуегъэзэкI 
хъуагъэнт, Джэлил къыхуихьауэ щыта 
хьэмбылур [къалэдэсым] и гум къэкIыжауэ, 
тIэкIу сыулъэпхъэщэнщи, къэзгъуэтыр си 
Iыхьэщ, жиIэу куэншыб идзыпIэмкIэ щигъазэм, 
къалэдэсыр куэдыщэ дыдэри улъэпхъэщатэкъым, 
куэншыбым зыгуэр къыхэлыдыкIыу щилъэгъуам. 
Бабыщыкъуэ адакъэпщ, 490. Пщыхьэщхьэр уэмт, 
хуабэт, дыгъэр къуэмыхьауэ уафэ лъащIэм телъ 
пшэм къыхэлыдыкIырт. Хъуэпсэгъуэ нур, 211. 
ЗэщIиуфIыцIащи уафэ лъащIэр, КъыхолыдыкIыр 
уафэхъуэпскI. Къурш дыркъуэ. «Дамыгъэ», 213. 

КЪЫХЭЛЫДЭН (къыхолыдэ) лъэмыI. (1). 
Еплъ къыхэлыдыкIын. КъахурикIыхыу уэшхыр 
къошхыр, Пшэм къыхолыдэ уафэхъуэпскI. Уи 
уэгъуи жьапщи зэхыхьащи. «Батырыбжьэ», 60. 

КЪЫХЭЛЪЭДЭЖЫН (къыхолъэдэж) лъэмыI.
(1). Къигъэзэжауэ зыщIыпIэ жэуэрэ хыхьэжын. 
ЩIалэ цIыкIуитIыр, кIэрахъуэ зырыз яIыгъыу, 
модрей къомым къахэлъэдэжащ: - Ура! Флъагъурэ 
дэ тIыгъыр? Щынэхужьыкъуэ, 72. 

КЪЫХЭЛЪЭДЭН (къыхолъадэ) лъэмыI. (1). 
ПсынщIэу зыгуэрым хыхьэн. Хъэуан бзыгъэу иту 
мазэр, Уафэ лъащIэр пшэм ябгъауэ, Жьыбгъэр 
жыгым къахэлъадэм, жэщым макъыр ныхокIуадэ. 
«Тисей», 483.

КЪЫХЭЛЪЭЖЫН (къыхолъэж) лъэмыI. (1). 
Зыгуэр ящIа иужькIэ зыщIыпIэ хэпкIэжын. ЩIалэ 
цIыкIухэм яфIэфIт, щхьэл шэрхъым зыкIэращIэрэ 
щхьэлыр къагъэувыIэу, итIанэ псы архъуанэм 
къыхэлъэжурэ, зэрыгъэкIийуэ джэгун. Мазэ ныкъуэ 
щхъуантIэ, 630.

КЪЫХЭЛЪЭЛЪЫН (къыхолъэлъ) лъэмыI. (1). 
Къыхэщэщын. Езыр [цIыхубзыр] сабын фIыцIэм 
хуэдэщ, хукхъуэр къыхэлъэлъу. МелыIыч, 438. 

КЪЫХЭЛЪЭН (къыхолъэ) лъэмыI. (1). 
Улъэу зыгуэрым хэпкIэн. Псы архъуанэм [щIалэ 
цIыкIухэр] я щхьэр ищIагъыу къыхэлъэрт, псыр 

яутхырт, зым зыр хигуэрт, зыщIагъэмбырыуэрти 
псы щIагъ защIэкIэ загъэкIуэдырт, къыдэуеижамэ, 
дыхьэшхырт. Мазэ ныкъуэ щхъуантIэ, 630. 

КЪЫХЭЛЪЭТЫКIЫН (къыхолъэтыкI) 
лъэмыI. (1). зэхь. ЗыщIыпIэ лъатэу псынщIэу 
къыхэкIын. Дунейр кIэгъэпшагъэ къудей 
мыхъуу, уафэ лъащIэр зэщIэуфIыцIа 
зэпыту, уафэхъуэпскIыр жэщкIи махуэкIи 
къыхэлъэтыкIмэ, дунейр зэIыхьэнущ жыпIэу 
укъыхигъэщтыкIыу щытащ. Зи лъэрыгъыпс 
тIыгъа, 518. 

КЪЫХЭЛЪЭФЫЖЫН (къыхелъэф) лъэI. (3). 
УеIэурэ зыщIыпIэ зыгуэр къыхэхыжын. Фызыр 
псым хэлъадэри архъуанэм иджэрэзыхьу псым хэлъ 
адакъэр къыхилъэфыжри зейм деж къихьыжащ: - 
Уи адакъэжьыр Iисраф хъу пэтащ, - жиIэри. 
Бабыщыкъуэ адакъэпщ, 491-492. Гуэлым хэна 
гур къыхалъэфыж, Iэпслъэпсым илъэхъа шыр 
къыщIатIыкIри ягъэувыж. Нал къута, 214.

КЪЫХЭЛЪЭФЫН (къыхелъэф) лъэI. (1). Еплъ 
къыхэлъэфыжын. [ЦIыхухэм жаIэрт:] Елдар и 
адэр хэкIуэдащ, езыри псым хэкIуадэмэ… – Сыт 
жыпIэр? Къыхелъэф! [бжей] – жиIэу гуфIэрт молэр. 
Хъуэпсэгъуэ нур, 51. 

КЪЫХЭЛЪХЬЭЖЫН (къыхелъхьэж) лъэI.
(1). Зыгуэрым зыгуэр дэщIыгъун. Лыр зэIиха 
иужь, Кулисум хуигъэфащэу щхьэ щIэлъэныкъуэ, 
танэ лъакъуиплIри, абы и щIыIужкIэ блатхьэ 
къыхилъхьэжри, IыхьэфI хуигъэтIылъри [Кулисум] 
и пэгуным ирилъхьэжащ. Нэгъуху, 35. 

КЪЫХЭЛЪХЬЭН (къыхелъхьэ) лъэI. (6). 
1. (3). Iуэхугъуэ гуэрым зыгуэр щIыгъун. Уэ 
пхузэфIэкIыр къыхэлъхьэ, Iуэхушхуэ къабзэм 
зептамэ Коммунист хабзэ зыхэлъхьэ, Коммунист 
гъащIэр къуатамэ. Коммунизмэм ирихьэлIэм. 
«Партыр ди пашэу», 10. [Бекъан и щхьэм 
щыщытхъуж щыIэт:] Хьэрычэт сиIэщи, Алыхьым 
берычэт къыхелъхьэ. Къалэн, 427. 2. (3). Щымыщ 
гуэр къыхэIун. [Инал Къэзмай жреIэ:] Мэтхъэн 
Къазджэрий сыт абы [етIуанэу фыз къызэришам] 
къыщIыхэплъхьэр. Мазэ ныкъуэ щхъуантIэ, 
592. Иджыри къыттеуэу ди хьэгъуэлIыгъуэм 
нэщхъеягъуэ къыхимылъхьащэрэт, жиIэу Елдар 
къэгузэващ, и гум илъыр Инал жримыIэми. Мазэ 
ныкъуэ щхъуантIэ, 584. 

◊ Акъыл къыхэлъхьэн (1). Еплъ акъыл. 
КЪЫХЭНЭЖЫН (къыхонэж) лъэмыI. (8). 1. 

(1). Здыхэтам къэнэн. Унэм хэлъ щхьэгъубжэри 
зы закъуэщ, абыи абдж щIагъуэ къыхэнэжакъым. 
МелыIыч, 455. 2. (2). Зыгуэрым иужькIэ къэнэн. 
Лъагъуныгъэр псым ихьамэ, Мывэ хужьу къыхонэж. 
Уи нэу, уи псэу сыкъэплъагъурт. «Вагъуэ махуэ», 370. 
И напщIэ телъхэр хокIуэдэж, ЗрагъэкIами къахонэж. 
Зыхуейр къехъулIэу зылI есащ… «Вагъуэ махуэ», 33.  

◊ ПIэм къыхэнэжын (3). Еплъ пIэ III. 
КЪЫХЭНЭН I (къыхенэ) лъэI. (1). Зыгуэр 

зыщIыпIэ къыщыгъэнэн. – Сэ, сепIэщIэкIри, 
бий сукIам И гущIэм къамэр къыхэзнащ. 
ЩIэпхъуэжахэр. «Шум и гъуэгу», 53. 

КЪЫХЭНЭН II (къыхонэ) лъэмыI. (9). Зыгуэр 
зыщIыпIэ къыщынэн. Щхьэгъубжэм къыдэплъ 

лIым щIакIуэ щыгът, щхьэгъубжэм къыхэна абдж 
закъуэм хуэм цIыкIуу къытеуIуэрт. Хъуэпсэгъуэ 
нур, 192. Къыдырыр пэху хъужауэ удзыпцIэм 
къыхэнауэ къру къомыр гублащхьэдэсэ защIауэ 
зэрылъатэм еплъащ, игурэ и щхьэрэ зэбгъэжу. 
Кхъухь пхэнж, 496.

◊ ПIэм къыхэнэн (1). Еплъ пIэ III. 
КЪЫХЭНЭХУКIЫН (къыхонэхукI) лъэмыI.

(1). ЗыщIыпIэ щыIэр IупщIу къыхэщын. 
Мазагъуэ нэхущи, къуршыщхьэ къуапэ кIанэхэр 
уафэ лъащIэм IупщIу къыхонэхукI. Мазэ ныкъуэ 
щхъуантIэ, 673. 

КЪЫХЭПЛЪЭН (къыхоплъэ) лъэмыI. 
(20). Зэхэту щыт гуэрым еплъын. Аралпыр 
тутнакъэщым кърашахэм къахэплъэри, 
чырбышитI хуэдизи зы лъэбакъуэ ныкъуэкIэ 
фIэкIа адрейхэм япэмыжыжьэу игъэтIылъащ. 
Хъуэпсэгъуэ нур, 293. Тхьэр уэгум иту къахоплъэ, 
Хэт сыт къищтами елъагъур: Хэт дэм ехъуапсэу 
къефыщIыр, Дэ купщIэр яшхмэ, загъэнщI. 
«Индийскэ поэмэ», 360. Си вагъуэр уафэм 
имызагъэ, КIыфIым къыхэплъэм нур егуэш. Си 
вагъуэр уафэм имызагъэ… «Щхьэлыкъуэ», 404. 

КЪЫХЭПЛЪЫН (къыхоплъ) лъэмыI.
(1). Зыгуэрым хэлъу, хэсу къэплъэн. [Алим:] 
Дыкъыхэплъмэ – румыным и фызыр апхуэдизкIэ 
гъумти, дауэ гъуэлъми, кIэртIофым къыхощыр. Зи 
лъэрыгъыпс тIыгъа, 527.

КЪЫХЭПСЭЛЪЫКIЫН (къыхопсэлъыкI) 
лъэмыI. (6). Псори щыщымым деж зыгуэр жыIэн. – 
Къэсащ, къэсащ, - жиIэри гупым лIы фIыцIэ 
лъахъшэ гуэр къыхэпсэлъыкIащ. Хъуэпсэгъуэ нур, 
318. ЛIыжьхэм къахэпсэлъыкI яхэмыту, нейнейуэ 
еплъырт хакIуэ къарэм тесым, абы и шу гъусэм, 
пулемет зэрыт тешанкIэм. Хъуэпсэгъуэ нур, 291. 
Зыкъом зэIущIэм къыхэпсэлъыкIащ: - Уэлэхьи, 
захуэм. Мазэ ныкъуэ щхъуантIэ, 652. 

КЪЫХЭПСЭЛЪЫХЬЫН (къыхопсэлъыхь) 
лъэмыI. (2). Псалъэ къыхэлъхьэн. Къалмыкъ 
БетIал, автомобиль зэрысар трибунэ хуэхъуауэ, 
дзэри иувыкIауэ, къахэпсэлъыхьурэ, цIыху 
къэбырсеяхэр игъэсабырыжащ. Зи лъэрыгъыпс 
тIыгъа, 525. Сыту фIыт, иджыпсту Инал къакIуэу 
къахэпсэлъыхьамэ, жиIэрт Астемыр игукIэ, 
арщхьэкIэ дэнэ – Инал сынэкIуэнущ, жиIа щхьэкIэ, 
къэкIуакъым. Мазэ ныкъуэ щхъуантIэ, 654. 

КЪЫХЭПСЫН (къыхопс) лъэмыI. (1). 
КъыхэцIуукIын. Уэс пыIэ хуэдэ жыг хадэр, 
Гъэгъащи уи гур щIохъуэпс, ПIейтейхэу бзухэр 
золъатэр Жыг Iувым дыгъэр къыхопс Мис 
алэрыбгъу губгъуэшхуэр ГъэщIэрэщIауэ уолъагъу, 
БлэкIащ куэд щIауэ щIымахуэр, Гъэмахуэр къохъур 
гъунэгъу. Гъатхэ. «Бгы лъапэхэм деж», 109. 

КЪЫХЭПХЪУЭТЫН (къыхепхъуэт) лъэI. (1). 
Ухэпхъуэу занщIэу къыхэхын. Дадэ гъущI гъэплъар 
мафIэм къыхипхъуэтурэ сыджым трелъхьэ, тIэу-
щэ фIэкIа емыуэу, гъущIым мафIэр къыпылъэлъу, и 
кIапэ лъэныкъуэр IэдэкIэ иIыгъыу, зэм нал ещI, зэм 
гъубжэ, зэми лъахъш е къитхъыдзэ. Лъапсэ, 100. 

КЪЫХЭПЩЫЖЫН (къыхопщыж) лъэмыI.
(5). Къэпщурэ зыгуэрым къыхэкIыжын. Азизэ 

ерагъыу къыхэпщыжрэ плъэмэ, шкIащIэр къыдэуей 
еухыжу ехь, чопракъыпс хыхьэным зы тIэкIущ 
иIэжыр. Щынэхужьыкъуэ, 54. [Сеймэныр] 
КъызэфIэтIысхьэрэ псым къыхэпщыжмэ – 
пIыщIауэ мэкIэзыз, маджэ, мэкIий, арщхьэкIэ зы 
Iэуи лъауи дунейм щызэхэпхыркъым. Лъапсэ, 51.

КЪЫХЭПIЭНКIЫКIЫН (къыхопIэнкIыкI) 
лъэмыI. (1). зэхь. КъыхэпсэлъыкIын, мыхъун 
гуэр жыIэн. МодэкIэ гуп къызэхэнам Нартыхур 
зэрыщIэкIуэсыкIам гу лъатами, ямылъэгъуа 
хуэдэу защI, зыгуэр къахэпIэнкIыкIмэ, тхьэмадэри 
къызэрокI, къуэды птеслъхьэну ара узыхуейр 
жеIэри. Лъапсэ, 81. 

КЪЫХЭПIИИКIЫН (къыхопIиикI) лъэмыI. 
(6). Зыгуэрым къахэщын, нэхъ кIыхьу пIийуэ. Чачэ 
гъурт, фIыцIэт, цIыхухъуфэт, и пэр иныщэти, и 
Iупэ зэлъам къытелалэрт, пащIэ фIыцIэ тIэкIуи 
тетт, номин жьэпкъым ещхь и жьэпкъым 
хьэмцIыракIэ, цы кIыхь зырызи къыхэпIиикIырт. 
Хъуэпсэгъуэ нур, 70. ДэнэкIэ уплъэми удзыпцIэу, 
уафэр къабзэу, къалэм дэт унэхэми хужьыбзэу 
сэху текIауэ, паркым ит парашют къелъапIэ 
лъагэри жыгым къахэпIиикIыу псори дыгъэ 
нурым хэджэгухьырт. Щынэхужьыкъуэ, 35-
36. Псы Iуфэм Iутхэр плъэмэ, Астемыр и плIэм 
псыр къос, шыпэри къыхэпIиикIыу уолъагъу. 
Хъуэпсэгъуэ нур, 164. 

КЪЫХЭСЫКIЫЖЫН (къыхосыкIыж) лъэмыI.
(3). Есурэ псым къыхэкIыжын. Шым хьэ есыкIэ 
ищIауэ псым къыхэсыкIыжырт, Астемыр ерагъыу 
емылыджым къесылIэри, шхуэмылакIэ псым 
хэлъыр зыIэригъэхьащ, арщхьэкIэ ар къэбукъуэдий 
хъунутэкъым, лъэрыгъыпсыр иIыгъыурэ шыр 
псы тепхъэм къэсу лъакъуэкIэ увыху къэкIуащ. 
Хъуэпсэгъуэ нур, 165. Къуажэ старшинэр псым 
зэритхьэлам и хъыбар ящIыхукIэ, Елдар бжей 
жыг ин къиубыдри, псым къыхэсыкIыжащ. 
Хъуэпсэгъуэ нур, 52. 

КЪЫХЭСЫН (къыхэсщ) лъэмыI. (3). 1. (1). 
Гуп гуэрым я гъусэу щысын. ХьэIуцыдзхэм я Iур 
ятIыжами, къахэсщ къызэхуэсам щыщи, тшхы 
мыхъуну пIэрэ, жаIэрт. Кхъухь пхэнж, 507. 2. 
(1). ЗыщIыпIэ зыгуэрым и гъусэу щыIэн. Езыри 
[ЩоджэнцIыкIур] къыхуагъэфэщамкIэ арэзы 
хъуащ, ди общежитым щыщу зы пэш цIыкIу 
иубыдри жэщи махуи тхэмыкIыу къытхэс хъуауэ. 
Зи лъэрыгъыпс тIыгъа, 523. 3. (1). Зэгъусэу еджэн. 
[Алим:] Къущхьэ щIалэ цIыкIу къытхэсти, 
урысыбзэкIэ щыгурымыIуэм, Алий къущхьэбзэ 
зыкъыщищIым, дызэплъыжащ, дгъэщIагъуэу. Зи 
лъэрыгъыпс тIыгъа, 521. 

КЪЫХЭТХЪЫН: ◊ псэр къыхэтхъын (1). 
Еплъ псэ.  

КЪЫХЭТЫН (къыхэтщ) лъэмыI. (9). 1. (6). Гуп 
гуэрым щыщын. [Дэфэрэдж ЛIыгъурым жреIэ:] Си 
псэ тIэкIу, хъыджэбз цIыкIу Iэджи ди гъусэщ, уэ зыр 
аращ пыIэ зыщхьэрыгъыу къытхэтыр. Лъапсэ, 
32. «Бахъсэн событэкIэ» зэджэр зи нэгу щIэкIа 
къытхэтт. Зи лъэрыгъыпс тIыгъа, 523. Ещанэу 
зы лIы пщагуэ гуэри къахэтт, и щхьэр паупщIщ, 
и пщэр кIагуэ ящIри трагъэувэжащ жыпIэну. Нал 

къута, 269-270. 2. (3). Еплъ къыхэсын 3. ХьисэпкIэ 
дыщеджэм деж, «остатки» хужымыIэу «отаскэ» 
жызыIэ щIалэ цIыкIу къытхэтти, къызэупщIащ: - 
Ей, Соловкир КъалэкIыхьым адэкIэ? Зи лъэрыгъыпс 
тIыгъа, 520. Къущхьэбзэ зыщIэ адыгэ щIалэ цIыкIу 
къытхэтти, гу лъатащ егъэджакIуэр тыркубзэкIэ 
зэрыпсалъэм. Зи лъэрыгъыпс тIыгъа, 521.

КЪЫХЭТIЫКIЫН (къыхетIыкI) лъэI. 
(1). ЩIыр къэтIауэ зыгуэр къыхэхын. Казбек 
Машевичу плъагъуми щакIуэ щыгъыныр 
зыщихыжри къабзэлъабзэу зихуэпэжауэ гупым 
яхэсщ, и пащхьэм Мэмэт-щIакъуэри, белыпэм 
фIэIуауэ щIым къыхатIыкIа кIэртIофым ещхьу, 
зеукIунтIриеу итщ. Лъапсэ, 79. 

КЪЫХЭТIЫСХЬЭЖЫН (къыхотIысхьэж) 
лъэмыI. (1). ЗыщIыпIэ зыгуэрхэм я гъусэу 
псэуну тIысын. Алыдж философышхуэ Демосфен 
и пхъурылъху Гилон къалэр иратауэ щытащ, 
а щIалэр бжьэдыгъупщым и пхъур къишэу 
бжьэдыгъухэм къахэтIысхьэжати, иджы 
илъэс щищ хъуами аращ а къалэм, къэзакъхэр 
къыдэтIысхьэу, дэсар къызэрыдахурэ. Лъапсэ, 5. 

КЪЫХЭТIЫСХЬЭН (къыхотIысхьэ) лъэмыI.
(1). Зыгуэрым ухыхьэу тIысын. Фейцейуэ хуэпа 
лIы гъур гуэр Мусэ къыбгъэдыхьэри, уэсым 
къыхэтIысхьащ. Хъуэпсэгъуэ нур, 153. 

КЪЫХЭУЭН (къыхоуэ) лъэмыI. 5). 1. 
(2). ПапцIэ гуэр Iэпкълъэпкъым къыхыхьэн. 
«Илъщ… илъщ», «си ахъшэр», «си мылъкур», 
жиIэрт Нурхьэлий, кIарц банэ папцIэр къыхэуэми 
зэхимыщIэу, и щыгъын тIэкIур зэфIитхъми 
фIэмыIуэхуу. Хъуэпсэгъуэ нур, 234. Уэркъ 
ТIалиб и гуащэм къеузати, згъэхъужащ, абы 
къищынэмыщIауэ лафкIэтет ФIыцIэ и пхъум 
ефыкIати, тхьэрщ, тхьэм и ужькIэ си хущхъуэр 
арщ зыгъэхъужар, - жиIэу Чачэ сымаджэм и 
гъуэлъыпIэ кIапэм хуэм дыдэу, мастэ къыхэуэн 
хуэдэу, тетIысхьащ. Хъуэпсэгъуэ нур, 71. 2. (3). 
Шэр къахэдзэн, къатегъэлъэлъэн. ПулеметкIэ 
къахэуэм и Iэщэр къытрахын я хьисэпу мывэ къалэм 
зыгуэрхэр дэпщеину хуежьати, къехъулIакъым. Зи 
лъэрыгъыпс тIыгъа, 525. Къуажэм кIуа отрядым, 
уэрамым зэрыдыхьэу, дэнэкIи пулеметрэ фочкIэ 
къащыхэуэу щIадзащ. Хъуэпсэгъуэ нур, 320. 

КЪЫХЭУБЫДЫКIЫН (къыхеубыдыкI) 
лъэI. (2). 1. (1). ЗыщIыпIэ щыIэр пхъуэуэ 
къыхэхын. СыкIуэдащ, ситхьэлащ жиIэу [Азизэ] 
и нэр щыункIыфI дыдэм, Апчарэ епхъуэри 
къыхиубыдыкIащ. Щынэхужьыкъуэ, 54-55. 2. 
(1). зэхь. ЗыщIыпIэ хэт гуэр къыхэгъэщын. 
Учебникым ит псалъэ зырыз къыхиубыдыкIынщи 
[ПIытIу] нэмэзыбзэм хуэдэу къибжынщ, зыгуэр 
хищIыкI хуэдэу цIыхум закъыфIигъэщIын щхьэкIэ. 
Щынэхужькъуэ, 53. 

КЪЫХЭУВЭЖЫН (къыхоувэж) лъэмыI. (1). 
Здыхэта гуэрым къэгъэзэжын. Окружной центрым 
щылажьэ къулыкъущIэхэу зызыгъэпщкIуахэри 
къыкъуэкIыжри зэIущIэшхуэм къахэувэжащ. Зи 
лъэрыгъыпс тIыгъа, 525. 

КЪЫХЭУВЭН (къыхоувэ) лъэмыI. (1).
Зыгуэрхэм я гъусэу увын. НтIэ жесIэн хьэмэ 

[КIурацэ] и къуэр псэууэ зэрыщыгугъым тету 
къанэмэ нэхъыфI, жиIэу Апчарэ Iэнкуну щытыху, 
Сентрал къабгъэдыхьэри къахэуващ: - Махуэ къэс 
лэжьакIуэ фыкъыдэкI. Нал къута, 290. 

КЪЫХЭУДЫН (къыхеуд) лъэI. (2). къызэр. 
Зыгуэр зэхьэлIэн, зэлъэфэлIэн. ЦIыху 
къызэхуэсауэ щытари зэбгрокIыж, хэт Iыхьэ 
къыхиудам щыгуфIыкIыу, хэти къылъысамкIэ 
мыарэзыуэ. Хъуэпсэгъуэ нур, 259. Щымыхъум, езы 
Сосрыкъуэ зыхигъэнынт, пхъуэри хьэлыгъуанэ бла 
псо къахиудащ. Мазэ ныкъуэ щхъуантIэ, 557. 

КЪЫХЭХЫЖЫН (къыхехыж) лъэI. 5).
ЗыщIыпIэ щIыIауэ, хэлъауэ къэщтэжын. Пщы 
дыдэри къыфIэлIыкIырт [Къетау], къыщышыни 
яхэтт, зыхузэгуэпым бэлыхьу къыщымыщI 
щыIэтэкъым: е и фызыр бзэхырт, е и бын псым 
итхьэлауэ къыхахыжырт. Лъапсэ, 61. Уэшхыпс 
ина ухуэзэмэ, уефэ хъуну Iэмал зимыIэщ, уи Iэр 
хэплъхьэрэ къыхэпхыжмэ, тIэкIу дэкIмэ, Iэлъэ 
хужь мэхъу, шыгъу трещIэри. ХьэщIэ лъапIэ, 
400. Iуэхури хъарзынэу ежьат, мэзыр паупщIу, 
ентIырхэр псым къыхадзэмэ, мыдэкIэ къыхахыжрэ 
зэрыхуей ящIу. Мазэ ныкъуэ щхъуантIэ, 520. 

КЪЫХЭХЫН (къыхех) лъэI. 105). 1. (25). 
Зыгуэрым хэлъыр, хэтыр къэщтэн. Щэрданхэ я уни 
я псэуалъэ сыти мафIэм иса пэтми, пщIантIэм 
цIыхухэр дэмыкIыжу бжэгъукIэ мафIэ сахуэр 
зэIащIэурэ хэт шыуан къыхихырт, хэти алэрыбгъу 
кIапэ къигъуэтырт, пхъуантэ иным дэлъри сытри 
исауэ къыхэзыхи щыIэт. Хъуэпсэгъуэ нур, 258. 
ПIэ зыхэлъри хьэлэчт, фызыр къыхэпхрэ нэгъуэщI 
щIыпIэ щыбгъэгъуэлъу зыхэлъар умыгъэкъабзэу 
хъунутэкъым. ГущIэгъу, 422. Псынэ къыщIэжмэ, 
псыр жэхункIэ ИрипщэфIэну псы къыхах, Псыр 
мыжэу итмэ, къамылылъэщ, Псы хуэлIэ къэсми 
я щхьэр Iуах. Хэт сыт IэнатIэ къехъулIами… 
«Батырыбжьэ», 63. 2. (47). Зыгуэрхэм уахэдэу 
узыхуейр зыIэрыгъэхьэн. Нэхъ гуакIуэ дыдэр 
щIалэм къыхихри И фыз къэшэгъуэм хъуауэ и 
пIалъэр, Ар зэхэзыхыр псори йохъуэхъур, Колхоз 
Iэтащхьэм жеIэр и псалъэр: - Уи лъагъуныгъэм 
ди колхозышхуэм Радио Iуэхум зыдиубгъуащи, 
Псори нэкIуэнкъэ, Хьэрун къуэшышхуэ, Ди колхоз 
псори уэ къохъуэхъункъэ. Хьэрун и лъагъуныгъэр. 
«Партыр ди пашэу», 99. И хэку лъапIэр хэт 
къигъанэу Хамэ щIыпIэ къыхихыну? «Тисей», 489. 
Нэхъапэм цIыхур Iэщэ хуеймэ, Къыхахыр мывэт, 
псоми хэдэм. Мывэ. «Мывэ хуабэ», 280. 3. (14). 
Зыгуэрым и щхьэусыгъуэу хъун. Думэсарэ абы 
[Ахья къызэраутIупщыжам] игъэгупсысащ: пэжу, 
Инал сытым къыхихыу къригъэутIыпщыжа 
Къэзмай и къуэр. Мазэ ныкъуэ щхъуантIэ, 642. 
[Бекъан цIыхухэм яжреIэ:] Нобэ жэмыр щIэттыр 
гузэвэгъуэм къыхыдох. Щынэхужьыкъуэ, 12. 
Бекъану плъагъур цIыхубзитIым зэрахьэу 
щилъагъум, къэбэдзэуэжат: «НтIэ, иджы хущхъуэ 
хэлъхьэ сыфщI, къуажэм цIыхухъу къыдэнакъым,» 
- жиIэрт, езыр цIыхухъуу къызэрамылъытэжыр 
щыгъупщэжауэ къыщIэкIынти, е фэрыщIагъым 
къыхихрэт. Къалэн, 431. 4. (14). Зыгуэр бжыгъэкIэ 
гъэмэщIэн. Ти, Исуф пIащIэ-тхъытхъыу 

Америкэм я мэктэбым нэсри заригъэтхащ, ахъшэ 
къратам щыщ къыхихри къэхьауэ, фошыгъу, 
хьэжыгъэ, дагъэ, лы гъэгъуа, хъурмэ – зыхуейуэ 
ямыгъуэт псори къихьри къэкIуэжащ. Лэчымэ, 
391. [Старшинэм Нурхьэлий жреIэ:] Къыхэпхам 
нэхърэ нэхъыбэж хозгъэлъхьэжынщ, - жиIэри, 
макIуэ-мэлъей, ежьэжащ. Хъуэпсэгъуэ нур, 
228. Зы мэлым жьэжьеитI иIэщи, шашлыкитI 
къыхахри адрейр дзэм ират. Нал къута, 251. 5. (3). 
КъыхэщIыкIын, зыгуэрым щыщ къапщтэу. Дыгъэ 
нуру зэIущауэ Лэгъупыкъуу IупщIу бзыгъэу, Вазэ 
вождым къыратауэ, Ар хрусталым къыхахауэ, 
Лъэпкъыу щыIэм я гуращэм, ЯIущыгъэм 
тепщIыкIауэ ЗэщIолыдэ дыгъэ защIэу. Лъэпкъхэм 
я тыгъэ. «Партыр ди пашэу», 57. Пасэ зэманым а 
[Щхьэлмывэкъуэ] къуажэм дэсыр щхьэл мывэкIэ 
Iэзэу щытащ, ищхьэкIэ удэкIмэ, щхьэл мывэ 
гъуэзэджэ къызыхэпх хъуну мывэр гъунэжу 
бгъуэтырт, е бгы лъапэм деж щылъу, е псым 
кърихьэхауэ псыхъуэм дэлъу. Хъуэпсэгъуэ нур, 49. 

◊ Акъыл къыхэхын (1). Еплъ акъыл. [Я] псэр зы 
вакъапхъэм къыхахащ (1). Еплъ псэ. 

КЪЫХЭХУЭН (къыхохуэ) лъэмыI. (7). 1. (1). 
Къехуэхыу зыгуэрым яхэхуэн. Былым Iэхъушэр 
чырбыш заводым деж щыхъуакIуэрти, бомбэ 
къахэхуэри жэм зыбгъупщI иукIащ. Нал къута, 226. 
2. (6). Зыгуэрым хыхьэн, щыщ хъун. Гинегологие 
жыхуэпIэр щIыналъэ щхьэхуэм хуэдэщ, уеблэмэ 
жыг бзу тIысыпIэм ещхьщ, зым и абгъуэр лъагэу, 
адрейм ейр нэхъ лъахъшэу ящIми, нэгъуэщI 
къуалэбзу зыхагъэхьэнукъым, конфликт гуэрхэри 
къахэхуэми, езыр-езыру зэгуроIуэж, сыту жыпIэмэ, 
я «щыкъунур» къызыхэкIыр зыщ – цIыхубз 
лъэпэрапэхэр арщ. Лъапсэ, 13. «Муслъымэн 
госпиталым» щIэлъхэм зы мэздэгу адыгэ 
къахэхуащ. Хъуэпсэгъуэ нур, 172. Исуф игъащIэм 
и псалъэм къыхэхуатэкъым ди адэжьхэм я лъахэу 
щытам дгъэзэжащэрэт жиIэу. Лэчымэ, 390. 

◊ И пщIыхьэпIэм къыхэмыхуэн (21). Еплъ 
пщIыхьэпIэ. 

КЪЫХЭХУЖЫН (къыхехуж) лъэI. 2).
зэхь. ЗыщIыпIэ къыхэдзыжын, къыхэгъэкIын. 
Сосрыкъуэ оркестрым къыхагъэкIащ, спектакль 
зыхэтами къыхахужащ. Мазэ ныкъуэ щхъуантIэ, 
625. Зыхэта псоми къыхахужа иужь, Сосрыкъуэ 
щIегъуэжат. Мазэ ныкъуэ щхъуантIэ, 635. 

КЪЫХЭХУН I (къыхеху) лъэI. (3). Къэпхуурэ 
зыгуэр зыщIыпIэ къыхэгъэкIын. Къазджэрий 
зэрыжиIэмкIэ, Степан Ильич зэхихат Шкуро и 
дзэм Думэсарэ и жэм закъуэр яхуу зэрашхари, 
иджы пщыжь-уэркъыжьхэм къытраха Iэщым 
хэплъэщ, я нэхъ жэмыфIыр къыхихури, Думэсарэ 
къыхуригъэхуащ. Хъуэпсэгъуэ нур, 316. 
Хьэсэпэхъумэм зи жагъуэ ищIа яхэтт, зым и жэм 
мэшым хыхьауэ щилъагъум къыхехури жэмыр 
зыхэта хьэсэр зейр ищIэрти, ехури жреIэ: «Мы 
жэмыр уи хьэсэм хэтащи, жэмыр зейм къадыр 
егъэтхьэкъу е жэмыр къэши, шэ къыщIэпшыр уи 
хьэлэлщ», - жиIэу. Хьэсэпэхъумэ, 417. 

КЪЫХЭХУН II (къыхоху) лъэмыI. (4). Зыхэтым 
химыубыдэжу къиутIыпщын, къыхэкIын. ЗэфIэт 

защIэу а гъущI Iунэр Блын зыхэлъым къыхэмыху. 
ГъущI Iунэ. «Батырыбжьэ», 29. [Албинэ Дадэ 
епсалъэу]: Алыхьым и Iизыныншэу щхьэц налъэ 
къудей уи щхьэм къыхэхунукъым. Тепщэч 
къэзылъэтыхь, 147. 

КЪЫХЭХУТЭН (къыхохутэ) лъэмыI. (2). 
Зыгуэрым зэрымыщIэкIэ хэхуэн. АрщхьэкIэ жэщ 
хьэщIэр зэлIзэфызыр зыхэлъа пIэм къыхэхута 
зэрыхъуар къыхуэмыщIэу къоуIэбжь [цIыхубзыр]: - 
Аргуэру уэра? ВитI, 416. Бысымым и гъуэлъыпIэм 
иришалIэу «хьэщIэр» щигъэгъуэлъым занщIэу 
гу лъитащ бысымыр зыхэлъа пIэ хуабэм 
къызэрыхэхутам, арщхьэкIэ ирикуакъым [Дуду] 
еупщIын: «Уи закъуэу упсэурэ?» - жиIэу. ВитI, 416. 

КЪЫХЭХЪУЭН (къыхохъуэ) лъэмыI. (15). 
Нэхъыбэ хъун, зиужьын. Къуажэм къыдэтIысхьэр 
нэхъыбэ хъуху, хьэжэну щхьэлым къакIуэм 
къыхохъуэ, хьэжыпщIэри нэхъыбэж мэхъу. 
МелыIыч, 468. Ауэ нобэ илъэс щэщIу Зы лIы гъащIэу 
икъукIэ мащIэм Къыриубыдэу Iейр дэ тхэщIу, 
ФIыр къытхохъуэ, насып защIэу. Лъэпкъхэм 
я тыгъэ. «Партыр ди пашэу», 47. КIуэ пэтми 
псынщIэу къыхэхъуэу Иныщэу уэшхыр къешх 
хъуащ. Гъэмахуэ уэшх. «Бгы лъапэхэм деж», 110. 

КЪЫХЭХЪУКIЫН (къыхохъукI) лъэмыI. (1). 
КъыхэкIын. ЛIы хахуэ лъэпкъым къахэхъукIмэ, И 
напщIэ телъыр лъэпкъ дамыгъэт, Шыгъажэ ящIрэ 
шы къатежмэ, Ехъуапсэ фIэкIи цIыху мыфыгъуэт. 
Дамыгъэ. «Дамыгъэ», 205. 

КЪЫХЭЧЫЖЫН (къыхечыж) лъэI. (6). Хэпса 
е хэпIуа гуэр уеIэу къыхэхыжын. Унэр жыгкIэ 
къызосэкI, КъапымыкIэу сахокIыж: Си ижэгъур 
къызэижу Сэ хэссахэр къыхечыж. Унэр лъагэу 
дызощIей. «Батырыбжьэ», 28. Сымаджэм мастэр 
къыхичыжати, лъым и пIэкIэ уэтэпс къижу 
щилъагъум, гужьеяуэ и щIыфэм епIэскIужащ, ар 
зэрымыузыр фIэгъэщIэгъуэну. Хъуэпсэгъуэ нур, 
68. Анасынэ, ари ар, - жиIэу Мусэ и башыр щIым 

КЪЫХЭЧЫН (къыхеч) лъэI. (1). ЗыщIыпIэ 
тет гуэр еIауэ къичын. ПащIэм щыщу цы Iэрамэ 
цIыкIу лыри фэри къыдэкIуэу къыхичати 
[Къылышбий], лъыкъуалэр кърикIуту къижу 
хуежьащ. Хъуэпсэгъуэ нур, 117. 

КЪЫХЭШЭН (къыхешэ) лъэI. (1). ЗыщIыпIэ 
зыгуэр хэгъэхьэн. [Албинэ Борис Борисович жреIэ]: 
Уэракъэ а лIыр ди коллективым къыхэзышар? 
Тепщэч къэзылъэтыхь, 179. 

КЪЫХЭШХЭН (къыхошхэ) лъэмыI. (1).
ХэткIуэн, хэлъэдэн. КъовыкIыр лэпсыр, тезу дагъэ, 
Къыхошхэ уэшхыр, ягъэ кIынкъым. Лэгъуп цIыкIу. 
«Шум и гъуэгу», 50.

КЪЫХЭШЫН (къыхеш) лъэI. (7). 1. (4). 
Къапшэурэ къыхэгъэкIын. Шу къыхашахэр 
сотнэ-сотнэурэ иувыкIат, Iэщэ-фащэкIэ 
зэгъэпэщауэ, сэшхуэ Iэпщэр вындыпэм ещхьу 
къэгъэшауэ я сэшхуэ фIыцIэхэр гуэлът, къамэри 
абы хуэдэу, карабин кIэщIхэр я щIыбым илът, 
бащлъыкъ щIагъым къыщIэплъу. Хъуэпсэгъуэ 
нур, 125. [Дэфэрэдж Гуащэ жреIэ:] – НтIэ мыгъуэ 
хьэгъуэлIыгъуэм укъыхашащ. Лъапсэ, 35. 2. (3). 

Къыхэгъэжын. АузитIым къыдэжауэ Ди Шэрэджи 
месыр пIащIэу, И нэхъыбэр бгыщхьэ гуэлым 
Къыхишами псы и мащIэщ. Терек. «Партыр ди 
пашэу», 116. Къуажэр къуажэ цIыкIуу щытыху, 
псым щхьэкIэ гугъу ехьыр куэдтэкъым, сатыритI-
щы Iусмэ, нэхъ жыжьэр нэхъ гугъу ехьмэ, 
псышхуэм псыIэрышэ къыхашырти, зэфIэкIат. Зи 
лъэрыгъыпс тIыгъа, 524. 

КЪЫХЭШЫПIЭ: ПСЫ КЪЫХЭШЫПIЭ  (1). 
Еплъ псы.  

КЪЫХЭЩТЫКIЫН (къыхощтыкI) лъэмыI. 
(8). Къэщтэн, къэскIэн. [Фэуаз] Шы пцIэгъуэплъым 
с ы к ъ ы щ и л ъ а г ъ у м  к ъ ы х э щ т ы к I а  х у э д э у 
зегъэджэрэз, бгъукIэ йокIуэт, йотхауэ симыгъэшэсу, 
арщхьэкIэ фIыуэ сыжьэдэуэри сышэса нэужь, 
щIопщымкIэ и джабэр зэпрысхулыкIащ, нэхъ 
IумпIафIэ сщIын си хьисэпу. Анка, 381. А [зэIущIэм 
и пэкIэ] жэщым къыхэмыщтыкIыу Щхьэлмывэкъуэ 
дэс псори жеякъым. Мазэ ныкъуэ щхъуантIэ, 645. 
Ди псы хъурейми ухэплъамэ, бдзэжьейуэ хэсыр 
къыхощтыкI. Ди унэжь. «Щхьэлыкъуэ», 380. 

КЪЫХЭЩЫН (къыхощ) лъэмыI. (29). 1. (21). 
КъыхэплъагъукIын, къыхэнэIукIыу щытын. Бэлацэрэ 
Лурэ плъэуэ здэщытым, къуацэ-чыцэм къыхэщу 
зыгуэрым и пыIэку къалъэгъуащ. Хъуэпсэгъуэ нур, 298. 
Уафэр бзыгъэ къэхъужамэ, Жыг къыхэщу и дунейщ. 
Мо гуэл къащхъуэр и нэ щхъуантIэу. «Батырыбжьэ», 
54. Уафэм яжьафэ къытеуауэ, щиху лъагэхэм щIакIуэ 
фIыцIэм ещхьу ныбжь ядзу, дыгъэр дохъутейм 
къищ фочыпэу пшэм къыхэщт. КIапсэ кIапэ, 5. 2. 
(6). Адрейхэм фIыкIэ къащхьэщыкIыу, яхуэмыдэу 
щытын. Астемыр мылъку имыIэми, мылъку зиIэм 
къахэщырт бжьыфIагърэ акъылыфIагърэкIэ, цIыху 
дыджу щыттэкъым, лъагъугъуафIэт. Хъуэпсэгъуэ 
нур, 160. ДжэлилкIэ зэджэ адакъэ купраузышхуэр, 
къехъуапсэIамэ ирамыщэу, пщIантIэм дэз 
джэдкъазым къахэщт. Бабыщыкъуэ адакъэпщ, 
474. Къуажэм почтальону дэт Исхьэкъ игъащIэм 
цIыхум къазэрыхэщ щыIакъым, иджы и жьыщхьэм 
къызэрыкIащ – тхылъкIэ гурыхуэу къыщIэкIащ, 
уеблэмэ, и унэцIэ итхыж дэнэ къэна, итхам 
къеджэжыф хъуащ. Мазэ ныкъуэ щхъуантIэ, 507. 
3. (2). НаIуэ хъун. Ар [Астемыр] зыхуэзам и гугъу 
дымыщIуи хъунукъым, сыту жыпIэмэ, дяпэкIи 
Iуэхум къыхэщынущ а иджыпсту дызыIущIэнур, 
мо псыхъуэм дэту тлъэгъуа къомым хуэдэ къабзэу. 
Хъуэпсэгъуэ нур, 57. – Фымыгузавэ абы щхьэкIэ, - 
жиIащ Елдар [Степан Ильичрэ Астемыррэ 
захуигъазэу], - сыт къэхъуми, фыкъыхэщынкъым. 
Хъуэпсэгъуэ нур, 226. 

КЪЫХЭЩЫПЫКIЫН (къыхещыпыкI) лъэI.
(6). Зырызурэ къыхэхын. Гуэбэшы муслъымэн 
къомым я шынакъым лошкIэкIэ иуэурэ лыуэ хэлъыр 
къыхищыпыкIыурэ ишхащ, адрейхэр зэрыгъэкIий 
сыту зэхэтыху. Хъуэпсэгъуэ нур, 173. ЛIыгъур 
цIыкIуи хъарзынэу сэбэп мэхъур, зэм фIамыщI 
къыхещыпыкI, зэм псыхьэ макIуэ. Лъапсэ, 101. 
ЛъэкIыныгъэ зиIэхэми зыкъаIэт: колхозыр зымыдэу 
щыIэр жытIэу дыпэмыплъэу, япэ зыкъидгъэщу дэнэ 
къуажэ дэсри къыхэтщыпыкIыурэ идгъэсыкIыну ди 
къалэнщ, жаIэри. Зи лъэрыгъыпс тIыгъа, 526. 

КЪЫХЭЩIЫКIЫЖЫН (къыхещIыкIыж) 
лъэI. 1). Хьэзыр гуэр къапщтэу нэгъуэщIу 
щIыжын. Гуащэм и бостеижьым къыхащIыкIыжа 
бостей нэхъ дахэ дыдэу иIэр хъыджэбз цIыкIум 
зыщитIэгъат, къэбзабзэу зитхьэщIри и щхьэцым 
лентI хужь хищIат. Мазэ ныкъуэ щхъуантIэ, 523. 

КЪЫХЭЩIЫКIЫН I (къыхещIыкI) лъэI. 
(17). Зыгуэрым зыгуэр къыхэпхыу щIын. Фоч 
лъэдакъэри чэщейм къыхищIыкIри зэригъэпэщыжа 
нэужь, къабзэлъабзэу илъэщIыжри езым [ЛIыгъур] 
зэхилъхьа фоч гынымкIэ иузэдщ, игъэуэжри 
еплъати, Алыхьым къыузэритынт. Лъапсэ, 
111. Нэм илъагъур Iэм ещI жыхуаIэр арати, 
Астемыр гурыхуэу къыщIэкIащ, жыпхъэхэр ятIэм 
къыхищIыкIыу зы тхьэмахуэм есат. Хъуэпсэгъуэ 
нур, 180-181. Зэм дзасэ гъущIым къыхащIыкIыр, 

КЪЫХЭЩIЫКIЫН II (къыхэщIыкIащ) 
лъэмыI. (17). Зыгуэрым къыхэхауэ щытын. 
ЦIыхухъу гуэрым подноскIэ псы щIыIэ, къэхьэуэ, 
IэфIыкIэ гуэрхэр щIыгъужу къехьри мраморым 
къыхэщIыкIа Iэнэ цIыкIум къытрегъэувэ, езым 
зы псалъи жимыIэу йокIуэтыж. Аргъуей, 387. 
Нэхъ бейхэм я къамэр инт, зэщIэцIууэу дыщэкIэ 
лат, къамэм и щIыбым тетт ар зейм и лъэпкъ 
дамыгъэр, и унэцIэр; витI-жэмитI фIэкIа 
зимыIэм я къамэр фIыцIэт, къамэкIыр дыжьыным 
къыхэщIыкIауэ, нэхъ щIалэ зыкъизыххэм 
якIэрыщIар къамэ къуаншэ цIыкIут, сэшхуэм 
ещхьыфэу. Хъуэпсэгъуэ нур, 84. Губгъуэм иту 
колхозхэт къахуэзами, иджыри къэс зым и гум 
къэкIакъым минометыр пхъэм къыхэщIыкIауэ. 
Щынэхужьыкъуэ, 30. 

КЪЫХЭIЭТЫКIЫН (къыхеIэтыкI) лъэI. (1). 
Зыгуэрхэм къахэщу дэхьеин. ИтIани шкIащIэр 
псым къыхиIэтыкIауэ иIыгъщ, езым [Азизэ] и 

 
КЪЫХЭIУКIЫН (къыхоIукI) лъэмыI. 

(3). ЗыщIыпIэ макъ къыхэкIыу Iун. Мэзым 
къыхэIукIым зэрыжиIа дыдэм хуэдэу, модрейри 
щыхьым и пхэмкIэ бгъэдыхьэри, и щхьэри къиубыду 
къигъэщIеин и гугъати, щыхьым зыкъигъазэри 
щакIуэр къыхыфIихуащ, арщхьэкIэ сэм къиуIауэ 
щыхьымрэ щакIуэмрэ бжьэцу зэрызохьэ, тIуми 
лъыпсыр къапыжу, ятIэ защIэ хъуауэ. Лъапсэ, 72. 
Арыххэу мэз чыцэм къыхэIукIащ зыгуэр фийуэ. 
Хъуэпсэгъуэ нур, 297.

КЪЫХЭIУН (къыхеIу) лъэI. (21). 1. (2). 
Зыгуэрым папцIэ гуэр хэгъэхьэн. Астемыри 
къапхъуэри, и джабэм къыхиIуа мыжурэм еIа 
щхьэкIэ, башыр хьэжым къыIэпыщIичыфакъым. 
Хъуэпсэгъуэ нур, 65. IэлъэщI щIагъым къыщIэплърэ 
къоплъмэ, дзасэ къыпхиIуа хуэдэт. Хъуэпсэгъуэ 
нур, 206. 2. (19). зэхь. Зыхуэмей, Iуэхум щымыщ 
гуэр къыхэлъхьэн. «ЖимыIэн гуэр къыхиIунущ 
мыбы», - жиIэри Астемыр фызым и псалъэр 
Iэпиудащ: - КIуэи шху тIэкIу къытхуэхьыт. 
Мазэ ныкъуэ щхъуантIэ, 540. [Апчарэ:] – Чокэ 
сыкъигъэгугъат фоч къызитынуи, сиIэкъым, 
жиIэри къыдитакъым. «Аргуэру Чокэр къыхеIу» - 
жиIэу Албиян и гум къэкIащ. Щынэхужьыкъуэ, 

34. Езыми [Иринэ] псалъэм и пэри и кIэри 
имыщIэу къыхиIуащ: - Нанэ, Албиян уIэгъэ хъуауэ 
госпиталым щIэлъщ, - жиIэри. Нал къута, 225. 

КЪЫХЭIУЩIЫКIЫН (къыхеIущIыкI) лъэI. 
(1). ПIущIурэ зыгуэрым зыгуэр къыхэщIыкIын. 
Щхьэлмывэкъуэ дэсым и гъащIэм щхьэл мывэр 
мывэм къыхаIущIыкIыу есащ. Мазэ ныкъуэ 
щхъуантIэ, 656.

КЪЫХЕГЪЭХЫН (къыхрегъэх) лъэI.
(3). Хэгъэдауэ зыхуейр хегъэхын. Щэрданхэ 
я шы къомым хагъадэрэ шыфIитI Бэлацэ 
къыхрагъэхатэмэ, псынщIэу унигъэсынт. 
Хъуэпсэгъуэ нур, 307. ПьеситIым езы 
курсантхэр хигъадэу зыхуейр къахригъэхмэ нэхъ 
къищтэрт, езым [Къазджэрий] нэхъ къыхихынур 
ищIэртэкъым. Мазэ ныкъуэ щхъуантIэ, 616. 

◊ Сабэр къыхегъэхын (6). Еплъ сабэ. 
КЪЫХЕГЪЭШЭН (къыхегъашэ) лъэI. (1). зэхь. 

Зыгуэр зыщIыпIэ хэгъэхьэн. Абы [Къэрэмырзэ] и 
хъыбар уэ зэхэпха, сэ зэхэсха – хэIущIыIу хъуауэ 
къыщIэкIынти, зауэ къыщыхъейм Iэтащхьэхэм я 
унафэкIэ хьэпсым ис лIыр ираджащ, абы хуэдэ лIы 
ахъырзэманкъэ дызыхуэныкъуэр, зауэ-банэу дунейр 
щихькIэ, дзэм къэхэдвгъаши, ирезауэ жыхуаIэу. 
Лыгъэ, 409.

КЪЫХИХЫН (къыхех) лъэI. (2). ЗыщIыпIэ 
къикIыу (жьы с.ху.) зиубгъун. Жыжьэу жьы 
хуабэм зы гъыбзэ НэгъуэщI хы гъуэжьым къыхехыр, 
Ар хьэрхуэрэгъуу Хьэмырзэ И комбайн плъыжьым 
к

КЪЫХИХУН (къыхеху) лъэмыI. (3). Бахъэ сыт 
хуэдэхэр къэплъа гуэрым къыхэкIын. Мусэрбий, 
иджыри псэути, IэбжьанэкIэ мылым епIэстхъырт, 
лъы къыщIэжам бахъэ къыхихуу. Хъуэпсэгъуэ 
нур, 294. – ПцIы хэмылъу ар [пшэр] къыхокIыр 
Хы фIыцIэжьым къыхиху бахъэм, - ЖаIэу куэдым 
я гум къокIыр, Пшэм бгы къуапэхэр елъахъэ. Бгы 
собранэ. «Партыр ди пашэу», 81.

◊ ПщIэнтIэпс къыхихун (1). Еплъ пщIэнтIэпс. 
КЪЫХЫФIЭДЗЭН (къыхыфIедзэ) лъэI. 

(7). КъызыIэпыгъэхуауэ мыдэкIэ къэдзын. 
Къылышбий и къуэм и Iэпхъуамбэ зэхуакум 
къыдэна цы Iэрамэр асэтин джыназым и пащхьэм 
деж къихуэу къыхыфIидзащ. Хъуэпсэгъуэ нур, 
117. Махуэ енкIэ шур къэжауэ, Фызыжь пщыIэм 
къэсыжауэ, Гузэвэгъуэр къакIэлъосыр, А иныжьыр 
псынщIэу къосыр НапIэзыпIэу къохъу телъыджэ, 
КъыхыфIедзэр щIалэм гъуджэр, Шум и ужьыр 
мэхъу мылыджэ. «Елбэздыкъуэ», 19. Зыгуэрым 
къихьу къыхыфIидза пхъэ дакъэжьри сэбэп 
хъуат, абы техуэр тетIысхьауэ тест. Мазэ 
ныкъуэ щхъуантIэ, 646. 

КЪЫХЫФIЭХУЭН (къыхыфIехуэ) лъэI. 
1). Хуабжьу хыфIэдзэн. Мэзым къыхэIукIым 
зэрыжиIа дыдэм хуэдэу, модрейри щыхьым 
и пхэмкIэ бгъэдыхьэри, и щхьэри къиубыду 
къигъэщIеин и гугъати, щыхьым зыкъигъазэри 
щакIуэр къыхыфIихуащ, арщхьэкIэ сэм къиуIауэ 
щыхьымрэ щакIуэмрэ бжьэцу зэрызохьэ, 
тIуми лъыпсыр къапыжу, ятIэ защIэ хъуауэ. 
Лъапсэ, 72.

КЪЫХЫХЬЭЖЫН (къыхохьэж) лъэмыI. (9). 
1. (4). Къигъэзэжу зыгуэрхэм ящыщ зищIыжын. 
Къегъазэ щIалэм и хэкужькIэ, КъызыхэкIахэм 
къахохьэж. Къазджэрий. «Вагъуэ махуэ», 11. 
Пщыхьэщхьэ хъууэ [Таша] и ныбжьэгъухэм 
къахыхьэжа иужь, псоми яIуэтэжащ. Мазэ ныкъуэ 
щхъуантIэ, 604. 2. (4). Зыгуэрым дэщIыгъу хъун. 
Аргуэру урамрэ Iэгуауэмрэ фызхэм я гъы макъыр, 
я зэщыджэ макъыр къыхыхьэжауэ зэрызехьэшхуэ 
къэхъеящ. Щынэхужьыкъуэ, 48. Къэхъея 
псалъэмакъыр Нартыхум и гум шэуэ къытехуащи, 
иджы зыри и нэм къихьыжыркъым, сыщIэкIыу 
щхьэ семыжьэжрэ, жиIэу къызэкIуэкIащ, псалъэ 
мышыум клубым щыжаIар къыхыхьэжауэ 
зэгуэуд щхьэкIэ, яхэкIыжмэ, къызэхуэсам я 
жагъуэ хъунущи, жаIэр уи гум томыгъахуэу 
хъунукъым. Лъапсэ, 75. 3. (1). Зыдэпсэууэ щIэдзэн. 
[Къэрэлъашэ Кулисум жреIэ:] Си унэ гуащэм бын 
къысхуимылъхуу дунейм ехыжащ, уэ фызабэу 
укъэнащ, къысхыхьэж. Нэгъуху, 35. 

КЪЫХЫХЬЭН (къыхохьэ) лъэмыI. (36). 1. 
(33). КIуэурэ зыгуэрым хэт хъун, зыгуэрым я 
гъусэ хъун. Лъэмыж телъар къутати, нэмыцэм 
псым къыхыхьэн дзыхь ящIакъым. Нал къута, 232. 
КъакIуэу Мис ныщхьэбэ гуэдзыр зыIуэу ПщылIхэм 
паныр къахыхьащ, Езэшахэм зы жамыIэу Щхьэщэ 
ящIу къэувыIащ: - Щхьэ фыщытхэ? «Бдзэжьеящэм 
ипхъу», 153. [Iурарэ Инал зыхуигъазэу 
хъуахъуэрт:] Нобэ цIыхубз къытхыхьари щынэм 
хуэдэу Iущащэу, джэдым хуэдэу быныфIэу, 
нэхъыжьыр игъэпэжу, нэхъыщIэми нэ IейкIэ 
емыплъу, уи анэжьыр илъагъумэ, къыхуэгуфIэу, 
имылъагъуми къыхуэзэшу хъун нысэ тхьэм 
тхуищI. Мазэ ныкъуэ щхъуантIэ, 585-586. 2. 
(2). Уз гуэрым зэщIищтэн. Къэзыгъэгузавэр сыт 
жыпIэмэ, [пащтыхьым] и фыз тхьэIухуд къомым 
емынэр къахыхьащи, Iисраф мэхъу. Лъапсэ, 120. 
[Дэфэрэдж:] Тырку пащтыхьым и гаремым щIэс 
фыз къомым емынэр къащыхыхьэм, сулътIаным 
кхъухь къигъакIуэри си анэшхуэр иригъэшауэ 
щытащ: «Истамбыл дэлъ мылъкур узот, емынэм 
цIыхубз дахэ къомыр къебгъэлмэ», - жиIэри. 
Лъапсэ, 28. 

◊ Iуэхум къыхыхьэн (1). Еплъ Iуэху. 
КЪЫХУЭАРЭЗЫН (къыхуэарэзыщ) 

лъэмыI.(1). ЗыгуэрымкIэ уи гур зэгъауэ щытын. 
Джэлил хьэмбылу къиулъэпхъэщар джэдым 
яримыту къалэдэсым къыхуихьри иригъэшхащи, 
адакъэ хужьыр хуабжьу къыхуэарэзыщ. 
Бабыщыкъуэ адакъэпщ, 488. 

КЪЫХУЭБЖЫН (къыхуебж) лъэI. (1). 
къызэр. Зыгуэрым IейкIэ куэд къыхужаIэн. 
УIэпщIэлъапщIэу уи цIэ Iуамэ, Къофыгъуэу Iэджи 
къыпхуабжэнщ. IэщIагъэ. «Батырыбжьэ», 17.

КЪЫХУЭВЭН (къыхуовэ) лъэмыI. (1). 
Зыгуэрым жумыIэпхъэ жеIэн. [Якъуб Локотош 
жреIэ:] – Уэрмырауэ къыщIыкI Бахъуэм къыхуэвар. 
Нал къута, 295. 

КЪЫХУЭГУЭШЫН (къыхуегуэш) лъэмыI. (3). 
Куэдым яIэрыхьэу зыгуэрхэр тын. Зы жэщ-махуэ 
къытхуагуэшмэ, Содэ жэщыр къыслъысам. Адыгэ 

хэку. «Щхьэлыкъуэ», 394. Шынагъуэр ди щIым 
къихьащи, Ди лъэпкъ зэуэкIэу фызауэ, ЗэуапIэм 
бийхэр щевгъазэ, Андемыркъаным и сэшхуэр 
Къыфхуигуэшащи, ар вгъабзэ. ЩIым и макъ. 
«Шум и гъуэгу», 39.

КЪЫХУЭГУЗЭВЭН (къыхуогузавэ) лъэмыI. 
(9). Зыгуэрым щхьэкIэ пIейтеин. Мэ, си псэ 
тIэкIу, - жиIэу Рахьим къыпыгуфIыкIыу Дисэ 
къыхуэгузавэрт, щIакхъуэ инхэм нэхъ тхъуэплъ 
къигъуэтыну хэплъэрт. Хъуэпсэгъуэ нур, 131. 
Мыхэр къысфIэмылIыкIыжу пIэрэ, жиIэу Локотош 
и гум къэкIащ, командирхэм къыхуэмыгузавэ 
яхэту къилъытэри. Нал къута, 303. [Ботэх] И адэ 
дыдэ Мэмэт-щIакъуэкIэ зэджэр къызэрыхуэгузавэ 
щыIакъым, зэзэмызэххэ фIэкIаи илъагъуртэкъым, 
къилъэгъуамэ, «ей, емынэунэ хъун, мыдэ 
къакIуэт», е «гъуэгу мыгъуэм ежьа, уи ныбэ узрэ?» 
жиIэу и жагъуэ хъун гуэр къридзырт армыхъумэ, 
зыбгъэдигъэтIысхьэу, псалъэ гуапэ къыжриIауэ зэи 
зэхихакъым. Лъапсэ, 66. 

КЪЫХУЭГУФIЭН (къыхуогуфIэ) лъэмыI. (7). 
Зыгуэр къыщыгуфIыкIын. [Нысэм] И дыщым 
щынэсыжым, псори къыхуэгуфIащ, дадэри 
къеупщIати, зэрагъэIущам хуэдэу щыжриIэм, 
вы яукIри выфэр иIыгъыу къашэжащ. Лъапсэ, 62. 
Жыжьэу, жыжьэу къилъэгъуамэ Зыхуегъазэ Линэ 
и адэм, КъыхуэгуфIэу, фIэмыIуэхуу КъыIэщIелъхьэ 
дыд е уадэ. Колхоз шыгъажэм. «Партыр ди пашэу», 
40. ГурыфIыгъуэр щIалэ закъуэрщ, Уеблэм дахэр 
иропагэр, Къызэрынэу и щхьэ закъуэу А щхьэц 
фIыцIэу натIэ лъагэр Къыхуэзауэ къыхуэгуфIэм, 
Мэхъур дахэр гуакIуи бжьыфIи. «Тисей», 501. 

КЪЫХУЭГУШХУЭН (къыхуогушхуэ) 
лъэмыI. (2). Зыгуэрым нэшхуэгушхуэу хущытын. 
И ныбжьэгъур къыхуэгушхуэу Къыщыхуэзэм 
къыжиIащ: - Еплъыт мыдэ мы газетым, Мы 
сурэтыр къащIэт уэ, - ЖиIэт Ваня къыбгъэдэтым. 
«Бдзэжьеящэм ипхъу», 166. НэгъуэщI дыгъур Iэсэщ 
икъукIэ Къыпхуэгушхуэу зещI ныбжьэгъу. Дыгъу 
жыхуаIэр сыт? «Бгы лъапэхэм деж», 124. 

КЪЫХУЭГЪЭГЪУН (къыхуегъэгъу) 
лъэI. (26). 1. (21). Зыгуэрым и къуаншагъэр 
щхьэщыхын, мыгъэкъуэншэн. [Бекъан Хьэбибэ 
жреIэ:] Езы [уи жагъуэ зыщIар] дыдэр къакIуэу, 
«Къысхуэгъэгъу, Хьэбибэ», - жаIэу къолъэIункIи 
мэхъу… Нал къута, 232. [Бэлацэ Лу жреIэ:] 
Алыхьым къахуигъэгъункъым, Алыхьым нэужькIэ, 
партизанхэм ягъэгъункъым. Хъуэпсэгъуэ нур, 299. 
2. (5). Къысхуэгъэгъу. Зыгуэр зэригъэпIейтейм 
щхьэкIэ зэрызыхуэгъазэ псалъэ. Зэгуэр «Адыгэ 
клубым» щIалэ лъагъугъуафIэ цIыкIу гуэр 
Iэнкунурэ къыщыбгъэдыхьащ: Къысхуэгъэгъу, 
Къазджэрий. Мазэ ныкъуэ щхъуантIэ, 664. 
[Къыдырым кърум зыхуигъазэу:] – Къысхуэгъэгъу: 
иджыри сыноупщIынут, емыкIу сыкъомыщI. 
Кхъухь пхэнж, 496.

КЪЫХУЭГЪЭЗЭН (къыхуегъазэ) лъэI. (8). 
Зыгуэрым дежкIэ, и лъэныкъуэкIэ гъэзэн. Зы 
тхылъ ин и блэгущIэм щIэлъу Къазджэрий, и 
гупэр курсантхэм къахуэгъэзауэ, ипэ ит партэм 
и щIыIум къытетIысхьэри, щIэупщIащ: - Хэт 

усэ гукIэ ищIэрэ? Мазэ ныкъуэ щхъуантIэ, 607. 
[Мариам:] Исуф жьырытэджти, сэ щэху цIыкIуу 
Назифэ дежкIэ сыщIохьэ: - Ушха мыгъуэкъым 
уэ нобэ лъандэрэ, си тхьэшырыпхъу цIыкIу, - 
жысIэу си пхъум сыщхьэщыува щхьэкIэ нэкIэ 
къызэплъыркъым, и щIыбагъыр къысхуигъэзауэ 
хэлъщ. Лэчымэ, 395. Уэрамыр ятIэт, уэшх 
къызэрешхрэ куэд щIатэкъым, ятIэпс инхэм 
зэрыгъэкIийуэ пырхъ-мырхъ жаIэу кхъуэхэр 
хэст, уэрамым къыхуэгъэза щхьэгъубжэхэм 
щхьэгъубжэIупхъуэ къабзэ тIэкIухэр Iупхъуами, 
блынджабэхэр къыгуэлъэлъат, чы-бжэгъухэр 
плъагъуу. Хъуэпсэгъуэ нур, 113. 

КЪЫХУЭГЪЭКIУЭН (къыхуегъакIуэ) 
лъэI. (8). 1. (2). Зыгуэрым и лъэIукIэ зыгуэр 
зыщIыпIэ гъэкIуэн. [БырмамытI:] Къумым 
димыкIуадэу дизышу дыкъэзышэжын, жысIэу 
адэкIэ-мыдэкIэ сыщIэупщIати, щIалэ фIыцIэшхуэ 
къысхуагъэкIуащ, къызэрыхъурэ губгъуэрысу 
мы щIыналъэм исщ, жаIэри. ХьэщIэ лъапIэ, 
398. [Залымджэрий Мусэ жреIэ:] Ухуеймэ, 
полицэр къыпхуэзгъэкIуэнщ… хьа-хьа-хьа… си 
Iуэхущ итIанэ мылъхуэмэ, згъэтIысынущ уи 
фызыр. Хъуэпсэгъуэ нур, 102. 2. (2). Зыгуэрым 
и деж зыгуэр гъэкIуэн. Зым имыIэу зы гукъанэ 
Ямыхъуэжу я щхъуантIафэр Iэ яIэтри а собранэм 
Арэзыуэ ящI унафэр: ХоIэзыхьыр ди природэм 
Совет цIыхухэр IэкIуэлъакIуэу: Хы Цимлянскэр 
флъагъурэ модэ – Пшэ гъуэзэджэ къытхуегъакIуэ. 
Бгы собранэ. «Партыр ди пашэу», 84. Инус 
къуэ къызэрыхуамылъхур насыпыншагъэшхуэу 
тхьэм къыхуигъэкIуауэ илъытэрт, гуэныхь 
ищIахэм къыхэкIыу. Хъуэпсэгъуэ нур, 67. 3. (2). 
Зыгуэрым и унафэкIэ зыгуэр зыщIыпIэ гъэувын, 
къалэн гуэр игъэзэщIэну. [Алим:] Иужьым 
директору къытхуагъэкIуэн ямыгъуэту щыхъум, 
ЩоджэнцIыкIур ираджэри унафэ къыхуащIащ 
директорым и къалэныр игъэзэщIэну. Зи 
лъэрыгъыпс тIыгъа, 523. [Алыджыкъуэ:] 
Щхьэлым сэ сыкъызэрыкIуэу, щхьэлтетым 
«директор» зыфIищыжащ, сэ Iэпыдзлъэпыдзу 
сыкъыхуагъэкIуауэ къилъытэри. МелыIыч, 468. 
4. (1). Зы щытыкIэ гуэрым зыгуэр нэгъэсын. 
[Локотош Якъуб жреIэ:] Журтым лъэпкъ 
кIуэдыр къыхуагъакIуэмэ, щагъэтыжын уи гугъэ? 
Нал къута, 260. 

◊ [И махуэр къыхуэгъэкIуэн (1). Еплъ махуэ I. 
К Ъ Ы Х У Э Г Ъ Э Л Ъ Э Г Ъ У Э Н 

(къыхуегъэлъагъуэ) лъэI. (4). Зыгуэрым зыгуэр 
хуэгъэфэщэн. Мэмэт-щIакъуэ тIысыпIэ 
къыхуагъэлъэгъуам и къуэр ишэу дэкIырт, 
зэзэмызэ къызэплъэкIыурэ. Лъапсэ, 69. ЩакIуэхэр 
зэгъусэу ежьа щхьэкIэ, щхьэж и увыIэпIэ 
къыхуагъэлъагъуэмкIэ иунэтIащ. Лъапсэ, 70. 

КЪЫХУЭГЪЭНЭН (къыхуегъанэ) лъэI. (32). 
Зыгуэрым деж зыгуэр къыщынэн, къыбгъэдэнэн. 
Нышэдибэ Лурэ Бэлацэрэ щежьэм щыгъуэ Нанэ 
къыхуагъэна чыржыным и ныкъуэр къыгуащIыкIри 
Лу иратат, абыи Лу еIусакъым. Хъуэпсэгъуэ 
нур, 299. [Къэрней:] СлъэкIыхукIэ щIыхьыр 
схъумащи, Ар саугъэту си щIалэм къыхузогъанэ, - 

жиIащ. «Адэ», 135. Матренэ пщэфIапIэм кIуэуэ 
пщэфIэн хуейт, арщхьэкIэ уIэгъэ хъуа щIалэр 
къызыхуигъэнэнур ищIэртэкъым. Мазэ ныкъуэ 
щхъуантIэ, 552. 

◊ Ныбафэ къыхуэмыгъэнэн 1). Еплъ ныбафэ. 
КЪЫХУЭГЪЭУВЫН (къыхуегъэув) лъэI.

(1). Зыгуэрым зыгуэр и пащхьэм игъэувэн. – 
Тхьэм узыншэ уищIыж, ди шыпхъу, тхьэр уи 
дэIэпыкъуэгъущ, - жиIащ Сэид [Iузизэ зыхуигъазэу], 
шэнтщхьэгуэ къыхуагъэувам тетIысхьэурэ. 
Хъуэпсэгъуэ нур, 69. 

КЪЫХУЭГЪЭФЭЩЭН (къыхуагъэфащэ) лъэI. 
(12). Зыгуэрым зыгуэр хуэфащэу лъытэн. [Алим:] 
Езыри [ЩоджэнцIыкIур] къыхуагъэфэщамкIэ 
арэзы хъуащ, ди общежитым щыщу зы пэш цIыкIу 
иубыдри жэщи махуи тхэмыкIыу къытхэс хъуауэ. 
Зи лъэрыгъыпс тIыгъа, 523. [Мариам:] Махуэ 
зыбгъупщIкIэ гъуэгум дытета нэужь, дыздежьам 
дынэсащ, зыгуэрхэр къытпежьати, щхьэж 
зыдэкIуэну къыхуагъэфэщамкIэ зэгурыIуэри, 
портым куэдрэ дыщымыгувэу, увыIэпIэ 
тхуэхъунум дашэри дагъэлъэгъуати, ди гум 
ирихьащ. Лэчымэ, 392. Дзэшу пенсыфI тIэкIуи 
къыхуагъэфэщауэ езыми цIыхуми къалъытэ. 
КIапсэ кIапэ, 6. 

КЪЫХУЭГЪЭШЫН (къыхуегъэш) лъэI. (1). 
Зыгуэрым щхьэкIэ зыгуэр ину жыIэн, хуэусын, 
хузэхэлъхьэн. ЩIымахуэ жьапщэр емызэшу, 
И нэпсыр уэсу къыстелъалъэу, Гъыбзэ мыухыр 
къысхуигъэшу, Жьым дэрэ жэщыр зэхудипIалъэу 
Си кхъащхьэ мывэм ар темыкIыу Борэныр гъынущ 
сщхьэщымыкIыу. Сын. «Мывэ хуабэ», 155. 

КЪЫХУЭГЪУЭТЫЖЫН (къыхуогъуэтыж) 
лъэI. (1). Къэгъуэтыжыфын. [Шурэ Астемыр 
жреIэ]: Сэри сыщIэлъадэри шкIэр къэсщтауэ 
къыщызгъэзэжым, сыгужьеищати къыщIэкIыпIэр 
къысхуэмыгъуэтыжурэ сыкъыщIэнащ. Алъхъо, 75. 

КЪЫХУЭГЪУЭТЫН I (къыхуегъуэт) лъэI. 
(21). Зыгуэрым папщIэ зыгуэр къэгъуэтын. 
[БырмамытI:] Дызыхуэныкъуэр машинэ 
дызэрыкIуэнти, ари шейхъым къытхуигъуэтащи, 
дэри зыдогъэхьэзыр, щхьэж и къалэныр 
яжыдоIэ. ХьэщIэ лъапIэ, 405. Инал и фызышэм 
къикIыжа музыкауэхэм ялъэгъуа къомым едэIуа 
иужь, Жансэхъу и словарым еплъри зэхихам 
цIэ къыхуигъуэтащ: - Фантасмагорие! Мазэ 
ныкъуэ щхъуантIэ, 599-600. Псынэм и лъагъуэр 
къысхуагъуэтыр, А тIур [нитIыр] сиIэхукIэ 
гъуэгум хощI. Си нитI. «Вагъуэ махуэ», 311.

КЪЫХУЭГЪУЭТЫН II (къыхуогъуэт) 
лъэI. (5). Къэгъуэтыфын. АрщхьэкIэ хьэжым 
зэреупщIын къыхуэгъуэтыртэкъым, езым 
[хьэжым] къеупщIами [Сэид], «хьэуэ», «пэжщ» 
фIэкIа хужымыIэу апхуэдэт. Хъуэпсэгъуэ нур, 69. 
[Дэфэрэдж:] Шэнтщхьэгуэр нэхъ гъунэгъу сщIыри 
сыбгъэдэтIысхьащ, [Сэлимэ] и натIэ пщIэнтIэпсым 
псыф къищIам сытеIэбащ, абы хуэдизу сэри 
сыгуфIэщауэ жесIэн псалъэ къысхуэмыгъуэтурэ 
мащIэри сызэIынауэ сыщыса, итIани си гум жьы 
дихужауэ си жейри стеужат, зыкъищIэжащи, 
адэкIэ зыгуэр хъунщ, жысIэу. Лъапсэ, 21. 

КЪЫХУЭГЪУН (къыхуогъу) лъэI. (9). Зыгуэрым 
и къуаншагъэр къыщIэкIуэн. [Дэфэрэдж:] Борей 
Пыжьынэ зэрысцIыхурэ Iэджи щIащ, криминальнэ 
аборту абы къыхуэгъуари къыхуэмыгъуари 
зэхэлъхьи, игъэунэхъуар зыхуэдизыр къэпщIэнщ, 
ауэ а цIыхубзым и цIэ IейкIэ щыIуар и анэ 
шыпхъу зи щхьэ закъуэ-зи лъакъуитIу псэуар лIа 
нэужьщ. Лъапсэ, 20. Богдан Захарович Кобуловыр 
пэрыуэн щымыIэу теутIыпщхьауэ, зыхуейр ищIэу 
къыхуэгъуу дунейм тетт, езы Берие а и къуэдзэм 
ищIэр илъагъу пэтми, къэзгъэувыIэнщ жимыIэу. 
Лъапсэ, 91. Доллар бзаджэм зыкъехъунщIэ [сомым 
жреIэ]: - Мо уэшх къакIуэм сыщыхъумэ, Ар умыдэм 
къыпхуэгъункъым, къару инхэм сэ сахъумэ. Сомрэ 
долларрэ. «Партыр ди пашэу», 132. 

КЪЫХУЭДЭН (къыхуедэ) лъэI. (11). Зыгуэрым 
и щытыкIэр, ищIэр дэн, пэрымыуэн. Уи гум илъ 
уи щIалэм иумыхьэлIэмэ, хэт епхьэлIэн? – жиIэри 
фызыр и лIым дежкIэ еплъэкIащ, къысхуидэну 
пIэрэ аргуэру зыгуэр жысIэмэ, жыхуиIэ щIыкIэу. 
Мазэ ныкъуэ щхъуантIэ, 543-544. Абы хуэдэу 
[ауан ящIурэ] «иныжьхэм» нэхъ цIыкIур 
тегушхуэгъуафIэ ящIрэ щIэнакIэмэ, Алий 
къахуидэртэкъым. Зи лъэрыгъыпс тIыгъа, 527. 
Данэ цIыкIу артиллеристхэр занщIэу къихьэхуащ, 
сыт ищIэми къыхуадэ. Нал къута, 232.

КЪЫХУЭДЗЫЖЫН (къыхуедзыж) лъэI. 
(1). Зыгуэрым дежкIэ дзауэ егъэгъэзэжын. 
[Алыджыкъуэ:] НапIэзыпIэм сэшхуэ пцIанэр вууэ 
мывэм къытридзащ [цIыхубзым], ар къэсщтэжыху, 
сэшхуапIэри и къарум къызэрихькIэ бжаблэм 
еуэри хьэлэчу зэхигъэлъалъэри къысхуидзыжащ. 
МелыIыч, 445. 

КЪЫХУЭДЗЫН (къыхуедз) лъэI. (1). Зыгуэрым 
дежкIэ дзын. Асыхьэту унэгуащэр къыщIэкIри, 
джэдкъазым щыкъун къахуидзати, джэди, 
бабыщи, гуэгуши зэрызехьэу кIуащ, Джэлил фIэкIа 
къэмынэу. Бабыщыкъуэ адакъэпщ, 492. 

КЪЫХУЭЗЭЖЫН (къыхуозэж) лъэмыI. (2). 
Зыгуэрым кърихьэлIэжын. [Дзэшу] Я пщIантIэ 
къосыжри Жангулэз жэмыр къиша къудейуэ шэ 
пэгун иIыгъыу пщIантIэм дэту къыхуозэж. КIапсэ 
кIапэ, 17. Зэгуэр Нурхьэлий тIэкIурэ къэтауэ 
къигъэзэжати, унэ лъэгур хьэлэчу зэхэтIыхьауэ 
къыхуэзэжащ. Хъуэпсэгъуэ нур, 149. 

КЪЫХУЭЗЭН (къыхуозэ) лъэмыI. (52). 
1. (48). ЗэрымыщIагъэкIэ зыгуэрым IущIэн, 
ирихьэлIэн. ГъукIэр Линэ къыхуэзамэ ЩIалэр 
ткIууэ къыпфIэщIынщ, - Уэ сыпхуейкъым жиIэу 
дауэ ГъукIэм и гур хигъэщIын? Колхоз шыгъажэм. 
«Партыр ди пашэу», 40. Зэгуэрым Тембот Iэжьэ 
цIыкIукIэ мэзым кIуат пхъэ гъур къишэнуи, щIалэ 
цIыкIум зыкъом къыхуэзэри къаубэрэжьащ, Iэжьэри 
трахри къаутIыпщыжащ. Хъуэпсэгъуэ нур, 296. 
Аслъэным и нэр щIиукъуанцIэу къыдырым еплъащ, 
сымэжэлIауэ сыкъыхуэзатэмэ, сытхъэжатэкъэ 
иджы жыхуиIэу. Кхъухь пхэнж, 499. 2. (3). 
Мурад гуэр иIэу зыгуэрым IущIэн. [Дэфэрэдж:] 
Си пщIыхьэпIэм къыхэхуатэкъым абы [Сэлимэ] 
Ботэх къыхуэзауэ, езыри нэхъ нэщхъыфIэ цIыкIу 
хъуауэ хэлъти, си гум къэкIащ, зэгурымыIуауэ 

пIэрэ яшэну жысIэри, арщхьэкIэ ар ущIэмыупщIэмэ 
нэхъыфIым ящыщти, сетIысэхащ: - Сытым 
дежыт Дэфэрэдж и хъыбарыр щызэпытчар? 
Лъапсэ, 99. – Хъарзынэуи пщIащ, - жиIащ Къулым 
[Локотош зыхуигъазэу], - Якъуби къысхуэзащ. Япэ 
уи хъыбар къызжезыIари аращ. Нал къута, 248. 3. 
(1). ХуэзанщIэу техуэн. Унэм къытехуа бомбэм, 
ику дыдэм къыхуэзати, курыт подъездыр хиудащ, 
этажищри здигъакIуэу: унэм и къуапитI къэнам 
ижьырабгъумкIэ щытым и этаж ещанэм тетт 
Иринэ и фэтэр тIэкIур зы пэшрэ пщэфIапIэрэ 
фIэкIа мыхъур. Нал къута, 235-236. 

КЪЫХУЭЗЭШЫН (къыхуозэш) лъэмыI. (1). 
Зыгуэрым щхьэкIэ зэшын. [Елдар Саримэ жреIэ:] 
ЩыпхущIыхьэм деж къакIуэ. Лу къыпхуозэш. 
Хъуэпсэгъуэ нур, 133.

КЪЫХУЭКIУЭЖЫН (къыхуокIуэж) лъэмыI. 
(3). Зыгуэрым деж игъэзэжын. – Узыншэу 
укъытхуэкIуэжащи, тхьэм и шыкурщ, - жиIэрт 
Думэсарэ [Астемыр зыхуигъазэу], и нэпсыр зыкIи 
имыубыду. Хъуэпсэгъуэ нур, 193. Фыз зигу кIуэдам 
нэхъри игу хэзыгъэщIи щыIэт: «Умыгузавэ, уи 
муслъымэныр чыристан хъуауэ, жор пщIэхэлъу 
къыпхуэкIуэжынщ», - жиIэу. Хъуэпсэгъуэ нур, 158. 

КЪЫХУЭКIУЭН (къыхуокIуэ) лъэмыI. 
(31). 1. (2). Зыгуэрым и хьэтыркIэ кIуэн. 
Яшхэр абы хуэдизкIэ увыIати, къахуэмыкIуэу 
шхуэмылакIэкIэ къалъэфырт, шым тесари 
къепсыхауэ. Нал къута, 213. Жэмым и лъабжьэр 
фIигъэнауэ къыхуэкIуэркъым, щIэтIысыкIмэ, 
и быдзыр щIым нэсырт, шэ къыпыткIуу. 
Щынэхужьыкъуэ, 16. 2. (4). КъыIэрыхьэн, и цIэкIэ 
къэкIуэн. Тхылъ къыхуэкIуа пэтми, зэзэмызэ 
Думэсарэ гупсысэшхуэ къытеуэрт. Хъуэпсэгъуэ 
нур, 191. Мыбы [Астемыр] къахуэкIуэ хьэпшыпыр 
дэнэ къикIрэ, жиIэу старшинэр бампIэурэ 
зэгуэудынт. Хъуэпсэгъуэ нур, 160. 3. (19). 
Зыгуэрым къыкIэлъыкIуэн, Iуэху гуэркIэ и деж 
къэкIуэн. Махуэ гуэрым имыщIэххэу ЛIыжьым 
хьэщIэ къыхуэкIуат. «Бдзэжьеящэм ипхъу», 
148. Тенджызи къурши къызэпачри, Ныбжьэгъу, 
фи лIыкIуэр къысхуэкIуащ, Зытхам и IитIым 
хэлъ хуабагъэр МыкIуэду къихьри къызитащ. 
ЛIыхъужь хъыбар. «Мывэ хуабэ», 178. Илъщ 
джэд фермэр [Линэ] и IэмыщIэ, Арщ щIэхъуари 
ар цIэрыIуэ, Абы плъакIуэ куэд къыхуокIуэ, Iей 
хъыджэбзым тырамыIуэ. Колхоз шыгъажэм. 
«Партыр ди пашэу», 38. 4. (4). Зыгуэр къэхъун, 
къэсын. Къэзылъэфри зылъэфыжри пщIэнукъым, 
жыхуаIэм хуэдэу, Мусэрэ Нурхьэлийрэ я Iуэхур 
псыхэкIуадэ хъуами, къуажэм гуфIэгъуэ куэд зэуэ 
къахуэкIуащ: КIэпIий Андулыхь, Пэщ ЛутIэ, 
Дзэгъэщтокуъэ Алим, фызабэ Бабыху сымэ я 
къуэхэу Къэбэрдей полъкум хэту «Туземнэ дивизэм» 
хэтахэр къэкIуэжащ. Хъуэпсэгъуэ нур, 208. 
[Думэсарэ:] ГуIэгъуэжь мыгъуэр къытхуэкIуащ. 
Хъуэпсэгъуэ нур, 75. 

◊ И махуэр къыхуэкIуэн (2). Еплъ махуэ I.  
КЪЫХУЭКIУЭТЭН (къыхуокIуатэ) лъэмыI.

(1). Зыгуэрым пэгъунэгъу хъун. ЛIыжьым псом 
игу лъимытэу Щыст и закъуэ, ищIу матэ, Удзи 

къуэпси ямыутэу ЦIыкIухэр хуэму къыхуокIуатэ. 
«Тисей», 479. 

КЪЫХУЭЛЭЖЬЫЖЫН (къыхуелэжьыж) 
лъэI. (1). Къэблэжьу хьэкъыр етыжын. 
[Нурхьэлий Мусэ жреIэ:] Гъатхэр къэсрэ дынэсмэ, 
къыпхуэзлэжьыжынщ, сумыгъэпIащIэ закъуэ… 
Хъуэпсэгъуэ нур, 187. 

КЪЫХУЭЛЪЭФЫН (къыхуелъэф) лъэI. (1). 
Зыгуэрым щхьэкIэ, и лъэIукIэ зыгуэр къэлъэфын. 
Абы [«Iуу-Iуум»] къригъэкIар «Джэлил и пщампIэр 
фIыгъыу къысхуэфлъэфыт» жиIэу ара щхьэкIэ, 
ар зыми къыгурыIуакъым, езы Джэлил фIэкIа. 
Бабыщыкъуэ адакъэпщ, 491. 

КЪЫХУЭЛЪХУН (къыхуелъху) лъэI. (20). 1. 
(18). Къэплъхуу зыгуэрым къуэ, пхъу, къуэш, 
шыпхъу с.ху. егъэгъуэтын. Къуэ къысхуалъхуауэ 
сэ согуфIэ, Ирехъу а цIыкIур акъылыфIэ, 
Лэжьыгъэ инкIэ хъум цIэрыIуэ НэгъуэщI а 
щIалэм сэ тезмыIуэ. Къуэ. «Партыр ди пашэу», 
107. ТемботкIэ еджэу зы щIалэ цIыкIу иIэти 
[Астемыр], абы къуэш цIыкIу къыхуалъхумэ, и 
гуапэт, езы Думэсарэ хъыджэбз къыщIэхъуэмэ 
фIэфI щхьэкIэ. Хъуэпсэгъуэ нур, 57. Уеблэмэ 
комиссарыр жэщкIэ къыщагъэтэджыж щыIэт: 
хэт сабий къыхуалъхуащ, хэти сымаджэ хъуащи, 
хущхъуэ е дохутыр хуейщ. Нал къута, 297. 2. (2). 
Зы мурад гуэр щхьэкIэ дунейм къытегъэхьэн. 
ИтIани зауэрт [анэм] и къуэр, зауэрт, Ар бийм 
текIуэным къыхуалъхуащ. Анэм и пщIыхьэпIэ. 
«ЩIалэгъуэ щIыналъэ», 24. ЩIалэм щхьэкIэ 
«кхъуэхьэнцэм укъыхуалъхуащи, кхъуэхьэнцэ 
уэзгъэубыдынщ» жиIэу еща [Къэрэжьым] – ари 
аращ, щIалэр къуажэм дэбзэхыкIынщи, тхьэм 
ещIэ зи кхъухь исынур, кхъуэхьэнцэмкIэ псыр 
щIитхъуу. Лъапсэ, 105. 

КЪЫХУЭЛЪЫХЪУЭН (къыхуелъыхъуэ) 
лъэмыI. (1). Зыгуэрым щхьэкIэ лъыхъуэн. 
Йогупсысыр къэзылъагъур: - Хэт зыгъашхэр ди 
бжэныхъуэр? - ЖаIэу Iэджэм ягъэщIагъуэр, Хьэм 
ишхыни къыхуелъыхъуэр, ЩIалэр зэикI мымэжалIэ, 
Ар сыт Iуэхуми йоувалIэ. «Тисей», 490. 

КЪЫХУЭНЭЖЭГУЖЭН (къыхуонэжэгужэ) 
лъэмыI. (1). НэфIэгуфIэу зыгуэрым къыхущытын. 
Езы Тинэ гуфIэрт, и гъусэ къомыр къыхуэнэжэгужэу 
зэрыщытым папщIэ. Мазэ ныкъуэ щхъуантIэ, 643. 

КЪЫХУЭНЭЖЫН (къыхуонэж) лъэмыI. (16). 1. 
(6). Зыгуэрым ейуэ къэнэжын. Зыри дэмыкIуеифым 
кхъуейплъыжькIэрыщIэр зыщIам къыхуэнэжакъэ. 
Хъуэпсэгъуэ нур, 99. ПщIащэ-пщIащэу хъерыр 
кIуэдми, Ныбжьэгъу жыгыр къыпхуонэж. Сыт 
къохъулIэу угуфIами… «Вагъуэ махуэ», 321. 
[ГушыIэрейхэм ЩоджэнцIыкIум жраIэрт:] 
Прошенэ зыхуэптхым адакъэ къыпхуихьынщ. Уэ 
птхын щыхуейм деж уи адакъэр къыпхуэнэжащ. 
Зи лъэрыгъыпс тIыгъа, 530. 2. (3). НэгъуэщI 
имыIэжу къэнэн. [Ахъсар Алыджыкъуэ жреIэ:] 
НэхъыщIэр командирышхуэщ, тхьэм и шыкуркIэ 
зэзэмызэ къетхри аращ гуфIэгъуэу къысхуэнэжар. 
МелыIыч, 448. Умыгузавэу хъунт, хъыджэбз 
закъуэм фIэкIа гуфIэгъуэ къыпхуэмынэжауэ, а 
зыри жэщым къыптеуэрэ пфIахьыну щыжаIэкIэ. 

Хъуэпсэгъуэ нур, 90. 3. (1). Зыгуэрым нэсыным зы 
мащIэ къэнэжын. ЛIитIым ящыщ зыр псы Iуфэм 
нэсыным лъэбакъуэ зыбгъупщIт къыхуэнэжар. 
Щынэхужьыкъуэ, 67. 

◊ Къару къыхуэмынэжын (4). Еплъ къару. 
Къаруи-псэруи къыхуэмынэжын (11). Еплъ 
къару.  

КЪЫХУЭНЭН (къыхуонэ) лъэI. (35). 1. (25). 
Зыгуэрым иужькIэ къэнэн. Къандыщэ [Дисэ жреIэ]: 
Тхьа, нэмыцэ ямылъагъужынхэр щыдахужам, 
джэдитI къысхуэнати, тхьа, джэд фермэм естам, 
абы къищынэмыщIыжу, тхьа, нартыху къэп закъуэ 
сиIэти жылапхъэу естам, итIани, уэри уолъагъу, 
тхьа, си жьыщхьэ хъыджэбзхэм сахэту солажьэ. 
Алъхъо, 52. Сшэчар къыздащIэ си уэрэдым – Ар 
къуалэбзууэ къысхуэнащ. Си лъапсэр бгъэгъумэ 
уэ пфIэфIати… «Щхьэлыкъуэ», 400. ЗгъэщIэну 
дапщэ къысхуэнами ХузощIыр щхьэщэ махуэ къэс. 
Махуэр блокIыр напIэзыпIэу. «Вагъуэ махуэ», 
14. 2. (6). Зыгуэрым ейуэ щытар нэгъуэщIым 
къылъысын. Псоми ящIэрт Къундет адэ щIэину 
Iэщи мэли куэду къыхуэнауэ зэрыщытар. 
Хъуэпсэгъуэ нур, 90. [Псэун и анэм жреIэ:] ЛIам 
и мылъкур къызыхуэнар уэращ, щIумылъхьэжами, 
уилIщ, нэчыхьыр ебгъэкъутакъым. Къалэн, 435. 
Жьым ар [пшэ чэтхъахэр] къуршым хутемыху, 
[ЩоджэнцIыкIум] Уи уэрэду къуэм дэмыхуэр 
Къытхуэнащи тхуэмыух. ЩоджэнцIыкIу Алий 
и сурэт. «Мывэ хуабэ», 143. 3. (1). Зыгуэрым 
хуэкIуэн. [Къылышбий и къуэм шы зыдыгъуам 
жреIэ:] Джыназым джыназ йодыгъуэ. Ара 
иджы дыкъызыхуэнар? Хъуэпсэгъуэ нур, 116. 
4. (2). Зыгуэр зыгуэрым и пщэ дэлъхьэн. 
Райпотребсоюзым я подвалым фадэ щIэлъар 
абы [Азрет] къыхуэнауэ ихъумэрт, езым фIэкI 
еIусэнIауэ хуимыту. Нал къута, 251. Уей, бетэмал 
жи, ахъшэу абы [Нурхьэлий] къыхуэнар езым ейуэ 
щытатэм, сыту мылъкушхуэ иIэнут, сыту насып 
мыухи хуэзэнут. Хъуэпсэгъуэ нур, 228. 

◊ Къаруи-псэруи къыхуэмынэн (1). Еплъ къару. 
К Ъ Ы Х У Э Н Э Щ Х Ъ Ы Ф I Э Н 

(къыхуонэщхъыфIэ) лъэмыI. (4). Еплъ. 
къыхуэнэжэгужэн. Совхозым директору тетыр 
хъыджэбзым къыхуэнэщхъыфIэу къеплъащ, ауан 
къищIрэ и фIэщу жиIэрэ къыпхуэмыщIэу: - Сыту 
угубзыгъэ уэ цIыкIури. Нал къута, 273. Ма, канфет 
ток зыдах, - жиIэрт Рахьим, хъыджэбз цIыкIум 
къыхуэнэщхъыфIэу. Хъуэпсэгъуэ нур, 130. 

КЪЫХУЭНЫКЪУЭН (къыхуэныкъуэщ) 
лъэмыI. (3). Зыгуэрым ухущыщIэу, ухуейуэ 
щытын. [ЛIыжьым и къуэм жреIэ:] Уэ 
къыпхуэныкъуэр къызжеIэт! Къэбэрдей хэкур 
къыпхуейкъым, Къыпхуейкъым уи адэ уи анэр! 
«Адэ», 140. [Доллар сомым жреIэ:] ЩIакхъуэ 
уасэу самыгъуэту Iэджэ жэщкIэ сэ згъэлIакъэ? 
МащIэ сытми къысхуэныкъуэр? Сомрэ долларрэ. 
«Партыр ди пашэу», 132.

КЪЫХУЭПСЭЛЪЭН (къыхуопсалъэ) лъэмыI.
(2). Зыгуэрым зыгуэрхэр хуэгъэзауэ хужыIэн. 
И уз а пщафIэми укIуэди, Сыт къыхуапсэлъми 
зешыIэ. Зыхэс удз Iувыр ирецIынэ. «Мывэ хуабэ», 

45. Псалъэ IэфIхэр къыхуепсэлъыр, Химыхыну 
[Хьэкурынэ] и псэм хэлъыр. «Тисей», 461. 

КЪЫХУЭПЩЫЛIЫН (къыхуопщылI) лъэмыI. 
(1). Зыгуэрым пщылIу хущытын. [Гъуумар Астемыр 
жреIэ:] – Уэлэхьи, сэ зыми сыхуэмыпщылI! Иджы 
къыпхуэщIэрэ узыхуэпщылIри къыпхуэпщылIри. 
Хъуэпсэгъуэ нур, 198.

КЪЫХУЭСАКЪЫН (къыхуосакъ) лъэмыI. (3). 
1. (1). Зыгуэрым сакъыу хущытын. НэшхуитIкIэ 
къоплъу къыпхуосакъыр, А шым къыпхуищIэр 
уэ хуэщIэж. Си къуэрылъху Алинэ деж. 
«Щхьэлыкъуэ», 408. 2. (2). Хуэмыбэлэрыгъын. 
[Алыджыкъуэ:] Зэи сылъэпэрапэри пхъэ хъурейр 
щысIэпыщIэхум, пхъэр къэзыщэхуа цIыхубзым 
и лъакъуэр зэпезгъэуд пэтащ. Иджы езыри нэхъ 
къысхуосакъ. МелыIыч, 439. Дыгъужь къахуэзэми 
[кхъуэпIащIэхэм], къыхуэсакът, ежэу ирауду 
щызэхауIэр нэхъыбэжт. Кхъухь пхэнж, 502.

КЪЫХУЭТХЫЖЫН (къыхуетхыж) лъэI. (1). 
Зыгуэрым и жэуапу зыгуэр тхыжын. [Дэфэрэдж:] 
Аннэ Павловнэ зыхуэгузавэр район тхьэмадэм 
ипхъу закъуэр арауэ къыщIэкIати, занщIэу си гум 
къэкIыжащ абы си унэм телефон нысхуевгъэгъэув 
жысIэу сыщелъэIуам къысхуитхыжауэ щытар: 
«…телефон къэбгъэлъэгъуа адресымкIэ 
недгъэгъэувынщ, дызыхуей пкъо бжыгъэр, кабелу 
километритху, изолятор сыту зыхуей илъэпкъыр 
къэбгъуэтмэ» - арат письмом итар. Лъапсэ, 9.

КЪЫХУЭТХЫН (къыхуетх) лъэI. (2). 
Зыгуэрым деж зыгуэр тхын. [Борис Борисович 
Албинэ епсалъэу]: (зы тхылъымпIэ гуэрым еплъу). 
Мыр сыт зищIысыр? Дэра зытхыр хьэмэ дэ 
къытхуатхрэ? Тепщэч къэзылъэтыхь, 159. Расул 
Гамзатов къысхуитхам и жэуап. Расул Гамзатов. 
«Щхьэлыкъуэ», 401.

КЪЫХУЭТХЬЭУСЫХЭН (къыхуотхьэусыхэ) 
лъэмыI. (2). Уи гукъуеуэ зыгуэрым жеIэн. 
[Алыджыкъуэ:] Къару лъэпкъ къысхуэнэжакъым, - 
жиIэу къысхуэтхьэусыхэт [лIыр], игъащIэм нобэ 
фIэкIа сыкъимылъэгъуа пэтрэ. МелыIыч, 445. 
Иринэ псом ищIыIужкIэ игу ирихьари мыращ: Къул 
Зулкъэрней, хущхъуэ хуейуэ аптекэм къэкIуати, 
аптекэм тетым къыхуэтхьэусыхащ, эвакуацэ ди 
цIыхур дымыгъэкIуэн хуейуэ дгъэкIуащ, жиIэри. 
Нал къута, 235.

КЪЫХУЭТЫН (къыхуэтщ) лъэмыI. (10). 
Хуэчэмын, хущыщIэн. [Елбэздыкъуэ:] Бжыхь 
елъэни хузэфIокI, Щолэхъушу зеукъуэдий, Нэгъэсауэ 
ар шагъдийщ, ЩIопщым теплъэм – зыкъеIэт, Си 
алъпышым сыт къыхуэт! «Елбэздыкъуэ», 8. Иджы 
ар [си лъагъуныгъэр] лъэсу дэни мыкIуэ, ЩыгъынкIи 
сытым ар къыхуэт. Уэрэдибл. «Дамыгъэ», 216. 

КЪЫХУЭТIЫН (къыхуетI) лъэI. (1). Зыгуэрым 
ипIэкIэ тIын. [Къэрэгъулым Апчарэ жреIэ:] – 
Уи мащэр сэ къыпхуэстIын уи гугъэ? – жиIэу 
дыхьэшхырт модрейри, - уэ къозгъэтIыжынщ. 
Нал къута, 287. 

КЪЫХУЭУБЫДЫН (къыхуеубыд) лъэI. (1). 
Зыгуэр зыгуэрым щхьэкIэ къэубыдын. ЧыцI 
зэплъари Къыхуеубыдри [щIалэм пщащэм щхьэкIэ] 
я Iэр далъэ, ЖимыIэжу зым зы псалъэ. «Тисей», 457.

КЪЫХУЭУВЫIЭН (къыхуоувыIэ) лъэмыI. 

(1). Зыгуэрым и хьэтыркIэ ищIэр щигъэтын. 
АрщхьэкIэ щIалэ цIыкIухэр къыпхуэувыIэн. 
Нал къута, 210.

КЪЫХУЭУКIЫН (къыхуеукI) лъэI. (1). 
Зыгуэрым щхьэкIэ укIын. [Мэмэт-щIакъуэ и 
къуэм жреIэ:] – Мо шыр цIыкIур плъагъурэ? Жэ, 
къэубыди, ууейщ. Ухуеймэ, къыпхуэзукIынщ. 
Лъапсэ, 72.

КЪЫХУЭУПСЭН (къыхуоупсэ) лъэмыI.
(2). Зыгуэрым фIы хуэщIэн. Зыгуэр фIыкIэ 
къыпхуэупсэмэ: - Къагъырмэс тхьэм уигъэшэс, - 
жаIэу хъуахъуэ ухуэзэрт. Нал къута, 266. 
[Алыджыкъуэ:] Нэхъыжьыр сэ къысхуэупсэу 
къыпфIэщIынут, арщхьэкIэ сэри гурыщхъуэ 
сегъэщI: зауэм щыIэм и бынунэм и зехьэныр си 
пщэм къыдалъхьэну армырауэ пIэрэ зыхуейр, 
жысIэу. МелыIыч, 454. 

КЪЫХУЭХЬЫЖЫН (къыхуехьыж) лъэI. (6). 
Зыгуэр здикIам къегъэгъэзэжын. Биишэу зауэм 
щылъалъэр И щIалэм лъыхъуэу къыфIощIыр, 
ГуфIэгъуэм зэми щыгугъыу, Къэрней фIэфIахэр 
къигъуэтмэ, «Тхьэм къысхуихьыжмэ, ишхынкъэ», - 
ЖиIэу [Дадий] шхын гуэрхэр егъэпщкIур. «Адэ», 
129. ЖэщкIэ Хьэбибэ гъуэлъыжмэ, жейм емызэгъыу 
куэдрэ хэлът, нэмэзыбзэу ищIэр къибжырт, 
Алыхьым елъэIуу: ялыхьу гуащIэмрэ гущIэгъумрэ 
зиIэ, цIыхур зэлъэIуу зыми емылъэIуж, сынолъэIу, 
си нысэ закъуэм фызабэ джанэ щомыгъэтIэгъэну, 
си щIалэр псэууэ къысхуэпхьыжыну. 
Щынэхужьыкъуэ, 27. [Думэсарэ Астемыр жреIэ:] – 
Тхьэм фIыкIэ укъытхуихьыжауэ къыщIигъэкI. 
Хъуэпсэгъуэ нур, 193. 

КЪЫХУЭХЬЫН (къыхуехь) лъэI. (61). 1. (60). 
Зыгуэрым и деж къэхьын. Автомобиль къэкIуауэ 
[щIалэ цIыкIухэм] я гугъэр нэгъуэщIтэкъым. Лу 
кърата сигналыр игъаджэрт, си шхын тIэкIур 
къысхуэфхь, жиIэу къригъэкIыу. Мазэ ныкъуэ 
щхъуантIэ, 557. Къажэ, къажэ, псыIэрышэ, 
Къурш сэламыр къытхуэзыхь, Жыгей мэзхэр 
зыгъэбжьыфIэу Мывэ нэпкъым ящымысхь. 
Къажэ, къажэ, псыIэрышэ. «Батырыбжьэ», 48. Ди 
анэжьхэм, цIыкIухэм, дэ ди шыпхъухэм Гуауаем 
гущтэ ныхахами, Дэ насыпышхуэр къахуэтхьащи, 
Егъагъыр нобэ а гуфIэгъуэм – Ар, текIуэныгъэм 
и нур лъапIэр, ГуфIэгъуэ нэпсым ныхопщIыпщIэ. 
ТекIуэныгъэ. «Шум и гъуэгу», 5-6. 2. (1). Гъунэгъу 
къэщIын. Сыдэплъеймэ, мазэ къухьэр Гъунэгъу 
Iыхьэу къысхуахьащ. Тенджызым дыщхьэщыту. 
«Батырыбжьэ», 51.

КЪЫХУЭХЬЫФЫН (къыхуехьыф) лъэI. 
(1). Зыгуэрым и деж зыгуэр хьыну лъэкIын. 
[Алыджыкъуэ:] Щхьэлым сыщыкIуами хьэжыпщIэм 
къыхэсхыурэ хьэжыгъэ къахуэсхьыфынут 
чыржын, мэжаджэ ящIын. МелыIыч, 474. 

КЪЫХУЭХЪУН (къыхуохъу) лъэмыI. (22). 
Зыгуэрым зыгуэру хуэхъун. СылIэми, молэр 
малъхъэ къысхуэхъумэ, къурIэн къысхуеджэнщ, 
нэмэзыбзэ защIэкIэ жэнэтым сигъэкIуэнщ, жиIэу 
фызабэр къопцIэ. Мазэ ныкъуэ щхъуантIэ, 
617. ФынакIуэ лажьэ зимыIэу ягъэтIысар 

къедгъэутIыпщыжынщ, жаIэри округым я центр 
Бахъсэн дэтым кIуэуэ гупышхуэр зэрехьэхырт, 
къахуэзэр гъусэ къахуэхъуу. Зи лъэрыгъыпс тIыгъа, 
524. [Локотош отрядым яжреIэ:] Ди щIыналъэм 
дыкъихъумэнщ, щIэгъэкъуэни къытхуэхъунщ. 
Нал къута, 259. 

КЪЫХУЭХЪУЩIЭН (къыхуохъущIэ) 
лъэмыI. (1). Къешхыдэн. Къазджэрий мащIэу 
къыхуэхъущIащ [Лу зыхуигъазэу]. – Iэу, дауэ 
жыпIэрэ? Инал кърихужа ар? Мазэ ныкъуэ 
щхъуантIэ, 602. 

КЪЫХУЭЦIЫХУЖЫН (къыхуоцIыхуж) лъэI. 
(3). Зыгуэр уи цIыхугъэу зэрыщытар къэщIэжыну 
Iэмал игъуэтын. Астемыри Степан Ильичи 
къыпхуэмыцIыхужын хуэдизу уэд хъуат, я жьакIэр 
кIыру, я пэр папцIэ хъуауэ, я нэр зэтрамыхыу 
гум илът. Хъуэпсэгъуэ нур, 274. Астемыр 
къыхуэкIуа урыс хьэщIэм и тIасхъэ гуэрхэми 
Долэт щыгъуэзэнкIэ хъунут, сыту жыпIэмэ 
фокIэщI ихьу Долэт Степан Ильич деж кIуауэ 
щытыгъат, нетIэ къыхуэмыцIыхужа щхьэкIэ. 
Хъуэпсэгъуэ нур, 201.

КЪЫХУЭШЭЖЫН (къыхуешэж) лъэI. (2). 
Къэшэжауэ зыгуэрым зыгуэр Iэрыгъэхьэжын, 
егъэгъуэтыжын. Бжэр къыIуихрэ плъэмэ – Бекъан 
и пхъэ лъакъуитIыр иIыгъыу шым телъщ, 
уанэгум илъу, и пащIэ закъуэр пIийуэ, шы IумпIэр 
къуажэ Советым тет председателым иIыгъщ: - 
Къыпхуэсшэжащ, Iурарэ, уи щхьэгъусэр, ди 
щауэишыжу аращ, къет мыдэ бжьэ. Къалэн, 
433. [Жамбот унэм щIэсхэм яжреIэ]: Щауэр 
къыфхуэсшэжащ (псоми сэлам ярех). Алъхъо, 97. 

КЪЫХУЭШЭН (къыхуешэ) лъэI. (32). 1. (29). 
Зыгуэрым и деж зыгуэр къэгъэсын. [Аннэ Павловнэ 
Дэфэрэдж жреIэ:] НэгъуэщIкIэ сэбэп умыхъуми, 
сымаджэ къытхуашам еплъ, Iейуэ хьэлъэщ, уэр 
фIэкIа абы сэбэп хуэхъун щыIэу сщIэркъым, хэт 
емыплъми, зыIуагъэзыкI, абы и псэр езым хихыжащ, 
жаIэри. Лъапсэ, 8. Iэдэм япэм къыхуашэу щытар 
нартыхуу, нобэ къыхуашэр шы Iусу жеIэ. Мазэ 
ныкъуэ щхъуантIэ, 652. Ди Аслъани «Нобэ лавкэм 
ФыныщIыхьэ! - къыджиIащ, - Фезгъэплъынущ 
хьэпшып Iэджэм – Сэ «Мосторгыр» къыфхуэсшащ. 
Къуажэ лавкэм. «Партыр ди пашэу», 32. 2. (3). Фыз 
къегъэшэн. «Къущхьэ нысэр ибогъэкIыжри, урыс 
фыз нысэу къыпхуашэ, угъурлы пхухъу», жаIэу 
къехъуэхъуIамэ, нанэм щызэхимыхыр нэхъыбэт. 
Мазэ ныкъуэ щхъуантIэ, 573. [Нысэ къызэрашар] 
А хъыбарыр хьэблэми къуажэми дэз хъуащи, 
псоми яфIэгъэщIэгъуэнт, хэту пIэрэ гъукIэ щIалэм 
къыхуашар зи пхъур жаIэу. Лъапсэ, 115. 

КЪЫХУЭШИИН (къыхуеший) лъэI. (7). 
Зыгуэрым и дежкIэ шиин. Лу зыгуэр жиIэнут, 
арщхьэкIэ, жиIэнур имыщIэу, Елдар къыхуишиящ 
хьэзыр гуэр, тхылъымпIэ шыхьа илъу. Мазэ 
ныкъуэ щхъуантIэ, 593. Мэмэт-щIакъуи и фочыр 
къищтэжщ, пIатIронтащри зыщIипхэри, и 
къуэр къызэригъэгугъа фочыр къыхуишиящ: - 
Мэ, убыд, - жиIэри. Лъапсэ, 69. [Алыджыкъуэ:] 
Лулэмрэ зажигалкэмрэ [лIым] и пащхьэм 
ислъхьэри жесIэн хуеяр жесIати, псалъэ си 

жьэм къыжьэдигъэкIакъым, чыфтанц тIэкIур 
къигъэхьэзырауэ къыщIэкIри быхъи-сыхъи 
жимыIэу къысхуишиящ, бзагуитI зэхуэза хуэдэу. 
МелыIыч, 470-471. 

КЪЫХУЭШЫН (къыхуеш) лъэI. (1). Зыгуэрым 
(жэм, бжэн с.ху.) я шхуэлым шэ къыхущIэгъэкIын. 
Зэтырехыр и жьэр пщащэм, Жьыр а цIыкIум 
имыгъуэту, Ар хуеижкъым, дауи, мащэм, ЩIалэм 
и гур зэрогъуэтри Бжэн къуэлэныр къыхуишыну 
Мажэр – кIуэным къыщымынэу. «Тисей», 493. 

КЪЫХУЭЩЭХУН (къыхуещэху) лъэI. 8). 
Зыгуэрым щхьэкIэ зыгуэр къэщэхун. Нурхьэлий 
апхуэдизу гуфIэщати, Думэсарэ IэлъэщI, Тембот 
браныч къахуищэхуну къигъэгугъащ. Хъуэпсэгъуэ 
нур, 189. ЦIыхубз гужьгъэжьыр уафэхъуэпскIщи, 
Жэщыбгым уафэр къегъэнэху; Зыкъебгъэлынум, 
щытхъу цIыхубзми, Вагъуэ цIыкIу закъуи 
къыхуэщэху. Сихуат кIуэдыпIи сыкъелащ… 
«Батырыбжьэ», 64. Къалэм нэсри, мафIэгум билети 
къыхуищэхуащ: - Иджы итIысхьэ мафIэгум 
[гуащэм нысэм жреIэ]. Щынэхужьыкъуэ, 61.

КЪЫХУЭЩТЭЖЫН (къыхуещтэж) лъэI. 
(1). Зыгуэрым Iэпыхуар къыхуэIэтыжын. 
[Алыджыкъуэ:] ЛIыр щылъу щыслъагъум, 
сепхъуэри зэфIэзгъэувэжащ, и башри кIарзинкIэри 
къыщыхуэсщтэжым, фIыщIэшхуэ къысхуищIащ 
езыми зигъэтхьэмыщкIафэт: - СыкIуэнщи, 
сшхын тIэкIу къэсщэхунщ жысIати, плъагъурэ сэ 
къысщыщIар? МелыIыч, 445. 

КЪЫХУЭЩТЭН (къыхуощтэ) лъэI. (1). 
Зыгуэр зыIэригъэхьэн лъэкIын. Сталинград 
къахуэщтэркъыми, [нэмыцэр] я диным икIащ. 
Нал къута, 256.

КЪЫХУЭЩХЬЭКIУЭН (къыхуощхьэкIуэ) 
лъэмыI. (1). Зыгуэрым хъыбар Iей, гуауэ щыхъун 
егъэщIэн. Апчарэ зэхимых хуэдэу зищIауэ сабийм 
доджэгу, Ирини псэкIэ къищIащ, къыхуэщхьэкIуэн 
и гугъэуи щIоупщIэ: - Албиян сыт и хъыбар? 
Нал къута, 217. 

КЪЫХУЭЩЫПЫН (къыхуещып) лъэI. (1). 
зэхь. Тхылъ еджэфын. Тхылъым еджэр ар нэ жанщи 
А зы закъуэм и насыпщ, Я уэздыгъэр етIысэхмэ, 
Хьэрфхэр цIыкIуми къахуещып. Тхылъ еджапIэ. 
«Вагъуэ махуэ», 336. 

КЪЫХУЭЩIЭЖЫН (къыхуещIэж) лъэI. (3). 
Зыгуэрым къыпхуищIам хуэдэ езыми хуэщIэн. 
Зыбжанэ дэкIрэ депутату хахмэ, «маяк» хъумэ, 
хуэпщIар къыпхуищIэжынщ: щIапIэ ухуеймэ, 
щIапIэ къуригъэтынщ, уи сабий детсадым 
бгъэкIуэну ухуеймэ, пхущIигъэтIысхьэнщ, е 
сымаджэ уиIэу угузавэмэ, къыбдэIэпыкъунщ. 
Лъапсэ, 97-98. [Къыдырым аслъэным жреIэ:] – 
Къеблагъэ, аслъэн, къеблагъэ, си къуэш, сыту фIыуэ 
укъэкIуа! Тхьэм къыпхуищIэж гугъу узэрехьар. 
Кхъухь пхэнж, 499.

КЪЫХУЭЩIЭН I (къыхуещIэ) лъэI. (44). 1. (2). 
Зыгуэрым папщIэ зыгуэр къэщIэн. Сэ бжей мэзым 
сыщIэгъыхьи, Тхьэмпэм жаIэр къыпхуэсщIэнщ. 
Махуэр блокIыр напIэзыпIэу. «Вагъуэ махуэ», 
315. Ди жэмыр псэфрэ мыпсэфрэ къытхуэщIэ, 
жаIэу гъунэгъум я жэм закъуэр къыхуашэрэ 

ирагъэплъмэ, Дзэшу жэмым и дзажэр щиухым деж 
епэщэщырти жэмыр зейр игъэгуфIэрт: фымыукI, 
фи жэмыр псэфщ, жиIэти. КIапсэ кIапэ, 7. 2. (42). 
Зыгуэрым и хьэтыр лъагъун. СыткIи елъэIу – 
къыпхуищIэнт: мэзым кIуэи пхъэ къытхуэшэ, 
е нартыху къэп щхьэлым шэ, е шэщыр къэтхъу, 
къыжраIамэ, хьэуэ жиIэу зэхэпхынтэкъым, е 
пхуэсщIа Iуэхутхьэбзэм и уасэ гуэр къызэт, - 
жиIэу [ЛутIэ] и жьэ къыжьэдэкIауэ зэхэзыха 
щыIэтэкъым. Хъуэпсэгъуэ нур, 286. – Йа, сэ си 
тхьэу тхьэшхуэ, мы щIалэ цIыкIум къысхуищIар 
сэ хуэзмыщIэжыфми, уэ зыщумыгъэгъупщэ, - 
жиIэри Дэфэрэдж тхьэ елъэIуащ, шынакъ цIыкIури 
шхыным яхилъхьэри. Лъапсэ, 56. [Къыдырым 
кIэпхъым жреIэ:] Гъуо згъэджами, хъунут, ауэ уэри 
упсынщIэщ, умыщхьэхыу а тIэкIур къысхуэщIэ. 
Кхъухь пхэнж, 497. 

КЪЫХУЭЩIЭН II (къыхуощIэ) лъэI. 
(100). Зыгуэр къищIэфын. Щыхь къиукIар 
л ы  к о м б и н а т ы м  м э л к I э  щ и х ъ у э ж а р э 
щимыхъуэжарэ Ботэх къыхуэщIэртэкъым, 
щакIуэ кIуамэ, мэл къиукIынкIэ щIэхъуар и щхьэм 
къыхуигъэтIасэртэкъым. Лъапсэ, 67. Инал 
жиIэмкIэ арэзырэ мыарэзырэ къыпхуэщIэнутэкъым, 
псори щымт. Мазэ ныкъуэ щхъуантIэ, 587-588. Удз 
гъэгъахэм щащIыр татуугъуэ ЩIэныгъэлIхэм нобэ 
къахуэмыщIэ. Удзымэ. «Мывэ хуабэ», 214.

КЪЫХУЭЩIЭФЫН (къыхуощIэф) лъэI. 
(1). Зыгуэрым щхьэкIэ зыгуэр щIыфын. 
[Къыдырым бажэм жреIэ:] Чэтэн абы [номиным] 
пхузэIуащэнкIэ уащыгугъ щхьэкIэ, си фIэщ 

.
КЪЫХУЭЩIЭХХЭН (къыхуещIэххэ) лъэI. (2). 

Зыгуэрым щхьэкIэ и фIэщу зыгуэр щIэн. Къру 
къомыр пшэм хэкIуэдэжа нэужь, [къыдырым] 
и фIалъэ лъакъуитIымкIэ лъэгуажьэмыщхьэу 
уври тхьэм елъэIуащ: - Ялыхь, зыгуэр 
къысхуэпщIэххэнумэ, дамитI къызэт. Кхъухь 
пхэнж, 496. [Апчарэ жеIэ:] Алыхьым и хьэтыркIэ, 
игъащIэкIэ зыгуэр къысхуэпщIэххэну щытмэ, 
сыздэшэ, Албиян. Щынэхужьыкъуэ, 34. 

КЪЫХУЭЩIЫЖЫН (къыхуещI) лъэI. 1).
ПщIам нэмыщI иджыри зыгуэр щIын. – Алыхьу 
талэм къыттрилъхьащ, тшэчынщ, - жиIэри 
Инус и Iэр Iузизэ и плIэм щIидзщ, сымаджэ 
бэгар ерагъыу къызэфIигъэтIысхьэри, щхьэнтэ 
нэхъ иныр щIэгъэкъуэн къыхуищIыжащ. 
Хъуэпсэгъуэ нур, 72. 

КЪЫХУЭЩIЫН I (къыхуещI) лъэI. (6). Зыгуэрым 
щхьэкIэ зыгуэр щIэн. Монвалерьеным мес и къуапэр, 
Арщ французхэм ятIэ закъуэ Къызыдахыу тыгъэ 
гуапэу Сталин тыгъэ къыхуащIар, [французхэм] Я 
псэм хэлъми хамыхыну Лъагъуныгъэри къыхуащIыр, 
Я щIыгу лъапэм щыщ щIы мащIэм ТекIуэдакъым 
гъащIэ мащIэ; Лъэпкъхэм я тыгъэ. «Партыр ди 
пашэу», 61. Нанэ абнимай къыхуэщI, - жиIэу 
[Хьэбибэ Данэ зыхуигъазэу]. Щынэхужьыкъуэ, 
58. [Алыджыкъуэ комендантым жреIэ:] Абы 
нэхърэ мо сэлэт мыбдежым щытхэм ящыщ гуэр 
гъусэ къысхуэщIи, сэ сыщылажьэ заводым ящIыр 
шырыкъущ. МелыIыч, 463.



– 578 –
КЪЫХУЭЩIЫН II (къыхуещI) лъэI. (1). 

Щхьэгъубжэ, бжэ сыт хуэдэхэр IупIэн, гъэбыдэн. 
[Къылышбийм жеIэ:] Ботэщ, къыхуэщI а бжэр. 
Хъуэпсэгъуэ нур, 120. 

КЪЫХУЭIЭТЫН (къыхуоIэт) лъэI. (3). 
Зыгуэрым щхьэкIэ зыгуэр къиIэтыну лъэкIын. 
ЦIыхубзым къищэхуар бжей пхъэ гъумыжьщ, зы 
лIы къыхуэIэтын къудейуэ. МелыIыч, 438. – Уи 
адэр къэпшами, согъэпцI, къыпхуэIэтмэ [«къэрал 
пхъуантIэр»], ТхьэмщIыгъуныбэ, - жиIэри Мусэ 
идакъым. Хъуэпсэгъуэ нур, 215. 

КЪЫХУЭIУЭТЭН (къыхуеIуатэ) лъэI. (3). 
Зыгуэрым зыгуэр жеIэжын ТIэкIурэ щосыр 
[фызыр] зигъэбыдэу, Гуауэр щIалэм къыхуеIуатэ, 
Зэм мэпсалъэ, Зэм мэщатэ. «Елбэздыкъуэ», 11. 
[Елбэздыкъуэ фызым жреIэ:] – Уэ пхузощIыр ину 
фIыщIэ, Гуауэр инми, зыхыумыщIэ, А иныжьым 
и тIасхъапIэ, И быдапIэ, и унапIэ – Псори 
дахэу къыхуэIуатэ, Си гур гуауэм егъэятэ. 
«Елбэздыкъуэ», 11. 

КЪЫХУЭIУЭХУН (къыхуеIуэху) лъэI. (1). 
ЗыгуэрымкIэ зыгуэрым хъыбар егъэщIэн. [Дадий 
Къэрней жреIэ:] Зэгуэр уи адэм пщыхьэщхьэу Дзыхь 
зыхуищI щIалэ къеутIыпщри Си дей жэщ ныкъуэм 
къегъакIуэ, Ар зыдэщыIэм къимыкIыу, Мыр 
къысхуеIуэхур лIыжь ябгэм: «Бгъэм я тIысыпIэу 
бгы тIуащIэр ХэщIапIэ сщIауэ сопсэур. «Адэ», 138. 

КЪЫХУДЭКIЫН (къыхудокI) лъэмыI.
(1). Зыгуэрым щхьэкIэ здэщыIэ щIыпIэр 
ибгынэн. [Чокэ Иринэ жреIэ:] – Езы нэмыцэр 
къытщымышынэ уи гугъэ? Я закъуэу 
пхузекIуэнкъым, букIами. Къуажэ здыдэсым 
къыпхудэкIынукъыми, хэхащ. Нал къута, 237. 

К Ъ Ы Х У Д Э М Ы Ш Е И Ж Ы Н 
(къыхудэшеижкъым) лъэI. (5). Еплъ псалъэ 
къыхудэмышеижын. Лу къыхудэмышеижу 
щыта нэужь, жиIащ: - Плъагъуркъэ сщIэр, 
Мусэ? Хъуэпсэгъуэ нур, 279. Плену къаубыдам, 
къыхудэмышеижу зыкъомрэ щыта нэужь, ерагъыу 
къыжьэдэкIащ: - Къазыхъуэ Мухътар, - жиIэри. 
Щынэхужьыкъуэ, 68. Иринэ, кIиин и гугъати, 
къыхудэшеижыртэкъым, гужьеяуэ. Нал къута, 283. 

◊ Псалъэ къыхудэмышеижын 1). Еплъ псалъэ. 
КЪЫХУДЭМЫШЕИН (къыхудэшейкъым) 

лъэI. (1). Еплъ къыхудэмышеижын. Мыдрейм 
[щIалэ цIыкIум] къыхудэшейркъым, и гур 
къызэфIэнащи, и щхьэр къимыIэту щысщ магъри. 
Зи лъэрыгъыпс тIыгъа, 519. 

К Ъ Ы Х УД Э Ш Е И Ж Ы Н  ( к ъ ы х у д ош е и ж ) 
лъэI. (1). Гузэвэгъуэм, гумэщIагъэм къыхэкIыу 
макъ къэгъэIуфын е псалъэ жыIэфын. Иджы 
тIэкIунитIэ зигъэпсэхумэ, [Iурарэ] и пхъум 
еджэнщ, къыхудэшеиж закъуэмэ. Къалэн, 436.

КЪЫХУЕБЖЭКIЫН (къыхуребжэкI) 
лъэI. 2). ЦIэ гуэрхэр зэкIэлъыкIуэу зыгуэрым 
къыхуиIуэтэн. Абы ящыщу [пщырэ уэркъыу] дэнэ 
къуажэ дапщэ дэсами, я цIэр къыпхурибжэкIынути, 
щIалэ цIыкIум къеупщIащ [ТIутI]: - Хэт урей? 
Зи лъэрыгъыпс тIыгъа, 519. [Локотош Якъуб 
жреIэ:] – ЗызыгъэпщкIуар спискэ сщIащ. Ухуеймэ, 
къыпхуезбжэкIынщ… Нал къута, 255.

КЪЫХУЕГЪЭХУН (къыхурегъэху) лъэI. (1). 
Зыгуэрым и унафэкIэ пхуурэ зыгуэр къэгъэкIуэн. 
Къазджэрий зэрыжиIэмкIэ, Степан Ильич зэхихат 
Шкуро и дзэм Думэсарэ и жэм закъуэр яхуу 
зэрашхари, иджы пщыжь-уэркъыжьхэм къытраха 
Iэщым хэплъэщ, я нэхъ жэмыфIыр къыхихури, 
Думэсарэ къыхуригъэхуащ. Хъуэпсэгъуэ нур, 316. 

КЪЫХУЕГЪЭХЬЫН (къыхурегъэхь) лъэI. (4). 
Зыгуэрым щхьэкIэ зыгуэр къегъэхьын. Тембот 
къыхуигъэхьа дахэр бостей щIыIум телъмэ, нэхъ 
фIэфIт [Думэсарэ]. Мазэ ныкъуэ щхъуантIэ, 
573. [Илас Алыджыкъуэ жреIэ:] Элеваторым 
я конторэм дынэсмэ, лулэмрэ зажигалкэмрэ 
ебланэ кабинетым щIэс лIым ептынщ, «Илас 
къыпхузигъэхьащ» жыпIэнщи. МелыIыч, 470. 

КЪЫХУЕГЪЭШЭН (къыхурегъашэ) лъэI. (4). 1. 
(3). Зыгуэрым щхьэкIэ зыгуэр къэшэн, къегъэшэн. 
Гуащэм и Iыхьлым Iэджэрэ къыхурагъэшат лы 
гъэгъуа, джэш, гуэдз хьэжыгъэ сытхэр. Мазэ 
ныкъуэ щхъуантIэ, 629. [ЩIалитIым Бэлацэ 
жраIэ:] Уи къуитIым сэлам къуахыжащ, фызыхуей 
гуэрхэр къыфхудагъэшащи, здэшэж… Хъуэпсэгъуэ 
нур, 298. 2. (1). Зыгуэрым фыз къегъэшэн. [Барчо 
Дэфэрэдж жреIэ:] НтIэ, ди шыпхъу, махуэкуищ 
докIри еплIанэм фи нысэр къашэ. Бэрзэджхэ пхъу 
дахэ дыдэ цIыкIу яIэщи, къыфхуезгъэшэнщ… 
Лъапсэ, 114. 

КЪЫХУЕДЖЭН I (къыхуоджэ) лъэI. 
(3). Зыгуэрым щхьэкIэ зыгуэрым къеджэн. 
[Дэфэрэдж:] Сэ Аннэ Павловнэ дежкIэ зызогъазэ: - 
Анестезиолог нэхъыщхьэм дечэнджэщамэ, 
нэхъыфIт, хъунумэ, къысхуевджэ. Лъапсэ, 13. 
Ухуеймэ, сыкIуэнщи, сыкъыпхуеджэнщ, - жиIэри 
бажэр [къыдырым зыхуигъазэу] къызэфIэувэжащ, 
зэрыIукIыжын щхьэусыгъуэ къызэригъуэтам 
щыгуфIыкIыу. Кхъухь пхэнж, 499.

КЪЫХУЕДЖЭН II (къыхуоджэ) лъэмыI. (10). 
Зыгуэрым папщIэ тхыгъэ къеджэн. Пэшышхуэм 
цIыхур щIэзу къызэхуэсмэ, Степан Ильич 
къищтэрт къурIэни къахуеджэрт, къызэджэри 
нэхъ къызэрыбгурыIуэнкIэ къажриIэжырт. 
Хъуэпсэгъуэ нур, 202. Хэт и дежкIэ нэгузыужьу 
Куэд сабийхэм къагъэлъагъуэ: Хэт къыхуоджэ Iэзэу 
усэ, Хэти къофэ лъапэрисэу. «Тисей», 483. [Гесиод 
Тушкан епсалъэу:] ПщIэжрэ, зэгуэр газетым 
иту укъысхуеджати кибернетическэ машинэр 
къыщIагупсысар рабочэ классыр къагъэпцIэну 
аращ, жиIэу щIэныгъэр зи фIэщ мыхъу гуэрым и 
хъыбар. Тепщэч къэзылъэтыхь, 155. 

КЪЫХУЕИН (къыхуейщ) лъэмыI. (15). 
Къыхуэныкъуэн. [Батыр и къуэм жреIэ:] 
Къэбэрдей хэкур къыпхуейкъым, Къыпхуейкъым 
уи адэ, уи анэр! «Адэ», 140. [Алыджыкъуэ:] Езым 
[Илас] си цIи си унэцIи ищIэххэркъым, «кащконщ» 
къызэрызэджэр, IуэхутхьэбзэкIэ къысхуеймэ, 
«ей, кащкон, мыдэ къакIуэт е модэ кIуэт» - абы 
къыфIигъэкIыркъым. МелыIыч, 468. [Абу-Деруиш 
и щхьэгъусэм жреIэ:] Къыпхуей щымыIэу уэ псоми 
уенэцIмэ, щIыхуэ къэпщтэну дунейм укъытехьауэ 
аращи, уи щIыхуэ пхуэмытыжу дунейм уехыжмэ, 
уи псэр тыншынукъым. Кхъэлэгъунэ, 374.

КЪЫХУЕЛЪЭФЫЛIЭН (къыхурелъэфалIэ) 

лъэI. (1). Зыгуэрым гъунэгъуу зыгуэр 
бгъэдэлъэфэну лъэкIын. [Бекъан Хьэбибэ жреIэ:] – 
УмыкIий, ди шыпхъу. – Дадэр нэхъ гъунэгъуу 
къыбгъэдыхьэнути, шитI иIыгъыр фызым 
къыхуелъэфалIэртэкъым. Нал къута, 230. 

КЪЫХУЕПЛЪЭКIЫН (къыхуоплъэкI) лъэмыI. 
(7). Зыгуэрым и лъэныкъуэмкIэ зигъазэу еплъын. 
Джэгум хэта щIалэхэм лъэныкъуэ зрагъэзауэ 
нэхъыжьхэм къахуеплъэкIт, Iэгу къахуеуэу. Мазэ 
ныкъуэ щхъуантIэ, 598. Думэсарэ Темботрэ 
Саримэрэ я гъусэу щытт, щIалэ зэрызекъуэхэм 
еплъу, абыхэм Елдар къахуеплъэкIырт. 
Хъуэпсэгъуэ нур, 152. Тхылъ зытхым сэри 
сащыщщ, - жиIэри Инал къыпыгуфIыкIыу 
Мэтхъэным къыхуеплъэкIащ, сыту пIэрэ жиIэнур, 
жиIэ хуэдэ. Мазэ ныкъуэ щхъуантIэ, 531. 

КЪЫХУЕПСЫН (къыхуопс) лъэмыI. 
(1). Зыгуэрым щхьэкIэ къепсын (дыгъэ). И 
узыншагъэр ди хъуэпсу, Дигъасэу фIыгъуэм 
дыхуишэу, Мычэму дыгъэу къытхуепсу, Насыпыр 
къиту мардэншэу Вождышхуэр ди япэ итыну, 
Абы къытхуищIу унафэр ЩытхъукIэ дгъэзащIэу 
щытыну Къизмынэу зыри сэ софэр. ИлъэсыщIэм 
папщIэ. «Бгы лъапэхэм деж», 120. 

КЪЫХУЕХЫН (къыхуох) лъэмыI. (3). 
Зыгуэрым щхьэкIэ лъагапIэм икIыу лъахъшэпIэм 
кIуэн. Тетщ къурш джабэм бжейр дэкIауэ, Жьым 
яфыщIми, къахуемых. Бжей жыгым и балладэ. 
«Батырыбжьэ», 67. Къысхуехынущ уафэм 
[вагъуэр], щыджэгунущ щIылъэм, СадэкIуатэу 
сэри уэгум садихьэнущ. ЗгъэхьэщIэнущ вагъуэр. 
«Дамыгъэ», 99. 

КЪЫХУЖЫIЭН (къыхужеIэ) лъэI. (1). 
Зыгуэрым щхьэкIэ зыгуэр жыIэн. [Алыджыкъуэ:] 
Чэзуурэ си дежкIэ къемыплъэкIа щысакъым, 
зыгуэр къызэрысхужаIэр белджылыт, жаIэр 
къызгурымыIуэ пэтми. МелыIыч, 451. 

КЪЫХУЗЭГУЭПЫН (къыхузэгуоп) лъэмыI. 
(2). Зыгуэрым щхьэкIэ бэмпIэн. [Алыджыкъуэ:] 
ЦIыхубзыр къызэплъэкIмэ, и нэм Iугъуэ къыщIех, 
къысхузэгуэпу зэгуоуд. МелыIыч, 444. Iэдэм 
лIыжьым къыхуэгузавэу зыкъыфIигъэщIми, 

КЪЫХУИГЪЭКIЫН (къыхуогъэкI) лъэI. (1). 
Музыкальнэ инструментхэм (Iэмэпсымэхэм) 
уеуэурэ макъ егъэщIыфын. [Исхьэкъ Нахъуэ жреIэ:] 
Уэлэхьи, си бжьамийм хьэдэ зэрыщIалъхьэ музыч 
къысхуимыгъэкIыну. Мазэ ныкъуэ щхъуантIэ, 659. 

 
КЪЫХУИЛЪЫН (къыхуолъ) лъэмыI. (4). 

Зыгуэрым хуэгубжьын, щIэкIиен. Кхъуэл тIэкIу 
къыхуимыхьауэ пIэрэ, жиIэри зыгуэр гушыIати, 
лIыжьхэр къыхуилъащ: андез пщтауэ ар уи жьэм 
щхьэ къыжьэдэбгъэкIрэ, жаIэри. Хъуэпсэгъуэ нур, 
200. Пан IуэхущIэр къахуилъащ, ЩIопщкIэ уэным 
дихьэхащ. «Бдзэжьеящэм ипхъу», 155. 

КЪЫХУИУХЫН: ◊ Алыхьым къыхуиухын (1). 
Еплъ Алыхь I.  

КЪЫХУИХЫН (къыхурех) лъэI. (4). 1. (2). 
Зыгуэрым папщIэ зыщIыпIэ илъыр къихын, 

къигъэкIын. Пэжыгъэм къамэр къыхуипхамэ, Ар 
къамэ Iэпщэм щыубыд. Къамэ. «Мывэ хуабэ», 
257. 2. (2). Зыгуэрым папщIэ зыщIыпIэ зыгуэр 
къишын. Зэм къыфIэщIырт Лу фIэкIуэдауэ 
имыгъуэтыжу, зэми Лу саугъэт гуэр къыхуихьауэ 
къримытыжу къижыхьу, арщхьэкIэ, саугъэтыр 
Тембот Мэзкуу къыхурихаи хуэдэт. Мазэ ныкъуэ 
щхъуантIэ, 564. [Дахэуэс и гуащэм жреIэ:] – Дэнэ 
Iэзэ къыпхуисхын? ГущIэгъу, 421.

КЪЫХУИХУЭН (къыхуохуэ) лъэмыI. (20). 
Зыгурым ирихьэлIэн, зыгуэр къыщыщIын. 
Бэлыхь дапщэ сыхэтами, ГуфIэгъуэшхуэщ 
къысхуихуар. Вагъуэ махуэ. «Вагъуэ махуэ», 9. Е 
Днепр гъусэ дыщызэхуэхъури, Зы лэпс шынакъыр 
тIум къытлъысу, Зы кумб дыздису дыздэшхауэ, 
ЩIымахуэ уаем дыкIэзызу. Зы минометыр тIуми 
тхьыуэ Псым щитхи куэдрэ къытхуихуауэ. Сэлэт 
лъэужь. «Мывэ хуабэ», 129-130. Щыгъыныджэу, 
пIыщIэ защIэу Махуэ Iэджэ ягъэкIуащ, Хъыджэбз 
цIыкIур зым къимыщIэу Щыгъи Iэджэ къыхуихуащ. 
«Бдзэжьеящэм ипхъу», 146.

КЪЫХУИЩIЭЖЫН (къыхуещIэж) лъэI. 
(1). ФIы къыпхуащIам и жэуапу зыгуэр 
щIэн. [Хьэбибэ:] Сэ хуэзмыщIэжми, Бекъан 
Алыхьым къыхуищIэж – жэм къызитам хуэдэ 
уигъэлъыхъуэнщ. Нал къута, 210. 

КЪЫХУИЩIЭН (къыхуещIэ) лъэI. (1). 
Еплъ къыхуэщIэн I 2. НэшхуитIкIэ къоплъу 
къыпхуосакъыр, А шым къыпхуищIэр уэ хуэщIэж. 
Си къуэрылъху Алинэ деж. «Щхьэлыкъуэ», 408. 

КЪЫХУИIЭН (къыхуиIэщ) лъэI. (1). Зыгуэр 
щхьэкIэ къыпхуеин. [ЛIыжьым хьэщIэм жреIэ:] 
«Ауи мэхъур… нысхуеблагъэ, Е Iуэху блэкIхэр 
къысхубиIэ?» «Бдзэжьеящэм ипхъу», 148. 

КЪЫХУКIЭРЫТХЪЫН (къыхукIэретхъ) лъэI. 
(1). ЕIэурэ къарукIэ кIэрыхыфын. ЗыкIэриукIэри 
къахукIэрытхъакъым, жаIэрт Лу щытхъуну зи 
гуапэм. Хъуэпсэгъуэ нур, 145.

КЪЫХУКIЭРЫЧЫН (къыхукIэроч) лъэI. (1). 
УеIэу зыгуэрым зыгуэр къыIэщIэгъэкIыфын. 
Саримэ къэушауэ нэхъеижу шынати, и гупэ хэлъ 
щIалэ цIыкIум зрикъузылIащ, арщхьэкIэ лIы 
къащхьэщытыр къепхъуауэ Саримэ ихьыну еIэрт, 
щIалэ цIыкIур хъыджэбзым къыхукIэрымычу. 
Хъуэпсэгъуэ нур, 144.

КЪЫХУТЕГЪЭУВЭН (къыхутрегъэувэ) 
лъэI. (1). Зыгуэрым щхьэкIэ тегъэувэн. ЩIалэ 
цIыкIуитIыр щым хъужри, Думэсарэ епэзэзэхыу 
щыс Нурхьэлий шху шынакъ инрэ мырамысэ 

КЪЫХУТЕКIЫН (къыхутокI) лъэмыI. (1). зэхь. 
Зыгуэрым и хьэтыркIэ текIуэтын. [Дэфэрэдж:] Езы 
Аннэ Павловнэ мащIэ щIакъым сэ зэрысцIыхурэ, 
иджыри къэс зэи сигу ебгъакъым, хуабжьу 
специалистыфIщ, псэрэ гукIэ и Iуэхум етащ, 
зытеува гъуэгуми къыпхутекIынукъым, арауи 
къыщIэкIынущ и къулыкъум зиIэтыну псоми 
хуагъэфащэурэ и Iуэхур къехуэха иджы щIэхъуар. 
Лъапсэ, 11. 

КЪЫХУХЭХЫН (къыхухех) лъэI. (1). Зыгуэрым 
щхьэкIэ ухэдэу, нэхъ къезэгъыр къэщтэн. [Чокэрэ 

Хьэбибэрэ зопсалъэ:] – Хъуну жэм? Шэ куэд 
къыщIэкIрэ? – Езы Бекъан къысхухихащ. Абы Iей 
къызитын! Нал къута, 238. 

КЪЫХУХЭЧЫН (къыхухеч) лъэI. (1). 
Зыгуэрым папщIэ зыгуэр къыхэчын. [Дадий 
Къэрней жреIэж:] КъыхэпIиикIыу жыр къамэр 
Къыхухэсчыну соIэбэ. «Адэ», 420. 

КЪЫХУЩЫТЫН (къыхущытщ) лъэмыI. (4). 
ЩIыкIэ гуэрым тету дызекIуэн, дэпсэун. Астемыр 
и гур нэхъ къызэрыгъуэтыжащ, и ныбжьэгъур 
нэжэгужэу къыхущыту щилъагъум. Хъуэпсэгъуэ 
нур, 161. [Степан Ильич Астемыр къыхуетх:] 
Уэ хэкум фIыуэ укъалъагъу, пщIэ къыпхуащI, фи 
парт организацэри хъарзынуэ къыпхущытщ. 
Мазэ ныкъуэ щхъуантIэ, 568. 

КЪЫХУЩIЭБЖЭН (къыхущIобжэ) лъэмыI. 
(1). Зыгуэрым хуэмыарэзыуэ и щIыбагъкIэ 
хуэпсэлъэн. Къысхуэмеиххэр нэхъыбэжкъэ – 
Сэ къысхущIэбжэу яхь дунейр. Си усэ. 
«Вагъуэ махуэ», 358. 

КЪЫХУЩIЭДЗЭН (къыхущIедзэ) лъэI. (1). 
Iуэхугъуэ гуэрым и ужь ихьэну лъэкIын. Апчарэ 
къыхущIэмыдзэу [псалъэныр] тIэкIурэ щытащ. 
Щынэхужьыкъуэ, 46. 

КЪЫЩАЛЪХУН (къыщалъху) лъэмыI. (6). 
ЩIыпIэ хэха гуэрым дунейм къыщытехьэн. 
Елдари ЧК-м зэрытрагъэувэ лъандэрэ зэзэмызэххэ 
фIэкIа къыщалъхуа къуажэм къыдыхьэркъым. 
Мазэ ныкъуэ щхъуантIэ, 514-515. Хэгъуэгу нэхъ 
дахэ ухуэзами, Укъыщалъхуари уигу пымыкI. Уи 
щIыналъэ. «Дамыгъэ», 98. Уэгум ит бгъэжьхэр 
абгъуафэщ – ЩIылъэм къыщалъхум къадохъу. 
Уэгум ит бгъэжьхэр абгъуафэщ. «Дамыгъэ», 226. 

КЪЫЩИПХЪУЭН: ◊ нэр къыщипхъуэн (4). 
Еплъ нэ. 

КЪЫЩИУДЫН (къыщеуд) лъэмыI. (27). 1. (24). 
Зыхуэмыубыдыжын (гъын, дыхьэшхын). Хьэбибэ 
зыхуэмыубыдыжу аргуэру къыщиудауэ магъ, 
итIани и псалъэр щIигъачэркъым. Нал къута, 225. 
Кхъухьыпщыр къыщиудри дыхьэшхащ: - Мыр лIо, 
цыжьбанэ, укъыщIэмыхьэу укъыщIоджагуэри? 
Кхъухь пхэнж, 505. Астемыр щытхъупэнкIи 
хъунт, комбинацэ жыхуаIэр игъащIэм 
илъэгъуатэкъыми, ауэ, Мэтхъэныр, къыщиуду 
дыхьэшхыным хуэдэу, фызым еплъу щилъагъум, 
зиущэхужащ. Мазэ ныкъуэ щхъуантIэ, 572. 
2. (3). БампIэм, гузэвэгъуэм с. ху. къыхэкIыу 
хуэмышэчыжу зыгуэр жыIэн. Сосрыкъуэ Лусанэ 
зыхуегъазэ: «Мэ, Лусанэ, дыуэр зыпщIэхэлъхьэ. 
Уи псэр зубыда шейтIаныр пкIэрыкIынщ, тIасэ. 
Маир жыхуэпIэр Алыхьми къиужэгъуащ» жиIэу. 
Ар зэхэзыхыр къыщеуд: «Щыгугъ!» жаIэри. 
Мазэ ныкъуэ щхъуантIэ, 619. ЛэтIифэ операцэ 
ищIу операционнэм щIэту, тхьэм ещIэ абыкIэ 
къэхэшар, комиссэ къэсащи, псори зэIащIэ, 
абы и Iуэху скальпелыр зыIыгъыу сымаджэм 
щхьэщытым и тхьэкIумэм ицырхъэри, модрейм 
и щхьэфэцым зиIэтащ, езыми и IитIыр иIэтауэ 
къыщеуд: Халат! Лъапсэ, 8. 

КЪЫЩХЬЭДЭХЫН (къыщхьэдох) лъэмыI.
(3). Зыгуэрым къыщхьэпрыкIын. [Къэзмай 

Инал жреIэ:] Бгым сакъыщхьэдэхыу мыбы 
нэс сыкъыщыкIуэм, сэ сыкъэзыхуаи щыIэу 
къыщIэкIынщи, къедаIуэ. Мазэ ныкъуэ щхъуантIэ, 
591. – Саримэ! КъакIуэ ди дей. Щхьэ укъэмыкIуэрэ 
ди дей! – жиIэу Лу къыщылъэтащ. – Къыщхьэдэх 
бжыхьым. Хъуэпсэгъуэ нур, 133. 

КЪЫЩХЬЭПЭЖЫН (къощхьэпэж) лъэмыI.
(1). Сэбэп къыхуэхъужын. [Тетым Астемыр 
жреIэ:] Бэлшэвычымэ зыщу слъагъумэ, си лъыр 
къовэ. ЗэхэпщIыкIа? Ы? Зыщумыгъэгъупщэ ар, 
къыпщхьэпэжынщ. Хъуэпсэгъуэ нур, 120. 

КЪЫЩХЬЭПРЫДЗЫН (къыщхьэпредз) лъэI.
(1). Зыгуэр къарукIэ иудын, гъэджэлэн. Псы зэрыт 
пэгуныр къыщхьэпридзри, унэ лъэгум мыл щыкъуей 
зыхэлъ псыр из хъуащ, Тембот и къамылри псым 
лъэныкъуэкIэ ирихьэкIащ. Хъуэпсэгъуэ нур, 289.

КЪЫЩХЬЭПРЫКIЫН (къыщхьэпрокI) 
лъэмыI. (1). Зыгуэрым къыщхьэдэхын. Къуршым 
къыщхьэпрыкIыу кхъухьлъатэ къакIуэрт. 
Щынэхужьыкъуэ, 63. 

КЪЫЩХЬЭПРЫЛЭЛЫН (къыщхьэпролэл) 
лъэмыI. (1). Зыгуэрым ищхьэмкIэ къелэлэхын. – 
Узыхуейр председателыр арамэ, сыкъэбгъуэтащ! – 
жиIэри нэхъ лIы ныбэфыр къэпсэлъащ, и 
бгырыпхым и ныбэр хуэмыубыду къыщхьэпрылэлу. 
Нал къута, 268-269. 

КЪЫЩХЬЭПРЫПЛЪЫН (къыщхьэпроплъ) 
лъэмыI. (2). Щыт гуэрым адэкIэ плъэн. Дисэ, 
Саримэ, Рум сымэ бжыхьым къыщхьэпрыплъырт 
а цIыху къомым къахыхьэн дзыхь ямыщIу. 
Хъуэпсэгъуэ нур, 312. Машинэр пщIантIэм 
дэкIыжри Хьэбибэ, плъэмэ, я гъунэгъу фыз 
щхьэдзасэр бжыхьым къыщхьэпрыплъу елъагъу. 
Нал къута, 291. 

КЪЫЩХЬЭПРЫПЩЫН (къыщхьэпропщ) 
лъэмыI. (1). Пшыурэ лъэгапIэ гуэрым 
къыщхьэпрыкIын. Аслъэным зыгуэр жиIэну 
и жьэр щызэтрих дыдэм бжэщхьэIу хуэдэу 
щылъ къурыкъум къыщхьэпрыпщу цыжьбанэ 
къыщыщIыхьэм къурыкъур гъумыщэти, 
къыщхьэпредзри къыдырым и пащхьэм 
къохутэ, кхъухьыпщыр игъэдыхьэшхыу. 
Кхъухь пхэнж, 505. 

КЪЫЩХЬЭПРЫЩЫН (къыщхьэпрощ) 
лъэмыI. (1). Щыт гуэрым нэхърэ нэхъ лъагэу 
къэлъагъуэн. Тетым и унэр тIууэ зэтеттэкъым, 
чырбыш унэ кIыхьт, къэнжалыщхьэ телъу, и кум 
деж дэкIуеипIэ тIэкIу иIэу, щхьэгъубжэхэр нэхут, 
шындэбзий лъэныкъуэр хадэмкIэ гъэзат, абыкIэ 
жыг хадэ тIэкIуи, мывэ сэрейм къыщхьэпрыщу, 
жыг хадэм уфIэкIмэ, нэпкъым тету унэ зытIущи 
щытт, абы унэмысу члисэ щыту, члисэм и 
ижьырабгъумкIэ иджыблагъэ ящIын яуха къэбэрдей 
школышхуэр тIууэ зэтет унэшхуэу плъагъурт. 
Хъуэпсэгъуэ нур, 113. 

КЪЫЩХЬЭРИПХЪУЭН: ◊ [и] нэ  
къыщхьэрипхъуэн (21). Еплъ нэ. 

КЪЫЩХЬЭРЫКЪУЭН (къыщхьэрекъуэ) 
лъэI. (1). Щхьэм зыгуэр фIэкъуэн. Сосрыкъуэ 
къыщхьэракъуэнкIи хъунт Жансэхъу и пыIэ 
бэлацэжьыр. Мазэ ныкъуэ щхъуантIэ, 613. 



– 581 –
КЪЫЩХЬЭЩИХЫН (къыщхьэщех) лъэI. (7). 

Зыгуэрым зыгуэр къыхихын, къыхэкIын (п.п. 
бахъэ, гъуэз, нур). ЩIыми къэкIыгъэми псыкIэ 
загъэнщIыжауэ я джабэр дыгъэм ирагъэут, бахъэр 
къащхьэщихыу. КIапсэ кIапэ, 5. Гъуэзыр мащIэу 
къыщхьэщихыу Балъкъ къожэхыр щIыIэтыIэу, Я 
уэрэдыр зэпымычу Йох толъкъунхэр темыпыIэу. 
Терек. «Партыр ди пашэу», 119-120. [Данизэт 
щытхэм жреIэ:] Щхьэгъуэплъ жысIамэ, зи акъыл 
ин, зи гур къабзэ, зи щхьэм нур къыщхьэщих, 
жиIэу къизгъэкIырти, арат щIыжысIэр. 
Хъуэпсэгъуэ нур, 313. 

КЪЫЩХЬЭЩИХУН (къыщхьэщеху) лъэI. (1). 
Зыгуэрым къыщхьэщыкIыу къихун, къихьын. 
Псыри къуэ зэвым дэту къикъуэлъыкIыу йожэх, 
бахъэ къыщхьэщихур щхьэщымыкIыу. Лъапсэ, 70.

КЪЫЩХЬЭЩЫЖЫН (къыщхьэщож) лъэмыI. 
34). Зыгуэрым къыдэщIын, лей къылъымыгъэсын. 
Дапщэрэ Арбузик яубэрэжьыну щIалэ цIыкIухэм 
мурад ящIми, Сосрыкъуэ абы къыщхьэщыжырт. 
Мазэ ныкъуэ щхъуантIэ, 635. [Бэлацэ Астемыр 
жреIэ:] Мы цIыхум жаIэр зэхэфхрэ: кIэмунистыр 
къэрэхьэлъкъым къыщхьэщож, бэлшэвычыр 
къулейсызым я IупэфIэгъущ, жаIэри, аращ хъыбару 
зекIуэр. Хъуэпсэгъуэ нур, 264. Зи гъащIэ кIыхьыр 
зэбгъэщIэнум, И ныбжьым зыкIи тумыщIыхь: Хейм 
къыщхьэщыжу къаукIамэ, И гъащIэр тIукIэ хъуащ 
нэхъ кIыхь. Зи гъащIэ кIыхь. «Батырыбжьэ», 148. 

КЪЫЩХЬЭЩЫКIЫН (къыщхьэщокI) 
лъэI. (1). Зыщхьэщыта гуэр къигъанэу 
къыщхьэпрыкIын. Я сэламхэр ангылызым И чэзууэ 
къосыр дахэу, КъыщхьэщокIыр ар тенджызым 
Гуапэу хэлъыр мыкIуэдауэ. Лъэпкъхэм я тыгъэ. 
«Партыр ди пашэу», 62. 

КЪЫЩХЬЭЩЫЛЪЭФЫН (къыщхьэщелъэф) 
лъэI. (1). зэхь. Зыгуэрым и лажьэр къэгубжьу 
жыIэн. – Дэнэ ар [запискэр] къыздисхынур? 
Сыхуейкъым икIи сыкIуэнукъым, - жиIэу 
пеупщIыр [Тамарэ]. Модрейри [Пыжьынэ] 
к ъ ы щ х ь э щ ы л ъ э ф ы н у  х ь э з ы р ы п с щ .  – 
Узэплъыжыркъэ, нэгъуэщI мыхъуми. Уи лъхуэныр 
нобэ-пщэдей. Дэнэ уздэкIуэнур уи сабийр уи Iэблэм 
теупцIауэ. Лъапсэ, 22-23. 

КЪЫЩХЬЭЩЫСЫН (къыщхьэщысщ) 
лъэмыI. (1). Зыгуэрым и гъунэгъуу, нэхъ лъагэу 
щысын. [Лу] И нэр ерагъыу къызэтрихмэ, зыгуэр 
къыщхьэщысу къодэхащIэ, ауэ къедэхащIэр хэтми 
къыхуэщIэркъым. Хъуэпсэгъуэ нур, 307.

КЪЫЩХЬЭЩЫТЫН (къыщхьэщытщ) 
лъэмыI. (20). 1. (16). Зыгуэрым нэхърэ нэхъ 
лъагэу, и щхьэмкIэ и гъунэгъуу щытын. Аркъэми 
къыщыщIихьэм, Лу и нэ къызэтрихащ – плъэмэ, 
зы лIы жьакIацэ къащхьэщытщ Iэбэлъабэу. 
Хъуэпсэгъуэ нур, 144. Пшагъуэр къуэм дэзу 
мэуфафэ, ИщIагъым нури къущамыт, ЛъагапIэм 
тету мо удз цIыкIум ЩIыхубзэу уафэр 
къыщхьэщытщ. Зы удз цIыкIу закъуэ, мывэм 
тету. «Вагъуэ махуэ», 85. [Абу-Деруиш:] «Аллахьу 
акбар» жиIэмэ, дэ къытщхьэщыт къару щыIэу 
къокIри, абы зыпэщIэвмысэ. Кхъэлэгъунэ, 379. 
2. (4). зэхь. Зыгуэр пхъумэн, упIын, къэгъэхъун 

щхьэкIэ хуэпсэун. Лу и адэр къыщхьэщымыту 
псэун хуей хъуащ. Хъуэпсэгъуэ нур, 128. Езы 
[бабыщ шырхэр] цIыкIухэр есэжат, я дадэр 
къащхьэщымытми, здыхуеймкIэ кIуэри, псы 
къиуам хэлъэдащ. Бабыщыкъуэ адакъэпщ, 491. 

КЪЫЩХЬЭЩЫУВЭН (къыщхьэщоувэ) 
лъэмыI. (1). Зыгуэрым и щхьэмкIэ къэувын. Щыт 
гуэрым нэхърэ нэхъ лъагэу къэувын. Къэрэгъул 
гуэри автомат иIыгъыу къащхьэщыуващи [мащэ 
къэзытIхэм], къащIонакIэ: - Ягъэ кIынкъым. 
КъэфтI. Нал къута, 287. 

КЪЫЩХЬЭЩЫХЬЭН (къыщхьэщохьэ) 
лъэмыI. (5). И щхьэмкIэ къыщыхутэн. Ехудий 
хабзэт: пщэдджыжь къэси пщыхьэщхьэ къэси 
вертолеткIэ къумым къыщхьэщыхьэрэ, махъшэ 
дапщэрэ ялъэгъуами, къетIысэхрэ махъшэм 
тесыр зрагъащIэу. ХьэщIэ лъапIэ, 401. Лу зыгуэр 
къыщхьэщыхьауэ пэщащэрти, къызэщыу хуэдэ 
хъуауэ къыфIэщIырт: Думэсарэ къабгъэдыхьауэ 
шхыIэныр зригъэзахуэу. Хъуэпсэгъуэ нур, 144. 
Абы [бгыщхьэм] дыгъэр къыщхьэщыхьэмэ, 
пщэдджыжьыр сыхьэтитху хъуащи, уи пэгуныр 

 
КЪЫЩЫБЗЫЩIЫЖЫН (къыщебзыщIыж) 

лъэI. (1). Япэм зыгуэрым щыгъуазэу щытам зыгуэр 
фIэгъэпщкIужын. [Дэфэрэдж:] А запискэр сэ стха 
я гугъэу иджы сэ къысщабзыщIыж. Лъапсэ, 22.

КЪЫЩЫГУГЪЫН (къыщогугъ) лъэмыI. 
(4). Зыгуэрым сэбэп хуэхъуну, къыпыкIынIауэ 
пэплъэн. Бын яIэххэкъым, тIуми [Абу-Деруишрэ 
и щхьэгъусэмрэ] я Iыхьлы-лыджанэр къыздикIа 
щIыналъэм къэнащи, къащыгугъ щыIэкъым. 
Кхъэлэгъунэ, 375-376. Нэ фIыцIитIыр вагъуэу 
маблэ, IитIкIэ быдэу руль иIыгъщ, Жану 
[хъыджэбзым] и гур жыжьэ маплъэ, ЩIалэ 
къеплъыр къыщогугъ. Хъыджэбз шофер. 
«ЩIалэгъуэ щIыналъэ», 46. 

КЪЫЩЫГУФIЫКIЫН (къыщогуфIыкI) 
лъэмыI. (8). Зыгуэрым хуэгуфIэн. «Адыгэ клуб» 
жаIэу цIыхур щызэхуэсу щыIэт зы уни Къазджэрий 
абы кIуащ, и цIыхугъэ зыбжанэми яхуэзащ, зыкъоми 
къыщыгуфIыкIащ, арщхьэкIэ цIыхум я щхьэ бжьэ 
еуа хуэдэт, япэм къайхъулIауэ щыта тIэкIухэри 
яфIэкIуэдыжауэ. Мазэ ныкъуэ щхъуантIэ, 663. 
ГуэщымкIэ ириIуэнтIэкIыу къыщыувыIэм, хьэщIэ 
кIуэсэжауэ щытар къикIри, нэжэгужэу, игъащIэм 
зэрыцIыхуу е зэблагъэу зэрыгъуэтыжа хуэдэ, унэм 
къыщIэкIам къыщыгуфIыкIыу сэлам кърех: - Сэлам 
алейкум, тхьэмадэ. КIапсэ кIапэ, 11. ЗанщIэу 
стIолым тебэр тригъэувэри къысщыгуфIыкIащ 
[лIы сымаджэм Алыджыкъуэ зыхуигъазэу]: - ИIэ, 
кащкон, къэтIыс. МелыIыч, 448. 

КЪЫЩЫГЪУПЩЭН (къыщогъупщэ) лъэI. (4). 
ИмыщIэж хъун, зыгуэр игу ихун. Инус къигъэзэжри 
бжэIупэм къэкIуэжащ, зыгуэр къыщыгъупща хуэдэу, 
арщхьэкIэ и щхьэм бжьэ еуауэ аргуэру хьэдэм деж 
игъэзэжри, занщIэу ещэтэхащ. Хъуэпсэгъуэ нур, 77. 
[ШырыкъущIэхэр зопсалъэ:] Абы [Алыджыкъуэ] хуэдэ 
зыIурамылъхьэжхэр коллективизацэм и зэманым 
исыкIащ. Мы зыр, тхьэм ещIэ, - къащыгъупща е 
ямыгъуэтарэ. МелыIыч, 462.

КЪЫЩЫДЫХЬЭШХЫН (къыщодыхьэшх) 

лъэмыI. (1). Зыгуэр ауан щIын. Псори 
къыщыдыхьэшхыу, езыри [ТхьэмщIыгъуныбэ] 
щIегъуэжауэ, зыри хужымыIэу икIуэтыжащ, и 
дзэлыфэ тIауэ. Хъуэпсэгъуэ нур, 215.

КЪЫЩЫЗЭХУЭСЫН (къыщызэхуос) лъэмыI. 
(1). ЗыщIыпIэ гуэрым псори зэуIуу щызыхыхьэн. 
ЛIыжьрэ фызу жылэм дэсыр жьы дыдэу Астемырхэ 
я пщIантIэм къыщызэхуэсат, я Iуэху зэхагъэкIыну. 
Хъуэпсэгъуэ нур, 311.

КЪЫЩЫКIЫН (къыщокI) лъэмыI. (8). 
ЗыщIыпIэ щыхэкIэн, къыщыхъун. Бгымрэ хымрэ 
я кум докIыр Бгъузэ дыдэу зы щIы мащIэ, Бгы 
адрыщIым удз къыщокIыр, МыдкIэ къихуэр ар мэз 
защIэу, Россиешхуэм и щIыналъэу ЕщIэр ахэр – ар 
лIыжь псалъэу. «Тисей», 510. ВапIэр куууэ ямывамэ, 
Тепсэр Iуву къыщымыкI. Уэрэдус. «Батырыбжьэ», 
122. Псыр хъарбызыфэ фIыцIэм ещхьу ежэхырт, 
псы адрыщIымкIэ къыщыкI мэз фIыцIэр къыхэщу. 
Хъуэпсэгъуэ нур, 163. 

КЪЫЩЫЛЪЭТЫЖЫН (къыщолъэтыж) 
лъэмыI. (4). ПсынщIэу къызэфIэувэжын. 
ЩIалэр гужьеяуэ къыщылъэтыжри, ещIэкъуауэ, 
къыпича лъэпкъи щымыIэу, и ныбжьэгъухэр 
къыщыдыхьэшхыу, лъэныкуъэ зригъэзащ. 
Хъуэпсэгъуэ нур, 99. Щыхьыр пхэщIкIэ 
тетIысхьащи, къыщылэтыжыну йоIэ, и 
хъуреягъкIэ щIы фIыцIэр лъабжьэкIэ къритхъуу, 
и шхуэлми шэ техуа хъунти, шэри лъыри 
зэхэлъэдэжауэ къожэх, шыр цIыкIури щтэри 
пабжьэмкIэ хэлъэдауэ, и анэм къыщыщIар 
имыщIэу, къоплъэ. Лъапсэ, 71. 

КЪЫЩЫЛЪЭТЫН (къыщолъэт) лъэмыI. (48). 
ПсынщIэу къызэфIэувэн. Бекъан къыщылъэтыну 
къеIэу пхъэ лъакъуэмкIэ щыIэбэм, гъуэлъыпIэм 
къиху пэтащ, и пащIэм еIэбмэ – пащIэ лъэныкъуэр 
иIэжкъым. Къалэн, 431. Таша куэдрэ емыплъу 
къыщылъэтщ, пщэфIапIэмкIэ щIэлъадэри сэр 
къипхъуэтащ. Мазэ ныкъуэ щхъуантIэ, 603. 
Зэпеудри жей IэфI дыдэр, Къыщолъэтыр щIалэ 
быдэр. «Тисей», 495. 

КЪЫЩЫЛЪЭФЫЖЫН (къыщелъэфыж) 
лъэI. (1). зэхь. Джэлар, ираудар къарукIэ 
къэгъэувыжын. [БырмамытI:] – Мэрыр жейм 
емызэгъмэ, дэра зи лажьэр? – жиIэу япэ итам 
къыщыжьэдэкIым, адэкIэ жиIэнум нэзмыгъэсу 
сеуэщ, сыкIуэцIыпкIэри къизудащ, и пщампIэр 
субыдщ, къыщыслъэфыжри сыщIэкIиящ: - Зи уни 
зи жьэгуи зыфэкIуэда цIыхур хьэдэлъэмыж пщIыри 
уи фызым и гупэ угъуэлъыжауэ укъагъэтэджыжа? 
ХьэщIэ лъапIэ, 406. 

КЪЫЩЫЛЪЭФЫН (къыщелъэф) лъэмыI. (1).
зэхь. Къэгубжьын. – А унафэм зи Iэ щIэлъынур 
уи закъуэкъым [Азрэт], - жиIэри Якъуби 
къыщилъэфащ, а унафэ зи гугъу ящIым Iэ тридзэну 
и мыгугъэу. Нал къута, 307.

КЪЫЩЫМЫНЭУ (4). нареч. НэмыщI. Зы 
критик гъуамэ сэ соцIыхур – Узэрыхуэзэнум 
ухуэмей, Зытепсэлъыхьым къыщымынэу, И 
Iэр зэIэбри мэхъур фIей. Зы критик гъуамэ сэ 
соцIыхур. «Дамыгъэ», 219. ЕщIэкъуауэу дадэр 

унэм Дыгъэр къухьэу къэсыжакъэ, IэплIэ гуапэм 

КЪЫЩЫНЭН I (къыщенэ) лъэI. (3). Зыгуэр 
зыщIыпIэ къэгъэнэн. – Елдар дэнэ къыщыбна 
уэри? – жиIэри Инал [Астемыр зыхуигъазэу] 
щIэупщIащ. Мазэ ныкъуэ щхъуантIэ, 527. 
Астемыр и щыгъыным, и Iэщэ-фащэм и ужь 
итащ, Думэсарэрэ Нанэрэ хуэм цIыкIуу зыгуэрхэр 
яжриIэу щысурэ нэху щати, шыр къыщIишщ, уанэ 
трилъхьэри еуэри ежьэжащ, фызхэр тхьэ хуелъэIуу 
куэбжэм деж къыщинэри. Хъуэпсэгъуэ нур, 112. 

КЪЫЩЫНЭН II (къыщонэ) лъэмыI. (2). Зы 
щытыкIэ гуэрым иту къэнэн. Пырунжыншэу 
дыкъыщынэм, уа си хыв, Губгъуэ нэщIым 
дыкъинакъэ, уа си хыв. Хывым и уэрэд. 
«Батырыбжьэ», 80. [Нахъуэ зы ерыщ гуэрым жреIэ:] 
Уэлэхьи, зэгуэдгъэжми [тэмакъыр] къыщымынэн. 
Мазэ ныкъуэ щхъуантIэ, 656.

◊ Гум къыщынэн (1). Еплъ гу I.  
КЪЫЩЫПЩЫН (къыщопщ) лъэмыI. (1). 

Ерагъыу къэтэджын, къызэфIэувэн. [Мариам:] 
Сыкъыщопщыжри сызекIунтIриеу, си щхьэр 
уназэу, Назифэ и пэшым сыщIоджадэ, си 
щхьэгъусэм и пхъур еукIыпэ, дегъэунэхъури 
дегъэсэхыж жызоIэри. Лэчымэ, 396. 

КЪЫЩЫПIЭНКIЫН (къыщопIэнкI) лъэмыI. 
(1). Макъ ищIу утхын. А псы иным зэпрыкIыу 
гъущI лъэмыжхэр уардэу телъщ, Нэпкъым 
ткIуэпсхэр къыщыпIэнкIыу Псыр къиуну и гум 
хэлъщ. Бдзэжьеящэм ипхъу, 145.

КЪЫЩЫСХЬЫН (къыщосхь) лъэмыI. (2). 
Зыгуэрым гущIэгъу хуэщIын. Къыттегушхуауэ 
бийр зэгуэрым И мащIи куэди къытщымысхьт. 
Зауэ жыхуаIэм и хъыбарыр. «Вагъуэ махуэ», 
92. Къуэм дэтщ и лъэпкъыу ар [удз цIыкIур] 
зыщыщыр, Езым жьы къепщэр къыщымысхь. Зы 
удз цIыкIу закъуэ, мывэм тету. «Вагъуэ махуэ», 85. 

КЪЫЩЫСЫН (къыщысщ) лъэмыI. (1).
Зыгуэрым и гъунэгъуу щысын. – КхъуафэкIитIыр 
зэдэзыIыгъыр псым ехь, жаIэу зэхэпхакъэ, 
кхъуэпIащэжь? – жиIэри аслъэныр и гъунэгъуу 
къыщыс кхъуэм еупщIащ. Кхъухь пхэнж, 500. 

КЪЫЩЫТХЪЫН (къыщетхъ) лъэI. (1). 
КъеIэурэ къыщыхын щыгъыныр. ИщIэнур 
имыщIэу [Мэмэт-щIакъуэр] тIэкIу зиIэжьэри 
къэрэгъулым нэхъ щыгъыныфIу хьэщIапIэ щыкIуэм 
щитIэгъар къыщитхъащ, милицэм къалъагъумэ, 
яхъунщIэри яукIыжащ жаригъэIэну. Лъапсэ, 51. 

КЪЫЩЫТХЪУН (къыщотхъу) лъэмыI. 
(7). И цIэ фIыкIэ иIуэн, пщIэ хуэщIын. Дадэм 
зэрыжиIэмкIэ, Къулыр аптекэм тетым 
къыщытхъуащ: лIыгъэ уиIэщ, уи аптекэр 
пхъумэфащ, уэри умышынэу къалэм укъыдэнащ, 
къалэм аптекэ дэтынри куэд и уасэщ, хэт дэнэ 
кIуами хущхъуэ хуэмеин щыIэ, уеблэмэ дохутыру 
щыIэри уэ зыр аращ, жиIэу. Нал къута, 235. 
Мэсхьуд, хуэзэу жиIа къыфIэщIыжауэ, Долэт 
дежкIэ йоплъэкI, къыщытхъун и гугъэу, арщхьэкIэ 
Долэт тIуми закъыпэщIесэ. Мазэ ныкъуэ 
щхъуантIэ, 646. Уэлбанэм губгъуэм сриубыдэм, 
УэфI къэхъужыхукIэ мы дунейр Сыпэплъэу, зэман 

сымыгъакIуэ, Къысщытхъум жысIэу сфIэмыIуэху. 

 
КЪЫЩЫТЫН (къыщытщ) лъэмыI. (4). 

ЛъэныкъуэкIэ, зыгуэрым и щIыбагъымкIэ 
щытын. Нэхъ ищхьэрэкIэ Елдар и дзэр къыщытти 
абрэджым мыхьыр ирагъэхьащ, къуршым и 
зэвыпIэм даубыдэри. Мазэ ныкъуэ щхъуантIэ, 621. 
Бжыхь екIуэкIым адэкIэ Астемыр фочрэ хъуржын 
из шэрэ иIыгъыу къыщытт, гъуэмылэ тIэкIуи абы 
дэщIыгъужу. Хъуэпсэгъуэ нур, 231.

КЪЫЩЫУБЫДЫН (къыщеубыд) лъэI. (1). 
ЗыщIыпIэ зыгуэр къэубыдын. ИжькIэ уIэбэмэ, 
Щхьэщэхуж жыхуаIэ къалэр къызытекIар адыгэ 
псоми ящIэрт: а щIыпIэм дэни къыщаубыда 
гъэрхэр щызэхуашэсырти, зи щхьэ зыщэхужыфым 

КЪЫЩЫУВЫIЭН (къыщоувыIэ) лъэмыI. 
14). 1. (13). ЗыщIыпIэ деж къэувыIэн. Пулемет 
зэрыт тешанкIэри гуэщыжь щIыбымкIэ екIуэкIри 
шындэбзийм деж къыщыувыIащ, пулеметыр 
пщIантIэм щызэхэт къомым къахуэгъэзауэ. 
Хъуэпсэгъуэ нур, 291. Налшык икIыу эвакуацэ 
ежьахэри Орджоникидзэ къыщымыувыIэу 
ГрузиемкIэ кIуащ. Нал къута, 235. [БырмамытI:] 
ЩIалитIым, я автоматыр япщIэхэлъу, 
щIыхьэпIэм деж къыщоувыIэ, сэ жьантIэмкIэ 
сашэри сагъэтIыс. ХьэщIэ лъапIэ, 404. 2. (1). 
ПщIэ гуэр щумыгъэту адэкIэ пыщэн. Хъыдан 
тIэкIу къигъуэтауэ Лу бэлшэвыч пыIэм хэда щэкI 
плъыжьым ещхьу езым и пыIэми, ныбжьэгъу иIэм 
я пыIэми хидэну хъыдан плъыжьхэр ичатхъэурэ 
зэригъэзахуэрт. Лу абыи къыщыувыIакъым. 
Хъуэпсэгъуэ нур, 305. 

КЪЫЩЫУКIЫН (къыщеукI) лъэI. (2). Зыгуэр 
зыщIыпIэ деж къэукIын. Къылышбий и къуэр 
а къомым хэплъэри и гум къэкIащ: «Махъсидэ 
Алий къады къуэдзэти зауэм къыщаукIащ, абы 
и пIэ игъэувэн хуейм къурIэныр фIыуэ ищIэу икIи 
жьакIуэу щытын хуейщ, Астемыр узыхуей дыдэм 
хуэдэщ, атIэ ар абы дгъакIуэ щхьэ мыхъурэ», - 
жиIэри. Хъуэпсэгъуэ нур, 121. [ЩакIуэхэр 
зопсалъэ:] Абыи [заповедникым] къыщыбукIIауэ 
хабзэм идэнукъым, нтIэ езы Нартыхур къытхэту 
дыщэкIуэнукъэ? Лъапсэ, 69. 

КЪЫЩЫУНЭХУН (къыщоунэху) лъэмыI.
(2). Зыгуэр зыщIыпIэ щыIэ хъун. Бытырбыху 
Ленин жаIэу зыгуэр къыщыунэхуащи, инэрал 
имыдэу, Керенскэри игъэшынэу жызыIи щыIэщ. 
Хъуэпсэгъуэ нур, 157. Жэщыр щхьэщыкIрэ 
нэху щами, КъыщыунэхукIэ пожьэр махуэм. 
Iуащхьэмахуэ. «Мывэ хуабэ», 153. 

КЪЫЩЫХЫН (къыщех) лъэI. (1). ДэIэпыкъуауэ 
зегъэтIэщIын. Ари мэжалIэ къудейт [Дисэ], пIэм 
къыхэнэжар гъэкъэбзэн хуейт, щыгъын щыгъыр 
къыщыхауэ. ГущIэгъу, 422. 

КЪЫЩЫХУЭН: ◊ дагъэ къыщыхуэн (1). Еплъ 
дагъэ.  

КЪЫЩЫХУН I (къыщоху) лъэмыI. (2).
Зыгуэрым щыгъа гуэр ехуэхын, езыр-езыру 
щыкIын. Артистхэр хэт и пащIэ къыкIэрыхуам, 
е бостей щылэлыр къыщыхуам зэрагъэзэхуэжу 

дурэшым дэтт, Iупхъуэр зэхуащIыжыху. Мазэ 
ныкъуэ щхъуантIэ, 669. [Лу] И гъуэншэдж 
зэфIэтхъар къыщыхуа щхьэкIэ къимыгъанэу, и 
адэм IэплIэ хуищIащ: - Дадэ! Хъуэпсэгъуэ нур, 307. 

КЪЫЩЫХУН II (къыщеху) лъэI. (1). 
ЗалымыгъэкIэ къэгъэтэджын, къызэфIэгъэувэн. 
Нэхъ къызыгурыIуэхэр фыз хъыбар щхьэкIэ 
пхуэгузэвэнутэкъым, ауэ Долэт елъэбышауэу 
къиджэдыхьурэ хэт хуэзэми и щхьэ фIы хужиIэжу, 
игъащIэм цIыхум и жагъуэ имыщIауэ, уеблэмэ 
жэм щыс къыщимыхуауэ тхьэ иIуэу уэрамым 
къыдыхьати, дунейм зыгуэр зэрыщыщыIэм Iэджэм 
гу лъатащ. Хъуэпсэгъуэ нур, 303. 

КЪЫЩЫХУТЭН (къыщохутэ) лъэмыI. (2). 
ЗанщIэу зыщIыпIэ нэсын, къыщыщIидзын. Хьэм 
дыгъужь хьэлыр зыхимынэ, Хамэ щилъагъум 
къыщохутэ. Хьэ. «Дамыгъэ», 80. «Ярэби, 
сыту цIыхуфIыщэм я гуэщ сыкъыщыхута, 
сагъэхьэщIэну шхын къысхуахьащ», - жиIэу [Дуду] 
и гурыIупсыр къэжа щхьэкIэ, цIыхубз къыщIыхьар 
къыбгъэдэтIысхьэри зиущэхуауэ къеIущэщащ: - 
Уэра ар? ВитI, 415. 

КЪЫЩЫХЬЭН (къыщохьэ) лъэмыI. (1). зэхь. 
Къыхэлъэдэн, укъигъэгузавэу зыгуэр узын. Махуэ 
закъуэ япэ ежьэм ЛъэщIэмыхьэу, чэр къащохьэ. 
Гъуэгу. «Мывэ хуабэ», 259. 

КЪЫЩЫХЪУЭПСКIЫН (къыщохъуэпскI) 
лъэмыI. (1). Нэр щисыкIыу лыдын. Нэбжьыц 
фIыцIэм ар [хъыджэбзыр] къыпхыплъым, 
И нэм мафIэр къыщохъуэпскI, Псэ зыIути 
къытемыплъэу Псынэ щIыIэм зыщегъэпскI. Псынэ. 
«ЩIалэгъуэ щIыналъэ», 69. 

КЪЫЩЫХЪУЖЫН (къыщохъуж) лъэмыI.2). 
Еплъ къыщыхъун II. Езы Хьэкуринэу плъагъум 
фызи быни игъуэтащи, дуней насыпыр къеуэлIа 
къыщохъуж. Лъапсэ, 99. Щысу хъуар зэщIэдыхьэшхащ. 
Бот ар щытхъу къыщыхъужауэ адэкIэ-мыдэкIэ 
плъэурэ дыхьэшхырт. Хъуэпсэгъуэ нур, 267. 

КЪЫЩЫХЪУН I (къыщохъу) лъэмыI. (5). И 
сабиигъуэр щигъэкIуэн, балигъ хъуху щыпсэун. 
Шурэ [Астемыр жреIэ]: Бгъэм сыкъахьауэ 
бгым сыкъыщыхъуа хуэдэу зыкъэслъытэжурэ 
щысхущIыхьэм деж си закъуэ къызокIухь. 
Алъхъо, 75. Адакъэ хужьым ищIэххэртэкъым 
адакъэр Iуэн хуейрэ хуэмейрэ, сыту жыпIэмэ 
фабрикэ ар къыщыхъуам адакъэ Iуэуэ зэи 
щызэхихакъым. Бабыщыкъуэ адакъэпщ, 482. 
ЦIыхубз къыщыхъум яхуэдэ Зи тхьэIухуди 
щымыIэу Дахагъэ къабзэр телъыджэт, УэрэдкIи 
ахэм къатекIуэ ЩIыр къэпкIухьами щымыIэт, 
IэщIагъэм хуэдэт а лIыгъэр. «ЩIалэгъуэ 
щIыналъэ», 411. 

КЪЫЩЫХЪУН II (къыщохъу) лъэI. (26). 
КъыфIэщIын. Пэш кIыфI куэдыр зэпикIухьу 
Гуэщ IункIыбзэм Марфэ лъохъу, И мурадхэр 
зэфIэмыхьэу Гуауэр нэхъри ин къыщохъу. 
«Бдзэжьеящэм ипхъу», 156-157. Аргуэру сыджыр 
нэхущым къыщыщIэдзауэ вууэ [ЛIыгъур] и анэм 
зэхихмэ, Хьэкуринэ мылIа хуэдэу къыщыхъурт. 
Лъапсэ, 108. Жансэхъу жиIар зыми гъэщIэгъуэн 
къыщыхъуакъым. Мазэ ныкъуэ щхъуантIэ, 600.

КЪЫЩЫХЪУН III (къыщохъу) лъэмыI. 

(34). ЩIыпIэ пыухыкIа гуэрым хуэзэу къэхъун, 
щекIуэкIын. ЗэIущIэм къыщыхъуа хьэрийкурийр 
куэдрэ ягъэхъыбарами, ящыгъупщэжащ, Мусэ 
къуэ къыхуалъхуауэ кхъуейплъыжькIэрыщIэ ищIу 
зэхахат къуажэми, абы нэхъ тепсэлъыхьырт. 
Хъуэпсэгъуэ нур, 95. Степан Ильич цIыхум 
яхуэзэм, нэхъыбэу зытепсэлъыхьыр Россейм 
къыщыхъуа революцэр, пащтыхьыр щIытрахуар, 
тезыхуар, къэралым тет щыхъуар арат. 
Хъуэпсэгъуэ нур, 204. Шыкъым Нэху къэкIуэжащ 
жаIэу и Iыхьлыи и благъи къызэхуэмысу къэнэнт – 
къуажэм зы бэлыхьлажьэ къыщыхъуа хуэдэу, 
къэбырсеят, хьэщIэр мычэму къакIуэрт, къакIуэ 
къэсыхуи фадэ къаIэтырт. Кхъэлэгъунэ, 375. 

КЪЫЩЫХЪУНКЪЫЩЫЩIЫН (къыщохъу-
къыщощI) лъэмыI. (1). ЩекIуэкIын. Хьэблэ 
лIыжьхэр есат Россейм къыщыхъу-къыщыщIэ 
Iуэхушхуэхэм я гугъу Астемыр ищIу, иджы хъыбар 
щIэхъуэпсу къуажэм щыIэр къокIуэ, щхьэусыгъуэ 
зырыз ящIу. Хъуэпсэгъуэ нур, 203. 

КЪЫЩЫШЫНЭН (къыщошынэ) лъэмыI. (8). 
КъыфIэлIыкIын, зыгуэрым и шынагъэм щIэтын. – 
Ар [цIыхур къыпщышынэм] нэхъыфI? – жиIэри 
Къадзжэрий щIэупщIащ [Сосрыкъуэ зыхуигъазэу], - 
цIыхур къыпщышынэ нэхърэ, фIыуэ укъалъагъумэ, 
нэхъыфIкъэ? Мазэ ныкъуэ щхъуантIэ, 612. Пщы 
дыдэри къыфIэлIыкIырт [Къетау], къыщышыни 
яхэтт, зыхузэгуэпым бэлыхьу къыщымыщI 
щыIэтэкъым: е и фызыр бзэхырт, е и бын псым 
итхьэлауэ къыхахыжырт. Лъапсэ, 61. Сосрыкъуэ 
и псалъэм Къазджэрий игъэгупсысащ: - АтIэ, Лу, 
уэ Инал къыпщышынэмэ, Инал уэ ущышынэжмэ, 
ар сыткIэ нэхъыфI? Мазэ ныкъуэ щхъуантIэ, 612. 

КЪЫЩЫЩIЭДЗЭН (къыщыщIедзэ) лъэI. 
(36). ЗыщIыпIэ, зэман гуэрым Iуэхугъуэ гуэр 
къыщежьэн. КъалэкIыхьым деж къыщыщIэдзауэ 
гъущI гъуэгу станцу хъуам грузовик машинэ куэд, 
щхьэ ятелъу, хъумакIуэхэри исыжу, тезу тетщ 
жаIэу зылъэгъуахэр къыщыувам, итIани зи фIэщ 
мэхъу зырыз ухуэзэрт: «Псори ирашынукъым, 
нэмыцэм хуэлэжьа закъуэтIакъуэм фIэкIа», - 
жаIэу. Лъапсэ, 84. Долэт гуэщыпхэмкIэ къэуври, 
зыми зыкъримыгъащIэу, репетицэм и пэм 
къыщыщIэдзауэ и кIэм нэс еплъащ. Мазэ ныкъуэ 
щхъуантIэ, 639. Елдар кIуэуэ ахъшэ къыщихьа 
жэщым къыщыщIэдзауэ нобэ къэс псэ зыIут 
щIыхьатэкъым. Хъуэпсэгъуэ нур, 275. 

КЪЫЩЫЩIЭН (къыщещIэ) лъэI. (2). 
ЗыщIыпIэ зэман гуэрым ехьэлIауэ зыгуэр 
къэщIэн. [Локотош Къулым жреIыж:] Абы 
[Гудермэс] къыщысщIэнщ дунейр зыIутри, 
Грознэм сыкIуащ, абы сикIри – Орджоникидзе. 
Нал къута, 248. Бдзэжьеящэ къудей гъакIуэ, 
псым и бгъуагъыр и кIыхьагъыу хъы халъхьэнщи, 
хэсри хэтри къаубыдынщ, иужькIэ зыхуэмей 
нэхъ цIыкIухэр хадзэжри, я шхынри тевэву 
Iэнэм телъу къетIысэкIынщи, абдежщ Нартыху 
Къазбэч жыхуаIэр къыщыпщIэнур, абы бгъэдэсыну 
зыхуэфащэм фIэкIаи зылI щыплъагъунукъым. 
Лъапсэ, 73. 

КЪЫЩЫЩIЫН I (къыщощI) лъэмыI. (102). 
Зыгуэрым и гъащIэм зыгуэр къыщыхъун. 
СщIэркъым си псэм къыщыщIари, Уи 
закъуэныр сыту гугъу, Мазэ зеиншэу уэгум 
ситщи Дыгъэ хуабэм сыщогугъ. Си псэм 
мафIэр къыщIэнами. «Батырыбжьэ», 89. Япэм 
адыгэ цIыхубзхэм загъэлIэнут къащыщIар 
уамыгъащIэу, иджы къэгузэвакъэ – дохутыр 
жаIэнщи, я шыкIэ мафIэ егъэуауэ къэсынщ. 
Лъапсэ, 10. Щхьэлмывэкъуэм къащыщIа щIагъуэ 
щыIэтэкъым. Хъуэпсэгъуэ нур, 285.

КЪЫЩЫЩIЫН II (къыщещI) лъэI. (4). 
КъыфIэгъэщIын. Псалъэ гуауэ зэ жыпIэнщи 
Уигу къинэнущ а зэ закъуэр. Гуауэщхьэуэу мин 
уи гъащIэр Дыдж къыпщащIу къыхэхуакъэ. 
Сэ къыздэкIуэ, жиIэу щIалэр. «Батырыбжьэ», 
90. Сэлэт нэхъ хахуэм иIэтау Зауаем ныпыр 
къыщыпщIыпщIт, МуфIынкIыу мафIэу къэлыдау 
Гъуэгу хьэлъэр псынщIэ дэ къытщищIт. Нып. 
«ЩIалэгъуэ щIыналъэ», 21. 

КЪЫЩЫIУН (къыщоIу) лъэмыI. 2). ЗыщIыпIэ 
гуэрым макъ щызэхэпхын. Аргуэру «урар» 
къэIуащ, жыг инхэм тес къуаргъэхэр игъащтэу, а 
макъыр Щхьэлмывэкъуэ къыщыIуу адэкIэ губгъуэм 
нэс къыпфIэщIыну инт. Хъуэпсэгъуэ нур, 249. 
[Лермонтов] Уи псалъэр дэнэ къыщыIуами, Ар 

КЪЫЩIЭГЪЭКIЫЖЫН (къыщIегъэкIыж) 
лъэI. (2). КъэутIыпщыжын. Дохутыр нэхъыщхьэм 
запискэр къигъанэри модрейхэр [Ботэхрэ 
Сэлимэрэ] къыщIигъэкIыжат. Лъапсэ, 26. 
Тутнакъэщ зэрысам езы Инал и унафэкIэ 
къыщIагъэкIыжауэ арат цIыхум зэраIуатэр. Мазэ 
ныкъуэ щхъуантIэ, 636. 

КЪЫЩIЭГЪЭКIЫН (къыщIегъэкI) лъэI. (7). 
1. (4). Зыгуэрым здэщIыIэ щIыпIэр егъэбгынэн. 
Къуажэ Советым я бжэIупэм Iуувэри джащ 
[Къэрэлъашэ]… [щIалэ къыщIэкIам йолъэIу:] - 
Сэ Яфетт сызыхуейр. КхъыIэ, хъуххэнумэ, 
дакъикъэкIэ къыщIэгъэкI. Нэгъуху, 49. 
УмыгъэщIэгъуапIи иIэт – Джэлил хьэр игъэшынауэ 
къыщIигъэкIыркъым [хьэгъуэм]. Бабыщыкъуэ 
адакъэпщ, 476. 2. (3). Зэрыхуейм хуэдэу зыгуэр 
къыщIегъэдзын. Зыгуэрым псалъэ жиIамэ, Долэт 
абы жиIар нэгъуэщIу къыщIигъэкIыну и ужь итт. 
Хъуэпсэгъуэ нур, 243. [Щэрдэн Берд и гупым:] Дин 
сытхэр фIэкъабылкъым [Астемыр], хьэрыпыбзэ 
фIыуэ ещIэри къурIэным итыр адыгэбзэкIэ 
цIыхум яжреIэ, къурIэным итыр мыхьэнэншэу 
къыщIегъэкI, езыри цIыху къанлыщ, хьэжым лажьэ 
имыIэу зридзри иубэрэжьащ, абы къив къомри 
ягъэ кIынтэкъым, жиIэр цIыхум я фIэщ мыхъуу 
щытатэмэ, жаIэрти духьэшы куэд тхьэусыхэрт. 
Хъуэпсэгъуэ нур, 121. 

◊ [И нэм Iугъуэ къыщIэгъэкIын (1). Еплъ нэ. 
КЪЫЩIЭГЪЭЛЪЭН (къыщIегъалъэ) лъэI. 

(2). 1. (1). Къигъэхъуэн. ЩIакъуэ зэрыхъурэ и 
къигъэхъуапIэм зихъуэжащ: япэм къыщIигъалъэрэ 
изу къригъахъуэу щытати, иджы шынакъжьей 
цIыкIукIэ къригъахъуэ къудейщ. Къалэн, 427. 2. (1). 
Зыгуэр нэхъыбэ щIын. ДэмыкIауэ зы тхьэмахуэ 

Мес къопсалъэ рацэр махуэу – Ди колхозым и 
Iэтащхьэр Тет къыпфIэщIу лъагэу Iуащхьэм 
РадиокIэ ар къопсалъэ и гушыIэм къыщIигъалъэу: 
«къыредаIуэ мыдэ и адэр», - ЖиIэу макъыр жьым 
хокIуадэ. Радиосправкэ. «Партыр ди пашэу», 76.

КЪЫЩIЭГЪЭХЬЭН (къыщIегъэхьэ) лъэI. 
(7). Зыгуэр зыщIыпIэ щIыхьэну хуит щIын, 
гъуэгу етын. – Алыхьыр си бийщ, бзэмыIу нысэ 
си унэ къыщIэзгъэхьэмэ, - жиIэу Данизэти 
къызэрыкIат. Щынэхужьыкъуэ, 61. ЛIы набдзэ 
джэхур къыщылъэтщ, псынщIэу бжэр къригулIри 
IункIыбзэ иритыжащ, зыри къыщIимыгъэхьэну. 
Хъуэпсэгъуэ нур, 185. Зыгуэр ди унэ къыщIэгъэхьэ – 
Хьэр зыкъуэс къуагъым къыкъуолъэт. Хьэ. 
«Дамыгъэ», 80. 

КЪЫЩIЭГЪЭХЪУЭН (къыщIегъахъуэ) 
лъэI. (1). Нэхъыбэ щIын. Дапщэ ящIами 
[шырыкъуфIхэр], къыщIамыгъахъуэу армэм 
хуагуэш. МелыIыч, 452. 

КЪЫЩIЭГЪЭЩЫН (къыщIегъэщ) лъэI. (9). 
1. (5). ЩIэхъумауэ щыта гуэр плъагъу щIын. 
[Мариам:] Кофтэ тхьэмбылыфэм ит мет цIыкIу 
закъуэр къытелъэту пщампIэ тIэкIур, и бгъэр 
къыщIигъэщу ирикъуэкIыу, фадэмэ гуэри, дыхумэм 
нэмыщI, къыщысщIихьэм, къэсщIащ ар [Назифэ] 
ныжэбэ здэщыIар. Лэчымэ, 394. [Дахэуэс] И дыщэ 
тажыр щхьэредзри Набдзэ къуаншитIыр, и 
щхьэцыр КъыщыщIигъэщкIэ, хъыджэбзыр А махуэ 
бзыгъэм телъыджэу, Гъатхэпэ уэшхым къыдэхъуу 
Лэгъупыкъуэшхуэу щIэращIэт. «ЩIалэгъуэ 
щIыналъэ», 426. Я цеикIэр дэупщIауэ, Пщы шу 
гъусэр зэрегуакIуэу Iутщ пщы унэм зэхуэщIауэ, 
ЯмыщIэжу ар зэщакIуэр Къамэ фIыцIэр 
къыщIагъэщыр, Яхъумэфыр пщы хьэщIэщыр. 
«Тисей», 498. 2. (3). зэхь. Щэху гуэр наIуэ щIын. 
[Мэмэт-щIакъуэ Семен жреIэ:] Уи хьилагъэр 
зыгуэрым къыщIигъэщыну хуежьэмэ, Нартыхум 
деж зэрынэсу къикъуэтэжынущ, уэр щхьэкIэ 
«маяк» жаIэу уаIэтынщ, пщIэ къыпхуащIу 
цIыхум уахэтынщ. Лъапсэ, 49. Ауэ парт чисткэм 
къыщIигъэщын Iэджи щыIэщ. Мазэ ныкъуэ 
щхъуантIэ, 569. 

КЪЫЩIЭДЖЭДЭН (къыщIоджадэ) лъэмыI.
(1). къызэр. Уджадэурэ зыщIыпIэ щIыхьэн. МутIэ 
небэ-къебэу къыщIэджадэщ унэми, Рум и вакъэ 
цIыкIуитIыр ихьащ. Хъуэпсэгъуэ нур, 139. 

КЪЫЩIЭДЗАПIЭ 3). Зыгуэрым и 
къегъэжьапIэ. [Валерэ Дзэшу жреIэ:] Iулъхьэр 
къеIызыхыр зыщи, къэгъуэт хэтми. Абы зэреджэр 
кIапсэ кIапэщ, аращ и къыщIэдзапIэр. КIапсэ 
кIапэ, 15. Лэгъуп ин, шыуан, кхъуэщын шынакъ, 
хъуп цIыкIу зыбжанэ – арат хьэкъущыкъуу иIэри. 
Мусэ къызэрилъытэмкIэ, ар куэдт къыщIэдзапIэу, 
Iуэхур фIыуэ ежьэмэ, нэхъ шхапIэ зэгъэпэща 
ищIыну и мурадт. Хъуэпсэгъуэ нур, 204.

КЪЫЩIЭДЗЭЖЫН (къыщIедзэж) лъэI. (5).
Зыгуэр щIэрыщIэу къегъэжьэжын. Мусэрэ 
Мэсхьудрэ зэмыдауэу махуэ дэкIамэ, я цы 
зырыз тхъууэ къыщIэкIынти, пщэдджыжь 
нэмэзым ныкъуэкъуэныр къыщIадзэж. Мазэ 
ныкъуэ щхъуантIэ, 506. – ЯукIащ, ягъэунэхъури 

ягъэсэхыжащ, - сымаджэм и анэр къэтэджыну еIэ 
щхьэкIэ, къару къыхэнэжакъым, къызэфIэувати, 
аргуэру диваным иджэлэжащ, къугъыу 
къыщIидзэжати, Варварэ Романовнэ аргуэру 
зы мастэ хиIужри игъэсабырыжащ. Лъапсэ, 
18. Астемыр и гугъэт фызым зытепсэлъыхьар 
щыгъупщэжыну, арщхьэкIэ дэнэт. Думэсарэ 
аргуэру къыщIидзэжащ: - ЛIо бейгуэлкIэ а щIалэ 
цIыкIухэм щIеджэр? Мазэ ныкъуэ щхъуантIэ, 540. 

КЪЫЩIЭДЗЭН (къыщIедзэ) лъэI. 82). 
Iуэхугъуэ гуэр къегъэжьэн, къэублэн. Акъужьыр 
хадэм къилъадэм ПIэжьажьэу тхьэмпэм 
къыщIадзэ, Бзу мылъэтэфым хуэбгъадэу КIэзызу 
жьыбгъэм зэрадзэ. Гъатхэ. «Бгы лъапэхэм деж», 
109. Жылэ къызэхуэсам къахэплъэри Астемыр 
зыхэт IуэхумкIэ къыщIидзащ: - Къэралыр 
къапщтэмэ – иджыпсту культурнэ революцэ 
щемыкIуэкI щыIэкъым. Мазэ ныкъуэ щхъуантIэ, 
654. [Мариам:] Махуэр йокIри пщыхьэщхьи 
мэхъу – Исуф къэкIуэжыркъым, къыщыкIуэж 
и хабзэр йокI, сэри сыгузавэу къыщIызодзэ, си 

КЪЫЩIЭДЗЫН (къыщIедз) лъэI. (1). 
КъыщIэхун. Школым къыщIадзынми [Сосрыкъуэ] 
тIэкIут къэнэжар. Мазэ ныкъуэ щхъуантIэ, 625. 

КЪЫЩIЭЖЫН (къыщIож) лъэмыI. (46). 1. (15). 
ЗыщIэт гуэрым жэкIэ къыщIэкIын. Музыкауэхэр 
къеувэкIауэ «Инал и къафэм» еуэу щIадзэмэ, Урарэ 
унэм къыщIэжырти, ар фIэтелъыджэу къедаIуэрт. 
Мазэ ныкъуэ щхъуантIэ, 576. ЗэрыгъэкIий иныр 
щилъагъум, Лу гъыуэ къыщIэжащ. Хъуэпсэгъуэ 
нур, 137. Мэжджытым щIэсхэри къыщIэжащ, 
молэм жиIэнур жрамыгъэIэу. Нал къута, 210. 2. 
(1). Зыгуэрым и щIагъым къыщIэджэрэзыкIын, 
къыщIэкIэрэхъукIын. [Дадэм Албинэ зыхуигъазэу 
тепщэч къэзылъэтыхьым и гугъу ещI]: Джэрэзурэ 
уэгум тIэкIу итри занщIэу выгум къыщIэжа 
шэрхъыжьым хуэдэу къуэм дэджэрэзащ. Тепщэч 
къэзылъэтыхь, 147. 3. (30). Зыгуэрым и щIагъым, 
лъабжьэм ткIуаткIуэ гуэр къыщIэкIын. Псы щIыIэу 
бгы щIагъым КъыщIэжыр згъуэтамэ, ЗызгъэнщIу 
сефэнти, Мы си Iу гъущIар ЗгъэщIытэм, сигу 
плъами Хэлъ мафIэр хэкIынт. ЗэныбжьэгъуитI. 
«Шум и гъуэгу», 33. Зи щхьэ пхам лъыкъуалэр 
бинтым къыщIэжурэ и пщампIэм дэлъадэ щхьэкIэ, 
фIэмыIуэхуу и гъусэм и дамэр иIыгъыу йолъэкъуауэ. 
Нал къута, 211. Гъэру куэдрэ яIыгъами [зауэлIым] 
И нэпситIыр хуэмыубыд, Хъыдан фIыцIэм 
къыщIэжауэ И нэIущхьэм къыщолыд. Тхылъ 
еджапIэ. «Вагъуэ махуэ», 336.

КЪЫЩIЭКIИЕН (къыщIокIие) лъэмыI. 
(4). КIийуэ, губжьауэ зыгуэрым епсэлъэн. 
КIуэ, зегъэхь! – жиIэри Къылышбий и къуэр 
къыщIэкIиящ [Астемыр]. Хъуэпсэгъуэ нур, 
121. Зыбумысыжыну? – жиIэри комендантыр и 
макъым къызэрихькIэ къыщIэкIиящ директорым. 
МелыIыч, 472. 

КЪЫЩIЭКIЫЖЫН (къыщIокIыж) лъэмыI. 
(22). 1. (16). Зы зэман гуэркIэ здэщыIа щIыпIэр 
къэбгынэн. И гуфIакIэ «хуабэу» хэт рестораным 
щIыхьами, сом и жып имылъыжу къыщIэкIыжырт, 

и ахъшэр хъыджэбз дахэхэм я деж екIуэсэкIауэ. 
Лъапсэ, 25. Зи унэ щIыхьэр егъэщыгъуэ [лIэныгъэм], 
КъыщIэкIыжынум, хузэфIокIыр. ЛIэныгъэ. «Мывэ 
хуабэ», 204. Рахьим бэкхъымкIэ зыщIигъахуэрти 
и щхьэ хуабжьу хуэарэзыжу, жэмыжь щIэтым и 
джабэм теуIуэрт, сабэ къыхригъэхыу, бэкхъым 
къыщIэкIыжмэ, Саримэ джэд зэригъашхэм 
еплъырт, къыпыгуфIыкIыу. Хъуэпсэгъуэ нур, 132. 
2. (4). КъыщIэтхыкIыжын (п.п. сымаджэщым). 
УIэгъи хъури [лIыжыр] госпиталым щIэлъащ, 
иужьым щIакъуэу къыщIэкIыжащи, абы лъандэрэ 
башыр игъэтIылъ хъуркъым. МелыIыч, 448. 
Госпиталым къыщIэкIыжа нэужь, Астемыр 
здэкIуэнур имыщIэу къэнащ. Хъуэпсэгъуэ 
нур, 179. 3. (2). Iуэхур нэгъуэщI зыгуэру 
къызэридзэкIын. АрщхьэкIэ зи щхьэ щымыIэм 
и шыдыр сыт мэхъу жаIэрэ – кIэщIэтхыхьар 
щежьэжым, зыкIэщIэтхыхьам зыкърисэри Iуэхур 
цырыцу зэIищIэурэ хейр мысэ иригъэщIри мысэр 
хей хъуащ, уеблэмэ щыхьэту зи цIэ ираIуахэм 
еджэмэ – жаIауэ щытари ядэжакъым, ялъэгъуар 
ямылъэгъуауэ къыщIэкIыжащ; ерэхъурэ хъунрэ 
щыIэу уи ней къысщыхуэ жыхуаIэ щIыкIэу. Лъапсэ, 
12. Хэт ищIэрэ, а тIур [лIитIыр] гурыщхъуэ 
зэрыпщIауэ къыщIэмыкIыжмэ укIытэгъуэ 
уихуэнщ. Щынэхужьыкъуэ, 66.

КЪЫЩIЭКIЫКIЫН (къыщIекIыкI) лъэI. (1). 
ЗыщIыпIэ ткIуаткIуэ гуэр къыщIэкIутыкIын. 
Псынэ къабзэр къикъуэлъыкIыу Мывэжь щIагъым 
къыщIекIыкI, Толъкъун щIыIэм хэпIэнкIыкIыу Псы 
ткIуэпс нэхур холъэтыкI. Псынэ. «ЩIалэгъуэ 
щIыналъэ», 69. 

КЪЫЩIЭКIЫН (къыщIокI) лъэмыI. (537). 
1. (71). Зы щIагъ гуэр къэбгынэн. ТIэкIу дэкIри 
писырыр къыщIэкIащ, джанэ хуабэ фIэкI 
щымыгъыу. Нэгъуху, 49. Гъэмахуэ бадзэуэгъуэ 
хъуауэ дунейр исыжырт, джэдхэр джабэкIэ 
сабэм хэлъу махуэр ягъакIуэрт, хьэхэр ду 
щIагъым щIэпщхьауэ къыщIэкIыртэкъым, жыг 
хадэм уихьэмэ, жыг тхьэмпэхэр мыхъейуэ, 
кхъужь, мыIэрысэ, пхъэгулъ сытхэр сабэм 
иуауэ щIахъумэрт. Хъуэпсэгъуэ нур, 270. 2. 
(10). КъыщIэжын. ЩIалэм и фэр шэхум хуэдэу 
пыкIат, букIамэ лъы ткIуэпс къыщIэкIынтэкъым, 
жыхуаIэм хуэдэу. Мазэ ныкъуэ щхъуантIэ, 
593. Сигу Iейуэ, слъагъумэ нэ фIыцIэшхуэр, Си 
губжьыр фIыкIэ зызохъуэкIыр, Гум щIыхьэу 
сыгъми сыдыхьэшхми, Зы нэпсщ тIум щыгъуи нэм 
къыщIэкIыр. Уи псалъэ. «ЩIалэгъуэ щIыналъэ», 
71. 3. (171). КъыщIидзын, зэрыщыт дыдэр наIуэ 
къэхъун. Бэзэр гъуэгукIэ зэджэр гъуэгу гузэвэгъуэу 
къыщIэкIащ. Нал къута, 222. Бгыжьхэм благъэу 
телъхэщ уэсыр, Фызыжь цIыкIуу унэм щIэсыр 
И щхьэ закъуэу къыщIэкIащ. «Елбэздыкъуэ», 
10. Зэанэзэкъуэр зэщхьыркъабзэу къыщIэкIащ: 
щIалэм хъыджэбзыр къигъапцIэри зэришащ, иджы 
пцIы гъущэ защIэкIэ хейуэ хэкIыну и мурадщ, 
и анэм псори ещIэ, арщхьэкIэ и къуэм щхьэкIэ 
къэхэшэн? Лъапсэ, 26. 4. (256). Зыгуэру щыту 
къыщыхъун. ХьэщIэр жьакIуэу къыщIэкIынти, 
гурыIуэгъуэу псалъэрт. Мазэ ныкъуэ щхъуантIэ, 

664. Сымаджэ хьэлъэу къыдашэжам [Бекъан] и 
Iэпкълъэпкъым узыр хыхьауэ къыщIэкIынти, 
зигъэхъей мыхъуу, IэкIэ зэрахьэу куэдрэ хэлъащ, 
хущхъуэу ягъуэтыр ирахьэлIэ пэтми, сэбэп 
щIагъуэу хуэмыхъуу. Къалэн, 430. – Иджыуэ 
къыщIэкIынщ си лIэгъуэр къыщысар, - жиIэу 
Шаукэт зигъэгукъыдэмыжу бжэIупэм Iусу, 
къадым лIы къыхуегъакIуэ: - Къыпхуейщи, накIуэ. 
Аргъуей, 386. 5. (7). Зыгуэрым уасэу къыпэкIуэн. 
Дорофеич джанэр ищэри къыщIэкIар ирифауэ 
къэсыжащ. Мазэ ныкъуэ щхъуантIэ, 625. Iэщ 
къищэхумэ [Бекъан], лыр ищэурэ хъарзынэу 
псэут, фейдэ гъуэзэджэ къригъэщIт, фэ къомри 
ишыужт, вакъапхъэ къыхигъэжурэ ищэжырт, 
абыи ахъшэфI къыщIэкIырт. Къалэн, 427. 
Щымыхъужым, зыгуэрым иращэри, ахъшэ 
къыщIэкIам щыщ сомитхур [Апчарэ] и дэлъхум 
хуигъэхьащ, адрейм и анэм щитIэгъэн вакъитI 
къыщIэкIащ. Щынэхужьыкъуэ, 20-21. 6. (3). 
Зыгуэрым къыщIэхузыкIа хъун (п.п. шхуэлым). 
ЧыцI зыщIэфым шэуэ щIэтыр къует, чыцI 
зыщIэмыфым шэ къащIэмыкI хуэдэу защI. Лъапсэ, 
55. ПIытIу жэмым и пщэм теуIуати сабэр 
къыдрихуеящ, упщIэжь яутхыпщI хуэдэ, шэуэ 
къыщIэкIым жьибл игъэнщIащ. Щынэхужьыкъуэ, 
16. 7. (15). Къэунэхун. Сэнтхым дэкIыу гъуэгур 
егъэзыхыгъуэ щыхъум, мазэр къыщIэкIри 
дунейр нэху къищIащ, тенджыз дыдэр бдзапцIэ 
гъэткIуам ещхьу плъагъуу. Лъапсэ, 35. ГушыIэныр 
щIамыгъачэу Нэхущвагъуэри къыщIокI, 
Астрономхэм я Iэтащхьэм Мы зы псалъэр и гум 
къокI: - ФыгушыIэу фэ жыфIахэм Фигу къивгъанэ 
хэтщи пэж: Мо Шыхулъагъуэр шкIэ хужыпIэ Дэ 
щытщIынур мыжыжьэж. Астроном станц. «Мывэ 
хуабэ», 102. Мис а уэшх иныр блэкIащи, Дыгъэр 
укIытэу къыщIокI, Псыхьэлыгъуэ цIыкIухэр уэр 
хъуащи, Уэрэд жаIэныр ялъокI. Гъэмахуэ уэшх. 
«Бгы лъапэхэм деж», 110. 

◊ [И Iэдакъэ къыщIэкIын (3). Еплъ Iэдакъэ. 
Iэпэм къыщIэкIын (1). Еплъ Iэпэ. 

КЪЫЩIЭКIЫПIЭ (1). ЗыщIыпIэ 
къызэрыщIэкI щIыпIэ. Шурэ [Астемыр 
жреIэ]: Сэри сыщIэлъадэри шкIэр къэсщтауэ 
къыщызгъэзэжым, сыгужьеищати къыщIэкIыпIэр 
къысхуэмыгъуэтыжурэ сыкъыщIэнащ. Алъхъо, 75. 

КЪЫЩIЭКIУЭН (къыщIокIуэ) лъэмыI. (6). 
1. (5). Къыхуэгъун. Зыкъом лъандэрэ Нартыхум 
къыгурыIуащ, хабзэм къемызэгъ пщIэнумэ, уи 
закъуэ пщIэмэ, къызэрыпщIэмыкIуэнур, уи гъусэр 
нэхъыбэху нэхъыфIщ, узыIуэтэжынур нэхъ мащIэ 
мэхъури. Лъапсэ, 76. [Васэ Гесиод жреIэ]: Адрейхэм 
сыт жаIэми къащIокIуэ. Тепщэч къэзылъэтыхь, 
161. Лей къыдэзыхым къыщIэмыкIуэн. Уэ 
укъэзгъанэу дэнэ сыкIуэн? «Батырыбжьэ», 36. 2. 
(1). Езэгъын. Шхын щхьэкIэ лIэуэ нобэ Локотош 
гуэдз щхьэмыж игъэлъалъэри гуэдз Iэбжьыб 
ишхати, къыщIэкIуакъым – и ныбэр къеныкъуэкъу 

К Ъ Ы Щ I Э К I У Э С Э К I Ы Ж Ы Н 
(къыщIокIуэсыкIыж) лъэмыI. (1). Щэхуу 
зыщIыпIэ къыщIэкIыжын. ИкIэм-икIэжым, дадэм 

хуэмышэчу зихуэпэжри нэхулъэ къыщищI дыдэм 
фэтэрым къыщIэкIуэсыкIыжри макIуэ-мэлъей, 
автостанцым къэсащ, япэ текI автобусым 
къитIысхьэну. КIапсэ кIапэ, 17. 

КЪЫЩIЭКIУТЭН (къыщIекIутэ) лъэI. (1). 
Зыгуэрым и кIуэцIым зэуэ куэд игъэхуэн. Жэщым 
Федя нэщхъей дыдэу Гуэщыжь гъуанэм бампIэу 
дэплът, НэгъуэщI Iэджэ хьэдэм хуэдэу Икъухьауэ 
лъэгум илът, Мазэр фагъуэу и нур хужьхэр Гуэщыжь 
кIыфIым къыщIекIутэ, Федя Марфэм жыриIахэр 
Игу къокIыжыр. «Бдзэжьеящэм ипхъу», 155.

КЪЫЩIЭКЪУЗЭН (къыщIекъузэ) лъэI. (1).
зэхь. Зыгуэрым тегуплIауэ гъэпIэщIэн. Япэ итхэр 
къэувыIа щхьэкIэ и ужь итым къыщIакъузэ. 
Нал къута, 299. 

КЪЫЩIЭКЪУЗЫКIЫН (къыщIекъузыкI) лъэI. 
(1). Пхузурэ зыгуэрым ткIуаткIуэ гуэр къыщIэхун. 
Модрейхэр [хъыджэбзхэр] къыдоIэпыкъу, Азизэ и 

КЪЫЩIЭЛЭЛЫН (къыщIолэл) лъэмыI. 
(1). Зыгуэрым и щIагъым къыщIэщын. 
Тхьэрыкъуэфым хуэдэу къокIыр [пщым] И 
тхьэкIумэр, мэкъу дыгъэлу ПыIэ къуацэм 
къыщIэлэлу. «Тисей», 506. 

КЪЫЩIЭЛЫДЭН (къыщIолыдэ) лъэмыI. (1). 
Зыгуэрым и кIуэцIыр къэнэхун. Нэху щыпауэ, 
дыгъэр общежитым къыщIэлыдэрт, и нурыр, 
Iэпхъуамбэ кIыхьым ещхьу, гъуэлъыпIэ куэдым 
ятепэщэщыхьу. Мазэ ныкъуэ щхъуантIэ, 610. 

КЪЫЩIЭЛЪЭДЭЖЫН (къыщIолъэдэж) 
лъэмыI. 1). Зыгуэрым жэкIэ щIэрыщIэу 
къыщIыхьэн. ПкIэунэм къехри Локотош унэ 
кIыфIым тIэкIурэ щIэсауэ, фызыжьыр гужьеяуэ 
къыщIэлъэдэжащ. Нал къута, 244.

КЪЫЩIЭЛЪЭДЭН (къыщIолъадэ) лъэмыI.
(9). Зыгуэрым жэкIэ, псынщIэу щIыхьэн. 
Исуф хъыджэбзыр и пIэм хэмылъу щилъагъум, 
къэгубжьауэ пщэфIапIэ сызыщIэтым 
къыщIэлъэдащ: - КъэкIуэжакъэ мыр ныжэбэ? 
Лэчымэ, 393. ШхапIэм гужьеяуэ къыщIэлъэдащ 
Жансэхъу, Дорофеич, кухаркэ Матренэ сымэ. Мазэ 
ныкъуэ щхъуантIэ, 551. Жьыр бгъуэнщIагъым 

КЪЫЩIЭЛЪЭТЫН (къыщIолъэт) лъэмыI. 
(2). зэхь. ЗыщIыпIэ псынщIэ дыдэу, пIащIэу 
къыщIэжын, къыщIэцIэфтын. – НтIэ, аращ, 
Iуэху мыфэмыц утепсэлъыхьмэ… - жиIэри 
Нартыхум кIэбгъу зищIри, пIащIэ-тхъытхъыу 
унэм къыщIэлъэтри, и машинэр щытыххэти, 
итIысхьэжащ, зыхэта къомыр зэрызэхэту клубым 
къыщIинэри. Лъапсэ, 74. Езы Нурхьэлий гужьеяуэ 
къыщIэлъэтащ [мафIэм зэщIищта шхапIэм], 
ищIэнур имыщIэу, къэп кIэпхыным и Iэр щихъуэу. 
Хъуэпсэгъуэ нур, 207. 

КЪЫЩIЭЛЪЭФЭН (къыщIелъафэ) лъэI. 
(1). Плъэфурэ зыщIыпIэ зыгуэр щIэхьэн. 
Мэмэт-щIакъуэ мэз бжэн е щыхь къиукIауэ 
къишэрэ унэм къыщIалъэфамэ, унагъуэм исыр 
зэрызехьэрт, езы щакIуэми мэзымэ, губгъуэмэ 
къыпихыу, зигъэбэлыхьу закъригъэлъагъурт. 
Лъапсэ, 67. 

КЪЫЩIЭЛЪЭФЫН (къыщIелъэф) лъэI. (11). 
Плъэфурэ зыгуэр зыщIыпIэ къыщIэхын. Хьэблэм 
къыдэнар сабий быным яхэс цIыхубзти, мафIэр 
зыгъэункIыфIын щыIэтэкъым, хьэпшып тIэкIу 
яIэр ирамыгъэсу къыщIалъэфауэ пщIантIэм 
дэлъщ, къыщIэзыхар умыщIэу. ГущIэгъу, 423. 
Мэзым къыхэкIа щIалитIымрэ Бэлацэрэ 
зэпсалъэурэ губгъуэм ифыхьа мэкъу Iэмбатэм 
и лъабжьэм къыщIалъэфурэ хьэжыгъэ къэпитI, 
нартыху къэпищ, дзажэ гъэгъуа зытIущ къэпым 
илъу гум къралъхьащ. Хъуэпсэгъуэ нур, 298. 
«ШыкIэпыч» щIыжаIэр зи гугъу ящIым мэзым 
пхъэ къыщIилъэфт шыкIэм кIэрищIэури, шыкIэр 
пригъэчауэ арат. МелыIыч, 454. 

КЪЫЩIЭЛЪХЬЭЖЫН (къыщIелъхьэж) 
лъэI. (1). Зыгуэр къегъэгъэзэжауэ зыщIыпIэ 
щыгъэтIылъын. Гур зэрыгъум дыгъур кърокIуэ 
жыхуаIэу, ЩоджэнцIыкIур щIэгузэва дыдэр 
къэхъуащ: щIалэр сымаджэ хьэлъэу, мафIэ 
къыщIэнам хуэдэу и температурэр плIыщIым 
нэсу, езыри Iуэщхъуу, зимыщIэжу, упщIэжь 
гуэр къешэкIауэ къашэжри общежитым 
къыщIалъхьэжащ. Зи лъэрыгъыпс тIыгъа, 531.

КЪЫЩIЭЛЪХЬЭН (къыщIелъхьэ) лъэI. (1). 
Зыгуэр зыщIыпIэ щыгъэтIылъын. ЦIыхубзымрэ 
сабиймрэ щIэзу зэщIэгъуагэрт, щысыр щысу, 
щытыр щыту, уIэгъэ хъуари абы къашэурэ 
къыщIалъхьэрт. Кхъэлэгъунэ, 378. 

КЪЫЩIЭНЭЖЫН (къыщIонэж) лъэмыI. 
(3). ЩытыкIэ гуэрым ихуауэ зыщIыпIэ (унэ 
с.ху.) къэнэн. Дисэ и къупщхьэ узар хъужу 
къэтэджыжын и гугъа щхьэкIэ, зепщыпщэу унэм 
къыщIэнэжащ, и нэхъыбитIым къыкIэлъыплъыни 
зыгъэшхэни имыIэу. ГущIэгъу, 423. Мес, 
[Жыраслъэн] и унэгуащэр гукъыдэмыжу унэ 
нэщIым къыщIэнэжащ, и ахърэтыр ноби, пщэдеи – 
пщIэну щыткъым, хьэдэ къуаншэу къыщIэкIынкIи 
мэхъу. Мазэ ныкъуэ щхъуантIэ, 647.

КЪЫЩIЭНЭКIЭН (къыщIонакIэ) лъэмыI. 
(16). Зыгуэрым ауан хэлъу епсэлъэн. [Фэуаз:] 
Си гъусэри къызоплъэкI къысщIэнакIэу: - Фэуаз, 
хамэш тесым и пхэр щIиудыркъым, жи. Анка, 381. 
Джэлили зыкъыбгъэдегъахуэри къыщIонакIэ: - ЛIо, 
къалэдэс, псыр кууущэу ара, хьэмэ есыкIэ умыщIэу 
ара? Бабыщыкъуэ адакъэпщ, 489. [Анзор Вадим 
жреIэ]: Абы [щыкъу анэм] жиIари? «Си малъхъэр 
апхуэдэу делэкъым хэт къыщIэнакIэми ишэчу», - 
жиIащ. Гъуэгуанэ, 135. 

КЪЫЩIЭНЭН I (къыщIенэ) лъэI. (18).
ЗыщIыпIэ зыгуэр къэгъэнэн. Мы слъагъур мэзым 
къыщIэднэмэ, хьэм яшхынкIэ мэхъу жиIэри 
Дэфэрэдж шыр къиубыдыжри зыкъомрэ Iэдэжу 
ишащ, итIанэ мывэшхуэ гуэр хуэзати, шыр абы 
иришалIэри, езыри мывэм тету шэсри ежьэжащ, 
зейр къытхуэзэмэ, еттыжынщ, къытхуэмызэмэ, 
шыр тхьэм къыдитащи, ПIатIыкъуей срикIуэнщ 
жиIэри. Лъапсэ, 57. [Алыджыкъуэ:] Ай, бетэмал, 
къэмытэджыххауэ, срихьэлIэжатэмэ, сыту 
фIыт, занщIэу шхыIэн щIагъым къыщIэзна 
сэшхуэр къыщIэсхыжынти, сыгъуэлъыжынт… 
МелыIыч, 444. Иринэ къалэм кIуащ, хьэпшыпу 

унэ ныкъуэкъутэм къыщIинам кIэлъыплъыну. 
Нал къута, 234. 

КЪЫЩIЭНЭН II (къыщIонэ) лъэмыI. (22). 
ЗыщIыпIэ къэнэн. Агрономыр щIэкIыжри 
Алий классым къыщIэнати, дызэджа сытхэм 
щIэупщIащ, журналыр къищтэри ди цIэ-
унэцIэхэм къеджащ, зэзэмызэ «дэнэ къуажэ, уи 
адэм и цIэр хэт?» Зи лъэрыгъыпс тIыгъа, 521. 
Зыми здимыгъашхэу, зыбгъэдимыгъэхьэу щIалэр 
мэл щхьэзэм хуэдэу сымаджэщым къыщIэнащ. 
Хъуэпсэгъуэ нур, 173. Кхъухьлъатэхэр 
къыщылъатэм, Данизэт, и закъуэу унэм къыщIэнэн 
шынэри, Хьэбибэ деж къэжащ. Нал къута, 223.

КЪЫЩIЭНЭН III (къыщIонэ) лъэмыI. (19). 
Къэблэн, лыгъэ хидзэн. А нур дахэм «Ура» инкIэ Дэ 
идохыр ди сэламыр, ШкIэщ нэгъунэ нэху къыщIонэ, 
Мэхъур дахэ ди уэрамыр. Къуажэ лавкэм. «Партыр 
ди пашэу», 32. Абдеж, мафIаер къыщIэнауэ, Зы 
самолетым къелъэтыхь, Иса лIыхъужьыр, мес, 
къелъауэ И парашютыр пшэм хехухь. ЗэкъуэшитI. 
«ЩIалэгъуэ щIыналъэ», 17. 

◊ МафIэ къыщIэнам хуэдэн (3). Еплъ мафIэ. 
МафIэ къыщIэнэн (5). Еплъ мафIэ.  

КЪЫЩIЭНЫЖЫН (къыщIоныж) лъэI. 
(3). Зыбгъэдэлъ цIыхур лIэуэ и щхьэм 
къыхуимыгъэсэбэпыфа зыгуэр (мылъку хьэпшып 
сытхэр) къэнэн. Ари [гъуэмылэр] къащIэныжу 
щыкIуэди къэхъурт, «Нусреддин-Бахъры» жыхуаIэ 
кхъухьым ещхьу, хыр къэукъубейрэ кхъухьыр псы 
Iуфэ мывалъэм къытридзэрэ иса цIыху щыщ-
щиплIыр Iисраф зэтрищIэу. Лъапсэ, 40. [Абу-
Деруиш] И щхьэгъусэр зэгупсысыр аратэкъым: - 
Дунейр Iэджэми къащIэныжащ. Кхъэлэгъунэ, 374. 

КЪЫЩIЭНЫН (къыщIэнащ) лъэI. (15). ЦIыху 
лIам ей гуэрхэр къэнэн. Хьэжым и щIэиныр 
къызыхуигъэнэн зэримыIэр и жагъуэ хъуурэ 
дунейм ехыжати, абы къыщIэна унэри, щIапIэри, 
жэмыжь дэтри сытри Инус и къуэш Нурхьэлий 
лъысащ. Хъуэпсэгъуэ нур, 145. Сыт дэ щIылъэр 
щIытфIэмащIэр, ЛIыфIу Iэджэм къащIэнар? 
Усищ. «Вагъуэ махуэ», 35. Мэремкъан Къасбот 
къыщIэнат щIалэ цIыкIуиплI, нэхъыжь дыдэр 
Иналт, илъэс пщыкIутI фIэкIа мыхъуауэ. 
Хъуэпсэгъуэ нур, 202. 

КЪЫЩIЭПКIЭН (къыщIопкIэ) лъэмыI. 3).
ЗыщIыпIэ псынщIэу щIыхьэн. Асыхьэтым 
ирихьэлIэу афицаритI, я шыгъэцIывхэр зууэ, 
къыщIэпкIэри, къэмыувыIэу Къылышбийм дежкIэ 
щIыхьащ. Хъуэпсэгъуэ нур, 114. Зи нэкIур 
джэдыкIэ кугъуэм ещхьу гъуэжь афицарым и ужьым 
кIэщIу иту къыщIэпкIащ нэгъуэщI зыкъоми, 
Гъуумаррэ Баширрэ яхэту. Хъуэпсэгъуэ нур, 288.

КЪЫЩIЭПЛЪЭН (къыщIоплъэ) лъэмыI. 
(4).Зыгуэрым и кIуэцIым, и щIагъым 
хуэгъэзауэ плъэн. ПщIантIэм дэт лIыр 
унэм къыщIэплъэрт. Хъуэпсэгъуэ нур, 192. – 
ЩIыхьыншэщ шум и шыр имеймэ, - Ар жиIэу 
щауэщIэр къохъу благъэ, [лIыжьым жреIэ:] - 
Уипхъу дахэр плъагъуну ухуеймэ, КъыщIэплъэ 
си щIакIуэм и щIагъым! Пщыхьэщхьэ шу. «Шум 
и гъуэгу», 73. 

КЪЫЩIЭПЛЪЫН (къыщIоплъ) лъэмыI. 
(13). 1. (6). Зыгуэрым и кIуэцIым, и щIагъым 
ущыIэу къэплъэн. Жыраслъэн и фызыр унэм 
къыщIэмыкIыу, къыщIэмыплъу щIэст, хъыджэбз 
бзагуэ цIыкIу Iэпыдзлъэпыдзу иIэу. Хъуэпсэгъуэ 
нур, 305. Жьэгум мафIэ имылъмэ, шхыIэныжь 
бацэм къыщIэплъу пIэм илъщ [хъыджэбз цIыкIур]. 
Нэгъуху, 33. IэлъэщI щIагъым къыщIэплърэ 
къоплъмэ [Чачэ], дзасэ къыпхиIуа хуэдэт. 
Хъуэпсэгъуэ нур, 206. 2. (7). КъыщIэщын. Мис, 
хьэдэ дзажэу, гъуэлъыпIэр Чырбыш къутахуэм 
къыщIоплъыр, Iэрытхыу, гъуабжэу тхылъымпIэр 
Жьым щигъэсыскIэ, лъыр къоплъыр. Пощтзехьэ 
пщащэ. «Шум и гъуэгу», 65. Пшэ къуацэ фIыцIэм я 
бгъафэм Бгы къуапэ щхъуэжьхэр къыщIоплъ, Илъэс 
блэкIахэм я мафIэм И дэпхэр и гум къыщоплъ. 
Бгыхэр. «Бгы лъапэхэм деж», 36. ЕтIуанэрей 
шур лъагъугъуафIэт, лIы къекIут, пащIэ фIыцIэ 
тIэкIур щIэщат, упщIэ пыIэ щIагъым нэ дахитI 
къыщIэплъырт. Хъуэпсэгъуэ нур, 56. 

КЪЫЩIЭПХЪУЭЖЫН (къыщIопхъуэж) 
лъэмыI. (4). ЖэрыгъэкIэ зыщIыпIэ къикIыжын. 
Дорофеич зэретIысэхыу, Сосрыкъуэ и бомбэр 
псыунэ лъабжьэм щIилъхьэщ, фитилыр щIигъанэри 
къыщIэпхъуэжащ. Мазэ ныкъуэ щхъуантIэ, 625. 
Лъагъуэр нэшэкъашэми, къуэм удэмыкIыу ипщэкIэ 
дэкIуей, - жиIэри Барчо [Дэфэрэдж зыхуигъазэу] 
щытащ зыкъомрэ, зэанэзэкъуэм якIэлъыплъу, 
иужьым цIытхъытхъ жиIэу къыщIэпхъуэжри и 
хъушэм къэсыжащ. Лъапсэ, 56.

КЪЫЩIЭПХЪУЭН (къыщIопхъуэ) лъэмыI. (6). 
ЗыщIыпIэ укъикIыу жэкIэ къэкIуэн. [Фызыжьым 
Елбэздыкъуэ жреIэ:] А иныжьыр къэпхъэрауэ, 
КъыпкIэлъыжэу къыщIэпхъуауэ КъыплъэщIыхьэм, 
зегъэзэкI, Мажьэ пIыгъыр къызэдзэкI, Ар аргуэру 
къыплъэщIыхьэм, Дзы лэныстэр ущымыхьэу, Ар 
ещанэм къыпкIэлъыкIуэм, НэгъуэщI щIыпIэ уэ 
умыкIуэ, Гъуджэр псынщIэу къыхыфIэдзи, Уи шы 
алъпыр жыгым фIэдзэ. «Елбэздыкъуэ», 13. Бэлаци, 
зэрыгъэкIий макъыр щызэхихым, къыщIэпхъуауэ 
къажэрт, къэхъуар имыщIэу. Хъуэпсэгъуэ нур, 
137. Зэуэ дахэм и нэр лыдуи, Къыщылъэтри 
къыщIэпхъуащ. «Бдзэжьеящэм ипхъу», 156.

К Ъ Ы Щ I Э П Щ Х Ь Э Н  ( к ъ ы щ I о п щ х ь э ) 
лъэмыI. (3). 1. (2). Пщыурэ зыщIыпIэ щIыхьэн. 
Джэлил къеплъыхмэ – хэт ищIэрэ, джэдэщым 
къыщIэпщхьэну Iуфэр къежыхь, мы жэщ хьэщIэр 
Джэлил и анэр зыIэщIэкIуэдар армырауэ уи фIэщ 
хъун? Бабыщыкъуэ адакъэпщ, 484. Ауэ жэщым 
уи щхьэгъубжэр Хилъэфынщи къыщIэпщхьэнщ 
[дыгъур]. Дыгъу жыхуаIэр сыт? «Бгы лъапэхэм 
деж», 124. 2. (1). къызэр. Урамыджауэ, яфIэмыфIу 
зыщIыпIэ щIыхьэн. Локотош дэуэну къызэрыкIын 
къудейуэ Азрэт къыщIэпщхьащ, и жьафэр 
къыIурылэлу: - Бахъуэр къэсащ. Нал къута, 261. 

КЪЫЩIЭПЩЫН (къыщIопщ) лъэмыI. 2). 
Укъэпщурэ зыщIыпIэ къыщIэкIын. [БырмамытI:] 
Ди псалъэмакъ щызэхахым, гъунэгъуу 
дызэрагъэкIуалIэри щIым къыщIэпщам хуэдэу ди 
пащхьэм къихутащ, [щIалэ гуп] я автоматхэр 
къыттраубыдауэ. ХьэщIэ лъапIэ, 400. [Дахэуэс 



– 589 –
и гуащэ земыкIуэфым жреIэ:] Дауэ мыгъуэ 
укъыщIэнат унэм? Хьэпшыпыр къыщыщIэсхым 
уэри укъыщIэпща си гугъати! ГущIэгъу, 424. 

КЪЫЩIЭТХЪУЖЫН (къыщIетхъуж) лъэI. 
(1). Зэгуэрым зыщIыпIэ щIэплъхьауэ щытар 
птхъуурэ къыщIэхын. Мыщэ жыпIэнущи, щакIуэм 
къауIауэ щыхь е мэз бжэн чыцэм щIэлIыхьауэ 
хуэзэмэ, щIетIэри егъэф, къыщIетхъужри ешхыж. 
Кхъухь пхэнж, 507.

КЪЫЩIЭТIЭТIЫН (къыщIотIэтI) лъэмыI. (1). 
гуем. Зырыщытын хуейм къыфIэкIыу, егъэлеяуэ 
пшэру щытын. ФызэбгрыкI!! – жиIэу ихъуилъырт 
зы афицар ныбэкъ сырыху гуэр, гуэгуш гъэшхам 
хуэдэу и жьэгъур къыщIэтIэтIу, щыпсалъэкIэ 
Iупсыр къыжьэдэлъэлъу, и жьэ къупщхьэри 
щIэсысу. Хъуэпсэгъуэ нур, 174. 

КЪЫЩIЭТIЫКIЫН (къыщIетIыкI) лъэI. (1). 
ЩIэщIауэ щыт гуэрым Iэпслъэпсыр пщIэхэхауэ 
хуит къэщIын. Гуэлым хэна гур къыхалъэфыж, 
Iэпслъэпсым илъэхъа шыр къыщIатIыкIри 
ягъэувыж. Нал къута, 214.

КЪЫЩIЭУЭН I (къыщIоуэ) лъэмыI. (2). 1. (1). 
Ууэу зыгуэрым и кIуэцIым зыгуэр щIэгъэхуэн. 
Зэныкъуэкъуныр хъущ ди натIи Щыблэу лэгъунэм 
къыщIэуащ. Зэ закъуэ: хъу си щхьэгъусэ. 
«Батырыбжьэ», 87. 2. (1). ЗыщIыпIэ щIэхуэу фоч 
с.ху. уэн. КIэлъыкIуэ уи гуэгушым!.. – афицарым 
и маузерыжьыр напIэзыпIэу кърипхъуэтри, 
Дисэ и лъабжьэм «уаргу» жиIэу къыщIэуащ. 
Хъуэпсэгъуэ нур, 104.

КЪЫЩIЭУЭН II (къыщIоуэ) лъэмыI. (13). 1. 
(2). Зыгуэрым и кIуэцIым къыщIэхуэн. Хьэлъкъ 
фIэлъыр къыфIихри, бжэр къыщыIуихым, жьы 
щIыIэр къыщIэуащ, абы хэту езы Астемыри 
дамэдууэ, нэжэгужэу, щIакIуэ фIыцIэ ин 
сытхъу телъу щыгъыу унэм къыщIыхьащ. 
Хъуэпсэгъуэ нур, 193. Унэм щIэзу цIыхур 
къыщIэуати, старшынэр шхыдэрт, арщхьэкIэ 
пхущIэкIынт ахэр! Хъуэпсэгъуэ нур, 215. 2. (3). 
Къытеуэн. Арат [сестрам ЛэтIифэ и халатыр 
зырихъуэкIащ] модрейри [ЛэтIифэ] зыхуейр, 
сыт щхьэкIэ жыпIэмэ, милицэр операционнэм 
къыщIэуэрэ си жып къыIуишам иплъэмэ, 
ямылъагъун хуей дыщэхэкI Iэджи ялъагъункIэ 
хъунщ жиIэу къэгузэват, милицэр операцэ 
щащI залым зэрыщIэмыхьэнур и фIэщ мыхъужу. 
Лъапсэ, 8. КъыпщIэуамэ [лъагъуныгъэр] – 
зыдэгъазэ, Псы къиуауэ урехьэх. Лъагъуныгъэ. 
«Вагъуэ махуэ», 322. 3. (3). Къиууэ зыщIыпIэ 
щIэлъэдэн. Къуажэм псыдзэ къыщIэуа хуэдэу, 
дэнэкIи гъазэ, псы инар уэрамхэм дэзт, бжыхьри, 
жыгхэри, унэхэри, уафэ щхъуантIэ пшэ хужь 
Iэрамэхэр щызэрызехьэу къищу. КIапсэ кIапэ, 5. 
Псыдзэ къащIэуэу гъуэгур кIуэдми, Псы щIагъым 
щIэтыр къигъуэтынущ 

  
◊ Нэм къыщIэуэн (6). Еплъ нэ. Нэм бжэгъуу 

къыщIэуэн (3). Еплъ нэ. 
КЪЫЩIЭУВЭЖЫН: ◊ лъакъуэр къыщIэувэжын 

(1). Еплъ лъакъуэ. Лъэр къыщIэувэжын (7). 
Еплъ  лъэ.

КЪЫЩIЭУВЭН: ◊ лъакъуэ къыщIэувэн (7).  
Еплъ лъакъуэ. 

КЪЫЩIЭУДЫН (къыщIеуд) лъэI. (1). Еуэурэ 
зыгуэрым зыгуэр къыщIэчын, къыщIэгъэхун. 
КIапсэ лэрыгъур пщIэхалъхьэу бошкIэжь тIэкIу 
зытетыр къыщыщIаудым, кIапсэри къызэпычри 
зи щхьэ палъэр къехуэхыжати, цIыху къызэхуэсар 
зэрыгъэкIиящ: «Куэдщ, зыр щхьэпылъэ тIэу 
ящIыркъым», - жаIэу. Хъуэпсэгъуэ нур, 302-303. 

КЪЫЩIЭУПЩIЭН (къыщIоупщIэ) лъэмыI. 
(21). 1. (8). УпщIэкIэ зыгуэрым зыхуэгъэзэн. 
Модрейри [урыс щхьэцыгъуэ гуэрым] аргуэру 
къыщIэупщIащ, Долэт зэхимыха и гугъэу, 
арщхьэкIэ, Iуэхур здэщыIэр абы дэнэ щищIэнт. 
Хъуэпсэгъуэ нур, 199. Пшэ Iэрамэр Iуащхьэмахуэ 
Къеубыдри къыщIоупщIэ: - Мыр нэсауэ пшэкъэ 
нахуэу, Флъагъурэ уэшхри зэрыIупщIыр? Бгы 
собранэ. «Партыр ди пашэу», 80. «Мыр дэнэ – 
аргуэру зауэм укIуэрэ? – жаIэрти, къэзылъагъур 
къыщIэупщIэрт, арщхьэкIэ Къэрэмырзэ зэуэныр 
зыбжанэ лъандэрэ пичат, дауи пимычынрэ – 
иджыри къэс и щхьэр мыхъужа дэнэ къэна, и 
набдзэр, и нэбжьыцыр къэкIыжакъым, и пащIэ 
Iувышхуэм щыщ къэнамэ, имыупсыжу хъуакъым. 
Лыгъэ, 413. 2. (13). Зыгуэр къэщIэн. Къэзытхыр 
мы унэр зейуэ щытаращ, быным я цIэр ириIуэурэ 
къащIоупщIэ, къыбдэIэпыкъурэ, ин хъуа, дауэ 
еджэрэ сыт жиIэу. МелыIыч, 474. Иужьым 
зэрыжаIэжамкIэ, операцэр екIуэкIыхукIэ адэкIэ-
мыдэкIэ къипсэлъыкIыурэ телефонкIэ Iэджи 
къэпсэлъащ, дызыхуэгузэвам къыщIэупщIэу. 
Лъапсэ, 21. Цыр зыщэхуну къыщIэупщIэр гъунэжщ. 
МелыIыч, 451. 

К Ъ Ы Щ I Э У Т I Ы П Щ Х Ь Э Н 
(къыщIеутIыпщхьэ) лъэI. (1). ЗыщIыпIэ занщIэу 
зыгуэр къыщIэгъэхьэн. Бамейр къыщIихыу 
зыщIадза гуэщыжь кIыфIым гъуэгыу щетIысэх 
дыдэм бжэр къыIуахри [Дэфэрэдж] и щIалэ 
цIыкIури къыщIаутIыпщхьащ: - КIуэ, уи анэр 
къэгъуэтыж, - жаIэри. Лъапсэ, 32.

КЪЫЩIЭФЫКIЫН (къыщIефыкI) лъэI. 
(3). ЩIэфурэ зыгуэрым щIэт ткIуаткIуэ гуэр 
къыщIэгъэкIын. ШкIэр уи гум щIыхьэу бурт, шэ 
хуабэ ди анэм къыщIэтфыкIатэмэ, жаIэ хуэдэ. 
Щынэхужьыкъуэ, 55. Ар [жэмыр] къэтэджыху 
шкIэми шэуэ жэмым щIэтыр къыщIифыкIащ. 
Щынэхужьыкъуэ, 49.

◊ Iэпэм щIэфурэ къыщIэфыкIын (1). Еплъ Iэпэ. 
КЪЫЩIЭХЫЖЫН (къыщIехыж) лъэI. 6). 

ЗыщIыпIэ бгъэтIылъа, къыщIэна гуэр къэщтэжын. 
Дади жыгей пхъэшхуэхэр къыщIелъэф, пхъэр 
имысыпэ щIыкIэ щIетIэжри, тIэкIу дэкIмэ, 
къыщIехыжри фIамыщI фIыцIэшхуэхэр 
зэхуехьэсри матэшхуэм из ещI. Лъапсэ, 101. 
Бэлшэвычым плъыжьыр фIыуэ щалъагъукIэ, 
жиIэри Инус хьэжым къыщIэна фескIэ плъыжьыр 
шэщым къыщIихыжри, игъэпщкIуащ, ар 
щхьэрыгъыу, хъыдан тIэкIури и бгъэгум тедауэ, 
партизанхэм къалъагъумэ, зэрыбэлшэвычыр 
къаригъэщIэн и хьисэпу. Хъуэпсэгъуэ нур, 305. 
АрщхьэкIэ дэнэ – лIыжьхэм я нэмэзыбзэр Алыхьым 

зэхимыхарэ е нэгъуэщI, мэжджытым бомбэ 
къытехуэри, блын зэхигъэщэщам и щIагъым хьэдэ 
плIыщI къыщIахыжащи, жылэм я хьэдагъэщ. 
Нал къута, 223. 

КЪЫЩIЭХЫН (къыщIех) лъэI. (32). 1. (16). 
ЗыщIыпIэ зыгуэр пIыгъыу къыщIэкIын. Iэдэм 
щхьэлым щIохьэри нартыху матэр зыщIыпIэкIэ 
хекIутэри хьэжыгъэ матэ къыщIех. Мазэ 
ныкъуэ щхъуантIэ, 631. НысащIэ цIыкIур, 
щхьэтепхъуэшхуэр телъу, Мэш унэм къыщIихыу 
щалъагъум, бжэIупэм Iутхэм фоч ягъауэу, пшынэ 
еуэу, къафэу щIадзащ, Iэгури щIауд. Лъапсэ, 117. 
МафIэ ящIауэ унэм къыщIах архивыр ягъэсырт, 
папкэхэр зэрыпапкэу хадзэурэ. Нал къута, 216. 
2. (4). ЩIым щIэлъ гуэр къыдэхьеин. Ди хэкум 
къыгуагъэхьа районыщIэ Iэджэ, псалъэм папщIэ: 
щIы дагъэ къыщIэзыххэм я къалэу Мэлгъэбэг, 
Мэздэгу районыр, Курп район сыт жыхуэпIэри 
къыдэкIуэу, ди цIыхур тIукIэ нэхъыбэ хъунущ! 
Лъапсэ, 88. Дзэлыкъуэ хъупIэм ди Iэщхэр Минищэ 
Iэджэу зэхэтхэщ, Пемзэ къыщIэтхыу мес шахтхэр, 
Дэ колхоз инхэр тхутахэщ. ТекIуахэм сэлам. «Бгы 
лъапэхэм деж», 35. 3. (6). Зыгуэрым и лъабжьэм 
щыIэр къэщтэн. Зы сэлэт гуэрым и пIэщхьагъым 
къамэ къыщIихауэ щилъагъум, пщафIэр шынащ, 
Гуэбэшы къэкъеижу шхами, гузэвэжат, бэлыхь 
гуэр къохъури сыхокIуадэ, жиIэу. Хъуэпсэгъуэ нур, 
173. АрщхьэкIэ фызыжьым щэху цIыкIуу IэлъэщI 
кхъуакIэм къыщIихщ кхъуей тыкъыри и жьэм 
жьэдилъхьащ. Мазэ ныкъуэ щхъуантIэ, 512. Куэд 
дэмыкIыу жыг лъабжьэм и щIагъым щIалъхьа и 
лъэпкъыр Чокэ къыщIихащ. Щынэхужьыкъуэ, 
72. 4. (5). Зыгуэрым пэкIуэу зыгуэр къыхэхъуэн. 
Блыщхьэу Инус бэзэрым кIуэри, сату тIэкIуи 
ищIауэ къыщIэкIынти, ахъшэ къыщIихамкIэ 
зыхуей къищэхуащ. Хъуэпсэгъуэ нур, 81. Махуэ 
псом [портым щылажьэхэм] я пэр хъыданкIэ 
щыпхауэ (лэчым мэ Iей къыпех), къешхми къесми, 
тенджызыпсым щхьэщыт защIэу мэлажьэ 
жумыIэмэ, [Исуф] и улахуэри зебгъэзэгъын хуэдэу 
хъарзынэщ, Iэщ укIыным къыщIихыу щытам 
нэхърэ IэджэкIэ нэхъыбэщ. Лэчымэ, 392. 

◊ Нэм щIэлъми къыщIэмыхын (2). Еплъ нэ.  
КЪЫЩIЭХЫФЫН (къыщIехыф) лъэI. 

(1). Зыгуэрым къыпэкIуэр зыIэрыгъэхьэфын. 
Зэзэмызэ бдзэжьей яхьри ТIури [зэдэ-
зэпхъур] къалэм зэдыдокIуэ, Ахъшэ мащIэщ 
къыщIахыфри ТхьэмыщкIагъэр, сыт, къатокIуэ. 
«Бдзэжьеящэм ипхъу», 146.

КЪЫЩIЭХУЭН (къыщIохуэ) лъэмыI. (5). зэхь. 
1. (2). ПсынщIэу зыгуэр зыщIыпIэ къыщыхутэн. 
Кабинетыбжэр къызэIуидзри, лIы пшэр тхъуэплъ 
гуэр, бомбэм хуэдэу, унэм къыщIэхуащ, пыIэщхъуэ 
ин щхьэрыгъыу, шухьэ цей хужь къекIу щыгъыу, и 
хьэзырхэр къупщхьэ хужьу. Хъуэпсэгъуэ нур, 115. 
2. (3). КъэщIэн, наIуэ хъун. Дыгъу нэгъуэщIхэр 
зыщылажьэм Мыхьэнэншэр къыщедыгъу 
Народ мылъкум ер зи лажьэр Пшэрыхь Iыхьэу 
ныщогугъ, КъыщIэхуамэ магъ, мэпщIантIэ, Напэу 
иIэр фIыхокIуадэ. Дыгъу жыхуаIэр сыт? «Бгы 
лъапэхэм деж», 126. Зытехуари хэкIуэдэнщи, 

ЕпцIыжари къыщIэхуэнщ. Поэтым и лIыгъэ. 
«Батырыбжьэ», 73.

КЪЫЩIЭХУН I (къыщIеху) лъэI. (14). 
Хэгъэзыхь хэлъу зыгуэр зыщIыпIэ къыщIэгъэкIын. 
[Шурэ Астемыр епсалъэу]: Алъхъо псы бошкIэм 
хэпкIэри псыф зищIри занщIэу щIэлъадэри 
шкIэхэр къыщIихуащ. Алъхъо, 75. – [Астемыр] 
Уэ мэжджытым укъыщIахуауэ щIыщытар а 
къупщхьэр уи тэмакъым тенауэ арагъэнт! – 
жиIэри зыгуэр къэкIиящ, цIыхур игъэдыхьэшхыу. 
Мазэ ныкъуэ щхъуантIэ, 656. Ар [Астемыр] хэтми 
иджыри къэс дахэ-дахэу зыми ищIэртэкъым, 
къащIамэ, госпиталым къыщIахункIэ хъунути. 
Хъуэпсэгъуэ нур, 177. 

КЪЫЩIЭХУН II (къыщIоху) лъэмыI. 
(7). 1. (2). ЗыщIыпIэ къыщIэукIуриикIын, 
къыщIэджэлыкIын. Мы жыр каскэр улъияуэ, 
Мо щIы дэттхъум къыщIэхуауэ Сэ аргуэру 
къэзгъуэтыжщ, Мис тетхари къыщIощыж. Волгэ 
Iуфэ. «Партыр ди пашэу», 14. Бгыр къыгуэуати 
щелъэлъэхым, КъыщIэхущ зы мыви щIивэжащ, 
Зы напIэзыпIэ щIым телъати, Псэуа а мывэм 
къыфIэщIащ. Мывэ гъащIэ. «Дамыгъэ», 118. 2. 
(2). Зыгуэрым езыр-езыру зыгуэр къыщIэкIын, 
къыщIэтхъын. Иджы и [шырыкъум] лъэгур 
къыщIэхуами ЕтIани щIэкIэ ар схъуэжын! Сэлэт 
шырыкъу. «Шум и гъуэгу», 11. Уи лъэгу къыщIэхурэ 
мывэ лъеймэ, Уи ужьыр зыхур хэкIуэдэнщ. 
Къуршым докI. «Дамыгъэ», 73.

◊ Лъакъуэм къыщIэхуа ятIэм имыуасэн 
(2). Еплъ лъакъуэ. Лъэгум къыщIэхуа ятIэм 
имыуасэн 2). Еплъ лъэгу. 

КЪЫЩIЭХУПЭН (къыщIехупэ) лъэI. (1). 
Зыгуэр зыщIыпIэ залымыгъэкIэ щIэгъэкIын. 
[Дэфэрэдж уэрамым дэлъэдащ:] Бэрзэджхэ я 
пхъум си унэм сыкъыщIихуащ, екIуэлIапIэншэу 
сыкъэвмыгъанэ, - жиIэрэ къыщIахупауэ пIэрэ-тIэ 
мыр жыуигъэIэу. Лъапсэ, 118. 

КЪЫЩIЭХУТЭН (къыщIохутэ) лъэмыI. (3). 
Зыгуэрым и щIагъым, лъабжьэм зэуэ нэсын. 
[Алыджыкъуэ:] ЦIыхубзым зигъэгусауэ зигъазэри 
блыным зыкIэриукIауэ шхыIэным зыщIиуфащ, 
сэ шхыIэн щIагъуэ стемыпIауэ сыкъигъанэри; 
сыкъэтэджу си бэлътоужьыр зытезмыпIэу 
хъуакъым, шхыIэн щIагъым сыкъыщIэхутэн 
папщIэ, сэшхуэм адэкIэ сыщхьэдэмыхыу 
хъунутэкъыми. МелыIыч, 444. [Алыджыкъуэ:] 
ЩIыунэ щIыхьэпIэм сеплъу сыздэщытым, зылI 
гуэр унэшхуэм къыщIэкIри сэ къыщызблэкIым 
джалэри си лъабжьэм къыщыщIэхутэм сэри сриуд 
пэтащ, лъакъуэкIэ къызжьэхэуэри. МелыIыч, 445.

КЪЫЩIЭХЬЭЖЫН (къыщIехьэж) лъэI. 
(1). ЗыщIыпIэ зыгуэр къэхьэсыжын. Иринэ 

КЪЫЩIЭХЬЭН (къыщIехьэ) лъэI. (3). 
Зыгуэрым и кIуэцIым пхьыуэрэ зыгуэр нэгъэсын. 
Хэплъыхьыпэу и гъэвэныр щхьэхуэу, и гъэжьэныр 
апхуэдэу, лыр зэблидзырт, мэл къищэхурэ езым 
[Нурхьэлий] щиукIи къэхъурт, хъысэпыл лъэпкъ 
шхапIэм къыщIихьэртэкъым, абы къыхэкIкIэ 
бэзэрым къакIуэ муслъымэнхэр шхэнумэ, 

Нурхьэлий деж щIыхьэрт. Хъуэпсэгъуэ нур, 204. – 
Iух, тIасэ, мыр [плакатыр], си унэ къыщIумыхьэ, 
а зи сурэт ящIар ахърэтым къэдэуэжынущ, «псэ 
къысхалъхьакъым» жиIэурэ, - жиIэри арат Чачэ 
[Лу зыхуигъазэу] нэхъ зытегузэвыхьыр. Мазэ 
ныкъуэ щхъуантIэ, 502. 

КЪЫЩIЭХЪУЭН (къыщIохъуэ) лъэмыI. (16). 
Зыгуэрым къыхэхъуэн, ей хъун. СыщыцIыкIум сэ 
къызжаIэрт: Лъэпкъыу щыIэм цIыху къащIэхъуэм 
Вагъуэу зырызыххэ яIэщ, Ар ижамэ зейр унэхъуу. 
Вагъуэ. «Партыр ди пашэу», 7. Абы хуэдизу гугъу 
щехькIи къалъхур къащIэхъуэм зыгуэрт. Нэгъуху, 
33. [Фэуаз:] Си щIалэгъуэу, си къару илъыгъуэу 
Анка си адэм къищэхугъащ, шыфIым я щылъхущ, 
лъхуэмэ къыщIэхъуэм дигъэунэнкIэ хъунщ, жиIэри. 
Анка, 382.

КЪЫЩIЭХЪУЭПСЫН (къыщIохъуэпс) 
лъэмыI. (1). Зыгуэрым щхьэкIэ ухъуапсэу щытын. 
Ди лъэгагъым къыщIэхъуэпсу Ахэр [сэлэтхэр] 
къокIуэ дэ дияужькIэ, Ди Iуэху пэжыр я гунэсу 
ЕузэщIыр ди нып плъыжьым. Лъэпкъхэм я тыгъэ. 
«Партыр ди пашэу», 58. 

К Ъ Ы Щ I Э Ц I Э Ф Т Ы Н  ( к ъ ы щ I о ц I э ф т ) 
лъэмыI. (1). къызэр. ПсынщIэ дыдэу зыщIыпIэ 
къыщIэкIын. НысащIэр унэм зэрыщIашэу, 
Дэфэрэдж, зи абгъуэ къилъэта джэдкъуртым 
ещхьу, унэм къыщIэцIэфтри уэрамым дэлъэдащ: - 
Уэхьэхьей, дэлъху сиIэ мыгъуэмэ, гущIэгъу 
къысхуэфщI. Лъапсэ, 118. 

КЪЫЩIЭЧЫЖЫН (къыщIечыж) лъэI. (1). 
Щынэ, шкIэ с.ху. анэм щIэфыным щыгъэужын. 
ШкIэхэр жэмым къыщIэтчыжмэ, Танэ хъухукIэ 

КЪЫЩIЭЧЫН (къыщIеч) лъэI. (2). 
КъэкIыгъэхэр къуэпсым къыпычын. Хъарбыз 
хадэм зэм сихьауэ Хъэуан хъуари къыщIызоч. 
УбзэмыIумэ, бгъуэтыжынкъым… «Батырыбжьэ», 
53. Тхылъ – нарядыр иIэу къакIуэм Ефт хъарбызыр 
хуэфшэчауэ, ХъарбызыфIхэр IэкIуэлъакIэу ЩыIэщ 
модэ къыщIэчауэ. «Тисей», 481. 

КЪЫЩIЭШЭЖЫН (къыщIешэж) лъэI. 
(1). Къегъэгъэзэжауэ къыщIэгъэхьэжын. 
[БырмамытI:] ЩIихужауэ щыта щхьэгъэрытхэр 
къыщIишэжри [шейхъым], тIур си гъусэу 
нэкIуэну унафэ ищIри, адрейхэр зэбгригъэкIащ, 
пщыIэ къалэр къызэщIаIэтэу сэ зэрыжысIам 
хуэдэу зэрызехьэну, мафIэшхуэхэр лъагапIэхэм 
тращIыхьыну, къалэм дэсхэм къалъагъун хуэдэу. 
ХьэщIэ лъапIэ, 405. 

КЪЫЩIЭШЭН (къыщIешэ) лъэI. (5). 1. (4). 
Зыгуэр зыщIыпIэ къыщIэгъэхьэн. Къардэн 
Сэлим шхапIэмкIэ къыщIашэри, лы хэлъу супыфI 
ирагъэфэнути, идакъым, сымэжалIэркъым, 
жиIэри. Мазэ ныкъуэ щхъуантIэ, 605. 
КъэрэгъулитIыр шыдыгъум езауэу щытыху, 
Уэрдэщыкъуэ и шыр пэшымкIэ къыщIишащ. 
Нал къута, 267. 2. (1). Псэуалъэм бжьамийкIэ 
псы с. ху. шэн. Нобэ псыIум зихъуэжащи Лъагэу 
нэпкъым къыдэкIуейуэ, Унэ дыдэм къыщIашащи 
Арщ цIыхугухэр щIэпIейтейри. Псы. «Партыр ди 
пашэу», 16-17. 

КЪЫЩIЭШЫН (къыщIеш) лъэI. (22). 1. (16). 
Зыгуэр зыщIыпIэ къыщIэгъэкIын. Хъыджэбз 
цIыкIу къомыр гуэщым къыщIашри пщIантIэм 
къыдашауэ ябж, нэхъ фейцеиIуэхэр иужьымкIэ 
ягъэув. Лъапсэ, 35. Думэсарэрэ Нанэрэ хуэм цIыкIуу 
зыгуэрхэр яжриIэу щысурэ нэху щати, шыр 
къыщIишщ [Астемыр], уанэ трилъхьэри еуэри 
ежьэжащ, фызхэр тхьэ хуелъэIуу куэбжэм деж 
къыщинэри. Хъуэпсэгъуэ нур, 112. ЯгъэтIысахэм 
я хъыбар аузым дэсхэм я деж нэсати, ахэри 
къызэхуэсащи, школым деж Iутхэщ, щIыунэм 
щIэс тутнакъхэр къыщIашу тлъагъуну пIэрэ, 
жаIэу. Нал къута, 263. 2. (6). Iэщым и шхуэлым шэ 
къыщIэгъэкIын. Хьэсэпэхъумэм зи жагъуэ ищIа 
яхэтт, зым и жэм мэшым хыхьауэ щилъагъум 
къыхехури жэмыр зыхэта хьэсэр зейр ищIэрти, 
ехури жреIэ: «Мы жэмыр уи хьэсэм хэтащи, 
жэмыр зейм къадыр егъэтхьэкъу е жэмыр 
къэши, шэ къыщIэпшыр уи хьэлэлщ», - жиIэу. 
Хьэсэпэхъумэ, 417. Гъэшым и Iуэхур нэхъ тыншщ, 
жэмышу фермэм тет цIыхубзхэр е зэнысэгъущ, е 
зэшыпхъущ, е зэунэкъуэщщи, колхоз тхьэмадэр 
къокIуэри унафэ ещI хэт и жэмхэм нэхъ нэхъыбэ 
къащIишын хуейми, абы хуэдэу Iэтащхьэр нэфIкIэ 
зэплъа цIыхубзым етын хуейщ шэ шынакъ махуэ 
къэс уи жэмхэм къыщIэпшым щыщ, а цIыхубзыр 
нэхъапэ щIыкIэ «Доска почетым» къытехуэу, абы 
и гугъу газетхэми ятхын щхьэкIэ. Лъапсэ, 97. 

КЪЫЩIЭЩЫН (къыщIощ) лъэмыI. (17). 1. 
(11). Зыгуэрым и щIагъым зыгуэр къыщIэкIуэтауэ 
плъагъун. Мо мазэ дыдэм кIэлъыплъыт, И блыпкъ 
хужьыбзэр къыщIощ. Гъуэгъуакъэ уафэр… 
«Вагъуэ махуэ», 18. [Мариам:] Унэр жьы дыдэу, 
штукатуркэр къыкIэрылъэлъыжауэ, чырбыш 
плъыжь къыщIэщар щащэу хуежьа щхьэкIэ, 
пэшитIу зэхэт фэтэрыр дигу иримыхьу къэнэнт, 
гуэщыжьым илъэс нэхъыбэ ущIэсауэ: жэнэтым 
и бжэр тхузэIуаха къытфIэщIат. Лэчымэ, 392. 
[Алыджыкъуэ:] Уэздыгъэр изошэхри сыгъуэлъыжу 
шхыIэныр къыщытесIэтыкIым, солъагъу 
цIыхубзым джанэ тIэкIу фIэкIа зэрыщымыгъыр, и 
куафэ хужьыбзэр къыщIощ. МелыIыч, 443. 2. (6). 
зэхь. Щэху гуэр нахуэ хъун, къэнэIуэн. Пленым 
и тIасхъэр къыщIэщащ. Щынэхужьыкъу, 72. 
Ашыкыу фочышэ зэрылъри къыщIэщати, Лу 
нэхъеижу къэуIэбжьащ. Мазэ ныкъуэ щхъуантIэ, 
579. БетIал ЦИК-м я дежи телеграммэ ирегъэхь: 
иджы къыщIэщащ Iуэху бэлыхьлажьи, дыволъэIу 
хабзэм къигъэлъагъуэ пIалъэм къыщIевгъэгъуну, 
жиIэри. Зи лъэрыгъыпс тIыгъа, 526. 

КЪЫЩIЭIЭБЫКIЫН (къыщIоIэбыкI) лъэмыI. 
(1). Зыгуэрым и щIагъым Iэр къыщIэшиикIын, 
зыгуэр къэпщтэну. [Дэфэрэдж:] Сэлимэ шхыIэным 
къыщIэIэбыкIри си Iэр къиубыдащ, гуащэ иIыгъ 
хуэдэ и бгъэгум ирикъузылIащ, сэр щхьэкIэ и гум 
IэфIагърэ гуапагърэ зэрилъым гу лъызигъатэу, сэри 
сыщыгуфIыкIырт зыкъызэрищIэжым щхьэкIэ, си 
тхьэкIумэми къицырхъащ: - Дэфэрэдж, - жиIэу 
ерагъыу и жьэм къыжьэдэкIащ. Лъапсэ, 28.

КЪЫЩIЭIУКIЫН (къыщIоIукI) лъэмыI. (4). 
ЗыщIыпIэ макъ гуэр къыщIэкIын. Думэсарэ и 

макъ унэм къыщIэIукIащ: - МалIэ мыгъуэ, щIэхыу. 
Хъуэпсэгъуэ нур, 76. Абы [милиционерым] 
ищIэрт, дауи, машинэкIэ къэзыкIухьыр, ауэ 
сигналыр унэм щхьэ къыщIэIукIрэ, жиIэу унэмкIэ 
плъэрт. Мазэ ныкъуэ щхъуантIэ, 557. 

КЪЫЩIЕГЪЭГЪУН (къыщIрегъэгъу) лъэI.
(2). Зыгуэрым зыгуэр нэхъыбэ егъэщIын. БетIал 
мурад ищIат: Бахъсэн къыщыхъуар зи зэраныр 
Къэтхъэн Назир трикъуэу Центрым нигъэсыну, 
следствие пIалъэр икIати, къыщIригъэгъун 
щхьэкIэ. Зи лъэрыгъыпс тIыгъа, 526. БетIал 
ЦИК-м я дежи телеграммэ ирегъэхь: иджы 
къыщIэщащ Iуэху бэлыхьлажьи, дыволъэIу хабзэм 
къигъэлъагъуэ пIалъэм къыщIевгъэгъуну, жиIэри. 
Зи лъэрыгъыпс тIыгъа, 526. 

КЪЫЩIЕГЪЭШЫН (къыщIрегъэш) лъэI.
(1). Зыгуэрым и унафэкIэ е и лъэIукIэ зыгуэр 
зыщIыпIэ къыщIегъэгъэкIын. ЩымыхъужкIэ, 
Саримэ къыщIригъэшти жриIэрт [Iурарэ]: мыр 
Инал и благъэщ, хьэщIэу е нэгъуэщIу кIуэмэ, ди 
нысэм нэмыплъ къыхуимыщIыну схужеIэ, си дахэ 
цIыкIу, жиIэрти. Мазэ ныкъуэ щхъуантIэ, 590. 

 
КЪЫЩIИДЗЫЖЫН (къыщIедзыж) лъэI.

(8). Узэримыгугъауэ зыгуэр къыщIэкIын. Адыгэр 
ирашынуми ирамышу къэнэнуми дахэ-дахэу 
къажезыIэн щыIэтэкъыми, игъащIэм зигъэадыгэу 
щытам я лъэпкъым осетинымэ щыуамэ, 
осетину паспорт къыIахырт, е къущхьэмэ, 
къумыкъуу къыщIидзыжи щыIэт. Лъапсэ, 
85. Зыгуэрым «увредителщ», сызумыгъэлъэIу, 
зыIуегъэх, жиIэри къуажэ Советым тетыр 
къыхуилъати, къэкIуэжащ я унэми и фызыр 
игъэгуфIэн и гугъэу: уэлэхьи, ди Iуэхур фIыуэ 
дыкъыщIидзыжамэ, тхьэм и шыкуркIэ – 
увредителщ, жиIэри ди Iэтащхьэр къызэщащ, 
жиIэу жьэгу пащхьэм дэсу игъэхъыбарырт, жи, 
«вредитель» жыхуаIэр имыщIэу. КIапсэ кIапэ, 15. 
Ахья контрреволюционеру къыщIидзыжащ. Мазэ 
ныкъуэ щхъуантIэ, 621. 

КЪЫЩIИДЗЫН (къыщIедз) лъэI. (1). 
Еплъ къыщIидзыжын. [Астемыр:] Кхъуейуэ 
зыкъэзылъытэр шэжыпсу къыщIидзри, шэжыпсу 

 
КЪЫЩIИТХЪЫН: ◊ псэм къыщIитхъын (1). 

Еплъ псэ. 
КЪЫЩIИХЫН (къыщIех) лъэI. (17). ЗыщIыпIэ 

мэ, Iугъуэ с.ху. къыщIэкIын. ШитIыр зэбгъурыту 
кIуэрт, дыгъэри лъагэ хъуати, удзым къащIих 
мэр къыпщIихьэрт. Мазэ ныкъуэ щхъуантIэ, 
525. [Алыджыкъуэ:] Лэпс шынакъ къызэзытым 
си сэшхуэжьыр естынщ, жысIэу бэзэрымкIэ 
къэзгъэзэжащи, бахъэ къыщIихыу унэ слъагъумэ, 
сокIуалIэри сыщIоупщIэ: - Мыр мышхапIэу пIэрэ? 
МелыIыч, 438. Бэзэрым тетхэм ялъэгъуащ 
шхапIэм бжэ, щхьэгъубжэ хэлъымкIэ Iугъуейр 
къызэрыщIихыр. Хъуэпсэгъуэ нур, 207. 

◊ Нэм нур къыщIихын (2). Еплъ нэ. Нэм Iугъуэ 
къыщIихын (7). Еплъ нэ.  

КЪЫЩIИХУН (къыщIеху) лъэI. (3). Жьыбгъэ, 
щIыIэ, хуабэ с.ху. къыпIурыуэн. [Къайсын] 

Уэ пфIэфIт а жьыбгъэр къыпщIихуу Уитыну 
бгыщхьэм упашэу. Къайсын К. папщIэ. «Шум и 
гъуэгу», 87. [Алыджыкъуэ:] «Тэрчкъалэ дыкъэсыжащ, 
фыкъикI», - щыжаIам зыдгъэхъеифакъым, дызэфIэсу 
жьы щIыIэ къытщIихум щхъуантIэ дищIауэ дисти. 
МелыIыч, 436. 

◊ Нэпсыр къыщIихун (1). Еплъ нэпс. 
КЪЫЩIИХЬЭН (къыщIехьэ) лъэI. 20). 

Зыгуэрым мэ гуэр къыIурыуэн, зыхищIэн. Зы 
грузовикрэ зы «Волгэрэ» пщIантIэм къыдыхьащ, 
щIакIуэ-бащлъыкъ сыт жумыIэмэ, илъ щIагъуэ 
щымыIэу, ауэ грузовикым ашык зыкъом иту 
Ботэх гу лъитащ, уеблэмэ гурыIупсыр къигъажэу 
шхынымэ IэфIхэри къыщIихьащ. Лъапсэ, 68. 
Иджыри къэс жьауапIэм щIэлъу жея хьэ тумэм 
Iусымэр къыщIихьэри къызэщыуащ, и Iэнлъэм 
Мэзан бгъэдэту щилъагъум идэнт – идакъым, 
и дзэлыфэр гуэшыхъум щыхуитIым, Мэзан 
шынэри Джэлил зытета жыгым дэлъейри нэхъ 
лъагэжу дэкIуеящ. Бабыщыкъуэ адакъэпщ, 476. 
ЕтIуанэрей машинэм ист Иналрэ Елдаррэ, сабэр 
къащIимыхьэн щхьэкIэ, тIэкIу нэхъ яужь иту. 
Мазэ ныкъуэ щхъуантIэ, 582. 

КЪЫЩIЫГЪУН (къыщIегъу) лъэI. 
11). Зыгуэрым зыгуэр гъусэ хуэщIын. 
Къызумытыжыххэми судым уестынкъым, - жиIэу 
Рахьим [Дисэ зыхуигъазэу], гуфIэ зэпытурэ, 
щIакхъуэ тхъуэплъ ин къытрилъхьащ, абы 
къыщIигъуащ сэмбым изу кIэнфет, прунж. 
Хъуэпсэгъуэ нур, 131. Езым [ЛIыгъур] хуэдэ 
щхьэгъусэ хуэфащэщ, - жиIэри Дэфэрэдж [Барчо 
зыхуигъазэу] къыщIигъуащ, унэIут хъыджэбз 
къыткIэщIидзэмэ жиIэу къэгузэвауэ. Лъапсэ, 114. 
Тенджызым нэхърэ нэхъ кууужу, ХэщIам хуэдизи 
къыпхущIагъуу, КIыхьагъкIэ псыри къытемыкIуэу 
Дунейм цIыху гуауэр щыболъагъур. ЦIыху гуауэ. 
«Дамыгъэ», 46. 

КЪЫЩIЫГЪУФЫН (къыщIегъуф) лъэI. 
(1). Зыгуэрым зыгуэр пыщэну лъэкIын. Еубзэ 
хьэщIэм, ягъэ кIынкъым, КъыпхущIигъуфмэ зы 
илъэс, Уэ ахъшэ жьгъейуэ къомэщIэкIми, Уи унэ 
хьэщIэм ныдыщIэс. ХьэщIэ ирамыгъэблагъэ. 
«Вагъуэ махуэ», 366. 

КЪЫЩIЫХЬЭЖЫН (къыщIохьэж) лъэмыI. 
(16). УзыщIэкIам щIэрыщIэу къэгъэзэжын. Куэд 
дэмыкIыу фызыр къыщIохьэжри зиудыгъупэурэ 
гъуэлъыпIэм къокIуалIэри къогъуэлъыж, пIэм 
хэлъыр и лIыр ара и гугъэу. ВитI, 416. Дадэр 
джэлауэ тхыцIэкIэ пкIауэм ещхьу телъу Iурари 
къыщIохьэж. Къалэн, 431. Елдар псыIэрышэм 
щелъэкIэ, бжыхьым щыщхьэдэхкIэ Iэуэлъауэ 
ищIым едаIуэу тIэкIурэ щыта нэужь, Астемыр 
унэм къыщIыхьэжащ. Хъуэпсэгъуэ нур, 232. 

КЪЫЩIЫХЬЭН (къыщIохьэ) лъэмыI. (69). 
УкIуэурэ псэуалъэ гуэрым и кIуэцIым нэсын. 
Мис абдежым иныжь щIакъуэ, И натIэгум 
ис нэ закъуэр КъилыдыкIыу, бом къыщIохьэ, 
ШыщIэ цIыкIум ар бгъэдохьэ. «Елбэздыкъуэ», 
5. АрщхьэкIэ адэкIэ жиIэнум намыгъэсу, бжэр 
къыIуахри Раисэ Муратовнэ япэ иту, Iэнэзехьэ 
цIыхубзхэр гъэщIэрэщIауэ къыщIыхьащ, 

лъагэу Iэта подносышхуэм лы гъэжьар дзасэм 
зэрыфIэIуам хуэдэу пщыIэ щIагъым спиртовкэр 
пыгъанарэ къигъэнэхуу яIыгъыу. Лъапсэ, 92. ЛIы 
къыщIыхьар къамылыфэт, и щхьэцыр дэжьеят, 
лъагъугъуафIэт, ауэ «ПыIэ гъуабжэ плъыфэм» 

. 
КЪЫЩIЫХЬЭПЭН (къыщIохьэпэ) лъэмыI. 

(1). УкIуэурэ зыгуэрым и кIуэцIым нэсыпэн. 
АдакъитIыр зэпсэлъэху, бажэм и пэр бжэ 
дамэдазэм къыдигъэжри, къеIэм-къеIэурэ и щхьэр 
къыдиIупащ, итIанэ къыщIыхьэпэри бабыщ анэ 
ашыкым исым сепхъуэнщ, щыжиIэм, бабыщыр 
«уакъ-уакъ» жиIэу щIэлъэтащ. Бабыщыкъуэ 
адакъэпщ, 484.

КЪЫЩIЫХЬЭПIЭ (1). Зыгуэрым узэрыщIыхьэ 
хъу щIыпIэ хэха. Абы папщIэ [ауан зэращIым 
щхьэкIэ] къимыгъанэу Елбэздыкъуэ жэщ етIуанэм, 
И гуи и щхьи лIым зэтесу, Зиущэхуауэ бгыкъум 
тесу, Мазэм нурыр къыпылъэлъу, Шэщ блын 
гъунэми къыдэплъу, КъыщIыхьэпIэр къигъэнэхурт, 

 
КЪЫЩIЫХЬЭФЫН (къыщIохьэф) лъэмыI.

(1). УкIуэурэ зыгуэрым и кIуэцIым нэсыну 
лъэкIын. Кхъухьыпщыр плъэрэ цыжьбанэр 
здэщысам щымысыжу гу щылъитэм, гуэгушымрэ 
хьэмрэ ещхьу ари кIуэсэжа, жиIэри щIэупщIащ, 
и дзапэфIанэр уигъэлъагъуу и дзэлыфэр итIри: - 
Мыбы къыщIэмыхьэфу къыщIэджэгуам имыщIэу 
пIэрэ жысIати, дэнэ кIуа? Кхъухь пхэнж, 506. 

КЪЫIЭРЫГЪЭХЬЭН (къыIэрегъэхьэ) лъэI.
(3). Зыгуэрым зыгуэр лъэгъэIэсын. Долэт иджыри 
зэрысымаджэт, итIани абы дамыгъэ зытрищIа 
пхъэбгъу цIыкIур Гъуумар къыIэригъэхьат. 
Хъуэпсэгъуэ нур, 287. [Къылышбий и къуэм 
Аралпым жреIэ:] Аралп, уи нэ ятумыгъэкI абыхэм 
[цIыхухэм], хэт сыт жиIами къызжеIэ мыдэ, 
къысIэрыгъэхьэ закъуэ. Хъуэпсэгъуэ нур, 120.

КЪЫIЭРЫХЬЭН (къыIэрохьэ) лъэмыI. 
(30). ЗыщIыпIэ къикIыу зыгуэр къыIэщIыхьэн, 
къылъэIэсын. Степан Ильич и письмор 
къыIэрыхьа иужь, куэд дэмыкIыу Астемыр 
ираджэри къыжраIащ, унафэ ящIам ипкъ иткIэ, 
партыр зыгъэкъэбзэну окружной комиссэми 
председателу зэрагъэувар. Мазэ ныкъуэ щхъуантIэ, 
640. Темботрэ Лурэ я нэр къихуу дэплъейрт, кIапсэ 
кIапэр къызыIэрыхьэм ехъуапсэу. Хъуэпсэгъуэ 
нур, 95. Абдежым уэрамым сыдыхьауэ, Си 
ныбжьэгъу дыдэ си псэу слъагъуу, Берлину жыжьэм 
къикIыжауэ И джанэм хэзу орден вагъуэ, Сэлам 
есхыну сежэлIауэ Iэгъуапэ нэщIыр къысIэрыхьэщ, 
И IитI пымытми ар гуфIауэ Си IитI сшияри си 

 
КЪЫIЭЩIЭГЪЭКIЫН (къыIэщIегъэкI) лъэI.

(6). 1. (4). Зыгуэрым хуит хъун щхьэкIэ дэIэпыкъун. 
[Мариам:] Гуэныхь къомыхь, - жысIэу хъыджэбзыр 
къыIэщIэзгъэкIын си гугъэу зыщездзым, Исуф 
зыкъызэкъуехри къызоуэри сыкъреуд, ар фIэмащIэу 
къыскIуэцIопкIэ: - Мэ гуэныхь, мэ гуэныхь! Лэчымэ, 
396. Вадим [красноармеецым зыхуигъазэу:] НакIуэ! 
Псэууэ къаIэщIэдгъэкIатэми [Адэлджэрий]! 
Гъуэгуанэ, 105. 2. (2). зэхь. Зыгуэр бзаджагъэкIэ, 

хьилагъэкIэ зыгуэрым къыIэщIэхын. Еплъ иджы 
ар [Ботэх] зыхуейм: тхьэм ещIэ, и анэм кърихужьа 
«запискэ тIэкIур дауэ къыIэщIэбгъэкIами, Сэлимэ 
къыIэщIэгъэкIыж» жиIэу. Лъапсэ, 64. 

КЪЫIЭЩIЭГЪЭКIЫФЫН (къыIэщIегъэкIыф) 
лъэI. (1). Зыгуэр бзаджагъэкIэ, хьилагъэкIэ 
зыгуэрым къыIэщIэхыну лъэкIын. Езы Нахъуи 
арэзыт, сыту жыпIэмэ фызыжь ерыщым 
текIуэри сомитIыр къыIэщIигъэкIыфат. Мазэ 
ныкъуэ щхъуантIэ, 514.

КЪЫIЭЩIЭКIЫН (къыIэщIокI) лъэмыI.
(5). Зыгуэрым зыIэщIэудын, зыкъегъэлын, 
фIэкIын. Зэгуэр фитонкIэ гупышхуэ яхыхьауэ 
сабэ дрипхъейрт, цIыхур игъэшынэн и хьисэпу, 
арщхьэкIэ хуимыкIуэту нэхъ зигурэ и щхьэрэ 
зэтелъхэм я къамэр кърапхъуэтри, Къылышбий и 
къуэм къыщыхуилъым, модрейри къыщIэпхъуэри, 
ерагъкIэ къаIэщIэкIащ. Хъуэпсэгъуэ нур, 117. 
УIэгъэу зи лъакъуэ къыщIэувэм и насыпу къалъытэ – 
нэмыцэм япэщIэмыхуэу къаIэщIэкIащи. Нал 
къута, 211. КъеупщIам къыIэщIэкIрэ къежьэжмэ 
[Хьэбибэ], аргуэру шокъу жиIэу нэгъуэщIым 
хуэзэрт. Щынэхужьыкъуэ, 27. 

КЪЫIЭЩIЭЛЪХЬЭН (къыIэщIелъхьэ) лъэI. 
(3). 1. (2). Зыгуэрым и IэмыщIэм зыгуэр илъхьэн. 
Тембот и шынэхъыщIэр къиIэтри, Елдар иIыгъ 
кIапсэ кIапэр къыIэщIилъхьащ. Хъуэпсэгъуэ нур, 
100. Жыжьэу, жыжьэу къилъэгъуамэ Зыхуегъазэ 
Линэ и адэм, КъыхуэгуфIэу, фIэмыIуэхуу 
КъыIэщIелъхьэ дыд е уадэ. Колхоз шыгъажэм. 
«Партыр ди пашэу», 40. 2. (1). зэхь. Зыгуэр 
зыгуэрым и пщэ илъхьэн. Илъэсиблым нэблэгъауэ 
Пщащэ цIыкIур къыIэщIалъхьэ. «Тисей», 492.

КЪЫIЭЩIЭЛIЭН (къыIэщIолIэ) лъэмыI. (1). 
Зыгуэрым и IэплIэм илъу лIэн, бгъэхъужыну зи 
ужь уитар пфIэлIэн. Запискэм къимыкIар Iулъхьэм 
къикIын хуейуэ арат, арщхьэкIэ Iулъхьэ Iызыхами 
и мурадыр къехъулIакъым: хъыджэбзыр лIэн-
къэнэн щыхъум, къэгузэвэжащ, къысIэщIэлIэмэ, 
бэлыхь сыхэхуэнщ жиIэри зэгуигъэжа сыт щыIами, 
зэгуидэжри щIалэм къылъридзэжащ, икIэщIыпIэкIэ 
шэж жиIэри. Лъапсэ, 26. 

КЪЫIЭЩIЭНЭН (къыIэщIонэ) лъэмыI.
(1). Здихьын имыщIэу къыхуэнэн. ЦIыхухъу 
сэндалт ари [Апчарэ] и анэми езыми хуэмыхъуу 
къаIэщIэнат. Щынэхужьыкъуэ, 20. 

КЪЫIЭЩIЭУЭН (къыIэщIоуэ) лъэмыI. (1). 
Фоч, кIэрахъуэ с.ху. пIыгъыр умыщIэххэу уэн. 
Жьыри щIэри зэакъылэгъуу Дэрдэхь йолъэIу: - 
КIэрахъуэм шэ ислъхьэ пэтрэ къысIэщIэуащ жыIи, 
зыгуэру зыщхьэщегъэх. Хьэсэпэхъумэ, 419. 

КЪЫIЭЩIЭУДЫН (къыIэщIеуд) лъэI. (4). 
Зыгуэрым иIыгъыр уеуэу къыIэщIэгъэхун, 
къарукIэ къыIэщIэхын. ТIэкIурэ щысауэ 
Къазыхъуэ занщIэу IэщIэуэщ нэмыцэ сэлэтми 
сигарэ коробкэр къыIэщIиудащ. Щынэхужьыкъуэ, 
71-72. Псэущхьэри абы [жылапхъэм] хуэдэ 
къабзэщ: репрессие къом екIуэкIам цIыхум нэхъ 
лэжьэрейр, нэхъ акъылыфIэр хэкIуэдыкIым, 
нэхъ пIащэр яукI, ягъэкIуэдурэ нэхъ щыкъуейр – 
лъэпкъкIэ узыщыгугъ мыхъунур нэхъыбэ хъури, я 

генетическэ щылъхур езым ещхь хъужащи, нэхъ 
щыкъуейуэ къызэхэнар, лэжьэнми хэзагъэркъым, 
мылажьэми яшхын яIэкъым, зым зыгуэр 
къыIэщIыхьами, IэщIоуэри къыIэщIауду псэуну я 
гугъэ щхьэкIэ, къайхъулIэркъым. Лъапсэ, 66. 

КЪЫIЭЩIЭХЫН (къыIэщIех) лъэI. (9). 1. 
(6). Зыгуэрым IэщIэлъыр къэщтэн, къеIыхын. – 
Хъуащ уи дежкIэ ар [сабийр зэрылIар] хъарзынэ, - 
Шум ар жиIэу къыIэщIехыр [фызым] Сабий 
хьэдэр… «Тисей», 492. Шу мэхъашэр къыридзыхри 
[Федя] ЯтIэ фIыцIэм хилъэфат, ЩIопщ 
IэщIэлъыр къыIэщIихри ЛъэкI къэмынэу еуэфащ. 
«Бдзэжьеящэм ипхъу», 155. Илъэс минитIрэ 
илъэс пщыкIуплIыр – А гъэр мыгувэу езыр 
къэсынущ. Бжьыпэр, зыIыгъым къыIэщIихынурэ, 
Зыри зимыIэм къылъигъэсынущ. Си илъэсищэ. 
«Щхьэлыкъуэ», 395. 2. (3). зэхь. Зыгуэрым 
шынагъэкIэ, хьилагъэкIэ, къарукIэ зыгуэр 
къытехын, къыIэщIэгъэкIын. Дэнэ щысщIэнт 
Пыжьынэ санитаркэ Тамарэр игъэшынэу запискэ 
гуэр къыIэщIихыну зыкъомрэ и ужь итауэ. 
Лъапсэ, 22. Нарт лIыхъужьыгъэм амалкIэ Ябгэр 
текIуэну мэгугъэ, Нартыжьу зекIуэ ежьахэр Жьэгу 
къихьэжыным нэмысу Хъыджэбзхэм яIэ дахагъэр 
ЩIалэгъуэ къабзэр дэщIыгъуу КъыIэщIихыну 
мэпIащIэ. «ЩIалэгъуэ щIыналъэ», 412. «Харьков 
къэтщтащ, иджы КавказымкIэ дгъэзауэ докIуэ, 
маржэ хъун, нэмыцэм я дзэм фыкъыпэмыув, 
факъыдэIэпыкъу, дэ Кавказым ис лъэпкъ цIыкIухэр 
хуит фытщIыжыну, журтымрэ Россиемрэ 
факъыIэщIэтхыну аращ ди мурадыр» жиIэу 
[листовкэм]. Щынэхужьыкъуэ, 64.

КЪЫIЭЩIЭХУН (къыIэщIоху) лъэмыI. (3). 
Зыгуэрым и IэмыщIэм зыгуэр къихун. Астемыр 
къыIэщIэхуа кIэрахъуэр зыгуэрым къищтэри, 
шитI къинэжати, шы КIэху зи лъакъуэ зэпыудам 
и щхьэм еуэри иукIащ. Хъуэпсэгъуэ нур, 170. 
Мис апхуэдэу ди щIым щэхуу ЯщIэу къихьэр 
догъэкIуэдыр, Гын иIыгъыр къыIэщIэхуу. Сомрэ 
долларрэ. «Партыр ди пашэу», 135. 

КЪЫIЭЩIЭХУТЭН (къыIэщIохутэ) лъэмыI.
(1). Зыгуэр къыIэрыхьэн. ТхылъымпIэр аргуэру Лу 
къыIэщIэхутащ. – Еджэ, Лу! [Нахъуэ жиIащ] Мазэ 
ныкъуэ щхъуантIэ, 512. 

КЪЫIЭЩIЭЧЫН (къыIэщIеч) лъэI. (1). Еплъ 
къыщIэудын. Мусэ и башыр Мэсхьуд къыIэщIечри 
гъунэгъуу щыс Исхьэкъ йоупщI: - Исхьэкъ, 
плъагъурэ? Мазэ ныкъуэ щхъуантIэ, 507. 

КЪЫIЭЩIЭЧЫФЫН (къыIэщIечыф) 
лъэI. (1). Зыгуэрым иIыгъыр уеIэу къарукIэ 
къыIэщIэгъэкIыфын. Астемыри къапхъуэри, и 
джабэм къыхиIуа мыжурэм еIа щхьэкIэ, башыр 

КЪЫIЭЩIЫХЬЭН (къыIэщIохьэ) лъэмыI. 
(26). 1. (10). Зыгуэрым и IэмыщIэм зыгуэр 
къихьэн, къиубыдын. Езыри [офицерыр] 
къэгузэвэжри и жыпым иIэбэмэ – кIэрахъуэ 
илъыр къыIэщIохьэ, укъикIуэтыж зэрымыхъунур 
уигъащIэу. Нал къута, 246. Жэмым и бжьакъуэ 
закъуэр къыIэщIыхьа иужь зыгуэр жиIэну цIыхум 
закъыхуигъэзат [Хъадижэт], арщхьэкIэ жиIэну 

хъуэхъури щыгъупщэжат. Щынэхужьыкъуэ, 16. 
Лу кIапсэр къызэрыIэщIыхьэу еIащ, арщхьэкIэ 
хуэIыгъакъым, къехуэхыж пэтащ, щымыхъум 
езы Елдари кIэлъыдэкIуейрти Лу абы здихьырт. 
Хъуэпсэгъуэ нур, 100. 2. (4). Зыгуэр къэубыдын. 
Къылышбий и къуэр унэ дэкIуеипIэм псынщIэу 
дэлъэтейщ, кIэщIуи зыкъигъэкIэрахъуэри 
къэпсэлъащ: - Джыназ мылъкум щыгугъым зэвгъащIэ 
къысIэщIыхьэм щысхьырабгъу зэрыхуэзмыщIынур. 
Хъуэпсэгъуэ нур, 118. ЕтIуанэрей парашютистыр 
псэууэ къаIэщIыхьащ. Щынэхужьыкъуэ, 67. 
«УкъысIэщIыхьа, бэлшэвыч Лъэпщ», - жиIэри 
Залымджэрий зэрылъэкIкIэ гъукIэм и нэпкъпэпкъым 
хэуащ, арщхьэкIэ Бот джэлакъым, лъэныкъуэкIэ 
ещIэ хуэдэ хъури къызэфIэувэжащ. Хъуэпсэгъуэ 
нур, 293. 3. (12). зэхь. Зыгуэр къыппэщIэхуэн, ууей 
хъун. Трофейуэ къаIэщIыхьащ топищ, шэ ярылъу 
ашык зыбжанэ, автомат, фоч жыпIэми зыкъом. 
Нал къута, 300. [Елдар:] «Къэрал пхъуантэм» 
дэлъыр къытIэщIыхьэм, Нурхьэлий Iуэхукъым, 
зыгуэру яфIэкIыжынщ. Хъуэпсэгъуэ нур, 225. 
Нэмыцэм я Iэщэ къытIэщIыхьар яIыгъыу зэуэн 
хуэдэу отряд щхьэхуэ зэхуэдгъэшэс жиIати 
[Локотош], ари Якъуб къабыл ищIакъым, и щхьэ 
Iуэху зэрихуэжу арат зи ужь итыр. Нал къута, 301. 

КЪЫIУГУЭН (къыIуигуащ) лъэI. (1). Дзагуэ 
хъун. Сэ си шэмэджыр мывэ хуэзэм, Щтаучу 
мафIэр пегъэлъэлъ, Дзэр къыIуигуамэ, соуIужри 

КЪЫIУГЪЭКIЫН (къыIуегъэкI) лъэI. (1). 
Къулыкъу, лэжьапIэ иIэр фIэгъэкIуэдын, 
тегъэкIын. Дохутырыр езыджами къытрекъузэ, 
къомытмэ, утедгъэкIынущ жиIэу, арщхьэкIэ 
цIыхубзыр къыхуэгъэшынакъым, щымыхъум, 
зэрыжаIам хуэдэ дыдэу и IэнатIэм къыIуагъэкIри 
и Iуэхур къехуэхащ, иджы къызэрыгуэкI дохутыру 

КЪЫIУДЗЫН (къыIуедз) лъэI. (2). Гъунэгъуу 
щыт е щылъ гуэр адэкIэ дзын. Нэмыцэ сэлэт 
гуэрым Хьэбибэ къыIуидзри жэмыр грузовикым 
ирихулIащ. Нал къута, 290. КъыIуидзыну бгыкъу 
ныкъуэсыр Кърегъэжыр и щхьэр фызым, МафIэр 
щхьэцым зэрынэсу, ЗыхимыщIэу и лыр узу, МафIэм 
есыр ер зи махуэр. «Тисей», 486.

КЪЫIУЖЫЖЫН (къыIуожыж) лъэмыI.
(1). Зыгуэрым жэкIэ бгъэдэкIын. ПэгункIэ псы 
къэзыхьа гъунэгъу фызхэр мафIэм бгъэдэмыхьэфу 
псыр жыжьэу иракIутырти, къыIужыжырт, 
мафIэр къытщIэмынащэрэт, жаIэу. ГущIэгъу, 423. 

КЪЫIУИГЪЭПСЫН (къыIуегъэпс) лъэI. (1). 
КъыIугъэлыдыкIын. «Лъэпкъым къупщхьэ хуэхъун 
зыгъуэта лIыри гуфIэщауэ мы IэлъэщIышхуэр 
къысхуищэхуащ IэзапщIэу», - жиIэри Чачэ тIэкIуи 
дыхьэшхыжащ, и дзитI къыIунэжар къыIуигъэпсу. 
Хъуэпсэгъуэ нур, 72. 

КЪЫIУКIЫН (къыIуокI) лъэмыI. (10). 
Зыгуэрым къыбгъэдэкIын, къыпыIукIуэтын. 
Зыр щхьэгъубжэм къыIумыкIыу Iутщ и закъуи 
мэгупсысэ, Доминоми плIы дехьэхри Зэдоджэгур 
лIы зэгъусэр. МылIэжыныгъэм и мафIэгум. 
«Дамыгъэ», 234. Абы нэхъей [бажэм] кхъухьыпщым 

и хэщIапIэм деж къыщыIукIым аслъэн гъэшха 
инышхуэ и цыр зэщIэлыдэу къакIуэу илъэгъуащ. 
Кхъухь пхэнж, 499. Ахэр [гвардеецхэр] Чопракъ 
дыхьэпIэм къыIукI хъуркъым. Нал къута, 303. 

КЪЫIУЛЫДЫКIЫН (къыIуолыдыкI) лъэмыI. 
(1). КъыIуцIыукIын. Мы зэм Мэтхъэныр нэгъуэщIу 
хуэпат, цеищхъуэм и пIэкIэ военнэ френч гуэр 
хуэфIыпсу щыгът, и нэгъуэджэр къыIулыдыкIырт. 
Мазэ ныкъуэ щхъуантIэ, 559. 

КЪЫIУЛЪЭДЭН (къыIуолъадэ) лъэмыI. 1). 
ЖэкIэ е машинэ, гу с.ху. зыщIыпIэ псынщIэу 
Iухьэн, екIуэлIэн. Апчарэ шызэкъуэгу цIыкIум 
ису фермэм къехри пщэдджыжьым жьыуэ я унэ 
къыIулъэдат, и анэр здишэу къалэм кIуэн и мураду. 
Щынэхужьыкъуэ, 37. 

КЪЫIУЛЪЭТЫН (къыIуолъэт) лъэмыI. (1). 
ПсынщIэу Iухын. Инал зыгуэр жиIэри, машинэм и 
бжэр къыIулъэтащ. «КъитIысхьэ» жиIэу Инал Iэ 
ищIащ. Мазэ ныкъуэ щхъуантIэ, 526. 

КЪЫIУЛЪЭФЭН (къыIуелъафэ) лъэI. (1). 
Плъэфурэ зыщIыпIэ, зыгуэрым и гупэм деж зыгуэр 
къэхьэсын. Платформэр, вагоныр паровозым 
Iуелъэф из хъуамэ, нэщI къыIуилъафэмэ, аргуэру из 
е тез ящI. Щынэхужьыкъуэ, 39. 

КЪЫIУЛЪЭФЫН (къыIуелъэф) лъэI. (1). 
Плъэфурэ зыщIыпIэ щыт гуэр къыIухын. Башир, 
къыIулъэф гъуэлъыпIэр! – жиIэри Аралпыр 
къапхъуэри Темботрэ Лурэ ятепIа шхыIэныжьыр 
къатрилъэфри хыфIидзащ. Хъуэпсэгъуэ нур, 289. 

КЪЫIУНЭЖЫН (къыIуонэж) лъэмыI. (1). 
Къыжьэдэмыхууэ къэнэн (п.п. дзэр). «Лъэпкъым 
къупщхьэ хуэхъун зыгъуэта лIыри гуфIэщауэ мы 
IэлъэщIышхуэр къысхуищэхуащ IэзапщIэу», - 
жиIэри Чачэ тIэкIуи дыхьэшхыжащ, и дзитI 
къыIунэжар къыIуигъэпсу. Хъуэпсэгъуэ нур, 72. 

КЪЫIУНЭН (къыIуонэ) лъэмыI. (5). 1. (4). 
Зыгуэрым и гупэ, Iуфэ с. ху. деж къыщынэн. 
[Иныжьым] И быдапIэр мывэ защIэщ, И сэрейхэм 
хьэдэ мащIэ КъыIунакъым нобэм къэс: Шууэ 
укIуэм, уохъур лъэс, Лъэсу укIуэм, уегъэсэх, И 
куэбжиблыр мывэ сэхщ, Абрэмывэр и бжэ папщIэщ, 
И щордакъыр дыщэ защIэщ, Блэ мэхущхьэ 
къэушыху, Жэщрэ махуэу блы дэкIыху, Къэмыушу 
ар мэжей, Бэлэрыгъым, мэгужьей. «Елбэздыкъуэ», 
12. Бабыщ анэр къызэплъэкIмэ – зы шыр цIыкIу 
псы Iуфэм къыIунащи, «уакъ-уакъ» жиIэу иреджэ, 
арщхьэкIэ шыр цIыкIу псы Iуфэм Iутыр псым 
хыхьэну и гугъэххэкъым, езыр-езыру удзым 
хэтщ, удз гъэгъахэм хьэндырабгъуэ тетIысхьэр 
фIэхьэлэмэту. Бабыщыкъуэ адакъэпщ, 478-479. 
2. (1). зэхь. Лэжьыгъэ гуэрым къыбгъэдэнэн. 
Ар [ЛIыгъур] балигъ хъумэ, пщIылIу къыIунэну? 
Лъапсэ, 56.

КЪЫIУРИХЫН (къыIурех) лъэI. (2). Зыгуэрым 
мэ гуэр къыжьэдэкIын. Дорофеич зэи-тIэуи 
къыщIэплъащ Лу деж, арщхьэкIэ чэфыжьыр 
къыIурихырти, сыткIэ уеупщIами, жиIэр зыт: 
«Зауэм дыщыIэу си оркестрыр атакэ есшажьэри 
сэри сыхэту сыдирижору – австрийцым 
дыкъыщалъагъум, щтэри зэбгрыжат, зы цIыху 
закъуэ къэмынэу ари. Мазэ ныкъуэ щхъуантIэ, 

553. Ар дауэ, шы фIэкIа мы Iэшэлъашэм цIыху 
щызэхэзекIуэу Лу илъэгъуакъым, иджы пырхъыр 
хэт, жиIэу Лу плъэмэ – Дорофеич чэфыжьыр 
къыIурихыу шхалъэм дэлъу мэпырхъ. Мазэ ныкъуэ 
щхъуантIэ, 590. 

КЪЫIУРЫГЪЭХУЖЫН (къыIурегъэхуж) 
лъэI. (1). Зыгуэрым зыгуэр къыжьэдэгъэхужын. 
[Хъыджэбзым ЛIыгъур жреIэ:] Сшхыну къэсщтати, 
къысIурагъэхужа мыгъуэщ… Лъапсэ, 33.

КЪЫIУРЫЖЫН (къыIурож) лъэмыI. (1). 
Зыгуэрым ткIуаткIуэ гуэр къыжьэдэкIын, 
къыжьэдэжын. ВиплI зэрывэри ешауэ, Iупс хужьыр 
къаIурыжу къэувыIащ езыр-езыру. Лъапсэ, 106. 

К Ъ Ы IУ Р Ы Л Ъ ЭЛ Ъ Ы Н  (к ъы I у р ол ъэл ъ ) 
лъэмыI. (2). Лъалъэурэ зыгуэрым зыгуэр 
къыжьэдэхун. Нахъуэ джэгумэ, и джэгукIэр псоми 
ящIэрт: «СогъэпцI, дэп уэзмыгъэшхым, мафIэр 
къыпIурылъэлъу», - жиIэнти игу иримыхьыр, 
шыбжий зышхам ещхьу, щIигъэIэнт. Мазэ ныкъуэ 
щхъуантIэ, 510. 

◊ МафIэр къыIурылъэлъын 3). Еплъ мафIэ.  
КЪЫIУРЫУЭН (къыIуроуэ) лъэмыI. 1). Мэ 

с.ху. зэуэ зыхэщIэн. Астемыр сымэ ерыскъымэ 
занщIэу къаIурыуащ. Мазэ ныкъуэ щхъуантIэ, 674.

КЪЫIУРЫХУЭН (къыIурохуэ) лъэмыI. (2). 
Зыгуэрым зыгуэр ишхыну, ирифыну къылъысын. 
Ди жыг хадэшхуэм сихутауэ Балий къапыхур 
къэсщыпащ. ЦIыкIу сыхъужауэ къысфIэщIауэ Сэ 
къысIурыхуэр згъэлъэпIащ. Ныжэбэ жэщи, нэхур 
щыху. «Щхьэлыкъуэ», 384. Быдзышэу нурыр 
къожэхри, КъыIурыхуэну щогугъ. Жэщ мазэгъуэ. 
«Дамыгъэ», 217.

КЪЫIУРЫХУН: ◊ жьэр къыIурыхун (1). Еплъ 
жьэ.  

КЪЫIУРЫХЪУЭН: ◊ IэфI къыIурыхъуэн (2). 
Еплъ IэфI. 

КЪЫIУРЫЧЫН (къыIуреч) лъэI. (1). 
Зыгуэрым къытехын. Сабий сымаджэм къыIуричу 
иджы Хьэбибэ жэмыр фермэм пхуритыжын? 
Нал къута, 277.

КЪЫIУТХЪЫН (къыIуетхъ) лъэI. (1).
Зыгуэрым и гупэ лъэныкъуэм, и нэзым щыщ 
къытетхъын, къыгуэтхъын. Сентрал IуэмкIэ 
кIуэри набжэ тIэкIури къыIуитхъри жэмыр, 
кIуэцIыпкIэурэ, кърихуащ. Нал къута, 290.

КЪЫIУТЫН (къыIутщ) лъэмыI. (2). 
Зыгуэрым и гупэм къыщытын. Щхьэгъубжэм 
къыIуту къэдаIуэ псори зэдеплъэкIрэ заплъыхьа 
щхьэкIэ, а зи псалъэмакъ къэIуар зыми 
къахуэщIакъым. Мазэ ныкъуэ щхъуантIэ, 
593. Щхьэгъубжи бжэи – псори зэIуах щхьэкIэ, 
IэпэдэупIэ имыIэу бжэми щхьэгъубжэми цIыхур 
Iуву къыIутт, Инал жиIэм едэIуэнур мащIэт, е 
нысащIэр зрамыгъэлъагъуу яхуэшэчынт! Мазэ 
ныкъуэ щхъуантIэ, 590. 

КЪЫIУТIЫСХЬЭН (къыIуотIысхьэ) лъэмыI. 
(1). Зыгуэрым и гупэм щытIысын. Зэзэмызэ 
щхьэгъубжэм къыIутIысхьэрт [гуащэр]: а-а, 
ямылъагъужын цIыкIухэ, я ныбэ изщ, абы зыгуэр 
къысхуахьынщ, жыпIэу уащыгугъ хъун? Мазэ 
ныкъуэ щхъуантIэ, 629.

КЪ ЫIУУ ВЭЖ ЫН  (к ъыIуоувэж) лъ эмыI. 

( 1 ) .  К ъ и г ъ э з эж у  з ы г у э р ы м  п эг ъ у н эг ъ у у 
къэувэжын. Пщыхьэщхьэнэблагъэ хъуати, жэм 
джэмыдэжьыр бууэ куэбжэм къыIуувэжауэ щытт. 
Хъуэпсэгъуэ нур, 136.

КЪЫIУУВЭН (къыIуоувэ) лъэмыI. (1). 
Зыгуэрым и гупэм къэувын. Паровоз щхьэгъубжэм 
Бахъуэр къыIуувауэ и макъым къызэрихькIэ 
урысыбзэкIэ къокIий: - Граждане, внимание! Нал 
къута, 219.

КЪЫIУУДЫН (къыIуеуд) лъэI. (1). Зэуэ 
къыIухын, къыIудзын. Тамарэ бжэр къыIуеудри 
къызэщIэплъауэ операционнэм къыщIохьэ: - 
Дэфэрэдж, къэсамэ, тхьэ, и адэ-анэр. Лъапсэ, 17. 

КЪЫIУХЫН (къыIуех) лъэI. (38). 1. (1). 
Зыгуэр зыгуэрым къыбгъэдэхын, пэIэщIэ щIын. 
Дамэтелъыр зым телъати И щхьэр белкIэ 
паупщIащ, Зым и вагъуэр ялъэгъуати IэплIэм илъу 
къыIуахащ. ПарашютитI. «Бгы лъапэхэм деж», 
46. 2. (36). Бжэ, щхьэгъубжэ с.ху. IугъэзэщIыкIын 
къыIугъэкIын. Аргуэру бомбэ къыщехуэх дыдэм, 
подвалыбжэр къыIуахри Иринэ сымэ щIыхьащ. 
Нал къута, 220. Куэбжэм Iулъ набжэр зыгуэрым 
къыIуихащ. Мазэ ныкъуэ щхъуантIэ, 520. 
Нурхьэлий иджыри зэ къыIуихщ, хуищIыжщ 
кассэри, музыкэ иригъауэри, IункIыбзэIухыр 
бэлътоку фIей гуэрым кIуэцIишыхьри и жыпым 
ирилъхьащ. Хъуэпсэгъуэ нур, 216. 

◊ Псэр къыIухын (1). Еплъ псэ.  
КЪЫIУХУЭН (къыIуохуэ) лъэмыI. (3). Еплъ 

къыIурыхуэн. [Алыджыкъуэ:] Зэзэмызэ шху 
стэкан къысIухуэмэ, сытхъэжа си гугъэщ. 
МелыIыч, 438. Пшэ тIэкIуи уафэм икъухьауэ ЩIым 
къемыплъыххэу къаджэдыхь, Зы уэшх Iубыгъуэ 
къыIухуатэм, ЩIым щхьэщихати телъ бэлыхь. 
Уи уэгъуи жьапщи зэхыхьащи. «Батырыбжьэ», 60. 

КЪЫIУХУЖЫН (къыIуехуж) лъэI. (3). 
1. (2). Зыгуэр зыгуэрым къыбгъэдэхужын, 
къыIугъэкIыжын. [Кулисум сымэ] Я хадэм бжьын 
хьэситI итщи, яхуэмышэчыжым, Хъуцэрэ 
Барэсбийрэ бжьын тхьэмпэ цIынэ къыпачу я 
анэм илъагъум, макIуэри къыIуехуж. Нэгъуху, 
33. Куэбжэм культармеец къыIухьамэ, хьэ 
ирауштырт, е псывэ къытракIэрт, гъущI 
гуахъуэкIэ къыIузыхужи ухуэзэрт. Мазэ ныкъуэ 
щхъуантIэ, 502. 2. (1). ЛъэжьапIэм къыIугъэкIын. 
[Мусэ:] А гъуамэр [Елдар] Сэид къыIуихужауэ сэ 
лIыщIэу сIыгъамэ ирегуфIэ. Хъуэпсэгъуэ нур, 93. 

КЪЫIУХЬЭН (къыIуохьэ) лъэмыI. (5). 
Зыгуэрым гъунэгъуу бгъэдыхьэн, екIуэлIэн. 
Саримэ плъэмэ, щхьэгъубжэм зыгуэр къыIухьащ. 
Хъуэпсэгъуэ нур, 192. Жэмыр щыфIигъэжкIэ 
[Къэрэлъашэ] зыхуей Iэпслъэпсри, Iэнлъэ, тас 
сытхэри къихьурэ зэхигъэувэу, плъэмэ, куэбжэм 
шуищ къыIухьауэ елъагъу. Нэгъуху, 50. Зэгуэр Лу 
чы кIыхь иIыгъыу Нурхьэлийхэ я бжэIупэм Iуст, 

 
КЪЫIУЧЫН (къыIуеч) лъэI. (1). КъыIугъэкIын, 

къыIутхъын. БошкIэм IуукIа пхъэцIыбыр 
къыIусчри псыр къриутхыкIыурэ кхъуэщыным 
ирезгъэгъахъуэу сыздэщытым, къызбгъэдыхьауэ 

щыта шур аргуэру къэсри щIопщкIэ си щIыбыр 
къызэпихулыкIыу къызэуащ: - IукI мыбдеж 
бжесIакъэ?! Зи лъэрыгъыпс тIыгъа, 520. 

КЪЫIУШЫН (къыIуеш) лъэмыI. (1). 
КъыIупIиикIын. Арат модрейри [ЛэтIифэ] 
зыхуейр, сыт щхьэкIэ жыпIэмэ, милицэр 
операционнэм къыщIэуэрэ си жып къыIуишам 
иплъэмэ, ямылъагъун хуей дыщэхэкI Iэджи 
ялъагъункIэ хъунщ жиIэу къэгузэват, милицэр 
операцэ щащI залым зэрыщIэмыхьэнур и фIэщ 
мыхъужу. Лъапсэ, 8. 

КЪЫIУЩIЭН (къыIуощIэ) лъэмыI. (4). 
Зыгуэрым къыхуэзэн. [Зауэм къикIыжыр] И анэм 
жыжьэу къилъагъуу ГуфIэгъуэ пэжкIэ къыIущIэу, 
IэплIэ къыхуищIу гуфIэнур. Сэ сщIэркъым зауэм 
никIыжу. «Шум и гъуэгу», 63. ЩIапIэжь хъумакIуэу 
къэнауэ Хьэжь, гъуэмбым къопщри, къыIуощIэ, 
КъэкIуам ар къоплъыр мыбанэу, Ныбаджэу бгъукIэ 
хьэр йощIэ. Пощтзехьэ пщащэ. «Шум и гъуэгу», 65.

Къу
КЪУ (3). УбыдыпIэ. «Къэрал пхъуантэр» 

зэщIэлыдэрт, IункIыбзэ илъхьэпIэр хужьыбзэт, къу 
хэлърэ убыдыпIэ хужьыбзэ иIэу, бжэр къыщыIупхкIэ 
«дзын-дзын-дзын» жиIэу, сыхьэтыр къызэреуэм 
ещхьу, музыкэ дахэ къеуэрт. Хъуэпсэгъуэ нур, 215. 
[Нахъуэ] Телефоныкъур игъэкIэрахъуэри трубкэр 
и тхьэкIумэм Iуилъхьащ, хуабжьу зигъэбжьыфIэу. 
Мазэ ныкъуэ щхъуантIэ, 513.

КЪУАГЪ (15). Зыгуэрым и щIыбкIэ, адрей и 
лъэныкъуэкIэ щыIэ щIыпIэ, къуэгъэнапIэ. Зыгуэр 
ди унэ къыщIэгъэхьэ – Хьэр зыкъуэс къуагъым 
къыкъуолъэт. Хьэ. «Дамыгъэ», 80. [Алыджыкъуэ:] 
А къомыр унэм щIэсхьэу бжэ къуагъым деж дахэ 
цIыкIуу зэтеслъхьати, фызыр къэгузэвауэ гу 
лъыстащ: дапщэ иджы сIихынур, жиIэу. МелыIыч, 
440. ЩIалэхэм нартыхущхьэ зырыз яIыгъыу 
щашхкIэ, Хьэбибэ жыг къуагъым къуэту еплъырт, 
и нэр теплъызэмэ, Албиян артиллеристхэм яхэс 
хуэдэу къыфIэщIырт. Нал къута, 233.

КЪУАЖАПЩЭ (4). Ипщэ (ищхьэ) 
лъэныкъуэкIэ къуажэм щиIэ гъунапкъэ. Езыр 
[Хьэбас] зэзэмызэ, и шыпхъу нэхъыщIэ яшар 
къуажапщэмкIэ щыIэти, кIуэуэрэ щыхьэщIэт, 
я мывэ сэрейм уэрэд жиIэу тест, блэкIыр 
къигъэдаIуэу. Къалэн, 430. [Алыджыкъуэ:] 
Къуажапщэм къыщыщIэздзэри пщIантIэ Iэджэм 
сыдыхьати, зи унэ сыщIэзыгъэсын згъуэтакъым. 
МелыIыч, 460.

КЪУАЖЭ (624). 1. (487). Мэкъумэшым, 
Iэщым елэжь цIыхухэр жылэу здэпсэу щIыпIэ. 
Мэз лъапэ дахэм пэIэщIэу Сыщалъхуа къуажэр 
мэгъагъэр, Лъэныкъуэ псори щIэращIэу Еплъыт, 
гъэщIагъуэт дахагъэр. Си къуажэ. «Бгы 
лъапэхэм деж», 42. Шыгухуу колхоз фермэм 
тетти, щIалэр жэщ, махуэ жимыIэу губгъуэмрэ 
къуажэмрэ я кум дэт зэпытт. Къалэн, 428. 
Езыр [Алий] ди япэ иту, къуажэм дишэри щхьэж 
зыдэкIуэну унэр дигъэлъэгъуащ фи гум ивубыдэ, 

иужькIэ фымыщхьэрыуэн хуэдэу, жиIэри. Зи 
лъэрыгъыпс тIыгъа, 528. 2. (72). Къуажэм 
дэс цIыху псори зэгъусэу, къызэщIиубыдэу. 
Къуэ пхуалъхуащи дыпхуогуфIэ, Къуажэ псори 
иробжьыфIэ. Радиосправкэ. «Партыр ди пашэу», 
76. [Дэрдэхь хьэрып гуэрым жреIэ:] Хьэсэпэхъумэу 
аргуэру тхуэув жаIэри къуажэр къызолъэIу. 
Хьэсэпэхъумэ, 419. Абы лъандэрэ илъэс Iэджэ 
дэкIами, къуажэм ящыгъупщакъым Кургъуокъуэ 
и мылъкум нэхъыбэр хабзэкIэ Къасбот и бынунэм 
къахуигъанэу и пщIантIэр зэрибгынар. Мазэ 
ныкъуэ щхъуантIэ, 575-576. 3. (65). плъыф. мыхь. 
Къуажэм ейр. Ди къуажэ мылъкур бий бзаджэм 
IэщIэплъхьэу уэри пхуэздэнкъым. «Адэ», 140. 
[Къэрэлъашэ:] Ахэр [фызыр и сабиитIыр и гъусэу] 
зэрыдэкIыу, иджы си вакъитIыр къыщIэсхыжынщ, 
лъыстIэгъэнщи къуажэ Советым сыкIуэнщ, 
писырым сыхуэтхьэусыхэнщ, уэсятри нэчыхьри 
икъутэж дэнэ къэна, жэм ныкъуэри Кулисум и 
быным къатрихыжыну. Нэгъуху, 48. [Терек:] 
Къуажэ клубым, фермэм, Заводышхуэу дэни щыIэм 
Си къарухэр я хэхъуапIэщ, Сыщытыжкъым сэ 
псы щIыIэу, ЦIыхухэр нобэ къысхуогуфIэ, Сэ я 
гъавэм сыщIолъадэ, ЩIалэ цIыкIухэми гъэмахуэм 
Сынырашэ я школ хадэм. Терек. «Партыр ди 
пашэу», 125. 

КЪУАЖЭБГЪУ (9). Къуажэр и бгъуапIэмкIэ 
здынэс гъунапкъэ. [КIыщокъуэ:] Си бошкIэм псы 
из сщIыри къэзгъэзэжмэ, къуажэбгъум деж гу къом 
къэувыIауэ зэхэтщ, кIийр кIийуэ, гъыр гъыуэ. Зи 
лъэрыгъыпс тIыгъа, 519. Къуажэбгъум псым и 
гъунэгъуу мэжджыт тIэкIуи дэтт, чы-бжэгъу 
унэм и кIыхьагъыр и кIыхьагъыу, кIэлындор Iуту, 
бгъэни телъу, щхьэгъубжэхэм щIыхуу ла Iупхъуэ 
яIулъу. Лъапсэ, 57. Кхъухьлъатэ щхъуантIэр 
къуажэбгъум ЩотIысыр губгъуэм псынщIащэу. 
«Адэ», 132. 

КЪУАЖЭГЪУ (4). Зы къуажэм зыгуэрым 
дыдэс е а къуажэм щалъхуа цIыху. Зэгуэр Исуф я 
къуажэгъу Хьэшым жьакIацэ къыхуозэ. Лэчымэ, 
389. [КIыщокъуэ:] Дэ къыддеджэм ящыщу щIалэ 
цIыкIу гуэр интернатым щIадзыжыну щыхуежьэм, 
я къуажэгъу нэхъ инхэм ящыщу щыIэти, еджакIуэ 
цIыкIур окрисполкомым тет Шыкуэ ТIутI деж 
ишащ. Зи лъэрыгъыпс тIыгъа, 519.

КЪУАЖЭДЭС (8). Къуажэм сыт щыгъуи щыпсэу, 
зи гъащIэр щызыгъакIуэ (щылажьэ) цIыху. [Къадым] 
Къуажэдэсыр зэхэзехуэн ищIащи, къыпэщIэхуэр 
ХьэфIыцIэ и къыдыру егъэлъей. Аргъуей, 385. 
[Дэфэрэдж:] Ди насыпти, кхъухьым дыздисым 
ди къуажэдэсхэу щымытми, ди щIыналъэмкIэ 
къиIэпхъукIауэ унагъуэ зыщыплI хуэдиз ди гъусэу 
къыщIэкIащи, дызэрыцIыхуу щымытами, дызэблагъэ 
дыдэ хуэдэу, гурэ псэкIэ дызэрылъагъу къытфIэщIыжу, 
ди тхьэусыхафэ зэхудоIуатэ, дызэдогъ, дызэдогуфIэж, 
дызэрыIыгъынуи дызэгуроIуэ. Лэчымэ, 391-392. 
Ар [лIищыр зэрыгъатIысар] къуажэдэсым я гум 
темыхуэу, зэрызехьэшхуэ къимыкIыу хъунт. Зи 
лъэрыгъыпс тIыгъа, 524.

КЪУАЖЭКУ (2). Къуажэм ику. Доплъэ щтауэ 
ар къуажэкум, Ныбгъэдохьэр Шур пэшхьэкум. 

«Тисей», 487. А къуажэкум дэт псы цIыкIур ещхьт 
зи адэ и джэдыгу зыщызытIэгъа щIалэ цIыкIум. 
Хъуэпсэгъуэ нур, 301.

КЪУАЖЭКIЭ (5). ИщхъэрэкIэ укIуэурэ 
къуажэр щиух гъунапкъэ. ТхьэIухудыр 
Елбэздыкъуэ КъафIихьыжри къэкIуэжауэ, Ар 
иныжьхэм ябгынауэ, ИмыIэжу бий ныкъуакъуэ, 
Щысщ къуажэкIэм Дей и закъуэ. «Елбэздыкъуэ», 
22. ЦIыхубзитIым бел къащтэри къуажэкIэм 
яунэтIащ. Нал къута, 286. [Алыджыкъуэ:] НтIэ, 
ди къуажэкIэ згъэзэжрэ сызыщыщ адыгэм сахэту 
ахэр здэкIуэм сэри сыкIуэмэ, мынэхъыфIу пIэрэ, 
жысIэу жэщкIэ нэху щыхъукIэ сызэгупсысыр арщ. 
МелыIыч, 461.

КЪУАЖЭПЩ (7). Къуажэм и унафэщI. 
Пэжщ, абы нэгъуэщI зыгуэри хэлъщ: цIыхубзыр 
и лъэпкъым яхэсыжу щытатэмэ, езым и унафэ 
ищIыжынт, иджы нэгъуэщI къуажэ къыдэхутащи, 
къуажэпщым и унафэр и унафэщ. Лъапсэ, 62. 
Къуажэпщ зыкъом зэрыгъэIущат, ХьэтIрэмтIыгу 
жэщу теуэну, абы кIуэну дзэм Дэфэрэдж и лIыр 
яхэтыну хэтыт зыщIэр – ящIакъым. Лъапсэ, 30. 
Къуажэм дэсыр зэдзейуэ зэгухьауэ я щIыр явэрт, 

КЪУАЖЭЦIЭ (1). Къуажэм и цIэ. Псынэдахэ – 
ар къуажэцIэу А псы цIыкIурщ фIэзыщар. 
Псынэдахэ. «Вагъуэ махуэ», 346.

КЪУАКIЭ (6). Iузэу, чэнжу дэха уэх, къуэ. 
Зы къуакIи Iуащхьи щымыIэу, Гъуэгуу хашахэр 
занщIабзэщ. СIыгът кхъуей хъурейуэ сэ мазэр. 
«Дамыгъэ», 214. Мэз фIыцIэ къуакIэм къыщыкIам 
Къипсэлъ макъ щабэр зэхимых, Мыващхьэм 
лъагэу ар щыкIау. Бгы нэпкъым тет жыгей. «Шум 
и гъуэгу», 112. Къетау IэпэкIэ зэрашэу нэф дыдэ 
хъуати, къуакIэ тIэкIум дэхуэри зимыужьыжу 
лIащ. Лъапсэ, 111.

КЪУАКIЭБГЫКIЭ (10). Тафэу (джафэу) 
щымыт, къуэ, бгы куэду здэщыIэ щIыпIэ. 
Партизан отряду къалъытэр гуп-гупу гуэшауэ 
адэкIэ-мыдэкIэ къуакIэбгыкIэм дэтщ: хэт мэкъу 
пеупщI, хэти Iэщ ехъумэ, щIымахуэм Iэщыр 
зыщIэтыр зыщIу и ужь итри мащIэкъым. Нал 
къута, 251. Си гъуэгу тыншакъым сэ игъащIэм, Сэ 
къуакIэбгыкIи зэпысчащ. Си гъуэгу тыншакъым 
сэ игъащIэм. «Мывэ хуабэ», 62. Еплъ гъунэгъуу – 
къуакIэбгыкIэщ, ХьэкIэкхъуэкIэм къаущыхь, 
Бгышхуэм хуэдэщ лIышхуэ хъуари: Жыжьэу 
уеплъмэ, нэхъ гурыхьщ. Жыжьэу уеплъмэ… 
«Батырыбжьэ», 157.

КЪУАЛЭБЗУ (41). 1. (39). МыIэрыпIу щыIэ 
бзу лъэпкъ псори. - Бжей жыгышхуэм фIэлъэ, 
къуалэбзум налъэ-налъэу зэбграхынщи, я абгъуэм 
иралъхэнщ, бзу цIыкIу кърашыр хуабэ-хуабэу 
исын хуэдэу, - жиIэри Гуащэ и щхьэц ухуэнаитIыр 
дыгъурыгъу щIалэм иритащ. Лъапсэ, 38. 
Сыкъуалэбзууэ къэслъэтыхьмэ, Щхьэлыкъуэщ 
дамэ щызгъуэтар. Сыжейми, си нэр зэтесхами. 
«Щхьэлыкъуэ», 383. Жэщи махуи уи зэхуэдэу 
УгуитIщхьитIу жейр мэкIуэд, Къуалэбзухэм 
уахуэзамэ, ДажыбоIэ я уэрэд. Лъагъуныгъэр мазэм 
хуэдэщ. «Вагъуэ махуэ», 334. 2. (2). плъыф. мыхь. 

Къуалэбзухэм ейр. Жыгхэм зэхахыр къуалэбзу 
макъ, ужыг къудамэм, сыуижыг щхьэкIэщ. Уэ 
укъэзгъанэу дэнэ сыкIуэн? «Батырыбжьэ», 
36. Иджы а и мурадар къуалэбзу макъыу пшэ 
адрыщIым щыкIуэдыжащ. Лъапсэ, 38. 

КЪУАЛЭН (мэкъуалэ) лъэмыI. (1). Къуаргъым 
ещхьу уафэм щыуфэрэзэн, щызэрызехьэн. 
Щхьэщытщ цIыкIу джэгухэм ажалыр, Ар уфэразэу 
къокIуэкI, Уэгум бий бзаджэр щокъуалэр, Къидзыну 
бомбэр къоплъэкI. Уэрщ, зауэлI хахуэ. «Шум и 
гъуэгу», 21.

КЪУАНШАГЪЭ (17). Къуаншэу щытыныгъэ. 
Жьыбгъэм къуаншагъэу зэрихьэрщ Жыг захуэр 
къуаншэу зыгъэкIыр. Жыг къэкIагъащIэр 
занщIабзэщ. «Батырыбжьэ», 23. ПэгунитI мыгъуэр 
схуэIыгъакъым, жиIэу Диси и щхьэм мыгъуагъэ 
хуехьыжыр, къуаншагъэшхуэ IэщIэщIыхьа хуэдэу, 
езыр ягъэудэIуным и пIэкIэ и нысэм и гур дахэ 
хуищIыну и ужь итщ. ГущIэгъу, 420. [Судьям 
Федя жреIэ:] ЖыIэт мыдэ уи къуаншагъэр, Ар 
бгъэпщкIуныр уэ плъэкIынкъым. «Бдзэжьеящэм 
ипхъу», 159. ГъэкIуэдыным Iуэхур щынэсым, 
зэадэзэкъуэшхэр зы хъужащ, къуаншагъэу 
палъхьар къызыпкърыкIар тхьэм ещIэ, ЦIыкIущэ 
шы къезытарагъэнт. Нэгъуху, 33.

◊ Къуаншагъэ бгъэдэлъын (7). ЗыгуэркIэ 
къуаншэу щытын. Инус и фызыр щIэлIар и 
гъунэгъум трилъхьэ щхьэкIэ, езым къуаншагъэ 
бгъэдэлъри ящIэрт. Хъуэпсэгъуэ нур, 81. [Федя 
судья жреIэ:] Сэ холопу сыкъалъхуащи Арщ 
къуаншагъэу сэ збгъэдэлъыр. «Бдзэжьеящэм 
ипхъу», 159. [Локотош Якъуб жреIэ:] Дэ къуаншагъэ 
дбгъэдэлъу нэгъуэщIхэр дауэ зэрыбгъэкъуэншэнур? 
Нал къута, 296. Къуаншагъэ кIэрымылъын (1). 
Захуэу щытын. [Локотош Якъуб жреIэ:] Уэри 
сыщIэбгъэкъуэншэн скIэрылъкъым. Нал къута, 295.

КЪУАНШЭ (33). плъыф. 1. (20). МызанщIэ, 
къуаншапIэ зиIэ. [Марфэ] Набдзэ фIыцIэщ 
икIи къуаншэщ, Щхьэцыр тIууэ ухуэнащ. 
«Бдзэжьеящэм ипхъу», 146. Мыбы и ныбэр 
къизгъэунщ жаIэу Гуащэ щызэхихым, хъумакIуэ 
къыбгъэдэтхэм еплъмэ, зыгуэрым и къамэ къуаншэ 
етэгъэнкIэ зэджэр и бгырыпхым дэIуауэ щытти, 
занщIэу мапхъуэри а къамэр къыдепхъуэтыкI. 
Лъапсэ, 37-38. Пэ къуаншэ бгъэжьхэм я 
тIысыпIэм Шы къарэ жэрым сыдихауэ, Сэ 
зызогъэщIыр уанэ къуапэм, Лъэрыгъыр лъапэм 
пызгъэхуауэ. Бгыщхьэ. «ЩIалэгъуэ щIыналъэ», 
11. 2. (10). МыхъумыщIагъэ зылэжьа, лей 
зезыхьэ. [Къазджэрий] Щыкъуэншари щызэхуари 
зэригъэпщэжри къыгурыIуащ Инал жиIэм пэж 
куэд зэрыхэлъыр. Мазэ ныкъуэ щхъуантIэ, 662. 
Кхъуэлыр фи хьэрэммэ, нобэ щыщIэдзауэ сэ лы 
фытезгъаплъэмэ, сэращ къуаншэр! Хъуэпсэгъуэ 
нур, 175. [ГъукIэм:] – Мусэ къуаншэу къызолъытэ, 
лIыщIэ щыбгъэлIыщIакIэ, и хьэкъыр ет, 
иумытынумэ, къыумыщтэ, къезэгъыркъым, - 
жиIэри. Хъуэпсэгъуэ нур, 93.

◊ Хьэдэ къуаншэ (3). Еплъ хьэдэ.
КЪУАНШЭБЫНШЭ (2). плъыф. Къуаншэу, 

къигъазэ-нигъазэу щыт. Я ныбжь еджакIуэм 

хэкIуэтащи, Я къэрэндащыр яIэщIоху, Хьэрф 
ятхыр тIэкIуи къуаншэбыншэу ТхылъымпIэр 
хьэлъэу зэбгыроху. Ныжэбэ жэщи, нэхур щыху. 
«Щхьэлыкъуэ», 384. Мэзышхуэм щIэту жыгхэм 
хуэдэщ, И ныкъуэр носыр уафэ лъащIэм, И 
ныкъуэр цIыкIухэщ – уэ яхэдэ, Жыг къуаншэбынши 
хыболъагъуэ. МахуитI зэхуэдэу къыумыгъащIэ. 
«Вагъуэ махуэ», 351.

КЪУАНЩIЭ (4). Къуаргъ лъэпкъхэм ящыщ, 
щIымахуэм хуабэ щIыпIэхэм лъэтэж къуалэбзу. 
«Ар [Нурхьэлий] здэкIуэну и гугъэ! Уи щхьэц 
къуанщIэм нихьэсыфынкъым, - жаIэрти 
ядэртэкъым цIыхуу ар зэхэзыххэм, - Мухьэмэд 
бегъымбарым хузэфIэкIакъым абы [дыщэ щыкуэд 
щIыпIэм] кIуэныр». Хъуэпсэгъуэ нур, 146.

☐ КъуанщIэр уи пашэм Iейм (шы лIам) ухуешэ 
(3). Уи Iуэху зэрыхъунур уи пашэм елъытащ. 
Авторым етхыр: «Бгъэр уи пашэмэ, къуршым я 
нэхъ лъагэм ущхьэпрокIыр, къуанщIэр уи пашэрэ – 
шы лIар тIысыпIэ пхуэхъунущ», - жиIэу. Нал 
къута, 252. [Адыгэ лIыжь гуэрым:] – Бгъэжьыр уи 
пашэм, къуршым урешэ, къуанщIэр уи пашэм Iейм 
ухуешэ. Хъуэпсэгъуэ нур, 126.

КЪУАПЭ (37). Зыгуэрым и пкъыгъуэ, плIанэпэ, 
лъэныкъуэ гуэр. Пшэ къуацэ фIыцIэм я бгъафэм Бгы 
къуапэ щхъуэжьхэр къыщIоплъ, Илъэс блэкIахэм я 
мафIэм И дэпхэр и гум къыщоплъ. Бгыхэр. «Бгы 
лъапэхэм деж», 36. Жылэм, къалэм – дэнэ къуапи 
ТхьэмыщкIагъэр щыпащтыхьщ. «Бдзэжьеящэм 
ипхъу», 150. Топышэ унэм техуати, [Дадийхэ] 
я унэ къуапэр гуихауэ, Иджыри къэскIэ зым иIэ 
ЕмыIусауэ къэнат. «Адэ», 132.

КЪУАРГЪ 7). Къуалэбзу пIащэхэм ящыщ 
лъэпкъ, цы фIыцIэ цIу тету. Пулеметыр зэ 
къэлъэлъэгъуэ къэлъалъэри, къуэр къигъэпсэлъащ, 
щиху инхэм зэрызехьэу тетIысхьэж къуаргъ 
къомыр зэрыгъэкIийуэ зэбгрылъэтыкIащ. 
Хъуэпсэгъуэ нур, 295. [Долэт:] Уеблэмэ зы 
жыгым фыпытIысхьэ псори, къуаргъым ещхьу, 
ухуеймэ, жыг зырызым фыдэкIуей… Хъуэпсэгъуэ 
нур, 252. Аргуэру «урар» къэIуащ, жыг инхэм тес 
къуаргъхэр игъащтэу, а макъыр Щхьэлмывэкъуэ 
къыщыIуу адэкIэ губгъуэм нэс къыпфIэщIыну инт. 
Хъуэпсэгъуэ нур, 249.

☐ Къуаргъым нэ хуащIати, набдзэ жиIэрт (1). 
ЦIыху нэхъуеиншэм хужаIэ псалъэжь. Апхуэдэ 
цIыхум зыгуэр хуэпщIамэ, абыкIэ мызагъэу, 
нэхъыбэж зыIэригъэхьэну иужь итщ. [Мысост 
Хьэбибэ жреIэ:] – Къуаргъым нэ хуащIати 
«набдзэ!» жиIэрт, жи. Плъагъуркъэ, мыбыи 
фIэмащIэщ къратар. Щынэхужьыкъуэ, 17.

КЪУАЦЭ I (1). ПыупщIа, къраупщIыкIа, ауэ 
ямыухъуэнщIу къэна жыг къудамэ, гъурц. Лу и 
ныбжьэгъухэм яхэтт къуацэ иIыгъыу, кIэкъузыр 
къиуIэн и гугъэу. Хъуэпсэгъуэ нур, 283.

КЪУАЦЭ II (19). плъыф. 1. (3). Лъэныкъуэ 
псомкIи зэкIэщIэпхъауэ къудамэ куэд зытет 
(жыг). Мей къуацэм гъэмахуэм пыз мэхъур 
Къудамэм пыблэблу мы куэд, Зылъагъур 
йохъуапсэр мы плъыжьхэм, Ар бжьыхьэм 
полъэлъыр, мэкIуэд. Мей. «Шум и гъуэгу», 74. 

Пхъэху жыг къуацэм щхьэщэ ящIу Гъуэгум тету 
уэ уаблокI. Пхъэху жыг. «Мывэ хуабэ», 76. 2. 
(2). Зыбгъырыпхъа, зыщIэмыкъуа. Жьэгум илъ 
мафIэр зэрызэщIагъэсту, унэ блыным ныбжь 
къуацэ зыбжанэ къыкIэридзащ. Хъуэпсэгъуэ нур, 
262. Пшэ къуацэ фIыцIэм я бгъафэм Бгы къуапэ 
щхъуэжьхэр къыщIоплъ, Илъэс блэкIахэм я мафIэм 
И дэпхэр и гум къыщоплъ. Бгыхэр. «Бгы лъапэхэм 
деж», 36. 3. (14). ЗэщIэмыкъуа; мыжьа, бацэу 
щыт. Хьэ къуацэжьым догушыIэр – Арщ а щIалэм 
гъусэу иIэр. «Тисей», 488. Жансэхъу кърита и пыIэ 
къуацэр зыщхьэрикъуэри Лу унэм къыщIэжащ, 
стройм хэувэну. Мазэ ныкъуэ щхъуантIэ, 555. 
Уэ мыщэ бэлацэм Iэджэ уи гугъэнщ, Уи мыщафэ 
къуацэр Си гъуэм изубгъуэнщ. «Бажэ пшынэ», 12.

КЪУАЦЭЧЫЦЭ (8). Чыцэ мэз; мэз цIыкIу. 
ФарзкIэ зэджэ псыр нэшэкъашэурэ ежэхырт и зы 
Iуфэ лъэныкъуэр къуацэ-чыцэу, адрейр мэз защIэщ 
жыпIэну жыгеишхуэхэм жьауэ къыращIэу. Лъапсэ, 
30. Къуацэ-чыцэм пхыкIа нэужь, Iуащхьэшхуэм сын 
ин гуэр Iумылым зэщIищтауэ тету къыкъуэкIащ. 
Хъуэпсэгъуэ нур, 297. Яков Борисович къуацэ-
чыцэм къыхишри гу цIыкIу къыхишащ, ашыки, 
къэпи, птулъкIи изу илъу. Нал къута, 281.

КЪУАЩIЭ (4). Языныкъуэ щыгъынхэм я 
лъабжьэ, нэз (гъунэ). Цей къуащIэр жьыбгъэм 
щIиупскIэу ар къыпежьэну щIэхъуэпсми, сыт 
къыпэщытми имыщIэ. «Адэ», 133. ЯукIыпауэ лIы 
къашэжмэ, Ипхъуат и нэкIум и цей къуащIэр. 
Адыгэ цей. «Дамыгъэ», 238.

КЪУЭ I 288). Адэ-анэм я бын щIалэ цIыкIу, 
цIыхухъу. Дзэшу и къуэ закъуэ Валерэ къалэм 
щылажьэрт, иджыблагъэ къыщыкIуам и адэ-анэр 
къигъэгугъат: къурмэн хьидым деж фыкъытпэплъэ, 
сабий цIыкIухэри ди гъусэу дыкъэкIуэжынщ, 
жиIэри. КIапсэ кIапэ, 5. Анэм ещIэ къуэр жыIэщIэм 
Зыдынэсыр иIэ фIыщIэр, Адэм ещIэ къуэм гухэлъу 
И щIалэгъуэм зыхуэпIащIэр, Ауэ щIалэм лIыгъэу 
хэлъыр ГугъуехьыпIэщ къозыгъащIэр. Ущие. 
«Партыр ди пашэу», 89. ГъавэкIэ унагъуэр 

☐ Къуэр лъэпкъым дежкIэ къупщхьэм хуэдэщ 
(1). ЩIалэхэр лъэпкъым и зиужьыныгъэщ. Къуэр 
лъэпкъым дежкIэ къупщхьэм хуэдэщ, - щытащ 
ар жаIэу пасэрейм. Анэдэлъхубзэ. «Дамыгъэ», 97. 
АдэфI къуэфI хуэщкъым (2). Еплъ адэ I. ЛIыфI  
къуэфI хуэщкъым (1). Еплъ лIы.

КЪУЭ II (93). Куууэ псым диха щIыналъэ, уэх. 
[Илэ:] Ныжэбэ нэху щыху губгъуэм дитащ, къуэм 
дыдэхуэри диукIыным къэнэжар зы мэскъалт. 
Гъуэгуанэ, 116. [Терек] Къуэ зэвыпIэр ибгынащи 
Псыхъуэ иным щогуфIыкIыр, Пшахъуэ нэпкъым 
жьэхэлъадэм Жыгыжь лъабжьэр щIелъэсыкIыр. 
Терек. «Партыр ди пашэу», 117. ЩIакIуэ фIыцIэу 
бжьыхьэ жэщыр Дунеишхуэм къытогъуалъхьэ, 
Жьыбгъэ щIыIэр икIи лъэщыр Дэтщ къуэ куухэм, 
уэс зэрехьэ. «Тисей», 495.

КЪУЭБЭБЖЬАБЭ (9). плъыф. 1. (1). Зи 
теплъэкIэ мыджафэ, быркъуэшыркъуэ куэд зиIэ 
(пкъыгъуэ, щIыпIэ). Хьэкурынэ тету джабэм 
Йоплъ бгы щхъуантIэу къуэбэбжьабэм. «Тисей», 

491. 2. (7). Хьэл мыхъумыщIэ зиIэ (цIыху). Инус 
хьэжыр цIыху къуэбэбжьабэ гуэрт, хьэжыщI кIуэуэ 
хьэжы ищIа щхьэкIэ, и хьэлыр зыхинатэкъым, 
игъащIэм зыгуэрым фIэмынэм ишхар и дзажэ 
дэмыхьэу арати, зэрыщытауэ къэнэжат. 
Хъуэпсэгъуэ нур, 63. Бэлацэ сымэ жаIэжырт 
хьэжы «къуэбэбжьабэм» уфIэкIыну Iэмал имыIэу. 
Хъуэпсэгъуэ нур, 78. [Бэлацэ Дисэ жреIэ:] А 
емынэунэу лъэбышэжьыр къуэбэбжьабэу игъащIэм 
дунейм тетщ [Долэт]. Хъуэпсэгъуэ нур, 255.

◊ [И къуэбэбжьабэр теудын (1). ЦIыху 
хьэлым хэлъ мыхъумыщIэхэр зэгъэзэхуэжын. 
Степан Ильич жиIэу щытауэ сощIэж: «Инал лIы 
къыхэкIынкIэ къыхэкIынут, и къуэбэбжьабэр 
тIэкIу теудауэ щытатэмэ», - жиIэу, Iущу 

КЪУЭГУШХУКIЫН (къуогушхукI) лъэмыI.
(2). Зыгуэрым и гушхуэныгъэр Iыгъын, гушхуэн. 
Дэфэрэдж цIыхубз мышынэт, сабий цIыкIу 
зэрыщIэсым къуэгушхукIыу къыщIэкIынт, гъусэ 
сыт жимыIэу зэрежьар зылъагъум игъэщIагъуэрт, 
лъхуэуэ зыщIэзыукIэжа фызабэ дахэм сыту гуфI 
кIуэцIылъ жаIэу, езыми и гугъэт дыгъурыгъури 
лIыубыдри зэщэр хъыджэбзрэ щIалэу, сыт щхьэкIэ 
жыпIэмэ, игъащIэм хъыбару зэрызэхихымкIэ, 
хъыджэбзыр унэIуту ящэрт, щIалэхэр дзэм 
хагъэтт. Лъапсэ, 30.

КЪУЭГЪЭНАПIЭ (41). Зыгуэрым и 
гъэпщкIупIэ, къуэдзапIэ. [Бысымым] «Мыр» 
жыхуиIэр, дауи, и фызыр аращ, тхьэм ещIэ, 
гуэщым ныщыщIыхьам ар зыхуэзэн и гугъар 
нэгъуэщIу къыщIэкIынт, иджы жэщ кIыфIым абы 
зыщигъэпщкIу къуэгъэнапIэр хьэпщIэу уимыIэу 
бгъуэтыххэнкъым. ВитI, 416. Iэюб къуажэм 
къигъэзэжщ, шитIыр жыг хадэм иришэри 
къуэгъэнапIэ ищIа нэужь, Астемыр и унэм 
щIыхьащ, зыгуэр къыщIэкIыу къызэрыпемыжьар 
и гуапэ мыхъуауэ. Мазэ ныкъуэ щхъуантIэ, 538. 
[Шамум и гъусэхэм яжреIэ:] – Бад-и-къэсиф 
къопщэ, къуэгъэнапIэ дывгъакIуэ, - жьапщэр 
зэрышынагъуэр губгъуэрысым ищIэу къыщIэкIынт. 
ХьэщIэ лъапIэ, 402.

◊ КIуэгъэнапIэм къуэсын (10). КъуэдзапIэ 
гуэрым къуэсын. Къырым и щхьэм адэкIэ-мыдэкIэ 
бгъуэнщIагъхэм Локотош пулемет сытхэр 
иригъэуващ, нэхъ лъахъшэIуэу – миномет, 
топ уапIэ ищIащ, партизанхэр къуэгъэнапIэ 
хъарзынэхэм къуэсу игъэтIысащ, уалъэIэсыну 
Iэмал закъуэ имыIэу. Нал къута, 299. «Мыр мыбы 
и номерым ишэмэ, згъуэтыжынукъым», - жиIэри 
Исуф зыкъуэса къуэгъэнапIэм къыкъуэлъэтри и 
пхъум и Iэр зыIэщIиубыдащ: «Укъэзгъуэтакъэ 
иджы, накIуэ нэкIуэж, уэ пхуэфащэ сэ сыхъунщ», - 
жиIэри. Лэчымэ, 397. ЛIыгъур зэхихат кIыщым 
щыжаIари, къуэгъэнапIэм къуэсащ, хьэщIэр 
згъэшэсыжынщ жимыIэу. Лъапсэ, 104.

КЪУЭГЪЭПЛЪЫН (къуегъаплъэ) лъэI. (1).
Зыгуэрым зыгуэр къегъэлъагъун. Нобэ ЛIыгъур 
фокIэщIыр щилъагъум, и гур зыгуэру къэхъуащ: 
«Ярэби, дахэ гуэр къысхукъуагъэплъу мыр 
сIэщIамыхыну пIэрэ?» - жиIэу. Лъапсэ, 111.

КЪУЭГЪЭУВЭН (къуегъэувэ) лъэI. (1). 

Зыгуэрым и къуагъым щыгъэувын. Лурэ 
Темботрэ я адэм IэплIэ хуащIа нэужь, я нэ 
цIыкIухэр къихуу Астемыр бжэ къуагъым 
къуигъэува фочым, сэшхуэу блыным фIилъам 
еплъырт, абы мэ къапихым чэф ищIа хуэдэу 
дихьэхауэ. Хъуэпсэгъуэ нур, 261. 

КЪУЭГЪУ (3). плъыф. Уэд, мыпшэр, гъур. 
Хъыджэбз фIыцIэ къуэгъу цIыкIут, и щхьэц 
икъухьам и щхьэр хэлъу мафIэр къыщIэна хуэдэ: 
и нэкIущхьэ дахитIым уецырхъым, уи Iэпэр 
къисын хуэдэ, пщIэнтIэпсыр ткIуэпс зырызу 
къытрипхъауэ, и Iупэ плъыжьыбзэри мафIэм 
къигъэчащ жыуигъэIэну, сымаджэм зимыщIэжу 
хэлът, анализхэм къызэрагъэлъагъумкIэ, и лъым 
сепсис зэрыхэлъым шэч къытепхьэ хъунутэкъым. 
Лъапсэ, 10.

☐ Вы и къуэгъурэ лIы и гъуррэ (2). Еплъ вы II. 
КЪУЭГЪУЭЛЪХЬЭН (къуогъуалъхьэ) 

лъэмыI. 1). Зыгуэрым и къуагъым щыгъуэлъын. 
Зы мывэшхуэ гуэрым деж нэсри, зэадэзэкъуэр 
мывэ къуагъым къуэгъуэлъхьащ, хьэкIэкхъуэкIэр 
къагъащтэу, зэхэзехуэн ящIу цIыхур зэрыгъэкIийуэ 
щызэхахым. Лъапсэ, 70.

КЪУЭДЫ 10). МыхъумыщIагъэ гуэр 
зэрищIам щхьэкIэ цIыхум тралъхьэ (ирагъэшэч) 
тезыр. [КIыщокъуэм:] Абыи бэлыхь къимыкIыу 
къанэртэкъым, щIакхъуэм хэшхыхьам учкомым 
я унафэкIэ къуэды тралъхьэрти, интернатым 
ди жэмыр ягъэхъуну хъупIэм ягъэкIуэрт. 
Зи лъэрыгъыпс тIыгъа, 522. «ЛIо, Къэзмай 
партизаныжьым ипхъу Фаризэт фыз хъарзынэр 
иригъэкIыжу, урыс фыз къимышэну Iэмал 
имыIэу къуэды къытехуат?» - жаIэу фызхэм я 
псалъэмакъыр адэкIэ-мыдэкIэ щызэхэпхырт. 
Мазэ ныкъуэ щхъуантIэ, 516. Мэрем махуэ дыдэм 
мэжджытым цIыхур мыкIуэжу хъуати, бэлыхьыр 
къатехуащ – къуэды ямытыну Iэмал имыIэу. 
Хъуэпсэгъуэ нур, 227.

◊ Къуэды телъын (1). УзыфΙэкΙ мыхъун 
Ιуэхугъуэу щытын. Думэсарэ и фΙэфΙ ар хъуа 
пэтми, и жагъуи хъуащ: лΙо, си щхьэгъусэм абы 
хуэдэу зыкъыхуисхыу зезмыгъэлъагъумэ, къуэды 
стелъ, жиΙэу. Мазэ ныкъуэ щхъуантΙэ, 573. 

КЪУЭДЗЭ 15). Зыгуэрым дэIэпыкъуэгъуу, 
Iэпыдзлъэпыдзу щIыгъу цIыху. [Фэуаз:] Инэралым 
и унафэри кIэщIт: си гъуситIыр егъэкIуэж, си пщэ 
дэлъа Iуэхур си къуэдзэм и пщэ делъхьэри, сэ езым 
деж сыкъегъанэ. Анка, 383. Иджы зыбжанэ лъандэрэ 
Азрэт партизан отрядым хэтщ, Якъуб и къуэдзэу. 
Нал къута, 250. Нэмыцэ оккупантхэр дахужри 
куэд дэмыкIыу Берие и къуэдзэ къомри и къуэри и 
гъусэу Тэрчкъалэ къакIуэри къыдэтIысхьащ, зы 
мафIэгу псо из цIыхуи къыздишэри, езы къалэми 
удыхьи удэкIи мыхъуу къэрэгъулхэр игъэуващ. 
Лъапсэ, 83.

КЪУЭДЗЭН (къуедзэ) лъэI. (1). Зыгуэр 
плIанэпэм, къуагъ гуэрым щыхыфIэдзэн, 
щыгъэтIылъын. Якъуб щитIэгъар зыщехыж, 
арщхьэкIэ къуэгъэнапIэ къуидзэн и гум 
пыкIыркъым. Нал къута, 303.

КЪУЭКIИЙ (6). Къуэ дэха, дэуда, къуакIэ. Мес 
сэлэтитIым я къупщхьэр мо къуэкIи нэщIым 
къинащ, француз сэлэтым ар зи щхьэр Зыми 
щымыщу кIуэдащ. Березина. «Бгы лъапэхэм деж», 
92. Псы къуэкIийуэ игъукIакъым – Дыркъуэ защIэщ 
къэбгъэщIар. Си щIыналъэ. «Батырыбжьэ», 59. 
[Дэфэрэдж:] Ди къуажэр дэдзыхауэ къуэкIийм 
дэсщ, гъуэгури шынагъуэт, унэм унамыгъэсу 
аргуэру къэпым уракуэу уахьынкIэ хъунути, 
сышынат. Лъапсэ, 112.

КЪУЭКIЫПIЭ (2). Дунейм и лъэныкъуиплIым 
щыщу къухьэпIэм пэщылъ, дыгъэр къыщыкъуэкI 
лъэныкъуэ. КъуэкIыпIэ лъэныкъуэмкIэ уафэр 
къызэкIэщIитхъыу пшэплъ къэхъурт… 
Хъуэпсэгъуэ нур, 277. ЯщIэ псоми гъащIэ пIалъэр 
«Дэнэ дыгъэм и къуэкIыпIэр», - ЖаIэм хэти жыжьэ 
маплъэ, «Дэнэ Сталин и адэ щIыпIэр, ЩIым теувэу 
япэ дыдэ Ини лъэщи ар щыхъуари?» Лъэпкъхэм я 
тыгъэ. «Партыр ди пашэу», 56.

КЪУЭЛАДЖЭ (1). КъуэкIий куу, щIыпIэ 
дэдзыха, цIыху здэщымыIэ, здэкIуэгъуей, 
къуэкIий пхыдза. Баш кIыхь зыIыгъым картэм 
теIэбэурэ къарегъэлъагъу: - Мис мы къуэладжэм 
деж танкыр жэщым щызэхуосри заущэхуауэ дэсщ, 
сигналым къыпэплъэу. Лыгъэ, 410.

КЪУЭЛЭН I (10). плъыф. Плъыфэ зэмыщхьурэ 
зэхэт, зэмыфэгъу. ЩIамыгъэчэуи джэдыкIэр 
Махуэ къэскIэ къалэм яшэ, Езы Лини нэ къуэлэну И 
набдзитIыр фIыцIэщ, къуаншэщ. Колхоз шыгъажэм. 
«Партыр ди пашэу», 38. Къадыр лIы щэджащэжьу 
джанэ кIыхьыжьыр и лъэдакъэпэм нэсу, и щхьэм 
тепхъуа бэлътоку къуэлэныр уэрдыхъум ещхьу 
къытриIыгъэу лIыжьым къыпежьэри, хуэсакъыпэу и 
блыгур иIыгъыурэ шыдым къригъэпсыхащ. Аргъуей, 
386. [Шурэ Хьэжумар зыхуигъазэу]: СщIэркъым шкIэ 
къуэлэн цIыкIум есщIэнур. Алъхъо, 70.

КЪУЭЛЭН II (1). Мэз щIагъыпс, къуршыпс 
къабзэхэм хэс бдзэжьей мыин дыдэ, и щIыфэм 
IэпапIэ плъыжь хэпхъауэ. Псым хэс къуэлэну уи 
Iэпкълъэпкъым, Уеплъым бгъэщIагъуэу, удехьэхыр. 
Псы узэфэнур къыщIэжакъым. «Батырыбжьэ», 62. 

КЪУЭЛЪЭДЭН (къуолъадэ) лъэмыI. (1). Жэуэрэ 
къуэгъэнапIэ гуэрым къухьэн (къыщыхутэн). 
Блынджабэм адэкIэ-мыдэкIэ бэдж иныжьхэр 
щызежэрт, хьэндыркъуакъуэ, дзыгъуэ сыти 
къыкъуэжырт, къуэлъэдэжырт. Мазэ ныкъуэ 
щхъуантIэ, 579.

КЪУЭЛЪЭФЫН (къуелъэф) лъэI. (2). 1. (1). 
Плъэфурэ зыгуэр зыщIыпIэ, къуэгъэкIуэтын. 
[Жансэхъу] И пыIэ къуацэжьыр къыкъуилъэфыжауэ 
мыр зыщхьэрытIэгъэн хуейр зэран зыщIар 
аракъым, жи. Мазэ ныкъуэ щхъуантIэ, 547. 2. 
(1). ЩыпсалъэкIэ зыгуэр къыхэIун. [Инал:] Ди 
мурадыр щымурадыфIкIэ, ар зымыдэм фIыкIэ 
ущымыгугъ. – Къазджэрий-щэ? – жиIэри Елдар 
з

КЪУЭЛЪХЬЭЖЫН (къуелъхьэж) лъэI. (1). 
Зыгуэрым и Iуэхур хуабжьу зэIыхьэн. Советскэ 
жыхуэпIэр къуалъхьэж, фыщымыгугъ. Иджы нэгъуэщI 
власть къыкъуэкIащ, ауэ зи власть лъэпкъыр 
иджыри ящIэркъым. Хъуэпсэгъуэ нур, 271.

КЪУЭЛЪХЬЭН (къуелъхьэ) лъэI. (1). Зыгуэр 

къуагъым щыгъэтIылъын. Мусэ бжэ къуагъым 
къуилъхьат къэпыжь цIыкIу хъуржыным ещхьуи, 
къыкъуихыжри Нурхьэлий и пащхьэм кърилъхьащ. 
Хъуэпсэгъуэ нур, 188.

КЪУЭЛЪЫН (къуэлъщ) лъэмыI. (2). Къуагъым 
зыгуэр щыщылъын, щыIэн. [Алыджыкъуэ:] 
Сыздэщысым къуэгъэнапIэм къуэлъу джыдэ 
солъагъу. МелыIыч, 440. [Алыджыкъуэ:] Бжэ 
къуагъым сыкъуэлъмэ, нэхъ къищтэу щытатэмэ, 
и пIэм сригъэгъуэлъхьэнт, жызоIэри сэри Iэнкуну 
сыщысщ: сыдэгъуэлъын цIыхубзым хьэмэ унэ 
лъэгум сигъуэлъхьэн. МелыIыч, 443.

КЪУЭПЛЪЫН (къуоплъ) лъэмыI. (1). 
КъуэгъэнапIэ гуэрым зыкъуэпшиикIыу плъэн. 
[Курсант цIыкIухэр] Жыгышхуэм къуэплъмэ, 
з .

КЪУЭПС (10). 1. (2). Языныкъуэ къэкIыгъэхэм 
къыщIэж къыгуэжхэр. ЛIыжьым псом игу 
лъимытэу Щыст и закъуэ, ищIу матэ, Удзи 
къуэпси ямыутэу ЦIыкIухэр хуэму къыхуокIуатэ. 
«Тисей», 479. [Рау тхьэмадэм жреIэ:] Армэ 
хъункъым, си нэхъыщIэ, Къуэпсхэр, си псэ, 
фымыутэ. «Тисей», 481. 2. (5). Псы жапIэ 
нэхъыщхьэм къыгуэкIа (къыхэкIа) гуэжхэр. 
Псы къуэпс Iэджи псым холъадэ, ищIэу къуэпс 
зыпхъуатэм: ЦIэ яIами ямыIами, ЯIэу гъуэгум 
щыбзэхами. Псыежэх. «Мывэ хуабэ», 265. Уэсыпс 
защIэу псынэ къуэпсу Щхьэлыкъуэпсыр зэхолъадэ. 
Щхьэлыкъуэпс. «Батырыбжьэ», 20. Къуэпсхэр 
къуршым къыщыщIадзэу Псы уэр Iэджэ Терек 
хохуэ, Я толъкъунхэр къуэм дэмыхуэу Зэжьыхолъэ, 
зэрызохуэ. Терек. «Партыр ди пашэу», 116. 3. (1). 
Нур. Дыгъэ лъагэр зэ къедзакъэм Дыгъэ къуэпсым 
пшэр хочыхьыр, А нур дахэм и пхъэ лъакъуэр 
ЗэпещIыкIыр хуэмышыхьу. Бгы собранэ. «Партыр 
ди пашэу», 77. 4. (1). Зыгуэрым и лъэужь, и кIапэ. 
ПцIы иупсыну ежьамэ, ПцIы къуэпсыр Тхьэм 
лъегъэIэсыр. Сатьявати. «Батырыбжьэ», 82. 5. (1). 
Благъэ, Iыхьлы. [Дэфэрэдж:] Сэри сощIэ: цIыхум я 
лъабжьэр, я къуэпсыр хъумэн хуейщ жиIэу утыкум 
къилъэдэни къыфхэкIынкIэ мэхъу. Лъапсэ, 11.

КЪУЭПХЪУЩЫПХЪУ (1). Зэкъуэшхэм, 
зэшыпхъухэм я бын, абыхэм благъагъкIэ япыщIа 
цIыхухэр. [Хьэбибэ:] А зи анэ тхьэ еуа, хэт мыгъуэ 
сэлам гуапэ зэфхыжыр – фи анэ-адэ, хьэмэ фи 
къуэпхъу-шыпхъухэр ара? Щынэхужьыкъуэ, 10.

КЪУЭРЫЛЪХУ 7). Къуэм и бын. Къуэрылъху 
хъыджэбз цIыкIуитIым япэ къалъагъури 
зэрыгъэкIиящ: - Нанэ къэтэджыфыркъым! 
ГущIэгъу, 420. Пасэу фызабэу къэнащ [Дэфэрэдж], 
бын закъуэ фIэкIа и лIым дигъуэтакъым, и 
щхьэгъусэр дунейм ехыжа нэужькIэ езы фызабэр 
дэкIуэжри илъэсищэм щIигъу къигъэщIащ и 
къуэрылъху бынунэшхуэм яхэсу. Лъапсэ, 29. 
Къуэрылъху хъыджэбз цIыкIуу къыщIэхъуэри 
IэпщIэлъапщIэу егъасэ, цIыкIу щIыкIэ къыщIедзэри. 
Лъапсэ, 119.

КЪУЭСЫН (къуэсщ) лъэмыI. 12). Къуагъ 
гуэрым деж щысын, зыгуэрым и щIыбагъым 
дэсын. Зыгуэр ди унэ къыщIэгъэхьэ – Хьэр зыкъуэс 

къуагъым къыкъуолъэт. Хьэ. «Дамыгъэ», 80. 
ЗигъэпщкIуауэ ар [жьыр] зыкъуэсыр Згъуэттэм, 
жысIэу согупсыс. Жьыр къемыпщэм, дэнэ щыIэ. 
«Вагъуэ махуэ», 344.

КЪУЭТЫН (къуэтщ) лъэмыI. (12). Къуагъ 
гуэрым деж щытын, зыгуэрым и щIыбагъым 
дэтын. Инал бжэ къуагъым къуэту къэдаIуэрт, 
урыс дадэ жиIэри и гум ириубыдэу. Хъуэпсэгъуэ 
нур, 202. Бгым и къуапэм къуэту къалэр Уафэ 
щхъуантIэм иболъагъуэ, Бгъэшхуэм хуэдэу 
цIыху щылажьэр Хэт илъагъуми егъэщIагъуэ. 
Пшэ адрыщIым щыпсэу. «Партыр ди пашэу», 
19. Иужьым [Къэрэмырзэ] и шуудзэ къуэгъэнапIэ 
къуэтыр иришажьэри топышэмрэ бомбэмрэ 
ягъэундэрэщхъуа бийм «уэхьэхьей-уэтэтей» жаIэу 
ятеуащ. Лыгъэ, 411.

КЪУЭТIЫСХЬЭН (къуотIысхьэ) лъэмыI. (4). 
Зыгуэрым и къуагъым щытIысын. [Алыджыкъуэ:] 
КъуэгъэнапIэ сыхуэзэху, сыкъуотIысхьэри 
зызогъэпсэху. МелыIыч, 459. Нэхъ гъунэгъу 
зыхуищIри Локотош къуэгъэнапIэ къуэтIысхьауэ 
школ пщIантIэм дэтхэм яхэплъэу зыкъомрэ 
щысащ. Нал къута, 245-246.

КЪУЭУВЭН (къуоувэ) лъэмыI. (3). Къуагъ 
гуэрым щыувын, зыщыгъэпщкIун. [Алыджыкъуэ:] 
Сэри къуэгъэнапIэ сыкъуэувауэ сыкъоплъэ, 
мылицэр къыздикIар сымыщIэу. МелыIыч, 471. 
ШыдыгъуитIым языр къуэгъэнапIэ къуэувэри 
пхъэрыр япэ иригъэщауэ арати, Астемыр щыуащ. 
Хъуэпсэгъуэ нур, 170.

КЪУЭШ (221). 1. (100). Зы адэ-анэм къалъхуа, е 
адэкIэ, е анэкIэ зы щIалэхэм (къуэхэм) зыр адрейм 
зэрыхущыт. Куэд дэмыкIыу, Хьэжбарэ лажьи 
хъати имыIэ пэтрэ, тутнакъэщым иса и адэмрэ 
и къуэшымрэ я гъусэу хэкум ирашри ягъэкIуэдащ, 
вредителу ирашым яхэту. Нэгъуху, 33. Уэшхыр 
къошхри, лъы лъэужьыр А зы махуэм хогъуэщэжыр, 
къуэш курытми къегъэзэжыр. «Елбэздыкъуэ», 
7. Езы Якъуби и къуэш цIыкIуитIыр ипIыжыну 
щыхуежьам и мурадари дахэтэкъэ! Нал къута, 
263. 2. (116). Ныбжьэгъу пэж, акъылэгъу. Абдеж 
дэ гъусэ къытхуэхъуахэм «Ди къуэшкIэ» деджэрт, 
зыхэтшау. ТекIуэныгъэ. «Шум и гъуэгу», 5. 
Къыдырыр нэхъри къэгубжьыпащ цыжьбанэу мобы 
фIэкIа сурэт зимыIэм «уэ пхуэдэ къуэш сыхулIэ» 
жиIэу къызэрещам щхьэкIэ. Кхъухь пхэнж, 495. 
Ди къуэш лъапIэу болгархэм Тхылъ томищэм тIу 
щIыгъуауэ Тыгъэ дахэу къагъэхьакъэ. Лъэпкъхэм я 
тыгъэ. «Партыр ди пашэу», 59.

☐ Къуэш егъу нэхърэ гъунэгъуфI (3). Гъунэгъу 
фIыуэ къыпхущытыр нэхъыфIщ къуэш мытэмэм 
нэхърэ. [Къадым Дэрдэхь жреIэ:] – Дэни хьы, 
цIыхур умыгъэтхьэусыхэ. Уи гъунэгъухэм 
ягъэтхьэусыхэркъыми! Къуэш егъу нэхърэ 
гъунэгъуфI жиIащ пасэрейм. Хьэсэпэхъумэ, 418. 
[Омар:] Си адэ дунейм ехыжам: «къуэш егъу нэхърэ 
гъунэгъуфI», жиIэу щытащ. Гъуэгуанэ, 100.

КЪУЭШРОКЪУЕЙ (3). Пщы Къуэшрокъуэ и 
цIэр зезыхьэ къуажэ. Ныжэбэ ахъшэр ихъумэнщи 
пщэдей Къуэшрокъуей, Къылышбийхьэблэ, 
Шэджэм кIуэнщ [Ерул]. Хъуэпсэгъуэ нур, 229. 

[Ерул:] Къуэшырокъуеймрэ дэрэ псыхъуэшхуэр ди 
зэхуакуу шабзэкIэ дыщызэзауэм щыгъуэ, зи шабзэ 
нэхъ жыжьэ кIуэр хэтыт? Хъуэпсэгъуэ нур, 100. 

КЪУЭШЫГЪЭ (4). ЦIыху зэхущытыкIэр 
къигъэлъагъуэу. [Къыдырым мыщэм жреIэ:] Зы 
кхъухь ущитIысхьэкIэ псоми уи мурадыр зы 
мэхъу, дызэакъылэгъунщ, къуэшыгъэ дахэ дякум 
дэлъынщ… Кхъухь пхэнж, 507. Iэпхъуамбэ закъуэу 
дыпытми, Къуэшыгъэ къабзэр гунэсу Хэкум 
хегъахъуэр, мэбжьыфIэ. Россие. «Мывэ хуабэ», 96.

КЪУЭЩIИЙ (7). Пхъэкъутахуэ, пхъэупсахуэ. 
[Алыджыкъуэ:] Пщыхьэщхьэ хъууэ пшапэр 
зэхэуэху, пхъэ гъумыжьым селIэлIащ, къуэщIий 
защIэ сщIыху. МелыIыч, 440. Псыхъуэм 
къэкIуа щхьэкIи ипхъу Саримэрэ езымрэ [Дисэ] 
къуэщIий тIэкIу зэхуахьэс фIэкIа яхузэфIэкI 
щыIэтэкъым. Хъуэпсэгъуэ нур, 54. МэщIакъым 
Iуэхууи къыспэщытыр, КъуэщIий къэсщыпми 
сагъэпIащIэрт. Си щIалэм. «Мывэ хуабэ», 216.

КЪУБГЪАН (1). ЗэрызатхьэщI хьэкъущыкъу, 
къу тету, быдз иIэу. Арати, [ПIатIыкъуей 
щIалэхэм] шыбжий хьэжыгъэ яхьри ПIатIыкъуей 
мэжджытым щIэт къуэбгъаным иракIутащ. 
Лъапсэ, 116.

КЪУГЪ: КЪУГЪ МАКЪ (5). 1. (3). 
ХьэкIэкхъуэкIэхэм хэшауэ къаждэкI макъ. 
[БырмамытI:] УзыщIэдэIукIмэ, хьэIуцыдзым 
я къугъ макъ зэхыбох, уеблэмэ зыгуэрхэр 
къыдбгъэдыхьэу къыдэIэн къыдамыкуу 
щыIукIыжкIэ я лъэ макъ зэхыдох. ХьэщIэ лъапIэ, 
400. ХьэкIэкхъуэкIэ мащIэм я къугъ макъ зэхихрэ 
абы [Жыраслъэн] жэщым нэху щыху? Мазэ ныкъуэ 
щхъуантIэ, 609. 2. (2). ЦIыхухэм гущIыхьэу 
щыгъкIэ къаждэкI макъ. [Дисэ зыщыгугъын 
зэрыщымыIэр къыгурыIуэжырт] Ар и гум къэкIмэ, 
и нэпситIыр къолъэлъэх, и къугъ макъыр и нысэм 
зэхригъэхын шынэу. ГущIэгъу, 421. И пхъум и къугъ 
макъыр зэхихрэ и анэр къыщIэкIмэ – хъыджэбзыр 
дэкIуеипIэм телъу елъагъури гужьеяуэ унэм 
щIелъафэ, дыгъу сыт къефыщIэуа къыщохъури. 
Лъапсэ, 27.

КЪУГЪЫН (мэкъугъ) лъэмыI. (12). 1. (4). 
ХьэкIэкхъуэкIэхэм хэшауэ зэрыпщIэум ироджэ. 
Къаплъэн мэжалIэ лIэхэр зыIурыбзаерт, къугъырт. 
Нал къута, 218. Уи хьэкIэкхъуэкIи къэушри Лъагэу 
тIысауэ мэкъугъ. Гъуэгъуакъэ уафэр… «Вагъуэ 
махуэ», 17. 2. (6). ГущIыхьэу гъын. - ЯукIащ, 
ягъэунэхъури ягъэсэхыжащ, - сымаджэм и анэр 
къэтэджыну еIэ щхьэкIэ, къару къыхэнэжакъым, 
къызэфIэувати, аргуэру диваным иджэлэжащ, 
къугъыу къыщIидзэжати, Варварэ Романовнэ 
аргуэру зы мастэ хиIужри игъэсабырыжащ. 
Лъапсэ, 18. Дэфэрэдж гуэщ кIыфIым щIагуати, 
зиплъыхь щхьэкIэ зыри илъагъунутэкъым, цIыху 
куэд зэрыщIэсым шэч хэлътэкъым, адэкIэ-мыдэкIэ 
хэт къугъыу, хэт къегъыхыу, хэти гъыным 
игъэундэращхъуэри заущэхужауэ хъыджэбз Iэджэ 
зэхэст. Лъапсэ, 32. 3. (2). Макъ Iей ину зыгуэрым 
ищIын. Машинэхэр къуажэм зэрыдэкIыу, бгы 
дэгъэзеигъуэм дэпщейуэ щIадзащ, я моторхэр, 
зыгуэр къащымыщIащэрэт жыпIэну, къугъыу. 

Лъапсэ, 68. ХьэIуцыдзым ядэкъугъыу, Жьыбгъэ 
макъыр бгыщхьэм итщ, Уэс хужь щIакIуэр жыгым 
щыгъыу, Зигъэщхъауэ сэнтхым тетщ. Борэн. 
«ЩIалэгъуэ щIыналъэ», 23.

КЪУДАМЭ 45). Жыгым е нэгъуэщI 
къэкIыгъэхэм къагуэкIыкIхэр. Тембот и унафэкIэ 
щIалэ цIыкIухэр жыгым дэпщейрти къудамэ 
зырызхэм тесу зэрыгъэкIийрт, жыг щIагъым 
Долэт къижыхь-нижыхьу, башкIэ жыгым дэуейуэ. 
Хъуэпсэгъуэ нур, 244. Хьэщхьэтеуэм икъутами, 
Хуэнэщхъейхэрт жыгхэр уафэм: Гъатхэр къэсри, 
я къудамэр ЯIэтахэщ зэрыджафэу. Гъатхэ уафэ. 
«Дамыгъэ», 112. Адакъэм фIыуэ зигъэпсэхуа 
нэужь, дэлъейуэ абгъуэ нэзым тетIысхьэн и 
гугъати, жыг къудамэр зэран къыхуэхъури и дамэр 
иукъуэдиифакъым. Бабыщыкъуэ адакъэпщ, 493.

КЪУДАЩ (1). УнэцIэщ. «Хъуэпсэгъуэ нур» 
романым ущызырихьэлIэ цIыхъухэм ящыщ 
зыщ. Абы [Астемыр] и гъусэт Гъэшыкъуэ 
зэкъуэшитIыр, Къудащ Амырхъан; ЩоджэнцIыкIу 
Алым, Назирыжьыр – къуажэм дыпартизанщ 
жызыIэу дэкIа илъэпкъым къагъэзэжат, къэт 
щIагъуэ щымыIэу. Хъуэпсэгъуэ нур, 308.

КЪУДЕЙ 148). частицэ. 1. (73). МащIагъэ, 
иримыкъуныгъэ, закъуэныгъэ къегъэлъагъуэ. 
ЩIакъуэ зэрыхъурэ и къигъэхъуапIэм зихъуэжащ: 
япэм къыщIигъалъэрэ изу къригъахъуэу щытати, 
иджы шынакъжьей цIыкIукIэ къригъахъуэ 
къудейщ. Къалэн, 427. Сэ гъуэгу и пIалъэ сщIа 
къудейщи, ЗыкIэрысхынкъым Iэщэ-фащэ. Сытетщ 
къурш дами, соплъэ жыжьэ. «Дамыгъэ», 217. 
[Алыджыкъуэ:] ТIу къудейщ дызэрыхъури, зыгуэр 
жытIэмэ, зыжетIэр дэ тIум дязыхэзщ, сыхуей 
щыхъуам деж «Илас» жызоIэри соджэ. МелыIыч, 
468. 2. (41). Нэхъ мыхъуми, уеблэмэ. Дадэм: Мэлри 
мыбзэхащэрэт абы хуэдэ къабзэу, тепщэч къудей 
къутэмэ уи жагъуэ мэхъу. Тепщэч къэзылъэтыхь, 
147. Зэгуэр хьэпсым къикIыжа къудейуэ уэрамым 
къыдыхьат, ишхын дэнэ къэна, тутын къудей 
имыIэу. Лыгъэ, 408. ЕрагъпсэрагъкIэ шкIэр 
къызэфIэувэм аргуэру мэджэлэж, и лъакъуэр 
къыщIэмыувэу, и щхьэ къудейр къыхуэIэтыркъым. 
Щынэхужьыкъуэ, 9. 3. (34). Абы къыщымынэу, 
абы имызакъуэу. Езым [Абу-Деруиш] КъурIэн ищIэ 
къудейтэкъым, щIэныгъэ бгъэдэлът, куэдым гу 
лъитэрт. Кхъэлэгъунэ, 378. Дунейр кIэгъэпшагъэ 
къудей мыхъуу, уафэ лъащIэр зэщIэуфIыцIа 
зэпыту, уафэхъуэпскIыр жэщкIи махуэкIи 
къыхэлъэтыкIмэ, дунейр зэIыхьэнущ жыпIэу 
укъыхигъэщтыкIыу щытащ. Зи лъэрыгъыпс 
тIыгъа, 518. Хьэрф къудей Iэдэм итхыр? УнэцIэ псо 
етхыф. Мазэ ныкъуэ щхъуантIэ, 508. 

КЪУДЕЙУЭ 51). 1. (1). Зыри щIымыгъуу, 
и закъуэу, ауэ сытми. [Берие Кодоевым жреIэ:] 
Фэ къыфхэкIауэ инэрал къудейуэ къащтэ – 
дапщэ фронтым щыIэ? Лъапсэ, 89. 2. (50). 
Iуэхугъуэ гуэрхэр кIэщIу зэкIэлъыкIуэн мыхьэнэ 
къегъэлъагъуэ. Езыри [инэралыр] Лондон 
къикIыжа къудейуэ жэщым жеятэкъым, куэдыщэрэ 
къызэлIэлIэну фIэфIтэкъым, ешауэ зыгъэпсэхугъуэ 
имыхуэу арат. ХьэщIэ лъапIэ, 399. Плъагъурэ, 

къалъхуа къудейуэ, псым хэкIуадэ пэтащ, - жиIэри 
Къетау хьэжым дежкIэ еплъэкIащ. Лъапсэ, 59. 
Я пщIантIэ къосыжри Жангулэз жэмыр къиша 
къудейуэ шэ пэгун иIыгъыу пщIантIэм дэту 
къыхуозэж. КIапсэ кIапэ, 17.

КЪУЕЙЩIЕИН (мэкъуейщIей) лъэмыI. (6). 
Уи нэгу зебгъэужьын папщIэ, мухъумыщIагъэ 
гуэр лэжьын, зэранын. Лу адрей цIыкIухэм 
къакIэрыхуртэкъым къуейщIеинкIи жыг 
дэкIуеинкIи. Хъуэпсэгъуэ нур, 244. ЦIыхур 
зэрызехьэу, бжэгъухэр ягъэдалъэу, фызхэри 
зэщIэкъугъэу цIыхухъухэр къагъэбырсейуэ, 
нэхъ щIалэхэри мыкъуейщIейуэ къэнэнт? 
Зи лъэрыгъыпс тIыгъа, 525. ЖиIэм федаIуэ, 
фымыкъуейщIей, - жиIэри Василий Захарович 
школымкIэ игъэзэжащ, тимуровецхэр ежьэным 
къыпэплъэу. Щынэхужьыкъуэ, 60.

КЪУЕЙЩIЕЙ I 1. КъуейщIеин, зэранын 
зыфIэфI, къуейщIеигъэ зылэжь. – Ди нэгу 
зедгъэужьыну аракъым къуршым дыкъыщIэкIуар, - 
жиIэрт Иринэ, щIалэ цIыкIухэм къуейщIей зырыз 
къахэкIмэ – уIэгъэ хъуауэ мащIэ къытпэплъэрэ, 
дапщэщ къытлъэIэсыну хущхъуэ жаIэу? 
Щынэхужьыкъуэ, 62. 

КЪУЕЙЩIЕЙ II (4). плъыф. Зэтесу щымытын, 
ущызекIуэну здэгугъу, къуакIэбгыкIалъэ 
(щIыпIэ). Гъуэгур, яухыпауэ къыщIэкIынтэкъыми, 
къуейщIейт, дэкIыгъуэхэр задэт, зэвт, шууитI 
щызэблэкI мыхъуу. Нал къута, 298. Гъуэгур 
бгъузэщ, гъуэгу къуейщIейуэ, Мывэ нэпкъым 
дынокIуэкI. Бгым дэкI гъуэгу. «Батырыбжьэ», 38.

КЪУЗЫН (екъуз) лъэI. (17). Зыгуэр быдэу 
хузын, зэкIуэцIыпхэн, ешэкIын. Гъуэжь хъуа 
жыгхэр жьыбгъэм ирикъуэкIыу Бгы къуапэжьхэр 
лъагэу пшэм къыщIоплъ, Бгъэзэжыну дахэм уигу 
пымыкIыу Си Iэр пкъузу занщIэу укъызоплъ. 
Линэ. «Бгы лъапэхэм деж», 79. Батыр зы псалъи 
жимыIэу, И Iупэр тхьэмпэу кIэзызу, Екъузыр 
къамэу Iэпщэхур. «Адэ», 139. ИIэщ щыхупIэ си 
гъуэгум – Арщ сэ щIэскъузыр шы сокур. Нарт 
уэрэд. «Шум и гъуэгу», 86. 

КЪУИГЪЭЩIЭН (къуегъащIэ) лъэI. (2). 
Зыгуэрым (и щытыкIэ, и псэлъэкIэ с.ху.) зыгуэр 
къыбгуригъэIуэн. Шыр лъэтауэ уэгум йохьэ, 
Къалэ пщIантIэм ар ныдохьэ, Щхьихыр фIэту 
иныжь закъуэ Къыбгъэдохьэ тIэкIу хуэщIакъуэу, 
КъуимыгъащIэу и гум хэлъыр а иныжьым мыр 
къепсэлъыр… «Елбэздыкъуэ», 16. Хэт сыт лIыгъэ 
зэрихьами, Тхылъ зэдаIуэм къуегъэщIэж. Тхылъ 
еджапIэ. «Вагъуэ махуэ», 337.

КЪУИЙ (4). плъыф. Зи щхьэц икIа, щхьэц 
зытемытыж цIыху. [Данизэт Дисэ жреIэ:] – 
КъэкIуат, тхьэ, дыгъуасэ си дэлъхури, жиIащ: 
нэкIуэж, ди шыпхъу, куэдщ гъукIэ къуийм деж 
узэрисар. Хъуэпсэгъуэ нур, 272. КъигъапцIэу Бот 
ар [Данизэт] къимышатэмэ, ноби ныжэби и гъукIэ 
къуийм теплъэнутэкъым. Хъуэпсэгъуэ нур, 271.

◊ Къуийм и щIыIу гуэрэфу (2). Зыгуэр зи лажьэ 
цIыхум, а и лажьэм нэмыщIыж иджыри зыгуэр 
къыщыщIын. Пхъэ лъакъуэкIэ къикIухьу емысахэм 
я блэгущIэр хьэлэчу трихащи, ари къуийм и щIыIу 

гуэрэф жыхуаIэм хуэдэщ. Нал къута, 211. Къуийм и 
щIыIу гуэрэфу, Чачи мычэму абы тепсэлъыхьырт 
[Долэт зэрыжиIам щхьэкIэ]. Хъуэпсэгъуэ нур, 269.

КЪУКЪУКЪУ 1). зэрызып. Адакъэм и 
тэмакъым къиIукI макъ. [Къалэдэсым:] Сэр 
скIэрымыщIа мыгъуэу щытами зыгуэрти, 
жиIэу щIотIысыкI, уеблэмэ «Къу-къукъу» 
къудей хужыIэжыркъым, псыр къыжьэдоуэри. 
Бабыщыкъуэ адакъэпщ, 491.

КЪУКЪУКЪУСЫКЪУКЪУ КЪУКЪУКЪУ
СЫКЪУКЪУ (6). зэрызып. Еплъ къу-къукъу. 
Хьэр зыIурыбзаеу здэщытым, Джэлил «къу-къу-
къу-сыкъукъу» жиIэурэ джэдхэр зэхуишэсри 
игъэтхъэжащ. Бабыщыкъуэ адакъэпщ, 475. 
Адакъэ хужьми «къукъукъу-сыкъукъу» жиIэу 
и макъым зригъэлъэщIри джэдэщым щIэсыр 
игъэгужьейуэ: - Iуу-Iуу-Iуу-у-у-у! Бабыщыкъуэ 
адакъэпщ, 483. Куэдрэ зримылъэфыхьу Джэлил 
дэлъейщ-дэпкIейри щиху жыгым дэлъэтеящ, къу-

КЪУЛ (78). «Щынэхужьыкъуэ», «Нал къута» 
романхэм хэт персонаж гуэрым и унэцIэ, 
республикэм и унафIэщI. Зыр Къул Зулкъэрнейт, 
республикэм и унафIэщIт, лIы сырыхуфэ, военнэ 
щыгъынкIэ хуэпауэ, и фэкIэ урысым ещхьу. 
Щынэхужьыкъуэ, 35. Езы Къулыр Долинск дэсу 
къыщIэкIащ, штабышхуэ гуэрым къулыкъу 
щищIэу. Нал къута, 235. Унафэ зыщIар езы Къулыр 
аращ. Нал къута, 229.

КЪУЛЕЙ 6). плъыф. Мылъку, хъугъуэфIыгъуэ 
куэд зыбгъэдэлъ (цIыху). ДыкъыздикIа къэралым, 
тобэ ирехъу, Назифэ хьэрып къулей гуэр 
къылъыхъунт. Лэчымэ, 393. Сы-къулейщ жыпIэу 
утыку укъимылъадэ, лIыщIэ дзыхь зыхуэпщI 
уиIэмэ, уи Iуэху зэребгъэхьэу уэ лъэныкъуэегъэз 
зыпщIым нэхъыфIщ. Хъуэпсэгъуэ нур, 188. 
Къулейсызу щыIэр къулей хъуну хущIокъу. 
Хъуэпсэгъуэ нур, 267.

КЪУЛЕЙСЫЗ (39). плъыф. 1. (19). Мылъку 
зимыIэ, къулеягъ зыбгъэдэмылъ. Зэрыщыт 
дыдэу жиIэмэ, цIыкIухэм яшхын зымыгъуэт 
унагъуэ къулейсызи щыIэт, итIани еджакIуэхэм 
зызымыгъэнщI яхэт дэнэ къэна, атIэ гъатхэр 
къихьэмэ, пщыхьэщхьэкIэ зи нэр хъэрахъэ щыIэт, 
дагъэ зыщIэлъ зэрамышхым къыхэкIкIэ. Мазэ 
ныкъуэ щхъуантIэ, 533. Езым [Гунэуэс] бынибл 
иIэу фызабэу, джэдкъурт анэ жыхуэпIэну и 
сабийм ящхьэщыту къулейсыз дыдэу псэу щхьэкIэ, 
гущIэгъушхуэ хэлът, езыр хуэныкъуэ пэтми, псапэ 
ищIэмэ, фIэфIт, лъэрызехьэт, цIыху мышынэт, 
жьакIуэт. ГущIэгъу, 421. ЦIыхур къулейсызщ, шхын 
щхьэкIэ гугъу йохьыр, Iэбэлъабэр куэдщ. МелыIыч, 
450. 2. (17). щыI. мыхь. ЦIыху тхьэмыщкIэхэ. 
Иджы, мес, лIы хъарзынэу къыщIэкIащ, «контрэр» 
игъэунэхъуауэ къулейсызыр егъэунэ. Нэгъуху, 20. 
Беймрэ къулейсызымрэ псом нэхърэ нэхъыфIу 
зэрызэхэбгъэкIынур я къамэрт, дамэтелъым хуэдэу 
абы щхьэж и мылъкур здынэсыр къигъэлъагъуэрт. 
Хъуэпсэгъуэ нур, 84. Лыр молэм хуигъэхьащ, тхы 
сытхэр нэгъуэщI духьэшы дэсым, къулейсызхэм 
тIэкIутIэкIуу яхуигуэшащ. Хъуэпсэгъуэ нур, 73.

◊ Къулейсыз хъун (3). Къарууншэ хъун, 

узыншагъэр фIэкIуэдын, лIэным нэсын. 
Нэгъуджэм [шоферым жреIэ]: Иджыпсту 
сымаджэщым нэмыгъэсамэ, къулейсыз хъунущ 
[фызыр]. Гъуэгуанэ, 131. Вадим [Анзор жреIэ:]: 
[Фелшер] ЩIэскъым, ныжэбэ къеджэри яшауэ 
иджыри къигъэзэжакъым. Фыз гуэр къулейсыз хъуа 
си гугъэщ. Гъуэгуанэ, 135.

КЪУЛЕЙСЫЗЫГЪЭ (11). ТхьэмыщкIагъэ. 
Къулейсызыгъэм къыхэкIыурэ унагъуэм исыр 
зэфIэнэ-зэкIужу я дунейр яхь, я хъыджэбз закъуэри 
дахэ дыдэ хъуну жаIэ щхьэкIэ, щыгъын хуейщ. 
Лэчымэ, 389. Къулейсызыгъэр джанэм хуэдэщ – 
МафIэ бзий гуащIэм къыхащIыкI. ТхьэмыщкIагъэ. 
«Дамыгъэ», 114. [Хьэбибэ:] Бэлыхь мащIи 
сшэчакъым, си фэр изыхар къулейсызыгъэрщ, 
сыбгъэунэхуну арами сщIэркъым – дунейр си 
лъапэдэгъэзеигъуэщ, зы махуэ «уэху» жысIакъым. 
Щынэхужьыкъуэ, 28.

◊ Къулейсызыгъэ телъын (1). ТхьэмыщкΙэу, 
имыΙэΙауэ щытын. И бостей кΙыхьым щыдэжыну 
зэмыфэгъуу тедамкΙэ, вакъэ зэщΙэдауэ и лъапэм 
фΙэлъымкΙэ къэпщΙэнут унагъуэм къулейсызыгъэу 
ятелъыр. МелыΙыч, 455. 

КЪУЛИЙ (1). Балъкъэр усакIуэ цIэрыIуэм и 
унэцIэ. Уэ дэнэ гъуэгукIэ дэпшэхами Уи бгъуитIым 
иткъэ шу гъуситI – Къулий Къайсыныр 
ижьырабгъумэ, Сэмэгурабгъум сэри ситщ. 
Лермонтов. «Батырыбжьэ», 49.

КЪУЛЫКЪУ (64). 1. (9). ЩIыпIэ гуэрым 
цIыхум щигъэзащIэ лэжьыгъэ; къалэн. [Дэфэрэдж 
Ботэх жреIэ:] – Си къулыкъум хохьэ, тIасэ, 
сымаджэр зыхуэзапхъэ хуэзгъэзэну. Лъапсэ, 95. 
[БырмамытI:] Сэри занщIэу си къулыкъу здэщыIэм 
сокIуэж, суд сытхэр зэрызехьэу си ужьым ит 
щхьэкIэ къэзмыгъанэу. ХьэщIэ лъапIэ, 399. Зым и 
къулыкъур нэхъ гугъущ, адрейм ейр нэхъ тыншщ. 
Мазэ ныкъуэ щхъуантIэ, 651. 2. (38). Здэлажьэ 
щIыпIэм цIыхум щиIыгъ IэнатIэ. Рахьим 
банкышхуэ гуэрым къулыкъууфI иIэу щылажьэрт, 
и къулыкъур къигъэсэбэпурэ и къуэш нэхъыщIэ 
Зураби кхъухь тедзапIэм IэнатIэ хъарзынэ 
къыщыхуигъуэтри Зураб кассиру игъэуват. 
Мазэ ныкъуэ щхъуантIэ, 666. [Алыджыкъуэ 
комендантым жреIэ:] Уи шырыкъуитIым соплъри, 
уэ пхуэдэ къулыкъушхуэ зыхуагъэфащэм дежкIэ 
емыкIущ мобы хуэдэ шырыкъу плъыгъыну. 
МелыIыч, 463. – Ярэби, апхуэдизу лIыгъэ 
ущиIэм, пщIэ къыпхуащIу, къулыкъу гуэр сыту 
къыуамытрэ уэ? – жиIэри Муси хущIэуащ и 
гъунэгъум. Мазэ ныкъуэ щхъуантIэ, 644.

◊ Къулыкъу зехьэн 2). IэнатIэ гуэр Iутын. 
Инал лIы хахуэ хъуащ, къулыкъушхуэ зэрехьэ, 
куэд къыфIолIыкI, и псалъэр пхокI. Мазэ ныкъуэ 
щхъуантIэ, 528. Къылышбийм и зэманым 
хуэдэжкъым нобэрей зэманыр, тхылъ умыщIэу 
къулыкъу пхузехьэнукъым. Мазэ ныкъуэ 
щхъуантIэ, 508. Къулыкъу хуэщIэн (5). Зыгуэрым 
къалэн хуэщIэн. - Уей, маржэ, хэкум и напэ 
тевмых, - жиIэрт Къылышбий и къуэм [щIалэхэм 
зыхуигъазэу], - къэралым, пащтыхьым къулыкъу 

хуэфщIэну фыдогъэкIуэри, фи хъыбарыфI къэсмэ, 
дыщыгуфIыкIынущ. Хъуэпсэгъуэ нур, 126. 
Иужьым Мэтхъэныр къадыуэ щытамэ, нобэ 
коммунист партым къулыкъу хуещIэ. Мазэ 
ныкъуэ щхъуантIэ, 592. Уэлэхьи, си Iуэхум иджы 
Жыраслъэн къигъэзэжрэ Инал къулыкъу хуищIэмэ. 
Мазэ ныкъуэ щхъуантIэ, 516. Къулыкъу щIэн 
(4). Еплъ къулыкъу зехьэн. Езы Къулыр Долинск 
дэсу къыщIэкIащ, штабышхуэ гуэрым къулыкъу 
щищIэу. Нал къута, 235. ЦIыхубзыр дохутырт, 
штабым къулыкъу щызыщIэ гуэрым и фызт. 
Щынэхужьыкъуэ, 69. Къулыкъум зиIэтын (4). 
IэнатIэкIэ нэхъ лъагэ хъун, IэнатIэ нэхъыфI 
зыIэригъэхьэн. Берие и къулыкъум зиIэтыхукIэ 
Кобуловым и къулыкъуми зиIэтурэ, а тIур 
къызэдэгъуэгурыкIуащ илъэс IэджэкIэ. Лъапсэ, 91. 
[Дэфэрэдж:] Езы Аннэ Павловнэр мащIэ щIакъым 
сэ зэрысцIыхурэ, иджыри къэс зэи сигу ебгъакъым, 
хуабжьу специалистыфIщ, псэрэ гукIэ и Iуэхум 
етащ, зытеува гъуэгуми къыпхутекIынукъым, 
арауи къыщIэкIынущ и къулыкъум зиIэтыну 
псоми хуагъэфащэурэ и Iуэхур къехуэха иджы 
щIэхъуар. Лъапсэ, 11. Къулыкъур дэкIуеин 
(2). Еплъ къулыкъум зиIэтын. Штабым и 
начальникыу Мутаевыр щагъэувам, а машинэр 
обкомым я гаражым щIэтым щыщу къратащ, 
и къулыкъу зэрыдэкIуеир кърагъэлъагъужын 
щхьэкIэ. Щынэхужьыкъуэ, 66. Зыкъом щIауэ 
Нартыху Къазбэч бжьыпэр иубыдауэ пашэу 
уващи, лъэкIыныгъэшхуэ иIэщ, игу зэбгъэм и 
пщэ гурыгъыр зэпиудыну тIэу еплъынукъым, 
гущIэгъушхуэ зиIэ лIыуэ и хъыбар езым игъэIужми, 
гущIэгъукIэ къыпыпхын щыIэкъым, ней-нэфIкIэ 
цIыхум яхущытщи, и нэфI зыщыхуэм и къулыкъур 
докIуей. Лъапсэ, 73.

КЪУЛЫКЪУЩIАПIЭ (11). Къулыкъу 
щагъэзащIэ, лэжьыгъэ щалэжь щIыпIэ, 
организацэ. Къулыкъу щIапIэр – правленэт, 
тхылъхэр зезыхьэр – писырт. Нэгъуху, 19. 
Детдоми дэнэ къипхын, къулыкъущIапIэу щыIэр 
пIащIэ-тхъытхъыу эвакуацэм макIуэ. Нал къута, 
215. Иринэ, игъащIэм къулыкъущIапIэ инхэм кIуэуэ 
есатэкъым, дзыхь имыщIыщэурэ унэм щIыхьащ. 
Нал къута, 238.

КЪУЛЫКЪУЩIЭ (17). Къулыкъу зезыхьэ, 
акъылкIэ гъэзэщIэн хуей IэнатIэ пэрыт цIыху. 
Округым щылажьэ къулыкъущIэхэр отряд-
отрядхэурэ адэкIэ-мыдэкIэ зэбгрыкIащ. Зи 
лъэрыгъыпс тIыгъа, 532. [Алыджыкъуэ:] Абы 
[отдел кадровым] щIэс къулыкъущIэм джэдыгужь 
теубгъуауэ тхылъымпIэ зэIещIэ, сэ гу къыслъита 
щхьэкIэ, и щхьэ къиIэту къызэплъыркъым. 
МелыIыч, 450. 

КЪУЛЫКЪУЩIЭКЪУ (2). Къулыкъум 
хуэпабгъэ, хуеIэ цIыху. Берие къулыкъущIэкъу 
бзаджэти, къыпэувыр хьэдэлъэмыж ищIырт. 
Лъапсэ, 91. Пэжыр жыпIэмэ, езы Нартыхур 
къулыкъущIэкъуу щымыту, нэхъ тегушхуауэ 
Iуэхум и ужь итыгъатэмэ, зыгуэрхэри 
хузэфIэкIыну къыщIэкIынт, ауэ «къомыгъэхъей 
абы хуэдэ Iуэху» жиIэу лIыщхьэу щIыр щыпачым 

хэлIыфIыхьа Микоян щыжиIэм, Нартыхум 
зиущэхужащ, къытхуэнам зридгъэкъум нэхъыфIщ 
жыхуиIэу. Лъапсэ, 83.

КЪУЛЪХУОЛЭ (1). КъурIэным ит зы сурэ 
гуэр; зэчыр. – Иджым, уэлэхьэ, къулъхуолэ щэ 
щыжыпIэнур, - жиIэрт лIыщIэхэм я нэхъыжьу 
нэхъ фагъуэ дыдэу Астемыр щIопщыр къезытам. 
Хъуэпсэгъуэ нур, 163.

КЪУЛЪШЫКЪУ (2). Махуэм щыщ Iыхьэу, 
пщэдджыжьыр сыхьэти 10-хэм деж. [Хьэжумар:] 
АтIэ, уэс къесми, сыхьэт телъынкъым. Нышэдибэ 
Къэнжалыщхьэ хужьу нэху къекIащ, арщхьэкIэ 
къулъшыкъу хъухукIэ текIыжащ. Алъхъо, 70. 
Пщэдджыжь къулъшыкъу мыхъуауэ, хьэри джэдри 
къежьащ, жыхуаIэм хуэдэт, фызхэм жэм къаша 
къудейт. Хъуэпсэгъуэ нур, 233.

КЪУЛЪШЫРЫФ (1). Езыхэм я мылъку (щIы, 
псэупIэ, унэ, еджапIэ н.) ябгъэдэлъу, зи гъащIэр 
диным езыпхауэ, абы хуэлажьэу зэкъуэту зэдэпсэу 
цIыху гупым я псэупIэ (хэщIапIэ). Тамань 
щIыналъэм уихьэрэ жыжьэу уплъэмэ, Афродитэ 
и къулъшырыфышхуэр плъагъуу, ар зыдэт 
Фанагорие къалэм щамыщI щымыIэу фочыщIэ, 
гъукIэ, дыщэкI, ахъшащIэ, уанащIэ сыт жыпIэми 

КЪУМ (46). ЦIыху зыщымыпсэу, къэкIыгъэ, 
псы здэмащIэ щIыпIэ нэщI. Къум джафэм и махуэр 
Дыгъэпсу хуабейщ, Бэуэни слъэмыкIыу Лыгъаем 
щIыр ес… ЗэныбжьэгъуитI. «Шум и гъуэгу», 32. 
Къумым къыщофэ гъуэжькуийр, Дыгъэри уафэм 
йоткIухь, Зы брахман гуэри щай гъуэжьу А 
махуэм сытым къиухь. «Индийскэ поэмэ», 363. 
Псы уемыфэу ублэкIыну Iэмал зимыIэт, адэкIэ 
къум защIэщи, псы щхьэкIэ умэхами, ткIуэпс 
бгъуэтынукъым. Анка, 381.

КЪУМЫКЪУ (1). Дагъыстаным щыпсэу 
лъэпкъхэм ящыщ зы, а лъэпкъым щыщ цIыху. 
Адыгэр ирашынуми ирамышу къэнэнуми дахэ-дахэу 
къажезыIэн щыIэтэкъыми, игъащIэм зигъэадыгэу 
щытам я лъэпкъым осетинымэ щыуамэ, осетину 
паспорт къыIахырт, е къущхьэмэ, къумыкъуу 
къыщIидзыжи щыIэт. Лъапсэ, 85.

КЪУН I (екъу) лъэI. (4). Бгъэгъущын, бгъэгъун 
мурадкIэ фэр башхэмкIэ шэщIын, шэщIауэ 
зыгуэрым теIулIэн. Шыфэр трихти икъурт, 
игъэгъути нэмэзлыкъ цIыкIухэм хуэдиз хъуурэ 
ибзырти къелъэIум яритырт. КIапсэ кIапэ, 6. 
Жэмыр лIа пэтрэ, Хьэту фIигъэжыжати, лъы 
ткIуэпс къыщыщIэмыкIым, «псэхэлIэр хьэрэмщ», 
жиIэри и фэр трихри икъуащ, вакъапхъэ ищIыну – 
арат илъэс псомкIэ къилэжьар. Къалэн, 429.

КЪУН II (екъу) лъэI. (1). Зыгуэрым щызу, 
хуэфIу зыгуэр илъхьэн, икуэн. Бекъан щызэхихым, 
къажриIащ, «шкIафэр зэгуэвдэж, хукхъуэ изу 
фкъу, итIанэ жэмым илъагъуу вгъэув» жиIэри. 
Щынэхужьыкъуэ, 9.

КЪУН III (екъу) лъэI. (3). Зыгуэр укIын, 
убэрэжьын, удынхэр едзын. [Мыщэм:] – 
Уи дзэлыфэр уэ умытI, Ар пфIэмыфIым уи 
фэр ткъунщ, Къащтэ, пIыгъым дрикъунщ. 
«Бажэ пшынэ», 12. 

КЪУНАЖЫН (1). Илъэс ещанэм ит шыщIэ 
(бзыуэ). [Фэуаз:] Еплъ иджы абы – хьеуанщ, итIани 
телъыджащэу гурыхуэщ, сыкъызэрилъагъуу 
щIетхэуар гу зылъызигъэтэну арат, арщхьэкIэ 
кIыфI хъуауэ къашати, си пщIыхьэпIэм 
къыхэхуатэкъым мы сэ къыслъагъэса шыр щэ 
лъхуэгъуэ лъхуауэ, шы жэр ахъырзэман хъуа 
хакIуитIымрэ къунажыну къигъэна шыбзымрэ 

КЪУНАН 4). Илъэсищым ит шыщIэ мыгъасэ 
(хъууэ). [Шыхъуэм Елбэздыкъуэ жреIэ:] – Зэпэщауэ 
узэуакIуэщ, Уи алъпышри IэкIуэлъакIуэщ, Пэжщ, и 
ныбжькIэ ар къунанщ БгъэувыIэм хъунщ зэран, Уэ 
сыноплъми, ущIалащэщ – КъоухъулIэ уи гуращэр. 
«Елбэздыкъуэ», 9. Зы уанэжь гуэр шэщ пкIэунэм 
телъу къигъуэтри зэригъэпэщыжауэ иджы ар 
Астемыр шэщым щIэт къунаным трилъхьэурэ 
щIалэ цIыкIухэр егъэшэс. Хъуэпсэгъуэ нур, 183.

КЪУНДЭПСО (3). 1. (2). Хьэнтхъупс с.ху. 
хакIэу зэрахьэ шэжыпс гъэфIэIуа. Унэм щIыхьэрэ 
тIысмэ, Барчо «псы» жиIати, Дэфэрэдж адэкIэ-
мыдэкIэ дэплъэурэ бжэныхъуэ цIыкIум къритауэ 
щыта пхъэ фалъэ цIыкIур къигъэутыжри, 
къундэпсо из ищIри, хьэщIэм иритащ. Лъапсэ, 112. 
Хьэбибэ жэм иIэ хъуащи махуэ псом ищIэн егъуэт, 
шатэ трех, кхъуей хех, гъатхэр къэблагъэмэ, 
къундэпсо игъэувыну чеишхуэ къигъэхьэзыращ. 
Щынэхужьыкъуэ, 59. 2. (1). ЦIыху мыгъэнэншэ, 
зыри имыIысу. А тIум я унафэр революцэм ищIащ: 
лажьэр ирелажьэ, мылажьэр шэжыпсым хуэдэу 
икIутын хуейщ е хэкум игъэкIи къундэпсо хъунщ, 
жиIэри. Мазэ ныкъуэ щхъуантIэ, 652.

КЪУНДЕТ (6). ЦIыхухъуцIэщ. «Хъуэпсэгъуэ 
нур» романым и персонажхэм ящыщ зыщ. Псоми 
ящIэрт Къундет адэ щIэину Iэщи мэли куэду 
къыхуэнауэ зэрыщытар. Хъуэпсэгъуэ нур, 90. 
Къундет кIарц жыгым зригъэщIауэ цIутI жимыIэу 
щытти, абы и дежкIэ зыкъоми еплъэкIащ. 
Хъуэпсэгъуэ нур, 90. – Къундет и шыр ядыгъуа 
сытми, - жиIэри Жыраслъэн кIэщIу хьэжым 
дежкIэ зигъэзащ, - иримыфыжамэ, тхьэр согъэпцI. 
Хъуэпсэгъуэ нур, 90.

КЪУНЕЙТРЭ (1). Къалэм и цIэ. Америкэм 
кIуауэ хъарзынэу щыпсэу Iэджи щыIэщ, гъэ 
къэси океаным икIыжурэ Къунейтрэ къалэм и 
Iэшэлъашэм къиIэпхъукIам ящыщу къэнэжар 
мащIэ хъужащ, итIани Мариам и псэм идэртэкъым 
мы щIыналъэм икIыну, ягъэзэжу зыдэса къуажэм 
дэтIысхьэжыну ноби мэгугъэ, арщхьэкIэ Алыхьым 
ещIэ апхуэдэ махуэ къащыхуихуэнур. Лэчымэ, 390. 

КЪУПЩХЬЭ (47). 1. (26). ЦIыхум, псэущхьэм 
я пкъым щыщу лыр зыкIэрылъ пкъыгъуэ быдэ 
зэрыIыгъхэр. Мес сэлэтитIым я къупщхьэр Мо 
къуэкIи нэщIым къинащ, Француз сэлэтым ар зи 
щхьэр Зыми щымыщу кIуэдащ. Березина. «Бгы 
лъапэхэм деж», 92. Хьэр бзэхауэ, зейр кIэлъыкIуэм – 
Хьэм и къупщхьэм ныхуэзащ. Хьэ щыкIа. 
«Дамыгъэ», 121. Дисэ и къупщхьэ узар хъужу 
къэтэджыжын и гугъа щхьэкIэ, зепщыпщэу унэм 
къыщIэнэжащ, и нэхъыбитIым къыкIэлъыплъыни 
зыгъэшхэни имыIэу. ГущIэгъу, 423. 

◊ Къупщхьэ хужь (1). ЦIыху лъэпкъыфIым 

къыхэкIам хужаIэ. [Данизэт Дисэ жреIэ:] 
А, сыт мыгъуэ си дуней, уджыназ лъэпкъыу 
къупщхьэ хужьым уащыщу, дауэ мыгъуэ уи дуней 
Iыхьэр дэпхьыну пщIылI лъэпкъым къыхэкIам. 
Хъуэпсэгъуэ нур, 272. Лъэпкъым къупщхьэ (хуэ)
хъун (15). Еплъ лъэпкъ II. Фэрэ къупщхьэу гъун 
(1). Еплъ фэ II. 

КЪУПЩХЬЭЛЪАЩХЬЭ (2). Зыбжанэ, 
зыкъом, куэд хъу къупщхьэ. [БырмамытI:] 
Гъуэгур зыцIыхуу тхэтыр зыщ – Шамум и 
цIэу, ухуэбэлэрыгъмэ, умысакъмэ, къумым 
укъринэу ежьэжын тIэу еплъынукъым, ди 
къупщхьэлъапщхьэр хьэIуцыдзым зэбграхыжмэ, 
укIуэдыпащи, дунейр къутэжыху укъэзыщIэн 
щыIэкъым. ХьэщIэ лъапIэ, 400. ТIуащIэмкIэ 
укIуэмэ, иджыри къамылым хэлъу къыщIэкIынщ 
[мэлхэм] я къупщхьэлъапщхьэр. Мазэ ныкъуэ 
щхъуантIэ, 536.

КЪУРАГЪ (2). Чы кIыхь, баш. Абгъуэншэ 
бзухэр хадэм къихьэм, Хуэзыгъэдалъэм зи 
къурагъ, Iыхьлыншэу губгъуэм къинэ щIалэу, 
ЗэхуищIыжакъэ и щIыбагъ. Уи хэку жыг закъуэ 
фIэкI имытми… «Батырыбжьэ», 37. Зи щхьэ ин 
пыIэ къуацэщ, жи, къурагъыр къыуагъапщэмэ, уи 
крушкIэри инщ. Мазэ ныкъуэ щхъуантIэ, 534.

◊ Къурагъыр егъэпщэн (1). И чэзур къэсын, 
чэзур къылъысын. Зи щхьэ ин пыIэ къуацэщ, жи. 
Къурагъыр къыуагъапщэмэ, уи крушкIэри инщ. 
Мазэ ныкъуэ щхъуантIэ, 534. 

КЪУРАШЭ (1). плъыф. Дахэу гъэша (набдзэм 
хужаIэ). [Сэтэней:] Дахагъэ хьэхукIэ Къыдихьэхыну 
Щхьэтепхъуэ иныр Къызытыредзри И набдзэ 
къуаншэр Къурашэ фIыцIэу И нэ фIицIитIым Нэр 
егъэджылыр. «ЩIалэгъуэ щIыналъэ», 424. 

КЪУРГЪАКЪ (3). Гъуэгум, щIы щхьэфэм иIэ 
кумблъэмбхэр. Гур дридзей-къридзыхырт, шэрхъхэр 
къургъакъым ягъэвурт, шы къызэщIэплъам мэ 
къакIэрихым Лу есати къыщIихьэжыртэкъым. 
Хъуэпсэгъуэ нур, 297. Мэсхьуди хъуэрыбзэ зыкъещI 
[Долэт жреIэ]: - Пэжу, уи вакъэ щабитIыр лэжьащи 
къургъакъым плъахагъэнщ, хьэмэ тутнакъэщым 
щыбгъэлэжьа? Мазэ ныкъуэ щхъуантIэ, 646.

КЪУРКЪУРКЪУ (1). зэрызып. Зыгуэр 
ущефэкIэ ищI макъ. Махуэ псом пщIантIэм дэта 
шыр къуркъуркъу жиIэу псы ефэу зыдыхэтым, гум 
иситIыр къызэрыгъэгубжьащи, я къурмакъейр 
зэрыхэчыным нэсащ. Лъапсэ, 50-51. 

КЪУРМАКЪЕЙ (8). Жьэ кIуэцIымрэ 
тхьэмбылымрэ зэрипхыу, щыбауэкIэ хьэуар 
зэрызекIуэр. ЩакIуэ гужьеям зыкъищIэжри, 
щыхьым и щхьэр пиIуэнтIыкIыу щыхуежьэм, 
къарууншэ щыхьым и къурмакъейм сэ жан 
щIэлъыкIар хуигъазэри зэпиупщIащ, лъыкъуалэр 
щакIуэм къытрикIэу. Лъапсэ, 72. – [Щыхьым] 
И пэмкIэ убгъэдэмыхьэ, и пэмкIэ убгъэдэмыхьэ, 
къопыджынщ, и пхэмкIэ зыкъедзи, и къурмакъейр 
зэпыупщI, - жиIэу зыгуэрым и макъ мэзым 
къыхэIукIащ. Лъапсэ, 72. Жыжьэу идакъым, 
хьэIуцыдзым зэгуэр яубыдри къурмакъейр щач 
пэтати. Кхъухь пхэнж, 507.

◊ Къурмакъей зэрыубыдын (2). Хуабжьу 
зэзэуэн. Хьэрып къомыр зэакъылэгъу хъурэ 
ехудийм езэуатэмэ, лъабжьэкIэ ирахри дунейр 
зэIубз хъужат, арщхьэкIэ дэнэ – я къурмакъейр 
зэроубыдри зым зыр итхьэлэну и ужь итщ. ХьэщIэ 
лъапIэ, 403. Губгъуэрысхэмрэ къалэдэсхэмрэ 
бжьэцу зэрызехьэу, пащIэгъэлыгъуэ джэгу хэлъ 
жыхуаIэу, лъэныкъуитIым зызэраупсеят, я 
къурмакъейр зэрыубыдауэ. Кхъэлэгъунэ, 377. 
Къурмакъейр хэчын (1). Еплъ къурмакъей 
зэрыубыдын. Махуэ псом пщIантIэм дэта шыр 
къуркъуркъу жиIэу псы ефэу зыдыхэтым, гум 
иситIыр къызэрыгъэгубжьащи, я къурмакъейр 
зэрыхэчыным нэсащ. Лъапсэ, 50-51. 

КЪУРМЭН 14). 1. (1). НэщIыр зэфIэкIыу 
махуэ плIыщI блэкIа нэужь, Iэщ яукIыу 
муслъымэнхэм ягъэлъапIэ махуэ. Дзэшу и къуэ 
закъуэ Валерэ къалэм щылажьэрт, иджыблагъэ 
къыщыкIуам и адэ-анэр къигъэгугъат: къурмэн 
хьидым деж фыкъытпэплъэ, сабий цIыкIухэри ди 
гъусэу дыкъэкIуэжынщ, жиIэри. КIапсэ кIапэ, 5. 
2. (6). НэщI нэужьым Алыхьым и цIэкIэ яукI Iэщ 
хаха. [Дзэшу и фызым жреIэ:] ЛIо, мэл къэдыгъуа 
къурмэн пщIыкIэ уи гуэныхь гъун уи гугъэ? КIапсэ 
кIапэ, 18. Къэзмай и къуэ нэхъыжь Ахья япхауэ 
щылът, ар къурмэну фIагъэжу абы и лъымкIэ я Iэр 
ятхьэщIыну. Мазэ ныкъуэ щхъуантIэ, 621. [Абу-
Деруиш жиIэрт, мэжджытыр къэуэжмэ, Алыхь 
Iэмырщ] Абы къикIыр жимыIэми, гурыIуэгъуэт: 
бегъымбарым иригъэщIа мэжджытым и щхьэр 
иIэта нэужь, къауэ зэпыт щыхъум, и къуэр 
къурмэн ищIри Алыхьу тэхьэлам и нэфI 
зыщригъэхуэну щIалэ цIыкIур иришэжьати, 
къурмэн щIыпIэм нэсауэ къыздикIар имыщIэххэу 
гъэлъэхъу къыхуашэри и къуэр псэууэ къелащ. 
Кхъэлэгъунэ, 373. 

КЪУРМЭН СЫЗЫХУАЩIЫН (3). Зыгуэрым 
фIыщIэ щIыхуащIкIэ зэрызэхуагъазэ псалъэ 
зэпха. [Хъадижэт жэм къезытам жреIэ:] – 
А зи уз кIуэдын, а къурмэн сызыхуащIын. 
Щынэхужьыкъуэ, 16. Дэфэрэдж и гур къызэфIэна 
пэтрэ, и къуэм зыкъримыгъащIэу, гуапагъэ, 
IэфIыгъэ хэлъу къыпищащ: - НтIэ, къурмэн 
сызыхуащIыжын, сызрашэкIыжын, си къарум хэщI 
фIэкIа хэхъуэркъым, жьы сохъу. Лъапсэ, 108-109.

КЪУРМЭН СЫЗЫХУЭХЪУН (3). Еплъ 
къурмэн сызыхуащIын. – Сыт, къурмэн 
сызыхуэхъун, Елдар есщIар, симыгъэтIысыну 
Iэмал имыIэу? – жиIэри Чачэ [Нахъуэ зыхуигъазэу] 
нэхъ IумпIафIэ къэхъуащ, - советскэм срибий, 
е сынэгъуэщI? Мазэ ныкъуэ щхъуантIэ, 513. 
[Хьэбибэ:] Мес уи дэлъхур, а си Албиян, а зи анэжь 
мыгъуэр къурмэн зыхуэхъун, а сызрашэкIыжын, 
нацдивизэм хэтщ, нобэ кIуэни, пщэдей кIуэни 
зауэм. Щынэхужьыкъуэ, 24. 

КЪУРМЭН ЩIЫПIЭ (1). НэщIыр зэфIэкIыу 
зы мазэ блэкIа нэужь, Iэщ яукIын хуейр 
зрашалIэ хэубыдыкIа щIыпIэ. Абы къикIыр 
жимыIэми, гурыIуэгъуэт: бегъымбарым иригъэщIа 
мэжджытым и щхьэр иIэта нэужь, къауэ зэпыт 
щыхъум, и къуэр къурмэн ищIри Алыхьу тэхьэлам 

и нэфI зыщригъэхуэну щIалэ цIыкIур иришажьэри, 
къурмэн щIыпIэм нэсауэ къыздикIар имыщIэххэу 
гъэлъэхъу къыхуашэри и къуэр псэууэ къелащ. 
Кхъэлэгъунэ, 373.

КЪУРМЭНЫЛ 3). Къурмэну яукIа Iэщым и 
лыр. Къурмэныл тIэкIу къихьар [дадэм] и нысэм 
фIы дыдэу къигъэхьэзыра щхьэкIэ, хьысэпылым 
нэхърэ нэхъ Iейуэ и гур щокI. КIапсэ кIапэ, 16. 
[Дзэшу и фызым жреIэ:] КIуэ иджы къурмэныл 
зэптам яжеIэ «хьэсэпылщ фэстар» жыIи. 
КIапсэ кIапэ, 18.

КЪУРТ (3). Шыр къезышэкI е къизышыну 
ягъэгъуэлъхьа, зи кIэцIын зыухыу гъуэлъхьэжа 
джэд, къаз с.ху. ЛъагапIэ зытетыр псоми 
къалъагъумэ и гуапэу и макъым къызэрихькIи Iуащ 
[Джэлил]: Iуу-Iуу-Iуу-у-у-у! – къурти мыкъуртри 
фыкъэдаIуэ жиIэу. Бабыщыкъуэ адакъэпщ, 
476. – Мыпхуэдэу, жьынду къуртыжь. – Псэун 
и автоматыр и анэм плIэ щхьэпригъэукIащ. 
Къалэн, 434.

КЪУРШ (203). 1. (184). Мывэу зэхэлъ бгы 
лъагэхэр. Жыжьэу уплъэмэ, къуршыр къалэм 
къеувэкIауэ къеплъ хуэдэт, затхьэщIауэ, 
къабзэлъабзэу, зэщIэупсауэ я пыIэ хужьхэр 
дэгъэкIуэтеяуэ. Щынэхужьыкъуэ, 36. Къурш 
щхьэхужьхэм лъэныкъуитIкIэ Пшэр мэкъу хьэвэу 
иракъуэкI. Гъатхэр къыщихьэм. «Батырыбжьэ», 
31. Ятелъкъым къуршхэм дыркъуэ мащIэ. 
Къурш дыркъуэ. «Дамыгъэ», 213. 2. (16). плъыф. 
мыхь. Къуршым еин. Дыгъэр къурш щIыбагъым 
щыкъухьэм къуэ кIуэцIым пшапэр щызэхэуащ, пшэ 
тхьэмбылыфэу щытами фIыцIафэ къатеуащ. Нал 
къута, 271. Къэзмай и псалъэр Инал IэщIиудати, 
къущхьэ лIыжьу къурш гъуэгуи къызэпызычам 
зиущэхужауэ щыст, къызэрыкIуами, псалъэ 
зэрыжиIами хущIегъуэжа хуэдэт. Мазэ ныкъуэ 
щхъуантIэ, 592. Къурш Iущыгъэр уи гум илъым, 
Хъумэ, си псэ, зым иумыт. Къажэ, къажэ, 
псыIэрышэ. «Батырыбжьэ», 48.

◊ Къуршым ихьэжын (3). ЗигъэкIуэдын, 
бзэхын. АрщхьэкIэ Жыраслъэн и тхьэкIумэм 
Инал и унафэр къызэрицырхъэу – бгъуэтмэ 
къащтэ, еуэри къуршым ихьэжащ. Мазэ ныкъуэ 
щхъуантIэ, 516. Жыраслъэн къуршым ихьэжауэ 
жаIэ, къуршкъым, щIы къатиблым щIыхьами, 
тIэщIэкIынукъым. Мазэ ныкъуэ щхъуантIэ, 647. 

КЪУРШЫБГЪЭ (2). Къуршым узыщрихьэлIэ, 
псэущхьэлкIэ псэу бгъэ. Пшапэр пасэу зэхэуащи, 
Къуршыбгъэжьхэр мэзэгъэж. Бгым дэкI гъуэгу. 
«Батырыбжьэ», 38. Къуршыбгъэ лъэщыр 
мылъатэм, Дамэр къутащи ешэщI, усэр зыгъэIур 
мыпсалъэм, НэпскIэ уIэгъэр етхьэщI. Усэ къарукIэ 
бийр бгъэсу. «Шум и гъуэгу», 24.

КЪУРШЫПС (3). Къуршхэм къыщIэж псы уэр. 
ФхузощIыр щхьэщэ сэ къуршыпсым, ИгъащIэм 
фиIэщ гукъыдэж. Къуршыпс. «Дамыгъэ», 94. 
Къуршыпс уэрым сыкъыдожэ, Къызитынур 
игу пымыкI. ЩхьитI зыфIэту Iуащхьэмахуэ. 
«Мывэ хуабэ», 147.

КЪУРШЫЩХЬЭ (20). Къуршхэм я нэхъ 
лъагапIэ. Мазагъуэ нэхущи, къуршыщхьэ къуапэ 

кIанэхэр уафэ лъащIэм IупщIу къыхонэхукI. Мазэ 
ныкъуэ щхъуантIэ, 673. Май махуэ дыгъэр нэхъри 
гуащIэ хъуху къуршыщхьэ уэсыр нэхъ мэлыд, я 
дунейр дахэ хъуа хуэдэу. Щынэхужьыкъуэ, 18. 
Къуршыщхьэ лъагэр къызэджати, Къуршыр 
къыгуоури, симыгъакIуэу Мывэшхуэр гъуэгум 
тезу мэхъу, ИтIани сокIуэ сщыгъыу щIакIуэ. 
Къуршыщхьэ лъагэр. «Дамыгъэ», 227.

КЪУРЫКЪУ 4). Бжэгъу кIыхь, къурагъ 
гъум. Аслъэныр зыгуэр жиIэну и жьэр щызэтрих 
дыдэм бжэщхьэIу хуэдэу щылъ къурыкъум 
къыщхьэпрыпщу цыжьбанэ къыщыщIыхьэм 
къурыкъур гъумыщэти, къыщхьэпредзри 
къыдырым и пащхьэм къохутэ, кхъухьыпщыр 
игъэдыхьэшхыу. Кхъухь пхэнж, 505. Сосрыкъуэ 
къурыкъу гуэр къихьауэ, Iэюб зригъэщхьу, щIалэ 
цIыкIу зыбжанэ зэуэ къиIэтырт. Мазэ ныкъуэ 
щхъуантIэ, 600.

КЪУРIЭН 74). ГъащIэм, псэуныгъэм теухуауэ 
муслъымэн диным пэжу къилъытэ Iуэхугъуэхэр 
зэрыт (щызэхуэхьэса) тхылъ. Мэжджыт дахэм 
нэмэз щащIт, и щIыбагъым къыдэт мыдрисэми 
сохъустэр щIэзт, библиотекэми къурIэнри, 
чытапхэри, Iэрытххэри зэгъэзэхуауэ щIэлът, 
къыщIэупщIэм къагъуэта зэрыхъунум хуэдэу. 
Кхъэлэгъунэ, 379. КъурIэным жеIэ джауру 
дунейм тетыр жыхьэнмэм кIуэну. Мазэ 
ныкъуэ щхъуантIэ, 550. [БырмамытI:] Ар 
арамэ, КъурIэным щыщ сурэ сыкъыфхуеджэнщ 
жысIэнути, псалъэр къызжьэдэмыкI щIыкIэ 
вертолет макъ къэIуащ. ХьэщIэ лъапIэ, 401.

КЪУРIЭНЫБЗЭ (8). 1. (2). КъурIэн зэрытха 
бзэ. Жэмыхьэт лIыжьхэр Мысост елъэIуат, 
молэуэ тхуэув, жаIэуи, идакъым, Мысост фIэкIа 
къурIэныбзэ зыщIэ къуажэм дэмысыж пэтрэ. 
Нал къута, 232. Нурхьэлий диныр и фIэщ хъуащ 
хьэкъкIэ, къурIэныбзэ псалъэ къыжьэдэкIыху, 
жиIэр и гум нэхъри щIыхьэжурэ, тегузэвыхьыжурэ 
къоуIэбжь. Хъуэпсэгъуэ нур, 155. 2. (3). КъурIэным 
ит сурэхэр. Чачэ гъунэгъуу цIыху щыту илъагъумэ, 
къурIэныбзэ жиIэ хуэдэу зыгуэр къибжырт, и 
закъуэмэ, гыбзэу дунейм тетыр и бийм къатехуэну 
тхьэм елъэIурт. Хъуэпсэгъуэ нур, 56. Иджыпсту 
нэмэз утетауэ, къурIэныбзэ лъапIэр къэббжауэ, 
д

◊ КъурIэныбзэ (нэмэзыбзэ) къэбжын (3). 
КъурIэным щыщ пычыгъуэ (сурэ) гуэр жыIэн 
(къеджэн). Чачэ гъунэгъуу цIыху щыту илъагъумэ, 
къурIэныбзэ жиIэ хуэдэу зыгуэр къибжырт, и 
закъуэмэ, гыбзэу дунейм тетыр и бийм къатехуэну 
тхьэм елъэIурт. Хъуэпсэгъуэ нур, 56.

КЪУТАХУЭ (13). Зыгуэрым къыпыуда, 
къыгуэуда Iыхьэ, къута гуэрым и Iыхьэхэр. 
Бгым и къутахуэу мывэжьхэм Псыр къэгубжьауэ 
жьэхоуэр, Бгы лъабжьэ щIагъым итхьэщIу ЩIым 
техъушышэу къежэхыу. Кавказым и уэрэд. 
«Бгы лъапэхэм деж», 97. Албинэ [Тушканрэ 
Гесиодрэ яжреIэ]: Фэ фызодауэри мыбдеж 
фытетщ, модкIэ «тепщэч къэзылъэтыхьыр» 
къраудыхащи и къутахуэ жылэр мэлъыхъуэ. 
Тепщэч къэзылъэтыхь, 155. А сыхьэтым макъ 

вуужу, Марфэ псынщIэу къызэхех, къаплъэм – а 
члисэр щымытыжу И къутахуэм Iугъуэр хех… 
«Бдзэжьеящэм ипхъу», 163.

КЪУТЭГЪУАФIЭ (2). плъыф. Тыншу, гъугъу 
удемыхьу къутэ гуэр. Километрий къурш защIэу 
къутэгъуафIэ? Нал къута, 293. Лу игъащIэкIэ 
и гугъэнтэкъым Инал ищIа унафэ ткIийр абы 
хуэдэу къутэгъуафIэу пкъутэ хъуну. Мазэ ныкъуэ 
щхъуантIэ, 634.

КЪУТЭЖЫГЪУЭ (5). Зыгуэрым и кIэух, и 
кIуэдыжыгъуэ. Хъарбыз къутэжыгъуэм, хъарбыз 
щыблашкIэ [цIыкIухэр] елъэIумэ, тевэву блэкI 
выгур къэувыIэнти хъарбыз зыщыплI къратынт, 
бэзэрым яхуу Iэщ блахумэ, ари нэгузыужьыгъуэт. 
Мазэ ныкъуэ щхъуантIэ, 559. [Астемыр:] – Хэку 
къутэжыгъуэу Хьэжрэтым и зэманым икIыжауэ 
къыщIэкIынщ [Къазджэрий къишар]. Мазэ ныкъуэ 
щхъуантIэ, 572.

◊ Дунейм и къутэжыгъуэ хъун (3). Еплъ дуней. 
КЪУТЭЖЫН I (екъутэж) лъэI. (5). Къару 

ехьэлIауэ зыгуэр гъэкIуэдыжын, сэбэп мыхъуж 
щIын. Къалмыкъым Iуэхур утыкум кърелъхьэ, 
Бахъсэн щызэрызехьам я мурадар цIыкIуфэкIукъым, 
абы хэтар тезыгъэгушхуэу я гум къишхыдыкIар 
Къэтхъэн Назирщ, колхоз идэркъым, Совет 
властыр икъутэжу шэрихьэт хабзэм тету псэууэ 
иригъэжьэн и хьисэпащ, жиIэу. Зи лъэрыгъыпс 
тIыгъа, 526. Дунейр къутэжи гъэувыж – Зэхуэдэ 
къуршхэр пхуэмыщIын. Къуршхэр. «Вагъуэ 
махуэ», 317. Хабзэр зыгъэувым щIигъэувыр и щхьэр 
аракъым, нэгъуэщIхэращ. Зыгъэувам икъутэжми, 
икъутэжауэ къалъытэркъым. Лъапсэ, 69. б)

КЪУТЭЖЫН II (мэкъутэж) лъэмыI. (6). Езыр-
езыру кIуэдыжын, мыхьэнэ, сэбэп имыIэж хъун. 
Си къуэш и кIыщри къутэжакъэ, Мытхъуауэ 
зыци стемытыж, Сытетщ итIани си гъуэгуанэ, 
стелъми хьэлъэ, стемылъыж. Ныжэбэ жэщи, нэхур 
щыху. «Щхьэлыкъуэ», 385. – Уэрамым удэту нэху 
бгъэщ нэхърэ нэхъыфIщ, - жиIэри [Алыжыкъуэ и 
гъусэ лIым] сеныч пигъанэрэ зытплъыхьмэ, хьэуазэ 
къудей щIэлъкъым, хьэкъущыкъу къутэжа фIэкIа. 
МелыIыч, 457. Е фронтыр къутэжауэ армырауэ 
пIэрэ ари [жэмыр ягуэшыныр] къызыхахыр? 
Щынэхужьыкъуэ, 7.

◊ Дуней къутэжыху (3). Еплъ дуней. Дуней 
къутэжын (3). 1. (1). Еплъ дуней. 

☐ Гъэ псом ящIар чыцI ажэм икъутэжащ (1). 
Еплъ гъэ. 

КЪУТЭН I (екъутэ) лъэI. (58). 1. (48). 
Къару ехьэлIауэ зыгуэр Iисраф щIын, афIэкIа 
щымыIэжыну. Елдар зэIущIэр зэрекIуэкIыу, гуэщым 
нэсщ, бжэр икъутэри, кIэкуакуэу дурэшым дэс 
Нурхьэлий къыдишу тешанкIэм иригъэтIысхьэху, 
жылэр къызэрыIэтащ. Хъуэпсэгъуэ нур, 256. 
Абы ящыщ хъунт Инали занщIэу къыщылъэтри 
стэкан иIыгъыр стIолым щытригъэувэм 
хьэбэсабэу икъутащ. Мазэ ныкъуэ щхъуантIэ, 
591. Фашист гуэрым сымыщIэххэу СырихьэлIэщ 
жэщ мэзэхэу, ЗанщIэу зездзри изудауэ, И щхьэр 
каскэмкIэ скъутауэ, Щылът гурыму елъэкъуауэу. 
Волгэ Iуфэ. «Партыр ди пашэу», 13-14. 2. (10). 

Пхъэр хьэкум зэриплъхьэнум хуэдэу зэпыупщIын, 
зэгуэудын. Кулисум тIэкIу къэпIэщIауэ къэкIуати, 
унэр зэлъыIуихащ, псы къихьащ, пхъэи икъутащ, 
жьэгум мафIэ ирицIыхьщ, псы игъэхуабэри, 
жьыщIэн сыт щыIэт гъунэжуи, ижьыщIащ. 
Нэгъуху, 35. Абы егупсысурэ джэдэщымкIи кIуэри 
джэдыкIищ абгъуэм кърихащ, пхъэ тIэкIуи 
икъутэри жьэгум илъ мафIэр зэщIигъэстыжащ. 
Щынэхужьыкъуэ, 23. [Алыджыкъуэ:] Зызгъэпсэхуу 
тIэкIу зыкъэсщIэжа нэужь, си щхьэм къохьэ: 
цIыхубзыр пщэфIэху сыщымысу мо джыдэр 
къасщтэу пхъэ къэсхьар скъутэн, жысIэу. 
МелыIыч, 440.

КЪУТЭН II (мэкъутэ) лъэмыI. (36). 1. (34). 
Зыгуэрым и щытыкIэр иIа зыгуэр фIэкIуэдын, 
мылэжьэж хъун, Iисраф хъун. Бахъсэныпсым 
тет щхьэлыжьым зы динамэ машинэ щIагъэувауэ 
арат электричествэр къыдэзытри, щхьэлыр 
къутэрэ къэувыIэмэ, ди унэр пщыхьэщхьэкIэ 
кIыфIт. Зи лъэрыгъыпс тIыгъа, 523. Дапщэ хъуами 
къыпхуэмыщIэу Си сыхьэтри зэ къутэнщ, Мис 
итIанэ стхам уэ къеджэ – Си зэманым гу лъыптэнщ. 
Сыхьэт. «Батырыбжьэ», 56. Классышхуэм зы уэздыгъэ 
закъуэ и абджыр къутауэ щIэтрэ гъунэгъуу щысым 
зыгуэр илъагъуми, щIыбагъымкIэ щысым илъагъу 
щIагъуэ щымыIэу и тетрадым тефыщIыхьу 
щыст. Зи лъэрыгъыпс тIыгъа, 530. 2. (2). Пхъэр 
зэпыупщIауэ, зэгуэудауэ щытын. [Алыджыкъуэ:] 
Мо пхъэ къутар здэщылъым деж зызгъэукIуриймэ, 
зэфIэкIакъэ? МелыIыч, 442. [Алыджыкъуэ:] Тхьэм 
ещIэ, пхъэ къутапщIэ сIыпхыну жиIэу, [цIыхубзыр] 
къызэупщIыну арагъэнт. МелыIыч, 440. 

◊ Дунейр къутэн (3). Еплъ дуней. Дунейр 
къутэху (1). Еплъ дуней. [И] насып къутэн 
(2). Еплъ насып. ТхьэрыIуэр къутэн (1). Еплъ 
тхьэрыIуэ. Унафэр къутэн (2). Еплъ унафэ. 
Хабзэр къутэн (2). Еплъ хабзэ III. 

КЪУТКЪУТ (1). зэрызып. Къуртым 
джэджьейхэр зэреджэ (макъ). КъигъуэтаIамэ, 
езым имышхыу «къут-къут» жиIэнти, джэд 
анэщIэ цIыкIухэр зришэлIэнт, къигъуэта 
хьэмбылур яритынт. Бабыщыкъуэ адакъэпщ, 479.

КЪУТЫР (2). МэкъумэшыщIэхэр здэпсэу 
къуажэ мыин дыдэ. Къутыр къабзэ цIыкIущ. Мазэ 
ныкъуэ щхъуантIэ, 571. [Къазджэрий Астемыр 
жреIэ:] Ауэ зы къутыр пщIыкIэ къэрэхьэлъкъ псор 
арэзы пхуэщIын? Мазэ ныкъуэ щхъуантIэ, 571. 

КЪУУУГЪУТIКЪУУУГЪУТI (1). зэрызып. 
Адакъэм ищI макъ. Джэлил псымкIэ яшэу есати, 
куэдрэ псы IуфэмкIэ кIуэрти, псым есу тесхэм 
еплъу мыIэрысей жыг къудамэм къытетIысхьэрт, 
къэргъей сыт бабыщ шырым е джэджьейм къещэу 
илъагъумэ, «къууугъутI-къууугъутI» жиIэу хъыбар 
яригъащIэу. Бабыщыкъуэ адакъэпщ, 479.

КЪУХЬЭГЪУЭ (1). Дыгъэр, мазэр щIы гъунэм 
щыкъухьэ зэман. Дыгъэм, кхъухь кIуэкIафIэу, 
ЩIылъэр нэху къищIащ, И къухьэгъуэр 
къэсри Махуэ тхуигъэщIащ. Дыгъэм, кхъухь 
кIуэкIафIэу… «Вагъуэ махуэ», 101.

КЪУХЬЭН (къуохьэ) лъэмыI. (24). КIуэурэ 
къуэгъэнапIэ гуэрым къыщыхутэн. Бгыщхьэм 

лъахъшабзэу Хъурейуэ дыгъэр плъыжьышхуэу 
Щхьэщытщ, къухьэным хуэпIащIэу. «Адэ», 
134. Пщым и выгур зэрыкъухьэу Хьэ Пэрийри 
къыкъуокIыжыр. «Тисей», 509. Сыдэплъеймэ, мазэ 
къухьэр Гъунэгъу Iыхьэу къысхуахьащ. Тенджызым 
дыщхьэщыту. «Батырыбжьэ», 51.

КЪУХЬЭПIЭ 2). Дунейм и лъэныкъуиплIым язу 
дыгъэр щыкъухьэмкIэ гъэзар. Сыт уэсэпсым псэ 
хэзылъхьэр – Зы ткIуэпс закъуэ телъщи тхьэмпэм, 
IэщIэхункIэ гузэвауэ Хуегъэдахэри къухьэпIэм. 
Уэсэпс ткIуэпс. «Вагъуэ махуэ», 20. Дыгъэ къухьэм 
и нур плъыжьхэм унэ щхьэгъубжэ къухьэпIэмкIэ 
гъэзам мафIэ къыщIигъэнат, Саримэ нысащIэр унэм 
щыщIишэм. Мазэ ныкъуэ щхъуантIэ, 585.

КЪУЩХЬЭ (43). 1. (41). Балъкъэр, Къэбэрдей-
Балкъэрыр зи хэку лъэпкъитIым яз, а лъэпкъым 
щыщ цIыху. Дивизэр Къэбэрдей-Балкъэрым 
зэхашащи е адыгэ командир е къущхьэ командир 
гъэувын хуейщ жиIэу зыукъуэдияи щыIащ. 
Щынэхужьыкъуэ, 39-40. Адыгэ, къущхьэ щIалэ 
цIыкIухэм нэхъ псынщIэу урысыбзэ ящIэнщ 
жаIэри урыс щIалэ цIыкIу зыбжанэ школым 
къыщIагъэтIысхьат, ауэ адыгэмрэ къущхьэмрэ 
зэрынэхъыбэр ара, е нэгъуэщIт, урысхэм адыгэбзэ 
зэрагъэщIащ, адыгэм урысыбзэ зэрамыгъащIэурэ. 
Мазэ ныкъуэ щхъуантIэ, 550. Хэт зымыщIэжыр 
нэхъапэм Адыгэр къущхьэм ирагъэзауэу Лъы 
ягъэжахэр бгы лъапэм? ЗэкъуэшитI. «Бгы 
лъапэхэм деж», 99. 2. (2). Осетин. Осетие 
Ищхъэрэ-Аланиемрэ Осетие Ипщэмрэ нэхъыбэу 
щыпсэу лъэпкъ, а лъэпкъым щыщ цIыху. Адыгэри, 
къущхьэри, балъкъэрри Тыркум зыгуишэжу жаIэ, 
муслъымэнхэр зы ищIыну. Хъуэпсэгъуэ нур, 188. 
Гурыщхъуэ зэращIымкIэ, балъкъэр къущхьэр аращ 
ирагъэкIынур. Лъапсэ, 84.

КЪУЩХЬЭБЗЭ (5). Къущхьэхэр (балкъэрхэр) 
зэрыпсалъэ бзэ. Къущхьэ щIалэ цIыкIу къытхэсти, 
урысыбзэкIэ щыгурымыIуэм, Алий къущхьэбзэ 
зыкъыщищIым, дызэплъыжащ, дгъэщIагъуэу. 
Зи лъэрыгъыпс тIыгъа, 521. Къущхьэбзэ зыщIэ 
адыгэ щIалэ цIыкIу къытхэтти, гу лъатащ 
егъэджакIуэр тыркубзэкIэ зэрыпсалъэм. Зи 
лъэрыгъыпс тIыгъа, 521. [ПIытIу Апчарэ жреIэ:] 
Азизэ къэпшэн щхьэкIэ къущхьэбзэ зэбгъэщIэн 
хуейщ. Щынэхужьыкъуэ, 57. 

КЪУЩХЬЭХЪУ (18). Гъэмахуэ зэманым Iэщхэр 
щаIыгъ бгылъэ хъупIэ. ЖьакIагъуэм шыбз гуартэр 
егъэхъур, Бгы джабэу хъуныфIхэр а лIыжьым И 
унэу щопсэур Къущхьэхъум, Шы жэрхэр зэблехъур 
пщэдджыжьым. Пщыхьэщхьэ шу. «Шум и гъуэгу», 
72. Гъатхэ гуэрым лIыр Къущхьэхъу Iэхъуэ пашэу 
ягъэкIуат. Фыз унафэ. «Партыр ди пашэу», 110. 
ЩIакIуэм зыкIуэцIишыхьауэ щылъщ, мэлыхъуэ 
Къущхьэхъу щыIэм я щIыкIэу. МелыIыч, 457.

КХЪ
КХЪАБЛЭ (3). Хьэдэр кхъэм зэрыдах пхъэ 

зэIулIа; пкIэлъей. Ти, хьэдэр кхъаблэм телъу, 
щIакIуэ фIыцIэм ищIыIужкIэ бащлъыкъ хужь 

телъыжу яIэтри дахащ. Лъапсэ, 108. А жэщым 
Исуфыр ягъэтIысыну щыщIашым, зыкъигъазэри и 
фызымрэ и пхъумрэ къажриIащ: - Мы бжэщхьэIум 
сыкъебакъуэу унэм сыкъыщыщIыхьа махуэм, 
Ялыхь, кхъаблэкIэ сыщIегъэхыж. Лэчымэ, 396.

КХЪАХЭ (3). плъыф. Жьы дыдэ хъуа. Зэгуэрым, 
бгым дыгъэр щыкъухьэм, Шу закъуэ лIыжь кхъахэм 
елъагъур, Гъуэгуанэ хэт ежьэр пщыхьэщхьэм? 
Пщыхьэщхьэ шу. «Шум и гъуэгу», 72. ЦIыхум я 
тхьэусыхафэм едэIуа нэужь, лIыжь кхъахэм мурад 
гуэр ещI. Аргъуей, 385.

КХЪАЩХЬЭ (8). Кхъэр ягъэбыдэжа иужь, 
тращIыхь Iуащхьэ цIыкIу. Си кхъащхьэм дежым 
мывэ закъуэ ВгъэтIылъ, нэгъуэщI сэ сыну сыхуэмей, 
Мывэр фэ фIущIуи фыпымылъ, НэхъыфIт ар 
щыщмэ Iуащхьэмахуэ. Сын. «Мывэ хуабэ», 154-
155. Дэ гъуэгу къэткIуахэр къигъэлъагъуэу Зи 
кхъащхьэ щыгум къытеднам И щIыхь ди щIэблэм 
илъытэнщ. ТекIуэныгъэ. «Шум и гъуэгу», 6. Зи 
дыщ жыжьэ щыIэ цIыхубзхэр мэгузэсэж, си лIахэм 
я кхъащхьэ салъэIэса дауэ хъуну жаIэу. Лъапсэ, 84. 

КХЪЭ (49). 1. (5). Хьэдэр зыщIэлъ е 
зыщIалъхьэну ягъэхьэзыра мащэ. ПщылI ди 
хэкум щымыунэ, Пщащэм и кхъэр зым имыщIэу 
ЩыщIилъхьэнущ нобэ щIыщIэм. «Тисей», 
493. Мухьэмэд бегъымбарым и кхъэр зыщIэт 
мэжджытым нэсати [Къэрэмырзэ], хъумакIуэ 
Iутхэм къагъэувыIэ: - Мыр дауэ: сэшхуэкIэ 
узэщIэузэдащ, хьэжыщI укъэкIуа хьэмэ зэуакIуэ 
укъэкIуа? Лыгъэ, 413. Бийм къелакъым нэм 
къыщIэуэ, КъытеукIэ и кхъэм банэ, А ерыщым 
къыдищIахэр Тщыгъупщэнкъым псэууэ къанэм… 
«ЩIалэгъуэ щIыналъэ», 409. 2. (25). ЛIэхэр 
щыщIалъхьэ, щыщIалъхьэну хаха щIыпIэ. 
Къалъхуащ, лIэжащ – ар жиIэу Кхъэм дэтщ и 
сыныр Мывэу, уардэу. Сын. «Мывэ хуабэ», 154. 
Щымышынэуи дауэ хъунт, гу цIыкIум [Псэун 
Бекъан] щригъэтIысхьэм къеупщIащ: - Фи унэ 
усшэжын, хьэмэ, кхъэм занщIэу усшэмэ, нэхъыфI? 
Къалэн, 434. Къалэм кхъэшхуэ ящIырт, нэмыцэ 
фIэкIа щыщIамылъхьэну. Нал къута, 286.

КХЪЭ МАЩЭ (1). Хьэдэр зралъхьэну къатIа 
мащэ. Псы щIыIэм ухэс нэхърэ ар нэхъыфIкъэ, 
арщхьэкIэ Хьэбибэ кумбым итIысхьэн мэхъашэрт, 
кумбыр кхъэ мащэм ещхьти. Нал къута, 233.

КХЪЭ УНЭ (18). Еплъ кхъэлэгъунэ. Лу 
тIэкIу зэрышынэм пцIы хэлътэкъым, арщхьэкIэ, 
и ныбжьэгъухэм гу залъримыгъатэу, кхъэ 
унэ кIуэцIым щыIэбэрабэрт, удз кIырым 
хэпэщэщыхьу. Мазэ ныкъуэ щхъуантIэ, 578. 
Мывэшхуэ къытричар зытелъам трилъхьэжри Лу 
кхъэ унэм къипщыжащ. Мазэ ныкъуэ щхъуантIэ, 
579. Кхъэ унэр кIыфIт, гъуанэ тIэкIу иIэм нэху 
къыдидз щхьэкIэ, куэд плъагъуркъым. Мазэ 
ныкъуэ щхъуантIэ, 578.

КХЪЭЛЭГЪУНЭ (10). ЦIыхур лIа нэужь зыдэлъ 
бэныр зыщIагъэувэ щIыпIэ, е мэжджыт лъабжьэм, 
е кхъэм дэту, щхьэ тепIэ иIэу. ИужькIэ Шыкъымхэ 
я пхъур и пIалъэр къэсмэ, кхъэлэгъунэм и щхьэр 
къаIэтынщи, хьэдэр ирагъэтIылъэхынщ – арат 
зэрегупсысар. Кхъэлэгъунэ, 379. Мэжджытым 

мыдрисэмрэ библиотекэмрэ нэмыщI, кхъэлэгъунэ 
щIигъэувэнущ: «МылIэжын щыIэкъым, 
дунейм дехыжмэ, зэлIзэфызри зы кхъэлэгъунэм 
дилъынщ», - жыхуаIэу. Кхъэлэгъунэ, 376. Абдеж 
Лу къэуIэбжьащ: нобэ здэщыIа кхъэлэгъунэр 
Жыраслъэн имыгъэтIылъыпIэу къыщIыукI, 
жиIэри. Мазэ ныкъуэ щхъуантIэ, 590.

КХЪЫIЭ (23). частицэ. ЛъэIу къикIыу 
зыгуэрым зыщыхуагъазэкIэ жаIэ псалъэ. Мис 
итIанэ ар къыпхуовэ, ЛъаIуэу щIедзэ ахъшэ 
щIыхуэ: «КхъыIэ, Iейуэ согузавэ, Зы сомищэ, си 
къуэшышхуэ, Къызэптатэм сщыгъупщэнкъым…» 
Дыгъу жыхуаIэр сыт? «Бгы лъапэхэм деж», 
126. [Бекъан Iурарэ йолъэIу:] КхъыIэ, сумышэж, 
Алыхьыр узогъэлъэIу. Къалэн, 432. [Апчарэ Иринэ 
жреIэ:] КхъыIэ, хъунумэ, Яков Борисович деж 

КХЪУ
КХЪУАКIЭ (2). Языныкъуэ хьэпшыпхэм (п.п. 

IэлъэщIым, стIолтепхъуэм) я нэзым къыIублэбл 
ухуэна, гъэща, цIыкIу-цIыкIуу зыгуэгъэжа. 
БжэIупэм, бостей фIыцIэ кIыхь хъужауэ, Iутт 
Iурарэ, и IэлъэщI кхъуакIэр щIым телъафэу. Мазэ 
ныкъуэ щхъуантIэ, 584. АрщхьэкIэ фызыжьым 
щэху цIыкIуу IэлъэщI кхъуакIэм къыщIихщ кхъуей 
тыкъыри и жьэм жьэдилъхьащ. Мазэ ныкъуэ 
щхъуантIэ, 512.

КХЪУАФЭ I (3). Кхъуэм и фэ. Кхъухь щIын 
хуейщ, жаIэу кхъуэпIащэм щызэхихым, пхэкIэ 
икIуэтурэ, щэху цIыкIуу кIэбгъу зищIри мэзым 
хыхьэжащ, сыт щхьэкIэ жыпIэмэ кхъухьыр 
къызыхащIыкIыр кхъуафэщ. Кхъухь пхэнж, 
505. Кхъуафэр подметкэ ящIри, нэхъ Iув пэтми, 
нэхъыфIыжщ. МелыIыч, 451.

КХЪУАФЭ II (3). Кхъуафэжьей. [Аслъэным 
кхъуэм жреIэ:] - Кхъуафэжьейм фи фэр тракъуэри 
кхъуафэ щIыкIэм фыщыгъуэзэн хуейщ. Кхъухь 
пхэнж, 500. Асыхьэтуи сымаджэр зыкIуэцIылъа 
выфэр гъуауэ, кхъуафэм ещхьу Думэсарэ унэм 
къыщIихри, лIы зэфIэнахэм я пащхьэм къридзащ. 
Хъуэпсэгъуэ нур, 76-77.

☐ КхъуафэкIитIыр зэдэзыIыгъыр псым ехь 
(1). IуэхуитI къыщIэбдзэм, тIури пхуэщIэнукъым. 
[Аслъэным:] - КхъуафэкIитIыр зэдэзыIыгъыр псым 
ехь, жаIэу зэхэпхакъэ, кхъуэпIащэжь? Кхъухь 
пхэнж, 500.

КХЪУАФЭЖЬЕЙ (10). Псы щIыIум 
зэрыщызекIуэхэм ящыщу нэхъ цIыкIу дыдэ. 
Кхъуафэжьейр толъкъуным щIилъафэмэ, дауэ 
хъуну? Мазэ ныкъуэ щхъуантIэ, 615. Мазэм, 
кхъуафэжьей хужьыбзэм хуэдэу, ЗэпиупщIу псыбэр, 
вагъуэр къэпщIыпщIынт. Псыр къежэхыу уафэм 
щытыгъамэ… «Вагъуэ махуэ», 338. [Псыхэуэм:] Дэ 
псым дытесу плъагъу щхьэкIэ, кхъухь дэнэ къэна, 
кхъуафэжьей ди нэм къыIуидзэну дыхуеихэкъым. 
Кхъухь пхэнж, 506.

КХЪУЭ (33). 1. (12). ШэрыпIхэм ящыщу 
лы, щэ, цы пхъашэ къыпахын папщIэ зэрахуэ 

псэущхьэ. Уэрамыр ятIэт, уэшх къызэрешхрэ 
куэд щIатэкъым, ятIэпс инхэм зэрыгъэкIийрэ 
пырхъ-мырхъ жаIэу кхъуэхэр хэст… Хъуэпсэгъуэ 
нур, 113. Урыс гъунэгъу сиIэу сыпсэунукъым, 
жиIэри Къасбот и фыз Урарэ Iуэхум зэран 
хуэхъуну хуежьащ, арщхьэкIэ, кхъуэ зэримыхуэну 
къыщищIэм, Урари увыIэжащ. Хъуэпсэгъуэ нур, 
202. Кхъуэр кхъуэщи, сыт къыпыпхын. Кхъухь 
пхэнж, 508. 2. (14). ХьэкIэкхъуэкIэу мэзым щIэт 
кхъуэпIащэ. Кхъуэуэ, щыхьу, мэз бжэну мэзым 
щIэтыр ягъашхэурэ есащи, шхалъэ хуащIам 
пэмыжыжьэу щохъуакIуэ, хъун ягъуэтыху. 
Лъапсэ, 70. [Бажэм:] Уэ сэ си кхъуэпIащэ, Уэ кхъуэ 
джэмыдэжь, КIэщI ирехъу уи гъащIэр, Уэ си пэ 
щабэжь… «Бажэ пшынэ», 12. [Сеймэн Мэмэт-
щIакъуэм жреIэ:] Абы [Нартыхум] мэзым кхъуэ е 
щыхь къыщиукIмэ здашэр дэнэ уи гугъэ? Лъапсэ, 
48. 3. (2). плъыф. мыхь. Кхъуэм ейр, къыхэщIыкIа 
зыгуэр. Зыбжанэ хъарзынэу екIуэкIащ, ауэ нобэ, 
уэ жепIа, сэ жесIа, Таша ирагъэшх шхыным 
кхъуэ дагъэ зэрыхалъхьэмкIэ зыгуэр къэхэшащ… 
Мазэ ныкъуэ щхъуантIэ, 603. Псоми ящIэрт ар 
зэрыкхъуэ дагъэм Таша гу зэрылъимытэр. Мазэ 
ныкъуэ щхъуантIэ, 603.

☐ Кхъуэм и губжьыр хьэм хуехь (1). Зыгуэр и 
губжьыр лажьэ зимыIэм, нэхъ махэм трикъутэмэ 
жаIэ псалэжь. [Дэфэрэдж:] ЩIешхыдэн лъэпкъи 
щыIакъым, сыт щхьэкIэ жыпIэмэ, ар си зэрану 
зэрыщытыр тэмэму ещIэ, ауэ хьэм и губжь кхъуэм 
хуехь жыхуаIэр арати, сэ къысфIэнэн къызимыкуу, 
лажьэ зимыIэр къыпэщIэхуати, щыхьащ [Тамарэ 
Камизэхэ я нысэм]. Лъапсэ, 99. А мурадыр ищIауэ 
арагъэнт унэлъащIэ тIэкIури [Исуф] щIикъутар, 
кхъуэм и губжьыр хьэм хуехь жыхуаIэм хуэдэу. 
Лэчымэ, 396. Кхъуэр зыщышынэн щымыIэмэ, 
Iуащхьэм докIуей (1). ЦIыху напэншэм, 
IукIытэ зымыщIэм зы мащIэ гуэр хуэбдэм, уи 
щхьэм къытотIысхьэ. АрщхьэкIэ дэнэ - кхъуэр 
зыщышынэн щымыIэмэ, Iуащхьэм докIуей жаIэу 
ауэ сытми жаIакъым. Кхъухь пхэнж, 500.

КХЪУЭБЗ (1). ЩIэжьей къэзыт кхъуэ. 
КхъуэпIащэри къэпырхъащ, кхъуэбз зи лъхуэгъуэ 
хъуам къыбгъэдэкIри дыгъужьым къыбгъэдыхьащ 
и дзапэфIанитIу мазэщIэ къэунэхуам хуэдизыр 
иригъэлъагъуну. Кхъухь пхэнж, 502.

КХЪУЭЛ (19). Кхъуэм ил. Ауэрэ Гуэбэшы 
хьилагъэ гуэр и гум къэкIати, кхъуэл тIэкIу 
къигъуэтри, зыми иримыгъащIэу и ныкъуэр 
ишхащ, къэнэжа тIэкIур игъэпщкIури, лэпс 
къахьауэ щагуэшым, езым и шынакъым итым 
лы тIэкIу хэлъыр хишхыкIри, кхъуэл тыкъырыр 
хидзащ. Хъуэпсэгъуэ нур, 173. Матренэ я унэ 
кърихыури кхъуэл пшэр IыхьэфI къихьырт, 
махуэ къэс дагъэ гъэткIуар Таша и кIэртIофым 
хилъхьэурэ иригъэшхырт. Мазэ ныкъуэ 
щхъуантIэ, 603. Кхъуэл тIэкIу къыхуимыхьауэ 
пIэрэ, жиIэри зыгуэр гушыIати, лIыжьхэр 
къыхуилъащ: андез пщтауэ ар уи жьэм щхьэ 
къыжьэдэбгъэкIрэ, жаIэри. Хъуэпсэгъуэ нур, 200. 

КХЪУЭН: ◊ кхъуэн и кхъуэц (1). Зэхэзэрыхьа 
Iуэху. [Бэлацэ:] - Аракъэ IэшырыI хъужыр? Дауэ ар 

зэрызэхэбгъэкIынур? Уэлэхьи, пхузэхэмыгъэкIын. 
[Бот:] – Хьэуэ, пэжщ Бэлацэ жиIэр, кхъуэн и 
кхъуэцщ. Хъуэпсэгъуэ нур, 264.

КХЪУЭПIАЩЭ (23). Мэзым щыпсэу кхъуэ. 
Зэгуэр гузэвэгъуэ ихуат: жыжьэ къикIауэ 
хьэщIэшхуэ Нартыхум къригъэблэгъати, щакIуи 
ишащ, кхъуэпIащэрэ мэз бжэнрэ къригъэукIащ, 
ХъынцIэл а щIыкIэжьым ещхьу иригъэщIри. 
Лъапсэ, 79. Хъыбар зрагъэщIа илъэпкъыр 
щIагъуэ къэмынэу къызэхуэсащ: щыхьи, мэз 
бжэни, тхьэкIумэкIыхьи, бжьоуи, уашхи, мыщи, 
кхъуэпIащи, щIыIубнэфи – Iэджи къызэхуэсащ, 
«кхъухьыпщыр къоджэ» щыжаIэм, ар зищIысыр 
ямыщIэу. Кхъухь пхэнж, 500. ИмыщIэххэу 
зы кхъуэпIащэ А джэгушхуэм кърохьэлIэ. 
«Бажэ пшынэ», 10.

КХЪУЭХЬЭНЦЭ (4). ЩIы щавэкIэ, вабдзэр 
зэрагъэкъабзэ Iэмэпсымэ. Ежьащхъуэ [Хьэкурынэ] 
къыхуэзыши щыIэщ, хьэмфIанэ, кхъуэхьэнцэ, 
бел сыт хуищIамэ, абы къыпэкIуэу. Лъапсэ, 101. 
ЩIалэм щхьэкIэ «кхъуэхьэнцэм укъыхуалъхуащи, 
кхъуэхьэнцэ уэзгъэубыдынщ» [Къэрэжьым] жиIэу 
еща – ари аращ, щIалэр къуажэм дэбзэхыкIынщи, 
тхьэм ещIэ зи кхъухь исынур, кхъуэхьэнцэмкIэ 
псыр щIитхъуу. Лъапсэ, 105.

КХЪУЭЩЫН (11). 1. (5). Ерыскъы, 
псы иризэрахьэу ятIагъуэм къыхащIыкIа 
хьэкъущыкъу. Кхъуэщын шыпсылъэу е шынакъыу 
ЯщIыф, кърахри бгым ятIагъуэр. Зэманым декIу. 
«Батырыбжьэ», 11. [КIыщокъуэм:] БошкIэм IуукIа 
пхъэцIыбыр къыIусчри псыр къриутхыкIыурэ 
кхъуэщыным ирезгъэгъахъуэу сыздэщытым, 
къызбгъэдыхьауэ щыта шур аргуэру къэсри 
щIопщкIэ си щIыбыр къызэпихулыкIыу къызэуащ: 
- IукI мыбдеж бжесIакъэ?! Зи лъэрыгъыпс тIыгъа, 
520. Шэ е шху ярыту кхъуэщын, пэгун яIыгъщ 
[фызхэм]. Нал къута, 212. 2. (6). Псэуалъащхьэ 
ирагъэбыдэу (тралъхьэу) жыпхъэкIэ ягъажьэ 
ятIагъуэ Iыхьэ пIащIэхэр. [Хьэбибэ Сентрал 
жреIэ:] Сыт унащхьэм телъ кхъуэщыныр 
щIэпкъутэр? Нал къута, 285. Уэнжакъ темыту 
Iугъуэм фIыцIэ ищIа кхъуэщын зытелъ унэр 
здэщыт лъэныкъуэмкIэ зы лIы гуп къыдэкIащ, 
молэ Сэидрэ зы хьэжы лъэбышэрэ япэм иту. 
Хъуэпсэгъуэ нур, 153. Абдеж дыдэм автоматкIэ 
я унащхьэм зыгуэр къеуащ, кхъуэщын телъыр 
зэхигъэщащэу. Нал къута, 285.

КХЪУЭЩЫН СЭКУРЭ (4). Тхьэв, хупцIынэ 
ирапщу кхъуэщын щыкъушхуэ. Кхъуэщын 
сэкурэшхуэу Нурхьэлий хьэкъущыкъуу иIэм я 
нэхъыфI закъуэм изу илът ахъшэ пашкIэхэр. 
Хъупсэгъуэ нур, 230. Унэ кIыфIым Нурхьэлий 
щIэст, кхъуэщын сэкурэм изу илъ ахъшэ 
пашкIэхэм хэпэщэщыхьу. Хъуэпсэгъуэ нур, 229.

КХЪУЭЩЫН ШЫНАКЪ (1). Ерыскъы 
зэрызэрахьэ, зэрышхыкI кхъуэщын щыкъу куу 
мыин. Лэгъуп ин, шыуан, кхъуэщын шынакъ, 
хъуп цIыкIу зыбжанэ – арат хьэкъущыкъуу иIэри 
[Нурхьэлий]. Хъуэпсэгъуэ нур, 204.

КХЪУЭЩЫН IЭЛЪЭНЫКЪУЭ (6). Зыкъу 
зытет кхъуэщын мыин. Зэрыбзэхам хуэдэ 

къабзэу щIалэ щIэпхъуар напIэзыпIэм къэсыжащ, 
лэкъуми, щIакхъуи, кхъуей плъыжь гъэгъуаи, шху 
кхъуэщын Iэлъэныкъуэ цIыкIуи къихьри. Лъапсэ, 
55. Дэфэрэдж бжэ дазэмкIэ дэплъмэ, лIитIым 
арджэным тезу щIакхъуэ бзыгъэ къахь, зым 
кхъуэщын Iэлъэныкъуи иIыгъщ, пхъэ шынакъри 
хьэлыгъу убзытам и щIыIум телъщ. Лъапсэ, 33. 
БгъуэнщIагъ хуэдэу ящIам махъсымэ чейр, аркъэ 
зэрыт кхъуэщын Iэлъэныкъуэр екIуэкIыу щIэтт. 
Хъуэпсэгъуэ нур, 58.

КХЪУЕИЩХЬЭ (1). Кхъуей хъурей. Дэфэрэдж 
ищIэрт Истамбыл нэс зы тхьэмахуэ гъуэгу 
зэрыдэлъыр, адыгэхэр псым икIын хуей хъуамэ, 
цIыху къэс хуэзэу зы кхъуеищхьэ, ху матэ, лы 
гъэгъуауэ дзажэ е дзажитI, абы ищIыIужкIэ псы 
узэфэну зы фэндырэ – арат гъуэмылэр. Лъапсэ, 40.

КХЪУЕЙ (29). Шэ гъэхуэбам лъатэпс 
ирату (хакIэу) зыкъомрэ щагъэта нэужь, абы 
къыхакъузыкI шхыныгъуэ. МафIэр ящIарэ 
лэгъуп куэдкIэ лыр ягъавэу, пIастэри абы хуэдэу 
шыуанкIэ ящIу, Iэнэ лъакъуищу жылэм дэлъыр 
къызэхуахьэсарэ ягъэувауэ, а Iэнэ къомым кхъуей, 
лэкъум, хьэлу, бжьын, пIастэ бзыгъэ, шыгъу 
сытхэр телъу. Хъуэпсэгъуэ нур, 57-58. Гунэуэси 
ар [къэзэренэцIыр] и гум темыхуэу хъыджэбз 
цIыкIуитIым яритырт и быным яшх мырамысэмрэ 
кхъуей тыкъыр зырызрэ. ГущIэгъу, 426. СIыгът 
кхъуей хъурейуэ сэ мазэр, СыдэкIуеяти зэ уафэм. 
СIыгът кхъуей хъурейуэ сэ мазэр. «Дамыгъэ», 214. 

◊ Кхъуей хэхын (1). Кхъуей щIын. Хьэбибэ 
жэм иIэ хъуащи махуэ псом ищIэн егъуэт, 
шатэ трех, кхъуей хех, гъатхэр къэблэгъамэ 
къундэпсо игъэувыну чеишхуэ къигъэхьэзыращ. 
Щынэхужьыкъуэ, 59.

КХЪУЕЙ КIАДЭ (1). Кхъуей изу зэрылъ 
чей. [Псэун] Къыщежьэжым, жэщ кIыфIщи, 
сыкъалъагъункъым жиIэри гум кхъуей кIадэрэ 
тхъу бошкIэ цIыкIурэ къригъэуващ, мэкъу 
тIэкIури трилъхьэжри къуажэмкIэ къиунэтIащ. 
Къалэн, 428.

КХЪУЕЙ ПЛЪЫЖЬ (2). Чий цIыкIум телъу 
плъыжь хъуху ягъэгъуа кхъуей (ижь лъандэрэ 
адыгэм ящI). Лу хэт сыт жиIэми зэхихыртэкъым, 
дауи зэхихынт, кхъуейплъыжькIэрыщIэм 
кIэнфет кIэрыщIами, дыху сабынми, езы урыс 
щIакхъуэшхуэми, абы и щIагъым щIэлъ кхъуей 
плъыжьми я мэр тыншу къыщIехьэ, зэ еIэжмэ – 
лъэIэсынущ. Хъуэпсэгъуэ нур, 101. Зэрыбзэхам 
хуэдэ къабзэу щIалэ щIэпхъуар напIэзыпIэм 
къэсыжащ, лэкъуми, щIакхъуи, кхъуей плъыжь 
гъэгъуаи, шху кхъуэщын Iэлъэныкъуэ цIыкIуи 
къихьри. Лъапсэ, 55.

КХЪУЕЙ ХЬЭЛЫВЭ (1). Кхъуей лъалъэ дэлъу 
гъэжьа тхьэвхэкI. Хэлывэ кхъуей дэлъу си быным 
яхуэсщIати, уэри къыпхуэсхьащ, - [Гунэуэс] 
жиIэри чэтэн тIэкIум кIуэцIылъа хьэлывэ IыхьэфI 
[Дисэ] сымаджэм и Iэ гъур къишиям IэщIилъхьащ. 
ГущIэгъу, 422.

КХЪУЕЙЖЬАПХЪЭ (6). Адыгэ шхыныгъуэ: 
шатэм нартыху хьэжыгъэ хаудэ, джэдыкIэ хакъутэ, 
кхъуей хапIытIэри тхъу къыщIидзыху ягъавэ. 

Уэрэдхэр ди дежкIэ Жьгъырууэ щолъалъэ Феблагъэ 
фешами, Ди лэпсыр къокъуалъэ, Кхъуейжьапхъэр 
къыхэфхми Дэ шатэ ди куэдкъэ, Махъсымэр 
фыфIэфIми Фо хэлъу хьэзыркъэ. Колхоз уэрэд. 
«Бгы лъапэхэм деж», 106. [Хьэбибэ Бекъан жреIэ:] 
Шатэ зытепхын уимыIэу кхъуейжьапхъэ дэнэ 
къипхын? Щынэхужьыкъуэ, 15.

КХЪУЕЙПЛЪЫЖЬКIЭРЫЩIЭ (19). 1. (10). 
Пхъэ зэфIэбдзэ лъагэ, кхъуей плъыжь, хьэпшып 
цIыкIу сытхэр кIэрыщIауэ, фэ кIапсэм щэ дагъэ 
щыхуауэ къелэлэхыу, абы уридэпщеин щхьэкIэ. 
А кIапсэмкIэ удэкIуейрэ кхъуейплъыжькIэрыщIэу 
арщын зыхыбл зи лъагагъым унэсмэ, нэхъ 
уигу ирихь зы хьэпшып къыпыпч хъунут. 
Хъуэпсэгъуэ нур, 95. Темботи къыпыгуфIыкIыу 
кхъуейплъыжькIэрыщIэр къигъэкIэрахъуэу -
нигъэкIэрахъуэу йоплъ, къыхихынур къыхуэмыщIэу. 
Хъуэпсэгъуэ нур, 97. Сэри Налшык сыздэпшэн 
иджы, Елдар? – жиIэри щIэупщIащ Лу, Налшык 
кIуэнымрэ кхъуейплъыжькIэрыщIэм удэкIуеинымрэ 
нэхъ насып ин дунейм тету къимылъытэу. 
Хъуэпсэгъуэ нур, 101. 2. (9). Адыгэхэм щIалэ 
цIыкIу къыщалъхукIэ ирагъэкIуэкI гуфIэгъуэ. 
Мусэ кхъуейплъыжькIэрыщIэ имыщIу идакъым, 
къуэ къызэрыхуалъхуам папщIэ, благъи сыти 
зэхуишэсу игъэфIэн фIэфIти. Хъуэпсэгъуэ нур, 
95. Бэрзэджхэ я пхъур лъхуэрэ щIалэ цIыкIу 
къыщилъхум, кхъуейплъыжькIэрыщIэ хуащIри 
щIалэгъуалэр къызэхуосри аргуэру я дуней 
гуфIэгъуэщ, къалъхуам Ахуэмгъуэт фIащ, 
дызыхуэныкъуэу къэдгъуэта жыхуаIэу. Лъапсэ, 
119. Мусэ кхъуейплъыжькIэрыщIэ щищIам щыгъуэ 
сыкъэфащ, абы фIэкIа игъащIэм сыкъэфакъым. 
Хъуэпсэгъуэ нур, 133.

КХЪУЖЬ (13). И пытыпIэмкIэ нэхъ псыгъуэу 
къыщIидзэу, и щхьэмкIэ нэхъ гъум хъуж 
пхъэщхьэмыщхьэ. [Ахъсар Алыджыкъуэ жреIэ:] 
Кхъужь, мыIэрысэ ухуэзэмэ, зыбгъупщI хуэдизи 
къэщэху. МелыIыч, 447. Ди фызхэм гъэ къэскIэ Къуэ 
хъупхъэ къытхуалъхур, Ди жыгхэм пщэджыжькIэ 
Кхъужь Iэтэ къапохур. Колхоз уэрэд. «Бгы 
лъапэхэм деж», 105. Бжьыхьэ хъумэ, абы 
къыпыщэща кхъужь цIыкIухэр пщэдджыжьым япэ 
зи жэм къыдэзыхуа щIалэ цIыкIухэм къащыпырт. 
Хъуэпсэгъуэ нур, 243. 

КХЪУЖЬЕЙ (14). 1. (13). Езыр-езыру къэкI 
пхъэщхьэмыщхьей жыг. Гъуэгум пэмыжыжьащэу 
кхъужьей гуэр щытщ, жьыбгъэм яфыщIауэ. 
Щынэхужьыкъуэ, 52. Кхъэ цIыкIум деж щыт 
кхъужьеижьым къэсыжауэ, кIыфIым зыгуэр 
къыхэжри шыр къигъащтэ пэтащ. Хъуэпсэгъуэ 
нур, 122. Ди кхъужьеижьыр гум ихуакъым, Езыр 
жыг уардэу щIым хэкIащ. Кхъужьей къудамэ. 
«Вагъуэ махуэ», 312. 2. (1). КхъужьIэрысей. Жыг 
хадэм уихьэу зуплъыхьамэ, Уэ зыдэбгъазэм итщ 
кхъужьей. Ди унэжь. «Щхьэлыкъуэ», 380. 

КХЪУЖЬIЭРЫСЭ (2). ЦIыхум IэкIэ хисэу 
къигъэкIа кхъужь. Линэ янэм ар къыхуэзэм Куэд 
къыретыр кхъужьIэрысэу, КъыIихыни ар имыдэм, 
Садоводым зегъэгусэ. Колхоз шыгъажэм. «Партыр 
ди пашэу», 40. [Апчарэ] Ашык цIыкIум дэз ищIырт 

кхъужьIэрысэри пощткIэ Мэзкуу иригъэхьырт. 
Щынэхужьыкъуэ, 20.

КХЪУЗАНЭ (15). Хьэжыгъэ зэраухуэнщI е 
нэгъуэщI ерыскъы зыщIагъэкI (зэраз), зи щIэр 
хъару щыт хьэпшып. Думасэрэ кхъузанэр IэщIэлъу, 
хьэжыгъэр щиухуэнщIкIэ, тIомпI-тIомпI жиIэу, 
кхъузанэ джабэр и Iэгум ириудэкIырт. Хъуэпсэгъуэ 
нур, 262. А жылэр жэмыхьэтитI хъурт, зы 
жэмыхьэтым къащэхуа кхъузанэр зэпаубыду 
щызэзэуам, тIури къанэ щымыIэу зэрыукIащ. 
Хъуэпсэгъуэ нур, 300. «Си фэр кхъузанэм хуэдэщ – 
схуэшэчыжыркъым» жиIэу мащIэрэ тхьэусыхэрэ 
[Хьэбибэ]. Щынэхужьыкъуэ, 19.

◊ Кхъузанэ хьэху зэIыхын (1). ЗэфΙу, 
зэкΙэлъыкΙуэу щытын (гъунэгъухэр). А тΙум 
[Астемыррэ хьэжымрэ] игъащΙэм къамэ 
къызэхурахакъым, псалъэ мыхъумыщΙи 
зэжраΙакъым, зэгъунэгъуу псэурти, кхъузанэ хьэху 
щызэΙах е мафΙэхьэ щызэхуэкΙуэ куэдрэ къэхъурт. 
Хъуэпсэгъуэ нур, 67.

КХЪУХЬ (153). 1. (152). Псы щIыIум тету 
зэрызекIуэ, хьэлъэ зэрызэрашэ транспорт. 
Тенджыз гъуэгу техьауэ кхъухьыр Хы толъкъунхэм 
заIэтащ; Я кхъухьыпщыр мэгузавэ, Хы шынагъуэм 
гу лъитащ. Дхони. «Вагъуэ махуэ», 58. Дыгъэм, 
кхъухь кIуэкIафIэу, ЩIылъэр нэху къищIащ, 
И къухьэгъуэр къэсри Махуэ тхуигъэщIащ. 
Дыгъэм, кхъухь кIуэкIафIэу… «Вагъуэ махуэ», 
101. [Къыдырым:] Си акъылым къызэрихьыр 
вжесIэнщи: кхъухь дывгъэщIи, хуабапIэ щIыналъэу 
уэс къыщемысыхэу къуалэбзум и нэхъыбитIыр 
здэкIуэм дывгъакIуэ. Кхъухь пхэнж, 503. 2. (1).
зэхь. Губгъуэм зэрылажьэ машынэ гуэдз с.ху. 
иризэщIакъуэу. Губгъуэ тенджызу дыщафэм И 
кхъухь ин дыдэу IурыщIэу, Си комбайн уардэм 
и бгъафэм Дыгъэр щолыдыр щIэращIэу. Губгъуэ 
кхъухь. «Бгы лъапэхэм деж», 102.

КХЪУХЬ ТЕДЗАПIЭ (13). Кхъухьхэм я 
увыIэпIэ, я щытыпIэ. Кхъухь тедзапIэм къэсыжмэ, 
кхъухьыр ныджэм къытрилъафэрти, телът 
гъущыжу, къыкIэрищIаIами кIэратхьэщIыкIыжу. 
Лъапсэ, 40. [Фэуаз:] ЖыхуаIа къэралым сокIуэри 
Iэщэр къыщызатыну кхъухь тедзапIэм сынэсмэ, 
Iэщэр иджыри къэсакъым, нобэ-пщэдей жаIэурэ 
зыкъомрэ сыдэсщ, сщIэи сыти щымыIэу. Анка, 
383. А, тхьэр зэуа тхьэмыщкIэ цIыкIу къом жиIэу, 
Дэфэрэдж и гум къэкIащ, псоми ди натIэм илъыр 
зыщ – нобэ дашэн, пщэдей дашэн гъэрхэр щащэ 
кхъухь тедзапIэм? Лъапсэ, 32.

КХЪУХЬ ХЬЭНЦЭ (1). Псыр ирищIатхъуу 
кхъухьыр зекIуэн щхьэкIэ къагъэсэбэп Iэмэпсымэ. 
Кхъухь хьэнцэхэмкIэ псыр щIэзытхъухэр зэдеIэрт, 
я къарум щымысхьыжу, «ыхь-Iэхь», «ыхь-Iэхь» 
жаIэу еIэрт-къеIэрт, кхъухьыр нэхъри нэхъ 
псынщIэу ягъакIуэу, ахэр нэхъ егугъуху, хы Iуфэр 
кIыфIыгъэм нэхъ зыщIифырти, уафэ лъащIэм 
щIэта бгыхэр етIысэхырт. Лъапсэ, 40. 

КХЪУХЬЛЪАТЭ (39). Хьэуам хэту зэрызекIуэ 
аппарат; аэроплан. Кхъухьлъатэр унэм щхьэщыту 
Щоуфэразэ уэгу щхъуантIэм. «Адэ», 131. Уэгум ит 
кхъухьлъатэхэм я макъри, бомбэ къауэри, унэ блын 

зэтещэхари – псори зэхыхьэжауэ дунейкъутэжщ. 
Нал къута, 280. Щы хъурти, ещанэр кхъухьлъатэм 
къыщелъэм, и парашют кIапсэр кхъухьлъатэм 
зэпиудри листовкэ иIыгъари къилъэлъащ, езыри 

КХЪУХЬТЕТ (1). Кхъухьым и унафэщI. Мис а 
кхъухьыр мамырыгъэщ, И кхъухьтетыр Сталин 
лъапIэщ, Арщ лъэпкъ псори зыщыгугъыр – МакIуэ 
занщIэу кхъухьтедзапIэм. Лъэпкъым я тыгъэ. 
«Партыр ди пашэу», 56.

КХЪУХЬЫПЩ (48). Кхъухьтет. Я кхъухьыпщыр 
IэкIуэлъакIуэу Щытми, кхъухьыр щIотIысыкI, 
Къамыл защIэу дхони цIыкIур, Хыр губжьами, 
гъуэгу темыкI. Дхони. «Вагъуэ махуэ», 58. 
Аслъэным и щхьэр къытричу жимыIэ щхьэкIэ 
кхъуэпIащэм жригъэIэнур нэгъуэщIт: кхъухьыпщу 
аслъэныр дгъэувмэ ди Iуэхур нэхъ тэмэм хъуну 
къызолъытэ, жиIэу къигъэувыну арат, арщхьэкIэ 
модрейм абы гу лъитакъым. Кхъухь пхэнж, 
500. ЗыпхыдэIукIмэ, зэхех кхъухьыпщым и 
псалъэмакъ, Сыхъум къалэкIэ дыхьэн зэрыхуейм 
теухуауэ, зыгуэрым унафэ хуищIу. Лъапсэ, 39. 

Л
ЛАБЭ (1). «Хъуэпсэгъуэ нур» романым къыхэщ 

псыцIэ. Псыжьи, Тэрчи, Лаби къамыгъанэу 
Щамхьун и лIыщIэхэм къакIухьырт, мыбы фыкIуэ, 
жиIэху Щамхьун здигъакIуэм кIуэуэ. Хъуэпсэгъуэ 
нур, 161.

ЛАБОРАНТ (4). Лабораторэм къэхутэныгъэ 
щезыгъэкIуэкI лэжьакIуэ. [Дэфэрэдж:] 
ИтIани Варварэ Романовнэ сэ жысIэм 
фIэкIыфынутэкъыми, арэзы сыкъищIащ: - 
НтIэ абы хуэдизу нэрыгъ щыпщIакIэ, къеджэ 
лаборантхэм. Лъапсэ, 14. [Дэфэрэдж Варварэ 
Романовнэ жриIэу:] - Умышынэ, лаборантхэм 
сыкъеджэнщи, икIэщIыпIэкIэ аргуэру анализыр 
езгъэщIынщ. Лъапсэ, 14. 

ЛАБОРАТОРЭ (1). ЩIэныгъэм е техникэм 
и зы къудамэ гуэр къэхутэным, гъэунэхуным 
ехьэлIа IуэхущIапIэ. Псалъэм папщIэ, нартыхур 
элеваторым яшауэ ират, нэхъапэ щIыкIэ 
лаборантхэм пробэр хахын хуейщи, абы нимыгъэсу 
Ботэх лабораторэм яфIыщIохьэ, щыщIыхьэм 
деж зыгуэрым имыгъакIуэ хуэдэу зехъунщIэ, 
бжэр къызэрыIуихыу: - СощIэ, сощIэ, си къуэш, 
ущIыхьэ зэрымыхъунур, си лъапэ щIэсчэнурэ 
къэзгъэзэжынущ. Лъапсэ, 96.

ЛАБОРАНТКЭ (6). Лабораторэм щылажьэ 
бзылъхугъэ. Ботэх и псэлъэн щимыгъэтурэ, 
лаборанткэхэм кIэнфет коробкэхэр ярет, дыху 
абджи зыхуигъэфащэм и стIол къыдэгъэжым делъхьэ, 
е IэлъэщI дахэ цIыкIу и дамэм трепхъуэ. Лъапсэ, 
96. Ботэх гъэшым и унафэр бетэмалу зэфIегъэкI: 
лаборанткэхэм якIэщIолъадэри едэхащIэурэ, еубзэурэ 
я стIол къыдэгъэжхэм цIыхубзхэр зыхуей гуэр дедзэри 
шэм и Iувагъыр тIукIэ нэхъыбэу ирегъэтх, шэр Iувмэ, 
птари нэхъыбэ мэхъури уи планри узэрыхуей дыдэу 
къокI. Лъапсэ, 98.

ЛАВКЭ (3). Хьэпшып, шхыныгъуэ сыт хуэдэхэр 
щащэ тыкуэн мыин. Ди Аслъэни «Нобэ лавкэм 
ФыныщIыхьэ!» - къыджиIащ, - Фезгъэплъынущ 
хьэпшып Iэджэм – Сэ «Мосторгыр» къыфхуэсшащ. 
Къуажэ лавкэм. «Партыр ди пашэу», 32.

ЛАВКЭТЕТ (1). Тыкуэным щIэлъ хьэпшыпхэр 
зыщэ цIыху, тыкуэнтет. Лавкэтетым дэ ди 
къуажэм КъыщыджеIэ ифIэщыпэу СатущIыкIэ 
«Мосторг» дыдэ КъыщищIауэ мис нэхъапэу. 
Къуажэ лавкэм. «Партыр ди пашэу», 31.

ЛАГЕРЬ (4). 1. (2). Зэман пыухыкIакIэ щыпсэуну, 
зыщагъэпсэхуну яухуа увыIэпIэ. Тафэ щхъуантIэм 
мэзым хэту Лагерь пщыIэр хыболъагъуэ, Строй 
ящIауэ, мес, зэхэту, Я пIэм цIыкIухэр имызагъэу 
Пионерхэр хьэщIэ лъапIэм Пэплъэу хэтхэщ 
мо мэз лъапэм. «Тисей», 481. 2. (2). Гъэр ящIа е 
ягъэтIысахэр щаIыгъ Iуэ, гъэрыпIэ. Ар («ГуащIэрэ 
гущIэгъурэ зимыIэр цIыхуу убжи хъунукъым») Дисэ 
щIыжиIэм Гунэуэс гу лъитэххэркъым, и гъунэгъум 
щхьэкIэ жиIэу и гугъэт, ауэ Дисэ зытрижыIыхьыр 
нэгъуэщIт: и къуэ ягъэкIуэдам игъэхъыбару и анэм 
къыжриIэжауэ щытащ здэщыIэ лъэныкъуэмкIэ 
ягъэтIысахэу лагерхэм щаIыгъ гуэрхэр зэрыс Iуэм 
къикIуэсыкIыну мурад ящIмэ, нэхъапэ щIыкIэ 
«выщIэ» ягъашхэ, жери. ГущIэгъу, 422.

ЛАГЪЫМ (8). Къаруушхуэ иIэу къауэ Iэщэ 
лIэужьыгъуэ. Къазджэрий фIэфIри апхуэдэу 
ущытмэщ, армыхъумэ, лагъым сыт жыпIэу 
кIакъмакъ ухэтмэ, узыхуэмей ухуэзэнкIи мэхъу. 
Мазэ ныкъуэ щхъуантIэ, 615. [Къазыхъуэ 
Мухъутар] И гъусэм лагъым къытехуэри и 
пIэм къикIакъым. Щынэхужьыкъуэ, 71. МафIэр 
къэзыутIыпщхэр тыншу плъагъу щхьэкIэ 
уалъэIэсынукъым, щIытIым уелъэн хуейщи, абы 
нэмыщIыжу огнеметыр зэрыт танкыр хэтIащ, 
лагъым сыткIэ упэмылъэщыну. Лыгъэ, 412.

ЛАЖЬЭ (35). 1. (5). Зыгуэрым иIэ дагъуэ, 
щыщIэныгъэ, сэкъат. А хъыбарыр щызэхахым, 
ЛIыжьхэм пащIэр ныщIаIуантIэ, - Лажьэ зиIэ 
фхэтым, жыфIэ, Хьэуэ, тIасэ, IэтIэлъатIэщ. 
Дохутыр. «Мывэ хуабэ», 9. [Бэлацэ губжьауэ:] 
ЛIо унэм и лажьэр? Хъуэпсэгъуэ нур, 262. 
[Дэфэрэдж:] ИгъащIэми «Гиппократ и 
тхьэлъанэм» сытету дунейр сохьыр, арати, и 
пэжыпIэр зэзгъащIэмэ сфIэфIу, сыщIоупщIэ: - 
Сыту пIэрэ цIыхубзым и лажьэр? Лъапсэ, 9. 2. 
(1). Насыпыншагъэ, гузэвэгъуэ, бэIутIэIу. Лажьэ 
псори сэ къыстехуэм, Ари сэ си лажьэ? «Тисей», 
500. 3. (28). Къуаншагъэ, зэран. ЛутIэ чырбыш 
лъагапIэм теувауэ къызэплъэкIащ, уа сыт си 
лажьэр, куэдрэ саIыгъыну иджыри, жиIэ хуэдэу, 
абы и фIэщ хъуртэкъым къыщыщIынIауэ, зыгуэр 
къыщхьэщыжу кърагъэутIыпщын и гугъэт. 
Хъуэпсэгъуэ нур, 293.

◊ Лажьэу шхэжын (3). Хьэрэмыншэу, 
гуэныхьыншэу, цIыхум и пщIэнтIэпскIэ 
къилэжьамкIэ псэун. Кургъуокъуэ кIокъмакъ 
лъэпкъ хэмылъу лажьэу шхэжырт, гъунэгъу иIэми 
игъэгъунэгъуу, цIыхум жагъуэу къамылъагъуу. 
Хъуэпсэгъуэ нур, 202. Советскэр залымыгъэ 
зэрихьэну хуейкъым, лажьэу шхэжым и гугъу 

ищIынукъым, ауэ мылажьэу шхэм зи гугъэм лажьэ 
иригъэгъуэтынукIэ, тхьэ соIуэ. Мазэ ныкъуэ 
щхъуантIэ, 647. Абы ищIыIужкIэ хы Iуфэр яхъумэу 
урыс кхъухь Iэджэ тенджызым тетщ, ясыр 
зэхуэзыхьэсрэ изышыну хуежьэм кIуапIэ ирамыту 
яубыдри кхъуафэжьейм исыр зэрису Кърым 
псы Iуфэм яшэ, лIыубыдхэри ягъэтIыс, яубыда 
ясырхэр яутIыпщыж, урыс къалэм и гъунэгъуу 
тIысрэ лажьэу шхэжыну тхьэлъанэ ящIа иужь. 
Лъапсэ, 63. Лажьэ шхэжу псэун (1). Еплъ лажьэу 
шхэжын. [Шаукэт] И жьыщхьэм и щхьэ закъуэ 
и лъакъуитIу унэ нэщIым къыщыщIэнакIэ, сыт 
къыхуащIэми, хуэфащэщ, игъащIэм лажьэ-шхэжу 
мэпсэу, хьэрэм лъэпкъ ишхакъым, Iэбэлъабэми 
ящыщакъым. Аргъуей, 386.

☐ Лажьэм лыжь ешхри мылажьэм лажьэ 
егъуэт (2). ГуащIэдэкIкIэ упсэумэ и хъер 
плъагъунщ, арыншамэ гугъуехьым ухэкIынкъым 
жыхуиIэщ. [Степан Ильич:] Лажьэм лыжь 
ишхынщи, мылажьэм лажьэ игъуэтынщ. 
Хъуэпсэгъуэ нур, 250. [Бэлацэ:] Лажьэм лыжь 
ешхри мылажьэм лажьэ егъуэт, жызыIам имыщIэу 
жиIакъым. Хъуэпсэгъуэ нур, 300.

ЛАЖЬЭ ГЪУЭТЫН (1). ТхьэмыщкIагъэ, 
н а с ы п ы н ш а г ъ э  к ъ ы щ ы щ I ы н .  [ С т е п а н 
Ильич:] – Лажьи шхэж, умылажьэмэ – лажьэ 
бгъуэтынщ, пщыи, уэркъи, заводчики, помещики 
ухуейкъым, жыхуэпIэм нэхъ псалъэ узыншэ щыIэ. 
Хъуэпсэгъуэ нур, 177. 

ЛАЖЬЭ ИIЭН (2). Къуаншагъэ, зэран 
бгъэдэлъын. Мыпсэлъэфми лажьэ зиIэм И 
уэрэдыр и гум къокI. Псэ зыхэту сыт мыпсалъэр. 
«Батырыбжьэ», 45. [Дисэ Залымджэрий 
жриIэу:] Лажьэ сиIэ? Къэзмылэжьа сшхырэ? 
Хъуэпсэгъуэ нур, 104. 

ЛАЖЬЭ ИМЫIЭН (23). Къуаншагъэ 
бгъэдэмылъын. [Къазджэрий] Езым и 
гуапэтэкъым шэрихьэт полкым къыдыхэтам 
ящыщ интернатым къакIуэрэ, е егъэджакIуэм 
сыхагъэхьэну схуелъэIу, е ККОВ-ым сытетати 
лажьэ симыIэу сытрагъэкIащи зыщIыпIэ 
сыIугъэувэ, жиIэу къылъитIысхьамэ. Мазэ 
ныкъуэ щхъуантIэ, 620. Следствие пIалъэр 
икIауэ ягъэкъуаншэну палъхьэнур ямыгъуэту, 
лажьэ зимыIэ лIыр щыст, хабзэм зэрыжиIэмкIэ, 
къэутIыпщыжын хуейуэ. Зи лъэрыгъыпс тIыгъа, 
525. [Дэфэрэдж:] ЩIешхыдэн лъэпкъи щыIакъым 
[ЛатIифэ Тамарэ], сыт щхьэкIэ жыпIэмэ, ар си 
зэрану зэрыщытыр тэмэму ещIэ, ауэ хьэм и губжь 
кхъуэм хуехь жыхуаIэр арати, сэ къысфIэнэн 
къызимыкуу, лажьэ зимыIэр къыпэщIэхуати, 
щыхьащ. Лъапсэ, 99.

ЛАЖЬИ ХЪАТИ: ◊ лажьи-хъати имыIэн 
(16). 1. (10). Зыри имылажьэу, гуэныхь темылъу, 
хейуэ. Абдеж щыщIэдзауэ «Бахъсэн событэм» 
лажьи-хъати зимыIэ куэд Ислъэмей къуажэм 
щыщуи щымыщуи хокIуэадэ, щIыхэкIуэдар 
зыми имыщIэу. Зи лъэрыгъыпс тIыгъа, 526. Куэд 
дэмыкIыу, Хьэжбарэ лажьи-хъати имыIэ пэтрэ, 
тутнакъэщым иса и адэмрэ и къуэшымрэ я гъусэу 
хэкум ирашри ягъэкIуэдащ, вредителу ирашам 

яхэту. Нэгъуху, 33. Адыгэхэр тырку кхъухь 
гуэрым теуэри кхъухьыпщыр яIэщIэукIати, 
ХьэтIрэмтIыгу дэс пэщэм адыгэр игъэпшынащ, 
теуам я унагъуэм щыщу щIалэ зырыз къуэдыуэ 
къытралъхьати, абы яхэхуащ Дэфэрэдж и 
дэлъху нэхъыщIэ цIыкIур, лажьи-хъати имыIэу, 
уеблэмэ балигъи мыхъуауэ. Лъапсэ, 33. 2. (6). 
Зыри къыщымыщIауэ, дерт, сэкъат имыIэу, 
Iэпсолъэпсоуэ. И насыпти, Дорофеич лажьи-
хъати имыIэу къелат. Мазэ ныкъуэ щхъуантIэ, 
625. [Къэрэмырзэ] И насыпыжьти, и нэшхуитIым 
л  

ЛАЖЬЭНШЭ (1). Лэжьыгъэ здэщымыIэ, 
Iуэху щамыщIэ щIыпIэ. Лажьэншэ щIыпIэм 
ЩетIысэхауэ Сэтэней гуащэм И шхыдэр инщ. 
«ЩIалэгъуэ щIыналъэ», 416. 

ЛА-ИЛЛАХЬ-ИЛЛАЛАХЬ (7). Нэмэзыбзэ: 
Аллыхьым нэмыщI тхьэ щыIэкъым. Псоми 
нэмэзыбзэу ящIэ тIэкIур къабжырт: - Ла-иллахь-
иллэлахь. Мазэ ныкъуэ щхъуантIэ, 654. 

ЛАIИЛАХЬЭ IИЛАЛЭХЬ (1). Еплъ ла-иллахь-
иллэлахь. ЛаIилахьэ Iилалэхь, - жиIэри Хьэбибэ 
щхьэгъубжэ дазэм дэплъащ. Нал къута, 283. 

ЛАИЛЛААХЬУИЛЭЛАААХ 1. Еплъ ла-
иллахь-иллэлахь. [Абу-Деруиш:] Ла-илла-а-хьу-
илэл-а-а-ах! Кхъэлэгъунэ, 378. 

ЛАНТIЭ (6). КъэгъэшыгъуафIэ, мыжа, мыбыдэ. 
Зеич лантIэу гъэшыгъуафIэ, Си адыгэ хэку, Хэку 
гъэфIэну сиIэ закъуэ, Си адыгэ хэку. Зеич лантIэ. 
«Батырыбжьэ», 32. Ужыг лантIэу, къудамэншэу 
Ущытами, угъэгъащ. Ужыг лантIэу, къудамэншэу. 
«Батырыбжьэ», 47. Чы лантIэр хаIур, шу 
джэгунум – Ягъуэт сыт щыгъуи чы зырыз. Чы 
щеуэм. «Дамыгъэ», 104.

ЛАТИН (5). плъыф. Латин тхэкIэм ехьэлIа, ещхь. 
Латин зэрыбкIэ тхар адыгэбзэт, абы и хъыбар 
Астемыр ищIэу щытауэ Лу ещIэж. Мазэ ныкъуэ 
щхъуантIэ, 601. Iэдэм идакъым: - ЩIалэжь цIыкIу 
жыхуэпIа Лу латин тхылъ срегъаджэ жыпIэу, 
уэракъэ, Мусэ, абы къыкIэлъызыкIухьу щытар? 
Мазэ ныкъуэ щхъуантIэ, 633.

ЛАУ-ЛАУ (4). междом. Сабий щагъэжейкIэ 
жаIэ гущэкъу уэрэдым и ежьу. Лау-лаур, си шырэ 
нэхукъэ, Уареда. Гущэкъу уэрэд. «Щхьэлыкъуэ», 
388. Лау-лаур, си щIалэ шыри, Уареда, Лау-лаур 
Тхьэм укъигъэхъуи, Уареда. Гущэкъу уэрэд. 
«Щхьэлыкъуэ», 390.

ЛАУРЕАТ (2). ЩIэныгъэ гуэрым (литературэ, 
искусствэ с.ху.) хэлъхьэныгъэшхуэ зэриIэм 
къыхэкIкIэ тыгъэ, е саугъэт зыхуагъэфэща 
цIыху. Лауреат севгъэщI жиIэмэ, лауреат 
ящIынущ, си сурэт «Огонекым» итыну сыхуейщ 
жиIэмэ, къагъэщIэхъунукъым, уеблэмэ лIы зыукIа 
ягъэтIысамэ, къэвутIыпщыж жиIэмэ, абы хуэдэ 
Iуэхутхьэбзи къыхуащIыфынущ [мэзхъумэм]. 
Лъапсэ, 70.

ЛАФКIЭ (9). Мытэмэму къэгъэсэбэпа урыс 
псалъэ. Еплъ лавкэ. Рахьим и лафкIэм щIэмылъ 
щыIэкъым: шыгъуи, кIуршокуи, сабыни, кIэнфети, 
фэтыджэни, ауэ псом ящIыIужкIэ ар бей нэхъ 
зыхэхъукIар урыс щIакхъуэ ищэрти арат. 

Хъуэпсэгъуэ нур, 128. ЦIыкIухэр езыр-езыру 
зэдауэрт: хьисэп умыщIэу еджа ухъурэ, лафкIэм 
ущIагъэувэ е щIы къэппщыну губгъуэм уокIуэ – лIо 
пщIэнур хьисэп умыщIэмэ, бэзэр дыдэм хъарбыз 
щыпхуэщэнкъым, жаIэу. Мазэ ныкъуэ щхъуантIэ, 
605. Си Iыхьэ гъащIэм хэмыкIуадэ, ИтIани куэдрэ 
си гум хощIыр: Си жыпыр гъуанэу лафкIэ уардэ 
СыкъыщIэхуауэ зэм къысфIощIыр. Зыгуэрым 
жиIэм емыдаIуэу. «Мывэ хуабэ», 153.

ЛАФКIЭТЕТ (26). Еплъ лавкэтет. Рахьим 
зымыцIыху къуажэм дэстэкъым, игъащIэм 
лафкIэтету ялъагъу, лъэпкъкIэ къэжэрми, 
адыгэбзэ тIэкIу ещIэ, муслъэмынэнщ, жьакIэ 
фIыцIэ папцIэ иIэу, пащIэ кIыри, адыгэ пащIэм 
ещхьу, зэрехьэ, и ныбжькIэ хэкIуэтащ, илъэс щэ 
ныкъуэм нос, итIани фызи быни имыIэу мэпсэу. 
Хъуэпсэгъуэ нур, 128. Хъыбару мащIэ жаIэрэт: 
хэт дэкIуейрти къехыжырт Алыхьым абы 
хуэдэу иухауэ, Саримэ лафкIэтетым дэкIуэн 
имыдэу, Алыхьри динри IэщIыб зыщIа командир 
щIалэм зэрыдэкIуар къыхуигъэгъуакъым, жаIэу. 
Мазэ ныкъуэ щхъуантIэ, 661. «Мыр зи щIыхуэ 
ттелъым етыж» жиIэу ахъшэ щыхуишийм, 
хъыджэбз цIыкIур гуфIэпауэ, и лъэр темыпыIэу 
лафкIэтетым деж жэрыгъэ защIэкIэ нэсащ, 
щIыхуэу къатехуа илъэпкъыр ептыжыныр 
фIэнасыпышхуэу, зыхуэзэ псоми яжриIащ океаным 
икIыжу Америкэм зэрыкIуэр, зи гуэщ щIэсми я 
дежи хъыбарыр нэзыгъэсар Назифэщ. Лэчымэ, 391.

ЛАЦЭ (4). ЦIыхубзыцIэщ, «ЕгъэджакIуэ» усэм 
ущырохьэлIэ. Жансурэту я нэхъыщIэм ДежкIэ 
Лацэ егъэджакIуэу Гъэр икIыхукIэ кIэлъыплъакъэ, 
А хъыджэбзым, псоми текIуэу, Жэм къэшыкIэм гу 
лъитакъэ. ЕгъэджакIуэ. «Партыр ди пашэу», 102. 
АпщIондэхукIэ а жэм фермэм Электричествэр 
нагъэсыр, Жэм къырашу Iэмэпсымэр Лацэ сыми 
ялъоIэсыр. ЕгъэджакIуэ. «Партыр ди пашэу», 102.

ЛАШЫН (5). Тхыдэм къыхэщ цIыхубз 
пелуаным и цIэщ. Зым [пьеситIым я зым] зэреджэр 
«Лашынт», тэтэр пелуаныр зэгуэзыуда цIыхубз 
пелуаным и тхыдэм тещIыхьауэ. Мазэ ныкъуэ 
щхъуантIэ, 614. Лашыну джэгун хуейр Сосрыкъуэт, 
ауэ къытехьати щиIуэжырт, цIыхубз щыгъынкIэ 
зихуэпэу и напэ зытримыхыжыну. Мазэ ныкъуэ 
щхъуантIэ, 617.

ЛАIИЛАХЬЭ (1). Хьэрэмыншэ, диным къезэгъ, 
фIы зыпылъ. [Бекъан] Блыщхьэ къэс къалэ бэзэрым 
къытемыкIыу тети, цIыхугъэр и куэдт, лы хуейри 
и унэм къакIуэмэ, сыт щыгъуи ящэхут е щIыхуэу 
яритырт, зэзэмызи и щхьэм щыщтхъуж щыIэт: - 
Сэ си жьэр лаIилахьэу, с гур хьэрэмышхыу дунейм 
сытеткъым. Къалэн, 427.

ЛЭГЪУНЭ (14). Зи къэшэгъуэ щIалэм 
хуагъэхьэзыра е зэрышахэм я пэш щхьэхуэ. 
ЩIалитI иIати, лэгъунэр Зэхуэдэу тIуми 
хуищIами, НысащIэ пэшым къыщIэкIыу, 
ЩIыкIафIэу дахэр, нэщхъыфIэу «Си анэ», - жиIэу 
фызыжьым Игу фIы зыщIыни щымыIэ. «Адэ», 
129. Унэм щIыхьэну дэкIуеипIэм щынэса дыдэм 
Сарими и гум къэкIыжащ езыр яшауэ унэишэ 
щыхуащIам, нобэ хуэдэ къабзэу лэгъунэм щIашэ 

пэтрэ, шэ къытехуауэ зэрыщытар. Мазэ 
ныкъуэ щхъуантIэ, 585. Пщыхьэщхьэ хъури – 
унэишэ ящIащ, нысащIэм къепхъыхыр аргуэру 
кърапхъыхыу, лэгъунэм жин щIэмыхьэн папщIэ, 
фочкIэ еуэурэ унащхьэм тета чырбыш уэнжакъыр 
кърагъэщэщэхащ. Лъапсэ, 117-118.

ЛЭГЪУП (15). Гъуаплъэм къыхэщIыкIа 
хьэкъущыкъу лIэужьыгъуэ, шыуан. ХущIыхьэгъуэ 
зэ къылъысрэ А иныжьыр шхэну тIысмэ, ПIастэ 
защIэу лэгъупибл, Нарт санэпсу фэндырибл, Вы 
гъэшхари абы дэкIуэу Ешхыр, йофэр ину екIуу. 
«Елбэздыкъуэ», 13. ЗэуапIэ гъуэгум сыщыпщафIэу 
Къизгъэжт псы щIыIэр сэ си псылъэм, Сыхьэт 
сувыIэм, сщIырт сэ мафIи, Си лэгъуп цIыкIур 
мафIэм пыслъэрт. Лэгъуп цIыкIу. «Шум и гъуэгу», 
50. Махуэм дыгъэр благъуэм зыIуригъэлъадэу 
жылэм щалъагъум, гужьеяуэ зэрызехьэрт, ящIэнур 
ямыщIэу, пэгун, лэгъуп сытхэр къащтауэ ягъэву, 
мэIэуэлъауэ, фоч зиIэм къищтауэ уафэм доуей, 
благъуэр ягъэщтэн я гугъэу. Лъапсэ, 119-120.

ЛЭГЪУПЭЖЬ (2). Мэлыхъуэ пщыIэм и 
нэхъыжь, абы и унафэщI. Дэ диIэщ Тихонов 
лэгъупэжьу, МафIэ бзиитIым ещхьщ и пащIэр, 
Фышэс, поэтхэ, фи шыр жэрмэ, Пшэ адрыщIым 
фынэпIащIэ. Николай Тихонов папщIэ. 
«Дамыгъэ», 66. Сылэгъупэжьу хъупIэм ситщи, 
МафIэр ункIыфIмэ, сэ сощIыж. Николай Тихонов 
папщIэ. «Дамыгъэ», 66.

ЛЭГЪУПЫКЪУ I (1). Лэгъупым и убыдыпIэ, 
абы икъу. Зы лэгъупыкъум и кIапитIыр Дэ тIум 
тIэщIэлъу дыкъэхъуащ. Кулиев Къайсын. «Мывэ 
хуабэ», 113.

ЛЭГЪУПЫКЪУ II (4). Уэшх нэужьым уафэ 
джабэм къихьэ фэ зэмылIэужьыгъуэ зиIэ щIыуэпс 
къэхъукъащIэ. И дыщэ тажыр щхьэредзри Набдзэ 
къуаншитIыр, и щхьэцыр КъыщыщIигъэщкIэ, 
хъыджэбзыр А махуэ бзыгъэм телъыджэу, 
Гъатхэпэ уэшхым къыдэхъуу Лэгъупыкъушхуэу 
щIэращIэт. «ЩIалэгъуэ щIыналъэ», 426. Дыгъэ 
нуру зэIущауэ Лэгъупыкъуу IупщIу бзыгъэу, Вазэ 
вождым къыратауэ, Ар хрусталым къыхахауэ, 
Лъэпкъыу щыIэм я гуращэм, Я Iущыгъэм 
тепщIыкIауэ ЗэщIолыдэ дыгъэ защIэу. Лъэпкъхэм 
я тыгъэ. «Партыр ди пашэу», 57. Шу къомыр 
зэрыIыгъыу губгъуэм иту здэкIуэм, мо къалэ гъунэм 
нэблэгъауэ сэшхуэм и пIалъэр къэсакъэ жаIэу 
зыщрачым, лэгъупыкъуищэ зэхэзэрыхьа хуэдэу 
огнемет къомым къариху мафIэр лыгъэ зэдза мэз 
я пащхьэм къихутыкIа хуэдэу дзэм къажьэхэуащ. 
Лыгъэ, 411. 

ЛЭЖЬАКIУЭ I (10). Зи къарур, щIэныгъэр 
къигъэсэбэпкIэрэ IэнатIэ гуэрым пэрыт, Iуэху гуэр 
зэфIэзыгъэкI цIыху. Степан Ильич зэрыжиIэмкIэ, 
езы нарком дыдэу Анатолий Васильевич 
Луначарскэм Мэтхъэныр фIыуэ къецIыхури 
къиутIыпщын фIэфIкъым: ди лэжьакIуэщ, цIыху 
дызыхуейщ, - жеIэри. Мазэ ныкъуэ щхъуантIэ, 
529. Сому миным щIигъут сом закъуэ, ЩIытI 
машинэ лэжьапщIэу Къыратауэ ар лэжьакIуэм, 
И IэнатIэм кIуэжт лIыр пIащIэу. Сомрэ доларрэ. 
«Партыр ди пашэу», 129. А щIалищым ягу зэхуэфIу 

Хъарбызхъумэу Рау хуагъакIуэ, ХьэщIэу къашэм ар 
яфIэфIу, ЛIыжьыр, жаIэ, ди лэжьакIуэр, Илъэсищэ 

ЛЭЖЬАКIУЭШХУЭ (3). Лэжьыгъэр фIыуэ 
зылъагъу, мыщхьэхыу, емызэшыу лажьэ цIыху. 
Гублащхьэм дэсми лэжьакIуэшхуэу Е инэралу ар 
къалъытэ, ЦIыхубз IэщIагъэу цейр щымыгъмэ, Гуп 
яхэмыхьэт мыукIытэу. Адыгэ цей. «Дамыгъэ», 
238. Езы Сентрал и адэр лэжьакIуэшхуэу щытащ. 
Нал къута, 288. Корреспондент сыт къакIуэмэ, 
абы хуэдэ «лажьэкIуэшхуэм» жиIэнур хьэзырщ: 
жэмым ебгъэшхыр къыщIыбошыж. Лъапсэ, 97.

ЛЭЖЬАПЩIЭ (4). Лэжьыгъэм къыпэкIуэ 
пщIэ, улахуэ. И лэжьапщIэр нэхъыбэ мыхъуами, 
цехыр нэхъ хуабэт. Хъуэпсэгъуэ нур, 180. Къалэм 
сикIыу къуажэм сокIуэ, Си къалэныр сэ сощIэжыр – 
Сэ лэжьыгъэр зи гуфIэгъуэм Я лэжьапщIэу 
саIуощIэжыр. Сомрэ долларрэ. «Партыр ди 
пашэу», 134. IуэхуфI епхьэжьэмэ, къыбдэIэпыкъуни 
мащIэ: лэжьэну зыфIэфIыр апхуэдизкIэ куэдти, 
пщIэншэу лэжьэни бгъуэтынут, арщхьэкIэ 
Абу-Деруиш лэжьапщIэ зримыт яхэтакъым. 
Кхъэлэгъунэ, 376.

ЛЭЖЬАПIЭ (26). ЦIыхум и лэжьыгъэр 
щрихьэкI, здэлажьэ щIыпIэ. Езы Иринэ дежкIи 
нэхъыфIт, къэнэжа пэш закъуэри яритрэ 
езыр къуажэм къэкIуэжмэ, арщхьэкIэ къалэм 
укъыдэкIмэ лэжьапIэ тIэкIури пфIэкIуэдауэ 
лъытэ. Щынэхужьыкъуэ, 28. [Исуф] ЛэжьапIэм 
къикIыжа нэужь, унэмкIэ имыгъазэу а кабарем 
зиудыгъуауэ, гу зылъримыгъатэу щIэплъэмэ, 
Назифэ зы бэлыхьлажьэу хуэпауэ хуэпауэ къофэри 
лъэгапIэ тIэкIум тетщ, кабарем щIэсу фадэм зигу 
къигъэжанахэри щыгуфIыкIыу хъыджэбз дахэм 
йоплъ, я гурыIупсыр къажэу. Лэчымэ, 396. Зыкъомри 
зэхэсащ [палестинхэмрэ губгъуэрысхэмрэ] къайгъэ 
къамыгъэхъейуэ, къалэм кIуэрэ псы къашэу, 
бэзэрым зыхуейр къыщащэхуу, лэжьапIэ зыгъуэтри 
IэнатIэм Iуувауэ, зымыгъуэтым хьэрычэт ищIэу, 
мэжджытым кIуэнури кIуэуэ. ХьэщIэ лъапIэ, 404. 

ЛЭЖЬЭКIЭ (1). Зэрылажьэ, лэжьыгъэр зэращI 
щIыкIэ. [Инал Мэтхъэным жриIэу:] Я псэукIэ 
хъунур агрогородым щыплъагъуу, я лэжьэкIэр 
совхозым щыплъагъуу – мис аращ сэ стхы 
тхылъыр зыхуэдэр. Мазэ ныкъуэ щхъуантIэ, 531.

ЛЭЖЬЭН I (мэлажьэ) лъэмыI. (107). Къарурэ 
зэфIэкIрэ хэплъхьэурэ Iуэху пыухыкIа гуэр 
гъэзэщIэн. Рахьим банкышхуэ гуэрым къулыкъуфI 
иIэу щылажьэрт, и къулыкъур къигъэсэбэпурэ 
и къуэш нэхъыщIэ Зураби кхъухь тедзапIэм 
IэнатIэ хъарзынэ къыщыхуигъуэтри Зураб 
кассиру игъэуват. Мазэ ныкъуэ щхъуантIэ, 666. 
Яков Борисович аптекару игъащIэми мэлажьэ, 
къэзымыцIыху къалэм дэмысу. Нал къута, 220. 
[Дзэшурэ Жэнгулэзрэ] Зы щIалэ ВалерэкIэ еджэу 
яIэщи щIэныгъэлIу къалэм дэсщ, кафедрэм тету, 
хъарзынэу мэлажьэ, зыхэтым пщIэ къыхуащI, 
зэзэмызэ къуажэм къыдэлъэдэжмэ и адэ-анэр 
егъэгуфIэ, псом хуэмыдэу я бын цIыкIуищыр 
къашэжмэ, дадэр нэгъуэщI гуфIэгъуэ хуейкъым. 
КIапсэ кIапэ, 6. 

ЛЭЖЬЭН II (мэлажьэ) лъэмыI. (3). Куэдрэ 
къызэрагъэсэбэпам къыхэкIыу махэ, хъыбыий 
хъун, зэфIэтхъын. Мэсхьуди хъуэрыбзэ зыкъещI: - 
Пэжу, уи вакъэ щабитIыр лэжьащи къургъакъым 
плъахагъэнщ, хьэмэ тутнакъэщым щыбгъэлэжьа? 
Мазэ ныкъуэ щхъуантIэ, 646. [Бэкъан:] - Пхъэ 
лъакъуэр мылажьэу уи вакъитIыр лэжьэн, Iурарэ? 
Къалэн, 426.

ЛЭЖЬЭН III (мэлажьэ) лъэмыI. (7). Хьэпшып 
е Iэмэпсымэ гуэрым цIыхум и сэбэпынагъ 
зыхэлъ, абы и Iуэху дэзыгъэпсынщIэ лэжьыгъэ 
игъэзэщIэн. Псом япэ псы Iуфэм Iут хьэмэмыр 
лажьэу ежьащ. Нал къута, 240. Ауэрэ махуэ 
гуэрым радио, телефон жыхуэпIэхэр мылэжьэжу 
пач, къэхъуари къэщIари умыщIэу. МелыIыч, 461. 
Зэхуашэсахэр зэбгрыкIыжмэ – зым и телефон 
е радио лажьэркъым, уэрамым дэта уэздыгъэ 
къудейри блэжыркъым. Лъапсэ, 85.

ЛЭЖЬЭРЕЙ (7). Лэжьэныр зи нэрыгъ, 
емызэшыу, щхьэх имыщIэу лажьэ. [Дэрдэхь] Езыри 
лэжьэрейщи, гъэ къэс и мэшыр мэбагъуэ, хадэхэкI 
хилъхьами, къохъулIэ, хъарбыз хадэ ищIами, ищэни 
хурокъури, хъарбызым и пIалъэ икIыхукIэ и сабий 
игъэхъуапсэркъым. Хьэсэпэхъумэ, 418. Бэкъанрэ 
Iурарэрэ зэнэзэпсэу зэдэпсэуурэ, цIыкIуу щытар 
ин хъуащ, ихъуа хъыджэбзыр япэ къылъыхъуам 
дэкIуащ, нэхъыщIэ цIыкIури лъагъугъуафIэт, 
лэжьэрейуэ и дэлъхуищым якIэлъыплъу, унэри 
хъарзынэу зэрихьэу, цIыхубз IэщIагъэу хуэмыщIэф 
щымыIэу, ипщэфIын игъуэт закъуэмэ, IэфIуи 
пщафIэт. Къалэн, 427. Абу-Деруиш игъащIэми 
лэжьэрейщ. Кхъэлэгъунэ, 373.

ЛЭЖЬЭФЫН (мэлэжьэф) лъэмыI. (4). 
Лэжьыгъэ щIэфын, зэфIэгъэкIыфын, лэжьэну 
хузэфIэкIын. [Степан Ильич:] Къулейсызу, 
лэжьэфыну, арщхьэкIэ зытелэжьыхьын зимыIэрщ 
[щIыр зылъысыпхъэр]. Хъуэпсэгъуэ нур, 249. 
Назифи ин хъуащ – лэжьэфынущ. Лэчымэ, 390. 
Къуажэм лэжьыфыну дэсыр губгъуэм е фермэхэм 
щыIэти, уэрамым сабий зыщIэс цIыхубз е лIыжь-
фызыжь, щIалэ цIыкIу фIэкIа щыплъагъуртэкъым. 
КIапсэ кIапэ, 5.

ЛЭЖЬЫГЪЭ (40). IэнатIэ гуэрым щагъэзащIэ 
Iуэхугъуэ пыухыкIа. Куэд дэмыкIыу лэжьыгъэ 
хъарзынэ къыпэщIэхуати, Инал и закъуэ и щхьэ 
игъэпсэужу цIыхум яхэзэгъащ. Хъуэпсэгъуэ нур, 
203. Я лэжьыгъэм хъеру хэлъыр ФIыт зылэжьым 
къыIэрыхьэм, Хэт къарууэ сыт бгъэдэлъми Бейщ 
къыпэкIуэр зыIэрыхьэр. Лъэпкъхэм я тыгъэ. 
«Партыр ди пашэу», 62. [Фариз:] Тхьэ, Шури 
щIэмыпыIэж, бухгалтерым лэжьыгъэ къритащ 

☐ Лэжьыгъэм игъэлIа щыIэкъым 
(1). УлэжьэIуэкIэ, гугъу уехькIэ зыри 
къыпщыщIынукъым жыхуиIэщ. [Абу-Деруиш:] 
Лэжьыгъэм игъэлIа щыIэкъым. Кхъэлэгъунэ, 375.

ЛЭЖЬЫН (елэжь) лъэI. (7). ГуащIэдэкI, къару 
ехьэлIауэ зыгуэр гъэзэщIэн, щIэн. ЛIыжь жьакIэ 
хужьхэм я лъэнкIапIэр драгъэджэрэзеяуэ псы хуабэ 
тIэкIу мэжджытым пэмыжыжьэу ежэхым Iусу 
андез ящтэрт: лъакъуэр псым хагъэлъадэрти, 

хуэм-хуэму, псалъэ зырызи зэпадзу Iуэхушхуэ гуэр 
ялэжь хуэдэу затхьэщIырт, е вакъэ гуэрхэми псы 
нагъэсырт. Хъуэпсэгъуэ нур, 77. [Степан Ильич:] 
Уигурэ уи щхьэрэ зэтету Iуэхур букъуэдиймэ, 
блэжьыр тэмэму зэрыблэжьыр хьэкъыу уи фIэщ 
мыхъуамэ, зэIыбгъэхьэнкIэ мэхъу. Мазэ ныкъуэ 
щхъуантIэ, 568. Ауэ илэжьыр мыхъумыщIагъэм, 
Iэм хуэдэу, гъащIэр хъунущ кIэщI. ГъащIэ кIэщI. 
«Мывэ хуабэ», 264. 

ЛЭКЪУМ (12). Дагъэ гъэплъам хадзэурэ ягъажьэ 
хупцIынэм къыхэщIыкIа адыгэ шхыныгъуэ. 
Нобэ дэнэ лъэныкъуэ къикIахэри зэблагъэ зэIущIи 
хуэдэт, хэт упщIэ иубгъуауэ, хэти щIакIуэм 
тесу, зыкъомри щыту гъуэмылэ къыздахьахэр 
яшх, зым зыр елъэIуу – лэкъум, чыржын, къылыш, 
кхъуей хужь, лы гъэва – псори къытралъхьащи, 
хэти бгъэдыхьэ – уигъэкIуэнукъым уимыгъашхэу. 
Хъуэпсэгъуэ нур, 318. Иринэрэ Чокэрэ зэпсалъэу 
щысыху тIэкIукIэ, Хьэбибэ джэд иукIри 
джэдлыбжьэ ищIащ, уеблэмэ нартыху лэкъуми 
игъэжьащ. Нал къута, 237. Зэрыхабзэм хуэдэ 
къабзэу щIалэ щIэпхъуар напIэзыпIэм къэсыжащ, 
лэкъуми, щIакхъуи, кхъуей плъыжь гъэгъуаи, шху 

.
ЛЭКЪУМЭН (1). ЦIыхухъуцIэщ, «Мазэ 

ныкъуэ щхъуантIэ» романым ущрохьэлIэ. Абы 
[Сосрыкъуэ] и адэр Джэдыкъуэ къуажэм дэс Архъэр 
Лэкъумэнщ, партизаныжьщ, лIыгъэ зэрихьащ. 
Мазэ ныкъуэ щхъуантIэ, 561.

ЛЭН (елэ) лъэI. (23). 1. (16). ЛэчкIэ е иIэгъэ гуэркIэ 
фэ етын, плъыфэ къегъэщтэн. Жыраслъэнхэ я 
шэщышхуэу щытам лъагапIэ гуэр щIащIыхьат, 
сценэ пэлъытэу, Iупхъуэ ящIырт, бжэ халъхьэрт, 
лэчкIэ лапхъэр ялэрт шэщым къыщIэкIа Астемыр 
е Къазджэрий цIыхум къахыхьэм, къаувыхьырти 
къеупщIырт: уа, кулакымрэ подкулакымрэ 
зэрызыщхьэщыкIыр къыдгурывгъаIуэт, е молэр 
дэнэ кIуэну, мэжджытыр зэхуащIмэ? Мазэ 
ныкъуэ щхъуантIэ, 627. Старшынэм и ужь иту 
унэм къыщIэкIащ цей хужь щыгъыу, и хьэзырыр 
дыщэпскIэ ларэ лэрыпскIэ зэпхыжауэ, и шхужьым 
дежи зы «маузерыжь» телъу, афицар. Хъуэпсэгъуэ 
нур, 87. ДыщэкIхэм я Iэдакъэ щIакIа дыщэхэкI 
дахэхэр нобэм къэс хъума хъуауэ Санкт-Петербург 
къалэм дэт Эрмитажым и гъэтIылъыпIэм щIэлъу 
плъагъунущ, увеличительнэ абджкIэ уеплъмэ, 
IэщIагъэфI зиIэхэм хьэкъущыкъу дахэ, лэч 
фIыцIэкIэ е лэч плъыжькIэ ялэжауэ, унэм телъын 
кхъуэщыни. ЯтIагъуэм къыхащIыкIа псэущхьэ 
сурэт Iэджи. Лъапсэ, 5. 2. (5). зэхь. Лъы защIэ 
хъун, лъым зэщIищтэн. Ауэ лIыхъужьхэу ди 
адэжьхэр Наполеоным пэуври Бийм иратакъым ди 
щIыпIэр, Народыр зэуэ къэтэджри ЛъыкIэ ялахэщ 
зэуапIэр Березина. «Бгы лъапэхэм деж», 92. И 
кIэм нэмысу уэрэдыр Дыщэ бжьамийри пкъута? 
Лъым ила стиххэр ныкъуэтхыу Бийм фIэауану 
къищта? Усэ къарукIэ бийр бгъэсу. «Шум и 
гъуэгу», 24. Бэлътоку фэеплъу къызэптам Абдеж 
и кIапэр лъым илащ. Фэеплъ бэлътоку. «Шум и 
гъуэгу», 59. 3. (1). зэхь. Пхъэщхьэмыщхьэр хъуащ 
жыхуиIэщ. Уэшхыр тхьэмпэм къаполъэлъыр, 

Пхъэщхьэмыщхьэр плъыжьу лащ. Бжьыхьэ мэз. 
«Мывэ хуабэ», 80. 

ЛЭНЫСТЭ (11). Жану лъауэ дзитI зэIубзэу зиIэ 
Iэмэпсымэ, тхылъымпIэ, щэкI с.ху. ирызыпаупщI. 
А иныжьыр къэпхъэрауэ, КъыпкIэлъыжэу 
къыщIэпхъуауэ КъыплъэщIыхьэм, зегъэзэкI, Мажьэ 
пIыгъыр къызэдзэкI, Ар аргуэру къыплъэщIыхьэм, 
Дзы лэныстэр ущымыхьэу, Ар ещанэм 
къыпкIэлъыкIуэм, НэгъуэщI щIыпIэ уэ умыкIуэ, 
Гъуджэр псынщIэу къыхыфIэдзи, Уи шы алъпыр 
жыгым фIэдзэ. «Елбэздыкъуэ», 14. Я благъи, я 
гъунэгъуи, я лъэпкъри зэрылъэпкъыу къызэхуэсхэри 
къызэрыгъэгубжьыжауэ зэрыгъэкIийуэ хуежьэри 
уэрамым къызэрыдэхащ, лIым бжэгъурэ башрэ 
яIыгъыу, фызым лэныстэрэ дзасэрэ яIыгъыу. Зи 
лъэрыгъыпс тIыгъа, 524. Бэкъан зиущэхужри 
зигъэкIуриящ, пхъэ лъакъуитIыр игъэтIылъри. 
Зэанэзэпхъум жаIар фIэмыIуэху хуэдэу, и нэр 
зэтепIауэ здэщылъым, Саружан лэныстэр иIыгъыу 
къыбгъэдыхьэри зы напIэзыпIэм дадэм и пащIэ 
лъэныкъуэр къыпигъэхуащ. Къалэн, 431.

ЛЭПС (19). Лыр зыхэвыхьа псы. Iусыпсыр 
къавэрт, ткIуэпсхэр лъейуэ, Лэпс тхъурымбэр 
псывэм кърихьэкIыу, СыгуфIэрт сэри псом ялейуэ, 
Лэпс Iувым и мэр къысщIихьэхукIэ. Лэгъуп 
цIыкIу. «Шум и гъуэгу», 50. Уэрэдхэр ди дежкIэ 
Жьгъырууэ щолъалъэ Феблагъэ фешами, Ди 
лэпсыр къокъуалъэ, Кхъуейжьапхъэр къыхэфхми 
Дэ шатэ ди куэдкъэ, Махъсымэр фыфIэфIми Фо 
хэлъу хьэзыркъэ. Колхоз уэрэд. «Бгы лъапэхэм 
деж», 105. Елизаветэ уэрамым унэ зэтет щIагъуэ 
теттэкъым, унэ лъэбышэ цIыкIухэм шхапIэ 
щIэтти, лэпсымэ, лы гъэжьам и мэ IэфIхэр 
къыщIихырт, афицархэр шхапIэм щызэхуэсауэ я 
хьэкъувыкъу макъ зэхэпхырт, цIыхубз дыхьэшх 
макъи абы къыдэкIуэу. Хъуэпсэгъуэ нур, 112.

ЛЭРЫПС (1). ГъущI лъапIэм къыхэщIыкIа 
пкъынэ-пкъынэу зэпха кIапсэ псыгъуэ цIыкIу. 
Старшынэм и ужь иту унэм къыщIэкIащ цей хужь 
щыгъыу, и хьэзырыр дыщэпскIэ ларэ лэрыпскIэ 
зэпхыжауэ, и шхужьым дежи зы «маузерыжь» 
телъу, афицар. Хъуэпсэгъуэ нур, 87.

ЛЭТIИФЭ (35). ЦIыхубзыцIэщ, «Лъапсэ» 
романым хэт персонажым – дохутырым и цIэщ. 
ЛатIифэ операцэ ищIу операционнэм щIэту, 
тхьэм ещIэ абыкIэ къэхэшар, комиссэ къэсащи, 
псори зэIащIэ, абы и Iуэху скальпелыр зыIыгъыу 
сымаджэм щхьэщытым и тхьэкIумэм ицырхъэри, 
модрейм и щхьэфэцым зиIэтащ, езыми и IитIыр 
иIэтауэ къыщеуд: Халат. Лъапсэ, 8. ЛатIифэ и 
нэщхъыр зэщIэукIауэ и пэми мафIэ бзий къреху 
жыпIэну, псоми жаIэнур жаригъэIэри езыр и ужь 
дыдэ къэпсэлъащ, судым ящIа унафэм къеджэ 
хуэдэу зигъэткIийуэ: «Мыр суд Iуэху хъунущи, 
документ дызыхуейуэ хъуар IэкIуэлъакIуэу 
вгъэхьэзыр икIэщIыпIэкIэ, актым псоми Iэ 
тевдзэнщ. Лъапсэ, 11.

ЛЭЧ (16). Пхъэ, гъущI щхьэфэхэм плъыфэ 
етын е унэ сыт щызэрахьэкIэ къэгъэщIэрэщIэжын 
мурадкIэ къагъэсэбэп ткIуаткIуэ. Артистхэр 
ауэ артист къудейт, сыткIи IэкIуэлъакIуэт: зэм 

пхъащIэт, зэми гуэщыр ятIэ зэрахьэрт, лэчкIэ 
ялэрт, зэми декорацэм иужь итт. Мазэ ныкъуэ 
щхъуантIэ, 629. Бгы къыгуэуам лэч плъыжькIэ 
лъагэу тратхащ: «Бийр куэбжэм къыбгъэдэтщ» 
жиIэу. Нал къута, 292. Тхьэмахуэм и кIуэцIкIэ 
адрей махуихым Исуф, уэфIмэ, паркым ит 
тетIысхьэпIэм телъщ, щIыIэ хъумэ, уэлбанэмэ, 
щылажьэм къонэжри лэч сытхэр зыщIэлъ 
гъэтIылъыпIэм нэху къыщокI. Лэчымэ, 397.

ЛЕГКОВОЙ (2). УрысыбзэкIэ: къызэражыхь 
машинэ псынщIэ. [Якъуб Локотош жриIэу:] 
Легковой автомобили уисщ, умыгенерал пэтрэ. Нал 
къута, 250. Дзэшу ди жэмыр къыдэзгъэхьэжынщ, 
жиIэу куэбжэм деж щыту, машинэ гуэр вы 
джэмыдитI щIэщIауэ къалъэфу илъэгъуати 
игъэщIэгъуакъым, сыту жыпIэмэ, гъуэгур ятIэщ, 
легковой машинэ зекIуэну Iэмал иIэкъым, грузовик, 
трактор сыт хуэдэхэм фIэкIа. КIапсэ кIапэ, 5.

ЛЕГИОНЕР (1). Языныкъуэ къалэхэм я дзэ гуп 
щхьэхуэхэм хэт зауэлI. Езы капитаныр [Локотош] 
легионер отрядым ятеуэу я командирыр IуипIауэ 
жеIэри, ар зылъэгъуа дэнэ къипхын? Нал къута, 262.

ЛЕЖАТЬ (1). Урысыбзэм и глагол: щылъын. 
[Матренэ украиныбзэ зищIырт:] Побитый 
хлопчик, ему треба лежать, а он марширует. 
«ЩIалэ цIыкIур яубэрэжьащ, щылъын хуейти, 
езым къекIухь». Мазэ ныкъуэ щхъуантIэ, 555.

ЛЕЙ I (38). 1. (33). Зэрыхъун хуейм щIигъу, 
къыдэхуэ. Бэлшэвыч-кIэмунистхэм щыгъын 
лей щIамыIэри, витI-жэмитI лэжьакIуэу 
середнякым я мылъку дыщIемыIусэри – псори 
тэмэму гурыгъэIуэн хуейщ. Хъуэпсэгъуэ нур, 
266. Лей жызмыIащэрэт, жиIэу Валерэ и псалъэм 
кIэщI зригъэщIу къыпидзыжащ: - Ноби тхьэм 
и шыкуркIэ уIейкъым [Дзэшу]. КIапсэ кIапэ, 16. 
Хущхъуэ сыт дэнэ къэна, псы хуабэ тIэкIу сабийр 
ягъэпскIыну е хъыдан ирашэкIын ямыгъуэту 
джанэ лей зиIэм зэфIетхъри ирешэкI. Нэгъуху, 
33. 2. (4). Псоми дахагъкIэ, фIагъкIэ ящхьэщыкI. 
Нарт хъыджэбзхэм седэхэкIыу Си дахагъэр псом 
ялейт, Сядэ-сядэу ТIакъэ махуэ, Сыхуомышэ 
Сэтэней. «ЩIалэгъуэ щIыналъэ», 421. [Къэзмай:] 
Ауэ а насып псом я лейт, Инал, а цIыхубзым нэхъ 
хьэлэл уищIрэ, захуагъэ уи гум кърилъхьатэмэ. 
Мазэ ныкъуэ щхъуантIэ, 591. 3. (1). «Абы нэхърэ 
нэхъыбэ сыту сщIын» мыхьэнэр иIэу къокIуэ. Ар 
Мусэ идэнт, и мэлыр хъушэм, и Iэщыр бэгъуам, 
сыт абы и лей Мусэ зыхуейр. Хъуэпсэгъуэ нур, 241.

ЛЕЙ II (17). 1. (7). Къуаншагъэ, мыхъумыщIагъэ. 
Щэрданхэ я пщIантIэм къыщыхъуа лейр и нэгу 
зэрыщIэкIрэ Бэлацэ, щыгъуэ хуэдэ, гушыIэныр 
щигъэтат. Хъуэпсэгъуэ нур, 297. Астемыр 
мэжджытым къыщыщIахуам щыгъуэ ар лей 
дыдэу къэзылъыта муслъымэнхэм иджы Iэ IэткIэ 
мэжджытыр зэхуащIыжын хуейт. Мазэ ныкъуэ 
щхъуантIэ, 658. Лейм зи псэ итхьэкъум и лейри 
хуэмыгъу. Гъавэмрэ псалъэмрэ. «Щхьэлыкъуэ», 
397. 2. (10). ЦIыхугъэншагъэ, щIэпхъэджагъэ. 
Лейм пэщIэувэу щебэнкIэ, КъаукIри пхыру 
къытохуэ, Бий гущIэгъуншэм и нейхэр Ди цIыху 
мин Iэджэм къатохуэ. ЩIым и макъ. «Шум и 

гъуэгу», 38. [Думэсарэ Елдар жриIэу:] Машэнэм 
ивдзэу СэлэвкIи зэревгъэшар [Дол-дадэ и щIалэ 
цIыкIур] – къуаншагъэ жыпIэмэ, къуаншагъэщ, 
си щIалэ, лей жыпIэми, лейщ. Мазэ ныкъуэ 
щхъуантIэ, 542. Лей зылъысахэр мыпсэужми, 
Ялъ щащIэжынум къотэджыж. Лей зылъысахэр. 
«Дамыгъэ», 218.

◊ Лей гъэгъун (2). Къуаншагъэр, 
мыхъумыщагъэр зыщыгъэгъупщэжын, дэчыхын. 
ИрегуфIэ лейр згъэгъуамэ, Уэ узотыр сэ а гъуамэр, 
ФочэщI фIыцIэр зэпиплъыхьу Къанокъуэпщыр 
щогуфIыкIыр. «Тисей», 508. Сабий лъы жахэр 
сигъэлъагъуу, Щыпсалъэрт Си гум: «Уигу 
иубыдэ – А лейр нэмыцэм хуумыгъэгъу, Уемыш, 
зэуакIуэ, зыгъэбыдэ». Дыгъэр къепсын папщIэ. 
«Шум и гъуэгу», 55. Лей ехын (6). Къуаншагъэ, 
цIыхугъэншагъэ кIэлъызехьэн. Абы [Дисэ] и 
мурадыр къехъулIэмэ, нэгъуэщI хуейтэкъым 
езыри, и пхъум [Саримэ] лей ирихащ, сытащ, 
жаIэу цIыхум жамыIэу, псори зыхуэзапхъэм 
хуэзэнщ. Хъуэпсэгъуэ нур, 140. Лей къыдэзыхым 
къыщIэмыкIуэн. Уэ укъэзгъанэу дэнэ сыкIуэн? 
«Батырыбжьэ», 36. Лей зрахым уигу щIэгъэгъу, 
Лей зезыхьэм хуумыгъэгъу. «Елбэздыкъуэ», 9. Лей 
зехьэн (19). Еплъ лей ехын. Думэсарэ псалъэр 
яIэщIипхъуэтащ: - Алыхь, сэ вжесIэнмэ Дотий 
ар илъагъу щIэмыхъур: Инал хэкум имылъ 
кърелъхьэ, цIыхум ямыщIэ ярегъащIэ – IуэхуфI 
Iэджэм яужь итщ, ауэ лей щызэрихьи къохъу. 
Мазэ ныкъуэ щхъуантIэ, 540. Лей зезыхьэм и 
Iэр хабзэм къыпеупщIыр, ФIы хуэзэнкъым дауи 
ар зыщыгъупщар, Бжьыдзэ инэралу Риджэуэ 
соупщIыр: - Бжьыдзэ нэхъ дзэ лъэщу аркъэ уи 
гугъар? Бжьыдзэ инэралу бадзэ командир. 
«Партыр ди пашэу», 138. - И щысыкIэр-щэ, молэ, 
гъукIэм и щысыкIэм зыгуэр къикIыркъэ? – жаIэу 
щыщIэупщIэм, къажриIащ: -Лей зесхьакъым, 
гуащIэмрэ гущIэгъумрэ зиIэ азалыхьым игу 
зэзгъэбгъакъым, си напэр къабзэу тхьэм и 
пащхьэ сохьэж жиIэу аращ и щысыкIэм къикIыр. 
Лъапсэ, 106. Лей къылъысын (6). Насыпыншагъэ, 
тхьэмыщкIагъэ къыщыщIын. [Чокэ Албиян 
жриIэу] Сэ сыпсэууэ абы лей къалъызгъэсынкъым. 
Щынэхужьыкъуэ, 44. Хэт и лейри къылъысами, 
Зытет нэпкъми пхутемыкI. Бжей жыгым и 
балладэ. «Батырыбжьэ», 67. ЩIымахуэ уаем 
цIыхур зэхэзехуэн ящIауэ, лей къызылъысыр куэдт. 
Зи лъэрыгъыпс тIыгъа, 529.

ЛЕЙЗЕХЬЭ (1). Къуаншагъэ зылэжь, 
цIыхум бэлыхь езыгъэшэч. Лейзехьэр и щхьэм 
ныщотхъуж, Си анэжьым гуауэр жьэхихьащ. Си 
фочым IэплIэ есшэкIауэ. «Шум и гъуэгу», 30. 

ЛЕКЦЭ (1). ЩIэныгъэ зрагъэгъуэтым ехьэлIауэ 
егъэджакIуэр еджакIуэхэм къызыхуеджэ е 
жьэрыIуатэу зытепсэлъыхь (зы темэ пыухыкIам 
теухуауэ псори къыщыпщытауэ). Хъыбарыр 
студентхэм я деж щынэсым, ЛэтIифэ и лекцэ 
едэIуэну расписанэм иту щалъагъум, зы цIыхубз 
закъуэ фIэкIа къекIуэлIакъым, а зыри щыуауэ 
къэкIуати, кIэбгъу зищIри щIэкIуэсыкIыжащ, 
ЛатIифэ и закъуэпцIийуэ къигъанэри. Лъапсэ, 9.

ЛЕЙТЕНАНТ (4). ВагъуитI зи дамэм телъ дзэм 

къулыкъу щызыщIэ зауэлI. Миномет командирым 
шы иIэн хуейтэкъым, лейтенанту щыт пэтми. 
Щынэхужьыкъуэ, 23. Лейтенантыр Iэнкун 
хъуащ. Щынэхужьыкъуэ, 70.

ЛЕНИН (25). Ульянов Владимир Ильич 
(1870-1924) – Урысей политикэлI, цIыхубэ 
узэщIакIуэ. Директорым игъэзэжщ, стIол 
къыдэгъэжыр къыдыгъэжри, абы гъуабжэ хъуауэ 
тхылъ къыдипхъуэтар Астемыр занщIэу 
къищIащ: ар Лениным и Iэ зытелъ тхылът, 
сэлэтхэм къахуитхыу. Хъуэпсэгъуэ нур, 185. 
Ди Ленин лъапIэ и псалъэр Урысым къахьыр ди 
тафэм. Россие. «Мывэ хуабэ», 95. Мес, Ленин 
Iущыр нэпкъым тету КъэкIуэн лIэщIыгъуэм 
Iэр хешие, Мыбдеж фIыцIэшхуэу бгыр зэхэтми, 
КIыфIыгъэм нэхур хеукъуэдие. Ленин лъагэу тетщ. 
«ЩIалэгъуэ щIыналъэ», 7.

ЛЕНИНГРАД (4). Иджырей Санкт-
Петербургым япэм зэреджэу щыта цIэщ. 
Ленинградым соплъ я тыгъэм. Лъэпкъхэм я тыгъэ. 
«Партыр ди пашэу» 57. [Хьэбибэ Локотош еупщIу] 
Ленинград жыпIа, тIыкIуэ? Щынэхужьыкъуэ, 43. 
Одесэ, Николаев, Киев, Днепропетровск, Ростов, 
Ленинград, Москва – дэнэ къали къикIыу нэгъабэ 
эвакуацэ къэкIуар иджы зэрыдэкIыжынум и ужь 
итщ. Нал къута, 217.

ЛЕНТI (7). 1. (4). Дарий е щэкI бгъузэ кIыхь 
цIыкIу, нэхъыбэу хъыджэбз цIыкIухэм я 
щхьэцым хащIэ. Апхуэдэурэ, Дисэрэ Рахьимрэ 
зэIущIа иужькIэ, езы Рахьим Дисэ деж къакIуэу 
хуежьащ, къэкIуэху зыгуэр къыздихьырт, 
кIэнфет, лентI, прунж, браныч сыт хуэдэ; 
бостеяпхъэ, вакъэ цIыкIу къыщихьи къэхъурт. 
Хъуэпсэгъуэ нур, 131. Гуащэм и бостеижьым 
къыхащIыкIыжа бостей нэхъ дахэ дыдэу иIэр 
хъыджэбз цIыкIум зыщитIэгъат, къэбзабзэу 
зитхьэщIри и щхьэцым лентI хужь хищIат. Мазэ 
ныкъуэ щхъуантIэ, 523. 2. (1). зэхь. МафIэ бзий. 
[Дисэ] И насыпти, иджы Гунэуэс къыхуэзащ, бацэ 
уэншэкум мафIэр къызэрыпылъэлъу   пIэм хэлъ 
фызыр къызэщIикъуэри и IэплIэм илъу бжэмкIэ 
къеIащ, и щыгъыным мафIэ бзийр Дарий лентI 
плъыжьым ещхьу пылъэлъу. ГущIэгъу, 424. 3. (2). 
Iэщэм иралъхьэ шэр зэкIэлъыкIуэу игъэмбауэ 
зэрылъ гъущI кIыхь, пIатIронташ. Палестинхэр 
зэрызехьэу ЩIылъэм тетмэ, инщ я губжь, 
ПIэтIрон лентхэр къешэкIауэ ЩамыщIыххэ 
щIым лъэужь. Уафэ къащхъуэм пшэр хужьыбзэу. 
«Вагъуэ махуэ», 342. Таша пулемет лентI 
пщIэхэлъ хуэдэт. Мазэ ныкъуэ щхъуантIэ, 556.

ЛЕНЦ (1). Нэмыцэ щIэныгъэлI, узэщIакIуэ. 
[Шлоссер:] Менетрие зы, Купфер тIу жыIэт, Ленц 
щы хъурэ? Гъуэгуанэ, 100. 

ЛЕРМОНТОВ (14). Михаил Юрьевич 
Лермонтов (1814-1841) - урыс усакIуэшхуэ. 
Степан Ильич а хъыджэбзыр Астемыр къритащ, 
хъумэ, зыхуэмызэн хуумыгъазэ, «Кавказ гъэр» 
жиIэу Лермонтов жыхуаIэ урыс усакIуэшхуэр 
зытетхыхьам хуэдэу къытIэщIыхьащ, жиIэри. 
Хъуэпсэгъуэ нур, 308. Революцэм и хъыбар псоми 

я гум ирихьа пэтми, Къазджэрий къытригъэзэжри 
Пушкин, Лермонтов, Некрасов сымэ я поэзием я 
гугъу ищIу хуежьащ. Мазэ ныкъуэ щхъуантIэ, 616.

ЛЕТЧИК (9). Кхъухьлъатэзехуэ. Удз хущхъуэ 
къыщыкIыр летчикхэм дагъэлъагъуу аращ, 
си къуэш, тхылъ къыщIрадзыхыр, жиIэри 
щIалэ цIыкIу къэщIэрей гуэр къэпсэлъащ. 
Щынэхужьыкъуэ, 63. Бий пащхьэм иту мафIэ 
блыныр Мо летчик къэпщым къыдокIуатэ, 
УIэгъэт арии, мис къэпщыныр ЛъэмыкIыу губгъуэм 
ар йокIуадэ. ЗэкъуэшитI. «ЩIалэгъуэ щIыналъэ», 
18. Жьым зэредзэр парашютыр, Бгъэхэр уэгум 
щоуфэрэз, ЩIым къытолъэр летчикитIыр, 
ТIури щIыгум щоджэрэз. ПарашютитI. «Бгы 
лъапэхэм деж», 45.

ЛИ (1). Урысыбзэм и частицэ. [Матренэ 
украиныбзэ зищIт:] Видано ли це дило! «Апхуэдэ 
Iуэху хэт илъэгъуа?». Мазэ ныкъуэ щхъуантIэ, 555. 

ЛИДЭ (1). ЦIыхубзыцIэщ, «Лъапсэ» романым 
хэт персонажым и цIэщ. [Дэфэрэдж:] Хэт и 
Бэдракъ Лидэ? Лъапсэ, 26.

ЛИДОЧКА (2). Еплъ Лидэ. [Дэфэрэдж:] Запискэ 
тIэкIум соджэри къызгурыIуэркъым, абы ит псалъэ 
тIэкIу дыдэр хъэтI Iей дыдэкIэ тхат: «Катушэ 
очен прошу сделат то что просит Лидочка 
Батракова». «Катушэ, хуабжьу сынолъэIу Лидочкэ 
Батраковэ щIэлъаIуэр хуэпщIэну». Лъапсэ, 24. 
[Дэфэрэдж:] Хэту пIэрэ Лидочкэ Батраковэр? 
Лъапсэ, 24.

ЛИКБЕЗ (15). 1. (3). Псалъэ зэхэлъ 
гъэкIэщIа: щIэныгъэншагъэр гъэкIуэдын. 
[Думэсарэ:] Мэжджытыр зэхуэдвгъэщI 
жызыIи, и унэр къытезыхыну абы ещи, ликбез 
жылэм къыдэзыхьаи, кIэмсэмолу щIалэгъуалэр 
зэхуэзышэси – зы къигъэнэнукъым зи щхьэфэ 
имыIэбэ [Жыраслъэн]. Мазэ ныкъуэ щхъуантIэ, 
519. [Хьэбибэ:] Мэжджытыр щхьэ клуб евгъэщIа, 
е молэмрэ хьэжымрэ щхьэ девгъэшат, ликбез 
жыфIэу цIыхур ефхулIауэ щытащ. Нал къута, 
284. 2. (6). ЩIэныгъэншагъэр гъэкIуэдыным 
хуэлажьэ IуэхущIапIэ. ЗэрыжаIэмкIэ, Лу ликбезым 
фIыуэ зэрыщылэжьам папщIэ Инал и машинэм 
иригъэтIысхьат, ар уи фIэщ мыхъумэ, и справкэм 
еплъ – мыхъур телъыр маузер кIэрахъуэм и 
пэщ. Мазэ ныкъуэ щхъуантIэ, 546. [Шэндар 
къызэрыкIащ:] -ЛIо, Сталиным дэ тхуэдэу 
ликбезкъым къиухар, зэрыбкIэ приказ итхын 
хуэдэу. Нал къута, 258. Ликбезым кIуауэ сэ си адэр 
ЩыжаIэ псори зэхегъэкI. Ныжэбэ жэщи, нэхур 
щыху. «Щхьэлыкъуэ», 384.

ЛИКБЕЗПУНКТ (8). Еплъ ликбез 2. Лу Iэджэрэ 
илъэгъуащ Астемыр финар иIыгъыу япэм иту, абы 
иужьым Думэсарэ, фочыр и дамэпкъым фIэдзауэ, 
иту пщыхьэщхьэкIэ ликбезпунктым кIуэуэ. Мазэ 
ныкъуэ щхъуантIэ, 502. ЩоджэнцIыкIу Алий 
пщыхьэщхьэкIэ я къуажэм дэт ликбезпунктым 
кIуэуэрэ цIыхухъу балигъ хъуахэр иригъаджэрт. 
Зи лъэрыгъыпс тIыгъа, 530.

ЛИКВИДАЦЭ (3). Урысыбзэ ныкъуэкIэ: 
щымыгъыIэныгъэ, гъэкIуэдыныгъэ. Хэт ухуэзами 
япэ и жьэ къыжьэдэхур зыщ: «зэхэпха, ликвидацэ 

бескоровных къежьащ». Щынэхужьыкъуэ, 7. 
[Фызыжьхэм Хьэбибэ жраIэу:] «Ликвидацэ 
бескоровнэ» жиIэу зэхэпхакъэ? Щынэхужьыкъуэ, 8.

ЛИКВИДИРОВАТЬ ЩIЫН (1). УрысыбзэкIэ: 
щымыгъыIэжын, гъэкIуэдын, Iухын. [Бекъан:] 
Бескоровнэр ликвидировать дощI, къывгурыIуа? 
Щынэхужьыкъуэ, 12.

ЛИНЭ I (2). Урысыбзэ ныкъуэ: линие. Зыгуэрым 
иукъуэдия Iуэху, абы хэтхэр зытет гъуэгу. [Степан 
Ильич Астемыр къыхуитхыу:] Парт линэр захуэу 
щытын хуейщ. Мазэ ныкъуэ щхъуантIэ, 568. 
[Степан Ильич Астемыр къыхуитхыу:] Фи хэкум 
парт линэр тэмэму щызыукъуэдиинум ящыщ зыуэ 
укъыдолъытэ. Мазэ ныкъуэ щхъуантIэ, 568.

ЛИНЭ II (26). ЦIыхубзыцIэ, тхакIуэм и усэхэм 
ущрохьэлIэ. Мес Хьэбалэ шыхъуэ щIалэр ХакIуэ 
къарэм тесу маплъэ, Ар зыпылъу Линэ хуэзэм 
ЖыриIэнут щэхуу псалъэ. Колхоз шыгъажэм. 
«Колхоз шыгъажэм», 37. Линэ хуэдэ дэнэ щыIэ, 
ЖаIэу куэдрэ зэхыбох Уемыпсалъэу пхуэмышыIэ 
Уепсэлъамэ удехьэх. Колхоз шыгъажэм. «Колхоз 
шыгъажэм», 38. Линэ дахэ, уэ уи псалъэр пэжмэ, 
Къэзгъэзэжмэ, ди насып зы тщIынщ, ГъащIэ 
лъапIэр зэуэ бийм сIэщIихмэ, Лъагъуныгъэр уэ 
фэеплъ пхуэхъунщ. Линэ. «Бгы лъапэхэм деж», 79.

ЛИНИЕ (3). Бийр къыфIамыгъэкIыну 
яухуэ быдапIэ. Армавир деж оборонительнэ 
линие щащIыр нэмыцэм зэпытхъыгъуафIэу 
зэпатхъынкъым, жызыIэу щытари щIегъуэжауэ 
къыщIэкIынт. Нал къута, 215. Нэмыцэр 
КавказымкIэ къеIэнкIэ хъуну къыщащIэм, 
Нэгъуджэр къакIуэри зэрызахъумэжын линиеу 
зыкъым иригъэщIар, Ермэлы хьэблэ деж 
къыщыщIэдзауэ Мэздэгу адэкIэ блэкIыу. Лъапсэ, 86.

ЛИНЕЙКЭ (3). ЗдэкIуэмкIэ уи бгъур гъэзауэ 
узэрыс шыгу псынщIэ. [Албиян] Линейки 
къищтэнтэкъым нысащIэр и гъусэу лъэсу къуажэм 
къэкIуэжын мыукIытатэмэ. Щынэхужьыкъуэ, 26. 
[Албиян] ЛинейкэкIэ къэзышам иритын хурикъуа 
къудейщ. Щынэхужьыкъуэ, 26. 

ЛИНЕЙКIЭ (1). Еплъ линейкэ. [Астемыррэ 
Думэсарэрэ] Куэд дэмыкIыу линейкIэ къащтэри 
зэгъусэу къежьащ, ЩхьэщэхужкIэ къакIуэу. 
Хъуэпсэгъуэ нур, 160.

ЛИНКОЛЬН (7). Машинэ псынщIэм и маркэ. 
«Линкольн» машинэр гъунэгъу къызэрыхъуу, 
«сархъ» жиIэу къэувыIащ, бахъэр кърихуу. 
Мазэ ныкъуэ щхъуантIэ, 526. Зы финар закъуэ 
щIэгъэна хуэдэу, Налшык къалэ къыщхьэщытт 
мазэр, Астемыр сымэ зэрыс «Линкольныр» 
къалэ уэрамышхуэм щыдэлъэдам. Мазэ ныкъуэ 
щхъуантIэ, 671.

ЛИСТОВКЭ (11). Зыгуэрым къыхуриджэу 
зэбгыратыкI тхылъымпIэ напэ цIыкIу. Щы 
хъурти [плену къаубыдар], ещанэр кхъухьлъатэм 
къыщелъэм, и парашют кIапсэр кхъухьлъатэм 
зэпиудри листовкэ иIыгъари къилъэлъащ, езыри 
мывэм техуэри зэрыхъун хъуащ. Щынэхужьыкъуэ, 
68. Локотош къищIат Азрэт нэмыцэ листовкэ 
зэхуихьэсу зэрыщытари, хузэгуэпырт. 
Нал къута,  307.

ЛИСТОК I (1). Урысыбзэ: пщIащэ, жыг 
тхьэмпэ. Угрюм и одинок Грозой оторванный 
листок. «Нэщхъейуэ изакъуэу уафэгъуагъуэ 
уэшхым къыпиуда тхьэмпэр…». Мазэ ныкъуэ 
щхъуантIэ, 607-608. 

ЛИСТОК II (2). 1. (1). КъэхъукъащIэхэр, 
хъыбарыщIэхэр иту къыдагъэкI газет. Абы 
кIэлъыкIуэу газетым и пIэкIэ «Информационнэ 
листок» къыдагъэкIыу хуежьащ. Нал къута, 240. 
2. (1). ЗауэлIхэм теухуа газет (листок). Япэрей 
зауэм лIыгъэ щызезыхьар мыращи я цIэ, я унэцIэр 
телефонкIэ бжызоIэ, «боевой листок» къыдэгъэкI, 
абы я хъыбар псоми ящIэн хуэдэу, жиIэу Локотош 
къиIуэхуа щхьэкIэ, ар Якъуб и тхьэкIумэм 
иригъэхьакъым. Нал къута, 301. 

ЛИЧНЭ: ЛИЧНЭ ДЕЛЭ (1). ЦIыху къэс 
лэжьыгъэ и лъэныкъуэкIэ и къекIуэкIыкIар 
(къыщалъхуар, щеджар, щылажьэр, зэфIэкIхэр) 
щызэхуэхьэсауэ щахъумэ. [Дэфэрэдж ЛатIифэ 
жриIэу] Си «личнэ делэм» куэд щIакъым 
узэреплърэ – зихъуэжамэ [хъэтIым], плъагъунт. 
Лъапсэ, 24.

ЛОДЗИ (1). Польшэм хыхьэ къалэ мыин. Псоми 
ящIэр Iэху къекIуэкIыр: Краков, Лодзи мис мэкIуэд. 
«Бдзэжьеящэм ипхъу», 161.

ЛОЗУНГ (1). Къыхуеджэныгъэ гуэр зытетха 
щэкI, тхылъымпIэ. Иджы абы утепсэлъыхьыныр 
Нартыхум и дежкIэ къезэгъыртэкъым, я 
гъунэгъум зэхахажмэ (ар зэхамыхыжынуи Iэмал 
иIэ), и хэкум щымыщыж къуажэм къокIуэри 
цIыхур къегъэбырсей жаIэнут, арщхьэкIэ а 
зэхуэса къомыр хьэщIэм пэплъэху, клубыжьыр 
щIалэгъуалэм ягъэкъэбзащ, лозунг гуэрхэри 
фIалъхьащ, сценэми шэнтхэр ирагъэуващ… 
Лъапсэ, 74.

ЛОКОТОШ (204). ЦIыхухъуцIэщ, 
«Щынэхужьыкъуэ», «Нал къута» романхэм я 
лIыхъужь нэхъыщхьэхэм ящыщ зым и цIэщ, 
капитанщ. Локотош пкIэунэм дэмыпщейуэ, бжэ 
дамэдазэм дэплъурэ уэрамым дэплъэмэ – нэмыцэ 
машиниплI хуэдиз дэту елъагъу. Нал къута, 245. 
Локотоши тепыIэжыркъым, Щэулэхъум тесу 
ауз псори къызэпежыхь, зы постым икIыу адрей 
постым нэсурэ мыбэлэрыгъыну яжреIэ. Нал къута, 
292. Локотош зыгуэр къеджэри IукIыжын хуей 
хъуащ, Хьэбибэ зыщIэупщIам и жэуапым нэмысу. 
Щынэхужьыкъуэ, 43.

ЛОЛЭ (3). ЦIыхубзыцIэ, «Адэ» поэмэм хэт 
персонажым и цIэщ. Лэгъунэр щауэм хуищIами, 
НысащIэ унэм къихьакъым, АрщхьэкIэ дахэм, 
IущIэхукIэ, «Си Лолэ нагъуэ, си нысэ», - Аращ 
зэреджэр фызыжьыр, Хъыджэбзым IэплIэ 
ныхуищIу. «Адэ», 131. Къэрней нэхущым 
къотэджри, Iыхьлы, ныбжьэгъухэм емыджэу, И 
анэм IэплIэ хуещIыжри, Зы псалъэ закъуи жимыIэу, 
Пэплъэну Лоли имыдэу… «Адэ», 144.

ЛОМ (1). Лэжьыгъэм къыщагъэсэбэп гъущI 
баш гъум. Пшахъуэр, мывэр блэ тIысыпIэщ, 
ШейтIан уджыр я щIасэгъущ, Пхелай гъущIым 
щыщщ ди ломри Къумым дощIыр ныкъуакъуэгъу. 
«Индийскэ поэмэ», 362.

ЛОНДОН (1). Великобританием и къалащхьэ. 

[БырмамытI:] Езыри [инэралыр] Лондон къикIыжа 
къудейуэ жэщым жеятэкъыми, куэдыщэрэ 
къызэлIэлIэну фIэфIтэкъым, ешауэ зыгъэпсэхугъуэ 
имыхуэу арат. ХьэщIэ лъапIэ, 399.

ЛОТОС (1). ПсыпцIэм къыщыкI тхьэмпэ 
бгъуэшхуэ зиIэ гъагъэ лIэужьыгъуэ. Лотос 
тхьэмпэм телъщ уэшх ткIуэпси МыщIэ 
дахэу толыдыкI. ЦIыхушхуэм задэзыщIым. 
«Батырыбжьэ», 143.

ЛОШКIЭ (5). Мытэмэму къэгъэсэбэпа урыс 
псалъэщ «бжэмышх» жиIэу аращ. Гуэбэшы 
муслъымэн къомым я шынакъым лошкIэкIэ иуэурэ 
хэлъыр къыхищыпыкIыурэ ишхащ, адрейхэр 
зэрыгъэкIий сыту зэхэтыху. Хъуэпсэгъуэ нур, 
173. Щхьэж и кIэртIоф пюрер зэхипIытIэу, гъущI 
лошкIэмкIэ дзэху шынакъым зэуэ теуIуэрти 
шхапIэр кIыщ хъуауэ къыпфIэщIырт. Мазэ 
ныкъуэ щхъуантIэ, 556. ЩIалэм абы гу лъимыта 
хуэдэу, шейр зэIещIэ лошкIэ цIыкIумкIэ, стэканыр 
жьгъырууэ зэхихмэ, хъыджэбзыр щIоупщIэ: 
«Уэзджынэ макъ зэхызохри, пощтыр къэсауэ 
пIэрэ?» - жеIэри. Лъапсэ, 109.

ЛУ (938). ЦIыхухъуцIэщ, «Хъуэпсэгъуэ нур», 
«Мазэ ныкъуэ щхъуантIэ» романхэм хэт лIыхъужь 
нэхъыщхьэхэм ящыщ зым и цIэщ. Лу гъынанэу 
къригъэжьат здамышэну щызэхихым, арщхьэкIэ 
Саримэ къыбгъэдэтIысхьэри къыжриIащ абы 
укIуэныр зэрышынагъуэр, уеблэмэ Саримэ 
яхьыну жэщыбгым къащытеуам щыгъуэ нэхърэ 
IэджэкIэ нэхъ шынагъуэу. Хъуэпсэгъуэ нур, 151. 
Щхьэлмывэкъуэ къыщыкIуам Лу сымэ хуабжьу 
къыщыгуфIыкIащ Къазджэрий и гъусэм, уеблэмэ 
Лу елъэIуащ Думэсарэ, Ахья абы я деж щигъэIэну. 
Мазэ ныкъуэ щхъуантIэ, 637.

ЛУЛЭ (6). Тутын зракIутэу зэрефэ Iэмэпсымэ. 
Фызыжьым и лулэм мафIэр къолыдыкI, хъуаскIэр 
дрихуейуэ. Нал къута, 244. [Алыджыкъуэ:] Лулэмрэ 
зажигалкэмрэ и пащхьэм ислъхьэри жесIэн хуеяр 
жесIати, псалъэ си жьэм къыжьэдигъэкIакъым, 
чыфтанц тIэкIур къигъэхьэзырауэ къыщIэкIри 
быхъи-сыхъи жимыIэху къысхуишиящ, бзагуитI 
зэхуэза хуэдэу. МелыIыч, 470-471. 

ЛУНАЧАРСКИЙ (1). Анатолий Васильевич 
Луначарский (1875-1933), цIыхубэ комитетым 
щIэныгъэ къызэгъэпэщынымкIэ (1917-1929 
гъэхэм) и нэхъыщхьэу лэжьащ, узэщIакIуэ. 
Степан Ильич зэрыжиIэмкIэ, езы нарком дыдэу 
Анатолий Васильевич Луначарскэм Мэтхъэныр 
фIыуэ къецIыхури къиутIыпщын фIэфIкъым: ди 
лэжьакIуэщ, цIыху дызыхуейщ, - жеIэри. Мазэ 
ныкъуэ щхъуантIэ, 529.

ЛУСАНЭ (31). ЦIыхубзыцIэщ, «Мазэ 
ныкъуэ щхъуантIэ» романым ущрохьэлIэ, 
лIыхъужьхэм ягъэува пьесэм хэт хъыджэбзым 
и образщ, Тинэ абы и ролыр егъэзащIэ. 
Лусанэрэ Маиррэ я насыпыр токIуэр. Мазэ 
ныкъуэ щхъуантIэ, 618. Лут дунейм темыхуэжу 
гуфIэр, сыту жыпIэмэ иджы Лусанэу джэгур 
Ташатэкъым, езы Лу зыщIэхъуэпс Тинэт. Мазэ 
ныкъуэ щхъуантIэ, 637.

ЛУТIЭ (39). ЦIыхухъуцIэщ, «Хъуэпсэгъуэ нур» 
романым, «Тисей» поэмэм уащрохьэлIэ. ЛутIэ 
чырбыш лъагапIэм теувауэ къызэплъэкIащ, уа 
сыт си лажьэр, куэдрэ саIыгыъну иджыри, жиIэ 
хуэдэу, абы и фIэщ хъуртэкъым къыщыщIынIауэ, 
зыгуэр къыщхьэщыжу кърагъэутIыпщын и 
гугъэт. Хъуэпсэгъуэ нур, 293. Къэхъуар ЛутIэ 
къыщыгурыIуар иджыпстут, ари щIэпхъуэну 
щыхуежьэм, чырбыш зэтелъыр къызэтещатэри, 
щIалэ цIыкIур мыл гъурым техуащ. Хъуэпсэгъуэ 
нур, 294. Ар ди ЛутIэуэ мышынэрщ, И редакторщ 

.
ЛЫ (123). 1. (121). Iэщ (псэущхьэ) яукIам и 

пкъым щыщ Iыхьэхэу шхыну ягъэхьэзырыр. 
Нобэ дэнэ лъэныкъуэ къикIахэри зэблагъэ зэIущIи 
хуэдэт, хэт упщIэ иубгъуауэ, хэти щIакIуэм 
тесу, зыкъомри щыту гъуэмылэ къыздахьахэр 
яшх, зым зыр елъэIуу – лэкъум, чыржын, къылыш, 
кхъуей хужь, лы гъэва – псори къытралъхьащи, 
хэти бгъэдыхьэ – уигъэкIуэнкъым уимыгъашэхэу. 
Хъуэпсэгъуэ нур, 318. Лы Iыхьэр IэкIэ къащтэрти 
гуахъуэм фIаIурт, итIани, мэкъу Iэмбатэ 
гуахъуэкIэ къаIэта гуахъуэм фIэлъыр зэрыфIэлъу 
яшхырт, зэзэмызэ лыр шыпсым хагъауэрэ 
къыхахыжмэ, шыпсыр я Iэщхьэм къытелъадэу. 
Мазэ ныкъуэ щхъуантIэ, 588. Уеблэмэ, шыл гъэгъуа 
иIэти окоп лъэгум мафIэ щищIри лыр игъажьэу 
хуежьэмэ, игъэщIэкIэ шыл зышхын зымыдар 
хъурейуэ окопым къетIысэкIырт, дзэкъэгъуэ зырыз 
къыдомытыну пIэрэ, жаIэу. КIапсэ кIапэ, 7. 2. (3). 
Iэпкълъэпкъым щыщу фэмрэ къупщхьэмрэ я 
зэхуакум дэлъыр. ПащIэм щыщу цы Iэрамэ цIыкIу 
лыри фэри къыдэкIуэу къыхичати, лъыкъуалэр 
кърикIуту къижу хуежьащ. Хъуэпсэгъуэ нур, 117. 
УкIиин къудейр уи тэмакъым къикIыртэкъым, 
лы гъэлынцIам и мэм уигъэбауэртэкъым, цIыхури 
шыри мафIэр къапылъэлъу щIэпхъуэми, куэд 
ямыкIуу къытохуэри пIэтIауэ-лъэкъуауэу, 
къадэIэпыкъуни щымыIэу мэкIуэд. Лыгъэ, 412. 
3. (1). ЛъыкIэ къыгухьэ, Iыхьлы. [Къылышбий 
и къуэм полкым хэт щIалэхэм яжриIэу:] Ди 
лым фыщыщщ, ди къупщхьэм фыщыщщ. 
Хъуэпсэгъуэ нур, 126. 

ЛЫ ГЪЭГЪУА (8). МафIэм, дыгъэм ирагъэу 
зэпытурэ гъур хъуа лы. Хъуну щытмэ, е къыдэфщэ, 
е щIыхуэу къыдэфт нартыху хьэжыгъэрэ лы 
гъэгъуа тIэкIурэ, е кхъуейми хъунущ, - арат 
дадэр зыщIэлъэIур. Нал къута, 269. Ти, Исуф 
пIащIэ-тхъытхъыу Америкэм я мэктэбым нэсри 
заригъэтхащ, ахъшэ къратам щыщ къыхихри 
къэхьэуэ, фошыгъу, хьэжыгъэ, дагъэ, лы гъэгъуа, 
хъурмэ – зыхуейуэ ямыгъуэт псори къихьри 
къэкIуэжащ. Лэчымэ, 391. Дэфэрэдж ищIэрт 
Истамбыл нэс зы тхьэмахуэ гъуэгу зэрыдэлъыр, 
адыгэхэр псым икIын хуей хъуамэ, цIыху къэс 
хуэзэу зы кхъуеищхьэ, ху матэ, лы гъэгъуауэ 
дзажэ е дзажитI, абы ищIыIужкIэ псы узэфэну зы 
фэндырэ – арат гъуэмылэр. Лъапсэ, 40.

ЛЫ ГЪУР (1). Еплъ лы гъэгъуа. Лы гъур а дзасэм 
фIэлъу жьамэ, Унагъуэр гуфIэу йотIысылIэ. ГъущI. 
«Мывэ хуабэ», 119.

ЛЫ КОМБИНАТ (1). Iэщ щаукI, лым щелэжь 

IуэхущIапIэ. Щыхь къиукIар лы комбинатым 
мэлкIэ щихъуэжарэ щимыхъуэжарэ Ботэх 
къыхуэщIэртэкъым, щакIуэ кIуамэ, мэл къиукIынкIэ 
щIэхъуар и щхьэм къыхуигъэтIасэтрэкъым. 
Лъапсэ, 67.

ЛЫГЪАЕ (1). Егъэлеяуэ мафIэ гуащIэ, мафIае. 
Къум джафэм и махуэр Дыгъэпсу хуабейщ, Бэуэни 
слъэмыкIыу Лыгъаем щIыр ес. ЗэныбжьэгъуитI. 
«Шум и гъуэгу», 32.

ЛЫГЪЭ (3). МафIэс гуащIэ. Си гъуэгум тетми 
си лIэныгъэр, Лъэбакъуэр штыкIэ сэ нэсщами, 
ИлыпщIу си гур сэ мы лыгъэм, Уи деж сынокIуэ сэ, 
си нагъуэ. Уи деж сынокIуэ. «Шум и гъуэгу», 62. 
Махуэ жыIэ, Пшахъуэ жыIэ – Ящхьэщытщи ар 
къэкIыгъэм, Жьапщэщ, жьапщэщ икIи лыгъэщ. 
Акъужь. «Дамыгъэ», 211.

ЛЫГЪЭ ЕДЗЫН (2). МафIэ щIэдзэн, мафIэс 
щIын. Дунейм лыгъэшхуэр къезыдзынур, Си 
пщIыхь зы жэщи хремыкI. ПщIыхьэпIэ. «Мывэ 
хуабэ», 54. Шу къомыр зэрыIыгъыу губгъуэм иту 
здэкIуэм, мо къалэ гъунэм нэблэгъауэ сэшхуэм и 
пIалъэр къэсакъэ жаIэу зыщрачым, лэгъупыкъуищэ 
зэхэзэрыхьа хуэдэу огнемет къомым къариху 
мафIэр лыгъэ зэдза мэз я пащхьэм къихутыкIа 
хуэдэ дзэм къажьэхэуащ. Лыгъэ, 411.

ЛЫГЪЕЙ ЩХЬЭЩИХЫН (1). Плъыржьэру, 
къызэщIэнауэ щытын, къызэщIэплъэн. 
Хъыджэбзым мафIэ къыщIэна хуэдэт, лыгъейр 
щхьэщихыу. Щынэхужьыкъуэ, 56.

ЛЫГЪУЭН (елыгъуэ) лъэI. (4). Зыгуэрым и 
щIыIур мафIэр трисыкIын, илынцIын. Къеуфэхауэ 
и набдзэр МафIэ Iугъуэншэм ялыгъуэ, И Iупэ 
фагъуэр икъузу Бийм зезыдзыну зи гугъэм. Набдзэ. 
«Батырыбжьэ», 52. Дунейр хьэ къарэм ещхьамэ, 
хьэ къарэм мафIэ къыщIэнащи и цыр елыгъуэ. 
Мазэ ныкъуэ щхъуантIэ, 654. 

ЛЫД (1). ЦIуугъэ къызыпих. Мазэ лыдым 
вагъуэр дощIэращIэр, Замыхъуэжу ар абы 
тетынщ. Линэ. «Бгы лъапэхэм деж», 79.

ЛЫДЫН (мэлыд) лъэмыI. (23). ЦIуун, нур 
къыпихын. Уеплъмэ, нэгъуджэр мэлыд, бэлыхьуи 
зэщIэупсащи и жьэпкъ дыкъуакъуэр IупщIу 
уолъагъу, лIы бжьыфIэм [Къазджэрий] и ужьым 
шыгухур итщ, тхылъымпIэ пхъуантэ иIыгъыу. 
Мазэ ныкъуэ щхъуантIэ, 566. Уэгу лъащIэм ит 
вагъуэу, Иджыри сощIэж, Уи нитIыр нэпсыбэм 
Ятхьэлэу лыдат: «Бийм текIуэ, си щIалэ, Узыншэу 
къэкIуэж», - Ар жыпIэу си ужьым УимыкIыу уитат. 
Уигу, си анэ… «Шум и гъуэгу», 27. [Дэфэрэдж] 
Бауэбапщэу, зимыгъэхъеифу зыкъомрэ щылъа 
нэужь, и щIыбым илъ щIалэ цIыкIур къитIатэри, 
едэхащIэурэ тенджызымкIэ плъэмэ – тети теси 
щымыIэу гъуджэм ещхьу мэлыд, толъкъунхэри, 
еша хуэдэ, Iэуэлъауэншэу жыжьэу ныджэм 
к

ЛЫДЖАНЭ (1). ЛъыкIэ   зэблагъэ, Iыхьлы. 
Пщым   адыгэ цIыхубз напэр трихати, 
абы игъэулъия цIыхубз къомым я Iыхьлы, я 
лыджанэ щыIэм, я дэлъху яIэхэр зэхэлъадэри 
къызэрыгъэгубжьащ: ди лъэпкъ напэ фи пщым 

трихауэ хуэдмыдэн, жаIэри. Мазэ ныкъуэ 
щхъуантIэ, 616-67.

ЛЫНЦIЫН (елынцI) лъэI. (2). Зыгуэр мафIэм 
исын, игъэлыгъуэн, илыпщIын. Зыгуэри гуахъуэ 
иIыгъыу унащхьэм дэкIуэеяуэ бгъэныр зэбгредз, 
арэфхэр илынцIауэ, ныкъус хъуауэ, мафIэ бзий 
цIыкIухэр кIэрызу къредзых. Хъуэпсэгъуэ нур, 
207. ИлынцIми мафIэм лэгъуп хужьыр, Сэ 
къыспэщыткъэ псыхъуэ Iэджэ, Бий псыхъуэ 
псыншэм шэрхъ лъэужьым Ит псыкIэ птхьэщIмэ, 
ар гъуэзэджэщ. Лэгъуп цIыкIу. «Шум и гъуэгу», 50.

ЛЫПЦIЭ (1). Къупщхьэ зыхэмылъ лы. Си 
гъунэгъуу къакIуи уэ къэтIысыт, Къащтэ дзасэр, 
лыпцIэр сэ згъэжьэнщ, Мис си дамэм вагъуэу тху 
щонэхур, Кремль вагъуэм ар я къуэшщ, уэ пщIэм. 
Си анэм. «ЩIалэгъуэ щIыналъэ», 28.

ЛЫПЩIЫН (елыпщI) лъэI. (9). МафIэм 
зэхисыхьэн, игъэлыгъуэн. Хьэуазэ сахуэр 
зэIищIэурэ Нурхьэлий хьэжыгъэ къэп ныкъуэр 
хьэлэчу мафIэм илыпщIауэ къигъуэтыжащ. 
Хъуэпсэгъуэ нур, 207. Зауэр Россием и кум 
къыфIэмыкIа пэтрэ, и лыгъэм мыбы къыщыкI 
удзыр елыпщI. Щынэхужьыкъуэ, 10. Пшэр елыпщI 
жыпIэну, пшэ щIагъым жаншэрхъ плъыжьым 
ещхьу дыгъэр къыщIокI, зылъэIэсыр игъэлыгъуэу, 
дунейри мащIэ-мащIэурэ нэхъ нэху мэхъу, 
хьэкIэкхъуэкIэр псафэ зэрыкIуэ лъагъуэхэр нэхъ 
уигъэлъагъуу. Лъапсэ, 69-70.

ЛЮ (1). Еплъ Лу. [Матренэ:] Да киш отседова, 
слышишь, ты, Лю? «ЗыIуегъэхыт мыбдеж, 
зэхэпхрэ, Лу». Мазэ ныкъуэ щхъуантIэ, 555.

ЛЮБИТ (1). УрысыбзэкIэ: фIыуэ лъагъун. 
[Астемыр Наташэ жриIэу:] Думэсарэ любит дочь, 
только у нее нет дочки. «Думэсарэ пхъу фIыуэ 
е .

ЛЮДИ (1). УрысыбзэкIэ: цIыхухэр. 
[Астемыр:] – Ему мяса жалко, люди жизнь не 
жалели за… «ЦIыхухэр я псэ щемыблыжым езыр 
лым щосхь». Хъуэпсэгъуэ нур, 175-176.

ЛЮЛЬКЭ (4). Мотоциклым зы цIыху ихуэу 
бгъурыт гу цIыкIу. Нэгъуджэ зыIулъ офицерыр 
люлькэм итIысхьащ. Нал къута, 246. Нэмыцэ 
фащэкIэ хуэпа офицерым зрилъэфыхьу щымытын 
щхьэкIэ, Локотош и мотоциклым бгъурыщIа 
люлькэм Iэ хуищIри: - ПсынщIэу. Нал къута, 246.

Лъ
ЛЪАБЖЬЭ (63). 1. (16). КъэкIыгъэхэр щIым 

зэрыхэт я къуэпсыр. Псы къабзабзэр къыщIэжауэ, 
Бжейм и лъабжьэр ныхуетхьэщI, ФIыщIэ ини 
къыхуищIауэ ФIым псы къабзэр хуеузэщI. 
Псым и хьэл. «Вагъуэ махуэ», 341. [КхъуэпIащэ 
джэмыдэжьым:] СщIэри аращ: щIымахуэм щIы 
щтар звэуэрэ жыг лъабжьэр сошх. Кхъухь пхэнж, 
503. [Дэфэрэдж] Япэм и Iэ нэмысу щытамэ, иджы 
фыз Iэзэу и цIэ мэIу, гъэмахуэу удзыр щыгъагъэм 
деж губгъуэм кIуэурэ удз хущхъуэ зэхуехьэс, 
пкIэунэм уихьэрэ уиплъэмэ, адэкIэ-мыдэкIэ удз 
Iэрамэхэр фIэдзауэ щегъэгъу, удз лъабжьэ, пхъафэ 

зэмылIэужьыгъуэ зыфIэмылъ зи щыIэкъым. Лъапсэ, 
119. 2. (1). Блын зытещIыхьа, зытет Iыхьэ. [Абу-
Деруиш мухъутарым жриIэу:] ТескъутыкIынщ и 
щхьэри и лъабжьэм тесщIыхьынщ [мэжджытыр]. 
Кхъэлэгъунэ, 376. 3. (19). Зыгуэрым и щIагъ. 
Мэзым къыхэкIа щIалитIымрэ Бэлацэрэ 
зэпсалъэурэ губгъуэм ифыхьа мэкъу Iэмбатэм 
и лъабжьэм къыщIалъэфурэ хьэжыгъэ къэпитI, 
нартыху къэпищ, дзажэ гъэгъуа зытIущ къэпым 
илъу гум къралъхьащ. Хъуэпсэгъуэ нур, 298. 
Шыгукъур иралъхьэжа иужь, выгум цIыхуу ихуэр 
ирагъэтIысхьэщ, Iэюб гу лъабжьэм хьэмбыIуу 
щIэтIысхьэри выгур къиIэтащ исыр зэрису. Мазэ 
ныкъуэ щхъуантIэ, 589. Бгы лъабжьэм къэкъуалъэу 
Чопракъыпс щожэх, зэм бгъуэнщIагъым щIокIуадэ, 
зэми бгым, нэпкъым йоуэкI. Нал къута, 299. 4. (1). 
Iэщхэм я лъакъуэм фIэт бжьакъуэхэкI къупщхьэ 
быдэр. [Джэрдж ПIытIу] Жэмым и лъабжьэр 
фIигъэнауэ къыхуэкIуэркъым, щIэтIысыкIмэ, 
и быдзыр щIым нэсырт, шэ къыпыткIуу. 
Щынэхужьыкъуэ, 16. «СынэкIуэнукъым» жиIэу и 
лъабжьэ фIигъэнэнкIэ хъунщ. Лэчымэ, 391. 5. (1). 
Контекстым къызэрыхэщымкIэ хъыбарым хэт 
адакъэм и лъакъуэщ. Езыр [Джэлил] бжьыфIэт, 
дахэт, гуэгушыхъум нэхърэ щIагъуэкIэ мынэхъ 
цIыкIу дэнэ къэна, еинэкIырт, и къабзий 
зэмыфэгъухэр зэщIэпщIыпщIэу, и кIэри гъубжэм 
хуэдэщ, къэгъэшауэ, и сыджри зэщIоскъыскъэ, 
лъэпхъащэмэ, и лъабжьэр гуахъуэм хуэдэщ. 
Бабыщыкъуэ адакъэпщ, 474. 6. (7). Iуэхугъуэ гуэр 
зытеухуа, къегъэжьапIэ хуэхъу. [Абу-Деруиш:] 
СщIыр мэжджытщ, диным лъабжьэ хуэхъунущ. 
Кхъэлэгъунэ, 376. ЦIыхуи ирехъу, хьеуани 
ирехъу – псэ зыIутыр, гъащIэ зиIэр и лъэпкъэгъум, 
къызыхэкIам яхэтыжмэ, зыхуей егъуэт, лъабжьэр 
егъэбыдэ. Лэчымэ, 383. Псори къызэхуэсыжу 
щхьэж и тIысыпIэм тIысыжа нэужь, Кодоевыр 
къэтэджащ: - Фэ джэгум фыхэтыху, ди лъабжьэм 
зиубгъуащ, ди лъапсэм къару игъуэтащ ди 
хьэщIэ лъапIэм и фIыщIэкIэ, - жиIэри шыхьауэ и 
шэнтым егъэувэлIауэ щыт картэр иукъуэдийри 
псоми яригъэлъэгъуащ. Лъапсэ, 89. 7. (2). Зытет 
щIыр. КIэлъыкIуэ уи гуэгушым! – афицарым и 
маузерыжьыр напIэзыпIэу кърипхъуэтри, Дисэ и 
лъабжьэм «уаргу» жиIэу къыщIэуащ. Хъуэпсэгъуэ 
нур, 104. 8. (1). Губгъуэ зэщIэкIа. [Мэмэт-
щIакъуэ:] Е пабжьэ-лъабжьэу гектар щитху бвауэ 

◊ ЛъабжьэкIэ ихын 4). Дунейм темыгъэтын, 
мыхьыр егъэхьын, езэуэн. [Лу:] Си Iуэхущ а 
полъкур Жыраслъэн хузэтеIыгъэм, лъабжьэкIэ 
ирамыхмэ, уэлэхьи. Мазэ ныкъуэ щхъуантIэ, 554. 
[Яков Борисович Апчарэ жриIэу:] Гуэши еплъыт 
– лъабжьэкIэ урахыни. Нал къута, 281. Хьэрып 
къомыр зэакъылэгъу хъурэ ехудийм езэуатэмэ 
лъабжьэкIэ ирахри дунейр зэIубз хъужат, 
арщхьэкIэ дэнэ – я къурмакъейр зэрыубыдри зым 
зыр итхьэлэну и ужь итщ. ХьэщIэ лъапIэ, 403. 
Лъабжьэр гъэбыдэн (1). Быдэ щIын. Пасэрейхэр 
куууэ щIэныгъэ емыгупсысами, я унафэм, я хабзэм 
щIэныгъэшхуэ хэлът: гаметэкIэ зэджэ щIэблэр 

къызытехъукIыр къабзэу щагъэтыну арат, 
зэмылъэпкъэгъум я щылъхуитI зэрашалIэмэ, я 
лъабжьэр ягъэбыдэрт. Лъапсэ, 65. ЛъабжьэкIэ 
къитхъун (1). Бэлыхь е гузэвэгъуэ гуэр телъын, 
(нэгъуэщIу: щIыр IэгупсэкIэ къэгъэзэн). Щыхьыр 
пхэщIкIэ тетIысхьащи, къыщылъэтыжыну 
йоIэ, и хъуреягъкIэ щIы фIыцIэр лъабжьэкIэ 
къритхъуу, и шхуэлми шэ техуа хъунти, шэри 
лъыри зэхэлъэдэжауэ къожэх, шыр цIыкIури 
щтэри пабжьэмкIэ хэлъэдауэ, и анэм къыщыщIар 
имыщIэу, къоплъэ. Лъапсэ, 71. Лъабжьэр 
фIэгъэнэн (5). ЕерыщагъкIэ и пIэ имыкIыу 
итын, зытетым хутемыкIын. Ерыщу лъабжьэр 
фIигъанэу, Мыбдежым бийхэр итат Жыг Iэщэ 
Iэджэр къагъанэу, Ар дэ удынкIэ Iутхуат. ЗэуапIэ. 
«Шум и гъуэгу», 23. Къалэдэсыр зэрогъэкIий: мо 
пщыIэ къомыр Iуфху жаIэри, губгъуэрысхэми я 
лъабжьэр фIагъэнащ: дэри дыцIыхущ, губгъуэм 
дихьэу зыдгъалIэрэ, жаIэри. ХьэщIэ лъапIэ, 404. 
[Псэущхьэм:] Уи лъабжьэ фIэбгъанэми чачэу 
унэкIуэнщ, дотэ. Тепщэч къэзылъэтыхь, 186.

ЛЪАБЖЬЭНШЭ (1). ЩIым зэрыхэтын къуэпс 
зимыIэ. Къыщысым гъатхэр – жыг лъабжьэншэм 

ЛЪАГАГЪ (4). Зыгуэрым и инагъ, кIыхьагъ. 
А кIапсэмкIэ удэкIуейрэ кхъуеплъыжькIэрыщIэу 
арщын зыхыбл зи лъагагъым унэсмэ, нэхъ уигу 
ирихь зы хьэпшып къыпыпх хъунут. Хъуэпсэгъуэ 
нур, 95. [Дахэуэс Дисэ] ШхыIэн фIеижьри 
трипхъуэжри емышхыдэу къэнакъым: - Емынэм 
узэрихуэрэт, ятIэ пэгунитI зэуэ дэплъэфейуэ 
ар зи лъагагъым щхьэ удэпщея? ГущIэгъу, 420. 
[Албинэ:] АмериканцитIым 1958 гъэм октябрым и 
26 пщыхьэщхьэр сыхьэт 22-рэ ныкъуэм нэблэгъауэ 
гъущI гъуэгу лъэмыжым деж щалъэгъуащ метр 
щэ ныкъуэ и лъагагъыу Ровен Дам жыхуаIэ гуэлым 
щхьэщыту хъурей гуэр, Балтиморэ пэмыжыжьэу. 
Тепщэч къэзылъэтыхь, 155.

ЛЪАГАПIЭ (30). ЩIыпIэ хэIэтыкIа гуэрым и 
щыгу. Я лъагапIэм зыIэпашэу Мылыр бгыщхьэм 
пхутемыкI, Уэрэ дэрэ шурэ-лъэсрэ Дякум 
дэту тхудэмыкI. Дыгъэр мазэм игъусамэ… 
«Вагъуэ махуэ», 367. Мусэ и псалъэр зэриухыу, 
Iэдэм, сывгъэпсалъи сыти жимыIэу, лъагапIэм 
къыдэлъеящ, и щхьэл дэкIуеипIэм дэкIуей хуэдэ. 
Мазэ ныкъуэ щхъуантIэ, 651. ЛъагапIэм шэнт 
щабэхэр тетщ, нэрыплъэри фIэдзащ, стIол 
щIэтым телъщ журнал Iув, хьэкIэкхъуэкIэхэр 
дапщэ хъуми, мэкъуу е Iусу ирагъэшхар зыхуэдизыр 
иту. Лъапсэ, 71.

ЛЪАГЭ (146). 1. (140). Езым хуэдэхэм 
щхьэпрыпIиикI, кIыхь, ину хэIэтыкIа. Псы 
IуфитIым зыр нэхъ лъагэщ, Зыр нэхъ лъахъшэу 
псыр йожэх, Лъагэр пагэу псым къыхощыр, Мор 
тхъурымбэм ягъэмэх. Псы нэпкъитI. «Дамыгъэ», 
119. Уафэм яжьафэ къытеуауэ, щиху лъагэхэм 
щIакIуэ фIыцIэм ещхьу ныбжь ядзу, дыгъэр 
дохъутейм къищ фочыпэу пшэм къыхэщт. КIапсэ 
кIапэ, 5. [Дэфэрэдж] «Гъэр унэм» яхьауэ къахьыжа 
щыIэкъым, емынэунэ хъууэ сэхыжынум и бжэр 
Iупхыну Iэмалыншэ, абы хуэдэ унэ Iэджэ адэкIэ-

мыдэкIэ тыркухэм дащIыхьри мывэ сэрей лъагэкIэ 
къащIыхьыжащ, удыхьи удэкIи мыхъуну. Лъапсэ, 
31. 2. (1). «Батырыбжьэ» сборникым щыщ усэ 
«Зи гъуэгу лъагэ» жиIэу урохьэлIэ. Контекстым 
елъытауэ «уафэ» мыхьэнэ иIэщ. Зи гъуэгур лъагэ 
къетIысэхмэ, ящыщ жэщ закъуэм егъэбзэх. 
Зи гъуэгу лъагэ. «Батырыбжьэ», 116. 3. (1). 
Нэхъыщхьэ, япэ ит. [Абу-Деруиш:] Пащтыхьым 
нэхърэ нэхъ лъагэр Алыхьу дыкъэзыгъэщIар 
аращ. Кхъэлэгъунэ, 377. 4. (3). зэхь. Лъэщ, ин, 
тепщэ. [Думэсарэ Астемыр жриIэу:] НэгъуэщIыр 
лъэгущIэт ищIу нэхъ лъагэ зызыщIыну зи гугъэм 
фIыкIэ ущымыгугъ. Мазэ ныкъуэ щхъуантIэ, 519. 
Дунейм и пIалъэ сэри сощIэ, Улъагэм, бзаджэм 
уаIэщIокI. Дунейм и пIалъэ. «Батырыбжьэ», 19. 
Уи Iуэху къимыкIмэ, щыгъэтыж, уцIыкIумэ лъагэ 
хэт уищIын. Къуршхэр. «Вагъуэ махуэ», 317. 5. 
(2). Зыгуэр (Iуэхур, мурадыр, гугъэр) фIыуэ, дахэу 
щытын. Къылышбий и къуэр унэм щIыхьэжами, 
асэтин джыназыр ар здыщIыхьа бжэмкIэ 
зыкъомрэ плъащ, и нэр тенауэ, иужьым, илъэгъуа 
къомымкIэ игу зэгъауэ, жиIащ: - Алыхьым уи 
Iуэху нэхъ лъагэ ищI! Хъуэпсэгъуэ нур, 118. Молэ 
пабгъэм зигъэпагэу пцIыкIэ цIыхухэр ягъэдаIуэт, Я 
мурадыр жаIэт лъагэу, Ангылызхэрт ар зэдаIуэр. 
Лъэпкъхэм я тыгъэ. «Партыр ди пашэу», 52.

◊ [Уи] нэмыс нэхъ лъагэ ухъу (3). Еплъ нэмыс. 
ЛЪАГЭН (лъагэщ) лъэмыI. (1). Нэхъ ин хъун, 

дэкIуеин, зиIэтын. Уи щIыхьыр нэхъри ирелъагэ, 
Уи нэгу щIэкIахэр къыджеIэж. Космонавт. «Мывэ 
хуабэ», 99.

ЛЪАГЭУ (12). нареч. Ину зиIэтауэ. [Дэфэрэдж:] 
Аннэ Павловнэ зэрыжиIэмкIэ, дыгъуасэ лъандэрэ и 
температурэр лъагэу дэкIуеящ. Лъапсэ, 10. Кърур 
уэгу щхъуантIэм лъагэу итми, ЩIым къетIысэхмэ, 
загъэдий. Зи гъуэгу лъагэ. «Батырыбжьэ», 116.

ЛЪАГЭIУЭ (1). ИкъукIэ лъагэ, лъагащэ. 
Зэхуэса къомыр хьэщIэм пэплъэху, клубыжьыр 
щIалэгъуалэм ягъэкъэбзащ, лозунг гуэрхэри 
фIалъхьащ, сценэми шэнтхэр ирагъэуващ, 
нэхъыжьхэр тесыну, сэмэгурабгъумкIи фанерым 
къыхэщIыкIауэ трибунэ тIэкIу къагъуэтри 
ягъэуващ, нэхъ лъагэIуэ ящIын щхьэкIэ, трибунэ 
лъабжьэм чырбыш плъыжьищ щIагъэуващ. 
Лъапсэ, 74.

ЛЪАГЪУ МЫХЪУН (16). Теплъэ мыхъун, 
фIыуэ мылъагъун, псэм темыхуэн. Си 
щыуэныгъэм щIалэм гу лъитауэ, СощIэж 
жиIауэ мис мы псалъэр: - Дэ мамырыгъэм 
куэд щIэттауэ Къэтхьа нэсыпым мис и 
пIалъэр, - Сэлам уэсхыну сыплъыхъуэнут, 
Iэ симыIэжми, щIалэ пакъэ, Зауаем щIэкъур 
слъагъу мыхъуну, ЗауэлI игу быдэ къысхуэнакъэ. 
Ныбжьэгъу. «Партыр ди пашэу», 92. Астемыр 
бэлшэвычхэм ятепсэлъыхьырт, абы я мурадыр, 
къызыщхьэщыжыр, джыназ-бжьыназхэр ялъагъу 
щIэмыхъур – псори гурыIуэгъуэу жиIэрт, итIани 
Бэлацэ бэяуртэкъым. Хъуэпсэгъуэ нур, 263. 
Думэсарэ псалъэр яIэщIипхъуэтащ: - Алыхь, 
сэ вжесIэнмэ Дотий ар илъагъу щIэмыхъур: 
Инал хэкум имылъ кърелъхьэ, цIыхум ямыщIэ 

ярегъащIэ – IуэхуфI Iэджэм яужь итщ, ауэ лей 
щызэрихьи къохъу. Мазэ ныкъуэ щхъуантIэ, 540.

ЛЪАГЪУЭ (73). 1. (40). Зы нэхъыбэ 
зытемыхуэ гъуэгу бгъузэ цIыкIу. Сэ шу лъагъуэр 
зэпызмычу, ГъущI гъуэгушхуэм сытехьакъым, 
Адыгэбзэр зэзмыгъащIэу, урысыбзэр сщIэн 
слъэкIакъым. Гъуэгу къежьапIэ. «Мывэ хуабэ», 
83. Езыри мэжэлIамэ, хьэкIэкхъуэкIэр пщэдджыжь 
нэхущым псафэ зэрыкIуэ лъагъуэм пэмыжыжьэу 
къуэгъэнапIэм къытотIысхьэри, мор сшхащэрэт 
жыхуиIэр къыхех [мэлыхъуэхьэм]. Кхъухь 
пхэнж, 506. Пшэр елыпщI жыпIэну, пшэ щIагъым 
жэншэрхъ плъыжьым ещхьу дыгъэр къыщIокI, 
зылъэIэсыр игъэлыгъуэу, дунейри мащIэ-мащIэурэ 
нэхъ нэху мэхъу, хьэкIэкхъуэкIэр псафэ зэрыкIуэ 
лъагъуэхэр нэхъ уигъэлъагъуу. Лъапсэ, 69-70. 2. 
(11). ЦIыхур дунейм зэрытет щIыкIэмрэ абы 
гъащIэм щищI лъэужьымрэ. Дэнэ къикIами е 
кIуами, Нэхуу и лъагъуэр къэнащ. Шыхулъагъуэ. 
«Шум и гъуэгу», 14. Сэ си гъуэгур сыухами, Итщ 
си лъагъуэм кърикIуэн. Тенджызым дыщхьэщыту. 
«Батырыбжьэ», 51. ЩоджэнцIыкIу Алий хиша 
лъагъуэращ дэ гъуэгушхуэ тхуэхъуауэ дызытетыр, 
фIы къыдэхъулIэми, ди гум щыхэщIа къэхъуами, 
ди япэ ищам дыкIэлъопIащIэ, нэхъ тегушхуауи 
докIуэ, сыту жыпIэмэ гъуэгур къуейщIейми, 
гъуэгур мытыншми, щыхупIэ иIэми, дощIэ, 
пэрытым игъэунэхуащи. Зи лъэрыгъыпс тIыгъа, 
518. 3. (5). Псым и кIуапIэ, псы ежэхым ищI курых. 
Къимыгъэзэну псыр ежэхми, Къэжэнум хуещIыр 
лъагъуэр куу. Уи жэщи махуи имыIэххэу. «Вагъуэ 
махуэ», 321. Псы уэру лъагъуэ пхызыхынум, къарур 
жэхункIэ имыух, Си гъащIэ ябгэр щызухынум, 
Шы жэр сытесу среух. СыкIуэнт нэхъ псынщIэу. 
«ЩIалэгъуэ щIыналъэ», 10. Бгы джабэм псы лъагъуэ 
дапщэ къехми тыншу уолъагъу. Щынэхужьыкъуэ, 
53. 4. (1). Алэрыбгъу кIыхь, шэщIа. Абы ещхьу 
алэрыбгъур бжэIупэм Iуалъхьэрэ нысэишэ ящIамэ, 
нысащIэр алэрыбгъу лъагъуэм тету и лэгъунэм 
щIашэ, къафэу, фочыр ягъауэу, уэредадэри жаIэу. 
Лъапсэ, 54. 

◊ Лъагъуэ пхышын (1). Япэ дыдэ Iуэху 
ехьэжьэн, ар зэфIэгъэувэн. Лъагъуэ пхышыныр 
IэджэкIэ нэхъ гугъущ, ар гъуэгужь хъуа нэужь 
урикIуэным нэхърэ. Зи лъэрыгъыпс тIыгъа, 518. 
Лъагъуэ хэшын (9). Еплъ лъагъуэ пхышын. Езы 
Алий хузэфIэкIар мащIэкъым зыхэмыта Iуэху 
хэтащ жыпIэу птхын хуэдэу, и Iэдакъэ щIэкIами 
уаситI хуэбгъэувын хуейщ, япэ къищри лъагъуэ ди 
культурэм щыхишащи. Зи лъэрыгъыпс тIыгъа, 
518. Бгы джабэр задэу дэкIыгъуейми, Щыхашыр 
лъагъуэ зэрыкIуэн. Iэмал зимыIэ. «Батырыбжьэ», 
131. Нэшэкъашэу лъагъуэр хишми, къуэшхуэм 

ЛЪАГЪУЭНШЭ (1). УзрикIуэн гъуэгу, лъагъуэ 
зимыIэ. Псыкъуийм Iубыгъуэ къыщIэжыхукIэ 
Лъагъуэншэу къумым къимынэн. Ягъэш зэпыту 
батэкъутэр. «Батырыбжьэ», 12.

ЛЪАГЪУГЪУАФIЭ (25). Теплъэ гуакIуэ 
зиIэ, IуплъэгъуафIэ. Аралъпыр бэлыхь гуэрым 
зэрыхэтыр IупщIт, и пэм мафIэр кърихырт, 

пэцыр илыгъуэу, и жьакIэр къабзэлъабзэу зэщIэупса 
щхьэкIэ, нэхъ лъагъугъуафIэ хъуатэкъым, и 
дамэр хишу адэкIэ-мыдэкIэ дэплъырт и пIэ итын 
хуэмышыIэу. Хъуэпсэгъуэ нур, 114. Локотош 
Iей хъуа къудейтэкъым, езыри нэгъуэщI зыгуэр 
зэрыхъуар IупщIт, япэм къибрыгъукIыу, 
нэжэгужэу, лъагъугъуафIэу зэрыщытам 
хуэдэжтэкъым. Нал къута, 241. Хъыджэбзыр дахэ 
дыдэщ, уеплъмэ, нэр егъэджыл, къэзылъагъум гу 
къылъетэ, езыр къабзэ цIыкIущ, лъагъугъуафIэщи, 
цIыхур зыIэпешэ, хьэл дахэ хэлъщ, щIыкIафIэщ, 
дэбгъуэн щыIэкъым [Назифэ]. Лэчымэ, 392.

ЛЪАГЪУГЪУЕЙ (2). Теплъэ Iей зиIэ, мыдахэ, 
Iуплъэгъуей. [Алыджыкъуэ] ЛIы нэкIу кIыхьыжь 
лъагъугъуей гуэр щысщи, си сэламыр дахэ-дахэу 
сIихыркъым. МелыIыч, 450. [Дэфэрэдж] ЖиIэм 
семыдаIуэ хуэдэ зысщIауэ, ар здэсшэм дынэса 
нэужь сызэреупщIыр сщIэртэкъым, мо щIалэ 
лъагъугъуейр цIомпI жиIэу зэпрысхулыкIыу сеуэу 
сымыутIыпщыжынумэ. Лъапсэ, 64. 

ЛЪАГЪУЖЫН I (елъагъуж) лъэI. (44). 
1. (41). Япэм ялъэгъуам аргуэру хуэзэжын, 
теплъэжын. [Апчарэ] Хэт и гугъэнт хъыджэбзым 
и унэ къигъэзэжу илъагъужыну. Нал къута, 223. 
[Хьэбибэ] Нобэ худэу уи адэжь и унэ укъихьэжауэ 
услъагъужыну пIэрэ? – жиIэри, арщхьэкIэ 
Албиянрэ Апчарэрэ къэкIуэжу я Iэуэлъауэ макъ 
щызэхихым тIысащ мафIэр зэщIигъэсту: си 
нэпсыр Iугъуэм къыщIихуа ягугъэнщ жыхуиIэу. 
Щынэхужьыкъуэ, 34. [Хъыджэбз гъэрым:] Уэ 
пхуэдиз фIэкIа мыхъуауэ сэри дэлъху цIыкIу сиIэщ, 
слъагъужыни сымылъагъужыни. Лъапсэ, 33. 2. (2). 
ЗыщIэжын, цIыхум и щытыкIэм и щыуагъэхэм 
гу лъитэжын. Диктантыр зэрыт тетрадыр 
зэ къыдатыжащэрэт, жаIэрт псоми, щыуагъэу 
ящIар зыхуэдизыр ялъагъужмэ яфIэфIу. Мазэ 
ныкъуэ щхъуантIэ, 619. 3. (1). Къэхъуа-къэщIа 
гуэр зэман дэкIа иужь теплъэжын. [Ахъсар 
Алыджыкъуэ жриIэу:] Дауэ къелами, иужькIэ 
плъагъужынщ. МелыIыч, 449. 

ЛЪАГЪУЖЫН II (10). ЯгъэщIагъуэ е яфIэауан 
гуэр щытепсэлъыхьым деж къагъэсэбэп хабзэщ, 
ар нэхъ гъэщIэгъуэнти, арат дыкъызыхуэнар 
мыхьэнэр иIэщ. Абы хуэдэ батареет 
сымылъагъужар, жиIэрт игукIэ Апчарэ, гуитI 
къудей, самовар уэнжакъым ещхьу зырыз – 
зыр нэхъ иныIуэу, адрейр мыхьэнэншэ дыдэу 
бжьамиитI ярыту щилъагъум. Щынэхужьыкъуэ, 
38. «Къыдырыр къыводжэ» жаIатэмэ, псэ 
зыIут къэмыкIуэнкIи хъунт, къыдырт иджы 
дымылъагъужар, жаIэнти. Кхъухь пхэнж, 500. 
[Алыджыкъуэ] ЦIыхубзыр бампIэм къызэтричу 
дэкIуеипIэ тIэкIум къохри нэгъуэщIхэм 
захримыгъэхыу къысщIонакIэ: - Алащэм сэшхуэ 
кIэрыщIауэт иджы сымылъагъужар. МелыIыч, 445.

ЛЪАГЪУН I (елъагъу) лъэI. (1467). 1. (1416). 
Нэм къищтэн, теплъэн, къиубыдын. Уэнжакъ 
гъуанэмкIэ уиплъмэ, уафэр плъагъурти, топышэ 
сыт зелъатэу умылъагъуну пIэрэ, жаIэу Темботрэ 
Лурэ жьэгум иувауэ уэнжакъымкIэ иплъырт, 
арщхьэкIэ жьым зэрихьэ пшэ фIыцIэ Iэрамэм 

фIэкIа ялъагъуртэкъым. Хъуэпсэгъуэ нур, 284. 
Классышхуэм зы уэздыгъэ закъуэ и абджыр къутауэ 
щIэтрэ гъунэгъуу щысым зыгуэр илъагъуми, 
щIыбагъымкIэ щысым илъагъу щIагъуэ щымыIэу 
и тетрадым тефыщIыхьу щыст. Зи лъэрыгъыпс 
тIыгъа, 530. ДыщэкIхэм я Iэдакъэ щIэкIа дыщэхэкI 
дахэхэр нобэм къэс хъума хъуауэ Санкт-Петербург 
къалэм дэт Эрмитажым и гъэтIылъыпIэм щIэлъу 
плъагъунущ, увеличительнэ абджкIэ уеплъмэ, 
IэщIагъэфI зиIэхэм хьэкъущыкъу дахэ, лэч 
фIыцIэкIэ е лэч плъыжькIэ ялэжауэ, унэм телъын 
кхъуэщын, ятIагъуэм къыхащIыкIа псэущхьэ 
сурэт Iэджи. Лъапсэ, 5. 2. (44). Куэд нэгум щIэкIын. 
[Степан Ильич къитхырт:] Си зэманыгъуэу, 
си къару илъыгъуэу фи хэкум сынихьа хъури 
мащIэ щыслъэгъуа, сигу къинэжын хуэдэу, псом 
хуэмыдэжу, уэ дэрэ Щхьэлмывэкъуэ щедгъэкIуэкIа 
митингри, «къэрал пхъуантэ» жиIэу Нурхьэлий 
дызыхигъэта сытхэри, Ростов госпиталым уэ 
дэрэ дыщызэхуэзари. Мазэ ныкъуэ щхъуантIэ, 
567. Фэ фхуэдипщIым яIэр гъащIэу Зэхэплъхьами, 
сэ си ныбжьым Ебгъэпщами, хъунщ нэхъ мащIэ, - 
Кърегъажьэ псалъэр лIыжьым, - Куэд згъэщIами, 
Iейт си гъащIэр, Куэд слъэгъуами, фIыр си мащIэт. 
«Тисей», 482. [БэзэракIуэ фызым:] Алыхь, сэ 
слъэгъуами срикъунмэ. Гъуэгуанэ, 124. 3. (6). ФIыуэ 
лъагъун, псэм хугъэдэн. Думэсарэрэ Астемыррэ 
я бын дыдэр ялъагъуу къыщIэкIынтэкъым Елдар 
зэралъагъум хуэдэу. Мазэ ныкъуэ щхъуантIэ, 514. 
Анэм быныр зэрилъагъур Псышхуэм нэхърэ нэхъ 
кIыхьыжщ. Анэмрэ бынымрэ. «Мывэ хуабэ», 
265. Дэфэрэджи «Бэрэзджхэ япхъу» жеIэри и нысэ 

 
ЛЪАГЪУН II (62). вводнэ п. Зыгуэрым 

гу лърагъэтэну, ирагъэплъыну щыхуейм 
къагъэсэбэп. [Мэтхъэным Астемыр жриIэу:] 
Плъагъурэ, псалъэ шэрыуэ къэбгъуэтмэ, я 
нэхъ гугъур уи акъылым къещтэ. Мазэ ныкъуэ 
щхъуантIэ, 569. Анэдэлъхубзэр уи жьэгу пащхьэу 
МафIэр щIэбгъэсту ущысащ, ИтIани, плъагъурэ, 
фIыщIэ жыги Уи кхъащхьэм зыми химыса. 
АбытIэ Мухьэб и кхъащхьэм. «Вагъуэ махуэ», 94. 
Плъагъурэ, адакъитI зэакъылэгъум гуэгушыхъу 
Мэзани гъусэ къащыхуэхъум, бажэр цырыцу 
яфIыщI пэтащ. Бабыщыкъуэ адакъэпщ, 485.

ЛЪАГЪУН III (11). вводнэ п. Зэманым 
къигъэлъагъуэнщ мыхьэнэр иIэу къагъэсэбэп. 
[Астемыр Мэтхъэным жриIэу:] Степан Ильичи 
бжьыхьэм къэкIуэну жиIащи, плъагъункъэ. Мазэ 
ныкъуэ щхъуантIэ, 571. [Дахэуэс Дисэ жриIэу:] 
Щылъ, тхьэм гущIэгъу къыпхуищIмэ, плъагъункъэ. 
ГущIэгъу, 421. Хьэбас нэхъыфI зэрыхъужу и адэ 
къуэш зыпIыжар шы IэжьэкIэ къэкIуэри ишэжащ: 
«Уи ажал къэсауэ къыщIэкIынкъыми, сэ уи къару 
къихьэжыху, узмыгъашхэмэ, плъагъункъэ», - 
жиIэри. Зи лъэрыгъыпс тIыгъа, 532.

ЛЪАГЪУН IV (23). Еплъ лъагъун II. [Бот] –Мо 
Мэсхьуд нэпсейщи, плъагъуркъэ, мэзауэ-мэбанэ, 
жэмыр зыIэщIилъхьэну. Хъуэпсэгъуэ нур, 258. 
[Iэюб:] Плъагъуркъэ, шыми якIэлъыплъын хуейщ, 
цIыхум я мызакъуэу. Мазэ ныкъуэ щхъуантIэ, 589. 

[Кхъухьыпщым дыгъужьым хужиIэу] Плъагъуркъэ 
абы и бзаджагъэр, Iэмалрэ хьилэрэ щыIэу уи ней 
къытихуэ. Кхъухь пхэнж, 508.

ЛЪАГЪУН V (34). Зыгуэрым и цIэр 
къыщыхагъэщынум, е гулъытэ лей щыхущIынум 
деж абы и цIэм дэщIыгъуу къакIуэ псалъэщ. Ти, 
Къэрэлъашэ плъагъум и лъакъуитIыр къыщIэувэжа 
хуэдэ, дэпкIей-къепкIыхыурэ къехыжа дэнэ 
къэна, Кулисум и пщIантIэм дыхьэри, жэмыжь 
псы емыфауэ Iуэм итыр я унэ къихужри и 
Iуэм ириубыдэжащ. Нэгъуху, 50. Бабыщ шыру 
къэргъейм и нэр зытриубыдам зыщIигъэмбырыуэри 
зыщигъэбзэхым къэргъейри и щхьэр и щIагъыу 
псым хэхуэри ундэрэщхъуауэ, и дамэ лъэныкъуэри 
узауэ псым къыщыхэпщыжым, Джэлилу плъагъур 
теуэщ аби, хьэлэчу зэхимыфыщIэу къэнэнт. 
Бабыщыкъуэ адакъэпщ, 479. Дэфэрэджу плъагъуми 
къегъэзэжри, нысащIэм хуэдэу и блыпкъыр фызхэм 
яIыгъыу, унэм щIашэжри, шэнт бэлыхьлажьэм 
трагъэтIысхьэжри хъури бзыри йохъуэхъу: - 
Тхьэм шэнт угъурлы ищI. Лъапсэ, 118. 

ЛЪАГЪУН VI (8). Зыгуэрым хуэгъэзауэ 
гурыщхъуэ щащIым е щыхуагъэфащэм деж 
къагъэсэбэп. [Хьэбибэ Апчарэ жриIэу:] ЩIалэм 
я пыIэ къомыр зэхэбгъэзэрыхьынти щхьэж и 
пыIэр къыхуэмыгъуэтыжурэ зэбгъэзэуэнт уэ 
слъагъум. Щынэхужьыкъуэ, 24. [Комендантым 
Алыджыкъуэ жриIэу:] Уэ слъагъур ушэшэнкъым 
икIи умышкъышкъым. МелыIыч, 464. [Нэгъуджэм:] 
Уэ сэ слъагъур шейтIаным игъэшынам Алыхьыр и 
фIэщ хъуркъым, жыхуаIэм ухуэдэщ. Гъуэгуанэ, 124.

ЛЪАГЪУН VII (2). 1. (1). ХъуэпсапIэ, 
зыхущIэкъу гуэрым щытепсэлъыхьым деж 
жаIэ хабзэщ. [Хьэбибэ Данэ цIыкIу щхьэкIэ] 
Хэт имылъагъунрэт, а пцIащхъуэ цIыкIур… а 
си дуней нэху цIыкIур. Щынэхужьыкъуэ, 32. 2. 
(1). ЯфIэтелъыджэ, яфIэгъэщIэгъуэн Iуэхугъуэ 
гуэрым и гугъу щащIкIэ къагъэсэбэп. – Фэ тIум 
а Iуэхур ефхьэжьэмэ, дэгъуэу зэрызэфIэкIынум шэч 
лъэпкъ къытесхьэркъым, - жиIэрт Къазджэрий, - 
Верэ Павловнэ бэлъто ищэу хэт имылъагъунрэ?! 
Мазэ ныкъуэ щхъуантIэ, 673. 

◊ ФIыуэ лъагъун (42). Еплъ фIыуэ. Жагъуэу 
лъагъун (4). Еплъ жагъуэу. [И] хъер лъагъун (2). 
Еплъ хъер. 

ЛЪАГЪУНЛЪАГЪУ (3). Зэгъэлъагъун, 
зэбгъэдэсын папщIэ зыгуэрым и деж кIуэныгъэ. 
[Елдар] Псом хуэмыдэжу Лу зэрыхуэзари и 
гуапэ хъуащ, япэу зыщIэупщIари Темботт, 
сыт къитхрэ, дауэ щыт, Думэсари Мэзкуу и 
къуэм деж лъагъунлъагъу кIуэну и гугъэкъэ? – 
жиIэу щеупщIым модрейм аргуэру къиублэжащ. 
Мазэ ныкъуэ щхъуантIэ, 521. -Уэ нэхъ щхьэ 
къыпхуагъэфэща лъагъунлъагъу укъашэжыну, 
тхьэгъэпцIыжь! – жиIэри Апчарэ аргуэру къилъащ. 
Щынэхужьыкъуэ, 71. Кумбыр куущи уомэхыхьыр, 

ЛЪАГЪУНЫГЪЭ (78). 1. (37). Зыгуэрым (анэм, 
хэкум) упызыщIэ гурыщIэ лъагэ. Балъкъэр, адыгэр 
зэкъуэшу, ЗэдэIэпыкъуу, зэхуэдэу, Я лъагъуныгъэр 
мыгуэшу Мэпсэухэр фIыгъуэр я куэду. ЗэкъуэшитI. 

«Бгы лъапэхэм деж», 100. Ци Бай-шокIэ зэджэ 
лIыжьым И гулъытэм щыщIэдзауэ Мао-Цзе-
дуным деж щиухыу Лъагъуныгъэу лъэпкъхэм 
яIэр Тыгъэ куэдым хэлъщ хэпщауэ. Лъэпкъхэм 
я тыгъэ. «Партыр ди пашэу», 58. Уэ уи нэм 
хуэпхьым псэм ухуахьыр, Псэ хэлъхьэ Iуэхуми – 
ефIэкIуэнущ, ГъащIэм и тепщэр лъагъуныгъэщ, 
Бзаджагъи мыви ар текIуэнщ. Ягъажьэ щIакхъуэр 
хъуреишхуэу. «Вагъуэ махуэ», 353. 2. (41). 
ЦIыхухъумрэ цIыхубзымрэ яку къыдэхъуэ 
гурыщIэ. Нэхъ гуакIуэ дыдэр щIалэм къыхихри И 
фыз къэшэгъуэм хъуауэ и пIалъэр, Ар зэхэзыхыр 
псори йохъуэхъур, Колхоз Iэтащхьэм жеIэр и 
псалъэр: - Уи лъагъуныгъэм ди колхозышхуэм Радио 
Iуэхум зыдиубгъуащи, Псори нэкIуэнкъэ, Хьэрун 
къуэшышхуэ, Ди колхоз псори уэ къохъуэхъункъэ. 
Хьэрун и лъагъуныгъэр. «Партыр ди пашэу», 
99. Псым сеупщIу ар щыжесIэм, Мырщ жэуапу 
къызитар: - Ар зыпылъым хуэгубжьауэ А хъыбарыр 
хъуащ хэIущIыIу, Мис хъыджэбзыр къытехьауэ 
Лъагъуныгъэр егъэупщIыIу. Псынэ. «ЩIалэгъуэ 
щIыналъэ», 70. Лъагъуныгъэм щыгуфIыкIыу Махуэ 
къэскIэ Федя лажьэт, Марфэ хуэзэм игу пымыкIыу 
Хадэм ису еIущащэт. «Бдзэжьеящэм ипхъу», 153.

ЛЪАДЖЭУ (1). нареч. Гугъу ехьу, бэлыхь телъу. 
ГупкIэр быдэу иубыдауэ Зы фыз гуэри макIуэр 
лъаджэу, Гум илъ пщащэм нэр тенауэ Йоплъ, и 
бынщи а сымаджэр, УпщIэ фIыцIэр зытепIауэ И 
сабийри зи мыбауэ. «Тисей», 491.

ЛЪАКЪУЭ (194). 1. (119). ЦIыхум, псэущхьэм 
и Iэпкълъпкъым щыщу къызэракIухь 
Iыхьэр. Шыгъуэ емылыджыр долъей, къолъых, 
Астемыр и лъакъуэм къедзэкъэну зещI, 
кIэбдзкIэ йокIуэт, йотхауэ, къежыхь, и щхьэр 
еутхыпщI. Хъуэпсэгъуэ нур, 163. Гунэуэс 
къыпхуэгъэувыIэнутэкъым, заIэщIиудщ псоми, 
псыр къыпыжу, щхьэхьу, лъакъуэкIэ бжэр Iуиудри, 
унэм щIэлъэдащ. ГущIэгъу, 424. Лыр зэIиха 
иужь, Кулисум хуигъэфащэу щхьэ щIэлъэныкъуэ, 
танэ лъакъуиплIри, абы и щIыIужкIэ блатхьэ 
къыхилъхьэжри, IыхьэфI хуигъэтIылъри и 
пэгуным ирилъхьэжащ [Къэрэлъашэ]. Нэгъуху, 
35. 2. (10). УнэлъащIэ гуэрхэр (шэнт, Iэнэ, 
гъуэлъыпIэ н.къ.) зэрыщыт, щIым зэрытрагъэувэ 
Iыхьэ. Башир пхъэ гъуэлъыпIэжьым къыщеIэм, 
гъуэлъыпIэ лъакъуэр щIэщIыкIри, жьыщIыгъэ 
тIэкIур зэрылъа матэ хъарыр гъуэлъыпIэм 
итати, къихуащ. Хъуэпсэгъуэ нур, 289. [Гуащэ:] 
Къахьмэ къыхьынур пхъэ лъакъуищ зыщIэт 
хьэдэ пхъэбгъужь Iейр аращ, жиIэу, Iэдэми япэм, 
хьэжыгъэ тIэкIу, жиIэрти зыгуэркIэ гулъытэ 
къысхуищIырт. Мазэ ныкъуэ щхъуантIэ, 
629. Езыхэми къагъэхьэзырат шэнтышхуэ, и 
лъакъуэр щыхь лъакъуэм ещхьу, чэщей жыгым 
къыхэщIыкIауэ, щабэу бланафи теIулIауэ, мэз 
бжэным и щхьэри дахэу тещIыхьауэ. Лъапсэ, 
118. 3. (21). ЩIакъуэ баш, лъакъуэ баш. Сэлэтхэр 
хэт лъакъуэ закъуэкIэ пкIэуэ, хэти пхъэ лъакъуэр 
зыщIигъакъуэу, иныкъуэми уIэгъэм IэкIэ теIэбыхьу 
зэбгырыкIыжырт. Хъуэпсэгъуэ нур, 175. А махуэм 
Ахъсари пхъэ лъакъуэ иIыгъыу къэсащ, къэхъуа-



– 627 –
къэщIар зэхигъэкIыну. МелыIыч, 460. [Iурарэ] Бжэр 
къыIуихрэ плъэмэ – Бэкъан и пхъэ лъакъуитIыр 
иIыгъыу шым телъщ, уанэгум илъу, и пащIэ 
закъуэр пIийуэ, шы IумпIэр къуажэ Советым тет 
председателым иIыгъщ: - Къыпхуэсшэжащ, Iурарэ, 
уи щхьэгъусэр, ди щауэишыжу аращ, къет мыдэ 
бжьэ. Къалэн, 433. 4. (1). зэхь. Дыгъэ бзий. ЯIыгъщ 
ди къуршхэм дыгъэ лъакъуэр, Ар напщIэтелъуи 
къащымыхъу. Къуршхэр. «Мывэ хуабэ», 259. 

◊ Лъакъуэ къыщIэувэн (7). И лъэм кърихьэкIын, 
къэкIухьыфын. УIэгъэу зи лъакъуэ къыщIэувэм 
и насыпу къалъытэ – нэмыцэм япэщIэмыхуэу 
къаIэщIэкIащи. Нал къута, 211. Мэмэт-щIакъуэр 
къэтэмакъкIэщIащ, и нитIыр плъыжьыбзэ 
къэхъуарэ къитIэтIу, и ныбэм и нэхъыбэри 
стIолым телъу, и лъакъуэр ерагъыу къыщIэувэу. 
Лъапсэ, 47. [Бэкъан] И лъакъуэр къыщIэувэу 
щытамэ, фызабэ жимыIэу, хъыджэбз къимышэми, 
пхъужь гуэр къигъуэтынт, арщхьэкIэ неIэмал – 
пхъэ лъакъуэ шущ. Къалэн, 427. Лъакъуэр 
къыщIэувэжын (1). Лъэм кърихьэкIыу, къикIухыу 
хъужын, зекIуэжын. Ти, Къэрэлъашэ плъагъум 
и лъакъуитIыр къыщIэувэжа хуэдэ, дэпкIей-
къепкIыхыурэ къехыжа дэнэ къэна, Кулисум 
и пщIантIэм дыхьэри, жэмыжь псы емыфауэ 
Iуэм итыр я унэ къихужри и Iуэм ириубыдэжащ. 
Нэгъуху, 50. Лъакъуэр къыщIэмыувэн (4). Лъэр 
темыувэн, земыкIуэфын. ЕрагъпсэрагъкIэ шкIэр 
къызэфIэувэри аргуэру мэджэлэж, и лъакъуэр 
къыщIэмыувэу, и щхьэ къудейр къыщIэувэркъым. 
Щынэхужьыкъуэ, 9. [Алыджыкъуэ] Ди блыпкъыр 
яубыдрэ машинэм дыкърахмэ – ди лъакъуэр 
къыщIэувэжыртэкъым. МелыIыч, 436. [Бэкъан] 
Иужьым уз бзаджэр пкъырыкIыжа хуэдэу хъуами, и 
лъакъуитIыр къыщIэувэртэкъыми, пхъэ лъакъуитI 
къыхуамыщэхуу хъуакъым. Къалэн, 430. Лъакъуэр 
лъэфын (1). Лъэр щIым темыIэтыкIыщауэ 
бэкъуэн. Молэуэ джэгур Жансэхъут, и лъакъуэр 
илъэфу, амдэчым еплъурэ нэмэзыбзэ къибжу 
сценэм йокIыж, цIыхур игъэдыхьэшхыу. Мазэ 
ныкъуэ щхъуантIэ, 670. Лъакъуэр щIэхун (3). 
ГуфIэгъуэм е гузавэгъуэ гуэрым къыхэкIIэ лъэхэр 
щIэщIэу хъун, къыщIэмыувэн. Дисэ гуфIэщати, 
и лъакъуэр щIэхурт. Хъуэпсэгъуэ нур, 131. 
[Мариам:] ЗанщIэу си лъакъуитIыр щIэхуащ, си 
Iэпкълъэпкъи зэпкърыхуащ. Лэчымэ, 395. Iурарэ 
къэгужьейри къытехуащ, и лъакъуитIри щIэхури. 
Къалэн, 434. Лъакъуэм зыщIэдзэн (1). ГурыщIэ 
гуэрым къыхэкIкIэ лъэм зедзын. ГъукIэми, и гур 
къызэфIэнауэ, Къетау и лъакъуэм зыщIидзэри 
IэплIэ хуищIу, лъастэн мест фIыцIэм ба хуищIри, 
и нэпситIыр къежэхыу къыдэплъеящ, зиусхьэн, 
уэ сэ къысхуэпщIар. Лъапсэ, 61. Лъакъуэр 
щIэмыкIыжын (1). Езэшыныгъэм къыхэкIкIэ 
лъакъуэхэр хузэблэмыхын, мыкIуэфын. Апчарэ 
сыми ешащи, я лъакъуэр щIыкIыжыркъым. Нал 
къута, 223. Лъакъуэр щIэгъэжауэ щысын (1). 
Зыри умыщIэу, Iуэхуншэу щысын. Думэсарэ, 
Саримэ, Верэ Павловнэ зэбгъурысу щыст я 
лъакъуэ щIэгъэжауэ. Мазэ ныкъуэ щхъуантIэ, 661. 
Лъакъуэр фIызэблэжын (1). Лъэрымыхьагъым 

къыхэкIкIэ лъэ быдэкIэ щымытыфын, лъакъуэхэр 
лъэныкъуэ зэрызкIэ ещIэн. [Алыджыкъуэ] 
ЛIыжьыр хусакъыпэурэ, шкIащIэ кIуэкIэу и 
лъакъуэр фIызэблэжурэ кIуэуэ щыслъагъум, си 
гум къэкIащ: мыбыи Iуэхутхьэбзэ хуэзмыщIэну 
Iэмал имыIэу тхьэм иухагъэнщ, жысIэу. МелыIыч, 
446. Лъакъуэм къыщIэхуа ятIэм имыуасэн (2). 
ЗэрагъэпщитIым языр щынэхъыкIэм, нэхъ Iейм, 
нэхъ мыхьэнэншэм деж къагъэсэбэп. Рахьим 
и лъакъуэм къыщIэху ятIэм и уасэкъым Елдар. 
Хъуэпсэгъуэ нур, 272. Лъакъуэр щIэщIэн (1). 
Еплъ лъэр щIэщIэн. Нурхьэлий щымытыжыфу 
и лъакъуитIыр щIэщIэрт, и гур къызэIыхьэ 
хуэдэуи хъурт, чэф ин зиIэм хуэдэу, укIуриинщ 
жыпIэнт, ар жьы щымыIэм зэуэ щIиупскIэрти. 
Хъуэпсэгъуэ нур, 155. 

☐ Лъакъуэ лъэныкъуэкIэ мащэм итщ 1). Жьы 
хъуа цIыхум е лъэрымыхьым хужаIэ. Лъакъуэ 
лъэныкъуэкIэ мащэм итщ [Сэид]. Мазэ ныкъуэ 
щхъуантIэ, 650.

◊ Щхьэж и унэ бжэн лъакъуэщ 6. Еплъ 
щхьэж. [И щхьэ закъуэ и лъакъуитIу (8). Еплъ 
щхьэ закъуэ. 

☐ Щхьэм имытым лъакъуэм и мыгъуагъэщ 
(2). Еплъ щхьэ I. 

ЛЪАКЪУЭ МАСТЭ 2). 1. (1). Лъакъуэ 
псыгъуэ дыдэ. [Омар:] ШейтIан лъакъуэ мастэщ. 
Гъуэгуанэ, 111. 2. (1). зэхь. Зыгуэр мафIэм 
щисым дрилыцIей бзийхэр. Жьыбгъэм мафIэр 
зэщIегъастэ, Къофэ мафIэр лъакъуэ мастэу. 
«Тисей», 484.

ЛЪАКЪУЭРЫГЪАЖЭ (7). ЛъакъуэкIэ 
шэрхъыр зезыгъакIуэ пкъыгъуэр ягъэджэрэзурэ 
къызэражыхь машинэ. Грузовик Iэджэ заужьхэу, 
Бригадэр губгъуэм дэкIащ, Нэхъ щIалэр, зыми 
емыжьэу, Лъакъуэрыгъажэм шэсащ. Си къуажэ. 
«Бгы лъапэхэм деж», 42. [Хьэбибэ Апчарэ жриIэу:] 
Фызышэр къакIуэмэ, къызэрыкIуэнур фитон хьэмэ 
лъакъуэрыгъажэ тесу къэкIуэну. Щынэхужьыкъуэ, 
24. [Писарым] Нэгъуджэ Iулъыр и пэнцIыв дыдэм 
деж, лъакъуэрыгъажэ цIыкIу хуэдэ, телът. 
Хъуэпсэгъуэ нур, 113.

ЛЪАКЪУЭХУ (3). плъыф. Зи лъакъуэхэр хужь 
(шы). [ЛIыжьым] Абы и псалъэр иуха-имыуха 
жыпIэну, къекIуу зэгъэпэща нэгъуэщI лIыжь 
гуэрым, адыгэш къабзэ, яе хъужарэ лъакъуэхуу, 
и щхьэр гъуру, IумпIэкIэ иIыгъыу утыкум 
къришащ [ар Куэцэ Хьэзешэт]. Хъуэпсэгъуэ 
нур, 127. Шы къарэ фэкъу лъакъуэхури Iэсэт, 
дахэт, и цыр цIуурт. Щынэхужьыкъуэ, 29. 
ФхущIызогъанэ пщыхьэщхьэм Вагъуэ зырызи 
цIыху къэс, ФызыщIэхъуэпсыр къэсхьыну Си шы 
лъакъуэхум сошэс. Сыщыгъупщакъым сэ мэзым. 
«Щхьэлыкъуэ», 405.

ЛЪАНДЭРЭ (69). нареч. Iуэхугъуэ 
зытепсэлъыхьыр щыщIидза блэкIа зэман гуэр 
къэзыгъэлъагъуэ псалъэм и гъусэу къокIуэ. Елдар 
и адэр Щэрдан Берд зэрыIэщIэкIуадэ лъандэрэ 
гужьгъэжь хуиIэти, иджы и гур ятепщэхащ, 
ауэ Астемыр щыхуэзэм, абы и гугъу лъэпкъ 
ищIакъым, мылъку зэрыпхъуэныр бэлшэвыч 

IэщIагъэкъым жиIэнщ, жиIэри. Хъуэпсэгъуэ 
нур, 257. Къэрэмырзэ зэуэныр зыбжанэ лъандэрэ 
пичат, дауи пимычынрэ – иджыри къэс и щхьэр 
мыхъужа дэнэ къэна, и набдзэр, и нэбжьыцыр 
къэкIыжакъым, и пащIэ Iувышхуэм щыщ къэнамэ, 
имыупсыжу хъуакъым. Лыгъэ, 413. Зэман куэдыщэ 
блэкIащ Алий япэ дыдэ сыщыхуэза лъандэрэ, 
ауэ а лъэхъэнэм хэкум и кIуэцIкIэ куэдыщэ 
къыщыхъуащи, зыщыбгъэгъупщэну ухуежьами, 
пхузэфIэкIынукъым. Зи лъэрыгъыпс тIыгъа, 518.

ЛЪАПАХЪУЭ (2). Гъуэншэдж лъапэ быхъу. 
[Чачэ:] Урыс хабзэ зыхалъхьащ псоми, плъагъурэ, 
гъуэншэдж лъапахъуэ хъужауэ. Мазэ ныкъуэ 
щхъуантIэ, 638. Агроном егъэджакIуэм и гъусэр 
ныбжькIэ езым нэхърэ куэдкIэ нэхъыжьтэкъым, 
лIы лъахъшэ гъурт, гъуэншэдж лъапахъуэм 
джанэ гъуабжэ теутIыпщхьарэ, абы и щIыIум 
пиджак укъуея тIэкIуи телъыжу. Зи лъэрыгъыпс 
тIыгъа, 520-521.

ЛЪАПЭ I (79). 1. (11). Лъэтхьэмпэм и гупэ 
Iыхьэ нэхъ лъахъшэр. Уи гузэвапIэр сэ сщIатэм, 
Алъп къарэ жэрыр нэсшэнт, Уэ ущышэскIэ шыр 
ятэм, Лъапэр лъэрыгъым хуэсшэнт. Усэ къарукIэ 
бийр бгъэсу. «Шум и гъуэгу», 25. [Фызым] 
И бостей кIыхьым щыдэжыну зэмыфэгъуу 
тедамкIэ, вакъэ зэщIэдауэ и лъапэм фIэлъымкIэ 
къэпщIэнут унагъуэм къулейсызыгъэу ятелъыр. 
МелыIыч, 455-456. Дауи мыкIыргъынрэ: япэм 
зыгуэру зыкIэлъыплъыжу щытами [ЛэтIифэ], 
иджы игъуэтыр ешх, щэныбэжь хъуащи, ищIэнур 
ищIэжыркъым, и Iэпэ лахэм Iэлъын зырызыххэ 
ярылъщ, и туфлъитIри Iэпхъуалъэм ещхьу и 
лъащхьэр къыдихужауэ лъапэм фIэIуащ. Лъапсэ, 
24. 2. (2). Вакъэм, лъэпэдым и пэ. Зэгуэр Албиян 
щитIэгъати, дыхьэшхри зылъихыжащ, цIыхубз 
туфлъэ лъыптIэгъа хуэдэт, лъапэкIэ ущIихуэнут 
[Темыркъан и шырыкъуитIыр]. Щынэхужьыкъуэ, 
42. Псори щым хъуауэ зэхэтщ, быхъи-сыхъи 
жамыIэу, я щхьэр къыфIэхуауэ я туфлъэ лъапэм 
йоплъыжхэр, е езыр-езыру зоIущащэ, зохъуцацэ, 
сэ жысIар зэхамыха хуэдэ, я цIэ исIуэурэ чэзууэ 
сеупщIмэ, я жэуапыр кIэпIейкIэщ – псоми 
щхьэусыгъуэ зырыз къагупсысыр: зым тхьэлъанэ 
ещI хущIэмыхьэну, адрейр Iэтащхьэм деж 
ираджауэ къыщIокIыр, ещанэм и жыпым 
бюллетень кърехри зэрысымаджэр уегъэлъагъур. 
Лъапсэ, 14-15. 3. (5). Гъуэншэджым и лъащхьэ. 
Псэущхьэ псоми я макъхэр къэIуащ, псоми 
хуэмыдэу щIалэ цIыкIухэм я гъуэншэдж 
лъапэр дэгъэджэрэзеяуэ псыхьэлыгъуэ къехым 
къелъэ-нелъэу хэту къажыхьу зэрызехьэрт, 
зэрыгъэкIийрт. Хъуэпсэгъуэ нур, 50. Модрей 
щIалитIри пылым пэува хуэдэу, зэбгъурыту 
псым хэту плъэрт, мор къыхэфх, жыхуаIэр 
къыхахыну, езы Бэлаци, и гъуэншэдж лъапэ 
лъIэныкъуэр дэгъэджэрэзеяуэ, лъапэ лъэныкъуэр 
пыутыкIауэ, и къамэри гуэлэлу, къиущыхьырт. 
Хъуэпсэгъуэ нур, 55. Губгъуэм къикIыжхэм я 
вакъэр я блэгущIэм щIэлъу, я гъуэншэдж лъапэр 
лъэгуажьэм нэс дэгъэджэрэзеяуэ къэкIуэжырт. 
КIапсэ кIапэ, 5. 

◊ Лъапэ егъэзыхыгъуэу (1). Гугъуехь телъу, 
мыпсэхуу, мытыншу ЩIымахуэр къихьакъэ – 
гузэвэгъуэ защIэщ, ди дунейр лъапэ егъэзыхыгъуэу 
гъатхэ дытехьэмэ, догуфIэ. Кхъухь пхэнж, 502. 
Лъапэ къыдэхьэн (1). ЗыщIыпIэ дыхьэн. [Дадий и 
къуэм жреIэ:] Уи лъапэ пщIантIэм къыдэпхьэм, Уэ 
бжесIэжыну къалэн Мыр къысщищIащи, бжызоIэ: 
«Насып мыгуэшу сиIари Си къуэ Къэрнейрэ си 
щIыхьрэт. СлъэкIыхукIэ щIыхьыр схъумащи 
Ар саугъэту си щIалэм Къыпхузогъанэ» - жиIащ 
[и адэм]. «Адэ», 135. Лъапэ махуэ къихьэн (2). 
Угъурлыуэ лъэпкъым, унагъуэм къыхыхьауэ 
къыщIэкIын (нысащIэ къашам ирехъуэхъу 
хабзэщ). [Къэзмай Инал жриIэу] Фи бжэщхьэIу 
къебэкъуа цIыхубзым насып къыдэкIуэну, лъапэ 
махуэ фи унэм кърихьэну сохъуэхъу. Мазэ ныкъуэ 
щхъуантIэ, 591. [Беъкан Хьэбибэ жриIэу] Ди 
нысэ хъурэ, тхьэм лъапэ махуэ ди унэ кърихьауэ 
къыщIигъэкI [Апчарэ]. Нал къута, 230. Лъапэ 
щIэ(мы)хьэн (1). ЗыщIыпIэ щIэмыбэкъуэн, 
щIэмыхьэн, бгынэн. [Исхьэкъ] Мес, Астемыр мащIэ 
щIа мэжджытым лъапэ зэрыщIимыхьэрэ. Мазэ 
ныкъуэ щхъуантIэ, 658. Лъапэ махуэ къыщIуухьэ 
(1). ФIыгъуэкIэ, гуфIэгъуэкIэ, угъурлыгъэкIэ 
укъыщIыхьауэ Тхьэм жиIэ (япэ дыдэ унэм 
къихьам жраIэ хъуэхъущ). АдкIэ щIэсхэщ Машэ 
сымэ, Мэдыхьэшххэр Батэ къеплъу, Йофэр ахэр ху 
махъсымэ, Шхынхэр куэду Iэнэм телъу, ТIэкIурэ 
Машэ зиIэжьауэ ЖеIэр лIыжьым къыпежьауэ: - 
Уэ дыппоплъэ нобэ махуэм, Къытхуеблагъэ, 
ди тхьэмадэ, КъыщIуухьэ лъапэ махуэ, Мыр 
уи унэщ, мыр уи хадэщ. УнэщIэ. «ЩIалэгъуэ 
щIыналъэ», 33. Лъапэ махуэ къэхьыжын (1). 
[Къэзмай Къазджэрий жриIэу] – Уэри тхьэм 
лъапэ махуэ къэпхьыжауэ къыщIигъэкI. Мазэ 
ныкъуэ щхъуантIэ, 620. Лъапэ къыдэмыхьэн 
(1). Еплъ лъапэ щIэмыхьэн. Къалэр гъунэгъуми, 
Астемыр куэдрэ къакIуэу и хабзэтэкъым, ноби 
кърамыджатэмэ, лъапэ къыдихьэнутэкъым. 
Хъуэпсэгъуэ нур, 112. Лъапэр фIэгъэнэн 
(1). ЕрыщагъэкIэ и пIэм имыкIын, зытетым 
темыкIын. Итхьэлэми, хъарзынэщ, иретхьэлэ, 
- жиIэу кхъухьыпщыр цIыхухъу гупыфI и гъусэу 
Гуащэ сымэ къапэуври кIуапIи-жапIи кърамыту, 
хъыджэбз цIыкIу къомыр зэщIакъуэри здыщIэсым 
яхужащ, яхуэмыкIуэу зи лъапэ фIэзыгъэна Гуащэ 
чачэу ялъэфащ. Лъапсэ, 54. Лъапэм зыщIэдзэн 
(1). Еплъ лъакъуэм зыщIэдзэн. [Гесиод:] Гъуэгыу 
си лъапэм зыкъыщIидзащ: сщIа щыIэкъым, 
сынолъэIу, жиIэу. Тепщэч къэзылъэтыхь, 162. 
Лъапэр щIэчэн 1). ЗыщIыпIэ щIэбэкъуэн. Псалъэм 
папщIэ, нартыхур элеваторым яшауэ ират, 
нэхъапэ щIыкIэ лаборанткэм пробэр хахын хуейщи, 
абы нимыгъэсу Ботэх лабораторэм яфIыщIохьэ, 
щыщIыхьэм деж зыгуэрым имыгъакIуэ хуэдэу 
зехъунщIэ, бжэр къызэрыIуихыу: – СощIэ, сощIэ, си 
къуэш, ущIыхьэ зэрымыхъунур, си лъапэр щIэсчэнурэ 
къэзгъэзэжынущ. Лъапсэ, 96. ЛъапэкIэ щIихуэн (1). 
Джэлэн. Зэгуэр Албиян щитIэгъати, дыхьэшхри 
зылъихыжащ, цIыхубз туфлъэ лъыптIэгъа хуэдэт, 
лъапэкIэ ущIихуэнут. Щынэхужьыкъуэ, 42. 

ЛЪАПЭ II (10). Бгы, къурш лъабжьэ. Нэхъ 

укъехмэ – мэзыр щхъуабзэщ, бгы лъапэр жыг 
хадэ защIэщи зэщIэгъэгъащ. Щынэхужьыкъуэ, 
36. И щIалэм и фэ ириплъу, Илъагъумэ, хъууэ 
нэщхъыфIэ, Зы хъыджэбз гуакIуи мыжыжьэу 
Бгыжь лъапэм дежым щопсэур. «Адэ», 130. Хадэм 
адэкIэ уплъэмэ, къуажэбгъущ, щыс щымыIэу, 
адэ нэхъ жыжьэу уплъэмэ, бгы лъапэ дыдэм деж 
бгъэн телъу унэжь тIэкIу щытщ, джэдэщышхуэ 
гуэри и щхьэр фыри къэрэкъурэ къытекIэжауэ, 
бжэи сыти хэмылъыжу уолъагъу, унэжь цIыкIум 
пэмыжыжьэу. МелыIыч, 456. 5. (6). Мэзыр щиух 
е щыщIидзэ щIыпIэ Мэз лъапэ дахэм пэIэщIэу 
Сыщалъхуа къуажэр мэгъагъэр, Лъэныкъуэ псори 
щIэращIэу Еплъыт, гъэщIагъуэт дахагъэр. Си 
къуажэ. «Бгы лъапэхэм деж», 42. Ди мэз лъапэр 
нэм щIоувэ, Щыхь къызэджэу зэм къысфIощIыр, 
Бжэн слъэгъуамэ ещхь ди бжэным – Дэ ди Iэщым 
япызощIыр. Унэм уикIрэ къэбгъэзэжмэ… «Вагъуэ 
махуэ», 372. Тафэ щхъуантIэм мэзым хэту Лагерь 
пщыIэр хыболъагъуэ, Строй ящIауэ, мес зэхэту, 
Я пIэм цIыкIухэр имызагъэу Пионерхэр хьэщIэ 

ЛЪАПЭДЭГЪЭЗЕИГЪУЭ (3). Гугъуехьрэ 
хьэзабкIэ гъэнщIа гъащIэ. [Данизэт Дисэ жриIэу] 
Ара мыгъуэкъэ зи дунейр лъапэдэгъэзеигъуэр? 
Хъуэпсэгъуэ нур, 272. Таша жиIэрт и дунейр 
лъапэдэгъэзеигъуэ зыщIар Иналу. Мазэ ныкъуэ 
щхъуантIэ, 534. [Хьэбибэ:] Бэлыхь мащIи 
сшэчакъым, си фэр изыхар къулесызыгъэрщ, 
сыбгъэунэхуну арами сщIэркъым – дунейр си 
лъапэдэгъэзеигъуэщ, зы махуэ «уэху» жысIакъым. 
Щынэхужьыкъуэ, 28.

ЛЪАПЭЕГЪЭЗЫХЫГЪУЭ (1). Гугъуехь, 
бэIутэIу куэд зыхэлъ лъэхъэнэ. [Къыдырым:] 
ЩIымахуэр къихьакъэ – гузэвэгъуэ защIэщ, ди 
дунейр лъапэегъэзыхыгъуэу гъатхэ дытехьэмэ, 
догуфIэ. Кхъухь пхэнж, 502. 

ЛЪАПЭЗЭВЫПIЭ (1). Насыпыншагъэ, 
тхьэмыщкIагъэ, гузэвэгъуэ щызэхэпщIэ щытыкIэ. 
[Дэфэрэдж] Сэри си фIэщ мэхъу гузэвэгъуэ гуэр 
къызэрыхъуар, си IэнатIэм сызэрыIут лъандэрэ 
хъыджэбз мащIэ лIэныгъэм къезгъэла, итIани 
хъуркъым: зыр щылъэпэрэпа дыдэм адрейхэри 
зэрынэсу, мы лъапэзэвыпIэм зыщысхъумащэрэт 
жамыIэу носри мэлъэпэрапэ, япэ итым къыщыщIа 
дыдэм шокъу жиIэу хуэзэу. Лъапсэ, 10.

◊ ЛъапэзэвыпIэ иувэн (2). Гузэвэгъуэ псэм 
зэхищIэу адэкIи-мыдэкIи кIуапIэ имыIэу бэлыхь 
гуэрым хэхуэн. А пIалъэм си бзэу сызэрыпсалъэр 
ЛъапэзэвыпIэ иувэпэнкъым. Си илъэсищэ. 
«Щхьэлыкъуэ», 395. А зэм Дэрдэхъ къадым 
IэщIэкIыгъуафIэу IэщIэкIа щхьэкIэ иужьым 
лъапэзэвыпIэ иуващ, и жагъуэгъухэм я гур 
къытепщэхэн хуэдэу. Хьэсэпэхъумэ, 418.

ЛЪАПЭПЦIИЙУЭ 2). нареч. ЛъапэкIэ щыту. 
Ар кIэзызу дэIэбауэ ЛъапэпцIийуэ къыщыкIуэжым 
Къаплъэрт паныр къэушауэ. «Бдзэжьеящэм 
ипхъу», 157. ЛъапэпцIийуэ сабий цIыкIухэр 
Пхъэщхьэмыщхьэм лъреIэс. «Уузыншэм!» сэ 
жызоIэ. «Мывэ хуабэ», 18. Фызхэр лъапэпцIийуэ 

увурэ Iэ ящIырт, гъырт, нэмэзыбзэ къабжырт. 
Хъуэпсэгъуэ нур, 125.

ЛЪАПЭРИСЭ 1). Лъапэм тет, лъапэкIэ щыт. 
Сыдыгъужь ныбэу Сыныбэ нэщIу, щIым сылъэIэсмэ, 
Сылъапэрисэщ. «Индийскэ поэмэ», 356.

ЛЪАПЭРИСЭУ 5). нареч. 1. (4). зэхь. Къафэ 
щIыкIэу. Псыр йожэхыр лъапэрисэу – Къуршыжь 
лъапэм къыщIэжащ. ПсыIэрышэ. «Батырыбжьэ», 
7. Урыхупсыр лъапэрисэу Терекыпсым ныхолъадэ, 
Жыжьэ щыIэщ и псы лъапсэр, И толъкъуни зэи 
мыжабзэ. Терек. «Партыр ди пашэу», 116. 2. (1). 
ЛъапэпцIийуэ къэфэн. Хэт и дежкIи нэгузыужьу 
Куэд сабийхэм къагъэлъагъуэ: Хэт къыхуоджэ Iэзэу 
усэ, Хэти къофэ лъапэрисэу. «Тисей», 483.

ЛЪАПСЭ 11). 1. (3). ПсэупIэ, цIыхум унэ, 
псэуалъэ здрищIыхьа щIыпIэ. «Фи лъапсэ 
хэкIуэдакъэ иджы, зи унагъуэбжэр хуэзыщIыжын 
лъэпкъ», - жиIэрт игукIэ Елдар. Хъуэпсэгъуэ нур, 
257. Зыгуэрым дыкъищIэмэ, ди лъапсэр ирахынщ, 
ди унагъуэбжэр худагъэщIыжынщ, жиIэу Думэсарэ 
гузавэрт. Хъуэпсэгъуэ нур, 278. [Валерэ:] Псалъэу 
хэлъыр дыгъэлу, купщIэшхуэ хэлъу, цIыхум я 
гур зэхуэфIмэ я насыпу, псэкIэ зэрыIыгъыу ди 
лъапсэр быдащэрэт жиIэу цIыхур зыхущIэкъуу 
щытар тыншу къыбгурегъаIуэ [адыгэ хъуэхъум]. 
КIапсэ кIапэ, 15. 2. (2). КъежьапIэ, къыщIэдзапIэ. 
Урыхупсыр лъапэрисэу Терекыпсым ныхолъадэ 
Жыжьэ щыIэщ и псы лъапсэр, И толъкъуни зэи 
мыжабзэ. Терек. «Партыр ди пашэу», 116. Лъапсэр 
къыщежьэр щIэгъуейуэ, Псыхэр къохуэхыр 
губжьауэ, Жьыбгъэм зэрихуэм ещхьыфэу, ТкIуэпсхэр 
долъей къызэдэфэу. Кавказым и уэрэд. «Бгы 
лъапэхэм деж», 97. 3. (2). Зыгуэр къызытехъукI, 
лъабжьэ хуэхъу. ЦIыхубзыращ лъэпкъыр нэхъыбэу 
къызытехъукIыр, лъапсэ хъужыр аращи, лъабжьэм 
хуэдэжщ къыдэжри, къыдэжам къыпыкIэри, 
цIыхубзыр зымыхъумэ лъэпкъыр мыунэхъуну 
Iэмал иIэкъым. Лъапсэ, 44. [Дэфэрэдж] ЛэтIифэ 
си бий зэрыхъурэ мащIи щIакъым, диссертацэ 
щыстха лъэхъэнэм къыщыщIедзэ, абы лъандэрэ 
куэд дэкIами, нобэ къэс гужьгъэжь и гум 
къысхуилъщ, и нэм бжэгъуу сыкъыщIоууэ, иджыри 
къэс щыгъупщэжакъым си диссертацэм тета 
эпиграфыр: «ЦIыхубзыр къэралым и лъапсэщ, 
цIыхубзыр фIы хуэзэмэ, къэралри фIы хуэзащ, 
цIыхубзыр дэхуэхмэ, къэралри дэхуэхащ», - жиIэу. 
Лъапсэ, 15. [Мариам:] Дэ мылъкуи диIэкъым, 
дызыщыщ лъэпкъым дакъыхэкIащ, ди лъапсэ ди 
IэкIэ пытчыжащ. Лэчымэ, 395. 4. (1). Узыщалъхуа 
хэку, лъахэ, щIыпIэ. Псори къызэхуэсыжу щхьэж и 
тIысыпIэ тIысыжа нэужь, Кодоевыр къэтэджащ: 
- Фэ джэгум фыхэтыху, ди лъабжьэм зиубгъуащ, 
ди лъапсэм къару игъуэтащ ди хьэщIэ лъапIэм 
и фIыщIэкIэ, - жиIэри шыхьауэ и шэнтым 
егъэувэлIауэ щыт картэр иукъуэдийри псоми 
яригъэлъэгъуащ: - Мис: Мэздэгуи Мэлгъэбэги 
къиубыду ди хэкум къыхэхъуар… Лъапсэ, 89.

◊ Лъапсэр кIуэдын (1). Лъэужьыншэ хъун. 
Сабий зэуакIуи къытхэту, Ди лъапсэр кIуэду ди 
гугъэу, Бийм ди гущIыIур игъэуту Арати пащIэр 
щылыгъуэр, Зауае ябгэр щежьари Россиери 

гъусэ щыхъуари. Россие. «Мывэ хуабэ», 94.  [И]
лъапсэр гъэгъун (3). зэхь. ГъэкIуэдын, дунейм 
тегъэкIыжын, зэIэщIэлъхьэн. Си лъапсэр бгъэгъумэ 
уэ пфIэфIати, Ар насыпышхуэу уи гугъэжт. Си 
лъапсэр бгъэгъумэ уэ пфIэфIати… «Щхьэлыкъуэ», 
400. Чачи гъумэтIымэу къиущыхьырт, пщырэ 
уэркъыу щыIэр зэхыхьауэ бэлшэвычым я лъапсэр 
ягъэгъуу, жиIэу. Хъуэпсэгъуэ нур, 239. Тхьэм цIыху 
къыпеуэу хуэзакъэ – И лъапсэр къуму егъэгъу. 
«Индийскэ поэмэ», 364. Лъапсэр ихын (1). Зыгуэр 
гъэкIуэдын, Iисраф щIын. МафIэсым и закъуэт 
къуажэм и лъапсэр изыхыр? Хъуэпсэгъуэ нур, 
278. И лъапсэм псы игъэжыхьын (2). ЗэтеукIэн, 
зыIэщIэлъхьэн. Нэмыцэм лъэпкъ ягу иримыхьым 
я лъапсэм псы ирагъэжыхьыжыну я мурадщ. Нал 
къута, 260. Лъапсэм псы игъэжыхьыжын (1).
Еплъ и лъапсэм псы игъэжыхьын. Псыдзэм 
лъапсэм псы иригъэжыхьыжу псы Iуфэм 
ятеуэми, цIыхум зыкъаIэтрэ зызэраупсейми – 
тIуми зыкъезыгъэIэтыр уафэм къех къарущ. 
Кхъэлэгъунэ, 378.

ЛЪАПЩЭ (5). Вакъэм щыщу лъащхьэмкIэ 
къыдэкIуей Iыхьэр. Гъуэгу ткIум щыпщI мафIэм 
пхисыкIауэ И лъапщэм куэдрэ шэ техуащ, Ди 
хэку ар слъыгъыу сыкъикIауэ Берлин нэсыхукIэ 
сыкъэкIуащ. Сэлэт шырыкъу. «Шум и гъуэгу», 11. 
Инал и IупэфIэгъут ТIутIи, Инал зэрызихуапэм 
ещхьу, Шырыкъури къабзэу хуэпат, джанэ 
гъубжэм и щIыIум бгырыпх щIэкъузауэ, пыIэ 
лъахъшэри щхьэрыкъуэжауэ, шырыкъу лъапщэ 
кIыхьт, джэлэфей щIыхут. Мазэ ныкъуэ 
щхъуантIэ, 559. Сэлэтхэм я шырыкъум лъыпсыр 
из хъуауэ здэкIуэм, лъы къуалэр шырыкъу лъапщэм 
къыдрихуейуэ къажыхьырт. Щынэхужьыкъуэ, 31.

ЛЪАПЦIЭ (3). плъыф. Зыри зылъымыгъ, зи 
лъэм вакъэ фIэмылъ. Си лъагъуныгъэм, щIалэ 
лъапцIэу, уэшхыпсым хэту къаущыхьырт, 
Лъэдакъэр плъыжьу щIыIэм исырт, ИтIани 
мафIэр псэкIэ нихьырт. Уэрэдибл. «Дамыгъэ», 216. 
Бжей жыг иным лъапцIэ зищIри Тхьэмпэр уэсым 
фIыхэхуащ, Зы жэщ закъуэм я уэс къомыр уафэм 
дэнэ къриха? ДжанэпцIанэу йокIыр бжьыхьэр. 
«Батырыбжьэ», 68.

ЛЪАПЦIЭУ (2). нареч. Вакъэ лъымыгъыу, 
лъэпцIанэу. СыщыцIыкIум лъапцIэу сыжэм, 
Уэщхьу сыжэ си хабзэщ. Къажэ, къажэ, псыIэрышэ. 
«Батырыбжьэ», 48. Къыщиуду гъыным хуэдэу и гур 
къызэфIэнауэ, Таша жиIащ: - Уэлэхьи, сылъапцIэу 
уэсым сыхэтами, си Iуэхум уэ сумыгъэнэщIи. Мазэ 
ныкъуэ щхъуантIэ, 549.

ЛЪЭПЦIАНЭ (1). Еплъ лъапцIэ. Щыгъын 
жыпIэнущи, хъыджэбз цIыкIум хьэм щичын 
щыгъкъым, зэрыпцIанэ лъэпцIанэу и анэм и 
IэлъэщIыжь зэхэчэтхъар тепхъуауэ жьэгум дэсщ, 
мафIэ илъмэ. Нэгъуху, 33.

ЛЪАПIАГЪЭ (2). ЦIыхум дежкIэ мыхьэнэшхуэ 
зиIэ, лъапIэныгъэ зыпылъ. Уэ си щIыналъэр 
бгъэлъэпIащи ЛъапIагъэ дахэр пхузолъыхъу. 
Лермонтов. «Батырыбжьэ», 49. Си анэр гъыуэ 
къыскIэлъыкIуэу: «Уядэжь и унэ къэгъэзэж», - 
ЩыжиIэм, сщIакъым и лъапIагъэр, Иджы 

IэфракIэм содзэкъэж… УцIыкIуу уи гум ибубыдэр. 
«Вагъуэ махуэ», 83. 

ЛЪАПIЭ (106). 1. (11). Уасэшхуэ зиIэ. Езы 
доллар ахъшэ щхъуантIэу Жьым игъэшым мыр 
къепсэлъыр: - СыщIэгъапщхьэ кIагуэ щIагъым, 
Хъункъым ятIэм сэ сыхэлъу, ПлIыкIэ-тхукIэ 
сэ уэ нэхърэ Дэни накIуэ – сынэхъ лъапIэщ, 
Ахъшэ тепщэу сэ салъытэ, Арщ си щIыхьыр 
щIынэхъапIэр. Сомрэ долларрэ. «Партыр ди 
пашэу», 131. Къырым Шыкъымхэ я пхъур ихьэмэ, 
мрамор зэмыфэгъухэр зэбгъэдилъхьэурэ я дахагъэ 
хъур фIэгъэщIэгъуэнт, псом хуэмыдэу мрамор 
мывэ фIыцIафэмрэ тхьэмбылыфэмрэ нэхъ зэкIуу 
къилъытэрт, арщхьэкIэ унэ узыщIэсынур мывэ 
зэмыфэгъум къыхэпщIыкIынумэ, лъапIэIуэ хъунущ, 
жиIэрти и лIым идэртэкъым. Кхъэлэгъунэ, 
374. 2. (23). ПщIэшхуэ зыхуащI, фIыуэ ялъагъу. 
Къэрней и жагъуэ ар хъуркъым, Къутауэ унэр 
къэнами, И анэ лъапIэр, мис, псэукъэ! «Адэ», 
132. И шы къарэм къемыпсыхыу Пан IуэхущIэм 
къыжиIат: - Уузыншэм, лIыжь тхьэмыщкIэ, Уэ 
куэд щIауэ сэ сыплъохъуэ, УтпэIэщIэу ущыпсэукIэ 
Дигу укъэкIыу дауи къохъу, - Уэ къеблагъэ, дотэ 
лъапIэ, Унэ сиIэщ, хьэщIэ схуэхъу! «Бдзэжьеящэм 
ипхъу», 148. Къысхуатхари зы мащIэ дыдэт: 
«Си ныбжьэгъу лъапIэу БырмамытI, къэхъуар 
къэмыхъуатэмэ, нэхъыфIт, итIани абы щхьэкIэ 
умыгузавэ», - жиIэу арат инэралым къитхыр. 
ХьэщIэ лъапIэ, 399. 3. (51). Мыхьэнэшхуэ 
зиIэ, уасэ зимыIэ. Андемыркъаныр щапIауэ 
Ди щIыгуу лъапIэм, бийр тетщи, УищIащ 
кърабгъэр хьэрэм. «Адэ», 140. А тхылъ къомыр 
зэбгъэлъагъум Мелуанитхуу ди къуэш защIэм 
Iэ тырадзэщ, а тхылъ псори Тыгъэ лъапIэу зы 
ящIауэ зэрыпэжхэр дэ дагъащIэ. Лъэпкъхэм 
я тыгъэ. «Партыр ди пашэу», 59. [Локотош] 
Япэр арауэ, коммунистхэмрэ комсомолецхэмрэ 
зэхуишэсынщи, дахэкIэ яхэпсэлъыхьынщ, присягэ 
къащтар я гум къигъэкIыжынщи, я къалэн 
лъапIэу я пщэм дэлъыр ящыгъупщэ зэрымыхъунур 
хьэкъкIэ пхигъэкIынщ. Нал къута, 256. 4. (15). 
ЩIыхьышхуэ зыхуащI (хьэщIэ). ХьэщIэ лъапIэ 
зэрыдиIэм и хъыбарыр цIыху къеупщIым Насып 
ин уди адэм жиIэт Сэ зэхэсхыу икъукIэ IупщIу, 
ХъыбарыфIми игъэгуфIэу Хъухэт цIыхухэри 
нэщхъыфIэ. Лъэпкъхэм я тыгъэ. «Партыр ди 
пашэу», 48. Мэрыр къэлъэIуащ, и къуэдзыр 
сIэщIэкIуадэ и гугъэри: - Дызэвгъэпсалъэ, си 
хьэщIэ лъапIэ [БырмамытI]. ХьэщIэ лъапIэ, 
407. Берие и мурадым зыми гу лъимыта хуэдэу 
Кодоевым зищIа щхьэкIэ «хьэщIэ лъапIэм» и 
гум укъимышхыдыкIыу хъурэт, щхьэ ищIащ 
«ерэхъу» жиIэ хуэдэу. Лъапсэ, 90.

ЛЪАПIЭУ (2). нареч. 1. (1). Зи уасэм нэхърэ 
нэхъыбэ щIату е къыщIахыу. Куэд дэмыкIыу и 
пхъу дахэр ГуфIэу, джэгуу къэсыжащ: - Дадэ 
дыщэ, бдзэжьей схьахэр ЛъапIэу, псынщIэу нобэ 
сщащ. «Бдзэжьеящэм ипхъу», 149. 2. (1). Еплъ 
лъапIэ 3. Дадий щхьэ закъуэу къэнами, Къэрнейр 
насыпу къыхуонэ, Дунейм сыт фIыгъуэ щиIами, 
Псом я нэхъ лъапIэу ар щыIэщ. «Адэ», 130. 

ЛЪАПIЕЙ (1). Егъэлеяуэ лъапIэ, лъапIащэ. 

Ф э т ы д ж э н ы р  л ъ а п I е й т и ,  к у э д  щ I а у э 
к ъ а щэ х у ат эк ъы м ,  п щы х ь эщ х ь экI и к у э др э 
щ ы с т э к ъ ы м  ж ь ы у э  к ъ э т э д ж х э р т . 
Хъуэпсэгъуэ нур, 190.

ЛЪАРКЪЭ (1). Мытэмэму къэпсэлъа: 
плъагъуркъэ. [Рахьим:] Лъаркъэ, аргуэру 
мэщхьэукъуэ [МутIэ]. Хъуэпсэгъуэ нур, 139.

ЛЪАТЭ (2). 1. (1). Псэущхьэ жьэгъуэшхэм и 
кIуэцIым щыщу ишхар зыгъэткIур. [Астемыр:] 
АтIэ шэр сытым зыщхьэщихурэ? Лъатэм. Мазэ 
ныкъуэ щхъуантIэ, 651. 2. (1). ЛIыхъужьым 
(Астемыр) лъатэр политикэм ирегъапщэ: псори 
зэщхьэщеху, лажьэри мылажьэри зэхегъэкI 
жыхуиIэщ. [Астемыр] Лъатэ хъужыр ди политкэр 
аращ. Мазэ ныкъуэ щхъуантIэ, 651.

ЛЪАХЭ (13). 1. (11). ЦIыхур щалъхуа, щапIа, 
щыпсэу щIыпIэ, хэку. Адыгэ уафэ, Адыгэ щIылъэ, 
Уи лъахэм ситмэ, дунейм сытеткъэ. Адыгэ хэку. 
«Дамыгъэ», 224. [Бекъан:] Бийр мобдеж къэсащи, 
ди лъахэр ирихыну къоIэ, ди быни ди мылъкуи 
зэрепхъуэ, Iисраф ещI, мо кIуэцIырыхуу кIуэдыныр 
колхоз Уставым тогузэвыхь. Нал къута, 271. 
[Абу-Деруиш:] Ай, бетэмал, Кавказым дисыжу, 
ди адэжь я лъахэ дисыжатэмэ, ди лэжьыгъэри 
къыдэмыхьэлъэкIыу ди щIыналъэ дгъэщIэращIэмэ, 
арати… Кхъэлэгъунэ, 375. 2. (2). ИхъуреягъкIэ 
къедза щIыпIэ. МылIэжыныгъэм и лъахэм 
ЩIымахуи бжьыхьи щымыIэ. МылIэжыныгъэм 
и лъахэ. «Батырыбжьэ», 16. МылIэжыныгъэм 
и лъахэр Гъуэгуанэ защIэу къысфIощIыр. 
МылIэжыныгъэм и лъахэ. «Батырыбжьэ», 16.

ЛЪАХЪЭ (1). Шы е шыд хъуэкIуэну яутIыпщар 
жыжьэ мыкIуэн папщIэ лъэбакъуэр кIэщI зыщI 
Iэмэпсымэ. [Къэрэжь] Бжэ IухамкIэ плъэмэ, щIалэ 
цIыкIум шыр псы иригъэфауэ, IункIыбзэ зиIэ 
лъахъэр зэпеплъыхь, тхьэм ещIэ, фIэгъэщIэгъуэну 
ара? Лъапсэ, 103.

◊ Лъахъэ илъын (1). зэхь. Жыжьэ мыкIуэф, 
кIуапIэ зымыгъуэт жыхуиIэщ. Имылъагъу хуэдэу 
зыщищIкIэ, абы нэхъ хуихьырт, пцIым лъакъуэ 
щIэмыту жаIэ щхьэкIэ, ушэсмэ, пэж лъахъэ 
зэрылъым утежынкIэ мэхъу, ар Казбек Машевич 
имыщIэу щытамэ, заповедник мэзым кIуэуэ 
щыщакIуэрэт, лъэкIыныгъэ зиIэм пцIыр пэж 
ещIыф, армыратэмэ, иджыри къэс иIыгъ бжьыпэр 
хуэIыгърэт… Лъапсэ, 98. Лъахъэ илъхьэн (1). 
Лъэхъэн. Иужьым нэхъ удзыпцIэфIым хишэри 
шхуэмылакIэр иутIыпщын дзыхь имыщIурэ 
игъэхъуэкIуащ, лъахъэ тIэкIуи уанэм кIэрыщIауэ 
илъэгъуати, ирилъхьэри, езыр, сабийр и гъусэу, 
псым кIуэри зигъэпсэхуащ [Дэфэрэдж]. Лъапсэ, 57.

ЛЪАХЪСТЭН (4). Нэпкъыжьэ куэду зытет 
бжэныфэ, абы къыхэщIыкIа мест. Абы нэхъейуэ, 
лъахъстэн мест хъарзынэри дэнэ къриха – 
зи адыгэлIщ жыпIэнщ [Яков Борисович]. Нал 
къута, 234. Нэхъ къабзэщ, Iэхуитлъэхуитщ, 
нэхъ хуабэщ, лъахъстэнымэ къыщIех жумыIэмэ, 
дагъуэ хуэпщIын щыIэкъым [цехым]. МелыIыч, 
452. ГъукIэми, и гур къызэфIэнауэ, Къетау и 
лъакъуэм зыщIидзэри IэплIэ хуищIу, лъахъстэн 

мест фIыцIэм ба хуищIри, и нэпситIыр къежэхыу 
къыдэплъеящ: - Тхьэм пхузигъэщIэж, зиусхьэн, уэ 
сэ къысхуэпщIар. Лъапсэ, 61.

ЛЪАХЪШ (4). Жьэгум шыуаныр зэрыфIадзэ 
нэрынэ-нэрынэу зэрыс гъущI кIапсэ. Лэгъупыр 
лъахъшым къыфIимыхыу лы пшэр вар 
къыхихырти, Iыхьэ-Iыхьэурэ зэпиупщIырт 
[Нурхьлий]. Хъуэпсэгъуэ нур, 204. Дадэ гъущI 
гъэплъар мафIэм къыхипхъуэтурэ сыджым 
трелъхьэ, тIэу-щэ фIэкIа емыуэу, гъущIым 
мафIэ къыпылъэлъу, и кIапэ лъэныкъуэр IэдэкIэ 
иIыгъыу, зэм нал ещI, зэм гъубжэ, зэми лъахъш 
е къитхъыдзэ. Лъапсэ, 100. [Хьэкурынэ] Езы 
тхьэмыщкIэр, тхьэм и ахърэт дахэ ищI, нэхъ 
зэлIалIэу щытар, пхъэIэщэ, лъахъш, пэрыIэбэ, 
нал сытхэр арамэ, иджы еплъ, ЛIыгъур, хуэмыщI 
щымыIэу, IэкIуэлъакIуэщ, уеблэмэ дыщэкIыу 
тIысыж хъунущ, Iэщэ-фащэ жыпIэнущи – сыти 
къэхь, псори ещIыжыф. Лъапсэ, 111.

ЛЪАХЪШАБЗЭУ (3). нареч. Лъахъшэ дыдэу. 
ПцIащхъуэ цIыкIухэр зэрызехьэрт а махуэми, нобэ 
хуэдэу лъахъшабзэу къалъэтыхьу. Хъуэпсэгъуэ 
нур, 247. Ву макъым уи гур ирихыу, Щиху кIыхьхэм 
дамэр еIусэу, Кхъухьлъатэр щхъуантIэу, 
лъахъшабзэу Мэуфэразэ аргъуейуэ. «Адэ», 131.

ЛЪАХЪШЭ 30). плъыф. ЛъагагъкIэ мыин, 
цIыкIу, мылъагэ. Мывэ сэрей лъахъшэмкIэ 
къэщIыхьа мэжджыт пщIантIэм дэтт. 
Хъуэпсэгъуэ нур, 77. ЩIалэ хахуэр темыпыIэу, 
И къунанри мыувыIэу, Гъуэгущхьиблыр зэпичауэ, 
И хэку иным имыкIауэ, ЩIалэр плъэмэ – благъэ 
дыдэу Дыгъэ нурыр къытелыдэу, Унэ лъахъшэ мис 
къелъагъур. «Елбэздыкъуэ», 10. Румын гуэр диIэт 
пхъащIэу, пхъащIэ Iуэхум щыгъуазэ дищIыну 
шэнт щхьэгуэ сыт дигъэщIырт, езым буфет дахэ 
ищIурэ ищэрт, и фыз гъум лъахъшэр ди пщафIэт. 
Зи лъэрыгъыпс тIыгъа, 526. 

ЛЪАХЪШЭУ 5). нареч. Мылъагэу, 
дэмыIэтеяуэ. Мылъахъшэу дощIыр дэ унэшхуэр, 
Зэтетми дапщэу – пхуэмыбжын. Дунейм имыIэ 
къегъэжьапIэ. «Батырыбжьэ», 33. Къазджэрий 
тIысыпIэр щищIым нэхъ и пэм укIуэтэху нэхъ 
лъахъшэу ищIат, Мэзкуу дэт театрхэм щIэт 
тIысыпIэм ещхьу. Мазэ ныкъуэ щхъуантIэ, 
661. Жыгей мэзыжьыр зэмыфэгъущ, нэхъ лъагэу 
тетым данагъуэ тепхъуауэ, нэхъ лъахъшэу 
дыгъэмыхъуэмкIэ итыр фIыцIафэу. Лъапсэ, 70.

ЛЪАШЭ 5). плъыф. Зи лъакъуэм 
ныкъуэдыкъуагъэ иIэ, щIакъуэ. Къызэхуэсар 
лIыжь защIэт, щIалэ зырыз яхэтми хэт Iэшэт, 
хэти лъашэт е щIыбышэт. Хъуэпсэгъуэ нур, 290. 
Къэрэжану дахэр Дэнэ дэкIуэдами, Ядэ ТIакъэу 
лъашэм Къысхуевгъашэ фыкIуи. «ЩIалэгъуэ 
щIыналъэ», 420. [Апчарэ Албиян жриIэу:] 
Дылъашэкъым, дыIэшэкъым. Щынэхужьыкъуэ, 20.

ЛЪЭЩЭН (мэлъащэ) лъэмыI. 5). ГъукIэн. [Илэ:] 
Машинэр сыхьэтиблым фIэмыкIыу згъэхьэзырыну 
унафэ къысхуащIащи, сымылъащэу хъуркъым. 
Гъуэгуанэ, 116. Хьэкурынэ лъащэу кIыщым 
щIэт зэпыткъым, иныкъуэм и шыуанышхуэр 
мывищым трегъэувэри ежьащхъуэ зэхуихьэсар 

егъавэ. Лъапсэ, 101. Езы ЛIыгъури лIыпIэ иувакъэ 
жыпIэнт, фэ кIэпхыныжьыр зыщIипхауэ лъащэу 
плъагъумэ. Лъапсэ, 108.

ЛЪАЩХЬЭ (2). 1. (1). Лъакъуэм щыщу 
лъэгуажьэм ищIагъкIэ щыIэ Iыхьэр. Дауи 
мыкIыргъынрэ: япэм зыгуэру зыкIэлъыплъыжу 
щытами [ЛэтIифэ], иджы игъуэтыр ешх, 
щэныбэжь хъуащи, ищIэнур ищIэжыркъым, и Iэпэ 
лахэм Iэлъын зырызыххэ ярылъщ, и туфлъитIри 
Iэпхъуалъэм ещхьу и лъащхьэр къыдихужауэ 
лъапэм фIэIуащ. Лъапсэ, 24. 2. (1). Гъуэншэдж 
лъапэ. [Дисэ] КъэпкIэ ятIагъуэ и щIыбым илъу 
къихьурэ, хукхъуэри, вэнвейри, псыри лъащхьэ 
дэхьеяуэ ятIэр зэхиутащ. ГущIэгъу, 420.

ЛЪАЩIЭ (15). Зыгуэрым и лъабжьэ. Уэгу 
лъащIэм ит вагъуэу, Иджыри сощIэж, Уи нитIыр 
нэпсыбэм Ятхьэлэу лыдат: «Бийм текIуэ, 
си щIалэ, Узыншэу къэкIуэж», - Ар жыпIэу си 
ужьым УимыкIыу уитат. Уигу, си анэ… «Шум и 
гъуэгу», 27. Ди Iуащхьэмахуэм и напщIэм Мыл 
къуапэ щIыIэм къыпыхухэу, ТкIуэпсхэр чэзукIэ 
бгы лъащIэм КъыщIожхэр псышхуэу, хужь 
дахэу. Поэтым деж. «Шум и гъуэгу», 114. Дунейр 
кIагъэпшагъэ къудей мыхъуу, уафэ лъащIэр 
зэщIэуфIыцIа зэпыту, уафэхъуэпскIыр жэщкIи 
махуэкIи къыхэлъэтыкIмэ, дунейр зэIыхьэнущ 
жыпIэу укъыхигъэщтыкIыу щытащ. Зи 
лъэрыгъыпс тIыгъа, 518.

ЛЪЭ (19). Еплъ лъакъуэ. СылъапцIэу, щIыIэм 
лъэр писыкIыу, вакъитI, сыжеймэ, сэ си пщIыхьт. 
УцIыкIуу уи гум ибубыдэр. «Вагъуэ махуэ», 83. 
Си нэкIуэжыкIэр сыт хъуами, зэ нэзгъэзэнущ, 
къыспэплъэ, Бгы пшагъуэр щIыгум тенауэ Зэхэуэм 
пшапэр, лъэр хьэлъэу, Къилъэту си гур, сыпIащIэу 
Сыныдыхьэнкъэ ди пщIантIэм, Зэ сыфIуплъэныр 
гуращэу Iуслъхьэнщ щхьэгъубжэм си натIэр. 
Гупсысэ. «Шум и гъуэгу», 66. Гъэ къэскIэ Дэрдэхъ 
къуажэр зэрыкъуажэу къелъэIурти, хьэсэпэхъумэу 
ягъэувырт, «уцIыху хьэрэмыншэщ, пэжкIэ 
уопсэу» жаIэрти, ноби хьэсэпэ ихъумэу щIэщIым 
тесу къытрашри къадым деж къашат, адыгэ 
зыхуэпэкIэу хуэпауэ: къэптал тIэкIум и щIыIукIэ 
бгырыпх фIыцIэ щIэпхауэ, кIэрахъуэжь гуэри 
гуэлэлу, гъуэншэджым щыдэжын Iэджи щыдэжауэ, 
и лъэми лъэдэкъачэхэм яхуэмыдэу вакъитI илъу, 
пыIэр IэкIэ иIыгъыу къадым и пащхьэм итщ. 
Хьэсэпэхъумэ, 417. 

◊ Лъэр гъэбыдэн (1). Еплъ лъабжьэр гъэбыдэн. 
Си лъэрыгъыпсыр зыубыдахэм Ящыщым я лъэр 
ягъэбыдэнущ. Си илъэсищэ. «Щхьэлыкъуэ», 395. 
Лъэр зэрыудын (1). зэхь. Мурадыр хузэхэкъутэн, 
кIуапIэ емытын, лъапэзэвыпIэ игъэувэн. 
Журтымрэ хьэрыпымрэ зызэраупсеяти, адыгэм 
я пыIэкур къраудащ, дэ ди пыIэкум Iуэхур 
къыщымынэу ди лъэри къызэраудащ, ди щхьэр 
здэтхьынум тхуэмыхьу. Лэчымэ, 395. Лъэм 
зигъэнэн (1). Еплъ лъапэр фIэгъэнэн. Зыр 
псым и ижьырабгъумкIэ Iусу, къыкIэлъыкIуэр 
сэмэгурабгъумкIэ я унэхэр джабэм кIэрыпхъауэ 
бгы лъапэм жылэр щIэсщ, уэлэхьи, мы сыздэкIуэр 
жэнэт тыншыпсми, абы нэс махуэ къэс лэжьапIэм 

сымыкIуэфын, жызоIэри си лъэм зызогъанэ: - 
Ей, хъунукъым ар, си къуэш. МелыIыч, 455. 
Лъэр къыщIэувэ(жы)н (7). Еплъ лъакъуэр 
къыщIэувэжын. [Бекъан колхоз тхьэмадэм 
жриIэу:] ЩIэгъэкъуэн фыкъытхуэхъурэ – ди 
лъэр къыщIэувэжынщи, ди гъуэгу хэдгъэщIынщ. 
Нал къута, 269. [Iурарэ Псэун жриIэу:] Си гугъу 
къыумыщI, зи уз кIуэдын, сылъэрымыхьщ, си фIэщ 
хъуркъым си лъэ къыщIэувэжыну, унэ хуабэм 
сыщIэгъэлъ, щIымахуэщ. Къалэн, 435. Къэрэмырзэ 
я дзэм щыщу къелам я лъэ къыщIэувэу щилъагъум, 
къалэ щIыбагъым дэлъ щIыр ягуэшыну хуежьащ. 
Лыгъэ, 413. Лъэр къыщIэмыувэн (2). Еплъ лъакъуэр 
къыщIэмыувэн. Уэс тIэкIу къесар мэткIужри 
псыIэщ, уи лъэр къыщIэувэркъым. МелыIыч, 446. 
[Дисэ:] Си лъэр къыщIэмыувэ мыгъуэми, сыпсэ 
быдэщ. ГущIэгъу, 426. Лъэм къызэрихькIэ (2). 
ЗэрыхузэфIэкIкIэ псынщIэу жэн. Иджыпсту, 
зи щIыхь лъагэ хъун, - жиIэри бажэр и лъэм 
къызэрихькIэ щIэпхъуащ, къызэпсэлъэкIын къудей 
дзыхь имыщIу. Кхъухь пхэнж, 499. [Алыджыкъуэ:] 
Лъэбакъуэ зытхух сча, нэхъыбэ сча – си лъэм 
къызэрихькIэ сыщIэпхъуащ, си занщIэр си 
гъуэгуу. МелыIыч, 458. Лъэр щIэмыкIын (1). 
Еплъ лъакъуэр щIэмыкIын. Лъагъуныгъэр уигу 
имылъмэ, Дэни гъазэ – лъэр щIэмыкI. Сэ ар сощIэ. 
«Мывэ хуабэ», 207. Лъэр темыпыIэу (6). ПIащIэу, 
псынщIэ дыдэу кIуэн. Гъуэгу здытетым Апчарэ 
и лъэр темыпыIэу жэрт, сынэсу къэзгъэзэжыху 
сабийм зыгуэр къыщымыщIащэрэт, жиIэу. Нал 
къута, 278. Мо дыгъужьым феплъ: лъэ темыпыIэу 
къеущыхь, игъуэтыр ишхыу. Кхъухь пхэнж, 502. 
«Мыр зи щIыхуэ ттелъым етыж» жиIэу ахъшэ 
щыхуишийм, хъыджэбз цIыкIур гуфIэпауэ, и лъэр 
темыпыIэу лафкIэтетым деж жэрыгъэ защIэкIэ 
нэсащ, щIыхуэу къатехуа илъэпкъыр ептыжыныр 
фIэнасыпышхуэу, зыхуэзэ псоми яжриIащ океаным 
икIыжу Америкэм зэрыкIуэр, зи гуэщ щIэсми я дежи 
хъыбарыр нэзыгъэсар Назифэщ. Лэчымэ, 391. Лъэр 
темыпыIэн (1). Зы щIыпIэ кIуэну къытричын, и 
пIэ имызэгъэн. СокъуэншэкIащ, къысхуэгъэгъу, 
Анка, - жысIэу шым седэхащIэу щызэхихым, арэзы 
къысхуэхъужауэ и щхьэр иутхыпщIу, нэгъуэщI 
зыгуэр къэхъужащ, и нэпситIыр къызэрелъэлъэхыу 
си Iэм къепэщэщыну хуожьэ, мэщатэ, мэпапщэ, и 
щхьэр си дамэм къытрелъхьэ, и кIэр егъэкIэрахъуэ, 
лъэм тепыIэркъым, мэщыщ, и макъыр зэкIуэкIауэ. 
Анка, 382. Лъэр щIэщIэн (1). ГухэщIыныгъэ, 
гузэвэгъуэ гуэрым лъэр щIихын. А Албиян, 
а лъэпкъым я къупщхьэ закъуэ, сэлам-чэлами 
къыдумыхыжу уежьэ мыгъуэрэ», - жиIэу Хьэбибэ 
и лъэр щIэщIэрт. Щынэхужьыкъуэ, 10. Лъэр 
къыщIиубыдэжын (1). Лъэ быдэкIэ увыжын.
Урарэ джэлэным тIэкIут къэнэжар, арщхьэкIэ, и 
насыпти, и лъэр къыщIиубыдэжащ, и фэр пыкIами. 
Мазэ ныкъуэ щхъуантIэ, 584. Лъэр щIэувэн (1). 
ЗэфIэкI, лъэкIыныгъэ иIэ хъун. Хэт едаIуэми, 
Ботэх щыцIыкIуам къыщыщIэдзауэ нобэр 
къыздэсым хабзэм пщIэ хуащIу, фIэлIыкI хуаIэу 
гу лъитакъым, езым хьэлрэ щэну зыхилъхьар нэхъ 
зытеухуар зылъэкIым и лъэр щIоувэ жиIэу аращи, 

къеущийIауэ идэркъым. Лъапсэ, 93. Лъэр щIиудын 
(1). Зыгуэрым имыгъэбэкъуэн, лъэбакъуэ 
иримыгъэчын. Арщхьэ мывалъэм лъэр щIеуд, 
Дым хъуащ аузыр, мэзыр щэхущ, Нэпкъ кIыфIым 
мафIи щымылыд, ТIыс, щIалэ, тIыси зыгъэпсэху. 
ЩIэпхъуэжахэр. «Шум и гъуэгу», 53. 

ЛЪЭБАКЪУЭ (15). Лъакъуэхэм зы 
зэблэхыгъуэ якIур. Аралпыр тутнакъэщым 
кърашахэм къахэплъэри, чырбышитI хуэдизи 
зы лъэбакъуэ ныкъуэкIэ фIэкIа адрейхэм 
япэмыжыжьэу игъэтIылъащ. Хъуэпсэгъуэ нур, 
293. [Алыджыкъуэ:] ПщIантIэм сызэрыдыхьэу 
сыщIихуауэ лъэбакъуэ зытхух нэхъыбэ 
схуэмыхьыжу пхъэ гъумыжьыр хыфIидзэри 
сыбауэ-сыбапщэу хьэмбыIуу сытIысащ. МелыIыч, 
439. [Мэмэт-щIакъуэ:]-Уи гъунэгъум и бжыхьыр 
зы лъэбакъуэкIэ къигъэкIуэтарэ бжэгъу хисамэ, 
бэлыхьлажьэ къокI, мобы апхуэдиз щыпачым, сыту 
зыгуэрым «быхъ» жиIэу псалъэ къыжьэдэмыкIарэ? 
Лъапсэ, 82.

◊ Лъэбакъуэ дэмычын (1). Зыгуэрым щIыгъуу 
зыщIыпIи мыкIуэн. – Мис иныжьыр зэкIуэкIауэ, 
Фагъуэу и фэр пыкIыпауэ, Джатэ иныр 
игъэдалъэу, НыщIолъэIур лIыгъэ пIалъэ: – Гъуэгу 
къэскIуащи, махуэл закъуэ СщIыху бдэсчынкъым 
зы лъэбакъуэ. «Елбэздыкъуэ», 17. Лъэбакъуэ 
чын 29). ЛъакъуитIыр зэблэпхыурэ бэкъуэн. 
Нурхьэлий и пIэм имыкIыфу, зыгуэр мащIэу 
къеIунщIри лъэбакъуэ щичым, джалэ пэтащ, 
арщхьэкIэ нэхъ гъунэгъуу щытхэм ящыщ зы 
къапхъуэри къызэфIигъэувэжащ. Хъуэпсэгъуэ 
нур, 155. Хьэзабу ди щIым ишэчахэр И натIэ 
хъуакъэ бийм и щIапIэм, Мис собж лъэбакъуэу 
сэ къэсчари, Бий унэр сщIынкъым сэ хьэщIапIэ, 
ДищI илъ сщIэжыну, щысхь симыIэу Бий щIыгум 
лъыпсыр щызгъэжэнущ. Дыгъэр къепсын 
папщIэ. «Шум и гъуэгу», 56. [Алыджыкъуэ:] 
Лъэбакъуэ зытхух сча, нэхъыбэ сча – си лъэм 
къызэрихькIэ сыщIэпхъуащ, си занщIэр си 
гъуэгуу. МелыIыч, 458. Лъэбакъуэ кIэлъычын (1). 
Зыгуэрым кIэлъыбэкъуэн. И башыр щIым хиIуху, 
башыщхьэр IэщIэлъу адэкIэ-мыдэкIэ игъакIуэрт, 
и Iэр дахэу щIиупскIэуи башым лъэбакъуэ кIэщI 
кIэлъичырт, апхуэдэу фэрыщIыгъэ тIэкIу хэлъу 
Долэт мэжджытымкIэ щехым, зыгуэр и ужьым 
къиувауэ гу лъащ, арщхьэкIэ къеплъэкIакъым. 
Хъуэпсэгъуэ нур, 199. Лъэбакъуэ (хуэ)мычын 
(4). Лъэр хузэблэмыхын,  и пIэ имыкIфын. 
АрщхьэкIэ ЦIыкIущэ укъигъэгузавэу лъэрымыхь 
дыдэт, къызэфIэувэми, и закъуэ лъэбакъуищ 
къудей хуэмычу. Нэгъуху, 33.  [Алыджыкъуэ:] 
Ерагъпсэрагъыу шоферым сыкъызэфIигъэувэжати, 
лъэбакъуэ закъуэ схуэчакъым, сабий зекIуэкIэ 
зрагъащIэм хуэдэу псоми ди блыпкъыр яIыгъурэ 
зыкъомрэ дыкърашэкIащ, дэр-дэру дызекIуэжыфын 
щхьэкIэ. МелыIыч, 436. Лъэбакъуэ пхэнж чын (3). 
УздэмыкIуапхъэкIэ унэтIын. Лъэбакъуэ пхэнжу 
зым ичакъэ – Пхэнжу зекIуэныр щэм къащощI. 
Къуршым докI. «Дамыгъэ», 73.

ЛЪЭБЭКЪУЭН (мэлъэбакъуэ) лъэмыI. (2). 
Лъакъуэхэр бгъэIэпхъуэурэ кIуэн, къэкIухьын. 

Ехыжакъэ пщащэ закъуэу ГурыфIыгъуэу сэ сиIари, - 
ЖиIэу анэр мэлъэбакъуэр. «Тисей», 492. ТIэкIу 
хъыджэбзым зегъэгусэ, Схуэмыпсалъэу йоплъыр 
уафэм, Худэплъейрэ гум илъ мафIэр Къэмылыду, 
псалъэ закъуэ ЖиIэм – куэдрэ дымыпсалъэу ДокIуэ, 
хуэму дылъэбакъуэу. Гум и гъатхэ. «Партыр 
ди пашэу», 112.

ЛЪЭБАКЪУЭХЪУУ (2). нареч. Лъакъуэхэр 
быхъуу зэкIэщIэгъэувыкIауэ. [ЛIэныгъэр] Е 
мыукIытэ е пхуэмышынэ – Тетщ лъэбакъуэхъуу 
дунейм. ЛIэныгъэ. «Дамыгъэ», 107. Якъуб 
лъэбакъуэхъуу уващ, гимнастикэ ищIын хуэдэу, и 
нэ фIыцIитIри мэхъэрахъэ, и пэм кърихур умыщIу. 
Нал къута, 259.

ЛЪЭБЖЬАНЭ (6). 1. (4). Хьэ, джэду 
лъэпкъ псэущхьэхэм, бзухэм я лъакъуэм 
пыт бжьакъуэхэкI папцIэр. Къаплъэным и 
лъэбжьаниплIым яуIар сэшхуэкIэ плIэ къеуэу 
яуIа хуэдэт – кусиплI хъууэ. Нал къута, 218. 
Хъыджэбз цIыкIур гуфIэу щыдэкIыжым, Джэлил 
жьэхэлъадэщ и щIыбагъымкIи «къыкъыкъ-
сыкъыкъ» жиIэу хъыджэбз цIыкIум и пщэдыкъым 
дэлъейри лъэбжьанэкIэ къритхъащ. Бабыщыкъуэ 
адакъэпщ, 477. Арыншами абы и IупэфIэгъу 
мэлыхъухьэм и лъэбжьанэр зыхуэдэр зымыщIэ 
зэIущIэм хэткъым. Кхъухь пхэнж, 506. 2. (2). 
Шы лъабжьэм къыпыкIыкIыр. [Къыдырым:] 
ЩIымахуэр къихьэрэ псори уэсым щIиубыда нэужь, 
щIы щтар лъэбжьанэкIэ уигъэвэнщ, укъэмэжэлIа 
нэужь. Кхъухь пхэнж, 503. КъыджиIакъым 
жывмыIэж: кхъухьыр тщIырэ дитIысхьэжмэ, абы 
изгъэтIысхьэм цыуэ ятетым щыщу зы налъэ е зы 
къабзий къыхэхумэ, залымыгъэ зезыхьам и фэр мы 
си фIалъэмкIэ тесхынщ, - жиIэри кхъухьыпщым и 
зы лъакъуэр иIэтри и лъэбжьанэр яригъэлъэгъуащ. 
Кхъухь пхэнж, 506. 

◊ Лъэбжьанэр хэукIэн (1). Быдэ дыдэу убыдын, 
кIуапIи-жапIи емытын. [Адакъэ хужьым Джэлил 
жриIэу:] Бажэр къызэрыщIыхьэу, сэ селъэтэхынщи, 
си лъэбжьанэр и фэм хэзукIауэ и щхьэм сеуIунщ. 
Бабыщыкъуэ адакъэпщ, 484.

ЛЪЭБЫЦЭ (5). плъыф. 1. (4). Зи лъакъуэхэм 
цы куэд тет. Уэ лъэбыцэ къуацэ, мыщэ лъэбыцэжь, 
КъыпкIэрохур бацэ, Емынэунэжь. «Бажэ пшынэ», 
6. Псым нэхъ щыгъуазэр къаз, бабыщ, псыхэуэщ, 
сэ сщIэрэ, нэгъуэщI Iэджи щыIэщ узэупщIын, - 
жиIэурэ мыщэ лъэбыцэжьыр къэгурымащ. Кхъухь 
пхэнж, 505. 2. (1). зэхь. ЦIыху мылъагэ, хэщIыхьа, 
гъумытIэхэм хужаIэ. [Алыджыкъуэ:] Сэри 
сыщыIуплъэм гу лъыстащ: цIыхубзыр зэщIэуфауэ 
бэзэрым щытетам и ныбжьыр хэкIуэтауэ лъэбыцэ 
цIыкIуу къысфIэщIами, апхуэдэу жьытэкъым, 
илъэс щэщIым куэдкIэ фIэмыкIауэ арат, нэкIу 
хъурейт, быртIым цIыкIуу, нэщхъыфIэу къоплъмэ, 
цIыхубз лъагъугъуафIэ гуакIуэ хуэдэуи щытт… 
МелыIыч, 441.

ЛЪЭБЫШЭ (10). плъыф. 1. (7). ЛъэбгъукIэ 
теувэ, лъакъуэ Iушэ. Долэт езыр лъэбышэт, бабыщ 
зекIуэкIэм ещхьт и зекIуэкIэри, Бэлацэ «висорэ» 
сыт жыхуиIэр и тхьэкIумэм иригъэхьакъым. 
Хъуэпсэгъуэ нур, 318-319. Зыхуэхъум зыхуэмыхъур 

IэщIокIуадэ, - жиIэри иджыри къэс зэтIэхъужу 
щыса мыщэ лъэбышэр къэпсэлъащ, Iуэщхъу фIэкIа 
умыщIэну: - Фыныбэ нэщIым фо хьэкIуэ щхьэ 
фымышхрэ? Кхъухь пхэнж, 503. Уакъ-уакъ-уакъ, 
псымкIэ зевгъэхь, - жаIэри къебэ-небэу лъэбышэ 
къомыр псыIэрышэмкIэ еIащ. Бабыщыкъуэ 
адакъэпщ, 490. 2. (3). ЛъэныкъуэкIэ ещIа, 
лъэныкъуабэ хъуа. Елизаветэ уэрамым унэ зэтет 
щIагъуэ теттэкъым, унэ лъэбышэ цIыкIухэм 
шхапIэ щIэтти, лэпсымэ, лы гъэжьам и мэ IэфIхэр 
къыщIихырт, афицархэр шхапIэм щызэхуэсауэ я 
хьэкъувыкъу макъ зэхэпхырт, цIыхубз дыхьэшх 
макъи абы къыдэкIуэу. Хъуэпсэгъуэ нур, 112. 
Жьы къепщэ псоми ирагъэщI, Абы лъэбышэ ар 
къищIащ [жыгейр]. Бгы нэпкъым тет жыгей. 
«Шум и гъуэгу», 112. …Уэрамым дэкIыртэкъым 
лы жьэрымэ, шыбжийм, бжьыным, бжьыныхум 
я мэр, къалэдэсхэм я унэ лъэбышэхэр якъутэу 
унэшхуэ куэд курзалри яхэту зэращI, жыг хади 
зэрагъэтIыс лъандэрэ куэдыщи хъуакъым, си 
шыпхъум зэрыжиIэмкIэ. Лъапсэ, 6.

ЛЪЭГУ (34). 1. (2). Лъакъуэм и щIагъ щIым 
зэрытетыр, зэрытеувэр. Уи лъэгу къыщIэхурэ мывэ 
лъеймэ, Уи ужьыр зыхур хэкIуэдэнщ. Къуршым 
докI. «Дамыгъэ», 73. Ар си гум илъу псым сыхэтщи, 
Си лъэгу щIэлъ пшахъуэр щIелъэсыкI. Лъэмыж. 
«Дамыгъэ», 221. 2. (15). Унэ е псэуалъэ гуэрхэм 
щыщу зытеувэ. МафIи сыти щымыIэжу, Iэдэ-
уадэри шэрхъ къутари зэбгрыдзауэ кIыщ лъэгум 
илът. Хъуэпсэгъуэ нур, 286. Iугъуэм занщIэу и 
тэмакъыр щиубыдыкIа щхьэкIэ къэмынэу, Дисэ 
зыдэлъу щыта дурэшыр тыншу ищIэрти, зидзащ, 
унэ лъэгум илъ мафIэм ебакъуэри. ГущIэгъу, 
424. Елбэздыкъуэ Дыкъуэнагъ, Аргъеипэ, Шы 
пэнцIыв, ЦIывгъажьэ, Яжьэ лъэгу, Лъэгурыдзэ, 
Едзыхыж, - ЖаIэу ящIыр ауанышхуэ, Ахэр 
щIалэм къытогушхуэ. «Елбэздыкъуэ», 4. 3. (4). 
Вакъэм и лъабжьэу щIым узэрытетыр. Бот Iэдэ-
уадэ къыхуихьри и къатыр лъэгур щIиукIэжащ, 
езым ейр иухри Астемыр и къатыритIым и ужь 
ихьащ. Хъуэпсэгъуэ нур, 280-281. Иджы и лъэгур 
къыщIэхуами, ИтIани щIэкIэ ар схъуэжын? Сэлэт 
шырыкъу. «Шум и гъуэгу», 11. КIагуэр зейри 
къабгъэдохьэ, Гъатхэ уэшхыр хъуащ си гуапэ, ЯтIэ 
фIыцIэм доллар хэлъыр Шырыкъу лъэгукIэ хеутапэ. 
Сомрэ долларрэ. «Партыр ди пашэу», 137. 4. (9). 
ЛъагапIэ гуэрым къедза щIыпIэ нэхъ лъахъшэ. Зы 
къуэ куу гуэр хуэзати, Локотош дэлъэдащ, лъэгум 
щынэсым, мотоциклым и моторыр зэIыхьауэ 
къафIигъэщIри къепсыхауэ епэщэщ хуэдэу зещI. 
Хъуэпсэгъуэ нур, 247. Лъэгум мэжджытыр 
дэтт, кхъэм пэмыжыжьэу. Мазэ ныкъуэ 
щхъуантIэ, 575. Iуащхьэмахуэ бгы нэщхъыфIэм 
– Iэхъуэр бгыщхьэм ныхуопIащIэ, НаIуэр цIууэ 
зигъэбжьыфIэу ЗыкъищIамэ и щхьэр щхъуантIэу, 
Iэщхэр лъэгум зэрохьэхыр. Бгы собранэ. «Партыр 
ди пашэу», 77-78. 5. (2). КъитIыкIа, кумбыгъэ 
гуэрым и лъащIэ. Апчарэррэ Иринэрэ мащэ лъэгум 
итт, ешри къару къахуэмынэжауэ. Нал къута, 
286. [Дзэшу] Уеблэмэ, шыл гъэгъуа иIэти окоп 
лъэгум мафIэ щищIри лыр игъажьэу хуежьэмэ, 

игъащIэкIэ шыл зышхын зымыдар хъурейуэ 
окопым къетIысэкIырт, дзэкъэгъуэ зырыз 
къыдомытыну пIэрэ, жаIэу. КIапсэ кIапэ, 7. 6. (1). 
ЩIылъэ, щIы щIыIу. Уэгуи лъэгуи – дэни ди бжэр 
Доллар пащхьэм щыхуэщIащ. Сомрэ долларрэ. 
«Партыр ди пашэу», 135. 7. (2). Псы лъащIэ. 
Жыжьэу лъэгум зэрылъэкIкIэ Псы толъкъунхэм 
зызэрадз, Машинэбэр щызэблэкIкIэ, Нурхэр 
гъуэгум щызэбладз. Хъыджэбз шофер. «ЩIалэгъуэ 
щIыналъэ», 46. ПхокI ар псынщIэу борэн куэщIым, 
Псы лъэгу къуршхэм ящхьэщокI. Лъэпкъхэм 
я тыгъэ. «Партыр ди пашэу», 55. ◊ Лъэгум 
къыщIэхуа ятIэм имыуасэн (2). Еплъ лъакъуэм 
къыщIэхуа ятIэм имыуасэн. [Дисэ Саримэ 
жриIэу:] Рахьим и къатыр лъэгум къыщIэхуа 
ятIэм уриуасэкъым, итIани плъагъуркъэ абы 
зэрызищIыр. Хъуэпсэгъуэ нур, 135.

ЛЪЭГУАЖЬЭ (6). Куэпкъымрэ лъэдиймрэ я 
зэфIэтыпIэр. –Бисмылахьи, - жиIэу Нурхьэлий 
молэм жиIар къыжиIэжырт, и макъыр зэкIуэкIауэ, 
и лъэгуажьитIыр, техьэгъуэ къытехьам 
хуэдэу, кIэзызу. Хъуэпсэгъуэ нур, 155. Губгъуэм 
къикIыжхэм я вакъэр я блэгущIэм щIэлъу, я 
гъуэншэдж лъапэр лъэгуажьэм нэс дэгъэджэрэзеяуэ 
къэкIуэжырт. КIапсэ кIапэ, 5. Мызэ-мытIэу 
ХьэтIрэмтIыгу бэзэрым щыIами, абы дэс 
пэщэр илъэгъуауэ щытакъым, езы къэкIуар лIы 
тыкъырт, и IитIыр кIыхьрэ и лъэгуажьэм фIэкIыу, 
нэкIутIэ-нэкIутIэу, и нитIри къихуу. Лъапсэ, 120.

ЛЪЭГУАЖЬЭ КIЭН (1). Лъэгуажьэ 
зэрытыпIэм хэт къупщхьэр. [Мэмэт-щIакъуэ] 
Езым зэриIэутэжымкIэ, советскэ властыр 
къэзыхьыжахэм яхэту зауэм Iуту и лъэгуажьэ 
кIэным шэ къытехуауэ аращ, арщхьэкIэ и 
пэжыпIэр мырат: шызакъуэгукIэ мэз Iуфэм кIуауэ, 
мэз джэд къом къиукIа хьэзыру Iэтэу зэтелърэ 
удз Iэмбатэ цIыкIукIэ щIэхъумэжауэ ирихьэлIащ. 
Лъапсэ, 46.

Л Ъ Э Г У А Ж Ь Э М Ы Щ Х Ь Э : 
ЛЪЭГУАЖЬЭМЫЩХЬЭ ЗЫЩIЫН (1). Егъэлеяуэ 
зыгуэрым елъэIун. [Къылышбий и къуэм Астемыр 
жриIэу:] СынолъэIун уи гугъэ, лъэгажьэмыщхьэ 
зысщIу? Хъуэпсэгъуэ нур, 122. 

◊ Лъэгуажьэмыщхьэу увын (3). 1. (2). 
ЛъэгуажьэкIэ щыту лъаIуэн. [Къыдырыр] 
Къру къомыр пшэм хэкIуэдэжа нэужь, и фIалъэ 
лъакъуитIымкIэ лъэгуажьэмыщхьэу уври тхьэм 
елъэIуащ: - Ялыхь, зыгуэр къысхуэпщIэххэнумэ, 
дамитI къызэт. Кхъухь пхэнж, 496. [Ботэх 
лаборанткэхэм яжриIэу:] Хъуну Iэмал зимыIэщ, 
фыкъаплъэ, лъэгуажьэмыщхьэу сыувауэ 
сыволъэIур. Лъапсэ, 97. 2. (1). Щхьэщэ хуэщIын. Зэм 
лъэгуажьэмыщхьэу увырти, къуршым захуигъэзауэ 
нэмэз ещI жыпIэну, щхьэщэ яхуищIырт, зэми усэ 
гуэрхэр езым итхарэ имытхарэ умыщIэу къибжырт. 
Щынэхужьыкъуэ, 64. Лъэгуажьэмыщхьэу къэувын 
(1). ЛъэIукIэ зыгуэрым зыхуэгъэзэн. Сеймэным 
шкIэр иIыгът, афэ джанэу, абыкIэ зихъумэн и хьисэпу, 
и нитIри, гужьеяуэ, къихурт, лъэгуажьэмыщхьэуи 
къэувауи лъаIуэрт: - СумыукI, сыгъэпсалъэ, сумыукI, 
си къуэш, сумыукIыу сыгъэпсалъэ. Лъапсэ, 52.

Л Ъ Э Г УА Ж Ь Э М Ы Щ Х Ь Э У  ( 2 ) .  н а р е ч . 

ЛъэгуажьэкIэ щыту. Лъэгуажьэмыщхьэу щыта 
къыдырыр къызэфIэувэжащ, гукъэкI телъыджащэ 
и щхьэм къихьауэ. Кхъухь пхэнж, 496. ГъукIэр 
лъакъуэ лъэныкъуэмкIэ лъэгуажьэмыщхьэу щыту, 
фочыр щIэгъэкъуэн ищIарэ къэтэджыжыну 
пIэрэ жыуигъэIэу, и Iэ лъэныкъуэмкIэ и жьэпкъыр 
щIиIыгъэу зэфIэсу дыкъат. Лъапсэ, 106.

Л Ъ Э Г У А Ж Ь Э М Ы Щ Х Ь К I Э : 
ЛЪЭГУАЖЬЭМЫЩХЬКIЭ ЩЫТЫН (1). 
ЛъэгуажьэкIэ щытын. –Азизэ! – жиIэу Апчарэ 
лъэгуажьэмыщхькIэ щытщ, уэм хэту – 
искусственнэ дыхание ещI, Азизэ и IитIыр зэм 
ищхьэмкIэ ихьу, зэм бгъурилъхьэжу е и бгъэм 
трикъузэу. Щынэхужьыкъуэ, 55. 

ЛЪЭГУРЫДЗЭ (2). Лъэгум ираубгъуэ гуэр, 
лъэгурыдз. Елбэздыкъуэ Дыкъуэнагъ, Аргъеипэ, 
Шы пэнцIыв, ЦIывгъажьэ, Яжьэ лъэгу, Лъэгурыдзэ, 
Едзыхыж, - ЖаIэу ящIыр ауанышхуэ, Ахэр щIалэм 
къытогушхуэ. «Елбэздыкъуэ», 4. Елбэздыкъуэ 
Дыкъуэнагъ, Аргъеипэ, Шы пэнцIыв, ЦIывгъажьэ, 
Яжьэ лъэгу, Лъэгурыдзэ, Едзыхыж, - ЖиIэу фызыр 
мис мэшхыдэ. «Елбэздыкъуэ», 11.

ЛЪЭГУЩIЭТ (1). Зи щхьэ хущымыт, 
тепщэ зиIэ. Е гъужрэ зи псыр мащIэ тIэкIур – 
Толъкъун нэхъ уэрым и лъэгущIэтщ. ЗэкIэщIэу. 
«Щхьэлыкъуэ», 397.

◊ ЛъэгущIэт щIын (3). Щхьэхуитыныгъэр 
техын, хэутэн щIын, гугъу егъэхьын. Къэрал 
къому лъэгущIэт ящIар зэгурыIуэу, зэакъылэгъуу 
щхьэ бийм пэмыуварэ? Нал къута, 284. 
[Думэсарэ:] - НэгъуэщIыр лъэгущIэт ищIу нэхъ 
лъагэ зызыщIыну зи гугъэм фIыкIэ ущымыгугъ. 
Мазэ ныкъуэ щхъуантIэ, 519. ХъынцIэл и къуэр 
жыпIэнущи, Нартыхум и зэфIэгъэкI иIэщи, а 
тIур лъэкIыныгъэкIэ зэхуэдэщ, зым зыр лъэгущIэт 
зэримыщIыфынур ящIэжри, тIуми я псэр зы 
чысэм илъщ. Лъапсэ, 77-78. ЛъэгущIэтын 
щIын (4). Еплъ лъэгущIэт щIын. ИгъащIэм 
зыгуэрым фIэмынэм зышхыр зи дзажэ дэмыхьэ 
Долэт ар яхуидэнт: - узыр фи кIапцIэм исщ, 
бэлшэвычхэм кIэдетыр лъэгущIэтын ямыщIым, 
фоджэгури фэ, фи кIэр исауэ. Хъуэпсэгъуэ нур, 
240. Ет ди сомым и жэуапыр: - Уэ пхуэфащэр ар 
уи Iыхьэрщ – КIуэдыкIейуэ укIуэдынщ, Нобэ хуэзэу 
ар бгъуэтынкъэ, Сомыр псэумэ доллар лIэнущ, 
ЛъэгущIэтыни уэ усщIынкъэ. Сомрэ долларрэ. 
«Партыр ди пашэу», 136. ЛъэгущIэтын хъун (1). 
И щхьэ хущымыт хъун. Инрэ цIыкIурэ зэгъэзауи, 
Нэхъ цIыкIур хъуакъэ лъэгущIэтын. Инрэ 
цIыкIурэ. «Дамыгъэ», 104.

ЛЪЭГЪЭIЭСЫН (лъегъэIэс) лъэI. (1). 
Зыгуэрым деж нэгъэсын, абы хуэгъэзэн. 
Кабарем ущIэуэкIэ мыхьэнэ иIэтэкъым, Назифи 
улъамыгъэIэсу уаубыдынути, и гум зишхыхьыжу 
кабарер зытет уэрамым тетащ жэщыбгым 
фIэкIыху, итIанэ хуэмышэчыжу щIыхьэри 
къуэгъэнапIэ гуэрым деж тIысащ, и пхъум къэфэн 
щиухынум пэплъэу. Лэчымэ, 396-397. 

ЛЪЭДАКЪАЧЭ (2). 1. (1). Зи лъэгу, лъэдакъэр 
лэжьа вакъэ. Гъэ къэскIэ Дэрдэхъ къуажэр 

зэрыкъуажэу къелъэIурти, хьэсэпэхъумэу 
ягъэувырт, «уцIыху хьэрэмыншэщ, пэжкIэ 
уопсэу» жаIэрти, ноби хьэсэпэ ихъумэу щIэщIым 
тесу къытрашри къадым деж къашат, адыгэ 
зыхуэпэкIэу хуэпауэ: къэптал тIэкIум и щIыIукIэ 
бгырыпх фIыцIэ щIэпхауэ, кIэрахъуэжь гуэри 
гуэлэлу, гъуэншэджым щыдэжын Iэджи щыдэжауэ, 
и лъэми лъэдэкъачэхэм яхуэмыдэу вакъитI илъу, 
пыIэр IэкIэ иIыгъыу къадым и пащхьэм итщ. 
Хьэсэпэхъумэ, 417. 2. (1). гуем. Мыхьэнэншэ, 
мылъкуншэ, фаджэ. [Данизэт Дисэ жриIэу:] 
ЛIо, Саримэ бэлшэвыч лъэдакъачэм и фыз хъун 
щIыхуейр, лафкIэтет фызу щытамэ мынэхъыфIу 
пIэрэ? Хъуэпсэгъуэ нур, 272.

◊ Лъэдакъачэм къилъхуа (1). Фэкъырэм, 
тхьэмыщкIэм къыхэкIа. [Дисэ Елдар жриIэу:] IукI 
м

ЛЪЭДАКЪЭ (14). 1. (3). Лъакъуэр щIым 
зэрытеувэ щIыбагъ Iыхьэр. Си лъагъуныгъэм, 
щIалэ лъапцIэу, Уэшхыпсым хэту къиущыхьырт, 
Лъэдакъэр плъыжьу щIыIэм исырт, ИтIани 
мафIэр псэкIэ нихьырт. Уэрэдибл. «Дамыгъэ», 216. 
ПщIантIэм дэт къомыр щалъагъум, мо тIуми нэхъ 
псынщIэ защIащ, Тембот и лъэдакъэр плъыжьыбзэу 
гъуанэ хъуа гуэншэрыкъым къиплъырт, итIани, 
здэкIуар апхуэдизкIэ фIэгъэщIэгъуэнти, щIыIэр 
зыкIи зыхищIэжыртэкъым. Хъуэпсэгъуэ нур, 152. 
Лъэдакъэр лъыпсу теудами, Дзэр зэтескъузэу гъуэгу 
хызошыр, Къарууэ сиIэр текIуэдами. Тхылъым 
еджэм. «Мывэ хуабэ», 17. 2. (4). Вакъэ (туфлъэ, 
къатыр) лъэгухэм щIэукIа нэхъ къытеIэтыкIар. 
Япэ иту унэм къыщIыхьар, бжэнынэм ещхьу и нэр 
къихуу, афицар ныбаджэ гуэрт, джэдыгу кIагуэ 
щыгъыу, дамэтелъ телъу, лъэдакъэ лъагэ хъужауэ 
къатыр фIыцIитI лъыгъыу, маузер кIэрахъуитIи 
гуэлъу, щIопщ быдэфIи иIыгъыу. Хъуэпсэгъуэ нур, 
288. Берд шым къелъэтэхри, шыр щIалэ гуэрым 
иритауэ мафIэм къела блынхэр зэпиплъыхьу 
ежьащ, абы и ужьым кIэщIу итт Аралпыр, 
ротмистрыр, дамэтелъ телъу, къатыр лъэдакъэ 
лъагэ лъыгъыу. Хъуэпсэгъуэ нур, 291. [Хьэбибэ] 
Лъэдакъэ лъагэщ жумыIэмэ, дэбгъуэн щыIэкъым, 
щIэрыпсщ жыпIэнщ шырыкъу лъапщэр мэлыдри. 
Щынэхужьыкъуэ, 41-42. 3. (2). Жыг, удз къуэпс, 
лъэнцхъ, дакъэ. Жыг лъэдакъэ гуэрым шым и 
кIэбдз лъакъуэр фIэнати, шыр игъакIуэртэкъым. 
Хъуэпсэгъуэ нур, 164. Якъуб жиIэр Локотош 
зэригъэщIэгъуэнур имыщIэу, и нитIыр тенауэ 
еплъырт: - Япэр арауэ, - жиIэрт Локотош, - жыг 
лъэдакъэ псоми къадэжыжыркъым. Нал къута, 
260. 4. (2). Фоч, кIэрахъуэ с.ху. я тIыгур. Машинэ 
Iэуэлъауэр гъунэгъу дыдэ мэхъу, бжэми кIэрахъуэ 
лъэдакъэкIэ зыгуэр къоуIу. Щынэхужьыкъуэ, 66. 
[Хьэкурынэ] Iэдэ-уадэ иIыгъыр плIанэпэм дидзащ, 
и фочыр къасщтэу фоч лъэдакъэмкIэ и щхьэр 
щхьэ зэгуэзмыудрэ мы емынэунэм [Къэрэжь] 
жиIэу. Лъапсэ, 103. 5. (1). ПапцIапIэр мыхъуу и 
пагуэ ухыпIэр. Астемыр щыгъ цейм хьэзырылъэм 
изу пIэтIрон илът, я лъэдакъэр къыдэгъэзеяуэ, 
сэшхуэри гуэлът, сэшхуэ дакъэр къэгъэшыжауэ. 
Хъуэпсэгъуэ нур, 247.

◊ ЛъэдакъэкIэ гъэвэн (1). зэхь. Зыгуэрым (п.п. 

шым) лъэдакъэр пэщIэгъэувауэ ирилъэфэжьэн. 
Астемыр зыри жимыIэу шым шэсыну 
щыбгъэдыхьэм, емылыджым лIитIри лъэдакъэкIэ 
игъавэу ирилъэфэжьауэ илъэфу хуежьащ, арщхьэкIэ 
аргуэру зэ дэлъеигъуэм лIыр уанэгум къихутащ. 
Хъуэпсэгъуэ нур, 164. Лъэдакъэм къытеувэн (1). 
КIэщIу и ужьым иту, къыкIэлъысыпауэ. [Хьэбибэ:] 
Нэмыцэр фи лъэдакъэм къытеувэу къожэ, фэри 
фыкъожэ. Нал къута, 225.

ЛЪЭДАКЪАПЭ (1). Лъэдакъэр щIым зэрытет 
Iыхьэр мыхъуу и щIыбагъыр. Хъыджэбз цIыкIухэри 
заущэхуауэ макIуэ, тхьэм ещIэ я гум къэкIыжар, 
я адэ-анэ, я къуажэ, я жылэ, щIалэ дэзыхьэхауэ 
IэщIыб хъуар – мащIэ я гум къэкIыжынур, зым и 
лъэдакъапэм и ужь итыр къытеувэмэ, я гум хощI. 
Лъапсэ, 35-36. 

◊ Лъэдакъапэм нэсын (4). Лъэдакъэм теуэу, 
кIыхьу, щIым нэсу. Къадыр лIы щэджащэжьу 
джанэ кIыхьыжьыр и лъэдакъэпэм нэсу, и щхьэм 
тепхъуа бэлътоку къуэлэныр уэрдыхъум ещхьу 
къытриIыгъэу лIыжьым къыпежьэри, хуэсакъыпэу 
и блыгур иIыгъыурэ шыдым къригъэпсыхащ. 
Аргъуей, 386. Си щхьэцыр си лъэдакъэпэм нос, - 
жиIэри къыпищащ Гуащэ, и щхьэц ухуэна дахэм 
езыр зэрыщыгуфIыкIыжым гу лъыуигъатэу. 
Лъапсэ, 35. 

ЛЪЭДИЙ (3). 1. (2). Лъакъуэм щыщу 
лъащхьэзэрытыпIэмрэ лъэгуажьэмрэ я 
зэхуакум дэлъыр. Уэ узыхуэфIыу зы щымыIэм 
КъыщIэувэнкъым уи лъэдий. IэщIагъэ. 
«Батырыбжьэ», 17. Выфэм къыхэщIыкIауэ 
гуэншэрыкъитI, фIыцIабзэу бэрэжьейкIэ 
иIэжауэ, IэкIуэлъакIуэу Iуэтауэ, вакъэ лъэпсыр 
уи лъэдийм къепшэкI хъуну къыщритым, 
фызым жиIащ: - Мастэпэбдзищ тескъутащ. 
Къалэн, 426. 2. (1). КъэкIыгъэхэм я пкъыгъуэ 
нэхъыщхьэу щIым зэрытетыр. Сымэз   жыгыу 
сыщытатэм,  Зэрыуэнут си лъэдий. Жыгым зыри 
къыпымыкIэм… «Вагъуэ махуэ», 323.

ЛЪЭКI (1). Еплъ зэфIэкI. Хэт и лъэкIри 
зэфIэкIауэ, Гъэ зыбжани мис дэкIауэ, ЛIыгъэ 
щIэным мис хуэныкъуэу, Ини хъуауэ Елбэздыкъуэ, 
Губгъуэм и шыр щыхигъэпщу Мис егъакIуэ гъатхэ 
жэщыр, ЩIалэр куэду мэгупсысэр, Зэплъым и нэр 
нытоплъызэ. «Елбэздыкъуэ», 7. 

◊ ЛъэкI къэмыгъэнэн (43). ЗэрыхузэфIэкIкIэ, и 
къару къызэрихькIэ егугъун, елIэлIэн. Унэгуащэми 
лъэкI къимыгъанэу шхыныгъуэ Iэджэ ипщэфIащи, 
Iэнэм къытригъэувам мэ IэфI къапихым уи 
гурыIупсыр къагъажэ, пщыхьэщхьэри хэкIуэтауэ 
жасы нэмэзым нэблэгъащ. Кхъэлэгъунэ, 380. 
Зауэр и пIалъэм хуэмызэу ирагъажьэри топ 
зыгъауэм ялъэкI къагъэнакъым, ерпланри бийм 
ящхьэщымыкIыу бомбэкIэ мыхьыр ирагъэхьурэ 
уи къали сыти умылъагъужу Iугъуэмрэ сабэмрэ 
зэщIащтауэ Къэрэмырзэ щилъагъум, къэсащ ди 
пIалъэр, жиIэри инэралым епсэлъащ. Лыгъэ, 410-
411. Дэфэрэдж зыщыгугъын щымыIэу арати, лъэкI 
къимыгъанэу псы Iуфэу мащIэ дыдэу уафэ лъащIэм 
щIэплъагъуэмкIэ къиукъуэдияуэ къоIэ, псы щIыIэри 

зыхимыщIэжу. Лъапсэ, 53. ЛъэкI къэмынэу (1). 
И зэфIэкI, и къару къызэрихькIэ. Шу мэхъашэр 
къридзыхри ЯтIэ фIыцIэм хилъэфат, ЩIопщ 
IэлъэщIыр къыIэщIихри ЛъэкI къэмынэу еуэфащ. 
«Бдзэжьеящэм ипхъу», 155. 

ЛЪЭКIЭН (1). ЛъащхьэзэрытыпIэм и 
бгъуитIымкIэ хэлъ къупщхьэхэр. СидасикIэ 
зэджэр щIалэ цIыкIу балигъ мыхъуар аращ, илъэс 
пщыкIуплIым нэсауэ, и лъэкIэным къыщыщIэдзауэ 

.
ЛЪЭКIЫН (лъокI) лъэмыI. (129). Зыгуэр щIэн, 

лэжьыныр, зэфIэгъэкIыныр къарум къитIэсэн, 
хузэфIэкIын. Лу и къуэшым ехъуапсэрт, сыт 
къыхужаIэми, псом япэ дэкIуеифащ, адрейхэм 
ялъэмыкIар лъэкIащ. Хъуэпсэгъуэ нур, 98. Си 
джэдыкIэр бгъэм кIэщIэздзэу Бгъэ къришмэ, куэд 
слъэкIынщ, ЖиIэу къанжэр щыгугъами, бгъэ бзу 
лъэпкъым къахэкIынт? Къанжэ. «Дамыгъэ», 
90. Уи лъэрыгъыпсыр сэ сIыгъыу, Шым сыдэжэни 
слъэкIынт, Уэ усхъумэныр нэрыгъыу, сыт и 
гугъуехьи сшэчынт. Усэ къарукIэ бийр бгъэсу. 
«Шум и гъуэгу», 25.

ЛЪЭКIЫНЫГЪЭ (24). ЗэфIэкI, къарум къихь. 
Жансэхъу и лъэкIыныгъэр зэрыиныр уигъащIэу 
къэпсэлъащ: - Сосрыкъуи дэIэпыкъуэгъуу зыдэшэ! 
Мазэ ныкъуэ щхъуантIэ, 552. ЛIэкIыныгъэшхуэр 
гъатхэ пшагъуэщ, Жьыбгъэ къепщакъэ – 
трихунщ. ЛъэкIыныгъэ зиIэм. «Батырыбжьэ», 
123. Куэд дэмыкIыу хъыджэбз цIыкIум и анэр 
унажэ къэжащ: «Си сабийм шейщIэтыр тефхыу 
и щыгъынри зэхэфчэтхъэну лъэкIыныгъэ дэнэ 
къифха?». Бабащыкъуэ адакъэпщ, 477.

◊ ЛъэкIыныгъэ иIэн (8). ЗэфIэкIыныгъэ, 
тепщэныгъэ, къару бгъэдэлъын. ЛъэкIыныгъэшхуэ 
зэ уиIами, Иджы къыпхуэзэм уэ уаблокI: Уэ 
фIырэ Iейуэ пщIа илъэпкъыр Ди гъэрэ щIыуэ 
тхузэхокI. Си лъапсэ бгъэгъумэ уэ пфIэфIати… 
«Щхьэлыкъуэ», 400. ЛъэкIыныгъэ зиIэхэми 
зыкъаIэт: колхоз зымыдэу щыIэр Къэтхъэным и 
унафэкIэ зэрыгъэдаIуэурэ Iэщэ яIыгъыу дапщэщ 
къежьэну, жытIэу дыпэмыплъэу, япэ зыкъидгъэщу 
дэнэ къуажэ дэсри къыхэтщыпыкIыурэ 
идгъэсыкIыну ди къалэнщ, жаIэри. Зи лъэрыгъыпс 
тIыгъа, 526. ЛъэкIыныгъэ зиIэм пцIыр пэж ещIыф, 
армыратэмэ, иджыри къэс иIыгъ бжьыпэр 
хуэIыгърэт, пцIыр IэфI къыпIурыхъуэмэ, пэжри 
уи гум ирихьыжынукъым, уи нэм бжэгъуу 

ЛЪЭКЪУЭУЭН (мэлъэкъуауэ) лъэмыI. (2). 
Лъакъуэхэр зэблэдзын. Псэун зыкъызэкъуихри зэ 
уэгъуэм и анэр пIэжьажьэу, лъэкъуауэу къриудащ. 
Къалэн, 436. Ахъшэ хуэныкъуэм афIэкIа 
хуэхьыжакъым: - АтIэ апхуэдизу уахъшэншэу 
ущIэпсэуни щыIэкъым, - жиIэри зыкъызэкъуихащ, 
къеуэри зи гуфIакIэ хуабэу зыхуигъэфэщар 
пIэтIауэу, лъэкъуауэу ежьэжащ. Лыгъэ, 409.

ЛЪЭЛЪЭЖЫН (мэлъэлъэж) лъэмыI. 5). 1. 
(2).ЯщIа гуэр аргуэру зэпкърыхун, зэхэщэщэн, 
къутэжын. Нобэ уеплъмэ блыныр лъагэу Щхьэ 
темылъу мэлъэлъэжыр. «ЩIалэгъуэ щIыналъэ», 
408-409. Бжыхь лъэлъэжам адэкIэ уплъэмэ, Иналхэ 

я пщIантIэм цIыхур щызэрызехьэт. Мазэ ныкъуэ 
щхъуантIэ, 576. 2. (2). ГъащIэм щыщ Iуэхугъуэ 
гуэр къимыкIIауэ къутэжын. [Чачэ:] Алыхьталэм 
и IэмыркIэ бэлшэвч Iуэхур лъэлъэжащ, мэзым 
зы жыг щIэтыжкъым зи щхьэ палъа бэлшэвыч 
зыфIэмылъ, дипсми уефэж хъуркъым, лъымэр 
къыхехри. Хъуэпсэгъуэ нур, 239. Сентябрым и 
25-м Баку сынэсауэ фэзгъэлъагъунщ, жиIэри Гитлер 
график зэхилъхьащи, а графикыр мэлъэлъэж. Нал 
къута, 256. 3. (1). Гуэдз, джэш с.ху. цIыкIу-цIыкIуу 
зэпкърыщэщын, хьэдзэхэр къищэщын. Ди гуэдз 
тIэкIури лъэлъэжащ. Бдзэжьеящэм ипхъу, 154.

ЛЪЭЛЪЭН (мэлъалъэ) лъэмыI. (6). 1. (2). 
Зыгуэр пкъыгъуэ-пкъыгъуэ зэпкърыщэщын, 
къутэн. Уэр гъуэгум тезу телъщи мэщхъыщхъ, 
мэлъалъэ, шыр фIалъэкIэ хэувэмэ, шэрхъыр 
хэлъадэмэ. Щынэхужьыкъуэ, 53. МафIэсым 
ису унэр лъалъэт, Сабий гузасэу ныбгъэдэту, 
Шынауэ а зеиншэр зи мыпсалъэт, Гъын куэдым 
и гур хигъэлъэту. Сабий. «Шум и гъуэгу», 19. 2. 
(3). Iэщэ зэмылIэужьыгъуэхэр кIэщI-кIэщIурэ 
макъ къытезыгъэзэжхэр ящIу зэрыуэ щIыкIэ. 
Биишэу зауэм щылъалъэр И щIалэм лъыхъуэу 
къыфIощIыр, ГуфIэгъуэм зэми щыгугъыу, Къэрней 
фIэфIахэр къигъуэтмэ, «Тхьэм къысхуихьыжмэ, 
ишхынкъэ», - ЖиIэу шхын гуэрхэр егъэпщкIур. 
«Адэ», 129. Зауае гуащIэм и лыгъэу Топышэ мафIэр 
мэлъалъэр, Ди хэку и щIыхьыр, и лIыгъэр Нахуэ 
щыхъунур къэхъуакъэ. ЩIым и макъ. «Шум и 
гъуэгу», 37. Пулеметри автоматри лъалъэу, 
гранатэри адэкIэ-мыдэкIэ кърадзых. Нал къута, 
300. 3. (1). зэхь. ЗэщIэсысэн, зэщIэзджыжьджэн, 
зэщIэхъейен. Мес, танк гуэрым зигъэбгъунлъэу 
А члисэм бгъэдокIуатэ, къуагъым къуэту Марфэ 
къоплъэ, танкым шэхэр тракIутэ, сэлэт гуэри 
мис къопщылIэ, Iугъуэм псори зэщIищтащ, бомбэр 
къоуэ, щIыр мэлъалъэ, Танкыр псэууэ мис къэнащ. 
«Бдзэжьеящэм ипхъу», 163. 

ЛЪЭМАКЪ (12). Лъакъуэхэр щIым щытеувэкIэ 
ящI Iэуэлъауэ. Уи мывэу дыгъэм къигъэплъахэм 
СарикIуэм, мэIур си лъэмакъыр, А макъыр мывэм 
и сэламу КъысфIощIри сэри сыхуосакъыр – Ди бгы 
щIыхухэм ещхьу ари лахэщ. Сэлэт сэлам. «Шум и 
гъуэгу», 7. Зыгуэр къэджа хуэдэу Бекъан къыфIэщIа 
щхьэкIэ, дадэм къигъэзэнт, и шыр иригъэлъри 
шыбз гуартэм я лъэмакъым хэт сыт жиIами 
хэкIуэдэжащ. Нал къута, 270. УзыщIэдэкIукIмэ, 
хьэIуцыдзым я къугъ макъ зэхыбох, уеблэмэ 
зыгуэрхэр къыдбгъэдыхьэу къыдэIэн къыдамыкуу 

ЛЪЭМБЫТI: ◊ лъэмбытI мычын 10). Зы 
лъэбакъуи мычын, зыщIыпIи мыкIуэн. Дунейм 
раджари щехыжым, ЦIыхум ячакъым лъэмбытI. 
ЛIам и пIэ ихьэщ дыгъужьри Хъуащ Iулъхьэ мардэр 
тIурытI. Зи мет зыхъуэжым. «Батырыбжьэ», 
152. КIэпхъыр къыдэлъэдат пщIантIэм 
«кхъухьыпщым зэIущIэ зэхуешэсри накIуэ» жиIэри, 
хуэздэххакъым, лъэмбытIи счынукъым. Кхъухь 
пхэнж, 504. КъыджиIакъым жывмыIэж, хэкум 
ирашынур ныжэбэ ирашынущ, фымыбэлэрыгъ, 
фи бжэр гъэбыдауэ фи унэ фыщIэсыж, гъы макъ 

ирехъу, кIий макъ ирехъу, фочауэ макъ дыди 
ирехъу, фи унэм фыкъыщIэкIыу лъэмбытI фымыч, 
псэ зыIути фи унэ щIэвмыгъыхьэ, щIэвгъэхьамэ – 
ныщIыхьари щIэзыгъэхьари фызэрагъэхьыу 
фыкъыздэмыкIуэжын фыкIуэнщ, - жаIэу. Лъапсэ, 
85. ЛъэмбытI емыгъэчын (4). КIуапIэ емытын, 
мыгъэкIуэн, лъэбакъуэ емыгъэчын. [Дисэ 
Саримэ жриIэу:] ЛъэмбытI уэзгъэчмэ, Алыхьыр 
си бийщ. Хъуэпсэгъуэ нур, 135. Алыхь, лъэмбытI 
уэзмыгъэчын! [жиIэри Хьэбибэ и пхъум и Iэр 
иубыдащ] Нал къута, 230.

ЛЪЭМЫЖ (33). 1. (30). Псы IуфитIыр 
зэпызыщIэ гъуэгу. Гъатхэр къэсащ, уалбэнэрилэ 
хъурэ Щхьэлмывэкъуэпсыр къиумэ, школым кIуэ 
сабийхэр псым зэпрымыкIыфу къэмынэн папщIэ, 
къуажэ зэIущIэм унафэ ящI самообложенэу 
ахъшэ къыхахыу, псым лъэмыж тралъхьэну. 
Мазэ ныкъуэ щхъуантIэ, 511. Къэрэмырзэ лъэс 
зищIри къалэмкIэ еIати, лъэмыжыжь цIыкIу 
щикIым мафIэр къыжьэхэуэри и щхьэци и пащIи 
илыгъуащ, и щыгъыным мафIэр къыщыщIэнэм, 
и насыпти, и шу лIыгъусэм игъэункIыфIыжащ, 
ауэ и щхьэ джабэр пыIэ щхьэрыптIагъэ мыхъужу 
хьэлэчу щхьэ къупщхьэр плъагъуу исащ, и 
блатхьэри илынцIащ. Лыгъэ, 412. Гъуэгу зэпысчу 
нэзгъэзэжрэ Псынэдахэ сынэсам, Си гум жеIэ 
къысфIилъэту: «Псынэдахэ дыкъэсащ», Псыр 
цIыкIу дыдэу лъэмыжышхуэм СыныщикIкIэ бзур 
блолъэт, Псыхьэ къакIуи щызмылъагъукIэ, Сэри 
си гур къысфIолъэт. Псынэдахэ. «Вагъуэ махуэ», 
346. 2. (1). Зи къуапитIыр егъэзыха къэгъэша 
гуэр. Асыхьэтым я щхьэр похури Уафэ къащхъуэм 
йоткIухьыж, ТIум я Iэщхьи зэлъоIэсри ЗаIэтауэ 
мэхъу лъэмыж. Уафэ къащхъуэм пшэр хужьыбзэу. 
«Вагъуэ махуэ», 342. 

ЛЪЭМЫКIЫЖЫН (лъэкIыжкъым) лъэмыI. 
(2). Зыри хузэфIэмыкIыжын, лъэкIыныгъэр 
фIэкIуэдын. ТхьэIухудым и уэрэдым Адэм и гур 
зэхечатхъэ, ЖьакIэ цIырхъыу хужьу тетыр 
Жьыбгъэм бгъукIэ ирехьэкIыр, ЛъэмыкIыжу а лIыжь 
набгъэр Жыжьэу щыту йоувэкIыр. «ЩIалэгъуэ 
щIыналъэ», 421. Нурхьэлий лъэмыкIыжу джалэри 
уэсым хэхуащ. Хъуэпсэгъуэ нур, 156. ЖыIэт 
пэжу, Танкист пашэр щIэупщIащ, - Марфэщ, - 
лъэмыкIыжу, Макъ щэху цIыкIукIэ щIэупщIащ: - 
Уэри жыIэ. «Бдзэжьещэм ипхъу», 165.

ЛЪЭМЫКIЫН (лъэкIкъым) лъэмыI. 
1). Къарум къимыхьын, хузэфIэмыкIын, 
пэмылъэщын. Зы тхьэмпэ закъуэ къыпыкIэм, 
И бэракъ щхъуантIэу зэрехьэ, Жьым ар пичыни 
лъэмыкIыу. Жыг къэкIагъащIэр занщIабзэщ. 
«Батырыбжьэ», 23.

ЛЪЭМЫКIЫУ 5). нареч. КъарукIэ пэмылъэщу, 
хузэфIэмыкIыу. ЩIыхьауэ си гум ятIэ тIэкIур, 
СлъэмыкIыу нэпсыр къысфIыщIокIыр. ЩIы 
Iэбжьыб. «Мывэ хуабэ», 128. Щауэм и нэгум 
сыщIэплъати СлъэмыкIыу си гур къысфIэплъат. 
Зэ закъуэ хъу си щхьэгъусэ. «Батырыбжьэ», 87. 
Старшынэм лъэмыкIыу и нитIыр Жыраслъэн 
дежкIэ плъащ, модрейри къеплъу щилъагъум, 
и макъыр нэхъ кIащхъэ хъужащ, - Iэбэлъабэ ди 

къуажэм дэсрэ дэмысрэ хэт ищIэрэ, дэсынкIи 
хъунщ. Хъуэпсэгъуэ нур, 87-88. 

ЛЪЭН (малъэ) лъэмыI. (9). Еплъ пкIэн. Дисэ 
дзасэмкIэ Елдар еуэну зишэщIащ, арщхьэкIэ 
напIэзыпIэм Тембот лъэри, Дисэ иIыгъ дзасэм 
IитIкIэ епхъуащ, арщхьэкIэ дзасэр иутIыпщыжри 
ныбапхъэкIэ зытридзащ, гъуэгыу. Хъуэпсэгъуэ 
нур, 138. Шыр кIэбдзкIэ уври, бгъукIэ зыщIидзу 
щылъэм, Астемыр зыхуэмыIыгъыу къехуэхынут, 
арщхьэкIэ шым и пщэм IитIкIэ зришэкIри, зэкIэ 
къызэтенащ. Хъуэпсэгъуэ нур, 163. КIэпхъыжь 
цIыкIур, пщIий иIыгъыу, КъакIуэрт, къалъэрт, 
фIым щыгугъыу. «Бажэ пшынэ», 12.

ЛЪЭНКIАПIЭ (3). Лъэдийм кIэрылъ лыр. 
Псыхъуэм дэт къомым яхэту плъагъурт фыз 
Iэзэ Чачи, и бостеикIэр бгырыпхым дэупщIарэ 
и лъэнкIапIэ гъуритI фагъуэр къыщIэщу. 
Хъуэпсэгъуэ нур, 50. И гум къэкIри лIыжьыр 
гъащ, и лъэнкIапIэхэр щIэсысэт: Щымытыфу 
ар джэлащ, Пшахъуэм хэлъу ар гупщысэт: 
Насыпыншэу ар къэзгъанэу Сэ лIэныгъэм щхьэ 
зестын? «Бдзэжьеящэм ипхъу», 147.

◊ ЛъэнкIапIэр щIэхун 1). Еплъ лъэр щIэхун. 
Аращ, хэмылъу шэч закъуэ, Фызыжь лъэнкIапIэр 

.
ЛЪЭНЫКЪУАБЭ (7). 1. (5). И зы лъэныкъуэр 

нэхъ гъэщхьа, ешэха. Унэшхуэ зыщIыхьам 
писыр фэкъу гуэр, и щхьэр лъэныкъуабэ ищIауэ, 
тхэуэ щыст, щытхэкIи Iущащэрт, и Iупэр 
игъэпIэжьажьэу. Хъуэпсэгъуэ нур, 113. Бэлацэ 
лъэныкъуабэ зыкъищIри, Iуащхьэ цIыкIу къомым 
дежкIэ плъэурэ жиIащ Бзукъан къуажэм и 
хъыбарыр. Хъуэпсэгъуэ нур, 300. А сыхьэтым макъ 
вуужу, Марэфэ псынщIэу къызэхех, Къаплъэм – а 
члисэр щымытыжу И къутахуэм Iугъуэр хех, Мис 
а танкым и щхьэ джабэр Лъэныкъуабэу игъэшащ. 
«Бдзэжьеящэм ипхъу», 163. 2. (2). ЛъэныкъуэкIэ 
еба, ещIа. [Лу:] Джэду шыр ипIу унэ лъэныкъуабэм 
щIэбгъэсыну? [Тинэ] Мазэ ныкъуэ щхъуантIэ, 518. 
Жыраслъэнхэ я куэбжэ лъэныкъуабэм къыкъуэплъу 
Тинэ щытт. Мазэ ныкъуэ щхъуантIэ, 523.

ЛЪЭНЫКЪУЭ (115). 1. (34). Зыгуэр здэгъэза, 
здэунэтIа, здэщыIэ щIыпIэ къэзыгъэлъагъуэ. 
Уэрамыбгъу лъэныкъуэр бжыхьщ, гъуанэпщIанэ 
хъужауэ, адрей лъэныкъуэр мывэ сэрейуэ 
екIуэкIырт. Хъуэпсэгъуэ нур, 63. Куэбжэм 
ижьырабгъу лъэныкъуэмкIи окоп къатIри 
пулемет ягъэуващи, абыкIи бгъазэ хъунукъым. Зи 
лъэрыгъыпс тIыгъа, 532. [Дэфэрэдж] Зиплъыхьмэ, 
пщIантIэшхуэщ, мывэ сэрей лъагэкIэ къэщIыхьауэ, 
зы лъэныкъуэмкIэ гуэщ кIыхь дыди щытщ, унэм 
къызэрыгуэкI щIагъуэ щымыIэу, гуэщымкIэ 
къиIукIыу гъы макъи зэхыбох, жэщыр здынэсари 
пщIэнукъым. Лъапсэ, 31. 2. (48). ТIурытIу зэгъусэ, 
е зэхэлъ хабзэ хьэпшыпхэм, е Iэпкълъэпкъхэм 
щыщ зы Iыхьэ. Мурад къызэрилъытэмкIэ, 
Астемыр абрэдж дыдэми едэ, жиIэр ищIэ закъуэмэ, 
здигъакIуэм кIуэрэ Iуэхутхьэбзэр зэфIигъэкIмэ, 
итIани, и Iэ гъуа лъэныкъуэр жыпым къримыхыу, 
мыдрей лъэныкъуэмкIэ и пащIэр иIуантIэурэ, 
лIитIым жаIэм едэIуащ, тIэу фIэкIа мыхущхьэу. 

Хъуэпсэгъуэ нур, 162. Бабыщ шыру къэргъейм и нэр 
зытриубыдам зыщIигъэмбрыуэри зыщигъэбзэхым 
къэргъейри и щхьэр и щIагъыу псым хэхуэри 
ундэрэщхъуауэ, и дамэ лъэныкъуэри узауэ псым 
къыщыхэпщыжым, Джэлилу плъагъур теуэщ аби, 
хьэлэчу зэхимыфыщIэу къэнэнт. Бабыщыкъуэ 
адакъэпщ, 479. ПхэщI лъэныкъуэмкIэ гум ису, 
лъакъуэ лъэныкъуэри гупэ Iунэм тету, езыри 
уецырхъамэ, къехуэхын къудейуэ къэрэгъулыр 
къежьэжащ, и гуфэр хьэлэчу гум щихъуэу. Лъапсэ, 
47. 3. (11). зэхь. Хэку, щIыпIэ пыухыкIа. Зэгуэр 
Жыраслъэн Псыжь лъэныкъуэкIэ мазэ зытIущ 
къыщыхэтауэ къигъэзэжат, ауэ фызыр бгъуэтым 
къащтэ: унэр нэщIу къигъанэри, макIуэ-мэлъей, 
ежьэжащ. Хъуэпсэгъуэ нур, 86. Кавказ лъэныкъуэ 
кърухэр щыкIуэм Я азэнджакIуэр йолъэIу: - 
Тхуехыж сэламыр адэжь щIыналъэм. УситI, 
Щам щыстхауэ. «Батырыбжьэ», 75. Нып щIыху 
цIыкIу къомыр «Прохладная» станцым нэс тезу 
тетщ, адэкIэ тIууэ загуэшри зыкъомыр Мэздэгу 
лъэныкъуэмкIэ макIуэ, зыкъомыр Беслъэн станцым 
фIокIыр, Джылахъстэней лъэныкъуэри нып 
щIыху защIэщ. Нал къута, 239. 4. (12). Зыгуэрым 
и телъхьэ, къыдэщI, и Iуэхур дэзыIыгъ. Мы 
щIыналъэм щалъхуа-щапIар Гитлер и лъэныкъуэ 
хъуауэ дауэ къэкIуэжынкIэ хъуа, жиIэу зэгуэудырт 
[Апчарэ]. Щынэхужьыкъуэ, 67. Пащтыхьым 
и унафэщIхэр зи лъэныкъуэр шы зыгъэхъухэр 
арати, Iэщ зиIэм я гум техуакъым, зыкъаIэтри 
я хъупIэ яубыдар къытрахыжыну и ужь ихьащ. 
Лъапсэ, 81. 5. (4). ЗэпэщIэт, зэныкъуэкъу гуэрхэм 
языхэз. ЛъэныкъуитIри икIуэтынутэкъым. 
Мазэ ныкъуэ щхъуантIэ, 617. ЛъэныкъуитIыр 
зэгурыIуэн хьисэпкIэ Зулкъэрней игъакIуэри 
Кубанцевыр къригъэшащ заседанэм, госпиталь 
зыщIэлъым къыщIригъэшри. Щынэхужьыкъуэ, 
41. Губгъуэрысхэмрэ къалэдэсхэмрэ бжьэцу 
зэрызехьэу, пащIэгъэлыгъуэ джэгу хэлъ жыхуаIэу, 
лъэныкъуитIым зызэраупсеят, я къурмакъейр 
зэрыубыдауэ. Кхъэлэгъунэ, 377. 

◊ Лъэныкъуэ егъэзын (7). 1. (3). ЗдэщыIэр 
мыхъуу нэгъуэщI щIыпIэкIэ щыгъэтIылъын, 
Iухын. Бэлацэрэ Темботрэ Елдар дэIэпыкъуурэ 
гум илъа хьэпшыпхэр иралъхьэжащ, мэкъу 
къакIэрыщэщари зэщIакъуэжри, лъэныкъуэ 
ирагъэзащ. Хъуэпсэгъуэ нур, 276. 2. (4). зэхь. 
ТекIуэн, игъэкIуэтын. Жансэхъу словарыр и 
гуфIакIэм къыдихри щэху цIыкIуу псалъэ гуэрхэр 
къилъыхъуэу хуежьащ, Матренэр лъэныкъуэ 
иригъэзын и мураду. Мазэ ныкъуэ щхъуантIэ, 
561. Ем ди хъерыр химыгъахъуэу, Зы бэуапIи 
къыдимыту, Хэкум фIыгъуэ щIимыгъахъуэу, 
Джатэ уасэу дыкъилъытэу Тыркум куэдрэ 
дезэуакъэ, Бийр лъэныкъуэ едгъэзакъэ. Лъэпкъхэм 
я тыгъэ. «Партыр ди пашэу», 51. Лъэныкъуэ 
зегъэзын (13). ЗыщIыпIэкIэ IукIуэтын, Iуэхур 
щекIуэкI щIыпIэм пэщIэкIуэтын. Саримэ уэрамым 
къыщыхуэзэмэ, Елдар укIытэрти зыхуимыгъэзэн 
щхьэкIэ лъэныкъуэ зригъэзырт, хъыджэбзым 
зыкъримыгъэлъагъуу, нобэ ар абы хуэзатэмэ, 
дуней насыпу къилъытэнут. Хъуэпсэгъуэ нур, 

129. Джэгум хэта щIалэхэм лъэныкъуэ зрагъэзауэ 
нэхъыжьхэм къахуеплъэкIт, Iэгу къахуеуэу. 
Мазэ ныкъуэ щхъуантIэ, 598. [Илъэныкъуэ 
хъун (1). ЗэпэщIэтхэм язым и телъхьэ, и гъусэ 
хъун. Командирымрэ комиссарымрэ зызэрапщыт 
хъужыкъуэмэ, Азрэт зи лъэныкъуэ хъунур 
Локотош ищIэмэ, нэхъыфIкъэ. Нал къута, 303.

ЛЪЭНЫКЪУЭЕГЪЭЗ: ◊ лъэныкъуэегъэз 
щIын (15). 1. (14). Еплъ лъэныкъуэ егъэзын. 
Щэрданхэ нэхъ шыфI дыдэу яIэри лъэныкъуэегъэз 
ищIри Жыраслъэн унэмрэ шэщымрэ мафIэ 
щIидзэжащ, «ар ягъэункIыфIу и ужь итурэ 
пхъэр ныскIэлъагъэкIуэнкъым», жиIэри. 
Хъуэпсэгъуэ нур, 256. ЗылъэкIыр лъэуейм 
дэлъеящ, джэдкъутхэми гузэвэгъуэм гу щылъатэм, 
загъэбырыбри зэрыгъэкIийуэ, зэщIэкъакъэу я 
шырхэр лъэныкъуэегъэз ящIащ. Бабыщыкъуэ 
адакъэпщ, 484. Кодоевым картэр къыIихри 
хьэщIэм и пащхьэм ирилъхьащ, тепщэч сытхэр 
лъэныкъуэегъэз ищIри. Лъапсэ, 87. 2. (1). УкIын, 
псэр хэхын. Абы дэсыр Якъуб и отрядыр арамэ, 
хуэфащэ хъунщ – Якъубыр лъэныкъуэегъэз 
ищIынщ, отрядыр иришэжьэжынщи, партизану 
ежьэжынщ [Локотош]. Нал къута, 245. 
Лъэныкъуэегъэз зыщIын (2). ЗыгъэпщкIун, 
зыгуэрым зыкъемыгъэлъагъун, зыгъэкIуэдын. 
Локотош лъэныкъуэегъэз зищIащи, бгъуэтыжрэ. 
Нал къута, 262. Къуажэм хъыбар дэлъщ Чокэ 
лъэныкъуэегъэз зищIауэ. Нал къута, 275. 

ЛЪЭНЫКЪУЭКIЭ (8). нареч. Лъэныкъуэ 
гуэркIэ. Зым зыр щIэнакIэу, зэран хуэхъуу, 
псоми я Iэр Iэтауэ кIапсэ кIапэи хуеIэу щIалэхэр 
зэхэтт, хъыджэбзхэр абыхэм къеплъу зэрыIыгъхэу 
лъэныкъуэкIэ щытхэтт. Хъуэпсэгъуэ нур, 95. 
Зыбжанэ дэкIри, Нахъуэ и маузерыр лъэныкъуэкIэ 
ирикъуэкIащ, Лу гу къылъитами къемыплъу. 
Мазэ ныкъуэ щхъуантIэ, 510. ПIытIу Апчарэ 
лъэныкъуэкIэ Iуишри хуабжьу игъэщэхуу 
письмоушхуэ гуэр къритащ, пэшот плъыжь 
тегъэуауэ. Щынэхужьыкъуэ, 57-58.

И ЛЪЭНЫКЪУЭН (2). Еплъ [и] лъэныкъуэ 
хъун. Пэжу жыпIэмэ, хабзэри сытри Дисэ и 
лъэныкъуэт. Хъуэпсэгъуэ нур, 140. ЩIалэгъуалэр, 
дауи, Астемыр и лъэныкъуэт, ауэ лIыжь-
фызыжь, духьэшы къуажэм дэсым уагурыIуэну фэ 
ятеттэкъым. Мазэ ныкъуэ щхъуантIэ, 657.

[И ЛЪЭПАГЪЫУ (1). И пIэ лъапэу. И хьэр и 
лъэпагъыу Хэти щIалэр пщIыхь, Нэхущвагъуэм 
пщIыпщIу Уафэр къеджэгухь. ЦIыхухъу. 
«Мывэ хуабэ», 39.

ЛЪЭПЭД 5). Цым е Iуданэ зэIущам 
къыхэщIыкIауэ лъакъуэм фIалъхьэ (лъэгуажьэм 
нэсуи нэхъ кIэщIуи щыIэщ). Зыгуэрхэр 
къэпсэлъэнти, иIэ маржэ, иджы дызыхуейр 
къызэхэфлъхьэ: щIакIуэ зиIэм – щIакIуэ, 
мэлыфэ зиIэм – мэлыфэ, къамэ, бгырыпх, уанэ, 
шхуэ, нахъутэ, хьэзыр, шырыкъу, лъэпэд, 
къамышы, лъэрыгъ, пыIэ, сэшхуэ – зи сыт 
уиIэми къэгъэтIылъ. Щынэхужьыкъуэ, 44-
45. КъалэкIыхьым кIуэр зы махуэм   нэсмэ, 
етIуанэрей махуэм къигъэзэж хабзэт, арщхьэкIэ 

Алий зытегузэвыхьыр нэгъуэщIт: щIымахуэщ, 
щIалэр IэпцIанэлъэпцIанэщ, щIэбзэ щIэмылъу 
бэлъто кIагуэ тIэкIур мыхьэнэншэщ, джэдыгу 
пщымыгъмэ, кепкэри хъунукъым, пыIэфI 
пщхьэрымыгъмэ, бэтинкIитIри щIымахуэ уаем 
вакъэ хъунукъым, лъэпэд хуабэ тIуанэ щIэмылъмэ. 
Зи лъэрыгъыпс тIыгъа, 531. ХъумакIуэм ящыщ 
къыщIыхьэмэ, бжэм и деж сыщысыххэщ, и 
лъакъуитIым зыкIэрызукIэнщи, изудынщ, фэ 
фыжи, и Iи и лъакъуи фпхы, и жьэми лъэпэдыжь 
гуэр жьэдэфкуи, си ужьым фиту псым зыныхэвдзэ. 
Лъапсэ, 41.

ЛЪЭПЭД МАСТЭ (1). Цы лъэпэд зэрызэрахъэ 
гъущI псыгъуэ цIыкIу. Зэгуэр, лъэпэд ищIу пIэм 
здыхэлъым, лъэпэд мастэр имыщIэу зыхигъэуэжащ 
[Iузизэ]. Хъуэпсэгъуэ нур, 68.

ЛЪЭПЭРЭПЭН (мэлъэпэрапэ) лъэмыI. (16). 
1. (9). ЩыкIуэкIэ зыгуэрым фIэнэу бгъунлъэн. 
Шы къомри бауэкIэщI хъуащ, гъуэгур мывалъэщи, 
мэлъэпэрапэ. Нал къута, 270. [Алыджыкъуэ:] Зэи 
сылъэпэрапэри пхъэ хъурейр щысIэпыщIэхум, 
пхъэр къызыщIэхуа цIыхубзым и лъакъуэр 
зэпезгъэуд пэтащ. МелыIыч, 439. Къэрэжьи 
зыгуэр къыттеуэмэ жеIэри мэшынэ, хъыджэбз 
къомми и нэIэ тетщ, якIэлъоплъ, и фочыжьу 
ХьэтIрэмтIыгу дэс пэщэм деж къыщищэхуар 
узэдащи, и куэпкъым тетщ, хъыджэбз цIыкIухэм 
ящыщ лъэпэрапэрэ джэламэ, псори зэкIэрыщIащи, 
къоувыIэ, абы Къэрэжьыр къегъэгубжь. Лъапсэ, 
35. 2. (6). ТхьэмыщкIагъэ, насыпыншагъэ хэхуэн, 
щыуагъэ гуэр гъащIэм щыщIэн. Лъэпэрапэм дяпэ 
итыр, Димыувэу дэ ди мыпIэ, Ди щхьэм хамэр 
пэтлъытыфу Дыщытамэ, дитт тыншыпIэ. 
ФIымрэ Iеймрэ зэхэбгъэкIыу. «Вагъуэ махуэ», 
41. Пэжщ, иджыри щыуэнкIи, лъэпэрэпэнкIи 
мэхъу. Мазэ ныкъуэ щхъуантIэ, 529. Сэри си фIэщ 
мэхъу гузэвэгъуэ гуэр къызэрыхъуар, си IэнатIэм 
сызэрыIут лъандэрэ хъыджэбз мащIэ лIэныгъэм 
къезгъэла, итIани хъуркъым: зыр щылъэпэрэпа 
дыдэм адрейхэри зэрынэсу, мы лъапэзэвыпIэм 
зыщысхъумащэрэт жамыIэу носри мэлъэпэрапэ, 
япэ итым къыщыщIа дыдэм шокъу жиIэу хуэзэу. 
Лъапсэ, 10.

ЛЪЭПКЪ I (221). 1. (137). Зи бзэрэ зи хабзэрэ, 
зи тхыдэ зы цIыхубэ. Пэжыр жыпIэмэ, Якъуб 
мызэ-мытIэу и гум къэкIырт: Иван Колита 
е Иван Грознэм Россиер зы къэрал зэращIам 
хуэдэу, адыгэми зыгуэр къахэкIыу лъэпкъ псори 
зы хэку сыту имыщIарэт, жиIэу. Нал къута, 
308. Къэтхъэныр Ростов къагъэкIуат Кавказым 
щыпсэу лъэпкъхэм я щIыналъэм промышленность 
щызэгъэпэщынымкIэ зэхуэсрэ зэчэнджэщыну. Зи 
лъэрыгъыпс тIыгъа, 526. [Шлоссер:] Си гугъэщ 
фэри нэ лейкIэ фыкъыдэплъу, сыту жыпIэмэ 
нэмыцэ лъэпкъыр IэнатIэшхуэм дыпэрытщ, 
исторэм къыдилъхьауэ ди пщэм Iуэхушхуэ 
къыдэхуащ. Гъуэгуанэ, 100. 2. (55). Зы унэцIэм 
къриубыдэ зэIыхьлыхэр. Абхазхэр къыщыкIуа 
лъэхъэнэм Ботэщхэ «щэныфIэ» лъэпкъыу 
зэрыIуам хуэдэ къабзэу, Долэтхэ я лъэпкъым 
«кIыгуугур» дзыуэ фIащащ. Хъуэпсэгъуэ 



– 640 –
нур, 244. Зы лъэпкъыр унагъуэ тIощI хъумэ, 
пщIырыпщIу ягуэшырт е лъэпкъыр унагъуэ 
щырыщ-тхурытхум фIэмыкIмэ, лъэпкъитI-щы 
зэгуагъэхьэрт. Нал къута, 291-292. Я благъи, я 
гъунэгъуи, я лъэпкъри зэрылъэпкъыу къызэхуэсхэри 
къызэрыгъэгубжьыжауэ зэрыгъэкIийуэ хуежьэри 
уэрамым къызэрыдэхащ, лIым бжэгъурэ башрэ 
яIыгъыу, фызым лэныстэрэ дзасэрэ яIыгъыу. Зи 
лъэрыгъыпс тIыгъа, 524. 3. (10). КъэкIыгъэхэмрэ 
псэущхьэхэмрэ яIэ лIэужьыгъуэхэр. Си джэдыкIэр 
бгъэм кIэщIэздзэу Бгъэ къришмэ, куэд слъэкIынщ, 
ЖиIэу къанжэр щыгугъами, Бгъэ бзу лъэпкъым 
къахэкIынт? Къанжэ. «Дамыгъэ», 90. Си шыр 
алъп лъэпкъщи жэрыжэщ, Афэ чэтхъахуэр 
джэрыщIэщ. Нарт уэрэд. «Шум и гъуэгу», 86. 
Джэлил бабыщыхъум пидзыжащ: - Укъру лъэпкъыу 
жыбоIэ, сэри кърум сыкърамышатэмэ, кърум 
нэхърэ нэхъ лъагэу сылъэтэнт, уэ пхуэдэуи 
сыцыджынт. Бабыщыкъуэ адакъэпщ, 475. 
4. (3). Зытепсэлъыхьыр мыгъэбелджылыуэ 
щыщытым деж къагъэсэбэп хабзэщ. Иджы 
нэгъуэщI власть къыкъуэкIащ, ауэ зи власть 
лъэпкъыр иджыри ящIэркъым. Хъуэпсэгъуэ нур, 
271. [Директорыр Астемыр къеупщIащ:] Мыр 
сыт тхылъ лъэпкъ, тIасэ? Хъуэпсэгъуэ нур, 185. 
Зи мэз лъэпкъыр къыпхуэмыщIэу Шу лъэужьым 
мэз къоувэ. «Елбэздыкъуэ», 18. 5. (6). Сословие. 
Уэркъ лъэпкъым къыхэкIа а дыгъуакIуэшхуэр 
зэIущIэм къэкIуауэ зылъэгъуа жылэм дэстэкъым. 
Хъуэпсэгъуэ нур, 85. [Дэнизэт Дисэ жриIэу:] 
А сыт мыгъуэр ди дуней, уджыназ лъэпкъыу, 
къупщхьэ хужьым уащыщу, дауэ мыгъуэ уи дуней 
Iыхьэр дэпхьыну пщылI лъэпкъым къыхэкIам. 
Хъуэпсэгъуэ нур, 272. УнэIутми, фызыр лъэпкъкIэ, 
ФIыкIэ гугъэу триубыдэрт. «Тисей», 486. 6. (3). Нарт 
эпосым къыхэщ адыгэ лIыхъужь лъэпкъ. И нэр 
зытеплъэм лъэIэсу, Псэ мылIэжыным щIэхъуэпсу, 
Сэтэней ябгэр есати Бийр зыгъэубзэу нарт 
лъэпкъыр Игъэбзэхыныр къалэнт. «ЩIалэгъуэ 
щIыналъэ», 411-412. Ар умыдэм, къэгъэлъагъуэ 
Иныжь лъэпкъым я инагъыр. «Елбэздыкъуэ», 6. 

◊ Лъэпкъ кIуэдыр къыхуэгъэкIуэн 
(1). Лъэпкъыр гъэкIуэдын, зэтеукIэн, 
щымыгъыIэжын. [Локотош Якъуб жриIэу:] 
Журтым лъэпкъ кIуэдыр къыхуагъакIуэмэ, 
щагъэтыжын уи гугъэ? Нал къута, 260. Лъэпкъ 
напэ (1). Лъэпкъым и пщIэ, и хабзэ, нэмыс. 
[Къылышбий Жыраслъэн жриIэу:] Уэ лъэпкъ 
напэр хэутэн зыщIар ара? Бзаджэнаджэ? 
Хъуэпсэгъуэ нур, 117. Лъэпкъым къупщхьэ 
(хуэ)хъун (15). Лъэпкъыр гъэбэгъуэн, нэхъ 
быдэ щIын (лъэпкъым къуэ къыхалъхуамэ 
хужаIэ). ЗэлIзэфызыр дунейм темыхуэжу 
гуфIэрт, лъэпкъым къупщхьэ хуэхъун, мылъкур 
къызыхуэнэн Алыхьым къыдитащ, жаIэрти . 
Хъуэпсэгъуэ нур, 95. Къалъхуащи щIалэ – лъэпкъ 
и къупщхьэщ, Хъыджэбз зыхуалъхур иресакъ, 
А щIалэм, къэсмэ и къэшэгъуэ, КъывихьэлIэнущ 
псалъэмакъ. Хъуэхъу. «Вагъуэ махуэ», 25. Лъэпкъым 
къупщхьэ яхуэхъун, яхуэмыхъун, жиIэу щхьэр 
зыгъэузи щыIэщ. Нал къута, 274. 

☐ ЛъэпкъыщIэ къыкIэрыхуаи лъэпкъыжь 
зызыужьаи щыIэкъым (1). Псори чэзущ 
жыхуиIэщ. ЛъэпкъыщIэ къыкIэрыхуаи лъэпкъыжь 
зызыужьаи щыIэкъым, бжьыпэр зыIэрыхьам 
и татуугъуэщи, зэгуэр къемыпсыхыну Iэмал 
зимыIэщ. Кхъэлэгъунэ, 378.

ЛЪЭПКЪ ДАМЫГЪЭ (3). Лъэкъым и 
напкъыжьэ. ЛIы хуахуэ лъэпкъым къахэхъукIмэ, И 
напщIэ телъыр лъэпкъ дамыгъэт, Шыгъажэ ящIрэ 
шы къатежмэ, Ехъуапсэ фIэкIи цIыху мыфыгъуэт. 
Дамыгъэ. «Дамыгъэ», 205. Нэхъ бейхэм я къамэр 
инт, зэщIэцIууэу дыщэкIэ лат, къамэм и щIыбым 
тетт, ар зейм и лъэпкъ дамыгъэр, и унэцIэр, 
витI-жэмитI фIэкIа зимыIэм я къамэр фIыцIэм, 
къамэкIыр дыжьыным къыхэщIыкIауэ, нэхъ щIалэ 
зыкъизыххэм яIэрыщIар къамэ къуаншэ цIыкIут, 
сэшхуэм ещхьыфэу. Хъуэпсэгъуэ нур, 84.

ЛЪЭПКЪ II (77). ЩымыIэныгъэр, 
къэмыхъуныгъэр щIэзыгъэхуабжьэ частицэ. 
Астемыр нэгъуэщI щIыпIэкIэ къыщыщIидзэну 
псалъэ къыIихащ: - Мэжджытыр, - жиIэрт 
Астемыр, - къэралым зэрепха лъэпкъ щыIэкъым. 
Мазэ ныкъуэ щхъуантIэ, 656-657. Зэкъуэшищым 
я кум къайгъэ лъэпкъ дэмылъу зэгурыIуэрт, я 
шыпхъу цIыкIури фIыщэу ялъагъурти, гъунэгъухэр 
ягъэгуфIэрт, цIыху хъарзынэ къазэрыхэкIа 
абыхэм, жаIэу. Къалэн, 427-428. ГъэщIэгъуэнкъэ, 
уи гуащIэдэкIкIэ къыумылэжьар зыгуэрым 
щепткIэ псым хуэдэу пIэщIож, уигу къызэреуэ 
лъэпкъ щымыIэу. Нэгъуху, 19.

ЛЪЭПКЪЭГЪУ (14). 1. (13). Зы лъэпкъым щыщ. 
Адыгэунэ Мысост и лъэпкъэгъухэм хуэдэкъым. 
Щынэхужьыкъуэ, 13. ЦIыхуи ирехъу, хьеуани 
ирехъу – псэ зыIутыр, гъащIэ зиIэр и лъэпкъэгъум, 
къызыхэкIам яхэтыжмэ, зыхуей егъуэт, лъабжьэр 
егъэбыдэ. Лэчымэ, 383. А къалэу зихкIэ зэджа 
ди лъэпкъэгъухэм я Iэдакъэм щIэкIам дэсахэр 
алыджхэм (грекхэм) япыщIат, зэкIэлъыкIуэрт, 
илъэс минитIрэ щитхурэ хуэдизкIэ уIэбэмэ, абы 
хуэдэ къабзэт нэгъуэщI къалэхэуи Фанагорие, 
Гермонассэ, Кепы (Жыг хадэ) жыхуаIэу щытахэри. 
Лъапсэ, 5. 2. (1). Зы лIэужьыгъуэм здыхиубыдэхэр. 
Уэри узилъэпкъэгъуу жаIэнщи, бжэн къудейм 
сыкъадэнкъым. Кхъухь пхэнж, 495.

ЛЪЭПКЪЫГЪУЭ (2). Лъэпкъ гуэрым и 
лIэужьыгъуэ. Сэ мазэщIэ къабзэу, Сыхъыджэбз 
дахащэу, Гуащэм я гуащэжу, Жэщым сыринэхуу, 
Махуэм сыридыгъэу, Гъатхэу сыщIэращIэу, 
Къыдэсхьэхыу нартхэр Тенэ хэзгъэкIуадэу, 
Куэдыр си щIасэлIу, Нартхэм я лъэпкъыгъуэр 
ЗгъэкIуэдынкъэ кIэщIкIэ. «ЩIалэгъуэ щIыналъэ», 
420. Марфэ къонэ а лъэпкъыгъуэм, И насыпхэр 
IэщIэкIащ. «Бдзэжьеящэм ипхъу», 151.

ЛЪЭПС (1). Вакъэ лъапщэр зэрапхэ кIапсэ 
псыгъуэ цIыкIу. Выфэм къыхэщIыкIауэ 
гуэншэрыкъитI, фIыцIабзэу бэрэжьейкIэ 
иIэжауэ, IэкIуэлъакIуэу Iуэтауэ, вакъэ лъэпсыр 
уи лъэдийм къепшэкI хъуну кIыхьу къыщритым, 
фызым жиIащ: - Мастэпэбдзищ тескъутащ. 
Къалэн, 426. 

◊ [И] кIэтIий и вакъэ лъэпсу (8).  Еплъ кIэтIий.  

ЛЪЭПСЕЙ 2). ИкъукIэ лъапIэ, лъапIэкIей. 

[Мариам:] Хэт Iэужь лъэпсейр къезытар [Назифэ]? 
Лэчымэ, 394. Бэзэрым телъыр лъэпсейми, узыхуей 
щыбгъуэтынут. МелыIыч, 447. 

ЛЪЭПСЕЙУЭ (2). нареч. ЛъапIащэу, лъапIэ 
дыдэу. [Алыджыкъуэ:] Хьэжыгъэ зыщэу тетхэм 
я дежкIэ соплъэри псоми банкIкIэ ящэ, ари 
лъэпсейуэ. МелыIыч, 471. IэщIэвыщIэ яукIмэ, и 
лыр IэфIу щIыщытари, ар лъэпсейуэ щIащэфри 
гурыIуэгъуэт, итIани абы гу лъитэн хуейтэкъэ. 
Лъапсэ, 7.

ЛЪЭПСЫГЪУЭ (1). Зи лъакъуэхэр псыгъуэ. 
Шы къарэ лъэпсыгъуэ фэкъушхуэм и бгъэгу 
иным бгъэрыщIэ дахэр илъу, къафэу фIэкIа 
умыщIэну, и щхьэр лъагэу иIэтауэ къакIуэрт. 
Хъуэпсэгъуэ нур, 85. 

ЛЪЭПХЪЭЩЭН (мэлъэпхъащэ) лъэмыI. 
(3). Еплъ улъэпхъэщэн.  Езыр бжьыфIэт, 
дахэт, гуэгушыхъум нэхърэ щIагъуэкIэ мынэхъ 
цIыкIу дэнэ къэна, еинэкIырт, и къабзий 
зэмыфэгъухэр зэщIэпщIыпщIэу и кIэри гъубжэм 
хуэдэщ, къэгъэшауэ, и сыджри зэщIоскъыскъэ, 
лъэпхъащэмэ, и лъабжьэр гуахъуэм хуэдэщ 
[Джэлил]. Бабыщыкъуэ адакъэпщ, 474. 

ЛЪЭПХЪУАМБЫЩIЭ: ☐ Ухэныпэ нэхърэ 
лъэпхъуамбыщIэ (2). Еплъ хэнын II. 

ЛЪЭПЩ 10. 1. (8). миф. Нарт эпосым 
къыхэщ лIыхъужь нэхъыщхьэхэм ящыщщ, 
гъукIэ IэщIагъэхэм я Тхьэщ. (хьэрфышхуэкIэ 
кърагъажьэ) Лъэпщ и IэщIагъэщ си афэр, Сэтэней 
дахэм и бгъафэм ЗыгъэпсэхупIэу сохъуапсэ. Нарт 
уэрэд. «Шум и гъуэгу», 86. Хьэблэм дэс псоми 
жаIэрт: - Лъэпщ гъущI вакъэрэ гъущI башрэ 
иIыгъыу ежьэу уафэмрэ щIылъэмрэ арэфкIэ 
щызэгъэкъуам нэс кIуа пэтми, дыщэ икъухьауэ 
здэщылъ хуэзакъым. Хъуэпсэгъуэ нур, 146. 
Сэ IитIщ сиIэр, гъукIэм и IитIыр къишийри 
къаригъэлъэгъуащ, - Лъэпщ зы тхьэшхуэм 
хуэпщылIащ, сэ си деж къакIуэ псоми срапщылIу 
къалъытэ… Лъапсэ, 60. 2. (2). «Хъуэпсэгъуэ 
нур», «Гъуэгуанэ» тхыгъэхэм къыхэщ гъукIэм 
и цIэ лей. «УкъысIэщIыхьа, бэлшэвыч Лъэпщ», - 
жиIэри Залымджэрий зэрылъэкIкIэ гъукIэм и 
нэпкъпэпкъым хэуащ, арщхьэкIэ Бот джэлакъым, 
лъэныкъуэкIэ ещIа хуэдэ хъури, къызэфIэувэжащ. 
Хъуэпсэгъуэ нур, 293. [Риммэ Илэ жриIэу:] 

 
ЛЪЭРЫГЪ (12). Уанэм и бгъуитIымкIэ 

кIэрыщIа лъакъуэ игъэувапIэ. Пэ къуаншэ 
бгъэжьхэм я тIысыпIэм Шы къарэ жэрым сыдихауэ, 
Сэ зызогъэщIыр уанэ къуапэм, Лъэрыгъыр лъапэм 
пызгъэхуауэ. Бгыщхьэ. «ЩIалэгъуэ щIыналъэ», 
11. Сыту телъыджащэт, ярэби, шу къомыр 
зэбгъурыту, лъэрыгъхэр зэжьэхэуэмэ зууэ, я 
сэшхуэр, фочыр, къамэр – псори зэгъэкIуауэ. 
Хъуэпсэгъуэ нур, 127. Хьэкурынэ имыщIыф 
щыIэкъым: пэрыIэбэ, дзасэ, шыуан тегъэувапIэ, 
джатэ, сэшхуэ, къамэ, шы лъэрыгъ – сыт ухуейми 
укъигъэщIэхъунукъым, псом нэхърэ нэхъ зэлIалIэр 
сыт жыпIэмэ – фоч, фокIэщI къутар ещIыжыф. 
Лъапсэ, 100.

ЛЪЭРЫГЪЫПС (19). 1. (17). Лъэрыгъыр 
уанэр зэрыбгъуращIэ фэ кIапсэ. Шым хьэ есыкIэ 
ищIауэ псым къыхэсыкIыжырт, Астемыр 
ерагъыу емылыджым къесылIэри псым хэлъыр 
зыIэригъэхьащ, арщхьэкIэ ар къэбукъуэдий 
хъунутэкъым, лъэрыгъыпсыр иIыгъыурэ шыр 
псы тепхъэм къэсу лъакъуэкIэ увыху къэкIуащ. 
Хъуэпсэгъуэ нур, 165. Уи лъэрыгъыпсыр сэ 
сIыгъыу, Шым сыдэжэни слъэкIынт, Уэ усхъумэныр 
нэрыгъыу, Сыт и гугъуехьи сшэчынт. Усэ къарукIэ 
бийр бгъэсу. «Шум и гъуэгу», 25. Борэн къащхъуэм 
зиудыгъуауэ Къэзгъуэтами зыдэщыс, Хэту 
пIэрэт зыубыдынур СыщышэскIэ лъэрыгъыпс? 
Жьыр къемыпщэм, дэнэ щыIэ. «Вагъуэ махуэ», 
344. 2. (1). зэхь. КъегъэжьапIэ, лъабжьэ. Шым, 
уигъэиным, пщIэшхуэ хуащIыр. Уэри бгъуэтащи 
уи нэмыс, Сэ си мурадыр бдызоIыгъыр. Пхурехъу 
мы стхари лъэрыгъыпс. Си къуэрылъху Алинэ 
деж. «Щхьэлыкъуэ», 408. 3. (1). зэхь. Пкъохэр 
зэпызыщIэ ток зрикIуэ гъущI кIапсэр. Гъуэгум 
щыдаIуэу, уэгум щылъаIуэу, Псым лъэрыгъыпсыр 
ират, ПащIэр зэпащIэу, Iэр зэрыубыду, ФIым 
хуэгумащIэу, Iейри пауду, Пкъохэр гъуэгуанэм 
темыкI. Пкъоми пащIэ ятетщ. «Мывэ хуабэ», 29.

ЛЪЭРЫГЪУ 1. КIапсэ псыгъуэ быдэ. 
[Къэрэлъашэ Кулисум жриIэу:] Къущхьэм я деж 
сыщыIэу сыкъащIатэмэ, мы танэм хуэдэу кIапсэ 
лъэрыгъу си пщэм илъу чачэу сыдашыртэкъэ. 
Нэгъуху, 34. Аурэ мащIэ дэкIа, куэди дэкIа, Кулисум 
матэ цIыкIур иIыгъыу жылэр къызэхикIухьауэ 
зигъэпсэхуу жыг щIагъым зыдыщIэсым, «шокъу» 
жиIэу фызхэм зи гугъу ящIа лIым ирихьэлIащ, 
выщIэ танэм и пщэм кIапсэ лъэрыгъу ищIауэ я унэ 
ишэу. Нэгъуху, 34.

ЛЪЭРЫЖЭ (1). Лъакъуэм фIалъхьэу уэсым 
е мылым тету къызэражыхь гъущI псыгъуэ. 
Пхъуантэм чыржын сыт дэлъхэм нэмыщI 
лъэрыжэ «баргъ-сыргъ» жиIэу ириудэкIырт. Мазэ 
ныкъуэ щхъуантIэ, 523. 

ЛЪЭРЫЗЕХЬЭ (10). 1. (3). И лъэм кърихьэкI. 
[Бот Елдар жриIэу:] Сэ сынэхъ лъэрызехьэщ, 
зыгуэркIэ Астемыр сымэ сэбэп сахуэхъунщ. 
Хъуэпсэгъуэ нур, 276. Абдежым ирихьэлIэу 
госпиталхэри эвакуировать ящIу и ужь итт, 
нэхъ уIэгъэ лъэрымыхьхэр мафIэгукIэ дашри нэхъ 
лъэрызехьэхэр, зэрыплъагъущи, мес къокIуэр. Нал 
къута, 211. 2. (7). Куэд зыхузэфIэкI, зэфIэгъэкI 
зиIэ. И лъакъуэ лъэныкъуэр пхауэ, езыми баш 
зэщIигъакъуэу, итIани, мыр сыту лъэрызехьэ, 
лIы псынщIэ, жуигъэIэу зэ адэкIэ жэуэ, зэми 
къигъэзэжу и унафэр кIэщIу, гурыIуэгъуэу 
псынщIэуи ягъэзащIэу командирыр яхэтт. 
Щынэхужьыкъуэ, 42. Иджы, зэрыжаIэмкIэ, Къул 
Зулкъэрней и унафэкIэ цIыхухъу нэхъ лъэрызехьэ 
илъэпкъыр Чопракъыщхьэ ягъэкIуащ, къуршыр 
пхакъутыкIыу гъуэгу ящIын я хьисэпу. Нал 
къута, 228. ХэкущIым щыпачам езы Нартыхум 
я къуажэр хэхуа пэтрэ, щIэщхъу къэхъуар 
зэригъэзэхуэжын хузэфIэкIакъым, щIыр 
зратар нэхъ лъэрызехьэу, дэIэпыкъуэгъу иIэу 
къыщIэкIри. Лъапсэ, 82. 

ЛЪЭРЫЗЕХЬЭН (лъэрызехьэщ) лъэмыI.

4. 1. (3). ЛъэкIыныгъэ иIэу, зэфIэгъэкI хэлъу, 
хыхьэхэкIыу щытын. Езым бынибл иIэу фызабэу, 
джэдкъурт анэ жыхуэпIэну и сабийм ящхьэщыту 
къулейсыз дыдэу псэу щхьэкIэ, гущIэгъушхуэ 
хэлът, езыр хуэныкъуэ пэтми, псапэ ищIэмэ, 
фIэфIт, лъэрызехьэт, цIыху мышынэт, жьакIуэт 
[Гунэуэс]. ГущIэгъу, 421. Дзэшу зызыгъэнэхъыжьу 
къуажэм дэсым ящыщт, и ныбжьыр здынэсар 
тэмэм дыдэу имыщIэми иджыри лъэрызехьэт, 
бэзэр сытхэр дэнэ къэна, нартыху къэп щхьэлым 
ешэфыр шыдыгум илъу, жыг хадэ хъарзынэ иIэщи, 
езым фIэкIа зезыхьэ щыIэкъым. КIапсэ кIапэ, 6. 
2. (1). Бэшэчу, къару хэлъу, емызэшу щытын. 
Карабыхышым хуэдэу бэшэчт, лъэрызехьэт, 
тыркушым и фIалъэм хуэдэу Щэулэхъу и фIалъэри 
быдэт – мывэ къурш хуэзакIэ къигъэзэнутэкъым. 
Нал къута, 265.

ЛЪЭРЫМЫХЬ (15). 1. (6). Сымаджэ хьэлъэ. 
[Къыдым Шаукэт жриIэу:] Къеблагъэ, сыгузэват, 
лъэрымыхь дыдэу пIэрэ, и гъунэгъум деж лъэсу 
къыщымыкIуэфкIэ, жысIэри. Аргъуей, 386. 
[Дисэ] Лъэрымыхь дыдэу Iэрыгъашхэу пIэм 
къыхэнэжыпэмэ, псы шынакъи къезытын 
имыгъуэту унэм къыщIэнэж нэхърэ лIэрэ зэгъэжмэ, 
нэхъыфIщ. ГущIэгъу, 421. АрщхьэкIэ ЦIыкIущэ 
укъигъэгузавэу лъэрымыхь дыдэт, къызэфIэувэми, 
и закъуэ лъэбакъуищ къудей хуэмычу. Нэгъуху, 33. 
2. (9). Къарууншэ, зыхузэфIэмыкIIа. [Псэун] И анэр 
лъэрымыхь хъуа пэтми, къимыгъанэу ирихулIащ: - 
КIуэи, уи унэ щIэсыж, тIысэ! Къалэн, 435. [Фэуаз] 
Узезыхьэн щимыIэжым, си адэ лъэрымыхь хъуам 
уищэжащ. Анка, 383. 

ЛЪЭРЫМЫХЬЫН (лъэрымыхьщ) лъэмыI. 
(1). Къарууншэу, хузэфIэмыкIIауэ щытын. 
ХьэщIэу къыпфIэщIми, арщ бысымыр, Уэ 
урихьэщIэу зыдегъэкIу, Уи Iуэху къэнамэ, 
зэгъэзахуэ, ПхуэмыгъэткIуахэр псынщIэу 
гъэткIу, Улъэрымыхьмэ, баш къэпщтауэ. ХьэщIэ 
ирамыгъэблагъэ. «Вагъуэ махуэ», 366.

ЛЪЭС (44). Зыми темысу икIи имысу зи 
лъакъуэкIэ кIуэ. Гур гууэ, лъэсыр лъэсу, шур шууэ 
цIыхур къызэхуос, я щыгъынкIи я дуней еплъыкIэкIи 
нэрылъагъущ ахэр жыжьэ къызэрикIар – Къэбэрдей 
псори къущхьэри къызэхуэсащ жыпIэнт. 
Хъуэпсэгъуэ нур, 317. МазэщIэ дахэр къихьэхукIэ 
Дахагъэ хьэхур щIэращIэу, КъэщIэрэщIэжу 
щIалэгъуэр, Игъуэ имыкIыу хъыджэбзу, Шу 
къыхуэзамэ къеубзэу, Лъэс къыхуэзамэ и хьэщIэу, 
Гъунэгъу зыхуищIу и бийхэр Игъэбзэхыныр 
тхьэрыIуэт. «ЩIалэгъуэ щIыналъэ», 412. Шу гуп 
къакIуэм я ужьым лъэс зыкъоми итт, я щIыб илъу. 
Нал къута, 213.

ЛЪЭС ЛЪАГЪУЭ (2). Лъэсу щызекIуэ гъуэгу 
цIыкIу. Лъэс лъагъуэм сытехьэм Жыгырщ ини 
хъуар, Мо жыг щIагъыу дахэрт Ди гур щIыхэхъуар. 
ХьэтIохъущокъуэ хадэ. «Вагъуэ махуэ», 355. 
Гъуэгур лъэс лъагъуэм ещхьу бгъузэ тIэкIущ. 
Лъапсэ, 68. 

ЛЪЭС ДИВИЗЭ (1). Лъэсу зекIуэ зауэ дзэ. 
Шуудзэр зымыдэми жаIэн ягъуэтырт: иджрей зауэм 

шум щахузэфIэкIышхуэ щыIэкъым, танкымрэ, 
авиацэмрэ куэдщи Шур Iисраф хэхъухьынущ, абы 
нэхърэ, щымыхъунукIэ, лъэс дивизэ зэхэдвгъашэ, 
жаIэу. Щынэхужьыкъуэ, 40-41.

◊ Шурэ лъэсрэ я зэхуакущ 3. Еплъ шу. 
☐ Шурэ лъэсрэ гъуэгу щызэгъусэркъым (1). 

Еплъ шу.
ЛЪЭСЛЪЭБЫКЪ 2). Еплъ лъэс. Iуащхьэм 

уехмэ, хым уIуохьэ, Я пащтыхьри лъэслъэбыкъщ. 
Комор къэрал. «Вагъуэ махуэ», 330. Тэрч адрыщI 
щыпсэун Чопракъыщхьэ дэсри шууэ, выгуу щхьэхьу 
Налшык станцым къызэрохь лъэслъэбыкъыр 
нэхъыбэу. Щынэхужьыкъуэ, 34.

ЛЪЭСЛЪЭБЫКЪЫУ (4). нареч. Еплъ лъэсу. 
Нэмыцэ машниплI къуажэм дэтым бензин яIэщи, 
абы щыщ зыIэщIигъэхьэрэ – мотоциклыр хьэзырщ, 
ар къемыхъулIэу машинэхэр дэкIыжрэ – губгъуэм 
лъэслъэбыкъыу къинащ [Локотош]. Нал къута, 245. 
[Къэрэмырзэ къигъэувыIам:] Сом мин сиIатэмэ, 
лъэслъэбыкъыу уэрамым сыдэтрэт. Лыгъэ, 408. 
[Алыджыкъуэ:] Мыбы нэс сыкъикIыурэ махуэ 
къэс заводым лъэслъэбыкъыу дауэ сызэрыкIуэнур, 
жысIэу сыкъэгузавэри сыщIэупщIащ: - Иджыри 
жыжьэ? МелыIыч, 454.

ЛЪЭСУ (47). нареч. Зыми имысу икIи темысу 
и лъакъуитIкIэ кIуэуэ. Сыхьэт ныкъуэ нэхъыбэ 
дэмыкIыу Астемыр Налшык нэсщ, и шыр цIыхугъэ 
гуэрым деж къыдинэри, Елизаветэ уэрамымкIэ 
лъэсу дригъэзеящ, Церковнэ уэрамымкIэ кIуэуэ. 
Хъуэпсэгъуэ нур, 112. Панхэм я дзэр пIащIэу-
тхъытхъыу Лъэсу, шууэ, мес докIыж, Танкхэр 
мауэ, ар гухэхъуэу КъокIуэр, панхэр мэкIуэдыж. 
«Бдзэжьеящэм ипхъу», 162. АрщхьэкIэ Хьэбибэ 
абы пэплъэу пхущысынт, Данизэт гъусэ ищIри 
лъэсу парадым кIуат. Щынэхужьыкъуэ, 36.

ЛЪЭСЫДЗЭ (1). Лъэсу зекIуэ икIи зауэ дзэ. 
[ОборонэмкIэ комитетыр зэныкъуэкъурт:] Сыт 
хуэдэ дивизэ зыхуэтшэсынур – шуудзэ, хьэмэ 
лъэсыдзэ? Щынэхужьыкъуэ, 40.

ЛЪЭСЫЖЫН (елъэсыж) лъэI. (2). ЗыгуэркIэ 
(п.п. псы, уэшх) тхьэщIыжын, гъэкъабзэжын. 
Дунейри къабзэ хъужауэ, дыгъэр аргуэру къуажэм 
къытепсэрт, жьы тIэкIу фщIезгъэхуу уэшхми 
фезгъэлъэсыжа, жиIэ хуэдэу. Хъуэпсэгъуэ нур, 50. 
Астемыр и гум къэкIыжащ Инус хьэжым езауэу 
къыщиуIам щыгъуэ и уIэгъэр мыбдеж щилъэсыжауэ 
зэрыщытар. Хъуэпсэгъуэ нур, 22. 

ЛЪЭСЫН (лъэсщ) лъэмыI. (4). Зыми имысу икIи 
темысу и лъакъуитIкIэ зыщIыпIэ кIуэн. [Астемыр 
Тембот жриIэу:] Сылъэсщ. Хъуэпсэгъуэ нур, 193. 
[Хьэбибэ Апчарэ жриIэу:] Ушукъым, улъэскъым, 
жыхуаIэу. Нал къута, 227. Усэ схуэтхым, шум 
сыхуэщ, Схуэмытхамэ – сэ сылъэсщ. Сыхьэт. 
«Батырыбжьэ», 56. 

ЛЪЭТАУЭ (1). зэхь. Егъэлеяуэ псынщIэу, 
шэм хуэдэу. Шыр лъэтауэ уэгум йохьэ, Къалэ 
пщIантIэм ар ныдохьэ, Щхьихыр фIэту иныжь 
закъуэ Къыбгъэдохьэ тIэкIу хуэщIакъуэу, 
КъуимыгъащIэу и гум хэлъыр А иныжьым мыр 
къепсэлъыр: - Дэ дыщыткъым бысым жагъуэу, 
Ди хьэщIэщым нытхуеблагъэ, ЛIым я лIыгъэ 

зэхэкIыпIэу, ПфIэфIым, накIуэ иныжь бжьыпэ. 
«Елбэздыкъуэ», 16. 

ЛЪЭТЭЖЫН (мэлъэтэж) лъэмыI. (3). 1. (1). 
ЩIыпIэ хуабэхэмкIэ гъэзэжын (къуалэбзухэр). 
Шыр къизышари гъэм икIуэцIкIэ КъыздикIа 
щIыпIэм мылъэтэж. Си хэку нэхъ ини сыту сщIын? 
«Щхьэлыкъуэ», 386. 2. (2). Къуалэбзур дамэкIэ 
зиIэту хьэуам хыхьэжын. [Бэлацэрэ Лурэ] Гъунэгъу 
дыдэу Iуащхьэм щекIуэлIам, абы теса бгъэжь 
гуэри лъэтэжри и дамэ иныр хуэму щIиупскIэу 
къуршымкIэ иунэтIащ. Хъуэпсэгъуэ нур, 297. 

ЛЪЭТЭЖЫКIЭ (1). Зэрылъэтэж щIыкIэ. 
ЛъэтэжыкIэр щыгъупщауэ Вынд тхьэмыщкIэр 
щIэхыу лIащ. УсиплI. «Вагъуэ махуэ», 371.

ЛЪЭТЭН (мэлъатэ) лъэмыI. (37). 1. (20). 
ЩIым зытеIэтыкIауэ хьэуам хэту кIуэн 
(къуалэбзухэр). Удз гъэгъахэр IэплIэм изу 
Марфэ щIалэр зэпеплъыхь, Бзухэр лъатэм 
тIэкIу кIэзызу ЩтэIэщтаблэу тIэкIу зеплъыхь. 
«Бдзэжьеящэм ипхъу», 153. Джэлил бабыщыкъуэм 
пидзыжащ: - Укъру лъэпкъыу жыбоIэ, сэри 
кърум сыкъримышатэмэ, кърум нэхърэ нэхъ 
лъагэу сылъэтэнт, уэ пхуэдэуи сыцыджынт. 
Бабыщыкъуэ адакъэпщ, 475. Къыдырыр пэху 
хъужауэ удзыпцIэм къыхэнауэ къру къомыр 
гублащхьэдэсэ защIауэ зэрылъатэм еплъащ, 
игурэ и щхьэрэ зэбгъэжауэ. Кхъухь пхэнж, 496. 2. 
(14). Зэрылъатэ (кхъухьлъатэ с. ху.) Iэмэпсымэ 
гуэрым ису уафэгукIэ зекIуэн. ГуфIэгъуэм псэкIэ 
щIэхъуэпсу И псалъэр мэуэ еухыр: «Тхьэм ещIэ 
щIалэр щылъатэр, Бгырыс бгъэ лъэщу и дамэр 
Укъуэдияуэ кхъухьлъатэм». «Адэ», 131. Сэри сощIэ 
гъуэгу и пIалъэ, Зэм сыкхъухьми, зэм солъатэ, 
НэгъуэщI щIыпIэ ещхь ди къуажэ Щыслъэгъуамэ, 
гур мэятэ. Унэм уикIрэ къэбгъэзэжмэ. «Вагъуэ 
махуэ», 372. Хъыбар гуэри зэхэсхакъэ Уэ уи 
лIыкIуэм къыщыщIауэ Ар ди уэгум щэхуу иту Дэ 
ди летчикыр хуэзауэ Ист кхъухьлъатэм хамэ 
гуэрхэр, Ди уэгу щхъуантIэм щызелъатэт, Ауэ 
кIэщIу а уи лIыкIуэм Къыхуитхуати дэ и лъатэр, 
Доллар ипхъыу ар къехуэхырт. Сомрэ долларрэ. 
«Партыр ди пашэу», 135. 3. (2). зэхь. ПсынщIэу, 
лъэтам хуэдэу кIуэн. Лъагъуэ закъуэу ар зытетым 
ТемыпыIэу шыр мэлъатэ. «ЩIалэгъуэ щIыналъэ», 
422. А иныжьыр зэрыжейуэ, Елбэздыкъуэ 
мыгужьейуэ, ТхьэIухудыр мис къепхъуатэ, Шым 
къошэсри, ар къолъатэ. «Елбэздыкъуэ», 17. 4. 
(1). зэхь. Хъыбар, псалъэмакъ нэгъуэщI щIыпIэ 
гуэрым щызэхахын, абыхэм нэсын. Зи гугъу сщIа 
лIыфIым и хъыбарыр Дэтхэнэ псыхъуи мэлъэтэф. 
ЛIыхъужь хъыбар. «Мывэ хуабэ», 182. 5. (1). Iэщэ 
зэмылIэужьыгъуэхэм илъ шэщ зи гугъу ищIыр. 
Фочыши шэкъым, мылъэтамэ. Пасэрей хабзэ. 
«Вагъуэ махуэ», 362.

ЛЪЭТЭНЫМ ХУЭДЭУ (3). Хуабжьу гуфIэу, 
и лъэр псынщIэу щIэкIыу кIуэн. [Алыджыкъуэ:] 
Ти, сылъэтэным хуэдэу псынщIэ сыкъэхъуауэ 
комендатурэм сыкъыщIокIыжри си складымкIэ 
соунэтI. МелыIыч, 467. Анестезиологри 
къыщIохьэ: -Iэмал щимыIэкIэ, естынщ наркоз, 
Дэфэрэдж Шагировнэ, - жеIэр и щхьэр къыфIэхуауэ 

къоувыр, я тхьэкIумэм зэхихыр яфIэтелъыджэу, 
унэм дохутыру щIэту хъуар абы йоплъ, сэ 
сылъэтэным хуэдэу Iэпкълъэпкъ псынщIэ сохъур… 
Лъапсэ, 16.

ЛЪЭУЕЙ (9). Джэдэщым щIащIыхь джэд 
тетIысхьапIэ. Гуэгушхэр жэщкIэ тесщ лъэуейм, 
А псори щIэсу зы джэдэщ, ФIей къакIэрыхур 
къытелъалъэу Бабыщым щысу нэху егъэщ. 
Бабыщ. «Дамыгъэ», 218. Фочауэ макъым игъэщта 
джэдыр лъэуейм къелъэжу сэлэтхэм щалъагъум, 
джэдэщым щIэлъадэри джэду къахуэубыдыр 
къаубыдри ари машинэм ирадзащ, джэдыщхьэр 
пачурэ. Нал къута, 291. ПщыхьэщхьэкIэ джэдэщым 
джэдкъазыр екIуэлIэжмэ, Джэлил джэд анэм яхэсу 
лъэуейм тесщ, инкубаторыкъуэр и закъуэпцIийуэ 
псоми япэIэщIэу, зигъэбырыбу къуэгъэнапIэм 
къуэсщ. Бабыщыкъуэ адакъэпщ, 482.

ЛЪЭУЖЬ 22). 1. (17). Зыгуэр зэрыкIуам 
къигъанэ лъэкъуапIэ, лъэувыпIэ. ИлынцIми 
мафIэм лъэгъуп хужьыр, Сэ къыспэщыткъэ псыхъуэ 
Iэджэ, Бий псыхъуэ псыншэм шэрхъ лъэужьым Ит 
псыкIэ птхьэщIмэ, ар гъуэзэджэщ. Лэгъуп цIыкIу. 
«Шум и гъуэгу», 50. Нурхьэлий къурIэн иIыгъыр 
япэ къежэлIа гуэрым IэщIидзэри, и занщIэр и 
гъуэгуу къуажэмкIэ иунэтIащ, и лъакъуитIым 
лъэужь ящIыр, вагъэбдзумэ бгъузитIым ещхьу, 
уэс зыхэтым къытенэу. Хъуэпсэгъуэ нур, 157. 
[БырмамытI:] ЛIищыр дыздэщытым къэзгъанэри, 
Шамум гъусэ сщIыри къэзгъэзэжащ, ди лъэужьыр 
пшахъуэм щIамыгъэнэж щIыкIэ псынэм 
дынэсыным сыхущIэкъуу. ХьэщIэ лъапIэ, 402. 2. 
(5). ЦIыхум къызэринэкI Iуэхугъуэхэр, абы иIэ 
мыхьэнэр. Лъэужь зыщIыфыр псор арамэ, Фэ 
фи лъэужьыр гъуэгу тхуэхъуащ. Сэлэт лъэужь. 
«Мывэ хуабэ», 130. ЩыхьэщIати нобэ дыдэ А 
жылэшхуэм, гузэсауэ МафIэм псори зэщIеубыдэ, 
И чэзууэ ар къэсауэ, Мэхъу а жылэр ещхь 
хэкужьым, ХэкIуэдэжу цIыху лъэужьыр. «Тисей», 
486. Палестинхэр зэрызехьэу ЩIылъэм тетмэ, 
инщ я губжь, ПIэтIрон лентIхэр къешэкIауэ 
ЩамыщIыххэ щIым лъэужь. Уафэ къащхъуэм 
пшэр хужьыбзэу. «Вагъуэ махуэ», 342.

◊ Лъэужьыр хун (16). И ужьым иту здэкIуа 
дыдэмкIэ кIэлъыкIуэн. Уи лъэпкъ лъэужьыр пхууэ 
лъэсу Пхъэ лъакъуэр пIыгъыу гъуэгу уежьат. Кулиев 
Къайсын. «Мывэ хуабэ», 114. Якъуб и лъэужь 
пху щхьэкIэ, мыхьэнэ иIэтэкъыми, Локотош 
гъуэгу цIыкIу гуэрым теуващ, зыщIыпIэ дишэнщ 
гъуэгум жиIэри. Нал къута, 242. ХьэкIэкхъуэкIэм я 
пIалъэ зыщIэм ещIэ хьэкIэкхъуэкIэр и гъуэм икIрэ 
псафэ е зыгуэрым ещэкIуэну ежьэмэ, зэрыкIуа 
гъуэгум тету къимыгъэзэжыну Iэмал иIэкъыми, 
зи лъэужь пхум ухуэзэнщ. Лъапсэ, 70. Лъэужьыр 
къэхун (3). Зыгуэр лъэужькIэ къэгъуэтын. 
Ситщ сэ вапIэм пхъэIэщэжьу, Вындхэм къахур 
си лъэужь. Си губгъуэ. «Щхьэлыкъуэ», 375. 
[Елбэздыкъуэ жеIэ:] Умыгубжьыт уэ иныжьыр, 
Сэ къэсхуакъэ уи лъэужьыр. «Елбэздыкъуэ», 16. 
[Уи] лъэужь къытемыгъэхьэн (1). Зыгуэрым 
з ы к ъ е м ы г ъ э г ъ у э т ы н ,  з ы ф I э г ъ э п щ к I у н . 
[Къэрэлъашэ Кулисум жреIэ:] Зэ Iэщыхъуэм я деж 

зыщызгъэпщкIум, зэм къущхьэ лIыщIэу сыувурэ, 
си лъэужь къытезгъэхьакъым, сытми, IэмалкIэ 
сатекIуащ. Нэгъуху, 34. Лъэужь теувэн (2). И ужь 
иувэн, зыгуэрым здиунэтIа дыдэр мыгъэгъуащэу 
тетын. Япэ махуэм зыщиужьым Нэхъыжь дыдэр а 
лъэужьым Теувауэ щхьэм мэлъыхъуэ, МакIуэ-малъэ 
и щIэщыгъуэу. «Елбэздыкъуэ», 7. [Кхъуэхьыпщыр 
занщIэу кIэпхъым жиIэм еувэлIащ:] Жыжьэ 
мыкIуэ щIыкIэ и лъэужьым теувэ, жиIэу хъуар 
уи гум иубыдэ, и щэхур къапщIэмэ, укъэкIуэнщи, 
къызжепIэжынщ, - жиIэри. Кхъухь пхэнж, 507. 
Лъэужь темыгъэхьэн (1). ЗыщыгъэпщкIун, 
зыкъемыгъэгъуэтын, зыфIэгъэкIуэдын. 
[Къэрэлъашэ Кулисум жриIэу:] Зэ Iэщыхъуэм 
я деж зыщызгъэпщкIум, зэм къущхьэ лIыщIэу 
сыувурэ, си лъэужь къытезгъэхьакъым, сытми, 
IэмалкIэ сатекIуащ. Нэгъуху, 34. Лъэужьым 
итын (1). И ужь кIэщIым итурэ кIуэн. Махъшэм 
пщIэхэлъ нахъутэм и кIапэр Шамум иIыгъыу 
ешэ, дэ махъшэ лъэужьым дитщ. ХьэщIэ лъапIэ, 
400. Лъэужьым къимыкIын (1). Сыт щыгъуи 
иужьым иту, япэ итыр и гъуазэу. Я тхьэIухудхэм 
я закъуэу КъызэранэкIри нартыжьхэм КIынтIыжь 
лъэужьым къимыкIыу, ЛъэкIыныгъэшхуэр я 
куэдхэу, Хамэ щIыналъэм щызауэу Къамыгъэзэжу 
хэкIуатэт. «ЩIалэгъуэ щIыналъэ», 411. 
Лъэужьыр зехуэн (1). Зыгуэрым и Iэужь, абы 
къыщIэнар зехьэн, хъумэн. Сыфщымыгъупщэм - 
ар си гуапэщ, Ди Iуэм итауэ зы жэмыжь 
ДыщимыIэжкIэ, сыгузавэу Ноби зызохуэ и лъэужь. 
Сыжейми, си нэр зэтесхами… «Щхьэлыкъуэ», 
383. [И] лъэужьым ирикIуэн (1). Зыгуэрым 
кIэлъыпхъэрын.- Пшэ гуэрэным мазэ пхыкIым 
Хуэдэу, банэм шыр хэмыкIыу Бий лъэужьым ар 
ирокIуэ, Шы тхъурымбэр гъуэгум тоткIуэ, Шум и 
гъуэгум сыт и пIалъэ, КъэмыувыIэу макIуэ-малъэ. 
«Елбэздыкъуэ», 10.

ЛЪЭФЫН (елъэф) лъэI. (24). ЩIым 
къытемыIэтыкIыщауэ зыгуэр гъэIэпхъуэн. 
Унэр ятIэ щызэрихьэкIэ Марят къыдэIэпыкъуи, 
нэгъуэщIки сыпщыгугъыркъым, - жиIэри Мусэ пхъэ 
гъуэлъыпIэр фызабэм дежкIэ илъэф хуэдэу ищIащ. 
Хъуэпсэгъуэ нур, 55. Фызыр жьыуэ къэтэджри, и 
сабиитIыр и гъусэу, Iэжьэ цIыкIури ялъэфу ежьащ. 
Нэгъуху, 48. НтIэ, зэгуэр пхъэр кърилъэфэхрэ пэт, 
шокъу жиIэу Нартхур ирихьэлIащ: «ЛIо, мыр 
дэнэ плъэфрэ?». Лъапсэ, 68. 2. (14). ЗалымыгъэкIэ, 
хэгъэзыхьауэ зыщIыпIэ шэн. Астемыр 
зыри жимыIэу шым шэсыну щыбгъэдыхьэм, 
емылыджым лIитIри лъэдакъэкIэ игъавэу 
ирилъэфэжьауэ илъэфу хуежьащ, арщхьэкIэ 
аргуэру зэ дэлъеигъуэм лIыр уанэгум къихутащ. 
Хъуэпсэгъуэ нур, 164. Ислъэмейр къэукхъуауэ 
къох, жаIэу хъыбар мыфэмыцыр пхъащIэм и 
тхьэкIумэм къызэрицырхъэу, и фыз пщэфIапIэм 
щIэтым и Iэпэр иубыдри куэбжэмкIэ дэжауэ 
губгъуэмкIэ мажэ, фыз хъурейр чачэу илъэфу. 
Зи лъэрыгъыпс тIыгъа, 526. [Дэфэрэдж:] - 
НтIэ, накIуэт модэкIэ, уи псалъэ дыгъэлхэм 
дегупсысыни, - жысIэри абы жиIэнум 
нэзмыгъэсу, щIалэм и Iэгъуапэ лъэныкъуэр 

субыдри ординаторскэмкIэ слъэфыну сеIащ, фIы 
къызэрыпызмыхынур хьэкъкIэ си фIэщу. Лъапсэ, 64.

☐ Къэзылъэфри зылъэфыжри пщIэнукъым 
(5). Еплъ къэлъэфын.

ЛЪЭХЪЭН (елъахъэ) лъэI. (8). 1. (2). Шыр 
е шыдыр хъуакIуэурэ жыжьэ мыкIуэн папщIэ 
лъахъэ илъхьэн. НэгъуэщI игъащIэм темысами, 
ЗэвыпIэм си шыр щызэгъа? Зы увыIэпIэм 
емысами, КъуэкIийм си алъпыр щалъэхъа? ЖыIэт, 
мыпхуэдэу щхьэ сызэшрэ. «Шум и гъуэгу», 47. 
Гуэлым хэна гуэр къыхалъэфыж, Iэпслъэпсым 
илъэхъа шыр къыщIатIыкIри ягъэувыж. Нал 
къута, 214. 2. (5). зэхь. Зэран хуэхъун, кIуапIэ 
емытын, Iуэхур зэхэгъэзэрыхьын. [Инал:] 
Къазджэрийуи ирехъу, хэтуи ирехъу, ди Iуэхур 
къэзылъахъэм хуэдгъэгъункъым. Мазэ ныкъуэ 
щхъуантIэ, 575. [Къазджэрий] Шэрихьэт Iуэхум 
япэм кIэрыщIэн зыхуищIу щытамэ, иджы хьэкъкIэ 
и фIэщ хъуащ дин сыт жыхуэпIэр щай фIыцIэжь 
зэримыуасэр, абы цIыхур къызэралъахъэр. Мазэ 
ныкъуэ щхъуантIэ, 662-663. Кали-Югэ жаIэу 
цIыхур МелыIычхэм я лъэхъэнэм ЩыгуфIыкIырт, 
ягу къэмыкIыу Пшахъуэм гугъэр къалъэхъэну. 
«Индийскэ поэмэ», 364. 3. (2). зэхь. Бгым 
лъашхъэу къытегъуалъхьэ пшэрщ тхакIуэм зи 
гугъу ищIыр. ПцIы хэмылъу ар къыхокIыр Хы 
фIыцIэжьым къыхиху бахъэм, - ЖаIэу куэдым 
я гум къокIыр, Пшэм бгы къуапэхэр елъахъэ. 
Бгы собранэ. «Партыр ди пашэу», 81. Дэни нобэ 
щIыIэтыIэщ, Псым къахокIыр куэду бахъэ, Арщ 
а Iуэхур зыдэщыIэр Iуащхьэмахуи арщ зылъахъэр. 
Бгы собранэ. «Партыр ди пашэу», 83. 

ЛЪЭХЪЭНЭ (57). ГъащIэм и зы Iыхьэ гуэр 
къызыщIэзыубыдэ зэман пыухыкIа. Анатолий 
Федорович Кубанцевыр а лъэхъэнэм ирихьэлIэу 
Налшык дэт госпитал гуэрым уIэгъэ хъуауэ 
щIэлът. Щынэхужьыкъуэ, 40. Къэтхъэныр а 
лъэхъэнэм Москва щылажьэрт, IэнатIэ щиIэу, 
хэкум къадэIэпыкъуни хузэфIэкIырт, итIани ар 
игъэтIысыныр Къалмыкъым апхуэдизу нэрыгъ 
щIищIар сытыт? Зи лъэрыгъыпс тIыгъа, 526. 
Дэфэрэдж хъыджэбздэсу щыщыта лъэхъэнэр и гум 
къэкIыжащ, адыгэм я хабзэр щызэтемыхуэ ухуозэ, 
итIани зэрызыщхьэщыкI щIагъуэ щыIэкъым, 
псоми хабзэу яхэлъщ и гум ирихь хъыджэбзым 
деж щIалэр кIуэрэ зэдэгушыIэу зэбгъэдэсу, гукъэкI 
зиIэр къащIэн щхьэкIэ, тIэкIуи нэхъ гурыхуагъэкIэ 
зэпеуэу. Лъапсэ, 109.

ЛЪЭХЪЭНЭМ КЪРИУБЫДЭУ (1). А зэманым 
и кIуэцкIэ. А лъэхъэнэм къриубыдэу Къэбэрдейми 
къыщыхъуар мащIэ? Хъуэпсэгъуэ нур, 194.

ЛЪАХЪШЭН лъахъшэщ) лъэмыI. (1). 
Мылъагэу, къехьэхауэ щытын. Месыр, уи псыжьхэр 
мэгубжьыр, Уи жьантIэ пагэр мэплъыжьыр, Уи псы 
Бахъсэну лъэхъшар Уи бгыщхьэ лъагэм дэтшащ. 
Кавказым и уэрэд. «Бгы лъапэхэм деж», 98. 

ЛЪЭХЪУУ (1). нареч. Лъакъуэхэр пхауэ, 
лъэхъауэ. Лъэхъуу сэ Iэджэм сатожыр – Шу пэрыт 

ЛЪЭЩ (54). Къаруушхуэ, зэфIэкIышхуэ, 
лъэкIыныгъэшхуэ зиIэ. Корей народ лъэщыр 

щIокъур мамырыгъэм, Уэ хей унэр бгъэсу нафIэр 
щIыбогъэст, Зауэм лъыпсыр щыжэм аращ уэркIэ 
фIыгъуэр, Сабий цIыкIухэр жеймэ бомбэкIэ 
уогъэс, Уезэуэну хэти уэри зоукъуэдийр, Бжьыдзэ 
инэралу бадзэ командир. Бжьыдзэ инэралу 
бадзэ командир. «Партыр ди пашэу», 139. Сэри 
сыкIуэдауэ къэслъытэжыркъым, - жиIэри Елдар 
и гум кърихур къажриIэну иукъуэдиящ, - Инал 
лIы лъэщщ, акъылкIи абы хуэдэ хэкум ису 
сщIэркъым. Мазэ ныкъуэ щхъуантIэ, 542. ЦIыхуу 
щыIэри зэхуэдэ пхуэщIынукъым е «сэ сэщхьу 
псори сщIынущ» жыпIэмэ, къомыхъулIэн Iуэхущ, 
дэтхэнэ псэущхьэми къэкIыгъэми пIэм иту я 
гъащIэ Iыхьэр яхьынущ, езыхэм нэхърэ нэхъ лъэщ 
щыIэу гу лъатэми. Кхъэлэгъунэ, 379.

ЛЪЭЩАГЪ (7). И къарур, зэфIэкIыр здынэсыр. 
Си лъэщагъым къэралыгъуэу Iэджэм, пщIэрэ, 
пщIэ къыхуащIыр, Си къарухэр гъунапкъэншэщ, 
Сэ Iуэхушхуэхэм сыхуащIыр. Сомрэ долларрэ. 
«Партыр ди пашэу», 131. Соплъ а дахэр сэ 
згъэщIагъуэу, Изогъэщхьыр ар жыр къалэм, 
А псыкъелъэм и лъэщагъыр Сэ си усэм арт 
хэлъамэ. Псыкъелъэ. «Партыр ди пашэу», 93. 
Тхьэ, дебгъэплъын уи дзажэналъэм, - жаIэу Лурэ 
Сосрыкъуэрэ Iэюб фIэкIа Iуэху яIэтэкъым, абы и 

 
ЛЪЭЩЭН (мэлъащэ) лъэмыI. (3). 1. (2). 

ПхъащIэ, гъукIэ IэщIагъэхэм хуэдэ зыпыщIа 
лъэжьыгъэ гъэзэщIэн. [Хьэкурынэ] И жьэгу 
зэщIэгъэнащи, щIэтщ мэлъащэри. Лъапсэ, 100. 
Сахуэзэм цIыхум, согумащIэ, СымыщIэ хэкур 
зэзгъэпщэн, Дыдауэу гъащIэр сыт щIетхьэкIыр, 
Зэпыдгъэуауэ дылъэщэн? Ди хэку аргуэру 
къызогъазэ. «Щхьэлыкъуэ», 379. 2. (1). зэхь. 
Лэжьэн, Iуэхугъуэ гуэр зэфIэхын. Бжей жыг иным 
мащэр КъитIу щIедзэ Хьэкурынэ, Iэхъуэ башкIэщ 
зэрылъащэр. «Тисей», 493.

ЛЪЭЩЫГЪЭКIЭ 1). ЗалымыгъэкIэ. –КъамэкIэ 
умыджэгу, емынэ шыр! – жиIэри дыгъурыгъу нэхъ 
мышынэ гуэр Гуащэ къыбгъэдэхутащ, лъэщыгъэкIэ 
къамэр къыIэщIихын и хьисэпу. Лъапсэ, 38.

ЛЪЭЩЫН (лъэщщ) лъэмыI. 3). Къаруушхуэ 
хэлъын, лъэщу, ахъырзэману щытын. Ар бийм 
хуэздэнкъым щIы уи фIэщ, Абы и щIапIэм 
сынэсынщ, Ди щIыгу къарукIэ сэ сылъэщщ, А 
бийм сэ мащэр лъызгъэсынщ. Си фочым IэплIэ 
есшэкIауэ. «Шум и гъуэгу», 30. Гу кIуэдыгъуафIэщ 
зэ лъэщар, КъетIысэхакъэ – къэубзащ, Нэмыси 
щIыхьи ар зэщар И лъэкIыныгъэм дэкIуэдащ. 
СфIэмыфIыр куэдрэ сфIэфI уэ пщIащ. «Вагъуэ 
махуэ», 318. 

☐ Улъэщмэ, ухейщ (1). Тепщэныгъэ зиIэм 
зыщIыпIи жэуап щихькъым жыхуиIэщ. 
Улъэщмэ, ухейщ – аращ и хабзэ нэхъыщхьэр, ауэ 
лъэщ узэрыхъуныр аращ имыщIэр, къулыкъукIэ 
зыщыгугъын щыIэкъыми, ахъшэ хэкIыпIэ 
мэлъыхъуэ, ахъшэкIэ лъэкIыныгъэ къигъуэтын и 
хьисэпу. Лъапсэ, 93.

ЛЪЭЩЫДЖЭ (6). Сабий зыпкъырылъ цIыхубз, 
уэндэгъу. Думэсарэ мызэ-мытIэу Саид деж 
кIуэурэ елъэIуащ, щIалэр Iэпыдзлъэпыдз игъэхъуу 

пщIантIэм дигъэтыну, молэми фыз лъэщыджэр 
куэдрэ зримыгъэлъэIуу щIалэр лIыщIэу къищтащ. 
Хъуэпсэгъуэ нур, 51. Фыз лъэщыджэм бэлыхьу 
ятелъым ущIэмыупщIи нэхъыфIщ, псом хуэмыдэу 
зи щыпэлъхуэр. Нэгъуху, 33. [Дохутырым:] Фыз 
лъэщыджэ машинэм илъщ. Гъуэгуанэ, 127.

ЛЪЭЩIЫЖЫН (елъэщIыж) лъэмыI. (5). 
Зыгуэр теплъащIэурэ гъэкъэбзэжын. Нэпсу 
жьакIэм къытеткIуахэр ЕлъэщIыжыр Iэпэсысу. 
«Тисей», 479. И Iупэр и IэщхьэмкIэ елъэщIыжри 
бжэмкIэ макIуэ. Хъуэпсэгъуэ нур, 205. Щыхьыр 
пIэтIауэ-лъэкъуауэу кIэзызу щылIэм, лъы защIэ 
хъуа сэри абы и цымкIэ илъэщIыжащ. [Казбек 
Машевич]. Лъапсэ, 72.

ЛЪЭЩIЫН (елъэщI) лъэI. 35. 1. (32). 
Хъыдан кIапэкIэ теIуэтыхьурэ гъэкъэбзэн, 
зыгуэр кIэрыгъэкIын. Матренэ Лу и натIэм 
къежэх лъыр илъэщIырт, Жансэхъу зэрыгъэкIийм 
яхыхьауэ цIыкIухэм япкърыупщIыхьырт, Лу 
къеуар къыхуэмыщIэу. Мазэ ныкъуэ щхъуантIэ, 
551. Топышэм губгъуэр зэхавауэ Гын Iугъуэр 
дыджу щхьэщыуващ, Мэзджызджыр ди щIыр, 
мэгумэщI, УIэгъэр удзкIэ сэ солъэщI, къуэ кIуэцIым, 
нэпкъым щыуэр топщ. УIэгъэ. «Шум и гъуэгу», 
42. [Аслъэныр] Iэбэри кIэпхъыр къипхъуэтауэ 
шынэурэ зи псэр хьэршым нэса кIэпхъымкIэ 
напэIэлъэщI палъэу и жьафэр илъэщIри 
игъэтIысыжащ здэщысым деж. Кхъухь пхэнж, 
501. 2. (1). зэхь. ТеувапIэри ныпкIэ, удз дахэкIэ 
гъэщIэрэщIат, абы пэмыжыжьэу музыкауэхэри 
щытт, я гъуаплъэ бжьэмийхэр дыгъэм пэлыду 
чырбыш хьэжыгъэкIэ лъэщIауэ. Хъуэпсэгъуэ нур, 
125. 3. (1). зэхь. IэнатIэ зыIутым хуэмыфащэхэр 
IугъэкIын, гъэкъэбзэн. Парт чисткэ, партыр 
ялъэщIынущ, ягъэкъэбзэнущ, жаIэмэ, зэхэзыхым 
ягъэщIагъуэрт: «Партыр хадэ хъуа бгъэкъэбзэну, 
е шым ещхьу дауэ плъэщIыну»? Мазэ ныкъуэ 
щхъуантIэ, 626. 

◊ Тэмакъыр лъэщΙын (1). Еплъ  тэмакъ.
ЛЪЭЩIЫХЬЭЖЫН (лъэщIохьэж) лъэмыI. 

(4). Зи ужьым къинам кIуэуэрэ кIэлъысыжын. 
ТIэкIу докIри, къосыр пIалъэ гуэри, КъакIэрыхуари 
лъэщIохьэж. АбытIэ Мухьэб и кхъащхьэм… 
«Вагъуэ махуэ», 94. БжесIа мыгъуэти, си 
къуэшыжь, укъызэдэIуатэкъым, иджы къуажэм 
дэса шэшэным уалъэщIыхьэжауэ къэлъытэ. 
МелыIыч, 472. Сабийри гъыуэ кIэлъыжа щхьэкIэ, 
жыжьэ кIуэнт – нэгъуэщI шу гуэри къэсри щIалэ 
цIыкIур ипхъуэтащ: - Умыгъ, хьэм и ныбэм 
къикIа, - уи анэм уэри улъэщIыхьэжынщ, - жиIэри. 
Лъапсэ, 31.

ЛЪЭЩIЫХЬЭН (лъэщIохьэ) лъэмыI. (29). 
Япэ ищам кIэлъысын, кIэщIыхьэн. Лу къыздихьа 
справкэр зэIэпахыу еплъырт, псоми хьэкъыу 
япхыкIат Лу дзыхьышхуэ къызэрыхуащIар, 
итIани крушкIэшхуэхэри крушкIэ цIыкIухэри 
щIызэныкъуэкъу щыIэт: иныкъуэм жаIэрт 
Инал и машинэм, шыфI утесмэ, улъэщIыхьэну е 
трактор зепхуэныр IэджэкIэ нэхъ гугъуу машинэм 
нэхърэ. Мазэ ныкъуэ щхъуантIэ, 546-547. Месыр 
ахэр къыздоувыр, Линэ щIалэм догушыIэ: - 

Сэ къыстежырщ нобэ си псэр Зи IэмыщIэ сэ 
ислъхьэнур, - ЖеIэ Лини щIопхъуэ занщIэу, 
ИмыщIэххэу лъэщIыхьэнур. Колхоз шыгъажэм. 
«Партыр ди пашэу», 42. Дынэмысуи хъунт: Анка 
псы езгъафэу сызэрышэсыжу, сыкъицIыхужащ 
жыхуиIэу, и гур къызэрыгъуэтыжа хъунти, япэм 
салъэщIэмыхьэу къэкIуа си гъуситIыр иджы си ужь 
ит защIэурэ къэкIуащ, мы шым епщIар сыт жаIэу 
зыхуахьынур ямыщIэу. Анка, 383.

ЛЪЭIЭСЫН (лъоIэс) лъэмыI. (52). 1. (22). 
Зыгуэрым зыпшэщIу, уIэбэу нэсын, теIэбэн. 
ЛъапэпцIийуэ сабий цIыкIухэр Пхъэщхьэмыщхьэм 
лъреIэс. «Уузыншэм!» - сэ жызоIэ. «Мывэ хуабэ», 18. 
Жэщыр мазэгъуэм – мазэ нурыр Ди дадэ Iуащхьэм 
къалъоIэс, Я жьакIэр мазэм хужь къищIауэ Я гум 
къэкIыжхэр Дахэуэсщ, Нэху ягъэщыхукIи, мес, 
зэхэсщ. Мывалъэ щIыпIэу дапщэ щыIэ. «Вагъуэ 
махуэ», 354. МафIэр къэзыутIыпщхэр тыншу 
плъагъу щхьэкIэ уалъэIэсынукъым, щIытIым 
уелъэн хуейщи, абы нэмыщIыжу огнеметыр зэрыт 
танкыр хэтIащ, лагъым сыткIэ упэмылъэщыну. 
Лыгъэ, 412. 2. (4). ЩIыпIэ хэха гуэрым кIуэурэ 
нэсын. СлъэмыкIми Iуащхьэм сынэсын, Дэ тщыщ 
а щIыпIэм лъэIэсынщ. Атакэм и пэкIэ. «Шум и 
гъуэгу», 52. Согъазэ нобэ, жысIэ защIэу НэгъуэщI 
къэралхэм салъоIэс. Кхъужьей къудамэ. «Вагъуэ 
махуэ», 312. Зи дыщ жыжьэ щыIэ цIыхубзхэр 
мэгузэсэж, си лIахэм я кхъащхьэ салъэIэса дауэ 
хъуну жаIэу. Лъапсэ, 84. 3. (3). Псалъэмакъ, хъыбар 
с.ху. зыгуэрым и деж нэгъэсын. ХъыбарыфIыр 
лъэIэсащи Шыхъуэм, Iэхъуэм зафыщIыж, «Хэт 
дохутырыр? ПщIэрэ?» - жаIэу Зэхуэзахэр 
зоупщIыж. Дохутыр. «Мывэ хуабэ», 34. ПцIы 
иупсыну ежьамэ, ПцIы къуэпсыр Тхьэм легъэIэсыр. 
Сатьявати. «Батырыбжьэ», 82. 4. (14). Мурадыр, 
гугъэр къехъулIэн. Шэфталым хуэдэу гъэгъа 
щыIэ?! Ар си IэщIагъэу щытыгъам, Дунейгъэдахэу 
салъытэнти, СалъэIэсынут си гугъам. Шэфтал. 
«Дамыгъэ», 95. Куэди мыкIуэу, пщэдджыжь дыгъэр 
Дыщэ мафIэу къэлыдащ, Пан губжьами мис и гугъэм 
ЛъэIэсыным хуэгуфIащ. «Бдзэжьеящэм ипхъу», 
157. Зыхуейр къехъулIэу зылI есащ, Зыдэплъэм и 
нэр – Iэр лъоIэс, Зэм жьыбгъэм шууэ ар шэсащ, Зэм 
докIуеипэр уафэм нэс. Зыхуейр къехъулIэу зылI 
есащ… «Вагъуэ махуэ», 324. 5. (3). Зыгуэрым и 
IэмыщIэ къихьэн, къыIэрыхьэн. ЩIалэ цIыкIум 
гурыфIыгъуэшхуэу иIэт, лымрэ хьэжыгъэмрэ 
Думэсарэ лъэIэсмэ, чыржын хуабэ игъажьэу, лэпси 
игъавэу Лу зэригъэтхъэжынур. Хъуэпсэгъуэ нур, 
299. АпщIондэхукIэ а жэм фермэм Электричествэр 
нагъэсыр, Жэм кърашу Iэмэпсымэр Лацэ сыми 
ялъоIэсыр. ЕгъэджакIуэ. «Партыр ди пашэу», 103. 
6. (1). Гулъытэ, пщIэ хуэщIын. А махуэм ЛIыгъур 
балигъ хъуащ жыпIэну псоми ялъэIэсу лIы хуэдэу 
яхэтащ, хьэдэIусу фIагъэжыну къащэхуа выщIэр 
къэзыгъуэтари арат. Лъапсэ, 108. 

ЛЪЭIУ (4). Зыгуэр къыпахыну е ирагъэщIэну 
зырызыхуагъазэ. Уигу, си анэ, сыкъэкIмэ, Уэ 
мащIэ уи лъэIу? Сэ сощIэр, нэзмытхмэ, Уигу 
щабэр ныкъуащ. Уигу, си анэ, сыкъэкIмэ… «Шум 
и гъуэгу», 26. Ди лъэIур тхьэм деж нэсынкъэ, 

ЖаIэу мэжджытыр тетщ нэхъ сэтейм. УситI, 
Щам щыстхауэ. «Батырыбжьэ», 75. Сэтэней 
ябгэу Зи бгыр псыгъуабзэр Зэгуэп мардэншэм 
КъызэщIегъаплъэ, И лъэIу зымыдэм Хузэгуэуду, 
Дари щхьэтепхъуэм Хъарыр къыпечыр. 
«ЩIалэгъуэ щIыналъэ», 424.

ЛЪЭIУАКIУЭ (2). ЛъэIуэну зыщIыпIэ 
кIуэныгъэ. АрщхьэкIэ Кулисум абы и деж лъэIуакIуэ 
щIэмыкIуэр Къэрэлъашэ къэкIуауэ щытат езы 
Кулисум деж. Нэгъуху, 35. Хьэрун правленэм 
къосыр лъэIуакIуэ: - Къафщти гъущI кIапсэ пкъори 
дэщIыгъуу Радиоточкэ фемэм сывгъашэ. Хьэрун и 
лъагъуныгъэр. «Партыр ди пашэу», 97.

ЛЪЭIУЭН (мэлъаIуэ) лъэмыI. (65). Зыгуэр 
къыпыпхыну е ебгъэщIэну лъэIу ехьэлIэн. 
Мис итIанэ ар къыпховэ, ЛъаIуэу щIедзэ ахъшэ 
щIыхуэ: «КхъыIэ, Iейуэ согузавэ, Зы сомищэ, си 
къуэшышхуэ, Къызэптатэм сщыгъупщэнкъым, 
СыткIи соIуэ уэзмытыжмэ» Ар ептамэ 
бгъуэтыжынкъым, ПцIы еупсыр ухуэзамэ. Дыгъу 
жыхуаIэр сыт? «Бгы лъапэхэм деж», 126. ЖэщкIэ 
Хьэбибэ гъуэлъыжамэ, жейм емызэгъыу куэдрэ 
хэлът. Нэмэзыбзэу ищIэр къибжырт, Алыхьым 
елъэIуу: ялыхьу гуащIэмрэ гущIэгъумрэ зиIэ, цIыхур 
зэлъэIуу зыми емылъэIуж, сынолъэIу, си нысэ 
закъуэм фызабэ джанэ щомыгъэтIэгъэну, си щIалэр 
псэууэ къысхуэпхьыжыну. Щынэхужьыкъуэ, 
28. Сеймэным шкIэр иIыгът, афэ джанэу, быкIэ 
зихъумэн и хьисэпу, и нитIри, гужьеяуэ, къихурт, 
лъэгуажьэмыщхьэу къэувауи лъаIуэрт: - СумыукI, 
сыгъэпсалъэ, сумыукI, си къуэш, сумыукIыу 
сыгъэпсалъэ! Лъапсэ, 52.

ЛЪЕЖЬЭН (лъожьэ) лъэмыI. (2). Зыгуэрым 
и ужь иту ежьэн. УцIыкIуми, си псэ, уэ хуэсакъ. 
Зэхэпхрэ? ДаIуэт!... Лыр бгъэжьам, Аузым щоIур 
шы лъэ макъ, КIуэт, плъэт нэмыцэ къытлъежьам. 
ЩIэпхъуэжахэр. «Шум и гъуэгу», 53. ИтIанэ 
ахэм яжесIащ: Насыпым щхьэхьу сылъежьэнщ, Ар 
спэгъунэгъумэ, къэслъыхъуэнщи, НысащIэ дахэу 
лъагъуэ нэхукIэ Уэрэд хужысIэу сэ къэсшэнщ. 
Насып. «Шум и гъуэгу», 85.

ЛЪЕИН (мэлъей) лъэмыI. (11). 1. (7). Зыгуэр 
псынщIэу хэлъэтыкIыурэ лъэныкъуэкIэ Iуидзын. 
Уи лъэгу къыщIэхурэ мывэ лъеймэ, Уи ужьыр 
зыхур хэкIуэдащ. Къуршым докI. «Дамыгъэ», 73. 
Мухьэрбий и пыIэ фIыцIэ тIэкIур лъейри езыри 
къэукIуриящ, гъукIэм и лъакъуэм къытехуэу. 
Хъуэпсэгъуэ нур, 294. [ЛIым] КIарзинкIэ иIыгъари 
IэщIэхури лъеящ, баш иIыгъати – ари арат. 
МелыIыч, 445. 2. (4). ПсынщIэу, пIащIэу ежьэн, 
щIэпхъуэн. Лъеири ежьэжащ. Хъуэпсэгъуэ нур, 
144. «Сыт уэ уи къуэм къыхуэбгъанэр?» - ЖысIэу 
дипсми сеупщIащ. Псым трилъхьэщ и шым 
уанэр, Еуэщ, лъейри ежьэжащ. ЩхьитI зыфIэту 
Iуащхьэмахуэ. «Мывэ хуабэ», 147. 

ЛЪЕЙ (1). Лъэдиймрэ лъэгуажьэмрэ 
фIалъэхьэ лъэгупс зиIэ, лъапэ зыпымыт 
щыгъын. [Къэзмай Къазджэрий жриIэу:] 
АтIэ иджы Iумпэм щхьэ сащIрэ, упщIэ лъей 
зэфIэтхъам ещхьу щхьэ сыхаутэрэ? Мазэ 
ныкъуэ щхъуантIэ, 622.

ЛЪЕЙУЭ (5). нареч. ПIащIэу, псынщIэу, 

къызэтемыувыIэу. Бжэн къихуну макIуэр 
къуажэм, Хьэр къегъанэ къэрэгъулу, Ар мэпIащIэ – 
лъейуэ мажэ, Iэджэ, Iэджэ и гум илъу. «Тисей», 
495. ГъущI IункIыбзэр тырихыжри, Марфэр 
лъейуэ хыфIихуащ: - Еплъ а цIапIэм и мурадым, 
Уэ пхуэфащэ сэ сыхъунщ. И лъэужьыр сэ а уи адэм 
Щысхь пхуэзмыщIу уэзгъэхунщ. «Бдзэжьеящэм 
ипхъу», 157. Лъейуэ здэкIуэм и справкэм еплъу 
кIуэрт, пэшот телъым дихьэхауэ. Мазэ 
ныкъуэ щхъуантIэ, 514. 

ЛЪЕIЭН (лъоIэ) лъэмыI. (1). Зыгуэрым 
кIэщIыхьэну, кIэлъысыну хуеIэн, хущIэкъун. 
Iэджэ си гъащIэм хущощIэ, Сыт къыспэщытми 
сэ сощIэ. Дахэр, мес, яхьри салъоIэ – ЛъыкIэ 
пщIэгъуалэр изоIэ. Нарт уэрэд. «Шум и гъуэгу», 86.

ЛЪИТIЫСХЬЭН (лъотIысхьэ) лъэмыI. (1). 
Зыгуэрым кIэрымыкIыу, бэуапIэ йомыту елъэIун, 
кIэрыхъыжьэн. Езым и гуапэтэкъым шэрихьэт 
полкым къыдыхэтам ящыщ интернатым 
къакIуэрэ, е егъэджакIуэм сыхагъэхьэну 
схуелъэIу, е ККОВ-ым сытетати лажьэ симыIэу 
сытрагъэкIащи зыщIыпIэ сыIугъэувэ, жиIэу 
къылъитIысхьэмэ. Мазэ ныкъуэ щхъуантIэ, 620.

ЛЪОСТЭН (1). ЦIыхухъуцIэщ, «Хъуэпсэгъуэ 
нур» романым ущрохьэлIэ. «ДокIуэд мыгъуэри, 
Лъостэн», жыхуаIэм хуэдэщ, Мусэ, уи Iуэхур. 
Хъуэпсэгъуэ нур, 251.

ЛЪХУАПIЭ (1). Сабий къыщалъуа щIыпIэ. 
Пэшхьэку кIуэцIыр гъуру, джафэу Хуохъу а 
махуэм фызым лъхуапIэ. «Тисей», 485.

ЛЪХУЭГЪУЭ (6). Щылъхуэну пIалъэм 
пэгъунэгъу зэман. НэхъыжьитIым ягу зэбгъауэ, 
Шым и лъхуэгъуэр къэблэгъауэ, Я нэхъыжьым 
мыр къепсэлъыр: - Мырщ, си къуэшхэ, си гум 
хэлъыр: Къэрэгъулу сокIуэ шэщым, Iэщэу сохьыр 
сэ ди уэщыр, ШыщIэр зыми езгъэхьынкъым, 
Дыгъур псэууэ сIэщIэкIынкъым… 
«Елбэздыкъуэ», 3. КхъуэпIащэри къэпырхъащ, 
кхъуэбз зи лъхуэгъуэ хъуам къыбгъэдэкIри 
дыгъужьым къыбгъэдыхьащ и дзапэфIанитIу 
мазэщIэ къэунэхуам хуэдизыр иригъэлъагъуну. 
Кхъухь пхэнж, 502.

ЛЪХУЭН (малъхуэ) лъэмыI. (57). ЛъхугъэкIэ 
зыгуэрым гъащIэ етын. Iэщым хэзыщIыкIхэм 
ящыщт Бэкъани, Хьэту и тхьэкIумэр 
къиIуэнтIащ: - Мы жэмыщIэм куэд 
ихьыжынукъым, лъхуэнущ. Къалэн, 429. [Анка] 
Еплъ иджы абы – хьеуанщ, итIани телъыджащэу 
гурыхуэщ, сыкъызэрилъагъуу щIетхэуар гу 
зылъызигъэтэну арат, арщхьэкIэ кIыфI хъуауэ 
къашати, си пщIыхьэпIэм къыхэхуатэкъым мы 
сэ къыслъагъэса шыр щэ лъхуэгъуэ лъхуауэ, шы 
жэр ахъырзэман хъуа хакIуитIымрэ къунажыну 
къигъэна шыбзымрэ къилъхуа нэужь, 
тщэжауэ щытар арауэ. Анка, 381. Бэрэзджхэ 
я пхъур лъхуэрэ щIалэ цIыкIу къыщилъхум, 
кхъуейплъыжькIэрыщIэ хуащIри щIалэгъуалэр 
къызэхуосри аргуэру я дуней гуфIэгъуэщ, 
къалъхуам Ахуэмгъуэт фIащ, 

 

ЛЪХУЭЩ (1). Iэщышхуэр щылъхуэ бэкхъ. 
Къыщылъэти финарыр пIыгъыу жэм лъхуэщым жэ 
[Апчарэ]. Щынэхужьыкъуэ, 49.

ЛЪХУЭЩIЭН (мэлъхуащIэ) лъэмыI. (1). Iэщым 
и лъхуэгъуэр къэблэгъэпэн, гъунэгъу къэхъун. 
ТIэкIу дэкIри жэмыщIэр лъхуащIэу гу щылъатэм, 
Iуэр къэхухьатэкъыми, жэщкIэ нахъутэ 
пщIэхэлъу ирапхырт, Iуэм къикIыу мыщхьэрыуэн 
щхьэкIэ. Къалэн, 429.

ЛЪХУДИЙ (1). Псэ зыIут. [Елдар:] Лъхудий 
сыхуэзакъым. Хъуэпсэгъуэ нур, 226.

ЛЪХУКЪУЭЛI (1). ПщылIыпIэм имытыж, 
ауэ пщыхэмрэ уэркъхэмрэ я пащхьэм къалэн 
пыухыкIа щызыхь мэкъумэшыщIэ. Балигъ хъуауэ 
къыщыфIэщIыжам, Гуащэ зыщIэхъуэпсу щытар 
лъхукъуэлI щIалэм дэкIуэрэ бынунэшхуэу тIысыжу 
псэуну арат. Лъапсэ, 38. 

☐ ЛъхукъуэлIыр бгъэкIэсмэ, уанэгум укъредз 
(1). Къимылэжьа, хуэмыфащэ зыхуэпщIэр 
щыкIыгъуафIэщ. [Дэфэрэдж:] ЦIыхубзым [Сэлимэ] 
и адэр лъхукъуэлIыр бгъэкIэсмэ, уанэгум укъредз 
жезыгъэIам хуэдэми, езым сыт и лажьэ? Лъапсэ, 9.

ЛЪЫ (119). Iэпкълъэпкъым хэлъ лъынтхуэхэм 
щызекIуэ ткIуаткIуэ плъыжь. Жэмыр лIа 
пэтрэ, Хьэту фIигъэжыжати, лъы ткIуэпс 
къыщыщIэмыкIым, «псэхэлIэр хьэрэмщ», жиIэри 
и фэр трихри икъуащ, вакъапхъэ ищIыну – 
арат илъэс псокIэ къилэжьар. Къалэн, 429. 
[Гесиод:] Сыкъэгубжь абдежи, адакъэм и щхьэр 
пызгъэлъэтщ къамэмкIи, адакъэм и лъымкIэ 
си джанэри лъы защIэ сщIыри ди гъунэгъум 
я унэм къамэр сIыгъыу сыщIэлъэдащ: «А-а, 
фыкъэзгъуэтакъэ иджы!». Тепщэч къэзылътыхь, 
162. Хъыджэбз фIыцIэ къуэгъу цIыкIут, и щхьэц 
икъухьам и щхьэр хэлъу мафIэр къыщIэна хуэдэ: 
и нэкIущхьэ дахитIым уецырхъым, уи Iэпэр 
къисын хуэдэ, пщIэнтIэпсыр ткIуэпс зырызу 
къытрипхъауэ, и Iупэ плъыжьыбзэри мафIэм 
къигъэчащ жыуигъыIэну, сымаджэм зимыщIэжу 
хэлът, анализхэм къызэригъэлъагъуэмкIэ, и лъым 
сепсис зэрыхэлъым шэч къытепхьэ хъунутэкъым. 
Лъапсэ, 10.

◊ [Б]укIами, лъы ткIуэпс къыщIэмыкIын (3). 
Еплъ [и]лъыр къэвэн. Елдар и фэр, шэхум хуэдэу, 
пыкIат, уеуэу букIами, лъы ткIуэпс къыщIэмыкIын 
хуэдэу, Темботрэ Лурэ абы гу лъатауэ, щIэпхъуэу 
лафкIэтетыр дахужын хуэдизу къызэгуэпат. 
Хъуэпсэгъуэ нур, 134. ЩIалэм и фэр шэхум хуэдэу 
пыкIат, букIамэ лъы ткIуэпс къыщIэкIынтэкъым, 
жыхуаIэм хуэдэу. Мазэ ныкъуэ щхъуантIэ, 593. 
[Локотош] Зэми и фэр пыкIырт, уеуэу букIми 
лъы ткIуэпс къыщIэмыкIыну. Нал къута, 272. Лъы 
гъэжэн 8). Зауэ ещIылIэн, цIыху куэд зэтеукIэн. 
Куэд щIауэ, и гур мызагъэу, Ди бийм къытхуелъыр 
дэ и дзэр, Лъыр игъэжэну и гугъэу И сэм ар епхъуэу 
къыщIедзэр. Куэд щIауэ, и гур мызагъэу. «Бгы 
лъапэхэм деж», 47. Зэзауэм къыщIадзэнут Долэт 
сымэ, арщхьэкIэ Астемыр Iэпауда псалъэм и 
кIапэр къиубыдыжащ: - Культурнэ революцэм, - 
жиIэрт Астемыр, - фронт иIэ щхьэкIэ, а 
фронтым лъы щагъажэркъым. Мазэ ныкъуэ 

щхъуантIэ, 655-656. И псэри тыншыжат, мы 
дунейм зигу хэщI темытыжу, дыгъуасэ лъы 
зыгъэжахэр, бжьэцу зэрызехьар зэкIужарэ я Iэпэр 
зэрыIыгъыу зэщыгуфIыкIыу къеуджэкIыу, зэкъуэш-
зэшыпхъущ жыпIэну зэхуэгумащIэу, мэзым щIэт 
жыг зэмылIэужьыгъуэхэр зэрызэзэгъым хуэдэу 
зым и зэран адрейм емыкIыу, къуалэбзухэм 
ещхьыркъабзэу щхьэж и бзэмкIэ езым фIэфI уэрэдыр 
жиIэмэ, я бзэ зэрыщIэ къыфIэщIу. Кхъэлэгъунэ, 
380. [И] лъым ефэн (1). ГущIэгъуншэу зыгуэрым 
хущытын. ГущIэгъуншэщи, уи лъым ефэнущ. 
ГущIэгъу, 422. Лъы щIэгъэкIын (4). УIэгъэ щIауэ 
лъыр щIэгъэжын, фIэкIуэдын. Таша фыз пщафIэр 
иукIыну игугъэххакъым, ар зыхуейр нэгъуэщIт: – 
Кхъуэл сшхащи, уIэгъэ къыстещIи лъы сщIэгъэкI. 
Мазэ ныкъуэ щхъуантIэ, 603-604. УIэгъи сыхъуу 
лъыр щысщIэкIым Си гугъэххакъым сыкъэнэн. 
Зауэ жыхуаIэм и хъыбарыр. «Вагъуэ махуэ», 92. 
[Хьэбибэ, Иринэ хуэгъэзауэ:] Лъы ткIуэпсу си 
къуэм щIэкIам хуэдиз илъэс бжыгъэ гъащIэу тхьэм 
кърит. Нал къута, 226. Лъы щIэкIын (4). УIэгъэм 
лъы къэмыувыIэу къижын. Лъыуэ щIэтыр щIокI, 
и уIэгъэр дахэ-дахэу хуэмыпхэу. Щынэхужьыкъуэ, 
71. УIэгъи сыхъуу лъыр щысщIэкIым си 
гугъэххакъым сыкъэнэн. Зауэ жыхуаIэм и 
хъыбарыр. «Вагъуэ махуэ», 92. Уэ лъы пщIэтщи, 
умыбэлэрыгъ, уи лъыр пщIэкIыхукIэ зауэ. Нал 
къута, 263. Лъыр мыгъэгъун (6). ЦIыхур зыукIам 
хуэмыгъэгъун, илъ щIэжын. [Лу Бэлацэ жриIэу:]
Бот и лъыр ямыгъэгъуну жаIащ, ЛутIэ щхьэкIэ 
зыри жаIакъым, зо. Хъуэпсэгъуэ нур, 299. Уи лъыр 
бийхэм хуамыгъэгъуу бын зэуахэм сахэтащ. Адыгэ 
хэку. «Щхьэлыкъуэ», 394. Лу а лъэхъэнэм псэуамэ, 
поэтитIми я лъыр игъэгъунтэкъым. Мазэ ныкъуэ 
щхъуантIэ, 616. [И] лъыр къэвэн (4). Егъэлеяуэ 
къэгубжьын, бэмпIэн, зэгуэудын. Аралпми 
зыкъищIэжащ, и гур къызэрыгъуэтыжащ, зэгуэуду, 
и лъыр къавэу щытт. Хъуэпсэгъуэ нур, 94. 
Хъыджэбзым жиIэм Локотош щедаIуэкIэ и лъыр 
къавэрт, абы хуэдизкIэ зэгуэпырти. Нал къута, 
272. Лъыр къэкъуэлъэн (1). Еплъ [и] лъыр къэвэн. 
Щэрданымрэ Аралпымрэ я псалъэр яухыху, 
лIыжьхэр я башым зытрагъэщIауэ зэхэтащ, я 
щхьэр къаIэту къэмыплъэу е замыгъэхъейуэ, ауэ 
я жьэм бахъэ къыжьэдихумкIэ къапщIэрт я лъыр 
къызэрыкъуалъэр. Хъуэпсэгъуэ нур, 292. Лъыр 
къэплъын (5). Еплъ [и] лъыр къэвэн. Ар пIуатэм 
угуфIэу Иныкъуэм йокIуэкI, Гупсысэм зэм уихьу 
Дэп плъыжьу зэм уоплъ, Иныкъуэм макъыншэу 
Щхьэц тхъуахэр йокъуэкI, Сурэтым зэм уеплъмэ, 
Диями, лъыр къоплъ. Уигу, си анэ, сыкъэкIмэ… 
«Шум и гъуэгу», 26. Мис, хьэдэ дзажэу, гъуэлъыпIэр 
Чырбыш къутахуэм къыщIоплъыр, Iэрытхыу, 
гъуабжэу тхылъымпIэр Жьым щигъэсыскIэ, 
лъыр къоплъыр. Пощтзехьэ пщащэ. «Шум и 
гъуэгу», 65. ПIыщIэрт, гъынанэрт мычэму, 
КъедэхэщIэн щымыIэу И гум хъуэпсэгъуэ имылъу, 
И тхьэмыщкIагъэр гум къеIэу, ПцIанэу ар щытми 
лъыр къэплъу, Хъуапсэт хъыджэбзыр мымащIэу. 
Насып. «Бгы лъапэхэм деж», 103. Лъыр плъын 
(1). Еплъ [и] лъыр къэвэн. Аращ сипкъ псори 

щIэдияр, Дунейм хуабагъэ темытыж, Жэщ уаем 
псори щодииж, Силъ плъар итIани мыупщIыIу. 
Борэныр бгыщхьэм. «Шум и гъуэгу», 28. Лъыр и 
щхьэм екIуэн (2). Егъэлеяуэ губжьын. [Бещтом] 
Лъыр и щхьэм екIуащи, жиIэнур игъуэтыркъым. 
Нал къута, 295. ПIатIэ и щхьэм лъыр екIуащ, 
Къэгубжьауэ хэтщи дыгъэм. Фыз унафэ. «Партыр 
ди пашэу», 110. Лъыр къежэхын (3). УIэгъэм 
лъыр къижын. Езы Астемыри лъыр къежэхырт, и 
щыгъынри хьэлэчу ятIэ защIэ хъуат. Хъуэпсэгъуэ 
нур, 65. [Дисэ] Щымыхъум хьэлъакъуиплIу щыту 
бжэм натIэкIэ къеуэурэ гъырт, и щхьэм лъыр 
къежэхми, цIыхубзыр гужьеяти, зыхищIакъым. 
ГущIэгъу, 424. [Джэлил:] Зумыусыгъуэджэт, 
къалэдэс, бажэм дезауэурэ, уи дамэр къиуIауэ, мес, 
лъыр иджыри къожэх. Бабыщыкъуэ адакъэпщ, 
487. Лъы нэм къытелъэдэн (1). Еплъ нэм лъы 
къытелъэдэн. [Къэрэмырзэ] ПащIэр фIыцIэщ, 
Iувщ, кIырщ, жыжьэу уеплъмэ, япэ уи нэм 
къыщIидзэр и пащIэращ, абы къыкIэлъыкIуэу фэ 
вакъэ фIыцIэм ещхь и пэр, лъы къытелъэдэжауэ 
и нэшхуитIыр, тепщэч ныкъуэ хуэдиз хъу и 
тхьэкIумэр. Лыгъэ, 409.

ЛЪЫ УАСЭ (6). Зыгуэр зыукIам иукIам я 
Iыхьлыхэм ярит зэкIужыпщIэ. Я дзапэм пылъу 
я псэ тIэкIур, Мычэму фочри узэдат, Лъы уасэ 
яту ижькIэ хабзэт, Ар нобэ къэси мыкIуэдат. 
Лъы уасэ. «Щхьэлыкъуэ», 398. Къуажэм нэхъыжьу 
дэсыр зэхуэсри унафэ ящIащ: Къургъуокъуэ иукIа 
Мэремкъан Къасбот и унэм IукIыу Iэпхъуэну, лъы 
уасэу шы, жэм, щэкI-фэкI къытралъхьами итын 
хуейуэ. Хъуэпсэгъуэ нур, 202. ХьэтIрэмтIыгу 
дэсыр щызэтраукIэм, сулътIаным и зы къуэш гуэри 
хэкIуэдауэ къыщIэкIри, тырку пащтыхьым адыгэр 
игъэпшынэу лъы уасэу (чалнам) къаIихыну унафэ 
ищIащ щIалэу минрэ щитхурэ, абы ищIыIужкIэ 
жэщтеуэм хэтауэ хъуам анэмэту къуэ зырыз 
тырку пащтыхьым иратыну Адыгэпщхэр 
зэхуэсри зэгурыIуащ урыс пащтыхьым деж лIыкIуэ 
ягъакIуэу елъэIуну… Лъапсэ, 59.

ЛЪЫ ЩIЭЖЫН (17). Лъы зыгъэжам 
хуэмыгъэгъун, укIыжын. Силъ ищIэжынщ – жиIат 
Елдар и адэ Мурат щылIэну махуэм. Хъуэпсэгъуэ 
нур, 222-223. Хьэзабу ди щIым ишэчахэр И натIэ 
хъуакъэ бийм и щIапIэм, Мис собж лъэбакъуэу сэ 
къэсчари, Бий унэр сщIынкъым сэ хьэщIапIэ, ДищI 
илъ сщIэжыну, щысхь симыIэу Бий щIыгум лъыпсыр 
щызгъэжэнущ. Дыгъэр къепсын папщIэ. «Шум и 
гъуэгу», 56. [Хьэбибэ:] Дилъ тхуэмыщIэжми, дилъ 
зыщIэжын щыIэнщ. Нал къута, 223.

ЛЪЫБЭ (1). Уэру, куэду уIэгъэм къикI лъы. 
КъуакIэбгыкIэм зэпрыкIыу Иныжьыщхьэм лъыбэ 
къикIым Гъуэгу ищIахэр нэрылъагъуу Псори 
йоплъыр, ягъэщIагъуэу. «Елбэздыкъуэ», 6. 

ЛЪЫГЪЭСЫН (лъегъэс) лъэI. (5). 1. (4). 
Бэлыхь хэдзэн, мыхьыр егъэхьын, уз етын. Емынэ 
узыфэр бжьыдзэм лъыбгъэсауэ Пшэурэ къуажэр 
йогъэубыд, Псэ зыІут псэущхьэм бжьыдзэр еІусамэ, 
Емынэ узыфэм гъащІэр зэпеуд. Бжьыдзэ инэралу… 
«Партыр ди пашэу», 138. Дзэкъэгъуэ закъуи 
Iувмыгъахуэ, Гум жьы дихуни лъывмыгъэс, Фымыдэ 



– 649 –
фи щIым ар къихьэххэу – Фи губжь и мафIэм 
бийр евгъэс. ЛIыхъужь хъыбар. «Мывэ хуабэ», 
181. 2. (1). Зыгуэр етын, хуэгъэфэщэн. Iэщ щаукI 
цехым къыщыщIэдзауэ, зышэч, холодильникым 
езыгъашэ, зыгъэтIылъ – Iэджэ мэхъури, псоми 
яхуэфащэ ялъыгъэс: жэмым къишэчыр джэдым 
къишэчым хуэдиз фIэкIа мыхъууи ящIыфынущ, 
танэм къишэчыр гуум къишэчым нэхърэ нэхъыбэ 
ящIынуми яхузэфIокI, сыт щхьэкIэ жыпIэмэ, 
сыт хуэдэ Iэщи къащтэ, къишэчыр аракъым 
зытращIыхьыр, яIэщIэбгуа ахъшэр зыхуэдизыр 
аращ. Лъапсэ, 97.

ЛЪЫГЪЫН (лъыгъщ) лъэI. (17). Лъакъуэм 
вакъэ фIэлъын. Абыхэм ящыщ зыбжанэм шырыкъу 
ялъыгът, гъэмахуэ хуабэм щхьэкIэ къамыгъанэу 
кIэлош телъыжу, зэрыбейр, зыхуей зэрагъуэтыр 
абыкIэ къагъэлъагъуэу. Хъуэпсэгъуэ нур, 84. Гъуэгу 
ткIум щытщI мафIэм пхисыкIауэ И лъапщхьэм 
куэдрэ шэ техуащ, Ди хэку ар слъыгъыу сыкъикIауэ 
Берлин нэсыхукIэ сыкъэкIуащ. Сэлэт шырыкъу. 
«Шум и гъуэгу», 11. [Алыджыкъуэ] ЗанщIэу гу 
лъызотэ: комендант сыкъызыхуашам лъыгъ 
шырыкъур хьэлэчщ, хьэм ячэтхъа хуэдэщ, уцIынри 
зэщIэхужащ, тедаIами, къытетIэпIыкIыжауэ 
къытехун къудейщ. МелыIыч, 463.

ЛЪЫЗАЩIЭ (4). Лъым зэщIищта, зэщIицIэла. 
[Локотош Якъуб жриIэу] Шы лIам и ныбэм 
ишхыхьа хьэм ещхьу и Iупэри лъызащIэщ. Нал 
къута, 296. Дохутырым щыгът хэлат хужьыбзэ 
лъызащIэ хъужауэ и жыпми зыгуэрхэр зэрилъри 
IупщIти, сестра нэхъыжьыр пхъуэри а халатыр 
щиудри зыщIыпIэкIэ дикуащ, тумбэм дэлъ хэлат 
хужьу ету зытедзар къыдипхъуэтри напIэзыпIэм 
дохутырым щитIэгъащ. Лъапсэ, 8. Щыхьыр 
пIэтIауэ-лъэкъуауэу кIэзызу щылIэм, лъызащIэ 
хъуа сэри и цымкIэ илъэщIыжащ. Лъапсэ, 72. 

ЛЪЫКЪУАЛЭ (5). Лъы куэд, лъы уэр. Сэлэтхэм 
я шырыкъум лъыпсыр из хъуауэ здэкIуэм, лъыкъуалэр 
шырыкъу лъапщэм къыдрихуейуэ къажыхьырт. 
Щынэхужьыкъуэ, 31. Зи щхьэ пхам лъыкъуалэр 
бинтым къыщIэжурэ и пщампIэм дэлъадэ щхьэкIэ, 
фIэмыIуэхуу и гъусэм и дамэр иIыгъыу йолъэкъуауэ. 
Нал къута, 211. ЩакIуэ гужьеям зыкъищIэжри, 
щыхьым и щхьэр пиIуэнтIыкIыу щыхуежьэм, 
къарууншэ щыхьым и къурмакъейм сэ Жан 
щIэлъыкIар хуигъазэри зэпиупщIащ, лъыкъуалэр 
щакIуэм къытрикIэу. Лъапсэ, 72.

◊ Лъыкъуалэр къежэхыу (13). Лъыр уэру, 
мыувыIэу къижу. Лу а махуэм крушкIэшхуэ 
къызэрыратар къабыл ящIа хъунтэкъым 
куэдым, зыгуэр гъущI тепщэчкIэ къеуэри и 
натIэр зэгуиудащ, лъыкъуалэр къежэхыу. Мазэ 
ныкъуэ щхъуантIэ, 551. Хъыджэбзым лъыкъуалэр 
къежэхыу щалъагъум, зыгуэрхэми полицэм хъыбар 
ирагъэщIати, къэсащ. Лэчымэ, 396. [БырмамытI:] - 
Мыр узотри къомэщIэкIмэ, щIызгъунщ, - жысIэри, 
пхъэтыку щылъыр къасщтэщ, сеуэри унащIэм 
и щхьэр зэгуэзудащ, лъыкъуалэр къежэхыу. 
ХьэщIэ лъапIэ, 398.

ЛЪЫН (елъ) лъэI. (4). Лъэрымывэм дэдзэурэ 
Iэмэпсымэ гуэр гъэжанын. Ялъырт сэшхуэр 

ди адэшхуэм, ягу къэплъахэм илът гугъэшхуэ. 
Лъэпкъхэм я тыгъэ. «Партыр ди пашэу», 51. 
Джатэр зылъыр мывэ шэрхъми, Жан ищIауэ 
къыфIэмыщI. Джатэм и жаныгъэ. «Мывэ 
хуабэ», 253. Ем а махуэм и къежьэгъуэт – Дэ 
а махуэм дыпэплъати ЛIыфI и Iэщэу диIэ 
джатэр БгъуитIкIи жану арт щIэтлъари. 
«ЩIалэгъуэ щIыналъэ», 409.

ЛЪЫПС (9). Еплъ лъы. Зы нэгъуджэ молэ 
напIэу, Океаным къыбгъэдэсу, Лъыпс теплъэныр 
и псэ гуапэу, Хьэдэ теплъэм и гунэсу ДощIэр 
псоми зы емынэ. Лъэпкъхэм я тыгъэ. «Партыр ди 
пашэу», 60. ПщIэнтIэпсрэ лъыпсрэ щIым и фадэу 
Щытау пшэ фIыцIэр щхьэщыдоху. Салют. «Шум 
и гъуэгу», 10. Къэрэжь тыкуэныбжэм деж Iуту 
плъэри, зыгуэрым и щхьэм матэшхуэ тету кIуэуэ 
илъэгъуати, фочыр триубыдэри еуэри къриудащ, 
матэ зыхьым пхъэщхьэмыщхьэ ихьыр ирикIутауэ 
щылъщ, лъыпсыр къыкIуэцIыжу. Лъапсэ, 107.

◊ Лъыпс гъэжэн (5). Еплъ лъы гъэжэн. Хьэзабу 
ди щIым ишэчахэр И натIэ хъуакъэ бийм и 
щIапIэм, Мис собж лъэбакъуэу сэ къэсчари, 
Бий унэр сщIынкъым сэ хьэщIапIэ, ДищI илъ 
сщIэжыну, щысхь симыIэу Бий щIыгум лъыпсыр 
щызгъэжэнущ. Дыгъэр къепсын папщIэ. «Шум 
и гъуэгу», 56. Илъэс етIуанэм нэблагъэу, ЗэуапIэ 
губгъуэм ар иту, Егъажэ лъыпсыр уи къуэшым, анэ 
быдзышэм хуэдабзэу Абы и напэр къабзабзэщ… 
«Адэ», 140. Сталинград деж лъыпсыр щагъажэ. 
Нал къута, 256. Лъыпсыр къы(пыжу) (4). Лъыр 
къежэхыу. И Iэпщэ хужьым лъыпсыр пыжу Сэ 
щыблэр сэшхуэм изогъэщхь. Къурш дыркъуэ. 
«Дамыгъэ», 213. ХьэпщIо Iэджэу зэрызехьэу 
Мывэм лъагъуэр къаунэщI, Пхъафэм лъыпсыр 
къыпыж защIэу Бжей жыг закъуэр яухъуэнщI. 
Бжей жыгым и балладэ. «Батырыбжьэ», 67. Мэзым 
къыхэIукIым зэрыжиIа дыдэм хуэдэу, модрейри 
щыхьым и пхэмкIэ бгъэдыхьэри, и щхьэр къиубыду 
къигъэщIеин и гугъати, щыхьым зыкъигъазэри 
щакIуэр къыхыфIихуащ, арщхьэкIэ Сэм къиуIауэ 
щыхьымрэ щакIуэмрэ бжьэцу зэрызохьэ, тIуми 
лъыпсыр къапыжу, ятIэ защIэ хъуауэ. Лъапсэ, 72.

ЛЪЫСЫН (лъос) лъэмыI. (69). ЩагуэшкIэ 
зыгуэрым Iыхьэ хуэзэн. Пшэр зылъысым и насыпу 
Уэд зылъысым зеущэху. Зи Iыхьэ зылъысам. 
«Батырыбжьэ», 150. Тхьэмахуэм и кIуэцIкIэ 
махуиблри зэхуагуэшащ, фызитIым блыщхьэр 
ялъысу, адрей тIум гъубжыр, адрейхэми махуэ 
зырыз ялъысу. ГущIэгъу, 426. [БырмамытI] Сэри 
сыкъызэрыкIащ: - АтIэ унафэр мыращ: пщэдей 
фIэкIа пIалъэ имыIэу пщыIэ къэс уэздыгъэ 
зырыз ялъысу электричествэ яхуевгъэшэнщ. 
ХьэщIэ лъапIэ, 407.

ЛЪЫТЭН I (елъытэ) лъэI. (2). Зэрыхъур, 
зыхуэдизыр бжын. Нурхьэлий кIасэм 
къыбгъэдэмыкIыу абы къыдэна ахъшэр илъытэрт. 
Хъуэпсэгъуэ нур, 228. Къамылапщэу плIы 
къашати, зэпымычу тIурытIурэ къепхъых 
къыщрапхъыхым къащыпа ахъшэ жьгъейр 
ялъытэу, зэныкъуэкъуу къуэгъэнапIэм къуэст. 
Лъапсэ, 117.

ЛЪЫТЭН II (елъытэ) лъэI. (19). 1. (16). Зыгуэру 

къыщыхъун, бжын, къидзэн, къыгурыIуэн. 
ЩIыхьу тлъытэр дэ лэжьыгъэрщ, Арщ нэмысри 
дэ зыхуэтщIыр, Арщ мычэму ди щIэщыгъуэр, Арщ 
ди гуэныр щIэмынэщIыр. Ди гъуэгу. «Партыр ди 
пашэу», 20. А ятIэр здихьрэ Саният щыпсэуну 
къуажэм я кхъэм дикIутэмэ, и адэ-анэр и щIыналъэм 
щыIэ хуэдэу илъытэну арат. Мазэ ныкъуэ 
щхъуантIэ, 667. Езы Иринэ и дежкIэ нэхъыфIт, 
къэнэжа пэш закъуэри яритрэ езыр къуажэм 
къэкIуэжмэ, арщхьэкIэ къалэм укъыдэкIмэ лэжьапIэ 
тIэкIури пфIэкIуэдауэ лъытэ. Щынэхужьыкъуэ, 
28. 2. (1). ПщIэ хуэщIын, и щIыхьыр Iэтын. Дэ 
гъуэгу къэткIуахэр къигъэлъагъуэу Зи кхъащхьэ 
щыгум къытеднам И щIыхь ди щIэблэм 
илъытэнщ. ТекIуэныгъэ. «Шум и гъуэгу», 6. 3. (1). 
КIэлъыплъын, зэгъэзэхуэн. ЗымащIэу пабжьэр 
къэсысми, Къэтлъагъуми жыжьэу фIыцIагъэ, 
Бзу макъхэр мэзым къыщыIуми, Е лейуэ чыцэ 
къолъагъуэ, Е губгъуэм хуэтщIу гурыщхъуэ 
Дыгъужь сурэтхэм къакIухьми, Псы Iуфэм Iусми зы 
хьэщхъуэ, Зы пхыр тфIэлейуэ къэтлъагъуми – Дэ 
псоми доплъыр дысакъыу, Мычэму псори долъытэ. 
Умыгузавэ, си анэ. «Бгы лъапэхэм деж», 48.

ЛЪЫТХЪЫН (1). Лъакъуэм щыгъыр къеIэу 
къыщыудын. [Сентрал] Лъэпэд дыдэ ялъыгъмэ, 
къалъетхъ [хьэдэм]. Нал къута, 287.

ЛЪЫТIЭГЪЭН (лъетIагъэ) лъэI. (3). Лъакъуэм 
вакъэ фIэлъхьэн. [ШырыкъуитIыр] Зэгуэр Албиян 
щитIэгъати, дыхьэшхри зылъихыжащ, цIыхубз 
туфлъэ лъыптIэгъа хуэдэт, лъапэкIэ ущIихуэнут. 
Щынэхужьыкъуэ, 42. [Къэрэлъашэ] Ахэр 
зэрыдэкIыу, иджы си вакъитIыр къыщIэсхыжынщ, 
лъыстIэгъэнщи къуажэ Советым сыкIуэнщ, 
писырым сыхуэтхьэусыхэнщ, уэсятри нэчыхьри 
икъутэж дэнэ къэна, жэм ныкъуэри Кулисум и 
быным къатрихыжыну. Нэгъуху, 48.

ЛЪЫХЫН (лъех) лъэI. (2). Лъакъуэм фIэлъ гуэр 
(лъэпэд, вакъэ) щыхын. Мэсхьуди хъурыбзэ зыкъещI: 
- Пэжу, уи вакъэ щабитIыр лэжьащи къургъакъым 
плъахагъэнщ, хьэмэ тутнакъэщым щыбгъэлэжьа? 
Мазэ ныкъуэ щхъуантIэ, 646. Зэгуэр Албиян 
щитIэгъати, дыхьэшхри зылъихыжащ, цIыхубз 
туфлъэ лъыптIэгъа хуэдэт, лъапэкIэ ущIихуэнут. 
Щынэхужьыкъуэ, 42.

ЛЪЫХЪУ (1). Зыгуэр лъыхъуэныгъэ. [Тушкан:] 
Пионер отряд гуэри метеорит лъыхъу ежьауэ 

ЛЪЫХЪУАКIУЭ (3). Зыгуэр къэзылъыхъуэ. 
Сыбысым лъыхъуакIуэу КъызэрызмыкIухьыр 
Хэти сэ къыздещIэ. «ЩIалэгъуэ щIыналъэ», 
417-418. Махуэ закъуэ фIэкI дэмыкIыу Курыт 
щIалэми лъэмыкIыу Иныжьыщхьэм и лъыхъуакIуэ 
Гъуэмылэншэу ари макIуэ. «Елбэздыкъуэ», 7. 
Бий лъыхъуакIуэ къызокIухь, Сигу темыхуэр сэ 
бэлыхьщ. «Елбэздыкъуэ», 8.

ЛЪЫХЪУЭ (1). Еплъ лъыхъу. И бащлыкъыр 
Хьэкурынэ зыпщIэхехри, IэкIуэлъакIуэу 
Имыпхэфу ар къэмынэ, хущхъуэ лъыхъуэ щIалэр 
макIуэ, ИрехьэлIэ ар къегъуэтри, Мысабыру игу 
къилъэтри. «Тисей», 503.

ЛЪЫХЪУЭН (мэлъыхъуэ) лъэмыI. (69). 
Зыгуэр къэбгъуэтыну е къэбгъуэтыжыну иужь 
итын. Астемыр къэвгъуэтыну фыхуеймэ, - 
жиIэрт Думэсарэ, - зи щхьэ зымыгъэпудыж лIыр 
зэрылъыхъуэм хуэдэу фылъыхъуэ. Хъуэпсэгъуэ 
нур, 289. ЦIыхубзым къигъэзэжа и гугъэу Дуду и 
Iупэм къэсат: «ВакIуэ сыздитым си витIыр кIуэдри 
сылъыхъуэурэ жэщ къыщыстехъуэм мыбдеж 
зызгъэукIурият», - жиIэу къригъэкIуэкIыну, 
арщхьэкIэ Дуду къэпсэлъэным нэмысу лIы 
гур къыбгъэдыхьэри къызэрыгубжьар IупщIу 
къеупщIащ: - Хэт мыбдеж щылъыр. ВитI, 415. 
[Хьэжумар:] Фылъыхъуэн хуеящ – щIыунэ, бэкхъ, 
мэкъуэщ, пэшхьэку, уэнжакъ сытхэм зыщIыпIэ 
зыщигъэпщкIуауэ къыщIэкIынщ. Алъхъо, 57.

ЛЪЫХЪУЭН (мэлъыхъуэ) лъэмыI. (3). «Абы 
нэхъыфI бгъуэтынкъым» мыхьэнэр иIэщ. 
[Васэ:] Нэхъ Iэщ дыщэ уигъэлъыхъуэнт. Тепщэч 
къэзылъэтыхь, 161. Езым и IэкIэ ищIа унэри 
хуэмыбгынэу дэсти, и къуэр кIуэ пэтми нэхъ ин 
хъу дэнэ къэна, нэхъ гъукIэ Iэзэ уигъэлъыхъуэнщ 
жыхуаIэм хуэдэти, и анэм арат гурыфIыгъуэу 
иIэр. Лъапсэ, 108.

ЛЪЫХЪУН (лъохъу) лъэмыI. (9). 
Къашэну цIыхубзым и унагъуэм лIыкIуэ 
ягъакIуэу щIэупщIэн. Мырзэ и псалъэм шэуэ 
зыщызыпхидз щыIэт, Лусанэ къылъыхъу молэр 
зи пэлъэщыртэкъым а джэгуакIуэ-уэрэдусым. 
Мазэ ныкъуэ щхъуантIэ, 669. Бэкъанрэ Iурарэрэ 
зэнэзэпсэу зэдэпсэуурэ, цIыкIуу щытар ин хъуащ, 
ин хъуа хъыджэбзыр япэ къылъыхъуам дэкIуащ, 
нэхъыщIэ цIыкIури лъэгъугъуафIэт, лэжьэрейуэ 
и дэлъхуищым якIэлъыплъу, унэри хъарзынэу 
зэрихьэу, цIыхубз IэщIагъэу хуэмыщIэф щымыIэу, 
ипщэфIын игъуэт закъуэмэ, IэфIуи пщафIэт. 
Къалэн, 427.

ЛЪЫЩIЭЖЫНЫГЪЭ (1). Лейр (п.п. зауэм 
къихьа гуауэр) мыгъэгъуныгъэ. Сынэст зы 
къуажэ, бийр хэдгъащIэу, КъыщыIут нэгъуэщIым 
гуауэ макъхэр, Аргуэру сыкIуэрт сэ сыпIащIэу: 
ЛъыщIэжыныгъэр джэрт, ныкъуакъуэрт. Дыгъэр 
къепсын папщIэ. «Шум и гъуэгу», 55.

ЛI
ЛIА (12). Зи псэ хэкIа, мыпсэуж. Езыми лIахэр 

игъэтыншт, МылIам димыIэу зы тыншыпIэ, Арщ 
ятIэм еплъыр щIэгупсысэр, Нэбжьыцми нэпсыр 
къыпызыщIэр. ЩIы Iэбжьыб. «Мывэ хуабэ», 128. 
Авторым етхыр: «Бгъэр уи пашэмэ, къуршым я 
нэхъ лъагэм ущхьэпрокIыф, къуанщIэр уи пашэрэ – 
шы лIар тIысыпIэ пхуэхъунущ», - жиIэу. Нал къута, 
252. Абдежт «Ила-л-мултэкъэ» щыжыIэн хуейри, 
а псалъэр хэт и жьэ къекIуу жиIэфынт, игъащIэм 
дыщыпсэуа щIыналъэри Iыхьлы-лыджанэри 
къызэднэкIрэ лIам дыпалъытэу ди щIыбагъыбжэр 
хуэтщIыжу? Лэчымэ, 391.

ЛIАКЪУЭЛIЭШ (6). жьы Пщыхэм 
къакIэлъыкIуэу щыта уэркъ лъэпкъым къыхэкIа 
цIыху. Си щIалэр и щхьэ хуитыжщ, лIакъуэлIэшщ, 



– 651 –
тхьэм и шыкуркIэ. Лъапсэ, 114. Къагъырмэсыр 
зи шыу щытар лIакъуэлIэш ахъырзэману 
Уэрдэщыкъуэт. Нал къута, 266.

И ЛIЭГЪУЭ КЪЭСЫН (1). И псэр щыхэкIыну 
зэманыр къэсын. Иджыуэ кIыщIэкIынщ си лIэгъуэр 
къыщысар, - жиIэу Шаукэт зигъэгукъыдэмыжу 
бжэIупэм Iусу, къадым лIы къыхуегъакIуэ: - 
Къыпхуейщи накIуэ. Аргъуей, 386.

ЛIЭН (малIэ) лъэмыI. (129). 1. (127). И псэр 
хэкIын, дунейм ехыжын, псэуныгъэр ухын. 
Скорпионыр адэкIэ еIащ, мыдэкIэ еIащ, кIуапIэ 
имыIэу къыщищIэм и шэрэзыр и щхьэм хиукIэжри 
кIэзызу асыхьэту лIащ. ХьэщIэ лъапIэ, 402. 
Жэмыр лIа пэтрэ, Хьэту фIигъэжыжати, лъы 
ткIуэпс къыщыщIэмыкIым, «псэхэлIэр хьэрэмщ», 
жиIэри и фэр трихри икъуащ, вакъапхъэ ищIыну – 
арат илъэс псокIэ къилэжьар. Къалэн, 429. Къетау 
IэпэкIэ зэрашэу нэф дыдэ хъуати, къуапкIэ тIэкIум 
дэхуэри зимыужьыжу лIащ. Лъапсэ, 111. 2. (2). 
Зыгуэрым егъэлеяуэ хуеин, хущIэкъун. Взводым 
и командирыр щIалэ дыдэт, училищэр къиуха 
къудейуэ, тутын щхьэкIи лIэрт, красноармеец 
щытхэри къэлъэIуащ. Щынэхужьыкъуэ, 70.

◊ ЛIэуэ зэгъэжын (1). ЛIэуэ тыншыжын, бэлыхь 
хэмытыжын. Лъэрымыхь дыдэу Iэрыгъашхэу 
пIэм къыхэнэжыпэмэ, псы шынакъи къезытын 
имыгъуэту унэм къыщIэнэж нэхърэ лIэрэ зэгъэжмэ, 
нэхъыфIщ. ГущIэгъу, 421. ЛIэуэ телъын (2). И псэ 
еджэу телъын. [Дэфэрэдж:] НтIэ, лIэуэ телъыр 
уеплъу бгъэлIэну? Лъапсэ, 14. Шхын щхьэкIэ лIэн 
(11). Еплъ шхын II. 

☐ ЛIэнми лIыгъэ хэлъщ (1). ГъащIэм дежкIэ 
шынагъуэ гуэр уIуэми, гужьеин хуейкъым, 
къэрабгъэу укъыщIэкI хъунукъым. ЛIэнми лIыгъэ 
хэлъщ, Ар жиIэгъами пасэрейм, Игъэунэхуауэ 
мыхъу си фIэщ, Игъэунэхуамэ – тетщ дунейм. 
Тетщ дунейм. «Дамыгъэ», 248. 

ЛIЭ НЭПЦI ЗЫЩIЫН (1). ЛIаифэ зытегъэуэн, 
лIа хуэдэу къыщыгъэхъун. Зи щхьэм сеуа унащIэр 
дохутырым деж кIуэуэ лIэ нэпцI зищIа щхьэкIэ 
зыри къикIакъым. ХьэщIэ лъапIэ, 399.

ЛIЭНКЪЭНЭН (2). Егъэлеяуэ, хуабжьу, хъийм 
икIауэ. Запискэм къимыкIар Iулъхьэм къикIын 
хуейуэ арат, арщхьэкIэ Iулъхьэ Iызыхами и 
мурадыр къехъулIакъым: хъыджэбзыр лIэн-къэнэн 
щыхъум, къэгузэвэжащ, къысIэщIэлIэмэ, бэлыхь 
сыхэхуэнщ жиIэри зэгуигъэжа сыт щыIами, 
зэгуидэжри щIалэм къылъридзэжащ, икIэщIыпIэкIэ 
шэж жиIэри. Лъапсэ, 26. [Нэгъуджэм:] ЛIэн-
къэнэнщ. Гъуэгуанэ, 131.

◊ ЛΙэн-къэнэну телъын (1). Псэ хэтуи хэмытуи 
умыщΙэну сымэджэн. ЛΙэн-къэнэну телъщ, арщ, 
кΙэщΙу жыпΙэмэ. Лъапсэ, 9. 

ЛIЭНЫГЪЭ (12). Нэщхъеягъуэ ин цIыху 
дунейм зэрехыжам къыхэкIыу. Сэлам лIэныгъэм 
сэ къызехыр, КъыпогуфIыкIыр, мэгушыIэ. 
ЛIэныгъэ. «Мывэ хуабэ», 204. Си гъуэгум тетми 
си лIэныгъэр, Лъэбакъуэр штыкIэ сэ нэсщами, 
ИлыпIщIу си гур сэ мы лыгъэм, Уи деж сынокIуэ сэ, 
си нагъуэ. Уи деж сынокIуэ. «Шум и гъуэгу», 62. И 
усэ тхылъхэр сэлэту, ЛIэныгъэр бийм яхигуашэу, 

Ди ныпыр лъагэу иIэту, Владимир зауэрт мызэшу. 
Маяковский. «Бгы лъапэхэм деж», 41.

ЛIЭУ (1). Сыт, сыт щхьэкIэ, сытым къыхэкIкIэ 
(щIэупщIэныгъэ мыхьэнэ псалъэухам 
къыщегъэлъагъуэ). [ЛIы ныбэфым Бекъан жриIэу]: 
Догуэ, лIэу сызэрыпщIынур? Нал къута, 269.

ЛIЭУЖЬ (1). Хъума хъу хьэл-щэн, нэхъыжьхэм 
къабгъэдэкIыу нэхъыщIэм къахуэнэ. Хуэму 
пщащэм зыкъеужьыр, КъыпхуэмыщIэу зи 
лIэужьыр. «Тисей», 493. 

ЛIЭУН (5). междом. ЦIыхум дэгушыIэу, 
щIэнакIэу къагъэсэбэп псалъэ. А лIэун, дэ къомыр 
къулыкъущIэ дыхъумэ, вакIуэ хэт дэкIын?- 
жызыIэу къыхэгуоукIи щыIэт. Зи лъэрыгъыпс 
тIыгъа, 530. Уа, крушкIэшхуэкIэ шей уефэ 
щхьэкIэ, уи акъылым къихьыр сыту мащIэ, лIэун, 
Мэтхъэныр Къазджэрийщ, ар щхьэ зэхыумыхарэ 
иджыри къэс? Мазэ ныкъуэ щхъуантIэ, 558.

ЛIЭЩIЫГЪУЭ (16). Илъэсищэм къриубыдэ 
зэман. Сэ кIыхьми кIэщIми гъащIэ псом А фIыгъуэр 
си гум щысхъумэнщ, КъэкIуэн лIэщIыгъуэм 
цIыху щыпсэум Си напщIэ телъым гу лъитэнщ. 
Гупсысэ лъапIэ. «ЩIалэгъуэ щIыналъэ», 14. 
Сэ уи лIэщIыгъуэм сыдокIуатэ, Си гуапэщ 
дыхъумэ зэгъунэгъу. Лермонтов. «Батырыбжьэ», 
49. Зы лIэщIыгъуэ зыгъэщIауэ Рау дэдэжьым и 
махуэшхуэм И саулыкъукIэ зэхуэсауэ ЦIыкIухэр 
хъуахъуэм фIыкъэ нахуэу, Костер иныр зэщIэнауэ, 
Рауи щIэсу я жыг жьауэм. «Тисей», 479.

ЛIО (169). ЩIэупщIэныгъэ мыхьэнэ псэлъэухам 
щиIэу «сыт» цIэпапщIэм и пIэкIэ къагъэсэбэп. 
Думэсарэ абы щхьэкIэ дыхьэшхырт: - ЛIо, Чачэ, 
уэшх къызэрешхыу, а сурэтыр кIуэдыжынущ, 
ахърэтым нэмысу. Мазэ ныкъуэ щхъуантIэ, 638. 
Джэлил къыбгъэдэмыхьэщэу: - ЛIо, къалэдэс, 
псымкIэ щхьэ умыкIуэрэ? Бабыщыкъуэ адакъэпщ, 
491. Хэт сыт жиIэнуми нимыгъэсу, псом япэ 
молэр къэпсэлъащ: ЛIо, кIыщыр къызыхуэбгъэнэн 
уимыIэрэ, щхьэ мэжджытым укъэмыкIуэрэ. 
Лъапсэ, 60.

ЛIЫ (491). 1. (397). Дунейм тет цIыхум щыщу 
цIыхухъухэр. А хьэкужьым сабий макъыр 
КъиIукIауэ уещI гумащIэ, КъэувыIау Шур мэсакъыр, 
Игу къэкIыкъым лIым игъащIэм. «Тисей», 487. 
Къуажэ Советым тетыр лIы гушыIэрейт, куэд 
и нэгу щIэкIауэ, къуажэм дэстэкъым имыцIыху. 
Къалэн, 433. Фэтэрыр зы лIым и дежкIэ иныщэщ – 
пэшищ мэхъу, пщэфIапIэм нэмыщI. МелыIыч, 448. 
2. (94). ЦIыхубзым щхьэгъусэ хуэхъу цIыхухъу. 
Мэрят и щэху и лIым дауэ иригъэщIэн, Чачэ ещIэри 
куэдщ. Хъуэпсэгъуэ нур, 206. ЦIыхубзыр япэм 
къэскIами, иужьым игурэ и псэрэ зэрыгъуэтыжри и 
лIым и ужь иту мэжджытым кIуэри кхъэлэгъунэм 
и лIыр къыдэIэпыкъуурэ зэи, тIэуи ехащ, 
зэрыхуей дыдэм хуэдэу щылъыпIэри иригъэщIащ. 
Кхъэлэгъунэ, 379-380. И фызым и кIий макъыр 
щызэхихым, илIри къыщIож унэми, гъущI гуахъуэр 
иIыгъыу бэкхъым къыщIолъадэ, хьэми зефыщIыж, 
шкIэр здэщытымкIэ илъу. Лъапсэ, 52.

☐ Хуэмызар лIыфIщ (5). Еплъ хуэзэн. ЛIыфI 
къуэфI хуэщкъым (1). Еплъ АдэфI къуэфI 

хуэщкъым. Нурхьэлий и адэр япон зауэм щызэуауэ, 
лIыгъэ зезыхьам ящыщт, арщхьэкIэ, лIыфI къуэфI 
хуэщ, и адэм ещхь хъужакъым. Хъуэпсэгъуэ нур, 
158. Е лIын е лIэн (1). ЛIыгъэншэу укъыщIэкI 
нэхърэ, улIэми нэхъыфIщ. Пщыхьэщхьэ хъури 
пшапэри зэхэуауэ, Локотош мурад ищIащ: е 
сылIынщ, е сылIэнщ, жиIэри. Нал къута, 245.

ЛIЫ ДЭКIУЭН (5). ЦIыхухъум щхьэгъусэ 
хуэхъун. И гугъу умыщI, ар лIы докIуэ, - жиIэри 
Тембот идакъым. Хъуэпсэгъуэ нур, 133. ЛIы 
удокIуэ! – жиIэри Хьэбибэ и куафитIым еуэжащ. 
Щынэхужьыкъуэ, 22.

ЛIЫ ЕТЫН (7). ЦIыхубзыр дэгъэкIуэн, унагъуэ 
егъэгъуэтын. Си пхъур си псэм схупымыкIми ЛIы 
изотыр, - жиIэу уи адэм ЗэжыIэгъуэщ щыжиIэнур, 
Уи анэр гъыми иригъадэм. Сэ къыздэкIуэ, 
жиIэу щIалэр. «Батырыбжьэ», 90. -Ана, балигъ 
бгъэхъуркъэ, лIы ептынуми. Хъуэпсэгъуэ нур, 
138. ЦIыхубзыр лIы етту аракъым, фIэмыфIмэ, 
дремыкIуэ, - жиIэри молэр къэпсэлъащ. Лъапсэ, 63.

ЛIЫ ГЪУСЭ (1). Щхьэхъумэ. Шейхым и лIы 
гъусэхэри къеувэкIауэ щытщ, Iэщэ зэраIыгъым 
шэч хэлъкъым, и Iэтащхьэм и Iэр иIэтмэ, занщIэу 
зыкъуадзыну хьэзырщ. ХьэщIэ лъапIэ, 404.

ЛIЫ И ЛIЫЖ (1). Адрей цIыхухъухэм 
къарукIэ, акъылкIэ ебэкI, къимыкIуэт. Мис 
абдежым ирихьэлIэу ЛIым я лIыжу Бадинокъуэр. 
«ЩIалэгъуэ щIыналъэ», 422.

ЛIЫ ХЪУН (3). ЦIыхухъупIэ иувэн. Езы 
Темботи нэхъ лIы хъуат, унагъуэм цIыхухъуу 
къинар езыр ара и гугъэу, дэнэкIи Iэпыдзлъэпыдз 
щыхъурт, IуэхутхьэбзащIэ кIуэрт, дадэ цIыкIу 
хуэдэщ, жаригъэIэрт. Хъуэпсэгъуэ нур, 295. 
Луи лIы хъуащ, ари щоджэгу спектаклым. Мазэ 
ныкъуэ щхъуантIэ, 662. Мэ, ЦIыкIущэ, уэ лIы 
ухъурэ ар шы мыхъумэ, си пащIэр уэзмыгъэупсмэ, 
соIуэ. Нэгъуху, 19.

ЛIЫГЪЭ (83). Хэхуагъэ, лIыхъужьыгъэ. Зы 
къамэ закъуэм дыридзитIу Дэ лIыгъи щIыхьи 
дымыгуэш. Кулиев Къайсын. «Мывэ хуабэ», 
114. Щамхьун япон зауэм лIыгъэ щызэрихьат, 
и Iэ лъэныкъуэри хилъхьауэ къигъэзэжати, шы 
къищэхур дзэм ярищэу псэумэ, иджыри дзэм хэт 
хуэдэу къыфIэщIыжырт. Хъуэпсэгъуэ нур, 162. 
Iэщэ зэмызэгъыу – Iэщэм я нэхъ лъэщу Пэжыр бий 
пхуэхъуауэ, пэжыр фщыкIуэдар Топи, танки – 
уиIэр лIыгъэм пэмылъэщу Арщ ерыщу бзаджэм, 
бжьыдзэм зыщIефтар. Бжьыдзэ инэралу бадзэ 
командир. «Партыр ди пашэу», 139.

◊ ЛIыгъэ зехьэн (27). Хэхуагъэ зыхэлъ 
Iуэхугъуэ щIэн. Совещанэм щIадзэным и пэкIэ 
командирымрэ комиссарымрэ приказым Iэ 
традзащ, зауэ екIуэкIам лIыгъэ щызезыхьам 
фIыкIэ я цIэ ираIуэу. Нал къута, 304. Ин укъэхъумэ, 
лIыгъэ зехьэ, ФIыкIэ уи Iэр къаубыдынщ, Уи нэ 
цIыкIухэри зэтелъхьэ, Уэ уи гъащIэр икъукIэ 
инщ. Жей, си щIалэ. «Бгы лъапэхэм деж», 39. 
Мыр къыщалъхуар лIыгъэ щызэрихьа махуэращ 
жыхуаIэрати, а махуэм щыщIэдзауэ джэдкъазу 
пщIантIэм дэтым зи хъыбар яхуэмыухыр 
Джэлилт. Бабыщыкъуэ адакъэпщ, 479. ЛIыгъэм 

зегъэхьын (2). Зыгуэр зыхуэгъэшэчын. ЛIыгъэм 
зебгъэхьыныр лIыгъэкъым. Зи лъэрыгъыпс тIыгъа, 
527. [И] лIыгъэ зэхэгъэкIын (1). И зэфIэкI, хэхуагъ 
здынэс къэщIэн. Арат Щамхьун хэт лIыщIэу 
къищтэми и лIыгъэ зэхигъэкIмэ фIэфIу щIыжиIэр. 
Хъуэпсэгъуэ нур, 161. ЛIыгъэ зэхэгъэкIыпIэ 
(14). И къару, зэфIэкI къыщащIэ Iуэхугъуэ, 
щIыпIэ. Астемыр лIыгъэ зэхэгъэкIыпIэ мащIэрэ 
ихуакъым, итIани лIыгъэншэу къыщалъытэ 
хуэмызэу къуажэм дэкIа хъуащ. Хъуэпсэгъуэ нур, 
158. Ауэ Сталинградыр къащтэрэ – абы щызэуа 
дзэр мыбыкIэ къадзыжынщи, мис ар ди лIыгъэ 
зэхэгъэкIыпIэщ. Нал къута, 256. ЛIыгъэ щIапIэ 
(3). Къару, хэхуагъ къыздагъэлъагъуэ, щащIэ. 
СыбгъэщIатэм ар нэхъапэм, Сэ бжесIэнти лIыгъэ 
щIапIэр. «Елбэздыкъуэ», 8. ЛIыгъэ щIапIэу ди 
дунейр Зым пэдмыщI, къакIуэ жеIэ къыдэкIуей 
Пшэ адрыщI. Бгъэ шыр. «Партыр ди пашэу», 
68. ЛIыгъэ щIапIэ ихуэн (3). ЛIыгъэ щIапIэ ар 
ихуамэ, МафIи жыпIэу, лIыр къолыд. Поэтым 
и лIыгъэ. «Батырыбжьэ», 73. Уэс къыщесым 
жьым уатIэщIри ЛIыгъэ щIапIэ уиуващ. Ужыг 
лантIэу, къудамэншэу. «Батырыбжьэ», 47. 
ЛIыгъэ иIэн (9). ЛIыгъэ хэлъын. ЛIыгъэ зиIэм и 
насыпкъэ Зыхуэпхъашэр иреуд. Поэтым и лIыгъэ. 
«Батырыбжьэ», 73. Дадэм зэрыжиIэмкIэ, Къулыр 
аптекэм тетым къыщытхъуащ: лIыгъэ уиIэщ, 
уи аптекэр пхъумэфащ, уэри умышынэу къалэм 
укъыдэнащ, къалэм аптекэ дэтынри куэд и уасэщ, 
хэт дэнэ кIуами хущхъуэ хуэмеин щыIэ, уеблэмэ 
дохутыру щыIэри уэ зыр аращ, жиIэу. Нал къута, 
235. Апчарэ, нэхъ лIыгъэ иIэу къыщIэкIынти, япэ 
кумбым къипщыжмэ, зэ зэхиха лIыжь макъыр 
аргуэру зэхех: - Ей, фыкъыздэIэпыкъут. Нал къута, 
280. ЛIыгъэм къызэрихькIэ (1). И къару, зэфIэкI 
зэрыпэлъэщкIэ. Уи лIыгъэм къызэрихькIэ зауэ. 
Мазэ ныкъуэ щхъуантIэ, 543. ЛIыгъэ хэлъын (9). 
Хэхуагъ зиIэ, мышынэ. Машинэр къызэрувыIэу, 
Нахъуэ и маузерыр ирикъуэкIащ, нэхъ лIыгъэ хэлъ 
хуэдэу зыкъыпфIигъэщIу. Мазэ ныкъуэ щхъуантIэ, 
673. Абы къикIрат: «Ухьэу лIыгъэ пхэлъмэ, хьэгъуэм 
къикIи, сэ дуней уэзмыгъэлъагъумэ, сыбабыщыкъуэ 
адакъэкъым». Бабыщыкъуэ адакъэпщ, 476. Уэ си 
дзэм, жиIэрт, хэбгъэщIащи Уи лIыгъэ пхэлъыр 
псом ялейщ. ЛIыхъужь хъыбар. «Мывэ хуабэ», 
180. [И] лIыгъэ нэсын (5). ХузэфIэкIын. Ара 
фи лIыгъэр здынэсыр? – жиIэри Залымджэрий и 
жьэр Iушэ ищIащ. Хъуэпсэгъуэ нур, 91. ЛIыгъэ 
щIэн 1). Еплъ лIыгъэ зехьэн. Хэт и лъэкIри 
зэфIэкIауэ, Гъэ зыбжани мис дэкIауэ, ЛIыгъэ 
щIэным игу хуэныкъуэу, Ини хъуауэ Елбэздыкъуэ, 
Губгъуэм и шыр щыхигъэпщу Мис егъакIуэ гъатхэ 
жэщыр, ЩIалэр куэду мэгупсысэр, Зэплъым и нэр 
нытоплъызэ. «Елбэздыкъуэ», 7. 

ЛIЫГЪЭНШАГЪЭ (1). ЛIыгъэ зыхэмылъ. 
Пэжу, зэрышынар ибзыщIынут, итIани урысым 
гъунэгъубзэу зэрыбгъэдэтар лIыгъэншагъэу 
къилъытэркъым. Хъуэпсэгъуэ нур, 200. 

ЛIЫГЪЭНШЭ (8). Къэрабгъэ, лIыгъэ 
зыхэмылъ, зэфIэкI зимыIэ. Астемыр лIыгъэ 
зэхэгъэкIыпIэ мащIэрэ ихуакъым, итIани 

лIыгъэншэу къыщалъытэ хуэмызэу къуажэм 
дэкIа хъуащ. Хъуэпсэгъуэ нур, 158. НэхъыфIт 
лIыгъэншэр къамылъхуамэ, И кIуэдыжыгъуэр 
къосыр щIэх. Хэт сыт IэнатIэ къехъулIами. 
«Батырыбжьэ», 63. ЛIыр лIыгъэншэ – пащIэ тетыр 
ФIаупсамэ, и фэр пыхут. ПащIэ. «Дамыгъэ», 118.

ЛIЫГЪУР (56). ЦIыхухъуцIэщ, «Лъапсэ» 
романым хэт персонажщ, гъукIэ Хьэкурынэ 
и къуэрылъхущ. Унащхьэр яIэта къудейт, и 
унэгуащэмрэ ЛIыгъур цIыкIурэ ятIэ зэхаутэу, унэр 
ятIэ зэрахьэу щыщIадзам, нэрылъагъут фызыр 
фыз зэрыхъунур, уигъэунэну зэрыпIэцIеижыр. 
Лъапсэ, 99. Хьэкурынэ ищIэу щытар ЛIыгъур 
ищIэу цIыхум щалъагъум, ягъэщIагъуэрт икIи 
щыгуфIыкIырти, Iэщэ щIыжын хуей зиIэм 
къахьырт, Iэмэпсымэ гуэр хуейхэри къакIуэрт, 
шы къашэрт, нал щIрагъэлъхьэну. Лъапсэ, 108.

ЛIЫЖЬ (249). НыбжькIэ куэд къэзыгъэщIа 
цIыхухъу, дадэ. ЛIыжьыр куэдым яцIыхурт, ар 
шы завод зиIэ Куэцэ Хьэзешэт. Хъуэпсэгъуэ нур, 
127. ЛIыжь зырыз унэ хъумэ хуэдэу, сабийхэм 
якIэлъыплъыну къыданати, нобэ мэжджытым 
кIуат молэм и уазым едэIуэну. Нал къута, 209. 
ЛIыжьым псом игу лъимытэу Щыст и закъуэ, 
ищIу матэ, Удзи къуэпси ямыутэу ЦIыкIухэр 
хуэму къыхуокIуатэ. «Тисей», 479.

ЛIЫЖЬФЫЗЫЖЬ (19). Жьы хъуа цIыхухъу, 
цIыхубзхэр. ЩIалэгъуалэр, дауи, Астемыр 
и лъэныкъуэт, ауэ лIыжь-фызыжь, духьэшы 
къуажэм дэсым уагурыIуэну фэ ятеттэкъым. 
Мазэ ныкъуэ щхъуантIэ, 657. Къуажэм лэжьэфыну 
дэсыр губгъуэм е фермэхэм щыIэти, уэрамым 
сабий зыщIэс цIыхубз е лIыжь-фызыжь, щIалэ 
цIыкIу фIэкIа щыплъагъуртэкъым. КIапсэ кIапэ, 5. 
Саружани и лIыр, къиша къудейми, зауэм яшащи, 
цIыхубзым и щхьэр здихьын имыщIэу лIыжь-
фызыжьым я деж тIэкIу щыIащ. Къалэн, 431.

ЛIЫКУ (1). ЩIалэгъуэмрэ жьыгъуэмрэ яку 
къриубыдэ ныбжь зиIэ лIы. Вэрокъуэ Нахъуэ и 
къару илъыгъуэт, и ныбжькIэ лIыку мыхъупауэ, 
къамылыфэт. Мазэ ныкъуэ щхъуантIэ, 509.

ЛIЫКIУЭ (43). Зи къалэнкIэ, гупсысэкIэ 
зэпха гупым къабгъэдэкIыу, ахэм я унафэкIэ 
зыщIыпIэ кIуэ цIыху. Япэм Къазджэрий Алыхь 
талэм и лIыкIуэм хуэдэу къызыфIэщIа Iэджэм гу 
лъатат ар пашэ зэрымыхъунум, арщхьэкIэ «пщы 
зи щыпэлъагъум тхьэ къыфIощI» жыхуаIэм 
хуэдэу, Мэтхъэным бжьыпэр IэщIыхьэмэ, зи 
гуапэ иджыри куэдт. Хъуэпсэгъуэ нур, 319. 
Республикэ Iэджэм къацIыху, макIуэ-къокIуэж, 
здэмыкIуэфым къокIри лIыкIуэ къокIуэ, 
Мэтхъэным зыхуагъазэ ямыщIэ зрагъэщIэну, 
къагурымыIуэ зыгурагъэIуэну. Мазэ ныкъуэ 
щхъуантIэ, 529. ЛIитI уэрамым щызэхуэзамэ, 
зэхуотхьэусыхэ: «Мыр дауэ, ди ини ди цIыкIуи, 
Iэщэ зыIыгъыфыр зауэм дгъэкIуащ, нэмыцэр 
къэсри ди кIуэцIыр кърашхыкIащ, иджы ди 
кIэтIий ди вакъэ лъэпсу дыкъэна пэтрэ, ди 
унагъуэбжэр худагъэщIыжыну жаIэ, Сталиным 
деж лIыкIуэ дгъэкIуэмэ, мынэхъыфIу пIэрэ?». 
Лъапсэ, 84. 

ЛIЫН лIыщ лэмыI. (2). ЛIыуэ щытын, лIыгъэ 
хэлъын. УлIщ, пыIэ пщхьэрыгъщ, умышынэ. 
Хъуэпсэгъуэ нур, 150. ДылIкъэ дэ. Хъуэпсэгъуэ 
нур, 299. 

ЛIЫПIЭ: ◊ лIыпIэ иувэн (4). И къару 
зэрыубыдын. Бейбарсыр къэзылъхуар адыгэт, 
цIыкIуу лIыубыдым япэщIэхуэри Мысырым 
яшэри лIы гуэрым иращауэ, ин хъуащ, лIыпIэ 
иувэри, гу къылъатащ, лIы пхъашэу лIыгъэшхуэ 
зыхэлъ зэрыхъунум. Лъапсэ, 100. Зыхуейм хуэдиз 
къищэхури и кIэрахъуэжьым шэ ирилъхьэу 
здэщытым, и цIыхугъэу лIыпIэ иува гуэр 
къабгъэдыхьащ. Хьэсэпэхъумэ, 419.

ЛIЫУБЫД (17). ЦIыху гъэру къиубыду, ар 
зыщэ, абы ирисондэджэр. Дыгъурыгъухэмрэ 
лIыубыдхэмрэ Iэхъулъэхъухэр яIыгъыу, шы Iэджи 
яIэу къыщамыущыхь щыIэкъым, зэкъуэхуауэ 
къапэщIэхуар къаубыдри «гъэр унэм» щIадзэрти, 
тыркум иращэрт, зращами къищэхуар зэхедзыж 
езым зэрыфIэфIым хуэдэуи, щIалэр щхьэхуэу, 
хъыджэбзыр щхьэхуэуи, жэщым кхъухьым 
из ящIри уаситI-уасищкIэ ар зращэжыр 
къыпхуэщIэххэнукъым. Лъапсэ, 31. Хьэкурынэ 
щыгъупщэж хуэди хъуат лIыубыдым щыхьауэ 
зэрыщытар, зы илъэс хуэдизи абы лъандэрэ дэкIауэ, 
я благъэ фызабэ гуэр къакIуэри къелъэIуащ: - Си 
щIы тIэкIур схуэвэ, си сабий емынэм къелар шхын 
щхьэкIэ сфIэлIэнущ, - жиIэри. Лъапсэ, 105.

ЛIЫУКI (2). ЦIыху зыукI щIэпхъэджащIэ. Ар 
лIыукIым хуэдэ къабзэщ, И гуи и пси къэвунэщI. 
УсиплI. «Вагъуэ махуэ», 371. А махуэ дыдэм уи адэр 
ЛIыукI нэмыцэм къаубыдри, Бгъэм я тIысыпIэу ди 
бгыщхьэм Нэщанэ хуэдэу, щагъэуври, Гъуэрыгъуэу 
еуэу яукIщ, Гум имыкIыжу гуузу. «Адэ», 142.

ЛIЫХЪУ (3). ЛIы ахъырзэман, лIыгъэшхуэ 
зыхэлъ. Сэлам изохыр текIуахэм, ГъащIэ 
ухуэным и лIыхъухэм, ЩIэуэ нурыщIэ 
зыгъэпсхэм, Мы орден лъапIэр зратхэм. 
ТекIуахэм сэлам. «Бгы лъапэхэм деж», 35. 
Ди къэрал лъэщу ин дыдэм И хы гъунапкъэр 
ехъумэр, Хыр къэгубжьауэ щышхыдэм Нэхъри 
мэсакъхэр лIыхъу бынхэр. Толъкъун. «Бгы 
лъапэхэм деж», 111.

ЛIЫХЪУЖЬ (10). 1. (9). ХахуагъкIэ, лIыгъэкIэ 
пашэ, цIэрыIуэ. Жыраслъэн и пащIэм щыщу цы 
Iэрамэ тIэкIу щылъыр зымылъагъум и махуэ 
мыгъуэу еплъырт, лIыхъужь гуэрым и хьэдэ 
щылъ хуэдэу. Хъуэпсэгъуэ нур, 118. Къигъэзэжмэ, 
Якъуб лIыхъужь хъуауэ зыкъыфIигъэщIынщ, 
аузым нэмыцэ къыдэзымыгъэхьэу зыIыгъар 
сэращ, жиIэнщи. Нал къута, 309. ЛIы пщыкIузу 
ди лIыхъужьхэм Бийхэр куэду къатеуат, 
Жэщым бийуэ къахуэкIуахэм Шэ уэшх IувкIэ 
яIущIат. ПщыкIуз. «Бгы лъапэхэм деж», 91. 
2. (1). Совет союзым лIыгъэшхуэ щызезыхьа 
цIыхухэм щыфIащу щыта цIэ лъапIэ. Совет 
Союзым и ЛIыхъужь Къардэным хузотх Щыгъэх 
бла Iэджэу уэгу щхъуантIэм Вагъуэ щыкъуейхэр 
ипхъауэ, Шыхулъагъуэр кусэу пхырокIыр, 
Къуаншэу кIыфIыгъэм хэтхъауэ. Шыхулъагъуэ. 
«Шум и гъуэгу», 14.

щытыныгъэ. А фIыгъуэ Iэджэр къыщыхъуу 
ЩIыр афэ джанэу ихъумэу Нарт лIыхъужьыгъэр 
щыинти, ПэрыIэбэгъуэ имыIэт. «ЩIалэгъуэ 
щIыналъэ», 411.

ЛIЫШХУЭ (3). ЦIыхухъу ин, бжьыфIэ, 
щхьэпэлъагэ. Унэм щIэс лIышхуэхэр, Iэщэ-фащэм 
еплъын и пIэкIэ, зодауэ. Хъуэпсэгъуэ нур, 262. 
Инджылыз офицерыр сэ схуэдэу капитант икIи 
лIышхуэт. ХьэщIэ лъапIэ, 398. 

ЛIЫЩХЬЭ (9). КъулыкъущIэ, унафэ зыIэщIэлъ 
цIыху. АтIэ хэкум лIыщхьэу зэрисыр ара и 
фызыр щIрихужыр? – жиIэри Думэсарэ нэхъри 
къыпэщIэуващ. Мазэ ныкъуэ щхъуантIэ, 520. 
КъысщыщIари сыт си жьыщхьэм? – ЖеIэ, хэплъэу 
Iуащхьэмахуэ, - Сэ бгы псоми сыралIыщхьэщ, 
Щыуэныгъэр щхьэ си махуэ? Бгы собранэ. «Партыр 
ди пашэу», 78. Пэжым жыпIэмэ, езы Нартыхур 
къулыкъущIэу щымыту, нэхъ тегушхуауэ Iуэхум 
и ужь итыгъамэ, зыгуэрхэри хузэфIэкIыну 
къыщIэкIынт, ауэ «къомыгъэхъей абы хуэдэ Iуэху» 
жиIэу лIыщхьэу щIыр щыпачым хэлIыфIыхьа 
Микоян щыжиIэм, Нартыхум зиущэхужащ, 
къытхуэнам зридгъэкъум нэхъыфIщ жыхуиIэу. 
Лъапсэ, 83.

ЛIЫЩIАПIЭ (4). ЛIыщIэр зыщылажьэ щIыпIэ. 
Я унэр щIыIэт, мылъкуншэт, И дэлъхухэр щыIэт 
лIыщIапIэм И гъащIэр дахэм IэфIыншэт. Насып. 
«Бгы лъапэхэм деж», 103. Нобэрей IуэхукIэ 
шы цIахуцIэу кIуэнщи и къуитIым хъыбар 
яригъэщIэнщ лIыщIапIэ зыIутым къыIумыкIыжу 
зэрымыхъунумкIэ. Нэгъуху, 21.

ЛIЫЩIАПЩIЭ (7). ЗэрылIыщIэм папщIэ 
цIыхум ират лэжьапщIэ. И къуэ нэхъыжь Хьэту 
зи ныбэ из гуэрым деж Iутт, лIыщIапщIэу 
жэмыщIэ псэфкIэ къагъэгугъауэ. Къалэн, 427. Фо 
зезыхьэ и Iэпэ йобзей жаIэркъэ, Сентрал нэхъ 
хуэкъулейхэм я лIыщIэу, лIыщIапщIэу къилэжьи 
щымыIэу мащIэрэ псэуа. Нал къута, 288. - Iутщ, 
Хьэрун, а тIум я лIыщIапщIэ тIэкIу мыгъуэраи 
фызыжьымрэ дэрэ дызэрыпсэур. Нэгъуху, 21.

ЛIЫЩIЭ (36). Зи щIы Iыхьэ зимыIэж, къулейхэм 
деж къыщилэжьымкIэ псэу мэкъумэшыщIэ. 
Псыжьи, Тэрчи, Лаби къамыгъанэу Щамхьун и 
лIыщIэхэм къакIухьырт, мобы фыкIуэ, жиIэу 
Щамхьун здигъакIуэм кIуэуэ. Хъуэпсэгъуэ нур, 
161. Нэхъыжь дыдэ Хьэту, лIыщIэу здыIутым, 
и Iуэхури къэкъутащ – зыгъэлIыщIэр и гъусэу 
къуажэ Советым ираджэри къыжраIащ: - ЛIыщIэ 
бгъэлIыщIэ мыхъуну унафэ щыIэщи, лIыщIэ 
къэзыщтам IувгъэкIыж, колхозым хыхьэн щхьэкIэ. 
Къалэн, 428. Мылъку ифынри куэдрэт – и адэм и 
мылъкур иухри Сентрал лIыщIэу ежьэжащ. Нал 
къута, 288.

ЛIЫЩIЭН (мэлIыщIэ) лъэмыI. (9). Уасэ 
пыухыкIакIэ зыгуэрым хуэлэжьэн. Мусэрбий 
къулейсызым ящыщт, игъащIэм лIыщIэрт, ауэ 
и щхьэ хуэгъэпсэужыртэкъым, абыи Щэрданхэ я 
хамутыжьитI къыIэрыхьати, шы къэпщэхунум 
шхуэ къэгъуэт, жыхуаIэм хуэдэу, къихьри унэм 
щIилъхьащ, арщхьэкIэ насып иIэтэкъым абы 

шы къищэхуу псэуну. Хъуэпсэгъуэ нур, 292. Фо 
зезыхьэ и Iэпэ йобзей жаIэркъэ, Сентрал нэхъ 
хуэкъулейхэм я лIыщIэу, лIыщIапщIэу къилэжьи 
щымыIэу мащIэри псэуа. Нал къута, 288. Мыбы 
и нэфI къысщыхуэрэ уэ «узихьэщIэ-узилIыщIэщ» 
жиIэрэ сыкъигъанэмэ, сыздыщIэлъын иIэ жыпIэмэ, 
иIэщ. МелыIыч, 448.

М
МА (3). Мытэмэму къэгъэсэбэпа адыгэбзэ 

псалъэщ, бзэр фIыуэ зымыщIэ Рахьим 
къригъэкIыр «къащтэ, мэ, сIых» жиIэущ. Ма, 
канфет ток зыдах, - жиIэрт Рахьим, хъыджэбз 
цIыкIум къыхуэнэщхъыфIэу. Хъуэпсэгъуэ нур, 
130. Ма псори, шугри канфетри узот, - жиIэурэ 
Рахьим Саримэ къеплъырт. Хъуэпсэгъуэ нур, 130.

МАГАЗИН (3). Тыкуэн, хьэпшып, шхын с.ху. 
щащэ унэ. Магазини къуажэ лафкIи Дэни сомыр 
къыщалъытэ Сабий цIыкIухэм сэ морожнэм 
СыщIатакъэ мызэмытIэу. Сомрэ долларрэ. 
«Партыр ди пашэу», 134. Банк щыщыIэкIэ 

МАДИНЭ (7). ЦIыхубзыцIэ, КIыщокъуэм и 
усэхэми, прозэми ущрохьэлIэ. Хьэрун аргуэру 
ар и нэрыгъыу Хьэмым ишащи цIыхухэр 
щодаIуэ, ЩIалэр зыщIэкъум и Iэр тоIэбэ: - Ди 
драмкружокыр нобэ зэхуосри Мадинэ, клубым 
къэсыт ныщхьэбэ, - ЖиIэу а щIалэм радиом 
къетыр. Хьэрун и лъагъуныгъэр. «Партыр ди 
пашэу», 98. Къэрэмырзэ Мадинэ къалэм фIэмыкIыу 
къигъэзэжри къэкIуэжащ, Мухьэмэд бегъымбарым 

МАЖЬЭ (5). Дзэ псыгъуэ цIыкIу зыIут 
щхьэц зэражь Iэмэпсымэ. Мэ мы гъуджэр, Ар 
гъуэзэджэщ, Мэ мы мажьэр, Ар гъэлажьэ, Мэ, 
лэныстэри убыд, Ахэр хъумэ, псэм пэлъыт. 
«Елбэздыкъуэ», 13. А иныжьыр къэпхъэрауэ, 
КъыпкIэлъыжэу къыщIэпхъуауэ КъыплъэщIыхьэм, 
зегъэзэкI, Мажьэ пIыгъыр къызэдзэкI, Ар аргуэру 
къыплъэщIыхьэм, Дзы лэныстэр ущымысхьу, Ар 
ещанэм къыпкIэлъыкIуэм, НэгъуэщI щIыпIэ уэ 
умыкIуэ, Гъуджэр псынщIэу къыхыфIэдзи, Уи шы 
алъпыр жыгым фIэдзэ. «Елбэздыкъуэ», 14. Колхоз 
губгъуэм бэр щолажьэ, Гъавэ бэвыр я Iэрылъхьэщ, 
Итщ нартыхур, хуэдэу мажьэм, Сатыр дахэу 
зэбгъурыту. Пшэ адрыщIым щыпсэу цIыхухэр. 
«Партыр ди пашэу», 18.

МАЗЭГЪУЭ (27). Мазэр изу къыщыблэ жэщ 
нэху. ЛIыжьи щIали жэщ мазэгъуэр Нобэ хуэдэт 
щалъэгъуар. Астроном станц. «Мывэ хуабэ», 
101. Пщыхьэщхьэр хэкIуэтащ, мазэгъуэ нэху 
хъуауэ къуажэм мазэр къыщхьэщытщ, псынщIэ-
псынщIэу фыгъуэлъыж, пщэдей Iуэхушхуэ 
къыфпэщылъщ, жиIэ хуэдэ. Мазэ ныкъуэ 
щхъуантIэ, 645. Жэщыр мазэгъуэм – мазэ нурыр 
Ди дадэ Iущхэм къалъоIэс, Я жьакIэр мазэм хужь 
къищIауэ Я гум къэкIыжхэр Дахэуэсщ, Нэху 
ягъэщыхукIи, мес, зэхэсщ. 

пщыкIутIанэ. Махуэр хуабэт, бжьыхьэ мазэр 
къихьами, жыгхэм хагъуэ хидза къудейт. 
Хъуэпсэгъуэ нур, 126. Советскэ властыр 
увагъащIэу лъэпкъ Iэджэ зы республикэу 
зэгухьати, мазэщ республикэр зэрызэхэтар, щIым 
щхьэкIэ зэныкъуэкъушхуэ къаIэтри зэмызэгъыу 
зэхэкIыжащ, хэкIыр хамыгъэкIыну и ужь ита 
пэтми, мышкъышхэмрэ осетинхэмрэ щIыр 
къемэщIэкIырти, адыгэм зыкъомрэ къедэуащ, 
арщхьэкIэ зэгурыIуакъым. Лъапсэ, 86. МазитIкIэ 
фронтым щыIауэ, И Iэ лъэныкъуэр уIауэ, Ди хэку 
къихьэжри Ахьмэд, Тхьэмахуэ енкIэ мылажьэу 
Жыг жьауэм щIэсу щыIащ. «Адэ», 135. 2. (67). 
ЩIым и гъусэ, нур къызыпих уафэ пкъыгъуэ. Абы 
папщIэ къимыгъанэу Елбэздыкъуэ жэщ етIуанэм, 
И гуи и щхьи лIым зэтесу, Зиущэхуауэ бгыкъум 
тесу, Мазэм нурыр къыпылъэлъу, Шэщ блын 
гъунэми къыдэплъу, КъыщIыхьэпIэр къигъэнэхурт, 
Къуэш нэхъыжьхэм загъэпсэхурт. «Елбэздыкъуэ», 
5. Зы финар закъуэ щIэгъэна хуэдэу, Налшык 
къалэ къыщхьэщытт мазэр, Астемыр сымэ зэрыс 
«Линкольныр» къалэ уэрамышхуэм щыдэлъадэм. 
Мазэ ныкъуэ щхъуантIэ, 671. Хъэуан бзыгъэу иту 
мазэр, Уафэ лъащIэр пшэм ябгъауэ, Жьыбгъэр 
жыгым къыхэлъадэм, Жэщым макъыр ныхокIуадэ. 
«Тисей», 483. 3. (5). Планетэ. «МакIуэр мазэм 
спутник», - жаIэу Iэхъуи-шыхъуи йолъыр 
вагъуэм, Ферми пщыIи а хъыбарыр Зэхэзыхым 
ягъэщIагъуэ. Астроном станц. «Мывэ хуабэ», 
100. Дэ къущхьэхъуу дыздэщыIэм Ар ныщхьэбэ 
хуэзэнщIабзэу ИрикIуэнущ мо Шыхулъагъуэм, 
КIуэнущ мазэм къимыгъазэу! Астроном станц. 
«Мывэ хуабэ», 100. Гъуэгущхьиблыр зэпыпчауэ 
Сэ къысфIощIри хуабжьу гуапэщ. ХьэщIэм 
жеIэ емышауэ: «Сэ, жи, мазэм сыщыIати, 
ГуфIэгъуэшхуэм хузогъадэ». Жэщ хьэщIэ. 
«Мывэ хуабэ», 98.

 МАЗЭМ ХЭЩIЫН (1). Мазэр нэхъ цIыкIу 
хъун. Дыгъэр къухьакъэ – вагъуэбэщ, Къалъытэ 
мазэм хэщIауэ. Жэщрэ махуэрэ. «Дамыгъэ», 91.

МАЗЭ НЫКЪУЭ (7). Мазэ имыз, хэIэжа. 
ДэкIынщ зы тIэкIуи, мазэ ныкъуэр КъыкъуокI 
изыбзэу, тIэкIу ешауэ. Зэманым декIу. 
«Батырыбжьэ», 11. Хым Iуащхьиблыр хэкъухьауэ 
Мазэ ныкъуэу псым къыхощ. Комор къэрал. 
«Вагъуэ махуэ», 330. [Гуэгушыхъу Мэзан 
джэдым ягу дахэ ещI:] Мазэ ныкъуэр лъэуей 
ищIауэ къеIухыу тесынщ [Джэлил], - жеIэри. 
Бабыщыкъуэ адакъэпщ, 493.

МАЗЭГЪУЭ (3). Мазэр изу, нуру, нэхуу 
къыщыблэ жэщ. Пщыхьэщхьэр хэкIуэтащ, 
мазэгъуэ нэху хъуауэ къуажэм мазэр 
къыщхьэщытщ, псынщIэ-псынщIэу фыгъуэлъыж, 
пщэдей Iуэхушхуэ къыфпэщылъщ, жиIэ хуэдэ. Мазэ 
ныкъуэ щхъуантIэ, 645. Мазэгъуэ дахэщ ныщхьэби, 
Сабий быдзафэр, дунейр И щыпэлъагъуу, щым 
хъуауэ, Нэр къилыдыкIыу доплъей. Жэщ мазэгъуэ. 
«Дамыгъэ», 217. Пшэ кусэм уафэр кIыфI ищIами, 
Мазэгъуэщ жэщыр икIи нэхущ. Сигу плъауэ сэ 
хуабэ… «Шум и гъуэгу», 29.

МАЗЭЩIЭ (2). КъэунэхуагъащIэ уафэ джабэ 
мазэ. МазэщIэ дахэр къихьэхукIэ Дахагъэ хьэхур 
щIэращIэу, КъэщIэрэщIэжу щIалэгъуэр, игъуэ 
имыкIыу хъыджэбзу, Шу къыхуэзамэ къеубзэу, 
Лъэс къыхуэзамэ и хьэщIэу, Гъунэгъу зыхуищIу и 
бийхэр Игъэбзэхыныр тхьэрыIуэт. «ЩIалэгъуэ 
щIыналъэ», 412. Сэтэней ябгэу Ер зи IэщIагъэр 
МазэщIэу къихьэм къыдощIэращIэ. «ЩIалэгъуэ 
щIыналъэ», 413. 

МАИР (9). «Мазэ ныкъуэ щхъуантIэ» 
романым къыхэщ персонаж. Лу комсомол щIалэу 
спектаклым къыщигъэлъагъуэм зэреджэщ. 
Маир Iуэхум къыхохьэ, ар зыпылъ хъыджэбзыр 
нэгъуэщIым дэкIуэну идэххэнукъым. Мазэ ныкъуэ 
щхъуантIэ, 617. Биттик-Арбузик Лусанэ и дэлъху 
нэхъыщIэ цIыкIуу джэгурт, Лусанэ письмо итхыр 
Маир хуихьу. Мазэ ныкъуэ щхъуантIэ, 618.

МАИСЭ (5). Джатэ жан, сэшхуэ лIэужьыгъуэ. 
Шагъдий шы жэрым фытесу, Маисэу сэшхуэр 
фIэщIэлъу, филъ фыщымысхьу фашистхэм Щыблэ 
теуэкIэу фатеуэ. Iыхьлыхэм псалъэу жаIахэр. 
«Шум и гъуэгу», 17. ЛIыгъэр абы къыдэкIуэм, 
ТэмакъкIыхьагъыр и гъусэм, Арщ лIым хуэдэлIу 
къалъытэр, Арщ зыгъэбзэфыр маисэр. ЛIым 
хуэдэлI. «Батырыбжьэ», 162. Поэт псалъэр 
бгъэшэрыуэм, Жыр маисэу техуэнущ. Поэтым и 
лIыгъэ. «Батырыбжьэ», 73.

МАЙ (4). ГъатхэкIэ мазэ, илъэсым и етхуанэ 
мазэ. Май махуэ дыгъэр нэхъри гуащIэ хъуху 
къуршыщхьэ уэсыр нэхъ мэлыд, я дунейр дахэ хъуа 
хуэдэ. Щынэхужьыкъуэ, 18. Май махуэу дунейм 
и дахэгъуэ дыдэу, жыгхэр къэгъэгъа къудейт. 
Щынэхужьыкъуэ, 35. Май махуэу, дунейм и 
дахэгъуэу ноби си нэгу щIэтщ шуудзэр станцым 
нэдгъэсыжауэ щыщытар. МелыIыч, 454.

МАКIУЭМЭЛЪЕЙ 17). Мэхь-мэхь, бгъуэтмэ 
къащтэ. ЕтIуанэ махуэм Астемыр, Елдар, Бот 
сымэ шу гупыфI – зытIощIырыпщIым щIигъуу – 
зэрагъэпэщщ, къуажэм бжьыпэр Исхьэкъ 
лIыжьым къыхуагъанэри – макIуэ-мэлъей, 
здэкIуари здэжари ямыщIэу къуэжэм дэкIащ. 
Хъуэпсэгъуэ нур, 269. ИкIэм икIэжым, дадэм 
хуэмышэчу зихуэпэжри нэхулъэ къыщищI дыдэм 
фэтэрым къыщIэкIуэсыкIыжри макIуэ-мэлъей, 
автостанцым къэсащ, япэ текI автобусым 
къитIысхьэну. КIапсэ кIапэ, 17. ЛIым иригъэлеяуи 
къыщIэкIынтэкъым, цIыхубзыр зэрыщыуам гу 
щылъитэм къэтэджыжри тепщэчым илъ шхынри 
ипхъуатэри макIуэ-мэлъей, кIэбгъу ищIри пIащIэ-
тхъытхъыу гуэщым щIэбзэхыкIыжащ, Зив кIуэдар 
зыдэщылъым къыщинэри. ВитI, 415.

МАКЪ (287). 1. (129). Зыгуэрым и Iэуэлъауэ, 
даущ. Залым щIэгуауэ щIэзт, цIыхур къызэщIэвати, 
жаIэр зэхэпхыртэкъым, псалъэмакъ къомым 
инэмыщIыжкIэ, Iэщэ ираудэкIым, шыгъэцIывым 
я макъыр зэхэпхырт, цымэ, хъурыфэ гъэтэджам 
и мэр щIэзт. Хъуэпсэгъуэ нур, 324. Бгым къелъэ 
псышхуэм и макъ уардэу, Мэзкуу салютхэр 
зэхыдох, Дэ текIуэныгъэр ди гъуэгу мардэу Бийр 
щхьэхьу ди щIым дэ идоху. Салют. «Шум и гъуэгу», 
10. Шамум вертолет макъ щызэхихым, и нэр 

къихуу, пщыIэ зэгуэтым ещхь и пэщхъыным 
зэрыбауэ хьэуар къемэщIэкIыу гужьеяти, ар 
щалъагъум, дызыубыдахэм нэхъ я фIэщ хъуащ сэ 
жысIэм нэхърэ. ХьэщIэ лъапIэ, 401. 2. (158). Жьэм 
къыжьэдэIукI даущ. Дисэхэ я пщIантIэм Рахьим и 
макъ къыщыIурт, Рум цIыкIу едэхащIэу: «Мыбдежи 
зыгуэр дэлъщ», - жиIэу Рахьим сабий цIыкIур и 
гуфIакIэм дигъэIэбэрти кIэнфет е браныч сыт 
къыдригъэхырт. Хъуэпсэгъуэ нур, 134. Къыдырым 
и макъыр гъущIати, зригъэлъэщIри, тIэкIуи 
щIэгубжьэжу и псалъэм къыпищэнут, кхъуэпIащэ 
джэмыдэжьыр къэмыгубжьатэмэ: - Хэт фокIэ 
бгъэшхэнур? Кхъухь пхэнж, 503. Нартыхум и 
макъыр зэрызэхихыу, Мэмэт-щIакъуэр пхъуэри 
коньякыр и румкIэм къыхуригъэхъуащ, пивэри 
Къазбэч и стэканым из ищIащ, итIанэ езым и 
румкIэри къиIэтащ хъуэхъуэну: - Дыгуп дыгъэл 
жыпIэмэ, дыгуп дыгъэлщ, итIани, акъыли жыIэ, 
напи жыIэ, нэмыси – псомкIи щапхъэ зытетхыж 
ди пашэр куэдрэ ди пашэну, бэIутIэIуншэу дунейм 
тетыну ди гуапэщ. Лъапсэ, 80.

◊ Макъым зегъэлъэщIын (3). Зыгуэр 
жыпIэным ипэ къихуэу зыгъэпсчэуIун, тэмакъыр 
тхъунщIын. Долэт и макъым зригъэлъэщIа 
щхьэкIэ – дэнэт! Мазэ ныкъуэ щхъуантIэ, 622. 
Къалэдэсыр псы шэдым хэплъэри сэ хъарзынэ 
кIэрыщIауэ щилъагъум, нэхъри къызыфIэщIыжащ, 
и макъым зригъэлъэщIри зэпишу Iуащ «Iуу-Iуу-
Iуу-у-у-у!». Бабыщыкъуэ адакъэпщ, 491. Адакъэ 
хужьми «къукъукъу-сыкъукъу» жиIэу и макъым 
зригъэлъэщIри джэдэщым щIэсыр игъэгужьейуэ: - 
Iуу-Iуу-Iуу-у-у-у! Бабыщыкъуэ адакъэпщ, 483. 
Макъым зегъэIэтын (10). Нэхъ ину, хэIэтыкIауэ 
жыIэн. Хъыбару зекIуэр сэ сымыщIэу уи 
мыгугъэ, - жиIэри Къылышбий и къуэм и макъыр 
зригъэIэтащ, - Махъсидэр делагъэм къыхэкIыу 
яукIащ. Хъуэпсэгъуэ нур, 121. Комендантым и 
макъым зригъэIэту джащ: - Сержант! МелыIыч, 
467. Къетау зиплъыхьри, псори къызэредаIуэм гу 
лъитауэ, и макъым зригъэIэтащ: - НтIэ, пщIэжмэ, 
хъарзынэщ. Лъапсэ, 61. Макъыр зэкIуэкIын 
(5). Гурыгъу-гурыщIэ зэхуэмыдэхэм макъыр 
зэрыщымыту ящIын, жызыIэм и макъ дыдэм 
емыщхьу хъун. Къэзмай и гур къызэфIэнат, и 
макъыр зэкIуэкIауэ, нэхъ щэху хъуауэ Къазджэрий 
и нэгум къыщIэплъащ, и нэпсыр хуэмыубыду: - 
Сыкъэгъэгугъэ, нэгъуэщI мыхъуми, - жиIэу. Мазэ 
ныкъуэ щхъуантIэ, 622. [Фэуаз:] СокъуэншэкIащ, 
къысхуэгъэгъу, Анка, - жысIэу шым седэхащIэу 
щызэхихым, арэзы къысхуэхъужауэ и щхьэр 
иутхыпщIу, нэгъуэщI зыгуэр къэхъужащ, и 
нэпситIыр къызэрелъэлъэхыу си Iэм къепэщэщыну 
хуожьэ, мэщатэ, и щхьэр си дамэм къытрелъхьэ, и 
кIэр егъэкIэрахъуэ, лъэм тепыIэркъым, мэщыщ, и 
макъыр зэкIуэкIауэ. Анка, 382. Варварэ Романовнэ 
и макъыр езы дыдэм къыхуэмыцIыхужын хуэдэу 
зэкIуэкIащ, и нэ щхъуантIитIми щIэта мафIэ 
цIу цIыкIур ункIыфIыжри нэхъ ПэтIинэж 
хъуащ. Лъапсэ, 14. Макъым къызэрихькIэ (26). 
КъызэрыпхудэшейкIэ, зэрыпхузэфIэкIкIэ ину 
зыгуэр жыIэн, кIиин. И макъым къызэрихькIэ Лу 

кIиящ, Саримэ дежкIэ зидзри быдэу зыкIэриукIащ 
гужьеяуэ. Хъуэпсэгъуэ нур, 144. Адакъэ хужьыр 
е шынауэ арат, е лIыгъэжьыр хэлъу арат – 
пщIэнутэкъым, и макъым къызэрихькIэ кIыргъри, 
джэдри къазри къызэщIиIэтащ. Бабыщыкъуэ 
адакъэпщ, 484. Фочауэ макъ, кIий-гуо макъ 
зэрызэхихыу Дэфэрэдж а жыгышхуэм дэпщейрти, 
теувапIэм тету азэн зэрыджэм хуэдэу адэкIэ-
мыдэкIэ зигъазэурэ и макъым къызэрихькIэ кIийрт: 
Дыгъурыгъу! Лъапсэ, 54. Макъым къызэрикIкIэ 
(1). Еплъ макъым къызэрихькIэ. [Бот Астемыр 
жреIэ:] «Советскэм и узыншагъэкIэ» щыжаIэм, 
уэлэхьи, а тIур [Исхьэкърэ Мэсхьудрэ] я макъым 

МАКЪЫР ГЪУЩIЭН (1). Псы зэрыхуэлIэм 
къыхэкIкIэ тэмакъыр зэщIэгъущхьэн, Iупсыншэ 
хъун. [Локотош] Псыи хуолIэри и макъыр 
гъущIащ, и мэжалIи къэкIуащи, шхын щхьэкIэ 
малIэ. Нал къута, 242. 

МАКЪЫР ИКIЫН (3). Ину, хуабжьу 
зэрыпсэлъам, е зэрыкIиям къыхэкIкIэ макъыр 
нэхъ кIащхъэ, щэху хъун. Абдеж Ерул шууэ 
Нурхьэлий и куэбжэм къеувэлIащ, тIэкIуи 
ешауэ, и макъри икIауэ. Хъуэпсэгъуэ нур, 234. 
Старшинэхэм, зэрыгъэкIийурэ, я макъыр икIащ. 
Щынэхужьыкъуэ, 35. Адакъэ хужьыр кIыргъыурэ 
и макъыр икIыным нэсауэ Джэлил къыжьэхэуащ: - 
ЗэтепIэ уи жьэри, бжесIэм къедаIуэ. Бабыщыкъуэ 
адакъэпщ, 484. 

МАКЪАМЭ (5). Хабзэ гуэрым тету гъэпса 
макъ зэмылIэужьыгъуэ. Лу а маршыр къыхихащ, 
езыр зэуэ макъамэ нэхъ дахэу къилъытэрти. 
Мазэ ныкъуэ щхъуантIэ, 559. Макъамэ дахэ уэ 
ухъу закъуэм, Сыхъунщ гум щIыхьэу сэри псалъэ. 
Макъамэ дахэ уэ ухъу закъуэм. «Батырыбжьэ», 
88. Псалъэ щIэмылъми, макъамэм Уэрэд фи 
хадэм щаугуэш. Сыщыгъупщакъым сэ мэзым. 
«Щхьэлыкъуэ», 305.

МАКЪЕЙ (2). Макъ Iей, икIа, тхъунщIа. 
[Щэрданыр, уэс зытелъ мывэшхуэ гуэрым 
дэкIуейри] Иужьым макъейкIэ къыщIидзащ: - 
АтIэ, жылэ, сыт нобэ вжесIэнур? Хъуэпсэгъуэ нур, 
291. [Гуэгушыхъужьыр адакъэ хужьым еупщIащ:] Е 
умакъейуэ ара? Бабыщыкъуэ адакъэпщ, 482.

МАКЪЫЖЬ (1). Макъ ин, бжьыфIэ, уардэ. 
ГъащIэщIэ гуапэм и тхыдэр Толъкъун макъыжькIэ 
къеIуатэр, Дахэу плъыжь ину а уардэр ТIэкIуи 
уфафэу мэкIуатэр. Губгъуэ кхъухь. «Бгы 
лъапэхэм деж», 102.

МАКЪЫНШЭ (2). Щым, щэху, макъ къыздэмыIу. 
Дадий и пщIантIэр макъыншэщ. «Адэ», 129. Ар 
пIуатэм угуфIэу Иныкъуэм йокIуэкI, Гупсысэм зэм 
уихьу Дэп плъыжьу зэм уоплъ, Иныкъуэм макъыншэу 
Щхьэц тхъуахэр йокъуэкI, Сурэтым зэм уеплъмэ, 

.
МАКЪЫФIЭ (2). Зи макъыр ин, дахэ. Ар макъыфIэ 

хъуным папщIэ Псыр бгы нэпкъым къырегъалъэ, Iэ 
дилъауэ и пшэ пащIэм Iуащхьэмахуэ щIедзэ псалъэу. 
Бгы собранэ. «Партыр ди пашэу», 80. И уэрэд лъэщу 
макъыфIэм Дэ къару Iэджэ къыдет. Маяковский. 
«Бгы лъапэхэм деж», 41.

МАЛЪХЪЭ (9). Пхъум, шыпхъум е 

пщыпхъум и щхьэгъусэ. Жыг хэсари гъатхэ 
къэскIэ Къимыгъэхъууи къимыгъанэ. Мис 
апхуэдэ малъхъэ сиIэм Сигу зэгъэнут, - жеIэ 
нанэм. Колхоз шыгъажэм. «Партыр ди пашэу», 
41. Имымалъхъэми и малъхъэ хуэдэт, Мусэ и 
фызымрэ Мэсхьудрэ щэху гуэрхэр зэдаIэу щытащ, 
Мэсхьуд абы я лIыщIэу щыщытам. Мазэ ныкъуэ 
щхъуантIэ, 623. [Анзор жиIэу:] Си малъхъэр 
апхуэдэу делэкъым хэт къыщIэнакIэми ишэчу. 
Гъуэгуанэ, 135.

МАМАЙ И IУАЩХЬЭ (1). Волгоград къалэм 
щыIэ лъагапIэ, урысыбзэкIэ: Мамаев курган. 
Мамай и Iуащхьэм къыщатIауэ, нарт мафIэу 
Прагэ ар яхьащи, Ди щIыхьым сыну хэувауэ, Зи 
гугъу яхуищIыр дэ ди лIыгъэщ. ЩIы Iэбжьыб. 
«Мывэ хуабэ», 128.

МАМЭ (2). Анэ, сабий зиIэ бзылъхугъэ. [Данэ 
цIыкIу] Зэгуэри анэм еупщIат: «Мамэ, бабушкэм 
жиIэр къыбгурымыIуэу щхьэ псалъэрэ?» - жиIэри. 
Щынэхужьыкъуэ, 58. Си нэпситIри къыщIэжат, 
си гур къызэфIэнауэ, езы цIыхубзым къызэIущащэ 
хуэдэу и жьэм къыжьэдэкIыу: - Мамэ, - жиIэ хуэдэу 
зэхэсхати. Лъапсэ, 21-22.

МАМЛЮК (8). «Лъапсэ» романым 
къызэрыхэщымкIэ, уасэ щIату къащэхуа цIыху. 
«Мамлюк» жиIэмэ «къэщэхуа» жиIэу аращ, 
щIалэу къащэхум я нэхъыбэр дзэм хагъэхьэри, 
къэралыгъуэр яхъумэу, жьы хъухукIэ хэтщ, 
хъыджэбз цIыкIухэри ящэри унэIуту зыщэхум 
деж Iутщ. Лъапсэ, 58. Афэ джанэр зейр, иужькIэ 
уIэбэмэ, мамлюкIэ зэджэу щыта гуэрщ, уеблэмэ 
мамлюкыпщу цIэрIуэт, и цIэр Бейбарст, дзэшхуэ 
зэхуишэсауэ щытыгъащ, езыр лIыгъэ зыхэлът. 
Лъапсэ, 100. Къетау къэрэлыгъуэ Iэджэми щыIащ, 
цIыхум я пIалъэ ещIэ, мызэ-мытIэу Трапезунт, 
Самсун, Синоп, Хьэлэб, Мысыр хъыджэбз цIыкIу 
ищэну куэдрэ кIуащ, а здэкIуахэм, тхьэм ещIэ, 
нэ узыр щигъуэтар – и нитIыр ноби мэуз, дахэ-
дахэуи илъагъужыркъым, нэкIэпсыжэ хьэлэчщ, 
и къуэрылъхуу щIыкIэ зыхуэгузэвауэ щытари 
лIыубыдым яубыдри Мысыр щащауэ мамлюкыдзэм 
хэту жаIэ щхьэкIэ, и нэм игъакIуэркъым. 
Лъапсэ, 62-63.

МАМЫР (9). 1. (5). Зауэншэ-бэнэншэ. 
[Мысост:] Дунейр мамыркъым, нобэ «гуэш» 
жаIами, пщэдей «къытефхыж» жаIэу уи пщампIэр 
яубыдынкIи мэхъу. Щынэхужьыкъуэ, 13. Партыр, 
властыр ныхущIокъур Ди народыр сытым 
хуейми Пэрыхьэту игъуэтыну, Мамырыну и 
дунейри. Сомрэ долларрэ. «Партыр ди пашэу», 
129. «Салам алейкумыр» - «уи дунейр мамыру 
щрет, уутынш» жыхуиIэщ. КIапсэ кIапэ, 11. 
2. (4). Щым, Iэуэлъауэншэ. Мэшыкъуэ къуажэр 
зы тхьэмахуэ мэхъури мамырщ. Нал къута, 
232. Iэхъуэр щхьэукъуамэ, Хьэр мамыру щысщ 
мыбанэу, Е теплъакъэ ар зы хамэ, Хъыбарыншэу 
къимыгъанэ. «Тисей», 489. Зы махуэ дэкIрэ псори 
мамыр щыхъум, Абу-Деруиш мыващIэхэр ишэри 
мэжджытым кIуащ, кхъэлэгъунэр къиуIукIын 
хуейти. Кхъэлэгъунэ, 379.

МАМЫРЫГЪЭ (14). Зауэ щымыIэу дунейр 
мамыру щытын. Корей народ лъэщыр щIокъур 
мамырыгъэм, уэ хей унэр бгъэсу нафIэр 
щIыбогъэст, Зауэм лъыпсыр щыжэм аращ уэркIэ 
фIыгъуэр, Сабий цIыкIухэр жеймэ бомбэкIэ богъэс, 
Уезэуэну хэти уэри зоукъуэдийр, Бжьыдзэ инэралу 
бадзэ командир. Бжьыдзэ инэралу бадзэ командир. 
«Партыр ди пашэу», 139. Си щыуэныгъэм щIалэм 
гу лъитауэ, сощIэж жиIауэ мис мы псалъэр: - Дэ 
мамырыгъэм куэд щIэттауэ Къэтхьа насыпым 
мис и пIалъэр, - Сэлам уэсхыну сыплъыхъуэнут, 
Iэ симыIэжми, щIалэ пакъэ, Зауаем щIэкъур 
слъагъу мыхъуну, ЗауэлI игу быдэ къысхуэнакъэ! 
Ныбжьэгъу. «Партыр ди пашэу», 92. [Омар жиIэу:] 
Сэлам хьэлейкум жиIэмэ хьэрыпыбзэкIэ къикIыр 
пщIэрэ: мамырыгъэр уи натIэ ухъу, жиIэу аращ. 
Гъуэгуанэ, 103. 

МАМЫРЫН мамырщ) лъэмыI. (1). Зауэншэу, 
мамыру дунейр щытын. Сэлам къуахыжыр «Уи 
дунейр иремамыр» жаIэри, абы щхьэкIэ мыр 
Сэлэвки ебгъашэ хъун? КIапсэ кIапэ, 11.

МАНГО (1). Пхъэщхьэмыщхьэ лIэужьыгъуэ, 
и фэкIэ удзыфэщ, нэхъыбэу Индием къыщокI. 
Манго жыхуаIэр бэгъуауэ Жыгыр къикъутэу 
ялъагъуми, ЗэлIзэфызитIу нэгъуэщIым ВыщIэр 
яукIри гур яшхыр. «Индийскэ поэмэ», 360.

МАО ЦЗЕДУН (1). Китай коммунистическэ 
партым и Iэтащхьэ. Ци Бай – шокIэ зэджэ 
лIыжьым И гулъытэм щыщIэдзауэ Мао Цзе-
дуным деж щиухыу Лъагъуныгъэу лъэпкъхэм яIэр 
Тыгъэ куэдым хэлъщ хэпщауэ. Лъэпкъхэм я тыгъэ. 
«Партыр ди пашэу», 58.

МАРДЭ (10). 1. (6). Зыгуэр (гупсысэ, гухэлъ 
н.къ.) къызыщIиубыдэр зыхуэдиз. Залу Iэджэм 
сэ чэзууэ Зым сыщIыхьэм зым сыщIокIыр, Гур 
къилъэту, къуалэбзууэ Лъэпкъ гуращэр нэгум 
щIокIыр, Тыгъэ къомым яIэу мардэ Гуми псэми 
къахуэмыщIэу Соплъыр псоми, си мурадыр 
Хъуэхъу хуэстхынырщ ар зи фIыщIэм. Лъэпкъхэм 
я тыгъэ. «Партыр ди пашэу», 53-54. Мы 
щIыналъэм сыретепщэщ, Сэ сыгуащэщ, псори 
слъокI, ЛъэкIыныгъэм иIэ мардэ Дэнэ нартхэм 
фэ щыфщIэн. «ЩIалэгъуэ щIыналъэ», 415. Сэ 
къызбгъэдэсмэ си хьэщIэр, ЩIэщыгъуэм мардэ 
имыIэ, Нарт Бадинокъуэ, къеблагъэ. «ЩIалэгъуэ 
щIыналъэ», 423. 2. (4). Iуэхугъуэ гуэрыр зэманкIэ 
здынэсыфынум и гъунэ. [Джэлил] Iуэгъуэм и 
мардэр къэсмэ, дакъикъэ закъуэ къыкIэрыхункъым. 
Бабыщыкъуэ адакъэпщ, 476-477. Мес лэжьэным 
къос и мардэр, И сом миныр тхылъымпIипщIу 
Дэлъщ ибжауэ и ахъшалъэм, Сом лей закъуэм 
йогупсысыр. Сомрэ долларрэ. «Партыр ди пашэу», 
130. Дакъикъэ закъуэр гъащIэ мардэу Къелъащ а 
щIалэр бийм пэблагъэу, Ар гъэр ящIыныр я мураду, 
Къежьат нэмыцэр гумызагъэу. ЗэкъуэшитI. 
«ЩIалэгъуэ щIыналъэ», 18.

МАРДЭНШЭ (7). плъыф. Гъунэ, кIэух, щапхъэ 
зимыIэ. Сэтэней ябгэу Зи бгыр псыгъуабзэр 
Зэгуэп мардэншэм КъызэщIегъаплъэ, И лъэIу 
зымыдэм Хузэгуэуду, Дари щхьэтепхъуэм 
Хъарыр къыпечыр. «ЩIалэгъуэ щIыналъэ», 424. 

Тенджызхэм я толъкъун мардэншэр Зэрызешэу 
уафэм кIуэ-къэкIуэжу, Хым тет кхъухьхэр хъунут 
си хъуэпсапIэ, Хъунт бдзэжьейми хышхуэм 
къемыщэжу, ДэкIуеигъуэр гугъуми, тыншу 
къагъэзэжу. Псыр къежэхыу уафэм щытыгъамэ… 
«Вагъуэ махуэ», 338. Я кIуэж-къэкIуэжыр 
мардэншэщ, КIуэгъуафIэ гъуэгур къащохъур. Сэ 
къуалэбзухэм. «Дамыгъэ», 210.

МАРДЭНШЭУ (5). нареч. Гъунэншэу, 
нэзыншэу. И узыншагъэр ди хъуэпсу, Дигъасэу 
фIыгъуэм дыхуишэу, Мычэму дыгъэу къытхуепсу, 
Насыпыр къиту мардэншэу Вождышхуэр ди япэ 
итыну, Абы къытхуищIу унафэр, ЩытхъукIэ 
дгъэзащIэу щытыну Къизмынэу зыри сэ софэр. 
ИлъэсыщIэм папщIэ. «Бгы лъапэхэм деж», 120. 
Унэ хужь куэдхэр сатыру ЩхъуэнтIагъэ Iувым 
щIеуфэр, Школыр нэхъ лъагэу яхэту Мардэншэу 
теплъэр мэбжьыфIэр. Си къуажэ. «Бгы лъапэхэм 
деж», 42. Адэ сурэтыр къегъуэтри Ирегъэлъагъур 
и гъусэм, Ар насыпыфIэщ мардэншэу. «Адэ», 134.

МАРЖЭ (27). ЦIыхухэр зыгуэрым 
къыщыхураджэнум деж зэрызыхуагъазэ псалъэ. 
Долэт мэжджытым къыщипсэлъауэ щытар 
нобэ къехъулIащ: жылэ къызэхуэсар зэрызехьэу 
Щэрданхэ я унэм ешэ, дзэ иришэжьауэ зауэм Iуишэ 
хуэдэу, жэрыжэу здэжэм унафэ мыщхьэпэр ищIу: - 
ФынакIуэ маржэ! Хъуэпсэгъуэ нур, 254. Зыгуэрхэр 
къэпсэлъэнти, иIэ, маржэ, иджы дызыхуейр 
къыхэфлъхьэ: щIакIуэ зиIэм – щIакIуэ, мэлыфэ 
зиIэм – мэлыфэ, къамэ, бгырыпх, уанэ, шхуэ, 
нахъутэ, хьэзыр, шырыкъу, лъэпэд, къамышы, 
лъэрыгъ, пыIэ, сэшхуэ – зи сыт уиIэми къэгъэтIылъ. 
Щынэхужьыкъуэ, 44-45. ЛIыгъур и пщIантIэм 
цIыхуу дэхуэр дэтт, батэкъутэр ягъэшу, куэбжэ 
пкъоми кIыщым и щхьэми нып фIэдзат: маржэ, ди 
хьэгъуэлIыгъуэм фыблэмыкI, фыкъеблагъэ жыхуаIэ 
щIыкIэу. Лъапсэ, 117.

МАРИАМ (28). ЦIыхубзыцIэ, «Лэчымэ» 
хъыбарым къыхэщ персонажщ, Исуф и 
щхьэгъусэщ. И лIым ахъшэу къихьым нэхърэ 
мынэхъ мащIэу Мариами къихьырт, фэнд 
щIынкIэ IэкIуэлъакIуэти, Исуф бжэныфэ, мэлыфэ 
сытхэр хуэсакъыпэурэ трихырт, зы уIэгъэ 
иримыгъэщIу. Лэчымэ, 392. Мариам бжэныфэ 
зэрихьэм мэ къапихым есащи, лэчымэ жыхуэпIэр 
зыуи къридзэркъым, къызыкIэрихыр лIыракъэ. 
Лэчымэ, 393.

МАРК 1). Урысыбзэ ныкъуэкIэ: марка. Хъыбар 
(гурыщIэ, гухэлъ с.ху.) иту зыщIыпIэ ирагъэхь 
тхыгъэхэм трагъауэ дамыгъэ цIыкIу. Марк 
тегъэпщIамрэ мыхъур телъымрэ мыхьэнэ гуэр 
зэриIэр гъуом тыншу ищIэрти, абыи и хъыбар 
жиIащ. Хъуэпсэгъуэ нур, 190.

МАРКС (1). Нэмыцэ узэщIакIуэ, щIэныгъэлI 
цIэрыIуэ. [Бекъан:] Маркс тхылъу итха къомымкIэ 
тхьэ соIуэ, Хъадижэт газет зэремыджэу газет 
еджэм нэхърэ нэхъыбэ къыгурымыIуэм, - жиIэри. 
Щынэхужьыкъуэ, 17.

МАРКСИЗМЭ (1). Маркс зэфIигъэува щIэныгъэ 
унэтIыныгъэ. [Степан Ильич:] Марксизмэр а 
къомым дахэ-дахэу ягурыдгъаIуэмэ – ахэр гъусэ 

хъунущ, дзыхь яхуэпщIми умыгузэвэн хуэдэу. Мазэ 
ныкъуэ щхъуантIэ, 529. [Инал Елдар жриIэу:] 
Зэхыумыхамэ, марксизмэр джы етIысылIи. Мазэ 
ныкъуэ щхъуантIэ, 574.

МАРТ (1). Гъатхэм и япэ мазэ. Март мазэр 
къихьэри, цIыхум гукIи псэкIи къагурыIуащ 
Д е н и к и н ы м  и  д з э р  к ъ ы з э р ы к ъ у т э р . 
Хъуэпсэгъуэ нур, 304. 

МАРФЭ (45). Урыс цIыхубзыцIэ, «Бдзэжьеящэм 
ипхъу» поэмэм къыхэщ лIыхъужь нэхъыщхьэщ. 
Марфэ закъуэр зэгъэжакъым Дахэр жейхэм 
емызэгъыу Садым кIуауэ нэпс щIегъэкI, И псэм 
хуэдэр имылъагъуу Гуэщым щIэсщи ар зэгъуэкIщ. 
«Бдзэжьеящэм пхъу», 156. Марфэ куэдрэ 
пыгуфIыкIыу И Iэр ищIу кIэлъыплъащ, Хуэубыдыни 
илъэмыкIыу Нэпсхэр нэкIум тез къэхъуащ. 
«Бдзэжьеящэм ипхъу», 165.

МАРШ (12). 1. (6). Ритм пыухыкIарэ лъэбакъуэм 
изагъэ тактрэ иIэу гъэпса макъамэ. Нобэ марш еуа 
музычауэр шэч хэлъкъым къафи зэреуэфынум, - 
жиIэри езы Мэтхъэнри арэзы хъуащ. Мазэ ныкъуэ 
щхъуантIэ, 563. Лу а маршыр къыхихащ, езыр зэуэ 
макъамэ нэхъ дахэу къилъытэрти. Мазэ ныкъуэ 
щхъуантIэ, 559. Духовой оркестрыр марш щеуэкIэ, 
Хьэбибэ къэуIэбжьырт. Щынэхужьыкъуэ, 38. 
2. (6). Марш макъамэм декIуу къэкIухьыкIэ. 
[Матренэ курсантхэм ятепсэлъыхьу:] Дауэ 
маршу къызэрыпкIухьынур, уи ныбэм марш жиIэу! 
Мазэ ныкъуэ щхъуантIэ, 561. Сосрыкъуэ цIыкIухэр 
столовэм щIишэрт, Дорофеич и командэ тыкIэм 
зыпищIыжурэ: - К церемониальному маршу, 
по-эскадронно, дистанция три корпуса… 
«Церемониальнэ маршым папщIэ, эскадронурэ, 
зэхуакур корпусищу...». Мазэ ныкъуэ щхъуантIэ, 
555. Дорофеич къэтэджыжащ: - Церемониальным 
маршем, пэ-эскадронно, дистанция: три корпуса! 
«Церемоние маршу, эскадронурэ, зэхуакур 
корпусищу»! Мазэ ныкъуэ щхъуантIэ, 553.

МАРШАЛ (1). Дзэм и къулыкъу нэхъыщхьэ 
дыдэ. Кодоевым жиIа хъуэхъуми хьэщIэр арэзы 
къищIат, сыту жыпIэмэ, Iуащхьэ лъагитIу зи 
гугъу ищIам зыр вождышхуэм ейщи, гурыIуэгъуэщ, 
адрейр Берие и цIэкIэ цIыхум я гум къинэмэ, зауэм 
Iут маршалми, инэралхэми къалъыса щIыхьым 
нэхърэ зыкIи нэхъ мащIэкъым. Лъапсэ, 90. 

МАРШИНЭ (1). Еплъ машинэ. Краснэ армиер, 
ди къуэшхэр, КъокIуэ, къосыр, къэблэгъащ. Панхэр 
шууэ е маршинэм Ису пIащIэу щтауэ мис йожьэж. 
«Бдзэжьеящэм ипхъу», 162.

МАРШИРУЕТ (1). Марш къеуэм лъэбакъуэр 
декIуу кIуэн. [Матренэ украиныбзэ зищIт:] 
Побитый хлопчик, ему треба лежать, а он 
марширует. «ЩIалэм, уIэгъэщи, пIэм хэлъыным и 
пIэкIэ, къекIухь» Мазэ ныкъуэ щхъуантIэ, 555.

МАСКЭ (1). Дохутырым сымаджэм щеIэзэм е 
операцэ щищIым уз зыпкърытым зэран хуэмыхъун 
папщIэ жьэм Iуапхъуэ хъыдан кIапэ. «Халат» 
жыхуиIэр «хьэлэч» жиIэ хуэдэу къыфIэщIауэ 
Iэмэпсымэхэр къезыт сестрар къэуIэбжьащ, 
зэгуэгъэжауэ стIолым телъ цIыхубзыр лIэмэ, 
къытралъхьэнкIэ шынауэ ищIэнур имыщIэу и 

нитIыр къихурт, модрейми маскэр и жьэм Iулъщи, 
дахэ-дахэу жиIэр къыбгурыIуэркъым. Лъапсэ, 8.

МАСТЭ (4). 1. (3). Iуданэ зрау, гъущI папцIэ 
псыгъуэ зэрыдэ. Фыз мурадыр ещхьщ Iуданэм, 
мастэм хуэдэу пцIыкIэ мадэ. ЦIыхубзым я 
пцIыр зымыдэм… «Батырыбжьэ», 120. Уэркъ 
Тамбий и гуащэм къеузати, згъэхъужащ, абы 
къыщынэмыщIауэ лафкIэтет ФIыцIэ и пхъум 
ефыкIати, тхьэрщ, тхьэм ужькIэ си хущхъуэр 
арщ зыгъэхъужар, - жиIэу Чачэ сымаджэм и 
гъуэлъыпIэ кIапэм хуэм дыдэу, мастэ къыхэуэн 
хуэдэу, тетIысхьащ. Хъуэпсэгъуэ нур, 71. [Къулыр 
Якъуб тепсэлъыхьыу] ЗанщIэу бзэхат, мэкъугум 
зэхуа мастэм хуэдэу. Нал къута, 245. 2. (1). Фэ 
щIагъым хущхъуэ зэрыхашэ. Сымаджэм мастэр 
къыхичыжати, лъым и пIэкIэ уэтэпс къижу 
щилъагъум, гужьеяуэ и щIыфэм епIэскIужащ, 
ар зэрымыузыр фIэгъэщIэгъуэну [Iузизэ]. 
Хъуэпсэгъуэ нур, 68.

◊ Мастэ хэIун (9). Сымаджэм хущхъуэ 
мастэкIэ хэгъэлъэдэн. КъыпхаIуу мастэ Пшэчащи 
куэд, Жэнэтщ уи мащэр – гуауэр щокIуэд. АбытIэ 
Мухьэб и кхъащхьэм… «Вагъуэ махуэ», 95. И анэр 
еджакIуэ цIыкIухэм махуэ къэс яхэтыху, Данэ 
цIыкIу гуащэм еIэзэу мэджэгу – уIэгъэр яхуепхэ, 
мастэ яхеIу. Щынэхужьыкъуэ, 8. Дохутырыр 
иувыкIауэ щытахэри сэбэп зэрыхъуным и ужь иту, 
Iэпыдзлъэпыдз хъарзынэу къыщIэкIащ, сымаджэм 
мастэ хэIун хуей щыхъум, тIум зэуэ зрач, абы 
гу щылъыстэм, къызгурыIуащ ахэр Камизэхэ 
я пхъум щышынэу зэрыщытар, иджы еплъ, 
узыхуейр къыпхуащIэнущ, я фIэщ сызэрыхъур 
абыкIэ уощIэ, сэри согугъу, сыщымыуащэрэт 
жысIэу. Лъапсэ, 21. МастэкIэ псынэ (псыкъуий) 
къэтIын (2). Iуэхугъуэ гуэрым хуабжьу гугъу 
удехьу, бэлыхь дэпшэчу зэфIэхын. МастэкIэ 
псынэ къэптIыныр нэхъ тыншщ, итIани Лу а 
Iуэхум (игъащIэм хьэрф къизымытхъам тхылъ 
ебгъэщIэныр) кIэ иритыфащ. Мазэ ныкъуэ 
щхъуантIэ, 502. [Къазджэрий Лу жриIэу:] 
ЩIэныгъэ зэбгъэгъуэтынри мастэкIэ псыкъуий 
къэптIынри зэхуэдэщ, жаIэу зэхэпхакъэ? Мазэ 
ныкъуэ щхъуантIэ, 602.

◊ Мастэ дэупIэ имыIэн (1). ЦIыху куэд (Iув) 
зы щIыпIэм щызэхуэсам деж жаIэ. ЦIыкIуи ини, 
фызыжьи, лIыжьи, щIали, хъыджэбзи къызэхуэсам 

МАСТЭНЭ: ◊ мастэнэм икIын (1). Пкъы 
псыгъуэ, гъур. Мастэнэм икIыу и пкъыр псыгъуэщ, 
ГъущI куэбжэ хуэзэм щхьэпрокIыр. ЛIэныгъэ. 
«Мывэ хуабэ», 204.

МАСТЭПЭБДЗ (1). Щимэу зи пэр пылъыкIа 
мастэ пIащэ, гъум. [Iурарэ Бэкъан жриIэу:] Выфэм 
къыхэщIыкIауэ гуэншэрыкъитI, фIыцIабзэу 
бэрэжьейкIэ иIэжауэ, IэкIуэлъакIуэу Iуэтауэ, 
вакъэ лъэпсыр уи лъэдийм къепшэкI хъуну кIыхьу 
къыщритым, фызым жиIащ: - Мастэпэбдзищ 
тескъутащ. Къалэн, 426.

МАСТЕР (2). IэщIагъэ пыухыкIа гуэрым 
хуеджа, абы хуэIэрыхуэ, хуэIэзэ лэжьакIуэ. 
[Ротмистрым] Уеблэмэ Псыхуабэ кърашу къашэну 

мастерым пэплъэн хузэфIэмыкIыу, Щэрданхэ я унэ 
ар зыщIэсам щIэкIри макIуэ-мэлъей. Хъуэпсэгъуэ 
нур, 237. Пэжу, ротмистрым зыкъомрэ сабэ 
дрипхъеящ, «дунейр къутэжа нэужь мастерыр 
къыщысынур» жиIэурэ. Хъуэпсэгъуэ нур, 237.

МАСТЕРСКОЙ (2). Хьэпшып, Iэмэпсымэ 
с.ху. щащI е щызэрагъэпэщыж IуэхущIапIэ, 
лъэщапIэ. [Степан Ильич:] Унэ къищэхуам нэхъ 
пэшышхуэр мастерской ищIащ, унэ блынхэр 
адэкIэ-мыдэкIэ Iэмэпсымэ гуэрхэр фIэлъу, машинэ 
зэмылIэужьыгъуэ гуэрхэри щIэту. Хъуэпсэгъуэ 
нур, 202. [Газетым ит псалъащхьэхэщ] «Гъавэр 
кIэрыху имыIэу къефхьэлIэж», «зауэр щекIуэкIым 
деж хьэрычэт Iуэхум зэрыхалъхьэ передвижной 

МАТЭ (33). Чы псыгъуэкIэ зэрыхъа, хьэпшып 
мыин, шхын гъущэ, гъавэхэкI, пхъэщхьэмыщхьэ 
с.ху. зралъхьэ кумбыгъэ. Ауэрэ мащIэ дэкIа, 
куэди дэкIа, Кулисум матэ цIыкIур иIыгъыу 
жылэр къызэхикуIхьауэ зигъэпсэхуу жыг щIагъым 
здыщIэсым «шокъу» жIэу фызхэм зи гугъу 
ящIа лIым ирихьэлIащ, выщIэ танэм и пщэм 
кIапсэ лъэрыгъу ищIауэ я унэ ишэу. Нэгъуху, 
34. Унэгуащэр джэдэщым къыщIыхьэу адакъэр 
матэм ису щилъагъум, епхъуэри адакъэм и 
дамэ узыр нэхъри игъэузу къридзащ: - Бабыщ 
джэдыкIэр зэхэппIытIэну ара узыхуейр, - жиIэри. 
Бабыщыкъуэ адакъэпщ, 487-488. Къарэжь 
тыкуэныбжэм деж Iуту плъэри, зыгуэрым и 
щхьэм матэшхуэ тету кIууэ илъэгъуати, фочыр 
триубыдэри еуэри къриудащ, матэ зыхьым 
пхъэщхьэмыщхьэ ихьыр ирикIутауэ щылъщ, 
лъыпсыр къыкIуэцIыжу. Лъапсэ, 107.

МАТЭКЪУАНШЭ (3). Шхын гъущэ, хьэпшып 
зэрызэрахьэ, къу къуаншэ зытет матэшхуэ. 
Пэжу, езы Мусэ кхъуйплъыжькIэрыщIэм 
тригъэкIуэдэшхуаи щыIэтэкъым, ауэ пщIантIэм 
выгуи шыгуи мычэму къыдыхьэрт, махъсымэ 
кхъуэщын Iэлъэныкъуэ инхэр я гупкIэм иту, 
мэл укIа, джэд лъакъуэхэр матэкъуаншэ 
иным къипIиикIыу, цырибон шэтвэрхэми 
нартыхужэпкъ IуукIауэ къыздашэрти хьэщIэ 
къакIуэрт. Хъуэпсэгъуэ нур, 105-106. Къуажэм 
укъикIыу къалэм бэзэр гъуэгу цIыкIумкIэ укIуэмэ, 
зы сыхьэтт узэрытетыр, Апчарэ матэкъуаншэкIэ 
бжьын е джэдыщIэ цIыкIу бэзэрым ихьу дапщэрэ 
кIуа? Нал къута, 222.

МАТЕРИАЛ (3). Iуэхугъуэ гуэрым е цIыху 
щхьэхуэм теухуауэ зэхуэхьэса документ? Бахъуэм 
и сумкэм материалыр дэз хъуащ. Нал къута, 262. 
[Якъуб Локотош жриIэу:] А щым язым урикъунщ 
материалу, сибгъэсыкIын щхьэкIэ. Нал къута, 295.

МАТРЕНЭ (53). Урыс цIыхубзыцIэ, «Мазэ 
ныкъуэ щхъуантIэ» романым къыхэщ фыз 
пщафIэщ. Матренэ я унэ кърихыури кхъуэл пшэр 
IыхьэфI къихьырт, махуэ къэс дагъэ гъэткIуар 
Таша и кIэртIофым хилъхьэурэ иригъэшхырт. 
Мазэ ныкъуэ щхъуантIэ, 603. Къазджэрий и гуапэ 
ищIмэ фIэфIу, Матренэ лъэкI къигъанэртэкъым 
пщэфIэнкIэ, нышэдибэрей супри кIуапIэ имыIэжу 
супыфIт. Мазэ ныкъуэ щхъуантIэ, 605. Къазджэрий 

щымысыгъатэм, Матренэ зыкъигъэцыджынти 
Сосрыкъуэ и нэвагъуэр иригъэлъагъужынт, ауэ 
нобэ хуабжьу зигъэщIыкIафIэу Мэтхъэным 
едаIуэрт. Мазэ ныкъуэ щхъуантIэ, 613.

МАТУШКIЭ (2). Адыгэхэр урыс цIыхубзым 
зэреджэу щыта цIэ. [Хьэбибэ Апчарэ жриIэу:] 
Си нысэр матушкIэщ. Абы зыдумыщI! 
Щынэхужьыкъуэ, 26. И тхьэусыхафэр фызыжьым 
хэти жриIэрт: «АтIэ, Алыхьым игу къызэбгъа 
хъунщ, сымаджэу сыкъыхэнэжмэ, матушкIэ 
нысэм игу сэ сыткIэ къысщIэгъун, «псы шынакъ» 
жысIэмэ, жыхъапхъэ къызитынщ. Мазэ ныкъуэ 
щхъуантIэ, 576-577.

МАТЧАСТЬ (3). Псалъэ гъэкIэщIащ: материальная 
ч ас т ь.  Iу эх у г ъу э гу эры м  къ ыщ а г ъэ с э б эп 
пкъыгъуэхэр. – Матчасть къыуата? – жиIэри Иринэ 
дыхьэшхащ, Албиян зыщIэхъуэпсыр ищIэрти. 
Щынэхужьыкъуэ, 30. [Албиян Иринэ жриIэу:] 
Матчастыри зыгуэр хъунщ, - жиIэрт Албиян. 
Щынэхужьыкъуэ, 30.

МАУЗЕР (26). Iэщэ лIэужьыгъуэ, кIэрахъуэшхуэ. 
Япэ иту унэм къыщIыхьар, бжэнынэм ещхьу и нэр 
къихуу, афицар ныбаджэ гуэрт, джэдыгу кIагуэ 
щыгъыу, дамэтелъ телъу, лъэдакъэ лъагэ хъужауэ 
къатыр фIыцIитI лъыгъыу, маузер кIэрахъуитIи 
гуэлъу, щIопщ быдэфIи иIыгъыу. Хъуэпсэгъуэ 
нур, 288. Нахъуи и маузерыр куэпкъым телъщ, 
маузер Iэпщэм тетхащ: «Вэрокъуэ Нахъуэ лIыгъэ 
зэрихьэу бандитизмэм зэребэнам папщIэ» жиIэу, 
фочыкум и пэ дыдэм и унэцIэри тетщ, «Вэрокъуэ 
Нахъуэ» жиIэу. Мазэ ныкъуэ щхъуантIэ, 510. 
Iихьрам сыт жиIэу зыхэмытын хэмыту, фащэ 
къекIу щыгъыу, къамэ кIэрыщIауэ, сэшхуэр гуэлъу, 
маузерыр гуэлэлу, маузерышэри куэду иIыгъыу 
гъуэгум теуващ [Къарэмырзэ]. Лыгъэ, 413.

МАФIАЕ (1). МафIэ гуащIэ, лыгъей. ГъущIыр 
мывэм къыщIагъэткIуу Ар мафIаем зэ хэхуа? 
ГъущI Iунэ. «Батырыбжьэ», 29. Окопэм ису ди 
сэлэтхэр Хьэуам щызауэм хуоуэр Iэгу: «Фахэуэ, 
къуэшхэ, а нэлатхэм, ЩIэвгъэкI лIэныгъэр бийм я 
нэгу» Абдеж мафIаер къыщIэнауэ, Зы самолетым 
къелъэтыхь, Иса лIыхъужьыр, мес, къелъауэ 
И парашютыр пшэм хехухь. ЗэкъуэшитI. 
«ЩIалэгъуэ щIыналъэ», 17.

МАФIЭ (227). 1. (222). Зыгуэр зыс лыгъей. 
Къэрэмырзэ лъэс зищIри къалэмкIэ еIати, 
лъэмыжыжь цIыкIу щикIым мафIэр къыжьэхэуэри 
и щхьэци и пащIи илыгъуащ, и щыгъыным 
мафIэр къыщыщIэнэм, и насыпти и шулIыгъусэм 
игъэункIыфIыжащ, ауэ и щхьэ джабэр пыIэ 
щхьэрыптIагъэ мыхъужу хьэлэчу щхьэ къупщхьэр 
плъагъуу исащ, и блатхьэри илынцIащ. Лыгъэ, 
412. Гъунэгъу фызхэм мафIэр яфIэIуэхужтэкъым, 
мафIэм исыныр исат, унащхьэр къеухри мафIэри, 
Iугъуэри, хъуаскуэри зэхэту дрихуеят, цIыхур 
къигъащтэу, мафIэ бзийм хьэблэр къагъэнэху 
жыпIэнт, къуалэбзу зи тIысыжыгъуэ хъуар гузавэу 
зэрызехьэт. ГущIэгъу, 424-425. Дадэ гъущI гъэплъар 
мафIэм къыхипхъуэтурэ сыджым трелъхьэ, тIэу-
щэ фIэкIа емыуэу, гъущIым мафIэр къыпылъэлъу, 
и кIапэ лъэныкъуэр IэдэкIэ иIыгъыу, зэм нал ещI, 

зэм гъубжэ, зэми лъахъш е къитхъыдзэ. Лъапсэ, 
100. 2. (2). Хъыжьэ, пхъашэ, бзаджэ. Исхьэкъи 
мафIэт: - ЦIыхум и гум илъыр псэкIэ сощIэри 
аракъэ щIэзмыIэтыр. Мазэ ныкъуэ щхъуантIэ, 
658. Были хуэму мэувыIэж, И лIым хьэлу хэлъыр 
мафIэщ. Фыз унафэ. «Партыр ди пашэу», 110. 3.(1). 
Гухэлъ, гурыщIэ. Мэлыхъуэм и гур хьэхугъуафIэщ, 
Хъыджэбзым ищIрэ щIакхъуэ Iыхьэ, Iухуакъэ, 
ишхыр хъунущ мафIэ. Зыхэс удз Iувыр ирецIынэ… 
«Мывэ хуабэ», 46. 4. (1). Плъыржьэр. Сабийр 
сымаджэ хъуащи, мафIэщ. Нал къута, 277. 5. 
(1). Топышэ. МафIэ къэзыутIыпщхэр тыншу 
плъагъу щхьэкIэ уалъэIэсынукъым, щIытIым 
уелъэн хуейщи, абы нэмыщIыжу огнеметыр зэрыт 
танкыр хэтIащ, лагъым сыткIэ уапэмылъэщыну. 
Лыгъэ, 412.

◊ Жыхьэнмэ мафIэ (2). Еплъ жыхьэнмэ. МафIэ 
жьэражьэ (2). ЦIыху сымаджэм и Iэплъэпкъыр 
къызэщIэнауэ, плъыржьэру зыщI щытыкIэ. 
Данэ цIыкIу щIыIэ хыхьащи, мафIэ жьэражьэщ, 
красноармеецхэм порошок гуэрхэр кърата щхьэкIэ, 
сэбэп хуэхъуакъым. Нал къута, 277. Сабий цIыкIум 
и анэр щилъагъум къэгумэщIащ, и Iупэ цIыкIур 
плъыжьыбзэт, къэчат, псалъэ хужыIэнутэкъым – 
мафIэ жьэражьэщ, итIани и нэ цIыкIуитIым 
нэпс ткIуэпс зырыз къыщIэжащ. Нал къута, 282. 
МафIэ къедзын (2). ФIэнэн, къайгъэ ещIылIэн. 
[Директорым Астемыр жриIэу:] Зи сабий едгъаджэ 
зиусхьэнхэр къэсынщи мафIэ къыдадзынщ, я 
быныр яшэжынщ. Хъуэпсэгъуэ нур, 185. Мухьэмэд 
бегъымбарым и сыным теIэбэри [Къэрэмырзэ] 
и щхьэ хужиIэж хуэдэу: - Ей, си ныбжьэгъуфI, уэ 
мыбы ущIэзыхуам сэри мафIэ къызадзу сагъэс 
пэтащ, - жиIащ. Лыгъэ, 414. МафIэ зэхэкIыжын 
(1). МафIэр ужьыхыжын, упщIыIужын. Хьэжыр 
пщыхьэщхьэм къыщIыхьэжри, мафIэ зэхэкIыжар 
зэщIигъэсту жьэгум дэтIысхьауэ здэщысым, и 
фыз сымаджэм и гъы макъ зэхихащ. Хъуэпсэгъуэ 
нур, 68. МафIэ (къы)зэщIэнауэ (2). Егъэлеяуэ 
къэгубжьауэ, хъийм икIауэ. [Албиян] Зэгуэр 
къэкIуэжауэ и шыпхъур мафIэу къызэщIэнауэ 
къыхуэзат, сыту пIэрэ хъыджэбзым къыщыщIар 
жыуигъыIэу. Щынэхужьыкъуэ, 32. Дауэ жыпIа, 
фызабэкъуэ? – жиIэри хьэжыр мафIэу къызэщIэнащ. 
Хъуэпсэгъуэ нур, 65. МафIэ зэщIэгъэстын (12). 
МафIэр зэщIэгъэнэжын, зэщIэгъэплъэжын. 
Хьэбибэ зыри жимыIэу, Iугъуэ къызыпих пхъэ 
дзакIэхэр зэхуихьэсыжурэ шыуан щIагъым 
хуэзэу мафIэр зэщIигъэстащ. Щынэхужьыкъуэ, 
25. Нобэ хуэдэу уи адэжь и унэ укъихьэжауэ 
услъагъужыну пIэрэ? – жиIэри, арщхьэкIэ 
Албиянрэ Апчарэрэ къэкIуэжу я Iэуэлъауэ макъ 
щызэхихым, гъыным пригъэчащ, жьэгу пащхьэм 
деж тIысащ мафIэр зэщIигъэсту: си нэпсыр 
Iугъуэм къыщIихуа я гугъэнщ, жыхуиIэу [Хьэбибэ]. 
Щынэхужьыкъуэ, 34. Арыншами ебгъаджэ 
фызыр нэкIэ къоплъыркъым, укъызэрилъагъуу 
пэгунитI къещтэри псыхьэ макIуэ, къигъэзэжмэ, 
пхъэ екъутэ, мафIэр зэщIегъэст, Iусыпс фIедзэ, 
шхын егъэхьэзыр, унэр зэлъыIуех, хьэкъущыкъу 
етхьэщI. Зи лъэрыгъыпс тIыгъа, 528. МафIэ 

ищIэн (3). Пэшхьэкум (хьэкум) мафIэ ищIыхьын. 
Нурхьэлий пэшхьэкум мафIэ тIэкIу ирищIэщ, 
мырамысэ щтар игъэвыжщ, едзакъэри, зыкъомрэ 
жейм емызэгъыу щылъа нэужь, Iурихауэ арт. 
Хъуэпсэгъуэ нур, 157. Сыкъэтэджри пэшхьэкум 
мафIэ исщIэри сыщIэкIащ, жьакIэупсым сыкIуэ 
си жьакIэ зэщIэкIар езгъэупсрэ си пащIэри тIэкIу 
щIезгъащэмэ, си гуапэу. МелыIыч, 444. МафIэ 
къыщIэнам хуэдэн (3). Плъыржьэру щытын. 
Хъыджэбз фIыцIэ къуэгъу цIыкIут, и щхьэц 
икъухьам и щхьэр хэлъу мафIэр къыщIэна хуэдэ: 
и нэкIущхьэ дахитIым уецырхъым, уи Iэпэр 
къисын хуэдэ, пщIэнтIэпсыр ткIуэпс зырызу 
къытрипхъауэ, и Iупэ плъыжьыбзэри мафIэм 
къигъэчащ жыуигъэIэну, сымаджэм зимыщIэжу 
хэлът, анализхэм къызэрагъэлъагъуэмкIэ, и лъым 
сепсис зэрыхэлъым шэч къытепхьэ хъунутэкъым. 
Лъапсэ, 10. МафIэм ихьын (2). МафIэм хэкIуэдэн. 
МафIэм ихьыр умыщIэу, шэм иукIри мафIэм 
исыжу, япэ ита шу гупыр кIуэдыкIейуэ напIэзыпIэм 
кIуэдащ, сэшхуэ къихыгъуэ имыхуэу. Лыгъэ, 412. 
МафIэу къызэщIэнэн (7). Хуабжьу къэгубжьын, 
тэмакъкIэщI къэхъун. Дисэ ар щызэхихкIэ, мафIэу 
къызэщIэнэрт, дзасэр къасщтэу Елдар къэзгъуэту 
щхьэ хэзмыIурэ, жиIэу. Хъуэпсэгъуэ нур, 272. 
ЛатIифэ мафIэу къызэщIэнащ, фыз уэндэгъурщи, 
зытес шэнтыр мэкIыргъ зыщигъазэкIэ. Лъапсэ, 
24. МафIэм хуэдэу къызэщIэнэн (2). Еплъ мафIэу 
къызэщIэнэн. И псэр си IэкIэ хэсхынщ [Саримэ], - 
жиIэрт Дисэ, мафIэм хуэдэу къызэщIэнауэ. 
Хъуэпсэгъуэ нур, 137. Апчарэ мафIэм хуэдэу 
къызэщIэнауэ, занщIэу зридзынщи ифыщIынщ 
жыпIэу, шэкъалъэр къипхъуатэри къыщылъэтащ. 
Щынэхужьыкъуэ, 16. МафIэ къыпылъэлъын 
(6). Зыгуэр исурэ бзий къыпыщэщын. Бгыкъу, 
страпил сытхэм мафIэ къыпылъэлъу къехуэхми, 
цIыхухэр шынэртэкъым. Хъуэпсэгъуэ нур, 
256. Шыр яхуэмыкIуэу зыкъратIэмэ, я сокур 
къызэщIэлыдэрэ мафIэр къапылъэлъу бгъукIэ 
еIэрти, е щхьэпредз, и ужь итми къакIэлъыкIуэ 
щыIэщи, ягъазэ хъуркъыми, шур зэтрехьэ, Лыгъэ, 
412. И насыпти [Дисэ], иджы Гунэуэс къыхуэзащ, 
бацэ уэншэкум мафIэр къызэрыпылъэлъу пIэм хэлъ 
фызыр къызэщIикъуэри и IэплIэм илъу бжэмкIэ 
къеIащ, и щыгъыным мафIэ бзийр дарий лентI 
плъыжьым ещхьу пылъэлъу. ГущIэгъу, 424. МафIэу 
къэлыдын (1). ЗэщIэцIыуэу щытын. ИтIани 
джанэр къызэщех, Абы мыр жиIэу зэхахащ: «Лъы 
защIэщ джанэр – хъунщ бэракъ, А си лъыр мафIэу 
ирелыд, Бийр лъэщми фыкIуэ, фыхуэсакъ, Фи гъусэу 
фхэтым сэ сефлъыт. Сэлэт нэхъ хахуэм иIэтау 
Зауаем ныпыр къыщыпщIыпщIт, МуфIынкIыу 
мафIэу къэлыдау Гъуэгу хьэлъэр псынщIэ дэ 
къытщищIт. Нып. «ЩIалэгъуэ щIыналъэ». 
21. МафIэ къыщIэнэн (5). Зыгуэр гум щыщIэн, 
гуныкъуэгъуэ иIэн, псэм зэрихуэн. Си псэм 
мафIэ къыщIэнами Ситщ сэ уэгум мазэ зеиншэу. 
Си псэм мафIэ къыщIэнами… «Батырыбжьэ», 
89. ЛэтIифэ и нэкIу къитIэтIыкIам сызэреплъу 
ар си гум къэкIащ, и нэкIущхьитI сэхусэплъ 
зэуам мафIэ къащIэна хуэдэт. Лъапсэ, 25. 

Жэщым унагъуэм щIэс жеякъым, Сэлимэ и анэр 
зигъазэ-зыкъигъэзэжу жейм емызэгъыу хэлъащ, 
Салими и кIуэцIыкIым мафIэ къыщIэнауэ и 
диным йокI, е сыкIиин, е сшэчын жиIэу и щхьэм 
тошыныхьыж. Лъапсэ, 27. МафIэр и жьэм 
къыжьэдэлъэлъын (1). Къэгубжьын, гуауэ, бзаджэ 
и жьэм къыжьэдэкIын. Абдежым кърихьэлIэу дзэр 
зезышэри къэсащ, мафIэр жьэм къыжьэдэлъэлъу, 
арщхьэкIэ псори зи IэмыщIэ дилъ инэралым и 
цIэр исIуэурэ сепсалъэу щызэхихым, зиущэхужащ. 
ХьэщIэ лъапIэ, 407. МафIэр къыIурылъэлъын (3). 
Еплъ мафIэр и жьэм къыжьэдэлъэлъын. 
Директорым мафIэр къыIурылъэлъ зэпытт, абы 
уедаIуэкIэ сыт къыпыпхын, зы жепIэмэ, тIощI 
къыбжеIэ, уимыгъэпсалъэу. МелыIыч, 468. Исуф 
къэгубжьарэ мафIэр къыIурылъэлъу, и пхъум и 
Iэр иIыгъыу чачэу къилъэфыжат. Лэчымэ, 396. 
[Тамарэ Дэфэрэдж жриIэу:] МафIэр къаIуролъэлъ, 
уафэм къехуэхащ жыпIэнщ, зэуэ сабэ драпхъейри 
[Сэлимэ и адэ-анэм]. Лъапсэ, 17. МафIэ щIэдзэн 
(1). МафIэм егъэсын. Щэрданхэ нэхъ шыфI дыдэу 
яIэри лъэныкъуэегъэз ищIри Жыраслъэн унэмрэ 
шэщымрэ мафIэ щIидзэжащ, «ар ягъэункIыфIу и 
ужь итурэ пхъэр ныскIэлъагъэкIуэнкъым», жиIэри. 
Хъуэпсэгъуэ нур, 256. 

☐ МафIэм и гъунэгъу лыр нэхъапэ мажьэ 
(1). Iуэхугъуэ гуэрым нэхъ пэгъунэгъум, нэхъ 
егъэщIылIам и Iуэхур нэхъ докI. Абы ищIыIужкIэ, 
япэ еджапIэшхуэхэр къыщызэIуахар Тэрчкъалэщ, 
военнэ штабышхуэри, училищэ жыпIэми – псори 
а къалэращ зыдэтар, атIэ мафIэм и гъунэгъу 
лыр нэхъапэ мажьэ жыхуаIэр арати, еджапIэ 
зэмылIэужьыгъуэ къомыр зиIахэм щIэныгъи нэхъ 
ягъуэтащ. Лъапэ, 89. МафIэм и гъунэгъу лыр нэхъ 
псынщIэу мажьэ (1). Еплъ мафIэм и гъунэгъу лыр 
нэхъапэ мажьэ. [Омар жиIэу:] МафIэм и гъунэгъу 

◊ [И шыкIэ мафIэ егъэуауэ 4). Еплъ шыкIэ.
МАФIЭГУ (57). ГъущI гъуэгум щызекIуэ 

хьэлъэзешэ. Василецым и гур къоуэ, ар 
мэпIащIэ, КъокIуэр псынщIэу а мафIэгур Бахъэ 
хуабэр жьым къыпихыу Паравозыр бгъурыжащ, 
Зы макъ закъуи зэхимыхыу Ваня Марфэм 
бгъэдыхьащ. «Бдзэжьеящэм ипхъу», 167. 
Зиукъуэдиймэ, зэщIэскъыскъэу, ГъущI гъуэгу 
тIуащIэр къигъэпсалъэу, МакIуэр, макIуэр 
мафIэгу псынщIэр, МылIэжыныр зэдипIалъэу. 
МылIэжыныгъэм и мафIэгум. «Дамыгъэ», 
234. Езы Чачэ и нитIкIэ илъэгъуауэ жиIэрт: 
духьэшыуэ хэкум исыр ирашыну мафIэгум 
щрагъэтIысхьам, хьэжыхэр гъущI гъуэгум 
тегъуалъхьэу, мафIэгум гъуэгу ирамыту 
телъауэ. Мазэ ныкъуэ щхъуантIэ, 648.

МАФIЭС (3). ТхьэмыщкIагъэ, къулесызыгъэ 
къэзыхь, псэуалъэ, хьэпшып зыс мафIэшхуэ, 
лыгъей. МафIэсым и закъуэт къуажэм я лъапсэр 
изыхыр?! Хъуэпсэгъуэ нур, 278. МафIэсым ису 
унэр лъалъэт, Сабий гузасэу ныбгъэдэту, Шынауэ 
а зеиншэр зи мыпсалъэт, Гъын куэдым и гур 
хигъэлъэту. Сабий. «Шум и гъуэгу», 19.

◊Гу махэ (2). Еплъ гу I. 

МАХКЭ (1). Урысыбзэ ныкъуэкIэ: (мягкий) 

щабэ. [Хьэбибэ:] Урыс хъыджэбзхэм я Iупэр нэхъ 
махкэу пIэрэ – си къуэм адыгэ щхьэ къимышарэ? 
Щынэхужьыкъуэ, 60.

МАХУЭ I (579). 1. (525). Пщэдджыжьым 
дыгъэр къыщыкъуэкIымрэ щыкъухьэжымрэ 
яку дэлъ зэман. Полъкум и командирыр къэуври 
шым щхьэкIэ берычэт бесын ин къажриIащ икIи 
къигъэгугъащ псэемыблэжу гугъу зригъэхьыну, 
полъкур узыншэу, лIыгъэ зэрихьауэ, къэбэрдей 
нэмысыр иIэтауэ къишэжын щхьэкIэ «жэщ, махуэ 
жывмыIэу тхьэм фытхуелъэIу, гуфIэгъуэ махуэкIэ 
дыщызэхуэсыну махуэр нэхъ псынщIэу къэсын 
папщIэ», абыкIэ иухащ графым. Хъуэпсэгъуэ 
нур, 127. КъалэкIыхьым кIуэр зы махуэм нэсмэ, 
етIуанэрей махуэм къгъэзэж хабзэт, арщхьэкIэ 
Алий зытегузэвыхьыр нэгъуэщIт: щIымахуэщ, 
щIалэр IэпцIанэлъэпцIанэщ, щIэбзэ щIэмылъу 
бэлъто кIагуэ тIэкIур мыхьэнэншэщ, джэдыгу 
пщымыгъмэ; кепкэри хъунукъым, пыIэфI 
пщхьэрымыгъмэ, батинкIитIри щIымахуэ уаем 
вакъэ хъунукъым, лъэпэд хуабэ тIуанэ щIэмылъмэ. 
Зи лъэрыгъыпс тIыгъа, 531. Гъэшым и Iуэхур 
нэхъ тыншщ, жэмышу фермэм тет цIыхубзхэр е 
зэнысэгъущ, е зэшыпхъущ, е зэунэкъуэщщи, колхоз 
тхьэмадэр къокIуэр унафэ ещI хэт и жэмхэм 
нэхъ шэ нэхъыбэ къащIишын хуейми, абы хуэдэу 
Iэтащхьэр нэфIкIэ зэплъа цIыхубзым етын хуейщ 
шэ шынакъ махуэ къэс уи жэмхэм къыщIэпшым 
щыщ, а цIыхубзыр нэхъапэ щIыкIэ «Доска 
почетым» къытехуэу, абы и гугъу газетхэми 
ятхын щхьэкIэ. Лъапсэ, 97. 2. (29). Сыхьэт тIощIрэ 
плIырэ хъу зэман мардэ. Нысэр къашэным зы 
махуэкIэ япэ иту музыкауэ цIыкIухэр грузовикым 
кърагъэтIысхьэри ЩIыIэпс къуажэм къашат. 
Мазэ ныкъуэ щхъуантIэ, 575. Тхьэмахуэм и 
кIуэцIкIэ махуиблри зэхуагуэшащ, фызитIым 
блыщхьэр ялъысу, адрей тIум гъубжыр, адрейхэми 
махуэ зырыз ялъысу [Дисэ кIэлъыплъыну]. ГущIэгъу, 
426. ИкIэм икIэжым зэгурыIуащ, тхьэмахуэм 
зэ – мэрем махуэм – унэм къыщIыхьэжрэ [Исуф] 
зигъэпскIыну хуиту, шхын пщтыр ишхыу, джанэ-
гъуэншэдж щIагъщIэлъ ихъуэжрэ пIэ къабзэм зы 
жэщ хэлъыну. Лэчымэ, 397. 3. (17). Календарым 
и зэман пыухыкIа. Октябрь праздникыр илъэс 
тIощIрэ тхурэ щрикъу махуэм ирихьэлIэу 
капитаным приказ итхащ, нэхъ партизаныфIхэм 
фIыщIэ яхуищIу, Iэщыхъуэхэм ехъуэхъуу. Нал 
къута, 297. Илъэсищэ щрикъу махуэм ПщIэшхуэ 
хуэтщIу ди Рау лIыжьыр Пионермэ ар тфIэзахуэу 
Хыдогъыхьэ. «Тисей», 482. Мыр къыщалъхуар 
лIыгъэ щызэрахьа махуэращ жыхуаIэрати, а 
махуэм щыщIэдзауэ джэдкъазу пщIантIэм дэтым 
зи хъыбар яхуэмыухыр Джэлилт. Бабыщыкъуэ 
адакъэпщ, 479. 4. (6). Зыгуэрым и пIалъэ, зэман 
пыухыкIа. Нобэ хуит сащIатэмэ, махуэ пIалъэ 
езмыту къэсшэнт Быцэ. Мазэ ныкъуэ щхъуантIэ, 
525. [БэзэракIуэ фызым:] Шлапэр зы махуэ 
модэщ, тIасэ, модэр мыращ, ухуеймэ еупщI мо 
командирым. Гъуэгуанэ, 124. [Кулисум Къэрэлъашэ 
жриIэу:] Уэ нобэ къысхуэпщIэр щыпхуэсщIэжыфын 

махуи сэри тхьэм къызит. Нэгъуху, 35. Апчарэ 
и сыхьэт «будильникыр» зэрыкъутэрэ куэд 
щIащ, арщхьэкIэ махуэр здынэсар тэмэму 
къещIэ, Щынэхужьыкъуэ къэзыувыхьа бгыщхьэм 
еплъмэ. Щынэхужьыкъуэ, 65. 5. (1). Зыгуэрым 
къыщыщIыну и натIэ къритха. Дэнэ мыгъуэ 
тхьыну, сыт мыгъуэр ди махуэ иджы, - жаIэу 
цIыхубзитIми гъын пачащ, ящIэнур ямыщIэжу. 
Хъуэпсэгъуэ нур, 275. Темэн Iуфэм Iута цIыхубз 
къомым яхуэгъеинт «хэкум и набдзэщ» жыхуаIа 
илъэпкъыр зэ кIуэдыгъуэу хым щыхэкIуадэкIэ, 
уеблэмэ цIыхухъу зырыз къэнамэ, я пыIэр 
къекъухауэ тIысырти, «уэуэур си махуэщ» жаIэу 
гъуэгырт, хъыджэбз Iэджэми нысащIэ щыгъынкIэ 
захуэпауэ «дунейкIэ дызэхуэмызамэ, ахърэткIэ 
ди насып зы хъункъэ» жаIэу хым зыхадзэрти, 
зрагъэтхьэлэжырт. Лъапсэ, 5-6. 6. (2). плъыф. 
мыхь. Махуэм епха, ехьэлIа. [Алыджыкъуэ:] 
Сэри ахэр щыслъагъум, я машинэм зыкъиздзэри 
сыкъежьащ, зы махуэ гъуэгур куэдкъым, 
гъуэмылэншэу тшэчынщ, жысIэри. МелыIыч, 
437. Зэгуэр Алий и урокыр дыухмэ, махуэ еджэныр 
дыухыу арати, егъэджакIуэр пIащIэртэкъым. Зи 
лъэрыгъыпс тIыгъа, 529.

◊ Махуэпс емыгъэфэн (3). Хуиту, тыншу 
дунейм темыгъэтын, гугъу егъэхьын, 
мыгъэпсэун. [Сентрал:] ФынэмыкIуэрэ – махуэпс 
федгъэфэнкъым, фи щхьэпхэтIыгур пхыдудынщи, 
зэфIэкIащ. Нал къута, 290. АбыкIэ сэ сыкъэхэшауэ 
директорым къищIэмэ, сыIэщIэкIуэдауэ къэлъытэ, 
махуэпс сригъэфэнкъым. МелыIыч, 469. [Гъунэгъу 
фызым:] Алыхь, ар си адакъэу щытатэмэ, махуэпс 
езмыгъэфэнт. Бабыщыкъуэ адакъэпщ, 477. Махуэ 
еным (4). Махуэ псом. Махуэ еным Iэдэуадэ 
IэщIэмыкIыу IэпщIэлъапщIэу, Зэхыбохыр и сыдж 
макъыр, И щхьэ дыдэм хуэмысакъыу. «Тисей», 505. 
Махуэ еным ар лэжьауэ Езэшащи уи гур щIогъу. 
«Бдзэжьеящэм ипхъу», 160. Махуэр ихьын (1). 
ЗэманыфI текIуэдэн. Махуэм и нэхъыбэр шырыкъу 
бжыным ихьащ. МелыIыч, 468. И махуэр 
къыхуихуэн (6). Зыгуэр зэрыщытам хуэдэу и 
Iуэхур хъун, абы къыщыщIар къыщыщIын. 
Къагъырмэс и махуэр Щаулэхъу къыхуихуами, а 
хакIуэм бий шэсынкъым, - жиIэри хъыджэбзым и 
псалъэр иухыну и гугъат, арщхьэкIэ Къагъырмэс 
и тхыдэр къедаIуэу щысхэм ящIэртэкъым. Нал 
къута, 273. Америкэм кIуауэ хъарзынэу щыпсэу 
Iэджи щыIэщ, гъэ къэси океаным икIыжурэ 
Къунейтрэ къалэм и Iэшэлъашэм къиIэпхъукIам 
ящыщу къэнэжар мащIэ хъужащ, итIани 
Мариам и псэм идэртэкъым мы щIыналъэм 
икIыну, ягъэзэжу зыдэса къуажэм дэтIысхьэжыну 
ноби мэгугъэ, арщхьэкIэ Алыхьым ещIэ апхуэдэ 
махуэ къащыхуихуэнур. Лэчымэ, 390. [Фэуаз:] 
Дэ тIур дызэрыгъуэтыжа нэужь, и гугъа хъунт 
дяпэкIи дызэгъусэну, ди унэ сшэжрэ зы зэман 
мэкъу хьэжыгъэрэ хуэнщIейрэ зэхэтпщэу 
Iус хуэтщIу, щIыIэ хъумэ, шэщым уэншэку 
хущIэтлъхьэу, псынэм къитшрэ псы едгъафэу 
зэрыщытам хуэдэу а махуэр къыхуихуэну. Анка, 
384. И махуэр къыхуэкIуэн (2). Зыгуэрым 

къыщыщIар къыщыщIын. КомандиритIыр 
зэхъурджауэм фIэмыфIу Апчарэ аргуэру и 
псалъэм къыпищащ: - Ей, Къагъырмэс и махуэ ди 
Щэулэхъуи къыхуэкIуэным тIэкIут къэнэжар. 
Нал къута, 268. Гъунэгъурэ гъуэншэджэрэ щыжаIа 
махуэр Щхьэлмывэкъуэм къахуэкIуауэ гузэвэгъуэр 
ятелът. Хъуэпсэгъуэ нур, 287. [И махуэр 
къыхуэгъэкIуэн (1). Зыгуэрым и лъэужьыр 
егъэхун, зыгуэрым къыщыщIар къыщыгъэщIын. 
Щэрданхэ я махуэр сэри къысхуагъэкIуэну хэтащ, 
сэ Щхьэлмывэкъуэр ныбапхъэкIэ фызгъэгъуэлъым, 
си псэр си IэкIэ хэсхыжынщ, жиIэу Гъуумар 
къэгубжьауэ и пэщхъыным гъуэзыр кърихырт. 
Хъуэпсэгъуэ нур, 287. [И] махуэ мыгъуэу (7). 
Насыпыншэу, тхьэмыщкIагъэ, къулесызагъэ 
зыпылъ махуэу. Шур шууэ, лъэсыр лъэсу, цIыхухъуи 
цIыхубзи дызэрыхьт, абы якIэлъымыкIуэм и махуэ 
мыгъуэу. МелыIыч, 454. Бабыщ шырхэм псыр 
щалъагъум, зэрызехьэу, зекIунтIриеу «уакъ-уакъ» 
жаIэу, къакIэрыхум и махуэ мыгъуэу псыIэрышэм 
хэтIысхьащ, зэкIэлъхьэужьу бабыщ анэр 
здэкIуэмкIэ кIуэуэ. Бабыщыкъуэ адакъэпщ, 478. 
Къуажэм дэсыр я унэм щIэмызагъэу къызэхуэсат 
хьэгъуэлIыгъуэм хэмытым и махуэ мыгъуэуи, 
фызышэр узэрыхуейм хуэдэ хъуащ, къуажэ 
гъунэм ТхьэщIагъыжь пэмыжыжьэу губгъуэшхуэм 
шыгъажэ щащIащ, дэ цIыкIу бла защIэу ныпыр 
зэфIахьу. Лъапсэ, 117. Махуэ шэджагъуэ (3). 
Махуэм ику, пщэдджыжьымрэ пщыхьэщхьэмрэ 
я зэхуакум дэт зэманыр. Махуэ шэджагъуэ 
хъууэ дыгъэр къатепсэмэ, хьэщхьэтеуэр жыгым 
зыкIэрагъэщэщырт, заутхыпщIырт, ерагъыу 
къаIэтыжырт гугъу ехьа къудамэхэр. Хъуэпсэгъуэ 
нур, 287. Къэблэ Iуащхьэм дыгъэр къэIэгъуэм 
жэмыр фермэм хужын хуейщ, махуэ шэджагъуэ 
хъуащ. Щынэхужьыкъуэ, 65. [Мариам:] Ауэрэ 
махуэ шэджагъуэ хъуауэ, ди хъыджэбзыр къокIуэж, 
щэху цIыкIуу унэм къыщIыхьэжауэ, и пэшым 
зыщигъэпщкIуа хуэдэу щIэсщ. Лэчымэ, 394. 

☐ Уэлбанэ махуэр щIэпытхъщ, фызым я 
тхъэжыгъуэр къэбгъавэщ (1). Еплъ уэлбанэ. 

МАХУЭ II (21). Угъурлы, насыпыфIэ. 
ЩIалэ цIыкIухэм Тини яхэту зэдэгушыIэрт: 
«Ей, къуажэ махуэ хъун, фыкъэдаIуэ, пщэдей 
спектакль къагъэлъагъуэ, КIэмсэмол щIалэр молэм 
зэрытекIуар зэвгъэлъагъунумэ, фыкъекIуалIэ», - 
жиIэу Лу гъуом зригъэщхьу кIийрт, адрейхэри 
абы дежьу хуэдэу зэрыгъэдыхьэшхырт. Мазэ 
ныкъуэ щхъуантIэ, 642-643. Тхьэм уигъэпсэу 
жи, Уэри ей-ей, ЩIалэ лъагъугъуафIэу, Уэри ей-
ей, Лъагъуэ махуэм тетыр, Уэри ей-ей, Хэтым 
уащыщ? «ЩIалэгъуэ щIыналъэ», 416. ЩIым и 
гъунэм дыгъэр зэ нэсарэ Къигъэзэжу къыздикIамкIэ 
кIуэжтэм, Махуэ защIэу гъащIэр екIуэкIынут, 
Борэн ябги, зы дурэш къыдэжу Хадэм ихьэу, диным 
имыкIынут. Псыр къежэхыу уафэм щытыгъамэ… 
«Вагъуэ махуэ», 338. 

◊ Гъуэгу махуэ (17). Еплъ гъуэгу. Жьыщхьэ 
махуэ (1). Еплъ жьыщхьэ. Лъапэ махуэ къихьэн 
(2). Еплъ лъапэ I. Махуэ ухъу (1). НасыпыфIэ, 
угъурлы, бэIутIэIуншэ хъун. [Дисэ:] Тхьэм насып 

защIэ уищI, уи жьыщхьэри махуэ ухъу, Рахьим, зи 
гъащIэр кIыхь хъун, Iейуэ бгъэгуфIащ хъыджэбз 
цIыкIур. Хъуэпсэгъуэ нур, 131.

МАХУЭКУ (5). Тхьэмахуэм и еплIанэ махуэ. 
Махуэкум уджэу маремым къызэхуэсащэрэт, 
жызыIа молэм и псалъэр нобэрей къызэхуэсыкIэм 
хуэпхь хъунутэкъым. Мазэ ныкъуэ щхъуантIэ, 
646. [Барчо Дэфэрэдж жриIэу:] НтIэ, ди шыпхъу, 
махуэкуищ докIри еплIанэм фи нысэр къашэ. 
Лъапсэ, 114.

МАХУЭЛ (7). Iуэхугъуэ гуэр зы махуэ 
пIалъэкIэ зэпыгъэуныгъэ, абы и кIуэцIкIэ 
зэтегъэувыIэныгъэ. Зы махуэм хьэрфитI, хьид 
махуищыр уи махуэлу, - жиIэу Чачэ и жьэм 
къыщыжьэдэкIым, Лу къэгуфIат, си Iуэхур 
мэхъу, жиIэри. Мазэ ныкъуэ щхъуантIэ, 504. 
Насып мыухыр зи гуращэр Махуэл и гъуэгум 
щыхуэмей, Псэуну гъащIэ зыхуэфащэр МыувыIэу 
кIэухэр аркъудейщ. СыкIуэнт нэхъ псынщIэу… 
«ЩIалэгъуэ щIыналъэ», 10. Мис иныжьыр 
зэкIуэкIауэ, Фагъуэу и фэр пыкIыпауэ, Джатэ иныр 
игъэдалъэу, НыщIолъэIур лIыгъэ пIалъэ: - Гъуэгу 
къэскIуащи, махуэл закъуэ СщIыху бдэсчынкъым 
зы лъэбакъуэ. «Елбэздыкъуэ», 17.

◊ Махуэл щIын (2). Зы махуэ пIалъэкIэ 
зыгъэпсэхун, зы махуэ зыри умыщIэу дэгъэкIын. 
[Фэуаз:] Махуэл фIэкI сымыщIу ахъшэ къасщтэри 
шыр зыщэхуам деж сыкIуащ. Анка, 384. [Фэуаз:] 
Зы махуэли сымыщIу къытызодзэри ди унэ 
сыкъокIуэж. Анка, 384.

МАХУЭШХУЭ (3). Махуэ лъапIэ, гуфIэгъуэ, 
гукъинэж къыщыхъуа, ар щагъэлъапIэ махуэ. 
Цей ящыгъхэм хьэзырым и пIэкIэ хьэзырылъэм 
пIэтIрон илъщ, я Iэщэ-фащэр – къамэр, 
кIэрахъуэр, сэшхуэ фIыцIэр щIакIуэ щIагъым 
къыщIощ, шым тесхэр мыхъейуэ, бжьыфIэу, 
IэкIуэлъакIуэу, бгъэ фIыцIэшхуэ сэнтхым тес 
хуэдэ, нобэрей махуэр зэрымахуэшхуэр я шы 
тесыкIэмкIи уагъащIэ. Хъуэпсэгъуэ нур, 317. Ди 
дзэ лъэщым нобэ и махуэшхуэщ, Iэджэ лъэпкъым, 
жыжьэу я щIыгъунэр, Къытхуагъэхьыр хъуэхъур 
къытхуэгушхуэу. Советыдзэ. «Партыр ди пашэу», 
88. Зы лIэщIыгъуэ зыгъэщIауэ Рау дадэжьым и 
махуэшхуэм и саулыкъукIэ зэхуэсауэ ЦIыкIухэр 
хъуахъуэм фIыкъэ нахуэу, Костер иныр зэщIэнауэ, 
Рауи щIэсу я жыг жьауэм. «Тисей», 479.

МАХЪСИДЭ АЛИЙ (5). «Хъуэпсэгъуэ 
нур» романым къыхэщ персонажщ, къадым и 
къуэдзэщ, зауэм щаукIащ. Къылышбий и къуэр 
а къомым хэплъэри и гум къэкIащ: «Махъсидэ 
Алий къады къуэдзэти зауэм къыщаукIащ, абы и 
пIэм игъэувэн хуейм къурIэныр фIэуэ ищIэу икIи 
жьакIуэу щытын хуейщ, Астемыр узыхуей дыдэм 
хуэдэщ, атIэ ар абы дгъакIуэ щхьэ мыхъурэ», - 
жиIэри. Хъуэпсэгъуэ нур, 121. Махъсидэ Алий 
къаукIа щIэхъуари мырат: къаукIыр куэд хъуати, 
сэлэтхэм яхэпсэлъыхьырт, иузэщIын и гугъэу. 
Хъуэпсэгъуэ нур, 121.

МАХЪСЫМЭ (20). Нэхъыбэу хугум, хьэм 
къыхащIыкI фадэ махэ. ШыгукIэ къакIуэм 
махъсымэ чей, мэл укIа сытхэм нэмыщI лэкъум, 

тхъурыжьхэр матэкIэ кърах, шууэ къакIуэм и 
уанэ къуапэм фIэлъу алэрыбгъу зэкIуэцIышыхьа 
е щIакIуэ къекIу подаркэу къыздехь. Мазэ 
ныкъуэ щхъуантIэ, 582. Уэрэдхэр ди дежкIэ 
Жьгъырууэ щолъалъэ Феблагъэ фешами, Ди 
лэпсыр къокъуалъэ, Кхъуейжьапхъэр къыхэфхми 
Дэ шатэ ди куэдкъэ, Махъсымэр фыфIэфIми 
Фо хэлъу хьэзыркъэ. Колхоз уэрэд. «Бгы 
лъапэхэм деж», 106. [Къандыщэ:] Аурэ сэри 
кхъуейжьапхъэ тIэкIу хуэсщIыхукIэ пIастэмрэ 
махъсымэмрэ зэхипIытIэри кхъуейм дедзакъэурэ 
шэ-пIастэм хуэдэу зэдишхри тэджыжащ, тхьа, 
кхъуейжьапхъэми IэпэкIэ емыIусэу аргуэру 
«кIушай» жысIэурэ сфIыдэкIыжащ. Алъхъо, 85.

МАХЪШЭ (20). Пшахъуалъэ щIыпIэхэм 
узрихьэлIэ псэущхьэ ин, и тхыцIэм сыдж тету. 
Гъуэлъи еплъыт: пшэм я теплъэр Махъшэм ещхьу 
зэм къыпфIощI, Зэм хьэжыщIым дадэ кIуэхэм 
Ебгъэщхьыну хэтщ зы тIощI. Уафэ къащхъуэм 
пшэр хужьыбзэу. «Вагъуэ махуэ», 342. Абы 
нэмыщI, нэгъуэщI щIалиплI хуэдизи зэхуэсшэсащ, 
зы махъши ди хьэлъэ тетлъхьэну къысхуашащ, 
гъуэмылэри псынщIэ-псынщIэу ягъэхьэзыращ, 
фэндми псыр из ящIри, Iэщэу тIыгъыр хъуржыным 
итлъхьэри, и щIыIум апельсин теткIутэжын 
хуейти, ари зэфIэдгъэкIащ. ХьэщIэ лъапIэ, 389. 
Ехудий хабзэт: пщэдджыжь къэси пщыхьэщхьэ 
къэси вертолеткIэ къумым къыщхьэщыхьэрэ, 
махъшэ дапщэрэ ялъэгъуами, къетIысэхрэ 
махъшэм тесыр зрагъащIэу. ХьэщIэ лъапIэ, 401.

☐ Насыпыншэм махъшэм тесми хьэ къодзакъэ 
(1). Еплъ насыпыншэ. 

МАЦIЭ (2). ПкIауэ лIэужьыгъуэм хыхьэ 
хьэпIацIэ лъэпкъ, Iэрамэ-Iэрамэу гъавэм теуэу 
изых. ПщыIэ мин хъурт губгъуэрысу, палестин 
къэIэпхъуауэ къалэ гъунэм щысыр – цIыкIуи ини 
къызэрыIэтащ, мацIэ къатеуа хуэдэу. ХьэщIэ 
лъапIэ, 405. [ЛIитIым языр] Гуэщым къыщIохьэри 
зым жеIэ: - ИIэт иджы мацIэм хуэдэу фыкъежэт 
[шхыным]. Лъапсэ, 33.

МАШЭ (3). ЦIыхухъуцIэ, «УнэщIэ» усэм 
къыхощ, колхозым и Iэтащхьэщ. Унэ щIэуэ 
пхуедгъэщIыну Ди колхозым и унафэщ, Дэ 
тхэщIынур абы папщIэ МащIэ дыдэщ, - жиIэрт 
Машэ. УнэщIэ. «ЩIалэгъуэ щIыналъэ», 32. 
АдкIэ щIэсхэщ Машэ сымэ, Мэдыхьэшххэр Батэ 
къеплъу, Йофэр ахэр ху махъсымэ, Шхынхэр 
куэду Iэнэм телъу, ТIэкIурэ Машэ зиIэжьауэ 
ЖеIэр лIыжьым къыпежьауэ: - Уэ дыппоплъэ нобэ 
махуэм, Къытхуеблагъэ, ди тхьэмадэ, КъыщIуухьэ 
лъапэ махуэ, Мыр уи унэщ, мыр уи хадэщ. УнэщIэ. 
«ЩIалэгъуэ щIыналъэ», 33. 

МАШИНЭ (227). 1. (222). МоторкIэ зекIуэ, 
цIыху, хьэлъэ зезышэ автомобиль. ПсыIэрышэм 
бгъурыт защIэу Жыг хадэшхуэр пхъэщхьэмыщхьэм 
ЩIигъэнакъэ пщIащэр мащIэу, Мес, машинэм 
зы щIэмыхьэу Мажэ, мажэ къэмыувыIэу, 
Жьыбгъэ щIихур щIыIэтыIэу. «Тисей», 481. Алий 
дигъэIущат дымышынэу хьэщIэр ди псэукIэ-
еджэкIэм щыгъуазэ тщIыну, жетIэнухэри 
хъарзынэу къыджиIат, арщхьэкIэ хъуакъым: 

шоферым машинэр хузыщIэмыгъэнэжу хъури 
къыдэлъэIуащ, школым пэмыжыжьэ джабэ тIэкIум 
машинэр IэкIэ дэтшрэ езыр къыщежэхыжкIэ 
зэщIигъэнэн и хьисэпу. Зи лъэрыгъыпс тIыгъа, 
523. Нэху зэрыщу цIыхум заудыгъуу уэрамым 
къыдыхьэмэ, грузовик къому ищхьэмкIэ 
дэкIуеяхэр къохыж, машинэхэм цIыкIуи ини 
ихуэр ису, сабийм, цIыхубзым, сымаджэм упщIэжь 
ятепхъуауэ, я гупхэм фоч зыIыгъ сэлэтхэр тесу, 
машинэм и ужьым къаруи псэруи къыхуэмынэжауэ 
мэлыхъуэхьэ джэламэ, абы къыкIэлъыкIуэ машинэм 
ипIытIын хьэзыру. Лъапсэ, 85. 2. (5). Лэжьыгъэ 
пыухыкIа зыгъэзащIэ механизм. [Степан Ильич] 
Унэ къищэхуам нэхъ пэшышхуэр мастерской 
ищIащ, унэ блынхэм адэкIэ-мыдэкIэ Iэмэпсымэ 
гуэрхэр фIэлъу, машинэ зэмылIэужьыгъуэ гуэрхэри 
щIэту. Хъуэпсэгъуэ нур, 202. «Эмкэ» машинэм 
и щхьэм фикус жыг зэрыт чей тегъэувауэ 
тетт. Нал къута, 216. Бахъсэныпсым тет 
щхьэлыжьым зы динамэ машинэ щIагъэувауэ арат 
электричествэр къыдэзытри, щхьэлыр къутэрэ 
къэувыIэмэ, ди унэр пщыхьэщхьэкIэ кIыфIт. 
Зи лъэрыгъыпс тIыгъа, 523.

МАШИНЭ ЗЭРЫДЭ (1). ЩэкI зэрызэгуадэ 
Iэмэпсымэ. ТIэкIу-тIэкIуурэ Степан Ильич деж 
къакIуэр Инал сымэ я мызакъуэу хъуащ: хэт 
машинэ зэрыдэ къехь, хэти фочэщI, фочыжь, 
IункIыбзэ къехьри къолъэIу, схуэщIыж, жеIэри. 
Хъуэпсэгъуэ нур, 202.

МАШИНИСТ (2). Машинэ зегъэкIуэныр зи 
IэщIагъэ цIыху. Паровозым и машинистым и 
гъусэу ису Бахъуэри къалъэгъуащ. Нал къута, 219. 
Машинистхэми хьэзыру я щхьэр щхьэгъубжэм 
къыдагъэжауэ къоплъэ, дапщэщ дежьэну пIэрэ, 
жаIэу. Щынэхужьыкъуэ, 44.

МАШИНКЭ (2). Тхыгъэр тхылъымпIэм 
зэрытырадзэ Iэмэпсымэ. Мыр машинкэкIэ 
тедзэт, - щыжиIэм, Къулым итхар къищтэри 
Иринэ щIэкIащ. Нал къута, 249. Иринэ машинкэкIэ 
тридзар къыщIихьэжащ. Нал къута, 249.

МАЩЭ (45). 1. (5). Куууэ къитIыкIа кумбышхуэ. 
Апчарэ сымэ мащэ куушхуэ къатIащ. Нал къута, 
286. Апчарэрэ Иринэрэ мащэ лъэгум итт, ешри 
къару къахуэмынэжауэ. Нал къута, 286. 2. (40). 
Хьэдэр зралъхьэ, кууэ къитIыкIа кумбышхуэ. Ар 
бийм хуэздэнкъым, щIы уи фIэщ, Абы и щIапIэм 
сынэсынщ, Ди щIыгу къарукIэ сэ сылъэщщ, А бийм 
мащэр лъызгъэсынщ. Си фочым IэплIэ есшэкIауэ. 
«Шум и гъуэгу», 30. Ди хэку къабзэм ем и лIыкIуэу 
КъакIуэр макIуэ псынщIэу мащэм, Дэ насыпым 
дыхуолажьэ, Дэ цIыху хъерыр ди гуращэщ, Сэ 
рабочэм сыратакъэ ФIыуэ лажьэм сыхуэфащэу, 
Фащэ дахэм сыриуасэу Сэ хъыджэбзхэм куэдрэ 
сащэ. Сомрэ долларрэ. «Партыр ди пашэу», 134. 
ЦIыхур гуитIщхьитI хъуауэ, хэт жиIэри я фIэщ 
хъууэ хуежьащи, зэрызохьэ, зэхуогузавэ, хьэдагъэ 
зэхуокIуэ, кхъэм макIуэри, лIа зимыIэ щыIэ, 
я мащэм щыщ ятIэ тIэкIу хъуржын сытхэм 
икIутауэ ягъэтIылъ, щрашкIэ здашэну. Лъапсэ, 84.

◊ Мащэм здэхьын (1). Щэху гуэр зыми 
къомыгъащIэу лIэху бзыщIын. Сабиищри Мусэ 

ейуэ и гугъэми, абы и пэжыпIэр Чачэрэ Мэрятрэ 
мащэм здахьынщ, зыми жрамыIэу. Хъуэпсэгъуэ 
нур, 206. Мащэ къэтIын (1). Зыгуэр Iей, бзаджэ 
хуэзэну хэтын. Сэ, бийми, мащэм изгъэхуэну Зы 
сыпсэухукIэ сыхуэмей, Мащэ къэтIыныр хьэлу 
зиIэр Техуэнщ, щигъэтмэ, мы дунейм. Зэгуэр 
си щхьэцыр фIыцIэ дыдэт. «Вагъуэ махуэ», 
361. Мащэ фIыцIэ (1). Хьэдэ иралъхьэу щIым 
къитIыкIа кумбыгъэ. Губжьым хихыу мащэ 
фIыцIэр И жагъуэгъум къыхуимытI. ЛIыгъэ зиIэ. 
«Щхьэлыкъуэ», 399.

МАЩIЭ (274). 1. (234). ТIэкIу, куэд мыхъу. 
Монвалерьеным мес и къуапэр, Арщ французхэм 
ятIэ закъуэ Къызыдахыу тыгъэ гуапэу Сталин 
тыгъэ къыхуащIар, Я псэм хэлъми хамыхыну 
Лъагъуныгъэри къыхуащIыр, Я щIыгу лъапIэм 
щыщ щIы мащIэм ТекIуэхдакъым гъащIэ 
мащIэ. Лэпкъхэм я тыгъэ. «Партыр ди пашэу», 
61. Америкэм кIуауэ хъарзынэу щыпсэу Iэджи 
щыIэщ, гъэ къэси океаным икIыжурэ Къунейтрэ 
къалэм и Iэшэлъашэм къиIэпхъукIам ящыщу 
къэнэжар мащIэ хъужащ, итIани Мариам 
и псэм идэртэкъым мы щIыналъэм икIыну, 
ягъэзэжу зыдэса къуажэм дэтIысхьэжыну 
нобэми мэгугъэ, арщхьэкIэ Алыхьым ещIэ 
апхуэдэ махуэ къащыхуихуэнур. Лэчымэ, 390. 
Адыгэми тхылъ сыт яIэу щымытами, куэд 
къагъуэгурыIуащ, Iэджэми гу лъатащ, уз, уIэгъэ 
гъэхъужынкIи зыщыгъуазэу, зыхащIыкIыу щытар 
мащIэкъым, урикъуни цIыхур фэрэкI мыхъун 
щхьэкIэ яхузэфIэкIыу щытащ: сабий фэрэкI 
хъуам бгъэдэгъуалъхьэрт лажьэ зимыIэ сабийри, 
фэрэкIыр мащIэ тIэкIуу кърагъэуалIэрти, езыр-
езыру хъужырт, иммунитет игъуэтырти, 
псэуху фэрэкI хъужыртэкъым. Лъапсэ, 29. 2. 
(40). ЩIэупщIэныгъэ мыхьэнэ зиIэ псалъэухам 
куэд мыхьэнэр иIэу къыщокIуэ. [Астемыр 
Елдар жриIэу:] Къэпхъэн мащIэ бгъэувын хуей 
уэ, дыгъужь псори къэбубыдын щхьэкIэ. Мазэ 
ныкъуэ щхъуантIэ, 541. [Шурэ жиIэу:] Ауэ си 
зышкIэ сымаджэ хъури сэ гугъу мащIэ сригъэхьа? 
Алъхъо, 75. Дэфэрэдж а махуэм щыщIэдзауэ 
хьэгъуэлIыгъуэм зыхуигъэхьэзырын щIедзэ, абы 
езым мащIэ пылъ? Лъапсэ, 114. 

◊ МащIэ и куэда (1). Зы цIыкIуи, зыкIи, 
зыуи. Локотош бэлэрыгъыркъым, цIыхур хабзэ 
гуэр яхэлъу, хьэрийкурий къэмыхъуу тегъэувэн 
хуейщ, партизану адэкIэ-мыдэкIэ къуршым исыр 
сакъыу, нэмыцэм мащIэ и куэда хуэмыбэлэрыгъыу 
щхьэж и пIэ исын хуейщ. Нал къута, 298. МащIи 
куэда (1). Еплъ мащIэ и куэда. Нахъуэ мащIи 
куэда къэтэмакъкIэщIыркъым: - Алыхьым сэ 
къысхуигъэгъунымрэ къысхуимыгъэгъунырэкIэ 
уэ уэ къоупщIынукъым. КъыбгурыIуа? Мазэ 
ныкъуэ щхъуантIэ, 512. МащIэ щIа (15). Куэд 
дэкIащ, зэман кIуащ абы лъандэрэ мыхьэнэр 
иIэу къагъэсэбэп. Арт си гугъэр сэ нэхъапэм, 
Абы лъандэ мащIэ щIа, Нобэ Iугъуэр тетщ 
бгы къуапэм – Сыт ди къуршым къащыщIар? 
Бгыщхьэ Iугъуэ. «Мывэ хуабэ», 26. ЛIих экзамен 
зытар мащIэ щIа щхьэж и Iуэху иужь зэрихьэжрэ, 

Чачэ, къаргъеипэ хъужауэ, щысщ, и жьэ пхъэбгъур 
щIигъэхуауэ. Мазэ ныкъуэ щхъуантIэ, 504. [Фэуаз:] 
Абы лъандэрэ мащIэ щIа, иджы зи ныбэ иуэжа шы 
пцIэгъуэплъым соплъри щIымахуэр къихьэмэ, 
уэншэку шэщым хущIэтлъхьэу тIыгъа шыбзыр 
арауэ пщIэжынкъым. Анка, 382. МащIэ щIакъым 
(8). Зэманышхуэ кIуащ, куэд щIащ. Зауэр зэрыдухрэ 
мащIэ щIакъым. Мазэ ныкъуэ щхъуантIэ, 592. 
[Дэфэрэдж:] Езы Аннэ Павловнэ мащIэ щIакъым 
сэ зэрысцIыхурэ, иджыри къэс зэи сигу ебгъакъым, 
хуабжьу специалистыфIщ, псэрэ гукIэ и Iуэхум 
етащ, зытеува гъуэгуми къыпхутекIынукъым, 
арауи къыщIэкIынущ и къулыкъум зиIэтыну 
псоми хуагъэфащэурэ и Iуэхур къехуэха иджы 
щIэхъуар. Лъапсэ, 11. [Дэфэрэдж:] ЛэтIифэ си бий 
зэрыхъурэ мащIи щIакъым, диссертацэ щыстха 
лъэхъэнэм къыщыщIедзэ, абы лъандэ куэд дэкIами, 
нобэ къэс гужьгъэжь и гум къысхуилъщ, и нэм 
бжэгъуу сыкъыщIоуэ, иджыри щыгъупщэжакъым 
си диссертацэм тета эпиграфыр: «ЦIыхубзыр 
къэралым и лъапсэщ, цIыхубзыр фIы хуэзэмэ, 
къэралыри фIы хуэзащ, цIыхубзыр дэхуэхмэ, 
къэралри дэхуэхащ», жиIэу. Лъапсэ, 15. МащIэ 
тIэкIу (1). Куэд мыхъу, тIэкIунитIэ. Е гъужрэ 
зи псыр мащIэ тIэкIур – Толъкъун нэхъ уэрыр и 
лъэгущIэтщ. ЗэкIэщIэуэ. «Щхьэлыкъуэ», 397.

МАЩIЭМАЩIЭУ (1). нареч. Мыкуэдурэ, 
хуэм-хуэмурэ, тIэкIу-тIэкIуурэ. Дунейр ар еIэу 
щIикъутар КъокIыжыр и гум мащIэ-мащIэу. 
ПщIыхьэпIэ. «Мывэ хуабэ», 53.

МАЩIЭМАЩIЭУРЭ (18). Еплъ мащIэ-
мащIэу. МащIэ-мащIэурэ сымаджэр къэбэдзэуэжу 
хуежьащи, къыдэIэпыкъу щымыIэу пкIэунэм 
къох, докIуеиж, Нал къута, 244. Гъуэгум 
уздытетым зэ зыр зы щIыпIэкIэ жэрэ удз къихьу, 
зэ адрейм нэгъуэщI удз къифыщIурэ, мычэму 
цIыкIухэр зыгуэрым щIэупщIэрт, удз хущхъуэ 
фIэкIа къэмыкIыж я гугъэу, мащIэ-мащIэурэ гу 
лъамытэххэу Щынэхужьыкъуэ дэт Апчарэ и 
фермэм нэблэгъащ. Щынэхужьыкъуэ, 63. Пшэр 
елыпщI жыпIэну, пшэ щIагъым Жаншэрхъ 
плъыжьым ещхьу дыгъэр къыщIокI, зылъэIэсыр 
игъэлыгъуэу, дунейри мащIэ-мащIэурэ нэхъ нэху 
мэхъу, хьэкIэкхъуэкIэр псафэ зэрыкIуэ лъагъуэхэр 
нэхъ уигъэлъагъуу. Лъапсэ, 69-70.

МАЩIЭРЭ (21). нареч. Зэман куэдкIэ, куэдрэ. 
Анэ иIари здэкIуар къыхуэмыщIэу Наташэ 
мащIэрэ гъакъым, адэ шыпхъу псэууэ иIэт Ростов 
дэсуи, абы деж кIуэни дзыхь имыщIурэ, Мэртэзей 
деж ар зыхэт дзэм партизанхэр къащытеуэри 
зэбграхуащ, езы Наташэ гъэр ящIащ. Хъуэпсэгъуэ 
нур, 309. [Матренэ Мэтхъэнымрэ Шырыкъумрэ 
захуигъазэу:] Си анэр мащIэрэ къызэшхыдэрэ – 
дагъэ жыпIэми, нэгъуэщI жыпIэми унэм щIыбохри 
хамэм я сабийхэм ибогъэшх, уэ уи быныр 
къыбогъанэри, жиIэу. Мазэ ныкъуэ щхъуантIэ, 560. 
[Алыджыкъуэ:] Сэри дыгъуасэ мащIэрэ бэзэрым 
сытета, ди хэку къикIа машинэ сыхуэзэмэ, гъусэ 

МАЩIЭУ (28). нареч. ТIэкIу, куэд мыхъуу. 
Степан Ильич и нэкIур мащIэу уэгушт, и 

пащIагъуэр щIэщат, джанэ хэдыкIам и пщампIэр 
уагъэ плъыжькIэ зэпхат, уагъэ кIапэм шылэ 
баринэ цIыкIу пыщIэжауэ. Хъуэпсэгъуэ нур, 201. 
Гъуэзыр мащIэу къыщхьэщихыу Балъкъ къожэхыр 
щIыIэтыIэу, Я уэрэдыр зэпымычу Йох толъкъунхэр 
темыпыIэу. Терек. «Партыр ди пашэу», 119-120. 
[Дэфэрэдж:] Иджы Сэлимэ и палатэм сыщIохьэри 
абы хуэдизу дызэлIэлIа хъыджэбз дахэ цIыкIур 
нэжэгужэ къэмыхъужами, мащIэу къыпыгуфIыкIыу 

МАЯК (2). Кхъухьхэм я гъуазэ нурышхуэ 
зи щхьэм щыблэ чэщанэ лъагэ. [Мэмэт-
щIакъуэ Семеным жреIэ:] Уи хьилагъэр зыгуэрым 
къыщIигъэщыну хуежьэмэ, Нартыхум деж 
зэрынэсу къикъутэжынущ, уэр щхьэкIэ «маяк» 
жаIэу уаIэтынщ, пщIэ къыпхуащIу цIыхум 
уахэтынщ. Лъапсэ, 49. [Ботэх] Зыбжанэ дэкIрэ 
депутату хахмэ, «маяк» хъумэ, хуэпщIар 
къыпхуищIэжынщ: щIапIэ ухуеймэ, щIапIэ 
къуригъэтынщ, уи сабий детсадым бгъэкIуэну 
ухуеймэ, пхущIигъэтIысхьэнщ, е сымаджэ уиIэу 
угузавэмэ, къыбдэIэпыкъунщ. Лъапсэ, 97-98.

МАЯКОВСКИЙ (1). Урыс усакIуэшхуэ. 
КIыщокъуэм и усэм и фIэщыгъэцIэщ (езы усэм 
унэцIэр къыхэщкъым). Маяковский. «Бгы 
лъапэхэм деж», 41.

МЭ I (43). 1. (42). частицэ. Къащтэ, сIых. Мэ 
мы гъуджэр, Ар гъуэзэджэщ, Мэ мы мажьэр, Ар 
гъэлажьэ, Мэ, лэныстэри убыд, Ахэр хъумэ, псэм 
пэлъыт. «Елбэздыкъуэ», 13. Иджы мис мы Iуэхур 
аращ уи деж сыкъыщIэкIуари, мэ, еджэ, - жиIэри 
Мэтхъэным и жыпым письмо кърихри Астемыр 
къритащ. Мазэ ныкъуэ щхъуантIэ, 567. Мэ уи 
фочыжьри, IэпэкIэ сеIусэнукъым, IэпэкIэ, - жиIэри 
гъукIэм фочыжьыр зейм хуидзыжащ, - сэ дэнэ 
къэна, си къуэр еIусэуи здэнкъым. Лъапсэ, 104. 2. 
(1). [Зы мылицэ гуэр дэкIуеипIэм тету къэджащ:] 
Мэ, сыхуэзакъэ иджы. МелыIыч, 459.

МЭ II (47). Зыгуэрым къыпихыу ущыпамэкIэ 
къыпщIихьэр. Бзэ ямыIэу мэкIэ ар зэрощIэ, 
Щхьэщи ящIу мэкIэ нызопсалъэ, ЗемыкIуэххэу 
мэкIэ ар зэIуощIэ, КъыщабзыщIыр цIыхум 
мис а пIалъэр. Удзымэ. «Мывэ хуабэ», 214. 
Елизаветэ уэрамым унэ зэтет щIагъуэ 
теттэкъым, унэ лъэбышэ цIыкIухэм шхапIэ 
щIэтти, лэпсымэ, лы гъэжьам и мэ IэфIхэр 
къыщIихырт, афицархэр шхапIэм щызэхуэсауэ я 
хьэкъувыкъу макъ зэхэпхырт, цIыхубз дыхьэшх 
макъи абы къыдэкIуэу. Хъуэпсэгъуэ нур, 112. 
[Мариам] Кофтэ тхьэмбылыфэ ит мет цIыкIу 
закъуэр къытелъэту пщампIэ тIэкIур, и бгъэр 
къыщIигъэщу ирикъуэкIыу, фадэмэ гуэри, дыхумэм 
нэмыщI, къыщысщIихьэм, къэсщIащ ар ныжэбэ 
здэщыIар [Назифэ]. Лэчымэ, 394.

◊ [И] мэ щыун (6). Зыгуэрым и щытыкIэм, 
и дуней тетыкIэм ещхь хъун. [Къылышбий:] 
Бэлшэвычымэ зыщыу слъагъумэ, си лъыр къовэ. 
Хъуэпсэгъуэ нур, 120. Адыгэр ирашынуми 
ирамышу къэнэнуми дахэ-дахэу къажезыIэн 
щыIэтэкъыми, игъащIэм зигъэадыгэу щытам 
я лъэпкъым осетинымэ щыуамэ, осетину 

паспорт къыIахырт, е къущхьэмэ, къумыкъуу 
къыщIидзыжи щыIэт. Лъапсэ, 85. 

МЭ КЪЫЩIИХЫН (2). Зыгуэрым и кIуэцIым 
мэ щIэтын. МащIэ-мащIэурэ пIэми унэми мэ Iей 
къыщIихыу хъуати, Iурарэ шхыдэрт, модрейри 
узым къынтIэ-къынтIэ ищIащи, зы мыхьэнэншэм 
щхьэкIэ къопщтырри зэлIзэфызыр зэфIонэ, 
Бэкъан иугъуеяуэ щыта мылъку тIэкIури мэтIкIу, 
къигъэхъуапIэр щыIэжкъым. Къалэн, 430. Псымэ 
къыщIех [унэм], жьэгу тIэкIу иIэщи, куэд щIауэ 

МЭГЪЭРЕГЪЭ (1). Зы илъэсым и кIуэцIкIэ, мы 
гъэм. Мэгъэрегъэм зы фымыщIэу, Iэщхэм хуэдэу 
хьэм фытетщ. «Бдзэжьеящэм ипхъу», 154.

МЭДИНЭ (1). Саудовскэ Аравием щыщ 
къалэщ, муслъымэнхэм щIыпIэ лъапIэу 
къалъытэ, хьэжыщI зыщIхэр а къалэм щызэхуос. 
Абы [Инус] и гур жагъэнкIэ хъунщ Мэккэ икIыу 
Мэдинэ щыкIуэм зыхуэзауэ щыта сымаджэм. 
Хъуэпсэгъуэ нур, 69.

МЭЖАДЖЭ (2). Хьэлу хъурей, чыржын. 
[Алыджыкъуэ:] Щхьэлым сыщыкIуами хьэжыпщIэм 
къыхэсхыурэ хьэжыгъэ къахуэсхьыфынут 
чыржын, мэжаджэ ящIын. МелыIыч, 474. Мес 
кхъужьыфIхэр гъуэжь хъужауэ, Мес Iувышхуэу ди 
мэжаджэр. Лъапсэ, 496.

МЭЖАЛIЭ (1). Шхын хуэлIэныгъэ. Мэсхьуд 
мэжалIэ иIэртэкъым, жьэнфэнкIэ псэурт, абы 
къыхэкIкIэ «тхьэмщIыгъуныбэкIэ» къеджэрт жылэр, 
а дзыр къыфIащами, щхьэкIуэ щыхъуртэкъым, 
ауан къащI щхьэкIэ, къэмыгубжьу и щхьэр 
зэриIыгъыжыным иужь итт. Хъуэпсэгъуэ нур, 53.

МЭЖЭЛIЭН (мэмэжалIэ) лъэмыI. (28). Шхын 
щхькIэ лIэн, шхын хуэлIэ хъун. Мэз Iэтащхьэм уэ 
уи закъуэу КъэпкIухьыныр сфIэемыкIущ, - ЖиIэу 
бажэр йодэхащIэ, - МэжэлIэныр птезгъэунщ; 
УмэжалIэм, пшынэ макъыр Сэбэпышхуэ 
къыпхуэхъунщ, СыпсчэуIунщи, бажэ макъыр 
Зэрыдахэри плъагъунщ, - ЖиIэу бажэр, тIэкIуи 
шынэу, А бэлацэм бгъэдыхьащ. «Бажэ пшынэ», 
4. Дисэ зэрымэжэлIар нэрылъагъут, хьэлывэм 
и ныкъуэр зэ дзэкъэгъуэу къыщыгуичам. 
ГущIэгъу, 422. [Кхъухьыпщыр] Езыри мэжэлIамэ, 
хьэкIэкхъуэкIэр пщэдджыжь нэхущым псафэ 
зэрыкIуэ лъагъуэм пэмыжыжьэу къуэгъэнапIэм 
къыкъотIысхьэри, мор сшхащэрэт жыхуиIэр 
къыхех. Кхъухь пхэнж, 506.

МЭЖАЛIЭ КЪЭКIУЭН (1). Еплъ мэжэлIэн. 
[Локотош] Псыи хуолIэри и макъыр гъущIащ, 
и мэжалIи къэкIуащи, шхын щхьэкIэ малIэ. 
Нал къута, 242.

МЭЖАЛIЭ ЛIЭН (7). Еплъ мэжэлIэн. 
[Матренэ Мэтхъэнымрэ Шырыкъумрэ къедаIуэу 
гу щылъитэм нэхъри къызэрыкIащ:] А цIыкIухэр, 
муслъымэн бынми, мэжалIэ малIэ, я ныбэр 
щIэгъуэжауэ къаджэдыхь, бэзэр зэхуэсыпIэм 
макIуэ, хъарбыз блэзышым йолъэIу, сэ сщIэрэ, 
дэнэ сыт къитхыу тшхын, жаIэу я щхьэр фIэлэлу 
уэрамым дэтщ. Мазэ ныкъуэ щхъуантIэ, 560. 
Къаплъэн мэжалIэ лIэхэр зыIурыбзаерт, къугъырт. 
Нал къута, 218. Махуэ псом мэжалIэ лIа къомыр 

бжьэ зырыз ефэу шхыным зэрынэсу – ушхэнумэ, 
къеблагъэ. Хъуэпсэгъуэ нур, 58.

МЭЖЭЩIАЛIЭ (3). Мышха, ныбэ нэщI, 
шхынщIэлIэ. МэжэщIалIэр мыгъуэ-мылIэщ, 
Сыт зыдэпхьыр уэ гъуэмылэу. «Елбэздыкъуэ», 8. 
МэжэщIалIэумыщэжь закъуэм Фэндыжь гъурыр 
илъщ и щIыб, ПщIащэм хэлъу закъуэтIакъуэу 
Пхъэщхьэмыщхьэхэр къещып. «Бажэ пшынэ», 
4. Дунейм тет псори мэжэщIалIэщ… Зи 
лъэрыгъыпс тIыгъа, 523.

МЭЖДЖЫТ (124). Муслъымэнхэр тхьэ 
щелъэIу, нэмэз щащI унэ. ХъумакIуэхэм 
захъунщIащ, адэкIэ жащ, мыдэкIэ жащ, зыгуэрхэри 
къашащ, арщхьэкIэ Къэрэмырзэ заIэщIиудщ 
псоми, мэжджытым яфIыщIыхьащ, хъумакIуэхэм 
ящIэнур ямыщIэу къызэхинэри. Лыгъэ, 414. Дагъуэ 
зыхуимыщIу къуажэм дэсыр жьы дыдэ хъуауэ и 
закъуэпцIийуэ псэу лIыжь Шаукэтщ, зэзэмызэ 
мэжджытым къуакIуэрэ нэмэз ящIа нэужь, 
блынджабэм кIэрысу лIыжьхэм ягъэхъыбарым 
щIэдэIурэ и унэм екIуэлIэжыфмэ, фIэнасыпу 
дунейм тету. Аргъуей, 385. Унэ узыщIэсынур 
къалэбгъум щыпщIми мэхъу, мэжджытыр къалэм 
дэтын хуейт, къалэ кIуэцIым пты хъун щIапIэ 
нэщI щыIэххэкъым, къытекIи сыти щымыIэу 
мывэ джафэу зы Iуащхьэжь къалэм къыдэпIиикIыу 
дэтщи, абы тумыщIыхьмэ. Кхъэлэгъунэ, 376.

МЭЗ (182). Жыг куэду къыщыкI щIыпIэ. Мэзыр 
бзухэм ягъэдахэ, Мэзым щоIур бзум я макъыр, Гъэр 
икIыхукIэ емызэшу Бзухэр мэзым ныхуосакъыр. 
Мэз гъыбзэ. «Щхьэлыкъуэ», 376. Зы мэзым 
Щэрданым ущIимыгъэхьэм, модэкIэ Къылышбий 
и мэзыр щхьэхуэм, ХьэтIохъущокъуэми мэз 
иубыдамэ, дэнэт уздэкIуэнур? Хъуэпсэгъуэ 
нур, 252. Бэлэцэжьыр къытехьауэ ХеттIэ-хесэ 
ислъэмей, - И гум пшынэр ирихьауэ Мэзым мыщэр 
щыдолъей, Бажэр йоуэ ислъэмей: - Iэпэ пшынэр 
маджэ, Iэджи къызогъэкI, Си мыщэжьу бзаджэ, 
Къомыгъанэ плъэкI. «Бажэ пшынэ», 6.

МЭЗ БЖЭН (22). Мэзым щыпсэу бжэн Iэл 
лъэпкъыгъуэ. Мэз бжэн, фочауэр зэхихамэ, Къуэм 
дэмызагъэу нэпкъым докI. Дунейм и пIалъэ. 
«Батырыбжьэ», 19. Мэз бжэным ищIэрт щакIуэм 
я пIалъэ: мызэ-мытIэу мэз бжэн хъушэ зыхэтар 
щакIуэм яIэщIэкIуэдат. Кхъухь пхэнж, 503. Мэмэт-
щIакъуэ мэз бжэн е щыхь къиукIауэ къишэрэ 
унэм къыщIалъэфамэ, унэм исыр зэрызехьэрт, 
езы щакIуэми мэзымэ, губгъуэмэ къыпихыу, 
зигъэбэлыхьыу закъригъэлъагъурт. Лъапсэ, 67. 

МЭЗ ДЖЭД (3). Мэзхэм, къуацэ-чыцэхэм 
щыпсэу джэд мыин лъэпкъ. [Мэмэт-щIакъуэ] Езым 
зэриIуэтэжымкIэ, советскэ властыр къэзыхьыжахэм 
яхэту зауэм Iуту и лъэгуажьэ кIэным шэ къытехуауэ 
аращ, арщхьэкIэ и пэжыпIэр мырат: шызакъуэгумкIэ 
мэз Iуфэм кIуауэ, мэз джэд къом къэукIа хьэзыру 
Iэтэу зэтелърэ удз Iэмбатэ цIыкIукIэ щIэхъумэжауэ 
ирихьэлIащ. Лъапсэ, 46. [Мэмэт-щIакъуэ] 
Езым пиупщIауэ гум илъыр иридзри джэдыр 
къызэщIикъуэри кърилъхьауэ къыщежьэжым, мэз 
джэдыр къэзыукIа къэзакъ щакIуэхэм къалъэгъуащ. 
Лъапсэ, 46.

МЭЗ IЭРЫСЭ (1). Мэзым къыщыкI мыIэрысэ 
цIыкIу лIэужьыгъуэ. Кусэу пхырокIыр мэз 
щхъуантIэр Нэпкъым и гъуэгур щIиIуантIэу, 
Бзу къэмыувыIэу есахэр А мэз Iэрысэм хоусэ, 
Вагъэм щыщыпэу тесахэр Дяпэ а мэзым и гъусэщ. 
Губгъуэм. «Партыр ди пашэу», 22.

МЭЗЫПЩ (2). Мэзым и тепщэ, нэхъыщхьэ. 
АбыкIэ къызэреупщIынур мэзыпщым ищIэрти, 
кIэщIу жэуапыр мыщэм иритащ: - Зы кхъухь 
ущитIысхьэкIэ псоми уи мурадыр зы мэхъу, 
дызэакъылэгъунщ, къуэшыгъэ дахэ дякум 
дэлъынщ… Кхъухь пхэнж, 507. Си щхьэкIэ, 
пшахъуэм сыулъэпхъащэу сыхэтыфынукъым, - 
жиIэри гуэгушыхъум зигъэцыджри зыIуригъэхащ, 
мэзыпщым къивыр хъымпIару къримыдзэу. Кхъухь 
пхэнж, 504.

МЭЗАН (27). «Бабыщыкъуэ адакъэпщ» 
хъыбарым хэт гуэгушыхъум и цIэщ. Иджыри 
къэс жьэуапIэм щIэлъу жея хьэ тумэм Iусымэр 
къыщIихьэри къызэщыуащ, и Iэнлъэм Мэзан 
бгъэдэту щилъагъум идэнт – идакъым, и дзэлыфэр 
гуэгушыхъум щыхуитIым, Мэзан шынэри 
Джэлил зытета жыгым дэлъейри нэхъ лъагэжу 
дэкIуеящ. Бабыщыкъуэ адакъэпщ, 476. АрщхьэкIэ 
гуэгушыхъу Мэзан зэхихат унэгуащэм жиIари, 
къыфIэмыIуэхуу цыджри хъушэм яхыхьэжащ, 
бабыщыкъуэ адакъэжьу дунейм темыхуэжым 
и пIалъэр къэсауэ къыщIэкIынщ, жыхуиIэу. 
Бабыщыкъуэ адакъэпщ, 477.

МЭЗДЭГУ 9). 1. (7). Севернэ Осетие 
республикэм хыхьэ къалэ. Нып щIыху цIыкIу 
къомыр «Прохладная» станцым нэс тезу 
тетщ, адэкIэ тIууэ загуэшри зыкъомыр Мэздэгу 
лъэныкъуэкIэ макIуэ, зыкъомыр Беслъэн станцым 
фIокIыр, Джылахъстэней лъэныкъуэри нып щIыху 
защIэщ. Нал къута, 239. Псори къызэхуэсыжу 
щхьэж и тIысыпIэм тIысыжа нэужь, Кодоевыр 
къэтэджащ: - Фэ джэгум фыхэтыху, ди лъабжьэм 
заубгъуащ, ди лъапсэм къару игъуэтащ ди хьэщIэ 
лъапIэм и фIыщIэкIэ, - жиIэри шыхьауэ и шэнтым 
егъэувэлIауэ щыт картэр иукъуэдийри псоми 
яригъэлъэгъуащ: - Мис: Мэздэгуи Мэлгъэбэги 
къиубыду ди хэкум къыхэхъуар. Лъапсэ, 89. 2. 
(2). Мэздэгу щыщ, абы щыпсэу. Мэздэгу щIалэу 
ГуэбэшыкIэ зэджэр гъуэлъыпIэкIэ Астемыр гъунэгъу 
къыхуэхъуат. Хъуэпсэгъуэ нур, 172. [Муслъымэн 
госпиталым] УIэгъэ щIагъуэ щIэлътэкъым зыгуэр 
къызыкIэлъымыкIуэ, мэздэгу щIалэмрэ Астемыррэ 
фIэкIа. Хъуэпсэгъуэ нур, 172-173.

МЭЗДЭГУ АДЫГЭ (2). Мэздэгу щыпсэу адыгэ. 
«Муслъымэн госпиталым» щIэлъхэм зы мэздэгу 
адыгэ къахэхъуащ. Хъуэпсэгъуэ нур, 172. Гуэбэшы 
зэрымэздэгу адыгэр къыщащIэм, чыристанщ, 
жаIэри, псоми Iумпэм къащIащ, ара мыгъуэт 
езыри зыхуэмейр. Хъуэпсэгъуэ нур, 173.

МЭЗКУУ 53). Адыгэхэр Москва къалэм 
зэреджэ. Бгым къелъэ псышхуэм и макъ уардэу, 
Мэзкуу салютхэр зэхыдох, Дэ текIуэныгъэр ди 
гъуэгу мардэу Бийр щхьэхьу ди щIым дэ идоху. 
Салют. «Шум и гъуэгу», 10. ЦIыхубз нащхъуэ 
ПэтIинэр Мэзкуу къикIауэ къыщащIэм, нэхъ 



– 668 –
я гуапэ хъуащ, столицэм и гъунэгъуу псэууэ 
къыщIэкIынщ, жаIэу. Щынэхужьыкъуэ, 60. Инал 
йогупсыс: мыбы хуэдизу цIэрыIуэ хъуа, пщIэшхуэ 
къызыхуащI щIэныгъэлIым Мэзкуу къыдэкIыу ди 
хэкум нэкIуэжыну щхьэ и нэ къикIрэ, жиIэу. Мазэ 
ныкъуэ щхъуантIэ, 529-530.

МЭЗХЪУМЭ (24). Мэзым и хъумакIуэ. 
[Астемыр] Мэзхъумэу увмэ, къилэжьыр унэр 
иригъэхьынт, щыгъын, гъавэ сыт къищэхуурэ 
КъэбэрдейкIэ кIуэ хуэзэмэ, иригъэшэнт. 
Хъуэпсэгъуэ нур, 160. Мэзхъумэу щыта Дол-
дадэ жыхуаIэр дыгъужь дыдэми сэ сщIэркъым, 
ауэ абы и щIалэ цIыкIу псым зызыгъэпскIыу 
хэсар, къэвубыдрэ зэрыпцIанэ цIыкIу мыгъуэу (а 
зи анэ тхьэ еуа!) Мазэ ныкъуэ щхъуантIэ, 542. 
Мэзхъумэм хузэфIэкIырт, щакIуэ къэкIуэнум 
и хъыбар зэхихмэ, кхъуэпIащэр Iуэм иту 
кърыригъэхьэлIэу, уеблэмэ щыхьыр жыгым епхауэ 
иIыгът, щакIуэхэм зэрыгъэкIийуэ зыгуэрым сигнал 
къитыхукIэ. Лъапсэ, 70.

МЭЗЫХЬЭ (1). жьы Еплъ дыгъужь. Емынэу 
хамэ къихьауэ Мэзыхьэу ди щIым щохущэ, 
ДжэгупIэ ящIыр ди шыпхъухэр, Тхъума ди 
мылъкур зэрапхъуэ, Ди сабий цIыкIухэм ялъ 
пщтыркIэ Я сэлэт лъыншэм йоIэзэ. ЩIым и 
макъ. «Шум и гъуэгу», 37.

МЭЗЫКХЪУЭ (2). КхъуэпIащэ. Чэтэн 
пщIынумэ, номиныр куэдщ, кхъуафэ жыпIэрэ – 
мэзыкхъуэр къузэритынщ. Кхъухь пхэнж, 
498. Кхъухьыр зэрыкхъухьу къызыхэщIыкIар 
мэзыкхъуэ пIащэм и фэмрэ пхъэху пхъэбгъу пIащIэ 
цIыкIурэти, псынщIабзэт. Лъапсэ, 40.

МЭККЭ (3). Саудовскэ Аравием хыхьэ къалэ, 
муслъымэнхэр хьэжыщ здэкIуэ щIыпIэ лъапIэщ. 
ХьэжыщI сыкIуэрэ псапэ сщIэмэ, си гуэныхьыр 
тхьэм сщхьэщихынщи, си лъэпкъым къупщхьэ 
хуэхъуну къуэ къызитынщ, жиIэри Инус Мэккэ 
кIуащ. Хъуэпсэгъуэ нур, 67. Хьэжы щыгъыну 
Мэккэ къитхар хэутэн ищIащ а гъуамэм ебзым 
хикухьащи, аращ Iуэхур, - жиIащ Инус, щытыныр 
къехьэлъэкI хуэдэу зищIщ, нэхъ тIысыпIэфIым 
деж щысыр щигъэлъэтри, башыр зыщIигъакъуэурэ 
зригъэщэтэхащ. Хъуэпэгъуэ нур, 78.

МЭКТЭБ (1). Посольствэ. Ти, Исуф пIащIэ-
тхъытхъыу Америкэм я мэктэбым нэсри 
заригъэтхащ, ахъшэ къратам щыщ къыхихри 
къэхьэуэ, фошыгъу, хьжыгъэ, дагъэ, лы гъэгъуа, 
хъурмэ – зыхуейуэ ямыгъуэт псори къихьри 
къэкIуэжащ. Лэчымэ, 391.

МЭКЪУ (55). 1. (53). ШэмэджкIэ паупщIу 
ягъэгъужа удз, мэкъумылэ. Кърукъэ, жыпIэу, 
мэкъум хэтым ЗэкIэлъхьэужьу мэкъу паупщI, 
Аргъынэр дахэу ирахьэкIыр, Ар къайхьэлъэкIыуи 
къыпфIэмыщI. Мэкъуауэ. «Дамыгъэ», 233. Илъэс 
пщыкIух ухъуамэ уи шэгъуэ хъуащ, жиIэри 
Апчарэ аргуэру и ныбжьыр здынэсар и гум 
къэкIыжащ, жэм, мэкъу сытхэм тегупсысыкIри. 
Щынэхужьыкъуэ, 18. Абы хуэдэш къагъэхъун 
щхьэкIэ пасэрейхэр Iэджэм егупсысащ: тхьэм 
ещIэ, ирагъэшха мэкъум дыгъэ темыпсэу 
ягъэгъущрэт, нарзаныпс ирагъафэрт, уеблэмэ 

жэмышэ щрагъафи къэхъуагъэнщ. Нал къута, 
265. 2. (2). Мэкъум епха, мэкъум ехьэлIа. [Фэуаз:] 
Дэ тIур дызэрыгъуэтыжа нэужь, и гугъа хъунт 
дяпэкIи дызэгъусэну, ди унэ сшэрэ зы зэман мэкъу 
хьэжыгъэрэ хуэнщIейрэ зэхэтпщэу Iус хуэтщIу, 
щIыIэ хъумэ, шэщым уэншэку хущIэтлъхьэу, 
псынэм къитшрэ псы едгъафэу зэрыщытам хуэдэу 
а махуэр къыхуихуэну. Анка, 384. Къурш щхьэ 
хужьхэм лъэныкъуитIкIэ Пшэр мэкъу хьэвэу 
иракъуэкI. Гъатхэр къыщихьэм. «Батырыбжьэ», 31.

МЭКЪУ ЕУЭН (2). Мэкъур пыупщIын. 
ЦIыхухъухэр гъуо джа нэужь, щIэх 
гъуэлъыжыфыртэкъым, аргуэру сыту пIэрэ 
зэIущIэ щIыщыIэр, жаIэу гупсысэрт, я жагъуи 
хъурт хадэ пщIэн, мэкъу еуэн, е нэгъуэщI Iуэху 
къагъанэу зэIущIэм зэрыкIуэнур. Хъуэпсэгъуэ 
нур, 82. [Дэфэрэдж] Фызабэу къанэри вакIуэ 
дэкIмэ, ядыдэкIрэ вэуэ, мэкъуауэ кIуэмэ, ядэкIуэрэ 
мэкъу ядеуэу, абы ищIыIужкIэ фыз Iэзэу щытащ, 
къытекIуэ хэкум имысу. Лъапсэ, 28.

◊ Нартыху-мэкъуу зэщIэкIэн (1). Еплъ  
нартыху-мэкъу.

МЭКЪУ IЭНЭ ЩТЭН (1). Мэкъу пыупщIар 
Iэтэ-Iэтэурэ зэтелъхьэн. Мэкъу Iэнэ зыщтэ 

 
МЭКЪУАУЭ (11). 1. (5). Мэкъу щеуэ, 

щагъэхьэзыр. [Жэм ягуэш жаIэу щызэхахым] 
Уеблэмэ, хадапщIэ губгъуэм кIуари, мэкъуауэ 
щыIэхэр щхьэхьу къэсащ. Щынэхужьыкъуэ, 
15. [Якъуб] Мэкъуауэ е мэкъуIэнащтэ дапщэ 
кIуами, къэкIуэжами, хъымпIар имыщIу, мэкъуу 
паупщIар арат нэхъ зыщIэуппщIэр. Нал къута, 
252. [Дэфэрэдж] Фызабэу къэнэри вакIуэ дэкIмэ, 
ядыдэкIрэ вэуэ, мэкъуауэ кIуэмэ, ядэкIуэурэ 
мэкъу ядеуэу, абы ищIыIужкIэ фыз Iэзэу щытащ, 
къытекIуэ хэкум имысу. Лъапсэ, 28. 2. (6). Мэкъу 
еуэ, пызыупщI цIыху. Дехуэхмэ, жаIэу, кIапсэ 
кIыхькIэ Мэкъуауэр мывэм мес епхащ. Мэкъуауэ. 
«Дамыгъэ», 233. Зауэм, мэкъуауэу мэкъум хэту, 
Аргъынэ дапщэ ныIуиха? Зауэ жыхуаIэм и хъыбар. 
«Вагъуэ махуэ», 92. -А си дэлъхушхуэ, мыр 
мэкъуауэ гупым яхурикъуни, - жиIэри Дэфэрэдж 
къэгуфIащ. Лъапсэ, 55-56.

МЭКЪУАУАПIЭ (1). Удзыр куэду здит, 
мэкъупIэ. МэкъуауапIэм удзу итым Щыщ зы 
налъи сэ къизмыч. Махуэр блокIыр напIэзыпIэу. 
«Вагъуэ махуэ», 315.

МЭКЪУАУЭГЪУЭ (4). Мэкъу щеуэ зэман. 
[Рахьим] Мэкъуауэгъуэм – шэмэдж, щIымахуэр 
къэсмэ, шухьэ къишэурэ ищэрт, ауэ урыс 
щIакхъуэр езым ищIырти хуабэу, уцэрэфыжауэ 
къытрилъхьэрт. Хъуэпсэгъуэ нур, 128-
129. Зэманыр гъэмахуэт, мэкъу еуэгъуэт, 
хадэ пщIэгъуэт. Зи лъэрыгъыпс тIыгъа, 524. 
[Дэфэрэдж] Ар жиIэми, нэкIэ елъагъур и нысэр 
гугъу зэрехьыр, езыми ищIэныр къолыж, уеблэмэ 
мэкъуауэгъуэр къэсмэ, шэмэдж къищтэрэ мэкъу 
щыпиупщI щыIэщ, къамылыши макIуэри къамыл 
пеупщIри егъэгъу, арджэн ищIыну. Лъапсэ, 119.

МЭКЪУАУЭН (мэкъуауэщ) лъэмыI. (1). Мэкъу 
еуэн. [Чокэ директивэ къитхащ:] «Мэкъуауэным 

зыхуэвгъэхьэзыр, нэхъ мэкъуафIхэр къыхэфщыпыкIи 
вгъакIуэ», - жиIэу. Щынэхужьыкъуэ, 50.

МЭКЪУЭЩ (1). Мэкъумылэ щагъэтIылъ, 
щызэрахьэ Iуэ. [Хьэжумар:] Фылъыхъуэн хуеящ – 
щIыунэ, бэкъ, мэкъуэщ, пэшхьэку, уэнжакъ сытхэм 
зыщIыпIэ зыщигъэпщкIуауэ къыщIэкIынщ. 
Алъхъо, 57.

МЭКЪУМЭШ (3). 1. (2). ЩIым къытрах 
гъавэхэкI. ЩIэпIэщIэни щыIэтэкъым, шэджагъуэр 
нэсыпатэкъыми, армырами зезыхуэр сыт, 
ирепIащIэ зи мэкъумэш губгъуэм къинар, ирепIащIэ 
къуажэ старшынэу Гъумар. Хъуэпсэгъуэ нур, 199. 
[Казбек Машевич] Планыр, уафэм къехам ещхьу, 
къагъэхьынщи, абы тету мэкъумэшыр щIэ, гъавэ 
къытепхар зэщIэкъуи, унафэ зыщIым ет. Лъапсэ, 
83. 2. (1). ЩIым елэжьыныгъэ, гъавэ (нартыху, 
гуэдз с.ху.) гъэкIыныгъэ, апхуэдэ лэжьыгъэм 
ехьэлIа Iуэхугъуэ псори. Ауэ иджыблагъэ Сосмакъ 
ТIалибкIэ зэджэу мэкъумэшыр зи IэмыщIэ илъыр 
къэкIуауэ Бекъан къыхуэзат. Щынэхужьыкъуэ, 14.

МЭКЪУМЭШЫЩIЭ (3). Мэкъумэшым 
елэжьыныр нэхъыбэу зи IэщIагъэ, къэлэн 
нэхъыщхьэу зиIэ. [КIурацэ] Уэ рабочэ къудеймэ, сэ 
рабочэ классми, мэкъумэшыщIэ классми – тIуми 
сахэтщ, - жиIэу гушыIэрт. Щынэхужьыкъуэ, 
12. [Сэлэт хьэщIэм:] Сыт лъэпкъи ирехъуи, 
мэкъумэшыщIэхэр, рабочэхэр зэшщ, диныр 
аракъым цIыхур зэкъуэш зыщIыр, зэдэлэжьэныр 
аращ, рабочэ муслъымэныр рабочэ чыристэным 
и къуэшщ, муслъымэн къулейсызыр джаур 
помещикым жыжьэу зригъэкIуэлIэнукъым, ауэ 
пщымрэ помещикымрэ зэфIынущ, я диныр зырызми. 
Хъуэпсэгъуэ нур, 177. «МэкъумэшыщIэм» Судья. 
«Бдзэжьеящэм ипхъу», 158.

МЭКЪУМЫЛЭ (4). Iэщхэм я шхын. [Жэм 
гуэшынымкIэ Iэтащхьэхэр зэакъылэгъутэкъым] 
Дывгъэгуэш жэм нэхъ дызыхуэмейр – мэкъумылэр 
псоми яхурикъунукъыми, жызыIэ щыIэ щхьэкIэ, ар 
зымыдэри мащIэ хъуртэкъым. Щынэхужьыкъуэ, 
13. Iэщуи яхуземыхуэн къагъэнакъым, ауэ 
мэкъумылэр къемэщIэкIынущи, дыгъапIэм Iэщ 
щагъэхъуурэ щIымахуэр ирахынщ. Нал къута, 
298. [Кхъуэуэ, щыхьу, мэз бжэну мэзым щIэтыр] 
Хъуныр къащемэщIэкIым деж епэзэзэхыу шхалъэм 
Iутщ, мэкъумылэм, Iусым пэплъэу. Лъапсэ, 71.

☐ Мэкъумылэр мащΙэмэ, шкΙащΙэр шхэрей 
мэхъу (1). Зыгуэр ущимащIэм и деж абы 
зэрыхэщIым уегъэгузавэ. Мэкъумылэр мащIэмэ, 
шкIащIэр шхэрей мэхъу жыхуаIэрати, дэри 
дыгузэвэщауэ ара – псы ефэрей дыхъури фэндыр 
къэдунэщIыным нэсащ. ХьэщIэ лъапIэ, 402. 

МЭКЪУПIЭ (5). Мэкъу къызытрах щIыпIэ 
хэха. ВапIэр нэщIу къэнэжамэ, Е удз щхъуантIэм 
тосэр уэс, Е мэкъупIэм илъщ аргъынэ – Гызу 
я бзэ къыслъоIэс. Бзэ зыхэту сыт мыпсалъэр. 
«Батырыбжьэ», 45. Жейм уэ жэщкIи уемызэгъыу 
Жьыбгъэ ябгэм уракъынщ, Уи мэкъупIэм удзу 
къикIэм Я нэхъыбэр сэшхуэ жанщ. Си щIыналъэ. 
«Батырыбжьэ», 59. [Бериерэ Кодоевымрэ картэм 
еплъыурэ:] Гъавэ зытепсэн дэнэ къэна, мэкъупIи 
къолыжу урикъунущ. Лъапсэ, 87.

МЭЛ 117). Цымрэ лымрэ папщIэ зэрахуэ Iэщ 
цIыкIу лIэужьыгъуэ. [Нурхьэлий] Хэплъыхьыпэу 
и гъэвэныр щхьэхуэу, и гъэжьэныр апхуэдэу, лыр 
зэблидзырт, мэл къищэхурэ езым щиукIи къэхъурт, 
хъысэпыл лъэпкъ шхапIэм къыщIихьэртэкъым, 
абы къыхэкIкIэ бэзэрым къакIуэ муслъымэнхэр 
шхэнумэ, Нурхьэлий деж щIыхьэрт. Хъуэпсэгъуэ 
нур, 204. [Дэрдэхъ] Мэл, бжэн къыпэщIэхуэми, 
аращ, - зи хьэсэ хэтам деж ехури еущий: «ДахэкIэ 
угурыIуэрэ – хъарзынэщ, угурымыIуэрэ – мэлым 
я цыр щыи, узыхуей щIы», - жеIэри езыр губгъуэм 
докIыж, щIэщIыр лъагэу ищIащи, докIуеижри 
зиплъыхьу тесщ, зы Iэщ гъэвам химыгъэхьэу, 
уеблэмэ къуалэбзу къетIысэхмэ, фочкIэ яхэуэурэ 
зэкIэщIихурт. Хьэсэпэхъумэ, 417-418. [Гесиод:] 
Сэ сымэлыхъуэщ, зы гъэм тIэу лъхуэуэ мэл 
зэзгъэпэщыну и ужь сытщ, си щIэныгъэ Iуэхур 

МЭЛЭДЕЦ (1). Урысыбзэ ныкъуэкIэ: молодец. 
Зыгуэрым щытхъуу жраIэщ, «фIыуэ, тэмэму 
пщIащ» жиIэу. [Хьэжумар:] Уэлэхьи умэлэдецыжьу 
укъыщIэкIам. Алъхъо, 57.

МЭЛЭIЫЧ 1). дин. Алыхьым и унафэ 
зыгъэзащIэ, абы и IуэхутхьэбзащIэ. МэлэIычмэ 
ямыщIэу, бегъымбармэ ямыщIэу уафэм 
зыгуэр къехри бэлшэвычхэр Тэрч зэпришащ. 
Хъуэпсэгъуэ нур, 239.

МЭЛХЬЭПIАТIЭ (2). Iэщхэм я щIыфэм 
зыхэзыукIэ, лъы къыщIэзыш хьэпIацIэ. 
[Дэфэрэдж Пыжьынэ жриIэу:] СкIэрыкI. Щхьэ 
зыкъыскIэрыбукIа мэлхьэпIатIэм хуэдэу. 
СхущIыхьэнукъым сэ, операцэ сщIын хуейщ. 
Лъапсэ, 19. И щIалэ цIыкIум, мэлхьэпIатIэм 
хуэдэу, зыкъыкIэриукIати, къыдэуеижа нэужь 
ундэрэщхъуами, нэхъри щиубыдыкIат и анэм и 
пщэри, Дэфэрэдж и гур къызэрыгъуэтыжащ, «си 
пщэр щикъузкIэ псэущ» жиIэри. Лъапсэ, 53.

МЭЛГЪЭБЭГ (2). Севернэ Осетием хыхьэ къалэ. 
[Кодоевым:] Ди хэкум къыгуагъэхьа районыщIэ 
Iэджэ, псалъэм папщIэ: щIы дагъэ къыщIэзыххэм 
я къалэу Мэлгъэбэг, Мэздэгу районыр, Курп район 
сыт жыхуэпIэри къыдэкIуэу, ди цIыхур тIукIэ 
нэхъыбэ хъунущ. Лъапсэ, 88. Псори къызэхуэсыжу 
щхьэж и тIысыпIэм тIысыжа нэужь, Кодоевыр 
къэтэджащ: - Фэ джэгум фыхэтыху, ди лъабжьэм 
заубгъуащ, ди лъапсэм къару игъуэтащ ди хьэщIэ 
лъапIэм и фIыщIэкIэ, - жиIэри шыхьауэ и шэнтым 
егъэувэлIауэ щыт картэр иукъуэдийри псоми 
яригъэлъэгъуащ: - Мис: Мэздэгуи Мэлгъэбэги 
къиубыду ди хэкум къыхэхъуар. Лъапсэ, 89.

МЭЛЫБГЪУЭ (1). Мэлым и щIылъэныкъуэ. 
[Бэлацэ] Хьэжыгъэм нэмыщI мэлыбгъуэ, кIапэ 
дагъэ, кхъуэщыным идиихьыжауэ, бжьын бла, 
бжьыныху Iэрамэ – сымаджэхэр зыхуей дыдэт 
къишар. Хъуэпсэгъуэ нур, 280.

МЭЛЫЦ (2). Мэлым къытраха цы. Мэлыц 
фIыцIэу щIакIуэ-щIакIуэ, ЩIакIуэ фIыцIэ, хъу 
сэбэп! «Бажэ пшынэ», 3. Чейм кърахыжа нэужь, 
лыуэ фэм къыкIэрынар ятхъунщIурэ ягъэкъабзэрт, 
итIанэ цыр тращыкIри мэлыцыр щхьэхуэу, 
бжэныцыр щхьэхуэу зэтралъхьэ. МелыIыч, 451. 

МЭЛЫЛ (4). Мэлым ил. А дакъикъэ дыдэм 

Лу махъсымэ шынакъышхуэр зы IэкIэ иIыгъыу, 
адрей Iэ лъэныкъуэмкIэ мэлыл гъэва IыхьэфI 
зэрылъ тепщэчыр иIыгъыу жыг хадэмкIэ 
кIуэрт. Мазэ ныкъуэ щхъуантIэ, 596. [Бекъанрэ 
Апчарэрэ] Хьэжыгъэрэ мэлыл гъэгъуарэ уимыIэну 
Iэмал иIэкъым. Нал къута, 268. [Ахъсар] 
ДжэдыкIэжьапхъэм мэлыл гъэва упщIэтар 
хилъхьати, мэ IэфIым уи гурыIупсыр къигъажэрт. 
МелыIыч, 448. 

МЭЛЫХЪУЭ (26). Мэл зыгъэхъу цIыху. 
Дэджэхъуу пашэр япэ иту Мэл гуартэр къохыр 
хъупIэ лъагэм, И щIакIуэ фIыцIэр щыгъыу 
хуиту, Мэлыхъуэр мэлым иропагэ. Мэл гуартэ. 
«ЩIалэгъуэ щIыналъэ», 50. Гъэ псом уохъумэр 
мэл гуартэр, Мэлыхъуэ щIакIуэм и кIапэм 
Утесу жэщыр хокIуатэр, ИтIани кумбу уи 
шхапIэм Щыбгъуэтыр къупщхьэщ джафабзэу. 
Мэлыхъуэхьэ. «Шум и гъуэгу», 71. Дэфэрэдж 
ежьэжыну щыхуежьэм, мэлыхъуэ цIыкIум и Iэ 
сэмэгум Iэпхъуамбэшхуэм кIэлъыкIуэм и ныкъуэ 
фIэкI зэрыпымытыжым гу лъитащ, арщхьэкIэ 
Iэпхъуамбэр сытым пиупщIа? Лъапсэ, 56.

М Э Л Ы Х Ъ У Э  Б А Ш  ( 6 ) .  М э л ы м 
къыщрагъэгъазэм и деж къагъэсэбэп баш. 
[Локотош Якъуб жриIэу:] Уэ мэлыхъуэ баш 
фIэкI зимыIэр инэрал хъунукъым, жыбоIэри 
бдэркъым. Нал къута, 267. [Дадэм:] Мэлыхъуэ 
башыр къасщтэу сыпежьэ щхьэкIэ – дэнэ? 
Тепщэч къэзылъэтыхь, 159. [НэгъуэщI зыгуэрым 
зыкъритIащ:] Уэлэхьи, мэлыхъуэ башым щхьэкIэ 
семыфэн. Лъапсэ, 47. 

МЭЛЫХЪУЭН мэлыхъуэщ лъэмыI. (2). Мэл 
гъэхъун, гъэхъуэкIуэн. [Локотош:] Мэлыхъуэр, 
и Дуней кIыхьами кIэщIами, мэлыхъуэу 
къигъэнэжынщ, езы мэлыхъуэр мэлым ещхь 
хъужауэ. Нал къута, 260. [Локотош:] Содэ, 
нэмыцэр къакIуэу Къущхьэхъу мэлыхъуэу 
иувэнкъым. Нал къута, 260. 

МЭЛЫХЪУЭХЬЭ (2). Мэлыхъуэм и гъусэу 
мэлхэр зыгъэхъу хьэ. [Кхъухьыпщым] Арыншами 
абы и IупэфIэгъу мэлыхъуэхьэм и лъэбжьанэр 
зыхуэдэр зымыщIэ зэIущIэм хэттэкъым. Кхъухь 
пхэнж, 506. Нэху зэрыщу цIыхум заудыгъуу 
уэрамым къыдыхьэмэ, грузовик къому ищхьэмкIэ 
дэкIуеяхэр къохыж, машинэхэм цIыкIуи ини 
ихуэр ису, сабийм, цIыхубзым, сымаджэм упщIэжь 
ятепхъуауэ, я гупхэм фоч зыIыгъ сэлэтхэр тесу, 
машинэм и ужьым къаруи псэруи къыхуэмынэжауэ 
мэлыхъуэхьэ джэламэ, абы къыкIэлъыкIуэ 
машинэм ипIытIын хьэзыру. Лъапсэ, 85. 

МЭМЭТ (1). Еплъ Мэмэт-щIакъуэ. Абы 
къыкIэлъыкIуэр «Мэмэтщ». Щынэхужьыкъуэ, 65.

МЭМЭТЩIАКЪУЭ (47). «Хрущев и 
дачэр» зезыхьэщ, Вындхэ ейщ, ещIэкъуауэу 
къызэрикIухьым къыхэкIкIэ Мэмэт-щIакъуэкIэ 
йоджэ. Мэмэт-щIакъуэ мэз бжэн е щыхь къиукIауэ 
къишэрэ унэм къыщIалъэфамэ, унагъуэм исыр 
зэрызехьэрт, езы щакIуэми мэзымэ, губгъуэмэ 
къыпихыу, зигъэбэлыхьу закъригъэлъагъурт. 
Лъапсэ, 67. Мэмэт-щIакъуэ фыз унафэкIэ мэпсэу 

жыпIэмэ, и фызым сыт жиIами екIи фIыкIи зы 
псалъэ пидзыжыркъым, цIутI жимыIэу псоми 
едаIуэ хуэдэу зещI, ауэ фыз псалъэр хыв хьэ ебэнауэ 
къонэ. Лъапсэ, 67-68.

МЭНГОЛ (1). Манголием щыщ, абы ей, ехьэлIа. 
[Дыгъужьыр зыIурыбзаеу утыкум къохьэ:] Догуэ, 
мэнгол алащэу убэлацэщ, итIани сыту зыгуэркIэ 
уи дзэ мышрэ е умышынэрэ. Кхъухь пхэнж, 502.

МЭРЭТЫКЪУЭ (2). «Лъапсэ» романым 
къыхэщ къуажэм и цIэщ, Мэрэтыкъуэ 
пэгъунэгъущ. Я хабзэр Мэш тыншу ещIэр, 
щIалэхэр мыхьэкъувыкъуу псэуфынукъым – 
Фарз псым зэгъунэгъуу къуажитI Iусщ куэд 
лъандэрэ – Мэрэтыкъуэрэ ПIатIыкъуейрэ, а 
къуажитIым щIалэгъуалэу дэсыр игъащIэми 
зэпеуэу, лIыгъэр яхуэмыгуэшу зоныкъуэкъу. 
Лъапсэ, 116. Мэрэтыкъуэ дэс щIалэхэм абы гу 
щылъатэм, кIэлъыплъри мэжджытым щIалъхьа 
вакъэхэр ягъэпщкIури модрейхэр зэхэуцIэпIауэ 
джэгум къыщыкIуэм ящIэнакIэу яублэри зэмызауэу 
хъуакъым. Лъапсэ, 116.

МЭРЕМ (6). Тхьэмахуэ зэхуакум и етхуанэ 
махуэ. [Чачэ:] Псэ зыIут имылъагъуу [Сэид] 
зыгуэрым и макъ зэхех: «Зи унэ бэлшэвычымэ щыуам 
жьэрымэ ирегъэу мэрем пщыхьэщхьэм, - жиIэу. 
Хъуэпсэгъуэ нур, 239. Мэхуэкум уджэу мэремым 
къызэхуэсащэрэт, жызыIа молэм и псалъэр 
нобэрей къызэхуэсыкIэм хуэпхь хъунутэкъым. 
Мазэ ныкъуэ щхъуантIэ, 646. [Исуфырэ Мариамрэ] 
ИкIэм икIэжым зэгурыIуащ, тхьэмахуэм зэ – 
мэрем махуэм – унэм къыщIыхьэжрэ зигъэпскIыну 
хуиту, шхын пщтыр ишхыу, джанэ-гъуэншэдж 
щIагъщIэлъ ихъуэжрэ пIэ къабзэм зы жэщ хэлъыну. 
Лэчымэ, 397.

МЭРЕМКЪАН (18). «Хъуэпсэгъуэ нур», «Мазэ 
ныкъуэ щхъуантIэ» романхэм къыхэщ унэцIэ. 
Партизанхэм яхэт щIалэхэр Мэремкъанымрэ 
Степан Ильичрэ ямыутIыпщыжу, отряд 
цIыкIу къомыр зэхуашэсу дзэ зэрагъэпэщу 
абрэджу ежьэжам я ужь ихьэну арат я мурадыр. 
Хъуэпсэгъуэ нур, 316. Мэремкъаныр нысашэ 
жиIэу хэмытыххэнкIи хъунт, и жагъуэгъум я нэр 
ирыригъэщIыжыну имурадтэмэ, сыту жыпIэмэ 
Инал иукъуэдият: щхьэж зыфIэфIыр кърешэ, хэт 
дэкIуэнуми дрекIуэ, лъэпкъ зэхэгъэж щыIэкъым, 
жиIэри. Мазэ ныкъуэ щхъуантIэ, 574. Мэремкъанхэ 
я пщIантIэр инщ, дэнэ къикIри дэхуэнущ, шхын 
жыпIэнущи – пэрыхьэтщ, дэнэ дежи уетIысылIэ 
хъунущ, IэнэщIу къэкIуар зэрызыххэщи, ерыскъыр 
здахьын ящIэркъым. Мазэ ныкъуэ щхъуантIэ, 582.

МЭРИХЬЭТИСТ (1). «Шэрихьэтист» 
псалъэм жыIэкIэкIэ декIу псалъэщ, мыхьэнэ 
пыухыкIа иIэкъым. Инал и шыр иутIыпщри уи 
шэрихьэтисти, у мэрихьэтисти къызэринэкIри 
псом япэ иуващ. Мазэ ныкъуэ щхъуантIэ, 543. 

МЭРТЭЗЕЙ 2). Джылахъстэнейм щыщ 
къуажэ, иджыпсту Дей къуажэкIэ йоджэ. 
Астемыр лIыжьым и гур дахэ хуищIырт а 
щIалитIри узыншэу, Мэртэзей станцым Елдар и 
гъусэу тIэкIу щыгуващ плен сытхэр зэхуахусри, 
нобэ-пщэдей къэсыжынщ, жиIэу. Хъуэпсэгъуэ нур, 

308. Анэ иIари здэкIуар къыхуэмыщIэу Наташэ 
мащIэрэ гъакъым, адэ шыпхъу псэууэ иIэт 
Ростов дэсуи, абы деж кIуэни дзыхь имыщIурэ, 
Мэртэзей деж ар зыхэт дзэм партизанхэр 
къащытеуэри зэбграхуащ, езы Наташэ гъэр 
ящIащ. Хъуэпсэгъуэ нур, 309.

МЭРЯН (1). ЦIыхубзыцIэ, «Мазэ ныкъуэ 
щхъуантIэ» романым къыхощ, Мусэ и 
щхьэгъусэщ. Пэжрэ пцIырэ хэт ищIэрэ, иджыри 
жаIэрт Мэсхьуд Мусэ и фыз Мэрян кIэлъыкIуэу. 
Мазэ ныкъуэ щхъуантIэ, 632.

МЭРЯТ (17). ЦIыхубзыцIэ, «Мазэ ныкъуэ 
щхъуантIэ» романым къыхощ, Мусэ и 
щхьэгъусэщ. Имыгъэшхапэми, Мэрят зэ уIуплъэн 
жыхуэпIэр Мэсхьуд дежкIэ гурыфIыгъуэшхуэт. 
Хъуэпсэгъуэ нур, 53. Дауи, Мэрят нэхъ фыз дахэ 
хьэблэм дэнэ къэна, къуажэм дэмысу жаIэрт, 
ауэ лъхуэртэкъым, иджы къуэ къилъхуащ, абы 

МЭСКЪАЛ 7). Куэд мыхъу, тIэкIу, мащIэ 
дыдэ. Сэ сэщхьу жаIэ сэ си щIалэр, Ауэ и гъащIэр 
сэ си гъащIэм Мэскъалу пIэрэ зэрекIуалIэр? 
Си щIалэм. «Мывэ хуабэ», 217. - Зы мэскъалкIэ 
сыкъикIуэтынукъым, - жиIэри Локотош иукъуэдиящ, 
- дисциплинэ тхэмылъмэ, цIыхур къыдэмыдэIуэж 
хъунщи, дгъэзэуэн дымыгъуэтыжу дыкъэнэнкIэ мэхъу. 
Нал къута, 308. [Илэ:] Ныжэбэ нэху щыху губгъуэм 
дитащ, къуэм дыдэхуэри диукIыным къэнэжар зы 
мэскъалт. Гъуэгуанэ, 116.

МЭСХЬУД (111). «Хъуэпсэгъуэ нур», «Мазэ 
ныкъуэ щхъуантIэ» романхэм къыхэщ персонажщ. 
Мэсхьуд жэмыр къиубыдыну щыкIэлъыжэм, 
къепыджыну зыкъигъэзащ, арщхьэкIэ Мэсхьуд 
игъащIэм Iэщ мащIэ иукIакъым, я пIалъэ ищIэрти, 
мышынэу епхъуэри жэмым и пэр щIым иригулIащ, 
модрей лIы джэлар къыщылъэтыжа щхьэкIэ, 
жэмыр зыIыгъым къритыжакъым. Хъуэпсэгъуэ 
нур, 258. Мусэрэ Мэсхьудрэ зэмыдауэу махуэ 
дэкIами, я цы зырыз тхъууэ къыщIэкIынти, 
пщэдджыжь нэмэзым ныкъуэкъуэныр къыщIадзэж. 
Мазэ ныкъуэ щхъуантIэ, 506. 

МЭТРЭДЖ (1). «Лъапсэ» романым къыхэщ 
къалэм и цIэ. Си нитIыр сыгъэуфIыцIи, солъагъур 
Мэтрэдж къалэ жаIэу иджы Тамань здэщытым 
деж щытыгъар, кърым сеймэнхэм тенджызыр 
къыэпаупщIа нэужь, а къалэр арат хэщIапIэу яIар, 
адыгэм ятеуэным зыхуагъэхьэзыру. Лъапсэ, 5. 

МЭТХЪЭН КЪАЗДЖЭРИЙ (157). 
«Хъуэпсэгъуэ нур», «Мазэ ныкъуэ щхъуантIэ» 
романхэм къыхэщ персонажщ, Мэтхъэн 
Кургъуокъуэ и къуэщ, щIэныгъэлIщ. Япэм 
Къазджэрий Алыхь талэм и лIыкIуэм хуэдэу 
къызыфIэщIа Iэджэм гу лъатат ар пашэ 
зэрымыхъунум, арщхьэкIэ «пщы зи щыпэлъагъум 
тхьэ къыфIощI» жыхуаIэм хуэдэу, Мэтхъэным 
бжьыпэр IэщIыхьэмэ, зи гуапэ иджыри куэдт. 
Хъуэпсэгъуэ нур, 319. Республикэ Iэджэм 
къацIыху, макIуэ-къокIуэж, здэмыкIуэфым къокIри 
лIыкIуэ къокIуэ, Мэтхъэным зыхуагъазэ ямыщIэ 
зрагъэщIэну, къагурымыIуэ зыгурагъэIуэну. Мазэ 
ныкъуэ щхъуантIэ, 529. 

МЭУЭ I (8). 1. (4). нареч. Мыбдеж. АтIэ, 
фыкъэтIыс мэуэ нэхъ гъунэгъуу, - жиIащ 
Къазджэрий, - сэ сыкъыфхуеджэнщ усэ. Мазэ 
ныкъуэ щхъуантIэ, 607. [Къазджэрий:] Зэ мэуэ 
щысыт, Лу, сэ къэзгъэзэжыху. Мазэ ныкъуэ 
щхъуантIэ, 623. 2. (4). Мыпхуэдэу. ГуфIэгъуэм 
псэкIэ щIэхъуэпсу И псалъэр мэуэ еухыр: «Тхьэм 
ещIэ щIалэр щылъатэр, Бгырыс бгъэ лъэщу и 
дамэр Укъуэдияуэ кхъухьлъатэм. «Адэ», 131. Ауэ 
диIэ къэралыщIэм, Къэралыгъуэу фIыгъуэ щIыпIэм 
Тыгъэ гуапэр Бэм я фIыщIэу IэщIагъэфIкIэ гу 
къылъатэ Итальянкэу зы фызабэм гукъутэгъуэу 
телъщ хьэзабыр, И бын закъуэм и сурэтыр Вождым 
лъаIуэу ар къретыр, Къетхыр мэуэ: - Хуэхъу уэ адэ, 
Си къуэ закъуэм гу къылъытэ. Лъэпкъхэм я тыгъэ. 
«Партыр ди пашэу», 60-61. [Якъуб Локотош 
жриIэу:] Ауэ мэуэ девгъэгупсыс: зыр догъэтIыс, 
адрейм и правэр къытыдох. Дгъэзэуэнур хэт? 
Нал къута, 307.

МЭУЭ II (2). частицэ. Зэ. Хъыджэбзхэм 
ядэгушыIэу сыт яжриIами, къыщогуфIыкI, 
ар зэпсэлъа хъыджэбзым и анэри мэгуфIэ, 
гъунэгъухэм яжреIэж, мэуэ Жыраслъэн си 
пхъум зыкъыпригъэхыу къыпылъащ, жеIэри. 
Хъуэпсэгъуэ нур, 85. Дорофеичи къелъэIуащ Лу: ди 
оркестрыр ирикъуркъым, инструмент зыбжанэ 
дыхущощIэри, нал епсалъи дызыхущыщIэр 
къызэрытщэхун ахъшэ къытхуеIых, мэуэ зы 
пщыкIутI-пщыкIутху дыхъуатэмэ, военнэ 
оркестрым дещхьынт, жиIэри. Мазэ ныкъуэ 
щхъуантIэ, 574.

МЭХЫН (19). 1. (10). Къарур щIэкIыу 
зимыщIэжу хъун. Сомэхыпэ, Iур гъущIащ, - 
ЖысIэу щIалэм селъэIуати, Ауанышхуэ 
сыкъищIащ. ПщIыхьэпIэ. «Батырыбжьэ», 72. 
Пщэдджыжь нэмэзым жэм къишыну бэкхъым 
щIыхьауэ, зыгуэрым къигъэшынэри мэхати, «мыр 
здэфшэнур ди дежкъым, неврологхэм я деж фшэи, 
щIэвгъэгъуалъхьэ» жиIэри сымаджэм и унафэр 
дежурнэм ищIри абыкIэ зэфIэкIащ, арщхьэкIэ 
абы и хъыбарыр икIэщIыпIэкIэ сымаджэщым 
къэсащ. Лъапсэ, 45. Фыз мэхари унэм щIахьэри 
унэ лъэгум иралъхьащ, хьэдэ пэлъытэу. Лъапсэ, 
52. 2. (9). Хуабжьу, къару къыхуэмынэжу езэшын. 
Мис иджы жын фIыцIэр мэхынщи, щхьэщыкIынщ, 
итIанэ сымаджэм жьы игъуэтыжынщ, жиIэу 
арат хьэжыми и гугъэр. Хъуэпсэгъуэ нур, 74. 
Уигу зишхыхьыжу упсэуным Нэхъ гугъу сыт 
щыIэ – умэхынщ! Шу цIахуцIэ. «Дамыгъэ», 
110. Сымэхакъэ, жысIа хуэдэу, Лъагъуэ гуэркIэ 
нызогъэш. ПщIыхьэпIэ. «Батырыбжьэ», 72.

◊ Мэхауэ дыхьэшхын (1). Егъэлеяуэ, хуабжьу 
дыхьэшхын. Саружан мэхауэ дыхьэшхыу щытщ. 
Къалэн, 432. Псы щхьэкIэ мэхын (4). Еплъ псы.

МЭХЬМУД (2). «МелыIыч» хъыбарым къыхэщ 
персонажщ. [Куэзыр джэгухэм ящыщ зым:] 
Ущыуэркъым, Мэхьмуд. ШыкIэпыч Хьэмзэт и 
фызыр адыгэкъэ? МелыIыч, 454. [Щхьэлым деж Iус 
лIым:] Мэхьмуд жиIэр пэжщ. МелыIыч, 454.

МЭХЪАШЭ (1). Пхъашэ, бзаджэ, 
IэубыдыпIэншэ. Шу мэхъашэр къыридзыхри ятIэ 

фIыцIэм хилъэфат, ЩIопщ IэщIэлъыр къыIэщIихри 

МЭХЪЭШЭН (мэмэхъашэ) лъэмыI. (4). Гур Iей 
хъун, гур хуэмыкIуэн. Псы щIыIэм ухэс нэхърэ ар 
[красноармеецхэм къатIа кумбыр] нэхъыфIкъэ, 
арщхьэкIэ Хьэбибэ кумбым итIысхьэн мэхъашэрт, 
кумбыр кхъэ мащэм ещхьти. Нал къута, 233. Ар 
щIым техьэнкIэ мэхъашэу Уэгум и лIыгъэр щыфIа? 
Шыхулъагъуэ. «Шуи и гъуэгу», 14. А шэрхъ Iэтар 
илъагъумэ, Кулисум мэхъашэт, аргуэру псэ егъэн, 
жиIэу. Нэгъуху, 35. 

МЭЧЭМЭДИНЭ (1). Еплъ Мэккэ. [Нурхьэлий] 
Мэчэ-Мэдинэ нэс джадэу къэджэдэжа и 
къуэшыжьым ещхьу езыми къикIухьыну мурад 
ищIати, еуэри ежьащ. Хъуэпсэгъуэ нур, 136.

МЭШ I (16). ЦIыхухъуцIэ, «Лъапсэ» романым 
къыхэщ персонажщ. Я хабзэр Мэш тыншу ещIэр, 
щIалэхэр мыхьэкъувыкъуу псэуфынукъым – Фарз 
псым зэгъунэгъуу къуажитI Iусщ куэд лъандэрэ – 
Мэрэтыкъуэрэ ПIатIыкъуейрэ, а къуажитIым 
щIалэгъуалэу дэсыр игъащIэми зэпеуэу, лIыгъэр 
яхуэмыгуэшу зоныкъуэкъу. Лъапсэ, 116. Зэрызехьэм 
Мэш яхэмыту хъунт, джэгуакIуэ хъужыр аращи, 
елъэIу хуэдэу зещI: - Уэ, Дэфэрэджу ди шыпхъушхуэ, 
уи убых благъэр мэгузавэ: ди шыпхъур щынэм 
хуэдэу Iэсэщ, псынэм хуэдэу къабзэщ, и бзэр IэфIщи, 
гуапэщ, гуащэм хуэгумащIэщ, пщIантIэм удэмыкI, 
унэм уимыкIыххэ, мис уи шэнтри тахътэщ, 
тетIысхьэжи тес, - жаIэу. Лъапсэ, 118.

МЭШ II (11). Ху къызыщIаIукI гъатхасэ 
къэкIыгъэ. [Дэрдэхъ] Езыри лэжьэрейщи, гъэ къэс 
и мэшыр мэбагъуэ, хадэхэкI хилъхьами, къохъулIэ, 
хъарбыз хадэ ищIами, ищэни хурокъури, хъарбызым 
и пIалъэ икIыхукIэ и сабий игъэхъуапсэркъым. 
Хьэсэпэхъумэ, 418. Къазий мэлыхъуэщи, гъатхэ 
къэс Къущхьэхъу макIуэри мэшыр Iуахыжыху 
къехыжыркъым. Нэгъуху, 21. [Джэлил адакъэ 
хужьым жриIэу:] Сэ сыпфыщIыхукIэ уэ уи пэмкIэ 
щIыр звэнщи, мэш тессэнщ, инкубаторым и къуэ. 
Бабыщыкъуэ, адакъэпщ, 481.

МЭШЛЫК ШАШЛЫКМЭШЛЫК (2). 
Шашлык псалъэм жыIэкIэкIэ екIуу лIыхъужьым 
(Азрэт) къигъэсэбэпа псалъэщ, мыхьэнэ иIэкъым. 
[Локотош Азрэт жриIэу] Мэшлыкыр сыту пIэрэ? 

МЭШЫКЪУЭ I (2). «Бгы собранэ» усэм къыхэщ 
бгым и фIэщыгъэцIэщ. Ди Мэшыкъуи жиIэр 
мэхъур, Санэторхэр иIэщ фIыщIэу. Бгы собранэ. 
«Партыр ди пашэу», 80. Мес Мэшыкъуи къос и 
пIалъи Къапоувыр мыхэр жиIэу: - Къэмыхъуауэ 
ар игъащIэм Хышхуэ Доным щащIыфакъэ, Псыр 
колхозхэм дэни IуащIэ Къум къэнакъым закъуэ-
тIакъуи. Бгы собранэ. «Партыр ди пашэу», 83.

МЭШЫКЪУЭ II (15). Къуажэм и цIэу. 
КIыщокъуэм и романхэм ущрохьэлIэ. Иджыблагъэ 
Мэшыкъуэ военнэ училищэр къыдагъэуват, 
эвакуировать ящIауэ. Щынэхужьыкъуэ, 19. 
Жыжьэу уплъэмэ, Мэшыкъуэ къуажэми Iугъуэ 
фIыцIэр щхьэщытщ. Нал къута, 222.

МЕГАФОН (2). ЦIыхухэм хъыбар ебгъэщIэным 
жыпIэр ину зыхызогъэх, макъыр ин зыщI 

Iэмэпсымэ. Абу-Деруиш мегафоныр зыIуилъхьэри 
азэн джащ, адэ-мыдэкIэ зигъазэурэ. Кхъэлэгъунэ, 378. 
А махуэм ичынды нэмэзым и пIалъэр къэмысыпауэ, 
Абу-деруиш хэт къыпэувами яхуэумыбыду и 
мэжджытым къафIэкIуащ мегафон иIыгъыу. 
Кхъэлэгъунэ, 378.

МЕДАЛЬОН (1). Сурэт цIыкIу иплъхьэ 
хъууэ пщэм ирагъэлъ цIуугъэнэ. [Сентрал] 
Медальон зыпщIэхэлъ хуэзэмэ, медальоным илъ 
тхылъымпIэр хыфIедзэри ари и жыпым ирелъхьэ. 
Нал къута, 287. 

МЕДИЦИНЭ (5). ЦIыхум къеуз узыфэхэр 
къэзыхутэ, зыгъэхъуж, апхуэдэу узыншагъэр 
хъумэнымрэ егъэфIэкIуэнымрэ хуэунэтIэ щIэныгъэ. 
Район тхьэмадэми и гур къызэрыгъуэтыжащ, 
шляпэ щхьэрыгъыр зыщхьэрипхъуэтри стIолым 
триушкIумпIащ, и щхьэц тхъуа къинэжа тIэкIур 
къэубэлэцауэ, мэгъумэтIымэ: - Дауэ ямыукIынрэ, 
медицинэр зэрымедицинэу цIыхубзым иратыжащ. 
Лъапсэ, 18. ИгъащIэми аращ: медицинэмрэ 
цIыхубзым и ныбжьымрэ зоныкъуэкъу, уи ныбжьыр 
хэкIуатэмэ, косметикэр сэбэп зэрыхъум хэщIурэ 
макIуэ. Лъапсэ, 25.

МЕДИЦИНСКЭ (2). Медицинэм ехьэлIа, ар 
зыдж, къэзыхутэ. Апчарэ школым щыщIэсым 
медицинскэ кружок яIэм искусственнэ дыхание 
зэращIыр зригъэщIат. Щынэхужьыкъуэ, 55. 
Апчарэ медицинскэ кружокым зэрыхэтар 
иджыри игъэгъуэщакъым, уIэгъэр IэкIуэлъакIуэу 
игъэкъабзэри ипхащ. Щынэхужьыкъуэ, 67.

МЕДСЕСТРА (1). Дохутырым хущхъуэ хуитхар 
сымаджэм езыхьэлIэ, мастэ хэзыIу цIыхубз. 
[Дэфэрэдж:] (бжэр) КъыIусхмэ, медсестра 
дежурнэр солъагъу. Лъапсэ, 99.

МЕДТЕХНИКУМ (1). Медицинэр щрагъэдж 
щIэныгъэ IуэхущIапIэ, еджапIэ. Апчарэ удз 
хущхъуэм зыри хищIыкIыртэкъым, ауэ и нысэ 
Иринэ медтехникум къиухащи абы хещIыкI, 
жиIэри Иринэ зыхуигъэзэну мурад ищIащ. 
Щынэхужьыкъуэ, 58.

МЕЙ (7). Мэзым къыщыкI мыIэрысей жыг 
лIэужьыгъуэ. Мейм дахагъкIэ зэр текIуамэ, Мейр 
апхуэдэу щхьэ хэхъуа? Бжьыхьэ мэз. «Мывэ 
хуабэ», 80. Мей къуацэм гъэмахуэм пыз мэхъур 
Къудамэм пыблэблу мы куэд, Зылъагъур йохъуапсэр 
мы плъыжьхэм, Ар бжьыхьэм полъэлъыр, мэкIуэд. 
Мей. «Шум и гъуэгу», 74.

МЕКСИКАНЕЦ (1). Мексикэм къыщалъхуа, 
а лъэпкъым щыщ цIыху. Мес пхъэIэщэ Щам 
къикIауэ, Мексиканцхэм ящIыр тыгъэ, Мес 
Ираным дыщэу ПкIауэ Iэщэм палъхьэм тетщ 
дамыгъэ, Чили, Перу – хэку щыIэм ЯщIа тыгъэм 
и гъунапкъэр Мы зал куэдым щыщымыIэ, 
ФIыщIэ иным ар щыщ закъуэщ. Лъэпкъхэм я 
тыгъэ. «Партыр ди пашэу», 62.

МЕЛОДИЕ (1). Псалъэ зыщIэмыт макъамэ. 
Иужьым абы хуэдэ IэзэкIэм мелодие терапиекIэ 
еджэ хъуащ, ягъэхъужыну зи ужь ит узыфэр 
зищIысым елъытауэ. Лъапсэ, 29.

МЕЛУАН (12). Минурэ мин хъу бжыгъэ. Ар 
мылым ещхьу пщIащ уэ джафэ, Мелуанкъым 

псэуэ уэ бгъэныр, УлIэнущ уэри, тIауэ жьафэр… 
ПщIыхьэпIэ. «Мывэ хуабэ», 53-54. А тхылъ 
къомыр зэбгъэлъагъум Мелуанитхуу ди къуэш 
защIэм Iэ тырадзащ, а тхылъ псори Тыгъэ лъапIэу 
зы ящIауэ Зэрыпэжхэр дэ дагъащIэ. Лъэпкъхэм 
я тыгъэ. «Партыр ди пашэу», 59. Абы ирихьэлIэу 
ахъшэр зэрылъ банкым я тхьэмадэр телефонкIэ 
къэпсэлъащ: - Абу-Деруиш, къакIуи, уи дэфтэрым 
уи мелуаным гъэм и кIуэцIкIэ къыпэкIуа процентыр 
идгъатхэ, - жиIэри. Кхъэлэгъунэ, 377.

МЕЛЫIЫЧ (7). Еплъ мэлыIыч. Кали-Югэ жаIэу 
цIыхур МелыIычхэм я лъэхъэнэм ЩыгуфIыкIырт, 
ягу къэмыкIыу Пшахъуэм гугъэр къалъэхъэну. 
«Индийскэ поэмэ», 364. МелыIычхэм я деж 
укIуэну уафэм ПкIэлъей ебдзми, мыр мыпхуэдэу 
щхьэ пщIырэ, жиIэу къыппэрыуэIа хъунукъым. 
МелыIыч, 467. «Уэ тхьэIухудыр мелыIычхэр 
армырауэ пIэрэ лъэщыджэ узыщIар?» - жиIэри 
ерыщ гуэр къыщIэнэкIати, къегъых мыгъуэу си деж 
къыщIэлъэдат [Тамарэ]. Лъапсэ, 17.

МЕЛЫIЫЧЫН (мелыIычщ) лъэмыI. (8). 
зэхь. ФIы гуэр лэжьын, псапэ зыпылъ щIэн. 
[Алыджыкъуэ:] Дыгъуасэ сымелыIычащ, нобэ 
алащэу сыкъыщIидзыжащ. МелыIыч, 445. 
[Алыджыкъуэ:] Абдеж си мелыIычыныр щызухат. 
МелыIыч, 474.

МЕНЕДЖЕР (2). Предприятие, IуэхущIапIэ 
с.ху. экономикэ и лъэныкъуэкIэ зы IэнатIэ 
убзыхуа гуэрымкIэ жэуап зыхь и лэжьакIуэ. 
Къэбухар зыхуэдэр жепIэ щхьэкIи мыхьэнэ 
иIэкъым, къыбжиIэнукъым [Ботэх] и IэщIагъэр, 
сыменеджерщ жиIэнщи, зэфIэкIащ, сэ схуэдэу 
къэралым иригъэджауэ исыр лIиблщ, а блым 
ебланэр сэращ жиIэнщи, упыкIащ, менеджмент 
жыхуаIэр зыщIэ иджыри къэс хуэзакъым, ауэ 
колхоз тхьэмадэу ХъынцIэл къыдэIэпыкъуурэ 
институт къиухауэ диплом зи пхъуантэм дэлъым 
яхуэзэмэ, жыжьэу гъуанэ къыдигъэплъыркъым, 
щIэныгъэкIи Iэхмал-хьилъагъэкIи ятокIуэри. 
Лъапсэ, 96. Ботэх менеджер жыхуиIэр зыщIэ 
хуэмызами, зэфIэгъэкIышхуэ зэриIэр къащIауэ, 
зи Iуэху къызэмыхъулIэм абы и деж къакIуэурэ 
пыIэщхьэрыхкIэ къелъэIурт, щIэныгъэшхуэ 
зыбгъэдэлъуи къафIэщIырт. Лъапсэ, 98.

МЕНЕДЖМЕНТ (1). Предприятие, IуэхущIапIэ 
с.ху. унафэ зэрыхуащI, зэрагъэлажьэ щIыкIэхэр, 
Iэмалхэр. Къэбухар зыхуэдэр жепIэ щхьэкIи 
мыхьэнэ иIэкъым, къыбжиIэнукъым [Ботэх] и 
IэщIагъэр, сыменеджерщ жиIэнщи, зэфIэкIащ, сэ 
схуэдэу къэралым иригъэджауэ исыр лIиблщ, а блым 
ебланэр сэращ жиIэнщи, упыкIащ, менеджмент 
жыхуаIэр зыщIэ иджыри къэс хуэзакъым, ауэ колхоз 
тхьэмадэу ХъынцIэл къыдэIэпыкъуурэ институт 
къиухауэ диплом зи пхъуантэм дэлъым яхуэзэмэ, 
жыжьэу гъуанэ къыдигъэплъыркъым, щIэныгъэкIи 
Iэхмал-хьилъагъэкIи ятокIуэри. Лъапсэ, 96.

МЕНЕТРИЕ (1). Нэмыцэ щIэныгъэлI, 
узэщIакIуэ. [Шлоссер жиIэу] Менетрие зы, Купфер 
тIу жыIэт, Ленц щы хъурэ? Гъуэгуанэ, 100. 

МЕНЯ (1). Урысыбзэм и цIэпапщIэ родительнэ 
падежым иту: сэ. Старик, я слышал много раз, 

Что ты меня от смерти спас. «ЛIыжь, сэ куэдрэ 
зэхэсхащ уэ ажалым сыкъызэребгъэлар». Мазэ 
ныкъуэ щхъуантIэ, 607-608.

МЕРКЕЛЬ (2). КIэрахъуэ ин лIэужьыгъуэ. 
[Казбек Машевич:] Си «Меркель» къэуалыр 
бэлыхьщ. Лъапсэ, 72. [Ботэх и адэм:] – А-уей, 

МЕРКIЭ (1). жьы Пут хуэдиз зэрыхуэ пщалъэ. 
Хьэжыгъэ меркIэ ептыным фейдэшхуэ хэлът. 
Мазэ ныкъуэ щхъуантIэ, 634. 

МЕС (174). частицэ. ЖызыIэм пэжыжэ, 
пэIэщIэ предмет гуэрхэр ирагъэлъагъуэ. Мес, 
тырку фронтым къикIыжауэ топгъауэ къом 
къыдыхьауэ дэтщ, дэнэ лъэныкъуэкIи къикIыу 
пщырэ уэркърэ къыдохьэ, сондэджэру, купецу 
къыдыхьэм бжыгъэ яIэкъым. Хъуэпсэгъуэ нур, 
188. Мес толъкъуныжьыр утхытхэу, ТкIуэткIуэу, 
уфафэу къокIуатэр Бгым пэмылъэщми мыгухэу 
Гызу а уардэр мэкъутэр. Толъкуън. «Бгы лъапэхэм 
деж», 111. ЛъэхъэнитIым мес ещанэр, Двапарэ-
Югэ жаIэу къэсми, Пшахъуэ къомыр зэрыщытщи 

 
МЕСТ (5). Лъэхъстэным къыхэщIыкIа вакъэ 

пIащIэ, лъэджажэм къыфIэкIыу лъапщэ тету. 
Мест дэгъуэ лъыгъыу Мусэ псы Iуфэм Iутщи, 
абы Астемыр фIэIуэху, Мэсхьудрэ Нурхьэлийрэ 
псыр къапож, молэ Сэид и лIыщIэ Елдар и гъусэу 
псыхьэлъахуэ йощэ. Хъуэпсэгъуэ нур, 62-63. 
Абы нэхъейуэ, лъахъстэн мест хъарзынэри дэнэ 
къриха – зи адыгэлIщ жыпIэнщ [Яков Борисович]. 
Нал къута, 234. ГъукIэми, и гур къызэфIэнауэ, 
Къетау и лъакъуэм зыщIидзэри IэплIэ хуищIу, 
лъахъстэн мест фIыцIэм ба хуищIри, и нэпситIыр 
къежэхыу къыдэплъеящ: - Тхьэм пхузигъэщIэж, 
зиусхьэн, уэ сэ къысхуэпщIар. Лъапсэ, 61.

МЕСТЭ (3). 1. (2). Урысыбзэ ныкъуэкIэ: 
тIысыпIэ, тетIысхьэпIэ. Ей, журтхэр дэнэ деж 
здэтIысынур? – жиIэу журт фIыцIэ лъахъшэ гуэр 
кIийрт…Татхэм местэ диIэкъэ? Хъуэпсэгъуэ 
нур, 323. [Журт лIым:] ИIэт, дыгъэлъагъут ди 
местэр. Хъуэпсэгъуэ нур, 323. 2. (1). Зыгуэрым 
къылъыс щIыпIэ щхьэхуэ, егъэзыпIэ. [Апчарэ 
къэрэгъулым жриIэу:] Зы местэ леи къэстIын си 
мурадщ… Нал къута, 287. 

МЕТ (7). 1. (5). ЩIыIу. [Къазджэрий] ЦIыху 
зэхэт къомым къыпхырыкIырт и занщIэр 
и гъуэгуу, езыри къекIуу хуэпауэ: цей хужь, 
хъурыфэ пыIэ лъагэ, дыщэм щIигъэна къамэ, 
бгырыпх, кIэрахъуэпс, мет зытет кIэрахъуалъэм 
зи дыжьын дакъэр хужьу къищ кIэрахъуэ, 
сэшхуэ фIыцIэ – арат Къазджэрий Iэщэ-фащэу 
кIэрылъыр, абы ищIыIужкIэ «пенснекIэ» зэджэ 
нэгъуджэр Iулъщ. Хъуэпсэгъуэ нур, 319. А сэ 
слъагъур зи лъагагъым Укъехуэхмэ, зэфIэкIащ, 
А жилетым тет зы мети Умыгъуэту упыкIащ. 
Тенджызым дыщхьэщыту. «Батырыбжьэ», 51. 
[Мариам] Кофтэ тхьэмбылыфэмит мет цIыкIу 
закъуэр къытелъэту пщампIэ тIэкIур, и бгъэр 
къыщIигъэщу ирикъуэкIыу, фадэмэ гуэри, дыхумэм 
нэмыщI, къыщысщIихьэм, къэсщIащ ар ныжэбэ 
здэщыIар [Назифэ]. Лэчымэ, 394. 2. (1). Зыгуэр 

ирищIэбгъанэу, ирибгъэункIыфIу теппIытIэ 
пкъыгъуэ. Мет тепкъузэм нэху къыщIонэ, А ди 
клубу дыздыIутым Доплъыр дэри ар дгъэщIагъуэу, 
Щытщ Аслъэни Iэр иIэту. Къуажэ лавкэм. 
«Партыр ди пашэу», 32. 3. (1). «Батырыбжьэ» 
сборникым хэт сатыр ирийхэм ящыщ зым 
ущрохьэлIэ «Зи мет зыхъуэжым» жиIэу, дунейм 
щIытетым и мыхьэнэр зыщыгъупщэ къикIыу. Зи 
мет зыхъуэжым. «Батырыбжьэ», 152.

МЕТЕОРИТ (1). ЩIым пэгъунэгъу планетэхэм 
къыгуэуда пкъыгъуэ. [Тушкан жиIэу] Пионер 
отряд гуэри метеорит лъыхъу ежьауэ телеграммэ 
къагъэхьащ. Тепщэч къэзылъэтыхь, 170.

МЕТР (4). КIыхьагъ къызэрапщ, сантиметрищэ 
хъу щапхъэ. Бгы лъабжьэ дыдэу щIы захуэм Турбинэ 
ину щытщIахэм Псыр метр щэщIкIэ къохуэхыр, 
хуабжьу къарукIэ жьэхохуэр. Кавказым и уэрэд. 
«Бгы лъапэхэм деж», 98. [Чопракъыпс] Дауи 
хуэщIын – метр щищым нос мывэу псым зэгуихар. 
Нал къута, 299. [Албинэ жиIэу] АмериканцитIым 
1958 гъэм октябрым и 26 пщыхьэщхьэр сыхьэт 
22-рэ ныкъуэм нэблэгъауэ гъущI гъуэгу лъэмыжым 
деж щалъэгъуащ метр щэ ныкъуэ и лъагагъыу 
Ровен Дам жыхуаIэ гуэлым щхьэщыту хъурей гуэр, 

МЕХАНИЗАТОР (1). Механизацием елэжь 
цIыху, лэжьакIуэ. [ЩIалэм:] Механизаторми? 
Гъуэгуанэ, 116. 

МЕХАНИК (2). Машинэ лIэужыгъуэхэм 
елэжь, абы ехьэлIа къутэныгъэхэр зыщIыж; 
механикэмкIэ IэщIагъэлI. [Васэ:] ЛIо щIэIеинур [си 
фэр] – си унагъуэ жыпIэнущи тхьэм къузэритын, 
си фызыр – хур цIыхубзщ. «Сэ си фызыр иджыри 
псэущ», жиIэу механикыр мэщатэ. Тепщэч 
къэзылъэтыхь, 161. [Васэ:] Зэгуэр пщэдджыжьым 
гаражым сыкъэкIуауэ механикым сыхуэзат. 
Тепщэч къэзылъэтыхь, 161.

МИКРОРАЙОН (1). Район цIыкIу, 
мыин. [Албинэ:] Пенсионеру Зюзин жыхуаIэ 
микрорайоным исыр нывохъуэхъу. Тепщэч 
къэзылъэтыхь, 179. 

МИКОЯН (2). УнэцIэ, «Лъапсэм» къыхэщ 
персонажщ, щIы зыгуэшхэм яхэтщ. Пэжыр жыпIэмэ, 
езы Нартыхур къулыкъущIэкъуу щымыту, нэхъ 
тегушхуауэ Iуэхум и ужь итыгъатэмэ, зыгуэрхэри 
хузэфIэкIыну къыщIэкIынт, ауэ «къомыгъэхъей 
абы хуэдэ Iуэху» жиIэу лIыщхьэу щIыр щыпачым 
хэлIыфIыхьа Микоян щыжиIэм, Нартыхум 
зиущэхужащ, къытхуэнам зридгъэкъум нэхъыфIщ 
жыхуиIэу. Лъапсэ, 83. [Казбек Машевич:] Микоян 
«границэ Iуэху къэвмыIэт» жиIэу щыжиIэм дэ дяпэ 
зыгуэрым зыкъригъэщауэ жиIа? Лъапсэ, 83.

МИЛИЦЭ (10). ЦIыхубэ хабзэмрэ 
шынагъуэншагъэмрэ хъумэнымкIэ къэрал орган. 
[БэзэракIуэ фызым:] Милицэ жыпIа? Гъуэгуанэ, 124. 
[Сэлимэ и анэм] И пхъур гъуэлъыпIэм ирилъхьэри 
телефоным ежэлIащ, милицэ къриджэну, абы гу 
щылъитэм, Сэлимэ къэгужьеяуэ къыщылъэтащ, 
псэ зыIутым укъеджэнкъым, милицэ дэнэ къэна 
жиIэу, езыми зигъалIэмэ, нэхъ къещтэ къыщыщIар 
хэIущIыIу хъу нэхърэ. Лъапсэ, 27.

МИЛИЦИОНЕР (15). ЦIыхубэ хабзэмрэ 
шынагъуэншагъэмрэ хъумэнымкIэ лэжьакIуэ. 
ШхапIэм щIэсыр зэрыщIэхынут, ауэ дэнэ укIуэнт 
милиционерыр щIэту. Мазэ ныкъуэ щхъуантIэ, 
557. [Милиционерым Вадим жриIэу:] ЛIэуэ гъуэгум 
телъыр къигъанэри ежьэжащ [Илэ]. Гъуэгуанэ, 140. 

МИЛЬТОН (1). Тутнакъ жаргонкIэ псалъэ 
Ботэх «милицэ» жиIэу кърегъэкI. [Дэфэрэдж] Уи 
бибикэр згъэункIыфIыни, мильтоныр къэсыху, - 
жиIэри къэкIуам [Ботэх] и IэпхъуамбитIыр си нэм 
къыщIиIу пэтащ. «Уи нитIыр исщIыни милицэр 
къэсыху». Лъапсэ, 65. 

МИН (48). 1. (47). Щэуэрэ пщIы хъу бжыгъэ. 
Лейм пэщIэувэу щебэнкIэ, КъаукIри пхыру 
къытохуэ, Бий гущIэгъуншэм и нейхэр Ди цIыху 
мин Iэджэм къатохуэ. ЩIым и макъ. «Шум 
и гъуэгу», 38. ПщыIэ мин хъурт губгъуэрысу, 
палестин къэIэпхъуауэ къалэ гъунэм щысыр – 
цIыкIуи ини къызэрыIэтащ, мацIэ къатеуа 
хуэдэу. ХьэщIэ лъапIэ, 405. Iэнкунурэ Хьэруну 
къуажэ Советым тетым ЦIыкIущэ бгъэдыхьэри 
и гур къызэфIэнауэ ерагъпсэрагъкIэ жиIэфащ: - 
Мы шыр къысхуэзыгъэфэща советскэм – илъэс 
мин. Нэгъуху, 19. 2. (1). Апхуэдэу щытми, арами. 
[Нурхьэлий Мусэ жриIэу] Дауэ хуэбдэн ар Бот, 
минрэ гъукIэу щытми. Хъуэпсэгъуэ нур, 187.

МИНЭ (1). Лагъым, ину къауэ Iэщэ 
лIэужьыгъуэ. ЯжыреIэ и ныбжьэгъухэм: - Минэ 
защIэт мес мо жьэгъур, Зауэм щыгъуэ, а плъагъу 
щIыпIэм ЩысщIт жэщ кIыфIу сэ пхыкIыпIэ. Волгэ 
Iуфэ. «Партыр ди пашэу», 13.

МИНВОД (1). Псыхуабэ лъэныкъуэкIэ щыIэ 
къалэ. Военнэри мывоеннэри зэхыхьэжауэ Минвод 
лъэныкъуэкIэ псори къэукхъуауэ къакIуэ хуэдэт. 
Нал къута, 212.

МИНЕРАЛЬНЭ ВОД 1). Еплъ Минвод. А жэщ 
дыдэм Инал гъуэмылэ зэригъэпэщщ, и щыгъынри 
игъэхьэзырри, нэху зэрыщу Минеральнэ ВодкIэ 
зэджэ станцым кIуащ. Хъуэпсэгъуэ нур, 203.

МИНОМЕТ (9). Лагъым зыутIыпщ Iэщэ 
лIэужьыгъуэ. Е Днепр гъусэ дыщызэхуэхъури, 
Зы лэпс шынакъыр тIум къытлъысу, Зы кумб 
дыздису дыздэшхауэ, ЩIымахуэ уаем дыкIэзызу, Зы 
минометыр тIуми тхьыуэ Псым щитхи куэдрэ 
къытхуихуауэ. Сэлэт лъэужь. «Мывэ хуабэ», 
129-130. ПхъащIэр IэкIуэлъакIуэу къыщIэкIащ, 
Албиян ирита эскизым еплъурэ ищIри фIыцIэуи 
илэжащ, миномет дыдэм зыкIи къыгуэкIыркъым. 
Щынэхужьыкъуэ, 29-30. Къырым и щхьэм адэкIэ-
мыдэкIэ бгъуэнщIагъхэм Локотош пулемет 
сытхэр иригъэуващ, нэхъ лъахъшэIуэу – миномет, 
топ уапIэ ищIащ, партизанхэр къуэгъэнапIэ 
хъарзынэхэм къуэсу игъэтIысащ, уалъэIэсыну 
Iэмал закъуэ имыIэу. Нал къута, 299.

МИНОМЕТНЫЙ (1). Лагъым зыутIыпщ 
Iэщэм епха, ар зыгъауэ зэуакIуэ. [Хьэбибэ:] –
Ей, товарищ, мой сын… Албиян, минометный 
командир…видаль? – «Ей ныбжьэгъу, си къуэр, 
Албиян, миномет гъауэхэм я командирыр, 
умылъэгъуауэ пIэрэ»? - жиIэу яхэупщIыхьырт. 
Нал къута, 212.

МИНОМЕТЧИК (3). Минометыр зыгъауэ 

зауэлI. Минометчикхэм ягури яшри вагоным 
ирашэну я чэзум пэплъэрт. Щынэхужьыкъуэ, 35. 
Апчарэрэ Иринэрэ я щхьэ мыгъуагъэ хуахьыжат, 
Албиян «ди батарее», «ди минометчикхэр», жиIэу 
и напщIэ телъар щалъагъум. Щынэхужьыкъуэ, 38.

МИС (243). ЖызыIэм пэгъунэгъу цIыху е 
предмет гуэрхэр ирагъэлъагъуэ, мы формэр хэту 
псалъэ зэхэлъ куэд къохъу. А сыхьэтым макъ 
вуужу, Марфэ псынщIэу къызэхех, Къаплъэм – а 
члисэр щымытыжу И къутахуэм Iугъуэр хех, 
Мис а танкым и щхьэ джабэр Лъэныкъуабэу 
игъэшащ. «Бдзэжьеящэм ипхъу», 163. Мы 
ящикхэм ярылъ фIыгъуэм Фигу ирихьыр жыфIэ 
псынщIэу – Мис, шенычыр, мис, уэздыгъэр, 
Хьэкум нафIэ зикI измыщIэу, ЭлектрокIэ ар 
зэфIокIыр, Пхъэ зыкъутэм зегъэпсэху, Мис 
каструли, месыр грелкэр, Фызыхуейхэр фэ 
къэфщэху. Къуажэ лавкэм. «Партыр ди пашэу», 
33. [Дзэшу Жангулэз жриIэу] Езым фэр къыхуонэ, 
ревизэ къакIуэмэ: мы мэлыр хьэм къауIати 
псэхэлIэ сымыгъэхъуу фIэзгъэжыжащ, фи фIэщ 
мыхъумэ – мис и фэр, жиIэрэ яригъэлъагъумэ, 
езыр хейуэ хокI. КIапсэ кIапэ, 11.

МИС АБДЕЖЫМ (12). Асыхьэтым, абы 
ирихьэлIэу. Мис абдежым бажэ цIыкIум И 
бажагъэр игу къэкIащ: Ар къолъадэ а утыкум, И 
тхьэкIумэр игъэкIащ, зэрылъэкIкIи щэ кIиящ: - 
Модэ, флъагъурэ фэ мо щакIуэр? «Бажэ пшынэ», 
14. Мис абдежым иныжь щIакъуэ, И натIэгум ис 
нэ закъуэр КъилыдыкIыу, бом къыщIохьэ, ШыщIэ 
цIыкIум ар бгъэдохьэ. «Елбэздыкъуэ», 5. Мис 
абдежым радист щIалэм Рацэ кIапсэр игъэлъагъуэу 
Астемырым ирегъащIэ ХъыбарыфIхэхр 

МИС АР (17). Зытепсэлъыхь Iуэхугъуэр, е 
цIыхур егъэбелджылы. ЛIэщIыгъуэ уардэу ди 
дунейм Мис ар поэту щыпсэуащ, - ЖиIэнщ ар 
хэти сытым деи, Си усэм къеджэу щымыуам. 
Гупсысэ лъапIэ, «ЩIалэгъуэ щIыналъэ», 14. Мис ар 
адыгэшт нэгъэсауэ, лIы гуп зэхэтыр абы еплъырт 
дихьэхауэ, Мусэ и закъуэ зэгуэпу гъумэтIымэрт. 
Хъуэпсэгъуэ нур, 219. Мис ар Мариам дежкIи 
гурыIуэгъуэщ: «Дунейр зэIубз хъухукIэ» жаIэри 
адыгэ хасэм я фIыгъэкIэ гуэщыжь гуэрым 
щIагъэтIысхьащ къэIэпхъуа унагъуэри, унэр зейм 
зыпхыжаIыкI «гуэщыжь мыгъуэми дыхуитыжу 
щытатэмэ, зыгуэртэкъэ» жаIэу. Лэчымэ, 391.

МИС АРГУЭРУ (4). Iуэхугъуэ гуэрым 
къыщытригъэзэжым деж къагъэсэбэп хабзэщ. 
Си лъэкъэгъухэм сахыхьэжмэ, Мис аргуэру чэмщ 
тэрмэш. Гъатхэ къэскIэ я гъуэлъхьэгъуэу. 
«Вагъуэ махуэ», 42. Хэт жиIари ифIэзахуэу 
Пшэ инышхуэр игъэдалъэу НэщхъыфIэшхуэу 
Iуащхьэмахуэ Мис аргуэру къахопсалъэ. Бгы 
собранэ. «Партыр ди пашэу», 81. Мис аргуэру 
шхын къратар зэхуехьэс, хэщхьэжыгъуэ 
хъуакъыми, Лу ар щилъагъум, и гум техуакъым, 
къэтэджри, крушкIэшхуэкIи крушкIэ цIыкIукIи 
шей ефэм зэхахын хуэдэу, ину къэпсэлъащ. Мазэ 
ныкъуэ щхъуантIэ, 548.

МИС АПХУЭДЭ (1). Абы хуэдэ, ещхь, екIуалIэ. 
Жыг хэсари гъатхэ къэскIэ Къимыгъэхъууи 
къимыгъанэ. Мис апхуэдэ малъхъэу сиIэм Сигу 
зэгъэнут, - жеIэ нанэм. Колхоз шыгъажэм. 
«Партыр ди пашэу», 41.

МИС АПХУЭДЭУ (8). А щытыкIэм тету, 
ещхьу. Мис апхуэдэу цIыху лъэпкъ Iэджэм Я 
насыпым хуэкIуэ лъагъуэр, А гъуэгу дахэу гъуэгу 
гъуэзэджэр Сталин псоми хуигъэлъагъуэт. 
Лъэпкъхэм я тыгъэ. «Партыр ди пашэу», 50. Мис 
апхуэдэу тхьэмыщкIагъэм ХэкI имыIэу лIыжьыр 
лIащ. «Бдзэжьеящэм ипхъу», 151. Мис апхуэдэу 
хьэкIэкхъуэкIэу Мэзым щIэсыр къекIуэлIащ, 
Шхыныр къахьу, зэпекIуэкIыу Хэт къэкIуами 
ехъулIащ. «Бажэ пшынэ», 12.

МИС ИДЖЫ (2). Иджыпсту. Мис иджы 
жын фIыцIэр мэхынщи, щхьэщыкIынщ, итIанэ 
сымаджэм жьы игъуэтыжынщ, жиIэу арат 
хьэжыми и гугъэр. Хъуэпсэгъуэ нур, 74. АтIэ 
мис иджы сыкъеджэнщи, сыкъызэджар фи гум 
ивубыдэф, - Къазджэрий аргуэру а сэтыриплIым 
къеджэри щIэупщIащ: - Хэт нэхъ гурыхуэ? Мазэ 
ныкъуэ щхъуантIэ, 611.

МИС ИТIАНЭ (12). Абы иужькIэ. Мис итIанэ 
ар къыпховэ, ЛъаIуэу щIедзэ ахъшэ щIыхуэ: 
«КхъыIэ, Iейуэ согузавэ, Зы сомищэ, си къуэшышхуэ, 
Къызэптатэм сщыгъупщэнкъым, СыткIи соIуэ 
уэзмытыжмэ» Ар ептамэ бгъуэтыжынкъым, 
ПцIы еупсыр ухуэзамэ. Дыгъу жыхуаIэр сыт? «Бгы 
лъапэхэм деж», 126. Дапщэ хъуами къыпхуэмыщIэу 
Си сыхьэтри зэ къутэнщ, Мис итIанэ стхам 
уэ къеджэ – Си зэманым гу лъыптэнщ. Сыхьэт. 
«Батырыбжьэ», 56. Зэрыкъуажэу колхозамэ, 
мис итIанэ колхозыр шэсыпIэ ибгъэхьэ хъунт, - 
иригъэкIуэкIырт Астемыр, - атIэ сыт зэбгъэщхь 
хъунур? Мазэ ныкъуэ щхъуантIэ, 650. 

МИТИНГ (3). ЦIыхубэ мыарэзыныгъэ, 
политическэ е нэгъуэщI гъэтIылъыпIэ зимыIэ 
Iуэхугъуэхэм щытепсэлъыхь, щызэпкърах 
зэIущIэшхуэ (цIыху куэду щызэхуос). [Степан 
Ильич Къэбэрдейм къыхуэзэшауэ къитхырт:] 
«Си зэманыгъуэу, си къару илъыгъуэу фи хэкум 
сынихьа хъури мащIэ щыслъэгъуа, сигу къинэжын 
хуэдэу, псом хуэмыдэжу, уэ дэрэ Щхьэлмывэкъуэ 
щедгъэкIуэкIа минингри, «къэрал пхъуантэ» 
жиIэу Нурхьэлий дызыхигъэта сытхэри, Ростов 
госпиталым уэ дэрэ дыщызэхуэзари. Мазэ 
ныкъуэ щхъуантэ, 567. Митингым щIадзащ. 
Щынэхужьыкъуэ, 44. Белоруссхэм щыпсэу 
щIыпIэм Митинг инхэр щаухуауэ Ягум илъхэр 
яIуэтэж, МурадыфIхэм егуэкIуауэ Ахэр псори 
мэгуфIэж. «Бдзэжьеящэм ипхъу», 162.

МИЧУРИН (4). Мичурин Иван Владимирович 
(1855-1935) - урыс хадэгъэкI цIэрыIуэ. ЛIыжьыр 
нэхъри тегушхуауэ Топсэлъыхьыр Iуэхум жьакIуэу, 
А сурэтыр иIэтауэ – ЛIышхуэ ухъуи, - жеIэр 
дадэм, – Пэжщ, Мичурин жылэм жаIэм Ди колхозым 
и жыг хадэр ЗыгъэкIауэ сэрщ жыхуаIэр. Плакат. 
«Партыр ди пашэу», 36. Ар Мичурин жаIэу, дадэ, 
Жыг гъэкIынкIэ псом нэхъ Iэзэрщ, - ЖиIэу къоджэр я 
еджакIуэр. Плакат. «Партыр ди пашэу», 36.

МИЧУРИНЕЦ (1). Мичурин ирихьэжьа Iуэхур 

зыгъэкIуатэ, абы елэжь. Ар Мичурин, пфIэфIым 
жыIэ, Е мичуринец фIэщ а дадэм А зы псалъэм 
фIэкI щымыIэ, Арщ зыгъэкIыр ди жыг хадэр. 
Плакат. «Партыр ди пашэу», 36.

МИШКАРОН (2). «Нал къута» романым 
къыхэщ хьэ цIыкIум зэреджэщ. Мишкарон 
зыфIища хьэжь цIыкIуми ищIэ хуэдэт 
бомбэм защихъумэн зэрыхуейр, и щхьэм фIэкI 
къыхэмыщу псы уэрым хэст. Нал къута, 233. 
Мишкарон и тIысыпIэу щыта псыбэкъум 
щхьэхьу жащ. Нал къута, 233. 

МНЕ (2). Урысыбзэм предмет къэзыгъэлъагъуэ 
псалъэхэм япIэкIэ къакIуэ цIэпапщIэщ. [Асэтин 
джыназым:] Как жаль!... как я опечален, князь-
полковник, что мне пришлось быть у тебя 
по такому делу. «Хуабжьу си жагъуэщ, князь-
полковник, апхуэдэ IуэхукIэ уи деж сызэрыщыIар». 
Хъуэпсэгъуэ нур, 116. Отдохнуть бы мне, 
«Зызгъэпсэхуащэрэт» - жиIэри Локотош и ныбэм 
теIэбэжащ, узыр зыхэтыр мыбдежщ, жыхуиIэу. 
Нал къута, 243. [Албинэ жиIэу:] Мне нужно 
Александра Петрова или Казбека Беталова… «Сэ  
сыхуейт Петров Александр е Казбек Беталов». 
Тепщэч къэзылъэтыхь, 159.

МНЕМОНИКЭ (1). Зыхэт контекстым 
елъытауэ «урысыбзэ куукIэ» жиIэу Жансэхъу 
кърегъэкI. [Жансэхъу:] КъэзгъуэтакIэ, соIуэ. 
Мнемоникэ!- аращ Къазджэрий и урокым 
узэреджэнур. – Мнемоникэ! КъывгурыIуа? Мазэ 
ныкъуэ щхъуантIэ, 613.

МНОГО (1). УрысыбзэкIэ: куэд, зыкъом. 
Старик, я слышал много раз, Что ты меня 
от смерти спас. «ЛIыжь, сэ куэдрэ зэхэсхащ 
уэ ажалым сыкъызэребгъэлар». Мазэ ныкъуэ 
щхъуантIэ, 607-608.

МО (203). зыгъ. цIэп. Ялъагъу, ауэ мыгъунэгъу 
дыдэ гуэр ирагъэлъагъуэ. ГушыIэныр 
щIамыгъачэу Нэхущвагъуэри къыщIокI, 
Астрономхэм я Iэтащхьэм Мы зы псалъэр 
и гум къокI: - ФыгушыIэу фэ жыфIахэм Фигу 
къивгъанэ хэтщи пэж: Мо Шыхулъагъуэр шкIэ 
хужыпIэ Дэ щытщIынур мыжыжьэж. Астроном 
станц.«Мывэ хуабэ», 102. Мо къуажэ гъунэгъум 
мыкIуауэ узиIэ [витIыр], жиIэри Дуду къуажэ 
мыжыжьащэмкIэ иунэтIащ, куэд мыщIауэ а 
къуажэм я щхьэлым ху иригъэужьгъыну ишати, 
витIым фIыуэ зыщагъэпсэхуауэ щытащи, 
тхьэм ещIэ аргуэру щхьэлымкIэ кIуа? ВитI, 414. 
Къалэдэсыр зэрогъэкIий: мо пщыIэ къомыр Iуфху 
жаIэри, губгъуэрысхэми я лъабжьэр фIагъэнащ: 
дэри дыцIыхущ, губгъуэм дихьэу щхьэ зыдгъалIэрэ, 
жаIэри. ХьэщIэ лъапIэ, 404.

МОБДЕЖ (6). зыгъ. цIэп. Зы щIыпIэ пыухыкIа 
гуэр ирагъэлъагъуэ. [Бекъан:] Бийр мобдеж 
къэсащи, ди лъахэр ирихыну къоIэ, ди быни ди 
мылъкуи зэрепхъуэ, Iисраф ещI, мо кIуэцIырыхуу 
кIуэдыныр колхоз уставым тогузэвыхь. Нал къута, 
271. [Ахъсар Алыджыкъуэ жриIэу] АпщIондэху уэ 
заводым щыгъуазэ ухъунщи, «мобдеж сыувынщ» 
жыхуэпIэм деж узгъэувынщ. МелыIыч, 449. Мэзкуу 

дэс къулыкъущIэр и щхьэгъубжэм къыдэплърэ 
къаплъэмэ, ди щIыналъэм телъри тесри илъагъу 
хуэдэщи, унафэ ещI: мобдеж фыщывэ, мобдеж 
нэртыхуу мы гектар бжыгъэр тефсэ, гуэдзыр, 
сэхураныр мыбыкIэ ефхьэкI жиIэу. Лъапсэ, 83.

МОБЫ (11). ЦIыху, хьэпшып е щIыпIэ гуэр 
ирагъэлъагъуэ. Псыжьи, Тэрчи, Лаби къамыгъанэу 
Щамхьун и лIыщIэхэм къакIухьырт, мобы фыкIуэ, 
жиIэу Щамхьун здигъакIуэм кIуэуэ. Хъуэпсэгъуэ 
нур, 161. [Алыджыкъуэ комендантым жриIэу] Уи 
шырыкъуитIым соплъри, уэ пхуэдэ къулыкъушхуэ 
зыхуагъэфащэм дежкIэ емыкIущ мобы хуэдэ 
шырыкъу плъыгъыну. МелыIыч, 463. Къыдырыр 
нэхъри къэгубжьыпащ цыжьбанэу мобы фIэкIа 
сурэт зимыIэм «уэ пхуэдэ къуэш сыхулIэ» жиIэу 
къызэрещам щхьэкIэ. Кхъухь пхэнж, 495.

МОБЫКIЭ (2). нареч. Мо щIыпIэмкIэ, мо 
лъэныкъуэмкIэ. [Иринэ Данэ цIыкIу жриIэу] 
АбыкIэкъым уздэплъэнур. МобыкIэ плъэ! 
Щынэхужьыкъуэ, 38. Мэзкуу дэс къулыкъущIэр 
и щхьэгъубжэм къыдэплърэ къаплъэмэ, ди 
щIыналъэм телъри тесри илъагъу хуэдэщи, 
унафэ ещI: мобдеж фыщывэ, мобдеж нартыхуу 
мы гектар бжыгъэр тефсэ, гуэдзыр, сэхураныр 
мобыкIэ ефхьэкI жиIэу. Лъапсэ, 83.

МОГИЛА (1). УрысыбзэкIэ: хьэдэ зэрылъ 
мащэ. [Хьэбибэ урысыбзэ зищIащ:] Ты свой земла 
не защитил, тебе на чужой земла только могила 
есть. «Уэ уи щIыналъэ пхъумэжакъым, хамэщIым 
кхъащхьэ щыбгъуэтынщ». Нал къута, 224.

МОДЭ I (24).  зыгъ. цIэп. МобыкIэ. Тхылъ – 
нарядыр иIэу къакIуэм Ефт хъарбызыр 
хуэфшэчауэ, ХъарбызыфIхэр IэкIуэлъакIуэу ЩыIэщ 
модэ къыщIэчауэ. Рау «Победэми» йотIысхьэ, 
Нэмысышхуэр и гум хыхьэу. «Тисей», 481. Мис 
абдежым бажэ цIыкIум И бажагъэр игу къэкIащ: 
Ар къолъадэ а утыкум, И тхьэкIумэр игъэкIащ, 
ЗэрылъэкIкIи щэ кIиящ: - Модэ, флъагъурэ фэ мо 
щакIуэр. «Бажэ пшынэ», 14. [Алыджыкъуэ:] Езым 
[Илас] си цIи си унэцIи ищIэххэркъым, «кащконщ» 
къызэрызэджэр, IуэхутхьэбзэкIэ къысхуеймэ, 
«ей, кащкон, мыдэ къакIуэт е модэ кIуэт» - абы 
къыфIигъэкIыркъым. МелыIыч, 468.

МОДЭ II (7). частицэ. Моуэ. [Елдар] Модэ щIалэ 
цIыкIухэр дрепщей [кхъуейплъыжькIэрыщIэм], абы 
нэхъыбэм хьэм щичын ящыгъкъым. Хъуэпсэгъуэ 
нур, 97. [Мариам:] Модэ щIыхуэ тIэкIу къэсщтар 
езгъэхьыжащ. Лэчымэ, 393. [Хьэжумар:] Модэ 
феплъыт мо шыщIитIым. Алъхъо, 92. 

МОДЭ III (3). Щыгъын е абы и теплъэмрэ и 
щIыкIэмрэ къыхэхыным зэман хэхам къриубыдэу 
цIыхухэм хабзэ яхуэхъу зыщIыкIэ. [БэзэракIуэ 
фызым:] Шлапэр зы махуэ модэщ, тIасэ, модэр 
мыращ, ухуеймэ еупщI мо командирым. Гъуэгуанэ, 
124. [Адэлджэрий:] Зи модэ зымыхъуэжыр 
военнэращ. Гъуэгуанэ, 124.

МОДРЕЙ (117). цIэп. МобыкIэ адрейр. Мэсхьуд 
жэмыр къиубыдыну щыкIэлъыжэм, къепыджыну 
зыкъигъэзащ, арщхьэкIэ Мэсхьуд игъащIэм Iэщ 
мащIэ иукIатэкъым, я пIалъэ ищIэрти, мышынэу 
епхъуэри жэмым и пэр щIым иригулIащ, модрей лIы 

джэлар къыщылъэтыжа щхьэкIэ, жэмыр зыIыгъым 
къритыжакъым. Хъуэпсэгъуэ нур, 258. Модрей 
тIасхъэщIэхыу къэзыкIухьхэри къыткIэлъоплъ, 
дэри тщIэнур тщIэркъым: хъуржыным илъ 
ди Iэщэхэр къитхыу дыкъалъагъумэ, тIэу 
емыплъу даукIынущ, къидмыхщи, ди махъшэр 
къызэралъагъуу вертолетыр къемытIысэхыну 
Iэмал иIэкъым. ХьэщIэ лъапIэ, 401. Аслъэным и 
щхьэр къытричу жимыIэ щхьэкIэ кхъуэпIащэм 
жригъэIэнур нэгъуэщIт: кхъухьыпщу аслъэныр 
дгъэувмэ, ди Iуэхур нэхъ тэмэм хъуну къызолъытэ, 
жиIэу къигъэувыну арат, арщхьэкIэ модрейм абы 
гу лъитакъым. Кхъухь пхэнж, 500.

МОЖЕТ (2). 1. (1). УрысыбзэкIэ: хузэфIэкIын, 
и къарум къихьын. [Джыназ Хъазбулат жиIэу:] 
Если это может осветить нашу встречу… «Абы 
ди зэIущIэр игъэдахэфыну щытмэ». Хъуэпсэгъуэ 
нур, 116. 2. (1). Урысыбзэм и вводнэ псалъэ: 
пщIэнукъым, хъункIэри хъунщ. Фызыжьыр 
зыхуейр модрейхэми къагурыIуэрт: - Ищи, ищи, 
может и есть здесь… «Къэлъыхъуэ, къэлъыхъуэ, 
мыбдеж щыIэнкIи хъунщ». Нал къута, 212.

МОЙ (2). УрысыбзэкIэ: еиныгъэ 
къэзыгъэлъагуъэ зи щхьэ хущыт цIэпапщIэ. 
[Астемыр Наташэ жриIэу:] Тепер мой дом – твой 
дом «Иджы сэ си унэр уэри уи унэщ». Хъуэпсэгъуэ 
нур, 309. Фыз псоми бзэкIэ ятекIуэр Хьэбибэти, ар 
аргуэру IупщI къэхъуащ: - Ей, товарищ, мой сын… 
Албиян, минометный командир…видаль? «Ей 
ныбжьэгъу, си къуэр, Албиян, миномет гъауэхэм 
я командирыр, умылъэгъуауэ пIэрэ»?– жиIэу 
яхэупщIыхьырт Нал къута, 212.

МОЛЭ (147). Муслъымэн диным и лэжьакIуэ. 
Жыраслъэнхэ я шэщышхуэу щытам лъагапIэ гуэр 
щIащIыхьат, сценэ пэлъытэу, Iупхъуэ ящIырт, 
бжэ халъхьэрт, лэчкIэ лапхъэр ялэрт шэщым 
къыщIэкIа Астемыр е Къазджэрий цIыхум 
къахыхьэм, къаувыхьырти къеупщIырт: уа, 
кулакымрэ подкулакымрэ зэрызэщхьэщыкIыр 
къыдгурывгъаIуэт, е молэр дэнэ кIуэну, 
мэжджытыр зэхуащIмэ? Мазэ ныкъуэ щхъуантIэ, 
627. Псалъэн ирикъуа нэужь, Ерул письмор иIыгъыу, 
Думэсарэ джэдыкIипщI хуэдиз къыздищтэри 
молэм деж ежьащ, Саид ирагъэджэну. Хъуэпсэгъуэ 
нур, 190. Нэмэз зыщIыну къакIуэу андез зыщтэм 
абы гу лъамытэу, шыбжий зыхэлъ псымкIэ 
андез ящтати, нэмэз ящIу здытетым псчэ 
бэлыхьлажьэр къащыхьэри, къэхъуа-къэщIар 
къахуэмыщIэу, молэри мапсчэ, и нэпсыр къыщIож, 
нэмэзыбзэр дахэ-дахэу хужыIэркъым. Лъапсэ, 116.

МОЛИБДЕН (3). Дыжьыныфэ теплъэ зиIэ 
гъущI лъэпкъыгъуэ. Бахъуэм унафэ ищIат 
къуршым щхьэдэхыну зи мурадым Iэмал 
имыIэу молибден е вольфрам илъу къэп цIыкIу 
зырыз къащтэну. Нал къута, 298. Молибденыр 
къилъэгъуащи, Пшэр етауэ мыпыIэж. Молибден 
Iуащхьэ. «Мывэ хуабэ», 20.

МОЛОДЕЦЫЖЬ (1). Мытэмэму къэгъэсэбэпа 
урыс псалъэщ: молодец. ЦIыхум фIы щищIам 
зэрыщытхъу, зэрызыхуагъазэ. Молодецыжьщ 
[Елдар], - жаIэрт зыкъомым. Хъуэпсэгъуэ нур, 251.

МОЛОТОВ (1). Молотов (Скрябин) Вячеслав 
Михайлович (1890-1986) – къэрал Iуэхузехьэ, 
политик. [Бекъан Хьэбибэ и гур дахэ ищIыну:] 
Молотовым и благъэу къыщIэкIмэ-щэ [нысэр]! 
Нал къута, 231.

МОЛОЧКА (1). УрысыбзэкIэ къэгъэсэбэпа 
къызэрыгуэкI псалъэщ: шэ, гъэш. Хозяюшкэ! 
Хорошо бы молочка! «Унэгуащэ! Шэ тIэкIу 
сефащэрэт!» - жиIащ Степан Ильич, ерагъыу 
щытыф къудейуэ. Хъуэпсэгъуэ нур, 280.

МОЛЯВКА (2). Контекстым къызэрыхэщымкIэ 
тутнакъ жаргонщ, тхылъымпIэ жиIэу аращ. 
[Ботэх Дэфэрэдж жриIэу:] Чапал за молявкой 
«СыкъэкIуащ тхылъымпIэ щхьэкIэ». Лъапсэ, 
64. [Дэфэрэдж Ботэх жриIэу:] Сыт «молявкэри» 
зищIысыр? Лъапсэ, 64.

МОНВАЛЕРЬЕН (3). Париж Булон 
мэзым пэмыжыжьэу щыIэ Iуащхьэ мылъагэ. 
Монвалерьеным дэзщ тутнакъыр, Ещхьщ ди 
нобэр дэ нэхъапэм, Арщ ди щIыгум къыщыIу 
макъыр. Лъэпкъхэм я тыгъэ. «Партыр ди пашэу», 
61. Монвалерьеным мес и къуапэр, арщ французхэм 
ятIэ закъуэ Къызыдахыу тыгъэ гуапэу Сталин 
тыгъэ къыхуащIар, Я псэм хэлъми хамыхыну, 
Лъагъуныгъэри къыхуащIыр, Я щIыгу лъапIэм 
щыщ щIы мащIэм ТекIуэдакъым гъащIэ мащIэ… 
Лъэпкъхэм я тыгъэ. «Партыр ди пашэу», 61.

МОНКАДЭ (2). «ЦIыху мурадым и бзу хужь» 
усэм къыхэщ хьэпс, тутнакъ. Ар иту псом 
япэ – Хъыджэбзыр гъуэгухэшщ – «Хьэпсыжьу 
Монкадэ ЩIагуахэр къыщIэфш!». ЦIыху мурадым 
и бзу хужь. «Вагъуэ махуэ», 348. Батистэ 
сэлэтхэр Уэрамым дишат, Тутнакъыу Монкадэ 
Хъыджэбзыр яшат. ЦIыху мурадым и бзу хужь. 
«Вагъуэ махуэ», 348.

МОНТЕР (1). Электричествэм, токым епха 
псомкIи IэщIагъэлI. И портфелым Iэдэуадэр 
Дэлъу щIалэр дэни макIуэ, Хэт и уни ар щIолъадэ, 
МонтерыфIщи куэд щIагъакIуэ, ИнженеркIи 

МОРЭ (1). Плъыжь-фIыцIафэ. [Борей 
Пыжьынэ] И нэкIур къэбыфэу, и щхьэц бэлацэр 
морэу лауэ, и нитIри къихурэ здэплъэ лъэныкъуэр 
умыщIэу, армырауэ узиIэ Тамарэ цIыхухъуу 
къызыфIэщIар. Лъапсэ, 19.

МОРОЖНЭ (2). Шэ гъэщтам къыхащIыкIыу 
ящI щхын IэфI щIыIэ, шэIумыл. Зы морожнэщ сом 
зи уасэр, Ар естынкъэ сипхъу нэхъ кIасэм, ЖеIэ 
лIыми и фэ кIагуэм И жып гъущэу IэкIуэлъакIуэм, 
Ирилъхьауэ ар йожьэжыр. Сомрэ долларрэ. 
«Партыр ди пашэу», 130. Магазини къуажэ лафкIи 
Дэни сомыр къыщалъытэ Сабий цIыкIухэм сэ 
морожнэм СыщIатакъэ мызэмытIэу. Сомрэ 
долларрэ. «Партыр ди пашэу», 134. 

МОРЯ (2). УрысыбзэкIэ: хы. Къазджэрий 
къеджащ: Белеет парус одинокий В тумане моря 
голубом. «Тенджыз щIыху пшагъуэм чэтэн закъуэр 
хохужьыкI». Мазэ ныкъуэ щхъуантIэ, 610. Белеет 
парус одинокий В тумане моря голубом. «Тенджыз 
щIыху пшагъуэм чэтэн закъуэр хохужьыкI». Мазэ 
ныкъуэ щхъуантIэ, 614. 

МОСКВА (4). Урысей Федерацэм и къалащхьэ. 

Нэмыцэ фашистхэр мэпIэцIеиж Москва яубыдыну 
я хьисэпу. Щынэхужьыкъуэ, 45. Одессэ, Николаев, 
Киев, Днепропетровск, Ростов, Ленинград, 
Москва – дэнэ къали къикIыу нэгъабэ эвакуацэ 
къэкIуар иджы зэрыдэкIыжынум и ужь итщ. 
Нал къута, 217. Къэтхъэныр а лъэхъэнэм Москва 
щылажьэрт, IэнатIэ щиIэу, хэкум къадэIэпыкъуни 
хузэфIэкIырт, итIани ар игъэтIысыныр 
Къалмыкъым апхуэдизи нэрыгъ щIищIар сытыт? 
Зи лъэрыгъыпс тIыгъа, 526. 

МОСКВИЧ (2). Машинэ псынщIэм и маркэ. 
«Москвичым» щIэщIа витIри ерагъыу къакIуэрт. 
КIапсэ кIапэ, 5. Аурэ, махуэ дэкIа е махуитI дэкIа, 
дунейм зуикъэбзыжауэ, пщыхьэщхьэ хуегъэзэкIи 
хъуауэ, Дзэшу и пщIантIэм «Москвичыжь» цIыкIу 
зэ къэкIуэгъар, араи, армыраи къыдэлъэдащ. 
КIапсэ кIапэ, 11. 

МОСКВИЧКЭ (4). Москва щыщ, къыщалъхуа 
бзылъхугъэ. [Бекъан Хьэбибэ жриIэу:] Уи 
жьыщхьэ москвичкэ уи нысэн жыхуэпIэр куэд и 
уасэщ. Нал къута, 231. [Бекъан Хьэбибэ жриIэу:] 
Догуэ, москвичкэ жыхуаIэр пщIэрэ уэ? Нал къута, 
231. [Илэ:] Уи пщэдджыжь фIыуэ, москвичкэ! 
Гъуэгуанэ, 116. 

МОСТОРГ (1). Псалъэ зэхэлъ гъэкIэщIа: 
московская торговля. Москва и сату щIыпIэхэр 
къызэщIэзыубыдэ IуэхущIапIэ. Лавкэтетым дэ 
ди къуажэм КъыщыджеIэ ифIэщыпэу СатущIыкIэ 
«Мосторг» дыдэ КъыщищIауэ мис нэхъапэу. 
Къуажэ лавкэм. «Партыр ди пашэу», 31.

МОТОР (5). Машинэм къезыгъэкIухь Iыхьэ 
нэхъыщхьэу хэлъыр. [Албинэ:] АмериканцитI 
ар зылъэгъуар машинэм ису уэгум ит хъурейм 
нэхъ гъунэгъуу бгъэдыхьэну хуежьати я моторыр 
занщIэу увыIащ. Тепщэч къэзылъэтыхь, 155. 
[Дохутырым:] «Скорэ помощь» дызэрысым и 
моторым къыщыщIар тщIэркъым. Гъуэгуанэ, 
127. МашинитIыр зэкIэлъхьэужьу, «Волгэр» япэ 
иту, грузовикыр абы къыкIэлъыкIуэу, гъуэгум 
теуващ, я моторитIри зэщIэгурымэу, фархэм ядз 
нэхумкIэ жэщ кIыфIым хэпыджэу. Лъапсэ, 68.

МОТОЦИКЛ (21). Зи теплъэкIэ лъакъуэрыгъажэм 
ещхь машинэ псынщIэ лIэужьыгъуэ. Мотоциклхэр 
тIурытIу зэбгъурытурэ, я пулеметхэри гъэпкIауэ 
нэмыцэр къуажэ уэрамымкIэ хуэмурэ къыдэкIуейрт, 
каскэ фIыцIэр ящхьэрыгъыу. Нал къута, 283. Зы къуэ 
гуэр хуэзати, Локотош дэлъэдащ, лъэгум щынэсым, 
мотоциклым и моторыр зэIыхьауэ къафIигъэщIри 
къепсыхауэ епэщэщ хуэдэу зещI. Нал къута, 247. 
[БырмамытIым:] Абдеж мотоциклым тесу щIалэ 
къосри пакет къызет. ХьэщIэ лъапIэ, 399.

МОТОЦИКЛИСТ (2). Мотоциклыр зезыгъакIуэ 
цIыху. Мотоциклистхэр къуажапщэмкIэ дэкIуеяти, 
аргуэру Iэуэлъауэншэ хъужащ. Нал къута, 283. 
Хьэпсым ис зы гупышхуэ эвакуацэ ящIу здахум, 
къэзакъ станицэ гуэрым нэблэгъауэ, «шокъу» 
жиIэу нэмыцэ мотоциклист защIэу дзэ къакIуэу 
къахуэзащ. Къалэн, 433.

МОУЭ (11). Еплъ мэуэ. Сэри моуэ согупсыс, - 
жиIэри гупым къахэкIиикIащ зы лIы пщэ гъур кIыхь, 

баш токъумакъым ещхь и щхьэм упщIэ пыIэжь 
къыфIэкъуарэ упщIэ пыIэр тхьэрыкъуэфым хуэдэу 
къелэлэхыу. Хъуэпсэгъуэ нур, 80. Комендантым и 
тIысыпIэм мытIысыжу скамейкэ кIыхьу мылицэм 
къашэр зытрагъэтIысхьэм тетIысхьэри, и 
шырыкъум еплъу жиIащ: - КъэтIыс моуэ. МелыIыч, 
464. [Кодоевым Берие жриIэу:] Аращ, моуэ 
къезгъэжьэнщ: мычэму бэлшэвик партымрэ Совет 
правительствэмрэ, езы Сталин дыди фIыкIэ 
къытхуэупсэу зэрыщытыр нэрылъагъу ищIу, 
Совет правительствэм къэрал мыхьэнэшхуэ 
зиIэ унафэ къищтащ, Севернэ Осетием зиубгъуа, 
зиужьа зэрыхъуным теухуауэ. Лъапсэ, 88.

МОФ (1). Дарийм ещхь щэкI лъапIэ 
лIэужьыгъуэ. Дэфэрэдж зыхуейуэ хъуам 
ущIэмыупщIэ: зэмыфэгъуу шылэ, кIыщмыр, 
дарий моф, къэдабэ, дыщэ Iуданэ – Iэджэ мэхъу, 
езыри хэдыкIынкIэ, уагъэ щэнкIэ ахъырзэманщ, 
арщхьэкIэ гъунэгъу хъыджэбз, фыз, сэ сщIэрэ нэхъ 
зыхущIыхьэну хьэблэм дэсыр, щIыхьэху ищIри, 
щхьэж сыт хузэфIэкIынуми псоми унафэ зырыз 
яхуищIащ, езыр щIыхьэху зыщIэ цIыхубзхэм 
яхуопщафIэ, егъашхэ, зэзэмызэ къыдэхуэмэ, нэхъ 
щIыгъуей гуэр ещIэ. Лъапсэ, 115.

МРАМОР (15). Сэху мывэ быдэ лъэпкъ. 
Къырым Шыкъымхэ я пхъур ихьэмэ [кхъэлэгъунэм], 
мрамор зэмыфэгъухэр зэбгъэдилъхьэурэ я дахагъэ 
хъур фIэгъэщIэгъуэнт, псом хуэмыдэу мрамор 
мывэ фIыцIафэмрэ тхьэмбылыфэмрэ нэхъ зэкIуу 
къилъытэрт, арщхьэкIэ унэ узыщIэсынур мывэ 
зэмыфэгъум къыхэпщIыкIынумэ, лъапIэIуэ 
хъунущ, жиIэрти и лIым идэртэкъым. 
Кхъэлэгъунэ, 374. Мэжджытыр къуэлэн дахэу, 
мрамор фIыцIафэмрэ тхьэмбылыфэмрэ сатыр-
сатыркIэ зэгъэкIущауэ, и азэн джапIэри дахащэу 
Iуащхьэ лъагэм къыщытехутэм, япэ къэгузэвар 
щIапIэ къезыта къалэ мухъутарыращ: - 
Пащтыхь къалэм нэхърэ нэхъ лъагэ хъуащ. 
Кхъэлэгъунэ, 377. ЦIыхухъу гуэрым подноскIэ 
псы щIыIэ, къэхьэуэ, IэфIыкIэ гуэрхэр щIыгъужу 
къехьри мраморым къыхэщIыкIа Iэнэ цIыкIум 
къытрегъэувэ, езым зы псалъи жимыIэу 
йокIуэтыж. Аргъуей, 387.

МУГА (1). Мытэмэму къэгъэсэбэпа адыгэ 
псалъэщ. Еплъ мыгъуэ III. [Рахьим:] –Ара муга 
уиар? «Ара мыгъуэ уиIэр?»– щыжиIэм, Саримэ 
къыщиуд пэтат, арщхьэкIэ зишыIэфащ. 
Хъуэпсэгъуэ нур, 130.

МУЖСКОЙ (1). ЦIыхухъум ехьэлIа, абы ей. 
Адыгэбзэм цIыхубзыр зэрырипсалъэри зэрызэтекI 
щыIэкъым, урысыбзэм е французыбзэм ещхьу, 
жиIэрт езы Къазджэрий, женскэ род, мужской 
род адыгэбзэм зэрыхэмытым щхьэкIэ, абыкIэ 
цIыхубзу джэгуну зымыдар щIригъэгъуэжу. Мазэ 
ныкъуэ щхъуантIэ, 618-619.

МУЗЕЙ (2). Лъапагъ зиIэ хьэпшыпхэр 
щызэхуахьэс, щахъумэ, щагъэлъагъуэ IуэхущIапIэ. 
И хъыбарыр а лъэхъэнэм Ди музейхэм щаIуэтэж. 
Авар хьэщIэ. Авар хьэщIэ. «Мывэ хуабэ», 111. Сурэт 
инхэу блыным фIэлъам щыщу Инал игу иримыхьар 
музейм яритащ. Мазэ ныкъуэ щхъуантIэ, 672. 

МУЗЫК (1). Мытэмэму къагъэсэбэпа урыс 

псалъэщ, «макъамэ» жиIэу аращ. [Дорофеич:] 
ОркестрыфI зэдгъэпэщмэ, къыбгурыIуа, музык 
защIэкIэ полъку псо зэбгрытхунщ, къыбгурыIуа, 
советскэм бийуэ иIэр зэбгрытхунщ, уеблэмэ 
Жыраслъэн яхэту, къыбгурыIуа? Мазэ ныкъуэ 
щхъуантIэ, 553.

МУЗЫКАУЭ (23). Макъамэ къызэрыкI 
Iэмэпсымэхэм (пшынэ, бжьэмий, шыкIэпшынэ 
с.ху.) еуэ (ириджэгу) цIыху. Музыкауэхэр аргуэру 
еуащ музыкэм: «ФыкъэдаIуэ псори» жыхуиIэ 
уэрэдым. Хъуэпсэгъуэ нур, 126. Инал и фызышэм 
къикIыжа музыкауэхэм ялъэгъуа къомым едэIуа 
иужь, Жансэхъу и словарым еплъри зэхихам цIэ 
къыхуигъуэтащ: - Фантасмогорие! Мазэ ныкъуэ 
щхъуантIэ, 599-600. Балэхэ Ермэн къаувыхьауэ 
пкъроупщIыхь, арщхьэкIэ дивизэ псом къащыщIар 
а щIалэм дэнэ щищIэн, езыр музыкауэм яхэту дзэм 
и щIыбагъым дэтащ. Нал къута, 213.

МУЗЫКЭ (52). Пшынэ, накъырэ, абы хуэдэ 
Iэмэпсымэхэм кърагъэкI макъамэ. Нурхьэлий 
иджыри зэ къыIуихщ, хуищIыжщ кассэри, музыкэ 
иригъауэри, IункIыбзэIухыр бэлътоку фIей гуэрым 
кIуэцIишыхьри и жыпым ирилъхьащ. Хъуэпсэгъуэ 
нур, 216. Бжьакъуэ кIапэр хуэм дыдэу кIуэ пэтми 
нэхъ лъагэ хъурти, Лу къызэрыфIэщIымкIэ, 
нали накъырэ Iурылъу музыкэ еуэ хуэдэт, уэрэд 
дахэ гуэр къригъэкIыу. Мазэ ныкъуэ щхъуантIэ, 
586. Музыкэм пичу, Назифэ лъагапIэ тIэкIум 
къехри залым къыщыщIыхьэм, зы пащIэ цIырхъ 
гуэр хъыджэбзым къыбгъэдэхутащ, и мурадыр 
белджылыуэ. Лэчымэ, 397.

МУЗЫЧАУЭ (2). Еплъ музыкауэ. [Шырыкъу 
ТIутIэ:] Музычауэ цIыкIухэм фщIэуэ пIэрэ куэд 
дэмыкIыу Инал хьэгъуэлIыгъуэ зэриIэнур. Мазэ 
ныкъуэ щхъуантIэ, 563. Нобэ марш еуа музычауэр 
шэч хэлъкъым къафи зэреуэфынум, - жиIэри езы 

МУЗЫЧ (7). Еплъ музыкэ. [Исхьэкъ Нахъуэ 
щIэгубжьащ:] Бэлацэ тхьэмыщкIэ и хьэдэр бэлшэвыч 
щIэлъхьэкIэу щыщIалъхьэм музыч зэреуам хуэдэ 
бжьэмий. Мазэ ныкъуэ щхъуантIэ, 659. Нэхъ 
зызыгъэIэтащхьэ къаукIмэ, къашэжри бэлшэвич 
хьэдэ щIэлъхьэкIэу щIалъхьэрт, музыч еуэу, хьэдэр 
бэн плъыжьым дэлъу. Зи лъэрыгъыпс тIыгъа, 532. 

МУРАД I (12). «Хъуэпсэгъуэ нур» романым 
къыхэщ персонажщ, Щхьэщэхуж къуажэм 
дэсщ, шы ещэ, къещэху. Зытэлай дэкIауэ Мурад 
Щамхьун къэтэджри пщIантIэмкIэ иунэтIащ: - 
ФынакIуэт модэкIэ, - жиIэри. Хъуэпсэгъуэ 
нур, 167. Апхуэдэ гуэр Астемыр и натIэм илъу 
къыщIэкIынт Мурад Щамхьун деж шыхъуэу 
щыIуувам, сыту жыпIэмэ ар зи пIэ иувар 
къулесыз гуэрт. Хъуэпсэгъуэ нур, 165.

МУРАД II (117). ЦIыхум игу ирилъхьа гуэр, 
ар зыхущIэкъу, къалэну зыхуигъэувыжа. Пэш 
кIыфI куэдыр зэпикIухьу ГъущI IункIыбзэм 
Марфэ лохъу, И мурадхэр зэфIэмыхьэу Гуауэ 
нэхъри ин къыщохъу. «Бдзэжьеящэм ипхъу», 
157. Гуэгушыхъум «зэкъуэшитI хуэдэу фыпсэу» 
жиIа щхьэкIэ, адакъитIым зэдэпсэуну я 

мурадыххэтэкъым. Бабыщыкъуэ адакъэпсщ, 482. 
Аурэ дзэм яхэзэгъа нэужь, къэрэмырзэр штабым 
ираджэри я мурадым щыгъуазэ къащI, щызэуэну 
щIыналъэм и картэшхуэр унэ лъэгум ираубгъуауэ, 
дзэпщхэр къеувэкIауэ зэхэтщи, кърагъэлъагъур 
хэт дэнэ деж зыщричу бийм иубыда къалэм 
теуэнуми. Лыгъэ, 409-410. 

◊ Мурад хэмыхыжын (1). Иджыри 
гугъэн. Къазыхъуэм и мурадыр хихыжакъым. 
Щынэхужьыкъуэ, 68. Мурад щIын (38). Зыгуэр 
пщIэну гум илъхьэн, абы хущIэкъун. Мэчэ-Мэдинэ 
нэс джадэу къэджэдэжа и къуэшыжьым ещхьу 
езыми къикIухьыну мурад ищIати, еуэри ежьащ 
[Нурхьэлий]. Хъуэпсэгъуэ нур, 136. Мурад гуэр 
пщIамэ, гурылъым Щыгъуазэ хамэр умыщI. Мурад 
гуэр зыщIам… «Батырыбжьэ», 133. Якъуб гъуэгу 
пхэнжкIэ Кавказым хуиунэтIауэ гу лъитати, и 
мотоциклым тетIысхьэу ялъэщIыхьэну мурад 
ищIащ. Нал къута, 242. Мурадыр къехъулIэн 
(17). Мурадым лъэIэсын, гум иплъхьам теIэбэн. 
Шкуро и топхэр зэуэр мафIэгур зытет станцыр 
арат, арщхьэкIэ Шкуро и мурадыр къехъулIакъым, 
бэлшэвыч мафIэгур хуэмыкъутэу IэщIэкIащ. 
Хъуэпсэгъуэ нур, 285. Жансэхъу псэлъэну 
зигъэхьэзырат, мыр сыту урысыбзэ Iэзэ жригъэIэн 
и хьисэпу словарым кърищыпыкIри хамэбзэу 
псалъэ зыкъом зригъэщIат, арщхьэкIэ, гужьейри 
и нэхъыбитIыр щыгъупщэжати, и мурадар 
къехъулIакъым. Мазэ ныкъуэ щхъуантIэ, 560. 
Запискэм къимыкIар Iулъхьэм къикIын хуейуэ 
арат, арщхьэкIэ Iулъхьэ Iызыхами и мурадыр 
къехъулIакъым: хъыджэбзыр лIэн-къэнэн щыхъум, 
къэгузэвэжащ, къысIэщIэлIэмэ, бэлыхь сыхэхуэнщ 
жиIэри зэгуигъэжа сыт щыIами, зэгуидэжри 
щIалэм къылъридзэжащ, икIэщIыпIэкIэ шэж 
жиIэри. Лъапсэ, 26. МурадыфI имыIэн (1). Iей 
гуэр, щIэпхъэджагъэ, мыхъумыщIагъэ пщIэну 
гум илъхьэн. Хэкур зыубыдауэ щыта нэмыцэр 
ирахужри, куэд дэмыкIыу, щIымахуэкIэу къэсщ 
а нэгъуджэри Тэрчкъалэ къыдэтIысхьат, 
мурадыфI имыIэу. Лъапсэ, 74. Мурадым 
лъэIэсын (1). Еплъ мурадыр къехъулIэн. Щыблэм 
хуэдэу къизыпхъуэтыр И мурадым лъэIэсынщ. 
Поэтым и лIыгъэ. «Батырыбжьэ», 73. Мурадыр 
зэпыудын (1). Зыгуэрым ищIа мурадым зэран 
хуэхъун. Ди мурадыр зэпыбуду Сыт Iэнкуни 
дыщIэпщIар? «Индийскэ поэмэ», 365. Мурадыр 
дэIыгъын (1). ЦIыхум ирихьэжьа Iуэху е гурылъ 
гуэр дэщIэн. Уэри бгъуэтащи уи намыс, Сэ уи 
мурадыр бдызоIыгъыр. Си къуэрылъху Алинэ 
деж. «Щхьэлыкъуэ», 408. Мурадым темыкΙын 
(2). Уигу иплъхьа гуэрым ухущIемыгъуэжын, 
ар гъэзэщIэн. – Инус здэкΙуэн хуейм мыкΙуа, 
уэлэхьи, - жиΙэрти езы Нурхьэлий и мурадым 
яхутекΙыртэкъым. Хъуэпсэгъуэ нур, 146.

И МУРАДЫН (и мурадщ) лъэI. (9). Зыгуэр 
пщIэну, зыIэрыбгъэхьэну гум илъхьэн, мурад 
щIын. Къазджэрий тридзэу Даутокъуэ-Серебряков 
деж щхьэ кIуат: «дызэвмыгъэзауэ – дызэвгъэкIуж», 
жиIэу, абы иужькIэ Джылахъстэней кIуэуэ дзэ 
зэригъэпэщу «советхэм» езэуэну и муррадакъэ? 

Хъуэпсэгъуэ нур, 319. Лу зигъэлIыхъулIыбжьт, 
Къазджэрий къызэрыщытхъуам папщIэ, Аркашкэ 
щхьэкIи къикIуэтыну и мурадтэкъым, миинрэ 
урыса щхьэкIэ. Мазэ ныкъуэ щхъуантIэ, 613. 
Алыхь щыIэрэ щымыIэрэ нэхъапэ зигу къэкIынур 
Иринэу къыщIэкIынт, сыту жыпIэмэ езы Иринэ 
здэкIуэну и мурада аптекэр паркым къэкIуауэ 
илъэгъуащ. Нал къута, 280.

МУРАТ (7). ЦIыхухъуцIэ, «Хъуэпсэгъуэ нур» 
романым къыхощ, Дзэлыкъуэ зауэм хэтащ. 
Щхьэлмывэкъуэм щыщу Пашэ Мурат и закъуэт 
Дзэлыкъуэ зауэм хэтар, жаIэу Сыбыр ягъэкIуари, 
Дзэлыкъуэ зауэ жыхуаIэр зищIысри къызыгурыIуэр 
мащIэт. Хъуэпсэгъуэ нур, 51. Степан Ильич 
Сыбыр ягъэкIуауэ Елдар и адэ Пашэ Мурати 
хуэзащ. Хъуэпсэгъуэ нур, 203.

МУРИД (2). ЦIыхухъуцIэ, «Хъуэпсэгъуэ нур», 
«ЩIалэгъуэ щIыналъэ» тхыгъэхэм ущрохьэлIэ. 
Хэку гуфIэгъуэу си нэм хуэсхьым Къызохьэжыр 
нобэ лъапэ, Напэ хужькIэ сыхуэзэну Си Муридым 
арт нэхъапэр. «ЩIалэгъуэ щIыналъэ», 408. 
Алейкум сэлам, Мурид. Хъуэпсэгъуэ нур, 319.

МУСАВАТИСТ (1). Азербайджаным 
политическэ къызэщIэхъеяныгъэ (мусават) 
екIукIам хэта цIыху. Алии дытегузэвыхьырт, 
сыт щхьэкIэ жыпIэмэ Кърым кIуэри мыдрисэм 
щеджат, Истамбыли щыIат, мусаватистхэм 
я зэманым Баку щылэжьащ, иджы и щхьэм 
зэрытегузэвыхьым гу лъумытэну Iэмал зимыIэт, 
дэ нэхърэ нэхъ гъурыж хъуауэ, зэщIэуфIыцIауэ, 
и нэщIащэр иуэжауэ школым къакIуэмэ, унэм 
игъэзэжын дзыхь имыщIу къытхэтт, пщыхьэщхьэ 
хъухукIэ. Зи лъэрыгъыпс тIыгъа, 523.

МУСЭ (209). ЦIыхухъуцIэщ, КIыщокъуэм 
и прозэми поэзиеми къыхощ. Мусэ 
кхъуейплъыжькIэрыщIэ щищIам щыгъуэ 
къыщыщIэдзауэ нобэ къэс Елдар бампIм ехьри 
абы Саримэ гу лъитэркъым, Елдар зыщIигъэгусэн 
лъэпкъ щыIэу и пщIыхьэпIэм къэкIыркъым. 
Хъуэпсэгъуэ нур, 132. Мусэ башыпэмкIэ хьэрфхэр 
щIым трещIыхьри ТхьэмщIыгъуныбэм йоупщI: 
- Мыр сыт хьэрф, хуэмыху? – жеIэри. Мазэ 
ныкъуэ щхъуантIэ, 507. Мэдыхьэшхыр езы Мусэ, 
ЖеIэ: «ЩIалэ, умыпIащIэ. Бжьыхьэм тщIынущ 
шыгъажэшхуэ, АпщIондэхукIэ уи шыр гъасэ, А 
шыгъажэм фызышэшхуэ, Къыпытщэнкъэ, сэ си 
тIасэ. Колхоз шыгъажэм. «Партыр ди пашэу», 44.

МУСЭРБИЙ (7). ЦIыхухъуцIэ, «Хъуэпсэгъуэ 
нур» романым къыхощ, лIыщIэщ. Мусэрбий 
къулейсызым ящыщт, игъащIэм лIыщIэрт, ауэ 
и щхьэ хуэгъэпсэужыртэкъым, абыи Щэрданхэ я 
хамутыжьитI къыIэрыхьати, шы къэпщэхунум 
шхуэ къэгъуэт, жыхуаIэм хуэдэу, къихьри унэм 
щIилъхьащ, арщхьэкIэ иIэтэкъым абы шы 
къищэхуу псэуну. Хъуэпсэгъуэ нур, 292. Мусэрбий 
илъри щIэпхъуащ, арщхьэкIэ Аралпыр кIэлъыуэри, 
кIарц жыгым IэплIэ хуищIауэ щIалэр ещэтэхащ. 
Хъуэпсэгъуэ нур, 294.

МУСЛЪЫМЭН (57). дин. Муслъымэн 
диныр зезыхьэ цIыху. [Степан Ильич:] Сыт 
лъэпкъи ирехъуи, мэкъумэшыщIэхэр, рабочэхэр 

зэшщ, диныр аракъым цIыхур зэкъуэш зыщIыр, 
зэдэлэжьэныр аращ, рабочэ муслъымэныр рабочэ 
чыристэным и къуэшщ, муслъымэн къулейсызыр 
джаур помещикым жыжьэу зригъэкIуэлIэнукъым, ауэ 
пщымрэ помещикымрэ зэфIынущ, я диныр зырызми. 
Хъуэпсэгъуэ нур, 177. Къалэм дэсри абы пэгъунэгъу 
къуажищым дэсым и нэхъыбитIри адыгэт, ижь-
ижьыжкIэ мы щIыналъэм муслъымэным дахэсу 
дыпсэунщ, жаIэу къитIысхьауэ. Лэчымэ, 389. 
Къэрэжь и хьэдэр кхъэм щыщIалъхьэу молэм 
идакъым, джаурми щыщкъым, муслъымэнми 
щыщкъым жиIэри. Лъапсэ, 107. 

МУСЛЪЫМЭН ДИН (2). Дунейм тет дин 
лIэужьыгъуэхэм яз, ислъам дин. Муслъымэн 
диным щимыхьэм щыгъуэ цIыхубз Iэджэми фIащу 
щытагъэнщ абы хуэдэцIэ. Лъапсэ, 28. Къуажэм 
дэсхэр куэд щIатэкъым муслъымэн диным 
зэрихьэрэ, ихьами, япэрей диныр я гум илъти, 
зэчэнджэщащ дауэ щIэтлъхьэмэ, нэхъыфI жаIэ, 
пасэрейхэм я хабзэт лIар щыщIалъхьэнум деж и 
шы-уанэ зэтелъыр ирашалIэрэ щIэупщIэу: «Ушэсу 
дебгъэжьэнумэ, мис уи шыр хьэзырщ», - жаIэу. 
Лъапсэ, 107.

МУСЛЪЫМЭНЫГЪЭ (1). Муслъымэн 
диным къигъэув щытыкIэ: псэ къабзагъэ, 
хьэлэлагъэ, цIыхуфIагъэ. [Мэсхьуд:] ЛIо, 
сукIыну къэсщэхуа танэ пшэрыр Щэрданхэ 
щыстрахам муслъымэныгъэр ящыгъупщэжат. 
Хъуэпсэгъуэ нур, 241. 

МУСТАФЭ (1). ЦIыхухъуцIэ, «Лъапсэ» 
романым къыхощ, Мысыр къэралым и пащтыхьщ. 
А лъэхъэнэм Мысыр къэралым пащтыхьу 
тетыр Мустафэт, и ныбжьыр хэкIуэта пэтми, 
зигъэткIийт, фIыкIэ къыпыпхын щымыIэу, и 
фызыр щIалэти, дзыхь хуимыщIу кIэлъыплът. 
Лъапсэ, 100.

МУТАЕВ ЧОКЭ (5). УнэцIэ, 
«Щынэхужьыкъуэ» романым къыхощ, район 
комсомолым и нэхъыщхьэщ. Районым комсомол 
пашэу, хъупIэ штабми тету Мутаев Чокэ 
мащIэрэ къакIуэрэ зэ зыр, зэм нэгъуэщI гуэр и 
щхьэусыгъуэу. Щынэхужьыкъуэ, 48. Штабым и 
начальникыу Мутаевыр щаугъэувам, а машинэр 
обкомым я гаражым щIэтым щыщу къратащ, и 
къулыкъу зэрыдэкIуеяр кърагъэлъэгъужын щхьэкIэ. 
Щынэхужьыкъуэ, 66.

МУТАЙ ЧОКЭ (4). Еплъ Мутаев Чокэ). 
Чопракъыщхьэщ Мутай Чокэ и унэр зыдэтыр. 
Щынэхужьыкъуэ, 33. [Якъубрэ Локотошрэ 
зэпсалъэу:] ЩIэпхъуэжа жыхуэпIэм Мутай Чокэ 
хэмыту пIэрэ? Нал къута, 255. 

МУТIЭ (10). ЦIыхухъуцIэщ, «Хъуэпсэгъуэ 
нур» романым ущрохьэлIэ. Уэрамым къыдыхьа 
нэужь, МутIэ куэбжэр хуищIыжынути, Рэхьим 
идакъым, Дисэ къытхуэзэнкIэ хъунщ, жиIэри. 
Хъуэпсэгъуэ нур, 140. Абдулрэ Рахьимрэ унэм 
щIэуэу хъыджэбзыр къыщIахауэ къыщагъэзэжкIэ, 
Дисэ куэбжэр Iуихыу МутIэ гур къыдихуэну арат 
зэрызэпсэлъар. Хъуэпсэгъуэ нур, 143.

МУХЬЭБ АБЫТIЭ (2). КIыщокъуэм усэр 
зыхуиуса щIэныгъэлIщ, егъэджакIуэ, ущиякIуэ. 

Щхьэлыкъуэ нэсу ар туи гъуэгур, Уи диссертацэр 
шы Iэдэжт, Иджы шы къарэм уемыпсыхыу, Мухьэб, 
уимыIэ къэгъэзэж. АбытIэ Мухьэб и кхъащхьэм… 
«Вагъуэ махуэ», 95. 

МУХЬЭМЭД (6). ЦIыхухъуцIэ, КIыщокъуэм и 
романхэм къыхощ. Мухьэмэд и щIакIуэр зэ-тIэу 
ялъэгъуами, ари псым щIилъэфэжри, Мухьэмэдыр 
псыхэкIуадэ хъуащ. Хъуэпсэгъуэ нур, 52. [Данэ 
цIыкIу] Зы топым къыбгъэдэкIым, адрей топым 
йожалIэ – красноармеецхэр егъэдыхьэшх, ядоджэгу, 
зыгуэрым зыпищIыжуи жеIэр: - Дэнэ укIуэрэ, 
Мухьэмэд? Нал къута, 232-233. 

МУХЬЭМЭД БЕГЪЫМБАР (12). Алыхьым и 
лIыкIуэ (бегъымбар) нэхъ лIапIэ дыдэ. Думэсарэ 
дапщэрэ жиIэрэт, хьэрыпыбзэм нэхъ дахэ 
щыIэкъым, Мухьэмэд бегъымбарыр зэрыпсалъэу 
щытари хьэрыпыбзэщ, жиIэу. Мазэ ныкъуэ 
щхъуантIэ, 615. Къэрэмырзэ Мадинэ къалэм 
фIэмыкIыу къигъэзэжри къэкIуэжащ, Мухьэмэд 
бегъымбарым и гукъеуэ жриIэри и бампIэр 
игъэтIысауэ Лыгъэ, 414. [Дэфэрэдж:] А псалъэ 
телъыджэр жызыIэфар Мухьэмэд бегъымбарыр 
аращ, - жысIэу къысщыжьэдэхум, ЛэтIифэу 
плъагъум и кIэр исауэ макIуэ-мэлъей, зы кабинетым 
къыщIэкIым, нэгъуэщI кабинетым щIэлъадэурэ 
хэIущIыIу ищIащ: «Мухьэмэд бегъымбарым и 
фIыцIагъэм тещIыхьа диссертацэ!». Лъапсэ, 15.

МУХЬЭРЭБ (3). Ефэндым нэмэзыр щригъэщI 
щIыпIэ (мэжджытым и гупэмкIэ). Молэм дежкIэ 
куэдщ ар мухьэрэбу, - жиIэри Астемыр пичащ. 
Мазэ ныкъуэ щхъуантIэ, 545. [Таша] Мухьэрэбым 
исщ, жьынду шыр хуэдэу, къиплъу: «Си къуэш 
ягъэтIысар, ялыхь, къегъэутIыпщыж», - жиIэу 
лъаIуэу нэмэз ещI. Мазэ ныкъуэ щхъуантIэ, 
556. Джэрдж ПIытIу тхьэ еIуэ молэм и щхьэр 
мухьэрэбымкIэ илъэтыкIри Алыхьталэм и пащхьэ 
ихьэжауэ, и нэгу щIэкIар иIуэтэжу. Нал къута, 223. 

МУХЬЭРБИЙ (5). ЦIыхухъуцIэщ, 
«Хъуэпсэгъуэ нур» романым ущрохьэлIэ. 
Щэрданхэ я мылъкур щызэрапхъуа махуэм 
Мухьэрбий зы пхъуантэжь къыпэщIэхуати, я 
унэ къихьэри хьэжыгъэ дикIутэри щIигъэуващ. 
Хъуэпсэгъуэ нур, 292. ЛутIэ кIэлъыкIуэу 
Аралпым игъэуващ зэкъуэшитIыр – Мусэрбийрэ 
Мухьэрбийрэ, а тIур зэуэ къалъхуати, инагъкIэ 
зэхуэдэт, иджыпсту зытет теувапIэри зэхуэдэт. 
Хъуэпсэгъуэ нур, 293. 

МУХЪУТАР КЪАЗЫХЪУЭ I (6). 
ЦIыхухъуцIэщ, «Щынэхужьыкъуэ» романым 
ущрохьэлIэ. Газетым и редакторыр къеджамэ, 
псори къигъанэрти кIуэрт, а цIыхубзыр дивизэм 
я тылым щилъагъунути, Iэмал имыгъуэтмэ, 
Къазыхъуэ Мухъутар и фочыр къищтэрти, 
ежьэрт: сыкIуэнщи, нэмыцэм сещэнщ, жиIэу. 
Щынэхужьыкъуэ, 69. Жэщ хъури Къазыхъуэ 
Мухъутарыр ягъэтIысащ, арщхьэкIэ махуищ 
дэкIри къаутIыпщыжащ. Щынэхужьыкъуэ, 71.

МУХЪУТАР II (9). Къалэм и нэхъыщхьэ, 
тхьэмадэ. Мэжджытыр къуэлэн дахэу, мрамор 
фIыцIафэмрэ тхьэмбылыфэмрэ сатыр-сатыркIэ 
зэгъэкIущауэ, и азэн джапIэри дахащэу Iуащхьэ 

лъагэм къыщытехутэм, япэ къэгузэвар щIапIэ 
къезыта къалэ мыхъутарыращ: - Пащтыхь 
къалэм нэхърэ нэхъ лъагэ хъуащ. Кхъэлэгъунэ, 
377. АрщхьэкIэ уи гур зэрыгъум дыгъур ирокIуэ 
жыхуаIэрати, къалэ мухъутарыр зытегузэвыхьам 
IэкIэ теIэбащ, ямыщIэххэу зэрызехьэшхуэ 
къэхъури. Кхъэлэгъунэ, 377. [БырмамытI мэрым 
жриIэу] Мухъутархэр къызэхуэсмэ, абы я унафэр 
тщIынщ. ХьэщIэ лъапIэ, 406. 

МУIЭЗИН (2). Ефэндым и дэIэпыкъуэгъу, и 
къуэдзэ. Азэн джапIэм иту муIэзиныр – Нэхулъэ 
къищIамэ, маджэ азан. УситI, Щам щыстхауэ. 
«Батырыбжьэ», 75. МуIэзинми имылъэгъуауэ 
къыщыщIэкIым, Дуду и гур кIуэдыпащ, езыри 
ешащи, къару къыхуэнэжакъым. ВитI, 414.

МЫ I (467). зыгъ. цIэп. Гъунэгъуу щыIэ гуэр 
ирагъэлъагъуэ. И ныбжьэгъур къытхуэгушхуэу 
Къыщыхуэзэм къыжиIащ: - Еплъыт мыдэ мы 
газетым, Мы сурэтыр къащIэт уэ, - ЖиIэт 
Ваня къыбгъэдэтым. «Бдзэжьеящэм ипхъу», 166. 
А жэщым Исуфыр ягъэтIысыну щыщIашым, 
зыкъигъазэри и фызымрэ и пхъумрэ къажриIащ: - Мы 
бжэщхьэIум сыкъебакъуэу унэм сыкъыщыщIыхьа 
махуэм, Ялыхь, кхъаблэкIэ сыщIегъэхыж. Лэчымэ, 
396. Абдежым ирихьэлIэу Кодоевым зэрыжиIа 
дыдэм тету хъыджэбз тхьэIухуду Iэпкълъэпкъ 
дахэр нэгъуэщI хъыджэбзитIи ибгъу зырызымкIэ 
щыту, хьэщIэм къыхуэгуфIэу къыбгъэдыхьэри мэз 
бжэн бжьакъуэ, дыжьынрэ дыщэкIэ гъэщIэрэщIауэ, 
Берие къыхуишиящ: - ЦIыхубзхэм мы бжьэр 
къыпхуагъэфэщащи, сIыпхыну сынолъэIу, - жиIэри. 
Лъапсэ, 89-90.

МЫ ЗЭМ (3). Имыхабзэу, и щытыкIэм 
темыхуэу, нэгъуэщIу. Къуажэ гъуо Ерулу псори 
зэдаIуэр мы зэм и тхьэкIумэр тегъэхуауэ Астемыр 
едэIуэну къэсащ. Хъуэпсэгъуэ нур, 194. Мы зэм 
Мэтхъэныр нэгъуэщIу хуэпат, цеищхъуэм и пIэкIэ 
военнэ френч гуэр хуэфIыпсу щыгът, и нэгъуджэр 
къыIулыдыкIырт. Мазэ ныкъуэ щхъуантIэ, 559.

МЫ ЗЫР (8). Зытепсэлъыхьыр, зи гугъу ящIыр 
зыгъэбелджылы, зыгъэнаIуэ цIэпапщIэ. КъакIуэ, 
умыщIу си жагъуэ, Мы зыр бжесIэнум нэхъыщхьэщ – 
Хъыджэбзым хуэщкъым пагагъэр. Дэ къэтпсэлъахэр 
дыгъуасэ. «Шум и гъуэгу», 70. Астемыр, мы зыр 
жыIэт, - жиIэри Бэлацэ къэпсэлъащ, - Щэрданымрэ 
Къылышбиймрэ уащышынэу зыбгъэбзэхауэ 
жаIэри, пэж? Хъуэпсэгъуэ нур, 197. - Уа, мы зыр 
къызгурыгъаIуэт, - жиIэрт Хьэбибэ, джэш идзу 
здэщысым. Щынэхжьыкъуэ, 60. 

МЫ (3). Мей жыгым дыдж щIэту къыпыкIэ дэ 
цIыкIу лIэужьыгъуэ. Мей къуацэм гъэмахуэм пыз 
мэхъур Къудамэм пыблэблу мы куэд, Зылъагъур 
йохъуапсэр мы плъыжьхэм, Ар бжьыхьэм 
полъэлъыр, мэкIуэд. Мей. «Шум и гъуэгу», 74. Уэ 
жыжьэу сыноплъмэ, удахэщ, Уэ пхуэди щымыIэ 
къысфIощI, Гъунэгъуу уи щэнхэр сэ къасщIэм, 
Мым хуэдэу удыджщи, сигу хощI. Мей. «Шум и 
гъуэгу», 74.

МЫАРЭЗЫУЭ (4). Мыарэзыныгъэ хэлъу. 
Гъуумар мыарэзыуэ гъумэтIымэрт. Хъуэпсэгъуэ 
нур, 197. ЦIыху зэрызехьэ къомыр къыщызэдеIэм, 

сэшхуэ кIыхь зыкIэрыщIа татри, и тIысыпIэмкIэ 
мыарэзыуэ къэгубжьа Бэтокъуи, Астемыри, 
Бэлацэрэ Долэтрэ зэрагъусэу, ирахьэжьэри, унэм 
зэрыщIэгуащ. Хъуэпсэгъуэ нур, 323. Лу мыарэзыуэ 
хъунт. Мазэ ныкъуэ щхъуантIэ, 533.

МЫБЭЛЭРЫГЪЫУ (1). Iэпэдэгъэлэлу щымыту, 
темыплъэхъукIыу. [Омар:] Адыгэ цIыхубзхэр 
мыбэлэрыгъыу лъхуэн хуейщ, армырмэ фылъэпкъ 
цIыкIуIуэщ. Гъуэгуанэ, 103. 

МЫБДЕЖ (76). Гъунэгъу дыдэу щыIэ щIыпIэ 
къэзыгъэлъагъуэ. Гугъуехь е гуауэ сыхуэзами, 
Нэпс ткIуэпс си гъащIэм сфIэкIуэдакъым, 
Мыбдеж, сигу дауэ згъэбыдами, СшыIэн си 
нэпсыр сэ слъэкIакъым. Сабий. «Шум и гъуэгу», 
20. [Алыджыкъуэ:]Зэ мыбдеж щыт, - жиIэри 
си гъусэр занщIэу унэм щIыхьащ, еуIуи сыти 
щымыIэу. МелыIыч, 455. Локотош партизан 
отряд жимыIэу къуэм Iэщэ зыIыгъыу дэсым 
гарнизонкIэт зэреджэр, аузыр къалэ быдапIэу 
къилъытэу, - Iэщу мыбы дэтыр, завод Iэмэпсымэу 
къыдэнар тхъумэн закъуэу аракъым, нэмыцэм 
я дзэ зыкъом адэкIэ дымыгъакIуэу мыбдеж 
щытлъэхъэн хуейщ. Нал къута, 256.

МЫБЫКIЭ (34). нареч. Мы лъэныкъуэмкIэ. 
[Локотош:] Ауэ Сталинградыр къащтэрэ – 
абы щызэуа дзэр мыбыкIэ къадзыжынщи, мис 
ар ди лIыгъэ зэхэгъэкIыпIэщ. Нал къута, 256. 
[Къыдырым:] Мо къру къомми сыту я насып, 
гупышхуэ зэрыгъэхъуауэ, зым зыр дэIэпыкъуу 
къыздикIа лъэныкъуэмкIэ ягъэзэж, ящIэу 
къыщIэкIынущ, тIэкIу дэкIмэ, мыбыкIэ уае 
къызэрыхъунур. Кхъухь пхэнж, 495. [Алыджыкъуэ:] 
Сэ сщIэрт мыбыкIэ цIыхум я хабзэр: къуажэм 
щылэжьын хуей илъэпкъыр цIыхубзым я пщэ 
дэлъщ, унэм щIэлъри зэзыгъэзэхуэнури ахэращ. 
МелыIыч, 453.

МЫВАЛЪЭ (13). Мывэ куэд зытелъ щIы, 
щIыпIэ. КIуэцIырыхутэм къум мывалъэр, ЩIы 
щIагъ псышхуэм дынэсат, ИIэт, маржэ, къос и 
пIалъэр – Нэр зыдэплъэм гур лъоIэсыр. «Индийскэ 
поэмэ», 362. Уи къуэфIхэр текIуэм, салют щептуи 
Площадь мывалъэу уубгъуам, Уи унэ хужьхэу ин 
зэтету Плакатым иту сэ слъэгъуам, ХуэсщIыну 
щхьэщэ сыкъэкIуауэ, Аузым хуэдэу, уи уэрамхэм 
Сыдэтщ, насыпым чэф сищIауэ. Сэлэт сэлам. 
«Шум и гъуэгу», 7. Ари къащIэныжу щыкIуэди 
къэхъурт, «Нусреддин-Бахъры» жыхуаIэ кхъухьым 
ещхьу, хыр къэукъубейрэ кхъухьыр псы Iуфэ 
мывалъэм къытридзэрэ иса цIыху щищ-щиплIыр 
Iисраф зэтрищIэу. Лъапсэ, 40.

МЫВАЩХЬЭ (2). Мывэм и щхьэфэ, и щIыIу. 
Гъатхэр дахащэщ, псэр итхьэкъуу, Мыващхьэ 
дыдэм тоджэгухь. Си хэку нэхъ ини сыту 
сщIын. «Щхьэлыкъуэ», 386. Мэз фIыцIэ къуакIэм 
къыщыкIам Къипсэлъ макъ щабэр зэхимых, 
Мыващхьэм лъагэу ар щыкIау. Бгы нэпкъым тет 
жыгей. «Шум и гъуэгу», 112.

МЫВАЩIЭ (12). Мывэм зыгуэр къыхэзыщIыкI 
IэщIагъэлI, абы елэжь цIыху. Зы махуэ дэкIрэ псори 
мамыр щыхъум, Абу-Деруиш мыващIэхэр ишэри 
мэжджытым кIуащ, кхъэлэгъунэр къиуIукIын 

хуейти. Кхъэлэгъунэ, 379. МыващIэхэр 
Шыкъымхэ я пхъум и гъусэу Абу-Деруиш и 
унэм кIуащи, унэр зейм къыпоплъэ: къэсыжмэ, 
мэжджытыр дыухыпащи, тхьэ делъэIунщ, жиIэу. 
Кхъэлэгъунэ, 380.

МЫВЭ (180). 1. (179). Зи инагъкIэ зэхуэмыдэ 
бгы къырхэкI Iыхьэхэр. Умейми, шыбэм уахэдэрт, 
Къунаным цIахуцIэу зебдзауэ, Шы лъакъуэм мывэр 
щIэлъэту, Шу лъагъуэ бгъузэм зептауэ Уихьэну 
бгыщхьэм уехъуапсэрт. Къайсын К. папщIэ. «Шум 
и гъуэгу», 87. Бгыр къыгуэуаути щелъэлъэхым, 
КъыщIэхущ зы мыви щIивэжащ, Зы напIэзыпIэ 
щIым телъати, Псэуа а мывэм къыфIэщIащ. 
Мывэ гъащIэ. «Дамыгъэ», 118. ЕтIуанэрей махуэм 
хьэблэм дэс лIыхэр зэхуэсри, я Iуэху къагъанэми, 
щхьэж сэбэп зэрыхъунымкIэ зэгурыIуэри хэт 
мэзым кIуэри чы-бжэгъу къишащ, хэти пхъащхьэ 
хъун къигъуэтащ, хэти мывэ къишэри, зэрыжаIам 
хуэдэу, чы-бжэгъу ящIри и щхьэри ябгъэжащ. 
ГущIэгъу, 425. 2.  (1). плъыф. Мывэм къыхэщIыкIа, 
абы ехьэлIа. И быдапIэр мывэ защIэщ, И сэрейхэм 
хьэдэ мащIэ КъыIунакъым нобэ къэс: Шууэ укIуэм, 
уохъур лъэс, Лъэсу укIуэм, уегъэсэх, И куэбжиблыр 
мывэ сэхщ, Абрэмывэр и бжэ папщIэщ, И 
шордакъыр дыщэ защIэщ, Блэ мэхущхьэ 
къэушыху, Жэщрэ махуэу блы дэкIыху, Къэмыушу 
ар мэжей, Бэлэрыгъым мэгужьей. «Елбэздыкъуэ», 
11. Мывэ сэрей лъахъшэмкIэ къэщIыхьа мэжджыт 
пщIантIэм дэзу цIыхур дэтт. Хъуэпсэгъуэ нур, 
77. ЩIым и гъуни сыщыщIэфлъхьэ, Мывэ сынри 
сыту сщIын? Къэзгъэзэнущ сэ. «Батырыбжьэ», 66. 

◊ Мывэ уэшх къытешхэн (1). Егъэлеяуэ гугъу 
ехьын, бэлыхьым, насыпыншагъэм хэмыкIын. – 
Мывэ уэшх къыттешхэу губгъуэм дисами, 
дыгъэкIуэж, - жиIэу лъаIуэрт Саний. Мазэ ныкъуэ 
щхъуантIэ, 530.

МЫВЭ ДЖЕЙ (4). Зи щхьэфэр джафэ мывэ 
хъурей. Iэ пщыкIуплIыр емызэшу Мывэ джейхэр 
пхыдоуд, Етх удыным щIыр допсалъэ, Мывэ 
хъуаскIэр къегъэлыд. «Индийскэ поэмэ», 362. 
Мывэ джейхэр пхекъутыкIыр, Нэхъ гугъу дыдэр 
къылъысащ. «Индийскэ поэмэ», 366.

МЫВЭ КIАЩХЪЭ (1). Мывэ щыкъуей, 
мывэкIэщхъ. Тенджызышхуи псышхуи Iэджэщ, 
Къурш бзэмыIухэм урабынщ – Жэ уемышу, мывэ 
кIащхъэр ЙомыгъэщIу уэ джэбын. Щхьэлыкъуэпс. 
«Батырыбжьэ», 21.

МЫВЭ КЪАЛЭ (4). Мывэм къыхэщIыкIа 
быдапIэ. Пащтыхьауэ мес Тамарэ Мывэ къалэр 
бгым щищIами, Ар зэманым пэлъэщакъым. 
Терек. «Партыр ди пашэу», 124. Коджэрахэу мывэ 
къалэр Гъэ мин Iэджэ щIым щIэтащ. Коджарахэ. 
«Батырыбжьэ», 86. ПулеметкIэ къахэуам и Iэщэр 
къытрахын я хьисэпу мывэ къалэм зыгуэрхэр 
дэпщеину хуежьати, къехъулIакъым. Зи 
лъэрыгъыпс тIыгъа, 525.

МЫВЭ КЪУРШ (2). Мывэ куэду здэщыIэ 
щIыпIэ, мывалъэ. Карабахышым хуэдэу бэшэчт, 
лъэрызехьэт, тыркушым и фIалъэм хуэдэу 
Щэулэхъу и фIалъэри быдэт – мывэ къурш 
хуэзакIэ къигъэзэнутэкъым. Нал къута, 265.- Уэ, 



– 683 –
шу щIалэ, умыпIащIэ, Къытпэщытыр уэ зэгъащIэ: 
ПIалъэр къэсрэ ар къэушым, Къебэкъуэнщи мывэ 
къуршым, Уэ плъагъункъэ къытлъэщIыхьэу, Дэ а 
пIащэм дыIэрыхьэм, Дэ тхуэхъунщ ар кIуэдыпIэ, 
ДиукIынущ напIэзыпIэм. «Елбэздыкъуэ», 17.

МЫВЭ ШЭРХЪ (1). Сэ, шэмэдж с.ху. жан 
зыращI, зэралъ Iэмэпсымэ. Джатэр зылъыр мывэ 
шэрхъми, Жан ищIауэ къыфIэмыщI. Джатэм и 
жаныгъэ. «Мывэ хуабэ», 253. 

☐ [Уи] япэкIэ бгъажэ мывэм урохьэлIэж (2). 
Еплъ япэкIэ.

◊ Мывэр и гуфIакIэм дэлъын 1). Гужьгъэжь 
иIэн урысыбзэ фразеологиер (держать камень 
за пазухой) мыпхуэдэу зэридзэкIащ. [Албиян 
Чокэ жриIэу:] – Мывэр си гуфIакIэ дэлъу. 
Щынэхужьыкъуэ, 43.

МЫВЭКIЭЩХЪ (7). ЦIыкIу-цIыкIуу гъэщэща 
мывэ. ГъуэлъыпIэ хъарзынэ Алыхьым къыуитащ, 
Нурхьэлий, - жиIэу Елдар гуфIэрт, - дыщэр 
мывэкIэщхъым хуэдэу псыхъуэм дэлъу щыIэщи, 
абы сыкIуэнущ, жыбоIэ. Хъуэпсэгъуэ нур, 53. 
МывэкIэщхъыр ебжыр жыпIэу, хуэму, щэхуу 
псыр йожэх. Псынэдахэ. «Вагъуэ махуэ», 347. 
[Дэфэрэдж] Бауэбапщэу, зимыгъэхъеифу зыкъомрэ 
щылъа нэужь, и щIыбым илъ щIалэ цIыкIур 
къитIатэри, едэхащIэурэ тенджызымкIэ плъэмэ – 
тети теси щымыIэу гъуджэм ещхьу мэлыд, 
толъкъунхэри, еша хуэдэ, Iэуэлъауэншэу жыжьэу 
ныджэм къытемыхьэу мывэкIэщхъыр ягъэпсалъэ. 
Лъапсэ, 53.

МЫВЭХУ (1). Зи фэр хужь мывэ. ЩIы щIагъ 
Гангэ и псы Iуфэр Мывэху дахэу зэщIолыдэ. 
«Индийскэ поэмэ», 359.

МЫГЪАСЭ: ШЫ МЫГЪАСЭ (1). Еплъ шы.
МЫГЪЭПСЭУН (игъэпсэукъым) лъэI. (1). 

УкIэрымыкIыу гугъу егъэхьын, псэупIэ емытын. 
[Думэсарэ:] Сыт мыгъуэ дыщIамыгъэпсэур? 
Хъуэпсэгъуэ нур, 192.

МЫГЪЭГЪУЭЩЭН (игъэгъуащэкъым) лъэI. 
(1). НэIэ тегъэтын, темыплъэхъукIын. Локотош 
къуажэмкIэ маплъэ, къалмыкъ фызым жыхуиIа 
унэр имыгъэгъуэщэну. Нал къута, 243.

МЫГЪЭКIУЭН игъакIуэкъым лъэI. (1). 
КIуапIэ емытын, и пIэм имыгъэкIын. Ар 
(адыгэпщхэр зэхуэзу урыс пащтыхьым деж лIыкIуэ 
ягъэкIуэну зэрызэгурыIуар) тырку пащтыхьым 
щызэхихым, нэхъ Iеижу къэгубжьри унафэ 
ищIащ лъэпкъ мыдаIуэхэм дзэр яриутIыпщу 
IумпIафIэ ищIыну, арщхьэкIэ Инджыджыщхьэрэ 
Сэужыукъущхьэрэ деж шапсыгъхэмрэ убыххэмрэ 
я дзэр къапэуври тыркудзэ мин пщыкIутху хъур 
къагъэувыIащ, адэкIи-мыдэкIи ямыгъакIуэу. 
Лъапсэ, 59.

МЫГЪЭРЕГЪЭМ (1). Илъэс псом, илъэсым и 
кIуэцIкIэ. [Фариз:] Мыгъэрегъэм губгъуэм итар 
зыгъэпсэхупIэ ирагъэхуакъым. Алъхъо, 93.

МЫГЪЭРЕЙ (1). Гъэ екIуэкIым ехьэлIа, абы 
щекIуэкI е къыщыхъуа гуэр. [Къру пашэм:] 
Мыгъэрей щIымахуэр пасэу къихьэну а фэр тетщи, 
допIащIэ, псынщIэ-псынщIэу дынэсащэрэт 
дыздэкIуэ щIыналъэм. Кхъухь пхэнж, 495.

М Ы Г Ъ УА Г Ъ Э  ( 2 ) .  Т х ь э м ы щ к I а г ъ э , 
насыпыншагъэ, бэлыхь. Мыгъуагъэу щыIэр 
ЕIэбыгъуэншэу, Мардэншэ къабзэу ЦIыхубз 
бэлыхьщ. «ЩIалэгъуэ щIыналъэ», 416. Я зы 
IэмыщIэм илъу сэшхуэ, Адрейм IэщIэлъыр 
пхъэIэщэкIыу, Мыгъуагъэр, удзу къэкIыу ящIэм, 
ТхупаущIынут – ар ялъэкIым. Историк гуэрым 
деж. «Дамыгъэ», 207.

☐ Щхьэм имытым лъакъуэм и мыгъуагъэщ 
(1). Еплъ щхьэ I. 

МЫГЪУЭ I 8). ТхьэмыщкIагъэ, нэщхъеягъуэ. 
[Фыз гуэр къыщиудри гъыуэ хуежьащ:] Сыт 
мыгъуэт си щхьэгъусэр нобэ бэзэрым зыхуар. 
Хъуэпсэгъуэ нур, 256. [Къуажэр зэрызохьэ:] 
Сыт мыгъуэу пIэрэ къэхъуар? Нал къута, 210. 
[Фэуаз:] Шым и нэпс къелъэлъэхыр слъагъумэ, 
сэри си гур къызэфIонэ, сыкъыщиуду сыгъыну, 
шым сигъэкъуаншэ къысфIощI: «Сыт мыгъуэр 
фэсщIат, щхьэ сыфщэу си фэр иревгъэха, си 
щылъхуу шы жэр дапщэм фи фIыцIэ ягъэIуа», - 
жиIэ хуэдэ. Анка, 382-383.

МЫГЪУЭ II (73). 1. (43). ТхьэмыщкIэ, 
насыпыншэ, мыкIуэмытэ, фаджэ. А 
тхьэмыщкIэжь мыгъуэ, уи фэр пыкIаи… - жиIэри 
Думэсарэ сымаджэм бгъэдыхьауэ и натIэм Iэ 
дилъэрт. Хъуэпсэгъуэ нур, 74. [Дисэ:] А си щIалэ 
дыщэ, уи анэжь мыгъуэр бгъэбэмпIай. Алъхъо, 55. 
[Дэфэрэдж:] Тамарэ мыгъуэ игу хэбгъэщIыну Iэмал 
иIэкъым, ар дапщэрэ абы жесIа. Лъапсэ, 17. 2. (8). 
ГуфIэгъуэ зыдумылъагъу, тхьэмыщкIагъэ зыпылъ. 
[Дисэ Аралпым жриIэу] Джатэ мыгъуэ ухухъу 
узиджатэми. Хъуэпсэгъуэ нур, 104. Жэнсэхъуи 
Сосрыкъуи зэрыгъэкIийрт, курсант цIыкIухэр 
зэтраIыгъэну, арщхьэкIэ, къызылъымысым и махуэ 
мыгъуэу, ежауэ хьэлыгъуанэр зэбграхыу хуежьащ. 
Мазэ ныкъуэ щхъуантIэ, 557. Бабыщ шырхэм псыр 
щалъагъум, зэрызехьэу, зекIунтIриеу «уакъ-уакъ» 
жаIэу, къакIэрыхум и махуэ мыгъуэу псыIэршэм 
хэтIысхьащ, зэкIэлъхьэужьу бабыщ анэр 
здэкIуэмкIэ кIуэуэ. Бабыщыкъуэ адакъэпщ, 478. 3. 
(1). ФIыуэ ялъэгъуа, лъагъуныгъэ зыхуащIа. Си 
шэмэджыр щIилъыкIауэ Дыгъэ нурыр толыдыкI, 
Сэ си мыгъуэр сигу къэкIауэ И псалъафэр сигу 
имыкI. Мэкъуауэ. «ЩIалэгъуэ щIыналъэ», 46. 4. 
(21). ЦIыху лIам хужаIэ. Iузизэ мыгъуэм и лIэкIэр 
зылъэгъуам а лIыр имыукIыу къелынтэкъым… - 
жиIэри хьэжым и гур къызэфIэнати, и псалъэр 
зэпигъэуащ. Хъуэпсэгъуэ нур, 81. Темыркъан 
мыгъуэр, тхьэм и хьэдрыхэ нэху ищI, щIалэ 
къабзэт, бзэи тхылъи ищIэрт, уеблэмэ Къэбэрдейм 
я тет Хьэтэжьыкъуэм деж прошенэ итхыфырт. 
Щынэхужьыкъуэ, 19. Мыбы хуэдэ пхуэщIу уи 
адэм мыгъуэм илъэгъуатэмэ… - жиIэри Дэфэрэдж 
зыхуэмыубыду къэгъащ, и къуэри къэнэщхъеящ, 
дэтхэнэр арауэ пIэрэ си анэр щIэгъыр: си адэ дыдэр 
ара, хьэмэ мыдрейр ара жыхуиIэу, арщхьэкIэ 
абы ущIэупщIэмэ, къемызэгъыу къилъытэри 
зиущэхужащ. Лъапсэ, 110.

МЫГЪУЭ III 279). частицэ. ГущIэгъу, гукъеуэ, 
зэгуэп н.къ. къигъэлъагъуэ, нэхъыбэу цIыхубзхэм 



– 684 –
къагъэсэбэп. Дэнэ мыгъуэ тхьыну, сыт мыгъуэр 
ди махуэ иджы, - жаIэу цIыхубзитIым гъын 
пачащ, ящIэнур ямыщIэжу. Хъуэпсэгъуэ 
нур, 275. -Ара мыгъуэт, арщхьэкIэ ди натIэ 
илъым дыхуэзащ, утхьэусыхэу Алыхьым и гур 
зомыгъабгъэ, - жиIэрт Шыкъымхэ япхъуми, 
псалъэмакъыр абдеж щаухырт. Кхъэлэгъунэ, 375. 
А тхьэмыщкIэжь мыгъуэ, уи закъуэ дыдэ мыгъуи, 
зи закъуэр Алыхьыращ, - жиIэу Гунэуэс бжэщхьэIум 
зэребакъуэу, Дисэ и гур къызэфIэнэри къэгъащ, 
гущIэгъу къыхуэзыщIын къэкIуауэ илъэгъуати. 
ГущIэгъу, 421.

МЫГЪУЭМЫЛIЭ (1). Къару, узыншагъэ 
зимыIэ, тхьэмыщкIафэ. МэжэщIалIэр 
мыгъуэмылIэщ, Сыт зыдэпхьыр уэ гъуэмылэу. 
«Елбэздыкъуэ», 8.

МЫДАIУЭ (1). ЩхьэзыфIэфI, жаIэм емыдаIуэ. 
Ар (адыгэпщхэр зэхуэзу урыс пащтыхьым 
деж лIыкIуэ ягъэкIуэну зэрызэгурыIуар) тырку 
пащтыхьым щызэхихым, нэхъ Iеижу къэгубжьри 
унафэ ищIащ лъэпкъ мыдаIуэхэм дзэр яриутIыпщу 
IумпIафIэ ищIыну, арщхьэкIэ Инджыджыщхьэрэ 
Сэужыукъущхьэрэ деж шапсыгъхэмрэ убыххэмрэ 
я дзэр къапэуври тыркудзэ мин пщыкIутху хъур 
къагъэувыIащ, адэкIи-мыдэкIи ямыгъакIуэу. 
Лъапсэ, 59.

МЫДЭ (94). частицэ. Гъунэгъуу щыIэ гуэр 
ирагъэлъагъуэ. Си сурэтым къеплъыт мыдэ! 
ЖиIэу йоджэ и фызыжьым Ауэ арии къыхуэшхыдэ: 
-Уи сурэтым уэ улIыжьу Хъункъым ахъшэ 
тебгъэкIуадэ, Йоплъ сурэтым зигъэIэзэу. Плакат. 
«Партыр ди пашэу», 35-36. И ныбжьэгъур 
къыхуэгушхуэу Къыщыхуэзэм къыжиIащ: - 
Еплъыт мыдэ мы газетым, Мы сурэтыр къащIэт 
уэ, - ЖиIэт Ваня къыбгъэдэтым. «Бдзэжьеящэм 
ипхъу», 166. [Iурарэ] Бжэр къыIуихрэ плъэмэ – 
Бэкъан и пхъэ лъакъуитIыр иIыгъыу шым телъщ, 
уанэгум илъу, и пащIэ закъуэр пIийуэ, шы IумпIэр 
къуажэ Советым тет председателым иIыгъщ: 
Къыпхуэсшэжащ, Iурарэ, уи щхьэгъусэр, ди 
щауэишыжу аращ, къет мыдэ бжьэ. Къалэн, 433.

МЫДЭ МЫР (2). Хуабжьу зыгуэр 
щагъэщIагъуэм, щафIэтелъыджэм жаIэ хабзэщ. 
[Лу] И щхьэр (ашыкым) къытрихмэ – уэсысыс, 
мыдэ мыр! Мазэ ныкъуэ щхъуантIэ, 579. Жыгым 
къелъэлъэх цыр щалъагъум, пщIантIэм дэт 
джэдкъазыр зэхэлъэдэжауэ зодауэ, зоныкъуэкъу: - 
Мыдэ мыр! Бабыщыкъуэ адакъэпщ, 493. 

МЫДЭКIЭ (25). нареч. Мы лъэныкъуэмкIэ. 
Махъсымэр чейм къызэривыкIым ещхьу, 
Нурхьэлий и щхьэр къызэщIэвауэ дунейм 
техуэжыртэкъым, езыри зэ адэкIэ, зэ мыдэкIэ 
щIихьэрт, и нэм щIы имылъагъужу. Хъуэпсэгъуэ 
нур, 227. ХъумакIуэхэм захъунщIащ, адэкIэ жащ, 
мыдэкIэ жащ, зыгуэрхэри къашащ, арщхьэкIэ 
Къэрэмырзэ заIэщIиудщ псоми, мэжджытым 
яфIыщIыхьащ, хъумакIуэхэм ящIэнур ямыщIэу 
къызэхинэри. Лыгъэ, 414. Скорпионыр адэкIэ зэ 
еIащ, мыдэкIэ еIащ, кIуапIэ имыIэу къыщищIэм 
и шэрэзыр и щхьэм хиукIэжри кIэзызу асыхьэту 
лIащ. ХьэщIэ лъапIэ, 402.

МЫДЭН (27). Пэубыдын, пэрыуэн. Зэ-
тIэу Дисэ къыкIэлъыкIуат и пхъум, арщхьэкIэ 
хъыджэбз цIыкIум кIуэжын имыдэу къэнауэ щыIэт 
Iэпыдзлъэпыдзу, емытIысэхыу Iуэху гуэрхэм я ужь 
иту. Хъуэпсэгъуэ нур, 151. Машинэр зейм ар 
щамыдэм, Якъуб кIэрахъуэ къиха яжьэхиубыдэри 
хуэмыхъуу иригъэдащ. Нал къута, 214. Хьэкурынэм 
дежкIэ нобэ щхьэщэхуж махуэмэ, и щхьэм уасэ 
гуэр 

МЫДКIЭ (2). нареч. Еплъ мыдэкIэ. Бгымрэ 
хымрэ я кум докIыр Бгъузэ дыдэу зы щIы мащIэ, 
Бгы адрыщIым удз къыщокIыр, МыдкIэ къихуэр 
ар мэз защIэу, Россиешхуэм и щIыналъэу ЕщIэр 
ахэр – ар лIыжь псалъэу. «Тисей», 510. Унэр мыдкIэ 
ящIыр пIащIэу, Бжэ-щхьэгъубжэр дахэщ, къабзэщ, 
И щхьэм жэщкIи тесхэщ пхъащIэр, Уэгум лъагэу 
иту мазэр. УнэщIэ. «ЩIалэгъуэ щIыналъэ», 32.

МЫДРЕЙ (15). цIэп. ТIум щыщу нэхъ 
гъунэгъур ирагъэлъагъуэ. Мыдрейхэми 
[Къылышбийхьэблэ щызэхуэса уэркъ-пщыжьхэм] 
Мэтхъэным и лIыкIуэр ирагъэблэгъащ. 
Хъуэпсэгъуэ нур, 320. Астемыр и гум къэкIащ, 
коммунистхэмрэ комсомолхэмрэ фи Iэр фIэт, 
жиIэу ахэр япэ иригъэщу мыдрейхэри абы 
кIэлъигъэкIуэну, арщхьэкIэ дзыхь ищIакъым. 
Мазэ ныкъуэ щхъуантIэ, 659. Раисэ зэрыхуэпам 
хуэдэу къыпыгуфIыкIыу къыбгъэдотIысхьэри Iэ 
къыделъэ и щхьэм, мыдрейри къоIэбэри цIыхубз 
гуакIуэшхуэр зыIэщIеубыдэ. Лъапсэ, 81.

МЫДРИСЭ (20). Муслъымэн диным и 
лэжьакIуэхэр щагъэхьэзыр еджапIэ. Илъэс 
зыбжанэ ипэ Астемыр щIалэ зи джэгу хыхьэгъуэу 
мыдрисэм щеджэну абазэхэм я деж къыщыкIуам, 
Даур Иляс ныбжьэгъушхуэ къыхуэхъуат. 
Хъуэпсэгъуэ нур, 159. Алии тегузэвыхьырт, 
сыт щхьэкIэ жыпIэмэ Кърым кIуэри мыдрисэм 
щеджат, Истамбыли щыIат, мусаватистхэм 
я зэманым Баку щылэжьащ, иджы и щхьэм 
зэрытегузэвыхьым гу лъумытэну Iэмал зимыIэт… 
Зи лъэрыгъыпс тIыгъа, 523. Мэжджыт дахэм 
нэмэз щащIт, и щIыбагъым къыдэт мыдрисэми 
сохъустэр щIэзт, библиотекэми КъурIэнри, 
чытапхэри, Iэрытххэри зэгъэзэхуауэ щIэлът, 
къыщIэупщIэм къагъуэта зэрыхъунум хуэдэу. 
Кхъэлэгъунэ, 379.

МЫЖУРЭ (6). Фочпэбж. Зи унагъуэбжэр 
хуэзыщIыжын, - жиIэщ хьэжыми, мыжурэмкIэ 
Астемыр и щIакIуэ щIагъым щIэпыджащ. 
Хъуэпсэгъуэ нур, 65. [Бэкъан Iурарэ жриIэу:] 
Пхъэ лъакъуэщ сызэрынопыджар, мыжурэкъым. 
Къалэн, 432. Хэт сэшхуэ хуейщ, хэт шабзэшэм 
пилъхьэн, хэти пхъэIэщэ жи, мыжурэ жызыIи 
дапщэ ухуей, Iэхъулъэхъу жыпIэми аращ. 
Лъапсэ, 60.

МЫЖУРЭПЭ (1). Мыжурэм и пэ папцIэр. 
Мыжурэпэхэр гъэплъауэ Дыгъэр уафэм щопэщащэ. 
Нэхущ. «Батырыбжьэ», 24.

МЫЖЫЖЬЭУ (1). Гъунэгъуу, жыжьэ 
умыкIуэу. И щIалэм и фэ ириплъу, Илъагъумэ, 
хъууэ нэщхъыфIэ, Зы хъыджэбз гуакIуи мыжыжьэу 
Бгыжь лъапэм дежым щопсэур. «Адэ», 130.

МЫЖЬЫКЪ (1). къызэр. Япэм адыгэхэр 

урысым зэреджэу щыта псалъэ. Долэт и дежкIэ 
бэлшэвичыр «мыжьыкъ» жыхуаIэм хуэдэти, 
ахэр «хьэбэсабэ» зэрыхъуар и жагъуэтэкъым. 
Хъуэпсэгъуэ нур, 239.

И МЫЗАКЪУЭ (1). И закъуэ щымыту, 
нэгъуэщIхэри игъусэу. ТIэкIу-тIэкIуурэ Степан 
Ильич деж къакIуэр Инал сымэ я мызакъуэу хъуащ: 
хэт машинэ зэрыдэ къехь, хэти фокIэщI, фочыжь, 
IункIыбзэ къехьри къолъэIу, схуэщIыж, жеIэри. 
Хъуэпсэгъуэ нур, 202.

МЫЗЭКIЭ 3). нареч. МысыхьэткIэ, зэман 
дэкIыху, иджыпстукIэ. [Степан Ильич:] АтIэ, 
мызэкIэ жытIар хъунщ. Хъуэпсэгъуэ нур, 177. 
Къазджэрий къэтэджыжащ: - МызэкIэ хъунщ ар, - 
жиIэри. Мазэ ныкъуэ щхъуантIэ, 613. [Дэфэрэдж:] 
Сэлимэ си хъыбарым къедаIуэмэ, зэрыфIэфIыр си 
дежкIи гурыIуэгъуэщи, сыщыгуфIыкIыу жызоIэ: - 
МызэкIэ куэдщ, жеижыгъуэ хъуащ. Лъапсэ, 42.

МЫЗЭМЫТIЭУ (40). нареч. Куэдрэ, Iэджэрэ, 
зэ-тIэум къыщымынэу. Пэжыр жыпIэмэ, Якъуб 
мызэ-мытIэу и гум къэкIырт: Иван Калита 
е Иван Грознэм Россиер зы къэрал зэращIам 
хуэдэу, адыгэми зыгуэр къахэкIыу лъэпкъ псори 
зы хэку сыту имыщIарэт, жиIэу. Нал къута, 308. 
Жэщыр нэхущ хъухукIэ Дзэшу жейм емызэгъыу 
зигъэджэрэзу, папщэу хэлъащ, мызэ-мытIэуи 
къэтэджурэ зиущэхуауэ щхьэгъубжэмкIэ дэплъурэ 
щыта щхьэкIэ, и губжьыр текIыжыртэкъым. 
КIапсэ кIапэ, 17. Мэз бжэным ищIэрт щакIуэм 
я пIалъэ: мызэ-мытIэу мэз бжэн хъушэ зыхэтар 
щакIуэм яIэщIэкIуэдат. Кхъухь пхэнж, 503.

МЫКIУЭН (кIуэкъым) лъэмыI. (17). «КIуэн» 
псалъэм мыхьэнэкIэ пэщIэт, абы и щымыIэныгъэ 
къокI. Унэр зэлъыIуихыурэ Иринэ гупсысэрт: 
Къулым деж сыкIуэн хьэмэ сымыкIуэн, жиIэу. 
Нал къута, 236. СыкъимыгъапцIэу пIэрэ жиIэу 
Локотош гурыщхъуэ зэрищIам гу къылъита хуэдэ, 
къалмыкъ фызыр къызэплъэкIащ: - КIыфI дыдэ 
мыхъуауэ унэмыкIуэ, - жиIэри. Нал къута, 243. 
Къуажэм дэсхэр шыгъу хуейми, фэтыджэн хуейми 
иджы къалэм нэс мыкIуэу хъуртэкъыми, шхыдэрт, 
хъущIэрт, лафкIэтетыр къагъуэтыжами, 
дыхьэшхын фIэкIа иращIэни щыIэтэкъым, 
арщхьэкIэ Рахьим щIым пхырыхури думпу бзэхат. 
Хъуэпсэгъуэ нур, 145. 

МЫЛ 53). Псы щта. Псыежэхым мыл Iув телъти, 
псыр гъужа къыпфIэщIырт, арщхьэкIэ мыл щIагъым 
«шкIур, шкIур» жиIэу псы къабзэ дыдэ цIыкIу щIэту 
ежэхырт. Хъуэпсэгъуэ нур, 301. Псыхьэлыгъуэхэм я 
жапIэм Удз щыгъэгъахэщ щIэращIэу, Мылу щытахэр 
нэхъапэм, Псыуэ мэджэгухэр хуэпIащIэу. Гъатхэ. «Бгы 
лъапэхэм деж», 109. А мыл джафэм щымышынэу, 
Джалэ пэтми ар къэмынэу, Мылым бзаджэр 
къытоувэ, Ауэ и лъэр щIэмыувэ, Псым ику дыдэм ар 
щоджалэ, Пхохур мылым шыжь пщIэгъуалэу, Лъос 
иныжьым ину дыркъуэ, Шым къопсыхыр Елбэздыкъуэ, 
Сэшхуэ жаныр игъэдалъэу ЖеIэр: «Бзаджэм мис уи 
пIалъэр!». «Елбэздыкъуэ», 19.

◊ Мыл джанэ щытIэгъэн (2). ЗэщIэщтхьэн. 
Бжьыхьэ уаер къызэрысу Мыл джанэшхуэр 

къыщетIагъэ. Бжей жыгым и балладэ. 
«Батырыбжьэ», 67. Зыр дыгъэмыхъуэм щыболъагъу, 
ДыгъапIэм итри нэхъыбэжщ, Мыл джанэ щыгъмэ, 
уэс хущIагъу. Къуршхэр. «Вагъуэ махуэ», 317. 
Мыл гъуджэ (5). Псы щтам и щхьэфэ джафэр. 
ПшэкIэху къищIати нэхущым, Уафэр мыл гъуджэу 
ягъэж. Нэхущ. «Дамыгъэ», 225. Апхуэдэу дыгъэр 
къыщIэкIмэ, Мыл гъуджэ инхэм йоплъыхь, Пшэ 
фIыцIэ Iувхэр темылъмэ, И нурхэр дэни хетIыхь. 
Бгыхэр. «Бгы лъапэхэм деж», 36. Пшагъуэ гуэрэным 
щIиуфауэ Бгырыс си къуажэр къуэм къэнащ, Мы 
бгыщхьэ дыгъэр удэфауэ Мыл гъуджэм нуркIэ 
теуващ. Бгыщхьэ. «ЩIалэгъуэ щIыналъэ», 11. 

МЫЛИЦЭ (31). Хабзэмрэ шынагъуэншагъэмрэ 
хъумэнымкIэ къэрал органым и лэжьакIуэ. 
[Алыджыкъуэ:] Мылицэм чыфтанцыр 
ебгъэлъагъуамэ, мынэхъыфIу пIэрэт? – жысIэу 
сыщеупщIым, Илас нэхъри къэгубжьащ. МелыIыч, 
47. Куэбжэри бжэ-щхьэгъубжэри ягъэбыдэри 
мылицэ тIэкIу дэсымрэ ГПУ-мрэ зэхэту адэкIэ-
мыдэкIэ зыдадзащ, къыдэукIыурэ цIыхур 
ягъэшынэн я гугъэу. Зи лъэрыгъыпс тIыгъа, 524-
525. [Дэфэрэдж:] ЖумыIэрэ – телефонкIэ мылицэр 
къезджэнщи, уи щIагъыбзэр абы нэхъ къагурыIуэну 
къыщIэкIынщ. Лъапсэ, 65.

МЫЛЫДЖЭ (2). Мыл зытелъ, мыл защIэ. 
Мылыджэ щхъуантIэм щхьэщихуу Зэрехьэ 
жьыбгъэм уэс пхъашэ. Къайсын К. папщIэ. «Шум 
и гъуэгу», 87. Махуэ енкIэ Шур къэжауэ, Фызыжь 
пщыIэм къэсыжауэ, Гузэвэгъуэр къакIэлъосыр, А 
иныжьыр псынщIэу къосыр НапIэзыпIэу къохъу 
телъыджэ, КъыхыфIедзэр щIалэм гъуджэр, Шум и 
ужьыр мэхъу мылыджэ. «Елбэздыкъуэ», 19.

МЫЛЫПС (1). Мыл ткIуам къыщIэжа 
псы. Зы ткIуэпс закъуи фIэмыкIуэду, Нэр 
псы псынщIэм темыпыIэу, Мывэ кхъуафэр 
топым хуэдэу КъокI топышэу мылыпс щIыIэр. 
Псыкъелъэ. «Партыр ди пашэу», 93.

МЫЛЫФ (1). Нэгъабэрей удз. Вы пэхуитIыр 
увыIэнущ, ЯIухуакъым удз мылыф. Бгым дэкI 
гъуэгу. «Батырыбжьэ», 38.

МЫЛЪАГЪУЖЫН (3). Сабэ е Iугъуэ с.ху. зыгуэр 
щIиуфэн, нэм къыщIримыгъэдзэн. Гын Iугъуэри 
сабэри зэхыхьэжауэ зыри плъагъужыркъым. Нал 
къута, 214. Зауэр и пIалъэм хуэмызэу ирагъажьэри 
топ зыгъауэм ялъэкI къагъанакъым, ерпланри бийм 
ящхьэщымыкIыу бомбэкIэ мыхьыр ирагъэхьурэ 
уи къали сыти умылъагъужу Iугъуэмрэ сабэмрэ 
зэщIащтауэ Къэрэмырзэ щилъагъум, къэсащ ди 

МЫЛЪКУ 123). ЦIыхум бгъэдэлъ къулеягъэ, 
беягъэ. Астемыр мылъку имыIэми, мылъку зиIэм 
къахэщырт бжьыфIагъэрэ акъылыфIагъэрэкIэ, 
цIыху дыджу щыттэкъым, лъагъугъуафIэт. 
Хъуэпсэгъуэ нур, 160. Дэтхэнэ унэми щIыхьи, 
щIэтIысхьэ: Iэщу, джэдкъазу, гъавэу, унэлъащIэу – 
мылъкуу пщIантIэм дэлъыр къэнащ. МелыIыIыч, 
462. Фо зезыхьэр и Iэпэ йобзей жиIащ пасэрейм, 
мылъку зиIэ гуэрым и мылъку хузетхьэн хуей хъумэ, 
ди фэ илъыни дгъуэтынщ икIи дымэжэлIэнкъым. 
Лэчымэ, 390.

◊ Мылъку гъуэтын (2). Бей, къулей хъун. 

Нурхьэлий гуфIэрт, Алыхьым и шыкуркIэ, иджы 
гъуэгу тэмэм сытеуващ, мылъку гуэри згъуэтыну 
къыщIэкIынщ, жиIэурэ. Хъуэпсэгъуэ нур, 189.

МЫЛЪКУНШЭ (1). Мылъку зимыIэ, 
тхьэмыщкIэ. Я унэр щIыIэт, мылъкуншэт, И 
дэлъхухэр щыIэт лIыщIапIэм И гъащIэр дахэм 
IэфIыншэт. Насып. «Бгы лъапэхэм деж», 103.

МЫЛЪХУЭ (1). Бын зымыгъуэт (цIыху). 
Фаризэт фыз мылъхуэу зэрыщытыр зыми шотым 
къридзэртэкъым, шэрихьэтист дыдэхэм абы 
къыхэкIыу Иналыр ямыгъэкъуаншэ пэтми. Мазэ 
ныкъуэ щхъуантIэ, 516.

МЫЛЪХУЭС (3). И пIалъэ къамысу къалъхуа. 
[Апчарэ] Жэщым угъуэлъыжамэ, жейм сыхелъафэ 
щыжыпIэ дыдэм зыгуэр къос: «накIуэ псынщIэу, 
жэмыр мылъхуэфу малIэ, е шкIэ мылъхуэс 
къалъхуащи етщIэнур тщIэркъым» жаIэнщи. 
Щынэхужьыкъуэ, 49. [Хьэжумар:] Ар шкIэ 
хъунукъым, мылъхуэсщ. Алъхъо, 70.

МЫЛЪХУКЪУЭ (7). ЗэщхьэгъуситIым язым 
къимылъхуа къуэ. Бекъан и мылъхукъуэр Апчарэ 
пылъщ, къишэн и гугъэу. Щынэхужьыкъуэ, 17. 
Дадэм си кIуэдыжыгъуэр къэсащ, жыхуиIэу и гур 
кIуэдыпат и мылъхукъуэ щIалэм щышынати. 
Къалэн, 434. Iэзэм игъэсар къытекIуэжмэ, мис аращ 
Iэзэ хъуэжыр, - жиIэу Хьэкурынэ и мылъхукъуэм 
ищIар кIыщым къакIуэм яригъэлъагъуу мэгуфIэ. 
Лъапсэ, 102.

МЫЛIЭЖЫН (1). ГъащIэ кIыхь, уахътыншэ. 
Зиукъуэдиймэ, зэщIэскъыскъэу, ГъущI гъуэгуу 
тIуащIэр къигъэпсалъэу, МакIуэр, макIуэр 
мафIэгу псынщIэр, МылIэжыныр зэдипIалъэу. 
МылIэжыныгъэм и мафIэгум. «Дамыгъэ», 234. 

МЫЛIЭЖЫНЫГЪЭ (8). Уахътыншэ. 
МылIэжыныгъэм и уафэм Итщ дыгъэ нэхур, итщ 
мазэр, Вагъуэ шу гъусэр щышэскIэ Зэакъылэгъуу 
загъазэр. МылIэжыныгъэм и лъахэ. «Батырыбжьэ», 
13. Зэман къытпэкIуэм хэхуами Усэм и щIыхьыр 
мащIэнкъым, МылIэжыныгъэм хуэлъхуахэм 
Быныр зыпэплъэр текIуэнкъым. Сэ стиххэм гъэру 
саIыгъщ. «Шум и гъуэгу», 116. МылIэжыныгъэм 
кIуэн и гугъэу Зыхуэмыфащэр ныщIогъуэжыр, 
Станц гуэр мафIэгур зэрынэсу, Гъуэгу пхэнж 
техьахэм къагъэзэжыр. МылIэжыныгъэм и 
мафIэгум. «Дамыгъэ», 234.

МЫМАЩIЭУ (4). нареч. ИкъукIэ, 
егъэлеяуэ куэду. МымащIэу тIури зэблокIукI. 
Щхьэлыкъуэ. «Щхьэлыкъуэ», 381. Мусэ 
зигъэпсчэуIуу, жиIэнур къыхуэмыгъуэту икIи 
шынауэ щытт, мымащIэу къызэщIэплъауэ. 
Хъуэпсэгъуэ нур, 251. ПIыщIэрт, гъынынэрт 
мычэму, КъедэхэщIэни щымыIэу И гум 
хъуэпсэгъуэ имылъу, И тхьэмыщкIагъэр гум 
къеIэу, ПцIанэу ар щытми лъыр къэплъу, 
Хъуапсэрт хъыджэбзыр мымащIэу. Насып. «Бгы 
лъапэхэм деж», 103.

МЫПХУЭДЭ (2). Зытепсэлъыхьым, зи 
гугъу ящIым ещхьу, абы къыщхьэщымыкIыу. 
Псы стэкан Жамбот къищтауэ ЩыгуфIыкIыу 
бжэм ар Iутщ, -Мыпхуэдэпсыр илъэгъуауэ Дэнэ 

щыIэ псэ зыIут? Псы. «Партыр ди пашэу», 16. 
Тетыр къоджамэ, Алыхьыр къоджа хуэдэти, 
къэмыкIуэу хъурэт, иджы мыпхуэдэ цIыху Iувым 
къыщыхыхьэкIэ узыхуэмызэн ухцэзэнкIэ мэхъу. 
Хъуэпсэгъуэ нур, 112.

МЫПХУЭДЭУ (8). нареч. А зэрыщытым хуэдэ 
дыдэу, а щытыкIэм ещхьу. ЖыIэт, мыпхуэдэу 
щхьэ сызэшрэ? ЖыIэт, мыпхуэдэу щхьэ сызэшрэ? 
«Шум и гъуэгу», 47. Ди щIыгу мыпхуэдэу мэл 
щыбагъуэу Плъэгъуа уи гъащIэм уэ зы махуэ? 
Мэл гуартэ. «ЩIалэгъуэ щIыналъэ», 50. Нахъуэ 
аргуэру щIэупщIащ: - фIэтыну фи Iэр, дызэхэтыну 
мыпхуэдэу. Мазэ ныкъуэ щхъуантIэ, 658.

МЫПХУЭДИЗ (1). нареч. Зытепсэлъыхь 
гуэрым хуэдиз, мыбы хуэдиз. – Уэ, Долэт, 
мыпхуэдизрэ умыдауэ, -жаIамэ, «Iэу, сыдэуэну 
аракъэ мыбы нэс сыкъэкIуауэ ятIэ щIэзутар», – 

МЫР I 384). Гъунэгъуу щыIэ гуэр 
ирагъэлъагъуэ. АдкIэ щIэсхэщ Машэ сымэ, 
Мэдыхьэшххэр Батэ къеплъу, Йофэр ахэр ху 
махъсымэ, Шхынхэр куэду Iэнэм телъу, ТIэкIурэ 
Машэ зиIэжьауэ ЖеIэр лIыжьымкъыпежьауэ: – 
Уэ дыппоплъэ нобэ махуэм, Къытхуеблагъэ, ди 
тхьэмадэ, КъыщIуухьэ лъапэ махуэ, Мыр уи унэщ, 
мыр уи хадэщ. УнэщIэ. «ЩIалэгъуэ щIыналъэ», 
33. Мыр узотри къомэщIэкIмэ, щIызгъунущ, – 
жысIэри, пхъэтыку щылъыр къасщтэщ, 
сеуэри унащIэм щхьэр зэгуэзудащ, лъыкъуалэр 
къежэхыу. ХьэщIэ лъапIэ, 398. ЦIыхубзхэм я Iуэху 
яухыртэкъыми, куэдрэ дапэплъэн хуей хъурт, 
езыхэми «Алыхь, мыр щIэмыкIыжыну, тIэкIу 
дыбгъэдэмысауэ» жаIэрти, я Iуэхур зэпагъэурти, 
урокым къыщIэддзэрт. Зи лъэрыгъыпс тIыгъа, 528.

МЫР II (53). ЗэрыупщIэ псалъэухахэм хэт 
нэгъуэщI псалъэхэр щIигъэхуабжьэу къокIуэ. 
«Мыр дауэ, мыбы абгъуэ щхьэ щыпщIа, 
щымыхъужми, псы Iуфэм деж щыпщIыртэкъэ», – 
жиIэу еупщIа хуэдэти, бабыщым идакъым: 
«Псы Iуфэм ущыгъуалъхьэм, бажэм укъелын уи 
гугъэ?» - жиIэри. Бабыщыкъуэ адакъэпщ, 485. 
Дзэшу машинэ къалъэфыр щилъагъум и къуэра 
игугъэри куэбжэм къыдэкIауэ уэрамым дэтти 
вытIощыщIэр зыIыгъ щIалэм щIэнэкIащ: - Мыр 
лIо, машинэм и напэр щхьэ тефхрэ? КIапсэ кIапэ, 
5. Кхъухьыпщыр къыщиудри дыхьэшхащ: - Мыр 
лIо, цыжьбанэ, укъыщIэмыхьэу укъыщIоджагуэри? 
Кхъухь пхэнж, 505.

МЫРАМЫСЭ (27). Нартыху хьэжыгъэм 
къыхэщIыкIа пIастэ лIэужьыгъуэ. СфIэфIщ 
чыржыни, сипсри къабзэщ, Уи мырамыси си 
босынщ. Сыкъыщалъхуар мы щIыпIэрщ. 
«Щхьэлыкъуэ», 387. И уэрэдыр зэм къришу 
Ити джабэм хьэр и гъусэу, И макъ ахэр ину 
хишу, И хъуржыным мырамысэу Бзыгъэ илъыр, 
щыгуфIыкIыу, Хьэм иретыр, и гум пыкIыу. 
«Тисей», 490. Дахэуэс и хъыджэбз цIыкIуитIым 
я хабзэт: Гунэусхэ деж къэкIуэнти, бжэщхьэIум 
къытетIысхьэурэ бынунэр мырамысэ Iэтэ 
зытелъ I

МЫРЕЛЪ (1). частицэ. ЦIыхум и гурыгъу-

гурыщIэ (гуфIэныгъэ, гъэщIэгъуэныгъэ) 
къэзыгъэлъагъуэ псалъэ. [ЦIыкIухэм кхъэ 
унэр къаувыхьат:] У-а-а, мырелъ. Мазэ ныкъуэ 
щхъуантIэ, 578.

МЫРЗЭ 7). «Мазэ ныкъуэ щхъуантIэ» 
романым хэт Къазджэрий сымэ къагъэлъагъуэ 
спектаклым хэт джэгуакIуэ-уэрэдус лIыжьщ. 
Мырзэ зыфIищауэ спектаклым хэт джэгуакIуэр 
езы Къазджэрийуэ къыщIэкIынут, сыту жыпIэмэ 
Къазджэрий и гум илъамрэ усэу иусамрэ иджы 
а лIыжьым жиIэрт. Мазэ ныкъуэ щхъуантIэ, 
668. Мырзэ утыкум къоувэри икъукIэ псалъэ 
хьэлэмэтхэр жеIэ, усэ защIэу зэхэлъу. Мазэ ныкъуэ 
щхъуантIэ, 670.

МЫСЭ (3). Къуаншагъэ зылэжьа цIыху. 
Умысэу хей зыпщIынумэ, и Iэмалри уощIэ. Нал 
къута, 263. Дауэ пщIыми, Елдар хей пщIыри 
лафкIэтетыр мысэ пщIат. Мазэ ныкъуэ 
щхъуантIэ, 566. АрщхьэкIэ зи щхьэ щымыIэм 
и шыдыр сыт мэхъу жаIэрэ – кIэщIэтхыхьар 
щежьэжым, зыкIэщIэтхыхьам зыкърисэри Iуэхур 
цырыцу зэIищIэурэ хейр мысэ иригъэщIри мысэр 
хей хъуащ, уеблэмэ, щыхьэту зи цIэ ИраIуахэм 
еджэмэ – жаIауэ щытари ядэжакъым, ялъэгъуар 
ямылъэгъуауэ къыщIэкIыжащ. Лъапсэ, 12.

МЫСОСТ (53). ЦIыхухъуцIэ, КIыщокъуэм и 
романхэм къыхэщ персонажщ. Мысост зыщIыпIэ 
хахыным абы хуэдизкIэ щIокъури и диным икIыным 
нэсащ. Щынэхужьыкъуэ, 14. Гъэ псом ящIар чыцI 
ажэм икъутэжащ жыхуаIэм хуэдэу иджыри къэс 
яухуа колхозыр Мысост икъутэжынущ, – жиIэри 

МЫСТ (1). къызэр. Зытепсэлъыхь ящыгъупщэжа 
гуэрым ипIэкIэ жаIэ. Ди мыститIри дыщэкIэ 
тхуэзылэ жыпIатэмэ, сыкъэпщэхужат. Лъапсэ, 49. 

МЫСЫР (9). Египет. Къетау къэрэлыгъуэ 
Iэджэми щыIащ, цIыхум я пIалъэ ещIэ, мызэ-
мытIэу Трапезунт, Самсун, Синоп, Хьэлэб, 
Мысыр хъыджэбз цIыкIу ищэну ишэурэ 
куэдрэ кIуащ, а здэкIуахэм, тхьэм ещIэ, 
нэ узыр щигъуэтар – и нитIыр ноби мэуз, 
дахэ-дахэуи илъагъужыркъым, нэкIэпсыжэ 
хьэлэчщ, и къуэрылъхуу щIыкIэ зыхуэгузэвауэ 
щытари лIыубыдым яубыдри Мысыр щащауэ 
мамлюкыдзэм хэту жаIэ щхьэкIэ, и нэм 
игъакIуэркъым. Лъапсэ, 62-63. Къэрэжь и 
зэмэныгъуэм гъэру къиубыдахэр ищэу Истамбыл, 
Мысыр, Щам, Джэну нэс кIуэфу щытащ, иджы 
псы икIыну дзыхь ищIыжыркъым. Лъапсэ, 105.

МЫСЫХЬЭТКIЭ (11). ИджыпстукIэ, мы 
зэкIэ. И чэзур къэса нэужь, дэри абы и гугъу 
тщIынщ, мысыхьэткIэ Астемыр и мурадым 
дыкIэлъыплъынщ. Хъуэпсэгъуэ нур, 180. 
[Комендантым:] Аращ мысыхьэткIэ къулыкъуу 
пхуэзгъэфэщар. МелыIыч, 466. [Къэрэлъашэ 
Кулисум жриIэу] МысыхьэткIэ, си гугъу 
къащIыркъыми, согуфIэ. Нэгъуху, 34.

МЫУВЫIЭУ 1). Щимыгъэту, щIэчэ, зэпыу 
имыIэу. Хышхуэ Iуфэм сыдж ву макъыр Щызэхохыр 
зи мыувыIэу. «Тисей», 509.

М Ы У П ЩI Э Н  М Ы УС Э Н  ( у п щ I э рк ъым -
усэркъым) лъэмыI. (1). Зыми емычэнджэщу, 
зыми жримыIэу. Хьэбибэ зыми емыупщIыжу 
икIи емыусэжу фыз Iэзэ гуэрым деж кIуэри 
хущхъуэ къихьащи, и пхъум идэркъым сымаджэм 
ирихьэлIэну. Нал къута, 277.

МЫУХ (4). Зэпыу, щIэчэ зимыIэ. Къыпэщылъыр 
гъуэгу мыухщи, Исыр ешэ къэмыувыIэу. 
МылIэжыныгъэм и мафIэгум. «Дамыгъэ», 234. 
Узым и гуауэр мыухщи, Узыр кIуэрыкIуэу мэгыз. Уз. 
«Батырыбжьэ», 144. ЩIымахуэ жэщыр емызэшу, 
И нэпсыр уэсу къыстелъалъэу, Гъыбзэ мыухыр 
къысхуигъэшу, Жьым дэрэ жэщыр зэхудипIалъэу 
Си кхъащхьэ мывэм ар темыкIыу Борэныр гъынущ 
сщхьэщымыкIыу. Сын. «Мывэ хуабэ», 155.

МЫУХЫЖ (3). Еплъ мыух. Уей, бетэмал жи, 
ахъшэу абы къыхуэнар езым ейуэ щытатэм, сыту 
мылъкукушхуэ иIэнут, сыту насып мыухыжи 
хуэзэнут. Хъуэпсэгъуэ нур, 228. Гуауэ мыухыжыр 
ди гум къинауэ дыкъонэ. Щынэхужьыкъуэ, 47. 
Къалэныр слъытэм зэфIэкIауэ, Iуэху мыухыжыр 
къегъуэтыф. Усэ гъусэ. «Мывэ хуабэ», 148.

МЫФЭМЫЦ (11). ФIы зыпымылъ, 
мыхъумыщIэ. [Алыджыкъуэ] Зи унэ сашэр адыгэ 
фызабэмэ, иужькIэ гъунэгъу фызхэм хъыбар 
мыфэмыц ирахьэжьэу цIыхубз тхьэмыщкIэр 
ямыгъэукIытэну пIэрэ, жызоIэри зыкъомкIи си дзэр 
мэш, «сыкIуэнукъым» жысIэуи къэзгъэзэжынуи 
сфIэкъэбылкъым. МелыIыч, 454. ЛIыгъур 
Ибрэхьим къыщIэмыкIуам дыщIэмыупщIэу 
учебникыр дгъэпщкIужри агроном доскам 
къртхэр теттхыкIыжурэ урокыр екIуэкIащ, 
иужьым хъыбар мфэмыци къэсащ: адыгэбзэкIэ 
демыджэжыххэну. Зи лъэрыгъыпс тIыгъа, 518. 
ЛэтIифэ хьэрэм фIэфIт, модрейм ар и гум техуэну 
Iэмал зимыIэщ, куэди щIакъым Iуэху мыфэмыц 
гуэр къызэрыхъурэ. Лъапсэ, 8.

И МЫХАБЗЭУ (1). Апхуэдэу зэи 
къэмыхъуауэ, и мыхьэлу. Иджыри къэс Ботэх и 
гум зы закъуэ къинэжащ: щIалэ цIыкIуу, хьэкIэпыч 
цIыкIуу школым щыщIэсым, и мыхабзэу, и адэм 
щакIуэ здишауэ щытащ. Лъапсэ, 66. 

МЫХУЭ (1). ЦIыхухъуцIэщ, «Хъуэпсэгъуэ 
нур» романым ущрохьэлIэ. Ауэ псалъэ 
къыбжьэдэкIынщи «ущыIэжкъым, Мыхуэ» 
жыхуаIэм хуэдэу ухъунщ, - жиIэрт Елдар, ахъшэр 
къызэщIикъуэурэ. Хъуэпсэгъуэ нур, 230.

МЫХЬ: ◊ мыхьыр егъэхьын 8). Гугъу егъэхьын, 
бэлыхь егъэшэчын, лъапэзэвыпIэ игъэувэн. Нэхъ 
ищхъэрэкIэ Елдар и дзэр къыщытти абрэджым 
мыхьыр ирагъэхьащ, къуршым и зэвыпIэм 
даубыдэри. Мазэ ныкъуэ щхъуантIэ, 621. Сэри си 
гуапэт си гум къишхыдыкIыу си Iумэтым жаIэри, 
дызэуащ, ди IэнатIэм ехудийр къемызэгъыу, дэри 
мыхьыр едгъэхьу. ХьэщIэ лъапIэ, 399-400. Зауэр и 
пIалъэм хуэмызэу ирагъажьэри топ зыгъауэм ялъэкI 
къагъэнакъым, ерпланри бийм ящхьэщымыкIыу 
бомбэкIэ мыхьыр ирагъэхьурэ уи къали сыти 
умылъагъужу Iугъуэмрэ сабэмрэ зэщIащтауэ 
Къэрэмырзэ щилъагъум, къэсащ ди пIалъэр, жаIэри 
инэралым епсэлъащ. Лыгъэ, 410-411. 

МЫХЬЭЗЫР (1). Зэпэщ, хьэзыр мыхъуа, 

зэфIэмыхьа. ТхьэмыщкIэ мыхьэзыр щыIэ, жыхуаIэм 
хуэдэти, Дэнизэти къежьащ. Нал къута, 210.

МЫХЬЭМЭТ ЩЭРДАН (1). ЦIыхухъуцIэщ, 
«Хъуэпсэгъуэ нур» романым ущрохьэлIэ. 
[Щамхьун] Япэми зы лIы гуэр псым зэпригъэсыкIыну 
хуежьэри иригъэтхьэлауэ щытащ…Щэрдан 
Мыхьэмэт хуэдэ къабзэу. Хъуэпсэгъуэ нур, 164.

МЫХЬЭНЭ (9). Зыгуэрым иIэ сэбэпынагъ, 
щхьэпагъ. А псор къэбгъэбырсеижкIэ сыт и мыхьэнэ, 
жиIэри капитаным газетыр игъэпщкIужащ. Нал 
къута, 252. И мыхьэнэри псалъэм сощIэ, Бзэм 
хуэшэрыуэр сэ си щIасэщ. Псалъэ. «Вагъуэ махуэ», 
357. АрщхьэкIэ шурэ лъэсрэ гъуэгу щызэгъусэркъым, 
жыIуаIэрат, машинэм лъэсу къыкIэлъыбжыхькIэ 
сыт и мыхьэнэ. МелыIыч, 437.

◊ Мыхьэнэ иIэн 24). Зыгуэр къикIыу щытын. 
Марк тегъэпщIамрэ мыхъур телъымрэ мыхьэнэ 
гуэр зэриIэр гъуом тыншу ищIэрти, абыи и хъыбар 
жиIащ. Хъуэпсэгъуэ нур, 190. [Верэ Павловнэ 
спектаклым щыджэгуа гупым яжриIэу:] Нобэ фэ 
дывгъэлъэгъуам мыхьэнэшхуэ иIэр фэ фщIэжуи 
уиIэ. Мазэ ныкъуэ щхъуантIэ, 670. Модрейм и 
нэр тенауэ дэтхэнэр дауэ щылъми, фIамыщI 
закъуэ хэлъым нэхъ и гъунэгъум нартыху 
хьэдзэри зэрыхъуам – псоми мыхьэнэ зырыз 
яIэщи йоплъ. Щынэхужьыкъуэ, 32. Мыхьэнэ 
имыIэн (9). Iуэхугъуэ гуэрым зыри къимыкIын, 
щхьэпагъ, купщIэ хэмылъын. –Зи, узыхуейр щIэ, 
мыхьэнэ иIэжкъым… - жиIэри Iузизэ нэщхъыфIэ-
нэщхъыфIэу хьэжым къеплъащ, сымаджэм, 
дауи, пщIыхьэпIэуи игу къэкIыртэкъым абы 
бэлыхьлажьэу къыпэщылъыр. Хъуэпсэгъуэ нур, 73. 
Якъуб и лъэужь пху щхьэкIэ, мыхьэнэ иIэтэкъыми, 
Локотош гъуэгу цIыкIу гуэрым теуващ, зыщIыпIэ 
дишэнщ гъуэгум жиIэри. Нал къута, 242. Пшапэри 
зэхэуащи, тIэкIу дэкIмэ, кIыфI хъунущ, улъыхъуэу 
къэпкIухь щхьэкIэ мыхьэнэ иIэкъым. ВитI, 415.

МЫХЬЭНЭНШЭ I (6). Мыхьэнэ зимыIэ, 
гулъытэ зыхуэмыщIыпхъэ. Абы хуэдэ батареет 
сымылъэгъужар, жиIэрт игукIэ Апчарэ, гуитI 
къудей, самовар уэнжакъым ещхьу зырыз – зыр нэхъ 
иныIуэу, адрейр мыхьэнэншэ дыдэу бжьамиитI 
ярыту щилъагъум. Щынэхужьыкъуэ, 38. «Отдел 
кадровкIэ» зэджэр пэш ямыгъэплъ мыхьэнэншэ 
гуэрым щIэст, щхьэгъубжитI хэлъым абджыр 
хэударэ газет Iушхауэ. МелыIыч, 450. Алий я гъусэу 
ГПУ-м къикIам дыкъагъэушащ, шхыIэн тIэкIур 
IэлъэщIышхуэм хуэдэу ттепхъуауэ дагъэуври 
ди уэншэкужьри зэрадзэу, пхъуантэр зэтрауду, 
адэкIэ-мыдэкIэ къуэгъэнапIэм дэплъэурэ кIэрахъуэ 
зиIэу зыхуагъэфащэхэм я хьэпшып мыхьэнэншэ 

МЫХЬЭНЭНШЭ II (15). Мыхьэнэ, купщIэ 
зимыIэ гуэр, щхьэпагъ зыпымылъ. Сэри 
щхьэусыгъуэ сщIыуэ ар зэрызипхъур цIыхум 
езгъэщIащэрэт жысIэу, мыхьэнэншэ гуэркIэ 
соупщI, витринэм изошалIэри зыгуэрхэр 
изогъэлъагъу. Лэчымэ, 393. МащIэ-мащIэурэ пIэми 
унэми мэ Iей къыщIихыу хъуати, Iурарэ шхыдэрт, 
модрейри узым къынтIэ-къынтIэ ищIащи, зы 

мыхьэнэншэм щхьэкIэ къопщтырри зэлIзэфызыр 
зэфIонэ, Бэкъан иугъуеяуэ щыта мылъку тIэкIури 
мэткIу, къигъэхъуапIэр щыIэжкъым. Къалэн, 430. 
Къэхъуари мыхьэнэншэ гуэрт, итIани зыгуэрым 
птригъэумэ, нэхъ псынщIэу пщыгъупщэжынкъэ? 
Лъапсэ, 73.

МЫХЪЕЙУЭ (4). Гъэмахуэ бадзэуэгъуэ хъуауэ 
дунейр исыжырт, джэдхэр джабэкIэ сабэм хэлъу 
махуэр ягъакIуэрт, хьэхэр ду щIагъым щIэпщхьауэ 
къыщIэкIыртэкъым, жыг хадэм уихьэмэ, жыг 
тхьэмпэхэр мыхъейуэ, кхъужь, мыIэрысэ, пхъэгулъ 
сытхэр сабэм иуауэ щIахъумэрт. Хъуэпсэгъуэ 
нур, 270. Мэзхэр щIащакъэ хужыпIэу, ЗэдэкIуэу 
итхэт мыхъейуэ, Бгыр икъухьати мэкъу Iэнэу, 
Щылът, гъуэлъыжами, мыжейуэ. СIыгът кхъуей 
хъурейуэ сэ мэзыр… «Дамыгъэ», 214. Мыхъейуэ 
щысым упыкIащ, Псы дыдэр къащтэ, емыжэхрэ – 
ПсыпцIэ хъужынщи, зэщIэкIащ. Пасэрей хабзэ. 
«Вагъуэ махуэ», 362.

МЫХЪУАМЭ (7). частицэ. НэмыщIамэ. 
УпщIэ пыIэр мыхъуамэ, Астемыр дыркъуэшхуэ 
къытрищIэнт, насып иIэти, мыжурэр упщIэ 
пыIэм къытехуащ. Хъуэпсэгъуэ нур, 65. Зы 
щIопщ иIэжамэ, си Iуэхут а шыр имыгъагъэтэмэ, 
пхъуантэ мыгъуэри сыту узыхуэмейт, ар 
мыхъуамэ, сыту къекIуу шым тесынут. Мазэ 
ныкъуэ щхъуантIэ, 523. [Локотош Якъуб жриIэу:] 
Къулыр мыхъуамэ, «смерш» отделым саритри 
ежьэжат. Нал къута, 296.

МЫХЪУЖЫХХЭМЭ (1). НэгъуэщI хэкIыпIэ, 
Iэмал имыIэмэ. Мыхъужыххэмэ, Иринэ гъусэ 
ищIынщи, къуршым адэкIэ кIуэнщ [Апчарэ]. 
Нал къута, 221.

МЫХЪУМЭ (1). послелог. ФIэкI, нэмыщI. 
Мэсхьуд зыгуэр жиIэну и Iупэм къэсат, 
арщхьэкIэ, Мусэ еплъа мыхъумэ, зыри жиIакъым. 
Хъуэпсэгъуэ нур, 216.

МЫХЪУМИ (2). частицэ. Iэмал щимыIэкIи. 
Бий зытекIуам къытрахауэ хъыджэбз тхьэIухуд 
защIэу зыкъом пащтыхьым и деж ирагъэшати, 
тхьэлъэIушхуэр екIуэкIыу Бейбарс сулътIаным 
бгъэдыхьэри елъэIуащ: Зиусхьэн, ди къару 
дэкIам пщIэшхуэ хуэпщIауэ къэтлъытэнт, 
мо тхьэIухудхэм ящыщ зы нэхъ мыхъуми 
къытхуэбгъэфэщатэмэ, - жиIэри. Лъапсэ, 100-101.

МЫХЪУМЫЩIАГЪЭ (7). ИкIагъэ, 
мыхьэнэншагъэ, Iей зыпылъ. Къэрэгъулым фIащ 
«щхьэ матэ», МыхъумыщIагъэр ягъэщIагъуэу 
Гъатхэ гуэрыр мис къоблагъэ. «Елбэздыкъуэ», 
4. Ауэ илэжьыр мыхъумыщIагъэм, Iэм хуэдэу, 
гъащIэр хъунущ кIэщ. ГъащIэ кIэщI. «Мывэ 
хуабэ», 264. Щхьэ дапщэ ппытын хуей дэтхэнэ зы 
мыхъумыщIагъэм папщIэ уи щхьэ хэплъхьэнумэ, 
зы щхьэ закъуэ пфIэтщи, уи щхьэц къудей бжьыну 
ухущIыхьэркъым. Щынэхужьыкъуэ, 49.

МЫХЪУМЫЩIЭ (2). ФIыгъэ зыпымылъ, 
мыхьэнэншэ, Iей. [Инусрэ Астемыррэ] А тIум 
игъащIэм къамэ къызыхурахакъым, псалъэ 
мыхъумыщIи зэжраIакъым, зэгъунэгъуу псэурти, 
кхъуэхуэкIуэ куэдрэ къэхъурт. Хъуэпсэгъуэ 
нур, 67. Ей, бетэмалу жьы мыхъумыщIэ, Дэ 

тщыщщ а щIалэр, къэхь ди дей!». ЗэкъуэшитI. 
«ЩIалэгъуэ щIыналъэ», 17.

МЫХЪУН (11). «Хъун» псалъэм и 
щымыIэныгъэ къегъэлъагъуэ. Псы уэр аузхэм 
удыхьэм, Пщы щIопщыр дэни щыпсалъэт, 
Щхьэхуитыныгъэр гум къихьэм Ар пIуатэ мыхъуу 
дыпэплъэрт. ЗэкъуэшитI. «Бгы лъапэхэм деж», 99. 
Унэм къытехуа бомбэм, ику дыдэм къыхуэзати, 
курыт подъездыр хиудащ, этажищри здигъакIуэу: 
унэм и къуапитI къэнам ижьырабгъумкIэ щытым 
и этаж ещанэм тетт Иринэ и фэтэр тIэкIур зы 
пэшрэ пщэфIапIэрэ фIэкIа мыхъур. Нал къута, 
235-236. ПIатIыкъуейкIэ зэджэри зы хьэблэм куэд 
щIимыгъуу, зы жэмэхьэт фIэкIа мыхъу къуажэт. 
Лъапсэ, 57. 

МЫХЪУР (3). Дымыгъэ белджылы зи лъащIэм 
къыхэщ Iэмэпсымэщ, зыгуэрым щыхьэт техъуэ 
тхыгъэм трагъауэ, абы къигъанэ лъэужьырщ. 
Справкэм хуэдэщ и мыхъурри, - жиIэри Мэтхъэныр 
къыщыгуфIыкIащ Лу, - атIэ укультармеецу 
къыщIокI, Лу? Мазэ ныкъуэ щхъуантIэ, 533. 
[Инал Къазджэрий жриIэу] Плъагъурэ Вэрокъуэм и 
мыхъурыр? Мазэ ныкъуэ щхъуантIэ, 533.

МЫХЪУР ТЕЛЪЫН (7). Дамыгъэ тегъэуауэ 
щытын. Марк тегъэпщIамрэ мыхъур телъымрэ 
мыхьэнэ гуэр зэриIэр гъуом тыншу ищIэрти, 
абыи и хъыбар жиIащ. Хъуэпсэгъуэ нур, 190. 
ЗэрыжаIэмкIэ, Лу ликбезым фIыуэ зэрыщылэжьам 
папщIэ Инал и машинэм иригъэтIысхьат, ар уи 
фIэщ мыхъумэ, и справкэм еплъ – мыхъур телъыр 
маузер кIэрахъуэм и пэщ. Мазэ ныкъуэ щхъуантIэ, 
546. [Локотош Шэндар еупщIащ] КъыбгурыIуа 

МЫХЪУТАР (3). Еплъ мухъутар. [Абу-
Деруиш] Фызым щыжриIэм, абыи къабыл ищIати, 
къалэм я мухъутарым деж кIуэри елъэIуащ: 
«Мэжджыт щысщIыну щIапIэ къызэфт», - 
жиIэри. Кхъэлэгъунэ, 376. -Хъунщ, - жиIэу Абу-
Деруиш и жьэм къыщыжьэдэкIым, мухъутарым 
и фIэщ хъуакъым: «Хъунщ» жыпIа? – жиIэри. 
Кхъэлэгъунэ, 376. 

МЫЧЭМУ (63). Зэпымыууэ, щIэчэ имыIэу, 
сыт щыгъуи. СыкIуэнт нэхъ псынщIэу 
схузэфIэкIым – Мычэму си шыр согъэлъэхъу. 
СыкIуэнт нэхъ псынщIэу. «ЩIалэгъуэ 
щIыналъэ», 10. Шыр зейм зэрыжиIэмкIэ, Анка 
нэ техуауэ арат, зэкIуэцIыгъуарэ фаджэу 
щыта пэтми, сыт щхьэкIэ жыпIэмэ зауэлIхэр 
тесу махуитIкIэ ягъэхьэулеяуэ Анка къашэжа 
нэужь, епэзэзэхыу, мычэму и нэпсыр къежэхыу, 
яхуэмышхэу, псы къудей яхуемыфэу шэщым 
щIэтащ, мыбы зигъэлIэжыну и мурад, жаIэу. 
Анка, 384. Къадым дэтхэнэ фелахьми зыгуэр 
пеубыд: зым и хьэр банэурэ уигъэжейркъым, зым 
адакъэ куэдыщэ иIэщи, мычэму маIуэ, зым и 
шыдыр и хадэм йохьэри зэхеутэ. Аргъуей, 385.

МЫШЭ (1). ЦIыхухъуцIэ, «Хъуэпсэгъуэ 
нур» романым хэт лIыхъужьым къигъэсэбэпа 
жыIэгъуэм хэтщ. [Щамхьун Астемыр жриIэу] 
Мышэ мылIэм, лIы хъунущ жыхуаIэм ухуэдэщ. 
Хъуэпсэгъуэ нур, 163.

МЫШКЪЫШ (23). Адыгэхэр ингушым 
зэреджэщ. Шэшэн-мышкъышхэми, къалмыкъхэми 
дзэ зэхашэрт. Щынэхужьыкъуэ, 40. Дагъыстэни, 
къалмыкъи, мышкъыши, шэшэни, адыги 
Уэрдэщыкъуэ деж къэмыкIуа щыIэт: хэт къэкIуами, 
шыбз гуартэ хакIуэм щхьэкIэ къритырт, 
арщхьэкIэ Уэрдэщыкъуэ ухэзэгъэну Iэмал зимыIэт. 
Нал къута, 266. Жыгей гъумыр мышкъышыр 
къыздэIэпыкъуурэ си дамэм щытеслъхьэм, си 
псэм зэхищIащ зэрысхуэмыхьынур, арщхьэкIэ 
цIыхубзми Iэ лъэныкъуэкIэ къыздигъэпсынщIэ 
хуэдэу къыщызбгъэдэувэм, си нитIыр 
къыщихуами, сыкъежьащ, сигъэшхэну зэрыжиIар 
си гурыфIыгъуэти. МелыIыч, 439.

МЫШЫНЭ (3). Хахуэ, шынэ, къикIуэт зимыIэ. 
Астемыр инщ, бжьыфIэщ, лIы мышынэщ, жылэр 
зыгъалъэ Гъуумар зыуи къридзэркъым. Хъуэпсэгъуэ 
нур, 150. Ар ди ЛутIэуэ мышынэрщ, И редакторщ 
школ газетым, Дунеишхуэм ещIэ тетыр. «Тисей», 
478. Езым бынибл иIэу фызабэу, джэдкъурт анэ 
жыхуэпIэну и сабийм ящхьэщыту къулейсыз дыдэу 
псэу щхьэкIэ, гущIэгъушхуэ хэлът, езыр хуэныкъуэ 
пэтми, псапэ ищIэмэ, фIэфIт, лъэрызехьэт, цIыху 
мышынэт, жьакIуэт [Гунэуэс]. ГущIэгъу, 421.

МЫШЫУ (10). зэхь. КупщIэ, мыхьэнэ зимыIэ. 
«Адыгэбзэр сыт щIэдджынур, Зыдынэсыр 
КъалэкIыхьырщ», - Ар ауану Iэджэм жаIэр, Мышыу 
псалъэм тIэкIу хэчыхьу. Гъуэгу къежьапIэ. «Мывэ 
хуабэ», 82. Илъэс пщыкIух фIэкIа зи ныбжь 
нэмысар хъыбар мышыу едэIуэн. Мазэ ныкъуэ 
щхъуантIэ, 575. «Псалъэмакъ мышыум» зы 
псалъэкIэ кIэ иритын и гугъати, къехъулIакъым, 
зигу къэжанахэр хьэргъэшыргъэ зэрыгъэхъуа фIэкI 
[Нартыхум]. Лъапсэ, 82.

МЫЩАФЭ (1). Мыщэм и фэ. Уэ мыщэ бэлацэм 
Iэджэ уи гугъэнщ, Уи мыщафэ къуацэр Си гъуэм 
изубгъуэнщ. «Бажэ пшынэ», 12. 

МЫЩЭ (44). ХьэкIэкхъуэкIэ ин, пIащэ, 
нэхъыбэу кхъуэщыныфэу, и лъакъуэхэр гъум-
кIэщIу. [Долэт:] Мыщэр мэзым хуиту щIэтщ, 
дэ мэзым дыщIэт щхьэ мыхъурэ? Хъуэпсэгъуэ 
нур, 252. Бэлацэжьыр къытехьауэ ХетIэ-хесэ 
ислъэмей, - И гум пшынэр ирихьауэ Мэзым 
мыщэр щыдолъей, Бажэр йоуэ ислъэмей: - Iэпэ 
пшынэр маджэ, Iэджи къызогъэкI, Си мыщэжьу 
бзаджэ, Къомыгъанэ плъэкI. «Бажэ пшынэ», 
6. Мэл зырыз къытхуигуэшынущ, - жиIэри 
дыгъужьым, мыщэр и гъунэгъути, еIущэщащ, 
арщхьэкIэ мыщэм ар и фIэщ хъуакъым: Щыгугъ. 
Кхъухь пхэнж, 501.

М Ы Щ Х Ь Э П Э  ( 1 ) .  М ы х ь э н э  з и м ы I э , 
мыхъумыщIэ. И къуэшым и мылъкур къызэрылъысу, 
и щхьэм мурад мыщхьэпэ Iэджэ къихьэу хуежьащ 
[Нурхьэлий]. Хъуэпсэгъуэ нур, 145-146.

МЫЩIАГЪУЭ  (15). плъыф. МыфI, мытэмэм. 
Зи хъэтI мыщIагъуэр нэщIэпкIэщ – Итхыр 
мышыуми табу. Жэм бзаджэ. «Мывэ хуабэ», 
262. Фронтым къикI хъыбархэр мыщIагъуэу, 
нэмыцэр нобэ къос, пщэдей къос, жаIэу цIыхуитI 
зэхуэзамэ, я гузэвэгъуэр зэжраIэрэ ящIэнур 
ямыщIэу жылэр къызэщIэхъеящ. Къалэн, 431.

МЫЩIЭ (5). Мывэ лъапIэ лIэужьыгъуэ, 

тхьэгъу, Iэлъын с.ху. ирагъэщIэращIэ. ЛIы 
хуэдэлIхэр зэхэтIысхьэм, ЖьантIэм яшэ зи 
щхьэ тхъуар, ЛIыгъэр мыщIэу щагъэдахэм 
Iущыныгъэрщ дыщэ хъуар. МыщIэр дыщэм 
дощIэращIэ. «Батырыбжьэ», 149. Лотос тхьэмпэм 
телъщ уэшх ткIуэпси МыщIэ дахэу толыдыкI. 
ЦIыхушхуэм задэзыщIым. «Батырыбжьэ», 143. 
Назифэ и щхьэр къыфIэхуауэ гъуэлъыпIэм исщ, 
нэгум ущIимыгъаплъэу IэгуитIымкIэ и щхьэр 
иIыгъщи, зы Iэпхъуамбэм дыщэ Iэлъын, мыщIэ 
дахэ илъу Iэрылъу солъагъу. Лэчымэ, 394.

МЫЩIЭН (ищIэкъым) лъэI. (4). 
ХэмыщIыкIын, щымыгъуазэн. ЖеIэ Лаци 
хуэгумащIэу: - ЗэзыгъащIэхэм зымыщIэ Хохъуэ 
жаIэ яIэ гъащIэм. ЕгъэджакIуэ. «Партыр ди 
пашэу», 103. Зэадэзэкъуэм Iэщыр эвакуировать 
ящIыну унафэ хуащIащ, жаIэу зэхихами, и 
пэжыпIэр Дэнизэт ищIэркъым. Нал къута, 
212. Капитаным жиIэнур имыщIэу щытт: –
Къэзгъуэтынщ зыгуэр… Нал къута, 249.

МЫIЭРЫСЭ (19). Пхъэщхьэмыщхьэ 
лIэужьыгъуэ, мыIэрысей жыгым къыпокIэ. 
Гъэмахуэ бадзэуэгъуэ хъуауэ дунейр исыжырт, 
джэдхэр джабэкIэ сабэм хэлъу махуэр 
ягъакIуэрт, хьэхэр ду щIагъым щIэпщхьауэ 
къыщIэкIыртэкъым, жыг хадэм уихьэмэ, жыг 
тхьэмпэхэр мыхъейуэ, кхъужь, мыIэрысэ, пхъэгулъ 
сытхэр сабэм иуауэ щIахъумэрт. Хъуэпсэгъуэ 
нур, 270. Мо мыIэрысэм еплъ и жылэм, Абы уэ дауэ 
уеIэбын: Езыр и лъапсэм темыкIуадэу Къуитын 
имыдэ и зы бын. МыIэрысэ. «Мывэ хуабэ», 275. 
Мыр адрейхэм сыту емыщхьэрэ жиIэу Дэфэрэдж 
и гум къэкIащ: - УмэжалIэ мыгъуэу къыщIэкIынщ, 
мэ, тIасэ, хьэлыгъу, мыIэрысэ ухуейми, сиIэщ, – 
жиIэри хъыджэбзыр къыщетIысэхым, Дэфэрэдж 
дыхумэ дахэр къыщIихьащ. Лъапсэ, 32.

☐ МыIэрысэ къыпыкIари къызыпыкIа жыгым 
ещхьщ (1). КъызыхэкIам, къэзылъхуам ещхь 
жыхуиIэщ. [Къазджэрий Лу жриIэу] Адыгэми жаIэ: 
мыIэрысэ къыпыкIари къызыпыкIа жыгым ещхьщ, 
жаIэри. Мазэ ныкъуэ щхъуантIэ, 623.

МЫIЭРЫСЕЙ (1). МыIэрысэ къызыпыкIэ 
жыг. Джэлил псымкIэ яшэу есати, куэдрэ псы 
IуфэмкIэ кIуэрти, псым есу тесхэм еплъу 
мыIэрысей жыг къудамэм къытетIысхьэрт, 
къэргъей сыт бабыщ шырым е джэджьейм къещэу 
илъагъумэ, «къууугъутI-къууугъутI» жиIэу хъыбар 
яригъащIэу. Бабыщыкъуэ адакъэпщ, 479.

МЦЫРИ (2). Урыс усакIуэшхуэ 
М.Ю. Лермонтовым и поэмэ. Дыкъызэджар 
зытхар урыс поэту Лермонтовырщ, «Мцыри» 
жиIэу аращ. Мазэ ныкъуэ щхъуантIэ, 608. Лу и 
нэгум щIэт хуэдэт Жыраслъэн мэзым щIэту, 
аслъэнымрэ абырэ зызэрадзауэ зэрытхьэлэу, 
«Мцыри» жыхуаIэ щIалэ цIыкIум хуэдэу. Мазэ 
ныкъуэ щхъуантIэ, 609.

МЭКСЦЕС (1). Адыгэбзэ ныкъуэ, эксцесс 
псалъэм жыIэкIэ екIуу лIыхъужьым (Матренэ) 
къигъэсэбэпа псалъэщ, мыхьэнэ иIэкъым. – 
Эксцесс, мэксцес я не знаю, - жиIэрт Матренэ, – 

Жэнсэхъу е Джонсон, дауэ уэ къызэроджэр, 
насып уиIэти, тепщэчым зи натIэ зэгуиудар 
Лут, армырмэ дуней плъагъунт. Мазэ ныкъуэ 
щхъуантIэ, 551.

МЭР (17). Къалэм и Iэтащхьэ. Уеблэмэ къалэм 
мэру тетым къигъэгугъат пщыIэм щыIэ къомыр 
зэкIэлъхьэужьу махуэ къэс псыхьэ къалэм мыкIуэу, 
бжьамийкIэ псыр губгъуэрысым къахуригъэшэну, 
электричествэри къахуригъашэу пщыIэ къэс 
уэздыгъэ зырыз щIигъэувэну. ХьэщIэ лъапIэ, 404. 
Мэрым и пIэкIэ нэгъуэщI гуэр къэпсэлъащ: - Аращ, 
Хьэрун Ар-Рашид нэгъабэ лъандэрэ мэр угъурлы 
д

МЮРИД (6). Щамил и дзэм хэт зауэлI. Фоч 
ягъауэу, бауэбапщэу Ар ди хэкум къилъэдат, 
И мюридхэм дэ ди пщащэ Iэрыхьэну дымыда. 
Авар хьэщIэ. «Мывэ хуабэ», 111. Зауэ мафIэм 
адыгэщIыр ЗэщIелыпщIэр теджэгухьу, Дзэм ди 
унэр къаунэщIыр, ЦIыху хьэпшыпыр иракъухьу, 
Мюридыдзэм хэкум иту Зэрызехьэр, псоми 
хуиту. «Тисей», 484. Арщи, къуажэр зэщIолыдэ, 
Шу мюридхэр ем и телъхьэу Дэтщ а къуажэм 
зэрызехьэу. «Тисей», 484. 

МЯСО (1). Урысыбзэ: лы. [Астемыр:] Ему мяса 
жалко, люди жизнь не жалели за… «ЦIыхухэр 
я гъащIэм щысхьакъым, мыр лым щосхь…» 
Хъуэпсэгъуэ нур, 175-176.

МЯСОКОМБИНАТ (1). Лыр щIыIалъэхэм 
дэлъу щызэрахьэ, щахъумэ, щащэ IуэхущIапIэ. 
Iэщым ирагъэшхынур пасэу зэпэубыда хъуауэ 
колхоз, совхозхэм я Iэщыр мясокомбинатым яху 
зэпытт, ямыгъэшхэн щхьэкIэ. МелыIыч, 461. 

Н
НА I (3). 1. (1). Урысыбзэм и предлог. Ты свой 

земла не защитил, тебе на чужой земла только 
могила есть. «Уэ уи щIыналъэ пхъумэжакъым, 

НА ЗДОРОВ 1. Урысыбзэ ныкъуэкIэ: на 
здоровье. «Уи хьэлэлщ» мыхьэнэр иIэу цIыхум 
зэрызыхуагъазэ псалъэ. [Хьэбибэ жиIэу:] Кушай, 
кушай, нашэ син на здоров кушай, «Шхэ, шхэ, ди 
щIалэ, уи хьэлэлщ» - абы къыфIигъэкIыртэкъым. 
Нал къута, 233. 

НА II (50). Бзылъхугъэхэм къагъэсэбэп псалъэ 
мыарэзыныгъэ, гъэщIэгъуэныгъэ, уIэбжьыныгъэ 
къегъэлъагъуэ. Хьэж пщIар дауи къэбыл хъун, на, 
гущэ, апхуэдиз хьэзаб цIыхум тебгъэлъу, - жиIэу 
Думэсарэ Инус ешхыдэрт. Хъуэпсэгъуэ нур, 74-
75. Хьэбибэ къэгубжьащ: - Сыт, на, жыпIэр? Нал 
къута, 224. [Дисэ жиIэу:] Алыхьым жимыIэкIэ, на, 
ар псэууэ ди щIыгу къипшэну. Алъхъо, 57.

НАБГЪЭ (6). Зи нэм фIыуэ имылъагъу. 
ТхьэIухудым и уэрэдым Адэм и гур зэхечатхъэ, 
ЖьакIэ цIырхъыу хужьу тетыр Жьыбгъэм бгъукIэ 
ирехьэкIыр, ЛъэмыкIыжу а лIыжь набгъэр Жыжьэу 
щыту йоувэкIыр. «ЩIалэгъуэ щIыналъэ», 421. 
Набгъэ хъуам нэгъуджэ къахуэтщэхункIэ, соIуэ, 
уеблэмэ джэдхэм нартыху хьэдзэр къызэращыпым 

ещхьу, фызыжьхэм хьэрфыр къращыпыкIыу. 
Мазэ ныкъуэ щхъуантIэ, 655. И нэр набгъэ хъуауэ 
щIагъуэу илъагъужыртэкъыми, арат гъусэ имыIэу 
зыщIыпIи щIэмыкIуэр. Лъапсэ, 107.

НАБДЗАПЦIЭ (1). зэхь. Набдзэ фIыцIэ Iув 
зытет. Бжей мэз жыгыжьхэр жыг IэплIакIуэщ, 
Къэнар набдзапцIэ яхузощI. Си лъэрыгъыпсыр 
зыIыгъауэ. «Батырыбжьэ», 58.

НАБДЗЭ 33. 1. (29). Нэм ищхьэкIэ екIуэкIыу 
тет цы. Еплъ анэ набдзи, къэпщIэнущ И къуэр 
къинамэ зэуапIэм. Набдзэ. «Батырыбжьэ», 52. 
Астемыррэ лIы набдзэ джэхумрэ зэгъусэу унэшхуэ 
гъунэгъумкIэ ягъэзащ. Хъуэпсэгъуэ нур, 183. 
Ар зэрызэщхьыр Iэджэм ящIэ И набдзи, Iупи, и 
гуфIэкIи…. Си щIалэм. «Мывэ хуабэ», 216. 2. (4). 
ЦIыхур зэрыгушхуэ, и щхьэм трилъхьэ, зэрыпагэ. 
Уэ набдзэу хэкум ураIэщ. Кулиев Къайсын папщIэ, 
«Щхьэлыкъуэ». 402. Комиссар жыхуаIэр аратэкъэ: 
отрядым уранапэщ, уранабдзэщ, ди напщIэ 
утелъщ. Нал къута, 269. Е лIыгъэ зэрихьащ – 
лъэпкъым набдзэ яхуэхъуащ, куэдым яхузэфIэмыкI 
хузэфIэкIащ. Щынэхужьыкъуэ, 23.

◊ Набдзэр хэлъэтын (1). Набдзэр хъеин. 
Хъыджэбзым и набдзэр хигъэлъэтами, и нэм 
нур къыщIихыу къэлыдами, гуфIэу и Iупэр 
фIызэтежми, нащхьэ ищIами – псоми гу лъитэрт 
Елдар, зэрыпсэури арат. Хъуэпсэгъуэ нур, 101.

НАБЕГ (1). УрысыбзэкIэ: зэрымыщIэкIэ 
зыгуэрым теуэныгъэ. ХьэтIрэмтIыгу си нэр 
къыхуикI щыхъуар еджэн къыщIэздзэу урысыбзэ 
тIэкIуи зэзгъэщIа нэужькIэщ, сыту жыIэт: 
зэгуэр сымыщIэххэу Пушкин итхам ящыщу усэ 
срихьэлIащ, мыбы хуэдэу: «Не в набегах отбивать 
коней с ногайскими быками, и с боя взятыми 
рабами суда в Анапе нагружать». «ЗекІуэхэракъым 
шыхэмрэ нэгъуей гуухэмрэ къащытепхынур, 
зэзауэм гъэр щыпщІахэр Анапэ деж кхъухьхэм 
ярыз щыпщIынур». Лъапсэ, 6-7.

НАБЖЭ 6). Пхъэ чийм къыхащIыкIыу ящI 
бжэ. Гуэщыжь мафIэ ныкъуэсым бжэ хуэдэу 
набжэ Iулъыр къыIуахри, тутнакъэщым щIэсхэр 
къыщIашащ, щIыIэм земыкIуэжыфу исауэ, я Iэри 
я лъакъуэри къадэмыбзыжу. Хъуэпсэгъуэ нур, 
292. Сентрал IуэмкIэ кIуэри набжэ тIэкIури 
къыIуитхъыри жэмыр, кIуэцIыпкIэурэ, кърихуащ. 
Нал къута, 290. Хьэблашэ къилъэгъуауэ и 
щхьэр набжэ хъарым къыдегъэж, Iус хуейуэ 
къыщIэкIынщи. Нал къута, 285.

НАГАН 1). Iэщэ зэмылIэужьыгъуэ мыин, 
шалъэ джэрэз иIэу. Темыркъан къэкIуащ зэшищым 
я унэми, стIолым наган кIэрахъуэ къытрилъхьащ. 
Щынэхужьыкъуэ, 19.

НАГРАДЭ (1). Урысыбзэ ныкъуэкIэ: 
лэжьыгъэкIэ, лIыгъэкIэ къызэрыхэжаныкIам 
папщIэ цIыхум ират дамыгъэ лъапIэ. Ди взводым 
япэ наградэ къратащ. Щынэхужьыкъуэ, 30.

НАГРУЖАТЬ (1). УрысыбзэкIэ: хьэлъэ 
гуэр илъхьэн, из щIын. ХьэтIрэмтIыгу си нэр 
къыхуикI щыхъуар еджэн къыщIэздзэу урысыбзэ 
тIэкIуи зэзгъэщIа нэужькIэщ, сыту жыIэт: 
зэгуэр сымыщIэххэу Пушкин итхам ящыщу усэ 

срихьэлIащ, мыбы хуэдэу: «Не в набегах отбивать 
коней с ногайскими быками, и с боя взятыми 
рабами суда в Анапе нагружать». «ЗекІуэхэракъым 
шыхэмрэ нэгъуей гуухэмрэ къащытепхынур, 
зэзауэм гъэр щыпщІахэр Анапэ деж кхъухьхэм 
ярыз щыпщIынур». Лъапсэ, 6-7.

НАГЪЫЩЭ  (2). Зыгуэрым и дамыгъэ. 
Нидерландхэм факел фIыцIэм ХафIэм нихыу 
и сурэтыр Лъагъуныгъэм и нагъыщэу Сталин 
иным ар къыратыр. Лъэпкъхэм я тыгъэ. 
«Партыр ди пашэу», 62. 

◊ Нагъыщэ телъын (1). Ιэужь гуэр телъын. 
Иджы усакΙуэр щыпсэуа лъэхъэнэмрэ и поэзиемрэ 
зэхуэпхьмэ, дэтхэнэ зы усэми зэман гуащΙэм и 
нагъыщэ телъщ. Зи лъэрыгъыпс тΙыгъа, 518. 

НАГЪУЭ (11). Зи нэхэр гъуэ, гъуэуэ щыт 
нэ зиIэ. А щIалищри зэныбжьэгъухэщ, Хэт нэ 
фIыцIэщ, хэти нагъуэщ, Я къалэнхэр зырызыхэщ, 
ЯкIэрылъкъым зым зы дагъуэ. Колхоз шыгъажэм. 
«Партыр ди пашэу», 39. ЩIалэ нагъуэм удихьэхмэ, 
Уи гум илъ жомыIэ, УзэгуакIуэм уимыцIыхумэ, И 
цIэр куэдрэ жыIэ. ЩIалэ нагъуэм удихьэхмэ. «Бгы 
лъапэхэм деж», 76. Зэгуэр скъузауэ уи Iэ хужькIэ 
Бийм и шырыкъухэр уэ уолъэщIыр, Уи нагъуэ 
иным нэпс пщэдджыжькIэ КъыщIэкIри тоткIуэ уи 
IэлъэщIым. Уи деж сынокIуэ. «Шум и гъуэгу», 62.

НАЗЭ (1). Зи нэм дерт иIэ, зи нитIыр зэхуэмыдэу 
плъэ, зэблэплъ. Лъакъуэ къуаншэри, хъыджэбз 
назэри – псори дэкIуэрт. Щынэхужьыкъуэ, 19.

НАЗИР 6). ЦIыхухъуцIэщ, «Хъуэпсэгъуэ нур», 
«Гъуэгуанэ», «Зи лъэрыгъыпс тIыгъа» жыхуиIэ 
произведенэхэм къыхощ. Абы и гъусэт Гъэшыкъуэ 
зэкъуэшитIыр, Къудащ Амырхъан, ЩоджэнцIыкIу 
Алым, Назирыжьыр – къуажэм дыпартизанщ 
жызыIэу дэкIа илъэпкъым къагъэзэжат, къэт 
щIагъуэ щымыIэу. Хъуэпсэгъуэ нур, 308. [Илэ 
жиIэу:] Хьэбыдэ Назир и фызщ… Гъуэгуанэ, 
116. Ростов къалэм щаубыдри Къэтхъэн Назир 
ягъэтIысат, мазэ зыбжани дэкIат зэрагъэтIысрэ. 
Зи лъэрыгъыпс тIыгъа, 525.

НАЗИФЭ 48). ЦIыхубзыцIэщ, «Лэчымэ» 
жыхуиIэ хъыбарым къыхэщщ, Исуфрэ Мариамрэ 
япхъущ. Назифэ хъыджэбзыпIэ иувауэ, мыбы 
сыт дэбгъуэн жыпIэу, фIэрафIэщ, гуакIуэщ, 
тхьэшырыпхъум хуэдэщ, уи гъусэу уэрамым 
удыхьэмэ, узыхуэзэр къомыплъыну Iэмал 
иIэкъым. Лэчымэ, 383. Зэгуэр Назифэ жэщым 
къекIуэлIэжыххакъым. Лэчымэ, 383.

НАЗЫВАЕТСЯ (1). УрысыбзэкIэ: зэреджэр. 
Это наш сын, один и другой, Лу и Тембот 
называется. «Мыр ди къуэщ, зыри адрейри, Лурэ 
Темботрэщ зэреджэр». Хъуэпсэгъуэ нур, 309.

НАКАЗ (1). УрысыбзэкIэ: пщэрылъхьэ тхыгъэ 
е зэрызыхуагъазэ псалъэ, зыхуей-зыхущыщIэ 
псори къыщыгъэлъэгъуауэ. Избирателым и наказ 
хуэдэу собранэм щыжысIам зыри къикIакъым, езым 
«избирателхэм сывипщылIщ» жиIэу дыкъигъэгугъа 
щхьэкIэ, ари щыгъупщэжащ. Лъапсэ, 9.

НАКIЭ (1). Нэм и бгъумкIэ напIитIыр 
щызэхыхьэ. Уи накIэу зэлъахэм Нэпс тезу лъэр 
йощI. Уигу, си анэ… «Шум и гъуэгу», 26.

НАКIЭПСЫЖЭ (5). 1. (2). КIэщI-кIэщIурэ зи 

нэм нэпс къыщIэкI, нэпсырилэ (цIыху). Къетау 
къэралыгъуэ Iэджэми щыIащ, цIыхум я пIалъэ ещIэ, 
мызэ-мытIэу Трапезунт, Самсун, Синоп, Хьэлэб, 
Мысыр хъыджэбз цIыкIу ищэну ишэурэ куэдрэ кIуащ, 
а здэкIуахэм, тхьэм ещIэ, нэ узыр щигъуэтар – и 
нитIыр ноби мэуз, дахэ-дахэуи илъагъужыркъым, 
накIэпсыжэ хьэлэчщ, и къуэрылъхуу щIыкIэ 
зыхуэгузэвауэ щытари лIыубыдым яубыдри Мысыр 
щащауэ мамлюкыдзэм хэту жаIэ щхьэкIэ, и нэм 
игъакIуэркъым. Лъапсэ, 62-63. Зэ къэувыIэт ди 
шыпхъу, - жиIэри лIыжьыфэ зытет нэ плъыжь 
накIэпсыжэм и башыр иIэтащ. Лъапсэ, 58. 2. (3). 
Егъэлеяуэ нэпсей, къузгъун, быдэ. [Мэмэт-щIакъуэ 
Сеймэным зыхуигъазэу]: Уи фыз накIэпсыжэм деж 
сыпшэ хуэдэ. Лъапсэ, 50. [Мэмэт-щIакъуэ жиIэу:] Си 
фызыр нэкIэпсыжэуи?! Лъапсэ, 50. 

НАКЪЫРАПЩЭ (1). Накъырэм макъамэ 
зэмылIэужьыгъуэ къизыгъэкI цIыху. КъэфакIуэ 
ансамблым хэта щIалэхэм хуада щыгъыныр абы 
хуэхъунутэкъым, ауэ зы накъырапщэ, лIы гъум 
гуэр яхэтти, абы и цейуэ къыщIэкIынт Яков 
Борисович щыгъыр. Нал къута, 281.

НАКЪЫРЭ (4). Жьэпшынэ лIэужьыгъуэ, и 
кIапэ лъэныкъуэмкIэ ипщэурэ макъамэ къикIыу. 
Парус, пшахъуэ, тенджыз, жиIэу Къазджэрий 
щыжиIэкIэ, сыту удихьэхрэ, накъырэ дахэ уедаIуэ 
хуэдэ. Мазэ ныкъуэ щхъуантIэ, 614. Исхьэкъ и 
накъырэр къищтэу зыгуэр къригъэкIыу щIидзэри, 

НАЛ (14). Шыр мыцIэнтхъуэн, мыджэлэн 
папщIэ и лъэгум щIаукIэ гъущI. Налыр къутащ, - 
жиIэу Хьэбибэ и гум къэкIащ, илъагъур зыхуихьынур 
имыщIэу. Нал къута, 212. ИгъащIэм хабзэщ, нал 
гъуэгум телъу къагъуэтмэ, фIым щыщщ, жаIэу, 
гъущIыпэр я унэ къахьрэ бжэщхьэIум траIулIэу. 
Нал къута, 212-213. Дадэ гъущI гъэплъар мафIэм 
къыхипхъуэтурэ сыджым трелъхьэ, тIэу-щэ 
фIэкIа емыуэу, гъущIым мафIэр къыпылъэлъу, и 
кIапэ лъэныкъуэр IэдэкIэ иIыгъыу, зэм нал ещI, зэм 
гъубжэ, зэми лъахъш е къитхъыдзэ. Лъапсэ, 100.

НАЛКЪУТ (1). Щыгъэ лъапIэ къызыхащIыкI 
пкъыгъуэ. И шыбгъэрыщIэр налкъуту, Уанэр 
зыкъутэр налмэсу ЩIалэщIэ къабзэр къоувыIэ, Iэ 
дахэ ищIу Iэдэбу Бохъу апщий инкIи къохъуахъуэ. 
«ЩIалэгъуэ щIыналъэ», 416.

НАЛКЪУТНАЛМЭС 3). Мывэ, гъущI 
лъапIэ, щыгъэ с.ху. къызыщIэзыубыдэ псалъэ. 
Налкъутналмэсу ипхъащи Уэгум ит вагъуэр 
бжыгъуейщ, Дыгъэр къухьамэ, мэпщIыпщIыр, 
КъыкъуэкIым яIэ дуней? Налкъутналмэсу ипхъащи. 
«Дамыгъэ», 225. Ди бгыщхьэ мывэ къыщехуэхыу 
Къуэ куум и лъэгум щыбзэхам Си нэпсыр хуэдэу, 
мис къыпыхури Си нэкIу гын Iугъуэм щытенат, 
Налкъутналмэсу нэпсыр лыдри Сабий 

НАЛМЭС (1). УщызыкIэщIэплъ мывэ быдэ. И 
шыбгъэрыщIэр налкъуту, уанэр зыкъутэр налмэсу 
ЩIалэщIэ къабзэр къоувыIэ, Iэ дахэ ищIу Iэдэбу 
Бохъу апщий инкIи къохъуахъуэ.«ЩIалэгъуэ 
щIыналъэ», 416.

НАЛОГ (2). ЦIыхухэм, лэжьапIэхэм я улахуэм, 
хэхъуэм къэралым лъысу къыхагъэкI Iыхьэ. 
Яфети ухуэсакъын хуейт, налог зыта Iэджэ 
тхьэусыхэрт «кIэпIейкIэ къыттенакъым, итIани 
щIыхуэ къыстенауэ итщ» жаIэрти. Нэгъуху, 20.

НАЛШЫК (72). Къэбэрдей-Балъкъэрым и 
къалащхьэ, абы и къалэ адрейхэм щыщу нэхъ ин 
дыдэр. Налшык зыубыда пщыжь-уэркъыжьхэм 
съездым и унафэр ямыдэу, абы папщIэ Къэбэрдейм 
я лIыкIуэхэр къызэрыIэтауэ бжьэцу зэрызехьэу 
жаIэрт. Хъуэпсэгъуэ нур, 237. Гъэмахуэ къэс 
езыхэр Налшык курсым щеджэу, гъэ еджэгъуэм 
еуэ-ирагъэшхыу цIыкIухэр ирагъаджэрэ, а 
мыдрисэм щеджауэ жыхуаIэр мащIэрэ сэбэп хъуа. 
Мазэ ныкъуэ щхъуантIэ, 640. Нэмыцэр Бахъсэн 
къыщысам эвакуацэм сыкIуэнщ жызыIам щыщ 
Налшык къыдэнакъым. Нал къута, 305.

НАЛШЫКДЭС (1). Налшык къалэ къыщалъхуа, 
щыпсэу цIыху. А къомым ищIыIужкIэ налшыкдэсхэу 
мащIэ хъурэ мафIэгум пэплъэр. Нал къута, 217.

НАЛЪЭ (8). 1. (3). Цыуэ тетым щыщу зы закъуэ, 
зы цыпэ. Къарэр бгъэлъэхъумэ, уи шы соку Жьы 
щIихумэ, налъэ хиудын? ЩIэпхъуэжахэр. «Шум и 
гъуэгу», 53. КъыджиIакъым жывмыIэж: кхъухьыр 
тщIырэ дитIысхьэжмэ, абы изгъэтIысхьэм цыуэ 
ятетым щыщу зы налъэ е зы къабзий къыхэхумэ, 
залымыгъэ зезыхьам и фэр мы си фIалъэмкIэ 
тесхынщ, - жиIэри кхъухьыпщым и зы лъакъуэр 
иIэтри и лъэбжьанэр яригъэлъэгъуащ. Кхъухь 
пхэнж, 506. 2. (1). КъэкIыгъэхэр зэрызэхэлъ 
пкъыгъуэ лъэкIыхьхэр. МэкъуауапIэм удзу итым 
Щыщ зы налъи сэ къизмыч. Махуэр блокIыр 
напIэзыпIэу. «Вагъуэ махуэ», 315. 3. (4). Зы 
пкъыгъуэ гуэрым и Iыхьэ мащIэ. Тыгъэ куэдыр 
зыщIэлъ залым Зы гъущI лъэпкъи пэмылъэщу 
Жыру, быдэу, данэ налъэу, Дыгъэ нуру махуэм, 
жэщым Щызолъагъур сэ зы налъэ Лъэпкъыу щыIэм 
къабгъэдокIри Сталин дежым къокIуэр занщIэу, 
Лъагъуныгъэщ, ар хъуэхъу защIэщ! Лъэпкъхэм 
я тыгъэ. «Партыр ди пашэу», 63. Ядэ щылъым ар 
щыIуплъэм Дахэр щтауэ къэкIиящ: - Си адэ, си 
адэ, си псэ налъэ Си адэ, си псэ, жыIэт псынщIэу, 
Сыт уи лажьэр? «Бдзэжьеящэм ипхъу», 149.

НАЛЪЭНАЛЪЭУ (2). Цы зырызурэ, зыр 
зым кIэлъыкIуэу. Чехословакым я зы къалэу 
Оломоуцым IэпщIэлъапщIэу Я сурэтыр налъэ-
налъэу Пхъэ зырызу икъукIэ пIащIэм Къагъэхьакъэ 
къыхащIыкIри. Лъэпкъхэм я тыгъэ. «Партыр ди 
пашэу», 59. Бжей жыгышхуэм фIалъэ, къуалэбзум 
налъэ-налъэу зэбграхынщи, я абгъуэм иралъхьэнщ, 
бзу цIыкIу кърашыр хуабэ-хуабэу исын хуэдэу, – 
жиIэри Гуащэ и щхьэц ухуэнаитIыр дыгъурыгъу 
щIалэм иритащ. Лъапсэ, 38.

НАНЭ (88). 1. (14). Зи ныбжьыр хэкIуэта 
цIыхубзым зэрызыхуагъазэ псалъэ. Красноармеецхэм 
фызыр зэгупсысыр дэнэ щащIэнт, щыту щалъагъукIэ: 
- КъэтIыс, нанэ, – жаIэу ирагъэблагъэрт. Нал къута, 
233. Езы тхьэмыщкIэ цIыкIур, кхъухьлъатэм я ву 
макъ зэхихмэ, къаскIэрт, гурымырт, «нанэ, бомбэ» 
жиIэу, иныкъуэми къэтэджыну еIэрт. Нал къута, 
277. 2. (21). Анэ, фызыжь. Жьы дыдэ хъупами, нанэ 

гуэгуш игъэхъуу Iуащхьэм тесу махуэр игъакIуэрт, 
ауэ зыбжанэ лъандэрэ Думэсарэ бгъэдэст, уэндэгъу 
зэрыхъуам папщIэкIэ. Хъуэпсэгъуэ нур, 66. 
Убых хьэщIэхэр къэпIейтеяуэ зэрызехьэрт, я 
благъэ нанэм игу дахэ хуащIу. Лъапсэ, 118. Елдар 
и къуэ цIыкIуитI Астемыррэ Иналрэ зэран 
къыхуэхъуми къимыгъанэу, нанэм ипщэфIыну 
Верэ Павловнэ жиIар ипщэфIауэ хьэзырт. Мазэ 
ныкъуэ щхъуантIэ, 672. 3. (53). «Хъуэпсэгъуэ 
нур» романым щыщ персонажщ. Думэсарэрэ 
Нанэрэ я щхьэр къыфIэхуауэ Астемыр жиIэм 
едаIуэрт, зэзэмызэ псалъэ зырыз къыхадзэмэ, 
абы къыфIамыгъэкIыу. Хъуэпсэгъуэ нур, 123. Сэ 
слъэгъуакъым Хъалилхэ я къурIэнкIэ тхьэ яIуэу, 
ауэ Нанэ илъэгъуащ. Хъуэпсэгъуэ нур, 150.

НАПЭ I (35). 1. (9). Щхьэм и гупэу нэ, пэ, 
Iупэр къызытещ лъэныкъуэр, нэгу. Деблэгъэну 
дыкъэкIуакъым дэ, - жиIэрт афицар напэ 
гъуэжьым. Хъуэпсэгъуэ нур, 288. ЖеIэр гуащэм 
зэхимыхыу, И щыгъыни зыщимыхыу: Гуащэ 
напэм жьыфэ теуэм, Ари сэ си лажьэ? «Тисей», 
500. Лу къэуIэбжьащ, и напэм бэдж зэрамыщIэж 
къытелъадэри. Мазэ ныкъуэ щхъуантIэ, 579. 2. 
(26). зэхь. ЦIыхум и хьэл-щэныр, и дуней тетыкIэр, 
и Iуэху бгъэдыхьэкIэр къызэрипщытэж гурыщIэ. 
Хьэм и напэр зи напэ! – жиIэри Чокэ допрос ищIыну 
и ужь ихьащ, и пащхьэ исым и псэр и IэмыщIэ 
зэрилъыр иригъащIэу. Щынэхужьыкъуэ, 69. 
Комиссар жыхуаIэр аратэкъэ: отрядым уранапэщ, 
уранабдзэщ, ди напщIэ утелъщ. Нал къута, 296. 
Пэжыр, напэр, хабзэр хьэсэпэ бжыхькъым, мывэ 
сэрейкIэ къэпщIыхьами, зэхамыутэу пхуэхъумэн? 
Хьэсэпэхъумэ, 418.

◊ Напэ иIэн (1). ЦIыхугъэ хэлъын, цIыху 
пэжу щытын. Напэ иIэу уасэ зымыт гуэрым 
уритынщ. Щынэхужьыкъуэ, 26. Напэ имыIэн 
(4). Напэншэу, мыукIытэу, мыхъумыщIэу щытын. 
Напэ зэрамыIэ абы, - жиIэу капитаныр, унэр 
кърикIукI-нрикIукIыу, и пIэм изагъэртэкъым, – 
дэ лъы дгъажэу губгъуэм дитщ. Нал къута, 
273-274. Напэ къабзэкIэ (9). Гуэныхь темылъу, 
щIэукIытэн бгъэдэмылъу щытын. Зи щIыхуэ 
стелъ щыIэкъым, ахърэтым сыкIуэжми, ди лIам 
напэ къабзэкIэ саIущIэжынщ, - Iурарэ бауэкIэщI 
къэхъуащи, лъэбакъуи хуэчыжыркъым. Къалэн, 
436. Сэ гуэныхь мащIэ къэсхьауэ къыщIэкIынкъым, 
иджы си гуэныхьыр сыпшыныжу Алыхь талэм 
и пащхьэм напэ къабзэкIэ сихьэжыну мурад 
сщIащи, тхьэм къабыл ищI. Лъапсэ, 60. Напэ 
хужькIэ (11). Еплъ напэ къабзэкIэ. Хьэжы, напэ 
хужькIэ тхьэм дызэхуихьыж, - жиIэри къэпсэлъащ 
Iузизэ. Хъуэпсэгъуэ нур, 68. [Нанэ Думэсарэ 
зыхуигъазэу:] Ялыхь дыкъэзыгъэщIауэ напэ хужькIэ 
дызрихьэлIэжын, гущIэгъу къыхуэщI Думэсари и 
бын дыгъэл цIыкIухэми. Хъуэпсэгъуэ нур, 282. И 
дахагъэр дыгъэ-мазэт, Напэ хужькIэ сыпхуэзэну 
Арщ хъуэпсапIэу сэ къысхуэнэр. «Тисей», 492. 
[И] напэм къэнжал тебзащ (1). УкIытэ зимыIэ, 
напэншэ, цIыху икIэ. Уи напэм къэнжал тебзащ. 
Нал къута, 276. [Iурарэ Бэкъан жриIэу] Уи напэм 
телъыр къэнжал. Къалэн, 431. [И] напэр сын (1). 

Хуабжьу укIытэн, емыкIум щымэхъэшэн. Сыту 
уи напэр мысрэ! Хъуэпсэгъуэ нур, 117. [И] напэр 
текIын (6). Iуэхугъуэ гуэрым теухуауэ укIытэ 
зэхэщIэн, напэтех къыщыщIын. Абы и ужькIэ Чачэ 
игу къимыгъэкIыжу хуэшэчакъым зыгуэрым фыз 
къишар мазитху фIэкIа дэмыкIыу зэрылъхуар, 
пхъур зейм ар къыщищIэм, хъыджэбзыр 
къылърадзэжу и напэр темыкIын щхьэкIэ, 
къыIихар зэрыритыжари псалъэм къыдигъэкIуащ. 
Хъуэпсэгъуэ нур, 71. [Дахэуэс жиIэу:] Алыхь, си 
напэр текI пэтам. ГущIэгъу, 424. Напэр (зы)
техыжын (5). ЕмыкIу гуэр, Iуэху мыщхьэпэ 
и щхьэм елэжьыжын, абы къыхэкIкIэ укIытэ 
зэхэщIэн. Ди напэр ди ΙэкΙэ тетхыжащ, - жиΙэри 
щΙигъуащ Астемыр, и щΙакΙуэр зыщихыурэ. 
Хъуэпсэгъуэ нур, 261. Нурхьэлий жэмыхьэт псом я 
пащхьэм къиувэу и напэр зытрихыжами, Астемыр 
напэтекIыгъуэ ихуами, лIы хуэдэлIщ, жаригъэIащ, 
пащIэ зэрытетыр игъэгъуэщакъым. Хъуэпсэгъуэ 
нур, 158. Лашыну джэгун хуейр Сосрыкъуэт, ауэ 
къытехьати щиIуэжырт, цIыхубз щыгъынкIэ 
зихуапэу и напэ зытримыхыжыну. Мазэ ныкъуэ 
щхъуантIэ, 617. [И] напэр техын (18). И пщIэм, 
и щхьэм хуэмыфащэ лэжьын, гъэулъиин. Уи напэ 
тезыхын лIыщIэ нэхъ узыхуэмей сыт щыIэ, - 
жиIэри Мэсхьуди арэзы хъуащ, Мусэ зи гугъу ищIым 
и щхьэр тримыч щхьэкIэ, абы къыгурыIуат Елдар 
щIагъэкъуаншэр. Хъуэпсэгъуэ нур, 93. Пщым адыгэ 
цIыхубз напэр трихати, абы игъэулъия цIыхубз 
къомым я Iыхьлы, я лыджанэ щыIэм, я дэлъху 
яIэхэр зэхэлъадэри къызэрыгъэгубжьащ: ди лъэпкъ 
напэ фи пщым трихауэ хуэдмыдэн, жаIэри. Мазэ 
ныкъуэ щхъуантIэ, 616-617. [Къандыщэ жиIэу:] 
Иджы, тхьа, абы хуэдэу шхын мызэгъ сагъэшхащ 
жиIэрэ иIуэтэжмэ си напэр къытрихащ. Алхъо, 
85. Напэр тхьэщΙыжын (5). Iуэху мыхъумыщIэ, 
хабзэншагъэ гуэр зылэжьам ар игъэзэкIуэжын, и 
пщIэр зэфIигъэувэжын, зыкъыдихыжын. А пешкэ 
цIыкIухэм ещхьщ поэтри – Зэрыс щIыналъэм 
емыпцIыж, ТIощI пщIэншэкIуэду хэкIуэдащи, Зы 
закъуэм напэр къетхьэщIыж. Шахмэт джэгукIэ хэт 
зымыщIэр. «Батырыбжьэ», 78. Бзукъан къуажэм 
я махуэр къытхуэкIуащ, - жаIэр лIыжьхэм, - ди 
напэ тхьэщIыжа зэрыхъунум иужь дивгъэти 
нэхъыфIщ. Хъуэпсэгъуэ нур, 62. НапэтекIыгъуэ 
ихуэн (1). ЩIэукIытэн, щIэмэхъэшэн Iуэхугъуэ 
гуэр къыщыщIын. Нурхьэлий жэмыхьэт псом 
я пащхьэм къиувэу и напэр зытрихыжами, 
Астемыр напэтекIыгъуэ ихуами, лIы хуэдэлIщ, 
жаригъэIащ, пащIэ зэрытетыр игъэгъуэщакъым. 
Хъуэпсэгъуэ нур, 158.

НАПЭ КЪАБЗЭ (2). Зи нэгу дахэ, лъагъугъуафIэ 
(цIыху). Хъыджэбзым щIалэ напэ къабзэ илъагъум 
и диным икI щхьэкIэ, абы и унафэр адэ-анэм ящI. 
Хъуэпсэгъуэ нур, 141.  

☐ Напэ зимыIэм кIапэр ехь! (3). УкIытэншагъэ, 
дзыхэ зимыIэм зыхуейр Iэрылъхьэ ещI. [Дисэ 
Саримэ жриIэу:] А-ды-дыд мыгъуэ, зэбграх! Напэ 
зимыIэм кIапэр ехь! Хъуэпсэгъуэ нур, 255.

НАПЭ II (8). Тхылъ, тетрадь с.ху. дэт 
тхылъымпIэ напэм и лъэныкъуэ. Марфэ жаIэр 

и фIэщ хъуркъым А тхылъ напэр Iэм IэщIэлъми, 
Йоплъыр вождым, зи зигъэнщIкъым, А сурэтым 
ар еплъ пэтми. «Бдзэжьеящэм ипхъу», 165. Си 
тхылъ напэм жьыр тоджагуэ, ФIы а жьыбгъэм 
игу имылъ. Си губгъуэ. «Щхьэлыкъуэ», 375. Уэращ 
ар зейр, - жиIэрт Къазджэрий, тетрадь напэр 
зэтрихыурэ, - уи адэр зэрыпоэтым гу лъыстащ. 
Мазэ ныкъуэ щхъуантIэ, 623.

НАПЭКIУЭЦI (2). Еплъ напэ II. Ауэ 
зыщывмыгъэгъупщэ икIи зыщывмыгъауэ: фи 
зачетнэ тхылъ цIыкIум дэт напэкIуэцIым и 
бжыгъэм хуэдизи дэлъу къызэфт. Лъапсэ, 76. 
Тхылъ цIыкIу гуэр, напэкIуэцIищэ хуэдиз хъун 
жыпIэу, дигъэлъэгъуащ: - Мыбы еджа фхэткъым 
фэ, дауи, - жиIэри. Зи лъэрыгъыпс тIыгъа, 529.

НАПЭНШАГЪЭ (2). УкIытэншагъэ, 
мыхъумыщIагъэ, икIагъэ. Жэщыр хэкIуэтауэ 
хэту пIэрэ мыбы къэкIуар жысIэрэ сыплъэмэ, 
щIалэ нэкIу хъурей, и жьакIэр къабзэу упсауэ, и 
щхьэц фIыцIэр кIыхьрэ и натIэр щIихъумэу, и нэ-
гум уиплъэмэ, напэншагъэ и хьэлу, и щэну зэрыщы-
тым гу лъыуигъатэу къыщытщ. Лъапсэ, 63.

НАПЭНШЭ 16). Напэ зимыIэ, укIытэ 
зыхэмылъ, емыкIур зымыщIэ. Уэри ущыIэ мыбы, 
- жиIэри кIиящ Дисэ, Елдар щилъагъум, - напэншэ, 
уэри уэ! Хъуэпсэгъуэ нур, 137. КъызыхэкIар 
зымыщIэжым нэхърэ нэхъ Iей тхьэджэд 
гъуалъхьэу абгъуэм къришынукъым, къызыхэкIар 
зымыщIэжыр напэншэу, хабзэншэу щхьэхуещэ 
мэхъу. Бабыщыкъуэ адакъэпщ, 478. Хьэмэ 
пщIэншэу Уэ напэншэр Iэпэ пшынэм уедэIуа? 
«Бажэ пшынэ», 8.

НАПЭТЕХ (2). УзыгъэукIытэ, уи напэр тезых. 
Цым, цым, цым, псоми зэхырех, Цым, цым, цым, 
Мыщэ напэтех. «Бажэ пшынэ», 6.

НАПЭIЭЛЪЭЩI (4). ЩэкI бгъузэ хуэкIыхь 
зыгуэр ирилъэщIыным хуэщIауэ (нэхъыбэу 
напэмрэ Iэпкълъэпкъымрэ лъэщIыным папщIэ 
къагъэсэбэп). Инус и щхьэр зэрыфIэпхыкIа 
напэIэлъэщIри псы ятIэм хэлът. Хъуэпсэгъуэ 
нур, 65. Лу и натIэм къиж лъыр Матренэ 
напэIэлъэщIкIэ трилъэщIыкIырт. Мазэ ныкъуэ 
щхъуантIэ, 552.

НАПОЛЕОН 1). Франджым и император, 
дзэзешэ. Ауэ лIыхъужьхэу ди адэжьхэр Наполеоным 
пэуври Бийм иратакъым ди щIыпIэр, народыр зэуэ 
къэтэджри ЛъыкIэ ялахэщ зэуапIэр. Березина. 
«Бгы лъапэхэм деж», 92.

Н А П Р Я Ж Ё Н Н Э   2 ) .  Ур ы с ы б з э к I э : 
щIэгъэхуэбжьауэ, егъэлеяуэ къару текIуадэу, псэ 
зэпылъхьэпIэу щыт. Дыгъуасэ хъыджэбз цIыкIу гуэр 
къеупщIащ «напряженнэ зауэ» жыхуаIэр сыт? – 
жиIэри. Щынэхужьыкъуэ, 51. Мынапряженнэу 
зауэ щыIэ сытми. Щынэхужьыкъуэ, 51.

НАПЩIЭ I (1). НэщIащэм и къэухь 
лъагапIэр. ЗэщIеукIэ лIыжьым напщIэр, Набдзэ 
тхъуахэр 

◊ НапщIэр хэшын (1). НапщIэр дэшеин. - Мыр 
хэт иш, тхьэмадэ? Ууей? дэнэ къыздикIар? - жиIэу и 
напщIэр хишырт [военнэм]. Нал къута,  268.

НАПЩIЭ II (2). зэхь. ЦIыхур зэрыгушхуэ, 
зэрыпагэ, и гурыщIэ къабзэр зыхуэгъэза. Ар си 
гъуэгум и къежьапIэщ, Ар си дамэщ, ар си напщIэщ, 
Ар сымыщIэу щытыгъатэм, КIэщI дыдэнут сэ си 
гъащIэр. Гъуэгу къежьапIэ. «Мывэ хуабэ», 83-84. 
Си къуэм сыхуэарэзыщ, си напщIэщ, си псэщ, си 
нэщ. Нал къута, 226. 

◊ НапщIэм телъын (20). Зыгуэрым иригушхуэн, 
ирипэгэн, и щхьэ телъхьэн. Зэхэуауэ губгъуэ 
пшапэр, Пхъэ гъур Iэтэ щызэтелъым Дадэр яшэ, 
иту япэ, И гуфIэгъуэр напщIэм телъу. «Тисей», 
483. «Ей, адыгэр къезыгъэцIыхуар адыгэшыр 
аращ» жаIэу, шы дахэр я напщIэ телъу щытащ. 
Нал къута, 265. Куэдщ сэ къэзджэдыхьари, 
сызэрыщыуари, жеIэри иджы дзыхь къыхуащIу 
Iуэхушхуэ и пщэ къызэрыдалъхьар и напщIэ 
телъщ. Мазэ ныкъуэ щхъуантIэ, 528.

НАПЩIЭ III (6). 1. (5). Гъуэгум и гъунэ, абы 
ибгъу лъэныкъуэ, и нэз. Зырыз гуэдз хьэдзэ 
сIэщIэхуамэ, И ныкъуэр бзухэм къысфIащып, 
КъыщокI и ныкъуэр си гъуэгу напщIэм – Щхьэмыж 
зырызхэр си насыпщ. Си лъэрыгъыпсыр 
зыIыгъауэ. «Батырыбжьэ», 58. Нэгъуджэ зыIулъыр 
и «пара беллум» кIэрахъуэм еIати, хъуакъым, и 
фурашкIэр щхьэрыхури джэрэзу гъуэгу напщIэм 
техуащ, езыри абы кIэлъыкIуэу. Нал къута, 247. 
2. (1). Псыр зэуалIэ Iуфэ, нэз. Уи псы уэрхэр мажэ 
щхьэхьу, Я IуфитIыр напщIэм телъщ. Адыгэ хэку. 
«Щхьэлыкъуэ», 394.

НАПЩIЭТЕЛЪ (1). Еплъ напщIэм телъын. Сэ 
гурыфIыгъуэм сигъэмэхырт, Уэр фIэкI сиIакъым 
напщIэтелъ. Поэзие. «Мывэ хуабэ», 14.

НАПIЭ 4. 1. (3). Нэ щхьэфэм зэтехьэ-зэтекIыу 
телъ фэ. Зы нэгъуджэ молэ напIэу, Океаным 
къыбгъэдэсу, Лъыпс теплъэныр и псэ гуапэу, 
Хьэдэ теплъэм и гунэсу ДощIэр псоми зы емынэ. 
Лъэпкъхэм я тыгъэ. «Партыр ди пашэу», 60. 2. (1). 
НапIэ зэв, зи напIэр Iуву, бгъузэу щыт. Лу сурэткIэ 
ищIэрт Инал пащIэ фIыцIэ зэрытетыр, нэгъуей 
напIэуи зэрыщытыр. Мазэ ныкъуэ щхъуантIэ, 526. 

◊ НапIэр зэтелъхьэн (1). Нэр къэмыплъэу 
напIэр къегъэхын. И напIэ зэтрилъхьэмэ, 
Къазджэрий къызэджа усэр и нэгум щIэтт. Мазэ 
ныкъуэ щхъуантIэ, 609.

НАПIЭЗЫПIЭ (11). Зэман кIэщI дыдэ, 
напIэ Iэтыгъуэ. Лы нэхъ Iыхьэ инхэр 
къащтэрэ напIэзыпIэм къупщхьэр къабзэ ящIу, 
щхьэгъэрытым фадэр ирагъахъуэу, шыпсылъэм 
мычэму шыпсыр из ящIу псори щэху хъуауэ шхэрт. 
Хъуэпсэгъуэ нур, 58-59. Елдар къызэрыкIуэр 
зы напIэзыпIэм жылэм дэз хъуащ. Мазэ ныкъуэ 
щхъуантIэ, 515. Зы напIэзыпIэм щIалэ цIыкIу 
къомым хэт кIэрахъуэ иIыгъыу, хэт гранатэр 
игъэдалъэу фермэмкIэ зэрехьэжьауэ макIуэ. 
Щынэхужьыкъуэ, 72.

НАПIЭЗЫПIЭМ (29). нареч. ЗэшэзэпIэу, 
псынщIэ дыдэу, занщIэу. НапIэзыпIэм мафIэр 
къыдрихуейри кIэгъуасэм иуа бгъэным хидзащ. 
Хъуэпсэгъуэ нур, 207. Мис абдежым напIэзыпIэм 
Уэсыр мэткIури, жыгыр гъагъэу, ЩхъуантIэ 
мэхъур дэнэ щIыпIи. Гум и гъатхэ. «Партыр ди 

пашэу», 112. Зэрыбзэхам хуэдэ къабзэу щIалэ 
щIэпхъуар напIэзыпIэм къэсыжащ, лэкъуми, 
щIакхъуи, кхъуей плъыжь гъэгъуаи, шху кхъуэщын 
Iэлъэныкъуэ цIыкIуи къихьри. Лъапсэ, 55.

НАПIЭЗЫПIЭУ (5). нареч. Зэман кIэщIкIэ, 
напIэ зэтелъхьэгъуэкIэ, зэшэзэпIэу. Нурхьэлий и Iэр 
ишиящ къурIэным еIусэну, арщхьэкIэ напIэзыпIэу, 
гъущI гъэплъа еIусам хуэдэу, и Iэр Iуихыжащ. 
Хъуэпсэгъуэ нур, 156. Махуэр блокIыр напIэзыпIэу, 
Илъэсищэ къэбгъэщIэнщ, Упсэуным IэфIу щIэлъыр Зэ 
упсэукIи къыумыщIэн. Махуэр блокIыр напIэзыпIэу. 
«Вагъуэ махуэ», 315. Апчарэ зы напIэзыпIэу уанэгум 
итIысхьащ, цIыхубз тесыкIэу и лъакъуитIри шы 
сэмэгурабгъумкIэ щыIэу. Нал къута, 231.

НАРЗАНЫПС (3). ЩIым къыщIэжу газ 
зыхэт псы хущхъуэ, минералыпс. Нарзаныпсхэм 
я нэгъунэ – ФIым а псори дызогъакIуэ. Бгы 
собранэ. «Партыр ди пашэу», 79. Абы хуэдэш 
къагъэхъун щхьэкIэ пасэрейхэр Iэджэм егупсысащ: 
тхьэм ещIэ, ирагъэшха мэкъум дыгъэ темыпсэу 
ягъэгъущырт, нарзаныпс ирагъафэрт, уеблэмэ 
жэмышэ щрагъафи къэхъуагъэнщ. Нал къута, 265.

НАРКОЗ 7. ЦIыху операцэ ящIынур 
ягъэмэхын, ягъэундэрэщхъуэн папщIэ хаIу 
мастэ. Варварэ Романовнэ палатэм нэсри наркоз 
зритыну хъыджэбзми уз дэфтэрми еплъащ, 
анализ сытхэми хэгупсысыхьри и гур кIуэдыпауэ 
къигъэзэжащ. Лъапсэ, 13. Наркоз иритар иджыри 
пкъырыкIатэкъыми, и нэр къыщхьэрипхъуауэ 
зэрыщытыр сэ сщIэрти, згъэщIэгъуэххэнукъым 
и анэу сыкъыфIэщIами, арщхьэкIэ срианэу 
къыфIэщIауэ аратэкъым, шэч хэмылъу, гу лъитат 
и ажалыр зэрыщхьэщысхам. Лъапсэ, 22.

НАРКОЗ ЕТЫН (4). Зэман гуэркIэ хущхъуэ 
ехьэлIэу гъэмэхын, гъэундэрэщхъуэн. Наркоз 
иратар иджыри пкърыкIатэкъыми, и нэр 
къыщхьэрипхъуауэ зэрыщытыр сэ сщIэрти, 
згъэщIэгъуэххэнукъым и анэу сыкъыфIэщIами, 
арщхьэкIэ срианэу къыфIэщIауэ аратэкъым, 
шэч хэмылъу, [сымаджэм] гу лъитат и ажалыр 
зэрыщхьэщысхам. Лъапсэ, 22.

НАРКОМ 7). Псалъэ гъэкIэщIа: цIыхубэ комитет. 
Степан Ильич зэрыжиIэмкIэ, езы нарком дыдэу 
Анатолий Васильевич Лунэчарскэм Мэтхъэныр 
фIыуэ къецIыхури къиутIыпщын фIэфIкъым: ди 
лэжьакIуэщ, цIыху дызыхуейщ, – жеIэри. Мазэ 
ныкъуэ щхъуантIэ, 529. И фэкIэ наркомыр лIы гъэшха 
нэкIуплъ гуэрт, карточкэкIэ псэууэ зэрыщымытым 
гу лъыптэу. Нал къута, 215.

НАРКОМПРОС (1). ЦIыхубэ комитетым 
и IуэхущIапIэ. ИщIэнур имыщIэу Апчарэ 
наркомпросым щIэлъэдащ. Нал къута, 215.

НАРКОТИК (1). Егъэлеяуэ гукъыдэж къозыту 
щыппкъырыкIыжым зэхэзехуэ узыщI, узэсэу 
пхущымыгъэтыж щхъуэ. Аурэ бэзэрым дыгъу 
къыщаубыдати, яукIыну ерагъыу кърагъэлащ, абы 
ирихьэлIэу наркотик ищэу нэгъуэщI зыгуэри полицэм 
щаубыдым, ар кърагъэутIыпщыжыну щIалэ зыкъом 
зэрыгъэIущу полицэм ятеуа, зыгуэрхэри къауIа – 
зэрызехьэ хъури къалэм дэсхэмрэ губгъуэрысхэмрэ 
зызэраупсеящ. ХьэщIэ лъапIэ, 404.

НАРОД (17). Къэралым щыпсэу цIыхухэр, 
цIыхубэ. Партыр, властыр ныхущIокъур Ди 
народыр сытым хуейми Пэрыхьэту игъуэтыну, 
Мамырыну и дунейри. Сомрэ долларрэ. «Партыр 
ди пашэу», 129. А фIыгъуэ псори ди щIыгум Народ 
къарукIэ мэбагъуэ, Народ насыпым и гъуэгум 
ДырокIуэ тIури зэщIыгъуу. ЗэкъуэшитI. «Бгы 
лъапэхэм деж», 100.

НАРТ 47). миф. IуэрыIуатэм ипкъ иткIэ, 
ижькIэ щыIа адыгэ лIыхъужь лъэпкъ. Мамай 
и Iуащхьэм къыщатIауэ, Нарт мафIэу Прагэ 
ар яхьащи, Ди щIыхьым сыну хэувауэ, Зи гугъу 
яхуищIыр дэ ди лIыгъэщ. ЩIы Iэбжьыб. «Мывэ 
хуабэ», 128. А кхъужьеижьыр апхуэдизкIэ инти, 
псоми тхьэ щаIуэжырт, жыгыр нартхэм 
къащIэнауэ. Хъуэпсэгъуэ нур, 243. Саният 
«Адыгэ клубым» кIуэурэ Къазджэрий щIедаIуэри 
арат, Къэбэрдейм я хъыбар зэхихмэ, и нэпсым 
къызэпижыхьырт, нарт уэрэд зэзэмызэ хьэщIэм 
и псалъэм къыдэкIуэу къыхигъэщмэ, хъыджэбзым 

НАРТЫХУ I (76). ЦIыхухъуцIэ, «Лъапсэ» 
романым къыхэщ персонажщ. ЦIыхур дахэкIэ 
зэбгрыкIыжыну фэ теткъым, Нартыхуи клубым 
щIыхьэу абы хуэдэ Iуэхум тепсэлъыхьыну 
хуеиххакъым, къызэрыхуамыгъэгъунур ещIэ, 
имыщIэр сыт: яхэкIыжа зэрыхъунурщ. Лъапсэ, 74. 
Моуэ уэрамымкIэ щыблэжым, я унэкъуэщ гуэрхэр 
щыту къилъагъури къэувыIащ, сэлам-чэламыр 
зэрахри, Нартыхур щIэупщIащ: - ЛIо къэхъуар, 
мыбдеж щхьэ фыщыт? Лъапсэ, 73.

НАРТЫХУ II (71). бот. Сэмб къызыдэкIэ 
къэкIыгъэ лIэужьыгъуэ; абы и хьэдзэхэр. Бзум 
яхудупхъеин гъавэ димыIэу, Елдар нартыху 
къэп къишати, абыкIэ допсэу. Хъуэпсэгъуэ нур, 
189. Iэдэм щхьэлым щIохьэри нартыху матэр 
зыщIыпIэкIэ хекIутэри хьэжыгъэ матэ къыщIех. 
Мазэ ныкъуэ щхъуантIэ, 631. Тамбукъан гуэлым 
къэсауэ нэмыцэ авиацэр къатеуати, шухэр 
нартыхум хэлъэдащ. Нал къута, 214. 

НАРТЫХУ БЗИЙ (6). Нартыху сэмбыр 
къызыкIэрыкIэ пкъы. Пщыхьэщхьэ хъурэ Iэщыр 
къыдыхьэжмэ, я шкIэ цIыкIухэм хуэзэша жэмхэм 
бууэ къыщIадзэрт, ахэр куэбжэм къэмысыж 
щIыкIэ уэрамым сабэр дэз хъурт, гу зырызи е 
нартыху бзий къашэу, е чырэ кIуар къэкIуэжауэ 
щхьэж и унэ екIуэлIэжырт. Хъуэпсэгъуэ нур, 270-
271. Хьэблашэ бэкхъымкIэ еIащ, нартыху бзий 
къыпэплъэу зэрыщылъыр ищIэу. Нал къута, 227. 
Кулисум и бын цIыкIуитIыр и гъусэу нартыху 
бзиишэ кIуащи, къашэмэ, жысIэу сыпоплъэ. 
Нэгъуху, 50.

НАРТЫХУ ЖЭПКЪ (3). Нартыху хьэдзэхэр 
къытебгъэлъэлъа нэужь къыщIэщ пкъыгъуэр. 
Къулейсызхэм якIэрыщIар къамэ бгъуфIэт, 
къамапIэр уфэкъарэ къамэдзэр щыплъагъу 
щыIэу, абы я къамэр, нартыху жэпкъ 
ирыпаупщIми, е ираухъуэнщIми дзагуэ ящIат. 
Хъуэпсэгъуэ нур, 84-85. И ныкъуэм нартыху 
дэтар къыдачауэ нартыху жэпкъыр къинащ. 
Нал къута, 278. 

НАРТЫХУ ЛЭКЪУМ (1). Нартыху хьэжыгъэм 

къыхэщIыкIа лэкъум. Иринэрэ Чокэрэ зэпсалъэу 
щысыху тIэкIукIэ, Хьэбибэ джэд иукIри 
джэдлыбжьэ ищIащ, уеблэмэ нартыху лэкъуми 
игъэжьащ. Нал къута, 237.

НАРТЫХУМЭКЪУ: ◊ нартыху-мэкъуу 
зэщIэкIэн (1). ЗэрамыпщIам къыхэкIыу удзым 
хадэр (хьэсэр) зэщIищтэн. [ЦIыкIущэ Хьэрун 
жриIэу] Уи къуитIым хамэм я хадэ япщIэ, уэ 
уи хадэр зыпщIэн щымыIэу нартыху-мэкъуу 
зэщIэкIэжащ. Нэгъуху, 21.

НАРТЫХУЩХЬЭ (4). Хьэдзэхэр зытет нартыху 
жэпкъ, Iэдий. Нартыхущхьэ зи унагъуэ имылъ 
Iэджи щыIэт, абыхэм нэхъыбэм къэп къащтэри 
факъырэу ежьэжауэ хьэ ягъэбанэу къаущыхьырт. 
Хъуэпсэгъуэ нур, 287. Сэ сыбукIами, сабий шхын 
щхьэкIэ лIэуэ сеплъыфынукъым, е зи лIыр зауэм 
хэкIуэда фызабэм нартыхущхьэ имыхьу пIэрэ, 
жысIэу къэсщыфынукъым. МелыIыч, 465.

НАРЦАНЭ (1). «Нал къута» романым къыхэщI 
госпиталыр здэщыIэ щIыпIэм зэреджэщ. Си 
щIалэр зыщIэлъ Нарцанэ госпиталым я махуэр 
къыхуимыхуауэ тхьэм къыщIигъэкI, жиIэу нэмэз 

НАРЯД (4). Iэ зыщIэлъ тхыгъэ (документ) 
Iуэхугъуэ гъэзэщIэн хуейр е зыгуэр 
къыIэрыхьэным щыхьэт техъуэу. Тхылъ – нарядыр 
иIэу къакIуэм Ефт хъарбызыр хуэфшэчауэ, 
ХъарбызыфIхэр IэкIуэлъакIуэу ЩыIэщ модэ 
къыщIэчауэ. «Тисей», 481. [Комендантым жиIэу:] 
Псэ зыIутым ептынкъым, наряд къэп къихьу 
къэкIуами. МелыIыч, 464.

НАСИМ (1). Къум пшахъуалъэм къыщепщэ 
жьыбгъэм зэреджэщ. «Насим» жыхуаIэ жьыбгъэ 

НАСТУПЛЕНЭ 1). УрысыбзэкIэ ныкъуэкIэ: 
ебгъэрыкIуэныгъэ, тегуплIэныгъэ, теуэныгъэ. 
Сыту жыпIэм нэху зэрыщу, ЗэрытлъэкIкIэ 
зэдифIэщу Наступленэм дэ зитчынут, 
Бийм и фронтыр зэпытчынут. Волгэ Iуфэ. 
«Партыр ди пашэу», 13.

НАСЫП (243). ГъащIэм узэрыхуэарэзым 
къыуит щытыкIэ. Пщыхьэщхьэм пшапэр зэхэуэу 
Ботэщ Астемырхэ я унагъуэр зэгъэжа нэужь, 
Нурхьэлийрэ Мусэрэ къалэм къыщызэIуаха 
шхапIэм, бэзэрышхуэм насыпу щызэрахьэм 
Думэсарэ тепсэлъыхьащ. Хъуэпсэгъуэ нур, 
189. Мы дыкъыздэкIуа мыгъуэр зэлIзэфызым 
увыпIэ тхуэхъуа щхьэкIэ, ди хъыджэбзым дежкIэ 
насып кIуэдыжыпIэщ. Лэчымэ, 395. Насып 
защIэр къигъуэтащи Марфэ и гум куэд хэхъуащ. 
«Бдзэжьеящэм ипхъу», 153.

◊ Насып гъуэтын (1). НасыпыфIэ хъун, 
насып къеуэлIэн, унагъуэ ихьэн. Зэрыфагъуэ 
цIыкIуу лъагъугъуафIэ дыдэщ [Тамарэ], щIалэхэр 
армэм ямышэу щытатэмэ, абыи насып гуэр 
игъуэтынт, дэ жэм нобэ зэрыдгъуэтам хуэдэу. 
Щынэхужьыкъуэ, 15. Насып защIэ ухъу (3). 
Ехъуэхъуу зэрызыхуагъазэ, насыпыфIэ ухъу жиIэу 
къикIыу. Тхьэм насып защIэ уищI, уи жьыщхьэри 
махуэ ухъу, Рахьим, зи гъащIэр кIыхь хъун, Iейуэ 

бгъэгуфIащ хъыджэбз цIыкIур. Хъуэпсэгъуэ нур, 
131. [Сани жиIэу:] Насып защIэ ухъу! Гъуэгуанэ, 
107. Зи насып къэкIуэгъуэ (2). НыбжьыщIэ, 
гъащIэм хыхьа къудей, куэд зылъагъуну, 
къэзыгъэщIэну къызыпэщылъ. Нурхьэлий 
зэзэмызэ къеплъэкIмэ, ныжэбэ си насып къэкIуэгъуэ 
хъуну къыщIэкIынщ, жиIэу и гум къэкIырт. 
Хъуэпсэгъуэ нур, 229. ТхьэмыщкIэ цIыкIур дахэ 
дыдэщ, и насып къэкIуэгъуэщ. Нэгъуху, 34. [И] 
насып къэкIуэн (2). НасыпыфIэ хъун. Уи пIэ уису 
уи насып къэкIуэн, хьэрычэт щIэн хуейщ, жиIэу 
Нурхьэлий и щхьэм хужиIэжырт. Хъуэпсэгъуэ 
нур, 146. Нобэ Астемыр зытет гъуэгу дыдэмкIэ 
зи насып къэкIуагъитIыр къэпIащIэу къакIуэрт, 
я натIэм илъыр ямыщIэу. Хъуэпсэгъуэ нур, 
160. Насып къеуэлIэн (9). ФIы и лъэныкъуэкIэ 
зыгуэр къыжьэхэуэн, къехъулIэн. Апхуэдэу зырыз 
къэхъуми, Нурхьэлий и гум жьы дихужат шхапIэ 
къызэрызэIуихрэ, насып къеуэлIэнуи и гугъат, 
арщхьэкIэ уунэхъунумэ, куэдрэ, Нурхьэлий и 
гугъэххэтэкъым къыщыщIынIауэ. Хъуэпсэгъуэ 
нур, 205. ЦIыкIущэ кIапсэ нахъутэ кIапэр кIэщIу 
иIыгъыу шым темыгушхуащэурэ телъэщIыхьт, 
насыпышхуэ къеуэлIар пщIыхьэпIэу илъагъу 
къыфIэщIыжу. Нэгъуху, 19. Езы Хьэкурынэу 
плъагъум фызи быни игъуэтащи, дуней насыпыр 
къеуэлIа къыщохъуж. Лъапсэ, 99. Насып къехъулIэн 
(1). Еплъ насып къеуэлIэн. ЦIыхур лъэпкъ-
лъэпкъкIэ гуэшами, гурэ псэкIэ зэрощIэ, гъащIэм 
пэпщIын насып зыми къыщемыхъулIэнукIэ, а 
насып закъуэр зымыхъумэфыр насып и уасэкъым, 
жиIэу. Кхъэлэгъунэ, 380. И насып текIуэн 
(8). И ныкъуэкъуэгъум, и бийм нэхърэ нэхъ 
насыпыфIэу къыщIэкIын. Лусанэрэ Маиррэ я 
насыпыр токIуэ. Мазэ ныкъуэ щхъуантIэ, 618. 
ЦIыхухъухэмрэ цIыхубзхэмрэ щхьэ зырызу плъагъу 
щхьэкIэ, къызэрыкIар зы ныбэщи, я къэлэнри зыщ, 
зым зыр и мыгъусэу я мурадри къехъулIэнукъым, 
я насыпри текIуэнукъым. Лъапсэ, 19. [И] насып 
къытекIуэн (1). Еплъ и насып текIуэн. Бийм 
и насыпи сэ къыстекIуэу Ныбжьэгъухэм я гуи 
хремыщI. ЩIакхъуэ Iыхьэншэу сыкъэнами… 
«Щхьэлыкъуэ», 399. [И] насып къутэн (2). Насып 
зыгуэрым имыIэжын. Зы фужер гуэрхэри стIолым 
къехуэхри хьэбэсабэу къутати, тхьэм ещIэ зи 
насып къутар жиIэу бысымым и гум къэкIащ. 
Лъапсэ, 87. Зи хэку къутэращ, дауи, зи насып 
къутэнур. Лъапсэ, 87. Насып мыгуэш (5). ЦIыхум 
и натIэм къритха, Iыхьэхэмыхьэу и насып зыхэлъ. 
УIэгъэу сэ стелъым Сихьынущ, си къуэш, Уэ псэууэ 
укъонэ – Насыпыр мыгуэшщ. ЗэныбжьэгъуитI. 
«Шум и гъуэгу», 33. И насып хэлъын (2). Зыгуэр 
къехъулIэну, ей хъуну иухауэ щытын. Уи насып 
зыхэлъыр пщIэнукъым. Хъуэпсэгъуэ нур, 54. 
Мызэ-мытIэуи къыкъуэкIащ зи ныбжь хэкIуэта 
лIы, къыздэкIуэж жиIэу, арщхьэкIэ, Хьэкурынэ 
си насып щыхэмылъакIэ, нэгъуэщI си псэм 
къищтэнукъым жиIэурэ зыми дэкIуэжын идакъым. 
Лъапсэ, 108. Насыпым елъэпэуэн (1). Насып 
къехъулIар зыIэщIэгъэкIын, къэмыгъэсэбэпын. 
Сэри согупсыс: ярэби, си насыпым семылъэпэуэну 

пIэрэ мыбы жыхуиIэр сымыдэу сежьэжмэ, 
жызоIэри. МелыIыч, 449. Насыпым къихьын 
(1). Зыгуэр къехъулIэн, и Iуэхур фIы хъун. Хэт 
насыпыншэ хэхъухьами, уи насыпым къихьащ, 
Мусэ. Хъуэпсэгъуэ нур, 53. [И] насып къикIын 
(1). Iуэхур узэрыхуейм хуэдэу хъун. Темботрэ 
Лурэ я насып къикIат. Хъуэпсэгъуэ нур, 140. 
Насып къыхудэкIуэн (1). Зыгуэрым фIыгъуэ гуэр 
къыдэкIуэн. Зэкъуэшиблым псыкъуий закъуэм 
Тхьэм насып къытхудигъакIуэ. «Индийскэ 
поэмэ», 362. И насыпти (насып иIэти) (28). 
И Iуэхур къикIати, къехъулIати. Насып иIэти и 
жьэм кхъуей жьэдэлъыжтэкъым, жьэдэлъамэ, и 
тэмакъым тенэнт. Мазэ ныкъуэ щхъуантIэ, 513. 
Насып иIэти, Якъуб нэмыцэр къэсмэ мэлыхъуэм 
трахынумрэ трамыхынумрэ я гугъу къигъэхъеяуэ 
Локотош зы псалъи жиIэжакъым. Нал къута, 
262. Насып Iыхьэ (1). Къыплъысын хуейуэ щыт 
насып. Iэдэмрэ Хьэуарэ яужькIэ ЗэлIзэфыз защIэу 
пщыкIутI ТIурытIу щIылъэм къытохьэ, Я насып 
Iыхьэм щIэхъуэпсу. «Индийскэ поэмэ», 359.

☐ Насып уимыIэмэ, махъшэм утесу хьэ 
къодзакъэ (1). Дапхуэдэу хъуми, уи натIэм 
къритхам уфIэкIынукъым. Аращ, насып 
уимыΙэмэ, махъшэм утесу хьэ къодзакъэ. псалъэжь 
Хъуэпсэгъуэ нур, 207. Насып уимыΙэмэ, хъудырым 
уи дзэр IуещIыкI (2). Уи натIэм къритхам 
ухуозэ. – АтIэ, насып уимыIэмэ, хъудырым уи 
дзэр IуещIыкI, – жиIэрт зым. Хъуэпсэгъуэ нур, 
152. [Гесиод:] Уунэхъунумэ хъудырыми уи дзэр 
IуещIыкI. Тепщэч къэзылъэтыхь, 159.

НАСЫПЫНШАГЪЭ (5). ТхьэмыщкIагъэ. 
Насыпыншагъэр, насыпышхуэр – ШууитIу 
гъуэгум тет зэпытщ. ШууитI. «Батырыбжьэ», 
140. Насыпыншагъэр щхьэукъуакъэ – Езы 
насыпыр къыкъуэжынщ. Насып. «Дамыгъэ», 113. 
Бэлыхьлажьэр жылэм къащытеуэнум и пэкIэ 

НАСЫПЫНШЭ (14). Насып зимыIэ, насып 
зыхуэмыщ, зи насып къимыкI. Нурхьэлий хуэдэу 
насыпыншэ гъуэтыгъуейт. Хъуэпсэгъуэ нур, 204. 
Зи псалъэ дыджыр насыпыншэщ, КъыжьэдэкIахэр 
и щхьэ уасэщ. Псалъэ. «Вагъуэ махуэ», 357.

☐ Насыпыншэм махъшэм тесми хьэ 
къодзакъэ (2). Еплъ Насып уимыIэмэ, махъшэм 
утесу хьэ къодзакъэ. АтIэ, насыпыншэм 
махъшэм тесми хьэ къодзакъэ, жи, - Исхьэкъ и 
башыр зыщIигъакъуэурэ ерагъыу тэджыжащ, 
мэжджытымкIэ кIуэну. Хъуэпсэгъуэ нур, 77. 
Аращ, насып уимыIэмэ, махъшэм утесу хьэ 
къодзакъэ. Хъуэпсэгъуэ нур, 207.

НАСЫПЫФIЭ (6). Насып зиIэ, насып зэхъулIэ. 
Езым нэхърэ и гъунэгъур нэхъ насыпыфIэу 
къэзылъытэр нэхъыбэт. Хъуэпсэгъуэ нур, 259. 
Адэ сурэтыр къегъуэтри Ирегъэлъагъур и гъусэм, 
Ар насыпыфIэщ мардэншэу. «Адэ», 134. Хьэкурынэ 

НАТАШЭ (12). ЦIыхубзыцIэщ, «Хъуэпсэгъуэ 
нур» романым къыщыгъэлъэгъуащ, Елдаррэ 
Къазджэрийрэ гъэру къаубыда урыс хъыджэбзщ. 
Наташэ гимназым щеджэу, и адэр полъку 

къришэкIыу зауэм кIуат. Хъуэпсэгъуэ нур, 309. 
Наташэ ешати иджыри къэс къэмыушу жейрт, 
Тембот Саримэ зыхуейр ищIэрти, Степан 
Ильичрэ Елдаррэ зэгъусэу къэкIуэжыну жиIэрт. 
Хъуэпсэгъуэ нур, 312.

НАТIЭ I (34). Щхьэм щыщу набдзэм и щхьэкIэ 
гупэ лъэныкъуэр. А тхьэмыщкIэжь мыгъуэ, 
уи фэр пыкIаи… - жиIэри Думэсарэ сымаджэм 
бгъэдыхьауэ и натIэм Iэ дилъэрт. Хъуэпсэгъуэ 
нур, 74. Умыгузавэ, Жансэхъу, къызэуз зыри 
щыIэкъым, жиIэрт Лу, и натIэ зэгуэудар къеуз 
пэтми. Мазэ ныкъуэ щхъуантIэ, 552. Дорофеич 
иужь Матренэ къыщIыхьэурэ Лу и натIэм хъыдан 
псыф къытрилъхьэрт, и щхьэм хуэпсэлъэжу хуэм 
цIыкIуу хъущIэрт. Мазэ ныкъуэ щхъуантIэ, 553.

◊ И натIэм илъын (16). Къыхуиухауэ 
щытын. И натIэ илъыр къылъысати, Зи хэку 
зыбгынэм яхэхуат. Къазджэрий. «Вагъуэ махуэ», 
11. Ныбжьэгъу сэ сщIакъым биишэр, Си натIэ 
илъыр сэ сщIэнкъым, Гъуэгу текIуэныгъэм 
дызышэр Си щхьэ схъумэну схъуэжынкъым. 
Гупсысэ. «Шум и гъуэгу», 66. Шэщри Бот и 
кIыщым ещхьу нэщIщ, ауэ неIэмал, арат я натIэм 
илъри, къалъысащ. Хъуэпсэгъуэ нур, 296. [И] 
натIэ ириудэкIыну (1). «Сыт зэрысщIынур», 
«сыткIэ сыхуей» къикIыу къагъэсэбэп. Абы 
зэрыжиIэмкIэ, Гъуумар шыгушитI иритырт 
зы уанэш къезытым, Щэрдан Берд и шу гъусэм и 
унэр кърищэрт зы уанэфIкIэ, арщхьэкIэ лIыжьым 
зыхигъэзэгъакъым, «си натIэ езудэкIыну уи унэр, 
сыт зэрысщIынур?». Хъуэпсэгъуэ нур, 303-
304. НатIэм иукIэн (3). Зыгуэр къуитыну зигу 
пымыкIым е къуита гуэр птезыхыжым жраIэ 
псалъэщ. [Директорым Астемыр жриIэу:] Уи 
натIэм ибукIэну, сыт зэрыпщIынур (Лениным 
и Iэ зытелъ тхылъыр)? Хъуэпсэгъуэ нур, 185. 
[Дэфэрэдж Шагировнэ Варварэ Романовнэ жриIэу] 
Дохутырыр уи натIэм ибукIэну итIанэ – лIо 
зэрыпщIынур? Лъапсэ, 14. НатIэм илъым хуэзэн 
(4). Къыхуиухам, и натIэм къритхам хуэзэн. ЩIы 
пэт гъуэгу хэпшыр нэшэкъашэ: Уи натIэм илъым 
ухуэзэнщ. Дунейр зи щIэщыгъуэ. «Батырыбжьэ», 
130. «Дунейр шэрхъщи – мэкIэрахъуэ», жиIэу 
Астемыр и псалъафэр Думэсарэ и гум къэкIыжащ, 
ди натIэ илъым дыхуэзэнщ, жиIащ абы игукIэ. 
Хъуэпсэгъуэ нур, 239. Ара мыгъуэт, арщхьэкIэ 
ди натIэ илъым дыхуэзащ, утхьэусыхэу Алыхьым 
и гур зомыгъабгъэ, - жиIэрт Шыкъымхэ япхъуми, 
псалъэмакъыр абдеж щаухырт. Кхъэлэгъунэ, 375. 
[И] натIэ хъун (16). Апхуэдэу хъуну къыхуиухауэ 
щытын, IэщIагъэ хуэхъун, и насыпыр епха хъун. 
И натIэ хъунур сэ сщIатэм, Ахьмэд быдзышэ 
Iумыхуэу, Згъэшхэнт ар гынкIэ нэхъапэм. «Адэ», 
135. [Омар жиIэу:] Сэлам хьэлейкум жиIэмэ 
хьэрыпыбзэкIэ къикIыр пщIэрэ: мамырыгъэр 
уи натIэ ухъу, жиIэу аращ. Гъуэгуанэ, 103. 
Куэбжэжь гуэр кIыргъыу къыщыIуахым, Дэфэрэдж 
псэкIэ зыхищIащ и гур зыхуэгъуа дыдэр и натIэ 
зэрыхъуар. Лъапсэ, 31.

НАТIЭ ЛЪАГЭ (1). Зи натIэр лъагэу щыт. 
ГурыфIыгъуэр щIалэ закъуэрщ, Уеблэм дахэр 

иропагэр, Къызэрынэу и щхьэ закъуэу А щхьэц 
фIыцIэу натIэ лъагэр Къыхуэзауэ къыхуэгуфIэм, 
Мэхъур дахэр гуакIуи бжьыфIи. «Тисей», 501.

НАТIЭ II (8). 1. (6). Бгым и щыхупIэ лъэныкъуэ. 
Бгы натIэм тети зы жыгей, Ар бгым къелъэну 
щIегъуэжа КъысфIэщIу, сэри сыдоплъей. Бгы 
нэпкъым тет жыгей. «Шум и гъуэгу», 112. 2. (2). 
Шындэбзий лъэныкъуэ. Сэлэтхэр къызэплъэкIмэ, 
зыми имыцIыху Армавир деж къыщагъуэта 
уIэгъэ зызыужьыжыр гъуэлъыпIэм иувауэ итщ, Iэ 
узыншэ лъэныкъуэмкIэ гъуэлъыпIэ натIэр иIыгъыу. 
Хъуэпсэгъуэ нур, 173-174. Пхъэ лъакъуитIри 
гъуэлъыпIэ натIэм ириупсейркъым, фызыр 
къызэуэм жиIэу. Къалэн, 431.

НАТIЭГУ: ◊ натIэгу нэ закъуэ исын (1). 
Нарт эпосым, хъыбархэм, таурыхъхэм къыхэщ 
иныжьхэм я шыфIэлIыфэу къыщыгъэлъэгъуащ. 
Мис абдежым иныжь щIакъуэ, И натIэгум ис нэ 
закъуэр КъилыдыкIыу, бом къыщIохьэ, ШыщIэ 
цIыкIум ар бгъэдохьэ. «Елбэздыкъуэ», 5.

НАТIЭПЭ 2). Пэм къыхуэзанщIэу 
натIащхьэмкIэ щыIэ Iыхьэр. Къурш щхъуантIэм 
пшагъуэр текIамэ, НатIэпэм тесыр уэс пыIэщ. 
Къущхьэхъу щыIэ жэмышхэр. «Мывэ хуабэ», 
36. ПыIэщхъуэ лъагэр натIэпэм тесу, абы и 
ужьым итт Щэрданым и адъютант Аралъпымрэ 
Гъумаррэ. Хъуэпсэгъуэ нур, 290.

НАФIЭ (2). Зыгуэр зыс лыгъей. Мы ящикхэм 
ярылъ фIыгъуэм Фигу ирихьыр жыфIэ псынщIэу – 
Мис, шенычыр, мис уэздыгъэр, Хьэкум нафIэ 
зикI измыщIэу, ЭлектрокIэ ар зэфIокIыр, Пхъэ 
зыкъутэм зегъэпсэху, Мис каструли, месыр 
грелкэр, Фызыхуейхэр фэ къэфщэху. Къуажэ 
лавкэм. «Партыр ди пашэу», 33. Сэр дыдэм си 
гум илъу нафIэ Си Iупэр гуфIэу сфIызэтежу, Хэт 
къыдэхъуэхъуми псоми дгъафIэу ДимыIэт зыми 
зэхэгъэжи. Ныбжьэгъу. «Партыр ди пашэу», 91. 

◊ НафIэ къыщIэнэн (1). НафIэм зэщIищтэн, 
къэлыбын. Къопсэлъауэ жьгъыру макъкIэ 
Ар зэхэпхым уи гум къонэ, Къыпхуэзауэ зэ 
гуфIамэ ГущIэм нафIэр къыщыщIонэ. Колхоз 
шыгъажэм. «Партыр ди пашэу», 38. НафIэ 
щIэгъэстын (1). зэхь. НафIэ щIэдзэн, нэхъ ин 
щIын, нэхъри гъэлъэщын. Корей народ лъэщыр 
щIокъур мамырыгъэм, Уэ хей унэр бгъэсу нафIэр 
щIыбогъэст, Зауэм лъыпсыр щыжэм аращ уэркIэ 
фIыгъуэр, Сабий цIыкIухэр жеймэ бомбэкIэ уогъэс, 
Уезэуэну хэти уэри зоукъуэдийр, Бжьыдзэ инэралу 
бадзэ командир. Бжьыдзэ инэралу бадзэ командир. 
«Партыр ди пашэу», 139.

НАХОДКА (1). зэхь. УрысыбзэкIэ: зыгуэр 
къыIэрыхьэн, къэгъуэтын. Плъэгъуакъэ плакат 
«Болтун – находка для шпиона». «Зи бзэ 
зыхуэмыубыд цIыхур тIасхъэщIэхым дежкIэ 
къалъыхъуэм хуэдэщ». Щынэхужьыкъуэ, 31.

НАХУАПIЭ 1). Пэж дыдэу, пцIы лъэпкъ 
хэмылъу къэхъу. Тобэ Iистофрилэхь, си 
пщIыхьэпIэр нахуапIэ хъуащ», - жиIэу аращ 
Д .

НАХУЭ (12). Щэхуу щымыт, белджылы. А 
лъэхъэнэм Степан Ильич коммунист парт 

нахуэ зыкъэзымыщIым ящыщт. Мазэ ныкъуэ 
щхъуантIэ, 586. Аннэ Павловнэ Пыжьынэ щхьэкIэ 
жиIари си гум къокIыжри си дежкIэ иджыри къэс 
ягъэщэхуар нахуэ мэхъу. Лъапсэ, 26.

НАХУЭУ (6). нареч. Мыщэхуу, белджылыуэ. 
Ауэ, тIасэ, зы тIасхъапIэ ИIэщ бзаджэм и 
быдапIэм, А тIасхъапIэр уи шы хахуэрщ, Ар 
алъпышкъэ, еплъыт нахуэу. «Елбэздыкъуэ», 
13. Зы лIэщIыгъуэ зыгъэщIауэ Рау дадэжьым и 
махуэшхуэм И саулыкъукIэ зэхуэсауэ ЦIыкIухэр 
хъуахъуэм фIыкъэ нахуэу, Костер иныр зэщIэнауэ, 
Рауи щIэсу а жыг жьауэм. «Тисей», 479.

◊ Нахуэу гъэпцIын (9). Нэрылъагъуу, псоми 
ящIэу пцIы упсын. Арам, уэлэхьи, Астемыр 
игъащIэм апхуэдэщ, жиIэм уедаIуэм, бгым 
ущхьэщымыхум, нахуэу согъэпцI. Хъуэпсэгъуэ 
нур, 197. ЗытумыпIэнумэ, згъэпцIакъэ нахуэу, 
игъащIэкIэ умыпсэлъэжын узмыщIым, - жиIэу 
и нэщхъыр зэщIиукIащи, и пэм мафIэ бзий 
кърех, и автоматым IэпэкIэ тоуIуэ кIакхъур 
щIичын къудейуэ. Нал къута, 287. [Анзор жиIэу:] 
Фхуэзгъэгъумэ нахуэу згъэпцIащ. Гъуэгуанэ, 135. 
Тхьэр нахуэу гъэпцIын (1). Еплъ  тхьэ I. 

НАХЪТЭ (4). Шы Iэпслъэпс. Дыжьын 
нахътэри IэщIэлъу И аркъэныр хужьщ, дыжьынщ. 
Щыдэжыныр щыдэжауэ. «Вагъуэ махуэ», 
332. [Адэм жиIэу:] ПсынщIэу нахътэ къэхь! 
Хъуэпсэгъуэ нур, 255. 

НАХЪУЭ 126). ЦIыхухъуцIэщ, «Мазэ ныкъуэ 
щхъуантIэ» романым къыщыгъэлъэгъуащ. 
Мусэ утыкур иубыдащ, Нахъуэ жиIэнум нэмысу. 
Мазэ ныкъуэ щхъуантIэ, 650. Иджы мэжджыт 
зэхуэщIыным и унафэ тщIынщ, - жиIэри Нахъуэ 
къахэплъащ жылэм, зэIущIэр и щыпэлъагъу хуэдэ. 
Мазэ ныкъуэ щхъуантIэ, 654. 

НАХЪУТЭ (7). ШхуэIу зэрымылъ шхуэ. Уэшхи 
къошхыр, уафэр гъуагъуэу ШыщIэм нахъути 
хущIызох. УбзэмыIумэ, бгъуэтыжынкъым. 
«Батырыбжьэ», 53. Шыр зыIыгъитIым нахъутэр 
шыщхьэм къыфIалъэфри, шы цIахуцIэм Астемыр 
тесу пщIантIэм даутIыпщхьащ. Хъуэпсэгъуэ 
нур, 163. Махъшэм пщIэхэлъ нахъутэм и кIапэр 
Шамум иIыгъыу ешэ, дэ махъшэ лъэужьым дитщ. 
ХьэщIэ лъапIэ, 400.

НАЦДИВИЗЭ (39). Лъэпкъыдзэ. Езы Къулми 
нацдивизэм яригъэшхыныр гъуэтыгъуей хъуат, 
шыIус къудейри имыгъуэту гугъу ехьырти дзэр 
дашмэ идэрт. Щынэхужьыкъуэ, 41. Нацдивизэр 
дагъэкIа иужь куэдым я бжэщхьэIум нал траIулIат, 
ди щIалэхэр тхьэм фIыкIэ къытхуихьыж, жаIэу. 
Нал къута, 213.

НАЧАЛЬНИК 5). УрысыбзэкIэ: къулыкъу 
IэнатIэ пэрыт унафэщI, Iэтащхьэ, нэхъыщхьэ. 
Къалэм хъыбару щызекIуэрт Туземнэ дивизэм и 
начальник сонэ джыназ КIэвкIэвадзэр Къэбэрдей 
полъкум и командир Воронцов-Дашков жыхуаIэу 
пащтыхь ныкъуэм и къуэр и гъусэу, нобэ-пщэдей 
къэсыну. Хъуэпсэгъуэ нур, 112. Штабым и 
начальникыу Мутаевыр щагъэувам, а машинэр 
обкомым я гаражым щIэтым щыщу къратащ, и 
къулыкъу зэрыдэкIуеяр кърагъэлъагъужын щхьэкIэ. 

Щынэхужьыкъуэ, 66. Гарнизоным и начальникым 
жиIэр пэжщ: уи командирым жиIэр бгъэзэщIэн 
хуейщ. Нал къута, 307.

НАША (5). Урысыбзэм и япэ щхьэм и куэд 
бжыгъэ къэзыгъэлъагъуэ зи щхьэ хущыт еигъэ 
цIэпащIэщ. Наша рускэ языч не знаит, «Дэ 
урысыбзэ тщIэркъым» - жиIэри Елдар тIэкIу 
теукIытыхьу псэлъащ. Хъуэпсэгъуэ нур, 201. 
[Астемыр урысыбзэкIэ жиIэрт:] Это наш сын, 
один и другой, Лу и Тембот называется. «Мыр ди 
къуэщ, япэри адрейри, Лурэ Темботрэщ зэреджэр». 
Хъуэпсэгъуэ нур, 309.

НАШАЛНЫЧ (2). Еплъ начальник. - Здрасти, 
нашалныч, - жиIэри Астемыр сэлам ириха щхьэкIэ, 

НАШЭКЪАШЭ (4). Захуэу щымыт, Iушагъэ 
зиIэ шэщIа. Батэкъутэр сэ щызгъэшу Псыхъуэ 
къэскIур нашэкъашэщ, Сыкъыздехым къуэм 
сыдашри Туннель кIыхьым сыныщIашэ. Терек. 
«Партыр ди пашэу», 121. [Алыджыкъуэ:] Зы уэрам 
нашэкъашэ цIыкIу дыдохьэри докIуэ, адэкIэ-
мыдэкIэ къыдэжурэ хьэ бзаджэхэр къыдэбэну. 
МелыIыч, 455. 

НАЩЭ 1). Удзыфэ кIыхь цIыкIуу щыт хадэхэкI 
лIэужьыгъуэ. [Комендантым жиIэу:] Зыбгъэхьэжы 
щхьэкIэ нащэ мыхъунур кIэрэф мэхъу, жыхуаIэм 
ухуэди. МелыIыч, 465.

☐ Нащэ мыхъунур кIэрэф мэхъу (1). ФIы 
мыхъуар Iей мэхъу. [Комендантым Алыджыкъуэ 
жреIэ:] Зыбгъэхьэжы щхьэкIэ нащэ мыхъунур 
кIэрэф мэхъу, жыхуаIэм ухуэди. МелыIыч, 465.

НАЩХЬЭ: НАЩХЬЭ ХУЭЩIЫН 
(4). Зыгуэрым удэгушыIэу нэ лъэныкъуэр 
гъэупIэрэпIэн, зытегъэуэн, уфIыцIын. Мусэ 
къыбгъэдэтIысхьа «ТхьэмщIыгъуныбэр» 
зэрилъагъуу, адрейхэм нащхьэ яхуищIащ, ар ауан 
ищIу хуежьащ: - Мэсхьуд, уэра ар, си къуэшышхуэ? 
Хъуэпсэгъуэ нур, 153. Исполкомым и нэIэ 
къыфтемытмэ, абыи кIэ еттынщ, - жиIэри Инал 

НАЩХЪУЭ I (9). Нэ щхъуэ зиIэ, щIыхуфэу зи нэр 
щыт (цIыху). Афицарыр фыз гъурым гъунэгъу дыдэу 
къыбгъэдыхьащ, и нащхъуитIыр къытриубыдэри 
къеплъащ, арщхьэкIэ Дисэ хъымпIар ищIакъым, 
а зэрыпсалъэм тету псалъэрт. Хъуэпсэгъуэ нур, 
104. ЦIыхубз нащхъуэ пэтIинэр Мэзкуу къикIауэ 
къыщащIэм нэхъ я гуапэ хъуащ, столицэм и гъунэгъуу 
псэууэ къыщIэкIынщ, жаIэу. Щынэхужьыкъуэ, 60. 
ЩIэлэщIэ нащхъуэ цIыкIуу вытIощыщIэр зыIыгъыр 
зы еплъыкIэкIэ машинэр зейм еплъырти дадэм 
гу лъитащ абы и гум илъым, щхьэр умыгъэузу 
ущрагъэблагъэкIэ еблагъи сэри сыутIыпщыж, жиIэу 
арагъэнт. КIапсэ кIапэ, 6.

НАЩХЪУЭ II (1). «Щынэхужьыкъуэ» 
романым къыхэщ персонаж. [Иринэ Апчарэ 
жриIэу] Хъунщ, Къасрэ Нащхъуэрэ къыпхузогъанэ. 
Щынэхужьыкъуэ, 65.

НАIУЭ I (3). Нэм зэуэ къыфIэнэ, нэм IупщIу 
илъагъу. Ди къуршыр лъагэщ икIи наIуэщ, 
Сэ сыт къызжиIэм – зэхызохыр. Шу пхъашэ. 
«Щхьэлыкъуэ», 373.

НАIУЭ II (3). Белджылы, нэрылъагъу. Сэ стхыр 
апхуэдэу наIуэ хъуамэ, Тхылъ къыдэзгъэкIмэ, сигу 
хэмыщIт. Мэкъуауэ. «Дамыгъэ», 233.

НАIУЭУ 2). нареч. IупщIу, нэрылъагъуу, нахуэу. 
ФIыгъуэ гъуэгур дигъэлъагъуу Кремлу лъэщым и 
щхьэ лъагэм НаIуэу, дахэу теткъэ вагъуэ – ФIым 
хущIэкъур ирипагэу. Вагъуэ. «Партыр ди пашэу», 
8. Имыжыну икIи наIуэу Къыхэсхыну сеплъырт 
вагъуэм, ПщIэну щыткъым ар, къызжаIэм – 
СемыдаIуэу хъурт си жагъуэ. Вагъуэ. «Партыр ди 
пашэу», 7.

НЭ (253). ЦIыхум, псэущхьэм дунейр 
зэрилъагъу, зэрыплъэ. Мес, Тембот къэтэджауэ 
мафIэ ещI, - жиIэрт Астемыр, уи нэр къызэтехи 
къаплъэт, щхьэц хъурыфэ… Хъуэпсэгъуэ нур, 
307. СфIэфIат мурадыр къызэхъулIэм – Нэм 
имылъагъум гу лъыстащ. Си нитI. «Вагъуэ махуэ», 
311. Албиян и нитIыр зэтепIауэ хэлът, Дон Iуфэ 
щилъэгъуа зауэр кином хуэдэу и нэгум щIэкIыжу. 
Щынэхужьыкъуэ, 31.

◊ [И нэ ирегъэщIыжын (1). Уи бийхэр 
къыщIофыгъуэн, яфIэфI мыхъун гуэр 
зэгъэхъулIэн, зыIэрыгъэхьэн. Мэремкъан нысашэ 
жиIэу хэмытыххэнкIи хъунт, и жагъуэгъум я нэр 
ирыригъэщIыжыну имымурадтэмэ, сыту жыпIэмэ 
Инал иукъуэдият: щхьэж зыфIэфIыр кърешэ, хэт 
дэкIуэнуми дрекIуэ, лъэпкъ зэхэгъэж щыIэкъым, 
жиIэри. Мазэ ныкъуэ щхъуантIэ, 574. Нэ ищIын 
(3). Нэф щIын, хьэфиз щIын. Уи жагъуэгъу псэм 
къеIэмэ, Уэреда, И нэм уеIэу ипщIрэ, Уареда, Афэ 
джанэр уи лIыгъэу, Уэреда. Гущэкъу уэрэд. 
«Щхьэлыкъуэ», 390. Афицарым мычэму и нэм 
Iугъуэ къыщIрегъэх, ар къыпыгуфIыкIыурэ уи пэр 
пиупщIын, уи нэр ирищIын жыхуэпIэр зыуи 
къридзэртэкъым, ухуеймэ, цIыхум и фэр 
зэрытрахыр мыпхуэдэущ, жиIэурэ 
къыпщыдыхьэшх зищIурэ уи фэр трихынущ. 
Хъуэпсэгъуэ нур, 87. [И] нэ къикIын (12). 
Егъэлеяуэ зыгуэрым хуеин, щIэхъуэпсын, 
хуэпэбгъэн. Инал йогупсыс: мыбы хуэдизу цIэрыIуэ 
хъуа, пщIэшхуэ къызыхуащI щIэныгъэлIым Мэзкуу 
къыдэкIыу ди хэкум нэкIуэжыну щхьэ и нэ къикIрэ, 
жиIэу. Мазэ ныкъуэ щхъуантIэ, 529-530. 
Капитаныр отрядым и къэкIуэжыкIэ хъуам 
щIэупщIэну и нэ къикIырт. Нал къута, 266. Дэри 
ди нэ къикIырт Тыркум щыIэ адыгэхэм я хъыбар 
Алий жедгъэIэну. Зи лъэрыгъыпс тIыгъа, 521-522.  
И нэ къыхуикIын (17). Зыгуэрым щIэхъуэпсын, 
хущIэкъун. Лу къалэм, зэи кIуатэкъыми, и нэ 
къыхуикIырт. Хъуэпсэгъуэ нур, 112. …ЩIалэр 
мэгупсысэ, IэщIагъэщIэм нэр къыхуокI, Гъуэгухэм 
нэпкъыр ящIыр кусэ, Грузовикхэр щызэблокI. 
МакIуэр щIалэр ауз гъуэгукIэ. «ЩIалэгъуэ 
щIыналъэ», 54. И шыпхъум ещхьу лъагъугъуафIэ 
цIыкIут, ауэ иджыри джэгу хыхьатэкъым, 
пшынауэ зищIыну и нэ къыхуикIырти, пшынафэ 
ищIурэ ахъшэ зэхуихьэсу пшынэ къищэхуну мурад 
ищIащ. Къалэн, 429. [И] нэ къимыхьын (12). Зыри 
фIэмыIэфIу, зыри хуэмейуэ, гукъыдэжыншэу 
щытын. Сыпхуэусэу уигу хэщIамэ, Гъатхэ дахи 
нэм къимыхь. Дыгъэр къепсмэ, ди нэ ди псэщ. 

«Батырыбжьэ», 69. Зыр мэшхыдэ е мэгие, Игу 
мафIэгур иримыхьу, Зыр щхьэукъуэу дэсщ 
плIанэпэм, И ни и пси зы къимыхьу. 
МылIэжыныгъэм и мафIэгум. «Дамыгъэ», 234. 
Псоми я гуфIэгъуэми, Лу и нэ къихьыртэкъым 
илъагъур. Мазэ ныкъуэ щхъуантIэ, 599. [И] нэ 
къитIэтIу (1). гуем. Нэр къижу. Мэмэт-щIакъуэр 
къэтэмэкъкIэщIащ, и нитIыр плъыжьыбзэ 
къэхъуарэ къитIэтIу, и ныбэм и нэхъыбэри 
стIолым телъу, и лъакъуэр ерагъыу къыщIэувэу. 
Лъапсэ, 47. ЩIыр совет властыращ зейр! – жиIэу 
лIы щэджащэу Кобуловыр къыхэгуоукIым дежкIэ 
щеплъэкIым, модрейми инэралым и нэ къитIэтIыр 
щилъагъум, къызэщIэплъа пэтми, зиущэхужащ. 
Лъапсэ, 92. Нэ лейкIэ еплъын (19). Нэхъ хэхауэ, 
нэхъ гуапэу хущытын. Иринэ жагъуэу 
илъагъуртэкъым уанэщIыр, уеблэмэ нэ лейкIэ 
еплъырт. Нал къута, 231. [Шлоссер жиIэу:] Си 
гугъэщ фэри нэ лейкIэ фыкъыдэплъу, сыту жыпIэмэ 
нэмыцэ лъэпкъыр IэнатIэшхуэм дыпэрытщ, 
исторэм къыдилъхьауэ ди пщэм Iуэхушхуэ 
къыдэхуащ. Гъуэгуанэ, 100. Арыншами Джэлил и 
фIыцIэ Iуауэ джэд анэщIэ къомыр нэ лейкIэ 
къеплъырт, и закъуэуи кърагъэкIухьыртэкъым, 
дэнэкIэ кIуэми, джэдищ-плIы и гъусэу, езыми 
зигъэфэрыщIу улъэпхъащэрт. Бабыщыкъуэ 
адакъэпщ, 479. Нэ жагъуэкIэ къегъэплъын (1). 
Ухуэмыарэзыуэ, губгъэн, губжь хэлъу еплъын. 
ЛIатIифэ куэд лъандэрэ абы гу лъитащи, 
студентхэр нэ жагъуэкIэ къызигъэплъыну иужь 
итщ, къахуэзэмэ, си Iей фIэкIа сифI лъэпкъ 
жиIэнукъым, щIалэгъуалэми яфIэфIыххэкъым абы 
сиубу. Лъапсэ, 9. [И] нэ и псэу илъагъун (1). Зыми 
химылъхьэу, хуимыгъадэу, фIы дыдэу лъагъун. Си 
нэ, си псэу арщ щIэслъагъур, Щызмылъагъум си гур 
хощI. ПсыIэрышэ. «Батырыбжьэ», 7. [И] нэ [и] псэ 
(19). ФIыуэ илъагъу, зыми пимыщI. Сэри си нэт, 
си псэт шыр къэсшэжу шэщым щIэзгъэувэжыну. 
Анка, 384. Ущхьэхуиту упсэуамэ, Лъагъуныгъэм 
гъэр уищIынщ, И дакъикъэр уи нэ, уи псэу Илъэс 
псоми япэпщIынщ. Лъагъуныгъэ. «Вагъуэ махуэ», 
322. Луи и нэт, и псэт Тинэ и закъуэ хуэзэну, 
арщхьэкIэ нейIэмал. Мазэ ныкъуэ щхъуантIэ, 524. 
[И] ни [и] пси къимыхьын (1). Зыгуэр фIэмыфIын, 
хуэмеин. Зыр мэшхыдэ е мэгие, Игу мафIэгур 
иримыхьу; Зыр щхьэукъуэу дэсщ плIанэпэм, И ни и 
пси зы къимыхьу. МылIэжыныгъэм и мафIэгум. 
«Дамыгъэ», 234. Нэ (къы)техуэн (3). Зэрыдахэм, 
зэрыфIым къыхэкIкIэ хъуапсэнэкIэ зыгуэр 
къеплъу абы сымаджэ ирихъун. Шым нэ 
къытемыхуэн щхьэкIэ, Уэрдэщыкъуэ шытепхъуэ 
темыпхъуауэ шэщым къыщIишыртэкъым, 
къыщыщIишри пшапэр зэхэуауэт е жэщырт. Нал 
къута, 266. Шыр зейм зэрыжиIэмкIэ, Анка нэ 
техуауэ арат, зэкIуэцIыгъуарэ фаджэу щыта 
пэтми, сыт щхьэкIэ жыпIэмэ зауэлIхэр тесу 
махуитIкIэ ягъэхьэулеяуэ Анка къашэжа нэужь, 
епэзэзэхыу, мычэму и нэпсыр къежэхыу, 
яхуэмышхэу, псы къудей яхуемыфэу шэщым 
щIэтащ, мыбы зигъэлIэжыну и мурад, жаIэу. Анка, 
384. Нэ IейкIэ еплъын (1). Нэщхъ зэхэлъу, нэ 

жагъуэкIэ еплъын. Нобэ цIыхубз къытхыхьари 
щынэм хуэдэу Iущащэу, джэдым хуэдэу быныфIэу, 
нэхъыжьыр игъэпэжу, нэхъыщIэми нэ IейкIэ 
емыплъу, уи анэжьыр илъагъумэ, къыхуэгуфIэу, 
имылъагъуми къыхуэзэшу хъун нысэ тхьэм ищI. 
Мазэ ныкъуэ щхъуантIэ, 585-586. НэкIэ емыплъын 
(1). ФIэмыIуэхун. Шхын аргуэру къахьам нэкIэ 
емыплъу цIыхур зэныкъуэкъурт. Хъуэпсэгъуэ нур, 
178. НэкIэ еуэн (1). Губжь хэлъу еплъын, нэкIэ 
епэбжьэуэн. Къэнокъуэпщыр къэгубжьауэ НэкIэ 
йоуэ гъукIэ лIыжьым, НытокIие кIэщIу бауэу, 
ЩIиIыгъэжу и ныбафэр, И цеикIэр тырелъафэр. 
«Тисей», 506. НэкIэ шхын (2). 1. (1). ХъуапсэнэкIэ, 
уитхьэкъуауэ, нэр къытомыхыжыфу еплъын. 
ЗэIущIэм кърихьэлIа къомыр ягъэщIагъуэу а шы 
къарэм еплъырт, нэкIэ яшхыным хуэдэу. 
Хъуэпсэгъуэ нур, 86. 2. (1). ГубжьынэкIэ еплъын. 
НэкIэ ешх жыпIэнт ар зыуэ еплът Хьэбиби. 
Щынэхужьыкъуэ, 17. Нэм бжэгъуу къыщIэуэн 
(13). Плъагъуну уигу темыхуэн, плъагъуу 
пхуэмышэчын. Советскэри я бийщ, Iуэху зиужь 
дитри бжэгъуу я нэм къыщIоуэ. Мазэ ныкъуэ 
щхъуантIэ, 574. Саружани дадэр и нэм бжэгъуу 
къыщIэуэрти, къыщIимыгъуу къэнэнт: - ЩIалэ 
хъужа и гугъэщ, тхьэ, лъакъуиплIкIэ 
къызэрикIухьыр фIэмащIэ? Къалэн, 431. МыбыкIэ 
дарийм хуэлъэрэ, я гур дзапэкIэ яIыгъщ, 
уабгъэдыхьэмэ, зыгуэр къатебудын я гугъэщи, я 
нэм бжэгъуу укъыщIоуэ. Кхъухь пхэнж, 495. Нэм 
къыщIэуэн (6). Еплъ нэм бжэгъуу къыщIэуэн. 
Аннэ Павловнэ а махуэм къыгурыIуащ ЛатIифэ 
зищIысыр, игури щыкIри и нэм къыщIэуэ хъуащ. 
Лъапсэ, 8-9. …Ар Казбек Машевич имыщIэу 
щытамэ, заповедник мэзым кIуэуэ щыщакIуэрэт, 
лъэкIыныгъэ зиIэм пцIыр пэж ещIыф, армыратэмэ, 
иджыри къэс иIыгъ бжьыпэр хуэIыгърэт, пцIыр 
IэфI къыпIурыхъуэмэ, пэжри уи гум 
ирихьыжынукъым, уи нэм къыщIэуэнкIи мэхъу… 
Лъапсэ, 98. Нэм къиубыдын (1). Нэм 
къызэщIиубыдэн, къиплъыхьын. Нэм къиубыдыр 
тенджыз защIэщ, Уафи псыи зы къыпфIощI. 
Комор къэрал. «Вагъуэ махуэ», 330. Нэм 
къыфIэнэн (10). ЗанщIэу къэлъагъун, нэм 
къыщIидзэн, гу лъытэн. Нобэ псоми дощIэр 
тхыдэу Тыркухэр хышхуэм къикIыу къакIуэу, Нэм 
къыфIэнэр зэщIаубыдэу, Пщащи щIали 
зэдагIакIуэу, Яшэу, ящэу щыщытари, КIэ а ешхуэм 
езытари. Лъэпкъхэм я тыгъэ. «Партыр ди пашэу», 
51. КъэувыIэт, си къуэш, - жиIэри Къэрэмырзэ и 
нэм къыфIэнар къегъэувыIэ. Лыгъэ, 408. Нэм 
къыфIэуэн (2). Еплъ нэм къыфIэнэн. 
ДыгъуэгъуакIуэри къэвубыди, хабзэм ефт. Фыарэзы 
абыкIэ? – жысIэу сащеупщIым, иджыри къэс 
сымылъэгъуа телефоныр си нэм къыфIэуащ. 
ХьэщIэ лъапIэ, 407. Хъыджэбзыр шы дахэм хуэдэу 
умыгъэщIэращIэмэ, зыми и нэм къыфIэмыуэу 
къыдэнэжу дэсынкIэ мэхъу. Лэчымэ, 389. Нэм 
къыщIидзэн (1). ЗанщIэу къэлъагъун, гу лъытэн. 
ПащIэр фIыцIэщ, Iувщ, кIырщ, жыжьэу уеплъмэ, 
япэу уи нэм къыщIидзэр и пащIэращ, абы 
къыкIэлъыкIуэу фэ вакъэ фIыцIэм ещхь и пэр, лъы 

къытелъэдэжауэ и нэшхуитIыр, тепщэч ныкъуэ 
хуэдиз хъу и тхьэкIумэр. Лыгъэ, 409. Нэр (къы)
тенэн (2). Нэр къытомыгъэкIыу еплъын, 
нэгъуэщI плъапIэ имыIэн. Къылышбий и къуэр 
унэм щIыхьэжми, асэтин джыназыр ар здыщIыхьа 
бжэмкIэ плъащ, м нэр тенауэ, иужьым, илъэгъуа 
къомымкIэ игу зэгъауэ жиIащ: - Алыхьым уи Iуэху 
нэхъ лъагэ ищI. Хъуэпсэгъуэ нур, 118. Лу 
Iуащхьэшхуэм еплъырт, и нэр тенауэ. 
Хъуэпсэгъуэ нур, 300. ЛIо, гипноз сыпщIыну ара, 
уи нэр къыщIыстенар? Лъапсэ, 65. Нэр 
къыщIэплъын (2). Зыгуэрым (набдзэ, пыIэ с.ху.) и 
лъабжьэм къыщIэплъын. И пащIитIыр сытхъу 
телъ хуэдэ, тхъууэ хуежьат, и нитIри набдзэ 
кIырым и щIагъым къыщIэплъырт, и жьакIэр 
зэзэмызэ фIэкIа иупсыртэкъым. Хъуэпсэгъуэ нур, 
162. ЕтIуанэрей шур лъэгъугъуафIэт, лIы къекIут, 
пащIэ фIыцIэ тIэкIур щIэщат, упщIэ пыIэ 
щIагъым нэ дахитI къыщIэплъырт. Хъуэпсэгъуэ 
нур, 56. Нэр къыщипхъуэн (4). 1. (3). Зыгуэрым 
(зэгуэпым, шынагъуэм е гуфIэгъуэм, 
гурыфIыгъуэм) уи нэр къыщхьэрипхъуэн, зыри 
умылъагъужын. ЖысIэну сыхуэмеиххэу пцIы гуэр 
къызжьэдэлъэтрэ сызэгуэудмэ сунэхъакъэ», - жиIэу 
и гум къыщыкIкIи, шынэурэ и нэр къыщхьэрепхъуэ 
[Нурхьэлий]. Хъуэпсэгъуэ нур, 155. Щамхьун 
нэгузыужьыгъуэ ар хуэхъуауэ и нэр къыщипхъуауэ 
дыхьэшхырт. Хъуэпсэгъуэ нур, 163. 2. (1). Нэм 
пшагъуэ къытрихьэн, зыри имылъагъужу хъун. 
Нурхьэлий и акъылыр тэмэмыжтэкъыми, ищIэри 
дахэ-дахэу къыгурыIуэжыртэкъым, зэзэмызи и нэр 
къыщипхъуэрт. Хъуэпсэгъуэ нур, 230. И нэ  
къыщхьэрипхъуэн (21). Еплъ нэм къыщипхъуэн. 
Нэмыцэм я нэр къыщхьэрипхъуауэ дзэр жыхьэнмэ 
мафIэм хахуэ, къалэр къащтэну еIэурэ я кIэтIийр 
зэпытхъыным нэсащ. Нал къута, 256. Джэлил 
джэд къомым езым фIэкIа адакъэ хэмыту и гум 
къыщыкIым и нэм къыщхьэрипхъуащ, 
зыкъыфIэщIыжати. Бабыщыкъуэ адакъэпщ, 475-
476. «Зы къамэ сиIатэмэ, сыщIэлъэдэнти, и гущIэм 
хэсIунтэкъэ»,- жиIэу Исуфыр къызэкIуэкIащ, и нэр 
къыщхьэрипхъуэным хуэдэу. Лэчымэ, 396. Нэм 
къыщIэIэбэр мылъагъун (5). КIыфI дыдэу, зыри 
умылъагъуу щытын. Жэщыр кIыфIщи, хьэ къарэм 
хуэдэщ, нэм къыщIэIэбэр плъагъуркъым. МелыIыч, 
458. Дыгъэр зэрыкъухьэу жэщыр кIыфI хъуащ, нэм 
щIэIэбэр умылъагъу жыхуаIэм хуэдэу. ХьэщIэ 
лъапIэ, 399. Нэм къыIуимыдзэн (3). Имылъагъун, 
къыфIэмыIуэхун, фIэмыгъэщIэгъуэнын. Сэ 
дзэпщым срилIыкIуэщ, еплъ си тхылъым, - жысIэу 
си хьэфэ тхылъыр къиспхъуэта щхьэкIэ, хьэрф 
дэнэ къэна, сэ дахэ-дахэу и нэм сыкъыIуидзэркъым, 
Iэпэлъапэсыс хъуащи. ХьэщIэ лъапIэ, 406. Дэ псым 
дытесу плъагъу щхьэкIэ, кхъухь дэнэ къэна, 
кхъуафэжьей ди нэм къыIуидзэну дыхуеиххэкъым. 
Кхъухь пхэнж, 506. Нэр къипкIыу (1). 
ФIэгъэщIэгъуэну, фIэтелъыджэу. Рау машинэм 
къызэрикIыу, Хъыджэбз цIыкIур, мес, къожалIэ, И 
нэ цIыкIухэр занщIэу къипкIыу. «Тисей», 482. Нэм 
хуэхьын (7). ФIы дыдэу лъагъун. Уэ уи нэм 
хуэпхьым псэм ухуахьыр, Псэ хэлъхьэ Iуэхуми – 

ефIэкIуэнщ, ГъащIэм и телъхьэр лъагъуныгъэщ, 
Бзаджагъи мыви ар текIуэнщ. Ягъажьэ щIакхъуэ 
хъуреишхуэу. «Вагъуэ махуэ», 353. Си нэм 
хуэсхьым и щхьэц Iувыр МафIэ бзийуэ соухуэн. 
Сызыпэплъэ. «Дамыгъэ», 96. Сянэм и бзэу си нэм 
хуэсхь, Уэ къыптехуэр схуохъу удын. Гъуэгу 
къежьапIэ. «Мывэ хуабэ», 84. Нэм Iугъуэ 
къыщIихын (7). Мыарэзыуэ, гукъанэ, губжь хэлъу 
плъэн. Афицарым мычэму и нэм Iугъуэ 
къыщIрегъэх, ар къыпыгуфIыкIыурэ уи пэр 
пиупщIын, уи нэр ирищIын жыхуэпIэр зыуи 
къридзэртэкъым, ухуеймэ, цIыхум и фэр зэрытрахыр 
мыпхэуэдэущ, жиIэурэ къыпщыдыхьэшх зищIурэ уи 
фэр трихынущ. Хъуэпсэгъуэ нур, 87. [Алыджыкъуэ:] 
ЦIыхубзыр къызэплъэкIмэ, и нэм Iугъуэ къыщIех, 
къысхузэгуэпу зэгуоуд. МелыIыч, 444. И нэм 
Iугъуэ къыщIэгъэкIын (1). Зэрыгубжьар и нэгум 
къищын, и плъэкIэмкIэ къэпщIэн.  КъыщIегъэкIыр 
и нэм Iугъуэр, Iупэ пшэрыр щIокIэзызэ, ПащIэ 
кIыхьыр егъэлыгъуэ, Губжьу иIэм зэщIикъузэу. 
«Тисей», 50. Нэм нур къыщIихын (2). Гуапагъэ, 
гуфIэгъуэ нэм къыщIихын. Хъыджэбзым и набдзэр 
хигъэлъэтами, и нэм нур къыщIихыу къэлыдами, 
гуфIэу и Iупэр фIызэтежми, нащхьэ ищIами – 
псоми гу лъитэрт Елдар, зэрыпсэури арат. 
Хъуэпсэгъуэ нур, 101. Уэ сыпIуплъэу уи нэр 
къыщылыдкIэ, Нур къыщIихыр гуапэу гум къинащ, 
УнэщхъыфIэу губгъуэм ущыдэкIкIэ, Сыпхуэзэну 
гъуэгур сэ схъумащ. СыпхуэзэхукIэ щэхуу… «Бгы 
лъапэхэм деж», 40. Нэм мафIэ къыщIихын (1). 
Хуабжьу губжьын, къытехьэн. Къэхъуакъэ куэдрэ, 
сыгубжьамэ, Си нитIым мафIэ къыщыщIих, Нэм 
имылъагъур Iэуэлъауэм, Къэхъуащ тхьэкIумэм 
щызэхих. Си нитI. «Вагъуэ махуэ», 311. Нэм мафIэ 
къилъэлъын (1). Еплъ нэм мафIэ къыщIихын. 
Фызыжьми гу лъимытэу къэнэнт адэм и нэм мафIэ 
к ъ ы з э р и л ъ э л ъ ы м ,  а рщ х ь э к I э  и щ I э р к ъ ы м 
къыщIытехьар. КIапсэ кIапэ, 17. Нэм щIы 
имылъагъун (5). Губжьым, шынагъуэм н.къ. и нэр 
къыщхьэрипхъуэн. Махъсымэр чейр къызэривыкIым 
ещхьу, Нурхьэлий и щхьэр къызэщIэвауэ дунейм 
техуэжыртэкъым, езыри зэ адэкIэ, зэ мыдэкIэ 
щIихьэрт, и нэм щIыр имылъагъужу. Хъуэпсэгъуэ 
нур, 227. Дисэ и нэм щIы имылъагъуж жыхуаIэм 
хуэдэт. Хъуэпсэгъуэ нур, 135. Сэри зызгъэпсэхун 
мыгъуэу арт сызыхуейр, си нэм щIы сызытетыр 
имылъагъужу сыкъэнащ, жейм сезэгъыркъым. 
Аргъуей, 388. Нэр гъэплъэн (3). 1. (2). 
Нэплъэжыгъуэ егъэгъуэтын, егъэIуэтэжын, 
гъэтыншыжын. Дотий дэнэкIэ къыщыпсалъэми и 
бгъэгум IэштIымкIэ еуэжырт: сэ схуэдэу цIыхум 
фIы къехъулIэмэ зыфIэфI щымыIэ, сэри сызэщэр 
хэкум я нэр згъэплъэну, я дунейр нэху сщIыну аращ, 
жиIэу. Мазэ ныкъуэ щхъуантIэ, 541. 2. (1). 
Нэплъэжыгъуэ емытын, гугъуехьым хэгъэтын. 
Гуащэр къынтIэкъынтIэу, къытехьэрей хъуауэ 
хъыджэбз цIыкIум и нэр игъэплъэжыртэкъым. 
Мазэ ныкъуэ щхъуантIэ, 524. Нэр гъэупIэрэпIэн 
(1). НапIэр кIэщI-кIэщIурэ зэтеплъхьэ-зэтепхыу 
щытын. Шей иригъахъуэу шеныкышхуэр 
зэриIыгъыу щытт, и нитIыр игъэупIэрапIэу, 

милиционер къыщIэкIуар зыхуихьынур имыщIэу. 
Мазэ ныкъуэ щхъуантIэ, 557. НэкIэ гъэхъун (1). 
Уи нэр томыгъэкIыу кIэлъыплъын, еплъэкIуэн. 
Хъыджэбзхэми арат плъапIэу яIэр, щхьэж зыпылъ 
щIалэр нэкIэ ягъэхъуу. Хъуэпсэгъуэ нур, 96. Нэр 
къэлыдын 2). Еплъ нэр къилыдыкIын. Уэ 
сыпIуплъэу уи нэр къыщылыдкIэ, Нур къыщIихыр 
гуапэу гум къинащ, УнэщхъыфIэу губгъуэм 
ущыдэкIкIэ, Сыпхуэзэну гъуэгур сэ схъумащ. 
СыпхуэзэхукIэ щэхуу. «Бгы лъапэхэм деж», 40. 
Хъыджэбзым и набдзэр хигъэлъэтами, и нэм нур 
къыщIихыу къэлыдами, гуфIэу и Iупэр фIызэтежми, 
нащхьэ ищIами – псоми гу лъитэрт Елдар, 
зэрыпсэури арат. Хъуэпсэгъуэ нур, 101. Нэр 
къилыдыкIын (29). ГуфIэгъуэ, гурыфIыгъуэ, 
гукъыдэж уиIэм щхьэкIэ нэр къицIуукIын. А 
хъыджэбзыр зэралъагъуу ЩIалэ псори къытехуащ, 
Хэт и нитIыр къолыдыкIыр, Хэт техьэгъуэ 
къытехьащ. Дохутыр. «Мывэ хуабэ», 34. Тинэ 
бостей кIыхь щыгъыу, гъэщIэрэщIауэ, и Iупэ 
цIыкIур плъыжьыбзэу лауэ, и нэ дахитIыр 
къилыдыкIыу, сурэтыр емыщхьыпэми, ещхьу 
жиIэрт. Мазэ ныкъуэ щхъуантIэ, 638. ХакIуэм и 
нитIыр къилыдыкIыу хъыджэбзым къеплъырт. 
Нал къута, 229. НэкIэ къемыплъын (7). Зыуи 
къимыдзэн, къыщымыхъун, къыфIэмыIуэхун. 
Арыншами ебгъадэ фызыр нэкIэ къоплъыркъым, 
укъызэрилъагъуу пэгунитI къещтэри псыхьэ 
макIуэ, къигъэзэжмэ, пхъэ екъутэ, мафIэр 
зэщIегъэст, Iусыпс фIедзэ, шхын егъэхьэзыр, унэр 
зэлъыIуех, хьэкъущыкъу етхьэщI. Зи лъэрыгъыпс 
тIыгъа, 528. Валерии и закъуэу, кабинетым щIэсу 
къыщIыхьати, и жыпым ита коньяк птулъкIитI 
стIолым хутрегъэувэ вагъуитху ятету, арщхьэкIэ 
Валерэ нэкIэ къеплъыркъым. КIапсэ кIапэ, 16. 
Иужьым укIурия пэтми, зыми нэкIэ къеплъакъым 
[Анка] Iус хуахьами епэмыххакъым. Анка, 384. 
Нэр къижын (1). Нэ кугъуэр напIэм къигъэкIын. 
Бажэ бзаджэм и нэр къож, ХьэкIэкхъуэкIэр зэбгрож. 
«Бажэ пшынэ», 14. Нэр къижу (7). Нэр напIэм 
къикIыу. Езыр гъуру, и нэр къижу, и ныбэр 
игъуэжауэ, сытым деж бгъэтIысми зы мэл гъэва 
ишхыфынут, цырибон шэтвэр абы дрифу. 
Хъуэпсэгъуэ нур, 87. Къимыгъэзэжу пIэрэ 
Думэсарэ, жиIэу, Диси зиудыгъуауэ бжыхь джабэм 
кIэрыст и нитIыр къижу. Хъуэпсэгъуэ нур, 144. 
ЩIалэ цIыкIум и гъыныр пичауэ и нэ цIыкIуитIыр 
къижу хъыджэбзым йоплъ. Лъапсэ, 33. Нэр 
къигъэжын (1). Нэ напIэм къигъэкIын. 
Зыхуихьыныр имыщIэу и нэ нащхъуитIыр 
къригъэжу къызэплъащ. МелыIыч, 441. [И нэр 
(нитIыр) къихуу (28). Къэгузэвауэ, шынауэ е 
гъэщIэгъуэн къыщыхъуауэ. Пэжу, Астемыр 
Псыхуабэ зэрыкIуэрэ махуищ фIэкIа мыхъуу, 
Нурхьэлий и нитIыр къихуу, и жьафэр къыIурылэлу 
алмэстым ещхьу Налшык ХьэтIохъущокъуэ 
садым хэсу къыщагъуэтащ. Хъуэпсэгъуэ нур, 240. 
Дорофеич, и гъуэншэдж тхьэIур IитIкIэ иIыгъыу, 
къажэрт, и нитIыр къихуу. Мазэ ныкъуэ 
щхъуантIэ, 625. Шамум вертолет макъ 
щызэхихым, и нэр къихуу, пщыIэ зэгуэтым ещхь и 

пащхъыным зэрыбауэ хьэуар къемэщIэкIыу 
гужьеяти, ар щалъагъум, дызыубыдахэм нэхъ я 
фIэщ хъуащ сэ жысIэм нэхърэ. ХьэщIэ лъапIэ, 401.   
[И] нэр къихун (12). И нэр къытримыгъэкIыу, 
тедияуэ, телъыджэ къыщыхъуауэ. Рум и щысыкIэр 
зыкIи къыфIэIуэхутэкъым, спектаклым дихьэхауэ 
и нитIыр къихурт. Мазэ ныкъуэ щхъуантIэ, 661. 
Ботэх и нитIыр къихурт, сэри зыгуэр къыслъысыну 
пIэрэ жиIэу, арщхьэкIэ абы сыт къылъысынт, 
къызылъысыр зи фоч мэзхъумэм деж къэзыгъэнар 
арат. Лъапсэ, 69. Нэр къицIуукIын (1). Еплъ нэр 
къилыдыкIын. Куэд дэмыкIыу къэсащ дохутыр 
лъакъуэ кIэщI ПэтIинэ цIыкIу, и нэ хъуреитIыр 
къицIуукIыу. Лъапсэ, 13. Нэр къыщихун (2). 
Iуэхугъуэ гуэрым къару куэд тегъэкIуэдэн, гугъу 
дехьын. КIапсэм дэкIуей щIалэм и нитIыр 
къыщихуа пэтми, къехыжыну мурад иIэкъым. 
Хъуэпсэгъуэ нур, 99. Жыгей гъумыр мышкъышыр 
къыздэIэпыкъууэ си дамэм щытеслъхьэм, си псэм 
зэхищIащ зэрысхуэмыхьынур, арщхьэкIэ 
цIыхубзми Iэ лъэныкъуэжкIэ къыздигъэпсынщIэ 
хуэдэу къыщызбгъэдэувэм, си нитIыр къыщихуами, 
сыкъежьащ, сигъэшхэну зэрыжиIар си 
гурыфIыгъуэти. МелыIыч, 439. Нэр мыгъэплъэн 
(1). Нэплъэгъуэ емытын, гугъу егъэхьын, бэлыхь 
тегъэлъын. Астемыр щыгъупщакъым Инал 
учител курсым къажриIар: «Къэрэхьэлъкъым я нэр 
зымыгъаплъэр мэжджытырщ, икIэщIыпIэкIэ 
зэхуэщIын хуейщ», жиIэу. Мазэ ныкъуэ щхъуантIэ, 
640. Нэр темыгъэкIын (3). Нэр къытумыгъэкIыу 
кIэлъыплъын, еплъэкIуэн, зэрыщытыр зэгъэщIэн. 
Аралп, уи нэ ятумыгъэкI абыхэм, хэт сыт жиIами 
къызжеIэ мыдэ, къысIэрыгъыхьэ закъуэ. 
Хъуэпсэгъуэ нур, 120. Мо къуэгъэнапIэм 
къызэрыкъуэкIрэ си нэр тезгъэкIакъым, - жиIэри 
щакIуэр къэтэджыжауэ ятIэ къыкIэрыпщIар 
зыкIэрегъэлъэлъ, лъы къэзыцIэлари удз иIуэнтIауэ 
абыкIэ трелъэщIыкIыж. Лъапсэ, 72. Нэр 
темыпыIэу (5). НапIэзыпIэм, псынщIэ дыдэу. 
Мажэр, мажэр плIыри зэуэ, Псоми я шым 
къыжьэдакъуэ МакIуэ плIыри, уакIэлъыплъым, 
ТемыпыIэу нэр шы лъакъуэм. Колхоз шыгъажэм. 
«Партыр ди пашэу», 42. Афицархэр 
къыщыщIэпкIам, писарыр къыщылъэтат честь 
къаритынуи, модрей тIур нэр темыпыIэу тетым 
и кабинетым щIыхьащ. Хъуэпсэгъуэ нур, 114. 
Нэр тенэн (260). Зыгуэрым нэр къытомыгъэкIыу 
еплъын, нэр тедиен. Лу и нэ цIыкIуитIыр 
къилыдыкIыу Думэсарэ и нитIыр зытена Астемыр 
еплъырт. Хъуэпсэгъуэ нур, 194. - Инал, - жиIащ 
Iэюб, машинэм и нэр тенауэ. Мазэ ныкъуэ 
щхъуантIэ, 525. ХьэкурынэкIэ зэджэ гъукIэр абы 
ейти, зыгуэрым срещэ е срехъуэжри сегъэунэхъу 
жиIэу гузавэу щытт, и нитIыр Къетау тенауэ. 
Лъапсэ, 61. Нэр теплъызэн (8). Еплъ нэр тенэн. 
ЩIакIуэм ещхъу жэщ фIыцIабзэм Хъыджэбз 
пцIанэу телъщи мазэр Вагъуэр пщIыпщIу 
къахукъуоплъыр, Нэр теплъызэу сэри соплъыр. 
Мазэ. «Мывэ хуабэ», 271. Дадий и щIалэм емыплъу 
Топлъызэ и нэр стIол лъакъуэм. «Адэ», 134. 
ЩIалэхэм нартыхущхьэ зырыз яIыгъыу щашхкIэ, 



– 703 –
Хьэбибэ жыг къуагъым къуэту еплъырт, и нэр 
теплъызэмэ, Албиян артиллеристхэм яхэс хуэдэу 
къыфIэщIырт. Нал къута, 233. Нэр теубыдэн (3). 
Нэр къытумыгъэкIыу зыгуэрым еплъын. IэлъэщI 
фIыцIэ ин телъу здэщысым, хъыджэбзым и нитIыр 
Къазджэрий теубыдауэ къеплъырт. Мазэ ныкъуэ 
щхъуантIэ, 665. Псы плъэгъуамэ, уи диным уокI, - 
кхъухьыпщым и нитIыр къаз лъакъуэ плъыжьым 
триубыдащ. Кхъухь пхэнж, 505. Нэр техуэн (1). 
Зыгуэр къэлъагъун. Сыплъэри – си нэр щΙытехуар 
сымыщΙэу гъуэлъыпΙэм илъ пхъэбгъуитΙым я 
зэхуакум дэхуауэ тхылъымпΙэ тΙэкΙу къыдощ. 
МелыΙыч, 474. Нэр уфІыцІын (6). Зыри умылъагъу 
напIэр къегъэхын, нэр зэтепIэн. Жэщыр щIакIуэ 
фIыцIэщ, И нэр уфIыцIащ. Дыгъэм, кхъухь 
кIуэкIафIэу. «Вагъуэ махуэ», 101. Фоч щыбгъауэкIэ 
буфIыцIын хуей нэр арт къигъаплъэ мыхъур. 
Щынэхужьыкъуэ, 67. Фоч уэ макъым и 
тхьэкIумэIупсыр Iуиуда хуэдэу Ботэх дэгу хъуауэ 
и нэр еуфIыцI, щыхьым емыплъыфу. Лъапсэ, 71. 
Нэр гъэджылын (9). Нэм хуабжьу фIэдэхэн, 
уитхьэкъун, узыIэпишэн. Бгы джабэм уи нэр 
игъэджылу Удз дахэ итыр къыщыщып. Мэкъуауэ. 
«Дамыгъэ», 233. ЩIыналъэр зэрыщытауэ 
дахащэт, гъавэр уэшхым я кIуапIэщ, 
къызэщIэрыуащи, нэр егъэджылыр, хъупIэм Iэщу 
итыр абы хуэдабзэщ. Кхъэлэгъунэ, 375. 
Хъыджэбзыр дахэ дыдэщ, уеплъмэ, нэр егъэджыл, 
къэзылъагъум гу къылъетэ, езыр къабзэ цIыкIущ, 
лъэгъугъуафIэщи, цIыхур зыIэпешэ, хьэл дахэ 
хэлъщ, щIыкIафIэщ, дэбгъуэн щыIэкъым. Лэчымэ, 
392. Нэр ункIыфIын (1). Псори кIыфI хъун, зыри 
имылъагъужу и гур къызэIыхьэн. СыкIуэдащ, 
ситхьэлащ жиIэу и нэр щыункIыфI дыдэм, Апчарэ 
епхъуэри къыхиубыдыкIащ. Щынэхужьыкъуэ, 54-
55. Нэм щыджылын (1). Хуиту емыплъыфын, 
узэримыгъэплъын. Нэм щыджылу, гум пэблагъэу 
Китаишхуэм и IэщIагъэу Тыгъэ куэдыр удахьэхыу 
Къагъэхьащи догъэщIагъуэ. Лъэпкъхэм я тыгъэ. 
«Партыр ди пашэу», 58. Нэр щIэукъуэнцIэн (6). 
Нэр хьилагъ хэлъу зэхуэшэн. Аралпыр стIол лъагэ 
щытым бгъэдэувэри, щIопщ иIыгъыр 
щIопщыкъумкIэ стIолым тригъэувауэ, зыкъомрэ и 
пащхьэм итхэм яхэплъэу щытащ, и нэр 
щIиукъуанцIэу, и жьэ бгъуэжьри Iушэ ищIауэ. 
Хъуэпсэгъуэ нур, 88. КъынтIэ-къынтIэ хъууэ, 
бжьыхьэкIэ акъужь папщэм ещхьу, къулыкъу 
къысхуигъэфащэхэр щызмыдэм, и нэр 
щIиукъуанцIэу къызоплъри къызоупщI: - сыт хуэдэ 
къулыкъу пхузэфIэкIынур? МелыIыч, 465-466. Нэр 
щIегъэлъэфэн (2). Нэхужьыбэр къыщIэмыщу 
напIэр хуэмурэ ехьэхын, дэхьеижын. Зэзэмызи и 
нэр щIригъэлъафэрти и Iэ фIыцIитIыр цы кIыр 
зытет и нэкIум щихуэжырт. Хъуэпсэгъуэ нур, 
78. Зы молэ пщэ кIыхь гуэрым и нэр щIригъэлъафэу 
мычэму нэмэзыбзэ къибжырт. Мазэ ныкъуэ 
щхъуантIэ, 654. Нэм щIэплъэн (2). Пэжагъ 
къэплъыхъуэу нэм еплъын. ИтIанэ и нэм сэ 
сыщIэплъэу Сабийм и закъуэ тхьэ хуэсIуащ: Абы и 
гуауэм сигу къигъэплъу, Сэ илъ сщIэжыну 
ныжесIащ. Сабий. «Шум и гъуэгу», 20. Нэм 

щIэлъми къыщIэмыхын (2). ФIы дыдэу лъагъун. 
Хьэбибэ и нэм Данэ цIыкIу щIэлъми 
къыщIихынукъым. Щынэхужьыкъуэ, 50. Нэм 
щIэбжьэн (1). Нэпсыр къыщIихуу нэр зыгуэрым 
(Iугъуэ, мэ гуащIэ с. ху.) щIисыкIын. ЩIакхъуэмэм 
хэтщи Iугъуэ мащIэ, Уи нэм щIэмыбжьэу удехьэх. 
Ди унэжь. «Щхьэлыкъуэ», 380. Нэри пэри ихьу (7). 
Ин дыдэу. БгъуэнщIагъым я щIагъым псы уэрыр, 
нэри пэри ихьу, щожэх икIи псы еуэкIыпIэм деж 
бгы нэпкъ лъагэ, удэплъеямэ пыIэр пщхьэрыхуу 
иIэщи, а бгы джабэм пцIащхъуэ абгъуэм ещхьу 
бгъуэнщIагъ цIыкIу зыкъоми иIэщ. Нал къута, 253. 
Нэр фIыкIэ еплъын (1). Гуапагъэ, арэзыныгъэ 
хэлъу зыгуэрым еплъын. Уэ сыт бзэкIэ упсэлъами, 
ТщIыркъым дэ лъэпкъ зэхэгъэж; Уи нэр фIыкIэ 
къыдэплъамэ, Гурылъ къабзэр догъэпэж. 
Фыкъеблагъэ, хьэщIэ. «Партыр ди пашэу», 100. 
Нэм нэху егъэлъагъун (1). Гъэтыншыжын, 
гупсэхугъуэ етыжын. Лу, дауи, и гуи и щхьи 
къэкIыртэкъым а властыр къуажэ псоми, 
зэрынэсар, дыгъэ нурым хуэдэу, цIыхухэм я гур 
игъэхуабэу, нэм нэху иригъэлъагъуу, гъатхэм 
хуэдэу, къэрэхьэлъкъыр игъэгуфIэу хэкум 
къызэрихьар. Хъуэпсэгъуэ нур, 315. Нэм зыри 
имылъагъужын (4). Губжьым, шынагъуэм, н.къ. и 
нэр къыщхьэрипхъуауэ. Джэлил къэргъейр зэрыс 
абгъуэм къридзыну щыхуежьэм, модрейри къеIэри 
адакъэм и сыдж плъыжьышхуэр зыIэщIигъыхьэри 
абгъуэм къыщилъэтым, адакъэм и щхьэр унэзауэ, 
и нэм зыри имылъагъужу, зы къудамэм къытехумэ, 
адрей къудамэм къытехуэурэ къехуэхри джэдкъаз 
къомым я пащхьэм къихуащ. Бабыщыкъуэ 
адакъэпщ, 494. Къэрэжьи къикIуэтынум 
ящыщтэкъым, и къамэжь гуэлэлым еIэнщи, и 
Iупсыр къыжьэдипхъыу, и нитIри плъыжь хъуарэ 
зыри имылъагъужу зэгуэзыгъэпам и ныбэр 
къригъэхуну хьэзырыпсщ. Лъапсэ, 35.  [И нэкIэ 
лъагъун (5). Белджылыуэ, хьэкъкIэ и фIэщу, пэж 
дыдэу щытын. Лермонтовым итхам нэмыщIа 
нэгъуэщI тхылъ Iэджи зэрыщыIэр Лу и нэкIэ 
илъэгъуащ, Къазджэрий и тхылъ къомым 
щыхэсам. Мазэ ныкъуэ щхъуантIэ, 609. Локотош 
и гум къэкIащ зы дезертир гуэр къигъуэту 
партизан отрядыр строй ищIурэ я нэкIэ ялъагъуу 
хуэфащэ ирищIэну. Нал къута, 254. Океаныр 
зэпыдупщIри Америкэу зи гугъу къытхуащIу 
щытар ди нэкIэ тлъэгъуащ. Лэчымэ, 392. Нэ 
щыхуэн (2). Нэхъ игу къыдыхьэр, адрейхэм 
къахихыр, и нэфI щыщыхуар. СыщIэупщIэурэ 
кхъухь зыщIыф нэхъ IэпщIэлъапщIэ къэзгъуэтынщ, 
псэущхьэ си нэ зыщыхуауэ мэзым щIэтыр абы 
дэIэпыкъуэгъу хуэсщIынщи – ди кхъухьыр хьэзырщ. 
Кхъухь пхэнж, 497. Нэр хузэтемыхын (1). И жеин 
къэкIуэн, жейм иубыдын. Лу абыхэм 
якIэщIэдэIухьырт, Къылышбий и къуэм и 
хъыбарыр фIэгъэщIэгъуэну, арщхьэкIэ Жыраслъэн 
и пащIэр къызэрытричам и гугъу ящIа нэужь, куэд 
дэмыкIыу жейр къытеуати, и нэр 
хузэтехыртэкъым, итIани едаIуэрт жаIэм. 
Хъуэпсэгъуэ нур, 123. Нэр хъэрэхъэн (1). Гужьеин, 
шынэн, гузэвэгъуэ ихуэн. И нитIри хъэрахъэу бжэ 

фIыцIэм еплъырт, абы къыщIэкIыр капитаным 
къеуэну къыщIэкIын хуэдэ. Нал къута, 241. 

☐ Нэм илъагъур Iэм ещIэ (9). ЦIыху 
IэпщIэлъапщIэм хужаIэ. Нэм илъагъур Iэм ещI 
жыхуаIэр арати, Астемыр гурыхуэу къыщIэкIащ, 
жыпхъэхэр ятIэм къыхищIыкIыу зы тхьэмахуэм 
есат. Хъуэпсэгъуэ нур, 180-181. Аурэ, нэм 
илъагъур Iэм ещIэ жыхуаIэр арати, ЛIыгъур 
цIыкIуи IэщIагъэм йосэ, IэпщIэлъапщIи мэхъу. 
Лъапсэ, 102. Нэм илъагъур Iэм ищIэнущ, ЖаIэу 
щIалэм зэхихащи, Сыт ухуейми пхуищIыфынущ, 
И IэщIагъэм тегушхуащи. «Тисей», 509. Нэр 
зыдэплъэм лъэр лъоIэс (7). Мурад пщIыр 
зыбогъэхъулIэф. ГъащIэм фIыкIэ къыпызыщэм: - 
ЕтIанэгъэ фIыкIэ нэс! – ЖысIэу и Iэр субыдамэ, Нэр 
зыдэплъэм лъэр лъоIэс. Си хъуэхъу. «Батырыбжьэ», 
40. Уи нэр зыдэсым Уи лъэр лъоIэсыр. Къырым 
илъ дани УлъэIэсакъэ. Адыгэ хэку. «Дамыгъэ», 
224. Зыхуейр къехъулIэу зылI есащ, Зыдэплъэм 
и нэр – Iэр лъоIэс, Зэм жьыбгъэм шууэ ар шэсащ, 
Зэм докIуеипэр уафэм нэс. Зыхуей къехъулIэу 
зылI есащ… «Вагъуэ махуэ», 324. [Уи] нэм къеIэм 
и псэм еIэ (4). Бийм, жагъуэгъум къуищIэр 
хуэмыгъэгъун. Ди нэм къеIэм, и псэм деIэу Дэ 

НЭ ЛЪЭНЫКЪУЭ (1). Зи нэ лъэныкъуэр 
нэф. Ибрахьим и нэ лъэныкъуэр нэфщ. 
Хъуэпсэгъуэ нур, 214.

НЭ ФIЫЦIЭ (7). плъыф. Зи нэр фIамыщIыфэ, 
къарэ. А пщыхьэщхьэм езы Къазджэрий гу лъитат 
псоми я щIыбагъым Iэдэбу къыдэса хъыджэбз 
нэ фIыцIэ дахэм. Мазэ ныкъуэ щхъуантIэ, 
665. ЛIым и нэкIур зэщIэкIэжат, и пэшхуэри 
пыущхъуэнтIыкIат, и нэ фIыцIэшхуитIым 
сыщIэплъэмэ, «емынэм укъихуа – мыбы нэс щхьэ 

НЭ ХЪУРЕЙ (1). плъыф. Зи нэхэр хъурейуэ 
щыт. «Джэлил!» - жыпIэрэ уеджамэ, и нэ 
хъуреишхуитIымкIэ къоплъыр, бжыхьым дэлъейрэ 
Iуамэ, хьэблэм адакъэу дэтыр къыподжэж. 
Бабыщыкъуэ адакъэпщ, 474.

НЭБГЪЭФ (2). Илъэс-илъэситI зи ныбжь 
шыщIэ цIыкIу. Нэбгъэф сышэсти, сэ фызышэ 
«Шуей» жезгъыIэу сахэлъадэрт. Си щIалэм. «Мывэ 
хуабэ», 217. ЩIыхь колхозым хуэдгъэбагъуэу 
Шыхъуэм ди шыр дохъумэф, КъыткIэлъыплъым 
ягъэщIагъуэу ШыщIэ псори нэбгъэф. Колхоз 
шыхъуэ уэрэд. «Партыр ди пашэу», 70.

НЭБГЪУЗКIЭ (10). нареч. И нэр бгъукIэ 
игъаплъэурэ. ЩIалэ цIыкIури гъауэ 
къыщIэкIынти иджы зэщыджэу, цIутI жимыIэу, 
Дорофеич жиIэм йодаIуэ, нэбгъузкIи Къазджэрий 
дежкIэ маплъэ. Мазэ ныкъуэ щхъуантIэ, 603. 
Бекъан ерагъыу къызэфIэувэжащ, гъуэлъыпIэм 
кIуэри итIысхьэжауэ зэанэзэпхъум нэбгъузкIэ 
къакIэлъоплъ, и пащIэшхуитIыр игъэджэрэзу, 
папщэу икIи къызэщIэплъарэ къэпщIэнтIауэ. 
Къалэн, 431.

НЭБДЗЫПЭ: ◊ нэбдзыпэ зэтримылъхьэн (9). 
Жэщ псом мыжеин, нэр зытемылъхьэн. А жэщым 
нэху щыху Думэсарэ и нэбдзыпэ зэтрилъхьакъым, 

уэрэди гъыбзи – зыри жимыIэу гупсысэм хэту нэху 
къекIащ. Хъуэпсэгъуэ нур, 282. Бекъанрэ Апчарэрэ 
я нэбдзыпэ нэху щыху зэтралъхьакъым. Нал 
къута, 272. А жэщым нэху щыху и набдзыпэ зыми 
зэтрилъхьакъым. Лъапсэ, 85.

НЭБЖЬЫЦ (8). НапIэ нэзым екIуэкIыу тет цыр. 
Нэбжьыцым пылъ нэпсым къыпхыплъу Дадий игу 
плъауэ къыжеIэ: «Уэ къуэш уиIакъым, си щIалэ!». 
«Адэ», 135. Жейр нэбжьыцым къемыIусэу Жыгым 
тесу жэщыр макIуэ. Си псэм мафIэ къыщIэнами. 
«Батырыбжьэ», 89.

◊ Нэбжьыцым нэпс къыпылъэдэн (1). Гъын. 
УрекIуэ шууи, уеблэм лъэсуи – СфIэфIт си усэр 
хэмыкIуадэу, УщигуфIэгъуэм, гуауэ плъысым – 
Нэбжьыцым нэпсу пылъэдам. Тхылъым еджэм. 
«Мывэ хуабэ», 17.

НЭБЗИЙ 1). Дыгъэм идз нэху пакIэ кIыхь, 
нэху къуэпс. Дыгъэ нэбзий дахэри, Уареда, 
Уи лъэрыгъым теIэбэу, Уареда, УзэIэбым псэ 
хэплъхьэу, Уареда, Си щIалэр Тхьэм укъигъэхъуи, 
Уареда. Гущэкъу уэрэд. «Щхьэлыкъуэ», 389.

НЭБЛАГЪЭ (4). послелог. Зыгуэрым нызэрыхьэс. 
Бгы задэ иным Локотош дэкIауэ бауэбапщэу 
здэщытым плъэмэ – тобэ Iистофрилэхь – 
гитлеровцу цIыхуищэм нэблагъэ къокIуэ. Нал 
къута, 299. Абы ищIыIуж си интендантым 
къыпищащ: хьэжыпщIэ зэрыпкIутэ ашыкитIым 
пут щэ ныкъуэм нэблагъэ йохуэ. МелыIыч, 472.

НЭБЛЭГЪЭН ноблагъэ) лъэмыI. (24). 1. 
(17). Зэманыр зы пIалъэ пыухыкIам нэсын. 
Илъэс етIуанэм нэблагъэу, ЗэуапIэ губгъуэм 
ар иту, Егъажэ лъыпсыр уи къуэшым, Анэ 
быдзышэм хуэдабзэу Абы и напэр къэбзабзэщ. 
«Адэ», 140. Спектаклым и кIэм нэблэгъат, 
къэхъуну я пщIыхьэпIэ къэмыкIар къыщыхъуам. 
Мазэ ныкъуэ щхъуантIэ, 660. Октябрь мазэр 
и кIэм нэблэгъауэ щIыIэ къэхъуати, цIыхум 
щIымахуэм зыхуагъэхьэзырырт. Нал къута, 
274. 2. (7). Зы щIыпIэ пыухыкIам нэсын, 
гъунэгъу хуэхъун. Куэбжэм сынэблагъэрэ 
сызыщIэдэIукIмэ, япэм хуэдэу Анка и щыщ 
макъ щызэхэзмыхым, си гум щIыхьауэ унэмкIэ 
сымыкIуэу шэщым сыщIохьэ. Анка, 384. 
Хьэпсым ис зы гупышхуэ эвакуацэ ящIу здахум, 
къэзакъ станицэ гуэрым нэблэгъауэ, «шокъу» 
жиIэу нэмыцэ мотоциклист защIэу дзэ къакIуэу 
къахуэзащ. Къалэн, 433.

НЭВАГЪУЭ: ◊ [и] нэвагъуэ егъэлъагъужын 
(11). Лъэщу, зэхищIэу еуэн, и нэм хъуаскIэ 
къыщIегъэхын. Къазджэрий щымысыгъатэм, 
Матренэ зыкъигъэцыджынти Сосрыкъуэ и 
нэвагъуэр иригъэлъагъужынт, ауэ нобэ хуабжьу 
зигъэщIыкIафIэу Мэтхъэным едаIуэрт. Мазэ 
ныкъуэ щхъуантIэ, 613. Аджыдэ, Бахъуэр 
гъунэгъуу къуэм дэмыту щытамэ, иджыпсту 
зыкъызэкъуихынт Якъуби, Локотош и 
нэвагъуэр иригъэлъагъужынт. Нал къута, 295. 
ЕгъэджакIуэр нэхъри къегъэгубжь, уи нэвагъуэр 
уэзмыгъэлъагъуж щIыкIэ уи вагъуитхур щIэхыжи 
зыIуегъэх, жеIэри студентым и зачетнэ книжкэр 
къыхуедзыж. Капсэ кIапэ, 16-17. 

НЭГУ (11). ЦIыхущхьэм и гупэ лъэныкъуэр. 

АрщхьэкIэ зэкъуэшитIым я гузэвэгъуэр Елдар дэнэ 
щищIэнт, фызышэ къикIыж хуэдэу и гур жану, и 
нэгум гуфIэгъуэшхуэ зэрыщIэтым гу лъыптэу, 
пцIащхъуэм хуэдэу псынщIэу зыблригъэхащ. 
Хъуэпсэгъуэ нур, 245-246. Иджы псы уэрхэр 
щыджэгуу Ауз щIэращIэм фыдэплъэт, ГуфIэгъуэ 
инхэр зи нэгуу Балъкъэ щыпсэухэм фепсалъэт. 
ЗэкъуэшитI. «Бгы лъапэхэм деж», 99.

◊ Нэгум зиужьын (7). Теун, гъэщIэгъуэн 
гуэр зэгъэлъагъун. Пщыхьэщхьэр хэкIуэтат, 
щхьэлмывэкъуэдэсхэм я нэгу зиужьауэ, ямылъэгъуа 
ялъэгъуауэ щызэбгырыкIыжым. Хъуэпсэгъуэ нур, 
217. Думэсарэ, Лу машинэкIэ яшэжамэ, и нэгу 
зиужьащ, дауи, - жиIэрт. Мазэ ныкъуэ щхъуантIэ, 
539. Пшынафэр хъарзынэу зэфIэкIащ, пшынэ 
уасэр къыхамыхами, щIалэ къызэхуэсам я нэгу 
зиужьащ, арщхьэкIэ Саружан пшынэ къэщэхугъуэ 
ихуакъым. Къалэн, 429. Нэгум зегъэужьын (9). 
1. (7). Зытегъэун, пфIэфI, пфIэгъэщIэгъуэн гуэр 
ухэту зыгъэпсэхун. Ди нэгу зедгъэужьыну аракъым 
къуршым дыкъыщIэкIуар, - жиIэрт Иринэ, 
щIалэ цIыкIухэм къуейщIей зырыз къахэкIмэ – 
уIэгъэ хъуауэ мащIэ къытпэплъэрэ, дапщэщ 
къытлъэIэсыну хущхъуэ жаIэу. Щынэхужьыкъуэ, 
62. Дыгъуаси вэсмахуи – Нартыху Къазбэч и 
гум иримыхьын гуэр и нэгум щIэкIати, арауэ 
къыщIэкIынщ дыгъуэпшыхь, щакIуэ дывгъакIуэ 
жиIэу и блыгущIэт къомыр щIызэхишар, и 
нэгум тIэкIу зригъэужьмэ, и гуапэу. Лъапсэ, 73. 
2. (2). Зыгуэр тегъэун, дэзыхьэх гуэрым хэту 
зегъэгъэпсэхун. «Къэжэпхъащ иджы», щыжиIэм, 
и шыр цIыкIухэр джэдэщым къыщIишри хадапхэм 
иж псыIэрышэм ишащ, я нэгу зригъэужьыну, 
есыкIэ яригъэщIэну. Бабыщыкъуэ адакъэпщ, 478. 
[И] нэгу иплъэн (5). Игу илъыр, игу щыщIэр, и 
гурыгъу-гурыщIэр зэгъэщIэн. Пщащэм и нэгум 
уиплъакъэ Игу илъым уохъур щыгъуазэ. Набдзэ. 
«Батырыбжьэ», 52. Хьэдэ хэIубахэр щIыбагъкIэ 
ягъэтIылъурэ я нэгум иплъэрт. Нал къута, 286. 
[Дэфэрэдж:] Сэ Сэлимэ и нэгу сиплъэн хуэдэу 
сотIысри къыщIэздзэну сыхьэзырыпсщ, сыту 
жыпIэмэ, си хъыбарыр пычыгъуэ-пычыгъуэу 
зэпычащ, езгъэдаIуэр сымыгъэшынэн папщIэ. 
Лъапсэ, 29. [И] нэгум мащIэ щIэкIа (1). И гъащIэм  
мащIэ къыщыхуихуа. Жыраслъэн и нэгум мащIэ 
щIэкIа, мащIи хэта, сыт ищIами къыхуагъэгъури 
Налшык дэт тутнакъэщым Iуагъэуващ, мыбы 
щIэсым и нэхъыбитIыр дэзыгъэхуэхар уэращи, 
иджы гъуэгу тэмэм тегъэувэж, жаIэри. Мазэ 
ныкъуэ щхъуантIэ, 515. [И] нэгу щIэкIыжын 
(2). Зэ плъэгъуар уигу къэкIыжын. Мис, нобэ 
къэскIэ фызыжьым Игу жьы димыхуу йокIуэкIыр, 
И нэгу щIокIыжыр, гупсысэм, Щхьэгъусэ лIыжьыр 
нэмыцэм Пщэдджыжь нэхущым яубыдри, Дадий 
илъагъуу мэз бгыщхьэм Ар щаукIащи гуузу. 
«Адэ», 130. Ялъэгъуахэр нэгу щIокIыжри, Тхылъ 
едаIуэу мэгумэщI. Тхылъ еджапIэ. «Вагъуэ махуэ», 
336. [И] нэгу щIэкIын (52). IупщIу лъагъун, 
гъэунэхун. Уи щIыхьыр нэхъри ирелъагэ, Уи нэгу 
щIэкIахэр къыджеIэж. Космонавт. «Мывэ хуабэ», 

99. Албиян и нитIыр зэтепIауэ хэлът, Дон Iуфэ 
щилъэгъуа зауэр – кином хуэдэу и нэгум щIэкIыжу. 
Щынэхужьыкъуэ, 31. Джэрдж ПIытIу тхьэ 
еIуэ молэм и щхьэр мухьэрэбымкIэ илъэтыкIри 
Алыхьталэм и пащхьэ ихьэжауэ, и нэгу щIэкIар 
иIуэтэжу. Нал къута, 223. Нэгум щIэплъэжын 
(1). ЦIыхум Iуэхугъуэ гуэрым иужькIэ Iуплъэн.
Кодоевым я гъунэгъу Къэбэрдей-Балъкъэр 
хэкум и Iэтащхьэр къригъэблэгъа щхьэкIэ, 
къэмыкIуэххам хуэдэу, зыхамыбжэу, стIол кIапэ 
дыдэм деж ягъэтIысауэ, екIи-фIыкIи псалъэ 
къыжьэдэмыкIауэ, икIи езыми емыупщIIауэ щысщ, 
зэрыфагъуэм нэхърэ нэхъ фагъуэж хъуауэ, и хэкум 
пача щIыр и гум къыщIитхъыу, цIыхум дауэ я нэгу 
сыщIэплъэжын жиIэу и щхьэр здихьын имыщIэу, 
ишхи ирифи щымыIэу, и гур кIуэдыпат. Лъапсэ, 
91. [И] нэгу щIэплъэн (25). Еплъ [и] нэгу иплъэн. 
Локотош и псалъэр зэпигъэури къедаIуэу щытхэм 
я нэгу щIэплъащ. Нал къута, 257. Иринэ нэжэгужэу 
зыкъыпфIигъэщI щхьэкIэ абы и нэгум ущIэплъэм, 
зэрыгузавэм гу лъыптэрт. Щынэхужьыкъуэ, 29. 
Удэзыхьэхам и гум илъ къыбгурыIуэн щхьэкIэ 
ущIепсэлъэххэни щыIэкъым, и нэгум щIэплъи, 
и гум илъ къэпщIэнщ, - Дэфэрэдж дыхьэшхри 
щIалэри игъэдыхьэшхащ. Лъапсэ, 110. Нэгум 
къыщIидзэн (1). Нэгум занщIэу къридзэн, 
къэлъагъун. Убыххэр тенджызым тет зэпытщ, 
я нэгум къыщIидзэ закъуэмэ, кхъухь ныбэфыжь 
цIыкIур яIэщIэкIынтэкъым. Лъапсэ, 39. Нэгум 
къыщIэувэн (2). ЕкIуэкIа, блэкIа гуэр аргуэру 
плъагъум хуэдэу уигу къэкIыжын. Степан 
Ильич Елдар и нэкIум щIэплъати занщIэу и нэгум 
къыщIэуващ Елдар и адэ и гъусар. Хъуэпсэгъуэ 
нур, 222. Поэтыр абы хуэмыдэу пIэрэ, псалъэ 
защIэкIэ зыхуейр цIыхум я нэгум къыщIегъэувэ, я 
гум къэмыкIар къегъэкI. Мазэ ныкъуэ щхъуантIэ, 
609. Нэгум щIэлъын (5). И натIэ къритхауэ, 
къыхуиухауэ щытын. Долэт игъащIэми 
хьэгъапхъуэт, хьэкIэпычыжьт, иджыри абы и 
нэгум зыгуэр зэрыщIэлъыр IупщIт. Хъуэпсэгъуэ 
нур, 241. Лу гу лъитат а щIалэм бэлыхь гуэр и 
нэгум зэрыщIэлъым. Мазэ ныкъуэ щхъуантIэ, 614. 
Мариам и пщIыхьэпIэм къыхэхуэххэртэкъым и 
гур зэрыгъум дыгъур кърикIуэну, сэ псэкIэ сщIэрт 
зы бэлыхьлажьэ ди нэгу зэрыщIэлъыр. Лэчымэ, 392. 
Нэгум щIэмыгъэплъэн (1). И нэгур хузэIумыхын, 
зыкъемыгъэлъагъун, и гум илъыр къемыгъэщIэн. 
И гупэ къытхуигъазэу и нэгу дыщIигъэплъакъым, 
ди тхьэусыхафи къедэIуакъым, и щIыб 
къытхуэгъэзауэ къыдэгиери ежьэжащ жиIэу арат 
абы къригъэкIыр. Лъапсэ, 61. Нэгум щIэтын (34). 
Илъагъум хуэдэу, и гупсысэм сыт щыгъуи хэтын. 
Сыкъыщалъхуауэ сэ си къуажэр ПщIыхьэпIэм 
хуэдэу нэгум щIэтщ. Ди унэжь. «Щхьэлыкъуэ», 
380. Саримэ шхыIэныр зытрелъэфри мэгуфIэ: и 
нэгум щIэтщ Елдар. Хъуэпсэгъуэ нур, 192. Мэлыр 
къэзыша лIы нэкIутIэр нэгум щIэт хуэдэщ. КIапсэ 
кIапэ, 16.

НЭГУЗЫУЖЬ (2). Ущынэжэгужэ, уи гум 
фIэфI, уи зэш щытеу. Хэт и дежкIи нэгузыужьу 
Куэд сабийхэм къагъэлъагъуэ: Хэт къыхуоджэ Iэзэу 



– 706 –
усэ, Хэти къофэ лъапэрисэу. «Тисей», 483. Хэт 
нэгузыужьым гугъу дехьами, Сэ арщ мураду сигу 
илъар. Си нитI. «Вагъуэ махуэ», 311.

НЭГУЗЫУЖЬЫГЪУЭ (11). Еплъ нэгузыужь. 
А балконыр школым нэгузыужьыгъуэу яIэт: 
пщыхьэщхьэкIэ цIыкIухэр къиувэти хэт 
блэкIми къыблэкIыжми еплъу итт. Мазэ ныкъуэ 
щхъуантIэ, 559. Ярэби, насыпыр щагуэшым 
цIыхубзыр дурэшым дэсауэ ара нэгузыужьыгъуэ 
имыхуэу и кIэтIийр и вакъэ лъэпсу щIэпсэур? 
Бабыщыкъуэ адакъэпщ, 480.

◊ Нэгузыужьыгъуэ игъэхуэн (1). Зегъэгъэпсэхун, 
гукъыдэж егъэгъуэтын. Нэгузыужьыгъуэ гуэр 
дригъэхуэнщ [гъащIэм]. Мазэ ныкъуэ щхъуантIэ, 521.

НЭГУМЭ ШОРЭ (1). Адыгэ узэщIакIуэ, 
щIэныгъэлI. Нэгумэ Шорэ хъыбар мащIэ И жьэгу 
удэсу уигъэщIа? Лермонтов. «Мывэ хуабэ», 86. 

НЭГЪАБЭ (12). нареч. Гъэ кIуар, гъэ блэкIар. 
Дагъыстанымрэ осетинхэмрэ фIэкI къэмынэу, 
Кавказым лъэпкъыу исыр нэгъабэ къалмыкъхэр 
зэрырагъэкIам хуэдэу ирагъэкIыну жаIэ. МелыIыч, 
461. Мэрым и пIэкIэ нэгъуэщI гуэр къэпсэлъащ: – 
Аращ, Хьэрун Ар-Рашид нэгъабэ лъандэрэ мэр 
угъурлы дыдэу тетщ ди къалэм, - жиIэри. ХьэщIэ 
лъапIэ, 406. [Жамбот жиIэу:] Абы хэкIуэдыкI 
щымыIэу къэдгъэхъуфмэ, ар Iуэху инщ, ауэ нэгъабэ 
къытщыщIар аргуэру къытщыщIмэ, зэIыхьащ 
псори. Алъхъо, 64.

НЭГЪАБЭРЕЙ (2). Гъэ блэкIам щыIа, къэхъуа, 
екIуэкIа. УдзыщIэр къэкIыным иджыри Iэджэ иIэщ, 
нэгъабэрей удзыр гъужри фащ, IэфI щIэтыжкъым, 
щIэмытыжми Iэщым ягъуэтащэрэт, гъури 
щэщэжащ. Щынэхужьыкъуэ, 18. А гъэм гъавэ 
хъарзынэ къэкIауэ цIыхур щогуфIыкI, дадэр тIэкIуи 
щIегъуэжа хуэдэщ и щIыр бэджэнду зэримытам 
щхьэкIэ, итIани щIэгузэвэн щыIэкъым, нэгъабэрей 
гъавэм щыщ иIэщи. Аргъуей, 386.

НЭГЪЭСАУЭ (4). нареч. Мардэ гуэрым нэсу, 
къыхуэт щымыIэу. Бжыхь елъэни хузэфIокI, 
Щолэхъушу зеукъуэдий Нэгъэсауэ ар шагъдийщ, 
ЩIопщым теплъэм зыкъеIэт, Си алъпышым сыт 
къыхуэт! «Елбэздыкъуэ», 8. Мис ар адыгэшт 
нэгъэсауэ, лIы гуп зэхэтыр абы еплъырт 
дихьэхауэ, Мусэ и закъуэ зэгуэпу гъумэтIымэрт . 
Хъуэпсэгъуэ нур, 219.

НЭГЪЭСЫН (негъэс) лъэI. (72). 1. (70). Зы 
щIыпIэ пыухыкIа гуэрым нэшэсын, и гъунэгъу 
щIын. Щэрданхэ я шы къомым хагъадэрэ шыфIитI 
Бэлацэ къыхрагъэхатэмэ, псынщIэу унигъэсынт. 
Хъуэпсэгъуэ нур, 307. БетIал мурад ищIат: 
Бахъсэн къыщыхъуар зи зэраныр Къэтхъэн Назир 
трикъуэу Центрым нигъэсыну, следствие пIалъэр 
икIати, къыщIригъэгъун щхьэкIэ. Зи лъэрыгъыпс 
тIыгъа, 526. 2. (2). ЧэзукIэ лъэмыгъэIэсын, пэIэщIэ 
щIын. Хэт къэпсалъэми телефоныр Иринэ Къулым 
деж нигъэсыртэкъым, а тIум я псалъэмакъыр 
зэпимыудын щхьэкIэ. Нал къута, 241.

НЭГЪЭСЫЖЫН (негъэсыж) лъэI. 5). Еплъ 
нэгъэсын. НакIуэ, Степан Ильич Псыхуабэ 
нэбгъэсыжын хуейщ. Хъуэпсэгъуэ нур, 259. Май 
махуэу, дунейм и дахэгъуэу ноби си нэгу щIэтщ 

шуудзэр станцым нэдгъэсыжауэ щыщытар. 
МелыIыч, 454.

НЭГЪУЭЩI (311). Армыра, нэмыщI. Бэлацэ 
къыгурыIуэрт Iуэхушхуэ и пщэ къызэрыдэхуар, 
абы ирипагэрти а Iуэхур нэгъуэщIым ирату 
идэнутэкъым. Хъуэпсэгъуэ нур, 314. Мызэ-
мытIэуи къыкъуэкIащ зи ныбжь хэкIуэта лIы, 
къыздэкIуэж жиIэу, арщхьэкIэ, Хьэкурынэ си насып 
щыхэмылъакIэ, нэгъуэщI си псэм къищтэнукъым 
жиIэурэ зыми дэкIуэжын идакъым. Лъапсэ, 108. 
Аслъэным и щхьэр къытричу жимыIэ щхьэкIэ 
кхъуэпIащэм жригъэIэнур нэгъуэщIт: кхъухьыпщу 
аслъэныр дгъэувмэ, ди Iуэхур нэхъ тэмэм хъуну 
къызолъытэ, жиIэу къигъэувыну арат, арщхьэкIэ 
модрейм абы гу лъитакъым. Кхъухь пхэнж, 500.

◊ НэгъуэщI мыхъуми (4). Армыхъуми. НэгъуэщI 
мыхъуми узыхуэпщылIыр нэхъ къэщIэгъуафIэ 
хъуакъэ иджы? Хъуэпсэгъуэ нур, 198. Къэзмай 
и гур къызэфIэнат, и макъыр зэкIуэкIауэ, нэхъ 
щэху хъуауэ Къазджэрий и нэгум къыщIэплъащ, и 
нэпсыр хуэмыубыду: - Сыкъэгъэгугъэ, Къазджэрий, 
сыкъэгъэгугъэ, нэгъуэщI мыхъуми, – жиIэу. Мазэ 
ныкъуэ щхъуантIэ, 622. 

НЭГЪУЭЩIУ (18). нареч. Зыгуэрым хуэмыдэу, 
емыщхьу, къыщхьэщыкIыу. Елдар и Iуэхур 
нэгъуэщIу къекIуэкIати, Нурхьэлий тхьэмыщкIэр 
гуэщым щIаубыдауэ щIэсу Елдар къыщищIэм, 
Астемыррэ Степан Ильичрэ яжриIащ. 
Хъуэпсэгъуэ нур, 256. Ар Къазджэрий нэгъуэщIу 
къыгурыIуащ. Мазэ ныкъуэ щхъуантIэ, 603. Сэ 
нэхъ схузэфIэкIынур нэгъуэщIу къыщIэкIынт – 
цыщу сыувмэ, арауэ къысфIэщIащ IэщIагъэ 
схуэхъунур. МелыIыч, 452.

НЭГЪУДЖЭ (23). Нэм дерт иIэмэ зэплъыр 
нэхъыфIу илъагъун папщIэ Iуалъхьэ нэрыплъэ. 
Инал жиIари и гум ириубыдащ, и нэгъуджэри 
зыIуихри телъэщIыхьурэ и гъунэгъухэм еплъырт, 
дауэ къыщыхъуауэ пIэрэ Инал зэрызищIыр, жиIэу. 
Мазэ ныкъуэ щхъуантIэ, 592. Нэгъуджэ зыIулъ 
офицерыр люлькэм итIысхьащ. Нал къута, 246.

НЭГЪУЕЙ (2). Зи напIэр зэву щыт лъэпкъ, 
нэхъыбэу Дагъыстэным, Къыргъызым щопсэу. 
Дэнэ абы къыщищIар нэгъуейм я Iэщыр лъхуэмэ, 
жэмыр къамышу, абы шэуэ щIэтыр шкIэм 
ирагъэшхыу зэрыщытар? Лъапсэ, 7. Нэгъуейм 
дытеуэу IэщIэвыщIэм, шыбз гуартэм щыщи 
хремыщI, Анапа яхурэ къапэщIэхуэр ясыркIэ 
кхъухьым из ямыщI. Лъапсэ, 7. 

НЭГЪУЕЙ НАПIЭ 2). НапIэ зэв, напIэ 
Iув зиIэу щыт (цIыху). Лу сурэткIэ ищIэрт 
Инал пащIэ фIыцIэ шэщIа зэрытетыр, нэгъуей 
напIэуи зэрыщытыр. Мазэ ныкъуэ щхъуантIэ, 
526. [Къэрэгъулым жиIэу:] Унэгъуей напIэу 
лъэпкъышхуэм уахэгъуэщэн уэ? Лъапсэ, 48.

НЭГЪУНЭ (15). послелог. Псалъэм и 
мыхьэнэр щIэгъэхуэбжьэн папщIэ къагъэсэбэп. 
Умыгузавэ, си анэ, Письмо къэптхами седжащ, 
Уигу къэмыкIахэм нэгъунэ Уи псалъэ мащIэм 
къисхащ. Умыгузавэ, си анэ. «Бгы лъапэхэм деж», 
48. А пщыхьэщхьэм Хьэкурынэ Къуажэм носыр 
псынщIэ дыдэу, Къехь щыгъыни, шхын нэгъунэ, 

Ауэ пщащэм ар имыдэ. «Тисей», 494. Дэнэ кIуэми, 
мылъхукъуэ цIыкIур здишэрти, тенджызым тет 
кхъухь нэгъунэ иригъэлъагъурт, езы цIыкIури 
щтэIэщтаблэу хы толъкъуным еплъырт, зэгуэр 
гущтэ иригъэщIати, е бэзэрым тетмэ, цIыху 
ящэ-къащэхум фIэгуэныхьу еплът. Лъапсэ, 102.

НЭГЪУХУ (6). Шхыныгъуэ языныкъуэхэм 
ящIэт дагъэм ущыхущыщIэм деж нэм къеуалIэ 
узыфэ. Шхыныр Iейуэ къыдэмэщIэкIт, зыдгъэнщIу 
зэи дамыгъашхэу, дагъэшхми IэфI щIагъуэ 
щIэлътэкъыми, сымаджэ хъууэ сымаджэщым 
яшэ къытхэкIт, нэгъуху уз сэри къызэуэлIат. Зи 
лъэрыгъыпс тIыгъа, 522. Кулисум зыгъэгузавэр 
Хъуцэ нэгъуху хъуауэ, пшапэр зэрызэхэуэу и 
нитIым Iупхъуэ гуэр къыIуидзэрти, хъыджэбз дахэ 
дыдэ цIыкIур IэпэкIэ къешэкIын хуей хъути аращ. 
Нэгъуху, 33.

НЭД (3). 1. (2). ЦIыху акъылыншэм, щхьэншэм 
хужаIэ. Мэсхьуд зехъунщIэ: - Уа, уэ нэхърэ сэ 
сынэхъ нэд? Мазэ ныкъуэ щхъуантIэ, 507. 2. (1). 
Мыхьэнэ, купщIэ зимыIэ (псалъэ). Псалъэ нэдрэ 
хъуа купщIэншэ – Хэт ар и гум лъэIэсын? Нэхъ 
хьэдзэфIыр ящI жылапхъэ. «Батырыбжьэ», 27.

Н Э Д Ж Э I У Д Ж Э  ( 3 ) .  I у п л ъ э г ъ у е й , 
шынагъуэ, теплъэ Iей зиIэ. А нэджэIуджэм и 
къэкIуэгъуэ Зэрыхъум псом игу лъатащ. ХьэщIэ 
ирамыгъэблагъэ. «Вагъуэ махуэ», 366. ЦIыхубзыр, 
зэрыжаIэмкIэ, нэджэIуджэ гуэрым хуэзэри шынэри 
мэхауэ арат. Лъапсэ, 45.

НЭЖЭГУЖЭ (24). НэщхъыфIэ, гуфIэгъуэ 
зи нэгум щIэт, дэрэжэгъуэ зиIэ. Нэжэгужэм и 
гур жанкъэ, Нэжэгужэр щхьэпрех. Нэжэгужэ. 
«Дамыгъэ», 96. Бажэм и фэр трахын я мымураду 
къыщищIэм, и гур къызэрыгъуэтыжауэ, нэхъ 
нэжэгужэ къэхъужащ. Кхъухь пхэнж, 49. Иджы 
Сэлимэ и палатэм сыщIохьэри абы хуэдизу 
дызэлIэлIа хъыджэбз дахэ цIыкIур нэжэгужэ 
къэмыхъужами, мащIэу къыпыгуфIыкIыу 

НЭЖЭГУЖЭН (мэнэжэгужэ) лъэмыI. (8). 
НэщхъыфIэу, гуфIэ нэгум кърихыу щытын. 
ГуфIакIуэ кIуакъэ – нэжэгужэт, IэнатIэ Iутмэ, 
жьырытэджт. Уи хэку жыг закъуэ фIэкI имытми. 
«Батырыбжьэ», 37. Иджыпстущ Апчарэ гу 
щылъитар КIуацэ зэрынэжэгужэм. Нал къута, 
290. Шамум къыкIэлъыкIуэ щIалэри фIыцIэщ, 
лъагъугъуафIэщ, нэжэгужэщ, псалъэрейщ 
жумыIэмэ, дэбгъуэн щыIэкъым. ХьэщIэ лъапIэ, 401. 

НЭЖЭГУЖЭУ (16). нареч. НэщхъыфIэу, 
и нэгур зэлъыIухауэ. Училищэм щеджэ 
цIыкIухэми Астемыр фIыуэ къалъэгъуащ, 
«Шэрджэс дадэ» къыфIащауэ къыщогуфIыкI, 
езыр нэжэгужэу яхэтщ. Хъуэпсэгъуэ нур, 
183. Тхылъыр къэрэхьэлъкъым едгъэщIэну 
аращ, - жиIащ Къазджэрий нэжэгужэу. Мазэ 
ныкъуэ щхъуантIэ, 57. Япэм ЛIыгъур Ибрэхьим 
бжьыфIэу, егъэджакIуэм нэхъ ещхьу къытфIэщIа 
щхьэкIэ, иджы Алий нэ лейкIэ деплъ хъуащ, 
езыри нэжэгужэу, цIыкIум задигъэцIыкIуу, иным 
задигъэину, Iэпкълъэпкъ жан иIэу гу лъыттати. 
Зи лъэрыгъыпс тIыгъа, 522.

НЭЖЭС (1). ЦIыху фIей, мыхъумыщIэ, 
бзаджэнаджэ. [Дисэ жиIэу] Къызэлынкъым сэ а 
хъыджэбз нэжэсыр. Хъуэпэсэгъуэ нур, 137.

НЭЖЬГЪ (1). Напэм ику Iыхьэр, нэщIащэхэри 
пэри къыхиубыдэу. Бий хьэдэ нэжьгъым уэс изу, 

НЭЗ (1). Зыгуэрым и гъунэ, и къэухь. Адакъэм 
фIыуэ зигъэпсэхуа нэужь, дэлъейуэ абгъуэ 
нэзым тетIысхьэн и гугъати, жыг къудамэр 
зэран къыхуэхъури и дамэр иукъуэдиифакъым. 
Бабыщыкъуэ адакъэпщ, 493.

◊ Гъуни нэзи имыIэн (1). Еплъ гъунэ. 
НЭКIЭПСЫЖЭ (3). Нэр нэпсырилэ зыщI уз 

лIэужьыгъуэ. Уэшхым бжьыхьэм зыщIегъакъуэ, 
Бжьыхьэр нэфщи нэкIэпсыжэщ. Гум нэхъ щIыхьэр. 
«Мывэ хуабэ», 266. Саид и нэпсыр къыщIэжырт, 
ауэ къыпхуэщIэнутэкъым гъырэ мыгърэ, 
нэкIэпсыжэ хъуати. Мазэ ныкъуэ щхъуантIэ, 654.

НЭКIУ (49). Напэм и нэпкъыщхьэм 
къыщегъэжьауэ жьэ къупщхьэм нэс. Пщым и 
нэкIур лъым иреIэ, Губжьыщащи зелыгъуэжыр. 
«Тисей», 507. ЛэтIифэ и нэкIу къитIэтIыкIам 
сызэреплъу ар си гум къэкIащ, и нэкIущхьитI 
сэхусэплъ зэуам мафIэ къыщIэна хуэдэт. Лъапсэ, 
25. Здихьын имыщIэр и гуащэ тхьэмыщкIэрати, 
мес иджыри къэс зыкъимыщIэжу пщIантIэм дэлъщ, 
и нэкIу гъур фагъуэм мафIэ бзийр теджэгухьу. 
ГущIэгъу, 424.

◊ [И нэкIур зэлъэн (1). Напэр зэлымпIын, 
жьыфэ къытеуэн. Пщащэ нэкIуплъхэм Ди 
нэкIу зэлъащи Дыкъэзылъхуахэм дамыцIыхуж. 
«ЩIалэгъуэ щIыналъэ», 413. НэкIум щIэплъэн 
(1). Еплъ нэгум щIэплъэн. Степан Ильич и нэкIум 
щIэплъати занщIэу и нэгум къыщIэуващ Елдар и 
адэ и гъусар. Хъуэпсэгъуэ нур, 222.

НЭКIУЭН (нокIуэ) лъэI. (42). Зы лъэныкъуэ 
пыухыкIа гуэрымкIэ унэтIын, абыкIэ гъэзэн. 
Бжьэр, нокIэ, жаIэу къашиямэ, КъеIызмыххыхэу 
изотыжыр: Гугъу удемыхьу къыпIэрыхьэр, Гугъу 
удемыхьу мэкIуэдыжыр. Уэрэдибл. «Дамыгъэ», 
215. Япэм жиIэрт: «Ныш схуэбукIынум, хьэщIэу 
сынэкIуэнщ», - жиIэрти, иджы ныш хуэмей 
дэнэ къэна, езым ныш пхуиукIынщ, укIуэну 
ищIэмэ. Хъуэпсэгъуэ нур, 195. Си адэр жейнэду 
щхьэ къилъыта жиIэри ботэх къызэгуэпат, 
арщхьэкIэ и адэр абы щхьэкIэ гузэвакъым, зы 
псалъи пимыдзыжу, пIатIронитI къэуал фочым 
ирилъхьэри ежьащ: - НакIуэ иджы. Лъапсэ, 69. 

НЭКIУПЛЪ (5). Зи нэкIур тхъуэплъ, 
плъыжьыфэ. Зыхэс удз Iувыр ирецIынэ, И Iэщхьэр 
лъагэу дэхьеяуэ Хъыджэбз нэкIуплъым епщ 
хупцIынэ, Щхьэщысщ ар Iэнлъэм зигъэщхъауэ. 
Зыхэс удз Iувыр ирецIынэ. «Мывэ хуабэ», 45. 
И фэкIэ наркомыр лIы гъэшха нэкIуплъ гуэрт, 
карточкэкIэ псэууэ зэрыщымытым гу лъыптэу. 
Нал къута, 215.

НЭКIУТIЭ (3). къызэр. НэкIу пшэр, апхуэдэ 
нэкIу зиIэ (цIыху). ХьэкъкIэ сыт и фIэщ хъуа 
жыпIэмэ, къыщIэкIуа Iуэхум и гугъу щIищIын 
щыIэкъым, уеблэмэ къыщIэкIуа лIы нэкIутIэм и 
цIэ ириIуэххэнукъым, мэлымрэ цы IэлъэщIымрэ 

жыпIэнущи, жыжьэу къыхэбгъэщ хъунукъым. 
КIапсэ кIапэ, 17. Мэлыр къэзыша лIы нэкIутIэр 
нэгум щIэт хуэдэщ. КIапсэ кIапэ, 16.

НЭКIУТIЭНЭКIУТIЭУ (1). Еплъ нэкIутIэ. 
Мызэ-мытIэу ХьэтIрэмтIыгу бэзэрым щыIами, 
абы дэс пэщэр илъэгъуауэ щытакъым, езы къэкIуар 
лIы тыкъырт, и IитIыр кIыхьрэ и лъэгуажьэм 
фIэкIыу, нэкIутIэ-нэкIутIэу, и нитIри къихуу. 
Лъапсэ, 120.

НЭКIУШХУЭ (1). НэкIу ин, нэкIубгъуэ, 
апхуэдэ нэкIу зиIэ (цIыху). И ныбжькIэ Щэрданыр 
хэкIуэтатэкъым, ауэ фадэ жагъуэу зэримылъагъур 
уигъащIэу и нэщIащэр щIэуфIыцIыкIат, щIыIэ 
зыхэтар дауэ епIэстхъами, и нэкIушхуэ фафIэр 
нэхъ плъыжь хъуатэкъым. Хъуэпсэгъуэ нур, 290. 

НЭКIУЩХЬЭ (12). Нэхъ къытеIэтыкIауэ 
нэкIум иIэ Iыхьэр. ЗэригъэщIэгъуэнур имыщIэу, 
Тинэ зэм красноармеецым йоплъ, зэми Лу дежкIэ 
йоплъэкIыж, и нэкIущхьитIыр плъыжьыбзэ хъуауэ. 
Мазэ ныкъуэ щхъуантIэ, 523. Ди гум идвгъэубыдэ, - 
жиIэу Апчарэ и нэкIущхьитIыр плъыжь 
къэхъуащ, зыгуэр и гум къызэрыкIар уигъащIэу, - 
Хьэблашэ лажьэ имыIэу къигъэзэжмэ, Албияни 
къигъэзэжынщ. Нал къута, 226. ЦIыхубзым 
и нитIым нэпсыр щIэз хъуати, къыщIэжри 
и нэкIущхьэ къэуцIыплъам къытелъадэри и 
щхьэц фIыцIэ щIакIуэм хуэдэм хэхуащ, сэ си 
нэпсри схуэубыдатэкъыми, езмыгъэлъэгъун 
щхьэкIэ зытезгъэщIати, и гу цIыкIур къызэреуэр 
зэхэсхырт. Лъапсэ, 22.

НЭКIУЩХЬЭПЛЪ (1). Еплъ нэкIуплъ. А зы 
псалъэм фIэкI жимыIэу И Iэр быдэу къиубыдащ, И 
нэкIущхьэплъым хуэмышыIэу Нэпс ткIуэпситIи 
щылыдащ. «Бдзэжьеящэм ипхъу», 167.

НЭЛАТ (4). Гум темыхуэу, уи жагъуэу, 
плъагъу мыхъуу щыт. Окопэм ису ди сэлэтхэр 
Хьэуам щызауэм хуоуэр Iэгу: «Фахэуэ, къуэшхэ, 
а нэлатхэм, ЩIэвгъэкI лIэныгъэр бийм я нэгу». 
ЗэкъуэшитI. «ЩIалэгъуэ щIыналъэ», 17. 

◊ Нэлат (къы)техуэн (4). ТхьэмыщкIагъэ, 
гуауэ къыщыщIын. Езы Алыхьу тэхьэлам елъагъу: 
къуаншагъэр зыбгъэдэлъыр дэракъым, къурIэныр 
хыфIэзыдзэжу, чыристан къабзэу ежьэжам 
къытрехуэ тхьэм и нэлатыр. Хъуэпсэгъуэ нур, 79. 
[Хьэжым жиIэу:] Алыхьым и нэлатыр зытехуэным 
сыхуэзащ. Хъуэпсэгъуэ нур, 65. [Нурхьэлий жиIэу] 
Я сэ си тхьэу, си тхьэшхуэ, мы сэ жысIэм зы 
псалъэ пцIыуэ хэтмэ, уи нэлатыр къыстегъахуэ, 
зы хьэдзэ хуэдиз фIэкIаи иремыхъуи, сэ дыщэ 
скIэрылъу щытмэ…Хъуэпсэгъуэ нур, 155.

НЭЛИЕ: ◊ нэлиекIэ еплъын (1). адыг. Адрейхэм 
нэхърэ нэхъ гулытэ хуэпщIу, нэхъ хэхауэ 
хущытын. ЕдгъэIу, нэхъ нэлиекIэ къэуэплъынуми 
тщIэрэп. Хъуэпсэгъуэ нур, 161. 

НЭМЭЗ I (5). Дыгъэр къыщIэмыкI щIыкIэ, 
пщэдджыжьым жьыуэ, нэху щыгъуэ. Лу сымэ 
пщэдджыжь нэмэзым къызэщыури, занщIэу 
Жыраслъэн и шэщым кIуащ, спектаклыр 
ягъэхьэзырыну. Мазэ ныкъуэ щхъуантIэ, 645. 
Пщэдджыжь нэмэзт, дунейр бзыгъэт, махуэр 
хуабэ зэрыхъунум гу лъхыуигъатэу. Лыгъэ, 411.

НЭМЭЗ II (10). дин. Муслъымэным махуэм 
и кIуэцIкIэ тхуэ игъэзащIэ тхьэхуэщIэ къалэн. 
Иджыпсту нэмэз утетауэ, къурIэныбзэ лъапIэр 
къэббжауэ, дауэ хъунщIакIуэ узэрыкIуэнур? 
Хъуэпсэгъуэ нур, 241. Унэгуащэми лъэкI 
къимыгъанэу шхыныгъуэ Iэджэ ипщэфIащи, Iэнэм 
къытригъэувам мэ IэфI къапихым уи гурыIупсыр 
къагъажэ, пщыхьэщхьэри хэкIуэтауэ жасы 
нэмэзым нэблэгъащ. Кхъэлэгъунэ, 380. Нэмэз 
зыщIыну къакIуэу андез зыщтэм абы гу лъамытэу, 
шыбжий зыхэлъ псымкIэ андез ящтати, нэмэз 
ящIу здытетым псчэ бэлыхьлажьэр къащыхьэри, 
къэхъу-къэщIар къахуэмыщIэу, молэри мапсчэ, 
и нэпсыр къыщIож, нэмэзыбзэр дахэ-дахэу 
хужыIэркъым. Лъапсэ, 116.

◊ Нэмэз щIын (20). Муслъымэн диным 
къигъэувауэ щыт нэмэзыр гъэзэщIэн. Абдежым 
Хьэбиби и нэмэзлыкъыр еубгъури тоувэ нэмэз 
ищIу, Дани ар илъагъумэ, макIуэри бгъэдоувэ. 
Щынэхужьыкъуэ, 65. Мэжджыт дахэм нэмэз 
щащIт, и щIыбагъым къыдэт мыдрисэм сохъустэр 
щIэзт, библиотекэми КъурIэнри, чытапхэри, 
Iэрытххэри зэгъэзэхуауэ щIэлът, къыщIэупщIэм 
къагъуэта зэрыхъунум хуэдэу. Кхъэлэгъунэ, 379. 
[Дадэм жиIэу:] Нэмэз тIэкIу сщIынщ, жысIэри 
нэмэзлыкъым сытеуват-сытемыуват. Тепщэч 
къэзылъэтыхь, 159.

НЭМЭЗ ЩЫГЪЭ 6. Нэмэзыбзэ къабжурэ 
Iэпэм щIагъэкI щыгъэ. Езы сулътIанми нэмэз 
щыгъэшхуэ иIыгъти, нэмэз щыгъэр идзу къиублащ, 
лулэр стIол цIыкIум трилъхьэри. Лъапсэ, 206.

НЭМЭЗ ЩЫГЪЭ ГЪЭЖЭН (1). Нэмэзыбзэ 
къабжыр къызэралъытэ щыгъэр зебгъакIуэурэ 
тхьэм елъэIун, сурэхэр къэбжын. Думэсарэ 
мафIэ ищIауэ шхынхэр игъэхуэбэжырт, Нани 
нэмэзлыкъым тесу нэмэзыбзэу ищIэ тIэкIур тIэу-
щэ къытригъазэ-нытригъазэурэ жиIащ, нэмэз 
щыгъэ иIэри игъажэу Iущащэу зыкъомри щысащ. 
Хъуэпсэгъуэ нур, 123; 

НЭМЭЗ ЩЫГЪЭ ДЗЫН (1). Еплъ нэмэз щыгъэ 
гъэжэн. И нэфI зыщыхуэм и насыпщ, - жиIэри 
хьэжым нэмэз щыгъэ идзу щIидзэжащ. Лъапсэ, 59.

НЭМЭЗЛЫКЪ (10). Нэмэз щащIкIэ зытеувэ 
алэрыбгъу, арджэн сыт хуэдэхэр. Нани тхьэ 
елъэIуу, нэмэзыбзэ къибжу нэмэзлыкъым тест. 
Хъуэпсэгъуэ нур, 307. Абы и щIыIужкIэ ажафэ 
бэлыхь нэмэзлыкъ хуэдэу яIыгът, Дэфэрэдж 
хуагъэтIыгъуэу. Лъапсэ, 118. Шыфэр трихти 
икъурт, игъэгъути нэмэзлыкъ цIыкIухэм 
хуэдиз хъуурэ ибзырти къелъэIум яритырт. 
КIапсэ кIапэ, 6.

НЭМЭЗЫБЗЭ (44). дин. КъурIэным ит духьэхэу 
нэмэз щащIкIэ къабжхэр. Молэм нэмэзыбзэ тIэкIу 
жиIэри и IитIыр иIэтащ, тхьэм елъэIуу. Хъуэпсэгъуэ 
нур, 155. Си щIалэр [Албиян] зыщIэлъ госпиталым 
Нарцанэ госпиталым я махуэр къыхуимыхуауэ 
тхьэм къыщIигъэкI, жиIэу нэмэз щищIкIэ [Хьэбибэ] 
и нэмэзыбзэм къыхегъахуэ. Нал къута, 234. [Жэнгулэз 
Дзэшу жриIэу] Догуэ, езы мэлыхъуэм нэмэзыбзэу 
псалъэ закъуэ ищIэу пIэрэ, дыуэ трищIэрэ къупщхьэм 
хуэдэу? КIапсэ кIапэ, 11.

НЭМЭЗЫБЗЭ КЪЭБЖЫН (16). Нэмэзыбзэ 

щэхуурэ жыIэн. Нани тхьэ елъэIуу, нэмэзыбзэ 
къибжу нэмэзлыкъым тест. Хъуэпсэгъуэ нур, 307. 
Зы молэ пщэ кIыхь гуэрым и нэр щIригъэлъафэу 
мычэму нэмэзыбзэ къибжырт. Мазэ ныкъуэ 
щхъуантIэ, 654. Хьэбибэ нэмэзыбзэ тIэкIу ищIэр 
къибжурэ, пэгуныр къищтэри хуэм дыдэу бжэр 
I

НЭМЭЗЫЩI (3). 1. (2). Нэмэз зыщI (цIыху). 
Барчо и псалъэр игъэпэжащ, хъыджэбзыр Дэфэрэдж 
зыщIэхъуэпсым хуэдэу щIалэт, нэмэзыщI 
цIыкIут. Лъапсэ, 115. ИтIани нэмэзыщI дахэ дыдэ 
цIыкIу мыгъуэу къыщIэкIамэ арат анэр зыхуейр. 
Лъапсэ, 114. 2. (1). Нэмэз зыщIынухэм я зэхуэс. 
Къадым къыжриIа илъэпкъыр нэмэзыщI къэкIуам 
яжриIэжащ. Аргъуей, 388.

НЭМЫПЛЪ (1). Жагъуэу ялъагъум, гум 
къыдэмыхьэм хуаIэ щытыкIэ. ЯтIэ IэшкIэщ 
къысхужыфIэу Фи нэмыплъыр фэ щывгъэт. 

◊ Нэмыплъ хуэщIын (4). Iумпэм щIын, 
зыщыдзеин. Я жьакIэр хужь хъуами Зым лIыжьу 
жиIэнкъым, Фызыжьхэм хуэзами Нэмыплъи 
хуащIынкъым. Колхоз уэрэд. «Бгы лъапэхэм 
деж», 106. Зи къуэ комсомолецу щытым ящыщ, 
зыбжанэм я къуэр къызыхахурт, лъэпкъым щыщу 
зи къуэш коммунистым нэмыплъ хуащIырт. 
Мазэ ныкъуэ щхъуантIэ, 659. Нэмыплъ ехын (5). 
Гулъытэ хуэмыщIын, хуэмыарэзын. Къазджэрий 
си шыгъупIастэ ишхащ – нэмыплъ къыдихынкъым. 
Мазэ ныкъуэ щхъуантIэ, 522. Дэрдэхь щхьэкIэ 
тхьэусыхахэри къраджауэ зэхэтщ, я гъунэгъум 
нэмыплъ кърахыу. Хьэсэпэхъумэ, 417. Нэмыплъ 
къетын (4). Еплъ нэмыплъ ехын. Хьэсэпэхъумэр 
шууэ псыхъуэм дэту къыщехым, Мусэрэ 
старшынэмрэ нэмыплъ ирату ауэ сытми 
къаблэкIакъым. Хъуэпсэгъуэ нур, 57. СыткIэ уи 
гур къызэбгъауэ Сэ къызэптрэ уэ нэмыплъ? Уи 
нэу, уи псэу сыкъэплъагъурт. «Вагъуэ махуэ», 
370. Хьэблэ зыхэсым нэмыплъ къратри [Дахэуэс], 
хьэдагъи ирекIуэ, нысаши ирехъу, псэ зыIут нэкIэ 

НЭМЫС (15). ЦIыхум хэлъын хуей хьэл-
щэныр, щыпкъагъэр къызыщIэзыубыдэ псалъэ. 
ЩIыр гъунапкъэншэу, бгы защIэу Нэмысым и 
псэм куэд хощIыр. МылIэжыныгъэм и лъахэ. 
«Батырыбжьэ», 13. Пэжым нэмыщIауэ хабзэри, 
напэри, нэмысри ихъумэну и пщэ къыдалъхьа 
хуэдэщ. Хьэсэпэхъумэ, 418. Акъылу, ди напэу, 
ди нэмысу, ди чэнджэщэгъуу, гъуэгу тэмэмы 
дытезыгъэт Нартыху и къуэу ди Къэзбэч и цIэкIэ 
мы бжьэм без кIаплIэу дефэмэ, си гуапэу къызоIэт. 
Лъапсэ, 46. 

◊ Нэмыс иIэн 3). ЩэныфIэу, гъэсауэ, хьэл-щэн 
дахэ хэлъу щытын. Нэмыс зимыIэу къэрабгъэр Уи 
адэ ябгэм къемылу IэщIэкIуэдэнкIэ сышынэрт. 
«Адэ», 136. Нэмыс зимыIэжым сыт къыпыпхын? 
Лъапсэ, 43. Нэмыс хэлъын (1). Еплъ нэмыс 
иIэн. Абы хуэдэ Iэджи щыIэщ, итIани Валерэ 
лIы зэпIэзэрыт къыхэкIащ, и ныбжьэгъухэм 
къахэжэпхъыкIа къудейкъым, къыпэрыуэм 

ятокIуэ, напэ иIэщ, нэмыси хэлъщ, къимылэжьа 
енэцIыркъым, уи дзыхь ебгъэзмэ укъегъэпэж – 
и адэм ещхь хъуащ. КIапсэ кIапэ, 7. Нэмыс 
хуэщIын (3). ПщIэ хуэщIын, хабзэ кIэлъызехьэн. 
ЩIыхьу тлъытэр дэ лэжьыгъэрщ, Арщ нэмысри 
дэ зыхуэтщIыр, Арщ мычэму ди щIэщыгъуэр, 
Арщ ди гуэныр щIэмынэщIыр. Ди гъуэгу. «Партыр 
ди пашэу», 20. Нобэр къыздэсым Шур цIэрыIуэщ, 
Нэмыс къыхуащIри мэхъур лъагэ. Шу пхъашэ. 
«Щхьэлыкъуэ», 373. Хьэ пэтми, нэмыс гуэр хуащI, 
къысхуэгъэгъу, Iурарэ. Къалэн, 432. Уи] нэмыс 
нэхъ лъагэ ухъу (3). «ЕмыкIу сыкъыумыщI» 
мыхьэнэ иIэу къыгъэсэбэп. [Къетауэ жиIэу] 
Тхьэм уи нэмыс нэхъ лъагэ ищI, уи щхьэгъусэр 
лIакъуэлIэшу щыта? Лъапсэ, 59. [Дэфэрэдж 
жиIэу] Фи нэмыс тхьэм лъагэ ищI, иджы етIуанэу 
фызабэу сыкъонэ, тхьэм и гур къыщIызэбгъар 
сщIэркъым. Лъапсэ, 112.

НЭМЫСЫНШАГЪЭ (1). Хьэлыншагъэ, 
хабзэншагъэ, Iэдэбыншагъэ. Ди анэжь и унэм бийр 
йохьэ, И нэм къыфIэнэр зэщIекъуэ, ГъэунэхъуакIуэр 
дищI къохьэ, Нэмысыншагъэу къыдищIэр, Ди 
щIышхуэм гуауэу щигуэшыр, Кумб нэпкъым лъыуэ 
щыжэщIыр, Къуэм щызыукIыр ди къуэшыр, А 
гуауэм и цIэр фашизмэщ. ЩIым и макъ. «Шум и 
гъуэгу», 38.

НЭМЫСЫНШЭ (2). Хьэлыншэ, щIыкIей, 
нэмыс зыхэмылъ. А къэрабгъэ Iэщэр нэмысыншэм 
ейщ, ЦIыхугъэншэ Iэщэр зейри Риджуэйщ. 
Бжьыдзэ инэралу… «Партыр ди пашэу», 138.

НЭМЫЦЭ (267). Германиер зи хэку лъэпкъ. Езы 
Чоки мызэ-мытIэу нэмыцэм яубыда щIыналъэм 
кIуащ, зэгуэр шыбз фермэ псо къызэщIикъуэри 
къихуащ. Нал къута, 236. А махуэм «бзэгу» 
къаубыдыну я хьисэпу нэмыцэр атакэ къэкIуати 
зыхуей дыдэр япэщIэхуащ – Къазыхъуэр зэрыуIэгъэ 
хьэлъэу яхьащ. Щынэхужьыкъуэ, 71. [Шлоссер 
жиIэу:] Си гугъэщ фэри нэ лейкIэ фыкъыдэплъу, 
сыту жыпIэмэ нэмыцэ лъэпкъыр IэнатIэшхуэм 
дыпэрытщ, исторэм къыдилъхьауэ ди пщэм 
Iуэхушхуэ къыдэхуащ. Гъуэгуанэ, 100. 

НЭМЫЦЭБЗЭ (1). Нэмыцэм я бзэ, ахэр 
зэрызэпсалъэ. Фи командирым къеджэ, - жиIэри 
нэмыцэбзэ къабзэкIэ Локотош унафэ ищIащ, 
зэрымынэмыцэм гу лъримыгъэтэн и гугъэу. 
Нал къута, 246.

НЭМЫЩI (25). КъинэмыщI, фIэкI. ШыгукIэ 
къакIуэм махъсымэ чей, мэл укIа сытхэм 
нэмыщI лэкъум, тхъурыжьхэр матэкIэ кърах, 
шууэ къакIуэм и уанэ къуапэм фIэлъу алэрыбгъу 
зэкIуэцIышыхьа е щIакIуэ къекIу подаркэу 
къыздехь. Мазэ ныкъуэ щхъуантIэ, 582. Абы 
нэмыщI, нэгъуэщI Iэджи адакъэщIэ цIыкIуу дэт 
щхьэкIэ адакъэ купраузыр зытемыкIуэ яхэткъым. 
Бабыщыкъуэ адакъэпщ, 479. Ислъэмей къуажэм 
кIэнауэм нэмыщIу псы къыхэшыпIэр IуащIэну 
къалэн щащIат. Зи лъэрыгъыпс тIыгъа, 524.

НЭМЫЩIАУЭ (1). Еплъ нэмыщI. Пэжым 
нэмыщIауэ хабзэри, напэри, нэмысри 
ихъумэну и пщэ къыдалъхьа хуэдэщ [Дэрдэхь]. 
Хьэсэпэхъумэ, 418.

НЭМЫЩIЫЖУ (4). Еплъ нэмыщI. Абы 

нэмыщIыжу, щIымахуэ псом ликбезпунктым 
цIыхур диным папщIэ щызэныкъуэкъуащ 
зэгурымыIуэу. Мазэ ныкъуэ щхъуантIэ, 628. 
МафIэр къэзыутIыпщхэр тыншу плъагъу щхьэкIэ 
уалъэIэсынукъым, щIытIым уелъэн хуейщи, абы 
нэмыщIыжу огнеметыр зэрыт танкыр хэтIащ, 
лагъым сыткIэ уапэмылъэщыну. Лыгъэ, 412.

НЭПКЪ (54). Псы, къуэ Iуфэ, джабэ нэкIу, 
бгыпэ сыт хуэдэхэм я щыхупIэ, ехыпIэ задэ. Нэпкъ 
лъагэм уэсыр кърепхъых, Щофийр ар бгыщхьэм, 
зэм къогъых, Зэм зеущэхури мэкIуэдыж, Нарт шум 
зыпищIми къыкъуоуж. Борэныр бгыщхьэм. «Шум 
и гъуэгу», 28. Нэмыцэм я окопэр нэпкъым тетурэ 
екIуэкIырт. Щынэхужьыкъуэ, 70. [Гесиод жиIэу:] 
Си гуапэ хъун уи гугъэ, машинэм сису нэпкъым 
сыкъехуэхым. Тепщэч къэзылъэтыхь, 162.

Н Э П К Ъ П Э П К Ъ  ( 7 ) .  Е п л ъ  н а п э . 
«УкъысIэщIыхьа, бэлшэвыч Лъэпщ», - жиIэри 
Залымджэрий зэрылъэкIкIэ гъукIэм и нэпкъпэпкъым 
хэуащ, арщхьэкIэ Бот джэлакъым, лъэныкъуэкIэ 
ещIэ хуэдэ хъури, къызэфIэувэжащ. Хъуэпсэгъуэ 
нур, 293. Езыри нэпкъпэпкъышхуэ хъужауэ, лIы 
Iэпщацэжьт, къыпэщIэхуэр зэпкъриуду, дзэм 
ящыгъ фащэкIэ зихуэпа нэужь, нэхъ лIы бжьыфIэж 
хъуащ, пыIэ плъыжь щхьэритIэгъам фIэкIа игу 
иримыхь щымыIэу. Лыгъэ, 409. Назифэ сеплъмэ – 
и нэпкъпэпкъыр зэхэкъутащи, лъыпсыр къожэх. 
Лэчымэ, 396.

НЭПС (99). Псым ещхьу нэм къыщIэкI 
ткIуаткIуэ. Гъэру куэдрэ яIыгъами И нэпситIыр 
хуэмыубыд, Хъыдан фIыцIэм къыщIэжауэ И 
нэIущхьэм къыщолыд. Тхылъ еджапIэ. «Вагъуэ 
махуэ», 336. Сабий цIыкIум и анэр щилъагъум 
къэгумэщIащ, и Iупэ цIыкIур плъыжьыбзэт, 
къэчат, псалъэ хужыIэнутэкъым – мафIэ 
жьэражьэщ, итIани и нэ цIыкIуитIым нэпс 
ткIуэпс зырыз къыщIэжащ. Нал къута, 282. 
ЦIыхубз насыпыр нэпскIэ зыхащIэ жиIэу си анэ 
мыгъуэм и псалъафэ дыдэу щытащ жиIэри и 
гум къэкIыжа щхьэкIэ [Дэфэрэдж], уи IэфракIэм 
едзэкъэж. Лъапсэ, 31.

◊ Нэпсхэр зэпоIэ (3). Нэпсхэр кърикIутыну 
къеныкъуэкъун, и гъын къэкIуэн. Шу къакIуэу 
зэм плъагъумэ, Ар щхьэкIуэ къыпфIощI – Уи 
нэпсхэр зэпеIэу, Уигу щабэр къолъэт. Уигу, си анэ. 
«Шум и гъуэгу», 26. И нэпс зэпеIэу фызыжьым, 
Щхьэц тхъуахэр жьыбгъэм щIиIэтэу, ХуищIыну 
IэплIэ и щIалэм Дадий и пщIантIэм къыдожыр. 
«Адэ», 132. Нэпсыр имыубыдын (1). Нэпсыр 
къыфIыщIэжын. –Узыншэу укъытхуэкIуэжащи 
[Астемыр], тхьэм и шыкурщ, - жиIэрт Думэсарэ, 
и нэпсыр имыубыду. Хъуэпсэгъуэ нур, 193. Нэпс 
къыщIэжын (8). Нэм нэпс къыщIэкIын, гъын. 
Нурхьэлий гупышхуэм яхэплъэрт, и нитI къэбэгам 
нэпс къыщIэжыр и жьакIэ фIыцIэм къытелъалъэу. 
Хъуэпсэгъуэ нур, 154. Саният и нэпситIыр 
къыщIэжырт. Мазэ ныкъуэ щхъуантIэ, 668. Си 
нэпситIри къыщIэжат, си гур къызэфIэнауэ, 
езы цIыхубзым къызэIущащэ хуэдэу и жьэм 
къыжьэдэкIыу: - Мамэ,- жиIэ хуэдэу зэхэсхати. 

Лъапсэ, 21-22. Нэпсым къызэпижыхьын (10). 
И нэхэм нэпс къекIуэн, и гъын къакIуэу и гур 
къызэфIэнэн. Саримэ ар и жагъуэ хъуауэ и нэпсым 
къызэпижыхьат, арщхьэкIэ абы и нэпсым зыми 
гу лъитакъым. Хъуэпсэгъуэ нур, 133. Апчари 
и нэпсым къызэпижыхьат, щIалэ цIыкIу защIэ 
фIэкIа къэмынауэ илъагъумэ. Щынэхужьыкъуэ, 
22. Мы къомым и уасэ ахъшэ сиIэкъым, - жиIэу 
Иринэ, гуфIэщати, и нэпсым къызэпижыхьащ. 
Нал къута, 282. Нэпсыр къекIуэн (1). Еплъ 
нэпсым къызэпижыхьын. Думэсарэ аргуэру 
жиIэнут зыгуэр, ауэ и тэмакъыр щиубыдыкIыу 
и нэпсыр къыщекIуэм, хьэщIэхэм ящыукIытэри 
щигъэтыжащ. Хъуэпсэгъуэ нур, 263. Нэпсыр 
(нэпситIыр) къелъэлъэхын (16). Хуабжьу зыгуэр 
и гум къеуэу гъын, нэпс щIэгъэкIын, гуIэн. 
Къолъэлъэхыр джэшу нэпсыр, Ар нэIу гъурым 
къытелъадэу. «Тисей», 492. ТIэкIу нэхъ нэху 
къэхъурэ, шым сеплъмэ – тобэ Iистофрилэхь, си 
шым и нэпситIыр къелъэлъэхыу магъ. Анка, 381. 
Ар и гум къэкIмэ, и нэпситIыр къолъэлъэх, и къугъ 
макъыр и нысэм зэхригъэхын шынэу. ГущIэгъу, 421. 
Нэпсыр къежэхын (7). Еплъ нэпсыр (нэпситIыр) 
къелъэлъэхын. Хьэбибэ и нэпсыр къежэхыу и нэгу 
щIэкIар дадэм жриIэжащ. Нал къута, 292. ГъукIэми, 
и гур къызэфIэнауэ, Къетау и лъакъуэм зыщIидзэри 
IэплIэ хуищIу, лъахъстэн мест фIыцIэм ба 
хуищIри, и нэпситIыр къежэхыу къыдэплъеящ: - 
Тхьэм пхузигъэщIэж, зиусхьэн, уэ сэ къысхуэпщIар. 
Лъапсэ, 61. Шым зейм зэрыжиIэмкIэ, Анка нэ 
техуауэ арат, зэкIуэцIыгъуарэ фаджэу щыта 
пэтми, сыт щхьэкIэ жыпIэмэмэ зауэлIхэр 
тесу махуитIкIэ ягъэхьэулеяуэ Анка къашэжа 
нэужь, епэзэзэхыу, мычэму и нэпсыр къежэхыу, 
яхуэмышхэу, псы къудей яхуемыфэу шэщым 
щIэтащ, мыбы зигъэлIэжыну и мурад, жаIэу. Анка, 
384. НэпситIыр къехуэхыу (1). Еплъ нэпсыр 
(нэпситIыр) къелъэлъэхын. Дзасэр гъэплъащ, - 
жиIэрт Тембот, и нэпситIыр къехуэхыу, и IитIым 
епщэу. Хъуэпсэгъуэ нур, 138. Нэпсыр къызэпеIэн 
(1). И гъын къэкIуэн. ЛIыжьыр хоплъэ, КъызэпоIэ 
Рау и нэпсыр, Къытелъалъэу жьакIэ уэсым. 
«Тисей», 480. Нэпсыр щIэлъэщIыкIын (6). Нэпсыр 
лъэщIын. Нанэ и нэпсыр щIилъэщIыкIырт, 
Астемыр иджыри къэс зыри жимыIа пэтрэ. 
Хъуэпсэгъуэ нур, 194. Думэсарэрэ Нанэрэ я 
нэпсыр щIалъэщIыкIыу къагъэзэжащ, Лу сымэ 
иджыри жей я гугъэу. Хъуэпсэгъуэ нур, 112. Нэпс 
щIэгъэкIын (2). Гъын, пыхьэн. Зы жыгым жыгыр 
кIэщIэуIуэу Нэпс щIэзыгъэкIым йодэхащIэр. 
Пшагъуэ гуэрэныр щIакIуэ псыфу. «Батырыбжьэ», 
39. Маръуэр зэгъэжакъым Дахэр жейхэм емызэгъыу 
Садым кIуауэ нэпс щIегъэкI… «Бдзэжьеящэм 
ипхъу», 156. НэпскΙэ тхьэщΙын 2. Зыгуэрым 
тегъэн. Къуршыбгъэ лъэщыр мылъатэм, Дамэр 
къутащи ешэщΙ, Усэр зыгъэΙур мыпсалъэм, НэпскΙэ 
уΙэгъэр етхьэщΙ. Усэ къарукΙэ бийр бгъэсу. «Шум 
и гъуэгу», 24. Нэпсыр къыпылъэдэн (1). И гъын 
къэкIуэн, гъыну къызэфIэнэн. УрекIуэ шууи, 
уеблэм лъэсуи – Сэ сфIэфIт си усэр хэмыкIуадэу, 
УщигуфIэгъуэм, гуауэ плъысым – Нэбжьыцым нэпсу 

къыпылъадэм. Тхылъым еджэм. «Мывэ хуабэ», 
17. Нэпсыр къыфIыщIэжын (1). ЛъэмыкIыу 
нэпсыр нэм къекIуэн. Фыз, нысащIэхэм IэлъэщI 
фIыцIэ ятелъу, сабий цIыкIухэр я Iэблэм 
теупцIэжауэ, я нэпсыр къафIыщIэжмэ, IэлъэщI 
кIапэкIэ щIалъэщIыкIыу. Хъуэпсэгъуэ нур, 
125. Нэпсыр къыфIыщIэкIын (1). Еплъ нэпсыр 
къыфIыщIэжын. ЩIыхьауэ си гум ятIэ тIэкIур, 
СлъэмыкIыу нэпсыр къысфIыщIокIыр. ЩIы 
Iэбжьыб. «Мывэ хуабэ», 128. Нэпсыр къыщIихун 
(1). Еплъ нэпсыр къыфIыщIэжын. СыгуIэу нэпсыр 
къыщIихуами, Си нэкIу ныбжьэгъум схуалъэщIащ. 
Зауэ жыхуаIэм и хъыбарыр. «Вагъуэ махуэ», 92.

НЭПСЕЙ (4). Зыри зигу пымыкI, зызымыгъэнщI, 
къозымытыф, къузгъун. Сабиигъуэр ар зы 
къуажэщ, Уи щIалэгъуэм унэпсейщ. Гъуэгуанэ 
техьэм. «Батырыбжьэ», 127. Нэпсейхэращ Iуащхьэ 
къэзытIыр, - жиIэрт Бэлацэ, - унэпсей хъунукъым. 
Хъуэпсэгъуэ нур, 300. 

НЭПСЕЯГЪЭ (1). Нэпсейуэ зэрыщыт мардэ.
Армырауэ пIэрэ нэпсеягъэм дыщIытекIуадэ 
пэтар? МелыIыч, 474.

НЭПСЫБЭ: ◊ нэпсыбэм итхьэлэн (1). Нэпс 
куэду нэм къыщІэкІын. Уэгу лъащΙэм ит вагъуэу, 
Иджыри сощΙэж, Уи нитΙыр нэпсыбэм Ятхьэлэу 
лыдат: «Бийм текΙуэ, си щΙалэ, Узыншэу 
къэкΙуэж», – Ар жыпΙэу си ужьым УимыкΙыу 
уитат. Уигу, си анэ. «Шум и гъуэгу», 27

НЭПСЫНШЭ (1). Нэпс зыщIэмыт, 
къызыщIэмыкI нэ, нэ гъущэ. И нитIыр гъущэщ, 
нэпсыншэщ, И Iэпэ гъурхэр мызагъэу И бостей 
гъуабжэр еIуэтыр. «Адэ», 134.

НЭПЦI I (23). ФэрыщIу, пцIыуэ щытын. Долэт 
сымаджэ нэпцI зищIауэ унэм къыщIэмыкIыу 
щIэст, пщIантIэм зыгуэр къыдыхьамэ, занщIэу 
пIэм зыхидзэрти, щэIуу хуежьэрт. Хъуэпсэгъуэ 
нур, 282. Азрэт цIыхум яхэту гушыIэ нэпцI 
зищIырт «Алыхьыр здеIэмкIэ девгъэIэ» жиIэу. 
Нал къута, 307. И анэм ар и гуапэ пэтми, шхыдэ 
нэпцI зищIырт: «Ин хъурэ, къомыдэIуэжмэ, 
ущIегъуэжынщ», - жиIэу. Лъапсэ, 102.

НЭПЦI II (3). ПцIыуэ щыт, мыпэж. 
ПлъэкIынум, нурым ялъэщIыхьэ, ПщIыхьэпIэ 
нэпцIым ялъэIэс. Си лъапсэр бгъэгъумэ уэ 
пфIэфIати. «Щхьэлыкъуэ», 400. Уи къамэр 
къамэ дыдэрэ къамэ нэпцIрэ дыгъэлъагъу жаIэри 
цIыкIухэр къызэлъэIуати, езгъэлъэгъуащ, - жиIэри 
Астемыр къамэр ирилъхьэжащ. Хъуэпсэгъуэ 
нур, 182. [Абу-Деруиш егупсысу] Дунейр нэпцIщ, 
укъэзыгъапцIэщ… Кхъэлэгъунэ, 374.

НЭРЫБГЭ (6). Щхьэ бжыгъэр къыщабжкIэ 
«цIыху» мыхьэнэ иIэу къагъэсэбэп псалъэ. 
Щхьэл жыпIэнущи, аращ: иджы нартыху пшэр 
занщIэу яхьэжыркъым, нэхъапэ щIыкIэ яшэч, пут 
бжыгъэр унагъуэм нэрыбгэ исым трагуашэ. Мазэ 
ныкъуэ щхъуантIэ, 605. Унагъуэм ис нэрыбгэр 
куэдмэ, хьэпшыпыр мащIэу, нэрыбгэр мащIэмэ, 
хьэпшыпыр нэхъыбэу – килограмм щитIым нэс 
къапщтэ хъунут. Лъапсэ, 85. ШхыIэнитI-щы 
яIэщи, нэрыбгиблым я анэр еянэуи яхурикъу 
къудейщ. МелыIыч, 456.

НЭРЫГЪ (12). «И мураду, и гухэлъу» мыхьэнэр 
иIэу къокIуэ. Хьэрун аргуэру ар и нэрыгъыу Хьэмым 
ишащи цIыхухэр щодаIуэ, ЩIалэр зыщIэкъум и Iэр 
тоIэбэ: Ди драмкружокыр нобэ зэхуосри, Мадинэ, 
клубым къэсыт ныщхьэбэ, - ЖиIэу а щIалэм 
радиом къетыр. Хьэрун и лъагъуныгъэр. «Партыр 
ди пашэу», 98. Гъуэгу къэхутэныр и нэрыгъыу Бгым 
дэкIыр щыгум лъреIэс. Къуршым докI. «Дамыгъэ», 
73. Уи лъэрыгъыпсыр сэ сIыгъыу, Шымсыдэжэни 
слъэкIынт, Уэ усхъумэныр нэрыгъыу, Сыт и 
гугъуехьи сшэчынт. Усэ къарукIэ бийр бгъэсу. 
«Шум и гъуэгу», 25.

◊ Нэрыгъ щIын (5). Зыгуэрым тегъэчыныхьын, 
ерыщ екIуэн. Хэт сыт IэнатIэ къехъулIами, 
НэхъыфI лъыхъуэну ещI нэрыгъ. Хэт сыт IэнатIэ 
къехъулIами… «Батырыбжьэ», 63. Къэтхъэныр 
а лъэхъэнэм Москва щылажьэрт, IэнатIэ щиIэу, 
хэкум къадэIэпыкъуни хузэфIэкIырт, итIани ар 
игъэтIысыныр Къалмыкъым апхуэдизу нэрыгъ 
щIищIар сытыт? Зи лъэрыгъыпс тIыгъа, 526. И 
фызым нэрыгъ ищIати, къэмыкIуэу хъуакъым, 
езыми и пщIыхьэпIэм къыхэхуакъым абы хуэдэу 
къэгъэпцIэгъуафIэу къагъэпцIэну. КIапсэ кIапэ, 17.

НЭРЫЛЪАГЪУ (28). Шэч зыхэмылъ, нэкIэ 
плъагъу, нахуэ. Щэрданыр, зигъэпсчэуIури, и 
нэкIум телъэщIыхьащ, псалъэ къызэрыщIидзэнур 
къыхуэмыгъуэту зэрыгупсысэр нэрылъагъут. 
Хъуэпсэгъуэ нур, 291. Дисэ зэрымэжалIэр 
нэрылъагъут, хьэлывэм и ныкъуэр зэ дзэкъэгъуэу 
къыщыгуичам. ГущIэгъу, 422. А, емынэ унэу 
хьэм яшхыжын, накIуи, псы ефэ, иужькIэ 
бгъуэтыжынукъым, - жызоIэри, дэнэ: сэ 
шхуэмылакIэм сыкъоIэ, езыр пхэщIкIэ йокIуэт, 
псы зэрыхуэлIэр нэрылъагъу пэтрэ. Анка, 381.

◊ Нэрылъагъу щIын (1). Нахуэ щIын, 
къыщIэгъэщын, гъэбелджылын. Аращ, моуэ 
къезгъэжьэнщ: мычэму бэлшэвик партымрэ Совет 
правительствэмрэ, езы Сталин дыди фIыкIэ 
къытхуэупсэу зэрыщытыр нэрылъагъу ищIу, 
Совет правительствэм къэрал мыхьэнэшхуэ 
зиIэ унафэ къищтащ, Севернэ Осетием зиубгъуа, 
зиужьа зэрыхъуным теухуауэ. Лъапсэ, 88. 
Нэрылъагъу хъун (1). Пэж хъун, и нэкIэ лъагъун. 
Ярэби, си пщIыхьэпIэр нэрылъагъу хъуауэ пIэрэ, 
жиIэри Лу гуфIэу къуажэ СоветымкIэ иунэтIащ. 
Мазэ ныкъуэ щхъуантIэ, 506.

НЭРЫЛЪАГЪУУ (3). нареч. IупщIу, шэч 
хэмылъу, псоми ялъагъуу, ящIэу. КъуакIэбгыкIэм 
зэпрыкIыу Иныжьыщхьэм лъыбэ къикIым 
Гъуэгу ищIахэр нэрылъагъуу Псори йоплъыр, 
ягъэщIагъуэу. «Елбэздыкъуэ», 7. Мэмэт-щIакъуи 
къотэдж хъуэхъуэну: - ИIэт, ивгъахъуэт, - жиIэу 
къыщIидза къудейуэ, Раисэ Муратовнэ, гузэвэгъуэ 
гуэр зэрыхэхуар нэрылъагъуу, Нартыхум щэхуу 
зыгуэр къыжреIэри псынщIэу щIокIыж, абы 
и ужьым иту Казбек Машевичи зыми псалъэ 
жримыIэу щIоущыкI. Лъапсэ, 93.

НЭРЫПЛЪЭ (10). Жыжьэ щыIэр гъунэгъуу 
уигъэлъагъуу абдж зыхэлъ Iэмэпсымэ. Щрет 
хуейм жэщыр вынду фIыцIэу – Нэрыплъэ щыIэщ 
псори плъагъуу. Жэщ нэрыплъэ. «Вагъуэ махуэ», 

49. Офицерхэм я нэрыплъэр зыIуадзауэ къуршыр 
ягъэщIагъуэ, жыг инхэм къапыху жыг тхьэмпэр 
къуэм долъалъэ. Нал къута, 300. ЛъэгапIэм шэнт 
щабэхэр тетщ, нэрыплъэри фIэдзащ, стIол 
щIэтым телъщ журнал Iув, хьэкIэкхъуэкIэр дапщэ 
хъуми, мэкъуу е Iусу ирагъэшхар зыхуэдизыр иту. 
Лъапсэ, 71.

НЭС I (71). послелог. Зыгуэрхэм яку зэману е 
жыжьагъэу дэлъыр къызэрагъэлъагъуэм пыувэ 
псалъэщ. Рахьим куэд щIауэ зэхихат Кавказым 
нэс къикIа адыгэ хьэщIэм и хъыбари, хуабжьу 
нэжэгужэу, пщIэшхуэ хуищIу къыпежьащ. Мазэ 
ныкъуэ щхъуантIэ, 666. Дэфэрэдж ищIэрт 
Истамбыл нэс зы тхьэмахуэ гъуэгу зэрыдэлъыр, 
адыгэхэр псым икIын хуей хъуамэ, цIыху къэс 
хуэзэу зы кхъуещхьэ, ху матэ, лы гъэгъуауэ дзажэ е 
дзажитI, абы ищIыIужкIэ псы узэфэну зы фэндырэ – 
арат гъуэмылэр. Лъапсэ, 40. Къыбогъэзэжри – дэ 
къиттхъуа псынэм нэс сыхьэтитIкIэ укIуэн 

НЭС II (2). нареч. Куэдагъ, бжыгъэ с.ху. 
хуэгъэфэщауэ щыжаIэм деж «нэблагъэ» мыхьэнэр 
иIэу къагъэсэбэп. Лъэбакъуищым нэс нэхъ 
мыхъуми Пащтыхьыгъуэ сэ къызэт, - ЖыпIэу 
Тхьэшхуэм ущелъэIум Iэмалышхуэ улъыхъуат. 
«Индийскэ поэмэ», 366. Унагъуэм ис нэрыбгэр 
куэдмэ, хьэпшыпыр мащIэу, нэрыбгэр мащIэмэ, 
хьэпшыпыр нэхъыбэу – килограмм щитIым нэс 
къапщтэ хъунут. Лъапсэ, 85.

НЭСЫЖЫН (носыж) лъэмыI. (30). 1. (27). 
ЩIыпIэ гуэрым аргуэру кIуэжын, гъэзэжын. Ауэ, 
нэху зэрыщу, Астемыр Налшык нэсыжын хуейти, 
ар и гум щIыхьат, иджыри къэкIуэжыпакъым, 
къызыхэкIа отрядым кIуэжмэ, аргуэру къэтынщ 
куэдрэ, жиIэу. Хъуэпсэгъуэ нур, 308. ЦIыхубзитIыр 
гуфIэщауэ я лъэр тепыIэртэкъым, зы сыхьэтым 
къуажэм нэсыжащ. Нал къута, 282. [Псэущхьэм 
жиIэу:] Тепщэчым ису дыгъуасэ иредгъэшэжьащи 
дызэрынэсыжу уи мэлым уахуэзэжынущ. Тепщэч 
къэзылъэтыхь, 186. 2. (3). Псалъэмакъ, хъыбар 
с.ху. зыгуэрым лъэIэсыжын, зэхихыжын. 
Хъыбарыр Мэтхъэным деж щынэсыжым, «атIэ, 
фынакIуэ», жиIэри и партизани сыти игъусэу 
иIэр къришэжьащ. Хъуэпсэгъуэ нур, 320. Ауэ 
уэ жепIа, сэ жесIа, Инал деж нэсыжри, си Iуэхут 
къэмыгубжьым. Мазэ ныкъуэ щхъуантIэ, 
516. А хъыбарыр Дзэшу дежи нэсыжри и адэр 
иригушхуэу гупым яхэхуэм жиIэжу щытами, 
иджы «кIапсэ кIапэу» къыщIидзыжыну хэт и 
гугъэнт. КIапсэ кIапэ, 17.

НЭСЫН (нос) лъэмыI. (327). 1. (209). Зы щIыпIэ 
пыухыкIа гуэрым и гъунэгъу хъун. Степан Ильич 
зэрыс гур къуажэ правленэм деж нэсри къэувыIащ. 
Хъуэпсэгъуэ нур, 211. Апчарэ сымэ бжэм 
нэсауэ къыщIэкIынтэкъым, цIыху зэрызекъуэр, 
заборыр ирауду, перронымкIэ кIуэуэ щыхуежьам. 
Нал къута, 218. Ауэрэ, къуажэ щIыбагъ дыдэм 
дынэсауэ пщIантIэ гуэрым дыдохьэ, псэуалъэ 
щIагъуи дэмыту. МелыIыч, 455. 2. (20). Бжыгъэ, 
мардэ, щапхъэ гуэрым нэблэгъэн, хуэдиз хъун. 
Командирым и ныбжьыр илъэс щэ ныкъуэм нэсами 

аращ, итIани жьыфэ тетщ. Щынэхужьыкъуэ, 
39. Хъыджэбз цIыкIур илъэсипщIым нэса и 
ужькIэщ щащэр, и уасэри белджылыщ: илъэс 
къэс тумэн зырыз поуври, псалъэм щхьэкIэ, 
илъэс пщыкIух хъуамэ, тумэн пщыкIух етын 
хуейщ, пщэр ууейуэ е уи быну щытмэ, къэдыгъуа 
пщэрэ – узэрыгурыIуэщ. Лъапсэ, 37. Гур зэрыгъум 
дыгъур кърокIуэ жыхуаIэу, ЩоджэнцIыкIур 
щIэгузэва дыдэр къэхъуащ: щIалэр сымаджэ 
хьэлъэу, мафIэ къыщIэнам хуэдэу и температурэр 
плIыщIым нэсу, езыри Iуэщхъуу, зимыщIэжу, 
упщIэжь гуэр къешэкIауэ къашэжри общежитым 
къыщIалъхьэжащ. Зи лъэрыгъыпс тIыгъа, 531. 
3. (18). ЩытыкIэ гуэрым ихьэн, и гъунэгъу хъун. 
Сэри си шым сеныкъуэкъуурэ си уанэр еутэхыным 
нэсащ, шыр апхуэдизкIэ ерыщ екIуащи, сепсыхрэ 
шыныбэпхыр щIэскъузэну сыхуежьэмэ, и ныбэр 
къегъэпщ, сышэсыжмэ, аргуэру шыныбэпхыр 
къолэлэжри, згъэущмэ, сыкъещэтэхынкIэ мэхъу. 
Анка, 381. ИтIани пщIэну щыткъым: нобэрей 
цIыхубзхэр диным икIыным нэсащ, къалъхуар 
хыфIадзэжын тIэу еплъынукъым, е къалъхуар 
я адэ-анэм къыхуагъанэу езыхэм я кIэр исауэ 
щыхыхьэжи къохъур. Лъапсэ, 43. Мэру плъагъур 
къэпщIэнтIащ, саукIыну къэкIуащ жиIэри, и фэр 
пыкIауэ бзагуэ хъуным нэсащ. ХьэщIэ лъапIэ, 
406. 4. (25). Зэман пыухыкIа гуэрым ирихьэлIэу. 
Пщыхьэщхьэ пшапэ зэхэуэгъуэм нэсат. Мазэ 
ныкъуэ щхъуантIэ, 657. Езыри [Дуду] ешат, 
махуэр шэджагъуэ нэужьым нэсати, витIыр 
щIигъэхури вытIощыщIэр ярылъу иутIыпщат, 
тIэкIу загъэпсэхумэ, щIэсщIэжынщи, къэнэжар 
нобэ сымыухми, пщэдей сыухынщ, жиIэу. ВитI, 414. 
ЕтIанэгъэ Тхьэм фIыкIэ дынигъэс, дынэсмэ, Iэмал 
имыIэу щIыр звэнщи, мэш тессэнщ. Аргъуей, 388. 
5. (2). ЧэзукIэ къылъысын, къыхуагъэфэщэн. 
ТIэкIу-тIэкIуурэ Рахьим Рум и вакъэ 
цIыкIуитIым щынэсым, а вакъитIыр Рум фIыщэу 
илъагъурти, хуэмышэчу жиIащ: - Абы уемыIусэ. 
Хъуэпсэгъуэ нур, 139. Мусэ утыкур иубыдащ, 
Нахъуэ жиIэнум нэмысу. Мазэ ныкъуэ щхъуантIэ, 
650. 6. (6). Хъыбар, псалъэмакъ зыгуэрым 
Iэрыхьэн. Жылэм щхьэкIуэ яхуэхъуа хъыбарыр 
Ботэщ Айтэч деж щынэсым, и гум щIыхьащ 
хъыбар иныр. Хъуэпсэгъуэ нур, 62. Хъыбарыр 
студентхэм я деж щынэсым, ЛатIифэ и лекцэ 
едэIуэну расписанэм иту щалъагъум, зы цIыхубз 
закъуэ фIэкIа къекIуэлIакъым, а зыри щыуауэ 
къэкIуати, кIэбгъу ищIри щIэкIуэсыкIыжащ, 
ЛатIифэ и закъуэпцIийуэ къигъанэри. Лъапсэ, 
9. 7. (21). Iуэхур щытыкIэ (мардэ) гуэрым ихьэн. 
«УасэкIэ» зэджэ спектаклыр ягъэувыным нэсат, 
Тинэ Адыгейм къикIыжу къыщыкIуэжам. Мазэ 
ныкъуэ щхъуантIэ, 630. ГъэкIуэдыным Iуэхур 
щынэсым, зэадэзэкъуэр зы хъужащ, къуаншагъэу 
палъхьар къызыпкърыкIар тхьэм ещIэ, ЦIыкIущэ 
шы къезытарагъэнт. Нэгъуху, 33. [Хьэжумар 
жиIэу:] Абы Iуэхур щынэсакIэ куэдрэ мыбы ущыIэж 
хъунукъым. Алъхъо, 70. 8. (5). ЛъэIур, тхьэлъэIур 
тхьэм деж нэсын. Ди лъэIур тхьэм деж нэсынкъэ, 
ЖаIэу мэжджытыр тетщ нэхъ сэтейм. УситI, 

Щам щыстхауэ. «Батырыбжьэ», 75. Хьэбибэ шэч 
къытрихьэртэкъым и псалъэр Алыхьым деж 
зэрынэсым. Щынэхужьыкъуэ, 28. Лъэпщ сыджым 
теуIуэу жиIа тхьэлъанэр тхьэм и деж нэсу 
щытащ, дэри сыджым дыбгъэдэтщ; жэнэтым 
ущыгугъым укъопцIэ, жыхьэнмэм и курыкупсэм 
укIуэнщ, Къэрэжь. Лъапсэ, 104.

◊ Акъылыр нэсын (17). Еплъ акъыл. [И] лIыгъэ 
нэсын (5). Еплъ лIыгъэ. [И] къару нэсын (4). Еплъ 
къару.  

НЭСЫХУ (1). Еплъ нэс I. «Мухьэмэд бегъымбарым 
и фIыцIагъэм тещIыхьа диссертацэ!» - жиIэурэ 
игъащIэкIэ си Iэпэм къыщIэкIам емыджахэр 
къигъэбырсеящ, узыншагъэм и ужь ит 
къулыкъущIэхэм деж къыщыщIэдзауэ нэхъ ищхьэ 
дыдэхэм я деж нэсыху. Лъапсэ, 15.

НЭСЫХУКIЭ (2). Еплъ нэс I. Абы ди гъуэгур 
къегъэнэхур, Е пшагъуэм хэтыр щимыгъауэу, 
Зыдынэсынум ар нэсыхукIэ ДегъэпсынщIэфыр 
зиIэм гуауэ. Николай Тихонов папщIэ. «Дамыгъэ», 
66. Гъуэгу ткIум щытщI мафIэм пхисыкIауэ И 
лъапщэм куэдрэ шэ техуащ, Ди хэку ар слъыгъыу 
сыкъикIауэ Берлин нэсыхукIэ сыкъэкIуащ. Сэлэт 
шырыкъу. «Шум и гъуэгу», 11.

НЭУЖЬ I (11). послелог. Зыгуэрым къыпыувэ, 
къыпыхъуэ, къыкIэлъыкIуэ. Шэджагъуэ нэужьым 
шухэм къагъэзэжащ, дгъуэтакъым жаIэри. 
Хъуэпсэгъуэ нур, 236. Саримэ Алыхьым и хьэщIэщ, 
Алыхьым нэужькIэ хьэщIэ зыкъысхуищIащ, япэ 
си хьэдэм ебакъуэ. Хъуэпсэгъуэ нур, 137. Езыри 
ешат, махуэр шэджагъуэ нэужьым нэсати, витIыр 
щIигъэхури вытIощыщIэр ярылъу иутIыпщат, 
тIэкIу загъэпсэхумэ, щIэсщIэжынщи, къэнэжар 
нобэ сымыухми, пщэдей сыухынщ, жиIэу. ВитI, 414.

НЭУЖЬ II (136). союз. Зы Iуэхугъуэм и 
ужькIэ адрей Iуэхугъуэр къызэрыхъу щIыкIэр 
къегъэлъагъуэ, союз мыхьэнэ иIэу псалъэухам 
къыщокIуэ. Епщэн-къепщэн сытхэр зэфIигъэкIа 
нэужь, Сэид и шэнтыр къригъэкIуэтыжри, 
уэршэрын и хьисэпу нэхъ жьантIэмкIэ тIысыжащ. 
Хъуэпсэгъуэ нур, 69. Дагъуэ зыхуимыщIу 
къуажэм дэсыр жьы дыдэ хъуауэ и закъуэпцIийуэ 
псэу лIыжь Шаукэтщ, зэзэмызэ мэжджытым 
къакIуэрэ нэмэз ящIа нэужь, блынджабэм 
кIэрысу лIыжьхэм ягъэхъыбарым щIэдэIурэ 
унэм екIуэлIэжыфмэ, фIэнасыпу дунейм тету. 
Аргъуей, 385. Чейм кърахыжа нэужь, лыуэ фэм 
къыкIэрынар ятхъунщIурэ ягъэкъабзэрт, итIанэ 
цыр тращыкIри мэлыцыр щхьэхуэу, бжэныцыр 
щхьэхуэу зэтралъхьэ. МелыIыч, 451.

НЭУЖЬЫДЗЭ (1). Балъкърэ Бэхъсэнрэ я 
зэхуакум хуэзэу щыт бгым и фIэщыгъэцIэ. 
Дыгъэр «нэужьыдзэ» и зы дзэу нэхъ къахэпIиикIым 
хуэзанщIэ хъумэ – пщыхьэщхьэщ, Iэщыр егъэзыжа 
зэрыхъуным иужь ит. Щынэхужьыкъуэ, 65.

НЭФ (16). Зи нэм имылъагъу, хьэфиз. Ибрахьим и 
нэ лъэныкъуэр нэфщ. Хъуэпсэгъуэ нур, 214. Къетау 
IэпэкIэ зэрашэу нэф дыдэ хъуати, къуакIэ тIэкIум 
дэхуэри зимыужьыжу лIащ. Лъапсэ, 111. [Кулисум] И 
хъыджэбз цIыкIур нэгъуху хъуащи, къэуат зыщIэлъ 
гуэр имышхмэ, нэф хъупэнкIэ хъунущ. Нэгъуху, 50.

НЭФI: ◊ нэфI (къы)щыхуэн (25). ФIыуэ, 
гуапэу хущытын, гулъытэ, пщIэ хуэщIын. А 
си щIалэ цIыкIу, - жиIэри Хьэбибэ нэмэзыбзэ 
къибж хуэдэу къригъэжьащ: Алыхьым и нэфI 
къыпщыхуэ. Щынэхужьыкъуэ, 43. Кхъухь ищIу и 
нэфI зыщыхуа псэущхьэ илъэпкъыр кърур здэкIуэ 
жэнэтым ишэнщ. Кхъухь пхэнж, 497. Зыкъом 
щIауэ Нартыху Къазбэч бжьыпэр иубыдауэ 
пашэу уващи, лъэкIыныгъэшхуэ иIэщ игу зэбгъэм 
и пщэ гурыгъыр зэпиудыну тIэу еплъынукъым, 
гущIэгъушхуэ зиIэ лIыуэ и хъыбар езым игъэIужми, 
гущIэгъукIэ къыпыпхын щыIэкъым, ней-нэфIкIэ 
цIыхум яхущытщи, и нэфI зыщыхуэм и къулыкъур 
докIуей. Лъапсэ, 73. НэфIкIэ еплъын (3). Гуапагъэ, 
арэзыныгъэ хэлъу еплъын. Афицарыр нэхъ 
нэфIкIэ Астемыр еплъащ. Хъуэпсэгъуэ нур, 174. 
Курсантхэм яхэттэкъым Къазджэрий и жагъуэ 
ищIмэ зи гуапэ, псори хущIэкъурт ар нэфIкIэ 
зригъэплъыну, зыщигъэтхъуну, уеблэмэ, ярэби, 
дауэ сщIымэ Къазджэрий и гум нэхъ ирихьыну, 
жиIэу гупсысэр куэдт, езы Къазджэрий псэ 
зыIутым иджыри къэс псалъэ дыдж жримыIа 
пэтрэ. Мазэ ныкъуэ щхъуантIэ, 607. Си зэгуэпыр 
нэхъ стекIыжынщ, щакIуэ сыкIуэмэ жиIэри, 
Нартыхум къызэрысыжу хъыбар яригъэщIащ 
зригъэщIапхъэм, нэхъ нэфIкIэ зэплъу и IупэфIэгъуу 
къилъытэм. Лъапсэ, 75.

НЭХУ I (8). «Кхъэлэгъунэ» хъыбарым хэт 
цIыхубзым и цIэщ. Нэху куэдрэ якIэлъыплъащ 
къызыхэкIа лъэпкъым, ирагъэблагъэурэ Iэджэм 
я дежи щыIащ. Кхъэлэгъунэ, 375. Я благъэхэм 
Нэху жиIар иджыри къэс ящыгъупщакъым. 
Кхъэлэгъунэ, 375.

НЭХУ II (79). 1. (64). Дыгъэ, мазэ, уэздыгъэ 
с.ху. къыпих нур псори плъагъу зыщI. Зэ ди 
жылэр зэхуэсауэ Станц дутIыпщым дыхуэгуфIэт, 
Унэм нэхур къыщIашауэ Ди Iэтащхьэм 
зигъэбжьыфIэрт. Къуажэ лавкэм. «Партыр ди 
пашэу», 31. Удэплъеймэ, вагъуэ цIыкIуу Нэху 
тIэкIу дыдэ нэм елъагъу. «Индийскэ поэмэ», 365. 
Щхьэгъубжэхэри инщ, рамэм абджу хэлъа псори 
хэмылъыж щхьэкIэ, пэшхэр нэхущ, унэлъащIэ 
хъарзынэхэр щIэлъщ, къызыхуэт щымыIэу. 
МелыIыч, 448. 2. (11). Сабийм е фIыуэ ялъагъу 
гуэрым зэредэхащIэ гъэфIэгъыбзэ псалъэ. А 
дуней нэху, шэч а тIэкIур, уигъэхъужынщ нэхъ 
щIэхыу, - жиIэурэ Чачэ и щхьэр упщIэ щIагъым 
зы дакъикъэкIэ щIиIури, дапхэр зэбгридзащи, 
Iугъуэр нэхъ ину къыпиху хъуащ. Хъуэпсэгъуэ 
нур, 72. Гурылъ къабзэ сэ схуэхъуауэ Нэм и нэхуу 
сэ си хэку. Адыгэ хэку. «Щхьэлыкъуэ», 394. А 
ту-ту-ту внушкэ хорошо, а мо-мо-мо, Даночкэ 
большой, си нэм и нэху. Щынэхужьыкъуэ, 58. 3. 
(4). плъыф. НэхъыфI нэхъ тынш. Дотий дэнэкIэ 
къыщыпсалъэми и бгъэгум IэштIымкIэ еуэжырт: 
сэ схуэдэу цIыхум фIы къехъулIэмэ зыфIэфI 
щымыIэ, сэри сызэщэр хэкум я нэр згъэплъэну, 
я дунейр нэху сщIыну аращ, жиIэу. Мазэ ныкъуэ 
щхъуантIэ, 541. 4. (2). зэхь. ФIыгъэ зыпылъ. 
КIыфIыр нэхум пэлъэщауэ Къыщыхъуакъым дэ 
ди тхыдэм.«ЩIалэгъуэ щIыналъэ», 409. Махуэ 

къэкIуэнум и нэхур Нэр игъэджылу къэсынущ, А 
коммунизмэу Iэху-лъэхум Дэ тхуэдэщ япэ нэсынур. 
Коммунизмэм ирихьэлIэм. «Партыр ди пашэу», 9.

◊ Нэху дзын (1). Нэху пакIэ къыпихын, ар 
зыщIыпIэ тридзэн. Дэри кIыфIыгъэ дызыхэтам 
нэху къыхидзэ хъуащ. Мазэ ныкъуэ щхъуантIэ, 
654. Нэху къекIын (30). Еплъ нэху гъэщын. 
А жэщым нэху щыху Думэсарэ и набдзыпэ 
зэтрилъхьакъым, уэрэди гъыбзи – зыри жимыIэу 
гупсысэм хэту нэху къекIащ. Хъуэпсэгъуэ нур, 
282. Езы цIыхубзри гуитIщхьитI зэрыхъуар 
белджылыт, «щIэкIыж» жиIами, зизмылъэфыхьу 
сыкъежьэжынут, арщхьэкIэ цIыху къайгъэншэу 
сыкъыщилъагъум, и унэм нэху сыкъыщекIмэ, нэхъ 
фIэфIу къыщIэкIынт. МелыIыч, 442. [Хьэжумар 
жиIэу:] Нышэдибэ Къэнжалыщхьэ хужьу нэху 
къекIащ, арщхьэкIэ къулъшыкъу хъухукIэ 
текIыжащ. Алъхъо, 70. Нэху къыдидзын (4). 
ЗыщIыпIэкIэ нэху къыпхидзын. Щхьэгъубжэхэм 
абджым и пIэкIэ газет кIэрышхати, нэху лъэпкъ 
къыдидзыртэкъым. Хъуэпсэгъуэ нур, 282. Кхъэ 
унэр кIыфIт, гъуанэ тIэкIу иIэм нэху къыдидз 
щхьэкIэ, куэд плъагъуртэкъым. Мазэ ныкъуэ 
щхъуантIэ, 578. ПкIэунэ ихьэпIэмкIэ нэху тIэкIу 
плъагъу фIэкIа унащхьэр ятIэщи, нэху зи цIэ 
къызыдидзын щыIэкъым. Нал къута, 244. Нэху 
къытещхьэн (1). Мыжейуэ нэху гъэщын. Жэщ 
мащIэ гущэр збгъурыту Нэху сэ къыстещхьэу 
згъэщIа? ЩIым и макъ. «Шум и гъуэгу», 39. Нэху 
щын (79). Дыгъэр къыщIэкIын, дунейр нэху 
хъун. А пщэдджыжьым нэху зэрыщу, ШыщIэ 
цIыкIури ину щыщри, Жейм хэтахэр къэушахэу, 
Елбэздыкъуэри ешауэ, Щызэхуозэр зэшхэр 
пщIантIэм. «Елбэздыкъуэ», 6. Щысурэ-щысурэ 
Лу жеижащ, къэушмэ – нэху щащ, щхьэгъубжэм 
Iушха газетым гъуанэ иIэщи, абыкIэ дыгъэ нэху 
къыдедз. Хъуэпсэгъуэ нур, 311. Нэху мэщри 
уэрамым дэтхэм Саружан къагъэуш. Къалэн, 436.

НЭХУ ГЪЭЩЫН 27). Жэщыр ехьэкIын, 
пщэдджыжь гъэхъун. Сызышэну сызыхъуажэм 
Нэху зэзакъуэ дэзгъэщати, КъызжиIахэр 
сигу къэкIыжмэ, Зэм согуфIэ, зэм сощатэ. Си 
псэм мафIэр къыщIэнами. «Батырыбжьэ», 
89. Фызыжьым нэмэзыбзэ щэхуу жиIэу нэху 
игъэщырт. Хъуэпсэгъуэ нур, 191. Ауэрэ жэщ 
къыщытехъуапэм гуэщыжь уэрамым къытету 
щилъагъум, «хамэ къуажэ къэзджэдыхьу 
сыдэмыту, мы гуэщым нэху щызгъэщынщи, 
пщэдей жьыуэ аргуэру сылъыхъуэнщ», жиIэри Дуду 
гуэщым щIыхьэри плIанэпэм деж хьэуазэ тIэкIу 
зыгуэр тепхъуауэ дэлъу гу щылъитэм кIуэри 
гъуэлъащ. ВитI, 415.

НЭХУГЪЭ (1). Дыгъэм, мазэм е уэздыгъэм 
къыпих нур. Нэхугъэ мащIэр къыдихыу, Лъэ 
макъ сымыщIу зызгъазу, Си щIыб къэп цIыкIур 
измыхыу, Сыныдэплъынущ бжэ дазэм. Гупсысэ. 
«Шум и гъуэгу», 66.

НЭХУЛЪЭ: НЭХУЛЪЭ КЪИЩIЫН (9). 
Уафэр нэху къэхъун, нэху щын, дыгъэ бзийхэр 
къыпхидзын. Ар нэхущ Iуэгъуэр арати, куэд 
дэмыкIыу нэхулъи къищIу хуежьащ. Бабыщыкъуэ 

адакъэпщ, 485. Жэщ закъуэм илъэсым и 
кIыхьагъыр и кIыхьагъ къысфIэщIауэ, мычэму 
щхьэгъубжэм сыдоплъ, нэхулъэ къимыщIу пIэрэ, 
жызоIэри. МелыIыч, 462. ИкIэм-икIэжым, дадэм 
хуэмышэчыжу зихуэпэжри нэхулъэ къыщищI 
дыдэм фэтэрым къыщIэкIуэсыкIыжри макIуэ-
мэлъей, автостанцым къэсащ, япэ текI 
автобусым къитIысхьэну. КIапсэ кIапэ, 17.

НЭХУЛЪЭФI: НЭХУЛЪЭФI УКЪИКI 
(1). Жеину гъуэлъыжам е гъуэлъыжынум 
зэрызыхуагъазэ. [Дохутырым:] НтIэ жей, тIасэ. 
НэхулъэфI укъикI [Сэлимэ]. Лъапсэ, 42.

НЭХУМЫЩУ (1). нареч. Пщэдджыжьым жьы 
дыдэу, дыгъэр къыщIэмыкI щIыкIэ. Нэхумыщу 
сыкъэкIуэнщи укъэзгъэушынщ, - жиIэри 
щIэкIыжащ Бэлацэ. Хъуэпсэгъуэ нур, 306.

НЭХУЩ (48). Дыгъэ къыщIэкIыгъуэм ипэ 
къихуэ, нэху щыщ зэманыр. Нэхущым Лу 
къызэщыуащ, Къазджэрий и псалъэр и гум 
къинат: «цIыхур уеуэрэ букI нэхърэ псалъэ 
пэжкIэ къэбгъэшыным нэхъ акъыли нэхъ лIыгъи 
хэлъщ» жиIэу. Мазэ ныкъуэ щхъуантIэ, 610. 
Шаукэт щетIысэхым щыщхьэукъуэми, жэщкIэ 
жейм езэгъыжыркъым, нэхущым къотэдж, 
мэжджытым кIуэну ежьэмэ, къадыр зыхэлъа пIэ 
щабэу унащхьэм телъыр елъагъу. Аргъуей, 385. 
Жэщыр нэхущ хъухукIэ Дзэшу жейм емызэгъыу 
зигъэджэрэзу, папщэу хэлъащ, мызэ-мытIэуи 
къэтэджурэ зиущэхуауэ щхьэгъубжэмкIэ дэплъурэ 
щыта щхьэкIэ, и губжьыр текIыжыртэкъым. 
КIапсэ кIапэ, 17.

НЭХУЩ УДЖ (1). Джэгур зэриух джэгу. Нэхущ 
уджыр зэпачауэ ЙокІ утыкум нэхущ вагъуэр. 
Нэхущ. «Батырыбжьэ», 24.

НЭХУЩВАГЪУЭ (9). (ХьэрфышхуэкIэ 
кърагъажьэ). Вагъуэ теплъэ иIэу дыгъэ 
къыщIэкIыгъуэм уафэгум иплъагъуэ планетэ 
«ВенерэкIэ» еджэу. Зи Iуэху пщIэгъуалэр щысщ 
уэршэру, КъыщIэкIыхункIэ Нэхущвагъуэр. Жьэгу. 
«Батырыбжьэ», 35. Тенджыз губжьауи мэятэ, 
Зэм Нэхущвагъуэу зегъэпщкIур. Си гур си Iэгум 
илъу. «Дамыгъэ», 209. «Нахущвагъуэу Нартыхур 
щызымыгъауэр армыра уи гугъэ?!» - жаIэу 
къыпызыщэри мащIэтэкъым, я фIэщу жаIэрэ 
жамыIэрэ умыщIэу, Лъапсэ, 79.

НЭХЬЭЛАТ: НЭХЬЭЛАТ ТЕХУЭН (1). 
ГущыкI, бэлыхьлажьэ, гуауэ къыщыщIын. Уи 
щIапIэм псы изгъэжыхьыжынщ, Алыхьым и 

НЭХЬЭСЫН (нехьэс) лъэI. (13). 1. (10). 
Зыгуэр щIыпIэ пыухыкIа гуэрым нэгъэсын. Абы 
шырыкъур сэ нэсхьэсмэ, Ар слъыгъыу сщIынущ 
ислъэмей, Сэлэт шырыкъум сфIэфIщ сэ лъысмэ 
Япэ къэфэгъуэр мис абдей. Сэлэт шырыкъу. 
«Шум и гъуэгу», 11. Насыпыр дэпым хуэдэу си 
IэмыщIэ къралъхьатэмэ, зы Iэр исыху, зы Iэм 
ислъхьэу схьами жьэгум нэсхьэсын мыгъуэт. 
Щынэхужьыкъуэ, 19-20. Сэлимэ и анэм елъэIуащ, 
и адэр къэкIуэжмэ, зыри жримыIэну, и пэшымкIэ 
и псэр нихьэсыфа къудейуэ пэшыбжэм IункIыбзэ 
къритри гъуэлъыжащ. Лъапсэ, 27. 2. (3). Мардэ 

пыухыкIа гуэрым нэгъэсын. Си IэнатIэу 
сызыIутыр Нэсхьэсыфтэм, си насыпт. Сыхьэт. 
«Батырыбжьэ», 56. Узыншагъэм дыщымыщIэм, Ди 
IэнатIэр нэтхьэсынщ. Уузыншэм! – сэ жызоIэ. 
«Мывэ хуабэ», 19.

НЭХЪ (1038). 1. (945). Зыгуэрым и щытыкIэр 
нэгъуэщIым зэрыщхьэпрыкIыр (п.п. фIагъкIэ, 
IеягъкIэ, куэдагъкIэ) къызэрагъэлъагъуэ, 
Iуэхугъуэр зэгъэщIылIар къызэрыхагъэщ псалъэ. 
Нэхъ лъагэ пэтми, нэхъ щIыIэщ; ПщIэркъэ 
ди къуршхэм я хабзэр, Мылыщхьэм хуабэ 
щымыIэ. Къайсын К. папщIэ «Шум и гъуэгу», 
77. Астемыр къамэр кърихри щаригъэлъагъум, 
нэхъ къэрабгъэхэр щтэри щIэпхъуэжат, 
арщхьэкIэ кIэщIу къагъэзэжри, IэпэкIэ къамэдзэм 
IурыIэбэу, къамапIэм еIусэу, зэдауэу зэхэувэжащ. 
Хъуэпсэгъуэ нур, 182. Пшэр елыпщI жыпIэну, 
пшэ щIагъым Жаншэрхъ плъыжьым ещхьу дыгъэр 
къыщIокI, зылъэIэсыр игъэлыгъуэу, дунейри мащIэ-
мащIэурэ нэхъ нэху мэхъу, хьэкIэкхъуэкIэр псафэ 
зэрыкIуэ лъагъуэхэр нэхъ уигъэлъагъуу. Лъапсэ, 
69-70. 2. (10). Еплъ фIэкI(а). Тинэ зэрыщымыIэм 
нэхъ гуныкъуэгъуэ Лу иIэтэкъым. Мазэ ныкъуэ 
щхъуантIэ, 629. [Джэлил и ныбжьэгъум жриIэу:] 
Дызыбгъэдэувэу дуэту дызэрымыIуэм нэхъ гукъеуэ 
сиIэкъым. Бабыщыкъуэ адакъэпщ, 488. 3. (83). 
Еплъ нэхъыбэу. Мэзхъумэм пхъэр езым пиупщIт, 
нэхъ узыхуейр абы ищIэнтэкъэ, пиупщIар 
кърилъэфэхыурэ мо нэхъ узэкIуалIэ хъунум 
деж щызэтрилъхьэрти, зыщэхун къигъуэтмэ, 
ирищэрт. Лъапсэ, 68. Шым кIэлъыплъыныр зи 
пщэ нэхъ дэлъыр сэрати, нэхъыбэу и ужь ситт, 
зэзэмызэ сышэсрэ къэскIухьмэ, сыкъэзылъагъур 
къызэхъуапсэрт. Анка, 382. ЦIыхур нэхъ 
къызэхуэсын папщIэ, Нахъуэрэ Астемыррэ 
ялъэкI къагъэнакъым, хъыбариягъэIуащ зэIущIэм 
къакIуэм спектакл ирагъэлъагъуну. Мазэ ныкъуэ 
щхъуантIэ, 626.

НЭХЪ КЪЭЩТЭН нэхъ къещтэ лъэI. (40). Зы 
Iуэхугъуэ гуэрым нэхърэ адрейр нэхъ къыхэхын, 
гур нэхъ хуэкIуэн. ПщэфIапIэмкIэ кърихыу 
лы гъэвам и мэ IэфIыр къащIихьэрт, итIани 
Лу шхапIэмкIэ сыкIуащэрэт жиIэртэкъым, 
Къазджэрий бгъэдэсу тхылъым хэсмэ, нэхъ 
къищтэрт. Мазэ ныкъуэ щхъуантIэ, 602. Бжэ 
къуагъым сыкъуэлъмэ, нэхъ къищтэу щытатэмэ, 
и пIэм сригъэгъуэлъхьэнт, жызоIэри сэри Iэнкуну 
сыщысщ: сыдэгъуэлъын цIыхубзым хьэмэ унэ 
лъэгум сигъуэлъхьэн. МелыIыч, 443. Ар къабыл 
зымыщIа щыIэми, Абу-Деруиш и унэгуащэм 
фIэфIыр нэхъ къищтащи, унэр еуэ ирагъэшхыу 
ящI. Кхъэлэгъунэ, 376.

НЭХЪ МЫХЪУМИ 14). союз. Iэмал 
щимыIэкIи, нэгъуэщI мыхъуми. Абы я жыласэ 
машинэхэр сэным хуагъэхьэзыру къыщIэкIынут, 
сыт щхьэкIэ жыпIэмэ къакIуэри, зэIущIэр 
зэхуэсыху нэхъ мыхъуми ирагъэплъыну, абыкIэ 
яшат Степан Ильич. Хъуэпсэгъуэ нур, 211. 
ТIэкIу зыгъэпсэху, жэщкIэ нэхъ мыхъуми, - жиIэрт 
унэгуащэм. Кхъэлэгъунэ, 374. [Албинэ жиIэу:] 
А уэ плъэгъуам щыщ нэ дзакIэкIэ нэхъ мыхъуми 

тIэкIунитIавэ сытеплъащэрэт жызоIэри си пIэ 
сизагъэркъым. Тепщэч къэзылъэтыхь, 147.

НЭХЪ IЕИЖУ (33). нареч. Зэрыщытам нэхърэ 
нэхъыкIэжу. Исуф полицэр къэкIуауэ щилъагъум, 
нэхъ Iеижу къэгубжьауэ, унэлъащIэр зэтрикъутэу 
хуежьащ, Iэпщацэу лIищым зэщIаубыдэу Iэхъу 
иралъхьэху. Лэчымэ, 396. АрщхьэкIэ дэнэт – 
нэхъри нэхъ Iеижу зэщIокъугъэ [кхъухьым исхэр]. 
Лъапсэ, 42. Адакъэ хужьыр къэуIэбжьащ, и дамэ 
гуэлэлым еплъри нэхъ Iеижу уэ къыфIэщIащ: - 

НЭХЪАПЭ (40). нареч. 1. (21). Зыгуэрым и 
пэ къихуэу. Лу и гум къэкIыжащ, илъэс зыбжанэ 
нэхъапэ шым ягъэшэсрэ дагъэкIмэ, махуэ псом 
къемыпсыхыу шыр игъэхъу-игъашхэу зэрыщытар. 
Мазэ ныкъуэ щхъуантIэ, 522. Къалэми еплъ: 
илъэс мин Iэджэ нэхъапэ ящIа мывэ унэрэ 
псэуалъэрэ бгъуэт щхьэкIэ, бжэи щхьэгъубжи 
хэмылъу, бгъуэнщIагъым къызэрыгуэкI щыIэкъым. 
Кхъэлэгъунэ, 373. Сэ гугъу сызэрехьагъэнти, 
нэхъапэ жейм сыхилъэфащ. МелыIыч, 444. 2. (19). 
Псом япэ игъэщыпхъэ. Къалэжьыр зыхуэдизри 
тхьэм ещIэ, нэхъыбэр щIэлажьэр улахуэракъым, 
щIакхъуэ къузэращэн карточкэ къратри псом 
я нэхъапэщ. МелыIыч, 452. А насып иныр зи 
фIыщIэр Ди Сталин вожду ди лъапIэрщ, Щытыну 
кIыхьу и гъащIэр Ди хъуэхъухэм ар я нэхъапэщ. 
ЗэкъуэшитI. «Бгы лъапэхэм деж», 100.

◊ Нэхъапэ ищын (1). Зыгуэрым текIуэн, 
щхьэпырыкIын, япэ ищын. Шыгъажэм хуэдэщ 
ди дунейри – Нэхъапэ ищыр ягъэпэж. АбытIэ 
Мухьэб и кхъащхьэм…. «Вагъуэ махуэ», 94. 
Нэхъапэ щIыкIэ (29). Псом япэ, япэ щIыкIэ. 
Щхьэл жыпIэнущи аращ: иджы нартыху пшэр 
занщIэу яхьэжыркъым, нэхъапэ щIыкIэ яшэч, пут 
бжыгъэр унагъуэм нэрыбгэ исым трагуашэ. Мазэ 
ныкъуэ щхъуантIэ, 605. Нэхъапэ щIыкIэ Къулым и 
и стIолым тет телефон къомым щыгъуазэ ищIащ 
цIыхубзыр. Нал къута, 238. Мы зыр едзых нэхъапэ 
щIыкIэ, - жиIэри щIалэм и бжьэр къиIэтащ и адэр 
игъэхъуэхъуэну. КIапсэ кIапэ, 15.

НЭХЪАПЭМ (20). нареч. Иджыпсту зэманым 
нэхърэ нэхъ пасэм, япэм. ЗыбгъэщIагъуэт уэ 
нэхъапэм Уэрт нэхъ лъэщыр IэкIуэлъакIуэу, 
Кавказыпсым уэрт нэхъ лъэщыр, Уэрт псы псоми 
нэхъ псы жьакIуэр. Терек. «Партыр ди пашэу», 
123. Арт си гугъэр сэ нэхъапэм, Абы лъанди мащIэ 
щIа, Нобэ Iугъуэр тетщ бгы къуапэм – Сыт ди 
къуршым къыщыщIар? Бгыщхьэ Iугъуэ. «Мывэ 
хуабэ», 26. АрщхьэкIэ Лу и щхьэм икIыртэкъым 
Елдар адэ нэхъапэм Жыраслъэн къиубыдауэ 
зэрыщытар. Мазэ ныкъуэ щхъуантIэ, 586. 

НЭХЪАПЭРАУЭ (1). нареч. Псом япэу. 
Нэхъапэрауэ, уэздыгъей жыг занщIэшхуэу 
узыхуейм хуэдиз пыупщIи, жьэуапIэм щIэлъу 
гъэгъу, итIанэ зэгуэхи кхъухьыр джэд бгъэгум 
ещхьу зэпкърылъхьэ, абы кхъуэпIащэм и фэр фIыуэ 
г

НЭХЪЕИЖ (НЭХЪЕИЖИТI) (8). Зыгуэрым 
нэхърэ нэхъыкIэж, нэхъ Iеиж. Щымыхъум, 
мафIэгур Армавир къагъэкIуащ, Армавирт 

нэхъеижри, мафIэгур станцым къытенащ. 
Хъуэпсэгъуэ нур, 171. Фочауэри, уэредадэри, 
музыкэри нэхъеиж хъуащ, уи щхьэфэцым 
зрагъэIэту. Мазэ ныкъуэ щхъуантIэ, 585. -НакIуэ, 
къэдгъэгубжьмэ, нэхъеиж хъунщ, - жиIэри Иринэ 
нэхъапэ къэгузэващ. Нал къута, 286.

НЭХЪЕИЖУ (16). нареч. Зыгуэрым нэхърэ 
нэхъыкIэжу, нэхъ Iеижу. Сэримэ къэушауэ 
нэхъеижу шынати, и гупэ хэлъ щIалэ цIыкIум 
зрикъузылIащ, арщхьэкIэ лIы къащхьэщытыр 
къепхъуауэ Саримэ ихьыну еIэрт, щIалэ цIыкIур 
хъыджэбзым къыхукIэрымычу. Хъуэпсэгъуэ нур, 
144. Ашыкыу фочышэ зэрылъри къыщIэщати, Лу 
нэхъеижу къэуIэбжьащ. Мазэ ныкъуэ щхъуантIэ, 
579. Хьэжь цIыкIуми унэгуащэр щилъагъум, 
нэхъеижу банэу къыщIидзащ, Iуэм къилъадэрэ 
шкIэщымкIэ жэуэ. Лъапсэ, 51.

НЭХЪЕЙУЭ (1). нареч. Еплъ нэхъеижу. Дэ 
гъуэгу дызытетым къэтлъэбакъуэр И бжыгъэм 
махуэу дыхуэмейу, Дэ илъэситхукIэрэ добакъуэ, 
Нарт щIыхь зекIуэкIэм я нэхъейуэ. Ленин лъагэу 
тетщ. «ЩIалэгъуэ щIыналъэ», 7.

НЭХЪРЭ (139). Зэрагъапщэхэм я зым 
(ирагъапщэм) «нэхъ» псалъэр къыщыпыувэм 
деж, адрейм (зэрагъапщэм) къыпыхъуэ частицэ. 
Школым щIэс цIыкIухэм Шырыкъур нэхъыфIу 
ялъагъурт, япэм тету щыта Шурдым Дотий 
нэхърэ. Мазэ ныкъуэ щхъуантIэ, 536. И лIым 
ахъшэу къихьым нэхърэ мынэхъ мащIэжу Мариами 
къихьырт, фэнд щIынкIэ IэкIуэлъакIуэти, 
Исуф бжэныфэ, мэлыфэ сытхэр хуэсакъыпэурэ 
трихырт, зы уIэгъэ иримыгъэщIу. Лэчымэ, 392.

НЭХЪРИ (53). нареч. Нэхъ хуабжьу, нэхъ 
ину. Нурхьэлий диныр и фIэщ хъуащ хьэкъкIэ, 
къурIэныбзэ псалъэ къыжьэдэкIыху, жиIэр и гум 
нэхъри щIыхьэжурэ, тегузэвыхьыжурэ къоуIэбжь. 
Хъуэпсэгъуэ нур, 155. Нащхъуэ мафIэ зэщIигъэнар 
нэхъри ин ищIат. Щынэхужьыкъуэ, 64. Адакъэм 
сыт ищIэми къыпэрыуэ щыIэу щимылъагъум, 
нэхъри къызэрыкIащ. Бабыщыкъуэ адакъэпщ, 477. 

◊ Нэхъри нэхъ 5). Зыгуэрым нэхърэ нэхъ лъэщу, 
ерыщу. Бажэр къэмыгузавэу хъунт, нэхъри нэхъ 
псынщIэжу жэуэрэ пабжьэм хэлъэдэжащ. Кхъухь 
пхэнж, 499. Псы димыIэу адэкIэ хъунутэкъым, 
диувыкIри псынэ гъужар зэрытхуэщIкIэ нэхъ 
куу щытщIым, псы кIэнтхъ тIэкIу къыщIэжу 
къэтлъагъури нэхъри нэхъ куууж тщIащ. 
ХьэщIэ лъапIэ, 402.

НЭХЪЫБЭ I (45). Зыгуэрым щыщу нэхъ 
куэдыр. Абы лъандэрэ илъэс Iэджэ дэкIами, 
къуажэм ящигъэпщкIуакъым Кургъуокъуэ 
и мылъкум нэхъыбэр хабзэкIэ Къасбот и 
бынунэм къахуигъанэу и пщIантIэр зэрибгынар . 
Мазэ ныкъуэ щхъуантIэ, 575-576. Ростов 
къиIэпхъукIауэ фыз гуэр пщэфIапIэм щIэсати, 
абыи и хьэпшыпым и нэхъыбэр къигъанэри 
тхьэм ещIэ здэкIуар. Нал къута, 236. Мэмэт-
щIакъуэр къэтэмакъкIэщIащ, и нитIыр 
къэхъуарэ къитIэтIу, и ныбэм и нэхъыбэри 
стIолым телъу, и лъакъуэр ерагъыу къыщIэувэу. 
Лъапсэ, 47.

НЭХЪЫБЭ II (76). нареч. Зыгуэрым екуэдэкI, 
нэхъ куэд. Жансэхъу, Матренэ, Дорофеич 
зэчэнджэщыжри зэгурыIуащ, Таша щхьэхуэу 
ягъэшхэну, и шхыным дагъэ нэхъыбэ халъхьэурэ. 
Мазэ ныкъуэ щхъуантIэ, 603. Къэрэмырзи 
ещIэж ещанэу къатехыжыгъуей зэрыхъунур, 
бийм кIуэ пэтми нэхъ зегъэбыдэ, къару нэхъыбэ 
зэщIегъэуIуэ, IэщэкIи нэхъ хуэщIащ, итIани 
IэпщацагъэкIэ ятекIуэн и гугъэу дзэпщым 
къегъэзэжри зегъэхьэзыр. Лыгъэ, 411. Фадэ тIэкIур 
стэканитIым къригъэхъуащ, сысейм нэхъыбэ 
иту, езым ейм Iубыгъуэ ныкъуэ ирикIами арат. 
МелыIыч, 441.

НЭХЪЫБЭЖ (26). Куэд хъу гуэрым екуэдэкI, 
нэхъ куэдыж. Илъэгъуа псом нэхърэ нэхъыбэж 
госпиталым щызэхихащ икIи щилъэгъуащ 
Астемыр. Хъуэпсэгъуэ нур, 172. Жыраслъэн и цIэ 
ираIуамэ, зэныкъуэкъур нэхъыбэж хъурт, дапщэщ 
къаубыдыну Жыраслъэн е къахуэубыдыну уи 
гугъэххэ, жаIэрти. Мазэ ныкъуэ щхъуантIэ, 547. 
Щхьэлым деж Iусу куэзыр джэгуахэм я деж согъазэри 
цIыхур нэхъыбэж хъуауэ зэрогъэхьэкъувыкъу. 
МелыIыч, 452.

НЭХЪЫБЭМ (14). нареч. Куэдрэ. Нэхъыбэм 
гъуэгуншэкIэ кIуэрт е хьэщхьэтеуэм хужь ищIа 
баналъэмкIэ пхихырт, Iумылыр шым кIэрищIауэ. 
Хъуэпсэгъуэ нур, 297. Мо псы уэрым дахэ-дахэу 
упэлъэщынт – пхъэр нэхъыбэм икъутэрт, 
зэпиудырт, адэкIэ-мыдэкIэ мывэм ириудэкIыурэ. 
Мазэ ныкъуэ щхъуантIэ, 515.

НЭХЪЫБЭН (нэхъыбэщ) лъэмыI. (9). Зыгуэрым 
нэхърэ нэхъ куэдын, нэхъыбэ хъун. Пщэдджыжь 
къэс Думэсарэ жьы дыдэу къэтэджырт, уеблэмэ 
щымыжейр нэхъыбэт. Хъуэпсэгъуэ нур, 304. 
Якъуб и отрядыр псом нэхърэ нэхъыбэщ. Нал 
къута, 237. 

НЭХЪЫБЭРЭ (5). нареч. Нэхъ куэдрэ, нэхъ 
щIэх-щIэхыурэ. ЛIыжьыр гъуот икIи пощтзехьэт, 
ауэ ар зэрыпощтзехьэм зэи тепсэлъыхьыртэкъым, 
сыт щхьэкIэ жыпIэмэ къуажэм Къылышбий и 
къуэжьыр нэхъыбэрэ къакIуэрт письмом нэхърэ. 
Хъуэпсэгъуэ нур, 190. Зыгуэр щысIухуакIэ, 
деплъынкэ иджы нэхъыбэрэ щысыфын, жиIэ хуэдэу, 
Чачэ тIэкIуи зыпилъэщIыхьыжащ. Мазэ ныкъуэ 
щхъуантIэ, 512. 

НЭХЪЫБЭУ (45). нареч. Псом хуэмыдэу, 
нэхъыщхьэу, куэдрэ. Якъуб нэхъыбэу щакIуэу 
къуршым итщ, абы къыдэхуэмэ, мэкъу 
прегъэупщI, Iэщ ехъумэ. Нал къута, 249. Зи сабий 
ныкъуэдыкъуэу къалъхур нэхъыбэу къызыхэкIыр 
цIыху куэд фадэм зэрыдихьэхаращ. Лъапсэ, 43. 
Бабыщ шыр къришахэр нэхъ ин хъуати, езыр-
езыру ящхьэ ягъэпсэужырт, зэм удзым хэсхэу, зэми 
псымкIэ кIуэрэ псым тесу, нэхъыбэу Iэнлъэм псы 
итмэ, абы хэст. Бабыщыкъуэ адакъэпщ, 489.

НЭХЪЫБИТI (18). Еплъ нэхъыбэм. Уеблэмэ, 
я нэхъыбитIым ящыгъупщэжащ мыдрисэм 
щеджауэ зэрыщытар, ягури я псэри етауэ школым 
щрагъаджэ, алфавитыщIэ зэхалъхьэ, тхылъ ятх, 
я акъыл къихь къагъанэркъым. Мазэ ныкъуэ 
щхъуантIэ, 640-641. И нэхъыбитIым жэщурэ 

фIэкI кIуэ хъуакъым, нэмыцэм шы къомыр шуудзэу 
къафIэщIырти, авиацэр къраутIыпщырти, 
шыр бомбэм хьэлэч ищIырт. Нал къута, 268. 
Къалэм дэсри абы пэгъунэгъу къуажищым дэсым 
и нэхъыбитIри адыгэт, ижь-ижьыжкIэ мы 
щIыналъэм муслъымэным дахэсу дыпсэунщ, жаIэу 
къитIысхьауэ. Лэчымэ, 389.

НЭХЪЫЖЬ (115). 1. (50). Зэман нэхъыбэ 
къэзыгъэщIа, ныбжь нэхъыбэ зиIэ. Хъыджэбзыр 
и ныбжькIэ Саримэ нэхърэ тIэкIукIэ нэхъыжьу 
арат, адрейхэм жаIэр къыгурымыIуэу, ар 
нэщхъейуэ щыст. Хъуэпсэгъуэ нур, 308. Гунэуэси, 
и сабий быныр игъусэу, нэхъыжь дыдэр япэ 
иту, нэхъыщIэ цIыкIур джалэм къэтэджыжурэ 
якIэлъыжэу, мафIэм ис унэмкIэ мажэ. ГущIэгъу, 
423. Хъыджэбз цIыкIуитIым нэхъыжьыр IэпцIанэ-
лъэпцIанэ цIыкIу мыгъуэми, къэжэпхъащ, 
Iэпыдзлъэпыдзу и анэм иIэщ. Къалэн, 427. 2. (65). 
КъулыкъукIэ, IэнатIэкIэ нэхъыжьыгъуэр зиIэ. 
Хэт и пщIантIи къыдэлъадэ, Ди хэку хьэщIэ 
мыпудын, Ди нэхъыжьу ди тхьэмадэм ХьэщIэм 
уи Iэр иубыдынщ. Фыкъеблагъэ, хьэщIэ. «Партыр 
ди пашэу», 100. Зэкъуэшищым я нэхъыщIэр, 
Джатэр щIэлъу и блэгущIэм, «ШыщIэ къалъхум 
и хъумакIуэ Хуит сыкъэфщIи сэ сывгъакIуэ», - 
ЖиIэу, ар йолъэIу нэхъыжьхэм. «Елбэздыкъуэ», 
4. Дохутырым щыгът хэлат хужьыбзэ лъызащIэ 
хъужауэ и жыпми зыгуэрхэр зэрилъри IупщIти, 
сестра нэхъыжьыр пхъуэри а хэлатыр щиудри 
зыщIыпIэкIэ дикуащ, тумбэм дэлъ хэлат хужьу 
ету зытедзар къыдипхъуэтри напIэзыпIэм 
дохутырым щитIэгъащ. Лъапсэ, 8.

НЭХЪЫЖЬ-НЭХЪЫЩIЭ (1). Хабзэ 
щызэрахьэм деж ныбжькIэ зэрызэщхьэщагъэкIыр 
къэзыгъэлъагъуэ псалъэ. Нэхъыжь-нэхъыщIэ 
щыIэ иджы, къаши хыхьэж, - жиIэрт Iэюб, зыпылъ 
хъыджэбзым и гугъу пщIымэ и гуапэу. Мазэ ныкъуэ 
щхъуантIэ, 525.

НЭХЪЫЖЬЫН (нэхъыжьщ) лъэмыI. (2). 
Нэхъыжьу щытын, ныбжь нэхъыбэ иIэн. Чэрим 
илъэсихым итт, Батыр нэхъыжьт, Нэфисэт 
иджыри цIыкIу дыдэт. Мазэ ныкъуэ щхъуантIэ, 
607. Агроном егъэджакIуэм и гъусэр ныбжькIэ езым 
нэхърэ куэдкIэ нэхъыжьтэкъым, лIы лъахъшэ 
гуэрт, гъуэншэдж лъапахъуэм джанэ гъуабжэ 
теутIыпщхьарэ, абы и щIыIум пиджак укъуея 
тIэкIуи телъыжу. Зи лъэрыгъыпс тIыгъа, 520-521.

НЭХЪЫКIЭ (1). Зыгуэрым нэхърэ нэхъ Iей, 
нэхъ икIэ, фIагъкIэ кIэщIэмыхьэ. Хэт а псоми я 
нэхъыкIэ? Дыгъу жыхуаIэр сыт? «Бгы лъапэхэм 
деж», 124.

НЭХЪЫТIЭ (1). къызэр. Нэхъ щIалэ, зи 
ныбжьыр нэхъ мащIэ. Армэ хъункъэ, си нэхъытIэ, 
Къуэпсхэр, си псэ, фымыутэ. «Тисей», 481.

НЭХЪЫФI (182). 1. (113). Нэхъ сэбэп, нэхъ 
щхьэпэ. Старшынэм къызэрилъытэмкIи, 
Астемыр бгъакIуэмэ нэхъыфIщ, сыту щытми 
а тIур зэныбжьэгъуу жаIэри нэхъ къедэIуэнщ. 
Хъуэпсэгъуэ нур, 236. Думэсари зэгупсысыр 
нэгъуэщIт: Астемыр, уэри уи пIэ уисыжым 
нэхъыфIт. Мазэ ныкъуэ щхъуантIэ, 518. 

Дыгъурыгъу щIалэу щхьэц ухуэнар зыIыгъым жеIэ: - 
Зи щхьэц кIыхьым Истамбыл нэхъ пщIэ щиIэщ, 
пумыупщIамэ, нэхъыфIт, хъыджэбз. Лъапсэ, 38. 
2. (56). Зыгуэрым ефIэкI. Кхъуэщын сэкурэшхуэу 
Нурхьэлий хьэкъущыкъуу иIэм я нэхъыфI закъуэм 
изу илът ахъшэ пашкIэхэр. Хъуэпсэгъуэ нур, 
230. ГъукIэм фIамыщIыр тIууэ зэхедз, нэхъыфI 
дыдэр щхьэхуэу егъэтIылъ, матэм илъу адрейр 
тажьджэм из ищIауэ кIыщым щIегъэувэ, 
жьэгум пэмыжыжьэу. Лъапсэ, 101. Сэ тIэкIу 
зислъэфыхьыху, си гъуситIыр шы нэхъыфIитIым 
шэсащ, зи джабэ иуэжауэ уэдыр сэ къысхуагъанэри. 
Анка, 381. 3. (13). Нэхъ наплъэ (уз зыпкъурыт, 
сымаджэм хужаIэ). Махуэ къэс Чачэ къакIуэрт, 
къэкIуэху къэси хущхъуэ гуэр IэлъэщIышхуэ 
щIагъым щIэлъу къихьэырт, арщхьэкIэ сымаджэр 
зикI нэхъыфI мыхъу дэнэ къэна, хэпщIыкIыу 
узым нэхъ зиубгъурт. Хъуэпсэгъуэ нур, 73. Аннэ 
Павловнэ занщIэу къищIащ цIыхубзым къылъыса 
щIэщхъур, хущхъуэу ехьэлIапхъэр щыIэр 
ирихьэлIэурэ еIэзэу хуежьа щхьэкIэ, цIыхубзым 
и Iуэхур нэхъ Iей хъу фIэкIа, нэхъыфI хъуркъым. 
Лъапсэ, 27.

НЭХЪЫФIЫЖ (5). Зыгуэрым нэхърэ нэхъыфI, 
фIы дыдэ. Щхьэлмывэкъуэ укъыдэплъмэ, Налшык 
къалэр тыншу плъагъурт, жыгыщхьэм удэкIуеймэ, 
нэхъыфIыжт. Хъуэпсэгъуэ нур, 112. Къазджэрий 
дыхьэшхащ: - Гурыхуэ дыдэщ, нэхъри нэхъыфIыж 
хъунут «краю» жыхуиIэ псалъэм «краю» жиIэу 
къемыджатэмэ. Мазэ ныкъуэ щхъуантIэ, 611. 
[Хьэшым Исуф жриIэу:] Уи фызри уи пхъури 
ныздэпшэмэ, нэхъыфIыжщ, ящIэн ягъуэтынщ. 
Лэчымэ, 389. 

НЭХЪЫФIЫЖУ (4). нареч. Нэхъри нэхъыфIу, 
фIы дыдэу. Дорофеич абы гу лъитауэ нэхъри 
ятрикъузэрт, музыкауэм къафэр нэхъыфIыжу 
кърагъэкIым фIэфIу. Мазэ ныкъуэ щхъуантIэ, 
576. НэхъыфIыжу тлъагъу Къазджэрий, - жиIэрт 
Жансэхъу словарыр и гуфIакIэм дилъхьэжурэ, - 
зэгъусэу фыкъэкIуащи дыфщогуфIыкI. Мазэ 
ныкъуэ щхъуантIэ, 560.

НЭХЪЫФIУ (36). нареч. Зэрыщытым ефIэкIыу. 
Жансэхъу и гугъэт урысыбзэ псалъэ нэхъыфIу ищIэу 
гу къылъатэмэ, нэхъ ягъэкIуэну. Мазэ ныкъуэ 
щхъуантIэ, 564. Ахъшэр здихьын къимыгъуэтынуи 
аратэкъым: фызым нэхърэ нэхъыфIу хэт ищIэнт 
и лIым езым и пщIэнтIэпскIэ къимыхьауэ 
зы тхылъымпIэ я IэмыщIэ къызэримыхьар? 
Кхъэлэгъунэ, 377. Сэри ар нэхъыфIу къызолъытэ, 
арщхьэкIэ махуэ зыбжанэкIэ си батальоныр 
къэзгъанэрэ сежьэмэ, зыгуэр къэхъункIи мэхъу, 
жызоIэри си дзэр мэш. ХьэщIэ лъапIэ, 398.

НЭХЪЫФIЫН (нэхъыфIщ) лъэмыI. (86). ФIы 
и лъэныкъуэкIэ зыгуэрым къыщхьэщыкIын, 
нэхъыфIу щытын. Дисэ гу лъимытэу къэнакъым 
псори зы унэм зэрыщыгъуэлъам, апхуэдэу 
нэхъыфIт, нэхъ умышынэу ужеинт. Хъуэпсэгъуэ 
нур, 142. Зыкъом лъандэрэ Нартыхум 
къыгурыIуащ, хабзэм къемызэгъ пщIэнумэ, уи 
закъуэ пщIэмэ, къызэрыпщIэмыкIуэнур, уи гъусэр 
нэхъыбэху нэхъыфIщ, узыIуэтэжынур нэхъ мащIэ 

мэхъури. Лъапсэ, 76. ЦIыху гущIэгъуншэр цIыху 
сурэту плъагъуми, хьэкIэкхъуэкIэр нэхъыфIщ. 
ГущIэгъу, 425.

НЭХЪЫЩХЬЭ (14). 1. (6). Нэхъ мыхьэнэшхуэ 
зиIэ, псом я нэхъапэ, псом ящхьэ. Тхылъымрэ 
бзэмрэщ нэхъыщхьэр, - жиIэрт Астемыр, - 
уэллахьи, а тIур умыщIэу выгу дыдэ щIэпщIэ 
мыхъуну. Мазэ ныкъуэ щхъуантIэ, 541. Насыпу 
фиIэм и нэхъыщхьэр Адэжь щIыналъэщ – ар 
фхъумэф. ЛIыхъужь хъыбар. «Мывэ хуабэ», 182. 
2. (8). КъулыкъукIэ, щIэныгъэкIэ нэхъапэ ит, 
нэхъыщхьэ. Мусэ и тхьэкIумэм къицырхъат 
щхьэлыр зейм къытраха иужь, щхьэлтет 
нэхъыщхьэу Мэсхьуд ягъэувыну. Мазэ ныкъуэ 
щхъуантIэ, 632. Запискэ тIэкIури икIэщIыпIэкIэ 
Санэкъуей дэт сымаджэщым и дохутыр 
нэхъыщхьэм тхьэм ещIэ зэрыIэщIыхьар, 
IэщIыхьати, Камизэхэ я пхъум деж 
къригъэхьыжащ, мыбы фыхуеинкIэ хъунщ жиIэу. 
Лъапсэ, 27.

НЭХЪЫЩIЭ (54). НыбжькIэ нэхъ мащIэ 
къэзыгъэщIа, нэхъ щIалэ. Лу мычэму зыгуэрым 
щIэупщIэурэ, дахэ-дахэу иригъэдаIуэртэкъыми, 
и къуэш нэхъыщIэм зэзэмызэ кIуэцIытIыхьырт, 
арщхьэкIэ Лу гъыртэкъым. Хъуэпсэгъуэ нур, 
263. Рахьим банкышхуэ гуэрым къулыкъуфI иIэу 
щылажьэрт, и къулыкъур къигъэсэбэпурэ и къуэш 
нэхъыщIэ Зураби кхъухь тедзапIэм IэнатIэ 
хъарзынэ къыщыхуигъуэтри Зураб кассиру 
игъэуват. Мазэ ныкъуэ щхъуантIэ, 666. Хьэту и 
шыпхъу нэхъыщIэм жэм къэшыкIэ фIэкIа имыщIэ 
щыIэтэкъыми, я гъунэгъу фызхэм я деж кIуэрти, 
жэмыр къызэрашыр зригъэлъагъурт. Къалэн, 429.

НЭЦIЭН (мэнацIэ) лъэмыI. (1). УзыщIэхъуэпс 
гуэрым хуабжьу пэплъэн, щыгугъын. 
Къыпхуей щымыIэу уэ псоми уенэцIмэ, щIыхуэ 
къэпщтэну дунейм укъытехьауэ аращи, уи 
щIыхуэ пхуэмытыжу дунейм уехыжмэ, уи псэр 
тыншынукъым. Кхъэлэгъунэ, 374.

НЭЧЫХЬ (1). ЦIыхухъумрэ цIыхубзымрэ 
зэдэпсэуну зэрызэувалIэм и щыхьэт, ар 
зэрагъэбыдэ. [Яфет Къэрэлъашэ жриIэу:] Дауэ 
сымыщIэжу: нэчыхьымрэ уэсятымрэ. Нэгъуху, 49.

НЭЧЫХЬ ТХЫН (4). ЦIыхухъумрэ 
цIыхубзымрэ зэдэпсэуну зэрызэувэлIам и 
щыхьэт тхылъ тхын. [Апчарэ Иринэ жриIэу:] 
Молэм фи нэчыхь итхакъым. Щынэхужьыкъуэ, 
62. АрщхьэкIэ къехъулIакъым [Iурарэ], зауэр 
къаублэри занщIэу щIалэ цIыкIур дзэм яшащ, 
Iурарэ и закъуэу къыщынэм, и «пащIэ бзииплъыр» 
къэпщри и унэм къыщIэпщхьащ: дэнэ сыпхьыжын, 

НЭЧЫХЬЫНШЭ (1). Нэчыхь зимыIэ, нэчыхь 
ямыIэу зэдэпсэу. [Апчарэ Иринэ жриIэу:] Уэ 
билет къудей къыпхуамыщэхуми хъунущ. 
Унэчыхьыншэщ. Щынэхужьыкъуэ, 62.

НЭШЭКЪАШЭ (11). Захуэу щымыт, зэблэша, 
къуаншэбыншэ. Ахэм хэту набдзэ къуаншэу Сэ 
соцIыхур зы хъыджэбз, Ауз гъуэгуу нэшэкъашэм 
А жэщ кIыфIыр нуркIэ щебз. Хъыджэбз шофер. 
«ЩIалэгъуэ щIыналъэ», 46. Псыр къежэхыу уафэм 

щытыгъамэ, Нэшэкъашэ псыхъуэм имыщIынт. 
Псыр къежэхыу уафэм щытыгъамэ… «Вагъуэ 
махуэ», 338. Лъагъуэр нэшэкъашэми, къуэм 
удэмыкIыу ипщэкIэ дэкIуей, - жиIэри Барчо 
щытащ зыкъомрэ, зэанэзэкъуэм якIэлъыплъу, 
иужьым цIытхъытхъ жиIэу къыщIэпхъуэжри и и 
хъушэм къэсыжащ. Лъапсэ, 56.

НЭШЭКЪАШЭУ (2). нареч. Зэблэшауэ, 
къуаншэбыншэу, мызахуэу щыту. ФарзкIэ зэджэ 
псыр нэшэкъашэурэ ежэхырт и зы Iуфэ лъэныкъуэр 
къуацэ-чыцэу, адрейр мэз защIэщ жыпIэну 
жыгеишхуэхэм жьауэ къытращIэу. Лъапсэ, 30.

НЭШЭСЫН (нешэс) лъэI. (4). ЩIыпIэ пыухыкIа 
гуэрым нэс шэн. Абыи къыфIигъэкIакъым 
[лIыжьым] я бжэIупэм нишэсыжыху. Къалэн, 434. 
[Хьэбибэ жиIэу:] Подаркэ тIэкIури нэпшэсауэ 
щытамэ, зыгуэрт, губгъуэм ибдзэри къэбгъэзэжащ. 
Нал къута, 227.

НЭШКIУЛ (1). зэхь. Напэм щыщу нэм 
ищIагъкIэ щыIэр. Псым и нэшкIулыр къуэм 
щIаудми, Уэрэд жиIэныр щигъэтакъым. Пшагъуэ 
гуэрэныр щIакIуэ псыфу. «Батырыбжьэ», 39.

НЭЩАНЭ (1). IэщэкIэ уэуэ зыщагъасэм 
зытрагъапсэр. А махуэ дыдэм уи адэр ЛIыукI 
нэмыцэм къаубыдри, Бгъэм и тIысыпIэу ди 
бгыщхьэм Нэщанэ хуэдэу, щагъэуври, Гъуэрыгъуэу 
еуэу яукIщ, Гум имыкIыжу гуузу. «Адэ», 142. 

НЭЩАНЭ ЕУЭН (2). Фоч, кIэрахъуэ с.ху. 
тегъэпсауэ зыгуэрым еуэн. Дом СоветкIэ еджэу 
унэ ныкъуэщIышхуэм и пащхьэм деж, нэщанэ 
еуэнри – псори щекIуэкIырт. Щынэхужьыкъуэ, 
36. Апчари Ирини зыхуейр Албиян шы жэрым 
тесу утыкум къилъадэрэ сэшхуэ жанкIэ чыр 
пигъэлъэлъу, нэщанэ еуэми ятекIуэу цIыхур Iэгу 
иригъауэу ялъэгъуну арат. Щынэхужьыкъуэ, 37.

НЭЩХЪ: ◊ нэщхъыр зэхэукIэн (34). НапщIэр 
зэхэуфауэ, губжь, мыарэзыныгъэ хэлъу плъэн. 
Сосрыкъуэ и нэщхъыр зэхэукIауэ къэкIуэжат, 
Лу жиIэм къедаIуэри пиупщIащ: - БжесIакъэ, си 
къуэшыжь. Мазэ ныкъуэ щхъуантIэ, 616. Газетым 
тхэм ятхын ямыгъуэтмэ, я Iэпэм щIэфурэ 
къыщIафыкIыр ятх, - жиIэри Якъуб и нэщхъыр 
зэхиукIащ. Нал къута, 267. Комендантым и 
нэщхъыр зэхиукIауэ чыфтанцым еплъащ, 
пэпщащ. МелыIыч, 473. Нэщхъыр зэщIэукIэн (8). 
Еплъ нэщхъыр зэхэукIэн. Тембот Елдар дежкIэ 
еплъэкIащ, сыт тщIэнур жиIэу къригъэкI хуэдэ, 
арщхьэкIэ Елдар и нэщхъыр зэщIиукIауэ аргуэру 
пщIэным нартыхури дигъакIуэрт. Хъуэпсэгъуэ 
нур, 135. Бекъан и нэщхъыр зэщIиукIауэ 
щилъагъум, аргуэру къыпищащ: - Къуршым 
фыщхьэдэхмэ, хакIуэр пщIэншэу ефтынущ. Нал 
къута, 270. ЛэтIифэ и нэщхъыр зэщIэукIауэ и 
пэми мафIэ бзий къреху жыпIэну, псоми жаIэнур 
жаригъэIэри езыр я ужь дыдэ къэпсэлъащ, судым 
ящIа унафэм къеджэ хуэдэу зигъэткIийуэ: 
«Мыр суд Iуэху хъунущи, документ дызыхуейуэ 
хъуар IэкIуэлъакIуэу вгъэхьэзыр икIэщIыпIэкIэ, 
актым псоми Iэ тевдзэнщ. Лъапсэ, 11. 
Нэщхъ IейкIэ еплъын (1). Зыгуэр уигу 
зэрыримыхьыр плъэкIэкIэ къэгъэлъагъуэн. 



– 719 –
Нурхьэлий нэщхъейт, щIалэ блэкIамэ, нэщхъ 
IейкIэ еплъырт, цIыхухэр абы и гъунэгъуу 
къэувыIэртэкъым. Хъуэпсэгъуэ нур, 152.

НЭЩХЪЕИН (нэщхъейщ) лъэмыI. (12). 
Гукъыдэжыншэу щытын, дэрэжэгъуэ имыIэн. 
Хъыджэбзыр и ныбжькIэ Саримэ нэхърэ тIэкIукIэ 
нэхъыжьу арат, адрейхэм жаIэр къыгурымыIуэу, 
ар нэщхъейуэ щыст. Хъуэпсэгъуэ нур, 308. 
Бжэр Iуебгъхынум, утоуIуэр, КъыпхуIуамыхмэ, 
уонэщхъей. Бжэм еуIу. «Мывэ хуабэ», 277. Дауэ 
мынэщхъеинрэ – и шыпхъу нэхъыжьыр Инал и 
фызти кърихужащ. Мазэ ныкъуэ щхъуантIэ, 602.

НЭЩХЪЕЙ (13). Гукъыдэж зимыIэ, гукъеуэ, 
гуауэ зэриIэр зи нэгум къиIуатэ. Нурхьэлий хуэдэу 
нэщхъей жылэм зылI дэсу къыщIэкIынтэкъым. 
Хъуэпсэгъуэ нур, 147. Сэ нобэ хуэдэу сигу 
къокIыжыр Мо бгы нэщхъейхэм щIалъхьэжар. 
Шэджэм псыкъелъэ. «Щхьэлыкъуэ», 377. Жэщым 
Федя нэщхъей дыдэу Гуэщыжь гъуанэм бампIэу 
дэплът, НэгъуэщI Iэджэ хьэдэм хуэдэу Икъухьауэ 
лъэгум илът. «Бдзэжьеящэм ипхъу», 155.

НЭЩХЪЕЙНЭЩХЪЕЙУЭ (1). нареч. МащIэу 
нэщхъейуэ, нэщхъеифэ тету. Абы я Iуэхур 
зэрымыщIагъуэр ящIэжу къыщIэкIынти, нэщхъей-
нэщхъейуэ уэршэрт. Мазэ ныкъуэ щхъуантIэ, 645.

НЭЩХЪЕЙУЭ (4). нареч. Гукъыдэж имыIэу, 
нэщхъеягъуэр нэгум щIэту. Си сэшхуэм уи Iэр 
къытеплъхьауэ, хьэзыр Iупэхум нэр тенати, 
ЖысIэну псалъэр пфIэгуэуати, Нэщхъейуэ си 
пащхьэм уитати. Уи деж сынокIуэ. «Шум и 
гъуэгу», 61. ЗэкъуэшитIыр къызэщIэплъауэ унэм 
щIэлъадэу зым зыр пэрыуэу махуэ псом къалэм 
щалъэгъуар яIуатэу щыщIадзэ дыдэм, Думэсарэрэ 
Нанэрэ нэщхъейуэ, я нэпсыр ямылъэщIу, тIуми 
зэуэ я псалъэр пачащ. Хъуэпсэгъуэ нур, 128.

НЭЩХЪЕИГЪУЭ (1). Гуауэ ин, гущIыхьэц 
цIыхум щиIэ зэман. Гуауэщхьэуэшхуэр 
къыщыхъуар Елей махуэм техуати, иужькIи 
гъэ къэс Елей махуэм цIыхум я нэщхъеигъуэт, 
мыщыгъуэ щымыIэу. Лъапсэ, 6.

НЭЩХЪЕЯГЪУЭ (8). Еплъ нэщхъеигъуэ. А 
праздникышхуэ махуэр Лу дежкIэ нэщхъеягъуэ 
махуэ хъужат. Хъуэпсэгъуэ нур, 128. Арт уи 
насыпыр зыдынэсыр, Уэ нэщхъеягъуэм упежьат. 
Кулиев Къайсын. «Мывэ хуабэ», 144. Iэщэм 
нэщхъеягъуэ къехь, тхылъым цIыхур егъэгуфIэ, и 
гур хегъахъуэ. Мазэ ныкъуэ щхъуантIэ, 612.

НЭЩХЪЫФIАГЪЭ (1). Гукъыдэж уиIэу 
щытыныгъэ. ХэгъэпщкIуауэ хэлъщ уи усэм 
НэщхъыфIагъэр, жаIэ защIэ. Усэм хэлъ мафIэ. 
«Дамыгъэ», 118.

НЭЩХЪЫФIЭ (17). Гукъыдэж зиIэ, 
нэжэгужэ.ХьэщIэ лъапIэ зэрыдиIэм И хъыбарыр 
цIыху къеупщIым Насып ин ди адэм жиIэт 
Сэ зыхэсхыу икъукIэ IупщIу, ХъыбарыфIми 
игъэгуфIэу Хъухэт цIыхухэри нэщхъыфIэ. 
Лъэпкъхэм я тыгъэ. «Партыр ди пашэу», 48. 
Ротмистрым шы дахэ илъэгъуамэ, нэщхъыфIэ 
хъуауэ, и Iуэхур къигъанэрти игу ирихьа шым 
кIэлъыплъу зыкъомрэ щытт. Хъуэпсэгъуэ 
нур, 219. Инал нэхъ нэщхъыфIэ хъуауэ Лу гу 

лъитати и гур къызэрыгъуэтыжыпат. Мазэ 
ныкъуэ щхъуантIэ, 533.

НЭЩХЪЫФIЭ-НЭЩХЪЫФIЭУ (1). нареч. 
И нэщхъыр зэлъыIухауэ, гукъыдэж иIэу. 
Къазджэрий тхылъым еплъу дахэ цIыкIуу щыст, 
зэзэмызи нэщхъыфIэ-нэщхъыфIэу цIыкIухэм 
къахэплъэу. Мазэ ныкъуэ щхъуантIэ, 607.

НЭЩХЪЫФIЭН (нэщхъыфIэщ) лъэмыI. (3). 
Гукъыдэж, гухэхъуэ иIэу щытын. Езы Верэ Павловнэ 
и щхьэр уназэрт, итIани зигъэнэщхъыфIэт, 
зигъэIэдэбт, сыту щIыкIафIэ, жыуигъыIэу. Мазэ 
ныкъуэ щхъуантIэ, 584. Нобэ унэщхъыфIэн хуейщ 
уэ, абы щхьэкIэ уигу умыгъэгъу. Мазэ ныкъуэ 
щхъуантIэ, 583.

НЭЩХЪЫФIЭУ (13). нареч. НэщхъыфIагъэр 
и нэгу щIэту. Батыр нэщхъыфIэу къыспежьэщ, 
Гъуэмылэр псынщIэу сIэщIихри Щыпсэу 
бгъуэнщIагъым сишащ. «Адэ», 139. Астемыр 
нэщхъыфIэу, гуфIэгъуэ шум хуэдэу, пщIантIэм 
дэтым зэ къахэплъащ, Дамэлей ещхькъэ жыпIэну, 
и шыр игъалъэри ежьэжащ. Хъуэпсэгъуэ нур, 315. 
Къетау нэщхъыфIэу гъукIэм дежкIэ еплъэкIащ: - 
ПщIэжрэ, зэ бжесIати: «Кхъухьыпщ гуэрым тхьэр 
къеупщIат жи, къупщхьэ уэстын, хьэмэ къуэ 
уэстын» жиIэу. Лъапсэ, 61.

НЭЩI I (52). 1. (41). Зыри зэрымылъ, зэрымыс, 
зэрымыт, зыдэмыс, зыщымыпсэу. Жэщищ-
махуищ гъуэгуи къыспэщылът, а губгъуэ нэщIым 
сыкъикIыу дыдейхэр къэзгъуэтыжын щхьэкIэ. 
Нал къута, 247. ЩIымахуэр къихьэри Бэкъан 
ишхыни, пхъэ гъэсыни, зезыхьэни имыIэу унэ 
нэщIым къыщыщIэнэм, щIыIэ узым нэхъри 
зэфIигъэдыкъыжауэ лIэри лIыжь зытIущ зэхуэсри 
щIалъхьэжащ. Къалэн, 435. Мэшыр хъурэ гъавэр 
Iуахыжа нэужь, хьэсэпэхъумэм фIыщIэшхуэ 
хуэзымыщI къуажэм дэскъым, арауи къыщIэкIынщ 
Дэрдэхъ и гуэныр нэщI хъуауэ гъэ щIытемыхьэр. 
Хьэсэпэхъумэ, 418. 2. (11). Зи ныбэм шхын имылъ, 
ныбэ нэщI. ЦIыху ныбэ нэщIхэр гъынанэм, Къэсати 
махуэм и пIалъэр, Россием щIегъанэ а мафIэр. 
Россие. «Мывэ хуабэ», 95. Сыдыгъужь ныбэу 
Сыныбэ нэщIу, ЩIым сылъэIэсмэ, Сылъапэрисэщ. 
«Индийскэ поэмэ», 356. [Къыдырым жиIэу:] Фи 
тхьэмыщкIагъэми тесщIыхьащ, ныбэ нэщIу 
мэзым къэфхущыхьу фызэрыщIэтыр зымыщIэр 
сэра фи гугъэ. Кхъухь пхэнж, 501.

НЭЩI II (7). дин. Муслъымэн диным тету 
нэхущым щегъэжьауэ ахъшэм хъуху умышхэу 
мазэр епхьэкIынырщ. ЩIалэжь цIыкIур дэкIуейрт, 
къехыжырт тхьэ иIуэу, нэщIым хуэмейуи жиIэрт, 
Алыхьым емылъэIуу щытыгъамэ. Мазэ ныкъуэ 
щхъуантIэ, 534. Абы [Жэнгулэз] дэнэ щищIэнт хьид 
махуэр гузэвэгъуэ махуэ хъуну, нэщI ипшыныжари, 
мэл фIыцIэшхуэ иукIари псыхэкIуадэу кIуэдыну, 
абы ищIыIужкIэ кIапсэ кIапэу къызэрыщIидзыжари 
къыгурагъэIуэну. КIапсэ кIапэ, 18.

НЭЩI ИСЫН 6). Муслъымэн диным 
къигъэув нэщIыр Iыгъын. Лу жиIэнум пэмыплъэу 
и псалъэм Инал къыпищащ, - нэщI уис нэхърэ 
оркестрым ухэсмэ, нэхъыфIщ, пэжкъэ, Лу. Мазэ 
ныкъуэ щхъуантIэ, 535. Зыгуэр къызэрыхъуам гу 

лъитауэ, Дэфэрэджи унэм къыщIэкIри бжэIупэм 
Iуту къэджащ: - Уа, нэщI фимысмэ, зэадэзэкъуэр 
фыкъакIуи фышхэ. Лъапсэ, 105. 

НЭЩI IЫГЪЫН (9). Еплъ нэщI исын. Лу 
щыгъупщэну Iэмал иIэкъым Таша диныр хьэкъкIэ 
пхыкIауэ зэрыщытыр, абы ищIыIужкIэ нэщIыр 
зэриIыгъыр. Мазэ ныкъуэ щхъуантIэ, 534-535. Лу 
къыфIэщIат Таша нэщI зэримыIыгъыр жриIэмэ, 
Къазджэрий и гуапэ хъууэ къыщытхъуну, 
арщхьэкIэ Къазджэрий зыри жимыIэжу тхылъым 
яхэплъэу тIысыжащ. Мазэ ныкъуэ щхъуантIэ, 
602. Дадэр и гъащIэм Iэджэрэ нэщIащ, хъыдэбзым 

НЭЩIАЩЭ (4). НитIыр зэрыс кумб. И 
ныбжькIэ Щэрданыр хэкIуэтакъым, ауэ фадэ 
жагъуэу зэримылъагъур уигъащIэу и нэщIащэр 
щIэуфIыцIыкIат, щIыIэ зыхэтар дауэ 
епIэстхъами, и нэкIушхуэ фафIэр нэхъ плъыжь 
хъуатэкъым. Хъуэпсэгъуэ нур, 290. И пэр бажэм 
и нэщIащэм хуэзэу щеуIум, бажэм и щхьэр 
унэзауэ пэкIэ пкъом жьэхэуэ пэтащ. Бабыщыкъуэ 
адакъэпщ, 484. Пщащэм и анэр игу къокIыжыр, 
Мэхъур фIыцIэ и нэщIащэр. Лъапсэ, 497.

НЭЩIЭБЖЬЭ (8). Нэщхъеягъуэ ин, гузэвэгъуэ, 
гуауэ. НэщIэбжьэ хьэлъэу нэгу щIэкIар ИкIэм 
икIэжым пIуэтэжащ. Кулиев Къайсын папщIэ. 
«Щхьэлыкъуэ», 403. Фигу щыхэхъуэм си гум 
хохъуэ, Фи нэщIэбжьэм гур елыпщI. ЩIакхъуэ 
Iыхьэ лъымысами… «Вагъуэ махуэ», 314. Къэзмай 
и закъуэкъым нэщIэбжьэ зыгъуэтар. Мазэ ныкъуэ 
щхъуантIэ, 623.

◊ НэщIэбжьэ гъуэтын (1). Нэщхъеягъуэ, 
гузэвэгъуэ IущIэн, хуэзэн. Къэзмай и закъуэкъым 

НЭЩIЭПКIЭ (4). ЦIыху псынщIэм, нэжэгужэм, 
жаным, занщIэу гу зылъыптэм хужаIэ. НэщIэпкIэ 
цIыкIущ [Данэ]. Щынэхужьыкъуэ, 8. ЛэтIифэ 
щIалэхэм нэхъ гу къыслъатащэрэт, жиIэу 
яхуеплъэкI защIэт, пэжыр жыпIэмэ, езыр цIыхубз 
нэщIэпкIэт, и IэщIагъэм, и щIэныгъэм хигъэхъуэн 
щхьэкIэ, гугъущэ зригъэхьыртэкъым. Лъапсэ, 10.

НЭЩIУ (5). нареч. Зыри имыту, имылъу, 
щIэмысу. Инус хьэжым къыщIэнауэ, Нурхьэлий 
зыщIэсу щыта унэжьри нэщIу, и щхьэгъубжэри 
бжэри гъэбыдауэ, къыщIыхьи къыщIэкIи щымыIэу 
щытт. Хъуэпсэгъуэ нур, 271. Бэкъан и унэр 
нэщIу къыщынэм, Псэун мурад ищIащ щIапIэ 
хъарзынэри, унэри, мылъкури зыIэщIилъэхьэну. 
Къалэн, 435. МыбыкIэ дарийм хуэлъэрэ я 
хулъэр нэщIу мэпсэури, я гур дзапэкIэ яIыгъщ, 
уабгъэдыхьэмэ, зыгуэр къатебудын я гугъэщи, я 
нэм бжэгъуу укъыщIоуэ. Кхъухь пхэнж, 495.

НЭЩIЫБАГЪКIЭ (1). нареч. И щIыбагъкIэ 
убын, тепсэлъыхьын, Iуэху кIэлъызехьэн. Ди адэ 
хуэдэу зи нэIэ къыттет Къазджэрий хуэфащэ и 
нэщIыбагъкIэ кIэрахъуэ зетхьэу…Мазэ ныкъуэ 
щхъуантIэ, 601.

НЭЩIЫБЗЭ (2). Зыри зэрымылъ, зэрымыт, 
нэщI дыдэ. ТкIуэпс къемыжэхыу НэщIыбзэщ 
псыхъуэр. «Индийскэ поэмэ», 356. АшыкитIри 
иджы нэщIыбзэщ. МелыIыч, 472.

НЭЩIЫН (мэнэщI) лъэмыI. (14). 1. (7). Зыри 
щIэмыту, щIэмысу, нэщIу щытын. Бот еджэри 
гупсысэу щыс Бэлацэ еупщIащ: - Нурхьэлий и унэр 
нэщI? Хъуэпсэгъуэ нур, 275. Дыгъуасэ нэмыцэр 
къызэрыдыхьа уэрамыр нэщIт. Нал къута, 286. 
Фызабэм и унэр яубыдати аргуэру джэд фермэм 
я пщэфIапIэм нэху щызгъэщынщ жысIа щхьэкIэ, 
фызабэм и унэр нэщIт. МелыIыч, 473. 2. (7). дин. 
НэщI Iыгъын. СынэщIщ, жиIэурэ Таша куэдрэ 
зэрымэжэлIам къыхэкIыу, сымаджэ хъуат, пшапэр 
зэхэуэмэ и нэм зыри имылъагъужу. Мазэ ныкъуэ 
щхъуантIэ, 603.

НЭIЭ: ◊ нэIэ те(гъэ)тын (31). Зыгуэрым 
кIэлъыплъын, гулъытэ лей хуэщIын. Фит 
уафэгум, дыщэ вагъуэ, Дунеишхуэр зэпэфплъыхь, 
ЩIым фи нэIэ къытевгъэту, ЦIыхум флъагъуу 
я бэлыхь. Вагъуэиж. «Батырыбжьэ», 70. 
Исполкомым и нэIэ къыфтемытмэ, абыи 
кIэ еттынщ, - жиIэри Инал ТIутIэ нащхьэ 
хуищIащ. Мазэ ныкъуэ щхъуантIэ, 537. Джэлил 
бжыхьым е жыгым дэлъейрэ зиплъыхьу тетмэ, 
ар яфIэмыIуэху хуэдэу джэдхэм защI щхьэкIэ, я 
нэIэ адакъэ дахэжьым тет защIэт. Бабыщыкъуэ 
адакъэпщ, 480. [И нэIэ къытетын (1). Еплъ 
нэIэ те(гъэ)тын. [Алим:] Алий ди псэукIэм гу 
къылъита нэужь, директорым хуэтхьэусыхащ, 
езыми дызыхуишэсри къыдэущиящ нэхъыжьхэм 
я нэIэ нэхъ цIыкIум къыттетын хуейуэ 
игъащIэми ар адыгэм хабзэу яхэлъщ, жиIэри. Зи 
лъэрыгъыпс тIыгъа, 522.

НЭIИБ I (1). ДаIуэгъу. Бекъан, хъыбарыр 
щызэхихым, и фIэщ хъуакъым, Чокэ нэмыцэм нэIиб 
яхуэхъуну Iэмал зимыIэщ, жиIэри. Нал къута, 275.

НЭIИБ II (1). «Нал къутам» къыхэщ тырку 
дзэзешэ. НэIиб жыхуиIэр зы зэман гуэр тыркудзэр 
гъуэгу пхэнж защIэкIэ хэкум къизышар аращ. 
Нал къута, 275.

НЭIУ I (7). Еплъ нэкIу. И унэ щIыIэм ар щIэсу, 
Уэс хуэдэу тхъуауэ и щхьэцыр, Гупсысэм нэIур 
яхулэр. «Адэ», 129. Къолъэлъэхыр джэшу нэпсыр, 
Ар нэIу гъурым къытелъадэу. «Тисей», 492. Анэ 
быдзышэм лъыр хэхуамэ, Сабийм и нэIур ещIыр 
плъыжь. Лъы уасэ. «Щхьэлыкъуэ», 398.

НЭIУ II (1). зэхь. Бгы лъабжьэм ущытмэ 
узыIуплъэ джабэ лъэныкъуэр. Ди щIыпIэм 
уихьэжмэ, Бгы щхъуантIэ къэлъыхъу, Сэ 
си шым гъэ куэдкIэ Дамыгъэу иIар, Бгы нэIум 
щистхъащи, УкIуэжмэ, къэгъуэт. ЗэныбжьэгъуитI. 
«Шум и гъуэгу», 33.

НЭIУЩХЬЭ (2). Еплъ нэкIу. Гъэру куэдрэ 
яIыгъами И нэпситIыр хуэмыубыд, Хъыдан 
фIыцIэм къыщIэжауэ И нэIущхьэм къыщолыд. 
Тхылъ еджапIэ. «Вагъуэ махуэ», 336. Ди зауэлI, 
ди дэлъхуфIхэ! – жиIэри Апчарэ и нэIущхьитIыр 

НЭIУАСЭ (3). ФIыуэ зыщыгъуазэ, гупсэхуу 
пцIыху, плъэгъуауэ, узыхуэзауэ щыт. 
Умыгъэунэхумэ, нэIуасэ Къыр лъагъуэр зэикI 
хъухэнкъым, ХэщIапIэу бгыщхьэм щыхъуапсэм, 
ПыIэпIэ и псэр ихуэнкъым. Къайсын К. папщIэ. 
«Шум и гъуэгу», 87. Бгыщхьэ щыблэм я 

псэлъэкIэр Тафэм къихьу псы нэIуасэщ. Терек. 
«Партыр ди пашэу», 117.

◊ НэIуасэ хуэхъун (1). ФIыуэ ицIыху хъун, есэн. 
И гум къэкIыжат япэ дыдэ Степан Ильич нэIуасэ 
щыхухъуар. Мазэ ныкъуэ щхъуантIэ, 542-543.

НЭIУСЫН (ноIус) лъэмыI. (2). Зыгуэр (макъыр, 
хъыбарыр) зыщIыпIэ нэсын, щызэхахын. ЦIыху 
къэгубжьахэм ар жаIэу Тхьэм и тхьэкIумэм 
ноIус. Зи мет зыхъуэжым. «Батырыбжьэ», 152. Ди 
текIуэныгъэм и макъыр Дэнэ деж щIыпIи ноIусыр, 
Месыр, мэбжьыфIэ бэракъыр! ТекIуахэм сэлам. 
«Бгы лъапэхэм деж», 35.

НЭIУЦЭ (1). Зи нэIур цы защIэ, бэлацэ. 
Зыкъомрэ ауан сащIа нэужь, зы нэIуцэ гуэр и фIэщу 
къызоупщI: - Мо унэ укъызыщIэкIыжам щхьэ 
къуамытрэ? МелыIыч, 452.

НЕ (9). Урысыбзэм и частицэ, псалъэм и 
мыхьэнэм щымыIэныгъэ, мыхъуныгъэ хелъхьэ. 
Нашэ рускэ языч не знаит, - жиIэри Елдар тIэкIу 
теукIытыхьу псэлъащ. Хъуэпсэгъуэ нур, 201. 
Эксцесс, мэксцес я не знаю, - жиIэрт Матренэ, - 
Жансэхъу е Джонсон, дауэ уэ къызэроджэр, 
насып уиIэти, тепщэчым зи натIэ зэгуиудар 
Лут, армырамэ дуней плъагъунт. Мазэ ныкъуэ 
щхъуантIэ, 551. [Хьэбибэ Апчарэ жриIэу:] Ты свой 
земла не защитил, тебе на чужой земла только 
могила есть. «Уэ уи щΙыр пхъумэжыфакъым, 
нэгъуэщΙыпΙэ уэ щыбгъуэтынур мащэщ». 
Нал къута, 224.

НЕБЭКЪЕБЭ (1). ЛъэныкъуэхэмкIэ ещIэ, 
ебэ, и пIэм имыт. Алыдж я унэр Уи небэкъебэщ, 
БампIэгъуэ иныр Дэнэ къикIа. «ЩIалэгъуэ 
щIыналъэ», 413.

НЕБЭКЪЕБЭУ (1). нареч. Зэ зы 
лъэныкъуэмкIэ, зэ адрей лъэныкъуэмкIэ 
ещIэурэ, нещIэ-къещIэурэ. МутIэ небэ-къебэу 
къыщIэджадэщ унэми, Рум и вакъэ цIыкIуитIыр 
ихьащ. Хъуэпсэгъуэ нур, 139.

НЕБЛАГЪЭ (4). ХьэщIэ схуэхъу, бысым сыщI. 
Бэзэрым унакIуэмэ – неблагъэ. Хъуэпсэгъуэ нур, 
189. Лу, щIэкIэзызыр имыщIэу, кIэзызырт: - Елдар 
машынэкIэ къэкIуащ, ауэ «Елмэс» уанэ телъу Iэюб 
Iэдэжу къыздишащ, - жиIэу Лу и жьэм къыжьэдэхури 
щIегъуэжащ, - неблагъэ. Мазэ ныкъуэ щхъуантIэ, 
594. [Къэрней:] НакIуэ, неблагъэ, уэлэхьи, ди 
шхыныр хьэзырым. Гъуэгуанэ, 135.

НЕВРОЛОГ (1). Урысыбзэм щыщ псалъэ. ЦIыхум 
и нервым еIэзэ дохутыр. Пщэдджыжь нэмэзым жэм 
къишыну бэкхъым щIыхьауэ, зыгуэрым къигъэшынэри 
мэхати, «мыр здэфшэнур ди дежкъым, неврологхэм 
я деж фшэи, щIэвгъэгъуалъхьэ» жиIэри сымаджэм и 
унафэр дежурнэм ищIри абыкIэ зэфIэкIащ, арщхьэкIэ 
абы и хъыбарыр икIэщIыпIэкIэ сымаджэщым къэсащ. 
Лъапсэ, 45.

НЕВРОЛОГИЕ (1). Урысыбзэм щыщ псалъэ. 
Сымаджэщым нерв узхэм щеIэзэ отделенэ. 
[Дэфэрэдж] Дэнэ-тIэ здэбгъэкIуар цIыхубзыр? – 
жысIэри сеупщIати, «неврологием» - жиIащ Тамарэ. 
Лъапсэ, 52.

НЕГР (1). Зи фэр фIыцIэу тропик Африкэм 
нэхъыбэу щыпсэу лъэпкъым щыщ цIыху. 

СызэращIыу мыхъуу мазэ Негритхур зы щхьэпылъэ 
ЗыщIу ноби ар зи хабзэм ЛIы укIыпщIэу иратари 
Сэркъэ, уеблэм сыIэрылъхьэу! Сомрэ долларрэ. 
«Партыр ди пашэу», 131-132.

НЕЕ (1). Урысыбзэм и родительнэ падежым ит 
цIэпапщIэщ, «ар», «абы» мыхьэнэр иIэу къокIуэ. 
Думэсарэ любит дочь, только у нее нет дочки. 
«Думасарэ пхъур фIыуэ елъагъу, ауэ абы пхъу 
иIэкъым». Хъуэпсэгъуэ нур, 309.

НЕЙ (5). Биигъэ, жэгъуэгъугъэ, ижыгъэ. 
УзогъащIэ, Сэтэней, Сызыхуейри уэ уи нейщ, 
Ди нарт шухэм я нэхъыщIэу, Я нэхъ щIалэу 
Ашэмэзым Хъыджэбз гуауэр езгъэщIэнщи Ди 
щIыналъэм къэсыжынщ, - ЖиIэу пщащэр 
зэщIэплъауэ КъемыплъэкIыу IуегъэзыкI. 
«ЩIалэгъуэ щIыналъэ», 414-415. Зэ щIы 
къатиблым сыщIэпхуати, Уи нейкIэ цIыхум 
сагъэпэж. Си лъапсэр бгъэгъумэ уэ пфIэфIати… 
«Щхьэлыкъуэ», 400. Къытпоплъэ зауэр дэ пщэдей, 
ЖызоIэр сэри «бийм я ней». Атакэм и пэкIэ. «Шум 
и гъуэгу», 52.

◊ Ней къытехуэн 4). Гум фIы хуимылъын, зэран 
екIыну хущIэкъун. МафIэм, псывэм себгъэсакъым, 
Къыстехуакъым зым и ней, Сядэ-сядэу ТIакъэ 
махуэ, Сыхуомышэ Сэтэней. «ЩIалэгъуэ 
щIыналъэ», 421. Лейм пэщIэувэу щебэнкIэ, 
КъаукIри пхыру къытохуэ, Бий гущIэгъуншэм 
и нейхэр Ди цIыху мин Iэджэм къатохуэ. ЩIым 
и макъ. «Шум и гъуэгу», 38. [Кхъухьыпщым 
жиIэу:] Плъагъуркъэ абы и бзаджагъэр, Iэмалрэ 
хьилэрэ щыIэу уи ней къытихуэ. Кхъухь пхэнж, 
508. Ней (къы)щыхуэн (7). Еплъ ней къытехуэн. 
[Локотош жиIэу:] Зи хэку епцIыжым Сталиным и 
ней щыхуащ! Нал къута, 256. Жьауэ ящIым ущIэт 
защIэм, Зыщыхуари уэрщ я ней. Зэрызыххэу 
зэщхьыркъабзэ. «Батырыбжьэ», 155. АрщхьэкIэ 
зи щхьэ щымыIэм и шыдыр сыт мэхъу жаIэрэ – 
кIэщIэтхыхьар щежьэжым, зыкIэщIэтхыхьам 
зыкърисэри Iуэхур цырыцу зэIищIэурэ хейр 
мысэ иригъэщIри мысэр хей хъуащ, уеблэмэ 
щыхьэту зи цIэ ИраIуахэм еджэмэ – жаIауэ 
щытари ядэжакъым, ялъэгъуар ямылъэгъуауэ 
къыщIэкIыжащ; ерэхъурэ хъунрэ щыIэу уи ней 
къысщыхуэ жыхуаIэ щIыкIэу. Лъапсэ, 12.

НЕЙНЭФI (1). Зыгуэрхэм уазэрыхущытын 
хуейм щхьэзыфIэфIагъэ хэлъхьэныгъэ. Зыкъом 
щIауэ Нартыху Къазбэч бжьыпэр иубыдауэ 
пашэу уващи, лъэкIыныгъэшхуэ иIэщ, игу зэбгъэм 
и пщэ гурыгъыр зэпиудыну тIэу еплъынукъым, 
гущIэгъушхуэ зиIэ лIыуэ и хъыбар езым игъэIужми, 
гущIэгъукIэ къыпыпхын щыIэкъым, ней-нэфIкэ 
цIыхум яхущытщи, и нэфI зыщыхуэм и къулыкъур 
докIуей. Лъапсэ, 73.

НЕЙНЕЙУЭ: ◊ ней-нейуэ (къ)еплъын (16). 
Губжь, мыарэзыныгъэ, жэгъуэгъугъэ хэлъу 
зыгуэрым еплъын. ЛIыжьхэм къахэпсэлъыкI 
яхэмыту, ней-нейуэ еплъырт хакIуэ къарэм 
тесым, абы и шу гъусэм, пулемет зэрыт 
тешанкIэм. Хъуэпсэгъуэ нур, 291. Казбек 
Машевич жаIэу щIалэ цIыкIум щызэхихым, лIым 
ней-нейуэ еплъащ, и адэм къиукIа щыхьыр Ботэх 

и щыпэлъагъу а лIым пиубыд щымыIэу зэрыритым 
гу лъитэри и жагъуэ хъуащ. Лъапсэ, 72. Къыдырым 
жиIэр зыхуихьынур имыщIэу аслъэныр ней-нейуэ 
къыдырым къеплъащ. Кхъухь пхэнж, 500.

НЕЙПСЕЙ (4). Еплъ нэпсей. Догуэ, хэту пIэрэ 
а ней-псейуэ къэзымылэжьа зэзылъэфалIэр? – 
жиIэри Мусэ сымэ Елдар дежкIэ къеIэу хуежьащ. 
Хъуэпсэгъуэ нур, 93. А дахагъэу си нэ си псэр 
Стрихынущ фыз ней-псейм. «ЩIалэгъуэ 
щIыналъэ», 421.

НЕЙМЫХЬЭНЭ (1). Iуэхум мыхьэнэ 
зэримыIэр къэзыгъэлъагъуэ псалъэ. КъурIэныр 
хьэрыпыбзэкIэ тхащ, укъеджэкIэ – неймыхьэнэ! 
Мазэ ныкъуэ щхъуантIэ, 615.

НЕЙIЭМАЛ (2). Iуэхум хэлъ Iэмалыншагъэр 
къызэрагъэлъагъуэ псалъэ. Иджы сыщIегъуэж 
щхьэкIэ, нейIэмал, къару зи цIэ къысхуэнэжакъым. 
Хъуэпсэгъуэ нур, 71. Къазджэрий и гур кIуэдыпат: 
сэ сызыщыгугъа, мыр къызэрыщIэкIа, жиIэу и 
бгъэгум еуэж щхьэкIэ, нейIэмал. Мазэ ныкъуэ 
щхъуантIэ, 664.

НЕКРАСОВ (1). ХIХ лIэщIыгъуэм псэуа урыс 
усакIуэшхуэ. Революцэм и хъыбарыр псоми я гум 
ирихьа пэтми, Къазджэрий къытригъэзэжри 
Пушкин, Лермонтов, Некрасов сымэ я поэзием я 
гугъу ищIу хуежьащ. Мазэ ныкъуэ щхъуантIэ, 616.

НЕМАН (2). ПсыцIэ. КъикъуэлъыкIыу икIи 
псынщIэу Неман псыжьыр мес йожэх, Бгым 
жьэхэлъэм ткIуэпсхэр пщIыпщIу Бахъэр тету 
йокIуэсэх. «Бдзэжьеящэм ипхъу», 145.

НЕМЦЫ (1). Германиер зи хэку лъэпкъ, а 
лъэпкъым щыщ цIыхухэр. Станция Прохладная 
занята немцами. «Прохладнэ станцыр нэмыцэм 
яубыдащ». Нал къута, 219.

НЕТ I (1). Урысыбзэм сказуемэ мыхьэнэ 
иIэу къокIуэ, щымыIэныгъэ, имыIэныгъэ 
къигъэлъагъуэу. Думэсарэ любит дочь, только у 
нее нет дочки. «Думасарэ пхъур фIыуэ елъагъу, ауэ 
абы пхъу иIэкъым». Хъуэпсэгъуэ нур, 309.

НЕТ II: НЕТ ЩIЫН (нет ещI лъэI. (1). Зыгуэр 
мурад, гуращэ щIын. Махъсымэм щхъухьыр 
ныхекIутэр, ИщIауэ хъунти лIым зы нет, 
Йохъуэхъу зи унэ къихьэжами, Гъунэгъуу щысти, 
бжьэр ирет. Къазджэрий. «Вагъуэ махуэ», 12.

НЕТIЭ (4). нареч. ЩыжаIэ зэманым ипэIуэкIэ, 
тIэкIу ипэ къихуэу. Астемыр къыхуэкIуа урыс 
хьэщIэм и тIасхъэ гуэрхэми Долэт щыгъуэзэнкIэ 
хъунут, сыту жыпIэмэ фокIэщI ихьу Долэт 
Степан Ильич деж кIуауэ щытыгъат, нетIэ 
къыхуэмыцIыхужа щхьэкIэ. Хъуэпсэгъуэ нур, 201. 
Думэсарэ Iэгу еуэм щIыфIэфI гуэр щыIэт: нетIэ 
машинэр къыщыдэкIуейм, Думэсарэхэ я куэбжэм 
деж къэувыIэри Думэсарэ кърагъэтIысхьащ. 
Мазэ ныкъуэ щхъуантIэ, 669. НетIэ цIыкIухэм 
жаIар Иринэ и гум къэкIыжри нэхъри шынащ. 
Щынэхужьыкъуэ, 64.

НЕТIЭРЕЙ (1). ЩыжаIэ зэманым ипэIуэкIэ 
зытепсэлъыхьа, зи гугъу ящIа. Ей, дунейри хьэхущ, 
хуэмыхури куэдщ, фIыр дэ тхуэдэ зырызщ, - жиIэри 
нетIэрей жьэрэIурэм псори игъэдыхьэшхащ. 
Хъуэпсэгъуэ нур, 60.

НЕIЭМАЛ (8). Еплъ нейIэмал. Шэщри Бот 
и кIыщым ещхьу нэщIщ, ауэ неIэмал, арат я 
натIэм илъри, къалъысащ. Хъуэпсэгъуэ нур, 
296. И лъакъуэр къыщIэувэу щытамэ, фызабэ 
жимыIэу, хъыджэбз къимышэми, пхъужь гуэр 
къигъуэтынт, арщхьэкIэ неIэмал – пхъэ лъакъуэ 
шущ. Къалэн, 427. 

НИДЕРЛАНД (1). Голландием нэгъуэщIу 
зэреджэщ. Нидерландхэм факел фIыцIэм НафIэр 
пихыу и сурэтыр Лъагъуныгъэм и нагъыщэу 
Сталин иным ар къыратыр. Лъэпкъхэм я тыгъэ. 
«Партыр ди пашэу», 62.

НИКОЛАЕВ (10). Урысейм щыщ къалэ. 
Одессэ, Николаев, Киев, Днепропетровск, Ростов, 
Ленинград, Москва – дэнэ къали къикIыу нэгъабэ 
эвакуацэ къэкIуар иджы зэрыдэкIыжынум и ужь 
итщ. Нал къута, 217.

НИКИТЭ (1). Урыс цIыхухъуцIэ. Си унэцIэр 
сэ збзыщIакъым, Си цIэр Федящ, ар фэ фощIэ, 
Си адэм и цIэр фтхы: Никитэщ, Си унэцIэри 
Бурякщи Итхэ псори, умыукIытэ. «Бдзэжьеящэм 
ипхъу», 158.

НИКIУКIКЪИКIУКIЫУ (1). нареч. КIуэм 
къигъэзэжурэ щIыпIэ мыиным щызекIуэу. 
Ротмистрымрэ Гъумаррэ, цей дахэр ящыгъыу, 
я къамэр дыжьыну, никIукI-къикIукIыу 
хьэпшыпхэм, шыхэм еплъырт, уасэ 
хуагъэувырт. Хъуэпсэгъуэ нур, 219.

НКВД (5). Псалъэ гъэкIэщIа: къэрал кIуэцI 
IуэхухэмкIэ цIыхубэ комиссариат. Къулым и 
унафэкIэ НКВД-м я дзэм щыщу взводитI хуэдиз 
Чокэ и IэмыщIэ илът. Нал къута, 236. И гъусэр 
Бахъуэр арат, НКВД-м щылажьэу, ещанэри 
дивизэм я командир КубанцевкIэ зэджэр арат. 
Щынэхужьыкъуэ, 35. Къэсщэхуар складым 
къэсхьри зи щIыхуэ къыстехуам деж сыкъикIыжу 
мылицэр зыщIэса унэм сыкъэмысыжу аргуэру 
НКВД-м я красноармеецхэм саубыд. МелыIыч, 463.

НО (2). междом. Шым тесыр е шыгум исыр шым 
зэрыщIэгуауэ. Ей-ей, но-но, хуэмыху. Хъуэпсэгъуэ 
нур, 301. Шыр зейми «но-о» жиIэ щхьэкIэ, лIитI 
зэрыс гур ишэф къудейщ. Лъапсэ, 47.

НОБЭ (528). нареч. 1. (430). Махуэ екIуэкIым, 
дызэрыт махуэм. Хьэрун аргуэру ар и нэрыгъыу 
Хьэмым ишащи цIыхухэр щодаIуэ, ЩIалэр 
зыщIэкъум и Iэр тоIэбэ: - Ди драмкружокыр нобэ 
зэхуосри Мадинэ, клубым къэсыт ныщхьэбэ, - 
ЖиIэу а щIалэм радиом къетыр. Хьэрун и 
лъагъуныгъэр. «Партыр ди пашэу», 98. Уеблэмэ 
нобэ къызэхуэса къомым Мэтхъэным суд 
тращIыхьыну къэрэхьэлъкъыр къызэхуашэсауэ 
зи гугъэу яхэтри мащIэтэкъым. Хъуэпсэгъуэ 
нур, 320. Хьэбибэ нобэ тхьэлъэIу ищIыжынщ, 
джэд иукIынщи, лэкъуми игъэжьэнщ. Нал къута, 
223. 2. (98). Иджы, дызэрыт зэманым, екIуэкI 
зэманым. А хабзэр нобэ щымыIэж, ИтIани гъуэгум 
димыхьэхым, Шэсын имыщIмэ гукъыдэж, - А 
лIым къигъащIэр мыхьэнэншэщ. Пасэрей хабзэ. 
«Вагъуэ махуэ», 362. Ефэр нобэ IэджэкIэ нэхъыбэщ, 
итIани уи хъуэхъум хэт псалъэхэм ещхьу зы 
къагупсысынукъым. КIапсэ кIапэ, 15. И ныбжьыр 

нэсащ, нобэ быныр я адэ-анэм емыдэIуэж хъуащ. 
Лэчымэ, 391. 

◊ Нобэ(р) къыздэсым (11). Иджы зэманым 
къэс. Нобэр къыздэсым Шур цIэрыIуэщ, 
Нэмыс къыхуащIри мэхъур лъагэ. Шу пхъашэ. 
«Щхьэлыкъуэ», 373. Чокэ, зыкъом щIауэ дэкIащи, 
нобэ къыздэсым къуршым итщ, тхьэм ещIэ 
здэщыIэр. Нал къута, 212. Хэт едэIуами, Ботэх 
щыцIыкIуам къыщыщIэдзауэ нобэр къыздэсым 
хабзэм пщIэ хуащIу, фIэлIыкI хуаIэу гу лъитакъым, 
езым хьэлрэ щэну зыхилъхьар нэхъ зытеухуар 
зылъэкIым и лъэр щIоувэ жиIэу аращи, къеущийIауэ 
идэркъым.. Лъапсэ, 93. Нобэ къэс (28). Еплъ нобэ 
къыздэсым. Тембот зигъэпартизану и адэм 
жриIэжырт Нурхьэлий и унэм къыщIэна фочымрэ 
шэмрэ нобэм къэс зэрихъумар. Хъуэпсэгъуэ нур, 
308. ИгъащIэм псым дех бгы зэхуакури, нобэ къэс 
Iэхуитлъэхуиту дэкIын хуэдэу псыIур быхъу 
хуэщIыркъым. Нал къута, 299. Езым [мэз бжэным] 
нобэ къэси егъэщIагъуэ щакIуэм япэщIэмыхуэу 
зэрыпсэур. Кхъухь пхэнж, 503. Ноби ныжэби 
(3). Зэпыу, щIэчэ, къэувыIэ зимыIэ щытыкIэ. 
КъигъапцIэу Бот ар къимышатэмэ, ноби ныжэби 
и гъукIэ къуийм теплъэнутэкъым. Хъуэпсэгъуэ 
нур, 271. ЦIыхубзым и лIыр зауэм кIуэри бзэхащи, 
ноби ныжэби хъыбар имыIэу йокIуэкI. МелыIыч, 
441. Нобэми ныжэбэми (1). Еплъ ноби ныжэби. 
Нобэ мыгъуэми ныжэбэ мыгъуэми сыпоплъэри, 
хъыбари бжьэбари иIэкъым, - жиIэрт фызыжь 
гуэрым. Хъуэпсэгъуэ нур, 312. Нобэ-пщэдей (2). 
Мыгувэу, куэд дэмыкIыу. Нобэ-пщэдей, жыхуаIэм 
хуэдэу, пэплъэрт Къазджэрий къэкIуэну. Мазэ 
ныкъуэ щхъуантIэ, 600. Уи лъхуэныр нобэ-
пщэдейщ. Лъапсэ, 23. Нобэ хуэдэ махуэ (17). 
Зыгуэрым иригъапщэу, хуагъадэу къагъэсэбэп. 
А-а, Дуней къутэж жыхуаIэр нобэ хуэдэ махуэти, - 
жиIэрт Нани, - фыжэ, тIасэ, фэ. Хъуэпсэгъуэ нур, 
284. НтIэ, зы пцIы пэгун нэхърэ зы пэж ткIуэпс 
закъуэр нэхъыфIкъэ нобэ хуэдэ махуэм. Нал къута, 
221. Уэй, нэхъыжь щIыжаIэр нобэ хуэдэ махуэщ, 
жаIэри лIыжьхэм я деж мажэ, къызэрогъэбырсей, 
арщхьэкIэ ЛIыгъур игъэкIуам Мэш яхэтт 
нэхъыжьыIуэуи, хьэлэбэлыкъыр зэригъэзэхуэжащ. 
Лъапсэ, 116. Ноби пщэдеи (2). Зэман кIэщIым 
къриубыдэу, пIалъэ имыIэу, иджы дыдэ. Сэиди 
жьы хъуащ, ноби пщэдеи… Мазэ ныкъуэ 
щхъуантIэ, 650. Мес, и унэгуащэр гукъыдэмыжу унэ 
нэщIым къыщIэнэжащ, и ахърэтыр ноби, пщэдеи – 
пщIэну щыткъым, хьэдэ къуаншэу къыщIэкIынкIи 
мэхъу. Мазэ ныкъуэ щхъуантIэ, 647.

НОБЭКIЭ (3). нареч. Мы зэманым къриубыдэу, 
иджыкIэ, мы лъэхъэнэм. [Локотош Якъуб жриIэу:] 
НобэкIэ цIыхум уахозагъэ. Нэмыцэр къэблэгъа 
иужь зэрыхъунур пщIэрэ. Нал къута, 254. [Къуажэ 
Советым Хьэту жриIэу:] НобэкIэ хъунукъым 
сыкъыIукI. Сэ къысщыгугъ къуэшрэ шыпхъурэ 
сиIэщ. Къалэн, 429.

НОБЭРЕЙ (26). 1. (19). Нобэм, екIуэкI махуэм 
ехьэлIа, абы къыхиубыдэ. Астемыр, Къэбэрдейм 
и тету щыта Къылышбийр къеджэу, Налшык 
къыщыкIуа махуэр и гум къэкIыжащ – а махуэми 

шу мащIэ къызэхуэсауэ щытакъым, ауэ ар 
нобэрейм ещхьт сытми! Хъуэпсэгъуэ нур, 318. 
Жансэхъу и ужьым иувауэ зыкъомыр еупщIырт, 
нобэрей урокыр дауэ узэреджэн хуейр, жаIэу. 
Мазэ ныкъуэ щхъуантIэ, 613. Нобэрей газетми 
итыр аращи – уэ къащIэ Iуэхур зыIутыр. 
Щынэхужьыкъуэ, 51. 2. (7). Зэман екIуэкIым 
ехьэлIа, абы къыхиубыдэ. Къылышбий и 
зэманым хуэдэжкъым нобэрей зэманыр, тхылъ 
умыщIэу къулыкъу пхузехьэнукъым. Мазэ ныкъуэ 
щхъуантIэ, 508. ИтIани пщIэну щыткъым: 
нобэрей цIыхубзхэр диным икIыным нэсащ, 
къалъхуар хыфIадзэжын тIэу еплъынукъым, е 
къалъхуар я адэ-анэм къыхуагъанэу езыхэм я кIэр 
исауэ щыхыхьэжи къохъур. Лъапсэ, 43. [ЦIыкIущэ 
Хьэрун жриIэу:] Нобэрей властым идэнукъым ар, 
си къуэш. Нэгъуху, 21.

◊ Нобэрей IуэхукIэ (1). Мызыгъуэгу, 
иджыпстукIэ. Нобэрей IуэхукIэ шу цIахуцIэу 
кIуэнщи и къуитIым хъыбар яригъэщIэнщ 
лIыщIапIэ зыIутым къыIумыкIыжу 
зэрымыхъунумкIэ. Нэгъуху, 21.

НОГАЙСКИМИ (1). УрысыбзэкIэ: нэгъуей, абы 
щыщ. ХьэтIрэмтIыгу си нэр къыхуикI щыхъуар 
еджэн къыщIэздзэу урысыбзэ тIэкIуи зэзгъэщIа 
нэужькIэщ, сыту жыIэт: зэгуэр сымыщIэххэу 
Пушкин итхам ящыщу усэ срихьэлIащ, 
мыбы хуэдэу: «Не в набегах отбивать коней с 
ногайскими быками, и с боя взятыми рабами суда 
в Анапе нагружать». «ЗекІуэхэракъым шыхэмрэ 
нэгъуей гуухэмрэ къащытепхынур, зэзауэм 
гъэр щыпщІахэр Анапэ деж кхъухьхэм ярыз 
щыпщIынур». Лъапсэ, 6-7.

НОЛ (2). Урысыбзэ ныкъуэкIэ. Еплъ ноль. 
Хьэлыгъуанэм ещхьыр щхьэ умыщIэрэ – нолщ. 
Мазэ ныкъуэ щхъуантIэ, 507. Нолыр бжыгъэщ, 
хьэрфкъым. Мазэ ныкъуэ щхъуантIэ, 507.

НОЛЬ (1). Бжыгъэ. Тхьэмадэм «ноль» 
къригъэщIащ, фефэ, - жиIэу галстук зыдэлъ 
тхакIуэ гуэри къэпсэлъащ, арщхьэкIэ стIолым 
бгъэдэсхэр зэфам зэрехьэ. Лъапсэ, 47.

НОМЕР (10). 1. (7). ЗэкIэлъыхьауэ къабжахэм 
яхэт пкъыгъуэ щхьэхуэм техуа бжыгъэ. ЕтIуанэ 
этажым дэкIуейри Иринэ кIэлындор кIыхьу 
алэрыбгъу зэрымылъыжым ирикIуэурэ, бжэм тет 
номерым йоплъ. Нал къута, 238. 2. (1). Щыгъын 
е хьэпшып гуэрым и щапхъэр къэзыгъэлъагъуэ 
бжыгъэ. [Авторым комендантым жриIэу:]Уэ 
пхуэхъу номерыр къызжеIэ закъуэ. МелыIыч, 
463. 3. (2). ХьэщIэщым щыщ пэш. [Фатех-бей 
жиIэу:] Омар-агъа, ярэби Сани гуащэ си номерым 
коньякрэ кофе-къарэрэ ныщIихьэ мыхъуну пIэрэ? 
Гъуэгуанэ, 107. «Мыр мыбы и номерым ишэмэ, 
згъуэтыжынукъым», - жиIэри Исуф зыкъуэса 
къуэгъэнапIэм къыкъуэлъэтри и пхъум и Iэр 
зыIэщIиубыдащ: «Укъэзгъуэтыжакъэ иджы, накIуэ 
нэкIуэж, уэ пхуэфащэ сэ сыхъунщ», - жиIэри. 
Лэчымэ, 397.

НОМИН (6). Iэплъэпкъ зэхэлъыкIэр, 
щытыкIэр цIыхум плъыфэкIэ нэхъ екIуалIэ 
псэущхьэ. Номиным ещхьу щIалэ цIыкIу 

къомыр жыг щхьэкIэм пысу, «кIыгуугу» жаIэу, 
зэрогъэкIий, Лу и макъ цIу цIыкIум къызэрихькIэ 
мэкIий, къудамэ зытесым зыщыщIиупскIэурэ. 
Хъуэпсэгъуэ нур, 244. Чэтэн пщIынумэ, 
номиныр куэдщ, кхъуафэ жыпIэрэ – мэзыкхъуэр 
къузэритынщ. Кхъухь пхэнж, 498.

НОРМЭ (1). Зэрыхъун хуей мардэ гуэр. 
МащIэу нормэр дэ къытфIощI. Вагъуэ. «Партыр 
ди пашэу», 8.

НОЯБРЬ (2). Усэхэм я фIэщыгъэцIэщ 
«Пушкиныр 1941 гъэм и ноябрым». «Шум и 
гъуэгу», 35. «Ноябрым и 4-м 1942 гъэм». «Шум и 
гъуэгу», 18.

НТIЭ (166). АтIэ, апхуэдэу щыщыткIэ. НтIэ, сэ 
уэ сыпхурикъункъэ, пьяницэжь, жиIэри Сосрыкъуэ 
и гум гужьгъэжь ириубыдащ. Мазэ ныкъуэ 
щхъуантIэ, 625. Хъыджэбзыр адэ-анэм зыгуэрым 
иритыну яхудэкIуэн имыдэмэ, ягъэшынэрт 
«нтIэ дыгъурыгъум уахьыху удэсыну» жаIэу, абы 
нэхъ IумпIафIэ ищIырт япхъу къемыдаIуэри, 
фIэмыфIыххэми, уасэ нэхъ къезытым дэкIуэрт. 
Лъапсэ, 34. НтIэ, ди къуажэ згъэзэжрэ сызыщыщ 
адыгэм сахэту ахэр здэкIуэм сэри сыкIуэмэ, 
мынэхъыфIу пIэрэ, жысIэу жэщкIэ нэху щыхукIэ 
сызэгупсысыр арщ. МелыIыч, 461.

НУЖНО (1). УрысыбзэкIэ: хуейщ. [Албинэ 
(телефон трубкэр къещтэ):] Турбазэр ара? 
Мне нужно Александра Петрова или Казбека 
Беталова… Алло… Я подожду! «Турбазэр ара? 
Александр Петров е БетIал Казбек сыхуейт. 
Сыножьэнщ». Тепщэч къэзылъэтыхь, 159-160. 

НУР (101). Зыгуэрым къыпих нэхугъэ, 
цIуугъэ. Жэщ мазэгъуэм и нур хужьыр Уи нэкIу 
дахэм къыполыд, ЩIыIэтыIэу мис акъужьым 
ПщIантIэм шхийхэр къыщеубыд. Жей, си щIалэ. 
«Бгы лъапэхэм деж», 39. Ди анэжьхэм, цIыкIухэм, 
дэ ди шыпхъухэм Гуауаем гущтэ ныхахами, Дэ 
насыпышхуэр къахуэтхьащи, Егъагъыр нобэ а 
гуфIэгъуэм – Ар, текIуэныгъэм и нур лъапIэр, 
ГуфIэгъуэ нэпсым ныхопщIыпщIэ. ТекIуэныгъэ. 
«Шум и гъуэгу», 5-6. Дыгъэ къухьэм и нур 
плъыжьхэм унэ щхьэгъубжэ къухьэпIэмкIэ гъэзам 
мафIэ къыщIигъэнат, Саримэ нысащIэр унэм 
щыщIишэм. Мазэ ныкъуэ щхъуантIэ, 585.

◊ Нур (къы)пихын 2). Нэхугъэ къыщхьэщихын. 
Мывэ защIэу къэщIыхьауэ А быдапIэм удыхьамэ, 
ТхьэIухуду тахътэм тесым Нур къыпехыр, дыгъэ 
къепсу, Ар къэпхъуати уэ къежьэж, Нэхъ гъуэгу 
кIыхькIи уэ къэкIуэж. «Елбэздыкъуэ», 13. ЖэщкIи 
уэздыгъэу зэщIэблэр зэрыщытам хуэдэми, абы 
нуру къапихыр нэхъ мащIэ хъуа хуэдэт. Мазэ 
ныкъуэ щхъуантIэ, 663. Нур къыщхьэщихын (1). 
ЦIыху дахэм, нэху-тхьэхум, угъурлыфэм хужаIэ. 
Щхьэгъуэплъ жысIамэ, зи акъыл ин, зи гур къабзэ, 
зи щхьэм нур къыщхьэщих, жиIэу къизгъэкIырти, 
арат щIыжысIэр. Хъуэпсэгъуэ нур, 313. Нур 
щIэтын (2). Нэхур къыщхьэщихыу щытын, 
лыдын. Сабэр гъуэгум къыщиIэту «Победащхъуэр» 
мажэр псынщIэу, И джабэпсым нурыр щIэту 
Мажэр, мажэр куэд и фIыщIэу. «Тисей», 477. 
Iузизэ и щхьэр молэм дежкIэ къигъазэри нур 

зыщIэмытыж и нитIымкIэ къеплъащ, мы узым 
сыкъегъэл, сумыгъалIэ Iэмал иIэмэ, жиIэу и 
плъэкIэм къикI хуэдэу. Хъуэпсэгъуэ нур, 69. 

НУРИЙ ЦIАГЪУЭ (2). Адыгэ еджагъэшхуэ, 
узэщIакIуэ, ущиякIуэ. Зэрытхэмытыр имыщIэу 
хъунт [егъэджакIуэм]: тхылъыр хьэрып хьэрфкIэ 
тхати, чытап цIыкIу ди гугъащ, арщхьэкIэ 
аратэкъым: ЦIагъуэ Нурий итха «Адыгэ тхыдэ» 
тхылъырауэ къыщIэкIащ. Зи лъэрыгъыпс тIыгъа, 
529. [ЕгъэджакIуэм жиIэу:] НтIэ, фыкъедаIуэ 
Нурий итхым. Зи лъэрыгъыпс тIыгъа, 529.

НУРХЬЭЛИЙ (276). ЦIыхухъуцIэщ. 
ЗэрыжаIэмкIэ, Нурхьэлий и ахъшэм и нэхъыбэр 
фIадыгъуат, фIэзыдыгъуар хьэжыщI кIуэхэр 
арами е гъусэ къыхуэхъуахэр арами къыхуэмыщIэу. 
Хъуэпсэгъуэ нур, 147. Ерул абы гу лъимытэу 
куэбжэм деж щытт, шым къемыпсыхыу, 
Нурхьэлий щым щIэхъуам и щхьэусыгъуэри 
къыхуэмыщIэу. Хъуэпсэгъуэ нур, 234.

НУРЫФIЭ (4). 1. (3). Нурышхуэ къызыпих. 
Дыпэсэрейкъым, дэ дяпэ КъэкIуэну гъавэр 
дгъэлъапIэу ЩIым дэ худощIыр унафэ, Дэ 
коммунизмэу дыздэкIуэм Уэшхми дэ дошэ ди тафэм 
Дыгъэ нурыфIэр ныдэкIуэу. Губгъуэм. «Партыр ди 
пашэу», 23. 2. (1). зэхь. Нур къызыщхьэщих, 
нэху-тхьэху. Гъатхэ нуру унурыфIэт, СфIэфIт, 
уисамэ сэ си куэщI. Дыгъэр мазэм игъусамэ. 
«Вагъуэ махуэ», 369.

НУСРЕДДИНБАХЪРЫ 1). «Лъапсэ» 
романым къыхэщ кхъухьым и цIэщ. Ари 
къащIэныжу щыкIуэди къэхъурт, «Нусреддин-
Бахъры» жыхуаIэ кхъухьым ещхьу, хыр 
къэукъубейрэ кхъухьыр псы Iуфэ мывалъэм 
къытридзэрэ иса цIыху щищ-щиплIыр Iисраф 
зэтрищIэу. Лъапсэ, 40.

НУХЬ (1). Бегъымбархэм ящыщ зым зэреджэщ. 
Нухь бегъымбарым и кхъухьым дис хуэдэщ. 
Нал къута, 308.

НЫБАДЖЭ (5). 1. (4). Мышха, ныбэ нэщI, 
мэжалIэ. ЩIапIэжь хъумакIуэу къэнауэ Хьэжь, 
гъуэмбым къопщри, къыIуощIэ, КъэкIуам ар 
къоплъыр мыбанэу, Ныбаджэу бгъукIэ хьэр йощIэ. 
Пощтзехьэ пщащэ. «Шум и гъуэгу», 65. Рахьим 
зыкъомрэ хьэ ныбаджэр игъашхэу щысащ, гум 
щIэщIа шитIым, торбэ япщIэхэлъу нартыху 
щашхкIэ, макъ ящIым щIэдэIуу. Хъуэпсэгъуэ 
нур, 139. 2. (1). зэхь. ТхьэмыщкIагъэ, бэлыхь, 
гугъуехь зытелъ. ЩыIащ си къуажэр щыныбаджэ, 
Бэлыхь телъами – темылъыж. Сыжейми, си нэр 
зэтесхами… «Щхьэлыкъуэ», 382.

НЫБАЖЭ (1). КIуэцIыр зэрымыузыншэм е 
уэмызэгъын гуэр зэрыпшхам къыхэкIкIэ щIыб 
икIырей узыщI уз. Пэжым ухуеймэ, кIэпхъми и 
гур къызэIыхьауэ ныбажэ хъуагъэнт, апхуэдизкIэ 
шынати. Кхъухь пхэнж, 501.

НЫБАПХЪЭ (13). 1. (12). Ныбэм и щхьэ, 
и щIыIу. Ныбэм и мыхьэнэр щIегъэхуабжьэу 
къокIуэ. Щэрданхэ я махуэр сэри къысхуагъэкIуэну 
хэтащ, сэ Щхьэлмывэкъуэр ныбапхъэкIэ 
фызмыгъэгъуэлъым, си псэр си IэкIэ хэсхыжынщ, 
жиIэу Гъуумар къэгубжьауэ и пэщхъыным 

гъуэзыр кърихырт. Хъуэпсэгъуэ нур, 287. 
Дэфэрэджи зыхуейр арати, нэхъ щэху зещI: - Сэ 
зыкъытезгъэхуэнщ, емынэ уз къызэфыкI хуэдэу 
зысщIынщи, сыгъуэгыу, зыслIэжу ныбапхъэкIэ 
сыщылъынщ, къывгурыIуа? Лъапсэ, 41. 2. (1). 
Еплъ ныбафэ. Къэрэмырзэ тхылъ ищIэртэкъыми, 
картэм итри исри – зыри къыгурыIуэртэкъым: - 
Догуэ, шындырхъуо дыхъуа, ныбапхъэкIэ щхьэ 
дыпщын хуей? Лыгъэ, 410.

◊ НыбапхъэкIэ зытедзэн (1). НыбэкIэ щIым 
зытедзэн, зыгъэджэлэн. Дисэ дзасэмкIэ Елдар еуэну 
зишэщIащ, арщхьэкIэ напIэзыпIэм Тембот лъэри, 
Дисэ иIыгъ дзасэм IитIкIэ епхъуащ, арщхьэкIэ 
дзасэр иутIыпщыжри ныбапхъэкIэ зытридзащ, 
гъуэгыу. Хъуэпсэгъуэ нур, 138. НыбапхъэкIэ 
зыхегъэдзэн (2). Убэрэжьын, иудын, гъэджэлэн. 
СогъэпцI, зэрыхъуари зэрыщIари умыщIэу 
ныбапхъэкIэ зыхыуамыгъадзэм. Нал къута, 254. 
НыбапхъэкIэ пщын (2). НыбэкIэ щIым щылъу 
кIуэтэн. Шындырхъуом хуэдэу ныбапхъэкIэ 
упщми, мафIэм сыткIэ укъелын? Лыгъэ, 412. 
Мыра мыгъуэти ныбапхъэкIэ фыпщ щIыжиIар 
жиIэри, дзэпщым имыдар и гум уъэкIыжа щхьэкIэ 
щIегъуэжакъым. Лыгъэ, 412. 

НЫБАПЦIЭ (1). къызэр. Ныбэшхуэ, ныбэ 
пшэр, ин зиIэ. И ныбапцIэр ныхуэмыхьу Iэщэ 
закъуэм ар фIолIыкIыр, ЗигъэлъапIэу выгум ису 
КъыщыдэкIым, жьафэр сысу ЖеIэр пIащIэу: «Iэщэ 
ищIу Жэщи махуи ар схуэгъасэ», Пщым фокIэщIыр 
з

НЫБАФЭ (5). 1. (4). Ныбэм и щхьэфэр, и щIыIур. 
Къанокъуэпщыр къэгубжьауэ НэкIэ йоуэ гъукIэ 
лIыжьым, НытокIие, кIэщIу бауэу, ЩIиIыгъэжу 
и ныбафэр, И цеикIэр тырелъафэ. «Тисей», 506. 
Щамхьун илъагъур фIэдыхьэшхэнти, и ныбафэр 
IитIкIэ иIыгъыу, дыхьэшхырт. Хъуэпсэгъуэ нур, 
165. 2. (1). Еплъ ныбащхьэ. Кхъащхьэхэм, мывэ 
сынхэм зыкъуагъапщкIуэурэ «ду», «су» жаIэу фоч 
«ягъауэрт», иныкъуэми ныбафэкIэ къапщыхьырт. 
Мазэ ныкъуэ щхъуантIэ, 580.

◊ И ныбафэр IитIкIэ иIыгъыу (дыхьэшхын) 
(1). Куэдрэ зыхуэмыубыдыжу дыхьэшхын. 
Щамхьун илъагъур фIэдыхьэшхэнти, и ныбафэр 
IитIкIэ иIыгъыу, дыхьэшхырт. Хъуэпсэгъуэ 
нур, 165. Ныбафэ къыхуэмыгъэнэн (1). Куэдрэ 
зыхуэмыубыдыжу зыгуэр гъэдыхьэшхын. Езыр 
[Жансэхъу] мыдыхьэшхыу, адрейхэр ныбафэ 
къахуимыгъанэу игъэдыхьэшхырт. Мазэ ныкъуэ 
щхъуантIэ, 618.

НЫБАЩХЬЭ (2). Ныбэм и щхьэр, и гущIыIур. 
Нахъуэ и маузерыжьыр еIэри и ныбащхьэм 
къытрилъхьащ, цIыхум нэхъ ялъэгъун хуэдэу. 
Мазэ ныкъуэ щхъуантIэ, 653.

НЫБЭ (56). 1. (28). ЦIыхум е псэущхьэм 
Iэпкълъэпкъым щыщу тхьэмщIыгъу, лъатэ, 
кIэтIий сыт хуэдэхэр зэрылъыр. ЛIы гъумыжьыр 
бауэбапщэу шым къемыпсыхыу къещэтэхащ, 
и ныбэр бгырыпх бгъуэшхуэкIэ щIэкъузауэ. Нал 
къута, 250. Сэри си шым сеныкъуэкъуурэ си уанэр 
еутэхыным нэсащ, шыр апхуэдизкIэ еры щекIуащи, 
сепсыхрэ шыныбэпхыр щIэскъузэну сыхуежьэмэ, и 

ныбэр къегъэпщ, сышэсыжмэ, аргуэру шыныбэпхыр 
къолэлэжри, згъэущмэ, сыкъещэтэхынкIт 
мэхъу. Анка, 381. Псом япэ итыр ныбэфыжь 
гуэрт, и хьэжы ферсыр и щхьэшхуэм Iэпэм фIэлъ 
Iэпхъуалъэм ещхьу фIэIуауэ, бгырыпх хужь инри 
щэнейкIэ къешэкIауэ и ныбэр щIиIыгъэу. Лъапсэ, 
36. 2. (22). ЦIыхум, псэущхьэм я кIуэцIым хыхьэу 
шхыным гъэткIуным хуэщIар, шхалъэ. Азрэт 
«мэлышх» жыхуаIэм хуэдэт – мэл мащIи абы и 
ныбэм икIуэдакъым – заготбазэм Iэщ щигъашхэу 
игъащIэм тетащ. Нал къута, 250. ЗылъэкIым 
зылъэмыкIыр ишхыурэ дыпсэу щхьэкIэ ди ныбэ 
из зэи хъуркъым, лъэпкъ зылъэмыкIыр хэкIуадэ 
защIэурэ къокIуэкI. Кхъухь пхэнж, 503. 3. (6). 
Анэм сабийр, щIэжьейр зрищIэ. ЦIыхубзым и 
ныбэм къитха сабийр лIауэ къитхат, езы сабий 
тхьэмыщкIэ цIыкIум сэкъат иIэу къыщIэкIащ, 
абы и гугъу щытщIын зэман дихуэнщ. Лъапсэ, 21. 
Япэм фадэм хуэпабгъэр цIыхухъухэр арамэ, иджы 
цIыхухъум къакIэрымыху цIыхубз дапщэ ухуей, 
уеблэмэ ныбэм ирищIа сабийм фадэ синдромкIэ 
еджэу уз къыщеуалIэ къохъу. Лъапсэ, 44.

◊ Ныбэ изу шхэн (5). Гум зигъэнщIу, урикъуху 
шхэн. МахуитIкIэ ерыскъы Iумыхуауэ, иджы 
и ныбэ изу шхэмэ, илIыкIынкIи зэрыхъунур 
ищIэ пэтми, зыхуэшыIакъым. Нал къута, 244. 
Зэанэзэкъуэр я ныбэ изу шхащ, загъэпсэхуащ, 
къыдэхуари гъуэмылэу здащтэмэ, ПIатIыкъуей нэс 
яхурикъунущ, гъуэгур къагъуэт закъуэмэ. Лъапсэ, 
56. Арыншами куэд лъандэрэ си ныбэ изу зэи 
сышхакъым, гъуэгуанэри гугъуащ, нобэ къэслъэфу 
скъута пхъэм къару лъэпкъ къысхинэжакъым, 
цIыхубзым и гупэ сыгъуэлъми, схузэфIэкIын 
щIагъуи щыIэу си фIэщ хъуркъым. МелыIыч, 443.
Ныбэ гуэн (1). Зи ныбэр ину къикIауэ, хъурейуэ 
щыт. Кхъухьыр зэ щIа хъуатэмэ, а ныбэ гуэныр 
пагъэщэтыжынщи, зэфIэкIащ. Кхъухь пхэнж, 
500. Ныбэм къихь къэмыгъэнэн (1). Ямылейуэ, 
егъэлеяуэ шхэн, ефэн. ХьэгъуэлIыгъуэ здэкIуам 
езым хуэдэу фадэ зи мыжагъуэ гуэрым щыхуэзэри 
тIуми ныбэм къихь къагъэнакъым. Лъапсэ, 46. 
Ныбэр къигъэун (5). къызэр. КIуэцI-фэцIыр 
къаплъэу ныбэр зэгуэгъэхун, зэгуэгъэжын. Уи 
ныбэр къизгъэуни, - жеIэри, псори зэщIэдыхьэшхэу, 
Мусэ и къамэр кърехри Мэсхьудыр ирехужьэ, 
арщхьэкIэ лъэщIэмыхьэу бауэбапщэу къегъэзэж. 
Хъуэпсэгъуэ нур, 153. Сэ сыщыIатэм, согъэпцI, 
и ныбэр къизмыгъэутэмэ Пушкин и фызыр 
къэзыгъэфа ДантескIэ зэджэм. Мазэ ныкъуэ 
щхъуантIэ, 616. Мыбы и ныбэр къизгъэунщ жаIэу 
Гуащэ щызэхихым, хъумакIуэ къыбгъэдэтхэм 
еплъмэ, зыгуэрым и къамэ къуаншэ етэгъэнкIэ 
зэджэр и бгырыпхым дэIуауэ щытти, занщIэу 
мапхъуэри а къамэр къыдепхъуэтыкI. Лъапсэ, 37-
38. Ныбэр къигъэхун (1). Еплъ ныбэр къигъэун. 
Къэрэжьи къикIуэтынум ящыщтэкъым, и къамэжь 
гуэлэлым еIэнщи, и Iупсыр къыжьэдипхъыу, 
и нитIри плъыжь хъуарэ зыри имылъагъужу 
зыгуэзыгъэпам и ныбэр къригъэхуну хьэзырыпсщ. 
Лъапсэ, 35. [И] ныбэр иуэжын (3). Гъур, уэд 
хъун. Шым тхъурымбэр къыкIэрыхурт, и ныбэр 

иуэжат. Мазэ ныкъуэ щхъуантIэ, 620. Шым я 
ныбэр иуэжауэ джэдум ещхь хъуащ, тхъурымбэр 
ятегъуэжауэ, я щхьэр къахьыф къудейщ. Нал 
къута, 213. Абы лъандэрэ мащIэ щIа, иджы зи ныбэ 
иуэжа шы пцIэгъуэплъым соплъри щIымахуэр 
къихьамэ, уэншэку шэщым хущIэтлъхьэу тIыгъа 
шыбзыр арауэ пщIэжынкъым. Анка, 382. Ныбэр 
ишэжын 1). Еплъ [и] ныбэр иуэжын. Дауи 
ещхьын, «ХьэбэлашэкIэ» зэджэ жэмыр Iэхъуэм 
илъагъумэ, «уа, мы жэмыр уанэ жэмщ, ушэсу 
шыгъажэ урикIуэну уасэ иIэкъым», жиIэу ауан 
ищIырт, жэмыр лъакъуэ псыгъуэт, и ныбэр 
ишэжауэ. Щынэхужьыкъуэ, 18. Хьэм и ныбэм 
къикIа (2). къызэр. Еплъ хьэ I. 

НЫБЭУЗ (1). Ишхар зэмызэгъ, ныбэр къызэуз. 
Дэфэрэдж хъыбар Iэджи зэхихащ, езым хуэдэу 
хэкум ираш ясырхэм къащыщIауэ, кхъухьым 
ихуэным хуэдитI-хуэдищ ирагъэтIысхьэрэ, 
тенджызым техьа нэужь, псы зэфэн къудейр 
яухмэ, хьэнтхъупс тенджызыпскIэ ягъавэу, псы 
щхьэкIэ мэхри тенджызыпс ефэрэ ныбэуз хъурэ 
здэкIуэм нэмысу лIэуэ, и хьэдэр псым хадзэжу. 
Лъапсэ, 39.

◊ Ныбэузым ихьын (5). къызэр. IейкIэ, 
мыгъуагъэкIэ хуэупсэу цIыхум зэрызыхуагъазэ. 
ИмыщIэххэу Мусэ и макъыр къэIуащ: - ЛIо мыбдеж 
щыпщIэр, ныбэ узым ихьын. Хъуэпсэгъуэ нур, 278. 
Щыгъэт, ныбэ узым ихьын. Хъуэпсэгъуэ нур, 99. 

НЫБЭГУ 1). Ныбэм и щхьэфэ, и щыгу, и 
лъэгапIэ. Шы щагъэджэгум утыкум къихьар 
нэхъ шууей дыдэхэр аращ, пцIащхъуэ 
хуэдэу къилъадэрти, нэр темыпыIэу уэгум 
къилъэтыкIырт, щIым лъакъуэкIэ еIусаи емыIусаи 
жыпIэу аргуэру уанэгум ису, е шыр жэрыжэм 
зэрытету шы ныбэгумкIэ щIэпщырти, аргуэру 
шэсыжырт. Щынэхужьыкъуэ, 37.

НЫБЭКЪ (2). къызэр. Еплъ ныбэф. Мыр лIо 
зищIысыр? ФызэбгрыкI!! - жиIэу ихъуилъырт зы 
афицар ныбэкъ сырыху гуэр, гуэгуш гъэшхам хуэдэу 
и жьэгъур къыщIэтIэтIу, щыпсалъэкIэ Iупсыр 
къыжьэдэлъэлъу, и жьэ къупщхьэри щIэсысэу. 
Хъуэпсэгъуэ нур, 174. 

НЫБЭНЭЩI (9). Зи ныбэм зыри (шхын) 
имылъ, мэжалIэ, мышха, гунэщI. Куэд дэмыкIыу 
езы Диси лафкIэм зыщIигъэхуати, щIакхъуэмэ 
IэфIым, браныч, хьэлыгъуанэ сытхэм къапих мэ 
IэфIыр къыщыщIихьэм, фыз ныбэнэщIым и щхьэр 
занщIэу игъэунэзащ. Хъуэпсэгъуэ нур, 130-132. 
Щыгъыныджэу, ныбэнэщIу Жэщхэр пабжьэм 
щыбгъэкIуэн? «Бдзэжьеящэм ипхъу», 150. Езы Лу 
иджы справкэ щхьэкIэ къэкIуауэ щысщ ныбэнэщIу. 
Мазэ ныкъуэ щхъуантIэ, 509.

НЫБЭФ (14). 1. (12). Зи ныбэр къипщауэ щыт, 
ныбэшхуэ, ныбэ ин. Апчарэ мэжалIэ лIэ пэтми, а 
лIы ныбэфым еплъмэ, и дыхьэшхын къакIуэрти, 
шым и къуагъым къуэувауэ къуэтт. Нал къута, 
269. Тырку ныбэфу хъыджэбз цIыкIу къомыр 
къэзыщэхуар хьилэкIэ Iэзэ гуэру къыщIэкIащ: 
хъыджэбз цIыкIухэр кхъухьым щрагъэтIысхьэм 
зыми гу лъимытэу тырку цIыхубз бзаджэ гуэр 
къакIэщIигъэтIысхьауэ къыщIэкIащ, къащэхуа 

хъыджэбзхэм уз къызэуз, зи щIыфэ къабзэ-
мыкъабзэ яхэтмэ зэригъэщIэну. Лъапсэ, 54. Арауи 
къыщIэкIынт, лIы къэкIуам шыд пэху, ныбэф 
цIыкIу къишэу къыщигъэзэжым, тIэкIу сабэ 
зыпыухьу щIытетIысхьэжар. Аргъуей, 386. 2. (2). 
плъыф. Жэщыбгым фIэкIауэ кхъухь тедзапIэм 
нэсри кхъухьыжь цIыкIу ныбэфу тенджыз Iуфэ 
дыдэм Iуту къалъэгъуащ, мо къакIуэхэми гу 
къылъатэри тенджыз Iуфэм Iута цIыхухэр 
нэхъыбэ хъууэ хуежьащ. Лъапсэ, 36.

НЫБЭФНЫБАПЦIЭ 1). Еплъ ныбэф. 
Къэрэжь тыркубзэ нэхъ зыщIэ гуэр щIокIие псоми 
зэхахыу: - Мы ныбэф-ныбапцIэр тIощIрэ пэщэми 
тумэн пщыкIутху-пщыкIутху къызимытмэ, 
зэпытрэ зэкIэсу укIуэ. Лъапсэ, 37.

НЫБЭШХУЭ (1). Ныбэ ин. АрщхьэкIэ Матренэ 
абыкIэ пхуэгъэбэяунт, шхыдэныр аргуэру къеублэ, 
и ныбэшхуэр къригъэувыкIауэ, фыз пшэр иныр 
зэщIосысэ, и Iэр игъэдалъэу щыпсалъэкIэ. Мазэ 
ныкъуэ щхъуантIэ, 556.

НЫБГЪУЭ (6). Къуалэбзу лъэпкъыгъуэхэм 
щыщу мэз джэд мыин (губгъуэхэм, мэкъупIэхэм 
нэхъыбэу ущрохьэлIэ). Гъатхэр къэсрэ Гъуалъхьэм 
ныбгъуэр, Къохьэ щIылъэм И щIэщыгъуэр. АбытIэ 
Мухьэб и кхъащхьэм… «Вагъуэ махуэ», 96. 
Ныбгъуэ цIыкIум хуэдэщ фызри: ТIэкIу еубзи, 
къэпхьэхуащ. Зи фыз гурыщхъуэ хуэзыщIыр. 
«Батырыбжьэ», 146. Къеплъыхмэ [Джэлил] – 
джэдкъазыр ныбгъуэ хуэдиз фIэкIа мыхъуу 
къыфIэщIати, лъагащэу дэлъэтеяуэ къилъытащ. 
Бабыщыкъуэ адакъэпщ, 493.

НЫБГЪУЭХЬЭШ (5). ГъэпцIагъэкIэ, 
хьилагъэкIэ зыгуэр (цIыху, псэущхьэ) зрашэ 
щIыпIэ къикIыжыгъуей. Абы и гум илъыр сыт 
жыIэт: «Нэмыцэр, делэти, ныбгъуэхьэшым 
къихьащ. Нал къута, 304. Ара мыгъуэщ: уи 
щхьэ закъуэ уи лъакъуитIти, я ныбгъуэхьэшым 
зибгъэхуакъым. Нэгъуху, 34. Ныбгъуэхьэшым сэр-
сэру сипщхьакъэ иджы, жиIэу и щхьэм мыгъуагъэ 
хуехьыж. КIапсэ кIапэ, 16.

НЫБЖЬ I (30). Къызэралъхурэ къигъэщIа 
зэманыр, илъэс бжыгъэр. Зэпэщауэ узэуакIуэщ, Уи 
алъпышри IэкIуэлъакIуэщ, Пэжщ, и ныбжькIэ ар 
къунанщ БгъэувыIэм хъунщ зэран, Уэ сыноплъми, 
ущIэлащэщ КъоухъулIэ уи гуращэр. «Елбэздыкъуэ», 
34. Дзэшу зызыгъэнэхъыжьу къуажэм дэсым ящыщт, 
и ныбжьыр здынэсар тэмэм дыдэу имыщIэми иджыри 
лъэрызехьэт, бэзэр сытхэр дэнэ къэна, нартыху къэп 
щхьэлым ешэф шыдыгум илъу, жыг хадэ хъарзынэ 
иIэщи, езым фIэкIа зезыхьэ щыIэкъым. КIапсэ 
кIапэ, 6. Агроном егъэджакIуэм и гъусэр ныбжькIэ 
езым нэхърэ куэдкIэ нэхъыжьтэкъым, лIы лъахъшэ 
гъурт, гъуэншэдж лъапахъуэм джанэ гъуабжэ 
теутIыпщхьарэ, абы и щIыIум пиджак укъуея 
тIэкIуи телъыжу. Зи лъэрыгъыпс тIыгъа, 520-521. 
2. (1). ГъащIэм къиубыд зэман. Ауэ си ныбжьым 
куэд слъэгъуакъым Анэдэлъхубзэр зыщI IэщIыб. Сэ 
нэгъуэщIыбзэщ тхылъ зэрыстхыр. «Щхьэлыкъуэ», 
374. 3. (1). ЗэманкIэ къагъэщIар зэтехуэ, зэхуэдиз. 
ЩIалэм иIэщ ар псэлъэгъуу, Уеблэм ныбжькIи 
зэныбжьэгъуу. «Тисей», 488.

И НЫБЖЬ НЭСЫН 2). 1. (1). Къызэралъхурэ 

илъэс бжыгъэ гуэр ирикъун. ТIощI фIэкI си 
ныбжьыр нэмысауэ Сэ гузэвэгъуэр къысхуихуащ. 
Синдур. «Батырыбжьэ», 83. 2. (1). Жьы хъун, и 
лIэгъуэр къэблэгъэн. Сэри сыщIалэжкъым, си 
ныбжь нэсащ – гъусэ симыIэу гъуэгуанэ жыжьэ дауэ 
сытехьэн? Нал къута, 231.

◊ [Зи] ныбжь нэмыса (1). Сабиигъуэм ит, 
балигъ мыхъуа, ныбжькIэ мащIэ къэзыгъэщIа. 
Сыт жыпIэу ептыну зи ныбжь нэмыса сабийр? 
Хъуэпсэгъуэ нур, 138. [И ныбжь хэкIуэтэн 
(9). Куэд къэгъэщIэн, жьы хъун, ныбжьышхуэ 
иIэн. И ныбжькIэ Щэрданыр хэкIуэтакъым, 
ауэ фадэ жагъуэу зэримылъагъур уигъащIэу и 
нэщIащэр щIэуфIыцIыкIат, щIыIэ зыхэтар 
дауэ епIэстхъами, и нэкIушхуэ фафIэр нэхъ 
плъыжь хъуатэкъым. Хъуэпсэгъуэ нур, 290. Я 
ныбжь еджакIуэм хэкIуэтащи, Я къэрэндащыр 
яIэщIоху, Хьэрф ятхыр тIэкIуи къуаншэбыншэу 
ТхылъымпIэр хьэлъэу зэбгыроху. Ныжэбэ жэщи, 
нэхур щыху. «Щхьэлыкъуэ», 384. А лъэхъэнэм 
Мысыр къэралым пащтыхьу тетыр Мустафэт, 
и ныбжьыр хэкIуэта пэтми, зигъэткIийт, 
фIыкIэ къыпыпхын щымыIэу, и фызыр щIалэти, 
дзыхь щIагъуэ хуимыщIу кIэлъыплът. Лъапсэ, 
100. [И] ныбжьым темыщΙыхьын (1). ЦIыхум 
хузэфIэкIар е хузэфIэкынур ар зэрыхъуа илъэс 
бжыгъэмкIэ къэпщIэну ухэмытын. Зи гъащΙэ 
кΙыхьыр зэбгъэщΙэнум, И ныбжьым зыкΙи 
тумыщΙыхь: Хейм къыщхьэщыжу къаукΙамэ, 
И гъащΙэр тΙукΙэ хъуащ нэхъ кΙыхь. Зи гъащΙэ 
кΙыхь. «Батырыбжьэ», 148.

НЫБЖЬ II (7). Зыгуэрым идз жьауэ, кIыфIыгъэ. 
Жьэгум илъ мафIэр зэрызэщIагъэсту, унэ блыным 
ныбжь къуацэ зыбжанэ кIэридзащ. Хъуэпсэгъуэ 
нур, 262. Къазджэрий и гум къэкIыжащ къущхьэ 
тхыдэ гуэр: дунейм гузэвэгъуэ гуэр къыщыхъуу, 
бэлыхьлажьэр къызылъысынум бгъэшхуэ уэгум 
итым и ныбжьыр къытредзэ, - жиIэу. Мазэ 
ныкъуэ щхъуантIэ, 640. Уафэм яжьафэ къытеуауэ, 
щиху лъагэхэм щIакIуэ фIыцIэм ещхьу ныбжь ядзу, 
дыгъэр дохъутейм къищ фочыпэу пшэм къыхэщт. 
КIапсэ кIапэ, 5.

НЫБЖЬЭГЪУ (139). 1. (123). ГуапагъэкIэ, 
пэжыгъэкIэ, ныбжьэгъугъэкIэ къыббгъэдэт, 
узыпыщIа. СхуащIынщ ныбжьэгъухэм джэгу, 
згъэзэжмэ, БжэIупэр къабзэу япхъэнкIау, Хуэм 
хъумэ, Iэгур къаублэжу, Къэфэнщ бащлыкъыр 
екъуэкIау. Сэлэт шырыкъу. «Шум и гъуэгу», 
11. Зи адэ-анэ хуэкъулейр кIуэжырти, гъуэмылэ 
къишэрт, арщхьэкIэ уи гъуэмылэ уи закъуэ 
пшхыжу къыпхуадэнутэкъым: нэхъапэ щIыкIэ 
«иныжьхэр» хэIэбэнт, сымаджэм я Iыхьи 
хэкIынт, уи ныбжьэгъухэми гу ялъыптэнти, 
къанэIамэ, уи Iыхьэт. Зи лъэрыгъыпс тIыгъа, 
522. Адакъэ хужьыр ерагъыу лъэуейм дэлъэтеижри 
и ныбжьэгъум бгъэдэтIысхьэжащ, и дамэр уз 
щхьэкIэ къимыгъанэу. Бабыщыкъуэ адакъэпщ, 
485. 2. (14). Ныбжьэгъугъэ мыхьэнэ иIэу цIыхум 
зэрызыхуагъазэ псалъэ. Ныбжьэгъу, уэ фIыкIэ уигу 
сыкъэкIым, Си гъуэгу кIыхь хъуну къызэхъуэхъу. 

СыкIуэнт нэхъ псынщIэу. «ЩIалэгъуэ щIыналъэ», 
10. Си ныбжьэгъухэ, каскэ лъапIэр Къуэшхуэм 
дэту Доныпс кIапэр Волгэ лъэщым щыхэхуэнум 
Мис а махуэм хуэсхъумэнущ. Волгэ Iуфэ. 
«Партыр ди пашэу», 15.

НЫБЖЬЭГЪУБЭ (3). Зэныбжьэгъу гуп. 
Курыт щIалэм зигъэпхъашэт, Ныбжьэгъубэм ар 
я пашэт, А курытыр шы хъумакIуэ и чэзути, 
мис, ягъакIуэ. «Елбэздыкъуэ», 4. Ныбжьэгъубэр и 
гъусэу, Уэреда, Ар зытесри шы къарэу, Уэреда, Си 
щIалэм и сэламыхькъэ, Уэреда. Гущэкъу уэрэд. 
«Щхьэлыкъуэ», 388. 

НЫБЖЬЭГЪУГЪЭ (1). Гуапагъэ, пэжыгъэ, 
къабзагъэ зи яку дэлъ цIыхухэм я зэхущытыкIэ. 
Зэ укъакIуэу ухьэщIамэ, Уигу идэнкъым 
дубгынэн, Ныбжьэгъугъэ гур щыщIамэ, Налшык 
гъуэгукIэ къэбгъэзэнщ. Фыкъеблагъэ, хьэщIэ. 
«Партыр ди пашэу», 101.

НЫБЖЬЫЩIЭ (4). НыбжькIэ щIалэ, 
балигъыпIэ имыува, сабиигъуэм икIа къудей. 
Стадионышхуэр хъурейуэ НыбжьыщIэ жэрхэм 
къажыхьыр, Яхь эстафетэр зэпеуэу, Хохъуэ 
зыхьыфым и щIыхьыр. Эстафетэ. «Партыр ди 
пашэу», 11. Гуащи ныбжьыщIэ дыдэ щхьэкIэ, 
Iэджэ и нэгу щIэкIат, уеблэмэ и адэ-анэм я гъусэу 
ХьэфIыцIей е ХьэтIрэмтIыгу бэзэрым кIуэуэ цIыху 
ящэу зэрэ-тIэурэ илъэгъуащ. Лъапсэ, 34.

НЫБЛЭКIЫН (ныблокI) лэмыI. (1). Еплъ 
блэкIын. Гъуэгу Iуфэм щхьэ къуацэу и закъуэу Гъэ 
къэскIэ щогъагъэ зы мей, ГъуэгурыкIуэу ныблэкIыр 
ешамэ, жыг щIагъым щогъуэлъыр, щожей. Мей. 
«Шум и гъуэгу», 74.

НЫДЭДЖЭГУН (ныдоджэгу) лэмыI. (1). 
Еплъ дэджэгун. Си псэр жыгым, и зы тхьэмпэу, 
Жьыбгъэр къэсмэ, ныдоджэгу. Си Iэдакъэм щIокI 
жыг хадэ. «Вагъуэ махуэ», 339.

НЫДЭПЛЪЫН (ныдоплъ) лэмыI. (1). Еплъ 
дэплъын. Нэхугъэ мащIэр къыдихыу, Лъэ 
макъ сымыщIу зызгъэзу, Си щIыб къэп цIыкIур 
измыхыу, Сыныдэплъынущ бжэ дазэм. Гупсысэ. 
«Шум и гъуэгу», 66.

НЫДЫХЬЭН (ныдохьэ) лъэI. (3). Еплъ 
дыхьэн. Шыр лъэтауэ уэгум йохьэ, Къалэ 
пщIантIэм ар ныдохьэ, Щхьихыр фIэту иныжь 
закъуэ Къыбгъэдохьэ тIэкIу хуэщIакъуэу… 
«Елбэздыкъуэ», 16. Си нэкIуэжыкIэр сыт хъуами 
Зэ нэзгъэзэнущ, къыспэплъэ, Бгы пшагъуэр щIыгум 
тенауэ Зэхэуэм пшапэр, лъэр хьэлъэу, Къилъэту си 
гур, сыпIащIэу Сыныдыхьэнкъэ ди пщIантIэм, Зэ 
сыфIуплъэныр гуращэу Iуслъхьэнщ щхьэгъубжэм 
си натIэр. Гупсысэ. «Шум и гъуэгу», 66. 
ФыщIэгъуэтыхьынщ мыбы, фыкъамылъагъуурэ, 
зэ уэрамым фыныдыхьэ, цIыхум зыкъевгъэлъагъу. 
Лъапсэ, 96.

НЫДЖЭ (10). 1. (5). Псы Iуфэм е псыкум 
иIэ мывалъэ-пшахъуалъэу псыр къыщиукIэ 
здынэсыр. Къохъур ныджэм удз къытекIэр Дыгъэ 
гуащIэм щилыгъуа. Псынэдахэ. «Вагъуэ махуэ», 
346. Упсы къиуауэ уэ сепхьэхырт, иджы уи 
ныджэм сэ сытелъщ. Поэзие. «Мывэ хуабэ», 14. 
2. (5). Толъкъунхэр зытелъадэ хы Iуфэ. Апчарэ 

ерагъыу псым хыхьэри шкIащIэр къыIихри 
ныджэм къытрилъхьащ. Щынэхужьыкъуэ, 
54. Кхъухь тедзапIэм къэсыжмэ, кхъухьыр 
ныджэм къытрилъафэрти, телът гъущыжу, 
къыкIэрищIаIами кIэратхьэщIыкIыжу. Лъапсэ, 
40. Къаруи-псэруи къыхуэнэжатэкъым Дэфэрэдж, 

НЫЖЭБЭ I (38). нареч. ЩыжаIа зэманым техуэ 
жэщ; жэщ кIуа; къэкIуэну жэщ. Аргуэру махуэ 
дэкIри, Долэт уэрамым къыдыхьащ «ныжэбэ 
старшынэр дэкIащ, мылъкуу худэхыр дихри», жиIэу 
хъыбар кърихьэкIыу. Хъуэпсэгъуэ нур, 304. Ярэби, 
ныжэбэ сызыгъэхьэщIа цIыхубзыр мырмырауэ 
пIэрэ щылажьэр, жысIэу зыхуэсхьынур сымыщIэу 
сфIэхьэлэмэтт. МелыIыч, 445. [Мариам Назифэ 
жриIэу:] Уи адэр нышэдибэ къызэупщIати, «модэ 
щIыхуэ тIэкIу езгъэхьыжыну згъэкIуащ», жысIэри 
къэзгъэпцIащ, ныжэбэ укъызэрытар къищIэмэ, уи 
фэр IэбжьанэкIэ зэрытрихынур щхьэ умыщIэрэ? 
Лэчымэ, 394.

◊ Ныжэбэ кIуам (1). Жэщ блэкIам. [Мариам] 
Ныжэбэ кIуам си нэбдзыпэ зэтезмылъхьэу нэху 
сыкъекIащи, сыздэщысым сыщысу сощхьэукъуэ. 
Лэчымэ, 395-396.

НЫЖЭБЭ II (9). Мы жэщ дызэрытыр; жэщ 
кIуар; жэщ къэкIуэнур. Сэ къысхуищIари 
хуэсщIэжыну Ныжэбэ жэщыр нэху согъэщ. Си 
хэку нэхъ ини сыту сщIын. «Щхьэлыкъуэ», 386. 
Нурхьэлий зэзэмызэ къеплъэкIмэ, ныжэбэ си 
насып къэкIуэгъуэ хъуну къыщIэкIынщ, жиIэу и 
гум къэкIырт. Хъуэпсэгъуэ нур, 229. Къэхъунури 
къэщIэнури ныжэбэщ. Нэху щымэ, балъкъэр 
лъэпкъыр ирашауэ нэху дыкъекIынущ. Лъапсэ, 91.

НЫЖЕIЭН (ныжреIэ) лъэI. (1). Еплъ жеIэн. 
ИтIанэ и нэм сэ сыщIэплъэу Сабийм и закъуэ тхьэ 
хуэсIуащ: Абы и гуауэм сигу къигъплъу, Сэ илъ 
сщIэжыну ныжесIащ. Сабий. «Шум и гъуэгу», 20.

НЫЗЭПРЫКIЫН (нызэпрокI) лъмыэI. (1). 
Еплъ зэпрыкIын. СынызэпрыкIрэ – укъызэуэу 

НЫКЪУАКЪУЭ (1). ПсалъэкIэ, къарукIэ, 
хущытыкIэкIэ зыгуэрым пэщIэт, пеуэ. ТхьэIухудыр 
Елбэздыкъуэ КъафIихьыжри къэкIуэжауэ, Ар 
иныжьхэм ябгынауэ, ИмыIэжу бий ныкъуакъуэ, 

НЫКЪУЭ (115). 1. (51). ТIу ищIыкIам 
языхэзыр. Сыхьэт ныкъуэ нэхъыбэ дэмыкIыу 
Астемыр Налшык нэсщ, и шыр цIыхугъэ 
гуэрым деж къыдинэри, Елизаветэ уэрамымкIэ 
лъэсу дригъэзеящ, Церковнэ уэрамымкIэ кIуэуэ. 
Хъуэпсэгъуэ нур, 112. Зы сыхьэт ныкъуэ дэкIа-
дэмыкIа, Бекъанрэ Апчарэрэ шы къомыр къуажэ 
уэрам закъуэмкIэ драхуеящ, сабэ къаIэтам уни 
сыти уимыгъэлъагъуу. Нал къута, 270. ЦIыхубзым 
и лIым и хъыбар имыщIуи къэнэнт: зэрыдэкIуар, 
фызышэр зэрекIуэкIар, илъэс ныкъуэ фIэкIа 
дэмыпсэуауэ фронтым зэрыкIуар, станцым 
зы жэщ-махуэ иригъэжьэжу зэрытесар – зыри 
къигъэнатэкъым. МелыIыч, 442. 2. (7). Зыгуэрым и 
зэхуэдитI, ику, ибг. Марфэ и адэр зэрылIэжрэ илъэс 
ныкъуэм нэблэгъащ. «Бдзэжьеящэм ипхъу», 151. 

Зэгуэр уи адэм пщыхьэщхьэу Дзыхь зыхуищI щIалэ 
къеутIыпщри Си дей жэщ ныкъуэм къегъакIуэ, Ар 
зыдэщыIэм къимыкIыу, Мыр къысхуеIуэхур лIыжь 
ябгэм: «Бгъэм я тIысыпIэу бгы тIуащIэр ХэщIапIэ 
сщIауэ сопсэур». «Адэ», 138. Провокаторышхуэ 
хъуат езыри, - ямыгъэIэпхъуэу губгъуэм къина 
Iэщхэм щыщ къихурти, жэщ ныкъуэм нэхъ 
шэч зыхуищI унагъуэм ирихулIэрт, езыр унэм 
яфIыщIэпщхьэурэ щIэупщIэрт: - Ей, танэ фыхуей? 
– жиIэурэ зиплъыхьырт, пкIэунэм яфIипщхьэрт. 
Къалэн, 434. 3. (31). Зыгуэрым щыщ Iыхьэ. 
Чыржын ныкъуэ иритмэ, Тембот и къамылымкIэ 
Лу псы иригъафэрт. Хъуэпсэгъуэ нур, 288. 
Хьэжыгъэ къэп ныкъуэрэ мэл укIарэ мащIэкъым 
ар гъуэмылэу, - жиIэрт колхоз тхьэмадэм, псалъэр 
зэпишу. Нал къута, 270. 4. (6). 1. (3). ЩыщIагъэ, 
ныкъусаныгъэ. Уи ныкъуэр изу къыпфIагъэщI, 
Урагъэщхьауэ узэмыщхь. СфIэмыфIыр куэдрэ 
сфIэфI уэ пщIащ. «Вагъуэ махуэ», 318. 2. (3). 
Къалэм хъыбару щызекIуэрт Туземнэ дивизэм и 
начальник сонэ джыназ КIэвкIэвадзэр къэбэрдей 
полъкум и командир Воронцов-Дашков жыхуаIэу 
пащтыхь ныкъуэм и къуэр и гъусэу, нобэ-пщэдей 
къэсыну. Хъуэпсэгъуэ нур, 112. Дэфэрэдж 
куэдым къызэрацIыхури, куэд къыкIэлъыкIуэу 
зэрыщытри зымыщIэ щыIэт – итIани тырку 
пащтыхь ныкъуэу псы Iуфэм Iусыр фыз Iэзэм 
къыкIэлъыкIуэну хэт и гугъэнт? Лъапсэ, 120.

◊ Акъыл ныкъуэ (1). Еплъ акъыл. 
ЩЭ НЫКЪУЭ (14). Еплъ щэ. 
НЫКЪУЭДЕЛЭ (1). Зи акъыл зэщымыщхъу, зи 

акъыл ныкъуэ. Ныкъуэделэ узыщIар кхъуэщыныр 
ара? Нал къута, 285.

НЫКЪУЭДЫКЪУЭ (13). УзыншагъэкIэ лажьэ, 
ныкъусаныгъэ, дерт зиIэ. Къэрэмырзэ щIыр 
игуэшри, езым къаIих щымыIэу, дзэм ныкъуэдыкъуэ 
хэхъухьати, хэкIыжащ. Лыгъэ, 413. Зи сабий 
ныкъуэдыкъуэу къалъхур нэхъыбэу къызыхэкIыр 
цIыху куэд фадэм зэрыдихьэхаращ. Лъапсэ, 
43. [Дахэуэс] И гуащэ ныкъуэдыкъуэ мыгъуэр 
унэ нэщIым къыщIэнэу пIэрэ, жыхуаIэу аращ 
зытегузэвыхьыр [гъунэгъу фызхэр]. ГущIэгъу, 420.

НЫКЪУЭКЪАУЭ (1). Къэмыуэпа, къэуэным 
нэса. Къазбэч Машевич къокIуэж жаIэу жылэм 
щызэхахым, къуажэдэсхэр я клубыжь ныкъуэкъауэр 
зыдэт пщIантIэм езыр-езыру щызэхуэсащ, цIыхур 
зэхэту илъагъумэ, блэмыкIыу къытхыхьэнщи, ди 
гукъеуэ къедэIуэнщ жыхуаIэу. Лъапсэ, 73.

НЫКЪУЭКЪУЭГЪУ (3). ПэщIэщIэгъу, 
хьэрхуэрэгъу. Пшахъуэр, мывэр блэ тIысыпIэщ, 
ШейтIан уджыр я щIасэгъущ, Пхелай гъущIым 
щыщщ ди ломри Къумыр дощIыр ныкъуэкъуэгъу. 
«Индийскэ поэмэ», 362. Мес Бадинокъуэр, Уэри ей-
ей, Ныкъуэкъуэгъу зи куэдыр, Уэри ей-ей, Хьэгъуэ-
щIыгъуэ бащэр, Уэри ей-ей, Гуащэ бгъэдэмыхьэр. 
«ЩIалэгъуэ щIыналъэ», 422. АтIэ адакъэ 
купраузыр ныкъуэкъуэгъу имыщIу ныбжьэгъу 
ищIмэ, мынэхъыфIу пIэрэ [адакъэ хужьым]? 
Бабыщыкъуэ адакъэпщ, 482. 

Н Ы К Ъ У Э К Ъ У Э Н  ( м э н ы к ъ у а к ъ у э ) 
лъэмыI. (14). Зыгуэрым щхьэкIэ ныкъуакъуэ 

(къэигъэ, псалъэмакъ) къэгъэхъеин. Мусэрэ 
Мэсхьудрэ зэмыдауэу махуэ дэкIамэ, я цы зырыз 
тхъууэ къыщIэкIынти, пщэдджыжь нэмэзым 
ныкъуэкъуэныр къыщIадзэж. Мазэ ныкъуэ 
щхъуантIэ, 506. ЦIыхум я бзэр зэхуэмыдэ, Я 
щIыналъэри зэмыщхь, Ныкъуэкъуэныр я кум 
дэлъщи, ЗылъэмыкIыр иракъухь. Гъатхэм и 
бзэ. «Батырыбжьэ», 9. Сынэст зы къуажэ, бийр 
хэдгъащIэу, КъыщыIут нэгъуэщIым гуауэ макъхэр, 
Аргуэру сыкIуэрт сэ сыпIащIэу: ЛъыщIэжыныгъэр 
джэрт, ныкъуакъуэрт. Дыгъэр къепсын папщIэ. 
«Шум и гъуэгу», 55.

НЫКЪУЭКЪУТЭ (2). Зи ныкъуэр къута, 
къутагъэ зиIэ. Иринэ къалэм кIуащ, хьэпшыпу 
унэ ныкъуэкъутэм къыщIинам кIэлъыплъыну. 
Нал къута, 234. Унэ ныкъуэкъутэм ущIыхьэ 
хъурэ? Нал къута, 222.

НЫКЪУЭЛIЭ (3). Зи псэр пыт къудей, мылIэпа. 
Залымджэрий къэсри ныкъуэлIэу телъ щIалэм и 
натIэм еуэри иукIыпащ. Хъуэпсэгъуэ нур, 294. 
Iэпслъэпсыр хузэпымычу шы ныкъуэлIэ зырыз 
къэнамэ, елъэкъуауэрт. Нал къута, 300.

НЫКЪУЭС (6). Зи ныкъуэр са, сын зымыуха. 
Гуэщыжь мафIэ ныкъуэсым бжэ хуэдэу набжэ 
Iулъыр къыIуахри, тутнакъэщым щIэсхэр 
къыщIашащ, щIыIэм земыкIуэжыфу исауэ, я Iэри 
я лъакъуэри къадэмыбзыжу. Хъуэпсэгъуэ нур, 
292. КъыIуидзыну бгыкъу ныкъуэсыр Кърегъэжыр 
и щхьэр фызым, МафIэр щхьэцым зэрынэсу, 
зэхимыщIэу и лыр узу, МафIэм есыр ер зи махуэр. 
«Тисей», 486. Бригадэм щыщу псэууэ къэнар мащIэ 

НЫКЪУЭТХЬЭЛЭ (1). Псым итхьэлэ пэта, 
имытхьэлэпа. Псым ныкъуэтхьэлэу къыхэтхыжащ. 
Щынэхужьыкъуэ, 57.

НЫКЪУЭТI (1). ИкIэм нэс мытIа, зи тIын 
ямыуха. Окоп ныкъуэтIхэм уэсыр изщ, Топышэр 
къауэм, мафIэ бзийр Жыр къамэ плъакIэ пшэм 
йопыдж, ЩIы щтар удыным егъэзджыждж, Си 
цейм жьы щIыIэр пхолыдыкI, СIэтын нэбжьыцыр 
сэ слъэмыкI, Тхьэмахуэ хъуауэ хэт жеяр. Борэныр 
бгыщхьэм. «Шум и гъуэгу», 28.

НЫКЪУЭТХЪУ (1). ИкIэм нэсу мытхъуа, 
тхъугъэ зыхидза. ПщыIэ цIыкIум ещхьу къуэщIий 
зэригъэпцIам мафIэ бзий къыхэлъэтри хьэжым 
и нэкIу зэщIэкIар, и пащIэ кIыхьыр, и набдзэ 
ныкъуэтхъур къигъэнэхуащ. Хъуэпсэгъуэ нур, 68. 

НЫКЪУЭШХ (2). Шхын ямыуха, зи 
ныкъуэ ямышху къела, шхахуэ. ДэнэкIэ 
уплъами къупщхьэт, шхын ныкъуэшхыр зыми 
къищыпыртэкъым. Хъуэпсэгъуэ нур, 60. Гъуэгу 
мыгъуэ емыжьэн Шамум и жыпым хьэлывэ 
ныкъуэшх илъу нэхъыжьым щрагъэлъагъум, сэ 

НЫКЪУЭЩI (3). Нэсу щIа мыхъуа, зи щIын 
ямыуха. Дом СоветкIэ еджэу унэ ныкъуэщIышхуэм 
и пащхьэм деж шыгъажэри, чы еуэнри, нэщэнэ 
еуэнри – псори щекIуэкIырт. Щынэхужьыкъуэ, 36. 
Абдежым ди школы мшу гупыфI къокIуэри классхэр 
дэнэ къэна, унэри, клуб ныкъуэщIри, шэщри яубыд. 
Зи лъэрыгъыпсыр тIыгъа, 532. И лIыр здашар 

имыщIэу и унэгуащэ Шыкъымхэ я пхъур мащIэрэ 
гузэва, и закъуэпцIий унэ ныкъуэщIым къыщIэнауэ. 
Кхъэлэгъунэ, 373-374.

НЫКЪУСАНЫГЪЭ (4). Дагъуэ, дерт, 
щыщIагъэ. Нэхъ кууэ хэплъатэмэ, нэгъуэщI 
гуэрхэр я нэм къыщIэуэнкIи хъунт, фIэгъэнапIэ 
лъыхъуэурэ, арщхьэкIэ эпиграфыр щалъагъум, 
я нэм къыщхьэрипхъуэри диссертацэм 
ныкъусаныгъэ мыхьэнэ иIэу гу лъатакъым, сэри 
эпиграф тIэкIур тесхыжри къызэщIэва къомыр 
увыIэжащ, защитэри пIалъэм хуэзэу зэфIэкIащ. 
Лъапсэ, 15. Жагъуэгъу зыхуейри ныкъусаныгъэщ, 
УещI, узэкъуэхумэ, хэутэн, Уи напщIэ телъыр 
имылъагъуу, Уи щIыбым илъым гу лъитэнщ. 
Ныкъусаныгъэ. «Дамыгъэ», 222.

НЫП (55). Бэракъ. Правленэ унэр нып 
зэмылIэжьыгъуэкIэ ягъэщIэрэщIат, пащтыхь 
нып хужьми, нып щIыхуми, плъыжьми зыми 
гу лъитэртэкъым. Хъуэпсэгъуэ нур, 212. Нып 
щIыху цIыкIу къомыр «Прохладная» станцым 
нэс тезу тетщ, адэкIэ тIууэ загуэшри зыкъомыр 
Мэздэгу лъэныкъуэкIэ макIуэ, зыкъомыр Беслъэн 
станцым фIокIыр, Джылахъстэней лъэныкъуэри 
нып щIыху защIэщ. Нал къута, 239. Бгъэдэтт а 
ныпым зы сэлэт, Бий хьэдэр губгъуэм икъухьат. 
Нып. «ЩIалэгъуэ щIыналъэ», 22.

◊ Нып зехьэ (1). Бэракъыр зыIыгъ, зезыхьэ. 
Ар ди нып плъыжьыр арауэ Дохь коммунизмэм и 
махуэм, Нып зехьэр япэ ищауэ Нып тIызыхынур 
гъуэгу захуэм Тету ехъумэ гуращэр, Ар нэхъ 
жэрыжу пхыкIынущ. Эстафетэ. «Партыр 
ди пашэу», 12.

НЫСАШЭ (9). 1. (7). Нысэр адэ-анэм я 
деж кърашу зи нысэ хъум деж къашэныр; абы 
ехьэлIа хьэгъуэлIыгъуэр. Мэремкъаныр нысашэ 
жиIэу хэмытыххэнкIи хъунт, и жагъуэгъум я 
нэр ирыригъэщIыжыну имымурадтэмэ, сыту 
жыпIэмэ Инал иукъуэдият: щхьэж зыфIэфIыр 
кърешэ, хэт дэкIуэнуми дрекIуэ, лъэпкъ зэхэгъэж 
щыIэкъым жиIэри. Мазэ ныкъуэ щхъуантIэ, 574. 
[Дахэуэс] Хьэблэ зыхэсым нэмыплъ къратри, 
хьэдагъи ирекIуэ, нысаши ирехъу, псэ зыIут 
нэкIэ къеплъыркъым, «дауэ ущыт» жаIэу; 2. (2). 
Нысашэм хэт цIыхухэр. КъысфIощI нысашэ 
узгъакIуэу, Си гъыни къокIуэр, сошыIэр. ЩIым 
и макъ. «Шум и гъуэгу», 39. ФимыIэу гуауэ – 
уафэр къабзэу Ирехъу си къуэшхэм фи дунейр. 
Нысашэ фадэ щывмыгъащIэу, Фи щIалэм щащIкIэ 
ислъэмей. ЛIыхъужь хъыбар. «Мывэ хуабэ», 181. 
[Адэлджэрий] Нысашэм укъыкIэрыхунукъым. 
Гъуэгуанэ, 124.

НЫСАЩIЭ (64). Нысэ къашагъащIэ. Бэлацэ 
хъыбар гуэр жиIат, нысащIэр Iуэм жэмыш кIуауэ, 
шкIэм щызэгуигъэпым, и кIэбдз лъакъуитIыр 
къиубыду ар бжыхьым щхьэпридзауэ. Хъуэпсэгъуэ 
нур, 279. Къазджэрий сымэ джэгумкIэ кIуэуэ 
щилъагъум, Лу къабгъуэдыхьащ, нысащIэр 
гъунэгъуу зэригъэлъагъуну. Мазэ ныкъуэ 
щхъуантIэ, 598. НысащIэр унэм зэрыщIашэу, 
Дэфэрэдж, зи абгъуэ къилъэта джэдкъуртым 
ещхьу, унэм къыщIэцIэфтри уэрамым дэлъэдащ: - 

Уэхьэхьей, дэлъху сиIэ мыгъуэмэ, гущIэгъу 
къысхуэфщI. Лъапсэ, 118.

☐ НысащIэ мышынэр мэл щхьэ фIэбзам 
щошынэ (2). ЦIыху фэрыщIым, зэрыщымыту 
зызыщIым хужаIэ. –ЛIо, нысащIэ мышынэр 
мэл щхьэ фIэбзам щошынэ, жыхуаIэм ухуэдэ. 
Щыныэхужьыкъуэ, 46. [Хьэжумар:] НысащIэ 
мышынэр мэл щхьэфIэбзам щышынащ жыхуиIэм 
ухуэдэщ уэ. Алъхъо, 97.

НЫСЭ (113). Унагъуэ ихьа бзылъхугъэр 
щхьэгъусэр къэзылъхуа-къыдалъхуахэм, и 
Iыхьлыхэм зэрахущытыр. Хьэбибэ гузэвакIуэ и 
гъунэгъум деж кIуати, къигъэзэжауэ и нысэмрэ и 
пхъумрэ щилъагъум, игур къызэрыгъуэтыжауэ 
и дуней гуфIэгъуэщ. Нал къута, 223. Камизэхэ я 
нысэр къэгубжьауэ къэкIуа хъунти, асыхьэтым 
и къытехьэр темыкIыжауэ ущIепсэлъэн 
щыIэтэкъым, сэри абы къыфIэзгъэкIакъым. 
Лъапсэ, 99. ПэгунитI мыгъуэр схуэIыгъакъым, Диси 
и щхьэм мыгъуагъэ хуехьыжыр, къуаншагъэшхуэ 
IэщIэщIыхьа хуэдэу, езыр ягъэудэIуным и пIэкIэ и 

НЫСЭ IЫХЬЭ (1). ДыщырыкI. Нэхъ 
хьэдзэфIыр ящI жылапхъэ, Нысэ Iыхьэу Iей ямыхь. 

НЫТЕУВЭН (нытоувэ) лъэмыI. (2). Еплъ 
теувэн. Елбэздыкъуэр зи мыгувэу И гъуэгуанэм 
нытоувэр. «Елбэздыкъуэ», 14. Е бдзыфынум 
абрэмывэ, Бгы нэпкъыжьым нытеувэ, Е нэхъ 
къапщтэм хэтIэхэсэ, ДыздэгъакIуэ мо ди хьэсэм, 
Фи джэгукIэ, умыпIащIэм, СфIэфIщ си хьэщIэм уэ 
сыбгъащIэм. «Елбэздыкъуэ», 16.

НЫФIЭЩЫН (ныфIещ) лэI. (1). Еплъ цIэ 
фIэщын. Еплъ итIани Псынэдахэ, Арщ псым цIэуэ 
ныфIащар. Псынэдахэ. «Вагъуэ махуэ», 346.

НЫХЫХЬЭН (ныхохьэ) лъэмыI. (1). КIуэурэ 
зыщIыпIэ хэбэкъуэн. ЛIитI псым никIыну 
ныхыхьауэ Игъэшынати а псы уэрым, Тхьэ яIуэрт 
лIитIым я псэр Зы чысэм илъу лIэху щытыну. 
НыбжьэгъупцI. «Дамыгъэ», 54. 

НЫХУЭЗЭН (ныхуозэ) лъэI. (2). Зыгуэрым 
IущIэн, ирихьэлIэн. Хьэр бзэхауэ, зейр 
кIэлъыкIуэм – Хьэм и къупщхьэм ныхуэзащ. Хьэ 
щыкIа. «Дамыгъэ», 121. Бажэ цIыкIур, тIэкIуи 
шынэу, Мэз гъуэгужьым нигъэзат, ЩIакIуэ фIыцIэ, 
Iэпэ пшынэ Гъуэгум телъу ныхуэзат. «Бажэ 
пшынэ», 3.

НЫХУЭТХЬЭЩIЫН (ныхуетхьэщI) лъэI. (1). 
Псы тепкIэурэ зыгуэр гъэкъэбзэн. Псы къабзабзэр 
къыщIэжауэ, Бжейм и лъабжьэр ныхуетхьэщI, 
ФIыщIэ ини къыхуищIауэ ФIым псы къабзэр 
хуеузэщI. Псым и хьэл. «Вагъуэ махуэ», 341.

НЫХУЕУЭН (ныхуоуэ) лъэмыI. (1). Еплъ Iэгу 
еуэн. И лы пшэрыр егъэтIылъри Мыщэ къафэм 
Iэгу ныхуоуэ. «Бажэ пшынэ», 8.

НЫШ (7). ГуфIэгъуэм епха дауэдапщэ гуэрым 
щхьэкIэ яукI Iэщ (нэхъыбэм мэл). Япэм жиIэрт: 
«Ныш схуэбукIынум, хьэщIэу сынэкIуэнщ», 
жиIэрти, иджы ныш хуэмей дэнэ къэна, езым ныш 
пхуиукIынщ, укIуэну ищIэмэ. Хъуэпсэгъуэ нур, 
195. Вы гъэшхар уи нышу, Мэл гъэшхари шыпсу, 

Санэ чейри щыту, Дэ удгъэхьэщIэнкъэ ЖысIэу 
сыщелъэIум, НэкIэ къызэмыплъу лъейуэ ежьэжащ. 
«ЩIалэгъуэ щIыналъэ», 419-420. Хьэзырмэ нышыр 
ухуитщи, Хъыбар егъащIэ Iыхьлыхэм. «Адэ», 133.

НЫШЭДИБЭ (13). Нобэ пщэдджыжьым. 
Пщэдджыжь къэс Къазджэрий зыгуэр къажриIэрт 
курсантхэм, нышэдиби сыт къыджиIэну пIэрэ, 
жаIэу пэплъэрт. Мазэ ныкъуэ щхъуантIэ, 604. 
Нышэдибэ радиом зэрыжиIамкIэ, фронтыр 
Тихорецк адэкIэ щыIэщ, мыбы къэсыни къэмысыни. 
Нал къута, 209. Мариами и лIыр къызэрыкIуэжар и 
гуапэ хъуащ, и анэ дэлъхум нышэдибэ къигъэгугъат 
фабрикэм лэжьапIэ Iуигъэувэнуи. Лэчымэ, 389. 

◊ Нышэдибэ лъандэрэ (4). Пщэдджыжь 
дыдэм къыщыщIэдзауэ. Нышэдибэ лъандэрэ 
щытщ, - жиIэу Ботэщ Айтэч и щIалэ 
цIыкIу Астемыр къыжьэдэлъэлъырт псалъэр, 
адрейхэри зэрыгъэкIийрт, жаIэм щыщу зыри 
къыбгурымыIуэу. Хъуэпсэгъуэ нур, 61. Хьэкурынэ 
къигъуэтщ ЛIыгъур зыкъуэс къуэгъэнапIэри, 
жиIащ едэхащIэу: - ЛIыгъур, накIуэ тIысэ, 
нышэдибэ лъандэрэ ди IэфракIэ къэдгъэшакъым, 
тIэкIу дегъэдзакъэ, фIамыщIгъэс дыкIуэнщ ноби. 
Лъапсэ, 105. 

НЫЩХЬЭБЭ (34). нареч. Нобэ пщыхьэщхьэм. 
Ныщхьэбэ къэкIуэну пIэрэ, жиIэу Саният 
къыпэплъэу унэм щIэст, езы Къазджэрии, хэти 
бгъэдырес, и гум илъыр Саниятт. Мазэ ныкъуэ 
щхъуантIэ, 667. Ныщхьэбэ къызэхуэсахэм ящIэрт 
хэт сыт хуэдэ гъусэ иIэми, я фызхэр уэршэру 
зэхэсурэ, езыхэр хэт саунэм кIуащи, зегъэбэг, хэти 
бильярд мэджэгу, куэзыр джэгун зыфIэфI щыIэми 
лъэныкъуэегъэз защIащ. Лъапсэ, 79.

НЫЩIЭКIЫЖЫН (ныщIокIыж) лъэмыI.
(1). Мис арыххэу щауэ гуащIэм Джатэр дыгъум 
трешащIэ, Щхьиблым щыщи зы полъэтри 
А иныжьым игу къилъэту КIэбгъу зищIауэ 
ныщIокIыжыр, ЩIыр иреIэ лъы къыпыжым. 
«Елбэздыкъуэ», 6.

НЫЩIЫХЬЭН (ныщIохьэ) лъэмыI. (2). 
Хуеймэ, унэм ныщIохьэ, Къоджэм, ужэнущ и Дей. 
ЛIэныгъэ. «Дамыгъэ», 107. СыныщIыхьэ хъуну 
сыт жиIэу къызэмыупщIу бжэр зэрыIусхыу унэм 
ныщIэбэкъуащ, и дзэлыфэр тIарэ и дзэ пIащэу шым 
и дзэм нэхърэ зыкIи мынэхъ цIыкIур сигъэлъагъуу, и 
нэри тIэкIу щIиукъуанцIэу. Лъапсэ, 63-64. 

НЬЮЙОРК (1). Америкэм щыщ къалэ. Апхуэдиз 
ахъшэ зэуIуу Нурхьэлий игъащIэм илъэгъуатэкъым, 
Нью-Йорк щыкIуам ахъшэ щахъуэж банкым 
къищынэмыщIа. Хъуэпсэгъуэ нур, 229.

О
ОБЕД (1). УрысыбзэкIэ: шэджагъуэ шхэгъуэ. 

[Гесиод Васэ жриIэу]: Пщыхьэщхьэм сыкъэкIуэжмэ – 
обеди сыти щыIэкъым, адакъэр пхауэ щылъщ, 
си фызу плъагъур си гъунэгъум бгъэдэсщ, сурэт 
сытхэм еплъу. Тепщэч къэзылъэтыхь, 162. 

ОБЕРЛЕЙТЕНАНТ (1). УрысыбзэкIэ: лейтенант 
нэхъыщхьэ. [Омар Шлоссер жриIэу:] Ауэ зиусхьэн 

обер-лейтенант, сэ сытыркуу уигугъэмэ ущоуэ. 
Гъуэгуанэ, 100.

ОБЛАСТ (2). Урысыбзэ ныкъуэкIэ: къэралым 
и зы Iыхьэ, щIыпIэ пыухыкIа. Ростовскэ 
областымрэ Ставропольскэ краймрэ кърахуу фи 
деж къахуа шыр губгъуэм къивнэри фи шыр мыбы 
къэфхуауэ къыщIэкIынщ, жаIати [совхозым], ар 
дадэм [Бекъан] и гум техуакъым. Нал къута, 273. 
Иужьым лъэпкъ зырызу Тэрч областым хыхьэу 
щыта псори зы республикэ щащIым, осетинхэм 
я гугъат Къэбэрдейр абыкIэ арэзы мыхъуу, я 
Iэтащхьэр къэуври жиIащ: ди щIыр зэхэвгуашэу 
ддэнукъым, зэлымыгъэкIэ ттефхыну фи гугъэмэ, 
республикэм дыкъыхокIыжри хэку щхьэхуэу 
дыкъонэ жаIэри. Лъапсэ, 88.

ОБЛАСТНОЙ (1). плъыф. мыхь. УрысыбзэкIэ: 
областым ехьэлIа, епха. 1921 гъэм и гъэмахуэкIэм 
хуэзэу ЕтIуанэ областной парт конференцыр 
зэхуэсати, доклад зыщIынум и тезисым хэтт: 
революцэм щIыр лъэпкъ псоми я зэхуэдэу щытын 
хуейщ жеIэри, къэбэрдеищIым щыщи къэзакъхэм 
я щIым щыщи Осетиемрэ Дигориемрэ къыдрат 
жиIэу. Лъапсэ, 88.

О Б О З  ( 2 ) .  У р ы с ы б з э к I э :  х ь э л ъ э 
къызэрырашэкI гу зэкIэрыщIа куэд. Бгы задэ 
иным Локотош дэкIауэ бауэбапщэу здэщытым 
плъэмэ – тобэ Iистофрилэхь – гитлеровцу 
цIыхуищэм нэблагъэ къокIуэ. Обози я гъусэщ. 
Нал къута, 299. Машинэ е гу ирехъу – шу тIэкIум 
обоз зи цIэ яIэкъым. Нал къута, 213.

ОБОРОНЭ (12). Урысыбзэ ныкъуэкIэ: бийм 
узэрыпэщIэтын Iэмал щхьэхуэхэр. Бгы лъагэр 
горизонтих хуэдизу гуэшащи и оборонэр 
къурш зэтеупIэщIыкIым ещхьу къат-
къаткIэ гуэшащ, ауэ горизонтихыр гъуэгукIэ 
зэлъигъэIэсын хущIыхьакъым. Нал къута, 299. 
[Къул Зулкъэрней] Иужьым штабым я деж 
телеграммэ иригъэхьащ: Кубанцевыр командиру 
ягъэувыну оборонэмкIэ комитетыр лъаIуэу. 
Щынэхужьыкъуэ, 40. Комитет оборонэм и 
председателым еплъ – секретарь ищIыну зы 
цIыхубз цIыкIу игъуэтыркъым, - жиIэу Яков 
Борисович Иринэ къеплъырт игъэунэхуну. 
Нал къута, 235.

ОБОРОНИТЕЛЬНЭ (1). Урысыбзэ ныкъуэкIэ: 
оборонэм епха (еплъ оборонэ). Армавир 
деж оборонительнэ линие щыщIар нэмыцэм 
зэпытхъыгъуафIэу зэпатхъынкъым, жызыIэу 

ОБКОМ (2). ГъэкIэщIауэ: областым и комитет. 
Штабым и начальникыу Мутаевыр щагъэувам, 
а машинэр обкомым и гаражым щIэтым 
щыщу къратащ, и къулыкъу зэрыдэкIуеяр 
кърагъэлъагъужын щхьэкIэ. Щынэхужьыкъуэ, 
66. Обкомым яшати – хэзэгъакъым, нацдивизэр 
къеджати – военнэ щыгъын хуэхъун ягъуэтакъым. 
Щынэхужьыкъуэ, 32.

ОБНИМАЙ (1). УрысыбзэкIэ: IэплIэ хуэщIын. 
А си пцIащхъуэ цIыкIу, а си внушкэ цIыкIу… 
Нанэ обнимай къыхуэщI, - жиIэрт [Хьэбибэ]. 
Щынэхужьыкъуэ, 58.

ОБРАЗ (1). ТхакIуэм тхыгъэм, артистым 
ролымкIэ къагъэлъагъуэ цIыху. Сыт ищIысми 
образ гуапэр Къопсэлъэну дахэу хэлъу Хыболъагъуэ 
адэ лъапIэр – ФIыщIэ иныр зыбгъэдэлъыр. 
Лъэпкъхэм я тыгъэ. «Партыр ди пашэу», 54.

ОБРАЗОВАНЭ (1). Урысыбзэ ныкъуэкIэ: 
цIыхум зэригъэгъуэт щIэныгъэ. [Хьэбибэ 
жиIэу:] Фэ школ, образованэ, студент жывоIэри 
фызыхэмыт щыIэкъым. Щынэхужьыкъуэ, 18-19.

ОБСЕРВАТОРЭ (2). Урысыбзэ ныкъуэкIэ: 
а с т р о н о м и ч е с к э ,  м е т е о р о л о г и ч е с к э 
къэхутэныгъэхэр щырагъэкIуэкI унэ. [Тушкан 
Альбинэ жриIэу:] Гандурас обсерваторэм 
къагъэхьащ тхылъымпIэ, къехъуэхъуу, Далай-
ламэ жыпIэнущи аращ… Тепщэч къэзылъэтыхь, 
170. [Альбинэ жиIэу:] Рим къалэм дэт папскэ 
обсерваторэм зыхуахьыныр ямыщIэу… Тепщэч 
къэзылъэтыхь, 179.

ОБЩЕЖИТ (9). Урысыбзэ ныкъуэкIэ: зы 
IэнатIэ Iут цIыхухэр зэгъусэу щыпсэу унэ. Нэху 
щыпауэ, дыгъэр общежитым къыщIэлыдэрт, и 
нурыр, Iэпхъуамбэ кIыхьым ещхьу, гъуэлъыпIэ 
куэдым ятепэщэщыхьу. Мазэ ныкъуэ щхъуантIэ, 
610. Иджы и щIагъыр общежитщ, и щIыIур 
классщ, пщIантIэми шэщ дэтщ, ари тIууэ 
зэтетщ, и щIагъыр бощи, ди пщIэгъуалэжьу псы 
къызэрытшэр щIэтщ, унэм и щIыIур складщ. 
Зи лъэрыгъыпс тIыгъа, 522. КIэрахъуэ зиIэхэм я 
цIэри иригъэтхати, ди общежитыр къащыну арт 
лIитIыр къыщIэкIуар. Зи лъэрыгъыпс тIыгъа, 531.

ОГНЕМЕТ (4). УрысыбзэкIэ: зауэм 
къыщагъэсэбэп мафIэ бзий къэзыутIыпщ 
Iэмэпсымэ. МафIэр къэзыутIыпщхэр тыншу 
плъагъу щхьэкIэ уалъэIэсынукъым, щIытIым 
уелъэн хуейщи, абы нэмыщIыжу огнеметыр зэрыт 
танкыр хэтIащ, лагъым сыткIэ упэмылъэщыну. 
Лыгъэ, 412. Огнемет жыхуаIэр а махуэм 
къащIащ, огнеметым мафIэ бзийр псыутхым 
ещхьу къиутхмэ, шыри шым тесри мафIэу 
къызэщIэлыдэурэ щхьэпридзырти, шыр щхьэхуэу, 
лIыр щхьэхуэу тIури щIыдагъэм хуэдэу исырт, 
итIани Къэрэмырзэ шыщхьэмыгъазэти, и дзэм 
къалэр къащтащ. Лыгъэ, 411.

ОГОНЕК (1). ХIХ лIэщIыгъуэм къыдэкIыу 
щыта журналым и цIэщ. Лауреат севгъэщI 
жиIэмэ, лауреат ящIынущ, си сурэт «Огонекым» 
итыну сыхуейщ жиIэмэ, къагъэщIэхъунукъым, 
уеблэмэ лIы зыукIа ягъэтIысамэ, къэвутIыпщыж 
жиIэмэ, абы хуэдэ Iуэхутхьэбзи къыхуащIэфынущ 
[мэзхъумэм]. Лъапсэ, 70.

ОГОРОД (1). УрысыбзэкIэ: хадэхэкI 
къыщигъэкIыу цIыхум къигъэсэбэп щIы 
Iыхьэщ. Абдежым ирихьэлIэу, губгъуэм итахэми 
нацдивизэр къэсыжащ, жаIэу щызэхахым 
хьэмым тетари, мэкъум щыIари, огородым 
итари зэрызехьэу къэсат, я лэжьыгъэр 
къагъанэри. Нал къута, 213.

ОДЕССЭ (3). «Щынэхужьыкъуэ», «Нал 
къута» романхэм къыхэщ къалэм и цIэщ. Одессэ 
къикIыу эвакуацэ къэкIуам гъунапкъэ иIэкъым. 
Щынэхужьыкъуэ, 50. Одессэ, Николаев, Киев, 

Днепропетровск, Ростов, Ленинград, Москва – 
дэнэ къали къикIыу нэгъабэ эвакуацэ къэкIуар 
иджы зэрыдэкIыжынум и ужь итщ. Нал къута, 217.

ОДИН (1). Урысыбзэм и бжыгъэцIэ: Зы, япэрей. 
[Астемыр урысыбзэкIэ жиIэрт:] Это наш сын, 
один и другой, Лу и Тембот называется. «Мыр 
ди къуэщ, япэри етIуанэри, Лурэ Темботрэщ 
зэреджэр». Хъуэпсэгъуэ нур, 309.

ОДИНОКИЙ (2). УрысыбзэкIэ: зи закъуэ, езым 
хуэдэхэр зимыгъусэ. Белеет парус одинокий В 
тумане моря голубом… «Тенджыз щIыху пшагъуэм 
чэтэн закъуэр хохужьыкI». Мазэ ныкъуэ 
щхъуантIэ, 614. Къазджэрий къеджащ: Белеет 
парус одинокий В тумане моря голубом. «Тенджыз 
щIыху пшагъуэм чэтэн закъуэр хохужьыкI». Мазэ 
ныкъуэ щхъуантIэ, 610.

ОЙ (1). междом. Шынэ, гъэщIэгъуэныгъэ 
щIэзыгъэхуабжьэ. [Варвара Романовнэ жиIэу:] 
Ой, Дэфэрэдж Шагировнэ, уэ пхуэзмыщIэн мыгъуэ 
щыIэ – зыри къимыкIынкIэ сошынэ. Лъапсэ, 14.

ОКЕАН (14). УрысыбзэкIэ: хы. Иджы Исуф 
Алыхьым и шыкуркIэ портым щолажьэ, океаным 
тетурэ кхъухь укъуеям я джабэр лэчкIэ илэу. 
Лэчымэ, 392. Америкэм кIуауэ хъарзынэу щыпсэу 
Iэджи щыIэщ, гъэ къэси океаным икIыжурэ 
Къунейтра къалэм и Iэшэлъашэм къиIэпхъукIам 
ящыщу къэнэжар мащIэ хъужащ, итIани Мариам 
и псэм идэртэкъым мы щIыналъэм икIыну, 
ягъэзэжу зыдэса къуажэм дэтIысхьэжыну ноби 
мэгугъэ, арщхьэкIэ Алыхьым ещIэ апхуэдэ махуэ 
къащыхуихуэнур. Лэчымэ, 390.

ОКОП (26). УрысыбзэкIэ: зауэ лъэхъэнэм 
сэлэтхэр зыдэс щIы дэтIыкIа. Зауаер етащи, ЩIы 
щтари мэгыз, Окопу сыздисыр Уэс къесым есей. 
Уигу, си анэ… «Шум и гъуэгу», 27. [Дзэшу] Уеблэмэ, 
шыл гъэгъуа иIэти окоп лъэгум мафIэ щищIри 
лыр игъажьэу хуежьэмэ, игъащIэкIэ шыл зышхын 
зымыдар хъурейуэ окопым къетIысэкIырт, 
дзэкъэгъуэ зырыз къыдомытыну пIэрэ, жаIэу. 
КIапсэ кIапэ, 7. Си фочым IэплIэ есшэкIауэ, 
Окоп блын щIыIэм зызогъэщI, Гупсысэ хьэлъэр 
къыстеуауэ, Абы сэ си гур ныхегъэщI. Си фочым 
IэплIэ есшэкIауэ. «Шум и гъуэгу», 30.

ОККУПАНТ (2). УрысыбзэкIэ: залымыгъэкIэ 
щIы, цIыхухэр зыубыд зэрыпхъуакIуэ. 
[Локотош:] Нэмыцэ оккупантхэр фукI! Нал 
къута, 304. Нэмыцэ оккупантхэр дахужри куэд 
дэмыкIыу Берие и къуэдзэ къомри и къуэри и гъусэу 
Тэрчкъалэ къакIуэри къыдэтIысхьащ, зы мафIэгу 
псо из цIыхуи къыздишэри, езы къалэми удыхьи 
удэкIи мыхъуу къэрэгъулхэр игъэуващ. Лъапсэ, 83.

ОКУПАЦЭ (1). Урысыбзэ ныкъуэкIэ: 
щхьэхуимыткIэ зыщалъхуа щIыпIэр бгынэн. 
[Сентрал Бекъан жриIэу:] Эвакуацэ, окупацэ 
жаIэнщи, и пэжыпIэр къыпхуэщIэрэ… Нал 
къута, 276-277.

ОККУПИРОВАННЭ (1). Урысыбзэ 
ныкъуэкIэ: залымыгъэкIэ яубыда щIыналъэ. 
Окупированнэ щIыналъэм къина жыхуаIэр 
дэращ, - жиIэри Иринэ и гур кIуэдыпащ.  Нал 
къута, 283.

ОКРИСПОЛКОМ (6) ГъэкIэщIауэ: округым и 
комитетым и лэжьыгъэр зыгъэзащIэ. Къуажэдэс 
къызэрыгъэгубжьыжар къосри окрисполкомыр 
къаувыхьауэ зэрогъэкIий, лажьэ зимыIэу вгъэтIысар 
къэвутIыпщыж, жаIэри. Зи лъэрыгъапс тIыгъа, 525. 
Алий еджакIуэм я нэхъыбэр я унэ зэриутIыпщыжам 
хущIегъуэжати, окрисполкомым кIуэри къуажэ къэс 
телефон еуащ интернатым щIэсхэр икIэщIыпIэкIэ 
къагъэкIуэжыну икIи псори къызэхуэсыжащ, 

ОКРКОМ (1). ГъэкIэщIауэ: округым и комитет. 
[Ахья] Ар окрком комсомолым и секретару 
щытыгъати, иджы Бурун къуажэм, щылэжьа 
къулыкъущIапIэм къэкIуэжащ. Мазэ ныкъуэ 
щхъуантIэ, 636.

ОКРОШКЭ (1). Урысыбзэ ныкъуэкIэ: квасым 
къыхэщIыкIа шхыныгъуэ щIыIэ цIыкIу-цIыкIуу 
убзыта лы хэлъу. [Дисэ Къандыщэ жриIэу:] 
Шурэ гъэмахуэ хуабэм деж окрошкэ жиIэу зыгуэр 
тхуищIу щытащ, абы хуэдэ къыфIэщIауэ 
къыщIэкIынщ. Алъхъо, 85.

ОКРУГ (6). Зыгуэр папщIэкIэ къэралым 
къыхэгъэкIа и зы Iыхьэ. Округым щылажьэ 
къулыкъущIэхэр отряд-отрядхэурэ адэкIэ-
мыдэкIэ зэбгрыкIащ. Зи лъэрыгъыпс тIыгъа, 
532. ФынакIуэ, лажьэ зимыIэу ягъэтIысар 
къедгъэутIыпщыжынщ, жаIэри округым я центр 
Бахъсэн дэтым кIуэуэ гупышхуэр зэрызехьэрт, 
къахуэзэр гъусэ къахуэхъуу. Зи лъэрыгъыпс 
тIыгъа, 524. Военнэ округым и штабым Къулым 
къыхуиIуэхуащ, Кубанцевыр зригъэцIыхуу, ар 
дивизэм я командиру ягъэувым идэрэ имыдэрэ 
яжриIэу. Щынэхужьыкъуэ, 40.

ОКРУЖКОМ (1). ГъэкIэщIауэ: округым и 
комитет. Инал зыщIэс унэр тIууэ зэтетт, и 
щIагъым окружкомыр щIэсу, езым этаж етIуанэм 
фэтэр щиIыгът. Мазэ ныкъуэ щхъуантIэ, 672.

ОКРУЖНОЙ (4). УрысыбзэкIэ: къэралым и зы 
щIыпIэ-административнэ центр. Ахья «хъунщ» 
жиIащ, езым окружной центрым комсомол 
театр къыщызэригъэпэщыну и гугъати. Мазэ 
ныкъуэ щхъуантIэ, 636. Окружной центрым 
щылажьэ къулыкъущIэхэу зызыгъэпщкIуахэри 
къыкъуэкIыжри зэIущIэшхуэм къахэувэжащ. 
Зи лъэрыгъыпс тIыгъа, 525. Степан Ильич 
и письмор къыIэрыхьа иужь, куэд дэмыкIыу 
Астемыр ираджэри къыжраIащ, унафэ ящIам 
ипкъ иткIэ, партыр зыгъэкъэбзэну окружной 
комиссэми председателу зэрагъэувар. Мазэ ныкъуэ 
щхъуантIэ, 640.

ОКТЯБРЬ (11). ЕпщIанэ (бжьыхьэ) мазэм 
ягъэлъапIэ праздникщ. Октябрь праздникышхуэ 
махуэм эвакуацэ сыкIуэнщ жызыIэр ежьащи, 
цIыхур гъуэгум тезщ, демонстрацэ кIуэ хуэдэщ. 
Нал къута, 298. Октябрь уардэм и мафIэр Щылыда 
махуэр блэкIащ Иджы насыпу дэ дгъафIэр Мис 
а зэманым къалъхуащ. Си адэм. «Бгы лъапэхэм 
деж», 45. Октябрь праздникыр илъэс тIощIрэ 
тхурэ щрикъу махуэм ирихьэлIэу капитаным 
приказ итхащ, нэхъ партизаныфIхэм фIыщIэ 
яхуищIу, Iэщыхъуэхэм ехъуэхъуу. Нал къута, 297.

ОЛОМОУЦ (1). Чехословакым хыхьэ 

къалэ. Чехословакым я зы къалэу Оломоуцым 
IэпщIэлъапщIэу Я сурэтыр налъэ-налъэу 
Пхъэ зэрызу икъукIэ пIащIэм Къагъэхьакъэ 
къыхащIыкIри. Лъэпкъхэм я тыгъэ. «Партыр ди 
пашэу», 59.

ОМАР (2). «Гъуэгуанэ» пьесэм хэт персонажщ, 
илъэс 40 зи ныбжьщ. [Адэлджэрий Бидие-хъанум 
жриIэу:] Омар щхьэкIэ сымыгузавэ, уэлэхьи, 
сэ. Гъуэгуанэ, 111. [Бидие-хъанум Адэлджэрий 
жриIэу:] Омар арэзы пщIыну уи мурадамэ – 
къохъулIакъым. Гъуэгуанэ, 111.

ОМАРАГЪА (1). ЦIыхухъуцIэщ, «Гъуэгуанэ» 
пьесэм къыхэщ персонажщ. [Адэлджэрий 
Омар жриIэу:] Къысхуэгъэгъу, Омар-агъа, 
укъызэрысщыгугъауэ сыкъыщIэкIакъым. 
Гъуэгуанэ, 111.

ОН (4). Урысыбзэм и цIэпапщIэщ: ар. [Матренэ 
украиныбзэ зищIырт] Побитый хлопчик, ему 
треба лежать, а он марширует. «Яубэрэжьа 
щIалэ, щылъын хуейти, итIанэми къекIухь» 
Мазэ ныкъуэ щхъуантIэ, 555. [ЕгъэджакIуэхэм 
еджакIуэхэм къажреIэ:] Теперь он [Али Асхадович 
Шогенцуков] будет вас учить родному языку. 
«ДяпэкIэ мыбы [ЩоджэнцIыкIу Алий] анэдэлъхубзэ 
фригъэджэнущ. Зи лъэрыгъыпс тIыгъа, 521. 

ОПЕРАЦЭ (28). Урысыбзэ ныкъуэкIэ: 
узыншагъэ и лъэныкъуэкIэ дохутырыр сымаджэм 
и Iэпкълъэпкъым сэкIэ хэIэбэныр. [Дэфэрэдж:] 
Сэри къызгуроIуэж, си мурадым сытету, 
сызыхэмытын сыхэтыну Iэмал зэримыIэр, 
итIани операцэ тщIыну цIыхубзым и адэ-анэм 
захуомыгъазэу хъунутэкъым – сеупщIын хуейт 
арэзырэ мыарэзырэ. Лъапсэ, 17. [Дэфэрэдж:] 
УщIэгузэвэжын щыIэкъым, операцэр хъарзынэу 
зэфIэкIащ. Лъапсэ, 22.

ОПЕРАЦИОННЭ (СТIОЛ) (1). плъыф. 
Урысыбзэ ныкъуэкIэ: сымаджэр операцэ щащIкIэ 
зытрагъэгъуалъхьэ. [Дэфэрэдж:] А фызыр [Варварэ 
Романовнэ] куэд лъандэрэ соцIыхур, мызэ-мытIэу 
операционнэ стIолым дыздыбгъэдэтащ, Iэджи 
къедгъэлащ уз зэмылIэужьыгъуэм. Лъапсэ, 13. 2. 
(7). Операцэ щащI пэш [Дэфэрэдж:] Пыжьынэ 
и къурмэкъейр хичыным хуэдэу къызоплъ, 
къызгурыIуакъым мо и псэм еджэу телъымрэ 
мыбырэ зэпха щIэхъуар, ущIэупщIэми нэхъеижу, 
дигъэгувэнущи, Пыжьынэ жиIэм семыдаIуэу сокIуэ 
операционнэм. Лъапсэ, 19.

ОПЕЧАЛЕН (1). УрысыбзэкIэ: и жагъуэ хъун, 
нэщхъеин. [Асэтин джыназым:] Как жаль!... как 
я опечален, князь-полковник, что мне пришлось 
быть у тебя по такому делу. «Хуабжьу си 
жагъуэщ, князь-полковник, апхуэдэ IуэхукIэ уи деж 
сызэрыщыIар». Хъуэпсэгъуэ нур, 116.

ОПОЛЧЕНЭ (1). Урысыбзэ ныкъуэкIэ: дзэ 
нэхъыщхьэм и дэIэпыкъуэгъуу зыхуашэс зэуэлI 
гуп. Езыр [Ахъсар] ополченэм хэтауэ арат – 
къалэм нэмыцэр къыщебгъэрыкIуам зэуащ. 
МелыIыч, 448.

ОПТИЧЕСКЭ (1). Урысыбзэ ныкъуэкIэ: 
зыгуэр гъунэгъуу, фIыуэ уэзыгъэлъагъу, нэхугъэ. 

[Къазыхъуэ Мухъутар] Бобруйск щыIэу снайпер 
курс ягъакIуэри, ар къиуха иужь, фоч къратащ 

ОРГАНИЗАЦЭ (1). ЦIыхубэ зэгухьэныгъэ, 
къэрал IуэхущIапIэ. [Степан Ильич къитхырт:] 
Уэ [Астемыр] хэкум фIыуэ укъалъагъу, пщIэ 
къыпхуащI, фи парт организацэри хъарзынэу 
къыпхущытщ. Мазэ ныкъуэ щхъуантIэ, 568.

ОРЕДАДЭ (1). ГуфIэгъуэ ин. Зыкъоми 
гурымырт, арщхьэкIэ нэхъыбэм «оредадэр ди 
махуэщ» - жаIэрт. Хъуэпсэгъуэ нур, 247.

ОРДЕН (18). ЛIыгъэкIэ, лэжьыгъэкIэ 
къызэрыхэжэныкIам папщIэ цIыхур зэрагъэпажэ 
дамыгъэ лъапIэ. Псори зэфIэкIа иужь, шуудзэр 
параду блэкIын ипэкIэ, сотнэ къэс я командирым 
рапорт къритащ Воронцов-Дашкову зи бгъэр 
орденым щIигъэнам. Хъуэпсэгъуэ нур, 126. ЛIыгъэ 
зезыхьа псоми орден къыщратым тхьэ зэхуаIуащ, 
я ордену хъуар я бгъэм хамылъхьэу я бэракъым 
хаIуу, а бэракъыр яIыгъыу адэкIи зэуэну. Лыгъэ, 
411. Сэлам изохыр текIуахэм, ГъащIэ ухуэным 
и лIыхъухэм, ЩIэуэ нурыщIэ зыгъэпсхэм,  Мы 
орден лъапIэр зратхэм. ТекIуахэм сэлам. «Бгы 
лъапэхэ деж», 35.

ОРДИНАТОРСКЭ (3). Урысыбзэ ныкъуэкIэ: 
сымаджэщым дохутырхэр щызэхуэс пэш. 
[Дэфэрэдж:] НтIэ, накIуэт модэкIэ, уи псалъэ 
дыгъэлхэм дегупсысыни, жысIэри абы жиIэным 
нэзмыгъэсу, щIалэм и Iэгъуапэ лъэныкъуэр 
субыдри ординаторскэмкIэ слъэфыну сеIащ, фIы 
къызэрыпызмыхынур хьэкъкIэ си фIэщу. Лъапсэ, 

ОРДЖОНИКИДЗЕ (6). «Лъапсэ» романым 
къыхэщ щIыпIэм и цIэщ. ХьэщIэми гукъеуэгуэр 
иIэщ: игъащIэм илъагъу мыхъуу щыта и бийм и 
цIэр Тэрчкъалэм фIащащи, ар и гум техуэркъым, 
къалэм и цIэр – Орджоникидзе – зэхихмэ, и фэр 
зокIуэкI. Лъапсэ, 86.

ОРКЕСТР (28). УрысыбзэкIэ: мэкъамэ 
зэмылIэужьыгъуэ зыгъэзащIэ джэгуакIуэ гуп. 
Лу и гум къэкIыжащ (зэгуэр военнэ оркестр 
илъэгъуати) кларнеткIэ еджэу бжьамий дахэ, 
Iэпэ куэд иIэу. Мазэ ныкъуэ щхъуантIэ, 614. Инал 
инструментыщIэ къаритрэ оркестрыр ин хъумэ, 
полъку псо мызыкэкIэ зауэм IуашэнкIи хъунщ. 
Мазэ ныкъуэ щхъуантIэ, 554.

ОСЕТИЕ (3). Кавказым Ищхъэрэм хыхьэ 
округщ, «Нал къута», «Лъапсэ» романхэм 
къыхэщ щIыпIэм и цIэщ. Хьэтэлии аращ – и уни 
сыти къигъанэри къежьащ, Осетием я дежкIэ 
иунэтIауэ. Нал къута, 215. [Берие:] Аращ, моуэ 
къезгъэжьэнщ: мычэму бэлшэвик партымрэ Совет 
правительствэмрэ, езы Сталин дыди фIыкIэ 
къытхуэупсэу зэрыщытар нэрылъагъу ищIу, 
Совет правительствэм къэрал мыхьэнэшхуэ 
зиIэ унафэ къищтащ, Севернэ Осетием зиубгъуа, 
зиужьа зэрыхъуным теухуауэ. Лъапсэ, 88.

ОСЕТИН (17). Осетием нэхъыбэу щыпсэу 
лъэпкъ. [Алыджыкъуэ:] А лэхъэным цырибоныр 
хущхьуэ хэлъхьэ пщIынуми, гъуэтыгъуейт, 
итIани осетинхэм щIагъэжу къыщIэкIынти, 

къигъуэтащ [цIыхубзым]. МелыIыч, 441. Урыс 
нысэ е осетин нысэ зиIэм йоупщI: «Уи бынунэм 
уахэсу зыдебгъэшыну, хьэмэ укъанэмэ, нэхъ 
пфIэфIт» - жаIэу. Лъапсэ, 85. Осетин къуажэ 
щысащ, - жиIэри, щIэныгъэлIу къыщIэкIынщ, 

ОСТАП БЕНДЕР (1).  Урыс литературэм 
узыщрихьэлIэ образщ. Остап Бендер и Дуней 
тетыкIар и псэм хэлъщи, абы зригъэщхьу 
Iэмалуи хьилэуи къыхуэгупсысын къыигъанэркъым 
[Ботэх]. Лъапсэ, 96.

ОСТАТКИ (1). УрысыбзэкIэ: зыгуэрым щыщу 
къэна, къыдэхуа. ХьисэпкIэ дыщеджэм деж, 
«остатки» хужымыIэу «отаскэ» жызыIэ щIалэ 
цIыкIу къытхэтти, къызэупщIащ: - Ей, Соловкир 
КъалэкIыхьым адэкIэ? Зи лъэрыгъыпс тIыгъа, 520.

ОТ (2). Урысыбзэм и предлогщ, зыгуэрым и 
къежьапIэр, абы узэрыпэщIэкIуэт зэрыхъунур 
къэзыгъэлъагъуэщ. Чатвертай от край, - жиIэри 
фызым и Iэр и унэмкIэ ишиящ… Нал къута, 
243. Старик, я слышал много раз, что ты меня 
от смерти спас. «ЛIыжь, сэ куэдрэ зэхэсхащ 
уэ ажалым сыкъызэребгъэлар». Мазэ ныкъуэ 
щхъуантIэ, 607-608.

ОТАСКЭ (1). Урысыбзэ ныкъуэкIэ: 
«остатки» къызыхуэмыпсэлъыф щIалэ цIыкIум 
къигъэсэбэпа псалъэщ, мыхьэнэ иIэкъым. 
ХьисэпкIэ дыщеджэм деж, «остатки» хужымыIэу 
«отаскэ» жызыIэ щIалэ цIыкIу къытхэтти, 
къызэупщIащ: - Ей, Соловкир КъалэкIыхьым 
адэкIэ? Зи лъэрыгъыпс тIыгъа, 520.

ОТБИВАТЬ (1). УрысыбзэкIэ: теуэу къарукIэ 
къытехын. ХьэтIрэмтIыгу си нэр къыхуикI 
щыхъуар еджэн къыщIэздзэу урысыбзэ тIэкIуи 
зэзгъэщIа нэужькIэщ, сыту жыIэт: зэгуэр 
сымыщIэххэу Пушкин итхам ящыщу усэ 
срихьэлIащ, мыбы хуэдэу: «Не в набегах отбивать 
коней с ногайскими быками, и с боя взятыми 
рабами суда в Анапе нагружать». «ЗекІуэхэракъым 
шыхэмрэ нэгъуей гуухэмрэ къащытепхынур, 
зэзауэм гъэр щыпщІахэр Анапэ деж кхъухьхэм 
ярыз щыпщIынур». Лъапсэ, 6-7.

ОТДАВАЙ (1). УрысыбзэкIэ: ет. [Хьэбибэ 
Апчарэ жриIэу:] Дэнэ-тIэ уздэкIуэнур… Свой 
земла отдавай, чужой земла убегай? «Уи щIыр ет, 
хамэщIым икI?» Ара узэрызэуэнур? Нал къута, 224.

ОТДАМ (1). УрысыбзэкIэ: уэстынщ. [Асэтин 
джыназым:] Если желаешь, я отдам табун… 
«Ухуейуэ щытмэ, шы гуартэр уэстынщ». 
Хъуэпсэгъуэ нур, 116.

ОТДЕЛ (3). Щалэжьым теухуауэ предприятие, 
IуэхущIапIэ с.ху. зэрыгуэшам щыщ зы. [Локотош 
Къулым жриIэу:] Зы полк гуэрым зыхуэзгъазэу си 
Iуэху къызэрекIуэкIар «смерш» отделым яжесIэн 
жысIэу куэдри си гум къэкIат. Нал къута, 248. 
[Къулым Локотош жриIэу:] Армэм бгъэзэжмэ, 
«смерш» отделым уи Iуэху зэхагъэкIыху 
уаIыгъынщ. Нал къута, 248. 

ОТДЕЛ КАДРОВ (1). IуэхущIапIэ, 
къулыкъущIапIэ сыт хуэдэхэм щылажьэхэм 
я дэфтэрхэр зыщахъумэ къудамэ, абы хухэха 

пэш щхьэхуэ. «Отдел кадровкIэ» зэджэр пэш 
ямыгъэплъ гуэрым щIэст, щхьэгъубжитI хэлъым 
абджыр хаударэ газет Iушхауэ. МелыIыч, 450.

ОТДЕЛЕНЭ (6). Урысыбзэ ныкъуэкIэ: 
предприятие, IуэхущIапIэ с.ху. зэрыгуэшам 
щыщ зы. [Азрэт жиIэу:] Отделенэ отделенэкIэрэ 
фыкъыхэкIыурэ Iэ тевдзэ. Нал къута, 259. 
Анализхэри къагъэса щхьэкIэ, япэрейм нэхърэ зыкIи 
мынэхъыфIу къыщIэкIащ, арщхьэкIэ укъикIуэт 
хъужынутэкъыми, отделенэм дохутыру щIэтыр 
къезджащ. Лъапсэ, 14. Къэпсалъэр бетэмалу 
къэсцIыхуащ – Аннэ Павловнэ, сымаджэщым и 
гинекологическэ отделенэм тетщ, куэд лъандэрэ 
къыздолажьэ. Лъапсэ, 7.

ОТДОХНУТЬ (1). УрысыбзэкIэ: зыгъэпсэхун. 
Отдохнуть бы мне, «Зызгъэпсэхуащэрэт» - жиIэри 
Локотош и ныбэм теIэбэжащ, узыр зыхэтыр 
мыбдежщ, жыхуиIэу. Нал къута, 243.

ОТЕЦГЕРОЙ (1). УрысыбзэкIэ: адэ-лIыхъужь.
[Вадим Къэрней жриIэу:] Отец-герой, жиIэу цIэ 

ОТОРВАННЫЙ (1). УрысыбзэкIэ: къыпыча, 
къыкIэрыча. Угрюм и одинок Грозой оторванный 
листок… «Нэщхъейщ икIи и закъуэщ 
Уафэгъуагъуэм къыпича тхьэмпэм». Мазэ ныкъуэ 
щхъуантIэ, 607-608.

ОТПУСК (8). ЦIыху лэжьапIэ Iутым 
зигъэпсэхуну кърат зэман пыухыкIа. [Дэфэрэдж:] 
Отпуск сызэрыкIуэр зэзгъэщIа щыIэкъым, си 
гугъу къамыщIу си нэр здэплъэм си лъэр нэхъ 
лъэIэсынщ жысIэри. Лъапсэ, 7. [Дэфэрэдж:] 
Сыт жиIэми схуэфащэщ, илъэс къэс аращ: 
отпускыр пщэдджыжьым къызат, пщыхьэщхьэм 
страхыжыр, зыгуэр си Iуэхум къыдэмыуэну Iэмал 
иIэкъым. Лъапсэ, 8.

ОТРЯД (89). УрысыбзэкIэ: зыуэ къызэрагъэпэща 
зауэлI гуп. ГъэщIэгъуэнри аракъэ – Локотош и 
отрядым щыщу зылI уIэгъэ къудей хъуакъым, бийм 
яхэкIуэдыкIар абы хуэдиз хъу пэтми. Нал къута, 
300. Пщыжь-уэркъыжьхэм я дзэр хадэхэм, мэкъу 
пыпхъуэхэм, гуэщхэм щIэтIысхьауэ къыщIэкIащ, 
Мэтхъэным и отрядыр къызэрыкIуэ уэрамым я 
пулеметхэр къытегъэпсауэ. Хъуэпсэгъуэ нур, 320. 
МашинитIым я ужьым шу отрядыр итт. Мазэ 
ныкъуэ щхъуантIэ, 582.

ОТСЕДОВА (1). Урысыбзэ ныкъуэкIэ: мыбдеж. 
[Матренэ:] Да киш отседова, слышишь, ты, 
Лю? «ЗыIуегъэхыт мыбдеж, зэхэпхырэ, Лу». Мазэ 
ныкъуэ щхъуантIэ, 555. 

ОФИЦЕР (23). Дзэм, флотым, милицэм 
унафэщIхэм хыхьэ цIыху. [БырмамытI:] 
Инджылыз офицерыр сэ схуэдэу капитант икIи 
лIышхуэт. ХьэщIэ лъапIэ, 398. Верэ Павловнэ и 
адэр полковникыу щытащ, езыр офицер гуэрым 
дэкIуэжри зыдэкIуар япэ зауэм зэрынэсу къаукIат. 
Мазэ ныкъуэ щхъуантIэ, 573. Ар офицерти, 
дамэтелъхэр Дамэ зытелъым къохьэлъэкI. 
Къазджэрий. «Вагъуэ махуэ», 11.

ОФИЦИАНТКЭ (3). Урысыбзэ ныкъуэкIэ: 
шхапIэ зэмылIэужьыгъуэхэм шхын къэзыхь 
цIыхубз. Рестораным зэреджэр «Фызым япэIэщIэу» 

жаIэу арат, и цIэ дыдэр ящыгъупщэжауэ, 
официанткэу абы щIэтыр хъыджэбз дахэ 
защIэти, зэ ущешха-ущефамэ, томыгъэзэжыну 
Iэмал зимыIэт. Лъапсэ, 25. ГъэщIэгъуэнри 
аратэкъэ: зыми хьэрэм ишхауэ гу лъататэкъым, 
яшха-ирафам и уасэр щаткIэ счетым псори 
тэмэму иратхэрт, сыту жыпIэмэ, абы я 
директор Раисэ МуратовнэкIэ зэджэр ткIийт, лей 
иратхауэ илъэгъуакъэ – зэфIэкIат, официанткэр 
тримыгъэкIыну Iэмал зимыIэт. Лъапсэ, 25.

ОЧЕН (1). Еплъ очень. [Дэфэрэдж:] Запискэ 
тIэкIум соджэри къызгурыIуэркъым, абы ит 
псалъэ тIэкIу дыдэр хъэтI Iей дыдэкIэ тхат: 
«Катуша очен прошу сделат то что просит 
Лидочка Батракова». «Катуша, хуабжьу 
сынолъэIу Лидочкэ Батраковэ къыщIолъэIур 
хуэпщIэну». Лъапсэ, 24.

ОЧЕНЬ (1). УрысыбзэкIэ: егъэлеяуэ, хуабжьу, 
икъукIэ. [Бот Степан Ильич жриIэу] Очень 
р

ОЧЕРК (5). УрысыбзэкIэ: литературнэ 
произведенэ мыин. А очеркыр зытхар 
къыпэщIэхуатэмэ [Якъуб] фIы щIихынтэкъым. 
Нал къута, 262. [Локотош] Зэгуэр район газет 
къыпэщIэхуауэ еплъати, очерк гъэщIэгъуэн иту 
къыщIэкIащ. Нал къута, 252.

ОЧЫРЭ (2). Урысыбзэ ныкъуэкIэ: 
зыкIэлъыхьауэ, гъуэрыгъуэурэ зыгуэр зыщIэ. 
Бэлацэ мычэму хъущIэрт: - Догуэ, очырэр зейр сэра 
иджы. Хъуэпсэгъуэ нур, 262. [Бэлацэ:] Аурэ очырэр 
ди дежи къэсынщи, ди шыжьитIыр мэхь-мэхь. 
Хъуэпсэгъуэ нур, 26.

П
ПАБГЪЭ (3). плъыф. Псоми фIыуэ ялъагъу, 

псори зыпэплъэ. – Уэ ди пабгъэ, Къытхуеблагъэ, - 
ЖиIэу бажэр кхъуэм еджащ, Мыщэр шхыдэу 
къэтэджащ. «Бажэ пшынэ», 10. 

ПАБЖЬЭ (18). Къуацэ-чыцэ Iув, удзыжь 
сыт хуэдэ зэщIэкIа. –Си анэм сыкъилъагъумэ, 
къэджэнщи сишэжынщ, жиІэу Саримэ гузавэрти, 
нэхъ пабжьэ Іувым хэту бжыхьым щхьэпрыплъырт. 
Хъуэпсэгъуэ нур, 133. Псы адырыщIкIэ щIалэ 
цIыкIу зыкъом пабжьэм хэст, жэмхэр Iэхъуэм 
иратри къагъэзэжауэ. Мазэ ныкъуэ щхъуантIэ, 
506. Си гум Iэджи къыполъадэ, Нэгум щIокIыр 
адэ япэ Бжэныр пабжьэм сфIыхэкIуадэу, Зы жэм 
закъуэ щызгъэхъуари. «ЩIалэгъуэ щIыналъэ», 408.

◊ Пабжьэм хэлъэдэжын 1). ЗыгъэпщкIужын. 
Хъыбар хьэбыршыбырыр фи фIэщ фымыщI, пцIы 
гъущэщ, ар жызыIэу зырыз щыIами, пабжьэм 
хэлъэдэжащ. Лъапсэ, 84.

ПАВЛОВНЭ (75).  УрысыбзэкIэ: Павел 
ипхъу. Аннэ Павловнэ зэрыжиIэмкIэ, дыгъуасэ 
лъандэрэ и температурэр лъагэу дэкIуеящ. 
Лъапсэ, 10. Къазджэрий Верэ Павловнэ и 
Iэблэр иубыдащ, джэгумкIэ ишэну.  Мазэ 
ныкъуэ щхъуантIэ, 597. ЦIыхубзхэр шынати 
зыри жаIэфыртэкъым, Верэ Павловнэ 

зэхихат Жыраслъэн и хъыбар, арщхьэкIэ зэи 
илъэгъуатэкъым. Мазэ ныкъуэ щхъуантIэ, 597.

ПАГАГЪЭ (1). Пагэу зэрыщыт мардэ.
КъакIуэ, умыщIыу си жагъуэ, Мы зыр бжесIэнум 
нэхъыщхьэщ – хъыджэбзым хуэщкъым пагагъэр. 
Дэ къэтпсэлъахэр дыгъуасэ. «Шум и гъуэгу», 70.

ПАГАФЭ: ◊ пагафэ зытегъэуэн (1). 
ЗыхэIэтыкIын. Уи щхьэм пщIэ зэрыхуэпщIыжыр 
уи щытыкIэмкIэ къэгъэлъэгъуэн. ЗэрылIы 
пхъашэр имыгъэгъуащэу, и щхьэр Iэтарэ пагафэ 
зытригъауэуауэ, и ужьым ит сэлэтхэр хъымпIар 
имыщIыу кIуэрт, и пащIитIым зыр къытрачауэ 
щытыгъати пащIэ ныкъуэу щыт пэтми. 
[Жыраслъэн]. Мазэ ныкъуэ щхъуантIэ, 580.

ПАЁК (1). Мардэ пыухыкIам тету, зэман хэхам 
ят ерыскъыпхъэ. Къулым деж уIуувэмэ, паёк 
къуитынкIи мэхъу. Нал къута, 236.

ПАЖЭ I (3). Быным я нэхъыжь. Си анэжьым 
ухуэзэм, и закъуэу жеIэж: «Уи щIалэу уи пажэм 
и гъуэгур кIэщI хъуащ». ЗэныбжьэгъуитI. «Шум 
и гъуэгу», 33. 

ПАЖЭ II (2). Нэхъыщхьэ, пэрыт. Лъэхъуу сэ 
Iэджэми сатожыр – шу пэрыт пажэм псыр пожыр. 
Нарт уэрэд. «Шум и гъуэгу», 86.

ПАКЕТ (2). Псыпсым е тхылъымпIэм 
къыхэщIыкIауэ хьэпшып гуэр къызэррахьэкI 
хъуржын. Абы хуэдизу игъэщэхуу зоотехникым 
Апчарэ кърита пакетым итар дерективэщIэт. 
БотаникэмкIэ езыгъаджэр къэвгъэсэбэпурэ, удз 
хущхъуэ зэхуэфхьэс жиIэу арат. Щынэхужьыкъуэ, 
58. Абдеж мотоциклым тесу щIалэ къосри, пакети 
къызет. ХьэщIэ лъапIэ, 399.

ПАКIУЭ (2). плъыф. Сыт щыгъуи япэ ит. 
Щыт сыт щыгъуи щIалэ пакIуэу, Бийр къоуамэ 
занщIэрыуэу коммунисту уэ шэрыуэ. Ущие. 
«Партыр ди пашэу», 89. Хьэ парийри хьэлыгъуанэу 
Iэхъуэ ужьым иту макIуэ, Бжэныр джабэм 
къыщагъанэу, Бжэн къуэлэныр ар бжэн пакIуэу 
Егъэхъуфыр хъушэр махуэм, угъурлыкъэ Iэщыр 
нахуэу. «Тисей», 506.

ПАКЪЭ (2). Зи пэр бгъуэ, пэ дэкъея. 
ХуэлыпщIакъым мафIэм гъащIэр, Хъунщ 
лIы хахуэ щIалэ пакъэр… «Тисей», 487. Си 
щыуэныгъэм щIалэм гу лъитауэ, сощIэж жиIауэ 
мис мы псалъэр: - Дэ мамырыгъэм куэд щIэттауэ 
Къэтхьа насыпым мис и пIалъэр, - Сэлам уэсхыну 
сыплъыхъуэнут, Iэ симыIэжми, щIалэ пакъэ, 
Зауаем щIэкъур слъагъу мыхъуну, ЗауэлI шу быдэ 

ПАЛАТЭ (5). Сымаджэщым щыщу сымаджэ 
зыщIэлъ пэш хэха. Иджы Сэлимэ и палатэм 
сыщIохьэри, абы хуэдизу дызэлIэлIа хъыджэбз 
дахэ цIыкIур нэжэгужэ къэмыхъужами, мащIэу 
къыпыгуфIыкIыу солъагъури, сэри си IупитIыр 
сфIызэтож. Лъапсэ, 27. Варварэ Романовнэ 
палатэм нэсри наркоз зритыну хъыджэбзым 
и уз дэфтэрыми еплъащ, анализ сытхэми 
хэгупсысыхьри и гур кIуэдыпауэ къигъэзэжащ. 
Лъапсэ, 13.

ПАЛАТКЭ (1). Зэман пыухыкIакIэ щыпсэуну 
(фэм, брезентым къыхэщIыкIауэ) ягъэув унэ 

цIыкIу. Мы кхъэм щIэлъ псоми сракъуэшу 
КъысфIощыр куэдымсахуэзауэ, Дэ зы палаткэм 
дыщIэлъауэ, Индыл и Iуфэ щысцIыхуауэ. Сэлэт 
лъэужь. «Мывэ хуабэ», 129.

ПАЛЕСТИН (8). Палестинэм щыщ цIыху. 
Сэри жейм сезэгъыжыркъым палестинхэмрэ 
губгъуэрысхэмрэ дауэ дгъэфIэжа хъуну жызоIэри. 
ХьэщIэ лъапIэ, 406. ПщыIэ къалэ хъужыр 
палестин къэIэпхъуахэр аращ. ХьэщIэ лъапIэ, 
403. Палестинхэр зэрызехьэу ЩIылъэм тетмэ, 
инщ я губжь ПIэтIрон лентIхэр къешэкIауэ 
щамыщIыххэ щIым лъэужь. Уафэ къащхъуэм 
пшэр хужьыбзу. «Вагъуэ махуэ», 342.

ПАЛУБЭ (1). Кхъухьым и  пхъэбгъу лъэгу, абы 
и щIыIу. Къазджэрийрэ Саниятрэ кхъухь палубэм 
тету Истамбыл къалэм дэт мэжджытхэр, 
азэн джапIэ лъагэхэр псым зэрыщIэтIысыкIым 

ПАЛЬМЭ (1). ЩIыпIэ хуабэхэм къыщыкI жыг 
лIэужьыгъуэ. Къалэу, къуажэу ныщытIысым 
пальмэщ жыгыу ягъэкIар. Комор къэрал. 
«Вагъуэ махуэ», 330.

ПАЛЪЭ (2). Зыгуэрым ипIэ ирагъэувэ, 
пагъэув, хуэдэу къалъытэ. Езыр тесыну тахътэ 
палъэу зыгуэрхэри зэригъэуIуащи кхъухьым ис 
къыфIощIыж. Кхъухь пхэнж, 499. Узмылъагъумэ, 
сылIа палъэщ – КъыстегъаткIуэ уи зы нэпс. Нэпс 
ткIуэпс. «Дамыгъэ», 119.

ПАН (33). 1. (30). Польшэ къэралыгъуэм щыIа 
тепщэ лъэпкъ. А лъэпкъым щыщ цIыхухъум 
зэрызыхуагъазэ псалъэ. Федя зэи мис мыпIащIэ, 
Паныр ину зэгуэпат, Аурэ шхыдэу игъэзэжри 
Тхылъ полицэм яхуитхащ. «Бдзэжьеящэм ипхъу», 
154. Куэди мыкIуэу пщэдджыжь дыгъэр Дыщэ 
мафIэу къэлыдащ, Пан губжьами мис и гугъэм 
ЛъэIэсыным хуэгуфIащ. «Бдзэжьеящэм ипхъу», 
157. 2. (3). плъыф. Паным ей, абы ехьэлIа. Пан 
Iуэху зехьэм къыжиIахэр ЛIыжьым зэикI игу имыкI. 
«Бдзэжьеящэм ипхъу», 149.

ПАНТЕОН (1). Прагэ къалэм дэт кхъащхьэ 
цIэрыIуэращ зи гугъу ищIыр. ЩIэлъщ абдежым 
ятIэу зы Iэбжьыб, Ар Прагэ Пантеоным 
щызолъагъур, А къалэр хъуами си IэщIыб, А 
ятIэ тIэкIур сщыгъупщакъым. ЩIы Iэбжьыб. 
«Мывэ хуабэ», 127. 

ПАНТИКАПЕЙ (1). Босфор пащтыхьыгъуэм 
и къалащхьэ. Ахэр псори Босфор пащтыхьыгъуэм 
хэтыгъащ, ТIамтIэракъ (Пантикапей) я 
щыхьэр къалэу, езыхэри щIытIрэ мывэ сэрейкIэ 
къэщIыхьауэ. Лъапсэ, 5.

ПАПЭ РИМСКЭ (1). Чристэн (католик) чылисэм 
и нэхъыщхьэ. [Тушкан:] Папэ Римскэм къитхынкIи 
хъунущ зыгуэр. Тепщэч къэзылъэтыхь, 170.

П А П И Р О С  ( 1 ) .  Ту т ы н .  П щ I а н т I э к у м 
деж пкъоитI хэтIат, лъэбакъуиплI хуэдиз я 
зэхуакуу, а пкъо лъагитIым я щхьэм шыкъуэтэн 
къытелъыжым и курыкупсэм урыс щIакхъуэ хужь 
ин, и хъуреягъкIэ кIэнфет, браныч, бэлътоку, 
папирос, дыху абдж цIыкIу, хьэлыгъуанэ, дыху сабын, 
аркъэ кIэсушкIэ сытхэр къеблэкIауэ кIэрыщIат. 
Хъуэпсэгъуэ нур, 95. 

ПАПКЭ (5). ТхылъымпIэ Iувым е фэм 
къыхэщIыкIа тхылъымпIэ дэлъхьэпIэ. МафIэ 
ящIауэ унэм къыщIах архивыр ягъэсырт, папкэхэр 
зэрыпапкэу хадзэурэ. Нал къута, 216. Албиян папкэ 
плъыжьыр зэтрихри грамотэр иригъэлъэгъуащ. 
Щынэхужьыкъуэ, 30. Зигъэину, Iэпэсысу Папкэ 
Iэджи зэIуихащ. «Бдзэжьеящэм ипхъу», 157.

ПАПСКЭ (1). плъыф. Чристэн (католик) 
чылисэм и нэхъыщхьэм ей, абы ехьэлIа. [Альбинэ:] 
Рим дэт папскэ обсерваторием зыхуахьыныр 
ямыщIэу... Тепщэч къэзылъэтыхь, 179.

ПАПЦIЭ (10). плъыф. Зи пэр, зи кIэр псыгъуэ. 
Лыжь пэ папцIэ цIыкIу гуэр жыг щIагъым хьэмбыIуу 
щIэсти, къэтэджри шур занщIэу къыщицIыхум, и 
жьэм къыжьэдэлъэтащ. Хъуэпсэгъуэ нур, 85. Чачэ 
зытепсэлъыхьын занщIэу къигъуэтащ, зиудэу 
фызым яхэтт, и пэ папцIэр нэхъри папцIэ хъуауэ, 
интернатым и гугъу и тхьэкIумэм зэрицырхъэу, 
къызэщIэнащ. Мазэ ныкъуэ щхъуантIэ, 647-
648. – Къундет и шыр хэт-тIэ зыдыгъуар – 
жиIэри зы хьэжы пэ папцIэ цIыкIу щIэупщIащ. 
Хъуэпсэгъуэ нур, 90. 

ПАПЩIЭ (105). 1. (35). союз. ЩхьэкIэ, абы 
къыхэкIкIэ. Я унэ дыщIэсу зэредгъэджам папщIэ 
фIыщIэ къытхуащIыну ди гугъа щхьэкIэ дэнэ: нэхъ 
къытхузэгуоп. Зи лъэрыгъыпс тIыгъа, 528. Езы 
Тинэ гуфIэрт и гъусэ къомыр къыхуэнэжэгужэу 
зэрыщытым папщIэ. Мазэ ныкъуэ щхъуантIэ, 643. 
«ЦищкIэ» йоджэ зы еджакIуэм, И щхьэц фIыцIэ 
пIащIэм папщIэ. «Тисей», 478. 2. (70). послелог. 
Зыгуэрым щхьэкIэ, абы теухуауэ. ПсынщIэу 
ахэм захуэпауэ ГуфIэу тIури станцым кIуащ, Зы 
букети къащэхуауэ Марфэ папщIэ зыдахьащ. 
«Бдзэжьеящэм ипхъу», 166. Лу здэкIуэнури 
здэжэнури имыщIэу щытт, мыбы псори ещIэ 
икIи илъэгъуащ, ауэ щыхъукIэ, зызумысыжмэ, 
нэхъыфIщ жиIа е и адэм папщIэ псалъэ гуапэ 
зэрыжаIар ара, сытми, Лу и гур зыгуэру къэхъури 
псори къиIуэтэжащ. Мазэ ныкъуэ щхъуантIэ, 595. 
Абы папщIэ умышынэ къыдэфэнущ ар си пшынэм. 
«Елбэздыкъуэ», 17.

ПАРАБЕЛЛУМ (1). КIэрахъуэ лIэужьыгъуэ. 
Нэгъуджэ зыIулъыр и «парабеллум» кIэрахъуэм 
еIати, хъуакъым, и фурашкIэр щхьэрыхури, 
джэрэзу лъэгу напщIэм техуащ, езыри абы 
кIэлъыкIуэу. Нал къута, 247.

ПАРАВОЗ (10). ГъущI гъуэгукIэ зекIуэ машинэ 
хьэлъэ, мафIэгу. Хэт ищIэрэ, куэд мыщIэу 
нобэ дэкIа къомым я письмор паравоз уэнжакъым 
къилъэлъ мафIэ хъуаскIэу, Iэрамэ-Iэрамэу 
къаутIыпщу плъэгъунщ. Щынэхужьыкъуэ, 48. 
Василецым и гур Къоуэ, ар мэпIащIэ, КъокIуэр 
псынщIэу а мафIэгур Бахъэ хуабэр жьым къыпихыу 
Паравозыр бгъурыжащ, Зы макъ закъуи зэхимыхыу 
Ваня Марфэм бгъэдыхьащ. «Бдзэжьеящэм ипхъу», 
167. Паравоз щхьэгъубжэм Бахъуэр къыIуувауэ, 
и макъым къызэрихькIэ мэкIий: «Граждане, 
внимание»! «ЦIыхухэ, фыкъэдаIуэ! Нал къута, 219.

ПАРАД (14). Дзэм хэтхэм, кхъухьхэм, 
кхъухьлъатэхэм ирагъэкIуэкI гъэлъэгъуэныгъэ. 
Къыру кIуэкIэу ахэр кIуэми, КIуэу парадым уи 

гугъэнщ. Тхылъ еджапIэ. «Вагъуэ махуэ», 337. 
Парадыр зэфIэкIащ, цIыхур зэбгырыкIыжри 
щхьэж и къарум къызэрихькIэ тхьэлъэIу тIэкIуи 
ящIащ. Щынэхужьыкъуэ, 39. Парадыр екIуэкIыу 
Темботрэ Лурэ дихьэхауэ дзэм щеплъым, Елдар 
зэплъыр шухэр аратэкъым. Хъуэпсэгъуэ нур, 128.

ПАРАФИН (1). КIэртоф уэздыгъэр 
къызыхащIыкI ткIуаткIуэ. КIэртIоф уэздыгъэ ящI 
парафинщ а къомыр. Лъапсэ, 41.

ПАРАШЮТ (10). Лъагэу къелъэр е кърадзыхыр 
хуэму къезыгъэх Iэмэпсымэ. Окопом ису ди 
сэлэтхэр Хьэуам щызауэм хуоуэр Iэгу: «Фахэуэ 
къуэшхэ, а нэлатхэм, ЩIэвгъэкI лIэныгъэр 
бийм я нэгу». Абдеж мафIаер къыщIэнауэ, Зы 
самолётым къелъэтыхь, Иса лIыхъужьыр 
мес къелъауэ И парашютыр пшэм хехухь. 
ЗэкъуэшитI. «ЩIалэгъуэ щIыналъэ», 17. Жьым 
зэредзэ парашютыр, Бгъэхэр уэгум щауфэрэз, 
ЩIым къытолъэ лётчикитIыр, ТIури щыгум 
щоджэрэз. ПарашютитI. «Бгы лъапэхэм деж», 
45. Е парашютым хьэлъэ гуэр кIэрыщIауэ арат, 
е зыгуэр къеха – сытми парашют ялъэгъуат. 
Щынэхужьыкъуэ, 64. 

ПАРАШЮТИСТ (6). ПарашюткIэ къелъэ 
цIыху. Зы дакъикъэ закъуэм парашютиститIым 
я пащхьэм Чачэ къихутащ. Щынэхужьыкъуэ, 
67. Пэжыр жыпIэмэ, нобэ лIыгъэ зэрихьащ, 

ПАРИК (1). Щьэм фIалъхьэ щхьэц лей, щхьэц 
нэпцI. Зы жэщым парикыр Мо фIыцIэм хуаущI. 
ЦIыху мурадым и бзу хужь. «Вагъуэ махуэ», 349.

ПАРК (7). Жыгымрэ удз гъэгъахэмрэ куэду 
зэрыт зыгъэпсэхупIэ, абы хухэха щIыпIэ. 
Тхьэмахуэм и кIуэцIкIэ адрей махуихым Исуф, 
уэфIмэ, паркым ит тетIысхьэпIэм жэщкIэ телъщ, 
щIыIэ хъумэ уэлбанэмэ, щылажьэм къонэри, лэч 
сытхэр зыщIэлъ гъэтIылъыпIэм нэху къыщокI. 
Лэчымэ, 397. Иринэрэ Апчарэрэ аптекэмкIэ 
ягъэзауэ паркым дынэсакъэкъэ щыжаIэм, сиренэ 
макъ тхьэкIумэIупсыр Iуиуду зэхахащ. Нал къута, 
279. ДэнэкIэ уплъэми удзыпцIэу уафэр къабзэу, 
къалэм дэт унэхэм хужьыбзу сэху текIауэ, 
паркым ит парашют къелъапIэри жыгым 
къыхэпIиикIыу, псори дыгъэ нурым хэджэгухьырт. 
Щынэхужьыкъуэ, 35-36.

ПАРТ (68). Политическэ организацэ. Партым 
хэтыр мылъкукIэ къэралым Iыхьэгъу хуохъур. 
МелыIыч, 466. ЕщIэр партым гъуэгу и пIалъэ, 
Махуэ къакIуэри елъагъур, Дяпэ иту жыжьэ 
маплъэ – Аращ ар пашэу дэ щIыдиIэр.Партыр 
ди пашэу. «Партыр ди пашэу», 6. Долэт дэнэ 
щыпсалъэми, езыр партым хэт хуэдэу, Инал 
къицIыхуу ицIыхужу и псалъэм къыхигъэщырт. 
Мазэ ныкъуэ щхъуантIэ, 627.

ПАРТЭ (7). ЕджапIэм еджакIуэхэр зыбгъэдэс 
стIол. Партэхэр я мащIэти, къыкIэрыхуар 
щхьэгъубжащхьэм тест. Зи лъэрыгъыпс тIыгъа, 
530. «Хьисэпым фезыгъэджэн егъэджакIуэщIэ 
къэтшащ, партэ е щыгъыныщIэ къыфхуашащ, 
драмкружокым хэтыну зыфIэфIым Жансэхъу 
зевгъэтх, пьесэщIэ дгъэувынущи», - арат 

Къазджэрий цIыкIухэм къажриIар. Мазэ ныкъуэ 
щхъуантIэ, 604. Сыту пасэ мыгъуэу хэкIуэда 
уи Iэ ижьыр – жиIэри ЩоджэнцIыкIум и гур 
щIыгъуащ щIалэ зеиншэ цIыкIум, ар зыдэс партэм 
къекIуалIэри. Зи лъэрыгъыпс тIыгъа, 523.

ПАРТИЗАН (54). Бийм иубыда щIыпIэм 
абы щыпэщIэт зауэлI. Партизани, къэзакъи, 
къэрэхьэлъкъи къызэхуэсар къызэщIэувауэ унэ 
щIыхьэпIэм деж зэхэтт. Хъуэпсэгъуэ нур, 
322. Локотош и гум къэкIащ зы дизертир гуэр 
къигъуэту, партизан отрядыр строй ищIурэ я 
нэкIэ ялъагъуу хуэфащэ ирищIэну. Нал къута, 
254. Шырыкъу ТIутIи къэуIэбжьат, мыр дауэ, 
партизану си отрядым хэтам я бынщ мыбы 
нэхъыбэр. Мазэ ныкъуэ щхъуантIэ, 561. 

ПАРТИЙНЭ (1). плъыф. Партым ехьэлIа. 
Советскэ, партийнэ къулыкъущIэу шу зыбжанэ 
яхэтт фоч яIыгъыуи, арат батэкъутэр зыгъэшыр. 
Мазэ ныкъуэ щхъуантIэ, 583-584.

ПАРТУЧЁТ (1). Партым и лэжьыгъэр, абы 
хэтхэр къэпщытэныгъэ. [Жамбот:] Ауэ уэ иджыри 
ди партучётым ухэткъым, ди унафэр умыдэнуми 
ухуитщ. Алъхъо, 64. 

ПАРТЧИСТКЭ (3). УрысыбзэкIэ: партыр 
гъэкъэбзэныгъэ. АтIэ, уэ пхуэдэлI дыхуейщ, 
сыту жыпIэмэ, Iуэхушхуэ къытпэщылъщ – 
партчисткэ. Мазэ ныкъуэ щхъуантIэ, 568. 
Иджы партчисткэр къызэрыблагъэ лъандэрэ 
нэхъ къыдэщIыну фэ зриплъым зыхуигъазэурэ 
псалъэрт, жаIэм едаIуэрт. Мазэ ныкъуэ 
щхъуантIэ, 575. Партчисткэмрэ Инал и 
фызышэмрэ зэрызэрихьэлIар Инал къыдэщIхэм я 
гуапэ хъуртэкъым, арщхьэкIэ абы тепсэлъыхьын 
Инал е фIэлIыкIырт, е щышынэрт. Мазэ ныкъуэ 
щхъуантIэ, 575. 

ПАРУС (4). Псым тет кхъухьхэр жьым и 
къарукIэ зезыгъакIуэ чэтэнышхуэ. Парус, 
пшагъуэ, тенджыз, жиIэу Къазджэрий щыжиIэкIэ, 
сыту удихьэхрэ, накъырэ дахэ уедаIуэ хуэдэ. Мазэ 
ныкъуэ щхъуантIэ, 614. Къазджэрий къеджащ: 
Белеет парус одинокий В тумане моря голубом. 
«Тенджыз щIыху пшагъуэм чэтэн закъуэр 
хохужьыкI». Мазэ ныкъуэ щхъуантIэ, 610-611. 

ПАСЭ (4). плъыф. ПIалъэкIэ, зэманкIэ жьы. - 
Уей, дадэ, къыпхухъуи Тхьэр щIасэ, Гъуэгу пасэ сэ 
сфIэфIкъым си гъащIэм. Пщыхьэщхьэ шу. «Шум и 
гъуэгу», 72. Заводым укIуэныр пасэIуэщ, нэхущым 
укъэзыхуар сыт жаIэнкIэ мэхъу. МелыIыч, 459.

ПАСЭРЕЙ (32). 1. (4). плъыф. Пасэм щыIа, 
къэхъуа, ижь-ижьыжым щыIа. «Пасэрей 
зэманымрэ нобэрей зэманымрэ шурэ лъэсырэкъым 
я зэхуакур». Абы къыфIамыгъэкIыу лIитIыр 
зэбгъэдэкIыжырт. Лъапсэ, 84. ЛIыжь-фызыжьхэм 
зэпхыжаIыкIырт: «Къэралыр къыщытхуэмейкIэ, 
ди пасэрей лъэпкъэгъухэр здагъэкIуам дагъакIуэми 
мынэхъыфIу пIэрэ» - жаIэу. Лъапсэ, 83. 2. (28). 
щыI. мыхь. Ижь-ижьыжым псэуа цIыхухэр. 
Къуэш егъу нэхърэ ныбжьэгъуфI жиIащ пасэрейм. 
Хьэсэпэхъумэ, 418. Абы хуэдэш къагъэхъун 
щхьэкIэ пасэрейхэр Iэджэм егупсысащ: тхьэм ещIэ 
ирагъэшха мэкъум дыгъэ темыпсэу ягъэгъущырэт, 

нарзаныпс ирагъафэрэт, уеблэмэ, жэмышэ 
щрагъафи къэхъуагъэнщ. Нал къута, 265. Къуэр 
лъэпкъым дежкIэ къупщхьэм хуэдэщ, - Щытащ ар 
жаIэу пасэрейм. Анэдэлъубзэ. «Дамыгъэ», 97.

ПАСЭУ (16). нареч. Жьыуэ. Пшапэр пасэу 
зэхэуащи, Къуршыбгъэжьхэр мэзэгъэж. Бгым дэкI 
гъуэгу. «Батырыбжьэ», 38. Пасэу фызабэу къэнащ, 
бын закъуэ фIэкIа и лIым дигъуэтакъым, и 
щхьэгъусэр дунейм ехыжа нэужькIэ езыр дэкIуэжри 
илъэсищэм щIигъу къигъэщIащ и къуэрылъху 
бынунэшхуэм яхэсу. Лъапсэ, 29. Мэгъэрей 
щIымахуэр пасэу къихьэну а фэр тетщи, допIащIэ, 
псынщIэ-псынщIэу дынэсащэрэт дыздэкIуэ 
щIыналъэм. Кхъухь пхэнж, 495.

ПАСПОРТ (7). ЦIыхур зищIысымкIэ щыхьэт 
хъу тхылъ. А дакъикъэм «сышэшэнщ» жысIами, 
комендантым и гум техуэну къыщIэкIынт, 
арщхьэкIэ си паспортыр къисхри езгъэлъэгъуащ. 
МелыIыч, 464. Арати, хэт сыт хуэдэ паспорт 
хуейми зэригъэпэщырт, зыхуей лъэпкъыцIэр иту. 
Лъапсэ, 85. Си паспортыр зэзгъэлъэгъуа мылицэри 
мес: я уэздыгъэр ягъэункIыфIакъым, нэху щыху зи 
яужь итар тхьэм ещIэ. МелыIыч, 459.

ПАССАЖИРСКЭ (1). плъыф. Транспорт 
лIэужьыгъуэ гуэрым щыщу цIыхухэр зэрыс. Станц 
къэс хэкум ирашыным къыпэплъэумафIэгухэр 
тетт, вагонхэр Iэщ зэрызэрашэ защIэу, 
къулыкъущIэхэм щхьэкIэ пассажирскэу вагон 
зырыз-тIурытIи хэтт. Лъапсэ, 85.

ПАСХЭ (1). Чристэн диным и махуэшхуэ 
лъапIэ дыдэхэм яз, IутIыж. Хьидщ жыпIэнущи, 
псори муслъымэнкъым, пасхэщ жыпIэнущи, 
урысхэр нэхъ мащIэщ жаIэрт иныкъуэхэм . 
Хъуэпсэгъуэ нур, 317.

ПАТЕФОН (1). Пластинкэм тет макъамэм 
узэредаIуэ Iэмэпсымэ. [Адэлджэрий:] И тхылъи 
къызитащ, ислъэмей зэрыт патефон пластинки 
дыщIыгъуу. Гъуэгуанэ, 111.

ПАШЭ I (90). 1. (55). Iэтащхьэ, нэхъыщхьэ. 
ЦIыхубэм я Iэтащхьэ, ар зыгъасэ, зыущий ПашэфI 
зыгъуэтырщ хъур кIуэкIафIэ – Гурылъ нэхъ дахэр 
щIы уэ гъуазэ. Къыумыгъазэ. «Дамыгъэ», 24. 
ХьэщIэр зыгъэхьэщIэр я хэкум и пашэ Кодоевыр 
арат, Берие абы и деж и щыпэ къакIуэтэкъым. 
Лъапсэ, 86. Абрэджым я пашэу къалъытэр 
Жыраслъэнт, арщхьэкIэ Жыраслъэн большевикым 
я лъэныкъуэ зищIат. Мазэ ныкъуэ щхъуантIэ, 621. 
2. (1). Хъушэу, гуартэу, тэбыну зэхэт псэущхьэхэм 
япэ ит. Пашэр пашэфIмэ – хъушэр кIуэкIафIэщ, 
жи. Мазэ ныкъуэ щхъуантIэ, 541. 3. (14). плъыф. 
Япэ ит, адрейхэм къахэжаныкI. Гъунэгъу фызхэр 
Думэсарэ я пашэу щIэпщакIуэ къыщыкIуам, Iузизэ 
цIыху хъуну ущымыгугъ жыхуаIэм хуэдэу хэлът. 
Хъуэпсэгъуэ нур, 74. Зэм сахэтми цIыху нэхъ 
пашэм, Зэми си закъуэу куэд сшэчащ. Си гъуэгу 
тыншакъым сэ игъащIэм. «Мывэ хуабэ», 62. 
Курыт щIалэм зигъэпхъашэт, Ныбжьэгъубэм ар я 
пашэт, А курытыр шы хъумакIуэ и чэзути, мис, 
ягъакIуэ. «Елбэздыкъуэ», 4. 4. (1). плъыф. Бынхэм 
я нэхъыжь. И щIалэ пашэу Къэрнейми Къимытх 
зы псалъи куэд щIауэ. «Адэ», 129. 

☐ Пашэр пашэфΙмэ – хъушэр кΙуэкΙафΙэщ (1). 
Пашэм Iуэхур зэрыхъунур елъытащ. [Астемыр 
Елдар жриΙэу:] Пашэр пашэфΙмэ – хъушэр 
кΙуэкΙафΙэщ, жи. Мазэ ныкъуэ щхъуантΙэ, 541.

ПАШЭ II (4). УнэцIэ. Абы [Елдар] и адэ Пашэ 
Муратыр Дзэлыкъуэ зауэм ухэтащ жари Сыбыр 
зэрагъакIуэрэ мазэ хъуакъым. Хъуэпсэгъуэ нур, 51. 
Степан Ильич Сыбыр ягъэкIуауэ Елдар и адэ Пашэ 
Мурати хуэзащ. Хъуэпсэгъуэ нур, 203.

ПАШЭНЫГЪЭ (2). Iуэхугъуэ гуэркIэ псом 
япэ итыныгъэ. «КъалэдэскIэсэ къыщIызэджэри 
пашэныгъэр сэ къысхуагъэфащэу арагъэнщ». 
Бабыщыкъуэ адакъэпщ, 491. Къалэдэсыр 
псы шэдым хэплъэри сэ хъарзынэ кIэрыщIауэ 
щилъагъум, нэхъри къызыфIэщIыжащ, и макъым 
зригъэлъэщIри зэпишу Iуащ: Iуу-Iуу-Iуу-у-у-у! 
Бабыщыкъуэ адакъэпщ, 491. 

ПАШКЭ (1). Зэхуэдэ куэд зэрылъ, зэкIуэцIыпха. 
Зэ рабочэм сратынут, Ауэ штрафу сытрахри Ди 
банк сейфым сынэмысу, Пашкэ ину дыкъыдахри 
Бзэгу зезыхьэм сратакъэ. Сомрэ Долларрэ. 
«Партыр ди пашэу», 132.

ПАШКIЭ (4). Еплъ пашкэ. ПIытIу акту 
къихьар пашкIэ-пашкIэу зэпхат, псоми яратыр 
зыт: хьэм ишхащ, жиIэу. Нал къута, 276. 
Кхъуэщын сэкурэшхуэу Нурхьэлий хьэкъущыкъуу 
иIэм и нэхъыфI закъуэм изу илът ахъшэ пашкIэхэр. 
Хъуэпсэгъуэ нур, 230.

ПАЩТЫХЬ (74). Къэрал псом я Iэтащхьэ. 
Псалъэм папщIэ: адыгэм зы зэман гуэр къэжралыгъуэ 
яIэу цIыхубз пащтыхь яIауэ жаIэ. Зи лъэрыгъыпс 
тIыгъа, 529. Драупади зыфIащауэ, Пащтыхь 
ябгэм зыпхъу иIати Зэкъуэшитхум ягъэфызырт, 
Ар тхьэлъанэу траIуати. «Индийскэ поэмэ», 
362. Дзэр къалэм къыдамыгъыхьэу щызэхыхьэм, 
зэрызехьэ къызэрыкIари зыщышынэ щымыIэу 
батэкъутэр ягъэшырт, пащтыхьыр нэхъ I

ПАЩТЫХЬЫГЪУЭ (6). 1. (4). Пащтыхьыр 
щытепщэ щIыналъэ. Ахэр псори Босфор 
пащтыхьыгъуэм хэтыгъащ, ТIэмтIэракъ 
(Пантикапей) я щыхьэр къалэу, езыхэри щIытIрэ 
мывэ сэрейкIэ къэщIыхьауэ. Лъапсэ, 5. Зэгуэр 
Бейбарсыр къэуващ: дэ пащтыхьыгъуэр дохъумэ, 
уанэгум дис защIэу гъащIэр идохьэкI, ди сабий 
дахэсу ди унэ дисыж хъуркъым, итIани дызыхуит 
щыIэкъым, гулъыти къытхуащIыркъым, ди быныр 
джанэншэу уэрамым дэтщ, хабзэм щхьэ зедмытрэ, 
къэралым хэхъуапIэ зимыIэ щыIэкъым, дэ бийм 
датекIуэмэ, къатетхар диIэщ, дытемыкIуэмэ, 
ди быныр зеиншэу къонэ жиIэу. Лъапсэ, 100. 
2. (2). Зыгуэр пащтыхьу щытет зэман. – Си 
пащтыхьыгъуэщ, мыджэд-мыкъаз. Бабыщыкъуэ 
адакъэпщ, 481. ТхьэлъэIушхуэм щыкIуэм, нэхъапэ 
щIыкIэ мамлюкдзэпщхэр Бейбарс я пашэу 
зэгурыIуащ пащтыхьыр яукIыу пащтыхьыгъуэр 
Бейбарс иубыдыну. Лъапсэ, 100.

ПАЩХЬЭ (70). Зыгуэрым и гупэ. Пащтыхь 
пащхьэ зэ сихьауэ ЕзгъэщIакъэ сызыщыщ. Гъатхэ 
къэскIэ я гъуэлъхьэгъуэу. «Вагъуэ махуэ», 42. 
Къуажэр тIууэ зэгуигъэкIыу псы къежэхым щхьэл 

тетти, а щхьэлым и пащхьэм къитт мылицэри. 
МелыIыч, 450. Капитаныр я пащхьэм къиувэри 
фронтым и Iуэхур зыIутым щыгъуазэ цIыхур 
ищIащ. Нал къута, 256. 

◊ [И] пащхьэ илъын (2). Iуэху, къалэн 
къыпэщытын. Чопракъ гарнизоным къалэну ди 
пащхьэм илъыр фэри фощIэ. Нал къута, 256. 
Пащхьэм къихутэн (8). НапIэзыпIэм зыгуэрым и 
гупэ лъэныкъуэмкIэ къэувын, къыщыщIидзын. Зы 
дакъикъэ закъуэм парашютиститIым я пащхьэ 
Чачэ къихутащ. Щынэхужьыкъуэ, 67. Урарэ, я 
благъэ фызыжь гуэр бгъурыту фадэбжьэ иIыгъыу, 
Инал и пащхьэм къихутащ, Урарэ ерагъпсэрагъкIэ 
щытыф къудейт. Мазэ ныкъуэ щхъуантIэ, 585. 
Лу и пащхьэм къихутащ зы лIы гуэр и щхьэр 
бащлъыкъкIэ фIэпхыкIауэ щIакIуэ фIыцIэ ини 
щыгъыу. Мазэ ныкъуэ щхъуантIэ, 593. Пащхьэм 
иувэн (2). Зыгуэрым и гупэ лъэныкъуэмкIэ 
къэувын. Къэфэну чэзур Саримэ деж щынэсым 
сыкъыдэлъэтынщ, жиIэу Елдар арат зэщэри, 
къэфэн зыуха щIалэмрэ хъыджэбзымрэ утыкум 
щикIыжым, зигъэбэлыхьу Саримэ и пащхьэм 
деж зигъэджэрэзу иуващ. Хъуэпсэгъуэ нур, 111. 
Нурхьэлий, вагъэм пхыкI хуэдэу зишэщIауэ, 
лъэбакъуэ зыбжанэ ичри, и дамэр хишу, молэм 
и пащхьэм иуващ, и къэдабэ пщампIэри Iэтауэ 
Хъуэпсэгъуэ нур, 154. [И] пащхьэ ихьэжын 
(Алыхьым) (1). ЛIэн, дунейм ехыжын. Джэрдж 
ПIытIу тхьэ еIуэ молэм и щхьэр мухьэрэбымкIэ 
илъэтыкIри Алыхьталэм и пащхьэ ихьэжауэ, и 
нэгу щIэкIар иIуэтэжу. Нал къута, 223.

ПАЩIЭ: ◊ пащIэр щIэIуэнтIэн (1). 
Зыгъэбэлыхьын. А хъыбарыр щызэхахым, 
ЛIыжьхэм пащIэр ныщIаIуантIэ. Дохутыр. 
«Мывэ хуабэ», 34.

ПЭ (55). 1. (29). Ιэплъэпкъым щыщ Ιыхьэу 
зэрыпамэу икΙи зэрыбауэу цΙыхум и напэм, 
нэгъуэщΙ псэущхьэхэми я нэкΙум хэтыр. Астемыри 
Степан Ильичи къыпхуэмыцΙыхужын хуэдизу уэд 
хъуат, я жьакΙэр кΙыру, я пэр папцΙэ хъуауэ, я нэр 
зэтрамыхыу гум илът. Хъуэпсэгъуэ нур, 274. Чачэ 
зытепсэлъыхьын занщΙэу къигъуэтащ, зиудэу 
фызым яхэтт, и пэ папцΙэр нэхъри папцΙэ хъуауэ, 
интернатым и гугъу и тхьэкΙумэм зэрицырхъэу, 
къызэщΙэнащ: - Догуэ, къызгурыгъаΙуэт мы 
зы закъуэр. Мазэ ныкъуэ щхъуантΙэ, 647-
648. АдакъитΙыр зэпсэлъэху, бажэм и пэр бжэ 
дамэдазэм къыдигъэжри, къеΙэм-къеΙэурэ и щхьэр 
къыдиΙупащ, итΙанэ къыщΙыхьэпэри бабыщ анэ 
ашыкым исым сепхъуэнщ, щыжиΙэм, бабыщыр 
«уакъ-уакъ» жиΙэу щΙэлъэтащ. Бабыщыкъуэ 
адакъэпщ, 484. 2. (3). Къуалэбзухэм, джэдкъазхэм 
я жьэр щиухым пыт къупщхьэхэр. Япэ хьэщΙэу 
къакΙуэм яшхынур уэращ, - жиΙэу Джэлил и пэр 
зэтрихати, сыджыр ΙэщΙэкΙа хъуащ. Бабыщыкъуэ 
адакъэпщ, 481. [Джэлил] И пэр бажэм и нэщΙащэм 
хуэзэу щеуΙум, бажэм и щхьэр унэзауэ пэкΙэ пкъом 
жьэхэуэ пэтащ. Бабыщыкъуэ адакъэпщ, 484. 
Пэ къуаншэ бгъэжьхэм я тΙысыпΙэм Шы къарэ 
жэрым сыдихауэ, Сэ зызогъэщΙыр уанэ къуапэм, 
Лъэрыгъыр лъапэм пызгъэхуауэ. Бгыщхьэ. 

«ЩΙалэгъуэ щΙыналъэ», 11. 3. (6). Зыгуэрым и 
къыщΙэдзапΙэ Ιыхьэ. Исхьэкъ, бжьамиипэмкΙэ и 
пащΙэр ирилъэщΙэкΙыу, къедаΙуэрт. Мазэ ныкъуэ 
щхъуантΙэ, 652. Нахъуэ маузерыр кърилъэфщ, 
кΙэрахъуэпэм шакъэ щихуэри Лу зыхуея пэшотыр 
тригъэуащ. Мазэ ныкъуэ щхъуантΙэ, 514. 
Уэздыгъэ пэ нэф гуэрым бгъэдэсу щыщыскΙи ауэ 
щыскъым, урыс букварь иΙыгъыу тхылъ зрегъащΙэ, 
езыри [Астемыр] мыдрисэм щеджащи, тхылъыр 
зэгъэщΙэгъуафΙэу зрегъащΙэ. Хъуэпсэгъуэ нур, 183. 
4. (2). КΙапэ, папцΙапΙэ. [Сэид] ГъущΙхъар куэбжэм 
къыщысым, и башыпэр хъархэм дилъэфэхри, 
игъэпΙэнкΙыу макъ игъэΙуащ. Хъуэпсэгъуэ нур, 
79. Ар [къыщΙигъэлъар] джатэпэкΙэ зэΙещΙэ, 
ЗэΙищΙами лΙыр йофэжыр, Ιубыгъуитхум мы нэхъ 
мащΙэу – Зы тхьэлъапΙэр – егъэпэжыр. Сингх 
жыхуаΙэр. «Батырыбжьэ», 91. 5. (24). ЗэманкΙэ 
нэхъапэ къэхъуа, е япэу зэфΙэгъэкΙын хуей Ιуэху 
гуэр. Нэмыцэу ди къалэм дэсар зауэм и пэ къихуэу 
дашауэ щытати, иджы си нэгум щΙэт хуэдэщ 
къуажэм къыщыхъур. МелыΙыч, 462. Астемыр 
ежьэжыным и пэкΙэ Бэлацэ унафэ быдэ къыхуищΙащ 
зэΙущΙэр зэрегъэкΙуэкΙын хуейм тепсэлъыхьу. 
Хъуэпсэгъуэ нур, 312. Совещанэм щΙадзэным и 
пэкΙэ командирымрэ комиссарымрэ приказым 
Ιэ традзащ, зауэ екΙуэкΙам лΙыгъэ щызезыхьам 
фΙыкΙэ я цΙэ ираΙуэу. Нал къута, 304. 6. (1). Предлог 
мыхьэнэ игъэзащΙэу, зыгуэрыр уи ужьу, уи кΙэ 
иту. Щхьэхьу щΙопхъуэри [Апчарэ] хъыджэбз псым 
ихьым и пэ къолъадэ. Щынэхужьыкъуэ, 54. 7. (3). 
КъегъэжьапΙэ, къыщΙэдзапΙэ. [Шинел зышыгъ 
урысым къэзакъхэм жриΙэу:] СэмэгурабгъумкΙэ и 
пэ ит сатырищыр фыфейщ. Хъуэпсэгъуэ нур, 322. 
Елдар урыс псалъэ зыбжанэ зригъэщΙат, ауэ Бот и 
псэлъэкΙэм тету псалъэрт, псалъэ къэс и пэм «и» 
иригъэувэу: «Истепан», «икнига», «иклуч» жиΙэу. 
Хъуэпсэгъуэ нур, 221. Къазджэрий тΙысыпΙэр 
щищΙым нэхъ и пэм укΙуэтэху нэхъ лъахъшэу 
ищΙат, Мэзкуу дэт театрхэм щΙэт тΙысыпΙэм 
ещхьу. Мазэ ныкъуэ щхъуантΙэ, 661. 

◊ Нэри пэри ихьу (7). Еплъ нэ. Пэр гъэджэн (1). 
Гу зылъегъэтэн. Старшынэм дежкΙэ гурыΙуэгъуэт 
пристафыр ΙукΙыжмэ, ар къызэрыхуимыгъэгъунури, 
зэрылъэкΙкΙэ и пэр игъэджащ, сывмыгъэунэхъу, 
зыгуэр фыпсалъэ, жиΙэу къригъэкΙыу. Хъуэпсэгъуэ 
нур, 91. Пэр дэлъэфеин (1). зэхь. ТхьэмыщкΙафэ 
зытегъэуэн, гущΙэгъу зыхуегъэщΙын мурадкΙэ. 
Аннэ Павловнэ и пэр дрилъэфейуэ иухащ, 
жиΙам къыфΙимыгъэкΙыу, къыщиуду гъын хуэдэу 
щΙыщытари нэгъуэщΙкъым, сигу зыщΙигъэгъуну 
и мурада фΙэкΙа. Лъапсэ, 9. Пэр дэΙун (1). Уи 
мыΙуэху зехуэн. Аннэрэ абырэ [ЛэтΙифэрэ] зэфΙ 
дыдэу щытати, иджы зэфΙэкΙуэдыжащи, нэмыплъ 
зрах, си отпуск къэзгъанэу къэзгъэзэжауэ ЛэтΙифэ 
ищΙэмэ, си фΙэщ хъунукъым ар абы и гуапэ хъуну, 
уеблэмэ адэкΙэ-мыдэкΙэ и пэр диΙуу хуежьэнщ. 
Лъапсэ, 8. [И] пэ къигъэхуэн (1). Япэ игъэщын.  
[Инал Астемыр жреIэ:] Чисткэм и пэ къидгъэхуэну 
зиужь дит Iуэхури кIыхьлIыхь хъунутэкъым. 
Мазэ ныкъуэ щхъуантIэ, 674. Пэр лъагэу Ιэтын 
(1). зэхь. Уардэу, дахэу щытын. ПщыΙэ хужьу 

къуршхэр итщи, Дыгъэм джабэр ирагъэу, Я пэр 
лъагэу яΙэтауэ Пшэм щΙоф жыпΙэу щызэблоу. 
Щыдэжыныр щыдэжауэ. «Вагъуэ махуэ», 332. [И] 
пэ лъы ивэжауэ (3). Жейм хуэдэу, зыми щымыщу, 
зыми гу лъимытэу, зы щхьэкΙи мыпΙейтейуэ. 
[Залымджэрий къызэхуэсахэм жриΙэу:] – Щхьэ 
фызэхэт, фи пэ лъы ивэжауэ? Хъуэпсэгъуэ нур, 
105. [Локотош Якъуб жриΙэу:] Ди пэм лъы ивэжауэ 
дыщысмэ, нэхъ Ιеижкъэ! Нал къута, 254. ПэкΙэ 
псы ефэн (2). ЗэхэщΙыкΙ щΙагъуэ имыΙэн, делэн. 
ХъынцΙал хузэфΙэкΙыр схузэфΙэмыкΙми, сэри 
пэкΙэ псы ефэхэм сащыщкъым. Лъапсэ, 94. Я унэ 
пэкΙэу псы зэрефэр ЯхуеΙуэ хамэу нэхъ и щΙасэм. 
Хамэ бжыхь джабэр и хэщΙапΙэу, КъекΙухь езыми 
хьэхэбасэу. ХамэкΙутΙу. «Дамыгъэ», 295. [И] 
пэ кърихун (1). Зыгуэрым щхьэкΙэ мыарэзыуэ 
губжьауэ, къытехьауэ щытын. Якъуб лъэбакъуэхъуу 
уващ, гимнастикэ ищΙын хуэдэу, и нэ фΙыцΙытΙри 
мэхъэрахъэ, и пэм кърихур умыщΙэу. Нал къута, 
295. [И] пэм мафIэ бзийр кърихун (2). Егъэлеяуэ 
губжьын. ЛатIифэ и нэщхъыр зэхэукIауэ, и 
пэми мафIэ бзий къреху жыпIэну, псоми жаIэнур 
жаригъэIэри езыр яужь дыдэу къэпсэлъащ, судым 
ящIа унафэм къеджэ хуэдэу зигъэткIийуэ… 
Лъапсэ, 11. [И] пэ мафΙэ къилъэлъын (1). Еплъ [и] 
пэм мафIэ бзийр кърихун. [Дэфэрэдж:] Сыхуэзамэ, 
и пэм мафΙэ къилъэлъу [ЛэтΙифэ]къызопсалъэ, 
арщхьэкΙэ щхьэ укъысхузэгуэпрэ жысΙэу си щхьэ 
теслъхьэркъым сеупщΙыну. Езыми и гум илъыр 
уигъащΙэркъым. Лъапсэ, 9. [И] пэм мафIэ бзийр 
кърихын (1). Еплъ [и] пэм мафIэ бзийр кърихун. 
[Къэрэгъулым Апчарэ жриΙэу:] ЗэтумыпΙэнумэ, 
згъэпцΙакъэ нахуэу, игъащΙэкΙэ умыпсэлъэжын 
узмыщΙым, - жиΙэу и нэщхъыр зэщΙиукΙащи, и 
пэм мафΙэ бзий кърех, и автоматым ΙэпэкΙэ 
тоуΙэ кΙакхъур щΙичын къудейуэ. Нал къута, 287. 
[И] пэм къихун (1). Зыгуэрым ещхьу щытын. 
Сталиныр къепсри Нартыхур и пэм къихуащ – зы 
сортщ а тΙур я инагъыр зырызми. Лъапсэ, 49. [И] 
пэр къыпылэлын (къыпыхун) (6). Къэнэщхъеин, 
зыгуэрым къызэригъэдзыхэр, зэрыгузавэр и 
фэм къигъэлъэгъуэн. Нурхьэлий и ажэ жьакΙэр 
дыхьэшхэнти, Тембот абы еплъмэ, хуэмышэчу 
дыхьэшхырт, езы Нурхьэлий гъыным хуэдэт, и 
пэр къыпылэлырт, и жьафэри къыΙурылэлырт. 
Хъуэпсэгъуэ нур, 149. [Алыджыкъуэ:]Трубкэр 
тызолъхьэжри унэм щΙэтым сакъыхэплъэмэ, я пэр 
къыпыхуащ, мэрым и жьафэр къыΙуролэл. ХьэщΙэ 
лъапΙэ, 408. И пэ кΙыхьри [Азрэт] къыпыхуауэ 
и жьэпкъым къэсыным тΙэкΙущ къэнэжар. Нал 
къута, 306. [И] пэр къыпыудын (1). Зыгуэрым 
хуэфΙ хъун, хурикъун. [Локотош Якъуб жриΙэу:] 
Орджоникидзе дэт военнэ училищэхэр абы 
къыдэтΙысхьэмэ, си Ιуэхущ нэмыцэм и пэр 
къыпамыудым. Нал къута, 294. [И] пэми и нэми 
къимыхьын (1). Зыгуэрым зытепсэлъыхьыр 
къыфΙэмыΙуэхуу, и гур хэмыхьэу щытын. 
Къазджэрий усэ къытхуоджэ, фΙым дыхуеузэщΙ, 
къыдоущие, ди адэм хуэдэу; сэри си гущΙэм уэрэд 
къыщыΙу хуэдэу зэхызох, Сосрыкъуэ а псори и пэми 
и нэми къихьыркъым. Мазэ ныкъуэ щхъуантΙэ, 

614. Пэм къиуэн (1). Мэ гуэр къыпщΙихьэн. 
Хъыджэбзым жиΙар си гум къэкΙыжат, Исуф 
къыпих лэчымэр си пэм къыщиуам, нобэ къыпих 
мэр япэрейхэм хуэмыдэжу нэхъ Ιей къысфΙэщΙат. 
Лэчымэ, 395. [Си] пэр позгъэупщΙынщ (2). 
ШэсыпΙэ сохьэ (жаΙэм шэч къызэрытрамыхьэжым 
и щыхьэту къагъэсэбэп псэлъафэщ). [Мусэ 
Гъуумар жриΙэу:] – ИкΙэщΙыпΙэкΙэ станцым 
гъакΙуэ, си пэр позгъэупщΙынщ, Нурхьэлий абы 
къыщамыгъуэтмэ. Хъуэпсэгъуэ нур, 235. [Долэт:] 
«Къэрал пхъуантэм» щхъухь ирамыхьамэ, си пэр 
позгъэупщΙынщ. Хъуэпсэгъуэ нур, 240. Пэр хэΙун 
(1). Еплъ пэр дэΙун. Абы [Мысост] и пэр зыхимыΙу, 
алыхь, сымыщΙэ щыΙэу, - жиΙэри Хьэбиби Ιуэ 
ихьэпΙэм деж щыту къэпсэлъащ. Щынэхужьыкъуэ, 
15. [И] пэр щΙым щыхуэн (1). Еплъ пэкΙэ 
щΙыр егъэвэн. Фадафэ зырыз къэбубыдрэ я пэр 
щΙым щыпхъуэкΙэ зэфΙэкΙынукъым, цΙыхухэм я 
псэукΙэр хабзэ дахэм тегъэувэн хуейщ, лъэпкъыр 
зэрылъэпкъыу узыншэ хъун хуэдэу. Лъапсэ, 45. 
[И] пэр щΙылъэм щΙегъэвэн (1). Еплъ [и] пэр 
щΙым щыхуэн. Зыкъуипщытмэ борэн ябгэм – 
И пэр щΙылъэм щΙебгъэвэнщ. Ужыг лантΙэу, 
къудамэншэу. «Батырыбжьэ», 47. ПэкΙэ щΙыр евэ 
(1). зэхь. ХузэфΙокΙ. ПэкΙэ щΙыр евэ, жьыр дэнэкΙэ 
къикΙми имыщΙэу. Кхъухь пхэнж, 508. ПэкΙэ 
щΙыр егъэвэн (2). ХуэфΙ хъун, дуней егъэлъагъун. 
Псори хьэргъэшыргъэ зэрыгъэхъуащ: – ПэкΙэ 
щΙыр егъэвэн хуейщ абы [Дэлэт]. Мазэ ныкъуэ 
щхъуантΙэ, 649. Дядэр напэм хуэгузавэрт, Къуэш 
нэхъыжьым, сыщыуэхукΙэ, ПэкΙэ ЩΙыпцΙэр сэ 
сигъавэрт. ФΙымрэ Ιеймрэ зэхэбгъэкΙыу. «Вагъуэ 
махуэ», 41. Пэцыр илыгъуэн (гъэлыгъуэн) (2). 
Хъийм икΙауэ губжьын, уафэм сабэ дэпхъеин. 
Аралпыр бэлыхь гуэрым зэрыхэтыр IупщIт, 
и пэм мафIэр кърихырт, пэцыр илыгъуэу, и 
жьакIэр къабзэлъабзэу зэщIэупса щхьэкIэ, нэхъ 
лъагъугъуафIэ хъуатэкъым, и дамэр хишу адэкIэ-
мыдэкIэ дэплъырт и пIэ итын хуэмышыIэу. 
Хъуэпсэгъуэ нур, 114. Ιурдан Ιуфэм Ιус къуажэм 
къады къыдэтΙысхьат ткΙиищэрэ и пэм къриху 
мафΙэм пэцыр игъэлыгъуэу. Аргъуей, 385. [И] пэр 
щIивэн (1). И Iуэхухэр зэIыхьэн. Хэт и фIэщ 
хъунт а къэхъуар къэхъуну, хэт и гугъэнт Долэт 
лъэпэрапэу и пэр щIивэну. Хъуэпсэгъуэ нур, 115. 

ПЭ ЩАБЭ (1). Кхъуэ. Уэ сэ си кхъуэпΙащэ, Уэ 
кхъуэ джэмыдэжь, КΙэщΙ ирехъу уи гъащΙэр, Уэ си 
пэ щабэжь… «Бажэ пшынэ», 12. 

И ПЭМ КЪЫЩЫЩΙЭДЗАУЭ И КΙЭМ НЭС 
(2). Къэхъуа гуэр зыри дэмыгъэхуауэ жыΙэжын 
(едэΙуэн) е зыгуэрым (п.п. кино, спектакль) 
зэрыщыту еплъын. [Дэфэрэдж Сэлимэ жриΙэу:] – 
НтΙэ уезгъэдэΙуэнщ, тΙасэ, тΙэкΙу укъэбэдзэуэжа 
нэужь, и пэм къыщыщΙэдзауэ и кΙэм нэс бжесΙэнщ, –  
жысΙэу сымаджэр къыщΙэзгъэгугъэн гуэр хэмылъу 
къэзгъэгугъакъым. Лъапсэ, 28. Долэт гуэщыпхэмкΙэ 
къэуври, зыми зыкъримыгъащΙэу, репетицэм и пэм 
къыщыщΙэдзауэ и кΙэм нэс еплъащ. Мазэ ныкъуэ 
щхъуантΙэ, 639. 

И ПЭРИ И КΙЭРИ АРАИ АРАЩ 7). Куэдми 
мащΙэми Ιуэхур (хъыбарыр н.къ.) зэрыхъур аращ 

къокΙыр. «Джэд щыкъун и пщΙыхьщ» жиΙэнщи 
аращ и пэри и кΙэри, ауэ зэзэмызэ зыгъэгупсысэ 
гуэр щыщыΙэм деж [Астемыр] къеупщΙырт: 
«Думэсарэ, пщΙыхьэпΙэу плъэгъуар сыт?». Мазэ 
ныкъуэ щхъуантΙэ, 564. [Дэфэрэдж:] Аращ ди 
зэхущытыкΙэм [Дэфэрэджрэ ЛэтΙифэрэ] и кΙэри 
и пэри, дызэзэгъыркъым жыпΙи хъунукъым, 
дызэжагъуэгъууи щыткъым. Лъапсэ, 9. [Фызым:] 
Чэф хъуар чэф зимыΙэм я унэ ешэжри аращ и пэри 
и кΙэри. Гъуэгуанэ, 124. 

ПЭБГЪЭН (мэпабгъэ) лъэмыI. (2). Зыгуэрым 
щIэхъуэпсын, хущIэкъун. Гъатхэм мэпабгъэр 
гъужащи, Нэгъабэ уэсу текIащ. Гъуэгъуакъэ 
уафэр. «Вагъуэ махуэ», 18. 

ПЭБЖЫН (пебж) лъэI. (1).  И БжыгъэкIэ 
зыгуэрым елъытын. Езы дадэри есауэ ЖеIэр: 
комсомолец IэкIуэлъакIуэщ, СыткIи Iэзэщ, 
тхылъу зэджэм Жыг пэзбжыни къэзгъэкIакъым. 
Коммунист. «Партыр ди пашэу», 29.

ПЭБЛАГЪЭ (2). 1. (1). Зыгуэрым пэгъунэгъу, 
пэмыжыжьэ. Дакъикъэ закъуэр гъащΙэ мардэу 
Къелъащ а щΙалэр бийм пэблагъэу, Ар гъэр 
ящΙыныр я мураду, Къежьат нэмыцэр гумызагъэу. 
ЗэкъуэшитΙ. «ЩΙалэгъуэ щΙыналъэ», 18. 2. (1). 
зэхь. Удэзыхьэх гуэр. Нэм щыджылу, гум пэблагъэу 
Китаишхуэм и ΙэщΙагъэу Тыгъэ куэдыр удахьэхыу 
Къагъэхьвщи догъэщΙагъуэ. Лъэпкъхэм я тыгъэ. 
«Партыр ди пашэу», 58.

ПЭГУН (51). ГъущΙым е къэнжалым 
къыхэщΙыкΙауэ псы, шэ, н. зэрызэрахьэ щыкъу, и 
щΙэмкΙэ Ιузэрэ и щхьэмкΙэ быхъуу, къу къэгъэша 
тетыжу. Хьэбибэ нэмэзыбзэ тΙэкΙу ищΙэр къибжурэ, 
пэгуныр къищтэри хуэм дыдэу бжэр Ιуихри 
жэмыр къишыну унэм щΙэкΙащ. Нал къута, 285. 
ПэгункΙэ псы къэзыхьа гъунэгъу фызхэр мафΙэм 
бгъэдэмыхьэфу псыр жыжьэу иракΙутырти, 
къыΙукΙыжырт, мафΙэр къытщΙэмынащэрэт, 
жаΙэу. ГущΙэгъу, 423. Псыкъуийм пэгункΙэ псы 
къисхащи, Зым изу къихъуэм, зым хуэныкъуэщ. 
Псыкъуиймрэ насыпымрэ. «Дамыгъэ», 118. 

ПЭГУНЫКЪУ (2). Пэгун зэраΙыгъ е зэрыфΙадзэ, 
шабзэкъум ещхьу къэгъэша гъущΙ кΙапсэ. Дахэуэс 
имыдэххэр арат: - Пэгуныкъум трелъхьэ иджы. 
ГущΙэгъу, 420. Абы нэхъей пэгуныкъур дахэ-дахэу 
пΙыгъмэ, зыгуэрти, умыщΙэххэу къоцΙэфтри 
убэлэрыгъ хъунукъым. ГущΙэгъу, 420. 

ПЭГЪЫМ (1). ПэмкΙэ къипсэлъыкΙыу псалъэ 
(цΙыху). [Саримэ:] НэкΙэпсыжэу, къыкъым 
ещхьу, псалъэ жиΙэнум сыхьэт псокΙэ хужымыΙэу 
пэгъымыжьым сыдэпсэу нэхърэ сылΙэм нэхъыфΙти. 
Хъуэпсэгъуэ нур, 192. 

ПЭГЪУНЭГЪУ (3). плъыф. Зыгуэрым 
пэмыжыжьэ, пэблагъэ. Къалэм дэсри абы 
пэгъунэгъу къуажищым дэсым и нэхъыбитΙри 
адыгэт, ижь-ижьыжкΙэ мы щΙыналъэм 
муслъымэным дахэсу дыпсэунщ, жаΙэу 
къитΙысхьауэ. Лэчымэ, 389. [Алыджыкъуэ:] Сэ 
нэхъ спэгъунэгъу мышкъышыр къысщΙонакΙэ: - 
Фэтэр узыхуейр хьэмэ фыз? МелыΙыч, 452. Шыгур 
нэхъ тэмэм зэрыхъуным хуэдэу ягъэуври. Рахьимрэ 
Абдулрэ жыг щΙагъым щΙэуващ Ботэщхэ я унэм 

пэгъунэгъу дыдэу, Дисэ къакΙуэΙамэ плъэну бжыхь 
джабэм кΙэрыуващ. Хъуэпсэгъуэ нур, 143. 

ПЭГЪУНЭГЪУН (пэгъунэгъущ) лъэмыΙ. 
(2). Зыгуэрым пэмыжыжьэу щытын, щыΙэн. 
ФΙамыщΙ тыкъыру унэ жьэгур къэзыгъэлъагъуэр 
Тембот пэгъунэгъути абы нэхъ щыгуфΙыкΙащ. 
Мазэ ныкъуэ щхъуантΙэ, 565. ИтΙанэ ахэм 
яжесΙащ: Насыпым щхьэхьу сылъежьэнщ, Ар 
спэгъунэгъумэ, къэслъыхъуэнщи, НысащΙэ дахэу 
лъагъуэ нэхукΙэ Уэрэд хужысΙэу сэ къэсшэнщ. 
Насып. «Шум и гъуэгу», 85. 

ПЭГЪУНЭГЪУУ (5). нареч. Пэмыжыжьэу, 
пэблагъэу. СтΙолым пэгъунэгъуу щыта Астемыр 
Аралпым гъунэгъу зыкъыхуищΙри, жиΙащ: - 
Зиусхьэн, зыΙуегъэхи нэхъыфΙщ. Хъуэпсэгъуэ 
нур, 94. Пэгъунэгъуу уви мафΙэм – Уимысауэ 
муфΙынкΙын. Уи щхьэ закъуэу упΙыщΙамэ… 
«Батырыбжьэ», 135. Мес Щхьэлыкъуэу сэ си 
къуажэр, Ар Затишьем пэгъунэгъуу Я кум дожыр 
псы уэр къажэр. Лъэпкъхэм я тыгъэ. «Партыр ди 
пашэу», 48. 

ПЭДЖЭЖЫН (поджэж) лъэмыΙ. (1). Къоджэм 
еджэжын, жэуап етыжын. Зыгуэр къоджокъэ 
фΙы игу илъу – Лъагъу и хьэтыри уэ пэджэж. 
Джэрпэджэж. «Дамыгъэ», 111. 

ПЭДЗЫЖЫН (педзыж) лъэΙ. (4). зэхь. 
Зыгуэрым пэпсэлъэжын, къыбжиΙам и жэуапу 
зыгуэр жеΙэжын. Бот къыгурыΙуат Думэсарэ 
гъуэгу тэмэм зэрытетыр, ауэ абы и псалъэм 
пидзыжын имыгъуэту, Астемыр дежкΙэ 
еплъэкΙырт, уэ зыгуэр жыпΙэфыну пΙэрэ, жиΙэ 
хуэдэу къригъэкΙыу. Хъуэпсэгъуэ нур, 263. 
Сыт къыжраΙэми ишэчын хуейти, япидзыж 
щΙагъуэ щымыΙэу, и Ιэщхьэлъащхьэ дэхьеяуэ, 
и бын цΙыкΙуитΙыр имыгъэмэжалΙэу, унагъуэр 
зэрихьэу (Думэсарэ) яхэст. Хъуэпсэгъуэ нур, 159. 
[Дэфэрэдж Ботэх жриΙэу:] – Банк щытрагъэувэр 
нэгъуэщΙ щΙыпΙэщ, ущΙэбэгмэ, уэстынщ, - жысΙащ 
зыгуэр пэздзыжын хуейти, сэри сызэгуоп «банк» 
жыхуиΙэри зэрызмыщΙэм щхьэкΙэ. Лъапсэ, 64. 

ПЭДЗЫН (педз) лъэΙ. (1). Еплъ пэдзыжын. 
Бабыщыхъуэми хуэшэчакъым зыгуэр Джэлил 
пимыдзу ΙукΙын. Бабыщыкъуэ адакъэпщ, 475. 

ПЭЖ I (37). Ιуэхур зэрыщыт, зытет дыдэ, пцΙы 
зыхэмылъ, захуэ, тэмэм. Пэжыр, напэр, хабзэр 
хьэсэпэ бжыхькъым, мывэ сэрейкΙэ къэпщΙыхьами, 
зэхамыутэу пхуэхъумэн? Хьэсэпэхъумэ, 418. 
Мэзан пэж зэрыжиΙэр ΙупщΙ ищΙу асыхьэтым 
Джэлил Ιуащ, хьэблэм дэсыр къызэщΙигъэсту. 
Бабыщыкъуэ адакъэпщ, 482. Пэжыр кΙэлошым 
ещхьщ: щΙэмэ – зыбохьэ, жьы хъуамэ – 
хыфΙыбодзэж. Лъапсэ, 98. 

◊ ПэжкΙэ бгъэдэтын (1). Зыгуэрым хуэпэжу 
щытын. [Долэт зэΙущΙэм яжриΙэу:] Советскэм 
пэжкΙэ бгъэдэтрэ щΙэгъэкъуэн хуэхъур дэращи… 
Мазэ ныкъуэ щхъуантΙэ, 649. ПэжкΙэ псэун (2). 
Хьэрэмыгъэ хэмылъу, пцΙы имыупсу щытын. Гъэ 
къэскΙэ Дэрдэхь къуажэр зэрыкъуажэу къелъэΙурти, 
хьэсэпэхъумэу ягъэувырт, «уцΙыху хьэрэмыншэщ, 
пэжкΙэ уопсэу» жаΙэрти…Хьэсэпэхъумэ, 417. 
ПэжкΙэ псэуа хъуну къызыфΙэщΙым Ботэх 

яхэтакъым икΙи яхэткъым. Лъапсэ, 98. ПэжкΙэ 
цΙыхум хэтын (2). ЦΙыхухэм тэмэму хэтын, 
пцΙы хэмылъын и дуней тетыкΙэм. [Къэзмай 
Къазджэрий жриΙэу:] ПэжкΙэ цΙыхум ухэтащ, 
лей зепхьакъым. Мазэ ныкъуэ щхъуантΙэ, 622. 
Езыр пэжкΙэ цΙыхум яхэту псоми къафΙигъэщΙт, 
уеблэм лΙаΙамэ, езыр (Яфет) урыс пэтми, жэназым 
кΙуэрти дыуэ ядищΙырт. Нэгъуху, 49. Дунейм 
пэжкΙэ тетын (2). Еплъ дуней. 

ПЭЖ II (5). плъыф. мыхь. 1. (4). ПцΙы зыхэмылъ. 
Дзэлыкъуэ зауэм зэрыхэтам папщΙэ Елдар и адэр 
зэрагъэкΙуэдар псоми ящΙэми, и адэм и хъыбар пэж 
нобэ фΙэкΙа Елдар зэхихыжатэкъым. Хъуэпсэгъуэ 
нур, 204. Нэхущым Лу къызэщыуащ, Къазджэрий и 
псалъэр и гум къинат: «цΙыхур уеуэрэ букΙ нэхърэ 
псалъэ пэжкΙэ къэбгъэшынэм нэхъ акъыли нэхъ 
лΙыгъи хэлъщ» жиΙэу. Мазэ ныкъуэ щхъуантΙэ, 
610. Ди лъэгагъым къыщΙэхъуэпсу Ахэр къокΙуэ дэ 
дияужькΙэ, Ди Ιуэху пэжыр я гунэсу ЕузэщΙыр ди 
нып плъыжьым. Лъэпкъхэм я тыгъэ. «Партыр ди 
пашэу», 58. 2. (1). Гурэ псэкΙэ зыгуэрым бгъэдэт, 
укъэзымыгъэпцΙэжын. [Степан Ильич Инал 
жриΙэу:] Мэтхъэныр жыпΙэрэ – сэ си фΙэщ мэхъу 
ар зэрыцΙыху пэжыр. Мазэ ныкъуэ щхъуантΙэ, 529. 

ПЭЖ ДЫДЭЩ (4). ИкъукΙэ пэж, шэч лъэпкъ 
къызытомыхьэ. – Пэж дыдэ мыгъуэщ, Гунэуэс, - 
жиΙащ фызыжь гуэрым. ГущΙэгъу, 425. [Албинэ:] 
Пэж дыдэщ, тхьэ. Тепщэч къэзылъэтыхь, 147. 

ПЭЖ ПЭЖЫР, ПЭЖУ ЖЫПΙЭМЭ (32). 
вводнэ п. ЖаΙар ирагъэбыдэу, ар зэрытэмэмыр 
кърагъэлъагъуэу къагъэсэбэп. Пэжыр жыпΙэмэ, 
къуажэм дэсыжкъым щхьэлыр езыгъэщΙар, ауэ 
хьэжыгъэ пут плΙыщΙ диΙэу комендантым ищΙамэ, 
занщΙэу къигъэкΙуэнщ, зыгуэри иригъэшэнщ. 
МелыΙыч, 469. Пэжу жыпΙэмэ, Гуъумар ищΙэрт 
къуажэм дэсыр мыхьэнэншэ гуэрхэм папщΙэкΙэ 
зэрызауэр. Хъуэпсэгъуэ нур, 56. Пэжыр жыпΙэмэ, 
езы Якъуби и жагъуэ хъуакъым командирыщΙэ 
къызэрыхуагъэкΙуар. Нал къута, 251. 

ПЭЖЫМ УХУЕЙМЭ (4). Еплъ пэж (пэжыр, 
пэжу) жыпΙэм(э). Пэжым ухуеймэ, Ιуэхур зыΙутри 
арат, кΙэзнэшейр ахъшэм диным иригъэкΙат. 
Хъуэпсэгъуэ нур, 227. Пэжым ухуеймэ, кΙэпхъми и 
гур къызэΙыхьауэ ныбажэ хъуагъэнт, апхуэдизкΙэ 
шынати. Кхъухь пхэнж, 501. Пэжым ухуеймэ, 
Щэрданхэ сэхыжат. Хъуэпсэгъуэ нур, 257. 

ПЭЖУ I (15). нареч. Тэмэму, щыуагъэншэу. 
Комендантыр дыхьэшхащ: - Арии пэжу жыпΙащ. 
МелыΙыч, 464. Долэт егупсысщ Мусэ жиΙами, 
ар пэжу къилъытащ: - Уэлэхьи, пэжым – колхоз 
псалъэр нэхъ щΙэх советскэм и гум нэсынщ. Мазэ 
ныкъуэ щхъуантΙэ, 649. Яков Борисович жиΙар 
пэжу къыщΙэкΙащ. Хъуэпсэгъуэ нур, 238. 

ПЭЖУ II (50). вводнэ п. Еплъ пэж (пэжыр, 
пэжу) жыпΙэм(э). Думэсарэ абы игъэгупсысащ: 
пэжу, Инал сытым къыхихыу къригъэутΙыпщыжа 
Къэзмай и къуэр. Мазэ ныкъуэ щхъуантΙэ, 642. 
Кобуловыр, пэжу, щыгъуазэщ Берие 1917 гъэм 
партым хыхьауэ иригъэтх щхьэкΙэ, ар партым 
щыхыхьар дэнэ къэна, уеблэмэ хыхьэххауэ 

тхылъ дунейм зэрытемытым. Лъапсэ, 91. Пэжу, 
ротмистрым зыкъомрэ сабэ дрипхъеящ, «дунейр 
къутэжа нэужь мастерыр къыщысынур» жиΙэурэ. 
Хъуэпсэгъуэ нур, 237. 

ПЭЖУ ПΙЭРЭ (10). Зыгуэрым шэч 
къытехьэныгъэ. ХьэщΙэр къибыргъукΙыурэ 
кΙыщым щΙыхьащ: - Пэжу пΙэрэ зы гъукΙэр гъукΙитΙ 
хъуауэ жаΙэри? Лъапсэ, 103. Пэжу пΙэрэ щΙалэ 
цΙыкΙухэм жаΙэр – Ιуащхьэ псоми дыщэ щΙэлъу 
жаΙэ. Хъуэпсэгъуэ нур, 297. Пщэдджыжьым 
Ιэхъуэм жэмыр дихуами, е щхьэлым кΙуами зыгуэр 
къыхуэзэу къемыупщΙыну Ιэмал иΙэтэкъым: – 
Уа, пэжу пΙэрэ, нысэ къэпшауэ зэхэсхащи? 
Щынэхужьыкъуэ, 27. 

ПЭЖУИ (7). частицэ. Уи фΙэщуи (зыгуэр 
ирагъэщΙагъуэу ирищΙэупщΙэу къагъэсэбэп). Лу 
занщΙэу къыщылъэтащ: - Пэжуи? Мазэ ныкъуэ 
щхъуантΙэ, 635. [Елдар Лу жриΙэу:] – Пэжуи? 
Хъуэпсэгъуэ нур, 98. [Сэлимэ Дэфэрэдж жриΙэу:] – 
Пэжуи? Лъапсэ, 28. 

ПЭЖЫГЪЭ (4). Пэжу, гу къабзэкΙэ зыгуэрым 
бгъэдэтыныгъэ (хущытыныгъэ). Венгрым, 
Польшэм тыгъэу ящΙыр Хэт илъагъуми 
егъэщΙагъуэ, ЛъагъуныгъэкΙэ хьэлэлу я пэжыгъэри 
дагъащΙэ. Лъэпкъхэм я тыгъэ. «Партыр ди 
пашэу», 60. А тΙум [дыгъэмрэ мазэмрэ] пэжыгъэр я 
гъусэщ, Щыми я нурыр зэΙуащэр. МылΙэжыныгъэм 
и лъахэ. «Батырыбжьэ», 13. Ди пэжыгъэм ди къуэм 
я гур ЛΙыгъэ иным щимыгъащΙэу Дэ зауэшхуэм 
дыхэтакъэ. «ЩΙалэгъуэ щΙыналъэ», 409. 

ПЭЖЫЖЬЭ (3). плъыф. Зыгуэрым пэΙэщΙэн, 
пэмыгъунэгъун. Джэш плъыжь къуэлэнышхуэу 
Думэсарэ жагъуэгъу пэлъытэу игъэтΙылъар 
Тембот пэжыжьэти арии фΙыт, итΙанэ Лурэ 
Темботрэ щхьэ зэгъунэгъу хъуа, жиΙэу Думэсарэ 
гупсысащ. Мазэ ныкъуэ щхъуантΙэ. 565. Къалэм 
километриблкΙэ пэжыжьэт, итΙани махуэ къэс 
жыхуаΙэм хуэдэу Албиян я унэ къэкΙуэжырт. 
Щынэхужьыкъуэ, 28-29. Ер ΙэщΙагъэу къэзыщтэм 
И гур щΙыΙэщ сытым щыгъуи, ГущΙэгъугъэми 
пэжыжьэщ. «ЩΙалэгъуэ щΙыналъэ», 421-422. 

ПЭЖЫЖЬЭУИ (2). нареч. Зыгуэрым 
пэмыгъунэгъуу, пэΙэщΙэу. НысащΙэр 
цΙыхухъум яхэсу стΙол бгъэдэсын хуейуэ арат 
къызэрыфΙэщΙыр, итΙани Инал пэжыжьэу 
къыщысти, нэхъ зэпсалъэр Саримэт. Мазэ 
ныкъуэ щхъуантΙэ, 587. Бэзэр Къущхьэхъу щыΙэт, 
къуажэм пэжыжьэуи, Азрэт цΙыхум ящыужа 
хуэдэт, жиΙэ щΙагъуэ щымыΙэу, жьажьэу икΙи 
дыкъмыкъыфэ къытеуауэ. Нал къута, 250. 

ПЭЖЫН (пэжщ) лъэмыΙ. (16). ПцΙы хэмылъу, 
тэмэму щытын. [Капитаным:] Кожзаводым я 
директорыр зэрысымаджэр щысщΙэкΙэ, сэ жысΙэр 
пэжщ. МелыΙыч, 460. Горнизоным и начальникым 
жиΙэр пэжщ: уи командирым жиΙэр бгъэзэщΙэн 
хуейщ. Нал къута, 307. Елдар жиΙэр пэжт. Мазэ 
ныкъуэ щхъуантΙэ, 583.

ПЭЖЩ (18). вводнэ п. Зыгуэрым щыхьэт 
иритехъуэу къагъэсэбэп. [Къыдырым кърухэм 
яжриΙэу:] ЛΙо, си лъакъуэ къэткъым е сыткъым, 
пэжщ, хакΙуэ бзаджэ гуэр къызэуати, си куэпкъыр 

игъэузащ. Кхъухь пхэнж, 496. Ауэ, пэжщ, 
Жыраслъэн щхьэкΙэ шэсыпΙэ дивгъэувэ, щыжаΙэм, 
цΙыхур нэхъ еувэлΙащ, Жыраслъэн къетшэлΙэжмэ, 
нэхъ и зэран къыдэмыкΙыу дыпсэунщ, жаΙэри. 
Мазэ ныкъуэ щхъуантΙэ, 628. Сэ лΙым жесΙэнур 
къысхуэмыщΙэ: Пэжщ, ди бзэр мащΙэу яΙэщΙоху. 
Сэ нэгъуэщΙыбзэщ тхылъ зэрыстхыр… 
«Щхьэлыкъуэ», 374. 

ПЭЖЫНЫГЪЭ (1). Еплъ пэжыгъэ. 
Пэжыныгъэр тетщ зы лъагъуэм, Ар зытехьэр 
егъэнэху. Гъуэгу захуэ. «Мывэ хуабэ», 270. 

П Э Ж Ы П Ι Э :  И  П Э Ж Ы П Ι Э   2 4 ) . 
Пэжыр зытетыр, Ιуэхур зыΙут дыдэр, пцΙы 
зыхэмылъыжыр. Ιуэхум и пэжыпΙэр зыщΙэр 
Думэсарэ и закъуэу къыщΙэкΙынт. Хъуэпсэгъуэ 
нур, 159. Тыркуми, Щами щыΙэ адыгэхэм я 
нэхъыбитΙыр къэкΙуэжыну зэрыщΙэкъур илъагъури 
Къазджэрий щΙегъуэжащ, хэкум икΙыу абы нэс 
щΙэкΙуам и пэжыпΙэр жиΙакъым. Мазэ ныкъуэ 
щхъуантΙэ, 664. Хъыбарым и пэжыпΙэр зыщΙэ 
зырызым зыри жаΙэртэкъым. Лъапсэ, 83. 

ПЭЗАЗЭУ (1). нареч. И пΙэм иту, мыхъейуэ, 
къэувыΙауэ. Щытщ танкхэр, топхэр пэзазэу, 
Уэсыр сытхъу хужьу тесащ. ЗэуапΙэ. «Шум и 
гъуэгу», 23. 

ПЭКΙУЭН I (покΙуэ) лъэмыΙ. (7). Хуэдэн, 
пэувын. [Хьэту къуажэ Советым жриΙэу:] – Сэ 
сымылажьэу псэуа сыхъункъым, ΙэнатΙэ гуэр сиΙэн 
хуейщ, си лэжьыгъэм зыгуэр къыпэкΙуэу. Къалэн, 
429. Абы [хъуэжакΙуэхэм] ящыщ зыгуэр и пщΙантΙэ 
дыдэ [Хьэбибэхэ] къыдыхьати, Албиян и кΙэстум 
щΙэрыпсым пэкΙуэу гуэдз къэпитΙ кърихъуэжащ. 
Нал къута, 276. Си лэжьыгъэм пэкΙуэ тΙэкΙур 
Фыгъуэнэдхэм къызата? Сэ уэгу къащхъуэм 
сыщолъатэ. «Вагъуэ махуэ», 350. 

ПЭКΙУЭН II (покIуэ) лъэмыI. (1). Зыгуэрым 
хуэзэу кΙуэн, пежьэн. Пщыхьэщхьэм дежми 
е жэщ кΙыфΙми А дыгъэ ину къыщΙэкΙынум 
ДыпэкΙуэрт, тлъагъуу пшэплъ къищΙар. 
ТекΙуэныгъэ. «Шум и гъуэгу», 5. 

ПЭКЪУ (3). 1. (2). Хъурейуэ къэгъэрша чы 
мыгъумым и бгъуитΙыр гъуанэ ящΙырт. А гъуанэм 
кΙапсэ иралъэфт. Ар шым и пэм фΙалъхьэти 
пэщΙэΙуантΙэ ящΙырт. Абы шыр апхуэдизкΙэ 
игъэгузавэрти сыт ухуейми епщΙэ хъурт: уанэ 
теплъхьэми, нал щΙэплъхьэми. Шы мыгъасэр 
пэкъу ящΙрэ ΙумпΙафΙэ хъухукΙэ къызэрырашэкΙым 
ещхьу, Бахъуэм къыпэщΙэхуар иΙыгът, 
зыΙэщΙимыгъэкΙыу. Нал къута, 261. ХакΙуэр пэкъу 
зэращΙа кΙапсэр сыт жыпΙэмэ, район газетым 
тет очеркыр аращ. Нал къута, 261. 2. (1). зэхь. 
ЖыIэдаIуэ щIын. ХакΙуэ мыгъасэу пэкъу ящΙар 
Якъубт. Нал къута, 261. 

ПЭЛКОНЧ (1). Урысыбзэ ныкъуэкΙэ: 
полковник. Старэ режиму пэлкончхэр щытетым 
щыгъуэ. Мазэ ныкъуэ щхъуантΙэ, 512. 

ПЭЛЫДЫН (полыд) лъэмыΙ. (3). Зыгуэрым 
пэнэхун, пэцΙуун. ТеувапΙэри ныпкΙэ, удз дахэкΙэ 
гъэщΙэрэщΙат, абы пэмыжыжьэу музыкауэхэри 
щытт, я гъуаплъэ бжьамийхэр дыгъэм пэлыду 
чырбыш хьэжыгъэкΙэ лъэщΙауэ. Хъуэпсэгъуэ нур, 

125. Жэщ мазэгъуэм и нур хужьыр Уи нэкΙу дахэм 
къыполыд, ЩΙыΙэтыΙэу мис акъужьым ПщΙантΙэм 
шхийхэр къыщеуд. Жей, си щΙалэ. «Бгы лъапэхэм 
деж», 39. Афэм нур хэщΙауэ И тажыр мазэм 
ныполыд, Бий щхьиблу щΙалэм пиупщΙахэм и 
бжыгъэу вагъуэ бгъэм щолыд. Анэм и пщΙыхьэпΙэ. 
«ЩΙалэгъуэ щΙыналъэ», 24.

ПЭЛЪЭЩЫН (полъэщ) лъэмыΙ. (41). 
Зыгуэрым текΙуэн, хурикъун, къарукΙэ ефΙэкΙын; 
хузэфΙэкΙын. Астемыррэ Степан Ильичрэ 
Щэрданхэ я мылъкур ирамыгъэхъунщΙэну и ужь 
итами – пэлъэщакъым. Хъуэпсэгъуэ нур, 256. 
Мо псы уэрым дахэ-дахэу упэлъэщынт – пхъэр 
нэхъыбэм икъутэрт, зэпиудырт, адэкΙэ-мыдэкΙэ 
мывэм ириудэкΙыурэ. Мазэ ныкъуэ щхъуантΙэ, 515. 
[Борис Борисович:] ЛΙо, дыпэмылъэщын уи гугъэ 
коллективыр зэрыколлективу и ужь дихьэмэ? 
Тепщэч къэзылъэтыхь, 179. 

ПЭЛЪЫТЭН (пэлъытэщ) лъэмыΙ. (2). 
Зыгуэрым ещхьын хуэдэн. [Дэфэрэдж:] Хэти 
къыщΙэупщΙэн, мэзым щΙэтри щΙэсри зи мылъкур 
къэралыр аращи, зыми имей пэлъытэщ… Лъапсэ, 
95. Азизи абы [шкΙэм] хуэдэт – лΙа жуигъыΙэу 
хьэдэ пэлъытэт. Щынэхужьыкъуэ, 55. 

☐ ТΙакъуэр закъуэ пэлъытэщи, закъуэр 
щымыΙэ пэлъытэщ (1). Еплъ тΙакъуэ.  

ПЭЛЪЫТЭУ (19). нареч. Зыгуэрым и пΙэ 
ирагъэувэ, пагъэув, хуэдэу ялъытэ. Иджы Зурабхэ 
я унэм къакΙуэмэ – а хъыджэбз нэ фΙыцΙэр унэгуащэ 
пэлъытэу щΙэсщ. Мазэ ныкъуэ щхъуантΙэ, 665. 
Фыз мэхари унэм щΙахьэри унэ лъэгум иралъхьащ, 
хьэдэ пэлъытэу. Лъапсэ, 52. ЗищΙисыр плъагъуу 
и жылафэр Паспорт пэлъытэу иΙэтащ. Жылэр 
кΙуэдакъым. Мес къэкΙыгъэр… «Батырыбжьэ», 74. 

ПЭЛЪЫТЫН (пелъыт) лъэΙ. (10). Зыгуэрым 
хуагъэдэн, пагъэувын. Пэслъыт уэ уи цΙэм 
щремыΙэ, Уи дежщ сэ си лъэр щыувар. Щхьэлыкъуэ. 
«Щхьэлыкъуэ», 381. Мывалъэ щΙыпΙэу дапщэ 
щыΙэ, ауэ яхэткъым ппэслъытын. Мывалъэ 
щΙыпΙэу дапщэ щыΙэ. «Вагъуэ махуэ», 354. Нэхъ 
яфΙэкъабзэр мазэм палъытыр, псэм палъытари 
Ιэм ΙэщΙокΙуадэ. Нэхъ лъапΙэр. «Батырыбжьэ», 114. 

ПЭМЭН (мэпамэ) лъэмыΙ. (1). Мэ щыΙэрэ 
щымыΙэрэ къэпщΙэну пэкΙэ жьы зыжьыдэшэн. 
Зэгуэпами, шынэжауэ Щытт зиплъыхьу, зэми 
памэу. «Бажэ пшынэ», 8. 

ПЭМЫЖЫЖЬЭУ (28). нареч. Зыгуэрым 
пэгъунэгъуу, жыжьэу пыΙумыхауэ. Елдар 
зыкърихыу Инал пэмыжыжьэу къыщытщ, 
къамэ дахэ кΙэрыщΙауэ, и кΙэрахъуэ сытхэри 
абы хуэдэу. Мазэ ныкъуэ щхъуантΙэ, 586. 
Школышхуэм пэмыжыжьэу щытыр сымаджэщт, 
абы къыбгъурытыр тутнакъэщт, гъущΙ кΙапсэ 
банэкΙэ къэхухьауэ. Хъуэпсэгъуэ нур, 113. ГъукΙэм 
фΙамыщΙыр тΙууэ зэхедз, нэхъыфΙ дыдэр щхьэхуэу 
егъэтΙылъ, матэм илъу адрейр тажьджэм из 
ищΙауэ кΙыщым щΙегъэувэ, жьэгум пэмыжыжьэу. 
Лъапсэ, 101. 

ПЭНЦΙЫВ (10). Пэм и кΙапэ дыдэ, и папцΙапΙэ. 
Данэ цΙыкΙу пэнцΙывкΙэ щΙехуэ жыпΙэну, и Ιэ 
цΙыкΙуитΙыр иΙэтауэ къожэ. Щынэхужьыкъуэ, 

58. Езы адакъэри пабжьэм хэсащ зиужьыжыху, хьэ 
тумэм сеуΙуу и пэнцΙывыр щхьэ къытезмычрэ, 
жиΙэу. Бабыщыкъуэ адакъэпщ, 480. Сабий цΙыкΙум 
кхъухьлъатэ макъ щызэхихкΙэ. «нанэ, бомбэ» 
жиΙэрти пэнцΙывкΙэ щΙесэ жыпΙэу кумбымкΙэ 
жэрт, и анэшхуэм япэ иту. Нал къута, 277.

◊ ПэнцIывкIэ щIегъэсэн (1). Хурикъун, 
удын тедзэн. [Гупым щыщхэм зыр зым пэрыуэу 
къажьэдолъэлъ:] Зыгуэр къэхъунщIэ е пэнцIывкIэ 
щIегъаси, илъэситху-пщIы къыптракъуэмэ, 
гъуэлъыпIэншэу укъагъэнэнкъым… МелыIыч, 453. 
ПэнцIывкIэ щIисэн (1). Еплъ пэнцIывкIэ щIихуэн. 
Сабий цIыкIум кхъухьлъатэ макъ щызэхихкIэ, 
«нанэ, бомбэ» жиIэрти пэнцIывкIэ щIесэ жыпIэу 
кумбымкIэ жэрт, и анэшхуэм япэ иту. Нал къута, 
277. ПэнцIывкIэ щIихуэн (1). Джэлэн. Данэ цIыкIу 
пэнцIывкIэ щIехуэ жыпIэну, и Iэ цIыкIуитIыр 
иIэтауэ къожэ. Щынэхужьыкъуэ, 58.

ПЭПЛЪЭН (поплъэ) лъэмыΙ. (96). Зэгуэр 
Щхьэлмывэкъуэ дэсыр зэхуэсауэ Абхазым къикΙыу 
хьэщΙэ къахуэкΙуэну пэплъэрт. Хъуэпсэгъуэ 
нур, 57. Минометчикхэм ягури яшри вагоным 
ирашэну я чэзум пэплъэрт. Щынэхужьыкъуэ, 
35. Хъарзынэу псори екΙуэкΙырт, цΙыкΙухэр къэт 
щымыΙэу къызэхуэсыжауэ, заведующыщΙэм 
пэплъэрт, учкомыр зыуи кърамыдзэжу. Мазэ 
ныкъуэ щхъуантΙэ, 547-548. 

ПЭПС (1). Пэм къыпыж псы. [Темботрэ и 
къуэшымрэ Нурхьэлий щхьэкΙэ:] – И пэпсри 
къыпож. Хъуэпсэгъуэ нур, 150. 

ПЭПСЭЛЪЭЖЫН (попсэлъэж) лъэмыΙ.
(3). Зыгуэрым жиΙэм арэзы утемыхъуэу, 
псалъэ пэдзыжын, зыпэщΙэсэжын, хуэмыдэн. 
Автоматыр иΙыгърэ и къуэр къыпэувауэ [Ιурарэ]
къыфΙэщΙмэ, пэпсэлъэжырт: «Хьэуэ, тΙасэ: 
Алыхьым къысхуиуха къалэныр згъэзэщΙащ, 
си быным сащхьэщысащ, псыдзэм езмыгъэхьу, 
мафΙэм езмыгъэсу, си щхьэгъусэми хуэфащэ 
хуэсщΙащ. Къалэн, 436. [Инус Астемыр жриΙэу:] 
ФΙыцΙагъэ лъапΙэр нартыхукΙэ пхъуэжащ, итΙани 
умыукΙытэу укъыспопсэлъэж. Хъуэпсэгъуэ нур, 
64. Си лΙым сригъэкΙыжмэ, жиΙэу гузавэурэ, Ιузизэ 
хьэжым зыкΙи пэмыпсэлъэжу, сыт къыжриΙэми 
зиущэхуу, бэлыхьу къытрилъхьэр ишэчырт. 
Хъуэпсэгъуэ нур, 67. 

ПЭПСЭЛЪЭН (попсалъэ) лъэмыΙ. (1). Еплъ 
пэпсэлъэжын. Бзаджэр паным пэпсэлъащ 

ПЭПЩЭН (мэпапщэ) лъэмыΙ. (4). 1. (1). ПэкΙэ 
ину бэуэн. [Фэуаз:] СокъуэншэкΙащ, къысхуэгъэгъу, 
Анка. – жысΙэу шым седэхащΙэу щызэхихым, 
арэзы къысхуэхъужауэ и щхьэр иутхыпщΙу, 
нэгъуэщΙ зыгуэр къэхъужащ, и нэпсыртΙыр 
къызэрелъэлъэхыу си Ιэм къепэщэщыну хуожьэ, 
мэщатэ, мэпапщэ, и щхьэр си дамэм къытрелъхьэ, 
и кΙэр егъэкΙэрахъуэ, лъэм тепыΙэркъым, 
мэщыщ, и макъыр зэкΙуэкΙауэ. Анка, 382. 2. (2). 
зэхь. Зэгуэпын, мыарэзыуэ губжьауэ бампΙэу 
щытын (пэкΙэ ину бауэу фΙэкΙа зыри жимыΙэу). 
Комендантым и нэщхъыр зэхиукΙауэ чыфтанцым 
еплъащ, пэпщащ. МелыΙыч, 473. ЛэтΙифэ нэхъ 

зэгуэпауэ мэпапщэ, зретΙыхь-зрелъэфыхьри 
къызощ: - Зумыусыжынумэ, зегъэхь, – жеΙэри. 
3. (2). зэхь. Жьыр губжьауэ фиин. ЩΙымахуэм 
папщэу къигъэзэжмэ, И джатэр псоми 
щитΙэгъэнущ. ЩΙымахуэ жэщу уэсыр къесырт. 
«Вагъуэ махуэ», 19. [Алыджыкъуэ:] КъынтΙэ-
къынтΙэ хъууэ, бжьыхьэкΙэ акъужь папщэм 
ещхьу, къулыкъу къысхуигъэфащэхэр щызмыдэм, 
и нэр щΙиукъуанцΙэу [комендантыр] къызоплъри 
къызоупщΙ: - Сыт хуэдэ къулыкъу пхузэфΙэкΙынур? 
МелыΙыч, 465-466. 

ПЭРИЙ (6). «Тисей» поэмэм хэт хьэм зэреджэр 
аращ. И тхьэкΙумэр зэригъакΙуэу Хьэ Пэрийри 
щылъщ едаΙуэу. «Тисей», 495. Асыхьэтым къоΙу 

ПЭРЫГЪЭУВЭН (пэрегъэувэ) лъэI. (1).  
ЕгъэувэлIэн, Iугъэувэн. Ущымышынэу хъурэт, 
Жыраслъэн дыгъуакΙуэу хэкум исым я пашэт, 
езыр мыдыгъуэу, игу зэбгъар и унафэкΙэ зы 
жэщым игъэунэхъуфырт, плъыр тΙощΙ шым 
пэрыбгъэувэми, мыхьэнэ лъэпкъ иΙэтэкъым. 
Хъуэпсэгъуэ нур, 89. 

ПЭРЫЛЪЫН (пэрылъщ) лъэмыΙ. (1). Зыгуэр 
мафΙэм хэлъын. Дисэ и хьэщΙэм лы хуигъажьэу 
дзасэр мафΙэм пэрылъу къипхъуэтати, къэплъауэ 
къыщΙэкΙащ. Хъуэпсэгъуэ нур, 138. 

ПЭРЫСЫН (пэрысщ) лъэмыΙ. (1). Зыгуэрым 
ипэм Ιусын, бгъэдэсын. Сэ сыпэрысщи жьэгу 
мафΙэм, СымыгъэуекΙыфΙу зеужьыр. Жьэгур 
ужьыхмэ, гъунэгъур. «Дамыгъэ», 223. 

ПЭРЫТ (4). ЯпэкΙэ зышэ, Ιэтащхьэ. Лъэхъуу сэ 
Ιэджэм сатожыр – Шу пэрыт пажэм псыр пожыр. 
Нарт уэрэд. «Шум и гъуэгу», 86. ЩоджэнцΙыкΙу 
Алий хиша лъагъуэращ дэ гъуэгушхуэ тхуэхъуауэ 
дызытетыр, фΙы къыдэхъулΙэми, ди гум щыхэщΙа 
къэхъуами, ди япэ ищам дыкΙэлъопΙащΙэ, нэхъ 
тегушхуауи докΙуэ, сыту жыпΙэмэ гъуэгур 
къуейщΙейщи, гъуэгур мытыншми, щыхупΙэ 
иΙэми, пэрытым игъэунэхуащи. Зи лъэрыгъыпс 
тΙыгъа, 518. ЕΙусакъым кхъухьым уадэ, Дауи 
щыΙэщ зи сурэтыр, Хы толъкъуным хэтщ ар 
уардэу, Кхъухьу щыΙэм я пэрыту. Лъэпкъхэм я 
тыгъэ. «Партыр ди пашэу», 55. 

ПЭРЫТЫН I (пэрытщ) лъэмыΙ. (3). 1. (1). Ιэщ 
гъэхъун, кΙэлъыплъын. Нэмыцэр ялъэщΙыхьэри 
яубыдащ, Ιэщым пэрытар яукΙащ, ямыукΙыу 
къелари дэнэ къипхыжын. Нал къута, 237. 2. (2). 
ΙэнатΙэ, лэжьыгъэ гуэр бгъэдэтын. [Шлоссер:] 
Си гугъэщ фэри нэ лейкΙэ фыкъыдэплъыну, 
сыту жыпΙэмэ нэмыцэ лъэпкъыр ΙэнатΙэшхуэм 
дыпэрытщ, исторэм къыдилъхуауэ ди пщэм 
Ιуэхушхуэ къыдэхуащ… Гъуэгуанэ, 100. Ιэщым 
шыгъур яримыт, Ичэзуми ахэр псафэ Дахэу ихуу 
пэрымыт, Телъщ ар щΙакΙуэм еплъу уафэм. Фыз 
унафэ. «Партыр ди пашэу», 110. 

ПЭРЫТЫН II (пэрытщ) лъэмыI. (1). Пэшэн, 
ипэ итын. Къуршыщхьэм зышэр лΙы пэрытмэ, 
И ужь зыхунур къыпхуэщΙэн? Къуршым къокΙ. 
«Дамыгъэ», 73.

ПЭРЫУЭН (пэроуэ) лъэмыΙ. (17). Зыгуэрым 
зэран хуэхъун, пэщΙэувэн, зэпыудын (п. п. 

псалъэр, Ιуэхур). Аралпым упэрыуэ хъунутэкъым, 
и щхьэм къихьар ищΙэрт. Хъуэпсэгъуэ нур, 
105. Хъуэхъу жыпΙар къабыл ухъу жаΙэу, жьыми 
щΙэми фызыжьым и псалъэр къыдаΙэтащ. Инал, 
пэрымыуэу едэΙуа нэужь, бжьэри къыΙихащ. 
Мазэ ныкъуэ щхъуантΙэ, 586. Богдан Захарович 
Кобуловыр пэрыуэн щымыΙэу теутΙыпщхьауэ, 
зыхуейр ищΙэу, ищΙэр къыхуэгъуу дунейм тетт, 
езы Берие а и къуэдзэм ищΙэр илъагъу пэтми, 
къэзгъэувыΙэнщ жимыΙэу. Лъапсэ, 91. 

ПЭРЫХУЭН (пэрохуэ) лъэмыΙ. (2). Зыгуэрым 
хэхуэн, хэукΙуриен. Хьэбибэ бэлагъ иΙыгъыр 
ΙэщΙэхури мафΙэм пэрыхуащ. Щынэхужьыкъуэ, 
25. Мэсхьудрэ Чачэрэ зэрызэΙущащэм еплъурэ, 
Нурхьэлий гу лъитакъым фΙэдзапΙэм фΙэлъ 
и бэлътор къыфΙэхуу мафΙэм зэрыпэрыхуам. 
Хъуэпсэгъуэ нур, 207. 

ПЭРЫХЬЭН (пэрохьэ) лъэмыΙ. (1). Лэжьыгъэ 
гуэрым еувэлΙэн; ублэн; щΙэдзэн. А цΙыкΙум куэди 
фэ тевмыΙуэ, ЦΙэ лъапΙэ фΙэфщми, ар цΙэрыΙуэ 
ЗыщΙыну щыΙэр лэжьыгъэшхуэщ, Пырехьэ щΙалэр 
Ιуэхугъуэшхуэ. Къуэ. «Партыр ди пашэу», 108. 

ПЭРЫХЬЭТ (3). плъыф. Куэд, хурикъу, къелыж. 
Мэремкъанхэ я пщΙантΙэр инщ, дэнэ къикΙри 
дэхуэнущ, шхын жыпΙэнущи – пэрыхьэтщ, 
дэнэ дежи уетΙысылΙэ хъунущ, ΙэнэщΙу къэкΙуар 
зэрызыххэщи, ерыскъыр здахьын ящΙэркъым. Мазэ 
ныкъуэ щхъуантΙэ, 582. [Якъуб Локотош жриΙэу:] 
Ιэщ яΙэщ, я шхыныр [дезертирхэм] пэрыхьэтщ. 
Нал къута, 254. 

ПЭРЫХЬЭТУ (3). нареч. Куэду, къебэкΙыу. 
Щрепсэу ахэр [хьэкΙэкхъуэкΙэхэр] щΙыналъэ 
хуабэм, уэс къатемысэу, уэшхи къатемышхэу, я 
шхын пэрыхьэту сытым дежи ягъуэту. Кхъухь 
пхэнж, 497. Партыр, властыр ныхущΙокъур Ди 
народыр сытым хуейми Пэрыхьэту игъуэтыну, 
Мамырыну и дунейри. Сомрэ долларрэ. «Партыр 
ди пашэу», 129. ХуащΙыжакъэ унагъуэбжэр, ЯΙэщ 
яжьэ пэрыхьэту, Жьым ар ехьыр кΙэрыщэщу, 
Шхий зэΙусэм епэщэщу. «Тисей», 486. 

ПЭРЫΙЭБАПΙЭ: ◊ пэрыΙэбапΙэ 
(пэрыΙэбэгъуэ) имыΙэн (4). ЦΙыху гуэр 
гъуэтыгъуейуэ, гурыΙуэгъуейуэ щытын; Ιуэху 
гуэр зэфΙэгъэкΙыгъуейуэ, бгъэдыхьэпΙэ имыΙэу 
щытын. Абы хуэдэ пэшот телъу хэт къэкΙуэжынт 
школым Лу и ныбжьэгъухэм ящыщу. арщхьэкΙэ 
Чачэ пэрыΙэбапΙэ иΙэкъым. Мазэ ныкъуэ 
щхъуантΙэ, 510. ПэрыΙэбапΙэ имыΙэу гу щылъатэм, 
Валерэу плъагъури, приемнэ комиссэм езым 
имыдэурэ хагъэхьэ, абы хэтыну пΙэцΙеиж Ιэджэ 
къагъанэри. КΙапсэ кΙапэ, 17. А фΙыгъуэ Ιэджэр 
къыщыхъуу ЩΙыр афэ джанэу ихъумэу Нарт 
лΙыхъужьыгъэр щыинти, ПэрыΙэбэгъуэ имыΙэт. 
«ЩΙалэгъуэ щΙыналъэ», 411. ПэрыΙэбапΙэ 
къэгъуэтын (1). Ιуэху гуэр зэрызэфΙэкΙын Ιэмал 
къэгъуэтын. [Дэфэрэдж Варварэ Романовнэ 
жриΙэу:] – Нэхъапэращи, тΙасэ, Ιуэхур зыΙутым и 
курыкупсэм хэплъи, зы шанс закъуэ фΙэкΙ мыхъуми, 
пэрыΙэбапΙэ гуэр къэгъуэт. Лъапсэ, 14. ПэрыΙэбапΙэ 
мыгъуэтын (1). Зыгуэрым гурыΙуэгъуей хъун, 
упэрыуэну Ιэмал имыΙэн. Иджыпсту якъуб жиΙэр 

къыщΙэбгъакΙуэмэ, пэрыΙэбапΙэ умыгъуэтыжу уи 
щхьэм къыдэкΙуеинкΙэ мэхъу. Нал къута, 308. 

ПЭРЫΙЭБЭ (3). МафΙэм ирихэΙэбэу гъущΙым 
къыхэщΙыкΙа Ιэмэпсымэ. Хьэкурынэ имыщΙыф 
щыΙэкъым: пэрыΙэбэ, дзасэ, шыуан тегъэувапΙэ, 
джатэ, сэшхуэ, къамэ, шы лъэрыгъ – сыт ухуейми 
укъигъэщΙэхъунукъым, псом нэхърэ нэхъ зэлΙалΙэр 
сыт жыпΙэмэ – фоч, фокΙэщΙ къутар ещΙыжыф. 
Лъапсэ, 100. Лу къэмыушу мэжей, пщэдджыжькΙэрэ 
Тембот къыщытэджым деж, укъэмытэджуи хъурэ, 
Думэсарэ пэрыΙэбэкΙэ собэм ипщΙэпщΙыхьурэ 
дэп зырыз къигъуэтыр зэхуехьэсри мафΙэ ещΙ, 
Ιусыпс трегъэувэ. Хъуэпсэгъуэ нур, 296. Езы 
тхьэмыщкΙэр [Дэфэрэдж и щхьэгъусэм], тхьэм и 
ахърэт дахэ ищΙ, нэхъ зэлΙалΙэу щытар пхъэΙэщэ, 
лъахъш, пэрыΙэбэ, нал сытхэр арамэ, иджы еплъ, 
ЛΙыгъур, хуэмыщΙ щымыΙэу, ΙэкΙуэлъакΙуэщ, 
уеблэмэ дыщэкΙыу тΙысыж хъунущ, Ιэщэ-фащэ 
жыпΙэнущи – сыти къэхь, псори ещΙыжыф. 
Лъапсэ, 111. 

ПЭРЫΙЭБЭН (пэроΙэбэ) лъэмыΙ. (1). Зыгуэрым 
зэран хуэхъун, пэрыуэн. Арщ [Хьэрун] и лэжьыгъэр, 
хэт пэрыΙэбэр? Хьэрун и лъагъуныгъэр. «Партыр 
ди пашэу», 97. 

ПЭТ (8). частицэ. 1. (4). Зы Ιуэхугъуэр 
адрейм ирихьэлΙэу зэрекΙуэкΙыр, къызэрыхъур 
къэзыгъэлъагъуэ, зы напΙэзыпΙэм зэтехуэу екΙуэкΙ 
къэхъукъащΙэхэр зэзыпх частицэ. НтΙэ, зэгуэр 
[мэзхъумэм] пхъэр кърилъэфэхрэ пэт, шокъу 
жиΙэу Нартыхур ирихьэлΙащ: «ЛΙо, мыр дэнэ 
плъэфрэ?». Лъапсэ, 68. Топыр щыуэм унащхьэм 
мышынэу дауэ тесыфа, топышэ блэкΙрэ пэт 
къытехуамэ, сытыт ищΙэжынур? Хъуэпсэгъуэ 
нур, 285. Нурхьэлий гуэщым щΙыхьауэ 
гъэтΙылъыпΙэ лъыхъуэрэ пэт, бжэндэхъу и 
абгъуэм къилъэтыкΙати занщΙэу игу къэкΙащ езым 
къылъыса ахъшэр бжэндэхъу абгъуэм ирилъхьэну. 
Хъуэпсэгъуэ нур, 230. 2. (2). Дауэ мыхъуми, 
апхуэдэу щытми, щхьэкIэ. Иджыри къэс зым и 
щхьэл къытрамыха пэт, щхьэлтетхэм [Мэсхьуд] 
яхуэзэмэ, ятехъушышэрт закъригъащΙэу. Мазэ 
ныкъуэ щхъуантΙэ, 632. Япэ итыр зи мыпΙащΙэ, 
ПэгунитΙыр ихьрэ пэт. Хьэлъэ. «Мывэ хуабэ», 
197. 3. (2). ЩΙэгъэхуэбжьэныгъэ; нэгъунэ. ЩΙы 
пэт гъуэгу хэпшыр нэшэкъашэ: Уи натΙэм илъым 
ухуэзэнщ. Дунейр зи щΙэщыгъуэ. «Батырыбжьэ», 
47. Псэ зыхэту сыт мыпсалъэр, Пшэрэ пэти 
къызэрокΙ. Псэ зыхэту сыт мыпсалъэр. 
«Батырыбжьэ», 45. 

ПЭТАР ПЭТАМ, ПЭТАТ (8). частицэ. ТΙэкΙу 
фΙэкΙ имыΙэжын. Абыи [фызым] зыкъищΙэжу 
щыхуежьэм, зи фыз хэкΙуадэ пэта лΙым и 
щыгъын лΙы пцΙанэм къритщ, зригъэхуапэри 
уэрамым къыдэлъэдащ, маршынэ гуэр дгъуэтмэ, 
къэдгъэувыΙэнщи, цΙыхубзыр дохутырым тшэнщ, 
жиΙэри. Лъапсэ, 52. [Дахэуэс:] Алыхь, си напэр текΙ 
пэтам. ГущΙэгъу, 424. НысащΙэм шэ къытехуэри 
яукΙ пэтат. Мазэ ныкъуэ щхъуантΙэ, 661. 

ПЭТАЩ (42). частицэ. Еплъ пэтар. «Хьэрфхэр 
уощΙэ» жиΙэу Нахъуэ и жьэ къыщыжьэдэкΙам, Лу 
гуфΙащэри дэлъей пэтащ. Мазэ ныкъуэ щхъуантΙэ, 

512. Дисэ шэр къытехуа и гугъэри джалэ 
пэтащ, арщхьэкΙэ къызэрытемыхуар псынщΙэу 
къыщищΙэм, нэхъри кΙийуэ хуежьащ. Хъуэпсэгъуэ 
нур, 104. Фызыр псым хэлъадэри архъуанэм 
иджэрэзыхьу псым хэлъ адакъэр къыхилъэфыжри 
зейм деж къихьыжащ: - Уи адакъэжьыр Ιисраф хъу 
пэтащ, - жиΙэри. Бабыщыкъуэ адакъэпщ, 491-492. 

ПЭТМИ (129). частицэ. 1. (121). Еплъ пэт 
2. А лъэхъэнэм ХьэтΙохъущокъуэр хэкум тету 
щыта пэтми, кумб къитΙу, жыг хисэу цΙыхум 
яхэтащ, хъумакΙуи имыΙэу. Лъапсэ, 50. ЗэΙущΙэр 
яуха пэтми, зэрыгъэкΙийуэ жэщ пщΙондэ цΙыхур 
зэхэтащ. Хъуэпсэгъуэ нур, 95. Иджыри Дзэшу жьы 
хъууэ тΙысыжа пэтми, Ιуэхуншэу щысыфыркъым, 
Ιэ дэхьеигъуэ имыΙэу мэΙэуэлъауэри хадэм итщ, 
зэм жыг еухъуэнщΙ, зэм къетΙыхь е хущхъуэ 
ятрекΙэ, пхъэщхьэмыщхьэм хьэпΙацΙэ емыуэн 
щхьэкΙэ. КΙапсэ кΙапэ, 7. 2. (8). КъэхъукъащΙэ, 
Ιуэхугъуэ гуэрхэр екΙуэкΙыху, хэтΙэсэху, кΙуэтэху 
нэхъ лъэщ е нэхъ кΙащхъэ, лъэрымыхь зэрыхъур 
къэзыгъэлъагъуэ частицэ. Къэрэмырзи ещΙэж 
ещанэу къатехыжыгъуей зэрыхъунур, бийм кΙуэ 
пэтми нэхъ зегъэбыдэ, къару нэхъыбэ зэщΙегъэуΙуэ, 
ΙэщэкΙи нэхъ хуэщΙащ, итΙани ΙэпщэцагъэкΙэ 
ятекΙуэн и гугъэу дзэпщым къегъэзэжри 
зегъэхьэзыр. Лыгъэ, 411. Зызыужьыж сымаджэхэр 
кΙуэ пэтми нэхъ шхэрей хъурт. Хъуэпсэгъуэ нур, 
280. КΙуэ пэтми псынщΙэу къыхэхъуэу Иныщэу 
уэшхыр къешх хъуащ. Гъэмахуэ уэшх. «Бгы 
лъапэхэм деж», 110. 

ПЭТРЭ (55). частицэ. Еплъ пэт. Дэфэрэдж и 
гур къызэфΙэна пэтрэ, и къуэм зыкъримыгъащΙэу, 
гуапагъэ, ΙэфΙыгъэ хэлъу къыпищащ: - НтΙэ, 
къурмэн сызыхуащΙыжын, си къарум хэщΙ фΙэкΙа 
хэхъуэркъым, жьы сохъу. Лъапсэ, 108-109. Куэд 
дэмыкΙыу, Хьэжбарэ лажьи хъати имыΙэ пэтрэ, 
тутнакъэщым иса и адэмрэ и къуэшымрэ я гъусэу 
хэкум ирашри ягъэкΙуэдащ, вредителу ирашым 
яхэту. Нэгъуху, 33. Исуф япэм и пхъум зигъэбзэха 
щхьэкΙэ мыгузэващэу щытамэ, иджы Назифэ 
куэдрэ къемыкΙуэлΙэжмэ, пхуэгъуэлъыжыркъым, 
пщэдджыжьым жьыуэ къэтэджын хуей пэтрэ. 
Лэчымэ, 393. 

ПЭТΙИНЭ (4). плъыф. Зи пэнцΙывыр дэкъея, 
пэ тΙей. ЦΙыхубз нащхъуэ пэтΙинэр Мэзкуу 
къикΙауэ къыщащΙэм нэхъ я гуапэ хъуащ, 
столицэм и гъунэгъуу псэууэ къыщΙэкΙынщ, жаΙэу. 
Щынэхужьыкъуэ, 60. Куэд дэмыкΙыу къэсащ 
дохутыр лъакъуэ кΙэщΙ пэтΙинэ цΙыкΙу, и нэ 
хъуреитΙыр къицΙуукΙыу. Лъапсэ, 13. [Думэсарэ 
Чачэ жриΙэу:] – Хэт и хъыджэбз зи сурэт ящΙари? 
Тинэ патΙинэ? Мазэ ныкъуэ щхъуантΙэ, 638. 

ПЭУ (2). ЛъагапΙэ, еуэкΙыпΙэ. Дэфэрэдж тΙэкΙу 
зигъэпсэхущ, тенджызым зэ теплъэжри, зыри 
щимылъагъум, и щΙалэ цΙыкΙур и гъусэу псы Ιуфэ 
нэпкъ лъагэм дэкΙщ, пэу гуэр къигъуэтри езыми 
и сабийми я щыгъыныр зыщихри икъузыжащ. 
иутхыпщΙащ, къуэгъэнапΙэ здыкъуэсым 
сакъыпэурэ къыкъуэплъмэ – къуэ кууушхуэм 
дэсу къуажэжь цΙыкΙу гуэр елъагъу, езым я 
къуажэм зыкъомкΙэ ещхьу, игуми къэкΙыжащ, 

щыхъыджэбздэсым и нэгум щΙэкΙауэ щытар… 
Лъапсэ, 54. Пэум деж дэтмэ нэхъ хуабэ-хуабэу 
шкΙэр тыншынщ – аращ жэуапу [ПытΙу] 
къыпахар. Щынэхужьыкъуэ, 52. 

ПЭУБЫДЫН (пеубыд) лъэΙ. (5). ЗыгуэркΙэ хуит 
мыщΙын, пэщΙэувэн. Къадым дэтхэнэ фелахьми 
зыгуэр пеубыд: зым и хьэр банэурэ уигъэжейркъым, 
зым адакъэ куэдыщэ иΙэщи, мычэму маΙуэ, зым и 
шыдыр и хадэм йохьэри зэхеутэ. Аргъуей, 385. 
Саният шэч ищΙыркъым фΙэмыфΙ гуэр Зураб 
къыпиубыдыну. Мазэ ныкъуэ щхъуантΙэ, 666. Дадэ 
Прохор емызэшу Псым бдзэжьейхэр къыщеубыд, 
И лэжьыгъэр хьэрэмыншэу Зыми зыри пимыубыд. 
«Бдзэжьеящэм ипхъу», 147. 

ПЭУВЫН (поув) лъэмыΙ. (27). 1. (9). Ипэ 
къихьэн, ипэ иувэн. КъиукΙыпауэ щытатэми, 
пэувынутэкъым, сэращ зейр жиΙэу, сыт щхьэкΙэ 
жыпΙэмэ, лъэкΙыныгъэ зиΙэм и жьэм хуихьар 
къыΙэщΙэбудыну ухуежьэмэ, уи жьэм жьэдэлъыр 
къыбжьэдитхъынущ… Лъапсэ, 73. Псэ зыΙут 
дгъэкΙуэнкъым! - жаΙэри зи бгъэгум щэкΙ плъыжь 
хэщΙа шухэр зэбгъурыту къапэуващ, арщхьэкΙэ 
къахуэгъэувыΙакъым. Хъуэпсэгъуэ нур, 255. 
Дахэуэсу тхьэΙухудыр А фыз удым къыпоувыр… 
«ЩΙалэгъуэ щΙыналъэ», 414. 2. (2). Зыгуэрым 
пэкΙуэу щытын. УΙэгъэ хъухэр фΙагъэжыри акт 
ящΙащ, сохраннэ распискэм пэувын хуэдэу. Нал 
къута, 226. [Бахъуэм Якъуб жриΙэу:] Лъым пэувыр 
лъыщ. Нал къута, 263. 3. (16). Къару гуэрым 
уебэныну зыΙэтын. Сталиным и унафэр дэркΙэ 
унафэщи, къикΙуэт димыΙэу бийм дыпэувынщ. 
Нал къута, 259. Конституцэм итщ, лъэпкъ къэс 
щхьэж и щΙыналъэр ихъумэжу аракъым, атΙэ псом 
я къару зыуэ, ялъэкΙыр ящΙэу, зэакъылэгъуу бийм 
поуври зэтракъутэ, жиΙэу. Щынэхужьыкъуэ, 40. 
Зэкъуэту, зым ΙэщΙэхур зым къищтэжу, бзэкΙэ 
зырызми, псэкΙэ зыуэ бийм пэувынкъэ, жиΙэу арат 
Локотош и гум илъыр. Нал къута, 257. 

ПЭУДЖЫН (поудж) лъэмыΙ. (1). Зыгуэрым 
щышынэн. Уэ къэлъытэ ар си фΙыщΙэу Си 
къарухэм пэмыуджу Хэкум щыΙэу сэ сымыщΙэ. 
Сомрэ долларрэ. «Партыр ди пашэу», 133. 

ПЭХУ (10). Зи пэнцывыр хужь (вы, шыд н.къ.). 
Арауи къыщΙэкΙынт, лΙы къэкΙуам шыд пэху, 
ныбэф цΙыкΙу къишэу къыщигъэзэжым, тΙэкΙу 
сабэ зыпыухьу щΙытетΙысхьэжар. Аргъуей, 386. 
Къыдырыр пэху хъужауэ удзыпцΙэм къыхэнауэ 
къру къомыр гублащхьэдэсэ защΙауэ зэрылъатэм 
еплъащ, игурэ и щхьэрэ зэбгъэжу. Кхъухь пхэнж, 
496. Вы пэхуитΙыр увыΙэнущ, ЯΙухуакъым удз 
мылыф. Бгым дэкΙ гъуэгу. «Батырыбжьэ», 38. 

ПЭЦ: ◊ пэцыр илыгъуэн (1). Хъийм икΙауэ 
губжьын, уафэм сабэ дрипхъеин. Аралпыр бэлыхь 
гуэрым зэрыхэтыр IупщIт, и пэм мафIэр кърихырт, 
пэцыр илыгъуэу, и жьакIэр къабзэлъабзэу зэщIэупса 
щхьэкIэ, нэхъ лъагъугъуафIэ хъуатэкъым, и 
дамэр хишу адэкIэ-мыдэкIэ дэплъырт и пIэ итын 
хуэмышыIэу. Хъуэпсэгъуэ нур, 114. Пэцыр ичын 
(1). Еплъ пэцыр илыгъуэн. [Жангулэз Дзэшу 
жриΙэу:] Хэту пΙэрэ уи пэцыр изычар? КΙапсэ 
кΙапэ, 17. Пэцыр мафΙэм исын (1). Еплъ пэцыр 

илыгъуэн. Хьэрийкурий къэхъуам и хъыбарыр 
уэ жепΙа, сэ жесΙа, госпиталым и Ιэтащхьэу 
тетхэр къызэрыхьащ, я пэцыр мафΙэм ису. 
Хъуэпсэгъуэ нур, 174. 

ПЭШ (79). Щыпсэу унэм блынхэмкΙэ 
къыхэгъэщхьэхукΙэ и зы Ιыхьэ. Жансэхъу 
унафэ ищΙащ пэшым Лу щагъэгъуэлъыну, езы 
кухаркэри сымаджэм бгъэдэсыну. Мазэ ныкъуэ 
щхъуантΙэ, 551. КъэрэгъулитΙыр шыдыгъум 
езауэу щытыху, Уэрдэщыкъуэ и шыр пэшымкΙэ 
къыщΙишащ. Нал къута, 267. Мылицэм я пэшыр 
инщ, Ιэхуитлъэхуитщ, пэшхьэку хъарзынэ щΙэту 
ягъэплъ. МелыΙыч, 459. 

ПЭШЭГЪУ (2). ПэщΙэщΙэгъу, ныбжьэгъу. 
Плъагъуркъэ Астемыр и пэшэгъур, жылэр 
мэжджытым макΙуэ, Алыхь талэм хуопщылΙ, 
езыр унэм щΙэсщ, джаур хьэщΙэ кърегъэблагъэри. 
Хъуэпсэгъуэ нур, 200. Дари Сари зыщыгъ пашэм 
И пэшэгъур сыту гугъу. «Индийскэ поэмэ», 365. 

◊ Пэшэгъу хуэхъун (1). Зыгуэрым ныбжьэгъу, 
пэщΙэщΙэгъу хуэхъун. [Нанэ Думэсарэ жриΙэу:] – 
Си щΙалэм [Астемыр] щхьэ пэшэгъу хуэхъуа 
урысыр. Хъуэпсэгъуэ нур, 282. 

ПЭШЭН (пашэщ) лъэмыΙ. (2). Щапхъэу щытын, 
пэрытын. [Астемыр жеΙэ:] УщыпашэкΙэ, упэшэн 
хуейщ. Мазэ ныкъуэ щхъуантΙэ, 543. Уэ пфΙэфΙт а 
жьыбгъэр къыпщΙихуу Уитыну бгыщхьэм упашэу. 
Къайсын К. папщΙэ. «Шум и гъуэгу», 87. 

ПЭШОТ (5). Еплъ мыхъур. Езыр зыщΙэхъуэпсам 
хуэдабзэу пэшотыр телъу справкэр къыΙэщΙыхьа 
иужь, Лу гуфΙэщати дунейм техуэжыртэкъым. 
Мазэ ныкъуэ щхъуантΙэ, 514. Абы хуэдэ 
пэшот телъу хэт къэкΙуэжынт школым Лу и 
ныбжьэгъухэм ящыщу. арщхьэкΙэ Чачэ пэрыΙэбапΙэ 
иΙэкъым. Мазэ ныкъуэ щхъуантΙэ, 510. ПΙытΙу 
Апчарэ лъэныкъуэкΙэ Ιуишри хуабжьу игъэщэхуу 
письмоушхуэ гуэр къритащ, пэшот плъыжь 
тегъэуауэ. Щынэхужьыкъуэ, 58. 

◊ Пэшот тегъэуэн (2). ТхылъымпΙэ гуэрым 
итхам и пэжагъыр къигъэлъагъуэу тегъэуэн. 
[Долэт жиΙэу:] Ликбез пунктым къызэрызухамкΙэ 
пэшот тегъэуауэ тхылъ къызэт, жиΙэрт. Мазэ 
ныкъуэ щхъуантΙэ, 509. Нэхъ пщΙэ зыхуищΙ 
справкэ сытхэм Нахъуэ пэшотым и пΙэкΙэ 

ПЭШХЬЭКУ (17). ИрипщэфΙэну, пэш 
ирагъэплъыну унэм щΙащΙыхь мафΙэ ищΙапΙэ. 
Нурхьэлий, пэшхьэкум мафΙэ тΙэкΙу ирищΙэщ, 
мырамысэ щтар игъэвыжщ, едзакъэри, зыкъомрэ 
жейм емызэгъыу щылъа нэужь, Ιурихауэ арт. 
Хъуэпсэгъуэ нур, 157. [Хьэжумар:] Фылъыхъуэн 
хуеящ – щΙыунэ, бэкхъ, мэкъуэщ, пэшхьэку, уэнжакъ 
сытхэм зыщΙыпΙэ зыщигъэпщкΙуауэ къыщΙэкΙынщ. 
Алъхъо, 57. Уи пэшхьэкур къачэм, Ιугъуэр Бжэр 
ΙупхакΙэ пхущΙэмыкΙ. Ем и гъуэгу. «Мывэ хуабэ», 271.

ПЭШХЬЭКУГЪЭПЛЪ (1). Пэшым щΙэт хьэкур 
зыгъэплъ, мафΙэ изыщΙэ, пхъэ изыдзэ. А зэманым 
сэ [Степан Ильич] Сыбыр сыкъикΙыжа къудейуэ, 
госпиталым пэшхьэкугъэплъу сыщылажьэрт, уэри 
уΙэгъэ ухъуауэ санитарнэ мафΙэгукΙэ укъашат. Мазэ 
ныкъуэ щхъуантΙэ, 567. 

ПЭШХЬЭКУБЖЭ (3). Пэшхьэкум хэлъ бжэ 
(абыкΙэ пхъэ ирадзэ, яжьэ кърах). [Алыджыкъуэ:] 
СызыщΙыхьа фэтэрыр пэш закъуэт зэрыхъур, 
зы щхьэгъубжэ хэлъу, зы гъущΙ гъуэлъыпΙэшхуэ 
пэшхьэкубжэм пэмыжыжьэу, шкафышхуэ. 
МелыΙыч, 440. Ауэ нобэ и ΙэплъэпкъкΙэ 
Пэшхьэкубжэр игъэбыдэрт, МафΙэм ису зэрыхэлъу 
И сабийри къригъэлу. «Тисей», 486. [Алыджыкъуэ 
цΙыхубзым жриΙэу:] – ЛΙо, пэшхьэкубжэм и 

ПЭШХЬЭКУЩХЬЭ (1). Хьэку дапхъэ. 
Пэшхьэкущхьэми шейныч тетщ. МелыΙыч, 459. 

ПЭЩ (1). УнэцΙэщ, «Хъуэпсэгъуэ нур» романым 
къыхощ. Къэзылъэфри зылъэфыжри пщΙэнукъым, 
жыхуаΙэм хуэдэу, Мусэрэ Нурхьэлийрэ я Ιуэхур 
псыхэкΙуадэ хъуами, къуажэм гуфΙэгъуэ куэд зэуэ 
къахуэкΙуащ: КΙэпΙий Андулыхь, Пэщ ЛутΙэ, 
Дзэгъэщтокъуэ Алим, фызабэ Бабыху сымэ я 
къуэхэу къэбэрдей полъкум хэту «Туземнэ дивизэм» 
хэтахэр къэкΙуэжащ. Хъуэпсэгъуэ нур, 208. 

ПЭЩЭ ПАША (13). Тыркумрэ нэгъуэщΙ 
муслъымэн къэрал зыбжанэхэмрэ япэм щыΙа 
къулыкъущIэхэм зэреджэ цIэ. Фочыр фоч 
бэлыхьт, ХьэтΙрэмтΙыгу дэс тырку пэщэм деж 
къыщысхъуэжат. Лъапсэ, 103. Хьэсэн-пэщэр 
ерыщт, дзэ и гъусэу къежьэрти, жиΙэр зымыдэ 
къуажэхэм ятеуэрт, - ихъунщΙэрт, зэрипхъуэрт, 
абыкΙэ адыгэр игъэшынэу хэкум бжьыпэр 
щиубыдын и хьисэпу. Лъапсэ, 30.

ПЭЩЭЩЭН (мэпэщащэ) лъэмыΙ. (5). Ιуэху, 
лэжьыгъэ гуэрхэм хэщΙ щымыΙэу кΙэрысын, 
улъэпхъэщэн. Лу зыгуэр къыщхьэщыхьауэ 
пэщащэрти, къызыщыу хуэдэ хъуауэ 
к ъыф Ι эщ Ι ыр т:  Д у м эс ар э  к ъ аб г ъ э дых ь ау э 
шхыΙэныр зригъэзахуэу. Хъуэпсэгъуэ нур, 144. 
ЯмыщΙэххэу, Чопракъ псыхъуэм жыг лъабжьэжь 
гуэрым деж щыпэщащэу Ιэщэ гъэтΙылъыпΙэ 
къагъуэтащ. Щынэхужьыкъуэ, 72. ШкΙахъуэр 
хэмыжаеу Къадотэджыр пщащэм, ШкΙэри 
къеутΙыпщри Ар щысын пэщащэу? ЦΙыхухъу. 
«Мывэ хуабэ», 38-39. 

ПЭЩХЪЫН (6). Пэм и гъумыпΙэ Ιыхьэ. 
Шамум вертолет макъ щызэхихым, и нэр къихуу, 
пщыΙэ зэгуэтым ещхь и пэщхъыным зэрыбауэ 
хьэуар къемэщΙэкΙыу гужьеяти, ар щалъагъум, 
дызыубыдахэм нэхъ я фΙэщ хъуащ сэ жысΙэм нэхърэ. 
ХьэщΙэ лъапΙэ, 401. Шыр щыщырт, ихъуилъырт, 
етхауэрт, и нитΙыр къихуу зиплъыхьырт, и 
пэщхъыным бахъэр кърихурт, арщхьэкΙэ нахъутэ 
пщΙэхэлъым и кΙапэр лΙитΙым яΙыгъти, шым 
кΙуапΙи жапΙи иратыртэкъым. Хъуэпсэгъуэ нур, 
162. [Апчпрэ зытес шым топсэлъыхь:] Пэщхъыныр 
инщ. Нал къута, 265. 

◊ И пэщхъыным къихуа хуэдэ (1). ЦΙыху 
гуэр мыхьэнэншэу къэлъытэн, къимыдзэн. 
[Алыджыкъуэ:] Тобэ ирехъу, ар дыдэр езы 
комендантми и гум къэкΙагъэнт: и пэщхъыным 
сыкъихуа хуэдэу сызэΙуредзэри сешх жыпΙэну 
къызэплъащ. МелыΙыч, 465. [И] пэщхъыным 
гъуэзыр (мафΙэр) кърихыу (3). Еплъ [и] пэм 
гъуэзыр (мафΙэр) кърихыу. Щэрданхэ я махуэр 

сэри къысхуагъэкΙуэну хэтащ, сэ Щхьэлмывэкъуэр 
ныбапхъэкΙэ фызмыгъэгъуэлъым, си псэр си 
ΙэкΙэ хэсхыжынщ, жиΙэу Гъуумар къэгубжьауэ 
и пэщхъыным гъуэзыр кърихырт. Хъуэпсэгъуэ 
нур, 287. Къыдырыр къызэрыкΙа жыпΙэмэ. 
къызэрыкΙащи, и пэщхъыным мафΙэр кърех. 
Кхъухь пхэнж, 502. [Якъуб Локотош жриΙэу:] 
ПлъэкΙ къыумыгъанэ, - Якъуб къэгубжьауэ 
и пэщхъыным мафΙэ къреху, - си пыΙэжьыр 
пхуэгъэтΙысащ.  Нал къута, 306. 

ПЭЩЫЛЪЫН (пэщылъщ) лъэмыΙ. (2). зэхь. 
ГъэзэщΙэн хуейуэ и пщэ илъын; пэщытын. Гъуэгу 
пэщылъыр быркъуэшыркъуэщ. «Елбэздыкъуэ», 19. 
ДищΙакъым гухэ дэ гугъуехьым, Дыщымыгугъыуи 
тпэщылъ фΙыгъуэм, Щытчакъым лъапэ 
ди гъуэгу кΙыхьым, Ди пщΙантΙэм шууэ 
щепсыхауэ ТекΙуэныгъэшхуэм дрогуфΙэр – Ар 
хьэщΙэу икΙи дымыцΙыхуу, Дэ дыпэмыплъэу 
къытхуэкΙуакъым. ТекΙуэныгъэ. «Шум игъуэгу», 5. 

ПЭЩЫТЫН (пэщытщ) лъэмыΙ. (1). зэхь. 
Пэувауэ щытын, и пэм къитын. Толъкъун ябгэм 
щΙалъэфами, Жьапщэм кхъухьыр япэщытщ. 
Жьапщэм пэувам. «Батырыбжьэ», 147. 

ПЭЩΙЭГЪЭХУЭН (пэщIегъахуэ) лъэI. (2). 
Iугъэуэн, хуэгъэзэн. [Кулисум Къэрэлъашэ 
жриΙэу:] – Мыдэ зэ къыспэщΙэгъахуэ а Ιейр 
(Хъуцэ) – алыхь, и лъакъуэр зэпызмыщΙыкΙым. 
Нэгъуху, 48. [Къэрэлъашэ Кулисум 
жриΙэу:] ЗапэщΙэзгъэхуакъым. Нэгъуху, 34. 

ПЭЩΙЭТЫН (пэщΙэтщ) лъэмыΙ. (1). Зыгуэрым 
пэувауэ щытын. Хэти къыгуроΙуэ Локотош 
и отрядым куэдрэ нэмыцэр зэтраΙыгъэу 
зэрыпэщΙэмытыфынур. Нал къута, 293. 

ПЭЩΙЭУВЭН (пэщΙоувэ) лъэмыΙ. (2). зэхь. 
Зыгуэрым и ныкъуэкъуэгъуу пэувын. Лейм 
пэщΙэувэу щебэнкΙэ, КъаукΙри пхыру къытохуэ, 
Бий гущΙэгъуншэм и нейхэр Ди цΙыху мин Ιэджэм 
къатохуэ. ЩΙым и макъ. «Шум и гъуэгу», 38. Дэрщ 
а ешхуэм пэщΙэувэу КΙэщΙ бий гъащΙэр зыщΙыфари, 
Ди щΙыналъэм и быныфΙу А е бзаджэм текΙуэфари. 
«ЩΙалэгъуэ щΙыналъэ», 409. Вымрэ жэмрэ 
зэпэщΙэува хуэдэт. Мазэ ныкъуэ щхъуантΙэ, 509. 

ПЭЩΙЭХУЭН (пэщΙохуэ) лъэмыΙ. (33). 
Зыгуэрым ΙэщΙэхуэн, ΙэщΙыхьэн; ирихьэлΙэн. 
Жыраслъэн хуэдэ дыгъужьыжь уи хъушэр 
пэщΙэхуами, согъэпцΙ, цы къудей къигъанэмэ. Мазэ 
ныкъуэ щхъуантΙэ, 541. Шы мыгъасэр пэкъу ящΙрэ 
ΙумпΙафΙэ хъухукΙэ къызэрырашэкΙым ещхьу, 
Бахъуэм къыпэщΙэхуар иΙыгът, зыΙэщΙимыгъэкΙыу. 
Нал къута, 261. Бейбарсыр къэзылъхуар адыгэт, 
цΙыкΙуу лΙыубыдым япэщΙэхуэри Мысырым яшэри 
лΙы гуэрым иращауэ, ин хъуащ, лΙыпΙэ иувэри, 
гу къылъатащ, лΙы пхъашэу лΙыгъэшхуэ зыхэлъ 
зэрыхъунум. Лъапсэ, 100. 

ПЭЩΙЫН (пещΙ) лъэΙ. (17). Егъэпщэн, хуэгъэдэн, 
ещхьу лъытэн. Раисэ Муратовнэ удз дахэр 
зыпищΙ щыΙэтэкъым, сыт ищΙысри удз дахэкΙэ 
имыгъэщΙэращΙэмэ, и гум идэну Ιэмал иΙэтэкъым. 
Лъапсэ, 78. Саримэ урыс щΙакхъуэм пищΙын 
дунейм теткъым… Хъуэпсэгъуэ нур, 130-131. И 
дахагъэр хьэлэмэту Удз гъэгъауэ къыпфΙэщΙынщ, 

И нэхъ гуакΙуэ пхуэмыгъуэту Вагъуэ дахэм ар 
пэпщΙынщ. «Бдзэжьеящэм ипхъу», 146. 

ПЭΙЭЩΙЭ (3). плъыф. 1. (2). Гъунэгъуу щымыт, 
пэжыжьэ. Губгъуэ нэщΙым ар щыпсэуми Бийм 
пэΙэщΙэ зищΙыфакъым. «Бдзэжьеящэм ипхъу», 
149. Унэр зезыхьэр Мэмэт-щΙакъуэми, бжьыпэр 
зыΙыгъыр Раисэ Муратовнэ жыхуаΙэу «Фызым 
пэΙэщΙэ» ресторанным и тетыр аращ. Лъапсэ, 
78. 2. (1). Зыгуэрым пэжыжьэ. Россием дыгуэтти 
къытхэхъуэрт, Абы пэΙэщΙэр унэхъурт. Россие. 
«Мывэ хуабэ», 95.

ПЭΙЭЩΙЭ ЗЫЩΙЫН (3). Зыгуэрым пэжыжьэ 
зыщΙын. Шэч хэлъкъым, а тΙум мэзымкΙэ 
яунэтΙащ, Долинск дэт штабым пэΙэщΙэ защΙурэ. 
Нал къута, 280. Якъуб, къуажэ хуэзэмэ, пэΙэщΙэ 
зищΙурэ кΙуэрт. Нал къута, 242. [Дэфэрэдж:] Си 
гугъат псори зэрыщΙэхыну, операцэ суд Ιуэху 

ПЭΙЭЩΙЭ ХЪУН (1). Зыгуэрым пэмыгъунэгъуу 
щытын. СпэΙэщΙэ ухъумэ, мэункΙыфΙри Къызэплъ 
щымыΙэ къэбгъэзэху. Уэрэдибл. «Дамыгъэ», 215. 

ПЭΙЭЩΙЭН (пэΙэщΙэщ) лъэмыΙ. (1). Пэжыжьэу 
щытын, пэмыгъунэгъун. Абы нэхъей ди заводыр 
къуажэм тΙэкΙу пэΙэщΙэщи. Зыри плъагъунукъым, 
гъы макъи сыти зэхэпхынукъым. МелыΙыч, 462. 

ПЭΙЭЩΙЭУ (5). нареч. Пэмыгъунэгъуу, 
пэжыжьэу. Астемыр и бынунэм пэΙэщΙэу зэрыпсэур 
къехьэлъэкΙыу къитхырт, ар Думэсарэ имыщΙэ 
хуэдэ. Хъуэпсэгъуэ нур, 191. ПщыхьэщхьэкΙэ 
джэдэщым джэдкъазыр екΙуэлΙэжмэ, Джэлил джэд 
анэм яхэсу лъэуейм тесщ, инкубаторыкъуэр и 
закъуэпцΙийуэ псоми япэΙэщΙэу, зигъэбырыбу 
къуэгъэнапΙэ къуэсщ. Бабыщыкъуэ адакъэпщ, 482. 
Нэхъ пэΙэщΙэу уувакъэ – Зым и фΙагъи къомыкΙын. 
Уи щхьэ закъуэу упΙыщΙамэ… «Батырыбжьэ», 135. 

ПВО (3). Противовоздушнэ оборонэ. Апчарэ 
здэкIуэн и гугъа ПВО курсым щеджэнкIи мэхъу 
[лIитIыр]. Щынэхужьыкъуэ, 66.

ПЕЖЬЭН (пожьэ) лъэмыI. (34). КъакIуэ 
гуэрым япэ ищу зыхуэгъэзэн. ЯжесIэу куэдрэ 
сэ сапожьэ, Къемыблэгъауи сигу мызагъэ. 
Жьэгу. «Батырыбжьэ», 35. Си дэлъхушхуэ 
Албиян! – Апчарэ и макъым нэхъ зиIэт 
хъуащ, - нобэ федгъажьэ нэхърэ фыкъэкIуэжу 
дыфпежьауэ щытамэ сыту ди насыпышхуэт. 
Щынэхужьыкъуэ, 47. Яков Борисович адыгэ 
фащэ щыгъыу, къамэ къиха иIыгъыу щапежьэм, 
хъунщIакIуэхэр шынэри щIэпхъуэжащ. 
Нал къута, 235. 

ПЕКIУЭКIЫН (покIуэкI) лъэмыI. (1). Iуэхугъуэ 
е хьэпшып гуэрым къыбгъэдэкIын. Мывэ сызэплъу 
щытыгъахэм Иджы семыплъу, сапокIуэкI. И псы 
къиугъуэт гъатхэм дежи… «Щхьэлыкъуэ», 406.

ПЕЛУАН (29). Къаруушхуэ зыхэлъ цIыху. 
Пелуаныр фIыуэ шхэн хуейщ. Мазэ ныкъуэ 
щхъуантIэ, 605. Гимнастикэрэ физкультурэкIэ 
Сосрыкъуэ зищIын и гугъэщ Iэюб ещхьу пелуан. 
Мазэ ныкъуэ щхъуантIэ, 610. ИкIэм-икIэжым 
адыгэм зы пелуан Iэпкълъэпкъ дахэ къахэкIащ: 
сэри си къарум сеплъыжынут, жиIэри. Мазэ 
ныкъуэ хъуантIэ, 617.

ПЕМЗЭ (1). Пшахъуашхэ лIэужьыгъуэ 

псынщIагъуэ. Дзэлыкъуэ хъупIэм ди Iэщхэр 
Минищэ Iэджэу зэхэтхэщ, Пемзэ къыщIэтхыу мес 
шахтхэр, Дэ колхоз инхэр тхутахэщ. ТекIуахэм 
сэлам. «Бгы лъапэхэм деж», 35.

ПЕНСИЕ (4). Жьы хъуахэмрэ узыншагъэкIэ 
лэжьыгъэм пэмылъэщыжхэмрэ хуагъэува 
улахуэ. Пенсие зрат фызхэм зыкъаIэта 
щхьэкIэ, я Iуэхум зыри къикIакъым. Нал къута, 
288. [Джэрдж ПIытIу Хъадижэт жриIэу:] 
Уи пенсыр уфIэмащIати, жэмри къуатащ. 
Щынэхужьыкъуэ, 16.

ПЕНСИОНЕР (4). Пенс зрат цIыху. Абы 
къыфIигъэкIатэмэ, пощтзехьэм, пенсионерхэр 
къызэригъэпцIар игу къагъэкIыжынкIэ хъунут. 
Щынэхужьыкъуэ, 13. [Албинэ:] Пенсионеру Зюзин 
жыхуаIэ микрорайоным исыр нывохъуэхъу… 
Тепщэч къэзылъэтыхь, 179.

ПЕНСНЕ (3). Нэгъуджэ лIэужьыгъуэ. Абы 
[Саримэ] къыбгъуэрысщ адыгэ цей хужь щыгъыу, 
нэгъуджэ пенсне жыхуаIэм хуэдэ Iулъу, адыгэ 
пыIэ дахи щхьэрыгъыу зы лIы гуэр. Мазэ ныкъуэ 
щхъуантIэ, 526.

ПЕПСИКОЛЭ (1). Псы IэфI. [Дэфэрэдж:] 
Унагъуэм фадэбжьэ къыщаIэтмэ, пепси-колэ иту 
румкIэр сабийм щыхуаший дапщэ. Лъапсэ, 44.

ПЕРЕДВИЖНОЙ (1). БгъэкIуатэ, 
зыщIыпIэкIэ пшэ хъу. [Газетым псалъащхьэу 
итщ:] «Гъавэр кIэрыху имыIэу къефхьэлIэж», 
«зауэрщекIуэкIым деж хьэрычэт Iуэхум 
зэрыхалъхьэ» «передвижной мастерской 
дапщэщ къыщыдатынур?». Нал къута, 220.

ПЕРВОМАЙ (1). Лэжьыгъэмрэ гъатхэмрэ 
я махуэ, майм и 1. Жылэм дэсыр зэхуэсауэ 
Шыгъажэшхуэщ первомайщи. Колхоз шыгъажэм. 
«Партыр ди пашэу», 37.

ПЕРРОН (3). ГъущI гъуэгу станцым цIыхухэр 
мафIэгум щитIысхьэу, къыщикIыу иIэ платформэ. 
Перронным тетхэр зоныкъуэкъу. Нал къута, 217.

ПЕРУ (1). Ипщэ Америкэм щыIэ къэрал. Мес 
пхъэIэщэ, Щам къикIауэ, Мексиканцхэм ящIыр 
тыгъэ, Мес Ирпным дыщэу пкIауэ Iэщэм палъхьэм 
тетщ дамыгъэ, Чили, Перу – хэку щыIэм ящIа 
тыгъэм и гъунапкъэр Мы зал куэдым щыщымыIэ, 
ФIыщIэ иным ар щыщ закъуэщ. Лъэпкъхэм я 
тыгъэ. «Партыр ди пашэу», 62.

ПЕТЕРБУРГ (1). Урысейм и къалэхэм ящыщ 
зыщ. ГъэщIэгъуэнкъэ, Петербург къалэм дэса 
Пушкиным адыгэм я псэукIам нэхъыбэ хищIыкIыу 
къыщIэкIащ сэ хэкум ису къэгъуэгурыкIуам нэхърэ. 
Лъапсэ, 7.

ПЕТЛИЦЭ (4). ЗауэлI фащэм и пщампIэм тет 
дамыгъэ. Хьэбибэ а щIалэ лъэгъугъуафIэ къомыр 
и быным хуэдэу къилъытэрт, щIилъагъур, я 
петлицэм еплъмэ, Албиян и пщампIэм хэлъ 
петлицэм ещхьу зэрыщытыр арами имыщIэу. 
Нал къута, 233.

ПЕТРОВ (1). УнэцIэ. [Албинэ:] Мне нужно 
Александра Петрова или Казбека Беталова.«Сэ 
Петров Александр е БетIал Къазбэч сыхуейт…». 
Тепщэч къэзылъэтыхь, 159.

ПЕТР ИВАНОВИЧ (1). УрысыбзэкIэ: Иван и 
къуэ Петр. [Петр Иванович:] Ар ди хабзэм тету 
пщIащ. Алъхъо, 97. 

ПЕУЭН (поуэ) лъэмыI. (3). 1. (2). Зыгуэрым 
зы Iуэхугъуэ гуэркIэ еныкъуэкъун. Езы Елдари 
щIалэтанэфIт, есыкIэкIэ Iэзэти, псы къиуам 
зыхидзэу и ныбжьэгъухэм япеуэну и гуапэт. 
Хъуэпсэгъуэ нур, 51. 2. (1). Зыгуэрым жиIэр 
зэпыудын, абыкIэ арэзы мыхъун. ЛэтIифэ абы 
пеуэфынутэкъым, къыпылъыну хуежьахэм 
ягуригъэIуащ зэримыдэнур, зыIуевгъэх жиIэ хуэдэ 
щIыкIэу. Лъапсэ, 25.

ПЕХОТЭ (2). Лъэсыдзэ. А уэрэдыр цIыкIухэм 
езыгъэщIар езы Василий Захарович ищIэртэкъым, 
къуажэм дэт пехотнэ училищэм щIэсхэр 
армырамэ. Щынэхужьыкъуэ, 59.

ПЕХЬЭБЖЬЭ (3). ХьэщIэхэм прахьэжьэу яухуэ 
ефэ-ешхэ. [Хьэбибэ:] Ей, пехьэбжьэ, жи! Фызышэр 
къэсащ. Нал къута, 210. [Хьэбибэ Данизэт жриIэу:] 
Пехьэбжьэ тIыгъын хуейщ. Нал къута, 210.

ПЕШКЭ (2). Шахмэт щыджэгукIэ къагъэсэбэп 
хьэпшып цIыкIухэм ящыщщ. А пешкэ цIыкIухэм 
ещхьщ поэтри – Зэрыс щIыналъэм емыпцIыж, 
ТIощI пщIэншэкIуэдэу хэкIуэдащи, Зы закъуэм 
напэр къетхьэщIыж. Шахмэт джэгукIэ хэт 
зымыщIэр. «Батырыбжьэ», 65.

ПЕШКОМ (1). Лъэсу къэкIухьын. [Бот 
Степан Ильич жриIэу:] Што ипешком ходиться, 
разговором занимается. «Щхьэ лъэсу къэпкІухьрэ, 
псэлъэным зыдебгъэхьэхрэ»? Хъуэпсэгъуэ нур, 221.

ПИВО (3). Фадэ лъэпкъыгъуэ. – Армэ, дэгъуэщ, 
сэ си гуапэщ, Псори псынщIэу згъэзэщIэнщ, Ауэ, 
пэжу, согузавэ, мис согувэ, Рестораным щащэ 
пиво, Ахъшэу хуэзэм Iыхьэ плIанэр ИкъукIэ гуапэт 
сэ къызэпттэм. Дыгъу жыхуаIэр сыт? «Бгы 
лъапэхэм деж», 125.

ПИДЖАК (1). Щыгъын щIыIутелъ. Агроном 
егъэджакIуэм и гъусэр ныбжькIэ езым нэхърэ куэдкIэ 
нэхъыжьтэкъым, лIы лъахъшэ гъурт, гъуэншэдж 
лъапахъуэм джанэ гъуабжэ теутIыпщхьарэ, абы 
и щIыIум пиджак укъуея тIэкIуи телъыжу. Зи 
лъэрыгъыпс тIыгъа, 520-521.

ПИЛОТКЭ (2). ЗауэлIхэм зэрахьэ пыIэ. ЦIыхубз 
къомым пилоткэ, е упщIэ пыIэ ящхьэрыгъыу 
цIыхухъу зэрызыххэ фIэкIа яхилъагъукIыртэкъым. 
Щынэхужьыкъуэ, 46.

ПИОНЕР Сабий комунист зэгухьэныгъэм хэт 
еджакIуэ. (12). [Тушкан:] Пионер отряд гуэри 
метеорит лъыхъу ежьауэ телеграммэ къагъэхьащ. 
Тепщэч къэзылъэтыхь, 170. Пионерхэр щысщ 
гупышхуэу, МафIэ бзийхэм къагъэнэхур. «Тисей», 
483. Исщ машинэм пионерхэр, Жыг щIагъ гъуэгукIэ 
ахэр макIуэ. «Тисей», 477.

П И С Ы Р  ( 2 6 )  К ъ у л ы к ъ у щ I а п I э х э м , 
I у э х у щ I а п I э х э м  щ ы з е к I у э  д э ф т э р х э р 
зытх, зезыхьэ лэжьакIуэ. [Фызхэм:] 
Писырыр къедджэнщ. Хъуэпэгъуэ нур, 125. 
КъулыкъущIапIэр правленэт, тхылъхэр 
зезыхьэр писырт. Нэгъуху, 19. ТIэкIу дэкIри 
писырыр къыщIэкIащ, джанэ хуабэ фIэкI 
щымыгъыу. Нэгъуху, 49.

ПИСЬМО (54). Зыгуэрым хъыбар 

ирагъэщIэнкIэ, е гурыщIэ хуаIуэтэн IуэхукIэ 
ирагъэхь тхыгъэ. [Псэущхьэм:] Абы нэхърэ уи 
адэм, уи фыз къомым письмо зырыз яхуэтхыж. 
Тепщэч къэзылъэтыхь, 186. Мазэ мэхъу и письмо 
къызэрыкIуэрэ. Нал къута, 283. Зыгуэрым письмо 
къызэрыхуэкIуэу, старшынэр къеджэрт, Ерули 
унафэ хуищIырт икIэщIыпIэкIэ письмор зейм 
IэщIигъэхьэну. Хъуэпсэгъуэ нур, 190.

ПИУБЫД ЩЫМЫIЭУ (1). Псори хуадэу. 
Казбек Машевич жаIэу щIалэ цIыкIум щызэхихым, 
лIым ней-нейуэ еплъащ, и адэм къиукIа щыхьыр 
Ботэх и щыпэлъагъу а лIым пиубыд щымыIэу 

ПИХЫЖАЩ (4). Абы и гугъу умыщIыххэ, 
мыхьэнэ иIэкъым жыхуиIэщ. Тембот сыт 
к

ПИХЫУ (1). Егъэлеяуэ, гур хигъэщIу. Данэ 
цIыкIу и IэплIэм илъщи, и Iэблэр пихыу мэуз. 
Нал къута, 222.

ПКIАУЭ (3). Макъ гуэрхэр игъэIуу, пкIэуэ 
къэзыкIухь псэущхьэ цIыкIу. Дадэр джэлауэ 
тхыцIэкIэ пкIауэм ещхьу телъу Iурари 
къыщIохьэж. Къалэн, 431. 

ПКIЭЛЪЕЙ (10). ТеувапIэ кукъухэмкIэ 
зэгъэбыдылIа, лъагапIэхэм зэрыдэкIуей пхъэ е 
гъущI кIыхьитI. Бжьыныху фIэдзащи уи пкIэунэм, 
ДэкIуей пкIэлъейкIи ар къехьэх. Ди унэжь. 
«Щхьэлыкъуэ», 380. ПкIэлъейм къехуэхауэ щылъщ, 
жаIэу зэрызэхихыу, мыбы и нысэ бзаджэр и гуащэм 
щхьэкIэ гузэвэнукъым, жиIэри щIэупщIакIуэ 
къакIуэ къудей мыхъуу, шхыни хущхъуэ 
гуэрхэри къыздихьащ [Дисэ]. ГущIэгъу, 421. 
ЛIыжьыр [Ерул] пкIэлъейм къемыхыж щIыкIэ, 
щIалэ зыбжанэ зэуэ кIапсэ кIапэм епхъуауэ 
зэрызекъуэрт. Хъуэпсэгъуэ нур, 100.

◊ Гъуэгум пкIэлъей едзын (къедзын) (2). Еплъ 
гъуэгу. Уафэм пкIэлъей едзын (1). Еплъ уафэ. 

ПКIЭН (мапкIэ) лъэмыI. (1). Лъакъуэхэр зэуэ 
ухущIэрыIэу щIым къытепчу псынщIэу зыдзын, 
лъэн. – Сэлэтхэр хэт лъакъуэ закъуэкIэ пкIэуэ, 
хэти пхъэ лъакъуэр зыщIигъакъуэу, иныкъуэми 
уIэгъэм IэкIэ теIэбыхьу зэбгрыжырт. 
Хъуэпсэгъуэ нур, 175.

ПКIЭУНЭ (17). Бгыкъухэмрэ стропилхэмрэ 
унащхьэм къыщагъэхъу гъущапIэ, къуэдзапIэ. 
Мусэ дурэшплIэрэшхэм дэплъащ, Ботэщхэ я хадэр 
къызэпикIухьащ, псыIэрышэм нэси кIуащ, гуэщ 
сытхэм щIэплъащ, унащхьэм дэкIуеинуи егупсысащ, 
арщхьэкIэ мыбы зыгуэр щыIэу щытыгъатэмэ, щIалэ 
цIыкIур чы иIыгъыу, джэд ещэу щысынтэкъым, 
жиIэри пкIэунэм дэкIуеякъым. Хъуэпсэгъуэ нур, 
279. Япэм и Iэ нэмысу щытамэ, иджы фыз Iэзэу и 
цIэ мэIу[Дэфэрэдж], гъэмахуэу удзыр щыгъагъэм 
деж губгъуэм кIуэурэ удз хущхъуэ зэхуехьэс, 
пкIэунэм уихьэрэ уиплъэмэ, адэкIэ-мыдэкIэ удз 
Iэрамэхэр фIэдзауэ щелъагъу, удз лъабжьэ, пхъафэ 
зэмылIэужьыгъуэ – зи фIэмылъ щыIэкъым. Лъапсэ, 
119. Локотош пкIэунэм дэмыпщейуэ, бжэ дамэдазэм 
дэплъурэ уэрамым дэплъэмэ – нэмыцэ машиниплI 
хуэдиз дэту елъагъу. Нал къута, 245.

ПКIЫН (епкI) лъэI. (1). Гъэжын. Сэшхуэ Iэпщэр 
дыщэу япкIмэ, Щымышынэу щогуфIыкI. Мыщэр 
дыщэм дощIэращIэ. «Батырыбжьэ», 149. Мес 
пхъэIэщэ Щам къикIауэ, Мексиканцхэм ящIыр 
тыгъэ, Мес Ираным дыщэу пкIауэ Iэщэм палъхьэм 
тетщ дамыгъэ, Чили, Перу – хэкуу щыIэм ЯщIа 
тыгъэм и гъунапкъэр Мы зал куэдым щыщымыIэ, 
ФIыщIэ иным ар щыщ закъуэщ. Лъэпкъхэм я 
тыгъэ. «Партыр ди пашэу», 62.

ПКЪО (33). Пхъэшхуэ е бетону гъэжа сэх 
кIыхь. И адэри арат: зэгуэр ерагъыу къыпхуэIэт 
къудейуэ зрамыщIэжу пкъо и дамэм телъу 
къихьат «цеищэ пкъо сщIынщ» жиIэри, 
къыщыдэхуэм деж Iуэхуншэу щысыфыртэкъыми, 
щэнджатэ ищIырти, и шыпхъухэм яритт, цеищэ 
шэнт нэгъунэ, я гуэщым щIэлъурэ игъэгъуа пхъэм 
къыхищIыкIыурэ фалъэ, Iэнэ, шэнтжьей, хъуп, 
пхъуантэ – хуэмыщI щыIэтэкъым [Дэфэрэдж и 
адэм]. Лъапсэ, 111. ПщIантIэкум деж пкъоуитI 
хэтIат, лъэбакъуиплI хуэдиз я зэхуакуу, а пкъо 
лъагитIым я щхьэм шыкъуэтэн къытелъыжым и 
курыкупсэм урыс щIакхъуэ хужь ин, и хъуреягъкIэ 
кIэнфет, браныч, бэлътоку, попирос, дыху абдж 
цIыкIу, хьэлыгъуанэ, дыху сабын, аркъэ кIэсушкIэ 
сытхэр къеблэкIауэ кIэрыщIат. Хъуэпсэгъуэ нур, 
95. Къэрэлъашэ и унэр жыжьэххэтэкъым, уплъэмэ 
пкъо лъагэшхуитI хэтIауэ, а тIум я кум дэту выгу 
шэрхъ лъагэу яIэтат, Iэщым и фэр щытрахкIэ 
яIэтын папщIэ. Нэгъуху, 35.

ПКЪРЫКIЫЖЫН (пкърокIыж) лъэмыI. 
(2). Пкъым, псэм зыгуэр хэкIыжын, теужын, 
щхьэщыкIыжын. Къэгубжьыщати, и губжьыр 
щыпкърыкIыжынум пэплъэу къыщIэкIынт, сэ 
къызэпсэлъэн щхьэкIэ [Алыджыкъуэ]. МелыIыч, 
473. Иужьым уз бзаджэр пкърыкIыжа хуэдэу 
хъуами, и лъакъуитIыр къыщIэувэртэкъыми, пхъэ 
лъакъуитI къыхуамыщэхуу хъуакъым. [Бэкъан] 
Къалэн, 430.

ПКЪРЫКIЫН (пкърокI) лъэмыI. (5).
Пкъым хэкIын, зэрыщытауэ хъужын; теужын, 
щхьэщыкIын. Дорофеич чэфыр пкърыкIакъыми, 
и щхьэр здихьын имыщIэу, гъумэтIымэу 
къиджэдыхьырт. Мазэ ныкъуэ щхъуантIэ, 558. 
Наркоз иратар иджыри пкърыкIатэкъыми, и 
нэр къыщхьэрипхъуауэ зэрыщытыр сэ сщIэрти, 
згъэщIэгъуэххэнукъым и анэу сыкъыфIэщIами, 
арщхьэкIэ срианэу къыфIэщIауэ аратэкъым, шэч 
хэмылъу, гу лъитат и ажалыр зэрыщхьэщысхам. 
Лъапсэ, 22. Аралпыр щиутIыпщыжакIэ, сэри 
сиутIыпщыжынщ, жиIэу и гур дахэ ищIыну 
жиIами, Астемыр гузавэр пкърыкIыртэкъым. 
Хъуэпсэгъуэ нур, 120.

ПКЪРЫПЛЪЫХЬЫН (пкъроплъыхь) лъэмыI.
(3). Зыгуэр быдэу зэпэплъыхьын. Сыту пIэрэ 
дыщIызэхуашэсар, жаIэу нэхъыбэр капитаным 
къыпкъроплъыхь. Нал къута, 303. Дэри а лIитIым 
даппкъроплъыхь, гу зылъытта гуэри щыIэ пэтми, 
ди гум илъыр жытIэн едмыкуу. Зи лъэрыгъыпс 
тIыгъа, 520. Мо гуэл къащхъуэр и нэ щхъуантIэу 
ЩIылъэр уафэм пкъроплъыхь. Мо гуэл къащхъуэр 
и нэ щхъуантIэу. «Батырыбжьэ», 54.

ПКЪРЫТЫН: УЗ ПКЪРЫТЫН (3). Еплъ уз. 
ПКЪРЫУПЩIЫХЬЫН (пкъроупщIыхь) 

лъэмыI. (12). Зыгуэрым куууэ е куэдкIэ 
еупщIын. [Сэлимэ] ЕрагъпсэрагъкIэ кушеткэм 
изогъэтIысхьэри сыпкъроупщIыхь [Дэфэрэдж] 
къыщыщIа псоми содаIуэ, жиIэр уи фIэщ 
мыхъуну Iэмал зимыIэщ, зыщIэлъэIур хуэпщIэ 
хъунут, итIани нэхъапэ щIыкIэ гурызгъэIуэнщ 
лъхуэмэ зэрынэхъыфIыр жысIэу сеущийуэ 
къэзублащ. Лъапсэ, 23. Балэхэ Ермэн къаувыхьауэ 
пкъроупщIыхь, арщхьэкIэ дивизэ псом къащыщIар 
а щIалэм дэнэ щищIэн, езыр музыкауэм яхэту дзэм 
и щIыбагъым дэтащ. Нал къута, 213. Иджы си гум 
къэкIащ: мылицэм си Iуэхур щызэфэкIа нэужь, 
куэзыр джэгу къомым сапкъроупщIыхьынщ, хэт 
ищIэрэ, зи унэ сыщIэзыгъэтIысхьэн къахэкIынкIэ 
хъунщ, жысIэу. МелыIыч, 451.

ПКЪЫ (7). Iэпкълъэпкъ. Аращ сипкъ псори 
щIэдияр, Дунейм хуабагъэ темытыж, Жэщ уаем 
псори щодииж, Силъ плъар итIани мыупщIыIу. 
Борэныр бгыщхьэм. «Шум и гъуэгу», 28. Зыкъом 
къикIуа нэужь[Мэмэт-щIакъуэ], сызэреуар удын 
хуэхъуауэ пIэрэ жиIэри къигъэзэжрэ еплъмэ – 
псым хэхуар [Сеймэн] зэрыхэхуауэ хэлъщ, и 
щхьэр ятIэпсым хэлъу, и пкъыр псым щIигъэнауэ. 
Лъапсэ, 51. Нанэ пэгун иIыгъыу пщIантIэшхуэм 
дэтти япэ къилъэгъуащ Саримэ къызэрыпща 
бжыхь гъуанэм Дисэ и щхьэр къригъэжри и пкъыр 
инауэ. Хъуэпсэгъуэ нур, 137.

ПЛАКАТ (9). Псалъэуха шэрыуэ кIэщIхэр 
зыщIэтха, Iуэхугъуэ гуэрым хуэзыгъэуш, 
къыхуезыджэ сурэт. ЩIалэ цIыкIур IэмалкIи 
Iэзэт, IэкIуэлъакIуэт: нэхъапэ щIыкIэ плакату 
сурэт инхэр къыхуихьри фызыжьыр иригъэплъащ, 
арщхьэкIэ Чачэ сыткIэ ухэзэгъэнт. Мазэ ныкъуэ 
щхъуантIэ, 502. Уи къуэфIхэр текIуэм, салют 
щептуи Площадь мывалъэу уубгъуам, Уи унэ 
хужьхэу ин зэтету Плакатым иту сэ слъэгъуам, 
ХуэсщIыну щхьэщэ сыкъэкIуауэ, Аузым хуэдэу, уи 
уэрамхэм Сыдэтщ, насыпым чэф сищIауэ. Сэлэт 
сэлам. «Шум и гъуэгу», 7. А плакатыр зубыдауэ 
ЛIыжьым и гур зыщIэхъуэпсым ЩIалэ цIыкIум 
гу лъитауэ Йоплъыр дадэу жьакIэ уэсым. Плакат. 
«Партыр ди пашэу», 36.

ПЛАН (9). 1. (7). Лэжьыгъэ, Iуэхугъуэ гуэр 
гъэзэщIа зэрыхъуну щIыкIэр щызэпкърыха; 
къалэн. Уи пыIэкур къраудынщ, уечэнджэща – вэ, 
узыхуейри тесэ, планым хэтуи къомыгъэлъагъуэ – 
бригадэр сыту фIыуэ лажьэрэ, сытуи гъавэ 
бэв къытрахрэ жаIэу псори къохъуапсэ хуэдэу 
защIынщ. Лъапсэ, 49. Шабзалъэм къисхым хуэдэу, 
усэр Къызох сигу иным кIэм нэмысу, Ди илъэситхум 
план игъэпсым Хэлъын си гуащIэ сыщIохъуэпсыр. 
Ленин лъагэу тетщ. «ЩIалэгъуэ щIыналъэ», 7. 
Ботэх гъэшым и унафэр бетэмалу зэфIегъэкI: 
лаборанткэхэм якIэщIолъадэри едэхащIэурэ, 
еубзэурэ я стIол къыдэгъэжхэм цIыхубзхэр зыхуей 
гуэр дедзэри шэм и Iувагъыр тIукIэ нэхъыбэу 
ирегъэтх, шэр Iувмэ, птари нэхъыбэ мэхъури 
уи планыр узэрыхуей дыдэу къокI. Лъапсэ, 98. 
2. (2). Зы Iуэхугъуэ гуэрым и екIуэкIыкIэнум, 

зэкIэлъыкIуэкIэм и хабзэ пыухыкIа. [Батальоным 
и унафэщIыр]Шейхъым жиIэм седаIуэу сыщысурэ, 
зы план бэлыхь си гум къэкIащ. ХьэщIэ лъапIэ, 
404. [Дэфэрэдж] НтIэ, анестезиологым сымаджэм 
и псэр хэкIыу гу лъита нэужь, гузэвэгъуэр 
къыстехуэрэ сыгужьеймэ, зызэрысщIыр я нэкIэ 
зрагъэлъагъумэ, яфIэфIу арагъэнкIи мэхъур, сэри 
абыхэм гугъу задезмыгъэхьыщэу, анестезиологыр 
гъусэ сщIыри операционнэм сыщIэтIысхьащ, 
операцэ къытпэщытым и планым дегупсысу. 
Лъапсэ, 16.

ПЛЭЧАТ (1). Урысыбзэ ныкъуэкIэ: плакат. 
Плэчат жиIэу Лу сымэ яцIэла гуэри яIыгъщ, сурэт 
иту. Мазэ ныкъуэ щхъуантIэ, 634.

ПЛАНШЕТКЭ (1). Документ, картэ с.ху. 
къызэрырахьэкI сумкэ пIащIэ. Локотош и 
планшеткэм дилъхьэжа приказыр аргуэру 
къыдихыжащ. Нал къута, 258.

ПЛАСТИНКЭ (1). Пластмассэм къыхэщIыкIа, 
уэрэд, къафэ макъ хуэдэхэр уедэIуэж хъууэ 
зытетха хъурей пIащIэ. [Адэлджэрий:] И тхылъи 
къызитащ [Омар], ислъэмей зэрыт патефон 
пластинки дэщIыгъуу. Гъуэгуанэ, 111.

ПЛАТФОРМЭ (9). ГъущI гъуэгу сытхэм 
деж нэхъ лъагэу къыхэIэтыкIауэ иIэ гъуэгу. 
Платформэм техуэр тетIысхьа иужь, 
«кукушкэр» къэкъугъащ, фыкъэдаIуэ, жиIэ хуэдэ. 
Нал къута, 219. Зверинец гуэр эвакуировать ящIу, 
хьэкIэкхъуэкIэ къомыр зэрыс гъущI клеткэхэр 
платформэм тезу тетт, вагонхэми ярытыр абы 
хуэдэ клеткэт. Нал къута, 218. Красноармеецхэм 
Iэ дэхьеигъуэ яIэтэкъым, зыкъом зэуэ зэдоIэри 
машинэшхуэм илъыр зэрилъу платформэм 
тралъхьэ. Щынэхужьыкъуэ, 35.

ПЛЕН (11). Гъэр. Чокэ къыпэщIэхуа къомри 
ирилъхьэщ, езы пленри машинэм иригъэтIысхьэри 
НалшыккIэ иукъуэдиящ, Бахъуэм деж кIуэуэ 
иритыну. Щынэхужьыкъуэ, 72. Астемыр лIыжьым 
и гур дахэ хуищIырт а щIалитIри узыншэу, 
Мэртэзей станцым Елдар и гъусэу тIэкIу щыгуващ 
плен сытхэр зэхуахусуи, нобэ-пщэдей къэсыжынщ, 
жиIэу. Хъуэпсэгъуэ нур, 308. Чокэ зыкъомрэ 
пкърыупщIыхьа щхьэкIэ, пленым къыпиха щIагъуэ 
щыIэкъым, пленыр къобзэджэкI, хьэпшып гугъу 
ищIынуи и хьисэпкъым. Щынэхужьыкъуэ, 72.

ПЛИТА (1). Шыгуным къыхэщIыкIауэ 
зыгуэрым тралъхьэн, ирагъэбыдэн папщIэ 
къагъэсэбэп гъэжа пIащэ плIимэ. Арщынищ и 
кууагъыу ящIа пэтми, [кхъэлэгъунэр]яфIэмащIэт, 
и щхьэм плита зэрамыщIэж и къуапиплIым 
тхьэгъушхуиплI илъу тралъхьэн хуейти. 
Кхъэлэгъунэ, 379.

ПЛОТИНЭ (1). Псы зэрыIуащIэ, нэхъ лъагэу 
зыкърагъэIэтын мурадкIэ; псыIудзэ. Жыраслъэн 
игъащIэм зэхищIыхьа къомыр зэхуихьэсыжри 
Инал унафэ ищIащ плотинэр псым езыгъэхьа 
Жыраслъэныр ягъэтIысыну. Мазэ ныкъуэ 
щхъуантIэ, 515.

ПЛОЩАДЬ (2). Къалэ, къуажэ с. ху. ухуэныгъэ 
имыту щыIэ щIыпIэшхуэ, ут. И бын гупсысэм ар 
хэту, Площадь мывалъэм и дей Тетщ Пушкин 

жэщкIи зэфIэту, Ар сэлэт плъырщи – мыхъей. 
Пушкиныр 1941 гъэм и ноябрым. «Шум и 
гъуэгу», 35. Уи къуэфIхэр текIуэм, салют щептуи 
Площадь мывалъэу уубгъуам, Уи унэ хужьхэу ин 
зэтету Плакатым иту сэ слъэгъуам, ХуэсщIыну 
щхьэщэ сыкъэкIуауэ, Аузым хуэдэу, уи уэрамхэм 
Сыдэтщ, насыпым чэф сищIауэ. Сэлэт сэлам. 
«Шум и гъуэгу», 7.

ПЛЪАКIУЭ (1). Хъыджэбзаплъэ. Илъщ джэд 
фермэр и IэмыщIэ, Арщ щIэхъуари ар цIэрыIуэ, 
Абы плъакIуэ куэд къыхуокIуэ, Iей хъыджэбзым 

ПЛЪАПIЭ (7). 1. (1). Зыгуэрым щыкIэлъыплъ 
лъагапIэ хэха; зыплъыхьыпIэ. Абы плъапIэ 
ищIар игъащIэкIэ къыпхуэщIэнутэкъым, и 
хъуреягъкIэ мывэрэ мэзти. Нал къута, 299. 2. (1). 
ГъэщIэгъуэныпIэ, яфIэгъэщIэгъуэну зэплъ гуэр. 
ПщIантIэм дэт къомым плъапIэу яIэр Iэюбт. 
Мазэ ныкъуэ щхъуантIэ, 596. 3. (5). ХъуэпсапIэ, 
гур зыхьэху, зыхущIэкъу, зыхуэпабгъэ гуэр. Адыгэ 
уафэ, Адыгэ щIылъэ, Уэгум сихьамэ, ЩIылъэр 
си плъапIэщ. Адыгэ хэку. «дамыгъэ», 224. Мазэ 
къабзабзэу къуршым щхьэщытми, Дунейм 
къытехьэм гугъэр и плъапIэщ. Нэхъ лъапIэр. 
«Батырыбжьэ», 114. А ди тхьэлъэIур Ди плъапIэ 
закъуэу хэкум нэвгъэс. УситI, Щам щыстхауэ. 
«Батырыбжьэ», 75.

ПЛЪАПIЭ: ПЛЪАПIЭ КЪУИМЫТЫН (1). 
Зыри уимыгъэлъагъун, хутиу умыплъэфын. Жьыр 
нэхъ иныжу къепщэрэ пшахъуэр пшагъуэ гуэрэным 
нэхърэ нэхъ Iувыжу, плъапIэ къуимыт хъумэ, 
щIалэхэр чэзууэ къугъыну дагурыIуати, я къугъ 
макъыр щызэхэтхым, ди гур къызэрыгъуэтыжат. 
ХьэщIэ лъапIэ, 403. 

ПЛЪАПIЭУ ИIЭН (2). ЩIэхъуэпсын, 
хъуэпсапIэу иIэн. Хъыджэбзхэми арат плъапIэу 
яIэр, щхьэж зыпылъ щIалэр нэкIэ ягъэхъуу. 
Хъуэпсэгъуэ нур, 96. Нобэ махуэ етIуанэ мэхъури, 
Лу сымылъагъуу дэзгъэкIыжынкъым. ЖеIэри, аращ 
абы плъапIэу иIэр. Мазэ ныкъуэ щхъуантIэ, 523.

ПЛЪЭКIЭ (8). Зыгуэрым щеплъкIэ нэхэм я 
щытыкIэ, зэрыплъэ щэн. Ауэ Жыраслъэн шэсакъэ, 
нэгъуэщI зыгуэр мэхъу, псалъэ куэд жимыIэу, 
шым тесу умыщIэу, бгыщхьэ бгъэжь плъэкIэу 
плъэуэ, и занщIэу здэплъэм и щIыбагъымкIэ 
щыцырхъри зэхихыу. Хъуэпсэгъуэ нур, 86. 
И фэкIи и плъэкIэкIи а лIыр [Къылышбийр] 
зэрыябгэр IупщIт, абы и пхъашагъэм и хъыбар 
Iэджи зэхахат цIыхухэми, банэ Iураулъэф, жаIэу 
зыIурагъэхырт. Iэмалыншагъэм къимыгъакIуэмэ, 
къэмыкIуэу. Хъуэпсэгъуэ нур, 115. «Дыщэ» 
жаIэу зэрызэхихыу, Нурхьэлий гъыуэ, гурыму а 
здэщылъым зыкъищIэжри, аслъэн плъэкIэу плъэуэ, 
хьэлъакъуиплIу къэуващ, иджыпсту лъэнщи молэм 
зридзынщ, жаIэу. Хъуэпсэгъуэ нур, 156.

ПЛЪЭН (маплъэ) лъэмыI. (220). Нэр 
зыщIыпIэкIэ унэтIын, зыгуэрым теубыдэн. Хадэм 
адэкIэ уплъэмэ, къуажэбгъущ, щыс щымыIэу, адэ 
нэхъ жыжьэу уплъэмэ, бгы лъапэ дыдэм деж бгъэн 
телъу унэжь тIэкIу щытщ, джэдэщышхуэ гуэри и 
щхьэр фыри къэрэкъурэ къытекIэжауэ, бжэи сыти 

хэмылъыжу уолъагъу, унэжь цIыкIум пэмыжыжьэу. 
МелыIыч, 456. Инал, ар зыхуихьынур имыщIэу, 
Мэтхъэным дежкIэ плъащ, - арщхьэкIэ, ар 
зэрыгушыIэм шэч хэлътэкъыми, дыхьэшхащ: - Зи, 
ухуеймэ, нобэ нэкIуэж – ущIедгъэгъуэжынкъым, - 
жиIэри. Мазэ ныкъуэ щхъуантIэ, 530. Бауэбапщэу, 
зимыгъэхъеифу зыкъомрэ щылъа нэужь, и щIыбым 
илъ щIалэ цIыкIур къитIатэри, едэхащIэурэ 
тенджызымкIэ плъэмэ – тети теси щымыIэу 
гъуджэм хуэдэу мэлыд, толъкъунхэри, еша хуэдэ, 
Iэуэлъауэншэу жыжьэу ныджэм къытемыхьэу 
мывэкIэщхъыр ягъэпсалъэ. Лъапсэ, 53.

ПЛЪЭГЪУЭ (1). Iуплъэгъуэ. [Хъыджэбз 
цIыкIур] Ари къэрабгъэ цIыкIути, щыIукIыжым 
ещанэу нэхъыжьыр зэ плъэгъуэ къызэплъри занщIэу 
бжэр къригулIыжащ. МелыIыч, 455.

ПЛЪЫЖЬ (203). плъыф. Зи фэр, зи теплъэр 
дэп жьэражьэм хуэдэ. И ныбжькIэ Щэрданыр 
хэкIуэтатэкъым, ауэ фадэ жагъуэу зэримылъагъур 
уигъащIэу и нэщIащэр щIэуфIыцIыкIат, щIыIэ 
зыхэтар дауэ епIэстхъами, и нэкIушхуэ фафIэр 
нэхъ плъыжь хъуатэкъым. Хъуэпсэгъуэ нур, 
290. Жыжьэу жьы хуабэм зы гъыбзэ НэгъуэщI хы 
гъуэжьым къыхехыр, Ар хьэрхуэрэгъуу Хьэмырзэ 
И комбайн плъыжьым къыIехыр. Губгъуэ кхъухь. 
«Бгы лъапэхэм деж», 102. Унэр жьы дыдэу, 
штукатуркэр къыкIэрылъэлъыжауэ, чырбыш 
плъыжь къыщIэщар щащэу хуежьа щхьэкIэ, 
пэшитIу зэхэт фэтэрыр дигу иримыхьу къэнэнт, 
гуэщыжьым илъэс нэхъыбэ ущIэсауэ: жэнэтым и 
бжэр тхузэIуаха къытфIэщIат. Лэчымэ, 392.

◊ Плъыжь къэхъун(хъун) (6). УкIытэн, 
пIейтей къэщтэн. ЛIыгъур укIытэхти, плъыжь 
къэхъуащ, тIэкIурэ щысщ, зыри жимыIэуи, и 
анэм къеупщIащ: - Уэ къысхуэбгъуэта зыгуэр? 
Лъапсэ, 109. – Ди гум идвгъэубыдэ, - жиIэу Апчарэ 
и нэкIущхьитIыр плъыжь къэхъуащ, зыгуэр и 
гум къызэрыкIар уигъащIэу, - Хьэблашэ лажьэ 
имыIэу къигъэзэжмэ, Албияни къигъэзэжынщ. Нал 
къута, 226. Письмоулъэм и щIыIум «Партым и 
Центральнэ Комитет» жиIэу тету щилъагъум 
Астемыр занщIэу къэуIэбжьри плъыжьи къэхъуащ. 
Мазэ ныкъуэ щхъуантIэ, 567.

ДЗЭ ПЛЪЫЖЬ (5). Еплъ дзэ II.  
ПЛЪЫЖЬЫБЗЭ (15). плъыф. Плъыжь 

дыдэ. Адакъэ хужьыр щыжьэхэлъэм, Джэлил 
къапхъуэри инкубаторыкъуэ адакъэм и сыдж 
плъыжьыбзэр зыIэригъэхьэри еIэурэ-еIэурэ 
адакъэ хужьыр IумпIафIэ ищIауэ джэдкъазым 
къалъагъуу кърешэкI, кърелъэфэкI, и адакъагъэр 
здынэсыр зригъэщIэну. Бабыщыкъуэ адакъэпщ, 
480. Хъыджэбз фIыцIэ къуэгъу цIыкIут [Сэлимэ], и 
щхьэц икъухьам и щхьэр хэлъу мафIэр къыщIэна 
хуэдэ: и нэкIущхьэ дахитIым уецырхъым, уи Iэпэр 
къисын хуэдэ, пщIэнтIэпсыр ткIуэпс зырызу 
къытрипхъауэ, и Iупэ плъыжьыбзэри мафIэм 
къигъэчащ жыуигъэIэну, сымаджэм зимыщIэжу 
хэлът, анализхэм къызэрагъэлъагъуэмкIэ, и лъым 
сепсис зэрыхэлъым шэч къытепхьэ хъунутэкъым. 
Лъапсэ, 10. Сабий цIыкIум и анэр щилъагъум 
къэгумэщIащ, и Iупэ цIыкIур плъыжьыбзэт, 



– 753 –
къэчат, псалъэ хужыIэнутэкъым – мафIэ 
жьэражьэщ, итIани и нэ цIыкIуитIым нэпс 
ткIуэпс зырыз къыщIэжащ. Нал къута, 282.

ПЛЪЫЖЬЫФЭ (2). плъыф. Плъыжь дыдэу 
щымыт, фэкIэ плъыжьым и гъунэгъу, плъыжь 
фагъуэ. Степан Ильич и фэр шэхум хуэдэу пыкIат, 
и жьакIэ плъыжьыфэр хьэлэчу зэщIэкIэжат. 
Хъуэпсэгъуэ нур, 280. Бгы нэхъ лъахъшэм тезу 
мэзыр тетщ, абы я щIыбагъым къурш щхьэ хужьу 
гъэмахуэми щIымахуэми уэс зытелъыр уолъагъу, 
дунейр къабзэмэ, нэхъыбэм пшэм щIахъумэри, 
къуршыр плъагъуркъым, ауэ дыгъэр щыкъухьэм 
е къыщыкъуэкIым плъыжьыфэ мащIэ мэхъури, 
у

ПЛЪЫЖЬЫШХУЭ (2). плъыф. Плъыжь ин 
дыдэ. Джэлил къэргъейр зэрыс абгъуэм къридзыну 
щыхуежьэм, модрейри къеIэри адакъэм и сыдж 
плъыжьышхуэр зыIэщIигъэхьэри абгъуэм 
къыщилъэтым, адакъэм и щхьэр унэзауэ, и нэм 
зыри имылъагъужу, зы къудамэм къытехумэ, 
адрей къудамэм къытехуэурэ къехуэхри джэдкъаз 
къомым я пащхьэм къихуащ. Бабыщыкъуэ 
адакъэпщ, 494. Бгыщхьэм лъахъшабзэу Хъурейуэ 
дыгъэр плъыжьышхуэу Щхьэщытщ, къухьэным 
хуэпащIэу. «Адэ», 134.

ПЛЪЫН (мэплъ) лъэмыI. (5). 1. (1). Пщтыр 
дыдэ къэхъун, мафIэ къыщIэнэным нэсын. Iугъуэр 
тету унэм уэру, Блынхэр плъащи Iур мэгъущIэ. 
«Тисей», 485. Окоп ныкъуэтIхэм уэсыр изщ, 
Топышэр къауэм, мафIэ бзийр Жыр къамэ плъакIэ 
пшэм йопыдж, ЩIы щтар удыным егъэзджыздж, 
Си цейм жьы щIыIэр пхолыдыкI, СIэтын 
нэбжьыцыр сэ слъэмыкI, Тхьэмахуэ хъуауэ хэт 
жеяр? Борэныр бгыщхьэм. «Шум и гъуэгу», 28. Бгы 
лъагэ уардэм дитщ и щыгум, Фоч плъа тIэщIэлъыр 
мэупщIыIужыр. ТекIуэныгъэ. «Шум и гъуэгу», 
6. 2. (4). Губжьым къыхэкIыу къызэщIэнэн, 
къэлыбын. Уи щхьэцыр жьыбгъэм щIиIэтэу, Уи 
Iупэ плъари кIэзызти, Нэ псыIэм гуапэр иIуатэу, 
Псалъэншэу уи Iэр сэ скъузти. Уи деж сынокIуэ. 
«Шум и гъуэгу», 61.

◊ Гур плъын 2). Еплъ гу I. Лъыр плъын (1). Еплъ 
лъы. 

ПЛЪЫР (9). Жэщ хъумакIуэ. Жэщ кIыфIыр 
псынщIэу ди бгыщхьэм Мис щIакIуэ фIыцIэу 
щогъуэлъыр, ЛIыжь гумызагъэм нэху щыхукIэ 
ЗыгъэпсэхупIэ иIакъым: ХьэIуцыдз макъыр 
зэхихмэ, Илъадэрт къырым и закъуэ, Иныкъуэм 
къамэр IэщIэлъу Плъыр дыдэу мывэм ар тест. 
«Адэ», 139. Ущымышынэу хъурэт, Жыраслъэн 
хэкум дыгъуакIуэу исым я пашэт, езыр мыдыгъуэу, 
игу зэбгъар и унафэкIэ зы жэщым игъэунэхъуфырт, 
плъыр тIощI шым пэрыбгъэувэми, мыхьэнэ 
лъэпкъ иIэтэкъым. Хъуэпсэгъуэ нур, 89. Купсэу 
пхырокIыр мэз щхъуантIэр, Нэпкъым и гъуэгур 
щIиIуантIэу, Жьым пэувауэ ди гъавэр Iуву 
къыщыту щIы гъунэм Къумым къикI жьыбгъэр 
гузавэу Плъыру ди щIышхуэр ехъумэ. Губгъуэм. 
«Партыр ди пашэу», 22.

ПЛЪЫФЭ (2). Теплъэ. ПыIэ гъуабжэ плъыфэм 
щыщ тIэкIуи бащлыкъ щIагъым къыщIэщырт. 

Мазэ ныкъуэ щхъуантIэ, 593. ЛIы къыщIыхьар 
къамылыфэт, ауэ «ПыIэ гъуабжэ плъыфэм» хуэдэу 
бжьыфIэтэкъым. Зи лъэрыгъыпс тIыгъа, 521.

ПЛIАНЭ (1). къут. бж. ЗэхуэдиплIу гуэшам 
и зы Iыхьэ. [Дыгъум жеIэ:]–Армэ, дэгъуэщ, сэ си 
гуапэщ, Псори псынщIэу згъэзэщIэнщ, Ауэ, пэжу 
согузавэ, мис согувэ, Рестораным щащэ пиво, 
Ахъшэу хуэзэм Iыхьэ плIанэр ИкъукIэ гуапэт 
сэ къызэпттэм. Дыгъу жыхуаIэр сыт? «Бгы 
лъапэхэм деж», 125.

ПЛIАНЭПЭ (14). Зыгуэрхэм ябгъухэр, я 
лъэныкъуитIыр щызэбгъэдыхьэм къыщыхъу 
къуагъ. Джэд фермэ ябгынэжам пщэфIапIэу 
яIам и плIанэпэ зырызым ди пIэр дэтщIыхьауэ 
догъуэлъыж. МелыIыч, 457. Ауэрэ жэщ 
къыщытехъуапэм гуэщыжь уэрамым къытету 
щилъагъум, «хамэ къуажэ къэзджэдыхьу 
сыдэмыту, мы гуэщым нэху щызгъэщынщи, 
пщэдей жьыуэ аргуэру сылъыхъуэнщ», жиIэри 
Дуду гуэщым щIыхьэри плIанэпэм деж хьэуазэ 
тIэкIу зыгуэр тепхъуауэ дэлъу гу щылъитэм 
кIуэри гъуэлъащ. ВитI, 415. Къуажэ гъунэ дыдэм 
деж зы пщIантIэ гуэрым дэлъэдати, хьэжь цIыкIу 
къыкъуэжри къуажэхьэр зэщIигъэбырсеяуэ банэу 
щыхуежьэм, Сеймэныр IуэмкIэ мажэри бэкхъ 
плIанэпэм дэлъ шкIэм дежкIэ зедз, шкIэм игъэщэба 
мэкъур зытрелъхьэ, арщхьэкIэ техьэгъуэ 
зытехьам хуэдэу мэкIэзыз. Лъапсэ, 51.

ПЛIАНЭПЭIУЭ (1). Адэ нэхъ кIуэцIрыдзауэ 
щыIэ къуагъ, нэхъ къуэгъэнапIэ. Степан 
Ильич гъущI ашычыр унэм щIигъэувэрт нэхъ 
плIанэпэIуэм хуэзэу. Хъуэпсэгъуэ нур, 211.

ПЛIАПЛIЭ (1). плъыф. ПIащэ. Удз гъэгъахэр а 
лIыжь плIаплIэм НыIэщIелъхьэ къыхуэгуфIэу, Рауи 
пынщIэу къэнэщхъыфIэу. «Тисей», 482.

ПЛIАПЛIЭУ (1). нареч. Хуиту, Iэпкълъэпкъыр 
зэкIэщIэщэтауэ, щылъ-щысу. Къэрэгъулым абы 
къыбгъэдэтIысхьэну и гугъати дэнэ, модрейр 

ПЛIЭ I (7). Пщэм пэгъунэгъу дамэхэри 
къыхиубыдэу щIыбым нэхъ бгъуэуэ щыт Iыхьэ. 
Iэюб къарууэ хэлъыр, цIыхур шыгукъум кIэрыщIауэ 
къызэриIэтар, выгу щIагъым щIэпщхьэу выгум 
исыр ису плIэкIэ къызэриIэтыфар, Лу Жыраслъэн 
зэрыхуэзар – мащIэт пIуэтэжынур. Мазэ ныкъуэ 
щхъуантIэ, 600. ЦIыхубзыр ягъэтIысри шыри, 
щIэщ гуэр щыIэти, абыкIэ щIашащ, зыгуэрым 
къэпышхуэ Дэфэрэдж и плIэм къытриубгъуащ, 
нэхъ псынщIэу игъэхуэбэжынщ жыхуиIэу. Лъапсэ, 
58. – Алыхьу талэм къыттрилъхащ, тшэчынщ, – 
жиIэри Инус и Iэр Iузизэ и плIэм щIидзщ, 
сымаджэ бэгар ерагъкIэ къызэфIигъэтIысхьэри, 
щхьэнтэ нэхъ иныр щIэгъэкъуэн къыхуищIыжащ. 
Хъуэпсэгъуэ нур, 72.

◊ ПлIэкIэ къэхьыжын (1). Iуэхугъуэ гуэрхэр 
зэфIэхьэным хуабжьу гугъу дехьын. Советскэр 
плIэкIэ къэзыхьыжам яхэтащ, Ахья – бандэм 
фIагъэж пэтащ. Мазэ ныкъуэ щхъуантIэ, 624. 

ПЛIЭ II (5). нареч. ПлIы зэкIэлъыкIуэ, 
плIэней. Адакъэ хужьыр къызэрыкIат е Iуэныр и 
гум ирихьат, мычэму Iуэуэ хуежьати, Джэлили 

идакъым: - ПлIэ уIуэмэ, зэфIэкIащ. Бабыщыкъуэ 
адакъэпщ, 483. Къаплъэным и лъэбжьаниплIым 
яуIар сэшхуэкIэ плIэ къеуэу яуIа хуэдэт – кусиплI 
хъууэ. Нал къута, 218. ПлIэ лъхуэгъуэм шыбзым 
къыщIэхъуэм дагъэгуфIэурэ здекIуэкIым, сэри 
дзэм сыкIуэн хуей щыхъум, шым якIэлъыплъын, 
зезыхьэн унэм щIэсыжтэкъыми, ди адэм шыбзыр 
ищащ. Анка, 382.

ПЛIИМЭ (2). плъыф. Джабэ зэхуэдизиплIым 
къагъэхъуауэ плIанэпэ зэхуэдиплI зиIэ. Къуажэ 
гъунэм деж щытт исполкомыр зыщIэс унэ плIимэ 
зэгуэтыр. Мазэ ныкъуэ щхъуантIэ, 536.

ПЛIИМЭУ (1). нареч. И джабэхэр зэхуэдэу, 
зэпэплIимэу. Батэ лIыжьым мес и щIапIэм 
ПлIимэу хужьу унэ щащIыр, И кум дежым шей 
ефапIэм И блын псори абджыпс защIэщ. УнэщIэ. 
«ЩIалэгъуэ щIыналъэ», 33.

ПЛIЫ (51). зэрабж бж. Бжыгъэ 4; 4 хъу. 
Къэбэрдейм зы нэрыбгэм хуэзэу дестынитхум 
нэблагъэ щIыуэ яIэщ, Америкэм плIырэ ныкъуэрэщ 
яIэр, Иджылызым щырыщ ирикъуркъым, 
Испанием яIэр тIурытIщ, Италием яIэр зырыз 
фIэкI хъуркъым, къэзакъхэм яIэр плIырыплIым 
щIегъу, нтIэ, щIыр ди зэхуэдэу советскэ 
властым игъэуващи, Къэбэрдеймрэ къэзакъхэмрэ 
къыддэгуэшэн хуейщ жаIэу осетин делегатхэм 
яукъуэдият. Лъапсэ, 87. Езы доллар ахъшэ 
щхъуантIэу Жьым игъэшым мыр къепсэлъыр: – 
СыщIэгъапщхьэ кIагуэ щIагъым, Хъункъым 
ятIэм сэ сыхэлъу, ПлIыкIэ-тхукIэ сэ уэ нэхърэ 
Дэни накIуэ- сынэхъ лъапIэщ, Ахъшэ тепщэу сэ 
салъытэ, Арщ си щIыхьыр щIэнэхъапэр. Сомрэ 
долларрэ. «Партыр ди пашэу», 131. ПщIантIэкум 
деж пкъоуитI хэтIат, лъэбакъуиплI хуэдиз я 
зэхуакуу, а пкъо лъагитIым я щхьэм шыкъуэтэн 
телъыжым и курыкупсэм урыс щIакхъуэ хужь 
ин, и хъуреягъкIэ кIэнфет, браныч, бэлътоку, 
папирос, дыху абдж цIыкIу къеблэкIауэ кIэрыщIат. 
Хъуэпсэгъуэ нур, 95.

ПЛIЫУЭ (1). нареч. ПлIащIэу. Абы хуэдизу гугъу 
зыдехьа справкэ тIэкIури плIыуэ зэкIуэцIилъхьэри 
и гуфIакIэ жыпым ирилъхьащ. Мазэ ныкъуэ 
щхъуантIэ, 517.

ПЛIЫРЫПЛI (3). Зы къэс плIы хуэзэу. 
ПлIырыплIуи къащтэ: къэпий, къэп къэс пут 
тхурытху. МелыIыч, 469. Къэп плIырыплI, 
тхурытху имылъу си фIэщ хъункъым, - 
[Алыджыкъуэ жиIэу]. МелыIыч, 469. Къэбэрдейм 
зы нэрыбгэм хуэзэу дестынитхум нэблагъэ 
щIыуэ яIэщ, Америкэм плIырэ ныкъуэрэщ яIэр, 
Иджылызым щырыщ ирикъуркъым, Испанием яIэр 
тIурытIщ, Италием яIэр зырыз фIэкI хъуркъым, 
къэзакъхэм яIэр плIырыплIым щIегъу, нтIэ, 
щIыр ди зэхуэдэу советскэ властым игъэуващи, 
Къэбэрдеймрэ къэзакъхэмрэ къыддэгуэшэн хуейщ 
жаIэу осетин делегатхэм яукъуэдият. Лъапсэ, 87.

ПЛIЫЩI (13). Бжыгъэ 40; 40 хъу. АрщхьэкIэ 
дэнэ – лIыжьхэм я нэмэзыбзэр Алыхьым зэхимыхарэ 
е нэгъуэщI, мэжджытым бомбэ къытехуэри, 
блын зэхигъэщэщам и щIагъым хьэдэ плIыщI 
къыщIахыжащи, жылэм я хьэдагъэщ. Нал къута, 

223. Пэжу, Жыраслъэн илъэс плIыщI къигъэщIам 
IэпэкIэ еIусатэкъым уи бели, уи пхъэIэщи, 
зы хьэгъуэлIыгъуэ блигъэкIакъым ар хэмыту, 
хьэгъуэлIыгъуэр къыщыхъуа унагъуэр игу ирихьу 
щытмэ. Хъуэпсэгъуэ нур, 85. Гур зэрыгъум дыгъур 
кърокIуэ жыхуаIэу, ЩоджэнцIыкIур щIэгузэва 
дыдэр къэхъуащ: щIалэр[Хьэбас] сымаджэ 
хьэлъэу, мафIэ къыщIэнам хуэдэу и температурэр 
плIыщIым нэсу, езыри Iуэщхъуу, зимыщIэжу, 
упщIэжь гуэр къешэкIауэ къашэжри общежитым 
къыщIалъхьэжащ. Зи лъэрыгъыпс тIыгъа, 531.

ПО (5). 1. (1). Урысыбзэм и дательнэ, 
винительнэ, предложнэ падежхэм я гъусэу 
къакIуэ предлогщ. – Как жаль!.. как я опечален, 
князь-полковник, что мне пришлось быть у тебя 
по такому делу. – «Куэду жагъуэ сщыхъуащ князь-
полковник, уэрэ сэрэ апхуэдэ Iуэху мыпщхьэпэкIэ 
дызэрызэрихьэлIар»! Хъуэпсэгъуэ нур, 116. 
2. (4). Урысыбзэм наречие къызэригъэхъу 
приставкэ, префикс. Мэл яукIауэ Якъубрэ 
Азрэтрэ шашлык ягъажьэмэ, по-карски жыхуаIэм 
хуэдэут зэрагъажьэр. Нал къута, 251. Дорофеич 
къэтэджыжащ: - Церемониальным маршем, по-
эскадронно, дистанция: три корпуса! «Церемоние 
маршу, эскадронурэ, зэхуакур корпусищу»! Мазэ 
ныкъуэ щхъуантIэ, 553. Сосрыкъуэ цIыкIухэр 
столовэм щIишэрт, Дорофеич и командэ тыкIэм 
зыпищIыжурэ: - К церемониальному маршу, 
по-экадронно, дистанция три корпуса… Мазэ 
ныкъуэ щхъуантIэ, 555. 

ПОБИТЫЙ (1). УрысыбзэкIэ: къаубэрэжьа. 
Побитый хлопчик, ему треба лежать, а он 
марширует. «А къаубэрэжьа щIалэ цIыкIур хэлъын 
хуейщ, езым маршировать ещI». Мазэ ныкъуэ 
щхъуантIэ, 555.

ПОБАЧЬТЕ (2). УкраиныбзэкIэ: феплъыт. 
Матренэ украиныбзэ зищIти: -Да вы тилко 
побачьте, шо це таке. – «Феплъыт абы, сыт мыр 
зищIысыр». Мазэ ныкъуэ щхъуантIэ, 555. 

ПОБЕДЭ (2). УрысыбзэкIэ: «текIуэныгъэ» 
къикIыу машинэм и маркэм фIаща цIэ. 
Сабэр гъуэгум къыщиIэту «Победащхъуэр» 
мажэр псынщIэу, И абджыпсым нурыр щIэту 
Мажэр, мажэр куэд и фIыщIэу. «Тисей», 477. 
Тхылъ – нарядыр иIэу къакIуэм Ефт хъарбызыр 
хуэфшэчауэ, ХъарбызыфIхэр IэкIуэлъакIуэу ЩыIэщ 
модэ къыщIэчауэ. Рау «Победэми» йотIысхьэ, 
Нэмысышхуэр и гум хыхьэу. «Тисей», 481.

ПОВАР (3). УрысыбзэкIэ: пщафIэ. – Мо повар 
нэ плъыжьыжьыр аращ жыхьэнмэ пхъэ дакъэжь 
хъунур, фымыгузавэ! жиIэри Гуэбэшыхэ я щIалэр 
къэкIиящ. Хъуэпсэгъуэ нур, 174. – Поварыр 
къафшэ мыдэ, - жаIэу [сэлэтхэр зэрыгъэкIийхэрт] 
Хъуэпсэгъуэ нур, 173.

ПОВЕСТКЭ (3). ЗыщIыпIэ зэрыраджэм и 
хъыбарегъащIэу ирагъэхь тхылъымпIэ кIапэ. 
Вэрокъуэ Нахъуэ Лу иригъэджа псоми повесткэ 
яхуригъэхьат, къриджэурэ экзамен къаIихыну. 
Мазэ ныкъуэ щхъуантIэ, 503. АрщхьэкIэ 
етIуанэрей повесткэр къыщыкIуэм [Апчарэ] 
тридзэри районым кIуащ. Щынэхужьыкъуэ, 22. 

Куэд щIакъым, езы Апчари повесткэ къыхуагъэхьри 
к

ПОДАРКЭ (6). Саугъэт, тыгъэ. [Хьэбибэ Апчарэ 
жриIэу:] Подаркэ тIэкIури нэпшэсауэ щытамэ, 
зыгуэрт, губгъуэм ибдзэри къэбгъэзэжащ. Нал 
къута, 227. Степан Ильич подаркэ къихь и хабзэти, 
иджы подаркэу хъыдан плъыжь тIэкIур къаритмэ, 
зэкъуэшитIри арэзы хъуат. Хъуэпсэгъуэ нур, 250. 
ШыгукIэ къакIуэм махъсымэ чей, мэл укIа сытхэм 
нэмыщI лэкъум, тхъурыжьхэр матэкIэ кърах, 
шууэ къакIуэм и уанэ къуапэм фIэлъу алэрыбгъу 
зэкIуэцIышыхьа е щIакIуэ къекIу подаркэу 
къыздехь. Мазэ ныкъуэ щхъуантIэ, 582.

ПОДВАЛ (9). Унэ лъабжьэм хэт щIыунэ. 
Гъунэгъубзэу бомбэ къехуэхыу Иринэ гу 
щылъитэм, унэжь цIыкIу здынэсам, подвал иIэу 
илъагъури, занщIэу зыщIидзащ. Нал къута, 220. – 
Бжэм нэсауэ къигъэзэжри: - Сщыгъупщэжати, 
нэмыцэ авиацэр къыттеуэ хъумэ, бомбэубежищэр 
подвалыр аращи, зегъэхь. Нал къута, 239. 
Райпотребсоюзым я подвалым фадэ щIэлъар 
абы[Азрэт] къыхуэнауэ ихъумэрт, езым фIэкI 
еIусэнIауэ хуимыту Нал къута, 251.

ПОДВИЖНОЙ: ПОДВИЖНОЙ ОТРЯД (1). 
ДэнэкIи къыщызыкIухь, зы щIыпIэм имыс. Абы 
къикIыжмэ[Локотош], къуэм дэс подвижной 
отряд зыфIищам зэрызагъасэр зэрегъащIэ, 
чэнджэщэгъу яхуохъу десант, сытхэм 
зэрезэуэнумкIэ. Нал къута, 292.

П О Д Г О Т О В К Э  ( 3 ) .  З ы г у э р ы м 
зыхуэгъэхьэзырыныгъэ. Иныкъуэми къакIухь-
накIухьу строевой подготовкэ ирагъэкIуэкIырт. 
Нал къута, 246. Грамотэм итщ, «За успехи в 
боевой и политической подготовке», жиIэу. 
Щынэхужьыкъуэ, 30.

ПОДКУЛАК (7). Кулакхэм задэзыщI, абыхэм 
задезыгъэкIу мэкъумэшыщIэ. Жыраслъэнхэ я 
шэщышхуэу щытам лъагапIэ гуэр щIащIыхьат, 
сценэ пэлъытэу, Iупхъуэ ящIырт, бжэ халъхьэрт, 
лэчкIэ лапхъэр ялэрт, шэщым къыщIэкIа Астемыр 
е Къазджэрий цIыхум къахыхьэм, къагъэувыIэрти 
къеупщIырт: уа, кулакымрэ подкулакымрэ 
зэрызэщхьэщыкIыр къыдгурывгъаIуэт, е молэр 
дэнэ кIуэну, мэжджытыр зэхуащIмэ? Мазэ ныкъуэ 
щхъуантIэ, 627. Шум нэхъ хищIыкIыу къыщIокI:-
Подкулачник жаIэу Соловки кIуэм ухадзагъэнщ. 
Зи лъэрыгъыпс тIыгъа, 520. ЛъэкIтэмэ, согъэпцI, 
Мусэ Жыраслъэн деж ныбапхъэкIэ мыпщтэмэ, 
Мэсхьуд подкулачникри дэщIыгъуу. Мазэ ныкъуэ 
щхъуантIэ, 649.

ПОДМЕТКЭ (1). Вакъэм и лъабжьэм 
кIэщIаIулIэ, лъэдакъэм нэс. Кхъуафэр подметкэ 
я

ПОДНОС (4). Iэнэм шхын зэрылъ тепщэчхэр 
зэрахь хьэкъущыкъу пIащIэшхуэ, и нэзхэр 
къыдэIэтеяуэ. АрщхьэкIэ адэкIэ жиIэнум 
намыгъэсу, бжэр къыIуахри Раисэ Муратовнэ 
япэ иту, Iэнэзехьэ цIыхубзхэр гъэщIэрэщIауэ 
къыщIыхьащ, лъагэу Iэта подносышхуэм лы 
гъэжьар дзасэм зэрыфIэIуам хуэдэу пщыIэ цIыкIум 
ещхьу, пщыIэ щIагъым спиртовкэр пыгъэнарэ 

къигъэнэхуу яIыгъыу. Лъапсэ, 92. ЦIыхухъу гуэрым 
подноскIэ псы щIыIэ, къэхьэуэ, IэфIыкIэ гуэрхэр 
щIыгъужу къехьри мраморым къыхэщIыкIа Iэнэ 
цIыкIум къытрегъэувэ, езым зы псалъэ жимыIэу 
йокIуэтыж. Аргъуей, 387. ХьэщIэм я тэджыжыгъуэ 
щыхъуам деж уэздыгъэр ягъэункIыфIынти, лы 
гъэжьар дзасэм зэрыпыIуам хуэдэу, пщыIэм ещхьу 
подносым игъэувауэ къихьырти, къытригъэувэрт. 
Лъапсэ, 78.

ПОДОЖДАТЬ (1). УрысыбзэкIэ: пэплъэн. 
Альбинэ: Я подожду!..- «Сэ сыпэплъэнщ»! Тепщэч 
къэзылъэтыхь, 159.

ПОДРАЗДЕЛЕНЭ (1). Армэм взвод с.ху. 
щхьэхуэ-щхьэхуэу ягуэша гуп. Командирхэм 
щхьэж и увыпIэ къагъуэтыжу, я подразделенэхэр 
зэрыщытыпхъэу ягъэуву, командэ ятырт. 
Щынэхужьыкъуэ, 37.

ПОДРУГА (1). УрысыбзэкIэ: цIыхубз 
ныбжьэгъу. Подруга будит у тебя – Сарима. – «Уэ 

ПОДЪЕЗД (1). Унэ зэтетхэм яIэ щIыхьэпIэ 
зыбжанэм языхэз. Унэм къытехуа бомбэм, ику 
дыдэм къыхуэзати, курыт подъездыр хиудащ, 
этажищри здигъакIуэу: унэм и къуапитI къэнам 
ижьырабгъумкIэ щытым и этаж ещанэм тетт 
Иринэ и фэтэр тIэкIур зы пэшрэ пщэфIапIэрэ 
фIэкIа мыхъур. Нал къута, 235.

ПОКЛУЧНИК (1). Урысыбзэ ныкъуэкIэ: 
подкулачник. – Кулач, поклучник, вредитель, 
жаIэурэ жылэр яукъуэякIэ, тхьэ соIуэ. Нэгъуху, 34.

ПОЛЕВОЙ (1). УрысыбзэкIэ: губгъуэм епха, ей. 
Телефонхэм щыщу «полевой» жыхуаIэ телефон 
щхъуантIэр нэхъ къопсалъэ. Нал къута, 239.

ПОЛИТОТДЕЛ (1). Политикэ Iуэхухэр зезыхуэ 
отдел. Кубанцевымрэ Къулымрэ эшелоныр хьэзыр 
хъуарэ мыхъуарэ зэхагъэкIыну, политотделым 
пэрагъэува Хуломбаев Солтан унафэ ищIащ, 
пIалъэ имыIэу грузовик ягъэуву трибунэ ящIыну. 
Щынэхужьыкъуэ, 41.

ПОЛИТИЗИРОВАТЬ ЩIЫН (1). Политикэм 
хуэгъэкIуэн. Ауэ нэхъыфIт, Алий фIыкIэ хуэупсэу 
ятха къомым усакIуэр апхуэдизу политизировать 
ямыщIу ятхыгъатэмэ. Зи лъэрыгъыпс тIыгъа, 518.

ПОЛИТИКЭ (5). 1. (3). Къэрал властым 
иригъэкIуэкI лэжьыгъэ. ЦIыхури абы хуэдэ 
къабзэщ, къагуроIуэ политикэр. Мазэ ныкъуэ 
щхъуантIэ, 574. Лъатэ хъужыр ди политикэр аращ. 
Мазэ ныкъуэ щхъуантIэ, 651. Политикэр цIыхум 
къащIэлъадэри шэр зэщхьэщихащ. Мазэ ныкъуэ 
щхъуантIэ, 652. 2. (2). зэхь. ЦIыху щхьэхуэхэм 
зэдащIэ Iуэхум хьэрэмыгъэ зым хилъхьэу адрейм 
къыщыхъун. Сыту псынщIэу уи политикэм 
зихъуэжа! Лъапсэ, 18. Абы политикэшхуэ 
хилъагъуэрт [Къулым], сыту жыпIэмэ нацдивизэ 
лъэпкъым я мылъкукIэ зэхашэмэ, советскэ цIыху 
лъэпкъ псори зэрызэкъуэтыр къегъэлъагъуэ. 
Щынэхужьыкъуэ, 40.

ПОЛИЦАЙ (3). ЩIыпIэ яубыдам щыщ 
цIыху полицэм къалэн ирырагъэзащIэу яIыгъ. 
АрщхьэкIэ зыхуэдэр къащIэри полицайуэ япэ 
ягъэувар Сентралщ. Нал къута, 288. Нэмыцэр 



– 756 –
къэсу бургомистр гуэри ягъэуву полицай дыхуейщ 
щыжаIэм, япэ зи цIэ ираIуам ящыщу къыщIэкIащ 
Псэун. Къалэн, 434.

ПОЛИЦЭ (15). Къэралым щыгъэува 
хабзэхэр зыхъумэ IэщэкIэ зэщIэузэда гупхэм 
я орган. Ираджэри, езыр [Псэун] полицэм 
хыхьэну хьэзырыпсти, фащи, Iэщи, тхылъи 
къратри къаутIыпщыжащ. Къалэн, 434. 
Ауэрэ бэзэрым дыгъу къыщаубыдати, яукIыну 
ерагъыу кърагъэлащ, абы ирихьэлIэу наркотик 
ищэу нэгъуэщI зыгуэри полицэм щаубыдым, ар 
кърагъэутIыпщыжыну щIалэ зыкъом зэрыгъэIущу 
полицэм ятеуа, зыгуэрхэри къауIа – зэрызехьэ 
хъури къалэм дэсхэмрэ губгъуэрысхэмрэ 
зызэраупсеящ. ХьэщIэ лъапIэ, 404. Къуажэм куэд 
лъандэрэ полицэуи, хабзэуи. судуи яIэр Гъуумар и 
IэштIымыр арат, ауэ нобэ хабзэм къемызэгъ зыми 
ищIэртэкъым. Хъуэпсэгъуэ нур, 55.

ПОЛК (10). И унафэ ищIыжу, и Iуэху зэрихуэжу, 
дивизием е бригадэм хыхьэу дзэм щыщ Iыхьэ. 
Езым и гуапэтэкъым шэрихьэт полкым 
къыдыхэтам ящыщ интернатым къакIуэрэ, 
егъэджакIуэм сыхагъэхьэну схуелъэIу, е ККОВ-
ым сытетати лажьэ симыIэу сытрагъэкIащи 
зыщIыпIэ сыIугъэувэ, жиIэу къылъитIысхьэмэ. 
Мазэ ныкъуэ щхъуантIэ, 620. [Локотош]–Зы 
полк гуэрым захуэзгъазэу си Iуэху къызэрекIуэкIар 
«смерш» отделым яжесIэн жысIэу куэдри си гум 
къэкIат. Нал къута, 248. Абы щыгъуэ текIуар 
Иналщ, Къазджэрий шэрихьэт полъкур къыдэщIу 
щытами. Мазэ ныкъуэ щхъуантIэ, 516.

ПОЛКОВНИК (12). Подполковникым нэхърэ 
зы нэкIэ нэхъыщхьэ офицерыцIэ, апхуэдэцIэ 
зезыхьэ цIыху. Верэ Павловнэ и адэр полковникыу 
щытащ, езыр офицер гуэрым дэкIуэри зыдэкIуар 
япэ зауэм зэрынэсу къаукIат. Мазэ ныкъуэ 
щхъуантIэ, 573. Полковникыр къаджэри писырыр 
къыщылъэтащ: - Аралпым къеджэ… Хъуэпсэгъуэ 
нур, 119. Полковникым [Кубанцевым] къыгурыIуэт 
дивизэ хьэзыр мыхъуар, Iэщэ-фащэкIэ нэгъэса 
мыхъуар фронтым щашэкIэ ар гузэвэгъуэм 
къызэрыхэкIыр. Щынэхужьыкъуэ, 47.

ПОЛЪКУ (35). Еплъ полк. Полъкум и 
командирыр[Воронцов-Дашковыр] къэуври шым 
щхьэкIэ берычэт бесын ин къажриIащ икIи 
къигъэгугъащ псэемыблэжу гугъу зригъэхьыну, 
полъкур узыншэу, лIыгъэ зэрихьауэ, къэбэрдей 
нэмысыр иIэтауэ къишэжын щхьэкIэ, «Жэщ, 
махуэ жывмыIэу тхьэм фытхуелъэIу, гуфIэгъуэ 
махуэкIэ дыщызэхуэсыну махуэр нэхъ псынщIэу 
къэсын папщIэ», - жиIэри абыкIэ иухащ графым. 
Хъуэпсэгъуэ нур, 127. [Дорофеич жиIэу:] 
ОркестрыфI зэдгъэпэщмэ, къыбгурыIуа, музык 
защIэкIэ полъку псо зэбгрытхунщ, къыбгурыIуа, 
советскэм бийуэ иIэр зэбгрытхунщ, уеблэмэ 
Жыраслъэн яхэту, къыбгурыIуа? Мазэ ныкъуэ 
щхъуантIэ, 553. [Локотош] Зы полъку нэхъ 
мыхъуми дзэ зэтыдоIыгъэри ари ди дежкIэ мащIэ? 
Нал къута, 293.

ПОЛЬШЭ (3). Европэм щыщ къэрал. Марфэ 
щтауэ мэгузавэ, ЗыдэкIуэныр къыхуэмыщIэ, 

Мис газетхэм щхьэр къагъавэ: «Польшэр 
токIуэ, бийхэр фIыуэ хыдогъащIэ», - жаIэу 
пцIыхэр ягъэкIуэд. «Бдзэжьеящэм ипхъу», 
161. Венгрым, Польшэм тыгъэу ящIыр Хэт 
илъагъуми егъэщIагъуэ; ЛъагъуныгъэкIэ хьэлэлу 
Я пэжыгъэри дагъащIэ. Лъэпкъхэм я тыгъэ. 
«Партыр ди пашэу», 60. МащIэщ Польшэми 
хулъэкIыр. «Бдзэжьеящэм ипхъу», 161.

ПОМЕЩИК (2). Тепщэ гупым щыщ, щIы 
куэд зыбгъэдэлъ цIыху. Сыт лъэпкъи ирехъуи, 
мэкъумэшыщIэхэр, рабочэхэр зэшщ, диныр 
аракъым цIыхур зэкъуэш зыщIыр, зэдэлажьэныр 
аращ, рабочэ муслъымэныр рабочэ чыристаным 
и къуэшщ, муслъымэн къулейсызыр джаур 
помещикым жыжьэу зригъэкIуэлIэнукъым, ауэ 
пщымрэ помещикымрэ зэфIынущ, я диныр 
зырызми. Хъуэпсэгъуэ нур, 177. – Лажьи шхэж, 
умылажьэмэ – лажьэ бгъуэтынщ, пщыи, уэркъи, 
заводчики, помещики ухуейкъым, жыхуэпIэм нэхъ 
псалъэ узыншэ щыIэ. Хъуэпсэгъуэ нур, 177.

ПОМОЩЬ: СКОРЭ ПОМОЩЬ (1). Еплъ скорэ.
ПОНИМАИТ (2). Урысыбзэ ныкъуэкIэ: 

къызгуроIуэ. – Я понимаит, - жиIэри Елдар 
къэтэджащ, - крепко понимаит. – «Сэ къызгуроIуэ, - 
жиIэри Елдар къэтэджащ, - фIы дыдэу къызгуроIуэ». 
Хъуэпсэгъуэ нур, 225.

ПОПОЛНЕНЭ (1). УрысыбзэкIэ: цIыху бжыгъэ 
гуэрхэр иригъэкъун, зыгуэр зыхущыщIэр, 
зыхуэчэмыр иризыгъэкъу. Пополненэ хъарзынэ 
къыпхуэсшащ, - жиIэри Бахъуэр къэкIиящ, Якъуб 
сымэ къакIуэу щилъагъум. Нал къута, 261.

ПОРОДЭ (1). Сорт, лIэужьыгъуэ (къэкIыгъэ, 
псэущхьэ, хьэкIэкхъуэкIэ н.къ.). СогъэпцI 
мышвицкэ породэм, - жиIэри зоотехникым 
къыхиIуащ. Щынэхужьыкъуэ, 18.

ПОРОШОК (1). Хьэжыгъэм хуэдэу гъэщэба 
гуэр. Данэ цIыкIу щIыIэ хыхьащи, мафIэ 
жьэражьэщ, красноармеецхэм порошок гуэрхэр 

ПОРТ (2). Кхъухьхэм я увыIэпIэ, 
псым щыхъумауэ, кхъухьтедзапIэ. Махуэ 
зыбгъупщIкIэ гъуэгум дытета нэужь, дыздежьам 
дынэсащ, зыгуэрхэр къытпежьати, щхьэж 
здэкIуэну къыхуагъэфэщамкIэ зэгурыIуэри, 
портым куэдрэ дыщымыгувэу, увыIэпIэ 
тхуэхъунум дашэри дагъэлъэгъуати, ди гум 
ирихьащ. Лэчымэ, 392. Иджы Исуф Алыхьым 
и шыкуркIэ портым щолажьэ, океаным 
тетурэ кхъухь укъуеям я джабэр лэчкIэ илэу. 
Лэчымэ, 392.

ПОРТФЕЛЬ (3). Тетрадь, тхылъ, нэгъуэщI 
хьэпшып цIыкIухэр зыдалъхьэ сумкэ, 
тхылъылъэ. ЩIэлъщ портфели и блэгущIэм. 
Дыгъу жыхуаIэр сыт? «Бгы лъапэхэм деж», 125. 
Наркомым и кабинетым щыщIэлъадэм, [Апчарэ] 
наркомыр щIэту илъэгъуащ, портфель иIыгъым 
тхылъымпIэ сытхэр ирикуэу. Нал къута, 215. И 
потфелым Iэдэуадэр Дэлъу щIалэр дэни макIуэ, 
Хэт и уни ар щIолъадэ, МонтерыфIщи куэд 
щIагъакIуэ, ИнженеркIи къеджэ щыIэщ, ЩIалэ 
жаным дэгушыIэу. «Тисей», 478.

ПОРУЧИК (2). Пащтыхьым и зэманым 

щыIа дзэм подпоручикым нэхърэ зы нэкIэ нэхъ 
лъагэ, штабс-капитаным нэхърэ нэхъ лъахъшэ 
офицерыцIэ икIи апхуэдэцIэ зезыхьэ цIыху. 
Поручик Лермонтов! Нэшэс! Уи шу лIы гъусэм сэ 
сахэтщ. Поручик Лермонтов. «Мывэ хуабэ», 87.

ПОРШНЕВОЙ ПАЛЕЦ (1). ГъавэIух 
машинэхэм я пкъыгъуэ. Гъавэр щыIуахыжым деж 
поршневой палец щхьэкIэ агрегатыр къэувыIамэ, а 
гъущI тIэкIум ишэч ахъшэм хуэдиз къыуатынущ. 
Лъапсэ, 98.

ПОСТ (3). 1. (2). ПлъапIэр, яхъумэхэр здэщыIэ 
пункт. Локотоши тепыIэжыркъым, Щэулэхъум 
тесу ауз псори къызэпежыхь, зы постым икIыу 
адрей постым нэсурэ мыбэлэрыгъыну яжреIэ. Нал 
къута, 292. 2. (1). ЗауэлIхэм я зи чэзу хъумакIуэ. 
Илъэс зэманым нэхъыбэ Гъунапкъэр схъумэу 
сыщытщ, ТIэкIу зызгъэпсэхум ныщхьэбэ, Си 
постыр сэ къыспэщытщ. Умыгузавэ, си анэ. «Бгы 
лъапэхэм деж», 48.

ПОСЫЛКЭ (4). Зыгуэрым кIуэцIыдауэ, е 
ашык гуэр илъу пощткIэ ирагъэхь хьэпшып е 
ерыскъы. [Сентрал Апчарэ къеупщIу:]– Посылкэ 
зышар уэратэкъэ? Нал къута, 289. Албиян 
посылкэр къыIэрыхьэрэ ашыкыр зэтриудым, 
дэлъыр арауэ къыщIэкIырт. Щынэхужьыкъуэ, 
20. Аргуэру Албиян письмо итхмэ и шыпхъум 
щытхъурт, чыржын IэфI уогъажьэ, жиIэрти икIи 
ешхыдэрт, посылкэ сытхэм зебгъэлIалIэурэ уи 
урок къыбогъанэ, ди анэм Iэпыдзлъэпыдз ухуэхъуу 
къыщIэкIынкъым жиIэу. Щынэхужьыкъуэ, 20.

ПОХОРОНКЭ (1). Зауэм зэрыхэкIуэдамкIэ 
зауэлIым и унагъуэм къыхурагъэхь тхылъымпIэ 
(документ). ИтIани сянэм похоронкэр Къыхуахьу 
и гум хэмыщIа. Зауэ жыхуаIэм и хъыбарыр. 
«Вагъуэ махуэ», 92.

ПОЧТАЛЬОН (2). Еплъ пощтзехьэ. Абы 
хуэдизу уи бзэ щыдахэкIэ, гъуоуэ икIи почтальону 
правленэм Iут, - жиIэри лIыжьыр[Исхьэкъ] 
Нахъуэ игъэуващ. Мазэ ныкъуэ щхъуантIэ, 507. 
Къуажэм почтальону дэт Исхьэкъ игъащIэм 
цIыхум къазэрыхэщ щыIакъым, иджы и жьыщхьэм 
къызэрыкIащ – тхылъкIэ гурыхуэу къыщIэкIащ, 
уеблэмэ, и унэцIэ итхыж дэнэ къэна, итхам 
къеджэжыф хъуащ. Мазэ ныкъуэ щхъуантIэ, 507.

ПОШОТ (1). Урысыбзэ ныкъуэкIэ: печать, 
мыхъур. Хэт сыт хуэдэ IуэхукIэ къэмыкIуами, 
хузэфIигъэкIырт[Яфет], пошотыр и къыдэгъэжым 
дэлът, нэгъуэщI сыт хуэдэ Iэмэпсымэ ухуейми абы 
и деж щыбгъуэтынут. Нэгъуху, 49.

ПОЩТ (6). Письмо, ахъшэ, хьэпшып с.ху. 
зыхуагъэхьым Iэрыгъэхьэныр къызэзыгъэпэщ 
IуэхущIапIэ. ЩIалэм абы гу лъимыта хуэдэу, шейр 
зэIещIэ лошкIэ цIыкIумкIэ, стэканыр жьгъырууэ 
зэхихмэ, хъыджэбзыр щIоупщIэ: «Уэзджынэ макъ 
зэхызохри, пощтыр къэсауэ пIэрэ?», - жеIэри. 
[Дэфэрэдж] Лъапсэ, 109. Шым щакIэлъыплъкIэ 
нэхъ и нэIэ зытетыр дауи «Елмэст». Лу и гугъэт 
шым къицIыхужауэ иджыблагъэ пощт гъуэгужьым 
нэс къигъэсыжа щIалэр. Мазэ ныкъуэ щхъуантIэ, 
589. Ашык цIыкIум дэз ищIырт кхъужьIэрысэри 

пощткIэ Мэзкуу иригъэхьырт. [Апчарэ] 
Щынэхужьыкъуэ, 20.

ПОЩТЗЕХЬЭ (8). Письмо, газет с.ху. 
унагъуэхэм яIэрызыгъэхьэж лэжьакIуэ. Гъуо 
жытIэ щхьэкIэ, Исхьэкъ гъуо дыдэтэкъым, 
пощтзехьэ хуэдэуи щытт, ауэ ари зыми щымыщ 
хуэдэт. Мазэ ныкъуэ щхъуантIэ, 625. ЛIыжьыр 
гъуот икIи пощтзехьэт, ауэ ар зэрыпощтзехьэм 
зэи тепсэлъыхьыртэкъым, сыт щхьэкIэ жыпIэмэ 
къуажэм Къылышбий и къуэжьыр нэхъыбэрэ 
къакIуэрт письмом нэхърэ. Хъуэпсэгъуэ нур, 
190. Сыт увыIэпIэ къыхуагъэфэщами щымыхъум, 
Сентрал пощтзехьэу ягъэуващ. Нал къута, 288.

ПОЕЗД (4). МафIэгу. Санитарнэ поездкIэ уIэгъэ 
къомыр госпиталым яшат Ростови, здашам 
Iахын ядатэкъым, диIэр здэтхьын тщIэжыркъым, 
жаIэри. Хъуэпсэгъуэ нур, 171. Унэсакъэ – гъущI 
гъуэгушхуэм Къыщыппэплъэу тетыр поездщ. 
Гъуэгу къежьапIэ. «Мывэ хуабэ», 82. Насып 
иIэти, сэлэтхэм гущIэгъу къыхуащIри санитарнэ 
поездым къахьащ. Хъуэпсэгъуэ нур, 171.

ПОЭЗИЕ (4). Усэу зэхэлъхьа художественнэ 
тхыгъэ. Иджы усакIуэр щыпсэуа лъэхъэнэмрэ и 
поэзиемрэ зэхуэпхьмэ, дэтхэнэ зы усэми зэман 
гуащIэм и нагъыщэ телъщ. Зи лъэрыгъыпс тIыгъа, 
518. Революцэм и хъыбарыр псоми я гум ирихьа 
пэтми, Къазджэрий къытригъэзэжри Пушкин, 
Лермонтов, Некрасов сымэ я поэзием я гугъу ищIу 
хуежьащ. Мазэ ныкъуэ щхъуантIэ, 616. Сэлам 
узохыр поэтым – Поэзие лъапIэм бгъэдэтым, 
Уэрэдхэр гуакIуэу зыгъэIум, Зи макъ гум фIэфIу 
дедаIуэм. Поэтым деж. «Шум и гъуэгу», 114.

ПОЭМЭ (2). УсэкIэ зэхэлъхьа художественнэ 
тхыгъэшхуэ. Къазджэрий курсантхэр зэхуишэсурэ 
Пушкиным итха «Кавказ плен», «Бахъшы-Сэрай 
фантан» жыхуиIэ поэмитIым къахуеджащ, 
абы хуэдэ гъэщIэгъуэныщэ цIыхум ятхыфынуи 
хэи и гугъэнт. Мазэ ныкъуэ щхъуантIэ, 616. Фи 
псалъэм пщIэшхуэ сэ хузощI, Сэлам къевгъэхьыр 
согъэлъапIэ, Фэр папщIэ стхауэ си поэмэр Гунэс 
фщыхъуащи, ар си гуапэщ. ЛIыхъужь хъыбар. 
«Мывэ хуабэ», 179.

ПОЭТ (39). УсакIуэ. А пешкэ цIыкIухэм ещхьщ 
поэтри – Зэрыс щIыналъэм емыпцIыж, ТIощI 
пщIэншэкIуэду хэкIуэдащи, Зы закъуэм напэр 
къетхьэщIыж. Шахмэт джэгукIэ хэт зымыщIэр. 
«Батырыбжьэ», 65. Поэтыр абы хуэмыдэу 
пIэрэ, псалъэ защIэкIэ зыхуейр цIыхум я нэгум 
къыщIегъэувэ, я гум къэмыкIар къегъэкI. Мазэ 
ныкъуэ щхъуантIэ, 609. Уэрэду куэди сэ стхакъым 
Е стхахэм щыщу дэтхэнэр СымыгъэфIэныр 
слъэкIакъым; Сытыр слъэгъуами, гум къинэр 
Уэрэду стхырти сыкъеджэрт, Абы къыхэкIкIэ 
ныбжьэгъухэр «ПоэткIэ» куэдрэ къызэджэрт. Си 
ужь къихъуэнум. «Бгы лъапэхэм деж», 46.

ПРАВЭ (3). Къэралым къыхуигъэувауэ 
цIыхухэм яIэ хуитыныгъэ. ЦIыхум 
яфIэхьэлэмэтт советскэ къэралым ис лъэпкъ 
цIыкIухэм къэралыгъуэ ягъуэтауэ зэрыщытыр, 
Конституци яIэу я правэр зэрыдэкIуеяр. Мазэ 
ныкъуэ щхъуантIэ, 664. Ауэ мэуэ девгъэгупсыс: зыр 

догъэтIыс, адрейм и правэр къытыдох. Нал къута, 
307. [Локотош] Си приказыр зэрумыгъэзэщIам 
къыхэкIкIэ уи правэр къыпIызох. Нал къута, 307.

ПРАВИТЕЛЬСТВЭ (7). Къэралыр 
зехьэнымкIэ, абы унафэ хуэщIынымкIэ къэрал 
властым и орган нэхъыщхьэ. Умыгузэвэнуи Iэмал 
иIэт: нэгъабэ Къалмыкъым я щIыналъэм нэмыцэ 
зэрыпхъуакIуэхэр ирахужа нэужь, фронтым и 
командованэм телеграммэ гъуэзэджэ Къалмыкъ 
правительствэм къыхуигъэхьат, «фи щIыналъэр 
къэдгъэкъэбзэжащи, фи мылъку зэхэкъутар, 
икъухьа хъуар зэфIэвгъэувэж, дывохъуэхъу фи 
Iуэху фIы ирикIуэну» жиIэу. Лъапсэ, 84. Япэм 
ефэну тIысмэ, бжьэ ещанэр пащтыхьым и 
узыншагъэкIэ ирифырти, иджы пащтыхьым 
и пIэ «бременнэ правительствэр» иригъэуващ 
[Гъуумар къущхьэ щылъхущи «в»-м и пIэкIэ 
«б» жеIэ]. Хъуэпсэгъуэ нур, 180. Аращ, моуэ 
къезгъэжьэнщ: мычэму бэлшэвик партымрэ Совет 
правительствэмрэ, езы Сталин дыди фIыкIэ 
къытхуэупсэу зэрыщытыр нэрылъагъу ищIу, 
Совет правительствэм къэрал мыхьэнэшхуэ 
зиIэ унафэ къищтащ, Севернэ Осетием зиубгъуа, 
зиужьа зэрыхъуным теухуауэ. Лъапсэ, 88.

ПРАВИТЕЛЬСТВЕННЭ (2). Правительствэм 
ей, абы бгъэдэлъ. Зыр штабым урепсалъэу арат, 
адрейр правительственнэт – ВЧ жыхуаIэм 
хуэдэу. Нал къута, 239. «Правительственнэр» 
зэрыщытщ, и уэзджынэр сыт хуэдэми Иринэ 
ищIэркъым. Нал къута, 240.

ПРАВЛЕНЭ (26). Къуажэ, щIыпIэ унафэщIхэм 
я хэщIапIэ. КIасэм ахъшэ куэдыщэ къызэрыдэхъуэ 
лъандэрэ Ерул и Iуэхуми къыхэхъуат – 
пщыхьэщхьэм гъуоуэ джэрти, нэху щыху къуажэ 
ахъшэр ихъумэу правленэм щIэст. Хъуэпсэгъуэ 
нур, 233. ЗэIущIэ зэхуашэсмэ, жылэр правленэ 
пщIантIэм щызэхуэсу я хабзэт, ауэ мы зэм 
зэIущIэр Жыраслъэнхэ я пщIантIэм къахьат, 
спектаклым и хьэтыркIэ. Мазэ ныкъуэ щхъуантIэ, 
645. ЗэрагъэхъыбарымкIэ, центрым Октябрь 
революцэшхуэр щытекIуа щхьэкIэ, Къэбэрдейр 
зэрыщытауэ къэнэжащ, къуажэ правленэ сытхэр 
къуажэ СоветкIэ яхъуэжами, старшынэхэр 
председатель хъуа фIэкIа, Iуэхур зэрызэщхьэщыкIа 
щыIэтэкъым. Хъуэпсэгъуэ нур, 180.

ПРАГЭ (4). Чехием и къалащхьэ. ЩIэлъщ 
абдежым ятIэу зы Iэбжьыб, Ар Прагэ Пантеоным 
щызолъагъур, А къалэр хъуами си IэщIыб, А ятIэ 
тIэкIур сщыгъупщакъым. ЩIы Iэбжьыб. «Мывэ 
хуабэ», 127. Гъуэгу напщIэм дежым дытIысауэ, 
КъекIуэкIт хъурейуэ сэлэт флягэр, Ар сигу 
къокIыжыр, си ныбжьэгъухэ, СыщыфIущIауэ 
нобэ Прагэ. Сэлэт лъэужь. «Мывэ хуабэ», 130. 
Мамай и Iуащхьэм къыщатIауэ, Нарт мафIэу 
Прагэ ар яхьащи, Ди щIыхьым сыну хэувауэ, Зи 
гугъу яхуищIыр дэ ди лIыгъэщ. ЩIы Iэбжьыб. 
«Мывэ хуабэ», 128.

ПРАЗДНИК (6). Зыгуэрым и саулыкъукIэ хэхауэ 
ягъэлъапIэ махуэшхуэ. Октябрь праздникышхуэ 
махуэм эвакуацэ сыкIуэнщ жызыIэр ежьащи, 
цIыхур гъуэгум тезщ, демонстрацэ кIуэ хуэдэщ. 

Нал къута, 298. Пщэдей праздникышхуэщ, итIани 
Налшык дывгъакIуэ, жиIэркъым[Астемыр, 
егупсысырт Лу]. Хъуэпсэгъуэ нур, 123. Октябрь 
праздникыр илъэс тIощIрэ тхурэ щрикъу махуэм 
ирихьэлIэу капитаным приказ итхащ, нэхъ 
партизаныфIхэм фIыщIэ яхуищIу, Iэщыхъуэхэм 
ехъуэхъуу. Нал къута, 297.

ПРАЗДНИЧ (1). Урысыбзэ ныкъуэкIэ: 
праздник. [Фариз жиIэу:] Празднич ямыухыжым 
хуэдэщ. Алъхъо, 93.

ПРАКТИКЭ (2). ЩIэныгъэ, зэфIэкI хуэдэхэр 
гъащIэм къыщыгъэсэбэпыныгъэ. ЛэтIифэ 
Iэмал зыхуимыгъуэтыр сэ зыр аращ, сэ кафедрэ 
сиIэу мыбы си студентхэр къасшэурэ практикэ 
щезгъэкIуэкIыу аращ, адрейхэр псори абы и 
IэмыщIэ илъщи, цIутIи-пIытIи жамыIэу жиIэр 
ягъэзэщIэну я боршщ, емыдаIуэр щIригъэгъуэжыну 
Iэмал дапщи иIэ - езыми и хабзэжьщ къемыдаIуэр 
игъэлъэпэрапэу. Лъапсэ, 15. [ПIытIу колхоз 
председателым къыжриIэу:] ЗэрыжыпIэмкIэ, 
уэ практикэм ухуэныкъуэщ, сэ зоотехник 
сыхуэныкъуэщ. Щынэхужьыкъуэ, 53.

ПРЕДСЕДАТЕЛЬ (22). 1. (19). Языныкъуэ 
IуэхущIапIэхэм, организацэ с.ху. я унафэщI, 
тхьэмадэ. Исполкомым председателу тетар 
къепсэлъэну къыщIэкIа щхьэкIэ, шынэжри 
зигъэпщкIужащ, къэхъуакъэщIам и хъыбар 
телефонкIэ здынигъэыспхъэм нигъэсыну. Зи 
лъэрыгъыпс тIыгъа, 525. Бжэр къыIуихрэ 
плъэмэ[Iурарэ] – Бэкъан и пхъэ лъакъуитIыр 
иIыгъыу шым телъщ, уанэгум илъу, и пащIэ 
закъуэр пIийуэ, шы IумпIэр къуажэ Советым тет 
председателым иIыгъщ: - Къыпхуэсшэжащ, Iурарэ, 
уи щхьэгъусэр, ди щауэишыжу аращ, къет мыдэ 
бжьэ. Къалэн, 433. ЗэрагъэхъыбарымкIэ, центрым 
Октябрь революцэшхуэр щытекIуа щхьэкIэ, 
Къэбэрдейр зэрыщытауэ къэнэжащ, Къуажэ 
правленэ сытхэр къуажэ СоветкIэ яхъуэжами, 
Iуэхур зэрызэщхьэщыкIа щыIэтэкъым. 
Хъуэпсэгъуэ нур, 180. 2. (3). ЗэIущIэ, комиссэ 
с.ху. хах унафэщI. Степан Ильич и письмор 
къыIэрыхьа иужь, куэд дэмыкIыу Астемыр 
ираджэри къыжраIащ, унафэ ящIам ипкъ иткIэ, 
партыр зыгъэкъэбзэну окружной комиссэми 
председателу зэрагъэувар. Мазэ ныкъуэ 
щхъуантIэ, 640. [Степан Ильич къуажэдэсхэм 
йоупщI:] Хэт председатель фщIым нэхъ фи 
гуапэ? Хъуэпсэгъуэ нур, 267. Председателу – 
Iуащхьэмахуэ, Секретару – Казбек лъагэ. Бгы 
собранэ. «Партыр ди пашэу», 84.

ПРЕЗИДЕНТ (1). Къэралхэм зэман 
пыухыкIакIэ хах унафэщI. [Локотош Якъуб 
жриIэу:] – Чопракъ республикэм урипрезидентщ. 
Нал къута, 308.

ПРЕОБРАЖЕНСКАЯ (1). Верэ Павловнэ – 
«Мазэ ныкъуэ щхъуантIэ» романым Инал 
етIуанэу къишэ фызым и унэцIэщ. [Мэремкъан 
Инал] Къишэр зыхуэдэр зымыщIэ Iэджэт, Верэ 
Павловнэ Преображенская жыхуаIэ цIыхубз 
фызабэр зэрыдахэм и хъыбар Iуа щхьэкIэ. Мазэ 
ныкъуэ щхъуантIэ, 573. 



– 759 –
ПРИБОР (1). Зыгуэрым зэреплъ аппарат. 

[Ботэх лаборанткэхэм яжриIэу:]Фи нэ дахэ 
цIыкIухэм нэхъыфIу ялъагъу приборым нэхърэ. 
Лъапсэ, 97.

ПРИВЕТ (1). УрысыбзэкIэ: сэлам. [ПIыту 
хъыджэбзхэм яжриIэу:] Фронтовой привет! – 
«Фронтым къикIыу сэлам»! Щынэхужьыкъуэ, 57.

ПРИДАНЭ (1). УрысыбзэкIэ: пхъу яшэм адэ-
анэм хуащI тыгъэ, пхъуантэдэлъ. Уасэ Iамых 
дэнэ къэна, япхъу яшэмэ телъхьэ хуащI – приданэ 
жаIэри. Щынэхужьыкъуэ, 26.

ПРИЕМНЭ I (5). IуэхущIапIэм къекIуалIэ 
цIыхухэр къыщрагъэблагъэ пэш. Зэгуэр Къулыр 
командир гуэрхэм епсалъэу и кабинетым щIэсу, 
приемнэм къыщIыхьащ щIалэ гуэр военнэ 
фащэкIэ хуэпауэ, сабэми иуауэ. Нал къута, 240. 
Иринэ къыщалъагъум, псори и ужьым къиувауэ 
приемнэмкIэ еIащ. Нал къута, 279. Уздэщысынур 
мыбдежщ, - жиIэри Къулым цIыхубзыр приемнэ 
пэшым къишащ. Нал къута, 239. 

ПРИЕМНЭ II (2). плъыф. ЗыщIыпIэ IуэхукIэ 
къекIуэлIахэр къыщрагъэблагъэ, щаIущIэ. 
ПэрыIэбапIэ имыIэу гу щылъатэм, Валерэу 
плъагъури, приемнэ комиссэм езым имыдэурэ 
хагъэхьэ, абы хэтыну пIэцIеиж Iэджэ къагъанэри. 
КIапсэ кIапэ, 17.

ПРИКАЗ (34). Властыр зыбгъэдэлъым и 
унафэ. Езыри приказым щыгуфIыкIырт, зи цIэ 
ириIуэ зауэлIхэм яхуэарэзыти, и псалъэр иухмэ, 
IэплIэ яхуищIынщ жыуигъэIэу капитаныр 
къызэщIэплъат, къызэхуэсахэр къигъэуIэбжьу, 
итIани Якъуб зыкIи зыхищIэртэкъым. Нал къута, 
304. – ГурыIуэгъуэмэ, зырызу фыкъыхэкIыурэ мыбы 
Iэ къытевдзэ, Сталиным къыдигъэкIа приказымкIэ 
фыарэзы дэнэ къэна, ар зэрывгъэпэжынур 
къигъэлъагъуэу. Нал къута, 259. Приказым Iэ 
щытридзэкIэ, Якъуб комиссару зэрыщытым 
псэкIэ еувэлIащ, жиIэри Локотоши арэзы хъуащ. 
Нал къута, 297.

ПРИКАЗ ТХЫН (1). Унафэ щыΙэр 
тхылъымпΙэм къыщыгъэлъэгъуэн. Приказ итхри 
сыкъыпигъэщэтащ. Тепщэч къэзылъэтыхь, 162. 

ПРИКРЕПИТЬ (1). УрысыбзэкIэ: зыгуэр 
зыгуэрым егъэбыдылIэн, епхын. [Къулым Иринэ 
къыжриIэу:] Прикрепить уащIыну сэ яжесIэнщ. 
Нал къута, 240.

ПРИМУС (4). Керосин сыткIэ ягъэплъурэ 
зэрыпщафIэу, хьэку папщIэу къагъэсэбэпу 
щыта прибор. Хьэкум илъ мафIэр пIэнкIырт, 
абы нэмыщIу примусхэри зэщIигъэнауэ зыгуэр 
игъавэрт. [Дисэ] Мазэ ныкъуэ щхъуантIэ, 674. 
Сэ зэщIэзгъэнэнщ ар, уэ бгъэхьэзырым и ужь 
ит, - жысIэри къеIысхащ, игъащIэм примускIэ 
сымыпщэфIа пэтми[Алыджыкъуэ] МелыIыч, 448. 
[Ахъсар] Бысымым примусыжь гуэр зэщIигъэнэну 
дурэшым къыдихащ. МелыIыч, 447.

ПРИНЦИП (1). УрысыбзэкIэ: IуэхуеплъыкIэ. 
Ауэ, пэжыр тенджызыщIэм щIэлъми, 
къыдэуеижынуи жаIэ, арщхьэкIэ ар къыдэуеижыху, 
Iэджэ къэхъунщ жиIэу арт Ботэх зытет 
принципыр. Лъапсэ, 98.

ПРИРОДЭ (6). Дыкъэзыухъуреихь дунейр, 
цIыхум и IэдакъэщIэкIыу щымыту щыIэ псори; 
щIыуэпс. [Дэфэрэдж] Иджы абы хуэдиз зи дахагъэу 
природэм и IэщIагъэ къабзэм скальпелькIэ сыхэIэбэу 
зэIызгъэхьэн хуейщ, сIыгъ сэр къэзгъэшэрыуэу 
зэгуэзбзыкIыну си мурадым си нитIыр тызоубыдэ. 
Лъапсэ, 20. Iэм IэщIагъэри къезыту, Гум хуабагъэр 
хэзылъхьауэ, Нэм нэху къабзэри езытыр Мес 
природэм хэщIыхьауэ Насыпышхуэр зи IэщIагъэр 
Сыт ищIысми хыболъагъуэ – Ар зылъагъум 
егъэщIагъуэ Iэмрэ гумрэ я Iэзагъэр. Лъэпкъхэм 
я тыгъэ. «Партыр ди пашэу», 54. Чопракъ аузыр 
быдапIэ хьэзыру природэм и Iэдакъэм щIэкIа 
хуэдэт, езэгъырабгъу имыIэу дэнэ лъэныкъуэкIи бгы 
нэпкъ задэт, и кIыхьагъыр километр бжыгъэкIэ 
плIыщI е щэ ныкъуэ хъунут. Нал къута, 252.

ПРИСПОСОБЛЕНИЕ (1). УрысыбзэкIэ: 
къалэн гуэрым тегъэпсыхьа Iэмэпсымэ. Бобруйск 
щыIэу снайпер курс ягъэкIуати, ар къиуха нэужь, 
фоч къратащ оптическэ приспособление иIэу. 
[Къазыхъуэ Мухъутар] Щынэхужьыкъуэ, 69.

ПРИСТАФ (7). Урысейм 1917 гъэм и пэкIэ щыIа 
щIыпIэ полицэм и унафэщI. Пристафым хъыбар 
иригъэщIэнути, Iуэхум и пэжыпIэр ищIэртэкъым, 
езыри тIэкIу мышынэу къанэртэкъым, 
къызэшхыдэмэ, жиIэу. Хъуэпсэгъуэ нур, 158. –Уа, 
мыбы дыкъэзыхуа мыыгъуэр сыт: старшинэ хьэмэ 
пристаф жыхуаIэу щытар ара? Нал къута, 298. 
Старшынэм дежкIэ гурыIуэгъуэт пристафыр 
IукIыжмэ, ар къызэрыхуимыгъэгъунури, 
зэрылъэкIкIэ и пэр игъэджащ, сывмыгъэунэхъу, 
зыгуэр фыпсалъэ, жиIэу къригъэкIыу. 
Хъуэпсэгъуэ нур, 91. 

ПРИСЯГЭ (8). ПэжыгъэкIэ зыгуэрым 
бгъэдэтыну ят псалъэ. Япэр арауэ, 
к о м м у н и с т х э м р э  к о м с о м о л е ц х э м р э 
зэхуишэсынщи, дахэкIэ яхэпсэлъыхьынщ, присягэ 
къащтар я гум къигъэкIыжынщи, я къалэн 
лъапIэу я пщэм дэлъыр ящыгъупщэ зэрымыхъунур 
хьэкъкIэ пхигъэкIынщ [Локотош]. Нал къута, 256. 
Мы приказым емыпцIыжыну зигурэ зи щхьэрэ 
зэтелъым фи Iэ къытевдзэ жиIэнщи, присягэ 
хуэдэу къаIихынщ [Локотош]. Нал къута, 256. 
Локотош Устав, присягэ, зауэ – жиIэу аращ псори 
зытрищIыхьыр. Нал къута, 308.

ПРИХОДИ (1). УрысыбзэкIэ: къакIуэ. – Совсем 
темно будет – приходи будет. – «КIыфI дыдэ 
хъумэ – къакIуэ». Нал къута, 243.

ПРИШЛОСЬ (1). УрысыбзэкIэ: хуей хъун. – 
Как жаль!.. как я опечален, князь-полковник, что 
мне пришлось быть у тебя по такому делу. – 
«Хуабжьу жагъуэ сщыхъуащ, князь-полковник, сэ 
уи деж апхуэдэ Iуэху мыфэмыцкIэ сыкъэкIуэн хуей 
зэрыхъуар». Хъуэпсэгъуэ нур, 116. 

ПРОБЭ: ПРОБЭ ХЭХЫН (2). ЗищIысыр 
зэгъэщIэн, зэхэгъэкIын папщIэ ирагъэкIуэкI 
къэхутэныгъэ. Псалъэм папщIэ, нартыхур 
элеваторым яшауэ ират, нэхъапэ щIыкIэ 
лаборантхэм пробэр хахын хуейщи, абы 
нимыгъэсу Ботэх лабораторэм яфIыщIохьэ, 
щыщIыхьэм деж зыгуэрым имыгъакIуэ хуэдэу 

зехъунщIэ, бжэр къызэрыIуихыу: - СощIэ, сощIэ, 
си къуэш, ущIыхьэ зэрымыхъунур, си лъапэ 
щIэсчэнурэ къэзгъэзэжынущ. Лъапсэ, 96. Матренэ 
дигъашхэркъым, заведушыр пробэм емыплъауэ 

ПРОБЛЕМЭ (1). Лэжьын, зэхэгъэкIын хуей 
Iуэхугъуэ. [Дэфэрэдж] Хэт ищIэрэ, сызэлэжь 
проблемэхэр зыщIыпIэ къыщыбгъэсэбэп хъункIи 
мэхъу. Лъапсэ, 65.

ПРОВОКАЦИЯ (1). Зэраныгъэ къэзышэ 
Iуэхугъуэ мыхъумыщIэ гуэрхэм цIыхур хуэзышэ, 
хузэщIэзыгъэст Iуэхугъуэ. [Жансэхъу жиIэу:] 
Провокация! Мазэ ныкъуэ щхъуантIэ, 561.

ПРОВОКАТОР (1). МыхъумыщIагъэм 
цIыхухэр къыхуезыджэ, щIэгъэстакIуэ. 
Провокаторышхуэ хъуат езыри [Псэун] – 
ямыгъэIэпхъуэу губгъуэм къина Iэщхэм щыщ 
къихурти, жэщ ныкъуэм нэхъ шэч зыхуищI 
унагъуэм ирихулIэрт, езыр унэм яфIыщIэпщхьэурэ 
щIэупщIэрт: - Ей, танэ фыхуей? Къалэн, 434.

ПРОГРАММЭ (1). План. [Къазджэрий жеIэ:]Гъэ 
еджэгъуэр ноблагъэ, хьисэпымкIэ зэдгъэщIэн хуея 
куэд къонэ, фи пыIэр щхьэрыхауэ, еуэ-евгъэшхыу, 
фымыщIэр зэвгъащIэ, программэм итым щыщ 
фымыщIэр къэнэну Iэмал зимыIэщ. Мазэ ныкъуэ 
щхъуантIэ, 606.

ПРОИЗВОДСТВЭ (1). Зыгуэр куэду щIыныгъэ, 
къыщIэгъэкIыныгъэ (п.п., хьэпшып). [Вадим:]
Серийнэ производствэ жыхуаIэр армырауэ пIэрэ? 
Гъуэгуанэ, 135.

ПРОКУРОР (3). Къэралым и законыр тэмэму 
зэрагъэзащIэм кIэлъыплъ цIыху. ХъынцIэлщ 
щакIуэм къаукIыр къезыгъэукIыр, - жеIэ игъащIэм 
щакIуэ кIуэн дэнэ къэна, фоч IэкIэ зымыIыгъа 
прокурорым. Лъапсэ, 81. Хабзэншэу цIыхур зэхэт 
хъунукъым, - жиIэу прокурорым зыкъритIэну хэт 
и гугъэнт. Лъапсэ, 82. [Дэфэрэдж] Сэ сызыщыгугъа, 
мыр къыщыщIэкIа – шурэ лъэсрэ я зэхуакущ, 
арщхьэкIэ мо прокурору зыкъызыфIэщIыжа 
цIыхубзым сеплъри занщIэу сыкъэдыхьэшхащ. 
Лъапсэ, 24.

ПРОЛЕТАРИАТ (7). ГуащIэрыпсэу, лэжьакIуэ 
къызэрыгуэкI. Алий дапщэрэ елъэIуами, 
имыдэу, и фыз бошкIэм ещхьу хъурейр дишыжри 
пролетариатым яхэдбжэу щыта закъуэр 
дэкIыжащ, къыпхузэгуэпмэ, укулакщ жаIэу 
уагъэкIуэдынкIэ мэхъур, жиIэри [Румын пхъащIэр]. 
Зи лъэрыгъыпс тIыгъа, 527. Ар Алий идэркъым: - 
Пролетариат хъужыр рабочэращ. Зи лъэрыгъыпс 
тIыгъа, 527. – Алий къыгуроIуэ дэ «пролетариату» 
ди тепщэ хъуам зыри зэрыхэдмыщIыкIыр, дэри 
дызоплъыж: сыт иджы пролетариат хъужыр, 
жытIэу. Зи лъэрыгъыпс тIыгъа, 527. 

ПРОМЫШЛЕННОСТЬ (1). Зэрылэжьэн 
Iэмэпсымэхэмрэ къагъэсэбэп хьэпшыпхэмрэ 
къыщIэгъэкIыным, апхуэдэу щIым 
хъугъуэфIыгъуэхэр къыщIихыу зыхуей 
хуэгъэзэным елэжь цIыхубэ хозяйствэм и 
IэнатIэ, а IэнатIэм и лIэужьыгъуэ щхьэхуэ. 
Къэтхъэныр Ростов къагъэкIуат Кавказым 
щыпсэу лъэпкъхэм я щIыналъэм промышленность 

щызэгъэпэщынымкIэ зэхуэсрэ зэчэнджэщыну. Зи 
лъэрыгъыпс тIыгъа, 526.

ПРОПУСК (6). УблэкIыну, зыщIыпIэ уихьэну, 
ущIыхьэну хуит зыщI тхылъ. Военнэ фащэ 
зэрысщыгъым зыгуэр къикIын хуейщ, жиIэ 
пэлъытэу Апчарэ, пропуск имыIэми, цIыхум 
япхыкIырт. Нал къута, 218. Зыгуэр къэуву «пропуск 
уиIэ», жиIэу къеупщIын и гугъа щхьэкIэ[Иринэ], 
унэр нэщIт. Нал къута, 238. Вокзалым и бжи 
и щхьэгъубжи ягъэбыдауэ пропуск зимыIэр 
перронымкIэ ягъэкIуэркъым. Нал къута, 218.

ПРОТИВ (5). УрысыбзэкIэ: пэщIэуэ, пэув. 
[Инал и псалъэм къыпищащ:] ХабзэщIэ 
етхьэжьам и противыр, революцэми и противщ. 
Мазэ ныкъуэ щхъуантIэ, 574. Старшынэр траху, 
трагъэувэ, хэт теувэми си противу мэув. Мазэ 
ныкъуэ щхъуантIэ, 504.

ПРОСИТЬ (1). УрысыбзэкIэ: лъэIуэн. Запискэ 
тIэкIум соджэри къызгурыIуэркъым, абы ит 
псалъэ тIэкIу дыдэр хъэтI Iей дыдэкIэ тхат: 
«Катуша очен прошу сделат то что просит 
Лидочка Батракова».-«Катюшэ Iейуэ къолъэIу 

ПРОТОКОЛ (3). 1. (2). ЗэIущIэ с.ху. зэрекIуэкIар 
тхауэ зэрыт тхылъымпIэ (документ). КIурацэрэ 
абырэ [Апчарэрэ] стIолым бгъэдэст, протокол 
ятхыу. Щынэхужьыкъуэ, 12. 2. (1). Ягъэкъуаншэм 
зэрыпкърыупщIыхьам кърикIуахэр зэрыт тхылъ. 
Зиумысыжу протоколым Iэ тридзэри щIашащ 
[Илас], здашэр сымыщIэу. МелыIыч, 473.

ПРОХОР (1). ЦIыхухъуцIэщ. «Бдзэжьеящэм 
ипхъу» поэмэм хэт персонажщ. Дадэ Прохор 
емызэшу Псым бдзэжьейхэр къыщеубыд, И 
лэжьыгъэр хьэрэмыншэу Зыми зыри пимыубыд. 
«Бдзэжьеящэм ипхъу», 147.

ПРОХЛАДНАЯ (2). Къэбэрдей-Балъкъэр 
Республикэм щыщ къалэ, адыгэхэр КъалэкIыхькIэ 
еджэу щытащ. Нып щIыху цIыкIу къомыр 
«Прохладная» станцым нэс тезу тетщ, адэкIэ 
тIууэ загуэшри зыкъомыр Беслъэн станцым 
фIокIыр, Джылахъстэней лъэныкъуэри нып щIыху 
защIэщ. Нал къута, 239. Станция Прохладная 
занята немцами.- «Прохладнэ станцыр нэмыцэм 
яубыдащ». Нал къута, 219.

ПРОЦЕНТ (3). Зы бжыгъэ гуэрыр щэ ищIыкIауэ 
и зы Iыхьэ (% нагъыщэмкIэ къагъэлъагъуэ). 
[Нартыхум] Псыуэ щIэтыр процент плIыщI 
хъууи? Лъапсэ, 97. Абы ирихьэлIэу ахъшэр зэрылъ 
банкым я тхьэмадэр телефонкIэ къэпсэлъащ: – 
Абу-Деруиш, къакIуи, уи дэфтэрым уи мелуаным 
гъэм и кIуэцIкIэ къыпэкIуа процентыр идгъатхэ, – 
жиIэри. Кхъэлэгъунэ, 377.

ПРОШЕНЭ (6). ЛъэIу тхыгъэ. [Чачэ Лу 
йоупщI:]– Хьэрф дапщэ зэбгъэщIэн хуей, тIасэ, 
прошенэ птхын щхьэкIэ? Мазэ ныкъуэ щхъуантIэ, 
504. –Уи лIыр къэтхьэусыхащ, пщIэрэ ар? – 
жиIэу Залымджэрий и псалъэр иухыртэкъым, – 
си фызыр кIасэу лъхуащ, жиIэри прошенэ 
къимытам, тхьэр согъэпцI. Хъуэпсэгъуэ нур, 103. 
Прошенэ зыхуэптхым адакъэ къыпхуихьынщ. Зи 
лъэрыгъыпс тIыгъа, 530.



– 761 –
ПРУНЖ (5). ЩIыпIэ хуабэхэм къыщыкI, 

хьэдзэ хужь цIыкIу зиIэ хьэцэпэцэ. Псыр щIэлъадэ 
защIэу щытщи, блэкI-къыблэкIыжым ягъэщIагъуэ: 
ярэби, прунж химысэну пIэрэ мы щIыр зейм, 
жаIэу. Аргъуей, 385. Апхуэдэурэ, Дисэрэ Рахьимрэ 
зэIущIа иужькIэ, езы Рахьим Дисэ деж къэкIуэху 
зыгуэр къыздихьырт, кIэнфет, лентI, прунж, 
браныч сыт хуэдэ; бостеяпхъэ, вакъэ цIыкIу 
къыщихьи къэхъурт. Хъуэпсэгъуэ нур, 130. 
ЩIэпыр, прунжыр … ФIэтелъыджэу къызэрыкIыр, 
ЩIэуфауэ Терек макIуэ И къарухэр къызэрыкIыу. 
Терек. «Партыр ди пашэу», 118.

ПСАЛЪАЩХЬЭ (4). Тхылъ, журнал с.ху., е 
абыхэм я Iыхьэхэм зэреджэ. Псалъащхьэр Пушкин 
къыхуитхыжу Тхыдэшхуи щIалэм зэхелъхьэф. 
Къазджэрий. «Вагъуэ махуэ», 11. «Бжьыхьэм 
вэн хуейр гъатхэм явэну унафэ ящIащ», «мэкъур 
нэхъ псынщIэу пывупщI», «силос гъэтIылъыным 
егугъуркъым» - абы хуэдэ защIэщ газетым 
псалъащхьэу итыр. Нал къута, 220. «Бгъэр уи 
пашэм» жиIэу аращ очеркым и псалъащхьэр. 
Нал къута, 252.

ПСАЛЪЭ (352). 1. (312). Бзэм щыщу 
къэхъукъащIэ, предмет сыт хуэдэхэр 
къызэраIуатэ цIэ. Гур къэплъати гъущIэрт ди гур, 
Бийм я дежым бзэмыIу псалъэр Щызэхэтхырт, 
ахэр щэIуу, ТщIэрт гупсэхуу бийм и пIалъэ – 
Ангылызхэрт а бзэмыIур, Гурымыхьу ди щIым 
щыIур. Лъэпкъхэм я тыгъэ. «Партыр ди пашэу», 
51. Къазджэрийрэ Сэлимрэ здэщысым Жансэхъу 
хуеплъэкIащ мыбы жиIэр сыт, жыхуаIэу, Сэлим 
ищIэххэртэкъым Жансэхъу жиIа псалъэр, 
Сосрыкъуэ занщIэу гу лъитэри убыжыпхъэ 
иIыгъымкIэ стIолым теуащ: Къазджэрий! Мазэ 
ныкъуэ щхъуантIэ, 613. Дэнэ щетIысэхми, 
словарь цIыкIур кърихырт и жыпми псалъэ 
гуэрхэр зригъащIэрт, нэмэзыбзэм хуэдэу къибжу. 
Мазэ ныкъуэ щхъуантIэ, 599. 2. (40). Псалъэмакъ 
е г ъэк I у эк I ы н ыг ъ э,  к ъ эп с эл ъэн ы г ъэ .  Б от 
къыгурыIуат Думэсарэ гъуэгу тэмэм зэрытетыр, 
ауэ абы и псалъэм пидзыжын имыгъуэту, Астемыр 
дежкIэ еплъэкIырт, уэ зыгуэр жыпIэфыну пIэрэ, 
жиIэ хуэдэу къригъэкIыу. Хъуэпсэгъуэ нур, 263. 
НэхъыбитIым унафэм ипкъ иту къалэм дэкIын 
хуейуэ абы нэхъ трагъащIэрт, арщхьэкIэ сэ 
здакъым: «Фи пашэр сэращ, сэ сыхьэрыпу щытамэ, 
зыми гурыщхъуэ къытхуищIынутэкъым, ауэ сэ 
сыадыгэщи, жаIэнур фощIэ – мы къалэм бегъымбар 
къыщалъхуащ, хьэрып бегъымбарыр ехудийм 
хаутэ щхьэкIэ адыгэ гузэвэн жаIэнщи, псори 
дыкъэрабгъэу ди цIэ ягъэIунщ». Ар щыжысIэм, 
зауэлIхэу аскэр ахъырзэманхэр сиIэти, си псалъэр 
къабыл ящIащ. ХьэщIэ лъапIэ, 399. Къазмай 
и псалъэр Инал IэщIиудати, къущхьэ лIыжьу 
къурш гъуэгуи къызэпызычам зиущэхужауэ щыст, 
къызэрыкIуами, псалъэ зэрыжиIами хущIегъуэжа 
хуэдэт. Мазэ ныкъуэ щхъуантIэ, 592.

◊ Псалъэ быдэ (5). ЗыгуэркIэ къэбгъэгугъэу 
тхьэ Iуэныгъэ. ТенджызыщIэм пшэ къыхэкIыр, 
Пшэ адрейхэм хуэдэ дыдэу, Дыхуэзэшу, ди гум 
къэкIыу, ДгъэлъэпIэныр псалъэ быдэщ. Бгы 

собранэ. «Партыр ди пашэу», 84. Псалъэ быдэ 
етын (5). ЗыгуэркIэ къэбгъэгугъэу тхьэ хуэIуэн. 
КъыздэкIуэну къызжиIати, Мэкъум папщIэ 
къигъэнащ, Ар си жагъуэ сэри хъуати, Псалъэ быдэ 
сэ естащ. Мэкъуауэ. «ЩIалэгъуэ щIыналъэ», 46. 
СщIэт а хьэщIэр тпэгъунэгъууи Псалъэ быдэм 
сеувалIэт Ар слъагъуныр лIыгъэ пIалъэу. 
Лъэпкъхэм я тыгъэ. «Партыр ди пашэу», 48. 
Псалъэ гуапэ (9). ХъыбарыфI, щытхъу. Нахъуэ 
къызэрыфIэщIымкIэ, хъыбарыфI жылэм яхэпхьэмэ, 
ар цIыхум псалъэ гуапэкIэ яжеIэн хуейщ. Мазэ 
ныкъуэ щхъуантIэ, 507. Лу здэкIуэнури здэжэнури 
имыщIэу щытт, мыбы псори ещIэ икIи илъэгъуащ, 
ауэ щыхъукIэ зызумысыэмэ, нэхъыфIщ, жиIа е и 
адэм папщIэ псалъэ гуапэ зэрыжиIар ара, сытми 
Лу и гур зыгуэру къэхъури псори къиIуэтащ. Мазэ 
ныкъуэ щхъуантIэ, 595. – ЩIалэр мэхъур нэхъ 
гумащIэ, И Iум илъхэщ псалъэ гуапэ, Хъуну пIэрэ 
ар бгъэзащIэ, УкIытэну щIалэ напэ? «Тисей», 496. 
Псалъэ гуауэ (8). Зыгуэрым и жагъуэ хъун псалъэ. 
Псалъэ гуауэр жызыIам щхьэл мывэ ирамыщэ дэнэ 
къэна, я къамэр кърахырти ирахужьэрт. 
Хъуэпсэгъуэ нур, 57. Зэгуэр иджы хуэдэ къабзэу си 
деж къэсауэ щытащ, зыгуэрым псалъэ гуауэкIэ 
Iейуэ и гур хигъэщIауэ [Тамарэ]. Лъапсэ, 17. Е 
псалъэ гуауэ къыбжаIамэ, Ари тегъахуэ уи тэмакъ. 
Си къуэрылъху Алинэ деж. «Щхьэлыкъуэ», 408. 
Псалъэ губзыгъэ (1). Псалъэ Iущ, губзыгъагъэ. 
Къазджэрий къикIуэтыртэкъым: - Псалъэ 
губзыгъэ, псаъэ узыншэ жыпIэныр куэдкIэ нэхъ 
гугъущ, фоч бгъэуэным нэхърэ. Мазэ ныкъуэ 
щхъуантIэ, 612. Псалъэ дыгъэл (3). Псалъэ дахэ. 
[Дэфэрэдж]–НтIэ, накIуэт модэкIэ, уи псалъэ 
дыгъэлхэм дегупсысыни, - жысIэри абы жиIэнум 
нэзмыгъэсу, щIалэм и Iэгъуапэ лъэныкъуэр субыдри 
ординаторскэмкIэ слъэфыну сеIащ, фIы 
къызэрыпызмыхынур хьэкъкIэ си фIэщу. Лъапсэ, 
64. ЦIыкIущэ Хьэрун къыжреIэ:] –Псалъэ дыгъэл 
жыпIащ. Нэгъуху, 19. Хъуэхъур зигу ирихьар 
къыщылъэтащ: [Сеймэныр]- Псалъэ дыгъэлщ 
жыпIар, си къуэш [Мэмэт-щIакъуэ жриIэу]. 
Лъапсэ, 47. Псалъэ дыдж (17). Зыгуэрым и гум 
еуэн. СыбгъэщIащи зэ гукъанэ, Псалъэ дыджыр гум 
имыкI. Сэ уэздыгъэ щIызогъанэ… «Вагъуэ махуэ», 
323. Псалъэ дыджу къызжепIами – Сэ шэ фIыцIэу 
сигу хегъэщI. Уи нэу, уи псэу сыкъэплъагъурт. 
«Вагъуэ махуэ», 370. Курсантхэм яхэттэкъым 
Къазджэрий и жагъуэ ищIмэ зи гуапэ, псори 
хущIэкъурт ар нэфIкIэ зригъэплъыну, 
зыщигъэтхъуну, уеблэмэ, ярэби, дауэ сщIымэ 
Къазджэрий и гум нэхъ ирихьыну, жиIэу гупсысэр 
куэдт, езы Къазджэрий псэ зыIутым иджыри къэс 
псалъэ дыдж жримыIа пэтрэ. Мазэ ныкъуэ 
щхъуантIэ, 607. Псалъэ дзын (1). Зыгуэр 
псалъэмакъым хэгъэувэн, щIыгъун. Думэсарэ и 
кIэм урысыбзэ зыкъищIри Астемыр дежкIэ зы 
псалъэ идзащ: - Дэсудани, Къасболэт, жиIэри. 
Мазэ ныкъуэ щхъуантIэ, 522. Псалъэ етын (7). 
Псэлъэну хуит щIын. Нахъуэ адэкIэ 
игъэпсэлъакъым Долэт, псалъэр Астемыр иритри. 
Мазэ ныкъуэ щхъуантIэ, 649. Псалъэ къетын (2). 

Еплъ псалъэ етын. Астемыр псалъэ къызэрырату, 
Къазджэрий гуэщыбжэм деж къэуващ къедэIуэну. 
Мазэ ныкъуэ щхъуантIэ, 649. [Чокэ Апчарэ жреIэ:] 
Иджыпсту, псалъэ къыуатынущ. Щынэхужьыкъуэ, 
46. Псалъэ жымыIэн (22). Мыпсэлъэн. ЦIыхухъу 
гуэрым подноскIэ псы щIыIэ, къэхьэуэ, IэфIыкIэ 
гуэрхэр щIыгъужу къехьри мраморым къыхэщIыкIа 
Iэнэ цIыкIум къытрегъэувэ, езым зы псалъи 
жимыIэу йокIуэтыж. Аргъуей, 387. –
Хьэпщхупщым я пIалъэр уощIэ, - жиIэри етхуанэу 
къытхэту иджыри къэс псалъэ жызымыIар 
къыщытхъури дежьэжауэ дыздэкIуэм, вертолети 
дыхуэзэну хэт и гугъэнт? ХьэщIэ лъапIэ, 402. Псы 
цIыкIум зэрынэсу, Степан Ильичрэ Астемыррэ зы 
псалъи жамыIэу IэплIэ зэрашэкIри быдэу я Iэр 
зэрыубыдыжащ, жыпIэни щыIэжтэкъым. 
Хъуэпсэгъуэ нур, 226. Псалъэ закъуэ жыIэн (20). 
Зыгуэр къэпсэлъын. Монвалерьеным мес и 
къуапэр, Арщ французхэм ятIэ закъуэ Къызыдахыу 
тыгъэ гуапэу Сталин тыгъэ къыхуащIар, Я псэм 
хэлъми хамыхыну Лъагъуныгъэри къыхуащIыр, Я 
щIыгу лъапIэм щыщ щIы мащIэм ТекIуэдакъым 
гъащIэ мащIэ; ЖаIэ ахэм псалъэ закъуэ: Ди 
къэралыр яхъунщIащи Ди хэку нэщIым 
дыкъинакъэ, Уэ лъэпкъ псори бузэщIащи Уэрщ дэ 
диIэр ди гугъапIэу. Лъэпкъхэм я тыгъэ. «Партыр 
ди пашэу», 61. [Алыджыкъуэ:] Сэри чэф зиIэм 
хуэдэу фызым и ужьым сиувэри ар зыдэкIуэмкIэ 
сежьащ, псалъэ закъуэ си жьэм къыжьэдэмыкIыу. 
МелыIыч, 440. ЗэпылъитIым я гур зэрыщIэрт, 
зэхуэзэрэ псалъэ закъуэ жамыIами, а тIум я псэмрэ 
я гумрэ зэжраIэм гъунэ иIэтэкъым. Мазэ ныкъуэ 
щхъуантIэ, 667. Псалъэ захуэ (3). Псалъэ пэж. – 
Псалъэ захуэщ, Астемыр, - жиIэри Елдар абыкIэ 
акъылэгъу хъуащ, - а хъушэм хэт псори зэхуэдэ? 
Мазэ ныкъуэ щхъуантIэ, 541. Псалъэ иIэн (1). 
Зыгуэр жыIэну хуеин. Псалъэ иIэщ Астемыр. 
Мазэ ныкъуэ щхъуантIэ, 649. Псалъэ зэIэпыхын 
(1). Зэдэуэршэрын. Пщыхьэщхьэм псалъэр 
зэIэпахыу Зэкъуэш зэхэсмэ, псалъэр IэфIщ. 
ЛIыхъужь хъыбар. «Мывэ хуабэ», 179. Псалъэ 
кIасэ (1). Иужьрей псалъэ. И ныбапцIэр 
ныхуэмыхьу Iэщэ закъуэм ар фIолIыкIыр, 
ЗигъэлъапIэу выгум ису КъыщыдэкIым, жьафэр 
сысу ЖеIэр пIащIэу: «Iэщэ ищIу Жэщи махуи ар 
схуэгъасэ», - Пщым фокIэщIыр зыкIэрищIэу Арщ 
жиIари псалъэ кIасэу. «Тисей», 508. Псалъэ къабзэ 
(2). Псалъэ тэмэм, пэж. [Къылышбий] –Псалъэ 
къабзэщ, псалъэ узыншэщ жыпIауэ хъуар, 
Хъазбулат. Хъуэпсэгъуэ нур, 116. Гуп зэхэтым 
псалъэ къабзэ ЖаIэм пэжу арт я гуапэр, А 
IэщIагъэр зейм и хъуэхъур Арт ди дежкIэ псом 
нэхъапэр. Къуажэ лавкэм. «Партыр ди пашэу», 32. 
Псалъэ къедзын (1). ЖаIам зыгуэр пэдзын. 
Къазджэрий, абы [Инал] жиIэр зыхуихьынур 
имыщIэу, Инал и псалъэм къридзащ: - АтIэ уэри 
щхьэ утепсэлъыхьрэ? Мазэ ныкъуэ щхъуантIэ, 
592. Псалъэ къыжьэдэлъэлъын (2). ПсынщIэу, 
пIащIэу псэлъэн. Нышэдибэ лъандэрэ щытщ, - 
жиIэу Ботэщ Айтэч и щIалэ цIыкIу Астемыр 
къыжьэдэлъэлъырт псалъэр, адрейхэри 

зэрыгъэкIийрт, жаIэм щыщу зыри къыбгурымыIуэу. 
Хъуэпсэгъуэ нур, 61. Матренэ и жьэм псалъэ 
къыжьэдэлъэлъ щхьэкIэ, и Iуэху щIэн 
къанэртэкъым. Мазэ ныкъуэ щхъуантIэ, 556. 
Псалъэ къыжьэдэмыкIын (16). Мыпсэлъэн, зыри 
жымыIэн. Кодоевым я гъунэгъу Къэбэрдей-
Балъкъэр хэкум и Iэтащхьэр къригъэблэгъа 
щхьэкIэ, къэмыкIуэххам хуэдэу, зыхамыбжэу, 
стIол кIапэ дыдэм деж ягъэтIысауэ, екIи фIыкIи 
псалъэ къыжьэдэмыкIауэ, икIи езыми емыупщIIауэ 
щысщ, зэрыфагъуэм нэхърэ нэхъ фагъуэж хъуауэ, и 
хэкум пача щIыр и гум къыщIитхъыу, цIыхум дауэ 
я нэгу сыщIэплъэжын жиIэу и щхьэр здихьын 
имыщIэу, ишхи ирифи щымыIэу, и гур кIуэдыпат. 
Лъапсэ, 91. Лулэмрэ зажигалкэмрэ и пащхьэм 
ислъхьэри жесIэн хуеяр жесIати, псалъэ си жьэм 
къыжьэдигъэкIакъым, чыфтанц тIэкIур 
къигъэхьэзырауэ къыщIэкIри быхъи-сыхъи 
жимыIэу къысхуишиящ, бзагуитI зэхуэза хуэдэу. 
МелыIыч, 470. Тхьэм щхьэкIэ къысхуэгъэгъу, ди 
шыпхъу: къемызэгъыу удгъэпIейтеящ, емыкIу 
къэтхьамэ, къытхуэгъэгъу, - жысIэри цIыхубзым и 
Iэр субыдыну сыхуежьати, си Iэр къиубыдын 
идакъым, зы псалъэ и жьэм къыжьэдэкIакъым. 
М е л ы I ы ч ,  4 5 6 .  П с а л ъ э  и 
жьэм  къыжьэдэмыгъэкIын (5). 1. (3). Зыхуейр 
занщIэу хуэщIэн. [Алыджыкъуэ:] Лулэмрэ 
зажигалкэмрэ и [лIым] пащхьэм ислъхьэри жесIэн 
хуеяр жесIати, псалъэ си жьэм 
къыжьэдигъэкIакъым, чыфтанц тIэкIур 
къигъэхьэзырауэ къыщIэкIри быхъи-сыхъи 
жимыIэу къысхуишиящ, бзагуитI зэхуэза хуэдэу. 
МелыIыч, 470-471. 2. (2). Мыпсэлъэн, зыри 
жымыIэн. [Яков Борисович Иринэрэ Апчарэрэ 
яжреIэ:] Фи жьэ зы псалъэ къыжьэдэвмыгъэкI. Нал 
къута, 282. Псалъэ къыхудэмышеижын (1). Зыри 
хужымыIэжын. И анэм [Хьэбибэ] зы псалъэ 
къыхудэшеижыркъым. Щынэхужьыкъуэ, 25. 
Псалъэ мыхъумыщIэ зэжеIэн (1). ЗэфIэнэн. А 
тIум [Астемыррэ хьэжы Инусрэ] игъащIэм къамэ 
къызэхурахакъым, псалъэ мыхъумыщIэ 
зэжраIакъым, зэгъунэгъуу псэурти, кхъузанэ хьэху 
щызэIах е мафIэхьэ щэзэхуэкIуэ куэдрэ къэхъурт. 
Хъуэпсэгъуэ нур, 67. Псалъэ мышыу (4). Мыхьэнэ 
зимыIэ псалъэмакъ куэд. Къэхъея псалъэмакъыр 
Нартыхум и гум шэуэ къытехуащи, иджы зыри и 
нэм къихьыжыркъым, сыщIэкIыу щхьэ 
семыжьэжрэ, жиIэу къызэкIуэкIащ, псалъэ 
мышыум клубым щыжаIар къыхыхьэжауэ зэгуэуд 
щхьэкIэ, яхэкIыжмэ, къызэхуэсам я жагъуэ 
хъунущи, жаIар уи гум томыгъахуэу хъунукъым. 
Лъапсэ, 75. Си псалъэр мышыууэ къыпфIэщIынщ, 
ауэ пэж фIэкIа пцIы жысIэнукъым. [Матренэ] 
Мазэ ныкъуэ щхъуантIэ, 560. [Астемыр Думэсарэ 
жриIэу:] –Уа, уи псалъэ мышыум щхьэ дебгъэукIрэ? 
Мазэ ныкъуэ щхъуантIэ, 519. Псалъэ пэж (4). 
ПцIы зыхэмылъ псалъэ. Игу къэкIауэ псалъэ пэж 
Фызым жиIэу зэхихамэ, -Ар фыз Iуэхукъым, 
къэгъэзэж! Фыз унафэ. «Партыр ди пашэу», 109. 
Жыр джатэ щIагъым ущIэхуэм, «Си анэ» жыпIэу 
умыджэ, А псалъэ пэжыр ди щIыпIэм ЩыжаIэу 

пщIэрэ, къэрабгъэ? «Адэ», 140. Уэсятым хуэдэу, уэ, 
си къуэш, КъедаIуэ псалъэ пэж. Атакэм и пэкIэ. 
«Шум и гъуэгу», 52. Псалъэ пэдзыжын 
(пэмыдзыжын) (9). Жэуап етыжын (емытыжын). 
Мэмэт-щIакъуэ фыз унафэкIэ мэпсэу жыпIэмэ, 
тэмэм хъунукъым, сыту жыпIэмэ, и фызым сыт 
жиIами екIи фIыкIи зы псалъэ пидзыжыркъым, 
цIутI жимыIэу псоми едаIуэ хуэдэу зещI, ауэ фыз 
псалъэр хыв хьэ ебэнауэ къонэ. Лъапсэ, 67. Елдар 
псалъэм къыпидзащ: - Псори хъарзынэт, ауэ 
Къазджэрий Мэзкуу дыщыхуэмызэнкIэ хъунущ. 
Мазэ ныкъуэ щхъуантIэ, 522. Дэхэуэсу 
тхьэIухудыр а фыз удым къыпоувыр, ЩIым теувэм 
пIэ щимыщIу Ар есами нобэ къэс, Сэтэнейуэ ем и 
лIыкIуэм ЕкIуу псалъэ ныпедзыж: «Уэ бэлыхьыр 
догъэшэчыр, Чэнджэщэгъур дэ ди лIыгъэщ». 
«ЩIалэгъуэ щIыналъэ», 414. Псалъэ тын (12). 
Еплъ псалъэ етын. Псалъэ щыпткIэ, мывэр 
псынщIэщ, Бгым Жаншэрхъыу ар къожэх, 
ЩыбгъэпэжкIэ, мэхъур хьэлъи, ПхуэмыIэту 
уегъэмэх. Псалъэ щыпткIэ. «Дамыгъэ», 116. Iэюб, 
ар жиIэ щхьэкIэ, гузавэртэкъым, Быцэ «уэр фIэкIа 
сызыдэкIуэм щыIэкъым», жиIэу псалъэ къритат. 
Мазэ ныкъуэ щхъуантIэ, 525. Советскэм 
сеныкъуэкъункъым, жиIэри псалъэ итати – 
еныкъуэкъуакъым: къыжраIэ и унафэу, къулыкъу 
ищIащ. Мазэ ныкъуэ щхъуантIэ, 652. Псалъэ 
узыншэ (8). Еплъ псалъэ къабзэ. Къазджэрий 
къикIуэтыртэкъым: - Псалъэ губзыгъэ, псалъэ 
узыншэ жыпIэныр куэдкIэ нэхъ гугъущ, фоч 
бгъэуэным нэхърэ. Мазэ ныкъуэ щхъуантIэ, 612. –
Лажьи шхэж, умылажьэмэ – лажьэ бгъуэтынщ, 
пщыи, уэркъи, заводчики, помещики ухуейкъым, 
жыхуэпIэм нэхъ псалъэ узыншэ щыIэ. Хъуэпсэгъуэ 
нур, 177. Псалъэ къыхэлъхьэн (2). IуэхуеплъыкIэ 
гуэр къыжыIэн. КъэпIэтми дэнэ пхьын, ауэ 
IункIыбзэр бгъэкIуэдмэ, уи ахъшэм упыкIащ, - 
жиIэри Боти и псалъэр къыхилъхьащ. Хъуэпсэгъуэ 
нур, 216. Псалъэ къыхэIун (8). Псалъэмакъыр 
зэпыбуду зыгуэр хэжыпIыхьын. – Апхуэдэу 
щыхъуар хьэжым и фызыр дунейм ехыжа и ужьщ, 
и ахърэт тхьэм дахэ ищI, - жиIэри Исхьэкъ 
лIыжьым и псалъэр аргуэру къыхиIуащ. 
Хъуэпсэгъуэ нур, 80. Гъэмахуэу щытамэ, 
зыгуэрт, – жиIэри иджыри къэс утыкум къихьэн 
шына бжьом и псалъи къыхиIуащ, кхъухьыпщым 
къыдэщIу закъыфIигъэщIыну. Кхъухь пхэж, 505. 
Мэсхьуди и псалъэр къыхиIуащ: - Долэт пщIэ 
къыщыхуащIынур сэ бжесIэнкIэ, соIуэ – 
кIэмсэмолым молэр хэкум ирахумэ, Долэт 
нэмэзыбзэ тIэкIу ещIэри сэбэп хъунщ, советскэ 
молэуэ как разу бгъэув хъунущ, ищIэр мащIэми 
пIихыр куэду. Мазэ ныкъуэ щхъуантIэ, 644. 
Псалъэ шэрыуэ (1). Iуэхугъуэ гуэрым хуэкIуэу 
къапсэлъ жыIэгъуэ. Плъагъурэ, псалъэ шэрыуэ 
къэбгъуэтмэ, я нэхъ гугъур уи акъылым къещтэ. 
Мазэ ныкъуэ щхъуантIэ, 569. Псалъэ щхьэпэ (1). 
Сэбэп хъун псалъэ. [Омар:] Псалъэ щхьэпэ жыпIа! 
Гъуэгуанэ, 103. Псалъэ IэфI (6). Псалъэ гуапэ. 
Хьэлу хэлъыр гъущIу жами, Псалъэ IэфIым ещI гур 
щабэ. Сингх жыхуаIэр. «Батырыбжьэ», 91. 

Пщыхьэщхьэм псалъэр зэIэпахыу Зэкъуэш зэхэсмэ, 
псалъэр IэфIщ. ЛIыхъужь хъыбар. «Мывэ хуабэ», 
179. Нанэ Астемыр и щIакIуэ кIапэм Iэ дилъэурэ 
псалъэ IэфIу щыIэр и къуэм щхьэкIэ къибжырт. 
Хъуэпсэгъуэ нур, 193. Псалъэ Iущ (1). Псалъэ 
губзыгъэ. Уи зэманыгъуэр щхьэмыгъазэщ, Зи 
псалъэ Iущым къадэгъэш. Хэт сыт IэнатIэ 
къехъулIами… «Батырыбжьэ», 63. Псалъэм 
ебэкъуэн (2). Псалъэм епцIыжын. [Къазмай жеIэ:] 
СыкъыщыкIуэм сытым нэхъ гугъу сригъэхьа 
жыпIэмэ, си псалъэ себэкъуэжыным нэхъ гугъу 
сригъэхьащ. Мазэ ныкъуэ щхъуантIэ, 591. Уэ уи 
псалъэм уебакъуэри Фаризэт тIуанэ тепщIащ. 
Мазэ ныкъуэ щхъуантIэ, 591. Псалъэм епцIыжын 
(6). Еплъ псалъэм ебэкъуэкъуэн. Псалъэ епцIыжыр 
зи хабзэ Ди щIыпIэ къабзэм щымыIэ. «ЩIалэгъуэ 
щIыналъэ», 425. И дунейр кIыхьами-кIэщIами 
дыгъуэгъуакIуэм хэмытыжыну тхьэ иIуауэ 
щытми, и псалъэм епцIыжри Жыраслъэн шы 
идыгъуащ, ЖиIэри Нахъуэ къыщIидзащ, 
Жыраслъэн зиш идыгъуар жылэм ямыщIэ хуэдэ. 
Мазэ ныкъуэ щхъуантIэ, 646. Бэлыхь мыухми 
сыхырет, Си псалъэ зыкIи сепцIыжакъым. ЩIы 
Iэбжьыб. «Мывэ хуабэ», 128. Псалъэм 
зегъэукъуэдиин (1). КIыхьу псэлъэн. Долэт и 
псалъэм зригъэукъуэдийрт. Хъуэпсэгъуэ нур, 252. 
Псалъэм кIэ етын (7). Псалъэмакъым кIэщI 
зегъэщIын, псэлъэныр щыгъэтын, ухын. – 
НэгъуэщIым мащэ хуэзытIыр езыр мащэм 
ихуэнщ, – жиIэри хьэжым и псалъэм кIэ иритащ. 
Хъуэпсэгъуэ нур, 80. – АтIэ хъунщ, а псалъэмакъыр 
дывгъэух, - жиIэри Елдар псалъэм кIэ иритащ, - 
умыгузавэ, Думэсарэ, а жыпIам щыщ зы псалъэ 
закъуэ дэзмыгъэхуу Инал жесIэжынщ. Мазэ 
ныкъуэ щхъуантIэ, 546. Барчо псалъэм кIэ 
иритащ: - Уасэр мис, нысэр, тхьэм жиIэмэ, 
къыфхуэзгъэсынщ. Лъапсэ, 114. Псалъэм кIэщI 
зегъэщIын (3). Еплъ псалъэм кIэ етын. Шэрихьэт 
полъкуми куэдрэ тепсэлъыхьа нэужь, Астемыр и 
псалъэм кIэщI зригъэщIащ: - Къызэрохь ахэри, 
щхьэ гъэва хуагъэтIылъа хуэдэ. Хъуэпсэгъуэ нур, 
310. Псалъэм къыдэкIуэу (10). Зытепсэлъыхьым 
щымыщу. Капитаным и псалъэм къыдэкIуэу 
къалмыкъ губгъуэм нацдивизэр танкым пэуву 
зэрезэуауэ щытари и гум къигъэкIыжащ. Нал 
къута, 304. Псалъэм къыдэкIуэу яжриIащ 
[Махъсидэ Алий сэлэтхэм]: дыуэ зыпщIэхэлъым 
шэ къытехуэркъым, жиIэри. Хъуэпсэгъуэ нур, 
121. Саният «Адыгэ клубым» кIуэурэ Къазджэрий 
щIедаIуэри арат, Къэбэрдейм я хъыбар зэхихмэ, и 
нэпсым къызэпижыхьырт, нарт уэрэд зэзэмызэ 
хьэщIэм и псалъэм къыдэкIуэу къыхигъэщмэ, 
хъыджэбзым игури и псэри дихьэхырт. Мазэ 
ныкъуэ щхъуантIэ, 665. Псалъэм къыпыщэн (12). 
ЖыпIэм адэкIэ къыщIыгъун. Астемыр и псалъэм 
къыпищэмэ хъуну къилъытэри, щIэупщIащ: - 
Школым дыщIыхуейр зымыщIэ тхэт дэ сытми? 
Мазэ ныкъуэ щхъуантIэ, 655. Абдеж къыдырми и 
псалъэм къыпещэ: - Сэ мурадыр си щхьэ 
закъуэракъым зытесщIыхьыр. Кхъухь пхэнж, 501. 
КомандиритIыр зэхъурджауэм фIэмыфIу Апчарэ 

аргуэру и псалъэм къыпищащ: - Ей, Къагъырмэс и 
махуэ ди Щэулэхъуи къыхуэкIуэным тIэкIут 
къэнэжар. Нал къута, 268. Псалъэм папщIэ (8). 
Къапщтэмэ. Псалъэм папщIэ, нартыхур 
элеваторым яшауэ ират, нэхъапэ щIыкIэ 
лаборанткэхэм пробэр хахын хуейщи, абы 
нимыгъэсу Ботэх лабораторэм яфIыщIохьэ, 
щыщIыхьэм деж зыгуэрым имыгъакIуэ хуэдэу 
зехъунщIэ, бжэр къызэрыIуихыу: - СощIэ, сощIэ, си 
къуэш, ущIыхьэ зэрымыхъунур, си лъапэ 
щIэсчэнурэ къэзгъэзэжынущ. Лъапсэ, 96. Псалъэм 
папщIэ: адыгэм зы зэман гуэр къэралыгъуэ яIэу 
цIыхубз пащтыхь яIауэ жеIэ [ЦIагъуэ Нурий итха 
«Адыгэ тхыдэ» тхылъым]. Зи лъэрыгъыпс тIыгъа, 
529. Шу псори зэбгъурыту макIуэ, псалъэм папщIэ, 
япэ имыщыпхъэ хэтмэ, и шыр къыжьэдекъуэ, ауэ а 
шу къомыр атакэ кIуэуэ ежьакъэ – къыжьэдэкъуэ-
ныжьэдэкъуэ щыIэжкъым, щхьэж и шым и къару 
къызэрихькIэ теутIыпщхьауэ мажэ. Мазэ ныкъуэ 
щхъуантIэ, 543. [И] псалъэм темыкIын (2). 
Зыгуэр нэрыгъыу убыдын, жыпIам утетын. Таша 
зиущэхуауэ едаIуэ щхьэкIэ, и псалъэм текIыну и 
мурадыххэтэкъым. Мазэ ныкъуэ щхъуантIэ, 549. 
Зэхэтшэнщ жызыIэу зи псалъэ яхутемыкIыр езы 
Къулыр арат. Щынэхужьыкъуэ, 40. Псалъэм 
щхьэкIэ (5). Еплъ псалъэм папщIэ. Хъыджэбз 
цIыкIур илъэсипщIым нэса и ужькIэщ щащэр, и 
уасэри белджылыщ: илъэс къэс тумэн зырыз 
поуври, псалъэм щхьэкIэ, илъэс пщыкIух хъуамэ 
тумэн пщыкIух етын хуейщ, пщэр ууейуэ е уи 
быну щытмэ, къэдыгъуа пщэрэ – узэрызэгурыIуэщ. 
Лъапсэ, 37. Псалъэм щхьэкIэ, хъыджэбзым 
фошыгъу шей къещIри Iэнэм къытрегъэувэ, 
фошыгъу хэмылъу. Лъапсэ, 109. Иджы зыгуэрым уи 
жагъуэ ещIыр, псалъэ щхьэкIэ. Нал къута, 231. 
Псалъэр гъэпэжын (2). ЖыпIам тетын, 
къэмыгъэпцIэн. Инал псалъэ жиIар игъэпэжащ, 
Мэтхъэныр къакIуэу телеграммэ къызэрыIэрыхьэу, 
къыпежьащ зы гуп хъууэ. Мазэ ныкъуэ щхъуантIэ, 
530. Барчо и псалъэр игъэпэжащ, хъыджэбзыр 
Дэфэрэдж зыщIэхъуэпсым хуэдэу щIалэт, 
нэмэзмыщI цIыкIут. Лъапсэ, 115. Псалъэр 
зэпыгъэун (6). Псэлъэн пIалъэ гуэркIэ щыгъэтын. 
Дэ щхьэузыншэу дыпсэунут, щхьэж къилэжьымкIэ 
псэужу щытатэмэ, - старшынэм и псалъэр 
зэпигъэуащ, тIэкIу гупсысэри, къыжиIащ: -АтIэ 
хэт дэ щхьэ уз дыщызымыгъащIэр? Хъуэпсэгъуэ 
нур, 87. Степан Ильич и псалъэр зэпигъэури 
зэщIэдэIукIащ. Хъуэпсэгъуэ нур, 222. Псалъэр 
зэпыудын (21). Псэлъэныр щегъэгъэтын, жиIэнур 
жемыгъэIэн АрщхьэкIэ Бэлацэ и псалъэр Мусэ 
зэпиудащ: - Уэ уи пщIэнтIэпсу пIэрэ а фIыгъуэ 
къомыр къызыщIэкIар? Хъуэпсэгъуэ нур, 251. 
Апчарэ дежкIэ емыкIут цIыхухъум я псалъэ 
зэпиудыну, итIани дадэм псори къытефыщIыхьу 
къагъэгубжьати, и гум темыхуэу къэпсэлъащ: - 
ИгъащIэм дызэгъунэгъущ, пэжкъэ? Нал къута, 273. 
Аннэ Павловнэ къыпещэ: - Си псалъэр зэпумыуду 
къедаIуэ, уи анэр узогъэлъэIу. Лъапсэ, 7. [И] 
псалъэр пхыкIын (4). КъедэIуэн, жиIэр 
ягъэзэщIэн. Инал лIы хахуэ хъуащ, къулыкъушхуэ 

зэрехьэ, куэд къыфIолIыкI, и псалъэр пхокI. Мазэ 
ныкъуэ щхъуантIэ, 528. Гъуумар и псалъэр нэхъ 
пхыкIащ Залымджэрий и псалъэм нэхърэ. 
Хъуэпсэгъуэ нур, 91. Псалъэр пычын (3). 
Псалъэныр щыгъэтын, зыущэхужын. 
ЗэкъуэшитIыр къызэщIэплъауэ унэм щIэлъадэу 
зым зыр пэрыуэу махуэ псом къалэм щалъэгъуар 
яIуатэу щыщIадзэ дыдэм, Думэсарэрэ Нанэрэ 
нэщхъейуэ, я нэпсыр ямылъэщIу гъыуэ ялъагъури, 
тIуми зэуэ я псалъэр пачащ. Хъуэпсэгъуэ нур, 128. 
Псалъэр пыудын 1). Псалъэмакъыр кIэщIу 
щыгъэтын. Залымджэрий фэншэми, жиIэнур 
ищIэрт: - Уэ зи гугъу пхуэсщIу къебджа 
хьэсэпэхъумэу Ботэщыр арщ, - жиIэри кIэщIу 
пиудащ. Хъуэпсэгъуэ нур, 115. Псалъэр ухын (15). 
ЖыпIэныр нэгъэсын. Ерул джэну лъэрыгъыпсым 
иувэрэ зытриIэтыкIмэ, «сархъ», пщIэгъуалэр 
езыр-езыру къэувыIэрти, «немыкIуалIэм 
етхьэкъунущ» жиIэу Ерул и псалъэр иухмэ, 
ежьэжырт. Хъуэпсэгъуэ нур, 83. Езыри приказым 
щыгуфIыкIырт, зи цIэ ириIуэ зауэлIхэм 
яхуэарэзыти, и псалъэр иухмэ, IэплIэ яхуищIынщ 
жыуигъэIэу капитаныр къызэщIэплъат, 
къызэхуэсахэр къигъэуIэбжьу, итIани Якъуб зыкIи 
зыхищIэртэкъым. Нал къута, 304. Дауи жиIэнт, 
Къазджэрий и псалъэр имыухауэ: - А пьесэр 
зытхынур сэрауи къыщIэкIынтэкъым, жиIэрт 
Къазджэрий, - сэрмырами, ар зытхыни къэхъунщ, 
Лу, а пьесэр зытхынур уэрауэ къыщIыкI, къаплъэ-
къэдаIуэ, уэракIэ. Мазэ ныкъуэ щхъуантIэ, 623. 
Псалъэр Iэпыудын (4). Зыгуэр жызыIэм пэрыуэн. 
Зэзауэм къыщIадзэнут Долэт сымэ, арщхьэкIэ 
Астемыр Iэпауда псалъэм и кIапэр къиубыдыжащ: – 
Культурнэ революцэм, - жиIэрт Астемыр, - фронт 
иIэ щхьэкIэ, а фронтым лъы щагъажэркъым. Мазэ 
ныкъуэ щхъуантIэ, 655. «ЖимыIэн гуэр 
къыхиIунущ мыбы», - жиIэри Астемыр фызым и 
псалъэр Iэпиудащ: - КIуэи шху тIэкIу 
къытхуэхьыт. Мазэ ныкъуэ щхъуантIэ, 540. Чачэ 
жиIэнур Нахъуэ псэкIэ ищIэрти, аргуэру 
фызыжьым и псалъэр Iэпиудащ… Мазэ ныкъуэ 
щхъуантIэ, 512. Псалъэр IэщIэпхъуэтын (1). 
Зыгуэрым жиIэр зэпыбуду упсэлъэн. Думэсарэ 
псалъэр яIэщIипхъуэтащ: − Алыхь, сэ вжесIэнмэ 
Дотий ар илъагъу щIэмыхъур: Инал хэкум имылъ 
кърелъхьэ, цIыхум ямыщIэ ярегъащIэ – IуэхуфI 
Iэджэм яужь итщ, ауэ лей щызэрихьи къохъу… 
Мазэ ныкъуэ щхъуантIэ, 540. Псалъэр IэщIэхун 
(3). Зыгуэр игу ихун, щыгъупщэн. И анэм и макъ 
щызэхихым, Апчарэ и псалъэр IэщIэхуащ. 
Щынэхужьыкъуэ, 47. И псалъэ шэуэ къытехуэн 
(1). Зыгуэр егъэлеяуэ жагъуэ пщыхъун. Ауэ Елдар 
къэгубжьакъым, Думэсарэ и псалъэр шэуэ техуами. 
Мазэ ныкъуэ щхъуантIэ, 542. 

☐ Гупсыси псалъэ, зыплъыхьи тIыс (3). 
Еплъ гупсысэ. Псалъэм и пэр умыщΙэмэ, и кΙэр 
пщΙэркъым (1). Ιуэхум и пэжыпΙэр къыбгурыΙуэн 
щхьэкΙэ и къежьапΙэр пщΙэн хуейщ. Псалъэм 
и пэр умыщΙэмэ, и кΙэр пщΙэркъым, щыжаΙэкΙэ, 
къытедгъэзэжынщи, Инус и гугъу тщΙынщ. 
Хъуэпсэгъуэ нур, 67. Езыми [Иринэ] псалъэм и 

кΙэри и пэри имыщΙэу къыхиΙуащ: - Нанэ, Албиян 
уΙэгъэ хъуауэ госпиталым щΙэлъщ, - жиΙэри… Нал 
къута, 225. Псалъэм и щхьэр умыщΙэмэ, и кΙэр 
пщΙэркъым (1). Еплъ Псалъэм и пэр умыщΙэмэ, и 
кΙэр пщΙэркъым. Ти, псалъэм и щхьэр умыщIэмэ, 
и кIэри пщIэркъым жыхуаIэр аращи, Казбек 
Машевич и щхьэм къыщыщIидзащ. Лъапсэ, 
83. Псалъэр улъийркъым (1). КъыбжьэдэкIар 
кIуэдыркъым. Псалъэр улъийркъым. Лермонтовыр 
цIыхум ящыгъупщэну?- [жиIэрт Къазджэрий]. 
Мазэ ныкъуэ щхъуантIэ, 612. 

ПСАЛЪЭЖЬ (8). ГъащIэмрэ дунейм 
и къэхъукъащIэмрэ ехьэлIауэ цIыхубэм 
къыдэгъуэгурыкIуэ узыгъэIущ, узыущий 
псалъэуха шэрыуэ. ИжькIэ адыгэм псалъэжьу 
диIэщ: хэт нэхъ акъылыфIэ, жиIэу щыщIэупщIэм, 
цIыхум ечэнджэщыр акъылыфIэщ, жаIащ. 
Мазэ ныкъуэ щхъуантIэ, 544. Зыкъомрэ 
щыта нэужь, зыгуэрым псалъэжь гуэр ерагъыу 
къигупсысыжырти, ар къыжиIэурэ адрей псори 
арэзы хъурт. Хъуэпсэгъуэ нур, 152. Нобэ фIы 
пхуэщIэнумэ, пщэдей умыхь, жаIэу псалъэжьыр и 
гум къэкIыжати [Къетау], и нэгум ущIэплъэмэ, 
къэпщIэнут абы и гум Iей зэримылъыр. Лъапсэ, 59.

ПСАЛЪЭМАКЪ (36). Зыгуэр зэжезыIэхэм я 
макъ, я зэпсэлъэныгъэ. Хэт псалъэми имыщIэу, 
зыгуэрхэм я псалъэмакъ Астемыр зэхех, арщхьэкIэ 
и Iэблэ лъэныкъуэр фIалъэф хуэдэу и нэм 
аргуэру къыщхьэрепхъуэ. Хъуэпсэгъуэ нур, 170. 
Щхьэгъубжэм къыIуту къэдаIуэ псори зэдеплъэкIрэ 
заплъыхьа щхьэкIэ, а зи псалъэмакъ къэIуар зыми 
къахуэщIакъым. Мазэ ныкъуэ щхъуантIэ, 593. 
[Алыджыкъуэ:] Псалъэмакъыр абдеж щыдуха 
щхьэкIэ, бэзэр махуэр къызэрыблагъэу, Илас 
аргуэру къытрегъэзэж: - Кащкон, хьэжыгъэр 
гъуэтэнурэ кIуэдынущ, абы нэхърэ дызэгурыгъаIуи, 
дыгъащэ. МелыIыч, 469. 

◊ Псалъэмакъ къэгъэхъеин (3). Зэпсэлъэн 
щIэдзэн. Якъубрэ Локотошрэ а псалъэмакъыр 
къамыгъэхъеижурэ тIэкIу дэкIащ. Нал къута, 297. 
А псалъэмакъыр зэгуэр Елдар къигъэхъеяти, Инал 
идакъым: – Ди жагъуэгъум зафыщIыж щхьэкIэ, 
си пыIэм зыц къыхэхуауи къысфIэIуэхунукъым. 
Мазэ ныкъуэ щхъуантIэ, 574. Мы псалъэмакъ 
мышыу къэвгъэхъеяр сытым щыщ. Лъапсэ, 82. 
Псалъэмакъ къэхъеин (8). Еплъ псалъэмакъ 
къэгъэхъеин. Псалъэмакъ къэхъеяр зыхуэмейт. 
Мазэ ныкъуэ щхъуантIэ, 592. Локотош и 
пщIыхьэпIи къыхэхуакъым абы хуэдэ псалъэмакъ 
къэхъеину. Нал къута, 258. Къэхъея псалъэмакъыр 
Нартыхум и гум шэуэ къытехуащи, иджы 
зыри и нэм къихьыжыркъым, сыщIэкIыу щхьэ 
семыжьэжрэ, жиIэу къызэкIуэкIащ, псалъэ мышыум 
клубым щыжаIар къыхыхьэжауэ зэгуэуд щхьэкIэ, 
яхэкIыжмэ, къызэхуэсам я жагъуэ хъунущи, жаIэр 
уи гум томыгъахуэу хъунукъым. Лъапсэ, 75. 
Псалъэмакъ къэIэтын (7). Зэщыхьэн, зэдэуэн. 
ЗэIущIэм кърихьэлIа лIыжьхэми ящIэжыртэкъым 
абы хуэдэ псалъэмакъ схуодым къыщаIэтауэ. 
Хъуэпсэгъуэ нур, 93. Губжьауэ пщIантIэм 
дэмылъдэ, Зи щхьэ зыхъумэм нэхъ хуосакъыр, 

Е щыуэу унэм щIэмыджадэ, КъимыIэтыххэ 
псалъэмакъи. ЛIэныгъэ. «Мывэ хуабэ», 205. Дэ 
тщыщу зы жэнэтым нагъэсыну си фIэщ зыщIын 
щыIэкъым, - жиIэри псалъэмакъ къаIэтам 
бабыщым кIэ иритащ. Кхъухь пхэнж, 506. 
Псалъэмакъ къехьэлIэн (1). IуэхукIэ зыгуэрым 
зыхуэгъэзэн. Къалъхуащи щIалэ – лъэпкъ и 
къупщхьэщ, Хъыджэбз зыхуалъхур иресакъ, А 
щIалэм, къэсмэ и къэшэгъуэ, КъывихьэлIэнущ 
псалъэмакъ. Хъуэхъу. «Вагъуэ махуэ», 25. 
Псалъэмакъ мышыу (4). Мыхьэнэ зимыIэ хъыбар. 
«Псалъэмакъ мышыум» зы псалъэкIэ кIэ иритын 
и гугъати, къехъулIакъым, зигу къэжэнахэр 
хьэргъэшыргъэ зэрыгъэхъуа фIэкI. Лъапсэ, 
82. Iаущхьэмахуэ пачати, къыдатыжащ, – 
къэпсэлъащ Мэмэт-щIакъуэ, «псалъэмакъ 
мышыум» кIэ иритын и хьисэпу, арщхьэкIэ гупыр 
нэхъри къызэщIэващ. Лъапсэ, 82.

ПСАЛЪЭНШЭУ (2). нареч. Щыму, зыри 
жамыIэу. Сэ сщIэркъым пIащIэу шынелыр Лэгъунэ 
щIыхьэу зыщихыу, НысащIэ гуапэм и нэкIум 
Псалъэншэу Iэ дэзылъэнур. Сэ сщIэркъым зауэм 
никIыжу… «Шум и гъуэгу», 63. Уи щхьэцыр 
жьыбгъэм щIиIэтэу, Уи Iупэ плъари кIэзызти, 
Нэ псыIэм гуапэр иIуатэу, Псалъэншэу уи Iэр сэ 
скъузти. Уи деж сынокIуэ. «Шум и гъуэгу», 61.

ПСАПЭ (6). Зыгуэрым гущIэгъу хуэпщIыну, 
удэIэпыкъуну ухуезыджэ гурыщIэ. Хьэжыри, 
и фызым кIэлъыплъыху, къыпыгуфIыкI хъуащ, 
хьэжыщI сызэрыкIуар пщIэншэу кIуэдакъым, си 
мылъку абы тезгъэкIуэдари псапэу згъуэтыжынщ, 
жиIэрт. Хъуэпсэгъуэ нур, 68. Псапэ жыхуаIэр 
ящыгъупщэжащ, мылIэжыну дунейм къытехьа 
хуэдэщ. ГущIэгъу, 422. [Кулисум Къэрэлъашэ 
жриIэу:] Танэр букIынумэ, сынэкIуэнщи, псапэщ, 
си сабий сымаджэм езгъэшхын тIэкIу къызэт. 
Нэгъуху, 35.

◊ Псапэ щIэн (5). Гуапагъэ гуэр зехьэн, зыгуэрым 
зыгуэркIэ зыщIэгъэкъуэн. ХьэжыщI сыкIуэрэ 
псапэ сщIэмэ, си гуэныхьыр тхьэм сщхьэщихынщи, 
си лъэпкъым къупщхьэ хуэхъуну къуэ къызитынщ, 
жиIэри Инус Мэккэ кIуащ. Хъуэпсэгъуэ нур, 67. 
[Гунэуэс] Езым бынибл иIэу фызабэу, джэдкъурт 
анэ жыхуэпIэну и сабийм ящхьэщыту къулейсыз 
дыдэу псэу щхьэкIэ, гущIэгъушхуэ хэлът, езыр 
хуэныкъуэ пэтми, псапэ ищIэмэ, фIэфIт, 
лъэрызехьэт, цIыху мышынэт, жьакIуэт. 
ГущIэгъу, 421. Псапэ хъун (1). Еплъ псапэ щIэн. 
Псыр IущIати, къыдэгъэухыгъуейтэкъым, езыри 
[Шаукэт] псым еплъу зыкъомрэ щытащ, иджыри 
къэс сызыгъэшхэ си щIыр зигъэнщIу псы езгъафэмэ, 
псапэ хъункIэ хъунщ, жиIэу. Аргъуей, 385.

ПСАФЭ (6). Iэщ сыт хуэдэхэр псы ефэныгъэ. 
Iэщым шыгъур яримыт, Ичэзуми ахэр псафэ 
Дахэу ихуу пэрымыт, Телъщ ар щIакIуэм еплъу 
уафэм. Фыз унафэ. «Партыр ди пашэу», 110. 
[Мэлыхъуэхьэр] Езыри мэжэлIамэ, хьэкIэкхъуэкIэр 
пщэдджыжь нэхущым псафэ зэрыкIуэ лъагъуэм 
пэмыжыжьэу къуэгъэнапIэм къыкъотIысхьэри, 
мор сшхащэрэт жыхуиIэр къыхех. Кхъухь 
пхэнж, 506. Пшэр елыпщI жыпIэну, пшэ щIагъым 

Жаншэрхъ плъыжьым ещхьу дыгъэр къыщIокI, 
зылъэIэсыр илыгъуэу, дунейри мащIэ-мащIэурэ 
нэхъ нэху мэхъу, хьэкIэкхъуэкIэр псафэ зэрыкIуэ 
лъагъуэхэр нэхъ уигъэлъагъуу. Лъапсэ, 69-70.

ПСЭ (48). ЦIыху, псэущхьэ с.ху. гъащIэ 
яIэныр зэпха, абыхэм я псэуныгъэм и хэкIыпIэ. 
Си щхьэр щыдэсхми сыдэкIакъым, Си псэр а 
къуажэм къыдэнащ. Сыжейми, си нэр зэтесхами… 
«Щхьэлыкъуэ», 382. Пщащэр зыгъэдахэр фащэрщ, 
Зи псэ зыгъэдахэр гуакIуэщ, ГъащIэр зыгъэдахэр 
хабзэщ, Фызыр зыгъэдахэр лIырщ. Узыгъэдахэ. 
«Батырыбжьэ», 153. Зы махуэ си гур згъэпыIакъым, 
Сэ гъуэгу сытету сымызэш, Зэуэн сэ си псэр 
щызгъэщIакъым – Сосрыкъуэ лъыкIэ срикъуэшщ. 

◊ Си] анэ и псэ, [си] адэ и псэ (6). Еплъ анэ. 
Псэрэ гукIэ (4). Арэзыуэ, фIэкъабылу. Езы Аннэ 
Павловнэр мащIэ щIакъым сэ зэрысцIыхурэ, 
иджыри къэс зэи сигу ебгъакъым, хуабжьу 
специалистыфIщ, псэрэ гукIэ и Iуэхум етащ, 
зытеува гъуэгуми къыпхутекIынукъым, арауи 
къыщIэкIынущ и къулыкъум зиIэтыну псоми 
хуагъэфащэурэ и Iуэхур къехуэха иджы щIэхъуар. 
Лъапсэ, 11. [Астемыр жиIэу:] Жыраслъэн и унэр 
хъыджэбз школ фщIы, жыпIащи, ди псэкIи ди гукIи 
къыдощтэ. Пэжкъэ Лу? Мазэ ныкъуэ щхъуантIэ, 
519. Псэ гъэнын (4). ГъэлIэн, укIын. Къихьащ сигу 
Iэлым сэ зэуэн, Фашистхэм я псэ зэу згъэнын Си 
гуапэу, сэри сыщIохъуэпс. Атакэи и пэкIэ. «Шум и 
гъуэгу», 52. Ар мылым ещхьу пщIащ уэ джафэ, 
Мелуанкъым псэуэ уэ бгъэнар, УлIэнущ уэри, тIауэ 
жьафэр… ПщIыхьэпIэ. «Мывэ хуабэ», 53. А шэрхъ 
Iэтар илъагъумэ, Кулисум мэхъашэт, аргуэру псэ 
егъэн, жиIэу. Нэгъуху, 35. Псэ гъур (2). Къарууншэ, 
фэ зытемыт, IэпкълъэпкъкIэ гъур. [ЦIыхухэм, 
Таша хуэгъэзауэ:] НэщIым уи псэр игъэгъупэнщ, 
арыншэми къызэроджэр «псэ гъурщ». Мазэ ныкъуэ 
щхъуантIэ, 548. Псэ гъуркIэ зэджэ Таша и фэр 
пыкIауэ щытти ерагъпсэрагъкIэ хузэфIэкIащ и зы 
псалъэ хигъэувэну: – Къазджэрийкъым, абы и адэр 
зэведующу къэкIуами, си Iуэхущ абы щхьэкIэ 
нэщIын щызгъэтмэ, – жиIэри. Мазэ ныкъуэ 
щхъуантIэ, 548. [Си] псэ (12). ФIы дыдэу 
зыхущытым зэрызыхуагъазэ псалъэ. Къыхуихьауэ, 
мес, бжэнышэ А хъыджэбзыр ирегъафэ, Хъуащ 
тхьэмыщкIэр къарууншэ, Езы щIалэм ещI унафэ: – 
Ефэ, си псэ, зы Iубыгъуэ…«Тисей», 494. Ядэ щылъым 
ар щыIуплъэм Дахэр щтауэ къэкIиящ: -Си адэ, си 
адэ, си псэ налъэ, Си адэ, си псэ, жыIэт псынщIэу, 
Сыт уи лажьэр? «Бдзэжьеящэм ипхъу», 149. – 
Сыдыгъурыгъукъым, си псэ, умышынэ, - жиIэу 
Дэфэрэдж щыкIэлъыджэм, щIалэ цIыкIум цIыхубз 
макъ зэхихати, къэувыIащ, къаплъэмэ, сабии и 
гъусэщ. Лъапсэ, 55. [Си] псэ закъуэ (2). Псэуэ 
хэлъ, егъэлеяуэ фIыуэ ялъагъу. А, Саружан, а си 
хъыджэбз цIыкIу, уи щхьэгъусэм тхьэм 
къигъэзэжыну жиIэ, къигъэзэжмэ, си псэ закъуэ, 
зыщумыгъэгъупщэ. [Iурарэ жиIэу] Къалэн, 436. 
Дэнэ фхьа си псэ закъуэр?- [Дэфэрэдж и къуэм 
щIоупщIэ]. Лъапсэ, 31. [Си] псэ тIэкIу (21). Еплъ 
[си] псэ закъуэ. – Абы и хущхъуэр дагъэ зыщIэт 

шхын егъэшхын хуейуэ аращ, си псэ тIэкIу. 
Нэгъуху, 34. [Iурарэ жиIэу:] Къеблэгъэну 
щыхуэмейкIэ, мэ, си псэ тIэкIу, махъсымэ 
шынакъри хуэхь. Мазэ ныкъуэ щхъуантIэ, 596. – 
[Дэфэрэдж Сэлимэ йоупщI:] Сыт, си псэ тIэкIу, 
абы хуэдизу удихьэхауэ узэгупсысыр? Лъапсэ, 52. 
Псэ зыIут (16). Псори; зыми, хэти. Къуажэм щыщ 
къыхэмынэу зэтрикъутауэ, псэ зыIути къэмынэу 
зэтраукIауэ арат псоми я гугъэр, Шкуро и дзэр 
Налшык теуэу арат. Хъуэпсэгъуэ нур, 284. 
Псыжьрэ Индылрэ я зэхуакур арат зекIуэ кIуапIэр, 
бжьыхьэр къэсрэ гъавэр гуэным ирикIутэжамэ, 
нэхъыбэм ДонкIэ ягъазэрэ губгъуэр къаущыхьу 
итт, къанэу губгъуэм щикIуадэ Iэджэри къэхъурт, 
я кIуэдыпIэр псэ зыIутым ямыщIэу, арщхьэкIэ 
къуажэпщыр лIы зи къару илъыгъуэти, и унэм 
щIэзагъэртэкъым, бжьыхьэхуегъэзэкI зэрыхъуу 
зигъэхьэзыру щIидзэрт, и нэгум зыгуэр 
зэрыщIэлъыр IупщIу. Лъапсэ, 30. Курсантхэм 
яхэттэкъым Къазджэрий и жагъуэ ищIмэ зи гуапэ, 
псори хущIэкъурт ар нэфIкIэ зригъэплъыну, 
зыщигъэтхъуну, уеблэмэ, ярэби, дауэ сщIымэ 
Къазджэрий и гум нэхъ ирихьыну, жиIэу гупсысэр 
куэдт, езы Къазджэрий псэ зыIутым иджыри къэс 
псалъэ дыдж жримыIа пэтрэ. Мазэ ныкъуэ 
щхъуантIэ, 607. [И] нэ [и] псэ (19). Еплъ нэ. [И] ни 
[и] пси къимыхьын (1). Еплъ нэ. Псэ хэлъхьэжын 
(1 ) .  Къэг ъэх ъу жын , къ эгъэщ I эр эщ Iэжы н. 
КъэгъэщIыжын. – Къалэр илъэс къэс мин IэджэкIэ 
хэкужьу щытауэ жаIэ, цIыху къихьэн дзыхь 
ямыщIу, уэ псэ хэплъхьэжыну и ужь уитщ- 
[жиIэрт Абу-Деруиш и щхьэгъусэм]. Кхъэлэгъунэ, 
374. Псэ хэлъхьэн (7). КъэгъэщIын, псэ 
къыпыгъэкIэн. Дыгъэ нэбзий дахэри, Уареда, Уи 
лъэрыгъым теIэбэу, Уареда, УзэIэбым псэ 
хэплъхьэу, уареда, Си щIалэр Тхьэм укъигъэхъуи, 
Уареда. Гущэкъу уэрэд. «Щхьэлыкъуэ», 389. Сыт 
уэсэпсым псэ хэзылъхьэр – Зы ткIуэпс закъуэ 
телъщи тхьэмпэм, IэщIэхункIэ гузэвауэ 
Хуегъэдахэри къухьэпIэм. Уэсэпс ткIуэпс. «Вагъуэ 
махуэ», 20. Чачэ дунейм тетыр жиIэрт, сурэт 
зыщIар ахърэтым щыщIегъуэжынщ, псэ щхьэ 
къысхыумылъхьарэ, жиIэу а сурэтыр къодауэу 
къэувынщи, жиIэу. Мазэ ныкъуэ щхъуантIэ, 638. 
Псэ Iутын (3). Еплъ псэр пытын. Къумым псэ 
Iуткъым, Къумыр щIасэншэщ. «Индийскэ поэмэ», 
357. ИтIани си псэр Iуту мы жэмым и цыпэ 
хэзмыгъэхун, - жиIэри Хъадижэт жэм бжьакъуэр 
иIыгъыу Iуэ ихьэпIэмкIэ игъэзащ. Щынэхужьыкъуэ, 
17. Астемыр къыхуэзахэр зэпсалъэрт: - И псэр 
Iут? Хъуэпсэгъуэ нур, 170. ПсэкIэ гъэвын (2). 
Гугъу дехьын, гугъуехь шэчын. ЦIыхум псэкIэ мыл 
ягъэвыр. Гъаблэ. «Мывэ хуабэ», 272. Си гъуэгум 
щIыIэ къыстехъуами, А щIыIэр псэкIэ сэ згъэващ. 
Си гъуэгу тыншакъым сэ игъащIэм. «Мывэ 
хуабэ», 62. ПсэкIэ еувэлIэн (1). И псэм, и гум 
къищтэн. Приказым Iэ щытридзэкIэ, Якъуб 
комиссару зэрыщытым псэкIэ еувэлIащ, жиIэри 
Локотоши арэзы хъуащ. Нал къута, 297. ПсэкIэ 
зэрыIыгъын (1). Зэгуэтын, зэакъылэгъуу щытын. 
Псалъэу хэлъыр дыгъэлу, купщIэшхуэ хэлъу, 

цIыхум я гур зэхуэфIмэ я насыпу, псэкIэ зэрыIыгъыу 
ди лъапсэр быдащэрэт жиIэу цIыхур зыхущIэкъуу 
щытар тыншу къыбгурегъаIуэ [Валерэ жеIэ и адэм 
и хъуэхъум щхьэкIэ]. КIапсэ кIапэ, 15. ПсэкIэ зыуэ 
(1). Еплъ псэкIэ зэрыIыгъын. Зэкъуэту, зым 
IэщIэхур зым къищтэжу, бзэкIэ зырызми, псэкIэ 
зыуэ бийм пэувынкъэ, жиIэу арат Локотош ти 
гум илъыр. Нал къута, 257. ПсэкIэ щIэн (къэщIэн) 
(23). Къэхъун-къэщIэн гуэрхэр зыхэщIэн, 
къэщIэн. Хьэблашэ псэкIэ ищIа хъунт сэлэтхэм 
фIы я гум зэримылъри, и пхэр машинэмкIэ игъэзауэ 
къэуври сэлэтым къепыджыну къэуващ, шэм 
къигъэпща и шхуэлыр ириупцIэкIыу. Нал къута, 
290. Мариам и пщIыхьэпIэ къыхэхуэххэртэкъым и 
гур зэрыгъум дыгъур кърикIуэну, сэ [Исуф] псэкIэ 
сщIэрт зы бэлыхьлажьэ ди нэгу зэрыщIэлъыр. 
Лэчымэ, 392. Дохутырым и цIэр Варварэ 
Романовнэт, гурыхуэ дыдэт, псалъэ жумыIэми 
узыхуейр псэкIэ ищIэрт уи жьэ псалъэ 
къыжьэдимыгъэкIыу, арщхьэкIэ иджыпсту ар 
къыщедджам гу лъимытауэ, сыт си унафэну пIэрэ 
жиIэу къыдэплъырт, теплъхьэ и хьэлъэу есат 
езыри, Iуэху гугъу хуэзакIэ къикIуэтынутэкъым, и 
дзыхь къызигъэзт, куэд схузэфIэкIыу 
къилъытэрти, фIыкIэ си цIэ зыгъэIум ящыщт. 
Лъапсэ, 13. Псэм еджэу телъын (1). Хьэлъэн, 
лIэным нэсауэ сымэджэн. Сэри сшэчынут сыт 
жиΙами, я сабий закъуэр и псэм еджэу щытелъкΙэ 
Ιэджи жаΙэнкΙи мэхъур адэ-анэм, ауэ цΙыхубзхэм я 
акъэлыр я щхьэцым хуэмыдэу кΙэщΙщ жыхуиΙар 
хуэздэну Ιэмал зимыΙэт, арыншэми телефон 
Ιуэхур си гум къэкΙыжри зыкъистΙащ: - Мыбы 
хуэдизу цΙыхубз акъылыр фΙэгъэнапΙэ щхьэ 
пщΙырэ, тхьэмадэ? Лъапсэ, 8. Псэм еджэу хэлъын 
(2). Еплъ псэм еджэу телъын. [Псэун Iурарэ 
къыжреIэ:] УгущIэгъуншэтэкъэ, илъэсищ фIэкI 
мыхъуа уи сабий сымаджэр и псэм еджэу хэлъу уэ 
зыбгъэнысащIэу лэгъунэм ущыщIэсам? Къалэн, 
435. И псэм еджэу хэлъым [Хьэбас] кIэрахъуэ 
къуата жыпIэу дауэ уеупщIын? Зи лъэрыгъыпс 
тIыгъа, 531. [И] псэм еджэжын (1). Лъэрымыхьын, 
хьэлъэн. Пыжьынэ и къурмакъейр хичыным хуэдэу 
къызоплъ, къызгурыIуэркъым мо и псэм еджэжу 
телъымрэ мыбырэ зэпха щIэхъуар, ущIэупщIэми 
нэхъеижу, дигъэгувэнущи, Пыжьынэ жиIэм 
семыдаIуэу сокIуэ операционнэм. Лъапсэ, 19. Псэм 
емыблэжын (4). Зыщымысхьыжын. Ауэ зауэ уэ 
къэбублэм Деблэжынкъым дэри ди псэм, 
тегушхуапIэ дыкъэпщIами КIэщIкIэ ди щIыр уэ 
къэбгынэ, Ем дахагъэр, ем щIалэгъуэр Игъуэтауэ 
махуэ закъуэм ЩигъэщIэнкъым дэ ди щIыпIэм, Ем 
дахагъэр, ем щIалэгъуэр И IэщIыбу яухуай. 
«ЩIалэгъуэ щIыналъэ», 414. Нобэ фэ евгъажьэ 
нацдивизэм хэт зауэлIхэм я лъэкI къамыгъанэу, я 
псэ емыблэжу фэ къахуэфщIар зэрагъэпэжыным 
иужь итынщ. Щынэхужьыкъуэ, 48. Зы махуэ си 
псэм себлэжакъым, ФIы гуэр Iэдакъэм 
щIэзгъэкIатэм, - Ар жысIэу слъэкIи къэзгъэнакъым. 
МахуитI зэхуэдэу къыумыгъащIэ. «Вагъуэ махуэ», 
351. Псэм и жагъуэ (1). ПфIэмыфI, узыхуэмей 
гуэр. ХымкIэ уплъэм, кIагъэпшагъэщ, Хым уахуныр 

псэм и жагъуэщ. «Тисей», 502. Псэм зыхищIэн (4). 
Еплъ псэм ищIэн. – Жыгей гъумыр мышкъышыр 
къыздэIэпыкъуурэ си дамэм щытеслъхьэм, си псэм 
зыхищIащ зэрысхуэмыхьынур, арщхьэкIэ 
цIыхубзми Iэ лъэныкъуэкIэ къыздигъэпсынщIэ 
хуэдэу къыщызбгъэдэувэм, си нитIыр къыщихуами, 
сыкъежьащ, сигъэшхэну зэрыжиIар си 
гурыфIыгъуэти. МелыIыч, 439. Телефон къыщIеуэр 
сэрмырагъэнкIи мэхъу, итIани плъагъурэ ар, 
къалэм дэт фэтэрым сыщIэсыххэкъым, къуажэм 
сыдэсщи, си хьэпшып тIэкIур къасщтэу гъуэгу 
сытеувэнущи, трубкэр къэзмыщтэмэ, зэфIэкIакъэ 
жызоIэри, тIэкIурэ зызолъэфыхь, арщхьэкIэ 
схуэшэчыркъым, си псэм зыхещIэри къасщтэмэ, 
хьэм къагъэщтащ жыпIэну цIыхубз макъ 
зэхызохыр. Лъапсэ, 7. Ар[хэкIыпIэ дызэримыIэр] 
акъылкIэ къыгурымыIуами, псэкIэ зэхищIащ 
хъыджэбзым [Назифэ]. Лэчымэ, 395. Псэм 
зигъэпсэхун (1). Гупсэхугъуэ гъуэтын. Гъэмахуэ 
шылэу дуней дахэгъуэу, Узэгугъуахэм уагъэгуфIэжу, 
Жыг хадэм уисмэ, псэм зигъэпсэхуу А махуэм 
тохуэ сыкъыщалъхуари – Уафэри гъуагъуэу 
уэшхыр къежэхмэ, Псы къэмыжари диным 
икIынущ. Си илъэсищэ. «Щхьэлыкъуэ», 395. [И] 
псэм имыдэн (3). И гум темыхуэн, фIэмыфIын. 
Сытуи Iэпкълъэпкъ дахэ, и фэри къабзэу 
хужьыбзэу, дагъуэ мыбы хуэсщIынщ жыпIэну уи 
псэм имыдэн хэмылъу, и шхужьыр есу, и дамитIри 
абы хуэдэу, и быдзитIыр мыIэрыситIым хуэдэу, и 
бынжэри умылъагъуу – зи, Алыхьым къузэритынщ 
[Сэлимэ]. Лъапсэ, 20. Америкэм кIуауэ хъарзынэу 
щыпсэу Iэджи щыIэщ, гъэ къэси океаным икIыжурэ 
Къунейтрэ къалэм и Iэшэлъашэм къиIэпхъукIам 
ящыщу къэнэжар мащIэ хъужащ, итIани Мариам 
и псэм идэркъым мы щIыналъэм икIыну, ягъэзэжу 
зыдэса къуажэм дэтIысхьэжыну ноби мэгугъэ, 
арщхьэкIэ Алыхьым ещIэ апхуэдэ махуэ 
къащыхуихуэнур. Лэчымэ, 390. Къыхэпщыжауэ 
[Мэмэт-щIакъуэ шэдым] къыскIэлъыжэу пIэрэ, 
жиIэу къызэплъэкI щхьэкIэ, къакIуэIауэ зыри 
илъэгъуакъым, къэкIийуи зэхихакъым, ауэ 
игъэзэжыни и псэм идэртэкъым, зэгуэпыщати. 
Лъапсэ, 51. Псэм къеIэн (5). Зыгуэр бгъэлIэну, 
букIыну хэтын. ЩыкIауэ ди псэм хэт къеIами, 
Хуэдмыдэу и нэм дэ доIэж. Лъы уасэ. «Щхьэлыкъуэ», 
398. Родинэ лъэщу дгъэлъапIэр Псэхэхыу бийхэм 
хущыту, Ди псэм къеIэну хуэбампIэр, 
Къэмыхъужыну идуду, Дэ ди лъэщагъым хэхъуэну, 
Мы бжьэр соIэтри согуфIэр; Iуэхур жытIахэм 
тетыну Зы ткIуэпс къизмынэу сэ софэр. 
ИлъэсыщIэм папщIэ. «Бгы лъапэхэм деж», 120. Уи 
жагъуэгъу псэм къеIамэ, Уареда, И нэм уеIэу 
ипщIырэ, Уареда, Афэ джанэр уи лIыгъэу, Уареда. 
Гущэкъу уэрэд. «Щхьэлыкъуэ», 389. Псэм 
къищтэн (3). Псэм фIэфIын, удихьэхын. ЛIы 
губзыгъэм уи фызыр адыгэми урысми зэхуэдэу 
къилъытащ: - Фызыр гурэ псэкIэ къыхах, - жиIэрт 
Мэтхъэным, - цIыхубзыр уи гум ирихьрэ, уи псэм 
къищтэрэ – къашэ. Мазэ ныкъуэ щхъуантIэ, 529. 
Мызэ-мытIэуи къыкъуэкIащ зи ныбжь хэкIуэта 
лIы, къыздэкIуэж жиIэу, арщхьэкIэ, Хьэкурынэ си 

насып щыхэмылъакIэ, нэгъуэщI си псэм 
къищтэнукъым жиIэурэ зыми дэкIуэжын идакъым. 
Лъапсэ, 108. Ди псэм нэхъ къищтэр дымыщIэжу, 
Дигу иримыхьыр хыдокухь. Ди хэку аргуэру 
къызогъазэ. «Щхьэлыкъуэ», 379. Псэм къыхихын 
(1). Еплъ псэм къищтэн. Езыми, фадэм и гур 
къигъэжанауэ, и нэр псывэ щIэкIа хуэдэ, 
къилыдыкIыу, хъыджэбз дахэ дыдэхэр 
къыбгъэдыхьэрэ шхын къытрагъэувэмэ, е тепщэч 
нэщIхэр щытрахыжкIэ, и гурыIупсыр къажэу, 
ныжэбэ си гупэ хэлъынур дэтхэнэрауэ пIэрэ, жиIэу, 
хьэщэхурыпхъуэм ещхьу зиущэхуауэ, нэбгъузкIэ 
цIыхубзхэм яхэдэрт, и псэм къыхихыр и пэшым 
щIригъэшэну. Лъапсэ, 86. Псэм къыщIитхъын (1). 
Гум пымыкIын, къехьэлъэкIын. [Зураб] Езы 
щIалэм и псэм къыщIитхъырт и шыпхъур абы 
фIэкI зэримылъагъужынур. Мазэ ныкъуэ 
щхъуантIэ, 667. [И] псэм мафIэ къыщIэнэн (3). 
Бэлыхь хэтын, гугъуехь телъын. Си псэм мафIэр 
къыщIэнами Ситщ сэ уэгум мазэ зеиншэу. Си псэм 
мафIэр къыщIэнами. «Батырыбжьэ», 89. Псэм 
пэлъытын (1). Псэм хуэдэу гъэувын, пэщIын. 
Нэхъ яфIэкъабзэр мазэм палъытыр, Псэм 
палъытари Iэм IэщIокIуадэ. Нэхъ лъапIэр. 
«Батырыбжьэ», 114. Псэм пэщIын (1). Еплъ псэм 
пэлъытын. Сигу пымыкIыу псэм пызощIри, Ар 
[адыгэбзэр] си кхъащхьэм тевгъэувэж. УбзэмыIумэ, 
бгъуэтыжынкъым… «Батырыбжьэ», 53. Псэм 
пымыкIын (2). Гум имыдэн, фIэмыфIын. Дунейм и 
пIалъэ сэри сощIэ – Збгынэн си щIасэр псэм пымыкI. 
Дунейм и пIалъэ. «Батырыбжьэ», 19. Уи псэм 
пымыкIыу фIыуэ плъагъур Дунейм ехыжкIэ 
умыщыгъуэ. ЩIэщыгъуэ. «Батырыбжьэ», 15. Псэм 
фIэфIын (3). Хуейн, гур хущIэкъун. А уэрэдырщ, 
си гум уэ укъэкIым, ПхужысIэну си псэм и фIэфIыр. 
СыпхуэзэхукIэ щэхуу укъызоплъыр. «Бгы 
лъапэхэм деж», 40. Си псэм фIэфIым мафIэ 
хуэсщIмэ, Си псэм хэтыр пэрыуэн? Сызыпэплъэ. 
«Дамыгъэ», 96. Хэкум я щIым щIыпачари и 
пычыпIэ хъуари яхуиIуэтэжыну и псэм 
фIэфIтэкъым [Нартыхум] Лъапсэ, 83. Псэм 
хэлъын (6). ФIэфI дыдэу щытын. Ар си анэщ 
слъагъуу си гугъар – Псэм хэлъыр плъагъум нэпс 
пIэщIокIыр. ЩIы Iэбжьыб. «Мывэ хуабэ». 128. 
Остап Бендер и дуней тетыкIар и псэм хэлъщи, 
абы зригъэщхьу Iэмалуи хьэлэуи къыхуэгупсысын 
къигъанэркъым. Лъапсэ, 96. [Данэ цIыкIу]Езы 
сабийр и адэм къыпачам хуэдэу ещхьщи, Албиян и 
фэ ириплъу Хьэбибэ и псэм хэлъым хуэдэу елъагъу. 
Нал къута, 278. Псэм хэлъми хэмыхын (3). Гум 
пымыкIын, бутIыпщыну ухуэмейн. Зэкъуэшищым 
я шыпхъу закъуэр я псэм хэлъами хамыхыну фIы 
дыдэу ялъагъурт. Мазэ ныкъуэ щхъуантIэ, 665. 
Саримэ Ботэщ Астемырхэ деж куэдрэ къакIуэрт, 
Темботрэ абырэ зэдэлъхузэшыпхъум хуэдэу 
зэрылъагъурт, псом хуэмыдэжу Саримэ и псэм 
хэлъми химыхынур Лу цIыкIур арат. Хъуэпсэгъуэ 
нур, 97. Монвалерьеным мес и къуапэр, Арщ 
французхэм ятIэ закъуэ Къызыдахыу тыгъэ гуапэу 
Сталин тыгъэ къыхуащIар, Я псэм хэлъми 
хамыхыну Лъагъуныгъэри къыхуащIыр, Я щIыгу 

лъапIэм щыщ щIы мащIэм ТекIуэдакъым гъащIэ 
мащIэ; ЖаIэ ахэм псалъэ закъуэ: Ди къэралыр 
яхъунщIащи Ди хэку нэщIым дыкъинакъэ, Уэ 
лъэпкъ псори бузэщIащи Уэрщ дэ диIэр ди гугъапIэу. 
Лъэпкъхэм я тыгъэ. «Партыр ди пашэу», 61. Псэм 
хэщIын (3). Гуныкъуэгъуэ иIэн, зыгуэр 
къехьэлъэкIын. ЩIыр гъунапкъэншэу, бгы защIэу 
Нэмысым и псэм куэд хощIыр. МылIэжыныгъэм и 
лъахэ. «Батырыбжьэ», 13. Дисэ ятIэ шыкъыр 
къызыкIэрихыжыр и бацэ уэншэкужьым 
пэмыжыжьэу игъэтIылъурэ щылът: - Iэзэ гуэр 
мыгъуэ къызэплъатэмэ, нэхъ къэтэджыжыгъуафIэу 
сыкъэтэджыжынт, ди нысэ цIыкIу, къупщхьэ 
имыкъутауэ си фIэщ хъуркъым, зызгъэхъеймэ, си 
псэм хегъэщI. ГущIэгъу, 421. Уи лъагъуныгъэр си 
щIэщыгъуэу Ущызмылъагъум, си псэм хощI. 
Лермонтов. «Мывэ хуабэ», 85. Псэм хыхьэн (1). 
Быдэу зыхэщIэн, зэхэщIыкIын. Псалъэу итыр и 
псэм хыхьэрэ къабыл ищIрэ – Iэ тедзэ [отрядым 
хэтхэм] Нал къута, 259. Псэм хуэдэу лъагъун (4). 
ФIы дыдэу, егъэлеяуэ фIыуэ лъагъун. Дэфэрэдж 
хущхъуэу зыхуейр езым ищIэжу къыщIэкIынщи, 
кърещтэ, зышэну кхъухьыр къэзгъэхьэзырауэ 
сыкъэкIуащ, икIэщIыпIэкIэ емыжьэу хъунукъым, 
пащтыхьым и псэм хуэдэу илъагъу фыз нэхъ дахэ 
дыдэу француз цIыхубзыр сымаджэ хъуащ, зыгуэр 
къыщыщIмэ ди гум ихункъым, къыщыщIынуи 
Алыхьым жимыIэ, Алыхьым къихъумэну, Алыхьым 
и ужькIэ Дэфэрэдж сыт и узкIи Iэзэу хъыбар 
Истамбыл нэсащи, къихъумэну дыщогугъ, - жиIэри 
пэщэр къыщIэкIуар езым псалъитIу жиIами, и 
тэрмэшым гурыIуэгъуэу къыжиIэжащ, француз 
цIыхубзым «си IэфIыкIэ цIыкIукIэ» пащтыхьыр 
зэреджэри къыщIигъужащ. Лъапсэ, 120. И псэм 
хуэдэр Iэгъуэ хъуащи Ар джэгуну игу къэкIащ. 
«Бдзэжьеящэм ипхъу», 153. Марфэ закъуэр 
зэгъэжакъым Дахэр жейхэм емызэгъыу Садым 
кIуауэ нэпс щIегъэкI, И псэм хуэдэр имылъагъуу 
Гуэщым щIэсщи ар зэгъуэкIщ. «Бдзэжьеящэм 
ипхъу», 156. Псэм хуэхьын (2). ФIыуэ лъагъун, 
фIэфIын. IуэхутхьэбзащIэ сыфхуэхъуфмэ, Си нэм, 
си псэм ар хузохь. ЩIакхъуэ Iыхьэ лъымысами… 
«Вагъуэ махуэ», 314. Уэ уи нэм хуэпхьым псэм 
ухуахьыр, Псэ хэлъхьэ Iуэхуми – ефIэкIуэнщ, 
ГъащIэм и тепщэр лъагъуныгъэщ, Бзаджагъи 
мыви ар текIуэнщ. Ягъажьэ щIакхъуэр 
хъуреишхуэу. «Вагъуэ махуэ», 353. Псэм и щIасэ 
(2). Лъагъуныгъэ зыхуаIэ, фIыуэ ялъагъу. 
«Къэгъэзэжыт тIэкIу нэхъ пасэу», - ЖиIэу пщащэр 
къыщыувыр – А дакъикъэр псэм и щIасэу ТIуми я 
гур мэткIур зэплъым, ЖамыIами я гурылъыр. 
«Тисей», 502. ЦIыхухэм я гум гугъэ лъапIэр Уэ 
иплъхьати псори хъуапсэт, А гугъэшхуэр 
ягъэлъапIэу, А насыпыр псэм и щIасэу, Ар лъэпкъ 
псоми я пщэдджыжьу, Гу бэмпIами ар акъужьу. 
Лъэпкъхэм я тыгъэ. «Партыр ди пашэу», 50. Псэр 
дэхьэхын (4). И гум ирихьын, егуэкIуэн. 
Лъагъуныгъэр гъащIэ уасэщ, Лъагъуныгъэм псэр 
дехьэх. Лъагъуныгъэ. «Вагъуэ махуэ», 322. Нур 
къытепсамэ, псэр дехьэхыр, Яхэтщ мыхъуауэ нур 
сэ схуэщ. КIарц жыг. «Вагъуэ махуэ», 367. Уи псэр 

щэхуу дахьэхамэ, Гъатхэ мазэр къэунэхуащ, 
ЩIымахуэкууи уэсыр къесмэ, Уэ щыблэшэ 
къыптехуащ. Лъагъуныгъэр мазэм хуэдэщ. 
«Вагъуэ махуэ», 334. Псэр дзапэкIэ хьын (2). Еплъ 
псэр дзапэкIэ Iыгъын. Гъуэгум лъэсыр лъэсщ, гур 
гущ, шур шущи, я псэр дзапэкIэ яхьыр жыхуаIэм 
хуэдэу гуузщ. Нал къута, 211. Псэр дзапэкIэ 
Iыгъын (3). Гузэвэн, егъэлеяуэ шынагъуэ хэтын. 
Адыгэр ижь-ижьыж лъандэрэ я псэр дзапэкIэ 
яIыгъыу псэурт, зыгуэр къыттеуэну пIэрэ, жаIэу. 
Мазэ ныкъуэ щхъуантIэ, 605. Сэри си псэр дзапэкIэ 
сIыгъыу, Сыкъыхидзыжми сыхохьэж. Сэ ар сощIэ. 
«Мывэ хуабэ», 207. Псэр еIэн (1). Уи гумрэ уи 
псэмрэ зыгуэрым щIэхъуэпсын, хуеин. 
ХьэтIрэмтIыгу пэмыжыжьэу си шыпхъу яшауэ 
исщи, абыи мызэ-мытIэу къалэм и хъыбар 
сригъэдаIуэурэ сесащи, арагъэнщ си псэр абыкIэ 
щIеIэр. Лъапсэ, 6. [Я] псэр зы вакъапхъэм 
къыхахащ (1). Зэщхьщ, зэщыщщ, зы 
лIэужьыгъуэщ. – Ар щIэбгъэщIэгъуэн щыIэкъым, - 
жиIэрт Астемыр, - а тIум я псэр зы вакъапхъэм 
къыхахащ. Хъуэпсэгъуэ нур, 319. [Я] псэр зы 
чысэм илъын (8). ФIы дыдэу зэрылъагъун, 
зэныбжьэгъун. Зы чысэм илъу тIуми ди псэр Дэ зы 
илъэскъым къэдгъэщIар. АбытIэ Мухьэб и 
кхъащхьэм… «Вагъуэ махуэ», 94. И гум къэкIыжащ 
[Бекъан], радио къэпсалъэми газет укъеджэми – 
жаIэри ятхри зыщ: «цIыху псори дызэрыIыгъщ, ди 
псэр зы чысэм илъу допсэу», итIани мо дызыхуэзам 
хуэдэ дэнэ къикIрэ, жиIэу. Нал къута, 270. ХъынцIэл 
и къуэр жыпIэнущи, Нартыхум и зэфIэгъэкI иIэщи, 
а тIур лъэкIыныгъэкIэ зэхуэдэщ, зым зыр 
лъэгущIэт зэримыщIыфынур ящIэжри, тIуми я 
псэр зы чысэм илъщ. Лъапсэ, 77. [Си] псэр зышхын 
(7). Къурмэн сызыхуэхъун, фIыуэ щыIэр зэхъулIэн 
жыхуиIэщ. А тIу, а си псэ тIэкIур зышхын, тхьэ 
къыджепIэн – си щIалэ цIыкIу мыгъуэм ухуэмызауэ 
пIэрэ? Хъуэпсэгъуэ нур, 311. [Дэфэрэдж Гуащэ 
жреIэ:]– Хъарзынэщ, си псэ тIэкIур зышхын, 
хъарзынэщ. Лъапсэ, 35. [Джэлил къыжраIэ:]Уэр 
мыхъуамэ, дэ дыкъуртрэт, утлъагъумэ, ди гум 
хохъуэ, си псэр зышхын, - жиIэу. Бабыщыкъуэ 
адакъэпщ, 475. Псэр зэрыщIэн (4). Зэмыпсалъэу 
зэгурыIуэн, зы жыпхъэм тетын. [Дэфэрэдж:] 
Сытым и щхьэфи сигъэIэбэ, нобэрей махуэр абы 
пызощэ, арыншэуи хъурэ – сыт хуэдэ лъэхъэнэми 
щыпсэуауэ щIы, цIыхубзу хъуам я псэр зэрощIэ, я 
Iэпэр зэрыIыгъщ, я натIэм илъри зэбгъапщэмэ, 
зэшыпхъуитIым я бынщ жыпIжну зэщхьщ. 
Лъапсэ, 6. ЦIыхур лъэпкъ-лъэпкъкIэ гуэшами, гурэ 
псэкIэ зэрощIэ, гъащIэм пэпщIын насып зыми 
къыщемыхъулIэнукIэ, а насып закъуэр зыхъумэфыр 
насып и уасэкъым, жиIэу. Кхъэлэгъунэ, 380. А тIур 
щызэпылъым зэжраIар, я гум IэфIрэ хуабэу илъар, я 
псэр зэрыщIэу зэрыщытар, загъэпщкIуурэ IэплIэ 
зэрызэхуащIар, жэщкIэ тIури жейм емызэгъыу 
зэрыщытар, я Iуэхум зыгуэр зэран къыхэхъухьмэ, 
жаIэу зэрыгузэвар – псори и гум къигъэкIыжащ 
Къазджэрий. Мазэ ныкъуэ щхъуантIэ, 668. [Си] 
псэр зи къурмэн (1). Еплъ [си] псэр зышхын. – А 
си псэр зи къурмэн, мы шырыкъуитIыр уи адэм 

къыщIэнащ. Щынэхужьыкъуэ, 42. [И] псэр 
къызэрыгъуэтыжын (1). ЗыкъищIэжын. – Зэ 
фысабыри, къыдырым федаIуэ, зи псэ 
къызэрыгъуэтыжа кIэпхъыр кIиящ, и кIэ бэлацэ 
цIыкIур игъэджэгуу. Кхъухь пхэнж, 501. Псэр 
тхьэкъун (8). Дэхэхын и гур къэзэун. Арауэ 
къыщIэкIынт Нэху фадэм дихьэхам щIегияр: 
«Губгъуэм уихьэмэ, къэкIыгъэм я мэ IэфIым чэф 
уещI, къуэм удыхьэмэ, псым нэжэгужэ уищIауэ 
къыбогъэзэж, бгым уихьэмэ, дахагъэм псэр 
ятхьэкъу, хьэуам щыщ зыдэсхьащэрэт жыбоIэ, 
дэни плъэ – дунейм уигур хегъахъуэ». Кхъэлэгъунэ, 
375. Къазджэрий хъыджэбзым дихьэхыу, и псэр 
итхьэкъуауэ аратэкъым, езы Саният зыпылъыр 
имылъагъумэ, унэм щIэмызэгъэж хъуат. Мазэ 
ныкъуэ щхъуантIэ, 667. Хъыджэбзу си псэр 
зытхьэкъуахэр Пшэ хужьу къуршым щхьэпырокI. 
Си лъэрыгъыпсыр зыIыгъауэ. «Батырыбжьэ», 58. 
Псэр къэхьыжын (хьыжын) (4). ЗыщIыпIэ уи 
щхьэр псэууэ уекIуэлIэжын (п.п., унэм). – Зыри 
къыщыщIакъым, и псэр къихьыжащ [Апчарэ]. Нал 
къута, 241. И псэ тIэкIур къызэрихьыжам нэхъ 
гуфIэгъуэ имыIэу щыта пэтми, ущыуэнкIэ хъунущ 
[Нурхьэлий]Хъуэпсэгъуэ нур, 155. Дуду 
къотэджыжри хьэм ирахужьам ещхьу дожыж, 
лIым сыкъимылъагъуу саIэщIэкI закъуэмэ, си 
витIыр зэпытрэ зэкIэсу укIуэ, си унэ си псэр 
схьыжмэ аращ, жыхуиIэу. ВитI, 416. [И] псэр 
къыхыхьэжын (2). И гур къызэрыгъуэтыжын, 
зыкъэщIэжын. Уеблэмэ Iэхъуэм дихуа жэмхэм 
къагъэзэжат, хэщIа щIагъуэ щымыIэу, хьэхэми я 
псэр къыхыхьэжауэ банэрт. Хъуэпсэгъуэ нур, 285. 
Нахъуэ и псэр къыхыхьэжат, нэхъ Iэдэб хъуа 
жыпIэу щIыкIафIэт. Мазэ ныкъуэ щхъуантIэ, 513. 
Псэр мыпыIэн (2). Гузэвэн, пIейтеин. 
Умыгъэунэхумэ, нэIуасэ Къыр лъагъуэр зэикI 
хъуххэнкъым, ХэщIапIэу бгыщхьэм щыхъуапсэм, 
ПыIэпIэ и псэр ихуэнкъым. Къайсын К. папщIэ. 
«Шум и гъуэгу», 87. Езы цIыхубзыр[Нэху] гукIи 
псэкIи щIыналъэ къибгынам щыIэ хуэдэт, уеблэмэ 
адэжьхэм я щIыпIэм сыкIуэу семыплъауэ си псэр 
мыбы щыпыIэнукъым жиIэри Кавказым 
яфIэкIуэжауэ щытащ. Кхъэлэгъунэ, 375. Псэр 
мытыншын (1). Гугъу ехьын, бэлыхь, хьэзаб 
телъын. Къыпхуей щымыIэу уэ псоми уенэцIмэ, 
щIыхуэ къэпщтэну дунейм укъытехьауэ аращи, 
уи щIыхуэ пхуэмытыжу дунейм уехыжмэ, уи псэр 
тыншынукъым. Кхъэлэгъунэ, 374. Псэр 
нэхьэсыжын (нэхьэсын) (4). Еплъ псэр 
къэхьыжын (хьыжын). [Бот] Сэри си унэ си псэр 
нэсхьэсыжынщ, Данизэт зыгуэр къытхуищIэнщ 
Хъуэпсэгъуэ нур, 276. Къэзакъхэр лъэсти, 
къыщылъэщIэмыхьэм, фочкIэ къыкIэлъыуэу 
хуежьэри шы закъуэри къаукIащ, езы Мэмэти и 
лъэгуажьэм шэ къытехуащ, къэзакъхэри къэсри я 
джэдыр трахыжащ, дыгъуакIуэри фIыуэ 
кIуэцIакъухьри зэрыуIэгъэу губгъуэм къранащ, 
езыми и псэр ерагъпсэрагъкIэ я унэ нихьэсыжри 
къелыкIафIэу къелащ. Лъапсэ, 46. Ерагъыу «пащIэ 
бзииплъым» къыщIэна башыжь къыпэщIэхуати, 
зыщIигъакъуэурэ, и псэр и пхъум деж нихьэсыну 

ежьащ. Къалэн, 436. Псэр пытын (7). Псэууэ 
щытын. ЩIым игу илъыр зэбгъэщIэнум, Уи псэр 
пытмэ – урелъэс, Гъатхэ щыблэм я джэгупIэу Псы 
гуэл щхъуантIэм кIэщIу къэс. Мо гуэл къащхъуэр 
и нэ щхъуантIэу. «Батырыбжьэ», 54. [Сентрал 
Апчарэ сымэ яжриIэу:]УлIамэ, уи Iуэхур щхьэхуэщ, 
уи псэр пытмэ, унэкIуэнщ. Нал къута, 290. Зэр 
Iэрысэу сэ согъэкIыр, Си псэр тхьэмпэу пытщ а 
зейм. Си Iэдакъэм щIокI жыг хадэ. «Вагъуэ махуэ», 
339. Псэр тын (1). ГъащIэр зыгуэрым щIэтын. 
Мэжджыт кIуэцIым дэтым хьэжыр къащыхыхьэм, 
дуней хьэзабыр диным папщIэ ишэчауэ, диным 
щхьэкIэ и псэр итыну а фэр зытригъауэрт. 
Хъуэпсэгъуэ нур, 78. Псэр тыншыжын (2). 
Гупсэхугъуэ гъуэтыжын. И псэри тыншыжат 
[Абу-Деруиш], мы дунейм зигу хэщI темытыжу, 
дыгъуасэ лъы зыгъэжахэр, бжьэцу зэрызехьар 
зэкIужарэ яIэпэр зэрыIыгъыу зэщыгуфIыкIыу 
къеуджэкIыу, зэкъуэш-зэшыпхъущ жыпIэну 
зэхуэгумащIэу, мэзым щIэт жыг зэмылIэужьыгъуэхэр 
зэрызэзэгъым хуэдэу зым и зэран адрейм емыкIыу, 
къуалэбзухэм ещхьыркъабзэу щхьэж и бзэмкIэ езым 
фIэфI уэрэдыр жиIэмэ, я бзэ зэрыщIэ къыфIэщIу. 
Кхъэлэгъунэ, 380. Сыпсэу щIыкIэ жьэгу пащхьэр 
къызыхуэзгъэнэн къэпшатэмэ, си дуней нэху, си 
псэр тыншыжынт[Дэфэрэдж и къуэм жриIэу]. 
Лъапсэ, 109. Псэр фыщIын (1). Еплъ псэр чэтхъэн. 
Къару естауэ усэр си гущIэм Щотэджри, 
щхьэхуитыныгъэм щIобэн, Сыпэмылъэщу си псэр 
яфыщIу Дунейм нытохьэ сIэщIокIри. Сэ стиххэм 
гъэру саIыгъщ. «Шум и гъуэгу», 116. Псэр хэгъуэн 
(1). Гъур дыдэ хъун. [Таша щхьэкIэ Сосрыкъуэ 
жеIэ:] -Уэ уи псэр хэгъуащ…Мазэ ныкъуэ 
щхъуантIэ, 550. Псэр хэкIын (7). 1. (5). ЛIэн. 
[Дэфэрэдж] НтIэ, анестезиологым сымаджэм и 
псэр хэкIыу гу лъита нэужь, гузэвэгъуэр 
къыстехуэрэ сыгужьеймэ, зызэрысщIыр я нэкIэ 
зрагъэлъагъумэ, яфIэфIу арагъэнкIи мэхъур, сэри 
абыхэм гугъу задезмыгъэхьыщэу, анестезиологыр 
гъусэ сщIыри операционнэм сыщIэтIысхьащ, 
операцэ къытпэщытым и планым дегупсысу. 
Лъапсэ, 16. ЛIищыр зэрызекъуэу бжэщхьэIум 
Iутыху, фызхэр унэм щIэлъэдащ, Iузизэ хэпщIыкI 
къудейуэ бауэрт, иныкъуэми и псэр хэкIри бэуэн 
щигъэтащ жыпIэнт, апхуэдэу зэпигъэурт и 
бэуэнри. Хъуэпсэгъуэ нур, 76. Къарэжь шэр и пхэм 
техуэщ, и кIуэцIым пхыкIри, и пщэдыкъым деж 
къыщыпхыкIыжащ, шым къехуэхри здэщылъым и 
псэр хэкIащ. Лъапсэ, 106. 2. (2). зэхь. Гужьеищэн, 
егъэлеяуэ шынэн. Иринэ ар щызэхихым, и псэр 
хэкIащ. Щынэхужьыкъуэ, 64. Нурхьэлий Ерул и 
макъыр зэрызэхихыу, и псэр хэкIри гухэ къэхъуауэ 
жыг джабэм кIэрытт, IейкIи фIыкIи псалъэ 
хужымыIэу. Хъуэпсэгъуэ нур, 234. Псэр и 
лъэдакъэм нэсын (1). Еплъ псэр хэкIын 2. Абдул, 
жылэр зэрызехьэу къажэ къыфIэщIати, и псэр и 
лъэдакъэм нэсауэ хадапхэмкIэ здэжэм, абыкIэ 
псыIэрышэ къызэпрыжыр имыщIэу, жэщыр 
кIыфIти, имылъагъуу псым хэхуащ. Хъуэпсэгъуэ 
нур, 144. Псэр хэлъэтын (1). Егъэлеяуэ гужьеин. 
Абы хуэдэу яща цIыхубз Iэджэми я гугъу си 

анэшхуэм къысхуищIыжурэ сригъэдаIуэрт, си 
псэри хэлъэтауэ пIэрэ жысIэу сигъэгузавэу. Лъапсэ, 
6. Псэ хэтын (2). Еплъ псэ пытын. Псэ зыхэту 
сыт мыпсалъэр, Пшэрэ пэти къызэрокI. Псэ 
зыхэту сыт мыпсалъэр. «Батырыбжьэ», 45. Псэр 
хэудын (1). Еплъ псэр хэхын. Мис фесакъэ фэ 
апхуэдэм, Си псэ закъуэр хэудыж, Сэ симыIэр 
къэзгъуэтынкъым. «Бдзэжьеящэм ипхъу», 149. 
Псэр хэхыжын (3). Езым ажал зритыжын, 
зигъэлIэжын, зиукIыжын. НэгъуэщIкIэ сэбэп 
умыхъуми, сымаджэ къытхуашам еплъ, Iейуэ 
хьэлъэщ, уэр фIэкIа абы сэбэп хуэхъун щыIэу 
сщIэръым, хэт емыплъами, зыIуагъэзыкI, абы и 
псэр езым хихыжащ, жаIэри. Лъапсэ, 8. Псэр 
[IэкIэ] хэхын (12). ГъэлIэн. И псэр си IэкIэ 
хэсхынщ, - жиIэрт Дисэ, мафIэм хуэдэу 
къызэщIэнауэ. [Саримэ щхьэкIэ] Хъуэпсэгъуэ нур, 
137. [Назифэ и анэм къыжреIэ:] Алыхьыр си бийщ, 
уи адэм деж унэзмыгъэсу уи псэр си IэкIэ хэзмыхым! 
Лэчымэ, 394. Щэрданхэ я махуэр сэри 
къысхуагъэкIуэну хэтащ, сэ Щхьэлмывэкъуэр 
ныбапхъэкIэ фызмыгъэгъуэлъым, си псэр си IэкIэ 
хэсхыжынщ, жиIэу Гъуумар къэгубжьауэ и 
пэщхъыным гъуэзыр кърихырт. Хъуэпсэгъуэ нур, 
287. [И] псэр хьэршым кIуэжын (1). Егъэлеяуэ 
щтэн, гузэвэн, и псэр IукIын. Мэсхьуд къигъэзэжауэ 
цIыхухэр зэхуишэсырт, Чачэ и псэр хьэршым 
кIуэжауэ кIэзызу щытт. Хъуэпсэгъуэ нур, 207. 
[И] псэр хьэршым нэсын (1). Еплъ [и] псэр 
хьэршым кIуэжын. [Аслъэныр] Iэбэри кIэпхъыр 
къипхъуэтауэ шынэурэ зи псэр хьэршым нэса 
кIэпхъымкIэ напэIэлъэщI палъэу и жьафэр 
илъэщIри игъэтIысыжащ здэщысам деж. Кхъухь 
пхэнж, 501. Псэр ихьэхун (5). Еплъ псэр дэхьэхын. 
Абы сэ си псэр мис ехьэху, Ар щэху сэ сщIыни зи 
слъэмыкI. Гупсысэ лъапIэ. «ЩIалэгъуэ щIыналъэ», 
14. Ди хадэм иплъэт зыгъази, Плъагъу псоми уи 
псэр ехьэху. Гъуэгъуакъэ уафэр… «Вагъуэ махуэ», 
17. И щхьэц фIыцIэр ухуэнауэ Блэ фIыцIитIу 
едзыхащ. А щIалищым я гур, я псэр Хъыджэбз 
гуакIуэм ихьэхуащ. Колхоз шыгъажэм. «Партыр 
ди пашэу», 39. Псэр чэтхъэн (1). Гур хэщIын, 
гузэвэгъуэ телъын. –Сыгъэпсэлъэххэ хомычу…– Си 
псэр ичатхъэу ар жеIэ. [Ахьмэдым] «Адэ», 421. 
Псэр IэмыщIэм илъын (4). Зыгуэрым и унафэм 
щIэту псэун. ЦIыхухъум Iэщэ яIыгъыу зэрыщытыр 
армырауэ цIыхубзым я псэр абыхэм я IэмыщIэ 
щIилъыр? Лъапсэ, 38. –Хьэм и напэр зи напэ! – 
жиIэри Чокэ допрос ищIыну и ужь ихьащ, и пащхьэ 
исым и псэр и IэмыщIэ зэрилъыр иргъащIэу. 
Щынэхужьыкъуэ, 68. Псэр Iуудын (2). Еплъ псэр 
IукIын. СогъэпцI, и псэр занщIэу Iуимыудамэ 
[Щэрдан Берд и къуэш Мухьэмэд]. Хъуэпсэгъуэ 
нур, 51. [И] псэр IукIын (3). Къэщтэн, Iейуэ 
къэгузэвэн. Къамэр зейр къащтэри и псэр IукIащ. 
Лъапсэ, 37. Саримэ, и псэр IукIауэ, зыщIихъумэжащ, 
Тембот и нитIыр къихуу щхьэгъубжэмкIэ плъэрт. 
Хъуэпсэгъуэ нур, 192. Думэсарэ «Залымджэрий» 
жиIэу Лу щызэхихым, и псэр IукIат. Хъуэпсэгъуэ 
нур, 288. Псэр Iухын (1). Гъэшынэн, хуабжьу 
гъэгузэвэн. Лъагъуныгъэр Гум нэсакъым, ЖыпIэу 

си псэр къыIуумых. Уэрэд. «ЩIалэгъуэ щIыналъэ», 
52.  Псэр къыхэтхъын (1). Еплъ псэр [IэкIэ] 
хэхын. [Залымджэрий гуп зэхэтым яжреIэ:] Псэ 
блырыбл фхэту щытми, си тхьэр нахуэу 
согъэпцI, зырызу, блыри къупщхьэри къыдэкIуэу, 
къыхэзмытхъым. Хъуэпсэгъуэ нур, 292. Псэр 
къыIухын (1). Еплъ псэр Iухын. Лъагъуныгъэр 
Гум нэсакъым, ЖыпIэу си псэр къыIуумых. 
Уэрэд. «ЩIалэгъуэ щIыналъэ», 43. Псэр Iутыху 
(1). Псэуху, гъащIэ иIэху. ИтIани си псэр 
Iутыху мы жэмым и цыпэ хэзмыгъэхун, жиIэри 
Хъадижэт жэм бжьакъуэр иIыгъыу Iуэ 
ихьэпIэмкIэ игъэзащ. Щынэхужьыкъуэ, 17.

☐ [Уи] псэм къеIэм, и нэм еIэ (3). Уи гъащIэм 
дежкIэ шынагъуэм ущысхь хъунукъым. Уи псэм 
къеIэмэ, и нэм еIэ. Бабыщыкъуэ адакъэпщ, 484. 
ЩыкIауэ ди псэм хэт къеIами, Хуэдмыдэу и нэм дэ 
доIэж. Лъы уасэ. «Щхьэлыкъуэ», 398.

ПСЭЕМЫБЛЭЖУ (1). нареч. Къарум, 
гъащIэм щымысхьыжу, еш имыщIэу. Полъкум и 
командирыр къэуври шым щхьэкIэ берычэт бесын 
ин къажриIащ икIи къигъэгугъащ псэемыблэжу 
гугъу зригъэхьыну, полъкур узыншэу, лIыгъэ 
зэрихьауэ, къэбэрдей нэмысыр иIэтауэ къишэжын 
щхьэкIэ, «Жэщ, махуэ жывмыIэу тхьэм 
фытхуелъэIу, гуфIэгъуэ махуэкIэ дыщызэхуэсыну 
махуэр нэхъ псынщIэу къэсын папщIэ», - жиIэри 
абыкIэ иухащ графым. Хъуэпсэгъуэ нур, 127. 
Псэемыблэжу бийм езауэу И анэ-адэр жэщкIэ гуIэу 
Бэлыхьыр хэкум щхьэщихамэ, Уэрэд ар хъуащи, 
лIэ имыIэ. Зи гъащIэ кIыхь. «Батырыбжьэ», 148.

ПСЭЗЭПЫЛЪХЬЭПIЭ (3). ГъащIэм 
дежкIэ шынагъуэ. УхэкIуэдэныр зым щымыщу 
ПсэзэпылъхьэпIэ сэ сихуащ, ЛIэныгъэм и эр 
къыстеIэбэу Си псэр а ябгэм IэщIэхуащ. Зауэ 
жыхуаIэм и хъыбарыр. «Вагъуэ махуэ», 92. 
Зауэр лIыгъэ зэхэгъэкIыпIэщ, псэзэпылъхьэпIэщ. 
Нал къута, 274. Уи псалъэ гуауэ зэхэсхыхукIэ, 
ПсэзэпылъхьэпIэр зэпауд. Псалъэ гуауэ. 
«Дамыгъэ», 92. 

◊ ПсэзэпылъхьэпIэ ихуэн (1). УзыхэкIуэдэнкIэ 
хъуну Iуэху ирихьэлIэн. УхэкIуэдэныр зым 
щымыщу ПсэзэпылъхьэпIэ сэ сихуащ, ЛIэныгъэм 
и Iэр къыстеIэбэу Си псэр а ябгэм IэщIэхуащ. 
Зауэ жыхуаIэм и хъыбарыр. «Вагъуэ махуэ», 92. 

ПСЭЛЪАФЭ (15). Куэдрэ жаIэну яфIэфI гупсысэ 
зыхэлъ жыIэгъуэ. Дунейм пэжкIэ утемытынумэ, 
ущIытетыххэн щыIэкъым, жиIэу арат Дэрдэхь 
и псэлъафэр, пцIы зыIэщIэкI хуэзакъэ – жиIэнур 
хьэзырт: улIу пащIэ щIыптетын щыIэкъым, 
си къуэш, кIуэж уи уни, уи пащIэр егъэупс. 
Хьэсэпэхъумэ, 417. Думэсарэ и псэлъафэри Лу и гум 
къэкIыжащ: уи джанэр уэ зыщыпхыжмэ, нэхъыфIщ, 
нэгъуэщIым зыщебгъэхмэ, Iэмал имыIэу, джанэ 
пщампIэр уи пэм фIигъэнэнщи игъэузынщ, жиIэу. 
Мазэ ныкъуэ щхъуантIэ, 553. Псывэм укъезгъэлащ, 
мафIэм укъезгъэлащ жаIэу арат дыкъэзылъхуахэм 
я псэлъафэр, иджы дыгъурыгъум дапэщIэхуащи, 
кIуэдыкIэ Iей мыгъуэр ди махуэщ. Лъапсэ, 32.

ПСЭЛЪЭГЪУ (5). Уэршэрэгъу; зыдэпсэлъэн 
гъусэ. А фызитIыр псэлъэну тIысамэ, 

къэзыгъэувыIэн дунейм теттэкъым, щхьэлыпсыр 
дагъэуэхыху, щхьэлыр зэрымыувыIэм ещхьу, 
псэлъэгъу ящIам и щхьэр яужэгъуу IумыкIыжауэ 
щагъэтыжыртэкъым. Хъуэпсэгъуэ нур, 271. 
ХьэщIэр игъэтIысри, Яков Борисовичи зыхуейр 
арат – псэлъэгъут, ищIэр жиIэу хуежьащ. Нал 
къута, 235. ГущIэгъу къыхуищIырт дэтхэнэм, И 
щIэупщIакIуэр и куэдт, Зэрызэуахэм и гугъур Хэт 
и псэлъэгъуми хуиIуатэрт. «Адэ», 136.

ПСЭЛЪЭКIЭ (9). Зэрыпсалъэ щIыкIэ, жыIэкIэ. 
Елдар урыс псалъэ зыбжанэ зригъэщIат, ауэ Бот и 
псэлъэкIэм тету псалъэрт, псалъэ къэс и пэм «и» 
иригъэувэу: «Истепан», «икнига», «иклуч» жиIэу. 
Хъуэпсэгъуэ нур, 221. Хъыджэбз цIыкIум и щхьэц 
фIыцIэр, и нитI къилыдыкIыр, и нэкIущхьитI 
дыхьэрэным хуэдэр, и псэлъэкIэу жьгъыру макъыр, и 
дыхьэшхыкIэу бзу макъым хуэдэу дахэр – аращ усэр 
зытеухуар. Мазэ ныкъуэ щхъуантIэ, 615. Къэрэжь 
и уанэм кIэрыщIа Iэхъулъэхъур къыхуигъэлъэгъуащ, 
узубыду усшэну си мурадщ жыхуиIэу, арщхьэкIэ 
лIыубыдыр щыгугъам Iуэхур къыщыщIэмыкIым, и 
псэлъэкIэм зихъуэжащ. Лъапсэ, 106.

ПСЭЛЪЭЖЫН (мэпсэлъэж) лъэмыI. (3). 
Зыгуэр ирижыIэн (п.п. бзэм). [Казбек Машевич 
къыжраIэ къуажэдэсхэм:] Ди бзэмкIэ дыпсэлъэжу, 
ди хабзэ зетхьэжу дыпсэу щхьэ мыхъурэ? 
Лъапсэ, 73. ЗытумыпIэнумэ, згъэпцIакъэ нахуэу, 
игъащIэкIэ умыпсэлъэжын узмыщIым, - жиIэу и 
нэщхъыр зэщIиукIащи, и пэм мафIэ бзий кърех, 
и автоматым IэпэкIэ тоуIуэ кIакхъур щIичын 

ПСЭЛЪЭН (мэпсалъэ) лъэмыI. (130). 1. 
(125). ЖьэкIэ гупсысэ гуэрхэр къэIуэтэн, 
гурыIуэгъуэ щIын, жыIэн, уэршэрын. – 
Умыгъуэщауэ пIэрэ жыдоIэри аращ, ди шыпхъу, 
укъыщIэдгъэувыIар, – жиIэу хьэжыр щыпсалъэм, 
Дэфэрэдж гъунэгъу дыдэу къемыкIуалIэу шы 
зытесыр къигъэувыIащ: – Нэмэз фщIари 
тхьэм къабыл ищI. Лъапсэ, 58. ЗэIущIэм 
зэхуэсахэр сабырт, старшынэм жиIэным 
пэплъэу, арщхьэкIэ модрейри пIащIэртэкъым 
псэлъэн, уеблэмэ жиIэнури дахэ-дахэу 
къыхуэгупсысыртэкъым, абы нэхъейуэ 
Жыраслъэн и нитIри старшынэм тенауэ 
емыплъи. Хъуэпсэгъуэ нур, 87. Абы зыгуэр 
жиIэну пIэрэ, жаIэу пIэцIеижи щыIэт, арщхьэкIэ 
езы Мэтхъэныр псэлъэну пIащIэртэкъым, 
нэгъуэщIхэм жаIэм едаIуэу щыст, Инал 
бгъурысу. Мазэ ныкъуэ щхъуантIэ, 590. 2. (5). 
ТелефонкIэ зыгуэрым дэуэршэрын, зыгуэр 
жеIэн. АрщхьэкIэ анестезиологыр район гуэр 
яшащ жаIэри ягъуэтакъым, щымыхъум, Аннэ 
Павловнэ зэфIэгъэкI зэриIэр къигъэлъэгъуащ, 
адэкIэ-мыдэкIэ телефонкIэ псалъэурэ зыхуей 
дохутырыр къигъуэтри «скорэр» игъэкIуащ 
къашэну. Лъапсэ, 13. Штабым телефонкIэ 
псэлъати[Иринэ], зыми ищIэркъым Къулыр 
здэщыIэр. Нал къута, 278. [Хьэрун] ЗанщIэу 
секIуалIэри унэр зейм семыупщIу трубкэр 
къасщтэри мыбы дыкъэзыгъэкIуа дзэпщым и 
унэм сыпсэлъащ. ХьэщIэ лъапIэ, 407.

ПСЭЛЪЭРЕЙ (7). Куэдрэ псэлъэн зыфIэфI. 

Модрей тIур [Степан Ильичрэ Астемыррэ] щым 
зэрыхъуу, Думэсарэ къыхидзэжащ: - АтIэ, си 
щIалэ, емыкIу сыкъыумыщI, мы фыз ерыщыр сыту 
псэлъэрей хъуа жыпIэу. Мазэ ныкъуэ щхъуантIэ, 
543. ИгъащIэм фыз хьэлэлу, лъагъугъуафIэу, 
псэлъэрейуэ гу лъыумытэу щытар жьакIуэ 
бэлыхь хъуат, куэдми гу лъитауэ, Iэджэми и 
акъылыр хунэсу Iущ хъуат [Думэсарэ]. Мазэ 
ныкъуэ щхъуантIэ, 546. Нэхъ псэлъэрейуэ, жьы 
мыхъуами, я бынхэр ин зэрыхъуам къыхэкIкIэ 
лэжьэн щызыгъэтыжахэр мэжджытым Iут 
кIэлындор кIыхьым тетIысхьауэ езыр-езыру 
зэныкъуэкъухэрт. Хъуэпсэгъуэ нур, 77.

ПСЭЛЪЫХЪУ (4). 1. (2). Щхьэгъусэ ухуэхъуну 
къыпщыгугъ. И нэр зытеплъэр Iэрылъхьэщ, 
Псэлъыхъу къыхихыр ЛIы бжьыфIэщ. Сатьявати. 
«Батырыбжьэ», 82. И шыпхъур[Апчарэ], дауи, 
зыхуеяр и псэлъыхъум и гугъу ищIмэ фIэфIу 
арагъэнт, джэш идз нэпцI зищIу. Щынэхужьыкъуэ, 
33. 2. (2). Лъыхъу, къэзышэнум и лIыкIуэ. 
Псэлъыхъухэр зэужьу къэкIуэхукIэ, Хъыджэбзым 
дэтхэнэм дзы хуещIыр. Пщыхьэщхьэ шу. «Шум и 
гъуэгу», 72. Сырипсэлъыхъуми псыр сымыгъуэт. 
«Индийскэ поэмэ», 356.

ПСЭУАЛЪЭ (9). Гуэщ, джэдэщ, бэкхъ с.ху. 
Щэрданхэ я уни я псэуалъэ сыти мафIэм иса 
пэтми, пщIантIэм цIыхухэр дэмыкIыжу бжэгъукIэ 
мафIэ сахуэр зэIащIэурэ хэт шыуан къыхихырт, 
хэти алэрыбгъу кIапэ къигъуэтырт, пхъуантэ 
иным дэлъри сытри исауэ къыхэзыхи щыIэт. 
Хъуэпсэгъуэ нур, 258. Дзэ къатеуами арат: 
цIыхубзхэм сабийхэр дашырти, бгъуэнщIагъым 
зыщагъэпщкIурт, лIыжьхэм я унэм, я псэуалъэм 
мафIэ ирадзырт, щIалэ цIыкIухэм Iэщыр къуажэм 
дахурт, дурэшплIэрэшхэм дахуэрти ягъэпщкIурт. 
Лъапсэ, 54. Къалэми еплъ: илъэс мин Iэджэ нэхъапэ 
ящIа мывэ унэрэ псэуалъэрэ бгъуэт щхьэкIэ, бжэи 
щхьэгъубжи хэмылъу, бгъуэнщIагъым къызэрыгуэкI 
щыIэкъым. Кхъэлэгъунэ, 373.

ПСЭУКIАФIЭ (1). плъыф. Зыхуей хуэзэу, 
фIыуэ псэу. ФIым хущIэкъуу цIыхур псэумэ, Арщ 
псэунур псэукIафIэу. ФIымрэ Iеймрэ зэхэбгъэкIыу. 
«Вагъуэ махуэ», 41.

ПСЭУКIЭ (25). ГъащIэр зэрагъакIуэ, 
зэрыпсэу щIыкIэ. [Дэфэрэдж:] ГъэщIэгъуэнкъэ, 
Петербург къалэм дэса Пушкиным адыгэм я 
псэукIам нэхъыбэ хищIыкIыу къыщIэкIащ сэ 
хэкум ису къэгъуэгурыкIуам нэхърэ. Лъапсэ, 7. 
Къазджэрий и гугъат: Тыркум, Щам адыгэу Iэджэ 
щыIэщ, сыкIуэнщ абыхэм дежи сакъыхэплъэнщ, 
сахэупщIыхьынщ, я псэукIэр зытеухуар 
зэзгъэлъагъунщ, шэрихьэтым, диным къахуихьыр 
зэзгъэщIэнщи фIы ядэслъагъурэ – фIыр ди хэкум 
къахуэсхьынщ, сигу иримыхьын слъагъурэ – абы и 
Iуэхур щхьэхуэщ, жиIэу. Мазэ ныкъуэ щхъуантIэ, 
663. Алий ди псэукIэм гу къылъита нэужь, 
директорым хуэтхьэусыхащ, езыми дызэхуишэсри 
къыдэущиящ нэхъыжьхэм я нэIэ нэхъ цIыкIум 
къыттетын хуейуэ игъащIэми ар адыгэм хабзэу 
яхэлъщ, жиIэри. Зи лъэрыгъыпс тIыгъа, 522.

ПСЭУЖЫН (псэужщ) лъэмыI. (10). 1. (1). 
Зы зэман гуэрым нэс псэун. Ди бзэр псэужмэ, 
апщIондэхукIэ Си гугъуи ящIу зэхэфхынщ. 
Ди бзэмрэ сэрэ. «Щхьэлыкъуэ», 374. 2. (2). Я 
щхьэр япIыжын, къалэжьыр яхурикъужын. Дэ 
щхьэузыншэу дыпсэунут, щхьэж къилэжьымкIэ 
псэужу щытатэмэ, - старшынэм и псалъэр 
зэпигъэущ, тIэкIу гупсысэри, къыжиIащ: -АтIэ 
хэт дэ щхьэ уз дыщызымыгъащIэр? Хъуэпсэгъуэ 
нур, 87. А щIалэфIым сыт и лажьэ, И щхьэ закъуэу 
мэпсэужыр, Ауэ нобэ ар къопIащIэ, КъызэрыкIуэр 
мывэ защIэу. «Тисей», 496. 3. (7). Иджыри псэ пыту 
щытыжын. Абы хуэдэу IэщIагъэм дезыгъэхьэхар 
нобэ мыгъуэ псэужатэмэ, сыту гуфIэнт [Дэфэрэдж 
и щхьэгъусэр игу къэкIыжащ] Лъапсэ, 111. Iурарэ 
идакъым: - «ПащIэ бзииплъыр» псэужатэмэ, 
зыгуэрт. Къалэн, 435. [Чачэ къызэрокI:] Си 
щхьэгъусэ дунейм ехыжар псэужатэмэ…Мазэ 
ныкъуэ щхъуантIэ, 511.

ПСЭУН I (12). ЦIыхухъуцIэщ. «Къалэн» 
хъыбарым хэт персонажщ. Езы Псэун 
жыхуэпIэ щIалэм Iэл дыдэ хъуауэ къигъэзэжат, 
гущIэгъуншэу, ерыщу, зыхузэгуэмып щымыIэу, 
уеблэмэ уи фэр IэбжьанэкIэ трихын тIэу 
еплъынутэкъым. Къалэн, 434. Ар и къэкIуэжыкIэу 
Псэун къэкIуэжати, бамэр къызыкIэрихыу я 
унэм щIэс дадэм зыкIи хуейтэкъым. Къалэн, 433. 
Зеиншэ защIэу къызэхэна унагъуэм гузэвэгъуэ япэ 
къизыхьар щIалэ нэхъыжьым кIэлъыкIуэ Псэунщ. 
Къалэн, 428.

ПСЭУН II (псэущ) лъэмыI. (132). ГъащIэр 
ехьэкIын. Рахьим зымыцIыху къуажэм дэстэкъым, 
игъащIэм лафкIэтету ялъагъу, лъэпкъкIэ 
къэжэрми, адыгэбзэ тIэкIу ещIэ, муслъымэнщ, 
жьакIэ фIыцIэ папцIэ иIэу, пащIэ кIыри, адыгэ 
пащIэм ещхьу, зэрехьэ, и ныбжькIэ хэкIуэтащ, 
илъэс щэ ныкъуэм нос, итIани фызи быни 
имыIэу мэпсэу. Хъуэпсэгъуэ нур, 128. ЦIыхур 
зэрыдыхьэшхари зэрантэкъым, сыту жыпIэмэ 
нэхъ хьэлэл хъуат, Жыраслъэн къекIуэлIэжрэ и 
жьэгу дэсыжмэ, и щхьэ иIыгъыжу, и фыз сымаджэ 
кIэлъыплъу, зэран мыхъуу псэумэ, нэхъ яфIэкъабыл 
хъуат. Мазэ ныкъуэ щхъуантIэ, 653. Гъэ къэскIэ 
Дэрдэхь къуажэр зэрыкъуажэу къелъэIурти, 
хьэсэпэхъумэу ягъэувырт, «уцIыху хьэрэмыншэщ, 
пэжкIэ уопсэу» жаIэрти, ноби хьэсэпэ ихъумэу 
щIэщIым тесу къытрашри къадым деж къашат, 
адыгэ зыхуэпэкIэу хуэпауэ: къэптал тIэкIум и 
щIыIукIэ бгырыпх фIыцIэ щIэпхауэ, кIрахъуэжь 
гуэри гуэлэлу, гъуэншэджым щыдэжын Iэджи 
щыдэжауэ, и лъэми лъэдакъачэхэм яхуэмыдэу 
вакъитI илъу, пыIэр IэкIэ иIыгъыу къадым и 
пащхьэм итщ. Хьэсэпэхъумэ, 417.

ПСЭУА ХЪУН (8). Зыхуей игъуэту гъащIэр 
ихьын, унэн. Иныкъуэми хьэрф къитхъэныр 
зэпагъэурти, къызэтрачт: - Догуэ, псоми 
къэрэндащым зеттащ, ди Iэщыр хэт игъэшхэну, 
унагъуэри дауэ псэуа хъуну! Зи лъэрыгъыпс 
тIыгъа, 530. [Хьэту жеIэ:] – Сэ сымылажьэу 
псэуа сыхъунукъым, IэнатIэ гуэр сиIэн хуейщ, си 
лэжьыгъэм зыгуэр къыпэкIуэу. Къалэн, 429. ПэжкIэ 

псэуа хъуну къызыфIэщIым Ботэх яхэтакъым 
икIи яхэткъым. Лъапсэ, 98.

ПСЭУПIЭ 4). 1. (2). Здыщыпсэу ухуэныгъэ. 
ПкIэлъей щIагъыр и псэупIэу Махуэ Iэджэ 
игъэкIуащ. «Бдзэжьеящэм ипхъу», 160. Сэри си 
гур кIуэдыпащ, а унэр псэупIэ зэрысхуэмыхъунур 
зэхэсщIауэ. МелыIыч, 455. 2. (2). Щыпсэу щIыпIэ. 
ЩIыхуэр куэдти и щIы мащIэр Пан Грушевскэм 
трихащ, И псэупIэр зым имыщIэу, Губгъуэм 
щищIри тыншыжащ. «Бдзэжьеящэм ипхъу», 147.

ПСЭУПIЭ ЕМЫТЫН (1). Зэгуэгъэпын, тыншу 
мыгъэпсэун. Мутай Чокэ къеуэсащ унэми псэупIэ 
къыдитыжыркъым. Щынэхужьыкъуэ, 32. 

ПСЭУУЭ (83). нареч. Псэ хэту, мылIауэ. 
Къуажэр яхъунщIауэ, ягъэсауэ, дэсам 
къыщагъэзэжым, сабий гъы макъ зэхах, адэкIэ-
мыдэкIэ плъэурэ, пэшхьэкум иплъэмэ, фыз лъхуам 
и хьэдэр илъщ, сабийри и бынжэр пымыупщIауэ 
псэууэ къагъуэт. Лъапсэ, 107. Анэ иIари здэкIуар 
къыхуэмыщIэу Наташэ мащIэрэ гъакъым, адэ 
шыпхъу псэууэ иIэт Ростов дэсуи, абы деж 
кIуэни дзыхь имыщIурэ, Мэртэзей деж зэхэт 
дзэм партизанхэр къащытеуэри зэбграхуащ, езы 
Наташэ гъэр ящIащ. Хъуэпсэгъуэ нур, 309. Абы 
къикIыр жимыIэми, гурыIуэгъуэт: бегъымбарым 
иригъэщIа мэжджытым и щхьэр иIэта нэужь, 
къауэ зэпыт щыхъум, и къуэр къурмэн ищIри 
Алыхьу тэхьэлам и нэфI зыщригъэхуэну щIалэ 
цIыкIур иришэжьати, къурмэн щIыпIэм нэсауэ 
къыздикIар имыщIэххэу гъэлъэхъу къыхуашэри и 
къуэр псэууэ къелащ. Кхъэлэгъунэ, 373.

ПСЭУФЫН (мэпсэуф) лъэмыI. (4). ЗыхэпсэкIын 
иIэн, зыхуей хуэзэу псэуну хузэфIэкIын. ЛIыжь 
зэшари гушыIэншэщ, Шхын щымыщIэу ар псэуфмэ, 
И пхъум Iэджэ къыбжиIэнщ, Iуэху блэкIахэмкIэ 
уеупщIмэ. «Бдзэжьеящэм ипхъу», 146. Я хабзэр 
Мэш тыншу ещIэр, щIалэхэр мыхьэкъувыкъуу 
псэуфынукъым – Фарз псым зэгъунэгъуу къуажитI 
Iусщ куэд лъандэрэ – Мэрэтыкъуэрэ ПIатIыкъуейрэ, 
а къуажитIым щIалэгъуалэу дэсыр игъащIэми 
зэпеуэу, лIыгъэр яхуэмыгуэшу зоныкъуэкъу. Лъапсэ, 
16. Сэ мэжджытыншэу сыпсэуфыну уи мыгугъэ 
[Исхьэкъ къэгужьат] Мазэ ныкъуэ щхъуантIэ, 658.

ПСЭУЩХЬЭ (38). ЦIыхум къыщынэмыщIа псэ 
зыIутхэр. СыщIэупщIэурэ кхъухь зыщIыф нэхъ 
IэпщIэлъапщIэ къэзгъуэтынщ, псэущхьэ си нэ 
зыщыхуауэ мэзым щIэтыр абы дэIэпыкъуэкъуэгъу 
хуэсщIынщи – ди кхъухьыр хьэзырщ. Кхъухь 
пхэнж, 497. ДыщэкIхэм я Iэдакъэ щIэкIа дыщэхэкI 
дахэхэр нобэм къэс хъума хъуауэ Санкт-Петербург 
къалэм дэт Эрмитажым и гъэтIылъыпIэм щIэлъу 
плъагъунущ, увеличительнэ абджкIэ уеплъмэ, 
IэщIагъэфI зиIэхэм хьэкъущыкъу дахэ, лэч 
фIыцIэкIэ е лэч плъыжькIэ ялэжауэ, унэм телъын 
кхъуэщыни, ятIагъуэм къыхэщIыкIа псэущхьэ 
сурэт Iэджи. Лъапсэ, 5. ЦIыхуу щыIэри зэхуэдэ 
пхуэщIынукъым е «сэ сэщхьу псори сщIынущ» 
жыпIэмэ, къомыхъулIэн Iуэхущ, дэтхэнэ 
псэущхьэми къэкIыгъэми ипIэм иту я гъащIэ 
Iыхьэр яхьынущ, езыхэм нэхърэ нэхъ лъэщ щыIэу 
гу лъатэми. Кхъэлэгъунэ, 379. 

ПСЭФ (11). 1. (10). ЩIэжьей къилъхунур 
кIуэцIкIэ зезыхьэ псэущхьэ. Жэм псэф сиIэщ, нобэ 
лъхуэн, пщэдей лъхуэн [Къарэлъашэ жиIэу]. Нэгъуху, 
34. Сэри унэм сыщIыхьэжыным и пэкIэ шэщым 
сыщIыхьэрти, шы псэфым сытелъэщIыхьырт, и 
сокур, и шыкIэр хуэзгъэкъабзэрт, кIэрымылъын 
кIэрылъмэ, шытхъунщI сытхэр сиIэт. Анка, 
382. И къуэ нэхъыжь Хьэту лIыщIэу зи ныбэ 
из гуэрым деж Iутт, лIыщIапщIэу жэмыщIэ 
псэфкIэ къагъэгугъауэ. Къалэн, 427. 2. (1). зэхь. 
Бэгъуа, зызыужьа. Гъатхэр гуфIэу къыIуплъамэ, 
ЩIылъэ щхъуантIэр мэхъур псэф. Гъатхэм и бзэ. 
«Батырыбжьэ», 9.

ПСЭХЭЛIЭ (1). ФIамыгъэжу е лъы 
зыщIэмыкIыу лIа Iэщ, джэдкъаз с.ху. Жэмыр 
лIа пэтрэ, Хьэту фIигъэжыжати, лъы ткIуэпс 
къыщыщIэмыкIым, «псэхэлIэр хьэрэмщ», жиIэри 
и фэр трихри икъуащ, вакъапхъэ ищIыну – арат 
илъэс псокIэ къилэжьар. Къалэн, 429.

ПСЭХЭЛIЭ ХЪУН (5). Хьэрэму лIэн. Хэт 
и былым псэхэлIэ мэхъу, хэт уIэгъэ хъуащи, 
сымаджэщым егъэшэн хуейщ. Нал къута, 297. 
Езым [мэлыхъуэм] фэр къыхуонэ, ревизэ къакIуэмэ: 
мы мэлыр хьэм къауIати псэхэлIэ сымыгъэхъуу 
фIэзгъэжыжащ, фи фIэщ мыхъумэ – мис и фэр, 
жиIэурэ яригъэлъагъумэ, езыр хейуэ хокI. КIапсэ 
кIапэ, 11. [Адакъэжьыр] -ПсэхэлIэ мыхъуамэ, 
ундэрэщхъуар Iуэху? Бабыщыкъуэ адакъэпщ, 492.

ПСЭХЭХ (1). Ажал. Родинэ лъэщу 
дгъэлъапIэр Псэхэхыу бийхэм хущыту, Ди псэм 
къеIэну хуэбампIэр, Къэмыхъужыну идуду, Дэ 
ди лъэщагъым хэхъуэну, Мы бжьэр соIэтри 
согуфIэр; Iуэхур жытIахэм тетыну Зы ткIуэпс 
къизмынэу сэ софэр. ИлъэсыщIэм папщIэ. «Бгы 
лъапэхэм деж», 120.

ПСОМИ (359). нареч. Зы къэмынэу, щIэкIыу. 
Лу, дауи, и гуи и щхьи къэкIыртэкъым а властыр 
къуажэ псоми, псыхъуэу щыIэ псоми зэрынэсар, 
дыгъэ нурым хуэдэу, цIыхухэм я гур игъэхуабэу, 
нэм нэху иригъэлъагъуу, гъатхэм хуэдэу, 
къэрэхьэлъкъыр игъэгуфIэу хэкум къызэрихьар. 
Хъуэпсэгъуэ нур, 315. Дэфэрэдж зыхуейуэ хъуам 
ущIэмыупщIэ: зэмыфэгъуу шылэ, кIыщмыр, 
дарий моф, къэдабэ, дыщэ Iуданэ – Iэджэ мэхъу, 
езыри хэдыкIынкIэ, уагъэ щэнкIэ ахъырзэманщ, 
арщхьэкIэ гъунэгъу хъыджэбз, фыз, сэ сщIэрэ нэхъ 
зыхущIыхьэну хьэблэм дэсыр, щIыхьэху ищIри, 
щхьэж сыт хузэфIэкIынуми псоми унафэ зырыз 
яхуищIащ, езыр щIыхьэху зыщIэ цIыхубзхэм 
яхуопщафIэ, егъашхэ, зэзэмызэ къыдэхуэмэ, нэхъ 
щIыгъуей гуэр ещIэ. Лъапсэ, 115. ПщыхьэщхьэкIэ 
джэдэщым джэдкъазыр екIуэлIэжмэ, Джэлил джэд 
анэм яхэсу лъэуейм тесщ, инкубаторыкъуэр и 
закъуэпцIийуэ псоми япэIэщIэу, зигъэбырыбу 
къуэгъэнапIэ къуэсщ. Бабыщыкъуэ адакъэпщ, 482.

ПСОРИ (484). нареч. Еплъ псоми. Лу здэкIуэнури 
здэжэнури имыщIэу щытт, мыбы псори ещIэ икIи 
илъэгъуащ, ауэ щыхъукIэ зызумысыжмэ, нэхъыфIщ, 
жиIа е и адэм папщIэ псалъэ гуапэ зэрыжиIар ара, 
сытми Лу и гур зыгуэру къэхъури псори къиIуэтащ. 
Мазэ ныкъуэ щхъуантIэ, 595. ЩIыхуэр итыжыну 

и пхъур щIигъакIуари гурыIуэгъуэт: и адэр е и 
анэр хьэжыгъэ, дагъэ сыт жаIэу тыкуэнтесым 
деж кIуэмэ, IэнэщIу къагъэзэжырт, Назифэ кIуарэ 
хъыджэбз дахэ дыдэ цIыкIум тхьэмыщкIафэ 
Iей зытригъауэрэ и щхьэр къимыIэту елъэIумэ, 
зи щIыхуэ ятелъым фIэгуэныхь хъурти, 
къигъэщIэхъуртэкъым, зэрелъэIуа псори 
къримытми, и ныкъуэр къритырт. Лэчымэ, 391. 
ЛэтIифэ операцэ ищIу операционнэм щIэту, 
тхьэм ещIэ абыкIэ къэхэшар, комиссэ къэсащи, 
псори зэIащIэ, абы и Iуэху скальпелыр зыIыгъыу 
сымаджэм щхьэщытым и тхьэкIумэм ицырхъэри, 
модрейм и щхьэфэцым зиIэтащ, езыми и IитIыр 
иIэтауэ къыщеуд: Хэлат! Лъапсэ, 8.

ПСОМКIИ (7). нареч. СыткIи, сыт 
илъэныкъуэкIи. Сыт диIэми, унэкIи, 
шхынкIи, щыгъынкIи – псмкIи дыздэгуэшэнщ. 
Щынэхужьыкъуэ, 44. Сэ а шы псынщIэр 
згъуэтатэм, Iус зыхуей псомкIи згъэнщIынт, 
ЦIахуцIэу и щIыбым зездзынти ЩIым си 
Шыхулъагъуэ щысщIынт. Шыхулъагъуэ. «Шум 
и гъуэгу», 14. Нартыхум и макъыр зэрызэхихыу, 
Мэмэт-щIакъуэр пхъуэри коньякыр и румкIэм 
из ищIащ, итIанэ езым и румкIэри къиIэтащ 
хъуэхъуэну: - Дыгуп дыгъэл, жыпIэмэ, дыгуп 
дыгъэлщ, итIани, акъыли жыIэ, напи жыIэ, 
нэмыси – псомкIи щапхъэ зытетхыж ди пашэр 
куэдрэ ди пашэну, бэIутIэIуншэу дунейм тетыну 
ди гуапэщ. Лъапсэ, 80.

ПСОУЭ (80). нареч. Мыкъутауэ, зыри 
къыщымыщIауэ. Мес, танк гуэрым зигъэбгъунлъэу 
А члисэм бгъэдокIуатэ, Къуагъым къуэту Марфэ 
къоплъэ, Танкым шэхэр тыракIутэ, Сэлэт гуэри 
мис къопщылIэ, Iугъуэм псори зэщIищтащ, Бомбэр 
къоуэ, щIыр мэлъалъэ, Танкыр псоуэ мис къэнащ, А 
члисэм егъэпщауэ Танкым топыр игъэуащ, Марфэ 
щтауэ гузэвауэ И нэр псынщIэу иуфIыцIащ. 
«Бдзэжьеящэм ипхъу», 163. 

ПСЫ 316. 1. 164. Псыежэх, тьенджыз с.ху. 
[Дэфэрэдж жиІэу:] Си сабийр си щІыбым ипхауэ 
псым зыхэздзэнурэ, ситхьэлэмэ, ситхьэлащ, 
сыхэкІыфмэ, сыхэкІащ. Лъапсэ, 41.Бабыщ 
анэр къызэплъэкΙмэ – зы шыр цΙыкΙу псы 
Ιуфэм къыΙунащи, «уакъ-уакъ» жиΙэу иреджэ, 
арщхьэкΙэ шыр кΙыкΙу псы Ιуфэм Ιутыр псым 
хыхьэну и гугъэххэкъым, езыр-езыру удзым 
хэтщ, удз гъэгъахэм хьэндырабгъуэ тетΙысхьэр 
фΙэхьэлэмэту. Бабыщыкъуэ адакъэпщ, 478-
479. Гъатхэр къэсащ, уэлбанэрилэ хъурэ 
Щхьэлмывэкъуэпсыр къиумэ, школым кІуэ 
сабийхэр псым зэпрымыкІыфу къэмынэн папщІэ, 
къуажэ зэІущІэм унафэ ящІ самооблаженэу ахъшэ 
къыхахыу, псым лъэмыж тралъхьэну. Мазэ 
ныкъуэ щхъуантІэ, 511. 2. (152). УщызэкIэщIэплъ 
ткIуаткIуэ. А, емынэ унэу хьэм яшхыжын, накIуи, 
псы ефэ, иужькIэ бгъуэтыжынукъым, - жызоIэри 
дэнэ: сэ шхуэмылакIэм сыкъоIэ, езыр пхэщIкIэ 
йокIуэт, псы зэрыхуэлIэр нэрылъагъу пэтрэ. Анка, 
381.Темыркъан мыгъуэр нэхъыбэу зытекIуэдар 
Мысост и бзэгущ, – жиIэри пэгуным псы 
иригъэжыхьащ [Хьэбибэ]. Нал къута, 290. Астемыр 

школым кIуауэ, Думэсари жэмыш зэрыщIэкIыу, 
Лу къыщылъэтщ, псы тIэкIуи и нэкIум щIикIащ, 
зихуапэри, бгъуэтмэ къащтэ, хадэмкIэ илъадэри 
бзэхащ. Мазэ ныкъуэ щхъуантIэ, 554.

◊ Псым гъущэу хэкIыжын (1). Псалъэмакъым, 
Iуэху мыхъумыщIэм зыри къыщымыщIу 
къыхэкIын. Абдежым хьэм и кIэм псы щIэуэмэ, 
есыкIэ Iэзэ мэхъу жыхуаIэм хуэдэу, езыхэр 
[цIыхухъухэр] псым гъущэу хэкIыжрэ цIыхубзым 
и закъуэ губгъуэ къыщинари дапщэ… Лъапсэ, 13. 
Псы щхьэкIэ мэхын (4). Хуабжьу псы хуэлIэн. 
Псы уемыфэу ублэкIыну Iэмал зимыIэт, адэкIэ 
къум защIэщи, псы щхьэкIэ умэхами, ткIуэпс 
бгъуэтынукъым. Анка, 381. Пшапэр зэхэуэхукIэ 
кIэртIофым дыхэлъати, дыкъэмэжэлIауэ 
ди щхьэр мэуназэ, псы щхьэкIэ домэх. Зи 
лъэрыгъыпс тIыгъа, 527. Дэфэрэдж хъыбар 
Iэджи зэхихащ, езым хуэдэу хэкум ираш ясырхэм 
къащыщIауэ, кхъухьым ихуэным хуэдитI-хуэдищ 
ирагъэтIысхьэрэ, тенджызым техьа нэужь, псы 
зэфэн къудейр яухмэ, хьэнтхъупс тенджызыпскIэ 
ягъавэу, псы щхьэкIэ мэхри тенджызыпс ефэрэ 
ныбэуз хъурэ здэкIуэм нэмысу лIэуэ, и хьэдэр псым 
хадзэжу. Лъапсэ, 39. 

ПСЫ ЕФАПIЭ (3). Iэщыр псы щрагъафэ щIыпIэ 
хэха. Псым уекIуалIэмэ, псы ефапIэм Бжэнымэ 
тIэкIу къыщыпщIехьэж. Мывалъэ щIыпIэу дапщэ 
щыIэ. «Вагъуэ махуэ», 354.

ПСЫ ИНА (1). Уэшх нэужьым, е уэсыр 
щыткIукIэ кумблIэмбхэм къинэ псы. Уи щΙым 
хуэзэ псыΙур гъэкъабзэ, кΙэнауитΙ-щы дэтΙыкΙи, 
псы инар игъэкΙ. Аргъуей, 388. 

ПСЫ КIЭНТХЪ (2). Псы кIэкъинэ. Псы 
къуэкIийуэ игъукIакъым – Дыркъуэ защIэщ 
къэбгъэщIар. Си щIыналъэ. «Батырыбжьэ», 59. 
Сихьыным хуэдэу псы уэрари, Псыхъуэм сыдыхьэм, 
игъукIащ, Псы кIэнтхъ къинамэ, – куэдрэ? 
УцIыкIуу уи гум ибубыдэр. «Вагъуэ махуэ», 83. 

ПСЫ КЪЕЛЪАПIЭ (1). Псыкъелъэ. А псы 
къелъапIэм деж гуакIуэщ, Псыр емызэшу мэшхыдэ, 
Сэ ныздэсхьынщи си щIакIуэр, абы дытесу псы 
тхыдэм ДгъэкIуэнщ дедаIуэу пщыхьэщхьэр. Дэ 
къэтпсэлъахэр дыгъуасэ. «Шум и гъуэгу», 70.

ПСЫ КЪЫХЭШЫПIЭ (1). Псы къыщыхаш 
щIыпIэ. Ислъэмей къуажэм кIэнауэм нэмыщIу 
псы къыхэшыпIэр IуащIэну къалэн щащIат. Зи 
лъэрыгъыпс тIыгъа, 524.

ПСЫ НЭПКЪ 5. Псы Iуфэ задэ. Псыр 
йожэхыр темыпыIэу, Псы нэпкъитIым дэмыхуэж, 
дыщэ шууэ зэм щIихьами, И макъ дахэр имыхъуэж. 
ПсыIэрышэ. «Батырыбжьэ», 7.

ПСЫ ЩХЬЭЛ 4. Псым игъэхьэжэ щхьэл. 
Иджы а псы щхьэлыр хьэжэжыртэкъым, хэкужь 
ябгынэжам хуэдэт. Хъуэпсэгъуэ нур, 301. Псы 
щхьэлыр тIу мэхъури, тIури фIыуэ щIэзуIукIащи, 
бэлыхьу мэхьэжэ, хьэжыгъэр щабабзэ ещI. 
МелыIыч, 469.

ПСЫ ЩIАГЪ 5. Псым и лъащIэ. Псы 
архъуанэм я щхьэр я щIагъыу къыхэлъэрт, псыр 
яутхырт, зым зыр хигуэрт, зыщIагъэмбруэрти 
псы щIагъ защIэкIэ загъэкIуэдырт, къыдэуейжамэ, 

дыхьэшхырт. Мазэ ныкъуэ щхъуантIэ, 630. 
Чопракъыпс дунейр икъутэжырт къиуауэ, 
мывэшхуэ япэм хуэмыгъэхъейуэ щытар иджы 
зэриудэкIыу, псы щIагъым щIэлъу ехьыр. 
Щынэхужьэкъуэ, 55. 

ПСЫ IУФЭ (32). Псыежэхыр зыдэт къуэм 
и джабитI псым хуэгъэзар. ЗымащIэу пабжьэр 
къэсысми, Къэтлъагъуми жыжьэу фIыцIагъэ, 
Бзу макъхэр мэзым къыщыIуми, Е лейуэ чыцэ 
къолъагъуэ, Е губгъуэм хуэтщIу гурыщхъуэ 
Дыгъужь сурэтхэм къакIухьми, Псы Iуфэм Iусми 
зы хьэщхъуэ, Зы пхыр тфIэлейуэ къэтлъагъуми – 
Дэ псоми доплъыр дысакъыу, Мычэму псори 
долъытэ. Умыгузавэ, си анэ. «Бгы лъапэхэм деж», 
48. Дэфэрэдж псы Iуфэм Iусу япIати, есыкIэкIэ 
Iэзэт, тIэу-щэ и къару къызэрихькIэ псыр 
щIитхъури къызэплъэкIащ, си ужьым иту зыгуэр 
къакIуэу пIэрэ жиIэу, арщхьэкIэ дэнэ – псэ зыIут 
илъэгъуакъым. Лъапсэ, 53.Псым есу теса бабыщ 
быныр я шхэгъуэ къэсрэ псым къыхэкIыжмэ, 
къизыша адакъэр гузавэу псы Iуфэм Iутщ, 
къижыхь-нижыхьу. Бабыщыкъуэ адакъэпщ, 489. 

ПСЫБЭ (1). Псы куэд. Мазэм, кхъуафэжьей 
хужьыбзэм хуэдэу, ЗэпиупщIу псыбэр, вагъуэр 
къэпщIыпщIынт. Псыр къежэхыу уафэм 
щытыгъамэ… «Вагъуэ махуэ», 338.

ПСЫБЭКЪУ 2. Псыр щежэх къуакIэ, псы 
жапIэ. Иджы бжьыхьэ хъуащи, псы къежэхыр 
мащIэ хъужащ, уеблэмэ псыIэрышэ гъужа 
яхэтщ жыпIэнщ, псыбэкъу цIыкIуу дихар гъущэ 
хъуащи. Нал къута, 300. Иджы бжьыхьэ хъуащи, 
псыкъежэхыр мащIэ хъужащ, уеблэмэ псыIэрышэ 
гъужа яхэтщ жыпIэнщ, псыбэкъу цIыкIуу дихар 
гъущэ хъуащи. Нал къута, 300. 

ПСЫВЭ (10). Псы къэкъуалъэ. Куэбжэм 
культармец къыIухьамэ, хьэ ирауштырт, е псывэ 
къытракIэрт, гъущI гуахъуэкIэ къыIузыхужи 
ухуэзэрт. Мазэ ныкъуэ щхъуантIэ, 502.Ιусыпсыр 
къавэрт, ткΙуэпсхэр лъейуэ, Лэпс тхъурымбэр 
псывэм кърихьэкΙыу, СыгуфΙэрт сэри псом ялейуэ, 
Лэпс Ιувым и мэр къысщΙыхьэхукΙэ. Лэгъуп цΙыкΙу. 
«Шум и гъуэгу», 50. И тхъурымбэр и гъуэмылэу, 
Мывэ хуэзэми щΙегъанэ. Псыр шы щхъуантΙэм 
тесу мажэ. «Мывэ хуабэ», 208. 

ПСЫГЪУЭ (2). Мыгъум. Дауи ещхьын, 
«ХьэбэлашэкIэ» зэджэ жэмыр Iэхъуэм илъагъумэ, 
«уа, мы жэмыр уанэ жэмщ, ушэсу шыгъажэ 
урикIуэну уасэ иIэкъым», жиIэу ауан ищIырт, 
жэмыр лъакъуэ псыгъуэт, и ныбэр ишэжауэ. 
Щынэхужьыкъуэ, 18. Дэнэ деж а гъуэгу мыгъуэ 
ежьам дыркъуэ къыщыптридзар, хьэжы? – 
жиIэри зи лъакъуэ псыгъуэр рессорэм хуэдэу 
зэфIэщIэ Бэтокъуэ кIыхьыжь щIэупщIащ. 
Хъуэпсэгъуэ нур, 78. 

ПСЫДЗЭ (3). Къулейсызыгъэ къэзышэ псы 
къиуа. Уи губгъуэ кΙэщΙыр Пшэплъу хадыкΙыр, 
Тэрч къызэрокΙри Псыдзэ зэхешэ. Адыгэ Хэку. 
«Дамыгъэ», 224. Автоматыр иΙыгърэ и къуэр 
къыпэувауэ къыфΙэщΙмэ, [Ιурарэ] пэпсэлъэжырт: 
«Хьэуэ, тΙасэ: Алыхьым къысхуиуха къалэныр 
згъэзэщΙащ, си быным сащхьэщысащ, псыдзэм 

езмыгъэхьу, мафΙэм езмыгъэсу, си щхъэгъусэми 
хуэфащэ хуэсщΙащ. Къалэн, 436.

ПСЫКЪЕЛЪЭ (1). ЛъагапIэ гуэрым къехуэх 
псы. Шэджэм аузым дэт псыкъелъэр Цыхъар 
бгым къехыу сэ къысфΙощΙ. Шэджэм псыкъелъэ. 
«Щхьэлыкъуэ», 377. 

ПСЫКЪУИЙ (7). Псыр къызраш кумб. Акъыли 
хуейкъым цIыху ерыщыр, Ем хутырелъхьэ гъущI 
лъэмыж; Псыкъуийр и закъуэ исеинщи, ЦIыху 
губзыгъищэм къатIэщIыж. Делэ. «Дамыгъэ», 114. 
[Долэт] И гурыфΙ къикΙмэ, куэбжэр Ιуихырти 
фызхэр къыдигъэхьэрт, ауэ къытехьакъэ – 
хьэпарижьыр псыкъуийм ирипхырти, итΙанэ 
еплъыт псы пэгун къихи. Хъуэпсэгъуэ нур, 243.

ПСЫЛЪЭ (2). Псы зэрызэрахьэ кумбыгъэ.  
ЗэуапIэ гъуэгум сыщыпщафIэу Къизгъэжт псы 
щIыIэр сэ си псылъэм, Сыхьэт сувыIэм, сщIырт 
сэ мафIи, Си лэгъуп цIыкIур мафIэм пыслъэрт. 
Лэгъуп цIыкIу. «Шум игъуэгу», 50.

ПСЫНЭ (5). Къуэ джабэм, щIыуэхым 
къыщыщIэж псы. Псынэм деж дыщетIысэхам 
мафIэ тIэкIу тщIат, хьэлывэ къыздетхьэжьар 
дгъэхуэбэжынуи, Алыхьым ещIэ Шамум 
къызэрилъэгъуар: ашыч хыфIадзэжа гуэрым и 
щIагъым скорпион щIэсу къилъэгъуащ. ХьэщIэ 
лъапIэ, 401. Псынэ къабзэр къикъуэлъыкІыу 
Мывэжь щІагъым къыщІекІыкІ, Толъкъун щІыІэм 
хэпІэнкІыкІыу Псы ткІуэпс нэхур холъэтыкІ. 
Псынэ. «ЩІалэгъуэ щІыналъэ», 69. 

ПСЫНЭДАХЭ (5). Къуажэми псыми я цIэ. 
Псынэдахэ – ар къуажэцIэу А псы цIыкIурщ 
фIэзыщар. Псынэдахэ. «Вагъуэ махуэ», 346.

ПСЫНЩIЭ I (3). Хьэлъагъышхуэ зимыIэ. 
ИтIани джанэр къызыщех, Абы мыр жиIэу зэхахащ: 
«Лъы защIэщ джанэр – хъунщ бэракъ, А си лъыр 
мафIэу ирелыд, Бийр лъэщми фыкIуэ, фыхуэсакъ, 
Фи гъусэу фхэтым сэ сефлъыт». Сэлэт нэхъ 
хахуэм иIэтау Зауаем ныпыр къыщыпщIыпщIт, 
МуфIынкIыу мафIэу къэлыдау Гъуэгу хьэлъэр псынщIэ 
дэ къытщащIт. Нып. «ШIалэгъуэ щIыналъэ», 21.

ПСЫНЩIЭ II 12. Хуэмыгъэ хэмылъу зекIуэ, 
зежэ. Зиукъуэдиймэ, зэщIэскъыскъэу, ГъущI 
гъуэгуу тIуащIэр къигъэпсалъэу, МакIуэр, макIуэр 
мафIэгу псынщIэр, МылIэжыныр зэдипIалъэу. 
МылIэжыныгъэм и мафIэгум. «Дамыгъэ», 234.  
Бложыр Фарзи псынщIэ дыдэу, Хуэму кIуэныр ягу 
имыдэу. «Тисей», 477. 

ПСЫНЩIЭУ (37). нареч. Жьы щIэту хуабжьу. 
Махуэ енкIэ шур къэжауэ, Фызыжь пщыIэм 
къэсыжауэ, Гузэвэгъуэр къакIэлъосыр, А иныжьыр 
псынщIэу къосыр НапIэзыпIэу къохъу телъыджэ, 
КъыхыфIедзэр щIалэм гъуджэр, Шум и ужьыр 
мэхъу мылыджэ. «Елбэздыкъуэ», 19. Удз гъэгъахэр а 
лIыжь плIаплIэм НыIэщIелъхьэ къыхуэгуфIэу, Рауи 
псынщIэу къэнэщхъыфIэу. «Тисей», 482.

ПСЫПЭ (6). Япэу гъуэгу зыщI псы. А псыпэм и 
ужьым кърикIуар аращ мо ежэхыр. Мазэ ныкъуэ 
щхъуантIэ, 569. Щэхуу псыпэр мэΙущащэ, И 
шкΙур макъым бгыр щΙодэΙу, Псыр хуит хъуным 
ныхуэпΙащΙэу Нэпкъым елъэм – макъ егъэΙу. Псынэ. 
«ЩΙалэгъуэ щΙыналъэ», 69. 

☐ Псыпэр зэрыкIуэм псыкIэр ирожэ (1).  Япэ 

итым хиша гъуэгум адрейхэри ирокIуэ. [Ботэх 
къыхуэзам къыжреIэ:] Псыпэр зэрыкIуэм псыкIэр 
ирожэ, уи къуэр уи гъуси! Лъапсэ, 70.

ПСЫПЦIЭ (1). И лъэгур упхрыхуу ятIэпсу щыт.
Мыхъейуэ щысым упыкIащ, Псы дыдэр къащтэ, 
емыжэхрэ – ПсыпцIэ хъужынщи, зэщIэкIащ. 
Пасэрей хабзэ. «Вагъуэ махуэ», 362. 

ПСЫТЕПХЪЭ (3). Псыежэхыр зэкIэщIэжу 
чэнж щыхъу щIыпIэ. Шым хьэ есыкIэ щIауэ 
псым къыхэсыкIыжырт, Астемыр ерагъыу 
емылыджым къесылIэри, шхуэмылакIэ псым 
хэлъыр зыIэригъэхьащ, арщхьэкIэ ар къэбукъуэдий 
хъунутэкъым, лъэрыгъыпсыр иIыгъыурэ шыр 
псытепхъэм къэсу лъакъуэкIэ увыху къэкIуащ. 
Хъуэпсэгъуэ нур, 165.

ПСЫУНЭ (7). ЦIыхур щIыб щикI щIыпIэ. 
[Дэрдэхь къадым жреIэ:] Псыунэр пщIантIэм 
плIанэпэ дыдэм дэсщIыхьащ. Си унэм 
кIэрысщIыхьмэ, нэхъ Iеижщ, жэщи махуи умыбауэу 
пхуэшэчын? Хьэсэпэхъумэ, 417.Дорофеич 
зэретIысэхыу, Сосрыкъуэ и бомбэр псыунэ 
лъабжьэм щIилъхьэщ, фитилыр щIигъанэри 
къыщIэпхъуэжащ. Мазэ ныкъуэ щхъуантIэ, 625. 

ПСЫУТХ (3). Псыр къару хэлъу къыдэзыутхей  
ухуэныгъэ. Огнемет жыхуаIэр а махуэм 
къащIащ, огнеметым мафIэ бзийр псыутхым 
ещхьу къиутхмэ, шыри шым тесри мафIэу 
къызэщIэлыдэурэ щхьэпридзырти, шыр щхьэхуэу, 
лIыр щхьэхуэу тIури щIыдагъэм хуэдэу исырт, 
итIани Къэрэмырзэ шыщхьэмыгъазэти, и дзэм 
къалэр къащтащ. Лыгъэ, 411.

ПСЫФ (40). плъыф. Псы здынэса, псы 
зыхыхьа. Хэт я собрани яхэгъэхьэ – Сыхьэт 
сабыру щымысыф: Дэубжьытхеймэ, пащΙэм 
хохуэ, Къеубжьытхэхмэ, жьакΙэр псыфщ. Зы 
критик гъуамэ сэ соцΙыхур. «Дамыгъэ», 219. Ди 
пыIэ псыфыр щхьэрытхауэ Сэлам зэтхыжырт, 
дыпщIэнтIат. Нып «ЩIалэгъуэ щIыналъэ», 22.

ПСЫХЭКIУАДЭУ: ◊ псыхэкIуадэу кIуэдын 
(1). ПщIэншэ хъун. Абы [Жангулэз] дэнэ 
щищIэнт хьид махуэр гузэвэгъуэ махуэ хъуну, 
нэщI ипшыныжари, мэл фIыцIэшхуэ иукIари 
псыхэкIуадэу кIуэдыну, абы ищIыIужкIэ кIапсэ 
кIапэу къызэрыщIидзыжари къыгурагъэIуэну. 
КIапсэ кIапэ, 18.

ПСЫХЭУЭ (2). Къэзылъэтыхь, псыхэс 
псэущхьэ.  Бассейным и курыкупсэм фонтан 
цІыкІуи хэщІыхьат, псыхэуэ сурэту щІам и жьэм 
псы къыжьэдиутхыкІыу. Аргъуей, 387. Псым нэхъ 
щыгъуазэр къаз, бабыщ, псыхэуэщ, сэ сщIэрэ, 
нэгъуэщI Iэджи щыIэщ узэупщIын, - жиIэри мыщэ 
лъэбыцэжьыр къэгурымащ. Кхъухь пхэнж, 505. 

ПСЫХУЭЛIЭ: ◊ псыхуэлIэр игъэкIын (3). 
ПсыкIэ зыгъэнщIын. Псым псыхуэлIэ ирегъэкIыр, 
Псыр псы хуэлIэм, хэт елIалIэр? ПсыхуэлIэ. 
«Мывэ хуабэ», 271. Псыхъуэм нэс жэурэ псы къахь, 
гъуэгурыкIуэ къомым я псыхуэлIэ ирагъэкIын я 
хьисэпу. Нал къута, 212.

ПСЫХЬЭ: ПСЫХЬЭ КIУЭН (11). Псы 
здэщыIэм къипхыну ежьэн. Псыхьэ кIуэхэм 

загъэщIагъуэ, Пхъэхьыр зэщхьыр набдзэ 
къуаншэщ. Хьэлъэ. «Мывэ хуабэ», 197. Хьэбибэт 
унэр зезыхьэр – махуэм тIэу псыхьэ кIуэрт, 
щхьэл кIуэн хуеймэ, ари зи фэ дэкIыр и анэрат. 
Щынэхужьыкъуэ, 21.

ПСЫХЬЭЛЫГЪУЭ (17). Адэ-мыдэкIэ жапIэ 
ищIурэ жэ псы. Псыхьэлыгъуэр гумызагъэу 
Къэутхъуауэ бгым жьэхоуэ – Гъатхэр къосыр, 
гъатхэ дахэу Гъэмрэ щІымрэ щызэхэуэр, Удз 
гъэгъахэм щІылъэр ящтэу. Гум и гъатхэ. «Партыр 
ди пашэу», 112. Псыхьэлыгъуэхэм я жапIэм 
Удз щыгъэгъахэщ щIэращIэу, Мылу щытахэр 
нэхъапэм, Псыуэ мэджэгухэр хуэпIащIэу. Гъатхэ. 
«Бгы лъапэхэм деж», 109.

ПСЫХЬЭЛЪАХУЭ (5). Псыежэхым кърихьэха 
пхъэ, жыг. Щхьэлмыаэкъуэпси къиуати, 
батэкъутэр игъэшырт, псыр къуэм дэмыхуэжу 
къехырт, псыхьэлъахуэр хэзу къихьу. 
Хъуэпсэгъуэ нур, 50. Мест дэгъуэ лъыгъыу 
Мусэ псы Iуфэм Iутщи, абы Астемыр фIэIуэху, 
Мэсхьудрэ Нурхьэлийрэ псыр къапож, молэ Сэид 
и лIыщIэ Елдар и гъусэу псыхьэлъахуэ йощэ. 
Хъуэпсэгъуэ нур, 62.

ПСЫХЪУЭ (16). Псыежэхыр здыдэт къуакIэ. 
Якъуб Чопракъ псыхъуэр республикэ щхьэхуэу 
къилъытэрт, дэтри дэсри езым и IэмыщIэ илъу. 
Нал къута, 251.ФΙэфΙами Ιэджэм ялъыΙэсым, 
Дэзагъэм псыхъуэм фΙэтэмэмщ. Псы. «Мывэ 
хуабэ», 274. 

ПСЫШЭ: ПСЫШЭ КIУЭН (4). Псы 
здэщыIэм къипшыну ежьэн. Махуэ гуэрым 
дежурнэныр сэ къыслъысри псышэ сыкIуэн хуей 
хъуащ, щызакъуэгум бошкIэ иту пщIэгъуалэжь 
гуэри щIэщIауэ – арат псышэ дызэрыкIуэр. Зи 
лъэрыгъыпс тIыгъа, 519. 

ПСЫIЭ (3). ПсыкIэ гъэнщIа, псы куэду зыщIэт. 
Уи щхьэцыр жьыбгъэм щIиIэтэу, Уи Iупэ плъари 
кIэзызти, Нэ псыIэм гуапэр иIуатэу, Псалъэншэу 
уи Iэр сэ скъузти. Уи деж сынокIуэ. «Шум и 
гъуэгу», 61. Iэбэлъабэм, псыIэ гуэри ТеIэбауи лIым 
къыфIощI. «Индийскэ поэмэ», 366.

ПСЫIЭРЫШЭ (4). Псым хаша псы лъагъуэщIэ. 
Къуажэ зэIущIэм щыжаIащ: «Мыращ Iуэхур 
зыIутыр: унафэщIхэм ди пщэ къыдалъхьащ 
къэзакъхэм псыIэрышэ яхуэтшэну». Зи 
лъэрыгъыпс тIыгъа, 524. 

ПТУЛЪКIЭ (13). ТкIуаткIуэ гуэр зракIэ абдж 
хьэкъущыкъу лъагэ хъурей, пщэ псыгъуэ иIэу; 
бащрыбэ. Иринэрэ Апчарэрэ ашык сытхэр 
зэIэпахыурэ дадэм иратырт, птулъкIэ цIыкIу къомым 
ит щхъуэм я мэр къащIихьэмэ, я гум къэкIырт, 
мыбы хущхъуэ зэрыщIалъхьар мэ закъуэмкIэ 
къэпщIэни, жаIэу. Нал къута, 281. «Автосервисым» 
тетыр фадафэщи, птулъкIэ гуэркIэ ухэмызэгъэну 
Iэмал иIэкъым, иджы ар хэгъэрей щIа зэрыхъунур 
арат Ботэх зэгупсысыр. Лъапсэ, 98. Мэкъу Iэмбатэ 
къалэм пшэмэ, фэтыджэн птулъкIэ къуахъуэжынут. 
Хъуэпсэгъуэ нур, 305.

ПУД (2). плъыф. МылъапIэ. Тхьэмахуэ махуэ 
къэс бэзэр щхьэкIэ, ахъшэр кIуэ пэтми нэхъ пуд 
мэхъу. Нал къута, 236.

ПУДУ (3). нареч. МылъапIэу. Бэзэрым 

щхьэл мывэ яшауэ пуду ятын ямыдэмэ, мывэр 
зыщэхум мывэр зейр зэгуигъэпынумэ, къещырт: 
«а-а, Iэнэежэм ящыщщ, абы ухэзэгъэн», - 
жаIэрти Щхьэлмывэкъуэ дэсыр ауан ящIырт. 
Хъуэпсэгъуэ нур, 57. Абы нэмыщIуи щыIэт 
«къигъэхъуапIэ». Ботэх гъэмахуэм Iэщыхъуэхэм я 
деж кIуэрти, мэл е Iэщ къищэхурт пуду, хъарзынэу 
зэгурыIуэрт, щхьищ-плIы лейуэ къимышэу 
зэи къэкIуэжыртэкъым. Лъапсэ, 25. [Гъуумар 
къищэхуа пхъуантэр] – Музыкэ имыIамэ, нэхъ пуду 
къищэхунт- [жиIащ Мусэ]. Хъуэпсэгъуэ нур, 216.

ПУДЫЖЬ (1). плъыф. Зи уасэр фIыуэ лъахъшэ, 
уасэ зимыIэ. Къэрэшей мэл жыхуэпIэр пудыжьщ: 
зэблэбдзу уогъуэт. Нал къута, 272.

ПУДЫН (пудщ) лъэмыI. (2). Уасэр мылъагэн, 
лъапIэу щымытын. Бекъан дэни къыщищIа 
КъалэкIыхь лъэныкъуэмкIэ Iэщыр зэрыпудыр? 
Нал къута, 291. Хэт и пщIантIи къыдэлъадэ, Ди 
хэку хьэщIэ мыпудын, Ди нэхъыжьу ди тхьэмадэм 
ХьэщIэм уи Iэр иубыдынщ. Фыкъеблагъэ, хьэщIэ. 
«Партыр ди пашэу», 100.

ПУЛЕМЕТ (33). Шэ куэд зэрыкI псынщIэрыуэ 
Iэщэ. Пщыжь-уэркъыжьхэм я дзэр хадэхэм, мэкъу 
пыпхъуэхэм, гуэщхэм щIэтIысхьауэ къыщIэкIащ, 
Мэтхъэным и отрядыр къызэрыкIуэ уэрамым 
я пулеметхэр къытегъэпсауэ. Хъуэпсэгъуэ 
нур, 320. ЦIыхур зэрызекъуэу щыта нэужь, 
тутнакъэщымкIэ еIащ щIэсыр хуит ящIыжыну, 
арщхьэкIэ унащхьэм тет пулеметымкIэ къеуэ 
щыхъум, цIыхур къэгужьеяуэ, IэлфIыцIэм хуэдэу 
хъуауэ, я диным икIащ, уIэгъэ хъуа, къаукIа 
щалъагъум. Зи лъэрыгъыпс тIыгъа, 525. Къырым 
и щхьэм адэкIэ-мыдэкIэ бгъуэнщIагъхэм Локотош 
пулемет сытхэр иригъэуващ, нэхъ лъахъшэIуэу – 
миномет, топ уапIэ ищIащ, партизанхэр 
къуэгъэнапIэ хъарзынэхэм къуэсу игъэтIысащ, 
уалъэIэсыну Iэмал закъуэ имыIэу. Нал къута, 299.

ПУЛЕМЕТЧИК (3). Пулеметыр зыгъауэ, 
пулеметгъауэ. ТешанкIэм ит пулеметыр 
лIыжьхэм триубыдауэ пулеметчикым кIакхъур 
зыIэщIигъэкIыртэкъым. Хъуэпсэгъуэ нур, 295. 
Къуршыщхьэм докIри адэкIэ-мыдэкIэ мывэ гъуанэм 
ис пулеметчикхэми якIэлъоплъ. Нал къута, 292.

ПУЛЬС (1). Гум и лэжьэкIэм епхауэ лъынтхуэм 
и джабэхэр зэхуэдэу зэрыхъей щIыкIэ. Варварэ 
Романовнэ цIыхубзым и пульсым еплъмэ – 
экстрасис защIэщ, итIани дыщэ IэлъынышхуитI 
дохутырым и халат жыпым къредзэ, «зыр 
Дэфэрэдж ейщ» жеIэри, арщхьэкIэ Варварэ 
Романовнэ IэлъынитIри фызым и Iэпхъуамбэ 
сосискэм ещхьым фIекъуэри, цIыхубзыр жеин 
щхьэкIэ мастэ хеIури къоувыж. Лъапсэ, 18.

ПУНЭЛАТ: ◊ пунэлат ехын (2). Ешхыдэн, 
егиен, Iумпэм щIын. [Астемыр] Зыхэтхунщ, 
Iумпэм тщIынщ, дыхуэзэм пунэлат етхынщ, 
аращ абы хуэфащэр. Хъуэпсэгъуэ нур, 79.

ПУНКТ (8). Зыгуэрым хухэха щIыпIэ щхьэхуэ. 
[Комендантым Алыджыкъуэ къыжреIэ:] Уэ 
контрольно-пропускной пунктым деж щытым 
уахэту зы машинэ дэнэ къэна, зы шыдыгу 

блэбгъэкIынкъым, дэзышри дишри зомыгъэщIауэ. 
МелыIыч, 466. Локотош и хакIуэр ирипхри бгым 
хьэлъакъуиплIу дэпщащ, и команднэ пунктым 
кIуэну. Нал къута, 299. Ликбез пунктым Астемыр 
щаукIыну хуежьат, жиIэу Лу щыжиIэм, абы и 
хъыбар Саримэ ищIэу къыщIэкIащ. Мазэ ныкъуэ 
щхъуантIэ, 538.

ПУТ (16). Килограмм пщыкIух хъу хьэлъагъ. 
Хьэжыгъэ путий фIэкIа зы унагъуэм хуумыхьэж 
мазэм хуэзэу, жиIэу Инал къыдигъэкIа унафэми 
йозэгъ умыхьэжу пхъуэжмэ. Мазэ ныкъуэ 
щхъуантIэ, 633. Абы ищIыIуж си интендантым 
къипщащ: хьэжыпщIэ зэрыпкIутэ ашыкитIым пут 
щэ ныкъуэм нэблагъэ йохуэ - [жиIэри комендантыр и 
макъым къызэрихькIэ къыщIэкIиящ директорым]. 
МелыIыч, 472. Щхьэл жыпIэнущи, аращ: нартыху 
пшэр занщIэу яхьэжыркъым, нэхъапэ щIыкIэ яшэч, 
пут бжыгъэр унагъуэм нэрыбгэ исым трагуашэ. 
Мазэ ныкъуэ щхъуантIэ, 605.

ПУШКИН (17). Урыс усакIуэшхуэ. 
ГъэщIэгъуэныракъэ, Петербург къалэм дэса 
Пушкиным адыгэм я псэукIам нэхъыбэ хищIыкIыу 
къыщIэкIащ сэ хэкум ису къэгъуэгурыкIуам нэхърэ. 
Лъапсэ, 7. И бын гупсысэм ар хэту, Площадь 
мывалъэм и дей Тетщ Пушкин, жэщкIи зэфIэту, 
Ар сэлэт плъырщи – мыхъей. Пушкиныр 1941 
гъэм и ноябрым. «Шум и гъуэгу», 35. Ди насыпти, 
Алий дызэхуишэсурэ класс кIыфIым дыщIэсу 
Iэджэм дригъэдаIуэрт, хэкум къыщыхъум гу 
лъыдигъатэрт, адыгэ тхыдэр къыджиIэрт, 
адыгэ хабзэм дыхуиузэщIт, къыдэущиерт, 
абы ищIыIужкIэ Пушкин и усэхэр урысыбзэкIэ 
къытхуеджэрти, абы къикIыр адыгэбзэкIэ 
къыджиIэжырт, езым урысыбзэр тынш дыдэу 
имыщIэ пэтми. Зи лъэрыгъыпс тIыгъа, 523.

ПХАЛЪЭ (1). Гъуэншэджым и щIыбагъым 
щыщу бгырыпхыпIэ лъабжьэмрэ гъуэншэдж 
лъапэхэр къыщыхэкI щIыпIэмрэ я зэхуаку. Зи 
щхьэр пытым гъуэншэдж пхалъэр КъехьэлъэкIыу 
егъэзэж, Самурайхэм чэфыр яIэу КъызэплъэкIыу 
мэкIуэсэж. ПщыкIуз. «Бгы лъапэхэм деж», 91.

ПХЭ (12). ЦIыхум и щIыбагъымкIэ щыщу 
бгымрэ куэ къыхэкIыпIэмрэ я зэхуаку. 
Хьэталий уэншэкумрэ шумэданымрэ иIыгъыу 
зы клеткэ гуэрым тетIысхьати, къаплъэныр 
къыдэпIэстхъейри и пхэр хьэлэчу къиуIащ. Нал 
къута, 218. Вагъэмбэкъум дэтыр зэрыдэту и фочыр 
къыщиIэтым, шур къауэри кIэщIу къигъэшу 
щIэпхъуэжыну арати, гъукIэр и фочымкIэ мо шым 
зытезыгъащIэу зи пхэр къэзыгъэтIеям еуэри езыр 
щIэтIысыкIыжащ, фочыр щIэгъэкъуауэ. Лъапсэ, 
106. Мэзым къыхэIукIым зэрыжиIа дыдэм хуэдэу, 
модрейри щыхьым и пхэмкIэ бгъэдыхьэри, и 
щхьэр къиубыду къигъэщIеин и гугъати, щыхьым 
зыкъигъазэри щакIуэр къыхыфIихуащ, арщхьэкIэ 
сэм къиуIауэ щыхьымрэ щакIуэмрэ бжьэцу 
зэрызохьэ, тIуми лъыпсыр къапыжу, ятIэ защIэ 
хъуауэ. Лъапсэ, 72.

ПХЭКIЭ ИКIУЭТЫН (1). ЩIыбагъкIэ 
кIуэн. Кхъухь щIын хуейщ, жаIэу кхъуэпIащэм 
щызэхихым, пхэкIэ икIуэтурэ, щэху цIыкIуу 

кIэбгъу зищIри мэзым хыхьэжащ, сыт щхьэкIэ 
жыпIэмэ кхъухьыр къызыхащIыкIыр кхъуафэщ. 
Кхъухь пхэнж, 505. 

◊ Пхэм шыбжий иудэн (1). Зыгуэрым ешхыдэн, 
тазыр телъхьэн. Хуэза уи гугъэкъэ старшынэр, - 
жиIэрт Долэт, Деникиным и пыIэкур къраудамэ, 
Серебряковрэ Шкурорэ я пхэм шыбжий ираудамэ, 
согъэпцIыр нахуэу, шы уэдкIэ уалъэщIыхьэмэ. 
Хъуэпсэгъуэ нур, 304. 

☐ Хьэм и пхэм псы нэмысамэ есыкIэ 
ищIэркъым (1). Еплъ хьэ I. Хамэш тесым и пхэр 
щIиудыркъым (1). Еплъ хамэ II. 

ПХЭН (епхэ) лъэI. (15). 1. (14). КIапитIыр 
зэрыгъэубыдауэ зыгуэр къузын, зыгуэрым 
къешэкIауэ кIапэхэр зэрыдзэн. Ахъшэ пашкIэ 
къомыр зэкIуэцIымыхун щхьэкIэ зырызыххэу 
хъыдан цIыкIукIэ ипхащ Елдар, итIанэ Саримэ 
хухидыкIа джанэр щыгъыххэт, и гуфIакIэм 
дэзу дилъхьащ. Хъуэпсэгъуэ нур, 230. Адакъэ 
хужьым и дамэ лъэныкъуэр уIэгъэ хъуауэ 
тIэкIу къыгуэлэлырти, бабыщ анэ джэдыкIэм 
яхутемысым гу лъитауэ уIэгъэр хуипхэн и гугъати, 
Джэлил идакъым: - Ухуейкъым. Быбыщыкъуэ 
адакъэпщ, 485. Хьэталий зытеса клеткэм 
къелъэтэхыу вагон щIагъым щIэмыпщхьэу 
хъуакъым, и гъуэншэдж тIэкIур ихъуэжу и уIэгъэри 
ипхэн щхьэкIэ. Нал къута, 218. 2. (1). ЩIыIунэм 
иун. Сэид щыгъ цеищхъуэм и бгъэр пхатэкъыми, 
къэптал щIыхур къыщIэщырт, и бгырыпхым тет 
метхэр дыщэпскIэ лат. Хъуэпсэгъуэ нур, 79.

ПХЭНЖ: ◊ гъуэгу пхэнж (4). Еплъ гъуэгу. 
Гъуэгу пхэнж техьэн (1). Еплъ гъуэгу. Лъэбакъуэ 
пхэнж чын (3). Еплъ лъэбакъуэ. 

ПХЭНЖУ (1). нареч. IуэнтIауэ, здэгъэзэн 
хуеймкIэ (къаблэмкIэ) мыгъэзауэ. [Чокэ 
Къазыхъуэм жриIэу:] ДыбукIын уи гугъэу 
кIэрахъуэкIэ укъытхэуащи а зыр ирикъунщ, 
пхэнжу уфIэзгъэжын щхьэкIэ Щынэхужьыкъуэ, 69.

ПХЭФЫН (епхэф) лъэI. (1). КIапэхэр 
зэрыдзэфын. И бащлъыкъыр Хьэкурынэ 
ЗыпщIэхехри, IэкIуэлъакIуэу Имыпхэфу ар 
къэмынэ, Хущхъуэ лъыхъуэ щIалэр макIуэ, 
ИрехьэлIэ ар къегъуэтри, Мысабыру игу 
къилъэтри. «Тисей», 503.

ПХЭЩI (8). КIэбдзыщхьэм нэхъ лыфIэу иIэ 
щIыпIэр. ПхэщI лъэныкъуэмкIэ гум ису, лъакъуэ 
лъэныкъуэри гупэ Iунэм тету, езыри уецырхъамэ, 
къехуэхын къудейуэ къэрэгъулыр къежьэжащ, и 
гуфэр хьэлэчу гум щихъуэу. Лъапсэ, 47. Къэзмай 
къепсыхри хуэмурэ шыныбэпхыр итIэтащ, 
уанэри тIэкIу шым и пхэщIымкIэ игъэкIуэтащ, 
шыр щIэгъущхьэжын щхьэкIэ. Мазэ ныкъуэ 
щхъуантIэ, 620. Щыхьыр пхэщIкIэ тетIысхьащи, 
къыщылъэтыжыну йоIэ, и хъуреягъкIэ щIы 
фIыцIэр лъабжьэкIэ къритхъуу, и шхуэлми шэ 
техуа хъунти, шэри лъыри зэхэлъэдэжауэ къожэх, 
шыр цIыкIури щтэри пабжьэмкIэ хэлъэдауэ, и 
анэм къыщыщIар имыщIэу, къоплъэ. Лъапсэ, 71.

◊ ПхэщIкIэ икIуэтын (2). Еплъ пхэкIэ 
икIуэтын. – А, емынэ унэу хьэм яшхыжын, накIуи, 
псы ефэ, иужькIэ бгъуэтыжынукъым, - жызоIэри 

дэнэ: сэ шхуэмылакIэм сыкъоIэ, езыр пхэщIкIэ 

ПХЕЛАЙ (1). ГъущIыкIэ быдэ. Пшахъуэр, мывэр 
блэ тIысыпIэщ, ШейтIан уджыр я щIасэгъущ, 
Пхелай гъущIым щыщщ ди ломри Къумыр дощIыр 
ныкъуэкъуэгъу. «Индийскэ поэмэ», 362.

ПХИСЫКIЫН (пхесыкI) лъэI. (2). Исурэ 
зыгуэр пхиугъуэныкIын. ГъущI гъэплъами 
пцIыр хуэдабзэщ, Цыри шыли пхисыкIынущ. Зы 
куэнсапIэм пщIэ имыIэ. «Вагъуэ махуэ», 38. Гъуэгу 
ткIум щытщI мафIэм пхисыкIауэ И лъапщэм 
куэдрэ шэ техуащ, Ди хэку ар слъыгъыу сыкъикIауэ 
Берлин нэсыхукIэ сыкъэкIуащ. Сэлэт шырыкъу. 
«Шум и гъуэгу», 11.

ПХРЫКIЫН (пхрокI) лъэмыI. (2). Еплъ 
пхыкIын. Абы[Хрущев и дачэм] узышэ гъуэгури 
мэзым пхрокI, асфальти телъщи, жэщкIэ 
уэздыгъэшхуэу пкъо лъагэм фIэлъхэм къагъэнэху. 
Лъапсэ, 78. Кусэу пхырокIыр мэз щхъуантIэр 
Нэпкъым и гъуэгур щIиIуантIэу, Бзу къэмувыIэу 
есахэр А мэз Iэрысэм хоусэ, Вагъэм щыщыпэу 
тесахэр Дяпэ а мэзым и гъусэщ. Губгъуэм. 
«Партыр ди пашэу», 22.

ПХРЫПЛЪЫН (пхроплъ) лъэмыI. (1). Еплъ 
пхыплъын. Тембот бжэщхьэIум здытесым, 
жыг Iувым пхрыплъмэ, илъагъурт нэгъуэщI 
къуажэу сэнтхым тесым щхьэщыт Iугъуэр, 
зэзэмызи мафIэ бзий къэлыдуи къыфIэщIырт…
Хъуэпсэгъуэ нур, 277. 

ПХРЫХУН (пхроху) лъэмыI. (1). Еплъ пхыхун. 
Тхъурымбэу псым телъым теувэн и гугъа щхьэкIэ – 
дэнэ, пхырыхуауэ и дамитIыр псым теубгъуауэ 

◊ ЩIым пхрыхуам хуэдэн (4). Еплъ щIы I.
ПХЫКIЫН (пхокI) лъэмыI. (21). Зыгуэрым 

кIуэцIрыкIын. Нурхьэлий, вагъэм пхыкI хуэдэу 
зишэщIауэ, лъэбакъуэ зыбжанэ ичри, и дамэр хишу, 
молэм и пащхьэм иуващ, и къэдабэ пщампIэри 
Iэтауэ. Хъуэпсэгъуэ нур, 154. Къэрэжь шэр и пхэм 
техуэщ, и кIуэцIым пхыкIри, и пщэдыкъым деж 
къыщыпхыкIыжащ, шым къехуэхри здэщылъым 
и псэр щыхэкIащ. Лъапсэ, 106. – Пшэ гуэрэным 
мазэ пхыкIым Хуэдэу, банэм шыр хэмыкIыу Бий 
лъэужьым ар ирокIуэ, Шы тхъурымбэр гъуэгум 
тоткIуэ, Шум и гъуэгум сыт и пIалъэ, КъэмыувыIэу 
макIу-малъэ. «Елбэздыкъуэ», 9.

◊ [И] псалъэр пхыкIын (4). Еплъ псалъэ. 
ХьэкъкIэ пхыкIын (1). Еплъ хьэкъ I. 

ПХЫКIЫПIЭ (1). ЗэрыкIуэцIрыкIын лъагъуэ, 
гъуэгу. ЯжреIэ и ныбжьэгъухэм: - Минэ защIэт 
мес мо жьэгъур, Зауэм щыгъуэ, а плъагъу щIыпIэм 
ЩысщIт жэщ кIыфIу сэ пхыкIыпIэ. Волгэ Iуфэ. 
«Партыр ди пашэу», 13.

ПХЫКIЫФЫН (пхокIыф) лъэмыI. (2). 
КIуэцIрыкIыфын. Дэнэ кIуэми зимыгъэщхъыу 
Бгым и кIуэцIым пхыкIыфар? (ХЭТ?) Бгыщхьэ 
Iугъуэ. «Мывэ хуабэ», 26. А иныжьыр егъэгувэ, А 
мэз Iувым пхымыкIыфу щохъу а махуэр жэщыбг 
кIыфIу. «Елбэздыкъуэ», 18.

ПХЫКЪУТЫКIЫН (пхекъутыкI) лъэI. (6). 
Зыгуэр пкъутэурэ пхыудын, гъуанэ хуэщIын. 

Яков Борисович зэрыжиIэмкIэ, Къулыр къалэм дэс 
защIэуи щыттэкъым – къуршыр пхакъутыкIыу 
гъуэгу ирегъэщI. Нал къута, 235. Мывэ джейри 
пхекъутыкIыр, Нэхъ гугъу дыдэр къылъысащ. 
«Индийскэ поэмэ», 366. Чопракъыщхьэ 
жыпIэнущи – Бахъуэр къырым исщ, къуршыр 
пхикъутыкIыу, жэщи махуи мылым езауэу итщ – 
километрий къурш защIэу пхыкъутыкIыныр Iуэху 
цIыкIу? Нал къута, 253.

ПХЫЛЫДЫКIЫН (пхолыдыкI) лъэмыI. (1). 
Лыду зэуэ пхыцIэфтын. Окоп ныкъуэтIхэм 
уэсыр изщ, Топышэр къауэм, мафIэ бзийр Жыр 
къамэ плъакIэ пшэм йопыдж, ЩIы щтар удыным 
егъэзджыздж, Си цейм жьы щIыIэр пхолыдыкI, 
СIэтын нэбжьыцыр сэ слъэмыкI, Тхьэмахуэ хъуауэ 
хэт жеяр? Борэныр бгыщхьэм. «Шум и гъуэгу», 28.

ПХЫЛЪЭТЫН (пхолъэт) лъэмыI. (2). Лъэтауэ 
къакIуэ гуэр зыщIыпIэ пхыкIын, пхыцIэфтын. 
Зэм щIалэр благъуэм ныхуэзауэ, Шабзэшэр тажым 
пхылъэтащ. Анэм и пщIыхьэпIэ. «ЩIалэгъуэ 
щIыналъэ», 24. Биишэ си бгъэм пхылъэтау 
Щытами, шэми сыкъелащ. Фэеплъ бэлътоку. 
«Шум и гъуэгу», 59.

ПХЫЛЪЭФЫН (пхелъэф) лъэI. (1). Зыгуэр 
плъэфурэ зыщIыпIэ пхырыхын. Шыщхьэмыгъазэу 
си усэр И занщIэр гъуэгуу пхелъэф, Хы толъкъун 
ябгэу щIихуащи, Хым къыхэщ мывэм йолъэф. 
ХъыбарегъащIэ. «Дамыгъэ», 43.

ПХЫЛЪЫН (пхолъ) лъэмыI. (1). Зыгуэр лъэуэ 
зыщIыпIэ пхыкIын. Дэтхьеяуэ джанэ Iэщхьэр 
Ди шэмэджыр удзым пхолъ, Ди Iэщ фермэм и 
Iэтащхьэу Хъыджэбз ябгэр къыткIэлъоплъ. 
Мэкъуауэ. «ЩIалэгъуэ щIыналъэ», 46.

ПХЫПЛЪЫН (пхоплъ) лъэмыI. (1). 
КIуэцIрыплъын. Уэлбанэ шэчу, Уэри ей-ей, 
Гуэбэнэч зыщыгъыу, Уэри ей-ей, Гъуэгущхьибл 
упхыплъу, Уэри ей-ей, Уэ щхьэ закъуэ плъырым, 
Уэри ей-ей, IуэрыIуатэу мыхъуу, Уэри ей-ей, 
ХъыбарыфI жыпIэнум, Уэри ей-ей, Сэ сы Ашэмэзщ. 
«ЩIалэгъуэ щIыналъэ», 416-417.

ПХЫПЩЫН (пхопщ) лъэмыI. (1). Упщурэ 
зыгуэрым пхыкIын. Долэт псоми япэ иту 
пхыпщырт, и гъусэхэри абы и ужь итыжт. 
Хъуэпсэгъуэ нур, 318.

ПХЫР (3). КIапсэкIэ зэкIуэцIыпха гуэр. 
ЗымащIэу пабжьэр къэсысми, Къэтлъагъуми 
жыжьэу фIыцIагъэ, Бзу макъхэр мэзым къыщыIуми, 
Е лейуэ чыцэ къолъагъуэ, Е губгъуэм хуэтщIу 
гурыщхъуэ Дыгъужь сурэтхэм къакIухьми, Псы 
Iуфэм Iусми зы хьэщхъуэ, Зы пхыр тфIэлейуэ 
къэтлъагъуми – Дэ псоми доплъыр дысакъыу, 
Мычэму псори долъытэ. Умыгузавэ, си анэ. «Бгы 
лъапэхэм деж», 48. Гуэдз пхыр къэхауэ яхуэмыIуэм, 
Зэтралъхьакъэ – ящIырт щэдж. Уи хэку жыг 
закъуэ фIэкI имытми… «Батырыбжьэ», 37. Гуэдз 
пхыр щIыкIэу лIыжь тхьэмыщкIэр ЩIыпцIэм 
занщIэу хэджэлащ. «Бдзэжьеящэм ипхъу», 149.

ПХЫРУ (1). нареч. ЗэкIуэцIыпха гуэрым ещхьу. 
Лейм пэщIэувэу щебэнкIэ, КъаукIри пхыру къытохуэ, 
Бий гущIэгъуншэм и нейхэр Ди цIыху мин Iэджэм 
къатохуэ. ЩIым и макъ. «Шум и гъуэгу», 38. 

ПХЫРЫУН (пхыроу) лъэмыI. (1). Уэурэ 
зэгуэрым пхыгъэкIын. Дэ нып диIатэм, ди къарур 
Нэхъыбэ хъунти дытекIуэнт, Ар жытIэу Iугъуэм 
дыпхырыут, ДыкIуатэт хуэму – бийр нэхъ куэдт. 
Нып. «ЩIалэгъуэ щIыналъэ», 21.

ПХЫСЫКIЫН (пхесыкI) лъэI. (1). Еплъ 
пхисыкIын. – Ахьай, сысей, - Бот нэжэгужэу 
мафIэм пхисыкIа фэ кIэпхыныр щIэпхауэ, пхъэ 
къищыпырт. Хъуэпсэгъуэ нур, 56.

ПХЫУДЫФЫН (пхеудыф) лъэI. (1). Уадэ сыткIэ 
уеуэурэ зыгуэр гъуанэ щIыныр пхузэфIэкIын. 
Пхыдудыфмэ къум щIыналъэр, ЩIы щIагъ Гангэ 
дынэсынущ. «Индийскэ поэмэ», 359.

ПХЫУДЫН I (пхеуд) лъэI. (5). Зыгуэр гъуанэ 
щIын, удын ебдзурэ. Iэ пщыкIуплIыр емызэшу 
Мывэ джейхэр пхыдоуд, Етх удыным щIыр 
допсалъэ, Мывэ хъуаскIэр къегъэлыд. «Индийскэ 
поэмэ», 362. Къулымрэ Бахъуэмрэ къуршыр пхауду 
гъуэгу яхуэщIыну Якъуб и фIэщ хъуркъыми, Iэщыр 
хъума зэрыхъунум нэхъ и ужь итщи, езыми 
хущIыхьэпIэ иIэкъым. Нал къута, 251.

ПХЫУДЫН II (пхыудащ) лъэмыI. (1). Пхыха 
хъун, гъуанэ хуэщIын. Хуэныкъуэу псэухэм я упщIэ 
пыIэр пхыудыжауэ, гуэншэрыкъ гъур ящыгъыу 
дыгъэм хэтт. Хъуэпсэгъуэ нур, 84.

ПХЫХЫН (пхех) лъэI. (2). КIуэцIрышын, 
пхырыщIыкIын. Нэхъыбэм гъуэгуншэкIэ 
кIуэрт е хьэщхьэтеуэм хужь ищIа баналъэмкIэ 
пхихырт, Iумылыр шым кIэрищIауэ. 
Хъуэпсэгъуэ нур, 297. Псы уэру лъагъуэ 
пхызыхынум, Къарур жэхункIэ мыух. СыкIуэнт 
нэхъ псынщIэу. «ЩIалэгъуэ щIыналъэ», 10.

ПХЫХУН (пхоху) лъэмыI. (2). Зыгуэрым 
кIуэцIрыхун. Астемыр зытеува лъагапIэр 
зэщIэскъыскъэрт, упхыхуным хуэдэу. Мазэ ныкъуэ 
щхъуантIэ, 654. А мыл джафэм щымышынэу, 
Джалэ пэтми ар къэмынэу, Мылым бзаджэр 
къытоувэ, Ауэ и лъэр щIэмыувэ, Псым ику дыдэм 
ар щоджалэ, Пхохур мылым шыжь пщIэгъуалэу, 
Лъос иныжьым ину дыркъуэ, Шым къопсыхыр 
Елбэздыкъуэ, Сэшхуэ жаныр игъэдалъэу ЖеIэр: 
«Бзаджэм мис уи пIалъэр!» «Елбэздыкъуэ», 21.

ПХЫШЫН (пхеш) лъэI. (1). ПхырыщIыкIын 
(п.п. гъуэгу, лъагъуэ). Лъагъуэ пхыпшыныр 
IэджэкIэ нэхъ гугъущ, ар гъуэгужь хъуа нэужь 
урикIуэным нэхърэ. Зи лъэрыгъыпс тIыгъа, 518.

ПХЫЩIЫКIЫН (1). Еплъ пхышын. – 
СыкIуэнут гъуэгу пхысщIыкIыу. Сэ къуалэбзухэм. 
«Дамыгъэ», 210. 

ПХЪАФЭ (3). Пхъэм телъ фэ. Сэлэт къалэныр 
сэ къыспоплъэ, Дзэху лэгъуп хужьым щIэлъу 
мафIэм Сэ пхъафэ бгъуфIэу щIэслъхьэр золъэ. 
Лэгъуп цIыкIу. «Шум и гъуэгу», 50. ХьэпщIо 
Iэджэу зэрызехьэу Мывэм лъагъуэр къаунэщI, 
Пхъафэм лъыпсыр къыпыж защIэу Бжей жыг 
закъуэр яухъуэнщI. Бжей жыгым и балладэ. 
«Батырыбжьэ», 67. Япэм и Iэ нэмысу щытамэ, 
иджы фыз Iэзэу и цIэ мэIу [Дэфэрэдж], гъэмахуэу 
удзыр щыгъагъэм деж губгъуэм кIуэурэ удз хущхъуэ 
зэхуехьэс, пкIэунэм уихьэрэ уиплъэмэ, адэкIэ-
мыдэкIэ удз Iэрамэхэр фIэдзауэ щегъэгъу, удз 

лъабжьэ, пхъафэ зэмылIэужьыгъуэ – зи фIэмылъ 
щыIэкъым. Лъапсэ, 119.

ПХЪАШАГЪЭ (1). ТкIиигъэ, ябгагъэ. И фэкIи 
и плъэкIэкIи а лIыр [Къылышбийр] зэрыябгэр 
IупщIт, абы и пхъашагъэм и хъыбар Iэджи зэхахат 
цIыхухэми, банэ Iураулъэф, жаIэу зыIурагъэхырт, 
Iэмалыншагъэм къимыгъакIуэмэ къэмыкIуэу. 
Хъуэпсэгъуэ нур, 115.

ПХЪАШЭ I (19). 1. (17). Шынэ зымыщIэ, лIыгъэ 
зыхэлъ, хъыжьэ. ЗэрылIы пхъашэр имыгъэгъуащэу, 
и щхьэр Iэтарэ пагафэ зытригъэуауэ 
[Жыраслъэн], и ужьым ит сэлэтхэр хъымпIар 
имыщIу кIуэрт, и пащIитIым зыр къытрачауэ 
щытыгъати пащIэ ныкъуэу щытми. Мазэ 
ныкъуэ щхъуантIэ, 580. Бейбарсыр къэзылъхуар 
адыгэт, цIыкIуу лIыубыдым япэщIэхуэри 
Мысырым яшэри лIы гуэрым иращауэ, ин хъуащ, 
лIыпIэ иувэри, гу къылъатащ, лIы пхъашэу 
лIыгъэшхуэ зыхэлъ зэрыхъунум. Лъапсэ, 100. 
ЗдэкIуар къыхуэнэщхъыфIащ, Iэджэм щагъэгугъыу 
къепсэлъащ, зыхуей илъэпкъыр къыхуащIэну 
къагъэгугъащ: улIы пхъашэщ, уябгэщ, лIыгъэшхуэ 
пхэлъщ, уэ пхуэдэращ дзэ зезышэн хуейр, жаIэурэ 
щытхъупсыр кърагъэжэхати, езыри [Къэрэмырзэ] 
къэгумэщIауи къыщIэкIынт, щIэупщIащ: - Сыт 
хуэдэ къулыкъу къысхуэфгъэфащэрэ? Лыгъэ, 409. 2. 
(2). Мыщабэ. Мылыджэ щхъуантIэм щхьэщихуу 
Зэрехьэ жьыбгъэм уэс пхъашэ. Къайсын К. папщIэ. 
«Шум и гъуэгу», 87. Щхьэлыр къагъэувыIэмэ, 
хьэжыгъэр пхъашэ хъурт, арщхьэкIэ щIалэ 
кIыкIухэр абы щхьэкIэ гузавэрэт. Мазэ ныкъуэ 
щхъуантIэ, 630. 

ПХЪАШЭ II (1). Пхъэ къэшэн мурадкIэ 
зыщIыпIэ кIуэн. [Куэшмэн Азрэт] Мэкъушэ кIуэ 
е мэзым пхъашэ кIуэ жыпIэмэ, дыхьэзырщ. Нал 
къута, 253.

ПХЪАЩХЬЭ (1). Псэуалъэ, ухуэныгъэ хуэдэ 
гуэрхэм я щхьэр зэраIэт пхъэ. ЕтIуанэрей махуэм 
хьэблэм дэс лIыхэр зэхуэсри, я Iуэху къагъанэми, 
щхьэж сэбэп зэрыхъунымкIэ зэгурыIуэри хэт 
мэзым кIуэри чы-бжэгъу къишащ, хэти пхъащхьэ 
хъун къигъуэтащ, чы-бжэгъу унэ ящIри и щхьэри 
ябгъэжащ. ГущIэгъу, 425.

ПХЪАЩIЭ (12). Пхъэм елэжь IэщIагъэлI. 
[Нэху] И лIым щешхыди къэхъуащ, арщхьэкIэ 
пхъащIэр ешаелIауэ ерагъыу и щхьэр къихьыжу 
къыщIыхьэжамэ, фIэгуэныхь хъужырти, 
едэхащIэрт, нэхъ гумащIэ хъуауэ. Кхъэлэгъунэ, 
374. Ислъэмейр къэукхъуауэ къох, жаIэу 
хъыбар мыфэмыцыр пхъащIэм и тхьэкIумэм 
къызэрицырхъэу, и фыз пщэфIапIэм щIэтым и 
Iэпэр иубыдри куэбжэмкIэ дэжауэ губгъуэмкIэ 
мажэ, фыз хъурейр чачэу илъэфу. Зи лъэрыгъыпс 
тIыгъа, 526. Румын пхъащIэр пролетариатым 
хэббжэ зэрымыхъунур Алий къыдгуригъэIуа нэужь, 
и цIэ къудейр псынщIэу тщыгъупщэжащ. Зи 
лъэрыгъыпс тIыгъа, 527.

ПХЪЭБГЪУ (23). Пхъэ хъурей зэгуахыу къыхах 
пхъэ пIащIэ кIыхь. ЩIалэ цIыкIухэм я репетицэр 
зэфIэкIа иужь, чырбыш, мывэ ягъэтIылъурэ, 
Нахъуэ къригъэша пхъэбгъур тралъхьэурэ 

тIысыпIэ ящIырт. Мазэ ныкъуэ щхъуантIэ, 
638. Сыплъэри – си нэр щIытехуар сымыщIэу 
гъуэлъыпIэм илъ пхъэбгъуитIым я зэхуакум дэхуауэ 
тхылъымпIэ тIэкIу къыдощ. МелыIыч, 474. А 
гъущI пхъуантэжьым дэIэбэфарэ дэмыIэбэфарэ 
зыми ищIэртэкъым, ауэ зы пщэдджыжь гуэрым 
Щхьэлмывэкъуэ дэсхэр къэтэджмэ, Гъуумар джыдэ 
иIыгъыу и бжэ-щхьэгъубжэм пхъэбгъу IуиукIэу 
ялъэгъуащ. Хъуэпсэгъуэ нур, 304.

ПХЪЭГУЛЪ (2). Купкъ зэрылъ 
пхъэщхьэмыщхьэ гуащIэ, балийм нэхърэ нэхъ ин. 
Лэкъум, хьэлу, мыIэрысэ, кхъужь, пхъэгулъ – зыгуэр 
зэрымылъ щыIэкъым. Нал къута, 212. Гъэмахуэ 
бадзэуэгъуэ хъуауэ дунейр исыжырт, джэдхэр 
джабэкIэ сабэм хэлъу махуэр ягъакIуэрт, хьэхэр 
ду щIагъым щIэпщхьауэ къыщIэкIыртэкъым, 
жыг хадэм уихьэмэ, жыг тхьэмпэхэр мыхъейуэ, 
кхъужь, мыIэрысэ, пхъэгулъ сытхэр сабэм иуауэ 
щIахъумэрт. Хъуэпсэгъуэ нур, 270.

ПХЪЭГЪЭСЫН (1). Гъэсыныпхъэу 
къагъэсэбэп пхъэхэкI. Шэщыр иджыри щыт 
щхьэкIэ, бэкхъ тIэкIур, Iуэри дэкIуэу, пхъэгъэсын 
ящIри щIымахуэ уаем ягъэсыжащ, иджы адэкIэ-
мыдэкIэ кIэрыхубжьэрыху щыIэмэ, къащыпурэ 
абыкIэ мэпщафIэ. Хъуэпсэгъуэ нур, 296.

ПХЪЭНКIИЙ (5). Зыхуэмеиж, сэбэп мыхъуж 
щыкъуей гуэрхэр, хьэбыршыбыр. – ПхъэнкIий 
зепхьэми, нэхъыфIщ, уи унэ ущIэсыжмэ. Лэчымэ, 
390. IэнатIэ хуэхъуар мыщIагъуэми, Iэмалыншэт, 
Астемыр заводышхуэ гуэрым ташкIэ иIыгъыу 
цеххэм пхъэнкIий къыщIишурэ гъущI гъуэгум 
тет вагоныжьым ирикIутэу, е гъущIыкIэжьхэр 
зэхуишэсрэ гъущI зэрагъэткIу хьэкум иришалIэу 
арат и къалэныр. Хъуэпсэгъуэ нур, 180. [Исуф 
жиIэу:] – Фом и пIэкIэ пхъэнкIий зетхьэ хъумэ, 
итIанэ? Лэчымэ, 390.

◊ ПхъэнкIийм къыхэкIа (1). гуем. Бзаджэнаджэ, 
напэншэ. –Плъагъуркъэ а пхъэнкIийм къыхэкIам 
къибжыр? – жиIэри Мусэ къыщылъэтащ и къамэр 
иIыгъыу, - си напэр трихыну аращ зыхуейр. 
Хъуэпсэгъуэ нур, 92.

ПХЪЭНКIЭН (епхъэнкI) лъэI. (6). 
ЖыхапхъэкIэ птхъуурэ пхъэнкIий зэхуэтхъусын, 
унэр, пщIантIэр зэщIэкъуэн, зэщIэтхъуэн. 
Къеублэ жьапщэм напIэзыпIэу Пшэр къытырехуэ, 
щIыр епхъэнкI. Уи уэгъуи жьапщи зэхыхьащи. 
«Батырыбжьэ», 60. СхуащIынщ ныбжьэгъухэм 
джэгу згъэзэжмэ, БжэIупэр къабзэу япхъэнкIау, 
Хуэм хъумэ, Iэгур къаублэжу, Къэфэнщ бащлыкъыр 
екъуэкIау. Сэлэт шырыкъу. «Шум и гъуэгу», 11. 
Курсант цIыкIу къомым, хэт жыхапхъэ, хэт 
хьэнцэ къащтауэ, пщIантIэр япхъэнкIырт, 
сабейр дрихуейуэ. Мазэ ныкъуэ щхъуантIэ, 558.

ПХЪЭР (5). ДыгъуакIуэ, теуэ с.ху. гуэрхэм 
кIэлъыщIэпхъуэныгъэ. ШыдыгъуитIым 
языр къуэгъэнапIэ къуэувэри пхъэрыр япэ 
иригъэщауэ арати, Астемыр щыуащ. 
Хъуэпсэгъуэ нур, 170. [Дэфэрэдж] Пхъэр 
и ужь щIимытри гурыIуэгъуэщ: емынэ уз 
къофыкIыу щыжыпIакIэ, хэт къыпхуэгузэвэн, 
щIы къатиблым еух жаIэнщи, ежьэжынщ, 

хъыджэбз цIыкIухэми «емынэ уз зэфыкI 
къытхэтащ» жаIэмэ, зыми ищэхунукъыми, я 
жьэм къыжьэдэкIыу ядэнутэкъым. Лъапсэ, 53. 
Щэрданхэ нэхъ шыфI дыдэу яIари лъэныкъуэегъэз 
ищIри Жыраслъэн унэмрэ шэщымрэ мафIэ 
щIидзэжащ, «ар ягъэукIыфIу и ужь итурэ 
пхъэр ныскIэлъагъэкIуэнкъым», - жиIэри. 
Хъуэпсэгъуэ нур, 256.

ПХЪЭРУ ЕЖЬЭН (2). Дыгъу сыт хуэдэхэм 
якIэлъыщIэпхъуэн. ЦIыхухъухэм я Iэщэр 
къапхъуатэрт, я зэхуэсыпIэм деж щызэхуэсырти, 
пхъэру ежьэрт. Лъапсэ, 54. Зэгуэр Къызылташ 
Темэным шапсыгъ адыгэм я шуудзэр пхъэру ежьа 
хъунти, кIуэдыкIейуэ темэным хэкIуэдащ, зылI 
е зыш къэмынэу, зэзэмызэ щIакIуэ, бащлыкъ е 
пыIэ сыт ныджэм телъу фызхэм къагъуэтмэ, 
хьэдагъэшхуэ ящIырт, зыгуэрым и адэм е и лIым 
ихьэдэ къигъуэтыжа хуэдэ. Лъапсэ, 5.

ПХЪЭТЫКУ (1). Пхъэ уадэ, ур. – Мыр узотри 
къомэщIэкIмэ. щIызгъунщ, - жысIэри, пхъэтыку 
щылъыр къасщтэри, сеуэри унащIэм и щхьэр 
зэгуэзудащ, лъы къуалэр къежэхыу. ХьэщIэ лъапIэ, 
398.

ПХЪЭХУ (9). Пхъафэ хужь зытелъ жыг 
лъэпкъ. Кхъухьыр зэрыкхъухьу къызыхэщIыкIар 
мэзыкхъуэ пIащэм и фэмрэ пхъэху пхъэмбгъу 
пIащIэ цIыкIурэти, псынщIабзэт. Лъапсэ, 40. 
Дамэтелъыр темылъыжу Щхьэцыр тхъуауэ ар 
щрет, А хъыджэбзхэр пхъэху жыг дахэу Нобэ 
къэси нэгум щIэтщ. Пхъэху жыг. «Мывэ хуабэ», 
76. Гъатхэр къэсри шылэ джанэр Пхъэху жыг 
дахэм щитIэгъащ. Гъатхэр къэсри шылэ джанэр. 
«Батырыбжьэ», 44.

ПХЪЭХЬ (4). ЗэпедзэкIауэ дамэкIэ пэгун 
къызэрырахьэкI пхъэ къуаншэ, и кIапитIым 
фIэдзапIэ иIэу. Хъыджэбзым пхъэхь и дамащхьэм 
телъу псымкIэ игъэзат. Хъуэпсэгъуэ нур, 234. 
Псыхьэ кIуэхэм загъэщIагъуэ, Пхъэхьыр зэщхьыр 
набдзэ къуаншэщ. Хьэлъэ. «Мывэ хуабэ», 197. 
Хьэщхьэтеуэм жыг къудамэр Пхъэхьым хуэдэу 
ягъэшауэ, Щихухэр лъагэу, пIийуэ къамэу, Итхэщ 
хьэлъэр тегуэшауэ. Гум и гъатхэ. «Партыр ди 
пашэу», 112.

ПХЪЭЦIЫБ (1). Фэндырэ, пхъэ бошкIэ сыт 
хуэдэхэм яIэ гъуанэхэр зэрагъэбыдэ пхъэ кIапэ. 
Псы ефэну къэкIуахэм шур яхэуэщ, яхэуэри 
зэбгрихуащ, сэри сыгужьеяуэ пхъэцIыбыр 
ерагъыу IузукIэжри сыпIащIэ-сытхъытхъыу 
си пщIэгъуалэр къэзгъэущащ, бошкIэм псыр 
кърикIыкIыу. Зи лъэрыгъыпс тIыгъа, 520.

ПХЪЭШЫКУ (1). КIапсэкIэ зыгуэр 
ирипкъузыну тынш зыщI, пкъуза иужькIи 
щыдзапIэ иIэу кIапсэ кIапэм фIэщIа пхъэ тхьэгъу. 
[Дзэшу егпсысырт:] Сэ кIапсэ кIапэр пхъэшыкур 
армырауэ пIэрэ жысIэт? КIапсэ кIапэ, 16.

ПХЪЭЩХЬЭМЫЩХЬЭ (10). Пшхы хъууэ 
жыгым къыпыкIэхэр. Иджыри Дзэшу жьы хъууэ 
тIысыжа пэтми, Iуэхуншэу щысыфыртэкъым, 
Iэ дэхьеигъуэ имыIэу имыIэу мэIэуэлъауэри хадэм 
итщ, зэм жыг еухъуэнщI, зэм къетIыхь е хущхъуэ 
ятрекIэ, пхъэщхьэмыщхьэм хьэпIацIэ емыуэн 

щхьэкIэ. КIапсэ кIапэ, 7. Пхъэщхьэмыщхьэу 
зэмыфэгъухэр Гъэ къэсыхукIэ къегъэлъагъуэ, 
Къалэм къикIыу хьэщIэ къакIуэм И жыг хадэр 
ягъэщIагъуэ [Къантемыр]. Колхоз шыгъажэм. 
«Партыр ди пашэу», 40. Къарэжь тыкуэныбжэм 
деж Iуту плъэри, зыгуэрым и щхьэм матэшхуэ 
тету кIуэуэ илъэгъуати, фочыр триубыдэри еуэри 
къриудащ, матэ зыхьым пхъэщхьэмыщхьэ ихьыр 
ирикIутауэ щылъщ, лъыпсыр къыкIуэцIыжу. 
Лъапсэ, 197.

 ПХЪЭЩIЭН (мэпхъащIэ) лъэмыI. (1). Пхъэм 
зыгуэр къыхащIыкIыу елэжьын. Артистхэр ауэ 
артист къудейт, сыткIи IэкIуэлъакIуэт: зэм 
пхъащIэт, зэми гуэщыр ятIэ зэрахьэрт, лэчкIэ 
ялэрт, зэми декорацэм и ужь итт. Мазэ ныкъуэ 
щхъуантIэ, 629.

ПХЪЭIЭЩЭ (15). ЩIыр зэравэ мэкъумэш 
Iэмэпсымэ. Езы тхьэмыщкIэр [ЛIыгъур и 
адэр], тхьэм и ахърэт дахэ ищI, нэхъ зэлIалIэу 
щытар пхъэIэщэ, лъахъш, пэрыIэбэ, нал сытхэр 
арамэ, иджы еплъ, ЛIыгъур, хуэмыщI щымыIэу, 
IэкIуэлъакIуэщ, уеблэмэ дыщэкIыу тIысыж 
хъунущ, Iэщэ-фащэ жыпIэнущи – сыти къэхь, 
псори ещIыжыф. Лъапсэ, 111. Унэм кIуэжа и 
гугъэу, къуажэм къигъазэмэ, «тлъэгъуакъым» 
жаIэу фызитIри мэгузавэ, губгъуэмкIэ къакIуэмэ, 
пхъэIэщэр здэщылъам деж щылъщ, и хьэпшып 
тIэкIури аращ. ВитI, 414. Пэжу, Жыраслъэн илъэс 
плIыщI къигъэщIам IэпэкIэ еIусатэкъым уи бели, 
уи пхъэIэщи, зы хьэгъуэлIыгъуи блигъэкIакъым ар 
хэмыту, хьэгъуэлIыгъуэр къыщыхъуа унагъуэр игу 
ирихьу щытмэ. Хъуэпсэгъуэ нур, 85.

ПХЪЭIЭЩЭЖЬ (2). ПхъэIэщэкIыр зыIыгъыу 
вэ цIыху, вакIуэ. Ситщ сэ вапIэм пхъэIэщэжьу, 
Вындхэм къахур си лъэужь. Си губгъуэ. 
«Щхьэлыкъуэ», 375.

☐  П х ъ э I э щ э ж ь ы р  п х ъ э I э щ э ж ьы ф I м э , 
вагъэбдзумэ лей дехыф (1). Iуэхум 
хуэIэкIуэлъакIуэм хужаIэ. ПхъэIэщэжьыр 
пхъэIэщэжьыфIмэ, вагъэбдзумэ лей дехыф 
жызыIам абы хуэдэ гуэру къыщIэкIынщ 
щIыжиIар – ар я гъунэгъу дадэм и псэлъафэу Ботэх 
и гум къэкIыжащ. Лъапсэ, 72.

ПХЪЭIЭЩЭКI (1). ПхъэIэщэм иIэ 
убыдыпIэхэр. Я зы IэмыщIэм илъу сэшхуэ, Адрейм 
IэщIэлъыр пхъэIэщэкIыу, Мыгъуагъэр удзу къэкIыу 
ящIэм, ТхупаупщIынут – ар ялъэкIым. Историк 
гуэрым деж. «Дамыгъэ», 207.

ПХЪЫН (епхъ) лъэI. (1). Зыгуэр упцIын, утхын 
(п.п., псы, Iупс с.ху.) Мыл щIагъым ущIэкуауэ 
уегъэтхьэлэн хуейщ, - жиIэу Залымджэрий Iупсыр 
ипхъырт. Хъуэпсэгъуэ нур, 289.

ПХЪУ (183). Адэ-анэм бзылъхугъэ быныр 
зэрыхущыт. Исуф япэм и пхъум зигъэбзэха 
щхьэкIэ мыгузэващэу щытамэ, иджы Назифэ 
куэдрэ къемыкIуэлIэжмэ, пхуэгъуэлъыжыркъым, 
пщэдджыжьым жьыуэ къэтэджын хуей пэтрэ. 
Лэчымэ, 383. Чачэрэ Думэсарэрэ зэпсалъэщ, 
зэпсалъэри IукIыжащ, армыхъумэ, Ахья, фызыжь 
щыгъын щыгъыу, Тинэ абы и пхъуу джэгуу 
ялъэгъуамэ, жаIэнур нэхъыбэжт. Мазэ ныкъуэ 

щхъуантIэ, 639. [Дэфэрэдж] Аннэ Павловнэ 
зыхуэгузавэр район тхьэмадэм ипхъу закъуэр 
арауэ къыщIэкIати, занщIэу си гум къэкIыжащ 
абы си унэм телефон нысхуевгъэгъэув жысIэу 
с ы щ е л ъ э I у а м  к ъ ы с х у и т х ы ж а у э  щ ы т а р : 
« … т е л е ф о н  к ъ э б г ъ э л ъ э г ъ у а  а д р е с ы м к I э 
недгъэгъэувынщ, дызыхуей пкъо бжыгъэр, кабелу 
километритху, изолятор сыту зыхуей илъэпкъыр 
къэбгъуэтмэ» - арат письмом итар. Лъапсэ, 9.

☐ И анэм еплъи ипхъу къашэ (1). Еплъ анэ. 
ПХЪУАНТЭЖЬ (2). 1. (1). Жьы хъуа 

хьэпшыпылъэ. Щэрданхэ я мылъкур 
щызэрапхъуа махуэм Мухьэрбий зы пхъуантэжь 
къыпэщIэхуати, я унэ къихьри хьэжыгъэ 
дикIутэри щIигъэуващ. Хъуэпсэгъуэ нур, 292. 2. 
(1). Пхъуантэшхуэ дыдэ, ашык щIыкIэу щIауэ, 
гъэтIылъыгъэ гуэрхэр щахъумэ хьэпшып. А 
гъущI пхъуантэжьым дэIэбэфарэ дэмыIэбэфарэ 
зыми ищIэркъым, ауэ зы пщэдджыжь гуэрым 
Щхьэлмывэкъуэ дэсхэр къэтэджмэ, Гъуумар джыдэ 
иIыгъыу и бжэ-щхьэгъубжэм пхъэбгъу IуиукIэу 
ялъэгъуащ. Хъуэпсэгъуэ нур, 304.

ПХЪУАНТЭ (47). Гъуэгуанэ тетым и щыгъын, 
Iэмэпсымэ с.ху. зыдэлъу кърихьэкI, е унэм 
щыгъын щылъхэр дэлъу щаIыгъ ашык теплъэ 
зиIэ, зи щхьэтепIэр IункIыбзэкIэ бгъэбыдэж 
хъу хьэпшып. Щэрданхэ я уни я псэуалъэ 
сыти мафIэм иса пэтми, пщIантIэм цIыхухэр 
дэмыкIыжу бжэгъукIэ мафIэ сахуэр зэIащIэурэ 
хэт шыуан къыхихырт, хэти алэрыбгъу кIапэ 
къигъуэтырт, пхъуантэ иным дэлъри сытри 
исауэ къыхэзыхи щыIэт. Хъуэпсэгъуэ нур, 258. И 
адэри арат: зэгуэр ерагъыу къыпхуэIэт къудейуэ 
зрамыщIэжу пкъо и дамэм телъу къихьат 
«цеищэ пкъо сщIынщ» жиIэри, къыщыдэхуэм 
деж Iуэхуншэу щысыфыртэкъыми, щэнджатэ 
ищIырти, и шыпхъухэм ярит, цеищэ шэнт 
нэгъунэ, я гуэщым щIэлъурэ игъэгъуа пхъэм 
къыхищIыкIыурэ фалъэ, Iэнэ, шэнтжьей, хъуп, 
пхъуантэ – хуэмыщI щыIэтэкъым [Дэфэрэдж]. 
Лъапсэ, 111. Алий я гъусэу ГПУ-м къикIам 
дыкъагъэушащ, шхыIэн тIэкIур IэлъэщIышхуэм 
хуэдэу ттепхъуауэ дагъэуври ди уэншэкужьри 
зэрадзэу, пхъуантэр зэтрауду, адэ-мыдэкIэ 
къуэгъэнапIэм дэплъэурэ кIэрахъуэ зиIэу 
зыхуагъэфэщахэм я хьэпшып мыхьэнэшэ тIэкIур 
цырыцу зэIащIащ. Зи лъэрыгъыпс тIыгъа, 531.

◊ Жьэ пхъуантэ (1). Еплъ жьэ.
ПХЪУЭН (мапхъуэ) лъэмыI. (5). Зыгуэр 

убыдын мурадкIэ уи Iэр псынщIэу шиин, 
Iэбэн. Мыбы и ныбэр къизгъэунщ жаIэу Гуащэ 
щызэхихым, хъумакIуэ къыбгъэдэтхэм еплъмэ, 
зыгуэрым и къамэ къуаншэ етэгъэнкIэ зэджэр и 
бгырыпхым дэIуауэ щытти, занщIэу мапхъуэри 
а къамэр къыдепхъуэтыкI.  Лъапсэ, 37–38. 

ПХЪУРЫЛЪХУ (15). Уи пхъум и бын, 
лъэпкъым щыщ цIыхубзым и бын. Къетау выфэр 

фэдэн псыгъуэ цIыкIуу иригъабзэри бэлыхьу кIапсэ 
кIыхь ящIа нэужь, унафэ ищIащ: «Иджы фыкIуэ 
си благъэм дежи, мы кIапсэм къиубыд щIыр 
къыпыфчи, мыр уи пхъурылъхум ептар аращ 
жыфIи, схужефIэ». Лъапсэ, 62.

ПЦIАНАБЗЭУ (4). Зыри щымыгъыу. Куэд 
дэкIа, мащIэ дэкIа – Сеймэныр къызэщоуж, 
Iэбэлъабэмэ – псым хэлъщ, и анэм къызэрилъхуам 
хуэдэу пцIанабзэу. Лъапсэ, 51.

ПЦIАНЭ 31. Щыгъын зыщымыгъ; зыри 
къызытемыкIа. Бгы пцIанэр къущхьэм я Iыхьэу, 
Къэбэрдеипщыр тафэм и тепщэу, Балъкъэр дищI 
къихьэм щагъэхьэу, Зэман блэкIакъэ кIыхьыщэу. 
ЗэкъуэшитI. «Бгы лъапэхэм деж», 99. ЩIакIуэм 
ещхьу жэщ фIыцIабзэм Хъыджэбз пцIанэу телъщи 
мазэр, Вагъуэр пщIыпщIу къахукъоплъыр, Нэр 
теплъызэу сэри соплъыр. Мазэ. «Мывэ хуабэ», 271.

ПЦIАЩХЪУЭ (15). ЩIыпIэ хуабэм лъэтэжхэм 
ящыщу, зи кIэр дыкъуакъуэ бзу бгъэгуху цIыкIу. 
ПцIащхъуэ цIыкIухэр зэрызехьэрт а махуэми, нобэ 
хуэдэу лъахъшабзэу къалъэтыхьу. Хъуэпсэгъуэ 
нур, 247.Сосрыкъуэ къеблыпат [курсантхэм 
хуэгъэзауэ:] – ШыфI утесрэ пцIащхъуэм хуэдэу 
уздэжэм уеуэрэ джэдыкIэм шэр тебгъахуэмэ, ар 
уфIэIей? – жиIэу. Мазэ ныкъуэ щхъуантIэ, 612. 

ПЦIЭГЪУЭПЛЪ (7). Зи кIэмрэ сокумрэ фIыцIэ 
шы тхъуэплъ. Нышэдибэ шыбз гуартэ хъупIэмкIэ 
яхуу яхыхьати, хакIуэ пцIэгъуэплъыжьыр 
къыжьэхэлъэдащ, къеуэри къыдырым и куэпкъыр 
зэпиуд пэтащ: «Уэ уи адэр шыдщ, шым щхьэ 
укъытхыхьа», - жиIэри. Кхъухь пхэнж, 494. 
[Фэуаз:] Абы лъандэрэ мащIэ щIа, иджы зи ныбэ 
иуэжа шы пцIэгъуэплъым соплъри щIымахуэр 
къихьэмэ, уэншэку шэщым хущIэтлъхьэу тIыгъа 
шыбзыр арауэ пщIэжынкъым. Анка, 382.

ПЦIЫ (32). Мыпэж, нэпцI. Алащэжьым хуащI 
пщIэм нэхърэ нэхъыбэ Раисэ хуищIыртэкъым 
Мэмэт-щIакъуэ, ауэ езы Мэмэт-щIакъуэ 
уеупщIамэ, «дякум дэлъ щыIэкъым» 
жиIэнутэкъым, сыт щхьэкIэ жыпIэмэ, Раисэ 
зыхуэгумащIэ гуэр зэрыщыIэр ещIэри, пцIыр езым 
къытехуэмэ, нэхъ къещтэ, Iуэхум и пэжыпIэм 
цIыхум гу лъатэ нэхърэ. Лъапсэ, 79.

◊ ПцIы гъущэ (3). Мыпэж защIэ, пцIы зэфэзэщ, 
зэрынэпцIыр нэрылъагъуу щыт. Зэанэзэкъуэр 
зэщхьэркъабзэу къыщIэкIащ: щIалэм хъыджэбзыр 
къигъапцIэри зэришащ, иджы пцIы гъущэ защIэкIэ 
хейуэ хэкIыну и мурадщ, и анэм псори ещIэ, 
арщхьэкIэ и къуэм щхьэкIэ къэхэшэн? Лъапсэ, 
26. Хъыбар хьэбыршыбырыр фи фIэщ фымыщI, 
пцIы гъущэщ ар жызыIэу зырыз щыIами, пабжьэм 
хэлъэдэжащ. Лъапсэ, 84. Зы зэман хъыбар 
Iуауэ щытащ Мэмэт-щIакъуэрэ Раисэрэ я кум 
зыгуэр дэлъу, арщхьэкIэ пцIы гъущэт. Лъапсэ, 
79. ПцІы упсын (13). Пэж жымыІэн. [Назифэ 
и анэм къыжриIэу:] «КъэкІуэжакъым» жысІэмэ, 
зы бэлыхьлажьэ ищІэнщ [Исуф], жысІэри пцІы 
сыупсащ: – КъэкІуэжащ. Лэчымэ, 393. ПцІы 
упсыныр я щэн «дэгъуэщ» Зыхуэмейхэр уи 
хьэпшыпщ. Дыгъу жыхуаІэр сыт? «Бгы лъапэхэм 
деж», 126. А письмор КІурацэ и гуфІакІэм дэлът 

дыуэм ещхьу, арщхьэкІэ абыи къыгурыІуат Апчарэ 
пцІы щІиупсри, зиущэхужащ. Нал къута, 289.

ПШАГЪУЭ (20).  ПсыIагъ куэду зэрыхэтым 
къыхэкIкIэ, узыпхымыплъыф хьэуа.  Къурш 
щхъуантΙэм пшагъуэр текΙамэ, НатΙэпэм 
тесыр уэс пыΙэщ. Къущхьэхъу щыΙэ 
жэмышхэр. «Мывэ хуабэ», 36. 

◊ Пшагъуэр текΙын (1). НэфΙэгуфΙэ хъун. – 
КъохьэлъэкΙыр уэ уи гъащΙэр, Уи гум къеуэр сэ 
сыгъащΙэ, – ЖиΙэу алъпыр къыщелъэΙум, Пшагъуэр 
токΙыр щΙалэ нэΙум. «Елбэздыкъуэ», 7.

ПШАПЭ: ПШАПЭ ЗЭХЭУЭН (13). КIыфI 
хъууэ хуежьэн. Пшапэр зэхэуа, зэхэмыуа жыпIэу, 
аргуэру уэредадэ макъ къоIу: ар щауэишыжыр 
щауэкъуэтыр и гъусэу къэсыжауэ арати, 
джэгушхуэ зэпагъэуар аргуэру къаублэж, унэм 
щIэсахэр бжэIупэм къызэрохь. Лъапсэ, 118. Шым нэ 
къытемыхуэн щхьэкIэ, Уэрдэщыкъуэ шытепхъуэ 
темыпхъуауэ шэщым къыщIишыртэкъым, 
къыщыщIишри пшапэр зэхэуауэ е жэщырт. 
Нал къута, 266. СынэщIщ, жиIэурэ Таша, куэдрэ 
зэрымэжэлIам къыхэкIыу, сымаджэ хъуат, пшапэр 
зэхэуэмэ и нэм зыри имылъагъужу. Мазэ ныкъуэ 
щхъуантIэ, 216.

ПШАХЪУЭ (8). Кварцым е нэгъуэщI мывэ 
лъэпкъхэм я хьэжыгъэу дунейм узыщрихьэлIэ.  
Иджы аргуэру пшахъуэм зыхэдгъапщкIуэу 
пщыхьэщхьэ пщIондэ дыхэлъын хуейщ, 
дыкъамылъагъун щхьэкIэ. ХьэщIэ лъапIэ, 403. 
Шамум скорпионыр пшахъуэм тригъэтIысхьэри 
ихъуреягъкIэ мафIэ дэп къригъэтIылъэкIащ, 
дэри детIысылIащ тфIэгъэщIэгъуэнуи доплъ. 
ХьэщIэ лъапIэ, 402. 

ПШАХЪУЭЩI (6). Зи щIы щхьэфэр пшахъуэ 
щIыналъэ. Зэм шуудзэр тесщ пщIэгъуалэм, Сабэр 
къумым къыщIаIэт, Зэм пшахъуэщIым нилъадэмэ, 
Зэм уафэгум зыщаIэт. Уафэ къащхъуэм пшэр 
хужьыбзэу. «Вагъуэ махуэ», 342. 

ПШЭ (1). Хьэуам щIыпIэ-щIыпIэкIэ зэхуэхуса 
щыхъу псы бахъэ. А махуэ закъуэр арат Ботэх 
и гум фIыуэ къинэжар, а зыри пщызыгъэгъупщэн 
Iэджи и нэгу щIэкIа пэтрэ, зэзэмызэ зриIуэтылIэн 
игъуэтмэ еIуэтэж, арщхьэкIэ езыми и ныбжьым 
хэхъуэхукIэ щакIуэ щыкIуа махуэ закъуэр 
пшэм щIалъэфа мазэм ещхьу нэщIэбжьэ 
Iэджэм щIалъэфэж, зэзэмызэххэ фIэкIаи 
згъэхъыбаращэрэт жиIэу и гум жиIэркъым. 
Лъапсэ, 77. 

ПШЭКIЭХУ: ПШЭКIЭХУ КЪИЩIЫН 
(1). Нэху щыуэ щIидзэн. ПшэкIэху къищIати 
нэхущым, Уафэр мыл гъуджэу ягъэж. Нэхущ. 
«Дамыгъэ», 225. 

ПШЭР: ◊ пшэрыр къыпыупщIын (1). 
НэхъыфIыр зыIэрыгъэхьэн. ЗылъэкIым пшэрыр 
къыпеупщI, Егъуэт итIанэ гукъыдэж. СфIэмыфIыр 
куэдрэ сфIэфI уэ пщIащ. «Вагъуэ махуэ», 318.

ПШЫНАУЭ (9). Пшынэм макъамэ 
къизыгъэкI,  ар зи IэщIагъэ цIыху. Инал 
щалъагъум, пшынауэм зыгуэр къепсалъэри, 
«Инал и къафэр» къригъэкIыу хуежьащ . Мазэ 
ныкъуэ щхъуантIэ, 599.

ПШЫНАФЭ: ПШЫНАФЭ ЩIЫН (2). 
Хъыджэбз цIыкIур пшынэ еуэным дихьэхамэ, 
ауэ я унагъуэм пшынэ къыхуамыщэхуфмэ, 
щIалэгъуалэ зэхэс ящIрэ пшынэ уасэ зэхрагъадзэу 
щыIа хабзэщ. Пшынафэ пщIымэ, хьэщIэм ирафын 
махъсымэ хуэщIынрэ хуэмыщIынрэ ищIэртэкъым. 
Къалэн, 429. И пхъум ещхьу лъэгъугъуафIэ 
цIыкIут, ауэ иджыри джэгу хыхьатэкъым, 
пшынауэ зищIыну и нэ къыхуикIырти, пшынафэ 
ищIурэ ахъшэ зэхуихьэсу пшынэ къищэхуну мурад 
ищIащ. ГущIэгъу, 429. 

ПШЫНЭ 7. Макъамэ къызрагъэкI, къыздэфэ 
Iэмэпсымэ. ХьэщIэщым къыпыт абджыпс 
верандэм пшынэ макъ къыщыIуащ, зигу къэжанауэ 
стIолым бгъэдэсхэр тэджурэ зырыз-тIурытIурэ 
абы кIуащ, Бериерэ Кодоевымрэ фIэкI къэмынэу. 
Лъапсэ, 87. ЩІалэгъуалэр нобэ гъамэ, Щыгъуэу 
хэкур нэпсым хэлъщ, Е уэрэду пшынэм къикІым 
Уэрэдыпкъыу хэкур хэлъщ. УситІ, Щам щыстхауэ. 
«Батырыбжьэ», 75. 

◊ [И пшынэм къыдэфэн (1). Зыгуэрым 
жиIэм тетын, и уунафэм щIэтын.  [Елбэздыкъуэ 
тхьэIухудым жреIэ:] – Абы [иныжьым] 
папщIэ умышынэ, Къыдэфэнущ ар си пшынэм. 
«Елбэздыкъуэ», 17.

ПЩАГЪЭ (1). ХупцIынэр зэрагъэтэдж тхьэв. 
Пщагъэ зэрылъ шейщΙэтыр ΙэщΙэхури гъуэгыу 
щΙэпхъуэжащ [гъунэгъу хъыджэбз цΙыкΙур], 
къэзыгъэкΙуа и анэр игъэгузавэу. Бабыщыкъуэ 
адакъэпщ, 477. 

ПЩАМПIЭ (18). Щыгъыным и Iыхьэу пщэм 
къыдекIуэкIыр. Зэрыхуейм хуэдэу чырбышыр 
игъэтIылъа нэужь, Аралпыр, маузер кIэрахъуэр 
кърипхъуэтри, япэщIыкIэ ЛутIэ и пщампIэр 
иубыдри, текIиящ: – КъакIуэ мыдэ! Хъуэпсэгъуэ 
нур, 293. [Мариам:] Кофтэ тхьэмбылыфэм ит 
мет цIыкIу закъуэр къытелъэту пщампIэ тIэкIур, 
и бгъэр къыщIигъэщу ирикъуэкIыу, фадэмэ гуэри, 
дыхумэм нэмыщI, къыщысщIихьэм, къэсщIащ ар 
[Назифэ] ныжэбэ здэщыIар. Лэчымэ, 394.

ПЩАФIЭ (19). Шхын зыгъэхьэзыр, ар зи 
IэщIагъэ. Зы сэлэт гуэрым и пIэщхьагъым къамэ 
къыщIихауэ щилъагъум, пщафIэр шынащ, 
Гуэбэшы къэкъеижу шхами, гузэвэжат, бэлыхь 
гуэр къохъури сыхокIуадэ, жиIэу. Хъуэпсэгъуэ 
нур, 173. ПщафIэм и сэр кIэрыщIауэ Сабырыну 
хуэмышыIэ: - Мазэм башыр хэт зыдзар? Астроном 
станц. «Мывэ хуабэ», 101. 

ПЩАЩЭ (14). Хъыджэбз. Тэрч къыхыхьэу 
къимыкIауэ Пщащэм еплъу погуфIыкI. Авар 
хьэщIэ. «Мывэ хуабэ», 112. Ιуэхухэм пщащэр 
къыдэхуати ТΙэкΙу теуну садым кΙуат, Удз 
гъэгъахэм хуэзэшати Къищыпыным егуэкΙуащ. 
«Бдзэжьеящэм ипхъу», 152.

ПЩЭ: ◊ и пщэ дэлъхьэн (4). Iуэху гуэр 
игъэзэщIэну унафэ хуэщIын. Локотош и 
гум къэкIыжащ Якъуб и Iуэхур зэхигъэкIыну 
Бахъуэм и пщэм дэслъхьэнщ, жиIэу Зулкъэрней 
жиIауэ зэрыщытар. Нал къута, 261. [И] 
пщэм къыдэлъхьэн (3). Еплъ и пщэ 
дэлъхьэн. Бургомистрым деж щашам Псэун 

и пщэм къыдалъхьат фронтым къикIыжауэ 
зызыгъэпщкIур къигъуэту бургомистрым деж 
ихуну. Къалэн, 434. [Алыджыкъуэ:] Нэхъыжьыр 
сэ къысхуэупсэу къыпфIэщIынут, арщхьэкIэ 
сэри гурыщхъуэ сегъэщI: зауэм щыIэм и бынунэм 
и зехьэныр си пщэм къыдалъхьэну армырауэ 
пIэрэ зыхуейр, жысIэу. МелыIыч, 454. Къуажэ 
зэIущIэм щыжаIащ: «Мыращ Iуэхур зыIутыр: 
унафэщIхэм ди пщэ къыдалъхьащ къэзакъхэм 
псыIэрышэ яхуэтшэну». Зи лъэрыгъыпс тIыгъа, 
524. [И] пщэ дэхын (2). Къалэн гуэр щхьэщыхын. 
Жансэхъуи кIуэнт Инал и фызышэм, арщхьэкIэ 
школым Джонсон и пщэ дэлъ къомыр дихащэрэт, 
жиIэу арат зыпэплъэр учкомыр. Мазэ ныкъуэ 
щхъуантIэ, 599. И пщэ къыдэхуэн 3). И 
къалэн хъун. Бэлацэ къыгурыIуэрт Iуэхушхуэ 
и пщэ къызэрыдэхуар, абы ирипагэрти а Iуэхур 
нэгъуэщIым ирату идэнутэкъым. Хъуэпсэгъуэ 
нур, 314. Къызэхуэсахэри гуп-гупурэ иныкъуэр 
зэчэнджэщу, адрейхэри зэдауэу, зыкъоми «текIуэм 
дырейщ» жаIэу зэхэтт, ауэ и нэхъыбитIыр Iуэхум 
хуэчэфу, къалэну я пщэм къыдэхуар зэрыиныр 
ящIэжу, абы ирипагэу, «зэ дыщIыхьащэрэт залым» 
жаIэу тепыIэртэкъым. Хъуэпсэгъуэ нур, 317.

ПЩЭГУРЫГЪ (3). Япэ пщэ IупщIэхэр. Шэм и 
пщэгурыгыр зэпиудауэ, нэмыцэр хэIубауэхэлът. 
Нал къута, 242. Къанокъуэпщым и нэрыгъыр 
Мэхъу абдежым тIэкIу нэхъ щаби, ЖеIэр ину: 
«Пщэгурыгъыр Пкъутэ хъунут хьэбэсабэу». 
«Тисей», 125. 

ПЩЭДДЖЫЖЬ 76. Махуэм и пэщIэдзэ.
Пщэдджыжьым жьыуэ Камизэхэ я нысэр къызэрысу 
Тамарэ тхьэмыщкΙэм ешхыдащ, си Ιизыныншэу 
хэт уэ лэжьапΙэм уΙузыгъэувар жиΙэри. Лъапсэ, 99. 

☐ Пщэдджыжь хьэщΙэ куэдрэ щыскъым 
(2). Пщэдджыжьыр Ιуэху щΙэгъуэщ, хьэщΙапΙэ 
кΙуэгъуэкъым, жыхуиΙэщ. Пщэдджыжь 
хьэщΙэ куэдрэ щыскъым, жаΙами, Думэсарэрэ 
Астемыррэ хьэщΙэ къэкΙуар ирамыгъэблагъэу 
дагъэкΙыжтэкъым. Мазэ ныкъуэ щхъуантΙэ, 
520. [Хьэбибэ Бекъан жриΙэу:] УкъэкΙуауи щΙы – 
пщэдджыжь хьэщΙэ куэдрэ щыскъым, жаΙэ – 
къыщΙыхьэ. Нал къута, 230.

ПЩЭДЕЙ (42). Нобэрей махуэм къыкIэлъыкIуэ 
махуэ. Ауэ пэжщ, иужьым хамутыр пщIэхахрэ 
уаутIыпщамэ, ухуейм удзыпцIэм зыхэгъэукIурие, 
къэтэджыж, пщэдей пщIондэ хъуакIуэ. 
Щынэхужьыкъуэ, 51. [ЦIыкIущэ Хьэрун 
жриIэу:] Пщэдей фIэкIа пIалъэ имыIэу сIуэхунщи 
къэсшэжынщ [къуитIыр]. Нэгъуху, 21.

ПЩЭДЫКЪ (11).  ЦIыхум е Iэщым и пщэ 
щIыб. Аргуэру цΙыхур уэрамым дэз хъуащ: хэт шы 
сокур иΙыгъыу шы ишэу, хэти и пщэдыкъым дэлъу 
мэл ихьу, танэ бжьакъуэр иΙыгъыу танэр чачэу 
зылъэфи яхэтт. Хъуэпсэгъуэ нур, 256. Шыгукъур 
кърихри Iэюб и пщэдыкъым дилъхьащ. Мазэ 
ныкъуэ щхъуантIэ, 589. 

ПЩЭФIЭН (мэпщафIэ) лъэмыI. (18). Шхын 
гъэхьэзырын. ПэшиплIрэ пщэфIапIэрэ хэту 
унэр зы пэшым къыщIэкIрэ адрейм щIыхьэурэ 
зэлъыIуех, егъэкъабзэ, мэжьыщIэ, мэпщафIэ, и 

лIым и щыгъын къабзэу, и шхын хьэзыру сыт 
щыгъуи кърегъэхьэлIэж [Нэху]. Кхъэлэгъунэ, 375.

ПЩЭХЪУ (1). Iэщым, хьэ с.ху. я пщэм ирадзэр.  
Пащтыхьым щакIуэхьэ къекIу, пщэхъу дахэ, 
дыжьынкIэ гъэщIэрэщIауэ, илъу къыбгъэдыхьат, и 

ПЩТЫР 11. плъыф. Температурэ лъагэ зиIэ. 
Бэлътоку фэеплъу къызэптар УΙэгъэ пщтырым 
тескъузат. Фэеплъ бэлътоку. «Шум и гъуэгу», 
59.СІэщІэх си Іэщэр сэ абдеж, Лъы пщтырыр 
си бгъэм сыт, къреж, – Къум псыншэр силъкІэ 
сэ согъэнщІ, ТкІуэпс плъыжьхэм удзыр яуфэнщІ. 
УІэгъэ. «Шум и гъуэгу», 45. 

ПЩЫ (1). Феодальнэ обществэм я кIуэцIкIэ 
дзэзешэ, жылагъуэхэм я тепщэ. Мес, тырку 
фронтым къикIыжауэ топгъауэ къом къыдыхьауэ 
дэтщ, дэнэ лъэныкъуэкIи къикIыу пщырэ уэркърэ 
къыдохьэ, сондэджэру купецу къыдыхьэм бжыгъэ 
яIэкъым. Хъуэпсэгъуэ нур, 188. 

☐ Пщы зи щыпэлъагъум тхьэ къыфIощI (1). 
Зыгуэр фIэбэлыхьу, фIэгъэщIэгъуэну щытын. 
Япэм Къазджэрий Алыхь талэм и лIыкIуэм 
хуэдэу къызыфIэщIа Iэджэм гу лъатат ар пашэ 
зэрымыхъунум, арщхьэкIэ «Пщы зи щыпэлъагъум 
тхьэ къыфIощI» жыхуаIэм хуэдэу, Мэтхъэным 
бжьыпэр IэщIыхьэмэ, зи гуапэ иджыри куэдт. 
Хъуэпсэгъуэ нур, 319. 

ПЩЫЖЫН (мэпщыж) лъэмыI. (1). 
УкъыздикIамкIэ ущылъу кIуэтэжын. Щхьэгъубжэ 
закъуэри гъэбыдауэ къыщIэкIащ, и щхьэр дигъэжу 
кIиин и гугъати, щымыхъужым зыхэлъа пIэмкIэ 
пщыжри бацэ уэншэкур зытрипIэри зиудыгъуауэ 
дурэшым дэсурэ къэмэхащ…[Дисэ]. ГущIэгъу, 424.

ПЩЫЖЬ-УЭРКЪЫЖЬ (8). ХэIэтыкIауэ щыта, 
тепщэныгъэ зиIа лъэпкъхэм (пщы, уэркъ с. ху.) 
я цIэ зэдай. Гъатхэпэм мазэр къихьагъащIэу 
Псыхуабэ щызэхэта съездым къэкIуа 
делегатхэмрэ пщыжь-уэркъыжьхэмрэ зэгурымыIуэ 
хъури, къэрэхьэлъкъ делегатхэр ТэрчкъалэкIэ 
емыкIуэкIыу хъуакъым. Хъуэпсэгъуэ нур, 242. 
Пщыжь-уэркъыжьхэм я дзэр хадэхэм, мэкъу 
пыпхъуэхэм, гуэщхэм щIэтIысхьауэ къыщIэкIащ, 
Мэтхъэным и отрядыр къызэрыкIуэ уэрамым я 
пулеметхэр къытегъэпсауэ. Хъуэпсэгъуэ нур, 320.

ПЩЫКЪАН (1). ЦIыхухъуцIэщ. [Дзэшу и 
къуэм жриIэу:] ПщIэжрэ, япэ дыдэ колхозым тета 
Пщыкъан? КIапсэ кIапэ, 11. 

ПЩЫЛI (37). Пщым залмыгъэкIэ игъэлэжьэну 
зыхуиту щыта цIыху. А, сыт мыгъуэр си дуней, 
уджыназ лъэпкъыу, къупщхьэ хужьым уащыщу, 
дауэ мыгъуэ уи дуней Iыхьэр дэпхьыну пщылI 
лъэпкъым къахэкIам. Хъуэпсэгъуэ нур, 272. 
Мис ныщхьэбэ гуэдзыр зыIуэу ПщылIхэм паныр 
къахыхьащ, Езэшахэм зы жамыIэу Щхьэщэ ящIыу 
къэувыIащ: - Щхьэ фыщытхэ? «Бдзэжьеящэм 
ипхъу», 153. Убых хьэщIэм зэхихат Къетау и 
пщылIыр хуит ищIу убых цIыхубз гуэри фызу 
къригъэшауи, иджы фызабэу къыдэнэжа цIыхубзыр 
зэзгъэцIыхумэ, си гуапэт жиIэри щIэупщIащ, 
арыншами Къетау и унэм къекIуэлIар куэдыщэщи, 
жэщ укъэнэну Iэмал зимыIэщ. Лъапсэ, 112.

ПЩЫЛIЫН (мэпщылI) лъэмыI. (2). Зэгуэрым 

хуэлIыщIэу щытын. Сэ IитIщ сиIэр, гъукIэм и 
IитIыр къишийри къаригъэлъэгъуащ, - Лъэпщ 
зы тхьэшхуэм хуэпщылIащ, сэ си деж къакIуэ 
псоми сырапщылIу къалъытэ… Лъапсэ, 60. ЩIым 
елэжьу ар щытами Iуэху блэкIахэр игу къокIыж, 
Илъэс плIыщIкIэ ар пщылIами И щхьэ дадэр мис 
хуитыжщ. «Бдзэжьеящэм ипхъу», 147. 

ПЩ ЫЛ IЫП IЭ  (4 ).  Щ хьэх уим ытыныг ъэ, 
дэкъузэныгъэ. Къэрэхьэлъкъыр, пщылIыпIэм 
къыщIрашыжар я щхьэр ягъэпсэужыну аращ. 
Нэгъуху, 21. ЦIыху тхьэмыщкIагъэ, пщылIыпIэ, 
Пщым я удыну тшэчахэр, Аракъэ уэркъхэр нэхъапэм 
«Къэбардей хэкукIэ» зэджахэр. ЗэкъуэшитI. «Бгы 
лъапэхэм деж», 99. Дэ тлъэгъуакъэ Пан пщылIыпIэр? 
«Бдзэжьеящэм ипхъу», 161. 

ПЩЫМАХУЭ (1). ЦIыхухъуцIэщ. (КIыщокъуэ 
Алим зи гугъу ищIыр и адэрщ) Си адэр еупщIати, 
Ибрэхьим си гуапэ ищIыгъат: - Акъыл натIэщ, 
Пщымахуэ, тхьэм гъащIэ къырит, гурыхуэ 
цIыкIущ, - жиIэри. Зи лъэрыгъыпс тIыгъа, 519.

ПЩЫН I (мэпщ) лъэмыI. (14). Ущылъу 
Iэпкълъэпкъ псомкIи узыдэIэпыкъужурэ кIуэтэн. 
Щымыхъужым бжэмкIэ пщащ, унэм сыщIесхьэ, 
жиIэу гужьеяуэ [Дисэ]. ГущIэгъу, 424. Алъхъом а 
щIалэм гу лъитауэ, Ар зыдэщылъым псынщIэу 
мэпщ, Къуэ зэв екIуэкIым зритауэ Емышу 
макIуэ – щIалэ лъэщщ. ЗэкъуэшитI. «ЩIалэгъуэ 
щIыналъэ», 18. ЩIытIым итри исри бомбэкIэ 
хьэбэсабэ ящIа нэужь, Къэрэмырзэ и дзэр шым 
епсыхщ, я къамэ, я сэшхуэ, нэгъуэщI къехьэлъэкIын 
илъэпкъыр зыкIэрахауэ, ныбапхъэкIэ пщыурэ, бий 
ундэрэщхъуам гу къылъамытэу, йопщылIэри, 
сигнал зэредгъэлъагъуу, зыкъаIэтри зы напIэзыпIэм 
бийм я быдапIэм тоуэри топышэмрэ бомбэмрэ 
къелар зэтраукIэри къалэр къащтэ. Лыгъэ, 410. 

ПЩЫН II (епщ) лъэI. (1). Зыгуэрым и 
куэдагъэр, и кIыхьагъыр, и хьэлъагъыр лъытэн. 
Тамарэ щIокIыжыр, и лъэ макъ хьэлъэ-хьэлъэу 
зыкъомрэ къоIур, цIыхухъу зекIуэкIэу щIыр ипщ 
хуэдэу зокIуэ. Лъапсэ, 17.

ПЩЫХЬЭЩХЬЭ (62). Махуэм и кIэухыу жэщыр 
къихьэным ипэ къихуэ зэман. Абдули и адэми 
ахъшэфI иратыну къагъэгугъащ, унэидзыхьэ щежьэну 
пщыхьэщхьэми лафкIэтетым деж фIыуэ щефащ 
урыс аркъэ, гу зэрыкIуэнуми щIэт шэрхъым хъыдан, 
чэтэн кърашэкIащ, Iэуэлъауэ имыщIын щхьэкIэ. 
Хъуэпсэгъуэ нур, 142. Алии дытегузэвыхьырт, сыт 
щхьэкIэ жыпIэмэ Кърым кIуэри мыдрисэм щеджат, 
Истамбыли щыIат, мусаватистхэм я зэманым 
Баку щылэжьащ, иджы и щхьэм зэрытегузэвыхьым 
гу лъумытэну Iэмал зимыIэт, дэ нэхърэ нэхъ гъурыж 
хъуауэ, зэщIэуфIыцIауэ, и нэщIащэр иуэжауэ школым 
къакIуэмэ, унэм игъэзэжын дзыхь имыщIу къытхэтт, 
пщыхьэщхьэ хъухукIэ. Зи лъэрыгъыпс тIыгъа, 523. 
[Албинэ:] АмериканцитIым 1958 гъэм октябрым и 
26 пщыхьэщхьэр сыхьэт 22-рэ ныкъуэм нэблэгъауэ 
гъущI гъуэгу лъэмыжым деж щалъэгъуащ метр 
щэ ныкъуэ и лъагагъыу Ровен Дам жыхуаIэ гуэлым 
щхьэщыту хъурей гуэр, Балтиморэ пэмыжыжьэу… 
Тепщэч къэзылъэтыхь, 155.

ПЩЫХЬЭЩХЬЭМ (31). нареч. КIыфI 
щыхъу зэманым. Пщыхьэщхьэм пшапэр зэхэуэу 
Ботэщ Астемырхэ я унагъуэр зэгъэжа нэужь, 
Нурхьэлийрэ Мусэрэ къалэм къыщызэIуаха 
шхапIэм, бэзэрышхуэм насыпу щызэрахьэм 
Думэсарэ тепсэлъыхьащ. Хъуэпсэгъуэ нур, 
189. Астемыр, Елдар, Степан Ильич яхэту 
тешанкIэм ису къакIуэу: нобэ советскэ властыр 
Щхьэлмывэкъуэ щыдгъэувауэ къыдолъытэ, жаIэу 
зэIущIэшхуэ щащIари я гум къэкIыжащ, а махуэм 
жылэр зэрызехьат, пщыхьэщхьэм Щэрданхэ 
я шыр Жыраслъэн идыгъущ, шэщми мафIэ 
къыридзыжри, цIыхур мащIэрэ игъэгузэват! Мазэ 
ныкъуэ щхъуантIэ, 645. Махуэм Назифэ и пэшым 
къыщIэкIакъым, «сыгъашхэ» сыти жимыIэу жеящ, 
пщыхьэщхьэм и адэри къэсыжри къыщIэупщIати, 

ПЩЫХЬЭЩХЬЭКIЭ (19). нареч. КIыфI 
щыхъу, пшапэр щызэхэуэ зэманым къриубыдэу. 
А балконыр школым нэгузыужьыгъуэу яIэт: 
пщыхьэщхьэкIэ цIыкIухэр къиувэрти хэт 
блэкIми къыблэкIыжми еплъу итт. Мазэ ныкъуэ 
щхъуантIэ, 559. Бэлацэ и жагъуэтэкъым гуащэр 
къызэрелъэIу и Iуэхутхьэбзэр хуищIэну, сыт 
щхьэкIэ жыпIэмэ езы дыдэр къалэм щIэкIуэн хуей 
щыIэт – зыкъом лъандэрэ фэтыджэн ямыIэу 
пщыхьэщхьэкIэ кIыфIу зэхэст. Хъуэпсэгъуэ 
нур, 305. ПщыхьэщхьэкIэ дышха нэужь, Алий 
ди общежитым къокIуэри къытхэсщ, хъыбар 
къыджеIэ, Истамбыл щилъэгъуар еIуэтэж, е усэ 
фIэкIа имыту тхылъ фIыцIэшхуэ иIэщи, абы 
урысыбзэкIэ къеджэурэ адыгэбзэкIэ къыджеIэж. Зи 
лъэрыгъыпс тIыгъа, 532. 

ПЩЫХЬЭЩХЬЭНЭБЛАГЪЭ ХЪУН (1). Еплъ 
пщыхьэщхьэхуегъэзэкI хъун Пщыхьэщхьэнэ-
благъэ хъуати, жэм джэмыдэжьыр бууэ куэбжэм 
къыIуувэжауэ щытт. Хъуэпсэгъуэ нур, 136. 

ПЩЫХЬЭЩХЬЭХУЕГЪЭЗЭКI ХЪУН (5). 
Пшапэ зэхэуэгъуэ, кIыфI щыхъу зэманыр къэ-
блэгъэн.. ПщыхьэщхьэхуегъэзэкI хъуагъэнт, 
Джэлил къыхуихьауэ щыта хьэмбылур и гум 
къэкIыжауэ, тIэкIу сыулъэпхъэщэнщи, къэзгъу-
этыр си Iыхьэщ, жиIэу куэншыб идзыпIэмкIэ 
щигъазэм, къалэдэсыр куэдыщэ дыдэри улъэпхъэ-
щатэкъым, куэншыбым зыгуэр къыхэлыдыкIыу 
щилъэгъуам. Бабыщыкъуэ адакъэпщ, 490. Ма-
хуэр пщыхьэщхьэхуегъэзэкI, кIыфI хъуащ, жаIэу 
хьэргъэшырхэр щагъэтыркъым. МелыIыч, 452. 
Ауэрэ, махуэ дэкIа е махуитI дэкIа, дунейм зиукъ-
эбзыжауэ, пщыхьэщхьэхуегъэзэкIи хъуауэ, Дзэшу и 
пщIантIэм «Москвичыжь» цIыкIу зэ къэкIуэгъар, 
араи, армыраи къыдэлъэдащ. КIапсэ кIапIэ, 11. 

ПЩЫХЬЭЩХЬЭШХЭ (1). Пщыхьэщхьэ 
шхэгъуэм яшх ерыскъы. Ар [егъэджэныр] 
пщыхьэщхьэшхэм хуэзэрти, зэзэмызэ дыщагъашхэ 
щыIэти, арат нэхъ кIуэгъафIэу дыщIэкIуэр, хьэ 
бзаджэм ди гъуэншэдж тIэкIур щытфIызэфIатхъ 
къэхъуми. Зи лъэрыгъыпс тIыгъа, 528.

ПЩЫIЭ (51). Губгъуэхэм щащI псэупIэ, пхъэ 
зэупсея, мэкъукIэ зэщIэбгъэжауэ. Губгъэм ит 
псори зэплъэкIыу Я пщыIэм пIащIэу мэкIуэж, 

Уэшх ткIуэпс зэрызхэр къэпIэнкIыу Удз тхьэмпэм 
техуэм еукъуэнш. Гъэмахуэ уэшх. «Бгы лъапэхэм 
деж», 110. Пшапэр зэхэуэу палестин губгъуэрыс 
къомыр зэгъэжыху бгъунщIагъым дисащ, 
нэрыплъэкIэ дыкъаплъэмэ, пщыIэм щIэсым ящIэри 
адэкIэ-мыдэкIэ кIуэри къакIуэжри тлъагъуу, 
уеблэмэ пщыIэ къомым уащхьэпрыплъмэ, къалэри 
уолъагъу, пщыIэ къомри ягъэуващ, уэрамхэр яIэу, 
дыхьэпIэ-дэкIыпIэр къалъэм хуэгъэзауэ. ХьэщIэ 
лъапIэ, 403. Махуэ енкIэ шур къэжауэ, Фызыжь 
пщыIэм къэсыжауэ, Гузэвэгъуэр къакIэлъосыр, А 
иныжьыр псынщIэу къосыр НапIэзыпIэу къохъу 
телъыджэ, КъыхыфIедзэр щIалэм гъуджэр, Шум и 
ужьыр мэхъу мылыджэ. «Елбэздыкъуэ», 19. 

ПЩIАНЭ (1). къут. бж. ПщIы ищIыкIа 
гуэрым и зы Iыхьэ. Арат Къазыхъуэм и Iуэхур 
къызэрекIуэкIар, арщхьэкIэ абы и Iыхьэ пщIанэ 
къажриIакъым. Щынэхужьыкъуэ, 71. 

ПЩIАНТIЭ (35). Унэм къыпэщылъ псэуалъэхэм 
къаухъуреихь щIыIэ нэщIыр. Адакъэ хъунур 
джэдыкIэм ису маIуэ, жыхуаIэм хуэдэу, адакъэщIэр 
джэду пщIантIэм дэтым ебжьыфIэкIыу, адакъэ 
купрауз дахэшхуэ мэхъури, зыхэта бабыщ быным 
яхэмыхьэжыххэу и щхьэ закъуэ и лъакъуитIу хуиту 
пщIантIэм дэтщ, уеплъмэ, уи гур хигъахъуэу. 
Бабыщыкъуэ адакъэпщ, 479. ПщIантIэм дэт 
къомыр щалъагъум, мо тIуми нэхъ псынщIэ 
защIащ, Тембот и лъэдакъэр плъыжьыбзэу 
гъуанэ хъуа гуэншэрыкъым къиплъырт, итIани, 
здэкIуэр апхуэдизкIэ фIэгъэщIэгъуэнти, щIыIэр 
зыкIи зэхищIэжыртэкъым. Хъуэпсэгъуэ нур, 152. 
Къуажэ гъунэ дыдэм деж зы пщIантIэ гуэрым 
дэлъэдати, хьэжь цIыкIу къыкъуэжри къуажэхьэр 
зэщIигъэбырсейуэ банэу щыхуежьэм, Сеймэныр 
IуэмкIэ мажэри бэкхъ плIанэпэм дэлъ шкIэм 
деж зедз, шкIэм игъэщэба мэкъур зытрелъхьэ, 
арщхьэкIэ техьэгъуэ зытехьам хуэдэу мэкIэзыз. 
Лъапсэ, 51. 

ПЩIАНТIЭКУ (1). ПщIантIэм ику. 
ПщIантIэкум деж пкъоуитI хэтIат, лъэбакъуиплI 
хуэдиз я зэхуакуу, а пкъо лъагитIым я щхьэм 
шыкъуэтэн къытелъыжым и курыкупсэм урыс 
щIакхъуэ хужь ин, и хъуреягъкIэ кIэнфет, браныч, 
бэлътоку, папирос, дыху абдж цIыкIу, хьэлыгъуанэ, 
дыху сабын, аркъэ кIэсушкIэ сытхэр къеблэкIауэ 
кIэрыщIат. Хъуэпсэгъуэ нур, 95. 

ПЩIАЩЭ (17). Жыг тхьэмпэ. ПсыIэрышэм 
бгъурыт защIэу Жыг хадэшхуэр пхъэщхьэмыщхьэм 
ЩIигъэнакъэ пщIащэр мащIэу, Мес, машинэм зы 
щIэмыхьэу Мажэ, мажэ къэмыувыIэу, Жьыбгъэ 
щIихур щIыIэтыIэу. «Тисей», 481. Джэлил 
зэхъуэпса абгъуэр пщIащэ Iувым хэщIыхьауэ 
жыг къудамищыр щызэхэкIым деж дэтт, пыIэ 
фIыцIэшхуэм хуэдэу. Бабыщыкъуэ адакъэпщ, 493. 
МэжэщIалIэу мыщэжь закъуэм Фэндыжь гъурыр 
илъщ и щIыб, ПщIащэм хьэлъу закъуэтIакъуэу 
Пхъэщхьэмыщхьэхэр къещып. «Бажэ пшынэ», 4. 

ПЩIЭ I (2). IухьщIыхь. Уэра пщIэ нэхъ 
зыхуэфащэр? – жиIэри Къылышбий и къуэр 
бгъэдэлъэдащ Жыраслъэн, напIэзыпIэу лIым и 
пащIэ лъэныкъуэр къиубыдри зэрылъэкIкIэ къеIащ. 

Хъуэпсэгъуэ нур, 117. [КIэпхъ цIыкIум:]– ПщIэ 
жыхуэпIэр сыт? Кхъухь пхэнж, 501.

◊ [Уи] щхьэм пщIэ хуэщIыжын (1). Еплъ щхьэ I. 
ПЩIЭ ХУЭЩIЫН (34). Зыгуэрым фIэлIыкI 

хуаIэн, нэхъ нэлейкIэ еплъын, IухьщIыхь 
хуэщIын. Езы тIуми. [Хьэжбарэрэ Къазийрэ] 
иджыри къэс сыту гу лъамытарэ цIыхум цIыху 
игъэпщылI зэрымыхъунум, хъарзынэу щIалитIри 
зэхуэлIыщIэр къуажэм нэхъ пщIэ зыхуащIу унагъуэ 
бейщ. Нэгъуху, 21. Алащэжьым хуащI пщIэм 
нэхърэ нэхъыбэ Раисэ хуищIыртэкъым Мэмэт-
щIакъуэ, ауэ езы Мэмэт-щIакъуэ уеупщIамэ, 
«дякум дэлъ щыIэкъым» жиIэнутэкъым, сыт 
щхьэкIэ жыпIэмэ, Раисэ зыхуэгумащIэ гуэр 
зэрыщыIэр ещIэри, пцIыр езым къытехуэмэ, нэхъ 
къещтэ, Iуэхум и пэжыпIэм цIыхум гу лъатэ 
нэхърэ. Лъапсэ, 79. Зы щIалэ ВалерэкIэ еджэу 
яIэщи щIэныгъэлIу къалэм дэсщ, кафедрэм тету, 
хъарзынэу мэлажьэ, зыхэтым пщIэ къыхуащI, 
зэзэмызэ къуажэм къыдэлъэдэжмэ и адэ-анэр 
егъэгуфIэ, псом хуэмыдэу я бын цIыкIуищыр 
къашэжмэ, дадэр нэгъуэщI гуфIэгъуэ хуейкъым. 
КIапсэ кIапэ, 6.

ПЩIЭР ДЭКIУЕИН (1). И IухьщIыхьыр лъагэ 
хъун. Къызэхуэсахэр зоIущэщэж: - Плъагъурэ, 
кIэпхъым и пщIэр докIуей! Кхъухь пхэнж, 501. 

ПЩIЭ II (2). Зэгуэрым щIат, хуагъэув уасэ. 
Зы куэнсапIэм пщIэ имыIэ, Жьым пэщIэхуэм 
IэщIокIуадэ. Зы куэнсапIэм пщIэ имыIэ. 
«Вагъуэ махуэ», 38. Мэсхьудрэ Нурхьэлийрэ куэд 
лъандэрэ Мусэ хуэлажьэрт, пщIэ сыт жамыIэу. 
Хъуэпсэгъуэ нур, 52. 

ПЩIЭГЪУАЛЭ (7). Цы хужь зытет (шы). 
Ерул джэну лъэрыгъым иувэрэ зэтриIэтыкIмэ, 
«сархъ», пщIэгъуалэр езыр-езыру къэувыIэрти, 
«немыкIуалIэм етхьэкъунущ» жиIэу Ерул и 
псалъэр иухмэ, ежьэжырт. Хъуэпсэгъуэ нур, 83. 
Зэм шуудзэр тесщ пщIэгъуалэм, Сабэр къумым 
къыщIаIэт, Зэм пшахъуэщIым нилъадэмэ, 
Зэм уафэгум зыщаIэт. Уафэ къащхъуэм пшэр 
хужьыбзэу. «Вагъуэ махуэ», 342. Шы пщIэгъуалэм 
уанэ теслъхьэу ТIэу семыплъу сышэсынт. Жьыр 
къемыпщэм, дэнэ щыIэ. «Вагъуэ махуэ», 344. 

◊ [И] Iуэхур пщIэгъуэлэн (3).  Еплъ Iуэху. 
ПЩIЭГЪУАЛЭЖЬ (3). Еплъ пщIэгъуалэ. Шы 

пщIэгъуалэжь цIыкIуу ар зытесыр есат лIыжь 
цIыкIур и щIыбым ису къырихьэкIыуи, кIуэру 
уэрам зэв цIыкIухэм ар дэкIырт. Хъуэпсэгъуэ 
нур, 83. Махуэ гуэрым дежурнэныр сэ къыслъысри 
псышэ сыкIуэн хуей хъуащ, щызакъуэгум бошкIэ 
иту пщIэгъуалэжь гуэри щIэщIауэ – арат 
псышэ дызэрыкIуэр. Зи лъэрыгъыпс тIыгъа, 
519. Иджы и щIагъыр общежитщ, и щIыIур 
классщ, пщIантIэми шэщ дэтщи, ар тIууэ 
зэтетщ, и щIагъыр бощи, ди пщIэгъуалэжьу псы 
къызэрытшэр щIэтщ, унэм и щIыIур складщ. 
Зи лъэрыгъыпс тIыгъа, 522. 

ПЩIЭГЪУЭ (1). Хадэ, губгъуэ сыт хуэдэхэм 
удзыжьхэр къыщыхэгъэбзыкIын хуей зэман. 
Зэманыр гъэмахуэт, мэкъу еуэгъуэт, хадэ 
пщIэгъуэт. Зи лъэрыгъыпс тIыгъа, 524. 

ПЩIЭКIЭ (1). Удзыжь, ежьужь сытхэр хаса 

къэкIыгъэхэм къызэрыхагъэкъэбзыкI щIыкIэ. 
Тембот гу лъитэрт Елдар и хадэ пщIэкIэм, пщIэнри 
нартыхури здигъакIуэу щIыр къриудырт, Дисэхэ 
я пщIантIэм Iуэхушхуэ гуэр къызэрыщыхъуар 
IупщIт. Хъуэпсэгъуэ нур, 135. 

ПЩIЭН (епщIэ) лъэI. (16). КъэкIыгъэ хасам 
зэран хуэхъу удзыжьхэр къичын, иупщIыкIын. 
Темботрэ Елдаррэ сабэр къаIэту нартыху 
япщIэрт, Лу цIыкIуи зэгуэрым епэщэщу хадэм 
ист. Хъуэпсэгъуэ нур, 113. «Си убых къэбышх» 
жиIэмэ, и лIыр арат зи гугъу ищIыр, къэбышхкIэ 
абы уеджэнри тэмэмтэкъым, мычэму пщыр 
зекIуэ кIуэху ар и мыгъусэну Iэмал зимыIэт, 
къыщыдэхуэм вэрт, пщIэрт, мэкъу пиупщIт, мэш 
къихырт, гуэдзыр Iуихыжырт, Iэщ игъэхъурт – 
Iэ дэхьеигъуэ имыIэу унагъуэ Iуэхум и ужь итт. 
Лъапсэ, 29. [ЦIыкIущэ жиIэу:] Уи къуитIым 
хамэм я хадэ япщIэ, уэ уи хадэр зыпщIэн щымыIэу 
нартыху-мэкъуу зэщIэкIэжащ. Нэгъуху, 21. 

ПЩIЭНЕЙ (1). ПщIэным зэщIищта, зэщIэкIа. 
ПщIэней ар [хадэр] хъуауэ гъэри къос. ФIымрэ 
Iеймрэ. «Дамыгъэ», 116.

ПЩIЭНТIЭН (мэпщIантIэ) лъэмыI. (5). 
ПщIэнтIэпс къыхэкIын. Дыгъу нэгъуэщIхэр 
зыщылажьэм Мыхьэнэншэр къыщедыгъу Народ 
мылъкум ар зи лажьэр Пшэрыхь Iыхьэу ныщогугъ, 
КъыщIэхуамэ магъ, мэпщIантIэ, Напэу иIэр 
фIыхокIуадэ. Дыгъу жыхуаIэр сыт? «Бгы лъапэхэм 
деж», 126. Ди пыIэ псыфыр щхьэрытхауэ Сэлам 
зэтхыжырт, дыпщIэнтIат. Нып «ЩIалэгъуэ 
щIыналъэ», 22. [Алъхъо:] Хуабэщ, ди анэ, сэри 
сыпIащIэу сыкъэкIуати нэхъри сыпщIэнтIащ. 
Алъхъо, 55.

ПЩIЭНТIЭПС (15). 1. (9). ЩIыфэм къыпхив 
псы, ткIуаткIуэ. Ди щIалэ цIыкIур мыхъугъам, 
ПщIэнтIэпсу мащIэт спкъырыкIар. ПщIыхьэпIэ 
«Мывэ хуабэ», 54. Бийм зишхыхьыжырт, къэгубжьат, 
Зытес лъагапIэм зи темыкIт, ПщIэнтIэпсыр ди нэм 
къыщIэбжьат, Бий бзаджэм тщыщи тхиукIыкIт. 
Нып. «ЩIалэгъуэ щIыналъэ», 21. Хъыджэбз фIыцIэ 
къуэгъу цIыкIут, и щхьэц икъухьам и щхьэр хэлъу 
мафIэр къыщIэна хуэдэ: и нэкIущхьэ дахитIым 
уецырхъым, уи Iэпэр къисын хуэдэ, пщIэнтIэпсыр 
ткIуэпс зырызу къытрипхъауэ, и Iупэ плъыжьыбзэри 
мафIэм къигъэчащ жыуигъэIэну, сымаджэм 
зимыщIэжу хэлът, анализхэм къызэрагъэлъагъуэмкIэ, 
и лъым сепсис зэрыхэлъым шэч къытепхьэ 
хъунутэкъым. Лъапсэ, 10. 2. (6). зэхь. Гугъуехь, 
гуащIэдэкI. Иджы, мес, пщIэнтIэпсу яугъуея мылъкур 
хыфIрагъадзэри здашар тхьэм ещIэ. МелыIыч, 467. 
Ахъшэр здихьын къимыгъуэтынуи аратэкъым: 
фызым нэхърэ нэхъыфIу хэт ищIэнт и лIым езым 
и пщIэнтIэпскIэ къимыхьауэ зы тхылъымпIэ я 
IэмыщIэ къызэримыхьар? Кхъэлэгъунэ, 377. – Ленин 
къыдит фIыгъуэм и уасэм лъырэ пщIэнтIэпсрэ дэ 
щIэттащи, гугъу зезмыгъэхьа тхэтмэ, ди щIыхуэ 
телъщ, - жиIэри Елдар Мусэ зыкъыхуигъазэри 
къепсэлъащ. Хъуэпсэгъуэ нур, 251. 

◊ ПщIэнтIэпсыр къелъэлъэхын (1). Еплъ 
пщIэнтIэпсыр къехуэхын. Я нэщхъ дзэпщитIым 

зэщIаукIэр, ПщIэнтIэпс я натIэм къолъэлъэх. 
Шахмэт джэгукIэ хэт зымыщIэр.«Батырыбжьэ», 
65. ПщIэнтIэпсыр екъуэкIын (2). Хуабжьу 
къызэщIэплъэн, къызэщIэнэн. Ар анэ хъунщ 
жыIэ уэ, - Яков Борисович къызэщIэплъати 
пщIэнтIэпсыр ирикъуэкIыу игъэзэжри щIыунэм 
щIыхьащ. Нал къута, 282. ПщIэнтIэпсыр IэкIэ 
ирекъуэкI, ФынакIуэ! Командир. «Шум и гъуэгу», 
43. ПщIэнтIэпсыр къежэхын (2). Хуабжьу 
къызэщIэплъэн, къэхуэбэIуэн. Езым [Нурхьэлий] 
пщIэнтIэпсыр къежэхырти и къэптал IэщхьэмкIэ 
ирикъуэкIырт. Хъуэпсэгъуэ нур, 219. Уэлэхьи, хамэ 
къакIуэу имыдыгъуа[шыр], - жиIэри пщIэнтIэпсыр 
къежэхыу дыгъэм хэт лIыжь гъур цIыкIу гуэр 
къэкIиящ. Хъуэпсэгъуэ нур, 88. ПщIэнтIэпсыр 
къехуэхын (10). Егъэлеяуэ зэрешам, гугъу зэрехьам 
къыхэкIыу куэду пщIэнтIэн, къэхуэбэIуэн. 
Илас и жьэ ущIам комендантым и кIэрахъуэр 
жьэдиIури, модрейм пщIэнтIэпсыр къехуэхыу 
зэщIэкIэзызащ. МелыIыч, 473. Машинэм хэлъ 
абджхэр егъэжэхати абы зэгуэбэтыжауэ ис 
лIы тхъуэплъышхуэм и щхьэр къригъэжащ, 
зэрынэкIутIэр плъагъуу и щхьэфэкъур 
къызэщIэплъарэ пщIэнтIэпсыр къехуэхыу: - Салам 
уалейкум. КIапсэ кIапэ, 5. ЦIыкIуи ини дежэри 
пщIэнтIэпсыр къыдэхуэхыу машинэр дэтшащ, 
шоферыр зэрыхуей дыдэм хуэдэу хъури «хьэщIэм» 
и машинэр зэщIагъэплъэжауэ щилъагъум, 
итIысхьэри макIуэ-мэлъей. Зи лъэрыгъыпс 
тIыгъа, 523. ПщIэнтIэпсыр къыпыхун (1). Еплъ 
пщIэнтIэпс къехуэхын. Я бинти я щыгъыни 
сабэм иуащ, пщIэнтIэпсыр къапоху [уIэгъэхэм]. 
Нал къута, 211. ПщIэнтIэпс къыхихун (4). Псыф 
къэхъун, пщIэнтIэпс къытрикIутэн (п.п. натIэм) 
АрщхьэкIэ а тIэкIум уи псыхуэлIэ иригъэкIынт, 
пщIэнтIэпсри къыхихуат. Нал къута, 243. 
ПщIэнтIэпсыр къысхиху щыхъум, сыIуэщхъуу, 
сыщэIуу къыщIэздзащ. МелыIыч, 458. «Соунэхъури 
сосэхыж, Нахъуэ къегъэгубжьри, тхылъыншэу 
сыкъонэ», - жиIэу Лу мэгузавэ, пщIэнтIэпсыр 
къыхеху. Мазэ ныкъуэ щхъуантIэ, 505.

ПЩIЭНУ: ПЩIЭНУ ЩЫТКЪЫМ (7). Зыми 
ищIэркъым, зыхуэIуа щыIэкъым. Имыжыну икIи 
наIуэу Къыхэсхыну сеплъырт вагъуэм, ПщIэну 
щыткъым ар, къызжаIэм – СемыдаIуэу хъурт си 
жагъуэ.. Вагъуэ. «Партыр ди пашэу», 7. Псалъэ 
жаIэм дэ додаIуэ, Ди Аслъэныр и пIэм иткъым, Ар 
зыхуэзэм йоIущащэ, И мурадыр пщIэну щыткъым. 
Къуажэ лавкэм. «Партыр ди пашэу», 31. [Астемыр 
жиIэу:]Абы хуэдэнкIи мэхъу, пщIэну щыткъым. 
Мазэ ныкъуэ щхъуантIэ, 651. 

ПЩIЭНШЭУ (19). нареч. 1. (9). Мыхьэнэ 
имыIэу, лъэужь къэмынэу. Хэт гъащIэр пщIэншэу 
зылъытэр?. Хэт гъащIэр пщIэншэу. «Шум и 
гъуэгу», 44. Дадэрэ Истепанрэ цIыху бзаджэм 
IэщIэбгъэкIуадэ хъурэ, Лу пщIэншэу щыс абдеж, 
а тIур хъумэн хуейкъэ. Хъуэпсэгъуэ нур, 279. 
СыздэкIуам пщIэншэу сыкIуауэ къыщIэкIащ: 
Анка и фэр якъуауэ пщIантIэм дэлът, лIэри и 
фэр трахыжауэ. Анка, 384. 2. (10). Уасэ щIамыту. 
Хьэмэ пщIэншэу Уэ напэншэр Iэпэ пшынэм уедэIуа? 

«Бажэ пшынэ», 10. Бекъан и нэщхъыр зэщIиукIауэ 
щилъагъум, аргуэру къыпищащ: - Къуршым 
фыщхьэдэхмэ, хакIуэр пщIэншэу ефтынущ. Нал 
къута, 270. IуэхуфI епхьэжьэмэ, къыбдэIэпыкъуни 
мащIэ, лэжьэну зыфIэфIыр апхуэдизкIэ куэдти, 
пщIэншэу лэжьэни бгъуэтынут, арщхьэкIэ 
Абу-Деруиш лэжьапщIэ зримыт яхэтакъым. 
Кхъэлэгъунэ, 376.

◊ ПщIэншэу къыпIэрыхьэр кIуэдыжыгъуафIэу 
мэкIуэдыж (1). Еплъ гугъу I. ПщIэншэу 
къыпIэрыхьэр кIуэдыжыгъуафIэу мэкIуэдыж. 
Аракъэ иджырей щIалэхэр фыз къэшэрейуэ 
щIыщытыр. Щынэхужьыкъуэ, 26.

ПЩIЭНШЭКIУЭДУ (1). нареч. Мыхьэнэ 
имыIэу, арыххэу. А пешкэ цIыкIухэм ещхьщ 
поэтри – Зэрыс щIыналъэм емыпцIыж, ТIощI 
пщIэншэкIуэду хэкIуэдащи, Зы закъуэм напэр 
къетхьэщIыж. Шахмат джэгукIэ хэт зымыщIэр. 
«Батырыбжьэ», 288.

ПЩIЭУН (мэпщIэу) лъэмыI. (2). ПщIэу 
макъ гъэIун. Гъуумар и гур загъэртэкъым, 
арщхьэкIэ абыи зыри хузэфIэкIакъым, Нурхьэлий 
старшынэр илъагъумэ – хьэм ещхьу пщIэууэ 
хуежьэрти зифыщIыжырт. Хъуэпсэгъуэ нур, 
240. Хьэр пщIэууэ хьэгъуэм имылъэдэжатэмэ, 
и нэр къричынкIи хъунт, апхуэдизкIэ Джэлил 
къызэрыкIати. Бабыщыкъуэ адакъэпщ, 476.

ПЩIЭХЭЗЫН (пщIэхэзщ) лъэI. (1). Куэду 
зыгуэр пщIэхэлъын. Таша сыт и къэгъэзэжыкIэу 
къигъэзэжа, жаIэрт, хьэлыгъуанэ блар пщIэхэзу? 
Мазэ ныкъуэ щхъуантIэ, 556.

ПЩIЭХЭЛЪХЬЭН (пщIэхелъхьэ) лъэI. 
(3). Пщэм зыгуэр фIэлъхьэн. КIапсэ лэрыгъур 
пщIэхалъхьэу бошкIэжь тIэкIу зытетыр 
къыщыщIаудым, кIапсэри къызэпычри зи щхьэ 
палъэр къехуэхыжати, цIыху къызэхуэсар 
зэрыгъэкIиящ: «Куэдщ, зыр щхьэпылъэ тIэу 
ящIыркъым», - жаIэу. Хъуэпсэгъуэ нур, 302. 
Степан Ильич IэпхъуамбэкIэ и пщэм кIапсэ 
пщIэхилъхьэ хуэдэу ищIащ. Хъуэпсэгъуэ нур, 281. 
[Дыуэр Iузизэ пщIэхэлъхьэ жеIэ молэм:] Лъахъстэн 
тIэкIу кIуэцIыди сымаджэм пщIэхэлъхьэ. 
Хъуэпсэгъуэ нур, 70.

ПЩIЭХЭХЫН (пщIэхех) лъэI. (2). Пщэм 
зыгуэр фIэхын. Ауэ пэжщ, иужьым хамутыр 
пщIэхахрэ уаутIыпщамэ, ухуейм удзыпцIэм 
зыхэгъэукIурие, къэтэджыж, пщэдей пщIондэ 
хъуакIуэ. Щынэхужьыкъуэ, 51.

ПЩIЭХЭЛЪЫН (пщIэхэлъщ) лъэI. (20). Зыгуэр 
пщэм фIэлъын. Медальон зыпщIэхэлъ хуэзэмэ, 
медальоным илъ тхылъымпIэр хыфIедзэри ари 
и жыпым ирелъхьэ [Сентрал]. Нал къута, 287. 
Махъшэм пщIэхэлъ нахъутэм и кIапэр Шамум 
иIыгъыу ешэ, дэ махъшэ лъэужьым дитщ. 
ХьэщIэ лъапIэ, 400. Нурхьэлий иджыпсту фIэкIа 
пщIыхьэпIэу и гум къэкIыжакъым дыщэ ахъшэ 
тIэкIу илъу и пщэм хъуржын цIыкIу пщIэхэлъыр. 
Хъуэпсэгъуэ нур, 155.

ПЩIИЙ (5). Бжейм къыпыкIэ жылэхэу, 
яуткIэпщIыу яшхыр. КIэпхъыжь цIыкIур, пщIий 
иIыгъыу, КъакIуэрт-къалъэрт, фIым щыгугъыу. 

«Бажэ пшынэ», 12. Хъарзынэу кIэпхъыжь цIыкIу 
бжей жыгышхуэм дэжей-къежэхыурэ пщIий 
зэхуихьэсу къыщыхуэзэм, [къыдырым] жриIащ: 
- КIэпхъыжь цIыкIу, уи пщIийр зыщIыпIи 
кIуэнкъым. Кхъухь пхэнж, 497. – КIэпхъыжь 
цIыкIур гуфIэщати, жыгым дэжей пэтащ, 
бжеишхуэм пщIий къыпичу къызэхуэсам 
яхуигуэшыну. Кхъухь пхэнж, 501.

ПЩIОНДЭ (8). послелог. Нэсыху, хъуху. Уи 
ужь сыт пщIондэ дэ дитами, Тхуэухыххэнкъым 
ди кIокъумакъ. АбытIэ Мухьэб и кхъащхьэм… 
«Вагъуэ махуэ», 95. ЗэIущIэр яуха пэтми, 
зэрыгъэкIийуэ жэщ пщIондэ цIыхур зэхэтащ. 
Хъуэпсэгъуэ нур, 95. Иджы аргуэру пшахъуэм 
зыхэдгъапщкIуэу пщыхьэщхьэ пщIондэ дыхэлъын 

ПЩIЫ (19). зэрабж бж. Бжыгъэ 10; 10 хъу. 
Шырыкъу заводым я складым щIэлъам щыщу 
шырыкъу яшыкипщI ныжэбэ щIэбзэхыкIащ. 
МелыIыч, 460. ЖиIэм езыри дихьэхыжауэ зы 
таурыхъыр пщыхьэщхьэ хыщIрэ пщIыкIэ имыухыу 
щыжиIа щыIэщ, зэгуэр тырку пащтыхьыр 
къеджэри Истамбыл яшауэ щытащи, абы и 
хъыбарыр телъыджащэу еIуэтэж. Лъапсэ, 119. 
Мусэ хьэжыгъэ путипщI зэрихьэжрэ мазэ ныкъуи 
хъуакъым. Мазэ ныкъуэ щхъуантIэ, 634.

ПЩIЫПЩIУ (7). нареч. 1. (6). Лыду, цIууэ. 
ЩIакIуэм ещхьу жэщ фIыцIабзэм Хъыджэбз 
пцIанэу телъщи мазэр, Вагъуэр пщIыпщIу 
къахукъуоплъыр, Нэр теплъызэу сэри соплъыр. 
Мазэ. «Мывэ хуабэ», 271. Жыгыр пщIыпщIу 
зыгъэгъагъэр, Псы ежэхыр зыгъэпIащIэр, 
Бзухэм абгъуэ езыгъэщIыр – Лъагъуныгъэрщ, 
ар зэвгъащIэ. Сэ ар сощIэ. «Мывэ хуабэ», 206. 
Жэщым вагъуэ пщIыпщIу Плъагъур пхуэмыбжын, 
Насып вагъуэ уиIэм Хэплъэ – имыжын. Дыгъэм, 
кхъухь кIуэкIафIэу… «Вагъуэ махуэ», 101. 2. 
(1). Къэкъуалъэу, макъ ищIу. КъикъуэлъыкIыу 
икIи псынщIэу Неман псыжьыр мес йожэх, Бгым 
жьэхэлъэм ткIуэпсхэр пщIыпщIу Бахъэр тету 
йокIуэсэх. «Бдзэжьеящэм ипхъу», 145.

ПЩIЫПЩIЫН (мэпщIыпщI) лъэмыI. (6). 
ЩхъуэкIэплъыкIэу зэщIэлыдэн. ИтIани джанэр 
къызыщех, Абы мыр жиIэу зэхахащ: «Лъы защIэщ 
джанэр - хъунщ бэракъ, А си лъыр мафIэу ирелыд, 
Бийм лъэщми фыкIуэ, фыхуэсакъ, Фи гъусэу 
фхэтым сэ сефлъыт», Сэлэт нэхъ хахуэм иIэтау 
Зауаем ныпыр къыщыпщIыпщIт, МуфIынкIыу 
мафIэу къэлыдау Гъуэгу хьэлъэр псынщIэ дэ 
къытщищIт. Нып. «ЩIалэгъуэ щIыналъэ», 
21. Налкъутналмэсу ипхъащи Уэгум вагъуэр 
бжыгъуейщ, Дыгъэр къухьамэ, мэпщIыпщIыр, 
КъыкъуэкIым, яIэ дуней? Налкъутналмэсу 
ипхъащи. «Дамыгъэ», 225. Псы къехуэхыу 
пщIыпщIым икIи шхыдэм Сыщхьэщыту сэ 
уэрэд соус, Ди хъыджэбзхэу куэдым сащыхэдэм, 
Уэрщ къахэсхыр. СыпхуэзэхукIэ щэхуу. «Бгы 
лъапэхэм деж», 40.

ПЩIЫРЫПЩIУ (3). нареч. ПщIы хъу Iыхьэурэ 
гуэшауэ. Зы лъэпкъыр унагъуэ тIощI хъумэ, 
пщIырыпщIу ягуэшырт е лъэпкъыр унагъуэ 

щырыщ-тхурытхум фIэмыкIмэ, лъэпкъитI-щы 
зэгуагъэхьэрт. Нал къута, 292. Я унэ къэкIуэжауэ 
щилъагъум, Мысост аргуэру къыщыхьащ: 
колхозым и пIэкIэ «десятидворкэ» тщIынущи, 
къуажэм дэсыр унагъуэ пщIырыпщIурэ гуэш, 
жиIэри. Нал къута, 291.

ПЩIЫХЬ (6). Еплъ пщIыхьэпIэ. Е насыпхэр 
уэ уи пщIыхьу Сыт уэрэдхэр уэ бгъэшын? 
«Бдзэжьеящэм ипхъу», 150. Нэху щырэ 
джэдкъазыр пщIантIэм къыщыдаутIыпщхьэм, 
Джэлил гупсысэрт: «Ярэби, ныжэбэ си пщIыхьыр 
зытеслъагъукIар сыту пIэрэ?» Бабыщыкъуэ 
адакъэпщ, 485. Сэ нэхущ вагъуэу уэгум ситу 
Си нэр зэтеспIэм си жэщ пщIыхьщ. Синдур. 
«Батырыбжьэ», 84.

☐ Джэд щыкъун и пщIыхьщ (1). Еплъ джэд. 
ПЩIЫХЬЭПIЭ (34). ЦIыху жейм и нэгу щIэкI, 

къыфIэщI Iуэхугъуэхэр. КъыфIощI фызыжьым ар 
пщIыхьэпIэу, ЩIохъуэпс аргуэру жеижын, И гугъу 
умыщIыт, щIалэ щхьэпэ, Къэнар куэдыжкъым – 
къэушынщ. Анэм и пщIыхьэпIэ. «ЩIалэгъуэ 
щIыналъэ», 25. Лу и жагъуэ хъуат, Нахъуэрэ 
Чачэрэ я псалъэмакъ зэхихар пщIыхьэпIэу 
къызэрыщIэкIар. Мазэ ныкъуэ щхъуантIэ, 505. 
Бабыщ илъагъуху, Джэлил и пщIыхьэпIэр и гум 
къэкIыжырти, игъэгупсысэрт, уеблэм, бабыщми 
еупщIащ: - Догуэ, сэри уэгум сыдэлъэтейрэ пшэм 
абгъуэ щысщI щхьэ мыхъурэ? Бабыщыкъуэ 
адакъэпщ, 486.

◊ ПщIыхьэпIэ телъагъукIын (2). Іуэхугъуэ 
къэхъуну гуэр пщІыхьу лъагъун. Нэху щырэ 
джэдкъазыр пщΙантΙэм къыщыдаутΙыпщхьэм, 
Джэлил гупсысэрт: «Ярэби, ныжэбэ си пщΙыхьар 
зытеслъагъукΙар сыту пΙэрэ?» Бабыщыкъуэ 
адакъэпщ, 485. [Джэлил жиΙэу:] – НтІэ, 
ныжэбэ слъэгъуа пщІыхьэпІэр зытеслъагъукІар 
къыбгурыІуа? Бабыщыкъуэ адакъэпщ, 468. 
И пщIыхьэпIэм къыхэмыхуэн (21). Игу 
къэмыкIын, емыгупсысыххэн. Езы Жыраслъэн 
ар. [ягъэтIысыныр] и пщIыхьэпIэми 
къыхэхуэртэкъым, дауи къыхэхуэнт – аслъэныр 
иупхкIэ пхуэIыгъын – абы хуэдэт псы къиуари. 
Мазэ ныкъуэ щхъуантIэ, 515. [Дэфэрэдж] Си 
пщIыхьэпIэм къыхэхуатэкъым абы Ботэх 
къыхуэзауэ, езыри нэхъ нэщхъыфIэ цIыкIу хъуауэ 
хэлъти, си гум къэкIащ, зэгурымыIуауэ пIэрэ яшэну 
жысIэри, арщхьэкIэ ар ущIэмыупщIэмэ нэхъыфIым 
ящыщти, сетIысэхащ: - Сытым дежыт Дэфэрэдж 
и хъыбарыр щызэпытчар? Лъапсэ, 99. Еплъ 
иджы абы – хьеуанщ, итIани телъыджащэу 
гурыхуэщ, сыкъызэрилъагъуу щIетхэуар гу 
зылъызигъэтэну арат, арщхьэкIэ кIыфI хъуауэ 
къашати, си пщIыхьэпIэм къыхэхуатэкъым 
мы сэ къыслъыса шыр щэ лъхуэуэ, шы жэр 
ахъырзэман хъуа хакIуитIымрэ къунажыну 
къигъэна шыбзымрэ къилъхуа нэужь, тщэжауэ 
щытар арауэ. Анка, 381. ПщIыхьэпIэм хэтын 
(1). Еплъ пщIыхьэпIэу лъагъун. ПщIыхьэпIэ 
дахэм сыхэту Уи лъагъуныгъэр исфакъэ, 
Зыхуэмышэчыр пщтырафэщ, ЖезыгъэIари 
сэракъэ. Уэрэдибл. «Дамыгъэ», 216. ПщIыхьэпIэу 

гум къэмыкIыжын (1). Щыгъупщэжын, IэщIэхун. 
Нурхьэлий иджыпсту фIэкIа пщIыхьэпIэу и гум 
къэкIыжакъым дыщэ ахъшэ тIэкIу илъу и пщэм 
хъуржын цIыкIу пщIэхэлъыр. Хъуэпсэгъуэ нур, 
155. ПщIыхьэпIэу игу къэмыкIын (5). Еплъ 
[и] пщIыхьэпIэм къыхэмыхуэн. Зыхуэзэнур 
ищIэжмэ, Долэт, дауи зыгуэр къигупсысынт, 
арщхьэкIэ сэбэп къыхуэхъун хуэзэну а лIым 
пщIыхьэпIэу игуи и щхьи къэкIакъым. 
Хъуэпсэгъуэ нур, 199. Абы пщIыхьэпIэуи и гум 
къэкIыртэкъым Астемыр бынри унэри гунэс 
щымыхъужу ибгынауэ. Хъуэпсэгъуэ нур, 191. 
ГъэунэхупIэ ихуауэ ПщIыхьэпIэу я гум къэмыкI, 
Щхьэж игу ирихьу шхыныгъуэр ЩIэщыгъуэ 
псоми къащохъур. «Индийскэ поэмэ», 360. [И] 
пщIыхьэпIэм къэмыкIын (4). Имыгугъэххэн, 
емыгупсысыххэн. Мусэ кхъуейплъыжькIэрыщIэ 
щищIам щыгъуэ къыщыщIэдзауэ нобэ къэс Елдар 
бампIэм ехьри абы Саримэ гу лъитэркъым, Елдар 
зыщIигъэгусэн лъэпкъ щыIэу и пщIыхьэпIэм 
къэкIыркъым. Хъуэпсэгъуэ нур, 132. А зым фIэкIа 
а махуэм къэмыхъуами урикъунт, Сосрыкъуэ и 
пщIыхьэпIи къэкIакъым а бомбэ къигъэуам бэлыхьу 
къикIар къикIыну. Мазэ ныкъуэ щхъуантIэ, 
625. Спектаклыр и кIэм нэблэгъат, къэхъуну 
я пщIыхьэпIи къэмыкIар къыщыхъуам. Мазэ 
ныкъуэ щхъуантIэ, 660. ПщIыхьэпIэу лъагъун 
(32). Жейуэрэ цIыхум и нэгум зыгуэрхэр 
щIэкIын. Кавказ къурш хужьу уэс зытелъыр, 
псы уэру губгъуэшхуэр зэпызыупщIхэр, 
мэзышхуэу бгым яIэтар – ахэр Саният жэщкIэ 
пщIыхьэпIэу илъагъурт, езыр абы щыпсэу 
хуэдэу, мэзым щIэту уэрэд зэхихыу, губгъуэм 
иту псы уэр инхэм ящхьэщыту къыфIэщIу. 
Мазэ ныкъуэ щхъуантIэ, 665. Уеблэмэ Джэлил 
пщIыхьэпIэ телъыджэлажьэ илъагъут: бабыщ 
анэр уэгум ихьарэ пшэ хужь къэукъубиям и 
курыкупсэм абгъуэ щищIу гъуэлъхьэжауэ. 
Бабыщыкъуэ адакъэпщ, 485. Сальскэ губгъуэм 
щитым, пщIыхьэпIэ илъагъумэ, илъагъур я унэр 
арат, иджы мес, еплъ – лажьи хъати имыIэу жыг 
Iувым къыхощ. Нал къута, 223. ПщΙыхьэпΙэр 
нахуапΙэ хъун (1). ПщIыхьу илъэгъуар и 
гъащIэм къыщыхъужын. «Тобэ Ιистофрилэхь, 
си пщΙыхьэпΙэр нахуапΙэ хъуащ», - жиΙэу 
аращ Думэсарэ и гум къэкΙар. Мазэ ныкъуэ 
щхъуантΙэ, 566.

ПЫБЛЭБЛУ (1). нареч. Пызу, елэлэхыу. 
Мей къуацэм гъэмахуэм пыз мэхъур Къудамэм 
пыблэблу мы куэд, Зылъагъур йохъуапэр мы 
плъыжьхэм, Ар бжьыхьэм полъэлъыр, мэкIуэд. 
Мей. «Шум и гъуэгу», 74.

ПЫГУФIЫКIЫН (погуфIыкI) лъэмыI. (4). 
ГуфIэ мащIэкIэ уи щытыкIэр къэгъэлъагъуэн. 
Тэрч къыхыхьэу къимыкIауэ Пщащэм еплъу 
погуфIыкI. Авар хьэщIэ. «Мывэ хуабэ», 112. 
Елдар, зыкIи узыхимыгъэгъуазэу, Думэсарэ жиIэм 
едаIуэрт, пыгуфIыкIыу. Мазэ ныкъуэ щхъуантIэ, 
521. Марфэ куэдрэ пыгуфIыкIыу И Iэр ищIу 
кIэлъыплъащ, Хуэубыдыни илъэмыкIыу Нэпсхэр 
нэкIум тез къэхъуащ. «Бдзэжьеящэм ипхъу», 165.

ПЫГЪЭКIЫН (пегъэкI) лъэI. (1). ПыгъэпкIын, 

пыхын. [Бот жиIэу:] «Къулейсыз» жыхуиIэ 
псалъэм «сыз» закъуэр пыдывгъэгъэкIи, согъэпцI, 
зы дыхуеймэ фIэкIа. Хъуэпсэгъуэ нур, 269.

ПЫГЪЭЛЪЭЛЪЫЖЫН (пегъэлъэлъыж) 
лъэI. (1). зэхь. Къэгъэнэн, къэмыгъэсэбэпыжын. 
Пэжу, япэм щIопщакIуэм шейтIани, жини, 
алмэстыи – Iэджэ пыщIауэ щытащ, иджы а 
къомыр пыгъэлъэлъыжауэ щIопщакIуэр цIыхум 
нэхъ сэбэп зэрыхуэхъунум хуэдэу гъэкъэбзэжамэ, 
ягъэ кIынукъым, псом хуэмыдэу операцэ ящIа 
сымаджэм ущеIэзэм деж къэбгъэсэбэпу. Лъапсэ, 29. 

ПЫГЪЭЛЪЭЛЪЫН (полъэлъ) лъэмыI. (2). 1. 
(1). Пыгъэщэщын, пыгъэхун. Сэ си шэмэджыр 
мывэ хуэзэм, Щтаучу мафIэр пегъэлъэлъ, Дзэр 
къыIуигуамэ, соуIужри Аргъынэ мэхъур си 
гухэлъ. Мэкъуауэ. «Дамыгъэ», 233. 2. (1). Еплъ 
пыгъэлъэтын. Апчари Ирини зыхуейр Албиян шы 
жэрым тесу утыкум къилъадэрэ сэшхуэ жанкIэ 
чыр пигъэлъэлъу нэщанэ еуэмэ ятекIуэу цIыхур 

ПЫГЪЭЛЪЭТЫН (пегъэлъэт) лъэI. (7). 
НапIэзыпIэм, зэ уэгъуэм зыгуэр пыупщIын, 
пыудын. Чы щхьэкIэр сэшхуэм пигъэлъэтмэ, 
Жыг ар зылъагъур мэкIэзыз. Чы щеуэм. 
«Дамыгъэ», 104. Къиспхъуэтынщ си сэри, зэ 
уэгъуэм и щхьэр пызмыгъэлъэтмэ, «къалэдэс» 
жаIэу пашэу пщIантIэм дэтыну зыхуэфащэр 
сэракъым, - щыжиIэм, адакъэ хужьыр зэрыщыкIар 
нэрылъагъут, арщхьэкIэ Джэлил абы гу лъимытэ 
хуэдэу зищIащ: - Хъарзынэщ, къуэш. Бабыщыкъуэ 
адакъэпщ, 491. [Гесиод:] Сыкъэгубжьщ абдежи, 
адакъэм и щхьэр пызгъэлъэтщ къамэмкIи, 
адакъэм и лъымкIэ си джанэри лъы защIэ сщIыри 
ди гъунэгъум я унэм къамэр сIыгъыу сыщIэлъэдащ: 
«А-а, фыкъэзгъуэтакъэ иджы!» Тепщэч 
къэзылъэтыхь, 162.

ПЫГЪЭНЭН (пегъанэ) лъэI. (4). ЩIэгъэнэн, 
нэху егъэдзын. АрщхьэкIэ адэкIэ жиIэнум 
намыгъэсу, бжэр къыIуахри Раисэ Муратовнэ 
япэ иту, Iэнэзехьэ цIыхубзхэр гъэщIэрэщIауэ 
къыщIыхьащ, лъагэу Iэта подносышхуэм лы 
гъэжьар дзасэм зэрыфIэIуам хуэдэу пщыIэ 
цIыкIум ещхьу, пщыIэ щIагъым спиртовкэр 
пыгъэнарэ къигъэнэхуу яIыгъыу. Лъапсэ, 92. 
Урысхэм я унэм жыг щхъуантIэ щIахьэрэ 
ягъэщIэращIэу, уэздыгъэ пагъанэу, сабийхэр 
щагъэджэгуу щIымахуэ жэщым хуэзэу Астемыр 
я унэ къэкIуэжащ. Хъуэпсэгъуэ нур, 193. – 
Уэрамым удэту нэху бгъэщ нэхърэ нэхъыфIщ, - 
жиIэри сеныч пигъанэрэ зытплъыхьмэ, хьэуазэ 
къудей щIэлъкъым, хьэкъущыкъу къутэжа 
фIэкIа. МелыIыч, 457.

ПЫГЪЭУВЭН (пегъэувэ) лъэI. (2). И нэзымкIэ 
бгъэдэгъэувэн. Бот езым и урысыбзэмкIэ 
къэпсэлъащ, псалъэ къэс «ся» пигъэувэу. 
Хъуэпсэгъуэ нур, 249. Абы [зэрызехьэхэм] 
къащхьэщыжу къэувIамэ, и унэцIэм «щинэ» 
( « К а т х а н о в щ и н э » )  п а г ъ э у в э р т и ,  а р и 
къыздэмыкIуэжынум ягъакIуэ. Зи лъэрыгъыпс 
тIыгъа, 526.

ПЫГЪЭХУН (пегъэху) лъэI. (1). Лъапэм фIэлъ 
гуэр фIэхын, ехуэхыу. Пэ къуаншэ бгъэжьхэм 
я тIысыпIэм Шы къарэ жэрым сыдихауэ, Сэ 
зызогъэщIыр уанэ къуапэм, Лъэрыгъыр лъапэм 
пызгъэхуауэ. Бгыщхьэ. «ЩIалэгъуэ щIыналъэ», 11.

ПЫГЪЭЩЭТЫЖЫН (пегъэщэтыж) лъэI. 
(1). Пыгъэхун, пыгъэкIуэтын. Кхъухьыр зэ щIа 
хъуатэмэ, а ныбэ гуэныр пагъэщэтыжынщи, 
зэфIэкIащ. Кхъухь пхэнж, 500.

ПЫГЪУКIЫЖЫН (погъукIыж) лъэмыI. 
(1). И пэм пыт гуэрым псыр щIэкIын, гъужын. 
ПыгъукIыжащи зэщIэщхъыщхъэу Жыг тхьэмпэр 
щхъуантIэу къолъэлъэх. Уи уэгъуи жьапщи 
зэхыхьащи. «Батырыбжьэ», 60. 

ПЫДЖЭН (мэпыджэ) лъэмыI. (1). Зыгуэрым 
папцIэ гуэркIэ еуэну хэтын. – Зи унагъуэбжэр 
хуэзыщIыжын, жиIэщ хьэжыми, мыжурэмкIэ 
Астемыр и щIакIуэ щIагъым щIэпыджащ. 
Хъуэпсэгъуэ нур, 65.

ПЫЖЫН (пож) лъэмыI. (3). Ежэхыурэ 
зыгуэрым и кIапэм пыкIын. И Iэпщэ хужьым 
лъыпсыр пыжу Сэ щыблэр сэшхуэм изогъэщхь. 
Къурш дыркъуэ. «Дамыгъэ», 213. Лъэхъуу сэ 
Iэджэм сатожыр – Шу пэрыт пажэм псыр пожыр. 
Нарт уэрэд. «Шум и гъуэгу», 86. Губгъуэхьэ 
плъагъум, ущIопхъуэ, Бийр дапщэ хъуми умыбжу 
УофыщIэр, псоми уэ уопхъуэр, Зэм къогъэзэжыр 
лъыр ппыжу. Мэлыхъуэхьэ. «Шум и гъуэгу», 71.

ПЫЖЬЕЙ (1). Уи Iур ихулэу пхъэщхьэмыщхьэ 
фIыцIэ къызыпыкIэ жыг лъахъшэ, банэ куэд 
зытетыр. Сызыхыхьар пыжьейти, сыхэтIысхьащ, 
тIэкIу сызыщIэдэIуу. МелыIыч, 458.

ПЫЖЬЫНЭ (21). ЦIыхубзыцIэщ. [Дэфэрэдж]
Борей Пыжьынэ зэрысцIыхурэ Iэджи щIащ, крими-
нальнэ аборту абы къыхуэгъуари къыхуэмыгъуари 
зэхэлъхьи, игъэунэхъуар зыхуэдизыр къэпщIэнщ, 
ауэ а цIыхубзым и цIэ IейкIэ щыIуар и анэ шыпхъу 
зи щхьэ закъуэ- зи лъакъуитIу псэуар лIа нэужьщ. 
Лъапсэ, 20. Пыжьынэ санитаркэр хуэмыгъэшынэу 
иджы йоубзэ, йодэхащIэ, къегъэгугъэ сымаджэ-
щым щIэкIыжмэ, увыпIэфI къыхуигъуэтыну, 
тхылъымпIэ тIэкIур къыхуигъуэтрэ кърит за-
къуэмэ, арщхьэкIэ Тамарэ цIыхубз губзыгъэщ, за-
пискэм си Iэ телъу зэхихащи, зыхигъэзагъэркъым, 
«Дэфэрэдж и зэран къызыхэкIын Iуэху сыхыхьэфы-
нукъым» жиIэу. Лъапсэ, 22. Ботэхрэ Сэлимэрэ Са-
нэкъуей къалэм си цIыхугъэ дохутыр, сэбэп къыф-
хуэхъун щыIэщ жиIэу зыгъэкIуар Пыжьынэт, Са-
лими махуищ отпуск къыIихри ежьат, арщхьэкIэ 
дохутырхэм щагурымыIуэм, Ботэх телефонкIэ и 
анэм къепсэлъащ. Лъапсэ, 26.

ПЫЗУ (2). нареч. Зыгуэрым фIэзу, Iуву. Итщ 
сурэтым жьакIэ хужьу Кхъужь иIыгъыу зы лIыжь 
дадэ, Пызу жыгым куэди плъыжьу ИгъэкIауэ а жыг 
хадэр. Плакат. «Партыр ди пашэу», 35. Бжейм пызу 
пытщи, [пщIийр] жьы къопщэри къыпегъэлъэлъ. 
Кхъухь пхэнж, 497. 

ПЫЗЫН (пызщ) лъэмыI. (2). КуэдыкIей пытын 
(п.п., жыгым). Зэманыгъуэ дэ щыдиIэм Пызт ди 
жыгым Iуву пщIащэ. Сэ ар сощIэ. «Мывэ хуабэ», 
206. Мей къуацэм гъэмахуэм пыз мэхъур Къудамэм 

пыблэблу мы куэд, Зылъагъур йохъуапсэр мы 
плъыжьхэм, Ар бжьыхьэм полъэлъыр, мэкIуэд. 
Мей. «Шум и гъуэгу», 74.

ПЫКIЫН (покI) лъэмыI. (20). 1. (11). ЗэфIэкIын, 
гугъэр хэхыжын. Мыхъейуэ щысым упыкIащ, Псы 
дыдэр къащтэ, емыжэхрэ – ПсыпцIэ хъужынщи, 
зэщIэкIащ. Пасэрей хабзэ. «Вагъуэ махуэ», 362. 
Емылыджым я нэхъ емылыджыжыр уэрами упыкIат 
дунейм хуиту узэрытетынум. Нал къута, 261. А 
сэ слъэгъур зи лъагагъым Укъехуэхмэ, зэфIэкIащ, 
А жилетым тет зы мети Умыгъуэту упыкIащ. 
Тенджызым дыщхьэщыту. «Батырыбжьэ», 51. 2. 
(8). ХэкIыжын, фIэкIуэдын. А къомыр Къулым деж 
нигъэсмэ, Якъубыр партым зэрыхэтынум пыкIауэ 
къыщIэкIынщ. Нал къута, 262. Къэбухар зыхуэдэр 
жепIэ щхьэкIи мыхьэнэ иIэкъым, къыбжиIэнукъым 
и IэщIагъэр, сыменеджерщ жиIэнщи, зэфIэкIащ, сэ 
схуэдэу къэралым ирагъэджауэ исыр лIиблщ, а блым 
ебланэр сэращ жиIэнщи, упыкIащ, менеджмент 
жыхуаIэр зыщIэ иджыри къэс хуэзакъым, ауэ колхоз 
тхьэмадэу ХъынцIэл къыдэIэпыкъуурэ институт 
къиухауэ диплом зи пхъуантэм дэлъым яхуэзэмэ, 
жыжьэу гъуанэ къыдигъэплъыркъым, щIэныгъэкIи 
Iэмал-хьилагъэкIи ятокIуэри. Лъапсэ, 96. Сыбын-
унэну сыхъуэпсами, Сабий згъуэтыным сыпыкIащ. 
Синдур. «Батырыбжьэ», 83. 3. (1). Къэгъэнэн, и 
гугъу мыщIын. [Албинэ:] Пшэм уапыкIыу си ужь 
у

ПЫЛ (2). Африкэмрэ Азиемрэ узыщрихьэлIэ, 
щIым къыщызыкIухь псэущхьэ ин дыдэ. Модрей 
щIалитIри [Бэлацэ и къуитIыр] пылым пэува 
хуэдэу, зэбгъурыту псым хэту плъэрт, мор 
къыхэфх, жыхуаIэр къыхахыну, езы Бэлаци, и 
гъуэншэдж лъапэ лъэныкъуэр дэгъэджэрэзеяуэ, 
лъапэ лъэныкъуэр пыутыкIауэ, и къамэри гуэлэлу, 
къиущыхьырт. Хъуэпсэгъуэ нур, 55. Пылым 
лъэкIыр дэ тлъэмыкIми, уа си хыв, Къарум 
къихьым деблэжынкъым, уа си хыв. Хывым и 
уэрэд. «Батырыбжьэ», 80.

ПЫЛЪЭЛЪЫЖЫН (полъэлъыж) лъэмыI. (1). 
Еплъ пылъэлъын. Удз гъэгъа къудейр къащтэ: 
зыхэт щIым зэрыхэту езым хуэдэ зэрымыт 
щIыналъэм пхьырэ щыхэбгъэувэмэ, зиужьу жылэ 
къыпыкIэнукъым, дахэу къэгъэгъами, и тхьэмпэр 
пылъэлъыжынурэ кIуэдыжынущ. Лэчымэ, 393.

ПЫЛЪЭЛЪЫН (полъэлъ) лъэмыI. (5). Куэду 
пыхун, пыщэщын, пихын (п.п., жьым). Дэпым 
телъ хъуаскIэр полъэлъыр, Iугъуэр джэрэзу докIуей. 
Жьэгур ужьыхмэ, гъунэгъур. «Дамыгъэ». 223. И 
насыпти, иджы Гунэуэс къыхуэзащ, бацэ уэншэкум 
мафIэр къызэрыпылъэлъу пIэм хэлъ фызыр 
къызэщIикъуэри и IэплIэм илъу бжэмкIэ къеIащ, 
и щыгъыным мафIэ бзийр дарий лентI плъыжьым 
ещхьу пылъэлъу. ГущIэгъу, 424. Жьы къепщэм жыг 
тхьэмпэр Iущащэу Мейм и мэр хегуашэ хьэуам, 
Гъэгъахэр полъэлъыр, щIэращIэу, Тез мэхъур 
гъуэгурыкIуэу теуам. Мей. «Шум и гъуэгу», 74.

ПЫЛЪЭН (пелъэ) лъэI. (1). Зыгуэр пылъапIэ 
зиIэ гуэрым фIэдзэн, фIэщIэн. ЗэуапIэ гъуэгум 
сыщыпщафIэу Къизгъэжт псы щIыIэр сэ си 
псылъэм, Сыхьэт сувыIэм, сщIырт сэ мафIи, Си 

лэгъуп цIыкIур мафIэм пыслъэрт. Лэгъуп цIыкIу. 
«Шум игъуэгу», 50.

ПЫЛЪЭТЫН (полъэт) лъэмыI. (1). Зыгуэр 
псынщIэу пыцIэфта хъун. Мис арыххэу щауэ 
гуащIэм Джатэр дыгъум трешащIэ, Щхьиблым 
щыщи зы полъэтри А иныжьым игу къилъэту 
КIэбгъу зищIауэ ныщIокIыжыр, ЩIыр иреIэ лъы 
къыпыжым. «Елбэздыкъуэ», 6.

ПЫЛЪХЬЭН (пелъхьэ) лъэI. (4). 1. (1). 
Зыгуэрым и пэм зыгуэр пыгъэувэн, фIэлъхьэн. 
Мес пхъэIэщэ Щам къикIауэ, Мексиканцхэм 
ящIыр тыгъэ, Мес Ираным дыщэу пкIауэ Iэщэм 
палъхьэм тетщ дамыгъэ, Чили, Перу – хэкуу 
щыIэм ЯщIа тыгъэм и гъунапкъэр Мы зал куэдым 
щыщымыIэ, ФIыщIэ иным ар щыщ закъуэщ. 
Лъэпкъхэм я тыгъэ. «Партыр ди пашэу», 62. 2. 
(3). Дагъуэ хуэщIын, зыгуэркIэ гъэкъуэншэн. 
Следствие пIалъэр икIауэ ягъэкъуэншэну 
палъхьэнур ямыгъуэту, лажьэ зимыIэ лIыр щыст, 
хабзэм зэрыжиIэмкIэ, къэутIыпщыжын хуейуэ. 
Зи лъэрыгъыпс тIыгъа, 525. ГъэкIуэдыным 
Iуэхур щынэсым, зэадэзэкъуэхэр зы хъужащ, 
къуаншагъэу палъхьар къызыпкърыкIар тхьэм 
ещIэ, ЦIыкIущэ шы къезытарагъэнт. Нэгъуху, 33. 
Дахэм пэжу игугъат СыщеупщIым Iей пыслъхьэну. 
«Бдзэжьеящэм ипхъу», 146.

ПЫЛЪЫН I (пылъщ) лъэмыI. (3). Зыгуэрым и 
пэм, и щхьэкIэм фIэлъын. Зы уэсэпс закъуэу удзым 
пылъым Мы дунеишхуэр хэлъ къыпфIощI. Шэджэм 
псыкъелъэ. «Щхьэлыкъуэ», 378. Инус башышхуэ 
иIыгът мыжурэ пылъу, езыри ятIэм хэмыувэн 
щхьэкIэ, башыр зыщIигъакъуэурэ къакIуэрт, мывэ 
зырыз псы ятIэм къыхэщым тету. Хъуэпсэгъуэ 
нур, 63. Нэбжьыцым пылъ нэпсым къыпхыплъу 
Дадий игу плъауэ къыжеIэ: «Уэ къуэш уиIакъым, си 
щIалэ!..» «Адэ», 135.

ПЫЛЪЫН II (пылъщ) лъэмыI. (48). 1. (39). 
Лъагъуныгъэ IуэхухэмкIэ зыгуэрым яужь итын. 
Узыпылъым уешхыдамэ, И ныбжьэгъу щIы гъусэ, 
Пагэу дахэм щIыхь хуумыщIмэ, ЩIэхыу зегъэгусэ. 
ЩIалэ нагъуэм удихьэхмэ. «Бгы лъапэхэм деж», 
76. ЛIыжьхэм щIыхь яхуищIу, нэхъыщIэхэр 
тригъэгушхуэу Жыраслъэн хъыбар гъэщIэгъуэнхэр 
жеIэ, абы шы къызэрихуа, ПсыжькIэ уэркъ 
хъыджэбз зэрыпылъа, абрэджым яхуэзэу зэрезэуа – 
мащIэ ищIэрэ абы хъыбару. Хъуэпсэгъуэ нур, 
85. Къуажэм цIыхухъу е цIыхубз дэбзэхыкIамэ, 
цIыхухъуу дэсыр шэсурэ ХьэтIрэмтIыгу 
кхъухь тедзапIэмкIэ жэуэ щытащ, ядыгъуар 
къыщагъуэтыжи Iэджэрэ къэхъуащ, иныкъуэми 
къагъуэтыжа щхьэкIэ, къэщэхужын хуейуэ 
зыщэхуам хъыджэбзыр кърищэжын имыдэмэ, 
зэзауэрт, е ящэхуар къэкIуэсэжырт, зыпылъу 
щыта щIалэм и гъусэу ежьэжырти, урыс къалэ 
гуэрым и гъунэгъуу тIысыжырт, щIапIэ къратам 
унэ иращIыхьыжауэ. Лъапсэ, 34. 2. (5). Iуэху 
гуэрхэм хэтын, зыгуэрым щIэкъун, яужь итын. 
Фэ си унэ фыпымылъыт, Бийм къелакъым ди 
псэуалъэр, А фщIыжыну къыфпэщылъыр Арщ 
зимыIэр нобэ пIалъэ, - Батэ жиIэрт игу мызагъэу, 
ЕщIэр къуажэр зыхуэныкъуэр. УнэщIэ. «ЩIалэгъуэ 

щIыналъэ», 32. Си кхъащхьэм дежым мывэ закъуэ 
ВгъэтIылъ, нэгъуэщI сэ сыну сыхуэмей, Мывэр 
фэ фIущIуи фыпымылъ, НэхъыфIт ар щыщмэ 
Iуащхьэмахуэ – Ар фыфIэзахуэ? Сын. «Мывэ 
хуабэ», 154. Еджэф си закъуэу сыкъэнами, Си 
бзэр схъуэжыну сыпымылъ. Сэ нэгъуэщIыбзэщ 
тхылъ зэрыстхыр… «Щхьэлыкъуэ», 374. 3 (2). 
Гугъуехь, ехъулIэныгъэ с. ху. пыщIауэ щытын. 
Дэфэрэдж а махуэм щыщIэдзауэ хьэгъуэлIыгъуэм 
зыхуигъэхьэзырын щIедзэ, абы езым мащIэ пылъ? 
Лъапсэ, 114. Сытыт иджы абы пылъыр? Зи 
лъэрыгъыпс тIыгъа, 525.

◊ Дзапэм я псэр пылъын (1).  Еплъ дзапэ. 
ФIыщIэ пылъын (1). Еплъ фIыщIэ.  

ПЫМЫТЫЖЫН (пытыжкъым) лъэмыI. 
(15). Зыгуэр пыхауэ, пыупщIауэ, къэту щытын. 
Дэфэрэдж ежьэжыну щыхуежьэм, мэлыхъуэ 
цIыкIум и Iэ сэмэгум Iэпхъуамбэшхуэм 
кIэлъыкIуэм и ныкъуэ фIэкI зэрыпымытыжым 
гу лъитащ, арщхьэкIэ Iэпхъуамбэр сытым 
пиупщIа? Лъапсэ, 56. ЩоджэнцIыкIу Алий 
абы химыщIыкIыу щыттэкъым, ауэ абы и 
гугъу ищIыну къыщIэкIынтэкъым, дэ тщыщ 
щIалэ цIыкIу гуэр (Ислъэмей къуажэм) щыщу 
и Iэ ижьыр пымытыжу Iэ сэмэгукIэ тхэуэ 
имылъэгъуатэмэ. Зи лъэрыгъыпс тIыгъа, 523. 
Сэлэт къызэфIэтIысхьар Iэбэрабэурэ шхыIэн 
щIагъым щIэплъэрт, и лъакъуэр зэрыпымытыжыр 
и фIэщ мыхъуу. Хъуэпсэгъуэ нур, 178.

ПЫПХЭ (5). Бзухэр Iуагъэщтын мурадкIэ 
хадэм ирагъэувэ, цIыху теплъэ зиIэ гуащэ. И 
IитI шияуэ хъарбыз хадэм Пыпхэ хагъэувэу сэ 
слъэгъуащ. Пыпхэ. «Дамыгъэ», 107. Къэрабгъэр, 
упщIэм е арджэным кIуэцIагъэджэразэрти, 
пыпхэм ещхьу, щIытIым трагъэувэрт. Нал 
къута, 263. Бийр жыжьэу къаплъэрэ нэхъыбэу 
пыпхэр пIийуэ къилъагъумэ, цIыху къыфIэщIырти 
къеуэрт. Нал къута, 263.

ПЫПХЪУЭ (3). Зи натIитIыр унэ шындэбзийм 
хуэдэу, езыр кIыхьу укъуэдияуэ зэтелъхьа (мэкъу, 
хьэуазэ). Пщыжь-уэркъыжьхэм я дзэр хадэхэм, 
мэкъу пыпхъуэхэм, гуэщхэм щIэтIысхьауэ 
къыщIэкIащ, Мэтхъэным и отрядыр къызэрыкIуэ 
уэрамым я пулеметхэр къытегъэпсауэ. 
Хъуэпсэгъуэ нур, 320. Федя хьэмым къытекIыжри 
Пыпхъуэ жьауэм щытIысащ. «Бдзэжьеящэм 
ипхъу», 154. 2. (1). Еплъ пыпхэ. Хъуныр зэуа 
пыIэжьхэри зыщхьэракъуэ, упщIэ бгырыпхри 
зыщIапхэ, гуэбэнэч зыщыгъи яхэтщ – уеплъмэ, 
пыпхъуэщ жыпIэну, фейцей дыдэу захуапэри 
мэшэс. Лъапсэ, 115.

ПЫРСИДАТЕЛ (1). Урысыбзэ ныкъуэкIэ 
«председатель» - языныкъуэ IуэхущIапIэхэм, 
организацэхэм я унафэщI, тхьэмадэ. Старшынэ 
щыIэжынукъым иджы, пырсидателщ ягъэувынур. 
Хъуэпсэгъуэ нур, 248.

ПЫРХЪ: ПЫРХЪ МАКЪ (5). Жейм, гугъуу 
щыбауэкIэ ягъэIу макъ. [Дорофеич] И пырхъ 
макъыр абы хуэдизкIэ инти, оркестр псо пырхъ 
хуэдэт. Мазэ ныкъуэ щхъуантIэ, 553. Iэюб сымэ 
здэщыIэмкIэ къэкIуэжыну щыхуежьэм, зыгуэрым 

и пырхъ макъ къэIуащ. Мазэ ныкъуэ щхъуантIэ, 
590. Джэгур щIауду екIуэкIми, Дорофеич и 
пырхъ макъыр Лу аргуэру зэхихащ. Мазэ ныкъуэ 
щхъуантIэ, 599.

ПЫРХЪМЫРХЪ (1). зэрызып. Кхъуэхэм 
ягъэIу макъ. Уэрамыр ятIэт, уэшх къызэрешхрэ 
куэд щIатэкъым, ятIэпс инхэм зэрыгъэкIийрэ 
пырхъ-мырхъ жаIэу кхъуэхэр хэст, уэрамым 
къыхуэгъэза щхьэгъубжэхэм щхьэгъубжэIупхъуэ 
къабзэ тIэкIухэр Iупхъуами, блынджабэхэр 
къыгуэлъэлъат, чы-бжэгъухэр плъагъуу. 
Хъуэпсэгъуэ нур, 113.

ПЫРХЪЫЖУ (1). нареч. Быдэу жейм 
хилъэфауэ. Сеймэныр абыхэм егупсысурэ, и гъусэр 
пырхъыжу Iурихащ, гуфэ шэрхъым трихъуэм 
дежьу хуэдэ. Лъапсэ, 50.

ПЫРХЪЫН (мэпырхъ) лъэмыI. (3). Пэр 
игъаджэу макъ игъэIу (шым). Щэулэхъу хуэдэ 
адыгэш зиIэм и шэщыр унэм къыпищIыхьырт, 
жэщкIэ шыр шхэуэ е пырхъыу зэхихмэ, иригуфIэу 
едэIуэн щхьэкIэ. Нал къута, 265. Шы къомри 
зэбгъурыту бжыхь джабэм кIэрытщ мэпырхъри. 
Мазэ ныкъуэ щхъуантIэ, 596.

ПЫСЫН (пысщ) лъэмыI. (4). Зыгуэрым и 
кIапэм, и щхьэкIэм тесу щытын. Номиным 
ещхьу щIалэ цIыкIу къомыр жыг щхьэкIэм пысу 
«кIыгуугу» жаIэу, зэрогъэкIий, Лу и макъ цIу 
цIыкIум къызэрихькIэ мэкIий, къудамэ зытесым 
зыщыщIиупскIэурэ. Хъуэпсэгъуэ нур, 244. 
Номиным жыг щхьэкIэм пысу я дунейр яхьыр. 
Кхъухь пхэнж, 499. Жыг щхьэкIэ дыдэм сэ сыпысу 
Си сабиигъуэр щIиупскIащ. Кхъужьей къудамэ. 
«Вагъуэ махуэ», 312.

ПЫТЫН (пытщ) лъэмыI. (29). 1. (17). 
Къудамэ с.ху. къапыкIауэ ятетын (п.п., тхьэмпэ, 
пхъэщхьэмыщхьэ). Дэфэрэдж мэз Iувым хэтурэ 
здэкIуэм, зиплъыхьырт, жыгхэм зыгуэр япыту 
илъагъуамэ, къыпичу щIалэ цIыкIум иригъэшхыну. 
Лъапсэ, 54. Жыгым пыта абрикосыр пымытыжми, 
гъуэгурыкIуэр жыг жьауэм щIэсу загъэпсэхуу куэдрэ 
плъагъурт. Нал къута, 210. ЦIыхуи и тхылъри 
езыри зэхуэдэщ, - жиIэрт Къазджэрий, жыг инхэм 
япыт тхьэмпэм я Iэуэлъауэм едаIуэу, - Степан 
Ильич къыпхуитхыр сэри сымыщIэу щыткъым. 
Мазэ ныкъуэ щхъуантIэ, 570. 2. (7). ЦIыхум 
Iэпкълъэпкъыр пкъым пегъэубыдауэ щытын. 
Ди Iуащхьэмахуэр – ар зы Iуащхьэщ, ЩхьитI 
пыту лъагэу урелъагъу. Кулиев Къайсын. «Мывэ 
хуабэ», 114. Щхьэ дапщэ ппытын хуей дэтхэнэ зы 
мыхъумыщIагъэм папщIэ уи щхьэ хэплъхьэнумэ, 
зы щхьэ закъуэ пфIэтщи, уи щхьэц къудей бжьыну 
ухущIыхьэркъым. Щынэхужьыкъуэ, 49. Зи щхьэр 
пытым гъуэншэдж пхалъэр КъехьэлъэкIыу егъэзэж, 
Самурайхэм чэфыр яIэу КъызэплъэкIыу мэкIуэсэж. 
ПщыкIуз. «Бгы лъапэхэм деж», 91. 3. (4). Зыгуэрым 
пищэу, къыпыувэу, зы гъунапкъэ яIэу щытын. 
Абу-Деруиш: «Мэжджыт езгъэщIынщ, мыдрисэри, 
библиотекэри пыту», - жиIэри абы триухуащ. 
Кхъэлэгъунэ, 376. ХьэщIэщым къыпыт абджыпс 
верандэм пшынэ макъ къыщыIуащ, зигу къэжанауэ 
стIолым бгъэдэсхэр тэджурэ зырыз-тIурытIурэ 

абы кIуащ, Бериерэ Кодоевымрэ фIэкI къэмынэу. 
Лъапсэ, 87. Ар [кхъэлэгъунэр] зыщIищIыхь унэр 
библиотекэм пыту пэшышхуэт. Кхъэлэгъунэ, 
379. 4. (1). зэхь. Зыгуэрым гуэтын, зыщIыпIэ 
хыхьэу щытын (п.п., къэрал н.къ.). Iэпхъуамбэ 
закъуэу дыпытми, Къуэшыгъэ къабзэр гунэсу 
Хэкум хегъахъуэр, мэбжьыфIэ. Россие. 
«Мывэ хуабэ», 96.

◊ Псэр пытын (7). Еплъ псэ. 
ПЫТIЫСХЬЭН (потIысхьэ) лъэмыI. (1). 

Зыгуэрым и кIапэм, ищхьэкIэм щытIысын 
(п.п., жыг къудамэм). [Долэт зэIущIэм 
яжриIэу:] Уеблэмэ зы жыгым фыпытIысхьэ 
псори, къуаргъым ещхьу, ухуеймэ, жыг зырызым 
фыдэкIуей… Хъуэпсэгъуэ нур, 252.

ПЫУВЭН (поувэ) лъэмыI. (1). И пэмкIэ 
къыпыхъуэн. Ар зей щхьэкIэм пыуващи, 
Дыгъэмыхъуэр пхуимыдэн! Си Iэдакъэм щIокI жыг 
хадэ. «вагъуэ махуэ», 339.

ПЫУДЫН (пеуд) лъэI. (3). 1. (1). Уеуэу зыгуэрым 
и Iыхьэ, и зы кIапэ гуэхын, гуэудын, пыгъэлъэтын. 
Абы къыпызыщэжи тхэтт: - Аракъэ и Iэр 
щIыпаудар: къалэ куэдыщэ къищтэмэ, - 
жаIэри[щIалэ Iэшэ цIыкIур мо къуейщIей гупым 
ауан ящIырт]. Зи лъэрыгъыпс тIыгъа, 527. 2. (2). 
Пыхын, пыгъэкIын и кIэмкIэ пыт гуэр. Гъуэгум 
щыдаIуэу, уэгум щылъаIуэу, Псым лъэрыгъыпсыр 
ират, ПащIэр зэпащIэу, Iэр зэрыубыду, ФIым 
хуэгумащIэу, Iейри пауду, Пкъохэр гъуэгуанэм 
темыкI. Пкъоми пащIэ ятетщ. «Мывэ хуабэ», 
29. [Бот] АтIэ «сыз» жыхуиIэ тIэкIур псалъэм 
пыудатэмэ, псори хъарзынэу зэдэпсэунут, я псэр 
зы чысэм илъу. Хъуэпсэгъуэ нур, 267.

◊ Псалъэр пыудын 1). Еплъ псалъэ. 
ПЫУПСЫКIЫН (пеупсыкI) лъэI. (1). 

ПыупэпцIыкIын. Абы [Лу] кIэкъуз джэгуныр 
фIыуэ илъагъурти езым ищIа баш шэрыуэмрэ зи 
кIапитIыр Iэжьэпэм ещхьу пыупсыкIа кIэкъузымрэ 
дэнэ кIуэми здихьырт. Хъуэпсэгъуэ нур, 283.

ПЫУПЩIЫН (пеупщI) лъэI. (68). 1. (20). 
Iэмэпсымэ жанкIэ зыгуэр пыгъэжын. Къуажэр 
яхъунщIауэ, ягъэсауэ, дэсам къыщагъэзэжым, 
сабий гъы макъ зэхах, адэкIэ-мыдэкIэ плъэурэ, 
пэшхьэкум иплъэмэ, фыз лъхуам и хьэдэр 
илъщ, сабийри и бынжэр пымыупщIауэ псэууэ 
къагъуэт. Лъапсэ, 107. Афицарым мычэму и 
нэм Iугъуэ къыщIрегъэх, ар къыпыгуфIыкIыурэ 
уи пэр пиупщIын, уи нэр ирищIын жыхуэпIэр 
зыуи къридзэртэкъым, ухуеймэ, цIыхум 
и фэр зэрытрахыр мыпхуэдэущ, жиIэурэ 
къыпщыдыхьэшх зищIурэ уи фэр трихынущ. 
Хъуэпсэгъуэ нур, 87. Мауэр щIалэр и гур гъущIэу, 
Зэ зэреуэу щхьэ пиупщIыр Мывэ ину псынщIэу 
мэжыр, А иныжьри хущIогъуэжыр, Щхьэ етIуанэр 
мэхъур мафIэ, КъыкIэлъыкIуэр псым щIелъафэ, 
Щхьэ еплIанэр ехьыр благъуэм, Елбэздыкъуэ 
игъэщIагъуэу, Къыпегъэхур щхьэ етхуанэр, Иныжь 
ябгэр къогъынанэ. «Елбэздыкъуэ», 21. 2. (39). Жан 
гуэркIэ къэгъэуэн (жыг); гъубжэ, шэмэдж с.ху. 
еуэн, къэхын (мэкъу). Ауэ а лъэхъэнэм мэзхъумэм 
унэм халъхьэн пхъэ пиупщIрэ ищэу щытамэ, 

иджы мэз бжэн къэзыукIыпхъэм кърегъэукIри, 
и бжьакъуитIыр дыжьынкIэ гъэщIэрэщIауэ, и 
фэр гъэтэджауэ, и лыр гъэгъуауэ къэзыукIам 
хуригъэшэжмэ, зыхуейуэ къыхуамыщIэн дунейм 
теткъым. Лъапсэ, 70. Ар жиIэми[Дэфэрэдж], 
нэкIэ елъагъур и нысэр гугъу зэрехьыр, езыми 
ищIэныр къолыж, уеблэмэ мэкъуауэгъуэр къэсмэ, 
шэмэдж къищтэрэ мэкъу щыпиупщI щыIэщ, 
къамылыши макIуэри къамыл пеупщIри егъэгъу, 
арджэн ищIыну. Лъапсэ, 119. Нэхъапэрауэ, 
уэздыгъей жыг занщIэшхуэу узыхуейм хуэдиз 
пыупщIи, жьэуапIэмщIэлъу гъэгъу, итIанэ зэгуэхи, 
кхъухьыр джэд бгъэгум ещхьу зэпкърылъхьэ, абы 
кхъуэпIащэм и фэр фIыуэ гъэтэджи, тебзэ, зы 
гъуанэ имыIэу. Кхъухь пхэнж, 508. 3. (9). зэхь. 
Псалъэр кIэщIу ухын. Дэфэрэдж зипIытI-зихузу 
щысыху, Къетау псалъэр пиупщIащ. Лъапсэ, 63. 
Сосрыкъуэ и нэщхъыр зэхэукIауэ къэкIуэжат, 
Лу жиIэм къедаIуэри пиупщIащ: - БжесIакъэ, си 
къуэшыжь. Мазэ ныкъуэ щхъуантIэ, 616. Нахъуэ 
и маузерыр аргуэру кърилъэфэкIыжри пиупщIащ: - 
ГурыIуэгъуэщ. Мазэ ныкъуэ щхъуантIэ, 657.

ПЫУТЫКIЫН (пеутыкI) лъэI. (1). 
ПыуфIеикIын. Модрей щIалитIри пылым пэува 
хуэдэу, зэбгъурыту псым хэту плъэрт, мор 
къыхэфх, жыхуаIэр къыхахыну, езы Бэлаци, и 
гъуэншэдж лъапэ лъэныкъуэр пыутыкIауэ, и къамэр 
гуэлэлу, къиущыхьырт. Хъуэпсэгъуэ нур, 55.

ПЫУФIЫЦIЫКIЫН (поуфIыцIыкI) лъэмыI. 
(1). Зыгуэрым и кIапэр уфIыцIын. Писырыжь 
цIыкIур адыгэбзэкIэ уэрсэрт, бабыщ зекIуэкIэ 
хъужауэ хэт сыт иратами дэфтэрым иритхэрт, 
Iэ трыригъэдзэжт, зыгуэр зрита илъэпкъым я 
Iэпэр пыуфIыцIыкIат. Нэгъуху, 20.

ПЫУЩХЪУЭНТIЫКIЫН (поущхъуэнтIыкI) 
лъэмыI. (2). ЩIыIэм зэрисым къыхэкIыу щхъуантIэ 
хъун (п.п., Iэпэ-лъапэ с.ху.). Дунейр уаети, цIыху 
зэхэтым загъэшырт, я пэр пыущхъуэнтIыкIауэ, 
итIани, старшынэм фызэбгрымыкI, жиIати, 
зэхэтт Щэрдан Берд пэплъэу. Хъуэпсэгъуэ нур, 
290. ЛIым и нэкIур зэщIэкIэжат, и пэшхуэри 
пыущхъуэнтIыкIат, и нэ фIыцIэшхуитIым 
сыщIэплъэмэ, «емынэм укъихуа – мыбы нэс щхьэ 
укъэджэда?» МелыIыч, 450.

ПЫФСЫФ (1). зэрызып. Пэ дэлъэфей макъ. 
Шэндар пыф-сыф жиIэу зрилъэфыхьырт. Нал 
къута, 258.

ПЫХЫЖЫН (пихыжащ) лъэмыI. (5). 
«Мыхъуххэнур аращ», «абы и гугъу умыщIыххэ» 
мыхьэнэ иIэу къагъэсэбэп. [Алыджыкъуэ]
СихъунщIэмэ, скIэрылъ щыIэкъым, щыгъын 
жыпIэнущи, сыфейцейщ, пызыхыжари ахъшэщ. 
МелыIыч, 457. УелъэIукIэ къэкIуэнукъым, уэ 
укIуэфынукъыми, пыпхыжащ. ГущIэгъу, 421. 
Шыуэ е шыду къызэзымыпэсыр къехъуапсэу 
къренэ, ящыщ кхъухьым иригъэтIысхьэнукъыми, 
пихыжащ. Кхъухь пхэнж, 497.

ПЫХЫН (пех) лъэI. (5). Iэпкълъэпкъым щыщ 
гуэр (лъакъуэ, Iэ) зэрыщыту е и Iыхьэ гуэр уз 
зэрыхэтым къыхэкIыу хирургическэу пыгъэкIын. 
Дохутырхэр сэбэп къыхуэхъуат и чэзум 

фIэмыкIыу, армыратэмэ Астемыр и лъакъуэр 
пахынкIэ хъунут. Хъуэпсэгъуэ нур, 172. Лъакъуэ 
закъуэр зыхьыжыфами Къигъэзэжмэ хупытхынщ. 
ПщыкIуз. «Бгы лъапэхэм деж», 91. А махуэм 
щIалэр ягъэмэхри, и лъакъуэ сэкъат хъуар пахащ. 
Хъуэпсэгъуэ нур, 178.

ПЫХУН (поху) лъэмыI. (2). Зыгуэрым пыта 
гуэр пыкIын, къыбгъэдэкIын. Асыхьэтым ящхьэр 
похури Уафэ къащхъуэм йоткIухьыж, ТIум я 
Iэщхьи зэлъоIэсри ЗаIэтауэ мэхъу лъэмыж. Уафэ 
къащхъуэм пшэр хужьыбзэу. «Вагъуэ махуэ», 342. 
Ди Iуащхьэмахуэм и напщIэм Мыл къуапэ щIыIэм 
къыпыхухэу, ТкIуэпсхэр чэзукIэ бгы лъащIэм 
КъыщIожхэр псышхуэу, хужь дахэу. Поэтым деж. 
«Шум и гъуэгу», 114.

Фэр пыхун (1). Еплъ фэ II.
ПЫХЬЭН (мэпыхьэ) лъэмыI. (3). Зэщыджэу, 

гухэщIу гъын. Хъуэпсэгъуэу иIахэр IэщIыби 
ищIащ. КъищIэнущ си анэм Хъыбару хуэпхьар, Игу 
махэм хыхьэнщи, Ар щэхуу къэгъынщ, Iэ гъуркIэ 
и нэпсыр илъэщIу пыхьэнщ. ЗэныбжьэгъуитI. 
«Шум и гъуэгу», 34. Модрей къомри зэщIэгъуагэу 
зэрыгъэкIий щыхъум, гъы нэпцI кърагъэжьар 
нэхъри я гум щIыхьэжауэ яфIэщыпэу пыхьэу, 
зэрыгъэкIийуэ щIадзащ. Лъапсэ, 42. Щыми 
яIэщ тхьэусыхафэ, Щыми Iэджэ щыпыхьакъэ? 
«Индийскэ поэмэ», 359.

ПЫЧЕНЭ (1). Тхьэв гъэIэфIар бзыгъэ цIыкIуурэ 
зэпаупщIу къыхащIыкI шхыныгъуэ. Къазджэрий 
щIалэ цIыкIур иущийуэ зыкъомрэ бгъэдэсащ, икIи 
игъэшхащ, и стIол къыдэгъэжым дэлъа пыченэмрэ 
кIэнфетрэ къритри. Мазэ ныкъуэ щхъуантIэ, 604.

ПЫЧЫГЪУАФIЭ (1). Пыпчыну тынш, быдэу 
фIэмыт. [Дэфэрэдж] «Бестолковкэр» си щхьэр 
аращ, дауи, атIэ ар абы хуэдэу пычыгъуафIэу 
пыту пIэрэ? Лъапсэ, 65.

ПЫЧЫГЪУЭ (3). Тхыгъэ, уэрэд с.ху. и Iыхьэ 
мыин. [Дэфэрэдж] Адыгэ IэзэкIэм теухуауэ си 
диссертацэм зы пычыгъуэ ин хэтщи, хуей щыIэмэ, 
иреплъ. Лъапсэ, 29. Си анэшхуэу хъыбар псори 
зыIуэтэжар и щIалэгъуэм лIыубыдхэм яIэщIэхуэри 
яхьауэ щытащ, ауэ и насыпу къелащ, и къелыкIари, 
и чэзу къэсмэ, вжесIэнущ, абы уедэIуэн щхьэкIэ, 
зы пщыхьэщхьэкъым узэрыщысын хуейр, сыту 
жыпIэмэ, пычыгъуэ Iэджэ мэхъу, абы нэгъуэщI 
гуэрхэр пызощэ, си сымаджэ сызэIэзэхэр тхыдэ сыт 
хуэдэхэм дихьэхыу езгъэдэIуэн папщIэ. Лъапсэ, 
6. ЦIыхухэм ар яфIэхьэлэмэту гу щылъатэм, Лу 
аргуэру къигупсысащ: - Ей, ди спектаклым щыщ 
пычыгъуэ гуэр къэдгъэлъагъуэурэ дывгъакIуэ. Мазэ 
ныкъуэ щхъуантIэ, 643.

ПЫЧЫГЪУЭПЫЧЫГЪУЭУ (1). нареч. Iыхьэ-
Iыхьэу. [Дэфэрэдж] Сэ Сэлимэ и нэгу сиплъэн 
хуэдэу сотIысри къыщIэздзэну сыхьэзырыпсщ, 
сыту жыпIэмэ, си хъыбарыр пычыгъуэ-пычыгъуэу 
зэпычащ, езгъэдаIуэр сымыгъэзэшын папщIэ. 
Лъапсэ, 29.

ПЫЧЫЖЫН (печыж) лъэI. (2). зэхь. 1. 
(1). ГъэкIуэдыжын. Дэ мылъкуи диIэкъым, 
дызыщыщ лъэпкъым дакъыхэкIащи, ди лъапсэр 
ди IэкIэ пытчыжащ. Лэчымэ, 395. 2. (1). 

Щыгъэтыжын, бэяужын. Уэрэдыр Мэмэт-щIакъуэ 
зыщIэупщIам и жэуапу арагъэнт, арщхьэкIэ 
зыри къыдежьууатэкъыми, къыхэзыдзами 
кIэщIу пичыжащ, Iэнэзехьэхэри щIэкIыжащ, 
къаз зэкIэлъхьэужьу псымкIэ зыгъэзахэм ещхьу, 
стIолым бгъэдэсхэри аргуэру нэжэгужэ къэхъужауэ 
зэрогъэдыхьэшх, зоныкъуэкъу. Лъапсэ, 92.

ПЫЧЫКIЭ (1). Зэрыпач щIыкIэ. – Ар и 
пычыкIэу пачащ ди щIым, - жиIэри Нартыхум и 
хъыбарым кIэ иритащ. Лъапсэ, 92.

ПЫЧЫПIЭ (1). Щыпача щIыпIэ. Хэкум и щIым 
щIыпачари и пычыпIэ хъуари яхуиIуэтэжыну и 
псэм фIэфIтэкъым[Нартыхум]. Лъапсэ, 83.

ПЫЧЫН (печ) лъэI. (48). 1. (2). Пыт гуэр еIауэ, 
жьэхэуауэ пыгъэхун. Жыгыу щытами, Гуанэ 
тетами, Жьыбгъэм я тхьэмпэр пыреч, Пкъоууэ 
уващи, Гъуэгум техьащи КъысфIощIыр пкъохэр 
сэ сэщхь. Пкъоми пащIэ ятетщ. «Мывэ хуабэ», 29. 
Арт щIэдмыбжыр дыхуэсакъыу Жьыбгъэм, дыгъэм 
пачми дапщэ [пщIащэ]. Сэ ар сощIэ. «Мывэ хуабэ», 
206. 2. (1). ФIэчын, пымытыж щIын. Фочауэ 
макъым игъэщта джэдыр лъэуейм къелъэжу 
сэлэтхэм щалъагъум, джэдэщым щIэлъадэри 
джэду къахуэубыдыр къаубыдри ари машинэм 
ирадзащ, джэдыщхьэр пачурэ. Нал къута, 291. 3. 
(13). ПIэщIагъэкIын, птрахын, уумеиж ящIын. 
ХэкущIым щыпачым езы Нартыхум я къуажэр 
хэхуа пэтрэ, щIэщхъу къэхъуар зэригъэзэхуэжын 
хузэфIэкIакъым, щIыр зратар нэхъ лъэрызехьэу, 
дэIэпыкъуэгъу иIэу къыщIэкIри. Лъапсэ, 82. 
Кодоевым я гъунэгъу Къэбэрдей-Балъкъэр хэкум и 
Iэтащхьэр къригъэблэгъа щхьэкIэ, къэмыкIуэххам 
хуэдэу, зыхамыбжэу, стIол кIапэ дыдэм деж 
ягъэтIысауэ, екIи фIыкIи псалъэ къыжьэдэмыкIауэ, 
икIи езыми емыупщIIауэ щысщ, зэрыфагъуэм 
нэхърэ нэхъ фагъуэж хъуауэ, и хэкум пача щIыр и 
гум къыщIитхъыу, цIыхум дауэ я нэгу сыщIэплъэжын 
жиIэу и щхьэр здихьын имыщIэу, ишхи ирифи 
щымыIэу, и гур кIуэдыпат. Лъапсэ, 92. Пэжыр 
жыпIэмэ, езы Нартыхур къулыкъущIэкъуу щымыту, 
нэхъ тегушхуауэ Iуэхум и ужь итыгъатэмэ, 
зыгуэрхэри хузэфIэкIыну къыщIэкIынт, ауэ 
«къомыгъэхъей абы хуэдэ Iуэху» жиIэу лIыщхьэу щIыр 
щыпачым хэлIыфIыхьа Микоян щыжиIэм, Нартыхум 
зиущэхужащ, къытхуэнам зридгъэкъум нэхъыфIщ 
жыхуиIэу. Лъапсэ, 83. 4. (32). Щигъэтын, увыIэн. 
Шууэ зызыгъэщIагъуэу къэсыжар и шым къепсыхрэ Лу 
машинэкIэ къызэрашэжар зэхихмэ, зигъэщIэгъуэным 
пичт, пимычыпIи иIэт, Лу щытемыкIуэнукIэ. Мазэ 
ныкъуэ щхъуантIэ, 546. Музыкэм пичу, Назифэ 
лъагапIэ тIэкIум къехри залым къыщыщIыхьэм, зы 
пащIэ цIырхъ гуэр хъыджэбзым къыбгъэдэхутащ, 
и мурадыр белджылыуэ. Лэчымэ, 397. Къэрэмырзэ 
зэуэныр зыбжанэ лъандэрэ пичат, дауи пимычынрэ – 
иджыри къэс и щхьэр мыхъужа дэнэ къэна, и набдзэр, 
и нэбжьыцыр къэкIыжакъым, и пащIэ Iувышхуэм 
щыщ къэнамэ, имыупсыжу хъуакъым. Лыгъэ, 413.

ПЫШХЫКIЫН (пешхыкI) лъэI. (1). Зыгуэрым 
и кIапэр пыгъукIын, пыдзэгъукIын. Пщэдджыжь 
къэсыху щIакхъуэхьэ кIуэну щIалищ хэхын 
хуейти, абы кIуэнур гъунэжт, щIакхъуэ хуабэ 

къахьым фIыуэ пашхыкIауэ къахьырти. Зи 
лъэрыгъыпс тIыгъа, 522. 

ПЫЩЭЖЫН (пещэж) лъэI. (1). Пыухуэнэн, 
пыгъэхъуэн. ЗэкIэлъхьэужьу иувыкIа нэужь, япэ 
дыдэ итым деж къыщыщIадзэри и кIэм нэс псоми 
я щхьэц ухуэнар зым зыр пащэжурэ зэIуащэ, 
шыкIэ кIапсэ фIыцIэр я дамэм телъу ирашажьэмэ, 
зэкIэлъхьэужьу зэрыщытым хуэдэу кIуэн хуэдэу. 
Лъапсэ, 35.

ПЫЩЭН (пещэ) лъэI. (6).1. (2). Хэгъэхъуэн, нэхъ 
кIыхь, нэхъыбэ щIын. Кодоевым и гугъэххакъым 
апхуэдиз я щIым мобы [Берие] къыпищэну. Лъапсэ, 
87. 2. (4). АдэкIэ егъэкIуэкIын (Iуэхур, лэжьыгъэр 
н.къ.) [Дэфэрэдж] Сытым и щхьэфи сигъэIэбэ 
нобэрей махуэр абы пызощэ, арыншэуи хъурэ – сыт 
хуэдэ лъэхъэнэми щыпсэуауэ щIы, цIыхубзу хъуам 
я псэр зэрощIэ, я Iэпэр зэрыIыгъщ, я натIэм илъри 
зэбгъапщэмэ, зэшыпхъуитIым я бынщ жыпIэну 
зэщхьщ. Лъапсэ, 6. [Дэфэрэдж] Си анэшхуэу хъыбар 
псори зыIуэтэжар и щIалэгъуэум лIыубыдхэм 
яIэщIэхуэри яхьауэ щытащ, ауэ и насыпу къелащ, и 
къелыкIари, и чэзу къэсмэ, вжесIэнущ, абы уедэIуэн 
щхьэкIэ, зы пщыхьэщхьэкъым узэрыщысын 
хуейр, сыту жыпIэмэ, пычыгъуэ Iэджэ мэхъу, абы 
нэгъуэщI гуэрхэр пызощэ, си сымаджэ сызэIэзэхэр 
тхыдэ сыт хуэдэхэм дихьэхыу езгъэдэIуэн папщIэ. 
Лъапсэ, 6. Дэфэрэдж и гур къызэфIэна пэтрэ, и 
къуэм зыкъримыгъащIэу, гуапагъэ, IэфIыгъэ хэлъу 
къыпищащ: -НтIэ, къурмэн сызыхуащIыжын, 
сызрашэкIыжын, си къарум хэщI фIэкIа 
хэхъуэжыркъым, жьы сохъу. Лъапсэ, 108.

ПЫЩЭФЫН (пещэф) лъэI. (1). ЩIыгъуфын, 
гъэкIуэтэфын. Хъыджэбз унагъуэм къызэрихъуэу, 
гущэ уэрэдыр ирагъащIэ, НысащIэ хъурэ бын 
игъуэтмэ, Хупищэфыну зылI и гъащIэ. Зэманым 
декIу. «Батырыбжьэ», 11. 

ПЫЩЭЩЫН (пощэщ) лъэмыI. (1). Пыхун, 
пылъэлъын. Бжьыхьэ жыг тхьэмпэу пыщэщахэм 
Сахэлъу жьыбгъэм сагъэджэгу. Сыжейми, си нэр 
зэтесхами… «Щхьэлыкъуэ», 382.

ПЫIЭ (76). Щхьэм щхьэратIагъэ. Къэсат 
а щIалэм и пIалъэр Мы гъатхэм нэхърэ нэхъ 
псынщIэу, Хэт зыщIэр пыIэр зей щIалэр? Жыр 
пыIэ. «Шум и гъуэгу», 49. [Бот:] – А зиунагъуэрэ, 
дыгъужьыкIэ хэт и пыIэм, хэт и шыкIэм 
кIэрыщIащ [Шкуро и дзэм]. Хъуэпсэгъуэ нур, 281.

◊ ПыIэ зыщхьэрыгъ (7). ЦIыхухъу. [Апчарэ 
Хьэбибэ жриIэу:] Район псом пыIэ зыщхьэрыгъ гуэр 
исын хуейти Чокэ къагъэнащ. Щынэхужьыкъуэ, 
24. [Си] пыIэр хуэгъэтIысащ (5). ЗыкIи  
сыщышынэркъым, си дежкIэ ар зырикIщ. [Инал:] 
Ди бийр ерыщ екIуэмэ, ди пыIэр яхуэгъэтIысащ, 
ауэ сакъын хуейщ. Мазэ ныкъуэ щхъуантIэ, 170.  
[И] пыIэр щхьэрыхауэ (3). Егугъуу, елIалIэу. Гъэ 
еджэгъуэр ноблагъэ, хьисэпымкIэ зэдгъэщIэн хуея 
куэд къонэ, фи пыIэр щхьэрыхауэ, еуэ-евгъэшхыу, 
фымыщIэр зэвгъащIэ, программэм итым щыщ 
фымыщIэ къэнэну Iэмал зимыIэщ [жиIэрт 
Къазджэрий]. Мазэ ныкъуэ щхъуантIэ, 606. 

☐ «ПыIэ къэхь», жыпIэу бгъакIуэмэ, щхьэр 
къехь 1. И пщэ иплъхьам щIрегъэгъу, ирегъэлей. 

Лу и къуэшым хуэдэу военнэ школ щIэмыс щхьэкIэ, 
щIалэ хуэмыхукъым – жыджэрщ, «пыIэ къэхь», 
жыпIэу бгъакIуэмэ, щхьэр къехь, жыхуаIэм хуэдэщ. 
Мазэ ныкъуэ щхъуантIэ, 501. 

ПЫIЭЗЭФIЭХЬ (1). ГупитIу гуэшауэ зэрыджэгу 
джэгукIэ. НысащIэр гум ирагъэтIысхьэри фызышэр 
ежьащ, гум и ужь ит шухэм уэредадэшхуэр жаIэу, 
здэкIуэм тету пыIэзэфIэхь жаIэрэ шыгъажэ кIуа 
хуэдэу къызэдэжэу. Лъапсэ, 117.

ПЫIЭКУ: ◊ [и] пыIэкур къиудын (4). 
Хурикъун, хуэфI хъун. Журтымрэ хьэрыпымрэ 
зызэраупсеяти, адыгэм я пыIэкур къраудащ, 
дэ ди пыIэкум Iуэхур къыщымынэу ди лъэри 
къызэраудащ, ди щхьэр здэтхьынум тхуэмыхьу. 
Лэчымэ, 395. [Мэмэт-щIакъуэм Сеймэн жреIэ:] Уи 
пыIэкур къраудынщ, уечэнджэща [Къэзбэчым] – вэ, 
узыхуейри тесэ, планым хэтуи къомыгъэлъагъуэ – 
бригадэр сыту фIыуэ лажьэрэ, сытуи гъавэ 
бэв къытрахрэ жаIэу псори къохъуапсэ хуэдэу 
защIынщ. Лъапсэ, 49.

ПЬЕСЭ (7). Театрым щагъэлъэгъуэным хуэщIа 
художественнэ тхыгъэ. «Уасэ» жыхуиІэ пьесэр, 
езы Къазджэрий къызэрилъытэмкІэ, щІагъуэ 
дыдэтэкъым. Мазэ ныкъуэ щхъуантІэ, 671.

ПI
ПIА (2). ЩIэупщIэныгъэ мыхьэнэ къэзыгъэ-

элъагъуэ частицэ. [Якъуб Локотош жриIэу:] 
ИдгъэсыкIынщ-пIа [лIыр]? Нал къута, 293. [Гесиод 
Альбинэ жриIэу:] И къутахуэм-пIа? Тепщэч къэ-
зылъэтыхь, 155.

ПIАЛЪЭ (45). 1. (25). Зыгуэр гъэзэщIа 
хъуным текIуадэ зэман пыухыкIа. Мис иныжьыр 
зэкIуэкIауэ, Фагъуэу и фэр пыкIыпауэ, Джатэ иныр 
игъэдалъэу, НыщIолъэIур лIыгъэ пIалъэ: - Гъуэгу 
къэскIуащи махуэл закъуэ СщIыху бдэсчынкъым зы 
лъэбакъуэ. «Елбэздыкъуэ», 17. БетIал ЦИК-м дежи 
телеграммэ ирегъэхь: иджы къыщIэщащ Iуэху 
бэлыхьлажьи, дыволъэIу хабзэм къигъэлъагъуэ 
пIалъэм къыщIевгъэгъуну, жиIэри. Зи лъэрыгъыпс 
тIыгъа, 526. [Фэуаз:] ДыздэкIуэнум дынос и 
пIалъэм дрихьэлIэу. Анка, 383. 2. (15). Зыгуэрым 
и къэхъугъуэр, къэсыгъуэр зытехуэ зэман. Хьэ 
пэрийри иIэт гъусэу, ЖаIэр кIэщIу зэфIигъэкIырт, 
Псэ зыIути къемыпсалъэу ДэкIт, къэсамэ Iэхъуэ 
пIалъэ. «Тисей», 488. [Дэфэрэдж:] Нэхъ кууэ 
хэплъатэмэ, нэгъуэщI гуэрхэр я нэм къыщIэуэнкIи 
хъунт, фIэгъэнапIэ лъыхъуэурэ, арщхьэкIэ 
эпиграфыр щалъагъум, я нэм къыщхьэрипхъуэри 
диссертацэм ныкъусаныгъэ мыхьэнэ иIэу гу 
лъатакъым, сэри эпиграф тIэкIур тесхыжри 
къызэщIэва къомыр увыIэжащ, защитэри пIалъэм 
хуэзэу зэфIэкIащ. Лъапсэ, 15. Къэсат а щIалэм 
и пIалъэр Мы гъатхэм нэхърэ нэхъ псынщIэу, 
Хэт зыщIэр пыIэр зей щIалэр? Жыр пыIэ. «Шум 
и гъуэгу», 49. 3. (5).Зэман. Сингх ухъунум иIэщ 
пIалъэ. Сингх жыхуаIэр. «Батырыбжьэ», 91. А 
махуэм ичынды нэмэзым и пIалъэр къэмысыпауэ, 
Абу-Дереуш хэт къыпэувами яхуэмыубыду и 

мэжджытым къафIэкIуащ мегафон иIыгъыу. 
Кхъэлэгъунэ, 378. 

◊ ПIалъэ гъэувын (2). Зэман пыухыкIа 
тещIыхьауэ хуэгъэувын. Иджы пIалъэ ягъэувын 
хуейт. Хъуэпсэгъуэ нур, 226. Парт чисткэм 
и пIалъэр къытхуигъэуващ. Мазэ ныкъуэ 
щхъуантIэ, 674. ПIалъэ етын (5). Еплъ пIалъэ 
гъэувын. Отрядыр нэхъыби хъурт, арщхьэкIэ 
Якъуб зыкъомыр я унэ иутIыпщыжащ, махуэ 
зырыз пIалъэу яритри. Нал къута, 213. [Iэюб Лу 
жриIэу:] Нобэ хуит сащIатэмэ, махуэ пIалъэ 
езмыту къэсшэнт Быцэ. Мазэ ныкъуэ щхъуантIэ, 
525. [БырмамытI мэрым жриIэу:] Дакъикъэ 
пщыкIутху пIалъэу узот: къызэхуэсрэ – уи 
насыпщ, къызэхуэмысрэ – уи фызыр уи нэкIэ 
плъагъуу IуспIэнщ, уэри абы укIэлъызгъэкIуэнщ. 
ХьэщIэ лъапIэ, 406. ПIалъэ хуэщIын (3). Зэман 
пыухыкIа хуэгъэувын. [Къылышбий и къуэм 
Астемыр жриIэу:] Пщэдей пщIондэ пIалъэ пхузощI. 
Хъуэпсэгъуэ нур, 122. Лу гукIэ ищIэрт гуфIэгъуэр 
ущыхуей махуэм, пIалъэ хуэпщIам тету, 
къызэрымыкIуэр. Хъуэпсэгъуэ нур, 306. Хъужат 
уIэгъэу стелъари, Зы мазэ пIалъэ къысхуащIри 
СыкъаутIыпщащи, си анэ, СыуихьэщIэнущ сэ 
куэдрэ. «Адэ», 133. ПIалъэ имыIэу (16). ЗанщIэу, 
зэман дэмыкIыу, икIэщIыпIэкIэ. [ЦIыкIущэ Хьэрун 
жриIэу:] Пщэдей фIэкIа пIалъэ имыIэу сIуэхунщи 
къэсшэжынщ [къуитIыр]. Нэгъуху, 21. [Iэдэм Лу 
жриIэу:] Уеблэмэ, иджыпсту фIэкIа пIалъэ имыIэу 
хьэжыгъэ къэп естынщ. Мазэ ныкъуэ щхъуантIэ, 
632. ПIалъэр икIын (2). Зэман зыхуагъэувар 
блэкIын. АрщхьэкIэ пIалъэр зэ икIамэ, къигъазэу 
дауэ ухуэзэн? IэщIагъэ. «Батырыбжьэ», 17. 
[Дэрдэхь] Езыри лэжьэрейщи, гъэ къэс и мэшыр 
мэбагъуэ, хадэхэкI хилъхьами, къохъулIэ, хъарбыз 
хадэ ищIами, ищэни хурокъури, хъарбызым и 
пIалъэ икIыхукIэ и сабий игъэхъуапсэркъым. 
Хьэсэпэхъумэ, 418. [И] пIалъэр къэсын (79). 
Iуэхугъуэ гуэрым и къэхъугъуэр къэсын. Зи 
пIалъэ къэсым гу лъыптэфмэ, Уи гуащIэдэкIыр 
хэмыкIуадэ. Зэманым декIу. «Батырыбжьэ», 11. 
[Къетау Хьэкурынэ жриIэу:] Укъызэрызгъэгугъам 
и пIалъэр къэсащи, нобэ щыщIэдзауэ хуит 
узощI: ухуеймэ къуажэм къыдэни уи кIыщым 
щылъащэ, ухуеймэ, дэнэ къуажи дэтIысхьэ. 
Лъапсэ, 61. Абу-Дереуш и азэным къригъэкIырт: 
дунейм къытехьауэ тетыр зэдэпсэун хуейщ, 
жыгымрэ удзымрэ, псымрэ мафIэмрэ, хуабэмрэ 
щIыIэмрэ зэран зэхуэмыхъуу зэрызэзэгъым хуэдэу, 
зи пIалъэ къэсым и чэзууэ. Кхъэлэгъунэ, 378. 
ПIалъэ къетын (1). Еплъ пIалъэ етын. Пэжу, 
езы Астемыр здихуауэ щытатэм нэхъыфIт, 
ауэ Къазджэрий ихуми хъунщ, жиIэри Степан 
Ильич, Iуэхушхуэм хэт пэтми, Бэлацэ и къуэр 
къигъуэтщ, махуэ ныкъуэ пIалъэу къритри 
игъэзэжащ. Хъуэпсэгъуэ нур, 316.

ПIАЛЪЭ II: [и] пIалъэ щIэн (41). Зыгуэрым 
фIыуэ хэщIыкIын, и щытыкIэ гупсэхуу щIэн. А 
Iуэхур псоми яхузэфIэкIынутэкъым, шы къэпщэхун 
папщIэ шы и пIалъэ пщIэн хуейт, абы ищIыIужкIэ 
уанэгум уис защIэу зы тхьэмахуи тхьэмахуитIи 

къэпкIухьын папщIэ, куэд уи фэм дэбгъэкIауэ 
ущымыту хъунт. Хъуэпсэгъуэ нур, 161. Мэз 
бжэным ищIэрт щакIуэм я пIалъэ: мызэ-мытIэу 
мэз бжэн хъушэ зыхэтар щакIуэм яIэщIэкIуэдат. 
Кхъухь пхэнж, 503. [БырмамытI:] Абы нэмыщIу, 
сызыхэтым я пIалъэ сощIэ: пхуэгъэшынэмэ, 
къодэIуэнущ, пхуэмыгъэшынэрэ – уи пщэм 
къыдэтIысхьэнущ, бэуапIэ къуамыту. ХьэщIэ 
лъапIэ, 407. [И] пIалъэ щыгъуазэн (1). Еплъ [и] 
пIалъэ щIэн. Сэ гъуэгу и пIалъэ сыщыгъуазэщ, Ар 
зэпычамэ – зэпыздэнщ. Си гъуэгу тыншакъым сэ 
игъащIэм. «Мывэ хуабэ», 63.

ПIАЛЪЭНШЭ (1). КIыхь дыдэ, кIэух зимыIэ, 
куэдрэ екIуэкI. Я Iыхьэ лъапIэу, ПIалъэншэ тыгъэу 
Хъыджэбз дахагъэр Къытырахыжыр. «ЩIалэгъуэ 
щIыналъэ», 427.

ПIАЛЪЭНШЭУ (1). нареч. ПIалъэ пыухыкIам 
имыту, зэман хуэмыгъэувауэ. Гу зыщумыхуэр 
пIэщIэкIамэ, ИкIащ пIалъэншэу уи щIэщыгъуэ. 
ЩIэщыгъуэ. «Батырыбжьэ», 15.

ПIАРГЪ: ◊ джэдыгу пIаргъ (6). Еплъ джэдыгу.
ПIАСТЭ (11). Хугум е нартыху зэтеудам 

къыхэщIыкIа адыгэ шхыныгъуэ гъуэжьыфэ. 
Къэрэлъашэ унэм къыщIыхьэжмэ – лыр гъэващ, 
пIастэр хьэзырщ, бжьыныху шыпси Iэнэ хъурейм 
тетщ. Нэгъуху, 35. [Къандыщэ Дисэ жриIэу:] 
Аурэ сэри кхъуейжьапхъэ тIэкIу хуэсщIыхукIэ 
пIастэмрэ махъсымэмрэ зэхипIытIэри кхъуейм 
дедзакъэурэ шэ-пIастэм хуэдэу зэдишхри 
тэджыжащ, тхьа, кхъуейжьапхъэми IэпэкIэ 
емыIусэу аргуэру «кушай» жысIэурэ сфIыдэкIыжащ. 
Алъхъо, 85. Елдар жиIэрт: «Бубэ шху ищIар 
пIастэм хуэдэу бубзытэ мэхъу». Мазэ ныкъуэ 
щхъуантIэ, 540.

ПIАТIЭ (6). ЦIыхухъуцIэ, «Фыз унафэ» усэм 
ущрохьэлIэ. А хъыбарыр къуажэм нос, ПIатIэ и 
пIэ лIы ягъакIуэ, КъэкIуэжыныр ПIатIэм лъос, 
ЛIым и Iуэхур емыфIакIуэ. Фыз унафэ. «Партыр 
ди пашэу», 110. ПIатIэ и щхьэм лъыр екIуащ, 
Къэгубжьауэ хэтщи дыгъэм. Фыз унафэ. «Партыр 
ди пашэу», 110.

ПIАТIРОН (7). Фоч, кIэрахъуэ къинэмыщIхэм 
иралъхьэу зэрагъауэу къагъэсэбэп гъущIыпэ. 
Уеблэмэ загъэпщкIуурэ щIалэ цIыкIухэм 
бдзапцIашэ ягъэж, гын къащэхуурэ пIатIроным 
иракIутэ, губгъуэм макIуэри кIэрахъуэ ягъауэ. 
Мазэ ныкъуэ щхъуантIэ, 601. Нурхьэлий и унэм 
щIэлъ хьэуазэм къыхэнат фочи пIатIрони, 
Астемыр сымэ пIащIэ-тхъытхъыу щыдэкIым, 
псори къащтатэкъым, фоч зырыз зэрыдахыфар 
насыпышхуэт абы я дежкIэ. Хъуэпсэгъуэ нур, 282. 
ЩIалэ цIыкIуитI пщыIэм тесам я нэгу щIэкIар 
жамыIэжу яхуэшэчынт, уеблэмэ «зауэшхуэ» 
зэрыщыIэми пIатIрон къащыпар щыхьэтлыкът. 
Щынэхужьыкъуэ, 694.

ПIАТIРОНТАЩ (4). ПIатIрон зэрыплъхьэн 
гъуанэ цIыкIу зиIэ хъуржын цIыкIу. [ЦIыкIухэм] 
А крушкIэхэм я пIэкIэ пIатIронтащ зырыз 
здащтэмэ нэхъ ещхь хъунут. Щынэхужьыкъуэ, 
59-60. Мэмэт-щIакъуи и фочыр къищтэжщ, 
пIатIронтащри зыщIипхэри, и къуэр 

къызэригъэгугъа фочыр къыхушиящ: -Мэ, убыд, - 
жиIэри. Лъапсэ, 69. ЩакIуэхэри ешаелIауэ 
къызэхуэсыжри, Iэщэр, пIатIронтащ сытхэр 
ХъынцIэл и къуэм иратыжащ. Лъапсэ, 77.

ПIАТIЫКЪУЕЙ (11). «Лъапсэ» романым 
къыщыгъэлъэгъуа къуажэ, Фарз псы Iуфэм Iусщ. 
Арати, шыбжий хьэжыгъэ яхьри ПIатIыкъуей 
мэжджытым щIэт къубгъаным иракIутащ. 
Лъапсэ, 116. ПIатIыкъуей щIалэхэр зэгурыIуащ я 
гъунэгъум къращIар хуамыгъэгъуну. Лъапсэ, 116.

ПIАЩЭ (11). плъыф. Зыщыщ адрейхэм 
инагъкIэ къащхьэщыкI, ин дыдэ. Лу здэщытым 
и гъусэм жиIэ хъыбарым едаIуэрт, а пелуаныфэ 
зытет щIалэ пIащэжьым и тхьэусыхафэр и гум 
щIахьауэ. Мазэ ныкъуэ щхъуантIэ, 525. ТIкIуэпсыр 
пIащэщ. Щынэхужьыкъуэ, 52. Псэущхьэри абы 
хуэдэ къабзэщ: репрессие къом екIуэкIам цIыхум 
нэхъ лэжьэрейр, нэхъ акъылыфIэр хэкIуэдыкIым, 
нэхъ пIащэр яукI, ягъэкIуэдурэ нэхъ щыкъуейр – 
лъэпкъкIэ узыщыгугъ мыхъунур нэхъыбэ хъури, я 
генетическэ щылъхур езым ещхь хъужащи, нэхъ 
щыкъуейуэ къызыхэнар, лэжьэнми хэзагъэркъым, 
мылажьэми яшхын яIэкъым, зым зыгуэр 
къыIэщIыхьамэ, IэщIоуэри къыIэщIауду псэуну я 
гугъэ щхьэкIэ, къайхъулIэркъым. Лъапсэ, 66.

ПIАЩIАБЗЭ (1). плъыф. Хуабжьу пIащэ, 
цIырхъ дыдэ. Пшэ гулмэдыну пIащIабзэр 
Пщэдджыжь дыгъэпсым къреIэ. Къущхьэхъу щыIэ 
жэмышхэр. «Мывэ хубэ», 36.

ПIАЩIЭ I (1). Еплъ цIырхъ. «ЦищкIэ» йоджэ 
зы еджакIуэм, И щхьэц фIыцIэ пIащIэм папщIэ. 
«Тисей», 478.

ПIАЩIЭ II (13). Iувагъ зимыIэ (пхъэбгъу, 
къэнжал, тхылъымпIэ с. ху. хужаIэ). Щащыху 
пIащIиплIу зэгуэда Iупхъуэр зэхуащIыжами, 
цIыхур щым хъуауэ щыст, ялъэгъуар 
яхуэмыгъэщIагъуэу. Мазэ ныкъуэ щхъуантIэ, 669. 
Кхъухьыр зэрыкхъухьу къызыхэщIыкIар мэзыкхъуэ 
пIащэм и фэмрэ пхъэху пIащIэ цIыкIурэти, 
псынщIабзхэт. Лъапсэ, 40. Чехословакым я зы 
къалэу Оломоуцым IэпщIэлъапщIэу я сурэтыр 
налъэ-налъэу Пхъэ зэрызу икъукIэ пIащIэм 
Къахэхьакъэ къыхащIыкIри. Лъэпкъэхэм я тыгъэ. 
«Партыр ди пашэу», 59.

ПIАЩIЭТХЪЫТХЪЫУ (19). нареч. 
ПсынщIэ дыдэу, пIащIэгъуэкIэ. Нурхьэлий и 
унэм щIэлъ хьэуазэм къыщIэнат фочи пIэтIрони, 
Астемыр сымэ пIащIэ-тхъытхъыу щыдэкIым, 
псори къащтакъым, фоч зырыз зэрыдахыфар 
насыпышхуэт абы я деж. Хъуэпсэгъуэ нур, 282. 
[Дэфэрэдж:] Сэри къыслъыхъуэу сызымыгъуэтым 
дежкIэ соунэтIри сыпIащIэ-сытхъытхъыу сокIуэ, 
сымаджэм къыщIэупщIэну арауэ къыщIэкIынщ 
жызоIэри. Лъапсэ, 24. Куэдрэ щымысу Илас пIащIэ-
тхъытхъыу къыщIэкIри зы къэпыр унэм щIихьэри 
гум къитIысхьэжащ: - НакIуэ иджы элеваторым. 
МелыIыч, 470.

ПIАЩIЭУ (16). нареч. ПсынщIэ дыдэу, 
темыпыIэу. Елдар пIащIэу къакIуэрт, абы и ужьым 
ущу итт Лу, хъыбар жиIэр дахэдахэу хужымыIэу. 
Хъуэпсэгъуэ нур, 200. …АузитIым къыдэжауэ 

Ди Шэрэджи месыр пIащIэу, И нэхъыбэр бгыщхьэ 
гуэлым Къыхишами псы и мащIэщ. Терек. 
«Партыр ди пашэу», 116. Краснэ армиер, ди 
къуэшхэр, КъокIуэ, къосыр, къэблэгъащ, Панхэр 
шууэ е маршынэм Ису, пIащIэу щтауэ мис йожьэж. 
«Бдзэжьеящэм ипхъу», 162.

ПIАЩIЭУТХЪЫТХЪЫУ (1). нареч. Еплъ 
пIащIэ-тхъытхъыу. Панхэм я дзэр пIащIэу-
тхъытхъыу Лъэсу, шууэ мес докIыж, Танкхэр 
мауэ, ар гухэхъуэу КъокIуэр, панхэр мэкIуэдыж. 
«Бдзэжьеящэм ипхъу», 162.

ПIЭ I (25). Зыгуэрым хухэха, и увыпIэ, щытыпIэ, 
щылъыпIэ. Аралпыр бэлыхь гуэрым зэрыхэтыр 
IупщIт, и пэм мафIэр кърихырт, пэцыр илыгъуэу, 
и жьакIэр къабзэлъабзэу зэщIэупса щхьэкIэ, нэхъ 
лъагъугъуафIэ хъуатэкъым, и дамэр хишу адэкIэ-
мыдэкIэ дэплъырт и пIэ итын хуэмышыIэу. 
Хъуэпсэгъуэ нур, 114. Хьэбибэ и пIэм имыкIыжыфу 
итт, и фэр шэхум хуэдэу пыкIауэ, Апчарэрэ 
Иринэрэ шынауэ унэм къыщIэкIыртэкъым. 
Нал къута, 291. [Хьэбибэ Апчарэ жриIэу:] АтIэ 
секретарым и секретарыпIэ иресыж [Чокэ]. 
Щынэхужьыкъуэ, 25. 

◊ [И пIэ игъэувэжын (2). И увыпIэм, здэщытын 
хуейм гъэувыжын. Умыгузавэ, жиIэрт Саримэ, 
Елдар фи къуажэ щIэкIуар нэгъуэщIкъым, уи адэм 
къамэ къыхуизыхар и пIэ иригъэувэжыну аращ. 
Мазэ ныкъуэ щхъуантIэ, 538. [И] пIэ игъэувэн (1). 
Зыгуэрым и къулыкъур нэгъуэщIым Iэрыхьэн. 
Къылышбий и къуэр а къомым хэплъэри и гум 
къэкIащ: «Махъсидэ Алий къады къуэдзэти зауэм 
къыщаукIащ, абы и пIэ игъэувэн хуейм къурIэныр 
фIыуэ ищIэу икIи жьакIуэу щытын хуейщ, 
Астемыр узыхуей дыдэм хуэдэщ, атIэ ар абы 
дгъакIуэ щхьэ мыхъурэ», - жиIэри. Хъуэпсэгъуэ 
нур, 121. [И] пIэ изэгъэжын (4). И гур псэхужын, 
зэрыщытам теувэжын. ЕтIуанэрей махуэм Таша 
сымэ ягу къеуар ящыгъупщэжри щхьэж и пIэ 
изэгъэжащ. Мазэ ныкъуэ щхъуантIэ, 604. ТIэкIу-
тIэкIуурэ псори и пIэ изэгъэжащ. Хъуэпсэгъуэ 
нур, 135. Колхоз жэмыр щагуэшкIэ, рекордисткэу 
район псор зэрыпагэу щыта жэмыр сэ къыслъыса 
дауэ хъуну, жиIэу, и пIэм изэгъэжыртэкъым 
[Мысост]. Щынэхужьыкъуэ, 7. [И] пIэ изэгъэн 
(5). Еплъ [и] пIэ изэгъэжын. Ар [нэмыцэ авиацэ 
къатеуар] щилъагъум, Апчарэ и пIэм изэгъэнт. 
Нал къута, 214. Къызэхуэсахэр сабыр хъуащ, 
уеблэмэ зыми емыдаIуэу щыта щIалэ цIыкIуэхэри 
я пIэм изэгъащ, къамыжыхьыжу. Хъуэпсэгъуэ 
нур, 154. Iурарэ хьэрычэт гуэр ищIэн хуей 
хъуащи, и пIэм изагъэркъым, къалэн куэдыщэ 
и пщэм къыдэхуэри иригъэшащ, илIми сызехьэ, 
си пIэр гъэкъабзэ, сэри схуэфащэ къысхуэщIэ, 
жеIэри и лъакъуэ башыр егъэдалъэри пIэм 
хэлъщ, и пащIагъуэшхуитIыр къыхэпIиикIыу. 
Къалэн, 430. [И] пIэ имызэгъэ(жы)н (7). 
Зыгуэрым хуабжьэу игъэпIейтеин, иригузэвэн. 
Тафэ щхъуантIэм мэзым хэту Лагерь пщыIэр 
хыболъагъуэ, Строй ящIауэ, мес, зэхэту, Я пIэм 
цIыхухэр имызагъэу Пионерхэр хьэщIэ лъапIэм 
Пэплъэу хэтхэщ мо мэз лъапэм. «Тисей», 481. 

[Дэфэрэдж:] Трубкэр теслъхьэжрэ жэщ хьэщIэм 
дежкIэ нэбгъузкIэ сыхуеплъэкIмэ, и фэр покIыр, 
и пIэми имызэгъэжу зеплъыхь, сэри си мурадыр 
къызохъулIэ жысIэу, сыкъотэджри бжэр согъэбыдэ, 
IункIыбзэIухыр си халат жыпым изолъхьэжри, 
зыхузогъазэ «хьэщIэм»: - Иджыпсту уахуэзэнущ 
узыхуэзапхъэм, узыхуэзэну пфIэфIар яхэмытми, 
ягъэ кIынкъым. Лъапсэ, 95. [И] пIэ имытын (1). 
Зыужьын, и зэфIэкIэхэм хэгъэхъуэн. Псалъэ 
жаIэм дэ додаIуэ, Ди Аслъэныр и пIэм иткъым, Ар 
зыхуэзэм йоIущащэ, И мурадыр пщIэну щыткъым. 
Къуажэ лавкэм. «Партыр ди пашэу», 31. [И] пIэм 
инэн (1). Зымыгъэхъеижыфын. Астемыр занщIэу 
и пIэм инащ, адэкIэ мыкIуэфу. Хъуэпсэгъуэ нур, 
66. [И] пIэм исыжын (1). И мыIуэху зэримыхуэу, 
имыщIапхъэ имыщIэу псэун. [Дэфэрэдж район 
тхьэмадэм жриIэу:] НтIэ, тхьэмадэ, уи пIэ исыж, 
хьэкъыуи зыпхыгъэкI: цIыхухъум яфIэт щхьэм 
хуэдэ къабзэщ цIыхубзым яфIэтри, амазонкэ 
сыт жыхуаIэри хъыбарщ, зы амазонкэ дунейм 
тетакъым икIи теткъым. Лъапсэ, 18-19. [И] 
пIэм имыкIыжыфын (5). Зимыгъэхъеижыфу 
къэнэн. Хьэбибэ и пIэм имыкIыжыфу итт, и фэр 
шэхум хуэдэу пыкIауэ, Апчарэрэ Иринэрэ шынауэ 
унэм къыщIэкIыртэкъым. Нал къута, 291. [Уи] 
пIэм уимыкIын (2). Зымыгъэхъеин, уи пIэм 
уитын. [Чачэ:] Езы молэ Сэид жиIэжу зэхэзмыхамэ, 
ялыхь, псори дызыхуэпщылIу напэ хужькIэ 
дызыхуэкIуэжын, сызэрытым сумыгъэкIыу щIы 
къатиблкIэ сыкIуэцIрыгъэху… Хъуэпсэгъуэ нур, 
239.[И] пIэм имыкIыфын (1). Зыхуэмыгъэхъейуэ, 
и лъакъуэр хузэблэмыхыу щытын. Нурхьэлий 
и пIэм имыкIыфу, зыгуэр мащIэу къеIунщIри 
лъэбакъуэ щичым, джалэ пэтащ, арщхьэкIэ 
нэхъ гъунэгъуу щытхэм ящыщ зы къапхъуэри 
къызэфIигъэувэжащ. Хъуэпсэгъуэ нур, 155. [И] 
пIэ исын (7). Еплъ [и] пIэм исыжын. [Жыраслъэн 
Астемыр жриIэу:] Зэ уи пIэ ис, гуэншэрыкъ. 
Хъуэпсэгъуэ нур, 91. [Астемыр Думэсарэ жриIэу:] 
Уи пIэм ис, уи Iэр псывэм хыумыIу. Мазэ ныкъуэ 
щхъуантIэ, 542. [ЗэIущIэм хэтхэм:] Щыгъэт, 
Долэт, уи пIэ ис. Мазэ ныкъуэ щхъуантIэ, 649. 
[И] пIэ иувэн (4). 1. (2). Зыгуэрым и щытыкIэм 
ихьэн, ар зыхуэдэр къэщIэн. Ар пэжрэ пцIырэ 
зэбгъэщIэнум, Къиувэ си пIи сыкъэпщIэнщ Сэ 
бгым сахуэдэу хьэлъэ стелъщи. «Батырыбжьэ», 
41. 2. (2). Зыгуэрым и къулыкъум теувэн. Апхуэдэ 
гуэр Астемыр и натIэм илъу къыщIэкIынт Мурад 
Щамхьун деж шыхъуэу щыIуувам, сыту жыпIэмэ 
ар зи пIэ иувар къулейсыз гуэрт. Хъуэпсэгъуэ 
нур, 165. Якъуб и пIэ иуващ. Нал къута, 264. [И] 
пIэ къимыкIын (3). Зэуэзэпсу, занщIэу и псэр 
хэкIын. [Къазыхъуэ Мухъутар] И гъусэм лагъым 
къытехуэри и пIэм къикIакъым. Щынэхужьыкъуэ, 
71. Нахъуи псэлъэрейм ящыщкъым, щысыфынущ, 
уеблэмэ уигъэмэхыфынущ и пIэм къимыкIыу. 
Мазэ ныкъуэ щхъуантIэ, 503-504. Фоч тIэу уэгъуэ 
щызэхахым, вэуэ губгъуэм итхэр къызэхуэсмэ 
– тIури [Хьэкурынэрэ Къэрэжьрэ] зэшэзэпIэу 
зэрыукIауэ къыщIэкIащ, я пIэм къимыкIыу. 
Лъапсэ, 106. [И] пIэм итамэ (2). Абы хуэдэу, 

абы ещхьу щытамэ. [Долэт:] СогъэпцI, Астемыр, 
уи пIэ ситам, хуэзгъэгъутэм абы уэр щхьэкIэ 
жиIар. Хъуэпсэгъуэ нур, 323. Якъуб и пIэм 
итамэ, езы Локотоши ищIэнур арагъэнкIи хъунт. 
Нал къута, 295. ПIэ ихьэн (1). ЛIам и пIэ ихьэщ 
дыгъужьри Хъуащ Iулъхьэ мардэр тIурытI. Зи 
мет зыхъуэжым. «Батырыбжьэ», 77. ПIЭ II (2). 
Лъэужьу зыгуэрым къытенэ, абы къигъанэ пIэ. 
НэгъуэщI щIыпIэу ди сэлэтхэм Я шырыкъум пIэ 
щищIауэ, Власть народым щаIэщIэлъым Соплъ я 
тыгъэ къагъэхьауэ. Лъэпкъхэм я тыгъэ. «Партыр 
ди пашэу», 58. Дахэуэсу тхьэIухудыр А фыз 
удым къыпоувыр, ЩIым теувэм пIэ имыщIу… 
«ЩIалэгъуэ щIыналъэ», 114. 

ПIЭ III (7). ГъуэлъыпIэ. Уэ лэгъунэм 
ущIахьэнщи ПIэр къыпфIощIыр къауц защIэу. 
Сэ къыздэкIуэ, жиIэу щIалэр. «Батырыбжьэ», 
20. [Мариам:] Назифэ и пIэр зэлъыIумыхауэ 
къигъанэ и хабзэт, нэхъыбэу Iузыхыжыр сэрат, 
Исуф абы гу лъимытэу къэнэнт? Лэчымэ, 
383. Хьэбас хъарзынэ дыдэу щилъагъум, си 
къуэм сыбгъэдэсыжынщ, сэри жьы сыхъупэм, 
сызезыхьэжынур си къуэр е си нысэр аращ, 
жиIэри Iурарэ и «пащIэ бзииплъыр» пIэм 
къыхинэщ, и хьэпшып тIэкIур къызэщIикъуэри 
я унэ къэкIуэжащ, и къуэм зыгуэр къригъашэу 
игъэтIысыжын и гугъэу. Къалэн, 430. 

◊ ПIэм къыхэнэн (1). Еплъ пIэм къыхэнэжын. 
Хьэбас хъарзынэ дыдэу щилъагъум, си къуэм 
сыбгъэдэсыжынщ, сэри жьы сыхъупэм, 
сызезыхьэжынур си къуэр е си нысэр аращ, жиIэри 
Iурарэ и «пащIэ бзииплъыр» пIэм къыхинэщ, и 
хьэпшып тIэкIур къызэщIикъуэри я унэ къэкIуэжащ, 
и къуэм зыгуэр къригъашэу игъэтIысыжын и гугъэу. 
Къалэн, 430.  ПIэм къыхэнэжын (3). Iэрызехьэ 
хъун, и лъэр къыщIэмыувэжын. Махуэ къэс Iузизэ 
и узыр хэкIуатэ фIэкIа нэхъыфI хъуртэкъым, 
езыри мычэму бэгырт, зимыгъэзэжыфу пIэм 
къыхэнэжауэ, и щIыфэми зыхимыщIэжу 
апхуэдэт. Хъуэпсэгъуэ нур, 68. Лъэрымыхь дыдэу 
Iэрыгъашхэу пIэм къыхэнэжыпэмэ, псы шынакъи 
къезытын имыгъуэту унэм къыщIэнэж нэхърэ 
лIэрэ зэгъэжмэ, нэхъыфIщ [Дисэ]. ГущIэгъу, 421. 
Ари мэжалIэ къудейт [Дисэ], пIэм къыхэнэжар 
гъэкъэбзэн хуейт, щыгъын щыгъыр къыщыхауэ. 
ГущIэгъу, 422.  

И ПIЭКIЭ (69). Зыгуэрым нэмыщIкIэ. Исхьэкъ 
шхумылакIэм и пIэкIэ фочыкум къыхищIыкIа 
бжьамийр иIыгъщ. Мазэ ныкъуэ щхъуантIэ, 626. 
Мывэ Iуащхьэшхуэм и пIэкIэ мэжджыт ящIынущ 
жаIэу зэхэзыхри Абу-Деруиш къехъуэхъурт. 
Кхъэлэгъунэ, 376. – ПэгунитI мыгъуэр 
схуэIыгъакъым, - жиIэу Диси и щхьэм мыгъуагъэ 
хуехьыжыр, къуаншагъэшхуэ IэщIэщIыхьа хуэдэу, 
езыр ягъэудэIуным и пIэкIэ и нысэм и гур дахэ 
хуищIыну и ужь итщ. ГущIэгъу, 420.

ПIЭЖЬАЖЬЭУ: ПIЭЖЬАЖЬЭУ КЪИУДЫН 
(1). ЗэщIэкIэзызэу и Iэпкълъэпкъыр хъейуэ 
гъэджэлэн, къытедзэн. Псэун зыкъызэкъуихри зэ 
уэгъуэм и анэр пIэжьажьэу, лъэкъуауэу къриудащ. 
Къалэн, 436.

ПIЭЖЬЭЖЬЭН (мэпIэжьажьэ) лъэмыI. (3). 

Къытригъэзэжурэ мащIэу хъеин. [Дэфэрэдж:] 
Сымаджэр къызоплъ, и нэ дахитIыр къыстенауэ, 
и Iупэри мэпIэжьажьэ, зыгуэр жиIэну хужымыIэ 
хуэдэ. Лъапсэ, 28. Акъужьыр хадэм къилъадэм 
ПIэжьажьэу тхьэмпэм къыщIадзэ, Бзу 
мылъэтэфым хуэбгъадэу КIэзызу жьыбгъэм 
зэрадзэ. Гъатхэ. «Бгы лъапэхэм деж», 109.

ПIЭНКIЫН (мэпIэнкI) лъэмыI. (1). Макъ ищIу 
лъеин, къэчэн, къыгуэудурэ щыщ Iыхьэ лъейн. 
Хьэкум илъ мафIэр пIэнкIырт, абы нэмыщIу 
примусхэри зэщIигъэнауэ зыгуэр игъавэрт [Дисэ]. 
Мазэ ныкъуэ щхъуантIэ, 674.

ПIЭРЭ (473). ЩIэупщIэныгъэ мыхьэнэ 
псалъэухам къыщызыгъэлъагъуэ частицэ. 
[Думэсарэ:] АтIэ, Астемыр щымыIэжу, абы 
къитх хуэдэу и ныбжьэгъу гуэрым къитхыу 
пIэрэ. Хъуэпсэгъуэ нур, 191. Ныщхьэбэ къэкIуэну 
пIэрэ, жиIэу Саният къыпэплъэу унэм щIэст, езы 
Къазджэрий, хэти бгъэдрес, и гум илъыр Саниятт. 
Мазэ ныкъуэ щхъуантIэ, 667. Дэфэрэдж псы Iуфэм 
Iусу япIати, есыкIэкIэ Iэзэт, тIэу-щэ и къару 
къызэрихькIэ псыр щIитхъури къызэплъэкIащ, си 
ужьым иту зыгуэр къакIуэу пIэрэ жиIэу, арщхьэкIэ 
дэнэ – псэ зыIут илъэгъуакъым. Лъапсэ, 53.

ПIЭСКIУЭН (мэпIаскIуэ) лъэмыI. (1). 
Iэпхъуамбэ зэхуакум Iэплъэпкъым щыщ Iыхьэ 
дэубыдауэ пIытIын. [Саружан дадэм щхьэкIэ 
жиIэу:] Нэпэншэ, мэпIаскIуэ итIани. Къалэн, 431.

ПIЭСТХЪЭН (мэпIастхъэ) лъэмыI. (1). 
IэбжьанэкIэ зыгуэр къитхъын, фыщIын. Фи 
адэ лIыжьым къывжеIэ: Шынагъуэр благъэ 
къыщыхъукIэ, Бгырыс бгъэ лъэщым и шырхэр, 
Къызэхуешэсри, яжреIэ: «Ди абгъуэ лъагэм 
благъуэжьыр Къыдэпщеину къопIастхъэ, 
Дыкъуакъуэу блэ шэрэз гъуэжьыр къытхиукIэным 
щIохъуэпсыр. ЩIым и макъ. «Шум и гъуэгу», 38.

ПIЭТIАУЭ-ЛЪЭКЪУАУЭУ (3). И 
Iэпкълъэпкъыр зэщIэхъейуэ. Чэф зиIа щIалэхэм 
ящыщ гуэри яхэлъэдат щIалэ зэрыгъэкIийхэми, 
кIапсэ кIапэр яфIиубыдауэ дэкIуеину хэтт, 
арщхьэкIэ пIэтIауэ-лъэкъуауэурэ и щыгъыныр 
иуцIэпIырти, псори игъэдыхьэшхыу къехуэхы-
жырт. Хъуэпсэгъуэ нур, 95. Шэ зытехуа шыхэр 
пIэтIауэ-лъэкъуауэу къытохуэри гъуэгу къуамы-
ту телъщ, сэлэтхэр зэрызохьэ, мэджалэ, кIуапIи 
жапIи яIэкъым, зэрызокъуэ. Нал къута, 300. 
Щыхьыр пIэтIауэ-лъэкъуауэу кIэзызу щылIэм, 
лъызащIэ хъуа сэри абы и цымкIэ илъэщIыжащ 
[Казбек Машевич]. Лъапсэ, 72.

ПIЭТIАУЭН (мэпIэтIауэ) лъэмыI. (2). 
Пкъым щыщ Iыхьэхэр хъейн. ЛутIэ пIэтIауэу 
зиукъуэдиящ. Хъуэпсэгъуэ нур, 294. Ахъшэ 
хуэныкъуэм афIэкIа хуэхьыжакъым: - АтIэ 
апхуэдизу уахъшэншэу ущIэпсэуни щыIэкъым, – 
жиIэри зыкъызэкъуихащ, къеуэри зи гуфIакIэ 
хуабэу зыхуигъэфэщар пIэтIауэу, лъэкъуауэу 
ежьэжащ. Лыгъэ, 409.

ПIЭТIРОН (5). Еплъ пIатIрон. Астемыр 
щыгъ цейм хьэзырылъэм изу пIэтIрон илът, я 
лъэдакъэр къыдэгъэзеяуэ; сэшхуэри гуэлът, сэшхуэ 

дакъэр къэгъэшыжауэ. Хъуэпсэгъуэ нур, 247. 
Цей ящыгъхэм хьэзырым и пIэкIэ хьэзырылъэм 
пIэтIрон илъщ, я Iэщэ-фащэр – къамэр, кIэрахъуэр, 
сэшхуэ фIыцIэр щIакIуэ щIагъым къыщIощ, шым 
тесхэр мыхъейуэ, бжьыфIэу, IэкIуэлъакIуэу, бгъэ 
фIыцIэшхуэ сэнтхым тес хуэдэ, нобэрей махуэр 
зэрымахуэшхуэр я шы тесыкIэмкIи уагъащIэ. 
Хъуэпсэгъуэ нур, 317. 

ПIЭЦIЕИЖЫН (мэпIэцIеиж) лъэмыI. (12). 
Зыгуэрым егъэлеяуэ щIэхъуэпсын, хуэпэбгъэн, 
хуеин. Думэсарэ тхылъымпIэ пхъуантэр зэтрихыу 
дэлъым еплъыну пIэцIеижми, джэдэщым кIуэуэ джэд 
къимыубыду хъуакъым. Мазэ ныкъуэ щхъуантIэ, 
566-567. Нэмыцэ фашистхэр мэпIэцIеиж Москва 
яубыдыну я хьисэпу. Щынэхужьыкъуэ, 45. Ботэхи 
и щыхь шырыр къиубыдыжауэ пIэцIеижырт 
кIуэжыну. Лъапсэ, 77.

П I Э Щ Х Ь А Г Ъ  ( 3 ) .  Г ъ у э л ъ ы п I э м 
ущигъуалъхьэкIэ щхьэр зыхуэзэ лъэныкъуэ. Зы 
сэлэт гуэрым и пIэщхьагъым къамэ къыщIихауэ 
щилъагъум, пщафIэр шынащ, Гуэбэшы 
къэкъеижу шхами, гузэвэжат, бэлыхь гуэр 
къохъури сыхокIуадэ, жиIэу. Хъуэпсэгъуэ нур, 
173. ПIэщхьагъымкIэ шкIафым къыхэщIыкIа 
ранец щIэлъщ. Щынэхужьыкъуэ, 66. Абыхэм 
егупсысурэ, Думэсарэ и гур къызэфIэнэрт, и 
дзэр зэтрикъузэуэ гъырти, и пIэщхьагъыр 
псыф хъуамэ, унэм щIэсхэм гу зылъримыгъатэу 
нэкIукIэ тегъуалъхьэрти нэху щыхукIэ 
гъущыжауэ къыщIэкIырт. Хъуэпсэгъуэ нур, 191.

ПIЭЩIЭН I (мэпIащIэ) лъэмыI. (119). ПсынщIэу 
Iуэхугъуэ гуэр щIэным хущIэкъун, пщIэну хэтын. 
Къытхэс иджыри умыпIащIэм, Уежьэжыпами 
къэгъэзэж. Лермонтов. «Батырыбжьэ», 49. Бекъани 
мэпIащIэри ищIэнур имыщIэу къэгузэващ. Нал 
къута, 230. Дыгъурыгъухэр пIащIэ щхьэкIэ, сабийр 
пхуэпIэщIэнт, шхур гуащIэIейти, Iубыгъуэ ефэри 
фалъэр и анэм иритыжащ. Лъапсэ, 34.

ПIЕЙТЕИН (мэпIейтей) лъэмыI. (4). 
Iуэхугъуэ гуэрым къыхэкIкIэ гузэвэн. ЗауэлIхэм, 
фIыгъуэм чэф ищIауэ КъикIын окопхэм шэчхэр 
ящI, я цейм ятIагъуэр кIэрыпщIауэ ПIейтейуэ 
къажыхьыр, ба зэхуащI. Майм и 9-м 1945. «Шум 
и гъуэгу», 9. Сыдыгъэ нуру сызэIусэм Псэ хэслъхьэ 
хуэдэу сопIейтей. Зэ закъуэ хъу си щхьэгъусэ. 
«Батырыбжьэ», 87. ФымыпIейтей, гъуэгу мыгъуэ 
ежьа. Щынэхужьыкъуэ, 11.

ПIЕЙТЕИНШЭУ (1). нареч. ПIэщIэгъуэ 
хэмылъу, гузэвэгъуэншэу. Сэ, гъатхэ уэсу, 
пIейтеиншэу Дунейм си пIалъэм сехыжынщ. 

ПIЕЙТЕЙ (3). Щышынэ, щыгузавэ с. ху. 
деж цIыхум е псэущхьэм игъуэт щытыкIэ. 
Къуршхэм жамыIэу зы псалъэ Тетщ пыIэ хужьхэу 
дунейм, Сэлам къыхуахьми толъкъунхэм, 
Яхэплъэгъуэнкъым пIейтей. Къуршхэм жамыIэу 
зы псалъэ. «Батырыбжьэ», 304. Уэс пыIэ хуэдэ 
жыг хадэр, Гъэгъащи уи гур щIохъуэпс ПIейтейхэу 
бзухэр золъатэр, Жыг Iувым дыгъэр къыхопс Мис 
алэрыбгъу губгъуэшхуэр ГъэщIэрэщIауэ уолъагъу, 
БлэкIащ куэд щIауэ щIымахуэр, Гъэмахуэр къохъур 

гъунэгъу. Гъатхэ. «Бгы лъапэхэм деж», 109. ЦIыху 
зэхэтхэр пIейтей хъуащ. Хъуэпсэгъуэ нур, 154.

ПIЕЙТЕЙУЭ (1). нареч. Гузэвэгъуэ, пIэщIэгъуэ 
хэлъу. Сэ схуэдэу, уэри бгы лъабжьэм КъыщIэж псы 
щIыIэм и дежым Шыбз гуартэ блахумэ, уежажьэу, 
Къилъэтырт уи гур пIейтейуэ. Къайсын К. 
папщIэ. «Шум и гъуэгу», 87.

ПIИИН (мэпIий) лъэмыI. (4). Зыщыщым 
къахэщу, папцIэу, шияуэ щытын. Итщ 
блынджабэр пIийуэ, гъуабжэу, Нэпсым, яжьэм я 
щыхьэту. «Тисей», 486. Бийр жыжьэу къаплъэрэ 
нэхъыбэу пыпхэр пIийуэ къилъагъумэ, цIыху 
къыфIэщIырти къеуэрт. Нал къута, 263. Борэн 
кIыфIыр къыкъуэкIауэ Уэсыр мэзым щеухуэнщI, 
Мэзым и фэри пыкIауэ Къуапэр пIийми, и кур 
нэщIщ. Борэн. «ЩIалэгъуэ щIыналъэ», 23.

ПIИЙУЭ (1). Зыхуэдэм къыхэщу, 
къыхэшиикIауэ, къытещу щыт. Бжэр къыIуихрэ 
плъэмэ – Бэкъан и пхъэ лъакъуитIыр иIыгъыу 
шым телъщ, уанэгум илъу, и пащIэ закъуэр пIийуэ, 
шы IумпIэр къуажэ Советым тет председателым 
иIыгъщ: - Къыпхуэсшэжащ, Iурарэ, уи щхьэгъусэр, 

ПIЫЖЫН (епIыж) лъэIэс. (9). Зыгуэр (зейншэ 
хъуа сабийр, жьы хъуа адэ-анэр) зыхуей 
хуэбгъазэу зехьэн, гъэпсэун. Езы Якъуби и 
къуэш цIыкIуитIыр ипIыжыну щыхуежьами 
и мурадри дахэтэкъэ. Нал къута, 263. Зауэм 
хэкIуэдами къелами я орден къомыр зыхэIуа 
бэракъыр къалэм дэдмыхьауэ щыдгъэтынкъым, 
зауэм хэкIуэдам я быныр псэууэ къэнам 
япIыжынщ. Лыгъэ, 411. Хьэбас жаIэу щIалэ 
цIыкIу тхэтт, ади ани имыIэу, и адэ къуэшым 
ипIыжауэ. Зи лъэрыгъыпс тIыгъа, 530. 

ПIЫН (епI) лъэI. (18). Ухуэсакъыурэ зыгуэр 
зыхуей хуэгъэзэн, елIэлIэн. [Дисэ Саримэ жриIэу:] 
Алыхьым нэхъ щыхьэтыфI сыхуейкъым, си 
кIэтIийр си вакъэ лъэпсу успIащ. Хъуэпсэгъуэ нур, 
135. Дызэшщ, зы хэкум дэ дипIауэ,- Алъхъо жэуапу 
ар итащ. ЗэкъуэшитI. «ЩIалэгъуэ щIыналъэ», 19. 
[Къул Зулкъэрней:] НтIэ, ди гуфIакIэ дэсу тпIа ди 
дивизэр нобэ зауэм Iуохьэ. Щынэхужьыкъуэ, 45.

ПIЫРЫПI (1). Зи тхьэмпэхэр тIурытIу 
зэпэгъунэгъуурэ зытет, гъуэжьыфэ зыщIыхьэ 
фампIэ плъыжьым щIихъумэу пшхы хъу, 
хущхъуэгъуэу къагъэсэбэп плъыжь хъурей 
цIыкIуэхэр къызыпыкIэ удз лIэужьыгъуэ. Зи 
дахагъэ игу ирихьым Ар еIусэм мэгузасэ: Хъыджэбз 
нэкIур псынщIэу золъэ, Лъыуэ щIэтыр зэщIодие, 
Зиукъуэдиймэ ар мэщэIур, ПIырыпI Iупэу зэуэ 
къочэ. «ЩIалэгъуэ щIыналъэ», 412.

ПIЫТIЫН (епIытI) лъэIэс. (4). 1. (3). Хьэлъэ 
гуэр теувэу, жьэхэуэу иукIын МафIэ къыщIэнар 
игъэункIыфIын и гугъэу ныбапхъэкIэ зыхэзыдзэр 
япIытI е мафIэ къыпихым шыр егъащтэ. Лыгъэ, 
412. Гуп щхьэхуэм и командиру щыта щIалэри 
танкым ипIытIащ. Нал къута, 242. Нэху 
зэрыщу цIыхум заудыгъуу уэрамым къыдыхьэмэ, 
грузовик къому ищхьэмкIэ дэкIуеяхэр къохыж, 
машинэхэм цIыкIуи ини ихуэр ису, сабийм, 
цIыхубзым, сымаджэм упщIэжь ятепхъуауэ, 

я гупхэм фоч зыIыгъ сэлэтхэр тесу, машинэм 
и ужьым къаруи псэруи къыхуэмынэджауэ 
мэлыхъуэхьэ джэламэ, абы къыкIэлъыкIуэ 
машинэм ипIытIын хьэзыру. Лъапсэ, 85. 2. (1). 
Зэхь. ТекIуэн, зэхэкъутэн, зэIэщIэлъхьэн. СощIэр, 
уилъкъэ си IэмыщIэм, УспIытIыни сэ слъэкIынущ, 
УкъикIащи РоссиещIым, Сэ сыхашэм, уаукIынущ, 
Уи пщы дыдэм зыщогъэпщкIур, Сы бэлыхьу сищI 
щыбгъэткIур? «Тисей», 507.

ПIЫТIУ (28). ЦIыхухъуцIэщ, «Нал къута», 
«Щынэхужьыкъуэ» романхэм хэт персонажщ. 
ПIытIу бэкхъым щIыхьэри жэмышхуэ, пшэр 
хъужауэ, и фэр дафэм хуэдэу, и цыр зэщIэлыдэу 
къыщIишащ. Щынэхужьыкъуэ, 17. [Жэмым 
и пщэр зыIыгъым:] Фи фIэщ мыхъумэ, ПIытIу 
феупщI, зоотехникщ. Щынэхужьыкъуэ, 11. 
[Хьэбибэ Апчарэ жриIэу:] Джэрдж ПIыту фIэкIа 
номыр зимыIэм еплъ – ари дэкIри ежьэжащ. 
Нал къута, 228.

ПIЫФЫН (епIыф) лъэI. (1). Зыгуэр зыхуей 
хубгъэзэну хузэфIэкIын. Дэфэрэдж и гум къэкIат 
мыбы хуэдэ щIалэ цIыкIу зыпIыфар цIыхуфIу 
къыщIэкIынщ, бжэныхъуэ цIыкIум селъэIуу я деж 
щхьэ зезмыгъашэрэ жиIэу. Лъапсэ, 56.

ПIЫЩIЭН (мэпIыщIэ) лъэмыI. (36). Хуабжьэу 
уигъэкIэзызу щIыIэм исын. СягъэкIэ хъууэ 
щыгъыныджэ Зы цIыху щIымахуэм мыпIыщIа. 
Ягъэш зэпыту батэкъутэр. «Батырыбжьэ», 12. 
Щыгъыныджэу, пIыщIэ защIэу Махуэ Iэджэ 
ягъэкIуащ Хъыджэбз цIыкIур зым къимыщIэу 
Щыгъын Iэджэ къыхуихуащ. «Бдзэжьеящэм 
ипхъу», 146. [Дэфэрэдж] ЛIыгъур цIыкIу, а си щIалэ 
шыр, упIыщIа мыгъуэу къыщIэкIынщ, - жиIэу 
къыщыпсалъэм, езым и макъыр къимыцIыхужын 
хуэдизу зэкIуэкIат зэрыпIыщIам къыхэкIыу. 
Лъапсэ, 53.

Р
РАБ (1). УрысыбзэкIэ: зи щхьэ хуимытыжу 

нэгъуэщIым хуэлажьэ цIыху. [Дэфэрэдж] 
ХьэтIрэмтIыгу си нэ къыхуикI щыхъуар 
еджэн къыщIэздзэу урысыбзэ тIэкIуи зэзгъэщIа 
нэужькIэщ, сыту жыIэт: зэгуэр сымыщIэххэу 
Пушкин итхам ящыщу усэ срихьэлIащ, 
мыбы хуэдэу: «Не в набегах отбивать коней с 
ногайскими быками, и с боя взятыми рабами суда 
в Анапе нагружать». «ЗекІуэхэракъым шыхэмрэ 
нэгъуей гуухэмрэ къащытепхынур, зэзауэм 
гъэр щыпщІахэр Анапэ деж кхъухьхэм ярыз 
щыпщIынур». Лъапсэ, 6-7.

РАБОЧЭ (15). Урысыбзэ ныкъуэкIэ: лэжьыгъэ 
пыухыкIа IэнатIэм Iут цIыху, лэжьыгъэр 
зыгъэзащIэ. Ар [мэз джэдыр къызэридыгъуар] 
зылъэгъуа щыIэу гу лъитатэкъыми, пцIы иупсащ, 
къэзакъхэмрэ Грознэм дэс рабочэхэмрэ махуищкIэ 
щызэзэуам щыгъуэ Мэмэтыр рабочэм яхэту 
къэзакъым езэуауэ. Лъапсэ, 46. Властыр зэрыуврэ 
рабочэм лъэкIыныгъэ яIэуи щыткъым, я бжыгъэр 
нэхъыбэ хъуа фIэкIа. Зи лъэрыгъыпс тIыгъа, 527. 

[Гесиод Альбинэ жриIэу:] ПщIэжрэ, зэгуэр газетым 
иту укъысхуеджати кибернетическэ машинэр 
къыщIагупсысар рабочэ классыр къагъэпцIэну 
аращ, жиIэу щIэныгъэр зи фIэщ мыхъу гуэрым и 
хъыбар. Тепщэч къэзылъэтыхь, 155.

РАДИАТОР (1). Двигателым ит псыр 
зыгъэупщIыIу прибор. АрщхьэкIэ хъыбар 
жызыIэхэм ар зыуи къафIэIуэхутэкъым, уеблэмэ 
радиаторым ит псыр къэвауэ щIэфиежу бахъэр 
къриху пэтми къэувыIэртэкъым. Лъапсэ, 68.

РАДИЙ (1). Химическэ пкъыгъуэ, гъущI, 
радиоактивнэу щыту. Ар радий е налкъутналмэс? 
ЩIы Iэбжьыб. «Мывэ хуабэ», 127.

РАДИО (17). КIапсэншэу псалъэхэр, мэкъамэр 
къэзыубыд, цIыхур зэредаIуэ Iэмэпсымэ. Хьэрун 
аргуэру ар и нэрыгъыу Хьэмым ишащи цIыхухэр 
щодаIуэ, ЩIалэр зыщIэкъум и Iэр тоIэбэ: - Ди 
драмкружокыр нобэ зэхуосри Мадинэ, клубым 
къэсыт ныщхьэбэ, - ЖиIэу а щIалэм радиом къетыр. 
Хьэрун и лъагъуныгъэр. «Партыр ди пашэу», 98. Гуп 
зыбжанэ хъумэ, радио Iэмэпсымэ ямыIэнкIэ Iэмал 
зимыIэщ. Щынэхужьыкъуэ, 72. Ди дежкIэ мычэму 
Iуэр радиоращи, ди тхьэкIумэр арыншами иудэгуащ, 
- жиIэри адакъэ хужьым зигъэгуса хуэдэу гуэгушыхъум 
къыфIэщIащ. Бабыщыкъуэ адакъэпщ, 482.

РАДИОМАЧТЭ (1). Урысыбзэ ныкъуэкIэ: 
Радиом къикI псалъэхэр, мэкъамэр къэзыубыд 
пкъо. Радиомачтэ а унэм деж щытати абы 
текIуэдэжащ – бомбэ къытехуэри бгъуэтым 
къащтэ. Нал къута, 281.

РАДИОСПРАВКЭ (1). Усэм и фэщыгъэцIэ. 
«Партыр ди пашэу», 75. 

РАДИОСТАНЦ (2). Урысыбзэ ныкъуэкIэ: 
радио нэтынхэр щагъэхьэзыр станц. Къуэм зыгуэр 
щагъэпщкIуа хъунт, радиостанц сыт хуэдэ. 
Щынэхужьыкъуэ, 67. Ашык фIыцIэ жыхуаIар 
радиостанцу къыщIэкIащ, тхылъ зи гугъу ящIар 
листовкэт. Щынхужьыкъуэ, 72.

РАДИОТОЧКЭ (5). Урысыбзэ псалъэ 
гъэкIэщIа: радиотрансляционная точка. 
Радиом къитхэр здынэс зы щIыпIэ. Хьэрун 
правленэм къосыр лъэIуакIуэ: - Къафщти гъущI 
кIапсэ пкъори дэщIыгъуу Радиоточкэ фермэм 
сывгъашэ. Хьэрун и лъагъуныгъэр. «Партыр 
ди пашэу», 97. Колхоз Iэтащхьэм гу абы лъетэ, 
Радиоточкэ зыдэщымыIэу Фермэм Мадинэ кIууэ 
лэжьэну ХуещIыр унафэ дэмыгушыIэу. Хьэрун и 
лъагъуныгъэр. «Партыр ди пашэу», 97.

РАДИОУЗЕЛ (1). УрысыбзэкIэ: радиом къит 
нэтынхэр цIыхухэм деж нэзыгъэс IуэхущIапIэ. 
Радиоузел диIэщ колхозым, Хъыбару щыIэр 
псынщIэу къыдощIэ, Хьэрун пщыхьэщхьэм дахэу 
къыджеIэ, ФIыщIэшхуэр дэри щIалэм худощIыр. 
Хьэрун и лъагъуныгъэр. «Партыр ди пашэу», 97.

РАДИСТ (1). УрысыбзэкIэ: радиом псалъэ, 
мэкъамэ с.ху. къезыгъэт IэщIагъэлI. Мис 
абдежым радист щIалэм Рацэ кIапсэр игъэлъалъэ 
Астемырым ирегъащIэ ХъыбарыфIхэр яхуэпIащIэу. 
Радиосправкэ. «Партыр ди  пашэу», 75.

РАДЖА (2). Индием я пщыхэм зэреджэ. Мэл 
зырызыххэр раджам Iулъхьэу идотри дурыс? Зи 

мет зыхъуэжым. «Батырыбжьэ», 152. Дунейм 
раджари щехыжым, ЦIыхум ячакъым лъэмбытI. 
Зи мет зыхъуэжым. «Батырыбжьэ», 152.

РАДУЕМСЯ (1). УрысыбзэкIэ: догуфIэ. [Бот 
Степан Ильич жриIэу:] Очень радуемся. «Хуабжьу 
догуфIэ». Хъуэпсэгъуэ нур, 261.

РАЗ (1). УрысыбзэкIэ: зы Iуэхугъуэ 
къыщагъэлъагъуэкIэ абы къызэрытригъэзэжыр 
къэзыIуатэщ; зэ, тIэум къыщымынэу, куэдрэ 
жиIэу. Старик, я слышал много раз, что ты 
меня от смерти спас. «ЛIыжь, сэ куэдрэ зэхэсхащ 
уэ ажалым сыкъызэребгъэлар». Мазэ ныкъуэ 
щхъуантIэ, 607-608.

РАЗВЕДКЭ 1. (1). Бийм и тIасхъэ щIэхыныгъэ. 
Мыхьэнэ пыухыкIа зиIэ къэхутэныгъэ. Абы 
къыщинэмыщIауэ, разведкэкIэ бэлэрыгъыпIэ 
иIакъым. Нал къута, 305. 2. (1). Дзэм и 
тIасхъэщIэх гуп.  Разведкэм яхэбгъэхьэмэ, ягъэ 
кIынукъым. Нал къута, 302.

РА З Г О В А Р И В А Е М С Я  ( 1 ) .  Ур ы с ы б з э 
ныкъуэкIэ: дызэпсалъэрэ. [Бот Степан Ильич 
жриIэу:] Что, Истепан, споримся, разговариваем-
ся, агитируемся? «Сыт, Истепан, дыпсалъэрэ, ды-
дауэрэ, хуэдгъэушрэ». Хъуэпсэгъуэ нур, 261.

РАЗГОВОР (1). УрысыбзэкIэ: псалъэмакъ. 
[Бот Степан Ильич жриIэу:] Што ипешком 
ходиться, разговором занимается? «Сыт 
л ъ э с у  к ъ ы щ I э п к I у х ь ы н у р ,  п с а л ъ э м а к ъ 
къыщIебгъэкIуэкIынур?». Хъуэпсэгъуэ нур, 221.

РАЗМЕР (2). УрысыбзэкIэ: зыгуэрым и инагъ, 
цIыкIуагъ къызэраIуатэ псалъэ. [Дэфэрэдж Ботэх 
жриIэу:] Ботэх сэ жесIар фIэмыIуэху хуэдэу зещI: – 
СыщIэгъэкIи, яжезгъэIэ къысщакъуэну джанэм и 
размерыр. Лъапсэ, 95. [Дэфэрэдж Ботэх жриIэу:] 
Сыт хуэдэ размерыри пхуэхъунущ, умыгузавэ… 
Лъапсэ, 95.

РАИСЭ МУРАТОВНЭ (37). «Лъапсэ» 
романым къыхэщ персонажщ, «Фызым пэIэщIэ» 
рестораным и тетщ. Раисэ Муратовнэ уигъэхьэщIэу 
шхыныр Iумпэм пщIымэ, къазэрыхуэмыгъунур 
псоми ящIэжырти, хьэщIэм я зэпсалъэ макъыр 
нэхъ зэхэпхи хъуащ, уеблэмэ зилI зымыгъэпсалъи 
яхэтт. Лъапсэ, 80. Раисэ Муратовнэ щIагъыбзэ 
гуэрхэр къригъэкIыу мэпсалъэ. Лъапсэ, 80. 

РАЙИСПОЛКОМ (1). ГъэкIэщIауэ: районым 
и гъэзэщIакIуэ комитет. Нэмыцэр къэсащ, жаIэу 
щызэхэсхым эвакуацэ кIуэрт райисполкомым 
тетым я бынунэри сэри абы гъусэ захуэсщIри 
Куржы нэс дыкIуэри иджыри къэс абы дыщыIащ, 
шхынкIэ Iейуэ гугъу дехьу, дыекIуэлIэпIэншэу. 
МелыIыч, 441.

РАЙКОМ (7). ГъэкIэщIауэ: районым и комитет. 
Куэд щIакъым езы Апчари повесткэ къыхуагъэхьри 
комсомолым и райкомым яшащ. Щынэхужьыкъуэ, 
22. Райкомым и секретарым уэрамым щыхуэзэм 
«сэлам алейкум» жиIати къехъуэнауэ щытащ. 
КIапсэ кIапэ, 11. [Комендантым Алыджыкъуэ 
жриIэу:] Райком партым секретару утеувэн? 
МелыIыч, 464.

РАЙОН (24). Административнэ-щIыпIэ 
гуэшыкIэм щыщ зы Iыхьэ. [Апчарэ Хьэбибэ 

жриIэу:] Район псом пыIэ зыщхьэрыгъ гуэр исын 
хуейти Чокэ къагъэнащ. Щынэхужьыкъуэ, 24. 
Иджыри зэфIэмыувэжа фермэм гъэшу къашри 
Чопракъ районным яшэн хуейуэ аращ унафэр. 
Нал къута, 276. АрщхьэкIэ анестезиологыр район 
гуэр яшащ жаIэри ягъуэтакъым, щымыхъум, 
Аннэ Павловнэ зэфIэгъэкI зэриIэр къигъэлъэгъуащ, 
адэкIэ-мыдэкIэ псалъэурэ зыхуей дохутырыр 
къигъуэтри «скорэр» игъэкIуащ къашэну. Лъапсэ, 13.

РАЙПОТРЕБСОЮЗ (1). ГъэкIэщIауэ: 
районым и потребительскэ зэгухьэныгъэ. 
Райпотребсоюзым я подвалым фадэ щIэлъар 
абы [Азрэт] къыхуэнауэ ихъумэрт, езым фIэкI 
еIусэнIауэ хуимыту. Нал къута, 251.

РАЙЦЕНТР (5). ГъэкIэщIауэ: районым 
и унафэщIхэр здэщыIэ щIыпIэ. Райцентру 
Локотош сымэ зыдэсри зэхэзежэ хъуащ. Нал къута, 
293. Зэгуэр къалмыкъ цIыхубзитIым къэгузэвауэ, 
хъыбар кърагъэщIащ: къуажэр райцентрым 
пэжыжащэкъым. Нал къута, 244.

РАМЭ (2). 1. (1). УрысыбзэкIэ: щхьэгъубжэ, бжэ 
абджхэр зыхэлъ пхъэ зэфIэбдзэ. Щхьэгъубжэхэри 
инщ, рамэм абджу хэлъа псори хэмылъыж щхьэкIэ, 
пэшхэр нэхущ, унэлъащIэ хъарзынэхэр щIэлъщ, 
къызыхуэт щымыIэу. МелыIыч, 448. 2. (1). Сурэт 
с.ху. иралъхьэн щхьэкIэ плIиму зэкIэраукIэ пхъэ. 
Рамэшхуэм илъу сурэт зыкъом щыслъагъум, 
сахэплъэмэ, унэр зей цIыхубзыр военнэ гуэрым 
бгъэдэту хэтщ. МелыIыч, 440.

РАНЕЦ (2). УрысыбзэкIэ: щIыбым илъу 
кърахьэкI хъуржын цIыкIу. Хьэдэм пэмыжыжьэу 
офицерым и ранецри гуэдзым хэлъу Локотош 
илъэгъуащ, зэтрихмэ – абыи фащэ щIэрыпс илъти, 
сэбэп хъунщ, жиIэри къищтащ. Нал къута, 242. 
ПIэщхьагъымкIэ шкIафым къыхэщIыкIа ранец 
щIэлъщ. Щынэхужьыкъуэ, 66.

РАПОРТ (4). УрысыбзэкIэ: дзэм къулыкъукIэ 
нэхъыщIэм нэхъыщхьэм деж щит жэуап. Псори 
зэфIэкIа иужь, шуудзэр параду блэкIын ипэкIэ, 
сотнэ къэс я командирым рапорт къритащ 
Воронцов-Дашкову зи бгъэр орденым щIигъэнам; 
Ар зэрызэфIэкIыу, езы графыр нэсри дивизэр 
зезышэ дзэпщым рапорт иритащ. Хъуэпсэгъуэ 
нур, 126. Сэлэтхэм я пашэм жиIэну рапортым 
емыдаIуэу, комендантым унафэ ищIащ заводым си 
гъусэу нэкIуэнумкIэ. МелыIыч, 463.

РАПОРТ КЪЕТЫН (1). Дзэ кълыкъущIэм 
Iуэхур зытетыр и унафэщIым хуиIуэтэн. Псори 
зэфIэкIа иужь, шуудзэр параду блэкIын ипэкIэ, 
сотнэ къэс я командирым рапорт къритащ 
Воронцов-Дашкову зи бгъэр орденым щIигъэнам. 
Хъуэпсэгъуэ нур, 126.

РАСПИСАНЭ (3). Урысыбзэ ныкъуэкIэ: Iуэхугъуэ 
гуэрым и зэман, щIыпIэ зэкIэлъыкIуэныгъэр 
зэрыщытын хуейр къэзыгъэлъагъуэ график. Дэ пэ 
тлъэщIыну дыхущIыхьэркъым, расписанэкIэ деджа 
дауэ зэрыхъунур? Нал къута, 253. Локотош и унафэкIэ 
расписанэ ящIри къыфIалъхьащ. Нал къута, 253. 
Хъыбарыр студентхэм я деж щынэсым, ЛатIифэ и 
лекцэ едэIуэну расписанэм иту щалъагъум, зы цIыхубз 
закъуэ фIэкIа къекIуэлIакъым, а зыри щыуауэ 

къэкIуати, кIэбгъу ищIри щIэкIуэсыкIыжащ, 
ЛатIифэ и закъуэпцIийуэ къигъанэри. Лъапсэ, 9.

РАСПИСКЭ (5). Урысыбзэ ныкъуэкIэ: зыгуэр 
къызэрыпIэрыхьам щыхьэт техъуэ тхыгъэ Iэ 
щIэлъу. УIэгъэ хъуахэр фIагъэжыжри акт ящIащ, 
сохраннэ распискэм пэувын хуэдэу. Нал къута, 226. 
Сыбгъэсэхыжынущ, нэгъуэщI мыхъуми распискэ 
къызэт, - жиIэурэ Нурхьэлий гъумэтIымэу зэ-тIэу 
къыщIидзати, ар старшынэм идэнт: - Умыудэгу 
си щхьэр, къызэIух, жысIакъэ! – жиIэрти арат и 
жэуапыр. Хъуэпсэгъуэ нур, 227. Джылахъстэнйм 
яIэщыр сохраннэ распискэкIэ яугуэшауэ жаIэ. 
Нал къута, 237.

РАССЕЙ (1). Еплъ Рэссей. [Хьэбибэ Апчарэ 
жриIэу:] Рассейм и мыхабзэ сэ къезгъэжьэн? 
Щынэхужьыкъуэ, 26.

РАСТВОР (1). УрысыбзэкIэ: цемент, пшахъуэ 
зэхэщIа ткIуаткIуэ. Iэщышхуэм я фэр раствор зэрыт 
чеишхуэм иралъхьэ, сыхьэт зыбжанэкIэ ирагъэлъри 
къабзабзэ хъуауэ кърахыж. МелыIыч, 451-452.

РАСУЛ (3). Еплъ Расул Гамзатов. Ар 
Расулщ, фыхуэсакъхэ, Абы ядэр Цадасащ. Авар 
хьэщIэ. «Мывэ хьэщIэ», 112. Гупыр пщIантIэм 
дыщытIысым, Расул жьантIэр къылъысынт, 
Хэгъэрейуэ къалъытати ЯщIыххакъым ар 
бысымым. Цада къуажэ. «Вагъуэ махуэ», 335.

РАСУЛ ГАМЗАТОВ (1). Авар усакIуэ 
цIэрыIуэщ. Расул Гамзатов къысхуитхам и жэуап. 
Усэм и цIэщ. Расул Гамзатов. «Щхьэлыкъуэ», 401. 

РАУ (20). «Тисей» поэмэм хэт хъарбызгъэкI, 
хъарбызхъумэ лIыжьщ. Рау машинэм къызэрикIыу, 
Хъыджэбз цIыкIур, мес, къожалIэ, И нэ цIыкIухэр 
занщIэу къипкIыу. «Тисей», 482. Удз гъэгъахэр а 
лIыжь плIаплIэм НыIэщIелъхьэ къыхуэгуфIэу, Рауи 
псынщIэу къэнэщхъыфIэу. «Тисей», 482.

РАХЬИМ (102). ЦIыхухъуцIэщ, «Хъуэпсэгъуэ 
нур» романым и персонажщ, лафкIэтетщ. Абы нанэ 
гу лъитати фIэмыIуэху хуэдэу жиIэрт: - Дисэрэ 
Саримэрэ Рахьим и гум ису жьы дыдэу къалэм 
кIуащ, тхьэм ещIэ къащэхунур. Хъуэпсэгъуэ нур, 
124. Саримэ яхьыну къызэрытрахыж лъандэрэ 
Думэсарэ деж щыIэщ, я унэ кIуэжмэ, Рахьим 
ихьынкIэ мэшынэри. Хъуэпсэгъуэ нур, 151.

РАЦЭ (5). Урысыбзэ ныкъуэкIэ: къыздепхьэкI 
хъу радиостанц. Мис абдежым радист щIалэм 
Рацэ кIапсэр игъэлъалъэу Астемырым ирегъащIэ 
ХъыбарыфIхэр яхуэпIащIэу. Радиосправкэ. 
«Партыр ди пашэу», 75. Астемыри щытщ 
хуэсакъыу Сабий цIыкIум и гъы макъыр Рацэм 
къетыр ар IупщI дыдэу. Радиосправкэ. «Партыр 
ди пашэу», 76.

РЭЖИМ (1). Урысыбзэ ныкъуэкIэ: режим. 
Старэ рэжиму пэлкончхэр щытетым щыгъуэ. 
Мазэ ныкъуэ щхъуантIэ, 512.

РЭССЕЙ (3). Урысейм (Россием) пасэм зэреджэу 
щыта щIыкIэ. Серебряковрэ ЩIэжокъуэмрэ кIэбгъу 
защIауэ Рэссейм кIуэжу жаIэ. Хъуэпсэгъуэ нур, 304. 
[Мусэ Бэлацэ жриIэу:] Къэбэрдейр зэрыхь-бэдзыхьу 
Рэссей бэлшэвычым зевмыщIауэ пIэрэ. Хъуэпсэгъуэ 
нур, 251. [Думэсарэ:] Алыхь, Рэссейм щеджам инэрал 
зищIыну [Мэремкъан Инал]. Хъуэпсэгъуэ нур, 310.

къыщызэIуахауэ щыта курыт еджапIэ. Псори 
[делегатхэр] яшхэм къепсыхри, шыр Къазджэрий 
къыхуагъанэри, реальнэ училищэмкIэ ягъэзащ. 
Хъуэпсэгъуэ нур, 317. Ахэр [Астемыррэ 
къызэхуэса къэрэхьэлъкъхэмрэ] зэгъусэу реальнэ 
училищэмкIэ кIуэтауэ зэхэтщ, мычэму зэ зым, 
зэ адрейм сэлам Ирах, а къызэхуэсам нэхъыбэр 

РЕВИЗЭ (1). Урысыбзэ ныкъуэкIэ: IуэхущIапIэм 
я лэжьыгъэр гъэзэщIа зэрыхъум хэплъэныгъэ, 
зэхэгъэкIыныгъэ. Езым фэр къыхуонэ, ревизэ 
къакIуэмэ: мы мэлыр хьэм къауIати псэхэлIэ 
сымыгъэхъуу фIэзгъэжащ, фи фIэщ мыхъумэ – мис 
и фэр, жиIэрэ яригъэлъагъумэ, езыр хейуэ хокI. 
КIапсэ кIапэ, 11.

РЕВИЗИОНИЗМ (1). Марксизм-ленинизмэм 
пэув, абы жиIэхэр нэгъуэщIу зэхъуэкIын хуейуэ 
къэзыгъэув политикэ унэтIыныгъэ. [Жансэхъу:] 
Ревизионизм! Мазэ ныкъуэ щхъуантIэ, 605.

РЕВИЗОР (2). УрысыбзэкIэ: ревизэ зыщI, 
лэжьыгъэр зэгъэпэща зэрыхъуар къэзыпщытэ 
цIыху. Сэлим ревизору зэрыщытам гу 
лъыптэрт, стIолым щыбгъэдэсми и пыIэр 
щхьэрихыртэкъыми. Мазэ ныкъуэ щхъуантIэ, 
605. ЕгъэджакIуэ къэкIуар кооперацэм я ревизору 
щытащ, жиIэу арат абы къригъэкIыр. Мазэ 
ныкъуэ щхъуантIэ, 605.

РЕВКОМИССЭ (1). ГъэкIэщIауэ: революционнэ 
комиссэ. КIурацэт ревкомиссэм ящыщу щысри – 
ауи зригъэпсалъэртэкъым. Щынэхужьыкъуэ, 12.

РЕВОЛЮЦЭ (41). Урысыбзэ ныкъуэкIэ: 
ЦIыхубэм и псэукIэжьым и лъабжьэр къутауэ, 
псэукIэщIэ ухуэныгъэ, абы хуэфащэу унафэщIэхэр 
къэщтэныгъэ. Революцэ щIащIыр цIыхур 
ирагъэджэну, щIэныгъэ ирагъэгъуэтыну аращ, 
цIыхум я нэм Iулъ Iупхъуэ фIыцIэр ягъэсу, нэху 
ирагъэлъэгъуну аращ. Мазэ ныкъуэ щхъуантIэ, 
656. Астемыр, Россием къыщыхъуа революцэм и 
хъыбар тхьэ къыджепIэн. Хъуэпсэгъуэ нур, 197. И 
псалъэр топу е уадэу, Ар революцэм хэтащ, Плэт 
нэгъуэщIхэм хуэмыдэу, И стиххэр уардэу уващ. 
Маяковский. «Бгы лъапэхэм деж», 41.

РЕВОЛЮЦИОНЕР (2). УрысыбзэкIэ: 
псэукIэщIэр ухуэным жыджэру хэлэжьыхь, 
революцэм и телъхьэ цIыху. И адэ къуэшым фIы и 
гум илъу революционерхэм я цIэр и къуэм фIищати, 
кърикIуар Iейт. Нал къута, 263. Революционерхэм 
ар ящIэ хъурэ. Хъуэпсэгъуэ нур, 322.

РЕВОЛЮЦИОННЭ (2). Урысыбзэ ныкъуэкIэ: 
революцэм, ар къызэгъэпэщыным ехьэлIа. Абы 
и хъыбарыр псоми тыншу ящIэрт, ауэ мо чэф 
зыгъуэтахэр зэдауэу хуежьащ: зым «революционнэ 
восстанэу» къэлъытэн хуейщ жиIэу яукъуэдиямэ, 
адрейхэм ядэртэкъым «Iэщ зиIэмрэ шы зиIэмрэ 
зызэраупсеямэ, ар революцэ?» - жаIэу, ещанэм: 
«щIыр зейуэ щытар хэт?» - жаIэу; Ди революционнэ 
къарур. Мазэ ныкъуэ щхъуантIэ, 532.

РЕДАКТОР (2). Тхылъ, газет с.ху. зи 
унафэкIэ къыдагъэкI, тхыгъэм хэлэжьыхьыж, 
ар къыдэкIынымкIэ жэуап зыт цIыху. Ар ди 

ЛутIэуэ мышынэрщ, И редакторщ школ газетым, 
Дунеишхуэм ещIэ тетыр. «Тисей», 478. Газетым и 
редакторыр къеджамэ, псори къигъанэрти кIуэрт, 
а цIыхубзыр дивизием и тылым щалъэгъунути, 
Iэмал имыгъуэтмэ, Къазыхъуэ Мухъутар и фочыр 
къищтэрти ежьэрт: сыкIуэнщ, нэмыцэм сеуэнщ, 
жиIэу. Щынэхужьыкъуэ, 69.

РЕДАКЦЭ (1). Урысыбзэ ныкъуэкIэ: тедза 
лэжьыгъэхэр къыдэгъэкIыным, радиокIэ, 
телевиденэкIэ къатхэр къызэгъэпэщыным елэжь 
IуэхущIапIэ. [Васэ Гесиод жриIэу:] Редакцэм 
щIэсхэр фыгъуэнэдщ. Тепщэч къэзылъэтыхь, 161.

РЕЖИССЕР (2). УрысыбзэкIэ: радио, 
телевиденэ нэтынхэм, спектакль с.ху. я 
художественнэ унафэщI. Къазджэрий и гъусэ 
щIалэм псори жриIащ, езыр фызыжьу зэрыджэгури, 
режиссеру зэрыщытри. Мазэ ныкъуэ щхъуантIэ, 
636. Арауэ къыщIэкIынщ Ахья щIелъэIуар: - 
Къазджэрий, уи къулыкъуитIым языр сэ къызэт 
бжесIэнут, ауэ сэ режиссер сыхъунукъым. Мазэ 
ныкъуэ щхъуантIэ, 636.

РЕКОМЕНДАЦЭ (1). ЦIыхур лэжьапIэ 
здэувынум папщIэ абы зыгуэрым хуигъэхьэзыр 
щытхъу тхылъ. Мис аращ Мэтхъэныр партым 
щыхыхьэм япэ рекомендацэ сэ щIестар… Мазэ 
ныкъуэ щхъуантIэ, 529.

РЕКОРДИСТКЭ (1). Зы Iуэхугъуэ гуэркIэ 
рекорд зыгъэува. Мыбдеж зи гугъу ящIыр гъэш 
куэд дыдэ къызэрыщIэкIымкIэ адрейхэм япэ ища 
жэмырщ. Колхоз жэмыр щагуэшкIэ, рекордисткэу 
район псор зэрыпагэу щыта жэмыр сэ къыслъыса 
дауэ хъуну, жиIэу и пIэм изэгъэжыртэкъым. 
Щынэхужьыкъуэ, 7. Апчарэ фIэфIтэкъым 
рекордисткэ жэмыр и анэм къызэрыратыр. 
Щынэхужьыкъуэ, 12.

РЕМОНТ (1). УрысыбзэкIэ: дерт илажьэр 
зэгъэпэщыжыныгъэ, щIыжыныгъэ. Къазджэрий 
Iуэхушхуэ Iэджэм иужь ихьат, гъэмахуэр икIыу 
гъэ еджэгъуэщIэр къэсыху, унэри ремонт ищIу, 
общежити къыпищIыхьу, хьэмэм сытхэри 
ищIыну. Мазэ ныкъуэ щхъуантIэ, 614.

РЕПЕТИЦЭ (10). УрысыбзэкIэ: литературнэ 
произведенэхэр къагъэлъэгъуэну щагъэхьэзыркIэ 
ирагъэкIуэкI лэжьыгъэ, ахэр зэгъэпэща зэрыхъуам 
еплъыныгъэ. Сосрыкъуэ махуэ зытIущкIэ 
къэтын хуейт, ар къэмысыжу репетицэм щIадзэ 
хъунутэкъым. Мазэ ныкъуэ щхъуантIэ, 614. Долэт 
гуэщыпхэмкIэ къэуври, зыми зыкъримыгъащIэу, 
репетицэм и пэм къыщыщIэдзауэ и кIэм нэс 
еплъащ. Мазэ ныкъуэ щхъуантIэ, 639.

РЕПРЕССИЕ (1). УрысыбзэкIэ: цIыхум, 
лъэпкъым лажьэ имыIэу къэралым трилъхьэ тезыр. 
Псэущхьэри абы хуэдэ къабзэщ: репрессие къом 
екIуэкIам цIыхум нэхъ лэжьэрейр, нэхъ акъылыфIэр 
хэкIуэдыкIым, нэхъ пIащэр яукI, ягъэкIуэдурэ 
нэхъ щыкъуейр – лъэпкъкIэ узыщыгугъ мыхъунур 
нэхъыбэ хъури, я генетическэ щылъхур езым ещхь 
хъужащи, нэхъ щыкъуейуэ къызэхэнар, лэжьэнми 
хэзагъэркъым, мылажьэми яшхын яIэкъым, зым 
зыгуэр къыIэщIыхьамэ, IэщIоуэри къыIэщIауду псэуну 
я гугъэ щхьэкIэ, къайхъулIэркъым. Лъапсэ, 66. 

лIэужьыгъуэ. Республикэ Iэджэм къацIыху, 
макIуэ-къокIуэж, здэмыкIуэфым къокIри лIыкIуэ 
къокIуэ, Мэтхъэным зыхуагъазэ ямыщIэ 
зрагъэщIэну, къагурымыIуэ зыгурагъэIуэну. Мазэ 
ныкъуэ щхъуантIэ, 529. Берие республикэхэм 
я гъунапкъэхэм куэдрэ емыплъу, къэрэндащ 
щIыху бысымым иIыгъыр къыIехри япэ щIыкIэ 
Iуащхьэмахуэ зытетым и хъуреягъкIэ къретхъэкI. 
Лъапсэ, 87. Якъуб Чопракъ псыхъуэр республикэ 
щхьэхуэу къилъытэрт, дэтри дэсри езым и 
IэмыщIэ илъу. Нал къута, 251.

РЕССОРЭ (4). Урысыбзэ ныкъуэкIэ: гу, 
машинэ с.ху. щызекIуэкIэ имыгъэсысын, 
дримыдзеин папщIэкIэ къагъэсэбэп пружинэ 
е жыр пIащIэ лентIэ. [ЩIалэм:] Рессорэ 
къыпхуэсхьащ, ухуэмейми сщIэркъым. Гъуэгуанэ, 
116. [ЩIалэм Илэ жриIэу:] Илэ, сэ сыкIуэнщи 
рессорэм сепэщэщынщ. Гъуэгуанэ, 115. Дэнэ деж 
а гъуэгу мыгъуэ ежьам дыркъуэ къыщыптридзар, 
хьэжы? – жиIэри зи лъакъуэ псыгъуэр рессорэм 
хуэдэу зэфIэщIэ Бэтокъуэ кIыхьыжь щIэупщIащ. 
Хъуэпсэгъуэ нур, 78.

РЕСТОРАН (16). УрысыбзэкIэ: шхын, фадэ 
лъапIэхэр зэказкIэ къебгъащтэ щыхъу шхапIэ. 
Ерагъпсэрагъыу Ботэх дохутыр щIалэ гуэрым 
гурыIуащ, рестораным тIэкIу кIуэуэ зэбгъэдэса 
нэужь. Лъапсэ, 26. И гуфIакIэ «хуабэу» хэт 
рестораным щIыхьами, сом и жып имылъыжу 
къыщIэкIыжырт, и ахъшэр хъыджэбз дахэхэм 
я деж екIуэсэкIауэ. Лъапсэ, 25. Армэ, дэгъуэщ, 
сэ си гуапэщ, Псори псынщIэу згъэзэщIэнщ, Ауэ, 
пэжу, согузавэ, мис согувэ, Ресторанным щащэ 
пиво, Ахъшэу хуэзэм Iыхьэ плIанэр ИкъукIэ 
гуапэт сэ къызэпттэм. Дыгъу жыхуаIэр сыт? 
«Бгы лъапэхэм деж», 125.

РЕФЛЕКС (1). ЦIыхум и Iэпкълъэпкъыр 
къылъэIэсхэм зэрыпэджэж щIыкIэ. И рефлексыр 
хуитщ, пэбубыдIауэ идэнукъым, нтIэ, генэм 
хромосомхэр кIэрыгъэбыдауэ щыткъым зым и пIэм 
зыр йоувэ зы хабзэ гуэрым тету, ауэ щыхъукIэ, и 
анэм еплъи ипхъу къашэ жиIэмэ, анэм и хьэл-щэн 
къудейр аракъым зи гугъу ящIыр, анэр зыхуэдэ 
генетическэ типым хуэдэ мэхъуж къилъхуа 
ипхъурип. Лъапсэ, 65. 

РИДЖУЭ (2). Инэралу «Бжьыдзэ инэралу бадзэ 
командир» усэм къыхэщ персонажщ. А къэрабгъэ 
Iэщэр намысыншэм ейщ, ЦIыхугъэншэ Iэщэр зейри 
Риджэуэйщ. Бжьыдзэ инэралу бадзэ командир. 
«Партыр ди пашэу», 138. Лей зезыхьэм и Iэр хабзэм 
къыпеупщIыр, ФIы хуэзэнкъым ар зыщыгъупщар, 
Бжьыдзэ инэралу Риджуэ соупщIыр: - Бжьыдзэ нэхъ 
дзэ лъэщу аркъэ уи гугъар! Бжьыдзэ инэралу бадзэ 
командир. «Партыр ди пашэу», 138. 

РИМ (1). КъалэцIэщ, «Тепщэч къэзылъэтыхь» 
пьесэм къыхощ. [Албинэ Борис Борисович жриIэу:] 
Рим къалэм дэт папскэ обсерваторэм зыхуахьынур 
ямыщIэу… Тепщэч къэзылъэтыхь, 179.

РИММЭ (14). ЦIыхубзыцIэщ, «Гъуэгуанэ» 
пьесэм къыхэщ персонажщ, илъэс 22-24 хъу 
хъыджэбз щIалэщ. [Риммэ Илэ жриIэу:] Жэщ 

уиIэкъым, махуэ уиIэкъым, итIани нэхущым 
укъотэджри уи сыдж макъым дигъэжейркъым. 
Гъуэгуанэ, 116. [Риммэ Илэ жриIэу:] Жэщми 
махуэми маршынэ цIыкIум уису къыбожыхь. 
Гъуэгуанэ, 116.

РИМСКЭ ИМПЕРИЕ (2). Япэ зэманым  
иджрей Италием и щIыналъэм къыщыхъуа 
къэралыгъуэщ. Римскэ империем зи фыз ягу 
ирихьа лIыр яукIырти, я фызыр зыIэщIагъэхьэу 
щытащ. Нал къута, 260. [Тушкан Албинэ жриIэу:] 
Папэ Римскэм къитхынкIи хъунщ зыгуэр. Тепщэч 
къэзылъэтыхь, 170.

РИНЭ (2). междом. Уэрэдхэм хагъэувэ ежьу 
псалъэ. Уэ кхъуэпIащэ, ринэ, ринэ, - ЖиIэу бажэр 
йоуэ пшынэ. «Бажэ пшынэ», 10.

РОВЕН ДАМ 2). «Тепщэч къэзылъэтыхь» 
пьесэм къыхэщ гуэл инщ. [Альбинэ (газетым 
еджэу):] АмериканцитIым 1958 гъэм октябрым и 
26 пщыхьэщхьэр сыхьэт 22-рэ ныкъуэм нэблэгъауэ 
гъущI гъуэгу лъэмыжым деж щалъэгъуащ метр 
щэ ныкъуэ и лъагагъыу Ровен Дам жыхуаIэ 
гуэлым щхьэщыту хъурей гуэр, Балтиморэ 
пэмыжыжьэу. Тепщэч къэзылъэтыхь, 155. [Гесиод 
Албинэ жриIэу:] Ровен Дам! КъыбгурыIуа? Тепщэч 
къэзылъэтыхь, 155.

РОД (2). Бзэ языныкъуэхэм яIэ грамматикэ 
категорие. Адыгэбзэм цIыхубзыр зэрырипсалъэри 
цIыхухъур зэрырипсалъэри зэрызэтекI 
щыIэкъым, урысыбзэм е французыбзэм ещхьу, 
жиIэрт езы Къазджэрий, женскэ род, мужской 
род адыгэбзэм зэрыхэмытым щхьэкIэ, абыкIэ 
цIыхубзу джэгуну зымыдар щIригъэгъуэжу. Мазэ 
ныкъуэ щхъуантIэ, 618-619.

РОДДОМ (1). УрысыбзэкIэ гъэкIэщIауэ: 
сабий къыщалъху унэ, лъхуапIэ. ЦIыхубз мэхам 
роддомым сыт щищIэн? Лъапсэ, 52.

РОДИНЭ (17). Урысыбзэ ныкъуэкIэ: цIыхур 
къыщалъхуа, щыпсэу, фIыуэ илъагъу Хэку. Родинэ 
лъэщу дгъэлъапIэр Псэхэхыу бийхэм хущыту, Ди 
псэм къеIэну хуэбампIэр, Къэмыхъужыну идуду, 
Дэ ди лъэщагъым хэхъуэну, Мы бжьэр соIэтри 
согуфIэр, Iуэхур жытIахэм тетыну Зы ткIуэпс 
къизмынэу сэ софэр. ИлъэсыщIэм папщIэ. «Бгы 
лъапэхэм деж», 120. Къалэн лъапIэр Родинэм 
хуэсщIыну Сэ дзэ плъыжьыр нобэ къызэджащ. 
Линэ. «Бгы лъапэхэм деж», 79. Фи анэхэр, фи 
шыпхъухэр, фи нысащIэхэр – дэращ родинэ 
хъужыр! Щынэхужьыкъуэ, 74.

РОДНОЙ (1). УрысыбзэкIэ: цIыхум фIы дыдэу 
илъагъу, къыщалъхуа, щапIа. Что ищет он в 
стране далекой, Что кинул он в краю родном. «Сыт 
къыщилъыхъуэр щIыпIэ жыжьэм, сыт хыфIидзар 
щалъуа лъахэм». Мазэ ныкъуэ щхъуантIэ, 610-611.

РОДНОМУ ЯЗЫКУ (1). Анэдэлъхубзэ. 
[ЕгъэджакIуэхэм еджакIуэхэм къажреIэ:] Теперь 
он [Али Асхадович Шогенцуков] будет вас учить 
родному языку. «ДяпэкIэ мыбы [ЩоджэнцIыкIу 
Алий] анэдэлъхубзэ фригъэджэнущ. Зи 
лъэрыгъыпс тIыгъа, 521. 

РОЛЬ (10). УрысыбзэкIэ: спектаклым, 
кинофильмым джэгуакIуэм щигъэзащIэ образ. 

Ахья ещхьыркъабзэу, Тинэ и ролыр гукIэ зригъащIэу 
хуежьащ. Мазэ ныкъуэ щхъуантIэ, 637. ЦIыхубз 
пелуану уэ нэхъ ухъунут, жаIэуи Сосрыкъуэ а 
ролыр хуагъэфэщати, зихъунщIакъым, идащ, 
сыджэгунщ, жиIэри. Мазэ ныкъуэ щхъуантIэ, 614.

РОССЕЙ (9). Еплъ Рэссей. Хьэблэ лIыжьхэр 
есат Россейм къыщыхъу-къыщыщIэ Iуэхушхуэхэм 
я гугъу Астемыыр ищIу, иджы хъыбар щIэхъуэпсу 
къуажэм щыIэр къокIуэ, щхьэусыгъуэ зырыз ящIу. 
Хъуэпсэгъуэ нур, 203. Къэбэрдейми, Абазэми, 
Россейми, Дагъыстэнми – дэни кIуэ, бэлшэвыч 
здэщымыIэ щыIэкъым, - жиIэрт Степан Ильич. 
Хъуэпсэгъуэ нур, 264. Хъыджэбз интернатым 
къигъэгузэва къахэкIащ: - ЛIо, а интернат 
жыхуэпIэр: хъыджэбз цIыкIухэр зэхуэпшэсу, кхъуэл 
ебгъэшхыу Россейм ебгъэшэну ара? Мазэ ныкъуэ 
щхъуантIэ, 647. 

РОССИЕ (26). Урысей. Пэжыр жыпIэмэ, Якъуб 
мызэ-мытIэу и гум къэкIырт: Иван Калита 
е Иван Грознэм Россиер зы къэрал зэращIам 
хуэдэу, адыгэми зыгуэр къахэкIыу лъэпкъ псори 
зы хэку сыту имыщIарэт, жиIэу. Нал къута, 308. 
Сабий зэуакIуи къытхэту, Ди лъапсэр кIуэду ди 
гугъэу, Бийм ди гущIыIур игъуэту Арати пащIэр 
щылыгъуэр, Зауае ябгэр щежьари Россиери гъусэ 
щыхъуари. Россие. «Мывэ хуабэ», 94. Бгымрэ 
хымрэ я кум докIыр Бгъузэ дыдэу зы щIы мащIэ, 
Бгы адрыщIым удз къыщокIыр, МыдкIэ къихуэр ар 
мэз защIэу, Россиешхуэм и щIыналъэу ЕщIэр ахэр – 
ар лIыжь псалъэу. «Тисей», 519.

РОСТОВ (19). КъалэцIэщ, «Хъуэпсэгъуэ нур», 
«Щынэхужьыкъуэ» романхэм къыхощ.Ростов 
къиIэпхъукIауэ фыз гуэр пщэфIапIэм щIэсати, 
абыи и хьэпшыпым и нэхъыбэр къигъанэри тхьэм 
ещIэ здэкIуар. Нал къута, 236. Ростовыр бийм 
яIэщIыхьэри иужькIэ а къалэм нэмыцэр дахужын 
щхьэкIэ хэкIуадари мащIэт? Щынэхужьыкъуэ, 31. 
МафIэгур Ростов кIуэуэ ежьати, я гум нэхъ жьы 
дихужащ. Хъуэпсэгъуэ нур, 171.

РОСТОВСКЭ (1). Ростовым хыхьэ, абы ехьэлIа. 
Ростовскэ областымрэ Ставропольскэ краймрэ 
кърахуу фи деж къахуа шыр губгъуэм къивнэри фи 
шыр мыбы къэфхуауэ къыщIэкIынщ, жаIати, ар 
ди дадэ и гум техуакъым. Нал къута, 273.

РОТЭ (2). УрысыбзэкIэ: лъэсыдзэм хыхьэ и 
зы Iыхьэ. Абрикос гъуэгумкIэ дзэ къыдэкIуейт, 
зы ротэм ротэ и ужь иту, сабэр къаIэтырт. 
Щынэхужьыкъуэ, 10.

РОТМИСТР (15). Урысейм и дзэм хэта офицер 
цIэ. Старшынэри ротмистрри икIэщIыпIэкIэ нэсу 
кIэзнэшейуэ щытар къаубыда щхьэкIэ, сыт епщIэн, 
къэIэти тедзэ, зы псалъи къыпкърахыфакъым. 
Хъуэпсэгъуэ нур, 240. Къуажэм хъыбар щыIуащ 
Нурхьэлий и Iуэху зэрихуэн щигъэтри ротмистрыр 
дэкIуэсыкIыжащ жаIэри. Хъуэпсэгъуэ нур, 241.

РУДА (1). ГъущIыкIэ зыхэлъ мывэ, къыр. 
Бгым рудари къыщIэсшау, Вагонеткэм изи сщIау, 
Мывэ лъапIэр жьым нэхъ щIэх КIапсэрыкIуэу 
йокIуэтэх. Бгъэ шыр. «Партыр ди пашэу», 67. 

РУДОКОП (1). Шахтэм щылажьэ цIыху, 
шахтер. Мис а щIалэр рудокопу Пятилеткэм 

хуэхъум фIэфIщ, - Скъутэ мывэр куауэу топу 
Ар си дежкIэ IэщIагъэфIщ. МакIуэ щIалэр ауз 
гъуэгукIэ. «ЩIалэгъуэ щIыналъэ», 54.

РУКУАМ (1). «Тепщэч къэзылъэтыхь» 
пьесэм къыхощ, нэмэзым епха псалъэщ. [Дадэм 
(нэмэзыбзэ къибж хуэдэу):] Рукуам сынэмысу зы 
макъ гуэр зэхызох... Тепщэч къэзылъэтыхь, 159.

РУКУХЬ (1). дин. Нэмэз щIыкIэм щыщ Iыхьэ: 
IитIыр лъэгуажьэм телъу гупэкIэ зыгъэщхъыныр. 
Хьэбибэ и щхьэр рукухьэм зэрытрилъхьэу, Данэ 
и адэм зригъэщхьу нанэ тотIысхьэри шу хъуауэ 
тесщ. Щынэхужьыкъуэ, 50.

РУЛЬ (1). Машинэр зэрызебгъакIуэ, абы 
и шэрхъхэр зэрыщIэпIуантIэ Iэмэпсымэ. Нэ 
фIыцIитIыр вагъуэу маблэ, IитIкIуэ быдэу 
руль иIыгъщ, Жану и гур жыжьэ маплъэ, ЩIалэ 
къеплъыр къыщогугъ. Хъыджэбз шофер. 
«ЩIалэгъуэ щIыналъэ», 46.

РУМ (28). «Хъуэпсэгъуэ нур», «Мазэ ныкъуэ 
щхъуантIэ» романхэм хэт персонажщ, Саримэ 
и шыпхъу нэхъыщIэщ. Рум цIыкIу кIэнфет 
е браныч иIыгъыу Дисэ къыбгъэдэлъадэми, 
зыбгъэдигъэтIысхьэрти, имыутIыпщыжу 
едэхащIэу щигъэст, сабийр Рахьимрэ Сэримэрэ 
зэран яхуимыгъэхъуну. Хъуэпсэгъуэ нур, 132. 
Саримэ и шыпхъу нэхъыщIэ Рум Мэзкуу щоджэ 
артисткэу. Мазэ ныкъуэ щхъуантIэ, 618. Рум 
спектаклыр абы хуэдизкIэ и гум ирихьати, щхьэ 
сыкъыщылъэту Тини Луи сабгъэдэлъадэу IэплIэ 
яхуэзмыщIрэ, жиIэу щыст, икIи, и шыпхъум 
щышынэу щытытэмэ, апхуэдэу ищIынт. Мазэ 
ныкъуэ щхъуантIэ, 662.

РУМКIЭ (5). Урысыбзэ ныкъуэкIэ: абджым 
къыхэщIыкIа, фадэ зэрефэ, лъакъуэ зыщIэт 
кумбыгъэ цIыкIу. РумкIэхэр зэраудэкIыурэ цIыхур 
къызэщIэващ. Лъапсэ, 80. Нартыхум и макъыр 
зэрызэхихыу, Мэмэт-щIакъуэр пхъуэри коньякыр 
и румкIэм къыхуригъэхъуащ, пивэри Къазбэч и 
стаканным из ищIащ, итIанэ езым и румкIэри 
къиIэтащ хъуэхъуэну: - Дыгуп дыгъэл, жыпIэмэ, 
дыгуп дыгъэлщ, итIани, акъыли жыIэ, напи жыIэ, 
нэмыси – псомкIи щапхъэ зытетхыж ди пашэр 
куэдрэ ди пашэну, бэIутIэIуншэу дунейм тетыну 
ди гуапэщ. Лъапсэ, 80.

РУМЫН (6). Румынием нэхъыбэу щыпсэу 
лъэпкъ, апхуэдэу а лъэпкъым щыщ цIыху. Румын 
гуэр диIэт пхъащIэу, пхъащIэ Iуэхум щыгъуазэ 
дищIыну шэнт щхьэгуэ сыт дигъэщIырт, езым 
буфет дахэ ищIурэ ищэрт, и фыз гъум лъахъшэр 
ди пщафIэт. Зи лъэрыгъыпс тIыгъа, 526. Румын 
пхъащIэр пролетариатым хэббжэ зэрымыхъунур 
Алий къыдгуригъэIуа нэужь, и цIэ къудейр псынщIэу 
тщыгъупщэжащ. Зи лъэрыгъыпс тIыгъа, 527.

РУПОР (1). УрысыбзэкIэ: жыпIэр нэхъ ину  
игъэIуу жьэм Iуалъхьэ Iэмэпсымэ. Локотош 
рупор къищтауэ цIыхур трибунэм къекIуэлIэну 
лъаIуэрт. Щынэхужьыкъуэ, 44.

РУСКЭ: РУСКЭ ЯЗЫЧ (1). Урысыбзэ 
ныкъуэкIэ: урысыбзэ. Нашэ рускэ языч не знаит, 
«Дэ урысыбзэ тщIэркъым»- жиIэри Елдар тIэкIу 
теукIытыхьу псэлъащ. Хъуэпсэгъуэ нур, 201.

РУФФ (1). ЦIыхухъуцIэщ, «Щынэхужьыкъуэ» 

романым къыщыхэщ нэмыцэ генералщ. Иринэ 
къыгурыIуат, нэмыцэ генералу Руфф жыхуаIэ 
гуэрым итхырт: «Харьков къэтщтащ, иджы 
КавказымкIэ дгъэзауэ докIуэ, маржэ хъун, нэмыцэм 
я дзэм фыкъыпэмыув, факъыдэIэпыкъу, дэ 
Кавказым ис лъэпкъ цIыкIухэр хуит фытщIыжу, 
журтымрэ Россиемрэ факъыIэщIэтхыну аращ ди 
мурадыр» жиIэу. Щынэхужьыкъуэ, 64.

РЯДОВОЙ (2). УрысыбзэкIэ: дзэм хэт зауэлI 
къызэрыгуэкI. Сырядовой – сыкомандиркъэ? – 
жиIэри Азрэт къыжьэдэхуащ. Нал къута, 307. [Ло-
котош Азрэт жриIэу:] Рядовой Куэшмэн, тIыс! 
Нал къута, 307.

С
C (2). Урысыбзэм и предлогщ. [Дэфэрэдж и 

гукъэкΙыж:] ХьэтрэмтΙыгу си нэр къыхуикΙыу 
щыхъуар еджэн къыщΙэздзэу урысыбзэ тΙэкΙуи 
зэзгъэщΙа нэужькΙэщ, сыту жыΙэт: зэгуэр 
сымыщΙэххэу Пушкин итхам ящыщу зы усэ 
срихьэлΙащ, мыбы хуэдэу: «Не в набегах отбивать 
коней с ногайскими быками, и с боя взятыми 
рабами суда в Анапе нагружать». «ЗекІуэхэракъым 
шыхэмрэ нэгъуей гуухэмрэ къащытепхынур, 
зэзауэм гъэр щыпщІахэр Анапэ деж кхъухьхэм 
ярыз щыпщIынур». Лъапсэ, 6.

CАБЭ (45). Хьэуам хэт е зыгуэрым трищΙа фΙей 
щащэ. Сабэр пшагъуэ гуэрэну къалэм щхьэщытт. 
Нал къута, 280. Пщыхьэщхьэ хъурэ Iэхъуэр 
къыдыхьэжмэ, я шкIэ цIыкIухэм хуэзэша жэмхэм 
бууэ къыщIадзэрт, ахэр куэбжэм къэмысыж 
щIыкIэ уэрамым сабэр дэз хъурт, гу зырызи е 
нартыху бзий къашэу, е чырэ кIуар къэкIуэжауэ 
щхьэж и унэ екIуэлIэжырт. Хъуэпсэгъуэ нур, 270. 
Къалэр щхьэл шэрхъитIым я зэхуакум дэхуауэ 
ехьэжыр жыпIэнщ, сабэри Iугъуэри зэхыхьэжауэ. 
Нал къута, 280. 

◊ Сабэ дэпхъеин 8). Губжьын. Псом хуэмыдэжу 
Долэт ар щызэхихым, щхьэкΙуэ къыщыхъури, сабэ 
дрипхъейуэ уэрамым къыдыхьащ. Хъуэпсэгъуэ 
нур, 311. [Гесиод Васэ жриIэу:] Телджрам си фызым 
къыщыIэрыхьэм, сабэ дрипхъейуэ къэнэнт? Тепщэч 
къэзылъэтыхь, 162. ЛэтIифэ еплъ: студенткэу 
щыщыта зэманым нэхъ дахэ уигъэлъыхъуэнт, 
арат дохутыру куэд дыдэрэ ямыгъэлажьэу 
къулыкъуфI къылъысауэ щIыщытар, арщхьэкIэ 
делагъэ куэдыщэ IэщIэщIыхьурэ къыщхьэщыжхэр 
щIригъэгъуэжащ, нэхъыбэу зыхэтыр цIыхухъу 
защIэти, къыпылъ гуэрхэри къащыхэкIым, и 
лIым гу къылъитэри сабэр дрипхъейуэ хуежьащ, 
«уизгъэкIыжынущ» жиIэу. Лъапсэ, 25. Сабэ 
еуэн (1). ЗыутхыпщΙыжын, щыгъыным сабэр 
кΙэрыгъэщэщын. Лу тΙэкΙу зызэпилъэщΙыхьыжщ, 
сабэ еуэри, бжэΙупэм деж щылъ щхьэл мывэжьым 
тетΙысхьащ. Хъуэпсэгъуэ нур, 506. Сабэр 
къыхегъэхын (6). УкIын; хуэфащэ ещIэн. Дыгъурэ 
бэлшэвичу къытΙэщΙыхьэм сабэр къыхедгъэхынщ. 
Хъуэпсэгъуэ нур, 88. Долэт зыхимыщIыкI 

щыIэт: – Уэллахьи, уэбиллахьи, уэталлахьи, 
уагъэкъабзэ дэнэ къэна, сабэр къыпхрамыгъэхмэ, – 
жиIэрт. Мазэ ныкъуэ щхъуантIэ, 626. [Инал 
жиΙэу:] ПащIэгъэлыгъуэм джэгу хэлъкъым: 
удигъусэ – накIуэ, уигу дримыхьрэ – зыIуегъэх е 
сабэр къыпхедгъэхынщ. Мазэ ныкъуэ щхъуантIэ, 
575. Сабэр уафэм дэпхъеин (2). Къэгубжьын. 
Апчарэ и гугъат дадэр гуфΙэнуи – дэнэт, 
Бекъан и губжьыр иджыри текΙакъым, сабэр 
уафэм дрепхъей. Нал къута, 272. Ботэх зыщIэс 
классым и унафэщIым щIалэ цIыкIур щакIуэ 
кIуэхэм зыдашэ жаIэу щызэхихым, сабэр уафэм 
дрипхъеящ, арыншами Ботэх «двойкэм» тесу 
зы классым къыщIэкIым, адрей классым макIуэ 
жиIэри. Лъапсэ, 67. Сабэм иуэн (7). Еплъ сабэм 
щΙигъэнэн. Сабэ куэду кIэрылъын. Уешауэ, 
уелΙауэ, сабэм уиуауэ уахыхьэмэ, сытыфэ 
къыуаплъын? Нал къута, 249. Гъуэгу гъунэ удзыр 
мэгъагъэ, Сабэм иуащи, нэщхъейщ. Гъуэгу гъунэ 
удзыр мэгъагъэ. «Батырыбжьэ», 43. Баш зыIыгъым 
иIыгъщ, зымыIыгъри ещIэкъуауэу, уIэгъэр зэрыпха 
хъыданыр хьэлэчу сабэм иуауэ елъэф. Нал къута, 
211. Сабэм щΙигъэнэн (1). Сабэ куэду кΙэрылъын. 
Сабэм щΙигъэна унэри лΙы гъэшхари Апчарэ сымэ 
къызэранэкΙащ. Нал къута, 270. 

CАБИИГЪУЭ (4). ЦΙыхур сабийуэ щыщыт 
зэман. Жыг щхьэкΙэ дыдэм сыпысу Си сабиигъуэр 
щΙиупскΙащ. Кхъужьей къудамэ. «Вагъуэ махуэ», 
312. Сабиигъуэр ар зы къуажэщ, Уи щIалэгъуэм, 
унэпсейщ. Гъуэгуанэ техьэм. «Батырыбжьэ», 127. 
А си махуэр гуапэу, уэфIу Сабиигъуэр уекIуэкIакъэ, 
Мис а махуэр уэрэд IэфIу ЗызмыгъэнщIу гум 
къинакъэ. Вагъуэ. «Партыр ди пашэу», 7. 

CАБИИНШЭ (1). Сабий зимыΙэ. Пэжу Ιузизэ 
сабииншэт, лъхуэртэкъым, абы папщΙэкΙэ езы 

CАБИЙ (229). ЦΙыху къалъхуагъащΙэ, цΙыкΙу; 
балигъ мыхъуа; нану. Дзэхэр докΙхэр, фызхэр 
магъыр, Сабий гъыхэр ягъэдэΙу. «Бдзэжьеящэм 
ипхъу», 161. Дахэуэс и сабиитIыр дешыжри и 
дыщым мэкIуэж, жаIэу хьэблэм хахьати, зыми 
ягъэщIэгъуакъым, и гуащэ тхьэмыщкIэр хэту 
пIэрэ къызыхуигъанэр жаIэу щIэупщIа фIэкIа. 
ГущIэгъу, 419. Сабий зи унэ щымыджэгум, ХьэщIэ 
къахуэкIуэм, гуфIэр куэдщ. Псыр гъужыпами… 
«Батырыбжьэ», 171. 

CАБИЙ АКЪЫЛ (2). Балигъ мыхъуа цIыхум иIэ 
акъыл. Лу сабий акъылкΙэ зэгупсысыр Ιуэхушхуэт. 
Хъуэпсэгъуэ нур, 285. Лу и сабий акъылкIэ 
гу лъитэрт дунейр зауэ зэпыту емыкIуэкIмэ, 
зэрынэхъыфIым. Хъуэпсэгъуэ нур, 300.

CАБИЙ БЫДЗАФЭ (4). Быдз щефэ 
ныбжьым ит, сабий къалъхуагъащIэ. Мазэгъуэ 
дахэщ ныщхьэби, Сабий быдзафэщ, дунейр И 
щыпэлъагъуу, щым хъуауэ, Нэр къилыдыкΙыу 
доплъейр. Жэщ мазэгъуэ. «Дамыгъэ», 217. 
ЦIыхубзхэм я щIалэ цIыкIухэр гублащхьэдэс 
ящIауэ, сабий быдзафэр я IэплIэм илъу, гущэри 
гупхэм кIэрыпхауэ хадапщIэ кIуэрти, махуэ еным 
къыхэмыкIыу хадэ япщIэр, я сабий быдзафэу выгу 
жьауэм къыщIэнам бадзэри хъумпIэцIэджри ежауэ 

зэрагъагъыр зэхамыхыу. Хъуэпсэгъуэ нур, 269. 
[Дэфэрэдж и гупсысэ:] Сабий быдзафэр къащтэ: 
быдз щIэфыкIэ езыгъащIэр хэт? Лъапсэ, 65. 

CАБИЙ БЫН (9). Сабий зыбжанэ зыщΙэс 
унагъуэ. [Алыджыкъуэ и гупсысэ:] Хэт ищΙэрэ 
сабий быным яхэс фызым сэбэп сыхуэхъунуми, 
сахуэхъунщ. МелыΙыч, 454. [Псэун и анэм 
зыхуигъазэу:] Уэ угущIэгъуншэтэкъэ, сабий быныр 
дыкъызэхэбнэу лIы ущыдэкIуам? Къалэн, 434. 
Гуанэуэси, и сабий быныр и гъусэу, нэхъыжь дыдэр 
япэ иту, нэхъыщIэ цIыкIур джалэм къэтэджыжурэ 

CАБИЙ САД (2). ЕджапIэ кIуэну зи 
ныбжь нэмыса цIыкIухэр махуэкΙэ здэщыΙэ 
щΙыпΙэ. [Дэфэрэдж:] Ботэх и гъащΙэ псом 
сызэпхыроплъри къызэралъхурэ илъэситΙи 
хъуатэкъым, сабий садым иратауэ щыщытам. 
Лъапсэ, 66. Анэшхуэми ерагъыу и щхьэ зэрихьэф 
къудейти, зэрыкIэлъыплъ щыIэтэкъым, 
щымыхъужым аргуэру сабий садым иратыжащ, 
нэхъ иныIуэ хъури школ кIуэн щIидзащ, ауэрэ 
анэ-адэ иIэми, адэншэ-анэншэми къэхъуащ. 
Лъапсэ, 66. 

CАБИЙ УНЭ (4). Сабий зеиншэхэр е адэ-анэм 
судкIэ къытрахахэр щапI унэ. Сабий унэщΙэр 
жыжьэΙейщ къыщызэΙуахыр, сыкΙуэфыну си фΙэщ 
хъуркъым, - жиΙэри [Тамарэ], къызэпсалъэмэ, 
зэрыфΙэфΙым гу лъыптэу, етΙысэхащ. Лъапсэ, 
45. [Дэфэрэдж:] Си диссертацэм и ужь сыщитым 
сабий унэхэм щIэс сабийхэр зейр зэзгъэщIати, 
щэрэ щэ ныкъуэм щыщу щы къудейщ зеиншэу 
яхэтар, адрей къомыр ефэреижьу хьэжь-кхъуэжьу 
къэнэжахэм яйуэ къыщIэкIащ, я бынхэр судкIэ 
къыIахауэ. Лъапсэ, 44. Сабий унэм къыдэнари 
мыгуфIэу къэнэнт. Хъуэпсэгъуэ нур, 317. 

CАБИЙ ЦΙЫКΙУ (39). Балигъ мыхъуа 
цIыху; нану. ЛъапэпцΙийуэ сабий цΙыкΙухэр 
Пхъэщхьэмыщхьэм лъреΙэс. «Уузыншэм!» - сэ 
жызоΙэ. «Мывэ хуабэ», 18. Магазини къуажэ 
лафкIи Дэни сомыр къыщалъытэ Сабий цIыкIухэм 
сэ морожнэм СыщIатакъэ мызэ-мытIэу. Сомрэ 
долларрэ. «Партыр ди пашэу», 134. ТхылъымпIэ 
сэмбхэр я кхъухьу Сабий цIыкIу Iэджэм къажыхь, 
Губгъуэм итахэм заплъыхьу Хуэсакъыу хадэр 

CАБЫН (4). Щэ дагъэ лΙэужьыгъуэ гуэрхэмрэ 
щёлочымрэ къыхэщΙыкΙа пкъыгъуэ (ирожьыщΙэ, 
иротхьэщΙэ). ЩIакхъуэм пэмыжыжьэу 
вытIощыщIэр гъэуцIынауэ, дагъэрэ сабынрэ 
фIыуэ щыхуэжауэ къелэлэхырт. Хъуэпсэгъуэ 
нур, 95. Ерул а жаIэм щхьэкIэ къимыгъанэу и 
пащIэ плъыжьитIыр ирикъуэкIауэ, кIапсэм сабын 
щихуэрт. Хъуэпсэгъуэ нур, 100.

САБЫН ФIЫЦIЭ (1). Щэ дагъэ лIэужьыгъуэ 
гурым къыхаха пкъыгъуэ и плъыфэкIэ фIыцIэу. 
Езыр [щIакхъуэр] сабын фIыцIэм хуэдэщ, хукхъуэр 
къыхэлъэлъу. МелыIыч, 438.

САБЫНЫПС (1). Сабыным къыщIэкIа псы. 
Елдар, Лу и къарум сеплъынщ щыжиΙэ дыдэм, 
Ерул пкΙэлъейрэ сабыныпсрэ иΙыгъыу къэсащ. 
Хъуэпсэгъуэ нур, 99.

CАБЫР (6). Ιэдэб, мамыр, псалъэмакъыншэ. 
Хэт я собрани яхэгъэхьэ – Сыхьэт сабыру щы-
мысыф: Дэубжьытхеймэ, пащΙэм хохуэ, Къеуб-
жьытхэхмэ, жьакΙэр псыфщ. Зы критик гъуамэ 
сэ соцΙыхур. «Дамыгъэ», 219. И бащлъыкъыр 
Хьэкурынэ ЗыпщIэхехри, IэкIуэлъакIуэу Имыпхэ-
фу ар къэмынэ, Хущхъуэ лъыхъуэ щIалэр макIуэ, 
ИрехьэлIэ ар къегъуэтри, Мысабыру игу къилъэ-
три. «Тисей», 503. ЗэІущІэм зэхуэсахэр сабырт, 
старшынэм жиІэным пэплъэу, арщхьэкІэ модрей-
ри пІащІэртэкъым псэлъэн, уеблэмэ, жиІэнури 
дахэ-дахэу къыхуэгупсысыртэкъым, абы нэхъейуэ 
Жыраслъэн и нитІри старшынэм тенауэ емып-
лъи. Хъуэпсэгъуэ нур, 87.

САБЫРЫЖЫН (мэсабырыж) лъэмыI. (1).
Ιэдэб, макъыншэ хъужын. ЦIыху къэгубжьахэр 
Астемыр и фIыгъэкIэ нэхъ сабырыжу хуежьащ. 
Хъуэпсэгъуэ нур, 174.

САБЫРЫН (мэсабыр) лъэмыΙ. (10). Ιэдэб, 
макъыншэ хъун. Мэмэт-щIакъуэ стIолым и 
зэкIэлъыкIуэкIэкIэ ищIэжырти, Iэтащхьэм 
бгъэдэуващи, унафэ ещIыр: - ИIэт, фысабырыт 
иджы. Лъапсэ, 79. ПщафIэм и сэр кIэрыщIауэ 
Сабырыну хуэмышыIэ: - Мазэм башыр хэт зыдзар? 
Астроном станц. «Мывэ хуабэ», 101. 

САГЪЫЗ (1). Мэзыш; ягъэныщкΙу мэзыш. 
Къупщхьэм егъуу къэбубыдами, «сагъызщ» жиΙэнущ 
[Пыжьынэ], абы и къуэм ΙэщΙэщΙыхьар иджы дэ 
зэдгъэзэхуэжын хуей хъуащ, езыр тхьэм йолъэΙур: 
«Ялыхь, а стΙолым телъ хъыджэбзыр гъалΙэ», - 
жеΙэри, и гугъэщ, хъыджэбзыр тΙэщΙэлΙыхьмэ, 
езыр хейуэ хэкΙыу дэ бэлыхь лажьэм дыхэхуэну. 
Лъапсэ, 20.

САГЪЫНДАКЪ (1). Пасэрей шабзэ 
лΙэужьыгъуэ. А уи пщыΙэ щΙагъми, Уареда, 
Сагъындакъыр щыреуэ, жи, Уареда. Гущэкъу уэрэд. 
«Щхьэлыкъуэ», 389.

САД (9). УрысыбзэкΙэ: жыг, удз гъэгъа 
куэд къыщагъэкΙ щΙапΙэ. Ιуэхухэм пщащэр 
къыдэхуати ТΙэкΙу теуну садым кΙуат, Удз 
гъэгъахэм хуэзэшати Къищыпыным егуэкΙуащ. 
«Бдзэжьеящэм ипхъу», 152. Тембот и гум 
къэкIыжащ ХьэтIохъущокъуэ садым Къэбэрдей 
полъкур иту щилъэгъуа махуэр. Хъуэпсэгъуэ нур, 
247. Марфэ закъуэр зэгъэжакъым Дахэр жейхэм 
емызэгъыу Садым кIуауэ нэпс щIегъэкI, И псэм 
хуэдэр имылъагъуу Гуэщым щIэсщи ар зэгъуэкIщ. 
«Бдзэжьеящэм ипхъу», 156.

САДОВОД (3). УрысыбзэкΙэ: жыг хадэм 
кΙэлъыплъ ΙэщΙагъэлΙ, жыггъэкI. Садоводкъэ 
Къантемыри Исщ жыг хадэм ар зэгъуэкΙыу, 
ЩΙэныгъэшхуэ иΙэу ябжыр Жыг телъыджэхэр 
къигъэкΙыу. Колхоз шыгъажэм. «Партыр 
ди пашэу», 40. Садоводу дэ ди гъащIэм 
Коммунистырщ хуэхъуфари. Коммунист. 
«Партыр ди пашэу», 35. Линэ янэм ар къыхуэзэм 
Куэд къыретыр кхъужьIэрысэу, КъыIихыни ар 
имыдэм, Садоводым з

САДЫ (1). «Нал къута» романым къыхэщ 
щIыпIэцIэ. Райцентр хужьым Сады жиΙэу арат 

зэреджэр икΙи сад дыдэм хуэдэт, жыг куэд дэтти. 
Нал къута, 245.

САКЪЫН (мэсакъ) лъэмыΙ. (12). 
Мыбэлэрыгъын, зыгуэрым темыплъэхъукΙын. 
[Инал Елдар жриIэу:] Ди бийр ерыщ екΙуамэ, ди 
пыΙэр яхуэгъэтΙысащ, ауэ сакъын хуейщ. Мазэ 
ныкъуэ щхъуантΙэ. 574. Фыкъыстеувэм тIэкIу 
фысакъыт, ЩIым лейр фIэмыфIу къыдоплъей. Си 
хэку нэхъ ини сыту сщIын? «Щхьэлыкъуэ», 386. 
Ди къэрал лъэщ ин дыдэм И хы гъунапкъэр ехъумэр, 
Хыр къэгубжьауэ щышхыдэм Нэхъри мэсакъхэр 
л

САКЪЫУ (3). нареч. Мыбэлэрыгъыу, 
темыплъэхъукΙыу. Дыщэ пащΙэр пшэм 
щΙигъакъуэу Бгы къуапэшхуэм ящхьэщохьэ, Ич 
лъэбакъуэм ар хуэсакъыу, Къуршыжь щΙыбым 
дыгъэр къуохьэ. Си дыгъэ. «ЩΙалэгъуэ щΙыналъэ», 
67. Нэху ща иужьым сысакъыу, Къэзгъэзэжыну си 
гугъэу, СыкъыщIэкIауэ бгъуэнщIагъым Слъэгъуащ 
Ахьмэдыр къэкIуауэ. «Адэ», 139. Локотош 
бэлэрыгъыркъым, цIыхур хабзэ гуэр яхэлъу, 
хьэрийкурий къэмыхъуу гъуэгу тегъэувэн хуейщ, 
партизану адэкIэ-мыдэкIэ къуршым исыр сакъыу, 
нэмыцэм мащIэ и куэда хуэмыбэлэрыгъыу щхьэж и 
пIэ исын хуейщ. Нал къута, 298. 

САЛ (1). «Нал къута» романым къыхэщ 
щΙыпΙэцΙэщ. Нал къутахуэ мащΙи Сал губгъуэ 
къина? Нал къута, 213.

САЛЬСКЭ (2). Еплъ Сал. [Апчарэ Иринэ 
жриΙэу:] Сальскэ губгъуэ щыслъэгъуащ абы хуэдэ 
куэд. Нал къута, 222. Сальскэ губгъуэм щитым, 
пщIыхьэпIэ илъагъумэ [Апчарэ], илъагъур я унэр 
арат, иджы мес, еплъ – лажьи-хъати имыIэу жыг 
Iувым къыхощ. Нал къута, 223. 

САЛЮТ (4). Махуэшхуэхэм я щΙыхькΙэ, 
зыгуэр къыщрагъэблагъэкΙэ топ, фоч зэрагъауэм 
апхуэдэу йоджэ. Уи къуэфIхэр текIуэм, салют 
щептуи Площадь мывалъэу уубгъуам, Уи унэ 
хужьхэу ин зэтету Плакатым иту сэ слъэгъуам, 
ХуэсщIыну щхьэщэ сыкъэкIуауэ, Аузым хуэдэу, уи 
уэрамхэм Сыдэтщ, насыпым чэф сищIауэ. Сэлэт 
сэлам. «Шум и гъуэгу», 7. Бгым къелъа псышхуэм 
и макъ уардэу, Мэзкуу салютхэр зэхыдох. Салют. 
«Шум и гъуэгу», 10. 

САМЭ (5). Зэхуэтхъусауэ, зэтекΙутауэ зэтелъ 
гуэрхэр. Уи къуэ нэхъыжьхэр здэбгъэΙэпыкъумэ, 
самитΙ пхуэгъэтΙысынщ. Нэгъуху, 19. Псым щIива 
баш зырыз къыхих хуэдэу [Чачэ] ищI щхьэкIэ, самэ 
ин зэтелъым бгъэдыхьэрти, зыхуейр къыхихырт. 
Хъуэпсэгъуэ нур, 56. Фыз Iэзэ Чачэ гъумэтIымэу 
самэ ин гуэрым бгъэдэтт, и бостеикIэр дэхьеяуэ. 
Хъуэпсэгъуэ нур, 56.

САМОВАР (1). УрысыбзэкΙэ: гъущΙым 
к ъ ы х э щ Ι ы к Ι ау э  п с ы  к ъ ы з э р а г ъ э к ъ у а л ъэ 
унэлъащІэ хьэпшып. Абы хуэдэ батареет 
сымылъагъужар, жиΙэрт игукΙэ Апчарэ, гуитΙ 
къудейт, самовар уэнжакъым ещхьу зырыз – зыр 
нэхъ иныΙуэу, адрейр мыхьэнэншэ дыдэу 

САМОЛЕТ (4). УрысыбзэкΙэ: хьэуам нэхърэ 
нэхъ хьэлъэу дамэ тету къэзылъэтыхь аппарат – 

кхъухьлъатэ. Жэщ самолету, и макъкΙэ Гъуэгу 
зэрытетри къащΙащ. ХъыбарегъащΙэ. «Дамыгъэ», 
43. Iуащхьэмахуэ ар имыдэ: – СамолеткIэ пшэр 
зэIащIэу, Флъагъу щыхъуари иджы дыдэщ… Бгы 
собранэ. «Партыр ди пашэу», 83. Абдеж, мафIаер 
къыщIэнауэ, Зы самолетым къелъэтыхь, Иса 
лIыхъужьыр, мес, къелъауэ И парашютыр пшэм 
хехухь. ЗэкъуэшитI. «ЩIалэгъуэ щIыналъэ», 17. 

САМООБЛОЖЕНЭ (9). Урысыбзэ ныкъуэкΙэ: 
езы цΙыхубэр арэзыуэ нэгъуэщΙым сэбэп 
хуэхъуну зэхуихьэс мылъку. Нахъуэ фызыжьыр 
хигъэзыхьат: сомитI, зыр самообложенэу зыр 
штрафу къэт, жиIэу. Мазэ ныкъуэ щхъуантIэ, 
503. [Нахъуэ жΙэу:] Сомообложенэ жиΙэмэ, езыхэр 
арэзыуэ къату аращ къикΙыр. Мазэ ныкъуэ 
щхъуантΙэ, 512. [Чачэ:] Самообложенэ зымытыр 
вгъэтIыс, жиIэрэ Инал къэпсалъэмэ, дауэ хъуну? 
Мазэ ныкъуэ щхъуантIэ, 513.

САМПIЭ (1). Сэр илъу къызэрырахьэкΙыр. 
Къущхьэ зыбжани я шабырым фэ кΙапсэ цΙыкΙу 
къешэкΙауэ, я джэдыгу гъурым ищΙыΙукΙэ езыхэм 
ящΙа сэ, сампΙэм илъу, якΙэрыщΙауэ, нэкΙуплъ 
хъужахэу зэхэтт; сонэхэр псыгъуэ хъужауэ, я 
къамэр дахэу, я пащΙэр ину къэкΙат; татхэр 
лъахъшэ защΙэу, мычэму зэдауэу, зэныкъуэкъуу, 
псомкΙи мыарэзыуэ, нэхъ жьантΙэмкΙэ 
еΙэрт; цΙыхубзхэр щхьэхуэу зэхэувэжауэ я 
ΙэлъэщΙышхуэхэмкΙэ я нэкΙур щΙахъумэрэ нэ 
закъуэкΙэ плъэмэ, цΙыхухъум нитΙкΙэ ялъагъум 
нэхърэ нэхъыбэ ялъагъуу зэΙущащэрти, 
къэрэхьэлъкъыр щΙызэхуашэсар къагурымыΙуэ 
хуэдэт. Хъуэпсэгъуэ нур, 322. 

САМСУН (1). Тыркум щыIэ къалэм и цIэщ. 
«Лъапсэ» романым къыхощ. Къетау къэралыгъуэ 
Ιэджэми щыΙащ, цΙыхум я пΙалъэ ещΙэ, мызэ-
мытΙэу Трапезунт, Самсун, Синоп, Хьэлэб, Мысыр 
хъыджэбз цΙыкΙу ищэну ишэурэ куэдрэ кΙуащ, а 
здэкΙуахэм, тхьэм ещΙэ, нэ узыр щигъуэтар – и 
нитΙыр ноби мэуз, дахэ-дахэуи илъагъужыркъым, 
накΙэпсыжэ хьэлэчщ, и къуэрылъхуу щΙыкΙэ 
щΙэгузэвауэ щытари лΙыубыдым яубыдри Мысыр 
щащауэ мамлюкыдзэм хэту жаΙэ щхьэкΙэ, и нэм 
игъакΙуэркъым. Лъапсэ, 62.

САМУРАЙ (2). Японием феодализмэр щыщыΙа 
зэманым яΙа зауэлΙ. ИужьыΙуэкΙэ псалъэр 
фΙэщыгъэцΙэ яхуэхъуащ абы я зауэлΙ псоми. 
Самурайхэр зэщΙэпщΙыпщΙэу Ди щΙым зэуэ 
къыздипщхьат, ЛΙы пщыкΙузыр зэуэ псынщΙэу 
Бий дзэ куэдым пэуват. ПщыкΙуз. «Бгы лъапэхэм 
деж», 91. Зи щхьэр пытым гъуэншэдж пхалъэм 
КъехьэлъэкIыу егъэзэж, Самурайхэм чэфыр 
яIэу КъызэплъэкIыу мэкIуэсэж. ПщыкIуз. «Бгы 
лъапэхэм деж», 91.

САНАТОРЭ (4). ЦΙыхухэм я узыншагъэр 
щызэфΙагъэувэж, зыщагъэпсэху унэ; 
зыгъэпсэхупΙэ. Япэм а санаторэ дахэхэм цIыхум 
зыщагъэпсэхуу щытамэ, иджы госпиталь 
ящIащи, уIэгъэ хъуахэр абы щагъэхъуж, нэхъ 
зыкъэзужьхэр хадэм итщ, пхъэ лъакъуэ хъужауэ. 
Щынэхужьыкъуэ, 36. Жыгым санаторэхэр 
къыхощ. Щынэхужьыкъуэ, 36. ТелъыдыкIыу 

дыгъэпс налъэр Пшэ бащлъыкъыр иредзэкIри 
Iуащхьэмахуэ къахопсалъэ: Сыт къэхъуами ищIэу 
диIэщ ди къуэшыфIхэм я нэхъыщIэр, Санаторхэр 
куэду иIэщ, ЦIыхухэу Iэджэм ар щаIущIэу. Бгы 
собранэ. «Партыр ди пашэу», 82. 

САНАТОРИЙ (1). Еплъ санаторэ. [Албинэ 
жиΙэу:] Санаторием сыщыщыΙэм зыгуэрым кином 
сишащ: накΙуэ тΙэкΙу дыхьэулеинщ, жиΙэри. 
Тепщэч къэзылъэтыхь, 170.

САНЭ (5). Жызумым къыхащΙыкΙ шагъыр. 
[Елбэздыкъуэ жиΙэу:] – АдакъэщΙэ, хущΙэ пΙастэ, 
Санэ сΙыгъкъэ, гур щΙигъэсту. «Елбэздыкъуэ», 
9. Вы гъэшхар уи нышу, Мэл гъэшхари шыпсу, 
Санэ чейри щыту, Дэ удгъэхьэщIэнкъэ ЖысIэу 
сыщелъэIум, НэкIэ къызэмыплъу Лъейуэ ежьэжащ. 
«ЩIалэгъуэ щIыналъэ», 419. СосрыкъуапцIэр 
зи щIасэр Сэ бысым гуапэ схуэхъункъым, Санэ и 
чейми итыжкъым. Нарт уэрэд. «Шум и гъуэгу», 86. 

САНЭКЪУЕЙ (2). «Лъапсэ» романым къыхэщ 
къалэцΙэ. Запискэ тΙэкΙури икΙэщΙыпΙэкΙэ 
Санэкъуей дэт сымаджэщым и дохутыр нэхъыщхьэм 
тхьэм ещΙэ зэрыΙэщΙыхьар, ΙэщΙыхьати, Камизэхэ я 
пхъум деж къригъэхьыжащ, мыбы фыхуеинкΙэ хъунщ 
жиΙэу. Лъапсэ, 27. Ботэхрэ Сэлимэрэ Санэкъуей 
къалэм си цIыхугъэ дохутыр, сэбэп къыфхуэхъун 
щыIэщ жиIэу зыгъэкIуар Пыжьынэт, Салими 
махуищ отпуск къыIихри ежьат, арщхьэкIэ 
дохутырхэм щагурымыIуэм, Ботэх телефонкIэ и 
анэм къепсэлъащ. Лъапсэ, 26. 

САНБАТ (1). УрысыбзэкΙэ, гъэкΙэщΙауэ: 
дзэм щыщ Ιыхьэ; сэлэтхэр щагъэхъуж, абыхэм 
къыщеΙэзэ. Абы [санбатым] щыхьэулея 
иужь [Къазыхъуэ Мухъутар], санбатым 
сымыкΙуэу хъунукъым, жиΙэрти къигъэзэжырт. 
Щынэхужьыкъуэ, 70. 

САНИ (9). ЦIыхубзыцIэ. «Гъуэгуанэ» тхыгъэм 
къыхэщ персонаж. [Фатех-бей жиΙэу:] Сани дахэ, 
зумыгъэщΙэгъуэкΙыу мы зы бжьэм къыздефэт. 
Гъуэгуанэ, 107. [Фатех-бей жиΙэу:] Насып 
жыхуаIэр уэращ, Сани гуащэ. Гъуэгуанэ, 107. 
[Фатех-бей жиΙэу:] Омар-агъа, ярэби Сани гуащэ 
си номерым коньякрэ кофе къарэрэ ныщIихьэ 
мыхъуну пIэрэ? Гъуэгуанэ, 107. 

САНИЙ (4). «Мазэ ныкъуэ щхъуантΙэ» 
романым хэтщ, Мэтхъэн Къазджэрий и 
щхьэгъусэщ. Псори нэхъыбэу къызыпкърыкΙыр 
Мэтхъэным и фыз Санийт. Мазэ ныкъуэ 
щхъуантΙэ, 530. Мэтхъэным къигъэгугъат 
Саний зыщIэлъэIур къыхуищIэну, арщхьэкIэ 
зэ зыр, зэм нэгъуэщIыр зэран къыхуэхъурт. 
Мазэ ныкъуэ щхъуантIэ, 530. [Къазджэрий 
жиΙэу:] ЩIалэ цIыкIуитIымрэ Санийрэ Мэзкуу 
къыдинащ, сэ къэсIуэхуху зыкъивмыч, жиIэри. 
Мазэ ныкъуэ щхъуантIэ, 530. 

САНИТАР (2). Сымаджэхэмрэ уΙэгъэхэмрэ 
зэрихьэу, къабзэлъабзагъэм кΙэлъыплъу дохутыр 
ΙуэхущΙапΙэм щылажьэ цIыхухъу; уΙэгъэ 
хъуахэм зэуэ еΙэзэныр, зэуапΙэм къыΙухыныр 
зи къалэну къулыкъу зыщΙэ сэлэт. [Дэфэрэдж:] 
ИкΙэщΙыпΙэкΙэ къэвгъакΙуэт санитархэр. 
Лъапсэ, 93. Пщэдджыжьым хьэдищыр щIалъхьауэ 

санитархэмрэ сэлэт нэхъ уIэгъэ псынщIэ 
зытелъхэмрэ къэкIуэжу Астемыр губгъуэм илъу 
къагъуэтащ. Хъуэпсэгъуэ нур, 171. 

САНИТАРНЭ: САНИТАРНЭ ПОЕЗД (2). 
плъыф. УIэгъэхэр къызэрырашэкI мафIэгу. 
Насып иΙэти [Астемыр], сэлэтхэм гущΙэгъу 
къыхуащΙри санитарнэ поездым къахьащ. 
Хъуэпсэгъуэ нур, 171. Санитарнэ поездкIэ уIэгъэ 
къомыр госпиталым яшат Ростови, здашам 
Iахын ядатэкъым, диIэр здэтхьын тщIэжыркъым, 
жаIэри. Хъуэпсэгъуэ нур, 171. 

САНИТАРНЭ МАФIЭГУ (1). Еплъ санитарнэ 
поезд. [Степан Ильич Астемыр жриIэу:] А 
лъэхъэнэм сэ Сыбыр сыкъикIыжа къудейуэ, 
госпиталым пэшхьэкугъэплъу сыщылажьэрт, уэри 
уIэгъэ ухъуауэ санитарнэ мафIэгукIэ укъашат. 
Мазэ ныкъуэ щхъуантIэ, 567. 

САНИТАРКЭ (7). Сымаджэхэмрэ уΙэгъэхэмрэ 
зэрихьэу, къабзэлъабзагъэм кΙэлъыплъу дохутыр 
ΙуэхущΙапΙэм щылажьэ цIыхубз; уΙэгъэ хъуахэм 
зэуэ еΙэзэныр, зэуапΙэм къыΙухыныр зи къалэну 
къулыкъу зыщΙэ сэлэт. Машинэ, гу сытхэм 
дохутыри санитарки ису къакΙуэрт. Нал къута, 
212. А тIур [Тамарэрэ Пыжьынэрэ] зэгурумыIуэу 
я псалъэмакъыр абдеж щаухами, Тамарэ и 
къекIуэкIыкIам щыгъуазэ зытщIынщ, цIыхубз 
уэндэгъур санитаркэу сымаджэщым щIыщIэтыр 
къыбгурыIуэн папщIэ. Лъапсэ, 23. Наташэ и адэр 
къауIэри, езыр санитаркэу полъкум къэнэжащ. 
Хъуэпсэгъуэ нур, 309. 

САНИЯТ (39). ЦIыхубзыцIэ. «Мазэ ныкъуэ 
щхъуантIэ» романым къыхэщ персонаж. Абы 
[Къазджэрий] дэнэ щищΙэнт щΙалэр и шыпхъу 
Саният къигъэкΙуауэ. Мазэ ныкъуэ щхъуантΙэ, 
665. Саният унагъуэ бей ихьа щхьэкIэ и гур 
зэгъэнутэкъым. Мазэ ныкъуэ щхъуантIэ, 665. 

САНКТПЕТЕРБУРГ (1). Урысей Федерацэм 
и къалэ. ДыщэкΙхэм я Ιэдакъэ щΙэкΙа дыщэхэкΙ 
дахэхэр нобэм къэс хъума хъуауэ Санкт-Петербург 
къалэм дэт Эрмитажым и гъэтΙылъыпΙэм щΙэлъу 
плъагъунущ, увеличительнэ абджкΙэ уеплъмэ, 
ΙэщΙагъэфΙ зиΙэхэм хьэкъущыкъу дахэ, лэч 
фΙыцΙэкΙэ е лэч плъыжькΙэ ялэжауэ, унэм телъын 
кхъуэщын, ятΙагъуэм къыхащΙыкΙа псэущхьэ 
сурэт Ιэджи. Лъапсэ, 5.

САНТИМЕТР (1). Метрыр щэ ищΙыкΙауэ 
и зы Ιыхьэ. Албиян зылъитΙагъэм [шырыкъур] 
сантиметритху и кΙыхьагъым хэхъуэнущ. 
Щынэхужьыкъуэ, 42.

САНТЬЯГОДЕКУБЭ (6). Кубэ къэралым щыIэ 
къалэм и фIэщыгъэцIэ. Сантьяго-де-Кубэ Уэрамым 
цΙыху дэзщ, ФΙыцΙабзэу хъыджэбзи Яхэтщи тэрэзщ. 
ЦΙыху мурадым и бзу хужь. «Вагъуэ махуэ», 348. 
Сантьго-де-Кубэ и губжьыр хым нос. ЦIыху мурадым 
и бзу хужь. «Вагъуэ махуэ», 348. Сантьяго-де-Кубэ 
Къандзэгуу къохъей, Сантьяго-де-Кубэ Щакъутэ 

САПЕР (1). Лагъым щΙилъхьэ-къигъуэту 
дзэм къулыкъу щызыщΙэ сэлэт. Ари [вокзалыр]
зыкъутар ди саперхэр арауэ къыщΙэкΙащ. 
Нал къута, 221.

САРИ (1). Азие ИпщэмкΙэ щыΙэ къэрал 

зыбжанэм я цΙыхубз щыгъын: куэмрэ шхужьымрэ 
къешэкΙарэ щхьэмрэ пкъымрэ тепхъуэжа щэкΙ 
Ιыхьэ кΙыхь. Дари Сари зыщыгъ пашэм И пэшэгъур 
сыту гугъу. «Индийскэ поэмэ», 365.

САРИМЭ (241). ЦIыхубзыцIэ. «Мазэ ныкъуэ 
щхъуантΙэ», «Хъуэпсэгъуэ нур» романхэм хэтщ. 
Машинэм яужь дыдэ къикΙар Румт, Саримэ и 
шыпхъу нэхъыщΙэу Мэзкуу артисткэу щеджэр. 
Мазэ ныкъуэ щхъуантΙэ, 659. Саримэ дыхьэшхэн 
къыщыхъурт, Рахьим бзэмыΙуу адыгэбзэкΙэ 
щыпсалъэкΙэ. Хъуэпсэгъуэ нур, 128. Зэ закъуэ нэхъ 
мыхъуми сыIуплъащэрэт [Елдар], жиIэрт Саримэ. 
Хъуэпсэгъуэ нур, 313.

САРУЖАН (21). ЦIыхубзыцIэ. «Къалэн» 
тхыгъэм къыхэщ персонаж. Саружан щIэжщ 
унэми, гу цIыкIур къыщIилъэфащ, пхъэIэщэм 
къыщIаха шэрхъ цIыкIуитIыр иIыгъыу. Къалэн, 
432. Нэху мэщри уэрамым дэтхэм Саружан 
къагъэуш. Къалэн, 436. 

САРХЪ (7). зэрызып. ПсынщΙэ дыдэу зыгуэр 
къызэрыхъур, зэрекΙуэкΙыр къегъэлъагъуэ. 
Ерул джэну лъэрыгъым иувэрэ зытриIэтыкIмэ, 
«сархъ», пщIэгъуалэр езыр-езыру къэувыIэрти, 
«немыкIуалIэм етхьэкъунущ» жиIэу Ерул и 
псалъэр иухмэ, ежьэжырт. Хъуэпсэгъуэ нур, 
83. Куэбжэпэм къызэрысу Жыраслъэн, сархъ, 
къелъэтэхщ шыми, ΙэкΙэ и шы къарэм теуΙуащ. 
Хъуэпсэгъуэ нур, 86. Бажэр къакIуэмэ, «сархъ» 
жиIэу и пэр къыпызгъэхунщ. Бабыщыкъуэ 
адакъэпщ, 490. 

САРЫКЪ: ХЬЭЖЫ САРЫКЪ (1). Еплъ хьэжы.
САТУ (6). Хьэпшып, хадэхэкI с.ху. щэныгъэ. 

[Азрэт Локотош жриIэу:] Дзэи диΙэщи, мес, 
сату тщΙыуэ едгъажьэмэ, къэралыгъуэ дихуащ. 
Нал къута, 302. Алий, сату IуэхумкIэ агенту 
лажьэрти, мычэму адэкIэ-мыдэкIэ къикIухьырт, 
унэм къызэрекIуалIэ щIагъуэ щымыIэу. Мазэ 
ныкъуэ щхъуантIэ, 666. Революцэм и пэкIэ унэр 
Кушмэзокъуэхэ ящыщ гуэрым иригъэщIат, тIууэ 
зэтету, и щIагъыр пэш инышхуитIрэ сату щащIу, 
и щIыIур пэш зытхух хуэдиз хъурэ бынунэр щIэсу. 
Зи лъэрыгъыпс тIыгъа, 522. 

САТЫР (19). 1. (3). Тхыгъэ тхам, тедзам 
и Ιыхьэ. – АтIэ мис иджы сыкъеджэнщи, 
сыкъызэджар фи гум ивубыдэф, – Къазджэрий 
аргуэру а сатыриплIым къеджэри щIэупщIащ: – 
Хэт нэхъ гурыхуэ? Мазэ ныкъуэ щхъуантIэ, 611. 
Аркашкэ тIэкIу зигъэпсчэуIущ, классым щIэс 
псори къызэпиплъыхьри, Къазджэрий къызэджа усэ 
сатыриплIыр зы псалъэ димыгъэхуу икIи щыиыуэу 
гукIэ къыжиIэжащ. Мазэ ныкъуэ щхъуантIэ, 611. 2. 
(16). Зэбгъурыт, зэпэщыт. Уэгум имыхуэу Мэзкуум 
кхъухьлъатэр щхьэщытщ, И пащхьэм сатыр 
мыухыу Зауэм кΙуэ дзэхэр щыблокΙ. Пушкиныр 
1941 гъэм и ноябрым. «Шум и гъуэгу», 35. Къуажэр 
къуажэ цIыкIуу щытыху, псым щхьэкIэ гугъу 
ехьыр куэдтэкъым, сатыритI-щы Iусмэ, нэхъ 
жыжьэр нэхъ гугъу ехьмэ, псышхуэм псыIэрышэ 
къыхашырти, зэфIэкIат. Зи лъэрыгъыпс тIыгъа, 
524. Пощт гъуэгужьым и гъунитIым жыгыщIэ 

цIыкIуу сатыритI екIуэкIырт. Мазэ ныкъуэ 
щхъуантIэ, 525. 

САТЬЯВАТИ (3). ЦIыхубзыцIэ, «Сатьявати» 
усэм къыхощ. КΙэщΙу е кΙыхьу идами, Сатьявати 
и гур мызагъэ. Сатьявати. «Батырыбжьэ», 82. 
Сатьявати цIыхубз фэрыщIщи зэрызищIынур 
умыщIэ. Сатьявати. «Батырыбжьэ», 82. 

САУГЪЭТ (13). Зыгуэрым хуащΙ тыгъэ. 
[Дадий:] СлъэкΙыхукΙэ щΙыхьыр схъумащи, Ар 
саугъэту си щΙалэм Къыхузогъанэ, – жиΙащ. «Адэ», 
135. Думэсарэ псэкIэ ищIа хъунт абы иIыгъыр 
Тембот къигъэхьа саугъэту зэрыщытыр. Мазэ 
ныкъуэ щхъуантIэ, 566. [Якъуб:] «Октябрышхуэм 
и саугъэту уафэм бжэ хэтлъхьэнщ!» жаIэу 
бгы джабэм ину тратхащ [Чопракъдэсхэм]. 
Нал къута, 294. 

САУЛЫКЪУ (4). Зыгуэрым и цΙэкΙэ, и 
хьэтыркΙэ. Зы лΙэщΙыгъуэ зыгъэщΙауэ Рау 
дадэжьым и махуэшхуэм И саулыкъукΙэ зэхуэсауэ 
ЦΙыкΙухэр хъуахъуэм фΙыкъэ нахуэу, Костер иныр 
зэщΙэнауэ, Рауи щΙэсу а жыг жьауэм. «Тисей», 
479. Ди текIуэныгъэм и саулыкъукIэ «Ура!» 
ди Хэкум папщIэ «Ура!» Сталиным и цIэкIэ 
«Ура!» Щынэхужьыкъуэ, 45. Зэгуэр Бейбарсу 
дзэпщышхуэр къэралым къатеуа дзэм ятекIуэри 
къагъэзэжати, пащтыхьым тхьэлъэIу ин ищIащ 
Бейбарс и саулыкъукIэ. Лъапсэ, 100. 

САУНЭ (1). УрысыбзэкΙэ: жьы пщтыр гъущэ 
зыщΙэт хьэмэм. Ныщхьэбэ къызэхуэсахэм ящΙэрт 
хэт сыт хуэдэ гъусэ иΙэми, я фызхэр уэршэру 
зэхэсурэ, езыхэр хэт саунэм кΙуащи, зегъэбэг, хэти 
бильярд мэджэгу, куэзыр джэгун зыфΙэфΙ щыΙэми 
лъэныкъуэзегъэз защΙащ. Лъапсэ, 79.

САУР (1). Лъахъстэн лΙэужьыгъуэ, уанэ 
пхъафэм, къамэм, пхъэ вакъэм тралъхьэу. Зи 
цыпэр цΙу мо адыгэш лъакъуэ псыгъуэм хуэфэщэн 
адыгэ саур уанэ фΙыцΙэ телъыжт, дыжьыным 
щΙигъэнауэ. Хъуэпсэгъуэ нур, 127.

САХУЭ (5). Зыгуэр мафΙэм иса нэужь къанэр, 
са хъуар. КΙыфΙым хэтым нурыр хуахьу, Вагъуэ 
сахуэр жьым пегъэхур. Жэщ хьэщΙэ. «Мывэ 
хуабэ», 97. Хьэуазэ сахуэр зэIищIэурэ Нурхьэлий 
хьэжыгъэ къэп ныкъуэр хьэлэчу мафIэм илыпщIауэ 
къигъуэтыжащ. Хъуэпсэгъуэ нур, 207. Мес, 
уэнжакъхэр итщ унапIэм, Жьыбгъэм ехьыр мафIэ 
сахуэр. «Тисей», 486.

САХЬИБ (2). ХьэрыпыбзэкIэ: пщІэ зыхуэтщІ; 
ныбжьэгъу. Мэрыр ΙумпΙафΙэ къэхъуащ: – 
Къызэхуэсшэныщ, сахьиб. ХьэщΙэ лъапΙэ, 406. 
[Фэуаз мэрым жриIэу:] ГурыІуэгъуэ, сахьиб? ХьэщІэ 
лъапІэ, 408.

СЭ I (2009). щхьэ цΙэп. Псалъэ жызыΙэм езым 
и щхьэр кърегъэлъагъуэ. Уэ сыпΙущΙати сэ 
куэдрэ, СытхьэΙухудуи плъэгъуати. «ЩΙалэгъуэ 
щΙыналъэ», 426. Си джатэр сэ скъузу ЗэуапΙэр 
збгынаи… ЗэныбжьэгъуитΙ. «Шум и гъуэгу», 31. 
[Дисэ Саримэ лъыхъуэу:] Алыхьыр си бийкъым, уэ 
сэ сыпхуримыкъум. Хъуэпсэгъуэ нур, 137. 

СЭ II (29). ЗэрызэпаупщΙ Ιэмэпсымэ, дзэ 
Ιутрэ кΙы иΙэу. [Назифэ и анэм жриIэу:] СыткΙэ 
зэрыпысхынур [си псэр]: сэкΙэ хьэмэ лэныстэкΙэ? 

Лэчымэ, 394. [Джэлил къалэдэсым жриΙэу:] НтΙэ 
зыкΙэрыщΙэ – сэ хъарзынэ къэбулъэпхъэщащ. 
Бабыщыкъуэ адакъэпщ, 490. Ботэх сэ жаныфΙ 
зыкΙэрищΙащ, я ныбжьэгъу гуэрым къаритауэ. 
Лъапсэ, 8.

СЭБЭП (69). Зыгуэрым щхьэкΙэ щхьэпэ, 
мыхьэнэ зиΙэ. [Iурарэ Псэун жриIэу:] Къапшэу 
унагъуэу утΙысыжынуми, уи къэшэгъуэщ, зэран 
сыпхуэхъункъым, сэбэп фΙэкΙа. Къалэн, 434. Унафэр 
къызэрысри зыкъом щIати, иджы зэ едэIуэжмэ, езы 
Нахъуэ дежкIи сэбэпт. Мазэ ныкъуэ щхъуантIэ, 
511. «Ар фочыщIэу сэ пхуэзгъасэм Хэт и дежкIи 
сэбэпышхуэщ», – ЖеIэр дадэм, пщым тегушхуэу. 
«Тисей», 508. 

 ◊ Сэбэп екIын 1). Зыгуэрым дэIэпыкъун. 
[Мусэ Нурхьэлий жриIэу:] Зи сэбэп къокIынум 
ухуэтэмакъкIэщI хъурэ? Хъуэпсэгъуэ нур, 187. 
Сэбэп мыхъун (8). Зыгуэрым и фIагъ къыумыкIын, 
иумыгъэкІын. Данэ цIыкIу щIыIэ хыхьащи, мафIэ 
жьэражьэщ, красноармеецхэм порошок гуэрхэр 

СЭБЭПЫНШЭ (2). Сэбэп зыхэмылъ, 
зыпымылъ; сэбэп зыпылъ зымылэжьыф. 
Сэбэпыншэу гъащIэр зыхьыр И пIэ иту ирезагъэ. 
ФIымрэ Iеймрэ зэхэбгъэкIыу. «Вагъуэ махуэ», 
41. Сэбэпыншэу псыр къежэхым Абы фIыуэ сыт 
хэплъагъуэр? Терек. «Партыр ди пашэу», 123.

СЭГЪЕЙ: ☐ Узэсэ сэгъейщ (1). Еплъ есэн. 
СЭГЪУАФIЭ: ☐ ЦΙыкΙу щΙыкΙэ ебгъэсар 

сэгъуафΙэщ (1). Еплъ цΙыкΙу.
СЭДЖЫТ (2). дин. Гъавэ кърахьэлΙэжам и 

Ιыхьэ пщΙанэу тхьэмыщкΙэм хухахыр. [Шаукэт 
къадым и лIыкIуэм жриIэу:] Си сэджыт къэткъым, 
си бытыр къэткъым, си унэ сыщΙэсыжщ. 
Аргъуей, 386. Бжьыхьэ къэс сэджытым къыхэкIыу 
и пщIантIэм нартыху тIэкIу къыдашэрэ 
къыдакIутэмэ, [Нурхьэлий] ар ешхри мэпсэу. 
Хъуэпсэгъуэ нур, 52. 

СЭИД (56). ЦΙыхухъуцΙэщ. «Хъуэпсэгъуэ 
нур», «Мазэ ныкъуэ щхъуантΙэ» романхэм хэтщ. 
Сэид ар [Iузизэ и Iеягъ хъуар] и гум щΙыхьауэ 
еплъыфыртэкъым. Хъуэпсэгъуэ нур, 69. Сэид 
сымаджэм епщэу щысыху, Инус цΙутΙ жимыΙэу 
бжэм деж щытащ, и ΙитΙыр и ныбэм телъу. 
Хъуэпсэгъуэ нур, 69. Нэхъ зыхуэмышэчхэм зэдауэу 
къаублэ щхьэкΙэ, Сэид сымэ къафΙэΙуэхутэкъым. 
Мазэ ныкъуэ щхъуантΙэ, 646.

СЭКУРЭ: КХЪУЭЩЫН СЭКУРЭ (4). Еплъ 
кхъуэщын.

СЭКIЫН (есэкI) лъэI. (2). Егущхъуэн. Сабий 
(щІэжьей) имыІэжын хуэдэу щІын цІыхухъур 
(псэущхьэхэм я хъур). [Долэт:] Псалъэм папщΙэ, 
нобэ унэ хуабэм щΙэсу тхылъ еджэр пщэдей 
кΙуэнщи уэлбанэм хэту шы исэкΙынщ. Мазэ ныкъуэ 
щхъуантΙэ, 651. [Мэрыр зыгуэрым йошхыдэ:] Щхьэ 
укъыщхьэщилъэфрэ: иджыпсту фІэкІа пІалъэ 
имыІэу уссэкІынщ, уи фызыр къыпхуэмеижын 
хуэдэу. – ЗэрыслъэкΙкΙэ сеуэри и нэпкъпэпкъыр 
зэхэскъутащ. ХьэщІэ лъапІэ, 407. 

СЭКЪАТ (6). ЩыщΙэныгъэ, ныкъуэдыкъуагъэ, 
дзы, лажьэ. А махуэм щIалэр ягъэмэхри, и 

лъакъуэ сэкъат хъуар пахащ. Хъуэпсэгъуэ 
нур, 178. Хьэзиз и къуэм и лъакъуитΙыр псощ, 
сэкъат лъэпкъ яΙэкъым. Хъуэпсэгъуэ нур, 179. 
[Дэфэрэдж:] ЦIыхубзым и ныбэм къитха сабийр 
лIауэ къитхат, езы сабий тхьэмыщкIэ цIыкIум 
сэкъат иIэу къыщIэкIащ, абы и гугъу щытщIын 
зэман дихуэнщ. Лъапсэ, 21. 

СЭЛАМ (21). ЩызэхуэзэкΙэ зым адрейм 
зэрызэхуигъазэ (псалъэкΙэ, и щхьэр, и Ιэр ищΙу, 
и Ιэр иубыду). Сэлам, Мурат и къуэ, – жиΙэри 
хьэщΙэри нэжэгужэу къэпсэлъащ. Хъуэпсэгъуэ нур, 
201. СэламкΙэ унэм сэ къыщΙыхьэм ПщΙэ хузощΙыр, 
къысхуеблагъэм. Хьэ. «Дамыгъэ», 80. Мазэр 
къыкъуэкΙмэ, и сэламыр Мо шур зыдэкΙуэмкΙэ 
егъазэ. Шу пхъашэ. «Щхьэлыкъуэ», 373.

◊ Сэлам егъэхьын (1). Зыгуэрым сэлам зэрепхыр 
тхыгъэкIэ е н.къ. егъэщIэн. Фи псалъэм пщΙэшхуэ сэ 
хузощΙ, Сэлам къевгъэхьыр согъэлъапΙэ. ЛΙыхъужь 
хъыбар. «Мывэ хуабэ», 179. Сэлам епэсын (1). 
Сэлам ехын. Къоплъын фΙэфΙу щымытами 
Сэламышхуэ къыуипэсынщ. Дыгъу жыхуаΙэр сыт? 
«Бгы лъапэхэм деж», 126. Сэлам къыхуэхьын (2). 
Еплъ сэлам ехын. Жьым симыхьу къэзгъэзэнщи, 
Сэламышхуи къыфхуэсхьынщ. Къэзгъэзэнущ сэ. 
«Батырыбжьэ», 66. Сэлэт сэламыр къыпхуихьащи, 
КъеІых а тыгъэр, си Мэзкуу. Сэлэт сэлам. «Шум и 
гъуэгу», 7. Сэлам Ιыхын (1). И Iэр убыдын, щхьэ 
хуэмыщIын. Уи деж, нэхъапэу къэслъытауэ, Сэ 
гъуэгу зэпысчри сыкъэкIуащ, СIых си сэламыр, гу 
къылъытэ. Сэ куэдрэ лъыкIэ ар згъэнщIащ. Сэлэт 
сэлам. «Шум и гъуэгу», 8. 

СЭЛАМ АЛЕЙКУМ 27). Муслъымэнхэм сэлам 
щызэрахкIэ жаIэ. КъэкΙуар Астемыр зэхэзещхъуэн 
ищΙакъым, модрейри [Къазджэрий] нэщхъыфΙэу 
къыпежьащ: – Сэлам алейкум, Астемыр! Мазэ 
ныкъуэ щхъуантΙэ, 566.

СЭЛАМ ЕХЫЖЫН (2). 1. (1). Зыгуэр 
къызэрыщIэупщIар, сэлам къызэрырихар 
егъэщIэжын. [Дзэшу Шэмсэдин и анэм жриIэу:] 
Сэлам къыуахыжыр «Уи дунейри иремамыр» 
жаIэри. Абы щхьэкIэ мыр Сэлэвки ебгъашэ хъун? 
КIапсэ кIапэ, 11. 2. (1). СэламкIэ зыгуэрым 
къыбгъэдэкIыжын. Абы хуэдизкIэ гуфIэщати, 
Саримэ сэлам ирихыжыну и пщIыхьэпIи 
къыхэхуакъым. Мазэ ныкъуэ щхъуантIэ, 538. \

СЭЛАМ ЕХЫКΙЭ (1). Сэлам зэрырах щIыкIэ, 
лIэужьыгъуэ. Локотош Ιэнкуну щытт, а сэлам 
ехыкΙэм хуэшэрыуэу зэрыщымытым гу лъыптэу. 
Нал къута, 246.

СЭЛАМ ЕХЫН (46). И Iэр бубыду е уи щхьэ 
хуэпщIу зыгуэрым зыхуэбгъэзэн. Сэлам узохыр 
поэтым – Поэзие лъапΙэм бгъэдэтым. Поэтым 
деж. «Шум и гъуэгу», 114. Дыгъэм и сэшхуэр мин 
Ιэджэу ЩΙылъэм сэламыр кърехыр. Уи сэшхуэм. 
«Дамыгъэ», 108. Ди бэлыхьышхуэу уей, ябгэ, 
ЩΙыпΙэ сэламыр узох. «ЩΙалэгъуэ щΙыналъэ», 426.

СЭЛАМ ЗЭХЫЖЫН (2). СэламкIэ 
зэбгъэдэкIыжын.  Кулисумрэ Къэрэлъашэрэ сэлам 
зэрамыхыжу зэбгъэдэкIыжащ. Нэгъуху, 35. Ди 
пыIэ псыфыр щхьэрытхауэ Сэлам зэтхыжырт, 
дыпщIэнтIат. Нып. «ЩIалэгъуэ щIыналъэ», 22. 

СЭЛАМ ЗЭХЫН (2). ЦIыхуитIым е нэхъыбэм 

сэламкΙэ зызэхуагъэзэн. Дызэхуэзамэ, дэ догушхуэ, 
Сэлам зэтхыхукΙэ ди дунейщ. Расул Гамзатов. 
«Щхьэлыкъуэ», 401. 

СЭЛАМ ХЬЭЛЕЙКУМ (18). Еплъ сэлам 
алейкум. – А-а, сэлам хьэлейкум, Ботыч, – жиIэри 
Степан Ильичи нэжэгужэу къыпежьащ гъукIэм. 
Хъуэпсэгъуэ нур, 261. Къазджэрий здэкIуэм гъуэгу 
кърат псоми: – Сэлам хьэлейкум, Къазджэрий, – 
жызыIэу сэлам къезыхри мащIэкъым. Хъуэпсэгъуэ 
нур, 319. Зыгуэр къахыхьэрэ, щэху цІыкІуу: «Сэлам 
хьэлейкум», – жиІэмэ, «Уалейкум сэлам», – жаІэу 

СЭЛАМЧЭЛАМ (1). Еплъ сэлам. «А Албиян, 
а лъэпкъым и къупщхьэ закъуэ, сэлам-чэлами 
къыдумыхыжу уежьэ мыгъуэрэ», – жиΙэу Хьэбибэ и 
лъэр щΙэщΙэрт. Щынэхужьыкъуэ, 10.

СЭЛАМЫХЬ (9). Сэлам къозыхыжынур, 
узыхуэзэжынур, къыпщIэупщIэжынур. Сэламыхьу 
ΙэдакъэщΙэкΙыу сэ къэзгъанэр Шым къемыпсыхыу 
макΙуэ щхьэхьу. Зэманым декΙу. «Батырыбжьэ», 
11. Бгъэшхуэ шырым Ιэджэ къолъэтыхь Хуэхъу си 
дахэу жыжьэм сэламыхь. Бгъэ шыр. «Батырыбжьэ», 
654. Сэламыхьу гупыр къакIуэу Итщ сурэтым 
хэIупщIыкIыу, Ахэр псори ди гуфIакIуэщ. 
Лъэпкъхэм я тыгъэ. «Партыр ди пашэу», 59. 

СЭЛЭВКИ (2). Урысыбзэ ныкъуэкΙэ: щΙыпΙэцΙэ 
(Соловки). Урысей Федерацэм и ищхъэрэ 
лъэныкъуэмкΙэ щыΙэщ. [Дзэшу Шэмсэдин и 
анэм жриIэу:] Сэлам къыуахыжыр «Уи дунейри 
иремамыр» жаΙэри, абы щхьэкΙэ мыр [Пщыкъан] 
Сэлэвки ебгъашэ хъун? КΙапсэ кΙапэ, 11. [Дзэшу:] 
Дэни щищIэн – зи унэ чытап илъу къагъуэтар, 
«Умолэщ», жиIэу Сэлэвки ягъэкIуауэ щытакъэ. 
КIапсэ кIапэ, 11.

СЭЛЭВКΙИ (1). Еплъ Сэлэвки. [Думэсарэ 
Астемыр жриΙэу:] Мэзхъумэу щыта Дол-дадэ 
жыхуаΙэр дыгъужь дыдэми сэ сщΙэркъым, ауэ абы и 
щΙалэ цΙыкΙу мыгъуэу (а зи анэ тхьэ еуа) машинэм 
ивдзэу СэлэвкIи зэревгъэшар – къуаншагъэ 
жыпIэмэ, къуаншагъэщ, си щIалэ, лей жыпIэми, 
лейщ. Мазэ ныкъуэ щхъуантIэ, 542.

СЭЛЭТ (119). ЗауэлΙ. Дзэм къулыкъу щызыщIэ. 
Уэ командир ухъумэ, зи ар сэлэт пхуэхъунщ. 
Алъхъо, 64. Бгъэдэтт а ныпым зы сэлэт Бий 
хьэдэр губгъуэм икъухьат. Нып. «ЩΙалэгъуэ 
щΙыналъэ», 22. [Алыджыкъуэ:] Си ужьым иту 
къыщΙыхьа сэлэтхэми жаΙэнур ямыщΙэжу, дэ тΙум 
къыдоплъ. МелыΙыч, 463.

СЭЛЭФКIИЙ (5). Еплъ Сэлэвки. [Къэзмай:] 
Партым сыхадзу СэлэфкIий сыщIрагъэхынур сыт? 
Мазэ ныкъуэ щхъуантIэ, 622. [Мусэ:] Сыт ари 
[Сэид] СэлэфкΙий щΙебгъашэр, нэмысыххэу лΙэнкΙи 
мэхъу. Мазэ ныкъуэ щхъуантΙэ, 650.

СЭЛИМ (10). ЦΙыхухъуцΙэщ. «Мазэ ныкъуэ 
щхъуантΙэ» романым хэтщ. ЕгъэджакΙуэщΙэ 
Къардэн Сэлими, пыΙэ къуацэ хъужауэ, 
дыхьэшхащ. Мазэ ныкъуэ щхъуантΙэ, 605. Сэлим 
ревизору зэрыщытам гу лъыптэрт, стIолым 
щыбгъэдэсми и пыIэр щхьэрихыртэкъыми. Мазэ 
ныкъуэ щхъуантIэ, 605. 

СЭЛИМЭ (28). ЦΙыхубзыцΙэщ. «Лъапсэ» 
романым хэтщ. Мис абдежщ «скорэр» къэсу 
Сэлимэ сымаджэщым щашар. Лъапсэ, 27. Ауэрэ 
Сэлимэ къызэщΙэплъауэ жьэражьэу зыкъимыщΙэжу 
Ιуэщхъуу и анэр къогузэвапэ. Лъапсэ, 27. 

СЭМЭГУ (6). Ижьырабгъум къыпэщыт, гур 
здилъымкΙэ гъэза лъэныкъуэ. [Осетин лIым 
Алыджыкъуэ къыжриIэу:] Ιэ ижьымкΙэ баш 
сΙыгъщ, Ιэ сэмэгумкΙэ – кΙазинкΙэр. МелыΙыч, 446. 
Исуф къопхъуэри Iэ ижьымкIэ и пхъур иIыгъыу, 
Iэ сэмэгумкIэ си пщэр щеубыдыкIри зэанэзэпхъур 
натIэкIэ дызэреудэкI. Лэчымэ, 396. Дэфэрэдж 
ежьэжыну щыхуежьэм, мэлыхъуэ цIыкIум и Iэ 
сэмэгу Iэпхъуамбэшхуэм кIэлъыкIуэм и ныкъуэ 
фIэкI зэрыпымытыжым гу лъитащ, арщхьэкIэ 
Iэпхъуамбэр сытым пиупщIа? Лъапсэ, 56. 

СЭМЭГУРАБГЪУ (10). Сэмэгу лъэныкъуэ. 
Нэхъ сэмэгурабгъу дыдэмкΙэ щытыр [бгыщхьэр] 
зэщхьыр дыщэ пыΙэщ. Щынэхужьыкъуэ, 65. [Бжэ 
дэкIуеипIэм деж щытым захуегъазэ Урысбий 
къуажэ къикIахэм:] СэмэгурабгъумкΙэ и пэ ит 
сатырищыр фыфейщ. Хъуэпсэгъуэ нур, 322. 
СэмэгурабгъумкIэ мывитI къэнат зыри темыту, 
дзахъэ хъуам хуэдэу. Мазэ ныкъуэ щхъуантIэ, 555. 

СЭМБ (2). ТхылъымпΙэ сыт хуэдэхэм 
къыхэщΙыкΙауэ ерыскъы е нэгъуэщΙ зэрызэрахьэ, 
къызэрырахьэкΙ кумбыгъэ. ТхылъымпIэ сэмбхэр я 
кхъухьу Сабий цIыкIу Iэджэм къажыхь, Губгъуэм 
итахэм заплъыхьу Хуэсакъыу хадэр къакIухь. 
Гъэмахуэ уэшх. «Бгы лъапэхэм деж», 110. [Дисэ 
зыхуигъэзауэ:] Къызумытыжыххэми судым 
уестынукъым, - жиIэу Рахьим, гуфIэ зэпытурэ, 
щIакхъуэ тхъуэплъ ин къытрилъхьащ, абы 
къыщIигъуащ сэмбым изу кIэнфет, прунж. 
Хъуэпсэгъуэ нур, 131. 

СЭН I (есэ) лъэΙ. (8). ЩIы ва, тIа хьэзырым жылэ 
тесэн, хэсэн. ЩΙыр довэ, досэ икΙи допщΙэ. ФΙымрэ 
Ιеймрэ. «Дамыгъэ», 116. Дэр папщΙэ гугъэр жылэр 
ясэ Дэтт вагъэмбэкъум къыдэмыкΙыу. Историк 
гуэрым деж. «Дамыгъэ», 207. 

СЭН II (1). зэхь. Псоми зэхызогъэх. Си мурадыр 
жылэу сосэ, Гурылъ къабзэр къызогъэкI. Си губгъуэ. 
«Щхьэлыкъуэ», 375. 

СЭНДАЛ (2). Урысыбзэ ныкъуэкΙэ: гъэмахуэм 
деж ялъыгъ вакъэ псынщΙэ (сандалии). Апчарэ 
щеджэ школым фΙыуэ уоджэ, жаΙэри саугъэту 
сэндалитΙ къратат. Щынэхужьыкъуэ, 20. 
ЦIыхухъу сэндалт, ари и анэми езыми [Апчарэ] 
хуэмыхъуу къаIэщIэнат. Щынэхужьыкъуэ, 20. 

СЭНТХ (7). ЛъагапΙэ, бгы, бжьэпэ. [Дэфэрэдж 
щIалэ цIыкIум жриIэу:] Дыгъужь лъагъуэм 
фытесшэнщи сэнтхым нэс фыкΙуэ. Лъапсэ, 
56. Сэнтхым фынэзгъэсынт, си хъушэр 
къызыхуэзгъэнэн сиΙамэ. Лъапсэ, 56. ХьэIуцыдзым 
ядэкъугъыу, Жьыбгъэ макъыр бгыщхьэм итщ, 
Уэс хужь щIакIуэр жыгым щыгъыу, Зигъэщхъауэ 

СЭРЕЙ (11). Мывэ, ятΙэ с.ху. къахухьа, 
пхъэбгъукΙэ къащΙыхьа. А лэныстэм 
щΙыр ебзытэ, ГъущΙ сэрейуи ар мэхутэ. 
«Елбэздыкъуэ», 19. ЩΙалэ цΙыкΙу къому мывэ 

сэрей лъагэм тесхэми заущэхуат. Нал къута, 
257. ЯтIэ сэрейхэу екIуэкIхэр Мис пщIэншэ 
къабзэу къэнащ, Жьым егъэщащэр и блынхэр. 
Березина. «Бгы лъапэхэм деж», 92. 

СЭРО (1). дин. Муслъымэн диным 
зэрыжиΙэмкΙэ, цΙыхур лΙа нэужь, абы къеупщΙыну 
къыхуэкΙуэ Алыхьым и лΙыкΙуэ, псэхэх. Уи 
гуэныхь тΙэкΙур пхуигъэгъуну Сэром сыт 
епту уфΙэкΙа? АбытΙэ Мухьэб и кхъащхьэм… 
«Вагъуэ махуэ», 94.

СЭРСЭРУ 5). нареч. Зыри си мыгъусэу, си 
закъуэу. Сэ къыстехуакъым биишэ, ЛΙэныгъэр 
благъэу къысфΙэщΙри ЗысщΙащ уΙэгъэ сэр-
сэру. «Адэ», 136. [Алыджыкъуэ:] НтIэ, тхьэм 
къыхуиухауэ пIэрэ мыр: дыгъуасэ бэзэрым 
цIыхубзым сыщыхуэзати, ныжэбэ секъуэншэкIри 
си напэр сэр-сэру тесхыжащ. МелыIыч, 446. 
Ныбгъуэ хьэшым сэр-сэру сипщхьакъэ иджы, жиIэу 

СЭТЭНЕЙ (27). 1. (25). ЦΙыхубзыцΙэщ. 
«ЩΙалэгъуэ щΙыналъэ» поэмэм хэт удым и цΙэщ. 
Хамэ щIыналъэм и лIыкIуэу Сэтэней гуащэр 
къагъакIуэ, Къалэн-мурадхэр ибзыщIу, ЩIыналъэ 
дахэм къытохьэ. «ЩIалэгъуэ щIыналъэ», 411. 
Къахыхьауэ тхьэΙухудхэм Къахолыдэ Сэтэнейр. 
«ЩΙалэгъуэ щΙыналъэ», 416. Лэжьэншэ щΙыпΙэм 
ЩетΙысэхауэ Сэтэней гуащэм И шхыдэр инщ. 
«ЩΙалэгъуэ щΙыналъэ», 416. 2. (2). Нарт эпосым 
къыхэщ цIыхубз цIэрыIуэ. Нэпс Сэтэнейми 
и мащIэщ. – Уэ уигъеину лъэмыкI, УэркIэ 
ныбжьэгъухэр гумащIэщ, – Я гум зы махуэ уимыкI. 
Усэ къарукIэ бийр бгъэсу. «Шум и гъуэгу», 24. 
Лъэпщ и IэщIагъэщ си афэр, Сэтэней дахэм и 
бгъафэм ЗыгъэпсэхупIэу сохъуапсэ. Нарт уэрэд. 
«Шум и гъуэгу», 86. 

СЭТЕЙ (9). Захуэ, тафэ. Иналхэ я унэр нэхъ 
сэтейм тети абыкΙэ ягъэзащ[фызышэм]. Мазэ 
ныкъуэ щхъуантΙэ, 583. ЩΙым къыслъысари мыин 
дыдэ ВакΙуэ сихьамэ мэсэтей. Си щΙым тезмысэ 
къытемыкΙэ. «Вагъуэ махуэ», 343. Дэ дыздэкΙуэ 
къалэри бгым япэмыжыжьэу, сэтейм утетмэ, 
уолъагъу. ХьэщΙэ лъапΙэ, 403.

СЭТЕЙ ХЪУН (1). Щэхур наΙуэ хъун. 
ТΙасхъэу уиΙари хъуащ сэтей, ЗэрыбжесΙахэм 
унэсащ. СфΙэмыфΙыр куэдрэ сфΙэфΙ уэ пщΙащ. 
«Вагъуэ махуэ», 318.

СЭУЖЬЫКЪУЩХЬЭ (1). «Лъапсэ» романым 
къыхэщ щΙыпΙэцΙэ (псыщхьэ). Ар тырку 
пащтыхьым щызэхихым, нэхъ Ιеижу къэгубжьри 
унафэ ищΙащ лъэпкъ мыдаΙуэхэм дзэр яриутΙыпщу 
ΙумпΙафΙэ ищΙыну, арщхьэкΙэ Инжыджыщхьэрэ 
Сэужьыкъущхьэрэ деж шапсыгъхэмрэ убыххэмрэ 
я дзэр къапэуври тыркудзэ мин пщыкΙутху хъур 
къагъэувыΙащ, адэкΙи-мыдэкΙи ямыгъакΙуэу. 
Лъапсэ, 59.

СЭХ (1). Куэбжэ пкъо. И куэбжиблыр мывэ 

СЭХЫЖЫН (мэсэхыж) лъэмыΙ. (7). 
ХэкΙуэдэжын, унэхъун. [БэзэракΙуэ фызым:] Ана-а, 
дыунэхъури дысэхыжащ. Гъуэгуанэ, 124. [Гъуумар 
Астемыр зыхуигъэзауэ:] Уи адэр къущхьэм я 

пщылΙурэ емынэунэ хъури сэхыжащ – и бзэгум 
текΙуэдэжащ. Хъуэпсэгъуэ нур, 197. [Нурхьэлий 
и щхьэ теухуа гупсысэ:] Уанэ мыгъуэр трилъхьэри 
сэхыжакъэ иджы ар. Хъуэпсэгъуэ нур, 157. 

СЭХУ (2). Мывэ хужь лIэужьыгъуэ, унэ 
с.ху. щызэрахьэкIэ, ягъэсурэ къагъэсэбэп. 
ГъущΙ Ιунэ, лэч, сэху жыпΙэми, куэд хуейт 
(ремонтым епхьэлΙэн). Мазэ ныкъуэ щхъуантΙэ, 
614. ДэнэкIэ уплъэми удзыпцIэу, уафэр къабзэу, 
къалэм дэт унэхэми хужьыбзэу сэху текIауэ, 
паркым ит парашют къелъапIэ лъагэри жыгым 
къахэпIиикIыу псори дыгъэ нурым хэджэгухьырт. 
Щынэхужьыкъуэ, 35.

СЭХУРАН (1). Зи жылэхэм дагъэ къыщΙаху 
хадэхэкΙ къэкΙыгъэ. Мэзкуу дэс къулыкъущΙэр 
и щхьэгъубжэм къыдэплърэ къаплъэмэ, ди 
щΙыналъэм телъри тесри илъагъу хуэдэщи, 
унафэ ещΙ: мобдеж фыщывэ, мобдеж нартыхуу 
мы гектар бжыгъэр тефсэ, гуэдзыр, сэхураныр 
мобыкΙэ ефхьэкΙ жиΙэу. Лъапсэ, 83.

СЭХУСЭПЛЪ (2). ЦΙыхубзхэм загъэдэхэну 
я напэм кΙэралъхьэхэр. ЛэтIифэ и нэкIу 
къитIэтIыкIам сызэреплъу ар си гум къэкIащ, 
и нэкIущхьитI сэхусэплъ зэуам мафIэ къащIэна 
хуэдэт. Лъапсэ, 25. [ЕтIуанэ дыгъурыгъум 
хъыджэбз цIыкIухэм яжриIэу:] Сэхусэплъ тΙэкΙу 
феуами, ягъэ кΙынутэкъым, фызыщэхунур нэ 
лейкΙэ къывэплъынщ. Лъапсэ, 34. 

СЭШХУАПIЭ (1). Сэшхуэр зэрылъ сампΙэ. 
СэшхуапΙэр зэхэкъутащи, сэшхуэр къыщипхкΙэ 
ухуэмысакъмэ, укъиуΙэнкΙэ хъунущ. МелыΙыч, 437. 

СЭШХУЭ (112). Сэ лІэужьыгъуэ, къамэм 
нэхърэ нэхъ инщ, джатэм нэхърэ нэхъ цІыкІущ, 
нэхъ псынщІэщ; Ιэщэ. Уи мэкъупΙэм удзу 
къикΙэм Я нэхъыбэр сэшхуэ жанщ. Си щΙыналъэ. 
«Батырыбжьэ», 59. Сэшхуэ Ιэпщэр дыщэу япкΙмэ, 
Щымышынэу щогуфΙыкΙ. МыщΙэр дыщэм 
дощΙэращΙэ. «Батырыбжьэ», 149. МафΙэм ихьыр 
умыщΙэу, шэм иукΙри мафΙэм исыжу, япэ ита шу 
гупыр кΙуэдыкΙейуэ напΙэзыпΙэм кΙуэдащ, сэшхуэ 
къихыгъуэ имыхуэу. Лыгъэ, 412.

◊ Сэшхуэ къихыгъуэ имыхуэн (1). ИщΙэнΙауэ 
хунэмысын. МафΙэм ихьыр умыщΙэу, шэм иукΙри 
мафΙэм исыжу, япэ ита шу гупыр кΙуэдыкΙейуэ 
напΙэзыпΙэм кΙуэдащ, сэшхуэ къихыгъуэ имыхуэу. 
Лыгъэ, 412.  

СВАН (2). Куржым (Грузием) щыпсэу лъэпкъ. 
[Бахъуэм Локотош жриΙэу:] Сванхэм я деж 
бгъакΙуэу жаΙати, си фΙэщ хъуакъым. Нал къута, 
261. [Бахъуэм Локотош жриΙэу:] Сванхэм я деж 
укIуэ хъурэ? Гъуэгур духмэ, кΙуэ, укΙуэнумэ… 
Нал къута, 261.

СВОДКЭ (1). УрысыбзэкΙэ: хъыбар. Апчарэ 
здэкΙуэм тету, щхьэукъуа е мыщхьэукъуа и 
ΙэмыщΙэм Совинформбюром и сводкэр иту газет 
илъщ, и гум къэкΙыр хузэхэмыхыу мэгупсысэ. 
Щынэхужьыкъуэ, 51.

СВОЙ (2). УрысыбзэкΙэ: япэ щхьэм еигъэ 
къегъэлъагъуэ. [Хьэбибэ Апчарэ жриΙэу:] Свой 
земла отдавай, чужой земла убегай? Ара уэ 
узэрызэуэнур? «Уи хэкур ет, нэгъуэщΙым и хэкум 

щІэпхъуэж?». Нал къута, 224. [Хьэбибэ Апчарэ 
жриΙэу:] Ты свой земла не защитил, тебе на 
чужой земла только могила есть. «Уэ уи щΙыр 
пхъумэжыфакъым, нэгъуэщΙыпΙэ уэ щыбгъуэтынур 
мащэщ». Нал къута, 224. 

СДЕЛАТ (1). Урысыбзэ ныкъуэкΙэ: щΙын. 
Запискэ тΙэкΙум соджэри къызгурыΙуэркъым, абы 
ит псалъэ тΙэкΙу дыдэр хъэтΙ Ιей дыдэкΙэ тхат: 
«Катуша очен прошу сделат то что просит 
Лидочка Батракова». «Катушэ, икъукΙэ сынолъэΙу 

СЕВАСТОПОЛЬ (1). Украинэм щыщу Тенджыз 
ФΙыцΙэм и Ιуфэм Ιут къалэ. [Гесиод жиΙэу:] Сеуэщ-
сеΙэри Севастополь сыкΙуэри сщΙар пщΙэрэ? 
Тепщэч къэзылъэтыхь, 162.

СЕВЕР (1). УрысыбзэкΙэ: ищхъэрэ. [Апчарэ 
жриΙэу:] Дивизием север лъэныкъуэмкΙэ иунэтΙащ. 
Нал къута, 218.

СЕВЕРНЭ: СЕВЕРНЭ КАВКАЗ (1).  Кавказ 
Ищхъэрэ. – Севернэ Кавказым и картэ! – жиІэри 
хьэщІэр [Берие] щІэупщІащ бысымыр [Кодоевыр] 
зыхуей дыдэм. Лъапсэ, 87. 

СЕВЕРНЭ ОСЕТИЕ 1. Осетие Ищхъэрэ. 
Аращ, моуэ къезгъэжьэнщ: мычэму бэлшэвик 
партымрэ Совет правительствэмрэ, езы 
Сталин дыди фIыкIэ къытхуэупсэу зэрыщытыр 
нэрылъагъу ищIу, Совет правительствэм къэрал 
мыхьэнэшхуэ зиIэ унафэ къищтащ, Севернэ 
Осетием зиубгъуа, зиужьа зэрыхъунум теухуауэ. 
Лъапсэ, 88. 

СЕИН (есей) лъэΙ. (4). Из щΙын, щΙэхъумэн. 
Зауаер етащи. ЩΙы щтари мэгыз, Окопу 
сыздисыр Уэс къесым есей. Уигу, си анэ. «Шум и 
гъуэгу», 27. Акъыли хуейкъым цIыху ерыщыр, Ем 
хутырелъхьэ гъущI лъэмыж; Псыкъуийр и закъуэ 
исеинщи, ЦIыху губзыгъищэм къатIэщIыж. Делэ. 
«Дамыгъэ», 114. Жьыбгъэр а щIыпIэм щоятэр, 
Зауэм и шхахуэр есей – Фийуэ бий хьэдэм 
толъадэ, Хьэдэм хуеутхыпщIыр я цейр. ЗэуапIэ. 
«Шум и гъуэгу», 23. 

СЕЙМЭН (16). «Лъапсэ» романым къыхэщ 
унэцΙэ. Сеймэныр зыIут лэжьапIэм къэрэгъулу 
арат зэрыщылажьэр, иджы и пIалъэр къэблэгъати, 
ерыскъы къомыр и гум къыщIитхъми, 
къэмытэджыжу хъуакъым. Лъапсэ, 46. Сеймэныр 
пΙыщΙати, щΙым щΙэпщхьэнт. Лъапсэ, 51. 
Сеймэныр абыхэм егупсысурэ, и гъусэр пырхъыжу 
Ιурихащ, гуфэ шэрхъым трихъуэм дежьу хуэдэ. 
Лъапсэ, 50. 

СЕЙФ (12). МафΙэм имыс шкаф е ашык, 
ахъшэ, тхылъ щэху, н. щаΙыгъ. Нурхьэлий тΙэкΙу 
зыкъыфΙэщΙыжауэ сейфым и бжэр къыΙуихырт, 
хуищΙыжырт, музыкэ иригъауэрт. Хъуэпсэгъуэ 
нур, 216. Парт билетым къыщΙэупщΙам 
зиущэхужащ: [Писырым] – Хьэрун, уи парт 
билетыр сейфым дэлъщ. Нэгъуху, 20. Хьэрий-
курий хъуат дунейри ротмистрым кIэбгъу зищIу 
дэкIыжын хуей хъуащ, сейфым дэлъри зэрыдэлъу 
къигъанэри. Хъуэпсэгъуэ нур, 237. 

СЕКРЕТАРЬ (9). 1. (7). Зэхуэс, зэхэшэ я 
Iуэхугъуэр зэрекIуэкI щIыкIэр, абы щыжаIэр 

зытх цIыху. Секретару абы тетыр Чокэт, 
зыкъримыгъащIэу Апчарэ къыпылъ гуэрт. 
Щынэхужьыкъуэ, 22. 2. (2). Къулыкъу гуэр зи 
пщэ дэлъу лажьэ цIыху. ЗигъэΙэтащхьэ пэтми, 
а секретарь зи гугъу пщΙар [Пщыкъан] жэхьил 
дыдэу жэхьилщи аращ. КΙапсэ кΙапэ, 11.

СЕЛЬМАГ (3). УрысыбзэкΙэ (гъэкΙэщΙауэ): 
къуажэм дэт тыкуэн. Нэмыцэр «сельмаг» жиΙэу 
зытетха унэ зэгуэтым къыбгъэдэувыΙащ. Нал 
къута, 245. Клубымрэ сельмагымрэ я зэхуакум дэт 
унэр арат. Нал къута, 268. 

СЕЛЬПО (1). УрысыбзэкΙэ (гъэкΙэщΙауэ). Еплъ 
сельмаг. Сельпом трагъэувэми идэнут [Мысост]. 
Щынэхужьыкъуэ, 14.

СЕЛЬСОВЕТ (3). 1. (2). УрысыбзэкΙэ 
(гъэкΙэщΙауэ): къуажэм унафэ щызыщΙ совет. 
Сельсоветым теувэ жаΙати, зригъэщΙэгъуэкΙащ, 
игъащΙэм абы щΙэхъуэпсу щыта пэтми [Мысост]. 
Нал къута, 226. ЦIэр советскэм зэридзэкIа щхьэкIэ 
иджыри цIыхур есакъым, псалъэхэри жыIэгъуейт – 
председатель сельсовета жыпIэныр гугъут, 
цIыхум я бзэр хуэкъутатэкъым. Нэгъуху, 19. 2. (1). 
Къуажэ советым и унафэщΙ. Колхоз председатель 
ирехъу, е сельсовет ирехъу – зи и цIэ ираIуэркъым 
[Мысост]. Щынэхужьыкъуэ, 14.

СЕЙМЭН (1). УнэцIэ. Семеныр урысыцIэщ, 
Сеймэныр тэтр псалъэм къытекIащ – ясыр, 
бытыр Iызых жиIэу аращ къикIыр. Лъапсэ, 48..

СЕМЕН (5). «Лъапсэ» романым къыхэщ унэцΙэ. 
[Сеймэн:] Семэныр зи унэцΙэр си закъуэ? Лъапсэ, 
48. [Сеймэн:] Лъэпкъышхуэ дохъу – псори Семэнщ. 
Лъапсэ, 48. 

СЕМЁН (3). «Лъапсэ» романым къыхэщ 
цIыхухъуцIэщ. Семёныр урысыцIэщ, Сеймэныр 
тэтэр псалъэм къытекIащ – ясыр, бытыр Iызых 
жиIэу аращ къикIыр. Лъапсэ, 48. [Сеймэн:] Сэ сы-
Семёнщ, зэгъащIэт ар. Лъапсэ, 48. 

СЕНАТОР (1). Къэрал Ιуэху щΙапΙэм (сенатым) 
щыщ. Хэт сенатор мыΙумпΙафΙэр, Иратамэ 
доллар Ιулъхьэу? Сомрэ долларрэ. «Партыр 
ди пашэу», 132.

СЕНТРАЛ (44). ЦΙыхухъуцΙэщ. «Нал къута» 
романым и персонажхэм ящыщ зыщ. Сентрал 
цIыхур тIууэ игуэшащ: зы гупым Iэщ лIар щIатIэну, 
адрейм хьэдэр щIалъхьэну унафэ яхуищIащ. Нал 
къута, 286. Сентрал зэрыфΙыр щхьэгъэрыту ефэ-
ешхэм яхэтыну арат. Нал къута, 288. Сентрал 
ΙуэмкΙэ кΙуэри набжэ тΙэкΙури къыΙуитхъри 
жэмыр, кΙуэцΙыпкΙэурэ, кърихуащ. Нал къута, 290. 

СЕНТЯБРЬ (2). Илъэсым и ебгъуанэ мазэ; 
бжьыхьэм и япэ мазэ. Хэт ищΙэнт «сентябрь 
фΙыцΙэкΙэ» иужьым зэджэжа мазэр къихьэну? 
Кхъэлэгъунэ, 377. Сентябрым и 25-м Баку 
сынэсауэ фэзгъэлъагъунщ, жиIэри Гитлер график 

СЕНЫЧ (6). МафΙэ зэщΙэзыгъанэ 
тхъуэбзащхъуэ зыпылъ пхъэ ласкΙэ. Сеныч закъуэ 
щΙэбгъанэмэ, Жьыбгъэр мафΙэм и жагъуэгъущ. 
Лъэщым. «Батырыбжьэ», 128. [ЛІы гъусэм:] – 
Уэрамым удэту нэху бгъэщ нэхърэ нэхъыфIщ, – 
жиIэри сеныч пигъанэрэ зытплъыхьмэ, хьэуазэ 

къудей щIэлъкъым, хьэкъущыкъу къутэжа фIэкIа. 
МелыIыч, 457. Абдежым сеныч зи жыпым къизыхыр 
тутын ефэу арати, зыIыгъми къыуитынукъым. 
Щынэхужьыкъуэ, 64. 

СЕПСИС (1). Лъым фΙей кΙуам къыхэкΙ уз. 
Хъыджэбз фΙыцΙэ къуэгъу цΙыкΙут, и щхьэц 
икъухьам и щхьэр хэлъу мафΙэр къыщΙэна хуэдэ: 
и нэкΙущхьэ дахитΙым уецыпхъым, уи Ιэпэр 
къисын хуэдэ, пщΙэнтΙэпсыр ткΙуэпс зырызу 
къытрипхъауэ, и Ιупэ плъыжьыбзэри мафΙэм 
къигъэчащ жыуигъэΙэну, сымаджэм зимыщΙэжу 
хэлът, анализхэм къызэрагъэлъагъуэмкΙэ, и лъым 
сепсис зэрыхэлъым шэч къытепхьэ хъунутэкъым. 
Лъапсэ, 10.

СЕРЕБРЯКОВ (4). УнэцΙэщ. «Хъуэпсэгъуэ 
нур», «Мазэ ныкъуэ щхъуантΙэ» романхэм 
хэт персонажхэм щыщ зыщ. Мы щΙалэ цΙыкΙу 
Сосрыкъуэ бгъэдэтри Аркашэщ, и адэри и 
анэри Серебряков ΙэщΙэкΙуэдащ. Мазэ ныкъуэ 
щхъуантΙэ, 561. Серебряковымрэ ЩIэжокъуэмрэ 
кIэбгъу защIауэ мафIэгукIэ Рэссейм кIуэжу жаIэ. 
Хъуэпсэгъуэ нур, 304. 

СЕРЕДНЯК (2). Урысыбзэ ныкъуэкΙэ: зи Ιуэху 
хуэщΙа, ауэ къулейхэм щымыщ, нэгъуэщΙ къару 
къимыгъэсэбэпу щΙым телажьэ мэкъумэшыщΙэ. 
Бэлшэвич-кΙэмунистхэм щыгъын лей щΙамыΙэри, 
витΙ-жэмитΙ лэжьакΙуэу середнякым я мылъку 
дыщΙемыΙусэри – псори тэмэму гурыгъэΙуэн 
хуейщ. Хъуэпсэгъуэ нур, 266. «Алфавит», 
«коллективизацэ», «культфронт», «кооперацэ», 
«кулак», «бедняк», «середняк» жыхуаIэу псалъэ 
къежьахэр дахэ-дахэу къамыпсэлъыфми, 
алфавитым хьэрфу итыр куэдым ящIэ хъуат. 
Мазэ ныкъуэ щхъуантIэ, 504. 

СЕРЕДНЯЧ (1). Еплъ середняк. – А середняч 
жыхуиΙэри сыт абы? – а псалъэр Бэлацэ и 
тхьэкIумэм къызэрицырхъэу щIэуапщIащ. 
Хъуэпсэгъуэ нур, 266.

СЕРИЙНЭ (1). плъыф. Урысыбзэ ныкъуэкΙэ: 
имызакъуэу куэду ящΙ хьэпшып. [Вадим Анзор 
зыхуигъазэу:] Серийнэ производствэ жыхуаΙэр 
армырауэ пΙэрэ? Гъуэгуанэ, 135.

СЕРЖАНТ (2). Дзэм, милицэм къулыкъу 
щызыщΙэм зэрихьэ цΙэ. Сержант лΙыхъужьхэм я 
пашар И гъусэ псоми ятежат. Командир. «Шум и 
гъуэгу», 43. – Комендатым и макъым зригъэIэту 
джащ: – Сержант! МелыIыч, 467. 

СЕСТРА (4). УрысыбзэкΙэ: сымаджэхэм, 
уΙэгъэхэм еΙэзэ, дохутырым дэΙэпыкъу цΙыхубз. 
Дохутырым щыгът халат хужьыбзэ лъызащΙэ 
хъужауэ и жыпми зыгуэрхэр зэрилъри ΙупщΙти, 
сестра нэхъыжьыр пхъуэри а халатыр щиудри 
зыщΙыпΙэкΙэ дикуащ, тумбэм дэлъ халат хужьу 
ету зытедзар къыдипхъуэтри напΙэзыпΙэм 
дохутырым щитΙэгъащ. Лъапсэ, 8. «Халат» 
жыхуиIэр «хьэлэч» жиIэ хуэдэу къыфIэщIауэ 
Iэмэпсымэхэр къезыт сестрар къэуIэбжьащ, 
зэгуагъэжауэ стIолым телъ цIыхубзыр лIэмэ, 
къытралъхьэнкIэ шынауэ ищIэнур имыщIэу и 
нитIыр къихурт, модрейми маскэр и жьэм Iулъщи, 
дахэ-дахэу жиIэр къыбгурыIуэркъым. Лъапсэ, 

8. Операцэ щысщIым деж сестра дримыкъункIэ 
хъунущи, Тамарэ сыкъеджэмэ, мынэхъыфIу пIэрэ 
жысIати, сыщIегъуэжат, езы Тамарэ лъэщыджэщ, 
имылъагъупхъэ гуэр илъагъурэ и гур къекIуэмэ 
жысIэу си гугъэр зэрыхэсхыжар нэхъыфIу 
къыщIэкIащ. Лъапсэ, 21. 

СИВАШ (1). Ιузэв (Азов) тенджызым и 
къухьэпΙэ лъэныкъуэмкΙэ щыΙэ Ιыхьэ, щΙым нэхъ 
къыхыхьэу. Дэгъуэщ хьэщΙэ къысхуэкΙуамэ, Хы 
Сиваши къыздикΙатэм, Зауэм щыгъуэ сигъусамэ, 
КъэсщΙэжынущ, сеплъмэ джатэм. Жэщ хьэщΙэ. 
«Мывэ хуабэ», 97. 

СИГАРЭ (8). Быдэу зэтешыхьа тутын, и 
зы кΙапэмкΙэ нэхъ псыгъуэ хъужу. Сигарэ 
коробкэ зыΙыгъ нэмыцэ сэлэтым и автоматыр 
игъэтΙылъауэ къокΙуэ. Щынэхужьыкъуэ, 
70. Къазыхъуэр сигарэми япэу ефэу йофэ. 
Щынэхужьыкъуэ, 70. Къэзыхъуэм къихьа 
сигарэр ягуэшри тутын ирикъуху псори ефащ, 
зэрыгъэдыхьэшхыу. Щынэхужьыкъуэ, 70. 

СИГНАЛ (5). УрысыбзэкΙэ: хъыбар 
зэрырагъащΙэ, унафэ жыжьэу зэрырат дамыгъэ 
е макъ. Инал кърита сигналыр Лу къипхъуэтауэ 
шоферым и сигналым нэхърэ нэхъеижу игъаджэрт. 
Мазэ ныкъуэ щхъуантIэ, 538. Абы ищΙэрт, дауи, 
машинэкΙэ къэзыкΙухьыр, ауэ сигналыр унэм щхьэ 
къыщΙэΙукΙрэ, жиΙэу унэмкΙэ плъэрт. Мазэ ныкъуэ 
щхъуантΙэ, 557. Баш кIыхь зыIыгъым картэм 
теIэбэурэ къарегъэлъагъу: – Мис мы къуэладжэм 
деж танкыр жэщым щызэхуосри заущэхуауэ дэсщ, 
сигналым къыпэплъэу. Лыгъэ, 410.

СИГНАЛ ГЪЭДЖЭН (5). Машинэм иIэ 
сигналым макъ егъэщIын. Автомобиль къэкΙуауэ 
я гугъэр нэгъуэщΙтэкъым, Лу кърата сигналыр 
игъаджэрт, си шхын тΙэкΙур къысхуэфхь, жиΙэу 
къригъэкΙыу. Мазэ ныкъуэ щхъуантΙэ, 557. 

СИГНАЛ КЪЭТЫН (5). МакъкIэ е IэкIэ 
хъыбар егъэщIэн. НалшыккΙэ къикΙыу 
автомобиль къакΙуэрт, зэзэмызэ сигнал къиту. 
Мазэ ныкъуэ щхъуантΙэ, 525. Сигналыр къатамэ, 
дурэшым дэт кхъуэпIащэри щыхь епхауэ щытри 
къаутIыпщынт, ар здэжэн хуей лъагъуэм тетурэ 
жэрт, зыхуэзапхъэ щакIуэм хуэзэху. Лъапсэ, 70. 
Куэди дэмыкIыу, фыныщIыхьэ хьэщIэщымкIэ 
жыхуаIэу, сигнал къатащи, адэкIэ-мыдэкIэ 
мэзым хэтахэри къыхокIыж, цIыхубзхэри, бабыщ 
шыр быным ещхьу, зэкIэлъхьэужьу, я псэлъэн 
зэпамыгъэуурэ къокIуэ. Лъапсэ, 79. 

СИГНАЛИЗАЦЭ (1). Урысыбзэ ныкъуэкΙэ: 
сигналхэр зэрат Ιэмал гуэр; хъыбар зэрырагъащΙэ, 
жыжьэу хъыбар зэрырат дамыгъэ е макъ. 
[Локотош:] Сигнализацэр щΙагъуэкъым. Нал 
къута, 302. 

СИГНАЛЬЩИК (1). УрысыбзэкΙэ: сигнал зы-
тыр. Сигнальщикыр сигнал еуащ. Щынэхужьы- 
къуэ, 44.

СИДАС (2). Зи инагъкIэ бжьизих хъуа щIалэ 
цIыкIу. [Къетау:] Сидас цΙыкΙур зыми щымышынэу 
изотри ирегуфΙэ. Лъапсэ, 63.

CИДАСИ (4). Еплъ сидас. СидасикΙэ зэджэр 
щΙалэ цΙыкΙу балигъ мыхъуар аращ, илъэс 

пщыкΙуплΙым нэсауэ, и лъэкΙэным къыщыщΙэдзауэ 
тхьэкΙумэм нэс къыупщмэ, бжьизих хъууэ. Лъапсэ, 
32. И щIакхъуэ гъур бзыгъэр хуэмышхыу, Дэфэрэдж 
нэхъ гъунэгъу зыкъыхуищIауэ щытт Гуащэ, щIалэ 
цIыкIум япэ дыдэ къедэхэщIа хъыджэбзу сидаси 
хъарзынэ хъуну фэ зытетыр. Лъапсэ, 34. Дэфэрэдж 
щыцIыкIум щыгъуэ зэхихауэ щытат сидаси 
жыхуаIэр «Си тIасэ» жыхуаIэр абы къытемыкIауэ 
уиIэ. Лъапсэ, 32.

СИЛОС (1). КъэкΙыгъэ цΙынэхэр мащэм 
иралъхьэу ягъэфΙэΙуурэ Іэщым хуащІ шхыныгъуэ. 
«Бжьыхьэм вэн хуейр гъатхэм явэну унафэ 
ящΙащ», «мэкъур нэхъ псынΙэу пывупщΙ», «силос 
гъэтΙылъыным егугъуркъым» – абы хуэдэ защΙэщ 
газетым псалъащхьэу итыр. Нал къута, 220.

СИН (3). Урысыбзэ ныкъуэкΙэ: къуэ. Данизэт 
и урысыбзэр адрейхэми [фызхэми] къабыл 
ящIауэ: – Бери, син, бери – кушай! «Къащтэ, 
си къуэ, къащтэ – шхы» – жаІэу зэхэтт. Нал 
къута, 212. [Данизэт:] – Ей, син, бери – кушай! 
«Ей, си къуэ, къащтэ – шхы!». Нал къута, 212. 
[Хьэбибэ:] – Кушай, кушай, наша син на здоров 
кушай, «шхы, шхы, ди къуэ, уи хьэлэлщ, шхы» – 
абы къыфΙигъэкΙыртэкъым. Нал къута, 233.

СИНГХ (5). Индием и бгы лъэныкъуэ 
щIыпIэхэмкIэ щыпсэу лъэпкъ. Сингх щыхьэту 
тегъэувэ – Бегъымбарми пцΙыр хуимыдэ. Сингх 
жыхуаΙэр. «Батырыбжьэ», 91. Сингх ухъунум 
иIэщ пIалъэ. Сингх жыхуаIэр. «Батырыбжьэ», 91. 
ТэмакъкIэщIи сингхэр хъууэ Къигъэзэжмэ, бийм 
емыуэ. Сингх жыхуаIэр. «Батырыбжьэ», 91.

СИНДРОМ (1). УрысыбзэкΙэ: узым и нэщэнэ 
зыбжанэ зэгъусэу. Япэм фадэм нэхъ хуэпабгъэр 
цΙыхухъур арамэ, иджы цΙыхухъум къакΙэрымыху 
цΙыхубз дапщэ ухуей, уеблэмэ ныбэм ирищΙа 
сабийм фадэ синдромкΙэ еджэу уз къыщеуалΙэ 
къохъу. Лъапсэ, 44. 

СИНДУР (6). Индием щекIуэкI хабзэ: 
щIалэм и къэшэным и натIэм сэхусэплъкIэ 
дамыгъэ трещIэ. Синдур плъыжь тΙэкΙуу 
натΙэ вагъуэр ТезгъэкΙыжынщи зэфΙэкΙащ. 
Синдур. «Батырыбжьэ», 83. Iэпщэхъу си Iэпщэм 
къырилъхьэну Аращ си дэлъхум игу къэкIар Синдур 
плъыжь тIэкIуу натIэ вагъуэр ТезгъэкIыжынщи 
зэфIэкIащ. Синдур. «Батырыбжьэ», 84. 

СИНКЛИТ (1). КъулыкъущΙэ щхьэхуэхэм 
е цΙыху хэхахэм я зэхуэс. Пщэдджыжьым 
жьыуэ къакΙуэ жыхуаΙам деж сыносри псори 
зэхуэсауэ сарохьэлΙэ, Камизэхэ япхъу ЛэтΙифи 
я пашэу дохутыр защΙэу синклит зэхэтым 
ящыщу сэ къыспэплъэр Аннэ Павловнэ и закъуэу 
къыщΙэкΙынущ. Лъапсэ, 10.

СИНОП (1). Тыркум и ищхъэрэ лъэныкъуэмкΙэ 
щыΙэ къалэ. Къетау къэралыгъуэ Ιэджэми щыΙащ, 
цΙыхум я пΙалъэ ещΙэ, мызэ-мытΙэу Трапезунт, 
Самсун, Синоп, Хьэлэб, Мысыр хъыджэбз цΙыкΙу 
ищэну ишэурэ куэдрэ кΙуащ, а здэкΙуахэм, тхьэм 
ещΙэ, нэ узыр щигъуэтар – и нитΙыр ноби мэуз, 
дахэ-дахэуи илъагъужыркъым, накΙэпсыжэ 
хьэлэчщ, и къуэрылъху щΙыкΙэ зыхуэгузэвауэ 
щытари лΙыубыдым яубыдри Мысыр щащауэ 

мамлюкыдзэм хэту жаΙэ щхьэкΙэ, и нэм 
игъакΙуэркъым. Лъапсэ, 62.

СИРЕНЭ (1). Урысыбзэ ныкъуэкІэ: сигнал 
зэрат, Ιуэхугъуэ гуэр щхьэкΙэ хъыбарегъащΙэу 
къат макъ. Иринэрэ Апчарэрэ аптекэмкΙэ 
ягъэзауэ паркым дынэсакъэ щыжаΙэм, сиренэ макъ 
тхьэкΙумэΙупсыр Ιуиуду зэхахащ. Нал къута, 279.

СИРИЕ (1). КъэралыцΙэ (Щам). Сирием щыΙэ си 
ныбжьэгъухэм яхуэстх жэуап. ЛΙыхъужь хъыбар. 
«Мывэ хуабэ», 178.

СКАЛЬПЕЛЬ (3). УрысыбзэкΙэ: хирургхэм 
къагъэсэбэп сэ жан цΙыкΙу. Иджы абы хуэдиз 
зи дахагъэу природэм и ΙэщΙагъэ къабзэм 
скальпелькΙэ сыхэΙэбэу зэΙызгъэхьэн хуейщ, сΙыгъ 
сэр къэзгъэшэрыуэу зэгуэзбзыкΙыну си мурадым си 
нитΙыр тызоубыдэ. Лъапсэ, 20. Псори щым хъуащ, 
анастезиологым жиIэр зэхыбохыр: «бауэ, тIысэ», 
«ину жьыр зыжьэдэшэ», «иджыри зыжьэдэшэ». 
Сэри скальпелыр къэсщтауэ, си пащхьэм илъ 
хъыджэбз пцIанэм соплъри сигукIэ согъэщIагъуэ 
мы цIыхубзу дахагъэкIэ уи нэгур зыгъэджылыр 
джэгуалъэ зыщIам и фэр дауэ IэбжьанэкIэ 
зэрытомыхынур жысIэу. Лъапсэ, 20. 

СКАМЕЙКЭ (2). Урысыбзэ ныкъуэкΙэ: 
тетΙысхьэпΙэ. [Алыджыкъуэ] Скамейкэ щытщи 
сотΙыс. МелыΙыч, 459. Комендатыр и тIысыпIэм 
мытIысыжу скамейкэ кIыхьу мылицэм къашэр 
зытрагъэтIысхьэм тетIысхьэри, и шырыкъум 
еплъу жиIащ [Алыджыкъуэ хуэгъэзауэ]: – КъэтIыс 
моуэ. МелыIыч, 464. 

СКЛАД (19). УрысыбзэкΙэ: зыгуэр щахъумэ, 
щаΙыгъ гъэтΙылъыпΙэ. [Алыджыкъуэ:] Сэри 
си складым хьэку щΙэзгъэувэу ядэртэкъым, 
щΙэзмыгъэувэмэ, щΙыΙэм сыщΙеукΙыхь жэщкΙэ. 
МелыΙыч, 461. [Алыджыкъуэ:] Си складым жэщи 
махуи сыщΙэсщ, шырыкъуу ящΙыр къеΙысхрэ 
зратыпхъэм есту. МелыΙыч, 461. Иджы и 
щIагъыр общежитщ, и щIыIур классщ (унэ 
зэтетым), пщIантIэми шэщ дэтщи, ари тIууэ 
зэтетщ, и щIагъыр бощи, ди пщIэгъуалэжьу псы 
къызэрытшэр щIэтщ, унэм и щIыIур складщ. Зи 
лъэрыгъыпс тIыгъа, 522. 

СКОРЭ (3). Еплъ скорэ помощь. АрщхьэкIэ 
анестезиологыр район гуэр яшащ жаIэри 
ягъуэтакъым, щымыхъум, Аннэ Павловнэ 
зэфIэгъэкI зэриIэр къигъэлъэгъуащ, адэкIэ-
мыдэкIэ телефонкIэ псалъэурэ зыхуей дохутырыр 
къигъуэтри «скорэр» игъэкIуащ къашэну. 
Лъапсэ, 13. Мис абдежщ «скорэр» къэсу Сэлимэ 
сымаджэщым щашар. Лъапсэ, 27. 

СКОРЭ ПОМОЩЬ (1). Дохутырхэр сымаджэм 
я деж ирикIуэу, ахэр сымаджэщым кърашэу 
яIэ машинэ псынщIэ, дэIэпыкъуэгъу псынщIэ. 
[Дохутырым:] «Скорэ помощь» дызэрысым и 
моторым къыщыщΙар тщΙэркъым. Гъуэгуанэ, 127.

СКОРОСТЬ (1). УрысыбзэкΙэ: машинэхэм, 
тракторхэм я зекIуэкIэр зэпэщ зэращI. [Мэмэт-
щΙакъуэ Сеймэн жриΙэу:] Скоростыр аращ 
жыхуэсΙэр, етΙуанэрейр Ιудзэ. Лъапсэ, 48.

СКОРПИОН (4). УрысыбзэкΙэ: щхъухь зиΙэ 
бэдж лъэпкъ. Скорпионыр адэкΙэ еΙащ, мыдэкΙэ 

еΙащ, кΙуапΙэ имыΙэу къыщищΙэм и шэрэзыр и щхьэм 
хиукΙэжри кΙэзызу асыхьэту лΙащ. ХьэщΙэ лъапΙэ, 
402. Псынэм деж дыщетIысэхам мафIэ тIэкIу 
тщIат, хьэлывэ къыздетхьэжьар дгъэхуэбэжынуи, 
Алыхьым ещIэ Шамум къызэрилъэгъуар: ашыч 
хыфIадзэжа гуэрым и щIагъым скорпион щIэсу 
къилъэгъуащ. ХьэщIэ лъапIэ, 401. Шамум скорпионыр 
пшахъуэм тригъэтIысхьэри ихъуреягъкIэ мафIэ 
дэп къригъэтIылъэкIащ, дэри детIысылIащ 
тфIэгъэщIэгъуэнуи доплъ. ХьэщIэ лъапIэ, 402. 

СЛЕДОВАТЕЛЬ (4). Хабзэншагъэ зезыхьа 
цΙыхум и Ιуэху зезыхуэ къулыкъущΙэ, милицэм 
и лэжьакΙуэ. Армырмэ, Сэлимэ [хъыджэбзым 
и цIэр арат] къыкIэлъыкIуэр, къыщIэупщIэр 
куэдынут, абы ищIыIужкIэ хъыджэбзым суд Iуэху 
къылъыкъуэкIмэ, следователь сытхэри къэкIуэнкIэ 
мэхъу, уеблэмэ сэр щхьэкIэ зэпхыжаIыкIыу 
зэхэсхащ «и щхьэм щошынэжри зефыщIыж» жаIэу. 
Лъапсэ, 22. Уголовнэ кодекс жыпΙэнущи, гукΙэ 
ещΙэ, езым [Ботэх] зэхилъхьа хуэдэу, зыгуэркΙэ 
следователь и ужьым къихьэмэ, хейуэ зэрыхэкΙын 
гъуэгу къегъуэтыф, следователым и Ιуэхур 
фΙызэхегъэзэрыхьри. Лъапсэ, 96.

СЛЕДСТВИЕ (2). Хабзэншагъэр къызэрыхъуа, 
зэрекΙуэкΙа щΙыкΙэхэр зэхэгъэкΙыным ехьэлΙа 
Ιуэхугъуэ. Следствие пΙалъэр икΙауэ ягъэкъуэншэну 
палъхьэнур ямыгъуэту, лажьэ зимыΙэ лΙыр щыст, 
хабзэм зэрыжиΙэмкΙэ, къэутΙыпщыжын хуейуэ. 
Зи лъэрыгъ тΙыгъа, 525. БетIал мурад ищIат: 
Бахъсэн къыщыхъуар зи зэраныр Къэтхъэн Назир 
трикъуэу Центрым нигъэсыну, следствие пIалъэр 
икIати, къыщIригъэгъун щхьэкIэ. Зи лъэрыгъыпс 
тIыгъа, 526. 

СЛИШАТСЯ (1). Урысыбзэ ныкъуэкΙэ: дэΙуэн. – 
Што слишатся не хотимся, старшинимся 
боимся? – жиIэри Бот езым и урысыбзэмкIэ 
къэпсэлъащ, псалъэ къэс «ся» пигъэувэу. «ЛIо 
уедэΙуэну ухуейкъэ? Старшынэм ущышынэрэ?» 
Хъуэпсэгъуэ нур, 249. 

СЛОВАРЬ (17). УрысыбзэкΙэ: псалъалъэ. И 
[Жансэхъу] словарыр, амдэчым ещхьу, укъуеят. 
Мазэ ныкъуэ щхъуантΙэ, 599. Жансэхъу и словарыр 
аргуэру кърихри псалъэ гуэр лъыхъуэу хуежьащ. 
Мазэ ныкъуэ щхъуантΙэ, 552.

СЛУШАЙ (1). УрысыбзэкΙэ: едаΙуэ. [Локотош 
отрядым захуигъэзауэ:] Слушай приказ Верховного 
Главнокомандующего! «ЕедаΙуэ главнокомандующэ 
нэхъыщхьэм и унафэм». Нал къута, 257. 

СЛЫШАЛ (1). УрысыбзэкΙэ: зэхэсхащ. Старик, 
я слышал много раз, Что ты меня от смерти спас. 
«УлIэну дадэм уихъумащ – Уэр щхьэ ар жаIэу сигу 
къинащ». Мазэ ныкъуэ щхъуантIэ, 607. 

СЛЫШИШЬ (2). УрысыбзэкΙэ: зэхэпхрэ. 
[Матренэ:] Да киш отседова, слышишь, ты, Лю. 
«ΙукΙ мыбдеж, зэхэпхрэ, уэ, Лу». Мазэ ныкъуэ 
щхъуантΙэ, 555. [Къазджэрий тхылъым къоджэ:]

СЛIОЖЬ (1). цΙэп. СлIо. Чачэ мэгъумэтΙымэ: – 
СлΙожь, «шыпс», «лэпс» жиΙэу щΙэстхынур. Мазэ 
ныкъуэ щхъуантΙэ, 505.

СМЕРТЬ (1). УрысыбзэкΙэ: лΙэныгъэ, ажал. 
[Къазджэрий тхылъым къоджэ:] Старик, я 

слышал много раз, Что ты меня от смерти спас 
«УлIэну дадэм уихъумащ – Уэр щхьэ ар жаIэу сигу 
къинащ». Мазэ ныкъуэ щхъуантΙэ, 607.

СМЕРШ (4). УрысыбзэкΙэ, гъэкIэщIауэ (смерть 
шпионам): совет къэралым и дзэм тIасхъэ 
щIэхынымкIэ яIа IуэхущIапIэ. [Зулкъэрней 
Локотош зыхуигъазэу:] Ухуеймэ, сэри «смершым» 
я деж нэзгъэсыфынущ [уи Iуэхур]. Нал къута, 
248. [Зулкъэрней Локотош жриIэу:] Армэм 
бгъэзэжмэ, «смерш» отделым уи Iуэху зэхагъэкIыху 
уаIыгъынущ. Нал къута, 248.

СМИРНО (4). УрысыбзэкΙэ: захуэу (увын). 
Зигъэпсэхури командэ итащ [Локотош:] – 
Отряд, смирно! «Захуэу фыув!». Нал къута, 
257. Аргуэру командэ ятыр: – Смирно! Нал 
къута, 257. Афицар гуэри утыкум къилъадэри 
и сэшхуэр къихауэ кIиящ: «Смирно!» «Захуэу 
фыув!». Хъуэпсэгъуэ нур, 125.

СНАЙПЕР (4). УрысыбзэкΙэ: фочауэ Ιэзэ. 
Езы тIури мауэ, машинэм исхэм ар зыуи 
къащыхъуркъым, сыту жыпIэмэ машинэм абы 
хуэдизкIэ дрехуейри, абы исым уснайпер дыдэми 
пхутегъэхуэнукъым. Щынэхужьыкъуэ, 67. – Еуи 
къеудых, – жиΙэри Мухътар снайперти, унафэ 
хуащΙащ. Щынэхужьыкъуэ, 70. Снайперым 
зэрызигъэпщкIур къащIащ. Щынэхужьыкъуэ, 70. 

СОБЭ (4). ГъущΙ хьэку цΙыкΙу. Пэшыр 
игъэплъыну собэ гуэр игъуэтатэмэ арат, 
уэнжакъыр щхьэгъубжэмкIэ дэбгъэжми, ягъэ 
кIынукъым. Нал къута, 236. [Алыджыкъуэ] 
ПщыхьэщхьэкΙэ собэ цΙыкΙу щΙызогъэувэ 
[складым], уэнжакъыр щхьэгъубжэмкΙэ дэгъэжауэ. 
МелыΙыч, 461. [Алыджыкъуэ] Шхын тIэкIу 
згъэхьэзырыху, унэри къегъэплъ, жэщ хъурэ 
сыщыгъуэлъыжым деж собэр щIызохыжри си пIэм 
чырбыш плъыжь гъэхуэба хызолъхьэ. МелыIыч, 461. 

СОБРАНЭ (10). Урысыбзэ ныкъуэкΙэ: зэгъусэу 
зы гуп унафэ гуэр къызэдащтэну е Ιуэхугъуэ 
гуэрым тепсэлъыхьыну зэхыхьэн. КΙэщΙу жыпΙэм 
дыгъуэпшыхь дызэрызэгурыΙуам хуэдэу, нобэ парт 
собранэм унафэ тщΙащ. Алъхъо, 64. Елдар ноби и 
гум ихуатэкъым а собранэм кърихьэлΙа къомым 
жаΙари я щытыкΙари. Мазэ ныкъуэ щхъуантΙэ, 
587. Хэт я собрани яхэгъэхьэ – Сыхьэт сабыру 
щымысыф: Дэубжьытхеймэ, пащIэм хохуэ, 
Къеубжьытхэхмэ – жьакIэр псыфщ. Зы критик 
гъуамэ сэ соцIыхур. «Дамыгъэ», 219. 

С О Б С Т В Е Н Н О С Т Ь  ( 1 ) .  Уры с ы б з э к Ι э : 
зыгуэрым ей, зи унафэ ищΙ мылъку. Сантрал 
машинэм итΙысхьэжащ: – НтΙэ, зиунагъуэрэ, 
социалистическая собственность жыфΙэурэ 

СОБЫТЭ (6). Урысыбзэ ныкъуэкΙэ: цΙыхум е 
цΙыхубэм я гъащΙэм къыщыхъуа Ιуэхугъуэ гуэр. 
[Авторым:] «Бахъсэн событэкΙэ» зэджэр зи нэгу 
щΙэкΙа къытхэтт. Зи лъэрыгъыпс тΙыгъа, 523. 
«Бахъсэн событэм» и ужькIэ румын пхъащIэр 
яхуэIыгъакъым. Зи лъэрыгъыпс тIыгъа, 527.

СОВЕТ (11). УрысыбзэкΙэ: къэрал Ιуэху 
зезыхьэ, зэфΙэзыгъэкΙ орган. [Къэрэлъашэ:] 
Советым я писарыр си нэΙуасэщ. Нэгъуху, 6. 

Къэзакъ инэралыжьу Караулов жыхуаΙэм дзэ 
зэригъэпэщыну жаΙэ, щΙыр зыгуэшыну зи мурад 
«советхэр» зэбгрихуну, пащтыхьыр игъэувыжыну. 
Хъуэпсэгъуэ нур, 157. Налшыки КъалэкІыхьми 
«совет» фІащауэ къэрэхьэлъкъыр зыхуей гуэр 
щаухуащ. Хъуэпсэгъуэ нур, 157. 

СОВЕТ ВЛАСТ (8). Къэрал власт лIэужьыгъуэ. 
[Астемыр Лу жриIэу:] Си закъуэтэмэ, Совет 
властыр си щΙыб илъу къысхуэхьрэт? Хъуэпсэгъуэ 
нур, 307. Къалмыкъым Iуэхур утыкум 
кърелъхьэ, Бахъсэн щызэрызехьам я мурадар 
цIыкIуфэкIукъым, абы хэтар тезыгъэгушхуэу я 
гум къишхыдыкIар Къэтхъэн Назирщ, колхозыр 
идэркъым, Совет властыр икъутэжу шэрихьэт 
хабзэм тету псэууэ иригъэжьэн и хьисэпщ, жиIэу. 
Зи лъэрыгъыпс тIыгъа, 526. Арщ ди гъащIэм и 
къежьапIэу Совет властыр къыщIэтлъытэр, 
Илъщ ар ди гум – догъэлъапIэ Псоми хуэтщIу 
дэ гулъытэ. Лъэпкъхэм я дамыгъэ. «Партыр 
ди пашэу», 50. 

СОВЕТ ПРАВИТЕЛЬСТВЭ (2). Совет 
къэралым щыIа правительствэ. [Кодоевым и 
гупсысэ:] Аращ, моуэ къезгъэжьэнщ: мычэму 
бэлшэвик партымрэ Совет правительствэмрэ, езы 
Сталин дыди фΙыкΙэ къытхуэупсэну зэрыщытыр 
нэрылъагъу ищΙу, Совет правительствэм къэрал 
мыхьэнэшхуэ зиΙэ унафэ къищтащ, Севернэ 
Осетием зиубгъуа, зиужьа зэрыхъунум теухуауэ. 
Лъапсэ, 88. 

СОВЕТ СОЮЗЫМ И ЛΙЫХЪУЖЬ (1). СССР 
къэралыгъуэм нэхъ цΙэ лъапΙэ дыдэу иΙэу щытащ, 
лΙыхъужьыгъэ зезыхьахэм хуагъэфащэрт. 
Совет Союзым и ЛΙыхъужь Къардэным хузотх. 
Шыхулъагъуэ. «Шум и гъуэгу», 14. 

СОВЕТСКЭ (69). СССР къэралыгъуэм 
гъэкІэщІауэ зэреджэу щыта. Советскэр хуабжьу 
тэмакъкΙыхьщ. Хъуэпсэгъуэ нур, 312. ЩΙы ивэн 
зэримыΙари дзей ирелъыхъуэ, Советскэм щΙы 
кърет. Хъуэпсэгъуэ нур, 249. Советскэм и бийуэ 
щытар шынэу япэ иту щыхыхьа къэхъуащ. Мазэ 
ныкъуэ щхъуантΙэ, 571.

СОВЕТСКЭ ВЛАСТЬ (18). Еплъ Совет власт. 
Урысыбзэ ныкъуэкΙэ. Езы Гитлер хьэдэΙусыншэу 
Советскэ властыр щΙилъхьэну мэпΙэцΙеиж. 
Щынэхужьыкъуэ, 11. Иджы Советскэ властыр 
зэрыуву, Бурун лъэмыжышхуэ тетлъхьащ. Мазэ 
ныкъуэ щхъуантΙэ, 536. Советскэ властыр зи нэу, 
зи псэу мащΙэ щыΙэ. Мазэ ныкъуэ щхъуантΙэ, 544. 

СОВЕТСКЭ СОЮЗ (1). Республикэ 
пщыкIутхуу зэгуэту щыта къэрал. Советскэ 
Союзым кΙуэ кхъухьыр ΙукΙыным тΙэкΙу дыдэт 
къэнар. Мазэ ныкъуэ щхъуантΙэ, 667.

СОВЕЩАНЭ (3). Щхьэхуэу зыгуэрым теухуа 
Ιуэхугъуэ гуэрым щытепсэлъыхь зэIущIэ.
Иужьым совещанэм хэтам я гум къэкΙыжат 
Къэтхъэн Назир и джэдыгум фочышэ пщыкΙузрэ 
зыпхыдзауэ зэрыщытар. Зи лъэрыгъыпс тΙыгъа, 
526. Эвакуировать яхуэмыщIа Iэщыр арагъэнщ, – 
жиIэри Апчарэ и гум къэкIыжащ Къущхьэхъу 
щекIуэкIа совещанэр. Нал къута, 228. Совещанэм 
щIадзэным и пэкIэ командирымрэ комиссарымрэ 

приказым Iэ традзащ, зауэ екIуэкIам лIыгъэ 
щезыхьахэм фIыкIэ я цIэ ираIуэу. Нал къута, 304. 

СОВИНФОРМБЮРО (2). УрысыбзэкΙэ 
гъэкΙэщΙауэ: Советскэ хъыбарегъащΙэ бюро. 
Апчарэ здэкIуэм тету, щхьэукъуа е мыщхьэукъуа 
и IэмыщIэм Совинформбюром и сводкэр иту 
газет илъщ и гум къэкIыр хузэхэмыхыу мэгупсысэ. 
Щынэхужьыкъуэ, 51. Совинформбюром къет: «… 

СОВСЕМ (1). нареч. УрысыбзэкΙэ: и кIэм 
нэсу. [Къалмыкъ фызым жиΙэу:] – Совсем темно 
будет – приходи будет. «КΙыфΙ хъупэмэ, къакΙуэ». 
Нал къута, 243.

СОВХОЗ (7). УрысыбзэкΙэ, гъэкΙэщΙауэ: 
мэкъумэшыщΙэ ΙуэхущΙапΙэшхуэ. Шыр зрата 
совхозым Бекъан яфΙэнауэ щытащ. Нал къута, 
272. Совхозым директору тетым ар [Бекъан 
жиIэр] идэртэкъым: – Берычэт бесын, дыгъужьым 
и жьэм жьэдэлъ лыр къыжьэдэтхъи узот, жыпIэу 
аракъэ? Нал къута, 273. Iэщым ирагъэшхынур 
пасэу зэпэубыда хъуауэ колхоз, совхозхэм я Iэщыр 
мясокомбинатхэм яху зэпытт, ямыгъэшхэн 
щхьэкIэ. МелыIыч, 461. 

СОКУ (11). Шым и пщэм тет цы кΙыхьыр. 
Къатежмэ, жысΙэу сокур сΙыгъыу Сыкъепсыхыни 
схулъэмыкΙ. Дамыгъэ. «Дамыгъэ», 205. Къарэр 
бгъэлъэхъумэ, уи шы соку Жьы щΙихумэ, налъэ 
хиудын? ЩΙэпхъуэжахэр. «Шум и гъуэгу», 53. Зи 
бжьакъуэ е зи соку къыпIэрыхьар умыутIыпщ, 
сынэсыхукIэ… Хъуэпсэгъуэ нур, 255. 

СОЛОВКИ (6). Еплъ Сэлэвки. Соловки яшэр псы 
езгъэфащ, щыжысΙэм, зэхэзыхым яфΙэгъэщΙэгъуэну 
къызэупщΙырт. Зи лъэрыгъыпс тΙыгъа, 520. 
Соловки яшэр дгъэхъыбарурэ пщэдджыжь 
гуэрым агроном щIалэу дезыгъаджэр классым 
къыщIыхьащ, гъусэ иIэу. Зи лъэрыгъыпс тIыгъа, 
520. [Авторым:] Абы [хьэщIэм] жиIэу зэхэтхащ 
ЛIыгъур Ибрэхьиму хъарзынэу дезыгъаджэу щытар 
Соловки щIагъэкIуар. Зи лъэрыгъыпс тIыгъа, 523.

СОЛТАН (3). «Нал къута», «Щынэхужьыкъуэ» 
романхэм къыхэщ персонаж; цIыхухъуцIэ. – 
Хуламбаев Солтан уи деж сыкъигъэкIуащ, – 
жиIэри Чокэ мащIэу къеIусащ Апчарэ и Iэблэм. 
Щынэхужьыкъуэ, 46. Узижагъуэм къыхуихуэ 
Солтан и махуэр, – жиΙэри Апчарэ и псалъэр 
иухащ. Нал къута, 227. Кубанцевымрэ Къулымрэ 
эшелоныр хьэзыр хъуарэ мыхъуарэ зэхагъэкIыху, 
политотделым трагъэува Хуламбаев Солтан 
унафэ ищIащ, пIалъэ имыIэу грузовик ягъэуву 
трибунэ ящIыну. Щынэхужьыкъуэ, 41.

СОМ (57). Апэситху, тумэным и Ιыхьэ 
пщΙанэ. [Илас Алыджыкъуэ къыжриIэу:] Сом 
мин пщыкΙутΙ уи жыпым иплъхьэмэ, уи Ιупэм 
къеуэн уи гугъэ? МелыΙыч, 470. КъэрэмырзэкΙэ 
зэджэр сэращ: къащтэ сом мин [и нэм къыфIэнар 
къегъэувыIэ]. Лыгъэ, 408. Нобэ ахъшэ мелуан 
игъуэтами [Абу-Деруиш], къимылэжьауэ сом 
хэлъкъым. Кхъэлэгъунэ, 373.

СОНЭ I (6). Еплъ сван. Сонэ инэрал цΙыкΙур 
кΙийуэ псалъэрт, псалъэхэр зэхипΙытΙэ хуэдэу. 
Хъуэпсэгъуэ нур, 373. [Якъуб:] Сонэм я деж дэнэ 

къэна, Мэшыкъуэ дыдэ укIуэ хъунукъым. Нал 
къута, 305. [Къазджэрий жиΙэу:] Урысуи, сонэуи, 
журтуи щрет, удихьэхамэ – аращ. Мазэ ныкъуэ 
щхъуантIэ, 529. 

СОНЭ II (5). ЩІыпІэцІэ. Грузием (Куржым) 
и къухьэпΙэ лъэныкъуэмкΙэ щыΙэу сонэхэр 
щыпсэу щΙыпΙэ. Я мурадыр къехъулΙэмэ [къуршыр 
пхакъутыкIыну], Ιэщу къэнар бгым щхьэпрахунурэ 
Сонэм яхунущ. Нал къута, 228. [Бекъан Апчарэ 
жриIэу:] Шыбэ гуартэр Сонэм тхун хуейщ. 
Нал къута, 229. 

СОНДЭДЖЭР (15). Хьэпшып е нэгъуэщΙ 
зыгуэр къэзыщэху, зыщэж, ар фейдэхэкΙыпΙэ 
зыщΙ цΙыху. Хэт мэзауэри фронтым щыΙэщ, 
хэт сондэджэру ежьэжащ. Нал къута, 228. Абы 
сондэджэрыным фейдэ къригъэщΙауэ и гуфΙакΙэр 
хуабэ хъумэ, Нурхьэлий и шхапΙэм къакΙуэрт. 
Хъуэпсэгъуэ нур, 205. Аракъэ я гум темыхуэр – 

СОНЯ (1). «Тепщэч къэзылъэтыхь» тхыгъэм 
къыхэщ цIыхубзыцIэ. Телджрам сыкъеуащ: 
«Си Хьисэу си нэ, си псэ, къуэ хъарзынэ цΙыкΙу 
бгъуэтащ, уи цΙэ фΙэсщмэ, си гуапэт, Соня». 
Тепщэч къэзылъэтыхь, 162.

СООТВЕТСТВУЮЩЭ (1). плъыф. Урысыбзэ 
ныкъуэкΙэ: зыгуэрым пэхъу. [Сентрал Хьэбибэ 
жриΙэу:] Куэд къыпΙысхын уи мыгугъэ. Аркъэ 
птулъкΙэ, соответствующэ закускэ щΙыгъуу. 
Щынэхужьыкъуэ, 9.

СОРТ (1). УрысыбзэкΙэ: зыгуэрым и 
лΙэужьыгъуэ. [Мэмэт-щIакъуэ:] Сталиныр 
къепсри нартыхур и пэм къихуащ – зы сортщ а 
тΙур я инагъыр зырызми. Лъапсэ, 49.

СОСИСКЭ (2). Нэкулъ псыгъуэ. Варварэ 
Романовнэ цIыхубзым и пульсым еплъмэ – 
экстрасис защIэщ, итIани дыщэ IэлъынышхуитI 
дохутырым и халат жыпым къредзэ, «зыр 
Дэфэрэдж ейщ» жеIэри, арщхьэкIэ Варварэ 
Романовнэ IэлъынитIри фызым и Iэпхъуамбэ 
сосискэм ещхьым фIекъуэри, цIыхубзыр жеин 
щхьэкIэ мастэ хеIури къоувыж. Лъапсэ, 18. 
ЛэтIифэ и Iэпхъуамбэшхуэ сосискэм ещхьымкIэ 
«Дэфэрэдж» жыхуиIэ псалъэм тоIэбэ, абы хуэдиз 

СОСМАКЪ (4). УнэцΙэ; «Нал къута» романым 
щыщ персонаж. Сосмакъыр абы хуэдэу зэпсэлъар 
Бекъан и закъуэт. Нал къута, 15. Сосмакъ ТIалиб 
архив зыгъэсым яхэту илъэгъуа щхьэкIэ Апчарэ 
бгъэдыхьакъым. Нал къута, 216. Сосмакъым тхьэ 
иΙуэрт, Ιэщыр икΙэщΙыпΙэкΙэ ТэрчкΙэ дымыхум, 
хэкΙуэдауэ. Нал къута, 238. 

СОСРЫКЪУЭ (137). 1. (135). ЦΙыхухъуцΙэ, 
«Мазэ ныкъуэ щхъуантΙэм» къыхэщ персонаж. 
Псори дыхьэшхащ, ауэ зыми и фΙэщ хъуакъым 
жиΙэр и фΙэщу жиΙауэ. Мазэ ныкъуэ щхъуантΙэ, 
612. Сосрыкъуэ къыщхьэракъуэнкΙи хъунт 
Жансэхъу и пыΙэ бэлацэжьыр. Мазэ ныкъуэ 
щхъуантΙэ, 613. ЦΙыхубз пелуану уэ нэхъ ухъунут, 
жаΙэуи Сосрыкъуэ а ролыр хуагъэфэщати, 
зихъунщΙакъым, идащ, сыджэгунщ, жиΙэри. Мазэ 
ныкъуэ щхъуантΙэ, 614. 2. (2). Нарт эпосым 

щыщ лΙыхъужь. Зэуэн сэ си псэр щызгъэщΙакъым – 
Сосрыкъуэ лъыкΙэ срикъуэшщ. ЖыΙэт, мыпхуэдэу 
щхьэ сызэшрэ. «Шум и гъуэгу», 47. СосрыкъуапцΙэм 
Жаншэрхъыр Бийм хуигъэпсауэ хьэзыру Бгым 
тетщ, зэхиукΙауэ и нэщхъыр – Къыдоджэр 
зауэм дишэну. Ноябрым и 4-м 1942 гъэм. 
«Шум и гъуэгу», 18.

СОТНЭ (6). Урысыбзэ ныкъуэкΙэ: цΙыхуищэ хъу 
зауэлΙ гуп. Сотнэр зезышэ командирхэр япэ итт, 
нэхъ шыфΙ тесу, езыхэми тΙэкΙу загъэбэлыхьу, 
я дамэтелъи я шыгъэцΙыви – псори зэщΙэлыдэу. 
Хъуэпсэгъуэ нур, 125. Полъкур зезышэ граф 
Воронцов-Дашковыр инэрал лы фIыцIэ цIыкIум 
бгъурыту зы сотнэм еплъмэ, адрей сотнэмкIэ 
екIуэкIыурэ, шухэр зауэм кIуэным зэрыхуэщIар 
зригъэлъэгъуащ. Хъуэпсэгъуэ нур, 126. Псори 
зэфIэкIа иужь, шуудзэр параду блэкIын ипэкIэ, 
сотнэ къэс я командирым рапорт къритащ 
Воронцов-Дашкову зи бгъэр орденым щIигъэнам. 
Хъуэпсэгъуэ нур, 126. 

СОХРАННЭ: СОХРАННЭ РАСПИСКЭ (4). 
Хьэпшып е псэущхьэ гуэр зэрыпхъумэнумкΙэ Ιэ 
тедзэжауэ тхылъ. УIэгъэ хъуахэр фIагъэжыжри акт 
ящIащ, сохраннэ распискэм пэувын хуэдэу. Нал 
къута, 226. Джылахъстэнейм я Ιэщыр сохраннэ 
распискэкΙэ ягуэшауэ жаΙэ. Нал къута, 237.

СОХЪУСТЭ (14). Мыдрисэм щеджэ. Молэми 
цΙыхур зэхуишэсауэ нэмэз ирегъэщΙ, сохъустэхэм 
зэчыр жаΙэ. Лъапсэ, 120. «Хэту пΙэрэ уэрэдыр 
зыхуаусар?» – жаΙэу щΙэупщΙэмэ, къэбэрдей 
сохъустэ щΙалэм и гугъу ящΙырт. Хъуэпсэгъуэ 
нур, 160. Хадэм къыщикΙыжым, Лу имыщΙэххэу 
и дамэм зыгуэр къытеΙэбащ: – Дэнэ укΙуэрэ, 
сохъустэ? – жиIэри. Мазэ ныкъуэ щхъуантΙэ, 593. 

СОЦИАЛИЗМЭ (1). Урысыбзэ ныкъуэкΙэ: 
къэралым и ухуэкΙэ. [Къазджэрий:] – Тхылъ 
итхыу жеΙэ Инали, социализмэр зищΙысыр 
къызыгурымыΙуэм къагуригъэΙуэну. Мазэ ныкъуэ 
щхъуантΙэ, 570.

С О Ц И А Л И С Т И Ч Е С К А Я : 
СОЦИАЛИСТИЧЕСКАЯ СОБСТВЕННОСТЬ 
(1). Социалистическэ ухуэкΙэ здэщыΙэ къэралым 
ей. Сентрал машинэм итΙысхьэжащ: – НтΙэ, 
зиунагъуэрэ, социалистическая собственность 
жыфΙэурэ игъащΙэм ди тхьэкΙумэр фΙуэнтΙащ. 
Нал къута, 291. 

СПАС (1). УрысыбзэкΙэ: сыкъебгъэлащ. Старик, 
я слышал много раз, Что ты меня от смерти 
спас. «ЛΙыжь, сэ куэдрэ зэхэсхащ, Уэ лΙэныгъэм сэ 
сыкъебгъэлауэ». Мазэ ныкъуэ щхъуантΙэ, 607.

СПАСИБО (2). УрысыбзэкΙэ: тхьэм уигъэпсэу.
Астемыр жиΙар и гуапэ хъуати [Наташэ], 
«спасибо» псалъэ закъуэм фΙэкΙа хужыΙакъым. 
Хъуэпсэгъуэ нур, 309.

СПЕКТАКЛЬ (65). УрысыбзэкΙэ: театр 
гъэлъэгъуэныгъэ. Къэзмай спектакль жыхуаΙэр 
бжэгъукΙэ къраудми ищΙэркъым, итΙани нэхъ 
нэжэгужэ къэхъуащ: – Хъарзынэщ, Къазджэрий. 
Мазэ ныкъуэ щхъуантΙэ, 621. Езы Къазджэрий 
тΙэу-щэ къэкΙуащ, спектаклыр зэрагъэхьэзырым 
еплъыну. Мазэ ныкъуэ щхъуантΙэ, 626. Ташарэ 

Лурэ зэгъусэу Щхьэлмывэкъуэ каникулым 
къэкΙуэжу, спектаклыр ягъэувыну зэгурыΙуауэ, 
къэсыжри, Тинэ щымыΙэу къыщΙэкΙат. Мазэ 
ныкъуэ щхъуантΙэ, 629.

СПЕЦИАЛИСТ (1). УрысыбзэкΙэ: ΙэщΙагъэлI. 
Езы Анна Павловнэр мащΙэ щΙакъым сэ 
зэрысцΙыхурэ, иджыри къэс зэи сигу ебгъакъым, 
хуабжьу специалистыфΙщ, псэрэ гукΙэ и Ιуэхум 
етащ, зытеува гъуэгуми къыпхутекΙынукъым, 
арауи къыщΙэкΙынущ и къулыкъум зиΙэтыну псоми 
хуагъэфащэурэ и Ιуэхур къехуэха иджы щΙэхъуар. 
Лъапсэ, 11.

СПИРТ (1). УрысыбзэкΙэ: мафΙэм фΙыуэ ис, 
алкоголь куэд зыхэт, крахмалрэ фошыгъурэ 
зыхэлъ продуктхэм къыщІаху ткІуаткІуэ. 
[Дэфэрэдж Сэлимэ жриIэу:] – ЛΙо спирт къабзэ 
дыдэ жыпΙэнущи, диΙэщ. Лъапсэ, 43.

СПИРТОВКЭ (1). Урысыбзэ ныкъуэкΙэ: спирт 
иту зэрагъэнэху, зэрагъэхуабэ хьэпшып (прибор). 
АрщхьэкΙэ адэкΙэ жиΙэнум намыгъэсуи [Мэмэт-
щIакъуэ], бжэр къыΙуахри Раисэ Муратовнэ 
япэ иту, Ιэнэзехьэ цΙыхубзхэр гъэщΙэрэщΙауэ 
къыщΙыхьащ, лъагэу Ιэта подносышхуэм лы 
гъэжьар дзасэм зэрыфΙэΙуам хуэдэу пщыΙэ цΙыкΙум 
ещхьу, пщыΙэ щΙагъым спиртовкэр пыгъэнарэ 
къигъэнэхуу яΙыгъыу. Лъапсэ, 92.

СПИСАТЬ: СПИСАТЬ ЩIЫН (3). 
УрысыбзэкIэ: узэримыIэжыр къэгъэлъагъуэн. 
ПΙытΙу а хъыбарыр зэрызэхихыу акт къом 
къихьащ, Ιэщ лΙар списать щащΙын хуейр къэса и 
гугъэу. Нал къута, 276. И Ιэр тедзауэ бланк егуэшри 
къекΙухь [ПΙытΙу], Ιэщ лΙар фэр-фэру списать 
фщΙы жеΙэри. Щынэхужьыкъуэ, 52. [ПΙытΙу 
Апчарэ жриΙэу:] Мэ бланк зыбжани Iэщ псэхэлIэ 
хъур списать щIы. Щынэхужьыкъуэ, 58.

СПИСКЭ (3). Тхыгъэу щыту кърабжэкΙа 
гуэр. Документ сытхэми ущIэупщIэныр 
зыми щыщтэкъым, спискэ къудей яIэтэкъым 
[детдомым къаша сабийхэм]. Нал къута, 216. 
Сентралрэ Мысострэ зэакъылэгъу хъуауэ къуажэм 
игъэсыкIын хъуейуэ дэсым я спискэр ящIуи жаIэ. 
Нал къута, 275. [Апчарэ жиΙэу:] Зи щхьэ палъэнум 
я спискэм драмытха фи гугъэ? Нал къута, 283. 

СПОРИМСЯ (1). Урысыбзэ ныкъуэкΙэ: дызодауэ. 
Что, Истепан, споримся, разговариваемся, 
агитируемся? жиIэри Бот Степан Ильич сэлам 
ирихащ. «Сыт Степан, удауэрэ, упсалъэрэ, 
тебгъэгушхуэрэ?» Хъуэпсэгъуэ нур, 261.

СПОРТ: СПОРТ ИНВЕНТАРЬ (1). Спортым 
къыщагъэсэбэп хьэпшыпхэр. Спорт инвентарь 
фΙэкΙа зыри щΙэлътэкъым (Инал и пэшым), 
и каби

 
СПРАВКЭ (20). Урысыбзэ ныкъуэкΙэ: зыгуэрым 

теухуа, зыгуэрым и щыхьэт документ кΙэщΙ. Абы 
хуэдизу гугъу зыдехьа справкэ тΙэкΙури плΙыуэ 
зэкΙуэцΙилъхьэри и гуфΙакΙэ жыпым ирилъхьащ. 
Мазэ ныкъуэ щхъуантΙэ, 517. Сэ сыщΙэкΙуэжамкΙэ 
мис тхылъ сиΙэщ, – жиΙэри [Лу] и справкэр 
гуфΙакΙэм къыдихри зэкΙуэцΙихащ. Мазэ ныкъуэ 
щхъуантΙэ, 533. Инал зыкъигъэзауэ дыхьэшхырт: – 

Еплъыт, Къазджэрий, мы справкэм. Мазэ ныкъуэ 
щхъуантΙэ, 533.

СПУТНИК (1). УрысыбзэкΙэ: ЩΙым (Мазэм, 
Венерэм, Марсым) и орбитэм иту зекΙуэ 
космическэ аппарат. «МакΙуэр мазэм спутник», – 
жаΙэу Ιэхъуи-шыхъуи йоплъыр вагъуэм, Ферми 
пщыΙи а хъыбарыр Зэхэзыхым ягъэщΙагъуэ. 
Астроном станц. «Мывэ хуабэ», 100.

СТАВРОПОЛЬСКЭ: СТАВРОПОЛЬСКЭ 
КРАЙ (1). Ставраполь щIыналъэ. Ростовскэ 
областымрэ Ставропольскэ краймрэ кърахуу 
фи деж къахуа шыр губгъуэм къивнэри фи шыр 
мыбы къэфхуауэ къыщΙэкΙынщ, жаΙати, ар дадэм 
[Бекъан] и гум техуакъым. Нал къута, 273.

СТАДИОН (1). Зэхьэзэхуэ, тренировкэхэр 
щрагъэкΙуэкΙ ухуэныгъэ. Стадионышхуэр 
хъурейуэ НыбжьыщΙэ жэрхэм къажыхьыр, Яхь 
эстафетэр зэпеуэу, Хохъуэ зыхьыфым и щΙыхьыр. 
Эстафетэ. «Партыр ди пашэу», 11. 

СТАЛИН (70). 1922-1953 гъэхэм СССР 
къэралыгъуэм и унафэщΙу щыта, партым 
и комитетым и генеральнэ секретарь. «Нал 
къута», «Лъапсэ» романхэм ущрохьэлIэ унэцIэм. 
[Бекъан Хьэбибэ жриΙэу:] Догуэ, Сталин, 
Калинин, Ворошилов, Буденнэ сымэ ящыщ гуэр 
уи нысэм имыгъунэгъуу тхьэ пΙуэн? Нал къута, 
231. [Локотош:] Сталиным зэрыжиΙэ дыдэм 
хуэдэу дэри тщΙынущ, щысхьырабгъу имыΙэу. 
Нал къута, 259. Дапщэрэ зэхаубэрэжьами, абы 
къыфΙигъэкΙыртэкъым, мо инэралым [Кобуловым] 
Ιуэхур зыΙутыр жраΙати, кΙуэри камерэм 
щΙэлъадэри еупщΙат: «Сталиным ухуэзэну ара 
узыхуейр?» Лъапсэ, 90.

СТАЛИНГРАД (6). жьы Индыл (Волга) Ιуфэ 
Ιут къалэ, иджыпсту ВолгоградкΙэ зэджэр аращ. 
«Сталинградым и щΙыхь лъапΙэ» ЖиΙэу тету мис 
нэхъапэм ГъукΙэу каскэр зи ΙэщΙагъэм Тритхауэ 
дэ дгъэщΙагъуэт. Волгэ Ιуфэ. «Партыр ди пашэу», 
14. Сталинградыр къахуэщтэркъыми, я диным 
[нэмыцэхэр] икIащ. Нал къута, 256. [Локотош:] 
Ауэ Сталинградыр къащтэрэ – абы щызэуа 
дзэр мыбыкIэ къадзыжынщи, мис ар ди лIыгъэ 
зэхэгъэкIыпIэщ. Нал къута, 256. 

СТАНИЦЭ (6). Урысыбзэ ныкъуэкΙэ: 
къэзакъхэр зыдэс къуажэшхуэ. Хьэпсым ис зы 
гупышхуэ эвакуацэ ящΙу здахум, къэзакъ станицэ 
гуэрым нэблэгъауэ, «шокъу» жиΙэу нэмыцэ 
мотоциклист защΙэу дзэ къакΙуэу къахуэзащ. 
Къалэн, 433. 

СТАНЦ (49). Урысыбзэ ныкъуэкΙэ: мафΙэгу, 
цΙыху къезышэкΙ машинэхэр къыщыувыΙэ, 
къыздекΙуалΙэ щΙыпΙэ. Аргуэру сянэр 
ныздокΙуатэр, Къысхуимыгъазэу, станцым нэс. 
УцΙыкΙуу уи гум ибубыдэр. «Вагъуэ махуэ», 83. 
Бзэр шу лъагъуэм хузогъадэ, Бгъузэу щытми 
станцым нос. Гъуэгу къежьапΙэ. «Мывэ 
хуабэ», 82. МылΙэжыныгъэм кΙуэн и гугъэу 
Зыхуэмыфащэр ныщΙогъуэжыр, Станц гуэр 
мафΙэгур зэрынэсу, Гъуэгу пхэнж техьахэм 
къагъэзэжыр. МылΙэжыныгъэм и мафΙэгу. 
«Дамыгъэ», 234.

СТАРЭ (1). плъыф. Урысыбзэ ныкъуэкΙэ: 

жьы. [Чачэ жиΙэу:] Старэ режиму пэлкончхэр 
щытетым щыгъуэ. Мазэ ныкъуэ щхъуантΙэ, 512.

СТАРИК (2). УрысыбзэкΙэ: лΙыжь. [Астемыр 
жиΙэу:] Это вот старик – Баляцо. «Мис мы 
лΙыжьыр – Бэлацэщ». Хъуэпсэгъуэ нур, 309. 
[Къазджэрий усэм къеджэу:] Старик, я слышал 
много раз, Что ты меня от смерти спас. «ЛIыжь, 
сэ куэдрэ зэхэсхащ ажалым уэ сыкъебгъэлауэ». 
Мазэ ныкъуэ щхъуантIэ, 607. 

СТАРШИНА I (4). Урысейм 1917 гъэ 
пщΙондэ щыΙа унафэ гуэрхэр зи ΙэмыщΙэ илъ 
къулыкъущΙэм зэреджэу щыта. Къэбэрдейм нэхъ 
иужьыІуэкІэщ апхуэдэ цІэр щагъэкІуэдыжар. Езы 
Хьэрун нэхъыбэу зэреджэр старшинат. Нэгъуху, 
19. [Хьэрун:] Нобэ сыдокIыж [къуажэм]. АрщхьэкIэ 
старшинам дигъэкIыжрэ. Нэгъуху, 20. Абы 
къыфІамыгъэкІыу старшинар хахат. Нэгъуху, 20.

СТАРШИНА II (1). Дзэм къулыкъу 
щызыщIэхэм щыщ, апхуэдэ цIэ зезыхьэ цIыху. 
Старшинахэм, зэрыгъэкІийурэ, я макъыр икІащ. 
Щынэхужьыкъуэ, 35.

СТАРШИНЭ (1). жьы Еплъ старшина I. Уа, 
мыбы дыкъызыхэхуа мыгъуэр сыт: старшинэ 
хьэмэ пристаф жыхуаΙэу щытар ара? – жиΙэри 
КΙурацэ зыхуэмейм щΙэупщΙащ, псалъэмакъ 
къэхъеям трилъэфэн щхьэкΙэ. Нал къута, 289. 

СТАРШИНИМСЯ (1). Урысыбзэ ныкъуэкΙэ: 
Еплъ старшина I. Што, слишатся не хотимся, 
старшинимся боимся?- жиIэри Бот езым и 
урысыбзэмкIэ къэпсэлъащ, псалъэ къэс «ся» 
пигъэувэу «ЛIо, уедэIуэну ухуейкъэ? Старшынэм 
ущышынэрэ?» Хъуэпсэгъуэ нур, 249.

СТАРШЫНЭ (109). Еплъ старшина I. [Чачэ 
зехъунщIэ:] Пащтыхь старшынэ тетыху, си 
нэр ягъэплъакъым къызэтхьэкъуурэ, советскэ 
старшынэри къызотхьэкъу. Мазэ ныкъуэ 
щхъуантΙэ, 512. Старшынэм Ιуэхутхьэбзэ 
Астемыр и пщэ къыдилъхьэр зыхуэдэр 
къыгуригъэΙуащ. Хъуэпсэгъуэ нур, 236. Нэмыцэр 
ди щΙым къыщихьэм, Ахьмэдыр ящΙри старшынэ, 
Щыхъуащ Ιэтащхьэ ар жылэм. «Адэ», 137.

СТАТУЭТКЭ (1). Урысыбзэ ныкъуэкΙэ: 
зыгуэрым и теплъэ, цΙыкΙуу щΙауэ. И ныбэми 
зигъэхъейркъым, тхьэм ещΙэ сабийм зэран хуэхъуа; 
хъыджэбзыр и дахагъэм удихьэхын хуэдизу 
гуакΙуэт, статуэткэ къытепщΙыкΙрэ бгъэувмэ, 
яхуэмыгъэщΙагъуэу еплъынт. Лъапсэ, 20.

СТАТЬЯ (2). УрысыбзэкΙэ: сборникым, 
журналым е газетым традзауэ научнэ е 
публицистическэ тхыгъэ мыин. [Омар Шлоссер 
хуетх:] Си статьям къыпэкΙуэнум и ныкъуэр уэ 
уэзмыту хъуну къыщΙэкΙынкъым. Гъуэгуанэ, 100. 
[Гесиод Васэ жиIэм емыдаIуэу:] Журналми схьат зы 
статья диным сытефыщIыхьуи, ари сIахакъым… 
Тепщэч къэзылъэтыхь, 161. 

СТЭКАН (13). Псы, шей сыт хуэдэхэр зэрыраф 
къу зытемыт хьэкъущыкъу. ЦΙыхубзри емыфэу 
стэканитΙым итар графин цΙыкΙум ирикΙэжри 
Ιуихыжащ, къызыΙихам иритыжыну. МелыΙыч, 
441. Псы стэкан Жамбот къищтауэ ЩыгуфΙыкΙыу 

бжэм ар Ιутщ, – Мыпхуэдэпсыр илъэгъуауэ Дэнэ 
щыΙэ псэ зыΙут? Псы. «Партыр ди пашэу», 16.

СТЕПАН (2). «Хъуэпсэгъуэ нур», «Мазэ 
ныкъуэ щхъуантΙэ» романхэм къыхэщ 
лIыхъужь. [Астемыр гупым яжриIэрт:] 
Псыхуабэ къикΙынурэ зы урыс гуэр СтепанкΙэ 
еджэу къэкΙуэнущи абы ещΙэ жиΙэн, зыщΙэ 
фыхуеймэ. Хъуэпсэгъуэ нур, 198. ЦΙыху 
къызэхуэсахэр зыщΙэупщΙауэ Степан жэуап 

СТЕПАН ИЛЬИЧ (203). Еплъ Степан. 
Степан Ильич зэ-тΙэу къыΙихыурэ хуищΙыжащ 
пхъуантэм и бжэр, цΙыхухэм я гуапэ ищΙын 
щхьэкΙэ. Хъуэпсэгъуэ нур, 215. Степан Ильич 
унафэ ищΙащ: – Шыгухур кΙэлъыплъынщ, кΙуэ, 
къэгъэувыΙэ цΙыхур. Хъуэпсэгъуэ нур, 257. Степан 
Ильич лΙы Ιущщ, Инали Къазджэрии – тΙури 
фΙы дыдэу ецΙыху, уеблэмэ хэт сыт игу илъми 
къыбжиΙэнщ. Мазэ ныкъуэ щхъуантΙэ, 528.

С Т Е О Р И Н  ( 1 ) .  К I э р т I о ф у э з д ы г ъ э 
къызыхащIыкI лIэужьыгъуэ. КΙэртΙофуэздыгъэ 
къызыхащΙыкΙ стеорин кхъухьым илъауэ 
къыщΙэкΙынти, мэ Ιей кърихырт, бэуапΙэ 
умыгъуэту. Лъапсэ, 39. 

СТИХ (4). УрысыбзэкΙэ: усэ. Лъым ила стиххэр 
ныкъуэтхыу Бийм фΙэауану къищта? Усэ 
къарукΙэ бийр бгъэсу. «Шум и гъуэгу», 24. Абы 
хуэзгъадэу мы стихыр Зырызу псалъэу зэхэслъхьэу, 
Поэт ныбжьэгъум пхузотхыр, Си гуапэт ар 
къыпIэрыхьэм. Поэтым деж. «Шум и гъуэгу», 114. 
И псалъэр топу е уадэу, Ар революцэм хэтащ, 
Поэт нэгъуэщIхэм хуэмыдэу, И стиххэр уардэу 
уващ. Маяковский. «Бгы лъапэхэм деж», 41. 

СТОЛИЦЭ (2). Урысыбзэ ныкъуэкΙэ: 
къалащхьэ. Дзэм сыкъикΙыу ди столицэм ХьэщΙэ 
хуэдэу сэ сыкΙуат, Щыслъэгъуахэр си гум илъу 
Фызгъэлъагъумэ къезгъэкΙуат. Къуажэ лавкэм. 
«Партыр ди пашэу», 32. ЦIыхубз нащхъуэ пэтIинэр 
Мэзкуу къикIауэ къыщащIэм нэхъ я гуапэ хъуащ, 
столицэм и гъунэгъуу псэууэ къыщIэкIынщ, жаIэу. 
Щынэхужьыкъуэ, 60. 

СТОЛОВЭ (1). Урысыбзэ ныкъуэкΙэ: шхапΙэ. 
Сосрыкъуэ цΙыкΙухэр столовэм щΙишэрт, 
Дорофеич и командэ тыкΙэм зыпищΙыжурэ: – К 
церемониальному маршу, по-эскадронно, дистанция 
три корпуса.... «Церемониальнэ маршым папщIэ, 
эскадронурэ, зэхуакур корпусищу...». Мазэ ныкъуэ 
щхъуантΙэ, 555. 

СТРАНА (1). УрысыбзэкΙэ: къэрал. [Къазджэрий 
къоджэ:] Что ищет он в стране далекой, Что 
кинул он в краю родном «Сыт ибгынауэ игу 
имыкΙыр? Хэгъуэгу сыт хуейуэ ар ежьа?». Мазэ 
ныкъуэ щхъуантΙэ, 610. 

СТРАПИЛ (4). УрысыбзэкΙэ: я щхьэ кΙапитΙыр 
зэкΙэрыΙулΙауэ, я щΙагъ кΙапитΙыр зэкΙэщΙэхауэ 
бгыкъум и кΙапэ зырызым тету унэм и щхьэр 
щаΙэткΙэ трагъэувэ пхъэ. Бгыкъу, страпил 
сытхэм мафΙэ къыпылъэлъу къехуэхами, 
цΙыхухэр шынэртэкъым. Хъуэпсэгъуэ нур, 256. 
[Исхьэкъ:] – Зи гугъу пщIы хьэрфыр зэщхь дунейм 
теткъым унащхьэм трагъэувэ страпилым фIэкIа, 



– 822 –
къыбгурыIуа? – жиIэу. Мазэ ныкъуэ щхъуантIэ, 503. 
АрщхьэкIэ абыкIэ псори зэакъылэгъу хъуртэкъым: 
зэрыбкIэ тха «А»-р страпилым ещхьмэ, Iэрытх 
«А»-р джэду шыр щысым нэхъ тохуэ, жаIэрти. 
Мазэ ныкъуэ щхъуантIэ, 503. 

СТРЕЛКЭ (2). 1. (1). Урысыбзэ ныкъуэкΙэ: 
компасым (дунейм и лъэныкъуэхэр къызэрагъуэт) 
и кум иту къэблэ, ищхъэрэ лъэныкъуэхэр 
къэзыгъэлъагъуэ. [Дадэр компасым еплъурэ:] 
Стрелкэ хужьым къэблэр къигъэлъагъуэу жиΙэкъэ! 
Тепщэч къэзылъэтыхь, 147. 2. (1). Зыгъэлъагъуэ 
нагъыщэ, здигъэлъагъуэ лъэныкъуэмкΙэ и пэм 
деж екъуа цΙыкΙуитΙкΙэ папцΙэ щΙауэ Блыным 
кΙэрыΙулΙа стрелкэм къигъэлъагъуэрт паркым 
бомбоубежище щыΙэуи, абыкΙэ тΙури [Иринэрэ 
Апчарэрэ] жэрт. Нал къута, 279.

СТРЕПТОЦИД (1). УрысыбзэкΙэ: уз зэрыцIалэ 
лIэужьыгъуэ гуэрхэр зэрагъэхъуж хущхъуэ. 
[Апчарэ:] Дэнэ мыгъуэм къитхыну стрептоцид 
плъыжьрэ аспиринрэ? Нал къута, 279.

СТРОЕВОЙ: СТРОЕВОЙ ПОДГОТОВКЭ 
(1). УрысыбзэкΙэ: зэбгъурыту (зэкІэлъхьэужьу) 
къызэракIухь щIыкIэм егъэсэныгъэ. Иныкъуэми 
к ъ ак Ι у х ь - н а к Ι у х ь у  с тр о е в о й  п о дг о то вк э 
ирагъэкΙуэкΙырт. Нал къута, 246. 

СТРОЙ (7). УрысыбзэкΙэ: сатыр тэмэму 
зэхэува цΙыху гуп. Пщэдджыжьым жьыуэ псори 
къэтэджащ, зизылъэфыхь къахэмыкΙыу, строим 
фынакΙуэ, зэрыжаΙэуи, цΙыкΙухэр зэрыщΙэхащ. 
Мазэ ныкъуэ щхъуантΙэ, 604. Локотош и гум 
къэкΙащ зы дезертир гуэр къигъуэту партизан 
отрядыр строй ищΙурэ я нэкΙэ ялъагъуу хуэфащэ 
ирищΙэну. Нал къута, 254. Тафэ щхъуантIэм 
мэзым хэту Лагерь пщыIэр хыболъагъуэ, Строй 
ящIауэ, мес, зэхэту, Я пIэм цIыкIухэр имызагъэу 
Пионерхэр хьэщIэ лъапIэм Пэплъэу хэтхэщ мо мэз 
лъапэм. «Тисей», 481.

СТУДЕНТ (17). ЕджапΙэ нэхъыщхьэм щеджэ 
еджакΙуэ. [Хьэбибэ Апчарэ жриIэу:] Фэ школ, 
образованэ, студент жывоΙэри фызыхэмыт 
щыΙэкъым. Щынэхужьыкъуэ, 18. ЛэтΙифэ 
куэд лъандэрэ абы гу лъитащи, студентхэр 
нэ жагъуэкΙэ къызигъэплъыну иужь итщ, 
къахуэзэмэ, си Ιей фΙэкΙа сифΙ лъэпкъ жиΙэнукъым, 
щΙалэгъуалэми яфΙэфΙыххэкъым абы сиубу. 
Лъапсэ, 9. Студентыр мэΙэбэри птулъкΙитΙыр 
егъэджакΙуэм хуегъэкΙуатэ вагъуитху коньякым 
тетыр нэхъ илъагъун хуэдэу. КΙапсэ кΙапэ, 16.

СТЮАРДЕССЭ (1). Урысыбзэ ныкъуэкΙэ: 
кхъухьлъатэхэм ис цΙыхухэм зыхуей-
зыхуэныкъуэхэмкΙэ сэбэп яхуэхъу лэжьакIуэ. 
Хъыджэбз гуакΙуэу стюардессэм Дигу къэмыкΙыр 
къытхуегъэкΙ. Тенджызым дыщхьэщыту. 
«Батырыбжьэ», 51.

СТIОЛ (87). ЩылажьэкΙэ, щышхэкΙэ, нэгъуэщΙ 
къинэмыщΙхэм деж зыгуэр зытрагъэувэ е 
зытралъхьэ унэлъащΙэ лΙэужьыгъуэ. СтΙолым 
телефон фΙыцΙэжь тетщи, сезыджа лΙыр тхьэм 
ещΙэ зэпсалъэу зи псалъэ зэпыча хъуар – трубкэу 
телефоным бгъэдэлъар къещтэри жеΙэ: «КъакΙуэ 
икΙэщΙыпΙэкΙэ, укъызэрысу сынопсэлъэнщ…» 

МелыΙыч, 459. Инал къишар стΙолым бгъэдэсщ 
зигъэбаринэу, техьэпщΙи сыти хуейкъым, еплъ, 
дапщэрэ ухуейми. Мазэ ныкъуэ щхъуантΙэ, 590. 
Дадий и щΙалэм емыплъу Топлъызэ и нэр стΙол 
лъакъуэм. «Адэ», 134.

◊ СтIол къэгъэувын (1). Ерыскъы куэд телъу 
Іэнэ гъэувын. СтІол къагъэувар жыпІэнущи, 
телъыджэщ, Раисэ гурэ псэкІэ фІэІэфІу егугъуащи. 
Лъапсэ, 79. 

СУ (1). зэрызып. Макъ гуэр кърырагъэлъагъуэ. 
Кхъащхьэхэм мывэ сынхэм зыкъуагъапщкΙуэурэ 
[щIалэ цIыкIухэм] «ду», «су» жаΙэу фоч «ягъауэрт», 
иныкъуэми ныбафэкΙэ къапщыхьырт. Мазэ 
ныкъуэ щхъуантΙэ, 580. 

СУБХЬЭН: СУБХЬЭН АЛЫХЬ (1). дин. Псори 
зыхузэфІэкІ, къаруушхуэ зиІэ. И псэ тІэкІур 
къызэрихьыжам [Нурхьэлий] нэхъ гуфІэгъуэ 
имыІэу щыта пэтми, ущыуэнкІэ хъунущ. Субхьэн 
Алыхь. Хъуэпсэгъуэ нур, 155.

СУВОРОВ (1). Урыс дзэзешэ, генералиссимус. 
Суворов, Кутузов сымэ я дзэм адыгэ эскадронхэр 
хэту зэрыщытари я гум къагъэкΙыж [оборонэмкΙэ 
комитетым хэтхэм]. Щынэхужьыкъуэ, 40. 

СУД I (5). УрысыбзэкΙэ: судыр зыщΙэ. 
Судхэр пΙащΙэу къалэм къикΙри Ιуэху ящΙэным 
къыщΙадзат, «Псори зыщΙэр» сыт зылъэкΙри 
Ахэр арти мис къэсат. «Бдзэжьеящэм ипхъу», 
157. «Дгъэсынщ поэтыр» жиІэу судым ТІэуней 
суд ящІэу зэхахат. Данте. «Дамыгъэ», 115. 
[Капитаным Якъуб жриIэу:] Суду улэжьащ. Хабзэр 
уощIэ, законным ущыгъуазэщ. Нал къута, 274. 

СУД II (24). ЦΙыхухэм, ΙуэхущΙапΙэхэм яку 
къыдэхъуэ зэныкъуэкъухэр зэхэзыгъэкΙ, уголовнэ 
Ιуэхухэм хэплъэ къэрал орган. [БырмамытI:] 
Ιуэхур судым нэсри сигъэтΙысыну къадыр си ужь 
къихьащ. ХьэщΙэ лъапΙэ, 398. [Къадым жиΙэу:] 
ФыкΙуи фэр-фэру фызэгурыΙуэж, – жиΙэри судыр 
абдеж щиухащ, ириджахэри къиутΙыпщыжащ. 
Хьэсэпэхъумэ, 418. Къэтхъэным и судыр укІкІэ 
иригъэщІэн щхьэкІэ, Ислъэмей къуажэм лІищэм 
щІигъу дригъэшри игъэкІуэдащ (Къалмыкъ 
БетΙал). Зи лъэрыгъыпс тІыгъа, 526.

 СУДЫМ ЕТЫН (5). Къэралым щекIуэкI хабзэм 
тетын щхьэкIэ судым унафэ къыхуегъэщIын. 
Къызумытыжыххэми судым уестынкъым, – жиΙэу 
Рахьим [Дисэ хуэгъэзауэ], гуфΙэ зэпытурэ, щΙакхъуэ 
тхъуэплъ ин къытрилъхьащ, абы къыщΙигъуащ 
сэмбым изу кΙэнфет, прунж. Хъуэпсэгъуэ нур, 
130. [Къазджэрий Астемыр жриΙэу:] Тырку 
сыздэщыIам, абы ещхьыркъабзэу, судым сратауэ 
щытати, си щхьэ Iуэху щызесхуэжым, уи 
псэлъэкIар си гум къэзгъэкIыжат. Мазэ ныкъуэ 
щхъуантIэ, 566.

СУД ТЕЩΙЫХЬЫН (6). Къуэншагъэ зылэжьа 
гуэр суд пащхьэм ишауэ суд трегъэщIыхьын, и 
унафэ хабзэкIэ егъэщIын. Дезертир ягъэтΙысари 
здишэну хуежьати, Локотош идакъым: суд 
тетщΙыхьыну дызэгурыΙуащ, жиΙэри. Нал 
къута, 294. Арыншами езым [Локотош] шэч 
къытрихьэрт, дезертирхэм суд зэрытещIыхьын 
хуейм. Нал къута, 265. Уеблэмэ, нобэ къызэхуэса 

къомым Мэтхъэным суд тращIыхьыну 
къэрэхьэлъкъыр къызэхуашэсауэ зи гугъэу яхэтри 
мащIэтэкъым. Хъуэпсэгъуэ нур, 320. 

СУД УНАФЭ (1). Хабзэм тету судым ищI 
унафэ, приговор. [Дэфэрэдж:] Операцэ зи ужь 
дитыр, насып диΙэмэ, фΙыкΙэ зэфΙэкΙынщ, зыгуэр 
къэхъужыкъуэмэ, абы сабэ зэрыдрипхъеинур си 
нэгу щΙэтщ, суд унафэкΙэ лΙар зэгуэгъэжын хуей 
хъумэ, комиссэм езыр яхэту къэсынщ, вжесΙатэкъэ 
операцэ фымыщΙ жысΙэу, фыкъызэдэΙуакъым, 
нтΙэ, фи цыр фхуэсщынщ нобэ жиΙэу. Лъапсэ, 16.

СУД ЩIЭН (7). СудкΙэ зыгуэрым и унафэ щΙын. 
«Дгъэсынщ поэтыр» жиΙэу судым ТΙэуней суд ящΙэу 
зэхахат. Данте. «Дамыгъэ», 115. [Залымджэрий 
жиΙэу:] Фи щхьэр пызогъалъэри мащIэщ, укIкIэ суд 
сощIэри – фи дежкIэ дыщэщ. Хъуэпсэгъуэ нур, 292.

СУДЫР УКІКΙЭ ЩIЭН (3). Къуаншагъэ 
зылэжьа цІыхур яукIыну судым унафэ къищтэн. 
Къэтхъэным и судыр укІкІэ иригъэщІэн 
щхьэкІэ, Ислъамей къуажэм лІищэм щІигъу 
дригъэшри игъэкІуэдащ. Зи лъэрыгъыпс тІыгъэ, 
526. [Къэрэгъулыр Мэмэт-щIакъуэ еупщIу:] – 
УкІкІэ уи судыр ящІэнумэ-щэ? Лъапсэ, 50. Сэ 
укІ птеслъхьэнкъым – икІ мы хэкум, Зыдэхь 
уэ мылъкууи узыхуейр. ЛІыхъужь хъыбар. 
«Мывэ хуабэ», 180.

СУДНО (1). УрысыбзэкΙэ: цΙыху, хьэпшып, 
нэгъуэщΙхэр кърырашэкΙыу псым тет кхъухь. 
ХьэтΙрэмтΙыгу си нэр къъыхуикΙ щыхъуар 
еджэн къыщΙэздзэу урысыбзэ тΙэкΙуи зэзгъэщΙа 
нэужькΙэщ, сыту жыΙэт: зэгуэр сымыщΙэххэу 
Пушкин итхам ящыщу усэ срихьэлΙащ, 
мыбы хуэдэу: «Не в набегах отбивать коней с 
ногайскими быками, и с боя взятыми рабами суда 
в Анапе нагружать». «ЗекІуэхэракъым шыхэмрэ 
нэгъуей гуухэмрэ къащытепхынур, зэзауэм 
гъэр щыпщІахэр Анапэ деж кхъухьхэм ярыз 
щыпщIынур». Лъапсэ, 6-7.

СУДЬЯ (5). УрысыбзэкΙэ: судыщΙэ. 
[Судья:] ТIэкIу фыщысхьым фыщIэщхъунщ. 
«Бдзэжьеящэм ипхъу», 158. [Судья:] УнэцIэфIкъэ 
сэ симыIэр. «Бдзэжьеящэм ипхъу», 158. [Судья:] 
Пэж фгъэпщкIуныр фэ флъэкIынкъым, Дэ 
бэлыхьу къыттефлъхьахэр ФымыпIащIэ, фэ 
фхуэгъункъым. «Бдзэжьеящэм ипхъу», 159.

СУКЪ (1). ХьэрыпыбзэкIэ: бэзэр. Хьэпшып, 
пхъэщхьэмыщхьэ, хадэхэкΙ, н.къ. щащэ. [Абу-
Деруиш унэгуащэм жриΙэу:] Тхьэмахуэ енкΙэ 
дызэбгъэдэсынщ, зэгъусэу сукъым дыкΙуэнщи, 
д

СУЛЪТIАН (4). Языныкъуэ муслъымэн 
къэралхэм пащтыхьым зэреджэ цΙэ. Езыри 
[Бейбарс] мамлюкым куэдрэ яхэмыту, дзэпщу 
щыхахым, сулътΙан дыдэр къыфΙэлΙыкΙ хъуащ. 
Лъапсэ, 100. Тырку пащтыхьым и гаремым щIэс 
фыз къомым емынэр къащыхыхьэм, сулътIаным 
кхъухь къигъакIуэри си анэшхуэр иригъэшауэ 
щытащ: «Истамбыл дэлъ мылъкур узот, емынэм 
цIыхубз дахэ къомыр къебгъэлмэ», – жиIэри. 
Лъапсэ, 28. Бий зытекIуам къытрахауэ хъыджэбз 
тхьэIухуд защIэу зыкъом пащтыхьым и деж 

ирагъэшати, тхьэлъэIушхуэр екIуэкIыу Бейбарс 
сулътIаным бгъэдыхьэри елъэIуащ: - Зиусхьэн, ди 
къару дэкIам пщIэшхуэ хуэпщIауэ къэтлъытэнт, 
мо тхьэIухудхэм ящыщ зы нэхъ мыхъуми 
къытхуэбгъэфэщатэмэ, - жиIэри. Лъапсэ, 100.

СУМКЭ (8). Къэлътмакъ, хъуржын. Фэм, 
хъыданым е нэгъуэщΙым къыхэщΙыкΙауэ 
зыгуэр илъу къызэрырахьэкΙ. Письмор и 
сумкэм щегъэпщкΙури, Нэщхъейуэ пощтзехьэр 
ΙуокΙыжыр. Пощтзехьэ пщащэ. «Шум и гъуэгу», 
65. Бахъуэм и сумкэм материалыр дэз хъуащ. 
Нал къута, 262. Дзэшу къыпидз щымыIэ: Жэмыр 
къэпшамэ, Iэхъуэм дэсхунщ, – жеIэри сумкэ 
фIыцIэжь иIыгъар бжэIупэмкIэ едзыр, и губжьыр 
зыхуихьынур имыщIэу. КIапсэ кIапэ, 17. 

СУМКΙЭ (1). Еплъ сумкэ. Локотош и нитΙыр 
къалмыкъ цΙыхубзым и сумкΙэм къищ птулъкΙэм 
тенат. Нал къута, 243.

СУП (3). УрысыбзэкΙэ: лы, бдзэжьей, хугу, 
прунж, нэгъуэщΙ къинэмыщΙхэр хэлъу ягъавэ 
шхыныгъуэ. Къардэн Сэлим шхапΙэмкΙэ 
къыщΙашэри, лы хэлъу супыфΙ ирагъэфэнути, 
идакъым, сымэжалΙэркъым, жиΙэри. Мазэ ныкъуэ 
щхъуантΙэ, 605. Къазджэрий и гуапэ ищIмэ фIэфIу, 
Матренэ лъэкI къигъанэртэкъым пщэфIэнкIэ, 
нышэдибэрей супри кIуапIэ имыIэжу супIыфIт. 
Мазэ ныкъуэ щхъуантIэ, 605. 

СУРЭ (2). дин. КъурΙэныр пычыгъуэу 116-рэ 
мэхъури дэтхэнэ зы пычыгъуэми сурэкΙэ йоджэ. 
Мащэм деж нахьэса нэужь, дыуэ тращΙащ, молэри 
«йа-син» жыхуиΙэ сурэм къеджащ. Лъапсэ, 108. 
Ар арамэ, КъурIэным щыщ сурэ сыкъыфхуеджнщ 
жысIэнути, псалъэр къызжьэдэмыкI щIыкIэ 
вертолет макъ къэIуащ. ХьэщIэ лъапIэ, 401. 

СУРЭТ (57). 1. (45). СурэттехкΙэ траха теплъэ. 
Уэ уи сурэтыр сфΙэкΙуэдауэ Сыхэтщ мычэму 
сэ бэлыхь. Поэзие. «Мывэ хуабэ», 13. [Исхьэкъ 
Лу жриΙэу:] Си сурэти итщ, тΙысэ мыбы, 
къэрэхьэлъкъым зэрагъэлъагъу. Мазэ ныкъуэ 
щхъуантΙэ, 635. Сэламыхьу гупыр къакIуэу Итщ 
сурэтым хэIупщIыкIыу, Ахэр псори ди гуфIакIуэщ. 
Лъэпкъхэм я тыгъэ. «Партыр ди пашэу», 59. 2. 
(12). Теплъэ. Сэ сыпхуоусэ Бахъсэным – Уэ дэ 
дгъэсауэ уэ иным, Уи ткΙуэпс къарухэр солъытэ, 
Усэ сурэту сохутэ. Кавказым и уэрэд. «Бгы 
лъапэхэм деж», 98. А гуащэ ябгэу Зи гыбзэ иным 
И дуней нэхур Къытокъутэжыр Зэрыщытауэ, 
Блащхъуэ сурэту Сэтэней гуащэр Къонэр утыкум. 
«ЩΙалэгъуэ щΙыналъэ», 427. 3. (3). Мывэм, 
мраморым, нэгъуэщΙым къыхащΙыкΙ зыгуэрым 
и теплъэ. Ιуащхьэмахуи къыгуауду Уи сурэти арщ 
щΙащΙар. ЩоджэнцΙыкΙу Алий и сурэт. «Мывэ 
хуабэ», 143. Къылышбийр зыгуэрым егупсысырт, 
стIолым тета шыгун цIыху сурэт гуэр къищтауэ 
абы ириджэгуурэ, Ботэщыр зэпиплъыхьырт. 
Хъуэпсэгъуэ нур, 120. ЗэлІзэфызым я пІэ иту ЦІыху 
сурэтхэр мывэу жащ. Коджарахэ. «Батырыбжьэ», 
86. 4. (2). Зыгуэрым и теплъэ къэрэндащ, краскэ, 
нэгъуэщΙкΙэ щΙауэ. Думэсарэ абы щхьэкΙэ [Чачэ 
ищIам щхьэкIэ] дыхьэшхырт: – ЛΙо, Чачэ, уэшх 
къызэрешхыу, а сурэтыр кΙуэдыжынущ, ахърэтым 

нэмысу. Мазэ ныкъуэ щхъуантΙэ, 638. Сурэт 
щIынкIэ Арбузик ахъырзэман гуэру къыщIэкIащ. 
Мазэ ныкъуэ щхъуантIэ, 629.

СУРЭТ ЗЫТРЕГЪЭХЫН 1). СурэттехкIэ уи 
теплъэр къегъэгъэлъэгъуэн. Сэри къызгурыΙуат а 
тΙур куэд лъандэрэ зэрызэрыцΙыхур, уеблэмэ зэгуэр 
сурэттехым дыкΙуэри щыми сурэт зытредгъэхат. 
Зи лъэрыгъыпс тΙыгъа, 518. 

СУРЭТ ТЕХЫН (7). СурэттехкIэ зыгуэрым 
и теплъэ къэгъэлъэгъуэн. Джэдкъазыр зей 
цΙыхубзым адакъэ хужьыр ΙэкΙэ иΙыгъыу, 
бабыщ шыр быныр и куэщΙым ису сурэт трах. 
Бабыщыкъуэ адакъэпщ, 489. [Ιэдэм Исхьэкъ 
жриΙэу:] Уэлэхьи, иджытэм сурэт щыптрахын 
хуеяр. Мазэ ныкъуэ щхъуантΙэ, 508. 

СУРЭТ ЩΙЫН (15). Зыгуэрым и теплъэ 
къэрэндащ с.ху. къэгъэлъэгъуэн. Тинэ фΙэкΙа зи 
сурэт ящΙын сыту ямыгъуэтарэ мыбы, жаΙэу 
зэхэпхырт. Мазэ ныкъуэ щхъуантΙэ, 638. Сэ 
фΙыщΙэ жыги схухасакъым, Сурэту сщΙари 
мыхъупа. Фи нэр жанщ. «Дамыгъэ», 52. 

СУРЭТТЕХ (3). Сурэт тезых, сурэт техыныр зи 
ΙэщΙагъэ. ЯмыщIэххэу, инкубатор адакъэм бабыщ 
шыр къришащ, жаIэу щызэхахым, къалэм къикIри 
сурэттех къэсащ, щIэныгъэлIхэр я гъусэу, Бабыщ 
шырым зезыта адакъэ хужьым сурэт трах, 
адэкIэ-мыдэкIэ къыпажыхь, адакъэр къаубыду и 
щIыбым бабыщ шыр трагъэтIысхьэну хуожьэ. 
Бабыщыкъуэ адакъэпщ, 489. Си Ιуэхут итΙанэ 
сурэттехыу къалэм дэсыр къызэхуэмыстэмэ. 
Бабыщыкъуэ адакъэпщ, 492. Сэри къызгурыIуат а 
тIур куэд лъандэрэ зэрызэрыцIыхур, уеблэмэ зэгуэр 
сурэттехым дыкIуэри щыми сурэт зытредгъэхат. 
Зи лъэрыгъыпс тIыгъа, 518. 

СУФЛЕР (1). Театрым и лэжьакΙуэ, актерхэм 
текстыр ящыгъупщэжмэ, яжезыΙэ. Зым и 
кΙэрахъуэр шэщым щΙэлът, шы Ιэпслъэпсым хэлъу, 
адрейм пщэфΙапΙэм гъэтΙылъыпΙэ къыщигъуэтауэ 
щиΙыгът, ещанэм унащхьэр къэнжалти, уэшхыпс 
къызэрежэх бжьамийм и кΙуэцΙым е клубым 
суфлер зэрыс кумбым илъу зэрихьэрт. Зи 
лъэрыгъыпс тΙыгъа, 531.

СУШИЛКЭ (1). Зыгуэрхэр щагъэгъущ 
щΙэлъхьэпΙэ, щΙэтыпΙэ. Сушилкэ хуэдэу гуэщ 
кΙыхь къомым чырбыш щΙэлът, ямыгъэжьауэ. Нал 
къута, 278. 

СЦЕНЭ (15). Театрым и Ιыхьэ, артистхэр 
щыджэгу хэΙэтыкΙа щΙыпΙэ. Сэ анэ симыΙэу, 
сызеиншэу, дауэ сценэм сыкъиувэу си анэм 
сепсалъэ хуэдэу зэрызысщΙынур? – жиΙэрт [Тинэ]. 
Мазэ ныкъуэ щхъуантΙэ, 637. Апчарэ иувыкΙри 
клубыжьым и сценэм ит хуэдэу зыкъыфΙэщΙыжауэ 
усэм къеджащ. Щынэхужьыкъуэ, 23. [Астемыр:] 
Дунейм зэрытетыр зыщ, сценэм зэрихьэу – 
нэгъуэщI зыщ. Мазэ ныкъуэ щхъуантIэ, 642. 

СЧЕТ (1). УрысыбзэкΙэ: пшхам е къэпщэхуам и 
уасэ зэрыт тхылъымпΙэ. ГъэщΙэгъуэнри аратэкъэ: 
зыми хьэрэм ишхауэ гу лъататэкъым, яшха-
ирафам и уасэр щаткΙэ счетым псори тэмэму 
иратхэрт, сыту жыпΙэмэ, абы я директор 
Раисэ МуратовнэкΙэ зэджэр ткΙийт, лей 

иратхауэ илъэгъуакъэ – зэфΙэкΙат, официанткэр 
тримыгъэкΙыну Ιэмал зимыΙэт. Лъапсэ, 25. 

СЫБЫР (8). Урысейм щыΙэ щΙыпΙэцΙэ. [Адэ-
мыдэкΙэ къигуоукΙыу цΙыкΙухэм жаΙэрт:] НэщΙ 
исыр жэнэтым кΙуэуэ щытмэ, молэр Сыбыр 
ягъакΙуэрэт? Мазэ ныкъуэ щхъуантΙэ, 549. 
[Стеапн Ильич Астемыр жриIэу:] А лъэхъэнэм 
сэ Сыбыр сыкъикΙыжа къудейуэ, госпиталым 
пэшхьэкугъэплъу сыщылажьэрт, уэри уΙэгъэ 
ухъуауэ санитарнэ мафΙэгукΙэ укъашат. Мазэ 
ныкъуэ щхъуантΙэ, 567. А тΙум ΙэплΙэшхуэ 
зрамышэкΙыу хъунт, Елдар и адэ Сыбыр ягъэкΙуауэ 
щытар Степан Ильич и куэщΙым илъу лΙат. 
Хъуэпсэгъуэ нур, 201.

СЫВОРОТКЭ (1). Зэрагъэхъуж, цΙыхум 
и лажьэр къызэращΙэ препарат. Иджы ар 
пхузэфΙэкΙын папщΙэ [сабий узыншэр фэрэкIкIэ 
цIэлэныр], сывороткэ хэлъу хущхъуэ сабийм 
халъхьэ. Лъапсэ, 29. 

СЫГЪЫIЭ (1). Тхьэ соIуэ. ЖэщкΙэ уэздыгъэр 
згъэункΙыфΙмэ, - жиΙэрт Мэсхьуд, - уи фыз дахэр 
си деж хэлъ хуэдэу къысфΙощΙкΙэ, сыгъыΙэ… 
Хъуэпсэгъуэ нур, 153.

СЫДЖ I (17). ГъукΙэ Ιэмэпсымэ, гъущΙ 
зытрауΙухь. Хышхуэ Ιуфэм сыдж ву макъыр 
Щызэхохыр зи мыувыΙэу. «Тисей», 509. Си 
къуэш нэхъыжьыр ΙэпщΙэлъапщΙэт, Сыдж 
игъэувауэ щΙэтт, Сэ шей сефэну сытΙысамэ, 
Къызамытыххэт зы шейщΙэт. Ныжэбэ жэщи, 
нэхур щыху. «Щхьэлыкъуэ», 384. 

СЫДЖ II (8). Джэдкъаз, къуалэбзу 
языныкъуэхэм я щхьэм къыхэкΙ лы ΙупщΙэ. 
Адакъэ хужьыр щыжьэхэлъэм, Джэлил къапхъуэри 
инкубаторыкъуэ адакъэм и сыдж плъыжьыбзэр 
зыIэригъэхьэри еIэурэ-еIэурэ адакъэ хужьыр 
IумпIафIэ ищIауэ джэдкъазым къалъагъуу 
кърешэкI, кърелъэфэкI, и адакъагъэр здынэсыр 
зригъэщIэну. Бабыщыкъуэ адакъэпщ, 480. 
Джэлили жиΙащ: - Сэ сыадакъэу сыдж стеткъым, 
уи нэвагъуэр уэзмыгъэлъагъужмэ. Бабыщыкъуэ 
адакъэпщ, 481. Япэу хьэщΙэу къакΙуэм яшхынур 
уэращ, - жиΙэу Джэлил и пэр зэтризати, сыджыр 
ΙэщΙэкΙа хъуащ. Бабыщыкъуэ адакъэпщ, 481. 

СЫЗ (4). Мыхьэнэ иΙэкъым, псалъэм 
и зы Ιыхьэщ. [Бот:] АтIэ «сыз» жыхуиIэ 
тIэкIур псалъэм пыудатэмэ, псори хъарзынэу 
зэдэпсэуэнут, я псэр зы чысэм илъу. Хъуэпсэгъуэ 
нур, 267. [Долэт:] «Къулейсыз» жыхуиΙэ псалъэм 
«сыз» закъуэр пыдывгъэгъэкΙи, согъэпцΙ, зы 
дыхуеймэ фΙэкΙа. Хъуэпсэгъуэ нур, 269. «Сыз» 
закъуэм дыкъызэIещIэ, армыхъумэ дытыншат, – 

СЫЗРАШЭКΙЫЖЫН (1). Си псэм хуэдэ; си 
дуней нэху. Мес уи дэлъхур, а си Албиян, а зи анэжь 
мыгъуэр къурмэн зыхуэхъун, а сызрашэкΙыжын, 
нацдивизэм хэтщ, нэбэ кΙуэни, пщэдей кΙуэни 
зауэм. Щынэхужьыкъуэ, 24. 

СЫМАДЖЭ (167). Мыузыншэ, уз къызэуз. 
ЛΙы сымаджэр апхуэдизкΙэ гуфΙати, къеузари 
щыгъупщэжат. МелыΙыч, 447. [Псэун Iурарэ 
жриIэу:] УгущΙэгъуншэтэкъэ, илъэсищ фΙэкΙ 

мыхъуа уи сабий сымаджэр и псэм еджэжу хэлъу 
уэ зыбгъэнысащΙэу лэгъунэм ущыщΙэсам? Къалэн, 
435. [Дэфэрэдж:] Сэри сымаджэм и дэфтэрым 
сеплъати, гу лъыстащ псоми, дохутырхэм хущхъуэ 
ирахьэлIэм дагъуэ хуэпщIын щыIэтэкъым, ауэ 
сэбэп хуэхъуни хэлътэкъым. Лъапсэ, 10. 

СЫМАДЖЭ ХЪУН (12). Уз гуэрым иубыдын. 
Щхьэгъусэ иΙар лΙэри щΙилъхьэжащ, бын Алыхьым 
къритакъым, хьэжы ищΙыну мурад иΙати, 
хьэжыщΙ кΙуэгъуэ къэсыху сымаджэ хъуурэ щэ 
къэнэжыгъуэ къэнэжати, къызэхъулΙэну Алыхьым 
иухауэ къыщΙэкΙынкъым, жиΙэри щигъэтыжащ. 
Аргъуей, 386.

СЫМАДЖЭЩ (29). Сымаджэхэр зыщΙэлъ, 
ахэр щагъэхъуж, абыхэм къыщеΙэзэ унэ. 
ИкΙэщΙыпΙэкΙэ дохутыр къашати, сымаджэщым 
ямышэну Ιэмал имыΙэу [щIалэ сымаджэр] 
унафэ ищΙащ. Зи лъэрыгъыпс тΙыгъа, 531. 
ХуэмышыΙэжуи щΙоупщΙэ: «УΙэгъэ хъуамэ, а 
Ιэщыр Щхьэ сымаджэщым мыкΙуарэ?» «Адэ», 
136. [Нэгъуджэм шоферым жриIэу:] Иджыпсту 
сымаджэщым нэмыгъэсамэ [фызыр], къулейсыз 
хъунущ. Гъуэгуанэ, 131.

СЫМЭДЖЭН (мэсымаджэ) лъэмыΙ. (9). 
Сымаджэу щытын, уз гуэр къеузын. [Бот:] Астемыр 
уIэгъэщ, дэри дысымаджэщ. Хъуэпсэгъуэ нур, 274. 
[Бэлацэ:] – Степан Ильич щысымэджам и джабэм 
щΙэлъа фочыр тΙыгъщ. Хъуъпсэгъуэ нур, 299. Лусанэ 
и анэр сымаджэщ, жьэн уз йофыкI. Мазэ ныкъуэ 
щхъуантIэ, 617.

СЫМЭ (117). частицэ. НэгъуэщΙхэри. Лу сымэ 
ялъагъунур нэхъыбэжщ, насып яΙэкъэ абыхэм. 
Хъуэпсэгъуэ нур, 226. Нэхъ зыхуэмышэчхэм зэдауэу 
къаублэ щхьэкΙэ, Сэид сымэ къафΙэΙуэхутэкъым. 
Мазэ ныкъуэ щхъуантΙэ, 646. Аргуэру бомбэ 
къыщехуэх дыдэм, подвалыбжэр къыIуахри Иринэ 
сымэ щIыхьащ. Нал къута, 220. 

СЫН I (2). УрысыбзэкІэ: къуэ. Фыз псоми бзэкΙэ 
ятекΙуэр Хьэбибэти, ар аргуэру ΙупщΙ къэхъуащ 
[сэлэтхэм захуигъазэу:] – Ей, товарищ, мой сын… 
Албиян, минометный командир… видаль?... «Ей 
ныбжьэгъу, си къуэр, Албиян, миномет гъауэхэм 
я командирыр, умылъэгъуауэ пIэрэ»? – жиІэу 
яхэупщІыхьырти. Нал къута, 212. [Астемыр Степан 
жриIэу:] Это наш сын, один и другой, Лу и Тембот 
называется. «Мыр ди къуэщ, мыри модрейри, Лурэ 
Темботрэщ зэреджэр». Хъуэпсэгъуэ нур, 309.

СЫН II (22). Дунейм ехыжам и кхъащхьэ 
трагъэувэ е нэгъуэщΙыпΙэ щыхуагъэув мывэм, пхъэм 
къыхэщΙыкΙауэ. Си анэм и бзэм мывэ сыныр Псалъэ 
къэскΙэ хузогъэж. УбзэмыΙумэ, бгъуэтыжынкъым… 
«Батырыбжьэ», 53. ЩΙым и гъуни сыщыщΙэфлъхьэ, 
Мывэ сынри сыту сщΙын? Къэзгъэзэнущ сэ. 
«Батырыбжьэ», 66. Жьы хуабэр удзхэм телъадэм, А 
пыΙэм ит закъуэр мыхъейуэ ЗэфΙэтщ, сын хуэдэу – 
мэщыгъуэ, Ей хуэдэщ гуауэр, нэщхъейщи. Жыр пыІэ. 
«Шум и гъуэгу», 49. 

СЫРЫМЭ (1). МафΙэм исам и мэ. Хьэуам хэз 
хъуами сырымэр, Ар зи къэмыскІэу къоплъых, 
Бгы мамырыгъэр ехъумэ, И пьедесталым къемых. 

СЫРЫХУ (7). Зи щхьэц, набдзэ, пащΙэ сыт 
хуэдэхэр гъуэ-хужьыфэу щыт. Классым щΙэсыр 
нэкΙэ щΙалэ хъурей сырыху цΙыкΙум еплъырт. 
Мазэ ныкъуэ щхъуантΙэ, 611. ЩIалэм гурыщхъуэ 
езыгъэщIыр си дежкIэ гурыIуэгъуэт: сысырыхущи, 
аращ, губгъуэрыс Шамум срещхьу сыфIыцIэтэмэ, 
даутIыпщыжри дежьэжат. ХьэщIэ лъапIэ, 401. 
Урыс хъыджэбз цIыкIу, щхьэц сырыхуу, нащхъуэу, 
къэрабгъэу икIи пэтIинэу, къишэри, «мыращ, ди 
анэ, уи нысэр – и цIэр Иринэ Федоровнэщ» жиIэри 
[Албиян] ежьэжащ. Щынэхужьыкъуэ, 26. 

СЫРЫХУФЭ (1). Хужьыфэ, гъуабжафэ. Сы-
рыхуфэт, сэ схуэдабзэу, арщхьэкΙэ сэ сыздэкΙуэм 
мыкΙуэн щхьэкΙэ, сымаджэ нэпцΙ зищΙри 
яхуэкΙуакъым. ХьэщΙэ лъапΙэ, 398. 

СЫСЕЙ (10). еигъэ цΙэп. Сэ збгъэдэлъ, 
сэ къызэхьэлΙа. Унэ кΙыфΙым Нурхьэлий 
щΙэст, кхъуэщын сэкурэм изу ахъшэ пашкΙэм 
хэпэщэщыхьу. – Мыр сысейщ… мыри… мыри 
сысей? Хъуэпсэгъуэ нур, 229. Иджы сысейщи чэзур, 
Ιэщэ шынагъуэр сΙэщΙэлъщ, И теплъэр дахэщ, 
мэцΙур, Бийм фΙэмыкΙыну игу хэлъщ. Си адэм. «Бгы 
лъапэхэм деж», 45. Фадэ тIэкIур стэканитIым 
къригъэхъуащ, сысейм нэхъыбэ иту, езым ейм 
Iубыгъуэ ныкъуэ ирикIами, арат. МелыIыч, 441.

СЫСЫН (мэсыс) лъэмыΙ. (2). Хъеин. ЗымащΙэу 
пабжьэр къэсысми, Къэтлъагъуми жыжьэу 
фΙыцΙагъэ, Бзу макъхэр мэзым къыщыΙуми, Е 
лейуэ чыцэ къолъагъуэ… Умыгузавэ, си анэ. «Бгы 
лъапэхэм деж», 48. И ныбапцIэр ныхуэмыхьу 
Iэщэ закъуэм ар фIолIыкIыр, ЗигъэлъапIэу выгум 
ису КъыщыдэкIым, жьафэр сысу ЖеIэр пIащIэу: 
«Iэщэ ищIу Жэщи махуи ар схуэгъасэ», - Пщым 
фокIэщIыр зыкIэрищIэу Арщ жиIари псалъэ кIасэу. 
«Тисей», 508. 

CЫТ (1139). зэр. цΙэп. ЦΙыхумрэ Алыхьымрэ 
къинэмыщΙа адрей псоми ирищΙоупщΙэ. Фадэр 
чейкΙэ фэ иффами ФылΙыгъэншэу сыт фщΙэфын? 
ПщыкΙуз. «Бгы лъапэхэм деж», 91. Мыр сыт 
пщΙыхьэпΙэу сэ слъэгъуар? ПщΙыхьэпΙэ. «Мывэ 
хуабэ», 54. Дэнэ иджы а тIур [нэмыцитIыр] 
здишэнур, ярищIэн хуейри сыт?- арат Локотош 
зэгупсысыр, жэрыжэу гъуэгум здытетым. Нал 
къута, 247. 

◊ Сыт и лъэныкъуэкΙи (1). Еплъ сыт ищΙыс 
лъэныкъуэкΙи. Иджы и пхъум [Апчарэ] сыт и 
лъэныкъуэкΙи чэнджэщэгъу хуохъу [Хьэбибэ], Ιэщ и 
пΙалъэ ещΙэ, гъэш зехьэкΙэ сыткΙи и пхъум и акъыл 
здынэмысым негъэс. Щынэхужьыкъуэ, 49. Сыт 
имыщІэми (1). Сыт хуэдэ ІэмалкІэ емыплъами. 
Дисэ сыт имыщІэми, Саримэ хуэкІуэжакъым. 
Хъуэпсэгъуэ нур, 140. Сыт ищІами (1). Сыт хуэдэ 
Іуэху илэжьами. Жыраслъэн и нэгум мащІэ щІэкІа, 
мащІи хэта, сыт ищІами къыхуагъэгъури Налшык 
дэт тутнакъэщым Іуагъэуващ, мыбы щІэсым 
и нэхъыбитІыр дэзыгъэхуэхар уэращи, иджы 
гъуэгу тэмэм тегъэувэж, жаІэри. Мазэ ныкъуэ 
щхъуантІэ, 515. Сыт ищΙыс лъэныкъуэкΙи (8). 
Сыт хуэдэ IуэхукIи. Нурхьэлий бэлътоужь, шухьэм 
ищIыIу къэп тедауэ, щыгъщ, и шырыкъуитIри 
лъэдакъэ лъагэу, и пэри и жьэпкъри зэIусэжыным 

нэса жыуигъэIэу, и пащIэ тIэкIури адрейхэм я 
пащIэм емыщхьу щIэщарэ фэи темыту, цIыху 
Iувым сыт ищIыс лъэныкъуэкIи къахэщу яхэтти, 
арат псори нэхъ зэплъыр. Хъуэпсэгъуэ нур, 152. 
[Степан Ильич Астемыр зыхуигъазэу:] ПщΙэжрэ 
зэгуэр сыт ищΙыс лъэныкъуэкΙи зэкъуэшхэм 
хуэдэу дызэкъуэтыну зэрызэжетΙар? Мазэ ныкъуэ 
щхъуантΙэ, 568. Сыт ищIыс лъэныкъуэкIи Степан 
Ильич я дзыхь кърагъэзауэ, «фщIэ» жыхуиIэр 
ящIэнут. Мазэ ныкъуэ щхъуантIэ, 587. 

СЫТ ХУЭДЭХЭМ (13). Зытепсэлъыхь 
хьэпшып, Iуэхугъуэм ещхь нэгъуэщI зыгуэрхэр. 
Абдеж дыдэм бомбэ къехуэхыу хуежьэри 
Иринэрэ Апчарэрэ кумбым ипкIащ, щIыунэ 
сыт хуэдэхэм нэхърэ кумб куур нэхъыфIт, унэр 
къауэмэ, ущIиубыдэнукъым. Нал къута, 280. Дисэ 
хуагъэфэща щэкIыщхьэ жыпIэми, Рум и къатыр 
цIыкIу сыт хуэдэхэр гум илът. Хъуэпсэгъуэ нур, 
139. Нурхьэлий дыщэ имыIэу зи фIэщ мыхъуахэри 
мафIэм хэлъадэрт, Нурхьэлий и бэлътом дыщэ 
дэдар ямыгъэкIуэдын я гугъэу, арщхьэкIэ лэгъуп, 
шыуан, фалъэ сыт хуэдэ фIэкIа зыри ягъуэтакъым. 
Хъуэпсэгъуэ нур, 207. 

СЫТ ЩЫГЪУИ (6). Сыт хуэдэ зэмани. 
ЦΙыху гуауэ-гуапэм къащΙэжамэ, Сыт щыгъуи 
усэр сфΙэдыгъэлщ. Ягъэш зэпыту батэкъутэр. 
«Батырыбжьэ», 12. Чы лантΙэр хаΙур, шу 
джэгунум – Ягъуэт сыт щыгъуи чы зырыз. Чы 
щеуэм. «Дамыгъэ», 104. КъызжепIэ псалъэр 
сэркIэ ткIыбжьми, СыпщогуфIыкIыр, скъузмэ 
уи Iэр, Сэ сигу пхуэмыфIу сыпхуэгубжьми, Сыт 
щыгъуи дахэщ сэ пхузиIэр. Уи псалъэ. «ЩIалэгъуэ 
щIыналъэ», 71.

CЫТ ХУЭДЭ (53). зэр. цΙэп. Зыгуэрым и теплъэм, 
и щытыкΙэм ирищΙоупщΙэ. [Инал:] А тхылъым 
сыт хуэдэ тхылъ къыкΙэлъыкΙуэну, жыΙэт? Мазэ 
ныкъуэ щхъуантΙэ, 531. [ОборонэмкІэ комитетым 
хэтхэм:] – Сыт хуэдэ дивизэ зэхуэтшэсынур – 
шуудзэ хьэмэ лъэсыдзэ? – жаΙэу. Щынэхужьыкъуэ, 
40. Хэт сыт хуэдэ ΙуэхукΙэ къэмыкΙуами, 
хузэфΙигъэкΙырт, пошотыр и къыдэгъэжым дэлът, 
нэгъуэщΙ сыт хуэдэ Ιэмэпсымэ ухуейми абы и деж 
щыбгъуэтынут. Нэгъуху, 49. 

СЫТ ЩХЬЭКΙЭ 23). зэр. цΙэп. Зыгуэрым и 
щхьэусыгъуэм ирищΙоупщΙэ; сытым къыхэкΙыу, 
сыт хуэдэ щхьэусыгъуэкΙэ? [Яков Борисович Иринэ 
зыхуигъазэу:] – Сыт щхьэкΙэ, фэтэр уиΙэкъэ? 
Нал къута, 235. – Сыт щхьэкΙэ, Хьэкурынэ? – 
жиΙэу Къэрэжь и дзэлыфэр етΙ, гъукΙэм и жагъуэ 
ищΙа пэтми. Лъапсэ, 104. Иджы сыт щхьэкΙэ 
уеупщΙыжын пленым, псори къыщΙэщащ. 
Щынэхужьыкъуэ, 72. 

СЫТ ЩХЬЭКΙЭ ЖЫПΙЭМЭ (26). союз. 
Щхьэусыгъуэ псалъэуха гуэдзэр псалъэуха пажэм 
ирепх. Кхъухь щΙын хуейщ, жаΙэу кхъуэпΙащэм 
щызэхихым, пхэкΙэ икΙуэтурэ, щэху цΙыкΙуу 
кΙэбгъу зищΙри мэзым хыхьэжащ, сыт щхьэкΙэ 
жыпΙэмэ къызыхащΙыкΙыр кхъуафэщ. Кхъухь 
пхэнж, 505. – Езым и гугъакъым Абу-Деруиш абы 
еувэлΙэну, сыт щхьэкΙэ жыпΙэмэ абдеж унэшхуэ 
тепщΙыхьын щхьэкΙэ, кубометр мин Ιэджэ мывэ 

защΙэу текъутыкΙын хуейщ. Кхъэлэгъунэ, 376. 
Хъыбарыр сэ нэхъ си жагъуэ хъуащ, сыт щхьэкIэ 
жыпIэмэ си адэр къыскIэлъыкIуэмэ, Iэмал имыIэу 
Ибрэхьим зыхуигъазэрти, зэпсалъэрт. Зи 
лъэрыгъыпс тIыгъа, 518. 

СЫТ ПЩIЭНТ (17). ХэкIыпIэ зимыIэ Iуэхум 
хужаIэ. ГъукIэми сыт ищIэнт, фIэдзапIэм фIэлъ 
Iэхъулъэхъур къыфIихри Къэрэжь егиящ: – Мы 
Iэхъулъэхъур уи бзэгум илъхьэн хуейт уэ, – жиIэри. 
Лъапсэ, 104. Иринэ хьэпшыпу иIэр шумэданым 
дигъэхуащ, дэмыхуэр и IэплIэм илъщ – сыт ищIэн. 
Нал къута, 216. Губгъуэм къикIыжа цIыхухъу зырызхэр 
гур къагъэувыIэрэ пщIантIэ къыдэлъадэ щхьэкIэ, сыт 
пщIэнт – къэхъунур къэхъуащ. ГущIэгъу, 425. 

СЫТАЩ (2). Мыхьэнэ къимыкΙыу гупсысэ 
къекΙуэкΙым зэрыпащэ. ЖиІэм иджыри 
къыкІэлъихьІа зэрыхъунур къыуегъащІэ. 
Абы [Дисэ] и мурадыр къехъулІэмэ, нэгъуэщІ 
хуейтэкъым езыри, и пхъум лей ирихащ, сытащ, 
жаІэу цІыхум жамыІэу, псори зыхуэзапхъэм 
хуэзэнущ. Хъуэпсэгъуэ нур, 140.

СЫТУ ЖЫПIЭМЭ (67). Еплъ сыт щхьэкΙэ 
жыпΙэмэ. [Думэсарэ Астемыр жриIэу:] Сыту 
жыпΙэмэ, дыгъужьым соуэ, жыпΙэу щынэм 
щытебгъахуэ щыΙэщ. Мазэ ныкъуэ щхъуантΙэ, 
542. Жыгым тесу зиплъыхьыныр Джэлил 
фΙэфΙыжьт, псоми хуэмыдэжу – Ιуэныр, сыту 
жыпΙэмэ уи макъыр хьэблэм дэт адакъэм нэхъыфΙу 
зэхах. Бабыщыкъуэ адакъэпщ, 475. [Къэрней Анзор 
жриIэу:] Абы еувалΙэ, сыту жыпΙэмэ цΙыхубзыр 
щΙэх даубыдэжыну си гугъэкъым. Гъуэгуанэ, 135.

СЫТУ ПΙЭРЭ (24). ИгъэщIагъуэ хуэдэу Iуэхум 
ирищIоупщIэ. Зэгуэр жэщ ныкъуэм сыхилъэфакъэ 
иджы жейм щыжысIэм, зыхуэсхьынур сымыщIэу ву 
макъым сыкъегъэуш: сыту пIэрэ иджы къэхъуар? 
МелыIыч, 461. Сыту пIэрэ дыщIызэхуашэсар, 
жаIэу нэхъыбэр капитаным къыпкъроплъыхь. 
Нал къута, 303. ЦIыхухъур гъуо джа нэужь. щIэх 
гъуэлъыжыфыртэкъым, аргуэру сыту пIэрэ зэIущIэ 
щIыщыIэр, жаIэу гупсысэрт, я жагъуи хъурт хадэ 
пщIэн, мэкъу еуэн, е нэгъуэщI Iуэху къагъанэу 
зэIущIэм зэрыкIуэнур. Хъуэпсэгъуэ нур, 82. 

СЫТЫМ ДЕЖ (11). зэр. цIэп. Iуэхугъуэр 
къыщыхъуа, къыщыхъу е къыщыхъуну зэманым 
ирищIоупщIэ. [Риммэ Илэ жриIэу:] Зэми мыр 
щыжейр сытым деж, жызоΙэри къысхуэщΙэркъым. 
Гъуэгуанэ, 116. ХьэщΙэшхуэ къыщыкΙуам деж 
сыт хуэдэ шхыныгъуэ сытым деж къащтэн 
хуейми унафэ зыщΙыр Раисэ Муратовнэт. 
Лъапсэ, 78. Сытым и деж мы дунейкъутэжым кIэ 
щиIэнур, зэ щигъэтащэрэт, жиIэу арат Думэсарэ 
зыщIэхъуэпсыр. Хъуэпсэгъуэ нур, 281. 

СЫТЫМ ХУЭДЭ (1). зэр. цIэп. Iуэхугъуэр 
зэщхьымкIэ ирищIоупщIэ. [Локотош:] ЕтIуанэу, 
къыдэжыжуи щIы, къыдэжыж къудамэр сытым 
хуэдэ? Нал къута, 260.

СЫТЫР (1). НэгъуэщΙ-къинэмыщΙыр. 
КърабжэкΙхэм ещхь гуэр. ЩІалэ къыдэкІар 
Жыраслъэн хъымпІари имыщІу утыкум къихьащ, 
и дыщэ къамэ, дыщэ хьэзыр сытхэр зэщІэлыдэу. 
Хъуэпсэгъуэ нур, 111. 

СЫТИ I (25). белдж. цΙэп. Зэрыщыту, зэпхауэ 

щыт гуэр зыгъэбелджылы. ЗыщΙэупщΙэни сыти 
иуха нэужь, Саримэ жиΙащ Къазджэрий Думэса-
рэ папщΙэ саугъэт къызэрыратари. Мазэ ныкъуэ 
щхъуантΙэ, 537. Сыти щΙэ, пцΙы гуэр упс, - жаΙэу 
[Дэрдэхь йолъэІухэ] арат псоми зытращΙыхьыр. 
Хьэсэпэхъумэ, 419.

СЫТИ II (29). Мыхъуныгъэ цΙэпапщIэ зыри-м 
и мыхьэнэ иIэу. Абы нэхъей ди заводыр къуажэм 
тΙэкΙу пэΙэщΙэщи, зыри плъагъунукъым, гъы 
макъи сыти зэхэпхынукъым. МелыΙыч, 462. 
Махуэ псом къалэдэсыр сышхэни сыти жимыΙэу 
псы Ιуфэм Ιутащ, и быным яхэплъэу. Бабыщыкъуэ 
адакъэпщ, 490. Инал къишар стIолым бгъэдэсщ 
зигъэбаринэу, техьэпщIи сыти хуейкъым, еплъ, 
дапщэрэ ухуейми. Мазэ ныкъуэ щхъуантIэ, 590. 

СЫТКIЭ (33). 1. (27). зэр. цΙэп. Лэжьыгъэр 
зэращΙым ирищΙоупщΙэ. Шындырхъуом 
хуэдэу ныбапхъэкΙэ упщми, мафΙэм сыткΙэ 
укъелынт? Лыгъэ, 412. Бекъан ар идакъым: - 
Партизаныр сыткIэ бгъэшхэну? Нал къута, 275. 
2. (5). Къэзыухъуреихь псалъэхэм елъытауэ 
мыхьэнэ зэмылIэужьыгъуэ гуэрхэр иIэнкIэ 
мэхъу (Iуэхугъуэр зытеухуам ещхь гуэр 
кърагъэлъагъуэн). Курсантхэм шхын сыткIэ фи 
Iуэху тэмэм мыхъуу Инал зэхихати, хуабжьу и 
жагъуэ хъуащ, къэрэхьэлъкъ сабий зэхуэтшэсауэ 
щхьэ дгъэмэжалIэрэ, жиIэри. Мазэ ныкъуэ 
щхъуантIэ, 562. Iэщэ сыткIэ Сосрыкъуэ нэхъ 
IэкIуэлъакIуэ уигъэлъыхъуэнт, ауэ уэрэдкIэ е усэкIэ 
къыпхуищIэн щыIэтэкъым, Къазджэрий мызэ-
мытIэу и Iуэхур игъэтIылъырти Сосрыкъуэ иужь 
ихьэрт, зэрызищIын хуейр иригъэлъагъуу. Мазэ 
ныкъуэ щхъуантIэ, 618. 3. (1). Белджылыншагъэ 
Ιэмал гуэр. СыткIэ иужь имыхьами, дадэм 
зыхигъэзэгъакъым. Нал къута, 291.

СЫТКIИ (13). Еплъ сыт и лъэныкъуэкΙи. Дэ 
ди хэкур сыткΙи дэгъуэщ, Лъагъуныгъэр догъэпэж. 
Фыкъеблагъэ, хьэщΙэ. «Партыр ди пашэу», 101. 
Убыххэм я зыгъэгусэр щымыΙэжу, хъарзынэу 
щыгъынкΙи сыткΙи зэхъуажэу къаублащ, нэхъыфΙ, 
нэхъ Ιей жаΙэу зэмыныкъуэкъуу. Лъапсэ, 117. 
Iэщэ сыткIи зэрыхуэщIа щыIэтэкъыми, 
псынщIэу мафIэгукIэ зэрыдэкIыным и ужь итт. 
Хъуэпсэгъуэ нур, 285. 

СЫТКЪЫМ (12). частицэ. Псалъэм 
нэмыжыΙэсу къыщына гупсысэр къигъэлъагъуэу 
къагъэсэбэп кΙэрыдзэн. [Чэф зиΙэ гуэрым 
тхьэмадэм и псалъэр зэпиуду:] ЛΙо блэгъум 
итыр? КъурΙэнкъым е сыткъым. Хъуэпсэгъуэ 
нур, 59. Мэзкуу сыкΙуэмэ, Къазджэрии дэсыххэщ, 
хамэкъым, сыткъым. Мазэ ныкъуэ щхъуантΙэ, 52. 
[Алыджыкъуэ гъусэ къыхуэхъуа лIым жриIэу:] Е 
шы сиΙэкъым, е сыткъым. Лъакъуэрыгъажэ къудей 
сиΙэкъым. МелыΙыч, 455.

СЫТМИ I (97). частицэ. Дауэ щрети, сыту 
щытми. Сытми, мафΙэр шкΙэщым щΙэнащ. Алъхъо, 
75. Зы Ιэщыхъум я деж зыщызгъэпщкΙум, зэм къущхьэ 
лΙыщΙэу сыувурэ, си лъэужь къытезгъэхьакъым, 
сытми, ΙэмалкΙэ сатекΙуащ. Нэгъуху, 34. Километр 
тIощIыр гъуэгу сытми. КIапсэ кIапэ, 16.

СЫТМИ II (65). белдж. цΙэп. Дэтхэнэми, сыт 
ищΙысми. КIагуэр зейми гуфIэу жеIэ: - Уэшхи 
уэси а си кIагуэм Сытми мащIэ илъэгъуакъым, 
Нобэ уэшхым хуэдэу гуакIуэу Зэи си кIагуэм 
къытешхакъым… Сомрэ долларрэ. «Партыр ди 
пашэу», 136. Жьы хъуныр сытми и мынатIэ. Жьы 
хъуныр… «Батырыбжьэ», 132.

СЫТМИ III (1). Зыми. ЕрагъпсэрагъкIэ фэтэр 
тIэкIу зэригъэпэщри [Албиян] иджы дыунэнщ, 
щыжиIэ дыдэм, дзэм яшащ и унэми сытми гу 
щимыхуэу. Щынэхужьыкъуэ, 28.

СЫТРИ I (78). белдж. цΙэп. Сыт ищΙысри, 
дэтхэнэри. Хьэжым и щIэиныр къызыхуигъэнэн 
зэримыIэр и жагъуэ хъуурэ дунейм ехыжами, абы 
къыщIэна унэри, щIапIэри, жэмыжь дэтри сытри 
Инус и къуэш Нурхьэлий лъысащ. Хъуэпсэгъуэ 
нур, 145. Сытри содэ, - жиΙэри Астемыр лΙы 
набдзэ джэхум бгъэдэуващ. Хъуэпсэгъуэ нур, 
183. Сытри зэфΙэкΙащ, куэд лъандэрэ си мурадар 
къызэхъулΙэнщ, Ιэмал имыΙэу: Анапэ къалэжьу си 
нэ къызыхуикΙым сыкΙуэнщи, ХьэтΙрэмтΙыгукΙэ 

СЫТРИ II (5). Зыри. Хэт гъырт, хэти 
кIийрт, хьэхэри щтауэ банэрт, къэхъуари сытри 
къыпхуэмыщIэу. Хъуэпсэгъуэ нур, 283. 

СЫТУ (245). белдж. цΙэп. Сыт хуэдэу, сыт 
хуэдизу. Къоджэр нэхъыжьщ, жаΙэри, сэри 
сыщΙэкΙрэ сежьэмэ, Тамарэ къуэгъэнапΙэм къуэту 
сыхуозэ, сеупщΙ сыту и ужь симыту унафэ 
хузощΙ: - КΙуэ, Сэлимэ деж. Лъапсэ, 23. Нэмыцэр 
хуэму бжьэпэм докΙ, Къурш щхъуантΙэ дахэм 
щыту йоплъ, ЩΙыгу сыщапΙами тетын лъокΙ, Ар 
сыту хьэлъэ. Си фочым ΙэплΙэ есшэкΙауэ. «Шум 
и  гъуэгу», 30. 

СЫТЫХУКIЭ (1). Iуэхугъуэм ещхь гуэрхэр 
иджыри къыкIэлъыкIуэхукIэ. Ти, хьэщIэхэр зэдауэ 
сытыхукIэ, ЛIыгъур игъэкIуахэми къагъэзэжащ я 
унэм, къекIуу захуапэщ, джэгу кIуэмэ, зэрызахуапэм 
хуэдэуи, къэшэсыжри къэсыжащ. Лъапсэ, 117. 

СЫТХЪУ (8). Дунейр щыщΙыΙэм деж бахъэ 
упщΙыΙум къыхэкΙыу уэс пΙащΙэ трищΙэр. Си 
жьакΙэм сытхъур схутемыкΙми, Сэри схуэфащэ 
си щΙасэнущ. Псы узэфэнур къыщΙэжакъым… 
«Батырыбжьэ», 62. Щытщ танкхэр, топхэр 
пэзазэу, Уэсыр сытхъу хужьу тесащ. ЗэуапΙэ. 
«Шум и гъуэгу», 23. Пкъохэм я пащIэр, Мэхъур 
сытхъу защIэ, Уэшхи къатошхэ. Уэси къатосэ, 
ПцIащхъуэри щошхэ, Бзухэри йосэ. Пкъоми пащIэ 
ятетщ. «Мывэ хуабэ», 31.

СЫХЬЭТ (53). 1. (37). Суткэм и тΙощΙрэ еплΙанэ 
Ιыхьэ, дакъикъэ 60. Зигъэпсэхуныр хуэзмыдэу Си 
губгъуэ кхъухьыр зызохуэ, Сыхьэт къэсыхукΙэ ишх 
хуэдэу Нэхъ мащΙэ мэхъур си хышхуэр. Губгъуэ 
кхъухь. «Бгы лъапэхэм деж», 102. ЗэуапΙэ гъуэгум 
сыщыпщафΙэу Къизгъэжт псы щΙыΙэр сэ си 
псылъэм, Сыхьэт сувыΙэм, сщΙырт сэ мафΙи, Си 
лэгъуп цΙыкΙур мафΙэм пыслъэрт. Лэгъуп цΙыкΙу. 
«Шум и гъуэгу», 50. Машинэр сыхьэтиблым 
фΙэмыкΙыу згъэхьэзырыну унафэ къысхуащΙащи, 
сымылъащэу хъуркъым. Гъуэгуанэ, 116. 2. (15). 
Зэманыр къэзыгъэлъагъуэ прибор. Си сыхьэтыр 

щΙызоΙуантΙэ – Махуэ бжыгъэр къызощып. 
Сыхьэт. «Батырыбжьэ», 56. МакΙуэ сыхьэтыр 
къимыгъазэу, Вагъуэм нэсыни хулъэмыкΙ. Ди 
бзэмрэ сэрэ. «Щхьэлыкъуэ», 374. 3. (1). А 
зэман дыдэм. А сыхьэт дыдэм Щхьэлмывэкъуэ 
къиунэтΙауэ нэгъуэщΙ зы шуи къакΙуэрт, жэм 
хъарзынэ къихуу. Хъуэпсэгъуэ нур, 316.

◊ Сыхьэт махуэ (1). ЛъэхъэнэфI, лъэхъэнэ 
насыпыфIэ. Сэрщ зи вагъуэ имыжынур – Сыхьэт 
махуэм къыдалъхуар. Вагъуэ махуэ. «Вагъуэ 
махуэ», 9. Сыхьэт мыгъуэ (1). Лъэхъэнэ, пIалъэ 
мыщIагъуэ, Iей гуэр къыщыхъу. [Мэмэт-щІакъуэ 
шыгухум жриIэу:] – Уи гум сисщи, аракъэ сыхьэт 
мыгъуэр. Лъапсэ, 50.  

СЫХЪУМ (1). Абхъаз республикэм и 
къалащхьэ (Сухум). ЗыпхыдэΙукΙмэ [Гуащэ], зэхех 
кхъухьыпщым и псалъэмакъ, Сыхъум къалэкΙэ 
дыхьэн зэрыхуейм теухуауэ, зыгуэрым унафэ 
хуищΙу. Лъапсэ, 39.

СЪЕЗД (16). ЦΙыху гупым я зэхыхьэ. [Думэсарэ:] 
ЦΙыхубз съездым сыщыкΙуам езы Инал жесΙэнут 
ар, зыгуэркΙэ си дзэ мышу щытамэ. Мазэ 
ныкъуэ щхъуантΙэ, 545. Къазджэрий Псыхуабэ 
щынэсам, Тэрч лъэныкъуэкΙэ щыпсэу лъэпкъ 
псоми я съездыр и кΙэм нэблэгъат. Хъуэпсэгъуэ 
нур, 237. Съездым хэтахэр зэгурымыΙуэурэ 
Деникиным Кавказыр иубыдри псоми кΙэ 
яритат. Лъапсэ, 87.

Т
ТАБЛЕТКЭ (5). Урысыбзэ ныкъуэкΙэ: хъурей 

цΙыкΙуу гъэжа хущхъуэ. [Дэфэрэдж дохутырхэм 
яжриIэу:] ТаблеткэкΙэ сымаджэм уеΙэзэн нэхъ 
тынш сыт щыΙэ? Лъапсэ, 16. [Дэфэрэдж:] 
ЛэтIифэ жыпIэнущи, таблеткэм тесу уеблэмэ 
джабэм дэкIыфынущ… Лъапсэ, 16. Ягъэгъуэлъу 
щIауфа иужькIэ таблеткэ гуэрхэри иратащ, 
арщхьэкIэ сыт ямыщIами, Азизэ таблеткэр 
хуегъэлъэтэхакъым. Щынэхужьыкъуэ, 55.

ТАБЛИЧКЭ (1). Зыгуэрхэм щыгъуазэ узыщΙ 
дамыгъэ е псалъэхэр зытет жэз, пхъэ сыт хуэдэхэм 
къыхэщΙыкΙа плΙимэ. [ПΙытΙу:] Ей, хэт сызылъысар 
сэ. СогъэпцΙ, табличкэ севгъэщΙи сывгуэш, 
армырамэ фэ къомым сэ зыр сыфхурикъун, жиΙэу. 
Щынэхужьыкъуэ, 52.

ТАБУ (1). Зи гугъу пщΙы, зи цΙэ къипΙуэ, пщΙэ, 
блэжь мыхъуну къалъытэ гуэрхэм ехьэлΙа. Зи 
хъэтΙ мыщΙагъуэр нэщΙэпкΙэщ – Итхыр мышыуми 
табу. Жэм бзаджэ. «Мывэ хуабэ», 262.

ТАБУН (1). УрысыбзэкΙэ: шы гуартэ. [Асэтин 
джыназым жиΙэу:] Если желаешь, я отдам табун… 
«Ухуейуэ щытмэ, шы гуартэр уэстынщ…». 
Хъуэпсэгъуэ нур, 116.

ТАБЫН (1). Еплъ табун. Колхоз табыныр 

ТАГОР (1). Рабиндранат Тагор Индием я 
тхакΙуэ цΙэрыΙуэ. Сэри сыкъызэтреч: «Догуэ, ар 
зи псалъэр Тагору е Энгельсу уи мыгугъэу пΙэрэ?» 
Лъапсэ, 15.

ТАЖ (4). жьы Пасэрей зауэлΙым и жыр пыΙэ. 
Афэм нур хэщΙауэ И тажыр мазэм ныполыд, 
Бий щхьиблу щΙалэм пиупщΙахэм И бжыгъэу 
вагъуэ бгъэм щолыд. Анэм и пщΙыхьэпΙэ. 
«ЩΙалэгъуэ щΙыналъэ», 24. Зэм щIалэр благъуэм 
ныхуэзауэ, Шабзэшэр тажым пхылъэтащ. Анэм 
и пщIыхьэпIэ. «ЩIалэгъуэ щIыналъэ», 24. И 
дыщэ тажыр щхьэредзри Набдзэ къуаншитIыр, и 
щхьэцыр КъыщыщIигъэщкIэ, хъыджэбзыр А махуэ 
бзыгъэм телъыджэу, Гъатхэпэ уэшхым къыдэхъуу 
Лэгъупыкъушхуэу щIэращIэт. «ЩIалэгъуэ 
щIыналъэ», 426. 

ТАЖЬДЖЭ (1). жьы Нартыху, гуэдз сыт 
хуэдэхэр нэхъыбэу ихуэн папщΙэ чыуэ хуауэ 
гум трагъэувэ. ГъукΙэм фΙамыщΙыр тΙууэ зэхедз, 
нэхъыфΙ дыдэр щхьэхуэу егъэтΙылъ, матэм илъу 
адрейр тажьджэм из ищΙауэ кΙыщым щΙегъэувэ, 
жьэгум пэмыжыжьэу. Лъапсэ, 101. 

ТАКЕ (1). УкраиныбзэкΙэ: (сыт) зищΙысыр. 
Матренэ украиныбзэкΙэ зищΙти: – Да вы тилко 
побачьте, шо це таке «Феплъ къудей, сыт мыр 
зищΙысыр». Мазэ ныкъуэ щхъуантΙэ, 555. 

ТАКОЙ (1). УрысыбзэкΙэ: апхуэдэ. [Асэтин 
джыназым жиΙэу:] – Как жаль!.. как я опечален, 
князь-полковник, что мне пришлось быть у 
тебя по такому делу. «Сыту си жагъуэ!.. Сыту 
сигъэнэщхъея, пщы-полковник, уи деж апхуэдэ 
Ι

ТАКСИ (1). УрысыбзэкΙэ: счетчикым къридзэ 
уасэмкΙэ укъезышэкΙ машинэ. [Шоферым жиΙэу:] – 
Сэ сызэрысыр таксийкъым. Гъуэгуанэ, 131. 

ТАЛАНТ (1). АкъылыфΙагъэ, Ιэзагъэ. 
Гумызагъэр зи сэшхуапΙэр Поэт ябгэм и талантщ. 
Поэтым и лΙыгъэ. «Батырыбжьэ», 73.

ТАЛЭХЬИ (1). Тхьэ щаΙуэкΙэ къагъэсэбэп 
псалъэ. [Долэт:] Уэлэхьи, талэхьи, си нэгу щΙэт 
хуэдэм Истепаныжьыр. Хъуэпсэгъуэ нур, 240.

ТАМ (1). УрысыбзэкΙэ: мобдеж. [Астемыр:] 
Та м  –  б аб у ш к а.  « Мо бык І э  –  ан э шх у эрщ » . 
Хъуэпсэгъуэ  нур, 309. 

ТАМА (1). Урысыбзэ ныкъуэкΙэ: мобдеж. 
[Къалмыкъ фызым:] Вот тама. «Мес мобдеж». 
Нал къута, 243.

ТАМАНЬ (2). Кавказым и къухьэпΙэ 
лъэныкъуэмкΙэ, Ιузэврэ (Азов) Тенджыз 
ФΙыцΙэмрэ я зэхуакум дэлъ щΙыпΙэ. Тамань 
щΙыналъэм уихьэрэ жыжьэу уплъэмэ, Афродитэ 
и къулъшырыфышхуэр плъагъуу, ар зыдэт 
Фанагорие къалэм щамыщΙ щымыΙэу фочыщΙэ, 
гъукΙэ, дыщэкΙ, ахъшащΙэ, уанащΙэ сыт жыпΙэми 
ΙэпщΙэлъапщΙэр куэду дэнэ уэрамми тест. 
Лъапсэ, 5. Си нитIыр сыгъэуфIыцIи, солъагъур 
Мэтрэдж къалэ жаIэу иджы Тамань здэщытым 
деж щытыгъар, кърым сеймэнхэм тенджызыр 
къызэпаупщIа нэужь. А къалэр арат хэщIапIэу 

ТАМАРЭ (32). ЦIыхубзыцIэ. КIыщокъуэ 
А. и тхыгъэ зыбжанэм къыхэщ персонаж. 
Пщэдджыжьым жьыуэ Камизэхэ я нысэр къызэрысу 
Тамарэ тхьэмыщкΙэм ешхыдащ, си Ιизыныншэу 
хэт уэ лэжьапΙэм уΙузыгъэувар жиΙэри. Лъапсэ, 99. 

Си толъкъунхэм я къарууи А Тамари къеΙусакъым. 
Терек. «Партыр ди пашэу», 124. Мысост ипхъу 
Тамарэ хъыджэбз дахэ цΙыкΙу мыгъуэщ, ауэ жьэн 
узым и фэр ирех. Щынэхужьыкъуэ, 15.

ТАМБУКЪАН (1). Псыхуабэ пэмыжыжьэу 
щыΙэ гуэл, ятΙэ хущхъуэ къыхах. Тамбукъан 
гуэлым къэсауэ нэмыцэ авиацэр къатеуати, шухэр 
нартыхум хэлъэдащ. Нал къута, 214.

ТАНЭ (20). Ιэщ пΙащэм и щΙэжьейуэ зи ныбжьыр 
зы илъэсым къыщыщΙэдзауэ илъэситΙым нэс. 
Къущхьэм я деж сыщыΙэу сыкъащΙатэмэ, мы 
танэм хуэдэу кΙапсэ лъэрыгъу си пщэм илъу чачэу 
сыдашыртэкъэ. Нэгъуху, 34. «Сыхуейщ» жызыΙэм 
яритырт [Псэун] танэри, бургомистрым бзэгу 
хуихьыжырт: «Мыбы хуэдэ унагъуэм нэмыцэм я 
дзэм щхьэкΙэ зэхуэтхьэса Ιэщым къыхадыгъукΙри 
танэ яшхащ», – жиΙэу. Къалэн, 434. Аргуэру 
цΙыхур уэрамым дэз хъуащ: хэт шы сокур иΙыгъыу 
шы ишэу, хэти и пщэдыкъым дэлъу мэл ихьу, танэ 
бжьакъуэр иΙыгъыу танэр чачэу зылъэфи яхэтт. 
Хъуэпсэгъуэ нур, 256.

ТАНК (42). Лъэщу ΙэщэкΙэ зэщΙэузэдауэ, жыр 
ΙувкΙэ зэщΙэΙулΙа зэрызауэ машинэ. Танкым ису 
дзэри къахэлъэда щхьэкΙэ, цΙыхур яхуэшынакъым, 
нэхъ ерыщ екΙуа фΙэкΙа. ХьэщΙэ лъапΙэ, 404. 
Къалэм щызэрызехьэм я хъыбар танк бригадэу 
гъунэгъуу щытым нэсри я пашэхэри къэлъэΙуащ, 
хуит дыкъэфщΙи, щхьэж хуэфащэ хуэдгъэзэнщ, 
жыхуаΙэу. Кхъэлэгъунэ, 378. Гуп щхьэхуэм и 
командиру щыта щΙалэри танкым ипΙытΙащ. 
Нал къута, 242.

ТАНКИСТ (4). Танкыр зезыгъакΙуэ, танкым 
ис сэлэт. Хэт танкисту зэ щытами Баш и 
жьэпкъым щΙэгъэкъуащ. Тхылъ еджапΙэ. «Вагъуэ 
махуэ», 336. Капитаныр танкистщ, канистр 
жыхуаIэм и пIалъэ ещIэ. Нал къута, 245. ЖыIэт 
пэжу, – Танкист пашэр щIэупщIащ, – Марфэщ, – 
лъэмыкIыжу, Макъ щэху цIыкIукIэ щIэупщIащ: – 
Уэри жыIэ! «Бдзэжьеящэм ипхъу», 165. 

ТАС (1). Жэз, гъуаплъэ, с.ху. къыхэщΙыкΙа 
зэрыжьыщΙэ, зызэратхьэщΙ кумбыгъэ. Жэмыр 
щыфΙигъэжкΙэ зыхуей Ιэпслъэпсри, Ιэнлъэ, тас 
сытхэри къихьурэ зэхигъэувэу, плъэмэ, куэбжэм 
шуищ къыΙухьауэ елъагъу. Нэгъуху, 50.

ТАСКЪУБГЪАН (1). ЗатхьэщΙын папщΙэ 
къагъэсэбэп тасрэ къубгъанрэ. Пщэдджыжьыр 
къэсри, тас-къубгъаныр Анэм иΙыгъыу хукъуэплъащ, 
Пэшым щΙыхьэпэу и къуэм Ιуплъэм – Шэ фΙыцΙэр и 
гум къытехуащ. Къазджэрий. «Вагъуэ махуэ», 12.

ТАСЭ (1). Адыгэбзэ ныкъуэкΙэ: тIасэ. [Рахьим 
Саримэ зыхуигъэзауэ:] – Шуг жыпа, тасэ. «Шыгъу 
жыпΙа, тΙасэ». Хъуэпсэгъуэ нур, 130.

ТАТ (5). Кавказым щыпсэу ираныбзэ лъэпкъ, 
а лъэпкъым щыщ цΙыху. Татхэм ящыщ лΙы 
лъахъшэ гуэрым сэшхуэ кΙыхь кΙэрыщΙауэ щΙым 
трилъафэу кърилъэфэкΙырт. Хъуэпсэгъуэ нур, 
323. [Урыс щІалэм:] – Шэрихьэтистхэм я щIыбым 
фытIыс татхэр. Хъуэпсэгъуэ нур, 323. 

ТАТУУГЪУЭ (6). Зыгуэр тепщэу щыщыт зэман. 
Удз гъэгъахэм щащΙыр татуугъуэ ЩΙэныгъэлΙхэм 
нобэ къахуэмыщΙэ. Удзымэ. «Мывэ хуабэ», 214. 

Уи напэр къабзэу дунейм уехыжыным нэхъ 
насыпышхуэ цΙыхум къалъысынукъым, ди 
татуугъуэр къэдгъэсынщ жыфΙэу фызэрымыукΙ. 
Кхъэлэгъунэ, 379. ТешанкIэм иту Степан 
Ильич къэпсалъэрт: – Къэрэхьэлъкъ, нобэ ди 
татуугъуэщ. Хъуэпсэгъуэ нур, 249. 

ТАУРЫХЪ (4). ΙуэрыΙуатэм и жанр; шыпсэ. 
ЛΙыгъур иджыщ гу щылъитэжар: и анэм 
таурыхъыу жиΙэр зытеухуар убыххэр аращ, куэд 
щΙауи и гум къинэжауэ илъщ убых кхъухьыпщу 
псым тет защΙэу щытар. Лъапсэ, 110. [Авторым 
Дэфэрэдж щхьэкIэ:] ЖиIэм езыри дихьэхыжауэ зы 
таурыхъыр пщыхьэщхьэ хыщIрэ пщIыкIэ имыухыу 
щыжиIа щыIэщ, зэгуэр тырку пащтыхьыр 
къеджэри Истамбыл яшауэ щытащи, абы и 
хъыбарыр телъыджащэу еIуэтэж. Лъапсэ, 119. 

ТАУЧЭЛМЫЩΙ (1). Темыгушхуэ, зыгуэр 
ищΙэну езымыкуф. Нурхьэлий, таучэлмыщΙурэ, 
Астемыр, Думэсарэ абы иритыжамкΙэ Ιэбащ. 
Хъуэпсэгъуэ нур, 150.

ТАФЭ (16). КъуакΙэбгыкΙэ зимыΙэ щΙыналъэ, 
щΙыпΙэ. Бажэр тафэм щытΙысауэ ПшынэуэкΙэ 
зрегъащΙэ, А ΙэщΙагъэм емысауэ КъехъулΙэным 
ныхуопΙащΙэ. Бажэ пшынэ. «Батырыбжьэ», 3. Бгы 
пцΙанэр къущхьэм я Ιыхьэу, Къэбардеипщыр тафэм 
и тепщэу, Балъкъэр дищΙ къихьэм щагъэхьэу, 
Зэман блэкΙакъэ кΙыхьыщэу! ЗэкъуэшитΙ. «Бгы 
лъапэхэм деж», 99. Я щхьэцыр данэу е дафэу 
Къытщхьэщыжынхэр къыщысым, Къабзэ 
хъужакъэ ди тафэ, Ди щΙыгум гуауэу къылъысым 
Нэхъыбэр бийхэм еттауэ, Зэпыдгъэуакъэ ди зауэр! 
Россие. «Мывэ хуабэ», 94.

ТАХЪТЭ (7). жьы Пхъэбгъум къыхэщΙыкΙа 
гъуэлъыпΙэ, махуэм тетΙысхьэпΙи хъууэ. И тахътэм 
жэщми ар къемых. Бгы нэпкъым тет жыгей. «Шум 
и гъуэгу», 112. Шуей шым тесыр къыщехуэхкΙэ, 
Мо тахътэм тесри къехуэхынщ. ЛъэкΙыныгъэ 
зиΙэм. «Батырыбжьэ», 123. Пэжу, аслъэныр къакIуэу 
щилъагъум [къыдырым], зэщIэкIэзызащ, арщхьэкIэ 
къэрабгъэу фэ къызиплъмэ, ауан сыкъищIу 
ежьэжынкIэ мэхъу жиIэри и кIэ кIагуэмкIэ бадзэ 
еуэ хуэдэу аслъэным дежкIэ нэбгъузкIэ еплъэкIыу 
тахътэм тест. Кхъухь пхэнж, 499. 

ТАЧТАУ: ◊ тач-тау жегъэIэн (1). Губжь хэлъу 
псэлъэн. Хэт къыщΙэкΙынт унэм, Елдар, Астемыр, 
Думэсарэ сымэ тач-тау жрагъыΙэу зоныкъуэкъу. 
Мазэ ныкъуэ щхъуантΙэ, 538. 

ТАША (100). ЦIыхухъуцIэ. «Мазэ ныкъуэ 
щхъуантIэ» романым хэт персонаж. Ауэ нэхъ инхэр 
зэдауэрт: «Хэт Таша и гуэныхьыр къэзыщтэну 
арэзыр?» Мазэ ныкъуэ щхъуантΙэ, 557. Лурэ Ташарэ 
мычэму зэгъусэт. Мазэ ныкъуэ щхъуантIэ, 604. 
Аркашкэ псоми зэхахыу кΙиящ: - 

ТАШКТАУ: ◊ ташк-тау жегъэΙэн (1). Еплъ тач-
тау жегъэΙэн. Къандыщэ, тхьа, абы къызэрыфIэщIар 
сэ сымыщIэ, ауэ а си Къамболэтыжьыр 
къыдэхьэжатэм ташк-тау жезгъэIэнт, жызоIэри 
сыщысщ. Алъхъо, 85.

ТАШКIЭ (1). Урысыбзэ ныкъуэкΙэ: ΙэкΙэ 
кърашэкΙ гу. ΙэнатΙэ хуэхъуар мыщΙагъуэми, 

Ιэмалыншэт, Астемыр заводышхуэ гуэрым 
ташкΙэ иΙыгъыу цеххэм пхъэнкΙий къыщΙишурэ 
гъущΙ гъуэгум тет вагоныжьым ирикΙутэу, е 
гъущΙыкΙэжьхэр зэхуишэсрэ гъущΙ зэрагъэткΙу 
хьэкум иришалΙэу арат и къалэныр. 
Хъуэпсэгъуэ нур, 180.

ТЭДЖЫГЪУЭ (1). Ущытэджын хуей зэман.
ТΙысыгъуэр тыншми, тэджыгъуэр гугъущ. 
Хъуэпсэгъуэ нур, 59. 

ТЭДЖЫЖЫГЪУЭ (1). ЗыкъыщыпΙэтыжын, 
ущыкΙуэжын зэман. ХьэщΙэхэм я тэджыжыгъуэ 
щыхъуам деж уэздыгъэр ягъэункΙыфΙынти, лы 
гъэжьар дзасэм зэрыпыΙуам хуэдэу, пщыΙэм ещхьу 
подносым игъэувауэ къихьырти, къытригъэувэрт. 
Лъапсэ, 78. 

ТЭДЖЫЖЫН (мэтэджыж) лъэмыΙ. 
(4). КΙуэжыну къызэфΙэувэн. Уэршэрыныр 
щымыхъум, Сэид тэджыжащ, дыуэр пщэдей 
пхуэстхынщ, жиΙэри. Хъуэпсэгъуэ нур, 70. Муси 
тэджыжри бжэмкΙэ иунэтΙащ, абы и ужьым 
иуващ Бэтокъуэ. Хъуэпсэгъуэ нур, 197. 

ТЭДЖЫН (мэтэдж) лъэмыΙ. (29). 
КъызэфΙэувэн, щыс, щылъ зыгуэр лъакъуэкΙэ 
къэувын. Фыз бзаджэр, хьэщΙэ къакΙуэмэ, шыуаныр 
итхъунщΙу мэтΙыс, жыхуаΙэр си гум къэкΙащи, 
согупсысэ: нтΙэ, сытэджу сежьэжын, жызоΙэри. 
МелыΙыч, 440. Куэшмэныр къыщхьэщилъэфащ 
[Локотош хуэгъэзауэ]: – ЛΙо, тэдж, тΙыс жыпΙэу – 
физкультурэ сыхэбгъэзыхьауэ сщΙырэ? – жиΙэри. 
Нал къута, 307. Хьэкурынэм иджыри Ιэджэ жиΙэну 
къыщΙэкΙынт, ауэ Къетау идакъым: – Тэдж, тэдж. 
Лъапсэ, 62.

ТЭДЖЫФЫН (мэтэджыф) лъэмыΙ. (2). 
ЗыкъиΙэтыну, лъакъуэкΙэ теувэну хузэфΙэкΙын. 
Зиусхьэныр кΙуэжа пэтми ЛΙыжьыр куэдрэ 
тэджыфакъым. «Бдзэжьеящэм ипхъу», 149. 
Марфэ гуΙэу унэ лъэгум Мытэджыфу къытенащ. 
«Бдзэжьеящэм ипхъу», 157. 

ТЭЛАЙ (4). Зы зэман гуэр, зэман мащΙэ. Тэлай 
дэкIри зэныбжьэгъу цIыкIухэми запхъауэ, баш 
яIыгъыр фоч убыдыкIэу яубыдауэ, Сосрыкъуэ 
зыщигъэпщкIуа къуацэ-чыцэр къаувыхьырт. 
Мазэ ныкъуэ щхъуантIэ, 580. Зы тэлай дэкΙыу 
Мэтхъэныр классым щΙыхьэмэ – псори тэмэмщ. 
Мазэ ныкъуэ щхъуантΙэ, 607. Зы тэлай дэкΙауэ 
Мурад Щамхьун къэтэджри пщΙантΙэмкΙэ 
иунэтΙащ: – ФынакΙуэ модэкΙэ, – жиΙэри. 
Хъуэпсэгъуэ нур, 162.

ТЭМАКЪ (7). ЦΙыхур, псэущхьэр щыбауэкΙэ 
жьыр и тхьэмбылым зэрыкΙуэ орган. УкΙиин къудейр 
уи тэмакъым къикΙыркъым, лы гъэлынцΙам и мэм 
уигъэбауэркъым, цΙыхури шыри мафΙэр къапылъэлъу 
щΙэпхъуэми, куэд ямыкΙуу къытохуэри пΙэтΙауэ-
лъэкъуауэу, къадэΙэпыкъуни щымыΙэу мэкΙуэд. 
Лыгъэ, 412. [Астемыр:] Къэрэхьэлъкъ тэмакъым 
зэран ухуэмыхъуу а къупщхьэр къихын хуейщ, цIыхур 
тыншу бэуэн щхьэкΙэ. Мазэ ныкъуэ щхъуантΙэ, 
656. [Нахъуэ зэIущIэм захуигъазэу:] Зи тэмакъ 
зэгуэдгъэжыни зэгуэдмыгъэжыни къахэкIынкIэ мэхъу. 
Мазэ ныкъуэ щхъуантIэ, 656. 

◊ Тэмакъым тенэн (3). 1. (1). И жагъуэ хъун. 
Дадий ΙэщΙохур нэпс закъуэ, Тэмакъым тонэр 
и гуауэр. «Адэ», 137. 2. (2). Хьэрэм хуэхъун, фІы 
къыхукъуэмыкІын. [Долэт цIыхухэм яжриIэрт:] 
Щэрданхэ я мылъку зышхым къупщхьэр и 
тэмакъым тенэнщ. Хъуэпсэгъуэ нур, 271. 
[Астемыр:] Мэжджытым и Iуэхур зыIутыр мыращ: 
мэжджыткIэ зэджэр къэрэхьэлъкъым я тэмакъым 
тена къупщхьэм хуэдэщ. Мазэ ныкъуэ щхъуантIэ, 
656. Тэмакъым тегъэхуэн (1). КъыбжаΙэр е 
къыуащΙэр шэчын; тэмакъкΙыхьу щытын. Е 
псалъэ гуауэ къыбжаΙамэ, Ари тегъахуэ уи тэмакъ. 
Си къуэрылъху Алинэ деж. «Щхьэлыкъуэ», 
408. Тэмакъым техуэн (1). Еплъ тэмакъым 
тегъэхуэн. Сшэчынщ сэ псори, сесэжащи, Техуэнщ 
жаΙари си тэмакъ. Зэгуэр си щхьэцри фΙыцΙэ 
дыдэт. «Вагъуэ махуэ», 361. Тэмакъыр лъэщΙын 
(1). ЗыгъэпсчэуΙун. НэгъуэщΙи щыΙэщ, - жиΙэри 
Якъуб и тэмакъым зригъэлъэщΙащ. Нал къута, 
305. Тэмакъыр щыубыдыкΙын (1). Мыбэуэфу 
щΙын. Ιугъуэм занщΙэу и тэмакъыр щиубыдыкΙа 
щхьэкΙэ къэмынэу [Гунэуэс], Дисэ зыдэлъу щыта 
дурэшыр ищΙэрти, зидзащ, унэ лъэгум илъ мафΙэм 
ебакъуэри. ГущΙэгъу, 424. 

Т Э М А К Ъ К Ι Э Щ Ι  ( 7 ) .  п л ъ ы ф .  
КъэгубжьыгъуафΙэ. – ФымытэмакъкΙэщΙ, си 
къуэшхэ, - жиΙэу псалъэрт Астемыр, - кхъуэл 
зышха щыΙэмэ, Алыхьым къыфхуигъэгъунщ. 
Хъуэпсэгъуэ нур, 174. Мэсхьуд нэхъ 
тэмакъкΙэщΙти, къыщылъэтурэ тхьэ иΙуэу 
дэлъейрт, къелъыхыжырт. Хъуэпсэгъуэ нур, 78. 
[Военнэм Бекъанрэ Апчарэрэ захуигъазэу:] Адыгэм 
я хабзэтэкъым тэмакъкIэщIу. Нал къута, 269.

◊ ТэмакъкΙэщΙ хъун (3). КъэгубжьыгъуафΙэ 
хъун. ТэмакъкΙэщΙи сингхэр хъууэ Къигъэзэжмэ, 
бийм емыуэу. Сингх жыхуаΙэр. «Батырыбжьэ», 
91. Зи сэбэп къокΙынум ухуэтэмакъкΙэщΙ хъурэ? 
Хъуэпсэгъуэ нур, 187. ТIуми [Мусэрэ Мэсхьудрэ] 
хьэрфхэр дахэ-дахэу ящIыркъым, занщIэу 
тэмакъкIэщI мэхъу. Мазэ ныкъуэ щхъуантIэ, 507. 

Т Э М А К Ъ К I Э Щ I Ы Г Ъ Э  ( 1 ) . 
КъэгубжьыгъуафΙэу, къэлыбыгъуафΙэу щыты-
ныгъэ. [Алыджыкъуэ] Си Ιэр сэшхуэ пцΙанэм 
телъу жызоΙэ [фызым], тэмакъкΙэщΙыгъэ хэ-
мылъу. МелыΙыч, 443. 

ТЭМАКЪКIЫХЬ (8). плъыф. ШыΙэныгъэ 
зиΙэ, зи тэмакъ тезыгъэхуэф. [Хьэжым Инус 
жриIэу:] Сыту тэмакъкΙыхь, ярэби, уэ узышэч 
Алыхь талэр. Хъуэпсэгъуэ нур, 64. [Азрэт:] 
Якъуб тэмакъкΙыхьщи, аращ сэ згъэщΙагъуэр. 
Нал къута, 303. Уэ [Якъуб] нэхърэ нэхъыфIу 
хэт ищIэрэ сэ сыздэкIуар, – жиIэрт Локотош 
зигъэтэмакъкIыхьмэ фIэфIу, блынджабэм кIэрысу 
къетIысэкIам яIурыплъыхьурэ. Нал къута, 306. 

ТЭМАКЪКIЫХЬАГЪ (1). Къэгубжьыгъуейуэ, 
шыΙэныгъэ хэлъу щытыныгъэ. ЛΙыгъэр абы 
къыдэкΙуэм, ТэмакъкΙыхьагъыр и гъусэм, Арщ лΙым 
хуэдэлΙу къалъытэр, Арщ зыгъэбзэфыр маисэр. 
ЛΙым хуэдэлΙ. «Батырыбжьэ», 162. 

ТЭМЭМ (52). Пэж дыдэ, шэч, щыуагъэ 
зыхэмылъ. ФΙэфΙами Ιэджэм ялъыΙэсым, Дэзагъэм 

псыхъуэм фΙэтэмэмщ. Псы. «Мывэ хуабэ», 
274. ХьэщΙэ къэкΙуари, тхьэм палъытэу, Гъуэгу 
нэхъ тэмэмым хуаузэщΙт. Ди лъэпкъ и псалъэ 
епцΙыжакъым. «Дамыгъэ», 208. Тэмэмщ уи 
гъащΙэр – къытегъазэ, КъызжаΙэу си гум 
имыдэн. Си гъуэгу тыншакъым сэ игъащΙэм. 
«Мывэ хуабэ», 63.

ТЭМЭМУ (26). нареч. Пэж дыдэу, шэч хэмылъу, 
захуэу. [Дэфэрэдж] ХьэтΙрэмтΙыгу теухуауэ 
псалъэ зытΙущ фΙэкΙаи жиΙакъым [Пушкин], 
итΙани еплъ абы купщΙэшхуэу хэлъым, пасэрейм 
я псэукΙам тэмэму гу зэрылъитам. Лъапсэ, 7. 
Бжэм тэмэму схухуэмыгъазэу сэри си хьэлъэр 
бжэм жьэхэзгъауэри хезгъэуд пэтащ. МелыΙыч, 
439. Къыдырым и фΙэщ дыдэт: - Мыщэм тэмэму 
гу лъитащ: дэ гузэвэгъуэ дыщихуар сытым деж – 
щΙымахуэм дежщ. Кхъухь пхэнж, 503. 

ТЭМЭМЫПIЭ: [И ТЭМЭМЫПΙЭР (1). Ιэхур 
зэрыщытыр, зэрыхъуар. Езы Степан Ильич дыдэ 
уеупщΙамэ, Ιуэхум и тэмэмыпΙэр къыбжиΙэнкΙи 
хъунущ. Мазэ ныкъуэ щхъуантΙэ, 543. 

ТЭРЭЗ (1). Еплъ тэмэм. Сантьяго-де-Кубэ 
Уэрамым цΙыху дэзщ, ФΙыцΙабзэу хъыджэбзи 
Яхэтщи тэрэзщ. ЦΙыху мурадым и бзу хужь. 
«Вагъуэ махуэ», 348.

ТЭРЭЗЭ (2). Яшэч пкъыгъуэхэм я хьэлъагъыр 
къызэрахутэ Ιэмэпсымэ. Иласи псынщΙэу тэрэзэ 
къихьри гупхэм деж къигъэуващ. МелыΙыч, 
471. – Ди къуажэм шыдыгъу дэскъым, – жиΙащ 
Жыраслъэн, – сэ сыздэмыкΙуа бэзэри щыΙэкъым, ди 
къуажэш щащэуи сыхуэзакъым, – жиΙэу Жыраслъэн 
хуэмурэ, псалъэ къэс тэрэзэм ирилъхьэурэ ишэч 
хуэдэу псалъэрт. Хъуэпсэгъуэ нур, 90.

ТЭРЭЗЭМЭЗАН (1). Муслъымэн диным 
зэрыжиΙэмкΙэ, дунейм ехыжа псоми я 
гуэныхьымрэ псапэу ящΙамрэ зэрашэч тэрэзэ. 
[Думэсарэ жиΙэу:] – Алыхьу тэхьэлар къемэт 
махуэм деж къывэупщΙынщи тэрэзэмэзаным 
фришэлΙэнщ [Щэрданхэ я унэр зыгъэсахэр]. 
Хъуэпсэгъуэ нур, 262. 

◊ Тэрэзэмэзаным ешэлIэн (1). Гуэныхь телъыр 
егъэпшыныжын. – Алыхьу тэхьэлар къемэт 
махуэм жеж къывэупщIынщи тэрэзэмэзаным 
фришэлIэнщ. Хъуэпсэгъуэ нур, 262.

ТЭРМЭШ (5). Зы бзэкΙэ жаΙар, ятхар 
нэгъуэщΙыбзэкΙэ зэзыдзэкΙ цΙыху. Си 
лъэпкъэгъухэм сахыхьэжмэ, Мис аргуэру чэмщ 
тэрмэш. Гъатхэ къэскΙэ я гъуэлъхьэгъуэу. «Вагъуэ 
махуэ», 42. [Степан Ильич:] Астемыр тэрмэш 
хъункъэ. Хъуэпсэгъуэ нур, 201. [Саримэ:] Тембот 
тэрмэш хъуххэнукъым. Хъуэпсэгъуэ нур, 313. 

ТЭРЧ I (10). ПсыцΙэ (Терек). Уи губгъуэ 
кΙэщΙыр Пшэплъу хадыкΙыр, Тэрч къызэрокΙри 
Псыдзэ зэхешэ. Адыгэ Хэку. «Дамыгъэ», 224. Тэрч 
къыхыхьэу къимыкΙауэ Пщащэм еплъу погуфΙыкΙ. 
Авар хьэщΙэ. «Мывэ хуабэ», 112. Тэрч лъэмыж 
телътэкъым, щΙыΙэ пэтми, замыгъэпскΙыу 
хъуакъым [Джылахъстэней делегатхэм]. 
Хъуэпсэгъуэ нур, 322. 

ТЭРЧ II (2). Тэрч и Ιэгъуэблагъуэхэр, ар 
здэщыΙэ лъэныкъуэ. Зауэм кΙуэ жаΙауэ, ТэрчкΙэ 

соукъуэдий. Телъхьэ уанэр си шым. «Мывэ 
хуабэ», 232. Къазджэрий Псыхуабэ щынэсам, Тэрч 
лъэныкъуэкΙэ щыпсэу лъэпкъ псоми я съездыр и 
кΙэм нэблэгъат. Хъуэпсэгъуэ нур, 237.

ТЭРЧКЪАЛЭ (17). Тэрч (Терек). [Алыджыкъуэ:] 
«Тэрчкъалэ дыкъэсыжащ, фыкъикΙ», – щыжаΙэм 
зыдгъэхъеифакъым, дызэфΙэсу жьы щΙыΙэ 
къытщΙихум щхъуантΙэ дищΙауэ дисти. 
МелыΙыч, 436. А жэщым Берие хьэщIагъэшхуэ 
кърахыу, Тэрчкъалэ дэст, гупышхуэ яхэсрэ ефэ-
ешхэшхуэ хуащIауэ. Лъапсэ, 86. Къэзакъ щΙалэу 
Карауловыр Тэрчкъалэ нэгъабэ дэсамэ, мы гъэми 
ар быдапΙэ хуэхъуну пΙэрэ? Хъуэпсэгъуэ нур, 188. 

ТЭТЭР (8). Татарстаным нэхъыбэу щыпсэу 
лъэпкъ, а лъэпкъым щыщ цΙыху. [Мэмэт-
щΙакъуэ:] УкъызыхэкΙар зэбгъэщΙэну ухуеймэ, 
УрысеймкΙэ уемыплъэкΙыу кърым тэтэрхэм 
я лъэужьыр ху. Лъапсэ, 48. [Мэмэт-щΙакъуэ:] 
Семеныр урысыцIэщ, Сеймэныр тэтэр псалъэм 
къытекIащ – ясыр, бытыр Iызых жиIэу аращ. 
Лъапсэ, 48. Тэтэр пелуаныр нэхъ лъэщу 
къыщΙэкΙащ, зыри пэмылъэщу. Мазэ ныкъуэ 
щхъуантΙэ, 617.

ТВОЙ (1). УрысыбзэкΙэ: етIуанэ щхьэм еигъэ 
къегъэлъагъуэ. [Астемыр Наташэ жриIэу:] 
Теперь мой дом – твой дом. «Иджы си унэр уи 
унэщ». Хъуэпсэгъуэ нур, 309. 

ТЕАТР (8). Зыкъэгъэлъэгъуэныгъэхэр щекΙуэкΙ 
унэ. Къазджэрий тΙысыпΙэр щищΙым нэхъ и пэм 
укΙуэтэху нэхъ лъахъшэу ищΙат, Мэзкуу дэт 
театрхэм щΙэт тΙысыпΙэм ещхьу. Мазэ ныкъуэ 
щхъуантΙэ, 661. 

ТЕБЭ (2). Шхыныгъуэ гуэрхэр зэрагъажьэ, 
щΙабгъуэ зиΙэ хьэкъущыкъу. Думэсарэ ΙэшрыΙ 
игъавэрт, абы шыбжиитхъу хилъхьэнури тебэ 
цΙыкΙукΙэ ищΙырти, бжьын жьэрымэ ΙэфΙыр, 
гурыΙупсыр къигъажэу, унэм щΙэз хъуат. 
Хъуэпсэгъуэ нур, 263. ЗанщIэу стIолым тебэр 
тригъэувэри къысщыгуфIыкIащ [Ахъсар]: – ИIэ, 
кащкон, къэтIыс. МелыIыч, 448. 

ТЕБЗЭ (1). Щыгъын, тепΙэнщΙэлъын с. 
ху. я щΙыΙумкΙэ телъ, теда щэкΙ е фэ. УпщΙэр 
тΙуащΙэу згъэтΙылъащ, щΙыΙэ зыхэзмыгъэхьэну; 
си щхьэнтэм илъыр бацэщ, тебзэ телъри 
къызыхадыкΙар умыщΙэжу зэхэуфΙеящ, бамейри 

ТЕБЗЭН (требзэ) лъэI. (2). Зыгуэрым 
зыгуэр тедэн, теΙулΙэн. [Хьэбибэ:] Уи напэм 
къэнжал тебзащ. Нал къута, 276. [Цыжьбанэм:] 
Нэхъапэрауэ, уэздыгъей жыг занщΙэшхуэу 
узыхуейм хуэдиз пыупщΙи, жьэуапΙэм щΙэлъу 
гъэгъу, итΙанэ зэгуэхи, кхъухьыр джэд бгъэгум 
ещхьу зэпкърылъхьэ, абы кхъуэпΙащэм и фэр фΙыуэ 

ТЕВЭВУ (4). нареч. Тезу, афΙэкΙа темыхуэжу. 
Фэр щагъэкъабзэм фэр Ιэтэу тевэву щызэтелът, 
цΙыхубзхэм къаувыхьауэ, фэ кΙэпхынышхуэ 
ящΙэпхар фэ ямыгъэкъэбзам къызэрыгуэкΙ 
щымыΙэу. МелыΙыч, 451. Нэхъ бейхэр гукΙэ 
къокΙуэ, я къэпыр тевэву. Мазэ ныкъуэ щхъуантΙэ, 
630. Хъарбыз къутэжыгъуэм, хъарбыз щыблашкIэ 

елъэIумэ, тевэву блэкI выгур къэувыIэнти хъарбыз 
зыщыплI къратынт, бэзэрым яхуу Iэщ блахумэ, 

ТЕГУЭШЭН (трегуашэ) лъэΙ. (4). Зыгуэрхэр 
бгуэшурэ зыгуэрхэм ялъыгъэΙэсын. Грузовик 
къэкΙуа къомыр унагъуэ бжыгъэм тегуэшауэ ипщэкΙэ 
дэкΙуейурэ аузхэм дэкΙуэдащ, унагъуиплΙым зы 
ялъысу. Лъапсэ, 85. Уи дыгъапΙэм сынихуатэм, щΙым 
нур хуабэр тезгуэшэнт. Дыгъэр мазэм игъусамэ… 
«Вагъуэ махуэ», 369. Щхьэл жыпIэнущи, аращ: иджы 
нартыху пшэр занщIу яхьэжыркъым, нэхъапэ щIыкIэ 
яшэч, пут бжыгъэр унагъуэм нэрыбгэ исым трагуашэ. 
Мазэ ныкъуэ щхъуантIэ, 605. 

ТЕГУЗЭВЫХЬЫН (тогузэвыхь) лъэмыΙ. (36). 
Зыгуэрым щхьэкΙэ егъэлеяуэ гузэвэн. Алии 
дытегузэвыхьырт, сыт щхьэкIэ жыпIэмэ Кърым 
кIуэри мыдрисэм щеджат, Истамбыли щыIат, 
мусаватистхэм я зэманым Баку щылэжьащ, 
иджы и щхьэм зэрытегузэвыхьым гу лъумытэну 
Iэмал зимыIэт, дэ нэхърэ нэхъ гъурыж хъуауэ, 
зэщIэуфIыцIауэ, и нэщIащэр иуэжауэ школым 
къакIуэмэ, унэм игъэзэжын дзыхь имыщIу 
къытхэтт, пщыхьэщхьэ хъухукIэ. Зи лъэрыгъыпс 
тIыгъа, 523. И гуащэ ныкъуэдыкъуэ мыгъуэр [Дисэ] 
унэ нэщΙым къыщΙэнэну пΙэрэ, жыхуаΙэу аращ 
зытегузэвыхьыр [хьэблэ фызыр]. ГущΙэгъу, 420.

ТЕГУПСЫСЫКIЫН (тогупсысыкΙ) лъэмыΙ.
(1). Узэгупсысыр пΙэщΙэхун, пщыгъупщэн. Илъэс 
пщыкΙух ухъуамэ, уи шэгъуэ хъуащ, жиΙэри Апчарэ 
аргуэру и ныбжьыр здынэсар и гум къэкΙыжащ, жэм, 

ТЕГУРЫМЫХЬЫН (тогурымыхь) лъэмыΙ. 
(1). Нэпсеигъэм къыхэкΙыу зыгуэрым 
щхьэкΙэ гузэвэн. Нэхъ лъагапΙэ дыдэм щΙалэ 
цΙыкΙур тригъэувэри, Аралпыр тегурымыхьу 
щΙэгубжьэжащ: - БлынымкΙэ зыгъазэ, вэнвейм 
къыхэкΙа. Хъуэпсэгъуэ нур, 293.

ТЕГУШХУЭГЪУАФIЭ: ◊ тегушхуэгъуафIэ 
къэщIын (1). Зыгуэрым тыншу зекун; тыншу 
тегушхуэн. [ЦIыхубзым Алыджыкъуэ жреIэ:] 
ЛIы хуэдэ лIым ар ящIэрэ? ЖыIэ уи уасэ! – 
сыIуимыгъэкIыжу цIыхубзыр къыспэуващи, 
кIуапIи-жапIи къызитыркъым. Сытуи 
тегушхуэгъуафIи сыкъищIа! МелыIыч, 439. 
ТегушхуэгъуафΙэ щΙын (2). Еплъ тегушхуэгъуафIэ 
къэщIын. Абы хуэдэу «иныжьхэм» нэхъ цΙыкΙур 
тегушхуэгъуафΙэ ящΙрэ щΙэнэкΙамэ, Алий 
къахуидэртэкъым. Зи лъэрыгъыпс тΙыгъа, 527.

ТЕГУШХУЭН (тогушхуэ) лъэмыΙ. (26). Екун, 
зепщытын. ЦΙыхур къуршым тегушхуамэ, Къуршу 
лъагэщ а текΙуар. Молибден Ιуащхьэ. «Мывэ 
хуабэ», 21. Джэлил джэдхэр къыдэщΙу щилъагъум 
нэхъри тегушхуат, арщхьэкΙэ къыгурыΙуауэ 
къыщΙэкΙынт адакъэ хужьым къарукΙэ 
зэрыпэмылъэщынур. Бабыщыкъуэ адакъэпщ, 481. 
Зыгуэр щΙэтΙысхьауэ илъэгъуатэмэ [унэм], нэхъ 
тегушхуэнут [Алыджыкъуэ]. МелыΙыч, 462.

ТЕГУIЭН (тогуΙэ) лъэмыΙ. (1). Зыгуэрым 
щхьэкΙэ гъын, гур хэщΙын. ЩΙэзылъхьэн уимыΙэмэ, 
Уареда, УатегуΙэу ущысти, Уареда. Си анэм 
хуэзусыжар. «Щхьэлыкъуэ», 392. 

ТЕГЪЭГУШХУЭН (трегъэгушхуэ) лъэмыI. 
(13). Дзыхь зыхуимыщΙ Ιуэхугъуэр иублэну, 
зэфΙигъэкΙыну къыхуеджэн, ущиин. Абы 
трагъэгушхуа хуэдэу зэ зы шур, зэ адрейр 
къыхэжырти и гъусэм и пыΙэр ирихьэжьауэ 
щΙэпхъуэрт, зэрыгъэкΙийуэ. Мазэ ныкъуэ 
щхъуантΙэ, 583. Мэсхьуд Ιэнкун хуэдэу зищΙырт, 
арщхьэкΙэ Чачэ зыгуэрым тригъэгушхуэну и ужь 
иту арат. Хъуэпсэгъуэ нур, 205. IэнатIэ Iутыр 
тезгъэгушхуэу Зэгугъу и Iуэхум хызогъэщI. Ягъэш 
зэпыту батэкъутэр. «Батырыбжьэ», 12.

ТЕГЪЭЗЭЖЫН (трегъэзэж) лъэмыΙ. 
(2). Зэ уздэщыΙам аргуэру кΙуэн, зэ жыпΙам 
къытегъэзэжын. Рестораным зэреджэр «Фызым я 
пэΙэщΙэ» жиΙэу арат, и цΙэ дыдэр ящыгъупщэжауэ, 
официанткэу абы щΙэтыр хъыджэбз дахэ 
защΙэти, зэ ущешха-ущефамэ, томыгъэзэжыну 
Ιэмал иΙэтэкъым. Лъапсэ, 56.

ТЕГЪЭКΙЫЖЫН (трегъэкIыж) лъэI. (2). 
Зыгуэрым телъ, тетха, тедия с.ху. техыжауэ, 
тетхъунщΙыкΙауэ, зэрыщытауэ щΙыжын. Синдур 
плъыжь тΙэкΙуу натΙэ вагъуэр ТезгъэкΙыжынщи 
зэфΙэкΙащ. Синдур. «Батырыбжьэ», 83.

ТЕГЪЭКΙЫН (трегъэкI) лъэI. (14). 1. (13). 
Зыгуэр мыарэзыуэ зыпэрыт къулыкъум 
ΙугъэкΙын. ТрагъэкΙыну зи ужь ит тетыр 
нэхъыжьыж гуэрым кΙэщΙэтхыхьри центрым 
я унафэкΙэ комиссэ къыщагъакΙуэм, езыр 
ежьэжащ, сэ сахэмытми, Ιуэхур езыр-езыру 
зэфΙэкΙынущ жиΙэри. Лъапсэ, 12. Езым 
[Къазджэрий] и гуапэтэкъым шэрихьэт 
полкым къыдыхэтам ящыщ интернатым 
къакΙуэрэ, е егъэджакΙуэм сыхагъэхьэну 
схуелъэΙу, е ККОВ-м сытетати лажьэ симыΙэу 
сытрагъэкΙащи зыщΙыпΙэ сыΙугъэувэ, жиΙэу 
къылъитΙысхьэмэ. Мазэ ныкъуэ щхъуантΙэ, 
620. ГъэщΙэгъуэнри аратэкъэ: зыми хьэрэм 
ишхауэ гу лъататэкъым, яшха-ирафам и уасэр 
щаткΙэ счетым псори тэмэму иратхэрт, сыту 
жыпΙэмэ, абы и директор Раисэ МуратовнэкΙэ 
зэджэр ткΙийт, лей иратхауэ илъэгъуакъэ  – 
зэфΙэкΙат, официанткэр тримыгъэкΙыну Ιэмал 
зимыΙэт. Лъапсэ, 25. 2. (1). ЖиΙар, мурад 
ищΙар кънгъэгъэнэн. «Куэдщ, къащтэ», «Щхьэр 
умыгъэуз, кΙуэ адэ», – жиΙамэ, абы тезыгъэкΙын 
къару хэт иΙэ [Гъуумар]. Хъуэпсэгъуэ нур, 219. 

ТЕГЪЭКIУЭН (трегъакIуэ) лъэмыI. (5). 
Пэгъэлъэщын, бжьыпэр фΙегъэубыдын. Уэс 
темылъми, жэщыр щΙыΙэу Уи гур губгъуэм 
щымыхуабэ, Зы ΙыхьлыикΙ зым имыΙэу, Тетщ 
зиплъыхьу щΙалэр джабэм, Йогупсысыр щΙыΙэ 
къакΙуэм, Къуажэм кΙуэныр трегъакΙуэ. Лъапсэ, 
497. [Джэлил:] – СогъэпцΙ, узытезгъакΙуэм,  – 
жиΙэри нэхъ иныжу Ιуащ. Бабыщыкъуэ 
адакъэпщ, 483. СхузэфIэкIынукъым жысIэу 
хуэстхыжмэ, мынэхъыфIу пIэрэ, жиIэу, 
арщхьэкIэ апхуэдизу дзыхь къыпхуэзыщIыр дауэ 
бгъэщIэхъун – жиIэу арат зэми тригъакIуэр 
[Астемыр]. Мазэ ныкъуэ щхъуантIэ, 568. 

ТЕГЪЭЛЪЭДЭН: ◊ щытхъупс тегъэлъэдэн 
(1). Еплъ щытхъупс. 

ТЕГЪЭЛЪЭЛЪЭН (трегъэлъалъэ) лъэΙ. 

(3). Тегъэщэщэн, текΙутэн. Бекъанхэ я унэмкΙэ 
щыблэкΙым, къэувыΙэри лΙыжь сымаджэу хэлъым 
я уэнжакъыр кърикъутэхыу автоматыр 
тригъэлъэлъати, дадэр шынэщауэ хьэлъакъуиплΙыу 
гъуэлъыпΙэ щΙагъым щΙэпщхьат, къытехуаΙа 
и гугъауэ. Къалэн, 434. АвтоматкIэ бжэм шэр 
къытрагъэлъалъэ [нэмыцэхэм]. Щынэхужьыкъуэ, 
66. Жыраслъэн къуэгъэнапIэ къуэсу щIалэ гупым 
шыбз гуартэ къахуу захуигъазэри, я щIыбагъымкIэ 
къилъадэурэ, щIалэхэр зырызу я уанэгум къридзащ, 
зыкъигъазэри, жэрыжэм тету шыплIэ пулеметыр 
къатригъэлъалъэурэ шыбз гуартэ къэзыхум 
къатрихри, щыхьэщIэу щыта бысымым деж 
къэкIуэжащ, шым увыIэпIэ къахуигъуэтри. 
Хъуэпсэгъуэ нур, 89. 

ТЕГЪЭЛЪЫН: ◊ хьэзаб тегъэлъын (3). Еплъ 
хьэзаб. 

ТЕГЪЭЛΙЫКΙЫН (трегъэлIыкI) лъэI. (1). 
ЗалымыгъэкΙэ и псэр хэкΙам хуэдэу щΙын, лΙауэ 
тегъэΙукΙын. [ЩΙалэхэм Нурхьэлий хужаΙэу:] 
ТегъэлIыкI ар иджы. Хъуэпсэгъуэ нур, 149.

ТЕГЪЭПЛЪЭН (трегъаплъэ) лъэмыI. (2). 
Егъэлъагъун. [Афицарым жиΙэу:] Кхъуэлыр фи 
хьэрэммэ, нобэ щыщΙэдзауэ сэ лы фытезгъаплъэмэ, 
сэращ къуаншэр. Хъуэпсэгъуэ нур, 175. [Илас 
къэгубжьауэ] Тебгъаплъэ хъунутэкъым! [мылицэр 
чыфтанцым] МелыIыч, 472.

ТЕГЪЭПЩIЭН (трегъэпщΙэ) лъэмыΙ. (1). 
Шхэпс с.ху. зыгуэр зыгуэрым тегъэбыдауэ щытын. 
Марк тегъэпщΙамрэ мыхъур телъымрэ мыхьэнэ 
гуэр зэриΙэр гъуом тыншу ищΙэрти, абыи и хъыбар 
жиΙащ. Хъуэпсэгъуэ нур, 190.

ТЕГЪЭПЫХЬЭН (трегъэпыхьэ) лъэмыI. (1). 
ТегъэгуIэн; тегъэгъэн. [Афицарым сэлэтхэм 
яжриIэу:] Фи муслъымэныгъэм фытезгъэпыхьэнщ, 
фымыгузавэ. Хъуэпсэгъуэ нур, 175.

ТЕГЪЭСЫН (трегъэс) лъэмыI. (2). Зыгуэрым 
и щхьэр тесыпIэ егъэщIын. Щэхум къыхэпхыу 
щΙы абгъуи Шырым я анэр тегъэс. Мурад гуэр 
зыщΙам… «Батырыбжьэ», 193. Си щΙакΙуэ кΙапэм 
Гуащэ тезгъэсу Схуэдэр есакъым. «ЩΙалэгъуэ 
щΙыналъэ», 423.

ТЕГЪЭТКIУЭН (трегъаткΙуэ) лъэΙ. (1). 
ПыбгъэткΙуурэ зыщΙыпΙэ тегъэхуэн. ЩΙыр 
шхын щысхуэхъуи сыхуэзати, Си нэпси мащΙэ 

◊ [И] жыΙэ тегъэтын (1). Еплъ жыIэн. 
ТЕГЪЭТIЫСХЬЭН (трегъэтIысхьэ) лъэмыI. 

(14). Зыгуэрым и гущIыIу зыгуэр игъэтIысхьэн. 
Комендатыр и тΙысыпΙэм мытΙысыжу скамейкэ 
кΙыхьу мылицэм къашэр зытрагъэтΙысхьэм 
тетΙысхьэри, и шырыкъум еплъу жиΙащ: – КъэтΙыс 
моуэ. МелыΙыч, 464. ЯмыщΙэххэу, инкубатор 
адакъэм бабыщ шыр къришащ, жаΙэу щызэхахым, 
къалэм къикΙри сурэтех къэсащ, щΙэныгъэлΙхэр 
ягъусэу, Бабыщ шырым зезыта адакъэ хужьым 
сурэт трах, адэкΙэ-мыдэкΙэ къыпажыхь, адакъэр 
къаубыду и щΙыбым бабыщ шыр трагъэтΙысхьэну 
хуожьэ. Бабыщыкъуэ адакъэпщ, 489. Шамум 
скорпионыр пшахъуэм тригъэтΙысхьэри 

ихъуреягъкΙэ мафΙэ дэп къригъэтΙылъэкΙащ, 
дэри детΙысылΙащ тфΙэгъэщΙэгъуэнуи, доплъ. 
ХьэщΙэ лъапΙэ, 402.

ТЕГЪЭУЭН (трегъауэ) лъэI. (3). 1. (1). Макъ 
ищIу зыгуэр зыгуэрым жьэхэгъэуэн, егъэунтIэIун. 
Джэгум зыгуэр трагъауэ, жиΙэу Лу и гум къэкΙащ. 
Мазэ ныкъуэ щхъуантΙэ, 596. 2. (1). ІэщэкІэ 
зыгуэрым еуэн. – Нанэ мыгъуэ! – жиΙэу Саримэ унэм 
къыщΙэжащ, иджыри къэс кΙэрахъуэ зытрагъауэр 
зэры-Дисэр иджы фΙэкΙа имыщΙэу. Хъуэпсэгъуэ 
нур, 105. 3. (1). Зыгуэрым дамыгъэ тещIэн. Нэхъ 
пщIэ зыхуищI справкэ сытхэм Нахъуэ пэшотым 
и пIэкIэ и кIэрахъуэпэр трегъауэ. Мазэ ныкъуэ 
щхъуантIэ, 510.

ТЕГЪЭУВАПIЭ (5). Дапхъэ. Хьэпшып 
гуэр зытебгъэувэ хъуну ящIа е апхуэдэм 
хуэхьэзыру щыт гуэр. Нэмыцэ бэракъым дежкΙэ 
Эльбрусыр тегъэувапΙэ Ιейкъым. Гъуэгуанэ, 
100. Унэ дызыщΙэсым зы балкон иΙэти, пхъэбгъу 
тралъхьэурэ тегъэувапΙэ ящΙри пулемет 
трагъэувэжащ, классым ущΙыхьэу ядэркъым. 
Зи лъэрыгъыпс тΙыгъа, 532. Езыр дахэ-дахэу 
слъагъуркъым, уэздыгъэнэф тIэкIу тегъэувапIэм 
тетщи, пщыIэр щIагъуэу къигъэнэхуркъым. 
ХьэщIэ лъапIэ, 404. 

ТЕГЪЭУВЭЖЫН (трегъэувэж) лъэΙ. (4). 
Зыгуэр япэм зытетам щыгъэувыжын. Ещанэу зы 
лΙы пщагуэ гуэри къахэтт, «и щхьэр паупщΙщ, и 
пщэр кΙагуэ ящΙри трагъэувэжащ» жыпΙэну. Нал 
къута, 269. ЗыкъэзыΙэтауэ диным икΙа къомым 
мэджытыщΙэм щΙэзу щΙагуэщ цΙыхубзымрэ 
сабиймри, топыр пщΙантΙэм дагъэлъадэщ, 
пулеметри азэн джапΙэм трагъэувэжри, 
пащтыхьым и унэр уи ΙэмыщΙэм илъым хуэдэу 
плъагъурти, уеуэнумэ, къеблагъэ. Кхъэлэгъунэ, 
377. Унэ дызыщIэсым зы балкон иIэти, пхъэбгъу 
тралъхьэурэ тегъэувапIэ ящIри пулемет 
трагъэувэжащи, классым ущIыхьэу ядэркъым 
[сэлэтхэм]. Зи лъэрыгъыпс тIыгъа, 532. 

ТЕГЪЭУВЭН (трегъэувэ) лъэΙ. (52). 1. (44). 
Зыгуэрым и щΙыΙум, и щыгум зыгуэр щыгъэувын. 
ЦΙыхухъу гуэрым подноскΙэ псы щΙыΙэ, къэхьэуэ, 
ΙэфΙыкΙэ гуэрхэр щΙыгъужу къехьри мраморым 
къыхэщΙыкΙа Ιэнэ цΙыкΙум къытрегъэувэ, езым зы 
псалъи жимыΙэу йокΙуэтыж. Аргъуей, 387. Валери 
и закъуэу, кабинетым щΙэсу къыщΙыхьати, 
и жыпым ита коньяк птулъкΙитΙ стΙолым 
хутрегъэувэ вагъуитху ятету, арщхьэкΙэ Валерэ 
нэкΙэ къеплъыркъым. КΙапсэ кΙапэ, 16. Картэм 
нып зэмыфэгъу цIыкIу куэд тегъэувауэ тетт, 
зищIысыр къыпхуэмыщIэу. Нал къута, 239. 2. 
(8). Зыгуэрым къулыкъу гуэр етын. Арыншэуи 
хъурэ, игъащΙэм къуажэм трагъэувэм зэреджэр 
арат. Нэгъуху, 19. Кубанцевымрэ Къулымрэ 
эшелоныр хьэзыр хъуарэ мыхъуарэ зэхагъэкIыну, 
политотделым трагъэува Хуламбаев Солтан 
унафэ ищIащ, пIалъэ имыIэу грузовик ягъэуву 
трибунэ ящIыну. Щынэхужьыкъуэ, 41. Елдар 
ЧК-м зэрытрагъэувэ лъандэрэ зэзэмызэххэ фІэкІа 
къыщалъхуа къуажэм къыдыхьэркъым. Мазэ 
ныкъуэ щхъуантІэ, 514. 

ТЕГЪЭУН (трегъэу) лъэΙ. (10). Зэгупсыс, зэлэжь, 

дэзыхьэх Ιуэхугъуэ гуэрым тегъэгупсысыкΙын, 
ΙэщΙыб егъэщΙын. Дадэм хъыбар жиΙэурэ 
хъыджэбзым и жей тригъэурт, нэху щымэ, 
къуршым щхьэдэхыну. Нал къута, 272. [Исуф:] 
Зыгуэр сщΙэурэ зытезгъэунщ жысΙэми, зыми си гур 
хыхьэркъым. Лэчымэ, 394. – Мэз Iэтащхьэм уэ 
уи закъуэу КъэпкIухьыныр сфIэемыкIущ, – ЖиIэу 
бажэр йодэхащIэ, – МэжэлIэныр птезгъэунщ… 
«Бажэ пшынэ», 4.

ТЕГЪЭХУЭН (трегъахуэ) лъэΙ. (11). Уеуэу, 
ебутΙыпщу хуэгъэзэн, блэмыгъэкΙын. Догуэ, 
мэжджытым техуа бомбэр Алыхьыр ара 
тезыгъэхуар? – жиΙэри Апчарэ щΙэупщΙащ. Нал 
къута, 224. Тегъахуэ уи шэр ер зыгуэшым. Дыгъэр 
къепсын папщΙэ. «Шум и гъуэгу», 56. Фызхэр 
гузавэу фочкΙэ уафэм дэуейм йолъэΙу: – Тхьэм и 
хьэтыркΙэ щыгъэт, благъуэм соуэ жыпΙэурэ дыгъэм 
тебгъэхуэнщи, къебгъэщэщэхынщ. Лъапсэ, 120. 

◊ Тэмакъым тегъэхуэн (2). Еплъ тэмакъ.
ТЕГЪЭХЬЭН:  ◊ гъэ тегъэхьэн 1). Еплъ гъэ. 
ТЕГЪЭЧЫНЫХЬЫН (трегъэчыныхь) лъэΙ. 

(4). Къыхэгъэщын, хуабжьу текъузэн. Фыпсалъэ, 
жаIэу трагъэчыныхьа щхьэкIэ, псэлъэн къудей 
ягъуэтакъым. Мазэ ныкъуэ щхъуантIэ, 626. Абы 
нэхърэ дэ къыдэт, – трегъэчыныхь Мэсхьуд [Iэдэм 
хуэгъэзауэ]. Мазэ ныкъуэ щхъуантΙэ, 634. Локотош 
аргуэру тригъэчыныхьырт, щΙикъузэрт: – Ιэ 
тевдзэным и пэкΙэ хэти зэ ирегупсысыж, приказым 
иреджэ. Нал къута, 259. 

ТЕГЪЭЩIЭН (трегъащΙэ) лъэΙ. (1). Ιуэхугъуэ 
гуэрым нэхъ тегъэчыныхьын. НэхъыбитΙым 
унафэм ипкъ иту къалэм дэкΙын хуейуэ абы нэхъ 
трагъащΙэт, арщхьэкΙэ сэ здакъым: «Фи пашэр 
сэращ, сэ сыхьэрыпу щытамэ, зыми гурыщхъуэ 
къытхуищΙынутэкъым, ауэ сэ сыадыгэщи, жаΙэнур 
фощΙэ – мы къалэм бегъымбар къыщалъхуащ, 
хьэрып бегъымбарыр ехудийм хаутэ щхьэкΙэ 
адыгэ гузэвэн жаΙэнщи, псори дыкъэрабгъэу ди цΙэ 
ягъэΙунщ». ХьэщІэ лъапІэ 399. 

ТЕГЪУЭЛЪХЬЭН I (тогъуалъхьэ) лъэмыΙ. (11). 
Зытеукъуэдияуэ гъуэлъын, зыгуэрым и щыгум 
щыгъуэлъын. Джэлил зэрыжиΙам хуэдэу Ιуэхур 
къыщΙэкΙакъым. Къалэдэс адакъэр кΙуэуэ матэм 
илъ бабыщ джэдыкΙэм тегъуэлъхьа щхьэкΙэ. 
Бабыщыкъуэ адакъэпщ, 487. Езы комбатыр 
къыщелъэΙу къэхъурт [Дзэшу], дызытегъуалъхьэ 
хъун гуэр уимыΙэу пΙэрэ, жиΙэу. КΙапсэ кΙапэ, 7. 

ТЕГЪУЭЛЪХЬЭН II (тогъуалъхьэ) лъэмыΙ. (1). 
ТрищΙэн, зэщΙиуфэн. КΙагъэпшагъэр псынщΙэу 
губгъуэм Тегъуэлъхьауэ зыщΙеубыдэ, Сомыр нэхъри 
къэгубжьауэ Доллар бзаджэм ныхуошхыдэ: – Уэ 
насыпым ухуащΙакъым, Лъы иΙэгъэкΙэ уалакъэ, 
Хейм я нэпсырщ уэ пкΙэрылъыр, Уэ цΙыху гуауэм 

ТЕГЪУЭН (тогъуэ) лъэмыΙ. (2). КΙэрыгъуэн, 
зыгуэрым и щΙыΙум щыгъун. Шым я ныбэр иуэжауэ 
джэдум ещхь хъуащ, тхъурымбэр ятегъуэжауэ, я 
щхьэр къахьыф къудейщ. Нал къута, 213.

ТЕГЪУЭЩЫКIЫН (тогъуэщыкΙ) лъэмыΙ.
(2). Гъуащэу гъуэгум текΙын. Зэанэзэкъуэр 

махуитΙ-жэщитΙкΙэ гъуэгу тетащ, лъагъуэ 
зытетым тегъуэщыкΙ-къытехьэжурэ. Лъапсэ, 
57. [Авторым] Е зи щхьэр машинэм къизыгъэжауэ 
сытемыгъуэщыкIащэрэт жиIэу гъуэгум еплъ 
шоферым гу лъимытэу ара? [радиаторым ит псыр 
къэвауэ бахъэр къызэрихум] Лъапсэ, 68. 

ТЕГЪУКIЫН (тогъукI) лъэмыI. (1). Еплъ 
тегъуэн. ПшахъуэщΙым и щхьэфэр вэгъум ещхьу 
тегъукΙа хуэдэу къыпфΙэщΙми, утеувэмэ, мэщащэ, 
шыгъу куэдыщэ хэлъщи. ХьэщΙэ лъапΙэ, 400. 

ТЕДЭН (тредэ) лъэΙ. (10). И щΙыΙумкΙэ идэн, 
ΙуданэкΙэ тегъэбыдэн. Хъунщ, къысхуэгъэгъу, 
Ιурарэ, узгъэгуфΙэжынщ иужькΙэ, бостейм 
тебдэжынщи уэстынщ, мо си джанэр узот, – 
жиΙа щхьэкΙэ зэанэзэпхъум уагурыΙуэнутэкъым. 
Къалэн, 432. И бостей кΙыхьым щыдэжыну 
зэмыфэгъуу тедамкΙэ, вакъэ зэщΙэдауэ и лъапэм 
фΙэлъымкΙэ къэпщΙэнут унагъуэм къулейсызыгъэу 
ятелъыр. МелыΙыч, 455. Ауэ абдеж дыдэм шу 
гуп я Iэщхьэм щэкI плъыжь тедауэ – «Дзэлыкъуэ 
шухэр совет властым йоувалIэ» жиIэу тетхауэ 
къэсати, абыхэм еплъыху, Мэтхъэнри кIуэдыжащ. 
Хъуэпсэгъуэ нур, 321.

ТЕДИЕН (тодие) лъэмыΙ. (2). 1. (1). Зыгуэрым 
и щΙыΙум щыдиин, тежыхьын. Ιэшэлъашэм 
щΙалэ цΙыкΙуу дэсыр къызэхуэсат, пщэдджыжь 
бэзэрым къэкΙуа Ιэджи кърихьэлΙауэ зэныкъуэкъуу, 
ялъэгъуар зэхуаΙуэтэжу зэхэтт, мывэм тедиихьа 
лъы ткΙуэпсым теувэн я гум имыдэу. Хъуэпсэгъуэ 
нур, 118. 2. (1). зэхь. КъыщыувыΙэн, куэдрэ 
щхьэщытын. Пшэр къуршыщхьэм тедиями, 
Дыгъэр къухьэм тΙэкΙу токΙуэт. Тхылъ еджапΙэ. 
«Вагъуэ махуэ», 336.

ТЕДИИХЬЫН (1). Еплъ тедиен 1. Плъэмэ, и 
анэр зэщIэщтхьэри сытхъу трищIэжауэ, мывэ 
сэрейр къищтэу ирихьэжьэн хуэдэу тедиихьауэ 
телъщ. Къалэн, 436.

ТЕДЖЭГУЭН (тоджагуэ) лъэмыΙ. (1). Зыгуэрым 
и щΙыΙум, и щыгум щыджэгун. Си тхылъ напэм 
жьыр тоджагуэ, ФΙы а жьыбгъэм игу имылъ. Си 
губгъуэ. «Щхьэлыкъуэ», 375.

ТЕДЖЭГУХЬЫН (тоджэгухь) лъэмыΙ. (4). 
Зыгуэрым и щΙыΙум, и щыгум щыджэгун. 
Гъатхэр дахащэщ, псэр итхьэкъуу, Мыващхьэ 
дыдэм тоджэгухь. Си хэку нэхъ ини сыту сщΙын? 
«Щхьэлыкъуэ», 386. ШыщΙэ цΙыкΙум и щΙэщыгъуэу 
ΙэщΙэлъыным тоджэгухьыр. «Елбэздыкъуэ», 5. 
Здихьын имыщIэр и гуащэ тхьэмыщкIэрати, мес 
иджыри къэс зыкъимыщIэжу пщIантIэм дэлъщ, 
и нэкIу гъур фагъуэм мафIэ бзийр теджэгухьу. 
ГущIэгъу, 424.

ТЕДЖЭЛЭН (тоджалэ) лъэмыΙ. (1). ТеукΙуриен, 
джалэу техуэн. А сыхьэтым лΙыжьыр хьэдэу Щхьэнтэ 
быдэм теджэлащ. «Бдзэжьеящэм ипхъу», 151. 

ТЕДЗАПIЭ: ТХЫЛЪ ТЕДЗАПΙЭ (5). Еплъ 
тхылъ. КХЪУХЬ ТЕДЗАПΙЭ (13). Еплъ кхъухь. 

ТЕДЗЭН (тредзэ) лъэΙ. (35). Бдзыуэ телъхьэн, 
теутIыпщхьэн. Пхъэ куэд паупщIрэ мафIэшхуэ 
ящIмэ, щIалэ цIыкIум мафIэм и хъуреягъкIэ 
къежыхь, мэзым пхъэ гъур къыщIелъэф, мафIэм 
тредзэ. Лъапсэ, 101. КъызоплъэкIыр Елбэздыкъуэ, 

И лэныстэр къыхыфIедзэ, ЗэрылъэкIкIэ щIым 
тредзэ. «Елбэздыкъуэ», 19. 

◊ Тедзэу кΙуэн (9). Iуэху щIауэ зыщIыпIэ 
кIуэн. Япэрауэ, тридзэри Дисэ лафкIэтетым 
деж кIуащ. Хъуэпсэгъуэ нур, 141. Нэху зэрыщу 
Апчарэ тридзэри къалэм кIуащ Иринэ хъыбар 
иригъэщIэну. Нал къута, 277. Къазджэрий 
тридзэу Даутокъуэ-Серебряков деж щхьэ кΙуат: 
«дызэвмыгъэзауэ - дызэвгъэкΙуж», жиΙэу, абы 
иужькΙэ Джылахъстэней кΙуэуэ дзэ зэригъэпэщу 
«советхэм» езэуэну и мурадакъэ? Хъуэпсэгъуэ нур, 
319. КъэIэти тедзэ (2). Еплъ къэIэтын. 

ТЕДЗЫН (тредз) лъэI. (1). Зыгуэр зыщΙыпΙэ 
къедзыхын. ШкΙэщым бгъэныр тридзынщ… 
Алъхъо, 70. 

ТЕЖЫН (тож) лъэмыΙ. (4). УлъэщΙыхьэу 
къызэнэкΙын, япэ ищын. Сержант лΙыхъужьхэм 
я пашар И гъусэ псоми ятежат. Командир. «Шум 
и гъуэгу», 43. Лъэхъуу сэ Ιэджэм сатожыр – Шу 
пэрыт пажэм псыр пожыр. Нарт уэрэд. «Шум и 
гъуэгу», 86. Колхозышхуэм шыхъуэфΙ дыдэу Мо 
Хьэбалэу щΙалэр яΙэщ, Абы и шыр куэдрэ тожыр, 
ЛΙыгъэ ини иΙэу жаΙэ. Колхоз шыгъажэм. «Партыр 
ди пашэу», 39. 

ТЕЖЫХЬЫН (тожыхь) лъэмыΙ. (1). зэхь. 
КъыщыувыΙэн, куэдрэ щхьэщытын. Дунейр 
долъагъур хъуреябзэу, Пшэр къащхъуэ-щхъуантΙэу 
тежыхьащ. Космонавт. «Мывэ хуабэ», 99. 

ТЕЖЫIЫХЬЫН (трежыΙыхь) лъэΙ. (6). 
Зыгуэрым щхьэкΙэ зыгуэр жыΙэн. Ар Дисэ 
щΙыжиΙэм Гунэуэс гу лъитэххэртэкъым, и 
гъунэгъум щхьэкΙэ жиΙэу и гугъэт, ауэ Дисэ 
зытрижыΙыхьыр нэгъуэщΙт: и къуэ ягъэкΙуэдам 
игъэхъыбару и анэм къыжриΙэжауэ щытащ 
здэщыΙэ лъэныкъуэмкΙэ ягъэтΙысахэу лагерхэм 
щаΙыгъ гуэрхэр зэрыс Ιуэм къикΙуэсыкΙыну мурад 
ящΙмэ, нэхъапэ щΙыкΙэ «выщΙэ» ягъашхэ, жери. 
ГущΙэгъу, 422. И пхъум ар зытрижыΙыхьыр 
Хьэбибэ къыгурыΙуащ. Нал къута, 227. [Бэлацэ:] – 
А зи гугъу тщΙыр си благъэщ сыт, жысΙэу аракъым 
сэ зытыжесΙыхьыр. Хъуэпсэгъуэ нур, 80. 

ТЕЗЭГЪЭН (тозагъэ) лъэмыΙ. (6). И 
пΙэ изэгъэн, сабырын. Жэнэт лъагъуэр 
къэзыхутэфынур мо дыгъужь темызагъэу 
къэзыджэдыхьыракъым, е мыщэ жейнэдыракъым, 
сэращ! Кхъухь пхэнж, 504. Бэлацэ жиΙэнур 
имыщΙэу шэнт зытесым темызэгъэжу и жьакΙэр 
иІуэтт. Хъуэпсэгъуэ нур, 267. Къулыр шэнт 
зытесым тезагъэртэкъым. Нал къута, 264. 

ТЕЗЭРЫГУЭН (тозэрыгуэ) лъэмыΙ. (1). 
Куэд ухъуу зыгуэрым ебгъэрыкΙуэн. Куэд 
дэмыкΙыу Жыраслъэн къагъуэтри тезэрыгуащ, 
мо щΙалэ бланэжьми «жьыныбэ» цΙыкΙухэр зэуэ 
пэлъэщакъым. Мазэ ныкъуэ щхъуантΙэ, 580. 

ТЕЗЭРЫХЬЫН (тозэрыхь) лъэмыΙ. (1). 
Тезэрыгуэн, ежэн. Кхъуэр гъэлыгъуауэ хьэзырти, 

ТЕЗИС (1). Доклад, лекцэ с.ху. я мыхьэнэ 
нэхъыщхьэр. 1921 гъэм и гъэмахуэкΙэм хуэзэу 
ЕтΙуанэ областной парт конференцыр зэхуэсати, 
доклад зыщΙынум и тезисым хэтт: революцэм 

щΙыр лъэпкъ псоми я зэхуэдэу щытын хуейщ 
жеΙэри, къэбэрдеищΙым щыщи къэзакъхэм я щΙым 
щыщи Осетиемрэ Дигориемрэ къыдрат жиΙэу. 
Лъапсэ, 88. 

ТЕЗОИМЕНИТСТВО (1). УрысыбзэкΙэ: 
зыгуэр къыщалъхуа махуэ. [Жансэхъу:] – 
Тезоименитство жыхуаΙэр зыщΙэ курсантхэм 
къыфхэт?. Мазэ ныкъуэ щхъуантΙэ, 564.

ТЕЗЫН (тезщ) лъэмыΙ. (24). Куэду телъын, 
тесын, тетын. Тезщ унащхьэм Офицерхэр дэкΙуеяуэ. 
«Бдзэжьеящэм ипхъу», 163. Комитетым 
щΙыхьэмэ – Къулым хуейуэ къэкΙуар кΙэлындорым 
тезу тесщ. Нал къута, 279. Щихущхьэм абгъуэр 
пыΙэ фΙыцΙэу Тез зыщΙыфыр бзухэр къыпхуэщΙэн? 
Щиху. «Дамыгъэ», 104. 

ТЕЗЫР: ◊ тезыр телъхьэн (1). Къуаншагъэ 
зылэжьам зэретхьэкъуну унафэ къэщтэн. Хэт 
ухуэзами жеΙэ [Къыдырым]: «Кхъухьыпщыр 
къоджэри икΙэщΙыпΙэкΙэ умыкΙуэмэ, тезыр 
къыптралъхьэнущ». Кхъухь пхэнж, 497. 

ТЕКΙЭЖЫН (тракIэж) лъэI. (1). Зыгуэрым 
и щΙыΙум ткIуаткIуэ гуэр щыхуэжын, 
къегъэжэхыжын. ЦΙыхубзхэри Ιуэхуншэу 
щысакъым, щΙыхьэху ящΙурэ унэр ятΙэ зэрахьащ, 
уеблэмэ, ятΙэху тΙэкΙуи зыгуэрым къишати, 
тракΙэжащ. ГущΙэгъу, 425. 

ТЕКIЭН (трекΙэ) лъэΙ. (6). Зыгуэрым и щΙыΙум 
(псы) щикΙутын, гъэпскΙын. Иджыри Дзэшу жьы 
хъууэ тΙысыжа пэтми, Ιуэхуншэу щысыфыркъым, 
Ιэ дэхьеигъуэ имыΙэу мэΙэуэлъауэри хадэм итщ, зэм 
жыг еухъуэнщΙ, зэм къетΙыхь е хущхъуэ ятрекΙэ, 
пхъэщхьэмыщхьэхэм хьэпΙацΙэ емыуэн щхьэкΙэ. 
КΙапсэ кΙапэ, 7. Езым пэгун къищтэщ, лэпс къавэм 
щыщ из ищΙри иувыкΙыжащ, унэм къыщΙыхьэм 
ятрикΙэну хьэзыру. Щынэхужьыкъуэ, 66. Iэбэри 
зыгуэрым къихьа псы пэгуныр Гунэуэс зытрикIэу 
щилъагъум, Дисэ и нысэр къэуIэбжьащ: – Сыт уи 
гугъэр, цIыхубз? ГущIэгъу, 423. 

ТЕКIИЕН (токΙие) лъэмыΙ. (3). Зыгуэрым укΙийуэ, 
макъым зегъэIэтауэ хуилъын. Бэлаци къэсати 
Дисэ текΙиящ: – Алыхьым и цΙэкΙэ сэ тхьэ соΙуэ, 
лъэдакъэпэкΙэ уэзмыгъавэм щΙыр. Хъуэпсэгъуэ нур, 
138. Къанокъуэпщыр къэгубжьауэ НэкIэ йоуэ гъукIэ 
лIыжьым, НытокIие, кIэщIу бауэу, ЩIиIыгъэжу 
и ныбафэр, И цеикIэр тырелъафэр. «Тисей», 506. 
Зэрыхуейм хуэдэу чырбышыр игъэтIылъа нэужь, 
Аралпыр, маузер кIэрахъуэр кърипхъуэтри, 
япэщIыкIэ ЛутIэ и пщампIэр иубыдри, текIиящ: – 
КъакIуэ мыдэ! Хъуэпсэгъуэ нур, 293. 

ТЕКIЫЖЫН (токΙыж) лъэмыΙ. (22). 1. (19). 
Зыгуэрым и щхьэфэм, и щыгум темылъыж хъун. 
Бгыщхьэ уэсыр зэм къытосэ, Дыгъэр теплъэм ар 
токΙыж, Жьыбгъэ щΙыΙэр зэм къыхуозэ, ЩΙыр 
фэкъу ищΙу мэкΙуэдыж. Бгыщхьэ уэс. «Партыр 
ди пашэу», 104. Нышэдибэ Къэнжалыщхьэ хужьу 
нэху къекΙащ, арщхьэкΙэ къулъшыкъу хъухукΙэ 
текΙыжащ. Алъхъо, 70. 2. (3). Дунейм темытыжын, 
лIэн. Дунейм къытехьэр къохъу щыгувэ, ТекIыжрэ – 
гуфIэу темыкIыж. ГъащIэр IэфIщ. «Дамыгъэ», 97. 
Дунейм апхуэдэр щытекΙыжкΙэ, Итхари псынщΙэу 
кΙэлъыщΙах. Щхьэхуещэ. «Дамыгъэ», 98.

◊ И къытехьэ текIыжын (4). Еплъ 

къытехьэн. 
ТЕКIЫН (токΙ) лъэмыΙ. (37). Зыгуэрым 

текIуэтын. Сызыхуэмызэн сыхуэмызащэрэт, 
жиΙэри Локотош гъуэгушхуэм текΙри гъуэгу цΙыкΙу 
гуэркΙэ губгъуэм илъэдащ. Нал къута, 247. Шэнт 
ар зытесым текΙыну Нарт и къарури мащΙащэщ. 
«Адэ», 134. Бийм зишхыхьыжырт, къэгубжьат, 
Зытес лъэгапΙэм зи темыкΙт. Нып. «ЩΙалэгъуэ 
щΙыналъэ», 21. 2. (2). ΙукΙын зыщΙыпΙэ деж, п.п. 
автобусыр ΙукΙыпΙэм. Билетри къэпщэхуащ, 
гъуэгу утетщ, уи автобусыр пщыхьэщхьэр аращ 
щытекΙыр. Лъапсэ, 8. ИкΙэм-икΙэжым, дадэм 
хуэмышэчу зихуэпэжри нэхулъэ къыщищΙ дыдэм 
фэтэрым къыщΙэкΙуэсыкΙыжри макΙуэ-мэлъей, 
автостанцым къэсащ, япэ текΙ автобусым 
къитΙысхьэну. КΙапсэ кΙапэ, 17. 

◊ ТекI имыIэу (1). Зы щIыпIэм ит зэпыту. 
Гъуэгущхьиблыр щызэхэкΙым ТекΙ имыΙэу 
зыщаплъыхь, Мес Хьэрамэу нарт Ιуащхьэжьым 
Жьыбгъэ щΙыΙэр щхьэпрокΙ, ЗекΙуэ кΙуауэ 
Ашэмэзым Къигъэзауи ямылъагъу. «ЩΙалэгъуэ 
щΙыналъэ», 415. Гуэныхьыр текIын (1). Еплъ  
гуэныхь. Губжьыр текIын (2). Еплъ губжь. 
Гъуэгу захуэм текIын (1). Еплъ гъуэгу. ЖиΙэм 
темыкΙын (3). Еплъ жыIэн. Мурадым темыкΙын 
(2). Еплъ мурад II. [И] напэр текIын (6). Еплъ 
напэ I. Пшагъуэр текΙын (1). Еплъ пшагъуэ.  

ТЕКΙУА (7). ТекIуэныгъэ къэзыхьа. Сэлам 
изохыр текΙуахэм, ГъащΙэ ухуэным и лΙыхъухэм, 
ЩΙэуэ нурыщΙэ зыгъэпсхэм, Мы орден лъапΙэр 
зратхэм. ТекΙуахэм сэлам. «Бгы лъапэхэм деж», 
35. Хэт ираудар ауан ищIырт, хэти текIуам 
щытхъурт. Хъуэпсэгъуэ нур, 153. [Гесиод жиІэу:] 
Фадэр фызым хуэдэщ – текIуа щыIэкъым. Тепщэч 
къэзылъэтыхь, 161.

ТЕКΙУЭДЭЖЫН (токΙуэдэж) лъэмыΙ. (1). 
Зы Ιуэхугъуэ гуэрым щхьэкΙэ кΙуэдын, фэбжь 
хэхын. Радиомачтэ а унэм деж щытати абы 
текΙуэдэжащ – бомбэ къытехуэри бгъуэтым 
къащтэ. Нал къута, 281.

ТЕКIУЭДЭН (токΙуадэ) лъэмыΙ. (37). 1. (34). 
Зы Ιуэхугъуэ гуэрым щхьэкΙэ кΙуэдын; мыпсэуж 
хъун; теунэхъуэн. Пасэ зэманым щыгъуэ адыгэр 
зытекΙуэдар я цΙыхубзыр хъума зэрыхъуным и ужь 
итатэкъыми аращ. Лъапсэ, 44. ГурыфΙыгъуэншэт 
а ящΙэр, [Ар си гум илъи куэд лъандэ] Псэун 
хуэмейхэр лΙэн папщΙэ, ЦΙыху гъащΙэ лъапΙэр 
токΙуадэ. Хэт гъащΙэр пщΙэншэу… «Шум и 
гъуэгу», 44. Зи щΙыхь зыхъумэу текΙуэдахэм 
Уэрэд дигу къихьэм худогъэш. Историк гуэрым 
деж. «Дамыгъэ», 207. 2. (3). Теухэн, ухын, п.п. 
мылъку. Исуф тIысри фызым гуригъэIуащ псори: 
кIуэрэ зригъэтхмэ, ахъшэ къызэрыратынур, 
гъуэгум текIуадэ илъэпкъри езы Америкэм я 
Iуэхуу зэрыщытыр, нэса нэужьи зэлIзэфызым 
IэнатIэ кърату илъэсищ мынэхъ мащIэкIэ 
зэрагъэлэжьэнур. Лэчымэ, 390. Инус мылъку мащΙэ 
тригъэкΙуэда хьэжыщΙ кΙуэну щежьам, иджы 
абы ещхьу Нурхьэлий зыщΙыпΙэ кΙуэну мурад 
ищΙащ. Хъуэпсэгъуэ нур, 146. ЛΙыр мыΙущми, 

нэхъ цΙэрыΙуэу И сыным ноби Куэд токΙуадэ. 
Сын. «Мывэ хуабэ», 154. 3. (2). ГъащΙэр щытын 
зыщΙыпΙэ, зыгуэрым папщIэ. Я щΙыгу лъапΙэм 
щыщ щΙы мащΙэм ТекΙуэдакъым гъащΙэ мащΙэ. 
Лъэпкъхэм я тыгъэ. «Партыр ди пашэу», 61. 
Къэрэмырзэ и дзэм ятрекъузэ: - Е къыдамытыну 
дызыщагъэгугъ щIыр къатетхыжынщ, е а щIым 
дытекIуэдэнщ, - жиIэу. Лыгъэ, 411.

◊ Бзэгум текIуэдэн (1). Еплъ бзэгу. Зэман 
текΙуэдэн (1). Еплъ зэман. Къару текΙуэдэн (1). 
Еплъ къару.  

ТЕКIУЭН (токΙуэ) лъэмыΙ. (105). Пэлъэщын, 
бжьыпэр фΙэубыдын, тепщэныгъэр къытехын. 
АдыгэщΙым къикΙыу къокΙуэр, ЩΙалэ Ιэзэм куэд 
къохъуапсэ, – Урыскъаныр лΙыжьым токΙуэ – 
ФочыщΙэшхуэу зытхуегъасэ, – ЖаΙэу ахэр 
къыхуогуфΙэ. «Тисей», 510. ЦIыхур аргуэру 
къызэщIэвауэ зэрызокъуэ. Иджыри аращ – лъэщыр 
токΙуэ. Нал къута, 218. Мырщ ди къалэныр абы 
дей: Бийм дытекΙуэн е дыкΙуэдын!.. Атакэм и пэкΙэ. 
«Шум и гъуэгу», 52. 

◊ И насып текIуэн (8). Еплъ насып.  
ТЕКIУЭНЫГЪЭ (22). Пэлъэщыныгъэ, бжьыпэр 

фΙэубыдыныгъэ, тепщэныгъэр къытехыныгъэ. 
Ныбжьэгъу сэ сщΙакъым биишэр, Си натΙэ илъыр 
сэ сщΙэнкъым, Гъуэгу текΙуэныгъэм дызышэр 
Си щхьэ схъумэну схъуэжынкъым. Гупсысэ. 
«Шум и гъуэгу», 66. ТекΙуэныгъэм и куэбжэ – 
арат хьэрыпыбзэкΙэ абы зэреджэр. Лъапсэ, 
101. ГуащΙэрыпсэууэ цΙыхубэр Дэ дызэкъуэшу 
дыздокΙуэ, Дэ текΙуэныгъэр къыдохьыр, 
ГъащΙэщΙэ гъуэгум дрокΙуэ. ТхакΙуэхэм сэлам. 
«Бгы лъапэхэм деж», 35. 

ТЕКIУЭТЭН (токΙуатэ) лъэмыΙ. (1). УкΙуатэурэ 
техьэн, щхьэщыкΙуэтэн. Бийм ар ящΙэрти мэятэ, 
ГузэвэхукΙи къыдоижыр, ТопкΙи, лъыкΙи, дыщэ 
ятми, Кхъахэ хъуауэ дунеижьым ЩΙэр гушхуауэ 
нытокΙуатэ. «ЩΙалэгъуэ щΙыналъэ», 410. 

ТЕКIУЭТЫН (токΙуэт) лъэмыΙ. (5). 
КΙуатэурэ текΙын; лъэныкъуэ зегъэзын. Пшэр 
къуршыщхьэм тедиями, Дыгъэр къухьэм тΙэкΙу 
токΙуэт. Тхылъ еджапΙэ. «Вагъуэ махуэ», 336. 
Тенджыз толъкъунхэр ныджэм къытелъадэрти, 
мывэкΙэщхъыр ягъэпсалъэу текΙуэтыжырт. 
Лъапсэ, 36. Си чэзущи фытекІуэтыт, - ЖиІэу 
плъагъурэ шкІахъуэ пщащэр? Астроном станц. 
«Мывэ хуабэ», 101. 

ТЕКIУТЭН (трекΙутэ) лъэΙ. (8). Тегъэщэщэн, 
тегъэлъэлъэн. Ар щылΙэм щыгъуэ гъусэ 
иΙэм Уэсяту мыри къахуищΙащ: «Си хьэдэр 
щΙэфлъхьэм, къыстефкΙутэ Си къэпым илъу сэ 
къэсхьар». ЛΙыхъужь хъыбар. «Мывэ хуабэ», 180. 
«Топышэр бийхэм ятефкΙутэ»! – Алъхъо ар жиΙэу 
ину джащ. ЗэкъуэшитΙ. «ЩΙалэгъуэ щΙыналъэ», 
18. Пхъэбгъу унэм ятΙэр къыттефкΙутэм. Мывэ 
къызидзэм фыхуэсакъ. Зэгуэр си щхьэцри фΙыцΙэ 
дыдэт. «Вагъуэ махуэ», 361. 

ТЕКЪУЭН (трекъуэ) лъэΙ. (6). 1. (5). Зыгуэрым 
и щхьэфэм, и щΙыΙум уекъуурэ зыгуэр телъхьэн. 
[Аслъэным жиІэу:]– Кхъуафэжьейм фи фэр 
тракъуэри кхъуафэ щΙыкΙэм фыщыгъуэзэн хуейщ. 

Кхъухь пхэнж, 500. Пэжу, Таша гъуэншэдж 
щIагъщIэлъ игъащIэм зримылъэгъуар IупщIт, 
сыту жыпIэмэ, щыгъын къыщратым шухьэ 
гъуэншэджым и щIыIу боз гъуэншэдж хужьыр 
трикъуауэ щытащ, шухьэр нэхъ хъума хъунщ 
жиIэ хьисэпу. Мазэ ныкъуэ щхъуантIэ, 549. 
2. (1). ПцΙы, мыхъумыщΙагъэ сыт хуэдэхэр 
зыгуэрым телъхьэн. БетΙал мурад ищΙат: Бахъсэн 
къыщыхъуар зи зэраныр Къэтхъэн Назир трикъуэу 
Центрым нигъэсыну, следствие пΙалъэр икΙати, 
къыщΙригъэгъун щхьэкΙэ. Зи лъэрыгъыпс тΙыгъа, 
526. 3. (1). зэхь. Зыгуэр ΙумпΙафΙэ щΙын. Жьыбгъэм 
уанэр сэ тескъуауэ, КъуакΙи-бгыкΙи къызокΙухь. Сэ 
уэгу къащхъуэм сыщолъатэ. «Вагъуэ махуэ», 350.

ТЕКЪУЗЭН (трекъузэ) лъэΙ. (11). 1. (9). 
Зыгуэрым зыгуэр теплъхьэу, тебубыдэу егулΙын, 
епкъузылΙэу тегъэзэгъэн. Бэлътоку фэеплъу 
къызэптар УΙэгъэ пщтырым тескъузат. 
Фэеплъ бэлътоку. «Шум и гъуэгу», 59. ХьэщΙэм 
къэрэндащыр трикъузэу хуэсакъыпэурэ зыкъом 
къритхъэкΙащ, бысымым и гур зэгъэн хуэдэу. 
Лъапсэ, 87. 2. (2). Быдэу жеІэн, тегъэчыныхьын. 
Къэрэмырзэ и дзэм ятрекъузэ: – Е къыдамытыну 
дызыщагъэгугъ щΙыр къатетхыжынщ, е а щΙым 
дытекΙуэдэнщ, – жиΙэу. Лыгъэ, 411. Инэралым 
жесІати: «Гъусэ къащти, уи щхьэкІэ кІуэи, 
зыплъыхь, нэгъуэщІ бгъакІуэмэ, щІалэ гъакІуи 
кІэлъыкІуэж жыхуаІам хуэдэ ухъунщ», - жиІэри 
къыстрикъузащ. ХьэщІэ лъапІэ, 397.

ТЕКЪУТЫКІЫН (трекъутыкІ) лъэΙ. (6). 
Зыгуэрым и щІыІу ит, тет гуэр техын, темытыж 
щІын. – Езым [Мухъутар] и гугъакъым Абу-Дериуш 
абы еувэлΙэну, сыт щхьэкΙэ жыпΙэмэ абдеж унэшхуэ 
тепщΙыхьын щхьэкΙэ, кубометр мин Ιэджэ мывэ 
защΙэу текъутыкΙын хуейщ. Кхъэлэгъунэ, 376. 
[Абу-Дериуш:] ТескъутыкΙынщ и щхьэри и лъабжьэм 
тесщΙыхьыжынщ [мэджытыр]. Кхъэлэгъунэ, 376. 

ТЕКЪУХЬЫН (трекъухь) лъэΙ. (1). 
Зэбгрытхъуауэ, икъухьауэ, текΙутауэ телъын. 
Тенджызым дыщхьэщыту Сынеплъыхмэ, тенджыз 
губгъуэм Пшэр Ιэрамэу текъухьащ. Тенджызым 
дыщхьэщыту. «Батырыбжьэ», 51. 

ТЕЛЭЖЬЫХЬЫН (толэжьыхь) лъэΙ. (4). Хьэсэ, 
хадэ сыт хуэдэхэр зехьэн; хьэм, уэтэр сыт хуэдэхэм 
щылэжьэн. Дамаск кΙуэри тыкуэн тΙэкΙурэ къалэ 
щΙыбым дэлъу щΙы явэнрэ яΙэти, а щΙым телэжьыхьу 
ΙэнатΙэ Ιуува щхьэкΙэ, къыпэкΙуэ щΙагъуэ иΙэтэкъым. 
Лэчымэ, 389. [Степан Ильич:] Къэрэхьэлъкъым 
яхэфхьэ «бэлшэвич» псалъэр, щΙыр лэжьакΙуэм, 
щΙыр щΙым телэжьыхьым етын хуейщ, жи Ленин. 
Хъуэпсэгъуэ нур, 222. ΙэнатΙэ гуэр Ιуту есат щΙалэри, 
унэм игъэзэжрэ кΙуэжми, щΙы зытелэжьыхьын 
яΙэкъым, шы яΙэкъым, Ιэщ пщΙантΙэм дэткъым, 
сыΙэхъуэнщ жиΙэнути, Ιэхъуэ къызэращтэрэ куэд 
щΙащ. Къалэн, 428. 

ТЕЛДЖРАМ (2). Еплъ телеграммэ. [Гесиод:] 
Телджрам сыкъеуащ: «Си Хьисэу си нэ, си псэ, 
къуэ хъарзынэ цΙыкΙу бгъуэтащ, уи цΙэ фΙэсщмэ 
си гуапэт, Соня». Тепщэч къэзылъэтыхь, 162. 
[Гесиод:] Телджрамыр си фызым къыщыΙэрыхьэм 
с 162. 

ТЕЛЕГРАМ (2). Еплъ телеграммэ. [Бекъан 
Хьэбибэ жриIэу:] Уи нысэм телеграм итынщ: 
мыращ, моращ, си гуащэм хуэмыфащэ къыщощI, 
лей къылъос, жиIэу. Нал къута, 231. [Бекъан 
Хьэбибэ жриIэу:] Телеграмым и жэуапыр къосри 
зи Ιэ щΙэлъыр ялъагъумэ, уи жагъуэгъум и пыΙэр 
хыфΙедзэри, сыкъэплъэгъуакъым, услъагъужакъым. 
Нал къута, 232. 

ТЕЛЕГРАММЭ (8). ТелеграфкΙэ яутΙыпщ 
хъыбарегъащΙэ тхыгъэ е апхуэдэ тхыгъэ зытет 
тхылъымпΙэ щхьэхуэ. БетΙал ЦИК-м я дежи 
телеграммэ ирегъэхь: иджы къыщΙэщащ Ιуэху 
бэлыхьлажьи, дыволъэΙу хабзэм къигъэлъагъуэ 
пΙалъэм къыщΙевгъэгъуну, жиΙэри. Зи 
лъэрыгъыпс тΙыгъа, 526. Инал псалъэ жиΙар 
игъэпэжащ, Мэтхъэныр къакΙуэу телеграммэ 
къызэрыΙэрыхьэу, къыпежьащ зы гуп хъууэ. 
Мазэ ныкъуэ щхъуантΙэ, 530. АдкΙэ-мыдкΙэ 
хъыбар яригъэщΙащи телеграммэ къыздикΙыр 
пщΙэнукъым. Тепщэч къэзылъэтыхь, 170. 

ТЕЛЕГРАФ (2). Электро- е радиосигналхэр 
къагъэсэбэпурэ хьэрфхэмкΙэ е бжыгъэхэмкΙэ 
хъыбар гуэрхэр щΙыпΙэ жыжьэхэм псынщΙэу 
зэрат, е апхуэдэу къатхэр къызэраΙых связь 
лΙэужьыгъуэ. ПащΙэ зытетым емыщхьу, Фарфор 
тхьэкΙумэр хужьыбзэу, Уеблэм бзэмыΙуми дэубзэу 
Телеграф пкъохэр йокΙуэкΙ. Пкъоми пащΙэ ятетщ. 
«Мывэ хуабэ», 29. Унафэ зыщΙхэр телеграфкΙэ 
зэпсэлъэху, уΙэгъэ хьэлъэхэм ящыщу щы лΙащ. 
Хъуэпсэгъуэ нур, 171. 

ТЕЛЕСКОП (2). Вагъуэ, планетэ с.ху. 
зэрыкІэлъыплъ астрономическэ прибор. 
ТелескопкІэ уафэм иплъэм, Лъагъуэу щыІэр ягу 
ирохь. Астроном станц. «Мывэ хуабэ», 100. 
Телескопыр зэІапахыу ЦІыхум жаІэм кІэ имыІэ… 
Астроном станц. «Мывэ хуабэ», 101.

ТЕЛЕФОН (27). 1. (9). КΙапсэм ирикΙуэ 
электросигналхэр е радиосигналхэр къагъэсэбэпу 
псалъэмакъыр зыщΙыпΙэ зэрат электросвязь 
лΙэужьыгъуэ. Сытуи гъэщΙэгъуэнт, гъэм и 
кΙуэцΙкΙэ зэзакъуэ си фэтэрым сыщΙыхьати, 
телефонкΙэ сыкъагъуэтащ, мо телефонымкΙэ 
сызыхэмызэгъар къысхуей щыхъум. Лъапсэ, 
18. [Аннэ Павловнэ:] – Телефон къэзгъэнэжа 
сыздемыуа!. Лъапсэ, 7. 2. (18). Апхуэдэ связкΙэ 
псэлъэным хуэщΙа, сигнал къэзыт уэзджынэрэ 
трубкэрэ зиΙэ аппарат. Абы [приемнэм] щΙэт 
стΙолми тетт телефонищ. Нал къута, 239. 
Телефоным зыгуэр бгъэдэмысу къанэ хъунукъым, 
жиΙэри лΙыжьыр игъэкΙуэжати, нэрылъагъут 
нэхъыфΙ зэрыхъуар. Мазэ ныкъуэ щхъуантΙэ, 671. 
АрщхьэкΙэ зыкъищΙэжри телефоныр къищтэри 
гуэуащ [Исхьэкъ:] – Хэт ар? Мазэ ныкъуэ 
щхъуантΙэ, 671. 

◊ Телефон еуэн (2). ТелефонкIэ зыгуэрым 
зыпыщIэн, епсэлъэн. Алий еджакIуэм я нэхъыбэр 
я унэ зэриутIыпщыжам хущIегъуэжати, 
окрисполкомым кIуэри къуажэ къэс телефон 
еуащ интернатым щIэсхэр икIэщIыпIэкIэ 
къагъэкIуэжыну икIи псори къызэхуэсыжащ, 
Хьэбас фIэкIа къэмынэу. Зи лъэрыгъыпс тIыгъа, 

532. Телефон къеуэн (6). Телефоным макъ ищІын, 
зыгуэр къызэрыпсалъэр къыуигъащІэу. Уэ 
пхуэдэлΙщ дэри дызыхуейр, – жиΙэри комендатыр, 
стΙолыжьым тет телефоныр къеуати, кΙуэри 
и тΙысыпΙэм тΙысыжащ. МелыΙыч, 464. 
Жэщыр апхуэдэу зыгъэкΙуам махуэри игъэкΙуэну 
къыщΙэкΙынт, а дакъикъэм Нахъуэ и телефоныр 
къемыуам. Мазэ ныкъуэ щхъуантΙэ, 513. 
Телефоныр къыщΙеуэр сэрмырагъэнкΙи мэхъу, 
итΙани плъагъурэ ар, къалэм дэт фэтэрым 
сыщΙыхьэххэкъым, къуажэм сыдэсщи, си хьэпшып 
тΙэкΙур къасщтэу гъуэгу сытеувэнущи, трубкэр 
къэзмыщтэмэ, зэфΙэкΙакъэ жызоΙэри, тΙэкΙурэ 
зызолъэфыхь, арщхьэкΙэ схуэшэчыркъым, си 
псэм зыхещΙэри къасщтэмэ, хьэм къагъэщтащ 
жыпΙэну цΙыхубз макъ зэхызохыр. Лъапсэ, 7. 

ТЕЛЕФОН ПКЪО (1). Телефоным къекΙуалΙэ 
кΙапсэхэр зыпыдза пхъэ е бетон гъэжа сэх. Къалэр 
хьэлэчу зэтекъутащ, унэм нэхъыбэр мафΙэм исащ, 
уэрамым дахэ-дахэу ущызекΙуэ хъуркъым, телефон 
пкъохэр къэуащ, гъущΙ кΙапсэр зэхэфыщΙауэ, 
адэкΙэ-мыдэкΙэ кумб защΙэщ, нэхъыбэжыр унэ 
къутахуэщ. МелыΙыч, 437. 

ТЕЛЕФОН ТРУБКЭ (1). Телефон аппаратым 
пыт узэрыпсалъэ-зэрызэхэпх Іыхьэ. ЛΙыжьым 
телефон трубкэр хыфΙидзэри Нахъуэ деж къэсащ, 
хьэм кърахужьам хуэдэу къажэу. Мазэ ныкъуэ 
щхъуантΙэ, 671. 

ТЕЛЕФОНИСТ (1). УрысыбзэкΙэ: телефон 
связым и лэжьакIуэ. Ди телефонист гуэрыр и 
ныбжьэгъум елъэΙуат: «Ей, Алыхьым хьэтыр иΙэм, 
тутын къысхуегъэхь, си гум цы къытекΙащ». 
Щынэхужьыкъуэ, 70. 

ТЕЛОХРАНИТЕЛЬ (1). УрысыбзэкΙэ: щхьэхъу-
мэ. ЦΙыху гуэрым и щхьэхъумэ. [Нартыху:] Ар си 
телохранителщ, шулΙыгъусэщ. Лъапсэ, 75. 

ТЕЛЫДЭН (толыдэ) лъэмыΙ. (5). ЦΙуун, 
лыдын, зыгуэрым и щхьэфэр къигъэнэхуу. ЩΙым 
дыгъэр дэни толыдэ, Егуэшыр нурыр мардэншэу. 
Хэт гъащΙэр пщΙэншэу… «Шум и гъуэгу», 44. 
Коммунизмэм хуэтщΙ псэуалъэр Мыкъутэну 
дощΙыр быдэу, ЩΙым дэракъэ гъащΙэу иΙэр, Нурыр 
дахэу къыттелыдэу. «ЩΙалэгъуэ щΙыналъэ», 
410. Абы йодаΙуэр ди адэр пагэу, И къамэр ΙитΙкΙэ 
иубыдауэ, щхьэ тхъуар иΙэту, бжьыфΙэу, лъагэу, 
Г

ТЕЛЫДЫКIЫН (толыдыкΙ) лъэмыΙ. (5). 
ЗэщΙэлыдэн; зыгуэрым и нурыр, и нэхур зыгуэрым 
и щхьэфэм, и щΙыΙум къищын. ТекΙуэныгъэр Штык 
пцΙанэм нуру толыдыкΙ. Майм и 9-м 1945 гъэм. 
«Шум и гъуэгу», 9. Мазэр къыщыщΙэкΙым лэгъуп 
гъэплъам ещхьу плъыжьамэ, и нурыр тенджызым 
толыдыкΙ. Лъапсэ, 35. Гъатхэ жэщыбгым и 
вагъуищыр Уи дамэтелъым толыдыкΙ. Лермонтов. 
«Батырыбжьэ», 49. 

Т Е Л Ъ А Г Ъ У К I Ы Н : ◊ п щ І ы х ь э п І э 
телъагъукІын (2). Еплъ пщIыхьэпIэ.

ТЕЛЪЭДЭН (толъадэ) лъэмыΙ. (8). ЗыщΙыпΙэ, 
зыгуэрым и гущΙыΙум  жэуэрэ техьэн. Лъыр 
толъадэр хужь хъуа жьакΙэм, Удын хьэлъэр 
къытехуащ. Бдзэжьеяпщэм ипхъу, 149. 

Лъагъуныгъэшхуэм жьы къыпихур Толъадэ гуэлым 
шы емылыджу. Псы гуэл. «Дамыгъэ», 112. Лу 
жиΙэнум пэмыплъэу, машинэр гъущΙ лъэмыжышхуэ 
иджыблагъэ тралъхьам телъэдащ. Мазэ ныкъуэ 
щхъуантΙэ, 536. 

ТЕЛЪЭЛЪЭН (толъалъэ) лъэмыΙ. (4). 
Тещэщэн, щащэурэ техуэн. ТкΙуэпсыр нэгум 
щытелъалъэм, КъоскΙэр пщащэр ар и пΙалъэу. 
«Тисей», 493. Хы толъкъун макъыу зэхэфхыр 
Хыр къэукъубейуэ аракъым – Ар бомбэ къутэм и 
жьгъейхэр Ди щΙыгум пщтыру толъалъэ. ЩΙым 
и макъ. «Шум и гъуэгу», 37. ЩΙымахуэ жьапщэр 
емызэшу, И нэпсыр уэсу къыстелъалъэу, Гъыбзэ 
мыухыр къысхуигъэшу, Жьым дэрэ жэщыр 
зэхудипΙалъэу Си кхъащхьэ мывэм ар темыкΙыу 
Борэныр гъынущ сщхьэщымыкΙыу. Сын. 
«Мывэ хуабэ», 155. 

ТЕЛЪЭТЫКIЫН (толъэтыкΙ) лъэмыΙ. 
(1). Лъэтауэ зыгуэрым текΙын. АрщхьэкΙэ сэ 
иджыпсту дунейм теткъым зэхэсх икΙи адэкΙэ-
мыдэкΙэ сеплъэкΙыркъым, си нэм илъагъур си 
Ιэр зэΙусэр аращ, а зэΙусэм сыхуосакъыпэ, си 
пащхьэ илъым и псэр си Ιэ ижьым къитΙысхьауэ 
телъэтыкΙыну пΙэрэ жысΙэу си Ιэпэр нэхъ щабэ 
сщΙыным сыхущΙэкъуу. Лъапсэ, 21.

ТЕЛЪЭФЭЖЫН (трелъэфэж) лъэΙ. (1). 
Утепсэлъыхьыну узыхуэмей гуэр щIэпхъумэжу 
нэгъуэщI Iуэхугъуэ/псалъэмакъ къебгъэжьэн. – Iуэху 
пхузиIэщ, – жиIэри капитаным [Якъуб хуэгъэзауэ] 
къригъэжьам трилъэфэжащ. Нал  къута, 302. 

ТЕЛЪЭФЭН (трелъафэ) лъэΙ. (8). И щΙыΙум, и 
щыгум зыгуэр плъэфурэ телъ щΙын. Си дарикΙэр 
теслъафэу Жыхафэр си махуэ гъуэгут, Ер зи 
ΙэщΙагъэр мы щΙыпΙэм Щыремылъыхъуэ гухэхъуэ. 
«ЩΙалэгъуэ щΙыналъэ», 426. Къанокъуэпщыр 
къэгубжьауэ НэкΙэ йоуэ гъукΙэ лΙыжьым, НытокΙие, 
кΙэщΙу бауэу, ЩΙиΙыгъэжу и ныбафэр, И цеикΙэр 
трелъафэр. «Тисей», 506. 

ТЕЛЪЭЩΙЭЖЫФЫН (трелъэщIэжыф) 
лъэI. (1). Къуаншагъэр, щыуагъэр щымыΙауэ е 
нэхъ мащΙэу къащыгъэхъун. Сыту жыпΙэмэ, 
Инал зыгуэр къигъачэмэ, тезылъэщΙэжыфынур, 
зэзыгъэзэхуэфынур арат [Къазджэрий]. Мазэ 
ныкъуэ щхъуантΙэ, 530.

ТЕЛЪЭЩIЭН (трелъащΙэ) лъэΙ. (2). 1. (1). 
Зыгуэр захуэ, зэтес щΙын. Дыркъуэ къомыр 
пхутеслъащIэу ПхуэсщIыфакъым сэ сэтей. Си 
щIыналъэ. «Батырыбжьэ», 59. 2. (1). Зыгуэрым 
и щІыІу къытелъэфэнІа (п.п. щІым пшэ). 
Пшэм и жьауэр щΙым толъащΙэ, Ιэ къыдилъэу 
къыпфΙэщΙынщ. Жьауэ зыщΙ. «Мывэ хуабэ», 268.

ТЕЛЪЭЩIЫКIЫЖЫН (трелъэщΙыкΙыж) лъэΙ. 
(1). ПлъэщΙурэ тегъэкΙыжын, зыгуэрым и щΙыΙур 
тегъэкΙыжын. [Ботэх:] – Мо къуэгъэнапΙэм 
къызэрыкъуэкΙрэ си нэр тезгъэкΙакъым, – жиΙэри 
щакΙуэр къэтэджыжауэ ятΙэ къыкΙэрыпщΙар 
зыкΙэрегъэлъэлъ, лъы къэзыцΙэлари удз иΙуэнтΙауэ 
абыкΙэ трелъэщΙыкΙыж. Лъапсэ, 72. 

ТЕЛЪЭЩIЫКIЫН (трелъэщΙыкΙ) лъэΙ. (1). 
ПлъэщΙурэ тегъэкΙын, зыгуэрым и щΙыΙур 
тегъэкΙын. Лу и натIэм къиж лъыр Матренэ 

н а п э I э л ъ э щ I к I э  т р и л ъ э щ I ы к I ы р т .  М а з э 
ныкъуэ щхъуантIэ, 552. 

ТЕЛЪЭЩIЫХЬЫН (толъэщΙыхь) лъэмыΙ. 
(12). Ιэ дэлъэн, щабэу Ιэ иригъэжэн. ЦΙыкΙущэ 
кΙапсэ нахъутэ кΙапэ кΙэщΙу иΙыгъыу шым 
темыгушхуащэурэ телъэщΙыхьт, насыпышхуэ 
къеуэлΙар илъагъу къыфΙэщΙыжу. Нэгъуху, 19. 
[Фэуаз:] Сэри унэм сыщΙыхьэжыным и пэкΙэ шэщым 
сыщΙыхьэрти, шы псэфым сытелъэщΙыхьырт, и 
сокур, и шыкΙэр хуэзгъэкъабзэрт, кΙэрымылъын 
кΙэрылъмэ, шытхъунщΙ сытхэр сиΙэт. Анка, 382. 

И ТЕЛЪХЬЭ (4). Зыгуэрым и лъэныкъуэ, 
къыдэщΙ, къыщхьэщыж. Япэм пащтыхьым щΙы 
игуэшым пщы, уэркъ сытхэм яритырт, иджы 
Ленин сэлэтхэм нэхъ я телъхьэщ. Хъуэпсэгъуэ 
нур, 195. И фэеплъу гъукΙэ дадэм Къамэ щΙалэм 
къыΙэщΙелъхьэ: – Мыр пхуэфащэщ зи гур уардэм, 
Лъагъуныгъэм ар и телъхьэу. «Тисей», 505. Арщи 
къуажэр зэщΙолыдэ, Шу мюридхэр ем и телъхьэу 
Дэтщ а къуажэм зэрызехьэу. «Тисей», 484. 

ТЕЛЪХЬЭ ЩΙЫН (1). Зыгуэр ептым нэмыщΙ 
иджыри щΙыгъунΙа. Уасэ Ιамых дэнэ къэна, 
япхъу яшэмэ, телъхьэ хуащΙ – приданэ жаΙэри. 
Щынэхужьыкъуэ, 26. 

ТЕЛЪХЬЭН (трелъхьэ) лъэΙ. (84). Зыгуэрым 
и щΙыΙум, и щхьэфэм щыгъэтΙылъын. Телъхьэ 
уанэр си шым, Уэ си шынэхъыщΙэ. Телъхьэ уанэр 
си шым. «Мывэ хуабэ», 232. Акъыли хуейкъым 
цΙыху ерыщыр, Ем хутырелъхьэ гъущΙ лъэмыж… 
Делэ. «Дамыгъэ», 114. Хьэлъэр махъшэм 
тетлъхьэри, ахъшэм хъуакъэ иджы щыжыпΙэм 
хуэзэу, щΙалитхур си гъусэу гъуэгу дытеуващ. 
ХьэщΙэ лъапΙэ, 398. 

ТЕЛЪХЬЭПIЭ (1). Тхылъ, хьэпшып сыт 
хуэдэхэм хуащΙа гъэтΙылΙыпΙэ. ИгъащΙэм 
Диси зигъэнщΙу мышха хуэдэт, телъхьэпΙэм 
екΙуэкΙыу телъ урыс щΙакхъуэ къомым щеплъкΙэ. 
Хъуэпсэгъуэ нур, 131.

ТЕЛЪЫДЖЭ (42). Хуабжьу гъэщΙэгъуэн, 
гъуэзэджэ, хьэлэмэт. А хъыбарыр ягъэщΙэгъуэн 
ямыухыу, нэгъуэщΙ хъыбар телъыджи къэсащ. 
Хъуэпсэгъуэ нур, 304. [Къандыщэ жиІэу:] Ана, 
апхуэдэ телъыджэ щыΙэ? Алъхъо, 85. [Дзэшу 
жиΙэу:] «Я дэ ди тхьэ, Тхьэгъэлэдж, телъыджэр 
зи Ιэужь, едгъажьэ Ιуэхур тхуэгъэбагъуэ, вагъуэм 
хуэдэу ди Ιэщыр…». КΙапсэ кΙапэ, 15. 

ТЕЛЪЫН (телъщ) лъэмыΙ. (306). Зыгуэрым и 
щΙыΙум, щыгум зыгуэр щыщылъын. Дунейр псы 
уэрым икъутами, Лъэмыж темылъу къагъэнэн? 
Ιэмал зимыΙэ. «Батырыбжьэ», 131. [Фэуаз:] Дэри 
зыдгъэхьэзырыху-сытыху, къуажэм дгъэкΙуам 
шищ уанэ телъу къашэри дежьащ. Анка, 381. Сэ 
бгым сахуэдэу хьэлъэ стелъми, Уэс стелъыр зыми 
езмыта. Сэ бгым сахуэдэу хьэлъэ стелъми… 
«Батырыбжьэ», 41. 

◊ Бэлыхь телъын (11). Еплъ бэлыхь I. Гуэныхь 
телъын (2). Еплъ гуэныхь. Гузэвэгъуэ телъын 
(2). Еплъ гузэвэгъуэ. Дамэм телъу къэхьын (1). 
Еплъ дамэ. Дамыгъэ телъын (1). Еплъ дамыгъэ. 
Дыркъуэ телъын (2). Еплъ дыркъуэ. Къуэды 
телъын (1). Еплъ къуэды. Къулейсызыгъэ 

телъын (1). Еплъ къулейсызыгъэ. ЛΙэуэ телъын 
(2). Еплъ лIэн. ЛΙэн-къэнэну телъын (1). Еплъ 
лIэн-къэнэн. Нагъыщэ телъын (1). Еплъ 
нагъыщэ. НапщIэм телъын (20). Еплъ напщIэ II. 
Псэм еджэу телъын (1). Еплъ псэ. УІэгъэ телъын 
(2). Еплъ уΙэгъэ. Хьэзаб телъын (6). Еплъ хьэзаб. 
Хьэлъэ телъын (1). Еплъ хьэлъэ II. Iэ телъын (8). 
Еплъ Ιэ.

☐ Щхьэм имытмэ, лъэм бэлыхь телъщ (1). 
Еплъ щхьэ I.

ТЕЛIЫКIЫН (толΙыкI) лъэмыI. (1). И псэр 
хэкΙам хуэдэу щытын, лIауэ теIукIын. [Дэфэрэдж:] 
ТелIыкIат? [Тамарэ:] Хьэуэ. Лъапсэ, 45.

ТЕЛIЫХЬЫН (толIыхь) лъэмыI. (3). Зыгуэрым 
и щΙыΙум щылIэн. СтIолIым тIелIыхьынщ ар. 
Лъапсэ, 19. Сэри къызгурыIуащ: Камизэ и пхъум 
щошынэри аращ, сыт щхьэкIэ жыпIэмэ, сымаджэр 
стIолым телIыхьыну аращ жызоIэри, абы 
зэрыжиIэм хуэдэу хъумэ, бэлыхь гуэр ухэхуэнкIэ 
мэхъур. Лъапсэ, 15. Сыкъыщолъэтри бжэм нэс 
сыщIихьауэ сокIуэ, арщхьэкIэ бжэкъур зэрызубыду, 
Iэнкун сыхъуауэ сыкъоувыIэ, къызогъэзэжри, 
сабырыфэ дыдэ зытезгъэуауэ зызгъэгусауэ жызоIэ: – 
Сэлимэ дауэ щыт жыпIэу сыту ущIэмыупщIарэ, 
у

ТЕМЭН I (2). Удз Іув кІыхьхэм псыр 
уамыгъэлъагъуу здит щІыпІэ, бэлэрыгъауэ хыхьэр 
удзымрэ ятІэмрэ къаІэщІэкІыжыфыркъым. Зэгуэр 
Къызылташ темэным шапсыгъ адыгэм я шуудзэр 
пхъэру ежьа хъунти, кIуэдыкIейуэ темэным 
хэкΙуэдащ, зылІ е зыш къэмынэу, зэзэмызэ щΙакΙуэ, 
бащлъыкъ е пыΙэ сыт ныджэм телъу фызхэм 
къагъуэтмэ, хьэдагъэшхуэ ящIырт, зыгуэрым и 

ТЕМЭН II (1). ЩІыпІэцІэ – Тамань. Темэн 
Iуфэм Iута цIыхубз къомым яхуэгъеинт «хэкум и 
набдзэщ» жыхуаIэ илъэпкъыр зэ кIуэдыгъуэу хым 
щыхэкΙуадэкΙэ, уеблэмэ цΙыхухъу зырыз къэнамэ, я 
пыΙэр къекъухауэ тΙысырти, «уэуэур си махуэщ» 
жаΙэу гъуэгырт, хъыджэбз Ιэджэми нысащΙэ 
щыгъынкΙэ захуэпауэ «дунейкΙэ дызэхуэмызамэ, 
ахърэткΙэ ди насып зы хъункъэ» жаΙэу хым 
зыхадзэрти, зрагъэтхьэлэжырт. Лъапсэ, 5. 

ТЕМБОТ (199). ЦΙыхухъуцΙэ. «Мазэ ныкъуэ 
щхъуантΙэ», «Хъуэпсэгъуэ нур» романхэм хэт 
персонаж. Думэсарэ псэкΙэ ищΙа хъунт абы 
иІыгъыр Тембот къигъэхьа саугъэту зэрыщытыр. 
Мазэ ныкъуэ щхъуантІэ, 566. Темботрэ Елдаррэ 
Ιэнэм къыпэрыцΙэфтри, Думэсарэ къыдэщΙыну 
къэсащ. Хъуэпсэгъуэ нур, 137. Тембот ар и гуапэ 
хъуакъым, жиΙэни къыхуэмыгъуэту занщΙэу 
къызэщIэнат. Хъуэпсэгъуэ нур, 252. 

ТЕМНО (1). УрысыбзэкIэ: кІыфІ. [Къалмыкъ 
фызым жиΙэу:] – Совсем темно будет – приходи 

ТЕМПЕРАТУРЭ (3). ЦΙыху е шэрыпΙ 
псэущхъьхэм я Ιэпкълъэпкъым и хуабагъ, абыхэм 
я узыншагъэр къэзыгъэлъагъуэ. Анна Павловнэ 
зэрыжиIэмкIэ, дыгъуасэ лъандэрэ и температурэр 
лъагэу дэкIуеящ. Лъапсэ, 10. Гур зэрыгъум дыгъур 
кърокIуэ жыхуаIэу, ЩоджэнцIыкIур щIэгузэва 

дыдэр къэхъуащ: щIалэр сымаджэ хьэлъэу, 
мафIэ къыщIэнам хуэдэу и температурэр 
плIыщIым нэсу, езыри Iуэщхъуу, зимыщIэжу, 
упщIэжь гуэр къешэкIауэ къашэжри общежитым 
къыщIалъхьэжащ. Зи лъэрыгъыпс тIыгъа, 531. 
[Иринэ жиІэу:] – Дапщэ хъурэ температурэр? Нал 
къута, 278. 

ТЕМЫГЪЭКIЫН (тригъэкIакъым) лъэI. (1). 
Зым адрейр техуэу щытын. А къамэ дзитΙым 
ещхьыркъабзэу, Гурылъым псалъэр тезмыгъэкΙ. 
Къамэ. «Дамыгъэ», 228.

ТЕМЫГЪЭПЛЪЭН (тригъэплъакъым) лъэI. 
(1). Емыгъэлъагъуххэн. [ЩΙалэхэм Нурхьэлий 
хужаΙэ:] СогъэпцI, утригъаплъэм. Хъуэпсэгъуэ 
нур, 149. 

ТЕМЫГЪЭТЫН (тригъэткъым) лъэI. (5). 
ЗыщIыпэ деж щымыгъэтын. [Илас жиΙэу:] 
Къэп шэ бэзэрми, дакъикъэ утрагъэтынкъым. 
МылыΙыч, 469. Илас жиIар пэжт: «Сыхьэти 
утрагъэтынутэкъым – зэрапхъуэнущ хьэжыгъэр». 
МелыIыч, 471.

ТЕМЫПЫIЭН (тепыIэркъым) лъэмыΙ. (13). И 
пIэ имызэгъэн, къытричын. Махуэри хуабэти, 
цΙыкΙухэр тепыΙэртэкъым. Хъуэпсэгъуэ нур, 243.

ТЕМЫПЫIЭЖЫН (тепыIэжыркъым) 
лъэмыΙ. (21). И пIэ имызэгъэжын. Локотоши 
тепыΙэжыртэкъым, Щэулэхъум тесу ауз псори 
къызэпежыхь, зы постым икΙыу адрей постым 
нэсурэ мыбэлэрыгъыну яжреΙэ. Нал къута, 292. 

ТЕМЫПЫIЭУ (14). нареч. МыувыΙэу, 
зыхуэмыубыдыжу. Йожэхыр псыри темыпыIэу, 
ГъущІ лъэмыжхэр темылъыж. ПщІыхьэпІэ. «Мывэ 
хуабэ», 53. Абы и макъыр зэрызэхихыу, Лу дунейм 
темыхуэжу гуфIати, и лъэр темыпыІэу и анэм 
деж нэсащ, Думэсари игъэгуфІэну. Хъуэпсэгъуэ 
нур, 280. Лъагъуэ закъуэ ар зытетым ТемыпыIэу 
шыр мэлъатэ. «ЩІалэгъуэ щIыналъэ», 422.

ТЕМЫР (1). Хьэм и цΙэ. Хьэ Iущ Темырыр 
здэщIыгъукъэ, Дэ къакIуэ псори дохутэ. Умыгузавэ, 
си анэ. «Бгы лъапэхэм деж», 48. 

ТЕМЫРКЪАН (32). Къэзэнокъуэ Темыркъан. 
«Щынэхужьыкъуэ», «Нал къута» романхэм 
хэт персонаж. Темыркъан дунейм щехыжам 
Албиян Мэзкуу щеджэрт. Щынэхужьыкъуэ, 10. 
Темыркъан тхьэмыщкIэм а гъуэгум и гъунитIым 
ирикIуэу абрикос жыг хисати, абы лъандэрэ 
а гъуэгум арат зэреджэр. Нал къута, 210. 
«Нэмыцэр къызэрысу Темыркъан зэхиша колхозыр 
зэбгрылъэлъыжауэ плъагъунщ», – жиIэу арат я 
гъунэгъу фыз щхьэдзасэм жиIэр. Нал къута, 284. 

ТЕМЫIУЭН (2). ХужымыIэн. Илъщ джэд 
фермэр и IэмыщIэ, Арщ щIэхъуари ар цIэрыIуэ, 
Абы плъакIуэ куэд къыхуокIуэ, Iей хъыджэбзым 
тырамыIуэ. Колхоз шыгъажэм. «Партыр ди 
пашэу», 38. А цIыкIум куэди фэ тевмыIуэ, ЦIэ 
лъапIэ фIэфщми, ар цIэрыIуэ ЗыщIыну щыIэр 
лэжьыгъэшхуэщ, Пырехьэ щIалэр Iуэхугъуэшхуэ. 
Къуэ. «Партыр ди пашэу», 108.

ТЕНЭ (2). ПсыцΙэ – Дон. Сэ зы шу слъэгъуати, 
Уареда-а, Тенэ ещхь имыст, Уареда-а, Уэ си 
унэІуту, Уареда-а, Пщащэ уд ерыщым. «ЩІалэгъуэ 

щІыналъэ», 419. Сэ мазэщIэ къабзэу, Сыхъыджэбз 
дахащэу, Гуащэм я гуащэжу, Жэщым сыринэхуу, 
Махуэм сыридыгъэу, Гъатхэу сыщІэращІэу, 
Къыдэсхьэхыу нартхэр Тенэ хэзгъэкІуадэу, 
Куэдыр си щІасэлІу, Нартхэм я лъэпкъыгъуэр 

ТЕНЭН (тонэ) лъэмыΙ. (12). АдэкΙэ мыкΙуэжыфу 
зыгуэрым и щΙыΙум, и щыгум къыщыувыΙэн. 
Си нэкІуэжыкІэр сыт хъуами Зэ нэзгъэзэнущ, 
къыспэплъэ, Бгы пшагъуэр щIыгум тенауэ Зэхэуэм 
пшапэр, лъэр хьэлъэу, Къилъэту си гур, сыпІащІэу 
Сыныдыхьэнкъэ ди пщІантІэм, Зэ сыфІуплъэныр 
гуращэу Іуслъхьэнщ щхьэгъубжэм си натІэр. 
Гупсысэ. «Шум и гъуэгу», 66. Пшэ фІыцІэу Іуву 
нэщхъейхэр Пшагъуалъэ махуэу аракъым – 
Зауэшхуэ гуащIэм и гъуэзыр Мэз кІыфІу щІыгум 
тенащ. ЩIым и макъ. «Шум и гъуэгу», 37. Щхьэ 
фызыжьыр уІэнэщІу Псыхьэ лъагъуэм утена? 
Хьэлъэ. «Мывэ хуабэ», 197. 

ТЕНДЖЫЗ (76). ЩΙыпΙэшхуэ зыубыд псы 
шыугъэ. Тенджызи, мэзи, къурши, губгъуи Мы 
дунеишхуэм щыслъэгъуащ. Си нитІ. «Вагъуэ 
махуэ», 311. Лъэсу уежьэмэ, унэсынукъым, тенджыз 
Іэджэм уащхьэпрылъэтыкІын хуейщ… Кхъухь 
пхэнж, 503. МазэкІэ тенджызым тетауэ жиІэмэ 
[Нурхьэлий], цІыхухэр дыхьэшхырт, ярэби, сыту 
щІэбгъатхъэрэ, жаІэрти. Хъуэпсэгъуэ нур, 149. 

ТЕНДЖЫЗ ТIУАЩIЭ (1). Тенджызым 
хьэбзыпэу хыхьэ щIы Iыхьэ.  [Дэфэрэдж и гупсысэ] 
Тенджыз тIуащIэмкIэ къызэрыдэхти [кърым 
сеймэнхэр], къуажэ къагъанэртэкъым зытемыуэ. 
Лъапсэ, 5. 

ТЕПЭЗЭЗЫХЬЫН (топэзэзыхь) лъэмыΙ.
(1). Епэзэзэхыу зыгуэрым щхьэщысын, 
щхьэщытын, тещхьэукъухьын. Къуажэ 
советым зыпэщIимыгъэхуэну и хьисэпти, Чачэ 
къехъулIакъыми, Нахъуэ и пащхьэм исщ, стIолым 
телъ тхылъымпIэ напэм тепэзэзыхьу. Мазэ 
ныкъуэ щхъуантIэ, 510.

Т Е П Э Щ Э Щ Ы Х Ь Ы Н  ( т о п э щ э щ ы х ь ) 
лъэмыΙ. (1). Зыгуэрым и щΙыΙум щыпэщэщэн, 
теΙэбэрэбыхьын. Нэху щыпауэ, дыгъэр общежи-
тым къыщIэлыдэрт, и нурыр, Ιэпхъуамбэ кIыхьым 
ещхьу, гъуэлъыпIэ куэдым ятепэщэщыхьу. Мазэ 
ныкъуэ щхъуантΙэ, 610.

ТЕПЕР (1). Еплъ теперь. [Астемыр Наташэ 
жриIэу:] Тепер мой дом – твой дом. «Иджы си унэр 
уи унэщ». Хъуэпсэгъуэ нур, 309. 

ТЕПЕРЬ (1). УрысыбзэкΙэ: иджы. Теперь он 
будет вас учить родному языку «Иджы абы фэ 
адыгэбзэм фыхуригъэджэнущ». Зи лъэрыгъыпс 
тІыгъа, 521.

ТЕПЛЪЭ (10). Нэм къызэрыщыхъу, фэуэ тет, 
нэгум къызэрыщΙидзэ. Гъуэлъи еплъыт: пшэм 
я теплъэр Махъшэм ещхьу зэм къыпфІощІ, Зэм 
хьэжыщІым дадэ кІуэхэм Ебгъэщхьыну хэтщ зы 
тІощІ. Уафэ къащхъуэм пшэр хужьыбзу. «Вагъуэ 
махуэ», 342. Зым и теплъэр икъукІэ фаджэщ, Зыри 
къекІуу гупым хэтщ. Дыгъу жыхуаIэр сыт? «Бгы 
лъапэхэм деж», 124. Унэ хужь куэдхэр сатыру 
ЩхъуантІагъэ Іувым щІеуфэр, Школыр нэхъ 

лъагэу яхэту Мардэншэу теплъэр мэбжьыфІэр. Си 
къуажэ. «Бгы лъапэхэм деж», 42. 

ТЕПЛЪЭГЪУЭ (1). Къыщригъажьэм щыщΙэдзауэ 
антрактым нэсыхункΙэ е антрактитΙым я зэхуакум 
дэлъ зыкъэгъэлъэгъуэ-ныгъэ (пьесэхэр театрым 
къыщагъэлъагъуэкΙэ). Иужьырей теплъэгъуэм Къаз-
джэрий къызэрыкIат. Мазэ ныкъуэ щхъуантIэ, 669. 

ТЕПЛЪЭН (топлъэ) лъэмыΙ. (29). Зыгуэрым 
еплъын; зыгуэр къыΙэщΙэлъагъуэн, зыгуэрым 
Ιуплъэн. Шу блэкIыр а пщащэм теплъэхукІэ, 
Егъаджэр фэрыщІу и щІопщыр. Пщыхьэщхьэ 
шу. «Шум и гъуэгу», 72. И Iэпэр губжьрэ 
игъэдалъэм, И нитI зытеплъэр мэгужьей. Тет 
щхьэщих. «Дамыгъэ», 222. Жэщ борэн щIыIэм 
щIилъхьати, Теплъакъым хьэдэм нэгъуэщI. 
Жыр пыIэ. «Шум и гъуэгу», 49.

ТЕПЛЪЫЗЭН (топлъызэ) лъэмыΙ. (2). 
Зыгуэрым нэр мыгъэупΙэрапΙэу еплъын; хэплъэн. 
Ар Кореем нэр теплъызэу Жэщи махуи итщ 
иужьым. Лъэпкъхэм я тыгъэ. «Партыр ди пашэу», 
60. Хэт и лъэкIри зэфIэкIауэ, Гъэ зыбжани мис 
дэкIауэ, ЛIыгъэ щIэным игу хуэныкъуэу, Ини хъуауэ 
Елбэздыкъуэ, Губгъуэм и шыр щыхигъэпщу Мис 
егъакIуэ гъатхэ жэщыр, ЩIалэр куэду мэгупсысэр, 
Зэплъым и нэр теплъызауэ. «Елбэздыкъуэ», 7. 

ТЕПСЭЛЪЫХЬЫН (топсэлъыхь) лъэмыΙ. (84). 
Зыгуэрым и гугъу пщΙыуэ псэлъэн. Зэхуэзэм, 
Iэджэм топсэлъыхь. Къуршхэр. «Вагъуэ махуэ», 
317. Зы критик гъуамэ сэ соцIыхур – Узэрыхуэзэнум 
ухуэмей, Зытепсэлъыхьым къыщымынэу, И Іэр 
зэІэбри мэхъур фІей. Зы критик гъуамэ сэ соцІыхур. 
«Дамыгъэ», 219. Арат адакъэ хужьым ІуэкІэ 
щІимыщІэри, абы тепсэлъыхьын фІэфІтэкъым. 
Бабыщыкъуэ адакъэпщ, 482.

ТЕПСЭН (топсэ) лъэмыΙ. (7). Дыгъэм и бзийхэр 
е нэгъуэщΙ нэху гуэрхэр зыщΙыпΙэ тридзэн, 
техуэн. Уи мэзи губгъуэр щхъуантIэ защIэщ, 
Дыгъэ тепсэхукIэ къэгъэгъэнущ. ЩIымахуэ жэщу 
уэсыр къесырт. «Вагъуэ махуэ», 19. Мазэм и нурыр 
щхьэлым тепсэм, Ар псы къилъэту къыпфIегъэщІ. 
Ди унэжь. «Щхьэлыкъуэ», 380. Дыгъи тепсэу, 
уэшхи тешхэу Сэ сывапIэу къысфIощIыж, 
Сэрщ зыхъумэр псом я лъабжьэр, Сэ схъумари 
мыкIуэдыж. Дыгъэр къепсмэ, динэ ди псэщ. 
«Батырыбжьэ», 69. 

ТЕПХЭН (тепхащ) лъэмыΙ. (1). Зыгуэрым 
и щΙыΙум тегъэбыдауэ, текъузауэ щытын. 
Арауэ къыщIэкIынт [афицарым ит командэр 
къагурыIуэртэкъыми] щIалэхэм я дамэ сэмэгум 
мэкъу тIэкIу тепхауэ, дамэ ижьым хьэуазэ 
тепхауэ щIыщытыр. Хъуэпсэгъуэ нур, 301.

ТЕПХЪЭН (трепхъэ) лъэΙ. (5). Упхъыурэ 
текъухьын. И къуэ нэхъыщIэм хуигъэфэща 
джэш хьэдзэр зытехуэр Думэсарэ игу иримыхьу 
аргуэру зэ трипхъэжащ. Мазэ ныкъуэ 
щхъуантІэ, 565. Езы Бейбарс куэбжэмкIэ 
къыщыдыхьэжым къепхъыхыу дыщэ ахъшэ 
къытрапхъат, апхуэдизкIэ лIыгъэ зэрихьам 
пщIэшхуэ хуащIати. Лъапсэ, 101. ВапIэ явамэ, 
жылэр куэду Iэм къиубыдыр трапхъэж. Шэджэм 
псыкъелъэ. «Щхьэлыкъуэ», 378. 

ТЕПХЪУЭ (2). Зыгуэрым тепΙэн, теубгъуэн 
хуэхъу. Пэшым щIэлъа хьэпшыпыр зэрыщытт: 
пIэр зэрыIумыхат, уэншэкум тепхъуэ темылъу, 
стIол, диван, этажеркэ, сабий гъуэлъыпIэ сытхэри 
арат, хьэпшыпу Иринэрэ Албиянрэ яугъуеяр 
куэдтэкъым. Нал къута, 236. 

ТЕПХЪУЭН (трепхъуэ) лъэΙ. (19). ШхыΙэн, 
щΙакΙуэ сыт хуэдэхэр зыгуэрым тепΙэн. Щыгъын 
жыпIэнущи, хъыджэбз цIыкIум хьэм щичын 
щыгъкъым, зэрыпцIанэ-лъэпцанэу и анэм и 
IэлъэщIыжь зэхэчэтхъар тепхъуауэ жьэгум дэсщ, 
мафIэ илъмэ. Нэгъуху, 33. ЗэуапIэм лъыр пщIэжу 
уизгъуатэм, ФIыцIэу си щIакIуэр птеспхъуэнт, 
Си пкъым къинари зы джанэм УIэгъэр спхэну 
счэтхъэнт. Усэ къарукIэ бийр бгъэсу. «Шум 
и гъуэгу», 25. Дэри зыщIэтхъумэн хуейщ, ауэ 
нэхъапэ щIыкIэ махъшэр гъэтIысауэ пшахъуафэ 
брезентыр тепхъуэн хуейщ. ХьэщIэ лъапIэ, 401. 

ТЕПЩЭ (8). Хуитыныгъэ псори зыбгъэдэлъ, 
зи ΙэмыщΙэ илъ. [Сэтэней жиΙэу:] – Мы 
щIыналъэм сыритепщэщ, Сэ сыгуащэщ, псори 
слъокI, ЛъэкIыныгъэм иIэ мардэр Дэнэ нартхэм 
фэ щыфщIэн. «ЩΙалэгъуэ щΙыналъэ», 415. Езы 
доллар ахъшэ щхъуантIэу Жьым игъэшым мыр 
къепсэлъыр: – СыщIэгъапщхьэ кIагуэ щIагъым, 
Хъункъым ятIэм сэ сыхэлъу, ПлIыкIэ-тхукIэ сэ 
уэ нэхърэ Дэни накIуэ – сынэхъ лъапIэщ, Ахъшэ 
тепщэу сэ салъытэ, Арщ си щIыхьыр щIэнэхъапэр. 
Сомрэ долларрэ. «Партыр ди пашэу», 131.

ТЕПЩЭН (тепщэщ) лъэмыΙ. (4). Зыгуэрхэм 
уриунафэщΙу щытын. Къумым и фэбжьу 
Сыжьыбгъэ тепщэщ. «Индийскэ поэмэ», 356. 
Ар щытепщэр дыгъэ мыхъуэщ, ФIыгъуэр кIэщIу 
нэм елыпщIыр. Лъэпкъхэм я тыгъэ. «Партыр 
ди пашэу», 60. Бгы пцIанэр къущхьэм я Iыхьэу, 
Къэбэрдеипщыр тафэм и тепщэу, Балъкъэр дищI 
къихьэм щагъэхьэу, Зэман блэкIакъэ кIыхьыщэу. 
ЗэкъуэшитI. «Бгы лъапэхэм деж», 99.

ТЕПЩЭЧ (27). Зэрышхэ хьэкъущыкъу. Кодоевым 
картэр къыIихри хьэщIэм и пащхьэм ирилъхьащ, 
тепщэч сытхэр лъэныкъуэегъэз ищIри. Лъапсэ, 87. 
Къазджэрий мыдыхьэшхын папщIэ, Думэсарэ унэм 
къыщIыхьэху, и щхьэр иригъэзыхырти тепщэчым 
иплъэрт, джэд лыбжьэм дихьэха хуэдэу. Мазэ 
ныкъуэ щхъуантIэ, 572. АпщIондэху Чачэ къэсыжащ, 
къэнжал тепщэч гуэрым дэп Iэтэ цIыкIу илъу 
къихьри. Хъуэпсэгъуэ нур, 72. 

ТЕПЩЭЧ ЗЕЛЪАТЭ (2). Еплъ тепщэч 
къэзылъэтыхь. [Борис Борисович:] Сытым и макъ, 
«Тепщэч зелъатэм» и макъи? Тепщэч къэзылъэтыхь, 
159. [Гесиод:] Тепщэч зелъатэр мылъэтэжмэ-щэ?. 
Тепщэч къэзылъэтыхь, 189.

ТЕПЩЭЧ КЪЭЗЫЛЪЭТЫХЬ (8). ЩΙым щыпсэу 
цΙыхухэм нэмыщΙкΙэ, нэгъуэщΙ зыгуэрхэр хьэршым 
щыпсэууэ хуагъэфащэ. Ахэр зэрызекΙуэу къалъытэ 
аппаратыр тепщэч зэтеΙубаитΙым ирагъэщхьу 
хужаΙэ. [Тушкан:] «Тепщэч къэзылъэтыхьым» 
лы гъэжьа илъамэ дэри дылъыхъуэнт. Тепщэч 
къэзылъэтыхь, 155. 

ТЕПЩХЬЭН (топщхьэ) лъэмыΙ. (1). Зыгуэрым 
и гущΙыΙум укъихутэн. Дауи хузэгуэмыпынрэт 

[Ботэх Казбек Машевич], и адэр зэуэу уΙэгъэ 
ищΙа щыхьыр, езым къиукΙа хуэдэу тепщхьэри 
фΙигъэжащ. Лъапсэ, 72. 

ТЕПЩIЫКIЫН (топщΙыкΙ) лъэмыΙ. (1). 
КъытехъукΙын. Дыгъэ нуру зэΙущΙауэ Лэгъупыкъуу 
ΙупщΙу бзыгъэу, Вазэ вождым къыратауэ, Ар 
хрусталым къыхахауэ, Лъэпкъыу щыΙэм я 
гуращэм, Я Ιущыгъэм тепщΙыкΙауэ ЗэщΙолыдэ 
дыгъэ защΙэу. Лъэпкъхэм я тыгъэ. «Партыр ди 
пашэу», 57. 

ТЕПЩΙЫПЩΙЭН (топщІыпщІэ) лъэмыІ. (1). 
ТецІуукІын. КъобыргъукІыр аргуэру Тхъумбэр 
тепщІыпщІэу мэтхытхэ. Толъкъун. «Бгы 
лъапэхэм деж», 111. 

ТЕПЩΙЫПЩΙЫКΙЫН (топщΙыпщΙыкΙ) 
лъэмыΙ. (1). КъытецΙуукΙыу, зэщΙэпщΙыпщΙэу и 
щхьэфэм тетын. Махуэр жьауэ е пщэдджыжьу Удз 
гъэгъахэм топщΙыпщΙыкΙ уэсэпс, Е къепщэну и 
мурадщ акъужьым, Уэшх къешхами къемышхами 
ткΙуэпс. Удзымэ. «Мывэ хуабэ», 214. 

ТЕПЩIЫПЩIЫХЬЫН (топщΙыпщΙыхь) 
лъэмыΙ. (1). КъытецΙыукΙыу, зэщΙэпщΙыпщΙэу 
и щхьэфэм тетын. Мис нэху щащи дыгъэ нурыр 
Хьэдэ нэкΙум топщΙыпщΙыхь. «Бдзэжьеящэм 
ипхъу», 151. 

ТЕПЫХЬЭН (топыхьэ) лъэмыΙ. (1). Зыгуэр 
гъеин, зыгуэрым щхьэкΙэ хуабжьу гъын. 
[Думэсарэ:] Тепыхьэну [Жыраслъэн унэм] сыт 
зэрищΙынур? Мазэ ныкъуэ щхъуантΙэ, 518. 

ТЕПIЭН I (трепΙэ) лъэΙ. (10). Теубгъуэн 
(шхыΙэн, щΙакΙуэ н.), щΙэуфэн. Темботрэ Лурэ 
гъуэлъыжат, зы бацэ шхыΙэн къуэлэныжь тΙуми 
ятепΙауэ. Хъуэпсэгъуэ нур, 263. Бэлътор шкΙэр 
сымаджэти теспΙащ, иджы жэщкΙэ щΙыΙэщ, ар 
езыри къарууншэщ. Алъхъо, 70. ГупкΙэр быдэу 
иубыдауэ Зы фыз гуэри макΙуэр лъаджэу, Гум илъ 
пщащэм нэр тенауэ Йоплъ, и бынщи а сымаджэр, 
УпщΙэ фΙыцΙэр зытепΙауэ И сабийри зи мыбауэ. 
«Тисей», 491. 

ТЕПΙЭН II (1). Зыгуэрым трапΙэ шхыΙэн е 
нэгъуэщΙ зыгуэр. ЩΙыри щылъщи зэкъуэхуауэ 
ТепΙэныншэу зегъэпсэху. Гъатхэр къыщихьэм. 
«Батырыбжьэ», 31. 

ТЕПIЭНЩIЭЛЪЫН (7). ЩыжейкΙэ, 
зыщагъэпсэхукΙэ къагъэсэбэп уэншэку, 
шхыΙэн, щхьэнтэ, пΙэипхъуэ сыт хуэдэхэр. Унэм 
зыщиплъыхьмэ, Жансэхъу а пэшым щыщΙэлъам 
ещхьыжкъым, зэлъыΙухащ, гъуэлъыпΙэ дахэм 
тепΙэнщΙэлъын къабзэ илъщ. Мазэ ныкъуэ 
щхъуантΙэ, 601. Хьэпшып тΙэкΙу щΙэлъри, 
тепΙэнщΙэлъынри, хьэкъущыкъури сыти 
къамыгъанэу псори къракъухьат. Хъуэпсэгъуэ 
нур, 149. [Алыджыкъуэ:] Си фэм илъым фΙэкΙа 
щыгъын сиΙэтэкъым, си тепΙэнщΙэлъын тΙэкΙур 
зэкΙуэцΙысшыхьри си щΙыбым илъу ищхъэрэкΙэ 
згъэзащ. МелыΙыч, 473. 

ТЕРАПИЕ (1). Сымаджэм зэреΙэзэ 
лΙэужьыгъуэ. [Дэфэрэдж:] Иужьым абы хуэдэ 
ΙэзэкΙэм [щIопщакIуэм] мелодие терапиекΙэ еджэ 
хъуащ, ягъэхъужыну зи ужь ит узыфэр зищΙысым 
елъытауэ. Лъапсэ, 29. 

ТЕРЕК (14). ПсыцIэ – Тэрч. Къуэпсхэм 
къуршым къыщыщΙадзэу Псы уэр Ιэджэ Терек 
хохуэ, Я толъкъунхэр къуэм дэмыхуэу Зэжьыхолъэ, 
зэрызохуэ. Терек. «Партыр ди пашэу», 116. 
Терек псышхуэр къэмыувыΙэу Урыхупсым мес 
йопсалъэ: – Зэ щыгъэтыт уи гушыΙэр, ЖыΙэт 
мыдэ уэ плъэгъуахэр. Терек. «Партыр ди пашэу», 
118. Бахъсэнышхуэ къос и пΙалъэ, Терек дадэм 
жьэхолъадэ, Зигъэщабэуи мэпсалъэ: – Куэд си 
г

ТЕРМОМЕТР (2). Температурэр къызэрапщ 
прибор. [Иринэ:] – Термометр диΙэ уи гугъэ?. Нал 
къута, 282. Иринэ термометр къихьар Данэ цΙыкΙу 
и блэгущΙэм щΙилъхьащ. Нал къута, 282. 

ТЕСЭН (тресэ) лъэΙ. (30). Жылапхъэ щΙым 
хэлъхьэн. Сэри жыласэм зыхуэзгъадэу Уэгу 
щхъуантΙэм гъавэр щытессэнт. Пшэм мазэр 
хохьэр, къыхокΙыжыр… «Батырыбжьэ», 26. 
АрщхьэкΙэ вапΙэу сызэхъуапсэр Лъырес зи жылэ 
тезысэнум. Псы узэфэнур къыщΙэжакъым… 
«Батырыбжьэ», 62. Уи вапΙэм сыти къытегъакΙэ, 
Тепсэр угуфΙэу Ιупхыжынщ. Мывалъэ щΙыпΙэу 
дапщэ щыΙэ. «Вагъуэ махуэ», 354. 

ТЕСЫН (тесщ) лъэмыΙ. (249). Зыгуэрым и 
щΙыΙу исын. Дыхьэшхыу жьыбгъэр жыгым тесщи, 
ЩΙымахуи дыгъи ар хуэмей. Ιуэхуншэ. «Мывэ 
хуабэ», 267. Псэ зыхэти зыхэмыти Зи Ιур гъущΙэм 
ткΙуэпс ириту, Жэщым губгъуэр къеущыхьыр, 
КъыпхуэмыщΙэу къыщикΙухьыр, Дыгъэ хуабэм 
зимыужьу Шым аргуэру тесщ акъужьыр. Акъужь. 
«Дамыгъэ», 211. 

ТЕТ (40). жьы УнафэщΙ, Ιэтащхьэ. Мысост 
тет хъуауэ Хьэбибэ щызэхихым, игъэщΙэгъуащ: – 
КъуанщΙэр уи пашэм шы лΙам ухуешэ. Нал къута, 
290. Степан Ильич цΙыхум яхуэзэм, нэхъыбэу 
зытепсэлъыхьыр Россейм къыщыхъуа революцэр, 
пащтыхьыр щΙытрахуар, тезыхуар, къэралым 
тет щыхъуар арат. Хъуэпсэгъуэ нур, 204. Тетыр 
къоджамэ, Алыхьыр къоджа хуэдэти, къэмыкΙуэу 
хъурэт [Астемыр], иджы мыпхуэдэ цΙыху Ιувым 
къыщыхыхьэкΙэ узыхуэмызэн ухуэзэнкΙэ мэхъу. 
Хъуэпсэгъуэ нур, 112. 

ТЕТКIУЭН (тоткΙуэ) лъэмыΙ. (7). Зыгуэрым 
ткΙуэпсхэр техуэн. СыцΙэрыΙуащэрэт, жыпΙэ 
защΙэу, Щытхъупс птемыткΙуэм, уогуΙэж. 
Щытхъупс. «Дамыгъэ», 109. Нэпсу жьакΙэм 
къытеткΙуахэр ЕлъэщΙыжыр Ιэпэсысу. «Тисей», 
479. Зэгуэр скъузауэ уи Ιэ хужькΙэ Бийм и 
шырыкъухэр уэ уолъэщΙыр, Уи нагъуэ иным 
нэпс пщэдджыжькΙэ КъыщΙэкΙри тоткΙуэ уи 
ΙэлъэщΙым. Уи деж сынокΙуэ. «Шум и гъуэгу», 62. 

ТЕТРАДЬ (14). Иритхэн, сурэт иращΙын 
папщΙэ, жинт телъу зэтегъэубыда тхылъымпΙэ 
напэ къабзэхэр. АрщхьэкΙэ Астемыр, тетрадхэм 
хэплъэрти, и фызым джэш идзми имыдзми 
фΙэΙуэхутэкъым. Мазэ ныкъуэ щхъуантΙэ, 565. 
Классышхуэм зы уэздыгъэ закъуэ и абджыр къутауэ 
щΙэтрэ гъунэгъуу щысым зыгуэр илъагъуми, 
щΙыбагъымкΙэ щысым илъагъу щΙагъуэ щымыΙэу 
и тетрадым тефыщΙыхьу щыст. Зи лъэрыгъыпс 
тΙыгъа, 530. МызэкΙэ тетрадыр и чэзум 

ирихьэлΙэу Къазджэрий игуэшыжакъым, еджэн 
хущΙыхьэртэкъым. Мазэ ныкъуэ щхъуантΙэ, 619. 

ТЕТХЭН (третхэ) лъэΙ. (21). Къэрэндащ, ручкэ 
сыт хуэдэхэмкΙэ зыгуэрым и щΙыΙум зыгуэр 
къыщитхъэн. Бгы къыгуэуам лэч плъыжькΙэ лъагэу 
тратхащ: «Бийр куэбжэм къыбгъэдэтщ» жиΙэу. 
Нал къута, 292. [Дыгъужьым:] – «Дызэхъуапсэр 
дыдейщ» жиΙэу щхьэ тедвмыгъатхэрэ кхъухьым? 
Кхъухь пхэнж, 507. ЩΙыунэ щΙыхьэпΙэм деж 
хьэрфышхуэ дахэкΙэ тетхащ: «Бильярдная» 
жиΙэу. МелыΙыч, 445. 

ТЕТХЫКIЫЖЫН (третхыкΙыж) лъэΙ. (2). 
Тхыгъэ гуэр уеплъурэ нэгъуэщΙ щΙыпΙэ итхэжын. 
ТхылъымпΙэ хужь напэшхуэ къигъуэтри [Лу] 
бгъэдэтΙытΙысхьащ и усэр тритхыкΙыжу: 
псалъэхэр зэгъэкΙуауэ, уэрэд тхыкΙэм тету, 
хьэрфхэр зэрыбкΙэ тегъэуа хуэдэу, егугъупэу усэр 
итхырт, и щхьэр тΙэкΙу Ιушэ ищΙауэ. Мазэ 
ныкъуэ щхъуантΙэ, 615. ЛΙыгъур Ибрэхьим 
къыщΙэмыкΙуам дыщΙэмыупщΙэу учебникыр 
дгъэпщкΙужри агрономым доскам къритхэр 
теттхыкΙыжурэ урокыр екΙуэкΙащ, иужьым 
хъыбар мыфэмыци къэсащ: адыгэбзэкΙэ 
демыджэжыххэну. Зи лъэрыгъыпс тΙыгъа, 518. 

ТЕТХЫХЬЫН (тотхыхь) лъэмыΙ. (5). 1. 
(4). Зыгуэрым теухуауэ зыгуэр тхын Степан 
Ильич а хъыджэбзыр Астемыр къритащ, 
хъумэ, зыхуэмызэн хуумыгъазэ, «Кавказ гъэр» 
жиΙэу Лермонтов жыхуаΙэ урыс усакΙуэшхуэр 
зытетхыхьам хуэдэу къытΙэщΙыхьащ, жиΙэри. 
Хъуэпсэгъуэ нур, 308. [Къазджэрий:] Сэри 
зыкъомым щыгъуазэ сыхъуащ, узытетхыхь хъун 
Ιэджи щыΙэщ. Мазэ ныкъуэ щхъуантΙэ, 569. Ар 
зытетхыхьыр и лъэпкъэгъухэрщ, ЗыхущІэкъуари 
Іэрохьэф. Къазджэрий. «Вагъуэ махуэ», 11. 2. 
(1). Зыгуэрым и гущІыІум тетхэнІа. Хэт сыт 
итхами къыпхуэмыщΙэу, Къурш натΙэм Ιэджи 
тетхыхьащ. Къурш дыркъуэ. «Дамыгъэ», 213. 

ТЕТХЪУЭЖЫН (третхъуэж) лъэΙ. (1). 
Зыгуэрым и щΙэхъумэжын. Дыгъужь щхъуэжьыр 
гъуэм щыкΙуэжкΙэ ИщΙ лъэужьыр жьым 
третхъуэж. Борэн. «ЩΙалэгъуэ щΙыналъэ», 23. 

ТЕТХЪУЭН (третхъуэ) лъэI. (1). Зыгуэрым 
псалъэ бзаджэ жеІэн; ешхыдэн. Ботэщ Астемыр 
Іэджэ тепсэлъыхьырт, хьэжы Инуси щыпсэум 
щыгъуэ мащІэ тритхъуатэкъым и бийм, Щэрдэн 
Берд и гупми Астемыр щхьэкІэ куэд къабжырт, 
къурІэн еджами, и гур къабзэкъым, къэрэхьэлъкъыр 
къегъэдаІуэ, я акъыл здынэмыс негъэс. Хъуэпсэгъуэ 
нур, 121. 

ТЕТЫГЪУЭ: ◊ [и] дуней тетыгъуэ (1). Еплъ 
дуней. 

ТЕТЫН I (тетщ) лъэмыΙ. (549). Зыгуэрым 
и щІыІу зыгуэр щыІэн. Гъуэгу гъунэм деж 
бгъэныщхьэ унэжь тетт. Нал къута, 210. 

◊ Дунейм тетын (76). Еплъ дуней. Гъуэгу тетын 
(68). Еплъ гъуэгу. ЗэрыжаΙам тетын (1). Еплъ 
жыIэн. КIуэрыкIуэм тету (2). Еплъ кΙуэрыкΙуэ.

ТЕТЫН II (1). Къулыкъу гуэр Іыгъын. 
[Алыджыкъуэ комендантым жриIэу:] Складым 
сытетщ. МелыІыч, 464. 

ТЕТIЫСХЬЭН (тотΙысхьэ) лъэмыΙ. (41). 
ЩΙыΙу гуэрым щытΙысын, зытегъэзэгъэн. 
ЩΙыΙэпсымэ къыщΙихми, пхъэ гъуэлъыпΙэжь 
закъуэр щΙэтти, си тепΙэнщΙэлъыныр абы 
ислъэхьэри сытетΙысхьэжащ. МелыΙыч, 474. 
Адакъэм фΙыуэ зигъэпсэхуа нэужь, дэлъейуэ абгъуэ 
нэзым тетΙысхьэн и гугъати, жыг къудамэр 
зэран къыхуэхъури и дамэр иукъуэдиифакъым. 
Бабыщыкъуэ адакъэпщ, 493. Арауи къыщΙэкΙынт, 
лΙы къэкΙуам шыд пэху, ныбэф цΙыкΙу къишэу 
къыщигъэзэжым, тΙэкΙу сабэ зыпыухьу 
щΙытетΙысхьэжар. Аргъуей, 386. 

ТЕТIЫСХЬЭПIЭ (3). Тесын папщΙэ ящΙа 
зыгуэр, уздэтΙыс хъу щΙыпΙэ. ЩΙакΙуэ фΙыцΙэ 
инхэр яшыхьри тетΙысхьэпΙэ папщΙэу Ιэнэхэм 
кърагъэтΙылъэкΙауэ бгъэдэлът. Хъуэпсэгъуэ нур, 
58. Тембот къыщыщΙар ямыщΙэу Думэсарэрэ 
Елдаррэ щΙалэ цΙыкΙум щежалΙэм, Дисэ унэмкΙэ 
зидзащ, арщхьэкΙэ блыным еупсея пхъэбгъу 
тетΙысхьэпΙэжьыр Лу къигъэджалэри, Дисэ 
и пащхьэ дыдэм къихуэу къыщыхыфΙидзэм, 
фызыжьыр лъэпэрапэри къытехуащ. Хъуэпсэгъуэ 
нур, 138. Тхьэмахуэм и кΙуэцΙкΙэ адрей махуихым 
Исуф, уэфΙмэ, паркым ит тетΙысхьэпΙэм жэщкΙэ 
телъщ, щΙыΙэ хъумэ, уэлбанэмэ, щылажьэм 
къонэжри лэч сытхэр зыщΙэлъ гъэтΙылъыпΙэм 
нэху къыщокΙ. Лэчымэ, 397. 

ТЕУЭН (тоуэ) лъэмыΙ. (47). Зэкъуэхуауэ 
тезэрыхьын, тегуплΙэн. Хамэдзэ хэкум 
къыщытеуэм, ЗылΙ закъуэ бийхэм пэуват: Ауз 
гъуэгу зэвым къапэтΙысри ЗэΙусэ мывэр мафΙэ 
хъуат. ЛΙыхъужь хъыбар. «Мывэ хуабэ», 180. 
ЛΙы пщыкΙузу ди лΙыхъужьхэм Бийхэр куэду 
къатеуат, Жэщым бийуэ къахуэкΙуахэм Шэ уэшх 
ΙувкΙэ яΙущΙат. ПщыкΙуз. «Бгы лъапэхэм деж», 91. 
Атакэм и пэ, уафэхъуэпскΙ КъытфΙэщΙу, топхэр 
ныздеуэнщ, Абдежым бийхэм датеуэнщ. Атакэм и 
пэкΙэ. «Шум и гъэугу», 52. 

ТЕУБГЪУЭН (треубгъуэ) лъэΙ. (11). 1. (10). 
Зыгуэр зыщΙыпΙэ тепхъуэн, теукъуэдиен. Абы щΙэс 
къулыкъущΙэм джэдыгужь теубгъуауэ тхылъымпΙэ 
зэΙещΙэ, сэ гу къыслъита щхьэкΙэ, и щхьэ къиΙэту 
къызэплъыркъым. МелыΙыч, 450. Тхъурымбэу псым 
телъым теувэн и гугъа щхьэкΙэ – дэнэ, пхырыхуауэ 
и дамитΙыр псым теубгъуауэ ехьыр. Бабыщыкъуэ 
адакъэпщ, 491. Бэлъто зэхэчэтхъа теубгъуауэ 
зылΙ къыщΙэкΙри, директорыр унэм щΙишащ. 
МелыΙыч, 470. 2. (1). Тепхъуэ. ЩΙым теубгъуэни 
сыхуэхъуакъэ, Къэзгъэзэжыну сымыгугъэу. ЩΙы 
Ιэбжьыб. «Мывэ хуабэ», 127. 

ТЕУБЫДЭН (треубыдэ) лъэΙ. (14). 1. (10). 
Зыгуэрым къытеувыΙэн, таучэл щΙын. УнэΙутми, 
фызыр лъэпкъкΙэ, ФΙыкΙэ гугъэу триубыдэрт. 
«Тисей», 486. Мы къуажэм ди гъунэгъу хъыджэбз 
яшауэ исти, абы и деж сыкΙуэнщ жысΙэри 
тезубыдауэ арат. Лъапсэ, 112. Къызэрысыжу 
и адэм къанэ щымыΙэу жесΙэжынщ, жысΙэу 
тезубыдауэ махуэр дгъэкΙуащ, зэанэзэпхъум зы 
псалъэ зэжедмыΙэу. Лэчымэ, 395. 2. (4). Егъэпщэн, 
тегъэпсэн. Дэрдэхьи зыкъызэкъуихри кΙэрахъуэр 
къытриубыдэри [лIы къыхуэзам] къеуащ: – Мэ, 

узот, – жиΙэри. Хьэсэпэхъумэ, 419. Зы нэмыцэ 
гуэрым и автоматыр жэмым триубыдэри 
триунэщΙащ. Нал къута, 290. Аралпыр къалъэу 
ЛутΙэ кΙэрахъуэр щытриубыдэм, ЛутΙэ и 
ΙэгуитΙыр къишиящ шэ зытримыгъэхуэн хуэдэу. 
Хъуэпсэгъуэ нур, 294. 

ТЕУВАПIЭ (7). ЩІым къытеІэтыкІауэ щІа 
лъагапІэ. Инэралымрэ полковникитΙымрэ 
теувапΙэ гъэщΙэрэщΙам дэкΙуеящ. Хъуэпсэгъуэ 
нур, 126. ТеувапΙэм деж нэсри лъагапΙэм тету 
къалэм къыдэплъащ. Кхъэлэгъунэ, 378. [Авторым] 
Я куэбжэм [Дэфэрэджхэ] пэмыжыжьэу бжей жыг 
зрамыщΙэж щытт, адэ лъагэу теувапΙэ гуэри 
тещΙыхьыжауэ. Лъапсэ, 54. 

ТЕУВЭН (тоувэ) лъэмыΙ. (57). 1. (42). ЛъакъуэкΙэ 
техьэн зыгуэрым. Сабгъэдэувэнщи сэри къуршым – 
Зыгуэр си дамэ фытеувэ. Сытетщ къурш дами, 
соплъэ жыжьэ. «Дамыгъэ», 217. [Дадэм жиІэу:] 
Нэмэз тІэкІу сщІынщ, жысІэри нэмэзлыкъым 
сытеуват-сытемыуват. Тепщэч къэзылъэтыхь, 
159. Чы гъур зытеувэр зэхагъэщащэу щІалитІ 
къакІуэрт. Хъуэпсэгъуэ нур, 298. 2. (15). Къулыкъу 
гуэр къылъысын [Комендат:] Райком партым 
секретару утеувэн?. МелыΙыч, 464. Сельсоветым 
теувэ жаІати, зригъэщІэгъуэкІащ, игъащІэм абы 
щІэхъуэпсу щыта пэтми. Нал къута, 226. – Дауэ, 
утеувэу жэм бгуэшыну унафэ ящІа? – жиІэри 
аргуэру Мысост зыкърисащ. Щынэхужьыкъуэ, 13. 

ТЕУДЫН (треуд) лъэΙ. (2). Дыркъуэ тедзэн, 
техуэн. Лъэдакъэр лъыпсу теудами, Дзэр 
зэтескъузэу гъуэгу хызошыр, Къарууэ сиΙэр 
текΙуэдами. Тхылъым еджэм. «Мывэ хуабэ», 
17. Шэр тхьэкΙумэ лъабжьэм хуэзэу техуэри 
щхьэбгъур триудащ. Хьэсэпэхъумэ, 419. 

ТЕУКIЭН (треукΙэ) лъэΙ. (1). Ιуэхугъуэ гуэрым 
щхьэкΙэ укΙын. [Фэуаз:] Уи угъурлыгъэр ара яукΙа 
къомыр зытраукΙар, Хьэрун Ар-Рашид? ХьэщΙэ 
лъапΙэ, 406. 

ТЕУКІЫТЫХЬЫН (тоукΙытыхь) лъэмыΙ. (2). 
Зыгуэрым щхьэкΙэ укΙытэн. Наша рускэ языч не 
знаит «Дэ урысыбзэ тщIэркъым»,– жиΙэри Елдар 
тΙэкΙу теукΙытыхьу псэлъащ. Хъуэпсэгъуэ 
нур, 201. Думэсарэ зыкΙи мышынэу, и лΙым 
зэрытемыукΙытыхьыр уигъащΙэу къэпсэлъащ: – 

ТЕУКЪУЭДИЕН (треукъуэдие) лъэΙ. (1). 
Укъуэдияуэ телъын. [Ахъсар:] Иджы ерагъыу 
къызокΙухьыф, сытеукъуэдияуэ мащΙэрэ сытелъа, 
зызгъэхъей мыхъуу. МелыΙыч, 448. 

ТЕУН (тоу) лъэмыΙ. (2). И нэгу зиужьын, 
гупсысэ, гуныкъуэгъуэ сыт хуэдэхэр щхьэщыкΙын. 
Ιуэхухэм пщащэр къыдэхуати ТΙэкΙу теуну 
садым кΙуат, Удз гъэгъахэм хуэзэшати 
Къищыпыным егуэкΙуащ. «Бдзэжьеящэм ипхъу», 
152. ИкΙэм къалэм ар щыпсэут, ШхапΙэ гуэрым 
щышхынзехьэт, Махуэм лажьэт, жэщым теут, 
Г

ТЕУНЭХЪУЭН (тоунахъуэ) лъэмыΙ. (1). 
Зыгуэрым и зэранкΙэ кΙуэдын, насыпыншэ хъун. 
[Дэфэрэдж:] НтΙэ, дауэ апхуэдиз цΙыхур зытеунахъуэ 
фадэр Ιурыча зэрыхъунур? Лъапсэ, 52. 

ТЕУНЭЩIЭН (треунащΙэ) лъэΙ. (1). Теухэн, 
зыгуэрым епхьэлΙэурэ ухын. Зы нэмыцэ гуэрым 
и автоматыр жэмым триубыдэри, триунэщΙащ. 
Нал къута, 290. 

ТЕУТХЭН (треутхэ) лъэΙ. (1). Бутхыурэ 
тебгъэткΙуэн, лъэгъэΙэсын. Шым зиутхыпщΙри, 
псы ткΙуэпсыр псоми уэшхым хуэдэу ятриутхащ. 
Хъуэпсэгъуэ нур, 165. 

ТЕУТIЫПЩХЬЭН (треутΙыпщхьэ) лъэΙ. 
(6). 1. (5). И щΙыΙум, и щыгум бутΙыпщу 
тебгъэхьэн. «Вырвыв» жиΙэу букварыр уэздыгъэм 
къытраутΙыпщхьэри уэздыгъэр якъутэ, пэшыр 
кΙыфΙ зэрыхъуу, хьейдэ – узэрызекъуэнумэ 
къеблагъэ… Мазэ ныкъуэ щхъуантΙэ, 544. Агроном 
егъэджакΙуэм и гъусэр ныбжькΙэ езым нэхърэ куэдкΙэ 
нэхъыжьтэкъым, лΙы лъахъшэ гъурт, гъуэншэдж 
лъапахъуэм джанэ гъуабжэ теутΙыпщхьарэ, абы 
и щΙыΙум пиджак укъуея тΙэкΙуи телъыжу. Зи 
лъэрыгъыпс тΙыгъа, 520. 2. (1). Егъэлеяуэ зыщІу 
дунейм тетын. ТеутΙыпщхьауэ а зытетым 
Игугъэххакъым щыкΙуэдын. Тет щхьэщих. 
«Дамыгъэ», 222.

ТЕУХУЭН (треухуэ) лъэΙ. (21). 1. (19). Мурад 
щΙын. Абу-Дериуш: «Мэжджыт езгъэщΙынщ, 
мыдрисэри, библиотекэри пыту», – жиΙэри 
абы триухуащ. Кхъэлэгъунэ, 376. Уи лъэпкъыр 
сытым тебухуэну? Зыгуэрым жиΙэм емыдаΙуэу. 
«Мывэ хуабэ», 152. 2. (2). Зыгуэрым тепсэлъыхьу, 
тетхыхьу щытын. [Дэфэрэдж:] Адыгэ ΙэзэкΙэм 
теухуауэ си диссертацэм зы пычыгъуэ ин хэтщи, 
хуей щыΙэмэ, иреплъ. Лъапсэ, 29. Тхылъыр зауэм 
теухуати Еджэу щΙадзэм заущэху. Тхылъ еджапΙэ. 
«Вагъуэ махуэ», 336. 

ТЕУШКIУМПIЭН (треушкΙумпΙэ) лъэΙ. (1). 
Зыгуэрым и щІыІум зыгуэр щыушкІумпІын, 
Іуплъэгъуей щыщІын. Район тхьэмадэми и 
гур къызэрыгъуэтыжащ, шляпэ щхьэрыгъыр 
зыщхьэрипхъуэтри стІолым триушкІумпІащ, 
и щхьэц тхъуа къинэжа тІэкІур къэубэлэцауэ, 
мэгъумэтІымэ: – Дауэ ямыукІынрэ, медицинэр 
зэрымедицинэу цІыхубзым иратыжащ. Лъапсэ, 18. 

ТЕУIУЭН (тоуΙуэ) лъэмыΙ. (18). Зыгуэрым 
и щхьэфэм, и щΙыΙум мыину еуэн, жьэхэуэн, 
етΙыркъын. Къалэм дынэсри элеваторым 
декΙуэлΙэным и пэкΙэ унэ гуэр декΙуалΙэри Илас 
щхьэгъубжэм кнутΙыкъумкΙэ теуΙуащ. МелыΙыч, 
470. ЛΙыжьыр пхъэ лъакъуэкΙэ гуцΙыкΙум 
теуΙуащ: – Узыхуей дыдэм сышэ, щΙалэфΙ, – 
жиΙэри. Къалэн, 434. Бжэр Ιуебгъэхынум, 
утоуΙуэр, КъыпхуΙуамыхмэ, уонэщхъей. Бжэм 
еуΙу. «Мывэ хуабэ», 277. 

ТЕФЫХЬЫЖЫН (трефыхьыж) лъэΙ. (4). Ушха 
е уефа нэужькΙэ зыгуэр ифыжын. [Алыджыкъуэ:] 
Щакхъуэ фΙыцΙэ тΙэкΙу зэΙурыздзэри псы 
сытефыхьыжащ. МелыΙыч, 438. – Дыхуей 
мыгъуэкъым шэ, дызэдзэкъэн уиΙэмэ, къыдэти, 
псы дытефыхьыжынщ, – жиΙэри Дэфэрэдж и 
гурыΙупсыр къажэу жыгышхуэ гуэрым и щΙагъым 
щΙэтΙысхьащ, и сабийр и куэщΙым ису. Лъапсэ, 
55. [Гунэуэс хуэгъэзауэ] Сыту Ιуэхутхьэбзэшхуэ 
къысхуэпщΙа, зи уз кΙуэдын, – жиΙащ Дисэ, хьэлывэ 

тΙэкΙур зыΙуридзэщ, псы тефыхьыжри и гур 
къызэрыгъуэтыжауэ. ГущΙэгъу, 422. 

ТЕФЫЩIЫХЬЫН (тофыщΙыхь) лъэмыΙ. (4). 1. 
(3). Зыгуэрым и щΙыΙур зэхэфыщΙэн, къитхъын. 
Классышхуэм зы уэздыгъэ закъуэ и абджыр къутауэ 
щΙэтрэ гъунэгъуу щысым зыгуэр илъагъуми, 
щΙыбагъымкΙэ щысым илъагъу щΙагъуэ щымыΙэу 
и тетрадым тефыщΙыхьу щыст. Зи лъэрыгъыпс 
тΙыгъа, 530. Ауэ жыг лъагэр ирещΙыкΙри 
Игу тезэгъэхукΙэ тофыщΙыхь. Бэнэнум. 
«Батырыбжьэ», 115. 2. (1). Псалъэ мыхъумыщΙэ 
куэд тежыΙыхьын. [Гесиод:] Журналми схьат зы 
статья диным сытефыщΙыхьуи, ари сΙахакъым… 
Тепщэч къэзылъэтыхь, 161. 

ТЕХЫЖЫН I (трехыж) лъэΙ. (4). ЗалымыгъэкΙэ 
Ιыхыжын. Пщэддыжьым дыгъэм нэху къуитамэ, 
Пщыхьэщхьэ хъумэ птрехыж. Дыгъэ. «Дамыгъэ», 
92. Гуэщ ΙункΙыбзэр трихыжри, Марфэр лъейуэ 
хыфΙихуащ: - Еплъ а цΙапΙэм и мурадым, Уэ 
пхуэфащэ сэ сыхъунщ. «Бдзэжьеящэм ипхъу», 157. 

ТЕХЫЖЫН II: ◊ напэр (зы)техыжын (5). 
Еплъ напэ I.  

ТЕХЫН (трех) лъэΙ. (79). 1. (75). Зыгуэрым 
зыгуэр темылъыж щΙын. Гъуэгум телъа мывэр 
тетхащ щыжаΙэ дыдэм, Локотош командэ итри 
дунейкъутэжыр гитлеровецхэм къатехъуащ. Нал 
къута, 300. [ПΙытΙу Хъадижэт жриΙэу:] Шатэ 
тех, тхъу гъэвэж, кхъуей щΙыи хъер улъагъу. 
Щынэхужьыкъуэ, 16. Жэмыр лΙа пэтрэ, Хьэту 
фΙигъэжыжати, лъы ткΙуэпс къыщыщΙэмыкΙым, 
«псэхэлΙэр хьэрэмщ», жиΙэри и фэр трихри икъуащ, 
вакъапхъэ ищΙыну – арат илъэс псокΙэ къилэжьар. 
Къалэн, 429. 2. (1). Зыгуэрым и щΙыΙур тегъэкΙын, 
техъукΙын. Пхъэ лъакъуэкΙэ къикΙухьу емысахэм я 
блэгущΙэр хьэлэчу трихащи, ари къуийм и щΙыΙу 
гуэрэф жыхуаΙэм хуэдэщ. Нал къута, 211. 3. (2). 
ЗалымыгъэкΙэ къеΙыхын, къыΙэщΙэгъэкΙын. Зэ 
рабочэм сыратыну, Ауэ штрафу сытырахри Ди 
банк сейфым сынэмысу, Пашкэ ину дыкъыдахри 
Бзэгу зезыхьэм сыратакъэ… Сомрэ Долларрэ. 
«Партыр ди пашэу», 132. [Бэлацэ хъущΙэу:] 
ШыжьитΙ сиΙэр страхыну? Хъуэпсэгъуэ нур, 262. 

◊ [И] напэр техын (18). Еплъ напэ I. И фэр 
IэбжьанэкIэ техын (9). Еплъ фэ II. 

ТЕХУАПIЭ (2). Здытехуа щΙыпΙэ, зэрытехуам 
къигъэна лъэужь. Елдар и отрядым хэтар езыр 
аращ жыпΙэну, Лу зигъэлΙу жиΙэрт: – Уэлэхьи, 
зозмыгъэукΙым, мымырамэ: плъагъуркъэ шэ 
техуапΙэу иΙэр? Мазэ ныкъуэ щхъуантΙэ, 578. 
Жыраслъэн зыдэсари нэрылъагъут: шэ техуапΙэу 
телъыр, бомбэм икъута мывэр щилъагъум, мис, 

ТЕХУЭН I (тохуэ) лъэмыΙ. (66). 1. (47). 
Зыгуэрым зыгуэр къеуэу къылъыΙэсын. – Уи 
мыΙуэху зепхуэмэ, уи щхьэм баш техуэнщ. Мурат 
зытекΙуэдар аракъэ! – жызыΙи яхэтт. Хъуэпсэгъуэ 
нур, 51. Аралпыр къалъэу ЛутΙэ кΙэрахъуэр 
щытриубыдэм, ЛутΙэ и ΙэгуитΙыр къишиящ шэ 
зытримыгъэхуэн хуэдэу. Хъуэпсэгъуэ нур, 294. 
Хъарбыз хадэм уэр къытехуэу ИремыхъукΙэ зэи 
Ιисраф. «Уузыншэм!» – сэ жызоΙэ. «Мывэ хуабэ», 

19. 2. (21). Джэлэн. Къэхъуар ЛутΙэ къыщыгурыΙуар 
иджыпстут, ари щΙэпхъуэну щыхуежьэм, чырбыш 
зэтелъыр къызэтещащэри, щΙалэ цΙыкΙур мыл 
гъурым техуащ. Хъуэпсэгъуэ нур, 294. ПащΙэ 
цΙырхъыр хъыджэбзым къыщхьэщыжыну хуежьа 
щхьэкΙэ Исуф еΙунщΙри щхьэпхэтΙыгукΙэ стΙолым 
техуэу ириудащ. Лэчымэ, 397. 

◊ Нэр техуэн (1). Еплъ нэ. Шэуэ техуэн (6). 
Еплъ шэ II. 

ТЕХУЭН II (тохуэ) лъэмыΙ. (4). Тезэгъэн, зытет, 
зытес сыт хуэдэхэм щΙыпΙэр хурикъун. Зыгуэрым 
къихьу къыхыфΙидза пхъэ дакъэжьри сэбэп хъуат, 
абы техуэр тетΙысхьауэ тест. Мазэ ныкъуэ 
щхъуантΙэ, 646. 

◊ Гум темыхуэн (34). Еплъ гу I.
ТЕХУЭН III (тохуэ) лъэмыΙ. (1). Джэш, куэзыр 

е нэгъуэщΙ зыгуэр зыхутрадзэм техуэн. И къуэ 
нэхъыщΙэм хуигъэфэща джэш хьэдзэр зытехуэр 
Думэсарэ игу иримыхьу аргуэру зэ трипхъэжащ. 
Мазэ ныкъуэ щхъуантΙэ, 565.

ТЕХУЖЫН: ◊ дунейм техужын (2). Еплъ 
дуней.

ТЕХУН (треху) лъэΙ. 1. (15). Бгъащтэу 
тегъэкΙын, залымыгъэкΙэ тегъэкΙын. Жьым ар 
къуршым хутемыху, Уи уэрэду къуэм дэмыхуэр 
Къытхуэнащи тхуэмыух. ЩоджнцΙыкΙу Алий 
и сурэт. «Мывэ хуабэ», 143. Азрэт и Ιэр и щхьэм 
хуихьащ, бадзэ тесыр триху хуэдэу – езым абы 
къригъэкΙыр командирыщΙэм честь ириту арат. 
Нал къута, 250. Гъуэгум жэм Іэхъушэ тетти, 
Іэхъуэхэм я башыр ягъэдалъэу, я пыІэр щхьэрахауэ 
адэкІэ-мыдэкІэ жэурэ кІий-гуоуэ жэмхэр гъуэгум 
трахурт, машинэм иукІын я гугъэу. Мазэ 
ныкъуэ щхъуантІэ, 535. 2. (1). Тедзын; ІэнатІэм, 
къулыкъум тегъэкІын. Ауэрэ мащΙэ дэкΙа, куэд 
дэкΙа, хъыбар телъыджэ къэΙуащ, Россей къэралыр 
зэтракъутэри пащтыхьыр трахуащ, жаΙэри. 
Хъуэпсэгъуэ нур, 147. 

ТЕХУН (тоху) лъэмыΙ. (1). ПсынщΙэу текΙын, 
тещэтын. Дэшхуэм и фэр тоху, дэр хъуа иужь, дэр 
мыхъуамэ, дафэ цΙынэр пхутехынукъым. Мазэ 
ныкъуэ щхъуантΙэ, 640. 

ТЕХЬЭГЪУЭ: ◊ техьэгъуэ къытехьэн (6). 
Температурэ къозыт, зэман-зэманкΙэрэ укΙэзызу 
щΙыΙэм уезыгъэубыд уз зэрыцΙалэ гуэр къоуэлІэн. 
Абы нэмыщΙу Нурхьэлий и нитΙыр техьэгъуэ 
къызытехьам хуэдэу къилыдыкΙырт, уагъэшынэу, 
езыри щхьэзэ хъуащ хужыпΙэну, ней-нейуэрэ 
зиплъыхьу щытт. Хъуэпсэгъуэ нур, 154. А 
хъыджэбзыр зэралъагъуу ЩΙалэ псори къытехуащ, 
Хэт и нитΙыр къолыдыкΙыр, Хэт техьэгъуэ 
къытехьащ. Дохутыр. «Мывэ хуабэ», 34. Зыми 
къигъуэтыфынкъым, - жиIэурэ Нурхьэлий, 
техьэгъуэ къытехьам хуэдэу, псалъэрт. 
Хъуэпсэгъуэ нур, 230. 

ТЕХЬЭЖЫН (тохьэж) лъэмыΙ. (2). Теувэжын, 
щызекΙуэу щΙэдзэжын. Абдеж емылыджыр Ιэсэ 
пщΙащи, Ухуейм, Шыхулъагъуэм уэ техьэж. Си 
къуэрылъху Алинэ деж. «Щхьэлыкъуэ», 408. 

ТЕХЬЭН (тохьэ) лъэмыΙ. (52). 1. (50). КΙуэуэрэ 
зыщΙыпΙэ теувэн, къытехутэн. Лъэс лъагъуэм 

сытехьэм Жыгырщ ини хъуар, Мо жыг щΙагъыу 
дахэрт Ди гур щыхэхъуар. ХьэтΙохъущокъуэ 
хадэ. «Вагъуэ махуэ», 355. Къыщыхъум зауэ, дист 
зы абгъуи, Зы гъуэгу дэ тΙури дытехьащ. Кулиев 
Къайсын. «Мывэ хуабэ», 113. 2. (1). НэгъуэщΙ 
теплъэ гъуэтын. А щΙыпΙэм бгыр еухри тафэ 
иным тохьэ, жыжьэу Ιуащхьэмахуэ плъагъуу. 
Хъуэпсэгъуэ нур, 82. 3. (1). Губжьын. Пащтыхьыр 
тохьэ, токΙ. Хьэсэпэхъумэ, 419. 

◊ Гъатхэ техьэн (1). Еплъ гъатхэ. Гъуэгуанэ 
техьэн (4). Еплъ гъуэгуанэ. Дунейм техьэн (2). 
Еплъ дуней.  

ТЕХЬЭПЩΙЭ (7). ЩΙалэ къэзышам и цΙыхухъу 
благъэхэм, ныбжьэгъухэм нысащΙэм зэреплъым 
щхьэкΙэ ят тыгъэ. Инал къишар стΙолым бгъэдэсщ 
зигъэбаринэу, техьэпщΙи сыти хуейкъым, еплъ, 
дапщэрэ ухуейми. Мазэ ныкъуэ щхъуантΙэ, 590. 
Гущэр ягъэпщкΙун хуеякъым, техьэпщΙэ ягъэпщкΙу 
хабзэ? Алъхъо, 97. ТехьэпщІэ тІэкІу къэсхьати, 
мэдыхьэшх [Иван Петрович]… Алъхъо, 97.

ТЕХЪУЭН (трехъуэ) лъэΙ. (1). Зыгуэрым зыгуэр 
щыхъуэн. Сеймэныр абыхэм егупсысурэ, и гъусэр 
пырхъыжу Ιурихащ, гуфэ шэрхъым трихъуэм 
дежьу хуэдэ. Лъапсэ, 50. 

ТЕХЪУКΙЫН (трехъукΙ) лъэΙ. (1). Зыгуэр 
хъуакΙуэурэ зыгуэр тришхыкΙын. Епхауэ 
аратэкъым, шхуэмылакΙэр къудамэм фΙэдзати, 
шым жыгыр хъурейуэ къихъухьурэ зы удз 
къринакъым, и пэр жыгым иригулΙыху, иригулΙа 
нэужьи шыр абы хуэдизкΙэ Ιус хуейти, жыгыфэр 
трихъукΙат – дауи, а шыр абдеж зэрыщытрэ 
мащΙэ щΙакъым. Лъапсэ, 57. 

ТЕХЪУХЬЫН: ◊ арэзы техъухьын (1). Еплъ 
арэзы. 

ТЕХЪУШЫШЭН (тохъушышэ) лъэмыΙ. (2). 
1. (1). ХуэхъущΙэу тепсэлъыхьын, ешхыдэн. 
Иджыри къэс зым и щхьэл къытрамыха пэт, 
щхьэлтетхэм яхуэзэмэ, ятехъушышэрт. Мазэ 
ныкъуэ щхъуантΙэ, 632. 2. (1). зэхь. Еныкъуэкъун. 
Бгым и къутахуэу мывэжьхэм Псыр къэгубжьауэ 
жьэхоуэр, Бгы лъабжьэ щΙагъыр итхьэщΙу ЩΙым 
техъушышэу къежэхыу. Кавказым и уэрэд. «Бгы 
лъапэхэм деж», 97. 

ТЕЧЫН (треч) лъэΙ. (9). УеΙэу къытебгъэкΙын. 
Думэсарэ тхылъымпΙэ пхъуантэр зэтричу 
дэлъым еплъыну пΙэцΙеижми, джэдэщым кΙуэуэ 
джэд къимыубыду хъуакъым. Мазэ ныкъуэ 
щхъуантΙэ, 566. Хьэм цы Ιэрамэ птричамэ, сэ 
зыц къыптезмынэу уфыщΙа хьэзыру хьэщΙэр 
къэзгъэкΙуэнщ, умыгузавэ, - жиΙэу. Бабыщыкъуэ 
адакъэпщ, 481. Арауэ къыщΙэкΙынт къадым «теч» 
щыжиΙэм хьэсэпэхъумэм и гум щΙытемыхуар: – 
Дэнэ схьын тесчу? Хьэсэпэхъумэ, 418. 

◊ [И] щхьэр течауэ  4. Еплъ щхьэ I.
ТЕШАНКΙЭ (15). Зи гущхьэнтэр рессорэу 

щΙа, шэрхъиплΙ зыщΙэт гу ΙэущΙ. Дыгувэну Ιэмал 
иΙэкъым, – жиΙэри Степан Ильич тешанкΙэм 
итΙысхьащ. Хъуэпсэгъуэ нур, 254. Аргуэру зэи-
тΙэуи джэшыр идзащ Думэсарэ, идзыху и гур 
мызагъэу, иджыри зэ сеплъыжынт, щыжиΙэ 
дыдэм, я куэбжэм тешанкΙэ къежалΙэу шы лъэ 

макъ къэΙуащ. Мазэ ныкъуэ щхъуантΙэ, 565. 
Шу гупхэр адэкΙэ-мыдэкΙэ жэрт, тешанкΙэхэм 
пулеметхэр ярытт, топхэр зэбгъурагъэувэрт. 
Хъуэпсэгъуэ нур, 283.

ТЕШЭН (трешэ) лъэΙ. (1). Гъуэгу егъэлъэгъун, 
п.п. зыгуэрым и лъэужь. [ЩΙалэ цΙыкΙум Дэфэрэдж 
жриΙэу:] Дыгъужь лъагъуэм фытесшэнщи сэнтхым 
нэс фыкΙуэ. Лъапсэ, 56.

ТЕШЭЩΙЭН (трешащΙэ) лъэΙ. (2). Зыгуэрым 
зыгуэр щхьэщыΙыгъэн, тешиен. Пхъэ лъакъуэр 
тришащΙэрэ хьэр игъащтэм, къэнэжа тΙэкΙур 
и жьэм жьэдэлъу ежьэжри – бгъуэтым къащтэ. 
Нэгъуху, 48. Мис арыххэу щауэ гуащΙэм Джатэр 
дыгъум трешащΙэ, Щхьиблым щыщи зы полъэтри 
А иныжьым игу къилъэту КΙэбгъу зищΙауэ 
ныщΙокΙыжыр, ЩΙыр иреΙэ лъы къыпыжым. 
«Елбэздыкъуэ», 6. 

ТЕШХЭН I (трешхэ) лъэΙ. (1). Зыгуэрым 
зыгуэр тегъэпщΙэн, тегъэбыдэн (шхэпс с. ху.) Зы 
тхылъымпΙэшхуи а стΙолым трилъхьащ [Азрэт], 
Сталиным и приказыр тешхауэ. Нал къута, 259. 

ТЕШХЭН II: УЭШХ ТЕШХЭН (7). Еплъ уэшх.  
ТЕШХЫХЬЫН (трешхыхь) лъэΙ. (1). Зыгуэрым 

ищΙыΙукΙэ зыгуэр шхын. Джэд лыбжьэм а шхур 
тепшхыхьыну кΙуапΙэ иΙэтэкъым. Мазэ ныкъуэ 
щхъуантΙэ, 540. 

ТЕШЫН (треш) лъэΙ. (1). Пшэурэ 
къытегъэкΙын, къытешын. Адрей цΙыкΙу къомыр 
Иринэ иришэжьэжри удзыхьэ ишащ, фермэм 
тришри. Щынэхужьыкъуэ, 65. 

ТЕШЫНЫХЬЫЖЫН (тошыныхьыж) лъэмыΙ. 
(1). Дзыхь зхуэмыщΙыжын. Жэщым унагъуэм щΙэс 
жеякъым, Сэлимэ и анэр зигъазэ-зыкъигъэзэжу 
жейм емызэгъыу хэлъащ, Сэлими и кΙуэцΙыкΙым 
мафΙэ къыщΙэнауэ и диным йокΙ, е сыкΙиин, е 
сшэчын жиΙэу и щхьэм тошыныхьыж. Лъапсэ, 27. 

ТЕШЫНЫХЬЫН (тошыныхь) лъэмыΙ. 
(11). Зыгуэрым щхьэкΙэ гузэвэн, зыгуэрым 
къыщыщΙынΙауэ, е зыгуэр къэхъун уи гугъэу 
шынагъуэ уиΙэн. Нэхъ зытешыныхьыр [Бекъан] 
«хакΙуэр сфΙадыгъумэ» жиΙэу арат. Нал къута, 
273. [Алыджыкъуэ:] Сэри щхьэлыбжэр Ιусхри си 
ΙэнатΙэм сыΙуувэжащи, хэт сыт къишэну пΙэрэ, 
жысΙэу цΙыхум сапэплъэ щхьэкΙэ, Илас Ιэ зытридза 
актым сытошыныхь. МелыΙыч, 472. [Дэфэрэдж:] 
Дауэ сегупсысми, си акъылым къищтэркъым си 
щхьэ сыщΙытешыныхьынур. Лъапсэ, 22. 

ТЕЩЭХЭН (тощахэ) лъэмыΙ. (3). 
Зэбгрылъэлъ, зэпкърыху, зэпкърыщэщ гуэр 
зыгуэрым теукΙуриен. Бгыкъур есри, хъуаскΙэр 
лъейуэ, Къытощахэ унэр Ιейуэ. «Тисей», 485. 
ЗыкъеІэтыпэр [толъкъуным] нэхъ уэруи Нэпкъым 

ТЕЩЭЩЭН (тощащэ) лъэмыΙ. (2). Телъэлъэн, 
щащэ гуэрхэр техуэн. Бгы нэпкъым къещэщэх 
мывэхэри ятощащэ [партизанхэм]. Нал къута, 
300. И щхьэцыр пщащэм ирекъуэкІыр, Хьэжыгъэр 
нэΙум къытощащэ. Зыхэс удз Ιувыр ирецΙынэ. 
«Мывэ хуабэ», 45. 

ТЕЩЫКIЫН (трещыкΙ) лъэΙ. (1). Зыгуэрым 
тетхэр лэныстэ сыт хуэдэкΙэ тегъэкΙын, пщыуэ 

темытыж щΙын. Чейм кърахыжа нэужь, лыуэ фэм 
къыкΙэрынар ятхъунщΙурэ ягъэкъабзэрт, итΙанэ 
цыр тращыкΙри мэлыцыр щхьэхуэу, бжэныцыр 
щхьэхуэу зэтралъхьэ. МелыΙыч, 451. 

ТЕЩIЭН (трещΙэ) лъэΙ. (1). Зыгуэрым и щΙыΙум 
зыгуэр къытехъуэн. Ιумылыр хэти къохьэлъэкΙ, 
Жыгым трищΙэм ирещΙыкΙ. ТхьэмыщкΙагъэ. 
«Дамыгъэ», 114. 

◊ ТΙуанэ тещΙэн (5). Еплъ тΙуанэ I. 
ТЕЩIЫХЬЫН (трещΙыхь) лъэΙ. (). 1. (12). 

Зыгуэрым и щΙыΙум, и щыгум зыгуэр щыухуэн, 
щыщΙын. Сэ фи хадэщ сызэрысыр, Абгъуэщ 
жыгым тесщΙыхьар. Мэз гъыбзэ. «Щхьэлыкъуэ», 
376. ГъэпсэхупІэ схуэхъум жысІэу, Къырым мывэ 
тызощІыхь. Сэ уэгу къащхъуэм сыщолъатэ. 
«Вагъуэ махуэ», 350. Унэ узыщІэсынур къалэбгъум 
щыпщІми мэхъу, мэжджытыр къалэм дэтын 
хуейт, къалэ кІуэцІым пты хъун щІапІэ нэщІ 
щыІэххэкъым, къытекІи сыти щымыІэу мывэ 
джафэу зы Іуащхьэжь къалэм къыдэпІиикІыу 
дэтщи, абы тумыщІыхьмэ. Кхъэлэгъунэ, 376. 
2. (13). Зыгуэрым ипкъ иткΙэ убзыхун, теухуэн. 
[Алыджыкъуэ:] ИгъащІэм пцІыкІэ сыпсэуакъым, 
иджыри пцІы схуэупсынукъым, жысІэу абы нэхъ 
тесщІыхьащ. МелыІыч, 459. Долэт и псалъэр 
Мусэ шэуэ техуащ, Мусэ быныншэу зэрыщытым 
трищІыхьу къыфІэщІри. Мазэ ныкъуэ щхъуантІэ, 
644. Сыти щІэ, пцІы гуэр упс, - жаІэу арат псоми 
зытращІыхьыр. Хьэсэпэхъумэ, 419. 3. (1). Сурэт, 
дамыгъэ с.ху. зыгуэрым тетхэн. Мусэ башыпэмкІэ 
хьэрфхэр щІым трещІыхьри ТхьэмщІыгъуныбэм 
йоупщІ: – Мыр сыт хьэрф, хуэмыху? – жеІэри. 
Мазэ ныкъуэ щхъуантІэ, 507. . 

◊ [И] ныбжьым темыщΙыхьын (1). Еплъ 
ныбжь I. ЖаІэм тещІыхьын (1). Еплъ жыIэн.
Iуэхур [абы] темыщIыхьын (1). Еплъ Iуэху. 

ТЕЩΙЫХЬЫН II (тещΙыхьащ) лъэмыΙ. (4). 
1. (2). Зыгуэрым сурэт, дамыгъэ сыт хуэдэхэр 
тетын. А тхылъ къомым арджэн цΙыкΙу хуэдиз 
хъууэ тхылъымпΙэ Ιувым тещΙыхьауэ сурэт 
хьэлэмэтыщэхэр хэлът. Хъуэпсэгъуэ нур, 
198. Езыхэми къагъэхьэзырат шэнтышхуэ, и 
лъакъуэр щыхь лъакъуэм ещхьу, чэщей жыгым 
къыхэщІыкІауэ, щабэу бланафи теІулІауэ, мэз 
бжэным и щхьэри дахэу тещІыхьауэ. Лъапсэ, 
118. 2. (1). Зыгуэрым ипкъ иткІэ убзыхуауэ, 
абы теухуауэ щытын. Фи тхьэмыщкІагъэм 
тесщІыхьащ, ныбэ нэщІу мэзым къэвущыхьу 
фызэрыщІэтыр зымыщІэр сэра фи гугъэ? Кхъухь 
пхэнж, 501. 3. (1). И щІыІум, и щыгум зыгуэр 
щыухуауэ щытын. ТещІыхьауэ лъагэу Іуащхьэм 
Итщ быдапІэ шум и пащхьэм. «Елбэздыкъуэ», 14. 

ТЕIЭБЭН (тоΙэбэ) лъэмыΙ. (29). 1. (28). 
Зыгуэрым и щΙыΙум, щхьэфэм ΙэкΙэ еΙусэн, теΙэбэн. 
Езы Рахьим къакΙуэмэ, Саримэ бгъэдэсу хъыбар 
гъэщΙэгъуэнхэр жиΙэрт, щыгъын дахэу къалэм 
дэс хъыджэбзхэм щатΙагъэм тепсэлъыхьырт, 
зэзэмызи Саримэ теΙэбэрти и дамэм, и щΙыбым 
Ιэ дилъэрт. Хъуэпсэгъуэ нур, 132. Локотош 
приказыр Шэндар ирегъэлъагъу, Сталиным и 
Ιэ зытелъым ΙэпэкΙэ теΙэбэу. Нал къута, 258. – 

Зы цΙыху телефоным бгъэдумыгъэхьэ, – жиΙэри 
Къулыр телефоным теΙэбащ. Нал къута, 239. 2. 
(1). КъыбжаΙа гуэрым хуэзэн, натΙэкΙэ жьэхэуэн. 
[Думэсарэ:] Къаплъи къэдаΙуэ, Астемыр, Хъуашэ 
и Ιэтэу уэри укъыдэхуауэ ΙэкΙэ утемыΙэбэмэ. Мазэ 
ныкъуэ щхъуантΙэ, 641. 

ТЕIЭБЫХЬЫН (тоΙэбыхь) лъэмыΙ. (1). 
Зыгуэрым еΙэбын, еΙусэн, теΙэбэн. Сэлэтхэр хэт 
лъакъуэ закъуэкΙэ пкΙэуэ, хэти пхъэ лъакъуэр 
зыщΙигъакъуэу, иныкъуэми уΙэгъэм ΙэкΙэ теΙэбыхьу 
зэбгрыкΙыжырт. Хъуэпсэгъуэ нур, 175. 

ТЕIЭЗЭЩIЫХЬЫЖЫН (тоΙэзэщΙыхьыж) 
лъэмыΙ. (1). Зэгъэзэхуэжын, ныкъусэныгъэхэр 
хэгъэкΙыжын. Унафэ ещΙ [Абу-Деруиш]: – Мыбдеж 
тΙэкΙу фытеΙэзэщΙыхьыж, щхьэр тыншын 
хуэдэу, – жеΙэри. Кхъэлэгъунэ, 379.

ТЕIЭЗЭЩIЫХЬЫН (тоΙэзэщΙыхь) лъэмыΙ. 
(1). Зэгъэзэхуэн, ныкъусэныгъэхэр хэгъэкΙын. 
Залымджэрий къыщылъэтри, и цей-бгырыпх 
сытхэм теΙэзэщΙыхьащ, и сэшхуэ гуэлэлыр Ιэ 
лъэныкъуэмкΙэ иΙыгъыу, хуабжьу зигъэбэлэхьу 
бжэмкΙэ щΙыхьэри, жыжьэ мыкΙуэу, бжэщхьэΙум 
зэребакъуэу къэувыΙащ. Хъуэпсэгъуэ нур, 119. 

ТЕIЭТЫКIЫН (треΙэтыкΙ) лъэΙ. (1). Зыгуэр 
зытетым, зытелъым, зытесым лъэмыΙэсыжу 
къэΙэтын, емыΙусэж щΙын. Лу нэхъ зигъэлΙу 
шым зытриΙэтыкΙащ: - Ы-ы. ЛΙо сещхькъэ 
красноармеецым? Мазэ ныкъуэ щхъуантΙэ, 524.

ТЕIЫГЪЭН (треΙыгъэ) лъэΙ. (1). Зыгуэрым 
телъу Ιыгъын, щхьэщыΙыгъэн. Къадыр лΙы 
щэджащэжьу джанэ кΙыхьыжьыр и лъэдакъэпэм 
нэсу, и щхьэм тепхъуа бэлътоку къуэлэныр 
уэрдыхъум ещхьу къытриΙыгъэу лΙыжьым 
къыпежьэри, хуэсакъыпэу и блыгур иΙыгъыурэ 
шыдым къригъэпсыхащ. Аргъуей, 386. 

ТЕIУЭН I (треΙуэ) лъэΙ. (5). Зыгуэр зыгуэрым 
хухэхын, хуэгъэфэщэн; хущΙэхъуэпсын. Къуэ 
къысхуалъхуауэ сэ согуфΙэ, Ирехъу а цΙыкΙур 
акъылыфΙэ, Лэжьыгъэ инкΙэ хъум цΙэрыΙуэ 
НэгъуэщΙ а щΙалэм сэ тезмыΙуэ. Къуэ. «Партыр ди 
пашэу», 107. Езы Думэсарэ нэжэгужэу и сабиитΙым 
дэджэгуу, и къуитΙым лΙы бэлыхь къахэкΙыну 
триΙуэу, арат уэрэдым хэтыр. Хъуэпсэгъуэ 
нур, 277. А цΙыкΙум куэди фэ тевмыΙуэ, ЦΙэ 
лъапΙэ фΙэфщми, ар цΙэрыΙуэ ЗыщΙыну щыΙэр 
лэжьыгъэшхуэщ… Къуэ. «Партыр ди пашэу», 108.

ТЕΙУЭН II (тоΙуэ) лъэмыΙ. (2). (Зыгуэр 
къыхэкIыну, хъуну епэсын, емыпэсын. [Апчарэ 
Бибэрэ Иринэрэ яжриIэу:] Дывгъэгъэунэху, 
з

ТЕIУЛIЭН (треΙулΙэ) лъэΙ. (7). ТеукΙэн, 
тегъэбыдэн. Езыхэми къагъэхьэзырат шэнтышхуэ, 
и лъакъуэр щыхь лъакъуэм ещхьу, чэщей жыгым 
къыхэщΙыкΙауэ, щабэу бланафи теΙулΙауэ, мэз 
бжэным и щхьэри дахэу тещΙыхьауэ. Лъапсэ, 118. 
Унэм декΙуалΙэмэ, бжэ хэлъыр бжей пхъэбгъуищу 
зэгуэΙулΙащ, бжэкъум и пΙэкΙэ я фэ тΙэкΙу 
теΙулΙащ. МелыΙыч, 455. ИгъащΙэм хабзэщ, нал 
гъуэгум телъу къагъуэтмэ, фΙым щыщщ, жаΙэу, 
гъущΙыпэр я унэ къахьрэ бжэщхьэΙум траΙулΙэу. 
Нал къута, 212. 



– 848 –
ТЁТЯ (2). УрысыбзэкΙэ: анэшыпхъум, 

адэшыпхъум, адэ къуэшым и щхьэгъусэм 
зэрызыхуагъазэ псалъэ. Тетя Апа! Нал къута, 
217. – Тетя Апа, - зэхэпх къудейуэ жиΙэри, 
Данэ цΙыкΙу и нэр къызэтрихри зэтрипΙэжащ . 
Нал къута, 277. 

ТИ (20). Мыхьэнэ къызэрымыкΙ, псалъэухар 
е хъыбарыр къызэрыщΙадзэ. Ти, шейхъыр лΙыжь 
Ιущти, къыгурыΙуащ. ХьэщΙэ лъапΙэ, 405. – Ти, 
зэанэзэкъуэм [Псэунрэ Ιурарэрэ] дадэр гу цΙыкΙум 
ирадзэри я унэ яшэжащ: – Ιурарэ, уи къалэн 
ΙэщΙыб умыщΙ, – жаΙэ щхьэкΙэ къимыгъанэу. 
Къалэн, 434. [Авторым:] Ти, бэлыхь къимыкΙыу 
жэщ хьэщΙэхэр дэкΙыжри дэри дыгъуэлъыжащ. Зи 
лъэрыгъыпс тΙыгъа, 531. 

ТИЛКО (2). частицэ. УкраиныбзэкΙэ. Матренэ 
украиныбзэ зищΙти: – Да вы тилко побачьте, шо 
це таке. «Фэ феплъ закъуэт, мыр сыт зищΙысыр». 
Мазэ ныкъуэ щхъуантΙэ, 555. [Матренэ:] – Да 
вы тилко побачьте! «Фэ феплъ закъуэт». Мазэ 
ныкъуэ щхъуантΙэ, 555. 

ТИМУРОВЕЦ (6). Совет зэманым 
сабий зэщΙэхъеиныгъэм хэту сымаджэхэм, 
ныкъуэдыкъуэхэм, зауэм хэтахэм ядэΙэпыкъуу 
щытам зэреджэ. (А. Гайдар и «Тимуррэ абы и 
гупымрэ» повестым хэт лΙыхъужь нэхъыщхьэ 
Тимур и цΙэкΙэ). ЩΙалэ цΙыкΙу дыдэу Ιэджи уэрамым 
къыдэлъэдащ, тимуровецхэм къехъуапсэу, 
ягугъэт ахэр зауэм кΙуэуэ. Щынэхужьыкъуэ, 60. 
Тимуровецхэр къыщыкΙуэм Апчари илъэгъуащ. 
Щынэхужьыкъуэ, 64. Иринэ удз зэхищыпыкΙыу 
зэлΙалΙэр зыми щымыщу, тимуровец цΙыкΙухэм 
я удзыр хыфΙадзэри щΙопхъуэ зэрыгъэкΙийуэ. 
Щынэхужьыкъуэ, 92. 

ТИМУРОВСКЭ (3). плъыф. мыхь. Еплъ 
тимуровец. Зэрынэсуи и нысэр къигъуэтри 
хъарзынэу гурыΙуащ Данэ цΙыкΙу Хьэбибэ 
къыхуигъанэу, Иринэ тимуровскэ командэм 
ящΙыгъуу удз щыпэ кΙуэну. Щынэхужьыкъуэ, 58. 
Тимуровскэ командэр школым щызэхуашэсыну 
ягурыΙуэри, езы Апчарэ тридзэри Налшык кΙуащ. 
Щынэхужьыкъуэ, 58.

ТИНЭ (100). ЦΙыхубзыцΙэщ. «Мазэ ныкъуэ 
щхъуантΙэ» романым хэт персонаж. Я ролыр 
псоми ящΙэ, Лусанэу джэгунур Тинэщи, а зым 
дыкъегъэшынэ. Мазэ ныкъуэ щхъуантΙэ, 629. 
ЩΙалэ цΙыкΙур гуфΙэщат, Тинэ щхьэкΙэ цΙыкΙухэм 
жаΙэрт: «Уэлэхьи, Цищ и щхьэцыр нэхъ Ιув хъуам, 
еплъыт, аргуэру цитΙ къытекΙа?» Мазэ ныкъуэ 
щхъуантΙэ, 637.

ТИП (3). Зыгуэрым и лΙэужьыгъуэ, абы ещхьу 
е пэгъунэгъу зыгуэрхэр хэлъу, пкърылъу. И 
рефлексыр хуитщ, пэбубыдΙауэ идэнукъым, нтΙэ, 
генным хромосомхэр кΙэрыгъэбыдауэ щыткъым 
зым и пΙэм зыр йоувэ зы хабзэ гуэрым тету, ауэ 
щыхъукΙэ, и анэ еплъи ипхъу къашэ жиΙэмэ, 
анэм и хьэл-щэн къудейр аракъым зи гугъу 
ящΙыр, анэр зыхуэдэ генетическэ типым хуэдэ 
мэхъуж къилъхуа ипхъури. Лъапсэ, 65. ЛэжьэнкΙэ 
къыпыпхын щΙагъуэ щыΙэу си фΙэщ хъунутэкъым, 
сыту жыпΙэмэ, сэ къэзулъэпхъэща генетическэ 

типу арат къызэрысфΙэщΙыр, къызыхэкΙа 
жыпΙэмэ, мыращ: сытым и жыли къащтэ, 
жылапхъэу нэхъыфΙ дыдэр аращ. Лъапсэ, 65. 

ТИФЛИС (1). Тбилиси. Куржым (Грузием) и 
къалащхьэ. [Бэтокъуэ:] ДрекΙуей абы [балконым] 
Т

ТИХОНОВ (2). Николай Семенович Тихонов. 
Урыс тхакІуэм и унэцІэ. Дэ диΙэщ Тихонов 
лэгъупэжьу, МафΙэ бзиитΙым ещхьщ и пащΙэр, 
Фышэс, поэтхэ, фи шыр жэрмэ, Пшэ адрыщΙым 
фынэпΙащΙэ. Николай Тихонов папщΙэ. 
«Дамыгъэ», 66. 

ТИХОРЕЦК (1). Урысейм щыΙэ къалэм и 
фΙэщыгъэцΙэ. Нышэдибэ радиом зэрыжиΙамкΙэ, 
фронтыр Тихорецк адэкΙэ щыΙэщ, мыбы къэсыни 
къэмысыни. Нал къута, 209. 

ТКIИЙ (14). плъыф. Егъэлеяуэ гуащΙэ, щΙыΙэ, 
пхъашэ, хабзэ быдэм тет. Къадым къеубзэ хуэдэу 
зищΙ щхьэкΙэ, дзыхь хуэпщΙ хъунутэкъым, и 
бзэр ΙэфΙми, ткΙийщ, зэ уи ужьым къихьамэ, 
икΙыжынукъым зыхуейр ΙэщΙэмыхьауэ. Аргъуей, 
387. Барчо ткΙийщ, пхъашэщ, хабзэшхуэ хэлъщ. 
Лъапсэ, 116. А гъэм щΙымахуэр ткΙий мыхъуу, 
кΙыхьащ. МелыΙыч, 461. 

ТКIЫБЖЬ (1). плъыф. Дыдж, дыджагъ 
зыщΙэлъ. КъызжепΙэ псалъэр сэркΙэ ткΙыбжьми, 
СыпщогуфΙыкΙыр, скъузмэ уи Ιэр, Сэ сигу 
пхуэмыфΙу сыпхуэгубжьми, Сыт щыгъуи дахэщ сэ 
пхузиΙэр. Уи псалъэ. «ЩΙалэгъуэ щΙыналъэ», 71. 

ТКІУАТКІУЭ (1). Хуэдагъэ, пкъы имыІэу, 
зэкІэщІэжу щыт. Мес толъкъуныр утхытхэу, 
ТкІуаткІуэу, уфафэу къокІуатэр… Толъкъун. 
«Бгы лъапэхэм деж», 111. 

ТКIУЭПС (71). Псы е нэгъуэщΙ хуэдагъэ гуэрым 
щыщу къеткΙухыр. Сэ сыпхуоусэ Бахъсэным – Уэ 
дэ дгъэсауэ уэ иным, Уи ткΙуэпс къарухэр солъытэ, 
Усэ сурэту сохутэ. Кавказым и уэрэд. «Бгы 
лъапэхэм деж», 98. ГъущΙ быдэм фΙэфΙкъым а Ιуэху 
щΙэщхъур – Аращ фочышэр цΙыху нэпс ткΙуэпсым 
Ещхьыркъабзэу жынкΙэ щΙэхъур. ГъущΙ. «Мывэ 
хуабэ», 119. Иджы ткΙуэпс закъуэр си нэ-си 
псэу Схъумэнут, уи гум къыпыкΙам. Ιубыгъуэ. 
«Дамыгъэ», 109. 

ТКIУН (мэткΙу) лъэмыΙ. (11). 1. (5). Къэвыжын, 
ткIуаткIуэ хъун. Зигу хэщI илъагъумэ – мэгуIэ, 
Псывэм хэлъ мылуи зэм мэткIур. Си гур си 
Iэгум илъу. «Дамыгъэ», 209. 2. (1). МащΙэ хъун, 
хуабжьу хэщΙын. Ухэлъщ уэ си псэм ухэпщауэ, 
Си лъагъуныгъэр мыткΙужыну. Гъуэгуанэу мащΙэ 
дякум дэлъкъым. «Вагъуэ махуэ», 75. 3. (2). Гъур 
хъун, мыхьэнэншэ хъун. Ауэрэ уз бэлыхь лажьэ 
къеуалІэри, мо фыз Іэхулъэху дахэшхуэр уи нэм 
илъагъуурэ тІкΙуууэ хуежьащ. Хъуэпсэгъуэ 
нур, 68. ИтΙани шыдыр бгым дэмыкΙмэ, Сыт 
ебгъэшхами, ишхыр мыткΙу. Шыд. «Дамыгъэ», 93.

ТЛИГУРОВ (1). УнэцΙэ. Урысыбзэ нэхъ зыщΙэ 
гуэр щΙэупщΙащ: - А Ибрагим Тлигуров? «ЛIыгъур 
Ибрэхьим – щэ?». Зи лъэрыгъыпс тΙыгъа, 521. 

ТО (1). зыгъ. цΙэп. УрысыбзэкΙэ: ар. Запискэ 
тΙэкΙум соджэри къызгурыΙуэркъым, абы ит 
псалъэ тΙэкΙу дыдэр хъэтΙ Ιей дыдэкΙэ тхат: 

«Катуша очен прошу сделат то что просит 
Лидочка Батракова». «Катушэ, икъукΙэ сынолъэΙу 
Лидочкэ Батраковэ щΙэлъаΙуэр хуэпщΙэну». 
Лъапсэ, 24. 

ТОБЭ (21). междом. ГъэщΙэгъуэныгъэ, 
телъыджэ къыщыхъуныгъэ сыт хуэдэхэр 
къегъэлъагъуэ. Хьэрыпыбзэм къыхэкΙащ: 
«щΙегъуэжыныгъэ» мыхьэнэ иΙэщ. Урарэ «тобэ-
тобэ-тобэ, лΙари къигъэхъужыни а музычэм» 
жиΙэрти и жьэпкъ гъурым Ιэ дилъэжырт. Мазэ 
ныкъуэ щхъуантΙэ, 576. Чачэ зехъунщΙэ: – 
Алыхьым илъагъунумрэ имылъагъунумрэ, тобэ, 
тобэ, тобэ, тобэ, алыхь, уэ умыщΙэ. Мазэ ныкъуэ 
щхъантΙэ, 512. 

◊ Тобэ ирехъу (17). Апхуэдэу, апхуэдэ дыдэу 
хъункІэ хъунт; апхуэдэу мыхъункІэ Іэмал 
зимыІэщ. [Исуф:] ДыкъыздикΙа къэралым, тобэ 
ирехъу, Назифэ хьэрып къулей гуэр къылъыхъунт. 
Лэчымэ, 393. [Апчарэ къэрэгъулым жриΙэу:] – Уаа, 
уи лъапэм мащэм къисха ятΙэр техуащи, тобэ 
ирехъу, уэри мащэм уихуэнущ. Нал къута, 287. Тобэ 
ирехъу, фызабэм деж сыкъэзышам и гугъагъэнт 
сабий цΙыкΙу къомым вакъэ сыткΙэ садэΙэпыкъуну. 
МелыΙыч, 474. 

ТОБЭ ЯРЭБИ (231). междом. ГъэщΙэгъуэныгъэ 
къегъэлъагъуэ.  [Дзэшу:] – Тобэ ярэби, абы 
хьилагъэу зэрахьэм еплъ. КΙапсэ кΙапэ, 11. Тобэ 
ярэби, мы си акъыл здынэсар къызэхъулΙэну 
пΙэрэ, жиΙэу къыдырыр уафэм дэплъеящ, фΙыщΙэ 
зыхуищΙынур илъагъун и гугъэу. Кхъухь пхэнж, 
496. Тобэ ярэби, къуажэр хэкужь хъуа хуэдэщ. Нал 
къута, 285. 

ТОБЭ ΙИСТОФРИЛЭХЬ (7). Егъэлеяуэ 
гъэщΙэгъуэныгъэ къегъэлъагъуэ. [Чачэ:] Ар 
[зищIысыр ямыщIэ гуэр] зы къыдыхьэкΙэкΙэ 
къыдыхьащи, тобэ Ιистофрилэхь. Хъуэпсэгъуэ 
нур, 239. Тобэ Ιистофрилэхь, дуней хьэзабыр мыбы 
[уIэгъэхэм] я натΙэ щхьэ хъуа, жиΙэу Хьэбибэ и 
гур мэуз. Нал къута, 211. [Фэуаз:] ТΙэкΙу нэхъ нэху 
къэхъурэ, шым сеплъмэ – тобэ Ιистофрилэхь, си 
шым и нэпситΙыр къелъэлъэхыу магъ. Анка, 381. 

ТОВАРИЩ (8). 1. (7). Ныбжьэгъу. Фыз псоми 
бзэкΙэ ятекΙуэр Хьэбибэти, ар аргуэру ΙупщΙ 
къэхъуащ: – Ей, товарищ, мой сын… Нал къута, 
212. 2. (12). Дзэм къулыкъу щызыщΙэхэм зым 
адрейм зыщыхуигъазэкΙэ къулыкъум (званием) 
ипэ къиту къагъэсэбэп псалъэ. [Якъуб Локотош 
жриΙэу:] ДешхыдэкΙэ щхьэ зэфΙэкΙ мыхъурэ, 
товарищ капитан? Нал къута, 307. Стройм 
хэтхэм щыщ зыкъом зыжьэу къэпсэлъащ: - 
ГурыΙуэгъуэщ, товарищ капитан, - жаΙэри. 
Нал къута, 259.

ТОВАРИЩЕСКЭ: ТОВАРИЩЕСКЭ СУД (1).  
Къэралым и IэмыщIэ имылъ, цIыхубэм я лIыкIуэу 
зэхэт суд. ЛIыжьхэр зэхуэдгъэшэси, дезертирым и 
судыр едгъэщIэнщ. [Якъуб:] – Товарищескэ суди? 
Нал къута, 293. 

ТОВАРНЭ (1). плъыф. Урысыбзэ ныкъуэкΙэ: 
хьэпшып, мылъку сыт хуэдэхэр къызэрырашэкΙ. 
Товарнэ защΙэу зэпыщΙауэ мафΙэгу кΙыхьыжьыр 
зыдэкΙуэр зыми ищΙэртэкъым. Нэгъуху, 33.

ТОК I (7). ГъущΙ кΙапсэ сыт хуэдэхэм ирикΙуэ 
электрическэ заряд. Пхъэ гъэсыныр мэзым 
къитшырт, Ди псы уэрыр пхъэ тхуэхъуащ, 
Ди жэмыжьхэр ΙэкΙэ къэтшырт, ТоккΙэ жэмыр 
къэтши хъуащ. Къуажэ лавкэм. «Партыр ди 
пашэу», 33. Абы щΙэхыу гу лъитауэ Ди Аслъэныр 
гушыΙащ: ТоккΙэ жьакΙэр яупсыну Жан къишэну 
жариΙащ. Къуажэ лавкэм. «Партыр ди пашэу», 34. 

ТОК II (7). Адыгэбзэ ныкъуэкΙэ: тΙэкΙу. Ма, канфет 
ток зыдах, – жиΙэрт Рахьим, хъыджэбз цΙыкΙум 
къыхуэнэщхъыфΙэу. Хъуэпсэгъуэ нур, 129- 130. 

ТОКЪУМАКЪ (1). Баш, гъуэлъыпΙэ Ιэдий сыт 
хуэдэхэм иΙэ гъумыпΙэ. – Сэри моуэ согупсысыж, – 
жиΙэри гупым къахэкΙиикΙащ зы лΙы пщэ гъур кΙыхь, 
баш токъумакъым ещхь и щхьэм упщΙэ пыΙэжь 
къыфΙэкъуарэ упщΙэ пыΙэр тхьэрыкъуэфым хуэдэу 
къелэлэхыу. Хъуэпсэгъуэ нур, 80. 

ТОЛЬКО (3). 1. (2). УрысыбзэкΙэ: абы фΙэкΙа. 
[Бахъуэр кΙийуэ:] Эвакуироваться только на 
Беслан! «ФыздэΙэпхъуэнур (нэгъуэщΙ мыхъуу) 
БеслъэнкΙэщ». Нал къута, 219. [Хьэбибэ:] Ты 
свой земла не защитил, тебе на чужой земла 
только могила есть «Уэ уи щΙыр пхъумэжакъым, 
нэгъуэщΙыпΙэ щыбгъуэтыныр (нэгъуэщΙ мыхъуу) 
мащэщ». Нал къута, 224. 2. (1). Урысыбзэм и 
союз. ЗэпэщΙэуэныгъэ къегъэлъагъуэ. [Астемыр 
Наташэ жреIэ:] Думэсарэ любит дочь, только у 
нее нет дочки «Думэсарэ пхъу фΙыуэ елъагъу, ауэ 
абы пхъу иΙэкъым». Хъуэпсэгъуэ нур, 309. 

ТОЛЪКЪУН (47). Хы, псы сыт хуэдэхэм я 
гущΙыΙур щызэрихуэкΙэ, Ιуфэм къыхуэкΙуэу, 
къеуалΙэу къищΙ хэΙэтыкΙар; хыуалъэ. Тенджызыр 
куущи щΙэ имыΙэ, Хыхьар толъкъуным 
хэкΙуэдэнщ. ЦΙыху гуауэ. «Дамыгъэ», 46. Арджэн 
дахи иубгъуащ, Хы техьамэ, тетщ мышынэу, 
Хы толъкъунхэр фΙэмыΙуэхуу. Дхони. «Вагъуэ 
махуэ», 58. Шыщхьэмыгъазэу си усэр И занщΙэр 
гъуэгуу пхелъэф, Хы толъкъун ябгэу щΙихуащи, 
Хым къыхэщ мывэм йолъэф. ХъыбарегъащΙэ. 
«Дамыгъэ», 43. 

ТОМ (1). Тхыгъэ гуэрым щыщу тхылъ щхьэхуэу 
щыт зы Ιыхьэ. Ди къуэш лъапΙэу болгархэм Тхылъ 
томищэм тΙу щΙыгъуэуа Тыгъэ дахэу къагъэхьакъэ. 
Лъэпкъхэм я тыгъэ. «Партыр ди пашэу», 59. 

ТОНН (1). Килограмм мин хъууэ хьэлъагъ 
къызэрапщ щапхъэ. Районым комиссару тетым 
унафэ къещΙ: «Мы тхылъыр къызэрыпΙэрыхьэу 
икΙэщΙыпΙэкΙэ тонн щитху гуэдзу, нартыхуу 
къытлъэгъэΙэс, гъуэгу зыщΙым едгъэшхыну», – 
жеΙэри. Нал къута, 276. 

ТОП I (3). Хьэфэм е фэм къыхащΙыкΙыу ягъэпща 
зэрыджэгу хьэпшып. Тембот зэи-тΙэуи щΙалэхэм 
яхэлъэдаи, арщхьэкΙэ ар абы къылъагъэсынт, хьэфэ 
топым хуэдэу къыΙуадзыжырт. Хъуэпсэгъуэ нур, 
95. – Уи адэ уригъусэу щакΙуэ укΙуэн жыхуэпΙэр 
уфΙэмащΙэ, топ къепхуэкΙыу уэрамым удэтыну 
аракъым, – жиΙэу дади зы бэлыхьышхуэ и къуэм 
хуищΙэ хуэдэу фэ зытрегъауэ. Лъапсэ, 66. Уи 
жагъуэ ящΙащ, – жиΙэрт Къылышбий и къуэм, 
тΙэкΙу зигъэфэрыщΙу, и нитΙыр топым хуэдэу 
къихуу, шы къэзыдыгъуу къаубыда и къуэшым 

дежкΙэ лъэбакъуэ зытΙущ ичащ: – Уу, бзаджэнаджэ! 
Хъуэпсэгъуэ нур, 116. 

ТОП II (63). Шэ инкΙэ яузэд Ιэщэ. Атакэм и пэ, 
уафэхъуэпскΙ КъытфΙэщΙу, топхэр ныздеуэнщ, 
Абдежым бийхэм датеуэнщ. Атакэм и пэкΙэ. «Шум 
и гъуэгу», 52. Щытщ танкхэр, топхэр пэзазэу, 
Уэсыр сытхъу хужьу тесащ. ЗэуапΙэ. «Шум и 
гъуэгу», 23. Зауаем щΙылъэр игъэгызу, Топ Ιэджэ 
зэуэ зэдеуат. Сабий. «Шум и гъуэгу», 19. 

ТОПАУЭ I (1). Топыр зыгъауэ. Уэ къехыр 
зыкъутэ топауэм къракъутэхащ, топкΙэ еуэри. 
Тепщэч къэзылъэтыхь, 155. Топауэр зэуэм фІыу 
хуагъазэт, – Нэмыцэм яубыдын ЛъэмыкІыу 
щылъхэт замыгъазэу, Яхуэхъут топышэр бийм 
удын. ЗэкъуэшитІ. «ЩІалэгъуэ щІыналъэ», 18. 

ТОПАУЭ II (7). Топыр гъэуэныгъэ. Топауэ 
инт, уафэгъуагъуэм ещхьт, зы топым и ужьым 
адрейр иту уэрт. Хъуэпсэгъуэ нур, 284. Топауэр 
уэгум иувауэ Уафэгу ΙунэщΙыр ягъэзджыздж, 
Ди самолетхэр бийм теуауэ БыдапΙэр бомбэм 
иравыкΙ. ЗэкъуэшитΙ. «ЩΙалэгъуэ щΙыналъэ», 17. 
УзэпхыдэІукІмэ, топауэ макъ жыжьэу зэхэпхырт. 
Нал къута, 280.

ТОПГЪАУЭ (2). Топыр зыгъауэ. «Къэрал 
джатэкΙэ» зэджэу щыта Залымджэрий кΙэбгъу 
зищΙри ежьэжащ, Къылышбий и къуэжьыр 
Тэрчкъалэ кΙуэжауэ жаΙэ, топгъауэ командирыр 
и пΙэм иригъэувэри. Хъуэпсэгъуэ нур, 188. Мес, 
тырку фронтым къикΙыжауэ топгъауэ къом 
къыдыхьауэ дэтщ, дэнэ лъэныкъуэкΙи къикΙыу 
пщырэ уэркърэ къыдохьэ, сондэджэру, купецу 
къыдыхьэм бжыгъэ яΙэкъым. Хъуэпсэгъуэ нур, 188. 

ТОПЫШЭ (25). Хъурейуэ е хуэкΙыхьу топыр 
зэраузэд, зыгуэрхэм зэреуэ. Мызэ-мытΙэу 
топышэм, авиабомбэм шыр къыщауΙэ къэхъурт. 
КΙапсэ кΙапэ, 6. Зауае гуащΙэм и лыгъэу Топышэ 
мафΙэр мэлъалъэр, Ди хэку и щΙыхьыр, и лΙыгъэр 
Нахуэ щыхъунур къэхъуакъэ. ЩΙым и макъ. «Шум 
и гъуэгу», 37. «Топышэр бийхэм ятефкΙутэ!» – 
Алъхъо ар жиΙэу ину джащ. ЗэкъуэшитΙ. 
«ЩΙалэгъуэ щΙыналъэ», 18. 

ТОРБЭ (2). Гъуэгу теувэ шум шым и шхыныр 
(зэнтхъ, нартыху) ирилъхьэу фэ е щэкΙ Ιувым 
къыхэщΙыкΙа къэп цΙыкΙу къызэдищтэу щыта. 
[Ботэх:] Торбэм сибдзэну ара? Лъапсэ, 65. Рахьим 
зыкъомрэ хьэ ныбаджэр игъашхэу щысащ, гум 
щΙэщΙа шитΙым, торбэ япщΙэхэлъу нартыху 

ТОЧКЭ (1). Жыжьэ щыΙэу тэмэму зи хуэдэр 
умылъагъу фΙыцΙагъэ гуэр. Точкэ хужь къомыр 
зелъатэуи уолъагъу. Щынэхужьыкъуэ, 63. 

ТРАКТОР (9). Хьэлъэ къызэрырашэкΙ, 
мэкъумэш лэжьыгъэхэм къыщагъэсэбэп машинэ. 
Дзэшу ди жэмыр къыдэзгъэхьэжынщ, жиΙэу куэбжэм 
деж щыту, машинэ гуэр вы джэмыдитΙ щΙэщΙауэ 
къалъэфу илъэгъуати игъэщΙэгъуакъым, сыту 
жыпΙэмэ, гъуэгр ятΙэщ, легковой машинэ зекΙуэну 
Ιэмал иΙэкъым, грузовик, трактор сыт хуэдэхэм 
фΙэкΙа. КΙапсэ кΙапэ, 5. Инал и «Линкольныр» 
Буруныпс зэпрыкΙыну жызыΙи щыΙэт, арщхьэкΙэ ар 
зымыди ухуэзэрт: Жыраслъэн и тракторыр псым 

щхьэ ихьа итΙанэ? Мазэ ныкъуэ щхъуантΙэ, 547. 
Бот нэхъ лъахъшэу, быдэ-быдэу, ГъукΙэ щΙалэщ, 
ΙэкΙуэлъакΙуэщ, Уеблэм, трактор пхуищΙыфынущ, 
Ιуэхуу къищтэри йофΙакΙуэ. Колхоз шыгъажэм. 
«Партыр ди пашэу», 39. 

ТРАКТОРИСТ (2). Тракторыр зыгъэлажьэ, 
ар зезыхуэ цΙыху. А дакъикъэ дыдэм ирихьэлΙэу 
тракторыр псым къызэпрыкΙырт пхъэ къишэуи 
ари ирихьэжьащ, трактористыр къелыкΙафΙэу 
къелащ, псым имытхьэлэу. Мазэ ныкъуэ щхъуантΙэ, 
515. Япэм Ιэ дэхьеигъуэ яΙэтэкъым: «Чопракъдэсхэр 
оборонэ линие щащΙым фынакΙуэ», «танк колоннэ 
къызэрытщэхун ахъшэ зэхуэфхьэс», «пионерхэр 
цыщым фынакΙуэ», «хъыджэбзхэм трактористу 
зывгъасэ» жаΙэми, зи Ιуэхур ямыухыу нэгъуэщΙ Ιуэхум 
и ужь ихьэрт. Нал къута, 275. 

ТРАНСПОРТ (2). Хьэпшып, хьэлъэ, цΙыху 
зезышэ псори. Военкоматым транспорт ямыΙэр 
дэнэ кърахын. Нал къута, 216. [Колхоз Ιэтащхьэм:] 
ТранспорткΙэ къыддэΙэпыкъунуи къегъэлъагъуэ 
[комиссарым]. Нал къута, 276.

ТРАПЕЗУНТ (1). Тырку къэралыгъуэм щыΙэ 
къалэ. Къетау къэралыгъуэ Ιэджэми щыΙащ, 
цΙыхум я пΙалъэ ещΙэ, мызэ-мытΙэу Трапезунт, 
Самсун, Синоп, Хьэлэб, Мысыр хъыджэбз цΙыкΙу 
ищэну ишэурэ куэдрэ кΙуащ, а здэкΙуахэм, тхьэм 
ещΙэ, нэ узыр щигъуэтар – и нитΙыр ноби мэуз, 
дахэ-дахэуи илъагъужыркъым, накΙэпсыжэ 
хьэлэчщ, и къуэрылъхуу щΙыкΙэ зыхуэгузэвауэ 
щытари лΙыубыдым яубыдри Мысыр щащауэ 
мамлюкыдзэм хэту жаΙэ щхьэкΙэ, и нэм 
игъакΙуэркъым. Лъапсэ, 62. 

ТРЕБА (1). УкраиныбзэкΙэ: зыгуэр хуеиныгъэ, 
хуэныкъуэгъуэ. Побитый хлопчик, ему треба 
лежать, а он марширует «Удын зыхьа щΙалэщ, 
щылъын хуейщ, ауэ езым сэлэт къэкΙухьыкΙэу 
къекΙухь». Мазэ ныкъуэ щхъуантΙэ, 555. 

ТРЕТАЮГА (1). Индием я лъэхъэнэхэм цІэ зырыз 
яІэщ, Трета-Юга абы щыщ зыщ. Третэ-Юга – арщ 
зэреджэр А лъэхъэнэм къыкΙэлъыкΙуэм. «Индийскэ 
поэмэ», 364. 

ТРИ (3). бжыгъ. УрысыбзэкΙэ: щы. Дорофеич 
къэтэджыжащ: – Церемониальным маршем, по-
эскадронно, дистанция: три корпуса! «Церемоние 
маршу, эскадронурэ, зэхуакур корпусищу»! Мазэ 
ныкъуэ щхъуанIэ, 533. Сосрыкъуэ цΙыкΙухэр 
столовэм щΙишэрт, Дорофеич и командэ 
тыкΙэм зыпищΙыжурэ: – К церемониальному 
маршу по-эскадронно, дистанция три корпуса…
«Церемониальнэ маршым папщIэ, эскадронурэ, 
зэхуакур корпусищу...». Мазэ ныкъуэ щзхъуантΙэ, 555. 
Курсанту щΙэсыр егъэуври командэ ярет [Дорофеич]: 
«К церемониальному маршу, по-эскадронно, 
дистанция – три корпуса.. «Церемониальнэ маршым 
папщIэ, эскадронурэ, 

ТРИБУНАЛ (3). Дзэм къулыкъу щызыщΙэхэм 
ящΙа къуаншагъэхэр е абыхэм ялэжьа Ιуэху 
щΙэпхъаджэ егъэлеяхэр зэпкърыхыныр зи 
къалэн суд. [Локотош:] – Трибунал жытΙэнщ. 
Нал къута, 293.  

ТРИБУНЭ (13). Къыщыпсэлъэн щхьэкΙэ 

ящΙа лъагапΙэ, теувапΙэ, псэлъапΙэ. Локотош 
рупор къищтауэ цΙыхур трибунэм къекΙуэлΙэну 
лъаΙуэрт. Щынэхужьыкъуэ, 44. Пятилеткэр 
аргуэру «ехъулΙэныгъэшхуэ хэлъу дгъэзэщΙащ» 
жаΙэу трибунэм къытеувэрэ батэкъутэр ягъэшу, 
я пыΙэр щхьэрахауэ я акъылым къихь къамыгъанэу 
псалъэ щхьэкΙэ, абыкΙэ зэфΙэкΙрэт? Лъапсэ, 78. 
Къалмыкъ БетΙал, автомобиль зэрысар трибунэ 
хуэхъуауэ, дзэри иувыкΙауэ, къахэпсэлъыхьурэ, 
цΙыху къэбырсеяхэр игъэсабырыжащ. Зи 
лъэрыгъыпс тΙыгъа, 525. 

ТРОФЕЙ (7). Бийм къытраха Ιэщэ, хьэпшып. 
Трофей хьэпшыпхэм нэмыцэ офицер фащэ 
щΙэрыпс яхэлъу Якъуб къилъэгъуащ. Нал къута, 
301. Трофейуэ къаΙэщΙыхьащ топищ, шэ ярылъу 
ашык зыбжанэ, автомат, фоч жыпΙэми зыкъом. 
Нал къута, 300.

ТРУБКЭ (17). И зы кΙапэмкΙэ уридаΙуэу, 
адреймкΙэ урипсалъэу телефоным иΙэ бжьамий 
кΙэщΙ. СтΙолым телефон фΙыцΙэжь тетщи, 
сезыджа лΙыр тхьэм ещΙэ зэпсалъэу зи псалъэ 
зэпыча хъуар – трубкэу телефоным бгъэдэлъар 
къещтэри жеΙэ: «КъакΙуэ икΙэщΙыпΙэкΙэ, 
укъызэрысу сынопсэлъэнщ…» МелыΙыч, 459. 
ЗанщΙэу секΙуалΙэри унэр зейм семыупщΙу трубкэр 
къасщтэри мыбы дыкъэзыгъэкΙуа дзэпщым и унэм 
сыпсэлъащ. ХьэщΙэ лъапΙэ, 407. Абыи икъу цΙыкΙур 
бгъэкΙэрахъуэурэ трубкэр къапщтэмэ, жиΙэр 
зэхыбох. Нал къута, 240. 

ТРУДОДЕНЬ (1). Зы махуэм хуэзэу цІыхум 
къилэжьа и лэжьапщІэ. [Алыджыкъуэ:] 
КъызэрысфΙэщΙымкΙэ, цΙыхубзым «трудодень» 
къахьыр, цΙыхухъур зэщэр «трудоночщ», жысΙэу 
сигу къэмыкΙын гуэрхэри къокΙ. МелыΙыч, 453. 

ТРУДОНОЧЬ (1). АуаныщIу трудодень  
жыхуаIэм пагъэува псалъэщ.  [Алыджыкъуэ:] 
КъызэрысфΙэщΙымкΙэ, цΙыхубзым «трудодень» 
къахьыр, цΙыхухъур зэщэр «трудоночщ», жысΙэу 
сигу къэмыкΙын гуэрхэри къокΙ. МелыΙыч, 453. 

ТРУМЭН (1). Америкэ къэралыгъуэм и 
унафэщΙу щытащ. Трумэн бзаджэм ΙэщΙокΙуадэ 
Ини цΙыкΙуи. Лъэпкъхэм я тыгъэ. «Партыр ди 
пашэу», 61. 

ТУ (1). Кхъухьэлъатэ лІэужьыгъуэм гъэкІэщІауэ 
зэреджэ. Е «ТУ»-кІэ лъатэ, е улъэс – Сыт 
гъуэгури носыф уафэ лъащІэм, Ар лъагъуныгъэм 
имыгъуэгумэ, Сынэстэм, жыпІэу уегъэпІащІэ. 
Гъуэгу кІыхь. «Мывэ хуабэ», 264. 

ТУТУТУ (1). междом. Сабийм зэрызыхуагъазэ 
гъэфIагъыбзэ. [Хьэбибэ:] А ту-ту-ту внушкэ 
хорошо мо-мо-мо, Даночкэ большой, си нэм и нэху. 
Щынэхужьыкъуэ, 58. 

ТУДОРАК (1). УнэцІэ. Мес румыну Тудораки 
Телъыджащэу ищІщ сыхьэтри Календару 
дэщІыгъужым Ди гуфІэгъуэу пэрыхьэтыр 
Октябрышхуэу къэзылъхуами КъыщыщІидзэу ебж 
зэманыр, ЩогуфІыкІ езы дыдэр А лъэхъэнэу гум и 

 
ТУЗЕМНЭ: ТУЗЕМНЭ ДИВИЗЭ (7). Япэ 

дунейпсо зауэм хэта дивизэ, Кавказ лъэпкъхэм 

ящыщ зауэлIхэр хэту. Я теплъэкΙэ а къомыр 
дзэм ещхьт, сыту жыпΙэмэ «Туземнэ дивизэм» 
хэта шухэм Ιэщэ яΙыгъыу къэкΙуат, къуажэм 
дэсхэми Ιэщэ зиΙэм къыздамыхьу къагъэнакъым. 
Хъуэпсэгъуэ нур, 211. «Туземнэ дивизэм» кΙуэ 
жаΙэу тхылъ кърата щхьэкΙэ [Астемыр], ар абы 
кΙуэну и гугъэххэтэкъым. Хъуэпсэгъуэ нур, 179. 
[Къылышбийм и къуэм и къуэш шыдыгъум жриIэу:] 
УмыщΙэу пΙэрэ уэ Хъазбулат нэхъыфΙ дыдэр 
къыхищыпыкΙыу шы плΙыщΙ и гум пыкΙыу Туземнэ 
дивизэм зэрыритар? Хъуэпсэгъуэ нур, 116. 

ТУМАН (2). УрысыбзэкΙэ: пшагъуэ. 
[Къазджэрий къеджащ:] Белеет парус одинокий 
В тумане моря голубом. «Чэтэныр пшагъуэм 
холъагъукIыр Тенджыз тет фарчыр техъыжьай» 
Мазэ ныкъуэ щхъуантΙэ, 610. Белеет парус 
одинокий В тумане моря голубом…«Чэтэныр 
пшагъуэм холъагъукIыр Тенджыз тет фарчыр 
техъыжьай» Мазэ ныкъуэ щхъуантΙэ, 614. 

ТУМЭ (9). Псэущхьэ лъэпкъыгъуэу 
зэхуэмыдэхэм къалъхуа, и лΙэужькΙэ зы лъэпкъым 
щымыщ псэущхьэ. Хьэ тумэм и Ιэнлъэм 
щримыгъэкΙуалΙэ дапщэрэ къэхъурэ? Бабыщыкъуэ 
адакъэпщ, 478. Езы адакъэри пабжьэм хэсащ 
зиужьыжыху, хьэ тумэм сеуΙуу и пэнцΙывыр щхьэ 
къытезмычрэ, жиΙэу. Бабыщыкъуэ адакъэпщ, 480. 
Бийм хьэр хуэзэм зечэтхъэжыр, Я къалэнри зыт а 
тΙуми, Уеблэм ещΙэр ар хьэ туми. «Тисей», 489. 

ТУМЭН (13). СомипщΙ. Хъыджэбз цΙыкΙур 
илъэсипщΙым нэса и ужькΙэщ пщащэр, и уасэри 
белджылыщ: илъэс къэс тумэн зырыз поуври, 
псалъэм щхьэкΙэ, илъэс пщыкΙух хъуамэ, тумэн 
пщыкΙух етын хуейщ, пщэр ууейуэ е уи быну 
щытмэ, къэдыгъуа пщэрэ – узэрызэгурыΙуэщ. 
Лъапсэ, 37. Куэдрэ зримылъэфыхьу Къэрэмырзэ 
кΙэригъэху защΙэу лΙым гу щылъитэм, мыр 
Къэрэмырзэу цΙыхур зыгъэшынэр арауэ 
къыщΙэкΙынкъым, къэрабгъафэ къызэзыплъа 
бзаджэнаджэ гуэрщ, жыхуиΙэу зыΙуригъэхын и 
гугъащ: – Сызыхуэзэм тумэн есту щытатэмэ, си 
дзэлыфэр тΙауэ уэрамым сыдэлътэкъэ, – жиΙэри. 
Лыгъэ, 409. «ЩΙакΙуитΙым тумэних – зегъэхь». 
Къэзыщэхуми зыщэми зым зыр къызэригъэпцΙэным 
и ужь итт, арщхьэкΙэ Гъуумар къыпхуэгъэпцΙэнт. 
Хъуэпсэгъуэ нур, 219. 

ТУМБЭ (1). Щыгъын дэлъхьэпΙэ лΙэужьыгъуэ. 
Дохутырым щыгът халат хужьыбзэ лъызащΙэ 
хъужауэ и жыпми зыгуэрхэр зэрилъри ΙупщΙти, 
сестра нэхъыжьыр пхъуэри а халатыр щиудри 
зыщΙыпΙэкΙэ дикуащ, тумбэм дэлъ халат хужьу 
ету зытедзар къыдипхъуэтри напΙэзыпΙэм 
дохутырым щитΙэгъащ. Лъапсэ, 8. 

ТУННЕЛЬ (1). Зыгуэрым пхыкΙыу, 
кΙуэцΙрыкΙыу щΙы щΙагъ, бгы лъабжьэ сыт 
хуэдэхэм щаухуа гъуэгу е псы жапΙэ. Батэкъутэр 
сэ щызгъэшу Псыхъуэ къэскΙур нашэкъашэщ, 
Сыкъыздехым къуэм сыдашри Туннель кΙыхьым 
сыныщΙашэ. Терек. «Партыр ди пашэу», 121. 

ТУРБАЗЭ (5). Урысыбзэ псалъэ гъэкIэщIащ: 
турист базэ. [Альпинистым автобусым щхьэкIэ:] 
Турбазэм нобэ дынигъэсым фΙэкΙ сыхуейкъым. 

Гъуэгуанэ, 124. [БэзэракIуэ фызым альпинистым 
пидзыжу:] Турбазэм пщэдей унэсми ягъэ кΙынукъым. 
Гъуэгуанэ, 124. [Тушкан Албинэ жриIэу:] Турбазэм 
кино къагъэлъагъуэрти деплъынут. Тепщэч 
къэзылъэтыхь, 170. 

ТУРБИНЭ (5). Псым, бахъэм, газым и къарур 
механическэу зэзыхъуэкΙ двигатель. Турбинэшхуэ 
згъэджэрэзу Ток колхозхэм щызогуэшыр, 
Ауэ станцым сыкъыфΙэкΙым Сэ кІэщΙыΙуэу 
къызогъэшыр. Терек. «Партыр ди пашэу», 119. 
Бгы лъабжьэ дыдэу щΙы захуэм Турбинэ ину 
щытщΙахэм Псыр метр щэщΙкΙэ къохуэхыр, 
Хуабжьу къарукΙэ жьэхохуэр. Кавказым и уэрэд. 
«Бгы лъапэхэм деж», 98. Турбинэшхуэм гуэдзэ 
хэлъым Зытызодзэ бгъэкΙэ лъэщу, Ар джэрэзым 
си къарухэм Махуэм хуэдэу ящΙыр жэщыр. Терек. 
«Партыр ди пашэу», 120. 

ТУРЫХЬ (2). НэщΙ исыху пщыхьэщхьэ 
къэс ящΙ нэмэз. «Ура» зэрыжаІэ зыщІэ куэд 
яхэттэкъыми, Астемыр сымэ иувыкІауэ «ура!» 
жаІэу къыхадзэрт, турыхь щащІкІэ сохъустищым 
зэчыр зэдыжаІэу къызэрыхадзэм ещхьу, арщхьэкІэ 
«ура!» жаІэрэ «уэредадэ» жаІэрэ пхузэхэмыгъэкІыу 
жылэр зэрыгъэкІийрт. Хъуэпсэгъуэ нур, 247. 
Турыхь щащІым деж Дисэ, мэжджытым кІуэ 
молэхэр уазым зэредаІуэу щытам хуэдэу, хьэщыкъ 
хъуауэ даІуэрт, Къазджэрий къыжьэдэкІ псалъэр и 
псэм хыхьэу. Хъуэпсэгъуэ нур, 285. 

ТУТ (1). УрысыбзэкΙэ: мыбдеж. [Матренэ 
жиІэу:] Чтоб я тебя тут не бачила! «Сэ уэ мыбдеж 

ТУТНАКЪ (13). 1. (7). СудкΙэ ягъэтΙысахэр 
щаΙыгъ унэ, лъэхъуэщ. Тутнакъым ис фызхэр 
Я унэ вгъэкΙуэж! ЦΙыху мурадым и бзу хужь. 
«Вагъуэ махуэ», 349. АрщхьэкΙэ къэзыгъэзэжар зыри 
зыщымыгугъауэ тутнакъым исыр аращ. Къалэн, 
433. Тутнакъым ис къомыр зыхур лΙищт зэрыхъур, 
фоч зырыз яΙыгъыу, нэмыцэр щэм фΙэкΙынут, я 
пулеметхэр мотоциклым къыгуэт коласкэм иту, 
автомат жыпΙэми псоми япщΙэхэлъу. Къалэн, 433. 
2. (6). Лъэхъуэщым ис, ягъэтΙысауэ гъэру яΙыгъ. 
ЯгъэтΙысахэм я хъыбар аузым дэсхэм я деж нэсати, 
ахэри къызэхуэсащи, школым деж Ιутхэщ, щΙыунэм 
щΙэс тутнакъхэр къыщΙашу тлъагъуну пΙэрэ, жаΙэу. 
Нал къута, 263. Батистэ сэлэтхэр уэрамым дишат, 
Тутнакъыу Монкадэ хъыджэбзыр ящΙат. ЦΙыху 
мурадым и бзу хужь. «Вагъуэ махуэ», 348. А жэщым 
езыр тутнакъ 

ТУТНАКЪЭЩ (32). Зи Іуэхур тутнакъ 
ящІахэр (ягъэтІысахэр) здыщаІыгъ. Куэд 
дэмыкΙыу, Хьэжбарэ лажьи хъати имыΙэ пэтрэ, 
тутнакъэщым иса и адэмрэ и къуэшымрэ я 
гъусэу хэкум ирашри ягъэкΙуэдащ, вредителу 
ирашым яхэту.  Нэгъуху, 33. Къазджэрий 
ар идэртэкъым, хэт и къуаргъ фΙыцΙэ дэ 
къытщхьэщытыр, Ахья пэтрэ тутнакъэщым 
къикΙыжри Щхьэлмывэкъуэ къэкΙуащ, жиΙэу. 
Мазэ ныкъуэ щхъуантΙэ, 640. Зэзэмызи фочи 
мауэ, автоматхэри щΙагъэлъэлъыкΙыу зэхыбох, 
си насыпщи, си бжи си щхьэгъубжи гъэбыдащ, 

щхьэгъубжэм гъущΙ хэлъщ, тутнакъэщ 
щхьэгъубжэм ещхьу. МелыΙыч, 462.

ТУТЫН (15). Зи тхьэмпэхэр ягъэгъуурэ 
яубзытэжу тхылъымпΙэ шыхьам кΙуэцΙылъу Ιугъуэ 
щытыкΙэу ираф къэкΙыгъэ. ПащΙэгъэлыгъуэм 
Ιуэхур нэсмэ, Уихуа щхьэлынэм – ухьэжыгъэщ, 
Щыблэм тутыныр пхупигъанэм, Дуней тетыныр 
уи щΙэщыгъуэщ. Дунейр зи щΙэщыгъуэ. 
«Батырыбжьэ», 130. Зэгуэр хьэпсым къикΙыжа 
къудейуэ уэрамым къыдыхьат, ишхын дэнэ къэна, 
тутын къудей имыΙэу. Лыгъэ, 408. Взводым и 
командирыр щΙалэ дыдэт, училищэр къиуха 
къудейуэ, тутын щхьэкΙи лΙэрт, красноармеец 
щытхэри къэлъэΙуащ. Щынэхужьыкъуэ, 70. 

ТУТЫНАФЭ (1). Тутын ефэныр зи нэрыгъ, зи 
хабзэ. – Сытутынафэкъым сэ, – жысΙа щхьэкΙэ 

ТУФЛЪЭ (3). Лъапщэ зыфΙэмыт вакъэ 
лΙэужьыгъуэ. Дауи мыкΙыргъынрэ: япэм зыгуэру 
зэкΙэлъыплъыжу щытами, иджы игъуэтыр ешх, 
щэныбэжь хъуащи, ищΙэнур ищΙэжыркъым, 
и Ιэпэ лахэм Ιэлъын зырызыххэ ярылъщ, и 
туфлъитΙри Ιэпхъуалъэм ещхьу и лъащхьэр 
къыдихужауэ лъапэм фΙэΙуащ. Лъапсэ, 24. Зэгуэр 
Албиян щитΙэгъати [шырыкъур], дыхьэшхри 
зылъихыжащ, цΙыхубз туфлъэ лъыптΙэгъа хуэдэт, 
лъапэкΙэ ущΙихуэнут. Щынэхужьыкъуэ, 42. 

ТУШ (1). Ιуэхугъуэ ягъэлъапΙэ гуэрым щхьэкΙэ 
кърагъауэ макъамэ кΙэщΙ. Дорофеич занщΙэу 
«туш» жыхуаΙэ музыкэм оркестрыр ирагъауэу 
щΙидзащ. Мазэ ныкъуэ щхъуантΙэ, 586. 

ТУШКАН (34). «Тепщэч къэзылъэтыхь» 
тхыгъэм хэт персонаж. [Гесиод жиΙэу:] Тушкан 
жиΙэм уемыдаΙуэу къеджэ газетым итым. Тепщэч 
къэзылъэтыхь, 155. [Гесиод жиΙэу:] Си Іуэхущ иджы 

ТХАКIУЭ (3). Художественнэ тхыгъэхэр 
зытх цΙыху. ТхакΙуэр лΙэмэ, итхыр къонэ, 
Къащыхъуамэ, ар гунэс. Кхъухь. «Мывэ хуабэ», 
257. Усэ итхми мыцΙэрыΙуэу ТхакΙуэу гъуэгур 
къэзыкΙуам, Узогъэщхьыр фΙы пхужысΙэу Бгы 
поэту ятекΙуам. Молибден Ιуащхьэ. «Мывэ 
хуабэ», 20. Тхьэмадэм «ноль» къригъэщΙащ, 
фефэ, – жиΙэу галстук зыдэлъ тхакΙуэ гуэри 
къэпсэлъащ, арщхьэкΙэ стΙолым бгъэдэсхэр 
зэфам зэрехьэ. Лъапсэ, 47. 

ТХЭКIЭ (2). Зэрытхэ щIыкIэ. Япэм Астемыр 
къурΙэнкΙэ Ιэзэщ жаΙэу щытамэ, иджы урысыбзи 
ещΙэ, тхэкΙи еджэкΙи ещΙэ, къуажэм апхуэдэу 
щхьэ зыфΙэт дэс, жаΙэу щΙыхьышхуэ къыхуащΙ 
хъуат. Хъуэпсэгъуэ нур, 195. НэхъыфІу еджэхэм 
Алий къахибжыкІри щІалэ цІыкІу зыбжанэ 
культармеецу къуажэм дыкІуэурэ цІыхубзу 
унагъуэ зезыхьэм еджэкІэрэ тхэкІэрэ едгъэщІэну 
тетрадь, къэрэндащ къытхуигуэшащ . Зи 
лъэрыгъыпс тІыгъа, 528. 

ТХ ЭКΙЭЕДЖ ЭКΙЭ: ТХ ЭКΙЭЕДЖ ЭКΙЭ  
ЕГЪЭЩIЭН (1). Тхэнымрэ еджэнымрэ егъэсэн. 
«Ботэщ Лу комсомол къалэныр игъэзэщΙащ, лΙыжь-
фызыжь Ιэджэм тхэкΙэ-еджэкΙэ яригъэщΙащ», – жиΙэу 
арат тхылъым итыр. Мазэ ныкъуэ щхъуантΙэ, 514.

ТХЭН (34). Псалъэхэр, макъхэр хьэрфкΙэ 

къэгъэлъэгъуэн. УтΙэщΙэкΙуадэм арт зыхуейри, 
ГуфΙэнхэу тхэныр пΙэщΙэхуам, Пащтыхьу ябгэм 
и унафэу Си хэку къэкΙуэныр къыпхуихуат. 
Лермонтов. «Батырыбжьэ», 49. Дапщэ хъуами 
къыпхуэмыщΙэу Си сыхьэтри зэ къутэнщ, 
Мис итΙанэ стхам уэ къеджэ – Си зэманым гу 
лъыптэнщ. Сыхьэт. «Батырыбжьэ», 56. ЦΙыху 
ерыщри матхэ щэхуу, ЗыхущΙэуэр хэт къищΙэн? 
ТхылъымпΙэ. «Батырыбжьэ», 7. 

ТХЫ (2). Къупщхьэ зыхэлъ дэтхэнэ псэ зыІутми 
и щІыбымкІэ щех къупщхьэ; тхыбзий. Лыр молэм 
хуигъэхьащ, тхы сытхэр нэгъуэщΙ духьэшы 
дэсым, къулейсызхэм тΙэкΙу-тΙэкΙуу яхуигуэшащ. 
Хъуэпсэгъуэ нур, 73. [Джэлил адакъэ хужьым 
жриIэу:] Уэри нелъэтэхи, и тхыцΙэр зэгъэгъуэт, 
и тхым утесу и джабитΙым уащымысхь. 
Бабыщыкъуэ адакъэпщ, 484. 

ТХЫБЗЭ (3). ЩытхэкΙэ къагъэсэбэп хьэрф, 
нагъыщэ, нэгъуэщΙхэр. Езы Алий адэкΙэ къыщΙегъу: 
псалъэ «тхыбзэ» жыхуиΙэм гу лъыфтэт. 
Зи лъэрыгъыпс тΙыгъа, 529. Ди тхьэкΙумэр 
тегъэхуауэ Алий зэджэм додаΙуэр: «Хьэтухэм я 

ТХЫГЪЭ (3). 1. (2). Зыгуэрым и ΙэдакъэщΙэкΙ 
лэжьыгъэ. Бысым и тхыгъэм сыхэплъати, 
Хьэрыпыбзэт зэрытхар. Цада къуажэ. «Вагъуэ 
махуэ», 335. Си Ιэпэр сшийрэ сытеΙэбэм, БлэкΙар 
а тхыгъэм сигу къагъэкΙ. Къурш дыркъуэ. 
«Дамыгъэ», 213. 2. (2). ЩытхэкΙэ къагъэсэбэп 
хьэрф, нагъыщэ, нэгъуэщΙхэр. Нэхъыжьхэм ящыщ 
гуэри щІэупщІат: - Ярэби, Алий, илъэс минихкІэ 
къэгъуэгурыкІуа лъэпкъым тхыгъэ гуэр ямыІауэ 
пІэрэ? Зи лъэрыгъыпс тІыгъа, 529. Щам е Тырку 
щыΙэ адыгэхэм грамматикэкΙэ дызэджэ тхылъым 
папщΙэ бзэхабзэ жаΙэ, а тΙур зэбгъапщэмэ, шэч 
къытепхьэ хъунукъым адыгэр тхэуэ зэрыщытам, 
я тхыгъэр нобэ дызэрытхэ хьэрфхэм ещхьу 
щымытами. Зи лъэрыгъыпс тΙыгъа, 529.

ТХЫДЭ (29). Зыгуэрым и къекΙуэкΙыкΙа, ар 
къызэрыгъуэгурыкΙуа; зэман жыжьэ гуэрым 
и къэхъукъащΙэ, Ιуэхугъуэ екΙуэкΙахэр. Мис 
а зэманым и тхыдэу ФΙы Ιэджэ сэри седжащ. 
Си адэм. «Бгы лъапэхэм деж», 45. Фи джанэр 
жэщкΙэ фхуэсΙуэту Ди Ιуащхьэмахуэ и тхыдэм 
ФыщΙэжеикΙыу щытащ. ЩΙым и макъ. «Шум 
и гъуэгу», 39. Мы зауэ гуащΙэм зи лΙыгъэ 
ЩызыгъэΙуфым и тхыдэр ЩΙы кΙапэ псоми 
щаΙуатэу, ЩΙым ар уэрэду иΙэнщ. Ιыхьлыхэм 
псалъэу жаΙахэр. «Шум и гъуэгу», 363.

ТХЫКIЭ (2). Зэратх щΙыкΙэ. И хъэтΙым уеплъми, 
Астемыр и хъэтΙщ, абы и «гъ» тхыкΙэр Думэсарэ 
тыншу ещΙэ. Хъуэпсэгъуэ нур, 191. ТхылъымпΙэ 
хужь напэшхуэ къигъуэтри бгъэдэтΙысхьащ [Лу] 
и усэр тритхыкΙыжу: псалъэхэр зэгъэкΙуауэ, уэрэд 
тхыкΙэм тету, хьэрфхэр зэрыбкΙэ тегъэуа хуэдэу, 
егугъупэу усэр итхырт, и щхьэр тΙэкΙу Ιушэ 
ищΙауэ. Мазэ ныкъуэ щхъуантΙэ, 615. 

ТХЫЛЪ (264). 1. (211). Тхыгъэ гуэрхэр 
зэрыбкΙэ тедзауэ (пасэ зэманым Ιэрытхыуи ящΙу 
щытащ) зэкΙэрыда напэкΙуэцΙ зыбжанэ, зыкъом. 

Къочэнджэщыр егъэджакΙуэр, Хэсщ ар тхылъым 
жэщи махуи, Пионерхэм ар ягъакΙуэ – ЛІыкΙуэ 
ящΙым яфΙэзахуэу. «Тисей», 478. Усэ тхылъ Ιэджэр 
иджыри Зыри темыкΙуэу дзэ инщ, Дэтхэнэ Ιэщэм 
лъэмыкΙри Абы и псалъэм лъэкΙынщ. Маяковский. 
«Бгы лъапэхэм деж», 41. Илъэс зыбжанэм нэхъапэм 
Уэ сыбгъэджахэр сохъумэ, Уи усэ тхылъым я напэм 
Къару хэплъхьэхэм нэгъунэ. Поэтым деж. «Шум 
и гъуэгу», 114. 2. (33). ΙуэхущΙапΙэхэм зэΙэпах 
е цΙыху щхьэхуэхэм ират тхылъымпΙэ (унафэ, 
хъыбарегъащΙэ, щыхьэт зыгуэрхэм техъуэ 
нэгъуэщΙхэри иту). Дэри машинэкΙэ дыщежалΙэм, 
хъумакΙуэхэр къытпэуващ, дыщΙагъэхьэн 
ямыдэу, арщхьэкΙэ сэ тхылъ сΙыгът дзэпщым 
и Ιэ телъу, сащΙэкΙиещ, сепщэдыкъауэри унэм 
сыщΙэуащ, си гъусэхэр зэрызигъусэу. ХьэщΙэ 
лъапΙэ, 405. Дорофеич завхозу тхылъым ит 
щхьэкΙэ, мыхьэнэ закъуэ иΙэкъым. Мазэ ныкъуэ 
щхъуантΙэ, 561. ИтΙани къуажэдэсхэм ящыщу 
тхылъым зыгуэрым Ιэ тридзэн хуейщ. МелыΙыч, 
466. 3. (20). Зыгуэрым зэрыщΙэупщΙэ, гурылъхэр, 
хъыбархэр зэрыхуаΙуатэхэр зэрыт тхылъымпΙэ. 
Тхылъ къыхуэкΙуа пэтми, зэзэмызэ Думэсарэ 
гупсысэшхуэ къытеуэрт. Хъуэпсэгъуэ нур, 191. 
Сэ тхылъ нэзмытхыу щыщытам, Уигу щабэр, 
дауи, къызэбгъат, Иджы нэстхахэм гу лъыптам, 
Си дежкΙэ мащэр гъунэгъуат. Фэеплъ бэлътоку. 
«Шум и гъуэгу», 59. Псом ящΙыΙужкΙэ, «удз 
хущхъуэ зэхуэвмыхьэсынкΙэ Ιэмал иΙэкъым», - 
жаΙэри тхылъ къатхащ. Щынэхужьыкъуэ, 50. 

◊ Тхылъ щΙэн (38). Еджэфу щытын. Долэт, 
Чачэ хуэдэхэм тхылъ ящΙэ щыхъуакΙэ, кΙыфΙым 
дыкъыхэкΙыу аращ. Мазэ ныкъуэ щхъуантΙэ, 654. 
Инал езыр-езыру тхылъ зригъэщΙэжащ, – жиΙэри 
Астемыр идакъым. Хъуэпсэгъуэ нур, 310. – 
Алыхьыр си щыхьэтщ, абы нэхъ щыхьэтыфΙ 
сыхуейкъым, - жи Ιэдэм, – тхылъ зэзгъэщΙащ, 
хьисэпри сощΙэ. Мазэ ныкъуэ щхъуантΙэ, 631.  

ТХЫЛЪ ТЕДЗАПΙЭ (5). Тхылъ 
къыдэгъэкΙыным елэжь ΙуэхущΙапΙэ. А тΙэкΙур, 
Куржы щытрадзэрти, Налшык къашэрт, тхылъ 
тедзапΙэри яутΙыпщыжыну и ужь итт. Нал 
къута, 240. – Сталин зэрыбкΙэ тхэуэ аракъым, – 
жиΙэрт Локотош мо лΙым нэхъ къыгурыΙуэн и 
хьисэпу, – приказыр тхылъ тедзапΙэм зэрыбкΙэ 
щытрадзащи, аращ. Нал къута, 258. 

ТХЫЛЪЫМПIЭ (45). 1. (36). Тхыгъэм, тхылъым 
щхьэкΙэ ящΙ, зыгуэрхэр кΙуэцΙашыхьу е нэгъуэщΙу 
къагъэсэбэп. [Алыджыкъуэ:] Сыплъэри – си 
нэр щΙытехуар сымыщΙэу гъуэлъыпΙэм илъ 
пхъэбгъуитΙым я зэхуакум дэхуауэ тхылъымпΙэ 
тΙэкΙу къыдощ. МелыΙыч, 474. Хьэзырым 
къищырт тхылъымпΙэ зэкΙуэцΙышыхьам и кΙапэ. 
Мазэ ныкъуэ щхъуантΙэ, 579. Щхьэгъубжэхэм 
абдж хэлъыжкъым, кΙэлындорым телъ 
тхылъымпΙэр жьым зэрехьэ. Нал къута, 238. 2. (9). 
Зыгуэрым зэрыщΙэупщΙэ, гурылъхэр, хъыбархэр 
зэрыхуаΙуатэхэр зытратхэ. Гандурас обсерваторэм 
къагъэхьащ тхылъымпΙэ, къехъуэхъуу, Далай-ламэ 
жыпΙэнущи аращ. Тепщэч къэзылъэтыхь, 570. 
Ротмистрым Ιуэхур зэхигъэкΙыну тхылъымпΙэ 

дапщэ итхами, шэч зытрищΙыхьу зэригъэпцΙа 
къомри зыми щымыщу къэнэжащ. Хъуэпсэгъуэ 
нур, 240. Абы фΙэкΙ хэмылъу Ахъсар тхылъымпΙэ 
тΙэкΙу иуцΙырхъащ, ар зэстынур къызжиΙэри 
бысымым и Ιэр сыубыдыжащ, кΙыфΙ мыхъуу 
с

ТХЫЛЪЫМПΙЭ ПХЪУАНТЭ (3). 
ТхылъымпΙэм къыхэщΙыкΙауэ хьэпшып 
сыт хуэдэхэр зыдалъхьэ пхъуантэ. Тембот 
къыхуигъэхьа тхылъымпΙэ пхъуантэр зэтриудри 
[Думэсарэ] подаркэ дэлъыр къыдихащ. Мазэ 
ныкъуэ щхъуантΙэ, 572. Думэсарэ тхылъымпΙэ 
пхъуантэр зэтричу дэлъым еплъыну пΙэцΙеижми, 
джэдэщым кΙуэуэ джэд къимыубыду хъуакъым. 
Мазэ ныкъуэ щхъуантΙэ, 566. 

ТХЫН (201). ХьэрфкΙэ макъ, псалъэ гуэрхэр 
(тхылъымпΙэм) къыщыгъэлъэгъуэн. Сэ стхыр 
апхуэдэу наΙуэ хъуамэ, Тхылъ къыдэзгъэкΙмэ, 
сигу хэмыщΙт. Мэкъуауэ. «Дамыгъэ», 233. Хыр 
си шэкъалъэу Къалэм хуэфащэ сиΙатэм, Ди 
ТекΙуэныгъэм и усэр ДыщэпскΙэ уафэм истхэнт. 
Хыр си шэкъалъэу. «Шум и гъуэгу», 243. Зи хъэтΙ 
мыщΙагъуэр нэщΙэпкΙэщ – Итхыр мышыуми табу. 
Жэм бзаджэ. «Мывэ хуабэ», 262. 

ТХЫТХЭН (мэтхытхэ) лъэмыІ. (3). Уфэфэн, 
зеуэлэн. Мес толъкъуныжьыр утхытхэу, 
ТкІуаткІуэу, уфафэу къокІуатэр… Толъкъун. «Бгы 
лъапэхэм деж», 111. Тенджыз утхытхэм хэсыкІыу 
Кхъухьыр толъкъунхэм йопыдж… Толъкъун. «Бгы 
лъапэхэм деж», 111. 

ТХЫЦIЭ (7). Еплъ тхы. Дадэр джэлауэ тхыцΙэкΙэ 
пкΙауэм ещхьу телъу Ιурари къыщΙохьэж. Къалэн, 
431. Хьэбибэ и нэгум щΙэтт Хьэблашэ мыгъуэр 
тхыцΙэкΙэ зепщыпщэу щΙыр бжьакъуэкΙэ ивэу 
зэрыщылъыр. Нал къута, 292. нэм пкIэлъей 
иридзри ятIэ зрихьэурэ здытетым е ешат, е 
къецIэнтхъуэха – пхэщIкIэ щIым къытехуэри 
къэмытэджыжыфу тхыцIэкIэ мащIэри щылъа 
[Дисэ]. ГущΙэгъу, 420. 

ТХЫШЭ (1). Зи тхыр къыдэша. ТΙакъэ лΙыжьыр 
тхышэ хъуауэ Ипхъу дахащэр хуэму къешэ. 
«ЩΙалэгъуэ щΙыналъэ», 420. 

ТХУ (44). зэрабж бж. 5 хъу. Си гъунэгъуу 
къакΙуи уэ къэтΙысыт, Къащтэ дзасэр, лыпцΙэр 
сэ згъэжьэнщ, Мис си дамэм вагъуэу тху щонэхур, 
Кремль вагъуэм ар я къуэшщ, уэ пщΙэм. Си анэм. 
«ЩΙалэгъуэ щΙыналъэ», 28. Драупади зыфΙащауэ 
Пащтыхь ябгэм зыпхъу иΙати Зэкъуэшитхум 
ягъэфызырт, Ар тхьэлъанэу траΙуати. «Индийскэ 
поэмэ», 362. Мо Кремль лъэщым и вагъуитхум 
Сеплъыну бгыщхьэм сыкъыщыплъэрт, Ιугъуейм 
дыхэту бийхэр щытхум, А тхум я нурыр си гум 
щыблэрт. Сэлэт сэлам. «Шум и гъуэгу», 7. 

ТХУРЫТХУ (4). зэрагуэш бж.. Тхууэ зэгъусэу, 
зэщΙыгъуу, зым тху лъысу. Директорым езым 
ещΙэ диΙэр зыхуэдизыр: – [Илас] Хьэуэ, тхурытху 
хъунукъым. МелыΙыч, 469. Абы [Iэюб] и кΙапитΙым 
лΙы тхурытхум зыкΙэращΙауэ – а къомыр Ιэюб 
къиΙэтащ. Мазэ ныкъуэ щхъуантΙэ, 589. Къэп 
плΙырыплΙ, тхурытху имылъу си фΙэщ хъункъым. 
МелыΙыч, 469. 

ТХЬА (8). междом. ФΙэщхъуныгъэ 
халъхьэу зыгуэр щыжаΙэкΙэ бзылъхугъэхэм 
нэхъ къагъэсэбэп. Къандыщэ, тхьа, нэмыцэ 
ямылъагъужынхэр щыдахужам, джэдитΙ 
къысхуэнати, тхьа, джэд фермэм естам, 
абы къищынэмыщΙыжу, тхьа, нартыху къэп 
закъуэ сиΙэти жылапхъэу естам, итΙани, уэри 
уолъагъу, тхьа, си жьыщхьэ хъыджэбзхэм сахэту 
солажьэ. Алъхъо, 52. [Къандыщэ жиΙэу:] Алыхь, 
тхьа, абы къызэрыфΙэщΙар сэ сымыщΙэ, ауэ а 
си Къамболэтыжьыр къыдэхьэжатэм тач-тау 
жезгъэΙэнт жызоΙэри сыщысщ. Алъхъо, 85. 

ТХЬЭ I (581). 1. (579). Алыхь. Тхьэ псалъэр 
адыгэхэр мажусий диным щита зэманым къежьащ, 
ауэ мы щапхъэхэм ар тхьэ гуэрым хуэмыгъэзауэ 
Алыхь псалъэм и синониму къыщокІуэ. [Фызхэм 
жаΙэу:] – Тхьэм уи нысэ цΙыкΙури узыхуей дыдэу 
къыщΙигъэкΙ. Лъапсэ, 118. Тхьэм и фІыцІагъэмкІэ 
соІуэри щызоІуэж, – Нурхьэлий къурІэныр лъагэу 
иІэтауэ кІийрт, – дыщэм цІыхур делэ ещІ, сэ 
дыщэ сиІэу зи гугъэм, сэ мылъкуу сиІэм фІэкІа… 
Хъуэпсэгъуэ нур, 156. [Думэсарэ жиΙэу:] – Я 
сэ си тхьэу си тхьэшхуэ, сыт мыгъуэ уигу 
къыщΙыдэбгъар?. Хъуэпсэгъуэ нур, 274. 2. (2). 
Нэхъ пасэм псэуа адыгэхэм я мэжусий диным 
игъэлъапΙэу, цΙыхухэр зыхуэпщылΙу, дуней 
къэхъу-къащΙэхэр зи ΙэрыкΙыу ялъытэу щытахэр. 
КъызэрыщΙидзэ и хабзэри мырат: [Дзэшу:] «Я дэ ди 
тхьэ, Тхьэгъэлэдж, телъыджэр зи Ιэужь, едгъажьэ 
Ιуэхур тхуэубагъуэ, вагъуэм хуэдэу ди Ιэщыр…». 
КΙапсэ кΙапэ, 15. 

◊ Тхьэ гъэпцΙын (67). Псалъэ быдэ птам 
утемытыжын. [Мэсхьуд:] Ди нартыхум 
хэтащ, жаΙэри, тхьэр согъэпцΙ, жыжьэу 
сызэрагъэпсэлъам. Хъуэпсэгъуэ нур, 241. Зэзакъуэ 
дадэм хуэзат Хьэбиби, Бекъан уафэм сабэр 
дрипхъейрт, къэгубжьауэ: тхьэр игъэпцΙ, тщΙэмэ 
тщΙэнур. Нал къута, 228. [Васэ:] ЗэрызэфΙэкΙыу 
тхьэр согъэпцΙ сыхьэт щызгъэтым. Тепщэч 
къэзылъэтыхь, 179. Тхьэ имыIуамэ (1). Зыгуэр 
апхуэдэ дыдэу фIэкI имыщIэну мурад быдэ 
имыщIамэ. [Дэфэрэдж Аннэ Павловнэ жриIэу:] 
Уэри зэ отпуск укIуэнкъэ, тхьэ имыIуамэ, уи 
билетыр йозгъэтыжын уи гугъэ? Лъапсэ, 7. Тхьэуэ 
укъэзыгъэщΙа (1). Зи фІыщІэкІэ дунейм утет 
Тхьэ. [Уцэ жиΙэу:] Тхьэуэ укъэзыгъэщΙа, уеплъын. 
Хъуэпсэгъуэ нур, 335. Тхьэм жиΙэ (25). Тхьэм 
апхуэдэу щытыну иух. Пэжи мыпэжи, «выщΙэ» 
хъуауи тхьэм жимыΙэкΙэ… ГущΙэгъу, 421. Исуф 
«ди хъыджэбзыр, тхьэм жиΙэрэ зыгуэрым еттмэ, 
фэтэрыр нэхъ цΙыкΙукΙэ тхъуэжынщ», жиΙэу и гум 
къэкΙат. Лэчымэ, 392. Тхьэм жиІэмэ (3). Апхуэдэу 
Алыхьым къэхъуну иухамэ. [Фэуаз:] Зыри 
къатеуэнкъым, тхьэм жиІэмэ. ХьэщІэ лъапІэ, 
408. Дауэ ущыт, тхьэм жиΙэмэ? МелыΙыч, 463. 
Пэж фIэкIи си жьэм къыжьэдэкIынкъым, тхьэм 
жиIэмэ. Хъуэпсэгъуэ нур, 154. Тхьэм и пащхьэ 
ихьэжын (1). Дунейм ехыжын. – И щысыкΙэр-щэ, 
молэ, гъукΙэм и щысыкΙэм зыгуэр къикΙыркъэ? – 
жаΙэу щыщΙэупщΙэм, къажриΙащ [молэм]: – Лей 
зесхьакъым, гуащΙэмрэ гущΙэгъумрэ зиΙэ азалыхьым 

игу зэзгъэбгъакъым, си напэр къабзэу тхьэм и 
пащхьэ сохьэж жиΙэу аращ и щысыкΙэм къикΙыр. 
Лъапсэ, 106. Тхьэм иухын (1). Тхьэм апхуэдэу 
Іуэхур щытыну ищІын. Тхьэм иухащ абы хуэдэу 
жыбоΙэри, кΙэзызу зэхэт мо тхьэмыщкΙэ цΙыкΙу 
къом мыгъуэм сыт я лажьэ, тхьэм и гур сыткΙэ 
зрагъэбгъа?! Лъапсэ, 38. Тхьэм къыхуиухын (1). 
Iуэхур апхуэдэу къыхущIэкIын. НтΙэ, тхьэм 
къысхуиухауэ пΙэрэ мыр: дыгъуасэ бэзэрым 
цΙыхубзым сыщыхуэзати, ныжэбэ секъуэншэкΙри 
си напэр сэр-сэру тесхыжащ. МелыΙыч, 446. Тхьэр 
зэта (1). Тхьэм зи нэфІ щыхуа, тхьэр зыхуэарэзы. 
Псы узыхьынум укъеламэ, КъыщΙокΙ уащыщу 
тхьэр зэтам: Уздихьым ныджэм ущыхутэм, 
Укъезыгъэлыр уэ бгъуэтащ. Сихуат кΙуэдыпΙи 
сыкъелащ… «Батырыбжьэ», 64. Тхьэр зэуа (8). 
Тхьэм зигу ебгъа, фІы къызэмыхъулІэ. А, тхьэр 
зэуа тхьэмыщкΙэ цΙыкΙу къом жиΙэу, Дэфэрэдж 
и гум къэкΙащ, псоми ди натΙэм илъыр зыщ – 
нобэ дашэн, пщэдей дашэн гъэрхэр щащэ кхъухь 
тедзапΙэм? Лъапсэ, 32. НэтΙашэми нэкΙуашэми – 
хъыджэбз къабзэ цΙыкΙущ, тхьэмыщкΙэ мыгъуэ, – 
жиΙэрт Думэсарэ, – тхьэр зэуар абы и анэр ара 
мыгъуэкъэ. Хъуэпсэгъуэ нур, 309. 

ТХЬЭ ЕЛЪЭIУН (15). Тхьэм лъэІу гуэркІэ 
зыхуэгъэзэн. [Ιурарэ:] Куэдрэ зэгъусэным, 
зэрыΙыгъыным ящыщ фыхъуну тхьэм солъэΙу. 
Мазэ ныкъуэ щхъуантΙэ, 585. Къру къомыр пшэм 
хэкΙуэдэжа нэужь, и фΙалъэ лъакъуитΙымкΙэ 
лъэгуажьэмыщхьэу уври [къыдырыр] тхьэм 
елъэΙуащ: – Ялыхь, зыгуэр къысхуэпщΙэххэнумэ, 
дамитΙ къызэт. Кхъухь пхэнж, 496. МыващΙэхэр 
Шыкъымхэ я пхъум и гъусэу Абу-Деруиш и 
унэм кΙуащи, унэр зейм къыпоплъэ: къэсыжмэ, 
мэжджытыр дыухыпащи, тхьэ делъэΙунщ, жиΙэу. 
Кхъэлэгъунэ, 380. 

ТХЬЭМ ЕЩΙЭ (792). Шэч къызытрахьэ гуэрым 
щытепсэлъыхьым деж жаΙэ. Тхьэм ещΙэ, езыр щΙэгъри 
арагъэнщ, сыкъыщилъагъум сэ зэрызгъэтыншу 
щытар и гум къэкΙыжауэ. Анка, 382. Мо къуажэ 
гъунэгъум мыкΙуауэ узиΙэ, жиΙэри Дуду къуажэ 
мыжыжьащэмкΙэ иунэтΙащ, куэд мыщΙауэ а къуажэм 
я щхьэлым ху иригъэхьэжыну ишати, витΙым фΙыуэ 
зыщагъэпсэхуауэ щытащи, тхьэм ещΙэ аргуэру 
щхьэлымкΙэ кΙуа? ВитΙ, 414. Тхьэм ещΙэ, нэхъыжьхэр 
унэм щΙэсагъэнкъым. МелыΙыч, 474. 

ТХЬЭМ ПЭЛЪЫТЭН (1). ПщΙэшхуэ хуэщΙын. 
ХьэщΙэ къакΙуэри, тхьэм палъытэу, Гъуэгу 
нэхъ тэмэмым хуаузэщΙт. Ди лъэпкъ и псалъэ 
епцΙыжакъым. «Дамыгъэ», 208.

ТХЬЭ ΙУЭН (546). ЖыпΙэр зыжепΙэм и 
фΙэщ пщын папщΙэ, Тхьэм и цΙэкΙэ псалъэ 
быдэ тын. Къалэм дыдимыгъэхьэну тхьэ иΙуащ, 
дыгъуасэ джэбыныпхъэ къащэхуну бэзэрым кΙуар 
игъэтΙысащ. ХьэщΙэ лъапΙэ, 405. Нурхьэлий 
тхьэрыΙуапΙэм ирашэу Хъалилхэ я къурΙэнымкΙэ 
тхьэ щрагъаΙуам – арат абы лΙыгъэ зэхэгъэкΙыпΙэ 
хуэхъуар. Хъуэпсэгъуэ нур, 158. ИтΙанэ и нэм 
сэ сыщΙэплъэу Сабийм и закъуэ тхьэ хуэсΙуащ: 
Абы и гуауэм сигу къигъэплъу, Сэ илъ сщΙэжыну 
ныжесΙащ. Сабий. «Шум и гъуэгу», 20.

ТХЬЭ II (60). междом. Еплъ тхьа. Саружани 
дадэр и нэм бжэгъуу къыщΙэуэрти, къыщΙимыгъуу 
къэнэнт: – ЩΙалэ хъужа и гугъэщ, тхьэ, 
лъакъуиплΙкΙэ къызэрикΙухьыр фΙэмащΙэ? Къалэн, 
431. [Фызыжь гуэрым:] А тΙу, а си псэ тΙэкΙур 
зышхын, тхьэ къыджепΙэн – си щΙалэ цΙыкΙу 
мыгъуэм ухуэмызауэ пΙэрэ? Хъуэпсэгъуэ нур, 311. 
[Сэлимэ:] Жэщыр кΙыхьщ, тхьэ, седэΙуэнтэм нэху 
щыху. Лъапсэ, 42. 

ТХЬЭГЪЭЛЭДЖ (2). Ижь зэманым псэуа 
адыгэхэм я мажусий динымкΙэ къэкΙыгъэхэм 
я тхьэ. Захуагъэ нахуэр зи тепщэу Зи пщэдей 
махуэу телъыджэр ТхьэгъэлэджыщΙым щыхъеру 
Хъуапсэгъуэ щΙыпΙэу хэку щыΙэт. «ЩΙалэгъуэ 
щΙыналъэ», 411. КъызэрыщΙидзэ и хабзэри мырат: 
«Я дэ ди тхьэ, Тхьэгъэлэдж, телъыджэр зи Ιэужь, 
едгъажьэ Ιуэхур тхуэубагъуэ, вагъуэм хуэдэу ди 
Ιэщыр…» КΙапсэ кΙапэ, 15. 

ТХЬЭГЪЭПЦΙ (1). ЖызыΙам епцΙыж, тхьэр 
зыгъэпцΙ, зи псалъэм тумыгъуэтэж. – Уэ нэхъ щхьэ 
къыпхуагъэфэща лъагъунлъагъу укъашэжыну, 
тхьэгъэпцΙыжь! – жиΙэри Апчарэ аргуэру къилъащ. 
Щынэхужьыкъуэ, 71. 

ТХЬЭГЪУ (3). 1. (2). Дыщэ, дыжьын 
нэгъуэщΙхэм къыхэщΙыкΙауэ тхьэкΙумэм и 
лъабжьэ кΙапэ угъуэнам иралъхьэ тхьэкΙумэрылъ. 
Дыщэ мазэм ещхьщ, – тхьэкΙумэ тхьэгъуитΙыр 
зэщΙэлыдэжу и ΙэмыщΙэм илъу, Дэфэрэдж 
егъэщΙагъуэ и къуэм и ΙэдакъэщΙэкΙыр. Лъапсэ, 
110. Иджы гъукΙэр, дыщэкΙ хъужа хуэдэ, махуэ къэс 
тхьэкΙумэ тхьэгъум йопэщэщ, дэзыхьэхым Ιэужь 
хуэдэу иритыну. Лъапсэ, 110. 2. (1). Ιэлъыным 
ещхьу хъурейуэ щыт пкъыгъуэ, гъущΙым е 
нэгъуэщΙ зыгуэрым къыхэщΙыкΙауэ. Арщынищ и 
кууагъыу ящΙа пэтми, яфΙэмащΙэт, и щхьэм плита 
зэрамыщΙэж и къуапиплΙым тхьэгъушхуиплΙ илъу 
тралъхьэн хуейти. Кхъэлэгъунэ, 379. 

ТХЬЭГЪУШ (1). ГъущΙ, шыгун, гъуаплъэ 
уэзджынэ ин. Шабзэшэ зытехуам шабзэшэр 
къыщыхачыжкΙэ тхьэм елъэΙуу уэрэд жаΙэрт 
уΙэгъэр е емыкΙуэн щхьэкΙэ, тхьэгъуш, гъущΙыкΙэ 
гуэр къахьрэ фΙадзауэ хэт къыщΙыхьэми уадэкΙэ 
абы емыуэну Ιэмал имыΙэу. Лъапсэ, 28. 

ТХЬЭДЖЭД (16). Гуэгуш. [Джэлил:] Мо зи пэ 
къетΙэтΙэхыжьыра тхьэджэдыр? Бабыщыкъуэ 
адакъэпщ, 475. Джэлил ар щилъагъум и гуапэ 
дыдэу Ιуащ, тхьэджэдхэм зыгуэр зэрыфхэщΙынур 

ТХЬЭКIЭ (1). ПыΙэм и хъуреягъкΙэ къекΙуэкΙыу 
щΙэгъэша е щΙэда Ιыхьэ. АрщхьэкΙэ и гуапэжь 
хъуауэ [шу лIыгъусэм] пыΙэм къыкΙэриудари и 
пыΙэ тхьэкΙэм дилъхьащ, нэсыжмэ, и ныбжьэгъум 
яригъэлъагъуну [Барчо фочкIэ пыIэм щыщ 
къыкIэриудар]. Лъапсэ, 114. 

ТХЬЭКIУМЭ (42). ЦΙыхумрэ тхы къупщхьэ 
зиΙэ псэущхьэхэмрэ зэрыдаΙуэ орган. [Борис 
Борисович дадэм еупщΙу:] Уи тхьэкΙумэкΙэ 
зэхэпха?.. Тепщэч къэзылъэтыхь, 159. [Шыдым:] 
Си тхьэкΙумэшхуитΙу шыдыфэ къыстезыгъауэр 
дамэшхуитΙ схуэщΙ. Кхъухь пхэнж, 496. 
КΙуэдыкΙейуэ кΙуэдар ящымыгъупщэн папщΙэ, 

Iэджэми я тхьэкΙумэр ябзат, яшхэм я тхьэкΙумэри 
дэкΙуэу. Лъапсэ, 6.

◊ ТхьэкIумэм джэш иралъхьа хуэдэу (1). 
КъыбжаIэр зэхыумыхыу. [Алыджыкъуэ:] – Фэтэр 
тIэкIу сыхуейт. Зи унэ сыщIэзыгъэтIысхьэн 
фхэмыту пIэрэ? – жысIэри гупым сахэупщIыхьащ, 
арщхьэкIэ я тхьэкIумэм джэш иралъхьа хуэдэу 
зэхамых защI. МелыIыч, 452. ТхьэкІумэ жан (1). 
ФІы дыдэу зэхэзых. Ныщхьэбэ псом ялейт, сыту 
жыпΙэмэ, уи тхьэкΙумэри уи нэри Жану щытын 
хуейт. Мазэ ныкъуэ щхъуантΙэ, 588. ТхьэкIумэм 
цIэ игъэпщхьэн (1). Зыри зэхыумых хуэдэ зыщІын. 
Музыкэр плъагъурэ, зиущэхуащи джаурым, и 
тхьэкΙумэ цΙэ иригъэпщхьа хуэдэу. Хъуэпсэгъуэ 
нур, 235. ТхьэкΙумэ ящэ (1). УмыдэІуэфмэ, псэлъам 
и ягъэкъым. Ерул жиІахэр къызыгурымыІуахэр зыр 
зым еупщІыжырт: – Сыт абы жиІар? – ТхьэкΙумэ 
ящэ, жи. Хъуэпсэгъуэ нур, 83. ТхьэкΙумэм 
блэмыгъэкΙын (1). Псори зэхэхын. Уеблэм Бот 
дыдэ и гуапэт а зыщΙэдэΙуари, зигъэпсчэуΙу 
хуэдэурэ даΙуэрт, зы псалъэ и тхьэкΙумэм 
блимыгъэкΙыу. Хъуэпсэгъуэ нур, 266. ТхьэкIумэм 
имыгъэхьэн (7). Зыри зэхэмыхын. Дагъэ 
къэщэху, жыпΙэмэ, и тхьэкΙумэм иригъэхьэркъым 
[Дорофеич]. Мазэ ныкъуэ щхъуантΙэ, 561. И 
пхъум жиΙар и тхьэкΙумэм иримыгъэхьэу хъущΙэт 
[Хьэбибэ]. Щынэхужьыкъуэ, 24. – [Дэфэрэдж:] 
Гукъыдэжышхуэ сиΙэу сэ жысΙэр телефонкΙэ 
къэпсалъэм [Аннэ Павловнэ] и тхьэкΙумэ 
иригъэхьэркъым. Лъапсэ, 7. ТхьэкIумэм ицырхъэн 
(28). Зэхэхын, тхьэкІумэм къиІуэн. Ахэр Илас 
и тхьэкΙумэм ицырхъэри шыр щΙищΙэжу 
хуежьащ, къэпым къинэжа тΙэкΙур имыщэу гум 
иридзэжауэ. МелыΙыч, 471. Жэщыбгым Ιэуэлъауэ 
тΙэкΙу си тхьэкΙумэм къицырхъат, арщхьэкΙэ 
сыкъэтэджакъым, Назифэ тхэуэ ара си гугъэри. 
Лэчымэ, 395. – Си дыхьэшхын къэкΙуэжауэ 
операционнэмкΙэ соунэтΙ, арщхьэкΙэ аргуэру 
си тхьэкΙумэм къоцырхъэ: «УлΙу пащΙэ птету 
цΙыхубз щыгъынкΙэ щхьэ зыпхуэпа, зиунагъуэрэ?» 
Лъапсэ, 19. ТхьэкIумэм къицырхъэн (6). Еплъ 
тхьэкIумэм ицырхъэн. Ислъэмейр къэукхъуауэ 
къох, жаIэу хъыбар мыфэмыцыр пхъащIэм и 
тхьэкIумэм къызэрицырхъэу, и фыз пщэфIапIэм 
щIэтым и Iэпэр иубыдри куэбжэмкIэ дэжауэ 
губгъуэмкIэ мажэ, фыз хъурейр чачэу илъэфу. Зи 
лъэрыгъыпс тIыгъа, 526. [Мариам:] Жэщыбгым 
Iэуэлъауэ тIэкIу си тхьэкIумэм къицырхъат, 
арщхьэкIэ сыкъэтэджакъым, Назифэ тхэуэ ара 
си гугъэри. Лэчымэ, 395. ТхьэкΙумэм къиΙуэн (1). 
Зэхэхын. Фочи мызэ-мытΙэу уащ, машинэшхуэ 
къомым я ву макъыр мащэм илъми зэхахырт, 
ар хьэщΙэм и тхьэкΙумэм къимыΙуэн щхьэкΙэ, 
джэгур зэпамыгъэумэ, нэхъыфΙу къалъытэрт. 
Лъапсэ, 89. ТхьэкΙумэр гъэжанын (1). ФІыуэ 
дэІуэн. [Инал Елдар жриIэу:] Ди жагъуэгъур, ди 
бийр къэбгъуэтыну ухуей – си хьэгъуэлΙыгъуэм 
и гугъу щащΙкΙэ уи тхьэкΙумэр гъэжан. Мазэ 
ныкъуэ щхъуантΙэ, 574. ТхьэкΙумэр гъэкΙын 
(2). ТхьэкΙумэм зыкърегъэсэн (псэущхьэхэм). 
И тхьэкΙумэр игъэкΙауэ, Дыгъужьыжьыр 

къытолъадэ, Лы ишхыныр игу къэкΙауэ Мыщэм и 
гум къыполъадэ. «Бажэ пшынэ», 8. – Мис абдежым 
бажэ цΙыкΙум И бажагъэр игу къэкΙащ: Ар къолъадэ 
а утыкум, И тхьэкΙумэр игъэкΙащ, ЗэрылъэкΙкΙи 
щэ кΙиящ: – Модэ, флъагъурэ фэ мо щакIуэр? «Бажэ 
пшынэ», 14. ТхьэкΙумэр тегъэхуауэ (24). ФІы 
дыдэу даІуэу. Шыдыр и тхьэкΙумэр тегъэхуауэ 
йодаΙуэ. Кхъухь пхэнж, 504. Ди тхьэкΙумэр 
тегъэхуауэ Алий зэджэм додаΙуэр: «Хьэтухэм я 
тхыбзэр сурэту щытащ». Зи лъэрыгъыпс тΙыгъа, 
529. Я тхьэкΙумэр тегъэхуауэ къедаΙуэ къомыр 
къызэщΙэващ, зэхахар зэрагъэщΙэгъуэнур ямыщΙэу. 
Лъапсэ, 92. ТхьэкΙумэр удэгун (3). Зыгуэрым 
егъэлеяуэ куэд жеІэн е къытебгъэзэжурэ Іуэхугъуэ 
гуэрым ухутепсэлъыхьын. Инал, упхъашащэщ, 
Инал, залымыгъэ зыбохьэ, жаΙэурэ си тхьэкΙумэр 
яудэгу итΙани. Мазэ ныкъуэ щхъуантΙэ, 597. 
[Мусэ:] Дауэ иджы дэ дызэрыжылэр: ди тхьэкΙумэр 
яудэгуауэ, ди щхьэр здэтхьын дымыщΙэу 
дыкъэнащ. Мазэ ныкъуэ щхъуантΙэ, 650. Ди дежкΙэ 
мычэму Ιуэр радиоращи, ди тхьэкΙумэр арыншэми 
иудэгуащ, – жиΙэри адакъэ хужьым зигъэгуса 
хуэдэу гуэгушыхъум къыфΙэщΙащ. Бабыщыкъуэ 
адакъэпщ, 482. ТхьэкΙумэр ΙуэнтΙэн (5). Быдэу 
зыгуэрым жеІэнІа. Астемыр щΙалэ цΙыкΙуитΙым 
мызэ-мытΙэу я тхьэкΙумэр иΙуэнтΙащ, зы 
псалъэ къажьэдэмыкΙыну. Хъуэпсэгъуэ нур, 225. 
Ιэщым хэзыщΙыкΙхэм ящыщт Бэкъани, Хьэту 
и тхьэкΙумэр иΙуэнтΙащ: – Мы жэмыщΙэм куэд 
ихьыжынукъым, лъхуэнущ. Къалэн, 429. Сентрал 
машинэм итΙысхьэжащ: – НтΙэ, зиунагъуэрэ, 
социалистическая собственность жыфΙэурэ 

ТХЬЭКΙУМЭ ЖЬАЖЬЭ (1). ЩІагъуэу 
зэхэзымых. Хъадижэт фызыжь тхьэкΙумэ 
жьажьэти, Мысост жиΙар зэхимыхауэ, Сталиным 
и узыншагъэкΙэ псалъэ жиΙэнур Сентрал гуэрым 
къызэпиудащ. Щынэхужьыкъуэ, 16. 

ТХЬЭКΙУМЭ ТХЬЭГЪУ (3). Еплъ тхьэгъу 1. 
Дыщэ мазэм ещхьщ, – тхьэкΙумэ тхьэгъуитΙар 
зэщΙэлыдэжу и ΙэмыщΙэм илъу, Дэфэрэдж 
егъэщΙагъуэ и къуэм и ΙэдакъэщΙэкΙыр. Лъапсэ, 
110. Иджы гъукΙэр, дыщэкΙ хъужа хуэдэ, махуэ къэс 
тхьэкΙумэ тхьэгъум йопэщэщ, дэзыхьэхым Ιэужь 
хуэдэу иритыну. Лъапсэ, 110. 

ТХЬЭКІУМЭР ЗЭБЛЭГЪЭКІЫН (1). 
Псэущхьэхэм щхьэкІэ жаІэ, и тхьэкІумэхэр 
зэригъакІуэмэ, игъэхъеймэ. Щытщ Ιэнкуну шы 
зытесыр, И тхьэкΙумэр зэблигъэкΙыу. «Тисей», 487.

ТХЬЭКІУМЭКІЫХЬ (5). Зи пхэ 
лъакъуэхэмрэ зи тхьэкΙумэхэмрэ кΙыхьу щыт 
шэрыпΙ псэущхьэ цΙыкΙу. ТхьэкΙумэкΙыхьу 
плъагъур къуажэ гууми йощыр: – Фыз 
куэдыщэ уиΙэщ, – жеΙэр, – уэ, джэмыдэ. 
Гуумрэ тхьэкΙумэкΙыхьымрэ. «Дамыгъэ», 99. 
Бажэ, тхьэкΙумэкΙыхь, щΙыΙубнэф сытхэр 
зэщΙэкъугъащ: – ЖыΙэ! Кхъухь пхэнж, 502. 
Мэзым бланэ тΙысыпΙэ, щыхь тΙысыпΙэ, бажэ, 
тхьэкΙумэкΙыхь, мыщэ сытхэм я увыпΙэ сытхэр 
къэплъыхъуэу, я лъэужьхэр пхууэ бгым уитыну 
нэхъ насыпышхуэ дэнэ щыΙэ! Лъапсэ, 66. 

ТХЬЭКІУМЭІУПС: ◊ тхьэкΙумэΙупсыр Ιуиуду 

(4). Егъэлеяуэ ину. Иринэрэ Апчарэрэ аптекэмкΙэ 
ягъэзауэ паркым дынэсакъэ щыжаΙэм, сиренэ макъ 
тхьэкΙумэΙупсыр Ιуиуду зэхахащ. Нал къута, 
279. ЦΙыхухэр зэрызехьэрт, зэзауэрт, тыкуэн 
сытхэр ягъэсырт, унэ щхьэгъубжэр хьэбэсабэу 
зэхакъутэрт, автомобилхэм мафΙэ ирадзырти, 
къалэр Ιугъуэ фΙыцΙэм уигъэлъагъуртэкъым, 
фызхэр, сабийхэр зэщΙэкъугъэрт, топ уэ макъым 
тхьэкΙумэΙупсыр Ιуауд жыпΙэнт. Кхъэлэгъунэ, 
378. Бэрэбанэми гъуаплъэ тепщэчми зэуэ щеуэ 
щыΙэт, уи тхьэкΙумэΙупсыр Ιуиуду. Мазэ 
ныкъуэ щхъуантΙэ, 549. ТхьэкΙумэΙупсыр Ιучын 
(1). Егъэлеяуэ ину тхьэкІумэм макъ къиІуэн. 
Топхэр уи тхьэкΙумэΙупсыр Ιуачу зэ къызэрыуэу, 
Темботрэ Лурэ унащхьэм къелъэтэхащ, шынауэ. 
Хъуэпсэгъуэ нур, 283. 

ТХЬЭКЪУН (етхьэкъу) лъэΙ. (8). 1. (2). Зыгуэр 
бгъэкъуаншэу зыгуэр имеиж щΙын, къытехын. 
Исхьэкъ жыхуиΙэм хуэкΙуэрт Ιуэхур, сыту жыпΙэмэ 
зэгуэр Исхьэкъ и жэмыр Щэрданхэ ятхьэкъури 
яшхауэ щытащ, шыгъу ишэу Дзэлыкъуэ 
хъупΙэм кΙуэ пэтрэ гур щхьэпригъэхури витΙыр 
иригъэукΙати. Хъуэпсэгъуэ нур, 258. [Долэт:] Си 
мэлитΙ ятхьэкъуауэ щытащ абыхэм [Щэрданхэ]. 
Хъуэпсэгъуэ нур, 241. 2. (6). Зыгуэрым удихьэхын. 
Лейм зи псэ итхьэкъум и лейри хуэмыгъу. Гъавэмрэ 
псалъэмрэ. «Щхьэлыкъуэ», 397. Хъыджэбзу си псэр 
зытхьэкъуахэр Пшэ хужьу къуршым щхьэпырокΙ. 
Си лъэрыгъыпсыр зыΙыгъауэ. «Батырыбжьэ», 
58. Гъатхэр дахэщ, псэр итхьэкъуу, Мыващхьэ 
дыдэм тоджэгухь. Си хэку нэхъ ини сыту сщΙын? 
«Щхьэлыкъуэ», 386. 

ТХЬЭЛЭН (етхьэлэ) лъэΙ. (4). И пщэр пкъузурэ 
гъэлΙэн; Ιугъуэ сыт хуэдэхэм игъэлΙэн. Хьэрып 
къомыр зэакъылэгъу хъурэ ехудийм езэуатэмэ, 
лъабжьэкΙэ ирахри дунейр зэΙубз хъужат, 
арщхьэкΙэ дэнэ – я къурмакъейр зэроубыдри зым 
зыр итхьэлэну и ужь итщ. ХьэщΙэ лъапΙэ, 403. 
Сыщыуащ, бетэмал, уэращ япэ стхьэлэн хуеяр, – 
жиΙэу къыщригъажьэм, Чокэ кΙуэцΙыпкΙэри 
ириудащ. Щынэхужьыкъуэ, 68. СыкΙуэдащ, 
ситхьэлащ жиΙэу [Азизэ] и нэр щыункΙыфΙ 
дыдэм, Апчарэ пхъуэри къыхиубыдыкΙащ. 
Щынэхужьыкъуэ, 54.

◊ Аркъэм итхьэлэн 1. Еплъ аркъэ. Нэпсыбэм 
итхьэлэн (1). Еплъ нэпсыбэ. 

ТХЬЭЛЪАНЭ (8). Зыгуэрым жиΙар 
зэрыпэжымкΙэ шэсыпΙэ зэриувэ псалъэ. 
[Дэфэрэдж:] ИгъащΙэми «Гиппократ и 
тхьэлъанэм» сытету дунейр сохьыр, арати, и 
пэжыпΙэр зэзгъащΙэмэ сфΙэфΙу, сыщΙоупщΙэ: – 
Сыту пΙэрэ цΙыхубзым и лажьэр? Лъапсэ, 9. И 
тхьэлъанэр тхущ зэрыхъур – Ιэпхъуамбитхущи 
лΙыр щымыуэ. Сингх жыхуаΙэр. «Батырыбжьэ», 91. 
Абы [Нурхьэлий] дыщэ зэримыгъэпщкΙуар ΙупщΙт, 
и тхьэлъанэми зыкΙи пцΙы хилъхьэртэкъым. 
Хъуэпсэгъуэ нур, 155. 

◊ Тхьэлъанэ гъэпэжын (1). ЖыпІар 
бгъэпэжыжын, уи псалъэ утетыжын. Ар 
джатэпэкΙэ зэΙещΙэ, ЗэΙищΙами лΙыр йофэжыр, 

Ιубыгъуитхум мы нэхъ мащΙэу – Зи тхьэлъанэр – 
егъэпэжыр. Сингх жыхуаΙэр. «Батырыбжьэ», 91. 
Тхьэлъанэ щΙын (8). Тхьэ Іуэн. Ар зылъэгъуам 
[бэлшэвычхэм псым я зэпрыкΙыкΙар] езыр 
хуэзауэ тхьэлъанэ ищΙырт. Хъуэпсэгъуэ нур, 
239. Тхьэлъанэ ещΙ кулак илъагъу мыхъуу, 
арщхьэкΙэ зыхуэкΙуам и фΙэщ мыхъуурэ, 
зыхуейр щΙалэм къыпкърехри къеутΙыпщыж: 
«Хъунщ, кΙуэжи, еджэ, дэ дыпхуей щыхъуам 
и деж укъэдгъуэтынщ», – жеΙэри щΙалэ делэр 
къегъэгугъэ. Зи лъэрыгъыпс тΙыгъа, 530. 

ТХЬЭЛЪЭІУ (21). Тхьэм и фΙыщΙэу, и Ιэмыру 
ябж ехъулΙэныгъэ, къыхэхъуэныгъэ къэхъуахэм 
е зыщΙэхъуэпсхэм щхьэкΙэ ерыскъышхуэ 
къыщаΙэт зэхыхьэ, зэхуэс. Ар къысхуимыхуэм, 
солъаΙуэр: Пщыхьэщхьэм гупхэр зэхуэсрэ 
Фадэбжьэр фΙэтмэ хъуэхъуфΙкΙэ, Фэ къыфхэтыну 
насыпыр Зылъымысауэ зауэлΙым ТхьэлъэΙум и 
цΙэ къыщифΙуэ, ГуфΙэгъуэ махуэу тхьэлъэΙур 
ЗауэлΙ лΙэныгъэм къихьащи. Сэ сщΙэркъым зауэм 
никΙыжу. «Шум и гъуэгу», 63. Ар яфΙэтелъыджэу 
тхьэлъэΙум хэту ТхьэщΙагъыжь щΙэт къомыр 
пэщэм и ужь иту Дэфэрэдж и унэм зэрыхьащ. 
Лъапсэ, 120. Абы ещхьу сыкΙуэжын, уи анэр 

ТХЬЭЛЪЭІУПІЭ (1). Тхьэ щелъэΙун щхьэкΙэ 
хухаха щΙыпΙэ. А мэзыжьым ТхьэщΙагъыжькΙэ 
еджэрт, игъащΙэм тхьэлъэΙупΙэу къуажэдэсхэр 
щызэхуэсу. Лъапсэ, 30. 

ТХЬЭМАДЭ (79). 1. (19). Ιэтащхьэ, унафэщΙ. 
Диданхэ я тхьэмадэу плъагъури къызэщΙэплъауэ 
пщΙэнтΙэпсыр къехуэхырт. Щынэхужьыкъуэ, 
11. Хъыджэбзым и адэ-анэм уемыупщΙыу операцэ 
пщΙыныр къезэгъыртэкъым, абы нэмыщΙыжуи, 
и адэр район тхьэмадэу щытеткΙэ, къайгъэ 
къригъэкΙынкΙэ мэхъур. Лъапсэ, 13. Военнэр колхоз 
тхьэмадэм еплъащ, плъагъуркъэ хъыджэбзым 
«зызэрищΙыр», жиΙэ хуэдэу. Нал къута, 269. 2. 
(21). Ешхэ-ефэу зэхэс цΙыхухъухэм я нэхъыжь, 
унафэщΙ. Тхьэмадэм блэгъур игъэтΙылъри, 
Бзукъан къуажэу кхъузанэм текΙуэдам и хъыбарыр 
щΙидзат. Хъуэпсэгъуэ нур, 60. – ФыкΙуэ, 
фыщΙэкΙ, – жиΙэри тхьэмадэр и щхьэгъэрытми 
си гъуситΙми ящΙэгубжьащ, сэри си щхьэм 
къихьар жызоΙэ: – Сэбэп къыпхуэхъунур ныщхьэбэ 
къызэхуегъэшэс, пщыΙэ къалэм фыдэкΙи, фызэуэн 
хуэдэу зывгъэлъагъуэ. ХьэщΙэ лъапΙэ, 405. Вынд 
и къуэри яхэст, фадэбжьэ къыщаΙэт унагъуэр 
дэнэми къигъуэтрэ кΙуэ и хабзэуи, и къулыкъур 
мыщΙагъуэми зы зэман хьэΙусыпэ зратым яхэтат, 
Ιэтащхьэм и ΙупэфΙэгъуу, щакΙуэ дэкΙуэу, фадэ 
ефэмэ, тхьэмадэу ягъэтΙысрэ Ιэтащхьэм и гум 
къипсэлъыкΙыу, нэхъыжьыр езыри абы нэ лейкΙэ 
къеплъырт. Лъапсэ, 45. 3. (39). ПщΙэ хуащΙу 
зи ныбжь хэкΙуэта цΙыхухъум иризыхуагъазэ. 
«КΙапсэрыкΙуэм» «Цищ» и гъусэу Дадэм и гур 
дахэ хуащΙыр: «Рау, дэ дощΙэр уи гупсысэр, 
Дыпхуэхъунущ ΙуэхутхьэбзащΙэ, ЩΙы уи фΙэщ 
уэ, пионерхэм Пхуахъумэнущ уиΙэ хъерхэр». 
ИгукΙэ жеΙэ Рау тхьэмадэм: «Пионерхэм щΙэщхъу 
къызащΙэу Сахуэзакъым». «Тисей», 481. Къалэм 

и мэрыр уэра, тхьэмадэ? – жысΙэу сыщΙэупщΙэм. 
«тхьэмадэ» зыфΙэсщар сэ нэхърэ куэдкΙэ 
мынэхъыжьу арат. ХьэщΙэ лъапΙэ, 406. 

ТХЬЭМАХУЭ (44). 1. (2). Щэбэтым 
къыкΙэлъыкΙуэ махуэр. [Алыджыкъуэ:] 
Иджыри къэмытэджауэ пΙэ хуабэм хэлъмэ, 
сэри сыдэгъуэлъыжын, хьэмэ нобэ тхьэмахуэщ, 
езыри лэжьапΙэ сыт жиΙэу здэкΙуэн щыΙэу 
къыщΙэкΙынкъым. МелыΙыч, 444. [Алыджыкъуэ 
фызым еупщIу:] Нобэ тхьэмахуэ махуэкъэ? 
МелыΙыч, 444. 2. (42). Махуибл зэхуаку. [Дзэпщым 
Фэуаз жриIэу:] ТхьэмахуитΙкΙэ хуит усщΙыну 
жысΙащи, еуи, кΙуэж. Анка, 384. Писырыр 
быныншэми, хьэдэΙусу къихьам тхьэмахуэкΙэ 
ирикъурт. Нэгъуху, 49. Жылэр хьэжыщΙ кΙуэмэ, 
япэрауэ, Чэбэм къыщыщΙадзэри тхьэмахуэкΙэ 
хабзэм къигъэлъагъуэр ящΙэ, андез ящтар 
мыкъутащэрэт, жаΙэу тегузэвыхьу. Лыгъэ, 413. 

ТХЬЭМАХУЭ ЕНКΙЭ 1). Тхьэмахуэ псокΙэ. 
[Абу-Деруиш унэгуащэм жриΙэу:] Тхьэмахуэ енкΙэ 
дызэбгъэдэсынщ, зэгъусэу сукъым дыкΙуэнщи, 
дызыхуей щыΙэмэ, къэтщэхунщ. Кхъэлэгъунэ, 374.

ТХЬЭМБЫЛ (3). анат. ЦΙыхумрэ тхы 
къупщхьэ зиΙэ псэущхьэхэмрэ зэрыбауэ 
орган. [Яков Борисович Иринэ зыхуигъазэу:] Уи 
сабийм и тхьэмбылым щΙыΙэ хыхьауэ уэ зыгуэр 
щхьэ жумыΙэрэ? Нал къута, 282. Данэ цΙыкΙу и 
тхьэмбылыр иубыдащи, бэуапΙэ къритыркъым. 
Нал къута, 277. 

ТХЬЭМБЫЛ ЗЭКΙЭРЫЩΙА (1). Тхьэмбылым-
рэ тхьэмщІыгъумрэ зэгъусэу. Я Ιэр зэрыΙэтауэ 
[цΙыхухэм] гушыΙэн щагъэтыртэкъым: – Тхьэм-
был зэкΙэрыщΙар Исхьэкъ етарэ, Жыраслъэн деж 
гъэкΙуамэ хъунт… Мазэ ныкъуэ щхъуантΙэ, 653. 

◊ Тхьэмбыл зэкΙэрыщΙакIэ еуэн (4). Зыгуэр 
гъэлъеин, удын едзын. [Мэсхьуд:] Кулачхэм я 
пхэм нобэ тхьэмбыл зэкΙэрыщΙакΙэ еуэнущ. Мазэ 
ныкъуэ щхъуантΙэ, 646. – АтΙэ, Ιэ тΙэтыну 
аращ къэнэжари Ιэ дывгъэΙэт, – жиΙэри Нахъуэ 
жылэм къахэплъащ, – Жыраслъэн дахэкΙэ жылэм 
къыдыхьэжрэ, и унэм къэкΙуэжмэ нэхъыфΙ, 
хьэмэрэ и пхэм тхьэмбыл зэкΙэрыщΙакΙэ деуэрэ 
къыдэдмыгъыхьэмэ нэхъыфΙ? Мазэ ныкъуэ 
щхъуантΙэ, 653. – Уа, тхьэмбыл зэкΙэрыщΙакΙэ 
дауэ узэреуэнур, езыр къырым ису? – жиІэри 
зыгуэрым зэІущІэр игъэдыхьэшхащ. Мазэ ныкъуэ 
щхъуантΙэ, 653.

ТХЬЭМБЫЛЫФЭ (7). Плъыжь фагъуэ, 
хужьыфэ зыщΙэлъадэ плъыжь. Езы Абу-
Деруиши и унэгуащэм мрамор фΙыцΙафэмрэ 
мрамор тхьэмбылыфэмрэ я дахагъэм дихьэхыу 
зэрыщытар и гум къэкΙыжати, щыгуфΙыкΙащ: 
«А мывэ зэмыфэгъуитΙыр зэхэлъу зы сатырыр 
фΙыцΙэу, зы сатырыр тхьэмбылыфэу мэжджытыр 
езгъэщΙмэ, дахащэ мыхъун уи гугъэ?» Кхъэлэгъунэ, 
376. [Мариам:] Кофтэ тхьэмбылыфэм ит мет 
цIыкIу закъуэр къытелъэту пщампIэ тIэкIур, и 
бгъэр къыщIигъэщу ирикъуэкIыу, фадэмэ гуэри, 
дыхумэм нэмыщI, къыщысщIихьэм, къэсщIащ ар 
[Назифэ] ныжэбэ здэщыIар. Лэчымэ, 394. Дыгъэр 
къурш щΙыбагъым щыкъухьэм къуэ кΙуэцΙым 

пшапэр щызэхэуащ, пшэ тхьэмбылыфэу щытами 
фΙыцΙафэ къатеуащ. Нал къута, 271. 

ТХЬЭМПЭ (37). Жыгым къыпыкІэ пщΙащэ. 
Къыщысым гъатхэр – жыг лъабжьэншэм КъэпцΙауэ 
тхьэмпэ къыпищΙат. Дзэл. «Дамыгъэ», 96. 
Губгъуэм ит псори зэплъэкΙыу Я пщыΙэм пΙащΙэу 
мэкΙуэж, Уэшх ткΙуэпс зырызхэр къэпΙэнкΙыу 
Удз тхьэмпэм техуэм еукъуэнш. Гъэмахуэ уэшх. 
«Бгы лъапэхэм деж», 110. Уэшхыр тхьэмпэм 
къаполъэлъыр, Пхъэщхьэмыщхьэр плъыжьу лащ. 
Бжьыхьэ мэз. «Мывэ хуабэ», 80. 

ТХЬЭМЩΙЫГЪУ (1). ЦΙыхумрэ псэущхьэхэмрэ 
я органу зэзыр къэзыгъэхъур. [Бэтокъуэ:] – 
ТхьэмщΙыгъу егъэшх! Хъуэпсэгъуэ нур, 251. 

ТХЬЭМЩΙЫГЪУНЫБЭ I (1). ТхьэмщΙыгъурэ 
щэрэ зэхэубауэ, бжьын, шыбжий сыт хуэдэ хэлъу 
кΙэтΙий гъумым иракуэу ягъавэ шхыныгъуэ. 
Езыми [Мэсхьуд] тхьэ иΙуэрт фейдэуэ 
къригъэщΙыр тхьэмщΙыгъуныбэу. Мазэ ныкъуэ 
щхъуантΙэ, 632. 

ТХЬЭМЩΙЫГЪУНЫБЭ II (16). «Хъуэпсэгъуэ 
нур», «Мазэ ныкъуэ щхъуантΙэ» романхэм хэт 
Мэсхьуд фΙаща цΙэ лей. «ТхьэмщΙыгъуныбэ» 
Мэсхьуди къуэгъэнапΙэм къуэст. Хъуэпсэгъуэ 
нур, 194. – ЗыфΙэемыкΙур иремыдаΙуэ, – 
жиΙэри ТхьэмщΙыгъуныбэкΙэ зэджэ Мэсхьуди 
къахэгуоукΙащ. Хъуэпсэгъуэ нур, 241. Езым [Мусэ] 
нэхърэ Мэсхьуд нэхъыбэ зэрищΙэри къыгуроΙуэ, 
ауэ ТхьэмщΙгъуныбэр зытригъэкΙуэнукъыми 
къогубжь… Мазэ ныкъуэ щхъуантΙэ, 507. 

ТХЬЭМЫЩКΙАГЪЭ (7). Мылъку 
бгъэдэмылъыныгъэ. Фи тхьэмыщкΙагъэми 
тесщΙыхьащ, ныбэ нэщΙу мэзым къэвущыхьу 
фызэрыщΙэтыр зымыщΙэр сэра фи гугъэ? Кхъухь 
пхэнж, 501. Зэзэмызэ бдзэжьей яхьри ТΙури 
къалэм зэдыдокΙуэ, Ахъшэ мащΙэщ къыщΙахыфри 
ТхьэмыщкΙагъэр, сыт, къатокΙуэ. «Бдзэжьеящэм 
ипхъу», 146. ЦΙыху тхьэмыщкΙагъэ, пщылΙыпΙэ, 
Пщым я удыну тшэчахэр, Аракъэ уэркъхэр 
нэхъапэм «Къэбэрдей хэкукΙэ» зэджахэр. 
ЗэкъуэшитΙ. «Бгы лъапэхэм деж», 99. 

ТХЬЭМЫЩКΙЭ (8). 1. (1). Къулейсыз, мылъку 
щΙагъуэ зыбгъэдэмылъ, хуэмыщΙауэ, куэдым 
хуэныкъуэу псэу. [Къэрэлъашэ:] – Мыр лΙо, Кулисум 
ЦΙыкΙущэ тхьэмыщкΙэм укΙэлъыкΙуэу къэбгъэзэжа 
хуэдэу сыту хуабжьу ухэплъэрэ? Нэгъуху, 34. 2. (7). 
ГущΙэгъу зыхуэфащэ. Къыхуихьауэ, мес, бжэнышэ 
А хъыджэбзыр ирегъафэ, Хъуащ тхьэмыщкΙэр 
къарууншэ, Езы щΙалэм ещΙ унафэ: - Ефэ, си псэ, зы 
Ιубыгъуэ, «Тисей», 494. Уи анэжь тхьэмыщкІэри, 
Уареда, Уэрэдым ныдогызри, Уареда… Гущэкъу 
уэрэд. «Щхьэлыкъуэ», 389. Къетау цΙыхубзым 
дежкΙэ еплъэкΙащ [молэм жриΙэу]: – Мо 
тхьэмыщкΙэр плъагъурэ? Лъапсэ, 62.

ТХЬЭРЫКЪУЭ (3). Зи лыр цΙыхум яшх, 
инагъкΙэ къуаргъым нехьэкъехуэ къуалэбзу. Зым 
дахагъкΙэ хуэмыныкъуэу, Армяниным дыжьын 
защΙэу Хужьу тесу мес тхьэрыкъуэр Кхъухь 
ищΙакъэ ΙэпщΙэлъапщΙэу. Лъэпкъхэм я тыгъэ. 
«Партыр ди пашэу», 55. ДыгъужьыгукΙэ ягъэшхакъэ, 
ЖыпΙэу мэхъур Ιейр и жагъуэ, Мыр тхьэрыкъуэм 

къадэхъуакъэ, ЖаΙэу зэми ягъэщΙагъуэ Ιэдэбыгъэу 
щΙалэм хэлъыр, И гуапагъэу и гум илъыр. «Тисей», 
501. Асыхьэту уэгум тхьэрыкъуэ хужь из хъуа 
хуэдэт. Щынэхужьыкъуэ, 63. 

ТХЬЭРЫКЪУЭФ (4). Тхьэмпэ бгъуэшхуэхэр 
зиΙэ удзыжь. – Сэри моуэ согупсыс, – жиΙэри 
гупым къахэкΙиикΙащ зы лΙы пщэ гъур кΙыхь, 
баш токъумакъым ещхь и щхьэм упщΙэ пыΙэжь 
къыфΙэкъуарэ упщΙэ пыΙэр тхьэрыкъуэфым хуэдэу 
къелэлэхыу. Хъуэпсэгъуэ нур, 80. Тхьэрыкъуэфым 
хуэдэу къокΙыр И тхьэкΙумэр, мэкъу дыгъэлу ПыΙэ 
къуацэм къыщΙэлэлу. «Тисей», 506. Думэсарэ упщΙэ 
лъей зыщыгъ шыгухум дежкΙэ плъэмэ, абыи и упщΙэ 
пыΙэжь мыгъуэр, гъэмахуэ тхьэрыкъуэф хуэдэ, 
къелэлэхыу щытщ, иΙыгъыр ΙэщΙэхунщ жыпΙэу. 
Мазэ ныкъуэ щхъуантΙэ, 566. 

ТХЬЭРЫΙУАПΙЭ (3). Пасэ зэманыжьым 
суд щащΙэу е тхьэлъанэ щату щыта щΙыпΙэ. 
Аушкъаныр Сэ си тхьэрыΙуэщ, Си тхьэрыΙуапΙэр 
Си Аушджэрджщ, Алыдж и унэр Си щΙасэ 
унэщ, Бадинокъуэр Къысхудэмыхьэхым, Бэлыхь 
хэмыкΙыр Сэ къыфхэзмылъхьэм. «ЩΙалэгъуэ 
щΙыналъэ», 422. Инус хьэжым и хьэжы пыΙэ 
плъыжьыр шэщым щΙэлъщи ар Нурхьэлий 
щхьэритΙагъэрэ тхьэрыΙуапΙэм кΙуамэ нэхъыфΙт. 
Хъуэпсэгъуэ нур, 151. 

◊ ТхьэрыΙуапΙэм ишэн (1). Тхьэ щаІуэ щІыпІэ 
шэн. Нурхьэлий тхьэрыΙуапΙэм ирашэу Хъалилхэ 
я къурΙэнымкΙэ тхьэ щрагъэΙуам – арат абы 
л

ТХЬЭРЫІУЭ (10). Зыгуэрым жиΙар 
зэрыпэжымкΙэ шэсыпΙэ зэриувэ псалъэ. 
ХьэгъуэлΙыгъуэ дахэу Уэрэдыр щагуэшкΙэ, 
Шэсу къэмыувым И тхьэрыΙуэ псалъэр Пэжу 
къамылъытэт. Уэрэдгъэшэс. «Дамыгъэ», 
212. ТхьэрыΙуэр лъыпсмэ, ягъэпэж. Лъы уасэ. 
«Щхьэлыкъуэ», 398. Аушкъаныр Сэ си тхьэрыΙуэщ, 
Си тхьэрыΙуапΙэр Си Аушджэрджщ, Алыдж и унэр 
Си щΙасэ унэщ, Бадинокъуэр Къысхудэмыхьэхым, 
Бэлыхь хэмыкΙыр Сэ къыфхэзмылъхьэм. 
«ЩΙалэгъуэ щΙыналъэ», 422.

◊ ТхьэрыIуэр къутэн (1). ТхьэрыIуэм епцIэжын. 
Елдар жыхуиIам емыувэлIэну тхьэ щиIуэжами, и 
тхьэрыIуэр имыкъутэну Iэмал иIэтэкъым, сыту 
жыпIэмэ и нэр ахъшэм къыхуикIырт, и гъащIэм 
зыщIэхъуэпсыр ахъшэт, арщхьэкIэ сыкъаубыдын, 

ТХЬЭУСЫХАФЭ (21). Тхьэусыхэ, лъэΙу 
зыпылъ мыарэзыныгъэ. Зи тхьэусыхафэ кΙыхьым 
я деж кΙуэурэ [Локотош] я псэукΙэ зригъэлъэгъуащ, 
зыхуэныкъуэмкΙэ дэΙэпыкъуну къигъэгугъащ. Нал 
къута, 253. Абы [гъунэгъухэм] я тхьэусыхафэр 
къызыхэкΙар нэгъуэщΙт. Хьэсэпэхъумэ, 417. Щыми 
яΙэщ тхьэусыхафэ, Щыми Ιэджэ щыпыхьакъэ? 
«Индийскэ поэмэ», 359. 

ТХЬЭУСЫХЭН (мэтхьэусыхэ) лъэмыΙ. 
(29). Мыарэзыныгъэрэ лъэΙукΙэрэ зыгуэрым 
и пащхьэм ихьэн, тхьэусыхафэ гъэшын. Абы 
иригузавэу Кодоевым и гур куэдым жати, и 
жьэм къыжьэдэхуащ: [Кодоевым:] – Къэбэрдейр 
мытхьэусыхэну си фΙэщ хъуркъым, – жиΙэри, 

арщхьэкΙэ Берие абы щхьэкΙэ гузавэртэкъым; 
къыпыгуфΙыкΙыу къеплъэкΙащ: – Я хэку 
къиднэжащи, ирегуфΙэ. Лъапсэ, 88. – Сыту 
сынасыпыншэ, Думэсарэ, - жиΙэу тхьэусыхэрт 
Нурхьэлий, – Алыхьыр зэуар сэращ. Хъуэпсэгъуэ 
нур, 149. Якъуб деж кΙуэуэ капитаным щхьэкΙэ 
тхьэусыхаи къахэкΙащ, арщхьэкΙэ Локотош 
зытетым яхутекΙакъым. Нал къута, 253. 

ТХЬЭШХУЭ  (1). Тхьэхэм я тхьэжу адыгэхэр 
мэжусий диным щитым къалъытэу щыта. 
ИужькΙэ псалъафэу къахуинауэ Алыхьым 
щхьэкΙи щыжаΙэ щыΙэщ. [Думэсарэ:] – Я 
сэ си тхьэу си тхьэшхуэ, сыт мыгъуэ уигу 
къыщΙыдэбгъар?. Хъуэпсэгъуэ нур, 274.

ТХЬЭШЫРЫПХЪУ (2). Егъэлеяуэ дахэ; 
дахащэ. Дахагъ бгъэдэлъым щхьэкІэ тхьэ быным 
палъытэ. Назифэ хъыджэбзыпΙэ иувауэ, мыбы 
сыт дэбгъуэн жыпΙэу, фΙэрафΙэщ, гуакΙуэщ, 
тхьэшырыпхъум хуэдэщ, уи гъусэу уэрамым 
удыхьэмэ, узыхуэзэр къомыплъыну Ιэмал иΙэкъым. 
Лэчымэ, 393. Исуф жьырытэджти, сэ щэху цΙыкΙуу 
Назифэ дежкΙэ сыщΙохьэ: – Ушха мыгъуэкъым 
уэ нобэ лъандэрэ, си тхьэшырыпхъу цΙыкΙу – 
жысΙэу си пхъум сыщхьэщыува щхьэкΙэ нэкΙэ 
къызэплъыркъым, и щΙыбагъыр къысхуигъэзауэ 
хэлъщ. Лэчымэ, 395.

ТХЬЭЩΙАГЪЫЖЬ (4). «Лъапсэ» романым 
къыхэщ жыгей мэзым и фΙэщыгъэцΙэ. А мэзыжьым 
ТхьэщΙагъыжькΙэ еджэрт, игъащΙэм тхьэлъэΙупΙэу 
къуажэдэсхэр щызэхуэсу. Лъапсэ, 30. Зэзэмызэ 
махуэшхуэ гуэр къэхъуарэ ТхьэщΙагъыжькΙэ зэджэ 
жыгей мэзым кΙуэмэ, е си адэр зыщΙыпΙэ яшэмэ, 
кΙыщым къыщΙэмыкΙыу щΙэтщ мэлъащэри. 
Лъапсэ, 102. Къуажэм дэсыр я унэм щΙэмызагъэу 
къызэхуэсат хьэгъуэлΙыгъуэм хэмытым и махуэ 
мыгъуэти, фызышэр узэрыхуейм хуэдэ хъуащ, 
къуажэ гъунэм ТхьэщΙагъыжь пэмыжыжьэу 
губгъуэшхуэм шыгъажэ щащΙащ, дэ цΙыкΙу бла 
защΙэу ныпыр зэфΙахьу. Лъапсэ, 117. 

ТХЬЭЩΙЫЖЫН: ◊ напэр тхьэщΙыжын (5). 
Еплъ напэ I. 

ТХЬЭЩΙЫН (етхьэщΙ) лъэΙ. (13). ПсыкΙэ 
къабзэ щΙын. Унэр зэлъыΙуахырт, щхьэгъубжэр 
ятхьэщΙырт. Хъуэпсэгъуэ нур, 212. ИлынцΙми 
мафΙэм лэгъуп хужьыр, Сэ къыспэщыткъэ псыхъуэ 
Ιэджэ, Бий псыхъуэ псыншэм шэрхъ лъэужьым Ит 
псыкΙэ птхьэщΙмэ, ар гъуэзэджэщ. Лэгъуп цΙыкΙу. 
«Шум и гъуэгу», 50. ЦΙыху мыгъыфауэ игъащΙэм, 
Сыгъынущ нэпсыр мыухыу, ТолъкъункΙэ нэпкъыр 
итхьэщΙу, Ар псышхуэу ди щΙым щежэхыу, А 
псым и гъыбзэр уэрэду КъэбэрдеищΙым щиΙэту. 
Ноябрым и 4-м 1942 гъэм. «Шум и гъуэгу», 18. 

◊ НэпскΙэ тхьэщΙын 2. Еплъ нэпс. 
ТХЬЭΙУ (1). Гъуэншэдж щхьэпс щΙэупΙэр 

зыхуэзэ къэухь. Дорофеич, и гъуэншэдж тхьэΙур 
ΙитΙкΙэ иΙыгъыу, къажэрт, и нитΙри къихуу… 
Мазэ ныкъуэ щхъуантΙэ, 625. 

ТХЬЭΙУХУД (40). ЦΙыху дахэ дыдэ. Сэ 
тхьэΙухудым сыхуэзами, Джэгуалъэ сщΙыну сигу 
илъакъым. Уэрэдибл. «Дамыгъэ», 215. ЦΙыхубз 
къыщыхъум я хуэдэ Зи тхьэΙухуди щымыΙэу 

Дахагъэ къабзэр телъыджэт, УэрэдкΙи ахэм 
къатекΙуэ ЩΙыр къэпкΙухьами щымыΙэт, 
ΙэщΙагъэм хуэдэт а лΙыгъэр. «ЩΙалэгъуэ 
щΙыналъэ», 411. Иджы хьэщΙэм и нэм къыфΙэна 
хъыджэбзыр абы и шу лΙыгъусэм ягъэгъуэщэнукъым, 
Ιэтащхьэр гъуэлъыжыну пэшым щыщΙыхьэжым, а 
цΙыхубз тхьэΙухудым пΙэр ищΙыжу ирихьэлΙэнущ. 
Лъапсэ, 90. 

ТХЪАПΙЭ (3). Тхъэжу, зыхуей ягъуэту щыпсэу 
щΙыпΙэ. [Къыдырым:] Ар мытхъапΙэтэмэ, 
къуалэбзур абыкΙэ кΙуэрэт? Кхъухь пхэнж, 504. 
ТхъапΙэм и лъагъуэр хэзышынур къыджеΙэж, – 
жери дыгъужь щхъуэжьыр къоув, кхъухьыпщым 
жиΙар абыи и гум зэрыримыхьар уигъащΙэу. 
Кхъухь пхэнж, 505. 

ТХЪЭГЪУЭ (5). Зэгъэпэща, тыншыгъуэ. 
Муслъымэным я дуней тхъэгъуэр мащΙэми, я 
ахърэтыр нэхущ, модрейхэм Алыхьыр еуащи, 
я гъащΙэр дахэми, я ахърэтыр жыхьэнмэщ…
Хъуэпсэгъуэ нур, 147. Зи лΙыгъэр бащэу, цΙэрыΙуэу 
ЩΙыхьышхуэ зиΙэ ди адэжьхэм, Нэхъ лъапΙэ 
зыри щымыΙэу Дыкъэзылъхуахэу ди анэжьхэм Я 
тхъэгъуэр нэхъри куэдыну; Ялъысу Ιыхьэм нэхъ 
бжьыфΙэр, ГуфΙэгъуэр зи бэр я быну Щытыныр 
сфΙэфΙу сэ софэр. ИлъэсыщΙэм папщΙэ. «Бгы 
лъапэхэм деж», 120. КъурΙэным итщ, – жиΙэри 
Сэид псалъэм къыдэкΙуэу хъыбар гуэри жиΙащ: 
«Зэгуэр Алыхьталэр цΙыху цΙыкΙум еупщΙат: 
«Дыщэр адэкΙэ-мыдэкΙэ къыдэлъэлъу дунейм 
фытетым нэхъыфΙ хьэмэ фи тхъэгъуэр ахърэтым 
щывгъуэтым нэхъыфΙ?». Хъуэпсэгъуэ нур, 146. 

ТХЪЭЖУ (1). нареч. Зыхуейуэ хъуар игъуэту, 
зыми хуэмыныкъуэжу. [Мыщэм:] – Сэ сытхъэжу 
сыкъэкΙуакъым, СомэжалΙэ, бажэжь цΙыкΙу. «Бажэ 
пшынэ», 4. 

ТХЪЭЖЫГЪУЭ (5). Къызыхуэтыншэ; 
егъэлеяуэ фΙыуэ псэуныгъэ. Уэлбанэ махуэр 
щΙэпытхъщ, фызым я тхъэжыгъуэр къэбгъавэщ 
жаΙэкъэ, уи щΙэп тхъыныр зэфΙэкΙами, къэбыр 
вагъэнкΙи мэхъу, – жиΙэри гъэру цΙыхубзыр 
къэзыхьар лъапэкΙэ къецырхъащ. Лъапсэ, 31. 
Фызым и тхъэжыгъуэр къэб гъавэщ, жи. Кхъухь 
пхэнж, 508. Бдзэжьей къуэлэн къапэщΙэхуэмэ, я 
тхъэжыгъуэт. Хъуэпсэгъуэ нур, 50. 

ТХЪЭН (матхъэ) лъэмыΙ. (8). Къызыхуэтыншэу, 
зыхуейр игъуэту псэун. КъыпхуэмыщΙэу лΙэри 
тхъэри Жэщым псори зэщΙеубыдэ. «Тисей», 
502. И гъуэгум ещхьщи и сурэтыр, ЩΙы щΙагъ 
щылъыхъуэр сытми тхъа? Жыг лъабжьэ. 
«Дамыгъэ», 105. 

ТХЪЫН (етхъ) лъэΙ. (2). И фэр тетхъын. Уэлбанэ 
махуэр щΙэпытхъщ, фызым я тхъэжыгъуэр 
къэбгъавэщ жаΙэкъэ, уи щΙэп тхъыныр зэфΙэкΙами, 
къэбыр вагъэнкΙи мэхъу, – жиΙэри гъэру цΙыхубзыр 
къэзыхьар лъапэкΙэ къецырхъащ. Лъапсэ, 31. 
Псом хуэмыдэу Дэфэрэдж и гум къридзэр и 
анэр арат, абыи ΙэщΙагъэкΙэ хэт къытекΙуэн 
жыуигъэΙэу сыт ищΙыскΙи ΙэкΙуэлъакΙуэт: щΙэп 
зэхуихьэсынт, игъэцΙынэнт, итхъыжынти, 
чэтэн ищΙырт, щэнджащэм езыр дэсыжу, щΙэгъэж, 
шэцыкуэ сытхэр зэрызэΙэпихыр и хъыджэбз 

цΙыкΙум иригъэлъагъуу, зэми цеищэ шэнтым 
щытригъэтΙысхьэ къэхъурт. Лъапсэ, 111. 

ТХЪУ (6). Шатэ е тхъуцΙынэ ягъэвэжу 
къыхах дагъэ. Къыщежьэжым, жэщ кΙыфΙщи, 
сыкъалъагъункъым, жиΙэри гум кхъуей кΙадэрэ 
тхъу бошкΙэ цΙыкΙурэ къригъэуващ, мэкъу 
тΙэкΙуи трилъхьэжри къуажэмкΙэ къиунэтΙащ. 
Къалэн, 428. Гуэдз зиΙэм и гуэдзыр къишэрт, 
мэл зиΙэм арат – лы къаритырт, тхъу, дагъэ, 
кхъуей – зи къатена щыΙэкъым жаΙэр къатащ. 
Щынэхужьыкъуэ, 45. [Къулым:] УΙэгъэ хъуахэр шэ 

◊ Форэ тхъукΙэ гъэшхэн (5). Еплъ фо. 
ТХЪУЭПЛЪ (5). Плъыжьыфэ; плъыжьрэ 

кхъуэщыныфэрэ зэхэту. Мэ, си псэ тΙэкΙу, – жиΙэу 
Рахьим къыпыгуфΙыкΙыу Дисэ къыхуэгузавэрт, 
щΙакхъуэ инхэм нэхъ тхъуэплъ къигъуэтыну 
хэплъэрт. Хъуэпсэгъуэ нур, 130. Машинэм 
хэлъ абджхэр егъэжэхати абы зэгуэбэтыжауэ 
ис лΙы тхъуэплъышхуэм и щхьэр къригъэжащ, 
зэрынэкΙутΙэр плъагъуу и щхьэфэкъур 
къызэщΙэплъарэ пщΙэнтΙэпсыр къехуэхыу: – Сэлам 
алейкум. КΙапсэ кΙапэ, 5. Щышынэм и гур, пэжщ, 
ирехыр, И нэкΙукΙэ тхъуэплъми и Ιэр щΙыΙэщ. 
ЛΙэныгъэ. «Мывэ хуабэ», 204. 

ТХЪУМБЭ (2). Псы, шэ с.ху. ткІуаткІуэхэм 
къащІ бырыб. Псы къииным и тхъумбэр Сэ силъкΙэ 
утхъуамэ, Си гуауэр толъкъунхэм Нэпкъ псоми 
хуахьынт. ЗэныбжьэгъуитΙ. «Шум и гъуэгу», 33. 
КъобыргъукІыр аргуэру Тхъумбэр тепщІыпщІэу 
мэтхытхэ… Толъкъун. «Бгы лъапэхэм деж», 111. 

ТХЪУН (мэтхъу) лъэмыΙ. (29). Щхьэц, пащΙэ-
жьакΙэм яΙа фэр кΙуэду хужь хъун. Ар пΙуатэм 
угуфΙэу Иныкъуэм йокΙуэкΙ, Гупсысэм зэм уихьу 
Дэп плъыжьу зэм уоплъ, Иныкъуэм макъыншэу 
Щхьэц тхъуахэр йокъуэкΙ, Сурэтым зэм уеплъмэ, 
Диями, лъыр къоплъ. Уигу, си анэ. «Шум и гъуэгу», 
26. Зэгуэр си щхьэцри фΙыцΙэ дыдэт, Иджы щхьэц 
тхъуами сесэжащ. Зэгуэр си щхьэцыр фΙыцΙэ 
дыдэт. «Вагъуэ махуэ», 361. Уи жьакΙэ тхъуакΙэ, 
жьы ухъуа? Жьы ущыхъур. «Дамыгъэ», 113. 

ТХЪУНЩІЫН (етхъунщΙ) лъэΙ. (2). 
Зыгуэрым кΙэрылъыр, зыгуэрым тетыр дзакΙэ 
жан гуэркΙэ кΙэрыгъэкΙын, тегъэкъэбзыкΙын, 
техын. Фыз бзаджэр, хьэщΙэ къакΙуэмэ, шыуаныр 
итхъунщΙу мэтΙыс, жыхуаΙэр си гум къэкΙащи, 
согупсысэ: нтΙэ, сытэджу сежьэжын, жызоΙэри. 
МелыΙыч, 440. Чейм кърахыжа нэужь, лыуэ фэм 
къыкΙэрынар ятхъунщΙурэ ягъэкъабзэрт, итΙанэ 
цыр тращыкΙри мэлыцыр щхьэхуэу, бжэныцыр 
щхьэхуэу зэтралъхьэ. МелыΙыч, 451.

ТХЪУРЫЖЬ (1). ДжэдыкΙэрыпщ, джэдыкΙэрэ 
фокΙэ (фошыгъукΙэ) пщауэ дагъэкΙэ ягъажьэ адыгэ 
шхыныгъуэ. ШыгукΙэ къакΙуэм махъсымэ чей, 
мэл укΙа сытхэм нэмыщΙ лэкъум, тхъурыжьхэр 
матэкΙэ кърах, шууэ къакΙуэм и уанэ къуапэм 
фΙэлъу алэрыбгъу зэкΙуэцΙышыхьа е щΙакΙуэ къекΙу 
подаркэу къызэдехь. Мазэ ныкъуэ щхъуантΙэ, 582. 

ТХЪУРЫМБЭ (15). Псы, шэ сыт хуэдэ 
ткΙуаткΙуэхэм къащΙ бырыб. Псы тхъурымбэр 
напщΙэм телъу Ιэдэб дыдэу къафΙэщΙат. 

ПсыΙэрышэр ΙэкΙэ щашэм. «Батырыбжьэ», 16. 
Ιусыпсыр къавэрт, ткΙуэпсхэр лъейуэ, Лэпс 
тхъурымбэр псывэм кърихьэкΙыу, СыгуфΙэрт сэри 
псом ялейуэ, Лэпс Ιувым и мэр къысщΙыхьэхукΙэ. 
Лэгъуп цΙыкΙу. «Шум и гъуэгу», 50. И тхъурымбэр 
и гъуэмылэу, Мывэ хуэзэми щΙегъанэ. Псыр шы 
щхъуантΙэм тесу мажэ. «Мывэ хуабэ», 208. 

ТЫ (9). щхьэ цІэп. УрысыбзэкΙэ: уэ. [Хьэбибэ:] 
«Ты свой земла не защитил, тебе на чужой земла 
только могила есть. «Уэ уи щΙыр пхъумэжыфакъым, 
нэгъуэщΙыпΙэ уэ щыбгъуэтынур мащэщ». Нал 
къута, 224. [Матренэ:] Да киш отседова, слышишь, 
ты, Лю? «ЗыΙуегъэхыт мыбдеж, зэхэпхрэ, уэ, Лу?». 
Мазэ ныкъуэ щхъуантΙэ, 555. [Астемыр Наташэ 
жриΙэу:] Ты наша дочь будешь. «Уэ дипхъу ухъунщ». 
Хъуэпсэгъуэ нур, 309. 

ТЫГЪЭ (31). Саугъэт. «Си къуэр», – жиΙэу зэ 
жиΙащи, ЩΙалэм и гум ар имыхуу, Ныбжьэгъушхуэ 
зэхуэхъуащи, ЩΙалэм Ιуэхур ΙэщΙэмыхуу Щэхуу 
йоплъыр тыгъэ гуакΙуэм, КΙэрыщΙауэ жэщи махуи. 
«Тисей», 505. Я Ιыхьэ лъапΙэу, ПΙалъэншэ тыгъэу 
Хъыджэбз дахагъэр Къытырахыжыр. «ЩΙалэгъуэ 
щΙыналъэ», 427. Къажэ, къажэ, псыΙэрышэ, 
ЩΙыΙэтыΙэр тыгъэ къэщΙ. Къажэ, къажэ, 
псыΙэрышэ. «Батырыбжьэ», 48. 

ТЫКУЭН (10). Хьэпшып, ерыскъы сыт хуэдэхэр 
щащэ унэ. Дамаск кΙуэри [Исуф] тыкуэн тΙэкΙурэ 
къалэ щΙыбым дэлъу щΙы явэнрэ яΙэти, а щΙым 
телэжьыхьу ΙэнатΙэ Ιуува щхьэкΙэ, къыпэкΙуэ 
щΙагъуэ иΙэтэкъым. Лэчымэ, 389. УΙэгъэ хъуам 
[Дэрдэхъ зэуа лIым] тыкуэным щΙэлъ Ιэщэ къомым 
щыщ къищтэу къеуэн и гугъат. Хьэсэпэхъумэ, 
419. КъэпщэхунуΙамэ, бэзэрым фΙэкΙ тыкуэн 
ущΙэкΙуэн щыΙэтэкъым. МелыΙыч, 447. 

ТЫКУЭНТЕС (4). Сату ищΙу тыкуэным 
щылажьэ. ЩΙыхуэр итыжыну и пхъур 
щΙигъэкΙуари гурыΙуэгъуэт: и адэр е и анэр 
хьэжыгъэ, дагъэ сыт жаΙэу тыкуэнтесым деж 
кΙуэмэ, ΙэнэщΙу къагъэзэжырт, Назифэ кΙуэрэ 
хъыджэбз дахэ дыдэ цΙыкΙум тхьэмыщкΙафэ 
Ιей зытригъауэрэ и щхьэр къимыΙэту елъэΙумэ, 
зи щΙыхуэ ятелъым фΙэгуэныхь хъурти, 
къигъэщΙэхъуртэкъым, зэрелъэΙуа псори 
къримытми, и ныкъуэр къритырт. Лэчымэ, 391. – 
Псыхуабэ дэс тыкуэнтесхэм зэращΙым хуэдэу 
дывгъэщΙи нэхъыфΙщ, Мусэ, – жиΙэрт Бэтокъуэ, – 
ныпищ яΙэщ: зыр плъыжьу, зыр удзыфэу, ещанэр 
пащтыхь ныпыжьыр арщ. Хъуэпсэгъуэ нур, 250. – 
Тыкуэнтес ФΙыцΙэ деж щыΙэщ [бжэ дэкΙуеипΙэм 
тетым жэуап иратыж]. Хъуэпсэгъуэ нур, 322. 

ТЫКУЭНТЕТ (3). Еплъ тыкуэнтес. 
Тыкуэнтетыр къэпсалъэри «урыс фочщ» жиΙащ. 
Лъапсэ, 107. Ιэщэ-фащэ щащэ тыкуэным 
щΙыхьэри, фочу щΙэлъым хэплъыхьурэ, нэхъ игу 
ирихьар къыхихати, тыкуэнтетым еупщΙащ: 
«Фочыр шэрыуэу уэрэ?». Лъапсэ, 107. 

ТЫКЪЫР (6). Пкъыгъуэ быдэ гуэрым 
къыгуэуда, къыгуэхуа Ιыхьэ мыин. Ауэрэ Гуэбэшы 
хьилагъэ гуэр и гум къэкΙати, кхъуэл тΙэкΙу 
къигъуэтри, зыми иримыгъащΙэу и ныкъуэр 
ишхащ, къэнэжа тΙэкΙур игъэпщкΙури, лэпс 

къахьауэ щагуэшым, езым и шынакъым итым 
лы тΙэкΙу хэлъыр хишхыкΙри, кхъуэл тыкъырыр 
хидзащ. Хъуэпсэгъуэ нур, 173. Кхъуей тыкъыр 
тΙэкΙурэ лэкъумрэ къыщыΙэрыхьэм [Дэфэрэдж], 
абы фΙэкΙ зыхуей дунейм темыт и гугъэжат. 
Лъапсэ, 55. ФΙамыщΙ тыкъыру унэ жьэгур 
къэзыгъэлъагъуэр Тембот пэгъунэгъути абы нэхъ 
щыгуфΙыкΙащ. Мазэ ныкъуэ щхъуантΙэ, 565. 

ТЫЛ (1). УрысыбзэкΙэ: зауапΙэм Ιутхэм я 
щΙыбагъкΙэ (лъэныкъуитΙымкΙи) къыдэлъ 
щΙы. Газетым и редакторыр къеджамэ, псори 
къигъанэрти кΙуэрт, а цΙыхубзыр дивизием 
я тылым щилъагъунути, Ιэмал имыгъуэтмэ, 
Къазыхъуэ Мухъутар и фочыр къищтэрти, 
ежьэрт: сыкΙуэнщ, нэмыцэм сеуэнщ, жиΙэу. 
Щынэхужьыкъуэ, 69. 

ТЫН (ет) лъэΙ. (76). Зыгуэрым зыгуэр 
ΙэщΙэгъэхьэн, ей щΙын, саугъэт хуэщΙын. Бэлътоку 
фэеплъу къызэптам Абдеж и кΙапэр лъым илащ. 
Фэеплъ бэлътоку. «Шум и гъуэгу», 59. – Къащти 
ахъшэ – псы уэстынущ, Вагъуэ къэптыр сыту 
сщΙын? ПщΙыхьэпΙэ. «Батырыбжьэ», 72. [Дзэшу 
щIалэм жриIэу:] КΙапсэ кΙапэр зищΙысыр бжесΙэнщ: 
Ιулъхьэ птынумэ, ΙуэхутхьэбзэкΙэ узэлъэΙум 
занщΙэу епт хъунукъым. КΙапсэ кΙапэ, 15. 

ТЫНШ (31). плъыф. ПсынщΙэ, мыхьэлъэ, 
мыгугъу. Езы Абу-Деруиш лΙы лъахъшэ гъурщ, 
лΙы есщ, ΙэпсынщΙэлъэпсынщΙэщи, мащэм 
ехыурэ мэгъуэлъри йоплъ тыншрэ мытыншрэ. 
Кхъэлэгъунэ, 379. КΙапсэр ялъэщΙмэ, нэхъ тынш 
хъунщ, – жиΙэрт Тембот. И къуэш нэхъыщΙэм 
игу дахэ хуищΙу. Хъуэпсэгъуэ нур, 96. Ιуэху 
тыншкъым Къэбэрдейр зи ужь ихьар. Мазэ ныкъуэ 
щхъуантΙэ, 502. 

ТЫНШУ (49). нареч. ПсынщΙэу, хуэшэрыуэу, 
гугъу демыхьу. [Псэущхьэм:] Шыхулъагъуэм 
дытетурэ утшэнущи, укъеплъыхмэ щΙылъэр 
тыншу уолъагъур. Тепщэч къэзылъэтыхь, 
186. ИпэкΙэ уплъэмэ, лъагъуэр мэз чыцэ 
тΙэкΙум хэкΙуэдэж щхьэкΙэ, къакΙуэр тыншу 
къэплъагъунут. Лъапсэ, 70. Старшынэр къокΙуэж 
щыжаΙэм, зыкъоми Гъуумар и чырбыш унэм нэсри, 
жэщым бжэр хаудащ, унэр зейр нэхъ тыншу 
щΙыхьэжынщ, жаΙэри. Хъуэпсэгъуэ нур, 287. 

ТЫНШЫГЪУЭ (1). Мамыру, пΙейтей имыΙэу 
псэуныгъэ. АрщхьэкΙэ дуней тыншыгъуэр 
къыплъысами зауэ зэрыщыΙэр, куэд дэкΙами мащΙэ 
дэкΙами абы кΙуэн зэрыхуейр хэт щыгъупщэнт? 
Щынэхужьыкъуэ, 29. 

ТЫНШЫН (мэтынш) лъэмыΙ. (21). Мамыру, 
пΙейтей имыΙэу, гугъуехь имышэчу щытын. 
[Фэуаз:] ЩΙыΙэ хъуамэ, уэншэку зыщыплΙ схьырти, 
шэщым щΙэслъхьэрт, шыр нэхъ тыншын щхьэкΙэ. 
Анка, 382. ЩΙыхуэр куэдти и щΙы мащΙэр Пан 
Грушевскэм тырихащ, И псэупΙэр зым имыщΙэу, 
Губгъуэм щищΙри тыншыжащ. «Бдзэжьеящэм 
ипхъу», 147. [Къэрэлъашэ:] Уи бынри нэхъ хъума 
хъунщ, сэ фыз къыскΙэлъыплъын сиΙэмэ, нэхъ 
тынша сыхъунщ, жиΙэри. Нэгъуху, 35. 

ТЫНШЫПΙЭ (7). ЦΙыхур щытынш щΙыпΙэ, 
щытыгъуэ. Лъэпэрапэм дяпэ итыр, Димыувэу дэ ди 

мыпΙэ, Ди щхьэм хамэр пэтлъытыфу Дыщытамэ, 
дитт тыншыпΙэ. ФΙымрэ Ιеймрэ зэхэбгъэкΙыу. 
«Вагъуэ махуэ», 41. [Псэун Iурарэ жриIэу:] – Уэра 
тыншыпΙэ зыхуэфащэр?! Къалэн, 435. 

ТЫРКУ I (47). Къэралыгъуэ. Адыгэри, 
къущхьэри, балъкъэрри Тыркум зыгуишэжу 
жаΙэ, муслъымэнхэр зы ищΙыну. Хъуэпсэгъуэ 
нур, 188. [Алий:] Щам е Тыркум щыΙэ адыгэхэм 
грамматикэкΙэ дызэджэ тхылъым папщΙэ 
бзэхабзэ жаΙэ, а тΙур зэбгъапщэмэ, шэч къытепхьэ 
хъунукъым адыгэхэр тхэуэ зэрыщытам, я тхыгъэр 
нобэ дызэрытхэ хьэрфхэм ещхьу щымытами. 
Зи лъэрыгъыпс тΙыгъа, 529. Истамбыл Тыркум 
я щыхьэр къалэу щытыжтэкъым, щыхьэр къалэ 
хъуар Анкарат. Мазэ ныкъуэ щхъуантΙэ, 663. 

ТЫРКУ II (54). Турцием (Тыркум) щыпсэу 
лъэпкъ, а лъэпкъым щыщ цΙыху. [Абу-Деруиш] 
Мы щΙыналъэм тырку имыкΙыжатэмэ, хэкужь 
тΙэкΙури къытлъысрэт? Кхъэлэгъунэ, 375. 
[Шлоссер Омар жриIэу:] Дэ тыркухэр жагъуэу 
тлъагъуркъым. Гъуэгуанэ, 100. [Бжэныхъуэ 
цIыкIум Дэфэрэдж къыжриIэу:] Ди гъунэгъу 
хьэблэм тыркур къатеуэри лΙищ къаукΙащ. 
Лъапсэ, 56. 

ТЫРНЫАУЗ (1). КъалэцΙэ. МакΙуэр щΙалэр 
зэщΙэплъауэ, Бгыщхьэ къалэу Тырныауз. МакΙуэ 
щΙалэр ауз гъуэгукΙэ. «ЩΙалэгъуэ щΙыналъэ», 54. 

ТI
ТΙАКЪЭ (7). «ЩΙалэгъуэ щΙыналъэ» поэмэм 

хэт лΙыжьым и цΙэ. ТΙакъэ лΙыжьыр тхышэ 
хъуауэ Ипхъу дахащэр хуэму къешэ. «ЩΙалэгъуэ 
щΙыналъэ», 420. Къэрэжану дахэр Дэнэ дэкΙуэдами, 
Ядэ ТΙакъэу лъашэм Къысхуевгъашэ фыкΙуи. 
«ЩΙалэгъуэ щΙыналъэ», 420. И дахагъэр дагъуэ 
хуащΙу Теткъым пщащэ мы дунейм, Сядэ-сядэу 
ТΙакъэ махуэ, Сыхуумышэ Сэтэней. «ЩΙалэгъуэ 
щΙыналъэ», 421. 

ТІАКЪУЭ: ☐ ТΙакъуэр закъуэ пэлъытэщи, 
закъуэр щымыΙэ пэлъытэщ (1). Зи закъуэм, куэд 
мыхъум я Iуэхур гугъу мэхъу. Дызэрызмэ сыт, 
тΙакъуэр закъуэ пэлъытэщи, закъуэр щымыΙэ 
пэлъытэщ. Хъуэпсэгъуэ нур, 116. 

ТΙАЛИБ (5). ЦΙыхухъуцΙэ, «Хъуэпсэгъуэ 
нур», «Щынэхужьыкъуэ», «Нал къута» романхэм 
къыхэщ персонаж. Ауэ иджыблагъэ Сосмакъ 
ТΙалибкΙэ зэджэу мэкъумэшыр зи ΙэмыщΙэ илъыр, 
къэкΙуауэ, Бекъан къыхуэзат. Щынэхужьыкъуэ, 
14. Уэркъ ТΙалиб и гуащэм къеузати, згъэхъужащ, 
абы къищынэмыщΙауэ лафкΙэтет ФΙыцΙэ и пхъум 
ефыкΙати, тхьэрщ, тхьэм и ужькΙэ си хущхъуэр 
арщ зыгъэхъужар, – жиΙэу Чорэ сымаджэм и 
гъуэлъыпΙэ кΙапэм хуэм дыдэу, мастэ къыхэуэн 
хуэдэу, тетΙысхьащ. Хъуэпсэгъуэ нур, 71. 
Сосмакъ ТΙалиб архив зыгъэсым яхэту илъэгъуа 
щхьэкΙэ Апчарэ бгъэдыхьакъым. Нал къута, 216.

ТΙАСЭ (72). Щабагъэ, гуапагъэ хэлъу зыгуэрым 
зэрызыхуагъазэ псалъэ. [Омар Сани жриΙэу:] Дэ 
дымылажьэу хъуркъым, тΙасэ. Гъуэгуанэ, 107. 

[Данизэт Дисэ жриΙэу:] Абы шыуэ къихуам хуэдиз 
Жыраслъэн пщΙыхьэпΙэу илъэгъуакъым, тΙасэ. 
Хъуэпсэгъуэ нур, 272. [Дисэ Къандыщэ жриΙэу:] 
Ара мыгъуэщ, си тΙасэ, къыбжамыΙэми тΙэкΙу 
уахуэлажьэм я гуапэщ. Алъхъо, 52. 

ТΙАСХЪАПΙЭ (6). 1. (5). Зыгуэрым махэу, 
мыбыдэу иΙэ Ιыхьэ. Ауэ, тΙасэ, зы тΙасхъапΙэ ИΙэщ 
бзаджэм и быдапΙэм, А тΙасхъапΙэр уи шы хахуэрщ, 
Ар алъпышкъэ, еплъыт нахуэу. «Елбэздыкъуэ», 13. 
АпщΙондэху аузыр гъэбыдэн хуейщ, отряд лъэрызехьэ 
гуэри зэгъэпэщамэ, нэхъыфΙт, зыщΙыпΙэ тΙасхъапΙэ 
къыкъуэкΙмэ, занщΙэу бдзын хуэдэу. Нал къута, 305. 
2. (1). Зыгуэрым фΙэфΙ дыдэ Ιуэхугъуэ. [Къэрэлъашэ 
и гупсысэ:] А Ιуэхутхьэбзэр къыхуищΙэмэ, 
цырибон бащырыбэкΙи къигъэгугъэнущ, писырым и 
тΙасхъапΙэр ищΙэрти. Нэгъуху, 48.

ТΙАСХЪЭ (3). 1. (2). Зыгуэрым и щэху. 
[Алыджыкъуэ:] ΙумпΙафΙэ сищΙыну [Илас] си 
тΙасхъэ тΙэкΙуи къыщΙигъэщащ. МелыΙыч, 469. 
ТΙасхъэу уиΙари хъуащ сэтей, ЗэрыбжесΙахэм 
унэсащ. СфΙэмыфΙыр куэдрэ сфΙэфΙ уэ пщΙащ. 
«Вагъуэ махуэ», 318. 2. (1). Махэ, мыбыдэ. 
Бажэри зэрынэхъыфΙ щыΙэкъым, хэт и джэдэщ 
нэхъ тΙасхъэу пΙэрэ жиΙэу жэщым нэху щыху 
къеджэдыхь – джэди къази къыпэщΙэхуэр ешх, 
кΙэпхъ къыпэщΙэхуэми, щысхьырабгъу иΙэнукъым. 
Кхъухь пхэнж, 507.

ТΙАСХЪЭЩΙЭХ (4). ТΙасхъэ къэзыщΙэ, щэхур 
къэзыхутэ цΙыху. Нэмыцэр къуажэм къыщыдыхьам, 
Сентралыр телефоным бгъэдэсу ялъэгъуати, 
тΙасхъэщΙэх гуэрщ, жаΙэри яубыдат. Нал къута, 
288. Хъарзынэу тΙасхъэщΙэх гуэрым и тхьэкΙумэр 
тегъэхуауэ щысащ, хэт сыт жиΙами дзыгъуэ гъуанэ 
дихьа къимыгъанэу зыжеΙыпхъэхэм жриΙэжыну. 
Лъапсэ, 49. [БырмамытI:] ТΙасхъэщΙэхыу 
къэзыкΙухьхэм дэ къыдащΙэ дыдэр етщΙэж хъунут, 

ТΙЭ (18). частицэ. ЩΙэгъэхуэбжьэныгъэ 
мыхьэнэ иΙэщ. А си Марфэр-тΙэ гъынанэу, ЛъаΙуэу 
цΙыхум хэзгъэтын? «Бдзэжьеящэм ипхъу», 147. 
ИтΙани, Бэлацэ и гуапэ ищΙым фΙэфΙу, жиΙащ 
[Думэсарэ]: – НрекΙуэ-тΙэ. Хъуэпсэгъуэ нур, 306. 
[Шурэ Астемыр еупщIу:] Жамбот дэнэ щыΙэ-тΙэ? 
Алъхъо, 75. 

ТΙЭКΙУ I (672). МащΙэ, мыхьэнэншэ, мыкуэд. 
Хьэсэм хьэсэпэ бжыхь жаΙэри гъавэм Ιэщ хэмыхьэн 
щхьэкΙэ зыгуэр яуцΙырхъри гъавэр кърахьэлΙэжа 
нэужь, бжыхь тΙэкΙури Ιуахыж. Хьэсэпэхъумэ, 418. 
АтІэ «сыз» жыхуиІэ тІэкІур псалъэм пыудатэмэ, 
псори хъарзынэу зэдэпсэунут, я псэр зы чысэм 
илъу. Хъуэпсэгъуэ нур, 267. Бжыхь тІэкІу иІари 
игъэсыжащ [Бэкъан]. Къалэн, 435.

ТΙЭКΙУ II (138). нареч. МащΙэу, мыкуэду. 
ГъащΙэщΙэ гуапэм и тхыдэр Толъкъун макъыжькΙэ 
къеΙуатэр, Дахэу плъыжь ину а уардэр ТΙэкΙуи 
уфафэу мэкΙуатэр. Губгъуэ кхъухь. «Бгы лъапэхэм 
деж», 102. ЖысΙэнут куэди сэ слъэкΙым, Ди гъащΙэр 
изу щыт пэтми Хуэныкъуэщ си бжьэр тΙэкΙу 
мащΙэу. ИлъэсыщΙэм папщΙэ. «Бгы лъапэхэм 
деж», 120. Дисэ пщыхьэщхьэм тІэкІу Іурихауэ 
къызэщыужмэ – унэр мафІэм ес. ГущІэгъу, 324.

ТΙЭКΙУНИТΙАВЭ (1). Егъэлеяуэ мащΙэ 

дыдэ. [Албинэ дадэм жриIэу:] А уэ плъэгъуам 
щыщ нэ дзакΙэкΙэ нэхъ мыхъуми тΙэкΙунитΙавэ 
сытеплъащэрэт жызоΙэри си пΙэ сизагъэркъым. 
Тепщэч къэзылъэтыхь, 147. 

ТΙЭКΙУНИТΙЭ Ι (3). МащΙэ дыдэ, тΙэкΙу дыдэ, 
мыхьэнэншэ. Лу уанэгум къихуным тΙэкΙунитΙэт 
къэнэжар. Мазэ ныкъуэ щхъуантΙэ, 524. [Бэлацэ 
Думэсарэ жриIэу:] Е гъуэгу мыгъуэм ежьу 
тІысыжын жи, сыту умыукІытэрэ тІэкІунитІэ! 
Хъуэпсэгъуэ нур, 138. ТΙэкΙунитΙэ щΙебгъэгъуауэ 
гу лъатакъэ – Нахъуэ и деж псори мэтхьэусыхэ. 
Мазэ ныкъуэ щхъуантΙэ, 631.

ТΙЭКΙУНИТΙЭ ΙI (1). нареч. МащΙэ дыдэу, 
тΙэкΙу дыдэу. Иджы тΙэкΙунитΙэ зигъэпсэхумэ 
[Iурарэ], и пхъум еджэнщ, къыхудэшеиж закъуэмэ. 
Къалэн, 436. 

ТΙЭКΙУРЭ (7). нареч. Зэман кΙэщΙым 
къриубыдэу, куэдрэ емыкΙуэкΙыу. ТΙэкΙурэ щысауэ 
Къазыхъуэр занщΙэу ΙэщΙэуэщ нэмыцэ сэлэтми 
сигарэ коробкэр къыщΙиудащ. Щынэхужьыкъуэ, 
72. ЛІыгъур укІытэхти, плъыжь къэхъуащ, 
тІэкІурэ щысщ, зыри жимыІэуи, и анэм 
къеупщІащ: – Уэ къысхуэбгъуэта зыгуэр? 
Лъапсэ, 109. Зэгуэр Нурхьэлий тΙэкΙурэ къэтауэ 
къигъэзэжати, унэ лъэгур хьэлэчу зэхэтΙыхьауэ 
къыхуэзэжащ. Хъуэпсэгъуэ нур, 149. 

ТΙЭКΙУ-ТΙЭКΙУУРЭ (19). нареч. МащIэ-
мащIэурэ, хыумыщIыкIыурэ, гу лъумытэурэ. 
Къуажэм дэсыр жьырытэджкъэ, тIэкIу-тIэкIуурэ 
цIыхубзхэр къотэдж, уэнжакъхэм Iугъуэ кърихуу 
уолъагъу. МелыIыч, 459. ТIэкIу-тIэкIуурэ топхэри 
гухэри къоувыIэ, япэ итхэр къыщIэувыIэр ямыщIэу. 
Нал къута, 299. Щымыхъум, тIэкIу-тIэкIуурэ 
дэкIуэтейурэ зэ дэлъеигъуэкIэ дэлъейри абгъуэм 
щыдэлъейм къехуэхыж пэтащ. Бабыщыкъуэ 
адакъэпщ, 493. 

ТΙЭМТΙЭРАКЪ (1). Пасэм щыΙа къалэм и цΙэ. 
Пантикапей. Ахэр псори Босфор пащтыхьыгъуэм 
хэтыгъащ, ТIэмтIэракъ (Пантикапей) я 
щыхьэр къалэу, езыхэри щIытIрэ мывэ сэрейкIэ 
къэщIыхьауэ. Лъапсэ, 5. 

ТΙЭТЭН (етIатэ) лъэI. (6). ЩIыIунэ-щIыIущхьэ, 
кΙапсэ с.ху. зэрыгъэутIыпщын. КъэуIэбжьауэ Зы 
напIэзыпIэм IумпIафIэ хъуауэ, И дари джанэр 
Нартым хуетIатэ. «ЩIалэгъуэ щIыналъэ», 
424. Дэри [Алыджыкъуэрэ Иласрэ] къэп етIуанэр 
къыдох, и щхьэр дотIатэри догъэув. МелыIыч, 
471. Къэзмай къепсыхри хуэмурэ шыныбэпхыр 
итIэтащ, уанэри тIэкIу шым и пхэщIымкIэ 
игъэкIуэтащ, шыр щIэгъущхьэжын щхьэкIэ. Мазэ 
ныкъуэ щхъуантIэ, 620. 

ТΙЭУ (39). нареч. ТIэунейрэ, тIу хуэдизрэ. 
Сэ сымэлыхъуэщ, зы гъэм тIэу лъхуэуэ мэл 
зэзгъэпэщыну и ужь ситщ, си щIэныгъэ Iуэхур 
хыфIэздзэну Iэмал иIэкъым. Тепщэч къэзылъэтыхь, 
186. Зэ къэмыфэ къэмынауэ, ТIэу къэфари нэхъ 
унауэ, Джэгур куэдрэ екIуэкIащ, Бажэ макъри 
зэкIуэкIащ. «Бажэ пшынэ», 14.

◊ ТIэу емыплъу (7). ЗанщIэу, икIэщIыпIэкIэ, 
куэдрэ емыгупсысу. Темботу щытатэм, тIэу 

емыплъу а чыржыныр щIигъэмэракIуэу ишхынт, 
уеблэмэ езым и Iыхьэм къыщимыгъанэу, Лу е 
Саримэ и Iыхьэри дигъэкIуэнт. Хъуэпсэгъуэ 
нур, 299. Шы пцΙэгъуалэм уанэ теслъхьэу ТΙэу 
семыплъу сышэсынт. Жьыр къемыпщэм дэнэ 
щыΙэ. «Вагъуэ махуэ», 344. ТIэу еплъынкъым (1).
Еплъ тIэу емыплъу. Езы Псэун жыхуэпІэ щІалэм 
Іэл дыдэ хъуауэ къигъэзэжат, гущІэгъуншэу, 
ерыщу, зыхузэгуэмып щымыІэу, уеблэмэ уи фэр 
ІэбжьанэкІэ трихын тІэу еплъынутэкъым. 
Къалэн, 434. 

ТΙЭУНЕЙ (1).  Зэ мыхъуу тIэу. «Дгъэсынщ 
поэтыр» жиΙэу судым ТΙэуней суд ящΙэу зэхахат. 
Данте. «Дамыгъэ», 115. 

ТΙЭУЩЭ (9). Зыбжанэрэ (тIэу, щэ). Думэсарэ 
мафIэ ищIауэ шхынхэр игъэхуэбэжырт, Нани 
нэмэзлыкъым тесу нэмэзыбзэу ищIэ тIэкIур тIэу-
щэ къытригъазэ-нытригъазэурэ жиIащ, нэмэз 
щыгъэ иIэри игъажэу Iущащэу зыкъомри щысащ. 
Хъуэпсэгъуэ нур, 120. Езы Къазджэрий тIэу-щэ 
къэкIуащ, спектаклыр зэрагъэхьэзырым еплъыну. 
Мазэ ныкъуэ щхъуантIэ, 626. Дэфэрэдж псы Iуфэм 
Iусу япIати, есыкIэкIэ Iэзэт, тIэу-щэ и къару 
къызэрихькIэ псыр щIитхъури къызэплъэкIащ, си 
ужьым иту зыгуэр къакIуэу пIэрэ жиIэу, арщхьэкIэ 
дэнэ – псэ зыIут илъэгъуакъым. Лъапсэ, 53. 

ТΙЭХЪУЭН (мэтIахъуэ) лъэмыI. (1). 
ЩIыфашхэр бгъэувыIэн е бгъэмэщIэн щхьэкIэ, 
IэбжьанэкIэ зэтIэхъужын, е зыщIыпIэ зыщыхъуэн. 
Е къепсамэ, «куэд угъащIэ», – ЖиIэу пщащэр 
егъэхъуахъуэ, Бадзэм еуэу ехьыр гъащIэр, Уеблэм 
щIыфэм хутотIахъуэ, Куэдрэ, куэдрэ мэгузасэ Ди 
Iурзилэу дахэ кIасэ. «Тисей», 499. 

ТΙЭЩΙЫН (етIэщI) лъэI. (1). зэхь. Тхьэмпэхэр 
къыпыгъэщэщын. Уэс къыщесым жьым 
уатIэщIри ЛIыгъэ щIапIэ уиуващ. Ужыг лантIэу, 
къудамэншэу. «Батырыбжьэ», 47. 

ТIЭЯР (1). ХьэрыпыбзэкIэ: кхъухьлъатэ. 
[Дзэпщым Фэуаз къыжриIэу:] ТIэяркIэ сынолъатэ. 
ХьэщIэ лъапIэ, 408.

ТΙОМПΙТIОМПI (1). зэрызып. Зыгуэр теуэ-
тепкIэурэ игъэIу макъыр къегъэлъагъуэ. Думэсарэ 
кхъузанэр IэщIэлъу, хьэжыгъэр щиухуэнщIкIэ, 
тIомпI-тIомпI жиIэу, кхъузанэ джабэр и Iэгум 
ириудэкIырт. Хъуэпсэгъуэ нур, 262.

ТΙОРЫСЭ (1). Щыгъын, хьэпшып нэгъуэщI 
жьы хъуа, щIэуэ щымытыж. Бзаджэр бзаджагъэм 
жьы ищIами, И мурадахэр мэхъу тIорысэ. Жьы 
хъуныр… «Батырыбжьэ», 132. 

ТΙОЩΙ (31). зэрабж бж. Бжыгъэ 20; 20 хъу. А 
пешкIэ цIыкIухэм ещхь поэтри – Зэрыс щIыналъэм 
емыпцIыж, ТIощI пщIэншэкIуэду хэкIуэдащи, Зы 
закъуэм напэр къетхьэщIыж. Шахмэт джэгукIэ 
хэт зымыщIэр. «Батырыбжьэ», 65. Нэмыцэр 
жыпIэнущи, Бахъсэн Iуфэ къэсащ, километр 
тIощI хъуми аращ. Нал къута, 230. ЩIакIуэ 
зыкъом яубгъури Iэнэшхуэ ящIащ, лIы тIощI 
нэхъыбэ бгъэдэхуэну. Лъапсэ, 77. 

ТΙУ (1334). зэрабж бж. Бжыгъэ 2; 2 хъу. 
ЗэпылъитIым я гур зэрыщIэрт, зэхуэзэрэ псалъэ 
закъуэ жамыIами, а тIум я псэмрэ я гумрэ зэжраIэм 

гъунэ иIэтэкъым. Мазэ ныкъуэ щхъуантIэ, 
667. Ауэрэ, махуэ дэкIа е махуитI дэкIа, дунейм 
зиукъэбзыжауэ, пщыхьэщхьэхуегъэзэкIи хъуауэ, 
Дзэшу и пщIантIэм «Москвичыжь» цIыкIу зэ 
къэкIуэгъар, араи, армыраи къыдэлъэдащ. КIапсэ 
кIапэ, 11. Джэдищ яIам щыщу тIущ къэнэжари, 
а тIур я гъунэгъуу зи джэд адакъэ хэтым я деж 
Барэсбий ихьурэ махуэ псом хигъэтщ, арыншэу 
джэдыкIэкIэ уащыгугъ хъунукъым. Нэгъуху, 33.

ТIУМ ЩЫГЪУЭМИ (1). Дауэ мыхъуами. 
Угузасэми, уи гум хэхъуэми – ТIум щыгъуэми 
нэпсыр пхуэмыубыд. Нэпс. «Дамыгъэ», 90.

ТΙУАНЭ I: ◊ тΙуанэ тешэн (1). Еплъ тΙуанэ 
тещΙэн. [Къэзмай жиΙэу:] Уэ уи псалъэм 
уебакъуэри Фаризэт тIуанэ тепшащ. Мазэ 
ныкъуэ щхъуантIэ, 591. ТΙуанэ тещΙэн (5). Зы 
фыз уиIэу етIуани къэшэн. [Инал:] Урыс фыз 
тIуанэ трищIащ си пхъум, жыпIэу уи щхьэм 
к

ТIУАНЭ II (1). ТIууэ зэтелъ, зэтет зыгуэр. 
КъалэкIыхьым кIуэр зы махуэм нэсмэ, етIуанэрей 
махуэм къигъэзэж хабзэт, арщхьэкIэ Алий 
зытегузэвыхьыр нэгъуэщIт: щIымахуэщ, щIалэр 
IэпцIанэлъэпцIанэщ, щIэбзэ щIэмылъу бэлъто кIагуэ 
тIэкIур мыхьэнэншэщ, джэдыгу пщымыгъмэ, кепкэри 
хъунукъым, пыIэфI пщхьэрымыгъмэ, батинкIитIри 
щIымахуэ уаем вакъэ хъунукъым, лъэпэд хуабэ 
тIуанэ щIэмылъмэ. Зи лъэрыгъыпс тIыгъа, 531. 

ТΙУАЩΙЭ I (4). Псы ежэхитIым е къурш 
сатыритIым я зэхуаку дэлъ щIы. Бгъэм я тIысыпIэу 
бгы тIуащIэм Зы цIыху имыщIэу шыбз гуартэр 
ЩегъэпщкIур уи адэм аузым. «Адэ», 137. Езы 
ЦIыкIущи тIуащIэмкIэ мыкIуэу зэфIэкIащ, Берд 
мэжджытым щыхуэзэри жриIати. Нэгъуху, 21. 
Волгэ Ιуфэм, псышхуэ тΙуащΙэм – Коммунизмэм 
куэд щыхуащΙым, Экскаватор зыΙэщΙэлъу 
Щытщ лΙы гуэри каскэм еплъу.  Волгэ Ιуфэ. 
«Партыр ди пашэу», 13. 

ТΙУАЩΙЭ II (2). ТIэурыкIуэгъуэ, тIууэ зэгу-
элъ, тIууэ зэтелъ. Зиукъуэдиймэ, зэщIэскъыскъэу, 
ГъущI гъуэгуу тIуащIэр къигъэпсалъэу, МакIуэр, 
макIуэр мафIэгу псынщIэр, МылIэжыныр 
зэдипIалъэу. МылIэжыныгъэм и мафIэгум. «Да-
мыгъэ», 234. [Алыджыкъуэ:] УпщIэр тIуащIэу 
згъэтIылъащ, щIыIэ зыхэзмыгъэхьэну; си щхьэн-
тэм илъыр бацэщ, тебзэ телъри къызыхадыкIар 
умыщIэжу зэхэуфIеящ, бамейри щоур, зи бамэри 
къыпхуэщIэнукъым. МелыIыч, 457. 

ТΙУРЫТΙУ (6). нареч. ТIу хуэзэу, тIу хъухэу, 
тIу дэтхэнэми къылъысу. Iэдэмрэ Хьэуарэ яужькIэ 
ЗэлIзэфыз защIэу пщыкIутI ТIурытIу щIылъэм 
къытохьэ, Я насып Iыхьэм щIэхъуэпсу. «Индийскэ 
поэмэ», 359. Си жэщыр, махуэр сфIызэпеуэу 
ТIурытIу дапщэ къэзгъэщIа? Ныжэбэ жэщи, 
нэхур щыху. «Щхьэлыкъуэ», 385. 

ТΙУТΙ (3). «Зи лъэрыгъыпс тIыгъа» тхыгъэм 
къыхэщ персонаж. Езы ТIутI жыхуэпIэр лIы 
пхъашэт, властыр къыщахьыжым адыгэ шуудзэм 
командиру яхэтат. Зи лъэрыгъыпс тIыгъа, 519. 
[КIыщокъуэ:] Дэ къыддеджэм ящыщу щIалэ цIыкIу 
гуэр интернатым щIадзыжыну щыхуежьэм, я 

къуажэгъу нэхъ инхэм ящыщу щыIэти, еджакIуэ 
цIыкIур окрисполкомым тет Шыкуэ ТIутI 
деж ишащ. Зи лъэрыгъыпс тIыгъа, 519. ТIутI 
Къэбэрдейм пщырэ уэркъыу имыцIыху истэкъым, 
властыр щагъэувым зэзэуарати, ямыукIа къэнамэ, 
Хэкум ирашат. Зи лъэрыгъыпс тIыгъа, 519. 

ТΙУТΙЭ (31). «Мазэ ныкъуэ щхъуантIэ» 
романым къыхэщ персонаж. ТIутIэ зэрыцIыкIу 
лъандэрэ шууэ и дунейр ихьащ. Мазэ ныкъуэ 
щхъуантIэ, 536. Шэрихьэт полкум къыбдыхэтауэ 
щыта Шурдым Дотий тедгъэкIри иджы ТIутIэ 
председателу дгъэуващ. Мазэ ныкъуэ щхъуантIэ, 
537. Iэджэм я адэр партизаныжьу Шырыкъум и 
отрядым хэтат, езы ТIутIэ зауэжьым щыгъуэ 
мащIэ и нэгу щIэкIатэкъым, лIыгъэ мащIи 
зэрихьатэкъым. Мазэ ныкъуэ щхъуантIэ, 559. 

ТΙЫ (8). Мэлыхъу мысэкIа. ТIым щигъазэм 
мэл хъушэри зэрымэлхъушэу тIым и ужь иту 
къуршым ихьэжащ. Тепщэч къэзылъэтыхь, 
159. Бэкъан тIы бжьакъуэм ещхьу утIэрэза и 
пащIэгъуэшхуитIыр дэгъэтIеят, лIым щIыхуэ 
зэрытемылъыр къагъэлъагъуэу. Къалэн, 426. 
[Дадэм:] Нэмэзлыкъым сытету сыплъэмэ, зы 
тIы зэрамыщIэж мэлым къахохьэ. Тепщэч 
къэзылъэтыхь, 159. 

ТΙЫГУ (1). Iэщэ, Iэмэпсымэ жаным и пагуэ 
лъэныкъуэ. Сэшхуэ тIыгур цIыхубзым и дежкIэ 
согъазэ, зыгуэркIэ къэIэбэ хъумэ, имыуIэн хуэдэу. 
МелыIыч, 443. 

ТΙЫКΙУЭ (6). Нэхъыжьхэм хамэ сабийхэм 
зэрызыхуагъазэ псалъэ. [Дэфэрэдж:] – Уи цIэр хэт 
тIыкIуэ? Лъапсэ, 56. [Фызым:] – Сэри сынэкIуэн, 
тIыкIуэ. Гъуэгуанэ, 128. ЩIалэ цIыкIур интернат 
фащэкIэ хуэпауэ щилъагъум окрисполкомым 
тетыр къыбгъэдыхьэри къедэхэщIащ, игъэтIысщ 
езым бгъурысуи, къеупщIащ: – Сыт укъыщIэкIуар, 
тIыкIуэ? Зи лъэрыгъыпс тIыгъа, 519.

ТΙЫН I (етI) лъэI. (6). БелкIэ щIыр 
къыгуэгъэхуурэ гъэщэбэн; зыщIыпIэ деж 
кумб щIын. Псыкъуий щатIым илIыхьауэ 
ЗэкъуэшитIым жыг хуагъэкI. «Индийскэ поэмэ», 
367. Жылэм бел къащтэу щхьэж хуагъэфэща 
IэнатIэм щыIуувэм, кIэнауэ зытIыну зымыдэ 
зытIущи къахэкIати, Къалмыкъ БетIал и 
унафэкIэ лIищ хуэдиз ягъэтIысащ. Зи лъэрыгъыпс 
тIыгъа, 524. ЛIыжьхэм яхэттэкъым къадым 
хузэгуэмыпи, псори зэакъылэгъут: «Зы кIэнауи 
умытI, псыIури умыгъэкъабзэ». Аргъуей, 388. 

ТIЫН II: ◊ дзэлыфэ тIын (6). Еплъ дзэлыфэ. 
ТΙЫПХ (2). ЩIыпIэ пхыдза, щIыпIэ жыжьэ. 

[Думэсарэ:] Жыраслъэн тIыпх щхьэ ихьэжа? 
Мазэ ныкъуэ щхъуантIэ, 519. Си лъыр иффри 
джэдыкΙапΙэр Жыжьэу тΙыпхым дэвдзэжащ. 
«Бдзэжьеящэм ипхъу», 148. 

ТΙЫСЭ (27). ЦIыхум зэрызыхуагъазэ псалъэ, 
гуапагъэ къикIыу, зэми бзаджагъэ, хъуэн къикIыу. 
Нэмыцэм зэхэзехуэн ущIащIын пкIэрылъкъым, 
тIысэ. Нал къута, 227. Езгъаджэхэм ящыщ зым 
зэгуэр зыкъысхузэкIэщIишащ: – УкъэмыкIуэ, 
тIысэ, абы фIэкIа. Зи лъэрыгъыпс тIыгъа, 528. 
Абдеж дыдэм ирихьэлIэу Шурдым Дотий, и 

къуитIыр здигъэIэпыкъуурэ, зэIущIэм щхьэл мывэ 
къихьри утыкум къриутIыпщхьащ: – Ди мылъку 
зэхэдывгъалъхьэ, жыбоIэ, Астемыр, мэ, тIысэ, 
мыращ сэ мылъкуу сиIэр, – жиIэри. Мазэ ныкъуэ 
щхъуантIэ, 627. 

ТΙЫСЫЖЫН (мэтIысыж) лъэмыI. (29). 1. (27). 
Уздэщысам деж аргуэру тIысын, щыс щытыкIэм 
аргуэру иувэжын. Лу къыфIэщIат Таша нэщI 
зэримыIыгъыр жриIэмэ, Къазджэрий и гуапэ 
хъууэ къыщытхъуну, арщхьэкIэ Къазджэрий 
зыри жимыIэжу тхылъхэм яхэплъэу тIысыжащ. 
Мазэ ныкъуэ щхъуантIэ, 602. Уэ пхуэдэлІщ дэри 
дызыхуейр, – жиІэри комендатыр, стІолыжьым 
тет телефоныр къеуати, кІуэри и тІысыпІэм 
тІысыжащ. МелыІыч, 464. 2. (2). Лэжьыгъэ ΙэнатΙэ 
Ιумытыжын, унэм етIысылIэжын, пщΙантΙэм дэсын. 
Бекъан абыи и ужь ихьэн идакъым: сэ сыуанащIэщ, 
си IэщIагъэр къыдэсхыжынурэ, уанэ, шы Iэпслъэпс 
сщIыуэ сытIысыжынущ, жиIэри. Нал къута, 
292. Иджыри Дзэшу жьы хъууэ тIысыжа пэтми, 
Iуэхуншэу щысыфыркъым, Iэ дэхьеигъуэ имыIэу 
мэIэуэлъауэри хадэм итщ, зэм жыг еухъуэнщI, зэм 
къетIыхь е хущхъуэ ятрекIэ, пхъэщхьэмыщхьэхэм 
хьэпIацIэ емыуэн щхьэкIэ. КIапсэ кIапэ, 7. 

◊ Гъуэгу мыгъуэм ежьэу тIысыжын (2). Еплъ 
гъуэгу.  

ТΙЫСЫН (мэтIыс) лъэмыI. (93). 1. (92). Щыс 
щытыкIэр убыдын. «Нобэ щэ хъунут», – сэр папщIэ 
жаIэу Iэнэ тIысыни хэкум исынущ. Си илъэсищэ. 
«Щхьэлыкъуэ», 395. ХущIыхьэгъуэ зэ къылъысрэ А 
иныжьыр шхэну тIысмэ, ПIастэ защIэу лэгъупибл, 
Нарт санэпсу фэндырибл, Вы гъэшхари абы дэкIуэу 
Ешхыр, йофэр ину екIуу. «Елбэздыкъуэ», 13. 2.(1). 
Уэгум ита кхъухьлъатэ е бзу щΙым къетΙысэхын. 
Кхъухьлъатэ щхъуантIэр къуажэбгъум ЩотIысыр 
губгъуэм псынщIащэу. «Адэ», 132. 

ТΙЫСЫПΙЭ (48). ЩысыпIэ, тетIысхьэпIэ. 
Дэфэрэджи тIысыпIэ тIэкIу къигъуэтри етIысэхащ, 
и сабийр и Iэблэм телъу. Лъапсэ, 39. Къыдырым 
и хэщIапIэр тIэкIу зэлъыIуихащ, тIысыпIэхэри 
къигъэтIылъащ е пхъэ дакъэжьу, е мывэшхуэу. Кхъухь 
пхэнж, 499. НэщI хъуати псылъэм псы из сщIауэ, 
Къэслъыхъуэт тIысыпIэ, псым къызжиIэрт: «Сэ 
пщащэ хьэдэ нэху мыщауэ Пщэдджыжь къэсыхукIэ 
бийм къысхуешэ, Си толъкъун къабзэр хьэдэ тепхъуэ 
ХузощIыр, зауэлI, сэ а хьэдэм, Бий лъагъуэр уохури 
кIуэ уемышу, Тегъахуэ уи шэр е зыгуэшым». Дыгъэр 
къепсын папщIэ. «Шум и гъуэгу», 55. 

ТΙЫСЫПΙЭНШЭ (1). ТІысыпІэ зимыІэ, 
тетІысхьэпІэ зимыІэ. Делегатхэм къыхуагъэ-
лъэгъуа тІысыпІэр яубыдащ, ауэ зыкъомри 
тІысыпІэншэу къэнат. Хъуэпсэгъуэ нур, 323. 

У
 
У (4). Урысыбзэм и предлог. [Асэтин 

джыназым:] – Как жаль!.. как я опечален, князь-
полковник, что мне пришлось быть у тебя по 
такому делу. «– Сыту си жагъуэ!.. сыту сигу 
щIыхьа пщы-полковник, апхуэдэ IуэхугъуэкIэ 

уи деж сызэрыщыIар». Хъуэпсэгъуэ нур, 116. 
[Астемыр Наташэ жриIэу:] Думэсарэ любит дочь, 
только у нее нет дочки. «Думэсарэ пхъур фIыуэ 

УА (60). междом. 1. (59). ГъэщIэгъуэныгъэ 
Iуэхум хэлъу къэгъэлъагъуэн «Уа, мы хур 
цIыхубзхэм ящымыщу си фIэщ хъуркъым», – жаIэу 
Раисэ и гуапэ къэзыщI Iэджи хуэзэрт. Лъапсэ, 
78. – Уа, хьэрфымкІэ дывгъэвэну, Астемыр? 
Псоми тхылъ къащтэмэ, хэт бгъэлэжьэжынур, 
зиунагъуэрэ? – жаІэу зыкъратІэрт, къамэм 
епхъуи яхэтт, къэтэмакъкІэщІауэ. Мазэ ныкъуэ 
щхъуантІэ, 502. [Думэсарэ Чачэ жиΙэу:] – Уа, 
дауэ хъуну пIэрэт уи сурэт ирагъэувамэ? Мазэ 
ныкъуэ щхъуантIэ, 638. 2. (1). Зыгуэрым 
зыщыхуагъазэкІэ къагъэсэбэп хабзэщ. «Уа, 
щІалэ, уэ слъагъур Тыркум уокІуэ, здэшэ уи 
унэри, абы нэхъ ущыхуеинкІэ хъунщ», – жиІэри 
Бэлацэ зыхигъэзэгъакъым. Хъуэпсэгъуэ нур, 304. 

УАА (10). междом. Еплъ уа 1. И къуажэгъу щIалэ 
цIыкIуу Битик-Арбузик къыхуеджати, ар зыуи 
къыщыхъуакъым Арбузик: – Уа-а, Къазджэрий 
ещхь зыпщIыну ара? Мазэ ныкъуэ щхъуантIэ, 
619. – Уа-а, уи лъапэм мащэм къисха ятIар 
техуащи, тобэ ирехъу, уэри мащэм уихуэнущ. 
Нал къута, 287. – Уа-а, мыбы жиIэр хъуну пIэрэ? 
МелыIыч, 462. 

УААА (1). междом. Шынэныгъэ, гужьеиныгъэ 
с.ху. къегъэлъагъуэ. И кІэрахъуэри кърипхъуэту 
Илас и натІэм къыщытриубыдэм, лІы гужьеяр 
кІиящ: Уа-а-а! МелыІыч, 472. 

УААЙ 1). междом. Iуэхугъуэ гуэрым 
щышынам, зыгуэрым къигъэщтам къыжьэдэкI 
макъ. [ЩІалэ сымаджэм:] Пех мыгъуэри си 
лъакъуэр! Уоуу! Уа-ай! Хъуэпсэгъуэ нур, 178. 

УАГЪЭ (7). Iуданэу зэхэща кIапсэ псыгъуэ 
цIыкIу. Рум игу ирихьыртэкъым Рахьим къаритауэ 
щыта лентI, уагъэ, гъуджэ сытхэр адэкIэ-мыдэкIэ 
къыдихыурэ гум ит пхъуантэм зэрыдилъхьэр. 
Хъуэпсэгъуэ нур, 139. Уэрамым афицар Iэджэ 
дэту уахуэзэрт, я цейкIи IэщэкIи зэгъэпэщауэ, 
къэзакъ сэшхуэ якIэрыщIауэ, дамэтелъхэр цIуужу, 
зи къатырым шыгъэцIыв илъи яхэтти здэкIуэм 
«дым-дзым» жиIэу псалъэрт, бащлъыкъ хужьхэри, 
шылэ уагъэ ищIауэ, я щIыбымкIэ едзэкIат. 
Хъуэпсэгъуэ нур, 112. Данэ уагъэр Іэм зэІуащэ, 
Алэрыбгъуу телъыджащэр ЯщІри фІыгъуэр я 
гуращэу Къыратакъэ Сталин лъапІэм. Лъэпкъхэм 
я тыгъэ. «Партыр ди пашэу», 55. 

УАДЭ (9). ГъущI зэрыщIауIукI, зыгуэр 
зэрыхаукIэ е зэракъутэ, пхъэкIрэ гъущIыщхьэу 
зэфIэлъ Iэмэпсымэ. Хэт и уадэм хиукIа? 
ГъущI Iунэ. «Батырыбжьэ», 29. Жыжьэу, 
жыжьэу къилъэгъуамэ Зыхуегъазэ Линэ и адэм, 
КъысхуэгуфIэу, фIэмыIуэхуу КъыIэщIелъхьэ дыд е 
уадэ. Колхоз шыгъажэм. «Партыр ди пашэу», 40. 
Хьэкурынэ зекIуэ кIуэм яхэтакъым, IэщIагъэлIу 
къуажэм дэсати, ЛIыгъур жраIащ кIыщым 
щIыхьэу сыджым щэ уадэкIэ еуэну. Лъапсэ, 108. 

УАЕ (25). ЩIыIэ егъэлея, нэхъыбэм жьапщэ 
щIэту. Аращ сипкъ псори щIэдияр, Дунейм 

хуабагъэ темытыж, Жэщ уаем псори щодииж, 
Силъ плъар итIани мыупщIыIу. Борэныр 
бгыщхьэм. «Шум и гъуэгу», 28. Уаещ нобэ шылэ 
мазэу, Неуэт витIым, дыгуващ. Бгым дэкI гъуэгу. 
«Батырыбжьэ», 38. Бжьыхьэ уаер къызэрысу 
Мыл джанэшхуэр къыщетIагъэ. Бжей жыгым и 
балладэ. «Батырыбжьэ», 67. 

УАЕПСАЕ (2). Еплъ уае. [Алыджыкъуэ:] 
Къуршыщхьэм уихьэмэ, абы хуэдэу уаепсаеу хэт и 
гугъэнт? МелыIыч, 437. [Алыджыкъуэ:] Уаепсаети, 
щІыІэм дигъэундэрэщхъуат грузовик машинэм 
исыр, дызэфІэдыкъауэ зыр зым зыкІэриукІат, 
дыпсэууэ ди унэ дынэсыжыну ди гугъэххатэкъым. 
МелыІыч, 436. 

УАЗ (7). дин. Муслъымэн диным тету 
зэрыпсэуным хуезыгъаджэ, хуэзущий псалъэ. 
ЛIыжь зырыз унэ хъумэ хуэдэу, сабийхэм 
якIэлъыплъыну къыданати, нобэ мэжджытым 
кIуат молэм и уазым едэIуэну. Нал къута, 209. 
Гъуумаррэ Мусэрэ мызэ-мытІэу зэпхыжаІыкІырт 
«Астемыр и уазым» фигъэунэхъуащ жаІэу. 
Хъуэпсэгъуэ нур, 199. Сэид и уазым 
зригъэукъуэдиину мурад щищІ дыдэм, цІыхухэр 
зэІущащэу и тхьэкІумэм къицырхъащ: «Иналрэ 
Елдаррэ къэсащ», «Долэт сымэ гукІэ къашэжащ», – 
жаІэу. Хъуэпсэгъуэ нур, 439. 

УАЗ ТЫН 3). Муслъымэн диным ехьэлIа 
псалъэмакъ егъэкIуэкIын. Тырку молэм уаз щитым 
зи гугъу ищIар мо цIыхубз шум ящыгъупщэжат. 
Лъапсэ, 57. Сэид шынэжауэ уаз итынур 
щыгъупщэжащ, и нитІыр упІэрапІуэу, гъумэтІымэ 
фІэкІа псалъэ дахэ-дахэу хужымыІэу нэбгъузкІэ 
зеплъыхь. Хъуэпсэгъуэ нур, 439. ЕтІуанэ махуэм 
молэм уаз итати, жэм фІыцІэ зыбжанэ яукІри 
тхьэлъэІушхуэ ящІу, ХьэтІрэмтІыгу дэс пэщэуэ 
зи бэракъым шыкІищ кІэрыщІар, шу гъусэхэр иІэу, 
къуажэм къэсри занщІэу Дэфэрэдж къыщІэупщІащ: 
«Дэнэу пІэрэ щыпсэур?» Лъапсэ, 120. 

УАКЪУАКЪ (7). зэрызып. Бабыщым и джэ 
макъыр къегъэлъагъуэ. Бабыщ шырхэм псыр 
щалъагъум, зэрызехьэу, зекIунтIриеу «уакъ-
уакъ» жаIэу, къакIэрыхум и махуэ мыгъуэу 
псыIэрышэм хэтIысхьащ, зэкIэлъхьэужьу 
бабыщ анэр здэкIуэмкIэ кIуэуэ. Бабыщыкъуэ 
адакъэпщ, 478. Къалэдэсыр ялъагъумэ, 
къаувыхьырти, «уакъ-уакъ» жаIэу зэхэтт, 
адакъэ хужьыр зэпаплъыхьу. Бабыщыкъуэ 
адакъэпщ, 389. Бабыщу къэргъейр зэщам цыр 
щилъагъум цыр зейр къимыцIыхужу 

УАКЪУАКЪУАКЪ (4). Еплъ уакъ-уакъ. 
Уакъ-уакъ-уакъ, адакъэпщ, – жиIэри елъэбышауэу 
зыIуригъэхащ, псы цIыкIу хадапхэм ижымкIэ 
иунэтIри. Бабыщыкъуэ адакъэпщ, 475. Уакъ-
уакъ-уакъ, псымкIэ зевгъэхь, – жаIэри, къебэ-
небэу лъэбышэ къомыр псыIэрышэмкIэ еIащ. 
Бабыщыкъуэ адакъэпщ, 490. 

УАЛЭУАЛЭУ (1). нареч. Гуэрэн-гуэрэну 
(пшэхэм, пшагъуэм хужаIэ). Бжьыхьэ кIасэт, 
уэлбаналэу Пшагъуэр Iуву щIым теубгъуат Пшэхэр 
лъахъшэт, уалэ-уалэу. «Бдзэжьеящэм ипхъу», 166.

УАЛЕЙКУМ СЭЛАМ (18). Сэламым жэуап 
зэрыратыж. – Уалейкум сэлам, Алыхьым 
иужэгъужа! Дэнэ укъикІрэ? – жиІэри [Астемыр 
хуэгъэзауэ] Инус къэгурымащ. Хъуэпсэгъуэ нур, 
64. Зыгуэр къахыхьэрэ, щэху цІыкІуу: «Сэлам 
хьэлейкум», – жиІэмэ, «Уалейкум сэлам», – жаІэу 
[нэхъ динщIэкъухэм] щыст, я щхьэр ягъэсысу. 
Мазэ ныкъуэ щхъуантІэ, 646. 

УАНАЩIЭ (4). Уанэ щIыныр зи IэщIагъэ. 
Бекъан уанащIэу къуажэм дэсауэ иджыблагъэ 
тхьэмадэу ягъэуващ, Iуэхум хищIыкIышхуэ 
щыIэкъым, къуажэ комсомол секретарыр 
Апчарэщи, абы жиIэм йодаIуэ. Щынэхужьыкъуэ, 7. 
Бекъан абыи и ужь ихьэн идакъым: сэ сыуанащIэщ, 
си IэщIагъэр къыдэсхыжынурэ, уанэ, шы Iэпслъэпс 
сщIыуэ сытIысыжынущ, жиIэри. Нал къута, 292. 
Тамань щІыналъэм уихьэрэ жыжьэу уплъэмэ, 
Афродитэ и къулъшырыфышхуэр плъагъуу, ар 
зыдэт Фанагорие къалэм щамыщІ щымыІэу 
фочыщІэ, гъукІэ, дыщэкІ, ахъшащІэ, уанащІэ сыт 
жыпІэми ІэпщІэлъапщІэр куэду дэнэ уэрамми 
тест. Лъапсэ, 5. 

УАНЭ (62). Шым тралъхьэ тетIысхьэпIэ. 
Iэдакъэ цIыкIум къыщIэкIахэм Шы емылыджыр 
гум къагъэкI: Уанэ теплъхьэну ухуежьамэ, 
ЗыпIэщIеудри къызоплъэкI. Си къуэрылъху 
Алинэ деж. «Щхьэлыкъуэ», 408. Шы пщIэгъуалэм 
уанэ теслъхьэу ТIэу семыплъу сышэсынт. Жьыр 
къемыпщэм, дэнэ щыIэ. «Вагъуэ махуэ», 344. 
373. Зи цыпэр цIу мо адыгэш лъакъуэ псыгъуэм 
хуэфэщэжын адыгэ саур уанэ фIыцIэ телъыжт, 
дыжьыным щIигъэнауэ. Хъуэпсэгъуэ нур, 127. 

◊ Уанэ махуэ телъхьэн 4). IуэхугъуэфI хуэхъун, 
щIэдзэн. [Апчарэ:] Ялыхь, уанэ махуэ трегъалъхьэ 
си дэлъхум. Щынэхужьыкъуэ, 24. Уэ зыуэзгъэщхьу 
сэ сесащи, КъикIуэт жыхуаIэр сэ сымыщIэ, Сэ уанэ 
теслъхьэр уанэ махуэщ, Си гъуэгу къыдокIуэр сэри 
фIыщIэ. Шу пхъашэ. «Щхьэлыкъуэ», 373. Сигу 
къабзэр гъуазэу сымыгъуащэ – Сэ уанэ махуэр 
схузэщIалъхьэ. Къуршыщхьэ лъагэр. «Дамыгъэ», 
227. Уанэ мыгъуэ телъхьэн (4). Іуэхугъуэ 
ІейкІэ ежьэн; Іей хуэзэн. [Нурхьэлий и гупсысэ:] 
Уанэ мыгъуэр трилъхьэри сэхыжакъэ иджы ар. 
Хъуэпсэгъуэ нур, 157. Уанэ мыгъуэр тезылъхьа 
Нурхьэлий. Аращ, насып уимыΙэм, махъшэм утесу 
хьэ къодзакъэ. Хъуэпсэгъуэ нур, 207. [Мусэ:] Уанэ 
мыгъуэр тезылъхьар зыгъэувари сэрат [шхапΙэр]. 
Хъуэпсэгъуэ нур, 208. Уанэ телъхьэн (1). зэхь. Іэсэ 
щІын, узыхуеймкІэ пхуэгъэкІуэн. – УмыпІащІэ, 
Терек-дадэ, – ЖиІэу Балъкъи мес къопсалъэ, – Уэри 

☐ Уанэ уиIэм, шыи бгъуэтынщ (1). ЕпхьэлІэн 
уиІэмэ, зэпхьэлІэни бгъуэтынщ. Шу гуп къакIуэм 
я ужьым лъэс зыкъоми итт, я шы лIам телъа 
уанэр я щIыб илъу. Уанэ уиIэм, шыи бгъуэтынщ, 
жыхуаIэм хуэдэу. Нал къута, 213.

УАНЭГУ (21). Уанэ гущIыIу, тесыпIэ. Уанэгум 
сису сыкъэфлъагъуми, А Шур сэракъым. Зэманым 
декIу. «Батырыбжьэ», 11. ЛIыр уанэгум зэ къихуами, 
Хуэхъуххэнкъым ар удын. Тенджызым дыщхьэщыту. 
«Батырыбжьэ», 51. Адэр шым и шэсым – и щыгъыну, 

Хьэзыр къэсыхуи зы гыныгъуэт, Гъуэгуанэ дапщэ 
зэпичами, Уанэгу зэрысыр и щIэщыгъуэт. Адыгэ 
цей. «Дамыгъэ», 238. 

УАНЭГУЩХЬЭНТЭ (3). ТетIысхьэпIэу 
уанэпхъафэм тепхэ фэ щхьэнтэ. Уанэгу хузэщIалъхьар 
дыщэрэ дыжьынкIэ ягъэщIэращIэрт, хъыджэбзхэм 
уанэгущхьэнтэ зыхуащIа шым ирипагэрт. Нал къута, 
265. МыІэпщІэлъапщІэ хъыджэбзхэм яхэткъым жыІэ, 
дэтхэнэри къащтэ – уанэгущхьэнтэ хидыкІыфынущ, 
«тхьэІухуд» жиІати, тхьэІухуд фІэкІа къэсшакъым. 
Лъапсэ, 37. [Тырку ныбэфым:] – ЛІо, уанэгущхьэнтэ 
хидыкІыфмэ? Лъапсэ, 37. 

УАНЭШ (11). Уанэм ирагъэса, шууэ 
къызэракIухь шы. Асэтин джыназыр, тхъу 
къыщахуа хуэдэу, Къылышбийм и псалъэр гуапэ 
щыхъуауэ, къэпсэлъащ: – Фалома, Жыраслъэн 
шэсыну шы имыгъуэтмэ, сэра абы щхьэкIэ зы 
уанэш зыфIэбылымынур? Хъуэпсэгъуэ нур, 
116. КIэрахъуэр шы уанэш зытелъым нэхърэ 
нэхъ лъапIэт. Щынэхужьыкъуэ, 19. Адрейхэм 
ар ядэртэкъым: кулакыр гум щIищIэ шитIым 
нэмыщI уанэш зиIэр аращ, жаIэрти. Мазэ ныкъуэ 
щхъуантIэ, 627. 

УАНЭЩI (1). Еплъ уанащIэ. Иринэ жагъуэу 
илъагъуртэкъым уанэщIыр, уеблэмэ нэ лейкIэ 
еплъырт. Нал къута, 231. 

УАПІЭ (1). ІэщэкІэ укъыздиукІ хъуну ящІа 
тІысыпІэ. Къырым и щхьэм адэкІэ-мыдэкІэ 
бгъуэнщІагъхэм Локотош пулемет сытхэр 
иригъэуващ, нэхъ лъахъшэІуэу – миномет, 
топ уапІэ ищІащ, партизанхэр къуэгъэнапІэ 
хъарзынэхэм къуэсу игъэтІысащ, уалъыІэсыну 
Іэмал закъуэ имыІэу. Нал къута, 299. 

УАРГУ (1). зэрызып. Зыгуэрым ищІа макъышхуэ 
кърагъэлъагъуэ. КІэлъыкІуэ уи гуэгушым!.. – 
афицарым и маузерыжьыр напІэзыпІэу 
кърипхъуэтри, Дисэ и лъабжьэм «уаргу» жиІэу 
къыщІэуащ. Хъуэпсэгъуэ нур, 104.

УАРДЭ (37). Ин, бжьыфIэ, лъэщ. ЛIэщIыгъуэ 
уардэу ди дунейм Мис ар поэту щыпсэуащ, – 
ЖиIэнщ ар хэти сытым деи, Си усэм къеджэу 
щымыуам. Гупсысэ лъапIэ. «ЩIалэгъуэ щIыналъэ», 
14. Мес толъкъуныжьыр утхытхэу, ТкIуаткIуэу, 
уфафэу къокIуатэр Бгым пэмылъэщми мыгухэу 
Гызу а уардэр мэкъутэр. Толъкъун. «Бгы лъапэхэм 
деж», 111. Ди кхъужьеижьыр гум ихуакъым, Езыр 
жыг уардэу щIым хэкIащ. Кхъужьей къудамэ. 
«Вагъуэ махуэ», 312.

УАРЕДАА (91). Уэрэд щыжаIэкIэ ежьум 
жиIэ. Жыжьэ къикІыр къыплъыхъурт, Уареда, 
Къыплъыхъуам удокІуэ, жи, Уареда. Си анэм 
хуэзусыжар. «Щхьэлыкъуэ», 391. Уареда-а, Щауэ 
къэплъэгъуамэ, Уареда-а, Щхьэ укъемыджарэ, 
Уареда-а! «ЩІалэгъуэ щІыналъэ», 419. Лау-лаур, си 
щIалэ шыри, Уареда, Лау-лаур Тхьэм укъигъэхъуи, 
Уареда. Гущэкъу уэрэд. «Щхьэлыкъуэ», 390. 

УАСЭ I (101). 1. (96). Къащэхум е ящэм 
щIатыпхъэу хуагъэфащэ, хужаIэ. Уи щIыхьыр, 
хэкур, Iыхьлыхэр Уэ бий залымым епщащи, Иджы 
узэщэр сэ сощIэ, Къэпщэхужыну уэ уи щхьэр 
Уолъыхъуэ уасэ, аракъэ? «Адэ», 140. Апхуэдэ мурад 

зиΙэм [иш ищэну] и шым старшынэм игъащΙэкΙэ 
къримытыным хуэдиз уасэшхуэ хуищΙырт. 
Хъуэпсэгъуэ нур, 219. 2. (5). Хъыджэбзыр 
щхьэгъусэу зрат бзылъхугъэм и Iыхьлыхэм 
къыIах мылъку, ахъшэ. Фызабэпхъу Лусанэ 
комсомол щIалэм пылът, ауэ и анэр зыхуейр 
уасэти, и пхъур зэгуэкIуам иритыну идэртэкъым, 
комсомолым уасэ ятыркъым, жиIэу. Мазэ ныкъуэ 
щхъуантIэ, 617. [Хьэбибэ Апчарэ жриIэу:] Уасэ 
Iамых дэнэ къэна, япхъу яшэмэ [урысхэм], телъхьэ 
хуащΙ – приданэ жаΙэри. Щынэхужьыкъуэ, 26. Ар 
дыдэр сэри жысΙат, ди пхъур зышэн къылъыхъуа 
хуэдэ, уеблэмэ Назифэ зэрыдахэм, зэрыгуакΙуэм 
езы хъыджэбзым нэхърэ нэхъ дыщогуфΙыкΙ, 
«уасэфΙ къыдатынкъэ» жытΙэу, уасэкΙэ унэлъащΙэ 
къэтщэхун ди гугъэу… Лэчымэ, 392. 

◊ Уасэ иIэкъым (1). ФIы дыдэщ, егъэлеящ, 
бэлыхьщ. Дауи ещхьын «ХэблашэкIэ» зэджэ жэмыр 
Iэхъуэм илъагъумэ, «уа мы жэмыр уанэ жэмщ, 
ушэсу шыгъажэ урикIуэну уасэ иIэкъым», жиIэу 
ауан ищIырт, жэмыр лъакъуэ псыгъуэт, и ныбэри 
щIишэжауэ. Щынэхужьыкъуэ, 18. 

УАСЭ II (3). Тхыгъэм и фIэщыгъэцIэу къыхощ 
«Мазэ ныкъуэ щхъуантІэ» романым къыхощ. 
Адрейм фIищар «Уасэт», залымыгъэкIэ лIы 
ирата хъыджэбз дахэ гуэрым теухуат. Мазэ 
ныкъуэ щхъуантIэ, 614. [Думэсарэ Астемыр 
жриIэу:] Къазджэрий къигъэлъагъуэм фІищащ 
«Уасэ» – жиІэри. Мазэ ныкъуэ щхъуантІэ, 
642. «Уасэ» жыхуиІэ пьесэр, езы Къазджэрий 
къызэрилъытэмкІэ, щІагъуэ дыдэтэкъым. Мазэ 
ныкъуэ щхъуантІэ, 671. 

УАСЭНШЭ (4). Уасэ зыщIамыт. Нэмысрэ 
щIыхьрэ зимыIэм, Уасэншэщ и псэр игъащIэм. 
«Адэ», 140. Фэ уасэншэуи фашащэрэт. 
Щынэхужьыкъуэ, 26. Дэфэрэдж зытеса шыр 
яІэжауэ щытатэмэ, мэзи ирикІуэнт, арщхьэкІэ 
Къетау «уасэншэу хъунукъым» жиІэри шыр 
шэщым иригъэшащ. Лъапсэ, 99. 

УАУ (4). междом. 1. (3). ЦІыху гуІэм къигъэІу 
макъ. Зы шырыкъу закъуэ щIэтти, къипхъуатэри, 
сабийм хуэдэу IэплIэ иришэкIауэ гъуахъуэу 
хуежьащ [сэлэтыр]: – Уау! Уау! Си лъакъуэр 
пытыжкъым!. Хъуэпсэгъуэ нур, 179. [Сэлэтым:] 
Уаур зи махуэ мыгъуэр сэращ. Хъуэпсэгъуэ нур, 
179. 2. (1). ЦІыху къэщтам жеІэ. – Уау! – жиІэри 
фызыр пхэщІкІэ хэтІысхьэу жьэгум илъ мафІэм 
хэхуэ пэтащ, бэлэрыгъауэ щІыбагъкІэ джалэри. 
Къалэн, 432. 

УАФЭ (187). ЩIым лъагэу къыщхьэщыту нэм 
илъагъу хьэуа щхъуантIагъэ. Хыр си шакъалъэу 
Къалэм хуэфащэ сиIатэм, Ди ТекIуэныгъэм и усэр 
ДыщэпскIэ уафэм истхэнт. Хыр си шакъалъэу. 
«Шум и гъуэгу», 76. Дыгъэр щымыуэу уафэм иту 
Дунейм и нурыр ныщегуэш. Дунейм къытехьэр зэи 
щымыуэу. «Вагъуэ махуэ», 326. Адыгэ уафэ, Адыгэ 
щIылъэ, Уи лъахэм ситмэ, Дунейм сытеткъэ. 
Адыгэ Хэку. «Дамыгъэ», 224.

◊ Уафэ унафэ (1). Алыхьым и унафэ; цIыхум 
имыщIа унафэ. Уафэ унафэщ ди IэщIагъэр, Ди 
хэку дгъэлъапIэм – ди насыпщ. Расул Гамзатов. 

«Щхьэлыкъуэ», 401. Уафэм кIапсэ ищIэн (1). 
Егъэлеяуэ Iуэхушхуэ щIэн; зэфIэкIышхуэ 
къэгъэлъэгъуэн. «Ай, бетэмал, уэ тхылърэ бзэрэ 
пщIатэми – уафэм кIапсэ ипщIэнт», – жиIэрт 
езы Инали [ТIутIэ щхьэкIэ]. Мазэ ныкъуэ 
щхъуантIэ, 560. Уафэм сабэ дэпхъеин (2). 
Губжьын; Iуэхугъуэ гуэрым щхьэкIэ псалъэмакъ 
къэIэтын. Къытехьащи, уафэм сабэ дрипхъеинущ. 
Щынэхужьыкъуэ, 27. Зэзакъуэ дадэм хуэзат 
Хьэбиби, Бекъан уафэм сабэр дрипхъейрт, 
къэгубжьауэ: тхьэр игъэпцI, тщIэмэ тщIэнур. Нал 
къута, 228. Уафэм пкIэлъей едзын (1). ЩытыкIэ 
хэкIыпIэншэ ихуэн. Гуэщыжь дызыщIэса мыгъуэр 
жэнэтым хуэдэти мы сызыхуэзам нэхърэ,- жиIэу 
Исуф и щхьэм мыгъуагъэ хуихьыж щхьэкIэ, уафэм 
пкIэлъей едз… Лэчымэ, 397. 

УАФЭР  ГЪУЭГЪУЭН (12). Уафэ лъэныкъуэмкIэ 
къикIыу гъуагъуэ макъ зэхэхын. Уэшхи къошхыр, 
уафэр гъуагъуэу ШыщIэм нахъути хущIызох. 
УбзэмыIумэ, бгъуэтыжынкъым… «Батырыбжьэ», 
53. Иджы дыдэ, уафэр гъуагъуэу, Щыблэр бгыщхьэм 
щэ еджащ. Губгъуэ щхъуантIэм пыIэр къинэу… 
«Батырыбжьэ», 10. Гъуэгъуакъэ уафэр – Гъатхэр 
шым шэсащ, Шы щхъуантIэ Шур щIихьауэ 
Здынэсынум нэсащ. Гъуэгъуакъэ уафэр… 
«Вагъуэ махуэ», 17. 

УАФЭ ЛЪАЩIЭ (11). Уафэм и щIагъкIэ нэм 
илъагъу хьэуа щхъуантIагъэм нэмыс дыдэу. 
Пшэхэр телъу уафэ лъащIэм Колхоз губгъуэм 
гъуэгур пхокI, Налшык кIуэуэ а гъуэгу занщIэм 
Машинэбэр щызэблокI. Фыкъеблагъэ, хьэщIэ. 
«Партыр ди пашэу», 100. Дунейр кIагъэпшагъэ 
къудей мыхъуу, уафэ лъащIэр зэщIэуфIыцIа 
зэпыту, уафэхъуэпскIыр жэщкIи махуэкIи 
къыхэлъэтыкIмэ, дунейр зэIыхьэнущ жыпIэу 
укъыхигъэщтыкIыу щытащ. Зи лъэрыгъыпс 
тIыгъа, 518. Мазэр иту уафэ лъащIэм И фэр 
покIри мэхъур фагъуэ. Нэхущ. «Батырыбжьэ», 24. 
Игуэшми, нурыр имеиххэ, Исщ мазэ фагъуэр уафэ 
куэщI. Мазэ фагъуэ. «Дамыгъэ», 218. 

УАФЭГУ (5). Щхьэщыгум къыщхьэщыт уафэм и 
нэхъ лъагапIэ дыдэу нэм къыфIэщI. Уафэгуу щIыху 
дахэм, Си нитIыр етауэ, Сеплъ пэтми а уафэр 
Ди уафэм емыщхьт. ЗэныбжьэгъуитI. «Шум и 
гъуэгу», 32. Фит уафэгум, дыщэ вагъуэ, Дунеишхуэр 
зэпэфплъыхь, ЩIым фи нэIэ къытевгъэту, ЦIыхум 
флъагъуу я бэлыхь. Вагъуэиж. «Батырыбжьэ», 70. 
Жэщыбгыу кхъухьыр хым ирокIуэр, Псы фIыцIэм 
нурыр хикIутащ, КъыкъуэкIри мазэр къэлыдати, 
Уафэгу фIыцIэшхуэм икIуэдащ. Жэщыбгыу 
кхъухьыр хым ирокIуэр. «Вагъуэ махуэ», 22. 

УАФЭГЪУАГЪУЭ (11). Пшэхэм къахэІукІ 
Іэуэлъауэ макъ ин. Уафэгъуагъуи, щыбли, уэшхи 
Пшэ Іэрамэр хэкІыжащ, Жьыбгъэ щІыІэм я 
бэракъыу Уафэ щхъуантІэм къинэжащ. Губгъуэ 
щхъуантІэм пыІэр къинэу… «Батырыбжьэ», 10. 
Уафэгъуагъуэм уэшхыр къишэм, Жызумейхэм 
псыр зыщІаф. Уузыншэм сэ! – сэ жызоІэ. «Мывэ 
хуабэ», 19. Ууафэгъуагъуэт, зэм ущыблэт, 
Уи уэшх къыстешхэм сыфІэфІат. Поэзие. 
«Мывэ хуабэ»,  14. 

УАФЭХЪУЭПСКІ (13). Щыблэ щыуэкІэ 
пшэхэм къахэлыдыкІ нэхугъэм и псынщΙагъэм 
хуагъадэу цΙыхум и хьэл-щэн, и теплъэ гуэрхэм и 
гугъу щащкΙэ къагъэсэбэп. ЦІыхубз гужьгъэжьыр 
уафэхъуэпскІщи, Жэщыбгым уафэр къегъэнэху; 
Зыкъебгъэлынум, щытхъу цІыхубзми, Вагъуэ 
цІыкІу закъуи къыхуэщэху. Сихуат кІуэдыпІи 
сыкъелащ… «Батырыбжьэ», 64. Уи нэгу ущІэплъэм 
уафэхъуэпскІщи – Гум хидзэ хагъуэм сагъэмэхыр. 
Псы узэфэнур къыщІэжакъым… «Батырыбжьэ», 
62. Хэсщ уафэхъуэпскІи уи набдзэм, Къэлыду, 
къэсмэ и пІалъэ. Набдзэ. «Батырыбжьэ», 52. 

УАШХЭ (2). Дзыдзэ лъэпкъым щыщ лырышхэ 
хьэкІэкхъуэкІэ лІэужьыгъуэ. Хъыбар зрагъэщІа 
илъэпкъыр щІагъуэ къэмынэу къызэхуэсащ: 
щыхьи, мэз бжэни, тхьэкІумэкІыхьи, бжьоуи, 
уашхи, мыщи, кхъуэпІащи, щІыІубнэфи – Іэджи 
къызэхуэсащ, «кхъухьыпщыр къоджэ» щыжаІэм, 
ар зищІысыр ямыщІэу. Кхъухь пхэнж, 500. 
[Къыдырым дыгъужьым жриIэу:] – ЗэтепІэ 
уи жьэр: псалъэм къыдэкІуэу уи цІэ исІуащ, уэ 
пхуэдэкъэ хьэІуцыдзхэри, жумэрэнхэри, уашхэри? 
Кхъухь пхэнж, 502. 

УАЩХЪУЭ (1). Еплъ уафэ. ТІури уащхъуэм 
щызэхуилъри Зы дакъикъэ зэхуэзат, ЗыщІаупскІэщ, 
зэрыубыдри Зэрытхьэлэу закъузащ. ПарашютитІ. 
«Бгы лъапэхэм деж», 45.

УЭ I (2076). щхьэ цІэп. Зызыхуагъазэ, зэпсалъэ 
щхьэ закъуэм и пІэ иувэ цІэпапщІэ псалъэ. 
Уэ псыІэрышэ къэбгъэжэнум, КІэнауэ куууэ 
дэптІыкІа? Мес къэкІыгъэр… «Батырыбжьэ», 74. 
Акъыл зимыІэр къыппэувмэ, Уэрщ Іэмалыншэм 
ныхуэзар. Іэмал зимыІэ. «Батырыбжьэ», 131. 
Угъатхэ щІылъэу удгъэлъапІэщ, Узыхуэныкъуэр 
уэ сэракъэ. Макъамэ дахэ уэ ухъу закъуэм. 
«Батырыбжьэ», 88. 

УЭ II (22). Пшэм и псыІагъэ хьэуам 
щызэщІэщтхьауэ щІым къытехэ мыл хьэдзэхэр. 
Уэр гъуэгум тезу телъщи мэщхъыщхъ, мэлъалъэ, 
шыр фІалъэкІэ хэувэмэ, шэрхъыр хэлъадэмэ. 
Щынэхужьыкъуэ, 53. Уэми пичащи уэшхри 
кІащхъэ мэхъу. Щынэхужьыкъуэ, 53.

УЭ КЪЕХЫН (4). Пшэм и псыІагъэ хьэуам 
щызэщІэщтхьа мыл хьэдзэхэр щІым къытехэн. 
Абдежым зыкъызэкъуихри уэ къехыу хуежьащ. 
Щынэхужьыкъуэ, 52. Запад лъэныкъуэр, мес, 
пшагъуэщ, «Уэ къыщемыхыу» къэнэнкъым. Си 
адэм. «Бгы лъапэхэм деж», 45. Уэ къехыр зыкъутэ 
топауэм къракъутэхащ, топкІэ еуэри. Тепщэч 
къэзылъэтыхь, 155. 

УЭ III (1). междом. Зыпэмыплъа гуфІэгъуэ, 
гъэщІэгъуэныгъэ е гуауэ къыщагъэлъагъуэкΙэ 
къагъэсэбэп. [Хьэжумар:] Уэ къохъусыж, си 
къуэшышхуэ. Алъхъо, 57. 

УЭБИЛЛАХЬИ (1). ЖаІар зэрытрагъэбыдэ 
псалъэ. Долэт зыхимыщІыкІ щыІэт: – Уэллахьи, 
уэбиллахьи, уэталлахьи, уагъэкъабзэ дэнэ къэна, 
сабэр къыпхрамыгъэхмэ, – жиІэрт. Мазэ ныкъуэ 
щхъуантІэ, 626.

УЭГУ (79). Еплъ уафэ. УафэхъуэпскІыр 
къелъэлъэхмэ, Джатэр уэгум щыщІолъыкІ. 

Гъатхэр къыщихьэм. «Батырыбжьэ», 31. Зэм 
дамэм тету уэгум итщи, Зэм хэту макІуэ уэсу 
щІыІэм. Мурад зыщІа… «Батырыбжьэ», 169. Уэгум 
итщи щхьэуназэу, Пшэ Іэрамэм уэшх къахьынщ. 
Къэзгъэзэнущ сэ. «Батырыбжьэ», 66.

УЭГУШ (2). Зи нэкІум, зи щІыфэм емыщхьу 
гъуэжь-морэ цІыкІу куэд хэпхъауэ зыхэт. Степан 
Ильич и нэкІур мащІэу уэгушт, и пащІагъуэр 
щІэщат, джанэ хэдыкІам и пщампІэр уагъэ 
плъыжькІэ зэпхат, уагъэ кІапэм шылэ баринэ 
цІыкІу пыщІэжауэ. Хъуэпсэгъуэ нур, 201. 
УзищІысыр укъащІатэм, Фэлъырибгъур а уи 
щІыфэм Ирахынти уахуэзатэм, Уэ лІыжь бзаджэу 
уэгушыфэм. «Тисей», 507. 

УЭГЪУ (6). Уэшх къемышхын, щІыр, 
къэкІыгъэхэр псыІэгъэ щыщІэныгъэ. Уэгъу 
махуэм жьауэ сылъыхъуауэ СыкъищІэм, уэшхи 
кърегъшх. Усэ гъусэ. «Мывэ хуабэ», 148. Уи уэгъуи 
жьапщи зэхыхьащи, КъэкІыгъэу итыр егъэмэх. 
Уи уэгъуи жьапщи зэхыхьащи. «Батырыбжьэ», 
60. Зэм лъагэ мэхъур, зэм йокІуэтыр, Уэгъу дыгъэр 
нуркІэ хопщІыпщІыхь. Бгыщхьэ. «ЩІалэгъуэ 
щІыналъэ», 11. 

УЭГЪУЭ (6). Зы удын едзыгъуэ. Уи зэ уэгъуэм 
бийр къибуду – Арщ уэ гъащІэу къэбгъэщІар. 
ЩоджэнцІыкІу Алий и сурэт. «Мывэ хуабэ», 143. 
Уи джатэр къипхрэ нэгъуэщІым Укъыщхьэщыжу 
щытам, Уи акъылэгъур дзэ хъури Уи бийр зэ 
уэгъуэм кІуэдат. Щхьэ закъуэу… «Батырыбжьэ», 
145. Зэ уэгъуэм щхьиблыр пиупщІауэ, Бийм и 
лъым бахъэу къыхэкІам Жэщ ныкъуэм мазэр 
щІахъумауэ, Аргуэру плъыжьу къыщІэкІат. Анэм 
и пщІыхьэпІэ. «ЩІалэгъуэ щІыналъэ», 24. 

УЭД (8). Лы щІагъуэ зытемылъ. Сыт бгы 
джафэм Іэщ щыбгъэхъуу уэд щІэпщІар? Фыз 
унафэ. «Партыр ди пашэу», 111. Пшэр зылъысым и 
насыпу Уэд зылъысым зеущэху. Зи Іыхьэ зылъысам. 
«Батырыбжьэ», 150. Сэ тІэкІу зислъэфыхьыху, си 
гъуситІыр шы нэхъыфІыІуитІым шэсащ, зи джабэ 
иуэжауэ уэдыр сэ къысхуагъанэри. Анка, 381.

УЭЗДЫГЪЭ (43). Нэху зэращІ, зэрагъэнэху 
Іэмэпсымэ. Дыгъэр къыщІэкІмэ, ууэсэпсщи – 
Уэздыгъэ дахэу узэщІонэ. Уэрэдибл. «Дамыгъэ», 
215. Кхъухьышхуэр хышхуэм щІилъэфауэ 
Уэздыгъи вагъуи кІуэдыжащ. Жэщыбгыу 
кхъухьыр бгым ирокІуэр. «Вагъуэ махуэ», 22. Сэ 
уэздыгъэ щІызогъанэ, Сэ уэздыгъэ согъэункІыфІ. Сэ 
уэздыгъэ щІызогъанэ… «Вагъуэ махуэ», 323.

УЭЗДЫГЪЭР ЕТІЫСЭХЫН (1). Уэздыгъэм 
ищІ нэхур нэхъ мащІэ хъун. Тхылъым еджэр ар 
нэ жанщи А зы закъуэм и насыпщ, Я уэздыгъэр 
етІысэхмэ, Хьэрфхэр цІыкІуми къахуещып. Тхылъ 
еджапІэ. «Вагъуэ махуэ», 336.

УЭЗДЫГЪЭНЭФ (3). Уэздыгъэ уэнжакъ 
щхьэщымылъу, нэху щІагъуэ зымыщІу блэ 
фэтыджэн уэздыгъэ. Куэд дэмыкІыу Думэсарэ 
псоми пІэр яхуищІыжри, уэздыгъэнэфыр 
игъэункІыфІыжащ. Хъуэпсэгъуэ нур, 142. Тыркум 
уэздыгъэнэф къыхуагъуэтами, къищэхур зыхуэдэр 
дэнэ къэна, я ныбжьыр къыхуэщІэнукъым. Лъапсэ, 
37. Езыр дахэ-дахэу слъагъуркъым, уэздыгъэнэф 

тІэкІу тегъэувапІэм тетщи, пщыІэр щІагъуэу 
къигъэнэхуркъым. ХьэщІэ лъапІэ, 404. 

УЭЗДЫГЪЕЙ (1). Зи пщІащэхэр цыпхыдзэм 
хуэдэу сыт зэмани щхъуантІэу, шыкІуртІым 
къызыпыкІэ жыг лъэпкъ. Нэхъапэрауэ, уэздыгъей 
жыг занщІэшхуэу узыхуейм хуэдиз пыупщІи, 
жьэуапІэм щІэлъу гъэгъу, итІанэ зэгуэхи, 
кхъухьыр джэд бгъэгум ещхьу зэпкърылъхьэ, абы 
кхъуэпІащэм и фэр фІыуэ гъэтэджи, тебзэ, зы 
гъуанэ имыІэу. Кхъухь пхэнж, 508. 

УЭЗДЖЫНЭ (9). Гъуаплъэ, жэз зэхэгъэткІухьам 
къыхэщІыкІа кумбыгъэ цІыкІу, жьгъыру макъ 
ирагъэІун щхьэкІэ и кІуэцІым гъущІ токъмакъ 
ищІауэ. ЩІалэм абы гу лъимыта хуэдэу, шейр 
зэІещІэ лошкІэ цІыкІумкІэ, стэканыр жьгъырууэ 
зэхихмэ, хъыджэбзыр щІоупщІэ: «Уэзджынэ макъ 
зэхызохри, пощтыр къэсауэ пІэрэ?» – жеІэри. 
Лъапсэ, 109. «Правительственнэр» зэрыщытщ, 
и уэзджынэр сыт хуэдэми Иринэ ищІэркъым. Нал 
къута, 240. ЦІыкІухэр абы хуэдизкІэ дихьэхат 
къамэми, уэзджынэ макъ къэІуари зэхахакъым: 
ахэр дэнэ къэна, уэзджынэ макъыр езы Астемыр 
зэхимыхыу щытт. Хъуэпсэгъуэ нур, 182. 

УЭЗДЖЫНЭ КЪЕУЭН (1). Уэзджынэм 
макъ ищІын. Пэжу, Исхьэкъ телефоным Іусурэ 
щхьэукъуат, уэзджынэр къыщеуэм, къащтэри 

УЭЗЫЗЫЗ (1). междом. Зыгуэрым и куэдагъ, 
дахагъ, инагъ щагъэщІагъуэкІэ жаІэ. [Нурхьэлий 
Елдар жриΙэу:] Уэзызыз, жи. Сыту Іуэхушхуэ 
дыдэт…. Хъуэпсэгъуэ нур, 231. 

УЭЙ (1). междом. ЩІэгъэхуабжьэныгъэ 
къаІуатэм ирырагъэгъуэт. Уэй, нэхъыжь щІыжаІэр 
нобэ хуэдэ махуэщ, жаІэри лІыжьхэм я деж мажэ, 
къызэрогъэбырсей, арщхьэкІэ ЛІыгъур игъэкІуам 
Мэш яхэтт нэхъыжьыІуэуи, хьэлэбэлыкъыр 
зэригъэзэхуэжащ. Лъапсэ, 116. 

УЭЛАЙ (3). Еплъ уэллахьи. Инал къыжриІар 
и гуапэ хъуати, иджы езыр псэлъэну мурад 
ищІащ, уеблэмэ нысащІэми зэхригъэхмэ фІэфІу 
[Къэзмай] урысыбзыкІэ къыщІидзэжащ, икІэм 
адыгэбзэ зищІыжу: – Уэлай, Инал, пэжыр жыпІам. 
Мазэ ныкъуэ щхъуантІэ, 591. [Шэндар стройм 
къыхэкIри къыхиIуащ:] – Уэлай, Сталиным абы 

УЭЛАЙ ХЬЭЗИМ (2). ЖаІэр ирищІагъэхуабжьу 
тхьэ зараІуэ псалъафэ. [Хьэжумар Дисэ жриIэу:] 
Уэлай хьэзим щызмыгъэтын. Алъхъо къэкIуэжыху 
зыIэжьэ щыжысIэм бдауэ щытакъым, иджы сыт 
къэхъужар? Алъхъо, 57. 

УЭЛАХЬИ (1). Еплъ уэлэхьи. [Хьэжумар Алъхъо 
жриΙэу:] Уэлахьи умэлэдецыжьу укъыщІэкІам. 
Алъхъо, 57. 

УЭЛАХЬИ ХЬЭЗИМ (1). Еплъ уэлай хьэзим. 
[Хьэжумар Алъхъо жриIэу:] Уэлахьи хьэзим 
дыфIым, хьетI жедгъэIэу дыхэтым. Алъхъо, 56.

УЭЛЭХЬИ (194). Зыгуэрым жиІэр зыжриІэхэм 
я фІэщ ищІын щхьэкІэ къигъэсэбэп тхьэрыІуэ 
псалъэ. [ТІутІ жиΙэу:] – Уэлэхьи, шыд уэркътэм 
иджы сымылъагъужар. Зи лъэрыгъыпс тІыгъа, 
519. – Уэлэхьи, уэ нэхърэ нэхъ щІэныгъэшхуэ 

зиІэ сымыщІэ, – жиІэри Лу и адэм жиІэу зэхихар 
къыжиІащ. Мазэ ныкъуэ щхъуантІэ. 602. – Музыкэ 
щІеуэр хэт зыщІэр, – жиІэрт Елдар, – уэлэхьи, ар 
ауэ сытми емыуэ, пхъуантэм и бжэр къыщыІуахкІэ 
уигъэщІэну аращ. Хъуэпсэгъуэ нур, 216. 

УЭЛБАНАЛЭ (4). Зэпымыууэ уэшх къыщешх. 
Бжьыхьэ кІасэт, уэлбаналэу Пшагъуэр Іуву 
щІым теубгъуат Пшэхэр лъахъшэт, уалэ-
уалэу. «Бдзэжьеящэм ипхъу», 166. Уэлбаналэм 
игъэфауэ Гъуэгухэм зыри иримыкІуэ. «Тисей», 491. 
Уэлбаналэу щытт а махуэр, Пщащэ цІыкІур хуэму 
магъыр, Арт а пщащэм иІэ махуэр… «Тисей», 494. 

УЭЛБАНЭ (17). Уэшх къыщешх зэман. 
Псыдзэ иутІыпщхьэ, армыракъэ – Уэлбанэ 
уэшхкІэ хъункъым ар гъэнщІа. Уи лъагъуныгъэ. 
«Дамыгъэ», 100. Уэлбанэм губгъуэм сриубыдэм, 
УэфІ къэхъужыхукІэ мы дунейр Сыпэплъэу, зэман 
сымыгъакІуэ, Къысщытхъум жысІэу сфІэмыІуэху. 
Сэ щІым тезмысэ къытемыкІэ. «Вагъуэ махуэ», 
343. Уэлбанэ хъуамэ, шкІахъуэ пщыІэт, ДыщІэст 
жыг щІагъым, дыщыджэгут. Кхъужьей къудамэ. 
«Вагъуэ махуэ», 312.

☐ Уэлбанэ махуэр щIэпытхъщ, фызым я 
тхъэжыгъуэр къэбгъавэщ (1). Уэлбанэм унэм 
ущыщIиубыдам деж, зэманыр къэбгъэсэбэп 
зэрыхъунум и гугъу ищIу аращ. Зым зыр 
зэран хуэхъукъым, жыхуиIэщ. Уэлбанэ махуэр 
щIэпытхъщ, фызым я тхъэжыгъуэр къэбгъавэщ 
жаIакъэ, уи щIэп тхъыныр зэфIэкIами, къэбыр 
вагъэнкIи мэхъу, - жиIэри гъэру цIыхубзыр 
къэзыхьар лъапэкIэ къецырхъащ. Лъапсэ, 31. 

УЭЛБАНЭРИЛЭ (2). Еплъ уэлбаналэ. 
Тхьэмахуэ псокІэ уэлбанэрилэу щытащ. КІапсэ 
кІапэ, 5. Гъатхэр къэсащ, уэлбанэрилэ хъурэ 
Щхьэлмывэкъуэпсыр къиумэ, школым кІуэ 
сабийхэр псым зэпрымыкІыфу къэмынэн папщІэ, 
къуажэ зэІущІэм унафэ ящІ самооблаженэу ахъшэ 
къыхахыу, псым лъэмыж тралъхьэну. Мазэ ныкъуэ 
щхъуантІэ, 511. 

УЭЛЛАХЬИ (9). Зыгуэрым жиІэр зыжриІэхэм 
я фІэщ ищІын щхьэкІэ къигъэсэбэп тхьэрыІуэ 
псалъэ.[ТIутIэ Инал жриIэу:] Ди къару здынэмысаи 
щыІэнщ, ауэ, уэллахьи, тлъэкІ къэдмыгъанэ. Мазэ 
ныкъуэ щхъуантІэ, 537. Астемыр и гум илъыр 
Къазджэрий къищІат: – Уа, Астемыр, узэгупсысыр 
къызгуроІуэ, – жиІэрт Мэтхъэным, – Іэхур 
Іуэхушхуэ, жыпІэмэ, уэллахьи, мыІуэху цІыкІу. 
Мазэ ныкъуэ щхъуантІэ, 568. [Долэт гупым щыщ 
зым жриΙэу:] – Уэллахьи, уоджэгумэу уэ, уи кІэр 
исауэ. Мазэ ныкъуэ щхъуантІэ. 626. 

УЭМ (5). плъыф. Жьы лъэпкъ къемыпщэу, 
хуабейуэ щыхъу, щыщыт. Жэщыр уэмщи макъ 
щыІэжкъым Псори зэуэ пыІэжащ. «Бдзэжьеящэм 
ипхъу», 156. Дунейри уэмщ. Нал къута, 243. 
Пщыхьэщхьэр уэмт, хуабэт, дыгъэр къуэмыхьауэ 
уафэ лъащІэм телъ пшэм къыхэлыдыкІырт. 
Хъуэпсэгъуэ нур, 211. 

УЭН (мауэ) лъэмыІ. (21). 1. (10). Зыгуэрым удын 
едзын. Щыт сыт щыгъуи щІалэ пакІуэу, Бийр 
къоІамэ, занщІэрыуэу Коммунисту уэ шэрыуэу. 
Ущие. «Партыр ди пашэу», 89. КрушкІэкІэ уэныр 

къыщаублэм, Сосрыкъуэ уІунщІщ стІолми, телъри 
тетри елъэлъэхащ. Мазэ ныкъуэ щхъуантІэ, 550. 
Пан ІуэхущІэр къахуилъащ, ЩІопщкІэ уэным 
дихьэхащ. «Бдзэжьеящэм ипхъу», 155. 2. (7). 
Іэщэ гуэрым и шэ егъэутІыпщын. Топыр щыуэм 
унащхьэм мышынэу дауэ тесыфа [Лу], топышэ 
блэкІрэ пэт къытехуамэ, сытыт ищІэжынур?. 
Хъуэпсэгъуэ нур, 285. Фочыр аргуэру, итІани щэ 
уэгъуэ уащ. Мазэ ныкъуэ щхъуантІэ, 596. Абдеж 
фІэкІауэ фоч уэ макъыр Фэ зэхэвмыхкІэ зигу хэщІа. 
ЛІыхъужь хъыбар. «Мывэ хуабэ», 182. 3. (1). 
Дзэкъэн (блэр). Блэ фІыцІэ бзадждэр пІыщІами, 
ГуфІакІэм дэплъхьэм, къоуэнщ… Куэд щІауэ и гур 
мызэгъэж. «Бгы лъапэхэм деж», 47. 

☐ ДжэгукIэ зымыщIэр IэштIымкIэ мауэ 
(1). Еплъ джэгукIэ. Бгъэр куэдрэ уэмэ, и дамэр 
мэкъутэ (1). Еплъ бгъэ I.

УЭН II (мауэ) лъэмыІ. (2). Джэлэн, укІуриин. 
Хъуэжэ и унэр къыщыуэм, унэр здэуэмкІэ еІэрт, 

УЭНДЭГЪУ (4). Лъхугъэ пэплъэу сабий 
зыпкърылъ цІыхубз. ЛэтІифэ мафІэу 
къызэщІэнащ, фыз уэндэгъущэщи, зытес шэнтыр 
мэкІыргъ зыщигъазэкІэ. Лъапсэ, 24. Си нысэр 
уэндэгъущи, хьэлъэ къебгъэІэт хъунукъым, жиІэри 

УЭНДЭГЪУ ХЪУН (7). Сабий ныбэм илъ хъун. 
Жьы дыдэ хъупами, нанэ гуэгуш игъэхъуу Іуащхьэм 
тесу махуэр игъакІуэрт, ауэ зыбжанэ лъандэрэ 
Думэсарэ бгъэдэст, уэндэгъу зэрыхъуам папщІэкІэ. 
Хъуэпсэгъуэ нур, 66. Уэндэгъу сохъу, жиІэри зэи 
абы щыгуфІыкІащ, арщхьэкІэ Іузизэ щыгугъэм 
Іуэхур щыщыІэтэкъым. Хъуэпсэгъуэ нур, 68. 
Хъуащ уэндэгъуи и нысащІэр Шыхъуэ щІалэр 

УЭНЖАКЪ (31). Жьэгухэм, хьэкухэм 
кунэщІ лъагэу тращІыхь Іугъуэ икІыпІэ. 
Уэнжакъым нэмыцэр дапщэрэ емыуами зы бомби 
къытемыхуауэ зэрыщытт, мывэ сыным хуэдэу. 
Нал къута, 278. Чырбыш заводым и уэнжакъыу 
фІэкІа пщІэнкъым, и хъуреягъкІэ тхылъымпІэ 
ныкъуэс кІэригъэпщІауэ. Щынэхужьыкъуэ, 21. 
Уэнжакъым Іугъуэ тІэкІу къримыхуу щытатэмэ, 

УЭНШЭКУ (15). ПІэм иралъхьэу телъыну ящІа 
тепІэнщІэлъын Іув щабэ. [Алыджыкъуэ:] Уэншэку 
жыпІэнущи, сыхуеиххэкъым, упщІэ тІэкІу е арджэн 
диІэмэ, нэхъыфІт. МелыІыч, 442. Щхьэгъубжэ 
закъуэри гъэбыдауэ къыщІэкІащ, и щхьэр дигъэжу 
кІиин и гугъати, щымыхъужым зыхэлъа пІэмкІэ 
пщыжри бацэ уэншэкур зытрипІэри зиудыгъуауэ 
дурэшым дэсурэ къэмэхащ. ГущІэгъу, 424. [Фэуаз:] 
Дэ тІур дызэрыгъуэтыжа нэужь [езымрэ Анкарэ], 
и гугъа хъунт дяпэкІэ дызэгъусэну, ди унэ сшэрэ зы 
зэман мэкъу хьэжыгъэрэ хуэнщІейрэ зэхэтпщэу 
Іус хуэтщІу, щІыІэ хъумэ, шэщым уэншэку 
хущІэтлъхьэу, псынэм къитшрэ псы едгъафэу 

УЭР (37). ПсынщІэу, хуабжьу ежэх (псы). Уи псы 
уэру хэкум икІхэм СхуэщІ нэхъ жаныр сэламыхь. 
Си щІыналъэ. «Батырыбжьэ», 59. Псыуэ къажэм 

я нэхъ уэрыр Ухъу, фыхуеймэ, псы ІумпІафІэ. Си 
хъуэхъу. «Батырыбжьэ», 40. ЛІитІ псым никІыну 
ныхыхьауэ Игъэшынэгъати а псы уэрым, Тхьэ 
яІуэрт лІитІым я псэр Зы чысэм илъу лІэху 
щытыну. НыбжьэгъупцІ. «Дамыгъэ», 54.

УЭРАМ (183). Къалэ, къуажэ кІуэцІхэм 
зэрыщызекІуэ гъуэгу. Дэзщ уэрамым хуэдэ Іэджэ, 
Сыкъалъагъум, заудыгъуу. Унэр лъагэу дызощІей. 
«Батырыбжьэ», 28. МахуитІкІэ зэрызехьэу 
уэрамым дэтат цІыхури, лажьэ зиІи зимыІи Іэджэ 
хэкІуэдащ – къалэдэсым щыщи губгъуэрысым 
щыщи. ХьэщІэ лъапІэ, 404. Къалэ уэрамым унэу 
тетым Си усэу щІэсыр пхуэпыІэн? ГъащІэ кІыхь. 
«Мывэ хуабэ», 266.

УЭРАМЫЩХЬЭ (1). Еплъ уэрам. Уэрамыщхьэм 
деж духовой оркестр щытщи, марш щІимычэу 
йоуэ. Щынэхужьыкъуэ, 38. 

УЭРЭД (168). Макъамэ щІэту жаІэ усэ, 
зэгъэкІуауэ зэхэлъхьа псалъэрэ ежьурэ. Зэм псым 
кърашыр я уэрэдыр, Зэм щымыІэххэ зы псы шэд. 
КІарц жыг. «Вагъуэ махуэ», 367. Хузэхалъхьауэ 
уэрэд дахэ И щІыхьыр инщи иропагэ. Шу пхъашэ. 
«Щхьэлыкъуэ», 373. Уэрэду дэ жытІэм ФедэІумэ 
ди гуапэщ, ГуфІэгъуэу дэ диІэм И хъерыр нэхъапэщ. 
Колхоз уэрэд. «Бгы лъапэхэм деж», 105. 

◊ Уэрэд гуэшын (1). Уэрэдыр зэпэдзыжу Іыхьэ-
Іыхьэу жыІэн. ХьэгъуэлІыгъуэ дахэу Уэрэдыр 
щагуэшкІэ, Шэсу къэмыувым И тхьэрыІуэ псалъэр 
Пэжу къамылъытэт. Уэрэдгъэшэс. «Дамыгъэ», 
212. Уэрэд гъэшын (1). Уэрэд жыІэн. Е насыпыр 
уэ уи пщІыхьу Сыт уэрэдхэр уэ бгъэшын? 
«Бдзэжьеящэм ипхъу», 150. Уэрэд къигъэкІын 
(2). Пшынэ, бжьамий с.ху. музыкальнэ 
хьэпшыпхэмкΙэ уэрэд макъамэ гъэІун. ЖиІэнур 
кІийуэ жиІа нэужь [Исхьэкъ], бжьамий уэрэд 
къригъэкІыурэ зыкъомрэ макІуэ. Мазэ ныкъуэ 
щхъуантІэ, 626. Исхьэкъ къепсэлъэнІауэ гу 
щылъимытэм, и бгырыпхым дэІуа бжьамийр 
къыдихри уэрэд къригъэкІыу хуежьащ. Мазэ 
ныкъуэ щхъуантІэ, 636. Уэрэд къишын (3). Уэрэд 
жыІэн, гъэзэщІэн. Мэдыхьэшхыр псыІэрышэр, 
Уэрэд дахэри къреш. ПсыІэрышэ. «Батырыбжьэ», 
7. И уэрэдыр зэм къришу Ити джабэм хьэр и 
гъусэу… «Тисей», 490. Зэм псым кърашыр я 
уэрэдыр, Зэм щымыΙэххэ зы псы шэд. КΙарц жыг. 
«Вагъуэ махуэ», 367. Уэрэд къыхэдзэн (4). Уэрэд 
гъэзэщІэным щІэдзэн. Думэсарэ унэм щІэсу уэрэд 
гууз гуэр къыхидзащ. Хъуэпсэгъуэ нур, 277. И 
уэрэдыр къыхидзамэ, Гум щІыхьауэ зыхэсщІэнщ. 
УбзэмыІумэ, бгъуэтыжынкъым… «Батырыбжьэ», 
53. Къызыхихари сытри умыщІэу зыгуэрым 
къыхидзащ уэрэд: Мэзкуу къалэр псоми динэ-ди 
псэу, Къэрал гъунэм щысми далъоІэс. Лъапсэ, 92. 
Уэрэд хуэгъэшын (1). Зыгуэрым и щІыхькІэ уэрэд 
жыІэн, усын. Зи щІыхь зыхъумэу текІуэдахэм 
Уэрэд дигу къихьэм худогъэш. Историк гуэрым 
деж. «Дамыгъэ», 207. УэрэдкІэ пежьэн (1). 
Уэрэд гъэзащІэурэ зыгуэр къегъэблэгъэн, пщΙэ 
зэрыхуэпщΙэр къэгъэлъагъуэн. Фэ фатекІуауэ 
къэвгъазэм, УэрэдкІэ дыныфпежьэнкъэ… ЩІым 
и макъ. «Шум и гъуэгу», 39. Уэрэдым дэгызын 

(1). Уэрэд зэдаІуэм зэпымыужу дэгуІэн, щэІун. 
Уи анэжь тхьэмыщкІэри, Уареда, Уэрэдым 
ныдогызри, Уареда, Тенджызышхуэм хуэдэуэ, 
Уареда, Насыпышхуэ угъуэти, Уареда. Гущэкъу 
уэрэд. «Щхьэлыкъуэ», 389. Уэрэдым зиукъуэдиин 
(1). Уэрэдыр ешэжьэн. Ныбжьэгъуу щауэр 
къэзышэжам я уэрэдым зеукъуэдий… Лъапсэ, 
118. Уэрэдым щІэпІыкІын (1). Уэрэд (е уэрэд 
хэха) гуэр жеІэурэ къэгъэхъун. Бзур зы уэрэдым 
щІапІыкІащи, НэгъуэщІ зэхилъхьэу жимыІэн. 
Мывалъэ щІыпІэу дапщэ щыІэ. «Вагъуэ махуэ», 
354. Уэрэдыр жьэдэхун (1). Уэрэд жыІэныр 
щыгъэтын, зэпыгъэун. А махуэм цІыхубзым 
Уэрэдыр жьэдэхущ. ЦІыху мурадым и бзу хужь. 
«Вагъуэ махуэ», 348. Уэрэдыр пычын (1). Уэрэд 
жыІэныр зэпыгъэун. Жыг паупщІу бзум зэхахрэ – 
Я 

УЭРЭД ГЪЭІУН (1). НэгъуэщІ зыгуэрым 
зэхихыу уэрэд жыІэн. Жей, си щІалэ, нагъуэ 
дахэм Сэ уэрэдхэр пхузогъэІу. Жей, си щІалэ. «Бгы 
лъапэхэм деж», 39. 

УЭРЭД ЖЫІЭН (37). Уэрэд гъэзэщІэн. 
Хъыджэбзым зигъэщэныфІэу, зигъэукІытэхыу, 
хьэщІэм и нэгум щІэмыплъэфу, щытти, хьэщІэр 
Іэбэри бжьэр къыІихри ефэну и Іупэм щыхуихьым, 
стІолым бгъэдэси бгъэдэти къызэщІэхъеящ 
хъуэхъу уэрэд жаІэу… Лъапсэ, 89. Иджы Думэсарэ 
гъыбзэ гууз жиІэрт, езыр гъырэ уэрэд жиІэрэ 
къыпхуэщІэртэкъым, уэрэдри нэпсри зэхэтт. 
Хъуэпсэгъуэ нур, 277. Тембот есат и анэм и гур 
зыгъэжан уэрэд жиІэу. Хъуэпсэгъуэ нур, 277. 

УЭРЭД ЗЭХЭЛЪХЬЭН (6). Еплъ Уэрэд 
усын. Сэ уэрэдгъэшэсу Соджэр нэхъ губзыгъэм, 
Нэхъ хъыджэбз гурыхуэм, Си уэрэд зэхэслъхьэр 
Схухалъхьэну жылэм. Уэрэдгъэшэс. «Дамыгъэ», 
212. А уэрэдхэр езы Думэсарэ зэхилъхьэрт, е 
Астемыр хузэхилъхьэу, е и щхьэ Іуэху хэту, 
иныкъуэми и къуитІым яхуиусу. Хъуэпсэгъуэ нур, 
277. Апчарэ щхьэкІэ абы [Чокэ] уэрэд зэхилъхьауэ 
«Яблочкэ» жыхуаІэ уэрэдым и макъым псалъэ 
щІэлъу жиІэрт. Щынэхужьыкъуэ, 21. 

УЭРЭД ТХЫН (2). Уэрэд усын, зэхэлъхьэн. 
Уэрэду куэди сэ стхакъым Е стхахэм щыщу 
дэтхэнэр СымыгъэфІэныр слъэкІакъым; Сытыр 
слъэгъуами, гум къинэр Уэрэду стхырти 
сыкъеджэрт. Си ужь къихъуэнум. «Бгы 
лъапэхэм деж», 86.

УЭРЭД УСЫН (9). Уэрэд зэхэлъхьэн. Адыгэм 
хэкукъутэ ящІу Тыркум щикІыжым уэрэду 
яусат: Кхъухьым и бэракъыр Жьыбгъэм зэрехьэр. 
Мазэ ныкъуэ щхъуантІэ, 664. ГуфІэ уэрэдхэр 
соусыр. ТекІуахэм сэлам. «Бгы лъапэхэм деж», 
35. Псы къехуэхыу пщІыпщІым икІи шхыдэм 
Сыщхьэщыту сэ уэрэд соус. СыпхуэзэхукІэ щэхуу. 
«Бгы лъапэхэм деж», 40. 

УЭРЭД ХУЭУСЫН (3). Зыгуэрым папщІэ 
уэрэд зэхэлъхьэн. [Хьэбибэ:] Уэрэд цІыхум 
хуаусмэ, ауэ сытми хуаусрэ. Щынэхужьыкъуэ, 
23. [Хьэбибэ:] АтІэ зы Іей гуэр къылъыкъуэкІауэ 
арагъэнщ уэрэд щІыхуаусар. Щынэхужьыкъуэ, 
23. Уэрэдыр зыхуэзусу, жи, Уареда, Си щІалэр 

Тхьэм къигъэхъукъэ, Уареда. Гущэкъу уэрэд. 
«Щхьэлыкъуэ», 388. 

УЭРЭД ХУЗЭХЭЛЪХЬЭН (2). Еплъ уэрэд 
хуэусын. Уэрэд мащІи хузэхалъхьа адыгэшым? 
Нал къута, 265. [Къазджэрий Лу жриIэу:] Уи анэ 
Думэсари уэрэд хузэхилъхьэу щытащ. Мазэ 
ныкъуэ щхъуантІэ, 608. 

УЭРЭДГЪЭШЭС (3). Уэрэдыр бэм яхэзыхьэ. 
Уэрэд зэхалъхьамэ, Къуажэм хэзыхьэну Еджэрт 
нэхъ губзыгъэм – Нэхъ хъыджэбз гурыхуэм – 
Ар уэрэдгъэшэсу. Уэрэдгъэшэс. «Дамыгъэ», 
212. Сэ уэрэдгъэшэсу Соджэр нэхъ губзыгъэм, 
Нэхъ хъыджэбз гурыхуэм, Си уэрэд зэхэслъхьэр 

УЭРЭДУС (13). Уэрэд зэхэзылъхьэ. 
Уэрэдусыр фІым хуэусэу Дуней дахэм ныщогугъ. 
ТхылъымпІэ. «Батырыбжьэ», 71. Гъавэр зысэм 
зы мэскъалкІэ Уэрэдусыр щхьэщымыкІ. Уэрэдус. 
«Батырыбжьэ», 122. Уэрэдусым захызобжэ, 
Си ІэнатІи зым пэзмыщІ. ЩІакхъуэ Іыхьэ 
лъымысами… «Вагъуэ махуэ», 314. 

УЭРЭДЫЖЬ (1). Пасэрей уэрэд. Ар уэрэдыжьу 
щагъэтащи, Иджы псы щІагъуи къэмыкІуэж. 
Щхьэлыкъуэ. «Щхьэлыкъуэ», 381. 

УЭРЭДЫПКЪ (2). Макъамэм и гъусэ 
псалъэхэр. ЩІалэгъуалэр нобэ гъамэ, Щыгъуэу 
хэкур нэпсым хэлъщ, Е уэрэду пшынэм къикІым 
Уэрэдыпкъыу хэкур хэлъщ. УситІ, Щам щыстхауэ. 
«Батырыбжьэ», 75. Лу къыхидза уэрэдым и 
уэрэдыпкъыр ящІэжыртэкъыми, езы Тинэ 
ар зыщыгъупщэжам я гум къигъэкІыжащ: 
Хьэнцигуащэ Зыдошэрэ, зыдошэрэ. Ялыхь, уэшх 
къегъэщэщэх! Мазэ ныкъуэ щхъуантІэ, 643. 

УЭРДЭЩЫКЪУЭ (7). «Нал къута» романым 
хэт персонажым и унэцІэщ. Шым нэ къытемыхуэн 
щхьэкІэ, Уэрдэщыкъуэ шытепхъуэ темыпхъуауэ 
шэщым къыщІишыртэкъым, къыщыщІишри 
пшапэр зэхэуауэ е жэщырт. Нал къута, 266. 
Къагъырмэсыр зи шыу щытар лІакъуэлІэш 
ахъырзэману Уэрдэщыкъуэт. Нал къута, 266. 
Езы Уэрдэщыкъуи ищІэрт уэркъыжьхэр и ужь 
къыщихьакІэ икІыжыгъуафІэу зэримыкІыжынур. 
Нал къута, 267. 

УЭРДЫХЪУ (1). ГъущІ е пхъэ пІащІэ хъурейуэ 
къэгъэшауэ зэрыгъэубыдыжа. Къадыр лІы 
щэджащэжьу джанэ кІыхьыжьыр и лъэдакъэпэм 
нэсу, и щхьэм тепхъуа бэлътоку къуэлэныр 
уэрдыхъум ещхьу къытриІыгъэу лІыжьым 
къыпежьэри, хуэсакъыпэу и блыгур иІыгъыурэ 
шыдым къригъэпсыхащ. Аргъуей, 386. 

УЭРЕДАДЭ (11). Нысэ къыщашэкІэ е нысащІэр 
унэр щрашэкІэ жаІэ хьэгъуэлІыгъуэ уэрэдыжьым 
щІыгъу ежьу. НысащІэр гум ирагъэтІысхьэри 
фызышэр ежьащ, гум и ужьит шухэм 
уэредадэшхуэр жаІэу, здэкІуэм тету пыІэзэфІэхь 
жаІэрэ шыгъажэ кІуа хуэдэу къызэдэжэу. Лъапсэ, 
117. «Урам» уэредадэ къыпыхъуэу къыпфІэщІами 
нэхъ ІупщІу, тегушхуауэ жаІэрт. Хъуэпсэгъуэ 
нур, 249. Фочауэри, уэредадэри, музыкэри нэхъеиж 
хъуащ, уи щхьэфэцым зрагъэІэту. Мазэ ныкъуэ 
щхъуантІэ, 585. 

УЭРКЪ (46). ХэІэтыкІауэ щыта зиусхьэн 
лъэпкъ, а лъэпкъым щыщ, теухуа, ехьэлІа. 
Къэбэрдей уэркъхэр зэхуэсри зэчэнджэщащ, 
«Сыт иджы ди хьэщІэ лъапІэм еттынур?» 
Нал къута, 266. ТІутІ Къэбэрдейм пщырэ 
уэркъыу имыцІыху истэкъым, властыр 
щагъэувым зэзэуарати, ямыукІа къэнамэ, 
Хэкум ирашат. Зи лъэрыгъыпс тІыгъа, 519. 
ЦІыху тхьэмыщкІагъэ, пщылІыпІэ. Пщым я 
удыну тшэчахэр, Аракъэ уэркъхэр нэхъапэм 
«Къэбэрдей хэкукІэ» зэджахэр. ЗэкъуэшитІ. 
«Бгы лъапэхэм деж», 99. 

УЭРКЪПЩЫЖЬ (3). Еплъ пщыжь-уэркъыжь. 
Къылышбийхьэблэ уэркъ-пщыжьхэр щызэхуэсауэ 
Мэтхъэным къыщищІэм, лІыкІуэ игъэкІуащ: 
«Дызэвмыгъэзауэ, дызэхуэдэ муслъымэнщ». 
Хъуэпсэгъуэ нур, 320. Къылышбийхьэблэмрэ 
Дыгъужьыкъуей Ищхъэрэрэ я зэхуакум деж дэт 
Іуащхьэжьхэм къыщысым, Мэтхъэным унафэ 
ищІащ: «ФыкІуи къафщІэ уэркъыжь-пщыжь 
тІысыпІэ хъуа Къылышбийхьэблэр», - жиІэри. 
Хъуэпсэгъуэ нур,  320. 

УЭРСЭРУ 1). нареч. Хуиту, гугъу демыхьу. 
Убыххэр ХьэтІрэмтІыгу къалэм щытеуам, 
Дэфэрэдж и лІым нэхъапэ щІыкІэ тырку щыгъынкІэ 
зихуапэри, езыр уэр-сэру тыркубзэкІэ Іэзэти, 
жэщым къалэм дыхьэри къыдэнащ. Лъапсэ, 58. 

УЭРУ 11. нареч. 1. (9). ПсынщІэу, хуабжьу. 
Псы уэру лъагъуэ пхызыхынум, Къарур жэхункІэ 
имыух. СыкІуэнт нэхъ псынщІэу. «ЩІалэгъуэ 
щІыналъэ», 19. Къурш псы уэру сыкъехуэхми, 
Си адыгэ хэку, Пшахъуэ налъи пщыщ исхакъым, 
Си адыгэ хэку. Зеич лантІэ. «Батырыбжьэ», 32. 
2. (2). Куэду, бэву, пэрыхьэту. Уэм икъутами 
жыг щхъуантІэр, Гъатхэм къыдожыр аргуэру, 
Апхуэдэу хэти и пщІантІэ ЩхъуантІагъэ дахэр 
дэзщ уэру. Россие. «Мывэ хуабэ», 95. Іугъуэр 
тету унэм уэру, Блынхэр плъащи Іур мэгъущІэ. 
«Тисей», 485. 

У Э Р  У Э Р У  ( 3 ) .  н а р е ч .  Н э г ъ у э щ І 
зыдумыгъэІэпыкъуу, и Іуэху зыхыумыгъалъхьэу; 
щхьэзакъуэу. Жэщым угъуэлъыжамэ, уэр-уэру 
укъэтэджынрэ укъагъэушынрэ пщІэркъым. 
Щынэхужьыкъуэ, 14. [Комендатым Алыджыкъуэ 
зыхуигъэзауэ:] – НтІэ щхьэ уагъэщхьэрыуа мыбы 
укъашэу. Е уэр-уэру укъэкІуа?. МелыІыч, 464. 
[Къазджэрий:] Лу, си щІалэ гурыхуэ цІыкІу, уэр-уэ

 
УЭРШЭРАКІУЭ: УЭРШЭРАКІУЭ КЪЭКІУЭН 

(1). ПсэлъакІуэ къэкІуэн. ЩІалэ гуэри и нэр нагъуэу 
Колхоз хадэм къеуэсауэ КъокІуэ куэдрэ уэршэракІуэ. 
Коммунист. «Партыр ди пашэу», 73. 

УЭРШЭРЭГЪУ (1). ЗэуэршэрылІэ цІыху, 
псэлъэгъу. Лу имыгъэщІагъуэ щыІэт: тІысыпІэ 
щабэм къызэрыдридзейри, унэ, жыг сытхэр 
напІэзыпІэм къызэрызэринэкІри, гу е шу 
къахуэзэмэ, пІащІэ-тхъытхъыу зэрыдэхри, 
машинэр шоферым игъаджэмэ, сабий 
цІыкІухэр я пщІантІэм къызэрыдэжри – псоми 
гу лъитэрт Лу, итІани гурыфІыгъуэу и гум 
илът Иналрэ Къазджэрийрэ я машинэм ису, 

а тІур уэршэрэгъуу иІэу, Елдар и фыз Сарими 
къыхуэгумащІэу зэрыщытыр. Мазэ ныкъуэ 
щхъуантІэ, 532. 

УЭРШЭРЫН (мэуэршэр) лъэмыІ. (33). 
ЗэмангъакІуэу зыгуэрым тепсэлъыхьын. ИгъащІэм 
дызэрыцІыху хуэдэ тІури дыкъыхэмыщтыкІыу 
доуэршэр, зи гугъу дымыщІ къэнакъым. МелыІыч, 
442. Жьэгупащхьэм щІалэр вгъэтІысауэ 
Къыфхэсщ уэршэру ар фи дей. ЛІыхъужь хъыбар. 
«Мывэ хуабэ», 179. Зи Іуэху пщІэгъуалэр щысщ 
уэршэру, КъыщІэкІыхункІэ Нэхущвагъуэр. Жьэгу. 
«Батырыбжьэ», 35.

УЭРЫЩ (4). «Нал къута» романым хэт 
персонаж, унэцІэщ. Уэрыщ зэадэзэкъуэр жыг Іувым 
хэлъадэри бзэхащ. Нал къута, 280. Уэрыщ 

УЭС (152). Хьэуам къыхэкІыу хужь Іэрамэ 
цІыкІуурэ щІым къытесэ псыІэгъэ зэщІэдия. Уи 
къуэш къомым уахуэмыдэу Уэс телъахэр щхьэ 
бгъэткІуа? Мывэ хуабэ. «Батырыбжьэ», 14. 
Гузэвэгъуэу узезыхуэр Си фэм дэкІыу си гур хощІ, 
Къурш уэс щыблэу къуэм къыдэуэм Сыкъалъхуауи 
зэм къысфІощІ. Си щІыналъэ. «Батырыбжьэ», 59. 
Бжей жыг иным лъапцІэ зищІри Тхьэмпэр уэсым 
фІыхэхуащ, Зы жэщ закъуэм а уэс къомыр Уафэм 
дэнэ къриха? ДжанэпцІанэу йокІыр бжьыхьэр. 
«Батырыбжьэ», 68. 

УЭС КЪЕСЫН (44). Уафэм уэс къехын. 
[Хьэжумар:] АІэ, уэс къесми, сыхьэт телъынкъым. 
Алъхъо, 70. ИхъуреягъкІэ мывэ защІэщ, Гъэмахуэ 
мазэм къосыр уэс. Зы удз цІыкІу закъуэ, мывэм 
тету. «Вагъуэ махуэ», 85. Мэжджытыр щхьэ 
зытемылъ унэжьым хуэдэщ: уэшхми еуфэнщI, уэс 
къесми унэм къыщIосэ, жьы къепщэми къыщIопщэ. 
Мазэ ныкъуэ щхъуантIэ, 657.

УЭС ТЕСЭН (7). Уэсыр зыгуэрым и гущIыIу 
техэн. Къэгъагъэу уэсыр зытесахэм КΙарц жыг 
закъуи хэмыта. КΙарц жыг. «Вагъуэ махуэ», 
367. Щытщ танкхэр, топхэр пэзазэу, Уэсыр 
сытхъу хужьу тесащ. ЗэуапΙэ. «Шум и гъуэгу», 
23. Нобэ удзыпцІэу плъагъур щІихъумэу уэсышхуэ 
къытесэнщ. Кхъухь пхэнж, 495. 

УЭСЭПС (12). Гъатхэ, гъэмахуэ жэщ бзыгъэ 
щІыІэтыІэхэм щабэ цІыкІуу къех псыІэгъэ. 
Сыхэтт а мэкъум сэри удзу, Уэсэпс сІумыхуэу 
сымэхат. Зауэ жыхуаІэм и хъыбарыр. «Вагъуэ 
махуэ», 92. Гъы фхэткъэ, жыІи къысщІэупщІэ, 
Уэсэпс удзыпэм нэхъ къыщІокІ. Си хэку нэхъ ини 
сыту сщІын? «Щхьэлыкъуэ», 386. Ар хущхъуэхьэ 
кІуэм яхуэдэу, Къехь уэсэпсыр ткІуэпс мыкІуэду. 
Акъужь. «Дамыгъэ», 211. 

УЭСМЭН (1). «Хъуэпсэгъуэ нур» романым 
хэт персонаж. [Старшынэм:] Зыгуэр щхьэ 
фымыпсалъэрэ? Хьэмэ Уэсмэн фІэкІа зи 
жьэ зэтезыхын фхэмыту ара? – жиІэри. 
Хъуэпсэгъуэ нур, 91. 

УЭСЫПС (2). Хуабэм уэс игъэткІуу псы хъуар. 
Уэсыпс защІэу псынэ къуэпсу Щхьэлыкъуэпсыр 
зэхолъадэ. Щхьэлыкъуэпс. «Батырыбжьэ», 20. 

УЭ СЫСЫС (3). междом. ГъэщIэгъуэныгъэ 
къегъэлъагъуэ. И щхьэр къытрихмэ – уэ сысыс, 

мыдэ мыр! Фоч, кΙэрахъуэ [Лу къегъуэт]. Мазэ 
ныкъуэ щхъуантІэ, 579. «Уэ сысыс, сэр щхьэкІэ 
зыгуэр къеври [Чачэ] си Іуэхур зэІегъыхьэ», – жеІэри 
Лу мэгузавэ. Мазэ ныкъуэ щхъуантІэ, 505. – Уэ 
сысыс, Іэпщэ [Елдар и къарур ягъэщΙагъуэ]. 
Хъуэпсэгъуэ нур, 100. 

УЭСЫЩХЬЭ (3). плъыф. Зи гущІыІур уэс. 
Пшэр къуэм къыщхьэщехуэ. кІуэ пэтми кэхъ 
кІыфІ мэхъу, уэсыщхьэ къуршхэр щІихъумащи, 
плъагъужыркъым. Щынэхужьыкъуэ, 52. Нобэрей 
махуэм тхьэм ещІэ къытхуихьынур, жиІэрт 
игукІэ Астемыр, пщэдджыжь дыгъэр къурш 
уэсыщхьэ инхэм зэрытридзэм еплъу. Хъуэпсэгъуэ 
нур, 233. Уэсыщхьэ бгыхэм я лъапэм, Губгъуэшхуэм 
уиплъэм уогуфІэ. Уэсыщхьэ бгыхэм я лъапэм. 
«Бгы лъапэхэм деж», 99.

УЭСЯТ (16). Дунейм ехыжа цІыхум псэухэм 
къахуигъэна унафэ, лъэІу, чэнджэщ. Шэч 
хэлъкъым, и гур зыгуэрым Щысхьыншэу, щэхуу 
ефыщІыр, Іэ щІыІэр щІыфэм щыджэгуу, Гуауаеэу 
и гум дэмыхуэр Дадий къеІуатэр мыпхуэдэу: 
«Си щІалэ, уи адэм уэсяту Уэ къыпхуищІахэм 
къедаІуэ». «Адэ», 134. КъызэфІэнауэ анэгур 
Фызыжьым и Іур мэгъущІэ, Къэрней щэху дыдэу 
щІоупщІэ: «Си къуэш нэхъыщІэу Ахьмэдым 
Уэсяту сытыр хуищІа?» «Адэ», 135. Си деж уи 
уэсятыр къыщагъуэтынкъым. Нэгъуху, 50. 

УЭТАЛЛАХЬИ (1). междом.  Псалъэ щаткІэ, 
жаІэм щыхьэт щытехъуэжкІэ зэрыщІагъэхуабжьэ. 
Долэт зыхимыщІыкІ щыІэт: – Уэллахьи, 
уэбиллахьи, уэталлахьи, уагъэкъабзэ дэнэ къэна, 
сабэр къыпхрамыгъэхмэ, – жиІэрт. Мазэ ныкъуэ 
щхъуантІэ, 626. 

УЭТЭПС (1). Удын зыгъуэта щІыфэм, е екІуам 
ирищІэ лъыпс. Сымаджэм мастэр къыхичыжати, 
лъым и пІэкІэ уэтэпс къижу щилъагъум, 
гужьеяуэ и щІыфэм епІэскІужащ, ар зэрымыузыр 
фІэгъэщІэгъуэну. Хъуэпсэгъуэ нур, 68. 

УЭТЭР (2). Къуажэм пэІэщІэу Іэщхэр 
щаІыгъ, унэ, Іуэ, чэт с.ху. зытет щІыпІэ. 
[Бот:] Абы [Елдар] шыр ишэу къущхьэ уэтэр 
хэщІапІэ ищІын хуейщ. Хъуэпсэгъуэ нур, 275. 
Иджы тІури [Хьэжбарэрэ Къазийрэ] къехыжауэ 
тІуащІэ уэтэрым тесщи къэгъуэтыгъуафІэщ. 
Нэгъуху, 21. 

УЭТЭРТЕС (1). Іэщ зехьэныр зи ІэщІагъэу 
уэтэрым щыІэ цІыху. Къуаншагъэм сытыр и 
пІалъэ, Уэтэртес пщафІэм и хабзэу, УдынкІэ хэти 
къопсалъэ. Мэлыхъуэхьэ. «Шум и гъуэгу», 71. 

УЭТЭТЕЙ (1). междом. Зыгуэрхэм гу 
залъригъэтэну хуеймэ, цІыхур щыкІийкІэ жиІэ 
псалъэ. Мэлыхъуэм «упсэу апщий» жиІэным и 
пІэкІэ «уэхьэхьей, уэтэтей!». Лъапсэ, 55. 

УЭТІПСЫТІ (1). Уэшх-уэсым ищІа ятІэхэж. 
УэтІпсытІ хъумэ, бригадэ унэм и хъуреягъкІэ 
вагъэти, упхыкІыну Іэмал закъуи иІэтэкъым. 
Щынэхужьыкъуэ, 29. 

УЭУ (1). междом. Зыгуэр щагъэщІагъуэкІэ жаІэ 
псалъэ. Уэу мыгъуэ! – жиIэу щIалэм зифыщIыжырт, 
и щхьэцри къричыжырт, и куэ тыкъырым нэпсыр 
телъалъэу. Хъуэпсэгъуэ нур, 179. 

УЭУЭУ (1). междом. Зыгуэрым къигъэгузэва, 

уз зыхэзыщІа цІыхум жиІэ псалъэ. Къыздехуэхым 
[нэхъ лъагэу телъ сэлэтыр] и щІагъым щІэлъ 
сымаджэм къытехуэри, «уэуэур!» я махуэу 
зэрыгъэкIияти, афицарри сестрари абыкIэ 
псынщIэу кIуащ. Хъуэпсэгъуэ нур, 171. 

◊ Уэуэур си махуэщ 1). Махуэ гуІэгъуэщ, Іуэху 
гущІыхьэщ жыхуиІэщ. Темэн Іуфэм Іута цІыхубз 
къомым яхуэгъеинт «хэкум и набдзэщ» жыхуаІа 
илъэпкъыр зэ кІуэдыгъуэу хым щыхэкІуадэкІэ, 
уеблэмэ цІыхухъу зырыз къэнамэ, я пыІэр 
къекъухауэ тІысырти, «уэуэур си махуэщ» жаІэу 
гъуэгырт, хъыджэбз Іэджэми нысащІэ щыгъынкІэ 
захуэпауэ «дунейкІэ дызэхуэмызамэ, ахърэткІэ 
ди насып зы хъункъэ» жаІэу хым зыхадзэрти, 
зрагъэтхьэлэжырт. Лъапсэ, 5. 

УЭФІ (11). Къешх-къес щымыІэу, хьэуар 
псыІэгъэншэу къабзэу щыщыт. УэфІ дунейр 
хъумэ, ди насыпщ, борэн къэхъурэ ди унащхьэр 
тричрэ – Алыхь унафэщ. Щынэхужьыкъуэ, 12. Си 
букварыр зэІусхауэ Сыкъеджэмэ, махуэр уэфІт. 
Гъуэгу къежьапІэ. «Мывэ хуабэ», 83. Уае хъурэ – 
зет бгъуэнщІагъым, УэфІ хъужыхукІэ ущІэтынщ. 
Абгъуэ уисми. «Дамыгъэ», 89. 

УЭХ (1). ИхъуреягъкІэ къедзахэм нэхърэ нэхъ 
лъахъшэ щІыпІэ; лъахъшапІэ. Пщыхьэщхьэ 
пшапэр зэхэуамэ, ЩотІыс къагъуэтри щІыпІэ уэх. 
Зи гъуэгу лъагэ. «Батырыбжьэ», 116. 

УЭХУ (1). междом. ЦІыху езэшам жиІэ псалъэ. 
Йоплъ мыщэжьри Іэпэ пшынэм, Мызэ-мытІэуи 
мэхущхьэ: – Уэху! «Бажэ пшынэ», 4. 

◊ Уэху жымыΙэн (1). Мытыншын, гугъу ехьын. 
[Хьэбибэ и гупсысэ] Бэлыхь мащІи сшэчакъым, 
си фэр изыхар къулейсызыгъэрщ, сыбгъэунэхуну 
арами сщІэркъым – дунейр си лъапэдэгъэзеигъуэщ, 
зы махуэ «уэху» жысІакъым. Щынэхужьыкъуэ, 28.

УЭХЬЭХЬЕЙ (2). междом. Зыгуэрхэм гу 
залъригъэтэну хуеймэ, цІыхур щыкІийкІэ жиІэ 
псалъэ; жыжьэу щыІэ гуэрым ирогуоу. НысащІэр 
унэм зэрыщІашэу, Дэфэрэдж, зи абгъуэ къилъэта 
джэдкъуртым ещхьу, унэм къыщІэцІэфтри 
уэрамым дэлъэдащ: – Уэхьэхьей, дэлъху сиІэ 
мыгъуэмэ, гущІэгъу къысхуэфщІ. Лъапсэ, 118. 
[Авторым:] Мэлыхъуэм «упсэу апщий» жиІэным и 
пІэкІэ «уэхьэхьей, уэтэтей!» Лъапсэ, 55. 

УЭХЬЭХЬЕЙУЭТЭТЕЙ (1). междом. Куэду 
зэрызехьэ, зэрыгъэкІий макъ зэрыщыІэр 
кърагъэлъагъуэ. Иужьым и шуудзэ къуэгъэнапІэ 
къуэтыр иришажьэри топышэмрэ бомбэмрэ 
ягъэундэрэщхъуа бийм «уэхьэхьей-уэтэтей» жаІэу 
теуащ. Лыгъэ, 411. 

УЭХЬЫХЬЫ (1). зэрызып. ЩыдыхьэшхкІэ 
къагъэІу макъ. [ЦΙыхухэр мэдыхьэшх] Уэ-хьы-
хьы-хьы! Мазэ ныкъуэ щхъуантІэ, 653.

УЭЧЫЛ (1). Дзыхь зыхуащІ лІыкІуэ, 
къыщхьэщыжакΙуэ. ЦІыхубзыр гъунэгъу дыдэу 
къызбгъэдэмыхьэу къэувыІащ, си гъусэр абы и 

УЭШХ (82). Пшэхэм къыхэкІыу псы ткІуэпсым 
ещхьу щІылъэм къытешхэр. Мэзыр хамысэу 
къэкІакъэ, Уэшхыр Іэрышэу щымыт. Мэзыр 

хамысэу къэкІакъэ. «Дамыгъэ», 217. Псыдзэ 
иутІыпщхьэ, армыракъэ – Уэлбанэ уэшхкІэ 
хъункъым ар гъэнщІа. Уи лъагъуныгъэ. 
«Дамыгъэ», 100. Уэшхым бжьыхьэм 
зыщІегъакъуэ, Бжьыхьэр нэфщи нэкІэпсыжэщ. 
Гум нэхъ щІыхьэр. «Мывэ хуабэ», 266. 

УЭШХ КЪЕШХЫН (8). Уэшх къехын. Хэт 
ищIэрэ, иджыри узэрыгугъэу къыщIэмыкIынкIэ 
мэхъу: е Нанэ зыщIыпIэ дегъакIуэ, е уэшх къошх, 
е жьапщэ мэхъу [гупсысэрт Лу]. Хъуэпсэгъуэ нур, 
306. Уэшхыр къошхри, лъы лъэужьыр, А зы махуэм 
хогъуэщэжыр, Къуэш курытми къегъэзэжыр. 
«Елбэздыкъуэ», 7. 

УЭШХ КЪИУБЛЭН (1). Уэшх уафэм къехыу 
щІидзэн. Уэшхыр къиублащ. Щынэхужьыкъуэ, 52. 

УЭШХ ТЕШХЭН (7). Уэшхыр зыгуэрым и 
щІыІум лъэІэсын, техэн. Абы я гум уеплъмэ, уэшх 
зытешхэу дыгъэ зытепсэжа вагъэм хуэдэт, жылэфІ 
тепсэр занщІэу къытрипхъэну. Хъуэпсэгъуэ нур, 
178. Дыгъи тепсэу, уэшхи тешхэу Сэ сывапІэу 
къысфІощІыж… Дыгъэр къепсмэ, ди нэ-ди псэщ. 
«Батырыбжьэ», 69. Ууафэгъуагъуэт, зэм ущыблэт, 
Уи уэшх къыстешхэм сыфІэфІат. Поэзие. 
«Мывэ хуабэ», 14. 

УЭШХЫПС (11). Уэшхыу уафэм къеха псы. 
Уэшхыпс защІэу итщ псы шэди Къэлыдыну игу 
къэмыкІ. ЦІыхухэм задэзыщІым. «Батырыбжьэ», 
143. Си лъагъуныгъэм, щІалэ лъапцІэу, Уэшхыпсым 
хэту къиущыхьырт, лъэдакъэр плъыжьу щІыІэм 
исырт, ИтІани мафІэр псэкІэ нихьырт. Уэрэдибл. 
«Дамыгъэ», 216. Уэшхыпс къежэхыр зы чэнж 
дыдэщ, Ухыхьэм уихьу щымыта. Щхьэлыкъуэ. 
«Щхьэлыкъуэ», 381. 

УЭЩ (1). Зи тІыгур хъурей джыдэ. 
НэхъыжьитІым ягу зэбгъауэ, Шым и лъхуэгъуэр 
къэблэгъауэ, Я нэхъыжьым мыр къепсэлъыр: – 
Мырщ, си къуэшхэ, си гум хэлъыр: Къэрэгъулу сокІуэ 
шэщым, Іэщэу сохьыр сэ ди уэщыр, ШыщІэр зыми 
езгъэхьэнкъым, дыгъур псэууэ сІэщІэкІынкъым… 
«Елбэздыкъуэ», 3.

УЭ ІЕЙ 1). междом. Зыгуэр щагъэщІагъуэм 
деж дэщІагъу хабзэщ (цІыхубзхэм). [Хьэбибэ 
Апчарэ жриΙэу:] Уэ Іей, уэ заведыш ухъун? 
Щынэхужьыкъуэ, 22. 

УБЭН I (мэубэ) лъэмыІ. (4). Зыгуэрым 
тепсэлъыхьын, ІейкІэ и гугъу пщІыурэ. Данизэт 
Дисэ и дежкІэ еущэкІри и гум жьы дригъэхуащ, 
убэурэ. Хъуэпсэгъуэ нур, 272. Фызхэр зэхуэсауэ 
джэд яфыщІу, ягъавэу, ягъажьэу зэхэст, я 
уэршэрын, убэн абы щхьэкІэ къамыгъанэу. Мазэ 
ныкъуэ щхъуантІэ, 576. Фызхэр хьэдагъэ кІуэмэ, 
зэрынэсу гъын къыщІадзэрэ, я нэпс къыщІэкІми 
къыщІэмыкІми, тІэкІу къугъмэ, махуэ ныкъуэкІэ 
убэу зэхэст, Дисэ абы яхэхуамэ, си Іуэху и ужь 
ситыжмэ нэхъыфІщ, жиІэрти икІэщІыпІэкІэ 
къэкІуэжырт. Хъуэпсэгъуэ нур, 131. 

УБЭН II (еубэ) лъэІ. (1). Зыгуэр теущэбэн. Уэс 
яубар лъы защІэ щыхъум, лІыжь зэхэтым я щхьэр 
къыфІэхупат. Хъуэпсэгъуэ нур, 294. 

УБЭРЭЖЬЫН (еубэрэжь) лъэІ. (13). Удын 
гъущэ едзын, къун. [Авторым:] ШхапІэм дыкІуэмэ, 

нэхъ крушкІэшхуэр «иныжьым» ялъыст, сыт 
щхьэкІэ жыпІэмэ учкомым я унафэкІэ ахэр япэ иту 
шхапІэм дыкІуэрт, зыдгъэнщІу зэи дышхэртэкъым, 
щІакхъуэ фІыцІэ Іыхьэ щхьэкІэ ущаубэрэжьи 
къэхъурт. Зи лъэрыгъыпс тІыгъа, 522. Дапщэрэ 
Арбузик яубэрэжьыну щІалэ цІыкІухэм мурад 
ящІами, Сосрыкъуэ абы къыщхьэщыжырт. Мазэ 
ныкъуэ щхъуантІэ, 635. Япэм кІуэцІрыкъуэжьу, 
игъуэтыр ишхрэ ишхыр имыпшыныжу щытамэ 
[Гъуумар], къодзэкъэным и пІэкІэ, нобэ хьэ 
яубэрэжьым ещхьу зеплъыхь. Хъуэпсэгъуэ нур, 194.

УБГЪУН (еубгъу) лъэІ. (11). ЗэкІуэцІыхауэ, 
зыгуэр укъуэдияуэ гъэтІылъын. Си хьэсэр щІакІуэу 
схуаубгъуащи, ЩІы вам хэплъхьари уэ пшхыжынщ. 
Сыкъыщалъхуар мы щІыпІэрщ. «Щхьэлыкъуэ», 
387. Абдежым Хьэбиби и нэмэзлыкъыр еубгъури 
тоувэ нэмэз ищІыну, Дани ар илъагъумэ, макІуэри 
бгъэдоувэ. Щынэхужьыкъуэ, 65. Арджэн дахи 
иубгъуащ, Хы техьамэ, тетщ мышынэу, Хы 

УБЕЖИЩЭ (1). УрысыбзэкІэ: зыхъумапІэ. 
Убежищэ нэхъыфІыр комитетым и лъабжьэр 
арат, арщхьэкІэ къэбгъэзэж хъунутэкъым. 
Нал къута, 279. 

УБЖЬЫТХЭН (мэубжьытхэ) лъэмыІ. (1). 
Іупсыр къыжьыдэгъэкІауэ зыгуэрым тедзэн. 
Дэубжьытхеймэ, пащΙэм хохуэ, Къеубжьытхэхмэ, 
жьакΙэр псыфщ. Зы критик гъуамэ сэ соцΙыхур. 
«Дамыгъэ», 219.

УБЗЭРЭБЗЭЖУ (1). Бзэ дахэ, бзэ гуапэ иІэу. 
[Дзэшу:] – НтІэ, ди нысэ цІыкІуу къытхуэгузавэр, 
мэл хуэдэу Іщащэу, щынэм хуэдэу Іущабэу, джэд 
хуэдэу быныфІэу, хьэфІ хуэдэу Іумахуэу, шыфІым 
хуэдэу цІэрыІуэу, къуалэбзуубзэу, убзэрэбзэжу… 
КІапсэ кІапэ, 15.

УБЗЭРЭБЗЭН (мэубзэрабзэ) лъэмыІ. (1). Бзэ 
дахэ, бзэ гуапэ иІэн. Мис мэгуфІэр, мэубзэрабзэ 
ЩІалэм удзхэр тырекІутэ, Зэм гушыІэу зегъэгусэ. 
«Бдзэжьеящэм ипхъу», 153.

УБЗЫТЭН (еубзытэ) лъэІ. (3). Бзыгъэурэ 
зэпыгъэжын. Елдар жиІэрт: «Быбэ шху ищІыр 
пІастэм хуэдэу бубзытэ мэхъу». Мазэ ныкъуэ 
щхъуантІэ, 540. Дэфэрэдж бжэ дазэмкІэ дэплъмэ, 
лІитІым арджэным тезу щІакхъуэ бзыгъэ 
къахь, зым кхъуэщын Іэлъэныкъуи иІыгъщ, пхъэ 
шынакъри хьэлыгъу убзытам и щІыІум телъщ. 
Лъапсэ, 33. А лэныстэм щІыр еубзытэ, ГъущІ 
сэрейуи ар мэхутэ. «Елбэздыкъуэ», 19. 

УБЛЭН (еублэ) лъэІ. (15). Зыгуэрым щІэдзэн. 
Хужьым фІыцІэр и нэ-и псэу гъащІэ дублэрт 
тхуэгъэсам. ГъащІэм иІэ къегъэжьапІэ. «Вагъуэ 
махуэ», 63. Ефэ-ешхэ яублар екІуэкІырт, 
зызымышыІэфхэр ефэрт хьэр гъыуэ. Хъуэпсэгъуэ 
нур, 60. Жэмышхэм я пэгуныр къащтэри 
жэм къэшын яублащ, пэгунур къагъэпсалъэу. 
Щынэхужьыкъуэ, 56. 

☐ Іуэху ямыублэм блэ хэсщ 1. Еплъ Iуэху.
УБЫДЫЖЫН (еубыдыж) лъэІ. (1). 

Узытепсэлъыхьу щыта Ιуэхум пыпщэжын. 
Астемыр псалъэ кІапэ Іэпыхуауэ щытар аргуэру 
иубыдыжащ. Мазэ ныкъуэ щхъуантІэ, 540. 

УБЫДЫН (еубыд) лъэІ. (144). 1. (128). УІэбэу 
зыгуэрыр зыІэрыгъэхьэн. Къыщылъэтри жейр 
теужри, Марфэр быдэу иубыдащ. «Бдзэжьеящэм 
ипхъу», 157. Мэ мы гъуджэр, Ар гъуэзэджэщ, Мэ 
мы мажьэр, Ар гъэлажьэ, Мэ, лэныстэри убыд, 
Ахэр хъумэ, псэм пэлъыт. «Елбэздыкъуэ», 13. – 
Зэ къытлъывгъэс дэри кІапсэр, – жиІэри Елдар 
щІалэхэр зэбгридзу яхыхьащ, асыхьэту кІапсэ 
кІапэр яфІиубыдри, къэджащ Темботрэ Лурэ 
я дежкІэ. Хъуэпсэгъуэ нур, 100. 2. (9). Зыгуэр 
здыхуейм мыгъакІуэу Іыгъын. Ауэрэ бэзэрым дыгъу 
къыщаубыдати, яукІыну ерагъыу кърагъэлащ, 
абы ирихьэлІэу наркотик ищэу нэгъуэщІ зыгуэри 
полицэм щаубыдым, ар кърагъэутІыпщыжыну 
щІалэ зыкъом зэрыгъэІущу къалэм дэсхэмрэ 
губгъуэрысхэмрэ зызэраупсеящ. ХьэщІэ лъапІэ, 
404. А мэзхъумэ дыдэращ Нартыхум иубыдауэ 
щытар. Лъапсэ, 70. Уеблэмэ, пащтыхьыр зыдэс 
къалэмкІэ еІар куэдт, пащтыхьыр яубыдын я 
гугъэу, арщхьэкІэ къехъулІакъым. Кхъэлэгъунэ, 
378. 3. (1). Зыгуэр къыщІэмыщу щІэхъумэн. 
Раисэ Муратовнэ и кабинетым щІэтт блын псор 
иубыду холодильнэ установкэ, дэмылъ шхыныгъуэ 
щымыІэ жыхуаІэм хуэдэу, абы дэлъри «лей» хъуауэ 
арт, зыщІыпІи имыту. Лъапсэ, 25. 4. (3). ЩІыпІэ 
гуэр къэзэун. Иджы къалэр бийм яубыдами, ди 
зэранкъым, ауэ ар зыубыдам дапэщІэхуэмэ, ди цыр 
ящынущи, дыхуэсакъын хуейщ. ХьэщІэ лъапІэ, 
400. Абы хуэдэу хъуну ищІатэмэ, Нартыхур 
къэмыкІуэххэнкІи хъунт, сыту жыпІэмэ а къуажэр 
нэгъуэщІ зыкъоми я гъусэу, гъунэгъу хэкум яубыдащ, 
зыми емыупщІу икІи емыусэу, Конституцэу 
КъурІэным нэхърэ нэхъ ягъэлъапІэри зыуи 
кърамыдзэу. Лъапсэ, 74. Хэкур зыубыдауэ щыта 
нэмыцэр ирахужри, куэд дэмыкІыу, щІымахуэкІэу 
къэсщ а нэгъуджэри Тэрчкъалэ къыдэтІысхьат, 
мурадыфІ имыІэу. Лъапсэ, 74. 5. (1). ЗэтеІыгъэн, 
иумыгъащІэІауэ. Темботрэ Лурэ пхуэубыдынт, 
Думэсарэ щыІэтэкъым. Хъуэпсэгъуэ нур, 283. 6. 
(1). Пэш с.ху. гуэрым щIэтIысхьэн. Ар [Жансэхъу] 
зыщIэлъа пэшыр иджы Мэтхъэным иубыдынт. 
Мазэ ныкъуэ щхъуантIэ, 600. 

◊ [И] Iэр убыдын (18). Еплъ Iэ. 
УБЫДЫПІЭ (1). Зыгуэрым икъу. Зы убыдыпІэщ 

къамэм иІэр, ДзитІ Іуту жырыр ирелыд. Къамэ. 
«Мывэ хуабэ», 257. 

◊ УбыдыпІэ имыхуэн (1). Яубыдыну хунэсакъ-
ым, яхузэфІэкІакъым. ЯмыщІэххэу фронтыр Ар-
мавир деж нэмыцэм къыщызэпатхъати, окопэ 
къагъэхьэзырауэ щытар ди дзэм яубыдыпІэ имы-
хуэу къызэрыІухащ. Нал къута, 211. 

УБЫЖЫПХЪЭ (3). Ету щыщымыІэм пхъэм 
къыхэщІыкІауэ, жьыщІыгъэр захуэ, джафэ иращІу 
къагъэсэбэпу щыта Іэмэпсымэ. Сосрыкъуэ бэрэбанэм 
зэреуэ убыжыпхъэр иІэтауэ Лу еплъу щытщ. Мазэ 
ныкъуэ щхъуантІэ, 559. Къазджэрийрэ Сэлимрэ 
здэщысым Жансэхъу хуеплъэкІащ мыбы жиІэр сыт, 
жыхуаІэу, Сэлим ищІэххэртэкъым Жансэхъу жиІа 
псалъэр, Сосрыкъуэ занщІэу гу лъитэри убыжыпхъэ 
иІыгъымкІэ стІолым теуащ: – Къазджэрий! Мазэ 
ныкъуэ щхъуантІэ, 613. 

УБЫН (еуб) лъэІ. (9). Зыгуэрым и цІэ ІейкІэ 

къипІэу тепсэлъыхьын. ЛэтІифэ куэд лъандэрэ 
абы гу лъитащи, студентхэр нэ жагъуэкІэ 
къызигъэплъыну иужь итщ, къахуэзэмэ, си Іей 
фІэкІа сифІ лъэпкъ жиІэнукъым, щІалэгъуалэми 
яфІэфІыххэкъым абы сиубу. Лъапсэ, 9. Данизэт 
емышу и лІыр иубырт. Хъуэпсэгъуэ нур, 272. 
Гъунэгъу фызхэм Іэджэу яубащ Іурарэ, сабий 
цІыкІухэр яфІэгуэныхьу. Къалэн, 427. 

УБЫХ (25). Адыгэ лъэпкъым и зы къудамэ. 
КъэкІуа къомым убых хьэщІи яхэту къыщІэкІащ, 
дунейм ехыжам и ныбжьэгъуауэ. Лъапсэ, 113. 
Убыххэм я зыгъэгусэр щымыІэжу, хъарзынэу 
щыгъынкІи сыткІи зэхъуажэу къаублащ, нэхъыфІ, 
нэхъ Іей жаІэу зэмыныкъуэкъуу. Лъапсэ, 117. 

УБЫХЫБЗЭ (2). Убыххэр зэрызэпсалъэ бзэ. 
ФІы щІэи, псым хэдзэ жаІакъэ, фІыр кІуэдыркъым, 
Барчо хьэдэщІэлъхьэм зэрыхэтар щыгъупщэжауэ, 
Дэфэрэдж щыІущІа махуэм и гугъу ещІ зэпыт, 
модрейри убыхыбзэм хуэзэшащи, фІэфІ дыдэу 
мэуэршэр, хьэщІэм и гъусэм гу лъамытэу. Лъапсэ, 
112. Дэнэ кІуэми, хуэмыІуатэр аращ, езыми тІэкІу 
ІэщІэгъупщыкІа убыхыбзэр къигупсысыжауэ и 
нысэм бгъэдэсыныр и насыпышхуэщ [Дэфэрэдж]. 
Лъапсэ, 119. 

УВАЛЮЦЭ (1). Урысыбзэ ныкъуэкІэ: революцэ. – 
Увалюцэ мыгъуэт иджы дымылъагъужар, – 
жиІащ Думэсарэ, а псалъэм къикІыр тэмэму 
къыгурымыІуэми, абы зы Іуэху куу гуэр зэрыхэлъыр и 
фІэщ хъуауэ. Хъуэпсэгъуэ нур, 232.

УВЕЛИЧИТЕЛЬНЭ: УВЕЛИЧИТЕЛЬНЭ 
АБДЖ 1). Узэплъыр нэхъ ину уэзыгъэлъагъу 
хьэпшып. ДыщэкІхэм я Іэдакъэ щІэкІа дыщэхэкІ 
дахэхэр нобэм къэс хъума хъуауэ Санкт-Петербург 
къалэм дэт Эрмитажым и гъэтІылъыпІэм щІэлъу 
плъагъунущ, увеличительнэ абджкІэ уеплъмэ, 
ІэщІагъэфІ зиІэхэм хьэкъущыкъу дахэ, лэч 
фІыцІэкІэ е лэч плъыжькІэ ялэжауэ, унэм телъын 
кхъуэщыни, ятІагъуэм къыхащІыкІа псэущхьэ 
сурэт Іэджи. Лъапсэ, 5.

УВЫН (мэув) лъэмыІ. (81). 1. (54). ЗыщІыпІэ 
деж щытын. ЩІадзыжынкІэ гузэвар дзыхь имыщІу 
кабинетым щІыхьэри еплъыхыу уващ, жиІэну 
къыщІэкІуар хужымыІэжу. Зи лъэрыгъыпс тІыгъа, 
519. Щхьэж зи ужь ита Іуэхур игъэтІылъри 
фызышэ къакІуэм еплъыну уващ. Мазэ ныкъуэ 
щхъуантІэ, 582. Нэхъ пэІэщІэу уувакъэ – Зым и 
фІагъи къомыкІын. Уи щхьэ закъуэу упІыщІамэ… 
«Батырыбжьэ», 135. 2. (22). IэнатІэ гуэрым Іуувэн. 
ЩІыхуэ зытелъым хуэмытыжмэ, ХэкІыпІэ куэдрэ 
ар мылъыхъуэу, Зи щІыхуэ телъым и деж кІуэрти 
Хуэув и хабзэт ар Іэщыхъуэу. Сэ фыкъысхуейуэ. 
«Дамыгъэ», 206. Были кІэщІу къызжиІащ, А 
жэуапым хуэмыпІащІэу: – Бригадиру сыуващ. Фыз 
унафэ. «Партыр ди пашэу», 111. Зауэм къикІыжри 
аргуэру Іэщыхъуэу зэрыщытауэ увыжащ. КІапсэ 
кІапэ, 7. 3. (4). Іуэху е хабзэ гуэрым къару 
игъуэтын. Советскэр зэрыуврэ илъэс пщыкІутІ 
фІэкІ хъуакъым, итІани Астемыр иригъэджахэр 
учителу, студенту, агроному адэкІэ-мыдэкІэ 
щыхэтщ. Мазэ ныкъуэ щхъуантІэ, 501. Советскэр 

зэрыуврэ, зи абгъуэ якъута бзууэ, къызофэрэзыхь, 
лажьи хъати симыІэ пэтрэ. Мазэ ныкъуэ 
щхъуантІэ, 505. 4. (1). Щыхьэт хъун. – Соув, 
дэскъым къуажэм дыгъуэ, – жиΙащ Жыраслъэн, 
л

◊ Уву укІын 1). Ухуейуэ, ар уи мураду цІыху 
укІын. [Хъадижэт:] Алыхьым сыкъелъагъу – сыуву 
бий схуэукІынукъым. Щынэхужьыкъуэ, 17.

УВЫПІЭ (5). Щхьэж хухэхауэ къыщыувыІэ, 
здэщыт щІыпІэ. Командирхэм щхьэж и увыпІэ 
къагъуэтыжу, я подразделенэхэр зэрыщытыпхъэу 
ягъэуву, командэ ятырт. Щынэхужьыкъуэ, 37. 
Пшапэр зэхэуэмэ, къуршым дихьэнщи, увыпІэ 
дыщылъыхъуэнщ икІи зыдгъэпсэхунщ, махъшэри 
дгъэхъуэкІуэнщ, и фэр тІэкІу къихьэжын хуэдэу. 
ХьэщІэ лъапІэ, 403. Лу щхьэгъубжэм къыдэплъри 
и увыпІэм зыри щымыту щилъагъум, и жагъуэ 
хъуащ. Мазэ ныкъуэ щхъуантІэ, 555. 

◊ УвыпΙэ гъуэтын (1). Хуэфащэ егъэзыпΙэ 
гуэр къылъысын. Жыраслъэн папщІэ жылэр нобэ 
шэсыпІэ иувэрэ – хъарзынэщ, абыи хуэфащэ увыпІэ 
игъуэтынщ, хабзэм и анэмэтщ, хабзэм иужькІэ 
жылэм я анэмэтщ. Мазэ ныкъуэ щхъуантІэ, 647.

УВЫІЭГЪУЭ: УВЫІЭГЪУЭ ИМЫІЭУ (1). Зэи 
зэпамыгъэууэ. ЛІищэрэ щэ ныкъуэрэ жэщи махуи 
увыІэгъуэ ямыІэу бгыр гынкІэ якъутэри и ужь 
итщ. Нал къута, 293. 

УВЫΙЭЖЫН (мэувыΙэж) лъэмыΙ. (2). 1. (1). 
ЩΙэбдзар щыгъэтыжын, гъэбэяужын. Урыс 
гъунэгъу сиΙэу сыпсэункъым, жиΙэри Къасбот 
и фыз Урарэ Ιуэхум зэран хуэхъуну хуежьащ, 
арщхьэкΙэ, кхъуэ зэримыхуэну къыщищΙэм, 
Урари увыΙэжащ. Хъуэпсэгъуэ нур, 202. 2. (1). 
Іуэхугъуэ е къэхъукъащІэ гуэрым щигъэтын. 
Хыр къоукъубийри мэувыІэж. Хымрэ псымрэ. 
«Дамыгъэ», 91.

УВЫІЭН (мэувыІэ) лъэмыІ. (36). 1. (25). 
Зыгуэр кІуэныр, хъеиныр, лэжьэныр щигъэтыу 
и пІэ къинэн. ЩІалэ хахуэр темыпыІэу, И 
къунанри мыувыІэу, Гъуэгущхьиблыр зэпичауэ. 
И хэку иным имыкІауэ, ЩІалэр плъэмэ – благъэ 
дыдэу Дыгъэ нурыр къытелъадэу, Унэ лъахъшэ 
мис къелъагъур. «Елбэздыкъуэ», 10. Игу зэбгъар 
хьэпсым иридзэфу А лІым иІати лъэкІыныгъэ – 
И гур зэгъэхукІэ увыІакъым. Лей зылъысар. 
«Дамыгъэ», 218. 2. (1). Іуэхугъуэ е къэхъукъащІэ 
гуэрым щигъэтын. АмериканцитІ ар зылъэгъуар 
машинэм ису уэгум ит хъурейм нэхъ гъунэгъуу 
бгъэдыхьэну хуежьати, я моторыр занщІэу 
увыІащ… Тепщэч къэзылъэтыхь, 155. 3. (9).
Къарур ухын, хузэфІэмыкІыж хъун. Фарз Іус 
къуажэр ерыгъыу къыщигъуэтам, езыри ешат 
къаруи-псэруи къыхуэмынэжауэ, шыри увыІат, 
щІалэ цІыкІури зэпкърыхуауэ и анэм и Іэблэм 
телът. Лъапсэ, 57. Яшхэр абы хуэдизкІэ увыІати, 
къахуэмыкІуэу шхуэмылакІэкІэ къалъэфырт, шым 
тесари къепсыхауэ. Нал къута, 213. Вы пэхуитІыр 
увыІэнущ, ЯІухуакъым удз мылыф. Бгым дэкІ 
гъуэгу. «Батырыбжьэ», 38. 

УВЫІЭПІЭ (34). Зыгуэр къыщыувыІэну 
хухэха щІыпІэ. Жьыр къемыпщэм, дэнэ щыІэ, 

УвыІэпІэ иІэу щыс? Жьыр къемыпщэм, дэнэ 
щыІэ. «Вагъуэ махуэ», 344. Мы дыкъыздэкІуа 
мыгъуэр зэлІ-зэфызым увыІэпІэ тхуэхъуа 
щхьэкІэ, ди хъыджэбзым дежкІэ насып 
кІуэдыжыпІэщ. Лэчымэ, 395. ИужькΙэ сэ 
увыΙэпΙэ къыпхуэзгъуэтынщ, – жиΙэри Степан 
Ильич арэзы хъуащ. Хъуэпсэгъуэ нур, 225. 

◊ УвыIэпIэ етын (3). ЩIыпIэ гуэр деж псэупIэ 
щыхуэщIын, абдеж щыгъэзэгъэн. Щхьэ [дыгъум] 
увыIэпIэ гуэр иримытрэ? [Властым хужиIэрт 
Бэтокъуэ и фызым]. Хъуэпсэгъуэ нур, 335. 
УвыIэпIэ къетын (1). Еплъ увыIэпIэ етын. 
АрщхьэкIэ зыкъом къэнами, нэхъыбэм [адыгэхэм] 
я хьэпи-шыпи зэщIакъуэри хэкум икIыжащ: 
«Алыхьым къыдит увыIэпIэр зэдгъэзэгъынщ», - 
жыхуаIэу. Лэчымэ, 389.  УвыІэпІэ гъуэтын 
(3). КъыщыувыΙэн, щыпсэун щΙыпΙэ гъуэтын. 
УвыІэпІэ гуэр згъуэтмэ, къэсІуэхунщи фынэкІуэнщ, 
жиІэу арат Къазджэрий и фызым зэрыгурыІуар. 
Мазэ ныкъуэ щхъуантІэ, 607. СыздэкΙуэми 
увыΙэпΙэ гур щызгъуэтынщ, Мэзкуу си къуэр дэсщ. 
Мазэ ныкъуэ щхъуантΙэ, 521. Дауэ зэхэшхыкΙа 
хъуну абы хуэдиз цΙыхур, жиΙэу Урарэ гузэва 
щхьэкΙэ, зыми губгъэн ищΙакъым: щхьэж хуэфащэ 
увыΙэпΙэ игъуэтат. Мазэ ныкъуэ щхъуантΙэ, 587. 
УвыΙэпΙэ къыхуэгъуэтын (2). КъыщыувыΙэн, 
щыпсэун щΙыпΙэ зыгуэрым хузэгъэпэщын. А 
цІыху къомым увыІэпІэ къахуэгъуэтын хуейкъэ, 
Іэщри зыхуэзапхъэ хуумыгъазэу хъурэ? Нал къута, 
299. Дэфэрэдж шхынкІэ ІэкІуэлъакІуэт, хьэщІэм 
увыІэпІэ гуэр къыхуигъуэтри шхын гъэхьэзырыным 
и ужь ихьащ. Лъапсэ, 112. 

УГОЛОВНЭ: УГОЛОВНЭ КОДЕКС 1. 
Урысыбзэ ныкъуэкІэ: къэралым щекІуэкІ хабзэхэм 
ебакъуэу хабзэншагъэ зылэжьхэм папщІэ 
зэхалъхьа дэфтэр. Уголовнэ кодекс жыпІэнущи, 
гукІэ ещІэ [Ботэх], езым зэхилъхьа хуэдэу, 
зыгуэркІэ следователь и ужьым къихьэмэ, хейуэ 
зэрыхэкІын гъуэгу къегъуэтыф, следователым и 
Іуэхур фІызэхегъэзэрыхьри. Лъапсэ, 96. 

УГРЮМ (1). плъыф. УрысыбзэкІэ: нэщхъей. 
К чему? Угрюм и одинок Грозой оторванный 
листок… «Жыг тхьэмпэм кIэщIкъэ и дунейр? 
Уэ сыткIэ, сыткIэ укъысхуей?». Мазэ ныкъуэ 
щхъуантІэ, 608.

УГЪУЕИН (еугъуей) лъэІ. (1). Зыгуэр 
зэгъэпэщын, зэхуэхьэсын. Пэшым щΙэлъа 
хьэпшыпыр зэрыщытт: пΙэр зэрыΙумыхат, 
уэншэкум тепхъуэ темылъу, стΙол, диван, 
этажеркэ, сабий гъуэлъыпΙэ сытхэри арат, 
хьэпшыпу Иринэрэ Албиянрэ яугъеяр куэдтэкъым. 
Нал къута, 236. 

◊ ГъащΙэ угъуеин (1). Еплъ гъащIэ. Мылъку 
угъуеин (5). Еплъ мылъку. 

УГЪУЕЯУЭ (1). нареч. ЗэщІэкъуауэ, 
зэщІэгъэуІуауэ. Иджыри къэс партизанхэр 
щыпсэур зыуэ, зыщагъэпсэхур зыуэ щытамэ, иджы 
псори угъуеяуэ щытмэ, нэхъыфІу къилъытащ. 
Нал къута, 252.

УГЪУРЛЫ (12). 1. (11). ФІыгъуэ, насып, 
хьэрычэт къызыдэкІуэ. А шырыкъуитІыр 

шырыкъу угъурлыуэ къилъытат, сыту жыпІэмэ 
Темыркъан ар щыгъыу дэнэ кІуами, лажьи хъати 
имыІэу къэкІуэжа мыгъуэт. Щынэхужьыкъуэ, 
41. Щам щІыналъэр угъурлыуэ Фи гур, фи псэр 
щызэгъа? УситІ, Щам щыстхауэ. «Батырыбжьэ», 
75. 2. (1). ФΙы. Мэрым и пІэкІэ нэгъуэщІ гуэр 
къэпсэлъащ: – Аращ, Хьэрун Ар-Рашид нэгъабэ 
лъандэрэ мэр угъурлы дыдэу тетщ ди къалэм, – 
жиІэри. ХьэщІэ лъапІэ, 406. 

УГЪУРЛЫГЪЭ (1). ФΙы къызыдэкΙуэ, 
къэзышэ; фΙыгъэ. [Фэуаз:] – Уи угъурлыгъэр ара 
яукΙа къомыр зытраукΙар, Хьэрун Ар-Рашид? 
ХьэщΙэ лъапΙэ, 406. 

УГЪУРЛЫФЭ (2). Гурылъ Іей зимыІэ, зи 
теплъэкΙэ нэфΙэгуфΙэ. И адэ Кургъуокъуэ хуэдэу, 
угъурлыфэщ, жаІэу арат ЩІыІэпс къуажэм дэс 
лІыжьхэм Къазджэрий щхьэкІэ жаІэр. Мазэ 
ныкъуэ щхъуантІэ, 598. Гублащхьэм дэс урыс 
щΙалэ угъурлыфэр Нурхьэлий къыбгъэдэтΙысхьэри 
дэгушыΙэу хуежьащ. Хъуэпсэгъуэ нур, 257. 

◊ Угъурлыфэ натΙэ (1). Гурылъ Іей зэримыΙэр 
зи нэгу къищ цΙыху. Ар гуфІэгъуэ нагъуэщи, 
Уареда, Угъурлыфэ натІэщ, жи, Уареда. Гущэкъу 
уэрэд. «Щхьэлыкъуэ», 388.

УГЪУРСЫЗ (5). Мурад Іей зигу илъ, 
нэгъуэщІхэм я мыгъуагъуэ хущІэджэ. [Мэрым 
унэм щIэт щхьэгъэрытым унафэ хуещI:] А 
угъурсызыракъэ [дзэм я пашэм] бэзэрым тет 
цІыхур зэхэзыІущІар. ХьэщІэ лъапІэ, 406. 
Къэрэжьыр тхьэми цІыхуми къаужэгъуауэ, 
емынэунэу, угъурсызу дунейм къытена гуэрт, и 
ныбжьыр хэкІуэта дэнэ къэна, жьы хъуащи, и 
тІысыжыгъуэщ, къиущыхьу хэкум исщ, бэлэрыгъа 
хуэзэмэ, къиубыдрэ ищэу. Лъапсэ, 105. Уи адэм и 

УД (4). ЦІыхухэм къазэрыфІэщІу щытамкІэ, 
джэду, хьэ с.ху. зищІыфу щхъухьпсыхьзехьэ 
бзаджащІэ. Дахэуэсу тхьэІухудыр А фыз удым 
къыпоувыр. «ЩІалэгъуэ щІыналъэ», 414. Уэри 
ей-ей, Удхэм сахуеблагъэу, Уэри ей-ей, Уд дахагъэ 
хьэхум, Уэри ей-ей, Схуэдэ дамыхьэх. «ЩІалэгъуэ 
щІыналъэ», 418. Сэ зы шу слъэгъуати, Уареда-а, 
Тенэ ещхь имыст, Уареда-а, Уэ си унэІуту, 
Уареда-а, Пщащэ уд ерыщым. «ЩІалэгъуэ 
щІыналъэ», 419. 

УДАРНЭ (1). плъыф. Урысыбзэ ныкъуэкІэ: 
егъэлеяуэ, псоми ефІэкІыу лэжьэн. Махуэ 
къэсыхукІэ добжьыфІэ, Дэ дытекІуэхукІи догуфІэ, 
Хэкур удпрнэу дыздокІуэ, Іуэхуу едгъажьэр 

УДАРНИК (1). УрысыбзэкІэ: лэжьакІуэшхуэ, 
куэд зылэжь. Ударникыу къалъытэм и сурэтыр 
нэхъ дахэт. Мазэ ныкъуэ щхъуантІэ, 630. 

УДЭГУН: ◊ щхьэр удэгун (2). Еплъ щхьэ I. 
ТхьэкІумэр удэгун (3). Еплъ тхьэкIумэ.  

УДЭФЭН (мэудафэ) лъэмыІ. (2). 1. (1). ЩыкІын. 
Ар зэгъащІэ умыудафэу, Арщ Къанокъуэм и 
псэлъафэр. «Тисей», 507. 2. (1). ЗэфІэкІым, 
ныбэизыгъэм къыхэкІкІэ гуемыІугъэ хэлъу 
нэгъуэщІхэм епэгэкІын, екъуэншэкІын. Гуащэм 
и нэр къэб жылафэу, И пэ гъурыр хуэдэщ джыдэм, 

Къытехьамэ мэудафэ, Сыт жепІами къыпхуимыдэ. 
«Тисей», 499. 

УДЭΙУЖЫН (мэудэΙуж) лъэмыΙ. (6). Езыр 
езыру бэяужын, гъын щыгъэтыжын. КІэнфет 
тІэкІу и жыпым кърихри Рум щритым, сабийр 
куэд хуей, удэІужащ. Хъуэпсэгъуэ нур, 140. Таша 
езыр-езыру удэІужын щхьэкІэ, и унэм къищІинэри, 
езы Къазджэрий урокым къэкІуащ. Мазэ ныкъуэ 
щхъуантІэ, 604. Ерагъыу удэІужа нэужь [Шыдхэ я 
щIалэ цIыкIум ТIутI зыхуигъазэу:] – Интернатым 
сыщІадзыжти, сыкъэкІуащ, – жиІэри нэхъыбэ 
хузэфІэкІакъым. Зи лъэрыгъыпс тІыгъа, 519. 

УДЫН (19). ХуищІэу игъэузу жьэхэуэныгъэ, 
еуэныгъэ. ЩІы щтар удыным егъэзджыздж, Си 
цейм жьы щІыІэр пхолыдыкІ, СІэтын нэбжьыцыр 
сэ слъэмыкІ, Тхьэмахуэ хъуауэ хэт жеяр? Борэныр 
бгыщхьэм. «Шум и гъуэгу», 28. Ерыщу лъабжьэр 
фІагъанэу, Мыбдежым бийхэр итат, Жыр Іэщэ 
Іэджэр къагъанэу, Ар дэ удынкІэ Іутхуат. ЗэуапІэ. 
«Шум и гъуэгу», 23. ЦІыху тхьэмыщкІагъэ, 
пщылІыпІэ, Пщым я удыну тшэчахэр, Аракъэ 
уэркъхэр нэхъапэм «Къэбэрдей хэкукІэ» зэджахэр. 
ЗэкъуэшитІ. «Бгы лъапэхэм деж», 99. 

◊ Удын етын (2). ХуэфI хъун. Дэ ди гуфIэгъуэм 
бийр къеIэм, Удын хуэфащэр еттынщ, Насып 
иныщэу дэ диIэм Зы къемыIусэу тхъумэнщ. 
Умыгузавэ, си анэ. «Бгы лъапэхэм деж», 48. Удын 
ехын (2). Зыгуэрым игъэузу еуэн. Удын есхари 
щогъупщэжри Мэджэгу, бжэІупэм пхуІумыкІ. Хьэ. 
«Дамыгъэ», 81. Удын (хьэлъэ) къытехуэн (1). 
Къыптехуа гуэрым уи пкъым щыщ игъэузын. 
Лъыр толъадэр хужь хъуа жьакІэм, Удын хьэлъэр 
къытехуащ. «Бдзэжьеящэм ипхъу», 149. 

УДЖ (1). ЩІалэхэмрэ хъыджэбзхэмрэ тІурытІу 
зэІэпэгъуу хуэму, Іэдэбу, гушыІэурэ ягъэзащІэ 
къэфэкІэ лІэужьыгъуэ. Верэ Павловнэ имыдэу, 
сытми ерагъкІэ уджым хашащ. Мазэ ныкъуэ 
щхъуантІэ, 598. 

◊ ШейтΙан удж (1). Еплъ шейтΙан.
НЭХУЩ УДЖ (1). Еплъ нэхущ. 
УДЖЫКІЭ (1). Удж къызэрыфэ щΙыкΙэ. 

Зылъагъур игъэдыхьэшхырт нысащІэм, уджыкІэ 
имыщІэу, езыри дыхьэшхырт, Къазджэрий 
къыпыгуфІыкІырт, гушыІэрт, ауан езым 
зищІыжырт. Мазэ ныкъуэ щхъуантІэ, 598. 

УДЗ (159). Лъэдий псыгъуэ, пкъы щабэ зиІэ 
къэкІыгъэ щхъуантІэ лъахъшэ. Сыхэтт а 
мэкъум сэри удзу, Уэсэпс сІумыхуэу сымэхат. Зауэ 
жыхуаІэм и хъыбар. «Вагъуэ махуэ», 92. Пшэр 
зэблидзу жьышхуэ къопщэ, Удзри ещІыр хэутэн. 
Щыдэжыныр щыдэжауэ. «Вагъуэ махуэ», 332. 
Уи мыви удзи къыздалъхуахэщ, Си гуауи гуапи 
япыщІащ. Сыкъыщалъхуар мы щІыпІэрщ. 
«Щхьэлыкъуэ», 387. 

УДЗ ГЪЭГЪА (9). Удз щхьэкІэм щыщ Іыхьэ, 
тхьэмпэ Іэрамэ дахэ къызэкІуэцІыкІыу жылэ 
зрищІэ. Псыхьэлыгъуэр гумызагъэу Къэутхъуауэ 
бгым жьэхоуэ – Гъатхэр къосыр, гъатхэ дахэу 
Гъэмрэ щІымрэ щызэхэуэр, Удз гъэгъахэм щІылъэр 
ящтэу. Гум и гъатхэ. «Партыр ди пашэу», 112. И 
дахагъэр хьэлэмэту Удз гъэгъауэ къыпфІэщІынщ, 

И нэхъ гуакІуэ пхуэмыгъуэту Вагъуэ дахэм ар 
пэпщІынщ. «Бдзэжьеящэм ипхъу», 146. Пшэ 
адрыщІыр къощІэращІэ, Удз гъэгъари пхуэубыдын? 
ЩхьитІ зыфІэту Іуащхьэмахуэ. «Мывэ хуабэ», 146. 

УДЗ ХУЩХЪУЭ (2). УзыншагъэмкІэ сэбэп 
хъу удз, уз зыгъэхъуж удз. [Хъуцэ Кулисум 
жриIэу:] – НтІэ удз хущхъуэр къэкІыху нэфым 
хуэдэу сыщытыну? Нэгъуху, 34. [Кулисум и пхъум 
жриIэу:] – Гъатхэщ, си псэ тІэкІу, удз хущхъуэхэр 
къэкІа мыгъуэкъым иджыри. Нэгъуху, 34. 

УДЗЫПЭ (1). Удзым къэкΙым и пэ. Гъы 
фхэткъэ, жыІи къысщІэупщІэ, Уэсэпс удзыпэм 
нэхъ къыщІокІ. Си хэку нэхъ ини сыту сщІын? 
«Щхьэлыкъуэ», 386. 

УДЗЫПЦІЭ (8). Зэхуэдэу Іуву къэкІа удз. 
Саният ар ибзыщІыххэртэкъым: ди хэку сыкІуэжрэ 
удзыпцІэм сыхэсу, адыгэ сабий цІыкІухэр гъэмахуэм 
деж зэрызехьэу къажыхьу, я анэхэр гузавэу абы 
я ужь иту си нэм илъэгъуауэ сылІэми, «солІэ» 
жысІэнтэкъым, жиІэрт Саният, зэрыбампІэр 
Зураб и гум щІыхьэу. Мазэ ныкъуэ щхъуантІэ, 666. 
Ауз удзыпцІэшхуэм Щынэхужьыкъуэт игъащІэм 
зэреджэр, ауэ иджы хуэдэу зэи и дуней дахэу 
щытыгъакъым. Щынэхужьыкъуэ, 48. Иужьым 
нэхъ удзыпцІэфІым хишэри шхуэмылакІэр 
иутІыпщын дзыхь имыщІурэ игъэхъуэкІуащ, 
лъахъэ тІэкІуи уанэм кІэрыщІауэ илъэгъуати, 
ирилъхьэри, езыр, сабийр и гъусэу, псым кІуэри 
зигъэпсэхуащ. Лъапсэ, 57. 

УДЗЫФЭ (4). плъыф. ФэкІэ удзым ещхь. 
Жыраслъэн дзэ зэхуишэсу, шэрихьэтистхэм я 
бэракъ удзыфэр къащтэу, ТыркумкІэ яунэтІыну 
куэдым я гугъат. Мазэ ныкъуэ щхъуантІэ, 547. 
Шэрихьэт полкым хэтари аращ – Мэтхъэным 
и гъусэу советскэ властыр зыгъэувыну щІэкъуам 
яхэтащ, я бэракъыр удзыфэу щытами. Мазэ 
ныкъуэ щхъуантІэ, 641. [Бэтокъуэ Мусэ жриIэу:] 
Бэлшэвычыр къэсмэ, нып плъыжь къыфІадзэ 
[Псыхуабэ дэс тыкуэнтесхэм], шэрихьэтыдзэм 
хуэзэм – нып удзыфэ, кІэдетым бжьыпэр 
яІэщІыхьэмэ – пащтыхь ныпыр хьэзырщ. 
Хъуэпсэгъуэ нур, 250. 

УЕБЛЭМ (37). частицэ. Зытепсэлъыхьыр 
шэч хэмылъу, нэхъ быдэу къэІуэта хъун 
папщІэ къагъэсэбэп псалъэ. Шы емылыджу зэм 
къыкъуожри Уеблэм бгыщхьэм ныдожей. Жьыр 
къемыпщэм дэнэ щыІэ. «Вагъуэ махуэ», 344. 
Арщхьэ зэуэни сыухакъым: КІакхъу зэрыщІэсчу 
щыта си Іэм Уэрэд итхыни щигъэтакъым, Уеблэм 
хуосакъыр си гум жиІэм. Си гъуэгу тыншакъым сэ 
игъащІэм. «Мывэ хуабэ», 62. Ар щыуэ хъункъым, 
пшагъуэр Іуву Уеблэм зыпхыкІыр иреуэс. Къуршым 
докІ. «Дамыгъэ», 73. 

УЕБЛЭМЭ (241). Еплъ уеблэм. Думэсарэ 
нэхъри и макъым зригъэІэтащ, уеблэмэ тІэкІуи 
щІэгубжьэжу. Мазэ ныкъуэ щхъуантІэ, 545. 
Ди анэшхуэми арат нэхъ зыхуигъазэр, уеблэмэ 
ЗекІуэтхьэм и гур къебгъамэ, арауэ жиІэрт шу 
къомыр Іисраф щІэхъуар, сэри уафэгъуагъуэ 
макъ зэхсхмэ, сышынэурэ си диным сикІырт, 
сыздэкІуэнур сымыщІэу. Лъапсэ, 6. Директорым 



– 879 –
хьэжыпщІэр къыхихырт, нэхъапэ зыхуэхьэжэн 
хуейм и унафэр ищІырт, уеблэмэ и нэфІ 
зыщыхуам нартыху хьэдзэр занщІэу хьэжыгъэкІэ 
яхуихъуэжырт. МелыІыч, 468. 

УЕЙ (22). междом. Зыгуэрым зыщыхуагъазэкΙэ, 
щеджэкΙэ къагъэсэбэп. Уей, бетэмал жи, ахъшэу 
абы [старшынэм] къыхуэнар езым ейуэ щытатэм, 
сыту мылъкушхуэ иІэнут, сыту насып мыухыжи 
хуэзэнут. Хъуэпсэгъуэ нур, 228. Уей, жьыбгъэ, 
напэр нызэдзэкІ, Уей, дыгъэ, тІэкІуи къэгъэнэху. 
Бжьыхьэ. «Мывэ хуабэ», 273. Уей, Къэбэрдейуэ 
хэку гугъапІэ, Гъыбзэ хуэусыт уи бынам. Шэджэм 
псыкъелъэ. «Щхьэлыкъуэ», 377. 

УЕЙУЕЙ: ◊ уей-уей жегъэІэн (1). ЦІэр фІыкІэ 
гъэІун; батэр гъэшын. [Къылышбий и къуэм:] 
Уей-уей, къэбэрдей полъку, жевгъэІэу фи цІэ Іуну 
дыфщогугъ. Хъуэпсэгъуэ нур, 126. 

УЕХАЛСЯ (1). Урысыбзэ ныкъуэкІэ: ежьэжащ. 
[Бот Степан Ильич зыхуигъазэу:] – Не уехался? 
«Ежьэжакъэ?». Хъуэпсэгъуэ нур, 261. 

УЖЭГЪУН (еужэгъу) лъэІ. (11). ФІэмыфІыж, 
имыщІэщыгъуэж хъун. [Нурхьэлий и гупсысэ] 
Ялэхь, щхьэ сыкъэбужэгъуа апхуэдэу, щхьэ 
гъуэгу тэмэм сытумыгъэувэрэ? Хъуэпсэгъуэ 
нур, 228. [Авторым:] Дэри ди жагъуэтэкъым ар 
зэрыдэкІыжыр, шэнт щхьэгуэ щІыныр дужэгъуати. 
Зи лъэрыгъыпс тІыгъа, 527. Къэрэжьыр тхьэми 
цІыхуми къаужэгъуауэ, емынэунэу, угъурсызу 
дунейм къытена гуэрт, и ныбжьыр хэкІуэта дэнэ 
къэна, жьы хъуащи, и тІысыжыгъуэщ, къиущыхьу 
хэкум исщ, бэлэрыгъа хуэзэмэ, къиубыдрэ ищэу. 
Лъапсэ, 105. 

УЖЬ I (4). Зыгуэрым и лъэужь. Ихуу ешмэ 
бжьыхьэ ужьыр, Жьыбгъэр бгыщхьэм щрегъуэлъ. 
Бжьыхьэ мэз. «Мывэ хуабэ», 81. НапIэзыпIэу 
къохъу телъыджэ, КъыхыфIедзэр щIалэм гъуджэр, 
Шум и ужьыр мэхъу мылыджэ. «Елбэздыкъуэ», 
19. Нэху зэрыщу цIыхум заудыгъуу уэрамым 
къыдыхьэмэ, грузовик къому ищхьэмкIэ 
дэкIуеяхэр къохыж, машинэхэм цIыкIуи ини 
ихуэр ису, сабийм, цIыхубзым, сымаджэм упщIэжь 
ятепхъуауэ, я гупхэм фоч зыIыгъ сэлэтхэр тесу, 
машинэм и ужьым къаруи псэруи къыхуэмынэжауэ 
мэлыхъуэхьэ джэламэ, абы къыкIэлъыкIуэ 
машинэм ипIытIын хьэзыру. Лъапсэ, 85.

◊ [И] ужьым ирикIуэн (1). Уи япэ зыгуэр 
зэрыкIуа гъуэгум тету кIуэн. А псыпэм и ужьым 
кърикIуар аращ мо ежэхыр. Мазэ ныкъуэ 
щхъуантIэ, 569. И ужьыр егъэхун (2). Зыгуэр 
зэ зэрыкIуа гъуэгум иригъэкIуэн, зыгуэрым 
къыщыщIар къыщыгъэщIын, кIэлъыгъэкIуэн. 
ГПУ формэкIэ хуэпар щилъагъум, Алий 
тхьэмыщкIэм и фэр пыкIащ, ЛIыгъур Ибрэхьим и 
ужьыр ирагъэхуну къэкIуа игугъэри. Зи лъэрыгъыпс 
тIыгъа, 530–531. Гуэщ IункIыбзэр трихыжри, 
Марфэр лъейуэ хыфIихуащ:– Еплъ а цIапIэм и 
мурадым, Уэ пхуэфащэ сэ сыхъунщ, И лъэужьыр 
сэ а уи адэм Щысхь пхуэзмыщIу уэзгъэхунщ. 
«Бдзэжьеящэм ипхъу», 157. [И] ужьым ищIауэ 
(1). Зыгуэрым иужь къимыкIыу. Фызышэр 
уэрамышхуэмкIэ къехырт, къуажэм сабийуэ дэсыр 

я ужьым ищIауэ. Мазэ ныкъуэ щхъуантIэ, 583. 
[И] ужьыр хун (2). КIэлъыкIуэн, кIэлъыплъын. 
Къуршыщхьэм зышэр лIы пэрытмэ, И ужь 
зыхунур къыпхуэщIэн? Къуршым докI. «Дамыгъэ», 
73. Зыкъезмыгъэлъагъуу а зыгъэгусэрейм и ужьыр 
сэ схунщ, щIыхьу щыIэр зыхуэфащэу ди пащтыхь. 
Кхъухь пхэнж, 506. [И] ужь къихъуэн (1). И ужькΙэ 
псэун, къэхъун. Си ужь къихъуэнум сыволъэІур: 
Фи цІэ ираІуэм, фыкъеплъэкІ. Си ужь къихъуэнум. 
«Дамыгъэ», 220. 

УЖЬ II: ◊ [cи] ужьыр махуэ фхухъу (2). Я 
Iуэхур, я гъащIэр уи ужькIэ фIы яхуэхъуну 
яхъуэхъун. [Хьэбибэ:] Шэнт щхьэгуэм сытету 
фIэслъхьэжынщи [кIапсэ лэрыгъур], жылэм 
яжесIэнщ: си ужьыр махуэ фхухъу! Нал къута, 
225. [Степан Ильич Урарэ дежкIэ плъэурэ:] Си 
ужьыр махуэ фхухъу. Хъуэпсэгъуэ нур, 203. И 
ужь итын Ι (4). НыбжькΙэ нэхъыжьым и щΙэблэу 
щытын. Си ужь итхэ, фыкъэпІащІэт, КІэщІыІуэщ 
гъащІэр – фымыгувэ. Сытетщ къурш дами, соплъэ 
жыжьэ. «Дамыгъэ», 217. И ужь итын ΙΙ (244). 
Зыгуэрым и щIыбагъкIэ къыдэтын, кIэлъыкIуэн. 
ТІым щигъазэм мэл хъушэри зэрымэлхъушэу 
тІым и ужь иту къуршым ихьэжащ. Тепщэч 
къэзылъэтыхь, 159. Мэтхъэным и ужьым IэщэкIэ 
хуэщIауэ лIы зыщыплI итщ. Хъуэпсэгъуэ нур, 319. 
Аргуэру Мэш нысащIэр къиIэтри унэм щIихьащ, 
хъыджэбз гъусэхэр и ужьым иту. Лъапсэ, 117. И 
ужь итын ΙΙΙ (106). Мурад гуэр иІэн. А тІэкІур, 
Куржы щытрадзэрти, Налшык къашэрт, тхылъ 
тедзапІэри яутІыпщыжыну и ужь итт. Нал 
къута, 240. Астемыр икIэщIыпIэкIэ Псыхуабэ 
зэрынэсыным и ужь итынщ, дауи. Хъуэпсэгъуэ 
нур, 236. [Гесиод:] Сэ сымэлыхъуэщ, зы гъэм 
тІэу лъхуэуэ мэл зэзгъэпэщыну и ужь ситщ, си 
щІэныгъэ Іуэхур хыфІэздзэну Іэмал иІэкъым. 
Тепщэч къэзылъэтыхь, 186. И ужь зыкъигъэнэн 
(1). Уи япэ итхэм закъыкIэрыбгъэхун. «Хьэуэ, 
сэ сымыкIуэмэ нэхъыфIщ, ирекIуэ Абдул, абы 
ахъшэ хъушэ щIестар, урыс аркъэ щIезгъэфар 
аращ», - жиIэри Рахьим и ужь зыкъригъэнащ. 
Хъуэпсэгъуэ нур, 143. [И] ужьым имыкIын (5). 
1. (2). Псэхугъуэ емытын, хуиту мыгъэпсэун. 
Езы Уэрдэщыкъуи ищIэрт уэркъыжьхэр и ужь 
къыщихьакIэ икIыжыгъуафIэу зэримыкIыжынур. 
Нал къута, 267. 2. (3). Куэдрэ къыкIэлъыкIухьын, 
къыкIэрымыкIын. Уэгу лъащIэм ит вагъуэу, 
Иджыри сощIэж, Уи нитIыр нэпсыбэм Ятхьэлэу 
лыдат: «Бийм текIуэ, си щIалэ, Узыншэу 
къэкIуэж», – Ар жыпIэу си ужьым уимыкIыу 
уитат. Уигу, си анэ. «Шум и гъуэгу», 27. [И] ужь 
имытын (2). Еплъ [и] ужь итакъым. Къоджэр 
нэхъыжьщ, жаIэри, сэри сыщIэкIрэ сежьэмэ, 
Тамарэ къуэгъэнапIэм къуэту сыхуозэ, сеупщI 
сыту и ужь симыту унафэ хузощI: - КIуэ, Сэлимэ 
деж. Лъапсэ, 23. Къытрилъафэ-нытрилъафэу и 
ужь имыту, Бэлацэ и мурадыр занщIэу жиIащ. 
Хъуэпсэгъуэ нур, 306. [И] ужь итакъым (4). Iуэху 
гуэр зэфIэбгъэкIынуи ухэмытын. Тхылъым итыр 
сабийм яжесIэнщ, жиIэу Иринэ и ужь итакъым. 
Щынэхужьыкъуэ, 64. Мэтхъэнхэ я унэр къэуэным 

нэса пэтми, зригъэпэщыжыну зыри и ужь 
итатэкъым. Мазэ ныкъуэ щхъуантIэ, 578. Пасэ 
зэманым щыгъуэ адыгэр зытекIуэдар я цIыхубзыр 
хъума зэрыхъуным и ужь итатэкъыми аращ. 
Лъапсэ, 44. [И] ужь иувэн (11). КIэлъыкIуэн. 
Сеймэн и ужь къиувар щилъагъум, мыбы 
зыкъыскIэрищIэнущ жиIэри, Мэмэт-щIакъуэ и 
гум илъыр къищIати, зигъэпсынщIащ, «мырамысэ 
ныбэм» бидаркэр иримыгъэкъутэн щхьэкIэ. 
Лъапсэ, 47. Муси тэджри бжэмкIэ иунэтIащ, абы 
и ужьым иуващ Бэтокъуэ. Хъуэпсэгъуэ нур, 197. 
Жьым и ужьым сиувауэ Нахътэ тIэкIуи зэдызохь. 
Щыдэжыныр щыдэжауэ. «Вагъуэ махуэ», 332. 
[И] ужь ихьэжын (7). БгъэзащIэу, зэфIэбгъэкIыу 
щыта Iуэхум пыщэн. Локотош и Iуэху и ужь 
ихьэжащ. Нал къута, 252. Сосрыкъуэ зи ужь итым 
и ужь аргуэру ихьэжащ. Мазэ ныкъуэ щхъуантIэ, 
608. [Дадэм:] Сэри си Iуэху и ужь сихьэжмэ, 
нэхъыфIщ. Тепщэч къэзылъэтыхь, 155. [И] ужь 
ихьэн I (28). Iуэху гуэр зэфIэгъэкIыным пэрыувэн. 
Аралпыр и Iуэху и ужь ихьащ. Хъуэпсэгъуэ нур, 
292. Арати, зэрызэгурыIуэу къуршыр якъутэу и 
ужь ихьащ, езы Абу-Деруиш яхэту. Кхъэлэгъунэ, 
376. Дэфэрэдж шхынкIэ IэкIуэлъакIуэт, хьэщIэм 
увыпIэ гуэр къыхуигъуэтри шхын гъэхьэзырыным 
и ужь ихьащ. Лъапсэ, 112. [И] ужь ихьэн II (8). 
Зыгуэрым Iуэхугъуэ гуэр кIэлъызепхьэну ухэтын. 
Аралпми Астемыр щIым зэрыкIуэцIрыхуам 
занщIэу гу лъитакъым, лъитауэ щытыгъамэ, 
тIэу емыплъу Къылышбий и къуэм хъыбар 
иригъэщIэнти, икIэщIыпIэкIэ Астемыр здэкIуар 
къиулъэпхъэщыну и ужь ихьэнт. Хъуэпсэгъуэ нур, 
158. Капитаныр къыкъуэкIыжатэмэ, газетым 
итами шэч къытрахьэнутэкъым, Бахъуэри Якъуб 
и ужь къихьэнутэкъым. Нал къута, 296. Уголовнэ 
кодекс жыпIэнущи, гукIэ ещIэ, езым зэхилъхьа 
хуэдэу, зыгуэркIэ следователь и ужь къихьэмэ, хейуэ 
зэрыхэкIын гъуэгу къегъуэтыф, следователым и 
Iуэхур фIызэхегъэзэрыхьри. Лъапсэ, 96.

УЖЬГЪЭН (мэужьгъэ) лъэмыІ. (1). Хум 
куэнсапІэр тегъэкІыным елэжьын. «Къохъусыж, 
си щІалэ», – зым жимыІэ, Гухъу цІыкІукІи 
сянэр мыужьгъэж. УцІыкІуу уи гум ибубыдэр. 
«Вагъуэ махуэ», 83. 

УЖЬЫГУН: ◊ щхьэр ужьыгун (2). Еплъ щхьэ I. 
УЖЬЫХЫН (мэужьых) лъэмыІ. (7). 1. (6). 

УнкІыфІын. Уи жьэгу мафІэ щыужьыхым, Си адыгэ 
хэку, Дэп жьэражьэ сыпхуэхъункъэ, Си адыгэ хэку. 
Зеич лантІэ. «Батырыбжьэ», 32. Жьэгур ужьыхмэ, 
гъунэгъур МафІэхьэ ежьэрт пщэдджыжьым. 
Жьэгур ужьыхмэ, гъунэгъур... «Дамыгъэ», 223. 
Мылицэр зыщІэс унэм я уэнжакъым фІэкІа зым 
и уэнжакъым Іугъуэ кърихужыркъым, жьэгум 
илъа мафІэр ужьыхыжащ. МелыІыч, 462. 2. (1). 
ЩІалэгъуэр икІын; ныбжь гъуэтын. Гум илъа 
мафІэр ужьыхмэ, Мэхъу набдзэ фІыцІэр яжьафэ. 
Набдзэ. «Батырыбжьэ», 52.

УЗ (91). Игъэгуауэщхьэуэу, щхьэлажьэ, 
къарууншэ ищІу цІыхум е псэущхьэм 
ІэпкълъэпкъкІэ, кІуэцІкІэ игъуэт ныкъусэныгъэ. 
Уз зэуалІэу зи гур кІуэдыр Псалъэ дахэм егъэхъуж. 

Сэ уэздыгъэ щІызогъанэ… «Вагъуэ махуэ», 323. 
Узыр и бийми йоубзэ, Узыр гузасэм и дзейщ. Уз. 
«Батырыбжьэ», 144. 

◊ Уз етын (1). ХуэфI хъун. «КІэ евмытым 
узыр фэттынщ» жаІэри къатх [директивэ]. 
Щынэхужьыкъуэ, 50. Уз къеуэлΙэн (1). Зыгуэрым 
ещхь хъун. [Директорым Астемыр жриIэу:] 
Коммерческэ училищэм бэлшэвич уз къеуэлΙащ, 
жаΙэу! Дыбогъэунэхъу, дыбогъэсэхыж! Хъуэпсэгъуэ 
нур, 185. [Зи] уз кIуэдын  (11). Узыншэн, зи 
Іуэху дахэ хъун. Сыту Іуэхутхьэбзэшхуэ 
къысхуэпщІа, зи уз кІуэдын, – жиІащ Дисэ, хьэлывэ 
тІэкІур зыІуридзэщ, псы тефыхьыжри и гур 
къызэрыгъуэтыжауэ. ГущІэгъу, 422. ПсынщІэІуэу 
интернатым сынэсыжащэрэт, жысІэу си 
алащэм сыкъеуэу къыщызгъэзэжым, зэщІэгъуагэ 
къомым ящыщ гуэрхэр къэджащ, си бошкІэм 
псы къриутхыкІыу фызхэм: «А тІыкІуэ, а зи уз 
кІуэдын, псы тІэкІу дегъафэт». Зи лъэрыгшъыпс 
тІыгъа, 520. [Фэуаз дзэпщым жриIэу:] УкъакІуэми, 
тхьэм фІыкІэ укъихь, дыппежьэнщ, уи нэкІэ 
уэдгъэлъагъунщ, зи уз кІуэдын. ХьэщІэ лъапІэ, 
408. [Си] уз иушх (1). Iейм зыгуэр хуэзэну 
хущIэнэкIэн. [Дисэ жиIэу:] Си узыр ишхащэрэт а 
гуэгушыр зышхын зи гугъэм. Хъуэпсэгъуэ нур, 103. 
Уз хуэхъун (2). Хьэлэл хуэмыхъун. – Ар [Iэщыр] 
зышх Гитлер ишхыр уз хухъу, – жиІэу Хьэбибэ 
мыбгэу хуэшэчакъым. Нал къута, 237. – Уи анэм 
быдзышэу узригъэфар уз пхухъу, бамэжь, – жиІэри 
[«хьэщIэм щхьэкIэ»] Апчарэ япэ къилъащ, сеуэу 
мыр щхьэ сымыукІрэ, жиІэу. Щынэхужьыкъуэ, 68. 
Уз щыгъуэтын (1). Ажал щыгъуэтын. Приказым 
къеджэри псалъэм къыпищащ [Локотош]: – 
Чопракъ ауз деж нэмыцэм уз щигъуэтынщ. Нал 
къута, 304. Узыр и ныбэм исын (1). Шынагъэ 
зыгуэрым егъэгъуэтын. [Думэсарэ Дисэ жриΙэу:] 
Узыр уи ныбэм исщ сэ сыпсэууэ а хъыджэбз цІыкІум 
еІуси! Хъуэпсэгъуэ нур, 137. Узыр уи кIапцIэм исщ 
(1). ЛIыгъэ уиIэщ. ИгъащІэм зыгуэрым фІэмынэм 
зышхыр зи дзажэ дэмыхьэ Долэт ар яхуидэнт: – 
Узыр фи кІапцІэм исщ, бэлшэвичхэм кІэдетыр 
лъэгущІэтын ямыщІым, фоджэгури фэ, фи кІэр 
исауэ! Хъуэпсэгъуэ нур, 240. 

УЗ ПКЪРЫТЫН (3). Сымэджэн. Ярэби, уз 
пкърымыту пІэрэ, жысІэу си гум къыщыкІым, 
си щхьэфэцым зыкъиІэтащ. МелыІыч, 443. Ар 
хъыджэбзым къыгуроІуэ: – Уз ппкъырытыр икъукІэ 
пэжщ…. Дохутыр. «Мывэ хуабэ», 35. 

УЗЭДЫН (узэдащ) лъэмыІ. (13). Гын, шэхэр 
илъхьауэ зэрыуэнум хуэгъэхьэзырын. ЩІалэ 
цІыкІум шхын нихьу нэкІуэн хуейти, унэм 
къыдинауэ езы Хьэкурынэ мавэри губгъуэм итщ, и 
пхъэІэщэм фоч узэдар кІэрыпхауэ. Лъапсэ, 105. Я 
дзапэм пылъу я псэ тІэкІур, Мычэму фэчри узэдат. 
Лъы уасэ. «Щхьэлыкъуэ», 398. Я автоматхэр 
узэдау, Бийм и быдапІэм илъэдау Атакэ кІуэхэрт 
зауэлІ гуп, Я сумкэр илъу я щІыбыку. Командир. 
«Шум и гъуэгу», 43.

УЗЭЩІЫН (еузэщІ) лъэІ. (12). НэхъыфІ 
гуэрым хуэшэн; зыужьын. [Дисэ Рахьим жриΙэу:] 
ГущІэгъушхуэ уиІэщ, тхьэм уиузэщІ. Хъуэпсэгъуэ 

нур, 141. [Мусэ Астемыр жриΙэу:] – Инэралу 
атаманкІи зэджэ Карауловым Елдар хуэдэ 
къыпэщІэхуэм, щІопщым къыдигъафэурэ цІыхур 
иузэщІу зэхэсхащ. Хъуэпсэгъуэ нур, 197. Зы 
анэм къилъхур мэхъу зэхуэдэ – Зэхуэдэу къалъхур 
яузэщІ. Зы анэм и бын. «Дамыгъэ», 94. 

УЗИЖЭГЪУЭН (3). Жагъуэгъу, бий. Ар 
къыпщхьэракъуэм, уи Іуэху зэрымыщІагъуэр 
къикІыу ауан ищІащ: – Узижагъуэм а пыІэр 
щхьэраутІагъэ, – жиІэри [Къазджэрий]. Мазэ 
ныкъуэ щхъуантІэ, 535. МафІэгуу къахуам 
узижэгъуэныр иутІысхьэ жыхуаІэм хуэдэт. 
Нал къута, 218. 

◊ Узижагъуэм и махуэу (7). Егъэлеяуэ, 
мыкъызэрыкIуэу. [Елдар Инал щхьэкIэ жиIэу:] 
Узижагъуэм и махуэу ткІийщ, пхъашэщ. 
Мазэ ныкъуэ щхъуантІэ, 542. Адакъэ хужьри 
къызэрыкІат, узижагъуэ и махуэу. Бабыщыкъуэ 
адакъэпщ, 481. Абы [Тамарэ] къыщыщІа 
къомыр узижагъуэм и махуэщ, а спори зэуэ дауэ 
зэбгъэзэхуэн, иджыпсту зи гугъу щІыпхъэр зы 
мащІэ тІэкІущ. Лъапсэ, 23. 

УЗИIЭ (2). ПIэрэ частицэм синоним хуэхъуу 
псалъэухам хоувэ. ХакIуэр къыщIыхуэбгъэфэщари 
армырауэ узиIэ! Нал къута, 274.

УЗУЖЬЫПКЪЭ (1). Сымаджэу, уІэгъэу 
щытауэ зыкъэзыужьыж къудей. Канистрыр 
хьэлъэщ, Локотош, узужьыпкъэщи, къарууншэщ, 
лъэбакъуищэ икІуху, къоувыІэри зегъэпсэху. 
Нал къута, 245. 

УЗЫН (мэуз) лъэмыІ. (24). Іэпкълъэпкъым е 
кІуэцІым щыщ Іыхьэ гуэрым уз хэтын. УІэгъэ 
къытехуар зэрыузыр Астемыр зэхищІэ щыхъуар 
иджыпстут. Хъуэпсэгъуэ нур, 66. Бабыщ шыру 
къэргъейм и нэр зытриубыдам зыщІигъэмбрыуэри 
зыщигъэбзэхым къэргъейри и щхьэр и щІагъыу 
псым хэхуэри ундэрэщхъуауэ, и дамэ лъэныкъуэри 
узауэ псым къыщыхэпщыжым, Джэлилу плъагъур 
теуащ, хьэлэчу зэхимыфыщІэу къэнэнт. 
Бабыщыкъуэ адакъэпщ, 479. Шхын щхьэкІэ лІэуэ 
нобэ Локотош гуэдз щхьэмыж игъэлъалъэри гуэдз 
Іэбжьыб ишхати, къыщІэкІуакъым – и ныбэр 
къеныкъуэкъу хъуащ, гъущІ Іунэ ишха хуэдэу мэуз. 
Нал къута, 242. 

УЗЫНШАГЪЭ (17). Узыншэу щытыныгъэ. 
Телъыджащэри аракъэ: зи узыншагъэ мыщІагъуэу 
къалъытар игъащІэм дохутыр я деж мыкІуами, 
къыщыщІар уз хуэхъури лъэрымыхьу уэрамым 
къыдэнэжащ, дэнэ фадэбжьэ къыщаІэтыну пІэрэ 
жиІэу фадэм дихьэхауэ. Лъапсэ, 12. Узыншагъэм 
дыщымыщІэм, Ди ІэнатІэр нэтхьэсынщ. 
«Уузыншэм!» – сэ жызоІэ. «Мывэ хуабэ», 19. 
И узыншагъэр ди хъуэпсу, Дигъасэу фІыгъуэм 
дыхуишэу, Мычэму дыгъэу къытхуепсу, насыпыр 
къиту мардэншэу… ИлъэсыщІэм папщІэ. «Бгы 
лъапэхэм деж», 120. 

УЗЫНШЭ (32). Уз къызэмыуз, узыншагъэ 
зиІэ; лажьэ зимыΙэ. Зи гугъу фщІыр тыншу 
соцІыху, узыншэщ, лажьи-хъати иІэкъым жиІэри 
идакъым [Аннэ Павловнэ]. Лъапсэ, 11. Сэлэтхэр 
къызэплъэкІмэ, зыми имыцІыху Армавир деж 

къыщагъуэта уІыгъэ зызыужьыжыр гъуэлъыпІэм 
иувауэ итщ, Іэ узыншэ лъэныкъуэмкІэ гъуэлъыпІэ 
натІэр иІыгъыу. Хъуэпсэгъуэ нур, 173. Фадафэ 
зырыз къэбубыдрэ я пэр щІым щыпхъуэкІэ 
зэфІэкІынукъым, цІыхум я псэукІэр хабзэ дахэм 
тегъэувэн хуейщ, лъэпкъыр зэрылъэпкъыу узыншэ 
хъун хуэдэу. Лъапсэ, 45.

УЗЫНШЭН (узыншэщ) лъэмыІ. (21). Уз 
къемыузын, узыншагъэ иІэн. Дыгъэр къухьэхукІэ 
семыпсыхми, МэгуфІэ сянэр – сыузыншэщ. Ди 
унэжь. «Щхьэлыкъуэ», 380. Фыузыншэм, ди жыг 
жьауэ, псыІэрышэу тхуэмыубыд. «Уузыншэм!» – 
сэ жызоІэ. «Мывэ хуабэ», 18. Фыузыншэм сэ стхы 
усэр – Си псэ тІэкІум зегъэпсэху. «Уузыншэм!» – сэ 
жызоІэ. «Мывэ хуабэ», 19.

УЗЫНШЭУ (15). нареч. Уз лажьэ имыІэу, 
мысымаджэу. [Албиян Чокэ жриΙэу:] – Узыншэу, 
си къуэш. Щынэхужьыкъуэ, 44. Уэгу лъащІэм ит 
вагъуэу, Иджыри сощІэж, Уи нитІыр нэпсыбэм 
Ятхьэлэу лыдат: «Бийм текІуэ, си щІалэ, Узыншэу 
къэкІуэж», – Ар жыпІэу си ужьым УимыкІыу 
уитат. Уигу, си анэ. «Шум и гъуэгу», 27. Астемыр 
лІыжьым и гур дахэ хуищІырт а щІалитІри 
узыншэу, Мэртэзей станцым Елдар и гъусэу 
тІэкІу щыгуващ плен сытхэр зэхуахусуи, нобэ-
пщэдей къэсыжынщ, жиІэу. Хъуэпсэгъуэ нур, 308. 

УЗЫФЭ (12). Уз лІэужьыгъуэ. Емынэ узыфэр 
бжьыдзэм лъыбгъэсауэ Пшэурэ къуажэр йогъэубыд, 
Псэ зыІут псэущхьэм бжьыдзэр еІусамэ, Емынэ 
узыфэм гъащІэр зэпеуд. Бжьыдзэ инэралу… 
«Партыр ди пашэу», 138. [Алыджыкъуэ и гупсысэ:] 
А узым нэхърэ нэхъ сызыщымэхъашэ дунейм 
узыфэ теткъым. МелыІыч, 443. Иужьым абы 
хуэдэ ІэзэкІэм мелодие терапиекІэ еджэ хъуащ, 
ягъэхъужыну зи ужь ит узыфэр зищІысым 
елъытауэ. Лъапсэ, 29. 

УИ: ☐ Уи нэмыс хъумэж щыжаΙэм, и 
гъуэншэджыр и щхьэм фΙикъуэжащ 1. 
«Нэмыс» псалъэм и мыхьэнэр къызыгурымыΙуэм 
щхьэкΙэ жаΙэ. [Назифэ и анэм, Назифэ 
хуэгъэзауэ:] Пасэрей хъыджэбзым «уи нэмыс 
хъумэж» щыжаΙэм и гъуэншэджыр и щхьэм 
фΙикъуэжащ, жи. Лэчымэ, 394. Уи адэ шхын 
щхьэкIэ лIат, щыжаIэм, Iэу, игъуэту лIа, 
жиIащ (1). Къэзылъхуар къызыфIэмыIуэхужым 
хужаIэ. Уи адэ шхын щхьэкIэ лIат, щыжаIэм, Iэу, 
игъуэту лIа, жиIащ. 

УИЙ (1). междом. Зызыхуагъазэм хужаІэр 
нэхъ хэзыкъузэ. – Уий, хуэмыху, - жиІэри 
Ботэх и адэр къедэмэпкъэуащ, арщхьэкІэ щІалэ 
цІыкІум зигъэхъейркъым. Лъапсэ, 71. 

УКРАИНЫБЗЭ  (1). Украинэм я къэралыбзэ. 
Матренэ украиныбзэ зищІти: – Да вы тилко 
побачьте, шо це таке. «Фэ феплъ закъуэт, мыр 
сыт зищΙысыр». Мазэ ныкъуэ щхъуантІэ, 555. 

УКРЕПУЩЕЛЬЕ (1). УрысыбзэкІэ: быдапІэ 
ящІа бгы зэхуаку. Капитаным «Чопракъ 
укрепущелье» жеІэри гушыІэркъым, и фІэщыпэу 
жеІэр. Нал къута, 305. 

УКIЫН (яукІ) лъэІ. (136). 1. (115). Залымыгъэ 

хэлъу ІэщэкІэ, удынкІэ гъащІэр, псэр щегъэнэн. 
Мэру плъагъур къэпщІэнтІащ, саукІыну 
къэкІуащ жиІэри, и фэр пыкІауэ бзагуэ хъуным 
нэсащ. ХьэщІэ лъапІэ, 406. Мис, нобэ къэскІэ 
фызыжьым Игу жьы димыхуу йокІуэкІыр, И 
нэгу щІокІыжыр, гупсысэм, Щхьэгъусэ лІыжьыр 
нэмыцэм Пщэдджыжь нэхущым яубыдри, Дадий 
илъагъуу мэз бгыщхьэм Ар щаукІащи гуузу. «Адэ», 
130. 2. (1). Удын едзын. [Саримэ:] Уэ быбэ мыгъуэ, 
Нанэ сиукІынущ. Хъуэпсэгъуэ нур, 137. 3. (20). 
СэкІэ фІэгъэжын (джэдкъаз, Іэщ). ДжэдыщІэр 
шхыпхъэ зэрыхъуу зэщІакъуэри яукІ. Бабыщыкъуэ 
адакъэпщ, 482. Танэр букІынумэ, сынэкІуэнщи, 
псапэщ, си сабий сымаджэм езгъэшхын тІэкІу 
къызэт. Нэгъуху, 35. Нурхьэлий иджыпстущ игу 
къыщыкІыжар иукІыну къищэхуа чыцІыр шхапІэм 
къызэрыщІэнар. Хъуэпсэгъуэ нур, 207.

◊ [Б]укIами, лъы ткIуэпс къыщIэмыкIын (3). 
Еплъ [и]лъыр къэвэн. Елдар и фэр, шэхум хуэдэу, 
пыкIат, уеуэу букIами, лъы ткIуэпс къыщIэмыкIын 
хуэдэу, Темботрэ Лурэ абы гу лъатауэ, щIэпхъуэу 
лафкIэтетыр дахужын хуэдизу къызэгуэпат. 
Хъуэпсэгъуэ нур, 134. ЩIалэм и фэр шэхум хуэдэу 
пыкIат, букIамэ лъы ткIуэпс къыщIэкIынтэкъым, 
жыхуаIэм хуэдэу. Мазэ ныкъуэ щхъуантIэ, 593. 
[Локотош] Зэми и фэр пыкIырт, уеуэу букIми лъы 
ткIуэпс къыщIэмыкIыну. Нал къута, 272.

УКІЫПЩІЭ (2). ИрагъэукІыну хуей цІыхум 
щІат пщІэ. ЛІы укІыпщІэу иратари Сэркъэ, 
уеблэм сыІэрылъхьэу! Сомрэ Долларрэ. «Партыр 
ди пашэу», 131. Мес Кореер доллар властым 
Пэувати мэгузасэ, Ди сэлэтхэм цІыху укІыпщІэу 
Сэрщ Корейми щатыр уасэу… Сомрэ Долларрэ. 
«Партыр ди пашэу», 133. 

УКІЫТЭ (2). ЕмыкІу зыпылъ щІэным 
щымэхъэшэныгъэ, зыщыдзеиныгъэ. – Ар 
къезэгъкъым, тІэкІу укІытэ, Фи щІы кІапэ 
сытесыжкъым, Си щІы тІэкІур, си унэжьыр, 
УощІэр уэри, къысхуэнакъым. «Бдзэжьеящэм 
ипхъу», 148. УкІытэ и гум къизылъхьэнур Насып 
къыщыхъури къыпичащ. Хьэуа. «Дамыгъэ», 72. 

◊ УкІытэм ихьын (1). Егъэлеяуэ укІытэн. Езым 
и закъуэ цІыхухъум яхэсти, укІытэм ихьырт, 
иджы Лу цІыкІур къыбгъурысщи зэпсэлъэн 
игъуэтащ [Саримэ]. Мазэ ныкъуэ щхъуантІэ, 527. 

УКІЫТЭГЪУЭ (4). УкІытагъэ, емыкІу зыпылъ, 
зыхэлъ (Іуэху). [Дисэ Рахьим жриΙэу:] – Ауэ 

◊ УкІытэгъуэ ихуэн (2). УщІэукІытэн Іуэхугъуэ 
гуэр ухэхуэн. [Апчарэ и гупсысэ] Хэт ищІэрэ, 
а тІур гурыщхъуэ зэрыпщІауэ къыщІэкІыжмэ, 
укІытэгъуэ уихуэнщ. Щынэхужьыкъуэ, 66. 
[Рахьим жиΙэу:] ИгъащІэм сихуакъым апхуэдэ 
укІытэгъуэ. Хъуэпсэгъуэ нур, 141. 

УКІЫТЭН (мэукІытэ) лъэмыІ. (58). УкІытэ 
зыхэщІэн, щІэпхъаджэм, емыкІум щымэхъэшэн, 
напэр сын. Ар тхьэмыщкІагъэм къыхэкІкІэ 
ПцІанэу укІытэу, зихузу, ПщІантІэм цІыху 
къыдэхьэхукІэ Шогъуэгум дэжырт кІэзызу. Насып. 
«Бгы лъапэхэм деж», 103. [Бэлацэ Дисэ жриΙэу:] 

Е гъуэгу мыгъуэм ежьу тІысыжын жи, сыту 
умыукІытэрэ тІэкІунитІэ! Хъуэпсэгъуэ нур, 138. 
Гублащхьэм дэсми лэжьакІуэшхуэу Е инэралуи ар 
къэлъытэ, ЦІыхубз ІэщІагъэу цейр щымыгъмэ, Гуп 

УКІЫТЭХ (4). Куэдрэ щхьэусыгъуэ щІагъуи 
имыІэу укІытэ. Хъыджэбзым зигъэщэныфІэу, 
зигъэукІытэхыу, хьэщІэм и нэгум щІэмыплъэфу, 
щытти, хьэщІэр Іэбэри бжьэр къыІихри ефэну и 
Іупэм щыхуихьым, стІолым бгъэдэси бгъэдэти 
къызэщІэхъеящ хъуэхъу уэрэд жаІэу: Ар здэкІуэм 
Узи мыкІуэу… Лъапсэ, 89. ЛІыгъур укІытэхти, 
плъыжь къэхъуащ, тІэкІурэ щысщ, зыри жимыІэуи, 
и анэм къеупщІащ: – Уэ къысхуэбгъуэта зыгуэр? 
Лъапсэ, 109. 

УКІУРИИН (мэукІурий) лъэмыІ. (5). Лъэм, 
лъабжьэм темытыжу щІым техуэн. Шэм жэм 
лъакъуэр зэпиудати, жэмыр укІуриящ. Нал къута, 
290. Иужьым укІурия пэтми [Анкэ], зыми нэкІэ 
къеплъакъым, Іус хуахьами епэмыххакъым. Анка, 
384. Мухьэрбий и пыІэ фІыцІэ тІэкІур лъейри 
езыри къэукІуриящ, гъукІэм и лъакъуэм къытехуэу. 
Хъуэпсэгъуэ нур, 294. 

УКЪЫН (еукъ) лъэІ. (1). Ину зэІухын, зэтехын 
(жьэ), ущІын. Си жьафэр укъауэ сылІэу сытелъми, 
Іиман сиІэкъым селъэІумэ [Елдар], – жиІэри Мусэ 
идакъым. Хъуэпсэгъуэ нур, 248. 

УКЪУЭДИИН (еукъуэдий) лъэІ. (22). 1. (14). 
Іуэху гуэр и ужь ерыщу итын, тегъэчыныхьын. 
ДиукІмэ, псори зэуэ диукІынщ, – жиІэри 
Апчарэ иукъуэдиящ. Нал къута, 222. Аращ 
Къазджэрий Тыркум къызэрикІыжу нэгъуэщІ 
щІэхъуар, нобэрей махуэм зыдригъэкІумэ 
нэхъ фІэфІу щІиукъуэдияри. Мазэ ныкъуэ 
щхъуантІэ, 662. Къэбэрдейм зы нэрыбгэм хуэзэу 
дестынитхум нэблагъэ щІыуэ яІэщ, Америкэм 
плІырэ ныкъуэрэщ яІэр, Инджылызым щырыщ 
ирикъуркъым, Испанием яІэр тІурытІ, Италием 
яІэр зырыз фІэкІ хъуркъым, къэзакъхэм яІэр 
плІырыплІым щІегъу, нтІэ, щІыр ди зэхуэдэу 
советскэ властым игъэуващи, Къэбэрдеймрэ 
къэзакъхэмрэ къыддэгуэшэн хуейщ жаІэу 
осетин делегатхэм яукъуэдият. Лъапсэ, 87. 2. (1). 
ШэщΙын. ГуфІэгъуэм псэкІэ щІэхъуэпсу И псалъэр 
мэуэ еухыр: «Тхьэм ещІэ щІалэр щылъатэр, Бгырыс 
бгъэ лъэщу и дамэр Укъуэдияуэ кхъухьлъатэм». 
«Адэ», 131. 3. (5). Лъэныкъуэ гуэркІэ гъэзэн. 
ЧопракъыщхьэкІэ зыукъуэдия нэмыцэхэр 
хуэгъэхьэзырауэ къокІуэ жыпІэнт. Нал къута, 
300. Иджы, мес, уолъагъу: фермэм сокІуэ жиІэри 
иукъуэдиящ. Щынэхужьыкъуэ, 33. Зауэм кІуэ 
жаІауэ ТэрчкIэ соукъуэдий. Телъхьэ уанэр си шым. 
«Мывэ хуабэ», 323. 4. (1). ЗэкІуэцІыхауэ зыгуэр 
убгъун. Псори къызэхуэсыжу щхьэж и тІысыпІэ 
тІысыжа нэужь, Кодоевыр къэтэджащ: – Фэ 
джэгум фыхэтыху, ди лъабжьэм заубгъуащ, ди 
лъапсэм къару игъуэтащ ди хьэщІэ лъапІэм 
и фІыщІэкІэ, – жиІэри шыхьауэ и шэнтым 
егъэувэлІауэ щыт картэр иукъуэдийри псоми 
яригъэлъэгъуащ: – Мис: Мэздэгуи Мэлгъэбэги 
къиубыду ди хэкум къыхэхъуар… Лъапсэ, 89.

УКЪУЭДИИФЫН (еукъуэдииф) лъэI. (1). 

ИшэщIыну хузэфIэкIын. Адакъэм фІыуэ зигъэпсэхуа 
нэужь, дэлъйеуэ абгъуэ нэзым тетІысхьэн и 
гугъати, жыг къудамэр зэран къыхуэхъури и дамэр 
иукъуэдиифакъым. Бабыщыкъуэ адакъэпщ, 493.

УКЪУЭНШЫН (еукъуэнш) лъэІ. (1). КІыхьагъ 
зиІэ захуэ гуэр къэгъэша-нэгъэшауэ щІын. 
Губгъуэм ит псори зэплъэкІыу Я пщыІэм пІащІэу 
мэкІуэж, Уэшх ткІуэпс зырызхэр къэпІэнкІыу Удз 
тхьэмпэм техуэм еукъуэнш. Гъэмахуэ уэшх. «Бгы 
лъапэхэм деж», 110. 

УКЪУЕИН (мэукъуей) лъэмыI. (1). зэхь. МащІэ 
щІын. [Къэрэлъашэ Кулисум жриΙэу:] – Кулач, 
поклучник, вредитель, жаІэурэ жылэр яукъуеякІэ, 
тхьэ соІуэ. Нэгъуху, 34. 

УКЪУЕЯ (2). плъыф. Зи фэ Іей хъуа, 
зэрыщытауэ щымытыж. Иджы Исуф Алыхьым 
и шыкуркІэ портым щолажьэ, океаным тетурэ 
кхъухь укъуеям я джабэр лэчкІэ илэу. Лэчымэ, 
392. Агроном егъэджакІуэм и гъусэр ныбжькІэ езым 
нэхърэ нэхъ куэдкІэ нэхъыжьтэкъым, лІы лъахъшэ 
гъурт, гъуэншэдж лъапахъуэм джанэ гъуабжэ 
теутІыпщхьарэ, абы и щІыІум пиджак укъуея 
тІэкІуи телъыжу. Зи лъэрыгъыпс тІыгъа, 520.

УЛАХУЭ (10). Къулыкъу гуэр гъэзэщІэным 
ахъшэ къыпэкІуэ; лэжьапщІэ. Езы Иринэ Албиян и 
улахуэ аттестаткІэ къылъысар Хьэбибэ иратыну 
ягурыІуащи, лэжьапІэр къигъанэмэ ахъшэншэу 
къонэ. Щынэхужьыкъуэ, 27. [Къулым Иринэ 
жриΙэу:] Ведомость тхы, уэ дэрэ ди улахуэ тІэкІур 
къеІых. Нал къута, 240. Фэтэрым уасэфІ пэкІуэми, 
Исуф къызэрагъэгугъа улахуэр къилэжьмэ, фэтэр 
уасэр унагъуэм къемыхьэлъэкІыну къэтлъытащ. 
Лэчымэ, 392. 

УЛЪЭПХЪЭЩЭН (мэулъэпхъащэ) лъэмыІ. (7). 
1. (5). ЛъабжьэкІэ зыгуэрхэр зэлъыІуитхъуурэ 
зыгуэр лъыхъуэн. Арыншэми Джэлил и фІыцІэ 
Іуауэ джэд анэщІэ къомыр нэ лейкІэ къеплъырт, и 
закъуэуи кърагъэкІухьыртэкъым, дэнэкІэ кІуэми, 
джэдищ-плІы и гъусэу, езыми зигъэфэрыщІу 
улъэпхъащэрт. Бабыщыкъуэ адакъэпщ, 479. 
Унэгуащэр зэрыщІэкІыжу, адакъэр аргуэру матэм 
игъуэлъхьэжащ, къэмэжэлІа пэтми, улъэпхъэщэни 
псы ефэни щыгъупщэжауэ. Бабыщыкъуэ адакъэпщ, 
488. Си щхьэкІэ, пшахъуэм сыулъэпхъащэу 
сыхэтыфынукъым, – жиІэри гуэгушыхъум 
зигъэцыджри зыІуригъэхащ, мэзыпщым къивыр 
хъымпІару къримыдзэу. Кхъухь пхэнж, 504. 2. (2). 
Мыхьэнэ зимыIэ Iуэху гуэрым иужь итын. Бэлаци 
и къуэ ахъырзэманитI Къазджэрийрэ Аслъэнрэ 
егъэлажьэ, езыри темыпыIэу ядоIэпыкъу, Боти 
жыгей дакъэ зэхуехьэс, Диси фызабэ къулейсызщи, 
ипхъу нэхъыжь цIыкIур къишауэ пхъэ гъэсын 
тIэкIу, жеIэри мэулъэпхъащэ. Хъуэпсэгъуэ нур, 63.

УЛЪИИН (мэулъий) лъэмыІ. (9). 1. (8). ГъущІым 
и къабзагъэм, быдагъэм зихъуэжын. КъамапІэр 
къамэм имычатхъэ, Мыулъиину ар яхуапэ. Напэ. 
«Мывэ хуабэ», 270. Улъиинкъым, жаІэу, пІащІэу 
И сэшхуапІэри хуащІыжащ. Поэтым и лІыгъэ. 
«Батырыбжьэ», 73. 2. (1). ЩІыхьыр, нэмысыр, 
пщІэ къыхуащІыр фІэкІуэдын. ЩІалэр фІымэ, 

фІым доплъей, Іейм ущытхъумэ, мэулъий. 
«Елбэздыкъуэ», 9. 

УМАР (5). «Мазэ ныкъуэ щхъуантІэ» романым 
къыхэщ унэцІэщ. Къазджэрий здашар Умархэ 
жаІэу адыгэ унагъуэт, зэкъуэшищым зы шыпхъу 
закъуэ яІэу зэдэпсэурт, щыри щІалэ фызкъэмышэу. 
Мазэ ныкъуэ щхъуантІэ, 665. Къани щыІэ, жиІа 
щхьэкІэ, Къазджэрий идакъым Умархэ я унэм 
щыІэн, ауэ икъукІэ и гуапэ хъуащ зэкъуэшищым, 
я шыпхъум цІыхугъэ зэрахуэхъуар. Мазэ ныкъуэ 
щхъуантІэ, 667. Иужьым Къазджэрий мызэ-
мытІэу ирагъэблагъэурэ Умархэ деж щыхьэщІэрт. 
Мазэ ныкъуэ щхъуантІэ, 667.

УМЫПIАЩIЭ (2). Плъагъункъэ иужькIэ, зэман 
дэкIмэ. [Къэрэжь:] УмыпIащIэ зэ, си ныбжьыр 
хыщIым зэрынэсу си бзэгуми си Iэ-си лъакъуэми 
къилъхьэ Iэхъулъэхъу, пысчынущ лIыубыд Iуэхум, 
тхьэлъэIушхуи сщIынщи, мэжджыт джабэм 
сыкIэрытIысхьэжынщ, Къетау ещхьу, си Iуэхущ, 

УНАГЪУЭ (93). Бынунэмрэ зыхэпсэукІыну абы 
иІэмрэ. И бостей кІыхьым щыдэжыну зэмыфэгъуу 
тедамкІэ, вакъэ зэщІэдауэ и лъапэм фІэлъымкІэ 
къэпщІэнут унагъуэм къулейсызыгъэу ятелъыр. 
МелыІыч, 455. Хъыджэбз унагъуэм къызэрихъуэу, 
Гущэ уэрэдыр ирагъащІэ, НысащІэ хъурэ бын 
игъуэтмэ, Хупищэфыну зылI и гъащІэ. Зэманым 
декІу. «Батырыбжьэ», 11. А жэщым зэгъунэгъухэр 
зэчэнджэщри зи унэ мафІэм иса унагъуэм увыІэпІэ 
къыхуагъуэтащ. ГущІэгъу, 425. 

УНАГЪУЭБЖЭ: ◊ [и] унагъуэбжэр 
икІэщІыпІэкІэ хуэщІыжын (1). Зыгуэр 
Ιейм хуэзэну хущΙэнэкΙэн. [Дисэ хъущΙэу:] И 
унагъуэбжэр икІэщІыпІэкІэ хуиущІыж, хэту 
щытми, а напэншэм. Хъуэпсэгъуэ нур, 103. 
Унагъуэбжэр хуэщІыжын (12). ФІы щІэмыхын; 
бэІутІэІу хэхуэн, унэхъун. А зи унагъуэбжэр 
хуэзыщІыжын Мэмэт-щІакъуэ, ар гушыІэкІэ хъун 
жери къэрэгъулыр бампІэу зэгуоуд. Лъапсэ, 51. «Ди 
тІасхъапІэ лъыхъуэм щысхь щымыІэу я унагъуэбжэр 
хуегъэщІыжи я щІапІэм псы игъэжыхьыж», жиІэу 
Елдар унафэ ткІий къыхуамыщІтэмэ, Думэсарэ зи 
гугъу ищІ щІалэ цІыкІури «къэвубыд» жиІэу Елдар 
унафэ имыщІынкІэ хъунт. Мазэ ныкъуэ щхъуантІэ, 
542. Зыгуэрым дыкъищІэмэ, ди лъапсэр ирахынщ, 
ди унагъуэбжэр худагъэщІыжынщ, жиІэу Думэсарэ 
гузавэрт. Хъуэпсэгъуэ нур, 278. 

УНАЖЭ: ◊ унажэ жэн (5). НэгъуэщІ унагъуэ 
гуэрым губжьауэ теуэу, хуэжэу иращІылІэ 
псалъэмакъ. Ахэр куэдкІэ къытхуэныкъуэт, 
Ещхьт унажэ къытхуэжам. Авар хьэщІэ. «Мывэ 
хуабэ», 111. Куэд дэмыкІыу хъыджэбз цІыкІум и анэр 
унажэ къэжащ: «Си сабийм шейщІэтыр тефхыу 
и щыгъынри зэхэфчэтхъэну лъэкІыныгъэ дэнэ 
къифха?». Бабыщыкъуэ адакъэпщ, 477. [Нанэ:] 
ПщІэжрэ, Думэсарэ, Инус хьэжым Іузизэ мыгъуэр 
игъэмэхыу унажэу дыщыжар? Хъуэпсэгъуэ нур, 135. 
Унажэ кIуэн (1). Еплъ унажэ жэн. Щымыхъужым, 
езы къадыр и гъунэгъум деж унажэ кІуэмэ – 
лІыжьыр лІэри хьэдэ къуаншэ хъуауэ къыщІэкІащ. 
Аргъуей, 388. 

УНАПІЭ (11). Псэуалъэ, унэ зрищІыхьыну, 

зэрипсэухьыну, зы унагъуэ гуэрым къыхупача 
щІы. – Уэ пхузощІыр ину фІыщІэ, Гуауэр инми, 
зыхыумыщІэ, А иныжьым и тІасхъапІэ, И быдапІэ, 
и унапІэ – Псори дахэу къысхуэІуатэ, Си гур гуауэм 
егъэятэ. «Елбэздыкъуэ», 11. Егъэлъагъухэ ди 
унапІэр, Сэ си пщащэ уэ умыгъ, куэдщ, щыгъэт, – 
ЛІыжьым хьэлъэу зыкъиІэтри: – КІуэ си къуэшхэм 
дежи псынщІэу, КІуэ, яжеІэ! «Бдзэжьеящэм ипхъу», 
151. Ди шэджэмыпсым и ІуфитІыр Адэ унапІэ дэ 
тхуэхъуат. Кулиев Къайсын. «Мывэ хуабэ», 113. 

УНАФЭ (397). Іуэхугъуэ гуэрым и гъэзэщІакІуэ 
хъунумрэ гъэзэщІэн зэрыхуеймрэ къэзыІуатэ. 
А махуэм унафэр Тутнакъым къагъэс: «А 
фІыцІэр къэвгъани, Фыз хужьхэр щІэвгъэкІ!» 
ЦІыху мурадым и бзу хужь. «Вагъуэ махуэ», 
349. Хъыджэбзхэм я щхьэцхэр зэрызэІуащэу 
куэбжэр Іуах, дыгъурыгъухэм ящыщу шууитІ 
дожри заплъыхь, зым къызэригъэзэжу мыдрейхэри 
ирашэжьащ КъэрэжькІэ зэджэ дыгъурыгъу пашэм 
и унафэкІэ. Лъапсэ, 35. Иджы, зэрыжаІэмкІэ, Къул 
Зулъкъэрней и унафэкІэ цІыхухъу нэхъ лъэрызехьэ 
илъэпкъыр Чопракъыщхьэ ягъэкІуащ, къуршыр 

◊ Унафэ быдэ хуэщΙын (3). ЖиІа дыдэм 
темыкІыну тегъэчыныхьын. Зэрызехьэр куэдщ, 
унафэ быди щыІэжкъым, тетхэри нэхъ Іэнкун 
хъуащ. Хъуэпсэгъуэ нур, 188. Бэлацэ щΙалэ 
цΙыкΙуитΙым унафэ быдэ къахуищΙащ, уΙэгъэхэр 
зыщΙэлъ унэм псэ зыΙут щΙамыгъэхьэну. 
Хъуэпсэгъуэ нур, 277. Астемыр ежьэжыным 
и пэкІэ Бэлацэ унафэ быдэ къыхуищІащ 
зэІущІэр зэрегъэкІуэкІын хуейм тепсэлъыхьыну. 
Хъуэпсэгъуэ нур, 312. Унафэ къэщтэн (9). 
Іуэхугъуэ гуэр зэрагъэзэщІэнумрэ гъэзэщІа 
зэрыхъунумрэ теухуэн. Нацдивизэм и унафэр 
абдеж къащтащ. Щынэхужьыкъуэ, 41. Аращ, 
моуэ къезгъэжьэнщ: мычэму бэлшэвик партымрэ 
Совет правительствэмрэ, езы Сталин дыди 
фІыкІэ къытхуэупсэу зэрыщытыр нэрылъагъу 
ищІу, Совет правительствэм къэрал мыхьэнэшхуэ 
зиІэ унафэ къищтащ, Севернэ Осетием зиубгъуа, 
зиужьа зэрыхъунум теухуауэ. Лъапсэ, 88. ЦІыхур 
зэхуашэса щхьэкІэ, унафэ къащтэн хуеяр 
къащтакъым. Мазэ ныкъуэ щхъуантІэ, 626. 
Унафэр къутэн (2). ГъэзэщІэн хуейуэ ягъэува 
Іуэхугъуэр зэфІэмыгъэкІын; абы ебэкъуэн. Куэд 
щІакъым, къущхьэр зыдэс ауз дэнэ къэна, къуажэ 
е хьэблэ къэс я лІыкІуэ зэхуишэсри я тхьэкІумэр 
иІуэнтІащ: «Нобэ хуэдэ махуэщ фэ совет властым 
щІакхъуэ фІыцІэ Іыхьэ къывитурэ фыщІипІари, 
фыкъызыхэкІам фахыхьэжи, Сталиным и унафэр 
къэзыкъутэ къахэмыкІыу дахэкІэ здэкІуапхъэм 
вгъакІуэ», – жиІэу [Берие]. Лъапсэ, 91. [Бэлацэ:] 
Фызэреплъщ Іуэхум, нэхъыжь унафэр зыми 
икъутэнкъым. Хъуэпсэгъуэ нур, 80.

УНАФЭ ТКІИЙ (1). Унафэ быдэ. [Отдел 

УНАФЭЩІ (14). Унафэ щІыныр зи пщэ 
къыдэхуэ цІыху пашэ. Пащтыхьым и унафэщІхэр 
зи лъэныкъуэр шы зыгъэхъухэр арати, Іэщ зиІэм 

я гум техуакъым, зыкъаІэтри я хъупІэ яубыдар 
къытрахыжыну и ужь ихьащ. Лъапсэ, 81. Хэкум 
я унафэщІыр къэкІуауэ щалъагъум, мо къызэхуэса 
къомыр зыкъащІэжри иувыкІащ, нэхъыжьхэми 
я гукъеуэ жаІэну хьэзырыпст. Зи лъэрыгъыпс 
тІыгъа, 525. Зыр Къул Зулъкъэрнейт, республикэм 
и унафэщІт, лІы сырыхуфэ, военнэ щыгъынкІэ 

УНАЩХЬЭ (46). 1. (17). Унэм ищІыІукІэ 
къытелъ Іыхьэ. Щхьэщытщ унащхьэм Іугъуэ 
мащІэ, Пшэм лъэІэсамэ, къемыхыж. Ди хэку 
аргуэру къызогъазэ. «Щхьэлыкъуэ», 379. МафІэ 
бзийм унащхьэр зэщІищтауэ илыпщІырт. 
Хъуэпсэгъуэ нур, 207. Абдеж дыдэм автоматкІэ 
я унащхьэм зыгуэр къеуащ, кхъуэщын телъыр 
зэхигъэщащэу. Нал къута, 285. 2. (29). ПкІэунэм 
и щІыІу Іыхьэ. ПкІэунэ ихьэпІэмкІэ нэху тІэкІу 
плъагъу фІэкІа унащхьэр ятІэщи, нэху зи цІэ 
къызыдидзын щыІэкъым. Нал къута, 244. Псоми я 
Іэр лъагэу яІэтащ, унащхьэр къатеуэу щІаІыгъэ, 
жыпІэну. Мазэ ныкъуэ щхъуантІэ, 653. Іузизэ 
хэлът и гущІыІур дэгъэзеяуэ, и нитІыр унащхьэм 
тенауэ. Хъуэпсэгъуэ нур, 68. 

УНАЩІЭ (5). Унэ щІыныр зи ІэщІагъэ. Абу-
Деруиш унащІэм яхэт зэпытт. Кхъэлэгъунэ, 
374. Сэри мы сыздэкІуэм псэууэ къэзгъэзэжмэ, 
унащІэр згъэфІэжынщ, жысІэри си гум изубыдауэ 
сокІуэ. ХьэщІэ лъапІэ, 399. Зи щхьэм сеуа унащІэр 
дохутырым деж кІуэуэ лІэ нэпцІ зищІа щхьэкІэ 
зыри къикІакъым. ХьэщІэ лъапІэ, 399. 

УНЭ (1210). ЦІыху щыпсэуну, щІэсыну яухуэ 
псэуалъэ. Бгъэну телъыр хуэмыІэту, ХуэщІыбышэ 
унэр ещІ, Жьэгу Іугъуаем дянэр хэту И бынунэм 
шхыныр тхуещІ. Бгыщхьэ Іугъуэ. «Мывэ 
хуабэ», 26. Сэ си адэм и унэр ОкопэкІэ схъуэжащ, 
Сыщежьэм къысхуэпщІырт Уэ ІэплІэ пІейтейу. 
Уигу, си анэ. «Шум и гъуэгу», 26. ЖьакІагъуэм 
шыбз гуартэр егъэхъур, Бгы джабэу хъуныфІхэр 
а лІыжьым И унэу щопсэур Къущхьэхъум, Шы 
жэрхэр зэблехъур пщэдджыжьым. Пщыхьэщхьэ 
шу. «Шум и гъуэгу», 72. 

◊ Щхьэж и унэ бжэн лъакъуэ (6). Еплъ щхьэж.
☐ Унэ щIын япэ гъунэгъу (1). Унэ-щIапIэ 

къэпщэхун, зэбгъэпэщын япэ гъунэгъу 
узыбгъэдэсынухэр сыт хуэдэми зэгъэщIапхъэщ, 
гъунэгъуфI зэгъэгъуэтыныр нэхъапэщ. [Илэ:] Унэ 

УНЭБЖЭ (2). Унэм зэрыщІыхьэ-зэрыщІэкІыу 
хэлъ бжэ. А емынэунэм мылъкуу къылъысам и 
нэхъыбэр ищащ махуэ зытІущым, унэм фІэкІ 
къимыгъанэу, дзажэ гъэгъуа къэпым ирилъхьэщ, 
джэди, джэдыкІи, лэкъуми къыздищтэри, макІуэ-
мэлъей, ежьэжащ, и унэбжэри щхьэгъубжэри 
быдэу игъэбыдэри. Хъуэпсэгъуэ нур, 147. Унэбжэр 
хуэщІатэкъым. Хъуэпсэгъуэ нур, 277. 

УНЭГУАЩЭ (62). Унагъуэм ис цІыхухъу 
нэхъыжьым и щхьэгъусэ, унагъуэ Іуэхур 
зезыхьэ цІыхубз. Унэгуащэми лъэкІ къимыгъанэу 
шхыныгъуэ Іэджэ ипщэфІащи, Іэнэм 
къытригъэувам мэ ІэфІ къапихым уи гурыІупсыр 
къагъажэ, пщыхьэщхьэри хэкІуэтауэ жасы 

нэмэзым нэблэгъащ. Кхъэлэгъунэ, 380. И насыпти, 
Джэлил и Іуэгъуэр хъужыху хьэщІэ къэкІуакъым, 
зыгуэр къэкІуатэмэ, унэгуащэм иукІынур Джэлилу 
къыщІэкІынт. Бабыщыкъуэ адакъэпщ, 480. 
Иджы Зурабхэ я унэм къакІуэмэ – а хъыджэбз нэ 
фІыцІэр унэгуащэ пэлъытэу щІэсщ. Мазэ ныкъуэ 
щхъуантІэ, 665. 

УНЭЗЭН: ◊ щхьэр унэзэн (23). Еплъ щхьэ I.  
УНЭИДЗЫХЬЭ (9). Хъыджэбзыр арэзыуэ 

е залымыгъэкІэ щхьэгъусэу къэхьыныгъэ. 
[Хьэбибэ Бекъан жриΙэу:] – Анаа, унэидзыхьэ 
укъэкІуауэ къыщІокІри. Нал къута, 230. 
[Рахьим Дисэ жриΙэу:] – Унэидзыхьэ дыкІуэуи? 
Хъуэпсэгъуэ нур, 142. Абдули и адэми ахъшэфІ 
иратыну къагъэгугъащ, унэидзыхьэ щежьэну 
пщыхьэщхьэми лафкІэтетым деж фІыуэ щефащ 
урыс аркъэ, гу зэрыкІуэнуми щІэт шэрхъым 
хъыдан, чэтэн кърашэкІащ, Іэуэлъауэ имыщІын 
щхьэкІэ. Хъуэпсэгъуэ нур, 142. 

УНЭИШЭ (4). НысащІэр и лэгъунэм къыщІашу 
унэ къыздашар ирагъэцІыхуну ирагъэкІуэкІ 
хьэгъуэлІыгъуэ Іуэхугъуэ. А махуэм фызыши, 
унэиши, щауэишыжи – псори зы хъуат, сыту 
жыпІэмэ, Инал унафэ ищІат зы пщыхьэщхьэм 
псори зэфІэкІын хуейуэ. Мазэ ныкъуэ щхъуантІэ, 
585. Унэишэ гуузым и хъыбарыр иджыри цІыхум 
яухатэкъым. Мазэ ныкъуэ щхъуантІэ, 661. 
Пщыхьэщхьэ хъури – унэишэ ящІащ, нысащІэм 
къепхъыхыр аргуэру кърапхъыхыу лэгъунэм жин 
щІэмыхьэн папщІэ, фочкІэ еуэурэ унащхьэм тета 
чырбыш уэнжакъыр кърагъэщэщэхащ. Лъапсэ, 117.

УНЭКЪУЭЩ (1). Унагъуэ щхьэхуэу псэу зэш 
зэунэцІэджэгъу. Шыдым къыдырр и унэкъуэщу 
къилъытат. Кхъухь пхэнж, 504. Моуэ уэрамымкІэ 
щыблэжым, я унэкъуэщ гуэрхэр щыту къилъагъури 
къэувыІащ, сэлам-чэламыр зэрахри, Нартыхур 
щІэупщІащ: – ЛІо къэхъуар, мыбдеж щхьэ фыщыт? 
Лъапсэ, 73. 

УНЭЛЪАЩІЭ (11). Унэ кІуэцІым щІагъэувэ, 
щІалъхьэ хьэпшып, хьэкъущыкъу. [ЛIы зыхуэзахэм 
Алыджыкъуэ къыжраIэу:] Дэтхэнэ унэми щІыхьи, 
щІэтІысхьэ: Іэщу, джэдкъазу, гъавэу, унэлъащІэу – 
мылъкуу пщІантІэм дэлъыр къэнащ. МелыІыч, 
462. Ди хьэпшып тІэкІури щІэдгъэува нэужьи, 
унэлъащІэ щІэмытыххэу къыпфІэщІырт. Лэчымэ, 
392. УнэлъащІэр нэхъ Іулъэфа зэрыхъунум гъунэгъу 

 
УНЭН (мэунэ) лъэмыІ. (17). 1. (14). ХуэщІауэ 

псэу хъун. Уи шы щІэпщІэнур гъейм къебгъэлым, 
Уи вапІэр бвэнщи, уунэнщ. Мащэм ихуари 
къибгъэкІыжу. «Батырыбжьэ», 16. Астемыр 
къиувауэ къэпсалъэрт, колхоз зыдвгъэщІи нэхъыфІщ, 
ди мылъку зэхэтлъхьэрэ ди гуащІэдэкІыр зы тщІымэ, 
къуажэр унэнщ, жиІэу. Мазэ ныкъуэ щхъуантІэ, 627. 
2. (3). ЕхъулІэн, тыншыжын Ар кІуэдамэ, дыунат, 
Хэт кІэлъыкІуэми къеукІ, Пэлъэщыни зым лъэмыкІ. 
«Елбэздыкъуэ», 11. Бажэ цІыкІур, мис, унащ – 
ШхыныфІ псори къыхуэнащ. «Бажэ пшынэ», 14. 
Зэ къэмыфэ къэмынауэ, ТІэу къэфари нэхъ унауэ, 
Джэгур куэдрэ екІуэкІащ, Бажэ макъри зэкІуэкІащ. 
«Бажэ пшынэ», 14. 

УНЭНШЭЖЬЭГУНШЭ (1). Унэ-лъапсэ 
зимыІэ. Пщащэм [Исуф и пхъум] къылъыхъун 
къыкъуэкІми, и адэ-анэр унэншэ-жьэгуншэу хэт 
благъэ къахуэхъун? Лэчымэ, 389. 

УНЭТІЫН (еунэтІ) лъэІ. (46). Лъэныкъуэ 
хэха гуэрымкІэ кІуэуэ ежьэн. Мо къуажэ 
гъунэгъум мыкІуауэ узиІэ, жиІэри Дуду къуажэ 
мыжыжьащэмкІэ иунэтІащ, куэд мыщІауэ а 
къуажэм я щхьэлым ху иригъэхьэжыну ишати, 
витІым фІыуэ зыщагъэпсэхуауэ щытащи, 
тхьэм ещІэ аргуэру щхьэлымкІэ кІуа? ВитІ, 414. 
[Алыджыкъуэ:] Абы фІэкІ хэмылъу, бэзэрымкІэ 
сунэтІащ. МелыІыч, 447. Бахъсэныпсым хуэдэ 
щыІэ, Жэщи махуи пхуэмызагъэ, Хышхуэм кІуэуэ 
иунэтІащи, ФІейр къигъанэу, ехь къабзагъэр. 
Бахъсэныпсым хуэдэ щыІэ… «Батырыбжьэ», 42. 

УНЭХЪУГЪУЭ (3). Насыпыншагъэ къыщыхъу 
зэман. Унэхъугъуэшхуэм Гъыбзэ хуагъэшыр, И 
шыщхьэ егъыу Набгъэм зеплъыхь. «ЩІалэгъуэ 
щІыналъэ», 416. 

УНЭХЪУН (мэунэхъу) лъэмыІ. (18). Гуауэ, 
насыпыншагъэ, къулейсызыгъэ къыщыщІын, 
къэсэхыжын. [Нурхьэлий:] Сыунэхъуащ иджы, 
пцІы сыупсащ, жиІэри къэгузэващ. Хъуэпсэгъуэ 
нур, 155. [Алыджыкъуэ:] АрщхьэкІэ сэ къэзмылэжьа 
сыхуейкъым, си складым сыщІэсыжынущ, 
сыщІагъэсыху, ягъэунэхъуам и унэ ущІэтІысхьэкІэ 
уна ухъунукъым, уунэхъун фІэкІа. МелыІыч, 
462. А сыунэхъуащ, дыгъум зэрапхъуащэрэт сэ 
къызэдыгъуар, жиІэу магъ [бэзэракІуэ фызыр]. 
Гъуэгуанэ, 124. 

◊ Унэхъуу (сэхыжын) къэсэхыжын (4). 
ХэкІуэдэжыпэн, зыри къыхуэмынэн. «Соунэхъури 
сосэхыж иджы», – жиІэри къалэдэсыр апхуэдизкІэ 
къэгужьеят, и быныр псым хэкІуэдэн и 
гугъэуи, сэр зэрыкІэрыщІауэ щІэпхъуэри псым 
хэлъащ. Бабыщыкъуэ адакъэпщ, 491. Хьэбибэ, 
къэуІэбжьащи, зиущэхуауэ пІэм хэлъщ: а-а 
дыунэхъури дыкъэсэхыжащ – къэсыну жыхуаІар 
къэсащ… Нал къута, 228. [БэзэракІуэ фызым:] 
Ана-а, дыунэхъури дысэхыжащ. Гъуэгуанэ, 124. 

☐ Уунэхъунумэ, хъудырми уи дзэр IуещIыкI. 
1. Зыгуэр къыпщыщIыну иухамэ, къызэрыгуэкI 
Iуэхугъуэ дыдэми фэбжь хэпхынщ. [Гесиод:] 
Уунэхъунумэ, хъудырми уи дзэр IуещIыкI. Тепщэч 
къэзылъэтыхь, 646.

УНЭЦІЭ (36). ЗэІыхьлы унагъуэхэр зыщыщ 
зы лъэпкъ фІэщауэ ижькІэ къыдекІуэкІ цІэ; 
лъэпкъыцІэ. Астемыр къызэреупщІар зэхимых 
хуэдэу зищІащ, и унэцІэр ибзыщІырти. 
Хъуэпсэгъуэ нур, 177. Абы къащхьэщыжу 
къэувІамэ, и унэцІэм «щинэ» («Катхановщина») 
пагъэувэри, ари къыздэмыкІуэжынум ягъакІуэ. 
Хъуэпсэгъуэ нур, 526. [Алыджыкъуэ:] Иджыри 
къэс директорым и унэцІэр сщІэркъым, и цІэм 
фІэкІа. МелыІыч, 468. 

УНЭІУТ (20). Пщым и унэм, пщІантІэм 
ІуэхутхьэбзащІэу дэлэжьыхьу щыта пщылІ 
цІыху. Куэд ешэчыр унэІутым, Арщ Іурзилэ зэи 
щІэмыгъыр. «Тисей», 500. «Мамлюк» жиІэмэ 
«къащэхуа» жиІэу аращ, щІалэу къащэхум я 

нэхъыбэр дзэм хагъэхьэри, къэралыгъуэр яхъумэу, 
жьы хъухукІэ хэтщ, хъыджэбз цІыкІухэри ящэри 
унэІуту зыщэхуам деж Іутщ. Лъапсэ, 58. Къэрэжь 
ахъшэ тумэнищ трилъхьэщ тыкуэнтетым дежи, 
«мыр мо пщылΙыр зейм етыж, аращ унэΙутым и 
уасэр» жиΙэри, езыми фочыр къыщтэри ежьэжащ. 
Лъапсэ, 107. 

УНДЭРЭЩХЪУЭН (мэундэращхъуэ) лъэмыІ. 
(7). ЩІыІэм е удыным къыхэкІыу зимыгъэхъеижыф 
хъун. Бабыщ шыру къэргъейм и нэр зытриубыдам 
зыщІигъэмбрыуэри зыщигъэбзэхым къэргъейри и 
щхьэр и щІагъыу псым хэхуэри ундэрэщхъуауэ, и 
дамэ лъэныкъуэри узауэ псым къыщыхэпщыжым, 
Джэлилу плъагъур теуэщ аби, хьэлэчу зэхимыфыщІэу 
къэнэнт. Бабыщыкъуэ адакъэпщ, 479. И щІалэ 
цІыкІум, мэлхьэпІатІэм хуэдэу, зыкъыкІэриукІати, 
къыдэуеижа нэужь ундэрэщхъуами, нэхъри 
щиубыдыкІат и анэм и пщэри, Дэфэрэдж и гур 
къызэрыгъуэтыжащ, «си пщэр щикъузкІэ псэущ» 
жиІэри. Лъапсэ, 53. Данэ цІыкІу гужьеижауэ 
ундэрэщхъуат. Нал къута, 220. 

У Н И В Е Р С И Т Е Т  ( 1 ) .  Щ І э н ы г ъ э 
зэмылІэужьыгъуэхэм щыхурагъаджэ еджапІэ 
нэхъыщхьэ. Истамбыл университетым къыщы-
деджауэ щыта адыгэ щІалэхэм щІэупщІами, ахэм 
ящыщи игъуэтыжакъым: хэт Щам, хэти Щам шэ-
рифэ кІуат, МысыркІэ зыунэтІари мащІэтэкъым. 
Мазэ ныкъуэ щхъуантІэ, 664. 

УНКІЫФIЫН (мэункІыфІ) лъэмыІ. (14). 
Мыблэж, мысыж хъун (уэздыгъэр, мафІэр). 
Пэгъунэгъуу уви мафІэм – Уимысауэ мыункІыфІын. 
Уи щхьэ закъуэу упІыщІамэ… «Батырыбжьэ», 
64. Жьэгум дэлъ мафІэр мыункІыфІу Си гъащІэр 
есыр дэп имыщІу. Жьэгу. «Батырыбжьэ», 35. 
Си мафІэ бзийри жэщым хидзэм, Зыкъезыгъэум 
хэтщи вагъуэ, Гъуэгу зэпызычыр къысхуеблагъэм, 
ЗэрымыункІыфІыр ягъэщІагъуэ. Николай Тихонов 
папщІэ. «Дамыгъэ», 66. 

УО (6). междом. Зыгуэрым щеджэкІэ 
къагъэсэбэп. Жыжьэу макъ къоІу: «хей», «хей», 
«хей», «уо», «уо», «хей», «уо», «уо». Алъхъо, 70. 
[Шурэ:] «Хей», «хей», «хей», «уо», «уо». Алъхъо, 70.

УОУ (1). междом. Ιэщыр и пΙэ щрагъэкΙкΙэ 
жаΙэ. [ЦΙыхухэм жаΙэ:] «Уоу!» жаΙэу хьеуан 
зэрахум дыхуэдэу куэдрэ дыпсэуну пΙэрэ иджыри! 
Хъуэпсэгъуэ нур, 177. 

УОУУ (1). междом. Зыгуэр къызэреузыр 
къыуагъащΙэу къагъэсэбэп. [Сэлэт уΙэгъэм:] 
Пех мыгъуэри си лъакъуэр! Уоуу! Уа-ай! 
Хъуэпсэгъуэ нур, 178. 

УПРАВЭ (1). Урысыбзэ ныкъуэкІэ: къуажэ, 
къалэ унафэр зыІэщІэлъ ІуэхущІапІэ. [Сентрал:] 
Пщэдджыжьым сыхьэтиблым фІэмыкІыу къуажэ 
управэм фынекІуалІэ. Нал къута, 290. 

УПСЭУ (6). Берычэт бесын. Думэсарэ 
къэгуфІащ: – Упсэу, си щІалэ [Елдар жриIэу]. Мазэ 
ныкъуэ щхъуантІэ, 542. [Азизэ Апчарэ жриΙэу:] – 
Упсэу, си шыпхъу дахэ! Щынэхужьыкъуэ, 55. – 
Упсэу, Мэсхьуд, - жиІэри алъандэм зыри жызымыІа 
Бэлацэ къэпсэлъащ, - адыгэм «ыхьы-ы», жиІэмэ, и 
Іуэхур… Хъуэпсэгъуэ нур, 251. 

◊ Упсэу апщий 2). Сэламым жэуап зэрырат 
щІыкІэ. [Хьэкурынэ:] – Упсэу апщий! Лъапсэ, 106. 
[Дэфэрэдж:] Мэлыхъуэм «упсэу апщий» жиІэным и 
пІэкІэ «уэхьэхьей, уэтэтей!». Лъапсэ, 55. 

УПСЭУЖ (1). «Къохъусыж» сэламым жэуап 
иратыж. [Астемыр:] – Упсэуж. Къеблагъэ. 
Хъуэпсэгъуэ нур, 194. 

УПСЫН I (еупс) лъэІ. (124). ЩІыфэм тет 
цыр, пащΙэ, жьакΙэ с.ху. теупсыкІын, темытыж 
щΙын. И пащІитІыр, сытхъу телъ хуэдэ, 
тхъууэ хуежьат, и нитІри набдзэ кІырым и 
щІагъым къыщІэплъырт. И жьакІэр зэзэмызэ 
фІэкІа иупсыртэкъым. Хъуэпсэгъуэ нур, 162. 
ЛІыр лІыгъэншэ – пащІэ тетыр ФІаупсамэ, и 
фэр пыхут. ПащІэ. «Дамыгъэ», 118. Си пащІэр 
уэзгъэупсынщ, итІанэ Жыраслъэн шыгъу зышхар 
псы иримыгъэфэжмэ, умыпІащІэ [мэжджыт 
джабэм кIэрысхэм я псалъэмакъ]. Мазэ ныкъуэ 
щхъуантІэ, 516. 

УПСЫН II: ◊ пцІы упсын (13). Еплъ пцIы. 
УПЦІЫН (еупцІ) лъэІ. (1). Хъудыр, цІынэ 

гуэр дзын, утхын. Уэшхышхуэм и ужькІэ ятІэ 
бзаджэти, шым лъэбакъуэ ичыху, фІалъэкІэ ятІэр 
иупцІырт. Хъуэпсэгъуэ нур, 63. 

УПЩІЭ І (15). Мэлыц зэгущу гъэпцІа щІакІуэ 
с.ху. къызыхащІыкІ хьэпшып. Унэм щІыхьэжри 
упщІэ иубгъущ, и джэшыр къищтэри тІысащ, 
Астемыр зэрыщІэсым гу лъимытэу. Мазэ 
ныкъуэ щхъуантІэ, 565. Уэншэку жыпІэнущи, 
сыхуеиххэкъым, упщІэ тІэкІу е арджэн диІамэ, 
нэхъыфІт. МелыІыч, 442. Гум илъ пщащэм нэр 
тенауэ Йоплъ, и бынщи а сымаджэр, УпщІэ 
фІыцІэр зытепІауэ И сабийри зи мыбауэ. «Тисей», 
491. 

УПЩІЭ БГЫРЫПХ (1). УпщΙэм къыхэщΙыкΙа 
бгырыпх. Хъуныр зэуа пыІэжьхэри зыщхьэракъуэ, 
упщІэ бгырыпхри зыщІапхэ, гуэбэнэч зыщыгъи 
яхэтщ – уеплъмэ, пыпхъуэщ жыпІэну, фейцей 
дыдэу захуапэри мэшэс. Лъапсэ, 115. 

УПЩІЭ ЛЪЕЙ (2). УпщΙэм къыхэщΙыкΙа лъей. 
Думэсарэ упщІэ лъей зылъыгъ шыгухум дежкІэ 
плъэмэ, абыи и упщІэ пыІэжь мыгъуэр, гъэмахуэ 
тхьэрыкъуэф хуэдэ, къелэлэхыу щытщ, иІыгъыр 
ІэщІэхунущ жыпІэу. Мазэ ныкъуэ щхъуантІэ, 566. 
[Къэзмай Къазджэрий жриΙэу:] АтІэ иджы Іумпэм 
щхьэ сащІрэ, упщІэ лъей зэфІэтхъам ещхьу щхьэ 
сыхаутэрэ?.. Мазэ ныкъуэ щхъуантІэ, 622.

УПЩІЭ ПЫІЭ (10). УпщΙэм къыхэщΙыкΙа 
пыΙэ. ЩхьэгъэрытыфІщ жари къыдефэ илъэпкъыр 
зэхыхьэри Сентрал къыдэщІащ, армыхъумэ 
упщІэ пыІэжь псы къиуам ихь хуэдэ куэд щІат 
зэресыхрэ. Нал къута, 288. [Дадэм:] УпщІэ пыІэр 
сщхьэриудами, щхьэр псэумэ, пыІэ щыщІэрэ. 
Тепщэч къэзылъэтыхь, 147.

УПЩІЭ II (5). Жэуап хуей псалъэкІэ зыгуэрым 
зыхуэгъэзэныгъэ. [Степан Ильич гупым 
захуигъэзауэ:] Хэт Іущыр, щыжаІэм, упщІэр 
Іущщ, жаІащи, дызэвгъэупщІ, дызэвгъэчэнджэщ. 
Хъуэпсэгъуэ нур, 249. [ЛIым Алыджыкъуэ 
къыжриIэу:] УпщІэ къыущаткІи, зыгуэр 
къыуатынщ. Къанэ. МелыІыч, 456. 

◊ УпщІи уси хэмыту (1). ЩхьэзыфІэфІу. 

Албиян и анэм еупщІи-еуси хэмыту къишащ. 
Щынэхужьыкъуэ, 26. 

УПЩІЭН (мэупщІэ) лъэмыІ. (3). Жэуап хуей 
псалъэкІэ зыгуэрым зыхуэгъэзэн. Псым сеупщІу 
ар щыжесІэм, Мырщ жэуапу къызитар: – Ар 
зыпылъым хуэгубжьауэ А хъыбарыр хъуащ 
хэІущІыІу, Мис хъыджэбзыр къытехьауэ 
Лъагъуныгъэр егъэупщІыІу. Псынэ. «ЩІалэгъуэ 
щІыналъэ», 69. Барчо шэсыжауэ щІалэм 
еупщІащ: – Узэда фокІэщІыр? Лъапсэ, 114. 

УПЩІЭТЭН (еупщIатэ) лъэI. (2). Псоуэ 
щыт гуэр Іыхьэ-Іыхьэ щІын. Лыр упщІатэ 
адэ, – жиІэри Ерул къэпсэлъащ, и псалъэм 
щІагъыбзэ гуэр къригъэкІыу. Хъуэпсэгъуэ нур, 
262. ДжэдыкІэжьапхъэм мэлыл гъэва упщІэтар 
хилъхьати, мэ ІэфІым уи гурыІупсыр къигъажэрт. 
МелыІыч, 448. 

УПЩІЫІУН (мэупщІыІу) лъэмыІ. (8). 1. (6). 
Пщтырагъыр хэкІыу нэхъ щІыІэ хъун. Хэкужь 
нэщІ хъуахэр махуэм къэплът, жэщ зэрыхъужу 
упщІыІужырт. ПщІыхьэпІэ. «Мывэ хуабэ», 52. 
Пэшхьэкур упщІыІужри пэшыр щІыІэ хъуати, 
пщэдджыжьым сэ нэхъапэ сыкъэушащ. МелыІыч, 
444. 2. (1). зэхь. ГущІыхьэ гуэрым къызэщІиІэтар 
еупІэхын. Аращ сипкъ псори щІэдияр, Дунейм 
хуабагъэ темытыж, Жэщ уаем псори щодииж, 
Силъ плъар итІани мыупщІыІу. Борэныр 
бгыщхьэм. «Шум и гъуэгу», 28. 

УПЩΙЫΙУЖЫН (мэупщIыIуж) лъэмыI. 
(1). зэхь. ГущІыхьэ гуэрым къызэщІиІэтар 
еупІэхыжын. Гузэвэгъуэр я гум щІыхьэу Нэгу 
щІэкІахэр мэупщІыІужыр. «Тисей», 509. 

УРА (53). междом. ЦІыху куэдым Іуэху 
гуэр хуабжьу къыщызэдаІэтым деж е 
бийм щебгъэрыкІуэкІэ зэрытрагъэгушхуэ, 
гушхуэныгъэ къэзыгъэлъагъуэ псалъэ. Іэгуауэм 
иджыри щигъэтыжатэкъым, Апчарэ псом 
нэхърэ нэхъ ину «Ура» щыжиІэм занщІэу Чокэ 
къыбгъэдэхутащ. Щынэхужьыкъуэ, 45. Хьэмэмым 
и уэнжакъым Іугъуэ фІыцІэ кърихуу щалъагъум, 
цІыхур гуфІэжат, «ура!». Нал къута, 240. «Ура» 
жытІэрэ аргуэру зыгуэр къытфІэнэмэ, жаІэрт, 
е зыри жыдмыІэмэ, «контрэ» къытфІэзыщыни 
к

УРАЛ (1). Урысей Федерацэм и къуэкIыпIэ 
лъэныкъуэмкIэ щыIэ щІыпІэцІэ. Экскаватор 
къэзыкІухьу Уардэ унэ инагъыу ЩащІ Уралым. 
Лъэпкъхэм я тыгъэ. «Партыр ди пашэу», 57. 

УРАРЭ (26). «Хъуэпсэгъуэ нур», «Мазэ ныкъуэ 
щхъуантІэ» романхэм къыхэщ цІыхубзым и цІэщ. 
Урыс гъунэгъу сиІэу сыпсэунукъым, жиІэри Къасбот 
и фыз Урарэ Іуэхум зэран хуэхъуну хуежьащ, 
арщхьэкІэ, кхъуэ зэримыхуэну къыщищІэм, Урари 
увыІэжащ. Хъуэпсэгъуэ нур, 202. Урарэ къэсри 
Дорофеич унафэ къыхуищІащ, музыкауэхэр гуэщ 
къабзэм щІигъэсыну, хьэуазэм хэсу – ара хъунт 
Лу сымэ хьэщІэщ яхуэхъунур. Мазэ ныкъуэ 
щхъуантІэ. 576. Урарэ абыкІэ щІэплъэу, Инал а 
унэм щІэсу щилъагъум, и гур къекІуэным нэсат, ар 
сыт емыкІу, жиІэри. Мазэ ныкъуэ щхъуантІэ, 587. 

УРОК (18). Школым зы тІысыгъуэ еджэгъуэм 
щыхухаха зэман, бжыгъэ. Япэрей урокыр 
хъарзынэу екІуэкІащ, жиІэу Локотош жэщыбгым 
деж зигъэпсэхуну зигъэукІуриящ. Нал къута, 259. 
Урокыр иухами, Алий щІэкІыжын пІащэртэкъым. 
Зи лъэрыгъыпс тІыгъа, 530. Жансэхъу и ужьым 
иувауэ зыкъомыр еупщІырт, нобэрей урокым дауэ 

УРЫС (114). Россием нэхъыбэу щыпсэу 
лъэпкъ, а лъэпкъым щыщ цІыху. Шынел щыгъыу 
урыс гуэрым делегатхэр унэм щІишэрт, абы ещхьу 
адыгэу, къущхьэу зыбжани адыгэ цейм ищІыІукІэ 
шынел тракъуауэ къащылэлырт, шынелыр 
абыхэм я щІэщыгъуэу зэрыщытыр къигъэлъагъуэу. 
Хъуэпсэгъуэ нур, 322. Къазджэрий урысыбзэкІэ 
къызэджар ауэ сытми жиІэжа къудейкъым, 
асыхьэту урыс усэ адыгэ усэу, псалъэ къэс уи 
гум щІыхьэу, щызэпищэкІэ уэрэд жиІэ хуэдэу 
къеджэжащ. Мазэ ныкъуэ щхъуантІэ, 608. Япэ 
дыдэ революцэм и пэкІэ адыгэ къуажэхэм школ 
къыщыщызэІуахам Кушмэзыкъуейр яхэтащ, 
школ унэ хъарзыни дащІыхьыгъат, Бахъсэн урыс 
к

УРЫС ЩIАКХЪУЭ (2). Чырбышым 
ещхьу плIимэу ягъэжьа щIакхъуэ. ИгъащIэм 
Диси зигъэнщIу мышха хуэдэт, телъхьэпIэм 
екIуэкIыу телъ урыс щIакхъуэ къомым щеплъкIэ. 
Хъуэпсэгъуэ нур, 130. Саримэ урыс щIакхъуэм 
пищIын дунейм теткъым… Хъуэпсэгъуэ нур, 131.

УРЫСБИЙ I (2). «Хъуэпсэгъуэ нур» романым 
къыхэщ щІыпІэцІэ. [Бжэ дэкΙуеипΙэм деж 
щытым:] – Къэса Урысбий къуажэ къикІыр? 
Хъуэпсэгъуэ нур, 322. 

УРЫСБИЙ II (1). «Мазэ ныкъуэ щхъуантΙэ» 
романым къыхэщ унэцΙэ. [Къэзмай Къазджэрий 
жриΙэу:] Урысбийм уезэуа, жыпІэмэ, сезэуащ. Мазэ 
ныкъуэ щхъуантІэ, 622. 

УРЫСЕЙ (4). Россие къэралыгъуэр. Щытхъупс 
зи гуапэм дежкІэ жиІэр зэрыгурыхьыр ищІэжырти, 
и псалъэм нэгъуэщІи къыпищэфынут: дауи щІы, 
чыристан диным и фІыгъэкІэ хэкур Урысейм 
нэхъ гъунэгъу хуэхъугъащ, катехизисыр япэ 
къыдэзыгъэкІар осетинщ. Лъапсэ, 89. Я жыр 
сэшхуэри ягъабзэ, Урысейм, япэувауэ, Я нып хужьым 
иту мазэ Я мыдиным ар йозауэ. «Тисей», 484. 
[Мэмэт-щIакъуэ Сеймэн жриIэу:] УкъызыхэкІар 
зэбгъэщІэну ухуеймэ, УрысеймкІэ уемыплъэкІыу 
кърым тэтэрхэм я лъэужьыр ху. Лъапсэ, 48. 

УРЫСКЪАН (1). «Тисей» поэмэм хэт 
Хьэкурынэ и цІэ лей. АдыгэщІым къикІыу къокІуэр, 
ЩІалэ Іэзэм куэд къохъуапсэ, – Урыскъаныр 
лІыжьым токІуэ – ФочыщІэшхуэу зытхуегъасэ, – 
ЖаІэу ахэр къытхуогуфІэ. «Тисей», 510. 

УРЫСЫБЗЭ (72). Урысхэр зэрызэпсалъэ 
бзэ. Ноби школым кІуэм а тхылъыр Я блэгущІэм 
цІыкІухэм щІэлъщ, Урысыбзэм и гъуэгушхуэм 
Нытехьэну я гум хэлъщ. Гъуэгу къежьапІэ. «Мывэ 
хуабэ», 83. Къущхьэ щІалэ цІыкІу къытхэсти, 
урысыбзэкІэ щыгурымыІуэм, Алий къущхьэбзэ 
зыкъыщищІым, дызэплъыжащ, дгъэщІагъуэу. 
Зи лъэрыгъыпс тІыгъа, 521. Си урысыбзэр 

щІагъуэтэкъыми, а псалъэр къызэрызгурыІуар 
нэгъуэщІут. МелыІыч, 445. 

УРЫХУ (3). Къэбэрдей-Балъкъэрым щежэх 
псы. Терек псышхуэр къэмыувыІэу Урыхупсым мес 
йопсалъэ: – Зэ щыгъэтыт уи гушыІэр, ЖыІэт мыдэ 
уэ плъэгъуахэр. Терек. «Партыр ди пашэу», 118. 
Урыхупсыр лъэпэрисэу Терекыпсым ныхолъадэ… 
Терек. «Партыр ди пашэу», 119. Урыхупсым жеІэ 
пІащІэу: – Іэджэ губгъуэм сыщыхуозэ, Унэ дахэ 
абджыпс защІэу Заводышхуэу къуэм щащІакъэ. 
Терек. «Партыр ди пашэу», 119. 

 ◊ Урыху дыщэ шу (1). Егъэлеяуэ щхьэщытхъу. 
ИтΙани закъыфΙощΙыж: Урыху дыщэ шущ, 
жыхуаΙэм хуэдэу. Мазэ ныкъуэ щхъуантΙэ, 657.

УСАКІУЭ (8). Усэ зэхэзылъхьэ цІыху. 
КъемыдэІуэххэу тхэ усакІуэрщ А лІыр цІэрыІуэ 
зыщІыфынур. ЛъэкІыныгъэ зиІэм. «Батырыбжьэ», 
123. Алий и усакІуэ вагъуэр уафэ къабзэкъым 
къыщыщІэкІар. Зи лъэрыгъыпс тІыгъа, 518. 
УсакІуэр жьэм хуитмэ, и хэкур щогугъ. Гъавэмрэ 
псалъэмрэ. «Щхьэлыкъуэ», 397. 

УСЭ (118). УсакІуэхэм зэгъэкІуауэ псалъэкІэ 
зэхалъхьа тхыгъэ мыин. Усэ зытх дыдэр лъэщ 
мэхъури – Бгым абрэмывэ дихынщ. Гъуэгъуакъэ 
уафэр… «Вагъуэ махуэ», 18. Ящоу си усэм сэ мэлымэ, 
Си Іэщу дэсхум къагъэзэж. Сыкъыщалъхуар мы 
щІыпІэрщ. «Щхьэлыкъуэ», 387. ЕгъащІэт усэм 
сэ сешауэ – Ауан сыкъищІу мэдыхьэшх. Усэ гъусэ. 
«Мывэ хуабэ», 148. 

УСЭН (мэусэ) лъэмыІ. (1). Усэ, уэрэд зэхэлъхьэн. 
Чэзум хуэзгъазэрт си усэныр, ЩІымахуэу 
вакІуи сыдэмыкІ. Дунейр мычэму къощІэращІэ. 
«Дамыгъэ», 237. 

УСПЕХ (2). УрысыбзэкІэ: ехъулІэныгъэ. 
Итым еджэт: «За успехи в боевой и 
политической подготовке…» «Зауэ, политикэ 
Iуэхухэм зыхуэгъэхьэзырынымкIэ зыIэригъэхьа 
ехъулIэныгъэхэм папщIэ...». [Албиян кърата 
грамотэм итыр]. Щынэхужьыкъуэ, 30. Грамотэм 
итщ: «За успехи в боевой и политической 
подготовке»,  жиІэу. «Зауэ, политикэ Iуэхухэм 
зыхуэгъэхьэзырынымкIэ зыIэригъэхьа 
ехъулIэныгъэхэм папщIэ...».Щынэхужьыкъуэ, 30. 

УСТАВ (6). Организацэ гуэрым (дзэм) и 
лэжьэкІэнумрэ игъэзэщІэну Іуэхугъуэхэмрэ 
зыгъэбелджылы, зыунэтІ хабзэхэр щызэхуэхьэса 
тхылъ. [Бекъан и гупсысэ] Мыбыхэм «колхоз Устав 
жыхуаІэр пщІэркъэ?» жаΙэу узэгуагъэуд. Нал къута, 
271. [Бекъан:] Бийр мобдеж къэсащи, ди лъахэр 
ирихыну къоІэ, ди быни ди мылъкуи зэрепхъуэ, 
Іисраф ещІ, мо кІуэцІрыхуу кІуэдыныр колхоз 
Уставым тогузэвыхь. Нал къута, 271. [Сентрал:] 
Колхоз Уставым идэркъым ар. Нал къута, 291. 

УСТАНОВКЭ: ЗЕНИТНЭ УСТАНОВКЭ (1). 
Еплъ зенитнэ. 

ХОЛОДИЛЬНЭ УСТАНОВКЭ (1). Еплъ 
холодильнэ. 

УСЫН (еус) лъэІ. (8). Уэрэд е усэ гуэр 
зэхэлъхьэн. Фи хьэдэ дымылъагъужмэ, Фи гъыбзэр 
дэ фхуэдусынщ. ЩІым и макъ. «Шум и гъуэгу», 
39. Уей, Къэбэрдей хэку гугъапІэ, Гъыбзэ хуэусыт 

уи бынам. Шэджэм псыкъелъэ. «Щхьэлыкъуэ», 
377. Уэрэд зыусым игу мыпыІэ, И усэр шыфІым 
пилъытауэ, И лъэпкъ дамыгъэр телъым хуэдэу, 

УТЭН (еутэ) лъэІ. (6). ЛъакъуэкІэ зэхэпщэн, 
зэхэгъэзэрыхьын. «Уэ, Долэт, мыпхуэдизрэ 
умыдауэ», – жаІамэ, «Іэу, сыдэуэну аракъэ мыбы 
нэс сыкъакІуэу ятІэ щІэзутар», – жиІэрти 
яхуэубыдыртэкъым. Хъуэпсэгъуэ нур, 243. Хэкум 
пыІэ зезыхьэу исар мэзауэри мэзым щІэтщ, губгъуэм 
итщ, ятІэ мыгъуэр яутэ. Щынэхужьыкъуэ, 26. 
ЛІыжьым псоми гу лъимытэу Щыст и закъуэ, ищІу 
матэ, Удзи къуэпси ямыутэу ЦІыкІухэр хуэму 
къыхуокІуатэ. «Тисей», 479. 

УТХЫН (еутх) лъэІ. (7). Псы е ткІуаткІуэ гуэр 
ткІуэпс-ткІуэпсу зэбгрылъэлъу лъэныкъуэкІэ 
кІын. Зэзэмызэ грузовик блэкІмэ, кумб къиудам 
псы итыр иутхырт. Мазэ ныкъуэ щхъуантІэ, 
525. Лъы ткІуэпс лІыжьым иутхахэм Дыгъэ 
нурыр холыдыкІ. «Бдзэжьеящэм ипхъу», 149. 
Псы архъуанэм я щхьэр ищІагъуу къыхэлъэрт 
[щIалэ цIыкIухэр], псыр яутхырт, зым зыр 
хигуэрт, зыщІагъэмбрыуэрти псы щІагъ защІэкІэ 
загъэкІуэдырт, къыдэуеижамэ, дыхьэшхырт. Мазэ 
ныкъуэ щхъуантІэ, 630. 

УТХЫПЩІЫН (еутхыпщІ) лъэІ. (11). 
КъытеІэтыкІауэ зыгуэр псынщІэу гъэсысын, 
гъэхъеин, жьы щІихуу. Дэфэрэдж тІэкІу 
зигъэпсэхущ, тенджызым зэ теплъэжри, зыри 
щимылъагъум, и щІалэ цІыкІур и гъусэу псы Іуфэ 
нэпкъ лъагэм дэкІщ, пэу гуэр къигъуэтри езыми 
и сабийми я щыгъыныр зыщихри икъузыжащ, 
иутхыпщІащ, къуэгъэнапІэ здыкъуэсым 
сакъыпэурэ къыкъуэплъэмэ – къуэ кууушхуэм 
дэсу къуажэжь цІыкІу гуэр елъагъу, езым я 
къуажэм зыкъомкІэ ещхьу, игуми къэкІыжащ, 
щыхъыджэбздэсым и нэгум щІэкІауэ щытар. 
Лъапсэ, 54. Апчарэ къэуІэбжьащ, вожэр еутхыпщІ. 
Щынэхужьыкъуэ, 52. – Сэракъэ кхъухьыпщ 
хъужыр, – жиІэри къыдырым и кІэ кІагуэ тІэкІур 
иутхыпщІащ. Кхъухь пхэнж, 498.

УТХЪУЭН (мэутхъуэ) лъэмыІ. (9). И 
къабзагъыр фІэкІуэдын. Псы къыдэуэхар кІэнауэм 
изу итщи, бабыщ шыр цІыкІухэр абы тесщ, псы 
утхъуам хэпэщэщыхьу. Бабыщыкъуэ адакъэпщ, 
491. Псы къииным и тхъумбэр Сэ силъкІэ 
утхъуамэ, Си гуауэр толъкъунхэм Нэпкъ псоми 
хуахьынт. ЗэныбжьэгъуитІ. «Шум и гъуэгу», 33. 
ЩІы щІагъым щІэту псы ежэхрэ – Ар зэнзэныпсу 
къабзэ дыдэщ, Уи щэхуу пхъумэр абы хуэдэщ, 

УТЫКУ (36). Хъурейуэ къеувэкIа, къетIысэкIа 
цIыхухэм я пащхьэ. Сэбэп хъунуми пщІэркъым, – 
жиІэу Бэлацэ утыкум къихьащ. Хъуэпсэгъуэ нур, 
156. Утыку укъихьэу упсэлъамэ, Уи псалъэр ІэфІи 
къытщыухъу. Расул Гамзатов. «Щхьэлыкъуэ», 
401. Афицар гуэри утыкум къилъадэри и сэшхуэр 
къихауэ кIиящ: «Смирно!» Хъуэпсэгъуэ нур, 125. 

◊ Утыку къилъхьэн (8). Іуэхугъуэ е псалъэмакъ 
гуэр къахэхьэн. Нахъуэ утыкум кърилъхьат 
мэжджыт Іуэхур, мэжджыт дыхуейкъым, жызыІэм 

фи Іэр фыІэт, жиІэри. Мазэ ныкъуэ щхъуантІэ, 628. 
Къалмыкъым Іуэхур утыкум кърелъхьэ, Бахъсэн 
щызэрызехьам я мурадар цІыкІуфэкІукъым, абя 
хэтар тезыгъэгушхуэу я гум къишхыдыкІар 
Къатхъэн Назирщ, колхозыр идэркъым, Совет 
властыр икъутэжу шэрихьэт хабзэм тету псэууэ 
иригъэжьэн и хьисэпщ, жиІэу. Зи лъэрыгъыпс 
тІыгъа, 526. [Степан Ильич:] Ди гум илъыр утыку 
къитлъхьэн хуейщ. Хъуэпсэгъуэ нур, 265. Утыку 
имылъэдэн (1). ЖымыІапхъэ жымыІэн. [Мусэ и 
гупсысэ:] Сыкъулейщ жыпІэу утыку уимылъадэ, 
лІыщІэ дзыхь зыхуэпщІ уиІэмэ, уи Іуэху зэребгъэхьу 
уэ лъэныкъуэегъэз зыпщІым нэхъыфІщ. Хъуэпсэгъуэ 
нур, 188. Утыку къимылъхьэн (1). ХэIущIыIу 
мыщIын; бзыщIын. Иджыпстуи занщІэу утыкум 
кърилъхьэнутэкъым и гум илъыр [Астемыр], жыжьэу 
къыщІидзащ: - Колхозыр аракъым Жыраслъэн 
папщІэ шэсыпІэ увынур. Мазэ ныкъуэ щхъуантІэ, 
649. Утыку къинэн (5). Щхьэзакъуэу къэнэн. 
[Дэфэрэдж дохутырхэм захуигъазэу:] МащІэрэ 
си закъуэпцІий утыкум сыкъивнат? Лъапсэ, 16. 
Иджы хъарзынэу щІым и унафэ щыщІыпхъэ зэман 
ихуащи, блэбгъэкІмэ, уиІам фІэкІа уимыІэжу 
утыкум укъинэнщ. Лъапсэ, 86. [Долэт:] Ди мылъкур 
иримыкъумэ, утыкум дыкъинакъэ! Хъуэпсэгъуэ 
нур, 250. Утыку къихьэн (1). Псалъэмакъ къэІэтын. 
Езым [Къазбэч] къызэрилъытэмкІэ, щІыр пачащ, 
жыпІэу, батэкъутэр бгъэшу утыку укъыщІихьэн 
щыІэкъым. Лъапсэ, 82. Утыкум ишэн (2). Жэуапым 
ешэлІэн. Ухеймэ, улъэщщ жаІа щхьэкІэ, мыбдежым 
хейм и Іуэхур къикІакъым: письмор езыгъэтхам и 
пщампІэр яубыдри утыкум кърашащ, къулыкъушхуэ 
уиІэр уфІэмащІэу нэхъ иныж зыІэщІэбгъэхьэну 
ара узыхуейр жаІэри. Лъапсэ, 12. Мэрем махуэм 
лІыжьхэр мэжджытым щызэхуэсынущи, дезертирыр 
утыку ипшэу и суд ебгъащІэ хъунущ. Нал къута, 294. 
Утыкум къигъэувэн (1). Зэхэс, зэхэт гупым я пащхьэ 
зыгуэр щыгъэувын. Азрэт учительскэм щІэта 
стІол цІыкІу гуэр къихьри утыкум къригъэуващ. 
Нал къута, 259. Утыкум къилъэдэн (1). Іуэхугъуэ 
гуэркІэ бэм яхыхьэн. [ЛэтΙифэ:] Сэри сощІэ: 
цІыхум я лъабжьэр, я къуэпсыр хъумэн хуейщ жиІэу 
утыкум къилъэдэни къыфхэкІынкІэ мэхъу. Лъапсэ, 
11. Утыкум къилъэфэн (1). ЦІыхум я пащхьэ 
лъэщыгъэкΙэ игъэувэн. Праздникым и пэм къихуэу 
дезертирыр утыкум къидмылъафэмэ, нэхъыфІуи 
къыщІэкІынщ. Нал къута, 296. Утыкур гъуэтын (1). 
Жыхафэгур убыдын, псори зэгъэдэIуэн. [Астемыр] 
зигъэтэмакъкIыхьу нэхъ утыкур зригъэгъуэтащ, 
и щхьэри Iэтауэ зэIущIэм къахэплъэу. 
Хъуэпсэгъуэ нур, 92.

УТІЭРЭЗЫН (мэутІэрэз) лъэмыІ. (3). Хъурей 
цІыкІу-цІыкІуурэ зигъэшын, шэрэзын. [Степан 
Ильич Лу зыхуигъазэу:] КъакІуэт мыдэ, щхьэц 
утІэрэза цІыкІу. Хъуэпсэгъуэ нур, 280. – Мис, 
еплъ, – Къэрэлъашэ и пащІэ кІапэ утІэрэзар 
къыхуигъэпІиящ [Кулисум иригъэлъагъуу]. 
Нэгъуху, 48. Бэкъан тІы бжьакъуэм ещхьу 
утІэрэза и пащІэгъуэшхуитІыр дэгъэтІеят, 
лІым щІыхуэ зэрытемылъыр къагъэлъагъуэу. 
Къалэн, 426. 

УТΙЫПЩЫЖЫН I (еутΙыпщыж) лъэΙ. (9). 1. 
(1). Хуит щΙыжын. [Локотош и гупсысэ] Зи хэку 
епцІыжар бутІыпщыжыну Іэмал зимыІэщ, уе-
уэу щхьэпребгъэдзыну уи боршщ, ауэ дауэ абы 
и Іэмалыр? Нал къута, 247. 2. (7). Хуит щΙын 
ΙукΙыжыну, кΙуэжыну. И фызыр иутІыпщыжри, 
тІэкІу зигъэпсэхумэ фІэигъуэу Дуду зигъэукІуриящ, 
витІым гъэужь къалъыхъуэу губгъуэм иту. 
ВитІ, 414. Рум кΙэнфет е браныч иΙыгъыу Дисэ 
къыбгъэдэлъадэми, зыбгъэдигъэтΙысхьэрти, 
имыутΙыпщыжу едэхащΙэу щигъэст, сабийр Ра-
хьимрэ Саримэрэ зэран яхуимыгъэхъуну. Хъуэп-
сэгъуэ нур, 132. [Дэфэрэдж:] Хъунщ иджы, узишыр 
къэгъуэтыж, жиΙэри шыр иутΙыпщыжащ, езыр 
ежьэжыну. Лъапсэ, 57. 3. (1). Лажьэу егъэжьэжын. 
А тIэкIур [Информационнэ листок], Куржы щы-
традзати, Налшык къашэрт, тхылъ тедзапIэри 
яутIыпщыжыну и ужь итт. Нал къута, 240.

УТΙЫПЩЫЖЫН II (еутIыпщыж) лъэI. 
(1). ІэкІэ бубыдауэ щыта гуэр умыІыгъыжу 
зыІэщІэгъэкІыжын. Дисэ дзасэмкІэ Елдар еуэну 
зишэщІащ, арщхьэкІэ напІэзыпІэм Тембот лъэри, 
Дисэ иІыгъ дзасэм ІитІкІэ епхъуащ, арщхьэкІэ 
дзасэр иутІыпщыжри ныбапхъэкІэ зытридзащ, 
гъуэгыу. Хъуэпсэгъуэ нур, 138.

УТІЫПЩЫН (еутІыпщ) лъэІ. (54). 1. 
(9). ІэкІэ бубыдауэ щыта гуэр умыІыгъыжу 
зыІэщІэгъэкІын. Хъыджэбзым и хьэпшып къомыр 
дэнэ щыΙэми имыщΙэу, зы къэп хужь цΙыкΙу 
иΙыгът имыутΙыпщу. Мазэ ныкъуэ щхъуантΙэ, 
667. [Исуф и адэм къыжреΙэ:] Зи бжьакъуэ е зи 
соку къыпΙэрыхьар умыутΙыпщ, сынэсыхукΙэ… 
Хъуэпсэгъуэ нур, 255. [Аркашкэ:] Сосрыкъуэ, 
сыутΙыпщ! Мазэ ныкъуэ щхъуантΙэ, 550. 2. (28). 
Зыгуэр хуит щІын. Инал и шыр иутІыпщри уи 
шэрихьэтисти, уи мэрихьэтисти къызэринэкІри 
псом япэ иуващ. Мазэ ныкъуэ щхъуантІэ, 543. 
[Къэрней:] ЦІыхубзыр яутІыпщмэ, зыутІыпщыр 
советскэ властыр аракъэ. Гъуэгуанэ, 135. Астемыр 
шыр иутΙыпщащ. Хъуэпсэгъуэ нур, 315. 3. (6). 
Егъэжьэн, гъэлэжьэн. ЛІыжьхэр мэжджытым 
щызэхуэсауэ зэгурыІуащ щхьэлтет ягъэуву щхьэл 
закъуэр яутІыпщыну. Нал къута, 232. Зэ ди жылэр 
зэхуэсауэ Станц дутΙыпщым дыхуэгуфΙэт, Унэм 
нэхур къыщΙашауэ Ди Ιэтащхьэм загъэбжьыфΙэт. 
Къуажэ лавкэм. «Партыр ди пашэу», 31. [Иринэ 
и гупсысэ:] Водопроводыр абы (хьэмэмым) хуэдэу 
яутΙыпщамэ, арат. Нал къута, 240. 4. (2). Гъуэгу 
тегъэувэн; егъэжьэн. Шу зыкъоми ягъэшэсри 
хэт Псыхуабэ гъуэгумкΙэ, хэти КъалэкΙыхь 
лъэныкъуэмкΙэ яутΙыпщащ. Хъуэпсэгъуэ нур, 
236. Чыржын игъажьэрти [Апчарэ] ари посылкэу 
иутΙыпщырт (Албиян и деж). Щынэхужьыкъуэ, 
20. 5. (3). Зыхуейр ищΙэу хъун. [Данизэт:] Албияни 
ар къывищΙэ мыгъуэрэт, Темыркъан тхьэмыщкΙэр 
псэужатэм? БутΙыпщащ уи къуэр, Хьэбибэ, 
бутΙыпщащ. Щынэхужьыкъуэ, 61. Темыркъан 
и ахърэт нэху ухъу, мызэ-мытIэу жиIэрт – 
уи быным яхуэсакъ, уи быныр бутIыпщынщи 
къомыдэIуэж хъунщ, уи псалъэ шывей Iэтэм ещхьу 
ебакъуэурэ ежьэжынщ. Щынэхужьыкъуэ, 61. 6. (1). 

зэхь. КъыжьэдэкIын (псалъэ). Шабзэшэр [Апчарэ 
жиΙа псалъэр] иутΙыпщати, и анэм и гущхьэ 
дыдэм техуащ. Щынэхужьыкъуэ, 25. 

УУ (2). междом. Губжь хэлъу зыгуэрым 
зыщыхуагъазэм деж жаІэ. [ЦΙыхухэр 
зэфΙэнэжащ:] Плъагъурэ абы жиΙэр? Уу! 
Жьындууфэжь. Щынэхужьыкъуэ, 11. Уи жагъуэ 
ящІащ, – жиІэрт Къылышбий и къуэм, тІэкІу 
зигъэфэрыщІу. И нитІыр топым хуэдэу къихуу, 
шы къэзыдыгъуу къаубыда и къуэшым дежкІэ 
лъэбакъуэ зытІущ ичащ: – Уу, бзаджэнаджэ! 
Хъуэпсэгъуэ нур, 116. 

УУУ 1). Еплъ уу. [Комендатым:] – У-у-у, 
зыІурамылъхьэж! МелыІыч, 465. 

УУУУ (1). Еплъ уу. – У-уу-у, емынэр зи унэ 
ихьа, – жиІэри Мэмэт-щІакъуэр къэгурымащ. 
Лъапсэ, 50. 

УУЭУУУ (2). Гум ежалІэ, уз, къэщтэныгъэ 
къегъэлъагъуэ. [Сэлэт уΙэгъэм:] Уэ си лъакъуэ 
мыгъуэ! У-уэуу! Хъуэпсэгъуэ нур, 178.

УУЕЙ (10). еигъэ цІэп. ЕтІуанэ щхьэм еигъэ 
къэзыгъэлъагъуэ цІэпапщІэ. [Фермэм тетым 
Хьэбибэ къыжриΙэу:] Ахэр [жэмхэр] зэрыхъуу 
ууейри хъунщ. Щынэхужьыкъуэ, 9. [Нурхьэлий 
Елдар жриΙэу:] Мис мыр ууейщ, мыр сысейщ. 
Хъуэпсэгъуэ нур, 230. 

УФАФЭУ (4). нареч. Заул-заулкІэрэ зэхуэдэу 
сысу, лъэныкъуэ-лъэныкъуэкІэ ещІу. ГъэщІэщІэ 
гуапэм и тхыдэр Толъкъун макъыжькІэ къеІуатэр, 
Дахэу плъыжь ину а уардэр ТІэкІуи уфафэу 
мэкІуатэр. Губгъуэ кхъухь. «Бгы лъапэхэм деж», 
102. Мес толъкъуныжьхэр утхытхэу, ТкІуаткІуэу, 
уфафэу къокІуатэр Бгым пэмылъэщми мыгухэу 
Гызу а уардэр мэкъутэр. Толъкъун. «Бгы лъапэхэм 
деж», 111. Иджы щхьэкъупщхьэм и бжыгъэр 
ЕщІэж уфафэу псы блэжым. Березина. «Бгы 
лъапэхэм деж», 92. 

УФЭБГЪУН (еуфэбгъу) лъэІ. (2). Тегуэшауэ, 
техьауэ зыгуэрым псори къызэщІиубыдэу 
щІигъэнэн. [Адакъэ хужьым Джэлил жриIэу:] Ди 
гъащІэр мазэ бжыгъэу щымытатэмэ, губгъуэу 
щыІэр дыуфэбгъунти. Бабыщыкъуэ адакъэпщ, 
481. ХъуныпІэ тафэр яуфэбгъуауэ Алыдж и Іэхъуэм 
Іэбгъэр егъэхъу. «ЩІалэгъуэ щІыналъэ», 415. 

УФЭКЪЫН (еуфэкъ) лъэІ. (2). ХъунщІэн, 
зэбгрыхын. Ди хэкур зауэм иуфэкъам ящыщщ, 
ІэнэщІ дыдэу къуажэм сыдыхьэж нэхърэ, зыгуэр 
хьэзыру си жып илъу сыдыхьэжын си гугъэу аращ 
сызэрегупсысар. МелыІыч, 453. 

УФЭНЩІЫН (еуфэнщІ) лъэІ. (3). Уэшхым 
е ткІуаткІуэ къыпыткІу гуэрым псыф ищІын. 
СІэщІэх си Іэщэр сэ абдеж, Лъы пщтырыр си 
бгъэм сыт, къреж, – Къум псыншэр силъкІэ сэ 
согъэнщІ, ТкІуэпс плъыжьхэм удзыр яуфэнщІ. 
УІэгъэ. «Шум и гъуэгу», 45. Мэжджытыр щхьэ 
зытемылъ унэжьым хуэдэщ: уэшхми еуфэнщІ, 
уэс къесми унэм къыщІосэ, жьы къепщэми 
къыщІопщэ. Мазэ ныкъуэ щхъуантІэ, 657. 
Зы гъэм гъавэр щэ Іуахыжми ЦІыхур Іувщи 
пхуэмыгъэнщІ, ЕкІуэлІапІэ зимыІэххэр Уэшх 
къешхамэ, еуфэнщІ. «Индийскэ поэмэ», 365.

УФЭРЭЗЭН (мэуфэразэ) лъэмыІ. (3). Хъурейуэ 
къэлъэтыхьурэ хьэуам хэтын, хуэрзэн. Жьым 
зэредзэр парашютыр, бгъэхэр уэгум щоуфэрэз, 
ЩІым къытолъэр летчикитІыр, ТІури щІыгум 
щоджэрэз. ПарашютитІ. «Бгы лъапэхэм деж», 45. 
Ву макъым уи гур ирихыу, Щиху кІыхьхэм дамэр 
еІусэу, Кхъухьлъатэр щхъуантІэу, лъахъшабзэу 
Мэуфэразэ аргъуейуэ. «Адэ», 131. Кхъухьлъатэр 
унэм щхьэщыту Щоуфэразэ уэгу щхъуантІэм. 
«Адэ», 132. 

УФЭФЭН (мэуфафэ) лъэмыІ. (2). Заул-заулкІэрэ 
зэхуэдэу сысын, лъэныкъуэ-лъэныкъуэкІэ 
ещІын. Пшагъуэр къуэм дэзу мэуфафэ, ИщІагъым 
нури къыущамыт, ЛъагапІэм тету мо удз 
цІыкІум ЩІыхубзу уафэр къыщхьэщытщ. Зы удз 
цІыкІу закъуэ, мывэм тету. «Вагъуэ махуэ», 85. 
Щызэщыджэм деж [хьэжым и фыз сымаджэр] и 
ныбэ къэбэгар шхыІэныр зэрытепІауэ уфафэрт. 
Хъуэпсэгъуэ нур, 68. 

УФІЫЦІЫН I (мэуфІыцІ) лъэмыІ. (5). Удын 
техуэу щІыфэм емыщхьыжу лъы къилъэдауэ 
фІыцІэ хъун. Ерыщ Іупэр хужьу плъагъуми, И гур 
бзаджэм, уфІыцІащ. Ерыщ Іупэ. «Дамыгъэ», 108. 

УФІЫЦІЫН II: ◊ нэр уфІыцІын 6. Еплъ нэ. 
УХХ (1). междом. ГъэщІэгъуэныгъэ гуэр 

зэрыхэлъыр къегъэлъагъуэ. [Хьэжумар 
игъэщΙагъуэу:] Ухх, икъукІэ махъсымэфІщ. 
Алъхъо, 92. 

УХЫН (еух) лъэІ. (166). Іуэху гуэр зэфІэгъэкІын, 
кІэ етын. Абы и хъыбарыр дымыухыурэ, нэгъуэщІ 
хъыбари къэсащ: зи хэку зыбгынэу зыфІэмыфІхэм 
ящыщу Іэджэ, Іэщэ зиІэм къищтэщ, зимыІэм 
бжэгъу иІыгъыу, къуршым ихьэжауэ властым 
къезауэу къаублащ, жаІэри. Зи лъэрыгъыпс тІыгъа, 
532. Унэишэ гуузым и хъыбарыр иджыри цІыхум 
яухатэкъым. Мазэ ныкъуэ щхъуантІэ, 661. 

УХУАКІУЭ (1). Зыгуэр зыухуэ цІыху. Сыт 
цІэуэ фІэфщми хэт зымыдэр, АрщхьэкІэ фи гум 
ивубыдэ – ЦІэрыІуэ хъунущ ІэкІуэлъакІуэу Ар ди 

УХУЭН (еухуэ) лъэІ. (9). 1. (8). Зыгуэр щІын. 
Сэлам изохыр текІуахэм, ГъащІэ ухуэным и 
лІыхъухэм… ТекІуахэм сэлам. «Бгы лъапэхэм 
деж», 35. Доухуэ гъащІэр депІэщІэкІыу, Іэдакъэм 
щІэкІыр гум пымыкІ. Дунейм иІэ къегъэжьапІэ. 
«Батырыбжьэ», 33. – Гъэ псом ящІар чыцІ ажэм 
икъутэжащ жыхуаІэм иджыри къэс яухуа 
колхозыр Мысост икъутэжынущ, – жиІэри Апчарэ 
цІыхубзхэр игъэдыхьэшхащ. Нал къута, 289. 2. (1). 
Іуэху гуэр къызэгъэпэщын. Белоруссхэр щыпсэу 
щІыпІэм Митинг инхэр щаухуауэ Я гум илъхэр 
яІуэтэж, МурадыфІхэм егуэкІуауэ Ахэр псори 
мэгуфІэж. «Бдзэжьеящэм ипхъу», 162. 

УХУЭНЩІЫН (еухуэнщІ) лъэІ. (5). 
Кхъузанэм, шыбзэм зыгуэр щІэгъэкІын. 
ЩІалэ цІыкІуитІри Іущт, жиІэр бетэмалу 
къагурыІуэрт, ІэпщІэлъапщІэт, уеблэмэ хьэжыгъэ 
яухуэнщІыфырт. Щынэхужьыкъуэ, 65. Борэн 
кІыфІыр къыкъуэкІауэ Уэсыр мэзым щеухуэнщІ, 
Мазэм и фэри пыкІауэ Къуапэр пІийми, и кур 
нэщІщ. Борэн. «ЩІалэгъуэ щІыналъэ», 23. 

Кхъузанэ закъуэмкІэ жылэр ирикъуа хъунт, зым 
иухуэнщІыху, адрейр поплъэ. Хъуэпсэгъуэ нур, 60. 

УХУЭНЫН (еухуэн) лъэІ. (12). КІыхьагъ 
зиІэ зыгуэрхэр езыр-езыру зэблэхауэрэ, 
зэрылъэфауэрэ зыуэ зэрыІыгъ щІын. Си нэм 
хуэсхьым и щхьэц Іувыр МафІэ бзийуэ соухуэн. 
Сызыпэплъэ. «Дамыгъэ», 96. Сызыпылъым и 
щхьэц фІыцІэр ЛъэныкъуитІкІэ еухуэн. Уэрэд. 
«ЩІалэгъуэ щІыналъэ», 52. Набдзэ фІыцІэщ 
икІи къуаншэщ, Щхьэцыр тІууэ ухуэнащ. 
«Бдзэжьеящэм ипхъу», 146. 

УХЪУЭНЩІЫН (еухъуэнщІ) лъэІ. (8). 
Зыгуэрым тет къудамэ, щхьэкІэ зыхуэмейхэр 
пыупщІын. ХьэпщІо Іэджэу зэрызехьэу Мывэм 
лъагъуэр къаунэщІ, Пхъафэм лъыпсыр къыпыж 
защІэу Бжей жыг закъуэр яухъуэнщ. Бжей 
жыгым и балладэ. «Батырыбжьэ», 67. Уэ къехмэ, 
жыгыр яухъуэнщІ, ИтІани мащІэ къигъэщІа? 
Бгы нэпкъым тет жыгей. «Шум и гъуэгу», 112. 
Уи къудамэр ямыухъуэнщІым, Зи насыпхэр 
бгъэгуфІэнщ. Ужыг лантІэу, къудамэншэу. 
«Батырыбжьэ», 47. 

УЦЭ (6). «Хъуэпсэгъуэ нур» романым къыхэщ 
персонаж. [Фыз гуэрым:] Вы хъуауэ пІэрэ уи 
джэдыр, Уцэ? Хъуэпсэгъуэ нур, 335. А Уцэ, ана. 
Джэд щхьэкІэ тхьэусыхакІуэ укъэкІуа? – жиІэри 
фыз гуэр къеупщІащ. Хъуэпсэгъуэ нур, 335. 
Сэри си гъуэлъыпІэр къызитыжтэмэ, фІэкІа 
сыхуейтэкъым. – жиІэри Уцэ и гъунэгъу фыз 
Іэминати къэпсэлъащ. Хъуэпсэгъуэ нур, 337.

УЦЭРЭФЫН (мэуцэрэф) лъэмыІ. (2). 
Къэтэджын, зыкъиІэтын, къэуткІэрэпщын. 
Мэкъуауэгъуэм – шэмэдж, щІымахуэр къэсмэ, 
шухьэ къишэурэ ищэрт [Рахьим], ауэ урыс 
щІакхъуэр езым ищІырти хуабэу, уцэрэфыжауэ 
къытрилъхьэрт. Хъуэпсэгъуэ нур, 128. И фызым 
ар ещІэри къыхуэхьыр къехьыр псоми загъэнщІын 
хуэдэу, езы цІыхубзыр [Шыкъымхэ я пхъур] 
мыщІалэжми, щІакхъуэ гъэжьа хуэдэ уцэрэфыжауэ 
берычэтыфэщ, хьэлэлщи, лъагъугъуафІэщ. 
Кхъэлэгъунэ, 373. 

УЦІЭПІЫН (еуцІэпІ) лъэІ. (3). ФІей щІын. 
Тегъэувэж шакъалъэр, шакъэм уи Іэр еуцІэпІ, – 
жиІэщ Сентрали, фызыжьым дежкІэ зыкъигъэзащ. 
Щынэхужьыкъуэ, 16. [Сэид Нурхьэлий жриΙэу:] 
Уэ къурІэныр уэзгъэуцІэпІуи?.. Хъуэпсэгъуэ нур, 
156. Чэф зиІа щІалэхэм ящыщ гуэри яхэлъэдат 
щІалэ зэрыгъэкІийхэми, кІапсэ кІапэр яфІиубыдауэ 
дэкІуэеину хэтт, арщхьэкІэ пІэтІауэлъэкъуауэурэ 
и щыгъыныр иуцІэпІырти, псори игъэдыхьэшхыу 
къехуэхыжырт. Хъуэпсэгъуэ нур, 95. 

УЦІЫНЫН (мэуцІын) лъэмыІ. (3). Псы хыхьэу, 
кІуэцІыхьэу, псыф, цІынэ хъун. [Мусэ Мэсхьуд 
жриIэу:] ФІыцІэмэ, и жьэр пхъуантэм хуэдэу 
бгъуэмэ, и пэр гуэншэрыкъ уцІынам ещхьмэ, и 
нитІыр къуаргъынэмэ, хьа-хьа-хьа, ярэби, абы 
щхьэкІэ уасэ птауэ пІэрэ? Хъуэпсэгъуэ нур, 153. 
[Алыджыкъуэ:] ЗанщІэу гу лъызотэ: комендант 
сыкъызыхуашам лъыгъ шырыкъур хьэлэчщ, хьэм 
ячэтхъа хуэдэщ, уцІынри зэщІэхужащ, тедаІами, 
къытетІэпІыкІыжауэ къытехун къудейщ. 

МелыІыч, 463. Гуэншэрыкъ уцІыныжа ящыгъыу 
щІалэхэр зы афицарыжь цІыкІу гуэрым кърехуэкІ, 
адэкІэ-мыдэкІэ ихуу. Хъуэпсэгъуэ нур, 301. 

УЦІЫРХЪЫН (еуцІырхъ) лъэІ. (4). 
Емыгугъуу, псынщІэу, ауэ сытми зыгуэр щІын. 
Абы фІэкІ хэмылъу Ахъсар тхылъымпІэ тІэкІу 
иуцІырхъащ, ар зэстынур къызжиІэри бысымым 
и Іэр сыубыдыжащ, кІыфІ мыхъуу сыздэкІуэнум 
сынэсмэ, нэхъ сфІэигъуэу. МелыІыч, 449. 
Жыраслъэн хьэзырым илъа тхылъыр игъэпщкІущ, 
блынджабэм бгъэдэувэри тхылъымпІэ тІэкІум 
зыгуэр триуцІырхъэри Лу къритыжащ: – Мэ, 
къуэш. Мазэ ныкъуэ щхъуантІэ, 595. Хьэсэм 
хьэсэпэ бжыхь жаІэри гъавэм Іэщ хэмыхьэн 
щхьэкІэ зыгуэр яуцІырхъри гъавэр кърахьэлІэжа 
нэужь, бжыхь тІэкІури Іуахыж. Хьэсэпэхъумэ, 418. 

УЧЕБНИК (4). ЕджапІэхэм къыщагъэсэбэп 
тхылъ. ПІытІу зыгуэркІэ уеупщІакъэ – 
учебникыр иІыгъыххэщи, тхылъым щІедзэ. 
Щынэхужьыкъуэ, 49. Учебникым ит псалъэ зырыз 
къыхиубыдыкІынщи нэмэзыбзэм хуэдэу къибжынщ, 
зыгуэр хищІыкІ хуэдэу цІыхум закъыфІигъэщІын 
щхьэкІэ. Щынэхужьыкъуэ, 53. ЛІыгъур 
Ибрэхьим къыщІэмыкІуам дыщІэмыупщІэу 
учебникыр дгъэпщкІужри агрономым доскам 
къритхэр теттхыкІыжурэ урокыр екІуэкІащ, 
иужьым хъыбар мыфэмыци къэсащ: адыгэбзэкІэ 
демыджэжыххэну. Зи лъэрыгъыпс тІыгъа, 518. 

УЧИЛИЩЭ (12). Урысыбзэ ныкъуэкІэ: курыт 
еджапІэ нэужьым ІэщІагъэ щызэрагъэгъуэт 
еджапІэ. Взводым и командирыр щІалэ дыдэт, 
училищэр къиуха къудейуэ, тутын щхьэкІи 
лІэрт, красноармеец щытхэри къэлъэІуащ. 
Щынэхужьыкъуэ, 70. Абы и щІыІужкІэ, япэ 
еджапІэшхуэхэр къыщызэІуахар Тэрчкъалэщ, 
военнэ штабышхуэри, училищэ жыпІэми – псори 
а къалэрщ зыдэтар, атІэ мафІэм и гъунэгъу 
лыр нэхъапэ мажьэ жыхуаІэр арати, еджапІэ 
зэмылІэужьыгъуэ къомыр зиІахэм щІэныгъи 
нэхъ ягъуэтащ. Лъапсэ, 89. Училищэм щеджэ 
цІыкІухэми Астемыр фІыуэ къалъэгъуащ, 
«Шэрджэс дадэ» къыфІащауэ къыщогуфІыкІ, езыр 
нэжэгужэу яхэтщ. Хъуэпсэгъуэ нур, 183. 

УЧИТЕЛЬ (6). УрысыбзэкІэ: егъэджакІуэ. 
[Апчарэ Хьэбибэ жриIэу:] Ди учителыр 
нокІуэмэ, тхьэ. Щынэхужьыкъуэ, 23. Астемыр 
щыгъупщакъым Инал учитель курсым къакІуэу 
къажриІар: «Къэрэхьэлъкъым я нэр зымыгъаплъэр 
мэжджытырщ, икІэщІыпІэкІэ зэхуэщІын хуейщ», 
жиІэу. Мазэ ныкъуэ щхъуантІэ. 640. Учителым 
къахэзыхьар ищІэртэкъым, ауэ хъыбар щыІэт, 
хэт мыдрисэм щеджами учителыж мыхъуну. Мазэ 
ныкъуэ щхъуантІэ. 640. 

УЧИТЕЛЬСКЭ (1). Урысыбзэ ныкъуэкІэ: 
егъэджакІуэхэм хухэха пэш. Азрэт учительскэм 
щІэта стІол цІыкІу гуэр къихьри утыкум 
къригъэуващ. Нал къута, 259. 

УЧИТЬ (1). УрысыбзэкІэ: егъэджэн. 
[Агрономым:] Теперь он будет вас учить родному 
языку. «Иджы мыбы фэ фи бзэм фыхуригъэджэнущ». 
Зи лъэрыгъыпс тIыгъа, 521. 

УЧКОМ (13). УрысыбзэкІэ, гъэкІэщІауэ: еджапІэм 

щІэс еджакІуэхэм я Іуэху зэрыхъуну-зэрыдэкІыну 
зезыхуэ, зезыхьэ гуп (комитет). 1. (9). Абыи бэлыхь 
къимыкІыу къанэртэкъым, щІакхъуэм хэшхыхьам 
учкомым я унафэкІэ къуэды тралъхьэрти, 
интернатым ди жэмыр ягъэхъуну хъупІэм 
ягъакІуэрт. Зи лъэрыгъыпс тІыгъа, 522. 2. (4). 
Учкомым и унафэщІ. Учкомыр зыпылъ хъыджэбзым 
деж кІуащ, завхоз жыпІэнущи, чэфым зэрехьэ. Мазэ 
ныкъуэ щхъуантІэ. 553. Жансэхъу учкому зэрыхах 
лъандэрэ, пэш щхьэхуэ щІэлъу щытащ, къыпэрыуэн 
школым щІэстэкъыми. Мазэ ныкъуэ щхъуантІэ, 600. 

УШАСКІЭ (3). 1. (1). Зыгуэрым къылъыс щІы 
Іыхьэ. Пщыжь-уэркъыжьым щІы ушаскІэ яІар 
зэхуэдгуэшыжыну аращ ди мурадыр. Хъуэпсэгъуэ 
нур, 249. 2. (2). Къэрал ІуэхущІапІэ, нэхъыбэу 
милицэ (полицэ) псалъэм епхауэ къагъэсэбэп. 
Ар псоми фІыуэ яцІыхуу полицэ ушаскІэм и 
тету «къэрал джатэ» зыфІэзыщыжа Аралп 
Залымдждэрийт. Хъуэпсэгъуэ нур, 87. [Аралпым:] 
Е иджыпсту ифІуэ я цІэ дыгъумрэ бэлшэвичымрэ, 
е ушаскІэм фынакІуэ, ар нэхъ ффІэкъабылмэ. 
Хъуэпсэгъуэ нур, 88.

УШКІУМПІЫН (еушкІумпІ) лъэІ. (1). Сэтейуэ 
щымытыжу зэхэIуэтэн. Месыр ари и зы къуапэ 
иушкІумпІати Марфэ псынщІэу къегъуэтыж, 
НасыпыфІэу ар и гуапэу Илъэгъуахэр игу къокІыж. 
«Бдзэжьеящэм ипхъу», 164. 

УЩЭБЫН (еущэб) лъэІ. (1). Еуэурэ тыкъыр 
гуэрхэр цІыкІу-цІыкІуурэ зэрыгъэщэщын, щабэ 
щІын. А кІэнтхъ тІэкІуращ гъукІэр зыхуейри, 
хъыданым кІуэцІылъу егъэгъущ, абы жыгей 
фІамыщІ ущэба хекІутэ, бдзащхъуэ хелъхьэжри 
фоч гыныр хьэзырщ, бгъэгъущыжа нэужь, узэд уи 
фочри, гъауэ. Лъапсэ, 101. 

УЩИЕ (1). Гъэсэныгъэ, гъэІущыныгъэ. 
Гъуэгуанэ Іэджэм дахэдэу ЗэтхьэлІэжауэ ущие, 
ПситІ зэхэлъадэм дыхуэдэу, Ди Къэбэрдейри 
Россием ГуэмыкІыжыну гухьакъэ, Ар насып ини 
тхуэхъуакъэ. Россие. «Мывэ хуабэ», 94. 

УЩИЕН (мэущие) лъэмыІ. (8). ГъэІущакІуэу, 
гъэсакІуэу щытын. Астемыр аргуэру ущиеу жеІэ: – 
Щывгъэт. Хъуэпсэгъуэ нур, 178. ДыщэкІыр 
шхыдэу зэм къытохьэ Дакъикъэм жеІэ псалъэу 
щий: – ХэвмыгъэкІуадэ си ІэщІагъэр! – Ар яжриІэу 
мэущийр. ІэщІагъэ. «Батырыбжьэ», 17. 

УЩИИН (еущий) лъэІ. (4). Зыгуэр зэрыпсэуным 
теухуауэ псалъэ щІэгъэдэІун. Къызэущийуэ си 
анэм жиІэм Щыщу псалъэ мыкІуэда. УбзэмыІумэ, 
бгъуэтыжынкъым… «Батырыбжьэ», 53. Къазджэрий 
щІалэ цІыкІухэр иущийуэ зыкъомрэ бгъэдэсащ. икІи 
игъэшхащ, и стІол къыдэгъэжым дэлъа пыченэмрэ 
кІэнфетрэ къритри. Мазэ ныкъуэ щхъуантІэ, 
604. Пшапэр щызэхэуам, Астемыр къыщІыхьат, 
цІыкІухэр иущиину. Хъуэпсэгъуэ нур, 282. 

УЩУ (7). нареч. Лъэбакъуэм нэхърэ нэхъ 
хуабжьу. Езы Лу арыншэми жэмыр ущу дихурт, 
псынщІэу ихумэ, сымаджэхэм нэхъ щІэхыу 
заужьыжын и гугъэу. Хъуэпсэгъуэ нур, 280. Зыми 
гу къылъимыта и гугъэу Къазбэч «цым-цым» жиІэу 
ущу адэ пэш нэхъ къуэгъэнапІэ дыдэм щыІэмкІэ 

иунэтІащ. Лъапсэ, 80. Ущу здэкІуэм фызыжьыр 
гъумэтІымэрт, жиІэр къыбгурымыІуэу, арщхьэкІэ 
белджылыт Чачэ Нахъуэ щхьэкІэ фІы зэрыжимыІэр. 
Мазэ ныкъуэ щхъуантІэ, 514.

УЩХЪУЭНТІЫН (мэущхъуэнтІ) лъэмыІ. 
(1). ПІыщІэу фэр пыкІын, лъы щІэмытыжыфэ, 
фагъуэ хъун. ІэплІэ иришэкІыу сабийр зрикъузылІа 
щхьэкІэ, езыр [Дэфэрэдж] псыфт, ущхъуэнтІат, 
итІани щІалэ цІыкІу закъуэр къелащи, и 
насыпышхуэщ. Лъапсэ, 53. 

УЩЫН (мэущ) лъэмыІ. (1). УщкІэ кІуэн, жэн. 
[Лу и гупсысэ:] Нэгъэущ уи шыр, жиІэну тІэкІут 
къэнэжар, Тинэ хуэзэну зэрыхуэпІащІэм папщІэ. 
Мазэ ныкъуэ щхъуантІэ, 635. 

УIЭГЪЭ (112). Шэ, жан, папцIэ гуэрым 
щIыфэм лъы къижу тридза дыркъуэ. ЗэуапІэм 
лъыр пщІэжу уизгъуатэм, ФІыцІэу си щІакІуэр 
птеспхъуэнт, Си пкъым къинари зы джанэм, 
УІэгъэр спхэну счэтхъэнт. Усэ къарукІэ бийр 
бгъэсу. «Шум и гъуэгу», 25. УІэгъэу щылъым ар 
зэхех, Абы и бгъэгум шэ техуащ. Нып. «ЩІалэгъуэ 
щІыналъэ», 71. УІэгъэу сэ стелъым Сихьынущ, 
си къуэш, Уэ псэууэ укъонэ – Насыпыр мыгуэшщ. 
ЗэныбжьэгъуитІ. «Шум и гъуэгу», 33.

◊ УІэгъэ телъын (2). Дыркъуэ телъын, щІыфэм 
сэкъат игъуэтын. «Хъужат уІэгъэу стелъари, Зы 
мазэ пІалъэ къысхуащІри СыкъаутІыпщащи, си 
анэ, СыуихьэщІэнущ сэ куэдрэ». «Адэ», 133. УІэгъэу 
птелъу лъы къыпщІэжыр Къыбдалъэгъуну уи гугъат. 
Кулиев Къайсын. «Мывэ хуабэ», 113. УIэгъэм ихьын 
(6). УIэгъэм илIыкIын. УIэгъэу сэ стелъым Сихьынущ, 
си къуэш, Уэ псэууэ укъонэ – Насыпыр мыгуэшщ. 
ЗэныбжьэгъуитI. «Шум и гъуэгу», 31.  

УІЭН (еуІэ) лъэІ. (12). Шэ, жан, папцІэ гуэркІэ 
лъы къызэрыж дыркъуэ тедзэн. МазитІкІэ 
фронтым щыІауэ, И Іэ лъэныкъуэр уІауэ, Ди хэку 
къихьэжри Ахьмэд, Тхьэмахуэ енкІэ мылажьэу 
Жыг жьауэм щІэсу щыІащ. «Адэ», 135. Хьэр 
къыщызэпхъуэкІым и къарум къызэрихькІэ еуІущ 
хьэм и пэми, иуІащ. Бабыщыкъуэ адакъэпщ, 476. 
Къаплъэным и лъэбжьаниплІым яуІар сэшхуэкІэ 

УІУЭН (мэуІуэ) лъэмыІ. (1). ПэкІэ зыгуэрым 
еуэу етІыркъын, зыгуэрхэр къилъыхъуэурэ 
ишхыу щытын джэд с.ху. Къру къомыр мэуІуэри 
удзым хэтщ, къыдырыр зыкІи къафІэмыІуэхуу. 
Кхъухь пхэнж, 495. 

УІУЖЫН (еуIуж) лъэI. (1). Зыгуэрым уеуэурэ 
дзэпкъ жан щІын. Сэ си шэмэджыр мывэ хуэзэм, 
Щтаучу мафІэр пегъэлъэлъ, Дзэр къыІуигуамэ, 
соуІужри Аргъынэ мэхъур си гухэлъ. Мэкъуауэ. 
«Дамыгъэ», 233.

Ф
ФА (4). плъыф. ЗэIыхьа, зэкIуэкIа, Iей хъуа. 

Махуэ къэс сакIэлъыплъу щыттэкъыми, унэр 
зыщIым унащхьэр пхъэ факIэ яIэтащ, сэ еста 
пхъэфIыр ящтэри. ХьэщIэ лъапIэ, 398. Бэлацэ 
къэп къомыр фIыуэ мэкъу фамкIэ щIиуфэри, 

къежьэжащ, модрей щIалитIри гъуей мэзым 
хыхьэжащ. Хъуэпсэгъуэ нур, 299. Долэт молэм 
я дежкIэ еплъэкIащ: – Уэлэхьи, си пащIэр 
уэзмыгъэупсмэ, молэуэ къуажэм дэсым щхьэкIэ зы 

ФАБРИКЭ (4). Хьэпшып, ерыскъы с.ху. 
къыщIэзыгъэкI предприятие. Адакъэ хужьым 
ищIэххэртэкъым адакъэр Iуэн хуейрэ хуэмейрэ, 
сыту жыпIэмэ фабрикэ ар къыщыхъуам адакъэ Iуэуэ 
зэи щызэхихатэкъым. Бабыщыкъуэ адакъэпщ, 
482. Хъарзынэуи зэгурыIуат [Къэтхъэнымрэ 
Къалмыкъымрэ] щхьэж сыт хуэдэ завод е 
фабрикэ хуэщIынуми. Зи лъэрыгъыпс тIыгъа, 526. 
Мариами и лIыр къызэрыкIуэжар и гуапэ хъуащ, 
и анэ дэлъхум нышэдибэ къигъэгугъат фабрикэм 
лэжьапIэ Iуигъэувэнуи. Лэчымэ, 389.

ФАГЪУЭ (18). плъыф. Зи фэр пыкIа, лъы 
зыщIэмыт. МафIэр ину къэлыду унэр хуабэ 
щыхъум, хъыджэбзым и шинелыр итIэтащ; 
Наташэ и пыIэри щызэщхьэрихым данэм ещхь и 
щхьэцыр зэбгрылъэлъри мафIэ бзийм къигъэнэху 
и нэкIу фагъуэр нэхъ тыншу плъагъу хъуащ. 
Хъуэпсэгъуэ нур, 309. Игуэшми, нурыр имеиххэ, 
Исщ мазэ фагъуэр уафэ куэщI. Мазэ фагъуэ. 
«Дамыгъэ», 218. Уи Iупэ фагъуэр пфIэпIэжьажьэу 
Бий пащхьэм уиту уэ уогуIэ, Щхьэц фIыцIэ кIыхьыр 
бгъэщIэращIэу Щытами, гуауэр уэ уошыIэр. Уи 
деж сынокIуэ. «Шум и гъуэгу», 62.

ФАГЪУЭУ (1). нареч. И фэр пыкIауэ. Мис 
иныжьыр зэкIуэкIауэ, Фагъуэу и фэр пыкIыпауэ, 
Джатэ иныр игъэдалъэу, НыщIолъэIур лIыгъэ 
пIалъэ: - Гъуэгу къэскIуащи, махуэл закъуэ СщIыху 
бдэсчынкъым зы лъэбакъуэ. «Елбэздыкъуэ», 17.

ФАДЭ (56). Чэф къозыт махъсымэ, шагъыр, 
аркъэ с.ху. Шыкъым Нэху къэкIуэжащ жаIэу и 
Iыхьлыи и благъи къызэхуэмысу къэнэнт – къуажэм 
зы бэлыхьлажьэ къыщыхъуа хуэдэу, къэбырсеят, 
хьэщIэр мычэму къакIуэрт, къакIуэ къэсыхуи 
фадэ къаIэтырт. Кхъэлэгъунэ, 375. ЦIыхубз 
гуэри мэдыхьэшхыр, Фадэм и гур жан ищIауэ. 
МылIэжыныгъэм и мафIэгум. «Дамыгъэ», 234. 
Дахагъэр фадэм я нэхъ лъапIэщ, Зумыгъэзахуэм – 
пщIэ хуэпщIакъым. Уэрэдибл. «Дамыгъэ», 215.

ФАДЭБЖЬЭ (5). Фалъэм, бжьэм е нэгъуэщI 
кумбыгъэ гуэрым иту фадэ; фадэ зэ Iэтыгъуэ. 
Ухуеймэ щынэлым Фадэбжьэ къыдокIуэ, 
Хъыджэбзхэм уахэплъэм ПлъэмыкIыу уогуакIуэ. 
Колхоз уэрэд. «Бгы лъапэхэм деж», 106. Урарэ, я 
благъэ фызыжь гуэр бгъурыту, фадэбжьэ иIыгъыу, 
Инал и пащхьэм къихутащ, Урарэ ерагъпсэрагъкIэ 
щытыф къудейт. Мазэ ныкъуэ щхъуантIэ, 
585. Фызхэми фадэр я жагъуэтэкъым, есэжат, 
щытIысам деж мышхэн хуэдэу защIырт, я 
пшэрагъым тегузэвыхьуи, фадэбжьэм и ужькIэ 
мащIэ-мащIэурэ шхын нэхъ къэуат зыщIэлъхэр я 
тепщэчым иралъхьэу щIадзащ. Лъапсэ, 80.

◊ Фадэбжьэ къэIэтын (8). Фадэ ефэн. 
Зыбжанэрэ фадэбжьэ къаIэта иужь, псоми я 
гур къэжэнащ, псэлъэрей хъуащ. Мазэ ныкъуэ 
щхъуантIэ, 587. Кодоевым картэр егъэтIылъыжри 
фадэбжьэр къеIэт, хьэщIэм щыгуфIыкIыу. Лъапсэ, 

89. Ар къысхуимыхуэм, солъаIуэр: Пщыхьэщхьэ 
гупхэр зэхуэсрэ Фадэбжьэр фIэтмэ хъуэхъуфIкIэ, 
Фэ къыфхэтыну насыпыр Зылъымысауэ зауэлIым 
ТхьэлъэIум и цIэ къыщифIуэ, ГуфIэгъуэ махуэу 
тхьэлъэIур ЗауэлI лIэныгъэм къихьащи. Сэ 
сщIэркъым зауэм никIыжу. «Шум и гъуэгу», 63.

ФАДАФЭ (4). Фадэ зи нэрыгъ, зыфIэфI цIыху. 
«Автосервисым» тетыр фадафэщи, птулъкIэ 
гуэркIэ ухэмызэгъэну Iэмал иIэкъым, иджы ар 
хэгъэрей щIа зэрыхъунур арат Бэтэх зэгупсысыр. 
Лъапсэ, 45. Пыжьынэ и закъуэ къэнауэ щилъагъум, 
къэуIэбжьащ, хьэблэм яхэлъадэри зыми къэкIуэн 
щимыдэм, фадэфэжь гуэрхэр къигъуэтри 
ягурыIуащ къакIуэу лIар щIалъхьэну, езыми хьэдэр 
щIалъхьэху фадэрэ шхынрэ къигъэхьэзырыну. 
Лъапсэ, 20.

ФАДЖЭ (8). плъыф. Мыдахэ, фэ зытемыт, 
фэншэ. Арщ адыгэр щIэунэхъур, Арщ я хэкур 
фаджэ щIэхъур. «Тисей», 510. Зым и теплъэр 
икъукIэ фаджэщ, Зыри къекIуу гупым хэтщ. 
Дыгъу жыхуаIэр сыт? «Бгы лъапэхэм деж», 124. 
Блын фаджэ кIыхьым бгъэдэту Илъагъур пщащэм 
игу щIохьэ. Пощтзехьэ пщащэ. «Шум и гъуэгу», 65. 

ФАКЕЛ (1). Урыс псалъэ: мафIэ бзий къызыпих 
баш гъум мыкIыхь. Нидерландхэм факел фIыцIэм 
НафIэр пихыу и сурэтыр Лъагъуныгъэм и 
нагъыщэу Сталин иным ар къыратыр. Лъэпкъхэм 
я тыгъэ. «Партыр ди пашэу», 62.

ФАКУЛЬТЕТ (1). ЕджапIэ нэхъыщхьэм и зы 
къудамэ. «Уи IэщIагъэр сыт?» – жаIэрэ зыгуэр 
къеупщIамэ, и жэуапыр занщIэу къыуитынукъым, 
нэхъапэ щIыкIэ езыр [Ботэх] къоупщI: «Уэ къэбуха 
факультетыр сыт хуэдэ?» – жеIэри. Лъапсэ, 96.

ФАКЪЫРЭ (2). ТхьэмыщкIэ, мылъку зыри 
зыбгъэдэмылъ. [НэгъуэщIхэми жаIэ:] Ари 
факъырэу къыщIэкIмэ, ди шыпхъур тшэжынщ. 
Лъапсэ, 115. Нартыхущхьэ зи унагъуэ имылъ 
Iэджи щыIэт, абыхэм нэхъыбэм къэп къащтэри 
факъырэу ежьэжауэ хьэ ягъэбанэу къаущыхьырт. 
Хъуэпсэгъуэ нур, 287.

ФАЛЭ (1). Еплъ фалъэ. – Шуг жапа, тIасэ. Шуг 
фалэ ухойкэ? Ма канфет ток зыдах, – жиIэрт 
Рахьим, хъыджэбз цIыкIум къыхуэнэщхъыфIэу. 
Хъуэпсэгъуэ нур, 130.

ФАЛОМА (1). Асэтин псалъэ: зэ догуэ. 
Асэтин джыназыр, тхъу къыщахуа хуэдэу, 
Къылышбийм и псалъэр гуапэ щыхъуауэ, 
къэпсэлъащ: – Фалома, Жыраслъэн шэсыну 
шы имыгъуэтмэ, сэра абы щхьэкIэ зы уанэш 
зыфIэбылымынур? Хъуэпсэгъуэ нур, 116. 

ФАЛЪЭ (10). ЗэрышхыкI, зэрыфыкI кумбыгъэ, 
щыкъу, и щхьэмкIэ быхъуу щыту. Мэшрэ 
Дэфэрэджрэ зым фадэ фалъэ иIыгъыу, цIыхубзым 
ерыскъыр иIыгъыу, щауэм и пащхьэм къиувэри Мэш 
абы хуэдэм деж жаIапхъэ къигъэнакъым, хъуэхъум 
я нэхъ дахэр абы хуэдэу зыщIэ гъуэтыгъуейти, 
жиIащ. Лъапсэ, 118. Нурхьэлий дыщэ имыIэу зи 
фIэщ мыхъуахэри мафIэм хэлъадэрт, Нурхьэлий 
и бэлътом дыщэ дэдар ямыгъэкIуэдын ягугъэу, 
арщхьэкIэ лэгъуп, шыуан, фалъэ сыт хуэдэ фIэкIа 
ягъуэтакъым. Хъуэпсэгъуэ нур, 207. АпэсыкIэ 

ищэу фалъэ Слъагъу къысфIощIыр псы зыгуэш. 
ПщыхьэпIэ. «Батырыбжьэ», 72.

ФАНАГОРИЕ (2). Къалэм и цIэщ, «Лъапсэ» 
романым къыхощ. Тамань щIыналъэм уихьэрэ 
жыжьэу уплъэмэ, Афродитэ и къулъшырыфышхуэр 
плъагъуу, ар зыдэт Фанагорие къалэм щамыщI 
щымыIэу фочыщIэ, гъукIэ, дыщэкI, ахъшащIэ, 
уанащIэ сыт жыпIэми IэпщIэлъапщIэр куэду дэнэ 
уэрамми тест. Лъапсэ, 5. А къалэу зихкIэ зэджа 
ди лъэпкъэгъухэм я Iэдакъэм щIэкIам дэсахэр 
алыджхэм (грекхэм) япыщIат, зэкIэлъыкIуэрт, 
илъэс минитIрэ щитхурэ хуэдизкIэ уIэбэмэ, абы 
хуэдэ къабзэт нэгъуэщI къалэхэуи Фанагорие, 
Гермонассэ, Кепы (Жыг хадэ) жыхуаIэу щытахэри. 
Лъапсэ, 5.

ФАНЕР (1). Пхъэм къыхащIыкIа унэлъащIэхэм 
и щIыбагъкIэ къыкIэрагъапщIэ пхъэбгъу пIащIэ. 
Иджы абы утепсэлъыхьыныр Нартыхум и дежкIэ 
къехэгъыртэкъым, я гъунэгъум зэхахыжмэ (ар 
зэхамыхыжынуи Iэмал иIэ), и хэкум щымыщыж 
къуажэм къокIуэри цIыхур къегъэбырсей 
жаIэнут, арщхьэкIэ, а зэхуэса къомыр хьэщIэм 
пэплъэху, клубыжьыр щIалэгъуалэм ягъэкъэбзащ, 
лозунг гуэрхэри фIалъхьащ, сценэми шэнтхэр 
ирагъэуващ, нэхъыжьхэр тесыну сэмэгурабгъумкIи 
фанерым къыхэщIыкIауэ трибунэ тIэкIу 
къагъуэтри ягъэуващ, нэхъ лъагэIуэ ящIын 
щхьэкIэ, трибунэ лъабжьэм чырбыш плъыжьищ 
щIагъэуващ. Лъапсэ, 74.

Ф А Н Т А С М А Г О Р И Е  ( 2 ) .  Те л ъ ы д ж э , 
гъэщIэгъуэн ящыхъуа Iуэхугъуэ. Инал и фызышэм 
къикIыжа музыкауэхэм ялъэгъуа къомым едэIуа 
иужь, Жансэхъу и словарым еплъри зэхихам 
цIэ къыхуигъуэтащ: – Фантасмогорие! Мазэ 
ныкъуэ щхъуантIэ, 599-600. Жансэхъу и словарым 
еджэрт: – Фантасмогорие! Мазэ ныкъуэ 
щхъуантIэ, 600.

ФАР (1). Машинэм нэху ирырагъэдзу иIэ 
уэздыгъэ. МашинитIыр зэкIэлъхьэужьу, «Волгэр» 
япэ иту, грузовикыр абы кIэлъыкIуэу, гъуэгум 
теуващ, я моторитIри зэщIэгурымэу, фархэм ядз 
нэхумкIэ жэщ кIыфIым хэпыджэу. Лъапсэ, 68.

ФАРЗ (4). Псы ежэхым и фIэщыгъэцIэщ. Бложыр 
Фарзи псынщIэ дыдэу, Хуэму кIуэныр ягу имыдэу. 
«Тисей», 477. ФарзкIэ зэджэ псыр нэшэкъашэурэ 
ежэхырт и зы Iуфэ лъэныкъуэр къуацэ-чыцэу, 
адрейр мэз защIэщ жыпIэну жыгеишхуэхэм жьауэ 
къытращIэу. Лъапсэ, 30. Я хабзэр Мэш тыншу 
ещIэр, щIалэхэр мыхьэкъувыкъуу псэуфынукъым – 
Фарз псым зэгъунэгъуу къуажитI Iусщ куэд 
лъандэрэ – Мэрэтыкъуэрэ ПIытIыкъуейрэ, а 
къуажитIым щIалэгъуалэу дэсыр игъащIэми 
зэпеуэу, лIыгъэр яхуэмыгуэшу зоныкъуэкъу. 
Лъапсэ, 116.

ФАРИЗ (31). ЦIыхухъуцIэщ, «Алъхъо» пьесэм 
къыхэщ персонажщ, учетчикщ. Фариз [и Iэр 
еубыд (Алъхъо)]. Тхьэм, гугъу узэрехьар псапэу 
къуиутыж. Алъхъо, 55. [Алъхъо, Дисэ хуэгъэзауэ:] 
Куэдщ, Фариз сэлам едгъэх… Алъхъо, 55.

ФАРИЗЭТ (4). ЦIыхубзыцIэщ, «Мазэ ныкъуэ 
щхъуантIэ» романым къыхощ. Фаризэт 

фыз мылъхуэу зэрыщытыр зыми шотым 
къридзэртэкъым, шэрихьэтист дыдэхэм абы 
къыхэкIыу Иналыр ямыгъэкъуаншэ пэтми. 
Мазэ ныкъуэ щхъуантIэ, 516. «ЛIо, Къэзмай 
партизаныжьым ипхъу Фаризэт фыз хъарзынэр 
иригъэкIыжу, урыс фыз къимышэну Iэмал 
имыIэу къуэды къытехуат?» – жаIэу фызхэм я 
псалъэмакъыр адэкIэ-мыдэкIэ щызэхэпхырт. Мазэ 
ныкъуэ щхъуантIэ, 516.

ФАРФОР (1). ЯтIэ хужьым къыхэхауэ минерал, 
абы къыхэщIыкIа хьэпшып. ПащIэ зытетым 
емыщхьу, Фарфор тхьэкIумэр хужьыбзэу, Уеблэм 
бзэмыIуми дэубзэу Телеграф пкъохэр йокIуэкI. 
Пкъоми пащIэ ятетщ. «Мывэ хуабэ», 29. 

ФАТЕХБЕЙ (7). ЦIыхухъуцIэщ, «Гъуэгуанэ» 
пьесэм къыхэщ персонажщ. [Фатех-бей:] Омар-
агъа, ярэби Сани гуащэ си номерым коньякрэ кофе-
къарэрэ ныщIихьэ мыхъуну пIэрэ? Гъуэгуанэ, 107-
108. [Фатех-бей:] Сани дахэ, зумыгъэщIэгъуэкIыу 
мы зы бжьэм къыздефэт. Гъуэгуанэ, 107. 

ФАУЭ (2). нареч. ЗэIыхьауэ, зэкIуэкIауэ. Уэ, хэт 
лъысами пфIэмыIуэхуу, Аргъынэ фауэ ибокъухь. 
Историк гуэрым деж. «Дамыгъэ», 207. Албиян 
пасылкэр къыIэрыхьэрэ ашыкыр къытриудым 
дэлъыр фауэ къыщIэкIырт. Щынэхужьыкъуэ, 20. 

ФАФIЭ (2). Фэ гурыхь зытет, теплъэ гуакIуэ 
зиIэ. И ныбжькIэ Щэрданыр хэкIуэтатэкъым, 
ауэ фадэ жагъуэу зэримылъагъур уигъащIэу и 
нэщIащэр щIэуфIыцIыкIат, щIыIэ зыхэтар дауэ 
епIэстхъами, и нэкIушхуэ фафIэр нэхъ плъыжь 
хъуатэкъым. Хъуэпсэгъуэ нур, 290. КIэлындорым 
деж щызэхэтт лIы гъэшха гуп, фафIэ хъужауэ. 
Нал къута, 268.

ФАШИСТ (16). Демократиер гъэкIуэдыным 
хуэунэтIа зауэлI, зэрыпхъуакIуэ гущIэгъуншэ. 
Фашист окопэм сынэсау, Иужь нэмыцэм сэ сихьау, 
Абдеж шэ бзаджэ къыслъысау Жыг лъабжьэ гуэрым 
сыщIыхьат. Фэеплъ бэлътоку. «Шум и гъуэгу», 
59. Фашист гуэрым сымыщIэххэу СырихьэлIэщ 
жэщ мэзэхэу, ЗанщIэу зездзри изудауэ, И щхьэр 
каскэмкIэ скъутауэ, Щылът гурыму елъэкъуауэу. 
Волгэ Iуфэ. «Партыр ди пашэу», 13-14. Иринэ зы 
листовкэ къищтэрэ еджэмэ, и лъакъуэр щIоху, 
къэуIэбжьащи. Тхылъ кърапхъыххэр фашист 
листовкэу къыщIокI. Щынэхужьыкъуэ, 63.

ФАЩЭ (35). 1. (7). Зы лъэпкъым щыщ 
цIыхухэм зэрызахуапэ щыгъын. Иринэ къыщиуду 
дыхьэшхыным тIэкIут къэнар, Яков Борисович 
адыгэ фащэ щыгъыу илъэгъуати. Нал къута, 234. 
Дэфэрэдж хъыджэбздэсу яшэным и пэкIэ фащэ 
сыт къыхуащэхуну ХьэтIрэмтIыгу бэзэрым 
къыщашэгъам илъэгъуауэ щытащ пщылI, унэIут 
цIыхубз я бынхэр ящIэсу зэращэр, иджы ар и гум 
къэкIыжащ. Лъапсэ, 36. Яков Борисович адыгэ 
фащэ щыгъыу, къамэ къиха иIыгъыу щапежьэм, 
хъунщIакIуэхэр шынэри щIэпхъуэжащ. Нал къута, 
235. 2. (26). ЛэжьыгъэкIэ, къулыкъукIэ зэпхахэм 
яхухэха щыгъын. Хьэдэм пэмыжыжьэу офицерым 
и ранецри гуэдзым хэлъу Локотош илъэгъуащ, 
зэтрихмэ – абыи фащэ щIэрыпс илъти, сэбэп 
хъунщ, жиIэри къищтащ. Нал къута, 242. Ди 

хэку къабзэм ем и лIыкIуэу КъакIуэр макIуэ 
псынщIэу мащэм, Дэ насыпым дыхуолажьэ, Дэ 
цIыху хъерыр ди гуращэщ, Сэ рабочэм сыратакъэ 
ФIыуэ лажьэм сыхуэфащэу, Фащэ дахэм сыриуасэу 
Сэ хъыджэбзхэм куэдрэ сащэ. Сомрэ долларрэ. 
«Партыр ди пашэу», 134. 

ФЭ I (172). щхьэ цIэп. ЦIыхуитIым е нэхъыбэм 
щепсалъэкIэ зэрызыхуагъазэ псалъэ. Фэ фыкIуэ 
адэкIэ, фэ фыпхыкI, Ирегъ си анэр, сэр нэмыщI, 
Зы ани и гур хремыщI; Къытпоплъэр зауэр дэ 
пщэдей. Атакэм и пэкIэ. «Шум и гъуэгу», 52. 
КъывжиIэр фи анэм мыращ: Фи адэжь и лIыгъэ 
фхуэсIуатэу Фэ илъэс Iэджэ фыспIащ. ЩIым 
и макъ. «Шум и гъуэгу», 39. Степан Ильич и 
псалъэр иригъэкIуэкIырт: – АтIэ, Советскэм сыт 
Къэбэрдейм фэ къывитыр? Хъуэпсэгъуэ нур, 250.

ФЭ II (97). 1. (74). ЦIыхум, псэущхьэм 
ищIыIукIэ я щIыфэм джафэу телъыр. Къылышбий 
и къуэр бгъэдэлъэдащ Жырэслъэн, напIэзыпIэу 
лIым и пащIэ лъэныкуъэр къиубыдри зэрылъэкIкIэ 
къеIащ. ПащIэм щыщу цы Iэрамэ цIыкIу лыри фэри 
къыдэкIуэу къыхичати, лъыкъуалэр кърикIуту 
къижу хуежьащ. Хъуэпсэгъуэ нур, 117. Жэмыр 
лIа пэтрэ, Хьэту фIигъэжыжати, лъы ткIуэпс 
къыщыщIэмыкIым, «псэхэлIэр хьэрэмщ», жиIэри 
и фэр трихри икъуащ, вакъапхъэ ищIыну – арат 
илъэс псокIэ къилэжьар. Къалэн, 429. Кхъухьыр 
зэрыкхъухьу къызыхэщIыкIар мэзыкхъуэ пIащэм 
и фэмрэ пхъэху пхъэбгъу пIащIэ цIыкIурэти, 
псынщIабзэт. Лъапсэ, 40. 2. (3). КъэкIыгъэ, жылэ 
сыт хуэдэхэм къытекIыр. А пщащэм дыгъэм и 
щIыфэр, Дэм и фэм хуэдэу, исауэ СлъагъухукIэ си 
гур мэгуфIэ, Щэхуу сэ соплъыр сесауэ. КъызжефIэ. 
«Бгы лъапэхэм деж», 37. Дэшхуэм и фэр тоху, 
дэр хъуа иужь, дэр мыхъуамэ, дафэ цIынэр 
пхутехынукъым. Абы иригъэщхьырт Астемыр 
мэжджытым и Iуэхур. Мазэ ныкъуэ щхъуантIэ, 
640. ДжэдыкIэм джэдыкIэпсыр кърагъэжырт, 
джэдыкIафэр ягъэтIылъти, шым утесу жэрыжэм 
утету джэдыкIэм тебгъэхуэн хуейт, ар 
зыхузэфIэкIыр Къэрэжь хуэдэ зырызт. Лъапсэ, 
103. 3. (15). ЦIыхум, псэущхьэм и теплъэр, 
зэщхьыр зыгъэбелджылы. Дыгъужьщ, жиIэнущ 
къэзылъагъум, И хьэлкIи фэкIи ар дыгъужьщ. 
Хьэ. «Дамыгъэ», 80. Пэжу, Астемыр Псыхуабэ 
зэрыкIуэрэ махуищ фIэкIа мыхъуу, Нурхьэлий и 
нитIыр къихуу, и жьафэр къыIурылэлу алмэстым 
ещхьу Налшык ХьэтIохъущокъуэ садым пабжьэм 
хэсу къыщагъуэтащ. И фэкIи и плъэкIэкIи ар 
зэрыделэр белджылыт. Хъуэпсэгъуэ нур, 240. Ауэрэ 
зыгуэрым гу лъитащ [Къэрэмырзэ] и фэмкIэ, и 
зыщIыкIэмкIэ, и кIуэкIэмкIэ ахъшэфI иIыгъыу. Лыгъэ, 
408. 4. (5). Зыгуэрым и плъыфэ къэзыгъэлъагъуэ. 
[Хьэкурынэ] Шыуанышхуэм изу ита псыр ивыкIыху 
ягъавэри шыуаныщIэм гъуабжафэу кIэнтхъ тIэкIу 
къонэ. Лъапсэ, 101. УзищIысыр укъащIатэм, 
Фэлъырибгъур а уи щIыфэм Ирахынти уахуэзатэм, 
Уэ лIыжь бзаджэу уэгушыфэм. «Тисей», 507. Зыр 
Къул Зулкъэрнейт, республикэм и унафэщIт, лIы 
сырыхуфэ, военнэ щыгъынкIэ хуэпауэ, и фэкIэ урысым 
ещхьу. Щынэхужьыкъуэ, 35.

◊ [И] фэ елъытын (5). Зыгуэрым егъэпщэн, 
елъытын. А мафIэм и фэ еплъытмэ, Жыр дыдэр 
мэхъур зэхэбгъэкI. Жыр хъуаскIэ. «Мывэ хуабэ», 
15. И щIалэм и фэ ириплъу, Илъагъумэ, хъууэ 
нэщхъыфIэ, Зы хъыджэбз гуакIуи мыжыжьэу 
Бгыжь лъапэм дежым щопсэур. «Адэ», 130. [И] фэ 
еплъын (14). Зыгуэрым и фэ, и плъыфэ нэгъуэщI 
предметым бгъэдэлъхьэн, егъэщхьын. А жыг 
дахэм я фэ есплъу Хъыджэбз Iэджи си гум къокI. 
Пхъэху жыг. «Мывэ хуабэ», 76. Езы сабийр и адэм 
къыпачам хуэдэу ещхьщи, Албиян и фэ ириплъу 
Хьэбибэ и псэм хэлъым хуэдэу елъагъу. Нал къута, 
278. Фэ къеплъын (2). Еплъ [и] фэ еплъын. Куэдрэ 
зримылъэфыхьу Къэрэмырзэ кIэригъэху защIэу 
лIым гу щылъитэм, мыр Къэрэмырзэу цIыхур 
зыгъэшынэр арауэ къыщIэкIынкъым, къэрабгъафэ 
къызэзыплъа бзаджэнаджэ гуэрщ, жыхуиIэу 
зыIуригъэхын и гугъащ: - Сызыхуэзэм тумэн есту 
щытатэмэ, си дзэлыфэр тIауэ уэрамым 
сыдэлътэкъэ, - жиIэри. Лыгъэ, 409 Езы Луи и 
псалъэ пичащ икIи зигъэгусащ, сэ нэхъ сыкъэвэну 
фэ щхьэ къызиплъа, жиIэу. Мазэ ныкъуэ 
щхъуантIэ, 600. Фэ къытеуэн (2). И плъыфэкIэ 
нэхъыфI е нэхъ Iей и лъэныкъуэкIэ зихъуэжын. 
Абы къыхэкIыу Истамбыл нэгъуэщIыфэ 
къытеуат, япэм гъэщIэрэщIауэ, дахэу, Iэхулъэхуу 
зэрыщытам хуэдэжтэкъым, нэхъ нэщхъей хъуат, 
еша хуэдэт, гъуэгуанэ кIыхь къикIуа иужь уанэ 
зытраха шым ебгъэщхьу. Мазэ ныкъуэ щхъуантIэ, 
663. КIыщми зеиншафэ къытеуауэ, Iэуэлъауэ 
лъэпкъ щызэхыумыхыжу, сыдж ву макъми пичауэ, 
шэдыбжьым хъуаскIэ къыдримыхуеижу нэщI 
хъуащ. Хъуэпсэгъуэ нур, 295. Фэ зытегъэуэн (11). 
ЗыгъэфэрыщIын. Инал къэгубжьат, зиIыгъыу фэ 
зытригъэуами. Мазэ ныкъуэ щхуантIэ, 591. Ботэх 
къыгурыIуат зи ужь ситри, къэпIейтеящ, 
арщхьэкIэ къэгузэвэщауэ фэ зытригъауэртэкъым. 
Лъапсэ, 93. Мэжджыт кIуэцIым дэтым хьэжыр 
къащыхыхьэм, дуней хьэзабыр диным папщIэ 
ишэчауэ, диным щхьэкIэ и псэр итыну а фэр 
зытригъауэрт. Хъуэпсэгъуэ нур, 78. [И] фэ 
къихьэн (1). Теплъэ гуэр игъуэтын. Хьэбибэ 
игъэщIэгъуащ: Илъэс пщыкIух хъуа-мыхъуа, жиIэу 
хэтыт абы еплъыр. И Iэпкълъэпкъым 
зиукъуэдиямэ, и фэ къихьамэ, зэфIэкIащ. Гуащэ 
игъэджэгуу щыс хъыджэбз цIыкIу мыгъуэр 
япхъуатэрти яхьырт. Щынэхужьыкъуэ, 19. Фэ 
темытын (20). Фэншэу щытын, теплъэ щIагъуэ 
имыIэн. ЦIыхур дахэкIэ зэбгрыкIыжыну фэ теткъым, 
Нартыхуи клубым щIыхьэу абы хуэдэ Iуэхум 
тепсэлъыхьыну хуеиххакъым, къызэрыхуамыгъэгъунур 
ещIэ, имыщIэр сыт: яхэкIыжа зэрыхъунур. Лъапсэ, 74. 
Нурхьэлий бэлътоужь, шухьэм ищIыIу къэп тедауэ, 
щыгъщ, и шырыкъуитIри лъэдакъэ лъагэу, и пэри и 
жьэпкъри зэIусэжыным нэса жыуигъэIэу, и пащIэ 
тIэкIури адрейхэм я пащIэм емыщхьу щIэщарэ 
фэи темыту, цIыху Iувым сыт ищIыс лъэныкъуэкIи 
къахэщу яхэтти, арат псори нэхъ зэплъыр. 
Хъуэпсэгъуэ нур, 152. ЩIалэгъуалэр, дауи, 
Астемыр и лъэныкъуэт, ауэ лIыжь-фызыжь, 
духьэшы къуажэм дэсым уагурыIуэну фэ 

ятеттэкъым. Мазэ ныкъуэ щхъуантIэ, 657. И 
фэр техын (15). УкIын, ужьыгун мыхьэнэ иIэу 
шхыдэ псалъэщ. КъыджиIакъым жывмыIэж: 
кхъухьыр тщIырэ дитIысхьэжмэ, абы изгъэтIысхьэм 
цыуэ ятетым щыщу зы налъэ е зы къабзий къыхэхумэ, 
залымыгъэ зезыхьам и фэр мы си фIалъэмкIэ тесхынщ, 
– жиIэри кхъухьыпщым и зы лъакъуэр иIэтри и 
лъэбжьанэр яригъэлъэгъуащ. Кхъухь пхэнж, 506. Фэм 
дэкIын (13). Бэлыхь, гугъуехь гуэр шэчын. А Iуэхур 
псоми яхузэфIэкIынутэкъым, шы къэпщэхун папщIэ 
шы и пIалъэ пщIэн хуейт, абы ищIыIужкIэ уанэгум 
уис защIэу зы тхьэмахуи тхьэмахуитIи 
къэпкIухьын папщIэ, куэд уи фэм дэбгъэкIыфу 
ущымыту хъунт. Арат Щамхьун хэт лIыщIэу 
къищтэми и лIыгъэ зэхигъэкIмэ фIэфIу щIыжиIэр. 
Хъуэпсэгъуэ нур, 161. Слъэгъуакъэ, си фэм 
дэмыкIами, Насыпыр нэпскIэ зыгъэщIытэ. 
Уэрэдибл. «Дамыгъэ», 216. Хьэбибэт унэр 
зезыхьэр – махуэм тIэу псыхьэ кIуэрт, щхьэл 
кIуэн хуеймэ, ари зи фэ дэкIыр и анэрат. 
Щынэхужьыкъуэ, 21. Фэм дагъэ щыхуэн (2). 
Зыгуэрым щытхъун, тхъупсыр къегъэжэхын. 
Уэрэд зэхэзылъхьэм Ар и напщIэтелъу, Зи уэрэд 
ягъэIум И фэм дагъэ щахуэу Хэкур иригуфIэрт. 
Уэрэдгъэшэс. «Дамыгъэ», 212. НтIэ феджэ! – 
жиIэри Берие къыпыгуфIыкIащ Кодоевым и фэм 
дагъэ къыщихуэу. Лъапсэ, 87. Фэм дэхын (1). 
Бэлыхь, гугъуехь гуэр егъэшэчын. Зэзакъуэ 
заведующыщIэр къэсащэрэт, куэдщ Жансэхъу ди 
фэм дихар, жаIэу цIыкIухэр щIэхъуэпст. Мазэ 
ныкъуэ щхъуантIэ, 547. Фэм зиужьын (1). 
НэхъыфI хъун, зыкъэщIэжын, и къару къихьэжын. 
Зи гум хэщIами лъы игъуэтмэ, Аргуэру и фэм 
зыкъеужь. Лъы уасэ. «Щхьэлыкъуэ», 398. Фэм 
изын (1). Шхын, щыгъын с.ху. зыхуей хуэзэн. 
Астемыр и гур и къуитIым деж мыжэу хъунт. 
Сыту насыпышхуэт Лурэ Темботрэ а щIалэ 
цIыкIу къомым яхэту еджэу щытатэмэ. Я фэм 
изу, я ныбэ изу, щIыIэ долIэ жамыIэу, ирагъаджэу, 
ягъасэу! Хъуэпсэгъуэ нур, 182. Фэм икIын (1). 
Еплъ фэм дэкIын. – ДунейкIэ жыхьэнэмэр ди фэм 
икIащи, ахърэткIэ жэнэтыр къытлъысынущ, – 
жиIэурэ Къэрэмырзэ цIыху зигу кIуэда хуэзэмэ, и 
гур фIы хуищIыжырт, зауэр яухыу къалэр аргуэру 
къащтэжа нэужь. Лыгъэ, 412. [И] фэм илъын (2). 
ЦIыхум щыгъын, кIэрылъын. Си фэм илъым 
фIэкIа щыгъын сиIэтэкъым, си тепIэнщIэлъын 
тIэкIур зэкIуэцIысшыхьри си щIыбым илъу 
ищхъэрэкIэ згъэзащ. МелыIыч, 473. [Исуф:] – Фо 
зезыхьэр и Iэпэ йобзей жиIащ пасэрейм, мылъку 
зиIэ гуэрым и мылъку хузетхьэн хуей хъумэ, ди фэ 
илъыни дгъуэтынщ икIи дымэжэлIэнкъым. 
Лэчымэ, 390. Фэм иткIухьын (1). Гузэвэн.
Зызгъэджэрэзу зыкъомрэ сыщылъащ. Жейм 
сезэгъыркъым, сыгузавэурэ си фэм соткIухь. 
МелыIыч, 457. Фэр зэкIуэкIын (2). Губжьын, гур 
хэщIын. ХьэщIэми гукъеуэ гуэр иIэщ: игъащIэм 
илъагъу мыхъуу щыта и бийм и цIэр Тэрчкъалэм 
фIащащи, ар и гум техуэркъым, къалэм и цIэр – 
Орджоникидзе – зэхихмэ, и фэр зокIуэкI. Лъапсэ, 
86. Мэзкуу хъыджэбзым [Хьэбибэ] еплъмэ и фэр 

зокIуэкI. Щынэхужьыкъуэ, 27. [И] фэр ихын (14). 
Гугъу егъэхьын, гъэбэмпIэн. Шым уеплъ щхьэкIи 
къыпхуэцIыхуну Iэмал иIэтэкъым, и фэр зыщэхуам 
ирихат, хьэлэчу ягъэгъуат, фэрэ къупщхьэрэ 
фIэкIа къэмынэу. Анка, 382. [Хьэбибэ и гупсысэ, 
Алыхьым хуэгъэзауэ лъэIу:] Бэлыхь мащIи 
сшэчакъым, си фэр изыхар къулейсызыгъэрщ, 
сыбгъэунэхуну арами сщIэркъым – дунейр си 
лъапэдэгъэзеигъуэщ, зы махуэ «уэху» жысIакъым. 
Щынэхужьыкъуэ, 28. [Къэрэлъашэ, Кулисум 
хуэгъэзауэ:] Аракъэ я гум темыхуар – сондэджэру 
цIыхум я фэр ирех, жаIэри. ЛIо сондэджэрыр 
лажьэркъэ? Нэгъуху, 35. [И] фэр къихьэжын (4). И 
къару къихьэжын, зыкъэщIэжын. Пшапэр зэхэуэмэ, 
къуршым дихьэнщи, увыпIэ дыщылъыхъуэнщ икIи 
зыдгъэпсэхунщ, махъшэри дгъэхъуэкIуэнщ, и фэр 
тIэкIу къихьэжын хуэдэу. ХьэщIэ лъапIэ, 403. Езыхэм 
[лагерым и тетхэм] хуэдэу лагерым къадыдис щIалэм 
хуэгумащIэ хуэдэу защIурэ и фэр къихьэжыху 
ягъашхэ. ГущIэгъу, 422. Елдар, и губжьыр 
щхьэщыкI хуэдэ хъуати, и фэр нэхъ къихьэжащ, 
арщхьэкIэ Дисэхэ я пщIантIэм хьэргъэшыргъэшхуэ 
къыщыхъеящ. Хъуэпсэгъуэ нур, 135. Фэр къун (3). 
Ужьыгун, убэрэжьын, удын едзын. Къаубыдам лIы 
мышынэу закъыфIегъэщI, уеблэмэ къыпогуфIыкI. 
Нобэ къэмысми, пщэдей къэсынщ, сэ 
сыкъэзыгъэкIуари, итIанэ фи фэр якъунщ, жиIэ 
хуэдэт. Щынэхужьыкъуэ, 68. – Уи дзэлыфэр 
умытI, Ар пфIэмыфIым, уи фэр ткъунщ, Къащтэ, 
пIыгъым дрикъунщ. «Бажэ пшынэ», 12. – Уи 
дзэлыфэр уэ умытI, Ар пфIэмыфIым, уи фэр 
ткъунщ, Къащтэ пIыгъыр, жыпIар куэдщ! «Бажэ 
пшынэ», 8. Фэр мыIеин (2). И теплъэкIэ тэмэмын, 
гурыхьын. [Васэрэ механикымрэ я псалъэмакъ:] 
«Уи фэ Iейкъым нобэ». «ЛIо щIэIеинур – си унагъуэ, 
жыпIэнущи тхьэм къузэритын, си фызыр – хур 
цIыхубзщ». «Си фызыр иджыри псэущ», жиIэу 
механикыр мэщатэ. Тепщэч къэзылъэтыхь, 161. 
[Гъуумар:] – Астемыр… Сыт ухуэдэ, тхьэм 
жиIэмэ? Уи фэр Iейкъым. Хъуэпсэгъуэ нур, 195. 
Фэр пыкIын (27). Фагъуэ хъун. Урарэ джэлэным 
тIэкIут къэнэжар, арщхьэкIэ, и насыпти, и лъэр 
къыщIиубыдэжащ, и фэр пыкIами. Мазэ ныкъуэ 
щхъуантIэ, 584. Борэн кIыфIыр къыкъуэкIауэ 
Уэсыр мэзым щеухуэнщI, Мазэм и фэри пыкIауэ 
Къуапэр пIийми, и кур нэщIщ. Борэн. «ЩIалэгъуэ 
щIыналъэ», 23. ГПУ формэкIэ хуэпар щилъагъум, 
Алий тхьэмыщкIэм и фэр пыкIащ, ЛIыгъур 
Ибрахьим и ужьыр ирагъэхуну къэкIуа и гугъэри. 
Зи лъэрыгъыпс тIыгъа, 530-531. Фэр пыкIын-
пыхьэн (1). Еплъ фэр пыкIын. Мэсхьуд и фэр покI, 
похьэ, жиIэ щIагъуи щыIэкъым. Хъуэпсэгъуэ нур, 
206. Фэр пыхун (1). Еплъ фэр пыкIын. ЛIыр 
лIыгъэншэ – пащIэ тетыр ФIаупсамэ, и пэр 
пыхут. ПащIэ. «Дамыгъэ», 118. Фэр фIын (1). И 
теплъэкIэ мыIеин, фIын, тэмэмын. [Хьэжумар:] …
Плъагъурэ шыщIэр. Мис ар шы хъунщ. Адыгэш 
къабзэщ. [Хьэтау:] Я фэр фIыщ. Алъхъо, 92. Фэр 
шэхум хуэдэу пыкIын (1). Еплъ фэр пыкIын. 
Жансэхъу и фэр шэхум хуэдэу пыкIащ, нэхъеижу 
шынар хэт жыпIэмэ – Матренэщ. Мазэ ныкъуэ 

щхъуантIэ, 557. Фэрэ къупщхьэу гъун (1). Гъур, 
лыншэ, фэншэ хъун. Шым уеплъ щхьэкIи 
къыпхуэцIыхуну Iэмал иIэтэкъым, и фэр зыщэхуам 
ирихат, хьэлэчу ягъэгъуат, фэрэ къупщхьэрэ 
фIэкIа къэмынэу. Анка, 382. И фэр IэбжьанэкIэ 
техын (9). Гугъу егъэхьын, бэлыхь хэгъэтын, и 
фэр ихын. Сэри скальпелыр къасщтауэ, си 
пащхьэм илъ хъыджэбз пцIанэм соплъри сигукIэ 
согъэщIагъуэ мы цIыхубзу дахагъэкIэ уи нэгур 
зыгъэджылыр джэгуалъэ зыщIам и фэр дауэ 
IэбжьанэкIэ зэрытомыхынур жысIэу. Лъапсэ, 20. Уи 
фэр IэбжьанэкIэ тезыхын гуэрщ, къыпщысхьынукъым 
[къалэм и мэрыр]. ХьэщIэ лъапIэ, 405.

☐ Бажэм и фэр и бийщ (2). Еплъ бажэ. 
ФЭ III (15). плъыф. Фэм къыхэщIыкIа 

хьэпшыпхэр. Езы ЛIыгъури лIыпIэ иувакъэ 
жыпIэнт, фэ кIэпхыныжьыр зыщIипхауэ лъащэу 
плъагъумэ. Лъапсэ, 108. Экскаватор зыгъэлажьэу А 
фэ кIагуэр зейри къаплъэм, Уэшх къежэхыр кIагуэм 
тошхэ, Щегъэтыжыр сомым псалъэр. Сомрэ 
долларрэ. «Партыр ди пашэу», 136. [Къэрэмырзэ 
и] ПащIэр фIыцIэщ, Iувщ, кIырщ, жыжьэу 
уеплъмэ, япэ уи нэм къыщIидзэр и пащIэращ, абы 
къыкIэлъыкIуэу фэ вакъэ фIыцIэм ещхь и пэр, лъы 
къытелъэдэжауэ и нэшхуитIыр, тепщэч ныкъуэ 
хуэдиз хъу и тхьэкIумэр. Лыгъэ, 409.

ФЭБЖЬ (1). ЦIыхум игъуэт ныкъуэдыкъуагъэ, 
Iэпкълъэпкъым къытенэ уIэгъэ. Къум и фэбжьу 
Сыжьыбгъэ тепщэщ. «Индийскэ поэмэ», 356.

ФЭГЪУ (1). ФэкIэ зыгуэрым ещхь, хуэдэ. Пшэ 
зэмыфэгъухэр щхьэщытщ, Дыщэм и фэгъуи 
яхэтщ. Кавказым и уэрэд. «Бгы лъапэхэм деж», 97.

ФЭДЭН (8). Iэщым и фэм къыхэщIыкIа Iуданэ. 
Астемыр псынщIэу и къамэр кърипхъуэтщ, Iузизэ 
шхыIэн тепхъуар къытридзри, выфэр зэрызэгуэда 
фэдэныр зэпигъэлъэлъащ. Хъуэпсэгъуэ нур, 76. 
Зы кхъухь къэс кхъуэпIащэ Iэджэ хонэщхъеихь; 
мэз бжэнри щIэкIуэсыкIащ, фэдэн сащI, жиIэу 
къэгузэвати. Кхъухь пхэнж, 505. Къетау выфэр 
фэдэн псыгъуэ цIыкIуу иригъабзэри бэлыхьу 
кIапсэ кIыхь ящIа нэужь, унафэ ищIащ: «Иджы 
фыкIуэ си благъэм дежи, мы кIапсэм къиубыд щIыр 
къыпыфчи, мыр уи пхъурылъхум ептар аращ 
жыфIи, схужефIэ». Лъапсэ, 62.

ФЭЕПЛЪ (14). Саугъэт. Зыгуэрым гукъэкIыжу 
ит тыгъэ. Фи шыпхъу фIыуэ флъагъухэм къывжаIэ: 
Фэ фыщышэскIэ Iэдэжу Шыр вбгъэдэсшэнкъэ си 
дэлъхухэм, Шы сокум данэ бэлътокур Фэеплъу сэ 
фхухэсщIэнкъэ, Фи IэщIагъауэ фэ къызэвнэкIхэр 
Зыхуэдгуэшынкъэ зэшыпхъухэм. ЩIым и макъ. 
«Шум и гъуэгу», 40. Линэ дахэ, уэ уи псалъэ пэжмэ, 
Къэзгъэзэжмэ, ди насып зы тщIынщ, ГъащIэ 
лъапIэр зэуэ бийм сIэщIихмэ, Лъагъуныгъэр уэ 
фэеплъ пхуэхъунщ. Линэ. «Бгы лъапэхэм деж», 79. 
Къазджэрий унэмкIэ ежьащ, асыхьэту къигъэзэжри 
машинэ зэщIэгъэнэжам екIуалIэри и хьэзырылъэм 
къриха зы хьэзыр хужь дахэ Лу хуишиящ: – Мэ, 
фэеплъу, нэгъуэщI сиIатэмэ, уэстынут, – жиIэри. 
Мазэ ныкъуэ щхъуантIэ, 537. 

ФЭИЛЪХЬЭГЪУЭ (1). Щыгъын зэ 
щытIэгъэгъуэ. Кодоевыр зэщэр Берие ещIэр, езы 

Берие жыпIэнущи, ари Кодоевым щIыхуейр и гупэ 
хигъэлъын хъыджэбзкIэ щыгугъыу аркъудейкъым, 
игу илъри тIуми ящIэ, иджыри зэжрамыIа щхьэкIэ. 
Аращ бысымым япэ зыкъригъэщу, адыгэ фащэ 
фэилъхьэгъуэ, къамэр, бгырыпхыр, хьэзырхэр 
дыщэпскIэ лауэ, къыщIритар. Лъапсэ, 86.

ФЭКЪУ (8). 1. (2). Зи щхьэм цы имытыж 
(цIыхум щхьэкIэ жаIэ). [Астемыр] Унэшхуэ 
зыщIыхьам писыр фэкъу гуэр, и щхьэр 
лъэныкъуабэ ищIауэ, тхэуэ щыст, щытхэкIи 
Iущащэрт, и Iупэр игъэпIэжьажьэу. Хъуэпсэгъуэ 
нур, 113. ТIэкIу дэкIри, писыр фэкъум и тхэныр 
зэпигъэури нэгъуджэм къыщхьэпрыплъу къаплъэу 
къыщIэупщIащ: – Жыраслъэн и Iуэхум ухэт 
уэри? – жиIэри. Хъуэпсэгъуэ нур, 113. 2. (5). Зи 
цыр темытыж псэущхьэм хужаIэ. Шы къарэ лъэ 
псыгъуэ фэкъушхуэм и бгъэгу иным бгъэрыщIэ 
дахэр илъу, къафэу фIэкIа умыщIэну, и щхьэр 
лъагэу иIэтауэ къакIуэрт. Хъуэпсэгъуэ нур, 85. 
Шы къарэ фэкъу лъагэшхуэри Iэсэт, дахэт, и 
цыр цIурт. Щынэхужьыкъуэ, 29. ЩIалэ цIыкIур 
къызэфIэтIысхьэмэ, и пащхьэм шкIэ фэкъу цIыкIу 
итщ. Щынэхужьыкъуэ, 9. 3. (1). ЩIыр джафэ, 
пцIанэ мыхьэнэ иIэу. Бгыщхьэ уэсыр зэм къытосэ, 
Дыгъэр теплъэм ар токIыж, Жьыбгъэ щIыIэр зэм 
къыхуозэ, ЩIыр фэкъу ищIу мэкIуэдыж. Бгыщхьэ 
уэс. «Партыр ди пашэу», 104.

ФЕЙДЭ (4). ТекIуэдам иужькIэ зыгуэрым 
къыпыкI хъер. Іэщ къищэхурэ лы ищэу, фейдэ 
къригъэщІымкІэ унагъуэр игъэпсэууэ арат Исуф и 
хэкІыпІэр. Лэчымэ, 392. 

ФЕЙЦЕЙ (16). плъыф. Теплъаджэ, бэлэбанэ. 
Хъыджэбз цΙыкΙу къомыр гуэщым къыщΙашри 
пщΙантΙэм къыдашауэ ябж, нэхъ фейцейхэр 
иужькΙэ ягъэув. Лъапсэ, 35.

ФЕЛАХЬ (3). ХьэрыпыбзэкIэ: мэкъумэшыщIэ.
ВакΙуэ дэкΙыгъуэр къэсри фелахь и цΙыхугъэ гуэр 
къэкΙуат: – Дызэгъэдзей мы гъэм, Шаукэт, – 
жиΙэри. Аргъуей, 385.  

ФИИН (мэфий) лъэмыI. (8). Фий макъ гъэIун. 
Арыххэу мэз чыцэм къыхэΙукΙащ зыгуэр фийуэ. 
Хъуэпсэгъуэ нур, 297.

ФОРД (2). Машинэм и маркэ лIэужьыгъуэ. 
«Фордыжь» цIыкIур школым къежэлIащ. Мазэ 
ныкъуэ щхъуантIэ, 559. Адэ жыжьэу сабэр 
къэхъеящ, [Лу] плъэмэ, машинэ цIыкIу къожэ 
«

ФО (4). Бжьэхэм зэхуахьэс IэфIыкIэ. [Исуф 
жиIэу:] – Фом и пIэкIэ пхъэнкIий зетхьэ хъумэ, 
итIанэ? Лэчымэ, 390. Зэм уи псалъэм ин срихъуу И 
IэфIагъыр фом пэсщIат. Усищ. «Вагъуэ махуэ», 35. 

◊ Форэ тхъукΙэ гъэшхэн (5). Хэплъыхьауэ 
гъэшхэн. [Бэтокъуэ:] ЛΙо, форэ тхъукΙэ 
фигъэшхэн фи гугъэ Советскэм? Хъуэпсэгъуэ нур, 
248. [Хьэбибэ:] ЛΙо сэ форэ тхъукΙэ сагъэшхэну 
ара? Нал къута, 225. [Апчарэ:] – Уасэ къеΙыпхкΙэ 
бей ухъун, умыхъун, Алыхь, форэ тхъурэкΙэ ушхэн 
хуэдэу. Щынэхужьыкъуэ, 26.

☐ Фо зезыхьэр и Iэпэм йобзей (3). Зыгуэрым 
иIэмэ, дэри ди Iыхьэ къыхэкIынщ.  [Исуф Мариам 
жреIэ:] – Фо зезыхьэр и Iэпэм йобзей жиIащ 

пасэрейм, мылъку зиIэ гуэрым и мылъку хузетхьэн 
хуей хъумэ, ди фэ илъыни дгъуэтынщ икIи 
дымэжэлIэнкъым. Лэчымэ, 390. 

ФОРЕЛЬ (1). Бдзэжьей цIыкIу. Сэ форелым 
ещхьэркъабзэу, Гъуэгу кIуэдыпIэ сытехьами, 
СокIуэ, щхьэхьу, къэзмыгъазэу, Си лъы ткIуэпсыр 
псым хэткIухьу. Унэм уикIрэ къэбгъэзэжмэ… 
«Вагъуэ махуэ», 372.

ФОРМЭ (3). Лэжьыгъэ, къулыкъу зэпхахэр 
нэгъуэщIхэм къызэрыхацIыхукI, я дыкIэкIэ, я 
плъыфэкIэ зэщхь щыгъыныгъуэ. ГПУ формэкIэ 
хуэпар щилъагъум, Алий тхьэмыщкIэм и фэр 
пыкIащ, ЛIыгъур Ибрахьим и ужьыр ирагъэхуну 
къэкIуа и гугъэри. Зи лъэрыгъыпс тIыгъа, 530-531. 
[Нэгъуджэм, Алэджэрий хуэгъэзауэ:] 1942 гъэм яда 
хуэдэщ уи формэр. Гъуэгуанэ, 124. [Нэгъуджэм, 
Алэджэрий хуэгъэзауэ:] Армэм я формэр 
хъуэжыгъуафIэкъым. Гъуэгуанэ, 124.

ФОРМОВЩИК (1). Урыс псалъэ: хьэпшыпым 
фэ гуэр езытыныр зи IэщIагъэ цIыху. 
Формовщикыу лажьэрт, и унэри абы ихьа 
щхьэкIэ, КIурацэ колхозым къыхэкIын идакъым. 
Щынэхужьыкъуэ, 12.

ФОУПС (1). ФокIэ зыхэщIа псы. [Локотош, 
Якъуб хуэгъэзауэ:] – Гарнизоным и комендантыр 
фоупс ирагъэфэну? Нал къута, 254.

ФОЧ (140). ШапхъэкIэ е шэ закъуэкIэ уэ Iэщэ. 
Астемыр и фочыр Думэсарэ унэм къыщIихати, 
ари лIыжьым къыIихри зейм иритыжащ. 
Хъуэпсэгъуэ нур, 313. Бжэр фоч зыIыгъ гуэрым 
къыIуихри бжэщхьэIум деж къэуващ: – СынодаIуэ. 
МелыIыч, 467. ЩIыхьыр шэкъым фоч уэ макъщи, 
Фочыр уакъэ – мэIу и макъ. ЩIыхь. «Дамыгъэ», 122.

ФОЧ ГЫН (8). Фочышэ, къэуэн папщIэ 
зэраузэд пкъыгъуэ. [Мэмэт-щIакъуэ, и къуэ 
Ботэх хуэгъэзауэ:] Я Iэщи фоч гыни сыти – псори 
къагъанэурэ къэкIуэжырт, сыт щхьэкIэ жыпIэмэ, 
щыщакIуэр заповедник ящIауэ, а зы гупым фIэкIа 
псэ зыIут кIуэну хуимыту яхъумэрт. Лъапсэ, 
67. А кIэнтхъ тIэкIуращ гъукIэр зыхуейри, 
хъыданым кIуэцIылъу егъэгъущ, абы жыгей 
фIамыщI ущэба хекIутэ, бдзащхъуэ хелъхьэжри 
фоч гыныр хьэзырщ, бгъэгъущыжа нэужь, узэд уи 
фочыри, гъауэ. Лъапсэ, 101. [Сосрыкъуэ] Консерв 
зэрылъа банкIыжь гуэр къигъуэтауэ абы фоч 
гын, мывэкIэщхъ ярикIутэщ, фитил хуищIри 
игъэтIылъыжащ. Мазэ ныкъуэ щхъуантIэ, 604. 

ФОЧ ЗЭГУЭТ (1). ФочыкуитI зиIэ, зэуэ шитI 
зралъхьэ щакIуэ фоч. Дэ зы уэрэдым и дамитIу, 
Зы фоч зэгуэту дызэкъуэтщ. Кулиев Къайсын. 
«Мывэ хуабэ», 114. 

ФОЧ ЛЪЭДАКЪЭ (4). ЩагъауэкIэ фочыр 
дамэпкъым зэрырагъэкъу Iыхьэ. Фоч лъэдакъэр 
и напэм кIэригъэпщIэным хуэдэу ирикъузылIауэ 
Ботэх шыр цIыкIу зыщIэс щыхьым нэ лъэныкъуэкIэ 
йоплъ, фочыр тригъэпщауэ, арщхьэкIэ кIакхъур 
хущIэчыркъым, шыр цIыкIур фIэгуэныхьщи. 
Лъапсэ, 71. – Ар соцIыхур сэри, тIасэ, Мы мэз 
псори ейщ а ябгэм, СщIат мураду сэ дыгъуасэ – 
Жыг чэщейуэ пызупщIыну, Ар фоч дакъэ къекIуу 
сщIыну. «Тисей», 504. [Хьэкурынэ] Iэдэ-уадэ 

иIыгъыр плIанэпэм дидзащ, и фочыр къасщтэу 
фоч лъэдакъэмкIэ и щхьэр щхьэ зэгуэзмыудрэ мы 
емынэунэм жиIэу. Лъапсэ, 103.

ФОЧАУЭ (3). Фоч уэ макъ гъэIуныгъэ. Ара 
хъунт иджыпсту, фочауэ къомыр аргуэру [Саримэ] 
щызэхихым, къыщIэуIэбжьар. Мазэ ныкъуэ 
щхъуантIэ, 585. Мэз бжэн, фочауэр зэхихамэ, 
Къуэм дэмызагъэу нэпкъым докI. Дунейм и пIалъэ. 
«Батырыбжьэ», 19. Фочауэри, уэредадэри, музыкэри 
нэхъеиж хъуащ, уи щхьэфэцым зрагъэIэту. Мазэ 
ныкъуэ щхъуантIэ, 585.

ФОЧАУЭН (2). Фоч гъэуэныгъэ. ПсынщIэ-
псынщIэу зэ унэм дыщIыхьэу фочауэнри 
яухащэрэт, жиIэу Саримэ зэзэмызи къеплъэкIырт, 
зэрыгузавэм гу лъыптэу. Мазэ ныкъуэ щхъуантIэ, 
585. Дорофеич музыкэр щигъэтыну зыгуэрым 
унафэ ищIащ, фочауэнри зэпыуащ. Мазэ ныкъуэ 
щхъуантIэ, 585. 

ФОЧЫКУ (6). Шэр зэрыкI бжьамий. Исхьэкъ 
шхуэмылакIэм и пIэкIэ фочыкум къыхищIыкIа 
бжьамийр иIыгъщ. Мазэ ныкъуэ щхъуантIэ, 626. 
Жыгым зыри къыпымыкIэм, Фочыку занщIэу 
ныдокIей. Жыгым зыри къыпымыкIэм… «Вагъуэ 
махуэ», 323. Тырку фоч ирехъу, урыс фоч ирехъу, 
инджылыз фокIэщI къыхуэхь – псоми хещIыкI, 
фочыку закъуэ фIэкIа къэмынами, зэрыщытам 
нэхърэ мынэхъ Iейуэ зэрегъэпэщыж [ЛIыгъур]. 
Лъапсэ, 102. 

ФОЧЫПЭ (1). Фочым и пэ. Уафэм яжьафэ 
къытеуауэ, щиху лъагэхэм щIакIуэ фIыцIэм ещхьу 
ныбжь ядзу, дыгъэр дохъутейм къищ фочыпэу 
пшэм къыхэщт. КIапсэ кIапэ, 5.

ФОЧЫШЭ (9). Фочым и шэ. [Дэрдэхь, и цIыхугъэ 
хьэрып лIым хуэгъэзауэ:] – Фочышэрэ кIэрахъуэшэрэ 
ущыхуей куэдрэ къохъу. Хьэсэпэхъумэ, 419. ГъущI 
быдэм фIэфIкъым а Iуэху щIэщхъур – Аращ 
фочышэр цIыху нэпс ткIуэпсым Ещхьыркъабзэу 
жынкIэ щIэхъур. ГъущI. «Мывэ хуабэ», 119. Иужьым 
совещанэм хэтам я гум къэкIыжат Къэтхъэн 
Назир и джэдыгум фочышэ пщыкIузрэ зэпхидзауэ 
зэрыщытар. Зи лъэрыгъыпс тIыгъа, 526. 

ФОЧЫЩIЭ (4). Фоч зыщIыф, фоч щIын 
IэщIагъэ зиIэ. Тамань щIыналъэм уихьэрэ жыжьэу 
уплъэмэ, Афродитэ и къулъшырыфышхуэр 
плъагъуу, ар зыдэт Фанагорие къалэм щамыщI 
щымыIэу фочыщIэ, гъукIэ, дыщэкI, ахъшащIэ, 
уанащIэ сыт жыпIэми IэпщIэлъапщIэр куэду дэнэ 
уэрамми тест. Лъапсэ, 5. Степан Ильчич фочыщIэ 
къудейуэ къыщIэкIакъым, цIыхур революцэм 
хуриджэу гу къылъатэу ягъэтIыса нэужь, Имамхэ 
я хьэжыжьым унэр къищэхуащ. Мазэ ныкъуэ 
щхъуантIэ, 576. АдыгэщIым къикIыу къокIуэр, 
ЩIалэ Iэзэм куэд къохъуапсэ, – Урыскъаныр 
лIыжьым токIуэ – ФочыщIэшхуэу зытхуегъасэ, – 
ЖаIэу ахэр къыхуогуфIэ. «Тисей», 510. 

ФОШЫГЪУ (9). ЗыкIэрыщэщу, и теплъэкIэ 
хужьу, шхыныгъуэхэр ирагъэIэфу щыIэ IэфIыкIэ. 
Ти, Исуф пIащIэ-тхъытхъыу Америкэм я 
мэктэбым нэсри заригъэтхащ, ахъшэ къратам 
щыщ къыхихри къэхьэуэ, фошыгъу, хьэжыгъэ, 
дагъэ, лы гъэгъуа, хъурмэ – зыхуейуэ ямыгъуэт 

псори къихьри къэкIуэжащ. Лэчымэ, 391. Псалъэм 
щхьэкIэ, хъыджэбзым фошыгъу шей къещIри Iэнэм 
къытрегъэувэ, фошыгъу хэмылъу. Лъапсэ, 109. 
КIэртIоф пюрем нэмыщIкIэ фошыгъу кIанэ цIыкIуи 
къыдэкIуэрт: зи «крушкIэ иным» – нэхъыбэIуэу, адрей 
«жьыныбэ» цIыкIухэм нэхъ мащIэу. Мазэ ныкъуэ 
щхъуантIэ, 556.

ФРАНЦУЗ (7). Францие къэралым щыпсэу, 
абы къыщалъхуа цIыху. Мес сэлэтитIым я 
къупщхьэр Мо къуэкIи нэщIым къинащ, Француз 
сэлэтым ар зи щхьэр Зыми щымыщу кIуэдащ. 
Березина. «Бгы лъапэхэм деж», 92. Ангылызу е 
французу Хуитыныгъэ яIэт куэдым, Ауэ ахэм ар 
яIэжкъым. Сомрэ долларрэ. «Партыр ди пашэу», 
133. Урыс кхъухьхэм къапэрыуэфыр хэт жыпIэмэ, 
инжэылыз, француз кхъухьхэр аращ. Лъапсэ, 63.

ФРАНЦУЗЫБЗЭ (1). Роман бзэ гупым 
щыщу французхэм яIурылъ, зэрыпсалъэ бзэ. 
Адыгэбзэм цIыхубзыр зэрырипсалъэри цIыхухъур 
зэрырипсалъэри зэрызэтекI щыIэкъым, урысыбзэм 
е французыбзэм ещхьу, жиIэрт езы Къазджэрий, 
женскэ род, муской род адыгэбзэм зэрыхэмытым 
щхьэкIэ, абыкIэ цIыхубзу джэгуну зымыдар 
щIригъэгъуэжу. Мазэ ныкъуэ щхъуантIэ, 618-619.

ФРЕНЧ (2). Военнэ щыгъыным щыщу щIыIутелъ 
кIэщI (курткэ), и щIыIумкIэ жып нэпцI тедауэ, 
бгым екIуалIэу дауэ. Мы зэм Мэтхъэныр нэгъуэщIу 
хуэпат, цеищхъуэм и пIэкIэ военнэ френч гуэр 
хуэфIыпсу щыгът, и нэгъуджэр къыIулыдыкIырт. 
Мазэ ныкъуэ щхъуантIэ, 559. Куэбжэр Iуахри, лIы 
бжьыфIэ гуэр пщIантIэм къыдыхьащ, военнэ френч 
щыгъыу, пыIэщхъуэ лъахъши щхьэрыгъыу, сытуи 
зекIуэкIафIэу зекIуэрэ, жыуигъыIэу. Мазэ ныкъуэ 
щхъуантIэ, 565-566.

ФРОНТ (85). 1. (83). Зэбий къэралхэм 
я дзэхэр здэщыIэ, щызэзауэ щIыпIэ. Мес 
тырку фронтым къикIыжауэ топгъауэ къом 
къыдыхьауэ дэтщ, дэнэ лъэныкъуэкIи къикIыу 
пщырэ уэркърэ къыдохьэ, сондэджэру, купецу 
къыдыхьэм бжыгъэ яIэкъым. Хъуэпсэгъуэ нур, 
188. Щхьэгъубжэм аргуэру къыщеуIум, Апчарэ 
занщIэу къыщылъэтащ, фронтым щыщыIар и 
гум къэкIыжри. Нал къута, 229. Бургомистрым 
деж щашам Псэун и пщэм къыдалъхьат 
фронтым къикIыжауэ зызыгъэпщкIур къигъуэту 
бургомистрым деж ихуну. Къалэн, 434. 2. (2). 
ЦIыхухэм зэдащIэ, зэдаIыгъ лэжьыгъэ, Iуэху 
гуэр. Зэзауэм къыщIадзэнут Долэт сымэ, 
арщхьэкIэ Астемыр Iэпауда псалъэм и кIапэр 
къиубыдыжащ: – Культурнэ революцэм, – жиIэрт 
Астемыр, – фронт иIэ щхьэкIэ, а фронтым лъы 
щагъажэркъым. Мазэ ныкъуэ щхъуантIэ, 655-656. 
Зэзауэм щыIами щымыIами зэхахат: германскэ 
фронт, австрийскэ фронт, деникинскэ фронт 
жаIэу, ауэ культурнэ революцэми фронт иIэу 
ящIэркъым. Мазэ ныкъуэ щхъуантIэ, 655.

ФУЖЕР (1). Лъакъуэ псыгъуэ кIыхьым тет 
абджым къыхэщIыкIа, къу зимыIэ кумбыгъэ, 
стэкан. Зы фужер гуэрхэри стIолым къехуэхри 
хьэбэсабэу къутати, тхьэм ещIэ зи насып къутар 
жиIэу бысымым и гум къэкIащ. Лъапсэ, 87.

ФУРАШКIЭ (5). НатIэ зыпыт пыIэ псынщIэ 
лIэужьыгъуэ. Хьэбибэ унэм къыщIэкIмэ – 
куэбжэм деж лIы гуэр щытщ, нэмыцэ фурашкIэ 
щхьэрыгъщи, хэтми къыпхуэщIэрэ. Нал къута, 
285. Жьыбгъэм щхьэримычын щхьэкIэ, Локотош 

ФУРГОН (1). Хьэлъэзешэ щхьэ зытелъ машынэ 
е гу. Фургоным изу абы [Раисэ Муратовнэ] 
лы къишэу къэсыжыху къишэм и хьэлъагъым 
къыхэхъуауэ къэсыжырт, лыр стIолым трилъхьэрэ 
жэщым нэху къригъэкIамэ, лы щтар выжрэ псы 
зыщIифа нэужь хъарзынэу къыхэхъуэрти, тIуми я 
зэхуэдэ щэхуу хэкIыпIэ хъурт. Лъапсэ, 25. 

ФЫГЪУЭН (мэфыгъуэ) лъэмыI. (4). Зыгуэрым 
фIы къехъулIэу, фIы хуэзэу фIэмыфIын, абы 
иризэгуэпын. УIэпщIэлъапщIэу уи цIэ Iуамэ, 
Къофыгъуэу Iэджи къыпхуэбжэнщ. IэщIагъэ. 
«Батырыбжьэ», 17. ЛIы хахуэ лъэпкъым 
къахэхъукIамэ, И напщIэ телъыр лъэпкъ 
дамыгъэт, Шыгъажэ ящIрэ шы къатежмэ, 
Ехъуапсэ фIэкIи цIыху мыфыгъуэт. Дамыгъэ. 
«Дамыгъэ», 205. [Хьэкурынэ] И анэми фIэмыIуэху 
хуэдэу зыкъыфIигъэщIырт: «Умыгузавэ абы 
щхьэкIэ, къофыгъуэ, къохъуапсэри аращ», – жиIэу. 
Лъапсэ, 104.

ФЫГЪУЭНЭД (3). Фыгъуэн зи хьэл цIыху. 
[Васэ, Гесеод хуэгъэзауэ:] Редакцэм щIэсхэр 
фыгъуэнэдщ. Тепщэч къэзылъэтыхь, 161. Си 
лэжьыгъэм пэкIуэ тIэкIур Фыгъуэнэдхэм къызата? 
Сэ уэгу къащхъуэм сыщолъатэ. «Вагъуэ махуэ», 
350. ЦIыкIущэ шыр къишэри пщIантIэшхуэм 
диутIыпщхьащ, блэкIым къалъэгъун хуэдэу. 
Къреплъ фыгъуэнэдхэр. Нэгъуху, 21.

ФЫЗ (476). 1. (317). Ныбжь зиIэ е унагъуэ 
ихьа цIыхубз. А нып плъыжь цIыкIур фызхэм 
ямылъагъумэ, щIэупщIэрт: – А тIу, Долэт псы 
къуитрэ нобэ? Хъуэпсэгъуэ нур, 243. «Елбэздыкъуэ, 
Дыкъуэнагъ, Аргъеипэ, Шы пэнцIыв, ЦIывгъажьэ, 
Яжьэ лъэгу, Лъэгурыдзэ, Едзыхыж», – ЖиIэу фызыр 
мес мэшхыдэ. «Елбэздыкъуэ», 11. СыщIасэлIкъым 
СызэштеуакIуэу, Фыз сакIэлъыкIуэу Сыжэщ 
щысакIуэу, Си щIакIуэ кIапэм Гуащэ тезгъэсу 
Схуэдэр есакъым. «ЩIалэгъуэ щIыналъэ», 423. 
2. (159). ЛIы зыбгъэдэс, зиIэ цIыхубз, унэгуащэ. 
[Авторым, мэрым хуэгъэзауэ:] Дакъикъэ 
пщыкIутху пIалъэу узот: къызэхуэсрэ – уи насыпщ, 
къызэхуэмысрэ – уи фызыр уи нэкIэ плъагъуу 
IуспIэнщи, уэри абы укIэлъызгъэкIуэнщ. ХьэщIэ 
лъапIэ, 406. Езы пхъащIэм абы гу лъитэжащи, 
удз IэплIакIуэ хуэдиз къыдигъэфыщIри и фызыр 
щIихъумащ. Зи лъэрыгъыпс тIыгъа, 527. ЛIы 
губзыгъэм уи фызыр адыгэми урысми зэхуэдэу 
къилъытащ: – Фызыр гурэ псэкIэ къыхах, – жиIэрт 
Мэтхъэным, – цIыхубзыр уи гум ирихьрэ, уи псэм 
къищтэрэ – къашэ. Мазэ ныкъуэ щхъуантIэ, 529.

◊ Фыз мурад (1). Мыхьэнэ, купщIэ зимыIэ 
мурад. Фыз мурадыр ещхьщ Iуданэм, Мастэм 
хуэдэу пцIыкIэ мадэ. ЦIыхубзым я пцIыр 
зымыдэм. «Батырыбжьэ», 120. Фыз псалъэ 
(1). ПцIы защIэкIэ гъэпса, пэж зыхэмылъ, 
мыхьэнэншэ псалъэмакъ. Мэмэт-щIакъуэ фыз 

унафэкIэ мэпсэу жыпIэмэ, тэмэм хъункъым, сыту 
жыпIэмэ и фызым сыт жиIами екIи-фIыкIи зы 
псалъэ пидзыжыркъым, цIутI жимыIэу псоми 
едаIуэ хуэдэу зещI, ауэ фыз псалъэр хыв хьэ ебэнауэ 
къонэ. Лъапсэ, 67-68.Фыз унафэкIэ псэун (1). 
Фыз жыIэщIэу, фыз дэубзэу щытын. Мэмэт-
щIакъуэ фыз унафэкI э мэпсэу жыпIэмэ, тэмэм 
хъункъым, сыту жыпIэмэ и фызым сыт жиIами 
екIи-фIыкIи зы псалъэ пидзыжыркъым, цIутI 
жимыIэу псоми едаIуэ хуэдэу зещI, ауэ фыз псалъэр 
хыв хьэ ебэнауэ къонэ. Лъапсэ, 67-68. Фыз хъыбар 
(1). Еплъ фыз псалъэ. Нэхъ къызыгурыIуэхэр 
фыз хъыбар щхьэкIэ пхуэгузэвэнутэкъым, ауэ 
Долэт елъэбышауэу къиджэдыхьурэ хэт хуэзэми 
и щхьэ фIы хужиIэжу, игъащIэм цIыхум и жагъуэ 
имыщIауэ, уеблэмэ жэм щыс къыщимыхуауэ 
тхьэ иIуэу уэрамым къыдыхьати Iэджэм гу 
лъатащ. Хъуэпсэгъуэ нур, 303. Фыз Iуэхукъым 
(7). ЦIыхубзыр зыхэIэбэ, хэпсэлъыхь хъун 
Iуэхукъым. И фыз Былэ зэ къопсалъэ, Ар тхылъ 
гуэрым топсэлъыхь, ЦIыхухэм я гур зэщIигъаплъэу 
Былэ жиIэм хуащIу щIыхь, Ар колхозым къагъэпэж, 
Ауэ и лIым ар имыдэ: – Ар фыз Iуэхукъым, унэм 
кIуэж, – ЖиIэу ПIатIэ къыхуошхыдэ. Фыз унафэ. 
«Партыр ди пашэу», 109. Ар фыз Iуэхукъым 
жиIэу ПIатIи пэрыуэныр щигъэтащ. Фыз унафэ. 
«Партыр ди пашэу», 111. 

Ф Ы З  К Ъ Э Ш Э Г Ъ У Э  ( 2 ) .  У н а г ъ у э 
зэгъэпэщыным, щхьэгъусэ гъуэтыным и зэман. 
Нэхъ гуакIуэ дыдэр щIалэм къыхихри И фыз 
къэшэгъуэм хъуауэ и пIалъэр, Ар зэхэзыхыр 
псори йохъуэхъур, Колхоз Iэтащхьэм жеIэр и 
псалъэр: – Уи лъагъуныгъэм ди колхозышхуэм 
Радио Iуэхум зыдиубгъуащи, Псори нэкIуэнкъэ, 
Хьэрун къуэшышхуэ, Ди колхоз псори уэ 
къохъуэхъункъэ. Хьэрун и лъагъуныгъэр. 
«Партыр ди пашэу», 99. 

ФЫЗ ГЪЭЛЪХУАПIЭ (1). Еплъ фыз лъхуапIэ. 
Ди колхозым фыз гъэлъхуапIэм Рацэр яхьри ар 
я гуапэу СабиитIыр кърахьэлIэ. Радиосправкэ. 
«Партыр ди пашэу», 76. 

ФЫЗ ЛЪХУАПIЭ (1). ЦIыхубзым сабий 
щигъуэт унэ. Пэшхьэку кIуэцIыр гъуру, джафэу 
Хуохъу а махуэм фызым лъхуапIэ. «Тисей», 485.

ФЫЗАБЭ (50). ЛIы зимыIэж цIыхубз. Кокосыдэ 
зыпыт жыгым Сэ фызабэр хузогъадэ: А жыг 
щIагъым уэ ущIэту Жьапщэ хъуакъэ – ухокIуадэ. 
ЦIыхубзыр зыхуэдэр. «Батырыбжьэ», 158. 
КIыхьщ сабий зеиншэм и гуауэр, Сигу зэгуэуду си 
жагъуэщ, Фашистыр псэууэ къэнауэ Ди шыпхъу 
фызабэу щыслъагъукIэ. Хэт гъащIэр пщIэншэу. 
«Шум и гъуэгу», 44. СылIэми, молэр малъхъэ 
къысхуэхъумэ, къурIэн къысхуеджэнщ, нэмэзыбзэ 
защIэкIэ жэнэтым сигъэкIуэнущ, жиIэу фызабэр 
къопцIэ. Мазэ ныкъуэ щхъуантIэ, 617.

ФЫЗАБЭКЪУЭ (2). ЛIы зимыIэж цIыхубзым, 
фызабэм и къуэ. – Дауэ жыпIа, фызабэкъуэ? – жиIэри 
хьэжыр мафIэу къызэщIэнащ. Хъуэпсэгъуэ нур, 
65. – Уэращ насыпыншэ сызыщIар, фызабэкъуэ, – 
жиIэри хьэжыр къещащ Астемырым, – 
пхуэзгъэгъункъым. Хъуэпсэгъуэ  нур, 77.

ФЫЗКЪЭМЫШЭ (4). Фыз къэзымыша, 
щхьэгъусэ зыбгъэдэмыс цIыхухъу. Къазджэрий 
здашар Умархэ жаIэу адыгэ унагъуэт, зэкъуэшищым 
зы шыпхъу закъуэ яIэу зэдэпсэурт, щыри щIалэ 
фызкъэмышэу. Мазэ ныкъуэ щхъуантIэ, 665. А 
зэшиблыр фызкъэмышэу Щытмэ, шкIахъуэм 
упыкIащ. Астроном станц. «Мывэ хуабэ», 102. 
Молэ фызкъэмышэ гуэр къыкIэлъокIуэри абы 
[фызабэпхъу Лусанэ] нэхъ щогугъ [и анэр]. Мазэ 
ныкъуэ щхъуантIэ, 617.

ФЫЗЫЖЬ (121). Зи ныбжьыр хэкIуэта фыз, 
жьы хъуа цIыхубз. Фызыжьхэр мэгупсысэ: дапщэрэ 
зауэ къэхъеями, игъащIэм цIыхум я мылъку 
хокIуадэ: хэт шы трах, хэт и уанэр Iах, хэти и 
Iэщыр хелъхьэ. Щынэхужьыкъуэ, 8. Езы Нахъуи 
арэзыт, сыту жыпIэмэ фызыжь ерыщым текIуэри 
сомитIыр къыIэщIигъэкIыфат. Мазэ ныкъуэ 
щхъуантIэ, 514. Щхьэ фызыжьыр уIэнэщIу Псыхьэ 
лъагъуэм утена? Хьэлъэ. «Мывэ хуабэ», 197.

ФЫЗЫШЭ (44). Нысашэ хьэгъуэлIыгъуэ. 
Сыту фызышэ телъыджэ, сыту гъэщIэгъуэн 
куэд Лу илъагъурэ. Мазэ ныкъуэ щхъуантIэ, 586. 
Къуажэм дэсыр я унэм щIэмызагъэу къызэхуэсат 
хьэгъуэлIыгъуэм хэмытым и махуэ мыгъуэти, 
фызышэр узэрыхуейм хуэдэ хъуащ, къуажэ гъунэм 
ТхьэщIыгъыжь пэмыжыжьэу губгъуэшхуэм 
шыгъажэ щащIащ, дэ цIыкIу бла защIэу ныпыр 
зэфIахьу. Лъапсэ, 117. ЦIыхубзым и лIым и 
хъыбар имыщIуи къэнэнт: зэрыдэкIуар, фызышэр 
зэрекIуэкIар, илъэсрэ ныкъуэрэ фIэкIа дэмыпсэуауэ 
фронтым зэрыкIуар, станцым зы жэщ-махуэ 
иригъэжьэжу зэрытесар – зыри къигъэнатэкъым. 
МелыIыч, 442.

ФЫМЫПIАЩIЭ (2). Флъагъункъэ иужькIэ, зэман 
дэкIмэ. ФымыпIащIэ, жылэ, къэдгъуэтынщ Ботэщ 
Астемыри, абы и IупэфIэгъу Елдари. Хъуэпсэгъуэ 
нур, 292. Пэж вгъэпщкIуныр фэ флъэкIынкъым, 
Дэ бэлыхьу къыттефлъхьахэр ФымыпIащIэ, фэ 
фхуэгъункъым. «Бдзэжьеящэм ипхъу», 159.

ФЫН (мэф) лъэмыI. (6). ЗэIыхьэн, зэкIуэкIын, 
Iей хъун. Хадэм адэкIэ уплъэмэ, къуажэбгъущ, 
щыс щымыIэу, адэ нэхъ жыжьэу уплъэмэ, бгы 
лъапэ дыдэм деж бгъэн телъу унэжь тIэкIу щытщ, 
джэдэщышхуэ гуэри и щхьэр фыри къэрэкъурэ 
къатекIэжауэ, бжэи сыти хэмылъыжу уолъагъу, 
унэжь цIыкIум пэмыжыжьэу. МелыIыч, 456. 
Тенджыз гъуэгум ар хуэщIами, Тенджыз Iуфэм 
Iулъу мэф. Жьапщэм пэувам. «Батырыбжьэ», 
147. Албиян посылкэр къыIэрыхьэрэ ашыкыр 
зэтриудым, дэлъыр фауэ къыщIэкIырт. АрщхьэкIэ 

ФЫФЕЙ (1). еигъэ цIэп. ЕтIуанэ щхьэм, 
куэд бжыгъэм бгъэдэлъ, абы и предмет 
къэзыгъэлъагъуэ цIэпапщIэ. Шыр дыдей фи гугъэ, 
дауэ зэрывэтщэнур, жиIэу Апчарэ идэртэкъыми, 
модрейхэри [бэзэртетхэр] зэщIэдыхьэшхащ, ауан 
къащIу: – Дауэ фыфымейуэ! Нал къута, 272.

ФЫЩIЭН (мэфыщIэ) лъэмыI. (2). Iэбжьанэ, 
лъэбжьанэ с.ху. къитхъын, чэтхъэн. Абы фIэкI 
хэмылъу адакъэмрэ къэргъеймрэ зызэраупсейри 
уфыщIэнумэ, плъэкI къомыгъанэ. Бабыщыкъуэ 

адакъэпщ, 493. Губгъуэхьэ плъагъум, ущIопхъуэ, 
Бийр дапщэ хъуми умыбжу УофыщIэр, псоми 
уэ уопхъуэр, Зэм къогъэзэжыр лъыр пыжу. 
Мэлыхъуэхьэ. «Шум и гъуэгу», 71.

ФЫЩIЫН (ефыщI) лъэI. (17). 1. (5). Джэдкъаз 
с.ху. я цыр течын. Фызхэр зэхуэсауэ джэд 
яфыщIу, ягъавэу, ягъажьэу зэхэст, я уэршэрын, 
убэн абы щхьэкIэ къамыгъанэу. Мазэ ныкъуэ 
щхъуантIэ, 576. АрщхьэкIэ [Джэлил] дэплъейри зы 
абгъуэшхуэ жыг щхьэкIэ дыдэм фIэлъу щилъагъум, 
и гум къэкIащ: сэ уафэм щысщIэн щыIэу 
къыщIэкIынкъым, мо абгъуэм бгъэ джэдыкIэ илъмэ, 
сытегъуэлъхьэнщи, бгъэ шыр къисшынщ, си Iуэхущ 
итIанэ адакъэ хужь яфыщIу яшхыжам нэхърэ 
нэхъ цIэрыIуэ сымыхъумэ, жиIэу. Бабыщыкъуэ 
адакъэпщ, 493. Джэлил еплъмэ – шэч хэлъкъым, 
а бзур зэгуэр бабыщым къещэу яфыщIа къэргъейр 
зэрыарам. Бабыщыкъуэ адакъэпщ, 493. 2. (11). 
Зыгуэр зэIытхъын, чэтхъэн. Тетщ къурш джабэм 
бжейр дэкIауэ, Жьым яфыщIми, къахуемых. Бжей 
жыгым и балладэ. «Батырыбжьэ», 67. Плъагъурэ, 
адакъитI зэакъылэгъум гуэгушыхъу Мэзани гъусэ 
къащыхуэхъум, бажэр цырыцу яфыщI пэтащ. 
Бабыщыкъуэ адакъэпщ, 485. Къуршыщхьэ лъагэр 
къызэджати, Жьыбгъэр къыкъоури сэ сефыщI. 
Къуршыщхьэ лъагэр. «Дамыгъэ», 227. 3. (1). 
зэхь. Зыгуэр зэхэфыщIэн. Къару естауэ усэр 
си гущIэм Щотэджри, щхьэхуитыныгъэм 
щIобэн, Сыпэмылъэщу си псэр яфыщIу Дунейм 
нытохьэ сIэщIокIри. Сэ стиххэм гъэру саIыгъщ. 
«Шум и гъуэгу», 116. 

ФI
ФIАГЪ (1). ФIыуэ зэрыщыт мардэ. Насыпыр 

псоми хуамыгуэш, Къохъу къомыкIыххэу фIым и 
фIагъ. Дытетщ дунейми… «Батырыбжьэ», 15. 

◊ ФIагъ екIын (1). Зыгуэрым ифI къокIын. Нэхъ 
пэIэщIэу уувакъэ – Зым и фIагъи къомыкIын. Уи 
щхьэ закъуэу упIыщIамэ… «Батырыбжьэ», … 

ФIАЛЪЭ (10). Iэщ лъэбжьанэ. [ХакIуэр] 
Карабахышым хуэдэу бэшэчт, лъэрызехьэт 
тыркушым и фIалъэм хуэдэу Щэулэхъу и фIалъэри 
быдэт – мывэ къурш хуэзакIэ къэнэнутэкъым. 
Нал къута, 265. Си гум илъым шым гу лъита 
хуэдэу езы Анка нэхъ къэбэдзэуэжа къысфIощI, и 
нэпсым пичауэ и тхыцIэр егъэш, фIалъэкIэ щIым 
йоуэ, къызопэщэщ, и кIэр еутхыпщI, къэшэси, 
япэм дызэребгъажьэу щытам хуэдэу иджыри 
цIыхум дыхэгъыхьэ жиIэ къысфIощI. Анка, 383. 
Къыдырыр аргуэру хэплъащ, фIалъэкIэ щIыр 
къриуду. Кхъухь пхэнж, 496.

ФIАЛЪЭ ЛЪАКЪУЭ (1). Iэщым и плIэ 
лъакъуитIыр. И фIалъэ лъакъуэмкIэ теуэри [шым] 
щIыр къриудащ, зэгуэпауэ къыщIэкIынти. Кхъухь 
пхэнж, 503. 

ФIАМЫЩI (14). 1. (11). ЩIым къыщIах гъэсын. 
ФIамыщI тыкъыру унэ жьэгур къэзыгъэлъагъуэр 
Тембот пэгъунэгъути абы нэхъ щыгуфIыкIащ. 
Мазэ ныкъуэ щхъуантIэ, 565. Тхылъ 

зэзымыгъащIэр щIегъуэжынщ, жаIэу хъыбар Iуащи, 
псоми къэрэндащ я жыпым илъщ, фIамыщI фIэкIа 
зымыгъуэти яхэтщ. Мазэ ныкъуэ щхъуантIэ, 504. 
ГъукIэм фIамыщIыр тIууэ зэхедз, нэхъыфI дыдэр 
щхьэхуэу егъэтIылъ, матэм илъу адрей тажьджэм 
из ищIауэ кIыщым щIегъэувэ, жьэгум пэмыжыжьэу. 
Лъапсэ, 101. 2. (3). Дэп щIэужьыхыжа. Дади жыгей 
пхъэшхуэхэр къыщIелъэф, пхъэр имысыпэ щIыкIэ 
щIетIэжри, тIэкIу дэкIмэ, къыщIехыжри фIамыщI 
фIыцIэшхуэхэр зэхуехьэсри матэшхуэм из ещI. 
Лъапсэ, 101. [Бот, Гъумар хуэгъэзауэ:] Жыгейм 
хуэдэу фIамыщI хъу щыIэкъым. Хъуэпсэгъуэ 
нур, 56. А кIэнтхъ тIэкIуращ гъукIэр зыхуейри, 
хъыданым кIуэцIылъу егъэгъущ, абы жыгей 
фIамыщI ущэба хекIутэ, бдзащхъуэ хелъхьэжри 
хьэзырщ, бгъэгъуща нэужь, узэд уи фочри, гъауэ. 
Лъапсэ, 101. 

ФIЭАУАНУ (1). нареч. ФIэдыхьэшхэну, 
фIэемыкIуу. Лъым ила стиххэр ныкъуэтхыу Бийм 
фIэауану къищта? Усэ къарукIэ бийр бгъэсу. 
«Шум и гъуэгу», 24. 

ФIЭАУАНЫН (фIэауанщ) лъэмыI. (10). 
ФIэемыкIун, хьэдыгъуэдахэ щыхъун. Мыщэ 
къафэу къэзыжыхьыр ФIэауанщи, тIэкIу зешыIэ. 
«Бажэ пшынэ», 6. «Ар сыту дигу къэмыкIарэ 
нэхъапэм», жаIэу зэрагъэдыхьэшххэрт, Нурхьэлий 
къызэрагъэлъэгъуар яфIэауану. Хъуэпсэгъуэ 
нур, 214. Мис иджыри аращ, Лу и физзэрядкэр 
мо цIыкIухэм яфIэауану къыщодыхьэшх. Мазэ 
ныкъуэ щхъуантIэ, 506.

☐ НысащIэ мышынэр мэл щхьэ фIэбзам 
щошынэ 2). Еплъ нысащIэ. 

ФIЭБЫЛЫМЫН (фIэбылымщ) лъэмыI. 
(1). Мылъкушхуэ хуэхъун, мылъкушхуэу 
къэлъытэн. Асетин джыназыр, тхъу къыщахуа 
хуэдэу, Къылышбийм и псалъэр гуапэ щыхъуауэ, 
къэпсэлъащ: – Фалома, Жыраслъэн шэсыну 
шы имыгъуэтмэ, сэра абы щхьэкIэ зы уанэш 
зыфIэбылымынур? Хъуэпсэгъуэ нур, 116.

ФIЭГУЭНЫХЬЫН (фIэгуэныхьщ) лъэмыI. 
(14). Зыгуэрым игу щIэгъун, фIэпсэкIуэд 
хъун. Мэтхъэнымрэ Шырыкъумрэ къедаIуэу гу 
щылъатэм, Матренэр нэхъри къызэрыкIащ: – 
Мы школым щеджэ цIыкIухэр, чырыстан быну 
щымытми, сахэплъэм, сфIэгуэныхьщ. Мазэ 
ныкъуэ щхъуантIэ, 560. Елдар фызыжьыр 
фIэгуэныхь хъури и Iэблэр иубыдащ, я унэ 
ишэжыну. Хъуэпсэгъуэ нур, 105. Фоч лъэдакъэр 
и напэм кIэригъэпщIэным хуэдэу ирикъузылIауэ 
Ботэх шыр цIыкIу зыщIэс щыхьым нэ лъэныкъуэкIэ 
йоплъ, фочыр тригъэпщауэ, арщхьэкIэ кIакхъур 
хущIэчыркъым, шыр цIыкIур фIэгуэныхьщи. 
Лъапсэ, 71.

ФIЭГУЭУЭН (фIэгуауэщ) лъэмыI. (1). Гууз 
щыхъун, и гум ежэлIэн. Си сэшхуэм уи Iэр 
къытеплъхьауэ, Хьэзыр Iупэхум нэр тенати, 
ЖысIэну псалъэр пфIэгуэуати, Нэщхъейуэ си пащхьэм 
уитати. Уи деж сынокIуэ. «Шум и гъуэгу», 61. 

ФIЭГЪЭЖЫН (фIегъэж) лъэI. (25). И псэфылъэр 
пыгъэжын, фIэбзын. Дадэм мурад ищIащ шыбзым 
хэт шыщIэ щIакъуэ цIыкIур фIигъэжыну. Нал 

къута, 271. Дауи хузэгуэмыпынрэт, [Ботэх] и 
адэр зэуэу уIэгъэ ищIа щыхьыр, езым [Нартыху] 
къиукIа хуэдэу тепщхьэри фIигъэжащ. Лъапсэ, 
72. Жэмыр лIа пэтрэ, Хьэту фIигъэжыжати, лъы 
ткIуэпс къыщыщIэмыкIым, «псэхэлIэр хьэрэмщ», 
жиIэри и фэр трихри икъуащ, вакъапхъэ ищIыну – 
арат илъэс псокIэ къилэжьар. Къалэн, 429.

ФIЭМЫГЪЭКIЫН (фIигъэкIыркъым) лъэI. 
(1). Зэман гуэрым блэмыгъэкIын. Абдежым 
фIэкIа Джэлил джэд Iуэгъуэ фIигъэкIатэкъым. 
Бабыщыкъуэ адакъэпщ, 484. 

ФIЭГЪЭЛЪЫН (фIегъэлъ) лъэI. (1). Зыгуэрым 
фIэIуауэ, фIэлъхьауэ щыгъэтын. [Хьэжумар, 
Алъхъо хуэгъэзауэ:] Дызэхуэсынт къэралым 
цIыхуу исри, апхуэдэу кIэращIауэ ха-ха-ха лIэху 
фIэдгъэлъынт [Гитлер]. Алъхъо, 57.

ФIЭГЪЭНАПIЭ: ◊ фIэгъэнапIэ щIын (2). 
Щхьэусыгъуэ щIын. Псоми ящIэрт, Нахъуэ 
зыгуэр фIэгъэнапIэ ищIамэ, зыхуейр IэщIэмыхьауэ 
зэремышынур. Мазэ ныкъуэ щхъуантIэ, 658. 
[Дэфэрэдж Шагировнэ:] Сэри сшэчынут сыт 
жиIами, я сабий закъуэр и псэм еджэу щытелъкIэ 
Iэджи жаIэнкIи мэхъур адэ-анэм, ауэ цIыхубзхэм я 
акъылыр я щхьэцым хуэмыдэу кIэщIщ жыхуиIар 
хуэздэну Iэмал зимыIэт, арыншами телефон 
Iуэхур си гум къэкIыжри зыкъистIащ: – Мыбы 
хуэдизу цIыхубз акъылыр фIэгъэнапIэ щхьэ 
пщIырэ, тхьэмадэ? Лъапсэ, 18. ФIэгъэнапIэ 
лъыхъуэн (1). Зыгуэрым зэрыфIэнэн щхьэусыгъуэ 
къэгъуэтын, лъыхъуэн. Нэхъ куууэ хэплъатэмэ, 
нэгъуэщI гуэрхэр я нэм къыщIэуэнкIи хъунт, 
фIэгъэнапIэ лъыхъуэурэ, арщхьэкIэ эпиграфыр 
щалъагъум, я нэм къыщхьэрипхъуэри диссертацэм 
накъусаныгъэ мыхьэнэ иIэу гу лъатакъым, сэри 
эпиграф тIэкIур тесхыжри къызэщIэва къомыр 
увыIэжащ, защтэри пIалъэм хуэзэу зэфIэкIащ. 
Лъапсэ, 15.

ФIЭГЪЭНЭН (фIегъанэ) лъэI. (1). Зыгуэрым 
жьэхэуэн, кIэрыщIа хъун. Думэсарэ и псалъафэри 
Лу и гум къэкIыжащ: уи джанэр уэ зэщыпхыжмэ, 
нэхъыфIщ, нэгъуэщIым зыщебгъэхмэ, Iэмал имыIэу, 
джанэ пщампIэр уи пэм фIигъэнэнщи игъэузынщ, 
жиIэу. Мазэ ныкъуэ щхъуантIэ, 553-554.

◊ Лъабжьэр фIэгъэнэн (5). Еплъ лъабжьэ. 
ФIЭГЪЭЩIЭГЪУЭНЫН (фIэгъэщIэгъуэнщ) 

лъэмыI. (26). Зыгуэр гъэщIэгъуэн щыхъуэн, 
фIэхьэлэмэтын. Лу абыхэм [Думэсарэ, Нанэ, 
Астемыр] якIэщIэдэIухьырт, Къылышбий и 
къуэм и хъыбарыр фIэгъэщIэгъуэну, арщхьэкIэ 
Жыраслъэн и пащIэр къызэрытричам и гугъу 
ящIа нэужь, куэд дэмыкIыу жейр къытеуати, и 
нэр хузэтехыртэкъым, итIани едаIуэрт жаIэм. 
Хъуэпсэгъуэ нур, 123. Яков Борисович нэхъ 
фIэгъэщIэгъуэнар Иринэ хущхъуэхьэу мыхъуу, 
ауэ къыщIэупщIэну къэкIуати арат. Нал къута, 
235. ЩIалэ цIыкIухэр мывэкIэ мафIэм хоуэ 
хъуаскуэ къыдрихуейр яфIэгъэщIэгъуэну, хъыджэбз 
цIыкIухэм

ФIЭДЭХЭН (фIэдахэщ) лъэмыI. (4). 1. (3). Гум 
дыхьэн, дахэ щыхъун. [ЩIалэм, Дзэшу хуэгъэзауэ:] 
СедаIуэ пэтми зызмыгъэнщIу адыгэ хъуэхъур 

сфIэдахэщ. КIапсэ кIапэ, 15. Лу фIэIуэхутэкъым а 
цIыкIухэм жаIэр. Дэни абы хуэдэщ – зым фIэдахэр 
адрейм фIэауанщ, зым игу иримыхьыр нэгъуэщIым 
фIэкъабылщ. Мазэ ныкъуэ щхъуантIэ, 506. Сэ 
сызэхъуапсэр си нэрыгъти, СфIэдахэр стыну 
сигу пымыкIт. Дунейр мычэму къощIэращIэ. 
«Дамыгъэ», 237. 2. (1). Арэзы зытехъуэ, тэмэму, 
пэжу къыщыхъу Iуэхугъуэ. – IэнэщIу умыкIуэж, 
лажьэ, апщIондэхункIэ дунейри зыгуэр хъунщ, – 
[Астемыр хуэгъэзауэ] жиIэри арат Степан Ильич 
нэхъ фIэдахэр. Хъуэпсэгъуэ нур, 180. 

ФIЭДЫГЪУН (фIедыгъу) лъэI. (8). НэгъуэщIым 
и хъэпшып щэхуу фIэхьын, зыбгъэдэлъхьэн. 
Сигу Iэл ерыщу лъыкIэ спIари СфIидыгъуу Iэсэ 
хэт ищIа? ЖыIэт, мыпхуэдэу щхьэ сызэшрэ? 
«Шум и гъуэгу», 47. [БэзэракIуэ фызым бэзэрым 
къыщыхъуар жеIэж:] – «Зы хъарбызышхуэ 
къэсщэхуати, сфIадыгъуащ», – жи [зыгуэрым]. 
Гъуэгуанэ, 124. ЗэрыжаIэмкIэ, Нурхьэлий и 
ахъшэм и нэхъыбэр фIадыгъуат, фIэзыдыгъуар 
хьэжыщI кIуэхэр арами е гъусэ къыхуэхъуахэр 
арами къыхуэмыщIэу. Хъуэпсэгъуэ нур, 147. 

☐ Къэбдыгъуныр зы гуэныхьщи, 
пфIадыгъуныр гуэныхьищэщ (1). Еплъ къэды-
гъун. 

ФIЭДЫХЬЭШХЭНЫН (фIэдыхьэшхэнщ) 
лъэI. (2). Дыхьэшхэн щыхъу Iуэху. Степан 
Ильич, Астемыр, Ерул дэнэ къэна, Думэсари 
ар фIэдыхьэшхэну псори нэжэгужэ хъуащ. 
Хъуэпсэгъуэ нур, 267. Щамхьун илъагъур 
фIэдыхьэшхэнти, и ныбафэр IитIкIэ иIыгъыу, 
дыхьэшхырт. Хъуэпсэгъуэ нур, 165.

ФIЭДЗАПIЭ (3). ЩIыIутелъ щыгъын, Iэщэ 
с.ху. зыфIалъхьэ пылъхьэпIэ. Мэсхьудрэ Чачэрэ 
зэрызэIущащэм еплъурэ, Нурхьэлий гу лъитакъым 
фIэдзапIэм фIэлъ бэлътор къыфIэхуу мафIэм 
зэрыпэрыхуам. Хъуэпсэгъуэ нур, 207. ГукIэм сыт 
ищIэнт, фIэдзапIэм фIэлъ Iэхъулъэхъур къыфIихри 
Къэрэжь егиящ: – Мы Iэхъулъэхъур уи бзэгум 
илъхьэн хуейт уэ, – жиIэри. Лъапсэ, 104. Езы 
Хьэкурыни кIыщым щIэзагъэркъым, къэгубжьауэ 
фIэдзапIэм фIэлъ фокIэщIыр щилъагъум, 
къыфIипхъуэтащ, сыукIынщ жиIэу, арщхьэкIэ 
шы къарэ лъакъуэхум тес шур жыжьэ нэсыжат. 
Лъапсэ, 104-105.

ШЫ ФIЭДЗАПIЭ (3). Еплъ шы.
ФIЭДЗЭН (фIедзэ) лъэI. (18). Блын, джабэ с.ху. 

зыгуэр пылъхьэн. Хуэзат хуэфащи а емынэр, Си 
Iэщэр блыным фIэздзэжащ. Си гъуэгу тыншакъым 
сэ игъащIэм. «Мывэ хуабэ», 62. Шабзэшэ зытехуам 
шабзэр къыщыхачыжкIэ тхьэм елъэIуу уэрэд 
жаIэрт уIэгъэр е емыкIуэн щхьэкIэ, тхьэгъуш, 
гъущIыкIэ гуэр къахьрэ фIадзауэ хэт къыщIыхьэми 
уадэкIэ абы емыуэну Iэмал имыIэу. Лъапсэ, 28-
29. ЛъагапIэм шэнт щабэхэр тетщ, нэрыплъэри 
фIэдзащ, стIол щIэтым телъщ журнал Iув, 
хьэкIэкхъуэкIэхэр дапщэ хъуми, мэкъуу е Iусу 
ирагъэшхар зыхуидизыр иту. Лъапсэ, 71.

ФIЭЕМЫКIУН (фIэемыкIущ) лъэI. (2). Зыгуэр 
къемызэгъыу, укIытэгъуэу къэлъытэн. – ЗыфIэемыкIур 
иремыдаIуэ, – жиIэри тхьэмщIыгъуныбэкIэ зэджэ 

Мэсхьуди къахэгуоукIащ. Хъуэпсэгъуэ нур, 
241. Дэфэрэдж ежьэжыну щыхуежьэм, мэлыхъуэ 
цIыкIум и Iэ сэмэгум Iэпхъуэмбэшхуэм кIэлъыкIуэм 
и ныкъуэ фIэкI зэрыпымытыжым гу лъитащ, 
арщхьэкIэ Iэпхъуамбэр сытым пиупщIа? – жиIэу 
еупщIын фIэекIуакъым, абы нэхърэ ПIатIыкъуей 
кIуэ гъуэгур ищIэмэ, дрегъэлъагъу жыхуиIэу. 
Лъапсэ, 56. 

ФIЭЗАХУЭН (фIэзахуэщ) лъэI. (4). Пэжу, 
тэмэму къэлъытэн. Къэбэрдейми съезд ящIауэ 
Автономнэ хъум фIэзахуэт, Къыгуэтыну хэкум 
защтэу Россиешхуэр – ар нэхъ къащтэт. 
Лъэпкъхэм я тыгъэ. «Партыр ди пашэу», 49. Мусэ 
фIэзахуэт: колхозыр шэсыпIэ иувэм, колхозыш 
ямыдыгъуу нэхъ къызэтенэнщ, жиIэу. Мазэ 
ныкъуэ щхъуантIэ, 648. [Степан Ильич, Бэлацэрэ 
Астемыррэ хуэгъэзауэ:] Сэ сфIэзахуэщ Елдар 
дгъэувмэ. Хъуэпсэгъуэ нур, 265. 

ФIЭЗЭЩЫЩХЪУН (фIэзэщыщхъущ) лъэI. 
(1). Тэмэму, захуэу, пэж хуэдэу щытын. ЛутIэ 
жиIэр фIэзэщыщхъуми, Рау игъащIэм гумызагъэщ. 
«Тисей», 480.

ФIЭИГЪУЭН (фIэигъуэщ) лъэI. (1). И чэзууэ, 
и зэману, къезэгъыу, къекIуу къэлъытэн. Абы 
фIэкI хэмылъу Ахъсар тхылъымпIэ тэкIу 
иуцIырхъащ, ар зэстынур къызжиIэри бысымым 
и Iэр сыубыдыжащ, кIыфI мыхъуу сыздэкIуэнум 
сынэсмэ, нэхъ сфIэигъуэу. МелыIыч, 449. 

ФIЭКIУЭЖЫН (фIокIуэж) лъэмыI. (1). 
ЛъэщыгъэкIэ, къарукIэ зыщIыпIэкIэ гъэзэжын. 
Езы цIыхубзыр гукIи псэкIи щIыналъэ къибгынам 
щыIэ хуэдэт, уеблэмэ адэжьхэм я щIыпIэм сыкIуэу 
семыплъауэ си псэр мыбы щыпыIэнукъым жиIэри 
Кавказым яфIэкIуэжауэ щытащ. Кхъэлэгъунэ, 375.

ФIЭКЪАБЫЛЫН (фIэкъабылщ) лъэI. (2). 
Iуэхугъуэ гуэрыр фIэтэмэму, пэжу, захуэу 
къэлъытэн. Къазджэрий! – жиIащ Къэзмай, – 
къадыуэ зэгуэр удиIащ, уи унафэр ди унафэу, 
уэ жыпIар цIыхум яфIэкъабылу. Мазэ ныкъуэ 
щхъуантIэ, 622. Дэни абы хуэдэщ – зым фIэдахэр 
адрейм фIэауанщ, зым игу иримыхьыр нэгъуэщIым 
фIэкъабылщ. Мазэ ныкъуэ щхъуантIэ, 506.

ФIЭКЪУЭН (фIекъуэ) лъэI. (3). ЗалымыгъэкIэ 
зыгуэрым зыгуэр фIэлъхьэн, пылъхьэн. Варварэ 
Романовнэ цIыхубзым и пульсым еплъмэ – 
экстрасис защIэщ, итIани дыщэ IэлъынышхуитI 
дохутырым и халат жыпым къредзэ, «зыр 
Дэфэрэдж ейщ» жеIэри, арщхьэкIэ Варварэ 
Романовнэ IэлъынитIри фызым и Iэпхъуамбэ 
сосискэм ещхьым фIекъуэри, цIыхубзыр жеин 
щхьэкIэ мастэ хеIури къоувыж. Лъапсэ, 18. – Сэри 
моуэ согупсыс, – жиIэри гупым къахэкIиикIащ зы 
лIы пщэ гъур кIыхь, баш токъумакъым ещхь и 
щхьэм упщIэ пыIэжь къыфIэкъуарэ упщIэ пыIэр 
тхьэрыкъуэфым хуэдэу къелэлэхыу. Хъуэпсэгъуэ 
нур, 80. [Назифэ и анэм, Назифэ хуэгъэзауэ:] 
Пасэрей пщащэм «уи нэмыс хъумэж» щыжаIэм и 
гъуэншэджыр и щхьэм фIикъуащ, жи. Лэчымэ, 394.

ФIЭКIА (322). 1. (321). послелог. Зыгуэрым 
къыщынэмыщIа, мыхъумэ. Дакъикъэ фIэкI дэмыкIыу 
шыгъуэ дахэ гуэр лIитIым ерагъпсэрагъкIэ яIыгъыф 

къудейуэ шэщым къыщIашащ. Хъуэпсэгъуэ 
нур, 162. Астемыр зэрыIуплъэу дихьэхыщати, 
и ныбжьэгъум тхьэ хуиIуащ, Думэсарэ фIэкIа, 
дунейр къутэжами, къимышэну. Хъуэпсэгъуэ 
нур, 159. Долэт зэхихат Бот Астемырхэ я унэм 
щIэсу щыжиIари, ар езым и акъылкIэ къигупсыса 
хуэдэу фIэкIа жиIэртэкъым. Хъуэпсэгъуэ нур, 269. 
2. (1). нареч. НэгъуэщI, абы нэмыщI. [Дэфэрэдж 
Шагировнэ, дохутырым хуэгъэзауэ:] – Зы псалъэ 
жумыIэ фIэкIа. Лъапсэ, 14. 

ФIЭКIА IУЭХУЩ (2). Псоми яIэщIэхужа, 
блэкIа Iуэхугъуэщ. [Борис Борисович, Васэ 
епсалъэу:] ФIэкIа Iуэхущ. Тепщэч къэзылъэтыхь, 
179. [Мэсхьуд, Iэдэм хуэгъэзауэ:] – Ар фIэкIа 
Iуэхущ, си къуэш. ФIэкIа Iуэхущ. Мазэ ныкъуэ 
щхъуантIэ, 633.

ФIЭКIИ (3). НэгъуэщI зыри. [Нурхьэ-
лий, молэм хуэгъэзауэ:] Пэж фIэкIи си жьэм 
къыжьэдэкIынкъым, тхьэм жиIэмэ. Хъуэпсэ-
гъуэ нур, 154. Сентралхэ я лъэпкъыр унагъуищ 
фIэкIи хъуртэкъым, ауэ псори зэрыIыгъщ, зэкъу-
этщ. Щынэхужьыкъуэ, 13. ЛIы хахуэ лъэпкъым 
къапхэхъукIмэ, И напщIэ телъыр лъэпкъ дамы-
гъэт, Шыгъажэ ящIрэ шы къатежмэ, Ехъуапсэ 

ФЭКIАИ (10). Еплъ фIэкI(а). [Аркашэрэ 
Ташэрэ яхуэгъэзауэ:] Дакъикъэ закъуэ фIэкIаи 
сыхуейкъым, − тепыIэжыртэкъым Матренэ. Мазэ 
ныкъуэ щхъуантIэ, 552. КIыфI хъууэ хуежьат, 
кIэртIофым дыкъыхэкIыжу зэкIэлъхьэужьу, щэхуу 
фIэкIаи дызэмыпсалъэу унэмкIэ къыщыдгъэзэжам. 
Зи лъэрыгъыпс тIыгъа, 527. Бдзэжьеящэ къудей 
гъакIуэ, псым и бгъуагъыр и кIыхьагъыу хъы 
халъхьэнщи, хэсри хэтри къаубыдынщ, иужькIэ 
зыхуэмей нэхъ цIыкIухэр хадзэжри, я шхынри 
тевэву Iэнэм телъу къетIысэкIынщи, абдежщ 
Ныртыху Къазбэч жыхуаIэр къыщыпщIэнур, 
абы бгъэдэсыну зыхуэфащэм фIэкIаи зылI 
щыплъагъунукъым. Лъапсэ, 73.

ФIЭКIЫН (фIокI) лъэмыI. (41). 1. (9). ЩIыпIэ 
гуэрым блэкIын. Къэрэмырзэ Мадинэ къалэм 
фIэмыкIыу къигъэзэжри къэкIуэжащ, Мухьэмэд 
бегъымбарым и гукъеуэ жриIэри и бампIэр 
игъэтIысауэ. Лыгъэ, 414. Щхьэлым нэсым, 
тIэкIу зешыIэ, ЗэрыфIэкIыу, шыр егъалъэ. Псыр 
шы щхъуантIэм тесу мажэ. «Мывэ хуабэ», 
209. Нып щIыху цIыкIу къомыр «Прохладная» 
станцым нэс тезу тетщ, адэкIэ тIууэ загуэшри 
зыкъомыр Мэздэгу лъэныкъуэкIэ макIуэ, зыкъомыр 
Беслъэн станцым фIокIыр, Джылахъстэней 
лъэныкъуэри нып щIыху защIэщ. Нал къута, 239. 
2. (9). Зэман, сыхьэт бжыгъэ гуэрым блэкIын, 
щIигъун. Жэщыбгым фIэкIа хъунт, я Iэуэлъауэм 
сыкъызыщигъэууэ, бжэр хакъутыкI жыпIэну 
зэадэзэпхъур къыщыщIыхьэжам. Лэчымэ, 
396. Жэщыбгым фIэкIауэ кхъухь тедзапIэм 
нэсри кхъухьыжь цIыкIу ныбэфу тенджыз Iуфэ 
дыдэм Iуту къалъэгъуащ, мо къакIуэхэми гу 
къылъатэри тенджыз Iуфэм Iута цIыхухэр 
нэхъыбэ хъууэ хуежьащ. Лъапсэ, 36. Дохутырхэр 
сэбэп къыхуэхъуат и чэзум фIэмыкIыу, 

армыратэмэ Астемыр и лъакъуэр пахынкIэ 
хъунут. Хъуэпсэгъуэ нур, 172. 3. (13). ДахэкIэ, 
псэлъэмакъыншэу, бэIутIэIуншэу зыгуэрым 
пыкIын. Иджы сысейщи чэзур, Iэщэ шынагъуэр 
сIэщIэлъщ, И теплъэр дахэщ, мэцIур, Бийм 
фIэмыкIыну игу хэлъщ. Си адэм. «Бгы лъапэхэм 
деж», 45. Уи гуэныхь тIэкIур пхуигъэгъуну Сэром 
сыт епту уфIэкIа? АбытIэ Мухьэб и кхъащхьэм… 
«Вагъуэ махуэ», 94. [Жамбот, Алъхъо хуэгъэзауэ:] 
ДыкъыщIэкIуар Дисэ ищIэмэ, къытфIэкIынкъым. 
Алъхъо, 64. 4. (5). Зыгуэрым и унафэм, и жыIэм 
едэIуэн е емыдэIуэн мыхьэнэ иIэщ. ЯгъэзащIэ 
ябгэм жиIэр, Ныбэфыжьу, и щхьэр уэсу Выгум илъу 
кърашэкIыр, Егъэунэхъур жиIэм фIэкIыр. «Тисей», 
489. [Жылэм щыщ зы:] Гъуумар жиIэм мэскъалкIэ 
фIэкIынукъым Ибрахьим. Хъуэпсэгъуэ нур, 214. 
Адыгэ хабзэ сыт жыхуаIэхэм Верэ Павловнэ 
хищIыкI щымыIэми, Инал жиIэм фIэкIынутэкъым. 
Мазэ ныкъуэ щхъуантIэ, 574. 5. (3). Ныбжь 
пыухыкIа гуэрым блэкIын. Арауи къыщIэкIынщ, 
илъэс пщыкIутхум и ныбжьыр фIэмыкIами, а 
щIалэ цIыкIур [Лу] губзыгъэу икIи жану жаIэ. 
Мазэ ныкъуэ щхъуантIэ, 501. Сэри сыщыIуплъэм 
гу лъыстащ: цIыхубзыр зэщIэуфауэ бэзэрым 
щытетам и ныбжьыр хэкIуэтауэ лъэбыцэ цIыкIуу 
къысфIэщIами, апхуэдэу жьытэкъым, илъэс 
щэщIым куэдкIэ фIэмыкIауэ арат, нэкIу хъурейт, 
быртIым цIыкIуу, нэщхъыфIэу къоплъмэ, цIыхубз 
лъагъугъуафIэ гуакIуэ хуэдэуи щытт, щхьэцыгъуэ 
Iув тетыр и дамитIым щIакIуэ гъуабжэм хуэдэу 
телъу. МелыIыч, 441. ЦIыхухъур илъэс плIыщIрэ 
тхум фIэкIамэ, ауэ ет – пIахынукъым, текIуэдэнур 
нэхъыбэщ, къилэжьынум нэхърэ жаIэнщи. Лъапсэ, 
32. 6. (2). Бжыгъэ гуэрым щIигъун. Зы лъэпкъыр 
унагъуэ тIощI хъумэ, пщIырыпщIу ягуэшырт е 
лъэпкъыр унагъуэ щырыщ-тхурытхум фIэмыкIмэ, 
лъэпкъитI-щы зэгуагъэхьэрт. Нал къута, 291-292. 
Тутнакъым ис къомыр зыхур лIищт зэрыхъур, 
фоч зырыз яIыгъыу, нэмыцэр щэм фIэкIынут, я 
пулеметхэр мотоциклым къыгуэт коляскэм иту, 
автомат жыпIэми псоми япщIэхэлъу. Къалэн, 433. 

ФIЭКIЫФЫН (фIокIыф) лъэмыI. (1). ДахэкIэ 
зыгуэрым пыкIыфын. [Дэфэрэдж Шагировнэ:] ИтIани 
Варварэ Романовнэ сэ жысIэм фIэкIыфынутэкъыми, 
арэзы сыкъищIащ: – НтIэ абы хуэдизу нэрыгъ 
щыпщIакIэ, къеджэ лаборантхэм. Лъапсэ, 14.

ФIЭКIУЭДЫН (фIокIуэд) лъэI. (27). 1. (22). 
Зыгуэр мыгъуэтыжын, кIуэдын, здэщыIэр 
мыщIэн. Сигу къокIыжыр ди колхозым И псэуалъэу 
фIэкIуэдахэр, Къуажэ щIыбым къалэм ещхьу 
Ди IэщIагъэ яхутахэр. «ЩIалэгъуэ щIыналъэ», 
408. Си псэупIэщIэр къэзгъэнами, СфIэкIуэдыр 
куэду си дзэр мыш. Сыжейми, си нэр зэтесхами… 
«Щхьэлыкъуэ», 383. Зы нэпс закъуи фIэмыкIуэду, 
Нэр псы псынщIэм темыпыIэу, Мывэ кхъуафэр 
топым хуэдэу КъокI топышэу мылыпс щIыIэр. 
Псыкъелъэ. «Партыр ди пашэу», 93. 2. (4). Зыгуэр 
дунейм ехыжын. Аузыр щIэгъыр хъун сымыщIэу: И 
къуэ цIыху Iущыр фIэкIуэдащ. Шэджэм псыкъелъэ. 
«Щхьэлыкъуэ», 377. Зым и дзэр фIыцIэу ирешажьэ, 
Зым ейр дзэ хужьщи, къимыкIуэт, Зэм офицерыр 

къыхагъащIэ, Зэм я сэлэтхэр яфIокIуэд. Шахмат 
джэгукIэ хэт зымыщIэр. «Батырыбжьэ», 65. 
Гъатхэр къэсрэ, шыбзыр лъхуамэ, ШыщIэ 
къилъхур яфIокIуэдыр. «Елбэздыкъуэ», 3. 3. (1). 
ЦIыхум и дахагъэм щыщIэныгъэ, дагъуэ гуэр 
игъуэтын. Я дахагъэ фIэкIуэдахэу ТхьэIухудхэм 
щIакIуэ ящI, Ар зыхуащIу я щIалэфIхэм Дафэ 
напэр ныхуахъумэ. «ЩIалэгъуэ щIыналъэ», 413. 

ФIЭЛЪАПIЭ (1). Щыгъын, пыIэ сыт хуэдэхэр 
зыпалъхьэ фIэдзапIэ. Ди хэкум уэ бгъазэм, 
Мы зымкIэ солъэIу: Си адэм ухуэзэм Зы псалъэ 
жеIэж: «ФIыуэ плъагъуу уи щIалэр ЩIы щIыIэм 
щIэслъхьащ». Цеищхъуэ схуищIамэ, ФIэлъапIэм 
фIилъхьэнщ, Цейм еплъмэ, гумащIэу Игу и къуэр 
къэкIынщ. ЗэныбжьэгъуитI. «Шум и гъуэгу», 34.

ФIЭЛЪЭЖЫН (фIелъэж) лъэI. (1). Къыпыхуа 
гуэр пылъэжын. Гу лъамытэну бжэр зыхэлъым 
деж алэрыбгъушхуэ фIилъэжащ [Уэрдэщыкъуэм]. 
Нал къута, 267.

ФIЭЛЪЭН (фIелъэ) лъэI. (11). Щыгъын, пыIэ 
сыт хуэдэхэр фIэдзапIэм пылъэн. Къепхъуатэ 
жьыбгъэм пшэ Iэрами, Ар щIакIуэм ещхьу къуапэм 
фIелъэ. Жэщ. «Мывэ хуабэ», 273. Гъуэгу хьэлъэ 
Iэджэу къикIуахэм И къэлътмакъ гъуабжэр 
фэеплъу, И цейм бгъурылъу блын лъахъшэм Ар 
фIэзылъэнур сэ сщIэркъым. Сэ сщIэркъым зауэм 
никIыжу. «Шум и гъуэгу», 63. – Бжей жыгышхуэм 
фIэлъэ, къуалэбзум налъэ-налъэу зэбграхынщи, я 
абгъуэм иралъхьэнщ, бзу цIыкIу кърашыр хуабэ-
хуабэу исын хуэдэу, – жиIэри Гуащэ и щхьэц 
ухуэнаитIыр дыгъурыгъу щIалэм иритащ. 
Лъапсэ, 38.

ФIЭЛЪЭФЫН (фIелъэф) лъэI. (1). Зыгуэрым 
фIэлъыр пытхъын, пылъэфын, фIэкIын. Хэт 
псалъэми имыщIэу, зыгуэрхэм я псалъэмакъ 
Астемыр зэхех, арщхьэкIэ и Iэблэ лъэныкъуэр 
фIалъэф хуэдэу и нэм аргуэру къыщхьэрепхъуэ. 
Хъуэпсэгъуэ нур, 170.

ФIЭЛЪХЬЭН (фIелъхьэ) лъэI. (1). Зыгуэр блын, 
доска сыт хуэдэхэм фIэдзэн. Иджы абы утепсэлъы-
хьыныр Нартыхум и дежкIэ къезэгъыркъым, я гъу-
нэгъум зэхахыжмэ (ар зэхамыхыжынуи Iэмал иIэ), 
и хэкум щымыщыж къуажэм къокIуэри цIыхур 
къегъэбырсей жаIэнут, арщхьэкIэ а зэхуэса къо-
мыр хьэщIэм пэплъэху, клубыжьыр щIалэгъуалэм 
ягъэкъэбзащ, лозунг гуэрхэри фIалъхьащ, сценэ-
ми шэнтхэр ирагъэуващ, нэхъыжьхэр тесыну, 
сэмэгурабгъумкIи фанерым къыхащIыкIауэ три-
бунэ тIэкIу къагъуэтри ягъэуващ, нэхъ лъагэIуэ 
ящIын щхьэкIэ, трибунэ лъабжьэм чырбыш плъы-
жьищ щIагъэуващ. Лъапсэ, 74. 

ФIЭЛЪХЬЭЖЫН (фIелъхьэж) лъэI. (3). 
Еплъ фIэлъэжын. Аргуэру [ЛIыгъур фокIэщIым] 
телъэщIыхьыжри фIилъхьэжауэ фIэлъщ, 
къыщIыхьэр ехъуапсэу, «къызэщэ» жиIэу къелъэIур 
жыжьэу зригъэзэгъыркъым: «Си адэм и фэеплъщ», – 
жеIэри. Лъапсэ, 111. [Хьэбибэ, Апчарэ хуэгъэзауэ:] 
Шэнтщхьэгуэм сытесу [кIапсэ лэрыгъур] 
фIэслъхьэжынщи, жылэм яжесIэнщ: си ужьыр 
махуэ фхухъу! Нал къута, 225. [Хьэбибэ, Апчарэ 

хуэгъэзауэ:] – КIапсэлэрыгъу уи щхьэ зэрыпалъэнум 
ущошынэ, а кIапсэлэрыгъур сэ си IэкIэ си пщэм 
фIэслъхьэжынщ. Нал къута, 225.

ФIЭЛЪЫН (фIэлъщ) лъэмыI. (42). 1. 
(33). ФIэдзауэ щытын. КIыщым ущIыхьэмэ, 
умылъагъуну Iэмал имыIэу блыным фIэлъщ 
афэ джанэ, хывыфэм къыхэщIыкIауэ, кIыщым 
къыщIыхьаIарэ афэ джанэм къыщIэупщIэмэ, 
хъыбар удэзыхьэх иIэщи, ар яжреIэ. Лъапсэ, 
100. Сурэт инхэу блыным фIэлъам щыщу Инал 
игу иримыхьар музейм яритащ. Мазэ ныкъуэ 
щхъуантIэ, 672. Дамэтелъыр тесхынщи, шпалыр 
хэслъхьэнщ, – жиIэри Якъуб аксельбантыр 
унэ лъэгум иридзащ дыщэ вензель фIэлъыр 
зэрыфIэлъу. Нал къута, 302. 2. (9). Зыгуэрым 
фIэлъхьауэ, фIэIуауэ щытын. Лы гъур а дзасэм 
фIэлъу жьамэ, Унагъуэр гуфIэу йотIысылIэ. ГъущI. 
«Мывэ хуабэ», 119. Чачи щигъалъэрт [Думэсарэ 
хуэгъэзауэ:] – Алыхьталэм и IэмыркIэ бэлшэвич 
Iуэхур лъэлъэжащ, мэзым зы жыг щIэтыжкъым зи 
щхьэ палъа бэлшэвыч зыфIэмылъ, дипсми уефэж 
хъуркъым, лъымэр къыхехри. Хъуэпсэгъуэ нур, 
239. Лы Iыхьэр IэкIэ къащтэри гуахъуэм фIаIурт, 
итIанэ, мэкъу Iэмбатэ гуахъуэкIэ къаIэта хуэдэ, 
яIыгъыу гуахъуэм фIэлъыр зэрыфIэлъу яшхырт, 
зэзэмызэ лыр шыпсым хагъауэурэ къыхахыжмэ, 
шыпсыр я Iэщхьэм къытелъадэу. Мазэ ныкъуэ 
щхъуантIэ, 588. 

ФIЭЛIЭН (фIолIэ) лъэмыI. (1). Егугъу пэтрэ, 
дунейм фIехыжын. [Дэфэрэдж:] Иужьым 
сызэпходэIукIри, зэрызгъэщIэгъуэнур сщIэркъым: 
Варварэ Романовнэ къэзыгъэгузэвар сымаджэр 
стIолым телъу тфIэлIэмэ, жиIэу аратэкъым. 
Лъапсэ, 14.

ФIЭЛIЫКIЫН (фIолIыкI) лъэмыI. (17). 
Щышынэн, щыукIытэн, пщIэ хуэщIын. Фызыр 
сытым фIэлIыкIами, лIым имыдэр ирегъадэ. 
ЦIыхубзым я пцIыр… «Батырыбжьэ», 120. И 
ныбапцIэр ныхуэмыхьу Iэщэ закъуэм ар фIолIыкIыр, 
ЗигъэлъапIэу выгум ису КъыщыдэкIым, жьафэр 
сысу ЖеIэр пIащIэу: «Iэщэ ищIу Жэщи махуи ар 
схуэгъасэ», – Пщым фокIэщIыр зыкIэрищIэу Арщ 
жиIари псалъэ кIасэу. «Тисей», 508. Сыкъэтэджу 
щхьэ сыщIэмыкIыжрэ, жиIэу зигукIи жызыIи яхэту 
къыщIэкIынт, арщхьэкIэ, Инал фIэлIыкIырти, 
заущэхуауэ щыст. Мазэ ныкъуэ щхъуантIэ, 587.

ФIЭМЭЩIЭН (фIэмащIэщ) лъэI. (32). 
Зыгуэрым мащIэ щыхъун, фIэмыкуэдын. 
Арщынищ и кууагъыу ящIа пэтми [мыващIэхэм 
кхъэлэгъунэр], яфIэмащIэт, и щхьэм плита 
зэрамыщIыж и къуапиплIым тхьэгъушхуиплI 
илъу тралъхьэн хуейти. Кхъэлэгъунэ, 379. Си 
уэрэдым псалъэу хэлъыр Мэхъу сфIэмащIи си гур 
мэгъу. Псэ зыхэту сыт мыпсалъэр. «Батырыбжьэ», 
45. – Сэружани дадэр и нэм бжэгъуу къыщIэуэрти, 
къыщIимыгъуу къэнэнт: – ЩIалэ хъужа и гугъэщ, 
тхьэ, лъакъуиплIкIэ къызэрикIухьыр фIэмащIэ? 
Къалэн, 431.

ФIЭМЫГЪЭКIЫН (фIигъэкIкъым) лъэI. (1). 
Зыри къыпымыщэн, псалъэ жымыIэн. Джэлил абы 
фIимыгъэкIыу? – Iуу-Iуу-Iуу-у-у-у! – жиIэри Iуащ, 

хьэщIэ къэкIуэнкIэ зэрыхъунур къыуигъащIэу. 
Бабыщыкъуэ адакъэпщ, 487.

ФIЭМЫДЭХЭН (фIэдахэкъым) лъэI. (2). 1. 
(1). Iейуэ къыщхъун, гум иримыхьын. АрщхьэкIэ 
[Анкэ] къыздрашам аргуэру щашэжым, дуней 
зытетыр фIэмыдэхэж, фIэмыIэфIыж хъури 
яхуэмышхэурэ зигъэлIэжащ. Анка, 384. 2. (1). 
Арэзы зытемыхъуэ, зымыгъэпэж, мытэмэму 
къыщыхъу Iэухугъуэ. Мусэ и закъуэт Долэт 
жиIар зыфIэмыдахэр. Хъуэпсэгъуэ нур, 241.

ФIЭМЫКЪАБЫЛЫН (фIэкъабылкъым) лъэI. 
(5). Iуэхугъуэ гуэрыр фIэмытэмэму, мыпэжу 
къэлъытэн. Зи унэ сашэр адыгэ фызабэмэ, иужькIэ 
гъунэгъу фызхэм хъыбар мыфамыц ирахьэжьэу 
цIыхубз тхьэмыщкIэр ямыгъэукIытэну пIэрэ, 
жызоIэри зыкъомкIи си дзэр мэш, «сыкIуэнукъым» 
жысIэу къэзгъэзэжынуи сфIэкъабылкъым. МелыIыч, 
454. Диныр зэран зэрыхъур, къурIэныр школым 
къызэреныкъуэкъур Астемыр илъагъурт, ауэ 
молэ къомыр хэкум ипхунри фIэкъабылтэкъыми, 
Астемыр зыри жимыIэмэ нэхъ къищтэрт. Мазэ 
ныкъуэ щхъуантIэ, 628. – Шэрихьэтри советскэри 
зэдэлъхузэшыпхъум хуэдэщ, – жиIэрт Долэт, – 
псори Алыхьым и пащхьэм дихьэжынущ, атIэ 
шэрихьэтыр зыфIэкъабылым жиIэр… [Астемыр 
псалъэр зэпиудащ]. Хъуэпсэгъуэ нур, 314. 

ФIЭМЫIЭФIЫЖЫН (фIэIэфIыжкъым) лъэI. 
(1). И гум дэмыхьэжын, IэфIу щымыхъужын. 
Дзэшу фадэр фIэIэфIыжтэкъым. КIапсэ кIапэ, 16.

ФIЭМЫIУЭХУН (фIэIуэхукъым) лъэI. (2). 
Гулъытэ гуэр хуэ(мы)щIын, зыхуэ(мы)щIэн. 
АрщхьэкIэ Якъуб ар фIэIуэхукъым. Нал къута, 
258. Дадэм жиIар фIэмыIуэху зищIри щIалэм 
къыфIигъэкIакъым. КIапсэ кIапэ, 5.

ФIЭМЫIУЭХУУ (1). нареч. ХъымпIар 
имыщIу, зыуи къыщымыхъуу. СщIэркъым щIалэр 
зыщыгугъыр: Iэхъун джабэм йоплъыр щэхуу, Сыт 
илъагъуми фIэмыIуэхуу. «Тисей», 509.

ФIЭНАСЫПЫН (фIэнасыпщ) лъэI. (3). 
ГуфIэгъуэ щыхъун, насыпу къэлъытэн. (Нартыху 
Къазбэч) ЩакIуэ кIуэмэ, къиукIым щыщ езым зы 
дзэкъэгъуэ имышхыу, и ныбжьэгъухэр зэхуишэсрэ 
хьэщIагъэ ярихмэ, ар фIэнасыпышхуэу зыгъэIуи 
щыIэщ. Лъапсэ, 73. Дагъуэ зыхуимыщIу къуажэм 
дэсыр жьы дыдэ хъуауэ и закъуэпцIийуэ псэу 
лIыжь Шаукэтщ, зэзэмызэ мэжджытым къакIуэрэ 
нэмэз ящIа нэужь, блынджабэм кIэрысу лIыжьхэм 
ягъэхъыбарым щIэдэIурэ и унэм екIуэлIэжыфмэ, 
фIэнасыпу дунейм тету. Аргъуей, 385. «Мыр зи 
щIыхуэ ттелъым етыж» жиIэу [Исуф Назифэ] 
ахъшэ щыхуишийм, хъыджэбз цIыкIур гуфIэпауэ, 
и лъэр темыпыIэу лафкIэтетым деж жэрыгъэ 
защIэкIэ нэсащ, щIыхуэу къатехуа илъэпкъыр 
ептыжыныр фIэнасыпышхуэу, зыхуэзэ псоми 
яжриIащ океаным икIыжу Америкэм зэрыкIуэр, 
зи гуэщ щIэсми я дежи хъыбарыр нэзыгъэсар 
Назифэщ. Лэчымэ, 391.

ФIЭНЭН (фIонэ) лъэмыI. (16). 1. (4). Зыгуэрым 
жьэхэуэу къэувыIэн, кIэрыщIа хъун. Жыг 
лъэдакъэ гуэрым шым и кIэбдз лъакъуэр фIэнати, 
шыр игъакIуэртэкъым. Хъуэпсэгъуэ нур, 164. 

Iупхъуэр щыхуащIыжым зыщIыпIэкIэ щащыху 
кIапэр фIэнэри зэфIитхъ пэтащ. Мазэ ныкъуэ 
щхъуантIэ, 670. Маир абы гу лъитэри гъущI Iунэ 
зыфIэнам къыфIихыжащ. Мазэ ныкъуэ щхъуантIэ, 
670. 2. (12). Зыгуэрым щыхьэн. ИгъащIэм зыгуэрым 
фIэмынэм зышхыр зи дзажэ дэмыхьэ Долэт ар 
яхуидэнт: – Узыр фи кIапцIэм исщ, бэлшэвичхэм 
кIэдетыр лъэгущIэтын ямыщIым, фоджэгури фэ, 
фи кIэр исауэ! Хъуэпсэгъуэ нур, 240. Локотош 
«мыбы щхьэ сыфIэна» жиIэу хущIегъуэжат, Якъуб 
аузым дэс цIыхум яхэту илъэгъуати. Нал къута, 
297. Астемыр хьэкъкIэ и фIэщ хъуат ар хьэжым 
къызэрыхуимыгъэгъунур икIи хущIегъуэжат 
хьэжым зэрыфIэнам. Хъуэпсэгъуэ нур, 66.

ФIЭПСЭЛЪЭН (фIопсалъэ) лъэмыI. (1). 
ЛъэщыгъэкIэ, къарукIэ зыгуэр фIыжыIэн. 
Яхущымыгъэту Видякиныр яфIэпсалъэрти, 
вакъэнжьейкIэ и жьафэр зэтрадауэ щхьэпылъэм 
ирашэлIат. Хъуэпсэгъуэ нур, 302. 

ФIЭПХЫКIЫН (фIепхыкI) лъэI. (10). Зыгуэр 
пыпхыкIын. Кхъуэщын Iэлъэныкъуэ гуэри 
плъагъурт, и щхьэ фIэпхыкIам хьэзыр закъуэ 
телъу. Мазэ ныкъуэ щхъуантIэ, 579. Щэрдэн 
Берд шы къекIу тесу, Iэщэ-фащэкIэ зэгъэпэщауэ, 
и шу гъусэри езым къыкIэрымыхуу хуэпауэ, я 
пащIэ инхэр сытхъум иблауэ, я щхьэр бащлъыкъ 
хужькIэ фIэпхыкIауэ, я щIакIуэр фIыцIэу, жэрыгъэ 
защIэкIэ уэрамышхуэмкIэ къыдэжейуэ ялъэгъуащ. 
Хъуэпсэгъуэ нур, 290. Фызышэ макIуэ жыпIэнущи, 
цIыхубзри сабийри зэщIогъуагэ, хьэдагъэ 
макIуэ жыпIэнущи, гу къэс сабий бын исщ, 
шу ябгэ гуэрхэми я щхьэр бащлъыкъ хужькIэ 
фIэпхыкIауэ я щIопщыр ягъэдалъэу мэкIий-
мэгуо. Зи лъэрыгъыпс тIыгъа, 519.

ФIЭПIЭЖЬЭЖЬЭН (фIопIэжьажьэ) лъэмыI.
(1). Къытригъэзэжурэ мащIэу фIэхъеин. Уи Iупэ 
фагъуэр пфIэпIэжьажьэу Бий пащхьэм уиту уэ 
уогуIэ, Щхьэц фIыцIэ кIыхьыр бгъэщIэращIэу 
Щытами, гуауэр уэ уошыIэр. Уи деж сынокIуэр. 
«Шум и гъуэгу», 62.

ФIЭРАФIЭН (мэфIэрафIэ) лъэмыI. (1). Дахэн, 
гуакIуэн, жумартын. Назифэ хъыджэбзыпIэ 
иувауэ, мыбы сыт дэбгъуэн жыпIэу, фIэрафIэщ, 
гуакIуэщ, тхьэшырыпхъум хуэдэщ, уи гъусэу 
уэрамым удыхьэмэ, узыхуэзэр къомыплъыну Iэмал 
иIэкъым. Лэчымэ, 383. 

ФIЭРЫУКIЭ (1). Зыгуэрхэр ирапхыну щIым 
хаукIэ бжэгъу лъэдакъэ папцIэ. Жыгей, бжей 
инхэр паупщIурэ фIэрыукIэу псыкум щыхаукIэрт, 
ар псы уэрым имыхьын щхьэкIэ мывэшхуэхэр 
кърагъэтIылъэкIт. Мазэ ныкъуэ щхъуантIэ, 515.

ФIЭТЕЛЪЫДЖЭН (фIэтелъыджэщ) лъэI. 
(8). Зыгуэрым Iыхьэ лейм икIауэ гъэщIэгъуэн 
дыдэ щыхъун. Музыкауэхэр къеувэкIауэ «Инал и 
къафэм» еуэу щIадзамэ, Урарэ унэм къыщIэжырти, 
ар фIэтелъыджэу къедаIуэрт. Мазэ ныкъуэ 
щхъуантIэ, 576. Шум дежкIэ цIыхухэм загъазэу а 
къакIуэр щалъагъум, яфIэтелъыджэ зэрыхъуар 
IупщIт, жьыри щIэри зэIущащэрт шу 
ялъэгъуам дежкIэ плъэурэ. Хъуэпсэгъуэ нур, 85. 
Анестезиологри къыщIохьэ: – Iэмал щимыIэкIэ, 

естынщ наркоз, Дэфэрэдж Шагировнэ, – жеIэри и 
щхьэр къыфIэхуауэ къоувыр, я тхьэкIумэм зэхихыр 
яфIэтелъыджэу, унэм дохутыру щIэту хъуар 
абы йоплъ, сэ сылъэтэным хуэдэу Iэпкълъэпкъ 
псынщIэ сохъур: – Тхьэм уигъэпсэу, сыту си гуапэ 
пщIа, Варюха, – жысIэу, сэри цIыхубзым арэзы 
сыкъызэрищIар си гуапащэ хъуащи, сыт псалъэкIэ 
мыбы и гур дахэ хуэсщIын жысIэу, си Iупэр зэтож. 
Лъапсэ, 16.

ФIЭТЕЛЪЫДЖЭЩЭН (фIэтелъыджащэщ) 
лъэI. (2). Еплъ фIэтелъыджэн. Ботэх зиплъыхь 
пэтми зимыгъэнщIу дунейм и дахагъэр 
фIэтелъыджащэщ, иджыри къэс абы гу лъимытауэ. 
Лъапсэ, 70. Псоми яфIэтелъыджащэт къэхъуари, 
яхуэгъэщIагъуэртэкъым. Хъуэпсэгъуэ нур, 118.

ФIЭТЫН (фIэтщ) лъэмыI. (6). Пытын, тетын. 
ЩхьитI зыфIэту Iуащхьэмахуэ, Уэщхьщ 
уэ сыткIэ сыпщIыфын? ЩхьитI зыфIэту 
Iуащхьэмахуэ. «Мывэ хуабэ», 146. Щхьэ дапщэ 
ппытын хуей дэтхэнэ зы мыхъумыщIагъэм папщIэ 
уи щхьэ хэплъхьэнумэ, зы щхьэ закъуэ пфIэтщи, 
уи щхьэц къудей бжьыну ухущIыхьэркъым. 
Щынэхужьыкъуэ, 49. Шыр лъэтауэ уэгум йохьэ, 
Къалэ пщIантIэм ар ныдохьэ, Щхьихыр фIэту 
иныжь закъуэ Къыбгъэдохьэ тIэкIу хуэщIакъуэу, 
КъуимыгъащIэу и гум хэлъыр А иныжьым мыр 
къепсэлъыр: – Дэ дыщыткъым бысым жагъуэу, 
Ди хьэщIэщым нытхуеблагъэ, ЛIым я лIыгъэ 
зэхэкIыпIэу, ПфIэфIым, накIуэ иныжь бжьэпэ. 
«Елбэздыкъуэ», 16. 

◊ Щхьэ фIэтын (2). Еплъ щхьэ I. 
ФIЭУБЫДЫН: ◊ фIэубыдын бжьэпэр (1). 

Тетыгъуэр зыIэрыгъэхьэн, Iыхьэр зэгъэгъуэтын. 
Куэд щIатэкъым Данизэт бэлшэвичым я 
зэманым «сыкъэрэхьэлъкъ цIыхубзщ, Бот 
сыхуэдэ къабзэщ, лIо си гъукIэ щхьэгъуэплъым 
власть щIыхуэмыфащэр, яфIэубыд, Бот, 
бжьэпэр, Iыхьэншэ зумыщI», – жиIэу зэрыщытрэ. 
Хъуэпсэгъуэ нур, 271-272. 

ФIЭФI (5). плъыф. Гум ирихь, гур дэзыхьэх. 
[Абу-Деруш] И псэри тыншыжат, мы дунейм 
зигу хэщI темытыжу, дыгъуасэ лъы зыгъэжахэр, 
бжьэцу зэрызехьар зэкIужарэ я Iэпэр зэрыIыгъыу 
зыщыгуфIыкIыу къеджэкIыу, зэкъуэш-зэшыпхъущ 
жыпIэну зэхуэгумащIэу, мэзым щIэт жыг 
зэмылIэужьыгъуэхэр зэрызэзэгъым хуэдэу зым и 
зэран адрейм емыкIыу, къуалэбзухэм ещхьэркъабзэу 
щхьэж и бзэмкIэ езым фIэфI уэрэдыр жиIэмэ, я бзэ 
зэрыщIэ къыфIэщIу. Кхъэлэгъунэ, 380. ДэгушыIэу 
ГъукIэ дадэр къодэхащIэ, Ягъуэтауэ гум фIэфI 
гъащIэ. «Тисей», 509. Сэният шэч ищIыртэкъым 
фIэмыфI гуэр Зураб къыпиубыдыну. Мазэ ныкъуэ 
щхъуантIэ, 666.

ФIЭФIУ (49). нареч. Хуейуэ, и гуапэу. Шэч 
хэлъкъым ар Нартыхум зэхригъэхым фIэфIу 
[зэдауэхэм ящыщ зым] зэрыжиIам, езы Нартыхуми 
и тхьэкIумэр тригъэхуауэ щыс щхьэкIэ, 
зэхимыхыу зы псалъэ къанэркъым, зэхихри и гум 
иреубыдэ. Лъапсэ, 82. А шы жэрым игъэшэсым 
ФIэфIу щIалэ лIыжьым иIэу ЖиIэщ Мусэ и шыр 
Хьэблэ иритакъым. Колхоз шыгъажэм. «Партыр 



– 907 –
ди пашэу», 41. – Си къуэш нэхъыжьым къишакъым 
сэ, – жиIащ Лу [Iэюб хуэгъэзауэ], псалъэмакъыр 

ФIЭФIЫН (фIэфIщ) лъэI. (176). И гум дыхьэн, и 
гуапэ хъун. СфIэмыфIыр куэдрэ сфIэфI уэ пщIащ, 
Сымыдэ Iэджи сыбгъэдащ. СфIэмыфIыр куэдрэ 
сфIэфI уэ пщIащ. «Вагъуэ махуэ», 318. Сэлимэ 
си хъыбарым къедаIуэмэ, зэрыфIэфIыр си дежкIэ 
гурыIуэгъуэщи, сыщыгуфIыкIыу жызоIэ: – МызэкIэ 
куэдщ, жеижыгъуэ хъуащ. Лъапсэ, 42. Бжьыхьэр 
щикIкIэ, бэтэкъутэ Имыгъэшу пхуимыдэн, 
ЩхьэзыфIэфIу икIи бейщи, Гъуэгу зытехьэм 
фIэфIщ хэдэн. Уигу къоузым ещхьыркъабзэу. 
«Дамыгъэ», 69.

ФIЭФIФIЭМЫФIМИ (3). нареч. И жагъуэми 
и щIасэми. [Дэфэрэдж:] И псалъэкIэмкIэ 
гурыIуэгъуэт зэрыщIегъуэжар, пэжыр жыпIэмэ, 
сэри сщIэрт сымаджэ хьэлъэм наркоз ептыныр 
зэрышынагъуэр, арщхьэкIэ Iэмалыншэти, Варварэ 
Романовнэ фIэфI-фIэмыфIми операционнэ стIолым 
къызбгъэдэту сэ сщIэр къыздищIэну къэмыувмэ, 
сэри схузэфIэкIын щыIэтэкъым, арати, сэри, 
семыубзэми, нэхъ зызгъэIэдэбу, сыкъызыхищIэм 
си гуапэу селъэIуащ: – Нэхъапэращи, тIасэ, 
Iуэхур зыIутым и куркупсэм хэплъи, зы шанс 
закъуэ фIэкI мыхъуми, пэрыIэбапIэ гуэр къэгъуэт. 
Лъапсэ, 13-14. ФIэфI-фIэмыфIми псым зетIэщIыр, 
Игъуэлъхьэну хым и куэщIым, ЦIэ иIари, ещхьу 
джанэм, Тенджыз Iуфэм къыщегъанэ. Псыр шы 
щхъуантIэм тесу мажэ. «Мывэ хуабэ», 209. 
[Хьэбибэ, Апчарэ хуэгъэзауэ:] − ФIэфI-фIэмыфI 
щыIэ, на? Щынэхужьыкъуэ, 19.

ФIЭХЬЭЛЭЛЫН (фIэхьэлэлщ) лъэI. (1). 
ГумащIэу, гущIэгъу хэлъу къыщыхъун. – 
Гужьгъэжьгъ уигу къысхуилъ хъункъым, ди 
шыгъупIастэ щыпфIэхьэлэлкIэ, – жиIэри дадэм и 

ФIЭХЬЭЛЭМЭТЫН (фIэхьэлэмэтщ) лъэI. 
(8). ГъэщIэгъуэн, телъыджэ щыхъун. Ярэби, 
ныжэбэ сызыгъэхьэщIа цIыхубзыр мырмырауэ 
пIэрэ щылажьэр, жысIэу зыхуэсхьынур 
сымыщIэу сфIэхьэлэмэтт. МелыIыч, 445. Ботэх 
фIэхьэлэмэту едаIуэрт щакIуэхэм жаIэм. Лъапсэ, 
69. Мэтхъэным ар фIэхьэлэмэту щIэупщIащ [Лу 
хуэгъэзауэ:] – Догуэ, «крушкIэ курыт» фиIэкъэ? 
Мазэ ныкъуэ щхъуантIэ, 533-534.

ФIЭХЬЫН (фIехь) лъэI. (1). ЗалымыгъэкIэ, 
хуэмейуэ зыгуэр хьын, фIэдыгъун. Мэл гуартэм 
дапщэ хэтами, Зы щынэ зыми пфIихьакъым. 
Мэлыхъуэ. «Шум и гъуэгу», 71.

ФIЭХЪУС АПЩИЙ (1). Бысымыр хьэщIэм 
зэрыпежьэ псалъэ. [Авторым, комендантым 

ФIЭХЪУССЭЛАМ (1). Сэлам зэхын Iуэхугъуэ. 
Шу гъуситI иIэу къыдыхьа лIым фIэхъус-сэламкIэ и 
Iэр къыщишийм, Дэфэрэдж занщIэу къэуIэбжьащ, 
хьэщIэм и зы Iэпхъуамбэ пымытыжу гу лъитати, 
и нэгум щIэплъэри, арат: зы зэман гуэр зыхуэзауэ 
щыта бжэныхъуэ цIыкIурт. Лъапсэ, 112. 

◊ ФIэхъус-сэлам зэхын (1). СэламкIэ 
къегъэблэгъэн. Машинэр нэсу къыщыувыIэм, 

псори зэрыгъэкIийуэ фIэхъус-сэлам зэрахащ, куэд 
лъандэрэ зэрыщIэу, зэрыцIыхуу зэрыщытым гу 
лъыптэу. Лъапсэ, 69. 

ФIЭШХЫН (фIешх) лъэI. (3). ЛъэщыгъэкIэ, 
зыгурым фIэмыфIу, имыдэу шхын. [Пыжьынэ, 
Томарэ хуэгъэзауэ:] Дунейр къутэху больницэм 
ущIагъэтын уи гугъэ сымаджэм хуагъэхьэзыра 
факъырэ шхыныр яфIэпшхыу? Лъапсэ, 23. Дисэ 
абы хуэдизкIэ къэгубжьати, и къарум къимыхьын 
щымыIэ и гугъэжт, арщхьэкIэ, а къыпэува 
къомым зэрапэмылъэщынур хьэкъкIэ и фIэщ 
хъуати, гуэгушыр Аралъпым щыфIишха махуэм 
хуэдэу занщIэу зыкъытригъэхуащ, хьэтыркIэ 
лъаIуэу. Хъуэпсэгъуэ нур, 138. [Алъхъо, Жамбот 
хуэгъэзауэ:] Зи Iыхьэ зыфIэмащIэм джэдум фIешх 
жыхуаIэм хуэдэу Iэщ тIэкIу къэнэжам куэдыIуэ 
холIыкI. Алъхъо, 64.

ФIЭШЫХЬЫН (фIешыхь) лъэI. (1). Зыгуэрым 
тешыхьын, къешыхьэкIын. Мис, шур гъунэгъу 
дыдэщ, абы и щхьэм бащлъыкъ фIэшыхьар 
уолъагъу, и шыр ешащ. Хъуэпсэгъуэ нур, 170.

ФIЭЩ: И ФIЭЩУ (16). ГушыIэ хэмылъу, 
джэгуншэу. Къыдырым и фIэщ дыдэт: – Мыщэм 
тэмэму гу лъитащ: дэ гузэвэгъуэ дыщихуар сытым 
деж – щIымахуэм дежщ. Кхъухь пхэнж, 503. 
[Сосрыкъуэ, Лу хуэгъэзауэ:] Инали Къазджэрии 
укъыщацIыхукIэ, Жыраслъэн уи цIыхугъэн 
хуейщ, – жиIащ Сосрыкъуэ и фIэщ дыдэу. Мазэ 
ныкъуэ щхъуантIэ, 581. Музыкауэхэр я фIэщу 
къэувыIащ (Лурэ Сосрыкъуэрэ хуэгъэзауэ): – Хэт 
Жыраслъэн пщIынур? – жаIэри. Мазэ ныкъуэ 
щхъуантIэ, 580.

◊ ФIэщ къигъэкIын (1). Зыгуэрым гушыIэншэу 
яужь ихьэн. Хьэбибэ и фIэщ къригъэкIмэ, еуэу 
кIуэнкIи хъут, ауэ Иринэ зы пэш закъуэ фIэкI 
къыхуамыгъанэу и фэтэр тIэкIур фIаубыдри 
Одессэ къикIыу къагъэIэпхъуа унагъуэ гуэр 
щIагъэтIысхьащ. Щынэхужьыкъуэ, 27. 
[И] фIэщрэ гушыIэрэ къыгурымыIуэн 
(1). Зыгуэрым и псалъэр пэж пщыхъунрэ 
пщымыхъунрэ зэхомыщIыкIыфын. Къущхьэ 
щIалэ цIыкIум жиIэр Луи зэхихат, ауэ гушыIэрэ 
и фIэщрэ къыгурыIуакъым, уеблэмэ Лу и фIэщ 
хъуххэнтэкъым Таша диным папщIэ мафIэм 
зыхидзэу зигъэсыну. Мазэ ныкъуэ щхъуантIэ, 517. 
[И] фIэщрэ гушыIэрэ къыпхуэмыщIэн (1). Еплъ 
[и] фIэщрэ гушыIэрэ къыгурымыIуэн. – Бот 
хъункъэ хэтх? ЛIы къекIущ, макъыфI иIэщ, – жиIэри 
Степан Ильич, и фIэщрэ гушыIэрэ къыпхуэмыщIэу, 
(хьэщIэхэм) щIэупщIащ. Хъуэпсэгъуэ нур, 268. 
[И] фIэщрэ гушыIэрэ умыщIэу (5). Еплъ [и] 
фIэщрэ гушыIэрэ къыгурымыIуэн. – Фи щхьэр 
щIэIуамэ, къыщIэфхыж, жиIэрт Инал (ТIутIэрэ 
Иналрэ хуэгъэзауэ), гушыIэрэ и фIэщрэ умыщIэу. 
Мазэ ныкъуэ щхъуантIэ, 537. Лу нэхъ гъунэгъу 
зыкъыхуищIри Къазджэрий гушыIэрэ и фIэщрэ 
умыщIэу къригъэжьащ: – Иджыпсту сыздэкIуэр 
пщIэрэ? Мазэ ныкъуэ щхъуантIэ, 563. – Абы щыгъуэ 
уи адэр яхэтащ, иджы уэ укъытхэту, – жиIэрт 
Сосрыкъуэ (Лу хуэгъэзауэ), и фIэщрэ гушыIэрэ 
умыщIэу. Мазэ ныкъуэ щхъуантIэ, 579. [Уи] фIэщу 

жыIэн (10). ГушыIэншэу псэлъэн. Адакъэ хужьыр 
къэуIэбжьащ, и дамэ гуэлэлым еплъри нэхъ Iеижу 
уэ къыфIэщIащ [Джэлил хуэгъэзауэ]: – Догуэ, уи 
фIэщу жыпIэрэ? Бабыщыкъуэ адакъэпщ, 487. 
[Къыдырым, кърухэм хуэгъэзауэ:] – Си анэ шыбзми, 
си адэ шыдми я псэ, си фIэщ дыдэу жызмыIэмэ! 
Кхъухь пхэнж, 496. [Шыгухум, Мэмэт-щIакъуэ 
хуэгъэзауэ:] Ар уи фIэщу жыпIамэ, зыгуэрт. 
Лъапсэ, 49. [Я] фIэщу жаIэрэ жамыIэрэ умыщIэу 
(1). Еплъ [и] фIэщрэ гушыIэрэ къыгурымыIуэн. 
«Нэхущ вагъуэу Нартыхур щызымыгъауэр армыра 
уи гугъэ?!» – жаIэу къыпызыщэри мащIэтэкъым, я 
фIэщу жаIэрэ жамыIэрэ умыщIэу. Лъапсэ, 79. 

ФIЭЩЫН (фIещ) лъэI. (46). ЦIэ етын, 
егъэгъуэтын. Елдар фIыуэ илъагъу лIитIым 
я цIэр и къуитIым фIищат. Мазэ ныкъуэ 
щхъуантIэ, 659. Бэрзэджхэ я пхъур лъхуэрэ щIалэ 
цIыкIу къыщилъхуам, кхъуейплъыжькIэрыщIэ 
хуащIри щIалэгъуалэр къызэхуосри аргуэру я 
дуней гуфIэгъуэщ, къалъхуам Ахуэмгъуэт фIащ, 
дызыхуэныкъуэу къэдгъуэта жыхуаIэу. Лъапсэ, 
119. Псынэдахэ – ар къуажэцIэу А псы цIыкIурщ 
фIэзыщар. Псынэдахэ. «Вагъуэ махуэ», 346.

И ФIЭЩЫПЭН (и фIэщыпэщ) лъэI. (3). 
ГушыIэ хэмылъын. [Сосрыкъуэ:] – Фи фIэщыпи, 
тхьэмыщкIэ цIыкIухэ. Мазэ ныкъуэ щхъуантIэ, 
580. Долэт и фIэщыпэт. Мазэ ныкъуэ щхъуантIэ, 
639. Модрей къомри зэщIэгъуагэу зэрыгъэкIий 
щыхъум, гъы нэпцI кърагъэжьар нэхъри я гум 
щIыхьэжауэ яфIэщыпэу пыхьэу, зэрыгъэкIийуэ 
щIадзащ. Лъапсэ, 42.

И ФIЭЩЫПЭУ (5). нареч. Еплъ [и] 
фIэщыпэн. Думэсарэ и фIэщыпэу шхыдэрт. 
Мазэ ныкъуэ щхъуантIэ, 502. Сосрыкъуэ сымэ 
яфIэщыпэу кIуащ Лу и гъусэу. Мазэ ныкъуэ 
щхъуантIэ, 578. – Къаплъи къэдаIуэ Албиян 
къэкIуэжауэ дымылъагъумэ, – жиIащ Хьэбибэ и 
фIэщыпэу, благъуаплъэм и жыIэкIэм зыдищIу. Нал 
къута, 227.

УИ ФIЭЩЫПЭУ ЖЫIЭН (1). Еплъ [уи] 
фIэщу жыIэн. [Дэфэрэдж и гупсысэ:] Хэти еупщI, 
«уефэрэ?» жыIи – зызыумысыжын бгъуэтынукъым: 
«гуп сахэхуэмэ, зы бжьэ щызодз» жиIэнщи, абы 
къыфIигъэкIынукъым, а жаIэри и фIэщыпэу жеIэ, 
сыт щхьэкIэ жыпIэмэ, езым хуэдэ фIэкIа нэгъуэщI 
илъагъуркъым. Лъапсэ, 45. 

 И ФIЭЩЫПСУ (1). нареч. Еплъ [и] 
фIэщыпэу. Данэ и фIэщыпсу ар щыжиIэкIэ, псори 
мэдыхьэшх. Нал къута, 233. 

ФIЭЩЩIЫГЪУЕЙ (1). Пэж хъугъуейуэ щыт 
Iуэху. [Мэзхъумэм] Къигупсысари шыпсэм хуэдэу 
фIэщщIыгъуейт. Лъапсэ, 94.

ФIЭЩIЭЩЫГЪУЭН (фIэщIэщыгъуэщ) 
лъэI. (2). Ихьэхун, хьэлэмэт щыхъун. Къэрней 
ныбжьэгъум дэщIыгъуу Гъуэрыгъуэу пэшхэр 
къекIухьыр, И фIэщIэщыгъуэщи псори, Сабийм 
ар хуэдэу мэгуфIэр. «Адэ», 134. Дунейр абдежи 
яфIэщIэщыгъуэу Игъуэ нэмысу Iэджи кIудынущ. Си 
илъэсыщIэ. «Щхьэлыкъуэ», 396.

ФIЭЩIЫН (фIощI) лъэI. (4). Къыщыхъун. 
ЛIыжьу нэгъуэщIхэм уафIэщIми, Щхьэц 

тхъууэ, дауи, уэ бдэнкъым; Умыпоэту ущытми, 
Поэт умыхъуу плъэкIынкъым. Дэ ди зэманым 
ныбжьыщIэм. «Бгы лъапэхэм деж», 43. КъысфIощI 
нысашэ узгъакIуэу, Си гъыни къокIуэр, сошынэр. 
ЩIым и макъ. «Шум и гъуэгу», 39. Си деж упIащIэу 
укъэсау, А уи Iэ щабэу сигу къинар УIэгъэм гуапэу 
къеIусау КъысфIэщIри, си гур зэфIэнат. Фэеплъ 
бэлътоку. «Шум и гъуэгу», 59. 

ФIЭIЭФIЫН (фIэIэфIщ) лъэI. (20). 1. (19). 
IэфI къыщыхъун, гум ирихьын (шхыныгъуэм 
ехьэлIауэ). Мэтхъэнми джэд лыбжьэ жыхуаIэр 
и щыпэлъагъутэкъым, ауэ Думэсарэ ищIар 
фIэIэфIт. Мазэ ныкъуэ щхъуантIэ, 567. СфIэIэфIщ 
чыржыни, сипсри къабзэщ, Уи мырамыси си 
босынщ. Сыкъыщалъхуар мы щIыпIэрщ. 
«Щхьэлыкъуэ», 387. 2. (1). И гуапэ, и гум ирихь. 
Уэрэд зэрыптхыу уэ уи Iэр Скъузыныр быдэу сэ 
сфIэфIщ; Сэ лъагъуныгъэ пхузиIэщ, Уи псалъэр – 
усэр сфIэIэфIщ. Поэтым деж. «Шум и гъуэгу», 114.

◊ Гурэ псэкIэ фIэIэфIу (1). Еплъ гу I.  
ФIЭIЕИН (фIэIейщ) лъэI. (1). Гум иримыхьу 

щытын, Iей щыхъун. Сосрыкъуэ къеблыпат 
[курсантхэм хуэгъэзауэ:] – ШыфI утесрэ 
пцIащхъуэм хуэдэу уздэжэм уеуэрэ джэдыкIэм шэр 
тебгъахуэмэ, ар уфIэIей? – жиIэу. Мазэ ныкъуэ 
щхъуантIэ, 612. 

ФIЭIУЭХУН (фIэIуэхущ) лъэI. (57). Гулъытэ 
гуэр хуэщIын. Узыщыщым ухадзыжмэ, Упсы 
шэдщи, нур пфIэIуэху? ЦIыхушхуэм задэзыщIым. 
«Батырыбжьэ», 143. Джэлил тхьэджэдри 
фIэIуэхукъым, занщIэу къэIуащ: – Iуу-Iуу-
Iуу-у-у-у! Бабыщыкъуэ адакъэпщ, 475. Якъуб 
щхьэгъубжэмкIэ доплъ, капитаным жиIэр 
фIэмыIуэхуу. Нал къута, 304. 

ФIЭIУ (1). плъыф. ЯгъэфIэIуа (хадэхэкI). Нащэ 
фIэIу тIэкIуи къытригъэуващ [цIыхубзым]. 
МелыIыч, 440.

ФIЭIУАБЖЬЭIУА (1). ФIэIугъэ гуэрхэр. 
Пщэдджыжь къэс арат яшхыр, ауэ Матренэ 
я унэ кърихрэ фIэIуа-бжьэIуа сыт къихьмэ, 
къыщигъэберычэт щыIэт. Мазэ ныкъуэ 
щхъуантIэ, 556. 

ФIЭIУМЭ (1). ГуащIэмэ. ДэнэкIи кIуэ – фIэIумэ 
къызыщIимых цех яхэткъым. МелыIыч, 451. 

ФIЭIУН (фIеIу) лъэI. (5). ПапцIапIэ гуэрым 
фIэлъхьэн, пылъэн. Дауи мыкIыргъынрэ: япэм 
зыгуэру зыкIэлъыплъыжу щытами [ЛэтIифэ], 
иджы игъуэтыр ешх, щэныбэжь хъуащи, ищIэнур 
ищIэжыркъым, и Iэпэ лахэм Iэлъын зырызыххэ 
ярылъщ, и туфлъитIри Iэпхъуалъэм ещхьу и 
лъащхьэр къыдихужауэ лъапэм фIэIуащ. Лъапсэ, 
24. [СтIолым бгъэдэсхэм] Лы Iыхьэр IэкIэ 
къащтэри гуахъуэм фIаIурт, итIанэ, мэкъу 
Iэмбатэ гуахъуэкIэ къаIэта хуэдэ, яIыгъыу 
гуахъуэм фIэлъыр зэрыфIэлъу яшхырт, зэзэмызэ 
лыр шыпсым хагъауэрэ къыхахыжмэ, шыпсыр я 
Iэщхьэм къытелъадэу. Мазэ ныкъуэ щхъуантIэ, 
588. Псом япэ итыр ныбэфыжь гуэрт, и хьэжы 
ферсыр и щхьэшхуэм Iэпэм фIэлъ Iэпхъуалъэм 
ещхьу фIэIуауэ, бгырыпх хужь инри щэнейкIэ 
къешэкIауэ и ныбэр щIиIыгъэу. Лъапсэ, 36.

ФIЭIУРЫМЭ (1). Еплъ фIэIумэ. Унэм гуарцэмрэ 

фIэIурымэ гуэррэ зэхэту къыщIехыр икIи кIыфIщи, 
зыри плъагъуркъым. Нал къута, 244. 

ФIЕЙ I (10). 1. (5). ФIеигъэ, куэншыб, 
мыкъыбзагъэ гуэрхэр. Гуэгушхэр жэщкIэ тесщ 
лъэуейм, А псори щIэсу зы джэдэщ, ФIей къакIэрыхур 
къытелъалъэу Бабыщым щысу нэху егъэщ. Бабыщ. 
«Дамыгъэ», 218. УмелыIычкъым, убегъымбару 
уафэм укъехами, щIым укъызэрытеувэу фIейм 
ухэувэнурэ дэнэ деж зыщызгъэкъэбзэжыну 
жыпIэу угузавэу къэбджэдыхьынущ. МелыIыч, 
474. Дисэ и закъуэпцIийуэ унэм щIэлът, фIейуэ 
кIэрылъар кIэрыгъуэжауэ, псы зэфэн къудей 
имыIэу. ГущIэгъу, 421. 2. (5). зэхь. Гурымыхь, 
пудыныгъэ зыбгъэдэлъ. [Дэфэрэдж и гупсысэ:] 
Сэри сыт щхьэкIэ япэ къезгъэжьэн, къезгъажьэрэ 
къызжьэдигуэжмэ, схуэфащэ дыдэщ, зыри 
хэзмыщIыкI хуэдэу фэ зытезгъауэмэ, нэхъыфIщ, 
студентхэр жыпIэнущи, хъарзынэу къысхущытщ, 
фIей лъэпкъ зэрыскIэрымылъыр тыншу ящIэ, 
гулъытэ дахэри къысхуащIыр, «Гиппократ и 
тхьэлъанэм» сызэрытемыкIынур хьэкъкIэ я фIэщ 
мэхъур, езыхэри абыкIэ си акъылэгъущ. Лъапсэ, 9. 
[Локотош, Якъуб хуэгъэзауэ:] – Нэхъапэ щIыкIэ дэ 
ткIэрылъ фIейр зыкIэрытхын хуейщ. Нал къута, 
296. Нахъуэ маузерыр ирикъуэкIри Астемыр 
къыдэщIу къэуващ [зэхуэсым кърихьэлIахэм 
хуэгъэзауэ:] – Тэмакъыр щалъэщIкIэ зигу фIей 
илъым и гур бгъэкъэбзэн жыхуэпIэми зыри 
хуэIуакъым. Мазэ ныкъуэ щхъуантIэ, 656. 

ФIЕЙ II (6). плъыф. Къабзагъэ зимыIэ, 
зыбгъэдэмылъ. Дыгъу жьгъей цIыкIухэщ, Жыпым 
иуэм щай кърах, Гъурхэщ, фIейхэщ, нэкIэ жанхэщ, 
Сыт ептами гуфIэу пIах. Дыгъу жыхуаIэр сыт? 
«Бгы лъапэхэм деж», 124. Нурхьэлий иджыри 
зэ къыIуихщ, хуищIыжщ кассэри, музыкэ 
иригъауэри, IункIыбзэIухыр бэлътоку фIей гуэрым 
кIуэцIишыхьри и жыпым ирилъхьащ. Хъуэпсэгъуэ 
нур, 216. – Мэжджыт къыщIыхьэну хуимыту 
зыхэтхунщ, Iуэхури хабзэм еттынщ, – жиIэу 
хьэжым къыжьэдэлъэтырт, – абы и лъакъуэ фIейр 
мэжджытым къыщIихьэмэ, ди нэмэз къабыл 
хъун, – къурIэныр хыфIэзыдзэ Iэр бубыду уи андез 
мыкъутэу къэнэн? Хъуэпсэгъуэ нур, 79.

◊ Ахъшэ фIей (1). Еплъ ахъшэ. 
ФIЕИЖЬ (1). Егъэлеяуэ фIей. [Дахэуэс] ШхыIэн 

фIеижьри [и гуащэм] трипхъуэжри емышхыдэу 
къэнакъым: – Емынэм узэрихуэрэт, ятIэ пэгунитI 
зэуэ дэплъэфейуэ ар зи лъагагъым щхьэ удэпщея? 
ГущIэгъу, 420.

ФIЫ (219). 1. (95). ФIыгъэ, угъурлыгъэ. 
Зэкъуэшиблу къумым итым Хуэдэу ари 
фIым щогугъ. «Индийскэ поэмэ», 365. – Фэ 
фхуэдипщIым яIэр гъащIэу Зэхэплъхьами, сэ 
си ныбжьым Ебгъэпщами, хъунщ нэхъ мащIэ, – 
Кърегъажьэ псалъэр лIыжьым – Куэд згъэщIами, 
Iейт си гъащIэр, Куэд слъэгъуами, фIыр си 
мащIэт. «Тисей», 482. «Мы угъурсызым и щэхум 
ФIы хухэтхынкъым», – сэ жысIэрт. «Адэ», 137. 
2. (22). плъыф. Зыгуэрым и фIагъ-Iеягъ. Джэд 
лыбжьэм а шхур тепшхыхьыжыну кIуапIэ 

иIэтэкъым. Думэсарэ зримыгъэлъэIуу, шхуфI 
дыдэ къахуихьащ. Мазэ ныкъуэ щхъуантIэ, 540. 
Ущыхэдэм ущыуакъэ – УхэкIынкъым и бэлыхь, 
Нэхъ хьэдзэфIыр ящI жылапхъи, Псалъэ жысIэм 
сыхоплъыхь. Нэхъ хьэдзэфIыр ящI жылапхъэ. 
«Батырыбжьэ», 27. Щхьэлмывэкъуэ дэсыр цIэрыIуэ 
зэрыхъуар щхьэл мывэфI ящIу зэрыщытам и 
закъуэкъым. Хъуэпсэгъуэ нур, 57. 3. (7). Куэд. 
Зэнэзэпсэу Iэджэрэ зэлIзэфызыр зэдэпсэуащ, 
зыхуэныкъуэ щымыIэу, ахъшэфIи яугъуеящи, махуэ 
къэс жыхуаIэм хуэдэу хохъуэ. Кхъэлэгъунэ, 375. 
Абдежым ди школым шу гупыфI къокIуэри классхэр 
дэнэ къэна, унэри, клуб ныкъуэщIри, шэщри 
яубыд. Зи лъэрыгъыпс тIыгъа, 532. [Къэрэлъашэ] 
Лыр зэIиха нэужь, Кулисум хуигъэфащэу щхьэ 
щIэлъэныкъуэ, танэ лъакъуиплIри, абы и 
щIыIужкIэ блатхьэ къыхилъхьэжри, IыхьэфI 
хуигъэтIылъри и пэгуным ирилъхьащ. Нэгъуху, 
35. 4. (91). плъыф. Хъырзынэ, Iеигъэ зыхэмылъ. 
Думэсарэ псалъэр яIэщIипхъуэтащ: – Алыхь, 
сэ вжесIэнмэ Дотий ар илъагъу щIэмыхъур: 
Инал хэкум имылъ кърелъхьэ, цIыхум ямыщIэ 
ярегъащIэ – IуэхуфI Iэджэм яужь итщ, ауэ лей 
щызэрихьи къохъу. Мазэ ныкъуэ щхъуантIэ, 
540. Ягъэш зэпыту батэкъутэр Дунейр лIыфI 
дапщэм къащIэна? Ягъэш зэпыту батэкъутэр. 
«Батырыбжьэ», 12. Апчарэ жэмым хъыбарыфI 
къихьу къэкIуэжа хуэдэу, и пщэр иубыдауэ 
жэмыпэм ба хуищIурэ Iэ дилъэрт. Нал къута, 
227. 5. (2). ЦIыхухэм, лъэпкъхэм я зэхущытыкIэ. 
[Мусэ, Инал хуэгъэзауэ:] – КъысхуэщIэркъым иджы 
Инал ифIри и бийри. Мазэ ныкъуэ щхъуантIэ, 651. 
[Инал, Елдар хуэгъэзауэ:] – ДифI хьэмэ ди бий 
[Къазджэрий]? Мазэ ныкъуэ щхъуантIэ, 575. 

◊ ФIы жыIэн (8). Псалъэ дахэ, гуапэ 
къыжьэдэкIын. Аралъпым ищIэнур ищIэртэкъым: 
Жыраслъэныр дегуэжри, хъунукъым, пщы 
лъэпкъщ, егъэпсалъэри, абы фIы зэрыжимыIэнур 
хьэкъыу ещIэ. Хъуэпсэгъуэ нур, 91-92. [Думэсарэ, 
Астемыр хуэгъэзауэ:] ФIы жаIэрэ – къащтэ, уи 
гум иубыдэ, Iей жаIэрэ – абы и унафи щIы, уи 
акъылым къызэрихькIэ. Мазэ ныкъуэ щхъуантIэ, 
544. ЛэтIифэ куэд лъандэрэ абы гу лъитащи, 
студентхэр нэ жагъуэкIэ къызэригъэплъыну 
яужь итщ, къахуэзэмэ, си Iей фIэкIа сифI лъэпкъ 
жиIэнукъым, щIалэгъуалэми яфIэфIыххэкъым абы 
сиубу. Лъапсэ, 9. ФIы и жьэм къыжьэдэмыкIын 
(1). Псалъэ гуапэ къимыпсэлъыфын. [Бэкъан] И 
фызыр пIэм къепэщэщу хуежьат гъумэтIымэу, 
жиIэр къыбгурымыIуэу, итIани фIы и жьэм 
къызэрыжьэдэмыкIыр гурыIуэгъуэт. Къалэн, 
432. ФIы гум илъын (3). Iеигъэ гум къимыхьэн. 
ФIы игу къысхуилъу си гугъами, Сызэрыщыуэм 
гу лъыстащ. Хьэ. «Дамыгъэ», 80. [Якъуб] И адэ 
къуэшым фIы и гум илъу революционерхэм я цIэр 
и къуэм фIищати, кърикIуар Iейт. Нал къута, 
263. Зыгуэр къоджакъэ фIы игу илъу – Лъагъу и 
хьэтыри уэ пэджэж. Джэрпэджэж. «Дамыгъэ», 
111. ФIы гум имылъын (3). Гум гуапагъэ 
къимыхьэн. [Си гъусэм] И гум фIы зэримылъыр 
и нэгум ущIэплъэмэ, къыбощIэ. МелыIыч, 457. 

Хьэблашэ псэкIэ ищIа хъунт сэлэтхэм фIы я гум 
зэримылъри, и пхэр машинэмкIэ игъэзауэ къэуври 
сэлэтым къепыджыну къэуващ, шэм къигъэпща 
и шхуэлыр ириупцIэкIыу. Нал къута, 290. Апчарэ 
псэкIэ къищIащ а тIум я гум фIы зэримылъыр. 
Нал къута, 267. ФIы къикIын (1). Iуэхум фIыгъуэ 
гуэр къыпэкIуэн. Дорофеич зыпэщIэпсэмэ, уифI 
къызэримыкIынур ищIэрт, псом хуэмыдэжу 
нобэ, сыту жыпIэмэ Сосрыкъуэрэ Дорофеичрэ 
зэгъусэу Налшык къалэ кIуэн хуейт. Мазэ 
ныкъуэ щхъуантIэ, 613-614. ФIы къыпымыхын 
(1). ФIагъ лъэпкъ зыгуэрым къыпымыкIын. 
[Дэфэрэдж:] – НтIэ, накIуэт модэкIэ, уи псалъэ 
дыгъэлхэм дегупсысыни, – жысIэри абы жиIэнум 
нэзмыгъэсу, щIалэм и Iэгъуапэ лъэныкъуэр 
сыубыдри ординаторскэмкIэ слъэфыну сеIащ, фIы 
къызэрыпызмыхынур хьэкъкIэ си фIэщу. Лъапсэ, 
64. ФIы хуэщIэн (2). Зыгуэрым гуапагъэ гуэр 
егъэлъагъун, фIы хуэлэжьын. Дэ нэмыцэм фIы 
тхуащIэнкъым. «Бдзэжьеящэм ипхъу», 161. Ауэ 
езы старшынэм зыгуэрым фIы хуищIэну и гугъэм, шы 
къищэхум и уасэм хущIигъурт. Хъуэпсэгъуэ нур, 
219.  [И] гур фIы щIын (3). Еплъ гу I. ФIы щIэхын 
(2). Гуапагъэ, фIыгъэ гуэр Iуэхум къыпэкIуэн. 
[Къэрэжь, тырку лIым хуэгъэзауэ:] Топщ ар – 
выгукъым, мыбы хуэдиз зэхуэпхусауэ укъалъагъумэ, 
фIы щIэпхын уи гугъэ? Лъапсэ, 37. ФIы щIэмыхын 
(1). Iуэху гуэрым мыхъумыщIагъэ кърикIуэн. 
[Якъуб] А очеркыр зытхар къыпэщIэхуатэмэ, фIы 
щIихынтэкъым. Нал къута, 262. 

☐ Жызум хадэ хэзысэнур жызумыфI мэлъхъуэ 
(1). Еплъ жызум. ФIы зыщIэм и фIыщIэр сыт 
щыгъуи Iэджэщ (1). IуэхуфI зылэжьыр фIыщIэ 
щыщIэнкъым. ФIы зыщIэм и фIыщIэр сыт щыгъуи 
Iэджэщ. Гъавэмрэ псалъэмрэ. «Щхьэлыкъуэ», 
397. ФIы пхуэщIэнумэ, пщэдей умыхь (1). «Нобэ 
пхузэфIэкIын Iуэхугъуэ иужькIэ умыгъэтIылъ» 
мыхьэнэ иIэщ. Нобэ фIы пхуэщIэнумэ, пщэдей 
умыхь, жаIэу псалъэжьыр [Дэфэрэдж] и гум 
къэкIыжати, [Къетау] и нэгум ущIэплъэмэ, 
къэпщIэнут абы и гум Iей зэримылъыр. Лъапсэ, 
59. ФIы щIэи, псым хэдзэ (2). ФIы гуэр пщIа 
щхьэкIэ, абы фIы къыпэкIуэжыну ущымыгугъ. 
ФIы щIэи псым хэдзэ, жаIэкъэ, фIыр кIуэдыркъым, 
Барчо хьэдэщIэлъхьэм зэрыхэтар щыгъупщэжауэ, 
Дэфэрэдж щыIущIа махуэм и гугъу ещI зэпыт, 
модрейри убыхыбзэм хуэзэшащи, фIэфI дыдэу 
мэуэршэр, хьэщIэм и гъусэу гу лъамытэу. Лъапсэ, 
112. [Дэфэрэдж, Барчо хуэгъэзауэ:] ФIы щIэи 
псым хэдзэ, жиIащ пасэрейм. Лъапсэ, 56. ФIымрэ 
Iеймрэ зы бжьыхьэкIапэм тесщ (1). ФIыр 
Iейм, Iейр фIым псынщIэ дыдэу хуэкIуэнкIэ 
хъунущ, жыхуиIэщ. [Къетау:] ФIымрэ Iеймрэ зы 
бжьыхьэкIапэм тесщ, жаIакъэ. Лъапсэ, 62. 

ФIЫЦIЭ ГЪЭIУН (1). ФIыкIэ зыгуэрым и 
цIэр цIэрыIуэ щIын. Шым и нэпс къелъэлъэхыр 
слъагъумэ, сэри си гур къызэфIонэ, сыкъыщиуду 
сыгъыну, шым сигъэкъуаншэ къысфIощI: «Сыт 
мыгъуэр фэсщIат, щхьэ сыфщэу си фэр иревгъэха, 
си щылъхуу шы жэр дапщэм фи фIыцIэ ягъэIуа», – 
жиIэ хуэдэу. Анка, 382-383.

ФIЫГЪЭ (2). ФIыуэ зэрыщыт мардэ. 
Езыгъэлейми и тыгъэр МэкIуэд хэмылъу зы фIыгъэ. 
Езыгъэлейм. «Батырыбжьэ», 142. Хьэкурынэ 

И ФIЫГЪЭКIЭ (4). Зыгуэрым и хьэтыркIэ, 
и сэбэпкIэ. Мис ар Мариам дежкIи гурыIуэгъуэщ: 
«Дуней зэIубз хъухукIэ» жаIэри адыгэ хасэм я 
фIыгъэкIэ гуэщыжь гуэрым щIагъэтIысхьащ 
къэIэпхъуа унагъуэри, унэр зейм зыпхыжаIыкI 
«гуэщыжь мыгъуэми дыхуитыжу щытамэ, 
зыгуэртэкъэ» жаIэу. Лэчымэ, 391. Щытхъупс зи 
гуапэм дежкIэ жиIэр зэрыгурыхьыр ищIэжырти, 
и псалъэм нэгъуэщIи къыпищэфынут: дауи щIы, 
чыристан диным и фIыгъэкIэ хэкур Урысейм 
нэхъ гъунэгъу хуэхъугъащ, катехизисыр япэ 
къыдэзыгъэкIар осетинщ. Лъапсэ, 89. ЦIыху 
къэгубжьахэр Астемыр и фIыгъэкIэ нэхъ сабырыжу 
хуежьащ. Хъуэпсэгъуэ нур, 174.

ФIЫГЪУЭ (53). Мылъкушхуэ, лъапIагъэ зиIэ. 
Дыщэ, лъыкIэ хамэ фIыгъуэ Къащэхуну зи гугъахэм 
Я нэм нэхур и IэщIыбу МыгугъапIэм щызэгъакъэ. 
«ЩIалэгъуэ щIыналъэ», 409. Абы [Нартыхум]
къебгъэукI хьэкIэкхъуэкIэм къыпыкIыну фIыгъуэм 
хуэдиз къызыпыкIын IэнатIэ гъуэтыгъуейщ. 
Лъапсэ, 70. ЦIыхум ижькIэ сахуэлажьэт, Нобэ 
махуэм сыдехьэхыр, ФIыгъуэ Iэджэ щIэлъщ си 
лъабжьэм, Уэгум илъри къызохьэхыр. Бгы собранэ. 
«Партыр ди пашэу», 78. 

ФIЫДЭКIЫЖЫН (фIыдокIыж) лъэмыI. (1). 
ЛъэщыгъэкIэ дэкIын (пщIантIэм). [Къандыщэ, 
Дисэ хуэгъэзауэ:] Аурэ сэри кхъуейжьапхъэ 
тIэкIу хуэсщIыхукIэ [урыс лIыжьым] пIастэмрэ 
махъсымэмрэ зэхипIытIэри кхъуейм дедзакъэурэ 
шэ-пIастэм хуэдэу зэдишхри тэджыжащ, тхьэ, 
кхъуейжьапхъэми IэпэкIэ емыIусэу аргуэру 
«кIушай» жысIэурэ сфIыдэкIыжащ. Алъхъо, 85. 

ФIЫДЭПЩХЬЭН (фIыдопщхьэ) лъэмыI. 
(1). КъуэгъуэнапIэ сыт хуэдэхэм къарукIэ 
яфIыдыхьэн. Абдежым зыми имыцIыху щIалэ 
гуэр жьантIэмкIэ яфIыдопщхьэ, и ныбжькIэ 

ФIЫЗЭТЕЖЫН: ◊ Iупэр фIызэтежын (6). 
Еплъ Iупэ.

ФIЫЗЭФIЭТХЪЫН (фIызэфIетхъ) лъэI. (1). 
КъарукIэ зыгуэр зэIытхъын. Ар пщыхьэщхьэшхэм 
хуэзэрти, зэзэмызэ дыщагъашхэ щыIэти, арат 
нэхъ кIуэгъуафIэу дыщIэкIуэр, хьэ бзаджэм ди 
гъуэншэдж тIэкIур щытфIызэфIатхъ къэхъуми. 
Зи лъэрыгъыпс тIыгъа, 528. 

Ф I Ы З Э Х Э Г Ъ Э З Э Р Ы Х Ь Ы Н 
(фIызэхегъэзэрыхь) лъэI. (1). Зыгуэр яфIэмыфIу 
зэхэгъэзэрыхьын. Уголовнэ кодекс жыпIэнущи, 
гукIэ ещIэ, езым [Ботэх] зэхилъхьа хуэдэу, 
зыгуэркIэ следователь и ужьым къихьэмэ, хейуэ 
зэрыхэкIын гъуэгу къегъуэтыф, следователым и 
Iуэху фIызэхегъэзэрыхьри. Лъапсэ, 96. 

ФIЫКIЭ I (39). 1. (36). ГуапагъэкIэ. 
Жагъуэгъум гугъэр хырагъэхыу Си лъэпкъыр 
фIыкIэ къыпIущIащ. Лермонтов. «Батырыбжьэ», 
49. ГъащIэм фIыкIэ къыпызыщэм: – ЕтIэнэгъэ 
фIыкIэ нэс. Си хъуэхъу. «Батырыбжьэ», 40. 

ЩремыщIэ узыншагъэ ЦIыхум фIыкIэ хуэупсар. 
«Уузыншэм!» – сэ жызоIэ. «Мывэ хуабэ», 18. 
2. (3). ДахэкIэ, Iей лъэпкъ къыхэмыкIыу Iуэху 
гуэр щIэн. – НтIэ, фIыкIэ зыкъызэптыну, хьэмэ 
вагъэмбэкъум удэзукIыхьын? – жиIэри Къэрэжь 
и фочыр гъукIэм дежкIэ къишиящ. Лъапсэ, 106. 
[Къады къуэдзэм, Астемыр хуэгъэзауэ:] – ФIыкIэ 
умыкIуэрэ – чачэу уалъэфынщ. Хъуэпсэгъуэ 
нур, 122. – ФIыкIэ къыджеIэ, дахэ, дэнэ щыIэ 
Астемыр? – жиIэри къэпсэлъащ Гъуумари 
[Думэсарэ хуэгъэзауэ]. Хъуэпсэгъуэ нур, 289.

◊ ЦIэр фIыкIэ Iун (3). Еплъ цIэ. 
ФIЫКIЭ ЗЫУХЬЭ (2). Хьэпшып, щыгъын гуэр 

куэдрэ угъурлыуэ зекIуэну хъуэхъу. [Фызым, 
Бэкъан хуэгъэзауэ:] Сыту фэ Iувт, на-а, фэдэнкIи 
здащи, куэдрэ лэжьэнкъым, фIыкIэ зыухьэ, зи уз 
кIэудын. Къалэн, 426. [Авторым, комендантым 
хуэгъэзауэ:] – ФIыкIэ зыухьэ. МелыIыч, 463. 

ФIЫКIЭ II (12). Сэлам зэрызэрахыж псалъэ; 
«фIыкIэ дызэIущIэ», «узыншэу». КъеплъэкIауэ 
къилъэгъуащ Марфэ щыту: «ФIыкIэ, Марфэ, 
узыншэу, Уи гум куэдрэ сыкъэгъэкI». Марфэ магъыр 
нысыпыншэу. «Бдзэжьеящэм ипхъу», 160. ФIыкIэ, – 
жиIэри хьэщIэр къэтэджыжащ, – муслъымэн 
къуэшхэр фымыбэлэрыгъ! Хъуэпсэгъуэ нур, 177. 
[Хьэжумар:] АтIэ фIыкIэ, Дисэ. Алъхъо, 92. 

ФIЫЛЪАГЪУНЫГЪЭ (1). ЦIыхухэм я зэхуаку 
къыдэхъуэ гурыщIэ IэфI. ФIылъагъуныгъэм, ди 
гъащIэм ФрихъумакIуэщ, зауэлIхэ. ЩIым и макъ. 
«Шум и гъугу», 40. 

ФIЫН (фIыщ) лъэмыI. (21). ФIыуэ щытын. 
[Астемыр, къады къуэдзэм хуэгъэзауэ:] – Си хьэтыр 
къэплъэгъуамэ, фIыщ, къыпхуэмылъагъурэ – 
сыт Iэмал. Хъуэпсэгъуэ нур, 122. Джэш плъыжь 
къуэлэнышхуэу Думэсарэ жагъуэгъу пэлъытэу 
игъэтIылъар Тембот пэжыжьэти ари фIыт, 
итIанэ Лурэ Темботрэ щхьэ зэгъунэгъу хъуа, жиIэу 
Думэсарэ гупсысащ. Мазэ ныкъуэ щхъуантIэ, 
565. Арщ сэ хуиту сыщIэлъатэр, ФIыщ уи Iэгумэ 
гуащIэдэкI. Сэ уэгу къащхъуэм сыщолъатэ. 
«Вагъуэ махуэ», 350. 

◊ Гур фIын (2). Еплъ гу I. 
ФIЫУЭ (74). нареч. Хъарзынэу, шэч хэмылъу. 

Хьэкурыни фIыуэ ищIэрт Къэрэжь зищIысыр, 
гужьгъэжьгъ и гум къыпхуилъмэ, къыптемыщахэу 
увыIэнутэкъым, ауэ гъукIэр, зыдэс жылэр 
дэнэ къэна, нэгъуэщI къуажэхэми къацIыху, 
къыщхьэщыжын гъунэжщи, абы къогушхукIыр. 
Лъапсэ, 105. Сэри си гуи къэкIат: директорыр 
фIыуэ соцIыху, лIыфIщ сыт жысIэну, арщхьэкIэ ари 
езгухыжащ, и гугъу сымыщIыххэмэ, сфIэнэхъыфIу. 
МелыIыч, 453-454. [Къылышбий, Астемыр 

◊ ФIыуэ зэрылъагъун (5). Гуапэу зэхущытын. 
Зы щIыпIэ икIа лIитIыр псынщIэу, зэкъуэшитIым 
хуэдэу, фIыуэ зэрылъагъу хъуащ. Хъуэпсэгъуэ нур, 
203. ФIыуэ зэрылъагъуитI, зэдэлъхузэшыпхъуитI 
зэкIрачу дыщыпсэуну махуэр къэсыну сохъуахъуэ. 
Щынэхужьыкъуэ, 47. ЛутIи Темботыр игу 
ирихьати, псынщIэу фIыуэ зэрылъэгъуащ. 
Хъуэпсэгъуэ нур, 286. ФIыуэ лъагъун (42). 

ГурыщIэ IэфIхэр хуиIэн. А цIыхубзым 
цIыхухъуфэ тет щхьэкIэ, нэхъ хьэтырыщIэ, 
нэхъ хьэлэл уигъэлъыхъуэнщ, езы тхьэмыщкIэри 
уэндэгъушхуэщи, и фэр зэкIуэкIащ, пащIэ фIыцIэ 
тIэкIуи тетщ, къэзылъагъум цIыхухъум цIыхубз 
щыгъынкIэ зихуэпа я гугъэщ, ауэ цIыхубзхэр 
къафIолIыкI икIи фIы дыдэу къалъагъу, хэт 
сыткIэ къелъэIуами яхуещIэри. Лъапсэ, 17. 
ФIыуэ плъагъур гум къэкIамэ, Уи гум уафэр 
къыщохъуэпскI. Лъагъуныгъэр мазэм хуэдэщ. 
«Вагъуэ махуэ», 334. Зэкъуэшищым, я шыпхъу 
закъуэр я псэм хэлъами хамыхыну фIы дыдэу 
ялъагъурт. Мазэ ныкъуэ щхъуантIэ, 665. ФIыуэ 
хущытын (1). Гуапэу лъагъун. Инал фIы дыдэу 
къыхущытт Шырыкъум, советскэ властыр ува 
иужь, революционнэ дзэм Шырыкъур командиру 
игъэувыну и мурадащ, арщхьэкIэ езы ТIутIэ 
идакъым: «тхылъкIэ, бзэкIэ схузэфIэкI щыIэкъым, 
игъащIэм шым сытесщ, армыхъумэ школ партэ 
зы махуэ сыдэсакъым», – жиIэри. Мазэ ныкъуэ 
щхъуантIэ, 559-560. 

☐ ФIыуэ узыгъашхэм деж бгъуэрэ кIуэ (1). 
ФIыуэ къыпхущытым деж Iэджэрэ укIуэну 
ухуейщ. – ФIыуэ узыгъашхэм деж бгъуэрэ кIуэ, 
жаIэ къущхьэм. Мис аргуэру сыкъэкIуащ,- 
жиIэрт Степан Ильич [Бот зыхуигъазэу]. 
Хъуэпсэгъуэ нур, 221.

ФIЫХЭКIУЭДЭН (фIыхокIуадэ лъэмыI. 
(2). ЗыщIыпIэ умылъагъужу хэзэрыхьын. Си 
гум Iэджи къыполъадэ, Нэгум щIокIыр адэ япэ 
Бжэныр пабжьэм сфIыхэкIуадэу, Зы жэм закъуэ 
щызгъэхъуари. «ЩIалэгъуэ щIыналъэ», 408. 
Адыгэбзэу ищIэр дадэм Урысыбзэм фIыхэкIуадэу, 
НыбжьэгъущIэм лIыр йопсалъэ: – Сэрщ ФедоткIэ, 
с

ФIЫЦIАГЪЭ (13). 1. (3). ФIыцIэу зэрыщыт 
мардэ. – Мо фIыцIагъэр, еплъыт, мэкъу? 
Астроном станц. «Мывэ хуабэ», 100. ЗымащIэу 
пабжьэр къэсысми, Къэтлъагъуми жыжьэу 
фIыцIагъэ, Бзу макъхэр къыщыIуми, Е лейуэ 
чыцэ къолъагъуэ, Е губгъуэм хуэтщIу гурыщхъуэ 
Дыгъужь сурэтхэм къакIухьми, Псы Iуфэм Iусми 
зы хьэщхъуэ, Зыпхыр тфIэлейуэ къэтлъагъуми 
– Дэ псоми доплъыр дысакъыу, Мычэму псори 
долъытэ. Умыгузавэ, си анэ. «Бгы лъапэхэм деж», 
48. Елбэздыкъуэр къызэплъэкIым, А иныжьыр 
зы фIыцIагъэу Къалъэу, къапкIэу шум елъагъур. 
«Елбэздыкъуэ», 18. 2. (9). КъурIэн, чытап сыт 
хуэдэхэр, Алыхьым къыбгъэдэкIа тхыгъэ. 
Алыхьым и фIыцIагъэ лъапIэр зыIэщIилъхьам 
дауэ дэ цIыху цIыкIум ар къызэрытетхынур? – 
жиIэри Исхьэкъи щIэупщIащ. Хъуэпсэгъуэ нур, 
80. А псалъэ телъыджэр жызыIэфар Мухьэмэд 
бегъымбарыр аращ», – жысIэу къыщызжьэдэхум, 
ЛэтIифэу плъагъум и кIэр исауэ макIуэ-
мэлъей, зы кабинетым къыщIэкIым, нэгъуэщI 
кабинетым щIэлъадэурэ хэIущIыIу ищIащ: 
«Мухьэмэд бегъымбарым и фIыцIагъэм тещIыхьа 
диссертацэ!». Лъапсэ, 15. Iиблисщ, – жиIэурэ 
Инус гъумэтIымэрт, – абы Алыхьым и фIыцIагъэ 
IэщIэлъу хэт жиIэн? Хъуэпсэгъуэ нур, 79. 3. (1). 

зэхь. ТхылъыпIэм щытха гуэр. – Мы къурIэныр 
Алыхьым и пащхьэм къикIа фIыцIагъэщ, – жиIащ 
молэм. Хъуэпсэгъуэ нур, 154.

ФIЫЦIАБЗЭ (4). плъыф. ФIыцIэ дыдэ. 
Сантьяго-де-Кубэ Уэрамым цIыху дэзщ, ФIыцIабзэу 
хъыджэбзи Яхэтщи тэрэзщ. ЦIыху мурадым и 
бзу хужь. «Вагъуэ махуэ», 348. ЩIакIуэм ещхьу 
жэщ фIыцIабзэм Хъыджэбз пцIанэу телъщи мазэр, 
Вагъуэр пщIыпщIу къахукъоплъыр, Нэр теплъызэу 
сэри соплъыр. Мазэ. «Мывэ хуабэ», 271. Выфэм 
къыхэщIыкIауэ гуэншэрыкъитI, фIыцIабзэу 
бэрэжьейкIэ иIэжауэ, IэкIуэлъакIуэу Iуэтауэ, 
вакъэ лъэпсыр уи лъэдийм къепшэкI хъуну кIыхьу 
къыщритым, фызым жиIащ: – Мастэпэбзищ 
тескъутащ. Къалэн, 426. 

ФIЫЦIАФЭ (5). плъыф. МащIэу фIыцIагъэ 
зиIэ, хуэфIыцIэ. Жыгей мэзыжьыр зэмыфэгъущ, 
нэхъ лъагэу тетым данагъуэ тепхъуауэ, нэхъ 
лъахъшэу дыгъэмыхъуэмкIэ итыр фIыцIафэу. 
Лъапсэ, 70. Езы Абу-Деруши и унэгуащэм мрамор 
фIыцIафэмрэ мрамор тхьэмбылыфэмрэ я 
дахагъэм дихьэхыу зэрыщытар и гум къэкIыжати, 
щыгуфIыкIащ: «А мывэ зэмыфэгъуитIыр зэхэлъу 
зы сатырыр фIыцIэу, зы сатырыр тхьэмбылыфэу 
мэжджытыр езгъэщIмэ, дахащэ мыхъун уи гугъэ?». 
Кхъэлэгъунэ, 376. Къырым Шыкъымхэ я пхъур 
ихьэмэ, мрамор зэмыфэгъухэр зэбгъэдилъхьэурэ 
я дахагъэ хъур фIэгъэщIэгъуэнт, псом хуэмыдэу 
мрамор мывэ фIыцIафэмрэ тхьэмбылыфэмрэ нэхъ 
зэкIуу къилъытэрт, арщхьэкIэ унэ узыщIэсынур 
мывэ зэмыфэгъум къыхэпщIыкIынумэ, лъапIэIуэ 
хъунущ, жиIэрти и лIым идэртэкъым. 
Кхъэлэгъунэ, 374. 

ФIЫЦIЭ I (167). плъыф. 1. (153). КIэгъуасэм, 
фIамыщIым иIэ плъыфэм хуэдэ. Гум илъа мафIэр 
ужьыхмэ, Мэхъу набдзэ фIыцIэр яжьафэ. Набдзэ. 
«Батырыбжьэ», 52. Зэгуэр си щхьэцри фIыцIэ 
дыдэт, Иджы щхьэц тхъуами сесэжащ. Зэгуэр 
си щхьэцри фIыцIэ дыдэт. «Вагъуэ махуэ», 
361. Фыз, нысащIэхэм IэлъэщI фIыцIэ ятелъу, 
сабий цIыкIухэр я Iэблэм теупцIэжауэ, я нэпсыр 
къафIыщIэжмэ, IэлъэщI кIапэкIэ щIалъэщIыкIыу. 
Хъуэпсэгъуэ нур, 125. 2. (12). Къамылыфэ. 
Хъыджэбз фIыцIэ къуэгъу цIыкIут, и щхьэц 
икъухьам и щхьэр хэлъу мафIэр къыщIэна хуэдэ: 
и нэкIущхьэ дахитIым уецырхъым, уи Iэпэр 
къисын хуэдэ, пщIэнтIэпсыр ткIуэпс зырызу 
къытрипхъауэ, и Iупэ плъыжьыбзэри мафIэм 
къигъэчащ жыуигъэIэну, сымаджэм зимыщIэжу 
хэлът, анализхэм къызэрагъэлъагъуэмкIэ, 
и лъым сепсис зэрыхэлъым шэч къытепхьэ 
хъунутэкъым. Лъапсэ, 10. Полъкур зезышэ граф 
Воронцов-Дашковыр инэрал лIы фIыцIэ цIыкIум 
бгъурыту зы сотнэм еплъмэ, адрей сотнэмкIэ 
екIуэкIыурэ, шухэр зауэм кIуэным зэрыхуэщIар 
зригъэлъэгъуащ. Хъуэпсэгъуэ нур, 126. Къумым 
димыкIуадэу дизышу дыкъэзышэжын, жысIэу 
адэкIэ-мыдэкIэ сыщIэупщIати, щIалэ фIыцIэшхуэ 
къысхуагъэкIуащ, къызэрыхъурэ губгъуэрысу мы 
щIыналъэм исщ, жаIэри. ХьэщIэ лъапIэ, 398. 
3. (1). Я фэкIэ фIыцIэ лъэпкъ, негр. А махуэм 

унафэр Тутнакъым къагъэс: А фIыцIэр къэвгъани, 
Фыз хужьхэр щIэвгъэкI!». ЦIыху мурадым и бзу 
хужь. «Вагъуэ махуэ», 349. 4. (1). зэхь. Iейуэ щыт, 
Iей зи гум илъ. Зы жьакIэ фIыцIэ, игури фIыцIэу, 
Къищтащ щэху дыдэу зы шынакъ. Къазджэрий. 
«Вагъуэ махуэ», 12. 

◊ Бий фIыцIэ (1). Еплъ бий. Дзэ фIыцIэ (2). 
Еплъ дзэ II. Мащэ фIыцIэ (1). Еплъ мащэ. 

ФIЫЦIЭ II (4). ЦIыхухъуцIэщ. – «ФIыцIэ 
итхам къоджэжыф» жиIэу ди къуажэм щыжаIэ, – 
жиIэри Астемыр игъэдыхьэшхащ Мэтхъэныр. 
Мазэ ныкъуэ щхъуантIэ, 571. [Зэхуэсахэм я 
жэуап, бжэ дэкIуеипIэм тетым хуэгъэзауэ:] – 
[Джылэхъстэней къикIахэр] Тыкуэнтес ФIыцIэ 
деж щыIэщ. Хъуэпсэгъуэ нур, 322. Уэркъ 
ТIалиб и гуащэм къеузати, згъэунэхъужащ, абы 
къыщынэмыщIауэ лафкIэтет ФIыцIэ и пхъум 
ефыкIати, тхьэрщ, тхьэм и ужькIэ си хущхъуэр 
арщ зыгъэхъужар, – жиIэу Чачэ сымаджэм и 
гъуэлъыпIэ кIапэм хуэм дыдэу, мастэ къыхэуэм 
хуэдэу, тетIысхьащ. Хъуэпсэгъуэ нур, 71.

ФIЫЦIЭЖЬ (6). плъыф. Еплъ. фIыцIэ. СтIолым 
телефон фIыцIэжь тетщи, сезыджа лIыр тхьэм 
ещIэ зэпсалъэу зи псалъэ зэпыча хъуар – трубкэр 
телефоным бгъэдэлъар къещтэри жеIэ: «КъакIуэ 
икIэщIыпIэкIэ, укъызэрысу сынопсэлъэнщ…». 
МелыIыч, 459. Лъакъуи хуейкъым – ещхьу 
мазэм, Пшэ фIыцIэжьхэм япхыкIынущ. Зи 
куэнсапIэм пщIэ имыIэ. «Вагъуэ махуэ», 38. 
Мо пшэ цIыкIур къакIэрыхуу Пшэ фIыцIэжьхэр 
тIэщIэкIащ. Губгъуэ щхъуантIэм пыIэр къинэу… 
«Батырыбжьэ», 10. 

◊ Щай фIыцIэжьу къимыдзэн (6). Еплъ щай. 
ФIЫЩЭУ (2). нареч. ФIы дыдэу, егъэлеяуэ. 

[Хьэжумар, Иван Петрович хуэгъэзауэ:] Хьэуэ, 
фIыщэу пщIащ ар, жылэм кIэнфет сытхэр 
къахьри хъыджэбзхэр ягъатхъэ, уэ сэбэп хъун 
къахуэпхьащ. Алъхъо, 97. 

◊ ФIыщэу лъагъун (2). Егъэлеяуэ гурыщIэ 
IэфIхэр зыгуэрым хуиIэн. ТIэкIу-тIэкIуурэ Рахьим 
Рум и вакъэ цIыкIуитIым щынэсым, а вакъитIыр 
Рум фIыщэу илъагъурти, хуэмышэчу жиIащ: − Абы 
уемыIусэ. Хъуэпсэгъуэ нур, 139. Зэкъуэшищым 
я кум къайгъэ лъэпкъ дэмылъу зэгурыIуэрт, я 
шыпхъу цIыкIури фIыщэу ялъагъурти, гъунэгъухэр 
ягъэгуфIэрт, цIыху хъарзынэ къызэрыхэкIа 
абыхэм, жаIэу. Къалэн, 427-428.

ФIЫЩIЭ (35). 1. (10). Iуэху е псалъэ гуэрым 
и жэуап гурыщIэ. Зэрыслъэгъуауэ слъэкIатэм, 
ФIыщIэр хэт хуейми лърес, Усэ къарукIэ, си 
къуэшхэ, Дунейр фхуэсщIынут зэтес. СIыгът 
кхъуей хъурейуэ сэ мазэр. «Дамыгъэ», 214. 2. 
(25). ФIыгъэ, сэбэпынагъ. Уэ къэлъытэ ар си 
фIыщIэу, Си къарухэм пэмыуджу Хэкум щыIэу сэ 
сымыщIэ. Сомрэ долларрэ. «Партыр ди пашэу», 
133. Партым и фIыщIэу иужьым Хохъуэ насыпым, 
зеужьыр. Россие. «Мывэ хуабэ», 95. Анэм ещIэ 
къуэр жыIэщIэм Зыдынэсыр иIэ фIыщIэр, Адэм 
ещIэ къуэм гухэлъу И щIалэгъуэм зыхуэпIащIэр, 
Ауэ щIалэм лIыгъэу хэлъыр гугъуехьыпIэщ 
къозыгъащIэр. Ущие. «Партыр ди пашэу», 89.

◊ ФIыщIэ жыг хухэсэн (8). ФIыщIэ зэрыхуащIыр 

къэгъэлъэгъуэн. Тхьэр бзэгуиблкIэ ирехъущIэ – 
ФIыщIэ жыгыр тхухасэнщ. «Индийскэ поэмэ», 
358. ФIыщIэ жыгышхуи хухисэнт, ЩIыхухисэнур 
ищIэгъам. Зыхуейр къехъулIэу зылI есащ… 
«Вагъуэ маухэ», 324. Анэдэлъхубзэр уи жьэгу 
пащхьэу МафIэр щIэбгъэсту ущысащ, ИтIани, 
плъагъурэ, фIыщIэ жыги Уи кхъащхьэм зыми 
химыса. АбытIэ Мухьэб и кхъащхьэм… «Вагъуэ 
махуэ», 94. ФIыщIэ къэхьын (2). Щытхъу, гуапагъэ 
къэлэжьын. Пщащэ гуакIуэу IэпщIэлъапщIэм Сыт 
ищIами, къехьыр фIыщIэ, Сыт жаIами, ар йодаIуэ, 
Ар хъуэпсами, зэи мылъаIуэ. «Тисей», 498. Уи деж 
сэ фIыщIэ къыщысхьатэм, Зи щIыхуэ стелъым 
естыжынут. Уэрэдибл. «Дамыгъэ», 216. ФIыщIэ 
пылъын (1). Сэбэпынагъ хэтын, къыпэкIуэн. 
Пшахъуэм псыдзэу зыкъаIэтми, дэ тIэт Iуэхум 
фIыщIэ пылъщ. «Индийскэ поэмэ», 358. 

ФIЫЩIЭ ЖЫГ (3). ФIыщIэ хуэщIыныр 
къызэрагъэлъагъуэ саугъэт. Мис итIанэ ди Iуэхури 
ФIыщIэ жыгыр къытлъысынущ. «Индийскэ 
поэмэ», 359. ФIыщIэ жыгым къапыху тхьэмпэр 
ЗэщIэлыдэу тщIынт шхыIэн. «Индийскэ поэмэ», 
357. Си хэкум джанэ хузэIусщэу И фIыщIэ жыгхэм 
сахэтат. Жылэр кIуэдакъым. Мес къэкIыгъэр… 
«Батырыбжьэ», …

☐ ФIы зыщIэм и фIыщIэр сыт щыгъуи Iэджэщ 
(1). Еплъ фIы.  

ФIЫЩIЫХЬЭН (фIыщIохьэ) лъэмыI. (1). 
ЛъэщыгъэкIэ зыщIыпIэ щIыхьэн. Псалъэм папщIэ, 
нартыхур элеваторым яшауэ ират, нэхъапэ 
щIыкIэ лаборанткэм пробэр хахын хуейщи, абы 
нимыгъэсу Ботэх лабораторэм яфIыщIохьэ, 
щыщIыхьэм деж зыгуэрым имыгъакIуэ хуэдэу 
зехъунщIэ, бжэр къызэрыIуихыу: – СощIэ, сощIэ, 
си къуэш, ущIыхьэ зэрымыхъунур, си лъапэ 
щIэсчэнурэ къэзгъэзэжынущ. Лъапсэ, 96. 

Х
ХАХАХА (1). зэрызып. Дыхьэшх макъ 

къегъэлъагъуэ. [Хьэжумар жиІэу:] Дызэхуэсынт 
къэралым цІыхуу исри, апхуэдэу кІэращІауэ, ха-ха-
ха, лІэху фІэдгъэлъынт. Алъхъо, 57. 

ХАБЗЭ I (94). ЦІыхухэм я зэхущытыкІэн 
хуеймрэ я псэукІэнумрэ теухуауэ ижь-ижьыжкІэ 
къадэгъуэгурыкІуэ дуней тетыкІэ. ИгъащІэм 
хабзэри аращ: хьэгъуэлІыгъуэм сыхэтынщ, 
жызыІэу хэт къакІуэми, уи хьэщІэщи, егъэблъагъэ, 
хуэфэщэн увыІэпІэ ет. Мазэ ныкъуэ щхъуантІэ, 
582. ИгъащІэм Гупсыси псалъэ, упсэлъэнум, 
Зумыплъыхьауи умытІыс – ЩІапІыкІат а хабзэм 
бын къащІэхъуэр, ЩІыхь ар зымыдэм къалъымыст. 
Ди лъэпкъ и псалъэ епцІыжакъым. «Дамыгъэ», 
208. ИгъащІэм адыгэм я хабзэщ дэхуэхам 
дэІэпыкъуу, уанэгу къихуар ирагъэтІысхьэжу. 
Нал къута, 271.

Хабзэ зехьэжын (1). Хэлъын, гъэзэщІэн. 
Ди бзэмкІэ дыпсэлъэжу, ди хабзэ зетхьэжу 
дыпсэу щхьэ мыхъурэ? Лъапсэ, 73. Хабзэ илъын 

(1). Унагъуэм хабзэ зехьэн, гъэзэщІэн. Куэд 
къилъэжьмэ, куэд яшхырт, мащІэ къилэжьмэ, 
етІанэгъэ нэс зэрагъэзэхуэн хуейт, и унагъуэми 
[Дэрдэхь] хабзэшхуэ илът, быныр цІыкІу щІыкІэ 
хабзэм ирагъасэу. Хьэсэпэхъумэ, 417. Хабзэ 
иІэн (1). Еплъ хабзэ илъын. Дадэм жеІэ: «Ди 
лъэныкъуэм Іахыжащ пщылІу щыІэр, Фэ фи 
хэкуу куэд хуэныкъуэм ЩІагъуэу щыткъым 
хабзэу фиІэр». «Тисей», 505. Хабзэ къэублэн 
(1). ЩымыІэ хабзэ гуэр къегъэжьэн. [Дзэшу и 
щхьэгъусэм жриІэу:] Мэлыфэр темылъу ящэу, 
алыхь, сымылъэгъуа, жаІэуи зэхэзмыха, абы хуэдэ 
хабзэ иджы къамыубламэ. КІапсэ кІапэ, 11. Хабзэ 
мыщІэн (2). МыгъэзэщІэн. Е бзэ имыщІэу, е я хабзэ 
имыщІэу ар[Иринэ] зыхэсым яхэсын щхьэкІэ и 
щхьэгъусэр фІыщэу илъагъун хуейкъэ. Нал къута, 
234. Хабзэ хэлъын (9). Еплъ хабзэ зехьэжын. 
ЛІыгъур цІыкІу ар щилъагъум, хабзэшхуэ 
зыхигъэлъу жэри, хьэщІэм шыр къыІихри шы 
фІэдзапІэм ирипхащ. Лъапсэ, 102. ТІуми [Дзэшурэ 
и щхьэгъусэ Жангулэзрэ] хабзэшхуэ яхэлъу, 
адыгагъэм гугъу зыдрагъэхь. КІапсэ кІапэ, 6. 
ЩІыхуэкІэ псэуа ухъуркъым, езы Исуфи хабзэшхуэ 
хэлъщ, лъэІуэн и щхьэм хуихьыркъым. Лэчымэ, 
389. Хабзэр ІэщІыб щІын (1). Хабзэр къимыдзэн, 
пымылъын. Хабзэр ІэщІыб дощІри аращ, жиІэри 
Бекъан езыми зигъэкъуаншэжу егупсысырт, 
дызытес жыг къудамэр ди ІэкІэ пыдоупщІыж, ди 
хабзэр щызэдмыпэсыжым деж. Нал къута, 271.

☐ Хабзэ здэщымыІэм къехъулІи щыІэкъым 
(1). Хабзэ зыхэмылъым и Іуэхур дэкІкъым, 
къехъулІэркъым. Хабзэ здэщымыIэм къехъулIи 
щыIэкъым. Нал къута, 307. 

ХАБЗЭ II (41). Зэман гуэркІэ къытезыгъэзэж 
е къытезымыгъэзэж Іуэхугъуэ, хьэл. Алий 
гузэвэщати, жеижыфакъым, пщэдджыжьым 
жьыуэ дыкъыщытэдж хабзэм дыкъигъэтэджащ. 
Зи лъэрыгъыпс тІыгъа, 531. Мэжджытыр зыІут 
Щхьэлмывэкъуэпс андез щищтэу и хабзэтэкъым 
Долэти, ар къэзылъагъум ягъэщІэгъуащ. 
Хъуэпсэгъуэ нур, 200. Кхъуафэжьейм ис зи хабзэр 
щакІуэращи, дызэрытеплъэу зыІудогъэх. Кхъухь 
пхэнж, 506.

ХАБЗЭ III (54). УмыгъэзэщІэну Іэмал имыІэу 
къэралым игъэува Іуэхугъуэ. Следствие пІалъэр 
икІауэ ягъэкъуэншэну палъхьэнур ямыгъуэту, 
лажьэ зимыІэ лІыр щыст, хабзэм зэрыжиІэмкІэ, 
къэутІыпщыжын хуейуэ. Зи лъэрыгъыпс тІыгъа, 
525. Хабзэу къэралым щагъэувам идэртэкъым 
сыадыгэщ е сыабазэщ, жыпІэу птхыуэ. Мазэ 
ныкъуэ щхъуантІэ, 663. ДыгъуэгъуакІуэри 
къэвубыди, хабзэм ефт. ХьэщІэ лъапІэ, 407.

◊ Хабзэ гъэувын (1). Жыпхъэ пыухыкІа 
тегъэувэн. [ЩакІуэхэм жаІэ:] Хабзэр зыгъэувым 
щІигъэувыр и щхьэр аракъым, нэгъуэщІхэращ. 
Лъапсэ, 69. Хабзэ тетын (5). ТекІ имыІэу 
гъэзэщІэн. [Ботэх] И адэ-анэр къегиину хуежьэмэ, 
яжьэдигуэжт «фэ щхьэ фытемытрэ хабзэм?» 
Лъапсэ, 93. [Мэтхъэным уэркъ-пщыжьхэм 
яхуеІуэху:] «Зыкъыдэфти, хабзэм тету унафэ 
фхуэтщІынщ», жиІэри. Хъуэпсэгъуэ нур, 320. 

[Петр Иванович жеІэ] – Ар ди хабзэм тету тщІащ. 
Алъхъо, 97. Хабзэ щымыІэр къэгупсысын (1). 
Хабзэу щымыІэ гуэр къегъэжьэн. [Апчарэ] Зэгуэр 
зыхуигъазэщ Ирини хабзэ щымыІэр къигупсысри 
иригъэдэІуащ, и нэгу щІэкІа хуэдэу тхьэлъанэ 
ищІу. Щынэхужьыкъуэ, 61. Хабзэм къемызэгъын 
(3). Еплъ хабзэ щымыІэр къэгупсысын. Инал 
хабзэм къемызэгъ пхуищІэнукъым. Мазэ ныкъуэ 
щхъуантІэ, 573. Зыкъом лъандэрэ Нартыхум 
къыгурыІуащ, хабзэм къемызэгъ пщІэнумэ, уи 
закъуэ пщІэмэ, къызэрыпщІэмыкІуэнур, уи гъусэр 
нэхъыбэху нэхъыфІщ, узыІэтэжынур нэхъ мащІэ 
мэхъури. Лъапсэ, 76. Хабзэм етын (4). Жэуапым 
ешэлІэн. [Фэуаз жиІэу:] – ДыгъуэгъуакІуэри 
къэвубыди, хабзэм ефт. ХьэщІэ лъапІэ, 407. Хабзэм 
ешэлIэн (1). ЗаконкIэ зыгуэрым бгъэдыхьэн, 
судым етын. Хамэ мылъку зэрыфпхъуэмэ - 
фылIыхъужьщ, хабзэм фрашалIэмэ – фи лъакъуэр 
щIоуэ. Хъуэпсэгъуэ нур, 292. Хабзэм идэн (2). 
Еплъ хабзэм тетын. Абыи къыщыбукІІауэ хабзэм 
идэнукъым, нтІэ езы Нартыхур къытхэту 
дыщэкІуэнукъэ? Лъапсэ, 69. Хабзэу къэралым 
щагъэувам идэртэкъым сыадыгэщ е сыабазэщ, 
жыпІэу птхыуэ. Мазэ ныкъуэ щхъуантІэ, 663. 
Хабзэм уигъэкъуэншэн (1). Хабзэр зыкъутэ щІэн 
е мыщІэн. [Алыджыкъуэ жиІэу:] СынызэпрыкІрэ – 
укъызэуэу сыбукІми, хабзэм уигъэкъуэншэнукъым. 
МелыІыч, 444. Хабзэр къутэн (2). Хабзэм текІын. 
Ауэ щыхъукІэ тыншу узымыгъэпсэу хабзэри 
къутэн хуейщ. Мазэ ныкъуэ щхъуантІэ, 587. 
ЗылъэкІым хабзэри сытри екъутэ. Лъапсэ, 82. 
Хабзэр хабзэу щытын (хабзэр хабзэщ) (2). 
Утемыпсэлъыхь, - жиІэри зыгуэр къахэгуоуащ, – 
хабзэр хабзэу щытатэмэ, Берие къакІуэрэ зыми 
емыупщІу-емыусэу ди щІым пичу ди гъунэгъум 
яритынт? Лъапсэ, 82. Хабзэр хэт и дежкІи 
хабзэщ. Лъапсэ, 82.

ХАБЗЭЖЬ (5). Ижь-ижьыж лъандэрэ 
лъэпкъым къыдекІуэкІ хабзэ. ИгъащІэм 
дызэрыфыщІу ди хабзэжьщи, аращ дэ гъуэгу 
къыдэзымытыр. Кхъухь пхэнж, 503. Абы хуэдэу, 
щІыжиІэр псоми ящІэ: дыгъурыгъухэм я хабзэжьщ 
зыр зым теуэрэ тхьэмахуэ псом зэхуахьэса 
ясырхэр напІэзыпІэм трахрэ, зейр зэкІуэцІыпхауэ 
къагъанэу. Лъапсэ, 36.

ХАБЗЭНШАГЪЭ (1). Хабзэ щымыIэныгъэ. 
[Астемыр шухэм яжреІэ:] ФыщІегъуэжынщ, 
хабзэншагъэщ фщІэр. Хъуэпсэгъуэ нур, 254.

ХАБЗЭНШЭ (2). Хабзэ зыхэмылъ цIыху. 
[Астемыр жиІэу:] – Хабзэншэр арагъэнщ зи гугъу 
пщІыр. Мазэ ныкъуэ щхъуантІэ, 641.

ХАБЗЭНШЭУ 2. нареч. Хабзэ хэмылъу. 
КъызыхэкІар зымыщІэжым нэхърэ нэхъ Іей 
тхьэджэд гъуалъхьэу абгъуэм къришынукъым, 
къызыхэкІар зымыщІэжыр напэншэу, хабзэншэу 
щхьэхуещэ мэхъу. Бабыщыкъуэ адакъэпщ, 478. 
Хабзэншэу цІыхур зэхэт хъунукъым, – жиІэу 
прокурорым зыкъритІэну хэт и гугъэнт. Лъапсэ, 
82. 

ХАГЪУЭ: ◊ хагъуэ хидзэн (3). Жыгхэм я 
тхьэмпэхэр гъуэжь хъууэ щIидзэн. Махуэр 

хуабэт, бжьыхьэ мазэр къихьами, жыгхэм хагъуэ 
хидза къудейт. Хъуэпсэгъуэ нур, 126. ЦІыхур 
щыму зэхэтти, Чопракъыпс и макъыр псыхъуэм 
къыдэІукІыу зэхэпхырт, бжей мэзыжь хагъуэ 
зыхидзари къэдаІуэ хуэдэт. Нал къута, 257.

ХАДАПХЭ (12). Хадэм и кІэмкІэ щыІэ Іыхьэ. 
Шыхэм якІэлъыплъу Лу жыг хадэм щихьам, 
хадапхэмкІэ зыгуэр ит хуэдэт, арщхьэкІэ чэф зиІэ 
мащІэ, жиІэри щІалэм ар зыуи къилъытакъым. 
Мазэ ныкъуэ щхъуантІэ, 593. Жэщым ищхьэмкІэ 
уэшхышхуэ къешха хъунти, хадапхэмкІэ иж псыр 
къиуат, къуэм дэмыхуэжу къыдэури кІэнауэ, кумб 
сытхэм псыр из хъуат. Бабыщыкъуэ адакъэпщ, 
489. Абдул жылэр зэрызехьэу къажэ къыфІэщІати, 
и псэр и лъэдакъэм нэсауэ хадапхэмкІэ здэжэм, 
абыкІэ псыІэрышэ къызэпрыжыр имыщІэу, жэщыр 
кІыфІти, имылъагъуу псым хэхуащ. Хъуэпсэгъуэ 
нур, 144.

ХАДАПЩІЭ (2). ПщІэн лэжьыгъэм епха 
цІыху, пщІакІуэ. ЦІыхубзхэм я щІалэ цІыкІухэр 
гублащхьэдэс ящІауэ, сабий быдзафэр я ІэплІэм 
илъу, гущэхэри гупхэм кІэрыпхауэ хадапщІэ 
кІуэрти, махуэ еным къыхэмыкІыу хадэ япщІэрт, 
я сабий быдзафэу выгу жьауэм къыщІэнам бадзэри 
хъумпІэцІэджри ежауэ зэрагъагъыр зэхамыхыу. 
Хъуэпсэгъуэ нур, 269-270. Уеблэмэ, хадапщІэ 
губгъуэм кІуари, мэкъуауэ щыІэхэри щхьэхьу 
къэсащ. Щынэхужьыкъуэ, 15.

ХАДЭ 148. 1. (103). ХадэхэкІ зытеса щІыпІэ 
(нэхъыбэрэ псэупІэм и гъунэгъуу). Елдар, хадэ 
пщІэныр щигъэтауэ, зэщІэдэІукІырт, Саримэ и 
макъ зэхэсхыну пІэрэ, жиІэу. Хъуэпсэгъуэ нур, 135. 
Гугъуехь Іэджэ къылъысами, И щІалэгъуэщ, тІэкІу 
къекІухь, Псори куэдрэ илъэгъуами Губгъуэр, хадэр 
зэпеплъыхь. «Бдзэжьеящэм ипхъу», 152. Астемыр 
хьэщІэр хадэмкІэ ишэу иришэжьащ, и фызым 
зыгуэр къигъэхьэзырыну унафэ хуищІри. Мазэ 
ныкъуэ щхъуантІэ, 566. 2. (45). Пхъэщхъэмыщхъей 
е нэгъуэщІ жыг лъэпкъ Іэрысэхэр щыгъэкІа 
щІыпІэ. Садоводкъэ Къэнтемыри, Исщ жыг хадэм 
ар зэгъуэкІыу, ЩІэныгъэшхуэ иІэу ябжыр Жыг 
телъыджэхэр къигъэкІыу. Колхоз шыгъажэм. 
«Партыр ди пашэу», 40. Колхоз жыг хадэр хьэлэчт, 
борэн къэхъуу зэхифыщІа хуэдэу. Нал къута, 286. 
Жыг хадэ иныр зэрыдахэу, Къэсати гъатхэр, 
щхъуантІэ хъуащ. КІарц жыг. «Вагъуэ махуэ», 367. 

ХАДЭХЭКІ (2). Хадэм щагъэкІ ерыскъы 
къэкІыгъэ (бжьын, пхъы, къэбыстэ с. ху.). И 
унэгуащэ Жэнгулэз жыпІэнущи, абы ищІэн егъуэт, 
хадэхэкІым и ужь итщ, джэдкъаз зэрехуэ, жэм яІэщи 
гъэшыр зэгъэзэхуэн хуейщ. КІапсэ кІапэ, 6. Езыри 
лэжьэрейщи, гъэ къэс и мэшыр мэбагъуэ, хадэхэкІ 
хилъхьэми, къохъулІэ, хъарбыз хадэ ищІэми, ищэни 
хурокъури, хъарбызым и пІалъэ икІыхукІэ и сабий 
игъэхъуапсэркъым. Хьэсэпэхъумэ, 418.

ХАДЭХЭЛЪХЬЭГЪУЭ (1). Хадэ щыхасэ зэман, 
гъатхэ. Гъэрэ щІырэ зэхэкІауэ дунейм и дахэгъуэт, 
хадэхэлъхьэгъуэт, ежауэ цІыхухэр я шыгъуэгу 
хадэм итт. Нэгъуху, 33.

ХАИЛЬ (1). НэмыцэбзэкІэ: нэмыцэхэм 
сэлам зэрызэрах псалъэ; иугъащІэ. – Хаиль 

Гитлер! –«ИугъащIэ, Гитлер!» жиІэри офицер 
къэкІуам япэ зыкъригъэщри сэлам кърихащ, а 

ХАКІУЭ (51). Шыбзым хагъэтын щхьэкІэ 
зэрахуэ шы мысэкІа. Езыр хакІуэ къарэ лъакъуэ 
псыгъуэ дахэм тест, военнэ кІагуэ хуабэ щыгът. 
Хъуэпсэгъуэ нур, 290. ХакІуэм и нитІыр 
къилыдыкІыу хъыджэбзым къеплъырт. Нал 
къута, 229. Мес Хьэбалэ шыхъуэ щІалэр ХакІуэ 
къарэм тесу маплъэ, Ар зыпылъу Линэ хуэзэм 
ЖыриІэнут щэхуу псалъэ. Колхоз шыгъажэм. 
«Партыр ди пашэу», 37. 

ХАЛАТ (9). Іэхуитлъэхуиту, и гупэр зэгуэхауэ 
да, унэм зэрыщІэс щыгъын, щэкІ хужьым 
къыхэщІыкІауэ сымаджэщхэм щащыгъ. 
Къазджэрий, вакъэ щабэ лъыгъыу, абэм ещхьу 
шылэ халат къуэлэн щыгъыу, унэм щІэтт. Мазэ 
ныкъуэ щхъуантІэ, 601. Дохутырым щыгът халат 
хужьыбзэ лъызащІэ хъужауэ и жыпми зыгуэрхэр 
зэрилъри ІпщІти, сестра нэхъыжьым пхъуэри а 
халатыр щиудри зыщІыпІэкІэ дикуащ, тумбэм 
дэлъ халат хужьу ету зытедзар къыдипхъуэтри 
напІэзыпІэм дохутырым щитІэгъащ. Лъапсэ, 8.

ХАМЭ I (45). Уи мыІыхьлы; уи мыблагъэ; 
уи мылъэпкъэгъу; пыщІэныгъэ зыхуиІэхэм 
ящымыщ. Бжэ щІыхьэпІэм деж лІыжь гуэр 
щыст, хамэ щІимыгъэхьэу, арщхьэкІэ щІэкІ - 
къыщІыхьэ псоми адыгэ цей ящыгъти, хамэри 
мыхамэри хузэхэгъэкІыртэкъым, хэт илъагъуми 
дадэм зигъэткІий хуэдэу зищІырт: – УщІыхьэу 
ядэркъым, – жиІэрти. Хъуэпсэгъуэ нур, 172. [Іурарэ 
жиІэу:] Мыр си бынщ, мыр хамэщ, жысІэу зэхэгъэж 
сщІакъым, си щІалэхэм уакъыхэжэпхъыкІащ, 
зы зэман нэщхъеягъуэ тлъэгъуари тІуэтэжащ. 
Мазэ ныкъуэ щхъуантІэ, 585. Іэхъуэр щысу 
щхьэукъуамэ, Хьэр мамыру щысщ мыбанэу, Е 
теплъакъэ ар зы хамэ, Хъыбарыншэу къимыгъанэ. 
«Тисей», 489.

ХАМЭ ІІ (10). плъыф. НэгъуэщІым ей, 
нэгъуэщІым бгъэдэлъ. [Залымджэрий жылэм 
яжриІэу:] Хамэ мылъку зэрыфпхъуэмэ – 
фылІыхъужьщ, хабзэм фрашалІэмэ – фи лъакъуэр 
щІоуэ. Хъуэпсэгъуэ нур, 292. Хамэ насып хэт 
щІэкъуами Ажалыр псынщІэу лъысащ. ЗэуапІэ. 
«Шум и гъуэгу», 23. Дыщэ, лъыкІэ хамэ фІыгъуэ 
Къащэхуну зигугъахэм Я нэм нэхур и ІэщІыбу 

☐ Хамэхьэ къихьэри унэхьэр дихуащ (1). 
Хамэ тепщэ хъуащ, зейр лей хъури. Хамэхьэ 
къакІуэри унэхьэр дихуащ жыхуаІэм хуэдэу, си 
пащтыхьыгъуэм щхьэ укъихьэхха? Бабыщыкъуэ 
адакъэпщ, 481. Хамэш тесым и пхэр 
щIиудыркъым (1). Езым имеймэ щысхьыркъым. 
Си гъусэри къызоплъэкI къысщIэнакIэу: - Фэуаз, 
хамэш тесым и пхэр щIиудыркъым. жи. Анка, 381.

ХАМЭКІУТІУ (1). И щхьэ Іуэху къигъанэу 
нэгъуэщІхэм куэдрэ дэІэпыкъу цІыху. ХамэкІутІу. 
ХамэкІутІу. «Дамыгъэ», 99.

ХАМЭЩІ (2). Ущамылъхуа, укъыщымыхъуа, 
нэгъуэщІым ей щІыпІэ. Фашистыр уэгум 
къолъадэ, ХамэщІым гуауэр щегуэш. Уэрщ, зауэлІ 

хахуэ. «Шум и гъуэгу», 21. Иджы згъуэтакъэ сэ 
зы гуауэ, А гуауэр къуэшу къэслъытакъэ – Ди унэр 
бийхэм якъутауэ, ХамэщІ гъэрыпІэ уэ уашакъэ. Уи 
деж сынокІуэ. «Шум и гъуэгу», 61.

ХАМУТ (3). УрысыбзэкІэ: хомут. Зэрекъу 
Іэпслъэпсым щыщу шым пщІэхалъхьэу гу, 
Іэжьэ с. ху. я къур зрапхыжыр. Шы дэнэ къэна, 
хамут къудей умыгъуэтыжу хьэбэсабэ хъуащ. 
Нал къута, 214. Ауэ пэжщ, иужьым хамутыр 
пщІэхахрэ уаутІыпщамэ, ухуейм удзыпцІэм 
зыхэгъэукІурие, къэтэджыж, пщэдей пщІондэ 
хъуакІуэ. Щынэхужьыкъуэ, 51. Мусэрбий 
къулейсызым ящыщт, игъащІэм лІыщІэрт, ауэ 
и щхьэ хуэгъэпсэужыртэкъым, абыи Щэрданхэ я 
хамутыжьитІ къыІэрыхьати, шы къэпщэхунум 
шхуэ къэгъуэт, жыхуаІэм хуэдэу, къихьри унэм 
щІилъащ, арщхьэкІэ насып иІэтэкъым абы шы 
къищэхуу псэуну. Хъуэпсэгъуэ нур, 292.

ХАРЬКОВ (2). Украинэм щыщ къалэ. Мэшы- 
къуэдэсхэр мычэму зытегузэвыхьыр фронтыр 
арат – нэмыцэр къоблагъэ, жаІэу махуэ къэс ягъэ-
хъыбарт, фронтыр Харьков къыфІэкІа къудей пэ-
трэ. Щынэхужьыкъуэ, 7.

ХАСЭ (3). Адыгэбзэр, адыгэ хабзэр, культурэр 
хъумэным, егъэфІэкІуэным телэжьыхь, зи Іуэху 
хуэмыщІа, дэхуэха хъуа адыгэхэм зыщІагъэкъуэн, 
ядэІэпыкъун къалэнри зи пщэ дэзылъхьэж, 
адыгэ куэду здэщыпсэу къэралхэм щыІэ цІыхубэ 
лІыкІуэхэм я зэхыхьэ. Гузэвэгъуэ ихуэху, къалэм 
дэт адыгэ хасэм кІуэрэ лъаІуэмэ, къамыгъэщІэхъу 
щхьэкІэ, мычэму улъэІуэн? Лэчымэ, 389.

ХАХУАГЪЭ (2). Хахуэу щытыныгъэ. Ди щІалэм 
хахуагъкІэ КъытекІуэ щымыІэ, Ди лІыжьхэм 
бжьыфІагъкІэ Гукъанэ ямыІэ. Колхоз уэрэд. «Бгы 
лъапэхэм деж», 106. Ди дзэр аращ, ди хахуагъэр, 
ди лІыгъэр, ди быдагъэр, ди ерыщагъыр аращ. Нал 
къута, 256.

ХАХУЭ (22). ЛІыгъэ ин зиІэ, шынэ зымыщIэ. 
Инал лІы хахуэ хъуащ, къулыкъушхуэ зэрехьэ, 
куэд къыфІолыкІ, и псалъэр пхокІ. Мазэ ныкъуэ 
щхъуантІэ, 528. Илъэсищи фІэкІ дэмыкІыу, Жэщым 
мазэр къыщІэмыкІыу Шууэ щІалэр зекІуэ йожьэ – 
Иныжьыщхьэм хахуэр йощэ. «Елбэздыкъуэ», 
8. Кхъухь тетыр хахуэт, ІэкІуэлъакІуэт. Псы 
щІагъым щІэлъ мывэ. «Дамыгъэ», 115. 

ХАШЭ (2). Зыгуэрым епцІыж, и щэху зыІуатэ. 
[Къанокъуэпщым жиІэу:] – СощІэр, уилъкъэ си 
ІэмыщІэм, сэ слъэкІынущ, УкъикІащи РоссиещІым, 
Сэ сыхашэм, уаукІынущ, Уи пщы дыдэм 
зыщогъэпщкІур, Сыт бэлыхьу сищІ щыбгъэткІур? 
«Тисей», 507. Жыраслъэн щыгъупщауэ фи мыгугъэ 
Тинэрэ Лурэ зэгуэр абы зэран зэрыхуэхъуар, хашэ 
къэхъуу абрэджыр ирагъэубыдауэ зэрыщытар. 
Мазэ ныкъуэ щхъуантІэ, 518.

ХЭБЖЭН (хебжэ) лъэІ. (11). Зыгуэрхэм ящыщу 
бжын, лъытэн. Апхуэдэу гъуэгум къытена Іэджи 
щыІэщ, шуми хыубжэ мыхъуу, лъэсми ящымыщу. 
Мазэ ныкъуэ щхъуантІэ, 657. Къалэшхуэм дэсым 
сыхабжами, Щхьэлыкъуэ къуажэм сэ сахэтщ. 
Сыжейми, си нэр зэтесхами… «Щхьэлыкъуэ», 
382. Румын пхъащІэр пролетариатым хэббжэ 

зэрымыхъунур Алий къыдгуригъэІуа нэужь, 
и цІэ къудейр псынщІэу тщыгъупщэжащ. Зи 
лъэрыгъыпс тІыгъа, 527.

ХЭБЖЬЭКЪУЭН (хобжьакъуэ) лъэмыІ. (1). 
Зыгуэрым нэсу, хыхьэу щытын. Мэз бжэнхэр, 
пшэм хэбжьакъуэу, Къуэм и зэвыпІэр якудэ. Нэхущ. 
«Дамыгъэ», 225.

ХЭВЫХЬЫН (ховыхь) лъэмыІ. (1). Зыгуэрым 
хэлъу вэн. Елдар и тхьэкІумитІыр тригъэхуауэ 
къедаІуэу гу щылъитэм, Думэсарэ нэхъри 
къызэрыкІащ: – Си Іэр псывэм хэсІунтэкъым, 
Астемыр, псы къэкъуалъэм лажьэ зимыІэ хэвыхьу 
сымылъэгъуатэмэ. Мазэ ныкъуэ щхъуантІэ, 542.

ХЭГУЭН (хегуэ) лъэІ. (8). 1. (4). БгущІурэ 
зыгуэрым зыгуэр хэгъэхьэн, щыщ щІын. Жылэм 
къащІэна дыщэр зэхуахьэсри зы Іащхьэшхуэ 
гуэру зэтралъхьэу здэщытым, уафэм къехуэха 
мывэшхуэр къатехуэри, дыщэри езы ІэхъуитІри 
щІым хигуащ. Хъуэпсэгъуэ нур, 300. Си къудамэр 
усэ Іэджэм ЩІым хагуауэ ягъэмэх. Жыгым зыри 
къыпымыкІэм… «Вагъуэ махуэ», 323. Псы 
архъуанэм я щхьэр ищІагъыу къыхэлъэрт, псыр 
яутхырт, зым зыр хигуэрт, зыщІагъэмбырыуэрти 
псы щІагъ защІэкІэ загъэкІуэдырт, къыдэуеижамэ, 
дыхьэшхырт. Мазэ ныкъуэ щхъуантІэ, 630. 2. (4). 
Зыгуэрым къарукІэ текІуэн, зыгуэр хэгъэщІэн, 
иудын. Сэ бийр хэзгуауэ къэзгъэзэжмэ, СывгъэщІ, 
си къуэшхэ, ислъэмей. Щынэхужьыкъуэ, 23. Зауэ 
къарууэ дэ диІэм Сыт хуэдэ бийри хигуэнщ. Си 
адэм. «Бгы лъапэхэм деж», 45. [Омар жиІэу:] Зэм 
Тыркур къыфтеуэми, зэм Россиер къыфтеуэми – 
фыхагуэ защІэ, бэлшэвикхэри…Гъуэгуанэ, 103.

ХЭГУЭШЭН (хегуашэ) лъэІ. (2). Куэдым ялъысу 
гуэшын. И усэ тхылъхэр сэлэту, ЛІэныгъэр бийм 
яхигуашэу, Ди ныпыр лъагэу иІэту, Владимир 
зауэрт мызэшу. Маяковский. «Бгы лъапэхэм 
деж», 41. Жьы къепщэм жыг тхьэмпэхэр Іущащэу 
Мейм и мэр хегуашэ хьэуам, Гъэгъахэр полъэлъыр, 
щІэращІэу, Тез мэхъур гъуэгурыкІуэу теуам. Мей. 
«Шум и гъуэгу», 74.

ХЭГУПСЫСЫХЬЫН (хогупсысыхь) лъэмыІ. 
(3). Гупсысэм иубыдын, зэщІищтэн. Кхъухьыпщыр 
хэгупсысыхьащ: – «Дызэхъуапсэр дыдейщ» жыпІа? 
Кхъухь пхэнж, 508. Варвара Романовна палатам 
нэсри наркоз зритыну хъыджэбзми уз дэфтэрми 
еплъащ, анализ сытхэми хэгупсысыхьри и гур 
кІуэдыпауэ къигъэзэжащ. Лъапсэ, 13. Хьэжыр 
хьэлъэ-хьэлъэу, ину хэгупсысыхьу унэмкІэ 
къигъэзэжауэ, куэбжэмрэ унэмрэ я кум лъэбакъуэ 
дапщэ дэлъми къипщ хуэдэу, къэкІуэжырт, и 
щхьэр къыфІэхуауэ. Хъуэпсэгъуэ нур, 70.

ХЭГЪЭГЪУЭЗЭН (хегъэгъуазэ) лъэІ. (1). 
Зыгуэр зыгуэрым гурыгъэІуэн, щыгъуазэ щІын. 
Елдар, зыкІи узыхимыгъэгъуазэу, Думэсарэ жиІэм 
е

ХЭГЪЭГЪУЭЩЭН (хегъэгъуащэ) лъэI. (6). 
Зыгуэр нэгъуэщІхэм къахэмыцІыхужыкІын. 
Лу бжыхь гъуанэмкІэ дэпщри зыгуэрым я хадэм 
илъэдауэ цІыху зэрызехьэ къомым къеплъырт, 
Астемыр яхигъэгъуащэу. Хъуэпсэгъуэ нур, 255. 
Хэт ягъакІуэми, дивизэр армэ псом хэмыгъуащэу 

зыгъэзэуэн гуэр хуейт. Щынэхужьыкъуэ, 39. [Іэдэм 
жиІэу:] Хэт сыт хуэдэ къишами зэхэзмыгъэгъуащэу 
сахуэхьэжэну аращ сэ тхылъ щІызэзгъэщІар. Мазэ 
ныкъуэ щхъуантІэ, 651.

ХЭГЪЭДЭН (хегъадэ) лъэI. (5). Зыгуэрхэм 
хэплъыхьын, къыхэхын. Щэрданхэ я шы къомыр 
хагъадэрэ шыфІитІ Бэлацэ къыхрагъэхмэ, 
псынщІэу унигъэсынт. Хъуэпсэгъуэ нур, 307. 
ПьеситІым езы курсантхэр хигъадэу зыхуейр 
къахригъэхмэ нэхъ къищтэрт, езым нэхъ 
къыхихынур ищІэртэкъым. Мазэ ныкъуэ 
щхъуантІэ, 616. Нэм ар щІэхуэм уегъэгуІэ, Гъын-
мыгъыным ухегъадэ. Зы куэнсапІэ пщІэ имыІэ. 
«Вагъуэ махуэ», 38.

ХЭГЪЭЗЭГЪЭН хегъэзагъэ лъэI. (1). 
Зыгуэрым гурыІуэн, узыхуейм къытегъэхуэн. 
Къраджами зыхигъэзагъэркъым: ялъыс ахъшэр 
иратащ, ахъшэр здамыгъэкІуэн ягъэкІуащи, 
иджы кІэфий епщэу щрес, жиІэри. Мазэ ныкъуэ 
щхъуантІэ, 562. 

ХЭГЪЭЗЫХЬЫН (хегъэзыхь) лъэІ. (11). 
Зыгуэрым фІэмыфІ, зыхуэмей зэрырагъащІэ 
щІыкІэ. Нахъуэ фызыжьыр хигъэзыхьат: сомитІ, 
зыр самообложенэу зыр штрафу къэт, жиІэу. 
Мазэ ныкъуэ щхъуанІэ, 503. Астемыри псалъэр 
зэпимыгъэууэ лІыжьыр хигъэзыхьат: – Хэт 
нэгъуэщІу гъуэгуитІыр щызэхэкІым деж тета, 
здэкІуэнур имыщІэу? Хъуэпсэгъуэ нур, 267. Апчарэ 
и гур къызэрыгъуэтыжащи и анэр хегъэзыхь, 
къэгубжьу бэлагъымкІэ къеуэн игугъами Хьэбибэ 
зишыІащ, ауэ жиІэн имыщІэу мырэмысэр зэІиудри 
и пхъум жиІам къыпищащ. Щынэхужьыкъуэ, 26.

ХЭГЪЭКІЫЖЫН (хегъэкIыж) лъэI. (1). 
ИІа е зыщыгугъа гуэр ІэщІэгъэкІын. [Сэид 
Елдар жриІэу:] Ибогъэхьри дыхогъэкІыж. 
Хъуэпсэгъуэ нур, 51.

ХЭГЪЭКІЫН (хегъэкI) лъэI. (3). Узыхэта, узыхэса 
гуэр къэбгынэн. Советскэ властыр увагъащІэу лъэпкъ 
Іэджэ зы республикэу зэгухьати, мазэщ республикэр 
зэзызэхэтар, щІым щхьэкІэ зэныкъуэкъушхуэ 
къаІэтри зэмызэгъыу зэхэкІыжащ, хэкІыр 
хамыгъэкІыну и ужь ита пэтми, мышкъышхэмрэ 
осетинхэмрэ щІыр къемэщІэкІырти, адыгэм 
зыкъомрэ къедэуащ, арщхьэкІэ зэгурыІуакъым. 
Лъапсэ, 86. Уеблэмэ, Іэ фІэтыху, псэ зыІут 
зэІущІэм хэзгъэкІынукъым, жиІэри езыри иувыкІыу 
жылэр зэрыжылэу нэху щыху щигъэтыну тІэу 
еплъынутэкъым. Мазэ ныкъуэ щхъуантІэ, 658. Уи 
щхьэузым сыхэгъэкІ. Щынэхужьыкъуэ, 25.

ХЭГЪЭКІУЭДЭН (хегъэкIуадэ) лъэI. (6). 
Зыгуэрым хыумылъагъукІыжу, хыумыгъуэтэжу 
хэгъэзэрыхьын, щыгъэкІуэдын. ЗауэкІэ зыри 
къамыхьа щхьэкІэ, нобэ я Іыхьэ хагъэкІуэдэну я 
гугъэтэкъым абыхэм. Хъуэпсэгъуэ нур, 322. Шуудзэ 
хъарзынэр дунейкІэ жыхьэнэмэ мафІэм хэзгъэкІуэдащ, 
гуэныхь ин къэсхьащ жиІэри, тридзэри хьэжыщІ 
кІуэгъуэм зригъэхьэлІэри хьэж ищІыну ежьащ, 
зэрежьари адрейхэр зэрежьэм хуэдэут? Лыгъэ, 413. 
[Думэсарэ Астемыр жриІэу:] Уэ узэрыхъун ухъуащ, 
ауэ уи къуитІыр хыумыгъэкІуадэ. Мазэ ныкъуэ 
щхъуантІэ, 519. 

ХЭГЪЭЛЪЭДЭН (хегъэлъадэ) лъэI. (1). Зыгуэр 

нэгъуэщІ гуэрым (псым, щІым, н.,) хэІун. ЛІыжь 
жьакІэ хужьхэм я лъэнкІапІэр драгъэджэрэзеяуэ 
псы хуабэ тІэкІу мэжджытым пэмыжыжьэу 
ежэхым Іусу андез ящтэрт: лъакъуэр псым 
хагъэлъадэрти, хуэм – хуэму, зырызи зэпадзу 
Іуэхушхуэ гуэр ялэжь хуэдэу затхьэщІырт, я вакъэ 
гъурхэми псы нагъэсырт. Хъуэпсэгъуэ нур, 77.

ХЭГЪЭЛЪЭТЫН (хегъэлъэт) лъэI. (1). 
зэхь. Гур нэхъ псынщІэу къеуэн гузэвэгъуэм е 
нэгъуэщІ зыгуэрым къыхэкІыу. МафІэсым ису 
унэр лъалъэрт, Сабий гузасэу ныбгъэдэту, Шынауэ 
а зеиншэр зи мыпсалъэт, Гъын куэдым и гур 
хигъэлъэту. Сабий. «Шум и гъуэгу», 19. 

ХЭГЪЭПЛЪЭН (хегъаплъэ) лъэI. (2). 
Зыгъэгузавэ Іуэхугъуэ гуэрым иринэщхъейуэ 
егупсысын. Хъыбарыр щІагъуэтэкъым, дауи жыІэ, 
абы псори хигъэплъащ. Хъуэпсэгъуэ нур, 281. 
Сыт мыбы хуэдизу ухэзыгъаплъэр, жиІэу Думэсарэ 
щІэупщІэртэкъым, сыту жыпІэмэ Астемыр 
куэдрэ зэрыхуэмыхьынур ищІэрт, зэ мыхъуми, 
зэ къызиІуэтэлІэнущ и гум кърихур, жиІэу. Мазэ 
ныкъуэ щхъуантІэ, 640.

ХЭГЪЭПЩКІУЭН (хегъапщкІуэ) лъэІ. (2). 
Зыгуэр къызыхэмыщын гуэрым щыгъэпщкІун. 
Пшапэр зэхэуэмэ, мотоциклыр гуэдзым 
хэзгъэпщкІуэнщи, къуажэм сыкІуэнщ, жиІэу 
Локотош и гум къэкІащ. Нал къута, 242. 
ХэгъэпщкІуауэ хэлъщ уи усэм НэщхъыфІагъэр, 
жаІэ защІэ. Усэм хэлъ мафІэ. «Дамыгъэ», 118.

ХЭГЪЭПЩЫН (хегъэпщ) лъэI. (1). Жэщым 
гъэхъун, гъэхъуэкІуэн (шы, вы). Хэт и лъэкІри 
зэфІэкІауэ, Гъэ зыбжани мис дэкІауэ, ЛІыгъэ 
щІэным игу хуэныкъуэу, Ини хъуауэ Елбэздыкъуэ, 
Губгъуэм и шыр щыхигъэпщу, Мис егъакІуэ гъатхэ 
жэщыр, ЩІалэр куэду мэгупсысэр, Зэплъым и нэр 
нытоплъызэ. «Елбэздыкъуэ», 7.

ХЭГЪЭРЕЙ (7). ПцІыху, пыщІэныгъэ 
зыхуиІэ. Езы хэгъэрейхэр къыдэІэпыкъуурэ 
Мэмэт-щІакъуэр ерагъыу бидаркэм дралъэфеящ. 
Лъапсэ, 47. [Алыджыкъуэ жиІэу:] Сыт щхьэкІи 
къыспэплъэн – си благъэ, си цІыхугъэ дэнэ къэна, 
си хэгъэрей яхэтакъым, ди хэкумкІэ я машинэр 
къакІуэу къыщысщІэм, семыупщІу икІи семыусэу 
зыкъиздзэри сакъыдежьат, ахъшэ тІэкІу сиІар 
шоферым естри. МелыІыч, 438. Гупыр пщІантІэм 
дыщытІысым, Расул жьантІэр къылъысынт, 
Хэгъэрейуэ къалъытати ЯщІыхакъым ар бысым. 
Цадэ къуажэ. «Вагъуэ махуэ», 335.

ХЭГЪЭТЫН I (хегъэт) лъэI. (4). Зыгуэр 
зыщІыпІэ хэт щІын. ЛІыгъур нысашэм хигъэтыну 
щІалэхэми къагупсысащ убых шу гъусэу нысащІэм 
къыдэкІуэр дэкум хуэдэу къагъэпцІэнуи, я щыгъын 
хьэбыршыбыру куэд лъандэрэ хыфІадзэжар 
къыдалъэфыжу зыщатІэгъэну. Лъапсэ, 115. 
Джэдищ яІам щыщу тІущ къэнэжари, а тІур я 
гъунэгъуу зи джэд адакъэ хэтым я деж Барэсбий 
ихьурэ махуэ псом хигъэтщ, арыншэу джэдыкІэкІэ 
уащыгугъ хъунукъым. Нэгъуху, 33. А си Марфэр- 
тІэ гъынанэу, ЛъаІуэу цІыхухэм хэзгъэтын? 
«Бдзэжьеящэм ипхъу», 147. 2. (1). Организацэ 

гуэрым щыщ щIын, хэгъэлэжьыхьын. [Хьэрун 
жиІэу:] Сэ схуэдэр партым хэмытым хэт 
хэбгъэтынур – ЦІыкІущэ хуэдэра, Іэщ къищэхурэ 
лы ищэжу?.. Нэгъуху, 20. 

ХЭГЪЭТЫН II: ◊ бэлыхь хэгъэтын (5). Еплъ 
бэлыхь I. 

ХЭГЪЭТІЭСЭН (хегъэтІасэ) лъэІ. (1). И чэзум 
зыхуей ирамыхьэлІэу нэхъ куу, нэхъ Іей хъун 
(узыр). [Чачэ Іузизэ жриІэу:] – ХэбгъэтІэсащ, 
тІасэ, узыр. Хъуэпсэгъуэ нур, 71.

ХЭГЪЭТІЫСХЬЭН (хегъэтIысхьэ) лъэІ. (1). 
Зыщеджэ гуп, класс гуэрым хэтхэн. Жыраслъэн и 
унэм хъыджэбз цІыкІу интернат къыщызэІутхыу, 
езы гуащэри пщафІэ хуэдэу яхэдгъэтІысхьэмэ, 
хъуну къыдолъытэ. Мазэ ныкъуэ щхъуантІэ, 647.

ХЭГЪЭУЭН (хегъахуэ) лъэІ. (1). Шхыныгъуэ 
(пІастэ, щІакхъуэ, лы) шыпсым хэгъэуэн. Лы 
Іыхьэр ІэкІэ къащтэрти гуахъуэм фІаІурт, 
итІанэ, мэкъу Іэмбатэ гуахъуэкІэ къаІэта хуэдэ, 
яІыгъыу гуахъуэм фІэлъыр зэрыфІэлъу яшхырт, 
зэзэмызэ лыр шыпсым хагъауэурэ къыхахыжмэ, 
шыпсыр я Іэщхьэм къытелъадэу. Мазэ ныкъуэ 
щхъуантІэ, 588.

ХЭГЪЭУВЭН (хегъэувэ) лъэІ. (7). 1. (3). 
Хэту гъэувын. Удз гъэгъа къудейр къащтэ: 
зыхэт щІым зэрыхэту езым хуэдэ зэрымыт 
щІыналъэм пхьырэ щыхэбгъэувэмэ, зиужьу жылэ 
къыпыкІэнукъым, дахэу къэгъагъэми, и тхьэмпэр 
пылъэлъыжынурэ кІуэдыжынущ. Лэчымэ, 393. 
И ІитІ шияуэ хъарбыз хадэм Пыпхэ хагъэувауэ 
сэ слъэгъуащ. Пыпхэ. «Дамыгъэ», 107. Пэжу, 
япэм щІопщакІуэм шейтІани, жини, алмэстыи 
– Іэджэ пыщІауэ щытащ, иджы а къомыр 
пыгъэлъэлъыжауэ щІопщакІуэр цІыхум нэхъ сэбэп 
зэрыхуэхъунум хуэдэу гъэкъэбзэжамэ, дохутырым 
я арсеналым хэбгъэувэмэ, ягъэ кІынукъым, псом 
хуэмыдэу операцэ ящІа сымаджэм ущеІэзэм 
деж къэбгъэсэбэпу. Лъапсэ, 29. 2. (1). Хьэпшып 
гуэрхэр зэгъусэ щІын. [Къэрэлъашэ] Жэмыр 
щыфІигъэжкІэ зыхуей Іэпслъэпсхэри, Іэнлъэ, тас 
сытхэри къихьурэ зэхигъэувэу, плъэмэ, куэбжэм 
шуищ къыІухьауэ елъагъу. Нэгъуху, 50. 3. (2). 
Іуэхум зыгуэр хэлъхьэн, хэпсэлъыхьын Езыми 
зэзэмызэ и псалъэ хегъэувэ, Степан Ильич и 
гуапэ мэхъу Елдар зэрыгурыхуэр. Хъуэпсэгъуэ 
нур, 222. Псэ гъуркІэ зэджэ Таша и фэр пыкІауэ 
щытти ерагъпсэрагъкІэ хузэфІэкІащ и зы 
псалъэ хигъэувэну: Къазджэрийкъым, абы и адэр 
заведующу къэкІуами, си Іуэхущ абы щхьэкІэ 
нэщІын щызгъэтмэ, - жиІэри. Мазэ ныкъуэ 
щхъуантІэ, 548.

ХЭГЪЭХУЭН (хегъахуэ) лъэI. (1). Зыгуэрхэм 
къахэгъэхутэн, ящІыгъу щIын. Бын цІэрыІуэм 
сахэгъахуэ, Уи фІыгъуэшхуэм сыхыумын. ЩхьитІ 
зыфІэту Іуащхьэмахуэ. «Мывэ хуабэ»,146.

ХЭГЪЭХЬЭН (хегъэхьэ) лъэI. (17). 1. (14). 
Зыгуэрым хэт щIын. Ар щимыдэм, Жансэхъу, 
къыхуигъэфэщащ крушкІэшхуэ: «Нобэ 
щыщІэдзауэ узыхыдогъыхьэ, ди стІолым къэтІыси 
крушкІэшхуэкІэ шей ефэ»,- жиІэри. Мазэ ныкъуэ 
щхъуантІэ, 547. – Илъэсищэ щрикъу махуэм 

ПщІэшхуэ хуэтщІу ди Рау лІыжьыр Пионермэ ар 
тфІэзахуэу Хыдогъыхьэ. «Тисей», 482. ПэрыІэмбэ 
имыІэу гу щылъатэм, Валерэу плъагъури, приемнэ 
комиссэм езым имыдэурэ хагъэхьэ, абы хэтыну 
пІэцІеиж Іэджэ къагъанэри. КІапсэ кІапэ, 17. 2. 
(2). Зыгуэрым хэгъэбэкъуэн. Емылыджыр нэхъ 
хуэм щыхъум, псым хигъэхьэну елъэдэкъэуащ. 
Хъуэпсэгъуэ нур, 164. [Бжьом къазым жриІэу] – 
Хэт псы щІыІэм хэбгъэхьэнур? Кхъухь пхэнж, 505. 
3. (1). Хэбжэн. Е пабжьэ – лъабжьэу гектар щитху 
бвауэ гъавэ тыбосэ, планым бвар хомыгъэхьэу. 
Лъапсэ, 49.

ХЭГЪЭХЪУЭН (хегъахъуэ) лъэI. (15).  
Мылъкур, щІэныгъэр хэхъыбэ щIын. Мэтхъэныр 
щІэныгъэлІщ, и щІэныгъэм хигъахъуэ зэпыт 
дэнэ къэна, Іэджэм къацІыхур, чэнджэщэгъуи 
къащІ икІи пщІэ къыхуащІ. Мазэ ныкъуэ 
щхъуантІэ, 528. Колхоз Іэщым бжыгъэ иІэщи, 
хэбгъэщІэри хэбгъэхъуари къамыщІэу хъуркъым, 
къомыщІэнумэ, Іэмал – хьилагъ зехьэн хуейщ. 
Лъапсэ, 95. Тхьэм уи акъыл хигъахъуэ, - жиІэри 
Бекъани еувэлІащ, - быдэ и анэ гъыркъым. 
Щынэхужьыкъуэ, 15. 

◊ Гур хэгъэхъуэн (14). Еплъ гу I. 
ХЭГЪЭЩІЭН (хегъащIэ) лъэI. (9). КъарукІэ, 

ІэщэкІэ текІуэн. [Хьэбибэ жиІэу:] Фи адэхэм 
бийр ирахужьэрэ хагъащІэу щытащ. Нал къута, 
225. Дыхьэзыркъэ дызэуэну, Бийм ди лІыгъэр 
едгъэщІэнщ, А фашистхэу дищІ къихьахэр Іэщэ 
жанкІэ хэдгъэщІэнщ. Дэ ди шухэр. «Шум и гъуэгу», 
41. Бийр хэдгъащІэурэ и къарур едгъэухынщ, 
и дыгъужьыгъуэ къызэрыкІам итхуэжынщи 
идукІыхьынщ. Щынэхужьыкъуэ, 48.

ХЭГЪЭЩІЫН (хегъэщI) лъэI. (22). Нэхъ мащIэ 
щIын. Фызищ иригъэкІыжами яхуэшэ мылъкур 
яшэурэ, абыхэми зыкъом хамыгъэщІу къэнакъым, 
ахэр уэркът зипхъури. Хъуэпсэгъуэ нур, 90. 

◊ Гур хэгъэщIын (18). Еплъ гу I. 
ХЭГЪЭІЭБЭН (хегъэIэбэ лъэI. (1). Іэр 

хегъэгъэлъэдэн. [Ахъсар Алыджыкъуэ жриІэу:] 
УзмыгъэхьэщІэфми, къэпхьа тІэкІум дыхэгъэІэбэ. 
МелыІыч, 447.

ХЭГЪУЭГУ (6). НэгъуэщІ щІыналъэ. 
Жыраслъэн и гуащэр хэгъуэгу къикІащ, 
дымыцІыхуми, фэ жагъуэ етплъынкъым. 
Хъуэпсэгъуэ нур, 306. Хэгъуэгу нэхъ дахэ 
ухуэзами, Укъыщалъхуари уигу пымыкІ.  Уи 
щІыналъэ. «Дамыгъэ», 98 . Хэгъуэгу лІы хахуэр 
къыщыхутэм, И гъащІэ иныр иухащ. ЛІыхъужь 
хъыбар. «Мывэ хуабэ», 180.

ХЭГЪУЭЗЭН (хогъуазэ) лъэмыІ. (1). Іуэху 
гуэрым щыгъуазэ хъун, хэщІыкІын, хэзэгъэн. 
Тембот гъукІэу зыщигъасэм, Бот къыщытхъуу 
Іуэхум хэгъуэзат, иджы ари къехъулІакъым, Бот 
т

ХЭГЪУЭЛЪХЬЭН (хогъуалъхьэ) лъэмыІ. 
(1). Щылъу зыгуэрым зыхэгъэзэгъэн. 
УапэщІэхуэмэ, уисыкІауэ арати, ди махъшэр 
дгъэтІысри брезент тетпхъуащ, дэри пшахъуэр 
къиттхъуурэ дыхэгъуэлъхьащ, ди нэкІум фІэкІа 
къыхэмыщу. ХьэщІэ лъапІэ, 401.

ХЭГЪУЭЩЭН (хогъуащэ) лъэмыІ. (10). Зыгуэрхэм 
къахэлъэгъукІыгъуей, къахэцІыхукІыгъуей хъун. 
[Семен Мэмэт-щІакъуэм жриІэу] Унэгъуей напІэу 
лъэпкъышхуэм уахэгъуэщэн уэ? Лъапсэ, 50. Уэшхыр 
къошхри, лъы лъэужьыр, А зы махуэм хогъуэщэжыр, 
Къуэш курытми къегъэзэжыр. «Елбэздыкъуэ», 7. 
Уи къалэ зыми хэгъуэщэнкъым, Къуажэ жыпІэнщи, 
апхуэдэпсщ. Мывэ щІыпІэу дапщэ щыІэ. 
«Вагъуэ махуэ», 354.

ХЭДЭН I (ходэ) лъэмыІ. (20). НэхъыфІ-
нэхъыкІэкІэ узэхуеплъу зыгуэрхэм яхэплъыхьын. 
– Хэди къыхэх, Бейбарс, – пащтыхьыр арэзы 
щыхъум, Бейбарс фІыщІэшхуэ хуищІ хуэдэу, 
пащтыхьым бгъэдыхьэри и Іэм ба хуищІащ, 
мамлюкхэр ежэри пащтыхьыр и тахътэм 
зэрытесу, и щхьэр пагъэлъэтащ, абы и хъумакIуэ 
бэлэрыгъахэри яІэщІэкІакъым. Лъапсэ, 107. 
Жэмыш хъыджэбзхэм къеплъамэ, Къаходэ жыпІэу, 
зашыІэ. Къущхьэхъу щыІэ жэмышхэр. «Мывэ 
хуабэ», 36. Мэзышхуэм щІэту жыгхэм хуэдэщ, 
И ныкъуэр носыр уафэ лъащІэм, И ныкъуэр 
цІыхухэщ – уэ яхэдэ, Жыг къуаншэбынши 
хыболъагъуэ. МахуитІ зэхуэдэу къыумыгъащІэ. 
«Вагъуэ махуэ», 351.

ХЭДЭН II (хедэ) лъэмыІ. (3). Бдыуэрэ зыгуэрым 
хегъэубыдэн. Хъыдан тІэкІу къигъуэтауэ Лу 
бэлшэвыч пыІэм хэда щэкІ плъыжьым ещхьу 
езым и пыІэми, ныбжьэгъуу иІэм я пыІэми хидэну 
хъыдан плъыжьхэр ичатхъэурэ зэригъэзахуэрт. 
Хъуэпсэгъуэ нур, 305. ЛІэщІыгъуэ къакІуэм 
и лІыфІхэм, Я джанэм данэ хэздэнут. Сэ 
къуалэбзухэм. «Дамыгъэ», 210.

ХЭДИИХЬЫН (ходиихь) лъэмыІ. (1). 
Зыгуэрым хэтурэ, хэлъурэ диин. Хъыджэбзыр 
псым хэдиихьащ, и Іэпкълъэпкъыр къыдэмыбзыжу. 
Щынэхужьыкъуэ, 54.

ХЭДЫКІЫН (хедыкІ) лъэІ. (9). 1. (8). ЩэкІхэкІ 
гуэрым и щІыІум къытридзэу Іуданэрэ мастэкІэ 
тхыпхъхэщІыпхъэ хэщІыхьын. Жыжьэ нэмысу 
Елдар аргуэру къэпсэлъащ: - Саримэ хидыкІа 
сщыгъщ. Хъуэпсэгъуэ нур, 277. МыІэпщІэлъапщІэ 
хъыджэбзхэм яхэткъым жыІэ, дэтхэнэри 
къащтэ – уанэгу щхьэнтэ хидыкІыфынущ, 
«тхьэІухуд» жиІати, тхьэІухуд фІэкІа къэсшакъым 
Тырку ныбэфми зыхигъэзагъэркъым: - Сэ шы 
сышэсыфыркъым, гум ситІысхьэфащэрэт. Лъапсэ, 
37. Думэсарэ ар и бостей щІагъым щІилъхьэным и 
пІэкІэ, и бостей щІыІум трилъхьащ, кІуршокумкІэ 
къэщІыхьауэ, хэдыкІа гуэри иІэу илъэгъуати. Мазэ 
ныкъуэ щхъуантІэ, 572. 2. (1). зэхь. ЩэкІ е щэкІкІэ 
хэдыкІам егъэщхьын. Уи губгъуэ куэщІыр Пшэплъу 
хадыкІыр, Тэрч къызэрокІри Псыдзэ зэхешэ. Адыгэ 
Хэку. «Дамыгъэ», 224.

ХЭДЖЭГУХЬЫН (ходжэгухь) лъэмыІ. (1). 
Зыгуэрым хэту, хэсу джэгун. ДэнэкІэ уплъэми 
удзыпцІэу, уафэр къабзэу, къалэм дэт унэхэми 
хужьыбзэу сэху текІауэ, паркым ит парашют 
къелъапІэ лъагэри жыгым къахэпІиикІыу псори 
д

ХЭДЖЭЛЭН (ходжалэ) лъэмыІ. (2). Джалэу 
зыгуэрым хэхуэн. Баш дакъэм фэ кІапэ тІэкІу 

ищІауэ, а кІапсэр хьэжым и Іэпщэм илъыжт, 
и шыр илъри, хьэжыр псы ятІэм хэджэлауэ 
илъэфыжырт. Хъуэпсэгъуэ нур, 65. Гуэдз пхыр 
щІыкІэу лІыжь тхьэмыщкІэр, ЩІыпцІэр занщІэу 
хэджэлащ. «Бдзэжьеящэм ипхъу», 149.

ХЭДЖЭРЭЗЭН (ходжэразэ) лъэмыІ. (1). 
Джэрэзурэ зыгуэрым хэхуэн. Мэунэхъур 
зэрыкъуажэу, Ящхьэщыту хъуаскІэр уэсу, Жьыбгъэ 
мащІэм ходжэразэ. «Тисей», 485.

ХЭДЖЭРЭЗЫХЬЫН (ходжэрэзыхь) лъэмыІ. 
(1). Зыгурым джэрэзу хэтын. Пшэм гъуабжафи 
хэтщ, ходжэрэзыхь, уафэм уигъэшынэу 
зыщІеуфІыцІэ. Щынэхужьыкъуэ, 52.

ХЭДЗЭН I (хедзэ) лъэІ. (23). 1. (22). Зыгуэр 
бутІыпщу, бдзыуэ е уеІунщІу зыщІыпІэ хэгъэхуэн. 
МафІэ ящІауэ унэм къыщІах архивыр ягъэсырт, 
папкэхэр зэрыпапкэу хадзэурэ. Нал къута, 216. 
Нур закъуэ кІыфІыгъэм хэдывгъадзи, Нэху 
защІэ пщІыфынущ дунейр. Нэхущ. «Дамыгъэ», 
225. Сосрыкъуэ зыгуэр дэзыщІэ щыІэти, бомбэ 
яхидэамэ, хэхъыфІу къэзылъытэ яхэтт. Мазэ 
ныкъуэ щхъуантІэ, 616. 2. (1). Зыгуэр (сабий) 
и закъуэу зыщІыпІэ гъэкІуэн. [Чачэ жиІэу:] А 
Думэсарэ, ана, дауэ мыгъуэ уи гум пыкІыу уи сабийр 
Арсейм яхэбдза? Мазэ ныкъуэ щхъуантІэ, 565.

◊ Бэлыхь хэдзэн (4). Еплъ бэлыхь I. Гупсысэм 
хэдзэн (1). Еплъ гупсысэ.

ХЭДЗЭЖЫН (хедзэж) лъэІ. (1). КъызыхэкІам 
хэлъхьэжын. Бдзэжьеящэ къудей гъакІуэ, псым и 
бгъуагъыр и кІыхьагъыу хъы халъхьэнщи, хэсри 
хэтри къаубыдынщ, иужькІэ зыхуэмей нэхъ 
цІыкІухэр хадзэжри, я шхынри тевавэу Іэнэм 
телъу къетІысэкяынщи, абдежщ Нартыху 
Къазбэч жыхуаІэр къыщыпщІэнур, абы бгъэдэсыну 
зыхуэфащэм фІэкІаи зылІ щыплъагъунукъым. 
Лъапсэ, 73.

ХЭДЗЫН (хедз) лъэІ. (4). Зыгуэр зыхэта гуэрым 
щымыщыжу хэгъэкІын, лей щIын. Къазджэрий 
жиІэным нимыгъэсу, хьэщІэр псалъэрт: - Иджы 
сэри сыхадзыну жаІэ. Мазэ ныкъуэ щхъуантІэ, 
622. [Семен Мэмэт-щІакъуэм жриІэу] Хэбдзыну 
зы псалъэ жысІакъым, пэжщ жысІа илъэпкъыр. 
Лъапсэ, 50.

ХЭЖАНЫКІЫН (хожэныкІ) лъэмыІ. (1). 
ЖыджэрагъкІэ, жанагъкІэ къахэбелджылыкІын, 
япэ ищын. Нэхъ къахэжаныкІахэр зэуэ 
зэщІакъуэ иужь, адрейхэр зырыз-тІурытІурэ 
къыхащыпыкІырт. Щынэхужьыкъуэ, 22.

ХЭЖЭПХЪЫКІЫН (хожэпхъыкІ) лъэмыІ. 
(1). И ныбжьхэм нэхърэ нэхъ щІэх балигъ хъун. 
Мыр си бынщ, мыр хамэщ, жысІэу зэхэгъэж 
сщІакъым, си щІалэхэм уакъыхэжэпхъыкІащ, зы 
зэман нэщхъеягъуэ тлъэгъуари тІуэтэжащ. Мазэ 
ныкъуэ щхъуантІэ, 585.

ХЭЖЕЕН (хожае) лъэмыІ. (7). ПІалъэ гуэрым 
фІэкІыу жеин; куэдрэ жеин. Лу зэрыхэжеяр и 
жагъуэ хъуами, жэмыр щилъагъум, къэгуфІэжащ, 
насыпышхуэу къилъытауэ. Хъуэпсэгъуэ нур, 317. 
Абдежым щыщІэдзауэ ЛІыгъур лэгъунэм щІэлъщ, 
«сыхэмыжеящэрэт» жиІэу пщэдджыжь нэхущым 
къэтэджрэ щауэу здэкІуэжа и ныбжьэгъум и гъусэу 

дэкІыжу. Лъапсэ, 119. Гуауэ папщІи ар зэгъакъым, 
Зэи пщэдджыжьым хэжеякъым. «Тисей», 500.

ХЭЗ: ◊ хэз хъун (2). 1. (1). Хъыбар гуэр псоми 
къащІэн. Иналрэ Къазджэрийрэ къызэрыкІуари 
къуажэ псом хэз хъуат, уеблэмэ а тІум я гъусэу 
Астемыр и къуэ Лу къызэрыкяуэжари зэхахат. 
Мазэ ныкъуэ щхъуантIэ, 538. 2. (1). Хьэуам мэ 
гуэр куэду хэтын. Хьэуам хэз хъуами сырымэр, Ар 
зи къэмыскІэу къоплъых, Бгы мамырыгъэр ехъумэ, 
И пьедесталым къемых. Пушкиныр 1941 гъэм и 
ноябрым. «Шум и гъуэгу», 35.

ХЭЗЭГЪЭН (хозагъэ) лъэмыІ. (29). 1. (6). 
Зыхэтхэм ягурыІуэу, ядэхъуу яхэт хъун. Нобэ 
цІыхум уахозагъэ. Нал къута, 254. [Хьэбибэ Чокэ 
щхьэкІэ жиІэу:] Обкомым яшати – хэзэгъакъым, 
нацдивизэр къеджати – военнэ щыгъын хуэхъун 
ягъуэтакъым. Щынэхужьыкъуэ, 32. Ауэрэ дзэм 
яхэзэгъа нэужь, Къэрэмырзэр штабым ираджэри 
я мурадым щыгъуазэ къащІ, щызэуэну щІыналъэм 
и картэшхуэр унэ лъэгум ираубгъуауэ, дзэпщхэр 
къеувэкІауэ зэхэтщи, кърагъэлъагъур хэт дэнэ деж 
зыщричу бийм иубыда къалэм теуэнуми. Лыгъэ, 
409-410. 2. (20). Зыгуэрым гурыІуэн, узыхуейм 
къытегъэхуэн. ЛІыжьхэм уащыхэмызагъэ къохъу: 
дэнэ дэ тхылъ щытхузэгъащІэр, набгъэ дыхъуащ, 
жаІэу. Мазэ ныкъуэ щхъуантІэ, 655. Ар хэІущІыІу 
мыхъуу къэнакъым, псоми къагурыІуащ Валерэ 
ІулъхьэкІэ узэрыхэмызэгъэнур. КІапсэ кІапэ, 17. 
Фи щІыналъэр нэмыцэм яубыдауэ къыщІэкІынщи, 
фи хакІуэри яІэщІыхьэнщ, жаІа щхьэкІэ, дадэм 
ухэзэгъэну Іэмал иІэкъым. Нал къута, 273. 3. (2). 
Зыгуэрым хищІыкІыу, хуэІэкІуэлъакІуэу щытын. 
Псэущхьэхэри абы хуэдэ къабзэщ: репрессие къом 
екІуэкІам цІыхум нэхъ лажьэрейр, нэхъ акъылыфІэр 
хэкІуэдыкІым, нэхъ пІащэр яукІ, ягъэкІуэдурэ 
нэхъ щыкъуейр – лэпкъкІэ узыщыгугъ мыхъунур 
нэхъыбэ хъури, я генетическэ щылъхур езым ещхь 
хъужащ, нэхъ щыкъуейуэ къызыхэнар, лэжьэнми 
хэзагъэркъым, мылажьэми яшхын яІэкъым, зым 
зыгуэр къыІэщІыхьамэ, ІэщІоуэри къыІэщІауду 
псэуну я гугъэ щхьэкІэ, къайхъулІэркъым. 
Лъапсэ, 66. Хьэлэ гуэрхэри сщІыри пхъэр ерагъыу 
зэгуэзгъэзым, хьэлэ дэзукІэмэ, пхъэр плІыуэ, тхууэ 
зэгуэзудри нэхъ сыхэзагъэ хъуащ. МелыІыч, 440. 

ХЭЗЭРЫХЬЫН (хозэрыхь) лъэмыІ. (1). 
Зыгуэрхэм къахыумылъагъукІыж, яхэгъуэща 
хъун. Бэтокъуи а къомым яхэзэрыхьа зэрыхъуар 
хэт ищІэрэ – яхэтщ и къру лъакъуитІыр щІэуэу. 
Хъуэпсэгъуэ нур, 319.

ХЭЗУ (4). нареч. Зыгуэрым хэхуэм хуэдиз гуэр 
щыщыІэу, хэту, хэсу, хэкІутауэ. Щхьэлмыаэкъуэпси 
къиуати, батэкъутэр игъэшырт, псыр къуэм 
дэмыхуэжу къехырт, псыхьэлъахуэр хэзу къихьу. 
Хъуэпсэгъуэ нур, 50. ЖэщкІэ жыгым Іэр къашиймэ, 
Вагъуэр хэзу псыр щІагъалъэ. Бахъсэныпсым хуэдэ 
щыІэ. «Батырыбжьэ», 42. Абдеж уэрамым сыдыхьауэ, 
Си ныбжьэгъу дыдэ си псэу слъагъуу, Берлину жыжьэм 
къикІыжауэ И джанэм хэзу орден вагъуэ, Сэлам 
есхыну сежэлІауэ Іэгъуапэ нэщІыр къысІэрыхьэщ, И 
ІитІ пымытми ар гуфІауэ Си ІитІ сшияри си гум 
щІыхьат. Ныбжьэгъу. «Партыр ди пашэу», 91 – 92. 

ХЭЗЫН (хэзщ) лъэмыІ. (2). Куэд хъууэ 

зыгуэрым хэлъын, хэтын, хэсын. ЩІылъэм и нэм 
ущІэплъамэ, Къурши, пшахъуи, уафи хэзщ. Мо 
гуэл къащхъуэр и нэ щхъуантІэу. «Батырыбжьэ», 
54. МэкъупІэ удзыр кІыру кІами, Мывэшхуэ хэзу 
зэхэсхащ. Мэкъуауэ. «Дамыгъэ», 233.

ХЭКУ (286). 1. (29). Лъэпкъ, къэралыгъуэ 
гуэрым ей, егъэщІылІа щІыналъэ. ЦІыху 
тхьэмыщкІагъэ, пщылІыпІэ, Пщым я удыну 
пшэчахэр, Аракъэ уэркъхэр нэхъапэм «Къэбэрдей 
хэкукІэ» зэджахэр. ЗэкъуэшитІ. «Бгы лъапэхэм 
деж», 99. Зы уІэгъэ уэ къыптехуэм, Си адыгэ хэку, 
УІэгъищэу зыхызощІэ, Си адыгэ хэку. Зеич лантІэ. 
«Батырыбжьэ», 32. Думэсарэ джэд лыбжьэкІэ 
зэрыІэкІуэлъакІуэр Къэбэрдей хэкум ящІэрт, 
хьэщІэми хуэмыпщэфІэну Іэмал иІэтэкъым. 
Мазэ ныкъуэ щхъуантІэ, 567. 2. (257). Ущалъхуа 
лъахэ. Абы хуэдэу щыт пэтми, Степан Ильич гу 
лъимытэу къэнакъым Мэтхъэныр Мэзкуу дэкІыжу 
я хэкум кІуэжмэ нэхъ и гуапэу зэрыщытым. 
Мазэ ныкъуэ щхъуантІэ, 528. Минрэ щибгъурэ 
тІощІ гъэм хэкур гъатхэ угъурлы техьат, 
ящымыгъупщэжын хуэдэу. Хъуэпсэгъуэ нур, 
302. Гъуэгу ткІум щытщІ мафІэм пхисыкІауэ И 
лъапщэм куэдрэ шэ техуащ, Ди хэку ар слъыгъыу 
сыкъикІауэ Берлин нэсыхукІэ сыкъэкІуащ. Сэлэт 
шырыкъу. «Шум и гъуэгу», 11.

◊ Хэкум епцIыжын (1). Лъахэр мыгъэпэжын. 
Зи хэку епцIыжар бутIыпщыжыну Iэмал 
зимыIэщ, уеуэу щхьэпребгъэдзыну уи боршщ, 
ауэ дауэ абы и Iэмалыр? Нал къута, 247. Хэкум 
из хъун (1). Псоми зэхахын, ящІэн. Уэрэдыр 
апхуэдизкІэ дахэт, зэхэзыхым я гум щІыхьэрти, 
жылэм дэз хъуащ, ауэрэ жылэм дэкІри нэгъуэщІ 
къуажэми нэсри хэкум из хъуащ. Хъуэпсэгъуэ 
нур, 160. Хэкум и напэ темыхын (1). Гурэ псэкІэ 
хэкум хуэлэжьэн, фІыуэ хущытын. Уей, маржэ, 
хэкум и напэ тевмых, - жиІэрт Къылышбий 
и къуэм, - къэралым, пащтыхьым къулыкъу 
хуэфщІэну фыдогъакІуэри, фи хъыбарыфІ къэсмэ, 
дыщыгуфІыкІынщ. Хъуэпсэгъуэ нур, 126. 

ХЭКУЖЬ I (2). Еплъ хэку 2. Къегъазэ щІалэм 
и хэкужькІэ, КъызыхэкІахэм къахохьэж. 
Къазджэрий. «Мывэ хуабэ», 11. [Абу-Деруиш 
жиІэу:] Мы щІыналъэм тыркур имыкІыжатэмэ, 
хэкужь тІэкІури къытлъысрэт? Кхъэлэгъунэ, 375.

ХЭКУЖЬ II (8). ЩІыналъэ, щІыпІэ ябгынэжа. - 
ЖэмыхьэтитІ хъурти, зы псэууэ къэнакъым, - 
жиІэрт дадэм, езым илъэгъуа хуэдэ, къуажэр хэкужь 
хъужащ. Хъуэпсэгъуэ нур, 60. Зи гъужыгъуэ хъуа 
хэкужьу ФІыгъуэу щыІэм ар нэхъапэм Къабгынати 
иІэ гуащІэр ЯщІэт псоми зэрымащІэр. Лъэпкъхэм 
я тыгъэ. «Партыр ди пашэу», 47. Иджы а псы 
щхьэлыр хьэжэжыртэкъым, хэкужь ябгынэжам 
хуэдэт. Хъуэпсэгъуэ нур, 301. 

ХЭКУХЬЫН (хекухь) лъэІ. (5). Зыгуэр 
зыгуэрым хэкуэурэ хэгъэджэрэзыхьын. Ирауд 
зигъэнщІыркъым, жыхуаІэр арати, уэсым 
хакухьыр къыщылъэтыжырти ар къытезыдзам 
зридзырт. Хъуэпсэгъуэ нур, 153. Ди псэм нэхъ 
къищтэр дымыщІэжу, Дигу иримыхьыр хыдокухь. 

Ди хэку аргуэру къызогъазэ. «Щхьэлыкъуэ», 379. 
Ар жызыІар Бекъану щытатэмэ, а лІы гъэшха 
къомыр къэгубжьри дадэр щІым хакухьынкІи 
хъунт, арщхьэкІэ – хъыджэбзым жиІар я щхьэм 
ирагъэжэнт, зэрыгъэдыхьэшхри зэфІэкІащ. Нал 
къута, 269. 

ХЭКІЭЖЫН (хекІэж) лъэІ. (1). Къызыхахам 
щыщ щІыжын. Нэхъ ерыщым лы хэлъу лэпс, жи 
лыр ешхри, лэпсыр къегъэувыж, упщІыІуащи 
тІэкІу къыхэгъахъуэт, е мыр хэкІэжи 
щІэрыщІэу къысхуигъахъуэ, жиІэу къыпеубыд. 
Хъуэпсэгъуэ нур, 205.

ХЭКІЭН I (хокІэ) лъэмыІ. (3). Хаса къэкІыгъэ 
гуэрым и лъабжьэр щІым хэзагъэу зи лъабжьэм 
хуэлажьэ хъун. Зы жыгыр жылэм къыпкъырыкІми, 
ЩІым хокІэр куууи, пхуимычыж. ГъащІэр ІэфІщ. 
«Дамыгъэ», 97. И жылэр хъунут хъарзынэу, 
Къищэщмэ, куууэ хэкІэнт. Гъуэгу гъунэ удзыр 
мэгъагъэ. «Батырыбжьэ», 43. Уи щІыналъэм 
лъабжьэр хэкІэм Уэ жылапхъи ухъужынщ… УситІ, 
Щам щыстхауэ. «Батырыбжьэ», 75.

ХЭКІЭН II (хекІэ) лъэІ. (6). ТкІуаткІуэ 
гуэр нэгъуэщІ гуэрым хэгъэлъэдэн. Лэпс 
пэгун иІыгъыр шыуаным хикІэжри Апчарэ 
бжэр Іуихащ. Щынэхужьыкъуэ, 67. Абдежым 
хэщІапІэ ищІынти, гуэгушыр ягъавэу цырибон 
къытрагъэувэху унэр зэІищІэрт, шхум шэ 
хикІэрт, лы игъуэтмэ, яжьэм хилъхьэрт, джэдум 
и щхьэр пилъэрт вакъэнжейкІэ, чыржыныр 
цырибоным хипІытІэрти, хьэм иригъэшхыурэ 
чэф иригъэгъуэтым, ар фІэдыхьэшхэну кІий-
гуоуэ пщІантІэм дэтт [Залымджэрий]. 
Хъуэпсэгъуэ нур, 87.

ХЭКІЫЖЫН I (хокІыж) лъэмыІ. (5). 
Узыхыхьа гуэр къэбгынэн. ЦІыхур дахэкІэ 
зэбгрыкІыжыну фэ теткъым, Нартыхуи клубым 
щІыхьэу Іэхум тепсэлъыхьыну хуеиххакъым, 
къызэрыхуамыгъэгъунур ещІэ, имыщІэр сыт: 
яхэкІыжа зэрыхъунурщ. Лъапсэ, 74. ЗэІущІэ 
зэхэтым хэкІыжу зыри кІуэжыртэкъым, дауи 
кІуэжынт спектаклри къапэщыту, Инали 
къэсауэ. Мазэ ныкъуэ щхъуантІэ, 659. Зэуэн-
бэнэным ухэкІыжри Сэшхуэ Іэрыхуэр иплъхьэжащ. 
Кулиев Къайсын папщІэ. «Щхьэлыкъуэ», 403.

ХЭКІЫЖЫН II (хокІыж) лъэмыІ. (6). ИІа 
е зыщыгугъа гуэр ІэщІэкІын. Жэщым дежьэрэ 
нэхущым дынэсу, и чэзум унэмысмэ, ухэкІыжащ. 
Лъапсэ, 67. Къэрэмырзэ щІыр игуэшри, езым 
къаІих щымыІэу, дзэм ныкъуэдыкъуэ хэхъухьати, 
хэкІыжащ. Лыгъэ, 413. Уафэгъуагъуи, щыбли, 
уэшхи Пшэ Іэрамэр хэкІыжащ, Жьыбгъэ щІыІэм 
я бэракъыу Уафэ щхъуантІэм къинэжащ. Губгъуэ 
щхъуантІэм пыІэр къинэу… «Батырыбжьэ», 10.

ХЭКIЫН I (23). 1. (19). Узыхэта, узыхэса, 
узыхэлъа гуэр къэбгынэн. [Дэфэрэдж жиІэу:] 
Си сабийр си щІыбым ипхауэ псым зыхэздзэнурэ, 
ситхьэлэмэ, ситхьэлащ, сыхэкІыфмэ, сыхэкІащ. 
Лъапсэ, 41. – Пшэ гуэрэным мазэ пхыкІым 
Хуэдэу, банэм шыр хэмыкІыу Бий лъэужьым ар 
ирокІуэ, Шы тхъурымбэр гъуэгум тоткІуэ, Шум 
и гъуэгум сыт и пІалъэ, КъэмыувыІэу макІуэ-

малъэ. «Елбэздыкъуэ», 9. 2. (1). Зыхэс бынунэм 
пэщхьэхуэ зищІу унагъуэ щхьэхуэу тІысын. 
Зэкъуэшищрэ зэшыпхъуитІрэ мэхъу, щІалитІым 
зыр балигъ хъуащ, нэхъыщІэри балигъ хъуным 
нэблэгъащи, я щхьэр ягъэпсэужынщ, жиІэри и 
быным яхэкІауэ Іурарэ хуэкъулейуэ псэу Бэкъан 
щыдэкІуэжым, нэхъ цІыкІухэр зыкъомрэ гъащ, 
нэхъыжьхэри я анэм хузэгуэпащ, дыхыфІидзэри 
ежьэжащ, жаІэри. Къалэн, 427. 3. (3). Къалэн 
гуэрхэр щигъэзащІэу зыхэт гуэрым щымыщыж 
хъун. Советскэ властыр увагъащІэу лъэпкъ Іэджэ 
зы республикэу зэгухьати, мазэщ республикэр 
зэрызэхэтар, щІым щхьэкІэ зэныкъуэкъушхуэ 
къаІэтри зэмызэгъыу зэхэкІыжащ, хэкІыр 
хамыгъэкІыну и ужь ита пэтми, мышкъышымрэ 
осетинхэмрэ щІыр къемэщІэкІырти, адыгэм 
зыкъомрэ къедэуащ, арщхьэкІэ зэгурыІуакъым. 
Лъапсэ, 86. Щэулэхъу сышэсу сыщІэпхъуэн, жиІэу 
и гум къэкІат, арщхьэкІэ уахэкІрэ уежьэжмэ, 
сыткІэ нэхъыфІ, Къулыр гъуэтыгъуафІэу 
бгъуэтынукъыми, хэхыжащ. Нал къута, 309. 

◊ Псэр хэкІын (7). Еплъ псэ. 
ХЭКІЫН II: ◊ Іыхьэ хэкІын (1). Еплъ Iыхьэ. 
ХЭКІЫПІЭ (9). 1. (2). Іуэху гуэр зэфІэкІа 

хъуным и Іэмал. ЩІыхуэ зытелъым хуэмытыжмэ, 
ХэкІыпІэ куэдрэ ар мылъыхъуэу, Зи щІыхуэ телъым 
и деж кІуэрти Хуэув и хабзэт ар Іэщыхъуэу. Сэ 
фыкъысхуейуэ сывмыгъуэтмэ... «Дамыгъэ», 
206. Пэжу жыпІэмэ, лаборанткэхэм еубзэныр 
фІэфІыжтэкъым, и щхьэми трилъхьэжыртэкъым, 
нэхъ хэкІыпІэфІ къигъуэтауэ. Лъапсэ, 98. 2. (6). 
Зыгуэр (мылъку) къызыхах, къызыхэкІ гуэр. 
Іэщ къищэхурэ лы ищэу, фейдэ къригъэщІымкІэ 
унагъуэр игъэпсэууэ арат Исуф и хэкІыпІэр. 
Лэчымэ, 392. Фургоным изу абы лы къишэу 
къэсыжыху, къишэм и хьэлъагъым къыхэхъуауэ 
къэсыжырт, лыр стІолым трилъхьэрэ жэщым 
нэху къригъэкІамэ, лы щтар выжрэ псы зыщІифа 
нэужь хъарзынэу къыхэхъуэрти, тІуми я зэхуэдэ 
щэхуу хэкІыпІэ хъурт. Лъапсэ, 25. Ди щІыгу 
имыту зы гуащэ Дэ догъэлъапІэр ди гъащІэр, 
Насып хэкІыпІэм и лъагъуэм Къыщыдолъагъур ди 
вагъуэр. «ЩІалэгъуэ щІыналъэ», 427.

ХЭКІУЭДЭЖЫН (14). 1. (12). Нэм 
имылъагъуж хъун, бзэхын. Молэр пщыхьэщхьэ 
кІыфым хэкІуэдэжа нэужь, хьэжыр абы 
кІэлъыплъу зыкъомрэ щытри, я куэбжэр 
хуищІыжащ. Хъуэпсэгъуэ нур, 70. Зыгуэр 
къэджа хуэдэу Бекъан къыфІэщІа щхьэкІэ, дадэм 
къигъэзэнт, и шыр иригъэлъри шыбз гуартэм я 
лъэ макъым хэт сыт жиІами хэкІуэдэжащ. Нал 
къута, 270. ИпэкІэ уплъэмэ, лъагъуэр мэз чыцэ 
тІэкІум хэкІуэдэж щхьэкІэ, къакІуэр тыншу 
къэплъагъунт. Лъапсэ, 70. 2. (2). ЩымыIэж 
хъун. Абы зэтримыІыгъатэмэ, лъэпкъыр жьгъей 
хъу зэпытурэ хэшыпсыхьыпэу хэкІуэдэжынкІи 
хъурт. Лъапсэ, 65. ЩыхьэщІати нобэ дыдэ А 
жылэшхуэм, гузэсауэ МафІэм псори зэщІеубыдэ, 
И чэзууэ ар къэсауэ, Мэхъу а жылэр ещхь 
хэкужьым, ХэкІуэдэжу цІыху лъэужьыр. 
«Тисей», 486.

ХЭКІУЭДЭН (82). 1. (17). Зыгуэрым 
хыумылъагъукІыжу, хыумыгъуэтэжу хэзэрыхьын, 
щыкІуэдын. Уигу игъэлъ плъэгъуар, - жиІэри 
Бэлацэ куэбжэр хуищІыжащ, Елдар и Іэуэлъауэр 
жэщ кІыфІым хэкІуэда нэужькІэ. Хъупсэгъуэ нур, 
277. МакІуэр щэхуу, макІуэр лъэсыр, Пшагъуэ 
Іувым ныхокІуадэ, Анэ гъыбзэм гур дэузу Дэзщ 
я макъыр бгы аузым… «Тисей», 492. Толъкъун 
цІыкІухэр джанэ хужьу Мывэ хужьым яхокІуадэ. 
Щхьэлыкъуэпс. «Батырыбжьэ», 20. 2. (55). Іуэху 
гуэрым гъащІэр хэлъхьэн, укІыгъэ щыхъун. 
Сосмакъым тхьэ иІуэрт, Іэщыр икІэщІыпІэкІэ 
ТэрчкІэ дымыхум, хэкІуэдауэ. Нал къута, 238. Уи 
къуэу зауэм хэкІуэдахэм Я кхъэр уэри умыщІэж. 
Си щІыналъэ. «Батырыбжьэ», 59. Абдежым 
щыщІэдзауэ «Бахъсэн событэм» лажьи-хъати 
зимыІэ куэд Ислъэмей къуажэм щыщуи щымыщуи 
хокІуадэ, щІыхэкІуадэр зыми имыщІэу. Зи 
лъэрыгъыпс тІыгъа, 526. 3. (10). Зыгуэр (мылъку, 
напэ, Іыхьэ, н.) фІэкІуэдын. Фызыжьыр мэгупсысэ: 
дапщэрэ зауэ къэхъеями, игъащІэм цІыхум я 
мылъку хокІуадэ: хэт иш трах, хэти уанэр Іах, 
хэти и Іэщыр хелъхьэ. Щынэхужьыкъуэ, 8. Зи 
пІалъэ къэсым гу лъыптэфмэ, Уи гуащІэдэкІыр 
хэмыкІуадэ. Зэманым декІу. «Батырыбжьэ», 
11. Хъалилхэ я къурІэнымкІэ Нурхьэлий тхьэ 
иІуэрэ зэгуиудмэ, Астемыр и пыІэ хъарзынэри 
хэкІуэдакъэ. Хъуэпсэгъуэ нур, 151.

ХЭКІУЭДЭПЭН (хокІуэдапэ) лъэмыІ. (3). 1. (1). 
Зыгуэрым хэгъуэщэпэн. Ерул и макъыр хьэ банэ 
макъым хэкІуэдэпа нэужь, Дисэхэ я пщІантІэмкІэ 
Саримэ и макъ къыщыІуащ. Хъуэпсэгъуэ 
нур, 234. 2. (2). Къемылыну шынагъуэ щыІэн. 
Ипэжыпэращи, Уи щхьэ хэкІуэдэпэнуи щытащ. 
Зи лъэрыгъыпс тІыгъа, 524. Зызэзупсеяуэ зэзауэ 
къэралхэм я щІыр яхуэмыхъумэжу яфІокІуэд е 
хокІуэдапэ, мыбдеж зауи бани хэмыту хэкум 
зеукъуэдий. Лъапсэ, 88.

ХЭКІУЭДЫКІЫН (хокІуэдыкІ) лъэмыІ. (7). 
Зыгуэрым щыщ хэщІын, кІуэдын. ГъэщІэгъуэныр 
аракъэ – Локотош и отрядым щыщу зылІ уІэгъэ 
къудей хъуакъым, бийм яхэкІуэдыкІар абы хуэдиз 
хъу пэтми. Нал къута, 300. [Жамбот жиІэу:] Абы 
хэкІуэдыкІ щымыІэу къэдгъэхъуфмэ, ар Іуэху инщ, 
ауэ нэгъабэ къытщыщІар аргуэру къытщыщІмэ, 
зэІыхьащ псори. Алъхъо, 64. «Іэщым къащІэхъуэм 
зы хэвмыгъэкІуэдыкІ». Щынэхужьыкъуэ, 49.

ХЭКІУЭТЭН І (хокІуатэ) лъэмыІ. (1). 
Зыгуэрым нэхъри хыхьэн. Я тхьэІухудхэм я 
закъуэу КъызэранэкІри нартыжьхэм КІынтІыжь 
лъэужьым къимыкІыу, ЛъэкІыныгъэшхуэр я 
куэдхэу, Хамэ щІыналъэм щызауэу Къамыгъэзэжу 
хэкІуатэт. «ЩІалэгъуэ щІыналъэ», 411. 

ХЭКІУЭТЭН ІІ (хокІуатэ) лъэмыІ. (26). 1. 
(19). Зэманыр, гъэр с.ху. нэхъ гувауэ щытын. 
Илъэс ныкъуэ нэхъыбэ дэмыкІыу, щІымахуэ 
пщыхьэщхьэр хэкІуэтауэ, къэзакъ шу зыкъом 
Степан Ильич деж къыдэлъэдащ. Хъуэпсэгъуэ 
нур, 203. МакІуэр макІуэр, гъэр хокІуатэ, Былэ 
Іуэхур къиІэтащ. Фыз унафэ. «Партыр ди 
пашэу», 111. 2. (7). Ныбжьыр илъэс бжыгъэ куэд 



– 922 –
хъун. Мызэ-мытІэуи къыкъуэкІащ зи ныбжь 
хэкІуэта лІы, къыздэкІуэж жиІэу, арщхьэкІэ, 
Хьэкурынэ си насып щыхэмылъакІэ, нэгъуэщІ си 
псэм къищтэнукъым жиІэурэ зыми дэкІуэжын 
идакъым. Лъапсэ, 108. И ныбжькІэ Щэрданыр 
хэкІуэтатэкъым, ауэ фадэ жагъуэу зэримылъагъур 
уигъащІэу и нэщІащэр щІэуфІыцІыкІат, щІыІэ 
зыхэтар дауэ епІэстхъами, и нэкІушхуэ фафІэр 
нэхъ плъыжь хъуакъым. Хъуэпсэгъуэ нур, 290. Я 
ныбжь еджакІуэм хэкІуэтащи, Я къэрэндащыр 
яІэщІоху, Хьэрф ятхыр тІэкІуи къуаншэбыншэу 
ТхылъымпІэр хьэлъэу зэбгыроху. Ныжэбэ жэщи, 
нэхур щыху. «Щхьэлыкъуэ», 384. 

ХЭКІУЭСЭН (хокІуасэ) лъэмыІ. (1). Зыгурым 
хэтын, хэгъуэщэн. Ар жьым хэкІуасэу макъ 
гуфІэгъуэу Ди мэзхэм, губгъуэм щызэпхокІ, Абы 
йодаІуэр ди анэр гугъэу, И щІалэр хъуэхъукІэ и гум 
къокІ. Салют. «Шум и гъуэгу», 10.

ХЭКІУЭСЫКІЫН (хокІуэсыкІ) лъэмыІ. (2). 
Щэхуу, гъэпщкІуауэ, гу лъамытэу зыгуэрхэм 
хэкІын. [Азрэт] ЛІищ тхэкІуэсыкІари 
къишэжащ, - жиІэри. Нал къута, 261. Арыншамэ, 
жэщыр кІыфІщи, зыгуэр яхэкІуэсыкІыу 
зыкъигъэнэнкІэ мэхъу, пабжьэ сыт къуэгъэнапІэ 
къигъуэтауэ. Лъапсэ, 35.

ХЭКІУТЭН (5). Зыгуэрым хэлъалъэу, хэщащэу 
икІутын. Іэдэм щхьэлым щІохьэри нартыху 
матэр зыщІыпІэ хекІутэри хьэжыгъэ матэ 
къыщІех. Мазэ ныкъуэ щхъуантІэ, 631. А кІэнтхъ 
тІэкІуращ гъукІэр зыхуейри, хъыданым кІуэцІылъу 
егъэгъущ, абы жыгей фІамыщІ ущэба хекІутэ, 
бдзэащхъуэ хелъхьэжри фоч гыныр хьэзырщ, 
бгъэгъущыжа нэужь, узэд уи фочри, гъауэ. Лъапсэ, 
101. Си хъуэпсапІэр вагъуэ хъури Жэщ мазэгъуэм 
хэскІутащ. Анэм и хъуэпсапІэ. «Батырыбжьэ», 15.

ХЭКЪУЭН (хекъуэ) лъэІ. (1). ХэгъэкІуэдэн. 
ЛІыгъэгъуэтыпІэр бийм уагъащІэ, Убэлэрыгъым, 
ухакъуащ. ЩІакхъуэ Іыхьэншэу сыкъэнами… 
«Щхьэлыкъуэ», 399.

ХЭКЪУТЭН (хекъутэ) лъэІ. (1). Зыгуэр 
пкъутэурэ нэгъуэщІ зыгуэрым хэлъхьэн. 
КІэртІоф гъэвар игъэжьэжат, джэдыкІэ 
хэкъутауэ. МелыІыч, 440. 

ХЭКЪУТЫКІЫН (хекъутыкІ) лъэІ. (2). 
Зыгуэрхэм щыщ гуэр къутэн. Жэщыбгым 
фІэкІа хъунт, я Іэуэлъауэм сыкъыщигъэууэ, 
бжэр хакъутыкІ жыпІэну зэадэзэпхъур 
къыщыщІыхьэжам. Лэчымэ, 396. Унэ зэгуэт зырыз 
плъагъур я щхьэр иуауэ е кхъуэщын телъым щыщ 
зыкъом хикъутыкІауэ. Нал къута, 221.

ХЭКЪУХЬЫН I (хекъухь) лъэІ. (1). Зыгуэрым 
хэту къун, хэубэрэжьыхьын. Зым и гъунэгъур 
пфІыхекъухь. Къуршхэр. «Вагъуэ махуэ», 317.

ХЭКЪУХЬЫН II (хекъухь) лъэІ. (1). Зыгуэрхэр 
зэбгырыпхъыу зыгуэрым хэтын. Хым Іуащхьиблыр 
хэкъухьауэ Мазэ ныкъуэу псым къыхощ. Комор 
къэрал. «Вагъуэ махуэ», 330.

ХЭЛЫДЭН (холыдэ) лъэмыІ. (11). Зыгуэрхэм 
нуру къыщыблэн, хэуэн, хэпсэн. Уэс пыІэ 
ящхьэрыгъым я щІагъым псы къыщІэжми 
дыгъэр хэлыдэрт. Нал къута, 270. Мэкъу Іэнэу 

пшэр икъухьащи, Нурыр чэзууэ холыдэ. Нэхущ. 
«Дамыгъэ», 225. КІагъэпшагъэр Іув къэхъуауэ 
ПІащІэу уэшхыр къатолъалъэ, Уафэ хъуэпскІыр 
пшэм холыдэ Псыр уэшхышхуэм къегъэкъуалъэ. 
Сомрэ долларрэ. «Партыр ди пашэу», 136.

ХЭЛЫДЫКІЫН (холыдыкІ) лъэмыІ. (1). Лыду 
къыхэщын. Лъы ткІуэпс лІыжьым иутхахэм 

ХЭЛЪ (1). плъыф. ИІэ, бгъэдэлъ. Усэм хэлъ 
мафІэ. Усэм хэлъ мафІэ. «Дамыгъэ», 118.

ХЭЛЪАГЪУКІЫН (хелъагъукІ) лъэІ. (2). 
Зыгуэрым къыхэпхутыкІыу лъагъун. Джабэм дэкІ 
лъагъуэр удз Іувым хэплъагъукІ къудей щхьэкІэ, 
утекІыну Іэмал иІэкъым. Лъапсэ, 69. ЦІыхубз 
къомым пилоткэ, е упщІэ пыІэ ящхьэрыгъыу 
цІыхухъу зырызыхэ фІэкІа яхилъэгъукІыртэкъым. 
Щынэхужьыкъуэ, 46.

ХЭЛЪЭГЪУЭН (хелъагъуэ) лъэІ. (19). 1. 
(16). Зыгуэрым хэт е хэлъ гуэр къэлъагъун. 
Сытетщ унащхьэм, унэ зыщІым Яхэзмылъагъуэ 
лъэрымыхь. Дунейм имыІэ къегъэжьапІэ. 
«Батырыбжьэ», 33. Тафэ щхъуантІэм мэзым хэту 
Лагерь пщыІэр хыболъагъуэ, Строй ящІауэ, мес, 
зэхэту, Я пІэм цІыкІухэр имызагъэу Пионерхэр 
хьэщІэ лъапIэм Пэплъэу хэтхэщ мо мэз лъапэм. 
«Тисей», 481. Мэзышхуэм щІэту жыгхэм хуэдэщ, 
И ныкъуэр носыр уафэ лъащІэм, И ныкъуэр 
цІыкІухэщ – уэ Жыг къуаншэбынши хыболъагъуэ. 
МахуитІ зэхуэдэу къыумыгъащІэ. «Вагъуэ 
махуэ», 351. 2. (3). зэхь. Зыгуэрым ехьэлІауэ 
къыфІэщІын, къыщыхъун. ЩІалэхэр дзэм 
зэрыкІуам абы халъагъуэІауэ ирипсалъэртэкъым, 
арщхьэкІэ зи благъэ, зи къуэ кІуэхэр гузавэрт, 
я быныр гум къыщІитхъырт, итІани гу 
зылъыуагъатэртэкъым, ягу къызэфІэнэми, псчэІу 
защІырти, зыщхьэщагъэкІырт. Хъуэпсэгъуэ 
нур, 125. Абы политикэшхуэ хилъагъуэрт, 
сыту жыпІэмэ нацдивизэ лъэпкъым я мылъкукІэ 
зэхашэмэ, советскэ цІыху лъэпкъ псори 
зэрызэкъуэтыр къегъэлъагъуэ. Щынэхужьыкъуэ, 
40. Сэбэпыншэу псыр къежэхым Абы фІыуэ сыт 
хэплъагъуэр? Терек. «Партыр ди пашэу», 123. 

ХЭЛЪЭДЭЖЫН (холъэдэж) лъэмыІ. (2). 
КъызыхэкІам хыхьэжын. Бажэр къэмыгузавэу 
хъунт, нэхъри нэхъ псынщІэжу жэуэрэ пабжьэм 
хэлъэдэжащ. Кхъухь пхэнж, 499. Хъыбар 
хьэбыршыбырыр фи фІэщ фымыщІ, пцІы гъущэщ 
ар жызыІэу зырыз щыІами, пабжьэм хэлъэдэжащ. 
Лъапсэ, 84. 

ХЭЛЪЭДЭН (холъадэ) лъэмыІ. (31). 1. (6). 
ТкІуаткІуэ гуэр жэуэрэ нэгъуэщІ зыгуэрым 
хыхьэн. Асыхьэтуи къызэфІэувапэри [Нурхьэлий], 
Сэид и дежкІэ ежьащ, и нэкІум уэс теткІуэр 
ткІуэпс зырызурэ къежэхыу, нэпсри абы хэлъадэу. 
Хъуэпсэгъуэ нур, 156. А псы къомым я толъкъуныр 
Терек дыдэ хэлъэдауэ, Йох псы уардэу тафэм 
тету Дыгъэ нурыр хэлыдауэ. Терек. «Партыр 
ди пашэу», 117. Іэхъуэм чыцІыр къыщехужыр, 
Йоплъ, сымаджэм и нэпс пІащэр И щхьэц фІыцІэм 
ныхолъадэ, Асыхьэту ар хокІуадэ… Лъапсэ, 497. 
2. (25). Ужэурэ зыгуэрым хыхьэн. Тамбукъан 

гуэлым къэсауэ нэмыцэ авиацэр къатеуати, шухэр 
нартыхум хэлъэдащ. Нал къута, 214. Нурхьэлий 
дыщэ имыІэу зи фІэщ мыхъуахэри мафІэм 
хэлъадэрт, Нурхьэлий и бэлътом дыщэ дэдар 
ямыгъэкІуэдын я гугъэу, арщхьэкІэ лэгъуп, шыуан, 
фалъэ сыт хуэдэ фІэкІа зыри ягъуэтакъым. 
Хъуэпсэгъуэ нур, 207. Танкым ису дзэр къахэлъэда 
щхьэкІэ, цІыхур яхуэшынакъым, нэхъ ерыщ екІуа 
фІэкІа. ХьэщІэ лъапІэ, 404.

ХЭЛЪЭН (холъэ) лъэмыІ. (2). Улъэу зыгуэрым 
хэпкІэн. Абдежым кхъухь хьэнцэм зи Іэгур 
щІиха лІы бланэжь къом къосри хъыджэбзхэр 
зыщІыпІэкІи ямыгъакІуэу зэщІаубыдэ, Дэфэрэдж, и 
сабийр и щІыбым ипхауэ, заІэщІеудри псым холъэ. 
Лъапсэ, 42. Азизэ занщІэу хэлъэщ псыми, и кум 
хэлът мывэшхуэ, псыр тІууэ зэгуигъэкІыу, а мывэм 
щІыбагъкІэ зригъэщІу уври шкІэр къиубыдащ. 
Щынэхужьыкъуэ, 54.

ХЭЛЪЭТЫКІЫН (холъэтыкІ) лъэмыІ. (1). 
зэхь. Зыщыщым къыхэкІыу къыпщыхъун. 
Псынэ къабзэр къикъуэлъыкІыу Мывэжь щІагъым 
къыщІекІыкІ, Толъкъун щІыІэм хэпІэнкІыкІыу 
Псы ткІуэпс нэхур холъэтыкІ. Псынэ. «ЩІалэгъуэ 
щІыналъэ», 69. 

ХЭЛЪЭТЫН (холъэт) лъэмыІ. (2). 1. (1). Лъэтам 
хуэдэу зыгуэр зыщІыпІэ къыхэкІын. ПщыІэ 
цІыкІум ещхьу къуэщІий зэригъэпцІам мафІэ бзий 
къыхэлъэтри хьэжым и нэкІу зэщІэкІар, и пэ папцІэ 
кІыхьыр, и набдзэ ныкъуэтхъур къигъэнэхуащ. 
Хъуэпсэгъуэ нур, 68. 2. (1). Гужьеин, гузэвэн. Абы 
хуэдэу яща цІыхубз Іэджэми я гугъу си анэшхуэм 
къысхуищІыжурэ сригъэдаІуэрт, си псэри 
хэлъэтауэ пІэрэ жысІэу сигъэгузавэу. Лъапсэ, 6.

ХЭЛЪУ (2). нареч. ИІэу, бгъэдэлъу. Сыт 
ищІысми образ гуапэр Къопсэлъэну дахэу 
хэлъу Хыболъагъуэ адэ лъапІэр – фІыщІэ иныр 
зыбгъэдэлъыр. Лъэпкъхэм я тыгъэ. «Партыр 
ди пашэу», 54. КъэткІуакъым гъуэгуу дэ мащІэ 
ГуращІэ къабзэр гум хэлъу, Къытохьэ Іэджи гъуэгу 
занщІэм Ди эстафетэу тІэщІэлъыр. Эстафетэ. 
«Партыр ди пашэу», 11.

ХЭЛЪЭФЭН (хелъафэ) лъэІ. (1). Плъэфурэ 
зыгуэрым хэхьэн. Шу мэхъаджэр къыридзыхри 
ЯтІэ фІыцІэм хилэфат, щІопщ ІэщІэлъыр 
къыІэщІихри ЛъэкІ къэмынэу еуэфащ. 
«Бдзэжьеящэм ипхъу», 155. 

ХЭЛЪЭФЫН (хелъэф) лъэІ. (2). Плъэфурэ 
хэхын, хэгъэкІын. Елдари жыг иныр къыхилъэфауэ 
тІэкІу зигъэпсэхуу здэщытым, занщІэу зричри, 
псым хэлъэдащ. Хъуэпсэгъуэ нур, 53. Ауэ жэщым 
уи щхьэгъубжэр Хилъэфынщи къыщІэпщхьэнщ. 
Дыгъу жыхуаІэр сыт? «Бгы лъапэхэм деж», 124.

ХЭЛЪХУХЬЫН (холъхухь) лъэмыІ. (2). ЩІыпІэ 
гуэрым щылъхуэн. Телъу фызым а бэлыхьыр 
МафІэм щІалэ ныхелъхухьыр. «Тисей», 486.

ХЭЛЪХЬЭЖЫН (хелъхьэж) лъэІ. (1). 
Зыгуэр зыхэтам аргуэру хэлъхьэн. [Хэкурынэ] 
ЕтІысылІэри зыхуэчэм къэмынэу бзэ, кІакхъу 

ХЭЛЪХЬЭН (хелъхьэ) лъэІ. (82). 1. (28). Зыгуэр 
нэгъуэщІ гуэрым хэлъу гъэтІылъын, щыгъэтын. 

Колхозыр щызэхыхьэм Темыркъан хилъхьар зы 
жэмыжь цІыкІу закъуэт. Щынэхужьыкъуэ, 17. 
А, ди хьэблэ тІэкІу мыгъуэ, жиІэу, Дэфэрэдж игу 
къэкІащ я къуажэ псы къабзэ уэр цІыкІур, абы 
и кууупІэм хилъхьа щІэп ІэплІэри псым ихьа, 
имыхьа. Лъапсэ, 40. ЛІыгъэ зезыхьа псоми орден 
къыщратым тхьэ зэхуаІуащ, я ордену хъуар я бгъэм 
хамылъхьэу я бэракъым хаІуу, а бэракъыр яІыгъыу 
адэкІи зэуэну. Лыгъэ, 411. 2. (6). Жылэ хэсэн. Езыри 
лэжьэрейщи, гъэ къэс и мэшыр мэбагъуэ, хадэхэкІ 
хилъхьэми, къохъулІэ, хъарбыз хадэ ищІами, 
ищэни хурокъури, хъарбызым и пІалъэ икІыхукІэ 
и сабий игъэхъуапсэркъым. Хьэсэпэхъумэ, 
418. А гуэдз хьэдзэр щІым хэлъхьэжи, Жьым 
дэджэгуу къэкІыжынщ. УситІ Щам щыстхауэ. 
«Батырыбжьэ», 75. Щхьэмыжыр плъагъурэ – ажэ 
жьакІи, ЩІым хэлъхьэ хьэдзи – къэкІыжынщ. 
Сыкъыщалъхуар мы щІыпІэрщ. «Щхьэлыкъуэ», 
387. 3. (2). Ахъшэ банкым щахъумэну етын, 
щыгъэтІылъын. Къадэхуэр банкым хилъхьэурэ 
Абу – Деруиш мелуаным нигъэсащ. Кхъэлэгъунэ, 
375. Лым пэкІуэ зы уасэр банкым халъхьэ, адрейр 
езым я фейдэщи, я хьэлэлщ. Лъапсэ, 49. 4. (17). 
Бжэ, щхьэгъубжэ с. ху. псэуалъэм хэгъэувэн. 
Шэщыр и пэшым къыпытти, куутІ блыныр 
пхикъутыкІри бжэ хилъхьащ. Нал къута, 267. 
Ауэ а лъэхъэнэм мэзхъумэм унэм халъхьэн 
пхъэ пиупщІрэ ищэу щытамэ, иджы мэз бжэн 
къэзыукІыпхъэм кърегъэукІри, и бжьакъуитІыр 
дыжьынкІэ гъэщІэрэщІауэ, и фэр гъэтэджауэ, и 
лыр гъэгъуауэ къэзыукІам хуригъэшэжмэ, зыхуейуэ 
къыхуамыщІэн дунейм теткъым. Лъапсэ, 70. 
Пщэдейризэм мыдрисэм я унэм щхьэгъубжэ 
хэслъхьэнщи, зэфІэкІащ. Кхъэлэгъунэ, 374. 
5. (7). ХэкІуэдэн. Щамхьун япон зауэм лІыгъэ 
щызэрихьат, и Іэ лъэныкъуэри хилъхьауэ 
къигъэзэжати, шы къищэхур дзэм ярищэу псэумэ, 
иджыри дзэм хэт хуэдэу къыфІэщІыжырт. 
Хъуэпсэгъуэ нур, 162. 6. (21). Зыгуэрым зыгуэр 
хэлъ щIын. Алъандэрэ зы псалъи жимыІэу щыта 
Сэид зыгуэр химылъхьэу щІэкІыж хъунутэкъым. 
Хъуэпсэгъуэ нур, 216. – Уэлэхьи, къэрэхьэлъкъ 
сабийм уэркъ щэн хэплъхьэ мыхъун, - жиІэри 
Астемыр идакъым, - ауэ Жыраслъэн и унэм 
школ къыщэзэІуихыну гъуэзэджэщ. Мазэ ныкъуэ 
щхъуантІэ, 518. Псалъэ ІэфІу усэм халъхьэр 
Уэ жыпІакъэ – дыдж мэхъуж. Сэ уэздыгъэ 
щІызогъанэ…«Вагъуэ махуэ», 323.

ХЭЛЪЫЖУ нареч. (1). НэгъуэщI гуэрхэм ялейуэ 
хэлъу. Нартыхур, хьэр, джэшыр зэхэхьэжауэ, абы 
кІэртІоф хэлъыжу. МелыІыч, 438. 

ХЭЛЪЫН (хэлъщ) лъэмыІ. (334). 1. (90). 
Зыгуэрым хэгъуэлъхьауэ, хэзэгъауэ щылъын. 
Шы лъэужьыр дэнэ кІуэуэ пІэрэ, жиІэу лъыхъуэу 
Локотош губгъуэм итти, шокъу жиІэу нэмыцэ 
офицер гуэрым и хьэдэ гуэдзым хэлъу хуэзащ. Нал 
къута, 242. Гъэмахуэ бадзэуэгъуэ хъуауэ дунейр 
исыжырт, джэдхэр джабэкІэ сабэм хэлъу махуэр 
ягъакІуэрт, хьэхэр ду щІагъым щІэпщхьауэ 
къыщІэкІыртэкъым, жыг хадэм уихьэмэ, жыг 
тхьэмпэхэр мыхъейуэ, кхъужь, мыІэрысэ, пхъэгулъ 

сытхэр сабэм иуауэ щІахъумэрт. Хъуэпсэгъуэ 
нур, 270. Сымаджэ хьэлъэу къыдашэжам и 
Іэпкълъэпкъым узыр хыхьауэ къыщІэкІынти, 
зигъэхъей мыхъуу, ІэкІэ зэрахьэу куэдрэ хэлъащ, 
хущхъуэу ягъуэтыр ирахьэлІэ пэтми, сэбэп 
щІагъуэу хуэмыхъуу. Къалэн, 430. 2. (23). Зыгуэр 
нэгъуэщІ гуэрым хэгъэувауэ щытын (п. п. бжэ, 
щхьэгъубжэ). Гуащэр зыщІэс унэм зэзэмызэкІэ 
еплъэкІ щхьэкІэ, зэи щІыхьакъым унэм, абдж 
зэмыфэгъуу щхьэгъубжэм хэлъыр яфІэхьэлэмэту 
щыт пэтми. Мазэ ныкъуэ щхъуантІэ, 
629. Зэзэмызи фочи мауэ, автоматхэри 
щІагъэлъэлъыкІыу зэхыбох, си насыпщи, си бжи си 
щхьэгъубжи гъэбыдащ, щхьэгъубжэм гъущІ хэлъщ, 
тутнакъэщ щхьэгъубжэм ещхьу. МелыІыч, 
462. Машинэм хэлъ абджхэр егъэжэхати абы 
зэгуэбэтыжауэ ис лІы тхъуэплъышхуэм и 
щхьэр къригъэжащ, зэрынэкІутІэр плъагъуу 
и щхьэфэкъур къызэщІэплъарэ пщІэнтІэпсыр 
къехуэхыу: - Сэлам уалейкум. КІапсэ кІапэ, 5. 3. 
(8). Хэпшып гуэрхэм хэлъын, хэзэгъэн. Хьэпшып 
зэкІуэцІыпхауэ иІыгъым и дэлъхум и гъуэншэдж 
гуэри зэрыхэлъыр Хьэбибэ ищІэртэкъым. Нал 
къута, 231. ОрденитІ и лІыгъэм къыпэкІуащи, 
бригадэм я бэракъым хиІуауэ хэлъщ, лІыгъэм и 
дамыгъэм дежкІэ ар нэхъ къекяуу къилъытати. 
Лыгъэ, 413. И джанэм хэлъ орден колодкэхэм 
къагъэлъагъуэ лІыгъэ зэрыхэлъри, зауэм лІы хуэдэу 
зэрыщызэуари. Щынэхужьыкъуэ, 39. 

ХЭЛІЫКІЫН (холІыкІ) лъэмыI. (2). Нэхъ 
щІэхыу, адрейхэм япэ дзыхэн, лІэн. Зи Іыхьэ 
зыфІэмащІэм джэдуфІешх жыхуаІэм хуэдэу Іэщ 
тІэкІу къэнэжам куэдыІуэ холІыкІ. Алъхъо, 64.

ХЭЛІЫФІЫКІЫН (холІыфІыкІ) лъэмыІ. (1). 
ФІыкІэ зыгуэрхэм къахэщын. ДяпэкІэ «Жансэхъу 
и пыІэр» щхьэрызытІэгъэнур къуэншар аракъым, 
нэхъ къахэлІыфІыкІыр аращ. Мазэ ныкъуэ 
щхъуантІэ, 556.

ХЭЛІЫФІЫХЬЫН (холІыфІыхь) лъэмыІ. 
(4). Сэбэп ухъун мурадкІэ Іуэху гуэр хыхьэн, 
хэпсэлъыхьын. Мис ноби къущхьэ Къэзмай 
и къуэ Ахья къаутІыпщыжащ, жаІэу хъыбар 
къэІуати, Къазджэрий и гуапэ хъуащ, зыгуэру 
а Іуэхум хэлІыфIыхьа хъунт. Мазэ ныкъуэ 
щхъуантІэ, 636. Пэжыр жыпІэмэ, езы Нартыхур 
къулыкъущІэкъуу щымыту, нэхъ тегушхуауэ 
Іуэхум и ужь итыгъатэмэ, зыгуэрхэри 
хузэфІэкІыну къыщІэкІынт, ауэ «къомыгъэхъей 
абы хуэдэ Іуэху» жиІэу лІыщхьэу щІыр щыпачым 
хэлІыфІыхьа Микоян щыжиІэм, Нартыхум 
зиущэхужащ, къытхуэнам зридгъэкъум нэхъыфІщ 
жыхуиІэу. Лъапсэ, 83.

ХЭМЫЛЪЫЖЫН (хэлъыжкъыщ) лъэмыІ. (4). 
Хэлъу щыта гуэр къыхуэт хъун. МафІэгу гуэр, 
вагонхэр зэхэкъутауэ, зэхэцІэлауэ, нэхъыбэм я 
щхьэгъубжэр хэмылъыжу къытелъэдащи, псори 
абы итІысхьэну йоІэ, зэрогъэкІий, зэрызохьэ. Нал 
къута, 217. Щхьэгъубжэхэри инщ, рамэм абджу 
хэлъа псори хэмылъыж щхьэкІэ, пэшхэр нэхущ, 
унэлъащІэ хъарзынэхэр щІэлъщ, къызыхуэт 
щымыІэу. МелыІыч, 448. 

ХЭНЭН (хонэ) лъэмыІ. (3). ХэмыкІыфу, 
хамышыфу хэувыІыхьын. Уэрамыр псы Іэрышэ 
Іэджэм зэпаупщІырти мызэ-мытІэу машинэр 
къэувыІэрт, шоферхэр гузавэрт, зыщІыпІэ 
дыхэнэмэ, зэІыхьакъэ жаІэу. Мазэ ныкъуэ 
щхъуантІэ, 583. Гуэлым хэна гур къыхалъэфыж, 
Іэпслъэпсым илъэхъа шыр къыщІатІыкІри 
ягъэувыж. Нал къута, 214.

ХЭНЭЩХЪЕИХЬЫН (хонэщхъеихь) лъэмыІ. 
(3). Нэщхъейуэ хэгупсысыхьын. ХьэщІэ къакІуэмэ, 
хэнэщхъеихьынур уэращ. Бабыщыкъуэ адакъэпщ, 
4

ХЭНЫН I (хен) лъэІ. (1). Зыгуэр зыхэдзын, 
зыхэнын. Мазэм я плъыру уэгу итми, Вагъуэм 
я хабзэр хамын. Налкъутналмэсу ипхъащи. 
«Дамыгъэ», 225.

ХЭНЫН II (хен) лъэІ. (5). Къылъысын хуей, 
хуэфащэ зыгуэр къыІэрымыхьэу къэнэн. Бэлацэ 
нэхъ зыхуэубыдми, Долэт зыхуэубыдынт: - Бэлацэ, 
согъэпцІ, хъарзынэу ухуэмызам, къеІыхыж уи шыр, 
- жиІэрт Долэт, псоми зэхахыу, - имыдэм, ахъшэу 
къеІыхыж, ухэныпэ нэхърэ лъэпхъуамбыщІэ, 
жи. Хъуэпсэгъуэ нур, 321. – Ей, къэбгъуэтам 
дыхыумын. Мазэ ныкъуэ щхъуантІэ, 578. Бын 
цІэрыІуэм сахэгъахуэ, Уи фІыгъуэшхуэм сыхыумын. 
ЩхьитІ зыфІэту Іуащхьэмахуэ. «Мывэ хуабэ», 146. 

☐ Ухэныпэ нэхърэ лъэпхъуамбыщІэ (2). Зыри 
къыплъымысу укъанэ нэхърэ, зы мащIэ нэхъ 
мыхъуми уи Iыхьэ къыхэкIмэ нэхъыфIщ. Бэлацэ 
нэхъ зыхуэубыдми, Долэт зыхуэубыдынт: - 
Бэлацэ, согъэпцІ, хъарзынэу ухуэмызам, къеІыхыж 
уи шыр,  - жиІэрт Долэт, псоми зэхахыу,- 
имыдэм, ахъшэу къеІыхыж, ухэныпэ нэхърэ 
лъэпхъуамбыщІэ, жи. Хъуэпсэгъуэ нур, 321. 

ХЭПЭЩЭЩЫХЬЫН (хопэщэщыхь) лъэмыІ. 
(6). ЗыщІыпІэ щыпэщэщэн. Унэ кІыфІым 
Нурхьэлий щІэст, кхъуэщын сэкурэм изу илъ 
ахъшэ пашкІэхэм хэпэщэщыхьу. Хъуэпсэгъуэ нур, 
229. Къаз шыр бынхэр псы ятІэр ямыщІэщыгъуэми 
хэпэщэщыхьырт. КІапсэ кІапэ, 5. Псы къыдэуэхар 
кІэнауэм изу итщи, бабыщ шыр цІыкІухэр абы 
тесщ, псы утхъуам хэпэщэщыхьу. Бабыщыкъуэ 
адакъэпщ, 491.

ХЭПКІЭН I (хопкІэ) лъэмыІ. (6). УпкІэу 
зыгуэрым хэлъэн. Си щІыбым илъ си сабий цІыкІу 
закъуэр имытхьэлащэрэт жиІэу гузэсэжырт 
Дэфэрэдж кхъухьым къелъэу псым щыхэпкІам 
щыгъуэ. Лъапсэ, 53. Азизэ дэІэпыкъуну Апчарэ псым 
хэпкІащ. Щынэхужьыкъуэ, 54. Узижагъуэр псым 
хрепкІэ, Си адыгэ хэку, КІэлъыхэпкІэри епкІыхыу, 
Си адыгэ хэку. Зеич лантІэ. «Батырыбжьэ», 32. 

ХЭПКІЭН II (хопкІэ) лъэмыІ. (1). Іуэху 
мыхъумыщІагъэ гуэр хэхуэн. Джэдгын 
зыфІэмыфІым и пащІэ къытокІэ жыхуаІэм 
хуэдэти, Іуэху зыхуэмей дыдэм кІуэри хэпкІащ, 
ІэпщацагъэкІэ уахэмыкІым уи машинэ дыдэм 
бгъэдыхьэпІэ иІэкъым. Лъапсэ, 74. 

ХЭПЛЪЭЖЫН (хоплъэж) лъэмыІ. (2). 
Аргуэру, щІэрыщІэу хэплъэн. Сэ къэзгъэщІахэм 
сахоплъэжри – Зэрызэмыщхьыр нэрылъагъукъэ, 
Яхэти махуэ сэ згъэфІэжу, БлэкІам и ныкъуэр я 

ныбжьэгъукъэ, ТІэкІу зауэм махуэр къилыгъуауэ. 
МахуитІ зэхуэдэу къыумыгъащІэ. «Вагъуэ махуэ», 
351. Ара? – жиІэри Аралпыр аргуэру зэІущІэм 
яхэплъэжри, ІукІыжыну сархъ жиІэу зыкъигъэзащ. 
Хъуэпсэгъуэ нур, 91.

ХЭПЛЪЭН (хоплъэ) лъэмыІ. (58). 1. (53). 
Зэхэту, зэхэлъу е ткІуаткІуэу щыт гуэрым еплъын. 
Астемыр зэІущІэм яхэплъэрт, цІыхум ягу илъыр я 
нэгум щІэплъэмэ къищІэу. Мазэ ныкъуэ щхъуантІэ, 
657. Ди псы хъурейми ухэплъамэ, Бдзэжьейуэ хэсыр 
къыхощтыкІ. Ди унэжь. «Щхьэлыкъуэ», 380. Акт 
къомым хэплъэу Бекъан здэщысым, Хьэбибэ гузавэу 
къэсащ. Нал къута, 277. 2. (5). зэхь. Зыгъэгузавэ 
Іуэхугъуэ гуэрым иринэщхъейуэ егупсысын. – 
Мыр лІо, Кулисум ЦІыкІущэ тхьэмыщкІэм 
укІэлъыкІуэу къэбгъэзэжа хуэдэу сыту хуабжьу 
ухэплъэрэ? Нэгъуху, 34. Хуэмышэчу а щІэщхъу 
хьэлъэр, Хоплъэр лІыжьыр и щхьэр фІэхуу. 
«ЩІалэгъуэ щІыналъэ», 420. ЛIыжьыр хоплъэ, 
КъызэпоІэ Рау и нэпсыр, Къытелъалъэу жьакІэ 
уэсым. «Тисей», 480.

ХЭПЛЪЫХЬА (1). Адрейхэм нэхърэ нэхъыфІ. 
ИжькІэ уІэбэмэ, кърым хъаным деж щІалэрэ 
хъыджэбз хэплъыхьарэ гъэ къэс яшэу щытауэ 
жаІэ. Мазэ ныкъуэ щхъуантІэ, 647. 

ХЭПЛЪЫХЬЫН (хоплъыхь) лъэмыІ. (7). 
НэхъыфІыр къыхэпхын щхьэкІэ зыгуэрхэм 
хэплъэн. Зым шкІэ зыщІэс жэм, жи, адрейхэри 
хоплъыхь, нэхъ пшэрыІуэ къылъысмэ фІэфІу. 
Щынэхужьыкъуэ, 11. Іэщэ-фащэ щащэ тыкуэным 
щІыхьэри, фочу щІэлъым хэплъыхьурэ, нэхъ игу 
ирихьар къыхихати, тыкуэнтетым еупщІащ: 
«Фочыр шэрыуэу уэрэ?» Лъапсэ, 107. Дэ гъавэ 
тхуэзысэр и вапІэ щымыщІэ, Жылапхъэм 
хэплъыхьу зимыІэм ярет. Гъавэмрэ псалъэмрэ. 
«Щхьэлыкъуэ», 397.

ХЭПЛЪЫХЬЫПЭН (хоплъыхьыпэ) лъэмыІ. 
(1). НэхъыфІ дыдэр къыхэхын. Хэплъыхьыпэу 
и гъэвэныр щхьэхуэу, и гъэжьэныр апхуэдэу, 
лыр зэблидзырт, мэл къищэхурэ езым 
щиукІи къэхъурт, хъысэпыл лъэпкъ шхапІэм 
къыщІыхьэртэкъым, абы къыхэкІкІэ бэзэрым 
къакІуэ муслъымэнхэр шхэнумэ, Нурхьэлий деж 
щІыхьэрт. Хъуэпсэгъуэ нур, 204.

ХЭПСЭЛЪЫХЬЫН (хопсэлъыхь) лъэмыІ. (4). 
Зыгуэрхэм я пащхьэм къыщыпсэлъэн. Махъсидэ 
Алий къаукІа щІэхъуари мырат: къаукІыр куэд 
хъуати, сэлэтхэм яхэпсэлъыхьырт, иузэщІын 
и гугъэу. Хъуэпсэгъуэ нур, 121. Япэр арауэ, 
коммунистхэмрэ комсомолецхэмрэ зэхуищэсынщи 
[Локотош], дахэкІэ яхэпсэлъыхьынщ, присягэ 
къащтар я гум къигъэкІыжынщи, я къалэн лъапІэу 
я пщэм дэлъыр ящыгъупщэ зэрымыхъунур хьэкъкІэ 
пхигъэкІынщ. Нал къута, 256. Астемыри а къомым 
яхэпсэлъыхьым фIэфIт, ауэ жиIэн Iэджэ Гъуумар 
зэрыщысым щхьэкIэ къимыгъанэу хъуртэкъым. 
Хъуэпсэгъуэ нур, 195. 

ХЭПХЪЭН (хепхъэ) лъэІ. (1). Упхъыу зыгуэрым 
хэгъэлъэлъэн, хэгъэщэщэн. ЦIыху ягъэсмэ, яжьэ 
тІэкІур Псым хапхъэнщи – бгъуэтмэ, къащтэ. 
«Индийскэ поэмэ», 358.

ХЭПХЪУЭН (хопхъуэ) лъэмыІ. (1). Упхъуэу 
зыгуэрым хэІэбэн. ЩІалэ цІыкІу мэжэлІахэр 
лэкъумым хэпхъуэрти, лэкъум зырыз яІыгъыу 
щІэпхъуэжырт, фызыжьхэр ягъэшхыдэу. 
Хъуэпсэгъуэ нур, 58.

ХЭПХЪУЭТЫКІЫН (хепхъуэтыкІ) лъэІ. (1). 
зэхь. Ухэпхъуэу зэуэ къыхэхын. Бгым псы къелъэм 
лэгъупыкъур А къыздехым хепхъуэтыкІ. Бгым псы 
къелъэ. «Дамыгъэ», 120. 

ХЭПЩЭН (хепщэ) лъэІ. (2). зэхь. ЩытыкІэ 
гуэрхэр зыгуэрым хэлъын. Ухэлъщ уэ си псэм 
ухэпщауэ, Си лъагъуныгъэр мыткІужыну. 
Гъуэгуанэ мащІэ дякум дэлъкъым. «Вагъуэ махуэ», 
75. Ци Бай- шокІэ зэджэ лІыжьым И гулъытэм 
щыщІэжзауэ Мао-Цзе-дуным деж щиухыу 
Лъагъуныгъэу лъэпкъхэм яІэр Тыгъэ куэдым хэлъщ 

ХЭПЩІЭПЩІЫХЬЫН (хопщІэпщІыхь) 
лъэмыI. (1). Зэхэбдзурэ, ухэплъыхьурэ зыгуэрхэм 
хэІэбэрэбыхьын. Вагъуэ уафэм къехуэхауэ, Удз Iув 
итым хопщІэпщІыхь. Щыдэжыныр щыдэжауэ. 
«Вагъуэ махуэ», 332. 

ХЭПЩІЫКІЫУ (3). нареч. Плъагъуу, гу 
занщІэу лъыптэу. Сэид къэкІуауэ Іузизэ щыІуплъэм, 
хэпщІыкІыу къэуІэбжьащ. Хъуэпсэгъуэ нур, 69. 
Уафэ щхъуантІэм хэІупщІыкІыу ХужьыгъитІыр 
къэлъэгъуащ, Япэм Іугъуэм хомыщІыкІыу 
МашинитІи къехуэхащ. ПарашютитІ. «Бгы 
лъапэхэм деж», 45. 

ХЭПЩІЫПЩІЭН (хопщІыпщІэ) лъэмыІ. (1). 
зэхь. Зыгуэрым лыду хыхьэн, къыхэщын. Ди 
анэжьхэм, цІыкІухэм, дэ ди шыпхъухэм Гуауаем 
гущтэ ныхахами, Дэ насыпышхуэр къахуэтхьащи, 
Егъагъыр нобэ а гуфІэгъуэм – Ар, текІуэныгъэм 
и нур лъапІэр, ГуфIэгъуэ нэпсым ныхопщІыпщІэ. 
ТекІуэныгъэ. «Шум и гъуэгу», 6.

ХЭПЩІЫПЩІЫХЬЫН (хопщІыпщІыхь) 
лъэмыІ. (1). зэхь. Зыгуэрым хэІэбэрэбыхьын. Зэм 
лъагэ мэхъур, зэм йокІуэтыр, Уэгъу дыгъэр нуркІэ 

ХЭПЫДЖЭН (хопыджэ) лъэмыІ. (1). зэхь. 
Упыджэу зыгуэрым зыгуэр хэІун, хэуэн. 
МашинитІыр зэкІэлъхьэужьу, «Волгэр» япэ иту, 
грузовикыр абы кІэлъыкІуэу, гъуэгум теуващ, я 
моторитІри зэщІэгурымэу, фархэм ядз нэхумкІэ 
жэщ кІыфІым хэпыджэу. Лъапсэ, 68.

ХЭПІЭНКІЫКІЫУ (1). нареч. Зыгуэрхэм 
зыкъыхигъэщу. Псынэ къабзэр къикъуэлъыкІыу 
Мывэжь щІагъым къыщІекІыкІ, Толъкъун щІыІэм 
хэпІэнкІыкІыу Псы ткІуэпс нэхур холъэтыкІ. 
Псынэ. «ЩІалэгъуэ щІыналъэ», 69.

ХЭПІИИКІЫН (хопІиикІ) лъэмыІ. (2). 
Зыгуэрхэм къыхэщын, нэхъ кІыхьу пІийуэ. 
Щхьэлмывэкъуэ делегатхэм аргуэру ялъэгъуащ 
а цІыху зэхэтым Бэтокъуэ къру лъакъуэ 
къахэпІиикІыу. Хъуэпсэгъуэ нур, 322. Бгы къуапэр 
жыжьэу хэпІиикІыу Пшэр хышхуэу къуршым 
къыщІэуащ. Бгыщхьэ. «ЩІалэгъуэ щІыналъэ», 11.

ХЭПІЫТІЭН (хепІытІэ) лъэІ. (2). Зыгуэр 
нэгъуэщІ гуэрым щыкъуей хэщІыхьын. Абы и 
макъыр зэрызэхахым хуэдэу, лошкІэкІэ кІэртІоф 

пюре зэхэзыпІытІэм Іэуэлъэуэныр щагъэтащ. 
Мазэ ныкъуэ щхъуантІэ, 548. Абдеж хэщІапІэ 
ищІынти [Залымджэрий], гуэгушыр ягъавэу 
цырибони къытрагъэувэху унэр зэІищІэрт, шхум 
шэ хикІэрт, лы игъуэтмэ, яжьэм хилъхьэрт, 
джэдум и щхьэр пилъэрт вакъэнжейкІэ, чыржыныр 
цырибоным хипІытІэрти, хьэм иригъэшхыурэ чэф 
иригъэгъуэтым, ар фІэдыхьэшхэну кІий – гуоуэ 
пщІантІэм дэтт. Хъуэпсэгъуэ нур, 87.

ХЭСЭН (хесэ) лъэІ. (25). 1. (1). Кумбыгъэ 
хуэщІауэ е хэІуауэ кІапэ лъэныкъуэкІэ щыту 
зыгуэр щІым хэгъэбыдэн. – Уи гъунэгъум и 
бжыхьыр зы лъэбакъуэкІэ къигъэкІуатэрэ бжэгъу 
хисамэ, бэлыхьлажьэ къокІ, мобы апхуэдиз 
щыпачым, сыту зыгуэрым «быхъ» жиІэу псалъэ 
къыжьэдэмыкІарэ? Лъапсэ, 82. 2. (24). ЩІым 
хэлъхьэн, гъэтІысын, хэщІэн, лъабжьэкІэ 
егъэубыдын. Темыркъан тхьэмыщкІэн а гъуэгум 
и гъунитІым ирикІуэу абрикос жыг хисати, 
абы лъандэрэ а гъуэгум арат зэреджэр. Нал 
къута, 210. Псыр щІэлъадэ защІэу щытщи, 
блэкІ-къыблэкІыжым ягъэщІагъуэ: ярэби, прунж 
химысэну пІэрэ мы щІыр зейм, жаІэу. Аргъуей, 385. 
Зэш-зэкъуэшхэм хади хасэ, Псыр къырахыурэ 
щІагъэлъадэр, Къэзылъагъум игъэщІагъуэу 

ХЭСЫЖЫН (хэсыжщ) лъэмыІ. (1). Узыщыщ 
лъэпкъым и деж щыІэжын. Пэжщ, абы нэгъуэщІ 
зыгуэри хэлъщ: цІыхубзыр и лъэпкъым яхэсыжу 
щытатэмэ, езым и унафэ ищІыжынт, иджы 
нэгъуэщІ къуажэ къыдэхутащи, къуажэпщым и 
унафэр и унафэщ. Лъапсэ, 62. 

ХЭСЫКІЫН (хосыкІ) лъэмыІ. (1). Есурэ 
хэкІын (псым). Тенджыз утхытхэм хэсыкІыу 
Кхъухьыр толъкъунхэм йопыдж, Гъуэгу и занщІэм 
темыкІыу Псыхэр и натІэм ІуекІыкІ. Толъкъун. 
«Бгы лъапэхэм деж», 111.

ХЭСЫН (хэсщ) лъэмыІ. (85). 1. (67). Щысу 
зыщІыпІэ щыІэн. Уэрамыр ятІэт, уэшх 
къызэрешхырэ куэд щІатэкъым, ятІэпс инхэм 
зэрыгъэкІийрэ пырхъ-мырхъ жаІэу кхъуэхэр 
хэст, уэрамым къыхуэгъэза щхьэгъубжэм 
щхьэгъубжэІупхъуэ къабзэ тІэкІухэр Іупхъуами, 
блынджабэхэр къыгуэлъэлъат, чы-бжэгъухэр 
плъагъуу. Хъуэпсэгъуэ нур, 113. Псы адрыщІымкІэ 
щІалэ цІыкІу зыкъом пабжьэм хэст, жэмхэр 
Іэхъуэм иратри къагъэзэжауэ. Мазэ ныкъуэ 
щхъуантІэ, 506. А жэщым Берие хьэщІагъэшхуэ 
кърахыу, Тэрчкъалэ дэст, гупышхуэ яхэсрэ ефэ-
ешхэшхуэ хуащІауэ. Лъапсэ, 86. 2. (2). Класс, курс 
гуэрым щеджэн. Ботэх еплІанэ классым хэсщи, 
яжепІэмэ, я фІэщ хъунукъым, зэгуэр бдзэжьей 
пащІэкІапсэ слъэгъуащ жиІэри яжриІати, 
къыщІэнэкІат. Лъапсэ, 66. 3. (12). КъызыхэкІа 
лъэпкъым, унагъуэм хэмыкІыу щыпсэун. 
Къалэм дэсри абы пэгъунэгъу къуажищым дэсым 
и нэхъыбитІри адыгэт, ижь-ижьыжкІэ мы 
щІыналъэм муслъымэнхэм дахэсу дыпсэунщ, 
жаІэу къитІысхьауэ. Лэчымэ, 389. Урыс нысэ е 
осетин нысэ зиІэм йоупщІ: «Уи бынунэм уахэсу 
зыдебгъэшыну, хьэмэ укъанэмэ, нэхъ пфІэфІ?!» - 

жаІэу. Лъапсэ, 85. АбыкІэ я хабзэр арат: хьэрыпым 
уахэскъэ – ухьэрыпщ, жаІэу. Мазэ ныкъуэ 
щхъуантІэ, 664. 4. (4). зэхь. Зыгуэрым хэзэгъауэ 
щытын. Хэсщ уафэхъуэпскІи уи набдзэм, Къэлыду, 
къэсмэ и пІалъэ. Набдзэ. «Батырыбжьэ», 52. 
Ауэ вагъуэр данэм хэсу ПхузэІуащэ уэ дуней. Си 
щІыналъэ. «Батырыбжьэ», 59. 

ХЭСЫФЫН (хосыф) лъэмыІ. (1). Узыхэсыр 
(псыр) пхуэшэчын. Къэмыутхъуэу, къабзэ защІэу, 
Зы хьэпщхупщи хэмысыфу, И фэм уеплъмэ, дахэу, 
псыфІу ЩІым пхырыхури хъуащ ар щхъуантІэ, 
Сыт хыхьами итщ хэкІуадэу, Ноби ди щІым ар и 
дыркъуэу. «Елбэздыкъуэ», 21.

ХЭТ (880). зэр. цІэп. 1. (835). Зи гугъу ящІ, 
зытепсэлъыхь цІыхур къегъэлъагъуэ. Хэт 
мэл иукІами арат – Якъубрэ Азрэтрэ я Іыхьэр 
лъагъэсырти, къэнар уи хьэлэлщ. Нал къута, 251. 
Урарэ фызыжьхэм япэ итт, «ана мыгъуэ, Инал 
къафэу хэт илъэгъуа куэд щІауэ» жиІэу. Мазэ 
ныкъуэ щхъуантІэ, 598. Шабзэ зытехуам шабзэшэр 
къыщыхачыжкІэ тхьэм елъэІуу уэрэд жаІэрт 
уІэгъэр е емыкІуэн щхьэкІэ, тхьэгъуш, гъущІыкІэ 
гуэр къахьрэ фІадэауэ хэт къыщІыхьэми уадэкІэ 
абы емыуэну Іэмал имыІэу. Лъапсэ, 28 – 29. 2. (45). 
ПсалъэухаитІ (е нэхъыбэ) щызэпэщІагъэувэкІэ 
«зыр – адрейр», «зым – адрейм» мыхьэнэр 
къигъэлъагъуэу къагъэсэбэп. Ахъшэри зэхуэдэт 
сытми, хэт пащтыхь ахъшэу, хэт кІеренскэ 
ахъшэу къует. Хъуэпсэгъуэ нур, 205. ЗанщІэу 
къызэщІэващ псори: хэт инструментыр чырбыш 
хьэжыгъэкІэ дывгъэлъэщІ, жиІэрт, хэти и 
щыгъыныр игъэкъабзэмэ нэхъ къищтэрт. Мазэ 
ныкъуэ щхъуантІэ, 563. Хэт трофей кърет, хэти 
ахъшэ къэпитІ къылъос, - жиІэри. Нал къута, 306.

◊ Хэт ищIэрэ (37). ПщIэну щыткъым. Нып 
щІыху зытетыр, хэт ищІэрэ, нэмыцэм яубыда 
къалэхэр арауэ къыщІэкІынщ. Нал къута, 239. 
Хэт ищІэрэ, Степан Ильич и мурадыпауи 
къыщІэкІынт а лІы зэбиитІыр зэригъэкІужыну, 
Мэтхъэныр и хэкум къигъэкІуэжыну. Мазэ ныкъуэ 
щхъуантІэ, 528. Алий гукъыдэж щІагъуэ имыІэу 
къыджеІэ: - Ибрэхьими къигъэзэжынкІэ хъунщ, 
хэт ищІэрэ? Зи лъэрыгъыпс тІыгъа, 521. 

☐ Хэт Iущыр, щыжаIэм, упщIэр Iущщ, 
жаIащ (4). Псори зыщIэу зыкъэзылъытэжыр 
мыхъуу ищIэнумкIэ чэнджащэр аращ 
губзыгъэр, жыхуиIэщ. [Астемыр:] Хэт Iущыр, 
щыжаIэм, упщIэр Iущщ, жаIащи, дызэвгъэупщI, 
дызэвгъэчэнджэщ. Хъуэпсэгъуэ нур, 249. [Кърум 
къыдырым жреIэ:] Нэхъ Iущ щыжаIам, щIэупщIэр 
нэхъ Iущщ, жаIащ. Кхъухь пхэнж, 496.

ХЭТИ (63). зыгъэб. цІэп. 1. (44). Дэтхэнэ зыми, 
зыри. Хэти къыгурыІуэрт Дисэ и пхъум кърищІар 
зэрыхуимыгъэгъунур. Хъуэпсэгъуэ нур, 140. Уэм 
икъутами жыг щхъуантІэр, Гъатхэм къыдожыр 
аргуэру, Апхуэдэу хэти и пщІантІэ ЩхъуантІагъэ 
дахэр дэзщ уэру. Россие. «Мывэ хуабэ», 95. 
Хэти ищІэрт Шурдым Дотий, исполкомым и 
председателу тетыху, Инал еныкъуэкъу защІэу 
зэрыщытар. Мазэ ныкъуэ щхъуантІэ, 541. 2. (19). 
Еплъ хэт 2. Хэти и гъавэ тІэкІур шыдым телъу 

къешэ, хэти и щІыбым къэп ныкъуэ илъщ. Мазэ 
ныкъуэ щхъуантІэ, 630. Нобэ дэнэ лъэныкъуэ 
къикІахэри зэблагъэ зэІущІи хуэдэт, хэт упщІэ 
иубгъуауэ, хэти щІакІуэм тесу, зыкъомри щыту 
гъуэмылэ къыздахьахэр яшх, зым зыр елъэІуу – 
лэкъум, чыржын, къылыш, кхъуей хужь, лы 
гъэва - псори къытралъхьащи, хэти бгъэдыхьэ – 
уигъэкІуэнукъым уимыгъашхэу. Хъуэпсэгъуэ 
нур, 318. Фызыжьхэр мэгупсысэ: дапщэрэ зауэ 
къэхъейми, игъащІэм цІыхум я мылъку хокІуадэ: 
хэт шы трах, хэт и уанэр Іах, хэти и Іэщыр 
хелъхьэ. Щынэхужьыкъуэ, 8.

ХЭТКІУХЬЫН (хоткІухь) лъэмыІ. (1). 
Зыгуэрым хэлъу зэпкърышыпсыкІын, 
хэшыпсыхьын, хэжэбзыхьын. Сэ форелым 
ещхьыркъабзэу, Гъуэгу кІуэдыпІэ сытехьами, 
СокІуэ, щхьэхьу, къэзмыгъазэу, Си лъы ткІуэпсыр 
псым хэткІухьу. Унэм уикІрэ къэбгъэзэжмэ… 
«Вагъуэ махуэ», 372.

ХЭТМИ (9). зыгъ. цІэп. Дэтхэнэми. Хэтми, 
Астемыр гъусэ иІэмэ, зыгуэр хъунщ. Хъуэпсэгъуэ 
нур, 170. Ар пщІэрэ? – жиІэу хэзыщІыкІ гуэр 
къепсэлъати, хэтми Дэфэрэдж илъэгъуакъым. 
Лъапсэ, 41. Іэплъэпкъ гъэдахэт а щыгъыныр, И 
цеймкІэ лъэпкъыр хэтми къащІэрт. Адыгэ цей. 
«Дамыгъэ», 238.

ХЭТХЪАУЭ (1). нареч. Зыгуэрым (уафэм) 
къыхэщу. Щыгъэ бла Іэджэу уэгу щхъуантІэм 
Вагъуэ щыкъуейхэр ипхъауэ, Шыхулъагъуэр кусэу 
пхырокІыр, Къуаншэу кІыфІыгъэм хэтхъауэ. Шы-
хулъагъуэ. «Шум и гъуэгу», 14.

ХЭТХЪЫН (хетхъ) лъэІ. (1). Зыгуэрым хэт 
хэмылъыж щІын (бжэр). Арыншами зэхэуфэкъа 
унэм тхьэмыщкІафэ къытеуат, бжэкъум и пІэкІэ 
фэ тІэкІу зытеІулІауэ щыта бжэри хатхъат. 
МелыІыч, 473 – 474. 

ХЭТЫЖЫН (5). 1. (4). КъызыхэкІам, здыхэтым 
щыщу къэнэжын. ЦІыхуи ирехъу, хьеуани 
ирехъу – псэ зыІутыр, гъащІэ зиІэр и лъэпкъэгъум, 
къызыхэкІам яхэтыжмэ, зыхуей егъуэт, лъабжьэр 
егъэбыдэ. Лэчымэ, 393. Унэгуащэм джэдкъазыр 
щигъашхэм яхэплъэмэ, Джэлил фІэкІа адакъэ 
яхэмытыжу елъагъу, мыр сыукІмэ, адакъэ 
яхэмыту джэдыр гъэхъуа хъун, жиІэри хьэщІэ 
къэкІуам гуэгуш хуиукІащ, иджыри гуэгушым уэс 
яІумыхуа пэтрэ. Бабыщыкъуэ адакъэпщ, 477. 2. 
(1). Апхуэдэ Іуэху дияпэкІи зехуэн (е земыхуэн). 
И дунейр кІыхьами-кІэщІами дыгъуэгъуакІуэм 
хэмытыжыну тхьэ иІуауэ щытми, и псалъэм 
епцІыжри Жыраслъэн шы идыгъуащ, жиІэри Нахъуэ 
къыщІидзащ, Жыраслъэн зиш идыгъуар жылэм 
ямыщІэ хуэдэ. Мазэ ныкъуэ щхъуантІэ. 646 – 647.

ХЭТЫН (хэтщ) лъэмыІ. (628). 1. (485). 
Зыгуэрым хэувауэ щытын. Къру къомыр мэуІуэри 
удзым хэтщ, къыдырыр зыкІи къафІэмыІуэхуу. 
Кхъухь пхэнж, 495. Си анэм сыкъилъагъумэ, 
къэджэнщи сишэжынщ, жиІэу Саримэ 
гузавэрти, нэхъ пабжьэ Іувым хэту бжыхьым 
щхьэпрыплъырт. Хъуэпсэгъуэ нур, 133. Бекъан 
лІыжь гупышхуэм яхэту хьэдэр къиІэтурэ выгум 
ирилъхьэрт. Нал къута, 286. 2. (83). Организацэ 

гуэрым щыщын, хэлэжьыхьын. «Мыр хэзыхыну 
арэзым и Іэр иреІэт», щыжаІэм, зы аІужыж – 
мыІужыж гуэр зэІущІэм къахэкІиикІащ: «Хьэрун 
партым хэт?». Нэгъуху, 20. Иджы зыбжанэ 
лъандэрэ Азрэт партизан отрядым хэтщ, Якъуб 
и къуэдзэу. Нал къута, 250. Сосрыкъуэ оркестрым 
къыхагъэкІащ, спектакль зыхэтами къыхахужащ. 
Мазэ ныкъуэ щхъуантІэ, 625. 3. (2). Мурад гуэр 
иІэн. Абы щхьэкІэ зэныкъуэкъуу, жьантІэмкІэ 
Нартыхур ягъэтІысми, абы бгъэдэсыну 
зыхуэфащэр занщІэу къэщІэгъуейщи, зэрызокъуэ, 
лІыжьхэм адыгагъэшхуэ яхэлъщи, зым зыр нэхъ 
тІысыпІэфІым игъэтІысыну хэтщ. Лъапсэ, 75. 
Месыр, плъагъурэ, докІыр пщащэ, Мо фызыжьри 
сытым хэт? Хьэлъэ. «Мывэ хуабэ», 197. 4. (48). 
Іуэху гуэр иІэн, щытыкІэ гуэрым итын. Астемыр 
гупсысэшхуэм хэтт, и гум илъыр Думэсарэ 
жримыIэ щхьэкІэ. Мазэ ныкъуэ щхъуантІэ, 
640. [Дэфэрэдж жиІэу:] Сэри къызгуроІуэж, си 
мурадым сытету, сызыхэмытын сыхэтыну Іэмал 
зэримыІэр, итІани операцэ тщІыну цІыхубзым и 
адэ-анэм захуомыгъазэу хъунутэкъым – сеупщІын 
хуейт арэзырэ мыарэзырэ. Лъапсэ, 17. Іуэхушхуэ 
Іэджэм дыхэтами, Сызэгупсысым нэр топлъызэ. 
Си щІалэм. «Мывэ хуабэ», 217.

ХЭТЫХЬЫН (хетыхь) лъэІ. (1). Хэгуэшэн.
Апхуэдэу дыгъэр къыщІэкІмэ, Мыл гъуджэ инхэм 
йоплъыхь, Пшэ фІыцІэ Іувхэр темылъмэ, И нурхэр 
дэни хетыхь. Бгыхэр. «Бгы лъапэхэм деж», 36.

ХЭТІЭН (хетІэ) лъэІ. (5). 1. (4). Зыгуэр 
и кІапэ лъэныкъуэмкІэ щІым хэгъэбыдэн, 
хэсэн. Къэрэлъашэ и унэр жыжьэххэтэкъым, 
уплъэмэ пкъо лъагэшхуитІ хэтІауэ, а тІум я 
кум дэту выгу шэрхъ лъагэу яІэтат, Іэщым и 
фэр щытрахкІэ яІэтын щхьэкІэ. Нэгъуху, 35. 
МафІэр къэзыутІыпщхэр тыншу плъагъу щхьэкІэ 
уалъэІэсынукъым, щІытІым уелъэн хуейщи, абы 
нэмыщІыжу огнеметыр зэрыт танкыр хэтІащ, 
лагъым сыткІэ упэмылъэщыну. Лыгъэ, 412. Бийм 
и быдапІэр къытетхауэ Нып плъыжьыр Іуащхьэм 
щыхэттІат. Нып. «ЩІалэгъуэ щІыналъэ», 22. 2. 
(1). ЛъапэкІэ уувурэ псынщІэу къэфэн. [Бидие-
хъанум жиІэу:] Зыуэ хэптІэрти, тхьэ си гугъамэ 
щІалэ ухъужауэ. Гъуэгуанэ, 111. 

ХЭТІЭНХЭСЭН (1). Еплъ хэтІэн 2. 
Бэлацэжьыр къытехьауэ ХетІэ-хесэ ислъэмей, - И 
гум пшынэр ирихьауэ Мэзым мыщэр щыдолъей, 
Бажэр йоуэ ислъэмей: - Іэпэ пшынэр маджэ, Іэджи 
къызогъэкІ, Си мыщэжьу бзаджэ, Къомыгъанэ 
плъэкІ. «Бажэ пшынэ», 6. 

ХЭТІЭХЭСЭ (1). Зэбэныр щІым 
къытраІэтыкІым, псынщІэу, щІым хаІулІэным 
хуэдэу, ягъэувыжурэ зэрызэбэн бэнэкІэ. Е 
бдзыфынум абрэмывэ, Бгы нэпкъыжьым нытеувэ, 
Е нэхъ къапщтэм хэтІэхэсэ, ДыздэгъакІуэ мо ди 
хьэсэм, Фи джэгукІэ, умыпІащІэм, СфІэфІщ си 
хьэщІэм уэ сыбгъащІэм. «Елбэздыкъуэ», 16. 

ХЭТІЫСХЬЭН (хотІысхьэ) лъэмыІ. (11). 1. (7). 
Зыгуэрым ухыхьэу тІысын. Бабыщ шырхэм псыр 
щалъагъум, зэрызехьэу, зекІуэнтІриеу «уакъ – уакъ» 
жаІэу, къакІэрыхум и махуэ мыгъуэу псыІэрышэм 

хэтІысхьащ, зэкІэлъхьэужьу бабыщ анэр 
здэкІуэмкІэ кІуэуэ. Бабыщыкъуэ адакъэпщ, 478. 
Иджы тІэкІу зыдгъэпсэхунщ, жаІэу музыкауэхэр 
хьэуазэм хэтІысхьати, гуэщым гъуанэ дапщэ 
иІэми цІыхур къыдэплъырт. Мазэ ныкъуэ 
щхъуантІэ, 576. ПщафІэр апхуэдизкІэ гужьеяти, 
иджыпсту жыхьэнмэм кІуэ жаІамэ, кІуэуэ и 
курыкупсэм хэтІысхьэну хьэзырт. Хъуэпсэгъуэ 
нур, 174. 2. (3). НэгъуэщІ дин зезыхьэхэм яхэтын, 
яхэсын. Мес, хьэсэпэхъумэ Ботэщ Астемыр 
яхретІысхьэ джаурым. Хъуэпсэгъуэ нур, 323. 
[ЛІыжь-фызыжьхэм жаІэу] «Тырку муслъымэнхэм 
уахэтІысхьэжыну ара узыхуейр?» Лъапсэ, 84. 

ХЭУЭН (12). 1. (7). Зыгуэрхэм хэхуэу уэн. 
ЩІалэ цІыкІухэр мывэкІэ мафІэм хоуэ хъуаскІэ 
къыдрихуейр яфІэгъэщІэгъуэну, хъыджэбз 
цІыкІухэм зэрыгъэкІийуэ къажыхьырт. ГущІэгъу, 
423. Залымджэрий гъуэгу зытетым гуэгуш хуэзэмэ, 
лІыукІ маузерыжьымкІэ яхэуэрти, зы къиукІырт, 
къиукІари ипхъуатэрти, цырибон щІэзыгъэж 
гуэрым иритырт. Хъуэпсэгъуэ нур, 87. Окопэм ису 
ди сэлэтхэр Хьэуам щызауэм хуоуэр Іэгу: «Фахэуэ, 
къуэшхэ, а нэлатхэм, ЩІэвгъэкІ лІэныгъэр бийм 
я нэгу». ЗэкъуэшитІ. «ЩІалэгъуэ щІыналъэ», 17. 
2. (4). Зыгуэрым удын едзын. «УкъысІэщІыхьа, 
бэлшэвыч Лъэпщ», - жиІэри Залымджэрий 
зэрылъэкІкІэ гъукІэм и нэпкъпэпкъым хэуащ, 
арщхьэкІэ Бот джэлакъым, лъэныкъуэкІэ ещІэ 
хуэдэ хъури, къызэфІэувэжащ. Хъуэпсэгъуэ 
нур, 293. Псы ефэну къэкІуахэми Шур яхэуэщ, 
яхэуэри зэбгрихуащ, сэри сыгужьеяуэ пхъэцІыбыр 
ерагъыу ІузукІэжри сыпІащІэ – сытхъытхъыу 
си пщІэгъуалэр къэзгъэущащ, бошкІэм псыр 
кърикІыкІыу. Зи лъэрыгъыпс тІыгъа, 520.  

ХЭУВЭЖЫН (хоувэж) лъэмыІ. (1). Зыхэтам 
аргуэру хыхьэжын. Долэт здыхэувэжам деж 
зэрыгъэкІий щыІэт. Мазэ ныкъуэ щхъуантІэ, 649. 

ХЭУВЭН (хоувэ) лъэмыІ. (8). 1. (4). Зыгуэрым 
хэту увын. УмелыІычкъым, убегъымбару уафэм 
укъехами, щІым укъызэрытеувэу фІейм ухэувэнурэ 
дэнэ деж зыщызгъэкъэбзэжыну жыпІэу угузавэу 
къэбджэдыхьынущ. МелыІыч, 474. Инус башышхуэ 
иІыгът мыжурэ пылъу, езыри ятІэм хэмыувэн 
щхьэкІэ, башыр зыщІигъакъуэурэ къакІуэрт, мывэ 
зырыз псы ятІэм къыхэщым тету. Хъуэпсэгъуэ 
нур, 63. Уэр гъуэгум тезу телъщи мэщхъыщхъ, 
мэлъалъэ, шыр фІалъэкІэ хэувэмэ, шэрхъыр 
хэлъадэмэ. Щынэхужьыкъуэ, 53. 2. (4). Зыгуэрхэм 
я гъусэу увын. Жансэхъу кърита и пыІэ къуацэр 
зыщхьэрикъуэри Лу унэм къыщІэжащ, стройм 
хэувэну. Мазэ ныкъуэ щхъуантІэ, 555. Бэлацэ 
зыхэтам къыхэкІри фызхэм къахэуващ, 
Долэт щхьэкІэ дунейм бзаджэу тетыр жиІэу. 
Хъуэпсэгъуэ нур, 255. 

ХЭУДЫН (хеуд) лъэІ. (4). Зыгуэрым хэт, 
хэлъ гуэр еуэурэ хэгъэкІын, хэкъутыкІын. Унэм 
къытехуа бомбэм, ику дыдэм къыхуэзати, курыт 
подъездыр хиудащ, этажищри здигъакІуэу: унэм 
и къуапитІ къэнам ижьырабгъумкІэ щытым и 
этаж ещанэм тетт Иринэ и фэтэр тІэкІур зы 
пэшрэ пщэфІапІэрэ фІэкІа мыхъур. Нал къута, 

235-236. «Отдел кадровкІэ» зэджэр пэш ямыгъэплъ 
мыхьэнэншэ гуэрым щІэст, щхьэгъубжитІ 
хэлъым абджыр хэударэ газет Іуашхауэ. МелыІыч 
450. Старшынэр къокІуэж щыжаІэм, зыкъомри 
Гъуумар и чырбыш унэм нэсри, жэщым бжэр 
хаудащ, унэр зейр нэхъ тыншу щІыхьэжынщ, 
жаІэри. Хъупсэгъуэ нур, 287.

ХЭУКІЭЖЫН (хеукІэж) лъэІ. (1). Зыгуэрым 
езым зыгуэр зыхиІужын, зыхиукІэжын. 
Скорпионыр адэкІэ еІащ, мыдэкІэ еІащ, кІуапІэ 
имыІэу къыщищІэм и шэрэзыр и щхьэм хиукІэжри 
кІэзызу асыхьэту лІащ. ХьэщІэ лъапІэ, 402. 

ХЭУКІЭН I (хеукІэ) лъэІ. (6). Зыгуэр еуэурэ 
зыгуэрым хэгъэхьэн. Іэуэлъауэ зэзэмызэ къэІумэ, 
шэщыр аращ къыщыІур, Къазджэрий декорацэр 
игъэуву гъущІ Іунэ хеукІэр. Мазэ ныкъуэ 
щхъуантІэ, 659. Бжэгъу къащти, ар хэукІэ щІым, 
Чэзур къэсакъэ – къэгъэгъэнщ. Си хэку нэхъ ини 
сыту сщІын. «Щхьэлыкъуэ», 386. Фи адэ лІыжьым 
къывжеІэ: Шынагъуэр благъэ къыщыхъукІэ, Бгырыс 
бгъэ лъэщым и шырхэр, Къызэхуешэсри, яжреІэ: 
«Ди абгъуэ лъагэм благъуэжьыр Къыдэпщеину 
къопІастхъэ, Дыкъуакъуэу блэ шэрэз гъуэжьыр 
КъытхиукІэным щІохъуэпсыр. ЩІым и макъ. 
«Шум и гъуэгу», 38. 

ХЭУКІЭН II (хэукІащ) лъэмыІ. (1). Зыгуэр 
зыщІыпІэ хэукІауэ щытын. СтІол кІыхьым и 
бгъуитІымкІи пхъэбгъу кІыхьитІ щІым хэукІа 
пкъо цІыкІухэм теІулІауэ арат тІысыпІэр. 
Хъуэпсэгъуэ нур, 204. 

ХЭУКІЫКІЫН (хеукІыкІ) лъэІ. (1). Гуп гуэрым 
щыщ зыгуэр укІын. Бийм зишхыхьыжырт, 
къэгубжьат, Зытес лъагапІэм зи темыкІт, 
ПщІэнтІэпсыр ди нэм къыщІэбжьат, Бий 
бзаджэм тщыщи тхиукІыкІт. Нып. «ЩІалэгъуэ 
щІыналъэ», 21.

ХЭУКЪУЭДИЕН (хеукъуэдие) лъэІ. (1). зэхь. 
Зыгуэр зыщІыпІэ щыукъуэдиин. Мес, Ленин 
Іущыр нэпкъым тету КъэкІуэн лІэщІыгъуэм 
Іэр хешие, Мыбдеж фІыцІэшхуэу бгыр зэхэтми, 
КІыфІыгъэм нэхур хеукъуэдие. Ленин лъагэу тетщ. 
«ЩІалэгъуэ щІыналъэ», 7.

ХЭУНЭХЪУЭН (хоунахъуэ) лъэмыІ. (1). 
ХэкІуэдэн. Абдежым къыщыщІадзэ «контрэ» 
къаубыдынми, дэнэ лъэныкъуэкІи къапэщІэхуэр 
хоунахъуэ. Зи лъэрыгъыпс тІыгъа, 526.

ХЭУПЩІЫХЬЫН (хоупщІыхь) лъэмыІ. 
(4). Куэдым еупщІын, упщІэкІэ захуэгъэзэн. 
Къазджэрий и гугъат: Тыркум, Щам адыгэу Іэджэ 
щыІэщ, сыкІуэнщ абыхэм дежи сакъыхэплъэнщ, 
сахэупщІыхьынщ. Я псэукІэр зытеухуар 
зэзгъэлъагъунщ, шэрихьэтым, диным къахуихьыр 
зэзгъэщІэнщи фІы ядэслъагъурэ – фІыр ди хэкум 
къахуэсхьынщ, сигу иримыхьын слъагъурэ – 
абы и Іуэхур щхьэхуэщ, жиІэу. Мазэ ныкъуэ 
щхъуантІэ, 663. [Алыджыкъуэ жиІэу:] – Зи унэ 
сыщІэзыгъэтІысхьэн фхэмыту пІэрэ? – жысІэри 
гупым сахэупщІыхьащ, арщхьэкІэ я тхьэкІумэм 
джэш иралъхьа хуэдэ зэхамых защІ. МелыІыч, 
452. [Хьэбибэ жиІэу:] – Ей, товарищ, мой сын… 
Албиян, минометный командир… видаль?... «Ей 

ныбжьэгъу, си къуэр, Албиян, миномет гъауэхэм 
я командирыр, умылъэгъуауэ пIэрэ»? – жиІэу 
яхэупщІыхьырти. Нал къута, 212.

ХЭУПІЭЩІЫХЬЫН (хеупІэщІыхь) лъэІ. (1). 
ЗыщІыпІэ хэлъу зыгуэр упІэщІын, ущэбын. Еуэщ-
еІэри ныбгъуэхьэшым къихьар хаупІэщІыхьащ. 
Нал къута, 304.

ХЭУТЭН (хеутэ) лъэІ. (12). 1. (5). Утэн, 
зэхэгъэуэн, иудын. Нэхъ ерыщхэм комсомол щІалэ 
къэзыкІухьхэм я тхылъ, тетрадь, къэрэндащ 
сытхэр къыІэщІаудырти ятІэм хаутэрт. Мазэ 
ныкъуэ щхъуантІэ, 502. КІагуэр зейри къабгъэдохьэ, 
Гъатхэ уэшхыр хъуащ си гуапэ, ЯтІэ фІыцІэм 
доллар хэлъыр Шырыкъу лъэгукІэ хеутапэ. Сомрэ 
долларрэ. «Партыр ди пашэу», 137. Пшэр зэблидзу 
жьышхуэ къопщэ, Удзри ещІыр хэутэн. Щыдэжыныр 
щыдэжауэ. «Вагъуэ махуэ», 332. 2. (7). зэхь. Гъэпудын, 
пудыныгъэ ехын. АтІэ иджы Іумпэм щхьэ сащІрэ, 
упщІэ лъей зэфІэтхъам е

◊ Хэутэн щІын (6). Еплъ хэутэн 2. Жагъуэгъу 
зыхуейри ныкъусэныгъэщ, УещІ, узэкъуэхумэ, 
хэутэн, Уи напщІэ телъыр имылъагъуу, Уи 
щІыбым илъым гу лъитэнщ. Ныкъусаныгъэ. 
«Дамыгъэ», 222. [Молэм жиІэу:] Тхьэм фІыуэ 
илъэгъуа хьэжым и абэ лъапІэр хэутэн зыщІам 
сыт етщІэн? Хъуэпсэгъуэ нур, 79. [Анзор жиІэу:]
Си авторитетыр хэутэн фымыщІмэ хэвутэн 
вгъуэткъэ? Гъуэгуанэ, 135. 

ХЭУТІЫПЩХЬЭН (хеутІыпщхьэ) лъэІ. (1). 
БутІыпщауэ зыгур зыщІыпІэ щыгъэІэн. Хэт 
ищІэрэ, арагъэнкІи хъунщ Астемыр и къуитІыр 
адэкІэ – мыдэкІэ щІыхиутІыпщхьар. Мазэ ныкъуэ 
щхъуантІэ, 566.

ХЭФЫХЬЫЖЫН (хофыхьыж) лъэмыІ. 
(1). Зыгуэрым хэлъу фын, зэкІуэкІын. Жыгыр 
паупщІмэ, лъабжьэри щыхэфыхьыжыр нэхъыбэщ. 
Нал къута, 260. 

ХЭХЭСЫН (хэхэсщ) лъэмыІ. (1). НэгъуэщІ 
щІыпІэ, къыщамылъхуа щІыпІэ щыпсэухэм 
щхьэкІэ жаІэ. Сызыхуэныкъуэу сэ сыт щыІэ – 
Данэм сыхэсми, сыхэхэсщ. Кхъужьей къудамэ. 
«Вагъуэ махуэ», 312. 

ХЭХЫЖЫН I (хехыж) лъэІ. (11). Къулыкъу, 
ІэнатІэ гуэр зэрихьэу аргуэру, къытебгъэзэжу 
хэхын. Хэтхынщ лІыкІуи, дэ хэтхам 
Иналыр Іэтащхьэу хахыжынщи, зэфІэкІащ. 
Хъуэпсэгъуэ нур, 310. 

ХЭХЫЖЫН II: ◊ мурад хэмыхыжын (1). Еплъ 
мурад II. Гугъэр хэхыжын (2). Еплъ гугъэ. Псэр 
хэхыжын (3). Еплъ псэ.

ХЭХЫЖЫН III (хэхыжащ) лъэмыІ. (2). ЗэфІэкІащ, 
гугъапІэ щыІэжкъым. [Аннэ Павловнэ жиІэу:] 
Сымаджэр хъужмэ жыпІэу, ущІыпэплъэн щыІэкъым, 
медицинэр абы сэбэп хуэхъунукъыми хэхыжащ. 
Лъапсэ, 11. Щэулэхъу сышэсу сыщІэпхъуэн, жиІэу и 
гум къэкІат, арщхьэкІэ уахэкІрэ уежьэжмэ, сыткІэ 
нэхъыфІ, Къулыр гъуэтыгъуафІэу бгъуэтынукъыми, 
хэхыжащ. Нал къута, 309. 

ХЭХЫН (хех) лъэІ. (70). 1. (35). Къулыкъу, 
ІэнатІэ с. ху. гуэр зэрихьэу етын. Жансэхъу 

учкому зэрыхах лъандэрэ, пэш щхьэхуэ щІэлъу 
щытащ, къыпэрыуэн школым щІэстэкъыми. 
Мазэ ныкъуэ щхъуантІэ, 600. Хьэрун Іэтащхьэу 
къуажэ Советым щыхахым къагъэгузэвауэ 
щытащ. Нэгъуху, 20. Уэри шу пашэу ухэтхауэ 
Жьгъырууэ къэІур ди лъэрыгъщ. Лермонтов. 
«Мывэ хуабэ», 86. 2. (35). КъыхэгъэщхьэхукІын, 
къыхэгъуэтыкІын, къыхэдзын. Зэзэмызэ Абу-
Деруиш мрамор щыхахым кІуэрти, езыр зыхуей 
мывэр къыхихын хуей хъумэ, и унэгуащэр 
щыздишэ щыІэт, мывэ нэхъ дахэр къыщыхихкІэ 
ечэнджэщмэ фІэфІу. Кхъэлэгъунэ, 374. Хьэдзэр 
ищхьэмкІэ къыщиткІутэрти, ищІагъымкІэ 
хьэжыгъэр щеттыжырт, хьэжыпщІэр хэтха 
нэужь. МелыІыч, 468. Дапщэщ старшынэм 
ахъшэ хэхыным щыщІидзэнур, дапщэ бейм 
лъысыну, дапщэ къулейсызым къытралъхьэнур? 
Хъуэпсэгъуэ нур, 217.

ХЭХУЭН I (хохуэ) лъэмыІ. (56). 1. (31). 
ХэукІуриен, хэджэлэн. Асыхьэту хъыджэбзыр 
зэщІэкІиящ, щІалэ гъурыр боф жиІэу къехуэхри 
и лъабжьэм щІэтхэм къахэхуащ. Хъуэпсэгъуэ 
нур, 99. – Сеймэн зыгуэр къыпищэнут, арщхьэкІэ 
абы нимыгъэсу Мэмэт-щІакъуэр къеуэщ, 
къриудыхри шыгухур псым хэхуащ, ерэн зэрыт 
фэндыжьым хуэдэу. Лъапсэ, 51. Шэрхъыр кумбым 
йоуэр занщІэу, Пщащэ цІыкІур хохуэ ятІэм. 
«Тисей», 491. 2. (3). Хэлъэдэн, зэхэлъэдэн. Си 
ныбжьэгъухэ, каскэ лъапІэр Къуэшхуэм дэту 
Доныпс кІапэр Волгэ лъэщым щыхэхуэным Мис 
а махуэм хуэсхъумэнущ. Волгэ Іуфэ. «Партыр 
ди пашэу», 15. Укъэгубжьауэ ущыкІуэм, Гъыбзэр 
уогъэшыр уи щхьэкІуэу, Бгы жьэгъу щІыІэжьхэм 
ущІэту, Хышхуэм ухохуэр уэ хуиту. Кавказым и 
уэрэд. «Бгы лъапэхэм деж», 98. 3. (10). Зыгуэрхэм 
ящыщ хъун, гъусэ яхуэхъун. Фызхэр хьэдагъэ кІуэмэ, 
зэрынэсу гъын къыщІадзэрэ, я нэпс къыщІэкІми, 
тІэкІу къугъмэ, махэуэ ныкъуэкІэ убэу зэхэст, Дисэ 
абы яхэхуамэ, си Іуэху и ужь ситыжмэ нэхъыфящ, 
жиІэрти икІэщІыпІэкІэ къэкІуэжырт. Хъуэпсэгъуэ 
нур, 131 – 132. И натІэ илъыр къылъысати, Зи хэку 
зыбгынэм яхэхуат. Къазджэрий. «Вагъуэ махуэ», 11. 
А хъыбарыр Дзэшу дежи нэсыжри и адэр иригушхуэу 
гупым яхэхуэм жиІэжу щытами, иджы «кІапсэ 
кІапэу» къыщІидзыжыну хэт и гугъэнт. КІапсэ 
кІапэ, 17. 4. (11). зэхь. Іуэхугъуэ гуэр хэтын. КъэтІ, 
жэщ хъуащ, - жиІэу Иринэ гузавэрт, къэрэгъулыр 
къигъэгубжьмэ, бэлыхь хэхуэнкІэ шынэу. Нал къута, 
287. Ари зы щхьэгъэузти дыхэхуащ, жиІащ Астемыр 
къэкІуэжа иужь. Мазэ ныкъуэ щхъуантІэ, 640. Пэжу, 
цІыхухъухэр гузэвэгъуэ щыхэхуэ къохъур, уеблэмэ суд 
Іуэхуми хохуэ. Лъапсэ, 13. 

ХЭХУЭН II (хехуэ) лъэІ. (1). Хэгъэхьэн, пхуурэ 
хэт щІын. Къуажэм дэс псори къыщышынэрти, 
псыри къыщышынэн и гугъа хъунт, Мухьэмэд и 
шыр псым къыхихуэу щалъагъум, псыхъуэм дэта 
цІыхухэр зэщІэкІиящ, арщхьэкІэ игъэзэжу ауан 
зригъэщІынт, къыхыхьэри, псым и кум къэмысу 
Шур щІигъэмбрыуащ. Хъуэпсэгъуэ нур, 51 – 52. 

ХЭХУХЬЫН (хехухь) лъэІ. (1). Зыгуэр 
зыщІыпІэ жьым къыщрихьэкІын, зыгуэрым 

хихьэн. Окопэм ису ди сэлэтхэр Хьэуам щызауэм 
хуоуэр Іэгу: «Фахэуэ, къуэшхэ, а нэлэтхэм, 
ЩІэвгъэкІ лІэныгъэр бий я нэгу». Абдеж, мафІаер 
къыщІэнауэ, Зы самолетым къелъэтыхь, Иса 
лІыхъужьыр, мес, къелауэ И парашютыр пшэм 
хехухь. ЗэкъуэшитІ. «ЩІалэгъуэ щІыналъэ», 17.

ХЭХЬЭН (хехьэ) лъэІ. (8). Щыгъуазэ щІын (п. п. 
хъыбар). Елдар Щхьэлмывэкъуэ къакІуэу зэхахри 
а хъыбарыр икІэщІыпІэкІэ жылэм хахьащ. Мазэ 
ныкъуэ щхъуантІэ, 514. Уэрэд зэхалъхьэмэ, Къуажэм 
хэзыхьэну Еджэрт нэхъ губзыгъэм – Нэхъ хъыджэбз 
гурыхуэм – Ар уэрэдгъэшэсу. Уэрэдгъэшэс. «Дамыгъэ», 
212. [Степан Ильич жиІэу:] Къэрэхьэлъкъым яхэфхьэ 
«бэлшэвыч» псалъэр, щІыр щІым телэжьыхьым етын 
хуейщ, жи Ленин. Хъуэпсэгъуэ нур, 222.

ХЭХЪУАПІЭ (4). Хэхъуэ здиІэ ІэнатІэ, фейдэ 
зыпылъ, здэщыІэ. Зэгуэрым Бейбарсыр къэуващ: 
дэ пащтыхьыгъуэр дохъумэ, уанэгум дис защІэу 
гъащІэр идохьэкІ, ди сабий дахэсу ди унэ дисыж 
хъуркъым, итІани дызыхуит щыІэкъым, гулъыти 
къытхуащІыркъым, ди быныр джанэншэу 
уэрамым дэтщ, хабзэм щхьэ зедмытрэ, къэралым 
хэхъуапІэ зимыІэ щыІэкъым, дэ бийм дытекІуэмэ, 
къытетхар диІэщ, дытемыкІуэмэ, ди быныр 
зеиншэу къонэ жиІэу. Лъапсэ, 100. [Дэфэрэдж 
жиІэу:] Езыми хэхъуапІэ гуэр иІэт – дэнэ къикІыу? 
Лъапсэ, 25. Ди гуращэу псом нэхъ лъапІэр ЛІыгъэ 
пхэлъу уэ тхуэхъумэ, Хъер хэхъуапІэм и зы къуапи 
Бий темыплъэу ар щыхъумэ, Іуэхуу плъагъур 
уэркІэІэпщІу, Коммунисту щыт уэ Іущу. Ущие. 
«Партыр ди пашэу», 90. 

ХЭХЪУЭГЪУЭ (1). Щыхэхъуэ зэман. ЩІалэ 
цІыкІухэр, зызэрадзырти, адакъэ зи хэхъуэгъуэ 
цІыкІухэм ещхьу, зэрызекъуэт, зым и пщампІэр 
адрейм иІыгъыу. Хъуэпсэгъуэ нур, 152. 

ХЭХЪУЭЖЫН (хохъуэж) лъэмыІ. (1). Аргуэру 
зыгуэр хэхъуэн, нэхъыбэ хъун. Хъушэм хощІыр 
к

ХЭХЪУЭН (хохъуэ) лъэмыІ. (35). 1. (4). Нэхъ 
ин хъун, нэхъ лъагэ хъун. Хохъуэр щІалэм и 
инагъым, УкІытамэ, мыпсэлъэфу. «Тисей», 501. 
ЕджапІэм ди цІыкІухэр Щагъасэ, щыхохъуэ, 
Узыншэу фыщытхэ АбыкІэ сохъуахъуэ. Колхоз 
уэрэд. «Бгы лъапэхэм деж», 106. Албиян 
зылъитІагъэм сантиметритху и кІыхьагъым 
хэхъуэнущ. Щынэхужьыкъуэ, 42. 2. (31). Нэхъыбэ 
хъун, зиужьын. – Насып зиІэм и насыпым хохъуэ, – 
жиІэрт езы Муси, пхъэ гъуэлъыпІэр зэпиплъыхьу. 
Хъуэпсэгъуэ нур, 54. Дэфэрэдж и гур къызэфІэна 
пэтрэ, и къуэм зыкъримыгъащІэу, гуапагъэ, 
ІэфІыгъэ хэлъу къыпищащ: – НтІэ, къурмэн 
сызыхуащІыжын, сызрашэкІыжын, си къарум хэщІ 
фІэкІа хэхъуэркъым, жьы сохъу. Лъапсэ, 108 – 109. 
Ирехъу а щІалэм кІыхь и гъащІэ, Хрехъуэ хьэлкІи 
зэмыкІуэкІыу. Си щІалэм. «Мывэ хуабэ», 216. 

ХЭХЪУКІЫН (хохъукІ) лъэмыІ. (1). Фейдэ 
зыпылъ хэкІыпІэ. Рахьим и лафкІэм щІэмылъ 
щыІэкъым: шыгъуи, кІуршокуи, сабыни, кІэнфети, 
фэтыджэни, ауэ псом ящІыІужкІэ ар бей нэхъ 
зыхэхъукІар урыс щІакхъуэ ищэрти арат. 
Хъуэпсэгъуэ нур, 128 – 103.

ХЭХЪУХЬЫН (хохъухь) лъэмыІ. (5). Зыгуэру 
хъун, зыгуэр къыщыщІын, зыхъуэжыныгъэ 
игъуэтын. Къэрэмырзэ щІыр игуэшри, езым 
къаІих щымыІэу, дзэм ныкъуэдыкъуэ хэхъухьати, 
хэкІыжащ. Лыгъэ, 413. Нэф Зауэшхуэм 
хэхъухьахэм Зауэм Іуту къафІегъэщІ. Тхылъ 
еджапІэ. «Вагъуэ махуэ», 336. Дэ ди зэманым 
ныбжьыщІэм Насыпу иІэм щІэ щІэткъым; Хэт 
уеупщІами, мы гъащІэм Жьы хэхъухьыныр зым 
фІэфІкъым. Дэ ди зэманым ныбжьыщІэм. «Бгы 
лъапэхэм деж», 43.

ХЭЧЫН (хеч) лъэмыІ. (5). Къичын, 
къифыщІыкІын. Махуэ псом пщІантІэм дэта 
шыр къуркъуркъу жиІэу псы ефэу зыдыхэтым, 
гум иситІыр къызэрыгъэгубжьащи, я къурмакъейр 
зэрыхэчыным нэсащ. Лъапсэ, 50 – 51. Зы дзажэналъэ 
хачщ Іэдэми Абы цІыхубзыр къыхахащ, – Ар пцІырэ 
пэжрэ сэ сымыщІэу, Хъыбару куэдрэ зэхэсхащ. 
ЦІыхубз хьэл. «Дамыгъэ», 47. Дамэ стетым хэт 
къабзийхэр Хамыч закъуэм, сылъэтэнщ. Сэ уэгу 
къащхъуэм сыщолъатэ. «Вагъуэ махуэ», 350.

ХЭЧЫХЬЫН (хочыхь) лъэмыІ. (3). Къыхэхын, 
зырызурэ къыхэщыпыкІын. «Адыгэбзэр сыт 
щІэдджыныр, Зыдынэсыр КъалэкІыхьырщ», – 
Ар ауану Іэджэм жаІэр, Мышыу псалъэм тІэкІу 
хэчыхьу. Гъуэгу къежьапІэ. «Мывэ хуабэ», 82. 
Дыгъэ лъагэр зэ къедзакъэм Дыгъэ къуэпсым 
пшэр хочыхьыр, А нур дахэм и пхъэ лъакъуэр 
ЗэпещІыкІыр хуэмышыхьу. Бгы собранэ. «Партыр 
ди пашэу», 77.

ХЭШЭН (хешэ) лъэІ. (4). 1. (2). Пшэуэрэ 
зыщІыпІэ хэгъэхьэн, хэгъэхутэн. Иужьым нэхъ 
удзыпцІэфІым хишэри шхуэмылакІэр иутІыпщын 
дзыхь имыщІурэ игъэхъуэкІуащ [Дэфэрэдж], 
лъахъэ тІэкІуи уанэм кІэрыщІауэ илъэгъуати, 
ирилъхьэри, езыр, сабийр и гъусэу, псым кІуэри 
зигъэпсэхуащ. Лъапсэ, 57. Верэ Павловнэ имыдэу, 
сытми ерагъкІэ уджым хашащ. Мазэ ныкъуэ 
щхъуантІэ, 598. 2. (1). Іуэху гуэрым хэгъэхьэн. 
Степан Ильич дызыхиша Іуэхур къыдэхъулІэм, 
дунейр зэІубз хъункъэ. Хъуэпсэгъуэ нур, 226. 3. (1). 
Шэр шэм хэшэн ( жэм къыщашкІэ). Шэм пэгуныр 
зыкъомрэ игъэвууащ, итІанэ мащІэ – мащІэурэ 
Іэуэлъауэр кІуэдыжащ, пэгуным ит шэм къищІа 
тхъурымбэм шэр хишати. Хъуэпсэгъуэ нур, 279. 

ХЭШИЕН (хешие) лъэІ. (1). Укъуэдиин, шиин, 
зыгуэрым хуэкІуэу, хыхьэу. Мес, Ленин Іущыр 
нэпкъым тету КъэкІуэн лІэщІыгъуэм Іэр хешие, 
Мыбдеж фІыцІэшхуэу бгыр зэхэтми, КІыфІыгъэм 
нэхур хеукъуэдие. Ленин лъагэу тетщ. «ЩІалэгъуэ 
щІыналъэ», 7. 

ХЭШХЫКІЫН (хешхыкІ) лъэІ. (1). Зыгуэрым 
щыщ шхын, къыхэкІыу шхын. Ауэрэ Гуэбэшы 
хьилагъэ гуэр и гум къэкІати, кхъуэл тІэкІу 
къигъуэтри, зыми иримыгъащІэу и ныкъуэр 
ишхащ, къэнэжа тІэкІур игъэпщкІури, лэпс 
къахьауэ щагуэшым, езым и шынакъым итым 
лы тІэкІу хэлъыр хишхыкІри, кхъуэл тыкъырыр 
хидзащ. Хъуэпсэгъуэ нур, 173. 

ХЭШХЫХЬЫН (хошхыхь) лъэмыІ. (1). 
Зыгуэрым щыщ шхын, нэхъ мащІэ щІын. Абыи 

бэлыхь къимыкІыу къанэртэкъым, щІакхъуэм 
хэшхыхьам учкомым я унафэкІэ къуэды 
тралъхьэрти, интернатым ди жэмыр ягъэхъуну 
хъупІэм ягъакІуэрт. Зи лъэрыгъыпс тІыгъа, 522. 

ХЭШЫН I (хеш) лъэІ. (1). КъыхэгъэкІын, 
пшэуэрэ зыгуэрым пэІэщІэ щІын. Шы 
щыхашыныр сытым деж? Хъуэпсэгъуэ нур, 217.

ХЭШЫН II (хеш) лъэІ. ( 13). зэхь. ПхыщІыкІын 
(п. п. гъуэгу). Япэ итым лъагъуэ хешри, И шыр 
жэрми щІэмыхьэн. Вагъуэ махуэ. «Вагъуэ махуэ», 
8. Лъэдакъэр лъыпсу теудами, Дзэр зэтескъузэу 
гъуэгу хызошыр, Къарууэ сиІэр текІуэдами. 
Тхылъым еджэм. «Мывэ хуабэ», 17. ЩоджэнцІыкІу 
Алий хиша лъагъуэращ дэ гъуэгушхуэ тхуэхъуауэ 
дызытетыр, фІы къыдэхъулІэми, ди гум щыхэщIа 
къэхъуами. Зи лъэрыгъыпс тІыгъа, 518.  

ХЭШЫФЫН (хешыф) лъэІ. (1). Еплъ хэшын 
II. Нэху уи нитІым ямылъагъуу Лъагъуэр дауэ 
хэпшыфыну? «Индийскэ поэмэ», 359. 

ХЭШЫПСЫХЬЫН (хошэпсыхь) лъэмыІ. (2). 
ХэткІухьын, хэзэрыхьын. Абы зэтримыІыгъатэмэ, 
лъэпкъыр жьгъей хъу зэпытурэ хэшэпсыхьыпэу 
хэкІуэдэжынкІи хъурт. Лъапсэ, 65. Хошэпсыхьыр 
ар гын гуащІэу. «Елбэздыкъуэ», 21. 

ХЭЩТЫКІЫН (хощтыкІ) лъэмыІ. (1). 
КъэскІэн, къэщтэн. Си усэр жыгыу гъуэгум тетми, 
Хэт блэкІми шынэу хэмыщтыкІ. Си усэ. «Вагъуэ 
махуэ», 358. 

ХЭЩХЬЭЖЫГЪУЭ (2). Дин псалъэ, махуэ 
псом нэщІахэр шхэну хуит щыхъу зэман, 
пщыхьэщхьэ пшапэ зэхэуэгъуэ. Жансэхъу мызэ-
мытІэу ар Іуэху ищІат, итІани пэлъэщыртэкъым, 
Таша шхыну къратыр зэхуихьэсурэ хэщхьэжыгъуэ 
мыхъуауэ зы зыІуигъахуэртэкъым, шхэрти 
къелыжар нэхущым деж щэращу ишхыжырт. 
Мазэ ныкъуэ щхъуантІэ, 548. 

ХЭЩЫПЭН (хощыпэ) лъэмыІ. (1). НэхъыфІ 
къыхэхын, хэплъыхьын. – Захуэр аркъым, 
фымыпІащІэ, Мы пшэ сІыгъыр дэнэ щІыпІэ 
КъикІыу щытми ар зэвгъащІэ – ЖиІэу щхъуэжьыр 

ХЭЩЫПЫХЬЫН (хощыпыхь) лъэмыІ. (3). 
Еплъ хэщыпэн. Дапщэ пщылІу къищэхуами Я 
нэхъыфІкІэ хощыпыхьыр, Е ар хъаным дэгуэшами 
Ешэр Тыркум гум ирихьыр. «Тисей», 489. Ныжэбэ 
жэщым яшэ ясырхэр, хэщыпыхьауэ дахэ защІэщи 
къоувыІэ, абы Къэрэжьыр къегъэгубжь. Лъапсэ, 
35. КъыІэрыхьэр гурымыхьу ФІым хуэлъыхъуэр 
хощыпыхь. Нэхъ хьэдзэфІыр ящІ жылапхъэ. 
«Батырыбжьэ», 27.

ХЭЩIАПIЭ (25). КъэувыІэпІэ, екІуэлІапІэ, 
егъэзыпІэ. Зэман блэкІауэ колхозыр щызэхуашэсым 
щыгъуэ колхозым хыхьэн зымыдэр абрэджу ежьэжмэ, 
а бгъуэнщІагъхэр я хэщІапІэу щытащ. Нал къута, 
253. Си нитІыр сыгъэувыцІи, солъагъур Мэтрэдж 
къалэ жаІэу иджы Тамань здэщытым деж щытыгъар, 
кърым сеймэнхэм тенджызыр къызэпаупщІэ нэужь, 
а къалэр арат хэщІапІэу яІар, адыгэм ятеуэным 
зыхуагъэхьэзыру. Лъапсэ, 5. Мыр хэщІапІэ хъункъэ, 
жиІэу Зэм и фІэщу, зэм гушыІэу, Унэ лъахъшэм щІалэр 
макІуэ. «Елбэздыкъуэ», 10. 

◊ ХэщIапIэ щIын 11). КъыщыувыІэн, псэупІэ 
щІын. Езы щауэр [ЛІыгъур] и ныбжьэгъу гуэрым я 
унэ хэщІапІэ щищІауэ щыІэт, щауэишыжыр къэсу 
зэ слъэгъуащэрэт къысхуашар жиІэу. Лъапсэ, 117. 
Берд и фызымрэ езы Жыраслъэн и гуащэмрэ зэгъусэу 
Сэид и унэр хэщІапІэ ящІауэ щыІэт, дыцІыхубзщ, 
ди гугъу къащІынкъым, Алыхьым дыкъихъумэнщ, 
жаІэри. Хъуэпсэгъуэ нур, 256. – Мыбдеж хэщІапІэ 
щытщІынщ, – жиІащ Бекъан, – нэхущ зэрыхъуу 
гъуэгум и нэхъ гугъур зэпытчынщ. Нал къута, 271. 

ХЭЩІЭН (хещIэ) лъэI. (6). 1. (1). Хэгъэуэн, 
хэлъэфэн. Мо гуэл щхъуантІэм жыг щхьэщытым 
Я щхьэр дахэу псым хащІэнщ. Махуэр блокІыр 
напІэзыпІэу. «Вагъуэ махуэ», 315. 2. (5). Хэлъхьэн, 
хэІун. Гуащэм и бостеижьым къыхэщІыкІыжа 
бостей нэхъ дахэ дыдэу иІэр хъыджэбз цІыкІум 
зыщитІэгъат, къабзабзэу зитхьэщІри и щхьэцым 
лент хужь хищІат. Мазэ ныкъуэ щхъуантІэ, 
523. Дзэлыкъуэ зауэр къэзыІэтам щыщт а шу 
къомыр, я шы сокум щэкІ плъыжь хэщІати, абыкІэ 
къагъэлъагъуэхэрт ахэм бэлшэвычыгъэр быдэу я 
гум зэрилъыр. Хъуэпсэгъуэ нур, 321. 

ХЭЩІЫКІЫН (хещІыкІ) лъэІ. (44). Щыгъуазэу 
щытын, щІэн. Іэщым хэзыщІыкІхэм ящыщт 
Бэкъани, Хьэту и тхьэкІумэр къиІуэнтІащ: – 
Мы жэмыщІэм куэд ихьыжынукъым, лъхуэнущ. 
Къалэн, 429. Джэлил дунейм нэхъ хищІыкІырти, 
зэ еуІугъуэм къищІащ: – Мыр, си къуэш, 
узыхуэмей гуэрщ. Бабыщыкъуэ адакъэпщ, 490. 
ЩоджэнцІыкІу Алий дэ хэтщІыкІым нэхърэ 
нэхъыбэ хищІыкІырти, ди акъыл здынэмыс Іэджэм 
нигъэсащ. Зи лъэрыгъыпс тІыгъа, 527.

◊ ХэпщІыкІ къудейуэ (1). Гугъуу къапщІэу, 
плъагъуу. ЛІищыр зэрызекъуэу бжэщхьэІум 
Іутыху, фызхэр унэм щІэлъэдащ, Іузизэ хэпщІыкІ 
къудейуэ бауэрт, иныкъуэми и псэр хэкІри бэуэн 
щигъэтащ жыпІэнт, апхуэдэу зэпигъэурт и 
бэуэнри. Хъуэпсэгъуэ нур, 76. 

ХЭЩІЫН (хощІ) лъэмыІ. (43). Нэхъ мащІэ 
хъун, кІэрыхун. Уеблэмэ Іэхъуэм дихуа жэмхэм 
къагъэзэжат, хэщІа щІагъуэ щымыІэу, хьэхэми 
я псэр къыхыхьэжауэ банэрт. Хъуэпсэгъуэ нур, 
285. УкъызоплъэкІри – зыри щыткъым, Уожьэж 
аргуэруи, гъуэгум хощІ. Си ужь къихъуэнум. 
«Дамыгъэ», 220. Джэлил ар щилъагъум и гуапэ 
дыдэу Іуащ, тхьэджэдхэм зыгуэр зэрыфхэщІынур 

ХЭЩІЫХЬА (1). плъыф. Мылъагэу, зыІэщІэлъу, 
плІабгъуэу, гъумыщІэу щыт (цІыху). Зыр Елдарт, 
адрейр, пелуаныфэ тету, щІалэ хэщІыхьа гуэрт. 
Мазэ ныкъуэ щхъуантІэ, 520. 

ХЭЩІЫХЬЫН (хэщIыхьащ) лъэмыI. (5). Зыгуэрым 
хэту щІын, хэухуэн. Бассейным и курыкупсэм фонтан 
цІыкІуи хэщІыхьат, псыхэуэ сурэту щІам и жьэм псы 
къыжьэдиутхыкІыу. Аргъуей, 387. Мыжыжьащэу 
къуажэ тІэкІу плъагъурт, унэу дэтыр зэщхьыркъабзэу 
щІым хэщІыхьауэ, къуажэм зы жыг закъуи дэткъым. 
Нал къута, 242. Джэлил зэхъуэпса абгъуэр пщІащэ 
Іувым хэщІыхьауэ жыг къудамищыр щызэхэкІым 
деж дэтт, пыІэ фІыцІэшхуэм хуэдэу. Бабыщыкъуэ 
адакъэпщ, 493.



– 932 –
ХЭЩІЫХЬЫН (хещIыхь) лъэI. (1). 

Хэлэжьыхьын, уи Іуэху Іыхьэ хэлъхьэн. 
[Алыджыкъуэ жиІэу:] Къуажэ мылъкур дашмэ, сэ 
сыт абы хэсщІыхьын? МелыІыч, 466. 

ХЭІЭБЭН (хоІэбэ) лъэмыІ. (4). 1. (2). Зыгуэрым 
Іэр хэлъхьэн, хэгъэлъэдэн. Куууэ ухоІэбэ, – 
жиІэрт Степан Ильич, и нэпсыр щІилъэщІыкІыу. 
Хъуэпсэгъуэ нур, 267. 2. (1). Шхэн. Зи адэ-анэ 
хуэкъулейр кІуэжырти, гъуэмылэ къишэрт, 
арщхьэкІэ уи гъуэмылэ уи закъуэ пшхыжу 
къыпхуадэнутэкъым: нэхъапэ щІыкІэ «иныжьхэр» 
хэІэбэнт, сымаджэм я Іыхьи хэкІынт, уи 
ныбжьэгъухэми гу ялъыптэнти, къанэІамэ, уи 
Іыхьэт. Зи лъэрыгъыпс тІыгъа, 522. 3. (2). Хэтын, 
хэлэжьыхьын. [Дэфэрэдж жиІэу:] Иджы абы 
хуэдиз зи дахагъэу природэм и ІэщІагъэ къабзэм 
скальпелькІэ сыхэІэбэу зэІызгъэхьэн хуейщ, сІыгъ 
сэр къэзгъэшэрыуэу зэгуэзбзыкІыну си мурадым си 
нитІыр тызоубыдэ. Лъапсэ, 20. 

ХЭІЭЗЫХЬЫН (хоІэзыхь) лъэмыІ. (2). 
ХэІэбэн, зэхъуэкІыныгъэ гуэрхэр хэлъхьэн. – Ди 
дунейхэм хэІэзыхьу Хэт ди Іэхур зэІигъэхьэу А 
емыкІур къытхуэзыхьыр? Бгы собранэ. «Партыр 
ди пашэу», 82. 

ХЭІУБАУЭ (2). нареч. ГущІыІур егъэзыхауэ. 
Шэм и пщэ гурыгъыр зэпиудауэ, нэмыцэр хэІубауэ 
хэлът. Нал къута, 242. Унэ лъэгум, нэмэз ящІ 
хуэдэу, фызи лІыжьи хэІубауэ илъщ, цІыкІухэр 
шынэри, я фэр шэхум хуэдэу пыкІауэ, кІэзызу, 
д

ХЭІУБЭН (хэIубащ) лъмыэІ. (1). НэкIукIэ 
хэIубауэ шытын. Хьэдэ хэІубахэр щІыбагъкІэ 
ягъэтІылъурэ я нэгум иплъэрт. Нал къута, 286. 

ХЭІУЖЫН (хеІуж) лъэІ. (2). Къытебгъэзэжурэ 
папцІэ гуэр зыщІыпІэ хэІун. – ЯукІащ, 
ягъэунэхъури ягъэсэхыжащ, – сымаджэм и анэр 
къэтэджыну еІэ щхьэкІэ, къару къыхэнэжакъым, 
къызэфІэувати, аргуэру диваным иджэлэжащ, 
къугъыу къыщІидзэжати, Варварэ Романовнэ 
аргуэру зы мастэ хиІужри игъэсэбырыжащ. 
Лъапсэ, 18. Хьэщхьэтеуэм жыгхэр игъэшати, 
бэдж хужь иным ещхьу жыг щхьэ баринэхэм я 
къудамэ кІыхьхэр я кІапэкІэ уэсым хэІужауэ хэтт. 
Хъуэпсэгъуэ нур, 287. 

ХЭІУН I (хеІу) лъэІ. . (11). Хэхуэн, папцІэ гуэр 
хэгъэхьэн. Анасынэ, ари ар, – жиІэу Мусэ и башыр 
щІым хиІурти къыхичыжырт. Хъуэпсэгъуэ нур, 
235 – 236. Ахьмэд жиІэнут зыгуэри, И бгъэгум 
къамэр хэІуами, КъэІэбэрабэт си дежкІэ. «Адэ», 
36. «Зы къамэ сиІатэмэ, сыщІэлъэдэнти, и гущІэм 
хэсІунтэкъэ», – жиІэу Исуфыр къызэкІуэкІащ, и 
нэр къыщхьэрипхъуэным хуэдэу. Лэчымэ, 396. 

ХЭIУН II (хэІуащ) лъэмыІ. (4). ХэІулІауэ, 
хэгъэубыдауэ щытын. Орден къомыр 
зыхэІуа бэракъым хъумакІуэ бгъэдигъэуващ 
[Къэрэмырзэ], цІыхури гъущІри зыхьа мафІэм 
къызэрелар фІэгъэщІэгъуэну. Лыгъэ, 413. 
ОрденитІ и лІыгъэм къыпэкІуащи, бригадэм 
я бэракъым хиІуауэ хэлъщ, лІыгъэм и 
дамыгъэм дежкІэ ар нэхъ къекІуу къилъытати 
[Къэрэмырзэ]. Лыгъэ, 413. 

ХЭІУПЩІЫКІЫН (хоІупщІыкІ) лъэмыІ. (2). 
ІупщІ хъун, хэплъагъукІын. Уафэ щхъуантІэм 
хэІупщІыкІыу ХужьыгъитІыр къэлъэгъуащ, Япэм 
Іугъуэм хомыщІыкІыу МашинитІи къехуэхащ. 
ПарашютитІ. «Бгы лъапэхэм деж», 45. Сэламыхьу 
гупыр къакІуэу Итщ сурэтым хэІупщІыкІыу, Ахэр 
псори ди гуфІакІуэщ. Лъэпкъхэм я тыгъэ. «Партыр 
ди пашэу», 59. 

ХЭІУЩІЫІУ: ◊ хэІущІыІу хъун (4). Щэхур 
псоми къащІэн. Ар уэ пІуэтэжа, сэ сІуэтэжа – 
хэІущІыІу хъури псоми зэхахащ. Лъапсэ, 8. Ар 
хэІущІыІу мыхъуу къэнакъым, псоми къагурыІуащ 
Валера ІулъхьэкІэ узэрыхэмызэгъэнур. КІапсэ 
кІапэ, 17. Псым сеупщІу ар щыжесІэм, Мырщ 
жэуапу къызитар: – Ар зыпылъым хуэгубжьауэ 
А хъыбарыр хъуащ хэІущІыІу, Мис хъыджэбзыр 
къытехьауэ Лъагъуныгъэр егъэупщІыІу. 
Псынэ. «ЩІалэгъуэ щІыналъэ», 70. ХэIущIыIу 
щIын (6). Щэхур псоми къегъэщІэн. Хэту 
пІэрэ студентхэм я деж хэІущІыІу сызыщІар 
жиІэмэ, гурыщхъуэ зыхуищІынур сэрати, абы 
триубыдащ: бостеикІэ зыщыгъ Гиппократ фІэкІа 
сызыІуэтэжын щыІакъым, жиІэри. Лъапсэ, 9. 
А тІум Къазджэрий здашэжыну я мурадт, езы 
Инал къилъытат Къазджэрий къызэрыкІуэжар 
хэІущІыІу дыдэ ямыщІмэ, нэхъыфІу, абы щхьэкІэ 
зыми и цІэ иримыІуэу Елдар щІэупщІащ: – А тІур 
ара машинэм исар? Мазэ ныкъуэ щхъуантІэ, 539. 
Ди ныкъусэныгъэр илъщ щІыбыкум, ХэІущІыІу 

ХЕГЪЭСЭН (хрегъасэ) лъэI. (1). Зыгуэрым 
зыгуэр хисэну унафэ хуэщIын, хуит щIын.
Къэрэгъулым и гур Хьэтохъущокъуэу къалэм дэт 
жыг хадэшхуэр хезыгъэсауэ щытам деж жащ, ар и 
гум къыщІэкІар имыщІэу. Лъапсэ, 50. 

ХЕГЪЭСХЬЭН (хрегъасхьэ) лъэІ. (1). МафІэм 
хэгъэкІуэдэн. Псоми гу лъатат и гуащэр мафІэм 
хригъасхьэу къуажэм дэкІыжыну зэримурадым 
[Дахэуэс]. ГущІэгъу, 425. 

ХЕГЪЭУДЫН (хрегъэуд) лъэI (1). Зыгуэрым 
зыгуэр хиудыныр къызэгъэпэщын.  [Алыджыкъуэ] 
Бжэр тэмэму схухуэмыгъазэу сэри си хьэлъэр бжэм 
жьэхэзгъауэри хезгъэуд пэтащ. МелыІыч, 439. 

ХЕГЪЭХЫН (хрегъэх) лъэI. (1). Зыгуэр 
хэхыныр къызэгъэпэщын. [Алыджыкъуэ жиІэу:] 
СогъэпцІ, шейтІан хезмыгъэхым. Сыхуейуэ 
щытмэ. Хъуэпсэгъуэ нур, 229. 

ХЕГЪЭЧЫН (хрегъэч) лъэI. (1). Зыгуэр 
хэчыныр къызэгъэпэщын. Нэхъыбэр щІэгузавэр 
Джэлилти, адакъэ хужьыжьым ерагъыу 
къыІэщІагъэкІащ, къабзий куэдыщэ храмыгъэчу. 
Бабыщыкъуэ адакъэпщ, 481. 

ХЕИН (хейщ) лъэмыІ. (2). Мысэу, къуаншэу 
щымытын. Улъэщмэ, ухейщ – аращ и хабзэ 
нэхъыщхъэр, ауэ лъэщ узэрыхъуныр аращ 
имыщIэр, къулыкъукІэ зыщыгугъын щыІэкъыми, 
ахъшэ хэкІыпІэ мэлъыхъуэ, ахъшэкІэ лъэкІыныгъэ 
къигъуэтын и хьисэпу. Лъапсэ, 93.

ХЕЙ I (17). Мыкъуаншэ, мымысэ. – Мо 
палестинрэ губгъуэрысу зыкъэзыІэтар къэсмэ, 
хеймрэ мысэмрэ зэхагъэкІыу зэхэтІысхьэн фи 

гугъэ? ХьэщІэ лъапІэ, 407. Хей цІыкІухэм я лъыр 
къыдоджэ Дымыгъэгъуну а лейр. Уэрщ, зауэлІ 
хахуэ. «Шум и гъуэгу», 22. Зи гъащІэ кІыхьыр 
зэбгъэщІэнум, И ныбжьым зыкІи тумыщІыхь: Хейм 
къыщхьэщыжу къаукІамэ, И гъащІэр тІукІэ хъуащ 
нэхъ кІыхь. Зи гъащІэр кІыхь. «Батырыбжьэ», 17. 

◊ Хей щІын (2). Мыкъуаншэу къыщIэгъэкIын. 
[Мэтхъэным Астемыр жыриІэу:] Дауэ пщІыми, 
Елдар хей пщІыри лафкІэтетыр мысэ пщІат. Мазэ 
ныкъуэ щхъуантІэ. 566. Абы нэхъейуэ кІуэсэжахэм 
ящыщ зыр и благъэу къыщІэкІащи, ари зыгуэру 
хей щІауэ къыхэгъэкІын хуейщ. Нал къута, 262. 
Хеймрэ мысэмрэ зэхэгъэкIын (1). Захуэмрэ 
къуаншэмрэ наIуэ щIын. [Фэуаз мэрым жриIэу:] - 
Мо палестинрэ губгъуэрысу зыкъэзыIэтар 
къэсмэ, хеймрэ мысэмрэ зэхагъэкIыу зэхэтIысхьэн 
фи гугъэ? ХьэщIэ лъапIэ, 407. Хейуэ хэкІын 
(4). Къуаншагъэ бгъэдэмылъу къыщІэкІын. 
Зэанэзэкъуэр зэщхьыркъабзэу къыщІэкІащ: щІалэм 
хъыджэбзыр къигъапцІэри зэришащ, иджы пцІы 
гъущэ защІэкІэ хейуэ хэкІыну и мурадщ, и анэм 
псори ещІэ, арщхьэкІэ и къуэм щхьэкІэ къэхэшэн? 
Лъапсэ, 26. Езым фэр къыхуонэ, ревизэ къакІуэмэ: 
мы мэлыр хьэм къауІати псэхэлІэ сымыгъэхъуу 
фІэзгъэжащ, фи фІэщ мыхъумэ – мис и фэр, жиІэрэ 
яригъэлъагъумэ, езыр хейуэ хокІ. КІапсэ кІапэ, 11. 

☐ Хейм илъ хамэм ещІэж (3). «Лей къызытехьам 
къыщхьэщыжын щыІэщ» жиІэу къокІыр. Хейм 
илъ хамэм ещІэж, щІыжаІар лей зепхьэу цІыхум 
ядэнукъыми аращ, си щІалэ цІыкІу. Мазэ ныкъуэ 
щхъуантІэ, 542. Хейм илъ хамэм ещІэж, жи. 
Хъуэпсэгъуэ нур, 299. Хейм илъ хамэм ещІэж, 
жиІащ пасэрейм. Нал къута, 292.

ХЕЙ II (9). междом. Жыжьэ щыІэ гуэрым 
зэреджэ. Жыжьэу макъ къоІу: «хей», «хей», «хей», 
«уо», «уо», «хей», «уо», «уо». Алъхъо, 70. [Шурэ 
жиІэу:] «хей», «хей», «хей», «уо», «уо». Хьэжумар 
Уэлэхьи, уэри укІэзыз си гугъэм. Алъхъо, 70. 

ХИДЗЭН (хидзащ) лъэмыI. (2). МафІэ зыгуэрым 
щІэнэн. НапІэзыпІэм мафІэр къыдрихуейри 

◊ Хагъуэ хидзэн (3). Еплъ хагъуэ. 
ХИЛЯЛ (1). жарг. СыкъикІащ. – Абы [Ботэх] 

сэ сымыщІэ псалъэ аргуэру къыпещэ: – Хилял из 
Шепетовки, – жеІэри. Лъапсэ, 64.

ХИЛЪЭФЭН (хелъафэ) лъэмыI. (6). зэхь. 
Iурихын. Пщэдджыжьым Иринэ тІэкІу 
хилъэфа къудейуэ, Албиян къэтэджри къуажэм 
кІуащ, и анэмрэ и шыпхъумрэ илъагъужыну. 
Щынэхужьыкъуэ, 31. Зэгуэр жэщ ныкъуэм 
сыхилъэфакъэ иджы жейм щыжысІэм, 
зыхуэсхьынур сымыщІэу ву макъым сыкъегъэуш: 
сыту пІэрэ иджы къэхъуар? МелыІыч, 461. Махуэ 
кІыхьым гугъу ехьами ЕгъэлъапІэр и гуращэр, 
Гуащэр жэщым хилъэфакъэ, Щэхуу жеІэр гъыбзэр 
пщащэм. «Тисей», 500. 

ХИМИЧЕСКЭ (1). Урысыбзэ ныкъуэкІэ: 
химие щІэныгъэм Іэмал зэмылІэужьыгъуэхэр 
къигъэсэбэпурэ къигупсыс Іэмэпсымэхэр. 
Мыбдежым къэрэндащ и кум графит илъу, псыф 
пщІымэ фІыцІэу тхэуэ. «Химическэ» къэрэндащыр 

ІупскІэ къригъэблурэ зыгуэр етх. Мазэ ныкъуэ 
щхъуантІэ, 508. 

ХИРУРГ (2). Операцэ зыщІ дохутыр. Зыгуэр 
къолъаІуэр, Пкъохэр йодаІуэр: Хирург къэвгъакІуэ, 
Нэхъ ІэкІуэлъакІуэр! – жаІэу зэхахмэ, Хирурги 
макІуэ, яІыгъыу щІакІуэ, хущхъуэр зэдахь. Пкъоми 
пащІэ ятетщ. «Мывэ хуабэ», 30. 

ХИРУРГИЧЕСКЭ (1). плъыф. Хирургым 
ехьэлІа. Мыбдежым операцэ ящІыну сымаджэр 
зэрагъэжей хущхъуэ. [Дэфэрэдж жиІэу:] Уэ 
хирургическэ наркоз пхует закъуэмэ, адрейр си 
Іэхущ. Лъапсэ, 14. 

ХИУБЫДЭН (хеубыдэ) лъэмыІ. (1). ГъущапІэ, 
щІыхьэпІэ имыІэу дунейм и къызэІыхьэгъуэ 
гуэрым хэхуэн. Уэшхым хиубыда зырыз щыІэми, 
къэпыр ятепхъуауэ жэрыгъэкІэ я унэ кІуэжырт. 
Хъуэпсэгъуэ нур, 50. 

ХИЩІЭУ нареч. (1). Зыгуэрым еІусэу, жьэхэуэу. 
Гупсысэ хьэлъэр гум къихьэм, Пщыхьэщхьэм нысэм 

ХЛОПЧИК (1). УкраиныбзэкIэ: щІалэ цІыкІу. 
Побитый хлопчик, ему треба лежать, а он 
марширует. «Яубэрэжьа щІалэ цІыкІур щылъын 
хуейт, езым маршировать ещІ». Мазэ ныкъуэ 
щхъуантІэ, 555. 

ХОДИТЬСЯ (1). Урысыбзэм щыщ псалъэ: 
кІуэн, къэкІухьын. – Што ипешком ходиться, 
разговором занимается? «Щхьэ лъэсу къэпкІухьрэ, 
псэлъэным зыдебгъэхьэхрэ?». Хъуэпсэгъуэ нур, 221.

ХОЗЯИН (2). Урысыбзэм щыщ псалъэ: унагъуэр 
зей, зи ІэмыщІэ илъ цІыхухъу (тхьэмадэ). Абы зы 
джэдыкІэ къикІэцІмэ, си хозяиным хуэзгъавэрти 
хуэшхыр ишхырти, ежьэжырт, къелыжар и 
къуэм естыжмэ, абыи зигъэнщІырт. Хъуэпсэгъуэ 
нур, 335. [ЩІалэм:] Уи хозяиныр сысейм елъэІури 
къыпхузигъэхьащ. Гъуэгуанэ, 116. 

ХОЗЯЙСТВЭ (1). Урысыбзэм щыщ псалъэ: 
Зыгуэрым и мылъку (унэ, лъапсэ, Іэщ с. ху.) 
Тхьэмадэр цІэрыІуэ мэхъу, и хозяйствэри 
аращ – хэт къэпсалъэми, «фыдэплъей» жиІэу 
щытхъупсыр кърагъэжэх, атІэ щытхъупсым хэт 
итхьэла? Лъапсэ, 98. 

ХОЗЯЮШКЭ (3). Урысыбзэм щыщ псалъэ:  
унэгуащэ. – Хозяюшка! «Унэгуащэ». Хъуэпсэгъуэ 
нур, 280. – Больной, хозяюшка. «Сысымаджэщ, 
унэгуащэ». Нал къута, 243. 

Х О Л О Д И Л Ь Н Э :  Х О Л О Д И Л Ь Н Э 
УСТАНОВКЭ (1). Шхыныгъуэхэр зэІымыхьэн 
папщІэ зыдалъхьэу, электричествэкІэ лажьэу 
щІыІэр куэдрэ зыІыгъ хьэпшып. Раисэ Муратовнэ 
и кабинетым щІэтт блын псор иубыду холодильнэ 
установкэ, дэмылъ шхыныгъуэ щымыІэ жыхуаІэм 
хуэдэу, абы дэлъри «лей» хъуауэ арт, зыщІыпІи 
имыту. Лъапсэ, 25. 

ХОЛОДИЛЬНИК (1). Урысыбзэм щыщ 
псалъэ: зыгуэр щІыІэу щаІыгъ, зэрагъэдий, 
зэрагъэщт. Іэщ щаукІ цехым къыщыщІэдзауэ, 
зышэч, холодильникым езыгъашэ, зыгъэтІылъ – 
Іэджэ мэхъури, псоми яхуэфащэ ялъыгъэс: жэмым 
къишэчыр джэдым къишэчым хуэдиз фІэкІа 
мыхъуу ящІыфынущ, танэм къишэчыр гуум 

къишэчым нэхърэ нэхъыбэ ящІынуми яхузэфІокІ, 
сыт щхьэкІэ жыпІэмэ, сыт хуэдэ Іэщи къащтэ, 
къишэчыр аракъым зытращІыхьыр, яІэщІэбгуа 
ахъшэр зыхуэдизыр аращ. Лъапсэ, 97. 

ХОЛОП (1). Урысыбзэм щыщ псалъэ: унэІут. 
Пщым и унэм, пщІантІэм ІуэхутхьэбзащІэу 
дэлэжьыхьу щыта пщылІ цІыху. Сэ холопу 
сыкъалъхуащи Арщ къуэншагъэу сэ збгъэдэлъыр. 
«Бдзэжьеящэм ипхъу», 159. 

ХОР (2). Урысыбзэм щыщ псалъэ: 
уэрэджыІакІуэ гуп, уэрэдыр зэдыжаІэу. Макъ 
зырызми, зэгъэкІуауэ Поэт хорыр зэхуашэс, Ауэ, 
жаІэр гурымыхьщи, Зоныкъуэкъур нобэм къэс. 
Поэт хор. «Дамыгъэ», 121. 

ХОРОШО (3). Урысыбзэм щыщ псалъэ: сыту 
фІыт. Как иживется, хорошо ипришелся, - жиІэрт 
Бот, Степан Ильич илъагъумэ. Хъуэпсэгъуэ нур, 
221. Хорошо бы молочка! «Сыту фІыт шэ диІам 
(дефэну)». Хъуэпсэгъуэ нур, 280. 

ХОТИМСЯ (1). Урысыбзэ ныкъуэкІэ: зэхахыну 
хуей (хуэмей). – Што слишатся не хотимся, 
старшинимся боимся? «Сыт зэхэфхыну фыхуейкъэ, 
старшинэм фыщышынэрэ?». Хъуэпсэгъуэ нур, 249. 

ХРОМОСОМ (1). Урысыбзэм щыщ псалъэ 
(хромосомы). ЦІыхухэри, псэущхьэхэри, 
къэкІыгъэхэри зэрызэхэт клеткэхэм я Іыхьэ 
нэхъыщхьэу щыт, абыхэм я лІэужьыр зыгъэкІуатэ. 
И рефлексыр хуитщ, пэбубыдІауэ идэнукъым, нтІэ, 
генэм хромосомхэр кІэрыгъэбыдауэ щыткъым 
зым и пІэм зыр йоувэ зы хабзэ гуэрым тету, ауэ 
щыхъукІэ, и анэ еплъи ипхъу къашэ жиІэмэ, анэм 
и хьэл – щэн къудейр аракъым зи гугъу ящІыр, 
анэр зыхуэдэ генетическэ типым хуэдэ мэхъуж 
къилъхуа ипхъури. Лъапсэ, 65. 

ХРУСТАЛ (1). Урысыбзэ ныкъуэхІэ: 
абдж нэхъыфІ дыдэхэм щыщ, хьэкъущыкъу 
къыхащІыкІыу. Дыгъэ нуру зэІущауэ Лэгъупыкъуу 
ІупщІу бзыгъэу, Вазэ вождым къыратауэ, Ар 
хрусталым къыхэхауэ. Лъэпкъыу щыІэм я гуращэм, 
ЯІыщыгъэм тепщІыкІауэ ЗэщІолыдэ дыгъэ защІэу. 
Лъэпкъхэм я тыгъэ. «Партыр ди пашэу», 57. 

ХРУЩЕВ (5). 1953 – 1964 гъэхэм СССР къэралым 
и унафэщІу щытащ. Езы Раисэ «Хрущев и дачэр» и 
рестораным щыщ филиалу къелъытэж, ІункІыбзэ 
псоми я ІункІыбзэІухыр и сумкэм илъщи, щыхуейм 
деж къакІуэу и нэгу зригъэужьми мэхъу, хьэщІэшхуэ 
къэкІуэнуми хэт къэкІуэнуми япэ къэзыщІэр Раисэщ, 
шхын гъэхьэзырын хуейр зи пщэ дэлъыр аращи. 
Лъапсэ, 79. Мэмэт – щІакъуэм жиІэр «Хрущев и 
дачэм» щагъэхъыбару зэхихати, и псалъэм шэч 
лъэпкъ къытрихьэркъым, игъащІэм зэгуихыу тхылъ 
емыджами. Лъапсэ, 38. 

ХЫ I (16). Бжыгъэ 6. Дауэ хъуми, Лу иригъэджа 
лІыжьихым Нахъуэ экзамен къабзэ къаІихащ, къэ-
нэжари Чачэ и закъуэт. Мазэ ныкъуэ щхъуантІэ, 
503. Гъуэгущхьиблыр уэ нэпкІуауэ, ШыщІэ дыгъуэ 
унэкІуауэ, Шэщым зы щхьэ къыщІэбнащ, Щхьих 
иджыри къыпхуэнащ. «Елбэздыкъуэ», 16. Нэхъы-
жьхэм ящыщ гуэри щІэупщІат: Ярэби, Алий, илъэс 
минихкІэ къэгъуэгурыкІуа лъэпкъым тхыгъэ гуэр 
ямыІауэ пІэрэ? Зи лъэрыгъыпс тІыгъа. 529. 

ХЫ II (75). Тенджыз ин. Кхъухь хьэнцэхэмкІэ 
псыр щІэзытхъухэр зэдеІэрт, я къарум 
щымысхьыжу. «ыхь – Іэхь», «ыхь – Іэхь» жаІэу 
еІэрт – къеІэрт, кхъухьыр нэхъри нэхъ псынщІэу 
ягъакІуэу, ахэр нэхъ егугъуху. Хы Іуфэр кІыфІыгъэм 
нэхъ зыщІифырти, уафэ лъащІэм щІэта бгыхэр 
етІысэхырт. Лъапсэ, 40. Бахъсэныпсым хуэдэ 
щыІэ, Жэщи махуи пхуэмызагъэ, Хышхуэм кІуэуэ 
иунэтІащи, ФІейр къигъанэу, ехь къабзагъэр. 
Бахъсэныпсым хуэдэ щыІэ…«Батырыбжьэ», 42. 
Тенджыз гъуэгу техьауэ кхъухьыр Хы толъкъунхэм 
заІэта, Я кхъухьыпщыр мэгузавэ. Хы шынагъуэм 
гу лъитащ. Дхони. «Вагъуэ махуэ», 58. 

ХЫ АДРЫЩІ 1). Хым и щІыбкІэ щыІэ, жыжьэ. 
СыздыщІэлъыр хы адрыщІми, Дыгъэмыхъуэ 
пхуэмыщІын. Къэзгъэзэнущ сэ. «Батырыбжьэ», 66.

ХЫ ФIЫЦIЭЖЬ (3). Тенджыз фIыцIэ. Пэжщ, 
Азовым къыхэкI пшагъуэр Губгъуэ Iэджэм 
къыпхырокIыр Уэшх щIэмытми уафэр гъуагъуэу 
Каспи хьэщIэр тIэтырт лъагэу, Хы фIыцIэжьым 
къыхэкI пшагъуэр Жьым хэдзауэ Iэхэ-лъахэм 
ЩыдутIыпщырт гур дгъэзагъэу. Бгы собранэ. 
«Партыр ди пашэу», 81-82. – ПцIы хэмылъу ар 
къыхокIыр Хы фIыцIэжьым къыхиху бахъэм, – 
ЖаIэу куэдым я гум къокIыр, Пшэм бгы къуапэхэр 
елъахъэ. Бгы собранэ. «Партыр ди пашэу», 81.

ХЫВ (44). Пщэ гъум кІэщІым щхьэшхуэ 
фІэту, лъакъуэ кІэщІ щІэту Іэщышхуэ; хьэрэ. 
А лІыр гъавэкІэ, дэшхынкІэ зэрымыбэлэрыгъар 
нэрылъагъут, и унэм щІэхуэр щІэлът, дзажэ 
гъэгъуахэри фІэлът, джэдкъази джэдэщым 
щІэзт, хыви жэми Іуэм итт. МелыІыч, 462-463. 
[Къэрэлъашэ жиІэу:] Иджы мес, мы хыв танэр 
лІыщІапщІэу къызатауэ къызохуж. Нэгъуху, 34. 
Пщэдджыжьым пшэплъ къимыщІу, уа си хыв, 
УщІызощІэ пхъэІэщэжьым, уа си хыв. Хывым и 
уэрэд. «Батырыбжьэ», 79. 

◊ Хыв хьэ ебэнауэ (2). Зыуи къыщымыхъуу, 
къыфІэмыІуэхуу. – УкъэщІэрейщ, - жиІэри Назифэ 
хыв хьэ ебэнауэ фІэкІа сыкъызыхищІакъым, 
гъуэлъыпІэм итІысхьэжащ, зимытІэщІу, пІэри 
имыщІыжу зигъэукІуриящ. Лэчымэ, 394. Мэмэт-
щІакъуэр фыз унафэкІэ мэпсэу жыпІэмэ, тэмэм 
хъунукъым, сыту жыпІэмэ, и фызым сыт жиІами 
екІи – фІыкІи зы псалъэ пидзыжыркъым, цІутІ 
жимыІэу псоми едаІуэ хуэдэу зещІ, ауэ фыз псалъэр 
хыв хьэ ебэнауэ къонэ. Лъапсэ, 67 -68. 

ХЫКЪУЭ (3). Хым имытхьэлэу къела сабийм 
абыкІэ йоджэ. [Къетау жиІэу:] – Сабийм и фэ 
дэкІар дэкІыну ящІауэ щытыгъатэмэ, «Хыкъуэт» 
зэреджэн хуеяр. Лъапсэ, 59. – Хыкъуэр нэхъ 
хуэбгъэфащэмэ, Къетау, ХыкъуэкІэ деджэнщ 
щІалэ цІыкІур ди къуажэм дэсмэ, - жиІэри молэри 
къэпсэлъащ. Къетау и гуапэ ищІыну. Лъапсэ, 60. 

ХЫФІЭДЗЭЖЫН (хыфІедзэж) лъэІ. (7). 
1. (1). Ухуэмеижу бдзыуэ зыгуэр утІыпщын, 
зыІэщІэгъэкІын. Си псалъэр и фІэщ мыхъуа 
хуэдэу, и лъакъуитІым еплъыжащ, зыщихрэ 
шырыкъуитІыр къыхыфІидзэжмэ, жысІэу 
сигъэгузавэу. МелыІыч, 465. 2. (6). Узыхуэмеиж 
гуэрым къыпыкІын, къэгъэнэн, бгынэн. Сэ 

къыспкърыупщІыхьа нэужь, мылицэр джэд фермэ 
хыфІадзэжам кІуат, шырыкъу къомыр абы 
щамыгъэтІылъауэ пІэрэ, жиІэу. МелыІыч, 461. 
ИтІани пщІэну щыткъым: нобэрей цІыхубзхэр 
диным икІыным нэсащ, къалъхуар хыфІадзэжын 
тІэу еплъынукъым, е къалъхуар я адэ – анэм 
къыхуагъанэу езыхэм я кІэр исауэ щыхыхьэжи 
къохъур. Лъапсэ, 43. Езы Алыхьу тэхьэлам елъагъу: 
къуаншагъэр зыбгъэдэлъыр дэракъым, къурІэныр 
хыфІэзыдзэжу чыристэн къабзэу ежьэжам 
к

ХЫФІЭДЗЭН (хыфІедзэ) лъэІ. (37). 1. (19). 
Бдзыуэ зыгуэр утІыпщын, зыІэщІэгъэкІын, 
хыфІэутІыпщхьэн. Иринэ удз зэхищыпыкІыу 
зэлІэлІар зыми щымыщу, тимуровец цІыкІухэм 
я удзыр хыфІадзэри щІопхъуэ зэрыгъэкІыийуэ. 
Щынэхужьыкъуэ, 72. ЛІыжьым телефон труб-
кэр хыфІэдзэри Нахъуэ деж къэсащ, хьэм къра-
хужьам хуэдэу къажэу. Мазэ ныкъуэ щхъуантІэ, 
671. КъызоплъэкІыр Елбэздыкъуэ, И лэныстэр 
къыхыфІедзэ, ЗэрылъэкІкІэ щІым тредзэ. «Ел-
бэздыкъуэ», 19. 2. (18). КъыпыкІын, къэгъэнэн, 
бгынэн. Зэгуэр Саримэ шэфтал жыг щІагъым 
щІэтурэ бжыхьым гъунэгъубзэу бгъэдыхьэри Ду-
мэсарэ хадэ хуапщІэу Елдаррэ Темботрэ итти, 
Іуэху зи ужь итар хыфІидзэри щІэпхъуащ. Хъу-
эпсэгъуэ нур, 133. И адэр щІалъхьа иужь Албиян 
еджэныр хыфІидзэну мурад ищІащ. Щынэхужьы-
къуэ, 20. Журтхэр къелъэІуащ: «Фи унэ, фи жьэгу 
хыфІэвмыдзэ, фыдгъэгумэщІэнкъым, ди диныр зэ-
темыхуэми, дызэдэпсэунщ», – жаІэу. Лэчымэ, 389.

ХЫФІЭПХЪЭН (хыфІепхъэ) лъэІ. (1). Зэбгы-
рыпхъын, икъухьын. Я удз ІэплІэр хыфІапхъэри 
макІуэ – мэлъей. Щынэхужьыкъуэ, 72. 

ХЫФІЭХУЭН (хыфІехуэ) лъэІ. (1). Хуабжьу 
дзын, хыфІэдзэн. Гуэщ ІункІыбзэр тырихыжри, 
Марфэр лъейуэ хыфІихуащ: – Еплъ а цІапІэм и 
мурадым, Уэ пхуэфащэ сэ сыхъунщ, И лъэужьыр 
сэ а уи адэм Щысхь пхуэзмыщІу уэзгъэхунщ. 
«Бдзэжьеящэм ипхъу», 157. Нурхьэлий 
щыщ къытехуэм, хыфІихуэнкІи хъунщ. 
Хъуэпсэгъуэ нур, 151. 

ХЫФІЕГЪЭДЗЭН (хыфIрегъадзэ) лъэI. (1). 
ЗалымыгъэкІэ, лъэщыгъэкІэ зыгуэр къегъэгъэнэн, 
егъэбгынэн. Иджы, мес, я пщІантІэпсу яугъуея 
мылъкур хыфІрагъадзэри здашар тхьэм ещІэ. 
МелыІыч, 467. 

ХЫХЬЭЖЫН (хохьэж) лъэмыІ. (22). 1. (17). 
Къэгъэзэжу, аргуэру зыгуэрхэм яхэт, ящыщ 
зыщІыжын. Локотош зыхуэмышыІэж жыхуаІэм 
хуэдэу пІащІэрт икІи тешыныхьырт, – дауэ 
зищІыну пІэрэ Якъуб, жиІэу, Локотош нэмыцэм 
яхыхьэжауэ и фІэщ мыхъумэ, дауэ хъуну? 
Нал къута, 246. АрщхьэкІэ гуэгушыхъу Мэзан 
зэхихат унэгуащэм жиІари, къыфІэмыІуэхуу 
цыджри хъушэм яхыхьэжащ, бабыщыкъуэ 
адэкъэжьу дунейм темыхуэжым и пІалъэ къэсауэ 
къыщІэкІынщ, жыхуиІэу. Бабыщыкъуэ адакъэпщ, 
477. Ар хьэгъуэлыгъуэми дауэ хыхьэжынт, 
апхуэдиз Іуэху и пщэм къыдэхуауэ. Мазэ ныкъуэ 
щхъуантІэ, 573. 2. (2). Ежьэжын, лъэныкъуэ 

зегъэзын. Бэлацэ къэп къомыр фІыуэ мэкъу фамкІэ 
щІиуфэри, къежьэжащ, модрей щІалитІри гъуей 
мэзым хыхьэжащ. Хъуэпсэгъуэ нур, 299. Кхъухь 
щІын хуейщ, жаІэу кхъуэпІащэм щызэхихым, 
пхэкІэ икІуэтурэ, щэху цІыкІуу кІэбгъу зищІри 
мэзым хыхьэжащ. Сыт щхьэкІэ жыпІэмэ кхъухьыр 
къызыхэщІыкІар кхъуафэщ. Кхъухь пхэнж, 
505. 3. (3). ПыщІа хъужын, фызу къэшэжын, 
дэпсэууэ щІэдзэжын. – Нэхъыжь-нэхъыщІэ щыІэ 
иджы, къаши хыхьэж, –жиІэрт Іэюб, зыпылъ 
хъыджэбзым и гугъу ищІмэ и гуапэу. Мазэ ныкъуэ 
щхъуантІэ, 525. Мо цІыхубз узэдыгъуам хыхьэжи, 
и бын къомыр хуэпІ, жимыІэну си фІэщ хъуркъым. 
МелыІыч, 458. 4. (1). зэхь. Гупсысэм аргуэру 
зэщІиубыдэжын. Дэфэрэджрэ Барчорэ аргуэру 
гукъэкІыжхэм хыхьэжащи, хьэщІэр щІоупщІэ: - А 
махуэм фи унэмкІэ щхьэ умыгъэзарэт? – жеІэри. 
Лъапсэ, 112. 

ХЫХЬЭН (хохьэ) лъэмыІ. (92). 1. (76). КІуэурэ 
зыгуэрым хэт хъун, зыгуэрым я гъусэ хъун. – 
Зэ къытлъывгъэс дэри кІапсэр, – жиІэри Елдар 
щІалэхэр зэбгыридзу яхыхьащ, асыхьэту кІапсэ 
кІапэр яфІиубыдри, къэджащ Темботрэ Лурэ я 
дежкІэ. Хъуэпсэгъуэ нур, 100. Чачэ занщІэу жылэм 
яхыхьэнт: плъагъурэ абыхэм я бзэджагъэр, щІалэр 
яхуапэ цІыхубз щыгъынкІи хъыджэбзым ІэплІэ 
хурагъэщІ, жылэр къеплъу, жиІэнти. Мазэ ныкъуэ 
щхъуантІэ, 639. А дакъикъэм шызэкъуэгур псы 
цІыкІу ежэхым нэсати, шыр зэрыхыхьэу езыр-
езыру къэувыІащ, псы ефэну. Лъапсэ, 50. 2. (16). Ухэт 
хъун, щыщ хъун. Октябрь революцэр илъэсипщІ 
щрикъум, Лу сымэ комсомолым хыхьати, ТІутІэ 
къакІуэри къехъуэхъуащ, комсомол билетхэри 
къаритащ, ар псоми я гум гуапэу къинат. Мазэ 
ныкъуэ щхъуантІэ, 536. ИсториекІэ жыжьэ 
уІэбэмэ, абы хуэдэ куэд бгъуэтынут, сыту жыпІэмэ 
Къэбэрдейр илъэс щиплІ и пэкІэ Россием хыхьауэ 
щытащ. Щынэхужьыкъуэ, 40. Абыкъуэ Аскэрбий 
и къуэр Деникин и дзэм кІуэн имыдэу зигъэпщкІури 
дэкІащ, иужьым Щэрдан Берд и отрядым хыхьэри 
з

ХЫХЬЭФЫН (хохьэф) лъэмыI. (1). Зыгуэрым 
и Іуэху зехуэну лъэкІын. Пыжьынэ санитаркэр 
хуэмыгъэшынэу иджы йоубзэ, йодэхащІэ, 
къегъэгугъэ сымаджэщым щІэкІыжмэ, увыпІэфІ 
къыхуигъуэтыну, тхылъымпІэ тІэкІур 
къыхуигъуэтрэ кърит закъуэмэ, арщхьэкІэ 
Тамара цІыхубз губзыгъэщ, запискэм си Іэ телъу 
зэхихащи, зыхигъэзагъэркъым, «Дэфэрэдж и зэран 
къызыхэкІын Іуэху сыхыхьэфынукъым» жиІэу. 
Лъапсэ, 22. 

ХЫЩІ (4). зэрабж бж. Бжыгъэ 60, 60 хъу. 
УмыпІащІэ зэ, си ныбжьыр хыщІым зэрынэсу 
си бзэгуми си Іэ-си лъакъуэми къилъхьэ 
Іэхъулъэхъу, пысчынущ лІыубыд Іуэхум, 
тхьэлъэІушхуи сщІынщи, мэжджыт джабэм 
сыкІэрытІысхьэжынщ, Къетау ещхьу, си Іуэхущ, 
итІанэ уэ уздэкІуэ жэнэтым сымыкІуэмэ. Лъапсэ, 
104. Илъэс хыщІкІэ сыпсэуами ФІыгъуэ закъуэ 
сэ слъэгъуакъым, Сыт ІэщІагъэ сэ къэсщтами 
ЩІакхъуэ фІыцІэ згъуэтыфакъым. «Бдзэжьеящэм 

ипхъу», 150. КъигъэщІакъым Лацэ мащІэ – 
Илъэс хыщІым щхьэпрокІ.  ЕгъэджакІуэ. 
«Партыр ди пашэу», 102. 

Ху
ХУ (6). Ижь-ижьыж лъандэрэ адыгэхэр 

зэлэжь къэкIыгъэ (хьэцэпэцэ хьэдзэ гъуэжь 
хъурей цIыкIухэр куэду ирещIэ, мэшкIи йоджэ). 
Дэфэрэдж ищIэрт Истамбыл нэс зы тхьэмахуэ 
гъуэгу зэрыдэлъыр, адыгэхэр псым икIын хуей 
хъуамэ, ху матэ, лы гъэгъуауэ дзажэ е дзажитI, 
абы ищIыIужкIэ псы узэфэну зы фэндырэ – арат 
гъуэмылэр. Лъапсэ, 40. Ар [Тинэ] зэрыс гум ху къэп, 
лы гъэгъуа илът. Мазэ ныкъуэ щхъуантIэ, 630. 
Мо къуажэ гъунэгъум мыкIуауэ узиIэ, жиIэри Дуду 
къуажэ мыжыжьащэмкIэ иунэтIащ, куэд мыщIауэ 
а къуажэм я щхьэлым ху иригъэужьгъыну ишати, 
витIым фIыуэ зыщагъэпсэхуауэ щытащи, тхьэм 
ещIэ аргуэру щхьэлымкIэ кIуа? ВитΙ, 414. 

ХУАБАГЪЭ (3). 1. (1). Атом, малекулэ с.ху. 
щызекIуэкIэ, щызэрызехьэкIэ къагъэхъу 
энергие, абы и инагъ, пщтырагъ. Аращ сипкъ 
псори щIэдияр, Дунейм хуабагъэ темытыж, 
Жэщ уаем псори щодииж, Силъ плъар итIани 
мыупщIыIу. Борэныр бгыщхьэм. «Шум и 
гъуэгу», 28. 2. (2). Гуапагъэ, хьэлэлыгъэ. Тенджыз 
къурши къызэпачри, Ныбжьэгъу, фи лIыкIуэр 
къысхуэкIуащ, Зытхам и IитIым хэлъ хуабагъэр 
МыкIуэду къихьри къызатащ. ЛIыхъужь хъыбар. 
«Мывэ хуабэ», 178. Iэм IэщIагъэри къезыту, 
Гум хуабагъэр хэзылъхьауэ, Нэм нэху къабзэри 
езытыр Мес природэм хэщIыхьауэ Насыпышхуэр 
зи IэщIагъэр Сыт ищIысми хыболъагъуэ – Ар 
зылъагъум егъэщIагъуэ Iэмрэ гумрэ я Iэзагъэр. 
Лъэпкъхэм я тыгъэ. «Партыр ди пашэу», 54. 

ХУАБАПIЭ (4). 1. (2). ЩIыIэм нэхъ щыхъума, 
хуабагъэ здэщыIэ щIыпIэ. – [Алыджыкъуэ:] 
ЛIо, пэшхьэкубжэм и гъунэгъущ, хуабапIэщ. 
МелыIыч, 442. Къуэ сиIащэрэт сэ щыжысIэм, 
Жьэгу хуабапIэм сыщIэхъуэпст. Анэм и 
хъуэпсапIэ. «Батырыбжьэ», 15. 2. (2). Хуабэурэ 
щыт, щIымахуэр щымыткIий щIыпIэ, лъахэ. 
[Бабыщыхъум:] Кърум укърашатэмэ, бжьыхьэр 
къэсмэ, хуабапIэ щIыналъэм сыкIуэжынщи, 
гъатхэр къихьэху сыкъэтынущ, жыпIэурэ 
зыбгъэщIэгъуэнт. Бабыщыкъуэ адакъэпщ, 
475. [Къыдырым:] Си акъылым къызэрихьыр 
вжесIэнщи: кхъухь дывгъэщIи, хуабапIэ щIыналъэу 
уэс къыщемысыххэу къуалэбзум и нэхъыбитIыр 
здэкIуэм дывгъакIуэ. Кхъухь пхэнж, 503. 

ХУАБЭ I (9). Еплъ хуабагъэ 1. Махуэм хэхъуат, 
жэщыр нэхъ кIэщI хъурти, дыгъэри кIуэ пэтми 
нэхъ хуабэ хъурт, пщэдджыжькIэ къурш къабзэ 
хужьым и джабэр дыгъэ нур плъыжьым дахэ 
ящIырт, цIыхум я нэгу щIэкIар щаIуэтэжын 
гъатхэ угъурлыр къызэрыкIуэр псэкIэ пщIэрт. 
Хъуэпсэгъуэ нур, 303. Мо уафэ къащхъуэм 
къуетыр хуабэр, Гуэдз хьэсэм нурыр къалъогъэс. 
Ягъажьэ щIакхъуэр хъуреишхуэу. «Вагъуэ махуэ», 

353. Гъатхэмэ хуабэ къащIихьэм, ХъыбарегъащIэ 
къытхуохъур. Сэ къуалэбзухэм. «Дамыгъэ», 210.

ХУАБЭ УЗ (1). Плъыржьэр узыщI уз зэрыцIалэ, 
тиф. Астемыр и лъакъуэм шэ техуат, ауэ уIэгъэм 
ищIыIужкIи Степан Ильич хуэдэ къабзэу, хуабэ уз 
пкъырытт. Хъуэпсэгъуэ нур, 274. 

ХУАБЭ II (90). 1. (20). ЩытыкIэкIэ щIыIэмрэ 
пщтырымрэ яку дэт. Уэшх хуабэ къешхми, удз 
къэмыкIт, Мэз зытетари хъуахэт джафэ. 
ПщIыхьэпIэ. «Мывэ хуабэ», 52. СыхьэтитI 
хуэдизкIэ дыкIуауэ уриудыным хуэдэу жьыбгъэ 
хуабэ къепщэу къыщыщIидзэм. Шамум 
къызэплъэкIащ, и нитIыр къихуу. ХьэщIэ лъапIэ, 
402. [Къыдырым:] Щрепсэу ахэр [псэущхьэхэр] 
щIыналъэ хуабэм, уэс къатемысэу, уэшхи 
къатемышхэу, я шхын пэрыхьэту сытым дежи 
ягъуэту. Кхъухь пхэнж, 497. 2. (46). плъыф.
ЩIыIэм ущызыхъумэ, узыгъэхуабэ. Езыр [Щэрдан 
Берд] хакIуэ къарэ лъакъуэ псыгъуэ дахэм тест, 
военнэ кIагуэ хуабэ щыгът. Хъуэпсэгъуэ нур, 290. 
[Алыджыкъуэ:] Къэмыушауэ къыщIэкIащэрэт 
жыхуэсIар къэуша дэнэ къэна, дыгъуасэ бэзэрым 
щытетам щыгъа щыгъын хуабэр щыгъыу бжэм 
къыщIокIри сыкъимылъагъуу IункIыбзэ иретыж, 
и щIыбагъ къысхуигъэзауэ. МелыIыч, 444. ТIэкIу 
дэкIри писырыр къыщIэкIащ, джанэ хуабэ фIэкI 
щымыгъыу. Нэгъуху, 49. 3. (20). Къэгъэхуэба, 
щIыIэм щыхъума (пэш, псэуалъэ, шэ, псы). И 
къарухэр кIуэдыпауэ Фызыр йопщэ пэшхьэку 
хуабэм. «Тисей», 485. ШкIэр уи гум щIыхьэу 
бурт, шэ хуабэ ди анэм къыщIэтфыкIатэмэ, 
жаIэ хуэдэ. Щынэхужьыкъуэ, 55. [Алыджыкъуэ:] 
Иджыри къэмытэджауэ пIэ хуабэм хэлъмэ, 
сэри сыдэгъуэлъыжын, хьэмэ нобэ тхьэмахуэщ, 
езыри лэжьапIэ сыт жиIэу здэкIуэн щыIэу 
къыщIэкIынкъым. МелыIыч, 444. 4. (1). Еплъ 
хуабагъэ 2. А тIур [Къазджэрийрэ Саниятрэ] 
щызэпылъым зэжраIар, я гум IэфIрэ хуабэу илъар, 
я псэр зэрыщIэу зэрыщытар, загъэпщкIуурэ IэплIэ 
зэрызэхуащIар, жэщкIэ тIури жейм емызэгъыу 
зэрыщытар, я Iуэхум зыгуэр зэран къыхэхъухьмэ, 
жаIэу зэрыгузэвар – псори и гум къигъэкIыжащ 
Къазджэрий. Мазэ ныкъуэ щхъуантIэ, 668. 5. 
(3). Ахъшэ куэду зиIэ. И гуфIакIэ «хуабэу» хэт 
рестораным щIыхьэми, сом и жып имылъыжу 
къыщIэкIыжырт, и ахъшэр хъыджэбз дахэхэм я 
деж екIуэсэкIауэ. Лъапсэ, 25. Уэрам еуэкIыпIэм 
деж увауэ [Къэрэмырзэ] бэзэрым кIуэ-къэкIуэжым 
еплъу щытт, ахъшэ зи куэд зи гуфIакIэ хуабэмрэ 
зыщыгугъ мыхъунумрэ зэхигъэкIыу. Лыгъэ, 408. 

ХУАБЭХУАБЭУ (2). нареч. ЩIыIэм имысу, 
къемыщIыIэкIыу. – Бжей жыгышхуэм фIэлъэ, 
къуалэбзухэм налъэ-налъэу зэбграхынщи, я абгъуэм 
иралъхьэнщ, бзу цIыкIу кърашыр хуабэ-хуабэу 
исын хуэдэу, – жиIэри Гуащэ и щхьэц ухуэнаитIыр 
дыгъурыгъу щIалэм иритащ. Лъапсэ, 38. Пэум деж 
дэтмэ нэхъ хуабэ-хуабэу шкIэр тыншынщ, – аращ 
жэуапу къыпахар [ПΙытΙу]. Щынэхужьыкъуэ, 52. 

ХУАБЭIЕЙ (1). Егъэлеяуэ хуабэ. МахуэкIэ 
хуабэIейщи, жыг щIагъыр зылъысам и насыпу 
къелъытэ. Нал къута, 217. 

ХУАБЕЙ (1). Хуабэ дыдэ. Къум джафэм и махуэр 

Дыгъэпсу хуабейщ, Бэуэни слъэмыкIыу Лыгъаем 
щIыр ес… ЗэныбжьэгъуитI. «Шум и гъуэгу», 32.

ХУАБЖЬУ (41). нареч. 1. (2). ПсынщIэу, 
щIэгъэхуэбжьауэ. Уэзджынэр абы хуэдизкIэ 
хуабжьти, Чачэ къэскIащ. Мазэ ныкъуэ 
щхъуантIэ, 513. [Фэуаз:] Абдежым си къулыкъум 
хуабжьу зиIэтащ. ХьэщIэ лъапIэ, 408. 2. (1). Ину, 
лъэщу. Бгы лъабжьэ дыдэу щIы захуэм Турбинэ 
ину щытщIахэм Псыр метр щэщIкIэ къохуэхыр, 
Хуабжьу къарукIэ жьэхоуэр. Кавказым и уэрэд. 
«Бгы лъапэхэм деж», 98. 3. (38). Егъэлеяуэ, нэсауэ. 
Матренэ хуабжьу и гуапэ хъуащ Сосырыкъуэ 
жиIар. Мазэ ныкъуэ щхъуантIэ, 552. Псом яужь 
псэлъар адыгэ лIыжь гуэрт, ар [Хьэзешэ] хуабжьу 
жьакIуэт, хуумыгъэфэщэну. Хъуэпсэгъуэ нур, 126. 
Къэрэлъашэ, «сиIэщ тIэкIу» зэрыжиIам хуабжьу 
хущIегъуэжа щхьэкIэ, сыт пщIэнт. Нэгъуху, 50.

ХУАЛЪХУН (хуалъху) лъэI. (1). Зыгуэрым 
щхьэкΙэ бын зэгъэгъуэтын. Къуэ пхуалъхуащи 
дыпхуогуфIэ, Къуажэ псори иробжьыфIэ. 
Радиосправкэ. «Партыр ди пашэу», 76. 

ХУЭАРЭЗЫН (хуэарэзыщ) лъэмыI. (11). 
Арэзыуэ зыгуэрым хущытын. ЦIыхубзитIым 
къамылъагъуу гу щылъитэм, езы Хьэбиби жэмым 
Iэ дилъащ хуэарэзыуэ. Нал къута, 227. [Астемыр] 
И гур хуабжьу хуэарэзыт Степан Ильичу абы 
хуэдизу фIыкIэ къыщыгугъым. Мазэ ныкъуэ 
щхъуантIэ, 568. [Къандыщэ:] Си гъащIэм, тхьэ, 
хьэщIэ къысхуэмыарэзыуэ дэзгъэкIыжакъым, абы 
сыт иджы си хъыбар Iей жезгъэIэн? Алъхъо, 85.

ХУЭБЭГЪУЭН (хуобагъуэ) лъэI. (1). Бэв, 
куэд хуэхъун. [Дзэшу] КъызэрыщIидзэ и хабзэри 
мырат: «Я дэ ди тхьэ, Тхьэгъэлэдж, телъыджэр зи 
Iэужь, едгъажьэ Iуэхур тхуэубагъуэ, вагъуэм хуэдэу 
ди Iэщыр…». КIапсэ кIапэ, 15. 

ХУЭБЭЛЭРЫГЪЫН (хуобэлэрыгъ) лъэмыI. (3). 
Зыгуэрым ехьэлIауэ бэлэрыгъын (мыбэлэрыгъын). 
[Дэфэрэдж] Хъыджэбзыр къелыкIафIэу къелами, 
ухуэбэлэрыгъ хъунутэкъым, жэщи махуи уи нэIэ 
тегъэтын хуейти, си билетыр завхозым естащ, 
ихьу яритыжыну, Iуэхур и кIэм нэзмыгъэсу 
сежьэжмэ, пщIэну щыткъым къэхъунур. Лъапсэ, 
21. Хьэбиби къуажэм къыдэнэрт, Хьэблашэ 
мыхъуатэмэ жэм шэ пэгуныр зехьэн хуейщ, 
IускIэ ухуэбэлэрыгъыну Iэмал иIэкъым – шэм 
кIэричынущ. Нал къута, 209. Мы ди командирым 
фыхуэмыбэлэрыгъ, абы жиIэм дедаIуэмэ, кIуэдыпIэ 
дихуэнкIэ хъунущ, жиIэурэ нэхъ дзыхь зыхуищIым 
яжриIэрт [Якъуб]. Нал къута, 301.

ХУЭБЭМПIЭН (хуобампIэ) лъэмыI. (1). 
Зыгуэрым щхьэкIэ бэмпIэн, зэгуэудын, 
ефыгъуэн. Родинэ лъэщу дгъэлъапIэр Псэхэхыу 
бийхэм хущыту, Ди псэм къеIэну хуэбампIэр, 
Къэмыхъужыну идуду, Дэ ди лъэщагъым хэхъуэну, 
Мы бжьэр соIэрти согуфIэр. ИлъэсыщIэм папщIэ. 
«Бгы лъапэхэм деж», 120. 

ХУЭБЖЫН (хуобж) лъэмыI. (3). Ибжын 
лъэкIын, ибжыфын. Тхьэми цIыхуми хуэмыбжауэ 
Ныбэ нэщIхэр зи Iумэтым? «Индийскэ поэмэ», 
365. Мылъахъшэу дощIыр ди унэшхуэр, 

Зэтетми дапщэу – пхуэмыбжын. Дунейм имыIэ 
къегъэжьапIэ. «Батырыбжьэ», 33. Жэщым 
вагъуэ пщIыпщIу Плъагъур пхуэмыбжын, Насып 
вагъуэ уиIэм Хэплъэ – имыжын. Дыгъэм, кхъухь 
кIуэкIафIэу… «Вагъуэ махуэ», 101. 

ХУЭВЭН (хуовэ) лъэмыI. (3). Ивэн лъэкIын, 
вэфын. [Къыдырым:] ЩIыр псоми яхуэвэркъым 
кхъуэпIащэм хуэдэу. Кхъухь пхэнж, 503. 
[Шаукэт:] КIэнауэ жыпIэу щIыр зэхэбуцIапIэмэ, 
иужькIэ пхуэвэжрэ? Аргъуей, 388. [ЦΙыкΙущэ:] Шы 
сыхуэныкъуэрэ си щIы Iыхьэ тIэкIур схуэмывэжу 
гугъу сызэрехьым гу лъызыта Хьэруни илъэс мин 
къигъэщIэну тхьэм жиIэ! Нэгъуху, 19. 

ХУЭГУЭШЫН (хуегуэш) лъэI. (15). Зыгуэр 
ятегуэшэн. КIэпхъыжь цIыкIур гуфIэщати, 
жыгым дэжей пэтащ, бжеишхуэм пщIий къыпичу 
къызэхуэсахэм яхуигуэшыну. Кхъухь пхэнж, 501. 
ЦIыхум яхуэбгуэшамэ, нэхъыфIти, – жиIащ 
Апчарэ, езыр зыхуейр арати, – сымаджэ мащIэ? Нал 
къута, 281. НэхъыфΙу еджэхэм Алий къахибжыкIри 
щIалэ цIыкIу зыбжанэ культармеецу къуажэм 
дыкIуэурэ цIыхубзу унагъуэ зезыхьэм еджэкIэрэ 
тхэкIэрэ едгъэщIэну тетрадь, къэрэндащ 
къытхуигуэшащ. Зи лъэрыгъыпс тIыгъа, 528. 

ХУЭГУБЖЬЫН (хуогубжь) лъэмыI. (3). 
Зыгуэрым хуэгъэзауэ губжьын; зыгуэрым 
щIэкIиен. КъызжепIэ псалъэр сэркIэ ткIыбжми, 
СыпщогуфIыкIыр, скъузмэ уи Iэр, Сэ сигу 
пхуэмыфIу сыпхуэгубжьми, Сыт щыгъуи дахэщ 
сэ пхузиIэр. Уи псалъэ. «ЩIалэгъуэ щIыналъэ», 
71. Псым сеупщIу ар щыжесIэм, Мырщ жэуапу 
къызитар: – Ар зыпылъым хуэгубжьауэ А 
хъыбарыр хъуащ хэIущIыIу, Мис хъыджэбзыр 
къытехьауэ Лъагъуныгъэр егъэупщIыIу. Псынэ. 
«ЩIалэгъуэ щIыналъэ», 70. Кхъуэм хуэгубжьамэ, 
я губжьыр Хьэжым щIыхуахьри аращ. 
«Индийскэ поэмэ», 360.

ХУЭГУЗЭВЭН (хуогузавэ) лъэмыI. (16). 
Зыгуэрым щхьэкIэ гуныкъуэгъуэ хэтын, пIейтеин. 
Иужьым зэрыжаIэмкIэ, операцэр екIуэкIыхукIэ 
адэкIэ-мыдэкIэ къипсэлъыкIыурэ телефонкIэ 
Iэджи къэпсэлъащ, дызыхуэгузавам къыщIэупщIэу. 
Лъапсэ, 21. Нэхъ къызыгурыIуэхэр фыз хъыбар 
щхьэкIэ пхуэгузэвэнукъым, ауэ Долэт елъыбышауэу 
къиджэдыхьурэ хэт хуэзэми и щхьэ фIы хужиIэжу, 
игъащIэм цIыхум и жагъуэ имыщIауэ, уеблэмэ 
жэщ щыс къыщимыхуауэ тхьэ иIуэу уэрамым 
къыдыхьати, дунейм зыгуэр зэрыщыщыIэм Iэджэм 
гу лъатащ. Хъуэпсэгъуэ нур, 303. СафIэкIуэдынкIэ 
къысхуэгузавэу, Си гузэвэгъуэр гъыбзэу жаIэнущ. 
Си илъэсыщIэ. «Щхьэлыкъуэ», 396. 

ХУЭГУМЭЩIЭН (хуэгумащIэщ, хуогумащIэ) 
лъэмыI. (12). ГумащIэу хущытын. «Мыбы 
[Къадым] жылэр игъэтхьэусыхэу жаIэ щхьэкIэ 
цIыху Iейуэ къыщIэкIынкъым, хабзэ хэлъи хуэдэщ, 
къысхуэгумащIэ хуэдэуи щытщ», – жиIэу Шаукэт 
и гум къэкIащ. Аргъуей, 387. Ботэх щакIуэ кIуауэ 
школым щызэхахым зэрагъэщIэгъуэнур къахуэмыщIэу 
ягъэщIэгъуат, Ботэх и адэр и къуэм хуэгумащIэу зыми 
гу лъитатэкъыми. Лъапсэ, 67. Джэлил и ныбжьэгъум 
хуэгумащIэу мэкIыргъ. Бабыщыкъуэ адакъэпщ, 488. 

ХУЭГУФIЭН (хуогуфIэ) лъэмыI. (8). Зыгуэрым 

щыгуфIыкIын. АдыгэщIым къикIыу къокIуэр, 
ЩIалэ Iэзэм куэд къохъуапсэ, – Урыскъаныр 
лIыжьым токIуэ – ФочыщIэшхуэу зытхуегъасэ, – 
ЖаIэу ахэр къыхуогуфIэ. «Тисей», 510. Зэ ди жылэр 
зэхуэсауэ Станц дутIыпщым дыхуэгуфIэрт, Унэм 
нэхур къыщIашауэ Ди Iэтащхьэм загъэбжьыфIэрт. 
Къуажэ лавкэм. «Партыр ди пашэу», 31. Куэди 
мыкIуэу, пщэдджыжь дыгъэр Дыщэ мафIэу 
къэлыдащ, Пан губжьами мис и гугъэм ЛъэIэсыным 
хуэгуфIащ. «Бдзэжьеящэм ипхъу», 157. 

ХУЭГУШХУЭН (хуогушхуэ) лъэмыI. (3). 
Зыгуэрым нэшхуэгушхуэу хущытын. Хьэбибэрэ 
артиллеристхэмрэ хъарзынэу зэдэпсэурт – 
щΙалэхэр «ди анэ» жаIэу къыхуэгушхуэу, Хьэбиби, 
жэмыр къишмэ, щIалэхэр шэ иригъафэу. Нал 
къута, 234. А лъэхъэнэм насыпышхуэу Сталин 
диIэт хэкум хьэщIэу, Адэм хуэдэу дыхуэгушхуэу. 
Лъэпкъхэм я тыгъэ. «Партыр ди пашэу», 
48. Бийм ухуэгушхуэу дзыхьщIэгъу Зэ закъуэ 
пщIыну ухуейкъым, Щэхуу уэ зепхьэм гъунэгъу 
ХуэпщIыныр, дауи, хъуххэнкъым. Куэд щIауэ, и гур 
мызагъэж. «Бгы лъапэхэм деж», 47. 

ХУЭГЪАГЪЫН: ◊ [и] анэр хуэгъагъын (2). 
Еплъ анэ. 

ХУЭГЪЭБЭЯУН (хуогъэбэяу) лъэмыI. (1). 
Игъэбэяун лъэкIын, гъэбэяуфын. АрщхьэкIэ 
Матренэ абыкIэ пхуэгъэбэяунт, шхыдэныр аргуэру 
къеублэ, и ныбэшхуэр къригъэувыкIауэ, фыз пшэр 
иныр зэщIосысэ, и Iэр игъэдалъэу щыпсалъэкIэ. 
Мазэ ныкъуэ щхъуантIэ, 556. 

ХУЭГЪЭВЭН (хуегъавэ) лъэI. (1). Зыгуэрым 
щхьэкIэ зыгуэр гъэвэн. Абы зы джэдыкIэ 
къикIэцIмэ, си хозяиным хуэзгъавэрти хуэшхыр 
ишхырти, ежьэжырт. Къелыжар и къуэм 
естыжмэ, абыи зигъэнщIырт. Мазэ ныкъуэ 
щхъуантIэ, 335. 

ХУЭГЪЭГЪУН Ι (хуегъэгъу) лъэI. (33). 
Зыгуэрым и къуэншагъэр щхьэщыхын, 
мыгъэкъуэншэн. Астемыри хьэкъкIэ и фIэщ 
хъуат ар хьэжым къызэрыхуимыгъэгъунур икIи 
хущIегъуэжат хьэжым зэрыфIэнам. Хъуэпсэгъуэ 
нур, 66. Къэрэлъаши гужьгъэжькIэ ерыщти и 
гум ириубыдащ, хъыджэбз цIыкIум кърищIар 
хуимыгъэгъуну, и анэм хуигъэгъуами. Нэгъуху, 
48. Зэ сигу ебгъами хузогъэгъур, КъагурыIуахэм 
Iейр зищIысыр. МахуитI зэхуэдэу къыумыгъащIэ. 
«Вагъуэ махуэ», 351. 

ХУЭГЪЭГЪУН ΙΙ (хуогъэгъу) лъэмыI. (9). 
Зыгуэр бгъэгъуну плъэкIын. – Къысхуэвгъэгъу, 
къызоджэ, – жиIэри Локотош ещIэкъуауэу 
псынщIэу зыIуригъэхащ. Щынэхужьыкъуэ, 43. 
Адакъэр зи щхьэм еуIуа джэдкъурт гъуабжэм 
тIэкIу зыкъищIэжати, жиIам хущIегъуэжащ: – 
А Джэлил, а зи узыр кIуэдын, къысхуэгъэгъу, 
пхуэмыфащэ бжесIамэ. Бабыщыкъуэ адакъэпщ, 
475. [Матренэ Шырыкъу ТΙутΙэ жриΙэу:] 
Къысхуэгъэгъу, мо уи гъусэр сэ сцIыхуркъым. Мазэ 
ныкъуэ щхъуантIэ, 560. 

ХУЭГЪЭГЪУН ΙΙΙ (хуогъэгъу) лъэмыI. (1). 
Гъэгъуфын. [Сосрыкъуэ:] Ар [Таша] зэрыгъуам 

хуэдэу, уэлэхьи, ди унэм зы щынэ яукIамэ 
яхуэмыгъэгъу хьэпацIэ иримыщIэу. Мазэ ныкъуэ 
щхъуантIэ, 550. 

ХУЭГЪЭГЪУЩЫН (хуегъэгъущ) лъэI. (1). 
Зыгуэр зыгуэрым гъущэ хуэщΙын. ПщIащэ 
щхъуантIэр мафIэ бзийщи, Дыгъэ нурым 
щремыщ – Зи жьыщIыгъэ бгым езыдзым Хуабэ 
щыхъукIэ хуегъэгъущ. Гъатхэр къэсри шылэ 
джанэр. «Батырыбжьэ», 44.

ХУЭГЪЭДЭЛЪЭН (хуегъэдалъэ) лъэI. 
(2). Зыгуэрым хуэгъэзауэ зыгуэр гъэдэлъэн. 
Абгъуэншэ бзухэр хадэм къихьэм, Хуэзыгъэдалъэм 
зи къурагъ, Iыхьлыншэу губгъуэм къинэ щIалэу, 
ЗэхуищIыжакъэ и щIыбагъ. Уи хэку жыг закъуэ 
фIэкI имытми… «Батырыбжьэ», 37. Бийм 
IэштIымыр хуэдгъэдалъэм БампIэр тIысу дэ 
долIэж, А ди къуэшхэм щыпсэу щIыпIэр Жыжьэу 

ХУЭГЪЭДЭН (хуегъадэ) лъэI. (26). 1. 
(3). Зыгуэр зыгуэрым егъэпщэн, елъытын. 
[Локотош:] Къалмыкъ щIыналъэр къыщубгына 
махуэм щыщIэдзауэ уэ [Якъуб] къэпкIуар 
уафэм ит Шыхулъагъуэм хуэбгъадэ хъун си 
гугъэкъым… Нал къута, 267. Нэхъ ягъэлъапIэр 
дыщэ и уасэщ, Нэхъ ягъэлъагэр бгышхуэм 
хуагъадэ. Нэхъ лъапIэр. «Батырыбжьэ», 114. 
ЗэрыщIыбышэм щхьэкIэ армэм ямышэу къэнати 
[ПΙытΙу] укIытэжыртэкъым, щIалэ зыкъизыхым 
зыхуигъэдэжырт зэрыщIыбышэр щыгъупщэжауэ. 
Щынэхужьыкъуэ, 56. 

ХУЭГЪЭЗЭН (хуегъазэ) лъэI. (7). 1. (2). 
Зыгуэрым дежкIэ, и лъэныкъуэкIэ гъэзэн. 
Сэ си щхьэр бийм дежкIэ Хуэгъази уэ IукI… 
ЗэныбжьэгъуитI. «Шум и гъуэгу», 33. 2. (4). 
Зыгуэр зыгуэрым тегъэхуэн, хуэгъэкIуэн. Топауэр 
зэуэм фIыу хуагъазэт… ЗэкъуэшитI. «ЩIалэгъуэ 
щIыналъэ», 18. Мывэ иныр къигъэхъейри Бжей 
жыг закъуэм хуигъэзащ. Бжей жыгым и балладэ. 
«Батырыбжьэ», 67. [Алыджыкъуэ:] Бжэм тэмэму 
схухуэмыгъазэу сэри си хьэлъэр бжэм жьэхэзгъауэри 
хезгъэуд пэтащ. МелыIыч, 439. 3. (1). Зэман гуэрым 
иригъэхьэлIэн. ИгъащΙэм Рэссейм пщΙэншэу зыри 
къытхуищΙакъым! – жиIэри Мусэ кΙиящ, «урар» 
нэхъ щаухым хуигъазэу. Хъуэпсэгъуэ нур, 250. 

ХУЭГЪЭЗЭЩIЭН (хуогъэзащIэ) лъэI.
(1). ИгъэзэщIэн лъэкIын, гъэзэщIэфын. 
ЛымкIи планыр зыхуэмыгъэзащIэми [Ботэх] 
ядэIэпыкъуфырт, зэгурыIуэ закъуэмэ. Лъапсэ, 97.

ХУЭГЪЭКIЫН (хуегъэкI) лъэI. (1). Зыгуэрым 
щхьэкIэ гъэкIын. Псыкъуий щатIым илIыхьауэ 

ХУЭГЪЭКIУЭН Ι (хуегъакIуэ) лъэI. (3). Ιуэху 
гуэркΙэ зыгуэр зыщΙыпΙэ гъэкΙуэн. – Иджыуэ 
къыщIэкIынщ си лIэгъуэр къыщысар, – жиIэу 
Шаукэт зигъэгукъыдэмыжу бжэIупэм Iусу, 
къадым лIы къыхуегъакIуэ: – Къыпхуейщи, накIуэ. 
Аргъуей, 386. 

ХУЭГЪЭКIУЭН ΙΙ (хуогъакIуэ) лъэмыI. (3). 1. (1). 
ИгъэкIуэн лъэкIын. [Мэмэт-щΙакъуэм:]  – Шы закъуэр 
дахэ-дахэу хуэгъакIуэркъым. Лъапсэ, 50. 2. (1). Зэман 
гуэр игъэкIуэн лъэкIын, хуэхьын. ХуэмыгъэкIуэжри 

и жэщщи Щыгъуэ зэпыту зэфIэсщ. «ЩIалэгъуэ 
щIыналъэ», 419. 3. (1). Псалъэмакъыр хуэм-
хуэмурэ гупсысэ нэхъыщхьэм хуэшэн. Астемыр 
и псалъэр куэдым ягу ирихьауэ: – Плъагъурэ абы 
зыхуигъэкIуар? Мазэ ны-къуэ щхъуантIэ, 650. 

ХУЭГЪЭКIУЭТЭН (хуегъэкIуатэ) лъэI. (1). Зы-
гуэрым и дежкIэ гъэкIуэтэн. Студентыр мэIэбэри 
птулъкIитIыр егъэджакIуэм хуегъэкIуатэ ва-
гъуитху коньякым тетыр нэхъ илъагъун хуэдэу. 
КIапсэ кIапэ, 16. 

ХУЭГЪЭЛЪЭГЪУЭН (хуегъэлъагъуэ) лъэI. (3). 
Зыгуэрым егъэлъагъун. Мис апхуэдэу цIыху лъэпкъ 
Iэджэм Я насыпым хуэкIуэ лъагъуэр, А гъуэгу дахэу 
гъуэгу гъуэзэджэр Сталин псоми хуигъэлъагъуэт. 
Лъэпкъхэм я тыгъэ. «Партыр ди пашэу», 50. Зи гур 
къабзэу мамырыгъэм ХущIэхъуэпсу, коммунизмэр 
Совет цIыхухэм я IэщIагъэу Насып иным и 
гъуэгу занщIэр Лъэпкъыу щыIэм хуагъэлъагъуэ. 
Лъэпкъхэм я тыгъэ. «Партыр ди пашэу», 57. 

ХУЭГЪЭНЩIЫН (хуогъэнщI) лъэмыI. (1). 
зэхь. Зыгуэр иригъэкъуфын, гъэнщIыфын. Зауэ 
мыгъуэр пхуэгъэнщIын! – жиIэу Хьэбиби дзэм 
яхэплъэрт. Щынэхужьыкъуэ, 39. 

ХУЭГЪЭНЫКЪУЭН (хуегъэныкъуэ) лъэI. 
(2). Хуэныкъуэу, хуримыкъуу щыгъэтын. 
Шхын зыхуигъэныкъуэми [Мусэ] щыгъынкIэ 
фIыт. Хъуэпсэгъуэ нур, 78. [Зулкъэрней:] 
МазитхукIэ зы щIакхъуэ Iыхьэр ядэдгуэшу, зы 
шыуаным ишхыкI бынунэм хуэдэу ди шхын Iыхьэ 
зэхэлъу дыздэпсэуащ, дивизэр дгъэпIыщIакъым, 
дгъэмэжэлIакъым, щыгъын хуэдгъэныкъуакъым. 
Щынэхужьыкъуэ, 45. 

ХУЭГЪЭНЫЩКIУН (хуогъэныщкIу) лъэмыI.
(1). зэхь. Зыгуэрым зыгуэр игъэныщкIун лъэкIын, 
игъэныщкIуфын. Си илъэсищэр пхуэмыгъэныщкIуу, 
ЗыгъэныщкIуами хуемыгъэхыфу, Илъэс минитIрэ 
илъэс пщыкIуплIыр УемылIэлIэххэу езыр къэсынущ. 
Си илъэсищэ. «Щхьэлыкъуэ», 396.

ХУЭГЪЭПIИИН (хуегъэпIий) лъэI. (1). Зыгуэ-
рым зыгуэр къебгъэлъагъуну, гу къылъебгъэтэну 
упылъын. – Мис еплъ, [Кулисум] – Къэрэлъашэ 
п

ХУЭГЪЭСАБЫРЫН (хуогъэсабыр) лъэмыI. 
(1). ЦΙыху гупыр щэху щΙын, гъэувыIэфын. Шы, 
жэм, гуэгуш, джэд, сэ сщIэ мыгъуэрэ, Iэджи щыIэщ, 
жиIэри кхъухьыпщым абыхэм ятепсэлъыхьын 
зэрыфIэмыфIыр къагуригъэIуащ, арщхьэкIэ мо 
игъащIэм зэIущIэ мыкIуа къомыр пхуэгъэсабырын. 
Кхъухь пхэнж, 507. 

ХУЭГЪЭСЭН (хуегъасэ) лъэI. (3). 1. (1). 
IэщIагъэ гуэр егъэщIэн. Ар [Хьэкурынэ] фочыщIэу 
сэ пхуэзгъасэм Хэт и дежкIи сэбэпышхуэщ, – 
ЖеIэр дадэм, пщым тегушхуэу. «Тисей», 508. 2. 
(2). Зыгуэрым щхьэкIэ гъэсэн (шы). Ежьу: Ди 
хэку лъапIэм Шы хуэдгъасэр Нэгъэсауэ адыгэшщ. 
Колхоз шыхъуэ уэрэд. «Партыр ди пашэу», 71. 

ХУЭГЪЭТIЫГЪУЭН (хуегъэтIыгъуэ) лъэI. 
(5). зэхь. Хуэхъумэн, гъэтIылъауэ хуэIыгъын. 
Абы и щIыIужкIэ ажафэ бэлыхь нэмэзлыкъ хуэдэу 
яIыгът, Дэфэрэдж хуагъэтIыгъуэу. Лъапсэ, 118. 
Абы [паровозым] зы платформа закъуэ пыщIащи, 

Алыхьым ещIэ зыхуагъэтIыгъуэр. Нал къута, 219. 
[Илас:] Хьэмэ шырыкъуитI зэпта комендантым 
хьэжыгъэри хуэбгъэтIыгъуэу ара? МелыIыч, 469. 

ХУЭГЪЭТIЫЛЪЫН (хуегъэтIылъ) лъэI. (9). 
Зыгуэрым щхьэкIэ гъэтIылъын. Уэлбанэ махуиблу, 
мэкъу Iэмбатибл зыхуагъэтIылъыр блэкIа щхьэкIэ, 
Iэщми яшхын ямыщIэу къэнащ. Щынэхужьыкъуэ, 
18. Лыр зэIиха иужь, Кулисум хуигъэфащэу 
щхьэ щIэлъэныкъуэ, танэ лъакъуиплIри, абы 
и щIыIужкIэ блатхьэ къыхилъхьэжри, Iыхьэф 
хуигъэтIылъри и пэгуным ирилъхьэжащ. Нэгъуху, 
35. Шэрихьэт полъкуми куэдрэ тепсэлъыхьа 
нэужь, Астемыр и псалъэм кIэщI зригъэщIащ: – 
Къызэрохь ахэри, щхьэ гъэва хуагъэтIылъа хуэдэ. 
Хъуэпсэгъуэ нур, 310. 

ХУЭГЪЭТIЫСЫН I (хуогъэтIыс) лъэмыI. (1). 
Зыгуэр гъэхьэзырын лъэкΙын. [Хьэрун ЦΙыкΙущэ 
жриΙэу:] Уи къуэ нэхъыжьхэр здэбгъэIэпыкъумэ, 
самитI пхуэгъэтIысынщ. Нэгъуху, 19. 

ХУЭГЪЭТIЫСЫН II: ◊ [си] пыIэр 
хуэгъэтIысащ (5). Еплъ пыIэ.

ХУЭГЪЭУЭН (хуогъауэ) лъэмыI. (2). Зыгуэр 
(Iэщэ) игъэуэн лъэкIын. «Къазджэрий кIэрахъуэ 
хуэмыгъэуэну жысIа сэ», жиIэри Лу аргуэру 
щIегъуэжащ. Мазэ ныкъуэ щхъуантIэ, 602. 
Сэри щIэныгъэ сиIэщ, сэ кIэрахъуэ схуэмыгъауэу 
ара уигугъэр? – жиΙэри Къазджэрий Лу и дамэм 
къытеуΙуащ. Мазэ ныкъуэ щхъуантIэ, 602. 

ХУЭГЪЭУВЫН I (хуегъэув) лъэI. (4). 1. (3). 
Зыгуэрым щхьэкIэ гъэувын, зыгуэрым и пащхьэ 
игъэувэн. Астемыр и ныбжьэгъуитI Елдаррэ 
Бэлацэрэ яку дэсти, къэтэджри къыщIыхьам 
шэнт хуигъэуващ. Хъуэпсэгъуэ нур, 194. Раисэ 
Муратовнэ иIыгъыр Нартыхум и пащхьэм 
деж къытригъэувэри зигъэIэдэбу икIуэтыжащ, 
адрей Iэнэзехьэхэми я подносхэр зыхуэфащэхэм 
хуагъэуващ. Лъапсэ, 92. 2. (1). Зэрылэжьэнум 
хуэдэу, зэрыгъэувыпхъэу зыгуэрым щхьэкIэ 
гъэувын. Аннэ Павловнэ зыхуэгузавэр район 
тхьэмадэм ипхъу закъуэр арауэ къыщIэкIати, 
занщIэу си гум къэкIыжащ абы си унэм 
телефон нысхуевгъэгъэув жысIэу сыщелъэIуам 
къысхуитхыжауэ щытар: «…телефон 
къэбгъэлъэгъуа адресымкIэ недгъэгъэувынщ, 
дызыхуей пкъо бжыгъэр, кабелу километритху, 
изолятор сыту зыхуей илъэпкъыр къэбгъуэтмэ» - 
арат письмом итар. Лъапсэ, 9. 3. (2). ЕджакIуэм 
и щIэныгъэр къызэрагъэлъагъуэ бжыгъэ 
гъэувын. Аслъэныкъуэ а уэрэдым щхьэкIэ «тху» 
хуагъэувауэ щытащ, урысыбзэкIэ дахэу икIи 
щыуагъэншэу зэхилъхьати. Щынэхужьыкъуэ, 21. 
«Тху» схуэгъэув жиIэу арат къригъэкIри Валерэм 
къыгурыIуа щхьэкIэ, идакъым; узыщымыгугъын 
ущымыгугъ, си къуэш, жыхуиIэу. КIапсэ кIапэ, 16.    

ХУЭГЪЭУВЫН ΙI (хуогъэув) лъэмыI. (1). 
Игъэувын лъэкIын, игъэувыфын. [Хьэбибэ:] 
Армырмэ, зы власть якъутэу нэгъуэщI власть 
яхуэгъэуврэт! Нал къута, 225. 

ХУЭГЪЭФЭЩЭН (хуегъэфащэ) лъэI. (24). 
1. (22). Хуэфащэу къэлъытэн. Теуви, колхоз 
Iэщымрэ мылъкумрэ гуэш, жаIэу арат Бекъан 

къыхуагъэфэщари – идакъым; си унэр бомбэм 
икъутащ, щIымахуэм сызыщIэсын гуэр хьэрычэт 
сымыщIыну Iэмал иIэкъым, жиIэри. Нал къута, 
291. Ар Къалмыкъым и тхьэкIумэм зэрицырхъэу 
«хъыбарыр» и гум темыхуэу орден езым имыIэр 
зыхуагъэфэщар иригъэтIысхьэри Налшык 
иригъэшащ. Зи лъэрыгъыпс тIыгъа, 526. – Уэ 
нэхъ щхьэ къыпхуагъэфэща лъагъунлъагъу 
укъашэжыну, тхьэгъэпцI! – жиIэри Апчарэ 
аргуэру къилъащ. Щынэхужьыкъуэ, 71. 2. (2). 
Арауэ, апхуэдэу къыщыхъун, къэлъытэн. 
Ахъшэ хуэныкъуэм афIэкIа хуэхьыжакъым: – 
АтIэ апхуэдизу уахътыншэу ущIэпсэуни 
щыIэкъым, – жиIэри зыкъызэкъуихащ, къеуэри 
зи гуфIакIэ хуабэу зыхуигъэфэщар пIэтIауэу, 
лъэкъуауэу ежьэжащ. Лыгъэ, 409. Алий я гъусэу 
ГПУ-м къикIам дыкъагъэушащ, шхыIэн тIэкIур 
IэлъэщIышхуэм хуэдэу ттепхъуауэ дагъэуври 
ди уэншэкужьри зэрадзэу, пхъуантэр зэтрауду, 
адэкIэ-мыдэкIэ къуэгъэнапIэм дэплъэурэ кIэрахъуэ 
зиIэу зыхуагъэфащэхэм я хьэпшып мыхьэнэншэ 

ХУЭГЪЭХУЭБЭН (хуегъэхуабэ) лъэI. (1). 
Зыгуэрым щхьэкIэ гъэхуэбэн. Темыркъанрэ 
Хьэбибэрэ жэм лъхуам йолIалIэ, Iус хуагъэхуабэ, 
шкIэбз цIыкIур жэм пхуэхъунщ, жаIэу я 
гуфIэгъуэщ, ар къазеремыхъулIэнур ямыщIэу. 
Щынэхужьыкъуэ, 9. 

ХУЭГЪЭХЬЭЗЫРЫН (хуегъэхьэзыр) лъэI. 
(12). 1. (11). Зыгуэрым щхьэкIэ гъэхьэзырын, 
зыгуэрым хьэзыр хуэщIын. [Гунэуэс:] – Ан-
а-а, пшхын тIэкIу пхуигъэгъэзыру щхьэ 
емыжьарэ щежьэм щыгъуэ? – жиΙэу Дисэ и нысэр 
хуегъэкъуаншэ. ГущIэгъу, 422. Абы (Щэрданхэ) 
я жыласэ машинэхэр сэным хуагъэхьэзыру 
къыщIэкIынут, сыт щхьэкIэ жыпIэмэ къакIуэри, 
зэIущIэр зэхуэсыху нэхъ мыхъуми ирагъэплъыну, 
абыкIэ яшат Степан Ильич. Хъуэпсэгъуэ нур, 211. 
ДыщэкIыу щыIар къалъыхъуэжри Къулым унафэ 
ищIащ: икIэщIыпIэкIэ полковникым и Iэщэ-фащэр 
хуагъэхьэзырыну, ялъэкI къамыгъанэу сэшхуэр, 
къамэр, бгырыпхыр, уанэр ягъэщIэрэщIэну. 
Щынэхужьыкъуэ, 41. 2. (1). Зыгуэр хъыбар гуэрым 
хуэмурэ щыгъуазэ щIын. Апчарэ и гугъат тIэкIу-
тIэкIуурэ а хъыбарым и анэр хуигъэхьэзырыну. 
Нал къута, 225-226.

ХУЭГЪЭХЪЕИН (хуогъэхъей) лъэмыI. (1). 
Зыгуэр и пIэм игъэкIын, гъэкIуэтэн лъэкIын. 
[Алыджыкъуэ:] Бжей пхъэ IэплIакIуэжь щылъым 

ХУЭГЪЭХЪУЖЫН (хуогъэхъуж) лъэмыI. (1). 
Сымаджэр гъэхъужын лъэкIын, гъэхъужыфын. 
[Аннэ Павловнэ:] Сэри къызгуроIуэ Iуэхум 
и щытыкIэр: сымаджэр яхуэмыгъэхъужмэ, 
зытеплъхьэ хъун хуейщи, аращ къыщIызэджар 
жысIэу, гурыщхъуэ сощI, арщхьэкIэ абдеж сыщыуэу 
къыщIэкIынут. Лъапсэ, 11. 

ХУЭГЪЭШЫН (хуегъэш) лъэI. (2). Зыгуэрым 
уэрэд хузэхэлъхьэн, хужыIэн. Сэ си бзэр сэри 
сщыгъупщакъым, Уэрэд си гуапэу хузогъэш. 
Ныжэбэ жэщи, нэхур щыху. «Щхьэлыкъуэ», 

385. Зи щIыхь зыхъумэу текIуэдахэм Уэрэд 
дигу къихьэм худогъэш. Историк гуэрым деж. 
«Дамыгъэ», 207. 

ХУЭГЪЭШЫНЭН (хуогъэшынэ) лъэмыI. 
(3). Игъэшынэн лъэкIын, игъэшынэфын. 
Залымджэрий и нитIыр щIиукъуанцIэри, зэв дыдэ 
ищIауэ ишхыным хуэдэу Дисэм еплъащ, ауэ Дисэ 
хуэгъэшынакъым. Хъуэпсэгъуэ нур, 103. Пыжьынэ 
санитаркэр хуэмыгъэшынэу иджы йоубзэ, 
йодэхащIэ, къегъэгугъэ сымаджэщым щIэкIыжмэ, 
увыпIэфI къыхуигъуэтыну, тхылъымпIэ тIэкIур 
къыхуигъуэтрэ кърит закъуэмэ, арщхьэкIэ 
Тамарэ цIыхубз губзыгъэщ, запискэм си Iэ телъу 
зэхихащи, зыхигъэзагъэркъым, «Дэфэрэдж и зэран 
къызыхэкIын Iуэху сыхыхьэфынукъым» жиIэу. 
Лъапсэ, 22. 

ХУЭГЪЭЩIЭГЪУЭН (хуегъэщIагъуэ) лъэI. (6). 
БгъэщIагъуэу зыгуэрым зыгуэр жепIэн, жиIам 
уедэIуэн е плъагъун. Псоми яфIэтелъыджэт 
къэхъуари, яхуэгъэщIагъуэртэкъым. Хъуэпсэгъуэ 
нур, 118. Мэтхъэныр зыщIэс пэшым Лу 
щыщIыхьам, занщIэу и жьэр Iурыхуащ, тхылъу 
абы щIэлъым и куэдагъыр хуэмыгъэщIагъуэу. Мазэ 
ныкъуэ щхъуантIэ, 601. [Джэлил къалэдэсым 
жриΙэу:] ТхьэмахуитI утесрэ бабыщ шыр 
бын къипшмэ, ар яхуэмыгъэщIагъуэу жылэр 
къызэхуэсынщ. Бабыщыкъуэ адакъэпщ, 487. 

ХУЭГЪЕИН (хуегъей) лъэI. (1). Зыгуэр 
гъеин лъэкIын, гъеифын. Темэн Iуфэм Iута 
къомым яхуэгъеинт «хэкум и набдзэщ» жыхуаIэ 
илъэпкъыр зэ кIуэдыгъуэу хым щыхэкIуадэкIэ, 
уеблэмэ цIыхухъу зырыз къэнамэ, я пыIэр 
къекъухауэ тIысырти, «уэуэур си махуэщ» жаIэу 
гъуэгырт, хъыджэбз Iэджэми нысащIэ щыгъынкIэ 
захуэпауэ «дунейкIэ дызэхуэмызамэ, ахърэткIэ 
ди насып зы хъункъэ» жаIэу хым зыхадзэрти, 
зрагъэтхьэлэжырт. Лъапсэ, 5-6. 

ХУЭГЪУЭТЫЖЫН (хуогъуэтыж) лъэмыI. (1). 
Игу илъахэр (щыгъупщэжахэр) къэщIэжын. Игу 
илъахэр хуэгъуэтыжкъым ЖиIэрт гуфIэу боец 
гуэрым. «Бдзэжьеящэм ипхъу», 165. 

ХУЭГЪУЭТЫН (хуегъуэт) лъэI.  (1). Бын 
хуиIэ хъун. Абы бэлыхь лажьэу имышэчын 
щыIэтэкъым, хьэжым къуэ хуигъуэтыну ищIатэмэ. 
Хъуэпсэгъуэ нур, 67. 

ХУЭГЪУН I (хуогъу) лъэмыI. (2). Зыгуэрым 
и къуаншагъэр къыщIэкIуэн. Лейм зи псэ 
итхьэкъум и лейри хуэмыгъу. Гъавэмрэ псалъэмрэ. 
«Щхьэлыкъуэ», 397. 

ХУЭГЪУН II: ◊ гур хуэгъун (1). Еплъ гу I.
ХУЭДАБЗЭ (2). плъыф. ЗыкΙи щхьэщимышу 

зыгуэрым ещхь, хуэдэ. ГъущI гъэплъами пцIыр 
хуэдабзэщ, Цыри шыли пхисыкIынущ. Зы 
куэнсапIэм пщIэ имыIэ. «Вагъуэ махуэ», 38. 
ЩIыналъэр зэрыщытауэ дахащэт, гъавэр уэшхым 
я кIуапIэщ, къызэщIэрыуащи, нэр егъэджылыр, 
х

ХУЭДАБЗЭУ (7). нареч. Зыгуэрым ещхь дыдэу, 
хуэдэ къабзэу. Езыр зыщΙэхъуэпсам хуэдабзэу 
пэшотыр телъу справкэр кьыΙэщΙыхьа иужь, 
Лу гуфΙэщати дунейм техуэжыртэкъым. Мазэ 

ныкъуэ щхъуантIэ, 514. Зы сыхьэт ныкъуэкΙэ 
дыкъэгуватэмэ, ари махъшэ лъэужьым хуэдабзэу 
пшахъуэм Ιуаенут. ХьэщΙэ лъапΙэ, 403. Илъэс 
етΙуанэм нэблагъэу, ЗэуапΙэ губгъуэм ар [Къэрней] 
иту, Егъажэ лъыпсыр уи къуэшым, Анэ быдзышэм 
хуэдабзэу Абы [Къэрней] и напэр къабзащэщ…
«Адэ», 191. 

ХУЭДЭ I (210). Зыгуэрым теплъэкΙэ, щытыкΙэкΙэ 
пэгъунэгъу; зыгуэрым ещхь. Щэулэхъу хуэдэ ады-
гэш зиΙэм и шэщыр унэм къыпищΙыхьырт, жэщкΙэ 
шыр шхэуэ е пырхъыу зэхихмэ, иригуфΙэу едэΙуэн 
щхьэкΙэ. Нал къута, 265. ЦΙыхубзыр къызыхэкΙар 
лΙакъуэлΙэш унагъуэщи, езым хуэдэ дэкΙуэжын ху-
ейщ. Лъапсэ, 62. Абы хуэдэ Ιэджи щыΙэщ, итΙани 
Валерэ лΙы зэпΙэзэрыт къыхэкΙащ, и ныбжьэгъу-
хэм къахэжэпхъыкΙа къудейкъым, къыпэрыуэм 
ятокΙуэ, напэ иΙэщ, нэмыси хэлъщ, къимылэжьа 
енэцΙыркъым, уи дзыхь ебгъэзмэ укъегъэпэж – и 
адэм ещхь хъуащ. КΙапсэ кΙапэ, 7. 

ХУЭДЭ II (175). Зыр зым ирагъапщэу 
щытепсэлъыхькΙэ къагъэсэбэп. – А зинэкΙэ къалъ-
хуа жьыныбэ къом, – жиΙэу Долэт и кΙэрахъуэжьыр 
къыщрилъэфым, пцΙащхъуэ цΙыкΙу хуэдэ, сабийхэр 
зэбгырыжащ. Хъуэпсэгъуэ нур, 270. И рефлексыр 
хуитщ, пэбубыдΙауэ идэнукъым, нтΙэ, генэм хро-
мосомхэр кΙэрыгъэбыдауэ щыткъым зым и пΙэм 
зыр йоувэ зы хабзэ гуэрым тету, ауэ щыхъукΙэ, и 
анэ еплъи ипхъу къашэ жиΙэмэ, анэм и хьэл-щэн 
къудейр аракъым зи гугъу ящΙыр, анэр зыхуэдэ гене-
тическэ типым хуэдэ мэхъуж къилъхуа ипхъури. 
Лъапсэ, 65. Пэжу, аслъэныр къакΙуэу щилъагъум, 
зэщΙэкΙэзызащ [Къыдырыр], арщхьэкΙэ къэрабгъэу 
фэ къызиплъмэ, ауан сыкъищΙу ежьэжынкΙэ мэхъу 
жиΙэри и кΙэ кΙагуэмкΙэ бадзэ еуэ хуэдэу аслъэ-
ным дежкΙэ нэбгъузкΙэ еплъэкΙыу тахътэм тест. 
Кхъухь пхэнж, 499. 

◊ Хуэдэ къабзэу (23). Зыгуэрым хуэдэ дыдэу, 
ещхь дыдэу. Унэм щΙыхьэну дэкΙуеипΙэм щынэса 
дыдэм Сарими и гум къэкΙыжащ езыр яшауэ 
унэишэ щыхуащΙам, нобэ хуэдэ къабзэу лэгъунэм 
щΙашэ пэтрэ, шэ къытехуауэ зэрыщытар. Мазэ 
ныкъуэ щхъуантΙэ, 585. Чыржынри Мэзкуу нэсыху, 
кхъужьым хуэдэ къабзэу пшхы хъунутэкъым – 
гъуатэрт, гъурти – мывэ хъурейм ещхьу къащти 
хэт ухуейми еуэ. Щынэхужьыкъуэ, 20. Астемыр и 
лъакъуэм шэ къытехуат, ауэ уΙэгъэм ищΙыΙужкΙи 
Степан Ильич хуэдэ къабзэу, хуабэ уз пкърытт. 
Хъуэпсэгъуэ нур, 274.

ХУЭДЭЖЫН (хуэдэжщ) лъэмыΙ. (14). 
Зыгуэрым хуэдэу щытын, ещхьын. [Джэлил 
къалэдэсым жриΙэу:] И быныр и адэм 
хуэмыдэжмэ, е я адэр и быным хуэмыдэжмэ, 
абы хуэдэри къэхъункΙэ мэхъу, – жеΙэри. 
Бабыщыкъуэ адакъэпщ, 489. Локотош Ιей 
хъуа къудейтэкъым, езыри нэгъуэщΙ зыгуэр 
зэрыхъуар ΙупщΙт, япэм къибыргъукΙыу, 
нэжэгужэу, лъагъугъуафΙэу зэрыщытам 
хуэдэжтэкъым. Нал къута, 241. Къылышбийм и 
зэманым хуэдэжкъым нобэрей зэманыр, тхылъ 
умыщΙэу къулыкъу пхузехьэнукъым. Мазэ 
ныкъуэ щхъуантΙэ, 508. 

ХУЭДЭН I (хуэдэщ) лъэмыΙ. (598). 1. (586). 
Зыгуэрым хуэдэу щытын, ещхьын. Езы Темботи 
нэхъ лΙы хъуат, унагъуэм цΙыхухъуу къинар езыр 
ара и гугъэу, дэнэкΙи Ιэпыдзлъэпыдз щыхъурт, 
ΙуэхутхьэбзащΙэ кΙуэрт, дадэ цΙыкΙу хуэдэщ, 
жаригъэΙэрт. Хъуэпсэгъуэ нур, 295. ЗанщΙэу 
гу лъызотэ: комендант сыкъызыхуашам лъыгъ 
шырыкъур хьэлэчщ, хьэм ячэтхъа хуэдэщ, уцΙынри 
зэщΙэхужащ, тедаΙами, къытетΙэпΙыкΙыжауэ 
къытехун къудейщ. МелыΙыч, 463. ЛэтΙифэ и нэкΙу 
къитΙэтΙыкΙам сызэреплъу ар си гум къэкΙащ, 
и нэкΙущхьитΙ сэхусэплъ зэуам мафΙэ къащΙэна 
хуэдэт. Лъапсэ, 25. 2. (12). И пэжыпΙэр ямыщΙэу, 
хуэгъэфэщауэ зыгуэрым щытепсэлъыхьым деж 
къагъэсэбэп. Хьэ банэ макъ къэΙуащ, къакΙуэΙа 
хуэдэт. Мазэ ныкъуэ щхъуантΙэ, 559. [Нэгъуджэм 
Адэлджэрий жриΙэу:] 1942 гъэм яда хуэдэщ уи 
формэр. Гъуэгуанэ, 124. Елдар и адэм ещхьт, 
Степан Ильич игу ирихьа хуэдэт мо щΙалэ жаныр 
икΙи губзыгъэр. Хъуэпсэгъуэ нур, 204. 

ХУЭДЭН II (хуедэ) лъэΙ. (24). Зыгуэрым и 
щытыкΙэр, ищΙэр дэн, пэрымыуэн. Пщым адыгэ 
цΙыхубз напэр трихати, абы игъэулъия цΙыхубз 
къомым я Ιыхьлы, я лыджанэ щыΙэм, я дэлъху 
яΙэхэр зэхэлъадэри къызэрыгъэгубжьащ: ди лъэпкъ 
напэ фи пщым трихауэ хуэдмыдэн, жаΙэри. Мазэ 
ныкъуэ щхъуантΙэ, 616-617. Ар Якъуб щызэхихым, 
жыжьэу идакъым: – Къыпхуадэн уи гугъэ? Нал 
къута, 254. 137. Ар бийм хуэздэнкъым, щΙы уи 
фΙэщ, Абы и щΙапΙэм сынэсынщ, Ди щΙыгу къарукΙэ 
сэ сылъэщщ, А бийм сэ мащэр лъызгъэсынщ. Си 
фочым ΙэплΙэ есшэкΙауэ. «Шум и гъуэгу», 30. 

ХУЭДЭУ (694). нареч. 1. (668). И щΙыкΙэ, 
щытыкΙэ с. ху. зыгуэрым ещхьу. [Ιурарэ:] 
Нобэ цΙыхубз къытхыхьари щынэм хуэдэу 
Ιущащэу, джэдым хуэдэу быныфΙэу, нэхъыжьыр 
игъэпэжу, нэхъыщΙэми нэ ΙейкΙэ емыплъу, уи 
анэжьыр илъагъумэ, къыхуэгуфΙэу, имылъагъуми 
къыхуэзэшу хъун нысэ тхьэм тхуищΙ. Мазэ 
ныкъуэ щхъуантΙэ, 585-586. Сеймэн зыгуэр 
къыпищэнут, арщхьэкΙэ абы нимыгъэсу Мэмэт-
щΙакъуэр къеуэщ, къриудыхри шыгухур псым 
хэхуащ, ерэн зэрыт фэндыжьым хуэдэу. Лъапсэ, 
51. Уеблэмэ Бэлацэ идакъым: «АтΙэ, аращ, 
лΙыгъэр адэ щΙэинкъым, джэдыгужьым хуэдэу», – 
жиΙэри. Хъуэпсэгъуэ нур, 158. 2. (33). Зи 
пэжыпΙэр ямыщΙэ гуэрым щытепсэлъыхьым деж 
къагъэсэбэп. Жэщ хъумэ, Нурхьэлий и пкΙэунэм 
зыгуэрхэр къихьэ хуэдэу къыфΙэщΙырт, мышынэу 
къэтэджыфыртэкъым. Хъуэпсэгъуэ нур, 106. 
ЩΙалэхэм нартыхущхьэ зырыз яΙыгъыу щашхкΙэ, 
Хьэбибэ жыг къуагъым къуэту еплъырт, и нэр 
теплъызэмэ, Албиян артиллеристхэм яхэс хуэдэу 
къыфΙэщΙырт. Нал къута, 233. Апчарэ псы Ιуфэм 
Ιуту хадапхэ дыдэмкΙэ щыΙэщ, псыΙэрышэм и 
макъым едаΙуэ хуэдэу. Щынэхужьыкъуэ, 33. 3. 
(3). Бжыгъэ, Ιыхьэ с. ху. зыгуэрым щрагъапщэм 
деж къагъэсэбэп. [Шаукэт:] Уэ [Къадым] 
къэбгъэщΙам хуэдэу тΙу къэзгъэщΙами. Аргъуей, 
387. Абы хуэдэу и фэр зэрырахар щажесΙэм, ди 
адэм унафэ къысхуищΙащ: – КΙуэи, Анка щхьэкΙэ 

къыдатам хуэдэу тΙу ети, имыдэмэ – щы, шыр 
къэщэхуж, – жиΙэри. Анка, 384. Уи ныбжьым 
хуэдэу бгъу згъэщΙащ, Ар пэтми си лъыр сэ сощΙэж. 
ЩΙэпхъуэжахэр. «Шум и гъуэгу», 53. 

ХУЭДИЗ Ι (62). И инагъкΙэ, и куэдагъкΙэ хуэдэ; 
куэд, мащΙэ. Гъавэр щыΙуахыжым деж поршневой 
палец щхьэкΙэ агрегатыр къэувыΙэмэ, а гъущΙ 
тΙэкΙум ишэч ахъшэм хуэдиз къыуатынущ. 
Лъапсэ, 98. Апхуэдэ мурад зиΙэм и шым 
старшынэм игъащΙэкΙэ къримытыным хуэдиз 
уасэшхуэ хуищΙырт. Хъуэпсэгъуэ нур, 219. А 
жэщым Урарэ и унэм щызэхэзекΙуэ цΙыхум бжыгъэ 
иΙэкъым, ауэ нобэ абы [Инал] и хьэгъуэлыгъуэм 
къызэхуэсам хуэдиз игъащΙэм ЩΙыΙэпс къуажэм 
щызэхуэсатэкъым. Мазэ ныкъуэ щхъуантΙэ, 587. 

ХУЭДИЗ ΙΙ (16). послелог. Нэблагъэ, нэс 
(куэдагъ, бжыгъэ с. ху.). Жылэм бел къащтэу 
щхьэж хуагъэфащэ ΙэнатΙэм щыΙуувэм, кΙэнауэ 
зытΙыну зымыдэ зытΙущи къахэкΙати, Къалмыкъ 
БетΙал и унафэкΙэ лΙищ хуэдиз ягъэтΙысащ. Зи 
лъэрыгъыпс тΙыгъа, 524. Локотош пкΙэунэм 
дэмыпщейуэ, бжэ дамэдазэм дэплъурэ уэрамым 
дэплъэмэ – нэмыцэ машиниплΙ хуэдиз дэту 
елъагъу. Нал къута, 245. Псэлъэн ирикъуа нэужь, 
Ерул письмор иΙыгъыу, Думэсарэ джэдыкΙыпщΙ 
хуэдиз къыздищтэри молэм деж ежьащ, Сэид 
ирагъэджэну. Хъуэпсэгъуэ нур, 190. 

ХУЭДИЗКΙЭ (5). нареч. 1. (3). Еплъ абы 
хуэдизкΙэ. Мардэ гуэрым нэскΙэ, нэсу. 
Хъыджэбзым жиΙэм Локотош щедаΙуэкΙэ и лъыр 
къавэрт, абы хуэдизкΙэ зэгуэпырти. Нал къута, 
272. Бекъан абы хуэдизкΙэ щхьэкΙуэ къыщыхъуат 
ари, гъуэмыли къаΙихын имыдэу къытеддзэри 
дыкъежьэжащ. Нал къута, 273. 2. (2). Нэблагъэ, 
нэс. СыхьэтитΙ хуэдизкΙэ дыкΙуауэ уриудыным 
хуэдэу жьыбгъэ хуабэ къепщэу къыщыщΙидзэм, 
Шамум къызэплъэкΙащ, и нитΙыр къихуу. ХьэщΙэ 
лъапΙэ, 402. А къалэу зихкΙэ зэджа ди лъэпкъэгъухэм 
я Ιэдакъэм щΙэкΙам дэсахэр алыджхэм (грекхэм) 
япыщΙат, зэкΙэлъыкΙуэрт, илъэс минитΙрэ 
щитхурэ хуэдизкΙэ уΙэбэмэ, абы хуэдэ къабзэт 
нэгъуэщΙ къалэхэуи Фанагорие, Гермонассэ, Кепы 
(Жыг хадэ) жыхуаΙэхэу щытахэри. Лъапсэ, 5. 

ХУЭДИЗРЭ (1). Зыгуэрым хуэдиз бжыгъэкΙэ, 
зэманкΙэ. КъакΙуэми, япэм хуэдэу [Хьэбас и анэр] 
пΙащΙэ-тхъытхъыу кΙуэжыртэкъым, къанэурэ 
жэщ щыщыΙэ къэхъурт, уеблэмэ зыдэкΙуэжауэ 
илъэс пщыкΙух хуэдизрэ зыдэпсэуа лΙыр 
къэгузэвауэ, къыщигъакΙуэ щыΙэт, нэкΙуэж жиΙэри 
къыпхуиΙуэхуащ, жиΙэу. Къалэн, 430. 

ХУЭДИЗУ (32). Еплъ хуэдизкΙэ. Инал йогупсыс: 
мыбы хуэдизу цΙэрыΙуэ хъуа, пщΙэшхуэ къызыхуащΙ 
щΙэныгъэлΙым [Мэтхъэным] Мэзкуу къыдэкΙыу ди 
хэкум нэкΙуэжыну щхьэ и нэ къикΙрэ, жиΙэу. Мазэ 
ныкъуэ щхъуантΙэ, 529-530. Ιуэху къагъэхъеям 
тепсэлъыхьу Къазбэч куэд жиΙэфынут и гум илъ 
псор къитΙэщΙу жиΙатэмэ, арщхьэкΙэ абы хуэдизу 
и щхьэр течауэ упсалъэмэ, жыжьэ нэсыжынкΙэ 
хъунут. Лъапсэ, 82. Астемыри Степан Ильичи 
къыпхуэмыцΙыхужыным хуэдизу уэд хъуат, я нэр 
зэтрамыхыу гум илът. Хъуэпсэгъуэ нур, 274. 

ХУЭДИЗЫН (хуэдизщ) лъэмыΙ. (9). Хуэдиз хъун, 
хуэдизу щытын, инагъкΙэ, куэдагъкΙэ хуэдэн. Абы 
[автосервисым] запчасту яΙэр дыщэ ахъшэ пщΙы 
хъунущ, щΙэлъри щΙэсри зыхуэдизыр абы тетым 
дэнэ къэна, бегъымбарым хуэлъытэнукъым. 
Лъапсэ, 98. Дэджэхъу пашэм ещхьу япэ иту кΙуэр 
зэзэмызэ йотΙысэхри пшахъуэ ΙэшкΙэ къещтэ, 
и Ιэгум иреΙуэнтΙыхьри пшахъуэмкΙэ къещΙэ 
дэнэкΙэ дыунэтΙауэ дыкΙуэми, уеблэмэ къэткΙуар 
зыхуэдизри къыбжиΙэнущ. ХьэщΙэ лъапΙэ, 400. Сэ 
щΙы звэуэ сызытетыр БжэныфитΙым яхуэдизщ. 
Си губгъуэ. «Щхьэлыкъуэ», 375. 

ХУЭДИТΙ (1). Хуэдэу тΙу, хуэдизу тΙу. Дэфэрэдж 
хъыбар Ιэджи зэхихащ, езым хуэдэу хэкум ираш 
ясырхэм къащыщΙауэ, кхъухьым ихуэным 
хуэдитΙ-хуэдищ ирагъэтΙысхьэрэ, тенджызым 
техьа нэужь, псы зэфэн къудейр яухмэ, хьэнтхъупс 
тенджызыпскΙэ ягъавэу, псы щхьэкΙэ мэхри 
тенджызыпс ефэрэ ныбэуз хъурэ здэкΙуэм нэмысу 
лΙэуэ, и хьэдэр псым хадзэжу. Лъапсэ, 39.

ХУЭДИЩ (1). Хуэдэу щы, хуэдизу щы. 
Дэфэрэдж хъыбар Ιэджи зэхихащ, езым хуэдэу 
хэкум ираш ясырхэм къащыщΙауэ, кхъухьым 
ихуэным хуэдитΙ-хуэдищ ирагъэтΙысхьэрэ, 
тенджызым техьа нэужь, псы зэфэн къудейр 
яухмэ, хьэнтхъупс тенджызыпскΙэ ягъавэу, псы 
щхьэкΙэ мэхри тенджызыпс ефэрэ ныбэуз хъурэ 
здэкΙуэм нэмысу лΙэуэ, и хьэдэр псым хадзэжу. 
Лъапсэ, 39.

ХУЭДЫН (хуед) лъэΙ. (5). Зыгуэрым щхьэкΙэ 
дын, зыгуэрым ей дын. Саният и дэлъхухэм 
джанэ яхуиду е пщафΙэу щысмэ, Зураб къызэджэм 
едаΙуэу и Ιуэху ищΙэмэ, ешыртэкъым, куэдщ, 
жиΙэу зэпигъэуртэкъым. Мазэ ныкъуэ щхъуантΙэ, 
666. КъэфакΙуэ ансамбылым хэта щΙалэхэм 
хуада щыгъыныр абы хуэхъунутэкъым, ауэ зы 
накъырапщэ, лΙы гъум гуэр яхэтти, абы и цейуэ 
къыщΙэкΙынт Яков Борисович щыгъыр. Нал къута, 
281. Къум псы хуэлΙэ изыгъэкΙым Дыгъэ нуркΙэ 
джанэ хуад. «Индийскэ поэмэ», 367. 

ХУЭДЗЫЖЫН (хуедзыж) лъэΙ. (3). 
Зыгуэрым дежкΙэ дзыжын. – Мэ, фΙэпхыкΙ уи 
фэлъыркъабыщхьэр, –жиΙэри Астемыр ятΙэм хэлъ 
напэΙэлъэщΙыр зейм хуидзыжащ. Хъуэпсэгъуэ нур, 
65. Мэ уи фочыжьри, ΙэпэкΙэ сеΙусэнкъым, ΙэпэкΙэ, – 
жиΙэри гъукΙэм фочыжьыр зейм хуидзыжащ, – сэ 
дэнэ къэна, си къуэр еΙусэуи здэнкъым. Лъапсэ, 104.

ХУЭЖЭН (хуожэ) лъэмыΙ. (1). зэхь. Зыгуэрым 
щхьэкIэ жэн. Ди хэкум псышхуэу сыпхуэжэнти, 
Кхъухь тедзэпΙэшхуэ сэ уэстынт. Жылэр 
кΙуэдакъым. Мес къэкΙыгъэр… «Батырыбжьэ», 74. 

ХУЭЖЬЫН (хуежь) лъэΙ. (1). Зыгуэрым ей 
(щхьэц) жьын. ЯΙэщ пщащэр ΙуэхутхьэбзащΙэу, 
Гуащэр хущхьэм, ныдохущхьэ, Хуежьыр зэми 
гуащэм и щхьэ. «Тисей», 499. 

ХУЭЖЬЫЩΙЭН (хуожьыщΙэ) лъэмыΙ. (1). 
Зыгуэрым щхьэкΙэ жьыщΙэн. [Исуф] И фызымрэ 
и пхъумрэ лэжьапΙэ ягъуэтыххэртэкъым, 
зэзэмызэ зыгуэрым хуэжьыщΙэмэ, щΙакхъуэ 
Ιыхьэ 

ХУЭЗАНЩΙЭУ (4). ЗанщΙэу хущыту, занщΙэу 

хуэгъэзауэ. Долэтхэ я куэбжэм хуэзанщΙэу зы 
кхъужьей ин баринэ хъужауэ итт, ΙэплΙакΙуэ 
зытΙущ хъууэ. Хъуэпсэгъуэ нур, 243. 

ХУЭЗАНЩΙАБЗЭУ (1). нареч. Зы мэскъалкΙи 
темыкΙыу зыгуэрым хуэзанщΙэу кΙуэн. Дэ 
Къущхьэхъуу дыздэщыΙэм Ар ныщхьэбэ хуэзанщΙабзэу 
ИрикΙуэнущ мо Шыхулъагъуэм, КΙуэнущ мазэм 

ХУЭЗЭВЫН (хуэзэвщ) лъэмыΙ. (1). Зыгуэрым 
щхьэкΙэ зэвын, зыгуэрым езэвэкΙын. Яков 
Борисович адыгэ цей щыгът, тΙэкΙу хуэзэву. Нал 
къута, 281. 

ХУЭЗЭГЪЭН (хуозагъэ) лъэмыΙ. (1). Хуэбэяун, 
хуэсабырын. Бахъсэныпсым хуэдэ щыΙэ, Жэщи 
махуи пхуэмызагъэ, Хышхуэм кΙуэуэ иунэтΙащи, 
ФΙейр къигъанэу, ехь къабзагъэр. Бахъсэныпсым 
хуэдэ щыΙэ… «Батырыбжьэ», 42. 

ХУЭЗЭЖЫН (хуозэж) лъэмыΙ. (6). Аргуэру зы-
гуэрым ΙущΙэжын, ирихьэлΙэжын. [Псэущхьэм:] 
Тепщэчым ису дыгъуасэ иредгъэшэжьащи дызэ-
рынэсыжу уи мэлым уахуэзэжынущ. Тепщэч къэ-
зылъэтыхь, 186. «Сыт хуэдэ напэкΙэ уахуэзэжыну 
уи къуэшитΙым», - жиΙэу и анэр къыщеупщΙым и 
автоматыр [Псэун] ауэ сытми игъэуакъым. Къа-
лэн, 434. Елдар къуажэм и унафэщΙ зэрыхъурэ нэхъ 
хущΙэмыхьэу, щΙалагъэ сытхэр ΙэщΙыб ищΙати, 
Тембот зэзэмызэххэ фΙэкΙа хуэзэжыртэкъым. 
Хъуэпсэгъуэ нур, 286. 

ХУЭЗЭН (хуозэ) лъэмыΙ. (410). 1. (210). 
Зыгуэрым ΙущΙэн, ирихьэлΙэн. Астемыр зэ зым, 
зэ нэгъуэщΙым ешхыдэу къыздикΙухьым, Елдар 
хуэзащ. Хъуэпсэгъуэ нур, 258. Шы лъэужьыр дэнэ 
кΙуэуэ пΙэрэ, жиΙэу лъыхъуэу Локотош губгъуэм 
итти, шокъу жиΙэу нэмыцэ офицер гуэрым и 
хьэдэ гуэдзым хэлъу хуэзащ. Нал къута, 242. 
Псалъэ жаΙэм дэ додаΙуэ, Ди Аслъэныр и пΙэм 
иткъым, Ар зыхуэзэм йоΙущащэ, И мурадыр 
пщΙэну щыткъым. Къуажэ лавкэм. «Партыр 
ди пашэу», 31. 2. (133). Зыгуэр лъагъун, ΙущΙэн, 
епсэлъэн. «Адыгэ клуб» жаΙэу цΙыхур щызэхуэсу 
щыΙэт зы уни Къазджэрий абы кΙуащ, и цΙыхугъэ 
зыбжанэми яхуэзащ, зыкъоми къыщыгуфΙыкΙащ, 
арщхьэкΙэ цΙыхум я щхьэ бжьэ еуа хуэдэт, япэм 
къайхъулΙауэ щыта тΙэкΙухэри яфΙэкΙуэдыжауэ. 
Мазэ ныкъуэ щхъуантΙэ, 663. Зэзакъуэ дадэм 
хуэзат Хьэбиби, Бекъан уафэм сабэр дрипхъейрт, 
къэгубжьауэ: тхьэр игъэпцΙ, тщΙэмэ тщΙэнур. 
Нал къута, 228. Дапщэрэ захаубэрэжьами, абы 
къыфΙигъэкΙыртэкъыми, мо инэралым Ιуэхур 
зыΙутыр жраΙати, кΙуэри камерэм щΙэлъадэри 
[Кобуловыр] еупщΙат: «Сталиным ухуэзэну 
ара узыхуейр?». Лъапсэ, 90. 3. (44). И гъащΙэм и 
кΙуэцΙкΙэ ирихьэлΙэн. Мурад Щамхьун и пΙалъэ 
Иляс ищΙэрт, ауэ ΙуэхукΙэ зэи хуэзатэкъым. 
Хъуэпсэгъуэ нур, 161. – Ара мыгъуэт, арщхьэкΙэ 
ди натΙэ илъым дыхуэзащ, утхьэусыхэу Алыхьым 
и гур зомыгъабгъэ, – жиΙэрт Шыкъымхэ япхъуми, 
псалъэмакъыр абдеж щаухырт. Кхъэлэгъунэ, 375. 
Гугъуехь сыт хуэдэ сыхуэзами, ЗыкъыщΙэзгъахуэу 
сфΙэмыфΙа. Си гъуэгу тыншакъым сэ игъащΙэм. 

«Мывэ хуабэ», 62. 4. (29). ХуэзанщΙэн, техуэн, 
зэман гуэрым ирихьэлΙэн. Уи щΙым хуэзэ 
псыΙур гъэкъабзэ, кΙэнауитΙ-щы дэтΙыкΙи, псы 
инар игъэкΙ. Аргъуей, 388. Зы зэман урысыдзэм 
Кушмэзыкъуей быдапΙэ дащΙыхьауэ щытати, абы 
щыщ къэмынэжа пэтрэ я гъунэгъу урыс къуажэм 
щхьэкΙэ Бахъсэн къалэ жаΙэрт, тхьэмахуэ 
къэси блыщхьэм хуэзэу бэзэр щызэхуэсырти, 
къэзыщэхунури зыщэнури зэхуэсырт, сондэджэрхэр 
Налшык къикΙыурэ къакΙуэрт. Зи лъэрыгъыпс 
тΙыгъа, 521. Шэр тхьэкΙумэ лъабжьэм хуэзэу 
техуэри щхьэбгъур триудащ. Хьэсэпэхъумэ, 419. 
5. (4). Зыгуэрым бжыгъэ гуэр лъысын, лъысу 
телъыта хъун. Дэфэрэдж ищΙэрт Истамбыл нэс зы 
тхьэмахуэ гъуэгу зэрыдэлъыр, адыгэхэр псым икΙын 
хуей хъуамэ, цΙыху къэс хуэзэу зы кхъуеищхьэ, 
ху матэ, лы гъэгъуауэ дзажэ е дзажитΙ, абы 
и щΙыΙужкΙэ псы узэфэну зы фэндырэ – арат 
гъуэмылэр. Лъапсэ, 40. Къэбэрдейм зы нэрыбгэм 
хуэзэу дестынитхум нэблагъэ щΙыуэ яΙэщ, 
Америкэм плΙырэ ныкъуэрэщ яΙэр, Инджылызым 
щырыщ ирикъуркъым, Испанием яΙэр тΙурытΙ, 
Италием яΙэр зырыз фΙэкΙ хъуркъым, къэзакъхэм 
яΙэр плΙырыплΙым щΙегъу, нтΙэ, щΙыр ди зэхуэдэу 
советскэ властым игъэуващи, Къэбэрдеймрэ 
къэзакъхэмрэ къыддэгуэшэн хуейщ жаΙэу осетин 
делегатхэм яукъуэдият. Лъапсэ, 87. И пыΙэ 
къащхъуэм Нащхъуэр къыщΙэплъу, Зы илъэситхум 
Хуэзэ лэжьыгъэр Шумахуэ зы гъэм еух. Шумахуэ. 
«Партыр ди пашэу», 114. 6. (23). Ιуэхур тэмэму 
зэфΙэгъэкΙын. Абы(Дисэ) и мурадыр къехъулΙэмэ, 
нэгъуэщΙ хуейтэкъым езыри, и пхъум лей ирихащ, 
сытащ, жаΙэу цΙыхум жамыΙэу, псори зыхуэзапхъэм 
хуэзэнщ. Хъуэпсэгъуэ нур, 140. Джэлил занщΙэу 
и гум къэкΙащ: «Сызыхуей дыдэм сыхуэзащ, мыр 
[къэргъейр] джэдыкΙэм тегъуэлъхьауэ телъмэ, 
къытездзынщи, сэ сытегъуэлъхьэнщ», – жиΙэри. 
Бабыщыкъуэ адакъэпщ, 493. [Мариам Исуф 
жриΙэу:] ΙэнатΙэ згъуэтмэ, ди хъыджэбз закъуэр, 
зи закъуэр Алыхьырщ, зыхуей нэхъ хуэзэнщ. 
Лэчымэ, 390. 

◊ Ухуэмызауэ, пщΙэнукъым 1. Еплъ хуэмыза 
лΙыфΙщ. Ухуэмызауэ, пщΙэнукъым, – жиΙэрт 
Бэлацэ. Хъуэпсэгъуэ нур, 313.

☐ Хуэмызар лΙыфΙщ (5). Шынагъуэ, 
гужьеигъуэ гуэр сыт хэмыхуар и лIыгъэ здынэсыр 
къыпхуэщIэнукъым, абы и псалъэм Iуэху зыри 
тепщIыхь хъунукъым. Дапщэ мыгъуэрэ абы 
[Дэфэрэдж] къыжраΙэрэт дыгъурыгъум фыхуэсакъ 
жаΙэурэ, арщхьэкΙэ хуэмыза лΙыфΙщ, ухуэмызамэ, 
угузэвэн? Лъапсэ, 31. [БэзэракΙуэ фызым:] 
Хуэмызар лΙыфΙщ, жи. Гъуэгуанэ, 124. ЛΙыфΙщ 
жаΙэнкъым хуэмызамэ, КΙуэщΙи хъункъым гъуэгу 
мыкΙуар. Молибден Ιуащхьэ. «Мывэ хуабэ», 21. 
Япэ узыхуэзэр шхыныфΙщ (1). Еплъ япэ I. 

ХУЭЗЭУЭН (хуозауэ) лъэмыΙ. (1). Зыгуэрым 
щхьэкΙэ зэуэн. [Локотош:] Башым и заведыши щΙы – 
зауэмэ, и хэкукъэ зыхуэзауэр, и адэжь щΙыналъэкъэ 
ихъумэну зи ужь итыр. Нал къута, 260. 

ХУЭЗЭШЫН (хуозэш) лъэмыΙ. (16). Зыгуэрым 
щхьэкΙэ зэшын, зыгуэрым хуэпэбгъэн. [Ιурарэ:] 

Нобэ цΙыхубз къытхыхьари щынэм хуэдэу 
Ιущащэу, джэдым хуэдэу быныфΙэу, нэхъыжьыр 
игъэпэжу, нэхъыщΙэми нэ Ιейкэ емыплъу, уи 
анэжьыр илъагъумэ, къыхуэгуфΙэу, имылъагъуми 
къыхуэзэшу хъун нысэ тхьэм тхуищΙ. Мазэ 
ныкъуэ щхъуантΙэ, 585-586. [Фариз:] Сыхуэзэшащ 
сэ нысащΙэм, хэт ищΙэнт псори апхуэдэу 
къекΙуэкΙыну. Алъхъо, 93. Мэхъу зэм щΙалэр 
плъагъуу хъыжьэ, И Ιурзилэ ар [Хьэкурынэ] 
хуозэшыр. «Тисей», 509. 

ХУЭИНЫН (хуэинщ) лъэмыΙ. (1). Зыгуэрым 
дежкΙэ инын, еинэкΙын. Сэри, си адэм къызитыж-
мэ, Цейр, схуэинми, згъэлэжьэнщ. Щхьэлыкъуэпс. 
«Батырыбжьэ», 20. 

ХУЭКΙЭЩΙЫН (хуэкΙэщΙщ) лъэмыΙ. (1). зэхь. 
Зыгуэрым щхьэкΙэ кΙэщΙын, кΙэщΙыΙуэн. ΙитΙи 

ХУЭКΙУЭЖЫН (хуокΙуэж) лъэмыΙ. (2). 1. 
(1). ЩΙэрыщΙэу хуэкΙуэн, кΙуэжын. Дисэ сыт 
имыщΙами, Саримэ хуэкΙуэжакъым. Хъуэпсэгъуэ 
нур, 140. 2. (1). Диным епха, цΙыхур дунейм ехыжа 
нэужь зыхуэкΙуэжыр (Алыхь) къикΙыу. [Чачэ:] 
Езы молэ Сэид жиΙэжу зэхэзмыхамэ, ялыхь, псори 
дызыхуэпщылΙу напэ хужькΙэ дызыхуэкΙуэжын, 
сызэрытым сумыгъэкΙыу щΙы къатиблкΙэ 
сыкΙуэцΙрыгъэху…Хъуэпсэгъуэ нур, 239. 

ХУЭКΙУЭН (хуокΙуэ) лъэмыΙ. (23). 1. (3). 
Зыгуэрым и лъэΙукΙэ, и жыΙэкΙэ зыщΙыпΙэ кΙуэн. 
[Алыджыкъуэ:] – Бэзэрым бгъэкΙуэн уимыΙэмэ, 
сэ сыпхуэкΙуэнщ. МелыΙыч, 446. Сэ къалэшхуэм 
сыпхуэкΙуэнкъэ, уа си хыв… Хывым и уэрэд. 
«Батырыбжьэ», 81. 2. (8). Зыгуэрым дежкΙэ 
унэтΙауэ кΙуэн. Дэгъэзеигъуэу, гъуэгу мывалъэу А 
дыгъэм хуэкΙуэм дэ дытетт. ТекΙуэныгъэ. «Шум 
и гъуэгу», 5. Дыщэ шууэ уищΙ сихьэжым, Си адыгэ 
хэку, Сэламыхьу сыныпхуокΙуэ, Си адыгэ хэку. Зеич 
лантΙэ. «Батырыбжьэ», 32. Нобэ кхъэм сынокΙуэри, 
Уареда, СызыхуэкΙуэр сымыщΙэ, жи, Уареда. Си 
анэм хуэзусыжар. «Щхьэлыкъуэ», 392. 3. (8).  
ЛэжьэкΙэ, псэукΙэ, Ιуэху зехьэкΙэ гуэрым техьэн. 
И лъэщагъыр имыΙэххэу гъунэ, Коммунизмэм 
хуэкΙуэ гъуэгу захуэр Ди дзэ иным быдэу дэ 
тхуахъумэ…Советыдзэ. «Партыр ди пашэу», 88. 
Аращ зыхуэкΙуэр дэ ди гъащΙэр, Дызэхуэзэнур сэ 
слъэгъуащ: Лъэпкъ псори хъунущ зы бынунэ, ЩΙыр 
щΙэкΙэрахъуэри аращ. Космонавт. «Мывэ хуабэ», 
99. ДыхуэкΙуэнщ ди гуращэм – Дэ ди къуэшхэм 
дабгынэнкъым, ИугъащΙэ Сталин лъапΙэм! 
«Бдзэжьеящэм ипхъу», 161. 

ХУЭКIУН (хуокIу) лъэмыI. (1). КIуфын 
(гъуэгуанэ). Нэхъ зи гур жаныр жыжьэ плъэурэ, 
Нэхъ лъэрымыхьыр япэ йощыр, АрщхьэкIэ куэди 
хуэмыкIуфу КъыкIэрохужыр, къутэм щIопщыр. 
Дамыгъэ. «Дамыгъэ», 205. 

ХУЭКЪУЛЕЙ (4). Къулеягъэ зыбгъэдэлъ, 
мылъкуфΙ зиΙэ, зыхуэныкъуэншэу псэу. Зи адэ-
анэр хуэкъулейр кΙуэжырти, гъуэмылэ къишэрт, 
арщхьэкΙэ уи гъуэмылэ уи закъуэ пшхыжу 
къыпхуадэнутэкъым: нэхъапэ щΙыкΙэ «иныжьхэр» 
хэΙэбэнт, сымаджэм я Ιыхьи хэкΙынт, уи 
ныбжьэгъухэми гу ялъыптэнти, къанэΙамэ, уи 

Ιыхьэт. Зи лъэрыгъыпс тΙыгъа, 522. Фо зезыхьэ и 
Ιэпэ йобзей жаΙэркъэ, Сентрал нэхъ хуэкъулейхэм 
я лΙыщΙэу, лΙыщΙапщΙэу къилэжьи щымыΙэу 
мащΙэри псэуа. Нал къута, 288. Ди насыпыр хэт 
зымыщΙэр Хэт дэ тхуэдэу хуэкъулей, Мылъкуу 
диΙэм янэмыщΙу Хэкур шыкΙэ дощΙыр бей. Колхоз 
шыхъуэ уэрэд. «Партыр ди пашэу», 69. 

ХУЭКЪУТЭН I (хуокъутэ) лъэмыΙ. (4). Зыгуэр 
къутэфын. Шкуро и топхэр зэуэр мафΙэгур зытет 
станцыр арат, арщхьэкΙэ Шкуро и мурадыр 
къехъулΙакъым, бэлшэвыч мафΙэгур хуэмыкъутэу 
ΙэщΙэкΙащ. Хъуэпсэгъуэ нур, 285. [Ахъсар:] – 
Нэмыцэм фи хэкури зэхафыщΙащ, яхуэкъути 
къагъэнакъым. МелыΙыч, 448.

ХУЭКЪУТЭН II (хуекъутэ) лъэI. (2). Зыгуэрым 
папщIэ къутэн (пхъэ). [Алыджыкъуэ:] Джыдэри 
дзагуэт, цΙыкΙут, итΙани ущеувэлΙакΙэ пхъэр 
схуэкъутэркъым, жыпΙэу уежьэжын? МелыΙыч, 
440. Думэсарэ фIыуэ пхъэ хуэпкъутащ нобэ… 
Хъуэпсэгъуэ нур, 128-129.

ХУЭЛЭЖЬЭН (хуолажьэ) лъэмыΙ. (9). 
Зыгуэрым щхьэкΙэ лэжьэн. КъалэкΙыхьым 
деж къыщыщΙэдзауэ гъущΙ гъуэгу станцу 
хъуам грузовик машинэ куэд, щхьэ ятелъу, 
хъумакΙуэхэри исыжу, тезу тетщ жаΙэу 
зылъэгъуахэр къыщыувам, итΙани зи фΙэщ мыхъу 
зырыз ухуэзэрт: «Псори ирашынукъым, нэмыцэм 
хуэлэжьа закъуэтΙакъуэм фΙэкΙа», - жаΙэу. Лъапсэ, 
84. Мэсхьудрэ Нурхьэлийрэ куэд лъандэрэ Мусэ 
хуэлажьэрт, пщΙэ сыт жамыΙэу. Хъуэпсэгъуэ 
нур, 52. Щумылъагъууи къэнэнт, унэм исыр, 
цΙыкΙуи ини, революцэм хуэлажьэрт. Мазэ ныкъуэ 
щхъуантΙэ, 501. 

ХУЭЛЫДЫН (хуолыд) лъэмыΙ. (1). Джафэу, 
цΙууэ сэр (джатэр) щыгъэтыфын. Ерыщым къамэр 
щΙилъыкΙами, Лей зэрихьэным, хуэмылыд. Къамэ. 
«Дамыгъэ», 228. 

ХУЭЛЪЭСЫН (хуолъэс) лъэΙ. (1). Илъэсын, 
игъэкъэбзэн лъэкΙын. Кхъухьыр кΙуэми, хым 
и Ιуфэр Къонэр – псыми хуэмылъэс. Кхъухь. 
«Мывэ хуабэ», 257. 

ХУЭЛЪЭН (хуэлъэщ) лъэмыΙ. (3). 1. (1). 
Зыгуэрым хуэбзэджэн, хуэпхъэшэн. Абы 
ищΙыΙуж, Лу зыщΙэмыупщΙэ щыΙэтэкъым: Инал 
апхуэдизу Къэзмай-дадэ щхьэ хуэлъэ? Мазэ ныкъуэ 
щхъуантΙэ, 628. 2. (2). Ιуэхугъуэ гуэрым дихьэхын. 
МыбыкΙэ дарийм хуэлъэрэ я хулъэр нэщΙу мэпсэури, 
я гур дзапэкΙэ яΙыгъщ, уабгъэдыхьэмэ, зыгуэр 
къатебудын я гугъэщи, я нэм бжэгъуу укъыщΙоуэ. 
Кхъухь пхэнж, 495. ГушыΙэным и гур хуэлъэу 
Мэхъу колхозым пашэу иΙэр, Мэдыхьэшхыр мыри 
жиΙэу: «Уэ а справкэр зэхэпхамэ Трубкэм нигъэр 
щыткъым хамэу». Радиосправкэ. «Партыр 
ди пашэу», 76. 

☐ Дарийм хуэлъэрэ я хулъэр нэщΙу 1. Еплъ 
дарий.

ХУЭЛЪЭЩΙЫН (хуелъэщΙ) лъэΙ. (4). Зыгуэрым 
ей лъэщΙын, зыгуэрым и лъэΙукΙэ, и жыΙэкΙэ 
лъэщΙын. Дыпоплъэ гъатхэм ди нэр къикΙыу, Я 
джабэр ди шым худолъэщΙ. Ныжэбэ жэщи, нэхур 
щыху. «Щхьэлыкъуэ», 384. ЦΙыху дэхуэхахэм 

сагъэгуΙэм, Пшэ кΙапэм нэпсыр къысхуелъэщΙ. 
Си вагъуэр уафэм имызагъэ…«Щхьэлыкъуэ», 
404. СыгуΙэу нэпсыр къыщΙихуами, Си нэкΙу 
ныбжьэгъум схуалъэщΙащ. Зауэ жыхуаΙэм и 
хъыбарыр. «Вагъуэ махуэ», 92. 

ХУЭЛЪЭΙУЭН (хуолъаΙуэ) лъэмыΙ. (1). 
Зыгуэрым щхьэкΙэ, зыгуэрым и ΙуэхукΙэ лъэΙуэн. 
Шыщхьэмыгъазэу ди шухэ, Фи адэ-анэр, фи 
шыпхъухэр ЗэрыфхуэлъаΙуэр зэхэфхрэ? Ιыхьлыхэм 
псалъэу жаΙахэр. «Шум и гъуэгу», 72.

ХУЭЛЪХУЭН (хуолъхуэ) лъэмыΙ. (1). Зыгуэрым 
лъхугъэ хуэщΙын. ЦΙыхубзыр и лΙым щхьэкΙэ 
тхьэусыхэмэ, жаΙэ «сыхуэлъхуащ, сыхуэпΙащ» 
сыт жаΙэу. Лъапсэ, 33. 

ХУЭЛЪХУН (хуелъху) лъэΙ. (1). зэхь. Зыгуэрым 
бын хуэгъуэтын.. Ем хуалъхуа щΙалэу Ахьмэдым 
И адэу лΙыжьыр текΙуэдащ. «Адэ», 130. 

ХУЭЛЪЫН: ◊ Iэщэ хуэлъын (1). Еплъ Ιэщэ.
Дзэр хуэлъын (3). Еплъ дзэ I.

ХУЭЛЪЫТЭН (хуолъытэ) лъэмыΙ. (1). 
Хуэбжын, хьисэп хуэщΙын, зыгуэрым и бжыгъэ, 
и куэдагъ-мэщΙагъ къыхуэпщытэн. Абы 
[автосервмсым]запчасту яΙэр дыщэ ахъшэ пщΙы 
хъунущ, щΙэлъри щΙэсри зыхуэдизыр абы тетым 
дэнэ къэна, бегъымбарым хуэлъытэнукъым. 
Лъапсэ, 98.

ХУЭЛЪЫХЪУЭН (хуолъыхъуэ) лъэмыΙ. 
(2). Зыгуэрым щхьэкΙэ лъыхъуэн, зыгуэрым и 
хьэтыркΙэ лъыхъуэн. КъыΙэрыхьэр гурымыхьу 
ФΙым хуэлъыхъуэр хощыпыхь. Нэхъ хьэдзэфΙыр 
ящΙ жылапхъэ. «Батырыбжьэ», 27. Уэ си щΙыналъэр 
бгъэлъэпΙащи – ЛъапΙагъэ дахэр пхузолъыхъу. 
Лермонтов. «Батырыбжьэ», 49. 

ХУЭЛΙЭН (хуолΙэ) лъэмыΙ. (7). Хуабжьу хуэ-
ныкъуэн. Уэ [къыдырым] пхуэдэ къуэш сыхулΙэ, – 
жиΙэри цыжьбанэм зигъэкΙуэдыжащ, гъумэтΙымэу. 
Кхъухь пхэнж, 495. Псым псыхуэлΙэ ирегъэкΙыр, 
Псыр псы хуэлΙэм, хэт елΙалΙэр? ПсыхуэлΙэ. 
«Мывэ хуабэ», 271. Махуэ зырызу гъащΙэ тΙэкΙур 
Уэлбанэм, жьыбгъэм ящΙ Ιисраф, Е уэшх хуэлΙауэ 
си жыг хадэм Уэшхыпсым хуэдэу псыр зыщΙаф. Си 
лъэрыгъыпсыр зыΙыгъауэ. «Батырыбжьэ», 58. 

ХУЭЛΙЫЩΙЭН (хуолΙыщΙэ) лъэмыΙ. (1). Зыгуэ-
рым и лΙыщΙэн, лΙыщΙэу хуэлэжьэн. Езы тΙуми 
[Хьэжбарэрэ Къазийрэ] иджыри къэс сыту гу лъа-
мытарэ цΙыхум цΙыху игъэпщылΙ зэрымыхъунум, 
хъарзынэу щΙалитΙри зыхуэлΙыщΙэр къуажэм нэхъ 
пщΙэ зыхуащΙу унагъуэ бейщ. Нэгъуху, 21. 

ХУЭМ (8). плъыф. МыпсынщΙэ, жьажьэ. 
Дунейр икъутэрт гъэмахуэпсым, Бжьыхьэр 
къэсати мэхъур хуэм. Псы. «Мывэ хуабэ», 274. 
Псыр мывэшхуэм йолъэ-йопкΙэ, Зэм щΙихьами, 
хуэм мэхъуж. Псым и хьэл. «Вагъуэ махуэ», 341. 
Отрядым хэт шухэри ауэ гъусэ къахъуэхъуахэри 
къакΙэрымыхун папщΙэ, машинэхэм нэхъ хуэм 
защΙат. Мазэ ныкъуэ щхъуантΙэ, 583. 

ХУЭМ ДЫДЭУРЭ (5). нареч. Егъэлеяуэ 
хуэму. Хьэдэ щылъым ныхуэсакъыу Ныбгъэдохьэ 
хьэр хуэм дыдэу, ТΙэкΙу йопэмыр сабий лъакъуэм, 
ЗеутхыпщΙыр хьэм, зеудэ. «Тисей», 493. Хьэбибэ 
нэмэзыбзэ тΙэкΙу ищΙэр къибжурэ, пэгуныр 

къищтэри хуэм дыдэу бжэр Ιуихри жэмыр 
къишыну унэм щΙэкΙащ. Нал къута, 285. Дэпыр 
мыункΙыфΙыжыпэн папщΙэ, хуэм дыдэурэ епщэмэ, 
плъыжьыбзэу къызэщΙэнэрт, Ιугъуэ мащΙэ 
къыдрихуеурэ. Хъуэпсэгъуэ нур, 68. 

ХУЭМ ЦΙЫКΙУУ (9). нареч. Макъышхуэ 
имыщΙу, щэхуу. Щхьэнтэ щΙагъым и 
щхьэр щΙиΙуауэ Иринэ хуэм цΙыкΙуу гъырт. 
Щынэхужьыкъуэ, 31. Щхьэгъубжэм къыдэплъ 
лΙым щΙакΙуэ щыгът, щхьэгъубжэм къыхэна абдж 
закъуэм хуэм цΙыкΙуу къытеуΙуэрт. Хъуэпсэгъуэ 
нур, 192. Дорофеич иужь Матренэ къыщΙыхьэурэ 
Лу и натΙэм хъыдан псыф къытрилъхьэрт, и 
щхьэм хуэпсэлъэжу хуэм цΙыкΙуу хъущΙэрт: – 
Интернат. Мазэ ныкъуэ щхъуантΙэ, 553. 

ХУЭМЕИХХЭН (хуеиххэкъым) лъэмыΙ. 
(1). ЗыкΙи хуэмеиуэ къэлъытэн. «ЖысΙэну 
сыхуэмеиххэу пцΙы гуэр къызжьэдэлъэтрэ 
сызэгуэудмэ сунэхъуакъэ», – жиΙэу и гум 
[Нурхьэлий] къыщыкΙкΙи, шынэурэ и нэр 
къыщепхъуэ. Хъуэпсэгъуэ нур, 155. 

ХУЭМУ (24). нареч. 1. (21). МыпΙащΙэу, 
мыхуабжьу, мыпсынщΙэу. Шурэ лъэсрэ зэдэхъурэ 
жаΙамэ, машинэмрэ шурэ зэдэхъурэ, жыпΙэ 
хъунт, ауэ, машинэр хуэму кΙуэми, шухэр ешат, 
Елдар и отрядым шухэм зэрызащΙыр ялъэгъуати, 
Инал абы гу щылъитэм, къызэкΙуэкΙащ: – 
ЩыкΙащ уи отрядыр, – жиΙэри. Мазэ ныкъуэ 
щхъуантΙэ, 583. – Апчарэ, нэхъ хуэму кΙуэ, 
сешащи, къару лъэпкъ сиΙэжкъым, – жиΙэу 
Иринэ мэлъаΙуэ. Нал къута, 222. Нэмыцэр хуэму 
бжьэпэм докΙ, Къурш щхъуантΙэ дахэм щыту 
йоплъ, ЩΙыгу сыщапΙами тетын лъокΙ, Ар сыту 
хьэлъэ. Си фочым ΙэплΙэ есшэкΙауэ. «Шум и 
гъуэгу», 30. 2. (3). Макъышхуэ имыщΙу, щэхуу. 
Уэлбаналэу щытт а махуэр, Пщащэ цΙыкΙур 
хуэму магъыр, Арт а пщащэм иΙэ махуэр, Псоми 
йоплъыр щтэΙэщтаблэу, Хьэкурыни хъупхъэ 
щΙалэу. «Тисей», 494. Хьэкурынэ ныхуэ- замэ, 
Щэхуу, хуэму щогуфΙыкΙыр, Дэ пщыхьэщхьэм 
къыхуихьамэ, Нащхьэ хуищΙу дэр еΙунщΙыр. 
«Тисей», 498. Псалъэ быдэ Иритауэ ар фΙокΙуэд; 
Зы лΙыжь гуэри мэкъум хэсу Хуэму жеΙэр зы 
уэрэд. «Бдзэжьеящэм ипхъу», 156. 

ХУЭМУРЭ (7). нареч. Еплъ хуэму 1. Къэзмай 
къепсыхри хуэмурэ шыныбэпхыр итΙэтащ, уанэри 
тΙэкΙу шым и пхэщΙымкΙэ игъэкΙуэтащ, шыр 
щΙэгъущхьэжын щхьэкΙэ. Мазэ ныкъуэ щхъуантΙэ, 
620. Мотоциклхэр тΙурытΙу зэбгъурытурэ, 
я пулеметхэри гъэпкΙауэ нэмыцэр къуажэ 
уэрамымкΙэ хуэмурэ къыдэкΙуейрт, каскэ фΙыцΙэр 
ящхьэрыгъыу. Нал къута, 283. Долэт хуэмурэ 
кΙуэрт. Хъуэпсэгъуэ нур, 199. 

ХУЭМХУЭМУ РЭ (7). нареч. Хуэм цΙыкΙуурэ, 
мащΙэ-мащΙэурэ, мыпΙащΙэурэ. ЛΙыжьхэр хуэм-
хуэмурэ старшынэм бгъэдыхьэрти икΙэщΙыпΙэкΙэ 
пхъэр игъакΙуэмэ, нэхъыфΙу жаΙэрт. Хъуэпсэгъуэ 
нур, 235. Инал бжьэм ефэрт, хуэм-хуэму 
игъэщΙейурэ. Мазэ ныкъуэ щхъуантΙэ, 586. 
«Шагъдийр» хуэм-хуэмурэ гъуэгум темыкΙыу 
макΙуэ…Щынэхужьыкъуэ, 50. 

ХУЭМЫГЪЭШХЭЖЫН (хуэгъэшхэжкъым) 

лъэмыΙ. (1). Зыгуэрым зыгуэр игъэшхэн 
лъэмыкΙыжу, имыгъэшхэжыфу хъун. Адыгъэпщхэри 
мызэ-мытΙэу зэхуэсурэ зэхуэтхьэусыхащ «ди 
цΙыхур тхуэмыгъэшхэжу куэд мэхъу, къащΙэхъуэр 
дамыгъащэмэ, Ιисраф дыхъунущ» жаΙэу, арщхьэкΙэ 
Ιэмал хуагъэтыркъым, Тыркум я кхъухьхэр 
лъэныкъуэегъэз ящΙащ, убыххэм я кхъуафэжьейр 
тенджызыр къэукъубеяуэщ тенджызым щытехьэр, 
урыс кхъухьхэм япэщΙэхуэнкΙэ шынэу. Лъапсэ, 63. 

ХУЭМЫГЪУЭТЫН (хуэгъуэткъым) лъэмыI. 
(2). 1. (1). Псалъэ хуримыкъун. – Ему мяса жалко, 
люди жизнь не жалели за…«Ар (афицарыр) лым 
щосхь, цΙыхухэр я гъащΙэм щысхьыртэкъым 
абы…» – жиIащ Астемыр урысыбзэкIэ, жиIэнури 
хужымыIэу зэIынащ, зыхуей псалъэр хуэмыгъуэту. 
Хъуэпсэгъуэ нур, 175-176. 2. (1). Зыхуей гуэр 
зыΙэрыгъэхьэфын. [Елдар:] Сэ сызыхуей мыгъуэри 
схуэмыгъуэтри аракъэ. Хъуэпсэгъуэ нур, 223. 

ХУЭМЫДЭЖУ (1). нареч. Псоми ялейуэ. 
АрщхьэкΙэ абыкΙэ цΙыху пхуэубыдынт, псом 
хуэ

ХУЭМЫДЭУ (1). нареч. Зыгуэрым емыщхьу, 
темыхуэу. Уи къуэш къомым уахуэмыдэу Уэс 
птелъахэр щхьэ бгъэткΙуа? Мывэ закъуэ. 
«Батырыбжьэ», 14. 

Х У Э М Ы П С Э Л Ъ Э Н  (х у э п с а л ъ э р к ъ ы м ) 
лъэмыΙ. (1). Зыри хужымыIэн. Жыгыжь гъужауэ сэ 
си макъыр Жьы къемыпщауэ пхуэмыпсалъэ. Псы 
узэфэнур къыщΙэжакъым… «Батырыбжьэ», 62.

ХУЭМЫУХЫН (хуэухыркъым) лъэΙ. (1). 
Зыгуэр (Ιуэху гуэр) яухыну лъэмыкΙын. 
Красноармеецхэм, зэхэтΙысхьэрэ уэршэрмэ, 
яхуэмыухыу ягъэщΙагъуэр сыт? Нал къута, 243. 

ХУЭМЫХУ (17). плъыф. 1. (14). Жьажьэ, 
щхьэхынэ. Щхьэхынэ съезд жаΙэу Налшык 
хуэмыхуу хэкум исыр, Мэсхьуд зэрахэту, 
щызэхуашэсауэ зэрыщытам ещхьу, молэ съезд 
пщыуэ бгъэкΙуэну? Мазэ ныкъуэ щхъуантΙэ, 
658. Студент хуэмыху гуэр Валерэ деж 
къэкΙуат, жи, экзамен итыну. КΙапсэ кΙапэ, 
16. Хуэмыхуу пшэхэм зыкъаΙэтыр, Ιэ щабэу 
жьыбгъэр толъэщΙыхь. Бгыщхьэ. «ЩΙалэгъуэ 
щΙыналъэ», 11. 2. (3). Арму, мыΙэкΙуэлъакΙуэ, 
мыΙэпщΙэлъапщΙэ. –Уи, хуэмыху, – жиΙэрт 
Ιэюб, – дэкъузэт уи куэпкъым шым и блатхьэр. 
Мазэ ныкъуэ щхъуантΙэ, 524. – Уий, хуэмыху, – 
жиΙэри Ботэх и адэр къедэмэпкъэуащ, арщхьэкΙэ 
щΙалэ цΙыкΙум зигъэхъейркъым. Лъапсэ, 71. Лу 
и къуэшым хуэдэу военнэ школ щΙэмыс щхьэкΙэ, 
щΙалэ хуэмыхукъым – жыджэрщ, «пыΙэ къэхь», 
жыпΙэу бгъакΙуэмэ, щхьэр къехь, жыхуаΙэм хуэдэщ. 
Мазэ ныкъуэ щхъуантΙэ, 501.

ХУЭМЫХУАГЪ (2). Щхьэхынагъ. Машинэ сыт 
яΙар ямыΙэжмэ, бензин ямыгъуэту хыфΙадзащ 
армыхъумэ, я хуэмыхуагъкΙэ къагъэнакъым. 
Нал къута, 252. [Бекъан:] Нобэ къулейсызыгъэ 
къытлъысмэ, ди хуэмыхуагъым къыхэкΙакъым. 
Нал къута, 269. 

ХУЭМЫШЭЧЫЖУ 12). нареч. Хуэмыхьыжу. 
Саният хуэмышэчыжу Къазджэрий и ΙэплΙэм 

илъу гъырт. Мазэ ныкъуэ щхъуантΙэ, 667. Жэщи 
махуи и адэм щΙэгупсысу хъыджэбз цΙыкΙур 
гъырт, итΙанэ хуэмышэчыжу и адэр къигъуэтын 
и хьисэпу, здэкΙуэри здэжэри зыми иримыгъащΙэу, 
ежьащ и адэм и адресымкΙэ. Хъуэпсэгъуэ нур, 
309. Сэтэней гуащэм шэр тохуэ, Хуэмышэчыжуи 
мэджалэр. «ЩΙалэгъуэ щΙыналъэ», 426.

Х У Э М Ы Ш Э Ч Ы Ж Ы Х Х Э Н 
( х у э ш э ч ы ж ы х х э к ъ ы м )  л ъ э Ι .  ( 1 ) .  А д э к Ι э 
хуэмыхьыжыххэн. Пщыхьэщхьэ хъуху Ιузизэ 
зишыΙэфми, шхыΙэн хуабэм выфэр псынщΙэу гъурти, 
хуэмышэчыжыххэ хъуащ. Хъуэпсэгъуэ нур, 74. 

ХУЭМЫШЫΙЭЖУИ (1). нареч. Нэхъыбэрэ 
ишыΙэн лъэмыкΙыжу. ХуэмышыΙэжуи щΙоупщΙэ 
[Батыр:] «УΙэгъэ хъуамэ, а Ιэщыр Щхьэ сымаджэ-
щым мыкΙуарэ?» «Адэ», 136. 

ХУЭМЫШЭЧЫН (хуэшэчкъым) лъэмыΙ. (1). 
Зыгуэрым дзыхь хуэщΙын, жиΙэр пэжу къэлъытэн. 
[Мусэ:] –Зи абыкΙэ сыпхуэшэчкъым, Нурхьэлий, 
икΙи узгъэпΙащΙэркъым. Хъуэпсэгъуэ нур, 187.

ХУЭМЫΙУЭУ (1). нареч. Егъэлеяуэ хуэму. 
Мэмэт-щΙакъуэ зэ Ιурихри къэушыжауэ, гур 
хуэмыΙуэу зэрыкΙуэр хуэмышэчу, къэгурымащ: – 
Сеймэн, етΙуанэрейр Ιудзэт! Лъапсэ, 47-48. 

ХУЭНЩΙЕЙ (1). Гъавэр щахьэжкΙэ хьэдзэм 
къытекΙ фампΙэ пхъашэлъашэу хьэжыгъэм 
къыхыухуэнщΙыкΙыр. Дэ тΙур дызэрыгъуэтыжа 
нэужь, и гугъа хъунт дяпэкΙи дызэгъусэну, ди унэ 
сшэжрэ зы зэман мэкъу хьэжыгъэрэ хуэнщΙейрэ 
зэхэтпщэу Ιус хуэтщΙу, щΙыΙэ хъумэ, шэщым 
уэншэку хущΙэтлъхьэу, псынэм къитшрэ псы 
едгъафэу зэрыщытам хуэдэу а махуэр къыхуихуэну. 
Анка, 384. 

ХУЭНЫКЪУЭН (хуэныкъуэщ) лъэмыΙ. 
(54). 1. (1). ХущыщΙэн, хуримыкъун, имызын, 
ныкъуэу щытын. Псыкъуийм пэгункΙэ псы 
къисхащи, Зым изу къихъуэм, зым хуэныкъуэщ. 
Псыкъуиймрэ насыпымрэ. «Дамыгъэ», 118. 
2. (53). Зыгуэрым ухущыщΙэу, ухуей хъууэ 
щытын. Хуэныкъуэу псэухэм я упщΙэ пыΙэр 
пхыудыжауэ, гуэншэрыкъ гъур ящыгъыу дыгъэм 
хэтт. Хъуэпсэгъуэ нур, 84. Зэнэзэпсэу Ιэджэрэ 
зэлΙзэфызыр зэдэпсэуащ, зыхуэныкъуэ щымыΙэу, 
ахъшэфΙи яугъуеящи, махуэ къэс жыхуаΙэм 
хуэдэу хохъуэ. Кхъэлэгъунэ, 375. Ахъшэ 
хуэныкъуэм афΙэкΙа хуэхьыжакъым: – АтΙэ 
апхуэдизу уахъшэншэу ущΙэпсэуни щыΙэкъым, – 
жиΙэри зыкъызэΙуихащ, къеуэри зи гуфΙакΙэ 
хуабэу зыхуигъэфащэр пΙэтΙауэу, лъэкъуауэу 
ежьащ. Лыгъэ, 409. 

ХУЭПЭБГЪЭН (хуопабгъэ) лъэмыΙ. (4). 
Зыгуэрым хуабжьу хуэзэшын, гур хуэпхъэн. 
ИтΙани а [Мэтхъэныр] лΙыр Къэбэрдейм 
хуопабгъэ, кΙуэжмэ и гуапэу. Мазэ ныкъуэ 
щхъуантΙэ, 529. Япэм фадэм нэхъ хуэпабгъэр 
цΙыхухъухэр арамэ, иджы цΙыхухъум 
къакΙэрымыху цΙыхубз дапщэ ухуей, уеблэмэ 
ныбэм ирищΙа сабийм фадэ сидромкΙэ еджэу уз 
къыщеуалΙэ къохъу. Лъапсэ, 44. Аращ ди гъащΙэр 
сэ зэзгъэщхьыр: ФΙым дыхуэпабгъэу, Ιейри 
къытлъос. ФΙымрэ Ιеймрэ. «Дамыгъэ», 116. 

ХУЭПЭН (ехуапэ) лъэмыΙ. (33). 1. (23). Щыгъын 

щытΙэгъэн. Чачэ занщΙэу жылэм яхыхьэнт: 
плъагъурэ абыхэм я бзаджагъэр, щΙалэр яхуапэ 
цΙыхубз щыгъынкΙи хъыджэбзым ΙэплΙэ хурагъэщΙ, 
жылэр къеплъу, жиΙэнти. Мазэ ныкъуэ щхъуантΙэ, 
639. Асыхьэтым бжэр къыΙуихри езы Къулыр 
бжэщхьэΙум къытеуващ, военнэ фащэкΙэ хуэпауэ. 
Нал къута, 238. Ар къызэрыкΙуэнур зыщΙэ Раисэ 
Муратовнэ абы къыпэплъэу, зыкърихыжу хуэпауэ, 
дыхумэ дахэри пэшым къыщΙихыу щыст. Лъапсэ, 
80. 2. (10). ЩыгъынкΙэ зыгуэр зыхуей хуэгъэзэн. 
Лу жыпΙэнущи, дыдымеижу жеΙэ, школым щΙэсщи 
йоджэ, ягъашхэ, яхуапэ. Мазэ ныкъуэ щхъуантΙэ, 
552. Машинэри зыгуэрт – взводыр е хуэпакъым, 
е Ιэщэ къудей къратакъым. Щынэхужьыкъуэ, 
29. Саримэ зыхэт хъыджэбзхэм къахэщырт, 
псом нэхърэ нэхъ фейцейуэ хуэпа пэтми. 
Хъуэпсэгъуэ нур, 97. 

ХУЭПСЭЛЪЭЖЫН: ◊ [и] щхьэ хуэпсэлъэжын 
(8). Еплъ щхьэ I. 

ХУЭПСЭУН (хуопсэу) лъэмыΙ. (2). Зыгуэрым 
щхьэкΙэ псэун. ЛΙэжа иужькΙэ, езым и щхьэ 
Хуопсэур, жаΙэу къэхъужащ. Поэт ямыцΙыху. 
«Мывэ хуабэ», 274. Ахъшэ и пΙалъэ ищΙэми 
[ХьэцΙыкΙу], нэхъ зыхуэпсэунри ещΙэ. 
Хъуэпсэгъуэ нур, 214. 

ХУЭПХЭН I (хуепхэ) лъэΙ. (4). Зыгуэрым и 
Ιэплъэпкъым щыщу уΙа, удын зытехуа с. ху. пхэн. 
УΙэгъэ хъуа цΙыкΙухэм я уΙэгъэр Апчарэ яхуепхэ. 
Нал къута, 214. И анэр еджакΙуэ цΙыкΙухэм махуэ 
псом яхэтыху, Данэ цΙыкΙу гуащэм еΙэзэу мэджэгу – 
уΙэгъэр яхуепхэ, мастэ яхеΙу. Щынэхужьыкъуэ, 8. 
ГъэщΙэгъуэнкъэ, лΙыжь зи закъуэр Хьэкурынэми 
къелъэΙуу ЖеΙэ лъакъуэр ныхуипхэну, ЩΙалэр 
щΙокъур мыгухэну. «Тисей», 503. 

 ХУЭПХЭН II (хуопхэ) лъэмыΙ. (1). Зыгуэр 
пхэфын. [Къазыхъуэм] Лъыуэ щΙэтыр щΙокΙ, и 

ХУЭПХЪЫН (хуепхъ) лъэΙ. (1). Зыгуэрым 
дежкΙэ пхъын, зыгуэрым хуэбдзу пхъын. Ху 
Ιэбжьыб уэ ныбгъуэм хуэпхъи – Уи ΙэмыщΙэм ар 

ХУЭПШЫНЫЖЫН (хуопшыныж) лъэмыΙ.
(1). Ипшыныжын лъэкΙын. Зыгъуэтыр зышх 
дыгъужьу, ишхыр зыхуэмыпшыныжым ещхьу, 
игъуэтым ефэу фадэ щΙэнэцΙу и гъащΙэр ехь. 
Лъапсэ, 43. 

ХУЭПЩЭФΙЭН (хуопщафΙэ) лъэмыΙ. (5). 
Зыгуэрым щхьэкΙэ пщэфΙын, зыгуэрым шхын 
хуэгъэхьэзырын. Мусэ и фыз дахэ Мэрят 
къыхуэпщафΙэу унэм зэрыщΙэсыр псоми ящΙэ, псом 
хуэмыдэжу Мэсхьуд ар и гурыфΙыгъуэщ. Хъуэпсэгъуэ 
нур, 53. Думэсарэ джэд лыбжьэкΙэ зэрыΙэкΙуэлъакΙуэр 
Къэбэрдей хэкум ящΙэрт, хьэщΙэми хуэмыпщэфΙэну 
Ιэмал иΙэкъым. Мазэ ныкъуэ щхъуантΙэ, 567. Си 
гур дахэ ищΙыну арагъэнт, езыр [цΙыхубзыр] фΙыуэ 
схуэпщэфΙауэ гу лъыстащи. МелыΙыч, 440. 

ХУЭПЩЭФΙЫН (хуопщэфΙ) лъэмыΙ. (1). 
Зыгуэр пщэфΙыфын. – Куэд къыпхуипщэфΙынщ 
уэ гуащэм, – жиΙэри Астемыр дыхьэшхащ. Мазэ 
ныкъуэ щхъуантΙэ, 518. 

ХУЭПЩЫЛΙЫН (хуопщылΙ) лъэмыΙ. (11). 
1. (6). Зыгуэрым пщылΙу хущытын. Япэм 
зэрыщытам хуэдэу, зыгъашхэм хуэпщылΙу 
къиджэдыхьынкъым, лажьэмэ, ишхын игъуэтынщ, 
жаΙэрт ар зэхэзыхым. Хъуэпсэгъуэ нур, 136. Хэт 
узыхуэпщылΙыр жиΙэу къоупщΙа слъагъуркъым, 
сыщΙыноджар аракъым, – жиΙэри гъукΙэм и 
псалъэр Къетау зэпиудащ. Лъапсэ, 60. – АтΙэ, 
иджы Карауловыр ара узыхуэпщылΙыр? – жиΙэри 
Астемыр зэгуэпауэ къещащ. Хъуэпсэгъуэ нур, 
197. 2. (5). Егъэлеяуэ зыгуэрым (диным) гугъу 
зыдегъэхьын. Сэ ΙитΙщ сиΙэр, гъукΙэм и ΙитΙыр 
къишийри къаригъэлъэгъуащ, – Лъэпщ зы 
тхьэшхуэм хуэпщылΙащ, сэ си деж къакΙуэ псоми 
срапщылΙу къалъытэ…Лъапсэ, 60. Плъагъуркъэ 
Астемыр и пэшэгъур, жылэр мэжджытым макΙуэ, 
Алыхь талэм хуопщылΙ, езыр унэм дэсщ, джаур 
хьэщΙэ кърегъэблагъэри. Хъуэпсэгъуэ нур, 200. [Лу 
Таша жриΙэу:] АтΙэ, узыхуей псори къыпхуащΙэу, 
уеблэмэ музыки урагъауэу, уэ нэщΙ уису, Алыхьым 
у

ХУЭПЩΙЭН (хуепщΙэ) лъэΙ. (1). Зыгуэрым 
щхьэкΙэ пщΙэн, зыгуэрым ей пщΙэн. Зэгуэр 
Саримэ шэфтал жыг щΙагъым щΙэтурэ бжыхьым 
гъунэгъубзэу бгъэдыхьэри Думэсарэ хадэ хуапщΙэу 
Елдаррэ Темботррэ итти, Ιуэху зи ужь итар 
хыфΙидзэри щΙэпхъуащ. Хъуэпсэгъуэ нур, 133.

ХУЭПΙАЩΙЭУ (14). нареч.  Зыгуэрым щхьэкIэ 
пΙащΙэу, псынщΙэу, пΙэщΙэгъуэкΙэ. Астемыр 
зыщΙэхъуэпсыр къызэрехъулΙар имыщΙэу унэм нэ-
сыжыным хуэпΙащΙэу къакΙуэрт. Хъуэпсэгъуэ 
нур, 57. Ехур [Хьэкурынэ] Ιэщхэр ныхуэпΙащΙэу, 
Къуажэ гъунэм бгъурыт защΙэу. «Тисей», 486. 
Бгыщхьэм лъахъшабзэу Хъурейуэ дыгъэр плъы-
жьышхуэу Щхьэщытщ, къухьэным хуэпащΙэу. 
«Адэ», 134. 

ХУЭПΙЭН (хуопΙэ) лъэмыΙ. (1). Сабий пΙын 
къалэныр зыгуэрым хуэгъэзэщΙэн. ЦΙыхубзыр и 
лΙым щхьэкΙэ тхьэусыхэмэ, жаΙэ «сыхуэлъхуащ, 
сыхуэпΙащ» сыт жаΙэу. Лъапсэ, 33. 

ХУЭПΙЫН I (хуепΙ) лъэΙ. (1). Зыгуэрым ей пΙын. 
Мо цΙыхубз узэдыгъуам хыхьэжи, и бын къомыр 
хуэпΙ, жимыΙэну си фΙэщ хъуркъым. МелыΙыч, 458. 

ХУЭПΙЫН II (хуопΙ) лъэмыΙ. (1). Сабий 
пΙыфын. [Астемыр Думэсарэ жриΙэу:] ЩΙеттар 
[сабийтΙыр еджапΙэм] тхуэмыпΙыжу аракъым, 
щΙэныгъэ къаритыну, властым сэбэп хуэхъуну 
аращ. Мазэ ныкъуэ щхъуантΙэ, 520. 

ХУЭСАКЪЫН (хуосакъ) лъэмыΙ. (55). 1. (22). 
Зыгуэрым мыхъумыщΙэ къызэрыщымыщΙынымкΙэ 
сакъын, уи нэΙэ тетын. Абы хуэдизу цΙыхур Ιув 
щхьэкΙэ, щхьэж къылъысыпхъэр къылъыст, зи 
шыпхъу джэгум хэт щΙалэхэри я шыпхъухэм 
хуэсакъыжырт, япхъуатэу ямыхьащэрэт, жаΙэу. 
Лъапсэ, 117. СэшхуапΙэр зэхэкъутащи, сэшхуэр 
къыщипхкΙэ ухуэмысакъмэ, укъиуΙэнкΙэ хъунущ. 
МелыΙыч, 437. Си къуэш, фыкъафэу ислъэмей Фи 
къамэм ищΙмэ жьгъыру макъ, Зэхэсх къысфΙощΙри 
– тхылъ къэфтхар СΙэщΙэхумэ, жысΙэу сыхуосакъ. 
ЛΙыхъужь хъыбар. «Мывэ хуабэ», 178. 2. (32). 
Зыгуэрым мыхъумыщΙагъэ зэрумыгъэщΙэным 

ухэту кΙэлъыплъын. Дапщэ мыгъуэрэ абы 
[Дэфэрэдж]къыжраΙэрэт дыгъурыгъум фыхуэсакъ 
жаΙэурэ, арщхьэкΙэ хуэмыза лΙыфΙщ, ухуэмызамэ, 
угузэвэн? Лъапсэ, 31. Иджы къалэр бийм яубыдами, 
ди зэранкъым, ауэ ар зыубыдам дапэщΙэхуэмэ, 
ди цыр ящынущи, дыхуэсакъын хуейщ. ХьэщΙэ 
лъапΙэ, 400. Чэфыжьыр Ιурихыу машинэр зэрехуэ, 
хуэсакъ, Борис Борисович, ущхьэпрыригъэдзмэ, 
уи пэр щΙригъэвэнщ, жиΙэри бзэгу [Васэ] ихьащ. 
Тепщэч къэзылъэтыхь, 162. 

ХУЭСАКЪЫПЭН (хуосакъыпэ) лъэмыΙ. (1). 
Зыгуэрым хуабжьу хуэсакъын. АрщхьэкΙэ сэ 
иджыпсту дунейм теткъым зэхэсх икΙи адэкΙэ-
мыдэкΙэ сеплъэкΙыркъым, си нэм илъагъур си 
Ιэр зэΙусэр аращ, а сызэΙусэм сыхуосакъыпэ, си 
пащхьэ илъым и псэр си Ιэ ижьым къитΙысхьауэ 
телъэтыкΙыну пΙэрэ жысΙэу си Ιэпэр нэхъ щабэ 
сщΙыным сыхущΙэкъуу. Лъапсэ, 21. 

ХУЭСАКЪЫПЭУ(РЭ (7). нареч. Хуабжьу 
хуэсакъыу, нэсу хуэсакъыу. Жинт щΙыхуфэ 
телъу къурΙэн гуэри и блэгущΙэм хуэсакъыпэу 
щΙэлъу зиплъыхьырт Сэид, «гъуэгу мыгъуэ ежьар» 
къигъуэтыну. Хъуэпсэгъуэ нур, 154. ХьэщΙэм 
къэрэндащыр трикъузэу хуэсакъыпэурэ зыкъом 
къритхъэкΙащ, бысымым и гур зэгъэн хуэдэу. Лъап-
сэ, 87. ЛΙыжьыр хуэсакъыпэурэ, шкΙащΙэ кΙуэкΙэу 
и лъакъуэр фΙызэблэжурэ кΙуэуэ щыслъагъум, си 
гум [Алыджыкъуэ] къэкΙащ: мыбыи Ιуэхутхьэбзэ 
хуэзмыщΙэну Ιэмал имыΙэу тхьэм иухагъэнщ, 
жысΙэу. МелыΙыч, 446. 

ХУЭСАКЪЫУ(РЭ) (10). нареч. Зыгуэрым 
къыщымыщΙынΙа щхьэкΙэ, сакъыу. Астемыр 
глобус иΙыгъыу, Бэлаци, мо уэздыгъэшхуэр 
хуэсакъыу, сымыкъутэу зэ дынэсащэрэт, жиΙэу, 
гум ист, Думэсари Саримэ бгъэдэст. Мазэ 
ныкъуэ щхъуантΙэ, 661-662. [Алыджыкъуэ] 
АрщхьэкΙэ сэшхуэ пцΙанэр дякум дэслъхьащи, 
сыхуэсакъыурэ си лъакъуэр соукъуэдий. МелыΙыч, 
443. Хьэдэ щылъым ныхуэсакъыу Ныбгъэдохьэ 
хьэр хуэм дыдэу, ТΙэкΙу йопэмыр сабий лъакъуэм, 
ЗеутхыпщΙыр хьэм, зеудэ. «Тисей», 493. 

ХУЭТХЫЖЫН (хуетхыж) лъэΙ. (4). Тхыгъэ 
гуэрым жэуап етыжын. [II Псэущхьэм:] Абы нэхърэ 
уи адэм, уи фыз къомым письмо зырыз яхуэтхыж. 
Тепщэч къэзылъэтыхь, 186. СхузэфΙэкΙынукъым 
жысΙэу хуэстхыжмэ, мынэхъыфΙу пΙэрэ, жиΙэу, 
арщхьэкΙэ апхуэдизу дзыхь къыпхуэзыщΙыр 
дауэ бгъэщΙэхъун – жиΙэу арат [Астемыр] зэми 
тригъакΙуэр. Мазэ ныкъуэ щхъуантΙэ, 568. [Борис 
Борисович:] Яхуэтхыж, ди къэралым динымрэ 
къэралымрэ я Ιуэху щызэхэлъкъым, жыΙи…Тепщэч 
къэзылъэтыхь, 179. 

ХУЭТХЫН I (хуетх) лъэΙ. (20). 1. (9). Зыгуэрым 
деж тхын, зыгуэрым хуебгъэхьу тхын. ЦΙыхум и 
тхылъри езыри зэхуэдэщ, – жиΙэрт Къазджэрий 
жыг инхэм япыт тхьэмпэм я Ιэуэлъауэм едаΙуэу, – 
Степан Ильич къыпхуитхыр сэри сымыщΙэу 
щыткъым. Мазэ ныкъуэ щхъуантΙэ, 570. [Чокэ 
Албиян жтиΙэу:] Письмо хуэстхынщ жыпΙэрэ 
къысхуэптхымэ – уи зы письмо къакΙуэмэ, тΙу 
нэстхыжынщ. Щынэхужьыкъуэ, 44. Щам къикΙыу 

тхылъхэр сэ къысхуатх, Ныбжьэгъу сэламкΙэ 
къысщыгугъыу. ЛΙыхъужь хъыбар. «Мывэ хуабэ», 
178. 2. (11). Зыгуэрым и лъэΙукΙэ тхын, зыгуэрым 
Ιуэхутхьэбзэ хуэпщΙэу тхын. ЦΙыхум ямыщΙэ 
щыΙэт, Инал и щыкъу щΙалэр, Ахья, игъэтΙысат, 
тхьэусыхафэ гуэр и шыпхъум хуитхыу гу лъитати. 
Мазэ ныкъуэ щхъуантΙэ, 517. Уэршэрыныр 
щымыхъум, Сэид тэджыжащ, дыуэр пщэдей 
пхуэстхынщ, жиΙэри. Хъуэпсэгъуэ нур, 70. Апчарэ 
щхьэкΙэ ятха усэр Хьэбибэ къызэрыгурымыΙуэнур 
ищΙэрт, итΙани зэрыхуатха къудейр арат езым и 
напщΙэ телъыр. Щынэхужьыкъуэ, 23. 

ХУЭТХЫН II (хуотх) лъэмыΙ. (4). Зыгуэр 
тхыфын. Локотош жиΙа къомым щыщу Иринэ 
хуэтхар нэхъ узыхуеинур арат. Нал къута, 241. 
УрысыбзэкΙэ усэ абы зэрыхуэмытхыныр ещΙэ, 
ауэ адыгэбзэкΙэ Лу усэ итхыу къиублащ. Мазэ 
ныкъуэ щхъуантΙэ, 615. Усэ схуэтхым, шум 
сыхуэдэщ, Схуэмытхамэ – сэ сылъэсщ. Сыхьэт. 
«Батырыбжьэ», 56. 

Х У Э Т Х Ь Э У С Ы Х Э Н  ( х у о т х ь э у с ы х э ) 
лъэмыΙ. (9). Уи тхьэусыхэ, уи гукъеуэ зыгуэрым 
жеΙэн. Алий ди псэукΙэм гу къылъита нэужь, 
директорым хуэтхьэусыхащ, езыми дызыхуишэсри 
хуэтхьэусыхащ, езыми дызэхуишэсри къыдэущиящ 
нэхъыжьхэм я нэΙэ нэхъ цΙыкΙум къыттетын 
хуейуэ игъащΙэми ар адыгэм хабзэу яхэлъщ, жиΙэри. 
Зи лъэрыгъыпс тΙыгъа, 522. Мэжджытым кΙуэхэр 
молэм хуэтхьэусыха щхьэкΙэ, зыри къикΙакъым. 
Аргъуей, 385. Нэмыцэм дышуудзэ я гугъэу кΙуапΙэ 
къыдатыркъым, - жиΙэу Бекъан яхуэтхьэусыхэрт ягу 
зыщΙигъэгъун и гугъэу. Нал къута, 269. 

ХУЭТЫН (хует) лъэΙ. (1). Зыгуэрым щхьэкΙэ 
зыгуэр тын. ЗэуапΙэ дапщэ сэ сихуами, Пхуэстын 
си гъащΙэр сэ сфΙэфΙащ. Сэлэт сэлам. «Шум и 
гъуэгу», 8. 

ХУЭУБЫДЫН (хуоубыд) лъэмыΙ. (11). 1. 
(2). Убыдыфын, Ιэрубыд щΙыфын. Жыраслъэн 
и цΙэ ираΙуэмэ, зэныкъуэкъур нэхъыбэж хъурт, 
дапщэщ къаубыдыну Жыраслъэн е къахуэубыдыну 
уи гугъэххэ, жаΙэрти. Мазэ ныкъуэ щхъуантΙэ, 
547. Абы щыгъуэ зэрыщытащ ноби: Жыраслъэн 
яΙэщΙэкΙауэ къахуэмубыду щытамэ, ноби аращ, – 
Жыраслъэн – абрэджщ. Мазэ ныкъуэ щхъуантΙэ, 
522. 2. (4). ЗэтегъэувыΙэн, зэтеубыдэфын. 
Астемыр и шыр хуэмыубыду еΙэрт, удз цΙынэ 
зыдэлъ пщΙантΙэм нэсыжыным хуэпΙащΙэу. 
Хъуэпсэгъуэ нур, 64. – Узыхуейр председателыр 
арамэ, сыкъэбгъуэтащ! – жиΙэри нэхъ лΙы 
ныбэфыр къэпсэлъащ, и бгырыпхым и ныбэр 
хуэмыубыду къыщхьэпрыплъу. Нал къута, 268-269. 
Долэт яхуэмубыду утыкум къилъэдащ аргуэру: – 
Сэ сфΙэзахуэщ къулыкъущΙэ колхоз тщΙыну. Мазэ 
ныкъуэ щхъуантΙэ, 522. 3. (3). Зыгуэр зыщΙыпΙэ 
умыгъэкΙуэн, зэтепΙыгъэн плъэкΙын. Днепр е Дон 
деж яхуэмубыда нэмыцэр дэ тхуэубыдыну уи гугъэ, 
жыпΙэу шэч къыщΙытепхьэни щыΙэкъым. Нал 
къута, 257. Иналрэ Къазджэрийрэ къызэдэхъухьа 
къуажэм къыщыкΙуакΙэ, ахэр пхуэубыдыжынт, 
абы нэхъейуэ Жыраслъэн а къуажэм 
къызэрыщаубыдар ящΙэрти, псоми янэр къикΙырт 

Мэтхъэнхэ я щΙапΙэжьри къаплъыхьыну, кхъэми 
кΙуэуэ Жыраслъэн зыдэса кхъэ унэми дэплъэну. 
Мазэ ныкъуэ щхъуантΙэ, 578. А махуэм ичынды 
нэмэзым и пIалъэр къэмысыпауэ, Абу-Дериуш 
хэт къыпэувами яхуэмыубыду и мэжджытым 
къафIэкIуащ мегафон иIыгъыу. Кхъэлэгъунэ, 378. 

ХУЭУВЫΙЭН (хуоувыΙэ) лъэмыΙ. (1). Зыгуэрым 
и жыΙэкΙэ увыΙэн, кΙуэн (жэн) щыгъэтын. 
Астемыр и шыр къыжьэдикъуэ щхьэкΙэ, КΙэхур 
къыхуэувыΙэркъым. Хъуэпсэгъуэ нур, 170. 

ХУЭУЗЭЩΙЫН (хуеузэщΙ) лъэΙ. (7). Хуэущиин. 
Къазджэрий усэ къытхуоджэ, фΙым дыхуеузэщΙ, 
къыдоущие, ди адэм хуэдэу; сэри си гущΙэм уэрэд 
къыщыΙу хуэдэу зэхызох, Сосрыкъуэ а псори и пэми 
и нэми къихьыркъым. Мазэ ныкъуэ щхъуантΙэ, 614. 
Ди насыпти, Алий дызэхуишэсурэ класс кΙыфΙым 
дыщΙэсу Ιэджэм дригъэдаΙуэрт, хэкум къыщыхъум 
гу лъыдигъатэрт, адыгэ тхыдэр къыджиΙэрт, 
адыгэ хабзэм дыхуиузэщΙт, къыдэущиерт, 
абы ищΙыΙужкΙэ Пушкин и усэхэм урысыбзэкΙэ 
къытхуеджэрти, абы къикΙыр адыгэбзэкΙэ 
къыджиΙэжырт, езым урысыбзэр тынш дыдэу 
имыщΙэ пэтми. Зи лъэрыгъыпс тΙыгъа, 523. Тхьэм 
къуимытыр хэт къуитын, Къумыр нэщΙщи гур 
хегъэщΙ, ЦΙыху ΙэщΙагъэу ар щытамэ, Хъунт 
нэхъыфΙым хуэбузэщΙ. «Индийскэ поэмэ», 364. 

ХУЭУКΙЫН (хуеукΙ) лъэΙ. (6). Зыгуэрым 
щхьэкΙэ укΙын (п. п. ныш, джэд къ.). Унэгуащэм 
джэдкъазыр щигъашхэм яхэплъэмэ, Джэлил фΙэкΙа 
адакъэ яхэмытыжу елъагъу, мыр сыукΙмэ, адакъэ 
яхэмыту джэдыр гъэхъуа хъун, жиΙэри хьэщΙэ 
къэкΙуам гуэгуш хуиукΙащ, иджыри гуэгушым 
уэс яΙумыхуа пэтрэ. Бабыщыкъуэ адакъэпщ, 
477. – Япэм жиΙэрт: «Ныш схуэбукΙым, хьэщΙэу 
сынэкΙуэнщ», – жиΙэрти, иджы ныш хуэмей дэнэ 
къэна, езым [старшинэм] ныш пхуиукΙынщ, 
укΙуэну ищΙэмэ. Хъуэпсэгъуэ нур, 195. И хьэщΙэм 
нышу хуеукΙыр И щынэгъашхэу иΙари. «Адэ», 133. 

ХУЭУНЭТΙЫН (хуеунэтΙ) лъэΙ. (1). Зыгуэрым 
дежкΙэ унэтΙын, зыгуэрым ухуэкΙуэу ежьэн. 
Якъуб гъуэгу пхэнжкΙэ Кавказым хуиунэтΙауэ 
гу лъитати, и мотоциклым тетΙысхьэу 
ялъэщΙыхьэну мурад ищΙащ. Нал къута, 242. 

ХУЭУПСЭН (хуоупсэ) лъэмыΙ. (6). Зыгуэрым 
фΙы хуэщΙэн, тыгъэ гуэркΙэ егуэпэн. [Къыдырым:] 
Ауэ аракъым сыщΙывэджар, фΙыкΙэ сыфхуэупсэн 
си гугъэу сынывэджащ. Кхъухь пхэнж, 502. 
[Гунэуэс:] ДунейкΙэ цΙыхум жыхьэнмэкΙэ хуэупсам 
и гъуэгу дахэ хъунукъым, лъэпэрапэ защΙэу, и 
кΙэтΙийр и вакъэ лъэпсу, и дунейр дэгъэзеигъуэ 
защΙэу Алыхьым къыхуиуха дыдэм «шокъу» жиΙэу 
хуэзэнущ. ГущΙэгъу, 425. ЩремыщΙэ узыншагъэ 
ЦΙыхум фΙыкΙэ хуэупсар. «Уузыншэм!» – сэ 
жызоΙэ. «Мывэ хуабэ», 18. 

ХУЭУСЭН (хуоусэ) лъэмыΙ. (15). Зыгуэрым 
щхьэкΙэ усэн, зыгуэрым усэ, уэрэд хузэхэлъхьэн. 
Поэт гумахуэм ар ещхьу, Хуэусэу мазэм 
щытакъым, И къару псоми щымысхьу Бийм 
емыбэну лъэкΙакъым. Маяковский. «Бгы лъапэхэм 
деж», 41. Хъыджэбзхэм гуауэр ягъэву ЗекΙуэм 
щыгувэм хуэусэрт, ЗыгъэпсэхупΙи ямыΙэу ΙэщΙагъэу 

дахэр щыбагъуэт. «ЩΙалэгъуэ щΙыналъэ», 411. Сэ 
фΙыкΙэ цΙыхум сахуоусэ, ЦΙыху зыщΙэхъуэпсыр 
сощΙ гукъэкΙ. Къамэ. «Дамыгъэ», 228. 

ХУЭУСЫН (хуеус) лъэΙ. (12). Зыгуэрым 
щхьэкΙэ усын, зыгуэр хузэхэлъхьэн (п. п. уэрэд, 
усэ). А уэрэдыр езы Думэсарэ зэхилъхьэт, е 
Астемыр хузэхилъхьэу, е и щхьэ Ιуэху хэту, 
иныкъуэми и къуитΙым яхуиусу. Хъуэпсэгъуэ нур, 
277. Абы и хъыбар уэрэдус лΙыжь Мырзэ къещΙэри 
уэрэд гууз яхуеус. Мазэ ныкъуэ щхъуантΙэ, 618. 
Ящымыгъупщэу гум къинэжу Лъым хуаус гъыбзэр 
нэхъ гуузщ. Лъы уасэ. «Щхьэлыкъуэ», 398. 

ХУЭУТХЫПЩΙЫН (хуеутхыпщΙ) лъэΙ. (1). 
Зыгуэрым щхьэкIэ утхыпщIын. Жьыбгъэр а 
щΙыпΙэм щоятэр, Зауэм и шхахуэр есей – Фийуэ 
бий хьэдэм толъадэ, Хьэдэм хуеутхыпщΙыр я 
цейр. ЗэуапΙэ. «Шум и гъуэгу», 23. 

ХУЭФЭЩЭН (хуэфащэщ) лъэмыΙ. (67). 1. 
(22). Хабзэу, зэхэтыкΙэу цΙыхум яΙэм елъытауэ 
зыгуэрым ищΙэну, илэжьыну екΙун. И жьыщхьэм 
и щхьэ закъуэ и лъакъуитΙу унэ нэщΙым [Шаукэт] 
къыщыщΙэнакΙэ, сыт къыхуащΙэми, хуэфащэщ, 
игъащΙэм лажьэ-шхэжу мэпсэу, хьэрэм лъэпкъ 
ишхакъым, Ιэбэлъабэми ящыщакъым. Аргъуей, 
386. Автоматыр иΙыгърэ и къуэр къыпэувауэ 
къыфΙэщΙмэ, [Ιурарэ] пэпсэлъэжырт: «Хьэуэ, 
тΙасэ: Алыхьым къысхуиуха къалэныр згъэзэщΙащ, 
си быным сащхьэщысащ, псыдзэм езмыгъэхьу, 
мафΙэм езмыгъэсу, си щхъэгъусэми хуэфащэ 
хуэсщΙащ. Къалэн, 436. ПщылΙкΙэ Ιэщэ сэ 
уэсщэну Ар пхуэфащэ хьэлу, щэну? «Тисей», 507. 
2. (45). Къилэжьауэ щытын. Жыраслъэн папщΙэ 
жылэр нобэ шэсыпΙэ иувэрэ – хъарзынэщ, абыи 
хуэфащэ увыпΙэ игъуэтынщ, хабзэм и анэмэтщ, 
хабзэм иужькΙэ жылэм я анэмэтщ. Мазэ ныкъуэ 
щхъуантΙэ, 647. АрщхьэкΙэ дэнэ – Локотош 
и кΙэрахъуэр кърипхъуэтри кΙиящ: – Зи хэку 
епцΙыжам мыращ хуэфащэр! Нал къута, 247.  

◊ Хуэфащэ къыщыщΙын (2). И хьэкъ 
игъуэтыжын, зыхуэзапхъэм хуэзэн. [Бекъан 
Хьэбибэ жриΙэу:] Уи нысэм телеграмм итынщ: 
мыращ, моращ, си гуащэм хуэмыфащэ къыщощΙ, 
лей къылъос, жиΙэу. Нал къута, 231-232. Хуэфащэ 
хъун (2). ХуэфI хъун, тазыр телъхьэн. Асыхьэту 
адакъэ хужьыр къебгъэрыкΙуэурэ зэи-тΙэуи 
хуабжьу къеуΙуащ, къефыщΙэуащ, Джэлил и ци 
къыхиудащ: – Сэ хьэщΙэм сашхыху, уэ пхуэфащэ 
сэ сыхъунщ. Бабыщыкъуэ адакъэпщ, 481. «Мыр 
[Назифэ] мыбы [щΙалэм] и номерым ишэмэ, 
згъуэтыжынукъым», – жиΙэри Исуф зыкъуэса 
къуэгъэнапΙэм къыкъуэлъэтри и пхъум и Ιэр 
зыΙэщΙиубыдащ: «Укъэзгъуэтакъэ иджы, накΙуэ 
нэкΙуэж, уэ пхуэфащэ сэ сыхъунщ», – жиΙэри. 
Лэчымэ, 397.  

ХУЭФЫЩΙЫН (хуефыщΙ) лъэΙ. (2). 1. (1). 
Зыгуэрым иц къыхуичын, гъэшынэн. [Джэлил 
Мэзан жриΙэу:] ЩΙэнэкΙакΙуэ укъэкΙуамэ, 
кΙэ баринэр пхуэтфыщΙынщ! Бабыщыкъуэ 
адакъэпщ, 488. 2. (1). Зыгуэрым (шым) ишхын 
(удз) къыхуичын. БгъуэнщΙвгъым щΙэши шы 
ешам, Къэлътмакъыр техи, удз хуэфыщΙ, Лы 

тΙэкΙу гъуэмылэу къыздэтщтам ΙыхьитΙ хуэдизи 
къыпыупщΙ. ЩΙэпхъуэжахэр. «Шум и гъуэгу», 53. 

ХУЭФΙЫН I (хуэфΙщ) лъэмыΙ. (5). 1. (2). 
Зыгуэрым фΙыуэ хущытын. КъызжепΙэ псалъэр 
сэркΙэ ткΙыбжьми, СыпщогуфΙыкΙыр, скъузмэ 
уи Ιэр, Сэ сигу пхуэмыфΙу сыпхуэгубжьми, Сыт 
щыгъуи дахэщ сэ пхузиΙэр. Уи псалъэ. «ЩΙалэгъуэ 
щΙыналъэ», 71. Си дэлъхухэ, Фэ насыпхэр 
къытхуэфхьай, Феплъыт модэ зигу къыфхуэфΙхэм. 
«Бдзэжьеящэм ипхъу», 164. 2. (3). Зыгуэрым 
хуэΙэкΙуэлъэкΙуэн, хуэΙэзэн. Зым хуэмыфΙыр 
зыми щыщкъым, Псэу-мыпсэуми хэт хуэныкъуэ? 
ФΙымрэ Ιеймрэ зэхэбгъэкΙыу. «Вагъуэ махуэ», 41. 
Ауэ зыгуэрым хуэмыфΙ хьэдрыхэ ягъакΙуэркъым 
жаΙакъэ! Нал къута, 288. Уэ узыхуэфΙу зы 
щымыΙэм, КъыщΙэувэнкъым уи лъэдий. ΙэщΙагъэ. 
«Батырыбжьэ», 17. 

☐ Зыгуэрым хуэмыфΙ хьэдрыхэ ягъакΙуэркъым  
2. Еплъ зыгуэр.  

ХУЭФΙЫН II (хуэфΙщ) лъэмыΙ. (2). Инагъ-
цΙыкΙуагъкΙэ зыгуэрым тэмэму хуэхъун. Пэжу 
кителри, гъуэншэджри, шырыкъуитΙри – псори 
хуэфΙт, ауэ аксельбант кителым кΙэрыдам 
ирищΙэнур ищΙэртэкъым. Нал къута, 301. Шылэ 
бостейхэр пкъым хуэфΙти ПцΙанэу щытауэ 
пщΙэжынкъым. Насып. «Бгы лъапэхэм деж», 104. 

ХУЭФΙЫПСУ (2). нареч. ХуэфΙ дыдэу. Мы зэм 
Мэтхъэныр нэгъуэщΙу хуэпат, цейщхъуэм и пΙэкΙэ 
военнэ френч гуэр хуэфΙыпсу щыгът, и нэгъуджэр 
къыΙулыдыкΙырт. Мазэ ныкъуэ щхъуантΙэ, 
559. ХуэфΙыпсуи къыщΙэкΙауэ комендантыр 
г

ХУЭФΙЫПСЫН (хуэфΙыпсщ) лъэмыΙ. (2). 
ХуэфΙ дыдэ (и инагъкΙэ) хъун, хуэфΙ дыдэу 
щытын. ЗэΙущΙэм кΙуэми, вакΙуэ дэкΙми – И 
цейр хуэфΙыпсмэ, щыгуфΙыкΙырт. Адыгэ цей. 
«Дамыгъэ», 238. [Якъуб Локотош жриΙэу:] ИкΙи 
с

ХУЭХЬЭЖЭН (хуохьэжэ) лъэмыΙ. (5). 
Зыгуэрым щхьэкΙэ хьэжэн. [Ιэдэм:] Хэт сыт хуэдэ 
къишами зэхэзмыгъэгъуащэу сахуэхьэжэну аращ 
сэ тхылъ щΙызэзгъэщΙар. Мазэ ныкъуэ щхъуантΙэ, 
651. Директорым хьэжыпщΙэр къыхихырт, 
нэхъапэ зыхуэхьэжэн хуейм и унафэр ищΙырт, 
уеблэмэ и нэфΙ зыщыхуам нартыху хьэдзэр 
занщΙэу хьэжыгъэкΙэ яхуихъуэжырт. МелыΙыч, 
468. [Ιэдэм:] Советскэм сыхуэхьэжэну аращ сэри 
сызыхуейр. Мазэ ныкъуэ щхъуантΙэ, 632. 

ХУЭХЬЭЖЫН (хуехьэж) лъэΙ. (5). Зыгуэрым ей 
хьэжын, зыгуэрым и жыΙэкΙэ, и лъэΙукΙэ хьэжын. 
Хьэжыгъэ путий фΙэкΙа зы унагъуэм хуумыхьэж 
мазэм хуэзэу, жиΙэу Инал къыдигъэкΙа унафэми 
йозэгъ умыхьэжэу пхъуэжмэ. Мазэ ныкъуэ 
щхъуантΙэ, 633-634. [Мусэ Ιэдэм жриΙэу:] КхъыΙэ, 
мы тΙэкΙур умыгъэгувэу тхуэхъуэж, е тхуэхьэж. 
Мазэ ныкъуэ щхъуантΙэ, 633. 

ХУЭХЬЫЖЫН I (хуехьыж) лъэΙ. (3). 1. (1). 
Зыгуэр зыгуэрым Ιэрыгъэхьэжын, етыжын. 
Си гум зыгуэр къэкΙри занщΙэу сыкъэуΙэбжьащ: 
догуэ, нэху ща нэужь, упщΙэ сызытелъыр, бацэ 
шхыΙэнымрэ щхьэнтэмрэ къыдэзыта фызым 

щыхуэтхьыжым деж фочыр къызжьэхиубыдэрэ 
«накΙуэ мылицэм, уи блэгущΙэм щΙэлъу пхьыр 
фызабэм къыфΙэбдыгъуащ» жиΙэрэ си ужьым 
къиувэмэ, цΙыхум я фΙэщ мыхъуу къэнэн? МелыΙыч, 
457-458. 2. (1). Мурад гуэркΙэ зыгуэр хьыжын. Ар 
[шырыкъур] слъыгъыу бийхэм сатекΙуащи, Сэ ар 
гуфΙэгъуэм хуэсхьыжынщ. Сэлэт шырыкъу. «Шум 
и гъуэгу», 11. 

ХУЭХЬЫЖЫН II (хуохьыж) лъэмыΙ. (6). 
1. (2). Зыгуэр хуэхьыжыфын. [Алыджыкъуэ:] 
ПщΙантΙэм сызэрыдыхьэу сыщΙихуауэ 
лъэбакъуэ зытхух нэхъыбэ схуэмыхьыжу пхъэ 
гъумыжьыр хыфΙэздзэри сыбауэ-сыбабщэу 
хьэмбыΙуу сытΙысащ. МелыΙыч, 439. Жыгыу 
лΙыжьым пиупщΙауэ Хуэмыхьыжу къигъанэри 
ЩΙалэр кΙуэри ар къищтауэ, Ехьыр. «Тисей», 
505. 2. (4). Зыгуэр шэчыжыфын. [Думэсарэ:] – 
Алыхьым иухауэ къыщΙэкΙынкъым дэ тыншу 
дыпсэуну, схуэхьыжыркъым, Нанэ… Хъуэпсэгъуэ 
нур, 282. [Хьэбибэ:] Сэри схуэхьыжыркъым. 
Щынэхужьыкъуэ, 25. Ахъшэ хуэныкъуэм афΙэкΙа 
хуэхьыжакъым: – АтΙэ апхуэдизу уахъшэншэу 
ущΙэпсэуни щыΙэкъым, – жиΙэри зыкъызэкъуихащ, 
къеуэри зи гуфΙакΙэ хуабэу зыхуигъэфащэр 
пΙэтΙауэу, лъэкъуауэу ежьэжащ. Лыгъэ, 409. 

ХУЭХЬЫН I (хуехь) лъэΙ. (53). 1. (21). Зыгуэрым 
и деж хьын. Фызым нартыху шыуанышхуэ 
игъавэрти красноармеецхэм яхуихьырт. Нал 
къута, 233. Фермэм яхуа иужькΙи Хьэбибэ и жэмым 
Ιус хуихьурэ кΙуэрти «а тΙу, а зи уз кΙуэдын, си 
жэмыжь тΙэкΙум хуэсакъ, – жиΙэу фермэм тетым 
елъэΙурт. Щынэхужьыкъуэ, 9. Я анэри зэзэмызэ 
къакΙэлъыкΙуэрти, къакΙэлъыплъырт, зыгуэрхэри 
къахуихьырт, и быныр иущийрт. Къалэн, 428. 
2. (3). Зыгуэрым удэΙэпыкъуу хьын, зыгуэрым и 
лъэΙукΙэ хьын. – НакΙуэ, Дисэ. Сэ ныпхуэсхьынщ, – 
жиΙэри Елдар фызабэм дежкΙэ екΙуэкΙащ, молэм 
хуеплъэкΙыурэ. Хъуэпсэгъуэ нур, 54. [Алыджыкъуэ 
фызым жриΙэу:] – Сэ пхуэсхьынщ уи пхъэр, 
ущыпсэур мыжыжьащэмэ. МелыΙыч, 438. 3. (4). 
Зыгуэр зыгуэрым ехьэлΙэн, гъунэгъу хуэщΙын. 
Хъыджэбзым зигъэнэщхъыфΙэу, зигъэукΙытэхыу, 
хьэщΙэм и нэгум щΙэмыплъэфу, щытти, хьэщΙэр 
Ιэбэри бжьэр къыΙихри ефэну и Ιупэм щыхуихьым, 
стΙолым бгъэдэси бгъэдэти къызэщΙэхъеящ 
хъуэхъу уэрэд жаΙэу…Лъапсэ, 89-90. Гундж 
мэракΙуэм Тетщ ΙэфΙыфэ – Ауэ зыми жьэм хуимыхь. 
Гундж мэракΙуэ. «Батырыбжьэ», 92. Азрэт и Ιэр 
и щхьэм хуихьащ, бадзэ тесыр триху хуэдэу – 
езым абы къригъэкΙыр командирыщΙэм честь 
ириту арат. Нал къута, 250. 4. (25). Зы мыхьэнэ 
гуэр къихын, зыгуэр хэлъэгъуэн. Къазджэрий 
нэгъуэщΙым хуихьащ, и адэ-анэр арагъэнщ, 
жиΙэри. Мазэ ныкъуэ щхъуантΙэ, 665. Езы молэ 
дыдэм и щхьэр пымытыжу къагъуэтыжащи, 
зыхуахьынур ящΙэркъым. Нал къута, 223. 
[Дэфэрэдж] «Шынэри ягъэзэжащ» жиΙэу аращ 
зыхуихьари. Лъапсэ, 53. 

◊ Бзэгу хуэхьын (1). Еплъ бзэгу.  Нэм хуэхьын 
(7). Еплъ нэ. Псэм хуэхьын (2). Еплъ псэ.  

ХУЭХЬЫН II (хуохь) лъэмыΙ. (11). 1. (5). Зыгуэр 

хьыфын. [Алыджыкъуэ:] Сэ зызгъэшауэ си сэшхуэ 
кΙапэр щΙым тоуэ, си фΙэщи хъуркъым сыхьэт 
ныкъуэкΙи схуэхьыну. МелыΙыч, 439. Аргуэру 
зы махуэ дэкΙри, Долэт уэрамым къыдыхьащ 
«ныжэбэ старшынэр дэкΙащ, мылъкуу хуэхьыр 
дихри», жиΙэу хгыбар кърихьэкΙыу. Хъуэпсэгъуэ 
нур, 304. ЛΙыжьым щΙалэр зыщΙигъакъуэу 
МакΙуэ тΙури лъэрымыхьу, ПиупщΙауэ жыг 
дыкъуакъуэр Къагъэнакъэ яхуэмыхьу. «Тисей», 
503. 2. (6). Хьыфын, шэчыфын. Сыт мыбы хуэдизу 
ухэзыгъаплъэр, жиΙэу Думэсарэ щΙэупщΙэртэкъым, 
сыту жыпΙэмэ Астемыр куэдрэ зэрыхуэмыхьынур 
ищΙэрт, зэ мыхъуми, зэ къызиΙуэтэлΙэнущ и гум 
кърихур, жиΙэу. Мазэ ныкъуэ щхъуантΙэ, 640. 
Сымыпсэлъэфу Ιур гъущΙами Мыр сымыΙуатэу сэ 
схуэхьынкъым, Сэ куэд е мащΙэ къэзгъэщΙами Мы 
си гурылъыр гум ихункъым. Ныбжьэгъу. «Партыр 
ди пашэу», 91. Завод лэжьапΙэм Пасэу къокΙуэ, 
КъысхуэкΙуэм, жысΙэу Махуэр схуэмыхьу Шумахуэ 
сыдихьэхаи. Шумахуэ. «Партыр ди пашэу», 114. 

ХУЭХЪУЭЖЫН (хуехъуэж) лъэΙ. (6). 
Зыгуэрым щхьэкΙэ хъуэжын, зыгуэрым ей 
хъуэжын. [Мэсхьуд Ιэдэм жриΙэу:] КхъыΙэ, мы 
тΙэкΙур умыгъэгувэу тхуэхьэж, е тхуэхъуэж. Мазэ 
ныкъуэ щхъуантΙэ, 633. Умыхьэжу тхуэхъуэж, 
жызыΙэу къэзыгупсысар Мэсхьудт, щхьэлтет 
сэ сащΙмэ, сщΙэнур сщΙэжынт, жиΙэ хуэдэ. Мазэ 
ныкъуэ щхъуантΙэ, 634. Директорым хьэжыпщΙэр 
къыхихырт, нэхъапэ зыхуэхьэжэн хуейм и унафэр 
ищΙырт, уеблэмэ и нэфΙ зыщыхуам нартыху 
хьэдзэр занщΙэу хьэжыгъэкΙэ яхуихъуэжырт. 
МелыΙыч, 468. 

ХУЭХЪУЖЫН (хуохъуж) лъэмыΙ. (2). 1. 
(1). Зыгуэр зыхуейм, зыхуэныкъуэм хуэдэу 
хъужын. Шэндар лъэпкъым къупщхьэ хуэхъужыну 
щΙигугъари аращ. Нал къута, 260. 2. (1). Зыгуэр 
нэгъуэщΙу къыщΙидзыжын. Красноармеецхэм гу 
къылъатэу фызыр кумбым кърамылъэфыжатэмэ – 
зэфΙэкΙат: Хьэбибэ и кумбыр и мащэ хуэхъужауэ 
илΙыхьат. Нал къута, 234. 

ХУЭХЪУМЭН I (хуехъумэ) лъэΙ. (4). Зыгуэрым 
щхьэкΙэ хъумэн. Сыт ΙэфΙыкΙэ къигъуэтами И 
хъуржыным ирилъхьауэ, Шхэну сыти къратами 
Пщащэ цΙыкΙум хуихъумауэ, Ιэхъуэм къехур 
бжэн Ιэхъушэр, Къехьыр щΙалэм и шхын хъушэр. 
«Тисей», 495. Си ныбжьэгъухэ, каскэ лъапΙэр 
Къуэшхуэм дэту Доныпс кΙапэр Волгэ лъэщым 
щыхэхуэнум Мис а махуэм хуэсхъумэнущ. Волгэ 
Ιуфэ. «Партыр ди пашэу», 15.  

ХУЭХЪУМЭН II (хуохъумэ) лъэмыΙ. (2). Зыгуэр 
ихъумэфын. [Къызэхуэсахэм:] Дыщэ зыхъумэфым 
ахъшэ хуэмыхъумэну ара фи гугъэр. Хъуэпсэгъуэ 
нур, 215. Зи щΙи зи къали зыхуэмыхъумахэр 
губгъуэм дишри Къэрэмырзэ жиΙащ: – Мы губгъуэм 
илъ мывэ къомыр флъагъурэ? Лыгъэ, 413. 

ХУЭХЪУН (хуохъу) лъэмыΙ. (127). 1. (118). 
Зыгуэрым щхьэкΙэ зыгуэр хъун, зыгуэр зыхуейм, 
зыхуэныкъуэм хуэдэу хъун. Зыхуей уасэм хуэдиз 
Рахьим къритрэ, бей гуэрым нысэ сахуэхъумэ, 
сыбампΙэурэ сызэгуэудынкъэ, жиΙэу Саният 

гъырт, и закъуэу унэм къыщыщΙэнам деж. Мазэ 
ныкъуэ щхъуантΙэ, 666. Уэ лΙы ухъумэ, КΙэху 
шы пхуэхъунщ, - жиΙэри Щамхьун Астемыр 
дежкΙэ къеплъэкΙащ. Хъуэпсэгъуэ нур, 163. Уи 
жьэгу мафΙэ щыужьыхым, Си адыгэ хэку, Дэп 
жьэражьэ сыпхуэхъункъэ, Си адыгэ хэку. Зеич 
лантΙэ. «Батырыбжьэ», 32. 2. (7). Зыгуэрым 
хуэфΙу, инагъ-цΙыкΙуагъкΙэ, теплъэкΙэ хуэкΙуэу 
щытын. КъэфакΙуэ ансамбылым хэта щΙалэхэм 
хуада щыгъыныр абы хуэхъунутэкъым, ауэ зы 
накъырапщэ, лΙы гъум гуэр яхэтти, абы и цейуэ 
къыщΙэкΙынт Яков Борисович щыгъыр. Нал къута, 
281. Къезыгъэлъэгъуари Азрэтт, мыр пхуэхъун 
си гугъэщ, жиΙэри. Нал къута, 301. Хэт ейми 
содэ сэ а пыΙэр, Ухуейми, си щхьэм хуремыхъу, 
КΙуэфынкъым жыжьэ зи гур щΙыΙэр – Шум лъэсыр 
гъуэгум щыдэмыхъу. СыкΙуэнт нэхъ псынщΙэу. 
«ЩΙалэгъуэ щΙыналъэ», 10. 3. (2). ЛъэкΙын, 
шынагъэкΙэ зыгуэр егъэщΙэн. ТекΙуэныгъэм 
щыгугъами Хуэхъуу я щхьэр къагъэнэнт? 
ПщыкΙуз. «Бгы лъапэхэм деж», 91. Машинэр 
зейм ар [ярагъэтΙысхьэн] щамыдэм, Якъуб 
кΙэрахъуэ къиха яжьэхиубыдэри хуэмыхъуу 
иригъэдащ. Нал къута, 214. 

◊ УвыΙэпΙэ хуэхъун (2). Еплъ увыΙэпΙэ.
ХУЭХЪУЩΙЭН (хуохъущΙэ) лъэмыΙ. (5). 

Хуэшхыдэн. АрщхьэкΙэ кърашэкΙыр мыхьэнцигуащэу 
щалъагъум, гъумэтΙымэу унэм щΙыхьэжхэрт, 
комсомол щΙалэхэм хуэхъущΙэу. Мазэ ныкъуэ 
щхъуантΙэ, 643. Астемыр занщΙэу гу лъитащ 
асэтин лΙы кΙыхь гуэрым, къызэщΙэплъарэ щΙопщыр 
игъэдалъэу, зыгуэрым хуэхъущΙэу. Хъуэпсэгъуэ 
нур, 114. Жылэ унафэм зылΙ емыувалΙэ щхьэкΙэ 
къагъэнэнт, Ιэнэр хьэзырт, фадэри абы хуэдэт, 
унафэр зэрызэхахыу, псори зэрызехьэу Ιэнэм ежащ, 
Ботэщ Айтэчыр ауан ящΙу, щыдыхьэшхыу, 
хуэхъущΙэу. Хъуэпсэгъуэ нур, 58. 

ХУЭЧЭМЫН (хуэчэмщ) лъэмыΙ. (4). ХущыщΙэн, 
хуримыкъун. Къуажэ къэс, колхоз къэс мащΙэрэ 
зэхуэса, дивизэм и гугъу ящΙу, зыхуэныкъуэр, 
зыхуэчэмыр зэхуахьэсу. Щынэхужьыкъуэ, 44. 
Пэжт, дзэуэ къратар бригадэ дыди хъунутэкъым, 
итΙани дзэпщу ущагъэувкΙэ, узыхуэчэмыр уэ 
къэгъуэтыж, улΙрэ пащΙэ птетмэ. Лыгъэ, 409. 
[ЛΙыгъур] ЕтΙысылΙэри зыхуэчэм къэмынэу бзэ, 
кΙахъу сытхэри хилъхьэжащ, езым и ΙэкΙэ ищΙурэ. 
Лъапсэ, 111. 

ХУЭЧЭФЫН (хуэчэфщ) лъэмыΙ. (1). Зыгуэрым 
гукъыдэж хуиΙэн. Къызэхуэсахэри гуп-гупурэ 
иныкъуэр зэчэнджэщу, адрейхэри зэдауэу, 
зыкъоми «текΙуэм дырейщ» жаΙэу зэхэтт, 
ауэ и нэхъыбитΙыр Ιуэхум хуэчэфу, къалэну 
я пщэм къыдэхуар ящΙэжу, абы ирипагэу, «зэ 
дыщΙыхьащэрэт залым» жаΙэу тепыΙэртэкъым. 
Хъуэпсэгъуэ нур, 317. 

ХУЭШ: ХУЭШ ХЫХЬЭН (2). Хуэхэр щΙишэу 
Ιэплъэпкъым къыхэлъадэ узым ироджэ. Дэфэрэдж 
и къэжьын къакΙуэ хуэдэу зещΙ, хуэш къыхыхьауэ 
фΙэкΙ умыщΙэну зеукъуэдий, зыгуэрхэри къебж, 
и щхьэр блыным иреудэкΙыж, и щΙалэ цΙыкΙур 
фΙэмыΙуэхуж хуэдэу, «псы» жиΙати, фэндыр 

зэрыфэнду иратауэ хьэлэчу зытрекΙэж. Лъапсэ, 
42. Зэзауэу батэр щагъэшым Хуэшыр нэхъ дзыхэм 
хырехьэ. «ЩΙалэгъуэ щΙыналъэ», 425. 

ХУЭШЭЖЫН I (хуешэж) лъэΙ. (1). Зыгуэрым 
и деж шэжын. Ныбжьэгъу щауэр къэзышэжам 
я уэрэдым зеукъуэдий: Щауэ махуэр ныдошэ, 
Зыхуэтшэжыр Ιэщхьэхукъэ, Ιэщхьэху дахэр 
мэтэджыр, Ар щΙэтэджыр ди щауэщ. Лъапсэ, 118. 

ХУЭШЭЖЫН II (хуошэж) лъэмыΙ. (2). 
Зыгуэрым зыгуэр хуэшэжыфын. Ди колхозым 
дэ хуэтхъумэр Тхуэшэжынкъым, псори хъумэ. 
«Тисей», 481.

ХУЭШЭН (хуешэ) лъэΙ. (21). Зыгуэрым деж 
шэн, зыгуэрым хуэунэтΙауэ шэн. Бот зыри 
къызэримыщтари, ЛутΙэ Башир ЩΙакъуэ 
Ιуэхутхьэбзэ хуищΙу шыр унэм зэрыхуишам 
фΙэкΙа зэран зэрыбгъэдэмылъри Ιэджэм ящΙэрт, 
ауэ Гъуумар угурыΙуэну Ιэмал лъэпкъ иΙэтэкъым. 
Хъуэпсэгъуэ нур, 286. Езы щауэр [ЛΙыгъур] 
и ныбжьэгъу гуэрым я унэ хэщΙапΙэ щищΙауэ 
щыΙэт, щауэишыжыр къэсу зэ слъэгъуащэрэт 
къысхуашар жиΙэу. Лъапсэ, 117. Абы къыхэкΙыу 
Ιэтащхьэм унафэ ящΙащ къэзакъ станицэм 
псыΙэрышэ хуашэну, Бахъсэныпсым къыхашу. 
Зи лъэрыгъыпс тΙыгъа, 524. 

☐ Бгъэжьыр уи пашэм, къуршым урешэ, 
къуанщΙэр уи пашэм Ιейм ухуешэ (1). Еплъ бгъэ I.

ХУЭШЭРЫУЭН (хуэшэрыуэщ) лъэмыΙ. 
(1). ФΙыуэ щΙэн, хуэΙэкΙуэлъэкΙуэн. Локотош 
Ιэнкуну щытт, а сэлам ехыкΙам хуэшэрыуэу 
зэрыщымытым гу лъыптэу. Нал къута, 246. 

ХУЭШЭЧЫН I (хуешэч) лъэΙ. (1). Зыгуэрым 
щхьэкΙэ тэрэзэкIэ зыгуэр шэчын. [Рау:] 
Тхылъ – нарядыр иΙэу къакΙуэм Ефт хъарбызыр 
хуэфшэчауэ, ХъарбызыфΙхэр ΙэкΙуэлъакΙуэу 
ЩыΙэщ модэ къыщΙэчауэ. «Тисей», 481. 

ХУЭШЭЧЫН II (хуешэч) лъэΙ. (1). Зыгуэрым 
щхьэкΙэ, и хьэтыркΙэ шэчын. Лу абы [Чачэ 
егъэджэным] бэлыхьу дишэчар хэт пхуишэчын? 
Мазэ ныкъуэ щхъуантΙэ, 502. 

☐ Зыхуэмышэчыр пщтырафэщ (1). Зызы- 
мыΙыгъыф, цΙыху псынщΙэм щхьэкΙэ жаΙэ. 
ПщΙыхьэпΙэ дахэм сыхэту Уи лъагъуныгъэр 
исфакъэ, Зыхуэмышэчыр пщтырафэщ, 
ЖезыгъэΙари сэракъэ. Уэрэдибл. «Дамыгъэ», 216.

ХУЭШЭЧЫН III (хуошэч) лъэмыΙ. (73). 
Шэчыфын, фэм, къарум, гум дигъэхуэфын. 
Иринэ зэанэзэпхъум зэжраΙар къыгурыΙуакъым, 
итΙани тΙури гъыуэ щилъагъум, хуэмышэчу 
езыри къэгъащ. Нал къута, 224. Хуэмышэчу и гум 
кърихухэр, зытегузэвыхьи сыти къимыгъанэу, 
Астемыр псори жриΙащ и фызым. Мазэ 
ныкъуэ щхъуантΙэ, 641. ИкΙэм-икΙэжым, дадэм 
хуэмышэчу зихуэпэжри нэхулъэ къыщищΙ дыдэм 
фэтэрым къыщΙэкΙуэсыкΙыжри макΙуэ-мэлъей, 
автостанцым къэсащ, япэ текΙ автобусым 
къитΙысхьэну. КΙапсэ кΙапэ, 17. 

ХУЭШИИН (хуеший) лъэΙ. (9). 1. (8). Зыгуэрым 
и дежкΙэ шиин. «Мыр зи щΙыхуэ ттелъым етыж» 
жиΙэу ахъшэ щыхуишийм, хъыджэбз цΙыкΙур 
гуфΙэпауэ, и лъэр темыпыΙэу лафкΙэтетым деж 

жэрыгъэ защΙэкΙэ нэсащ, щΙыхуэу къатехуэ 
илъэпкъыр ептыжыныр фΙэнасыпышхуэу, зыхуэзэ 
псоми яжриΙащ океаным икΙыжу Америкэм 
зэрыкΙуэр, зи гуэщ щΙэсми я дежи хъыбарыр 
нэзыгъэсар Назифэщ. Лэчымэ, 391. Шынакъымрэ 
тепщэчымрэ хыфΙидзэри бжэΙупэм щыΙулъадэм, 
Елдар шокъу жиΙэу ΙущΙащ, жиΙэнури сытри 
имыщΙэу, Лу занщΙэу тхылъ илъу Жыраслъэн 
кърита хьэзырыр Елдар хуишиящ. Мазэ ныкъуэ 
щхъуантΙэ, 596. Унагъуэм фадэбжьэ къыщаΙэтмэ, 
пепси колэ румкΙэр сабийм щыхуаший дапщэ. 
Лъапсэ, 44. 2. (1). Зыгуэрым тыгъэ хуэщΙын, 
етын. «Дэра мыгъуэщ Алыхьым щыгъупщэжауэ 
зыри зыхуамышийр,» – жиΙэри Думэсарэ и псалъэр 
иухащ. Хъуэпсэгъуэ нур, 189. 

ХУЭШХЭН (хуошхэ) лъэмыΙ. (7). Зыгуэрым 
и лъэΙукΙэ, и чэнджэщкΙэ, и унафэкΙэ шхэн. 
Шыр зейм зэрыжиΙэмкΙэ, Анкэ нэ техуауэ арат, 
зэкΙуэцΙыгъуарэ фаджэу щыта пэтми, сыт 
щхьэкΙэ жыпΙэмэ зауэлΙхэр махуитΙкΙэ ягъэхьэулея 
Анкэ къашэжа нэужь, епэзэзэхыу, мычэму и нэпсыр 
къежэхыу, яхуэмышхэу, псы къудей яхуемыфэу 
шэщым щΙэтащ, мыбы зигъэлΙэжыну и мурад, 
жаΙэу. Анка, 384. Шыр къыщигъэнауэ щыта 
унагъуэр дауэ къелъэΙуами, Астемыр етΙысэхыу 
яхуэшхэн идакъым, сопΙащΙэ, сынэмысыжынкΙэ 
Ιэмал иΙэкъым, жиΙэри. Хъуэпсэгъуэ нур, 122. 
Нанэ жэмыр ΙуэмкΙэ ихужыныр и щхьэусыгъуэу 
щΙэкΙат, сыту жыпΙэмэ, абы дзэ Ιутыжтэкъыми, 

ХУЭШХЫДЭН (хуошхыдэ) лъэмыΙ. (2). 
Зыгуэрым щхьэкΙэ шхыдэн. ТΙэкΙу хуэшхыдэ 
хуэдэу зищΙми, Чачэ зи гугъу ищΙ фызым щΙасэлΙ 
иΙэу къызэрищΙэщар къемызэгъыу къилъытакъым. 
Хъуэпсэгъуэ нур, 71. КΙагъэпшагъэр псынщΙэу 
губгъуэм Тегъуэлъхьауэ зэщΙеубыдэ, Сомыр нэхъри 
къэгубжьауэ Доллэр бзаджэм ныхуошхыдэ…Сомрэ 
долларрэ. «Партыр ди пашэу», 138. 

ХУЭШХЫН (хуошх) лъэмыΙ. (3). Зыгуэр 
шхыфын. Абы зы джэдыкΙэ къикΙэцΙмэ, си 
хозяиным хуэзгъавэрти хуэшхыр ишхырти, 
ежьэжырт, къелыжар и къуэм естыжмэ, абыи 
зигъэнщΙырт. Хъуэпсэгъуэ нур, 335. И щΙакхъуэ 
гъур бзыгъэр хуэмышхыу, Дэфэрэдж нэхъ гъунэгъу 
зыкъыхуищΙауэ щытт Гуащэ, щΙалэ цΙыкΙум япэ 
дыдэ къедэхэщΙа хъыджэбзу сидаси хъарзынэ хъуну 
фэ зытетыр. Лъапсэ, 34. Ιэнлъэм илъыр хьэм 
хуэмышхауэ щилъагъум, Джэлил зримылъэфыхьу 
къелъэтэхщ жыгми, ежэлΙэщ Ιэнлъэми, хьэ 
тумэу зи дзэлыфэ къыхуэзытΙар ирихужьащ. 
Бабыщыкъуэ адакъэпщ, 476. 

ХУЭШЫНЭН (хуошынэ) лъэмыΙ. (2). 
Зыгуэрым жиΙэм, ищΙэм къыхэкΙкΙэ шынэн. – Уи 
щхьэ Ιуэху зехуэжи нэхъыфΙщ, – жиΙэри Астемыр 
хуэшынэхакъым. Хъуэпсэгъуэ нур, 95. Апчарэ 
пхуэшынэнт. Нал къута, 287. 

ХУЭШЫΙЭН (хуошыΙэ) лъэмыΙ. (5). ШыΙэфын, 
зыΙыгъыфын. Зыщышынэн къуажэм дэсу 
щимылъагъум, Долэт хуэшыΙэнт зыри имыщΙэу, 
псынщΙэу Исхьэкъ деж кΙуэри жриΙащ: умыгузавэ – 
сыбдэΙэпыкъунщ, жиΙэри. Хъуэпсэгъуэ нур, 

269. Аралпыр бэлыхь гуэр зэрыхэтыр ΙупщΙт, 
и пэм мафΙэр кърихырт, пэцыр илыгъуэу, и 
жьакΙэр къабзэлъабзэу зэщΙэупса щхьэкΙэ, нэхъ 
лъагъугъуафΙэ хъуатэкъым, и дамэр хишу адэкΙэ-
мыдэкΙэ дэплъырт и пΙэ итын хуэмышыΙэу. 
Хъуэпсэгъуэ нур, 114. А зы псалъэм фΙэкΙ жимыΙэу 
И Ιэр быдэу къиубыдащ, И нэкΙу щхьэплъым 
хуэмышыΙэу Нэпс ткΙуэпситΙи щылыдащ. 
«Бдзэжьеящэм ипхъу», 167. 

☐ ЗыхуэмышыΙэ пщтырафэщ (1). Еплъ 
зыхуэмышэчыр пщтырафэщ. [Думэсарэ:] – 
ЗыхуэмышыΙэ пщтырафэщ, жаΙэ. Мазэ ныкъуэ 
щхъуантΙэ, 545. 

ХУЭЩЫН (хуэщщ) лъэмыΙ. (1). Къыхуэхъун, 
къыдэхъун, къехъулΙэн, хэлъын(хьэл). 
КъакΙуэ, умыщΙу си жагъуэ, Мы зыр бжесΙэнум 
нэхъыщхьэщ – Хъыджэбзым хуэщкъым пагагъыр. 
Дэ къэтпсэлъахэр дыгъуасэ. «Шум и гъуэгу», 
70. Куэдрэ хэдэм дахэ хуэщкъым, Пагэм щохъу 
ар щхьэкΙуэ, Я нэхъ гуакΙуэр дахэр аркъым – Уэ 
къыхэпх нэхъ гуакΙуэщ. ЩΙалэ нагъуэм удихьэхмэ. 
«Бгы лъапэхэм деж», 76. 

☐ ЛIыфI къуэфI хуэщкъым (1). Еплъ лIы.  
ХУЭЩΙАЩ 2). Зыхуей ягъуэт, зэрыщытыпхъэу 

щытщ. Ιэщэ сыткΙи (бэлшэвычхэр) зэрыхуэщΙа 
щыΙэтэкъыми, псынщΙэу мафΙэгукΙэ зэрыдэкΙыным и 
ужь итт. Хъуэпсэгъуэ нур, 285. Къэрэмырзи ещΙэж 
ещанэу къатехыжыгъуей зэрыхъунур, бий кΙуэ пэтми 
нэхъ зегъэбыдэ, къару нэхъыбэ зэщΙегъэуΙуэ, ΙэщэкΙи 
нэхъ хуэщΙащ, итΙани ΙэпщэцагъэкΙэ ятекΙуэн и 
гугъэу дзэпщым къегъэзэжри зегъэхьэзыр. Лыгъэ, 411. 

ХУЭЩΙАУЭ (3). нареч. Зэгъэпэщауэ, зыри 
хуэмыныкъуэу. Мэтхъэным и ужьым ΙэщэкΙэ 
хуэщΙауэ лΙы зыщыплΙи итщ. Хъуэпсэгъуэ нур, 
319. – Ди къарум къихь къэдгъэнэнкъым, – жиΙэрт 
Зулкъэрней, – ди щΙалэхэм зыхуей ягъуэтын 
щхьэкΙэ, ди дивизэр хуэщΙауэ фронтым кΙуэн 
папщΙэ. Щынэхужьыкъуэ, 45. [Астемыр:] Дэ 
гъуэгуанэ кΙыхь дытетщи, гъуэгум хуэщΙауэ 
дыщытын хуейщ. Мазэ ныкъуэ щхъуантΙэ, 657. 

ХУЭЩΙЭЖЫН (хуещΙэж) лъэΙ. (7). 
КъыпхуищIам хуэдэкIэ езыми пэджэжын. 
[Адакъэ хужьым:] Сэри сыулъэпхъащэу сежьэжмэ, 
къысхуэпщΙар пхуэсщΙэжынщ, тхьэм жиΙэмэ. 
Бабыщыкъуэ адакъэпщ, 476. Фызыжьыр гуфΙауэ, и 
матэр и дамэм трегъэувэ: - Анна-а, жыпΙэр сыт, 
сыбгъэунащ, тхьэм къыпхуищΙэж сэ къысхуэпщΙар, 
сщыгъупщэнкъым дунейр къутэху, – жеΙэри 
фызыжьыр йожьэж, арщхьэкΙэ кΙэщΙу зыкъегъазэри 
щΙоупщΙэ: – А, тΙу, а Ιэдэм, гуащэр хьэжыгъэкΙэ 
къэбгъэгугъати. Мазэ ныкъуэ щхъуантΙэ, 631. 
Зыбжанэ дэкΙрэ депутату хахмэ, «маяк» хъумэ, 
хуэпщΙар къыпхуищΙэжынщ, уи сабий детсадым 
бгъэкΙуэну ухуеймэ, пхущΙигъэтΙысхьэнщ, е 
сымаджэ уиΙэу угузавэмэ, къыбдэΙэпыкъунщ. 
Лъапсэ, 97-98. 

ХУЭЩΙЭЖЫФЫН (хуещΙэжыф) лъэΙ. 
(4). Зыгуэрым къыпхуищΙар хуэпщΙэжыну 
плъэкΙын. [Кулисум Къэрэлъашэ жриΙэу:] Уэ нобэ 
къысхуэпщΙар щыпхуэсщΙэжыфын махуи сэри 
тхьэм къызит. Нэгъуху, 35. – Йа, сэ си тхьэу 

тхьэшхуэ, мы щΙалэ цΙыкΙум къысхуищΙар 
сэ хуэзмыщΙэжыфми, уэ зыщумыгъэгъупщэ, – 
жиΙэри Дэфэрэдж тхьэ елъэΙуащ, шынакъ 
цΙыкΙури шхыным яхилъхьэри. Лъапсэ, 56. 
[Дисэ Гунэуэс жриΙэу:] Тхьэм къыпхуищΙэж, сэ 
пхуэзмыщΙэжыфми. ГущΙэгъу, 422. 

ХУЭЩΙЭФЫН (хуещΙэф) лъэмыΙ. (1). Зыгуэрым 
щхьэкΙэ зыгуэр ищΙэфын. УнэΙут цΙыхубзу Ιуувэми 
и Ιэр пытщ, и лъэр пытщ, ягъашхэ закъуэмэ, 
зыхуей яхуищΙэфынущ. Лъапсэ, 56. 

ХУЭЩΙЭН (хуещΙэ) лъэΙ. (51). Зыгуэрым 
щхьэкΙэ зыгуэр щΙэн. Елдар пхуимыщΙэн 
щыΙэтэкъым а хъыджэбз Ιэдэб цΙыкΙум папщΙэ, 
уафэм дэкΙуей, жыпΙэми, къэгъазэ иΙэтэкъым. 
Хъуэпсэгъуэ нур, 97. Аптекэм тет дадэми 
цΙыхубзыр сыт щхьэкΙэ къэкΙуами къыщΙелъэΙур 
хуищΙэрт. Нал къута, 235. Къалэн лъапΙэрРодинэм 
хуэсщΙэну Сэ Дзэ Плъыжьыр нобэ къызэджащ. 
Линэ. «Бгы лъапэхэм деж», 79. 

◊ Къулыкъу хуэщIэн (5). Еплъ къулыкъу. 
ХуэщΙэр щΙэн (2). ЛъэкΙ къэмыгъанэу зыгуэр 
лэжьын. СэшхуэкΙи, фочкΙи, лагъымкΙи яхуэщΙэр 
ящΙащ. Лыгъэ, 411. Дэ Ιэмали зедмытыххэу Ди 
фэм 

ХУЭЩΙЫЖЫН (хуещΙыж) лъэΙ. (14). Бжэ, 
щхьэгъубжэ, куэбжэ сыт хуэдэхэр ΙупΙэжын. 
Сарими абы хуэдизкΙэ и гум ирихьат Тинэ 
и джэгукΙэри, Ιупхъуэр зэрызэхуащΙыжу, 
къыщылъэтащ, занщΙэу жэуэ Тинэ ΙэплΙэ 
хуищΙыну. Мазэ ныкъуэ щхъуантΙэ, 669. Молэр 
пщыхьэщхьэ кΙыфΙым хэкΙуэдэжа нэужь, хьэжыр 
абы кΙэлъыплъу зыкъомырэ щытри, я куэбжэр 
хуищΙыжащ. Хъуэпсэгъуэ нур, 70. Нурхьэлий 
тΙэкΙу зыкъыфΙэщΙыжауэ сейфым и бжэр 
къыΙуихырт, хуищΙыжырт, музыкэ иригъауэрт. 
Хъуэпсэгъуэ нур, 216. 

◊ [И] унагъуэбжэр икІэщІыпІэкІэ хуищІыжын 
(1). Еплъ унагъуэбжэ. IэплIэ хуэщIыжын (1). 
Еплъ ΙэплΙэ.

ХУЭЩΙЫФЫН (хуощΙыф) лъэмыΙ. (1). 
Зыгуэрым зыгуэр хуэпщΙэну плъэкΙын. Дыркъуэ 
къомыр пхутеслъащΙэу ПхуэсщΙыфакъым сэ 
сэтей. Си щΙыналъэ. «Батырыбжьэ», 59. 

ХУЭЩΙЫН I (хуещΙ) лъэΙ. (64). 1. (62). 
Зыгуэрым щхьэкΙэ щΙын. Къетау хуит ищΙыжа 
гъукΙэм щΙапΙэ ирата нэужь, унэ хъарзыни 
хуащΙащ, и кΙыщыр уэрамым тету, нэгъуэщΙ 
псэуалъи хузэрагъэпэщауэ, махуэ псом сыджыр 
мэву. Лъапсэ, 99. – Ιэу, уи шыугъэ зэбгъэшхам 
«ура» хужыпΙэм нэхъыфΙкъэ, – жиΙэри Бот 
зыкъызэкъуихри къэпсэлъащ, – мэл зыхуэбукΙыу, 
щΙакΙуэ зыхуэпщΙу щытар дэнэ кΙуа? Хъуэпсэгъуэ 
нур, 248. Албиян и взводыр колхоз бригадэм хуащΙа 
пщыΙэм тест, губгъуэм ису. Щынэхужьыкъуэ, 28. 
2. (2). зэхь. Хабзэ хъуауэ цΙыхухэм къадекΙуэкΙ 
Ιуэхугъуэ гуэр зыгуэрым ещΙэкΙын. Унэм 
щΙыхьэну дэкΙуеипΙэм щынэса дыдэм Сарими и 
гум къэкΙыжащ езыр яшауэ унэишэ щыхуащΙам, 
нобэ хуэдэ къабзэу лэгъунэм щΙашэ пэтрэ, шэ 
къытехуауэ зэрыщытар. Мазэ ныкъуэ щхъуантΙэ, 
585. СхуащΙынщ ныбжьэгъухэм джэгу, згъэзэжмэ, 

БжэΙупэр къабзэу япхъэнкΙау, Хуэм хъумэ, Ιэгур 
къаублэжу, Къэфэнщ бащлыкъыр екъуэкΙау. Сэлэт 
шырыкъу. «Шум и гъуэгу», 11. 

ХУЭЩΙЫН II (хуощΙ) лъэмыΙ. (13). Зыгуэр 
щΙыфын. Къулымрэ Бахъуэмрэ къуршыр пхауду 
гъуэгу яхуэщΙыну Якъуб и фΙэщ хъуркъыми, 
Ιэщыр хъума зэрыхъунум нэхъ и ужь итщи, езыми 
хущΙыхьэпΙэ иΙэкъым. Нал къута, 251. [Бажэм 
къыдырым жриΙэу:] – Нэхъ ΙэпщΙэлъапщΙэу 
сэ сщΙэр бжесΙэнщ, ауэ кхъухь хуэщΙынрэ 
хуэмыщΙынрэ тхьэм ещΙэ. Кхъухь пхэнж, 498. 
Хъарзынэуи зэгурыΙуат щхьэж сыт хуэдэ завод е 
фабрикэ хуэщΙынуми. Зи лъэрыгъыпс тΙыгъа, 526. 

ХУЭЩΙЫН III (хуещΙ) лъэΙ. (10). Щхьэгъубжэ, 
бжэ сыт хуэдэхэр ΙупΙэн, гъэбыдэн. И Ιуэху 
зэфΙэкΙа нэужь, Елдар къэтэджыжащ: – Нурхьэлий, 
сызэрыщΙэкΙыу бжэр ныхуэщΙ. Хъуэпсэгъуэ нур, 
231. Иринэ къаскΙэри щхьэгъубжэмкΙэ зидзащ, 
арщхьэкΙэ щхьэгъубжэΙупхъуэр хуэщΙащи, зыри 
плъагъуркъым. Нал къута, 283. Япэрей теплъэгъуэр 
яухыу Ιупхъуэр зэрызэхуащΙу, Верэ Павловнэ 
Ιэгу еуащ, арщхьэкΙэ, шэщым щΙэсхэр ней-нейуэ 
къыхуеплъэкΙэ нэмыщΙ, зыри Ιэгу еуакъым. Мазэ 
ныкъуэ щхъуантΙэ, 668. 

ХУЭΙЭБЭН (хуоΙэбэ) лъэмыΙ. (1). Зыгуэрым 
папщΙэ зыщΙыпΙэ Ιэбэн. КъамапΙэ нэщΙыр гуэлэлу, 
Ялейти уядэм ищΙари, Батыр зы псалъи жимыΙэу 
И ΙитΙкΙэ жьыбгъэм хуоΙэбэ. «Адэ», 141. 

ХУЭΙЭТЫН (хуоΙэт) лъэмыΙ. (1). Зыгуэр 
Ιэтыфын. Псалъэ щыпткΙэ, мывэр псынщΙэщ, 
Бгым Жаншэрхъыу ар къожэх, ЩыбгъэпэжкΙэ, 
мэхъур хьэлъи, ПхуэмыΙэту уегъэмэх. Псалъэ 
щыпткΙэ. «Дамыгъэ», 116. 

ХУЭΙЭЗЭН (хуэΙэзэщ) лъэмыΙ. (2). ЗыгуэркΙэ 
Ιэзэн, зыгуэрым фΙыуэ хэщΙыкΙын, щыгъуэзэн. 
[Ιэхьмэд] ΙэщэкΙэ ΙэкΙуэлъакΙуэщ, нэхъ 
зыхуэΙэзэжыр хьэпщхупщырщ. ХьэщΙэ лъапΙэ, 401. 
Мы гъащΙэ лъапΙэр зыхуэдэр КъэтщΙэнщ етΙанэ 
хуэΙэзэу. ЗэкъуэшитΙ. «Бгы лъапэхэм деж», 100. 

ХУЭΙЫГЪЫН (хуоΙыгъ) лъэмыΙ. (10). 1. 
(2). Зыгуэр быдэу ΙэкΙэ Ιыгъыфын. Лу кΙапсэр 
къызэрыΙэщΙыхьэу еΙащ, арщхьэкΙэ хуэΙыгъакъым, 
къехуэхыж пэтащ, щымыхъум езы Елдари 
кΙэлъыдэкΙуейрти Лу абы здихьырт. Хъуэпсэгъуэ 
нур, 100. – ПэгунитΙ мыгъуэр схуэΙыгъкъым, 
– жиΙэу Диси и щхьэм мыгъуагъэ хуехьыжыр, 
къуэншагъэшхуэ ΙэщΙэщΙыхьа хуэдэу, езыр 
ягъэудэΙуным и пΙэкΙэ и нысэм и гур дахэ хуищΙыну 
и ужь итщ. ГущΙэгъу, 420. 2. (6). Къалэ, къуажэ, 
с.ху. нэгъуэщΙым (бийм) Ιэрымыгъэхьэн. Къалэм 
Къэрэмырзэр къыдэнащ, нэгъуэщΙ дэбгъэтΙысхьэмэ, 
яхуэΙыгъынукъым, жаΙэри. Лыгъэ, 412-413. Чопракъ 
ауз нэмыцэр къыдамыгъыхьэу тхуэΙыгъыну 
пΙэрэ, жыпΙэу ущΙыщΙэупщΙэни щыΙэкъым. Нал 
къута, 257. Къалэ къащтар «фΙыгъ» жаΙэри дзэм 
иратри, езыхэр нэгъуэщΙ ΙэнатΙэ Ιуувати, къалэр 
къызыхуагъэнам яхуэΙыгъакъым. Лыгъэ, 411. 3. 
(2). Зыгуэр зыщΙыпΙэ умыгъакΙуэу щыгъэтыфын. 
Апхуэдэ гъунэгъу иΙэу щΙалэ цΙыкΙухэр Урарэ 
хуэΙыгъынт, Инал сымэ жэщ-махуэ жамыΙэу урыс 
дадэ деж щΙэтт, Степан дэΙэпыкъуэгъу я гугъэми, 

хуащΙэ щΙагъуэ щымыΙэу. Хъуэпсэгъуэ нур, 202. 
«Бахъсэн событэм» и ужькΙэ румын пхъащΙэр 
яхуэΙыгъакъым. Зи лъэрыгъыпс тΙыгъа, 527. 

ХУЭΙУЭН (хуеΙуэ) лъэΙ. (2). 1. (1). Зыгуэрым 
зыгуэр хуэΙуэтэн, жеΙэн. Я унэ пэкΙэу псы зэрефэр 
ЯхуеΙуэ хамэу нэхъ и щΙасэм, Хамэ бжыхь джабэр и 
хэщΙапΙэу, КъекΙухь езыми хьэхэсабэу. ХамэкΙутΙу. 
«Дамыгъэ», 99. 2. (1). ЖыпΙэр зыжепΙэм и фΙэщ 
пщΙын папщΙэ псалъэ быдэ тын. [Бот:] СыткΙи 
пхуэсΙуэнщ, ди фэр ΙэбжьанэкΙэ тримыхмэ. 
Хъуэпсэгъуэ нур, 281. 

ХУЭΙУЭТЭЖЫН I (хуеΙуэтэж) лъэΙ. (3). 
Зыгуэрым и пащхьэ щыΙуэтэжын. А махуэ 
закъуэм Ботэхи куэдым гу лъитащ, умылъэгъуамэ, 
уи фΙэщ мыхъун Ιэджи илъэгъуащ, школым 
егъэджакΙуэм щыжаΙамрэ цΙыхум я дуней 
тетыкΙэмрэ шурэ лъэсрэ я зэхуакуу зэрыщытыр 
нэрылъагъути, къигъэщΙа псом и уасэт а 
махуэ закъуэр, илъэс псокΙэ и ныбжьэгъухэм 
яхуиΙуэтэжыну ирикъунщ. Лъапсэ, 77. Темботи 
и жеин къакΙуэртэкъым, нобэ илъэгъуа зауэр 
игъащΙэкΙэ абы щыгъупщэнт, зэ нэху щыуэ 
ЛутΙэ хуиΙуэтэжащэрэт. Хъуэпсэгъуэ нур, 285. 

 ХУЭΙУЭТЭЖЫН II (хуоΙуэтэж) лъэмыΙ. 
(2). Зыгуэр Ιуэтэжыфын. [Ахъсар:] Дэри ди фэм 
дэкΙар нобэр къыздэсым тхуэΙуэтэжыркъым. 
МелыΙыч, 448. [Лу:] Тинэ илъэгъуащэрэт мы 
хьэгъуэлыгъуэр, и нэгу зиужьын дэнэ къэна, 
игъащΙэкΙэ, хуэΙуэтэжынтэкъым. Мазэ ныкъуэ 
щхъуантΙэ, 589-590. 

ХУЭΙУЭТЭН I (хуеΙуатэ) лъэΙ. (13). Зыгуэрым 
и пащхьэ щыΙуэтэн. Астемыр пщΙантΙэм 
зэрыдэкΙыу, Думэсарэ кΙэбгъу зищΙри Чачэ деж 
кΙуат, и пщΙыхьэпΙэр хуиΙуэтэну. Мазэ ныкъуэ 
щхъуантΙэ, 565. Астемыр Спепан Ильич деж кΙуэри 
и къекΙуэкΙыкΙа псори хуиΙуэтащ. Хъуэпсэгъуэ 
нур, 180. Рау яхэсщи, хъун мыгушхуэу, КъахуеΙуатэ 
иΙэ щэхур. «Тисей», 483. 

ХУЭΙУЭТЭН II (хуоΙуатэ) лъэмыΙ. (2). Зыгуэр 
Ιуэтэфын. Дэнэ кΙуэми, хуэмыΙуатэр аращ, езыми 
тΙэкΙу ΙэщΙэгъупщыкΙа убыхыбзэр къигупсысыжауэ 
и нысэм бгъэдэсыныр и насыпышхуэщ. Лъапсэ, 119. 
Къазджэрии Мэзкуу къикΙыжу къызэрыкΙуэжари, 
ар къыщежьэжым Тембот зэрыкΙуэжари 
зэхихати, абы хуэдэ гуэр Думэсарэ пщΙыхьэпΙэу 
зэрилъагъуным зыри хуэΙуатэкъым, Думэсарэ 
къэуша иужь гузавэрт, Тембот куэбжэм 
къыдэмыхьэу, бжыхьым къыщхьэпрыΙэбыкΙыу, 
щхьэ и ΙитΙыр къысхуишия, жиΙэу. Мазэ ныкъуэ 
щхъуантΙэ, 564. 

ХУЭΙУЭХУН (хуеΙуэху) лъэΙ. (3). Зыгуэрым 
деж Ιуэхун, хъыбар егъэщΙэн. Куэшмэн Азрэт 
аргуэру лΙищэ хуэдиз гъуэгу щащΙым имыгъакΙуэу 
хъуакъым, Бахъуэм къыхуиΙуэхуати. Нал къута, 
293. КъакΙуэми [анэр], япэм хуэдэу пΙащΙэ-
тхъытхъыу кΙуэжыртэкъым, къанэурэ жэщ 
щыщыΙэ къэхъурт, уеблэмэ зыдэкΙуэжауэ илъэс 
пщыкΙух хуэдизрэ зыдэпсэуа лΙыр къэгузэвауэ, 
къыщигъакΙуэ щыΙэт, нэкΙуэж жиΙэри 
къыпхуиΙуэхуащ, жиΙэу. Къалэн, 430. Военнэ 
округым и штабым Къулым къыхуиΙуэхуащ, 

Кубанцевыр зригъэцΙыхуу, ар дивизэм и 
командиру ягъэувым идэнрэ имыдэнрэ яжриΙэу. 
Щынэхужьыкъуэ, 40.

ХУГУ (5). Ху ужьгъа, куэнсапΙэ зытрахуа ху. 
Къэпым илът хугу тΙэкΙурэ гъэгъуауэ мэл дзажэ 
ныкъуэрэ. Хъуэпсэгъуэ нур, 188. Тинэ матэ 
иΙыгът хугу изу. Мазэ ныкъуэ щхъуантΙэ, 523. 
КΙарзинкэ иΙыгъым лы гъэгъуа илъами, нэгъуэщΙ 
сыт: шыгъу, хугу, браныч, кΙэнфет иΙыгъами 
уэсым хэлът. Хъуэпсэгъуэ нур, 81. 

ХУДЭКΙЫН (худокΙ) лъэмыΙ. (1). Зыгуэрым 
и лъэΙукΙэ, и унафэкΙэ щыпсэу щΙыпΙэр 
къэбгынэн. Бот аргуэру къуажэм дэкΙын 
идакъым, е и Данизэт къавэу къызэрикΙухьым 
къигъэна, е нэгъуэщΙ зыгуэркΙэ гузэва, сытми, 
яхудэкΙакъым, къыттралъхьэр тшэчынщ, 
жиΙэри. Хъуэпсэгъуэ нур, 282. 

ХУДЭКΙУЭН (худокΙуэ) лъэмыΙ. (1). Зыгуэрым  
и унафэкIэ е и хьэтыркIэ дэкIуэн. Хъыджэбзыр 
адэ-анэм зыгуэрым иритыну яхудэкΙуэн имыдэмэ, 
ягъэшынэрт «нтΙэ дыгъурыгъум уахьыху 
удэсыну» жаΙэу, абы нэхъ ΙумпΙафΙэ ищΙырт 
япхъу къемыдаΙуэри, фΙэмыфΙыххэми, уасэ нэхъ 
къезытым дэкΙуэрт. Лъапсэ, 34. 

ХУДЭПЛЪЕИН (худоплъей) лъэмыΙ. (1). Зы-
гуэрым ухуэплъэу дэплъеин. ТΙэкΙу хъыджэбзым 
зегъэгусэ, Схуэмыпсалъэу йоплъыр уафэм, Худэп-
лъейрэ гум илъ мафΙэр Къэмылыду, псалъэ закъуэ 
ЖиΙэм – куэдрэ дымыпсалъэу ДокΙуэ, хуэму дылъэ-
бакъуэу. Гум и гъатхэ. «Партыр ди пашэу», 112. 

ХУДЭПХЪЕИН (худрепхъей) лъэΙ. (1). 
Зыгуэрым щхьэкΙэ дэпхъеин. [Думэсарэ:] Бзум 
яхудупхъеини гъавэ димыΙэу, Елдар нартыху къэп 
къишати, абыкΙэ допсэу. Хъуэпсэгъуэ нур, 189. 

ХУЕБЛЭГЪЭН (хуоблагъэ) лъэмыΙ. (4). 
Зыгуэрым и хьэтыр плъагъуу еблэгъэн, 
зыгуэрым и жыΙэкΙэ, и лъэΙукΙэ еблэгъэн. ХьэщΙэ, 
къытхуеблагъэ, Сэтэнейуэ гуащэр Уи щхьэм 
хуэмыфащэу Зыми къимылъытэ. «ЩΙалэгъуэ 
щΙыналъэ», 419. [Милиционерым:] ФΙым 
дыхуригъэблагъэ. Гъуэгуанэ, 140. 

ХУЕГЪЭДЖЭН (хурегъаджэ) лъэΙ. (2). Зы 
Ιуэхугъуэ гуэрым егъэджэн, хуэгъэсэн. Степан 
Ильич фочыщΙэ къудейуэ къыщΙэкΙакъым, цΙыхур 
революцэм хуригъаджэу гу къылъатэу ягъэтΙыса 
нэужь, Имамхэ я хьэжыжьым унэр къищэхуащ. 
Мазэ ныкъуэ щхъуантΙэ, 576. Мы уэ зэхэплъхьауэ 
сыбгъэлъэгъуари аращ зытеухуар, ди быныр фΙым 
хубогъаджэри, хэбгъэхъуэну сохъуахъуэ. Мазэ 
ныкъуэ щхъуантΙэ, 622. 

ХУЕГЪЭХЬЫН (хурегъэхь) лъэΙ. (7). 
Зыгуэрым деж егъэхьын. Вэрокъуэ Нахъуэ 
Лу иригъэджа псоми повесткэ яхуригъэхьат, 
къриджэурэ экзамен къаΙихыну. Мазэ ныкъуэ 
щхъуантΙэ, 503. Лыр молэм хуигъэхьащ, тхы 
сытхэр нэгъуэщΙ духьэшы дэсым, къулейсызхэм 
тΙэкΙу-тΙэкΙуу яхуигуэшащ. Хъуэпсэгъуэ нур, 
73. Сэ зым и дежкΙи сымыхамэ: Си усэм щыщи 
къыхахамэ - Зыпылъ хъыджэбзым хуагъэхьамэ, 
Ар сэ насыпу къызолъытэ. Сэ си гур фΙыкΙэ 
ныпхуэупсэрт. «Мывэ хуабэ», 51. 

ХУЕГЪЭШЭЖЫН (хурегъэшэж) лъэI. (1). 
Зыгуэрым и деж зыгуэр негъэгъэсыжын. Ауэ 
а лъэхъэнэм мэзхъумэм унэм халъхьэн пхъэ 
пиупщΙрэ ищэу щытамэ, иджы мэз бжэн 
къэзыуукΙыпхъэм кърегъэукΙри, и бжьакъуитΙыр 
дыжьынкΙэ гъэщΙэрэщΙауэ, и фэр гъэтэджауэ, и 
лыр гъэгъуауэ къэзыукΙым хуригъэшэжмэ, зыхуейуэ 
къыхуамыщΙэн дунейм теткъым. Лъапсэ, 70. 

ХУЕГЪЭСЭН (хуегъасэ) лъэI. (1). Зыгуэрым 
ΙэщΙагъэ гуэр егъэщΙэн. [Къетау гъукΙэм жриΙэу:] 
Ари пΙы, уи ΙэщΙагъэм хуегъасэ. Лъапсэ, 62. 

ХУЕЖЬЭН (хуожьэ) лъэмыΙ. (167). 1. (111). 
Зыгуэр ублэн, егъэжьэн (п. п. Ιуэху гуэр). 
Революцэм и хъыбырыр псоми я гум ирихьа 
пэтми, Къазджэрий къытригъэзэжри Пушкин, 
Лермонтов, Некрасов сымэ я поэзием я гугъу ищΙу 
хуежьащ. Мазэ ныкъуэ щхъуантΙэ, 616. «Адыгэ 
макъ» жыхуаΙэу щыта газетыр къыдагъэкΙыу 
щыхуежьар а къуажэрат. Зи лъэрыгъыпс тΙыгъа, 
521. ЗэрыжиΙа дыдэм хуэдэу Апчарэ и дэлъхум 
дэΙэпыкъуу хуежьащ. Щынэхужьыкъуэ, 20. 2. 
(49). Мурад щΙын, яужь ихьэн (Ιуэху гуэрым). 
ПащΙэ цΙырхъыр хъыджэбзым къыщхьэщыжыну 
хуежьа щхьэкΙэ Исуф еΙунщΙри щхьэпхэтΙыгукΙэ 
стΙолым техуэу ириудащ. Лэчымэ, 397. Апчарэрэ 
Иринэрэ щΙыунэ щΙыхьэпΙэр ягъэкъэбзэну хуежьа 
щхьэкΙэ, лΙыжьым идакъым. Нал къута, 281. Шым 
къигъэзэжыну тΙэу-щэ хуежьат, арщхьэкΙэ зикΙ 
къехъулΙакъым. Хъуэпсэгъуэ нур, 164. 3. (6). ЩΙидзэн. 
Благъуэм зыΙуригъэлъадэ дыгъэр хуемыгъэхарэ, е 
ягъащтэу къыжьэдэхужа – махуэр аргуэру нэху 
къэхъужу хуежьэри цΙыхур къэгуфΙэжауэ нэхъеижу 
зэрызохьэ, къофэ, зэчыр жаΙэ, зэрогъэхьэкъувыкъу – 
дунейм техуэжыркъым. Лъапсэ, 120. Ар нэхущ 
Ιуэгъуэр арати, куэд дэмыкΙыу нэхулъи къищΙу 
хуежьащ. Бабыщыкъуэ адакъэпщ, 485. Пшэ 
зэрызехуэм ешхыдэу, Уафэр къэгъуагъуэу хуежьащ. 
Гъэмахуэ уэшх. «Бгы лъапэхэм деж», 110. 

ХУЕИЖЫН (хуеижщ) лъэмыΙ. (3). Зыгуэр 
иджыри къэбгъэсэбэпыну ухуеин. И адэ-анэм 
я унэм хъыбарыр зэрынэсрэ куэд щΙати, шхыни 
ягъэхьэзырауэ, нэхъыжь гуэрхэм къеджауэ 
къыпэплъэу арат, арщхьэкΙэ Нартыхур хьэщΙагъи 
сыти хуеижтэкъым, псынщΙэ-псынщΙэу къуажэм 
дэкΙыжын фΙэкΙа. Лъапсэ, 74-75. ЦΙэрыΙуагъэ 
сыхуеижкъым, Сэ щΙыхь леи сыту сщΙын? 
ЩΙакхъуэ Ιыхьэ лъымысами… «Вагъуэ махуэ», 
314. [Къазджэрий:] Нэхъ узыхуеиж щыΙэщ. Мазэ 
ныкъуэ щхъуантΙэ, 671. 

ХУЕИХХЭН (хуеиххэщ) лъэмыΙ. (12). Зыгуэрым 
Ιэмал имыΙэу хеин. ЩΙалэ цΙыкΙухэри зыхуеиххэр 
аращи, чэзууэ шым мэшэсри, Астемыр зэрызищΙым 
ещхьу защΙ. Хъуэпсэгъуэ нур, 183. ЦΙыхур 
дахэкΙэ зэбгрыкΙыжыну фэ теткъым, Нартыхуи 
клубым щΙыхьэу абы хуэдэ Ιуэхум тепсэлъыхьыну 
хуеиххакъым, къызэрыхуэмыгъуныр ещΙэ, 
имыщΙэр сыт: яхэкΙыжа зэрыхъунурщ. Лъапсэ, 74. 
Къысхуэмеиххэр нэхъыбэжкъэ – Сэ къысхущΙэбжэу 
яхь дунейр. Си усэ. «Вагъуэ махуэ», 358. 

ХУЕИН (хуейщ) лъэмыΙ. (1285). 1. (531). ФΙэфΙын, 
хуэныкъуэн. Лу фескΙэм тегузэвыхь щхьэкΙэ, 

Тембот абы зыкΙи хуейтэкъым, къищтэнуи 
и мурадыххэтэкъым. Хъуэпсэгъуэ нур, 305. 
Уеблэмэ, комиссарыр жэщкΙэ къыщагъэтэджыж 
щыΙэт: хэт сабий къыхуалъхуащ, хэти сымаджэ 
хъуащи, хущхъуэ е дохутыр хуейщ. Нал къута, 
297. «СаΙэщΙэмыкΙуадэу сыщΙэкΙыжамэ, нэгъуэщΙ 
сыхуейтэкъым», – жиΙэу бажэр бжэмкΙэ еΙащ, 
абдежым Джэлил къызэрыкΙати, бажэм и 
тхьэкΙумитΙыр щысхьырабгъу имыΙэу зэхиуΙуащ. 
Бабыщыкъуэ адакъэпщ, 484. 2. (654). Сказуемэ 
зэхэлъым щыщ Ιыхьэу къагъэсэбэп. [Фэуаз:] 
Дэри зыщытхъумэн хуейщ, ауэ нэхъапэ щΙыкΙэ 
махъшэр гъэтΙысауэ пшахъуафэ брезентыр 
тепхъуэн хуейщ. ХьэщΙэ лъапΙэ, 401. Локотош 
бэлэрыгъыркъым, цΙыхур хабзэ гуэр яхэлъу, 
хьэрийкурий къэмыхъуу гъуэгу тегъэувэн хуейщ, 
партизану адэкΙэ-мыдэкΙэ къуршым исыр сакъыу, 
нэмыцэм мащΙэ и куэда хуэмыбэлэрыгъыу щхьэж 
и пΙэ исын хуейщ. Нал къута, 298. Астемыр 
мэжджытым къыщыщΙахуам щыгъуэ ар лей 
дыдэу къэзылъыта муслъымэнхэм иджы Ιэ ΙэткΙэ 
мэжджытыр зэхуащΙыжын хуейт. Мазэ ныкъуэ 
щхъуантΙэ, 658. 

ХУЕПЛЪЭКΙЫН (хуоплъэкΙ) лъэмыΙ. (14). 
1. (13). ЗыхуегъэзэкΙауэ плъэн. Кхъухьыпщыр 
аргуэру кΙэпхъ кΙэзызу щысым хуеплъэкΙащ. Кхъухь 
пхэнж, 501. – Яриби, уэ зыри къуоныкъуэкъуркъым, 
ауэ къомыупщΙауэ уи псалъэ къыхыумыΙу, – жиΙэу 
Астемыр и унэгуащэм хуеплъэкΙырт, елъэΙу хуэдэ. 
Мазэ ныкъуэ щхъуантΙэ, 545. Я нып плъыжьыр 
зыдашиймкΙэ ДыкΙуэу, дэри дахуеплъэкΙт, Шхыдэ 
хуэдэу сыт жаΙами, ДахуэгуфΙэу къызэднэкΙт. 
Пхъэху жыг. «Мывэ хуабэ», 76. 2. (1). ЦΙыху 
гуэрым дихьэхын, щΙэхъуэпсын. Езы Мэсхьуд 
куэд щΙауэ Мэрят хуеплъэкΙырт, арщхьэкΙэ 
ар «къырым данэ илъщ» жыхуаΙэм хуэдэт. 
Хъуэпсэгъуэ нур, 206. 

ХУЕФЭН (хуофэ) лъэмыΙ. (2). Зыгуэрым   
папщIэ ефэн. [Шурэ:] Нышэдибэ къызэфΙэувати, 
иджы аргуэру щылъщ, къэмытэджу, шэи 
схуефакъым. Алъхъо, 70. Шыр зейм зэрыжиΙэмкΙэ, 
Анка нэ техуауэ арат, зэкΙуэцΙыгъуарэ фаджэу 
щыта пэтми, сыт щхьэкΙэ жыпΙэмэ зауэлΙхэр 
тесу махуитΙкΙэ ягъэхьэулея Анкэ къашэжэ 
нэужь, епэзэзэхыу, мычэму и нэпсыр къежэхыу, 
яхуэмышхэу, псы къудей яхуемыфэу шэщым 

ХУЕШЭЛΙЭН (хурешалΙэ) лъэΙ. (1). Зыгуэрым 
зыгуэр гъунэгъуу хубгъэдэшэн. Мышкъышым 
шызакъуэгукΙэ гъэсын къишауэ ещэр, урыс 
цΙыхубзым пхъэ ΙэплΙакΙуэфΙ къищэхуащи, ихьын 
дэнэ къэна, къыхуэΙэтыркъым, йолъэΙур къезыщам 

ХУЕΙЭН (хуоΙэ) лъэмыΙ. (2). Зыгуэрым хуабжьу 
хущIэкъун. Зыр зым щΙэнакΙэу, зэран хуэхъуу, 
псоми я Ιэр Ιэтауэ кΙапсэ кΙапэм хуеΙэу щΙалэхэр 
зэхэтт, хъыджэбзхэр абыхэм къеплъу зэрыΙыгъхэу 
лъэныкъуэкΙэ щытхэт. Хъуэпсэгъуэ нур, 95.  Гъуэгу 
къыддытету ди гъусэм Сыдэлъэбакъуэу жызоΙэ: Си 
ныбжьэгъушхуэ, гупсысэ, Насыпыгъэшхуэм ухуоΙэ. 
Коммунизмэм ирихьэлΙэм. «Партыр ди пашэу», 9. 

ХУЖЫН (ехуж) лъэΙ. (10). КъыздикΙам 
лъэщыгъэкΙэ гъэкΙуэжын, хуурэ къыздикΙам 
нэгъэсыжын. Илас хьэжыгъэ тΙэкΙу имыщэу 
къэнар зэрилъу, гур зейм и деж ихужри яритыжащ. 
МелыΙыч, 472. Нанэ жэмыр ΙуэмкΙэ ихужыныр и 
щхьэусыгъуэу щΙэкΙат, сыту жыпΙэмэ, абы дзэ 
Ιутыжтэкъыми, цΙыху щысу яхуэшхэртэкъым. 
Хъуэпсэгъуэ нур, 136. Итхьэлэми, хъарзынэщ, 
иретхьэлэ, – жиΙэу кхъухьыпщыр цΙыхухъу гупыфΙ 
и гъусэу Гуащэ сымэ къапэуври кΙуапΙи-жапΙи 
кърамыту, хъыджэбз цΙыкΙу къомыр зэщΙакъуэри 
здыщΙэсам яхужащ, яхуэмыкΙуэу зи лъапэ 
фΙэзыгъэна Гуащэ чачэу ялъэфащ. Лъапсэ, 54. 

ХУЖЫПΙЭ (2). Зыгуэр унэм зэрахуж щΙыпΙэ, 
лъагъуэ. [Астрономхэм я Ιэтащхьэм:]ФыгушыΙэу 
фэ жыфΙахэм Фигу къивгъанэ хэтщи пэж: Мо 
Шыхулъагъуэр шкΙэ хужыпΙэ Дэ щытщΙынур 
мыжыжьэж. Астроном станц. «Мывэ хуабэ», 102. 

ХУЖЫΙЭЖЫН (хужоΙэж) лъэмыΙ. (2). Зыгуэр 
жиΙэжыфыну лъэкΙын. А лΙым щхьэкΙэ и къуэм 
елъэΙуну къэкΙуа щхьэкΙэ, къыщΙэкΙуам и щхьэ 
тричу хужыΙэжынутэкъым. КΙапсэ кΙапэ, 16. Сэр 
скΙэрымыщΙа мыгъуэу щытами зыгуэрти, жиΙэу 
(къалэдэсыр) щΙотΙысыкΙ, уеблэмэ «Къу-къукъу 
къудей хужыΙэжыркъым, псыр къыжьэдоуэри. 
Бабыщыкъуэ адакъэпщ, 491. 

ХУЖЫΙЭН I (хужеΙэ) лъэΙ. (28). Зыгуэрым 
и цΙэкΙэ, зыгуэрым щхьэкΙэ жыΙэн. Лу и 
къуэшым ехъуапсэрт, сыт къыхужаΙэми, псом 
япэ дэкΙуеифащ, адрейхэм ялэмыкΙар лъэкΙащ. 
Хъуэпсэгъуэ нур, 98. Ауэ Степан псым елъэу 
жыгым хыхьа нэужь, Астемыр игукΙэ жиΙа е 
щэхуу къиΙущэща, «тхьэм я лΙыкΙуэщ» жиΙэу 
ныбжьэгъум хужиΙащ. Хъуэпсэгъуэ нур, 226-227. 
Бахъсэныпсыр псы цΙэрыΙуэщ, И хъыбарыр куэдым 
ящΙэ, Ιей а псышхуэм тырамыΙуэу Куэд уэрэду 
хужыдоΙэ. Терек. «Партыр ди пашэу», 117. 

ХУЖЫΙЭН II (хужоΙэ) лъэмыΙ. (14). 
Зыгуэр жыΙэфын. Елдар пΙащΙэу къакΙуэрт, 
абы и ужьым ущу итт Лу, хъыбар жиΙэр 
хужымыΙэу. Хъуэпсэгъуэ нур, 200. Урарэ зыгуэр 
жиΙэнут, арщхьэкΙэ и гур къызэфΙэнати, и 
Ιупэ ΙурыуфΙыцΙыкΙар кΙэзыз фΙэкΙа, зыри 
хужыΙэтэкъым. Мазэ ныкъуэ щхъуантΙэ, 586. 
Сабий цΙыкΙум и анэр щилъагъум къэгумэщΙащ, 
и Ιупэ цΙыкΙур плъыжьыбзэт, къэчат, псалъэ 
хужыΙэнутэкъым – мафΙэ жьэражьэщ, итΙани и 
нэ цΙыкΙуитΙым нэпс ткΙуэпс зырыз къыщΙэжащ. 
Нал къута, 282. 

ХУЖЬ (59). плъыф. 1. (53). Уэсым е шэм я фэм 
хуэдэ. Адакъэ хужьри и шырым тегузэвыхьурэ 
хадапхэмкΙэ кΙуэрт, бабыщ шырым псы ялъагъумэ, 
езым и закъуэу псы Ιуфэм къызэрыΙунэнур имыщΙэу. 
Бабыщыкъуэ адакъэпщ, 489. Топауэм къигъэхъея 
уэсри къызэрохьэх, пшэ хужь зэрызехьэм 
хуэдэу аузым къыщыкъуалъэу. Нал къута, 300. 
Старшынэм и ужь иту унэм къыщΙэкΙащ цей хужь 
щыгъыу, и хьэзырыр дыщэпскΙэ ларэ лэрыпскΙэ 
зэпхыжауэ, и шхужьым дежи зы «маузерыжь» 
телъу, афицар. Хъуэпсэгъуэ нур, 87. 2. (4). Зи 
щΙыфэ хужьыфэ (расэкΙэ зэрызэщхьагъэкΙым и 

дамыгъэу). А махуэм унафэр Тутнакъым къагъэс: 
«А фΙыцΙэр къэвгъани, Фыз хужьхэр щΙэвгъэкΙ!» 
ЦΙыху мурадым и бзу щэху. «Вагъуэ махуэ», 349. 
Адрейхэр цΙыху хужьми, ЯщΙ фΙыцΙэр гунэс. ЦΙыху 
мурадым и бзу щэху. «Вагъуэ махуэ», 348. Хужьым 
фΙыцΙэр ещΙ Ιумпэми, Дахэ-дахэу зэблэмыкΙ. 
ГъащΙэм иΙэ къежьапΙэ. «Вагъуэ махуэ», 63. 

ХУЖЬУ (29). нареч. Хужь фэр иΙэу. [Хьэжумар:] 
Нышэдибэ Къэнжалыщхьэ хужьу нэху къекΙащ, 
арщхьэкΙэ къулшыкъу хъухукΙэ текΙыжащ. 
Алъхъо, 70. Итщ сурэтым жьакΙэ хужьу Кхъужь 
иΙыгъыу зы лΙыжь дадэ, Пызу жыгым куэди 
плъыжьу ИгъэкΙауэ а жыг хадэр. Плакат. «Партыр 
ди пашэу», 35. Къаз кΙуэкΙэу, хужьу хуэпауэ Пшэ 
хужь Ιэрамэу бгым докΙ, Дыгъэр къахэплъэм 
гувауэ, Пшэ Ιэтэ иным къыхокΙ. Къущхьэхъу щыΙэ 
жэмышхэр. «Мывэ хуабэ», 36-37. 

ХУЖЬЫБЗЭ (14). плъыф. Хужь дыдэ. Ара-
ти, хьэдэр зейм щΙалъхьэжащ, джэбын хужьыб-
зэм кΙуэцΙашыхьри, хьэблэ фызхэр къакΙуэурэ 
хьэдагъэшхуэ хуащΙащ, езы нысащΙэм и зы нэпс 
къыщΙэкΙыу цΙыхум ялъэгъуакъым. Лъапсэ, 30. 
«Къэрал пхъуантэр» зэщΙэлыдэрт, ΙункΙыбзэ 
илъхьэпΙэр хужьыбзэт, къу хэлърэ убыдыпΙэ ху-
жьыбзэ иΙэу, бжэр къыщыΙупхкΙэ «дзын-дзын-дзын» 
жиΙэу, сыхьэтыр къызэреуэм ещхьу, музыкэ дахэ 
къеуэрт. Хъуэпсэгъуэ нур, 215. Джанэ хужьыбзэр 
къыздикΙыр Балий гъэгъахэм я щэхущ. Гъуэгъу-
акъэ уафэр… «Вагъуэ махуэ», 17. 

ХУЖЬЫБЗЭУ (6). нареч. Хужь дыдэу. 
ДэнэкΙэ уплъэми удзыпцΙэу, уафэр къабзэу, 
къалэм дэт унэхэми хужьыбзэу сэху текΙауэ, 
паркым ит парашют къелъапΙэ лъагэри жыгым 
къахэпΙиикΙыу псори дыгъэ нурым хэджэгухьырт. 
Щынэхужьыкъуэ, 35-36. А духьэшы къуажэм 
укъикΙыжу укъэкΙуэжыну Ιэмал зимыΙэщ, 
укъэкΙуэжмэ, пшэ хужьыбзэу гъатхэм деж уафэм 
къытрихуэм ещхьущ укъызэрыкΙуэжынур. 
Мазэ ныкъуэ щхъуантΙэ, 648. Уафэ къащхъуэм 
пшэр хужьыбзэу Ιэтэ-Ιэтэу щикъухьащ. Уафэ 
къащхъуэм пшэр хужьыбзэу. «Вагъуэ махуэ», 342. 

ХУЖЬЫГЪЭ (1). Хужь куэду зыхэлъ е зыхэт гуэр. 
Уафэ щхъуантΙэм хэΙупщΙыкΙыу ХужьыгъитΙыр 
къэлъэгъуащ, Япэм Ιугъуэм хомыщΙыкΙыу МашинитΙи 
къехуэхащ. ПарашютитΙ. «Бгы лъапэхэм деж», 45. 

ХУЗЭГУЭПЫЖЫН: ◊ щхьэм хузэгуэпыжын 
(1). Еплъ щхьэ I. 

ХУЗЭГУЭПЫН (хузэгуоп) лъэмыΙ. (13). 
Зыгуэрым хуэмыарэзыуэ зэгуэпын. Алий 
дапщэрэ елъэΙуами, имыдэу, и фыз бошкΙэм ещхьу 
хъурейр дишыжри пролетариатым яхэдбжэу 
щыта закъуэр дэкΙыжащ, къыпхузэгуэпмэ, 
укулакщ жаΙэу уагъэкΙуэдынкΙэ мэхъур, 
жиΙэри. Зи лъэрыгъыпс тΙыгъа, 527. Езы Псэун 
жыхуэпΙэ щΙалэм Ιэл дыдэ хъуауэ къигъэзэжат, 
гущΙэгъуншэу, ерыщу, зыхузэгуэмып щымыΙэу, 
уеблэмэ уи фэр ΙэбжьанэкΙэ трихын тΙэу 
еплъынутэкъым. Къалэн, 434. ЛΙыжьхэм 
яхэттэкъым къадым хузэгуэмыпи, псори 
зэакъылэгъут: «Зы кΙэнауи умытΙ, псыΙури 
умыгъэкъабзэ». Аргъуей, 388. 

ХУЗЭГУЭУДЫН (хузэгуоуд) лъэмыΙ. (1). 
Хуабжьу зыгуэрым хузэгуэпын. Сэтэней 
ябгэу Зи бгыр псыгъуабзэр Зэгуэп мардэншэм 
КъызэщΙегъаплъэ, И лъэΙу зымыдэм Хузэгуэуду, Дэри 
щхьэтепхъуэм Хъарыр къыпечыр. «ЩΙалэгъуэ 
щΙыналъэ», 424. 

ХУЗЭГЪЭЗЭХУЭН (хузогъэзахуэ) лъэмыΙ. (1). 
НэгъуэщΙыбзэ щΙэн, зыгуэр къикΙыу псэлъэфын. 
Бэлацэ урыс шынел зыщыгъ хъыджэбзым епсэлъэну 
пΙэцΙеижырт, ауэ урысыбзэр хузэгъэзахуэртэкъыми, 
зыри жиΙэртэкъым. Хъуэпсэгъуэ нур, 308.

ХУЗЭГЪЭПЭЩЫЖЫН (хузэрегъэпэщыж) 
лъэΙ. (1). Зыгуэрым щхьэкΙэ зэгъэпэщыжын, 
дыжын. Думэсарэрэ Саримэрэ Тембот 
щеджэнджэщ щыΙэт, щыгъыныжь сыт 
къапэщΙэхуэмэ, Тембот и джанэ-гъуэншэджым 
щыдэжын хуащΙырт, Астемыр и къэпталыжьри 
абы хузэрагъэпэщыжат. Хъуэпсэгъуэ нур, 296. 

ХУЗЭГЪЭПЭЩЫН (хузэрегъэпэщ) лъэΙ. (1). 
Зыгуэрым щхьэкΙэ зэгъэпэщын, хуэщΙын. Къетау 
хуит ищΙыжа гъукΙэм щΙапΙэ ирата нэужь, унэ 
хъарзыни хуащΙащ, и кΙыщыр уэрамым тету, 
нэгъуэщΙ псэуалъи хузэрагъэпэщауэ, махуэ псом 
сыджыр мэву. Лъапсэ, 99. 

ХУЗЭРЫХЪЭН (хузэрехъэ) лъэΙ. (1). Зыгуэрым 
щхьэкΙэ зэкΙэрыхъэн, хуэщΙын. Дахэуэс игу дахэ 
хуэзыщΙи къахэкΙащ. – Умыгузавэ, ди шыпхъу. 
Дызэхыхьэнщи, зы тхьэмахуэкΙэ унэ тΙэкΙуи 
пхузэрытхъэнщ, – жаΙэу. ГущΙэгъу, 425. 

ХУЗЭПЫУДЫН (хузэпеуд) лъэΙ. (1). Зыгуэрым 
и Ιэпкълъэпкъым щыщ къутэн. ЛΙыгъэ иΙэщ 
Рахьим иджы къакΙуэм, Саримэ къыщхьэщыжын 
иΙэщи, и кΙэбдзыр хузэпаудын уи гугъэкъэ? 
Хъуэпсэгъуэ нур, 140. 

ХУЗЭТЕПΙЭН (хузэтопΙэ) лъэмыΙ. (1). 
Зыгуэрым и жьэр зэтрипΙэну лъэкΙын. Лу къалэм 
кΙуэну пΙэцΙеижырти, и жьафэр хузэтемыпΙэу 
гуфΙэрт. Хъуэпсэгъуэ нур, 306. 

ХУЗЭТЕΙЫГЪЭН (хузэтоΙыгъэ) лъэмыΙ. (1). 
ЗэтеΙыгъэфын, пэщΙэтыфын. Си Ιуэхущ а полъкур 
Жыраслъэн хузэтеΙыгъэм, лъабжьэкΙэ ирамыхмэ, 
уэлэхьи. Мазэ ныкъуэ щхъуантΙэ, 554.

ХУЗЭФΙЭГЪЭКΙЫН (хузэфΙегъэкΙ) лъэΙ. (1). 
Зыгуэрым и лъэΙукΙэ, и хьэтыркΙэ зэфΙэгъэкΙын (п. 
п. Ιуэху гуэр). Хэт сыт хуэдэ ΙуэхукΙэ къэмыкΙуами, 
хузэфΙигъэкΙырт, пошотыр и къэдэгъэжым дэлът, 
нэгъуэщΙ сыт хуэдэ Ιэмэпсымэ ухуейми абы [Яфет] 
и деж щыбгъуэтынут. Нэгъуху, 49. 

ХУЗЭФΙЭГЪЭУВЭЖЫН (хузэфΙогъэувэж) 
лъэмыΙ. (1). зэхь. Зыгуэр зэгъэпэщыжа, щΙыжа хъун. 
Нэмыцэр дахужа къудейуэ я унэ къыщыкΙуэжым 
кожзавод зэхэкъута хъуам директору [Ахъсар] 
трагъэуващи, хузэфΙэмыгъэувэжу гугъу йохьыр. 
МелыΙыч, 448. 

ХУЗЭФΙЭКΙЫН (хузэфΙокΙ) лъэмыΙ. (94). И 
къару къихьын, зэфΙигъэкΙыфын, ищΙэфын. 
Зэман куэдыщэ блэкΙащ Алий япэ дыдэ сыщыхуэза 
лъандэрэ, ауэ а лъэхъэнэм хэкум и кΙуэцΙкΙэ 
куэдыщэ къыщыхъуащи, зыщыбгъэгъупщэну 
ухуежьами, пхузэфΙэкΙынукъым. Зи лъэрыгъыпс 
тΙыгъа, 518. Псым апхуэдизкΙэ и къару 

къикΙати, Днепри, Дони, Кубани яхузэфΙэмыкΙар 
хузэфΙэкΙащ – бийр къимыгъакΙуэу къигъэувыΙащ. 
Нал къута, 232. Си унафэр нэгъуэщΙ къэралым 
сыкΙуэу Ιэщэ къыдатынур къэсшэн хуейуэ арат – 
сэ [Фэуаз] схузэфΙэмыкΙын хэлътэкъым, итΙани 
нэхъ сытригъэгушхуэну дзэпщым сыкъегъэгугъэ: – 
Къэбгъэзэжмэ, тхьэмахуитΙкΙэ фи унэ 
узгъэкΙуэжынщ, – жеΙэри. Анка, 383. 

ХУЗЭФΙЭКΙ КЪЭМЫГЪЭНЭН (3). ЛъэкΙ 
къэмынэу зыгуэрым дэΙэпыкъун. Гуащэм и 
Ιыхьлым яхузэфΙэкΙ къамыгъанэу къыхуащΙэнур 
къыхуащΙащ. Мазэ ныкъуэ щхъуантΙэ, 630. Зым и 
щΙыхуэ къыстенакъым, Къэзгъэнакъым схузэфΙэкΙ. 

ХУЗЭФΙЭКΙ ХУЭЩΙЭН (3). Еплъ 
хузэфΙэкΙ къэмыгъэнэн. [Нахъуэ:] Дэри 
дыгущΙэгъуншэкъым, гуащэр шхын щхьэкΙэ 
лΙэуэ ди гуапэкъым, тхузэфΙэкΙ хуэтщΙэми, ягъэ 
кΙынукъым. Мазэ ныкъуэ щхъуантΙэ, 647. Арат 
лΙыжьхэм яхузэфΙэкΙынури ящΙэнут, Сентрал 
къащхьэщымытми. Нал къута, 286. 

ХУЗЭХЭГЪЭКΙЫН (хузэхогъэкΙ) лъэмыΙ. 
(2). Нахуэ, белджылы щΙыфын. Хъыджэбзыр 
тхьэΙухуду дахэмэ, сом щитхукΙэ къыщащэхун 
къохъу, арщхьэкΙэ дахэри мыдахэри ΙупщΙу 
пхузэхэгъэкΙын? Лъапсэ, 37. Езы кхъухьыр 
иджыпсту адэ уафэ лъащΙэ дыдэм хьэндрабгъуэ 
цΙыкΙу тесщ жыпΙэну уолъагъу, гъунэгъуу 
къыпфΙэщΙ щхьэкΙэ, тенджыз щΙыΙум жыжьэмрэ 
благъэмрэ пхузэхэмыгъэкΙыу ущегъауэ. Лъапсэ, 53. 

ХУЗЭХЭЛЪХЬЭН (хузэхелъхьэ) лъэΙ. (5). 
Зыгуэрым щхьэкΙэ усэ, уэрэд с. ху. тхын, хуэусын. 
А уэрэдхэр езы Думэсарэ зэхилъхьэрт, е Астемыр 
хузэхилъхьэу, е и щхьэ Ιуэху хэту, иныкъуэми 
и къуитΙым яхуиусу. Хъуэпсэгъуэ нур, 277. 
ЩΙалэм къыщыщΙар и жагъуащэ хъуауэ, Алий усэ 
тΙэкΙуи хузэхилъхьащ, мы псалъэхэр хэту: Ем и 
щΙасэр къыщыхашэм, И шэрэзыр жьэдачащ…Зи 
лъэрыгъыпс тΙыгъа, 532. Уэрэд мащΙи хузэхалъхьа 
адыгэшым? Нал къута, 265. 

ХУЗЭХЭХЫН (хузэхох) лъэмыΙ. (2). Зыгуэр 
зэхэщΙыкΙыфын, наΙуэ щΙыфын. А лъэхъэнэм 
дунейр пхузэхэхынутэкъым. Нал къута, 284. 
Къурши, псыри – псори [Азизэ] хузэхэмыхыу 
зэщыщ хъуат. Щынэхужьыкъуэ, 55. 

ХУЗЭХУЭШЭСЫН (хузэхуешэс) лъэΙ. (1). 
Зыгуэрым щхьэкΙэ зэхуэгъэсын. Жыраслъэн и фызыр 
щΙэст, арщхьэкΙэ цΙыху зытригъаплъэртэкъым, 
я гуэщыжь кΙыхьым Деникыным хузэхуашэса 
дзэм щыщу зы отряд цΙыкΙу хуэдиз щΙэст. 
Хъуэпсэгъуэ нур, 301. 

ХУЗЭЩΙЭГЪЭНЭЖЫН (хузэщΙогъэнэж) 
лъэмыΙ. (1). Лажьэу щыта зыгуэр (машинэр) 
аргуэру егъэжьэжыфын. Алий дигъэΙущат 
дымышынэу хьэщΙэр ди псэукΙэ-еджэкΙэм щыгъуазэ 
тщΙыну, жетΙэнухэри хъарзынэу къыджиΙат, 
арщхьэкΙэ хъуакъым: шоферым машинэр 
хузэщΙэмыгъэнэжу хъури къыдэлъэΙуащ, школым 
пэмыжыжьэ джабэ тΙэкΙум машинэр ΙэкΙэ дэтшрэ 
езыр къыщежэхыжкΙэ зэщΙигъэнэн и хьисэпу. Зи 
лъэрыгъыпс тΙыгъа, 523. 

ХУЗЭЩΙЭГЪЭНЭН (хузэщΙогъанэ) лъэмыΙ. 
(1). Зыгуэр зэщΙэгъэнэфын. Ахъсэр башыр 
зыΙэщΙимыхыу примусыр хузэщΙэгъанэтэкъыми: 
[Алыджыкъуэ:] – Мыдэ къащтэ. МелыΙыч, 448. 

ХУЗЕКΙУЭН (хузокΙуэ) лъэмыΙ. (1). Зыгуэрым 
щхьэкΙэ кΙуэн, къэкΙухьын. [Чокэ:] Я закъуэу 

ХУЗЕХУЭН (хузэрехуэ) лъэΙ. (1). Зыгуэрым 
щхьэкΙэ (зыгуэрым ейуэ) Ιэщ, джэдкъаз гъэхъун, 
Ιыгъын. Хэт къеплъу щытми ягъэщΙагъуэу, А 
псори [мэл гуартэр] колхозым хузэрахуэ. Мэл 
гуартэ. «ЩΙалэгъуэ щΙыналъэ», 50. 

ХУЗЕХЬЭЖЫН (хузохьэж) лъэмыΙ. (1). 
Зыгуэрым и мылъкур ихъумэжыфыну лъэкΙын. – 
Жор зыпщΙэхэлъыр мылъку зэхуилъэфэсар 
зыхуземыхьэжыр аращ, – шынакъым Мэсхьуди. 
Хъуэпсэгъуэ нур, 241. 

ХУЗЕХЬЭН (хузохьэ) лъэмыΙ. (3). 1. (2). 
Зыгуэр хъумэфын. [ЗэΙущΙэм хэтхэм:] – ГъущΙ 
пхъуантэр абы хузехьэрэ? Хъуэпсэгъуэ нур, 
214. [Исуф Мариам жриΙэу:] – Фо зезыхьэр и Ιэпэ 
йобзей жиΙащ пасэрейм, мылъку зиΙэ гуэрым и 
мылъку хузетхьэн хуей хъумэ, ди фэ илъыни 
дгъуэтынщ икΙи дымэжэлΙэнкъым. Лэчымэ, 
390. 2. (1). Зыгуэрым и унафэщΙу щытыфын. 
[Алыджыкъуэ комендантым жриΙэу:] Колхоз си 
пщэ къыдалъхьэкΙи схузехьэнукъым, си къуэш. 
МелыΙыч, 465. 

ХУЗЫН (ехуз) лъэΙ. (1). Къузын, пΙытΙын. А уаем 
сэ си гур ИΙыгъыу ехуз, Уэ фΙыуэ сыкъолъагъури – 
Сыкъолыр, сопсэу. Уигу, си анэ. «Шум и гъуэгу», 27. 

ХУИГЪЭЛЪЭДЭН (хурегъэлъадэ) лъэΙ. 
Зыгуэрым и лъэΙукΙэ (псыр, дагъэ с. ху.) зыгуэрым 
къибгъэжу нэгъуэщΙ зыгуэрым игъэлъэдэн. 
КъэзгъэувыΙэщ сишри, бошкΙэм сыкъелъэри 
къызэлъэΙуа фызым и шейныкым псы хуизгъэлъадэу 
щалъагъум, нэгъуэщΙхэри къэсащ: щΙыΙэм 
игъэдыкъауэ щΙалэ цΙыкΙуи, фызи, хъыджэбз 
цΙыкΙуи. Зи лъэрыгъыпс тΙыгъа, 520. 

ХУИКЪУХЬЫН (хурекъухь) лъэΙ. (1). 
Зыгуэрым папщΙэ зыгуэрхэр адэкΙэ-мыдэкΙэ 
зэбгрыдзын. Си благъэм хукхъуэр хузокъухьыр, 
Сэри сытелъу сыщожьей. Си хэку нэхъ ини сыту 
сщΙын? «Щхьэлыкъуэ», 386. 

ХУИЛЪЫН (хуолъ) лъэмыΙ. (11). Зыгуэрым 
хуэгубжьын, щΙэкΙиен, зыгуэр гъэшынэн. Нахъуэ 
къахуилъащ: – Уа, щΙалэгъуалэм фи дзэлыфэ 
фтΙыну фыкъэкΙуа? Мазэ ныкъуэ щхъуантΙэ, 
653. ШитΙ ешам яхуилъри, гъуэгу тΙэкΙум 
текΙри, Бэлацэ лъэныкъуэкΙэ ириΙуэнтΙэкΙащ. 
Хъуэпсэгъуэ нур, 297. Сэ а сэламыр илъэсиплΙми 
Бгъурылъу щΙыхьым сигу илъащ, Атакэм дежи, 
бийр къытхуилъми, Пэслъытэу гъащΙэм сэ 
схъумащ. Сэлэт сэлам. «Шум и гъуэгу», 7.

ХУИМЫГЪЭКΙУЭТЫН (хуигъэкΙуэтыркъым) 
лъэмыΙ. (1). Зыгуэрым ерыщу пэщΙэтын, жиΙам 
темыкΙыу. Ιэдэм пхуикΙуэтынутэкъым: – ЩΙалэжь 
цΙыкΙу жыпΙа? Мазэ ныкъуэ щхъуантΙэ, 633.

ХУИМЫКΙУЭТЫН (хуикΙуэтыркъым) лъэмыΙ. 
(1). КъызэробгъэрыкΙуэр зытемыгъэкIуэн. Зэгуэр 
фитонкΙэ гупышхуэ яхыхьауэ сабэ дрипхъейрт, 

цΙыхур игъэшынэн и хьисэпу, арщхьэкΙэ 
хуимыкΙуэту нэхъ зигурэ зи щхьэрэ зэтелъхэм я 
къамэр кърапхъуэтырти, Къылышбий и къуэм 
къыщыхуилъым, модрейри къыщΙэпхъуэри 
ерагъкΙэ къаΙэщΙэкΙащ. Хъуэпсэгъуэ нур, 117.

ХУИМЫТУ (3). нареч. Хуитыныгъэ имыΙэу. 
Райпотребсоюзым я подвалым фадэ щΙэлъар 
абы [Азрэт] къыхуэнауэ ихъумэрт, езым фΙэкΙ 
еΙусэнΙауэ хуимыту. Нал къута, 251. Коттеджым 
къыщыкΙуэм щΙэсыну пэш хъарзынэ иΙэщ, езым 
[Раисэ Муратовнэ] фΙэкΙа псэ зыΙут щΙыхьэну 
хуимыту, ауэ, пэжыр жысΙэнщи, абы щΙыхьэф 
гуэри дыхуэзэнщ… Лъапсэ, 78. – Мэжджыт 
къыщΙыхьэну хуимыту зэхэтхунщ, Ιуэхури хабзэм 
еттынщ, – жиΙэу хьэжым къыжьэдэлъэлъырт, – 
абы [Мусэ] и лъакъуэ фΙейр мэжджытым 
къыщΙихьэмэ, ди нэмэз къабыл хъун, – къурΙэныр 
хыфΙэзыдза Ιэр бубыдыну уи андез мыкъутэу 
къэнэн? Хъуэпсэгъуэ нур, 79. 

ХУИТ: ◊ хуит зыкъегъэщΙын (1). Зыгуэрым 
з ы к ъ е г ъ э у т Ι ы п щ ы н .  [ М э м э т - щ Ι а к ъ у э м 
къэрэгъулым жриΙэу:] Догуэ, фи фызыр 
бгъэлъхуэнумэ, Нартыху Къэзбэч деж укΙуэу хуит 
зыкъебгъэщΙын зэрыхуейр зымыщΙэр уэра? Лъапсэ, 
49. Хуит щΙыжын (2). Хуитыныгъэр зытраха 
гуэрым етыжын, щхьэхуит щΙыжын. ЦΙыхур 
зэрызекъуэу щыта нэужь, тутнакъэщымкΙэ еΙащ 
щΙэсыр хуит ящΙыжыну, арщхьэкΙэ унащхьэм тет 
пулеметымкΙэ къеуэ щыхъум, цΙыхур къэгужьеяуэ, 
ΙэлфΙыцΙэм хуэдэу хъуауэ, я диным икΙащ, 
уΙэгъэ хъуа, къаукΙа щалъагъум. Зи лъэрыгъыпс 
тΙыгъа, 525. [Руфф:] «Харьков къэтщтащ, 
иджы КавказымкΙэ дгъэзауэ докΙуэ, маржэ хъун, 
нэмыцэм я дзэм фыкъыпэмыув, факъыдэΙэпыкъу, дэ 
Кавказым ис лъэпкъ цΙыкΙухэр хуит фытщΙыжыну, 
журтымрэ Россиемрэ факъыΙэщΙэтхыну аращ 
ди мурадыр» жиΙэу. Щынэхужьыкъуэ, 64. Хуит 
хъужын (3). Хуитыныгъэр аргуэру игъуэтыжын. – 
АтΙэ, къэрэхьэлъкъ, хуит дыхъужащ, – жиΙэрт 
Долэт. Хъуэпсэгъуэ нур, 252. [Алыджыкъуэ:] Ди 
хэкури хуит хъужащи, сокΙуэж. МелыΙыч, 448. 
[Хьэрун ЦΙыкΙущэ жриΙэу:] Дуней къэрэхьэлъкъыр 
хуит хъужарэ тыншыжауэ. Нэгъуху, 21. Хуит 
хъун (2). Зэран къыхуэхъу щымыΙэн. Шыр хуит 
зэрыхъуу хьэ къомыр и ужь иту щхьэхьу ежьэжащ. 
Хъуэпсэгъуэ нур, 65. Щэхуу псыпэр мэΙущащэ, И 
шкΙур макъым бгыр щΙодэΙу, Псыр хуит хъуным 
ныхуэпΙащΙэу Нэпкъым елъэм – макъ егъэΙу. 
Псынэ. «ЩΙалэгъуэ щΙыналъэ», 69. 

ХУИТУ (17). нареч. Зэран къыхуэхъу щымыΙэу. 
Локотош, уэгум ит къуалэбзум хуэдэу, хуиту 
гъуэгум ирижэрт. Нал къута, 247. [Долэт:] Мыщэр 
мэзым хуиту щΙэтщ, дэ мэзым дыщΙэт щхьэ 
мыхъурэ? Хъуэпсэгъуэ нур, 252. Арщ сэ хуиту 
сыщΙэлъатэр, ФΙыщ уи Ιэгумэ гуащΙэдэкΙ. Сэ уэгу 
къащхъуэм сыщолъатэ. «Вагъуэ махуэ», 350. 

ХУИТЫЖЫН (хуитыжщ) лъэмыΙ. (3). ЦΙыхум 
ей гуэрым, е ищΙэну Ιуэхугъуэ гуэрым хуиту 
щытыжын. Мис ар Мариам дежкΙи гурыΙуэгъуэщ: 
«Дунейр зэΙубз хъухукΙэ» жаΙэри адыгэ хасэм я 
фΙыгъэкΙэ гуэщыжь гуэрым щΙагъэтΙысхьащ 

къэΙэпхъуа унагъуэри, унэр зейм зыпхыжаΙыкΙ 
«гуэщыжь мыгъуэми дыхуитыжу щытатэмэ, 
зыгуэртэкъэ» жаΙэу. Лэчымэ, 391. [Илас 
Алыджыкъуэ жриΙэу:] Уэ пщΙэнум ухуитыжщ, 
сэ щхьэлым сытетынщ. МелыΙыч, 470. [Якъуб 
Локотош жриΙэу:] Уэ пщΙэнум уэ ухуитыжщ. 
Нал къута, 254. 

ХУИТЫН (хуитщ) лъэмыΙ. (27). ЗыгуэркΙэ 
хуитыныгъэ уиΙэн, зыгуэрым хуитыныгъэ 
хуиΙэн. [Жамбот Алъхъо жриΙэу:] Ауэ уэ иджыри 
ди партучетым ухэтыхэкъыми, ди унафэр 
умыдэнуми ухуитщ. Алъхъо, 64. Я Ιэщи фоч гын 
сыти – псори къагъанэурэ къэкΙуэжырт, сыт 
щхьэкΙэ жыпΙэмэ, щыщакΙуэр заповедник ящΙауэ, 
а зы гупым фΙэкΙа псэ зыΙут кΙуэну хуимыту 
яхъумэрт. Лъапсэ, 67. Джабэ тэкΙу иΙэу Ιэжьэ 
цΙыкΙукΙэ дыкъежэхыу щытати, пщΙантΙэм 

ХУИТЫНЫГЪЭ (5). Щхьэхуитыныгъэ. Я 
джатэ щΙагъым Европэр ЩагъэпыΙауэ французхэр 
Дэ хуитыныгъэр нэхъапэм ТΙахыну къакΙуэт 
бий куэдхэр. Березина. «Бгы лъапэхэм деж», 92. 
Ангылызу е французу Хуитыныгъэ яΙэт куэдым, 
Ауэ ахэм ар яΙэжкъым. Сомрэ долларрэ. «Партыр 
ди пашэу», 133. «Куэд дэкΙынкъым дэ ди дыгъэр 
Мы ди щΙыпΙэм къыщепсынщ, Дымыгъуэту 
хуитыныгъэр, Сэ вжызоΙэ, къыфлъысынщ!» 
«Бдзэжьеящэм ипхъу», 159. 

ХУИФЫН (хуоф) лъэмыΙ. (1). Зыгуэр ифыфын. 
Хъыджэбз цΙыкΙухэри арат – ерэн фΙэΙуар 
яхуимыфу щΙакхъуэ гъущэр яшхыу щыст, мэжэлΙа 
пэтми, емыдзэкъэххи куэдт, зытеувэну гъуэгуанэр 
зищΙысыр къагурыΙуауэ «Хэту пΙэрэ нэ лейкΙэ 
къыдэплъу дызэпэщΙэхуэныри?» Лъапсэ, 34. 

ХУИΙЭН (хуиΙэщ) лъэΙ. (2). Зыгуэрым 
ухущытын, зыгуэрым щхьэкΙэ гурыщΙэ гуэр 
уиΙэн. КъызжепΙэ псалъэр сэркΙэ ткΙыбжьми, 
СыпщогуфΙыкΙыр, скъузмэ уи Ιэр, Сэ сигу пхуэмыфΙу 
сыпхуэгубжьми, сыт щыгъуи дахэщ сэ пхузиΙэр. 
Уи псалъэ. «ЩΙалэгъуэ щΙыналъэ», 71. Сыт 
хуэдэ унафи хуэщΙ, Берие жиΙамэ, къыпэщΙэхуэм 
щысхьырабгъу хуиΙэнукъым. Лъапсэ, 91. 

ХУКЪУЭПЛЪЫН (хукъуоплъ) лъэмыΙ. (14). 
Къуагъ гуэрым укъуэплъурэ зыгуэрым еплъын; 
зыгуэрым щэхуу еплъын. Пщэдджыжьыр къэсри, 
тас-къубгъаныр Анэм иΙыгъыу хукъуэплъащ, 
Пэшым щΙыхьэпэу и къуэм Ιуплъэм – Шэ фΙыцΙэр 
и гум къытехуащ. Къазджэрий. «Вагъуэ махуэ», 
12. ЩΙакΙуэм ещхьу жэщ фΙыцΙабзэм Хъыджэбз 
пцΙанэу телъщи мазэр, Вагъуэр пщΙыпщΙу 
къахукъуоплъыр, Нэр теплъызэу сэри соплъыр. 
Мазэ. «Мывэ хуабэ», 271. 

ХУКХЪУЭ (6). Гъасэ щаΙуэкΙэ, хьэуазэм, гъупщым 
нэхърэ нэхъ щабэу къыщΙэкΙыр. КъэпкΙэ ятΙагъуэ и 
щΙыбым илъу [Дисэ]къихьурэ, хукхъуэри, вэнывейри, 
псыри лъащхьэ дэхьеяуэ ятΙэр зэхиутащ. ГущΙэгъу, 
420. Бекъан щызэхихым, къажриΙащ «шкΙафэр 
зэгуэвдэж, хукхъуэ изу фкъу, итΙанэ жэмым илъагъуу 
вгъэув» жиΙэри. Щынэхужьыкъуэ, 9. Си благъэм 
хукхъуэр хузокъухьыр, Сэри сытелъу сыщожей. Си 
хэку нэхъ ини сыту сщΙын? «Щхьэлыкъуэ», 386. 

ХУЛЪЭ (1). Джэдкъаз, къуалэбзу сытхэм я 

шхын зекΙуапΙэм щыщу щыкъуныр гъэткΙуныр 
къыщыщΙидзэр. МыбыкΙэ дарийм хуэлъэрэ я 
хулъэр нэщΙу мэпсэури, я гур дзапэкΙэ яΙыгъщ, 
уабгъэдыхьэмэ, зыгуэр къатебудын я гугъэщи, я 
нэм бжэгъуу укъыщΙоуэ. Кхъухь пхэнж, 495. 

ХУН (еху) лъэΙ. (57). КъарукΙэ, лъэщыгъэкΙэ, 
егъэзыгъэкΙэ е ΙэмалкΙэ зыгуэр зыщΙыпΙэ 
гъэкΙуэн. Къазджэрий Думэсарэ сымэ я гъусэу 
къежьащ, Тембот жэри жэмыр япэ иригъэувауэ 
къуажэмкΙэ ихурт. Хъуэпсэгъуэ нур, 316. 
Сосмакъым тхьэ иΙуэрт, Ιэщыр икΙэщΙыпΙэкΙэ 
ТэрчкΙэ дымыхум, хэкΙуэдауэ. Нал къута, 238. Ехур 
Ιэщхэр ныхуэпΙащΙэу, Къуажэ гъунэм бгъурыт 
защΙэу. «Тисей», 486. 

ХУПЦΙЫНЭ (1). ЯпщэфΙын мурадкΙэ зэхапща 
нартыху е хугу хьэжыгъэ. Зыхэс удз Ιувыр ирецΙынэ, 
И Ιэщхьэр лъагэу дэхьеяуэ Хъыджэбз нэкΙуплъым 
епщ хупцΙынэ, Щхьэщысщ ар Ιэнлъэм зигъэщхъауэ. 
Зыхэс удз Ιувыр ирецΙынэ. «Мывэ хуабэ», 45. 

ХУПЫГЪЭНЭН (хупегъанэ) лъэΙ. (1). 
Зыгуэрым мафΙэ хущΙэгъэнэн. ПащΙэгъэлыгъуэм 
Ιуэхур нэсмэ, Уихуа щхьэлынэм – ухьэжыгъэщ, 
Щыблэм тутыныр пхупигъанэм, Дуней тетыныр 
уи щΙэщыгъуэщ. Дунейр зи щΙэщыгъуэ. 
«Батырыбжьэ», 130. 

ХУПЫУПЩΙЫН (хупеупщΙ) лъэΙ. (1). зэхь. 
КΙэщΙу, гурыΙуэгъуэу, гум хыхьэу зыгуэрым 
жэуап етын. Зыгуэр абыкΙэ къызэупщΙым, Естынщ 
жэуапыр хупызупщΙу. Зыгуэрым жиΙэм емыдаΙуэу. 
«Мывэ хуабэ», 152.

ХУР (10). жьы Муслъымэн диным зэрыжиΙэмкΙэ, 
зи щΙалэгъуэр зэи имыкΙыу жэнэтым ис 
тхьэΙухуд. «Уа, мыр хур цΙыхубзхэм ящымыщу си 
фΙэщ хъуркъым», – жаΙэу Раисэ и гуапэ къэзыщΙ 
Ιэджи хуэзэрт. Лъапсэ, 78-79. [Хьэжумар:] Мо хур 
пщащэм гу лъыптэркъэ уэ, Алъхъо? Алъхъо, 97. 
[Борис Борисович:]  

ХУР ХЪЫДЖЭБЗ (2). Таурыхъым хэт 
хъыджэбз дахэ.  [Борис Борисович:] ШейтΙаным 
игъэщтам Алыхьыр и фΙэщ хъужыркъым 
жыхуаΙэм хуэдэу цΙыхубзым гущтэ ирагъэщΙащи 
хур хъыджэбзи имыдэжын. Тепщэч къэзылъэтыхь, 
179. [Дадэм:] Хьэуэ, хур хъыджэбзщ. Тепщэч 
къэзылъэтыхь, 155.

ХУРИКЪУН (хурокъу) лъэмыΙ. (26). 1. (15). 
Зыгуэрым папщΙэ ирикъун. – А си дэлъхушхуэ, 
мыр мэкъуауэ гупым яхурикъуни, – жиΙэри 
Дэфэрэдж къэгуфΙащ. Лъапсэ, 55-56. Дакъикъэ 
дэкΙыху Ιузизэ ишэчащ, иужьым и щхьэр уназэри, 
и къэжьын къэкΙуауэ, кΙиинуи хузэфΙэмыкΙыу 
упщΙэр зытридзыну къиΙэбэрэбыхьырт, арщхьэкΙэ 
и къарур хурикъуртэкъым, мыдэкΙэ Чачэ 
упщΙэр иΙыгъыу щытти. Хъуэпсэгъуэ нур, 72. 
[Къыдырым:] Зы мэзым щΙэтым яхуримыкъу хуэдэ 
зэрошх, зы кхъухьым а къомыр ибгъэтΙысхьэмэ, 
зэрымышхыу къэнэн? Кхъухь пхэнж, 502. 2. 
(11). зэхь. Зыпэмыплъа гуэр зыгуэрым ещΙэн, 
хуэфΙ хъун, дуней егъэлъагъун. Зипхъу и унафэ 
зрамыгъэщΙ анэ щыΙэ, ар ящΙэркъэ псоми, итΙани 
Дисэ зы мурад гуэр ищΙат, фэ сэ сыфхурикъунщ, 

жиΙэри зэуэн-бэнэныр щигъэтри, и унэ кΙуэжащ. 
Хъуэпсэгъуэ нур, 140. НтΙэ, сэ уэ (Дорофеич) 
сыпхурикъункъэ, пьяницэжь, жиΙэри Сосрыкъуэ 
и гум гужьгъэжьгъ ириубыдащ. Мазэ ныкъуэ 
щхъуантΙэ, 625. [Дзэшу:] Сыту къытхурикъуа, 
ярэби, мы лΙыр. КΙапсэ кΙапэ, 18. 

ХУРИМЫФЫН (хурифыркъым) лъэΙ. (1). 
Зыгуэр ебгъэфэну пхузэфIэмыкIын. [Шурэ:] Иджы 
щылъщ [шкΙэр] аргуэру, шэи схурифыркъым. 
Алъхъо, 70. 

ХУТЭН I (ехутэ) лъэΙ. (2). 1. (1). Зыгуэр щΙын, 
ухуэн. Дзэлыкъуэ хъупΙэм ди Ιэщхэр Минищэ 
Ιэджэу зэхэтхэщ, Пемзэ къыщΙэтхыу мес 
шахтхэр, Дэ колхоз инхэр тхутахэщ. ТекΙуахэм 
сэлам. «Бгы лъапэхэм деж», 35. 2. (1). Бжын, 
лъытэн. Сэ сыпхуоусэ Бахъсэным – Уэ дэ дгъэсауэ 
уэ иным, Уи ткΙуэпс къарухэр солъытэ, Усэ сурэту 

ХУТЭН II (мэхутэ) лъэмыΙ. (3). 1. (2). 
Зэрыщымыгугъауэ нэгъуэщΙ гуэру зыгуэр 
къыщΙэкΙын, къэунэхун. А лэныстэм щΙыр 
ебзытэ, ГъущΙ сэрейуи ар мэхутэ. «Елбэздыкъуэ», 
19. Сигу къокΙыжыр ди колхозым И псэуалъэу 
фΙэкΙуэдахэр, Къуажэ щΙыбым къалэм ещхьу Ди 
ΙэщΙагъэу яхутахэр. «ЩΙалэгъуэ щΙыналъэ», 
408. 2. (1). Зыгуэрым и лъэужь къэнэн. Шум 
къимыгъазэу бзэхами, Лъагъуэ мыкΙуэдыр хутащ. 
Шыхулъагъуэ. «Шум и гъуэгу», 14. 

ХУТЕГЪЭХУЭН (хутогъахуэ) лъэмыΙ. (1). 
Тегъэхуэфын (п.п. нэщэнэм). [Ботэх и адэм:] – 
А-уей, умышэрыуэмэ, «меркелри» пхутегъахуэрэ? 
Лъапсэ, 72. 

ХУТЕКΙЫН (хутокΙ) лъэмыΙ. (3). Зыгуэрым и 
хьэтыркΙэ, и лъэΙукΙэ, и унафэкΙэ текΙын. Нахъуэ и 
къуажэгъухэр ицΙыхужырт, зытетым, бжэгъукΙэ 
уеуами, пхутекΙынутэкъым. Мазэ ныкъуэ 
щхъуантΙэ, 658. Хьэбибэ зытеувам пхутекΙыну 
Ιэмал зимыΙэт. Нал къута, 230. Хэт и лейри 
къылъысами, Зытет нэпкъми пхутемыкΙ. Бжей 
жыгым и балладэ. «Батырыбжьэ», 67. 

ХУТЕСЫН (хутесщ) лъэмыΙ. (1). Зыгуэрым 
и хьэтыркΙэ зыгуэрым тесын (п.п. джэдыкΙэм). 
[Джэлил:] – Мыдэ къакΙуэ, къалэдэс: бабыщ анэр 
джэдыкΙэм щахутемыскΙэ, джэдыкΙэр шкΙумпΙ 
умыгъэхъуу кΙуэи, тетΙысхьэ. Бабыщыкъуэ 
адакъэпщ, 486-487.

ХУХЭЛЪХЬЭН (хухелъхьэ) лъэΙ. (2). 1. (1). 
Бжэ, щхьэгъубжэ с.ху. зыгуэрым и псэуалъэм 
хэлъхьэн. [Чокэ] И анэр гуэщым щΙэсу щилъагъум, 
щхьэгъубжэ, бжэ хухилъхьащ, гуэщыр, унэ фΙэкΙ 
умыщΙэу, хъарзынэу щΙымахуэм хуигъэгъэзыращ. 
Нал къута, 236. 2. (1). ХэΙущΙыΙу щΙын, цΙыхубэм 
егъэщΙэн. Сэ уэрэдгъэшэсу Соджэр нэхъ губзыгъэм, 
Нэхъ хъыджэбз гурыхуэм, Сэ уэрэд зэхэслъхьэр 
С

ХУХЭСЭН (хухесэ) лъэΙ. (2). Зыгуэрым 
щхьэкΙэ зыгуэр (п.п. жыг) хэсэн. Тхьэр 
бзэгуиблкΙэ ирехъущΙэ – ФιыщΙэ жыгыр 
тхухасэнщ. «Индийскэ поэмэ», 358. Сэ фΙыщΙэ 
жыги схухасакъым, Сурэту сщΙари мыхъупа. Фи 
нэр жанщ. «Дамыгъэ», 52. 

ХУХЭХЫН (хухех) лъэΙ. (1). Зыгуэрым 

зыгуэр къыхухэгъэщхьэхукΙын, хуэгъэлъэгъуэн. 
ЩΙылъэм щыжаΙэр зэхах, Уэгум къыщыΙум йодэΙу, 
Хъыбарым гъуэгур хухах, Гуауэ зэхахмэ, мэщэΙу. 
Пкъоми пащΙэ ятетщ. «Мывэ хуабэ», 29. 

ХУЩЭН (мэхущэ) лъэмыΙ. (1). Псори 
щΙэщыкΙын. Емынэу хамэ къихьауэ Мэзыхьэу ди 
щΙым щохущэ, ДжэгупΙэ ящΙыр ди шыпхъухэр, 
Тхъума ди мылъкур зэрапхъуэ, Ди сабий цΙыкΙухэм 
ялъ пщтыркΙэ Я сэлэт лъыншэм йоΙэзэ. ЩΙым и 
макъ. «Шум и гъуэгу», 37. 

ХУЩХЬЭН (мэхущхьэ) лъэмыΙ. (4). Уи 
жеин къызэрыкΙуэм, узэрымэжалΙэм е 
узэрешам къыхэкΙыу зэуэ куууэ убауэу жьыр 
къызэжьэдебгъэхужын хуей зэрыхъу щΙыкΙэм 
ироджэ. Мурад къызэрилъытэмкΙэ, Астемыр 
абрэдж дыдэми едэ, жиΙэр ищΙэ закъуэмэ, 
здигъакΙуэм кΙуэрэ Ιуэхутхьэбзэр зэфΙэгъэкΙмэ, 
итΙани, и Ιэ гъуа лъэныкъуэр жыпым къримыхыу, 
мыдрей лъэныкъуэмкΙэ и пащΙэр иΙуантΙэурэ, 
лΙитΙым жаΙэм едэΙуащ, тΙэу фΙэкΙа мыхущхьэу. 
Хъуэпсэгъуэ нур, 162. Йоплъ мыщэжьри Ιэпэ 
пшынэм, Мызэ-мытΙэуи мэхущхьэ: – Уэху! «Бажэ 
пшынэ», 4. ЯΙэщ пщащэр ΙуэхутхьэбзащΙэу, 
Гуащэр хущхьэм, ныдохущхьэ, Хуежьыр зэми 
гуащэм и щхьэ. «Тисей», 499. 

ХУЩХЪУЭ (67). Узым зэрыщахъумэ, 
узыр зэрагъэхъужу пкъыгъуэ гуэрхэм (п.п. 
къэкΙыгъэхэм) къыхаххэр. Къуажэм зыми 
зыри ищΙэртэкъым, Яков Борисовичщ псори 
зыщΙэр, хэт хущхъуэ щхьэкΙэ къакΙуэми, ищΙэри 
имыщΙэри къыжреΙэ. Нал къута, 234. Апчарэ удз 
хущхъуэм зыри хищΙыкΙыртэкъым, ауэ и нысэ 
Иринэ медтехникум къиухащи абы хещΙыкΙ, 
жиΙэри Иринэ зыхуигъэзэну мурад ищΙащ. 
Щынэхужьыкъуэ, 58. Иджыри Дзэшу жьы хъууэ 
тΙысыжа пэтми, Ιуэхуншэу щысыфыркъым, Ιэ 
дэхьеигъуэ имыΙэу мэΙэуэлъауэри хадэм итщ, зэм 
жыг еухъуэнщΙ, зэм къетΙыхь е хущхъуэ ятрекΙэ, 
пхъэщхьэмыщхьэхэм хьэпацΙэ емыуэн щхьэкΙэ. 
КΙапсэ кΙапэ, 7. 

◊ Хущхъуэ ехьэлΙэн (6). Сымаджэр гъэхъужын 
мурадкΙэ хущхъуэ етын, ехьэлΙэн. [Дэфэрэдж:] 
Сэри сымаджэм и дэфтэрым сеплъати, гу 
лъыстащ псоми, дохутырхэм хущхъуэ ирахьэлΙэм 
дагъуэ хуэпщΙын щыΙэтэкъым, ауэ сэбэп щΙагъуэ 
хуэхъуни хэлътэкъым. Лъапсэ, 10. 

ХУЩХЪУЭХЭЛЪХЬЭУ: ◊ хущхъуэхэлъхьэу 
мыгъуэтын (5). МащΙэ дыдэ, гъуэтыгъуей хъун. 
ПщыхьэщхьэкΙэ пшапэр зэрызэхэуэу уэрамым 
гукΙэ къыдыхьи щыΙэщ: – Ей, нартыху ухуей? 
Узощэ. Нэмыцэр къэсмэ, хущхъуэхэлъхьэ пщΙын 
умыгъуэтыжынкΙэ хъунущ, – жаΙэу. Нал къута, 
275. – Си Ιуэхущ, Лу, иджы хущхъуэхэлъхьэ 
къудейуэ уэркъ бгъуэтмэ, – жиΙэрт Астемыр, Лу 
и гум илъыр къищΙа хуэдэ. Хъуэпсэгъуэ нур, 310. А 
лъэхъэнэм цырибоныр хущхъуэхэлъхьэ пщΙынуми, 
гъуэтыгъуейт, итΙани осетинхэм щΙагъэжу 
къыщΙэкΙынти, къигъуэтащ. МелыΙыч, 441. 

ХУЩЫТЫН (хущытщ) лъэмыΙ. (6). 1. (1). 
Зыгуэрым и хьэтыркΙэ, и лъэΙукΙэ зыщΙыпΙэ 

деж щытын. Лу абдеж пхущытыххэнутэкъым 
щхьэлтетым едаΙуэу, Тинэ къызэрыкΙуэжар ищΙэу 
щытатэмэ. Мазэ ныкъуэ щхъуантΙэ, 632. 2. (4). 
ЩΙыкΙэ гуэрым тету дызекΙуэн, дэпсэун, дэлэжьэн. 
ЗэгъунэгъуитΙыр дауэ зэхущытми, Инус хьэжыр 
зэрыкъуэбэбжьабэр псоми ящΙэрт. Хъуэпсэгъуэ 
нур, 67. Хэт дауэ капитаным хущытми ищΙэмэ 
фΙэфΙу Якъуб Ιэджэм япкърыупщΙыхьащ. Нал 
къута, 301. [Степан Ильич:] ИкъукΙэ си гуапэ 
хъунут Къэбэрдейри абы хуэдэ къабзэу къыхущыту 
гу лъыстамэ. Мазэ ныкъуэ щхъуантΙэ, 529. 

ХУЩЫЩΙЭН (хущощΙэ) лъэмыΙ. (3). Зыгуэрым 
хуеин, хуэныкъуэн. Дорофеичи къелъэΙуащ Лу: ди 
оркестрыр ирикъуркъым, инструмент зыбжанэ 
дыхущощΙэри, Инал епсалъи дызыхущыщΙэр 
къызэрытщэхун ахъшэ къытхуеΙых, моуэ зы 
пщыкΙутΙ-пщыкΙутху дыхъуатэмэ, военнэ 
оркестрым дещхьынт, жиΙэри. Мазэ ныкъуэ 
щхъуантΙэ, 547. Ιэджэ си гъащΙэм хущощΙэ, 
Сыт къыспэщытми сэ сощΙэ. Нарт уэрэд. «Шум 
и гъуэгу», 86. 

ХУЩΙЭГЪЭТΙЫСХЬЭН (хущΙегъэтΙысхьэ) 
лъэΙ. (1). Зыгуэрым и лъэΙукΙэ, и хьэтыркΙэ 
зыгуэр еджапΙэ гуэрым щΙэгъэтΙысхьэн. Зыбжанэ 
дэкΙрэ депутату хахмэ, «маяк» хъумэ, хуэпщΙар 
къыпхуищΙэжынщ: щΙапΙэ ухуеймэ, щΙапΙэ 
къуригъэтынщ, уи сабий детсадым бгъэкΙуэну 
ухуеймэ, пхущΙигъэтΙысхьэнщ, е сымаджэ уиΙэу 
угузавэмэ, къыбдэΙэпыкъунщ. Лъапсэ, 97-98. 

ХУЩΙЭГЪУН (хущΙегъу) лъэΙ. (1). Зыгуэрым 
ищΙэн хуейм хэгъэхъуэн, нэхъыбэ щΙын. Сыт 
ищΙами, ар къалъагъур, Сыт жиΙами, псынщΙэу 
къащΙэ, Ιуэху иухым къыхущΙагъур, ЯΙэщ пщащэр 
ΙуэхутхьэбзащΙэу…«Тисей», 499. 

ХУЩΙЭКΙЫН (хущΙокΙ) лъэмыΙ. (1). Зыгуэрым и 
лъэΙукΙэ, и хьэтыркΙэ псэуалъэ гуэрым и кΙуэцΙыр 
къэбгынэн. [Алыджыкъуэ:] Псы сригъэфэнуми, 
къуажэм игъэзэжу фызабэм деж кΙуэн хуейщ, 
арщхьэкΙэ сэ сыкъигъанэу унэм пхущΙэкΙын, мурад 
гуэр къысхуищΙамэ? МелыΙыч, 458. 

ХУЩΙЭКЪУН (хущΙокъу) лъэмыΙ. (15). 
Зыгуэрым щΙэкъун, къехъулΙэн фΙэфΙу зы Ιуэхугъуэ 
гуэрым пылъын. Мэтхъэн Къазджэрий и гупкΙэм 
сисщ, жиΙэрти Долэт хъыбар игъэΙурт, нэхъ 
зигъэмуслъымэныну, зэхуэдэныгъэм хущΙэкъуу 
къригъэкΙыу. Хъуэпсэгъуэ нур, 303. [Валерэ:] Псалъэу 
хэлъыр дыгъэлу, купщΙэшхуэ хэлъу, цΙыхум я гур 
зэхуэфΙмэ я насыпу, псэкΙэ зэрыΙыгъыу ди лъапсэр 
быдащэрэт жиΙэу цΙыхур зыхущΙэкъуу щытар 
тыншу къыбгурегъаΙуэ. КΙапсэ кΙапэ, 15. ФΙым 
хущΙэкъуу цΙыхур псэумэ, Арщ псэунур псэукΙафΙэу. 
ФΙымрэ Ιеймрэ зэхэбгъэкΙыу. «Вагъуэ махуэ», 41. 

ХУЩΙЭЛЪХЬЭН (хущΙелъхьэ) лъэΙ. (1). 
Зыгуэрым тΙысыпΙэ е щылъыпΙэ щабэ зыщΙыпΙэ 
(п.п. шэщым) щыхуэщΙын. [Фэуаз:] Дэ тΙур (шымрэ 
сэрэ) дызэрыгъуэтыжа нэужь, и гугъа хъунт 
дяпэкΙи дызэгъусэну, ди унэ сшэжрэ зы зэман мэкъу 
хьэжыгъэрэ хуэнщΙейрэ зэхэтпщэу Ιус хуэтщΙу, 
щΙыΙэ хъумэ, шэщым уэншэку хущΙэтлъхьэу, псынэм 
къитшрэ псы едгъафэу зэрыщытам хуэдэу а махуэр 
къыхуихуэну. Анка, 384. 

ХУЩIЭТХЪУЭН (1). (хущIетхъуэ) лъэI. 

(1). зэхь. И жьэм къихьыр хужыIэн, убын. 
Ар езым и фIэщыпэ хъужри нэхъри Инал 
хущIитхъуэу хуежьащ, Инал зэрыкъэрэхьэлъкъыр 
щыгъупщэжащ, Инал зыми ечэнджэщыркъым, 
Инал зыкъыфIэщIыжащ, жиIэу и жьэм къекIуэн 
къимыгъанэу. Мазэ ныкъуэ щхъуантIэ, 541.

ХУЩΙЭУЭН (хущΙоуэ) лъэмыΙ. (5). зэхь. 
къызэр. Зыгуэрым зэран хуэхъун, и Ιуэху 
къызэрумыгъэкΙыным хэтын. Мэремкъаныр 
мыхъуатэмэ, Тэрчкъалэ щисыкΙат Мэтхъэныр, 
бэлшэвычхэм яхущΙэуэу зыщΙыпΙэ къыщыпсалъэу 
красноармеецхэм щагъэтΙысам щыгъуэ. Хъуэпсэгъуэ 
нур, 319-320. Агрэгорэдым дэтΙысхьэну щΙэкъур 
куэдыщэ мэхъури, зым зыр хущΙоуэ, хуэ-мыфащэ 
кΙэрелъхьэ. Мазэ ныкъуэ щхъуантΙэ, 545. ЦΙыху 
ерыщри матхэ щэхуу, ЗыхущΙэуэр хэт къищΙэн? 
ТхылъымпΙэ. «Батырыбжьэ», 71. 

ХУЩΙЭУДЫН (хущΙеуд) лъэΙ. (1). Зыгуэрым 
щхьэкΙэ зыгуэр щΙэудын, къыгуэудын. Къуршым 
Ιэгур хущΙауду Псыр къыщежьэм кърагъажьэ. 
Бахъсэныпсым хуэдэ щыΙэ… «Батырыбжьэ», 42. 

ХУЩΙЭХЪУЭПСЫН (хущΙохъуэпс) лъэмыΙ. 
(1). Зыгуэрым папщIэ хъуэпсэн. Зи гур къабзэу 
мамырыгъэм ХущΙэхъуэпсу, коммунизмэр Совет 
цΙыхухэм я ΙэщΙагъэу Насып иным и гъуэгу занщΙэр 
Лъэпкъыу щыΙэм хуагъэлъагъуэ. Лъэпкъхэм я 
тыгъэ. «Партыр ди пашэу», 57. 

ХУЩΙЕГЪУЭЖЫН (хущΙогъуэж) лъэмыΙ. 
(18). Зыгуэрым щхьэкΙэ щΙегъуэжын, арэзы 
утемыхъуэжын. Алий еджакΙуэм я нэхъыбэр 
я унэ зэриутΙыпщыжам хущΙегъуэжати, 
окрисполкомым кΙуэри къуажэ къэс телефон 
еуащ интернатым щΙэсхэр икΙэщΙыпΙэкΙэ 
къагъэкΙуэжыну икΙи псори къызэхуэсыжащ, 
Хьэбас фΙэкΙа къэмынэу. Зи лъэрыгъыпс тΙыгъа, 
532. Локотош «мыбы щхьэ сыфΙэна» жиΙэу 
хущΙегъуэжат, Якъуб аузым дэс цΙыхум яхэту 
илъэгъуати. Нал къута, 297. Астемыр хьэкъкΙэ и 
фΙэщ хъуат ар хьэжым къызэрыхуимыгъэгъунур 
икΙи хущΙегъуэжат хьэжым зэрыфΙэнам. 
Хъуэпсэгъуэ нур, 66. 

ХУЩΙЫГЪУН (хущΙегъу) лъэΙ. (2).
Хухэгъэхъуэн, нэхъыбэ хуэщΙын. Ауэ езы 
старшынэм зыгуэрым фΙы хуищэну и гугъэм, шы 
къищэхум и уасэм хущΙигъурт. Хъуэпсэгъуэ 
нур, 219. Уафэ лъащΙэм нэсу жыгми Зей хэссами 
къысхущΙагъу! Си Ιэдакъэм щΙокΙ жыг хадэ. 
«Вагъуэ махуэ», 339. 

ХУЩΙЫН (ехущΙ) лъэΙ. (1). зэхь. Зыгуэрым и 
щыгур яхущΙын хуэдэу псыф щΙын. [Ежьу:] УэскΙэ 
бгыщхьэр жьым ехущΙ, КъыздэкΙуэнум псы адрыщΙ 
Ар къэсшэну схужеΙэж, ЖиΙэр къэхьи къэгъэзэж. 
Бгъэ шыр. «Партыр ди пашэу», 68. 

ХУЩΙЫХЬЭГЪУЭ (1). ЩыхущΙыхьэ зэман. 
ХущΙыхьэгъуэ зэ къылъысрэ А иныжьыр шхэну 
тΙысмэ, ПΙастэ защΙэу лэгъупибл, Нарт санэпсу 
фэндырибл, Вы гъэшхари абы дэкΙуэу Ешхыр, 
йофэр ину екΙуу. «Елбэздыкъуэ», 13. 

ХУЩΙЫХЬЭЖЫН (хущΙохьэж) лъэмыΙ.
(1). Аргуэру зэман лей иΙэн. – Тедзэ уи Ιэр, 

Бекъан, – жиΙэу ПΙытΙу къэтΙысащ, – иужькΙэ 
ухущΙыхьэжынукъыми, хэхащ. Нал къута, 276. 

ХУЩΙЫХЬЭН (хущΙохьэ) лъэмыΙ. (33). 
Лэжьыгъэ къыппэщымылъу, ущхьэхуиту щытын. 
Елдар къуажэм и унафэщΙ зэрыхъурэ нэхъ 
хущΙэмыхьэу, щΙалагъэ сытхэр ΙэщΙыб ищΙати, 
Тембот зэзэмызэххэ фΙэкΙа хуэзэжыртэкъым. 
Хъуэпсэгъуэ нур, 286. Къазджэрийрэ Астемыррэ 
зэхахырт цΙыхум зыпхажыΙыкΙыр, ауэ абы 
тепсэлъыхьыну хущΙыхьэртэкъым. Мазэ ныкъуэ 
щхъуантΙэ, 640. [Къулым:] Сэри сыхущΙыхьэмэ, 
сынэкΙуэнщи, сыныфхэплъэнщ. Нал къута, 249. 

 

Хь
ХЬАХЬАХЬА (13). зэрызып. ЩыдыхьэшхкIэ 

ящI макъыр кърагъэлъагъуэ. – Хьа-хьа-хьа, – 
дыхьэшхащ Мусэ. Мазэ ныкъуэ щхъуантΙэ, 644. 
Ар [дыгъужьыр] щилъагъум, мыщэр къолъри 
КъоувыΙэр, и гур къоуэр, Дыгъужьыжьым ар 
йошхыдэ: – Си ныбжьэгъур къакΙуэт мыдэ, Уэ 
бзаджэжьым, хьа-хьа-хьа! «Бажэ пшынэ», 8. 
[Залымджэрий Мусэ жриΙэу:] Ухуеймэ, полицэр 
къыпхуэзгъэкΙуэнщ… хьа-хьа-хьа… си Ιуэхущ 
итΙанэ мылъхуэмэ, згъэтΙысынущ уи фызыр. 
Хъуэпсэгъуэ нур, 102. 

ХЬЭ I (69). Дыгъужь, бажэ с.ху. я лъэпкъыгъуэу 
унэм щаΙыгъ псэущхьэ. Хьэ банэ макъым хьэблэм 
дэт хьэр къызэщΙигъэвауэ уэрам зэв цΙыкΙум 
дэз къэхъуати, хьэ банэ макъымрэ хьэжым и 
кΙий макъымрэ зыри зэхыуагъэхыртэкъым. 
Хъуэпсэгъуэ нур, 65. Машинэр, хьэри шыри 
игъащтэу, жэрт, зэзэмызэ дридзеймэ, Лу 
къыбгъэдэс Мэтхъэным зыжьэхимыгъауэу. Мазэ 
ныкъуэ щхъуантΙэ, 532. Хьэкурынэ жыжьэ кΙуауэ 
Ιэхъун джабэм итщ и закъуэ, Хьэ Пэрийри езэшауэ 
И щхьэ къуацэр телъщ и лъакъуэм. «Тисей», 502. 

◊ Дунейр хьэ къарэм ещхьу щытын (1). Еплъ 
дуней. Хьэр гъэбэнэн (1). Ιуэхуншэу щΙыпΙэ-
щΙыпΙэхэм къыщыкΙухьын. Нартыхущхьэ зи 
унагъуэ имылъ Ιэджи щыΙэт, абыхэм нэхъыбэхэм 
къэп къащтэри факъырэу ежьэжауэ хьэ ягъэбанэу 
къаущыхьырт. Хъуэпсэгъуэ нур, 287. Хьэр гъыуэ 
ефэн (2). Егъэлеяуэ фадэ куэд ефэн. ФынакΙуэ 
дефэнщ, хьэр гъыуэ, – жиΙэри Залымджэрий унэмкΙэ 
игъэзащ. Хъуэпсэгъуэ нур, 105. Ефэ-ешхэ яублар 
екΙуэкΙырт, зызымышыΙэфхэр ефэрт хьэр гъыуэ. 
Хъуэпсэгъуэ нур, 60. Хьэ зэрахуэм къилъхуа (2). 
ЯгъэикΙэу цΙыхум жраΙэ. [Инус Астемыр жриΙэу:] – 
Уэ сэ сыпхурикъункъэ, хьэ зэрахуэм къилъхуа. 
Хъуэпсэгъуэ нур, 66. [Къылышбиим Астемыр 
жриΙэу:] УщыкΙащ уэ, хьэ зэрахуэм къилъхуа… 
Хъуэпсэгъуэ нур, 122. Хьэ къарэм хуэдэу кΙыфΙщ 
(2). Зыри умылъагъуу (жэщу) щытын. Елдар 
унэм зыщΙигъэбгъунлъыкΙри кΙыфΙым хыхьащ, 
дунейр хьэ къарэм хуэдэу кΙыфΙщ. Хъуэпсэгъуэ 
нур, 225. Жэщыр кΙыфΙщи, хьэ къарэм хуэдэщ, 
нэм къыщΙэΙэбэр плъагъуркъым. МелыΙыч, 458. 
Хьэми кхъуэми (1). Хэх имыΙэу псоми. [Мэсхьуд 
цΙыхухэм жриΙэу:] Щэрданхэ я мылъкур хьэми 



– 963 –
кхъуэми яхуэшхыжыркъым, фынакΙуэ, дэри зыгуэр 
къытлъысынщ… Хъуэпсэгъуэ нур, 241. Хьэм и 
ныбэм къикIа (2). Еплъ хьэ зэрахуэм къилъхуа. 
Сабийри гъыуэ кΙэлъыжа щхьэкΙэ, жыжьэ 
кΙуэнт – нэгъуэщΙ шу гуэри къэсри щΙалэ цΙыкΙур 
ипхъуэтащ: – Умыгъ, хьэм и ныбэм къикΙа, – уи 
анэм уэри улъэщΙыхьэжынщ, – жиΙэри. Лъапсэ, 
31. Мэмэт-щΙакъуэм абы фΙэкΙ хуэшэчакъым: – 
Сыкъыдахужа, хьэм и ныбэм къикΙа? Лъапсэ, 
48. Хьэр псафэ хуэшэн (1). СыткΙи жыΙэдаΙуэу 
щытын, сыти хуэщΙэн зыгуэрым. [Думэсарэ 
жиΙэу:] ЦΙыхум уи гум фΙы яхуилъмэ, лей зумыхьэ, 
алыхь, хэти хьэр псафэ пхуишэнмэ. Мазэ ныкъуэ 
щхъуантΙэ, 544. Хьэ щэхурыпхъуэ (2). Мурад щэху 
бзаджэ зиΙэм щхьэкΙэ жаΙэ. Хьэ щэхурыпхъуэм 
ещхьщ лΙэныгъэр – Ар жаΙэр куэдым мыгушыΙэу. 
ЛΙэныгъэ. «Мывэ хуабэ», 204. Езыми [Берие], 
фадэм и гур къигъэжэнауэ, и нэр псывэ щΙэкΙа 
хуэдэ, къилыдыкΙыу, хъыджэбз дахэ дыдэхэр 
къыбгъэдыхьэрэ шхын къытрагъэувэмэ, е тепщэч 
нэщΙхэр щытрахыжкΙэ, и гурыΙупсыр къажэу, 
ныжэбэ си гупэ хэлъынур дэтхэнэрауэ пΙэрэ, жиΙэу, 
хьэ щэхурыпхъуэм ещхьу зиущэхуауэ, нэбгъузкΙэ 
цΙыхубзхэм яхэдэрт, и псэм къыхихыр и пэшым 
щΙригъэшэну. Лъапсэ, 86. Хьэм щичын имыΙэн 
(1). Щыгъыныншэу, пцΙанэу щытын. Нурхьэлий, 
ажэ жьакΙэ хъужауэ, щыгъым фΙэкΙа хьэм щичын 
имыΙэми, зефыщΙыж. Хъуэпсэгъуэ нур, 52. 
Хьэм щичын щымыгъын (2). Еплъ хьэм щичын 
имыΙэн. Модэ щΙалэ цΙыкΙухэр дрепщей, абы 
нэхъыбэм хьэм щичын ящыгъкъым. Хъуэпсэгъуэ 
нур, 97. Щыгъын жыпΙэнущи, хъыджэбз цΙыкΙум 
хьэм щичын щыгъкъым, зэрыпцΙанэ-лъэпцΙанэу и 
анэм и ΙэлъэщΙыжь зэхэчэтхъар тепхъуауэ жьэгум 
дэсщ, мафΙэ илъмэ. Нэгъуху, 33. Хьэм ячэтхъам 
хуэдэн (2). Еплъ хьэм щичын имыΙэн. ПцΙанэ 
мыгъуэу [Лу] къекΙухь, хьэм ячэтхъа хуэдэу. 
Хъуэпсэгъуэ нур, 191. [Алыджыкъуэ] ЗанщΙэу 
гу лъызотэ: комендант сыкъызыхуашам лъыгъ 
шырыкъур хьэлэчщ, хьэм ячэтхъа хуэдэщ, уцΙынри 
зэщΙэхужащ, тедаΙами, къытетΙэпыкΙыжауэ 
къытехун къудейщ. МелыΙыч, 463. ХьитΙым я 
кум къыдэкΙа (2). Еплъ хьэ зэрахуэм къилъхуа. 
Думэсарэ башымкΙэ бжэм еуэурэ кΙийрт: – 
КъыщΙэкΙ мыдэ, лΙыгъэ уиΙэмэ, хьитΙым я кум 
къыдэкΙа. Хъуэпсэгъуэ нур, 144. [Думэсарэ:] 
Алыхьыр си бийщ, фочыкум измыгъаплъэмэ а 
зи нэ къэмыплъэжу хьитΙым я кум къыдэкΙауэ 
къамэ къизыхыр. Мазэ ныкъуэ щхъуантΙэ, 502-
503. Хыв хьэ ебэнауэ (2). Еплъ хыв. Хьэм бацэ 
ихъуэжыхукΙэ фыз къэшэн 1. Куэдрэ щхьэгъусэ 
къэзышэм, зыхъуэжым щхьэкΙэ жаΙэ. Хьэм бацэ 
ихъуэжыхукΙэ фыз къашэ. Щынэхужьыкъуэ, 26.

☐ Зи щхьэ щымыΙэм и шыд хьэм ешх (1). 
Еплъ щхьэ I. Насыпыншэм махъшэм тесми 
хьэ къодзакъэ (2). Еплъ насыпыншэ. – Хамэхьэ 
къакΙуэри унэхьэр дихуащ (1). Еплъ хамэ II. Хьэм 
и губжь кхъуэм щехьэ (хуехь) (3). Зым кърита 
бампΙэр нэгъуэщΙым тезыкъутэ цΙыхум ауаныщΙу 
хужаΙэ. Щымыхъужым, хьэм и губжьыр кхъуэм 
щехьэ жыхуаΙэм хуэдэу, Елдар гъунэгъуу щыту 

къилъэгъуати, кΙуэри фΙэнащ. Хъуэпсэгъуэ нур, 
104. ЩΙешхыдэн лъэпкъи щыΙакъым, сыт щхьэкΙэ 
жыпΙэмэ, ар [лэжьапΙэ зэрагъэувар] си зэрану 
зэрыщытыр тэмэму ещΙэ, ауэ хьэм и губжь кхъуэм 
хуехь жыхуаΙэр арати, сэ [Дэфэрэдж] къысфΙэнэн 
къызимыкуу, лажьэ зимыΙэр къыпэщΙэхуати, 
щыхьащ. Лъапсэ, 99. А мурадыр ищΙауэ арагъэнт 
унэлъащΙэ тΙэкΙури [Исуф] щΙикъутар, кхъуэм 
и губжьыр хьэм хуехь жыхуаΙэм хуэдэу. Лэчымэ, 
396. Хьэм и кIэм псы щIэуэмэ, есыкIэ Iэзэ мэхъу 
(1). Ιуэху гуэр къызылъыкъуэкΙам хэкΙыпΙэ 
къегъуэтыф. Абдежым хьэм и кΙэм псы щΙэуэмэ, 
есыкΙэ Ιэзэ мэхъу жыхуаΙэм хуэдэу, езыхэр 
(цΙыхухъухэр) псым гъущэу хэкΙыжрэ цΙыхубзым и 
закъуэ губгъуэ къыщрани дапщэ… Лъапсэ, 13. Хьэм 
и пхэм псы нэмысамэ есыкIэ ищIэркъым 1). И 
нэм нэмысауэ зыри къызыфIэмыIуэхум хужаIэ. 
Сытым и пхэм псы нэмысамэ. есыкIэ ищIэркъым 
жаIэрэ?- [жиIэрт ТIалиб]. Щынэхужьыкъуэ, 
14. Хьэ пэтми, нэмыс гуэр хуащΙ (1). Лей 
зытехьэ, пщΙэ зыхуамыщΙ цΙыхум жиΙэ хабзэщ. 
[Бекъан жиΙэу:] Хьэ пэтми, нэмыс гуэр хуащΙ, 
къысхуэгъэгъу, Ιурарэ. Къалэн, 432. Хьэм бацэ 
ишхмэ, къыдохыж (2). ЦIыхур къэзылъхуам 
ещхь (хьэлкIэ, теплъэкIэ) щыхъужам деж 
жаIэ. Нэхъыбэу мыр щыжаIэр нэщэнэ Iейхэм 
ехьэлIауэщ, глагол къагъэсэбэпри литературэм 
къыщыпхь мыхъущ, абы гуемыIугъэ зэрыхэлъым 
къыхэкIыу, нэхъ телъэщIауэ, ираIуэкI щIыкIэу 
зэрадзэкI. Хьэм бацэ ишхмэ, сыт жаIэрэ? 
Хъуэпсэгъуэ нур, 272. Кхъуэм и губжьыр хьэм 
хуехь (1). Еплъ кхъуэ. 

ХЬЭ БАНЭ МАКЪ (11). Хьэр зыгуэрым 
щебэнкΙэ къэΙу макъ. Къуажэм хьэ банэ макъ 
къудей щызэхэпхыртэкъым. МелыΙыч, 462. Хьэ 
банэ макъ къэΙуащ, къакΙуэΙа хуэдэт. Мазэ ныкъуэ 
щхъуантΙэ, 559. Ерул и макъыр хьэ банэ макъым 
хэкΙуэдэпа нэужь, Дисэхэ я пщΙантΙэмкΙэ Саримэ 
и макъ къыщыΙуащ. Хъуэпсэгъуэ нур, 234. 

ХЬЭ ΙУС (1). Хьэм хуагъэхьэзыр шхын. 
Унэгуащэм хьэ Ιус тΙэкΙу Ιэнлъэм ирикΙащи, Мэзан 
хьэ Ιусым йоплъ. Бабыщыкъуэ адакъэпщ, 476. 

ХЬЭ II (2). Хьэцыпэ куэд зыпыт щхьэмыж 
къэзыщΙ гъавэ лΙэужьыгъуэ. [Мариам Исуф 
жриΙэу:] – Абы нэс [Америкэм] узэрыкΙуэн ахъшэ 
ущиΙэм Ιус тщΙын хьэ матэ сыту къомыщэхурэ 
е щΙыхуэр щхьэ умытыжрэ? Лэчымэ, 390. 
Нартыхур, хьэр, джэшыр зэхэхьэжауэ, абы 
кΙэртΙоф хэлъыжу. МелыΙыч, 438. 

ХЬЭХЬЭХЬЭ ХЬЭХЬЭХЬЭХЬЭ 
6). Еплъ хьа-хьа-хьа. – Хьэ-хьэ-хьэ, – жиΙэу 
Къазджэрий дыхьэшхащ, – мис ар пэжщ. Мазэ 
ныкъуэ щхъуантΙэ, 534. Хьэ-хьэ-хьэ, – дыхьэшхырт 
Бэлацэ, и пащΙэ кΙыхьыр ΙэпхъуамбэшхуэмкΙэ 
ирикъуэкΙыу. Хъуэпсэгъуэ нур, 318. [Сэружан 
Бекъан жриΙэу:] – Уэ улΙ сытми?... Хьэ-хьэ-хьэ-
хьэ… Къалэн, 432. 

ХЬЭБАЛЭ (5). ЦΙыхухъуцΙэщ, «Колхоз 
шыгъажэм» поэмэм хэт персонажщ. 
Колхозышхуэм шыхъуэфΙ дыдэу Мо Хьэбалэу 
щΙалэр яΙэщ… Колхоз шыгъажэм, 39. Мес Хьэбалэ 



– 964 –
шыхъуэ щΙалэр ХакΙуэ къарэм тесу маплъэ. Колхоз 
шыгъажэм. «Партыр ди пашэу», 39.

ХЬЭБАС (12). ЦΙыхухъуцΙэщ, «Къалэн», «Зи 
лъэрыгъыпс тΙыгъа» тхыгъэхэм хэт персонажщ. 
Хьэбас гуфΙэщауэ дунейм техуэжыртэкъым, 
и анэр къэкΙуэжмэ, «нэхъыщΙэ дыдэр сэращи, 
нэлейкΙэ къызоплъыр», жиΙэу. Къалэн, 430. ПΙалъэр 
къыщысым, Хьэбас и ныбжьэгъу къомым хъыбар 
яригъащΙэри къызэхуэмысу къэнэнт. Къалэн, 
429. Хьэбас къызэрыкΙауэ къэкΙуэжащи, кΙэрахъуэ 
гъэпщкΙуа зиΙэхэм запешэ: фымыпΙащΙэ, сэри 
сиΙэнущ фэ фиΙэр, жыхуиΙэу. Зи лъэрыгъыпс 
тΙыгъа, 530. 

ХЬЭБАШЭ ДЕЛЭ (1). Псоми ядэΙэпыкъу 
гуэрым щхьэкΙэ жаΙэ. Хьэуэ, абы хуэдэ Хьэбашэ 
делэ щыΙэжкъым. Нал къута, 263. 

ХЬЭБЭСАБЭ (1). Зыгуэр зэхэкъутауэ щытын. 
Гу, топ сытхэри хьэбэсабэт. Нал къута, 300.

ХЬЭБЭСАБЭ ХЪУН (4). Зыгуэр Ιисраф хъун, 
лей къытехьэн. [Дадэм:] Мэлыр хьэбэсабэ хъумэ, 
уи гум техуэн? Тепщэч къэзылъэтыхь, 147. Шы 
дэнэ къэна, хамут къудей умыгъуэтыжу хьэбэсабэ 
хъуащ. Нал къута, 214. Долэт и дежкΙэ бэлшэвычыр 
«мыжьыкъ» жыхуаΙэм хуэдэти, ахэр «хьэбэсабэ» 
зэрыхъуар и жагъуэтэкъым. Хъуэпсэгъуэ нур, 239.

ХЬЭБЭСАБЭ ЩΙЫН (3). Зыгуэр зэхэкъутэн, 
зэтеукΙэн. Деникиным и къэзакъыдзэр хьэбэсабэ 
ящΙри Дзэ Плъыжьыр, Псыхуабэ къащтауэ, 
КъалэкΙыхьым къэблэгъат. Хъуэпсэгъуэ нур, 
308. ЩΙытΙым итри исри бомбэкΙэ хьэбэсабэ 
ящΙа нэужь, Къэрэмырзэ и дзэр шым епсыхщ, 
я къамэ, я сэшхуэ, нэгъуэщΙ къехьэлъэкΙын 
илъэпкъыр зыкΙэрахауэ, ныбапхъэкΙэ пщыуэрэ, 
бий ундэрэщхъуам гу къылъамытэу, йопщылΙэри, 
сигнал зэредгъэлъагъуу, зыкъаΙэтри зы напΙэзыпΙэм 
бий я быдапΙэм тоуэри топышэмрэ бомбэмрэ 
къелар зэтраукΙэри къалэр къащтэ. Лыгъэ, 410. 

ХЬЭБЭСАБЭУ (6). нареч. Зыри къэмынэу, 
зэрыщыту (зэхэкъутэн). Абы ящыщ хъунт 
Инали занщΙэу къыщылъэтри стэкан иΙыгъыр 
стΙолым щытригъэувэм хьэбэсабэу икъутащ. 
Мазэ ныкъуэ щхъуантΙэ, 591. [Гесиод псэущхьэхэм 
жриΙэу:] Хьэбэсабэу фызыхэзущэбэнщ. Тепщэч 
къэзылъэтыхь, 186. Яков Борисович цΙыхубзитΙым 
я ужь иту уэрамым къыдэплъащ, къалэр хьэбэсабэу 
бомбэм зэтригъэщэща и гугъэу, арщхьэкΙэ унэжь 

ХЬЭБЗ: ◊ хьэбз куэпэч (3). 1. (1). УкΙытэ 
зимыΙэ, нэчыхьыншэу зэрашэ цΙыхубз. Ар 
[жэщым къызэрытар] хэт и гум техуэнт, 
бжэр къыΙузохри, бжэщхьэΙум сытету, 
сыкъэгубжьыщащи, сызэщΙокΙэзызэ, дахэ-дахэу 
сымыпсэлъэфу: – Дэнэ ныжэбэ уздэщыΙар, хьэбз 
куэпэч? Лэчымэ, 394. 2. (2). ЦΙыхубзым щешхыдэм 
деж жаΙэ. [Дисэ Саримэ жриΙэу:] Алыхьыр си бийщ, 
ΙумпΙафΙэ сэ узмыщΙмэ, хьэбз куэпэч. Хъуэпсэгъуэ 
нур, 137. [Дисэ Саримэ жриΙэу:] – Къэгъазэ, хьэбз 
куэпэч. Хъуэпсэгъуэ нур, 135. 

ХЬЭБИБЭ (351). ЦΙыхубзыцΙэщ, «Нал къута», 
«Щынэхужьыкъуэ» романхэм хэт персонажщ. 
ЕтΙуанэрей махуэм, пщэдджыжьым бынунагъуэр 

къэтэджа къудейт: Хьэбибэ пщафΙэу жьэгум дэст, 
Иринэрэ Апчарэрэ сабий цΙыкΙум и ужь итт. Нал 
къута, 285. Апчарэ и гум къэкΙыжащ Хьэбибэ куэдрэ 
жиΙэу щыта хъыбар гуэр. Щынэхужьыкъуэ, 67. 
Хьэбибэ псынщΙэу къигъэзэжри унэм щΙэлъэдэжащ, 
дыгъуасэ игъэхьэзыра шатэ щΙэгъэпщтхьар 
хъыджэбз цΙыкΙум иритыну. Щынэхужьыкъуэ, 62. 

ХЬЭБЛАШЭ (18). Хьэбибэ и жэмым зэреджэр 
аращ, «Щынэхужьыкъуэ», «Нал къута» романхэм 
хэтщ. Хьэблашэ и бу макъ къэΙуащ, жэмым и 
къэшыгъуэ хъуати. Нал къута, 284. Нышэдибэ 
Ιэхъуэм дагъэкΙа Хьэблаши къигъэзэжыртэкъыми, 
абыи уримыгузавэу хъурэт. Нал къута, 226. – Си 
«Хьэблашэ» мыгъуэм ещхьщ, – жиΙэри Хьэбибэ 
гуфΙащ, а зи гугъу ищΙ жэмым зыкΙи емыщхь 
пэтрэ. Щынэхужьыкъуэ, 18. 

ХЬЭБЛЭ (55). Къуажэм щыщ Ιыхьэ, зы 
уэрамдэкΙым къыщыщΙэдзауэ адрейм нэс. 
ЦΙыхубзхэр псыхьэ сыт щыкΙуэкΙэ зырызу 
мыхъуу хьэблэм дэсыр зэхуэсырти, зэуΙуу кΙуэрт, 
хъумакΙуэ гуэрхэри гъусэ щащΙ щыΙэу. Лъапсэ, 30. 
Иджы пщыхьэщхьэ къэс Астемыр и унэм хьэблэр 
къыщызэхуос. Хъуэпсэгъуэ нур, 199. Хьэбли благъи 
зэхуэсауэ Инал и анэм Ιуэхур дагъэпсынщΙэрт. Мазэ 
ныкъуэ щхъуантΙэ, 573. 

Х Ь Э Б Л Э  Х Ь Э Б Л Э :  Х Ь Э Б Л Э  Х Ь Э Б Л Э 
ЗЭРЫГЪЭХЪУН (1). Зы лъэпкъ гуэр хьэблэ 
щхьэхуэу зыщΙыпΙэ щытΙысын. Махуэ къэс 
къуажэм зыгуэрхэр къыдотΙысхьэ: къэзакъхэр 
зэрыΙыгъыу къоΙэпхъуэ, осетинхэри хьэблэ-хьэблэ 
зэрыгъэхъуу къокΙуэри зэунэкъуэщхэр зэгъунэгъуу 
мэтΙыс, нэхъ унэфΙхэр зэпаубыдри къэзакъхэмрэ 
осетинхэмрэ щызэфΙэни щызэзэуапи къохъур. 
МелыΙыч, 468. 

ХЬЭБЛЭХЬЭБЛЭУ (1). нареч. ХьэблэкIэ 
зэхэхауэ. Адыгэхэр игъащΙэм лъэпкъ-лъэпкъкΙэрэ, 
хьэблэ-хьэблэурэ, жэмыхьэт-жэмыхьэтурэ 
къуажэм дэсщ. Зи лъэрыгъыпс тΙыгъа, 529. 

ХЬЭБЫДЭ (1). УнэцIэ. [Илэ:] Хьэбыдэ Назир и 
фызщ… Гъуэгуанэ, 116. 

ХЬЭБЫРШЫБЫР (10). 1. (1). Зыхуэмеиж, 
мыхьэнэ зимыΙэж щыгъын. ЛΙыгъур нысашэм 
хигъэтыну щΙалэхэми къагупсысащ убых шу гъусэу 
нысащΙэм къыдэкΙуэр дэкум хуэдэу къагъэпцΙэнуи, 
я щыгъын хьэбыршыбыру куэд лъандэрэ 
хыфΙадзэжар къыдалъэфыжу зыщΙатΙэгъэну. 
Лъапсэ, 115. 2. (8). зэхь. ЦΙыху икΙэ, цΙыху бзаджэ. 
А хьэбыршыбырым [поварым] и ныбэр къигъэун 
хуейщ, – жаΙэу зэрыгъэкΙийрт псори. Хъуэпсэгъуэ 
нур, 173. Ар щызэхихым, Локотош къыщылъэтащ: – 
Хьэбыршыбыр! Нал къута, 273. Хьэбыршыбырым 
къыхэкΙари Хьэбыршыбырым хыхьэжынщ. Усищ. 
«Вагъуэ махуэ», 35. 3. (1). зэхь. Псалъэмакъ, хъыбар 
Ιей, мыфэмыц. Хъыбар хьэбыршыбырыр фи фΙэщ 
фымыщΙ, пцΙы гъущэщ ар жызыΙэу зырыз щыΙами, 
пабжьэм хэлъэдэжащ. Лъапсэ, 84. 

ХЬЭВЭ (1). Ιэтэ щыкΙэу, ауэ зыбгъупщΙкΙэ 
нэхъыбэу зэтелъхьа мэкъу. Зэгъэп. мыхьэнэ 
иΙэу къыщыгъэсэбэпащ. Къурш щхьэхужьхэм 
лъэныкъуитΙкΙэ Пшэр мэкъу хьэвэу иракъуэкΙ. 
Гъатхэр къыщихьэм. «Батырыбжьэ», 31. 

ХЬЭГЪАПХЪЭ (5). плъыф. Щхьэусыгъуэншэу е 

имыкурэ-имыбгыу щхьэпсыгъэкΙэ зыгуэр жызыΙэ, 
зыщΙэ, зыгуэрхэр зыгъэгужьей. Долэт игъащΙэми 
хьэгъапхъэт, хьэкΙэпычжьт, иджыри абы и 
нэгум зыгуэр зэрыщΙэлъыр ΙупщΙт. Хъуэпсэгъуэ 
нур, 241. Пщэдджыжьым жьыуэ къызэхуэсахэм 
яхэтт хьэгъапхъэ Долэти, ΙэмалкΙэ Ιэзэ Муси, 
ТхьэмщΙыгъуныбэкΙэ зэджэ Мэсхьуди. Мазэ 
ныкъуэ щхъуантΙэ, 506. Хьэгъапхъэ цΙыкΙухэр 

ХЬЭГЪУЭ (3). ПщΙантΙэм дэт хьэр зэрыс 
унэ цΙыкΙу пхъэбгъукΙэ щΙауэ. Хьэр пщΙэууэ 
хьэгъуэм имылъэдэжатэмэ, и нэр къричынкΙи 
хъунт, апхуэдизкΙэ Джэлил къызэрыкΙати. 
Бабыщыкъуэ адакъэпщ, 476. Абы къыкΙырат: 
«Ухьэу лΙыгъэ пхэлъмэ, хьэгъуэм къикΙи, сэ дуней 
уэзмыгъэлъагъумэ, сыбабыщыкъуэ адакъэкъым». 
Бабыщыкъуэ адакъэпщ, 476. 

ХЬЭГЪУЭЩΙЫГЪУЭ (1). Ныкъуэкъуэгъу, 
фыгъуэгъу. Мес Бадинокъуэр, Уэри ей-ей, 
Ныкъуэкъуэгъур зи куэдыр, Уэри ей-ей, Хьэгъуэ-
щΙыгъуэ бащэр, Уэри ей-ей, Гуащэ бгъэдэмыхьэр. 
«ЩΙалэгъуэ щΙыналъэ», 422. 

ХЬЭГЪУЭЛΙЫГЪУЭ (41). Нысашэ. 
Дэфэрэдж а махуэм щыщΙэдзауэ хьэгъуэлΙыгъуэм 
зыхуигъэхьэзырын щΙедзэ, абы езым мащΙэ 
пылъ? Лъапсэ, 114. ИгъащΙэми хабзэри аращ: 
хьэгъуэлΙыгъуэм сыхэтынщ, жызыΙэу хэт 
къакΙуэми, уи хьэщΙэщи, егъэблагъэ, хуэфэщэн 
увыΙэпΙэ ет. Мазэ ныкъуэ щхъуантΙэ, 582. 
[Фариз:] ГъэщΙэгъуэнщ, тхьэ, колхоз псом Алъхъо 
и хьэгъуэлΙыгъуэр ирагъэкΙуэкΙ. Алъхъо, 93. 

ХЬЭДАГЪЭ (15). ЦΙыху лΙар зарагъей хабзэ. 
АрщхьэкΙэ дэнэ – лΙыжьхэм я нэмэзыбзэр Алыхьым 
зэхимыхарэ е нэгъуэщΙ, мэжджытым бомбэ 
къытехуэри, блын зэхигъэщэщам и щΙагъым хьэдэ 
плΙыщΙ къыщΙахыжащи, жылэм я хьэдагъэщ. 
Нал къута, 223. ХьэдэΙусу къызэхуахьэсам 
дыуэ тращΙэри хьэдэ щΙэзылъхьахэм, хьэдагъэ 
къэкΙуахэм ирагъэшхащ. Лъапсэ, 108. Фызхэр 
хьэдагъэ кΙуэмэ, зэрынэсу гъын къыщΙадзэрэ, я нэпс 
къыщΙэкΙми къыщΙэмыкΙми, тΙэкΙу къугъмэ, махуэ 
ныкъуэкΙэ убэу зэхэст, Дисэ абы яхэхуамэ, си Ιуэху 
и ужь ситыжмэ нэхъыфΙщ, жиΙэрти икΙэщΙыпΙэкΙэ 
къэкΙуэжырт. Хъуэпсэгъуэ нур, 130-131. 

◊ Хьэдагъэ кΙуэн (1). зэхь. Сыт ищΙэн, дэнэ кΙуэн, 
хэкΙыпΙэ иΙэкъым. [ЩΙалэ цΙыкΙухэр зопсалъэ:] – 
НытΙэ и анэм игъашхэркъым, хьэдагъэ кΙуэн. 
Хъуэпсэгъуэ нур, 153. «Иныжьхэм» ящыщ гуэрым 
къыжьэдэхуащ: – НтΙэ, хьэдагъэ кΙуэн: Бахъсэн 
событэм хэтащ. Зи лъэрыгъыпс тΙыгъа, 523-524. 

ХЬЭДАФЭ (1). Хьэдэм хуэдэу фагъуэ. 
ЗытумыгъакΙуэ жын джаурыр, – жиΙэурэ абы 
къыфΙигъэкΙыртэкъым Инуси, ари сымаджэм 
[Ιузизэ] зэхимыщΙыкΙыжу, и фэр пыкΙарэ хьэдафэ 
къытеуауэ хэлъ мыхъумэ. Хъуэпсэгъуэ нур, 74. 

ХЬЭДЭ (115). ЛΙа, зи псэр хэкΙа. Пщэдджыжьым 
хьэдищыр щΙалъхьауэ санитаркэхэмрэ сэлэт нэхъ 
уΙэгъэ псынщΙэ зытелъхэмрэ къэкΙуэжу Астемыр 
губгъуэм илъу къагъуэтащ. Хъуэпсэгъуэ нур, 171. 
– Хэкум иралъхухьар вагъэмбэкъум дэкΙуэдэжащ, – 

жиΙэри молэм, нэгъуэщΙ сыт хузэфΙэкΙынт, 
кърихьэлΙам яжриΙащ хьэдэхэр я унэ яшэжыну. 
Лъапсэ, 106. ЛΙыжьхэр иувыкΙырти хьэдэ хуэзэху 
дыуэ тращΙэрт, нэмэзыбзэ дахэ-дахэу ямыщΙэр 
къагупсысыжурэ. Нал къута, 286. 

◊  Хьэдэр гъеин (5). зэхь. Зилъэфыхьын. 
ЕтΙуанэр нэхъ бзаджэу къыщΙэкΙащ: – Хьэдэ 
вгъейуэ фыщымыс. Лъапсэ, 34. [Бэлацэ и 
щΙалитΙым жриΙэу:] ИΙэ, хуэмыху, хьэдэр 
умыгъей. Хъуэпсэгъуэ нур, 55. [ЩΙалэ цΙыкΙухэм 
Тембот жраΙэу:] – Хьэдэр умыгъейуэ, къыпыч 
зыгуэр. Хъуэпсэгъуэ нур, 97. [Зи] хьэдэ ихуэн 
(1). БгэкΙэ – кΙуэдын, лΙэн къикΙыу. [Ерул 
Нурхьэлий жриΙэу:] А-а, къэсщΙэжащ зи хьэдэ 
ихуэным и цΙэр – Ιэтэман Караулоф, зэхэпхырэ? 
Хъуэпсэгъуэ нур, 234. Хьэдэ къуаншэ (3). 
Зыми гу лъимытэу, имылъагъуу и закъуэу лΙа, 
зэмыгъэзэхуэжауэ къэна. Щымыхъужым, езы 
къадыр и гъунэгъум деж унажэ кΙуэмэ – лΙыжьыр 
лΙэри хьэдэ къуаншэ хъуауэ къыщΙэкΙащ. Аргъуей, 
388. [Дисэ Гунэуэс жриΙэу:] СолΙэри хьэдэ къуаншэ 
мыгъуэу сыкъонэ, жысΙэурэ сыгужьеят. ГущΙэгъу, 
421. Мес, и унэгуащэр гукъыдэмыжу унэ нэщΙым 
къыщΙэнэжащ, и ахърэтыр ноби, пщэдеи – пщΙэну 
щыткъым, хьэдэ къуаншэу къыщΙэкΙынкΙи мэхъу. 
Мазэ ныкъуэ щхъуантΙэ, 617.  

ХЬЭДЭТЕПХЪУЭ (1). Хьэдэр кхъэм нэсыху 
тепхъуауэ щыт щэкΙ лъапΙэ. Сэ пщащэ хьэдэ нэху 
мыщауэ Пщэдджыжь къэсыхукΙэ бийм къысхуешэ, 
Си толъкъун къабзэр хьэдэтепхъуэ ХузощΙыр, 
зауэлΙ, сэ а хьэдэм…Дыгъэр къепсын папщΙэ. 
«Шум и гъуэгу», 56. 

ХЬЭДЫГЪУЭДАХЭ (7). 1. (3). ЕмыкΙу, 
напэтех. ЕмыкΙущ, хьэдыгъуэдахэщ, жиΙэри 
Айтэч тΙысын идакъым. Хъуэпсэгъуэ нур, 58. 
[ЛΙым Дуду жреΙэ:] Дэри хабзэ тхэлъщ, емыкΙущ, 
хьэдэгъуэдахэщ. ВитΙ, 416. ЩΙалэхэм я щхьэр 
фΙэхуауэ аргуэру зэхэсу, Жыраслъэн къахыхьэри 
закъригъэцΙыхуащ, жэщым щΙалэхэм ярищΙа 
хьэдыгъуэдахэри яжриΙэжащ. Хъуэпсэгъуэ нур, 
89. 2. (4). ГъэщΙэгъуэн, хьэлэмэт. [Астемыр Бэлацэ 
жриΙэу:] – Сыт жыпΙэ хьэдыгъуэдахэр, хэт уэ шы 
птезыхынур? Хъуэпсэгъуэ нур, 262. [Фызыжьхэм 
Хьэбибэ жраΙэу:] – Ана, сыт хьэдэгъуэдахэ жыпΙэр 
пхъур зи пхъур уэращ. Щынэхужьыкъуэ, 8. [Чачэ 
Нахъуэ жриΙэу:] Ар сыт хьэдэгъуэдахэ, си жыгым 
ахъшэкъым, тΙасэ, къапыкΙэр. ПщΙащэщ. Мазэ 
ныкъуэ щхъуантΙэ, 510. 

ХЬЭДЭЛЪЭМЫЖ (1). ЗэтраукΙауэ зауапΙэм илъ 
хьэдэ куэд. Аузым уэс пшагъуэ дэтар щыдэкΙыжым, 
гъуэгум тетΙауэ плъагъужыртэ

◊ Хьэдэлъэмыж щIын (2). Къанэ щымыΙэу 
псори зэтеукΙэн. Берие къулыкъущΙэкъу бзаджэти, 
къыпэувыр хьэдэлъэмыж ищΙырт. Лъапсэ, 91. 
[Фэуаз мэрым и къуэдзэм жриΙэу:] – Зи уни зи 
жьэгуи зыфΙэкΙуэда цΙыхур хьэдэлъэмыж пщΙыри 
уи фызым и гупэ угъуэлъыжауэ укъагъэтэджыжа? 
ХьэщΙэ лъапΙэ, 406.

ХЬЭДЭЩΙЭЛЪХЬЭ (1). Хьэдэр щIэлъхьэным 
епха Iуэхугъуэхэр. ФΙы щΙэи, псым хэдзэ жаΙакъэ, 

фΙыр кΙуэдыркъым, Барчо хьэдэщΙэлъхьэм 
зэрыхэтар щыгъупщэжауэ, Дэфэрэдж щыΙущΙа 
махуэм и гугъу ещΙ зэпыт, модрейри убыхыбзэм 
хуэзэшащи, фΙэфΙ дыдэу мэуэршэр, хьэщΙэм и 
гъусэм гу лъамытэу. Лъапсэ, 112.

ХЬЭДЭΙУС (6). 1. (1). ЛΙам иращΙэкΙ 
дауэдэпщым щыщу цΙыху щагъашхэр. [Ιэщыр 
зыгуэшхэр зодауэ:] – ЛΙо нэхъ пшэр зэрыпщΙынур? 
Гитлер хьэдэΙус хуэпщΙыну? Щынэхужьыкъуэ, 
11. 2. (5). ЛΙам иращΙэкΙ дауэдэпщым къыщаΙэт 
шхын. Абы щхьэкΙэ нэ лейкΙэ цΙыхур къеплъырт, 
хьэдэΙусым щыщри кΙарзинкΙэм изу къратырт. 
Нэгъуху, 49. ХьэдэΙусу къызэхуахьэсам дыуэ 
тращΙэри хьэдэ щΙэзылъхьахэм, хьэдагъэ 
къэкΙуахэм ирагъэшхащ. Лъапсэ, 108. Писырыр 
быныншэми, хьэдэΙусу къихьам тхьэмахуэкΙэ 
ирикъурт. Нэгъуху, 49. 

ХЬЭДРЫХЭ (8). Ахърэт. Темыркъан мыгъуэр, 
тхьэм и хьэдрыхэ нэху ищΙ, щΙалэ къабзэт, 
бзэи тхылъи ищΙэрт, уеблэмэ Къэбэрдейм я 
тет Хьэтэжьыкъуэм деж прошенэ итхыфырт. 
Щынэхужьыкъуэ, 19. Тамарэ хьэдрыхэ щыΙам и 
хъыбар срегъэдаΙуэ. Лъапсэ, 45. Шыр хьэдрыхэ уэ 
[Ахьмэд] пхьынум, ЕлъэΙу нэмыцэм – къуатынщ. 
«Адэ», 139. 

◊ Хьэдрыхэ кIуэн (2). ЛIэн, ахърэтым 
кIуэн. Кумбыр куущи уомэхыхьыр, КIуэ 
хьэдрыхэ лъагъунлъагъу. «Индийскэ поэмэ», 
365. Абы [плIым] щыщу зыр хьэдрыхэ кIуауэ 
кърагъэгъэзэжащ. Лъапсэ, 45.

☐ Зыгуэрым хуэмыфΙ хьэдрыхэ ягъакΙуэркъым 
(2). Еплъ зыгуэр.  

ХЬЭДЗЭ (25). Хьэцэпэцэхэм я жылэ. 
Директорым хьэжыпщΙэр къыхихырт, нэхъапэ 
зыхуэхьэжэн хуейм и унафэр ищΙырт, уеблэмэ 
и нэфΙ зыщыхуам нартыху хьэдзэр занщΙэу 
хьэжыгъэкΙэ яхуихъуэжырт. МелыΙыч, 468. 
[Астемыр жиΙэу:] Набгъэ хъуам нэгъуджэ 
къахуэтщэхункΙэ, соΙуэ, уеблэмэ джэдхэм нартыху 
хьэдзэр къызэращыпым ещхьу, фызыжьхэм 
хьэрфыр къращыпыкΙыу. Мазэ ныкъуэ щхъуантΙэ, 
655. Щхьэмыжыр плъагъурэ – ажэ жьакΙи, ЩΙым 
хэлъхьэ хьэдзи – къэкΙыжынщ. Сыкъыщалъхуар 
мы щΙыпΙэрщ. «Щхьэлыкъуэ», 387. 

ХЬЭЖ: ХЬЭЖ ЩΙЫН (2). Дэтхэнэ 
муслъымэнми игъэзэщΙэн хуей къалэнхэм 
ящыщ зы – Меккэ кΙуэуэ нэмэз ищΙын, тхьэ 
елъэΙун хуейуэ. Шуудзэ хъарзынэр дунейкΙэ 
жыхьэнэмэ мафΙэм хэзгъэкΙуэдащ, гуэныхь ин 
къэсхьащ жиΙэри, тридзэри хьэжыщΙ кΙуэгъуэм 
зригъэхьэлΙэри хьэж ищΙыну ежьащ, зэрежьари 
адрейхэр зэрежьам хуэдэт? Лыгъэ, 413. Хьэж 
пщΙар дауи къабыл хъун, на, гущэ, апхуэдиз 
хьэзаб цΙыхум тебгъэлъу, – жиΙэу Думэсарэ Инус 
ешхыдэрт. Хъуэпсэгъуэ нур, 74-75. 

ХЬЭЖЭН (мэхьэжэ) лъэмыΙ. (6). Зыгуэр 
хьэжыгъэ щΙын. Псы щхьэлыр мыхьэжэмэ, 
хьэжыгъэ дэнэ къикΙынт, я нартыхур дум 
илъми, хьэжыгъэ щΙыхуэ къалъыхъуэу фыз Ιэджэ 
уэрамым дэтт. Хъуэпсэгъуэ нур, 287. Къуажэм 
къыдэтΙысхьэр нэхъыбэ хъуху, хьэжэну щхьэлым 

къакΙуэм къыхохъуэ, хьэжыпщΙэри нэхъыбэж 
мэхъу. МелыΙыч, 468. Ιэдэм унафэ хуащΙащ 
гъавэу къашэр зэхимыгъэгъуащэу икΙи нэхъ 
щабэу хьэжэну, къэпым хьэрф тритхэри нэхъ 
ΙупщΙу икΙи зэхуэдэу тритхэну, абы ищΙыΙужкΙэ 
хьэжыпщΙэр имыхъуэжыну, я дежи имышэну. Мазэ 
ныкъуэ щхъуантΙэ, 653. 

ХЬЭЖБАРЭ (3). «Нэгъуху» повестым хэт 
персонаж. Хьэжбарэ зэгуэудырт, тутнакъэщым 
къэрэгъулу Ιутар вредитель щΙэхъуар имыщΙэу. 
Нэгъуху, 33. Куэд дэмыкΙыу, Хьэжбарэ лажьи 
хъати имыΙэ пэтрэ, тутнакъэщым иса и адэмрэ 
и къуэшымрэ я гъусэу хэкум ирашри ягъэкΙуэдащ, 
вредителу ирашам хэту. Нэгъуху, 33. 

ХЬЭЖРЭТ (1). НэгъуэщΙ хэкум икΙыжыныгъэ. 
[Астемыр Къазджэрий жриΙэу:] – Хэку 
къутэжыгъуэу Хьэжрэтым и зэманым икΙыжауэ 

ХЬЭЖУМАР (86). «Алъхъо» пьесэм 
хэт персонажщ. [Хьэжумар:] Нышэдибэ 
Къэнжалыщхьэ хужьу нэху къекΙащ, арщхьэкΙэ 
къулъшыкъу хъухукΙэ текΙыжащ. Алъхъо, 70. 
[Шурэ:] КхъыΙэ, Хьэжумар, умыдыхьэшхыу Ιэмал 
гуэр къызжеΙэ. Алъхъо, 70. 

ХЬЭЖЦЕЙ (1). Еплъ хьэжы цей. Астемыр 
шыр щиутΙыпщымрэ хьэжым башыр щиΙэтымрэ 
зэтехуэри, шыр щилъым, хьэжым и хьэжцей 
щхъуантΙэм ятΙэр хьэлэчу къриупцΙащ. 
Хъуэпсэгъуэ нур, 65.

ХЬЭЖЫ (144). Меккэ кΙуэуэ къэкΙуэжа цΙыху. 
Дунейм ехыжа хьэжым и мылъкум щыщ Аралпми, 
Гъуумари, къадыми ялъысри заущэхужащ, 
абыхэм ещхьу Нурхьэлий къылъысыр ихъумэу 
щысыфынукъым. Хъуэпсэгъуэ нур, 146. Зыгуэр 
къысхуэшэ, жиΙэу сымаджэр дапщэрэ лъэΙуами, 
хьэжым зыщΙыпΙэ кΙуэн идакъым, гъунэгъуми 
еджакъым. Хъуэпсэгъуэ нур, 74. – Фи унафэ 
[молэмрэ Къетаурэ] си унафэщ [Дэфэрэдж] 

ХЬЭЖЫ САРЫКЪ (1). ЦΙыхухъу пыΙэ папщΙэу 
къуэкΙыпΙэм щыΙэ лъэпкъ языныкъуэхэм щхьэм 
быдэу фΙашыхь щэкΙ кΙыхь. Хьэжыжь зыкъом 
къекΙуэлΙам абэ ящыгъыу, хьэжы сарыкъ плъыжьри 
я

ХЬЭЖЫГЪЭ (76). 1. (70). Гъавэ хьэжа. Ιэдэм 
щхьэлым щΙохьэри нартыху матэр зыщΙыпΙэкΙэ 
хекΙутэри хьэжыгъэ матэ къыщΙех. Мазэ ныкъуэ 
щхъуантΙэ, 631. А махуэм и пщыхьэщхьэ дыдэм 
Бэлаци гукΙэ къыдыхьэжри хьэжыгъэ къэпитΙ 
пхъэ щΙагъым къыщΙилъэфащ. Хъуэпсэгъуэ 
нур, 280. Хьэдзэр ищхьэмкΙэ къыщиткΙутэрти, 
ищΙагъымкΙэ хьэжыгъэр щеттыжырт, 
хьэжыпщΙэр хэтха нэужь. МелыΙыч, 468. 2. (6). 
Хьэжыгъэм хуэдэу зыгуэр ущэбауэ е хьэжауэ 
щытын. ЗыщΙэт бор [шыр] къабзэт, пщыхьэщхьэ 
къэс ΙэщΙэлъын щΙэтлъхьэрт, мэкъумрэ Ιусымрэ 
ящΙыΙужкΙэ удз хьэжыгъэ хузэхэтщΙэурэ 
едгъэшхырт. Анка, 382. Арати, шыбжий 
хьэжыгъэ яхьри ПΙатΙыкъуей мэжджытым 
щΙэт къубгъаным иракΙутащ. Лъапсэ, 116. 
ТеувапΙэри ныпкΙэ, удз дахэкΙэ гъэщΙэрэщΙат, абы 

пэмыжыжьэу музыкауэхэри щытт, я гъуаплъэ 
бжьамийхэр дыгъэм пэлыду чырбыш хьэжыгъэкΙэ 
лъэщΙауэ. Хъуэпсэгъуэ нур, 125. 

ХЬЭЖЫН (ехьэж) лъэΙ. (15). Щабэ, щыкъуей 
дыдэ щΙын (п.п. нартыхур, гуэдзыр). Нэхъыбэу 
цΙыхур зыщΙэупщΙэр, нартыху путий фΙэкΙа 
мазэм пхьэж щΙэмыхъур сыт, мэжджытыр 
щхьэ зэхуащΙыжрэ, жаΙэу аращ. Мазэ ныкъуэ 
щхъуантΙэ, 544. [Ботэх лаборанткэм жриΙэу:] 
Нобэ щхьэлым шэ – пхьэж хъунущ. Лъапсэ, 97. 
[Директорым комендантым жриΙэу:] – Нартыху 
тΙэкΙу сиΙати, схьэжри сщащ. МелыΙыч, 472. 

ХЬЭЖЫПЩΙЭ (15). Гъавэ зэрахьэжым папщΙэ 
щхьэлым щыΙах пщΙэ. Къуажэм къыдэтΙысхьар 
нэхъыбэ хъуху, хьэжэну щхьэлым къакΙуэм 
къыхохъуэ, хьэжыпщΙэри нэхъыбэж мэхъу. 
МелыΙыч, 468. Ιэдэм унафэ хуащΙащ гъавэу къашэр 
зэхимыгъэгъуащэу икΙи нэхъ щабэу хьэжэну, 
къэпым хьэрф тритхэри нэхъ ΙупщΙу икΙи 
зэхуэдэу тритхэну, абы ищΙыΙужкΙэ хьэжыпщΙэр 
имыхъуэжыну, я дежи имышэну. Мазэ ныкъуэ 
щхъуантΙэ, 653. «ХьэжыпщΙэр хэт еттыну, 
щхьэлыр колхозым ейщ» щыжаΙэм, бомбэм 
къулейсыз ищΙам хуагъэфэщат. Нал къута, 232. 

ХЬЭЖЫ ЦЕЙ (2). Хьэжы, молэ сытхэм 
щатΙагъэ зи къуащΙэр щΙым нэс цей кΙыхь. – Хэт и 
фызу пΙэрэ уэлбанэ махуэм гъуэгу теувар? – жиΙэри 
хьэжы цей зыщыгъ молэр щΙэупщΙащ. Лъапсэ, 57. 

ХЬЭЖЫЩΙ: ХЬЭЖЫЩI КIУЭН (9). Меккэм 
кΙуэн, нэмэз щащΙыну, тхьэ елъэΙуну. Жылэр 
хьэжыщΙ кΙуэмэ, япэрауэ, Чэбэм къыщыщΙадзэри 
тхьэмахуэ енкΙэ хабзэм къигъэлъагъуэр ящΙэ, 
андез ящтар мыкъутащэрэт, жаΙэу тегузэвыхьу. 
Лыгъэ, 413. [Дадэм:] ХьэжыщΙ сымыкΙуэу си 
гуэныхьыр кΙуэдынкъым. Тепщэч къэзылъэтыхь, 
189. Инус хьэжыр цΙыху къуэбэбжьабэ гуэрт, 
хьэжыщΙ кΙуэуэ хьэжы ищΙа щхьэкΙэ, и хьэлыр 
зыхинатэкъым, игъащΙэм зыгуэрым фΙэмынэм 
ишхар и дзажэ дэмыхьэу арати, зэрыщытау 
къэнэжат. Хъуэпсэгъуэ нур, 63.

ХЬЭЖЬ (4). Жьы, кхъахэ хъуа хьэ. Я хьэжьыми 
[хьэжым] и джабитΙыр иуауэ зыкъыкΙэрикухьт, 
унэгуащэр щΙэх хъужу зэ сигъашхэну пΙэрэ, жиΙэ 
хуэдэу. Хъуэпсэгъуэ нур, 70. Хьэжь кΙуэдауэ 
бгъуэтыжым Ещхьу гуфΙэу ар къэсынщ. Дыгъу 
жыхуаΙэр сыт? «Бгы лъапэхэм деж», 126. Уеблэмэ 
Дисэхэ я пщΙантΙэм дэлъ хьэжьу кумбым 
къимыкΙыу илъым ишхын гуэр Рахьим къыщихь 
къэхъурт. Хъуэпсэгъуэ нур, 130-131. 

ХЬЭЖЬКХЪУЭЖЬ (3). ГъащΙэм (Ιуэху 
гуэрым) фΙыуэ хэзыщΙыкΙ, бзаджэ хэхъухьа 
цΙыху. Езыр [Къарэжь] къыпхуэмыгъэпцΙэну 
хьэжькхъуэжь гуэрщ, дагъуэ зыдигъуэн гуэр 
илъэгъуамэ, къыхидзыжрэ здэпхьынур умыщΙэу 
укъигъанэу. Лъапсэ, 35. [Сеймэн Мэмэт-щΙакъуэм 
жриΙэу:] – Уэ уи фызым уэ пхуэдэ хьэжькхъуэжь 
щхьэгъусэ хуэхъуащи, махуэ къэс тхьэлъэΙу ещΙ, 
ара? Лъапсэ, 51. 

ХЬЭЗАБ (6). Бэлыхь, гугъуехь. Лусанэ комсомол 
щΙалэр къыхихмэ, хьэзаб мыухыр къытехуэну 
и гугъэщ. Мазэ ныкъуэ щхъуантΙэ, 617. Тобэ 

Ιистофрилэхь, дуней хьэзабыр мыбы я натΙэ 
щхьэ хъуа, жиΙэу Хьэбибэ и гур мэуз. Нал къута, 
211. Езыми [Дисэ] и щхьэр иужэгъуауэ, «зэ мыгъуи 
сылΙащэрэт, мыбы хуэдэу сыкъанэ нэхърэ», жиΙэу 
Алыхьым йолъэΙу, дунейкΙэ кΙэ зимыΙэ хьэзабыр 
ахърэт хьэзабым къыпищэну. ГущΙэгъу, 423. 

◊ Хьэзаб мыухыр (къы)техуэн (1). Гугъуехь 
мыухым хэтын. Лусанэ комсомол щIалэр къыхихмэ, 
хьэзаб мыухыр къытехуэну и гугъэщ. Мазэ ныкъуэ 
щхъуантIэ, 617. Хьэзаб тегъэлъын (3). Зыгуэр 
гугъу егъэхьын, лей ехын. Хьэж пщΙар дауи къабыл 
хъун, на, гущэ, апхуэдиз хьэзаб цΙыхум тебгъэлъу, - 
жиΙэу Думэсарэ Инус ешхыдэрт. Хъуэпсэгъуэ 
нур, 74-75. [Чачэ Лу жриΙэу:] Бэлшэвыч 
старшынэм хьэзабу стригъэлъар езгъэщΙэнущ 
къэрэхьэлъкъым. Мазэ ныкъуэ щхъуантΙэ, 505. 
Абы [кърым хъаным] хьэзаб мащΙэ ттригъэлъа 
сытми? – жиΙэрт тхьэмадэм. Хъуэпсэгъуэ нур, 
59. Хьэзаб телъын (6). Гугъу ехьын, куэд шэчын. 
Сэ уэ хьэзабу стебгъэлъари Уэ зытелъхьэжи 
гъэунэху. Си лъапсэр бгъэгъумэ уэ пфΙэфΙати… 
«Щхьэлыкъуэ», 400. Ауэ диΙэ къэралыщΙэм, 
Къэралыгъуэу фΙыгъуэ щΙыпΙэм Тыгъэ гуапэр бэм 
я фΙыщΙэу ΙэщΙагъэфΙкΙэ гу къылъатэ Итальянкэу 
зы фызабэм Гукъутэгъуэу телъщ хьэзабыр… 
Лъэпкъхэм я тыгъэ. «Партыр ди пашэу», 60-61. 
Ιузизэ дуней нэху имылъагъужу хьэзабыр телъщ. 
Хъуэпсэгъуэ нур, 72. Хьэзаб шэчын (4). Еплъ 
хьэзаб телъын. [Дэфэрэдж Къэрэжь жриΙэу:] Уэ 
бгъэунэхъуа лΙы хъарзынэ къомыр тхьэм емылъэΙу 
уи гугъэ: «Я дэ ди тхьэу ди тхьэшхуэ, дунейкΙэ 
дэ тшэч хьэзабыр Къэрэжь ахърэткΙэ и фэм 
дэгъэкΙ», – жаΙэу? Лъапсэ, 104. Дуней хьэзабыр 
яшэчами, ЩΙым щΙэлъыр гугъэу я гур хощΙ… ЛΙари 
мэгупсысэ. «Дамыгъэ», 92. Мэжджыт кΙуэцΙым 
дэтым хьэжыр къащыхыхьэм, дуней хьэзабыр 
диным папщΙэ ишэчауэ, диным щхьэкΙэ и псэр 
итыну а фэр зытригъауэрт. Хъуэпсэгъуэ нур, 78. 

ХЬЭЗАБУ (1). нареч. зэхь. Гугъу ехьу, 
къехьэлъэкΙыу. Къуршым хьэзабу мыл ятелъым, 
ЗгъэткΙуну мылыр сфΙэΙэфΙащ. Мес къэкΙыгъэр… 
«Батырыбжьэ», 74. 

ХЬЭЗЕШЭ (1). ЦΙыхухъуцΙэщ, «Хъуэпсэгъуэ 
нур» романым хэт персонажщ. ЛΙыжьыр куэдым 
яцΙыхурт, ар шы завод зиΙэ Куэцэ Хьэзешэт. 
Хъуэпсэгъуэ нур, 127. 

ХЬЭЗИЗ (4). ЦΙыхухъуцΙэщ, «Хъуэпсэгъуэ 
нур» романым хэт персонажщ. [ЛΙыжьхэм жаΙэ:] 
Ярэби, мы советскэр зэран хуэмыхъуну пΙэрэ 
Хьэзиз? Хъуэпсэгъуэ нур, 312. Хьэзиз и къуэм 
и лъакъуитΙыр псощ, сэкъат лъэпкъ яΙэкъым. 
Хъуэпсэгъуэ нур, 179. 

ХЬЭЗЫР I: ХЬЭЗЫР ХЪУН (17). Къэбгъэсэбэп 
хъуну зэфΙэкΙа, щΙауэ щытын. Хъыджэбзхэр а 
гъуанэ цΙыкΙумкΙэ къыдэплъурэ, Азизэ къепсалъэу 
щытащ, шхыныр хьэзыр хъуакъэ, жаΙэу. 
Щынэхужьыкъуэ, 66. Хьэнтхъупсыр хьэзыр 
хъуащ. Хъуэпсэгъуэ нур, 267. Хъуащ хьэзыри 
мащэ щΙыΙэр, Къегъэзэжыр Ιэхъуэм кΙэщΙу, 
КъэуΙэбжьауэ тΙэкΙу зешыΙэр Ιэщхьэ псыфкΙэ нэпс 
илъэщΙу. «Тисей», 493. 

ярылъ пхъэ, къупщхьэ кΙыхь цΙыкΙухэр. 
Къазджэрий унэмкΙэ ежьащ, асыхьэту 
къигъэзэжри машинэ зэщΙэгъэнам екΙуалΙэри 
и хьэзырылъэм къриха зы хьэзыр хужь дахэ Лу 
хуишиящ: – Мэ, фэеплъу, нэгъуэщΙ сиΙатэмэ, 
уэстынт, – жиΙэри. Мазэ ныкъуэ щхъуантΙэ, 537. 
Кабинетыбжэр къызэΙуидзри, лΙы пшэр тхъуэплъ 
гуэр, бомбэм хуэдэу, унэм къыщΙэхуащ, пыΙэщхъуэ 
ин щхьэрыгъыу, шухьэ цей хужь къекΙу щыгъыу, 
и хьэзырхэр къупщхьэ хужьу. Хъуэпсэгъуэ 
нур, 115. Зыгуэрхэр къэпсэлъэнти, иΙэ маржэ, 
иджы дызыхуейр къыхэфлъхьэ: щΙакΙуэ зиΙэм – 
щΙакΙуэ, мэлыфэ зиΙэм – мэлыфэ, къамэ, бгырыпх, 
уанэ, шхуэ, нахъутэ, хьэзыр, шырыкъу, лъэпэд, 
къамышы, лъэрыгъ, пыΙэ, сэшхуэ – зи сыт уиΙэми 
къэгъэтΙылъ. Щынэхужьыкъуэ, 44-45. 

ХЬЭЗЫРУ (15). нареч. ХуэщΙауэ, 
зэрыщытын хуейм хуэдэу къэбгъэсэбэп хъууэ. 
Машинистхэми хьэзыру я щхьэр щхьэгъубжэм 
къыдагъэжауэ къоплъэ, дапщэщ дежьэну пΙэрэ, 
жаΙэу. Щынэхужьыкъуэ, 44. Оркестрыр хьэзыру 
иувыкΙат. Мазэ ныкъуэ щхъуантΙэ, 581. 
СосрыкъуапцΙэм Жаншэрхъыр Бийм хуигъэпсауэ 
хьэзыру Бгым тетщ, зэхиукΙауэ и нэщхъыр – 
Къыдоджэр зауэм дишэну. Ноябрым и 4-м 1942 
гъэм. «Шум и гъуэгу», 18. 

ХЬЭЗЫРЫЛЪЭ (3). Хьэзырхэр иралъхьэу 
адыгэ цеибгъэм кΙэрыда хьэзырыпэ. Къазджэрий 
унэмкΙэ ежьащ, асыхьэту къигъэзэжри машинэ 
зэщΙэгъэнам екΙуалΙэри и хьэзырылъэм къриха 
зы хьэзыр хужь дахэ Лу хуишиящ: – Мэ, фэеплъу, 
нэгъуэщΙ сиΙатэмэ, уэстынт, – жиΙэри. Мазэ 
ныкъуэ щхъуантΙэ, 537. Цей ящыгъхэм хьэзырым 
и пΙэкΙэ хьэзырылъэм пΙэтΙрон илъщ, я Ιэщэ-
фащэр – къамэр, кΙэрахъуэр, сэшхуэ фΙыцΙэр 
щΙакΙуэ щΙагъым къыщΙощ, шым тесхэр 
мыхъейуэ, бжьыфΙэу, ΙэкΙуэлъакΙуэу, бгъэ 
фΙыцΙэшхуэ сэнтхым тес хуэдэ, нобэрей махуэр 
зэрымахуэшхуэр я шы тесыкΙэмкΙи уагъащΙэ. 
Хъуэпсэгъуэ нур, 317. Астемыр щыгъ цейм 
хьэзырылъэм изу пΙэтΙрон илът, я лъэдакъэр 
къыдэгъэзеяуэ; сэшхуэри гуэлът, сэшхуэ дакъэр 
къэгъэшыжауэ. Хъуэпсэгъуэ нур, 247. 

ХЬЭЗЫРЫН (хьэзырщ) лъэмыΙ. (31). Хьэзыру 
щытын. ПщафΙэр апхуэдизкΙэ гужьеяти, 
иджыпсту жыхьэнмэм кΙуэ жаΙамэ, кΙуэуэ и 
курыкупсэм хэтΙысхьэну хьэзырт. Хъуэпсэгъуэ 
нур, 174. Къэрэлъашэ унэм къыщΙыхьэжмэ – лыр 
гъэващ, пΙастэр хьэзырщ, бжьыныху шыпси Ιэнэ 
хъурейм тетщ. Нэгъуху, 35. Дыхьэзыркъэ дызэуэну, 
Бийм ди лΙыгъэр едгъэщΙэнщ, А фашистхэу дищΙ 
къихьахэр Ιэщэ жанкΙэ хэдгъэщΙэнщ. Дэ ди шухэр. 
«Шум и гъуэгу», 41. 

ХЬЭЗЫРЫПСУ (4). нареч. Зыгуэрым 
куэд щΙауэ сыткΙи хуэхьэзыру. [Дэфэрэдж 
Аннэ Павловнэ жриΙэу:] Нобэ ещанэ мэхъури 
сыотпускщ, сежьэну си хьисэпу хьэзырыпсу си 
хьэпшыпым сытесу сыщысщ. Лъапсэ, 7. Рахьим 
игу плъыжьыжьыр куэбжэм деж щытынущ 
хьэзырыпсу. Хъуэпсэгъуэ нур, 143. Езым [Апчарэ] 

пэгун къищтэщ, лэпс къавэм щыщ из ищΙри 
иувыкΙыжащ, унэм къыщΙыхьэм ятрикΙэну 
хьэзырыпсу. Щынэхужьыкъуэ, 66. 

ХЬЭЗЫРЫПСЫН (хьэзырыпсщ) лъэмыΙ. (15). 
СыткIи хуэщIауэ, хуэхьэзыру щытын. Шейхъым и 
лΙы гъусэхэри къеувэкΙауэ щытщ, Ιэщэ зэраΙыгъым 
шэч хэлъкъым, и Ιэтащхьэм и Ιэр иΙэтмэ, занщΙэу 
зыкъуадзыну хьэзырыпсщ. ХьэщΙэ лъапΙэ, 404. 
Хэкум я унафэщΙыр къэкΙуауэ щалъагъум, мо 
къызэхуэса къомыр зыкъащΙэжри иувыкΙащ, 
нэхъыжьхэми я гукъеуэ жаΙэну хьэзырыпст. Зи 
лъэрыгъыпс тΙыгъа, 525. Сэ [Дэфэрэдж] Сэлимэ 
и нэгу сиплъэн хуэдэу сотΙысри къыщΙэздзэну 
сыхьэзырыпсщ, сыту жыпΙэмэ, си хъыбарыр 
пычыгъуэ-пычыгъуэу зэпычащ, езгъэдаΙуэр 
сымыгъэзэшын папщΙэ. Лъапсэ, 29.

ХЬЭКУ (11). Пэш ирагъэплъын, шхын щапщэфΙын 
папщΙэ мафΙэ зращΙыхьыр. Сэри [Алыджыкъуэ] 
си складым хьэку щΙэзгъэувэу ядэртэкъым, 
щΙэзмыгъэувэмэ, щΙыΙэм сыщΙеукΙыхь жэщкΙэ. 
МелыΙыч, 461. Хьэкум илъ мафΙэр пΙэнкΙырт, абы 
нэмыщΙу примусхэри зэщΙигъэнауэ зыгуэр игъавэрт. 
Мазэ ныкъуэ щхъуантΙэ, 674. Хьэлыгъу Ιэджэ ихуэу 
унэм ЩΙэтщ хьэкушхуэ и кур хуиту. «Тисей», 485. 

ХЬЭКУРЫНЭ (80). 1. (79). ЦΙыхухъуцΙэщ, 
«Лъапсэ» романымрэ «Тисей» поэмэмрэ хэт 
персонажщ. Хьэкурынэ имыщΙыф щыΙэкъым: 
пэрыΙэбэ, дзасэ, шыуан тегъэувапΙэ, джатэ, 
сэшхуэ, къамэ, шы лъэрыгъ – сыт ухуейми 
укъигъэщΙэхъунукъым, псом нэхърэ нэхъ 
зэлΙалΙэр сыт жыпΙэмэ – фоч, фокΙэшΙ къутар 
ещΙыжыф. Лъапсэ, 100. ЛΙыгъур цΙыкΙуи зричащ, 
Ιэпыдзлъэпыдз хъарзынэщ, Хьэкурынэ фΙамыщΙ 
игъэсыну мэзым кΙуэмэ, гъусэу щΙалэ цΙыкΙур здешэ. 
Лъапсэ, 101. Хьэр и гъусэу джабэ щхъуантΙэм 
Хьэкурынэм бжэн щегъэхъур. «Тисей», 499. 2. (1). 
КъуажэцIэ. Зэгуэр Хъаныкъуэ инэралыр Хьэкурынэ 
къуажэ къэкIуауэ хьэгъуэлыгъуэшхуэ щащIауэ 
кIуат. Хъуэпсэгъуэ нур, 159.

ХЬЭКΙЭКХЪУЭКΙЭ (35). 1. (33). Мэзым, 
губгъуэм щыпсэу псэущхьэ Ιэлхэр (п.п. 
мыщэ, дыгъужь, н. къ.). Мэзхъумэм ихъумэн 
хуей хьэкΙэкхъуэкΙэм я бжыгъэр зыщΙэ дунейм 
теткъым езым фΙэкΙа, ари хуигъэфащэу. 
Лъапсэ, 95. Аслъэныр я гъусэу къащΙэмэ, зы 
хьэкΙэкхъуэкΙи кхъухьым пхуитΙысхьэнукъым, 
езы кхъухьыпщ дыдэми дзыхь ищΙу аслъэныр гъусэ 
ищΙынукъым. Кхъухь пхэнж, 500. Еплъ гъунэгъуу – 
къуакΙэбгыкΙэщ, ХьэкΙэкхъуэкΙэм къаущыхь, 
Бгышхуэм хуэдэщ лΙышхуэ хъуари: Жыжьэу 
уеплъмэ, нэхъ гурыхьщ. Жыжьэу уеплъмэ, нэхъ 
гурыхьщ. Жыжьэу уеплъмэ… «Батырыбжьэ», 157. 
2. (3). ЦΙыху залымым, гущΙэгъуншэм хужаΙэ. 
[Локотош Якъуб жриΙэу:] Догуэ, уэ пщΙар щхьэ 
пщыгъупщэжа, лажьэ зимыΙэр хьэкΙэкхъуэкΙэм 
яΙурыбдзэу укъызэрежьэжар? Нал къута, 306. 
[Якъуб Локотош жриΙэу:] – Хэт сэ хьэкΙэкхъуэкΙэм 
яΙурыздзар? Нал къута, 306. 

ХЬЭКΙЭПЫЧ (4). Хьилэшы, щIыхьэпIэ-
щΙэкΙыпΙэ куэд зыщΙэ, цΙыху псынщΙэ. ХьэкΙэпыч 
жаΙэу нэщΙэпкΙэ цΙыкΙуу щытащ [Тинэ]. Мазэ 

ныкъуэ щхъуантΙэ, 662. Иджыри къэс Ботэх и гум 
зы закъуэ къинэжащ: щΙалэ цΙыкΙуу, хьэкΙэпыч 
цΙыкΙуу школым щыщΙэсым, и мыхабзэу, и адэм 
щакΙуэ здишауэ щытащ. Лъапсэ, 66. Долэт 
игъащΙэми хьэгъапхъэт, хьэкΙэпычыжьт, 
иджыри абы и нэгум зыгуэр зэрыщΙэлъыр ΙупщΙт. 
Хъуэпсэгъуэ нур, 241. 

ХЬЭКЪ I (1). Пэж, тэмэмагъ, шэч зыхэмылъыж. 
Аралпым ищΙэнур ищΙэртэкъым: Жыраслъэныр 
дегуэжри, хъунукъым, пщы лъэпкъщ, егъэпсалъэри, 
абы фΙы зэрыжимыΙэнур хьэкъыу ещΙэ. 
Хъуэпсэгъуэ нур, 91-92. 

ХЬЭКЪКΙЭ: ◊ хьэкъкΙэ и фΙэщ хъун (11). 
Зыгуэр пэж дыдэу къилъытэн, къыщыхъун, шэч 
къытемыхьэжын. Якъуб мурадыфΙ зэримыщΙар 
Локотош хьэкъкΙэ и фΙэщ хъуащ. Нал къута, 
309. Лу сымэ зи ужь итыр езы Думэсари 
къыгурыΙуапэтэкъым, ауэ емыкΙу зыхэлъ 
Къазджэрий зэримыщΙэнур хьэкъкΙэ и фΙэщ хъурти, 
Чачэ сыт жиΙэми хъымпΙар ищΙыртэкъым. 
Мазэ ны-къуэ щхъуантΙэ, 639. Нурхьэлий диныр 
и фΙэщ хъуащ хьэкъкΙэ, къурΙэныбзэ псалъэ 
къыжьэдэкΙыху, жиΙэр и гум нэхъри щΙыхьэжурэ, 
тегузэвыхьыжурэ къоуΙэбжьыж. Хъуэпсэгъуэ нур, 
155. ХьэкъкΙэ пхыкΙын (1). Еплъ хьэкъкΙэ и фΙэщ 
хъун. Лу щыгъупщэну Ιэмал иΙэкъым Таша диныр 
хьэкъкΙэ пхыкΙауэ зэрыщытыр, абы ищΙыΙужкΙэ 

ХЬЭКЪЫУ: ◊ хьэкъыу и фΙэщ хъун (5). 
Еплъ хьэкъкΙэ и фΙэщ хъун. Хьэжыр занщΙэу 
къыщылъэтащ, лΙитΙ къакΙуэмрэ абырэ 
зэрызырадзынур хьэкъыу и фΙэщ хъуауэ. 
Хъуэпсэгъуэ нур, 76. [Степан Ильич Астемыр 
къыхуитхыу:] Уигурэ уи щхьэрэ зэтету Ιуэхур 
букъуэдийми, блэжьыр тэмэму зэрыблэжьыр 
хьэкъыу уи фΙэщ мыхъуамэ, зэΙыбгъэхьэнкΙэ мэхъу. 
Мазэ ныкъуэ щхъуантΙэ, 568. [Комендантым 
Алыджыкъуэ жриΙэу:] Партым ухагъэхьэ 
зэрымыхъунур хьэкъыу си фΙэщ пщΙащ. МелыΙыч, 
467. Хьэкъыу зыпхыгъэкIын (1). Зыгуэрым 
зыгуэр быдэу и фΙэщ ищΙын. НтΙэ, тхьэмадэ, 
уи пΙэ исыж, хьэкъыуи зыпхыгъэкΙ: цΙыхухъум 
яфΙэт щхьэм хуэдэ къабзэщ цΙыхубзым яфΙэтри, 
амазонкэ сыт жыхуаΙэри хъыбарщ, зы амазонкэ 
дунейм тетакъым икΙи теткъым. Лъапсэ, 
18-19. Хьэкъыу пхыкΙын (1). Еплъ хьэкъкΙэ и 
фΙэщ хъун. Лу къыздихьа справкэр зэΙэпахыу 
еплъырт, псоми хьэкъыу япхыкΙат Лу дзыхьышхуэ 
къызэрыхуащΙыр, итΙани крушкΙэшхуэхэри 
крушкΙэ цΙыкΙухэри щΙызэныкъуэкъу щыΙэт: 
иныкъуэм жаΙэрт Инал и машинэм, шыфΙ утесмэ, 
улъэщΙыхьэну е трактор зепхуэныр ΙэджэкΙэ 
нэхъ гугъуу машинэм нэхърэ. Мазэ ныкъуэ 
щхъуантΙэ, 546-547.

ХЬЭКЪ II (5). 1. (3). ЩΙыхуэ (п.п. ахъшэ). 
Долэт и гум къэкΙар нэгъуэщΙхэми я гум илъу 
къыщΙэкΙынти, занщΙэу къэбырсеящ цΙыхухэр, зи 
хьэкъ Щэрданхэ ятемылъ зэрахэмытыр къапщΙэу. 
Хъуэпсэгъуэ нур, 241. 2. (2). Улахуэ, лэжьапщΙэ. 
ГъукΙэ Бот Мэсхьуд и псалъэр зэпиудащ: – Мусэ 
къуаншэу къызолъытэ, лΙыщΙэ щыбгъэлΙыщΙакΙэ, 

и хьэкъыр ет, иумытынумэ, къыумыщтэ, 
къезэгъыркъым, – жиΙэри. Хъуэпсэгъуэ нур, 93. 
[Астемыр зэΙущΙэм хэтхэм жриΙэу:] – АтΙэ сэ 
къызгурымыΙуэр мыращ: щΙалэр лΙыщΙэу Ιуувэри 
и къарум къызэрихькΙэ лэжьащ, зыгъэлΙыщΙэм игу 
зригъэбгъакъым, щхьэхыу е хьэулейуэ Ιуэху ищΙэн 
хуей къигъэнакъым, итΙани плъагъурэ, лΙыщΙэм 
лъыс хьэкъыр езымытым дауэ узэреджэнур: дыгъу 
ар, хьэмэ сыт? Хъуэпсэгъуэ нур, 92.

ХЬЭКЪУВЫКЪУ (1). Вэржьэр, зэрыгъэкΙий. 
Елизаветэ уэрамым унэ зэтет щΙагъуэ 
теттэкъым, унэ лъэбышэ цΙыкΙухэм шхапΙэ 
щΙэтти, лэпсымэ, лы гъэжьам и мэ ΙэфΙхэр 
къыщΙихырт, афицархэр шхапΙэм щызэхуэсауэ я 
хьэкъувыкъу макъ зэхэпхырт, цΙыхубз дыхьэшх 
макъи абы къыдэкΙуэу. Хъуэпсэгъуэ нур, 112. 

ХЬЭКЪУВЫКЪУН (мэхьэкъувэкъу) лъэмыΙ. 
(2). Ιэуэлъауэ щΙын, кΙий-гуо къэΙэтын. Я 
гур къэжэнауэ лΙы зэбгъэдэтхэр гушыΙэт, 
хьэкъувыкъут, дыхьэшхэн гуэрхэр жаΙэу. Нал 
къута, 268. Я хабзэр Мэш ещΙэр, щΙалэхэр 
мыхьэкъувыкъуу псэуфынукъым – Фарз псым 
зэгъунэгъуу къуажитΙ Ιусщ куэд лъандэрэ – 
Мэрэтыкъуэрэ ПΙатΙыкъуейрэ, а къуажитΙым 
щΙалэгъуалэу дэсыр игъащΙэми зэпеуэу, лΙыгъэр 
яхуэмыгуэшу зоныкъуэкъу. Лъапсэ, 116. 

ХЬЭКЪУЕЙ (1). плъыф. зэхь. Фэншэ, теплъэ 
щΙагъуэ зимыΙэ. [Албинэ:] Мэл хьэкъуей щэщΙ 
у

ХЬЭКЪУРТ (1). Нартыху гъэлыгъуам 
къыхэщΙыкΙа хьэжыгъэ. – Хьэкъурт хъуащ ар, – жаΙэу 
дыхьэшхырт кърихьэлΙахэр, арщхьэкΙэ Нурхьэлий 
гушыΙэн и лажьэтэкъым. Хъуэпсэгъуэ нур, 207. 

ХЬЭКЪУЩЫКЪУ (13). Псы ирефэн, иришхэн 
папщΙэ унагъуэм щызэрахьэ кумбыгъэхэр. 
Курсантхэр зэрызехьэу унэм къызэрыщΙэхт, 
Матренэ и хьэкъущыкъур зытет шкафым 
къелъэлъэхащ. Мазэ ныкъуэ щхъуантΙэ, 625. 
Жэщыр хэкΙуэтауэ Мусэ къэсыжащ, Нурхьэлий 
и гъусэу, мафΙэм къела хьэкъущыкъумрэ чыцΙ 
закъуэмрэ я гупкΙэм илъу. Хъуэпсэгъуэ нур, 208. 
Абы и щΙыΙужкΙэ, езы нысэм хьэкъущыкъу дэзу 
пхъуантитΙ къыздихьати, зы лΙым къыхуэмыΙэту 
хьэлъэт. Щынэхужьыкъуэ, 26. 

ХЬЭЛ (24). Зы цΙыхур адрейм 
къызэрыщхьэщыкΙ щэн, щытыкΙэ, абы хэпща 
хъуа хабзэ. Щытескъузэм, Варварэ Романовнэ 
жысΙэмкΙэ акъылэгъу мэхъу, арат абы и хьэлыр: 
нэхъапэ щΙыкΙэ зыкъресэри, тепкъузакъэ – 
ΙумпΙафΙэ мэхъужыр. Лъапсэ, 14. Къанокъуэпщым 
хьэлу иΙэр Хэт зымыщΙэр къуажэм дэсу? «Тисей», 
489. [Къазджэрий Астемыр жриΙэу:] Революцэм и 
лъэхъэнэ лъандэрэ абы [Инал] и хьэлым зихъуэжауэ 
гу лъыстакъым. Мазэ ныкъуэ щхъуантΙэ, 571. 

◊ Хьэлыр зэкΙуэкΙын (2). МыхъумыщΙагъэ 
гуэрхэр зэхэлъхьэн. [Къазджэрий Астемыр 
жриΙэу:] Сыщыуэмэ жыΙэ! – зихъуэжыпами, и 
хьэлыр [Инал] нэхъ зэкΙуэкΙа хуэдэу къысщохъу. 
Мазэ ныкъуэ щхъуантΙэ, 571. Ирехъу а щΙалэм 
кΙыхь и гъащΙэ, Хрехъуэ хьэлкΙи зэмыкΙуэкΙыу. Си 
щΙалэм. «Мывэ хуабэ», 216. Хьэлыр зыхэнын (2). 

Зыгуэрым мыхъумыщΙагъэу хэлъыр зыхидзын. 
Инус хьэжыр цΙыху къуэбэбжьабэ гуэрт, 
хьэжыщΙ кΙуэуэ хьэжы ищΙа щхьэкΙэ, и хьэлыр 
зыхинатэкъым, игъащΙэм зыгуэрым фΙэмынэм 
ишхар и дзажэ дэмыхьэу арати, зэрыщытау 
къэнэжат. Хъуэпсэгъуэ нур, 63. Хьэм дыгъужь 
хьэлыр зыхимынэ, Хамэ щилъагъум къыщохутэ. 
Хьэ. «Дамыгъэ», 80. Хьэл хэлъын (5). Зыгуэрым 
и дуней тетыкΙэ, и щытыкΙэ. [Къэрэжь Хьэкурынэ 
жриΙэу:] ЩΙалэм [ЛΙыгъур] убых хьэл хэмылъу 
пΙэрэ? Лъапсэ, 103. Къазджэрий Инал ехъуапсэрт, 
абы и хьэлым щыщ схэлъащэрэт, жиΙэу. Мазэ 
ныкъуэ щхъуантΙэ, 529. Хъыджэбзыр дахэ дыдэщ, 
уеблъмэ, нэр егъэджыл, къэзылъагъум гу къылъетэ, 
езыр [Назифэ] къабзэ цΙыкΙущ, лъагъугъуафΙэщи, 
цΙыхур зыΙэпешэ, хьэл дахэ хэлъщ, щΙыкΙафΙэщ, 
дэбгъуэн щыΙэкъым. Лэчымэ, 392. 

ХЬЭЛЭ (3). Зи кΙапэ лъэныкъуэмкΙэ пΙащΙэу 
упΙэщΙа пхъэ яе е гъущΙ кΙапэ пхъэ ирызэгуаудын, 
иризэгуачын папщΙэ къагъэсэбэп. Хьэлэ гуэрхэри 
сщΙыри пхъэр ерагъыу зэгуэзгъэзым, хьэлэ 
дэзукΙэмэ, зэгуэзгъэзым, хьэлэ дэзукΙэурэ, пхъэр 
плΙыуэ, тхууэ зэгуэзудри нэхъ сыхэзагъэ хъуащ. 
МелыΙыч, 440. 

ХЬЭЛЭБ (1). Сирия. Къетау къэралыгъуэ 
Ιэджэми щыΙащ, цΙыхум я пΙалъэ ещΙэ, мызэ-
мытΙэу Трапезунт, Самсун, Синоп, Хьэлэб, Мысыр 
хъыджэбз цΙыкΙу ищэну ишэурэ куэдрэ кΙуащ, а 
здэкΙуахэм, тхьэм ещΙэ, нэ узыр щигъуэтар – и 
нитΙыр ноби мэуз, дахэ-дахэуи илъагъужыркъым, 
накΙэпсыжэ хьэлэчщ, и къуэрылъхуу щΙыкΙэ 
зэхуэгузэвауэ щытари лΙыубыдым яубыдри Мысыр 
щащауэ мамлюкыдзэм хэту жаΙэ щхьэкΙэ, и нэм 
игъакΙуэркъым. Лъапсэ, 62-63. 

ХЬЭЛЭБЭЛЫКЪ (8). 1. (5). Зэрызехьэ, 
зэрыхьзэрий. Ликбез пунктым укΙуэмэ, къуажэ 
зэΙущΙэщ, жыпΙэнт, апхуэдизкΙэ цΙыхур 
хьэлэбэлыкъти. Мазэ ныкъуэ щхъуантΙэ, 
502. УеупщΙами хьэлэбэлыкъ къэхъуам щыщу 
зыри зэхихатэкъым, Рахьим ар [МутΙэ] 
къимыгъэушыххэм нэхъыфΙу къилъытэрт, сыту 
жыпΙэмэ, щыхьэт щымыΙэмэ, лафкΙэтетым 
дежкΙэ нэхъыфΙт. Хъуэпсэгъуэ нур, 139. Уэй, 
нэхъыжь щΙыжаΙэр нобэ хуэдэ махуэщ, жаΙэри 
лΙыжьхэм я деж мажэ, къызэрогъэбырсей, 
арщхьэкΙэ ЛΙыгъур игъэкΙуам Мэш яхэтт 
нэхъыжьыΙуэуи, хьэлэбэлыкъыр зэригъэзэхуэжащ. 
Лъапсэ, 116. 2. (3). Зэрышх, зэщыхьэ, зэхэуэ. Дисэ 
хьэлэбэлыкъ хэтыху, Рахьим и ΙитΙыр зэтелъу 
щысакъым. Хъуэпсэгъуэ нур, 139. Мыбы хуэдиз 
хьэлэбэлыкъ дыхэмыту мо къыткΙэщΙэтхыхьар 
сымаджэщ жыдвгъэΙи, тедвгъэгъэкΙ жаΙэри абыкΙэ 
зэгурыΙуати, абдежщ Аннэ Павловнэ къыхуей 
щΙэхъуар, арщхьэкΙэ дохутырым, сыт ямыщΙами, 
хэзэгъакъым. Лъапсэ, 12. – Бэлыхькъым ар, 
фынакΙуэт, – жиΙащ Мусэ, хьэлэбэлыкъ 
къимыгъэхъун и мураду. Хъуэпсэгъуэ нур, 103. 

◊ Хьэлэбэлыкъ къэгъэхъеин (1). Зэрызехьэ, 
зэрыхьэзэрий къэгъэхъун. – Нобэрей хьэлэбэлыкъыр 
къэзыгъэхъеям махуищкΙэ шхын пщтыр ирамытыну 
къуэды тызолъхьэ! – жиΙэрт афицарым, – 

мэжалΙэмэ, и къарур нэхъ мащΙэ хъунщ. Хъуэ-
псэгъуэ нур, 175. Хьэлэбэлыкъ къэгъэхъун (1). 
Еплъ хьэлэбэлыкъ къэгъэхъеин. – Бэлыхькъым ар, 
фынакΙуэт, – жиΙащ Мусэ, хьэлэбэлыкъ къимы-
гъэхъун и мураду. Хъуэпсэгъуэ нур, 103. 

ХЬЭЛЭЛ (11). 1. (1). Муслъымэн диным 
Ιэмыр ищΙ, фΙэкъабыл, дурыс. [Астемыр:] – 
Хьэрэми хьэлэли зышхар зыхуэзапхъэм хуэзэнщ. 
Хъуэпсэгъуэ нур, 314. 2. (10). плъыф. НэгъуэщΙым 
фΙы хуэзыщΙэ, угъурлы, жумарт, гупцΙанэ. 
[Къазмай:] Ауэ а насып псом я лейт, Инал, а 
цΙыхубзым нэхъ хьэлэл уищΙрэ, захуагъэ уи 
гум кърилъхьатэмэ. Мазэ ныкъуэ щхъуантΙэ, 
591. [Студентым:] Уфыз хьэлэлщ, тхьэм фΙы 
ухуигъазэ. Гъуэгуанэ, 128. 44. Джэдхэри доплъей, 
адакъэр ялъагъужыркъыми, пшэ адрыщΙым 
нэса я гугъэу джэд анэр мэгузавэ: – А Джэлил, а 
ди хьэлэлыжь, хэт мыгъуэм сыкъыхуэбгъэна? 
Бабыщыкъуэ адакъэпщ, 493. 

ХЬЭЛЭЛУ (2). плъыф. ГупцΙанэу, угъурлыуэ, 
жумарту. ИгъащΙэм фыз хьэлэлу, лъагъугъуафΙэу, 
псэлъэрейуэ гу лъыумытэу щытар жьакΙуэ бэлыхь 
хъуат, куэдми гу лъитауэ, Ιэджэми и акъылыр 
хунэсу Ιущ хъуат. Мазэ ныкъуэ щхъуантΙэ, 546. 
Гъэр хьэлэлу щытыфами, Псым ΙэнэщΙу зэпрокΙ. 
Уигу къоузым ещхьыркъабзэу. «Дамыгъэ», 69. 

ХЬЭЛЭЛЫН (хьэлэлщ) лъэмыΙ. (12). Зыгуэрым 
арэзы зэрыхъуэхъу, ерыскъы зышхам жраΙэ 
псалъэ. [Думэсарэ Елдар жриΙэу:] Си ерыскъы 
пшхащ, уи анэ узригъэфа быдзышэу уи хьэлэлщ, 
узищΙалэм ухуэдэщ, си ΙэплΙэ уилъу укъэхъуащ, 
емыкΙу сыкъыумыщΙ. Мазэ ныкъуэ щхъуантΙэ, 
542. Хэт мэл иукΙами арат – Якъубрэ Азрэтрэ 
я Ιыхьэр лъагъэсырти, къэнар уи хьэлэлщ. Нал 
къута, 251. Фи зы псыхуэлΙэ изгъэкΙамэ, Ар си 
насыпщи – фи хьэлэлщ. Ягъэш зэпыту батэкъутэр. 
«Батырыбжьэ», 12. 

ХЬЭЛЭМЭТ (3). 1. (2). плъыф. ГъэщΙэгъуэн. 
Мырзэ утыкум къоувэри икъукΙэ псалъэ 
хьэлэмэтхэр жеΙэ, усэ защΙэу зэхэлъу. Мазэ 
ныкъуэ щхъуантΙэ, 670. И дахагъэр хьэлэмэту 
Удз гъэгъауэ къыпфΙэщΙынщ, И нэхъ гуакΙуэ 
пхуэмыгъуэту Вагъуэ дахэм ар пэпщΙынщ. 
«Бдзэжьеящэм ипхъу», 146. 2. (2). ГъэщΙэгъуэн 
гуэрым ехьэлΙа. Асыхьэту цΙыкΙухэр шейныч, 
кхъуэщын Ιэлъэныкъуэ яΙыгъар ягъэуври, жыгым 
допщейхэр, зы хьэлэмэт гуэр къалъэгъуауэ. Нал 
къута, 212. Нобэ Темботрэ Лурэ дуней гуфΙэгъуэр 
къалъысащ, Степан Ильич къэкΙуати, ауэ 
хьэлэмэтыр аракъэ – япэм и къэкΙуэкΙэм ещхьу 
гушыΙэу, къибыргъукΙыу къэкΙуакъым, шыгъуэгу 
хадэмкΙэ къыпхыкΙащ, зыми зыкъримыгъэлъагъуу. 
Хъуэпсэгъуэ нур, 221.

ХЬЭЛЭМЭТЫЩЭ (1). плъыф. ГъэщΙэгъуэныщэ 
гуэр. А тхылъ къомым арджэн цΙыкΙу хуэдиз 
хъууэ тхылъымпΙэ Ιувым тещΙыхьауэ сурэт 
хьэлэмэтыщэхэр хэлът. Хъуэпсэгъуэ нур, 198. 

ХЬЭЛЭМЭТЛАЖЬЭ (1). плъыф. Еплъ 
хьэлэмэтыщэ. [Джэлил къалэдэсым жриΙэу:] – 
Бабыщ шыр къипшыну матэм уитΙысхьэмэ, 
а

ХЬЭЛЭЧ (7). плъыф. Зэрыщытын хуейм Ιей и 

лъэныкъуэкΙэ хуабжьу къыщхьэщыкΙ (п.п. удын 
къызэрытехуа, фΙей зэрыхъуа с. ху. къыхэкΙыу). 
ПΙэ зыхэлъри хьэлэчт, фызыр къыхэпхрэ нэгъуэщΙ 
щΙыпΙэ щыбгъэгъуэлъу зыхэлъар умыгъэкъабзэу 
хъунутэкъым. ГущΙэгъу, 422. Модрейми 
[комендантым] игу иримыхьу къэнэнт, гуфΙэжу 
тΙысри шырыкъужьитΙ хьэлэчыр зыщитхъри сэ 
къыхуэсхьар зыщикъуащ. МелыΙыч, 463. Колхоз 
жыг хадэ хьэлэчт, борэн къэхъуу зэхифыщΙа 
хуэдэу. Нал къута, 286. 

◊ Хьэлэч зэрыгъэхъун (2). ЛъэныкъуитΙ 
зэпэувар Ιисраф зэрыгъэхъун, куэд хэкΙуэдэн. 
Кърым хъаным икΙэщΙыпΙэкΙэ дзэ къигъэкΙуащ, 
абы зауэ къикΙри хьэлэч зэрыгъэхъуу хуежьащ. 
Мазэ ныкъуэ щхъуантΙэ, 617. Ιэжьэгъуи сыти 
ямыΙэу къуажэр хьэлэч зэрыгъэхъуащ. Хъуэпсэгъуэ 
нур, 60. Хьэлэч зэтехъуэн (1). Куэдым лей 
къащыщΙын, къатехьэн. Сабий къомри хьэлэч 
зэтехъуащи, уΙэгъэ хъуари, гужьеяуэ гъыри, 
иукΙыпари къыпхуэщΙэркъым. Нал къута, 214. 
Хьэлэч хъун (2). Зыгуэрым лей къытехьэн. 
Астемыр ар зэхихи хуэдэт, арщхьэкΙэ зимыщΙэжу 
щылът, и куэ ижьри и блыпкъри уΙэгъэ хъуауэ, лъы 
къыщΙэжа къомыр и щыгъыным зыщΙафарэ хьэлэч 
хъуауэ. Хъуэпсэгъуэ нур, 170. Зырызу итыр мэхъу 
хьэлэчи, Жыг зэлъэΙэсхэр къызэтонэ. БжеитΙ. 
«Дамыгъэ», 104. Хьэлэч щIын (6). Зыгуэрым лей 
къыщыгъэщΙын, ехын. И нэхъыбитΙым жэщурэ 
фΙэкΙ кΙуэ хъуакъым, нэмыцэм шы къомыр шуудзэу 
къафΙэщΙырти, авиацэр къраутΙыпщырти, шыр 
бомбэм хьэлэч ищΙырт. Нал къута, 268. Къалэм 
щыдэлъадэм бий я танкым, бронетранспортерым 
хьэлэч къащΙу щыхуежьами къикΙуэтакъым. 
Лыгъэ, 411. Аращ вэсмахуэ хьэлэч дызыщΙар. 
ХьэщΙэ лъапΙэ, 405. Хьэлэчыр и махуэу (1). Зыгуэр 
Ιей дыдэу (фΙей хъун). Зепщыпщэурэ, хьэлэчыр и 
махуэу зиуцΙэпыжащ, ишхыни псы зэфэни имыΙэу. 
ГущΙэгъу, 426. 

ХЬЭЛЭЧУ (20). нареч. Зэрыщытын хуейм 
Ιей и лъэныкъуэкΙэ хуабжьу къыщхьэщыкΙыу, 
теплъаджэу. Шым уеплъ щхьэкΙи къыпхуэцΙыхуну 
Ιэмал иΙэтэкъым, и фэр зыщэхуам ирихат, 
хьэлэчу ягъэгъуат, фэрэ къупщхьэрэ фΙэкΙа 
къэмынэу. Анка, 382. Степан Ильич и фэр шэхум 
хуэдэу пыкΙат, и жьакΙэ плъыжьыфэр хьэлэчу 
зэщΙэкΙэжат. Хъуэпсэгъуэ нур, 280. Хъыджэбз 
цΙыкΙур сымаджэ хьэлъэт, укъимыщΙэу, хьэдэ 
цΙыкΙум хуэдэу хэлът, и Ιупэхэр хьэлэчу къихуауэ. 
Нал къута, 277. 

ХЬЭЛУ (1). Мэжаджэ. Лэкъум, хьэлу, мыΙэрысэ, 
кхъужь, пхъэгулъ – зыгуэр зэрымылъ щыΙэкъым. 
Нал къута, 211-212. 

ХЬЭЛЩЭН 7). Еплъ хьэл. И хьэл-
щэнкΙэ [Вэрокъуэ Нахъуэ] ткΙийт, зытетым 
пхутегъэкΙынтэкъым, Ιуэху иукъуэдиямэ, 
шокъу жиΙэу нимыгъэсауэ щигъэтынтэкъым. 
Мазэ ныкъуэ щхъуантΙэ, 509. Хэт едэΙуами, 
Ботэх щыцΙыкΙум къыщыщΙэдзауэ нобэр 
къыздэсым хабзэм пщΙэ хуащΙу, фΙэлΙыкΙ хуаΙэу 
гу лъитакъым, езым хьэлрэ щэну зыхилъхьар нэхъ 

зытеухуар зылъэкΙым и лъэр щΙоувэ жиΙэу аращи, 
къеущийΙауэ идэркъым. Лъапсэ, 93. ПщылΙкΙэ Ιэщэ 
сэ уэсщэну Ар пхуэфащэ хьэлу, щэну? «Тисей», 507. 

◊ Хьэл-щэн зыхэлъхьэн (1). Дуней тетыкΙэ, 
щытыкΙэ гуэр зыгуэрым къищта хъун. Гуп хэсмэ, 
Жыраслъэн нэщхъыфΙэщ, хъыбар гъэщΙэгъуэнхэр 
жеΙэ, тхьэмадэу Ιэнэм ягъэтΙысмэ, нэхъ 
тхьэмадэфΙ уигъэлъыхъуэнщ, абы щΙыкΙэ дахэу 
хэлъымрэ и хьэл-щэнымрэ зыхалъхьэмэ яфΙэфΙу 
Ιэджэ доплъей. Хъуэпсэгъуэ нур, 85. 

ХЬЭЛЕЙКУМ: СЭЛАМ ХЬЭЛЕЙКУМ 18. 
Еплъ сэлам. 

ХЬЭЛЫВЭ (11). Кхъуей, кΙэртΙоф дэлъу 
тхьэвым къыхащΙыкΙ шхын. Псынэм деж 
дыщетΙысэхам мафΙэ тΙэкΙу тщΙат, хьэлывэ 
къыздетхьэжьар дгъэхуэбэжынуи, Алыхьым 
ещΙэ Шамум къызэрилъэгъуар: ашыч хыфΙадзэжа 
гуэрым и щΙагъым скорпион щΙэсу къилъэгъуащ. 
ХьэщΙэ лъапΙэ, 401-402. Дисэ зэрымэжэлΙар 
нэрылъагъут, хьэлывэм и ныкъуэр зэ дзэкъэгъуэу 
къыщыгуичам. ГущΙэгъу, 422. Гъаблэгу ищта 
хъунти, Локотош хьэлывэр зыΙуридзэри 
имыгъэныщкΙуу иригъэлъэтэхащ. Нал къута, 244. 

ХЬЭЛЫГЪУ (8). ФокΙэ пща щΙакхъуэ. 
Дэфэрэдж бжэ дазэмкΙэ дэплъмэ, лΙитΙым 
арджэным тезу щΙакхъуэ бзыгъэ къахь, зым 
кхъуэщын Ιэлъэныкъуи иΙыгъщ, пхъэ шынакъри 
хьэлыгъу убзытам и щΙыΙум телъщ. Лъапсэ, 33. 
[Хъыджэбзым ЛΙыгъур жриΙэу:] Уэ пхуэдиз фΙэкΙ 
мыхъуауэ сэри дэлъху цΙыкΙу сиΙэщ, слъагъужыни 
сымылъагъужыни. Ещанэм ит къудейщ, мэ, си 
нэ цΙыкΙу, хьэлыгъу тΙэкΙур. Лъапсэ, 33. Губгъуэм 
дихумэ и бжэн хъушэр, И хьэлыгъуу шхыну иΙэр, 
МэжэлΙамэ, бжэным и шэр И дэшхыну арти жиΙэр. 
«Тисей», 490.

ХЬЭЛЫГЪУАНЭ (24). Тхьэгъум ещхьу 
тхьэвым къыхэщΙыкΙа шхын. Куэд дэмыкΙыу 
езы Диси лафкΙэм зыщΙигъэхуати, щΙакхъуэмэ 
ΙэфΙым, браныч, хьэлыгъуанэ сытхэм къапих мэ 
ΙэфΙыр къыщыщΙихьэм, фыз ныбэнэщΙым и щхьэр 
занщΙэу игъэунэзащ. Хъуэпсэгъуэ нур, 130-131. 
Таша хьэлыгъуанэ къызэрищэхуам хущΙегъуэжат. 
Мазэ ныкъуэ щхъуантΙэ, 564. Щымыхъум, езы 
Сосрыкъуэ зыхигъэнынт, пхъуэри хьэлыгъуанэ бла 
псо къахиудащ. Мазэ ныкъуэ щхъуантΙэ, 557. 

ХЬЭЛЪАГЪ (4). Хьэлъэу зэрыщыт мардэ. 
[Алыджыкъуэ:] Лъэбакъуэ счыху, пхъэ цΙынэм 
и хьэлъагъым хэхъуэ къысфΙощΙ. МелыΙыч, 
439. ШитΙым гур дамышыфынкΙи хъунут, 
хэт ищΙэрэ гуащэм и хьэлъагъыр зыхуэдизыр? 
Хъуэпсэгъуэ нур, 307. Ботэх фочыр и дамэм 
фΙэлъщ, ΙэфракΙэмкΙэ зыкΙэрекъузэ, кΙуэ пэтми и 
хьэлъагъыр нэхъ зэхещΙэ, арщхьэкΙэ сешащ жиΙэу 
Ι

ХЬЭЛЪАКЪУИПЛΙУ (6). нареч. ЛъакъуитΙри 
ΙитΙри щΙым щыту. Локотош и хакΙуэр ирипхри 
бгым хьэлъакъуиплΙу дэпщащ, и команднэ 
пунктым кΙуэну. Нал къута, 299. «Дыщэ» 
жаΙэу зэрызэхихыу, Нурхьэлий гъыуэ, гурыму а 
здэщылъым зыкъищΙэжри, аслъэн плъэкΙэу плъэуэ, 
хьэлъакъуиплΙу къэуващ, иджыпсту лъэнщи 

молэм зридзынщ, жаΙэу. Хъуэпсэгъуэ нур, 156. 
ХьэлъакъуиплΙу бий къэкΙуами, Лъакъуэ закъуэ 
къахуэнэнт? ПщыкΙуз. «Бгы лъапэхэм деж», 91. 

ХЬЭЛЪЭ I (28). плъыф. 1. (1). Хьэлъагъышхуэ 
зиΙэ, мыпсынщΙэ. Гу хьэлъэр хуэмурэ кΙуэрт. Мазэ 
ныкъуэ щхъуантΙэ, 635. 2. (14). Гугъуехь, хьэзаб 
зыпылъ, гуащΙэ, къару ин зытекΙуадэ; гугъу. 
Зауэ хьэлъэр яухауэ Танкхэр псынщΙэу зэхуосыж, 
ЦΙыхухэр зауэм щышынауэ ЗагъэпщкΙуами 
къыщΙокΙыж. «Бдзежьеящэм ипхъу», 163. Ар 
мюридхэм я ΙэщΙагъэщ, Зауэ хьэлъэр Тыркум ягъэщ. 
«Тисей», 484. Старшынэ кΙыхьыжьыр, тΙэкΙу 
зигъэщхъауэ, жылэ зэхуэсам къахэплъэрт, Ιуэху 
хьэлъэ зэрихьэм щΙыбышэ ищΙа къыпфΙэщΙыну. 
Хъуэпсэгъуэ нур, 86. 3. (6). Хуабжьу сымаджэ, 
ерагъыу зи псэ Ιут. Унафэ зыщΙхэр телеграфкΙэ 
зэпсэлъэху, уΙэгъэ хьэлъэхэм ящыщу щы 
лΙащ. Хъуэпсэгъуэ нур, 171. А махуэм «бзэгу» 
къаубыдыну я хьисэпу нэмыцэр атакэ къэкΙуати 
зыхуей дыдэр япэщΙэхуащ – Къазыхъуэр зэрыуΙэгъэ 
хьэлъэу яхьащ. Щынэхужьыкъуэ, 71. Сымаджэ 
хьэлъэу къыдашэжам и Ιэплъэпкъым узыр хыхьауэ 
къыщΙэкΙынти, зигъэхъей мыхъуу, ΙэкΙэ зэрахьэу 
куэдрэ хэлъащ, хущхъуэу ягъуэтыр ирахьэлΙэ 
пэтми, сэбэп щΙагъуэу хуэмыхъуу. Къалэн, 430. 
4. (4). БампΙэгъуэр птезылъхьэ, узыгъэнэщхъей, 
ухэзыгъэгупсысыхь. Нэху щыху гупсысэ хьэлъэм 
симыгъэжеяуэ, пщэдджыжь нэмэзым гъущΙ гъуэгу 
станцымкΙэ сунэтΙащ, ди хэкукΙэ згъэзэжыну. 
МелыΙыч, 474. Си фочым ΙэплΙэ есшэкΙауэ, 
Окоп блын щΙыΙэм зызогъэщΙ, Гупсысэ хьэлъэр 
къыстеуауэ, Абы сэ си гур ныхегъэщΙ. Си фочым 
ΙэплΙэ есшэкΙауэ. «Шум и гъуэгу», 30. Гупсысэ 
хьэлъэр гум къихьэм, Пщыхьэщхьэм нысэм 
хуэпΙащΙэу Фызыжьыр макΙуэ, кΙэр хищΙэу. «Адэ», 
131. 5. (3). Нэщхъеягъуэ, бэлыхь, гугъуехь куэд 
зыпылъ, зыбгъэдэлъ. Мес Кореем тхылъхэр къашэ, 
Сталин итхыр зэрадзэкΙри Вождым и цΙэр фΙым 
догуашэ, ГъащΙэ хьэлъэр зэрадзэкΙыу. Лъэпкъхэм 
я тыгъэ. «Партыр ди пашэу», 60. ГъащΙэ хьэлъэр 
тынш ящΙыну АтΙэ ахэм ялъэкΙын? «Бдзэжьеящэм 
ипхъу», 153. Хуэмышэчу а щΙэщхъу хьэлъэр, 
Хоплъэр лΙыжьыр и щхьэр фΙэхуу. ЩΙалэгъуалэ 
щΙыналъэ, 420. 

ХЬЭЛЪЭ II (25). КъэпΙэтын е бгъэΙэпхъуэн 
щхьэкΙэ къаруушхуэ зрахьэлΙэ гуэр. [Фэуаз:] 
Хьэлъэр махъшэм тетлъхьэри, ахъшэм 
хъуакъэ иджы щыжыпΙэм хуэзэу, щΙалитхур 
си гъусэу гъуэгу дытеуващ. ХьэщΙэ лъапΙэ, 398. 
[Алыджыкъуэ:] Унэ щΙыхьэпΙэ сыхуэзэмэ, си 
хьэлъэр кΙэртΙоф уэздыгъэм ещхьу тызогъэувэри 
тΙэкΙу зызогъэпсэху. МелыΙыч, 439. ЦΙыхубзхэм 
яхэту хьэлъэ зэрилъафэурэ сымаджэ хъуащи, 
мэгузавэ, си заводыр хъууэ пΙэрэ, жеΙэри. МелыΙыч, 
448. Си щΙыбым илъу стелъщ сэ хьэлъэ, Бэлыхьу 

◊ Хьэлъэ телъын (1). Гугъуехь телъын. Си 
къуэш и кΙыщри къутэжакъэ, Мытхъуауэ зыци 
стемытыж, Сытетщ итΙани си гъуэгуанэ, 
Стелъами хьэлъэ, стемылъыж. Ныжэбэ жэщи, 
нэхур щыху. «Щхьэлыкъуэ», 385.

ХЬЭЛЪЭН (хьэлъэщ) лъэмыΙ. (7). 1. (2). 
Хьэлъагъышхуэ иΙэу, мыпсынщΙэу щытын. 
Абы и щΙыΙужкΙэ, езы нысэм хьэкъущыкъу 
дэзу пхъуантэшхуитΙ къыздишати, зы лΙым 
къыхуэмыΙэту хьэлъэт. Щынэхужьыкъуэ, 26. 
Канистрыр хьэлъэщ, Локотош, узужьыпкъэщи, 
къарууншэщ, лъэбакъуищэ икΙуху, къоувыΙэри 
зегъэпсэху. Нал къута, 245. 2. (6). Хуабжьу 
сымаджэу щытын. Гъунэгъу фызхэр Думэсарэ я 
пашэу щΙэупщΙакΙуэ къыщыкΙуам, Ιузизэ цΙыху 
хъуну ущымыгугъым жыхуаΙэм хуэдэу хьэлъэт. 
Хъуэпсэгъуэ нур, 74. Хъыджэбз цΙыкΙур сымаджэ 
хьэлъэт, укъимыщΙэу, хьэдэ цΙыкΙум хуэдэу хэлът, 
и Ιупэхэр хьэлэчу къихуауэ. Нал къута, 277. Езы 
цΙыкΙу мыгъуэри хьэлъэщ, операцэ дымыщΙмэ, 
шынагъуэщ, тхьэм ещΙэ зэрыхъунур… Лъапсэ, 18. 
3. (3). ГуащΙэ, къару ин текΙуадэу, гугъуу щытын. 
Уи щхьэ закъуэм гъуэгур хьэлъэщ, Гъусэм гъуэгур 
къегъэкΙэщΙ. Сыт къохъулΙэу угуфΙами… «Вагъуэ 
махуэ», 321. ЦΙыху делэм уеплъу ущысыныр 
хьэлъэт, арщхьэкΙэ Ιуэхур Ιэмалыншэти 
нэгъуэщΙу хъуртэкъым. Хъуэпсэгъуэ нур, 230. Шы 
утемысу уи унэ укъэкΙуэжыныр хьэлъэщ, ауэ дауэ 
пщΙын. Хъуэпсэгъуэ нур, 193. 

ХЬЭЛЪЭУ (5). нареч. 1. (2). Хьэлъагъ ин иΙэу. 
Ехь лы куэди икъукΙэ хьэлъэу. «Бажэ пшынэ», 10. 
Дэ тΙум [Иласрэ Алыджыкъуэрэ] ди гур хьэлъэу 
зэщΙоскъыскъэ. МелыΙыч, 471. 2. (5). КъехьэлъэкΙыу, 
гугъуу. МащΙэ-мащΙэурэ Ιузизэ и нэкΙу дахэр 
къэпщу, и фэр пыкΙыу, Ιэплъэпкъыр хьэлъэу, 
зигъэзэн къехьэлъэкΙыу, тΙысамэ, тэджыжын 
щхьэх хъуащ. Хъуэпсэгъуэ нур, 68. Зэтрехыр и нэр 
хьэлъэу: Къоплъыр хьэми Хьэкурыни. «Тисей», 493. 
ЛΙыжьым хьэлъэу зыкъиΙэтри: – КΙуэ си къуэшхэм 
дежи псынщΙэу, КΙуэ, яжеΙэ! «Бдзэжьеящэм 
ипхъу», 151. 3. (2). Хуабжьу, егъэлеяуэ сымаджэу. 
И хъыджэбз нэхъыщΙэ дыдэу иджы лΙы дэкΙуар 
сымаджэ хьэлъэу унэм къыщΙинэри лΙы дэкΙуэжауэ 
щытащ [Ιурарэ]. Къалэн, 430. Гур зэрыгъум 
дыгъур кърокΙуэ жыхуаΙэу, ЩоджэнцΙыкΙур 
щΙэгузэва дыдэр къэхъуащ: щΙалэр сымаджэ 
хьэлъэу, мафΙэ къыщΙэнам хуэдэу и температурэр 
плΙыщΙым нэсу, езыри Ιуэщхъуу, зимыщΙэжу, 
упщΙэжь гуэр къешэкΙауэ къашэжри общежитым 
къыщΙалъхьэжащ. Зи лъэрыгъыпс тΙыгъа, 531. 

ХЬЭЛЪЭХЬЭЛЪЭУ (4). нареч. КъегугъуэкΙыу, 
къехьэлъэкΙыу. Хьэжыр хьэлъэ-хьэлъэу, ину 
хэгупсысыхьу унэмкΙэ къигъэзэжауэ, куэбжэмрэ 
унэмрэ я кум лъэбакъуэ дапщэ дэлъми къипщ хуэдэу, 
къэкΙуэжырт, и щхьэр къыфΙэхуауэ. Хъуэпсэгъуэ 
нур, 70. Афицарым уэрамым къыщиукΙа гуэгушым 
и лъакъуэр иΙыгът, гуэгушыр иджыри псэути и 
дамэр хьэлъэ-хьэлъэу иутхыпщΙырт. Хъуэпсэгъуэ 
нур, 102. Тамарэ щΙокΙыжыр, и лъэ макъ хьэлъэ-
хьэлъэу зыкъомрэ къоΙур, цΙыхухъу зекΙуэкΙэу щΙыр 
ипщ хуэдэу зокΙуэ. Лъапсэ, 17. 

ХЬЭЛЪКЪ (1). Ιумыжын, ΙумыкΙын щхьэкΙэ, 
гъущΙым, пхъэм къыхэщΙыкΙауэ бжэр зэрагъэ-
быдэ; бжэΙулъэ. Хьэлъкъ фΙэлъыр къыфΙихри, 
бжэр къыщыΙуихым, жьы щΙыΙэр къыщΙэуащ, 
абы хэту езы Астемыри дамэдууэ, нэжэгужэу, 

щΙакΙуэ фΙыцΙэ ин сытхъу телъу щыгъыу унэм 
къыщΙыхьащ. Хъуэпсэгъуэ нур, 193. 

ХЬЭМ (8). Гъавэр щаΙуэ, щахъумэ. Абдежым 
ирихьэлΙэу, губгъуэм итахэми нацдивизэр къэсыжащ, 
жаΙэу щызэхахым хьэмым тетари, мэкъум щыΙари, 
огородым итари зэрызехьэу къэсат, я лэжьыгъэр 
къагъанэри. Нал къута, 213. Колхоз Ιэтащхьэм 
куэди дэмыкΙыу, Мадинэ дахэр хьэмым егъакΙуэ. 
Хьэрун и лъагъуныгъэр. «Партыр ди пашэу», 98. Пан 
Ιуэхузехьэр мис къэсыжри Шхыдэу ахэм япежьащ: – 
Хьэмым гуэдзыр къытевнауэ Фэ фыздэкΙуэр жыфΙэт 
хьэхэм. «Бдзэжьеящэм ипхъу», 154. 

ХЬЭМЭ (93). союз. Зыгуэш союз; е. Лу 
зиущэхуат, си ныбжьэгъухэм сыкъеджэн хьэмэ 
зыри езмыгъащΙэу сыдэкΙыжын, жиΙэу. Мазэ 
ныкъуэ щхъуантΙэ, 579. Унэр зэлъыΙуихыурэ 
Иринэ гупсысэрт: Къулым деж сыкΙуэн хьэмэ 
сымыкΙуэн, жиΙэу. Нал къута, 236. – НтΙэ, 
фΙыкΙэ зыкъызэптыну, хьэмэ вагъэмбэкъум 
удэзукΙыхьын? – жиΙэри Къэрэжь и фочыр гъукΙэм 
дежкΙэ къишиящ. Лъапсэ, 106. 

ХЬЭМЭМ (6). ЗыщагъэпскΙ унэ. Къазджэрий 
Ιуэхушхуэ Ιэджэм иужь ихьат, гъэмахуэр икΙыу 
гъэ еджэгъуэщΙэр къэсыху, унэри ремонт ищΙу, 
общежитми къыпищΙыхьу, хьэмэм сытхэри 
ищΙыну. Мазэ ныкъуэ щхъуантΙэ, 614. Псом япэ 
псы Ιуфэм Ιут хьэмэмыр лажьэу ежьащ. Нал 
къута, 240. Къызэхуэмысуи хъурэт – къуажэм 
щΙэуэ къыдэхъуэр Темыркъант зи акъыл къихьыр – 
школ япэ дыдэ къыщызэΙуахам къызэΙузыхар 
Темыркъант, ККОВ жыпΙэми, детсад, клуб, 
хьэмэм жыпΙэми – псоми яужь итыр арат. 
Щынэхужьыкъуэ, 20. 

ХЬЭМЭРЭ (5). союз. Еплъ хьэмэ. Нахъуэ 
аргуэру щΙэупщΙащ: – ФΙэтыну фи Ιэр, хьэмэрэ 
дызэхэтыну мыпхуэдэу? Мазэ ныкъуэ щхъуантΙэ, 
658. [Бэлацэ Астемыр жриΙэу:] Ауэ мы зыр 
къызжеΙэж: бэлшэвычым ящыгъыр афицар щыгъын 
хьэмэрэ сэлэтым ещхьу хуэпа? Хъуэпсэгъуэ нур, 
265. Хьэмэрэ Шэндар делэΙу-делафэ зытригъауэрэ? 
Нал къута, 258. 

ХЬЭМБЫЛУ (4). Хьэпщхупщ псыгъуэ кΙыхь. 
Джэлил хьэмбылу къиулъэпхъэщар джэдым 
яримыту къалэдэсым къыхуихьри иригъэшхащ, 
адакъэ хужьыр хуабжьу къыхуэарэзыщ. 
Бабыщыкъуэ адакъэпщ, 488. Хьэмбылур зы джэдым 
ирихьэжьэмэ, адрейхэр кΙэлъыжэрт къытрахын 
я гугъэу, арщхьэкΙэ езыхьэжьам жэрыжэм тету 
иригъэлъэтэхырти, псори зэгъусэу адакъэм дежкΙэ 
къагъэзэжырт. Бабыщыкъуэ адакъэпщ, 479-480.

ХЬЭМБЫΙУУ: ХЬЭМБЫΙУУ ТΙЫСЫН 
3). Лъахъшэу, лъэгуажьэр къэгъэршауэ 
лъапэпцΙийуэ тΙысын. Шыгукъур иралъхьэжа 
иужь, выгум цΙыхуу ихуэр иригъэтΙысхьащ, Ιэюб 
гу лъабжьэм хьэмбыΙуу щΙэтΙысхьэри выгур 
къиΙэтащ исыр зэрису. Мазэ ныкъуэ щхъуантΙэ, 
589. ЛΙыжь пэ папцΙэ гуэр, жыг щΙагъым хьэмбыΙуу 
щΙэсти, къэтэджри, шур занщΙэу къыщицΙыхум, 
и жьэм къыжьэдэлъэтащ. Хъуэпсэгъуэ нур, 85. 
Псори хьэмбыΙуу къетΙысэкΙащ, удз псыфым хэс 
хуэдэ. Нал къута, 303.

ХЬЭМЗЭТ (5). ЦΙыхухъуцΙэщ. «МелыΙыч» 
хъыбарым, «Цада къуажэ» къыщокIуэ. [Куэзыр 
джэгухэм Мэхьмуд жраΙэу:] ШыкΙэпыч Хьэмзэт и 
фызыр адыгъэкъэ? МелыΙыч, 454. Цада Хьэмзэт 
и унагъуэ Зэ хьэщΙапΙэ сэ сихуащ. Цада къуажэ. 
«Вагъуэ махуэ», 335. Хьэмзэт я къуэу я Расули 
Арт шу гъусэу дэ диΙар. Цада къуажэ. «Вагъуэ 
махуэ», 335.

ХЬЭМКΙЭУ (2). нареч. Шым и жэкΙэ, дэуейуэ 
жэуэ. Шыгухухэр гужьеяуэ шыр хьэмкΙэу яхуурэ 
яΙэщΙэкΙын я гугъами, къехъулΙакъым. Нал къута, 
214. Гъуэгур дэгъэзеигъуэу щытатэмэ, хьэмкΙэу 
жэнт. Щынэхужьыкъуэ, 52.

ХЬЭМКΙЭШЫГУ (1). Шы закъуэ зыщΙэщΙа гу, 
шэрхъитΙ щΙэту. Мэмэту плъагъур кърахужьащ, и 
хьэмкΙэшыгур дрихуеихукΙэ мэз джэдхэр къищэщу. 
Лъапсэ, 46. 

ХЬЭМТЕТЫГЪУЭ (3). зэхь. ЗэманыфΙ, фΙыуэ 
щыпсэу, хэхъуэр щыкуэд.  [Бот Мусэ жриΙэу:] 
Ди хьэмтетыгъуэщ. Хъуэпсэгъуэ нур, 249. Уи 
щΙыщΙэр бвэрэ тепсэжмэ, Уи хьэмтетыгъуэуи 
уΙуэнщ. Хэт сыт ΙэнатΙэ къехъулΙами… 
«Батырыбжьэ», 63. 

◊ Зи хьэмтетыгъуэм и бзу (1). ЗылъэкIым, 
зыхузэфIэкIым и дежкIэ дапщэщи зезыгъабэ.  
ИгъащIэми аращ – Якъуб зи хьэмтетыгъуэм и 
бзущ. Нал къута, 304.

ХЬЭМФΙАНЭ (3). Хадэ зэрапщΙэ Ιэмэпсэмэ. 
Саримэ и щхьэ Ιуэху езым зэфΙигъэкΙыжынщ, – 
жиΙэри Елдар хьэмфΙанэр ину иΙэту хадэ ипщΙэу 
ежьэжащ. Хъуэпсэгъуэ нур, 133. Щхьэлтетыр 
куэдым егупсысат щхьэлыр колхозым ирату, 
езым зы хьэмфΙанэ ΙэщΙалъхьэу яутΙыпщыжыну 
зэрызэхихрэ. Мазэ ныкъуэ щхъуантΙэ, 508. 
Ежьащхъуэ къыхуэзыши щыΙэщ, хьэмфΙанэ, 
кхъуэхьэнцэ, бел сыт хуищΙамэ, абы къыпэкΙуэу. 
Лъапсэ, 101. 

ХЬЭМЦΙЫРАКΙЭ (1). ЩΙыфэ хейм къытекΙэ 
лы лэрыгъу. Чачэ гъурт, фΙыцΙэт, цΙыхухъуфэт, 
и пэр иныщэти, и Ιупэ зэлъам къытелалэрт, 
пащΙэ фΙыцΙэ тΙэкΙуи тетт, номин жьэпкъым 
ещхь и жьэпкъым хьэмцΙыракΙэ, цы кΙыхь зырызи 
къыхэпΙиикΙырт. Хъуэпсэгъуэ нур, 70. 

ХЬЭМШОМ (1). Мыхьэнэншэ, мыщΙагъуэ, 
сэбэпыншэ. Сыт хьэмшомым уэ къысхуубжыр, Зи 

ХЬЭМЫРЗЭ (1). ЦΙыхухъуцΙэщ, «Губгъуэ 
кхъухь» усэм хэт персонажщ. Жыжьэу жьы хуабэм 
зы гъыбзэ НэгъуэщΙ хы гъуэжьым къыхехыр, Ар 
хьэрхуэрэгъуу Хьэмырзэ И комбайн плъыжьым 
к

ХЬЭНДЫРАБГЪУЭ (2). Дамэ къуэлэн 
цΙыкΙуитΙ зытет хьэпΙацΙэ лъатэ. Бабыщ 
анэр къызэплъэкΙмэ – зы шыр цΙыкΙу псы 
Ιуфэм къыΙунащи, «уакъ-уакъ» жиΙэу иреджэ, 
арщхьэкΙэ шыр кΙыкΙу псы Ιуфэм Ιутыр псым 
хыхьэну и гугъэххэкъым, езыр-езыру удзым 
хэтщ, удз гъэгъахэм хьэндырабгъуэ тетΙысхьэр 
фΙэхьэлэмэту. Бабыщыкъуэ адакъэпщ, 478-479. 
Езы кхъухьыр иджыпстуи адэ уафэ лъащΙэ дыдэм 
хьэндырабгъуэ цΙыкΙу тесщ жыпΙэну уолъагъу, 

гъунэгъуу къыпфΙэщΙ щхьэкΙэ, тенджыз щΙыΙум 
жыжьэмрэ благъэмрэ пхузэхэмыгъэкΙыу ущегъауэ. 
Лъапсэ, 53. 

ХЬЭНДЫРКЪУАКЪУЭ (1). Псыми щΙылъэми 
щыпсэу псэущхьэ цΙыкΙу лъэпкъ. Блынджабэм 
адэкΙэ-мыдэкΙэ бэдж иныжьхэр щызежэрт, 
хьэндыркъуакъуэ, дзыгъуэ сыти къыкъуэжырт, 
къуэлъэдэжырт. Мазэ ныкъуэ щхъуантΙэ, 579.

ХЬЭНТХЪУПС (5). Хугу, нартыху гуа, прунж 
с.ху. зыхэлъ адыгэ шхыныгъуэ ираф. Думэсарэ, 
къэрал къулыкъу игъэзащΙэ хуэдэу, шынакъхэм 
ярызу хьэнтхъупс Ιувыр къытригъэувэрт, 
шыбжиитхъу плъыжьыр телъыжу. Хъуэпсэгъуэ 
нур, 268. Гъэмахуэм выгу жьауэм ущΙэлъу, 
щΙымахуэм къупщхьэр къуату, хьэнтхъупс хуабэ 
зэзэмызи къуату, псы жыпΙэнущи, гъунэжу… 
Кхъухь пхэнж, 504. Дэфэрэдж хъыбар Ιэджи 
зэхихащ, езым хуэдэу хэкум ираш ясырхэм 
къащыщΙауэ, кхъухьым ихуэным хуэдитΙ-хуэдищ 
ирагъэтΙысхьэрэ, тенджызым техьа нэужь, псы 
зэфэн къудейр яухмэ, хьэнтхъупс тенджызыпскΙэ 
ягъавэу, псы щхьэкΙэ мэхри тенджызыпс ефэрэ 
ныбэуз хъурэ здэкΙуэм нэмысу лΙэуэ, и хьэдэр псым 
хадзэжу. Лъапсэ, 39. 

ХЬЭНЦЭ (4). 1. (1). Пхъэм къыхэщΙыкΙа, уэс 
ирыΙуатхъуу, гъавэ иракΙыщтэу (япэм щыгъуэ) 
къагъэсэбэп Ιэмэпсымэ. Курсант цΙыкΙу къомым, 
хэт жыхапхъэ, хэт хьэнцэ къащтауэ, пщΙантΙэр 
япхъэнкΙырт, сабейр дрихуейуэ. Мазэ ныкъуэ 
щхъуантΙэ, 558. 2. (1). зэхь. плъыф. мыхь. Ин, 
гъумыщΙэ. Гъуумар и Ιэ хьэнцэжьымкΙэ и пыΙэр 
щхьэпхэтΙыгумкΙэ игъэкΙуэтащ, итΙанэ зы 
къехыпΙэкΙэ нэхъ лъахъшэу къехри, абы и ужь 
ит афицарым гъуэгу иритащ. Хъуэпсэгъуэ 
нур, 86-87. 3. (2). Кхъуафэхэр, кхъуафэжьейхэр 
зэрызэрагъакΙуэу пхъэм къыхэщΙыкΙа Ιэмэпсымэ. 
Кхъухь хьэнцэмкΙэ псыр щΙэзытхъухэр зэдеΙэрт, я 
къарум щымысхьыжу, «ыхь-Ιэхь», «ыхь-Ιэхь» жаΙэу 
еΙэрт-къеΙэрт, кхъухьыр нэхъри нэхъ псынщΙэу 
ягъакΙуэу, ахэр нэхъ егугъуху, хы Ιуфэр кΙыфΙыгъэм 
нэхъ зыщΙифΙырти, уафэ лъащΙэм щΙэта бгыхэр 
етΙысэхырт. Лъапсэ, 40. 

ХЬЭНЦИГУАЩЭ: ХЬЭНЦИГУАЩЭ ЗЕШЭН 
(9). жьы Уэшх кърагъэшхын я мураду псы 
тракIэу хьэнцэ хуэпа тхьэм елъэΙуу унэ-унэкΙэрэ 
къызэрырашэкI хабзэ. Езы Лу и гум къэкΙыжауэ 
къыщΙэкΙынт, адэ нэхъапэм, гъей къыщыхъуну 
гъэм, Тини хъыджэбз цΙыкΙунитΙэу хьэнцигуащэ 
зэрашэу зэрыщытар. Мазэ ныкъуэ щхъуантΙэ, 
643. Лу къыхидза уэрэдым и уэрэдыпкъыр 
ящΙэжыртэкъыми, езы Тинэ ар зыщыгъупщэжам 
я гум къигъэкΙыжащ: Хьэнцигуащэ зыдошэрэ, 
зыдошэрэ, Ялыхь уэшх къегъэщэщэх! Мазэ ныкъуэ 
щхъуантΙэ, 643. 

ХЬЭПАРИЙ (4). Хьэ бэлацэшхуэ. АрщхьэкΙэ 
зэгуэр, ер вы бжьакъуэм къокΙ жыхуаΙэр арати, 
хьэпарий зэпаубыдри Кургъуокъуэ и гъунэгъур 
фочкΙэ еуэри иукΙащ. Хъуэпсэгъуэ нур, 202. 
[Долэт] И гурыфΙ къикΙмэ, куэбжэр Ιуихырти 
фызхэр къыдигъэхьэрт, ауэ къытехьакъэ – 
хьэпарижьыр псыкъуийм ирипхырти, итΙанэ 

еплъыт псы пэгун къихи. Хъуэпсэгъуэ нур, 
243. Гуэгушыхъум и макъыр жыжьэ къыщыΙуу 
щызэхихым, хьэ парижьри ΙукΙуэсыкΙыжри, 
бгъуэтым къащтэ. Кхъухь пхэнж, 504. 

ХЬЭПИШЫПИ (5). Хьэпшып псори, зыри 
къэмынэу. Къалэм дэсари дэкΙри ежьэжат дзэм 
фΙэкΙа къыдэмынэу, я хьэпи-шыпи дашри нэгъуэщΙ 
щΙыналъэ итΙысхьат, къэралитΙ зэзауэм я 
кум дэдэмыкΙуадэ щΙыкΙэ, жаΙэри. Лыгъэ, 410. 
ШышхуитΙ зыщΙэщΙа шыгур Степан Ильич и 
бжэΙупэ дыдэм деж къыщыувыΙауэ я гъунэгъум и 
х

ХЬЭПС (11). ЯгъэтΙысар и закъуэу зыщΙагъэс 
лъэхъуэщ. Къэрэмырзэр хьэпсым изэшыхьауэ 
«Ιы-Ιы» щыжимыΙэм, къэрэгъул и гъусэу штабым 
ирагъэшащ, зэрыщысыну хуеяри хуагъэгъури. 
Лыгъэ, 409. Ахья и къуэшри хьэпсым исщ, – 
жиΙащ Лу. Мазэ ныкъуэ щхъуантΙэ, 602. Хьэпсым 
ис зы гупышхуэ эвакуацэ ящΙу здахум, къэзакъ 
станицэ гуэрым нэблэгъауэ, «шокъу» жиΙэу нэмыцэ 
мотоциклист защΙэу дзэ къакΙуэм къахуэзащ. 
Къалэн, 433. 

◊ Хьэпсым идзэн (1). Зыгуэр гъэтΙысын, 
лъэхъуэщым щΙэдзэн. Ти, аргуэру Къэрэмырзэу 
плъагъур хьэпсым ирадзэжащ. Лыгъэ, 409. 

ХЬЭПШЫП (70). 1. (61). ЦΙыхум къигъэсэпэб, 
зрихьэлΙэ предмет зэмылΙэужьыгъуэхэр 
(Ιэмэпсымэ, унэлъащΙэ, тепΙэнщΙэлъын н. къ.). 
Пэшым щΙэлъа хьэпшыпыр зэрыщытт: пΙэр 
зэрыΙумыхат, уэншэкум тепхъуэ темылъу, стΙол, 
диван, этажеркэ, сабий гъуэлъыпΙэ сытхэри арат, 
хьэпшыпу Иринэрэ Албиянрэ яугъуеяр куэдтэкъым. 
Нал къута, 236. Унэ ирехъу, гуэщ ирехъу – 
мафΙэ зэрыщΙэнауэ цΙыхухэр адэкΙэ-мыдэкΙэ 
щΙэуэрти къапэщΙэхуа хьэпшыпыр къыщΙахырт. 
Хъуэпсэгъуэ нур, 256. Сабийхэм ялъэгъуат 
Дахэуэс унэм хьэпшыпыр къыщΙихыу щыхуежьам 
унэм мафΙэ къыщΙэнауэ зэрыщымытар, 
арщхьэкΙэ цΙыкΙухэм уапкърыупщΙыхьрэ жаΙэм 
тепщΙыхьΙамэ, зыми щыщтэкъым. ГущΙэгъу, 
424. 2. (9). Тыкуэн с.ху. ящэу щΙэлъ предмет 
зэмылΙэужьыгъуэ. Къищэхуауэ [Алий-бей] 
къишэрт Ιэщэ-фащэ, щэкΙ, фоч, гын, дарий, 
дыщэ Ιуданэ, нэгъуэщΙ хьэпшып Ιэджи. Лъапсэ, 
40. Ди Аслъэни «Нобэ лавкэм ФыныщΙыхьэ! – 
къыджиΙащ, – Фезгъэплъынущ хьэпшып Ιэджэм – 
Сэ «Мосторгыр» къыфхуэсшащ». Къуажэ 
лавкэм. «Партыр ди пашэу», 32. Ротмистрымрэ 
Гъуумаррэ, цей дахэр ящыгъыу, я къамэр дыжьыну, 
никΙукΙ-къикΙукΙыу хьэпшыпхэм, шыхэм еплъырт, 
уасэ хуагъэувырт. Хъуэпсэгъуэ нур, 219.

ХЬЭПШЫР (2). Хьэм и бын, цΙыкΙу. 
Еплъыт мыбы, – Сосрыкъуэ Ιэбэри Аркашэ 
Ιэ лъэныкъуэкΙэ хьэпшыр цΙыкΙум ещхьу 
къиΙэтащ, – плъагъурэ мы быртΙым цΙыкΙур? 
Мазэ ныкъуэ щхъуантΙэ, 550. «КΙакъмакъ 
къэзыΙэтыр бжыхьым щхьэпрыдз» жиΙэу Елдар 
унафэ хуищΙати, Ιэюб епхъуэрти зауэ-банэ 
къэзыгъэхъейр, хьэпшыр цΙыкΙум ещхьу, Ιэ 
лъэныкъуэкΙэ иΙыгъыу зы дурэш гуэрым дидзэрт. 
Мазэ ныкъуэ щхъуантΙэ, 588. 

ХЬЭПЩХУПЩ (3). Къапщыхьурэ зекΙуэ 

псэущхьэ цΙыкΙухэр (хьэмбылу, блэ, цΙыв). – 
Хьэпщхупщым и пΙалъэр уощΙэ, – жиΙэри етхуанэу 
къытхэту иджыри къэс псалъэ жызымыΙар 
къыщытхъури дежьэжауэ дыздэкΙуэм, вертолети 
дыхуэзэну хэт и гугъэнт? ХьэщΙэ лъапΙэ, 402. 
Къэмыутхъуэу, къабзэ защΙэу, Зы хьэпщхупщи 
хэмысыфу, И фэм уеплъмэ, дахэу, псыфу ЩΙым 

ХЬЭПЩΙЭУ (1). ЩакΙуэхьэ лъэпкъ. «Мыр» 
жыхуиΙэр, дауи, и фызыр аращ, тхьэм ещΙэ, гуэщым 
ныщыщΙыхьам ар [фызыр] зыхуэзэн и гугъар 
нэгъуэщΙу къыщΙэкΙынт, иджы жэщ кΙыфΙым абы 
зыщигъэпщкΙу къуэгъэнапΙэр хьэпщΙэу уимыΙэу 
бгъуэтыххэнкъым. ВитΙ, 416. 

ХЬЭПЩΙО 2. Еплъ хьэпщIэу. ХьэпщΙом 
щыхь лъэщыр ирахужьэм, И щхьэр и щΙагъыу 
къуэм йолъэф. Дунейм и пΙалъэ. «Батырыбжьэ», 
19. ХьэпщΙо Ιэджэу зэрызехьэу Мывэм лъагъуэр 
къаунэщΙ, Пхъафэм лъыпсыр къыпыж защΙэу Бжей 
жыг закъуэр яухъуэнщΙ. Бжей жыгым и балладэ. 
«Батырыбжьэ», 67. 

ХЬЭПΙАЦIЭ (1). Хьэпщхупщ 
зэмылΙэужьыгъуэхэм я жылэм (джэдыкΙэм) 
къыщриша псэущхьэ. НэщΙыр хьэпΙацΙэм хуэдэщ, 
хьэпΙацΙэ зэуа мыΙэрысэр жыгым къыпохури мэф. 
Мазэ ныкъуэ щхъуантΙэ, 548. 

ХЬЭПIАЦIЭ ЕУЭН (2). Пхъэщхьэмыщхьэр 
хьэпΙацΙэм ишхын. Иджыри Дзэшу жьы хъууэ 
тΙысыжа пэтми, Ιуэхуншэу щысыфыркъым, Ιэ 
дэхьеигъуэ имыΙэу мэΙэуэлъауэри хадэм итщ, зэм 
жыг еухъуэнщΙ, зэм къетΙыхь е хущхъуэ ятрекΙэ, 
пхъэщхьэмыщхьэм хьэпΙацΙэ емыуэн щхьэкΙэ. 
КΙапсэ кΙапэ, 7. НэщΙыр хьэпΙацΙэм хуэдэщ, 
хьэпΙацΙэ зэуа мыΙэрысэр жыгым къыпохури мэф. 
Мазэ ныкъуэ щхъуантΙэ, 548. 

ХЬЭРАМЭ (1). ЛΙыгъэ щагъэунэхуу нархэм 
теухуа хъыбархэм хэт Ιуащхьэм зэреджэр апхуэ-
дэущ. Мес хьэрамэу нарт Ιуащхьэжьым Жьыбгъэ 
щΙыΙэр щхьэпырокΙ…«ЩΙалэгъуэ щΙыналъэ», 415. 

ХЬЭРЭМ (3). 1. (2). Муслъымэн диным пшхыуэ 
имыдэ ерыскъы. [Афицарым сэлэтхэм жриΙэу:] 
Кхъуэлыр фи хьэрэммэ, нобэ щыщΙэдзауэ сэ лы 
фытезгъаплъэмэ, сэращ къуаншэр! Хъуэпсэгъуэ 
нур, 175. Жэмыр лΙа пэтрэ, Хьэту фΙигъэжыжати, 
лъы ткΙуэпс къыщыщΙэмыкΙым, «псэхэлΙэр 
хьэрэмщ», жиΙэри и фэр трихри икъуащ, 
вакъапхъэ ищΙыну – арат илъэс псокΙэ къилэжьар. 
Къалэн, 429. 2. (1). Мыхьэлэлу, хабзэншэу, 
ΙэбжьанэфΙеягъкΙэ зыΙэрагъэхьа гуэр. ЛатΙифэ 
хьэрэм фΙэфΙт, модрейм ар и гум техуэну Ιэмал 
зимыΙэщ, куэди щΙакъым Ιуэху мыфэмыц гуэр 
къызэрыхъурэ. Лъапсэ, 8. 

◊ Хьэрэм и гум имылъын (2). ЦΙыху хьэлэлу 
щытын, Ιей и гум къэмыкIын. [Степан Ильич 
Инал жриΙэу:] Абы хуэдэ къабзэу, зигу хьэрэм 
имылъ псори ди лъэныкъуэ хъунущ. Мазэ ныкъуэ 
щхъуантΙэ, 528-529. – АтΙэ, Нурхьэлий, сэ жысΙэр 
уэ къыжыΙэжи, уи гум хьэрэм имылъмэ, псалъэ 
жыпΙэм пцΙы зэрыхэмылъыр уи тхьэлъанэщ, 
мыр Хъалилхэ я къурΙэнщ, тхьэ Ιуэ, – жиΙэри 

Сэид къурΙэн ин гуэр иΙыгъыу утыкум къихьащ. 
Хъуэпсэгъуэ нур, 154. Хьэрэм имышхын (1). И 
гуащΙэдэкΙкΙэ, и къарукΙэ псэужын. И жьыщхьэм 
[Шаукэт] и щхьэ закъуэ и лъакъуитΙу унэ нэщΙым 
къыщыщΙэнакΙэ, сыт къыхуащΙэми, хуэфащэщ, 
игъащΙэм лажьэ-шхэжу мэпсэу, хьэрэм лъэпкъ 
ишхакъым, Ιэбэлъабэми ящыщакъым. Аргъуей, 
386. Хьэрэм шхын (3). Зыгуэр къэгъэпцΙэн, и 
мылъку фΙэшхын. – Хьэрэми хьэлэли зышхар 
зыхуэзапхъэм хуэзэнщ. Хъуэпсэгъуэ нур, 314. 
ГъэщΙэгъуэныр аракъэ: зыми хьэрэм ишхауэ гу 
лъататэкъым, яшха-ирафам и уасэр щаткΙэ 
счетым псори тэмэму иратхэрт, сыту жыпΙэмэ, 
абы я директор Раисэ МуратовнэкΙэ зэджэр 
ткΙийт, лей ирахауэ илъэгъуакъэ – зэфΙэкΙат, 
официанткэр тримыгъэкΙыну Ιэмал зимыΙэт. 
Лъапсэ, 25. [ЦΙыкΙущэ зэΙущΙэм яжриΙэу:] – 
Хьэрэм сшхыуэ гурыщхъуэ щыфщΙакΙэ, зы махуэ 
сыдэсыжынукъым фи къуажэ. Нэгъуху, 20. Хьэрэм 
щΙын (2). Зыгуэр бий щΙын, зыбгъэдэмыгъэхьэн. 
Андемыркъаныр щапΙауэ Ди щΙыгуу лъапΙэм, 
бийр тетщи, УищΙащ къэрабгъэр хьэрэм. «Адэ», 
140. Удыным нэхърэ нэхъ зыхищΙащ гъукΙэм 
Залымджэрий и псалъэр: – Уи фыз дыдэми хьэрэм 
уищΙащ. Хъуэпсэгъуэ нур, 293. 

☐ Езым фΙимыгъэжар хьэрэмщ 1). Еплъ езы.  
ХЬЭРЭМЫГЪЭ (2). Гум фΙы имылъыныгъэ. 

[Къэзмай Инал жриΙэу:] ИтΙани сигу хьэрэмыгъэ 
пхуилъкъым. Мазэ ныкъуэ щхъуантΙэ, 591. 
[Астемыр Къазджэрий жриΙэу:] – Хьэрэмыгъэ 
хэтлъхьэнкъым. Мазэ ныкъуэ щхъуантΙэ, 569. 

ХЬЭРЭМЫНШЭ (2). плъыф. ЦΙыху хьэлэл, Ιей 
зи гум имылъ. ЦΙыху хьэрэмыншэ дыдэм и гугъу 
ящΙмэ, «Абу-Деруиш ещхьщ» жаΙэу зэхэзыхым 
щытхъу щыхъурт. Кхъэлэгъунэ, 377. Гъэ къэскΙэ 
Дэрдэхь къуажэр зэрыкъуажэу къелъэΙурти, 
хьэсэпэхъумэу ягъэувырт, «уцΙыху хьэрэмыншэщ, 
пэжкΙэ уопсэу» жаΙэрти… Хьэсэпэхъумэ, 417. 

ХЬЭРЭМЫНШЭУ (1). нареч. ΙэнатΙэм 
(лэжьыгъэм) гурэ псэкΙэ бгъэдэтын. Дадэ Прохор 
емызэшу Псым бдзэжьейхэр къыщеубыд, И 
лэжьыгъэр хьэрэмыншэу Зыми зыри пимыубыд. 
«Бдзэжьеящэм ипхъу», 147.

ХЬЭРЭМЫШХЫУ (1). нареч. Хьэрэмыгъэ 
зэрихьэу. [Бекъан:] – Сэ си жьэр лаΙилахьэу, си гур 
хьэрэмышхыу дунейм сытеткъым. Къалэн, 427. 

ХЬЭРГЪЭШЫРГЪЭ (9). Ιэуэлъауэ, 
зэрыгъэкΙий. ЦΙыхур къызэщыури, хьэргъэшыргъэ 
къэхъуащ. Мазэ ныкъуэ щхъуантΙэ, 659. Елдар, 
и губжьыр щхьэщыкΙ хуэдэ хъуати, и фэр нэхъ 
къихьэжащ, арщхьэкΙэ Дисэхэ я пщΙантΙэм 
хьэргъэшыргъэшхуэ къыщыхъеящ. Хъуэпсэгъуэ 
нур, 135. Бэзэрым тетхэри хьэргъэшыргъэ мэхъу: 
«ЖысΙатэкъэ, хьэжыгъэ дыгъуащ ар, жысΙэри!». 
МелыΙыч, 471. 

◊ Хьэргъэшыргъэ къэΙэтын (3). Псалъэмакъ, 
зэрыгъэкΙий къэгъэхъеин. Жасы нэмэз щΙыгъуэ 
хъуауэ къыщΙэкΙынтэкъым хьэргъэшыргъэшхуэ 
къыщаΙэтам. ХьэщΙэ лъапΙэ, 405. Инали къищΙащ 
къэхъуар, арщхьэкΙэ хьэргъэшыргъэ къиΙэтыну 
идакъым: – Фызэрыземыхьэ абы щхьэкΙэ. Мазэ 

ныкъуэ щхъуантΙэ, 597. [Фэуаз шейхъым жриΙэу:] 
Фи цΙыхум хьэргъэшыргъэ къаΙэту, зэрыгъэкΙий 
сыту зэхэтыху, сэ гъусэ къысхуэщΙ нэхъ уи дзыхь 
зэбгъэзым ящыщу зыплΙытху хуэдиз, я нэкΙур 
пхауэ. ХьэщΙэ лъапΙэ, 405. 

ХЬЭРИЙКУРИЙ (12). ПΙейтеиныгъэ, зэры-
зехьэ, зэхэзэрыхьа. ЗэΙущΙэм къыщыхъуа хьэрий-
курийр куэдрэ ягъэхъыбарами, ящыгъупщэжащ, 
Мусэ къуэ къыхуалъхуауэ кхъуейплъыжькΙэрыщΙэ 
ищΙу зэхахат къуажэми, абы нэхъ тепсэлъы-
хьырт. Хъуэпсэгъуэ нур, 95. Абдежым уэрамым 
хьэрийкуриишхуэ къыщыхъу хъунти, зэрыгъэкΙий 
макъ къэΙуащ. Лъапсэ, 92. Дунейр хьэрийкурийщи, 
я нэхъ губзыгъэм и акъылым зыри къитΙасэркъым. 
Щынэхужьыкъуэ, 7. 

ХЬЭРУН (23). ЦΙыхухъуцΙэщ, «Хьэрун и 
лъагъуныгъэ» усэмрэ «Нэгъуху» повестымрэ хэт 
персонажщ. Хьэрун правленэм къосыр аргуэру, 
Радио ΙуэхукΙэ ар ΙэкΙуэлъакΙуэщ. Хьэрун и 
лъагъуныгъэ. «Партыр ди пашэу», 98. Хьэрун зы 
хьэрф ищΙэртэкъым, сыт къатхами писырым 
иритырти абы зэригъэзахуэрт. Нэгъуху, 20. 
Хьэрун и нэфΙ зыщыхуам нэхъыбэ лъысырт, 
езым къылъысынури къылъысат, ирагъэсыкΙа 
илъэпкъым я унэр къищурэ и нэм къыфΙэнэ 
къигъэнакъым. Нэгъуху, 19. 

ХЬЭРУН АРРАШИД (4). ЦΙыхухъуцΙэщ, 
«ХьэщΙэ лъапΙэ» хъыбарым мэру хэтщ. Мэрым и 
пΙэкΙэ нэгъуэщΙ гуэр къэпсэлъащ: – Аращ, Хьэрун 
Ар-Рашад нэгъабэ лъандэрэ мэр угъурлы дыдэу 
тетщ ди къалэм, – жиΙэри. ХьэщΙэ лъапΙэ, 
406. ИΙэт, гъакΙуэт бжэΙупэм Ιт щΙалэхэр, – 
жиΙэу Хьэрун Ар-Рашад плъагъум къэуΙэбжьауэ 
унэм щΙэт щхьэгъэрытым унафэ хуищΙащ. 
ХьэщΙэ лъапΙэ, 406. 

ХЬЭРФ (45). Макъ къызэрагъэлъагъуэ 
дамыгъэ; азбукэм и дамыгъэ. Япэм Ιэщым 
дамыгъэ традзэу щытамэ, иджы щхьэж и унэцΙэр 
къызэрыщΙидзэ хьэрфыр традзэу къаублащ. Мазэ 
ныкъуэ щхъуантΙэ, 504. Адыгэ азбукэр хьэрф щэ 
ныкъуэм щΙегъури, а къомыр ебгъэщΙэн щхьэкΙэ, 
куэд хуейт. Зи лъэрыгъыпс тΙыгъа, 528. Хьэрун 
зы хьэрф ищΙэртэкъым, сыт къатхами писырым 
иритырти абы зэригъэзахуэрт. Нэгъуху, 20. 

◊ Хьэрф къимытхъэфын (1). Тхэфу, щΙэныгъэ 
иΙэу щымытын. [Комендантым Алы-джыкъуэ 
жриΙэу:] Хьэрф къизымытхъэф дапщэ ухуей пар-
тым хэту?! МелыΙыч, 465. 

ХЬЭРФЫШХУЭ (3). Сатырым и лъагагъкΙэ 
къыхэщ хьэрф. Аращ хьэрфышхуэкΙэ тхам итыр, – 
жиΙэрт Мэсхьуд. Мазэ ныкъуэ щхъуантΙэ, 644. Ди 
кхъухьым и джабэм хьэрфышхуэкΙэ теттхэнщ: 
«Псэ зыΙутыр дызэкъуэшщ» жиΙэу. Кхъухь пхэнж, 
507. ЩΙыунэ щΙыхьэпΙэм деж хьэрфышхуэ дахэкΙэ 
тетхащ: «Бильярдная» жиΙэу. МелыΙыч, 445. 

ХЬЭРХУЭРЭГЪУ (1). ЛэжьыгъэкΙэ зэпеуэ 
цΙыхухэм (гупхэм) ящыщ зы лъэныкъуэ. Жыжьэу 
жьы хуабэм зы гъыбзэ НэгъуэщΙ хы гъуэжьым 
къыхехыр, Ар хьэрхуэрэгъуу Хьэмырзэ И комбайн 
плъыжьым къыΙехыр. Губгъуэ кхъухь. «Бгы 
лъапэхэм деж», 102. 

ХЬЭРЫП (29). 1. (15). Азием, Ищхъэрэ 
Африкэм щыпсэу лъэпкъ, а лъэпкъым щыщ 
цΙыху. Хьэрып къомыр зэакъылэгъу хъурэ 
ехудийм езэуатэмэ, лъабжьэкΙэ ирахри дунейр 
зэΙубз хъужат, арщхьэкΙэ дэнэ – я къурмакъейр 
зэроубыдри зым зыр итхьэлэну и ужь итщ. 
ХьэщΙэ лъапΙэ, 403. Хьэрыпхэм яфΙэфΙыххэщ 
адыгэ цΙыхубз къашэн. Лэчымэ, 383. Зи Ιэщ 
зыутΙыпщ зи хабзэр хьэрыпхэр арати, адыгэмрэ 
абыхэмрэ зэныкъуэкъурт, зэфΙэнэрт, зэкΙужырт. 
Хьэсэпэхъумэ, 418. 2. (14). плъыф. мыхь. Хьэрып 
лъэпкъым ехьэлΙа, абы ей гуэр. Хьэрып къэралхэм 
адыгэ мащΙэ щыΙэ мамлюккΙэ еджэу. Лъапсэ, 58. 
Адыгэбзэм хьэрып псалъэ мащΙэ хэт. КΙапсэ кΙапэ, 
11. Елдар псынщΙэу къыΙихщ хьэзырри уэздыгъэм 
бгъэдэту тхылъыр зэкΙуэцΙихмэ – хьэрып хьэрф 
имыщΙэр елъагъу. Мазэ ныкъуэ щхъуантΙэ, 593. 

ХЬЭРЫПЫБЗЭ (10). Хьэрыпхэр зэрыпсалъэ 
бзэ. Тхылъ зыщΙэ яхэттэкъым а къызэхуэсами 
зыми гу лъитэртэкъым Степан Ильич иΙыгъ 
къурΙэныр урысэбзэкΙи хьэрыпыбзэкΙи тхауэ 
зэрыщытым. Хъуэпсэгъуэ нур, 202. Думэсарэ 
дапщэрэ жиΙэрэт, хьэрыпыбзэм нэхъ дахэ 
щыΙэкъым, Мухьэмэд бегъымбарыр зэрыпсалъэу 
щытари хьэрыпыбзэщ, жиΙэу. Мазэ ныкъуэ 
щхъуантΙэ, 615. [Омар:] Сэлам хьэлейкум жиΙэмэ 
хьэрыпыбзэкΙэ къикΙыр пщΙэрэ: мамырыгъэр уи 
натΙэ ухъу, жиΙэу аращ. Гъуэгуанэ, 103.

ХЬЭРЫПЫШ (1). Хьэрыпхэм къагъэхъуа 
шыщ, лъэпкъыфΙу ябж. Хьэрыпышым и 
ΙэкΙуэлъэкΙуагъэ хэлът, къэжэрышым хуэдэуи 
жыджэрт. Нал къута, 265.

ХЬЭРЫЧЭТ: ◊ хьэрычэт хэлъхьэн (1). 
Зыгуэр жэрдэм щΙын. [Газетым псалъащхьэу 
тетт:] «Гъавэр кΙэрыху имыΙэу къефхьэлΙэж», 
«зауэр щекΙуэкΙым деж хьэрычэт Ιуэхум 
зэрыхалъхьэ», «передвижной мастерской дапщэщ 
къыщыдатынур?»… Нал къута, 220. Хьэрычэт 
имыΙэн (1). Къулейсызу, жэрдэм имыΙэу псэун.
ИгъащΙэм къулейсызу, къратыΙамэ ишхыу, 
хьэрычэт щΙагъуэ имыΙэу псэурт Нурхьэлий. 
Хъуэпсэгъуэ нур, 145. Хьэрычэт иΙэн (1). 
Жэрдэм иΙэн, зэпымууэ Ιуэху гуэрхэм яужь итын. 
[Бекъан:] Хьэрычэм сиΙэщи, Алыхьым берычэт 
къыхелъхьэ. Къалэн, 427. Хьэрычэт щIэн (щΙын) 
(7). Жэрдэм щIэн, Iуэху гуэр яужь итын. Теуви, 
колхоз Ιэщымрэ мылъкумрэ гуэш, жаΙэу арат 
Бекъан къыхуагъэфэщари – идакъым: си унэр 
бомбэм икъутащ, щΙымахуэм сызыщΙэсын гуэр 
хьэрычэт сымыщΙыну Ιэмал иΙэкъым, жиΙэри. 
Нал къута, 291. Ιурарэ хьэрычэт гуэр ищΙэн хуей 
хъуащи, и пΙэм изагъэркъым, къалэн куэдыщэ 
и пщэм къыдэхуэри иригъэшащ, илΙми сызехьэ, 
си пΙэр гъэкъабзэ, сэри схуэфащэ къысхуэщΙэ, 
жеΙэри и лъакъуэ башыр егъэдалъэри пΙэм хэлъщ, 
и пащΙагъуэшхуитΙыр къыхэпΙиикΙыу. Къалэн, 
430. Уи пΙэ уису уи насып къэкΙуэн, хьэрычэт щΙэн 
хуейщ, жиΙэу Нурхьэлий и щхьэм хужиΙэжырт. 
Хъуэпсэгъуэ нур, 146. 

ХЬЭСЭ (9). 1. (1). ХадэхэкΙ тращΙэн папщΙэ 
къатΙа е хадэ зытет щΙы Ιыхьэ цΙыкΙу. Я хадэм 

бжьын хьэситΙ итщи, яхуэмышэчыжым, Хъуцэрэ 
Барэсбийрэ бжьын тхьэмпэ цΙынэ къыпачу я анэм 
илъагъум, макΙуэри къыΙуехуж. Нэгъуху, 33. 2. (8). 
КъэкΙыгъэ зытрасэ щΙы Ιыхьэ. Хьэсэм хьэсэпэ 
бжыхь жаΙэри гъавэм Ιэщ хэмыхьэн щхьэкΙэ зыгуэр 
яуцΙырхъри гъавэр кърахьэлΙэжа нэужь, бжыхь 
тΙэкΙури Ιуахыж. Хьэсэпэхъумэ, 418. Хьэсэпэхъумэм 
зи жагъуэ ищΙа яхэтт, зым и жэм мэшым хыхьауэ 
щилъагъум къыхехури жэмыр зыхэта хьэсэр зейр 
ищΙэрти, ехури жреΙэ: «Мы жэмыр уи хьэсэм хэтащи, 
жэмыр зейм къадыр егъэтхьэкъу е жэмыр къэши, шэ 
къыщΙэпшыр уи хьэлэлщ», – жиΙэу. Хьэсэпэхъумэ, 
417. Мо уафэ къащхъуэм къуетыр хуабэр, Гуэдз хьэсэм 
нурыр къалъоΙэс. Ягъажьэ щΙакхъуэр хъуреишхуэу. 
«Вагъуэ махуэ», 353. 

ХЬЭСЭНПЭЩЭ (2). ЦΙыхухъуцΙэщ, тырку 
пащтыхь ныкъуэу «Лъапсэ» романым хэтщ. 
Емынэм къелар хъумбылейм ехьыж жыхуаΙэр 
арати, мо губгъуэ нэщΙ къомым къелар 
къалэ гъунэгъум щыкΙуэдыжащ, арыншэми 
ХьэтΙрэмтΙыгу къалэр цΙыху кΙуэдыпΙэшхуэу 
арат, псом хуэмыдэжу тырку пащтыхь ныкъуэу а 
къалэм Хьэсэн-пэщэ къызэрыдэтΙысхьэ лъандэрэ. 
Лъапсэ, 30. Хьэсэн-пэщэр ерыщт, дзэ и гъусэу 
къежьэрти, жиΙэр зымыдэ къуажэхэм ятеуэрт, – 
ихъунщΙэрт, зэрипхъуэрт, абыкΙэ адыгэр 
игъэшынэу хэкум бжьыпэр щиубыдын и хьисэпу. 
Лъапсэ, 30. 

ХЬЭСЭПЭ (5). Хьэсэм къыщыщΙидзэ, хьэсэм 
и пэ. Гъэ къэскΙэ Дэрдэхь къуажэр зэрыкъуажэу 
къелъэΙурти, хьэсэпэхъумэу ягъэувырт, «уцΙыху 
хьэрэмыншэщ, пэжкΙэ уопсэу» жаΙэрти, ноби 
хьэсэпэ ихъумэу щΙэщΙым тесу къытрашри 
къадым деж къашат, адыгэ зыхуэпэкΙэу хуэпауэ… 
Хьэсэпэхъумэ, 417. Даур Иляс сэбэп къыхуэхъурэ 
мэзхъумэу е хьэсэпэхъумэу увамэ арат, ауэ 
бжьыхьэ хъуауэ дэнэ хьэсэпэ Ιуувэн. Хъуэпсэгъуэ 
нур, 160. Дэрдэхь ихъумэр хьэсэпэ къудей? 
Хьэсэпэхъумэ, 418. 

ХЬЭСЭПЭ БЖЫХЬ 2). Хьэсэм Ιэщ имыхьэн 
щхьэкΙэ къызэрахухь чий. Хьэсэм хьэсэпэ 
бжыхь жаΙэри гъавэм Ιэщ хэмыхьэн щхьэкΙэ 
зыгуэр яуцΙырхъри гъавэр кърахьэлΙэжа нэужь, 
бжыхь тΙэкΙури Ιуахыж. Хьэсэпэхъумэ, 418. 
Пэжыр, напэр, хабзэр хьэсэпэ бжыхькъым, мывэ 
сэрейкΙэ къэпщΙыхьами, зэхамыутэу пхуэхъумэн? 
Хьэсэпэхъумэ, 418.

ХЬЭСЭПЭХЪУМЭ (19). Гъавэ зытет хьэсэ 
зыхъумэ цΙыху (лэжьакΙуэ). Дэрдэхь ягъэтΙысат, 
ауэ къуажэм я хьэтыр къалъагъури хьэсэпэхъумэр 
куэдрэ щагъэсакъым. Хьэсэпэхъумэ, 419. 
Хьэсэпэхъумэр шууэ псыхъуэм дэту къыщехым, 
Мусэрэ старшынэмрэ нэмыплъ ирату ауэ 
сытми къаблэкΙакъым. Хъуэпсэгъуэ нур, 57. 
Щхьэлмывэкъуэ зызыгъэуэркъыу дэс псоми ялъагъу 
хъуртэкъым хьэсэпэхъумэр. Хъуэпсэгъуэ нур, 57. 

ХЬЭТАУ (13). ЦΙыхухъуцΙэщ, «Алъхъо» 
пьесэм хэтщ. [Хьэтау:] НакΙуэ сэри сынэкΙуэнущ. 
Алъхъо, 92. [Хьэтау:] Хьэуэ, пэжу жыпΙэм, абдеж 
къокъуэншэкΙахэщ, зы мазэ къыббгъэдэсын хуеящ. 
Алъхъо, 85. 

ХЬЭТЭЖЫКЪУЭ (2). ЦΙыхухъуцΙэщ, Къэбэрдейм 
и тету щытауэ «Щынэхужьыкъуэ», «Нал къута» 
романхэм къыщыхощ. Темыркъан мыгъуэр, тхьэм 
и хьэдрыхэ нэху ищΙ, щΙалэ къабзэт, бзэи тхылъи 
ищΙэрт, уеблэмэ Къэбэрдейм я тет Хьэтэжыкъуэ 
деж прошенэ итхыфырт. Щынэхужьыкъуэ, 19. 
Къэбэрдейм и тету зэгуэр щыта Хьэтэжыкъуэм 
и унэр арат. Нал къута, 281. 

Х Ь Э Т Э Л И Й  ( 1 0 ) .  Ц Ι ы х у х ъ у ц Ι э щ , 
«Щынэхужьыкъуэ», «Нал къута» романхэм хэт 
персонажщ. – Нэхъапэ щΙыкΙэ дывгъашхэ, – жиΙэри 
Хьэтэлий занщΙэу етΙысэхащ. Щынэхужьыкъуэ, 
130. Апчарэ къызэплъэкΙмэ, Хьэталий уэншэку 
гуэрым изу хьэпшыпыр ирикуауэ шумэдан 
фΙыцΙэшхуэри иΙыгъыу елъагъу. Нал къута, 215. 
Хьэталий зытеса клеткэм къелъэтэхыу вагон 
щΙагъым щΙэмыпщхьэу хъуакъым, и гъуэншэдж 
тΙэкΙур ихъуэжу и уΙэгъэри ипхэн щхьэкΙэ. 
Нал  къута, 218. 

ХЬЭТУ I (7). ЦΙыхухъуцΙэщ, «Къалэн» новеллэм 
хэт персонажщ. Хьэту и шыпхъу нэхъыщΙэм жэм 
къэшыкΙэ фΙэкΙа имыщΙэ щыΙэтэкъыми, я гъунэгъу 
фызхэм я деж кΙуэрти, жэмыр къызэрашыр 
зригъэлъагъурт. Къалэн, 429. Бжьыхьэр къэсри 
Хьэту армэм яшащ. Къалэн, 429. 

ХЬЭТУ II (1). Адыгэхэр къызытекΙыжа 
лъэпкъыу ябж. Ди тхьэкΙумэр [еджакΙуэхэм] 
тегъэхуауэ Алий зэджэм додаΙуэр: «Хьэтухэм я 

 
ХЬЭТЫР (1). Ιуэхутхьэбзэ, лъэΙу. [Апчарэ 

Хьэтэлий жриΙэу:] – Дунейм хьэтыр щыΙэжыххэмэ, 
къыздэΙэпыкъу. Нал къута, 215. 

◊ Алыхьым хьэтыр иΙэм 1. Еплъ Алыхь I. 
ХьэтыркΙэ лъэΙуэн (1). ГущIэгъу щIэлъэΙуэн. 
Дисэ абы хуэдизкΙэ къэгубжьати, и къарум 
къимыхьын щымыΙэ и гугъэжт, арщхьэкΙэ, а 
къыпэува къомым зэрапэмылъэщынур хьэкъкΙэ 
и фΙэщ хъуати, гуэгушыр Аралпым щыфΙишха 
махуэм хуэдэу занщΙэу зыкъытригъэхуащ, 
хьэтыркΙэ лъаΙуэу. Хъуэпсэгъуэ нур, 138. [И] 
хьэтыр лъагъун (5). Зыгуэрым зыгуэр хуэщΙэн. 
[Лу Таша жриΙэу:] Инал имыдэмэ, Къэзджэрий 
селъэΙунщ, – зыгуэрым си хьэтыр къилъэгъункъэ? 
Мазэ ныкъуэ щхъуантΙэ, 548. Дэрдэхъ ягъэтΙысат, 
ауэ къуажэм я хьэтыр къалъагъури хьэсэпэхъумэр 
куэдрэ щагъэсакъым. Хьэсэпэхъумэ, 419. Зыгуэр 
къоджакъэ фΙы игу илъу – Лъагъу и хьэтыри 
уэ пэджэж. Джэрпэджэж. «Дамыгъэ», 111. [И]
хьэтыркΙэ (8). Зыгуэрым и фΙыщΙэкΙэ, зыгуэрым 
щхьэкΙэ Ιуэхугъуэ гур лэжьын. ИтΙани, Саримэ и 
хьэтыркΙэ зэ сеплъынт, жиΙэу гупсысэрт Елдар. 
Хъуэпсэгъуэ нур, 96. [Алим:] Езы Ибрэхьими 
нэлейкΙэ къызэплъ си гугъэт ди адэм и хьэтыркΙэ. 
Зи лъэрыгъыпс тΙыгъа, 518. ХьэщΙэм и хьэтыркΙэ 
отряд зэхуишэсыну [Локотош] и мурадар 
зэхуимышэсыжыну унафэ ищΙащ. Нал къута, 264. 

ХЬЭТЫРЫЩΙЭ (1). Куэдрэ цΙыхум сэбэп 
яхуэхъу, хьэлэл. А цΙыхубзым [Тамарэ] 
цΙыхухъуфэ тет щхьэкΙэ, нэхъ хьэтырыщΙэ, 
нэхъ хьэлэл уигъэлъыхъуэнщ, езы тхьэмыщкΙэри 
уэндэгъушхуэщи, и фэр зэкΙуэкΙащ, пащΙэ фΙыцΙэ 

тΙэкΙуи тетщ, къэзылъагъум цΙыхухъум цΙыхубз 
щыгъынкΙэ зихуэпа я гугъэщ, ауэ цΙыхубзхэр 
къафΙолΙыкΙ икΙи фΙы дыдэу къалъагъу, хэт сыткΙэ 
къелъэΙуами яхуещΙэри. Лъапсэ, 17. 

ХЬЭТΙОХЪУЩОКЪУЭ (2). Зи гугъу 
ищΙыр ХьэтΙохъущокъуэ ХьэтΙохъущыкъуэщ, 
адыгэпщщ, полковникыу урысыдзэм хэтащ, 
ХIХ лΙэщΙыгъуэм и пэм къыщыщΙэдзауэ и кум 
щΙигъуху цΙыхубэм хуэлэжьащ. А лъэхъэнэм 
ХьэтΙохъущокъуэр хэкум тету щыта пэтми, 
кумб къитΙу, жыг хисэу цΙыхум яхэтащ, хъумакΙуи 
имыΙэу. Лъапсэ, 50. Зы мэзым Щэрданым 
ущΙимыгъэхьэм, модэкΙэ Къылышбий и мэзыр 
щхьэхуэм, ХьэтΙохъущокъуэми мэз иубыдамэ, 
дэнэт уздэкΙуэнур? Хъуэпсэгъуэ нур, 252.

ХЬЭТΙОХЪУЩОКЪУЭ САД 1. Еплъ  
ХьэтΙохъущокъуэ хадэ. Тембот и гум къэкΙыжащ 
ХьэтΙохъущокъуэ садым къэбэрдей полъкур иту 
щилъэгъуа махуэр. Хъуэпсэгъуэ нур, 247.

ХЬЭТΙОХЪУЩОКЪУЭ ХАДЭ (9). 
ХьэтΙохъущокъуэ ХьэтΙохъущыкъуэ Налшык псы 
Ιуфэм щыхисауэ щытащ жыг зэмылΙэужьыгъуэ 
куэд зэрыт хадэ. Ноби а жыг хадэр Налшык 
дэтщ. ХьэтΙохъущокъуэ хадэм Къуалэбзур имыкΙ. 
ХьэтΙохъущокъуэ хадэ. «Вагъуэ махуэ», 355. 

Х Ь Э Т I Р Э М Т Ι Ы Г У  ( 2 6 ) .  К ъ а л э ц э щ , 
«Лъапсэ» романым ущрохьэлΙэ, япэм адыгэхэр 
Анапэ апхуэдэу еджэу щытащ. [Дэфэрэдж:]
Сытри зэфΙэкΙащ, куэд лъандэрэ си мурадар 
къызэхъулΙэнщ, Ιэмал имыΙэу, – Анапэ къалэжьу си 
нэ къызыхуикΙым сыкΙуэнщи, ХьэтΙрэмтΙыгукΙэ 
пасэрейхэр зэ-джэу щытар зэзгъэлъагъунщ. 
Лъапсэ, 5. Гуащи ныбжьыщΙэ дыдэ щхьэкΙэ, 
Ιэджэ и нэгу щΙэкΙат, уеблэмэ и адэ-анэм я гъусэу 
ХьэфΙыцΙей е ХьэтΙрэмтΙыгу бэзэрым кΙуэуэ цΙыху 
ящэу зэрэ-тΙэурэ илъэгъуащ. Лъапсэ, 34. 

ХЬЭУ (2). зэрызып. Хьэр щыбанэкΙэ ищΙ макъ. 
Хьэу! Хьэу! – жиΙащ хьэм. Кхъухь пхэнж, 504. 

ХЬЭУА I (8). Жьы. Хьэуар абы хуэдизкΙэ къабзэ 
хъуащи, бгыр нэхъ гъунэгъуу къэкΙуэта хуэдэщ. 
Щынэхужьыкъуэ, 53. Шамум вертолет макъ 
щызэхихым, и нэр къихуу, пщыΙэ зэгуэтым ещхь 
и пэщхъыным зэрыбауэ хьэуар къемэщΙэкΙыу 
гужьеяти, ар щалъагъум, дызыубыдахэм 
нэхъ я фΙэщ хъуащ сэ [Фэуаз] жысΙам нэхърэ. 
ХьэщΙэ лъапΙэ, 401. Хьэуам мэ ΙэфΙыр хилъхьэу 
хуежьэм Къихьащ къэкΙыгъэм и чэзур. Шеимэ. 
«Батырыбжьэ», 85.

ХЬЭУА II (5). ЦΙыхубзыцΙэщ, урысыбзэ Евэр 
мыпхуэдэу зэдзэкΙа хъуащ, «Индийскэ поэмэмрэ» 
«Хьэуа» усэмрэ хэтщ. Ιэдэмрэ Хьэуарэ яужькΙэ 
ЗэлΙзэфыз защΙэу пщыкΙутΙ ТΙурытΙу щΙылъэм 
къытохьэ, Я насып Ιыхьэм щΙэхъуэпсу. «Индийскэ 
поэмэ», 359. Жэнэт Ιыхьлыуэ цΙыху къэлъхуныр 
Хьэуа и закъуэщ зылъысар. Хьэуа. «Дамыгъэ», 72. 
Хьэуа ар жиΙэу щызэхихым, Лъэбакъуэ леи имыча. 
Хьэуа. «Дамыгъэ», 72. 

ХЬЭУАЗЭ (18). Хьэцэпэцэ къэкΙыгъэхэм 
я жэпкъ, я лъэдий. Урарэ къэсри Дорофеич 
унафэ къыхуищΙащ, музыкауэхэр гуэщ къабзэм 
щΙигъэтΙысхьэну, хьэуазэм хэсу – ара хъунт Лу 

сымэ хьэщΙэщ яхуэхъунур. Мазэ ныкъуэ щхъуантΙэ, 
576. Ботрэ Бэлацэрэ куэбжэр Ιуахщ, Думэсари 
хьэуазэ къихьри, щыри зэдэΙэпыкъуурэ сымаджэхэр 
гум ирахыурэ унэм щΙахьащ. Хъуэпсэгъуэ нур, 
274. Иджыт Дуду къыщыгурыΙуар хьэуазэ ΙэплΙэм 
зыгуэр тепхъуауэ плΙанэпэм щΙыдэлъыр. ВитΙ, 415. 

ХЬЭУЭ (74). частицэ. Мыдэныгъэ 
къегъэлъагъуэ. «Хьэуэ, сэ сымыкΙуэмэ нэхъыфΙщ, 
ирекΙуэ Абдул, абы ахъшэ хъушэ естар щΙестар, 
урыс аркъэ щΙезгъэфар аращ», – жиΙэри Рахьим 
и ужь зыкъригъэнащ. Хъуэпсэгъуэ нур, 143. 
Директорым езым ещΙэ диΙэр зыхуэдизыр: – 
Хьэуэ, тхурытху хъункъым. МелыΙыч, 469. 
[Джэлил:] «Хьэуэ, гуэгуш, сэ нэхърэ нэхъ лъагэу 
удэзгъэкΙуеинкъым, умыпΙащΙэ зэ». Бабыщыкъуэ 
адакъэпщ, 476. 

ХЬЭУЭЛЭ (1). Хьэрыпыбзэ: хъурейуэ 
къэкΙухьын. «Къафэ» жаΙэмэ, «зэхуэкΙуэ» жиΙэу 
къокΙыр, «Умыхьэулейри» – хъурейуэ къомыкΙухь 
жыпΙэу аращ – хьэрыпыбзэкΙэ «хьэуэлэр» хъурейуэ 
къэкΙухьын жиΙэу аращ. КΙапсэ кΙапэ, 11. 

ХЬЭУЛЕИН (мэхьэулей) лъэмыΙ. (6). Ιуэхуншэу 
къэджэдыхьын, Ιуэхуншэн. Мэсхьуд ехьэкΙ-
къехьэкΙ иΙэтэкъым, занщΙэу къыщΙидзащ: – 
Ιэдэм, узэрытрахур арагъэнщ, сыту жьажьэ 
ухъуа! ЩхьэлакΙуэ хъарзынэ къыпхуэкΙуэ пэтрэ, 
щΙалэ цΙыкΙухэм уакΙэрыщΙауэ уохьэулей. Мазэ 
ныкъуэ щхъуантΙэ, 633. Адрей хьэкΙэкхъуэкΙэхэр 
къызэщΙэващ, кхъухь щΙыкΙэ щыдмыщΙэкΙэ 
хьэулейуэ щхьэ дызэхэт, щхьэ гъэлыгъуа 
тхуагъэтΙылъа хуэдэ, жыхуаΙэу. Кхъухь пхэнж, 
505. [Албинэ:] Санаторием сыщыщыΙэм зыгуэрым 
кином сишащ: накΙуэ тΙэкΙу дыхьэулеинщ жиΙэри. 
Тепщэч къэзылъэтыхь, 170. 

ХЬЭФ (1). междом. Хьэр зэрыбанэ макъ. «Хьэф» 
жиΙэу зы хьэ бэнакъым. Щынэхужьыкъуэ, 11. 

ХЬЭФЭ (1). Пкъыгъуэ щабэ зэпыш, 
апхуэдэ пкъыгъуэм къыхэщΙыкΙа. Тембот 
зэи-тΙэуи щΙалэхэм яхэлъэдаи, арщхьэкΙэ 
ар абы къылъагъэсынт, хьэфэ топым хуэдэу 
къыΙуадзыжырт. Хъуэпсэгъуэ нур, 95.

ХЬЭФЭ ТХЫЛЪ (3). Фэм къыхэщΙыкΙауэ 
цΙыхур зищΙысыр зэрыт (документ, пропуск), 
япэм щыΙэу щытащ. [Фэуаз:] Сэри сежьэн хуейуэ 
къыщΙэкΙащи, хьэфэ тхылъи сыти схузэрагъэпэщ, 
нэгъуэщΙ къэралым Ιуэхутхьэбзэ гуэркΙэ 
сагъэкΙуэну. Анка, 383. [Фэуаз:] Сэ дзэпщым 
срилΙыкΙуэщ, еплъ си тхылъым, – жысΙэу си 
хьэфэ тхылъыр къиспхъуэта щхьэкΙэ, хьэрф дэнэ 
къэна, сэ дахэ-дахэу и нэм сыкъыΙуидзэркъым, 
Ιэпэлъапэсыс хъуащи. ХьэщΙэ лъапΙэ, 406. 
Комендантым си дежкΙэ [Алыджыкъуэ]
зыкъегъазэри тхылъымпΙитΙ къызет. – Мыр уи 
хьэфэ тхылъыращ. МелыΙыч, 467. 

ХЬЭФΙЫЦΙЭ: ◊ ХьэфΙыцΙэ и къыдыру 
гъэлъэн (7). Дуней егъэлъэгъун. Ιэдэм Лу 
къыфΙэлΙыкΙырат, армыхъумэ а щΙалэ цΙыкΙу 
къомыр, ХьэфыцΙэ и къыдыру, зригъалъэрэ куэд 
щΙат. Мазэ ныкъуэ щхъуантΙэ, 630. Ар [ягъэкΙуар 
зэрыбзэхар] ротмистр ябгэм и гум техуэнт, 
къэгубжьауэ старшынэр ХьэфΙыцΙэ и къыдыру 

игъэлъащ. Хъуэпсэгъуэ нур, 237. Къуажэдэсыр 
[къадым] зэхезэхуэн ищΙащи, къыпэщΙэхуэр 
ХьэфΙыцΙэ и къыдыру егъэлъей. Аргъуей, 385. 

ХЬЭФΙЫЦΙЕЙ (3). КъалэцIэ, Геленджик. 
Гуащи ныбжьыщΙэ дыдэ щхьэкΙэ, Ιэджэ и нэгу 
щΙэкΙат, уеблэмэ и адэ-анэм я гъусэу ХьэфΙыцΙей 
е ХьэтΙрэмтΙыгу бэзэрым кΙуэуэ цΙыху ящэу 
зэрэ-тΙэурэ илъэгъуащ. Лъапсэ, 34. И Ιэдакъэм 
къыщΙэкΙар Хьэкурынэ ХьэтΙрэмтΙыгу е 
ХьэфΙыцΙей нэс ишэрти ищэрт, е езым нэхъ 
зыхуейкΙэ къихъуэжырт, и фызым имыдэ 
щхьэкΙэ къимыгъанэу. Лъапсэ, 102. 

ХЬЭХЭБАСЭ (2). 1. (1). Хьэ хьэулей. Ари 
[сэшхуэр] хьэ сахуэзэмэ, жысΙэу къэсщта щхьэкΙэ, 
хьэхэбасэ дэнэ къэна, цΙыхуу зи унэ щΙэсыжыр 
мащΙэ дыдэщ. МелыΙыч, 437. 2. (1). зэхь. ЦΙыху 
хьэулей. Я унэ пэкΙэу псы зэрефэр ЯхуеΙуэ хамэу 
нэхъ и щΙасэм, Хамэ бжыхь джабэр и хэщΙапΙэу, 

ХЬЭХУ (4). плъыф. 1. (1). ПΙалъэкΙэ 
къагъэсэбэпыну къащта. Цей хьэху (Елдар) 
къищтащ, и вакъитΙыр илъэщΙащ, пыΙэри 
абы хуэдэщ. Хъуэпсэгъуэ нур, 123. 2. (3). зэхь. 
НэпцΙ, мыпэж. Дахагъэ хьэхукΙэ Къыдихьэхыну 
Щхьэтепхъуэ иныр Къызытредзри И набдзэ 
къуаншэр Къурашэ фΙыцΙэу И нэ фΙыцΙитΙым 
Нэр егъэджылыр. «ЩΙалэгъуэ щΙыналъэ», 
424. Сэтэнейуэ гуащэ, Уэри ей-ей, ГъащΙэр уи 
щΙэщыгъуэщ, Уэри ей-ей, Сэ си зекΙуэ Ιуэхур, Уэри 
ей-ей, Лъагъуныгъэ хьэхукъым, Уэри ей-ей, Сэ 
зыщызгъэпсэхур, Уэри ей-ей, Аслъэныфэ чэлщи, 
Уэри ей-ей, Удхэм сахуеблагъэу, Уэри ей-ей, Уд 
дахагъэ хьэхум, Уэри ей-ей, Схуэдэ дамыхьэх. 
«ЩΙалэгъуэ щΙыналъэ», 418. 

◊ Кхъузанэ хьэху зэIыхын (1). Еплъ кхъузанэ. 
ХЬЭХУН (ехьэху) лъэΙ. (7). Зыгуэр дэхьэхын, 

зыгуэрым дихьэхын. ЛафкΙэтетым Дисэр 
ихьэхуат. Хъуэпсэгъуэ нур, 130. А щΙалищым я 
гур, я псэр Хъыджэбз гуакΙуэм ихьэхуащ. Колхоз 
шыгъажэм. «Партыр ди пашэу», 39. Абы сэ си 
псэр мис ехьэху, Ар щэху сэ сщΙыни зи слъэмыкΙ. 
Гупсысэ лъапΙэ. «ЩΙалэгъуэ щΙыналъэ», 14. 

ХЬЭХЪУПАЩΙЭ (1). УнэцΙэщ, «Хъуэпсэгъуэ нур» 
романым хэт персонажщ. [Жылэр зэрыгъэкΙийрт:] – 
ХьэхъупащΙэ Ибрахьим хэдывгъэхь. Хъуэпсэгъуэ 
нур, 214. 

ХЬЭЦΙЫКΙУ (4). ЦΙыхухъуцΙэщ, «Хъуэпсэгъуэ 
нур» романым хэт персонажщ. Езы ХьэцΙыкΙуи 
фΙыуэ къацΙыхурт: уищэнщи укъищэхужынщ 
умыщΙэххэу, абы къыщынэмыщΙауэ Мусэ и 
ΙупэфΙэгъущ. Хъуэпсэгъуэ нур, 214. Сэ [лΙыкΙуэр] 
нэхъыжьхэм сечэнджэщащи, а къулыкъур ХьэцΙыкΙу 
нэхъ хуагъэфащэ. Хъуэпсэгъуэ нур, 214.

ХЬЭЧИМ (1). ЦΙыхухъуцΙэщ, «Хъуэпсэгъуэ 
нур» романым хэт персонажщ. Щоджэн Хьэчимрэ 
Абыкъу Аскэрбийрэ я къуэ къэтти, абы щΙэупщΙэрт. 
Хъуэпсэгъуэ нур, 312. 

ХЬЭШЫМ (1). ЦΙыхухъуцΙэщ, «Лэчымэ» 
рассказым хэт персонажщ. Зэгуэр Исуф я 
къуажэгъуу Хьэшым жьакΙацэ къыхуозэ. 
Лэчымэ, 389. 

ХЬЭЩБЭХЪ (1). Унэ мыхьэнэншэ дыдэ. 
Хьэщбэкхъ лъахъшэу мис а щытым ЦΙыху 
щыпсэууэ уигугъэн? «Бдзэжьеящэм ипхъу», 145. 

ХЬЭЩХЬЭВЫЛЪЭ (2). 1. (1). Таурыхъхэм 
хэт цΙыху, хьэщхьэ фΙэту, вы лъакъуэ пыту. 
[Псэущхьэм:] ТΙыфэ зытет цΙыхубз тхьэΙухуди 
диΙэщ, хьэщхьэвылъэ жыхуаΙэм хуэди ди 
гъунэжщ… Тепщэч къэзылъэтыхь, 186. 2. (1). 
зэхь. ЦΙыху къанлы; лъыиф. Лъысыныр гъащΙэр 
игъуджэу ЩΙым хьэщхьэвылъэ щымащΙэт? Хэт 
гъащΙэр пщΙэншэу. «Шум и гъуэгу», 44. 

ХЬЭЩХЬЭРЫΙУЭ (1). Делэ хъуа хьэ. 
[Интернатым щΙэс сабийхэр зодауэ: Инал 
Къазджэрий къуажэм дихуну жаΙэ] – ХьэщхьэрыΙуэр 
къуажэм 

 
ХЬЭЩХЬЭТЕУЭ (10). Жыг къудамэхэм 

щΙымахуэм уэс сытхъу щызэтрихьахэр. 
Хьэщхьэтеуэм жыгхэр игъэшати, бэдж хужь иным 
ещхьу жыг щхьэ баринэхэм я къудамэ кΙыхьхэр я 
кΙапэмкΙэ уэсым хэΙужауэ хэтт. Хъуэпсэгъуэ нур, 
287. Жыг хьэщхьэтеуэр зэранышхуэщ: ГуещΙыкΙ 
къудамэр – къуэм къыдонэ. БжеитΙ. «Дамыгъэ», 
104. Хьэщхьэтеуэм жыг къудамэр Пхъэхьым 
хуэдэу ягъэшауэ, Щихухэр лъагэу, пΙийуэ къамэу, 
Итхэщ хьэлъэр тегуэшауэ. Гум и гъатхэ. «Партыр 
ди пашэу», 112. 

ХЬЭЩХЪУЭ (1). Хьэ, дыгъужь. ЗымащΙэу 
пабжьэр къэсысми, Къэтлъагъуми жыжьэу 
фΙыцΙагъэ, Бзу макъхэр мэзым къыщыΙуми, Е леуэ 
чыцэ къолъагъуэ, Е губгъуэм хуэтщΙу гурыщхъуэ 
Дыгъужь сурэтхэм къакΙухьми, Псы Ιуфэм Ιусми 
зы хьэщхъуэ, Зы пхыр тфΙэлейуэ къэтлъагъуми – 
Дэ псоми доплъыр дысакъыу, Мычэму псори 

ХЬЭЩХЪУЭЖЬ (1). «ХьэкΙэкхъуэкΙэхэр» 
мыхьэнэр иΙэу къыщыхьащ. Хьэщхъуэжь 
къомыр зэплъыжащ: мы къыдырым дежэу щхьэ 
дывмыгъэшхрэ, жыхуаΙэу. Кхъухь пхэнж, 503. 

ХЬЭЩЫКЪ: ХЬЭЩЫКЪ ХЪУН 1. Еплъ 
хьэщыкъ ищΙын. [Албинэ:] Си фΙэщ мыхъу 
щыΙэ? Тепщэч зелъатэ жыхуаΙэри, зэ Ιуплъэгъуэм 
хьэщыкъ хъуащ, жаΙэри, Гесиод уафэм зэрыкΙуари – 
псори. Тепщэч къэзылъэтыхь, 170.

ХЬЭЩЫКЪ ИЩΙЫН (1). Егъэлеяуэ зыгуэрым 
дихьэхын, итхьэкъун, и пΙэм ижыхьын. ЦΙыхубзым 
теплъэр дехьэхри И нэгум Ιэджи щΙэкΙынущ, Тхьэр 
цΙыхухъу бжьыфΙэу Щытатэм – Хьэщыкъ ищΙыни 
лъэкΙынут. Сатьявати. «Батырыбжьэ», 82. 

ХЬЭЩΙАГЪЭ (2). ГъэхьэщIэныгъэ. И адэ-
анэм я унэм хъыбарыр зэрынэсрэ куэд щΙати, 
шхын ягъэхьэзырауэ, нэхъыжь гуэрхэм къеджауэ 
къыпэплъэу арат, арщхьэкΙэ Нартыхур хьэщΙагъи 
сыти хуеижтэкъым, псынщΙэ-псынщΙэу къуажэм 
дэкΙыжын фΙэкΙа. Лъапсэ, 74-75. Я хьэщΙагъэр 
дахэу унэм къыщΙыхьэнущ. ЗгъэхьэщΙэнущ 
вагъуэр. «Дамыгъэ», 99. 

◊ ХьэщΙагъэ (къ)ехын (5). ХьэщIэм 
хуэщIапхъэр хуэщIэн. ХьэщΙагъэ кърахым 
Дуду елъэпэуэфакъым. ВитΙ, 416. А жэщым 
Берие хьэщΙагъэшхуэ кърахыу, Тэрчкъалэ дэст, 

гупышхуэ яхэсрэ ефэ-ешхэшхуэ хуащΙауэ. Лъапсэ, 
86. ЩакΙуэ кΙуэмэ, къиукΙым щыщ езым [Нартыху 
Къазбэч] зы дзэкъэгъуэ имышхыу, и ныбжьэгъухэр 
зэхуишэсрэ хьэщΙагъэ ярихмэ, ар фΙэнасыпышхуэу 
зыгъэΙуни щыΙэщ. Лъапсэ, 73. 

ХЬЭЩΙАПΙЭ (4). ЩыхьэщΙэ щΙыпΙэ. Цада 
Хьэмзэт и унагъуэ Зэ хьэщΙапΙэ сэ сихуащ. Цада 
къуажэм. «Вагъуэ махуэ», 335. Мо Затишьеу нобэ 
дахэр Сталин лъапΙэм и хьэщΙапΙэт… Лъэпкъхэм 
я тыгъэ. «Партыр ди пашэу», 48. Къэралыгъуэр 
гъуэтыгъуейми, Сэ хьэщΙапΙэ щызгъуэтащ. Комор 
къэрал. «Вагъуэ махуэ», 33. 

ХЬЭЩΙЭ (276). Унагъуэм къеблэгъа цΙыху. 
Астемыр хьэщΙэр хадэмкΙэ ишэу иришэжьащ, и 
фызым зыгуэр къигъэхьэзырыну унафэ хуищΙри. 
Мазэ ныкъуэ щхъуантΙэ, 566. Кодоевым картэр 
егъэтΙылъыжри фадэбжьэр къеΙэт, хьэщΙэм 
щыгуфΙыкΙыу. Лъапсэ, 89. ХьэщΙэр игъэтΙысри, 
Яков Борисовичи зыхуейр арат – псэлъэгъут, 
ищΙэр жиΙэу хуежьащ. Нал къута, 235. 

☐ Пщэдджыжь хьэщΙэ куэдрэ щыскъым (2). 
Еплъ пщэдджыжь.

ХЬЭЩΙЭН (мэхьэщΙэ) лъэмыΙ. (14). ХьэщΙэу 
щытын. КъэбэрдейкΙи ДжылахъстэнейкΙи – 
дэнэкΙи кърекΙ, ЩΙыΙэпс къуажэм къакΙуэ гъуэгум 
шу ирехъу, гу ирехъу, – сыт тетми – псори Инал 
и хьэщΙэт. Мазэ ныкъуэ щхъуантΙэ, 582. Езыр 
[Хьэбас] зэзэмызэ, и шыпхъу нэхъыщΙэ яшар 
къуажапщэмкΙэ щыΙэти, кΙуэуэрэ щыхьэщΙэт, 
я мывэ сэрейм уэрэд жиΙэу тест, блэкΙыр 
къигъэдаΙуэу. Къалэн, 430. Я нэхъ кΙэщΙами 
уиΙа гъащΙэр, Сэ узихьэщΙэщ нобэ къэс, ТΙэкΙу 
ибодзэкΙри щΙакΙуэ къуащΙэр, Ди адыгэшым уэ 
уошэс. Лермонтов. «Мывэ хуабэ», 86. 

ХЬЭЩΙЭНЫШ (2). ХьэщΙэм хуаукΙа мэл 
(щынэ). Нэхъ хуэкъулейхэми щытхъу къахьын 
щхьэкΙэ, гъэлъэхъу нэхъыфΙыр хьэщΙэныш 
ящΙауэ Абхазым нэс шууэ къикΙыну хьэщΙэм 
пэплъэу уэршэру зэхэтт. Хъуэпсэгъуэ нур, 58. 
ХьэщΙэныши сэ хуэзмыщΙыми, уа си хыв, ФΙыщΙэ 
жыгыр хухэссэнкъэ, уа си хыв. Хывым и уэрэд. 
«Батырыбжьэ», 81. 

ХЬЭЩIЭШХУЭ (2). Егъэлеяуэ пщIэ зыхуащIу 
кърагъэблэгъа цIыху. Сэракъым хьэщIэшхуэр, 
хьэщIэшхуэр пщэдей сыхьэтибгъум мыбы къосри, 
дыпежьэнщ жызыIэр фынакIуэ. ХьэщIэ лъапIэ, 
408. – ДызэгурыIуащ, си хьэщIэшхуэ. ХьэщIэ 
лъапIэ, 408. 

ХЬЭЩΙЭЩ (9). 1. (8). ХьэщΙэр щрагъэблагъэ 
икΙи щагъэхьэщΙэ унэ (пэш) хэха. [Къамбулэт 
Дзэшу жриΙэу:] – Дынеблэгъэнт, хьэщΙэщ къуажэм 
дэтатэмэ. КΙапсэ кΙапэ, 6. Куэд дэмыкΙыу, 
фыныщΙыхьэ хьэщΙэщымкΙэ жыхуаΙэу, сигнал 
къатащи, адэкΙэ-мыдэкΙэ мэзым хэтахэри 
къыхокΙыж, цΙыхубзхэри, бабыщ шыр быным 
ещхьу, зэкΙэлъхьэужьу, я псэлъэн зэпамыгъэуурэ 
къокΙуэ. Лъапсэ, 79. Я цеикΙэр дэупщΙауэ, Пщы шу 
гъусэр зэрегуакΙуэу Ιутщ пщы унэм зэхуэщΙауэ, 
ЯмыщΙэжу ар зэщакΙуэр Къамэ фΙыцΙэр 
къыщΙагъэщыр, Яхъумэфыр пщы хьэщΙэщыр. 
«Тисей», 498. 2. (1). НэгъуэщΙ щΙыпΙэ къикΙахэр 

къыщыувыΙэу зыщΙыпΙэ дэт унэ. ХьэщΙэщым 
къыпыт абджыпс верандэм пшынэ макъ 
къыщыΙуащ, зигу къэжанауэ стΙолым бгъэдэсхэр 
тэджурэ зырыз-тΙурытΙурэ абы кΙуащ, Бериерэ 
Кодоевымрэ фΙэкΙ къэмынэу. Лъапсэ, 87. 

ХЬЭΙУСЫПЭ: ◊ хьэΙусыпэ зрат (3). 
ЛъэкΙыныгъэ зиΙэ, пщΙэ зыхуащΙ цΙыху. Вынд 
и къуэри яхэст, фадэбжьэ къыщаΙэт унагъуэр 
дэнэми къигъуэтрэ кΙуэ и хабзэуи, и къулыкъур 
мыщΙагъуэми зы зэман хьэΙусыпэ зратым яхэтат, 
Ιэтащхьэм и ΙупэфΙэгъуу, щакΙуэ дэкΙуэу, фадэ 
ефэмэ, тхьэмадэу ягъэтΙысрэ Ιэтащхьэм и гум 
къипсэлъыкΙыу, нэхъыжьыр езыри абы нэлейкΙэ 
къеплъырт. Лъапсэ, 45-46. Гупым и нэхъыбэр 
хьэΙусыпэ зрат тхьэмадэу арати, зэгурыΙуащ 
зэгъусэу экзамен ятыну. Лъапсэ, 75-76. [Локотош 
Якъуб жриΙэу:] ХьэΙусыпэ зратыну цΙыху лъэпкъым 
дыхабжэну пΙэрэ? Нал къута, 274. 

ХЬЭΙУЦЫДЗ (19). 1. (16). ХьэкΙэкхъуэкΙэ 
лъэпкъ, хьэм, дыгъужьым ещхьу. Дэри [гъуэгу 
тетхэм] ди Ιэщэр тΙыгъыжамэ нэхъыфΙ щхьэкΙэ, 
хьэΙуцыдзым нэхърэ нэхъ бзаджэ дахуэзэнкΙи 
хъунущи, хъуржыным илъыр къитхыркъым. 
ХьэщΙэ лъапΙэ, 400. Дыгъужьым къапэщΙэхуэр 
яшх, хьэΙуцыдзыр нэхъеижщ, яшхын ямыгъуэтмэ, 
езыр-езыру зэрошхыж. Кхъухь пхэнж, 507. 
[Дуду:] ХьэΙуцыдзым яшхын си витΙыр дэнэ кΙуа? 
ВитΙ, 415. 2. (2). ЦΙыху гущΙэгъуншэ. [Елдар 
Астемыр жриΙэу:] Зэхуимышэсыфын уи гугъэ абы 
[Жыраслъэн] хьэΙуцыдз? Мазэ ныкъуэ щхъуантΙэ, 
541. [Хьэбибэ Апчарэ жриΙэу:] – ЛΙо, хьэΙуцыдзым 
дахэс уи гугъэ? Нал къута, 227.  

ХЬЕЙДЭ (1). междом. Еуэ, адэкΙэ пщΙэнум 
ухуитщ жыхуиΙэщ. «Вырвыв» жиΙэу букварыр 
уэздыгъэм къытраутΙыпщхьэри уэздыгъэр 
[ликбезым кΙуахэм] якъутэ, пэшыр кΙыфΙ 
зэрыхъуу, хьейдэ – узэрызекъуэнумэ къеблагъэ… 
Мазэ ныкъуэ щхъуантΙэ, 544. 

ХЬЕДЭХЬЭХЬ (1). междом. «Хъуащ ар», «арат 
иджы къэнэжар, къызыхуэтыжыр» мыхьэнэр иΙэу 
къагъэсэбэп. Астемыр дыхьэшхащ: – Хьедэ-хьэхь! 
Мазэ ныкъуэ щхъуантΙэ, 642. 

ХЬЕТ: ◊ хьет жегъэΙэн (2). ЛΙы хуэдэу щытын, 
ехъулΙэныгъэ нэс зыгуэркΙэ иΙэн. [Хьэжумар:] 
Уэлахьи хьэзим дыфΙым, хьет жедгъэΙэу дыхэтым. 
Алъхъо, 57. Уеблэмэ джэгум [Хьэзиз и къуэр] 
къыщофэ, хьет жригъэΙэу. Хъуэпсэгъуэ нур, 179. 

ХЬЕУАН (5). Былым, Ιэщышхуэ. ЦΙыхуи 
ирехъу, хьеуани ирехъу – псэ зыΙутыр, гъащΙэ 
зиΙэр и лъэпкъэгъум, къызыхэкΙам яхэтыжмэ, 
зыхуей егъуэт, лъабжьэр егъэбыдэ. Лэчымэ, 393. 
Еплъ иджы абы – хьеуанщ, итΙани телъыджащэу 
гурыхуэщ, сыкъызэрилъагъуу щΙетхэуар гу 
зылъызигъэтэну арат, арщхьэкΙэ кΙыфΙ хъуауэ 
къашати, си пщΙыхьэпΙэм къыхэхуатэкъым мы 
сэ къыслъагъэса шыр щэ лъхуэгъуэ лъхуауэ, шы 
жэр ахъырзэман хъуа хакΙуитΙымрэ къунажыну 
къигъэна шыбзымрэ къилъхуа нэужь, тщэжауэ 
щытар арауэ. Анка, 381. Сурэтхэр цΙыху, хьеуан, 
щхьэ, Ιэ, лъэ, къамэ, джатэ хуэдэхэу щытащ… Зи 
лъэрыгъыпс тΙыгъа, 529. 

ХЬИД: ХЬИД МАХУЭ (5). НэщΙ икΙыжа нэужь, 

къурмэным щыгъуэ ягъэлъапΙэу, ягъэмахуэшхуэ 
махуищ. – Зы махуэм хьэрфитΙ, хьид махуищыр 
уи махуэлу, – жиΙэу Чачэ и жьэм къыщыжьэдэкΙым, 
Лу къэгуфΙат, си Ιуэхур мэхъу, жиΙэри. Мазэ 
ныкъуэ щхъуантΙэ, 504. Хьид жыпΙэнущи, псори 
муслъымэнкъым, пасхэщ жыпΙэнущи, урысыр нэхъ 
мащΙэщ, жаΙэрт иныкъуэми. Хъуэпсэгъуэ нур, 317. 
Дзэшу и къуэ закъуэ Валерэ къалэм щылажьэрт, 
иджыблагъэ къыщыкΙуам и адэ-анэр къигъэгугъат: 
къурмэн хьидым деж фыкъытпэплъэ, сабий 
цΙыкΙухэри ди гъусэу дыкъэкΙуэжынщ, жиΙэри. 
КΙапсэ кΙапэ, 5. 

Х Ь И Л А Г Ъ Э  ( 6 ) .  Б з а д ж а г ъ э ,  Ι э м а л . 
Сыпэплъэнщ..., – жиΙэри Нахъуэ трубкэр 
фΙилъэжыным тΙэкΙут къэнэжар, арщхьэкΙэ 
Чачэ дежкΙэ къаплъэри хьилагъэ и гум къэкΙащ. 
Мазэ ныкъуэ щхъуантΙэ, 513. Абы хуэдэ хьилагъэ 
щΙалэм иΙэну гу лъатамэ, ΙэщΙагъэхьэххэнтэкъым. 
Хъуэпсэгъуэ нур, 99. Уи хьилагъэр зыгуэрым 
къыщΙигъэщыну хуежьэмэ, Нартыхум деж зэрынэсу 
къикъутэжынущ, уэр щхьэкΙэ «маяк» жаΙэу 
уаΙэтынщ, пщΙэ къыпхуащΙу цΙыхум уахэтынщ. 
Лъапсэ, 49. 

◊ Хьилагъэ зехьэн (кΙэлъызехьэн (3). 
Бзаджагъэ щΙэн, хэлъын. Бжэнми хьилагъэ 
зэрахьэ. Лъапсэ, 55. [Жангулэз Дзэшу жриΙэу:] – 
Тобэ ярэби, абы [цΙыхум] хьилагъэу зэрахьэм 
еплъ. КΙапсэ кΙапэ, 11. [Дэфэрэдж:] [Ботэх] И 
Ιэпэ кΙэзызым гу щылъыстэм, сэри си гум къэкΙащ 
хьилагъэ гуэр кΙэлъызесхьэну. Лъапсэ, 93. 

ХЬИЛЭ (4). Еплъ хьилагъэ. Джэд дапщэрэ Ιуауэ 
пΙэрэ? – жиΙэ щхьэкΙэ, Дуду хьилэкΙэ зэлΙзэфызыр 
и ужь къиувауэ, бзаджагъэ гуэр я мурад къыфΙэщΙу 
шынэрт. ВитΙ, 416. Тырку ныбэфу хъыджэбз 
цΙыкΙу къомыр къэзыщэхуар хьэлэкΙэ Ιэзэ гуэру 
къыщΙэкΙащ: хъыджэбз цΙыкΙухэм кхъухьэр 
кхъухьым щрагъэтΙысхьэм зыми гу лъимытэу 
тырку цΙыхубз бзаджэ гуэр къакΙэщΙигъэтΙысхьауэ 
къыщΙэкΙащ, къащэхуа хъыджэбзхэм уз къызэуз, 
зи щΙыфэ къабзэ-мыкъабзэ яхэтмэ зэригъэщΙэну. 
Лъапсэ, 54. [ЦΙыхухэр зэрыгъэкΙийрт:] – Абы 
[кхъуейплъыжькΙэрыщΙэ кΙапсэм] ΙэпщэцагъэкΙэ 
докΙуей, уи хьилэр шыдыгъум къахуэгъанэ, тΙасэ. 
Хъуэпсэгъуэ нур, 99. 

ХЬИЛМЫ: ◊ хьилмы натΙэ (1). ЩΙэныгъэ 
зригъэгъуэтыну хущΙэкъу цΙыху. Си къуэр хьилмы 
натΙэщи щΙэныгъэлΙ хъунущ, жиΙэу Темыркъан 
мыгъуэр гуфΙэрт. Нал къута, 226. 

ХЬИСЭ (1). ЦΙыхубзыцΙэщ, «Тепщэч къэзылъэ-
тыхь» пьесэм хэт Гесиод и фыз етΙуанэм зэреджэр 
апхуэдэущ. [Гесиод:] Теледжрам сыкъеуащ: «Си 
Хьисэу си нэ, си псэ, къуэ хъарзынэ цΙыкΙу бгъуэ-
тащ, уи цΙэ фΙэсщмэ си гуапэт, Соня». Тепщэч 
къэзылъэтыхь, 162. 

ХЬИСЭП (72). 1. (14). жьы Арифметикэм: 
хабзэ гуэрым тету уелэжьурэ зи жэуапыр 
къэгъуэтын хуей упщΙэ; задачэ. [Къазджэрий 
еджакΙуэхэм жриΙэу:] Гъэ еджэгъуэр ноблагъэ, 
хьисэпымкΙэ зэдгъэщΙэн хуея куэд къонэ, фи 
пыΙэр щхьэрыхауэ, еуэ-евгъэшхыу, фымыщΙэр 

зэвгъащΙэ, программэм итым щыщ фымыщΙэ 
къэнэну Ιэмал зимыΙэщ. Мазэ ныкъуэ щхъуантΙэ, 
606. ЕгъэджакΙуэхэри лъаΙуэрт: «Ди цΙэ, ди унэцΙэ 
ттхыжыфу дыбгъащΙэмэ, Алыхь, уи хьисэпми 
дыхуэмей», – жаΙэу. Зи лъэрыгъыпс тΙыгъа, 528. 
Долэт ар [ауаныр] хуэшэчакъым: – Уэлэхьи, 
сэ тутнакъэщым щызэзгъэщΙамэ хьэрфри 
хьисэпри! Мазэ ныкъуэ щхъуантΙэ, 654-655. 2. 
(58). Мурад. ЛъэныкъуитΙыр зэгурыΙуэн хьисэпкΙэ 
Зулкъэрней игъакΙуэри Кубанцевыр къригъэшащ 
заседанэм, госпиталь зыщΙэлъым къыщΙригъэшри. 
Щынэхужьыкъуэ, 41. Локотош кΙуэсэжауэ 
щытахэр игъэтΙысащ, партизан отрядыр школ 
пщΙантΙэм щызэхуишэсу абы я суд иригъэщΙэн и 
хьисэпу. Нал къута, 263. Мывэ къутахуэ къомри 
къалэм дамышу Ιуащхьэ джабэм кΙэракΙутэрт, 
мэжджыт унэшхуэр ящΙмэ, пщΙантΙэ иΙэу ящΙын 
я хьисэпу. Кхъэлэгъунэ, 376. 

◊ Хьисэп иΙэн (2). Зыгуэр и мурадын. А 
псалъэмакъыр лΙыжьхэм нэхъ ягу ирихьу, 
Долэт зэхищΙыхьахэр къыхуагъэгъун хьисэп 
зэриΙэр нэрылъагъут. Хъуэпсэгъуэ нур, 303. 
«Щхъуэм» «сыт лΙыгъэ зэхэгъэкΙыпΙэ мыбы 
къыхуэзгъуэтынур?» – жиΙэу гупсысэрт, модрей 
тΙуми заущэхуат, дызэрелъэΙур къытхуищΙэн 
хьисэп иΙэу къыщΙэкΙынкъым мыбы, жаΙэу. 
Хъуэпсэгъуэ нур, 162. Хьисэп щΙын (2). 
Къэхъунум егупсысын. Пэжыр жыпΙэмэ, езым 
[Шаукэт] хьисэп зэрищΙаращ: мы гъэм сылΙэну 
къыщΙэкΙынщ, гъавэ щΙэсщΙэн щыΙэкъым, 
сымылΙэу сыкъанэмэ, щΙым зы гъэ зигъэпсэхумэ, 
къыкΙэлъыкΙуэ гъэм дынэсмэ, тхьэм фΙыкΙэ 
дынигъэс, гъавэ бэв къытесхынщ, жиΙэу. Аргъуей, 
385. – Хьэрфу зэгъэщΙэн хуейщ щэ ныкъуэрэ хырэ, – 
жиΙэу Лу къыщригъажьэм, Чачэ гупсысэрт, хьисэп 
ищΙу… Мазэ ныкъуэ щхъуантΙэ, 504. 

ХЬУКУМЭТ (1). ХьэрыпыбзэкIэ – правитель-
ствэ. [Дзэпщым Фэуаз жриIэу:] СынэкIуэнщи, 
жыпIэр пцырэ пэжрэ зэхэзгъэкIынщ, хьукумэтым 
яжетIэжын хуэдэу. ХьэщIэ лъапIэ, 408. 

ХЬЫЖЫН: ◊ дэнэ сахьыжын (сыпхьыжын) 
(2). Еплъ дэнэ I. Куэд имыхьыжын (1). Еплъ куэд. 

ХЬЫН (ехь) лъэмыΙ. (1). 1. (186). ΙэкΙэ пΙыгъыу е 
птелъу зыгуэр зыщΙыпΙэ гъэΙэпхъуэн. Ιэдэм матэр 
къыΙех фызыжьми щхьэлымкΙэ ехь, хъущΙэ хуэдэ 
зищΙу: – Уэлэхьи, сымыщΙэ, ди шыпхъу, уолъагъу, 
уи нартыхур япэ изгъэщмэ, адрейхэм сыт жаΙэн? 
Мазэ ныкъуэ щхъуантΙэ, 630-631. Дэфэрэдж и щΙалэ 
цΙыкΙур ΙэкΙэ ехь, сабийр зыгуэр хуейуэ зыΙэщΙиудрэ 
ΙэщΙэкΙмэ, кΙэлъыкΙуэу къиубыдыж хъуркъым и 
щхьэцымкΙэ адрейхэм епхащи, ешмэ, и ужьым иту 
кΙуэ Гуащэ иретри тΙэкΙу зегъэпсэху. Лъапсэ, 35. 
БэзэракΙуэхэри лъэсу хэт джэд ихьу, хэт шатэ 
банкΙ и кΙарзинкΙэм къищу, хэти къэп и блыпкъым 
еупцΙэкΙауэ, хэти матэ къуаншэ иΙыгърэ и щхьэр 
фΙэлэлу, шыд шуи яхэту макΙуэ. МелыΙыч, 471. 2. 
(22). Зэманыр зыгуэру егъэкΙуэкΙын. – СабиитΙ 
къысхуигъанэри, езыр [щхьэгъусэр] дунейм 
ехыжащ, – жиΙэу тхьэусыхэрт Дисэ, – Саримэрэ 
Румрэ сатеубгъуауэ дунейр сохь. Хъуэпсэгъуэ 
нур, 130-131. Махуэр ехьыр лажьэ защΙэу, ЛΙыжь 

Федотым и гур загъэу Щотхъур щΙалэм зэзэмызэ, 
Гъуэгуу яΙэр тΙуми бгъузэщ. «Тисей», 510. 3. (11). 
ЦΙыхубз гуэр щхьэгъусэ щΙын мурадкΙэ ехьэжьэн. 
Хъыджэбзыр е яхь, е фызу къашэ, ауэ хъыджэбзыр 
зауэм кΙуэрэ сэлэтым ещхьу фоч иΙыгъыу зауэу а 
тΙум [Лурэ Темботрэ] я гугъакъым. Хъуэпсэгъуэ 
нур, 309. Саримэ яхьыну къызэрытрахыж 
лъандэрэ Думэсарэ деж щыΙэщ, я унэ кΙуэжмэ, 
Рахьим ихьынкΙэ мэшынэри. Хъуэпсэгъуэ нур, 
151. Абы хуэдизу цΙыхур Ιув щхьэкΙэ, щхьэж 
къылъысыпхъэр къылъыст, зи шыпхъу джэгум 
хэт щΙалэхэри я шыпхъухэм хуэсакъыжырт, 
япхъуатэу ямыхьащэрэт, жаΙэу. Лъапсэ, 117. 4. 
(3). ЦΙыху гуэр дыгъун. Ди къуажэр дэдзыхауэ 
къуэкΙийм дэсщ, гъуэгури шынагъуэт, унэм 
унамыгъэсу аргуэру къэпым уракуэу уахьынкΙэ 
хъунути, сышынат. Лъапсэ, 112. Хъыджэбзыр 
адэ-анэм зыгуэрым иритыну яхудэкΙуэн имыдэмэ, 
ягъэшынэрт «нтΙэ дыгъурыгъум уахьыху 
удэсыну» жаΙэу, абы нэхъ ΙумпΙафΙэ ищΙырт 
япхъу къемыдэΙуари, фΙэмыфΙыххэми, уасэ нэхъ 
къезытым дэкΙуэрт. Лъапсэ, 34. 

Хъ
Х Ъ А Д И Ж Э Т  ( 8 ) .  Ц I ы х у б з ы ц I э щ , 

«Щынэхужьыкъуэ» романым къыхэщ персонажщ. 
Хъадижэт жэм къезытам емыхъуэхъуауэ 
IукIыжыфынутэкъым. Щынэхужьыкъуэ, 16. – 
ИтIани си псэр Iуту мы жэмым и цыпэ хэзмыгъэ-
хун, - жиIэри Хъадижэт жэм бжьакъуэр иIыгъыу 
Iуэ ихьэпIэмкIэ игъэзащ. Щынэхужьыкъуэ, 17.

ХЪАЗБУЛАТ (4). ЦΙыхухъуцΙэщ, «Хъуэпсэгъуэ 
нур» романым хэт персонажщ. [Къылышбийм 
жиΙэу:] – Псалъэ къабзэщ, псалъэ узыншэщ 
жыпΙауэ хъуар, Хъазбулат. Хъуэпсэгъуэ нур, 116. 
[Къылышбийм Жыраслъэн жриΙэу:] УмыщΙэу пΙэрэ 
уэ Хъазбулат нэхъыфΙ дыдэр къыхищыпыкΙыу шы 
плΙыщΙ и гум пыкΙыу Туземнэ дивизэм зэрыритар? 
Хъуэпсэгъуэ нур, 116. 

ХЪАЛИЛ (8). «Хъуэпсэгъуэ нур» романым 
къыхощ абыхэ я унагъуэм илъ къурΙэнымкΙэ 
цΙыхухэм тхьэ ирагъаΙуэу. Нурхьэлий Хъалилхэ 
я къурΙэнымкΙэ тхьэ ирагъэΙуэну щызэхахым, 
жылэр къэбырсеящ, псоми яфΙэгъэщΙэгъуэнт абы 
еплъыну. Хъуэпсэгъуэ нур, 151. [Молэм Нурхьэлий 
жриΙэу:] – ТеΙэбэт Хъалилхэ я къурΙэным, - жиΙэри 
молэм и псалъэр иухащ. Хъуэпсэгъуэ нур, 155. 

ХЪАН (10). Пащтыхь, уэлий, къэрал, хэку 
унафэр зыIэщIэлъ. Дапщэ пщылIу къищэхуами Я 
нэхъыфIкIэ хощыпыхьыр, Е ар хъаным дэгуэшами 
Ешэр Тыркум гум ирихьыр. «Тисей», 489. Кърым 
хъаным икIэщIыпIэкIэ дзэ къигъэкIуащ, абы зауэ 
къикIри хьэлэч зэрыгъэхъуу хуежьащ. Мазэ ныкъуэ 
щхъуантIэ, 617. ИжькIэ уIэбэмэ, кърым хъаным 
деж щIалэрэ хъыджэбз хэплъыхьарэ гъэ къэс яшэу 
щытауэ жаIэ. Мазэ ныкъуэ щхъуантIэ, 647. 

ХЪАНЫКЪУЭ (2). «Хъуэпсэгъуэ нур», 
«Щынэхужьыкъуэ» романхэм къыхэщ персонажщ. 
Зэгуэр Хъаныкъуэ инэралыр Хьэкурынэ къуажэ 

къэкΙуауэ хьэгъуэлΙыгъуэшхуэ щащΙауэ кΙуат. 
Хъуэпсэгъуэ нур, 159. Нэхъыжьыр езы Хъаныкъуэ 
генералым къицIыхурт. Щынэхужьыкъуэ, 19. 

 ХЪАР (8). 1. (1). Зэблэдзауэ гъущΙ, пхъэ, 
н. къ. зэтегъэва, зэIуща, зэтеIулIа. ИщIащ 
дыщэкIым хъар телъыджэ, Къэхъуащ ар жэщкIи 
щепэщэщ. IэщIагъэ. «Батырыбжьэ», 17. 2. (7). 
плъыф. мыхь. А банкым [Нурхьэлий] щилъэгъуа 
ахъшэр гъущΙ хъаркΙэ къэщΙыхьат, зейри тхьэм 
ещΙэ, дунейр къутэху абы Нурхьэлий лъэΙэсынт, 
къырым данэ илъщ, жыхуаΙэм хуэдэщ. 
Хъуэпсэгъуэ нур, 229. Хьэблашэ къилъэгъуауэ 
и щхьэр набжэ хъарым къыдегъэж, Iус хуейуэ 
къыщIэкIынщи. Нал къута, 285. Башир пхъэ 
гъуэлъыпIэжьым къыщеIэм, гъуэлъыпIэ лъакъуэр 
щIэщIыкIри, жьыщIыгъэ тIэкIур зэрылъа 
матэ хъарыр гъуэлъыпIэм итати, къихуащ. 
Хъуэпсэгъуэ нур, 289. 

ХЪАРБЫЗ (14). ЩΙыпΙэ хуабэхэм щагъэкΙ, зи 
пкъыр щΙым щылъу жэ хадэхэкΙ лΙэужьыгъуэ. 
Абдеж дыдэм колхозым щΙы къаΙихри [Темыркъан] 
хъарбыз хади ищΙат, гъуэгурыкΙуэм хъарбыз 
яригъэшхыну. Нал къута, 210. [Рау цIыкIухэм 
яжриIэу:] – ФыныщIыхьэ мо си пщыIэ, 
Вэзгъэшхынущ хъарбыз щIыIэ. «Тисей», 480. 
Хъарбыз къутэжыгъуэм, хъарбыз щыблашкIэ 
елъэIумэ, тевэвэу блэкI выгур къэувыIэнти 
хъарбыз зыщыплI къратынт, бэзэрым яхуу Iэщ 
блахумэ. Ари нэгузыужьыгъуэт. Мазэ ныкъуэ 
щхъуантIэ, 559. 

ХЪАРБЫЗ ХАДЭ (9). Хъарбыз щагъэкΙ хьэсэ. 
Хъарбыз хадэм щыщ щыΙэжкъым. Нал къута, 210. 
И ΙитΙ шияуэ хъарбыз хадэм Пыпхэ хагъэувэу 
сэ слъэгъуащ. Пыпхэ. «Дамыгъэ», 107. Хъарбыз 
хадэм уэр къытехуэу ИремыхъукΙэ зэи Ιисраф. 
«Уузыншэм!» - сэ жызоΙэ. «Мывэ хуабэ», 19. 

ХЪАРБЫЗЫФЭ (1). Хъарбызым телъ фэ. 
Псыр хъарбызыфэ фΙыцΙэм ещхьу ежэхырт, псы 
адрыщΙымкΙэ къыщыкΙ мэз фΙыцΙэр къыхэщу. 
Хъуэпсэгъуэ нур, 163. 

ХЪАРЗЫНЭ (87). плъыф. 1. (40). ФΙы, 
дагъуэншэ, гурыхь. ЩΙыр ягуэшу, явэу, гъавэ 
хъарзынэ къагъэхъуами, я нартыхур псоми 
къыдачыжыфакъым. Хъуэпсэгъуэ нур, 278. Абы 
нэхъейуэ, лъахъстэн мест хъарзынэри дэнэ 
къриха – зи адыгэлΙщ жыпΙэнщ. Нал къута, 234. 
«Шы хъарзынэр игъэкΙуакъым», - ЖиΙэу Мусэ тΙэкΙу 
мэшхыдэ, «Ягъэ кΙынкъым – ар хъыджэбзкъэ», - 
ЖаΙэу фызхэм къыхуамыдэ. Колхоз шыгъажэм. 
«Партыр ди пашэу», 43. 2. (46). ЦΙыхугъэ зыхэлъ, 
цΙыхуфΙ. Нурхьэлий укъигъэпцΙэнкΙэ хъунщ, 
итΙанэ кΙуэдакъэ псори, щΙалэ хъарзынэри 
мыхьэнэншэу хокΙуадэ. Хъуэпсэгъуэ нур, 225. Уэ 
бгъэунэхъуа лΙы хъарзынэ къомыр тхьэм емылъэΙу 
уи гугъэ: «Я дэ ди тхьэу ди тхьэшхуэ, дунейкΙэ 
дэ тшэч хьэзабыр Къэрэжь ахърэткΙэ и фэм 
дэгъэкΙ», - жаΙэу? Лъапсэ, 104. [Рахьим:] – Пхъу 
хъарзынэ уиΙэщ, Дисэ. Хъуэпсэгъуэ нур, 131. 3. (1). 
Зи IэщIагъэм фIыуэ хэзыщIыкI. [Шаукэт Къадым 
жриIэу:] Iэзэ хъарзынэ къуажэм дэсу жаIэ – 
ущIэупщIа? Аргъуей, 388.

ХЪАРЗЫНЭУ (35). нареч. ФΙыуэ, зэрыщытыпхъэу 

зыгуэр щытын. Иджыри къэс хъарзынэу зэхэсахэр 
хьэргъэшыргъэ зэрыгъэхъуащ. Лъапсэ, 47. 
Нэмыцэ фащэр щитΙагъэмэ, мынэхъыфΙу пΙэрэ, 
нэмыцэбзэр [Локотош] хъарзынэу ещΙэри нэмыцэ 
офицеру закъыфΙигъэщΙыфынущ. Нал къута, 243. 
Хъарзынэу дуэту адакъитΙыр зэдэΙэу къаублат, ар 
зэхэзых джэдхэм я гум щΙыхьэрэ къегъыхыу, жэщ 
хьэщΙэ бзаджэм и зэранкΙэ а зэм мыджэу къэнат. 
Бабыщыкъуэ адакъэпщ, 484. 

ХЪАРЗЫНЭЩ (10). плъыф. 1. (2). ФΙыуэ, 
зэрыщытыпхъэу щытщ. [Бэлацэ щΙалитΙым 
жриΙэу:] – Ари [Астемыр] хъарзынэщ, сэлам 
къуихыжащ. Хъуэпсэгъуэ нур, 298. ЛΙыгъур 
цΙыкΙуи зричащ, Ιэпэдзлъэпыдз хъарзынэщ, 
Хьэкурынэ фΙамыщΙ игъэсыну мэзым кΙуэмэ, гъусэу 
щΙалэ цΙыкΙур здешэ. Лъапсэ, 101. 2. (1). Дахэщ, 
екIущ. ЦΙэ хъарзынэщ, къалэр зыщΙа къэзакъхэм 
ягу иримыхьами, - жиΙэри Берие гуп зэхэсым я гуапэ 
ищΙащ. Лъапсэ, 86. 3. (7). вводнэ п. Хъунщ, фΙыщ, 
содэ. [Дэфэрэдж Гуащэ жриΙэу:] – Хъарзынэщ, 
си псэ тΙэкΙур зышхын, хъарзынэщ. Лъапсэ, 35. 
[Бэлацэ ЩΙалитΙым жриΙэу:] – Хъарзынэщ, тхьэр 
фΙыкΙэ къыпщΙэупщΙэ. Хъуэпсэгъуэ нур, 298. 
КъемыуэΙамэ, хъарзынэкъэ, зыгуэр къэпсалъэрэ 
Иринэ и цΙыхубз макъыр зэхихмэ, къыщΙэкΙиенкΙи 
хъунщ. Нал къута, 240. 

ХЪАТИ: ◊ лажьи-хъати имыIэн (16). Еплъ 
лажьи -хъати. 

ХЪАЧЭБЫЗ (1). Адыгэбзэ ныкъуэкIэ, 
«хъыджэбз» жиIэу аращ. АтIэ и жагъуэ хъуар 
сыт жыIэт – парашютиститIым ящыщ зыуэ 
«хъачэбыз» жызыIар Азизэ и Iыхьлы хуэдэу 
къыфIэщIащ. Щынэхужьыкъуэ, 67. 

ХЪЭЛАТ (1). Еплъ халат. Пэгун ин яIыгъыу 
Хъэлат хужьщ жэмышыр, ШкIэми шэ яриту 

ХЪЭРЭХЪЭН (мэхъэрахъэ) лъэмыΙ. (2). 
Хуэмурэ икIэрэхъухьын къарууншэ хъуауэ (п.п. 
нэр). Зэрыщыт дыдэу жиΙэмэ, цΙыкΙухэм яшхыр 
зымыгъуэт унагъуэ къулейсызи щыΙэт, итΙани 
еджакΙуэхэм зызымыгъэнщΙ яхэт дэнэ къэна, атΙэ 
гъатхэр къихьэмэ, пщыхьэщхьэкΙэ зи нэр хъэрахъэ 
щыΙэт, дагъэ зыщΙэлъ зэрамышхым къыхэкΙкΙэ. 
Мазэ ныкъуэ щхъуантΙэ, 533. Якъуб лъэбакъуэхъуу 
уващ, гимнастикэ ищΙын хуэдэу. И нэ фΙыцΙытΙри 

ХЪЭТΙ (8). Хьэрфхэр зэратх щΙыкΙэ, тхэкΙэ. 
ИгъащΙэм [Елдар] школ бжэщхьэΙу ебэкъуакъым, 
итΙани кърищыпыкΙыу йоджэ, и хъэтΙри Ιейкъым. 
Хъуэпсэгъуэ нур, 310. Зи хъэтΙ мыщΙагъуэр 
нэщΙэпкΙэщ – Итхыр мышыуми табу. Жэм бзаджэ. 
«Мывэ хуабэ», 262. Уи хъэтIым зихъуэжынкIи 
мэхъу. Лъапсэ, 24. 

ХЪЭУАН (4). Зы гъэ фIэкIа къэмыкI 
хадэхэкI, и пкъыр щIым щылъу жэуэ. Кхъужь 
къэсщэхуари и гум ирихьат, хъэуан гъуэжьыбзэм 
хуэдэти. МелыIыч, 447. Хъарбыз хадэм зэм 
сихьауэ Хъэуан хъуари къыщIызоч. УбзэмыIумэ, 
бгъуэтыжынкъым… «Батырыбжьэ», 53. ЛIыжьыр 
хьэщIэу щыIэхункIэ Мес, Анзоррэ Чэриуанрэ 

ПщыIэм тесу нэху щыхункIэ Хъарбыз къомри, я 
хъэуанри А щIалитIым яхъумэнущ, - ЛIыжьым и 
пIэ иувэнущ. «Тисей», 479.

ХЪЕИН (мэхъей) лъэмыΙ. (1). Зыгуэр сысын, 
зеуэн, зигъэхъеин. И бын гупсысэм ар хэту, 
Площадь мывалъэм и дей Тетщ Пушкин, жэщкΙи 
зэфΙэту, Ар сэлэт плъырщи – мыхъей. Пушкиныр 
1941 гъэм и ноябрым. «Шум и гъуэгу», 35. 

ХЪЕР (18). Сэбэп, хэхъуэ, фейдэ. ИтΙани 
Ιэщыр губгъуэм къини Я хъери я фIи ухокΙыж. 
ДыгъужьыщΙэ. «Щхьэлыкъуэ», 398. Хъер и гъуэгу 
щΙым щытщΙынущ Псышхуэ къехыр хуΙудощΙэ. 
Вагъуэ. «Партыр ди пашэу», 8. ПщΙащэ-пщΙащэу 
хъерыр кΙуэдми, Ныбжьэгъу жыгыр къыпхуонэж. 
Сыт къохъулΙэу угуфΙами… «Вагъуэ махуэ», 321. 

◊ Хъер къыпыкIын (1). Мылъку, фейдэ 
зыгуэрым къыхэкΙын. Куэди щΙауэ дэ ди гъащΙэр 
Садым хуэдэу зэщΙэгъагъэу, Хъер къыпыкΙыу дэ 
ди гуащΙэм…Коммунист. «Партыр ди пашэу», 
30. Хъер хэлъын (1). Лэжьыгъэм, гуащIэдэкIым 
фейдэ къуитын. Я лэжьыгъэм хъеру хэлъыр 
ФIыт зылэжьым къыIэрыхьэм. Хэт къарууэ 
сыт бгъэдэлъми Бейщ къыпэкIуэр зыIэрыхьэр. 
Лъэпкъхэм я тыгъэ. «Партыр ди пашэу», 62. Хъер 
хъун (2). Сэбэп, хэхъуэ зыгуэрым къыуиту щытын. 
ТΙуми я макъым къызэрихькΙэ зэпашу. Дахэу Ιуати, 
цΙыхубз макъ унэм къыщΙэΙукΙыу зэхах: - Хъер ухъу, 
адэкъэжь. Бабыщыкъуэ адакъэпщ, 485. [Илэ:] Хъер 
ухъу. Гъуэгуанэ, 116. [И] хъер лъагъун (11). Сэбэп, 
хэхъуэ хъуну зэрехъуэхъу. Лъэпщ и закъуэу 
лъащэу щытащ, уэ гъукIэ къуэдзэ уиIэщи. И хъер 
улъагъу. Лъапсэ, 103. [Чачэ Нахъуэ жриIэу:] Си 
джэдур гъэ къэс зэрыбагъуэм ещхьу. Мы сомитIри 
убагъуэ. И хъери Алыхьым фигъэлъагъу. Мазэ 
ныкъуэ щхъуантIэ, 513. Ар дыдэти, Къазджэрий 
зыкъыхуигъазэри цIыхубзыр игъэгуфIащ: - Мыри 
[саугъэтыр], Думэсарэ, уи къуэм «етыж» жиIэри 
къыпхузигъэхьащи и хъер улъагъу. Мазэ ныкъуэ 
щхъуантIэ, 566. 

ХЪЫ (4). Бдзэжьей къызэраубыд кIапсэ 
псыгъуэ зэIуща. Бдзэжьеящэ къудей гъакIуэ, 
псым и бгъуагъыр и кIыхьагъыу хъы халъхьэнщи, 
хэсри хэтри къаубыдынщ, иужькIэ зыхуэмей 
нэхъ цIыкIухэр хадзэжри, я шхынри тевэву 
Iэнэм телъу къетIысэкIынщи, абдежщ Нартыху 
Къазбэч жыхуаIэр къыщыпщIэнур, абы бгъэдэсыну 
зыхуэфащэм фIэкIаи зылI щыплъагъунукъым. 
Лъапсэ, 73. Ядэ лIыжьым хъыр IэщIэлъу Жыжьу 
и пхъум къыщIодэIу, И пхъум къеплъым и лъыр 
къэплъу. «Бдзэжьеящэм ипхъу», 146. Махуэ еным 
хъыр иIыгъыу А лIыжь цIыкIур нэпкъым тесщ, 
Хъы ищэныр и IэщIагъэу и хъыджэбзыр унэм 
щIэсщ. «Бдзэжьеящэм ипхъу», 145. 

ХЪЫБАР (126). 1. (125). Къэхъуа, щыΙа 
гуэрым теухуауэ жаΙэр, къаΙуатэр. Гъуумар 
и закъуэтэкъым Астемыр и хъыбарыр зигу 
иримыхьар. Хъуэпсэгъуэ нур, 197. «Лъэпкъ 
цΙыкΙухэр хэкум ираш» жаΙэу арат хъыбарри, 
цΙыхум я щхьэр здахьынур ямыщΙэу, гузэвэгъуэм 
имыгъэжеижу къэнат. Лъапсэ, 83. ПщыхьэщхьэкΙэ 
дышха нэужь, Алий ди общежитым къокΙуэри 

къытхэсщ, хъыбар къыджеΙэ, Истамбыл 
щилъэгъуар еΙуэтэж, е усэ фΙэкΙа имыту тхылъ 
фΙыцΙэшхуэ иΙэщи, абы урысыбзэкΙэ къеджэурэ 
адыгэбзэкΙэ къыджеΙэж. Зи лъэрыгъыпс тΙыгъа, 
532. 2. (1). КупщΙэншэ, пцΙы. [Бэлацэ Астемыр 
жриΙэу:] Германым (Россейр) езэуэнри пачауэ 
хъыбарщ. Хъуэпсэгъуэ нур, 195. 

◊ Хъыбар гъэΙун (7). Зыгуэр къэхъуауэ цΙыхухэм 
захегъэхын. Аралпри дунейм къытехьащ, Астемыр 
зауэм кΙуауэ хъыбар зыгъэΙуар зэхигъэкΙыну, 
арщхьэкΙэ старшынэм сыт къыпыпхын. 
Хъуэпсэгъуэ нур, 159. [Астемыр:] Хэт ищΙэрэ, 
си шыр Астемыр идыгъури ежьэжащ, жиΙэу 
хъыбар [Мурад Щамхъун] игъэΙумэ, узэрыΙэрыхьэу 
къэхэшэнщ. Хъуэпсэгъуэ нур, 180. ЦIыхур нэхъ 
къызэхуэсын папщIэ, Нахъуэрэ Астемыррэ 
ялъэкI къагъэнакъым, хъыбари ягъэIуащ зэIущIэм 
къакIуэм спектакль ирагъэлъэгъуну. Мазэ ныкъуэ 
щхъуантIэ, 626. Хъыбар(ыр) дэз хъун (2). Псоми 
зыгуэр зэхахын. А хъыбарыр хьэблэми къуажэми 
дэз хъуащи, псоми яфIэгъэщIэгъуэнт, хэту 
пIэрэ гъукIэ щIалэм къыхуашар зи пхъур жаIэу. 
Лъапсэ, 115. Ана, а си псэ тIэкIу, пшэр псалъэрэ, 
уэшхыр я нэпсщ, жиIэрт Чачи, Адыгеи здэщыIэм 
молэри, хьэжыри зэщIакъуэу Сыбыр ирагъашэу 
зэхихати. А хъыбарри къуажэм дэз ищIат. Мазэ 
ныкъуэ щхъуантIэ, 648. Хъыбар егъэщIэн (37). 
Зыгуэрым къэхъуар жрегъэΙэн. [Шыдым жиΙэу:] 
КΙэпхъ, къызэхуэса хъыбар зэбгъэщΙахэр? Кхъухь 
пхэнж, 501. Пэщэми хъыбар яригъащΙэ закъуэмэ, 
тхьэΙухудхэм я адэ-анэхэм я шыкΙэм мафΙэ 
егъэуауэ къызэхуэсынщи, Къэрэжьыр цырыцу 
зэΙахынщ, арщхьэкΙэ а тΙур зэрызэгурыΙуауэ 
щытар ещΙэж. Лъапсэ, 37. [Къэрней анэм жриΙэу:] 
Хьэзырмэ нышыр ухуитщи, Хъыбар егъащΙэ 
Ιыхьлыхэм. «Адэ», 133. Хъыбар ехьэжьэн (3). Еплъ 
хъыбар гъэIун. А хъыбарыр Чачэ ирихьэжьэмэ. 
цIыхур къигъэбырсейуэ къигъэсынкIи хъунут. 
Мазэ ныкъуэ щхъуантIэ, 639. Зи унэ сашэр адыгэ 
фызабэмэ, иужькIэ гъунэгъу фызхэм хъыбар 
мыфэмыц ирахьэжьэу цIыхубз тхьэмыщкIэр 
ямыгъэукIытэну пIэрэ, жызоIэри зыкъомкIи си 
дзэр мэш, «сыкIуэнукъым» жысIэу къэзгъэзэжынуи 
сфIэкъэбылкъым. МелыIыч, 454. «Бахъсэн 
событэкIэ» еджэу а къэхъуам бэлыхьышхуэ 
къибгъэкIын хуэдэуи щытакъым, арщхьэкIэ, 
Къалмыкъ БатIал зэреплъымкIэ. къигъэкIын 
хуейт, уеблэмэ хэIущIыIу щIын дэнэ къэна, 
и хъыбарыр ехьэжьэн хуеят: Совет властыр 
якъутэжыну Ислъэмей къуажэр хуежьат. жаIэу. 
Зи лъэрыгъыпс тIыгъа, 525. Хъыбар къэIун (15). 
КъэхъуакъэщΙахэр хэΙущΙыΙу хъун. Куэд дэкΙа 
нэужь Нурхьэлий и хъыбар къэΙуащ тенджыз ин 
гуэрым Ιут къалэшхуэм щалъэгъуауэ. Хъуэпсэгъуэ 
нур, 147. Ауэрэ мащΙэ дэкΙа, куэд дэкΙа, хъыбар 
телъыджэ къэΙуащ, Россей къэралыр зэтракъутэри 
пащтыхьыр трахуащ, жаΙэри. Хъуэпсэгъуэ нур, 
147. [Берие] Къызэрысуи цΙыхум я щхьэфэцыр 
игъэтэджу, хъыбар бэлыхьлажьэхэр къэΙури, 
жылэр зэрыжылэу зэрыгъэгужьеяуэ, ящΙэнур 
ямыщΙэу, зэрызехьэрт, зыхуэтхьэусыхэнур 

къахуэмыгъуэту. Лъапсэ, 83. Хъыбар къехьэкIын 
(1). Еплъ хъыбар гъэIун. Аргуэру зы махуэ 
дэкIри, Долэт уэрамым къыдыхьащ «ныжэбэ 
старшынэр дэкIащ, мылъкуу хуэхьыр дихри», 
жиIэу хъыбар кърихьэкIыу. Хъуэпсэгъуэ нур, 304. 
Хъыбар(ыр) хэΙущΙыΙу хъун (1). Зыгуэр псоми 
зэхахын. Псым сеупщΙу ар щыжесΙэм, Мырщ 
жэуапу къызитар: - Ар зыпылъым хуэгубжьауэ 
А хъыбарыр хъуащ хэΙущΙыΙу, Мис хъыджэбзыр 
къытехьауэ Лъагъуныгъэр егъэупщΙыΙу. Псынэ. 
«ЩΙалэгъуэ щΙыналъэ», 70. Хъыбар хыхьэн 
(2). Еплъ хъыбар гъэIун. Елдар Щхьэлмывэкъуэ 
къакIуэу зэхахри а хъыбарыр икIэщIыпIэкIэ 
жылэм хахьащ. Мазэ ныкъуэ щхъуантIэ, 514. 
Нахъуэ къызэрыфIэщIымкIэ, хъыбарыфI жылэм 
яхэпхьэмэ, ар цIыхум псалъэ гуапэкIэ яжеIэн 
хуейщ. Мазэ ныкъуэ щхъуантIэ, 508. [И] хъыбар 
щΙэн (15). КъэхъуакъэщΙахэм щыгъуазэу щытын. 
Хъыбарыр Астемыр фΙыуэ ищΙэрти, иджыпсту и 
гум къэкΙыжащ. Хъуэпсэгъуэ нур, 159. Нацдивизэ 
ирехъу, Якъуб и отряд ирехъу – зыми и хъыбар 
налшыкдэсхэм ящΙэртэкъым. Нал къута, 215. 
Иджыблагъуэ хьэIуцыдзым зэтраIущIам и хъыбар 
зымыщIэр зырызыххэт. Кхъухь пхэнж, 507. 
[И] хъыбар Iун (3). Зыгуэрым теухуа гуэрым 
куэд щыгъуазэ хъун, и хъыбар зэлъащIысын. 
Нурхьэлий кIасэр къихъунщIэри щIэпхъуэжащ, 
жаIэри хъыбарыр Iуауэ Щхьэлмывэкъуэ дэсыр 
къызэрыIэтащ. Хъуэпсэгъуэ нур, 235. Зы зэман 
хъыбар Iуауэ щытащ Мэмэт-щIакъуэрэ Раисэрэ 
я кум зыгуэр дэлъу, арщхьэкIэ ар пцIы гъущэт. 
Лъапсэ, 79. Зэгуэр кIадетым ящыщщ [Яфет], 
жаIэри хъыбар Iуати, къаумысыфакъым, иджы 
ари ящыгъупщэжауэ мэпсэу. Нэгъуху, 50.  241. 
Нурхьэлий кΙасэр къихъунщΙэри щΙэпхъуэжащ, 
жаΙэри хъыбарыр Ιуауэ Щхьэлмывэкъуэ дэсыр 
къызэрыΙэтащ. Хъуэпсэгъуэ нур, 235. 

Х Ъ Ы Б А Р И  Б Ж Ь Э Б А Р И :  ◊  х ъ ы б а р и -
бжьэбари имыΙэн (3). Зыгуэрым и Ιуэху зытет 
мыщΙэн. Нобэ мыгъуэми ныжэбэ мыгъуэми 
сыпоплъэри, хъыбари бжьэбари иΙэкъым [си 
къуэм], - жиΙэрт фызыжь гуэрым. Хъуэпсэгъуэ 
нур, 312. А ягъэкΙуари [Къазджэрий] бзэхащ, 
хъыбари-бжьэбари имыΙэу. Хъуэпсэгъуэ нур, 
237. Ауэ иджыпсту Лу къэгузэващ: Таша мазэ 
мэхъу интернатым къызэрынэрэ, абы лъандэри 
хъыбари-бжьэбари иIэкъым, ярэби, зигъэсыжыпауэ 
пIэрэ-тIэ? Мазэ ныкъуэ щхъуантIэ, 517.

ХЪЫБАРЕГЪАЩΙЭ (4). Хъыбар езыгъащΙэ, 
Ιэрызыгъэхьэ, нэзыгъэс. ЩакΙуэр ялъагъумэ, 
мэз бжэным ХъыбарегъащΙэ яхуохъу. Уэгум ит 
бгъэжьхэр абгъуафΙэщ. «Дамыгъэ», 226. Гъатхэмэ 
хуабэ къащΙихьэм, ХъыбарегъащΙэ къытхуохъур. 
Сэ къуалэбзухэм. «Дамыгъэ», 210. [Къыдырым 
аслъэныр жриΙэу:] Си хъыбарегъащΙэм укъишакъэ? 
Кхъухь пхэнж, 499. 

ХЪЫБАРЫЩΙЭ (1). КъаΙэрыхьагъащΙэ 
хъыбар, Ιуэху екΙуэкΙым, къэхъуагъащΙэм и 
хъыбар. ТΙэкΙу дэкΙри, Чачэ къэсащ, и псалъэр 
игъэщэхуу абы Думэсарэ хъыбарыщΙэ къыжриΙащ. 
Хъуэпсэгъуэ нур, 239.

ХЪЫДАН (8). ЩэкΙ кΙапэ, щэкΙ Ιыхьэ. Ахъшэ 

пашкΙэ къомыр зэкΙуэцΙымыхун щхьэкΙэ, зырызыххэу 
хъыдан цΙыкΙукΙэ ипхащ Елдар, итΙанэ Саримэ 
хухидыкΙа джанэр щыгъыххэт, и гуфΙакΙэм дэзу 
дилъхьащ. Хъуэпсэгъуэ нур, 230. Абдули и адэми 
ахъшэфΙ иратыну къагъэгугъащ, унэидзыхьэ щежьэну 
пщыхьэщхьэми лафкΙэтетым деж фΙыуэ щефащ 
урыс аркъэ, гу зэрыкΙуэнуми щΙэт шэрхъым хъыдан, 
чэтэн кърашэкΙащ, Ιэуэлъауэ имыщΙын щхьэкΙэ. 
Хъуэпсэгъуэ нур, 142. Баш зыΙыгъым иΙыгъщ, 
зымыΙыгъри ещΙэкъуауэу, уΙэгъэ зэрыпха хъыданыр 
хьэлэчу сабэм иуауэ елъэф. Нал къута, 211. 

ХЪЫДЖЭБЗ (425). Балигъ ныбжьым ит цΙыхубз 
дэмыкΙуа; пщащэ. ХьэтΙрэмтΙыгу кхъухь тедзапΙэм 
деж къащыпоплъэ хъыджэбз къомыр зыщэхуну 
тырку емынэунэу лъэкΙыныгъэ зиΙэхэм хуэгузавэ 
щэхуакΙуэхэр. Лъапсэ, 35. Бэлацэ урыс шынел зыщыгъ 
хъыджэбзым епсэлъэну пΙэцΙеижырт, ауэ урысыбзэр 
хузэгъэзахуэртэкъыми, зыри жиΙэртэкъым. 
Хъуэпсэгъуэ нур, 308. Псэлъыхъухэр зэужьу 
къэкΙуэхукΙэ, Хъыджэбзым дэтхэнэм дзы хуещΙыр. 
Пщыхьэщхьэ шу. «Шум и гъуэгу», 72. 

ХЪЫДЖЭБЗЫПIЭ ИУВЭН (1). И ишэгъуэ 
хъун.Назифэ хъыджэбзыпIэ иувауэ, мыбы 
сыт дэбгъуэн жыпIэу, фIэрафIэщ, гуакIуэщ, 
тхьэшырыпхъум хуэдэщ, уи гъусэу уэрамым 
удыхьэмэ, узыхуэзэр къомыплъыну Iэмал иIэкъым. 
Лъэчымэ, 393. 

ХУР ХЪЫДЖЭБЗ (2). Еплъ хур. 
ХЪЫДЖЭБЗ ЦΙЫКΙУ (76). ХъыджэбзыпΙэ 

имыува бзылъхугъэ; балигъ мыхъуа цΙыхубз. 
Жыраслъэн къызэрилъытэмкΙэ, абы къыпэрыуэн 
щΙалэ иджыри къалъхуатэкъым, езыри уэркъщ, 
Елдар хуэдэ Ιэджи и кΙэпкъым диΙуфащ, арат абы 
модрей щΙалэр имылъагъу хуэдэу зищΙу, хъыджэбз 
цΙыкΙум щыгуфΙыкΙыу щΙыщытыр. Хъуэпсэгъуэ 
нур, 111. Хъыджэбз цΙыкΙу къомыр гуэщым 
къыщΙашри пщΙантΙэм къыдашауэ ябж, нэхъ 
фейцейхэр иужькΙэ ягъэув. Лъапсэ, 35. Къуэрылъхуу 
сиΙэщ хъыджэбз цΙыкΙу. Си къуэрылъху Алинэ 
деж. «Щхьэлыкъуэ», 408. 

ХЪЫДЖЭБЗАПЛЪЭ (1). Ныбжьэгъу и 
гъусэу фыз къэзышэну щΙалэр хъыджэбзым 
еплъыну зэрыкΙуэ хабзэм ироджэ. [ЛΙыгъур:] 
Хъыджэбзаплъэ уогъакΙуэри – къыпхухахынур 
зыхуэдэр пщΙэркъым, щхьэдзасэ гуэр къыхахмэ, 
ущΙегъуэжынщ, сэ щхьэ садэмыкΙуарэт жыпΙэу, 
е уэ уи щхьэкΙэ уожьапэри хэт и деж удыхьэн? 
Лъапсэ, 110. 

ХЪЫДЖЭБЗДЭС (3). Еплъ хъыджэбз. 
Дэфэрэдж хъыджэбздэсу яшэным и пэкΙэ фащэ 
сыт къыхуащэхуну ХьэтΙрэмтΙыгу бэзэрым 
къыщашэгъам илъэгъуауэ щытащ пщылΙ, унэΙут 
цΙыхубз я бынхэр ящΙэсу зэращэр, иджы ар и гум 
къэкΙыжащ. Лъапсэ, 36. Дэфэрэдж хъыджэбздэсу 
щыщыта лъэхъэнэр и гум къэкΙыжащ, 
адыгэм я хабзэр щызэтемыхуэ ухуозэ, итΙани 
зэрызэщхьэщыкΙ щΙагъуэ щыΙэкъым, псоми хабзэу 
яхэлъщ и гум ирихь хъыджэбзым деж щΙалэр кΙуэрэ 
зэдэгушыΙэу зэбгъэдэсу, гукъэкΙ зиΙэр къащΙэн 
щхьэкΙэ, тΙэкΙуи нэхъ гурыхуагъэкΙэ зэпеуэу. Лъапсэ, 

109. [Чачэ:] Нобэ хуэдэу сощIэж: си щIалэгъуэу, 
сыхъыджэбз дэсу унэидзыхьэ къыттеуауэ щытащ, 
кърым хъаныр яхэту… Мазэ ныкъуэ щхъуантIэ, 648. 

ХЪЫДЖЭБЗЫГЪЭ (1). ЛΙыгъуэ-фызыгъуэ 
зимыΙа, лΙы зи нэгу щΙэмыкΙа. Мо мыΙэрысэм 
щыщ уэ пΙухуэм, Уигу къэмыкΙххэр къигъэкΙынущ, 
Модрейр пΙухуакъэ – хъыджэбзыгъэм Зы напΙэзыпΙэм 
упыкΙынущ. Хьэуа. «Дамыгъэ», 72. 

ХЪЫДЖЭБЗЫЖЬ (1). ЛΙы дэмыкΙуэурэ зи 
ныбжь хэкΙуэта хъыджэбз. [Данизэт Саримэ 
жриΙэу:] Сэ мыгъуэ, хъыджэбзыжь хъуащ жаΙэри, 
Бот сыкъратащ, жьы сыхъуат сэ сытми? 
Хъуэпсэгъуэ нур, 272. 

ХЪЫЖЬЭ (1). плъыф. Хахуэ, гушхуэ. Мэхъу зэм 
щIалэр плъагъуу хъыжьэ, И Iурзилэ ар хуозэшыр. 
«Тисей», 509. 

ХЪЫМПIАР: ◊ хъымпΙар мыщΙын (14). Зыуи 
къэмылъытэн, къыпфΙэмыΙуэхун, къимыдзэн, 
зыгуэрым щхьэкΙэ мыгузэвэн. ЩΙалэ къыдэкΙар 
Жыраслъэн хъымпΙари имыщΙу утыкум къихьащ, 
и дыщэ къамэ, дыщэ хьэзыр сытхэр зэщΙэлыдэу. 
Хъуэпсэгъуэ нур, 111. Писырым хъымпΙар 
ищΙыртэкъым уэрамым зэрыгъэкΙийуэ дэтыр. 
Хъуэпсэгъуэ нур, 113. ЛIымрэ щIалэмрэ ахъшэ къэп 
зырыз я дамэм телъу бомбэ къауэр хъымпIар ямыщIу, 
паркымкIэ мажэ. Лъапсэ, 66. ХъымпIару къимыдзэн 
(4). Еплъ хъымпIар мыщIын. ХъымпIаруи 
къиздзэркъым, тхьэ, - жиIэу Апчарэ и нысэм и гур 
дахэ хуищIырт, езыр зэрыгузавэр уимыгъэщIэн и 
гугъэу. Нал къута, 222. Гуэгушыхъужьыр адакъэм 
нэхърэ IэджэкIэ иренэхъ ин, и «къау-къаури» 
макъыфIкIэ жреIэ, нэхъ ину зигъэбырыбу хъушэми 
яхрес, Джэлил абы зэрыфIэлIыкI щыIэкъым, 
хъымпIаруи къридзэркъым. Бабыщыкъуэ адакъэпщ, 
478. [Мариам:] Назифэ хъымпIару сыкъридзэркъым, 
жиIэри къызгурыIуэркъым, дыхумэ гуэри къыкIэрихыу 
къысщIехьэ. Лъапсэ, 394. 

ХЪЫНЦΙЭЛ (15). ЦΙыхухъуцΙэщ, «Лъапсэ» 
романым къыхощ. ХъынцΙэлкΙэ зэджэу цΙыхухъум 
я жьэм жьэдэмыху мэзхъумэм и хъыбар сэри 
зэхэсхат, арщхьэкΙэ езыр сэ [Ботэх] сытым 
сигъэцΙыхунт. Лъапсэ, 94. Езы Нартыху дыдэу 
псори зыфIэлIыкIыр ХъынцIэл фIолIыкIыж, сыту 
жыпIэмэ, я щэху Iэджэ зэрощIэри. Лъапсэ, 94. 

ХЪЫСЭПЫЛ (1). Муслъымэ хабзэм 
тету фIамыгъэжа джэдкъазым, Iэщым ил. 
Хэплъыхьыпэу и гъэвэныр щхьэхуэу, и гъэжьэныр 
апхуэдэу, лыр зэблидзырт, мэл къищэхурэ езым 
щиукΙи къэхъурт, хъысэпыл лъэпкъ шхапΙэм 
къыщΙихьэртэкъым, абы къыхэкΙкΙэ бэзэрым 
къакΙуэ муслъымэнхэр шхэнумэ, Нурхьэлий деж 
щΙыхьэрт. Хъуэпсэгъуэ нур, 204. 

ХЪУ
ХЪУ (1). ЦΙыхухъу. Дэфэрэджу плъагъуми 

къегъэзэжри, нысащΙэм хуэдэу и блыпкъыр фызхэм 
яΙыгъыу, унэм щΙашэжри, шэнт бэлыхьлажьэм 
трагъэтΙысхьэжри хъури бзыри йохъуэхъу: - 
Тхьэм шэнт угъурлы ищΙ. Лъапсэ, 118. 

◊ Хъури бзыри (1). ЦIыху псори. Дэфэрэджу 

плъагъум къегъэзэжри, нысащIэм хуэдэу и 
блыпкъыр фызхэм яIыгъыу, унэм щIашэжри, шэнт 
бэлыхьлажьэм трагъэтIысхьэжри хъури бзыри 

ХЪУАМЫХЪУА (1). Зэманыр зыщIыпIэ наса-
нэмыса. Нэхущ хъуа-мыхъуа жыхуаΙэм деж щэху 
цΙыкΙуу къалэм хэлъ куэбжищри къызэΙуихати, 
мэдэкΙэ дзэр абы пэплъэу щытыххэти, зэрыдэуэри 
зэуэныр зэхаублащ. Лъапсэ, 59. 

ХЪУАМЫХЪУАМИ СЫНОКΙУЭ (1). 
ГъуэрыгъуапщкIуэ щыджэгукIэ зи нэр 
зыуфIыцIам зызыгъэпщкIуахэр къилъыхъуэну 
щежьэкIэ апхуэдэу жеIэ. [Къазмай Къазджэрий 
жриΙэу:] Хъуа мыхъуами, сынокΙуэ, жыхуаΙэм 
хуэдэщ си Ιуэхур. Мазэ ныкъуэ щхъуантΙэ, 620. 

ХЪУАМ (1). Еплъ хъуар. ХьэтΙрэмтΙыгу дэсыр 
щызэтраукΙэм, сулътΙаным и зы къуэш гуэри 
хэкΙуэдауэ къыщΙэкΙри, тырку пащтыхьым адыгэр 
игъэпшынэу лъы уасэу (чалнам) къаΙихыну унафэ 
ищΙащ щΙалэу минрэ щитхурэ, абы и щΙыΙужкΙэ 
жэщтеуэм хэтауэ хъуам анэмэту къуэ зырыз 
тырку пащтыхьым иратыну. Лъапсэ, 59. 

ХЪУАНЭ (2). ЦΙапΙагъэ къызэрыкΙ псалъэ 
гурыуэ. Хъуанэ макъи «уи анэр» жиΙэу 
къэΙуащ. Щынэхужьыкъуэ, 66. Хъуани зэхыбох. 
Щынэхужьыкъуэ, 39. 

ХЪУАР (10). Зы къэмынэу, псори, щыΙэр. Япэр 
арауэ, капитаным унафэ ищΙащ партизану хъуар 
зэхуишэсу казармэм щыпсэууэ ищΙыну. Нал къута, 
252. ЛΙыгъэ зезыхьа псоми орден къыщратам тхьэ 
зэхуаΙуащ, я ордену хъуар я бгъэм хамылъхьэу я 
бэракъым хаΙуу, а бэракъыр яΙыгъыу адэкΙи зэуэну. 
Лыгъэ, 411. [Елдар Нурхьэлий жриΙэу:] Кассэм 
дэлъауэ хъуар къыдэпха? Хъуэпсэгъуэ нур, 230. 

ХЪУАСКУЭ (3). МафΙэм иса гуэрым щыщу, 
яжьэм нэмыщΙа, къанэ сабэ щхъуэшыр. ЩΙалэ 
цΙыкΙухэр мывэкΙэ мафΙэм хоуэ хъуаскуэ 
къыдрихуейр яфΙэгъэщΙэгъуэну, хъыджэбз 
цΙыкΙухэм зэрыгъэкΙийуэ къажыхьырт. ГущΙэгъу, 
423. Гунэуэс унэм къыщΙэжрэ плъэмэ – я гъунэгъум 
я унэр мафΙэмрэ Ιугъуэмрэ уагъэлъагъужыркъым, 
хъуаскуэр уафэм дрехуей. ГущΙэгъу, 423. 

ХЪУАСКΙЭ (11). МафΙэр ину щыдэлыдейм деж 
къыпих е гъущΙ кΙапэр мывэм щыдалъэм деж 
къыдих лыд цΙыкΙухэр. Паровоз уэнжакъым мафΙэ 
хъускΙэр къилъэлъырти асыхьэту ункΙыфΙыжырт. 
Щынэхужьыкъуэ, 48. Фызыжьым и лулэм мафΙэр 
къолыдыкΙ, хъуаскΙэр дрихуейуэ. Нал къута, 244. 
Мэунэхъур зэрыкъуажэу, Ящхьэщыту хъуаскΙэр 
уэсу, Жьыбгъэ мащΙэм ходжэразэ. «Тисей», 485. 

ХЪУАШЭ: ◊ Хъуашэ и Ιэтэу къыдэхуэн (4). 
Зыри къыпхумеижын, лей ухъун, укъыдахун 
къокΙыр. ЩΙалэ цΙыкΙуитΙым я гуапэт Саримэ 
къанэмэ, Рахьимыжьыр Хъуашэ и Ιэтэу 
къыдахуати. Хъуэпсэгъуэ нур, 140. [Думэсарэ:] 
Къаплъи-къэдаΙуэ, Астемыр, Хъуашэ и Ιэтэу, 
уэри укъыдэхуауэ утемыΙэбэмэ. Мазэ ныкъуэ 
щхъуантΙэ, 641. [Къылышбий и къуэм Астемыр 
жриΙэу:] Зыми ущымыщу Хъуашэ и Ιэтэу 
укъыдэхуатэмэ, дауэт иджы узэрыпсэунур? 

Хъуэпсэгъуэ нур, 120. Хъуашэ и Iэтэу къытехуэн 
(1). Еплъ Хъуашэ и Ιэтэу къыдэхуэн. [Къылышбий 
и къуэм Астемыр жреIэ:] Зыми ущымыщу Хъуашэ и 
Iэтэу укъытехуатэмэ, дауэт иджы узэрыпсэунур? 
Хъуэпсэгъуэ нур, 120. 

ХЪУЭЖЭ (1). Таурыхъхэм, псысэхэм хэт 
лΙыхъужьщ. Хъуэжэ и унэр къыщыуэм унэр 
здэуэмкΙэ еΙэрт, Алыхьыр здеΙэмкΙэ еΙэн хуейщ, 
жиΙэурэ. Нал къута, 307. 

◊ Хъуэжэ и бэщмакъыу зыкъигъэнэн (1). 
ЗыщΙыпΙэ увыΙэпΙэ щыщΙын, къыщынэн. 
[Алыджыкъуэ:] Сэри Хъуэжэ и бэщмакъыу унэм 
зыкъизгъэнэну си мымураду гу къыщыслъитэм, 
цΙыхубзыр гъуэлъыпΙэ закъуэмкΙэ плъэри, 
жиΙащ: - ГъуэлъыпΙэ закъуэщ сиΙэр, армыхъуамэ 
укъэзгъэнэнт. МелыΙыч, 442. Хъуэжэ и Ιэтэу 
къыдэхуэн 1. Еплъ Хъуашэ и Ιэтэу къыдэхуэн. – 
АтΙэ Долэт, Хъуэжэ и Ιэтэу, къыдэхуащ. Ы? – 
къэпсэлъащ Долэти. Хъуэпсэгъуэ нур, 314. 

ХЪУЭЖЭН (мэхъуажэ) лъэмыI. (1). Зыр зым 
пэкΙуэу зыгуэрхэр зэΙыхын. Дызэгъэхъуажэ 
фочымкΙэ, гъуэгу зэвым дыщызэхуэзакъэ, - жиΙэри 
Къэрэжь и фочыр гъукΙэм къыхуидзын хуэдэу 
зищΙащ, Хьэкурынэ и фочри идзмэ. Лъапсэ, 106. 

ХЪУЭЖЫГЪУАФΙЭ (1). плъыф. Пхъуэжыну 
мыгугъу. [Нэгъуджэм:] Армэм я формэр 
хъуэжыгъуафΙэкъым. Гъуэгуанэ, 124. 

ХЪУЭЖЫН (ехъуэж) лъэΙ. (33). 1. (30). Зыгуэр 
зэхъуэкΙын. Хьэтэлий зытеса клеткэм къелъэтэхыу 
вагон щΙагъым щΙэмыпщхьэу хъуакъым, и гъуэншэдж 
тΙэкΙур ихъуэжу и уΙэгъэри ипхэн щхьэкΙэ. Нал 
къута, 218. [Дэфэрэдж:] Си гумрэ си щхьэмрэ 
зэрыгъуэтыжауэ сэри зызохъунщΙэ, ЛэтΙифэ жиΙэр 
сымыдэу: - Пэжу, анонимкэ щатхкΙэ я хъэтыр 
яхъуэжауэ ятх, щыуагъэхэри хэту. Лъапсэ, 
25. ЗэрагъэхъыбарымкΙэ, центрым Октябрь 
революцэшхуэр щытекΙуа щхьэкΙэ, Къэбэрдейр 
зэрыщытауэ къэнэжащ, къуажэ правленэ сытхэр 
къуажэ СоветкΙэ яхъуэжами, старшынэхэр 
председатель хъуа фΙэкΙа, Ιуэхур зэрызэщхьэщыкΙа 
щыΙэкъым. Хъуэпсэгъуэ нур, 180. 2. (3). Зым и 
пΙэкΙэ нэгъуэщΙ къеΙыхауэ езым хуэдэ зыгуэркΙэ 
зэгъэкΙуэкΙын (п.п. мылъкур). [Къэрэжь Хьэкурынэ 
жриΙэу:] Фочыр фоч бэлыхьт, ХьэтΙрэмтΙыгу дэс 
тырку пэщэм деж къыщысхъуэжат. Лъапсэ, 103. 
И Ιэдакъэ къыщΙэкΙар Хьэкурынэ ХьэтΙрэмтΙыгу 
е ХьэфΙыцΙей нэс ишэрти ищэрт, е езыр нэхъ 
зыхуейкΙэ къихъуэжырт, и фызым имыдэ щхьэкΙэ 
къэмынэу. Лъапсэ, 102. Исуф «ди хъыджэбзыр, тхьэм 
жиΙэрэ зыгуэрым еттмэ, фэтэрыр нэхъ цΙыкΙукΙэ 
тхъуэжынщ», жиΙэу и гум къэкΙат. Лэчымэ, 392.

☐ Хьэм бацэ ихъуэжыхукΙэ фыз къэшэн 1. 
Еплъ хьэ I. 

ХЪУЭКΙУЭН (мэхъуакΙуэ) лъэмыΙ. (7). ЩΙым 
тет удзыр IупэкIэ, жьэкΙэ къытефыщыкΙыурэ 
шхын. Гъэмахуэм Ιэщыр мэхъуакΙуэ, щΙымахуэм 
уэсым йобзей. Хъуэпсэгъуэ нур, 187. Шыбз гуартэр 
къуажэ щΙыбым деж хъуакΙуэу къыданэри дадэмрэ 
хъыджэбзымрэ колхоз правленэр къагъуэтыну кΙуащ. 
Нал къута, 268. Джабэм бжэнхэри щохъуакΙуэ, 
Къомыгъазэм, бгыщхьэм макΙуэ. «Тисей», 502. 

ХЪУЭН (1). Напэм къемыкΙу, укΙытэгъуэ 

зыпылъ, жьэм къемыкΙу псалъэ. ХъуэнитΙ зы 
хъуэным къыпеуд. ЗэфΙэнэ. «Дамыгъэ», 108. 

ХЪУЭНЭН (мэхъуанэ) лъэмыI. (2). 
ЖьэцΙапΙагъэ псалъэ жыΙэн. Хэт дыхьэшхырт, 
хэти хъуанэрт. Хъуэпсэгъуэ нур, 302. Старшынэр 
хъуанэу зэхэзыха къомыр къызэрыΙэтри, Гъуумар 
дежкΙэ къыщеΙэм, езы Гъуумари шынэжри, кΙэщΙу 
щΙигъуащ…Хъуэпсэгъуэ нур, 94. 

ХЪУЭПС (1). Еплъ хъуэпсапΙэ. И узыншагъэр 
ди хъуэпсу, Дигъасэу фΙыгъуэм дыхуишэу, Мычэму 
дыгъэу къытхуепсу, Насыпыр къиту мардэншэу 
Вождышхуэр ди япэ итыну… ИлъэсыщΙэм 
папщΙэ. «Бгы лъапэхэм деж», 120. 

ХЪУЭПСАПΙЭ (11). ЗыΙэрагъэхьэну гухэлъ 
зыхуащΙа, зытелΙэ. Зыхуей, зыхущΙэкъу, гу 
зыхуэпабгъэ. Иджы сыт Дэфэрэдж хъуэпсапΙэу 
иΙэр? Лъапсэ, 119. И дахагъэр дыгъэ-мазэт, Напэ 
хужькΙэ сыпхуэзэну Арщ хъуэпсапΙэу сэ къысхуэнэр. 
«Тисей», 492. Пщащэ къеплъымэ, къехъуапсэу, 
Уареда, ХъуэпсапΙэшхуэ щΙалэуэ, Уареда. Гущэкъу 
уэрэд. «Щхьэлыкъуэ», 389. 

ХЪУЭПСЭГЪУЭ (6). плъыф. Удэзыхьэх, 
дахэ, гуакΙуэ. «Хъуэпсэгъуэ нур» (романым 
и цΙэщ). Хъуэпсэгъуэу иΙахэр ΙэщΙыби ищΙащ. 
ЗэныбжьэгъуитΙ. «Шум и гъуэгу», 33. Хъуэпсэгъуэу 
и псэм иΙахэр, Игу хэзыгъахъуэу щыΙахэр, Залыму 

ХЪУЭПСЭГЪУЭУ (1). нареч. Удихьэхыу, 
хьэщыкъ узыхуищΙу. Си ужь къихъуэным 
зэвгъащΙэ: ГуфΙэм си усэр къилъхуащ, Сэ си уэрэдхэр 
мы гъащΙэм И макъ хъуэпсэгъуэу схъумащ. Си ужь 
къихъуэнум. «Бгы лъапэхэм деж», 46. 

ХЪУЭПСЭН (мэхъуапсэ) лъэмыΙ. (28). 
Зыгуэр хуабжьу хуеин. ШыфΙ зиΙэхэр гузавэрт, 
дыгъуакΙуэм и цΙэ итΙуэм къыдэдыгъуэнщ, 
жаΙэрти. дыгъуакΙуэр зэхъуэпсэн шы зимыΙэ нэхъ 
къулейсызхэм – «дэ тфΙадыгъун диΙэкъым», жаΙэу 
заущэхурт. Хъуэпсэгъуэ нур, 89. ЖэмыщΙэр 
къахурэ жэм тхуэхъурэ, жаΙэу бынунэм я 
гуфΙэгъуэт, гъэш диΙэмэ, дыхъуапсэ защΙэу дунейр 
тхьынкъым, жыхуаΙэу. Къалэн, 427. Джэлил 
зэхъуэпса абгъуэр пщΙащэ Ιувым хэщΙыхьауэ 
жыг къудамищыр щызэхэкΙым деж дэтт, пыΙэ 
фΙыцΙэшхуэм хуэдэу. Бабыщыкъуэ адакъэпщ, 493. 

ХЪУЭПСКΙ (1). Нэр щΙисыкΙыу лыд, 
зыΙэзыбжьэу хуабжьу къэнэхуу ункΙыфΙыж. Мывэ 
джэрэзым епхьэлΙамэ, Къыпехур жырым мафΙэ 
хъуэпскΙ. Жыр хъуаскΙэ. «Мывэ хуабэ», 15. 

ХЪУЭРЫБЗЭ (2). Хъуэр зыхэлъ псэлъэкΙэ; 
щΙагъыбзэ. [ЦΙыхубзым Алыджыкъуэ жриΙэу:] 
Хэт ищΙэрэ иджыри узыхуэзэныр… - цΙыхубзым и 
хъуэрыбзэр гурыΙуэгъуэт, игъэзэжри бжэр Ιуихри 
щΙыхьэжащ. МелыΙыч, 445. Мэсхьуди хъуэрыбзэ 
зыкъещΙ: – Пэжу, уи вакъэ щабитΙыр лэжьащи 
къургъакъым плъахагъэнщ, хьэмэ тутнакъэщым 
щыблэжьа? Мазэ ныкъуэ щхъуантΙэ, 646. 

ХЪУЭХЪУ (42). Зыгуэрым фΙыгъуэ, 
насыпышхуэ къеуэлΙэну зэрыупсэ псалъэ. Мэшрэ 
Дэфэрэджрэ зым фадэ фалъэ иΙыгъыу, цΙыхубзым 
ерыскъыр иΙыгъыу, щауэм и пащхьэм къиувэри Мэш 

абы хуэдэм деж жаΙапхъэ къигъэнакъым, хъуэхъум 
я нэхъ дахэр абы хуэдэу зыщΙэ гъуэтыгъуейти, 
жиΙащ. Лъапсэ, 118. ЩΙалэм къиΙэтщ и бжьэри 
игъэувыжащ, псалъэм къыпищэну: - Хъуэхъу 
жыпΙар тхьэм къабыл ищΙ. КΙапсэ кΙапэ, 15. Ди 
дзэ лъэщым нобэ и махуэшхуэщ, Ιэджэ лъэпкъым, 
жыжьэу я щΙыгъунэр, Къытхуагъэхьыр хъуэхъур 

◊ Хъуэхъу къэΙэтын (1). ГуфΙэгъуэ 
щхьэусыгъуэкΙэ зэхыхьэн. [Хьэжумар:] АтΙэ, 
Дисэ, уи фΙэщ щΙы, уи унэм хъуэхъу ин куэд 
дэмыкΙыу, къыщытΙэтынущ. Алъхъо, 92. 

 ХЪУЭХЪУЭН (мэхъуахъуэ) лъэмыI. (37). 
Хъуэхъу жыΙэн. Астемыр, Степан Ильич, Елдар 
гъуэрыгъуэурэ псалъэрт, жылэ къызэхуэсари 
а щым къабгъэдыхьэурэ я Ιэр къаубыдырт, 
лΙыжьхэр хъуахъуэрт. Хъуэпсэгъуэ нур, 246-
247. Езы Дэфэрэджи зигъэщΙеяуэ шэнтым 
тесу мэхъуахъуэ: - СыкъэвгъэлъэпΙащ, тхьэм 
фыкъигъэлъэпΙэж, къысхуэфщΙар дунейкΙэ 
фхуэзмыщΙэжми, ахърэткΙэ тхьэм къыфхуищΙэж. 
Лъапсэ, 118. Сывохъуэхъур гъуэгу тетым, 
фи гъуэгуанэр ирепсынщΙэ. Си хъуэхъу. 
«Батырыбжьэ», 40. 

ХЪУГЪУАФΙЭ (1). ЩытыкΙэ гуэрым тыншу 
иувэ. Зигу жьы димыхур жьы хъугъуафΙэщ, Аращ 
с  

ХЪУДЫР (1). Нартыху хьэжыгъэ, хуэнщΙей 
псывэм хаудэурэ ягъэхьэзыр хьэнтхъупс. Кулисум 
сымэ къуажэм къыдэна щхьэкΙэ, махуэм хъудыр 
шынакъ къалъысмэ мэгуфΙэ. Нэгъуху, 33. 

☐ Насып уимыΙэмэ, хъудырым уи дзэр 
ΙуещΙыкΙ (2). Еплъ насып. Уунэхъунумэ хъудырми 
уи дзэр ΙуещΙыкΙ (1). Еплъ унэхъун.  

ХЪУЖАУЭ (24). нареч. Зытепсэлъыхьым 
ехьэлΙа гуэр къызэрыхагъэщ псалъэ. КΙэлындорым 
деж щызэхэтт лΙы гъэшха гуп, фафΙэ хъужауэ. 
Нал къута, 268. Машинэм и ужьым иту сабий 
цΙыкΙу зыбжанэ, гъуэншэджыншэ хъужауэ, къожэ, 
бжыхьым къыщхьэпрыплъу лΙыжьы цΙыхубз Ιэджи 
машинэм исым къоплъ. Мазэ ныкъуэ щхъуантΙэ, 
559. ГъукΙэр, фэ кΙэпхыныр зэрыΙупхауэ, упщΙэ 
пыΙэшхуэ хъужауэ, псом я пащхьэ къиуващ, 
Къетау къыхуей щΙэхъуар имыщΙэу. Лъапсэ, 60. 

ХЪУЖЫКЪУЭМЭ (4). Зыщымыгугъауэ Ιуэхур 
къыщΙэкΙмэ, зыпэмыплъа къылъыкъуэкΙмэ, 
зэрымыгугъауэ къыщΙидзмэ. Командирымрэ 
комиссарымрэ зызэрапщыт хъужыкъуэмэ, 
Азрэт зи лъэныкъуэ хъунур Локотош ищΙэмэ, 
нэхъыфΙкъэ. Нал къута, 303. [Къэрэлъашэ:] 
Зэадэзэкъуэ ягъэкΙуэдахэм ящыщ зы къэкΙуэж 
хъужыкъуэмэ, бэуапΙэ къуатынкъым, жиΙэри. 
Нэгъуху, 35. Модрейри (чэф гуэр) къызэрыкΙат: - 
МыΙэпхъуэ хъужыкъуэмэ, дауэ дызэзэгъыну? 
Лъапсэ, 92. 

ХЪУЖЫН (хъужащ) лъэмыΙ. (74). 1. (30). 
Узыр пкърыкΙын, зиужьыжын. Дзэр зэхашауэ, 
еуэу ягъасэу зэхэту, Кубанцеври хъужри и 
ΙэнатΙэ Ιуувэжащ. Щынэхужьыкъуэ, 40. Гуэбэшы 
хъужу хуежьати, куэд ишхырт, хэт гъуэмылэ 
къыхуашэми, зыгуэр къыпэщΙэхуэрт, езыми 

зэрычыристаныр зыми иригъащΙэртэкъым, гъуэмылэ 
къызылъэΙэсым сыздигъэшхэнкъым, жиΙэрти. 
Хъуэпсэгъуэ нур, 173. Хъужат уΙэгъэу стелъари, Зы 
мазэ пΙалъэ къысхуащΙри СыкъаутΙыпщащи, си анэ, 
СыуихьэщΙэнущ сэ куэдрэ. «Адэ», 133. 2. (44). Япэм 
зэрыщытам хуэдэу зэпэщыжын (п.п. нэху, щэху, 
хуит н. къ.). Аргуэру дунейр Ιэуэлъауэншэ хъужащ, 
кхъухьлъатэ къомым я бомбэр яухри ПсыхуабэкΙэ 
ягъэзэжати. Нал къута, 280. Пщыхьэщхьэ пшапэр 
зэхэуамэ, Дунейр аргуэру хъужырт нэху. Уэрэдибл. 
«Дамыгъэ», 215. Аргуэру тIури [Алыджыкъуэрэ 
фызымрэ] щым дохъуж. МелыIыч, 457. 

◊ Дунейр зэΙубз хъужын (2). Еплъ дуней. Зы 
хъужын (2). Еплъ зы I.

☐ Жьы ухъуу делэ ухъужа  (2). Еплъ жьы I. 
ЦΙЫХУ ХЪУЖЫН 1). Еплъ цIыху.  
ХЪУЖЫПЭН (мэхъужыпэ) лъэмыΙ. (2). 

Узыншэ дыдэ хъужын. УΙэгъэ телъхэр [Астемыр] 
хъужыпатэкъым, и куэ къупщхьэр иджыри 
къеныкъуэкъурт теувэ мыхъуу. Хъуэпсэгъуэ 
нур, 172. И лъакъуэ уΙэгъэ хъуар мыхъужыпауэ 
[Локотош] госпиталым къафΙыщΙэкΙат. 
Щынэхужьыкъуэ, 42. 

ХЪУЖЫР (12). Зытепсэлъыхьыр зэгъэщΙылΙар 
нэхъри къызэрыхагъэщ псалъэ. – Ιэзэм игъэсар 
къытекΙуэжмэ, мис аращ Ιэзэ хъужыр, - жиΙэу 
Хьэкурынэ и мылъхукъуэм ищΙар кΙыщым 
къакΙуэм яригъэлъагъуу мэгуфΙэ. Лъапсэ, 102. – 
Сэракъэ кхъухьыпщ хъужыр, - жиΙэри къыдырым 
и кΙэ кΙагуэ тΙэкΙур иутхыпщΙащ. Кхъухь пхэнж, 
498. Алий къыгуроΙуэ дэ «пролетариату» ди тепщэ 
хъуам зыри зэрыхэдмыщΙыкΙыр, дэри [еджакΙуэхэр] 
дызоплъыж: сыт иджы пролетариат хъужыр, 
жытΙэу. Зи лъэрыгъыпс тΙыгъа, 527. 

ХЪУМАКΙУЭ (33). Зыгуэр зыхъумэ; плъыр; 
къэрэгъул. А лъэхъэнэм ХьэтΙохъущокъуэр хэкум 
тету щыта пэтми, кумб къитΙу, жыг хисэу 
цΙыхум яхэтащ, хъумакΙуи имыΙэу. Лъапсэ, 50. 
ХъумакΙуэхэм захъунщΙащ, адэкΙэ жащ, мыдэкΙэ 
жащ, зыгуэрхэри къашащ, арщхьэкΙэ Къэрэмырзэ 
заΙэщΙиудщ псоми, мэжджытым яфΙыщΙыхьащ, 
хъумакΙуэхэм ящΙэнур ямыщΙэу къызэхэнэри. 
Лыгъэ, 414. ХъумакΙуэхэр зэрошхыр: «Щхьэц 
фΙыцΙэр тΙэщΙэкΙщ». Мурадым дихьэхым Нэхъыбэ 
ялъокΙ. ЦΙыху мурадым и бзу хужь. «Вагъуэ 
махуэ», 349. 

ХЪУМАПХЪЭ (1). Псом нэхъапэу хъумэн 
хуейр. Пхъуэмэну щыΙэм нэхъ хъумапхъэр Мы 

 
ХЪУМАПΙЭ (1). Зыгуэр щахъумэ щΙапΙэ, 

псэуалъэ. КъэкΙащ сэ си гум сипхъу сэ згъафΙэр, 
Сабийр хъумапΙэм щызгъэпщкΙуауэ, Си псылъэм 
иту псы езгъафэрт, И гуауэр си гум щымыткΙуауэ. 
Сабий. «Шум и гъуэгу», 19.

ХЪУМА ХЪУН (8). Зыгуэр къыщымыщΙΙауэ 
къызэтенэн. Пасэ зэманым щыгъуэ адыгэр 
зытекΙуадар я цΙыхубзыр хъума зэрыхъуным и 
ужь итатэкъыми аращ. Лъапсэ, 44. Къулымрэ 
Бахъуэмрэ къуршыр пхауду гъуэгу яхуэщΙыну Якъуб 
и фΙэщ хъуркъыми, Ιэщыр хъума зэрыхъунум нэхъ 
и ужь итщи, езыми хущΙыхьэпΙэ иΙэкъым. Нал 

къута, 251. Фэтэри сыщΙэлъыхъуэн щыΙэжкъым – 
жэщкΙэ складым сыщΙэлъмэ, хьэпшыпри хъума 
хъунщ, сэри нэхъ сытыншынщ, къэзджэдыхьыу 
уэрамым сыдэмыту. МелыΙыч, 460. 

ХЪУМЭ (8). послелог. Щытмэ, армэ. [Жыраслъэн 
Ерул жриΙэу:] Уи пщΙантΙэ зыгуэр къыдэсш хъумэ, 
къыдэсшынур уи алащэжьыркъым, - жиΙэри цΙыхухэр 
игъэдыхьэщхыу лΙыжьым ещащ. Хъуэпсэгъуэ нур, 
90. Берд и шу гъусэ Щокъумэни лъаΙуэрт: «КхъыΙэ, 
сΙых [унэр], къэдгъэзэж хъумэ, дызэгурыΙуэнщ», - 
жиΙэу. Хъуэпсэгъуэ нур, 304. Нэмыцэм дащтэ хъумэ, 
Гитлер ди къулейсызыгъэ ирамыгъэлъэгъуну аращ. 
Щынэхужьыкъуэ, 8. 

☐ Къру пашэр щыуэжыкъуэ хъумэ, абы 
кΙэлъыкΙуэ къру псори дэхуэха мэхъу 1. Еплъ къру.  

ХЪУМЭЖЫН (ехъумэж) лъэI. (6). 
Хуэсакъыу, кΙэлъыплъу езым зэрихьэжын, зыри 
къыщымыгъэщΙын. Конституцэм итщ, лъэпкъ 
къэс и щΙыналъэр ихъумэжу аракъым, атΙэ псом 
я къару зыуэ, ялъэкΙыр ящΙэу, зэакъылэгъуу бийм 
поуври зэтракъутэ, жиΙэу. Щынэхужьыкъуэ, 
40. [Джэлил къалэдэсым жриΙэу:] Къипша бабыщ 
быныр хъумэжыф нэхъапэ щΙыкΙэ. Бабыщыкъуэ 
адакъэпщ, 491. Ιэщэ шэрыуэр щΙэпΙыгъыр Уи щхьэ 

ХЪУМЭН (ехъумэ) лъэI. (156). Хуэсакъыу 
зехьэн, кΙэлъыплъын, зыри къыщымыгъэщΙын, 
емыгъэΙусэн. Мэзхъумэм ихъумэн хуей 
хьэкΙэкхъуэкΙэм я бжыгъэр зыщΙэ дунейм 
теткъым езым фΙэкΙа, ари хуигъэфащэу. Лъапсэ, 
95. Партизан отряду къалъытэр гуп-гупу 
гуэшауэ адэкΙэ-мыдэкΙэ къуакΙэбгыкΙэм дэтщ: 
хэт мэкъу пеупщΙ, хэти Ιэщ ехъумэ, щΙымахуэм 
Ιэщыр зыщΙэтын зыщΙу и ужь итри мащΙэкъым. 
Нал къута, 251. Думэсарэ сымаджэхэр ихъумэу 
ябгъэдэсу арат. Хъуэпсэгъуэ нур, 275. 

ХЪУМБЫЛЕЙ: ☐ Емынэм къелар хъумбылейм 
ехьыж (2). Еплъ емынэ.  

ХЪУМПΙЭЦΙЭДЖ (2). ХьэпΙацΙэ 
лΙэужьыгъуэ цIыкIу и щхьэмрэ и пхэмрэ гъуму, 
и бгыр зэпытхьэлыкΙауэ. [Тхьэмадэм Ιэнэм 
щысхэм жриΙэу:] Догуэ псыдзэ зыдэуэну къуэм 
хъумпΙэцΙэджыр щхьэ дэкΙрэ? Хъуэпсэгъуэ нур, 
59. ЦΙыхубзхэм я щΙалэ цΙыкΙухэр гублащхьэдэс 
ящΙауэ, сабий быдзафэр я ΙэплΙэм илъу, гущэри 
гупхэм кΙэрыпхауэ хадапщΙэ кΙуэрти, махуэ еным 
къыхэмыкΙыу хадэ япщΙэрт, я сабий быдзафэу выгу 
жьауэм къыщΙэнам бадзэри хъумпΙэдзэджри ежауэ 
зэрагъагъыр зэхамыхыу. Хъуэпсэгъуэ нур, 269-270. 

ХЪУН I (2). ХъупΙэм къытекΙэ удз цΙынэу 
Ιэщым яхъур. Хъуныр къащемэщΙэкΙым деж 
епэзэзэхыу [хьэкΙэкхъуэкΙэхэр] шхалъэм Ιутщ, 
мэкъумылэм, Ιусым пэплъэу. Лъапсэ, 71. Кхъуэуэ, 
щыхьу, мэз бжэну мэзым щΙэтыр ягъашхэурэ 
есащи, шхалъэ хуащΙам пэмыжыжьэу щохъуакΙуэ, 
хъун ягъуэтыху. Лъапсэ, 70-71. 

ХЪУН II (1). Фэхэр, цыхэкΙ щэкΙхэр зышх 
хьэпΙацΙэ цΙыкΙунитΙэ. ЩΙалэ цΙыкΙухэр, 
джэдыгу пΙаргъ хъужауэ, я пыΙэр хъуным яшхауэ, 
къызэщΙэплъауэ зэбэнхэрт, уэсыр лъакъуэкΙи 
пэкΙи явэу. Хъуэпсэгъуэ нур, 153. 

ХЪУН ЕУЭН (1). Хъун хьэпΙацΙэм пыΙэ, 

щыгъын ишхауэ щытын. Хъуныр зэуа пыΙэжьхэри 
зыщхьэракъуэ, упщΙэ бгырыпхри зыщΙапхэ, 
гуэбэныч зыщыгъи яхэтщ – уеплъмэ, пыпхъуэщ 

ХЪУН III (мэхъу) лъэмыI. (4152). 1. (4150). 
Зэрытыпхъэ щытыкΙэм иувэн, и пΙалъэр къихьэн, 
зэманыр къэсын. Иджы бжьыхьэ хъуащи, 
псыкъежэхыр мащΙэ хъужащ, уеблэмэ псыΙэрышэ 
гъужа яхэтщ жыпΙэнщ, псыбэкъу цΙыкΙуу дихар 
гъущэ хъуащи. Нал къута, 300. Пщэдджыжь 
къулшыкъу мыхъуауэ, хьэри джэдри къежьащ, 
жыхуаΙэм хуэдэт, фызхэм жэм къаша къудейт. 
Хъуэпсэгъуэ нур, 233. Дэфэрэдж дэнэ мыгъуэ 
щищΙэн нэху щыщынур – къэпым илъу къахьащи, 
къэпым щракуа дакъикъэм деж щыщΙэдзауэ дунейр 
кΙыфΙ хъуауэ къыфΙощΙ. Лъапсэ, 32. 2. (2). Игъуэ, и 
зэман нэсын, щичэзу щытыкΙэм ихьэн. Дэр хъуа 
иужь, дафэм щыз мэхъу дафэ щхъуантΙэри къочэри 
дэр хъуауэ къыпоху. Мазэ ныкъуэ щхъуантΙэ, 650. 
Дэшхуэм и фэр тоху, дэр хъуа иужь, дэр мыхъуамэ, 
дафэ цΙынэр пхутехынукъым. Мазэ ныкъуэ 
щхъуантΙэ, 640.

◊ ПщΙыхьэпΙэр нахуапΙэ хъун (1). Еплъ 
пщΙыхьэпΙэ.   

☐ Мэкъумылэр мащΙэмэ, шкΙащΙэр шхэрей 
мэхъу (1). Еплъ мэкъумылэ. 

ХЪУН IV (3). Къезэгъ, тэмэм гуэр. [Астемыр 
Елдар жриΙэу:] Хъун къэбгупсысауэ пΙэрэ? 
Хъуэпсэгъуэ нур, 224. [Астемыр Думэсарэ 
жриΙэу:] Хъун щыжыпΙэм деж дынодаΙуэ. Мазэ 
ныкъуэ щхъуантΙэ, 519.  

ХЪУНЩΙАКΙУЭ (4). ЦΙыхухэр зыхъунщΙэ, я 
мылъкур залымыгъэкΙэ къатезых. Яков Борисович 
адыгэ фащэ щыгъыу, къамэ къиха иΙыгъыу 
щапежьэм, хъунщΙакΙуэхэр шынэри щΙэпхъуэжащ. 
Нал къута, 235. [Кхъухьыпщым хьэкяэкхъуэкΙэхэм 
жриΙэу:] Догуэ, дэ жэнэт щΙыналъэм дихьауэ 
хъунщΙакΙуэу дежьэж хъуну пΙэрэ? Кхъухь пхэнж, 
508. [Астемыр Елдар жриΙэу:] ДыхъунщΙакΙуэ, 

ХЪУНЩΙЭН (ехъунщΙэ) лъэΙ. (16). Утеуэу 
зыгуэрым и мылъку, и былым къытехын. Хьэсэн-
пэщэр ерыщт, дзэ и гъусэу къежьэрти, жиΙэр 
зымыдэ къуажэхэм ятеуэрт, - ихъунщΙэрт, 
абыкΙэ адыгэр игъэшынэу хэкум бжьыпэр 
щиубыдын и хьисэпу. Лъапсэ, 30. ЛΙы зыбжани 
ягъэтΙысат, Щэрданхэ я мылъкур щахъунщΙэм 
хэтахэм щыщу. Хъуэпсэгъуэ нур, 286. Дыгъужьри 
абы (хьэΙуцыдзхэм) я лъэныкъуэт: - Умыдыгъуэу е 
умыхъунщΙэу утхъэрэ? Кхъухь пхэнж, 508. 

ХЪУНЫПΙЭ (1). Ιэщхэр щыхъуакΙуэ, абы 
хухэха щΙыпΙэ. ХъуныпΙэ тафэр Яубгъуауэ Алыдж 

ХЪУНЫФΙ (1). Хъун бэв зэрыт хъупΙэ. 
ЖьакΙагъуэм шыбз гуартэр егъэхъур, Бгы 
джабэу хъуныфΙхэр а лΙыжьым И унэу 
щопсэур Къущхьэхъум, Шы жэрхэр зэблехъур 
пщэдджыжьым.

ХЪУНЫФΙЭ (1). Еплъ хъуныфΙ. Ауз хъуныфΙэм 
шыр дэту Батыр игъэхъурт и закъуэ. «Адэ», 

138. Езы цΙыкΙури [Хьэкурынэ] темыпыΙэ, Нэхъ 
хъуныфΙэ ар мэлыхъуэ, ЗэпекΙухьыр дэни тафэр, 
Арщ пщылΙ цΙыкΙум и унафэр. «Тисей», 488. 

ХЪУП (2). Пхъэм къыхэщΙыкΙа, зи теплъэкΙэ 
шынакъжьей цΙыкΙум ещхь лошкΙэ ΙэрыщΙ. 
[ЛΙыгъур] И адэри арат: зэгуэр ерагъыу 
къыпхуэΙэт къудейуэ зрамыщΙэжу пкъо и дамэм 
телъу къихьат «цеищэ пкъо сщΙынщ» жиΙэри, 
къыщыдэхуэм деж Ιуэхуншэу щысыфыртэкъыми, 
щэнджатэ ищΙырти, и шыпхъухэм ярит, цеищэ 
шэнт нэгъунэ, я гуэщым щΙэлъурэ игъэгъуа пхъэм 
къыхищΙыкΙыурэ фалъэ, Ιэнэ, шэнтжьей, хъуп, 
пхъуантэ – хуэмыщΙ щыΙэтэкъым. Лъапсэ, 111. 
Лэгъуп ин, шыуан, кхъуэщын шынакъ, хъуп цΙыкΙу 
зыбжанэ – арат (Нурхьэлий) хьэкъущыкъуу иΙэри. 
Хъуэпсэгъуэ нур, 204. 

ХЪУПЭН (мэхъупэ) лъэмыΙ. (2). Зыгуэр 
зэрытыпхъэ щытыкΙэм къэмынэΙауэ иувэн, и 
пΙалъэр къихьэпэн, зэманыр къэсыпэн. ЗэΙущΙэр 
щым хъупатэкъым иджыри. Мазэ ныкъуэ 
щхъуантΙэ, 649. Ар [зэкъуэшхэм нэхъыжьыр] 
йозэшри къегъэзэжыр, КΙыфΙ мыхъупэуи 
къокΙуэжыр. «Елбэздыкъуэ», 7. 

ХЪУПХЪЭ (3). Зыгуэр къызэрыхэкΙынур 
наΙуэу щыт. ΙитΙкΙэ пащΙэр тΙум яΙуантΙэ, Я 
нэхъыщΙэм зы жимыΙэ, Я нэхъыжьыр мэгушыΙэ: - 
ШынэхъыщΙэ, лΙыгъэ пщΙащи, Хъупхъэ дыдэу 
уэ ущауэщ. «Елбэздыкъуэ», 6. Ди фызхэм гъэ 
къэсыхукΙэ Къуэ хъупхъэ къытхуалъхур, Ди 
жыгхэм пщэдджыжькΙэ Кхъужь Ιэтэ къапохур. 
Колхоз уэрэд. «Бгы лъапэхэм деж», 105. 
Уэлбаналэу щытт а махуэр, Пщащэ цΙыкΙур 
хуэму магъыр, Арт а пщащэм иΙэ махуэр, Псоми 
йоплъыр щтэΙэщтаблэу, Хьэкурыни хъупхъэу 
щΙалэу. «Тисей», 494. 

ХЪУПΙЭ (22). Еплъ хъуныпΙэ. Дзэлыкъуэ 
хъупΙэм ди Ιэщхэр Минищэ Ιэджэу зэхэтхэщ, 
Пемзэ къыщΙэтхыу мес шахтхэр, Дэ колхоз инхэр 
тхутахэщ. ТекΙуахэм сэлам. «Бгы лъапэхэм деж», 
35. Ιэхъуэ-шыхъуэу хъупΙэм щыΙэр Нэхущ щΙыΙэм 
зэщΙотаджэ, Пщэдджыжьым губгъуэм докΙыр. 
«ЩΙалэгъуэ щΙыналъэ», 415. Пащтыхьым и 
унафэщΙхэр зи лъэныкъуэр шы зыгъэхъухэр арати, 
Ιэщ зиΙэм я гум техуакъым, зыкъаΙэтри я хъупΙэ 
яубыдар къытрахыжыну и ужь ихьащ. Лъапсэ, 81. 

ХЪУРЕЙ (25). плъыф. Зи къэухьым и лъэныкъуэ 
псори дэнкΙи щызэхуэдэ. Къэрэлъашэ унэм 
къыщΙыхьэжмэ – лыр гъэващ, пΙастэр хьэзырщ, 
бжьыныху шыпси Ιэнэ хъурейм тетщ. Нэгъуху, 
35. [Алыджыкъуэ:] Сэри си къарум къихьынымрэ 
къимыхьынымрэ сымыщΙэу, цΙыхубз нащхъуэ нэкΙу 
хъурейм сыбгъэдохьэ. МелыΙыч, 438. ТхылъымпΙэм, 
жьыбгъэм тримыхын щхьэкΙэ, и кΙапиплΙым мывэ 
хъурей тралъхьащ. Нал къута, 259. 

ХЪУРЕЙУЭ (13). нареч. Хъурей теплъэ иΙэу.
ЩΙалэ цΙыкΙухэм хъурейуэ къаувыхьауэ Астемыр 
и къамэм йоплъ. Хъуэпсэгъуэ нур, 182. Уеблэмэ, 
шыл гъэгъуа иΙэти окоп лъэгум мафΙэ щищΙрэ 
лыр игъажьэу хуежьэмэ, игъащΙэкΙэ шыл зышхын 
зымыдар хъурейуэ окопым къетΙысэкΙырт, 
дзэкъэгъуэ зырыз къыдомытыну пΙэрэ, жаΙэу. КΙапсэ 

кΙапэ, 7. Стадионышхуэр хъурейуэ НыбжьыщΙэ жэрхэм 
къажыхьыр, Яхь эстафетэр зэпеуэу, Хохъуэ зыхьыфым 
и щΙыхьыр. Эстафетэ. «Партыр ди пашэу», 11. 

ХЪУРЕЯБЗЭ (1). плъыф. Хъурей дыдэ. Ар 
жытΙэу щΙалэм дыщеупщΙым, Зы псалъэу псори 
къыджиΙащ: Дунейр долъагъур хъуреябзу, Пшэр 
къащхъуэ-щхъуантΙэу тежыхьащ. Космонавт. 
«Мывэ хуабэ», 99. 

[И ХЪУРЕЯГЪКΙЭ (15). нареч. Хъурейм и дэнэ 
щΙыпΙи, дэнэ дежи. Щхьэлмывэкъуэ и хъуреягъкΙэ 
Ιуащхьэу щыΙэм бжыгъэ иΙэкъым, Ιуащхьэ къэси 
хъыбар гъэщΙэгъуэнхэр иΙэу жаΙэрт. Хъуэпсэгъуэ 
нур, 297. ПщΙантΙэшхуэм и хъуреягъкΙэ шы-уанэ 
зэтелъхэр бжыхьым епхауэ щытт. Лъапсэ, 111-
112. УэтΙпсытΙ хъумэ, бригадэ унэм и хъуреягъкΙэ 
вагъэти, упхыкΙыну Ιэмал закъуи иΙэтэкъым. 
Щынэхужьыкъуэ, 25. 

ХЪУРЖЫН (21). Чэтэным, щэкΙ Ιувым, фэм 
къыхэщΙыкΙа ΙэмпΙэ, къэлътмакъ. Апчарэ и 
хъуржыным илъа тΙэкΙур яуха иужь [Бекъанрэ 
Апчарэрэ] гузэвэгъуэ къалъысащ, шхын къыздрахынур 
ямыщΙэу. Нал къута, 268. Къущхьэ щΙалэ цΙыкΙухэр 
шыд шууэ къэсыжащ, я хъуржыным лы, кхъуей, 
къылыш сытхэр изу. Мазэ ныкъуэ щхъуантΙэ, 546. 
Бжыхь екΙуэкΙым адэкΙэ Астемыр фочрэ хъуржын 
из шэрэ иΙыгъыу къыщытт, гъуэмылэ тΙэкΙури абы 
дэщΙыгъужу. Хъуэпсэгъуэ нур, 231. 

ХЪУРЗЭ (1). Кхъухь къагъэувыΙар и пΙэм 
имыкΙыу псым тетын папщΙэ къагъэсэбэп 
гъущΙыбжьэ. [Цыжьбанэм хьэкΙэкхъуэкΙэхэм 
жриΙэу:] Ущыхуейм деж къэбгъэувыΙамэ, псым 
Ιуимыхын хуэдэу гъукΙэм хъурзэ егъэщΙи, кΙэрыщΙэ. 
Кхъухь пхэнж, 508. 

ХЪУРМЭ (1). Пхъэщхьэмыщхьэ лъэпкъ. Ти, 
Исуф пΙащΙэ-тхъытхъыу Америкэм я мэктэбым 
нэсри заригъэтхащ, ахъшэ къратам щыщ 
къыхихри къэхьэуэ, фошыгъу, хьэжыгъэ, дагъэ, 
лы гъэгъуа, хъурмэ – зыхуейуэ ямыгъуэт псори 
къихьри къэкΙуэжащ. Лэчымэ, 391. 

ХЪУРЫФЭ (7). плъыф. 1. (4). ПыΙэ, джэдыгу 
ящΙыну ягъэхьэзыра (зэлэжьа) мэлыфэ. Саримэ 
и нэгум щΙэтт Елдар, шы дахэм тесу, и Ιэщхьэм 
командир дамыгъэхэр тедауэ, и цейри щхъуэрэ 
дахэу, и хъурыфэ пыΙэр дыщэплъу. Хъуэпсэгъуэ нур, 
313. ЕтΙуанэрей шум щхьэрыгъыр хъурыфэ пыΙэ 
дахэтэкъым, упщΙэ пыΙэт, лъыгъри гуэншэрыкът. 
Хъуэпсэгъуэ нур, 56. 2. (3). Щхьэц утΙэрэза зытет 
цΙыху. Мес, Тембот къэтэджауэ мафΙэ ещΙ, - жиΙэрт 
Астемыр, - уи нэр къызэтехи [Лу] къаплъэт, 
щхьэц хъурыфэ… Хъуэпсэгъуэ нур, 307. [Бэлацэ 
Лу жриΙэу:] – Сыт, щхьэц хъурыфэ, упΙыщΙа? 
Хъуэпсэгъуэ нур, 300. 

ХЪУХУКΙЭ (26). Зыгуэр зэфΙэкΙыным, 
иухыным Ιуэхугъуэр зэрепхар къэзыгъэлъагъуэ 
псалъэ. [Алыджыкъуэ фызым жриΙэу:] – [Шхыныр] 
Хьэзыр хъуху, сыщымысу пхъэр скъутэнщ. МелыΙыч, 
440. Апчарэ пщыхьэщхьэ къэс жэщыбг хъухукΙэ 
щыст, и урокхэр игъэзащΙэу. Щынэхужьыкъуэ, 21. 
Пщыхьэщхьэ хъухукΙэ дыгъэр къепсмэ, Нэху щыхукΙэ 
дыгъэу уэ [фΙыуэ илъагъур] укъепст. Уэрэдибл. 
«Дамыгъэ», 215. 

ХЪУЦЭ (8). ЦΙыхубзыцΙэщ, «Нэгъуху» тхыгъэм 
хэт персонажщ. А махуэм Хъуцэ зигъэпщкΙури 
зыкъригъэгъуэтакъым. Нэгъуху, 48. Кулисум 
зыгъэгузавэр Хъуцэ нэгъуху хъуауэ, пшапэр 
зэрызэхэуэу и нитΙым Ιупхъуэ гуэр къыΙуидзэрти, 
хъыджэбз дахэ дыдэ цΙыкΙур ΙэпэкΙэ къешэкΙын 
хуей хъуати аращ. Нэгъуху, 33. 

ХЪУШЭ I (22). Ιэщ, джэд-къаз гупышхуэ. Ар 
[Щэрданхэ я мылъкур зэрыпхъуэныр] Мусэ идэнт, 
и мэлыр хъушэм, и Ιэщыр бэгъуам, сыт абы и 
лей зыхуейр. Хъуэпсэгъуэ нур, 241. Бжэныхъуэ 
цΙыкΙур пабжьэм хэлъадэри бгъуэтмэ къащтэ, 
жэрыгъэ защΙэкΙэ къуэшхуэм дэс къуажэм 
дэлъэдэжащ, бжэну, мэлу зэхэт хъушэр къигъанэри. 
Лъапсэ, 55. Гуэгушыхъур цыджу гуэгуш хъушэм 
яхэту щилъагъум, къалэдэсыр ябгъэдыхьэри, 
зигъэщΙагъуэу хуежьащ: - Мыр [сэр] пкΙэрыщΙауэ 
бажэ ирехъу, къашыргъэ ирехъу… Бабыщыкъуэ 
адакъэпщ, 490. 

☐ Пашэр пашэфΙмэ – хъушэр кΙуэкΙафΙэщ (1). 
Еплъ пашэ I. 

ХЪУШЭ II (2). плъыф. Куэд дыдэ. «Хьэуэ, сэ 
сымыкΙуэмэ нэхъыфΙщ, ирекΙуэ Абдул, абы ахъшэ 
хъушэ щΙестар, урыс аркъэ щΙезгъэфар аращ», - 
жиΙэри Рахьим и ужь зыкъригъэнащ. Хъуэпсэгъуэ 
нур, 143. Мазэ закъуэм ахъшэ хъушэр Зыратари 
йошхэ, йофэ. Дыгъу жыхуаΙэр сыт? «Бгы лъапэхэм 
деж», 125. 

ХЪУШЭХЪУШЭУРЭ (1). нареч. Ιэщхэр гуп-
гупу, щхьэхуэу щытыныгъэ (п.п. шыр гупу, мэлыр 
гупу н.къ.). Ιэщыр хуа зэрыхъунури тхылъым 
итт: псори зэуэ ирамыхужьэу, хъушэ-хъушэурэ, 
шыри, жэмри, Ιэбгъэри, мэлри щхьэхуэу хун хуейт. 
Нал къута, 297. 

ХЪУШЫШЭН (мэхъушышэ) лъэмыΙ. 
(1). Макъ ищΙын (толъкъуным).
ЩхьэщыукΙуриикΙыу, хъушышэу, Шхыдэу 
толъкъуныр мэятэр, Зым зыр хуэпΙащΙэу 
кΙэлъыжэу Ιуфэм йоуалΙэр, мэщатэр. Толъкъун. 
«Бгы лъапэхэм деж», 111. 

ХЪУЩΙЭН (мэхъущΙэ) лъэмыΙ. (21). Шхыдэн. 
Былымым ещхьу фызэхэмыт, - жиΙэу старшынэри 
хъущΙэрт. Хъуэпсэгъуэ нур, 91. ЛΙыжьхэр иджыри 
тΙэкΙу хъущΙащ, езыр-езыру зыгуэрхэри зэжраΙащ, 
арщхьэкΙэ, абыхэм я губжьым бжэщхьэΙум 
унигъэсынутэкъыми, щагъэтыжащ. Мазэ ныкъуэ 
щхъуантΙэ, 670. Ιэдэм матэр къыΙех фызыжьми 
щхьэлымкΙэ ехь, хъущΙэ хуэдэу зищΙу: - Уэлэхьи, 
сымыщΙэ, ди шыпхъу, уолъагъу, уи нартыхур япэ 
изгъэщмэ, адрейхэм сыт жаΙэн? Мазэ ныкъуэ 
щхъуантΙэ, 630-631.

Ц
ЦАДА I (1). Дагъыстэным щыΙэ къуажэм и 

фΙэщыгъэцΙэ. Цада къуажэр къырщ зэрысыр, 
Пшэр шхыΙэну къытепΙащ. Цада къуажэ. «Вагъуэ 
махуэ», 335. 

ЦАДА II (1). УнэцΙэ. Цада Хьэмзэт и унагъуэ Зэ 

ЦАДАСА (1). Еплъ Цада II. Ар Расулщи, 

фыхуэсакъхэ, Абы ядэр Цадасащ. Авар хьэщΙэ. 
«Мывэ хуабэ», 112.

ЦЕ (2). зыгъ. цΙэп. УкраиныбзэкΙэ: мыр. Матренэ 
украиныбзэ зищΙти: – Да вы тилко побачьте, шо 
це таке. «Фэ феплъ къудейт, сыт мыр зищΙысыр». 
Мазэ ныкъуэ щхъуантΙэ, 555. [Матренэ:] Видане 
ли це дило! «Флъэгъуа апхуэдэ Ιуэху!». Мазэ ныкъуэ 
щхъуантΙэ, 555. 

ЦЕИЩЭ: ЦЕИЩЭ ПКЪО (1). Цей 
щызэΙуащэкΙэ Ιуданэ кΙапэр зращΙэ пхъэ. И 
адэри арат: зэгуэр ерагъыу къыпхуэΙэт къудейуэ 
зрамыщΙэжу пкъо и дамэм телъу къихьат 
«цеищэ пкъо сщΙынщ» жиΙэри, къыщыдэхуэм 
деж Ιуэхуншэу щысыфыртэкъыми, щэнджатэ 
ищΙырти, и шыпхъухэм яритт, цеищэ шэнт 
нэгъунэ, я гуэщым щΙэлъурэ илъэгъуа пхъэм 
къыхищΙыкΙыурэ фалъэ, Ιэнэ, шэнтжьей, хъуп, 
пхъуантэ – хуэмыщΙ щыΙэтэкъым. Лъапсэ, 111. 

ЦЕИЩЭ ШЭНТ (2). Цеипхъэ, бащлъыкъыпхъэ 
зэрызэΙуащэу щыΙа Ιэмэпсымэм бгъэдэт шэнт. 
Псом хуэмыдэу Дэфэрэдж и гум къридзэр и 
анэр арат, абыи ΙэщΙагъэкΙэ хэт къытекΙуэн 
жыуигъэΙэу сыт ищΙыскΙи ΙэкΙуэлъакΙуэт: щΙэп 
зэхуихьэсынт, игъэцΙынэнт, итхъыжынти, 
чэтэн ищΙырт, щэнджащэм езыр дэсыжу, щΙэгъэж, 
шэцыкуэ сытхэр зэрызэΙэпихыр и хъыджэбз 
цΙыкΙум иригъэлъагъуу, зэми цеищэ шэнтым 
щытригъэтΙысхьэ къэхъурт. Лъапсэ, 111. И 
адэри арат: зэгуэр ерагъыу къыпхуэΙэт къудейуэ 
зрамыщΙэжу пкъо и дамэм телъу къихьат 
«цеищэ пкъо сщΙынщ» жиΙэри, къыщыдэхуэм 
деж Ιуэхуншэу щысыфыртэкъыми, щэнджатэ 
ищΙырти, и шыпхъухэм ярит, цеищэ шэнт 
нэгъунэ, я гуэщым щΙэлъурэ илъэгъуа пхъэм 
къыхищΙыкΙыурэ фалъэ, Ιэнэ, шэнтжьей, хъуп, 
пхъуантэ – хуэмыщΙ щыΙэтэкъым. Лъапсэ, 111. 

ЦЕЙ (37). 1. (1). Адыгэм зэΙуащэу щыта щэкΙ 
пхъашэ лΙэужьыгъуэ. [Фэуаз:] Махъшэм Шамумрэ 
зы щΙалэрэ къыбгъэдызонэри, щΙалитΙ си гъусэу 
цей пщыΙэшхуэм сыщΙохьэ. ХьэщΙэ лъапΙэ, 
404. 2. (38). Адыгэ фащэм щыщу щΙыΙутелъ 
щыгъыныгъуэ (къэпталым нэхърэ нэхъ кΙыхьщ, 
и бгъэм хьэзырхэр тедащ, и бгыл хуэΙузэу 
идыкΙащ). Ιэпкълъэпкъ гъэдахэт а щыгъыныр, 
И цеймкΙэ лъэпкъыр хэтми къащΙэрт. Адыгэ 
цей. «Дамыгъэ», 238. Астемыр щыгъ цейм 
хьэзырылъэм изу пΙэтΙрон илът, я лъэдакъэр 
къыдэгъэзеяуэ; сэшхуэри гуэлът, сэшхуэ дакъэр 
къэгъэшыжауэ. Хъуэпсэгъуэ нур, 247. Зым щΙакΙуэ 
фΙыцΙэр зыщитΙагъэм, Зым зыщетΙагъэ цей хужь. 
Налкъутналмэсу ипхъащи. «Дамыгъэ», 225. 

ЦЕЙ КЪУАЩΙЭ (2). Цейм и кΙапэ. ЯукΙыпауэ 
лΙы къашэжмэ, Ипхъуат и нэкΙум и цей къуащΙэр. 
Адыгэ цей. «Дамыгъэ», 238. Цей къуащΙэр 
жьыбгъэм щΙиупскΙэу Ар къыпежьэну щΙэхъуэпсми, 
Сыт къыпэщытми имыщΙэ. «Адэ», 133. 

ЦЕНТР I (5). УрысыбзэкΙэ: ΙуэхущΙапΙэ 
нэхъыщхьэхэр здэщыΙэ щΙыпΙэ. ФынакΙуэ лажьэ 
зимыΙэу ягъэтΙысар къедгъэутΙыпщыжынщ, 
жаΙэри округым я центр Бахъсэн дэтым 

кΙуэуэ гупышхуэр зэрехьэхырт, къахуэзэр 
гъусэ къахуэхъуу. Зи лъэрыгъыпс тΙыгъа, 
524. ЗэрагъэхъыбарымкΙэ, центрым Октябрь 
революцэшхуэр щытекΙуа щхьэкΙэ, Къэбэрдейр 
зэрыщытауэ къэнэжащ, къуажэ правленэ сытхэр 
къуажэ СоветкΙэ яхъуэжами, старшынэхэр 
председатель хъуа фΙэкΙа, Ιуэхур зэрызэщхьэщыкΙа 
щыΙэтэкъым. Хъуэпсэгъуэ нур, 180. ТрагъэкΙыну 
зи ужь ит тетыр нэхъыжьыж гуэрым 
кΙэщΙэтхыхьри центрым я унафэкΙэ комиссэ 
къыщагъакΙуэм, езыр ежьэжащ, сэ сахэмытми, 
Ιуэхур езыр-езыру зэфΙэкΙынущ жиΙэри. Лъапсэ, 12. 

ЦЕНТР II (1). Еплъ Центральнэ комитет. 
БетΙал мурад ищΙат: Бахъсэн къыщыхъуар зи 
зэраныр Къэтхъэн Назир трикъуэу Центрым 
нигъэсыну, следствие пΙалъэр икΙати, 

ЦЕНТРАЛЬНЭ: ЦЕНТРАЛЬНЭ КОМИТЕТ 
(1). Совет властыр щыщыΙа лъэхъэнэм коммунист 
партым, къэралым и Iуэху зезыхьэу щыта 
ΙуэхущΙапΙэ нэхъыщхьэ. Письмоулъэм и щΙыΙум 
«Партым и Центральнэ Комитетым» жиΙэу 
тету щилъагъум, Астемыр занщΙу къэуΙэбжьри 
плъыжьи къэхъуащ. Мазэ ныкъуэ щхъуантΙэ, 567. 

ЦЕП (1). ГъущΙ тхьэгъуурэ зэрылъ кΙапсэ. 
Насыпыр цепкΙи пхуэубыдынкъым, Зэ даубыдами – 
къыдокΙыж. Насып. «Дамыгъэ», 113. 

Ц Е Р Е М О Н И А Л Ь Н Ы Й : 
ЦЕРИМОНИАЛЬНЫЙ МАРШ 3. УрысыбзэкΙэ: 
«зекΙуэкΙэ щхьэхуэкΙэ къэкΙухьын». Дорофеич 
къэтэджыжащ: – Церемониальным маршем, по-
эскадронно, дистанция – три корпуса! «Церемоние 
маршу, эскадронурэ, зэхуакур корпусищу»! Мазэ 
ныкъуэ щхъуантΙэ, 553. Сосрыкъуэ цΙыкΙухэр 
столовэм щΙишэрт, Дорофеич и командэ тыкΙэм 
зыпищΙыжурэ: – К церимониальному маршу, по-
эскадронно, дистанция – три корпуса… Мазэ 
ныкъуэ щхъуантΙэ, 555. Курсанту щΙэсыр егъэуври 
[Дорофеич] командэ ярет: «К церемониальному 
маршу, по-эскадронно, дистанция – три корпуса, 
марш!». «Церемониальнэ маршым папщIэ, 
эскадронурэ, зэхуакур корпусищу...». Мазэ ныкъуэ 
щхъуантΙэ, 561. 

ЦЕРКОВНЭ (1). Уэрамым и фΙэщыгъэцΙэ. 
Сыхьэт ныкъуэ нэхъыбэ дэмыкΙыу Астемыр 
Налшык нэсщ, и шыр цΙыхугъэ гуэрым деж 
къыдинэри, Елизаветэ уэрамымкΙэ лъэсу 
дригъэзеящ, Церковнэ уэрамымкΙэ кΙуэуэ. 
Хъуэпсэгъуэ нур, 112. 

ЦЕРП (2). Еплъ цеп. [Нурхьэлий:] ЩΙыр гъущΙ 
церпкΙэ кΙэрыщΙауэ фΙэлъщ, жи [Бот], шыуаныр 
лъахъшым зэрыфΙэлъым ещхьу. Хъуэпсэгъуэ нур, 
187. [Нурхьэлий Мусэ жриIэу:] ЩΙыр зи инагъыр 

 
ЦЕХ (10). Ιуэхугъуэ пыухыкΙа гуэрым щелэжь 

заводым е фабрикэм и зы Ιыхьэ. [Алыджыкъуэ:] 
ЗаводымкΙэ сунэтΙри зы цехым сыщΙэкΙрэ 
нэгъуэщΙым сыщΙыхьэурэ, я Ιуэху зыΙут 
зэзгъэлъэгъуащ. МелыΙыч, 451. Ιэщ щаукΙ цехым 
къыщыщΙэдзауэ, зышэч, холодильникым езыгъашэ, 
зыгъэтΙылъ – Ιэджэ мэхъури, псоми яхуэфащэ 

ялъыгъэс: жэмым къишэчыр джэдым къишэчым 
хуэдиз фΙэкΙа мыхъууи ящΙыфынущ, танэм 
къишэчыр гуум къишэчыным нэхърэ нэхъыбэ 
ящΙынуми яхузэфΙокΙ, сыт щхьэкΙэ жыпΙэмэ, 
сыт хуэдэ Ιэщи къащтэ, къишэчыр аракъым 
зытращΙыхьыр, яΙэщΙэбгъуа ахъшэр зыхуэдизыр 
аращ. Лъапсэ, 97. Куэд дэмыкΙыу Астемыр цехым 
рабочэу щΙашащ. Хъуэпсэгъуэ нур, 180. 

ЦИ: ЦИ БАЙ 1. Китай лΙыжьым и цΙэ. Ци Бай-
шокΙэ зэджэ лΙыжьым И гулъытэм щыщΙэдзауэ 
Мао-Цзе-Дуным деж щиухыу Лъагъуныгъэу 
лъэпкъхэм яΙэр Тыгъэ куэдым хэлъщ хэпщауэ. 
Лъэпкъхэм я тыгъэ. «Партыр ди пашэу», 58. 

ЦИК (2). УрысыбзэкΙэ гъэкΙэщΙауэ: 
Центральный исполнительный комитет «Iуэхухэр 
зэфIэзыгъэкI (зыгъэзащIэ) комитет нэхъыщхьэ». 
Властыр щагъэувым лΙыгъэ зэрихьати, унафэ 
ящΙащ ЦИК-м елъэΙуну: Къэтхъэным орден 
къратмэ, хуэфащэу. Зи лъэрыгъыпс тΙыгъа, 526. 
БетΙал ЦИК-м я дежи телеграммэ ирегъэхь: иджы 
къыщΙэщащ Ιуэху бэлыхьлажьи, дыволъэΙу хабзэм 
къигъэлъагъуэ пΙалъэм къыщΙевгъэгъуну, жиΙэри. 
Зи лъэрыгъыпс тΙыгъа, 526. 

ЦИМЛЯНСКЭ (1). Тэн (Дон) псым тет 
псыхъумапΙэ. ХоΙэзыхьыр ди природэм Совет 
цΙыхухэр ΙэкΙуэлъакΙуэу: Хы Цимлянскэр 
флъагъурэ модэ – Пшэ гъуэзэджэ къытхуегъакΙуэ. 
Бгы собранэ. «Партыр ди пашэу», 84. 

ЦИРК (1). Акробат, клоун сыт 
хуэдэхэр, псэущхьэ гъэсахэр хэту екΙуэкΙ 
зыкъэгъэлъэгъуэныгъэ, нэгузыужь; ахэр щекΙуэкΙ 
унэ. [Анзор:] Цирк хъужыр фэращ. Гъуэгуанэ, 135. 

ЦИФРЭ (1). Урысыбзэ ныкъуэкΙэ: бжыгъэ. 
[Мэмэт-щΙакъуэ:] Гъэшрэ гъавэри аращ – цифрэ 
жыΙэ, умыбэлэрыгъ. Лъапсэ, 49. 

ЦИЩ I (10). «Мазэ ныкъуэ щхъуантΙэ» 
романым хэт Таша и цΙэ лей. Сосрыкъуэ Таша 
зыхуигъазэри: – Уа, ЦищкΙэ къыщΙоджэр пщΙэжрэ 
уэ? Мазэ ныкъуэ щхъуантΙэ, 549. Къазджэрий 
тΙэкΙу зэпигъэущ и псалъэри къеупщΙащ: – Лу, 
ЦищкΙэ фызэджэ щΙалэ цΙыкΙур хэт? Мазэ 
ныкъуэ щхъуантΙэ, 602. ЩΙалэ цΙыкΙур гуфΙэщат, 
Тинэ щхьэкΙэ цΙыкΙухэм жаΙэрт: «Уэлэхьи, Цищ 
и щхьэцыр нэхъ Ιув хъуам, еплъыт, аргуэру цитΙ 
къытекΙа?» Мазэ ныкъуэ щхъуантΙэ, 637. 

ЦИЩ II: ◊ цищ теуд щΙын (1). Лей 
къылъыгъэсын, епэсын. [Алыджыкъуэ:] АрщхьэкΙэ 
сыт пщΙэжын: и псалъэм бгым ущхьэщигъэхунщ 
жыхуаΙэм хуэдэ сыхъуагъэнт, комендантыр 
къызэкΙуэкΙащи, цищ теуд симыщΙыну си фΙэщ 
хъуркъым. МелыΙыч, 465.

ЦК (1). УрысыбзэкΙэ гъэкΙэщΙауэ. Еплъ 
Центральнэ комитет. [Степан Ильич:]«Ιуэхушхуэ 
си пщэ къыдалъхьэ, жыпΙэу умышынэ, 
дыбдэΙэпыкъунщ, дызэрыпщыгугъыу къыщΙэкΙ, 
ЦК партым дзыхь пхудощΙ, аращ мы письмор 
ныщΙэстхыр…» Мазэ ныкъуэ щхъуантΙэ, 568. 

ЦЫ (51). Псэущхьэхэм я фэр щΙихъумэу 
къатекΙэ щабэхэр. ДэнэкΙи цΙыхур ΙэпцΙанэ-
лъэпцΙанэ хъуащи, цыр дыщэм нэхърэ нэхъ 
лъапΙэщ. МелыΙыч, 451. Мэл, бжэн къыпэщΙэхуэми, 

аращ – зи хьэсэ хэтам деж ехури еущий: «ДахэкΙэ 
угурыΙуэрэ – хъарзынэщ, угурымыΙуэрэ – мэлым 
я цыр щыи, узыхуей щΙы», - жеΙэри езыр губгъуэм 
докΙыж, щΙэщΙыр лъагэу ищΙащи, докΙуеижри 
зиплъыхьу тесщ, зы Ιэщ гъавэм химыгъэхьэу, 
уеблэмэ къуалэбзу къетΙысэхмэ, фочкΙэ яхэуэурэ 
зэкΙэщΙихурт. Хьэсэпэхъумэ, 417. Тхьэмахуищ-
плΙы дэкΙамэ, къащэхуауэ щытар къыумыцΙыхужу 
нэгъуэщΙ зыгуэр мэхъу, я цыр цΙууэ икΙи жану, 
лъэрызехьэу. Хъуэпсэгъуэ нур, 166. 

◊ Цы къыхэхуауэ къыфΙэмыΙуэхун (1). 
Зыуи къимыдзэн. А псалъэмакъыр зэгуэр Елдар 
къигъэхъеяти, Инал идакъым: – Ди жагъуэгъум 
зафыщΙыж щхьэкΙэ, си пыΙэм зыц къыхэхуауи 
къысфΙэΙуэхунукъым, - жиΙэри. Мазэ ныкъуэ 
щхъуантΙэ, 574. Цыр щын (4). ХуэфI хъун. [Казбек 
Машевич:] Умытрэ [планыр], уи цыр ящынщи, 
абы хуэдэу къалъхуат жаΙэнщи, уэрамым 
удаутΙыпщхьэжынщ. Лъапсэ, 83. [Фэуаз:] 
Иджы къалэр бийм яубыдами, ди зэранкъым, ауэ 
ар зыубыдам дапэщΙэхуэмэ, ди цыр ящынщи, 
дыхуэсакъын хуейщ. ХьэщΙэ лъапΙэ, 400. [Думэсарэ 
Астемыр зыхуигъазэу:] Къытеуэн дэнэ къэна 
[Жыраслъэн], зыкъым, тΙукъым абы зиц ищынур. 
Мазэ ныкъуэ щхъуантΙэ, 519. 

ЦЫР ХЪУЭЖЫН (1). Псэущхьэм и цым, и 
фэм зихъуэжын. Жагъуэгъу сэламыр сытым щыщ, 
Ар къеΙызыхым сигу щΙэгъуащ – Дыгъужьым и 
цыр ихъуэж пэтми, И хьэл ихъуэжу уэ плъэгъуа? 
Дыгъужь. «Дамыгъэ», 219. 

ЦЫГГГГ (1). зэрызып. Гуэгушыхъухэм ягъэΙу 
макъ. Цыг-г-г-г, – жиΙэри Мэзан зигъэбэлыхьу 
ΙуигъэзыкΙыжащ, сэ щхьэ фыкъыздэмыплъейрэ 
жыхуиΙэу. Бабыщыкъуэ адакъэпщ, 481. 

ЦЫДЖАН: ◊ цыджану къызэкΙуэкΙын 
(2). ЩΙыкΙейуэ зыщΙын, псэлъэн. Бекъан и 
пхъэ лъакъуитΙыр зэбгрыхуарэ имыгъуэтыжу 
жыхафэгум зепщыпщэу телъу щилъагъум, и 
фызыр цыджану къызэкΙуэкΙащ: –Сыт лΙыжь 
делэм пщΙэр? Къалэн, 431. ВакΙуэ сыздитым, си 
витΙыр кΙуэдри… – жиΙэу Дуду гуэщым щыжиΙэну 
и мурадар къыщригъажьэм, фызыр емыдаΙуэу 
къыщолъэт, цыджаным хуэдэу къызэкΙуэкΙауэ: – 
Алыхьым дихыжын, уи витΙыр си щΙыбым илъу 
къесхьэкΙ уи гугъэ? ВитΙ, 416. Цыджану къэлыбын 
(1). ЩIыкIейуэ зищIын. Къэрэжьи цыджану 
къэлыбат, арщхьэкΙэ, и фочым тегузэвыхьати, 

 
ЦЫДЖЫН (мэцыдж) лъэмыΙ. (7). 

Зыкъигъэбырыбын. Гуэгушыхъу Мэзани цыджу 
къабгъэдохьэ: – Куэдщ, фызэпщэфыΙэри фи 
адакъагъэ зэрыщΙащ, ирикъунщ. Бабыщыкъуэ 
адакъэпщ, 481. Гуэгушыхъуу Мэзани еплъ: 
къыфΙэΙэху дунейм темыту, цыджу хъушэм 
яхэтщ. Бабыщыкъуэ адакъэпщ, 492. 

ЦЫЖЬБАНЭ (23). Цыпхыдзэм хуэдэу папцΙэ 
цΙыкΙухэмкΙэ зи щΙыфэр сея псэущхьэ цΙыкΙу. 
Уэ [къыдырым] пхуэдэ къуэш сыхулΙэ, – жиΙэри 
цыжьбанэм зигъэкΙуэдыжащ, гъумэтΙымэу. Кхъухь 
пхэнж, 495. Къыдырыр нэхъри къэгубжьыпащ 
цыжьбанэу мобы фΙэкΙа сурэт зимыΙэм «уэ пхуэдэ 

къуэш сыхулΙэ» жиΙэу къызэрещам щхьэкΙэ. 
Кхъухь пхэнж, 495. Цыжьбанэм и гъумэтΙымэныр 
щимыгъэту къыпещэ: «Кхъухьыр щΙыгъуейщ 
зымыщΙэм дежкΙэ, си дежкΙэ зырикΙщ, нобэ 
сегъэувалΙи, узыхуейм хуэдэу пхуэсщΙынщ». 
Кхъухь пхэнж, 508.

ЦЫМ (36). зэрызып. Мыхьэнэ гуэр 
къызэрымыкΙщ. Цым, цым, цым, Псоми зэхырех, 
Цым, цым, цым, Мыщэ напэтех. «Бажэ пшынэ», 6. 
Цым, цым, цым, Ιэджэ уи гугъэнщ, Цым, цым, цым, 
Си гъуэм изубгъуэнщ. «Бажэ пшынэ», 12. Цым, 

ЦЫМЦЫМ (1). зэрызып. Щабэу теувэм ищΙ 
макъ. Зыми гу къылъимыта и гугъэу Къазбэч 
«цым-цым» жиΙэу ущу адэ пэш нэхъ къуэгъэнапΙэ 
дыдэм щыΙэмкΙэ иунэтΙащ. Лъапсэ, 80. 

ЦЫПЭ (1). Зы цы закъуэ. Мыбдеж: цыуэ 
тетыр. Зи цыпэр цΙу мо адыгэш лъакъуэ псыгъуэм 
хуэфэщэжын адыгэ саур уанэ фΙыцΙэ телъыжт, 
дыжьыным щΙигъэнауэ. Хъуэпсэгъуэ нур, 127. 

◊  Ц ы п э  х э м ы г ъ э х у н  ( 1 ) .  З ы р и 
къыщымыгъэщΙын. ИтΙани си псэр Ιутыху мы 
жэмым и цыпэ хэзмыгъэхун, – жиΙэри Хъадижэт 
жэм бжьакъуэр иΙыгъыу Ιуэ ихьэпΙэмкΙэ игъэзащ. 
Щынэхужьыкъуэ, 17. 

ЦЫРИБОН (21). Унагъуэхэм езым 
пхъэщхьэмыщхьэ, гъавэхэкΙ, фошыгъу сытхэм 
къыхащΙыкΙ фадэ лΙэужьыгъуэ. А лъэхъэнэм 
цырибоныр хущхъуэ хэлъхьэ пщΙынуми, 
гъуэтыгъуейт, итΙани осетинхэм щΙагъэжу 
къыщΙэкΙынти, къигъуэтащ. МелыΙыч, 441. 
Цырибон зыщΙу зыщэ фыз бзаджэхэм я Ιэмэпсымэр 
ягъэпщкΙурти, старшынэр ирагъэблагъэрт, 
нэгъуэщΙ къуажэм къыщащэхуауэ жаΙэрти, 
цырибони кърагъафэрт. Хъуэпсэгъуэ нур, 83. 
КΙэщΙу жыпΙэмэ, Чачэ хузэгуэпырт Вэрокъуэм, 
цырибон зэрыщΙигъэж Ιэмэпсымэр къытрихати. 
Мазэ ныкъуэ щхъуантΙэ, 503.

Ц Ы Р И Б О Н  Щ I Э Г Ъ Э Ж Ы Н  ( 5 ) . 
Пхъэщхьэмыщхьэ, гъавэхэкI, фошыгъу хуэдэхэм 
аркъэ къыхэщIыкIын. Старшынэм ищIэрт, 
хэт дыгъуэми, хэт щIыхуэ телъми, зэтхьэкъун 
хуейр хэтми, ауэ цирибон щIэзыгъэжу жылэм 
дэсым щетхьэкъунум и деж нэхъапэ щIыкIэ 
хъыбар яригъащIэрт езым и щхьэкIэ зэрыкIуэнур. 
Хъуэпсэгъуэ нур, 83. КIэщIу жыпIэмэ, Чачэ 
хузэгуэпырт Вэрокъуэм, цирибон зэрыщIагъэж 
Iэмэпсымэр къытрихати. Мазэ ныкъуэ 
щхъуантIэ, 503. Залымджэрий гъуэгу зытетым 
гуэгуш хуэзэмэ, лIыукI маузерыжьымкIэ яхэуэрти, 
зы къиукIырт, къиукIари ипхъуатэрти, цирибон 
щIэзыгъэж гуэрым иритырт. Хъуэпсэгъуэ нур, 87.

ЦЫРХЪ (1). зэрызып. ТхьэкΙумэм къыхуэубыдыф 
къудей макъ лъахъшэ кърагъэлъагъуэ. Ауэ 
Жыраслъэн шэсакъэ – нэгъуэщΙ зыгуэр мэхъу, псалъэ 
куэд жимыΙэу, шым тесу умыщΙэу, бгыщхьэ бгъэжь 
плъэкΙэу плъэуэ, и занщΙэу здэплъэм и щΙыбагъымкΙэ 
щыΙэри илъагъуу, зэщΙэдэΙукΙмэ, дэнэ щыцырхъри 
зэхихыу. Хъуэпсэгъуэ нур, 86. 

ЦЫРЫЦУ (1). нареч. ЦΙыкΙу-цΙыкΙуу, зыри 
къыхэмынэжу. Абы къыхэкΙкΙэ Астемыррэ 

Степан Ильичрэ цΙыхур къызэтрагъэувыΙэну 
щыхуежьам, Елдар идакъым: – Я гугъу фымыщΙ, 
цырыцу зэбграхами, яхуэфащэщ, – жиΙэри. 
Хъуэпсэгъуэ нур, 257. 

◊ Цырыцу зэΙыхын (2). ЗэхэфыщΙэн, 
зэхэчэтхъэн. Пэщэми хъыбар яригъащΙэ закъуэмэ, 
тхьэΙухудхэм я адэ-анэхэм я шыкΙэм мафΙэ егъэуауэ 
къызэхуэсынщи, Къэрэжьыр цырыцу зэΙахынщ, 
арщхьэкΙэ а тΙур зэрызэгурыΙуауэ щытар ещΙэж. 
Лъапсэ, 37. Тхылъу диΙэр цырыцу зэΙыхын хуейщ. 
Нэгъуху, 49. Цырыцу зэΙыщΙэн (2). Псори 
зэхэгъэзэрыхьын. [Авторым:] Алий я гъусэуГПУ-м 
къикΙам дыкъагъэушащ, шхыΙэн тΙэкΙур 
ΙэлъэщΙышхуэм хуэдэу ттепхъуауэ дагъэуври 
ди уэншэкужьри зэрадзэу, пхъуантэр зэтрауду, 
адэкΙэ-мыдэкΙэ къуэгъэнапΙэм дэплъэурэ кΙэрахъуэ 
зиΙэу зыхуагъэфащэхэм я хьэпшып мыхьэнэншэ 
тΙэкΙур цырыцу зэΙащΙащ. Зи лъэрыгъыпс 
тΙыгъа, 531. АрщхьэкΙэ зи щхьэ щымыΙэм и 
шыдыр сыт мэхъу жаΙэрэ – кΙэщΙэтхыхьар 
щежьэжым, зыкΙэщΙэтхыхьам зыкърисэри Ιуэхур 
цырыцу зэΙищΙэурэ хейр мысэ иригъэщΙри мысэр 
хей хъуащ, уеблэмэ щыхьэту зи цΙэ ираΙуахэм 
еджэмэ – жаΙауэ щытари ядэжакъым, ялъэгъуар 
ямылъэгъуауэ къыщΙэкΙыжащ; ерэхъурэ хъунрэ 
щыΙэу уи ней къысщыхуэ жыхуаΙэ щΙыкΙэу. 
Лъапсэ, 12. Цырыцу фыщΙын (3). Ιисраф щΙын, 
зэхэчэтхъэн. [Фэуаз:] АрщхьэкΙэ дэнэ – сыхьэт 
ныкъуэ нэхъыбэ дэмыкΙыу ди махъшэм и лъэужьым 
щыщ щымыΙэжу пшахъуэм щΙахъумэжащи, 
Шамум псынэр къигъуэтыжмэ, Алыхьым 
дыкъихъумащ, къыхуэмыгъуэтрэ – къарууншэ 
дыхъуауэ хьэΙуцыдзым дапэщΙэхуэмэ, скорпионым 
ищΙар дэ зэтщΙэжын хуейщ, армыхъумэ цырыцу 
дафыщΙынщ, е ухудийм даубыдынщи, ди анэр 
тхуагъэгъынщ. ХьэщΙэ лъапΙэ, 402. Плъагъурэ, 
адакъитΙ зэакъылэгъум гуэгушыхъу Мэзани гъусэ 
къащыхуэхъум, бажэр цырыцу яфыщΙ пэтащ. 
Бабыщыкъуэ адакъэпщ, 485. Мыри аращ – 
цырыцу яфыщΙым хуэдэщ лъэпкъ епцΙыжыр. 
Щынэхужьыкъуэ, 67. Цырыцу щΙэщыкΙын (1). 
Къанэ щымыΙэу щΙэпщытыкΙын. Фщыщу зылΙ 
зигъэбзэхакъэ – аузыр цырыцу щΙэсщыкΙынщ, 

ЦЫХЪАР (1). Цы Ιуданэу зэΙущΙа ΙэлъэщΙ 
хуабэ. Шэджэм аузым дэт псыкъелъэр Цыхъар 
бгым къехыу сэ къысфΙощΙ. Шэджэм псыкъелъэ. 
«Щхьэлыкъуэ», 377. 

ЦЫЧ ЧЧ (1). междом. Гуэгушым ищΙ макъ. 
[Мэзан:] – Цыч-ч-ч! Тхьэджэдыр мазэм дэлъейуэ 
флъэгъуа? Бабыщыкъуэ адакъэпщ, 493. 

ЦЫЩ (5). 1. (1). Мэлым цы къытехыныгъэ. 
Япэм Ιэ дэхьеигъуэ яΙэтэкъым: «Чопракъдэсхэр 
оборонэ линие щащΙым фынакΙуэ», «танк колоннэ 
къызэрытщэхун ахъшэ зэхуэфхьэс», «пионерхэр 
цыщым фынакΙуэ», «хъыджэбзхэм трактористу 
зывгъасэ» жаΙэми, зы Ιуэхур ямыухыу нэгъуэщΙ 
Ιуэхум и ужь ихьэрт. Нал къута, 275. 2. (4). Мэлыр 
зыщ цΙыху, а цΙыхум и ΙэщΙагъэ. [Алыджыкъуэ:] 
Сэ нэхъ схузэфΙэкΙынур нэгъуэщΙу къыщΙэкΙынт – 
цыщу сыувмэ, арауэ къысфΙэщΙащ ΙэщΙагъэ 

схуэхъунур. МелыΙыч, 452. [Алыджыкъуэ:] 
Цыщу, – сымыбзыщΙΙауэ псори яжесΙащ, нэхъ я 
фΙэщ сыхъумэ, си гуапэу. МелыΙыч, 453. 

ЦI
ЦΙАГЪУЭ (1). ЦΙагъуэ Нурий – адыгэ 

узэщΙакΙуэ, щΙэныгъэлΙ. Зэрытхэмытыр имыщΙэу 
хъунт: тхылъыр хьэрып хьэрфкΙэ тхати, 
чытап цΙыкΙу ди гугъащ, арщхьэкΙэ аратэкъым: 
ЦΙагъуэ Нурий итха «Адыгэ тхыдэ» тхылъырауэ 
къыщΙэкΙащ. Зи лъэрыгъыпс тΙыгъа, 529. 

ЦΙАНЛЪЭ (2). плъыф. БубыдынкΙэ гугъу, зи 
щΙыфэр псыф, пΙэщΙэцΙэфту щыт. Зи Ιэгур къэчауэ, 
лэжьэрейуэ, Ιэпщацэ хъуам кΙапсэ цΙанлъэри 
еубыдыф. Хъуэпсэгъуэ нур, 100. Жыг дэкΙуеинкΙэ 
Лу хэти пеуэнт, уеблэмэ, я щΙапΙэм и хъуреягъкΙэ 
жыг къекΙэкΙам зы жыгым тету адрей жыгым 
зритурэ, щΙым темыувэу къыщикΙухьырт, ауэ 
а кΙапсэ цΙанлъэмкΙэ дэкΙуеифын и гугъэтэкъым. 
Хъуэпсэгъуэ нур, 96. 

ЦΙАПΙЭ (2). плъыф. ЦΙапΙагъэ зылэжь, 
зезыхьэ, бзаджэнаджэ, хьэбыршыбыр. 
Къэгубжьащ [пщыр] – «Ιуфш а цΙапΙэр. Бзаджэр 
паным пэпсэлъащ, Игъуэтынщ и бзаджапΙэ». 
«Бдзэжьеящэм ипхъу», 154. Гуэщ ΙункΙыбзэр 
тырихыжри, Марфэр лъейуэ хыфΙихуащ: Еплъ 
а цΙапΙэм и мурадым, Уэ пхуэфащэ сэ сыхъунщ, 
И лъэужьыр сэ а уи адэм Щысхь пхуэзмыщΙу 
уэзгъэхунщ. «Бдзэжьеящэм ипхъу», 157. 

ЦΙАХУЦΙЭ (1). плъыф. Уанэ зытемылъ, 
нахъутэ зыпщΙэхэмылъ. Шыр зыΙыгъитΙым 
нахъутэр шыщхьэм къыфΙалъэфри, шы цΙахуцΙэм 
Астемыр тесу пщΙантΙэм даутΙыпщхьащ. 
Хъуэпсэгъуэ нур, 163. 

ЦIАХУЦIЭУ (5). нареч. Уанэ зытемылъ 
шым тесу. Умейми, шыбэм уахэдэу, Къунаным 
цΙахуцΙэу зебдзауэ, Шы лъакъуэм мывэр щΙэлъэту, 
Шу лъагъуэ бгъузэм зептауэ Уихьэну бгыщхьэм 
уехъуапсэрт. Къайсын К. папщΙэ. «Шум и гъуэгу», 
87. Абы фΙэкΙ хэмылъу лΙы гъурыр шэ фΙэΙуа 
пэгун ныкъуэ ирагъафэри шы гъур дыдэ цΙахуцΙэу 
трагъэтΙысхьащ. Хъуэпсэгъуэ нур, 165. Нобэрей 
ΙуэхукΙэ шы цΙахуцΙэу кΙуэнщи [ЦIыкIущэ] 
и къуитΙым хъыбар яригъэщΙэнщ лΙыщΙапΙэ 
зыΙутым къыΙумыкΙыжу зэрымыхъунумкΙэ. 
Нэгъуху, 21.

ЦΙАЦΙУ: ◊ щхьэм цΙацΙу щызопщэ (1). Еплъ 
щхьэ I. 

ЦIЭ (130). 1. (115). ЦΙыхур къалъхуа нэужь 
иреджэну фΙащыр. А пщыхьэщхьэм Астемыр 
сымэ япэ дыдэ зэхахащ Кировым и цΙэр. 
Хъуэпсэгъуэ нур, 222. Уи усэр ящΙэ Дагъыстаным, 
Уи цΙэр щраΙуэ Индие дыдэм. Расул Гамзатов. 
«Щхьэлыкъуэ», 401. ЦΙыхубзым и цΙэу щытар 
Чирчэ гуащэщ, шэрджэс (черкес) жыхуэтΙэр Чирчэ 
деж къыщежьауэ тхылъым итщ. Зи лъэрыгъыпс 
тΙыгъа, 529. 2. (14). Хьэпшыпхэм, псэущхьэхэм, 
къэхъукъащΙэхэм, н.къ. фΙащауэ зэреджэ. 
Псы къуэпс Ιэджи псым холъадэ, ИщΙэу къуэпс 

зыпхъуатэм: ЦΙэ яΙами ямыΙами, ЯΙэу гъуэгум 
тщыбзэхами. Псыежэх. «Мывэ хуабэ», 265. 
АлейкΙэ «шагъдий» жаΙэрэ, и цΙэм езыр хуэфэщэжын 
хуейкъэ. Щынэхужьыкъуэ, 53. 3. (1). Зыгуэрым и 
къулыкъур, щΙэныгъэр кърагъэлъэгъуэну фΙащ. 
ЦΙэр советскэм зэридзэкΙа щхьэкΙэ иджыри цΙыхур 
есакъым, псалъэхэри жыΙэгъуейт – председатель 
сельсовета жыпΙэныр гугъут, цΙыхум я бзэр 
хуэкъутатэкъым. Нэгъуху, 19. 

◊ [Зи] цΙэ (4). Зэджэ, жыхуаIэ. Думэсарэ и гум 
пыкΙыртэкъым щΙалэ цΙыкΙур мы щΙыΙэ махуэм 
къалэм игъэкΙуэну, Лу ΙэпцΙэлъапцΙэт, щыгъын 
хуабэ зи цΙэ иΙэтэкъым. Хъуэпсэгъуэ нур, 306. 
Гъуэмылэ сытхэри пхъуантэм дэлъу гъуэтэжауэ 
къахьырт [Къэбэрдейм къикIахэм], сымаджэм 
кхъуэл зи цΙэ Ιуамыгъэхуэн я мураду. Хъуэпсэгъуэ 
нур, 172. Уэрамым щыдыхьэм [Иринэрэ Апчарэрэ], 
я гур къызэрыгъуэтыж хуэдэу хъуащ, хадэм 
артиллерист итар итыжтэкъым, къуажэми 
военнэ зи цΙэ дэсу плъагъуртэкъым. Нал къута, 
282. [И] цΙэкΙэ (7). Зыгуэрым и хьэтыркΙэ, и 
щΙыхькΙэ. Акъылу, ди напэу, ди чэнджэщэгъуу, 
гъуэгу тэмэмым дытезыгъэт Нартыху и къуэу 
ди Къэзбэч и цΙэкΙэ мы бжьэм без кΙаплΙэу дефэмэ, 
си гуапэу къызоΙэт. Лъапсэ, 46. Ди текΙуэныгъэм 
и саулыкъукΙэ «Ура!» ди Хэкум папщΙэ «Ура!» 
Сталиным и цΙэкΙэ «Ура!» Щынэхужьыкъуэ, 
45. Арат Зулкъэрней иджыпсту зи гугъу ищΙри, 
партымрэ Правительствэмрэ я цΙэкΙэ Къулыр 
цΙыхум ехъуэхъурт. Щынэхужьыкъуэ, 45. [И] 
цIэр Iун (2). ЦIэрыIуэ хъун, куэдым (псоми) 
къацIыхун. Япэм и Iэ нэмысу щытамэ, иджы 
фыз Iэзэу м цIэ мэIу [Дэфэрэдж], гъэмахуэу удзыр 
щыгъагъэм деж губгъуэм кIуэурэ удз хущхъуэ 
зэхуехьэс, пкIэунэм уихьэрэ уиплъэмэ, адэкIэ-
мыдэкIэ удз Iэрамэхэр фIэдзауэ щегъэгъу, удз 
лъабжьэ, пхъафэ зэмылIэужьыгъуэ зи фIэмылъ 
щыIэкъым. Лъапсэ, 119. [Думэсарэ щхьэкIэ:] 
ФIыкIэ зи цIэ Iуа лъэпкъым уранысэщ, «Iэнэежэ» 
зыхужамыIа лъэпкъым. Хъуэпсэгъуэ нур, 149.
ЦIэр фIыкIэ Iун (3). Зыгуэрым и цIэфI ираIуэн, 
жаIэн. Уи цIэ фIыкIэ хэкум щоIури Узибыныр 
гуфIэжынщ, Гъуэгуанэшхуэ зэпыпчащи, Уи 
мыгугъэ бгъэзэжын. Къажэ, къажэ, псыIэрышэ. 
«Барытыбжьэ», 48. [Дэфэрэдж:] Дохутырым и 
цIэр Варварэ Романовнэт, гурыхуэ дыдэт, псалъэ 
жумыIэми узыхуейр псэкIэ ищIэрт уи жьэ псалъэ 
къыжьэдимыгъэкIыу, арщхьэкIэ иджыпсту ар 
къыщIедджам гу лъимытауэ, сыт си унафэну пIэрэ 
жиIэу къыдэплъырт, теплъхьэ и хьэлъэу есат 
езыри, Iуэху гугъу хуэзакIэ къикIуэтынутэкъым, и 
дзыхь къызигъэзт, куэд схузэфIэкIыу къилъытэри, 
фIыкIэ си цIэ зыгъэIум ящыщт. Лъапсэ, 13. 
[Нурхьэлий, Думэсарэ хуэгъэзауэ:] – ФIыкIэ зи цIэ 
Iуа лъэпкъым уранысэщ, «Iэнэежэ» зыхужамыIа 
лъэпкъым. Хъуэпсэгъуэ нур, 149. ЦIэр иIуэн (29). 
1. (23). Зыгуэрым и цΙэ жыΙэн, еджэн. КъэкΙуар 
район тхьэмадэ къудейтэкъым, ди тетым и 
ΙупэфΙэгъухэм ящыщ зыт, уеблэмэ хьэщΙэ къашэху 
хэгъэрейуэ япэ зи цΙэ ираΙуэу къашэр арат. Лъапсэ, 
18. – Хэт къыптеуар жаΙэрэ Нурхьэлий и пщампΙэр 

яубыдмэ, псоми ди цΙэ ириΙуэнщ, – жиΙащ Астемыр. 
Хъуэпсэгъуэ нур, 224. Си ужь къихъуэнум 
сыволъэΙур: Фи цΙэ ираΙуэм, фыкъеплъэкΙ. Си 
ужь къихъуэнум. «Дамыгъэ», 220. 2. (4). ФΙыкΙэ 
зыгуэрым и цΙэ къыхэгъэщын; гулъытэ хуэщΙын. 
Зи цΙэ ираΙуэм сыхэмыту Сыкъинэпакъэ губгъуэ 
нэщΙ. Синдур. «Батырыбжьэ», 83. Совещанэм 
щΙадзэным и пэкΙэ командирымрэ комиссарымрэ 
приказым Ιэ традзащ, зауэ екΙуэкΙам лΙыгъэ 
щызезыхьам фΙыкΙэ я цΙэ ираΙуэу. Нал къута, 304. 
Фэ къыфхэтыну насыпыр Зылъымысауэ зауэлΙым 
ТхьэлъэΙум и цΙэ къыщифΙуэ. Сэ сщΙэркъым зауэм 
никΙыжу… «Шум и гъуэгу», 63.

☐ Зи цΙэ ираΙуэ бжэщхьэΙу тесщ 1). Зи гугъу 
ищIыр езыр пэмыплъауэ къыщыхутэм деж жаIэ. – 
Зи цΙэ ираΙуэ бжэщхьэΙу тесщ, – жиΙащ Бот 
[Елдар щхьэкIэ]. Хъуэпсэгъуэ нур, 275. КΙыгуугу 
и цΙэ иреΙуэж (3). Еплъ кIыгуугу.

ЦΙЭДЖЭГЪУ (3). НэгъуэщΙым фΙащауэ 
зэреджэ цΙэм хуэдэ зезыхьэ цΙыху. – [Бэлацэ:] 
А-а, си къуэм и цΙэджэгъури! Хъуэпсэгъуэ нур, 
318. ЩΙэныгъэ зиΙэм и цΙэджэгъу Ар пщΙыми 
содэ, си ныбжьэгъу. Къуэ. «Партыр ди пашэу», 
107. НэхъыфΙ цΙыху Iущым и цΙэджэгъум? Къуэ. 
«Партыр ди пашэу», 107. 

ЦΙЭЛЭН (ецΙалэ) лъэΙ. (4). 1. (2). Зыгуэрым 
ткΙуаткΙуэ, тΙатΙэ гуэр щыхуэн, нэгъуэщΙ гуэрым 
щыщ кΙэрылъхьэн. Плэчат жаΙэу Лу сымэ яцΙэла 
гуэри яΙыгъщ, сурэт иту. Мазэ ныкъуэ щхъуантΙэ, 
634. КΙапсэ фΙыуэ ицΙэлар и нэм гъунэгъуу 
ирихьэлΙэри лΙыжьыр еплъащ, ΙэкΙи теΙэбыхьри, 
арэзы хъуауэ иутΙыпщыжащ. Хъуэпсэгъуэ нур, 
100. 2. (1). Зыгуэр зыгуэркΙэ уцΙэпΙын, уфΙеин. Езы 
Елдари дэпщеифынт, ауэ и щыгъын къабзэ тΙэкΙур 
ицΙалэмэ, дэнэ кърихыжын нэгъуэщΙ! Хъуэпсэгъуэ 
нур, 97. 3. (1). Зыгуэр тхын. «Си сабийр сымаджэ 
хъуауэ къуажэм згъэзэжащ» жиΙэу тхылъ тΙэкΙу 
ицΙалэри [Иринэ] Къулым и стΙолым трилъхьэри 
кабинетым къыщΙинащи, иджы Яков Борисович 
деж кΙуэ хъунущ. Нал къута, 279. 

ЦΙЭНТХЪУЭН (мэцΙантхъуэ) лъэмыΙ. (3). 
Лъэр щΙэцΙэфтын, тецΙэнлъу тебэкъукΙын, лъэгур 
щΙэжын. УцΙантхъуэрэ бгым уехуэхамэ, зэфΙэкΙащ, 
уи хьэдэр ягъуэтыжынукъым. Нал къута, 298. 
Хьэжыр цΙантхъуэщ, чыпэ дияри къыпичри, къуэм 
дэхуащ… Хъуэпсэгъуэ нур, 81. Азизэ шкΙащΙэ 
цΙыкΙу иΙыгъыу здэщытым цΙантхъуэри шкΙэри 
езыри псым ирихьэжьащ. Щынэхужьыкъуэ, 54. 

ЦΙЭНТХЪУЭРЫГЪУЭ (3). 1. (2). ФΙэнапΙэ 
лъэпкъ зимыΙэу джафэу щыт, лъэр здыщΙэцΙэфт, 
здыщΙэж. Сэ си шыр кΙуэру схуэгъэсакъым, Гъуэгу 
цΙэнтхъуэрыгъуэ схутемыкΙ. Дамыгъэ. «Дамыгъэ», 
205. Сытуи цΙэнтхъуэрыгъуэ нобэ. МелыΙыч, 446. 
2. (1). зэхь. Шэч къызытехьапхъэ, узытегушхуэ 
мыхъун. Уи гугъэр ину цΙэнтхъуэрыгъуэщ. Шу 
пхъашэ. «Щхьэлыкъуэ», 373. 

ЦΙЭРЫΙУАГЪЭ (3). ЦΙэр фΙыкΙэ Ιуныгъэ, 
зэхахыныгъэ. ЩΙэныгъэм, щΙыхьым, цΙэрыΙуагъэм 
Илъщ я ΙэмыщΙэ ди дунейр. ЦΙэрыΙуэ хъуну зи 
мурадым. «Батырыбжьэ», 138. ЦΙэрыΙуагъэм 
щΙэмыхъуэпсу ЛΙыгъэ зиΙэм фыхуэсакъ. ЩΙыхь. 

«Дамыгъэ», 122. ЦΙэрыΙуагъэ сыхуеижкъым, 
Сэ щΙыхь лей сыту сщΙын? ЩΙакхъуэ Ιыхьэ 
лъымысами… «Вагъуэ махуэ», 314. 

ЦΙЭРЫΙУЭ (32). плъыф. ЩΙыхьышхуэ зиΙэ, 
псоми яцΙыху. СыцΙэрыΙуащэрэт, жыпΙэ защΙэу, 
Щытхъупс птемыткΙуэм, уогуΙэж. Щытхъупс. 
«Дамыгъэ», 109. Афэ джанэр зейр, ижькΙэ 
уΙэбэмэ, мамлюккΙэ зэджэу щыта гуэрщ, уеблэмэ, 
мамлюкыпщу цΙэрыΙуэт, и цΙэр Бейбарст, 
дзэшхуэ зэхуишэсауэ щытыгъащ, езыр лΙыгъэ 
зыхэлът. Лъапсэ, 100. Бгым зэреджэр псым 
фΙащащи, Нэхъ цΙэрыΙуэ щымыΙэж. Молибден 
Ιуащхьэ. «Мывэ хуабэ», 20.

ЦΙЭРЫΙУЭ ХЪУН (17). Куэдым уи цΙэр 
зэхахын, жыжьэ щыΙун. Ботэх зыхуеяр аращи, 
«гъавэ бэв» къытезыха тхьэмадэр цΙэрыΙуэ мэхъу, 
и сурэтыр адэкΙэ-мыдэкΙэ фΙэлъу уолъагъу. Лъапсэ, 
97. Щхьэлмывэкъуэ дэсыр цΙэрыΙуэ зэрыхъуар 
щхьэл мывэфΙ ящΙу зэрыщытам и закъуэкъым. 
Хъуэпсэгъуэ нур, 57. Инал йогупсыс: мыбы 
хуэдизу цΙэрыΙуэ хъуа, пщΙэшхуэ къызыхуащΙ 
щΙэныгъэлΙым Мэзкуу къыдэкΙыу ди хэкум 
нэкΙуэжыну щхьэ и нэ къикΙрэ, жиΙэу. Мазэ ныкъуэ 
щхъуантΙэ, 529. 

ЦΙЭУНЭЦΙЭ (1). ЦΙыхур дунейм къытехьа 
нэужь иреджэну фΙащымрэ унэцΙэ зэрихьэмрэ. 
Агрономыр щΙэкΙыжри Алий классым къыщΙэнати, 
дызэджа сытхэм щΙэупщΙащ, журналыр къищтэри 
ди цΙэ-унэцΙэхэм къеджащ, зэзэмызэ «дэнэ къуажэ, 
у

ЦIЭФIЭЩ: ЦIЭФIЭЩ ДЖАНЭ (1). Сабий 
къалъхуам цIэ фIэзыщам джанэ къыхуищэхужу, 
хуригъэду хабзэщ. ЦIэфIэщ джанэ щхьэ хуамыдрэ? 
Псынэдахэ. «Вагъуэ махуэ», 346.

ЦΙУ I (6). плъыф. Лыд. Варварэ Романовнэ и 
макъыр езы дыдэм къыхуэмыцΙыхужын хуэдэу 
зэкΙуэкΙащ, и нэ щхъуантΙитΙми щΙэта мафΙэ 
цΙу цΙыкΙур ункΙыфΙыжри нэхъ пэтΙинэж хъуащ. 
Лъапсэ, 14. ЩΙалэ нэ цΙу цΙыкΙуу Лу къыщалъхуа 
махуэм къуажэм ягу имыкΙыжын Ιэджи 
къыщыхъуащ. Хъуэпсэгъуэ нур, 49. Тхьэмахуищ-
плΙы дэкΙамэ, къащэхуауэ щытар къыумыцΙыхужу 
нэгъуэщΙ зыгуэр мэхъу, я цыр цΙууэ икΙи жану, 
лъэрызехьэу. Хъуэпсэгъуэ нур, 166. 

ЦΙУ II 4). плъыф. Макъ псыгъуэ, нэхъыбэу 
сабий, щIэжьей цIыкIухэм я макъ. Номиным 
ещхьу щIалэ цIыкIу къомыр жыг щхьэкIэм пысу, 
«кIыгуугу» жаIэу, зэрогъэкIий, Лу и макъ цIу 
цIыкIум къызэрихькIэ мэкIий, къудамэ зытесым 
зыщыщIиупскIэурэ. Хъуэпсэгъуэ нур, 244. КIэпхын 
хужь цIыкIухэр яIупхауэ, я IэлъэщI тIэкIури 
хужьу хъыджэбз плIыщI фермэм тесщи, уэрэдрэ 
хъыджэбз макъ цIурэ фIэкIа зэхэпхыркъым. 
Щынэхужьыкъуэ, 48. Бабыщ анэр куэдрэ телъа, 
мащIэрэ телъа – зэгуэрым макъ цIу цIыкIу 
зэхехри къегъаскIэ, бабыщым зедзри мэзэгъэж. 
Бабыщыкъуэ адакъэпщ, 478.

ЦΙУТΙ: ◊ цΙутΙ жымыΙэн (5). Зыри жымыΙэн. 
Махуэ псом Астемыр цΙутΙ жимыΙэу дурэшым 
дэсащ, дапщэщ къызэджэну пΙэрэ? – жиΙэу. 
Хъуэпсэгъуэ нур, 119. Мэмэт-щΙакъуэ фыз 

унафэкΙэ мэпсэу жыпΙэмэ, тэмэм хъунукъым, 
сыту жыпΙэмэ, и фызым сыт жиΙами екΙи фΙыкΙи 
зы псалъэ пидзыжыркъым, цΙутΙ жимыΙэу псоми 
едаΙуэ хуэдэу зещΙ, ауэ фыз псалъэр хыв хьэ 
ебэнауэ къонэ. Лъапсэ, 67. ЩΙалэ цΙыкΙури гъауэ 
къыщΙэкΙынти иджы зэщыджэу, цΙутΙ жимыΙэу, 
Дорофеич жиΙэм йодаΙуэ, нэбгъузкΙи Къазджэрий 
дежкΙэ маплъэ. Мазэ ныкъуэ щхъуантΙэ, 603. 

ЦΙУТΙИПΙЫТΙИ: ◊ цΙутΙи-пΙыти 
жымыΙэн (2). Зыри жымыΙэн. ЛэтΙифэ Ιэмал 
зыхуимыгъуэтыр сэ зыр аращ, сэ кафедрэ сиΙэу 
мыбы си студентхэр къасшэурэ практикэ 
щезгъэкΙуэкΙыу аращ, адрейхэр псори абы и 
ΙэмыщΙэ илъщи, цΙути-пΙытΙи жамыΙэу жиΙэр 
ягъэзэщΙэну я боршщ, емыдаΙуэр щΙригъэгъуэжыну 
Ιэмал дапщи иΙэ – езыми и хабзэжьщ къемыдаΙуэр 
игъэлъэпэрапэу. Лъапсэ, 15. – Казбек Машевич, 
хэту пΙэрэ абы хуэдэу Ιэмал зыхуэдмыгъуэту 
къыттекΙуар? – жиΙэри иджыри къэс цΙутΙи-
пΙытΙи жимыΙэу щыса Раисэ Муратовнэ и 
лΙы лъахъшэ ныбэф цΙыкΙуу цΙывым ещхьыр 
къыщΙэупщΙащ. Лъапсэ, 83. 

ЦΙУУН (мэцΙу) лъэмыΙ. (2). Лыдын. Иджы 
сысейщи чэзур, Ιэщэ шынагъуэр сΙэщΙэлъщ, И 
теплъэр дахэщ, мэцΙур, Бийм фΙэмыкΙыну игу 
хэлъщ. Си адэм. «Бгы лъапэхэм деж», 45. Шы 
къарэ фэкъу лъакъуэхури Ιэсэт, дахэт, и цыр 
цΙурт. Щынэхужьыкъуэ, 29. 

ЦΙЫБ (2). Фэндырэ, бошкΙэ с.ху. яΙэ 
гъуанэхэр зэрагъэбыдэ пхъэ кΙапэ. [Авторым:] 
БошкΙэм ΙуукΙа пхъэ цΙыбыр къыΙусчри псыр 
къриутхыкΙыурэ кхъуэщыным ирезгъэгъахъуэу 
сыздэщытым, къызбгъэдыхьауэ щыта шур аргуэру 
къэсри щΙопщкΙэ си щΙыбыр къызэпихулыкΙыу 
къызэуащ: - ΙукΙ мыбдеж бжесΙакъэ?! Зи 
лъэрыгъыпс тΙыгъа, 520. [Авторым:] Псы ефэну 
къэкΙуахэми шур яхэуэщ, яхэуэри зэбгрихуащ, 
сэри сыгужьеяуэ пхъэ цΙыбыр ерагъыу ΙузукΙэжри 
сыпΙащΙэ-сытхъытхъыу си пщΙэгъуалэр 
къэзгъэушащ, бошкΙэм псыр кърикΙыкΙыу. Зи 
лъэрыгъыпс тΙыгъа, 520. 

ЦΙЫВ 1). Дамэ пхъашэ зытет хьэпщхупщ. – 
Казбек Машевич, хэту пΙэрэ абы хуэдэу Ιэмал 
зыхуэдмыгъуэту къыттекΙуар? – жиΙэри иджыри 
къэс цΙутΙи-пΙытΙи жимыΙэу щыса Раисэ 
Муратовнэ и лΙы лъахъшэ ныбэф цΙыкΙуу цΙывым 
ещхьыр къыщΙэупщΙащ. Лъапсэ, 83. 

ЦΙЫВГЪАЖЬЭ (3). Мыхьэнэ зимыΙэ, 
къебжэкΙым щыщ псалъэ. Елбэздыкъуэ, Дыкъуэ-
нагъ, Аргъеипэ, Шы пэнцΙыв, ЦΙывгъажьэ, Яжьэ 
лъэгу, Лъэгурыдзэ, Едзыхыж, – жаΙэу ящΙыр ауа-
нышхуэ. Ахэр щΙалэм къытогушхуэ. «Елбэзды-
къуэ», 4. Елбэздыкъуэ, Дыкъуэнагъ, Аргъеипэ, Шы 
пэнцΙыв, ЦΙывгъажьэ, Яжьэ лъэгу, Лъэгурыдзэ, Ед-
зыхыж, – жиΙэу фызыр мис мэшхыдэ. «Елбэзды-
къуэ», 11. Си блыпкъыр зыΙыгъыр ди шофер кабинэ 
хуабэм исарати, къысщΙэнакΙэт: – Алыджыкъуэ, 
дыкъуэнагъ, аргъеипэ, шы пэнцΙыв, цΙывгъажьэ, 
яжьэ лъэгу. МелыΙыч, 436. 

ЦΙЫВЫН (мэцΙыв) лъэмыΙ. (1). Гъэм и 
хуабэгъуэ дыдэм, гъудэбадзэр щыкуэдым цΙывым 

ирахужьэу Ιэщыр щΙэпхъуэн. Зауэр къос, кΙэдетыр 
къэкΙуэжынущ, жаΙэу хъыбар щызэхихым, Долэт, 
бадзэуэгъуэм цΙыва танэм ещхьу, щΙихьат, си 
напэр зыгуэркΙэ сымытхьэщΙыжмэ, сисыкΙащ, 
жиΙэри. Хъуэпсэгъуэ нур, 269. 

ЦΙЫКΙУ (1008). 1. (706). Жьгъей, мыин. 
Бассейным и курыкупсэм фонтан цΙыкΙуи 
хэщΙыхьат, псыхэуэ сурэту щΙам и жьэм псы 
къыжьэдиутхыкΙыу. Аргъуей, 387. [Алыджыкъуэ] 
ПщыхьэщхьэкΙэ собэ цΙыкΙу щΙызогъэувэ, 
уэнжакъыр щхьэгъубжэмкΙэ дэгъэжауэ. МелыΙыч, 
461. А дакъикъэм шызакъуэгур псы цΙыкΙу ежэхым 
нэсати, шыр зэрыхыхьэу езыр-езыру къэувыΙащ, 
псы ефэну. Лъапсэ, 50. 2. (233). ЩΙалэ дыдэ, 
ныбжь мащΙэ зиΙэ. Уэри уи унэ хуэдэщ, уи щΙалэ 
нэхъыщΙэ дыдэ цΙыкΙур щоджэ. Мазэ ныкъуэ 
щхъуантΙэ, 620. ЩΙалэ цΙыкΙу къому мывэ сэрей 
лъагэм тесхэми заущэхуат. Нал къута, 257. ГъущΙ 
ашычыр яфΙэгъэщΙэгъуэну щΙалэ цΙыкΙу зыбжани 
зэныкъуэкъуу кΙуэрт. Хъуэпсэгъуэ нур, 211. 3. 
(89). Сабий. ТΙутΙэ зэрыцΙыкΙу лъандэрэ шууэ и 
дунейр ихьащ. Мазэ ныкъуэ щхъуантΙэ, 536. А 
машинэм ису Апчарэ сабийхэр Налшык ишэри 
кΙуащ, детдом гуэр абы щыΙэмэ, къулейсыз хъуа 
цΙыкΙухэр яриту отрядым къигъэзэжын и мураду. 
Нал къута, 214. Сабийхэм ялъэгъуат Дахэуэс унэм 
хьэпшыпыр къыщΙихыу щыхуежьам унэм мафΙэ 
къыщΙэнауэ зэрыщымытар, арщхьэкΙэ цΙыкΙухэм 
уапкърыупщΙыхьрэ жаΙэм тепщΙыхьΙамэ, зыми 
щыщтэкъым. ГущΙэгъу, 424. 

☐ ЦΙыкΙу щΙыкΙэ ебгъэсар сэгъуафΙэщ (1). 
Сыт хуэдэ Iуэхури, хабзэри, пщIэри ебгъэщIэныр, 
цIыкIу щIыкIэ щIэдзауэ егъэщIэн хуейщ 
жыхуиIэщ. [Ботэх къахуэза лIым жэуап ирет:] 
ЦIыкIу щIыкIэ ебгъасэр сэгъуафIэщ. Лъапсэ, 70. 

ЦΙЫКΙУФЭКΙУ (5). Мыхьэнэшхуэ зимыΙэ, 
мыин (п.п. Ιуэхугъуэ гуэр). Гъуэгу щΙыныр 
нэгъуэщΙ Ιуэху цΙыкΙуфэкΙукΙэ къигъанэу мыбы 
нэс къехынутэкъым. Нал къута, 261. Къэбэрдейм 
нэхъ чекист ин дыдэу исыр къыщыкΙуэкΙэ, ар Ιуэху 
цΙыкΙуфэкΙукΙэ къэкΙуэн, жаΙэри ахэри ежьэжащ, 
щхьэж и унэ бжэн лъакъуэщ. Мазэ ныкъуэ 
щхъуантΙэ, 514. [Астемыр:] Дызытепсэлъыхьынур 
Ιуэху цΙыкΙуфэкΙутэкъым. Мазэ ныкъуэ 
щхъуантΙэ, 544. 

ЦΙЫКΙУЩЭ (16). «Нэгъуху» тхыгъэм къыхэщ 
персонаж. ЦΙыкΙущэ кΙапсэ нахъутэ кΙапэр кΙэщΙу 
иΙыгъыу шым темыгушхуащэурэ телъэщΙыхьт, 
насыпышхуэ къеуэлΙар пщΙыхьэпΙэу илъагъу 
къыфΙэжыжу. Нэгъуху, 19. ЦΙыкΙущэ шыр 
къишэрти пщΙантΙэшхуэм диутΙыпщхьащ, 
блэкΙым къалъэгъун хуэдэу. Нэгъуху, 21. АрщхьэкΙэ 
ЦΙыкΙущэ укъигъэгузавэу лъэрымыхь дыдэт, 
къызэфΙэувэми, и закъуэ лъэбакъуищ къудей 
хуэмычу. Нэгъуху, 33. 

ЦΙЫНЭ (13). плъыф. 1. (9). Псыф, псыΙагъ 
зыщΙэлъ. [Алыджыкъуэ] Лъэбакъуэ счыху, 
пхъэ цΙынэм и хьэлъагъым хэхъуэ къысфΙощΙ. 
МелыΙыч, 439. Фэ цΙынэм щΙыфэр игъашхэрт, 
арщхьэкΙэ уеΙэб хъуртэкъым. Хъуэпсэгъуэ 
нур, 73. Пхъэ цΙынэ защΙэм мафΙэм исыр, 

Къэмылыдыххэу хокΙуэдэж. Сихуат кΙуэдыпΙи 
сыкъелащ… «Батырыбжьэ», 64. 2. (3). Мыхъу, 
къэкΙагъащΙэ. Дэшхуэм и фэр тоху, дэр хъуа иужь, 
дэр мыхъуамэ, дафэ цΙынэр пхутехынукъым. Мазэ 
ныкъуэ щхъуантΙэ, 640. Уафэгъуагъуэ уэшхышхуэ 
къыщешхым къуажэр умылъагъуу кΙыфΙ хъуат, 
уэшх Ιэуэлъауэм фΙэкΙа зыри зэхыумыхыу, джэд, 
къаз, хьэ сытхэри гъущапΙэ гуэрым щΙэпщхьауэ 
щΙэс;, жьыбгъэр жыг хадэм илъэдауэ мыΙэрысэ 
цΙынэр къыпигъэлъэлъырт. Хъуэпсэгъуэ нур, 50. 
Я хадэм бжьын хьэситΙ итщи, яхуэмышэчыжым, 
Хъуцэрэ Барэсбийрэ бжьын тхьэмпэ цΙынэ къыпачу 
я анэм илъагъум, макΙуэри къыΙуехуж. Нэгъуху, 33. 
3. (1). Мыгъэва, мыгъэжьа. [Мыщэм мэзыпщым 
жриIэу:] Зым зыр [хьэкIэкхъуэкIэм] цΙынэу ешх. 
Кхъухь пхэнж, 507. 4. (1). Ин, пΙащэ. Старшынэр 
щΙэкΙыжынут, ауэ кΙэзнэшейм ахъшэр иригъэбжу 
сейфым дригъэлъхьэну абы пэплъэрт, арщхьэкΙэ 
жейр къытекΙуауэ гъуэгу къритыртэкъым, 
куэдыΙуэ ефауэ къыщΙэкΙынти, къещхьэукъуэхырт, 
и пэ цΙынэжьри къыпыхуауэ. Хъуэпсэгъуэ нур, 229. 

ЦΙЫПЛЪ: ◊ цIыплъ къэхъун (3). ЗэрыукIытам 
къыхэкIыу нэкΙур къызэщΙэплъэн, плъыжь 
хъун. Апчарэ цΙыплъ къэхъуащ. Нал къута, 274. – 
Ди зауэлΙ, ди дэлъхуфΙхэ! – жиΙэри Апчарэ и 
нэкΙущхьитΙыр цΙыплъ къэхъуауэ къыщΙидзащ. 
Щынэхужьыкъуэ, 46. Ещхьыркъабзэу цΙыплъ 
сыкъэхъурт, Си анэм и Ιэр къыздилъам. 
ПсыΙэрышэ. «Батырыбжьэ», 7. 

ЦΙЫРХЪ (5). плъыф. Ιуву щымыт, зэпэбыхъу. 
ТхьэΙухудым и уэрэдым Адэм и гур зэхечатхъэ, 
ЖьакΙэ цΙырхъыу хужьу тетыр Жьыбгъэм 
бгъукΙэ ирехьэкΙыр. «ЩΙалэгъуэ щΙыналъэ», 421. 
Ди поэтхэм нэхъ къэрабгъэр ПащΙэ цΙырхъкΙэ 
къыбоцΙыху. ПащΙэ. «Дамыгъэ», 118. Музыкэм 
пичу, Назифэ лъагапΙэ тΙэкΙум къехри залым 
къыщыщΙыхьэм, зы пащΙэ цΙырхъ гуэр хъыджэбзым 

 
ЦΙЫТХЪЫТХЪ: ◊ цΙытхъытхъ жиΙэу 

щΙэпхъуэн (2). ПсынщΙэу щΙэпхъуэн. Лу 
цΙытхъытхъ жиΙэу щΙэпхъуащ. Хъуэпсэгъуэ нур, 
280. Лъагъуэр нэшэкъашэми, къуэм удэмыкΙыу 
ипщэкΙэ дэкΙуей, – жиΙэри Барчо щытащ зыкъомрэ, 
зэанэзэкъуэм якΙэлъыплъу, иужьым цΙытхъытхъ 
жиΙэу къыщΙэпхъуэжри и хъушэм къэсыжащ. 
Лъапсэ, 56. 

ЦΙЫХУ (728). Гупсысэф, псэлъэф, зэрылажьэ 
Ιэмэпсымэхэр зыщΙыф, ахэр лэжьыгъэм 
къыщызыгъэсэбэпыф псэ зыIут. Дыгъуасэ цΙыхур 
зэрызехьэу здыΙута вокзалыр зэхэкъутат. Нал 
къута, 221. ЦΙыху адэкΙэ-мыдэкΙэ къикΙар апхуэдизу 
Ιувти, уи щхьэр здэпхьынур пщΙэртэкъым. 
МелыΙыч, 441. Сэ фΙыкΙэ цΙыхум сахуоусэ, ЦΙыху 
з

☐ Iэщ уэд бгъашхэмэ, уи Iупэр дагъэ къещIри, 
цIыху уэд бгъашхэмэ, уи Iупэм къоуэ (1). Еплъ  
Ιэщ. 

ЦΙЫХУ ХЪУЖЫН (1). Узыншэ хъужын, 
зыкъиужьыжын. [Варварэ Романовнэ жиΙэу:] – 
Ар [хъыджэбз сымаджэр] цΙыху хъужыну си фΙэщ 
хъуркъым. Лъапсэ, 14. 

ЦΙЫХУ ХЪУН (1). Балигъ хъун. Данэ цΙыкΙу 
къыщалъхуам, абы хуэдизкΙэ цΙыкΙути, и анэм и 
быдзыпэр и жьэм жьэдэхуэртэкъым. Абы щхьэкΙэ 
зыми и фΙэщ хъуртэкъым ар цΙыху хъуну [Данэ 
цΙыкΙу]. Нал къута, 278. 

ЦΙЫХУ ЦΙЫКΙУ (6). КъызэрыгуэкΙ цΙыху. 
А унэм къыщыхъур Алыхьым фΙэкΙа цΙыху 
цΙыкΙум ямыщΙэу арат и гугъэри, абдежым 
щысыжынутэкъым, къэтэджу бидаркэкΙэ къэкΙуа 
мо Сеймэным гъусэ зыхуищΙыну арат зыхуейр 
[Мэмэт-щΙакъуэ]. Лъапсэ, 47. «Псым лъэмыж 
темылъами, зы цΙыху цΙыкΙум и лъакъуэ псыф 
къудей мыхъуу Алыхь ΙэмыркΙэ зэпришащ», – 
жиΙэрти, Чачэ и щхьэ дзасэр игъэсысу псалъэрт. 
Хъуэпсэгъуэ нур, 239. Алыхьым фΙыцΙагъэ 
лъапΙэр зыΙэщΙилъхьам дауэ дэ цΙыху цΙыкΙум ар 
къызэрытетхынур? – жиΙэри Исхьэкъ щΙэупщΙащ. 
Хъуэпсэгъуэ нур, 80. 

ЦΙЫХУБЭ 5). 1 (1). ЦΙыху куэд. Дэнэ укΙуами 
цΙыхубэр КъыпыгуфΙыкΙыу зэΙуощΙэ. Си къуажэ. 
«Бгы лъапэхэм деж», 42. 2. (4). ЛэжьакΙуэбэ, 
къызэрыгуэкΙ цΙыхухэр. ПщΙэжрэ фΙыуэ, си 
адэ, ЦΙыхубэм ялъу жэщΙар? Си адэм. «Бгы 
лъапэхэм деж», 45. Иджы тетыр къызыхэкΙар 
цΙыхубэрщ. Лъапсэ, 50. ГуащΙэрыпсэууэ цΙыхубэр 
Дэ дызэкъуэшу дыздокΙуэ, Дэ текΙуэныгъэр 
къыдохьыр, ГъащΙэщΙэ гъуэгум дрокΙуэ. ТекΙуахэм 
сэлам. «Бгы лъапэхэм деж», 35. 

ЦΙЫХУБЗ (428). Бзылъхугъэ; хъуагъ-бзагъкΙэ 
цΙыхухъум хуэмыдэ цΙыху. Саружани и лΙыр, 
къиша къудейми, зауэм яшащи, цΙыхубзым и 
щхьэр здихьын имыщΙэу лΙыжь-фызыжьым я деж 
тΙэкΙу щыΙащ. Къалэн, 431. КΙий-гуо щхьэкΙэ 
къимыгъанэу, шум цΙыхубзыр ирихьэжьэри 
ежьэжащ. Лъапсэ, 31. ПыΙэ щΙэлъмэ пщыΙэм, Зы 
цΙыхубз мышынэ. ЦΙыхухъу. «Мывэ хуабэ», 39. 

☐ ЦIыхубзым и щхьэцыр кIыхьми и акъылыр 
кIэщIщ (2). ЦIыхубзыр унагъуэ Iуэху фIэкIа 
жылагъуэ Iуэхухэм хамыгъыхьэу щыщыта 
лъэхъэнэм къыщIэна псалъэжьщ. [Думэсарэ:] 
ЦIыхубзым и щхьэцыр кIыхьми и акъылыр 
кIэщIщ, жаIа щхьэкIэ, «што» зэрыжаIэр дощIэ 
дэри. Хъуэпсэгъуэ нур, 263. [Дэфэрэдж:] Сэри 
сшэчынут сыт жиIами, я сабий закъуэр и псэм 
еджэу щытелъкIэ Iэджи жаIэнкIи мэхъур адэ-анэм, 
ауэ цIыхубзхэм я акъылыр я щхьэцым хуэмыдэу 
кIэщIщ жыхуиIар Iэмал зимыIэт, арыншэми 
телефон Iуэхур си гум къэкIыжри зыкъистIащ: - 
Мыбы хуэдизу цIыхубз акъылыр фIэгъэнапIэ щхьэ 
пщIырэ, тхьэмадэ? Лъапсэ, 18.

ЦΙЫХУГЪЭ I (24). НэΙуасэ зэхуэхъуауэ 
щыт гуэр. ЛафкΙэтетым и цΙыхугъэу Бэтэгъэ 
къуажэм АбдулкΙэ еджэу къэжэр щΙалэ гуэр дэст. 
Хъуэпсэгъуэ нур, 142. Си цΙыхугъэ гуэр Тэрчкъалэ 
дэсати, ар къэзгъуэтыжамэ, ара мыгъуэт 
сызыхуейр. МелыΙыч, 437. ВакΙуэ дэкΙыгъуэр къэсри 
фелахь и цΙыхугъэ гуэр къэкΙуат: – Дызэгъэдзей мы 
гъэм, Шаукэт, – жиΙэри. Аргъуей, 385. 

◊ ЦΙыхугъэ хуэхъун (2). Зыгуэрым нэΙуасэ 
хуэхъун, зэгъэцIыхун. Абы ипэжкΙэ ЩΙыΙэпс 
къуажэм фочыщΙэу сыдэсащ, абы ирихьэлΙэу 

Иналрэ Къазджэрийрэ цΙыхугъэ схуэхъуат. Мазэ 
ныкъуэ щхъуантΙэ, 567. Къани щыΙэ, жиΙа щхьэкΙэ, 
Къазджэрий идакъым Умархэ я унэм щыΙэн, ауэ 
икъукΙэ и гуапэ хъуащ зэкъуэшищым, я шыпхъум 
ц

ЦΙЫХУГЪЭ II (2). ЦΙыхум хэлъын хуей хьэл-
щэныфΙ. [Думэсарэ жиΙэу:] Сытым и уасэ уи гугъэ 
зытепсэлъыхьыр [пьесэр]? Нэмысым, цΙыхугъэм, 
хабзэм и уасэр аращ. Мазэ ныкъуэ щхъуантΙэ, 
642. ЦΙыхугъэкΙэ Чачэ нэхъ зытриубыдэр Мэсхьуд 
«тхьэмщΙыгъуныбэрт». Ар уи фΙэщ хъугъуейт, 
итΙани пэжыр пэжщ. Хъуэпсэгъуэ нур, 206.

ЦΙЫХУГЪЭНШЭ (1). ЦΙыхугъэ зыхэмылъ, 
напэ зимыΙэ. А къэрабгъэ Ιэщэр нэмысыншэм ейщ, 
ЦΙыхугъэншэ Ιэщэр зейри Риджуэйщ. Бжьыдзэ 
инэралу бадзэ командир. «Партыр ди пашэу», 138. 

ЦΙЫХУЖЫН (ецΙыхуж) лъэΙ. (8). 1. (7). 
ПцIыхуу щытар мыгъэгъуэщэн. Пщащэ 
нэкΙуплъхэм Ди нэкΙу зэлъащи Дыкъэзылъхуахэм 
дамыцΙыхуж. «ЩΙалэгъуэ щΙыналъэ», 413. Тини 
Тинэу пцΙыхужынтэкъым, Лусанэ дыдэщ жыпΙэнт. 
Мазэ ныкъуэ щхъуантΙэ, 669. ПцΙыхужынкъэ ар уэ 
плъагъум? «Бдзэжьеящэм ипхъу», 166. 2. (1). ЦΙыху 
гуэрым и хьэл-щэным щыгъуазэу щытын. Нахъуэ 
и къуажэгъухэр ицΙыхужырт, бжэгъукΙэ уеуами, 
пхутекΙынутэкъым. Мазэ ныкъуэ щхъуантΙэ, 658.

ЦΙЫХУН (ецΙыху) лъэΙ. (71). Зыгуэрым 
хэгъэрейуэ хущытын. [Жамбот:] Хъарзынэу 
Ιэщым щыΙэхэр псори уоцΙыху. Алъхъо, 64. Ахэм 
хэту набдзэ къуаншэу Сэ соцΙыхур зы хъыджэбз. 
Хъыджэбз шофер. «ЩΙалэгъуэ щΙыналъэ», 46. 
ЛΙыжьыр куэдым яцΙыхурт, ар шы завод зиΙэ 
Куэцэ Хьэзешэт. Хъуэпсэгъуэ нур, 127. 

ЦΙЫХУХЪУ (90). Хъулъхугъэ; хъуагъ-бзагъкΙэ 
цΙыхубзым хуэмыдэ цΙыху. Мыр сыту шы 
гъэщΙэгъуэн жаΙэу, шым тесу къакΙуэ Дэфэрэдж 
щалъагъум, цΙыхухъухэр зэплъыжащ, «дэнэ 
къикΙыу пΙэрэ?» Лъапсэ, 57. Нэху зэрыщу къуажэм 
цΙыхухъуу къыдэнар Щэрданхэ я пщΙантΙэм 
щызэхуэсауэ зэхэтт. Хъуэпсэгъуэ нур, 290. 
Дунейр бжьыхьэхуегъэзэкΙти, цΙыхухъуу къуажэм 
д  

ЦΙЫХУШХУЭ (1). ЦΙыху цΙэрыΙуэ. Уэ 
цΙыхушхуэм уаΙэтамэ, Уи мынурым уегъэнэху. 
ЦΙыхушхуэм задэзыщΙым. «Батырыбжьэ», 143.

Ч
ЧАЛНАМ (1). ТыркубзэкΙэ: лъы уасэ. 

ХьэтΙрэмтΙыгу дэсыр щызэтраукΙэм, сулътΙаным 
и зы къуэш гуэри хэкΙуэдауэ къыщΙэкΙри, тырку 
пащтыхьым адыгэр игъэпшынэну лъы уасэу 
(чалнам) къаΙихыну унафэ ищΙащ щΙалэ минрэ 
щитхурэ, абы ищΙыΙужкΙэ жэщтеуэм хэтауэ 
хъуам анэмэту къуэ зырыз тырку пащтыхьым 
иратыну. Лъапсэ, 59. 

ЧАМИСЭ (1). Урысыбзэ ныкъуэкΙэ: зыгуэр 
къэзыпщытэ гуп, п.п. лэжьэкΙэ. [Думэсарэ 
Астемыр жриIэу:] Уэракъэ чамисэм я Ιэтащхьэр? 
Мазэ ныкъуэ щхъуантΙэ, 642. 

ЧАПАЛ (1). Урысыбзэ щIагъыбзэкIэ:сыкIуащ. 
[Ботэх:] Чапал за молявкой. «СыкъэкΙуащ 
тхылъымпΙэ щхьэкΙэ». Лъапсэ, 64. 

ЧАРОЧКА (2). «Щынэхужьыкъуэ», «Нал 
къута» романхэм хэт Апчарэ и цΙэм щΙэжьыуэ 
псалъэ; абы цΙэ лей папщΙэу иΙэ. Иджы «Чарочки», 
«Апчарочки» жызыΙэн бгъуэтынутэкъым. 
Щынэхужьыкъуэ, 22. Абдежым къыздикIари 
къыздихуари имыщIэу Хьэталий къыхуозэ: - 
Чарочка-Апчарочка! Нал къута, 215. 

ЧАСОВОЙ (1). Зыгуэр ихъумэу зыщΙыпΙэ деж 
щыт сэлэт, плъыр. Часовойуэ щытым ищΙэнур 
ищΙэртэкъым. Нал къута, 246.

ЧАТВЕРТАЙ (1). зэрызэкΙ. бж. Урысыбзэ 
ныкъуэкΙэ: еплΙанэ. [Къалмыкъ фызым:] – 
Чатвертай от край «икIэмкIэ еплIанэу», – жиΙэри 
фызым и Ιэр и унэмкΙэ ишиящ… Нал къута, 243. 

ЧАЧЭ (151). ЦΙыхубзыцΙэ. «Хъуэпсэгъуэ нур», 
«Мазэ ныкъуэ щхъуантΙэ» романхэм къыхэщ 
персонаж. Зи Ιуэху хэмыкΙуэдауэ къэзылъытэр 
Чачэ и закъуэт, дауи, абы и Ιуэху псыхэкΙуадэ 
хъуркъым. Хъуэпсэгъуэ нур, 208. ЩΙалэ цΙыкΙум 
къызэрыфΙэщΙымкΙэ, гуащэр, Чачэ ещхьу, нэшхуэу, 
Ιэгъурлъэгъуру, бостей фΙыцΙэ кΙыхь щыгъыу 
къыщΙэкΙынт. Хъуэпсэгъуэ нур, 306. Езы Чачэ и 
нитΙкΙэ илъэгъуауэ жиΙэрт: духьэшыуэ хэкум исыр 
ирашыну мафΙэгум щрагъэтΙысхьам, хьэжыхэр 
гъущΙ гъуэгум тегъуалъхьэу, мафΙэгум гъуэгу 
ирамыту телъауэ. Мазэ ныкъуэ щхъуантΙэ, 648.

ЧАЧЭУ (16). нареч. ЗалымыгъэкΙэ, фΙэмыфΙу. 
Исуф и пхъур чачэу елъэф, унэм нэсыжмэ, и гур 
тригъэпщэхэну. Лэчымэ, 397. Аргуэру цΙыхур 
уэрамым дэз хъуащ: хэт шы сокур иΙыгъыу шы 
ишэу, хэти и пщэдыкъым дэлъу мэл ихьу, танэ 
бжьакъуэр иΙыгъыу танэр чачэу зылъэфи яхэтт. 
Хъуэпсэгъуэ нур, 256. Итхьэлэми, хъарзынэщ, 
иретхьэлэ, – жиΙэу кхъухьыпщыр цΙыхухъу гупыфΙ 
и гъусэу Гуащэ сымэ къапэуври кΙуапΙи-жапΙи 
кърамыту, хъыджэбз цΙыкΙу къомыр зэщΙакъуэри 
здыщΙэсам яхужащ, яхуэмыкΙуэу зи лъапэ 
фΙэзыгъэна Гуащэр чачэу ялъэфащ. Лъапсэ, 54. 

ЧЭБЭ (1). Мэчэм щыΙэ мэжджыт: Кааба. Жылэр 
хьэжыщΙ кΙуэмэ, япэрауэ, Чэбэм къыщыщΙадзэрти 
тхьэмахуэ енкΙэ хабзэм къигъэлъагъуэр ящΙэ, 
андез ящтар мыкъутащэрэт, жаΙэу тегузэвыхьу. 
Лыгъэ, 413.

ЧЭБДАР (1). «Мазэ ныкъуэ щхъуантIэ» 
романым хэт персонаж. ЦIыхухъуцIэ. [Къэзмай 
Къазджэрий жриIэу:] Чэбдаррэ Залымджэрийрэ я 

ЧЭЗУ (24). 1. (18). Зыгуэр щхьэкΙэ щытхэм ущиΙэ 
увыпΙэ. Лу и чэзур къэсащ. Мазэ ныкъуэ щхъуантΙэ, 
611. Минометчикхэм ягури яшри вагоным 
ирашэну я чэзум пэплъэрт. Щынэхужьыкъуэ, 35. 
Курыт щΙалэм зигъэпхъашэт, Ныбжьэгъубэм ар 
я пашэт, А курытыр шы хъумакΙуэ И чэзути, 
мис, ягъакΙуэ. «Елбэздыкъуэ», 4. 2. (10). Зыгуэрым 
и зэман, игъуэ. [Локотош:] Сталиным и чэзууэ 
къыдигъэкΙа приказыр жыпΙэмэ – и чэзущ. 
Нал къута, 257. Жызум Ιэрамэу къеблэблэхыр 
Чэзур къэсакъэ – мэхъур фадэ. Зэманым декΙу. 

«Батырыбжьэ», 11. Чэзум хуэзгъазэт си усэныр, 
ЩΙымахуэу вакΙуи сыдэмыкΙ. Дунейр мычэму 
къощΙэращΙэ. «Дамыгъэ», 237. 

ЧЭЗУУЭ (9). нареч. Гъуэрыгъуэу, зыр адрейм 
иужь иту. Чэзууэ псори Гуащэм бгъэдохьэ. 
«ЩΙалэгъуэ щΙыналъэ», 427. ЩΙалэ цΙыкΙухэр 
зыхуеиххэр аращи, чэзууэ шым мэшэсри, 
Астемыр зэрызищΙам ещхьу защΙ. Хъуэпсэгъуэ 
нур, 183. Джэдхэр Джэлил бгъэдэмыкΙыу, чэзууэ 
шхын къыхуахьурэ ягъэшхащ, адакъэм и уΙэгъэр 
хъужыху. Бабыщыкъуэ адакъэпщ, 480. 

ЧЭЛ (1). ПщыΙэ. Сэ зыщызгъэпсэхур, Уэри ей-
ей, Аслъэныфэ чэлщи, Уэри ей-ей. «ЩΙалэгъуэ 
щΙыналъэ», 418. 

ЧЭМИСАР (3). Сэлэтхэм я гъэсэныгъэр зи 
пщэ дэлъу дзэм къулыкъу щызыщΙэу щыта. 
ΙуэрыΙуэтэжу жаΙэрт Деникиным и афицархэм 
ХьэтΙохъущокъуэ садым чэмисар Живцовыр яшэу 
яукΙауэ. Хъуэпсэгъуэ нур, 302. Абы нэхърэ нэхъ 
гуузыжт нэгъуэщΙ чэмисару Видяйкин и щхьэ 
зэрыпалъар. Хъуэпсэгъуэ нур, 302. 

ЧЭМИССЭ (1). Урысыбзэ ныкъуэкIэ: комиссия. 
ЦIыху гуп, зыгуэрым хуэунатIауэ я пщэ лэжьыгъэ 
дэлъу. [Хьэрун ЦIыкIущэ жриIэу:] Ди къуажэм 
чэмиссэ къакIуэрэ пщылIитI къагъуэтмэ, ди напэр 
тепхакъэ. Нэгъуху, 21. 

ЧЭМЫН (чэмщ) лъэмыΙ. (3). Иримыкъун, 
зэрыхъун хуейм хущыщΙэн. Фоч хъарзынэт, 
зыхуэчэмыр хэлъыжатэмэ, Къэрэжь. Лъапсэ, 
103. Тхьэм и ΙэщΙагъэу игъащΙэм Щыуэ зэтеткъэ 
дунейр, ЗэлъэΙэсыну ящΙакъым, Зым щыΙэр 
щычэмщ адрейм. «Индийскэ поэмэ», 364. Си 
лъэпкъэгъухэм сахыхьэжмэ, Мис аргуэру чэмщ 
тэрмэш. Гъатхэ къэскIэ я гъуэлъхьэгъуэу. 
«Вагъуэ махуэ», 42. 

ЧЭНДЖЭЩ (2). Ιэхур зэрыщΙа хъунумкΙэ 
ущииныгъэ. ИΙэт фщэхут хьэпшыпыфΙыр, 
Зы чэнджэщи къытевмыхьэу. Къуажэ лавкэм. 
«Партыр ди пашэу», 33. Чэнджэщу псалъэ 
щыжаΙэнум, КупщΙэ зэрылъыр я гунэст. Уи хэку 
жыг закъуэ фΙэкΙ имытми… «Батырыбжьэ», 37. 

◊ Чэнджэщ къытехьэн (1). Шэч къытехьэн, 
дзыхь мыщIын. [Лавкэтетым цIыхухэм яжреIэ:] 
ИIэт фщэхут хьэпшыпыфIыр, Зы чэнджэщи 
къытевмыхьэу. Къуажэ лавкэм. «Партыр ди 
пашэу», 33. 

Ч Э Н Д Ж Э ЩА К ΙУ Э :  Ч Э Н Д Ж Э ЩА К ΙУ Э 
КΙУЭН (1). Чэнджэщ ухуейуэ зыгуэрым 
зыхуэгъэзэн. ИтΙани чэнджэщакΙуэ къакΙуэм 
«укъэмыкΙуэ» жыпΙэу дауэ яжепΙэн? [Къазджэрий и 
гупсысэ]. Мазэ ныкъуэ щхъуантΙэ, 620. 

ЧЭНДЖЭЩЭГЪУ (9). Чэнджэщ зрахьэлΙэ, 
зэчэнджэщ, зэупщΙ. Аслъэныр зэрызэгуэпар 
ΙупщΙт: – Кхъухьыпщым кΙэпхъым фΙэкΙа 
чэнджэщэгъу сыту имыгъуэтарэ! Кхъухь пхэнж, 
501. [Хьэбибэ:] ШейтΙаным и чэнджэщэгъущ 
Бекъан, и гум илъыр дзыхь къыпхуищΙу 
къыбжиΙэнукъым. Нал къута, 228. Сыкъеджэнщи сэ 
си къуэшхэм Хъунущ ахэр чэнджэщэгъуи, – ЖиΙэу 
йоплъыр Ιуащхьэр къуэшхэм Йоджэ жьыбгъэу и 
ныбжьэгъум. Бгы собранэ. «Партыр ди пашэу», 79. 

ЧЭНДЖЭЩЭН (мэчэнджащэ) лъэмыΙ. (6). 
Ιуэхур зэрыхъунумкΙэ щΙэупщΙэн, зыгуэрым 
чэнджэщ къеΙыхын. [Мэмэт-щIакъуэ 
Сеймэн жриIэу:] Уи пыΙэкур къраудынщ, 
уечэнджэща – вэ, узыхуейри тесэ, планым 
хэтуи къыумыгъэлъагъуэ – бригадэр сыту фΙыуэ 
лажьэрэ, сытуи гъавэ бэв къытрахрэ жаΙэу 
псори къохъуапсэ хуэдэу защΙынщ. Лъапсэ, 49. 
Зэзэмызэ Абу-Деруиш мрамор щыхахым кΙуэрти, 
езыр зыхуей мывэр къыхихын хуей хъумэ, и 
унэгуащэр щызэдишэ щыΙэт, мывэ нэхъ дахэр 
къыщыхихкΙэ ечэнджэщмэ фΙэфΙу. Кхъэлэгъунэ, 
374. [Думэсарэ:] ИжькΙэ адыгэм псалъэжьу диΙэщ: 
хэт нэхъ акъылыфΙэ, жиΙэу щыщΙэупщΙэм, цΙыхум 
ечэнджэщыр акъылыфΙэщ, жаΙащ. Мазэ ныкъуэ 
щхъуантΙэ, 544. 

ЧЭНЖ (3). плъыф. Кууагъ зимыΙэ, мыкуу. 
Уэшхыпс къежэхыр зы чэнж дыдэщ, Ухыхьэм 
уихьу щымыта. Щхьэлыкъуэ. «Щхьэлыкъуэ», 
381. Щхьэлыкъуэпсыр цΙыкΙущ, Щхьэлыкъуэпсыр 
чэнжщ. Щхьэлыкъуэпс. «Батырыбжьэ», 20. 
Щхьэлыкъуэпсыр цΙыкΙущ, Щхьэлыкъуэпсыр 
чэнжщ. Щхьэлыкъуэпс. «Батырыбжьэ», 21.

ЧЭРИМ (2). ЦΙыхухъуцΙэ. «Мазэ ныкъуэ 
щхъуантΙэ» романым къыхэщ персонаж. Чэримрэ 
Батыррэ жиΙэу щΙалэ цΙыкΙуитΙ иΙэт, ещанэр 
хъыджэбзт. Мазэ ныкъуэ щхъуантΙэ, 607. Чэрим 
илъэсихым итт, Батыр нэхъыжьт, Нэфисэт 

ЧЭРИУАН (1). ЦΙыхухъуцΙэ. «Тисей» 
поэмэм къыхэщ персонаж. ЛΙыжьыр хьэщΙэу 
щыΙэхункΙэ Мес, Анзоррэ Чэриуанрэ ПщыΙэм тесу 
нэху щыхункΙэ Хъарбыз къомри, я хъэуанри А 
щΙалитΙым яхъумэнущ, – ЛΙыжьым и пΙэ иувэнущ. 
«Тисей», 479. 

ЧЭСЕИПС (2). Ущызэпхыплъ щэкΙ пΙащΙэ 
лΙэужьыгъуэ. Япэ ит машинэм нысащΙэр – 
Верэ Павловнэ – ист, и щхьэц данафэм чэсеипс 
щхьэтепхъуэр тепхъуауэ. Мазэ ныкъуэ 
щхъуантΙэ, 582. ТΙуми [Саримэрэ Верэ Павловнэрэ] 
ящыгъ бостейр чэсеипс хужьт. Мазэ ныкъуэ 
щхъуантΙэ, 599. 

ЧЭТ (3). Бжэн, мэл сытхэр щаΙыгъ гъущапΙэ, 
щΙэубыдапΙэ. [Апчарэ:] Ди чэтым къыщΙыхьа 
дыгъужьыр фи чэтым къэмыкΙуэн фи гугъэт? Нал 
къута, 273. [Апчарэ директорым жриIэу:] НтΙэ 
ди чэтым дыгъужь къакΙуэу щыфлъагъум, щхьэ 
фыкъэмыкΙуарэ? Нал къута, 273. 

ЧЭТЭН (10). ЩэкΙ Ιув лъэпкъыгъуэ, Ιуву 
зэΙущауэ. Дэфэрэджыр къэпым кърагъэщэту и жьэм 
жьэдэкуа чэтэн тΙэкΙур къыжьэдахыжати, тыншу 
бауэ щыхъум, насыпышхуэу къыфΙэщΙыжат. Лъапсэ, 
31. Абдули и адэми ахъшэфΙ иратыну къагъэгугъащ, 
унэидзыхьэ щежьэну пщыхьэщхьэми лафкΙэтетым 
деж фΙыуэ щефащ урыс аркъэ, гу зэрыкΙуэнуми 
щΙэт шэрхъым хъыдан, чэтэн кърашэкΙащ, 
Ιэуэлъауэ имыщΙын щхьэкΙэ. Хъуэпсэгъуэ нур, 142. 
Хьэлывэ кхъуей дэлъу си быным яхуэсщΙати, уэри 
къыпхуэсхьащ, – жиΙэри чэтэн тΙэкΙум кΙуэцΙылъа 
хьэлывэ ΙыхьэфΙ сымаджэм и Ιэ гъур къишиям 
ΙэщΙилъхьащ. ГущΙэгъу, 422. 

ЧЭТХЪЭН (ечатхъэ) лъэΙ. (10). 1. (8). ЦΙыкΙу-

цΙыкΙуу зыгуэр зэфΙэтхъын. Дыгъэр къухьэм, 
зей нып плъыжьыр Пшэплъ чэтхъауэ мэзым 
хэлъщ. Бжьыхьэ мэз. «Мывэ хуабэ», 81. ЗэуапΙэм 
лъыр пщΙэжу уизгъуатэм, ФΙыцΙэу си щΙакΙуэр 
птеспхъуэнт, Си пкъым къинари зы джанэм, 
УΙэгъэр спхэну счэтхъэнт. Усэ къарукΙэ бийр 
бгъэсу. «Шум и гъуэгу», 25. И къуапитΙкΙэ 
Ιуащхьэмахуэ Пшэ Ιув Ιэтэм щΙэбжьэхъуауэ 
ЗимыгъэнщΙу жэщи махуи Щытщ пшэ Ιувыр 
ичэтхъауэ. Бгы собранэ. «Партыр ди пашэу», 77. 
2. (1). ЗэхэфыщΙэн, къитхъын. КъамапΙэр къамэм 
имычатхъэ, Мыулъиину ар яхуапэ. Напэ. «Мывэ 
хуабэ», 270. 3. (1). Зэхэкъутэн, зэхэгъэщэщэн. 
Дауи, бжыхьыр щΙэпчэтхъэн лъэпкъ щыΙэтэкъым, 
Ιэуэлъауэ пщΙыуэ зыкъыумыгъэщΙэнумэ. 
Хъуэпсэгъуэ нур, 143. 

ЧЭФ (1). Фадэм зэтрихуа, нэжэгужэ, 
зэрыщымыта ищΙа. Гуэгушым укъигъэщΙа 
уэ? – жиΙэри Залымджэрий, и чэфыр губжьым 
щхьэщихуауэ, фызыжьым нэхъ гъунэгъу 
зыхуищΙащ. Хъуэпсэгъуэ нур, 104. 

◊ Чэф гъуэтын (4). Фадэм зэрыщымыта 
ищΙын. Абы и хъыбарыр [Дзэлыкъуэ восстанэм] 
псоми тыншу ящΙэрт, ауэ мо чэф зыгъуэтахэр 
зэдауэу хуежьащ: зым «революционнэ восстанэу» 
къэлъытэн хуейщ жиΙэу яукъуэдиямэ, 
адрейхэм ядэртэкъым «Ιэщ зиΙэмрэ шы зиΙэмрэ 
зызэраупсеямэ, ар революцэ?» – жаΙэу, ещанэм: 
«щΙыр зейуэ щытар хэт?» Лъапсэ, 81. Гуэгушыр 
ишхарэ цырибонми [Залымджэрий] ефэжауэ 
езым чэф игъуэтамэ, тхьэ иΙуэрт унагъуэм ис 
лΙыр игъэтΙысыну. Хъуэпсэгъуэ нур, 87. Уеблэмэ 
къущхьэ хьэщΙэхэм ерэн къашат фэндкΙэ, чэф 
зыгъуэтым и чэфыр игъэкΙуэдыжынщ, жаΙэри. 
Мазэ ныкъуэ щхъуантΙэ, 582. Чэф егъэгъуэтын 
(1). Фадэм зэрыщымыт егъэщΙын. Абдежыр 
хэщΙапΙэ ищΙынти [Залымджэрий], гуэгушыр 
ягъавэу цырибони къытрагъэувэху унэр зэΙищΙэрт, 
шхум шэ хикΙэрт, лы игъуэтмэ, яжьэм хилъхьэрт, 
джэдум и щхьэр пилъэрт вакъэнжейкΙэ, чыржыныр 
цырибоным хипΙытΙэрти, хьэм иригъэшхыурэ 
чэф иригъэгъуэтырт, ар фΙэдыхьэшхэну кΙий-
гуоуэ пщΙантΙэм дэтт. Хъуэпсэгъуэ нур, 87. Чэф 
зэрыгъэхъун (1). Фадэ зэдефэурэ чэф зэтехъуэн. 
УмыщΙэххэу зэ зы унэм, зэ адрейм е пщΙантΙэ 
кΙуэцΙым чэф зэрыгъэхъуахэр щызэфΙэнэрт, 
зыщызэраупсеи къэхъурт. Мазэ ныкъуэ 
щхъуантΙэ, 588. Чэф иΙэн (13). Фадэм чэф къритауэ 
щытын. Дорофеич, жыпΙэнщи, нэхъеижщ, чэф 
иΙэщи къыпхуэгъэушынукъым. Мазэ ныкъуэ 
щхъуантΙэ, 555. – Зы бжьэ закъуэ дгъэкΙуэщΙами, 
Тхьэ дыгъыΙэ, чэф димыΙэ… УнэщΙэ. «ЩΙалэгъуэ 
щΙыналъэ», 33. Зи щхьэр пытым гъуэншэдж 
пхалъэр КъехьэлъэкΙыу егъэзэж, Самурайхэм 
чэфыр яΙэу КъызэплъэкΙыу мэкΙуэсэж. ПщыкΙуз. 
«Бгы лъапэхэм деж», 91. Чэф къритын (1). зэхь. 
Хъыбар гуэрым дэрэжэгъуэшхуэ къритын. Псом 
нэхърэ нэхъ зызыгъэщΙагъуэр, нэхъ зыкъизыхыр 
Дисэт, насыпышхуэ къыхуихуам чэф къритауэ. 
Мазэ ныкъуэ щхъуантΙэ, 582. Чэф хъун (2). 

Фадэм зэрыщымыта ищΙын. Мэмэт-щΙакъуэри 
хъуэхъуэну къэтэджащ, Ιэтащхьэм зэхихыжмэ, и 
гуапэ хъун гуэр жиΙэну, арщхьэкΙэ чэф хъуа къомыр 
даΙуэртэкъым, къызэщΙэвауэ, щхьэж зыхуейр 
жиΙэрт, Мэмэт-щΙакъуэр и макъым къызэрихькΙэ 
кΙийуэ хъуэхъуащ. Лъапсэ, 46. [Фызым:] Чэф хъуар 
чэф зимыIэм я унэ ешэжри аращ и пэри и кIэри. 
Гъуэгуанэ, 124. Чэф щIын (6). зэхь. Гум гуапэ 
щыхъу гуэрым, псэм фΙэфΙ гуэрым ΙущΙэн, хуэзэн, 
ирихьэлΙэн. Удзымэ ΙэфΙхэм чэф сащΙауэ Ди унэ 
тΙэкΙум сокΙуэлΙэж. Ди хэку аргуэру къызогъазэ. 
«Щхьэлыкъуэ», 379. Арауэ къыщΙэкΙынт Нэху 
фадэм дихьэхам щΙегияр: «Губгъуэм уихьэмэ, 
къэкΙыгъэм я мэ ΙэфΙым чэф уещΙ, къуэм удыхьэмэ, 
псым нэжэгужэ уащΙауэ къыбогъэзэж, бгым 
уихьэмэ, дахагъэм псэр ятхьэкъу, хьэуам щыщ 
зыдэсшащэрэт жыбоΙэ, дэни плъэ – дунейм уи 
гур хегъахъуэ». Кхъэлэгъунэ, 375. Лы гъэвам и 
мэри, джэд лыбжьэм и мэри зэхыхьэжауэ чэф 
уащΙыным хуэдэт. Мазэ ныкъуэ щхъуантΙэ, 576. 
Чэфыжьыр (къы)Iурихын (2). Фадэ егъэлеяуэ 
ефауэ щытын. [Васэ Гесод жриIэу:] Тушкан уи 
гугъэкъэ сэ сыIуезыгъэхуар. Чэфыжьыр Iурихыу 
машинэр зэрехуэ, хуэсакъ, Борис Борисович, 
ущхьэпригъэдзмэ, уи пэр щIригъэвэнщ, жиIэри 
бзэгу ихьащ. Тепщэч къэзылъэтыхь, 162. Ар дауэ, 
шы фΙэкΙа мы Ιэшэлъашэм цΙыху щызэхэзекΙуэу 
Лу илъэгъуакъым, иджы пырхъыр хэт, жиΙэу 
Лу плъэмэ – Дорофеич чэфыжьыр къыΙурихыу 
шхалъэм дэлъу мэпырхъ. Мазэ ныкъуэ щхъуантΙэ, 
590. Чэфым зэрихьэн (1). Егъэлеяуэ фадэм 
чэфыгъэ къритын. Учкомыр зыпылъ хъыджэбзым 
деж кΙуащ, завхоз жыпΙэнущи, чэфым зэрехьэ. 
Мазэ ныкъуэ щхъуантΙэ, 553. Чэфыр щхьэщыхун 
(2). Фадэм кърита чэфыр пкърыгъэкΙын. ЩΙалэ 
цΙыкΙум къихьа хъыбарыр псоми шэуэ ятехуэри, 
я чэфыр щхьэщихужащ. Хъуэпсэгъуэ нур, 61. 
Гуэгушым укъигъэщΙа уэ? – жиΙэри Залымджэрий, 
и чэфыр губжьым щхьэщихуауэ, фызыжьым нэхъ 
гъунэгъу зыхуищΙащ. Хъуэпсэгъуэ нур, 104. 

ЧЭФЫН (чэфщ) лъэмыΙ. (1). Фадэм чэф ищIауэ 
щытын. Дыхьэшхт, сычэфти, мыр жаΙэу: – Ухъуа 
къытфΙощΙыр пелуан! Ауан. «Мывэ хуабэ», 262. 

мыхьэнэр зэдзэкΙауэ: (1). Дунейм и щытыкΙэр 
зэΙыхьэн. Дыщэпсыр жыгым къаполъэлъ, Пшэр 

ЧЭЩЕЙ (6). Жыг лъапΙэ лъэпкъыгъуэ, и 
пкъыр къабзэу, гъэмахуи щΙымахуи щхъуантΙэу. 
Ар соцΙыхури сэри, тΙасэ, Мы мэз псори ейщ а 
ябгэм, СщΙат мураду сэ дыгъуасэ – Жыг чэщейуэ 
пызупщΙыну, Ар фоч дакъэ къекΙуу сщΙыну… 
«Тисей», 504. ЩΙалэ цΙыкΙур яубыдауэ Шу пщы 
гъусэм зэралъафэ, Чэщей жыгыр ΙэщΙахауэ Ар 
утыкум къралъафэ. «Тисей», 506. Езыхэми [убых 
хьэщIэхэм] къагъэхьэзырат шэнтышхуэ, и 
лъакъуэр щыхь лъакъуэм ещхьу, чэщей жыгым 
къыхэщΙыкΙауэ, щабэу бланафи теΙулΙауэ, мэз 
бжэным и щхьэри дахэу тещΙыхьауэ. Лъапсэ, 118.

ЧЕЙ (12). Жыгей е бжей пхъэбгъум 
къыхэщΙыкΙа, зыгуэр иракΙэу е иралъхьэу 
къагъэсэбэп кумбыгъэ хъурей. СосрыкъуапцΙэр 

зи щΙасэр Сэ бысым гуапэ схуэхъункъым, Санэ 
и чейми итыжкъым. Нарт уэрэд. «Шум и 
гъуэгу», 86. Чейм кърахыжа нэужь, лыуэ фэм 
къыкΙэрынар ятхъунщΙурэ ягъэкъабзэрт, итΙанэ 
цыр тращыкΙри мэлыцыр щхьэхуэу, бжэныцыр 
щхьэхуэу зэтралъхьэ. МелыΙыч, 451. Фадэр 
чейкΙэ фэ иффами ФылΙыгъэншэу сыт фщΙэфын? 
ПщыкΙуз. «Бгы лъапэхэм деж», 91. 

ЧЕКИСТ (1). УрысыбзэкIэ: Къэралым 
шынагъуэ щымыгъэΙэнымкΙэ ΙуэхущΙапΙэм (ЧК-
м) и лэжьакΙуэм зэреджэу щыта. Къэбэрдейм нэхъ 
чекист ин дыдэу исыр къыщыкΙуэкΙэ, ар Ιуэху 
цΙыкΙуфэкΙукΙэ къэкΙуэн, жаΙэри ахэри ежьэжащ, 
щхьэж и унэ бжэн лъакъуэу. Мазэ ныкъуэ 
щхъуантΙэ, 514. 

ЧЕМУ (1). зэрыупщΙ. цΙэп. Урысыбзэ: сыт. 
[Къазджэрий тхылъым къеджэу:] К чему? Угрюм 
и одинок Грозой оторванный листок… «Жыг 
тхьэмпэм кΙэщΙкъэ и дунейр? Уэ сыткΙэ, сыткΙэ 
укъысхуей?» Мазэ ныкъуэ щхъуантΙэ, 607. 

ЧЕРКЕС (1). Адыгэ лΙакъуэ псори 
къызэщΙиубыдэу нэгъуэщΙ лъэпкъхэр 
къызэрыдэджэу щыта цΙэ. ЦΙыхубзым и цΙэу 
щытар Чирчэ гуащэщ, шэрджэс [черкес] 
жыхуэтΙэр Чирчэ и деж къыщежьауэ тхылъым 
итщ. Зи лъэрыгъыпс тΙыгъа, 529. 

ЧЕРНОМОРЭ (1). Урысыбзэ ныкъуэкΙэ: Черное 
море. Тенджыз ФΙыцΙэ. Деникиным и дзэр къракъухьу, 
я щхьэр псэууэ ди хэкум ирахыжыну зэрызехьэу 
ЧерноморэмкΙэ щыщΙэпхъуэжым, Мэтхъэнри дунейм 
къытехьэжащ. Хъуэпсэгъуэ нур, 320. 

ЧЕСТЬ: ЧЕСТЬ КЪЕТЫН (7). Дзэм къулыкъу 
щызыщΙэхэм зым адрейм пщΙэ зэрыхуищΙыр 
къагъэлъагъуэу Iэр щхьэм хуахьын. Локотош 
къыбгъэдыхьэщ шофер къэзышари, зигъэвоеннэу 
честь къриту къеупщΙащ: - Товарищ капитан, 
згъэзэж хъуну? Нал къута, 250. Залымджэрий 
къыгурыΙуакъым щΙэкΙын щΙыхуеяр, арщхьэкΙэ 
тетым честь иритри щΙэкΙащ. Хъуэпсэгъуэ 
нур, 120. Зэ зыр, зэ нэгъуэщΙ къыбгъэдыхьэурэ 
честь кърат, къоупщΙ, [Кубанцевым] зыхуейр 
зэхаха иужь, ΙуокΙыжри унафэ ягъэзащΙэ. 
Щынэхужьыкъуэ, 35. 

ЧЕСТЬ ТЫКΙЭ (1). Дзэм къулыкъу 
щызыщΙэхэм зым адрейм пщΙэ зэрыхуищΙыр 
къызэрырагъэлъагъуэ щΙыкΙэ. ИгъащΙэм армэм 
сыхэтащ, жиΙэу Азрэт тхьэ иΙуэу жиΙатэми, 
абы и честь тыкΙэр илъэгъуауэ, Локотош и фΙэщ 
хъунутэкъым. Нал къута, 251. 

ЧЕХОСЛАВАК (1). Европэм щыΙа 
къэралыгъуэ. 1993 гъэм Чехиерэ Словакиеу 
зэгуэкΙыжащ. Чехословакым я зы къалэу 
Оломоуцым ΙэпщΙэлъапщΙэу Я сурэтыр 
налъэ-налъэу Пхъэ зэрызу икъукΙэ пΙащΙэм 
Къагъэхьакъэ къыхащΙыкΙри. Лъэпкъхэм я 
тыгъэ. «Партыр ди пашэу», 59. 

ЧИЛИ (1). Ипщэ Америкэм щыΙэ къэралыгъуэ. 
Мес пхъэΙэщэ Щам къикΙауэ, Мексиканцхэм ящΙыр 
тыгъэ, Мес Ираным дыщэу пкΙуауэ Ιэщэм палъхьэм 
тетщ дамыгъэ, Чили, Перу – хэку щыΙэм ЯщΙа 
тыгъэм и гъунапкъэр Мы зал куэдым щыщымыΙэ, 

ФΙыщΙэ иным ар щыщ закъуэщ. Лъэпкъхэм я 
тыгъэ. «Партыр ди пашэу», 62. 

ЧИЛЭ (1). Урысыбзэ ныкъуэкΙэ: килограмм. 
Зыгуэрым и хьэлъагъыр къызэрапщ бжыгъэ; 
грамм мин. [Ιэдэм:] Щхьэж и къэпым и унэцΙэ 
тызотхэж, къишам и чилэ бжыгъэр тетыжу. 
Мазэ ныкъуэ щхъуантΙэ, 651. 

ЧИРЧЭ (3). ЦΙыхубзыцΙэ. «Зи лъэрыгъыпс 
тΙыгъа» тхыгъэм къыхэщ персонаж. ЦΙыхубзым 
и цΙэу щытар Чирчэ гуащэщ, шэрджэс [черкес] 
жыхуэтΙэр Чирчэ деж къыщежьауэ тхылъым 
итщ. Зи лъэрыгъыпс тΙыгъа, 529. Дэ утыку 
дыкъиувэхукΙэ цΙыхубзыр дэкъузауэ щытащ, 
жыдоΙэри щΙыдоΙуэнтΙэж, Чирчэ гуащэ хуэдэ 
цΙыхубз щыΙа пэтрэ. Зи лъэрыгъыпс тΙыгъа, 529. 

ЧИСТКЭ (8). Урысыбзэ ныкъуэкΙэ: 
гъэкъэбзэныгъэ, зыхуэмейхэр хэгъэкΙыныгъэ, 
Ιухыныгъэ. Парт чисткэ, партыр ялъэщΙынущ, 
ягъэкъэбзэнущ, жаΙэмэ, зэхэзыхым ягъэщΙагъуэрт: 
«Партыр хадэ хъуа бгъэкъабзэу, е шым ещхьу 
дауэ плъэщΙыну?» Мазэ ныкъуэ щхъуантΙэ, 
626. Астемыр, Къазджэрий, Нахъуэ сымэ парт 
чисткэм зыхуагъэхьэзыру Ιуэху Ιэджэм иужь 
ит щхьэкΙэ, спектаклым пщΙэшхуэ хуащΙырт. 
Мазэ ныкъуэ щхъуантΙэ, 626. [Инал:] Чисткэм 
и пэ къидгъэхуэну зиужь дит Ιуэхури кΙыхьлΙыхь 
хъунутэкъым. Мазэ ныкъуэ щхъуантΙэ, 674. 

ЧИТАЛЬНЭ (1). Урысыбзэ ныкъуэкΙэ: 
тхылъ еджапΙэ. Я читальнэм щетΙысэхырт, 
Ягу къэкΙыжырт нэгу щΙэкΙар. Тхылъ еджапΙэ. 
«Вагъуэ махуэ», 336. 

ЧК (1). УрысыбзэкΙэ гъэкΙэщΙауэ. Къэралым 
шынагъуэ щымыгъэΙэнымкΙэ ΙуэхущΙапΙэ. Елдари 
ЧК-м зэрытрагъэувэ лъандэрэ зэзэмызэххэ фΙэкΙа 
къыщалъхуа къуажэм къыдыхьэркъым. Мазэ 
ныкъуэ щхъуантΙэ, 514. 

ЧЛИСЭ (6). Чристэн диным итхэр тхьэ 
щелъэΙу унэ. Ауэ, модэ члисащхьэм Пулеметхэр 
щагъэпщкΙуауэ Танкхэм къоуэр. «Бдзэжьеящэм 
ипхъу», 163. Тетым и унэр тIууэ зэтеттэкъым, 
чырбыш унэ кIыхьт, къэнжалыщхьэ телъу, и кум 
деж дэкIуеипIэ тIэкIу иIэу, щхьэгъубжэхэр нэхут, 
шындэбзий лъэныкъуэр хадэмкIэ гъэзат, абыкIэ 
жыг хадэ тIэкIуи, мывэ сэрейм къыщхьэпрыщу, 
жыг хадэм уфIэкIмэ, нэпкъым тету унэ зытIущи 
щытт, абы унэмысу члисэ щыту, члисэм и 
ижьырабгъумкIэ иджыблагъэ ящIын яуха къэбэрдей 
школышхуэр тIууэ зэтет унэшхуэу плъагъурт. 
Хъуэпсэгъуэ нур, 113. 

ЧНУТΙ (8). ЩΙопщ лΙэужьыгъуэ. Бэлаци 
фиящ, чнутΙымкΙэ шыгум теуΙуэу. Хъуэпсэгъуэ 
нур, 298. Шыгухур чнутΙымкΙэ зэпихулыкΙыу 
шым еуащ. Щынэхужьыкъуэ, 53. Дыщэ чнутΙыр 
къэпщΙыпщΙу, Мес, уафэхъуэпскΙыр лыдащ. 
Гъэмахуэ уэшх. «Бгы лъапэхэм деж», 110. 

ЧОКЭ (83). ЦΙыхухъуцΙэ. «Щынэхужьыкъуэ», 
«Нал къута» романхэм къыхэщ персонаж. 
Чокэ куэд щΙат къызэрыкΙуэрэ, ауэ Хьэбибэ 
щышынэрти, къабгъэдыхьэн ирикуртэкъым. 
Щынэхужьыкъуэ, 43. Чокэ и нэкΙур лъы 
защΙэти, Апчарэ къэуΙэбжьащ, арщхьэкΙэ шэ 

къытехуатэкъым. Щынэхужьыкъуэ, 67. Къулым 
и унафэкΙэ НКВД-м я дзэм щыщу взводитΙ хуэдиз 
Чокэ и ΙэмыщΙэ илът. Нал къута, 236. 

ЧОПРАКЪ (53). «Нал къута», 
«Щынэхужьыкъуэ» романхэм къыхэщ щΙыпΙэцΙэ. 
Чопракъ ауз ΙункΙыбзэ иритри ΙункΙыбзэΙухыр 
Якъуб и жыпым ирилъхьэжащ. Нал къута, 237. 
Пэжу, иджыпсту къызэхуэсахэм яхэткъым 
капитаныр нацдивизэм щыхэтам къыдыхэтауэ 
щыта «гвардеецхэр». Ахэр Чопракъ дыхьэпΙэм 
къыΙукΙ хъуркъым. Нал къута, 303. Ирини и гъуэгум 
тету къуршымкΙэ макΙуэ, Чопракъ ауз дыхьауэ. 
Щынэхужьыкъуэ, 62. 

ЧОПРАКЪДЭС (1). Чопракъ щыпсэу цΙыху. 
Япэм Ιэ дэхьеигъуэ яΙэтэкъым: «Чопракъдэсхэр 
оборонэ линие щащΙым фынакΙуэ», «танк колоннэ 
къызэрытщэхун ахъшэ зэхуэфхьэс», «пионерхэр 
цыщым фынакΙуэ», «хъыджэбзхэм трактористу 
зывгъасэ» жаΙэми, зы Ιуэхур ямыухыу нэгъуэщΙ 
Ιуэхум и ужь ихьэрт. Нал къута, 275. 

ЧОПРАКЪЫПС (5). Чопракъ щежэх псы. 
А быдапΙэшхуэм зы куэбжэ закъуэ хэлъщ – 
Чопракъыпс дихауэ. Нал къута, 253. ЦΙыхур 
щыму зэхэтти, Чопракъыпс и макъыр псыхъуэм 
къыдэΙукΙыу зэхэпхырт, бжей мэзыжь хагъуэ 
зыхидзари къэдаΙуэ хуэдэт. Нал къута, 257. Бгы 
лъабжьэм къэкъуалъэу Чопракъыпс щожэх, зэм 
бгъуэнщΙагъым щΙокΙуадэ, зэми бгым, нэпкъым 
йокΙуэкΙ. Нал къута, 299. 

ЧОПРАКЪЫЩХЬЭ (9). Чопракъ щΙыналъэм 
и щΙэдзапΙэ, бгым нэхъ и гъунэгъу. АрщхьэкΙэ 
иджыпсту Якъуб зэхэзехуэн умыщΙмэ, нэхъыфΙщ: 
нэмыцэр Бахъсэн Ιуфэ Ιусщ, ЧопракъыщхьэкΙэ 
гъуэгур яухыным куэд хуейщ. Нал къута, 262. 
Гъуэгу зыщΙу Чопракъыщхьэ щыΙэхэми къэгузэвауэ 
Якъуб унафэ къыхуащΙащ, икΙэщΙыпΙэкΙэ лΙы 
щитΙ къэгъакΙуэ, жаΙэри. Нал къута, 292. 
ЧопракъыщхьэкΙэ зыукъуэдия нэмыцэхэр 
хуэгъэхьэзырауэ къокΙуэ жыпΙэнт. Нал къута, 300. 

ЧОРТ (1). Урысыбзэ ныкъуэкIэ: шорты. 
Гъуэншэдж лъапIэ кIэщI. [Анисэ Вадим жриIэу:] 
И гъуэншэджыр кIэщIу – шорт жыпIэрэ, чорт 
жыпIэрэ, апхуэдэ зыгуэрщ. Гъуэгуанэ, 138.

ЧРЕПОСТ (1). Урысыбзэ ныкъуэкΙэ: быдапΙэ, 
мывэ къалэ. [Щэрдан:] Мывэ хужькΙэ къэхухьауэ 
гъущΙ куэбжэ зыхэлъ мо кхъэр хэту пΙэрэт 
чрепосту къезыщΙэкΙар? Хъуэпсэгъуэ нур, 291.

ЧРЕСТ: ГЕОРГИЕВСКЭ ЧРЕСТ (1). Еплъ 
георгиевскэ. 

ЧТО (6). Урысыбзэ цΙэпапщΙэщ: сыт. 
[Асэтин джыназ:]– Как жаль!.. как я опечален, 
князь-полковник, что мне пришлось быть у 
тебя по такому делу «Сыту си жагъуэ!..сыту 
сигъэнэщхъея, пщы-полковник, уи деж апхуэдэ 
ΙуэхукΙэ сызэрыщыΙам». Хъуэпсэгъуэ нур, 116. 
[Къазджэрий тхылъым къеджэу:] Старик, я 
слышал много раз, Что ты меня от смерти спас 
«УлΙэну дадэм уихъумащ – Уэр щхьэ ар жаΙэу сигу 
къинащ». Мазэ ныкъуэ щхъуантΙэ, 607. Запискэ 
тΙэкΙум соджэри къызгурыΙуэркъым, абы ит псалъэ 
тΙэкΙу дыдэр хъэтΙ Ιей дыдэкΙэ тхат: «Катуша 

очен прошу сделат то что просит Лидочка 
Батракова». «Катюшэ, икъукΙэ сынолъэΙу Лидочкэ 
Батраковэ щΙэлъаΙуэр хуэпщΙэну». Лъапсэ, 24. 

ЧТОБ (1). Урысыбзэм частицэщ, тезыгъэчыныхь 
мыхьэнэ иΙэщ. [Матренэ Лу жриІэу:] Чтоб я тебя 
тут не бачила! «Сэ уэ мыбдеж зыщызумыгъэ-
лъагъу!» Мазэ ныкъуэ щхъуантΙэ, 555. 

ЧУЖОЙ (2). УрысыбзэкΙэ: хамэ. [Хьэбибэ 
Апчарэ жриIэу:] Свой земла отдавай, чужой 
земла убегай? «Уи хэкур ет, нэгъуэщΙым и хэкум 
щІэпхъуэж?». Нал къута, 224. [Хьэбибэ Апчарэ 
жриIэу:] Ты свой земла не защитил, тебе на 
чужой земла только могила есть. «Уэ уи щΙыр 
пхъумэжыфакъым, нэгъуэщΙыпΙэ уэ щыбгъуэтынур 
мащэщ». Нал къута, 224. 

ЧЫ (18). Жыг къудамэ псыгъуэ е жыг 
псыгъуэ кΙыхь. Мис абы [Бэлацэ зи гугъу ищΙа 
нысащΙэм] лΙыгъэ иΙэт, лΙыгъэ зиΙэ ухуеймэ, жиΙэу 
гупсысэрт Лу, чыр игъэдалъэу. Хъуэпсэгъуэ нур, 
279. Къыпхуэгъэшынкъым чыр жыг хъумэ, Уигу 
иримыхькъэ – къыхэчыж. Си усэ. «Вагъуэ махуэ», 
358. Чы щхьэкΙэр сэшхуэм пигъэлъэтмэ, Жыг ар 
зылъагъур мэкΙэзыз. Чы щеуэм. «Дамыгъэ», 104. 

ЧЫБЖЭГЪУ (5). Жыг къудамэ псыгъуэрэ 
пхъэ нэхъ гъум хуэкΙыхьрэ. Къуажэбгъум псым и 
гъунэгъуу мэжджыт тΙэкΙуи дэтт, чы-бжэгъу унэм 
и кΙыхьагъыр и кΙыхьагъыу, кΙэлындор Ιуту, бгъэни 
телъу, щхьэгъубжэхэм щΙыхуу ла Ιупхъуэ яΙулъу. 
Лъапсэ, 57. Уэрамыр ятΙэт, уэшх къызэрешхрэ 
куэд щΙатэкъым, ятΙэпс инхэм зэрыгъэкΙийрэ 
пырхъ-мырхъ жаΙэу кхъуэхэр хэст, уэрамым 
къыхуэгъэза щхьэгъубжэхэм щхьэгъубжэΙупхъуэ 
къабзэ тΙэкΙухэр Ιупхъуами, блынджабэхэр 
къыгуэлъэлъат, чы-бжэгъухэр плъагъуу. 
Хъуэпсэгъуэ нур, 113. ЕтΙуанэрей махуэм хьэблэм 
дэс лΙыхэр зэхуэсри, я Ιуэху къагъанэми, щхьэж 
сэбэп зэрыхъунымкΙэ зэгурыΙуэри хэт мэзым 
кΙуэри чы-бжэгъу къишащ, хэти пхъащхьэ хъун 
къигъуэтащ, хэти мывэ къишэри, зэрыжаΙам 
хуэдэу, чы-бжэгъу унэ ящΙри и щхьэри ябгъэжащ. 
ГущΙэгъу, 425. 

ЧЫЛ (2). Мэкъу сыт хуэдэкIэ къэуфыхьа чы-
бжэгъу пщыIэ. Аслъэныфэр уи чылу, Уареда, 
Чылу щыIэр уи пщыIэу, Уареда. Гущэкъу уэрэд. 
«Щхьэлыкъуэ», 389.

ЧЫМЫСАР (1). Еплъ чэмисар. [Долэт:] 
Къаплъи къэдаΙуэ, ар [Степан] чымысару 
ямыгъэувмэ. Хъуэпсэгъуэ нур, 240. 

ЧЫН: ◊ лъэбакъуэ чын 29). Еплъ лъэбакъуэ.
ЧЫПЭ (1). Жыг къудамэ псыгъуэм ипэ дыдэ. 

Хьэжыр цΙантхъуэщ, чыпэ дияри къыпичри, къуэм 
дэхуащ. Хъуэпсэгъуэ нур, 81. 

ЧЫРЭ (3). Хьэлъэ зезышэ, зезыхьэ гу/Ιэщ гуп. 
Пщыхьэщхьэ хъурэ Ιэхъуэр къыдыхьэжмэ, я шкΙэ 
цΙыкΙухэм хуэзэша жэмхэм бууэ къыщΙадзэрт, 
ахэр куэбжэм къэмысыж щΙыкΙэ уэрамым сабэр дэз 
хъурт, гу зырызи е нартыху бзий къашэу, е чырэ 
кΙуар къэкΙуэжауэ щхьэж и унэ екΙуэлΙэжырт. 
Хъуэпсэгъуэ нур, 270. Иджыри арат, хэт выгум 
ису къокΙуэж, хэти шущ, и адэр е и къуэшыр лъэсу 
и гъусэу, хэт чырэм е бэзэракΙуэм къадокΙуэж. 

Мазэ ныкъуэ щхъуантΙэ, 546. Пшэ Ιэрамэ 
щхьэщытахэр Уэшх ебгъашэу чырэ кΙуа? Мывэ 
закъуэ. «Батырыбжьэ», 14. 

ЧЫРБЫШ (29). ЯтΙэм плΙимэу къыхащΙыкΙыу 
ягъажьэу ухуэныгъэм къыщагъэсэбэп. Апчарэрэ 
Иринэрэ къежьа нэужь, дадэр щΙыунэм къыΙунауэ 
щΙыхьэпΙэм чырбыш къута дидзэрт. Нал 
къута, 282. Мис, хьэдэ дзажэу, гъуэлъыпΙэр 
Чырбыш къутахуэм къыщΙоплъыр, Ιэрытхыу, 
гъуабжэу тхылъымпΙэр Жьым щигъэсыскΙэ, лъыр 
къоплъыр. Пощтзехьэ пщащэ. «Шум и гъуэгу», 65. 
[Алыджыкъуэ:] Шхын тΙэкΙу згъэхьэзырыху, унэри 
къегъэплъ, жэщ хъурэ сыщыгъуэлъыжым деж собэр 
щΙызохыжри си пΙэм чырбыш плъыжь гъэхуэба 
хызолъхьэ. МелыΙыч, 461. 

ЧЫРИСТАН (11). Иисус Христос тхьэуэ 
зыбж, абы и диным ит цΙыху. Мэтхъэнымрэ 
Шырыкъумрэ къедаΙуэу гу щалъитэм, Матренэр 
нэхъри къызэрыкΙащ: – Мы школым щеджэ 
цΙыкΙухэр, чыристан быну щымытми, сахэплъэм, 
сфΙэгуэныхьщ. Мазэ ныкъуэ щхъуантΙэ, 560. 
Ар [Гуэбэшы] абы [госпиталым] къэзыгъэкΙуам 
и гугъат адыгэ псори муслъымэну, чыристан 
яхэмыту. Хъуэпсэгъуэ нур, 172. Щытхъупс зи 
гуапэм дежкΙэ жиΙэр зэрыгурыхьыр ищΙэжырти, 
и псалъэм нэгъуэщΙи къыпищэфынут: дауи щΙы, 
чыристан диным и фΙыгъэкΙэ хэкур Урысейм 
нэхъ гъунэгъу хуэхъугъащ, катехизисыр япэ 
къыдэзыгъэкΙар осетинщ. Лъапсэ, 89. 

ЧЫРЖЫН (17). Нартыху хупцΙынэм 
къыхэщΙыкΙа шхыныгъуэ. [Алыджыкъуэ:] 
Щхьэлым сыщыкΙуами хьэжыпщΙэм къыхэсхыурэ 
хьэжыгъэ къахуэсхьыфынут чыржын, 
мэжаджэ ящΙын. МелыΙыч, 474. ЩΙалэ цΙыкΙум 
гурыфΙыгъуэшхуэу иΙэт, лымрэ хьэжыгъэмрэ 
Думэсарэ лъэΙэсмэ, чыржын хуабэ игъажьэу, лэпси 
игъавэу Лу зэригъэтхъэжынур. Хъуэпсэгъуэ 
нур, 299. Чыржынри Мэзкуу нэсыху, кхъужьым 
хуэдэ къабзэу, пшхы хъунутэкъым – гъуатэрт, 
гъурти – мывэ хъурейм ещхьу хэт ухуейми еуэ. 
Щынэхужьыкъуэ, 20. 

ЧЫСЭ: ◊ [я] псэр зы чысэм илъын (8). Еплъ псэ. 
ЧЫТАП (6). дин. Муслъымэнхэм ягъэлъапΙэу 

диным теухуа тхылъ. Мэжджыт дахэм нэмэз 
щащΙт, и щΙыбагъым къыдэт мыдрисэми 
сохъустэр щΙэзт, библиотекэми КъурΙэнри, 
чытапхэри, Ιэрытххэри зэгъэзэхуауэ щΙэлът, 
къыщΙэупщΙэм къагъуэта зэрыхъунум хуэдэу. 
Кхъэлэгъунэ, 379. [Авторым:] Зэрытхэмытыр 
имыщΙэу хъунт: тхылъыр хьэрып хьэрфкΙэ 
тхати, чытап цΙыкΙу ди гугъащ, арщхьэкΙэ 
аратэкъым: ЦΙагъуэ Нурий итха «Адыгэ тхыдэ» 
тхылъырауэ къыщΙэкΙащ. Зи лъэрыгъыпс тΙыгъа, 
529. Иджыпсту Жансэхъу, Ιуэхур зэΙыхьауэ 
щилъагъум, и словарым, чытапым хуэдэу, иплъэри 
зыхуей дыдэр къигъуэтащ: – Коллоквиум, – жиΙэри. 
Мазэ ныкъуэ щхъуантΙэ, 551. 

ЧЫФТАНЦ (9). Урысыбзэ ныкъуэкΙэ. 
Ахъшэхэр, документхэр, н.къ. къызэрыΙэрыхьам 
щыхьэт техъуэ тхылъ. [Алыджыкъуэ:] Лулэмрэ 
зажигалкэмрэ и пащхьэм ислъхьэри [ебланэ 

кабинетым щIэс лIым] жесΙэн хуеяр жесΙати, 
псалъэ си жьэм къыжьэдигъэкΙакъым, чыфтанц 
тΙэкΙур къигъэхьэзырауэ къыщΙэкΙри быхъи-сыхъи 
жимыΙэу къысхуишиящ, бзагуитΙ зэхуэза хуэдэу. 
МелыΙыч, 470. Комендантым и нэщхъыр зэхиукΙауэ 
чыфтанцым еплъащ, пэпщащ. МелыΙыч, 473. 

ЧЫХУ (4). междом. Шыр ежьэным, кΙуэным 
къыхураджэу къапсэлъ, ягъэΙу макъ. Чыху, 
чыху, си алащэ, ЕщΙэр си шым си гуращэр. 
«Елбэздыкъуэ», 8. Чыху, чыху, си алащэ, Шыми 
ещΙэр си гуращэр. «Елбэздыкъуэ», 14. 

ЧЫЦЭ (5). Мэз цΙыкΙу зэщΙэкΙа. ИпэкΙэ уплъэмэ, 
лъагъуэр мэз чыцэ тΙэкΙум хэкΙуэдэж щхьэкΙэ, 
къакΙуэр тыншу къэплъагъунут. Лъапсэ, 70. Арыххэу 
мэз чыцэм къыхэΙукΙащ зыгуэр фийуэ. Хъуэпсэгъуэ 
нур, 297. Мыщэ жыпΙэнущи, щакΙуэм къауΙауэ щыхь 
е мэз бжэн чыцэм щΙэлΙыхьауэ хуэзэмэ, щΙетΙэри 
егъэф, къыщΙетхъужри ешхыж. Кхъухь пхэнж, 507. 

ЧЫЦΙ (14). Бжэным и щΙэжьей. Жэщыр 
хэкΙуэтауэ Мусэ къэсыжащ, Нурхьэлий и гъусэу, 
мафΙэм къела хьэкъущыкъумрэ чыцΙ закъуэмрэ я 
гупкΙэм илъу. Хъуэпсэгъуэ нур, 208. Гъэ псом ящΙар 
чыцΙ ажэм икъутэжащ жыхуаΙэм хуэдэу, иджыри 
къэс яухуа колхозыр Мысост икъутэжынущ, – 
жиΙэри Апчарэ цΙыхубзхэр игъэдыхьэшхащ. Нал 
къута, 289. [Бжэныхъуэм жиΙэу:] ЧыцΙ зыщΙэфым 
шэуэ щΙэтыр къыует, чыцΙ зыщΙэмыфым шэ 
къащΙэмыкΙ хуэдэу защΙ. Лъапсэ, 55. 

ЧЫЩМЫЩ (1). Жызум гъэгъуа. Лы къахьахэр 
зэщымыщу Ιэтэм хуэдэу зэтелъхьат Къуалэбзухэм 
я чыщмыщыр Фэндыжь гъурым иралъхьат. «Бажэ 
пшынэ», 14. 

Ш
ШАБЗАЛЪЭ (2). Шабзэшэхэр зэрызэрахьэ 

шалъэ. Шабзалъэм къисхым хуэдэу, усэр Къызох 
сигу иным кΙэм нэмысу… Ленин лъагэу тетщ. 
«ЩΙалэгъуэ щΙыналъэ», 7. Къопсыхыр шыгъуэ 
зытесми Шабзалъэм шабзэ къырехыр. Сы-
Бадынэкъуэу къэплъытэм Уэ гу зылъыптэр 
мащΙэΙуэщ. «ЩΙалэгъуэ щΙыналъэ», 426. 

ШАБЗЭ 3. 1. (1). КΙапсэ тешамкΙэ шэр 
зэраутΙыпщ Ιэщэ лΙэужьыгъуэ. Сэтэней гуащэм 
и шабзэр ЗэщΙэкъузауэ къыратыр. «ЩΙалэгъуэ 
щΙыналъэ», 425. 2. (2). Еплъ шабзэшэ. [Ерул:] 
Къуэшырокъуеймрэ дэрэ псыхъуэшхуэр ди зэхуакуу 
шабзэшэкΙэ дыщызэзауэм щыгъуэ, зи шабзэ нэхъ 
жыжьэ кΙуэр хэтыт? Хъуэпсэгъуэ нур, 100. 
Къопсыхыр шыгъуэ зытесми Шабзалъэм шабзэ 
къырехыр. Сы-Бадынэкъуэу къэплъытэм Уэ гу 
зылъыптэр мащΙэΙуэщ. «ЩΙалэгъуэ щΙыналъэ», 
426. 

ШАБЗЭКЪУ (1). Шабзэм икъу шабзэпсыр 
зытрашэр. Шабзэшэ къакΙуэр къеубыдри 
Шабзэкъум быдэу ныделъхьэ. Ди бэлыхьышхуэу, 
уей, ябгэ, ЩΙыпΙэ сэламыр узох, Уэ уи шабзэшэр 
нокΙуэж. «ЩΙалэгъуэ щΙыналъэ», 426. 

ШАБЗЭШЭ (11). И пэр псыгъуэу, и кΙэр 
жьэдэхауэ шабзэкΙэ ядзыр. Хэт сэшхуэ хуейщ, 

хэт шабзэшэм пилъхьэн, хэти пхъэΙэщэ жи, 
мыжурэ жызыΙи дапщэ ухуей, Ιэхъулъэхъу жыпΙэми 
аращ. Лъапсэ, 60. Шабзэшэ къакΙуэр къеубыдри 
Шабзэкъум быдэу ныделъхьэ. Ди бэлыхьышхуэу, 
уей, ябгэ, ЩΙыпΙэ сэламыр узох, Уэ уи шабзэшэр 
нокΙуэж. «ЩΙалэгъуэ щΙыналъэ», 426. 

◊ Шабзэшэр утΙыпщын (1). зэхь. Жагъуэ хъун 
псалъэ жеIэн. Шабзэшэр иутΙыпщати, и анэм 
и гущхьэ дыдэм техуащ [Апчарэ и псалъэхэр]. 
Щынэхужьыкъуэ, 25.

ШАБИЙ (2). Лъэгурыдзу гуэншэрыкъым 
иралъхьэ мэкъу щабэ. Зи гуэншэрыкъым шабий 
къилэлу къулейсызыфэ дыдэ зытету щΙыΙэм 
игъэундэрэщхъуам ерагъыу къыдрешей: – Уэлэхьи, 
сымыщΙэ: укулачщ жаΙэри сыкъыдахуащ. Зи 
лъэрыгъыпс тΙыгъа, 520. ЦΙыкΙущэ гуфΙэщати, 
къытелъадэу къэфэн тΙэу еплъынтэкъым, 
арщхьэкΙэ утыку укъихьэу уи гуэншэрыкъым илъ 
шабийр къибгъэлъэлъын? Нэгъуху, 19. 

ШАБЫР (1). Зи цыр къыдэгъэзея фэм 
къыхэщΙыкΙарэ кΙапсэ зэрыхъар къешэкΙыжауэ 
япэм ящΙу щыта вакъэ. Къущхьэ зыбжани я 
шабырым фэ кΙапсэ цΙыкΙу къешэкΙауэ, я джэдыгу 
гъурым ищΙыΙукΙэ езыхэм ящΙа сэ, сампΙэм илъу 
якΙэрыщΙауэ, нэкΙуплъ хъужауэ зэхэтт; сонэхэр 
псыгъуэ хъужауэ, я къамэр дахэу, я пащΙэр ину 
къэкΙуат; татхэр лъахъшэ защΙэу, мычэму 
зэдауэу, зэныкъуэкъуу, псомкΙи мыарэзыуэ, 
нэхъ жьантΙэмкΙэ еΙэрт; цΙыхубзхэр щхьэхуэу 
зэхэувэжауэ я ΙэлъэщΙышхуэхэмкΙэ я нэкΙур 
щΙахъумэрэ нэ закъуэкΙэ плъэмэ, цΙыхухъум 
нитΙкΙэ ялъагъум нэхърэ нэхъыбэ ялъагъуу 
зэΙущащэрт, къэлэхьэлъкъыр щΙызэхуашэсар 
къагурымыΙуэ хуэдэт. Хъуэпсэгъуэ нур, 322. 

ШАГОМ: ШАГОМ МАРШ. УрысыбзэкΙэ: 
лъэбакъуэкΙэ фежьэ. [Сосрыкъуэ:] Шагом марш! 
«

ШАГЪДИЙ (17). 1. (13). Адыгэшхэм 
фΙагъкΙэ къахэпэжыкΙыу фΙым я фΙыжхэм 
ящыщ шы лъэпкъ. Бжыхь елъэни хузэфΙокΙ, 
Щолэхъушу зеукъуэдий, Нэгъэсауэ ар шагъдийщ. 
«Елбэздыкъуэ», 8. Щолэхъущи зеукъуэдий, 
Нэгъэсауэ ар шагъдийщ. «Елбэздыкъуэ», 14. 2. 
(4). Шым и цΙэ. «Шагъдий» и щхьэр егъэсыс, и кΙэр 
егъэкΙэрахъуэ, еутхыпщΙ, уэшхуэ къытехуэху. 
Щынэхужьыкъуэ, 53. А зэр арауэ къыщΙэкΙынт 
Апчарэ и удын «Шагъдий» щызэхищΙар. 
Щынэхужьыкъуэ, 53.

ШАГЪЫР (1). Жызум, пхъэщхьэмыщхьэ с.ху. 
я псым къыхэщΙыкΙа фадэ; санэ. [Бэтокъуэ:] 
ДрекΙуей абы [балконым] Тифлис шагъыр ефэу 
дэсахэр. Хъуэпсэгъуэ нур, 323. 

ШАКЪАЛЪЭ (6). Шакъэ иту зэрахьэ кумбыгъэ. 
Залымджэрий щΙопщыкъумкΙэ стΙолым щытеуэм, 
шакъалъэр аргуэру къыдэлъеящ. Хъуэпсэгъуэ нур, 
91. Апчарэ мафΙэм хуэдэу къызэщΙэнауэ, занщΙэу 
зридзынщи ифыщΙынщ жыпΙэу, шакъалъэр 
къипхъуатэри къыщылъэтащ. Щынэхужьыкъуэ, 
16. Къалэми шакъалъи къахьащ. Нал къута, 259.

ШАКЪЭ (5). Иритхэн папщΙэ къагъэсэбэпу 
плъыфэ гуэр зиΙэ ткΙуаткΙуэ. Къэбэрдей тетыр 

стΙолышхуэм къыщхьэпрыплъу къыщыст, стΙолым 
шакъалъэ тетыр зэгъэпэщауэ щыт пэтми, а лΙыр 
шакъэмрэ къалэмымрэ зэрыхуэныкъуэ щΙагъуэ 
щыΙэу къыщΙэкΙынтэкъым. Хъуэ-псэгъуэ нур, 
118. Нахъуэ маузерыр кърилъэфщ, кΙэрахъуэпэм 
шакъэ щихуэри Лу зыхуея пэшотыр тригъэуащ. 
Мазэ ныкъуэ щхъуантΙэ, 514. Тегъэувэж шакъалъэр, 
шакъэм уи Ιэр еуцΙэпΙ, – жиΙэщ Сентрали 

ШАМУМ (4). ЦΙыхухъуцΙэ, «ХьэщΙэ лъапΙэ» 
тхыгъэм къыхэщ персонаж. Гъуэгу мыгъуэ 
емыжьэн Шамум и жыпым хьэлывэ ныкъуэшх 
илъу нэхъыжьым щрагъэлъагъум, сэ къызоупщΙ: – 
Уехудий? ХьэщΙэ лъапΙэ, 400. Махъшэм пщΙэхэлъ 
нахъутэм и кΙапэр Шамум иΙыгъыу ешэ, дэ махъшэ 
лъэужьым дитщ. Кхъэлэгъунэ, 400. Шамум 
скорпионыр пшахъуэм тригъэтΙысхьэри 
ихъуреягъкΙэ мафΙэ дэп къригъэтΙылъэкΙащ, 
дэри детΙысылΙащ тфΙэгъэщΙэгъуэнуи, доплъ. 
ХьэщΙэ лъапΙэ, 402. 

ШАНС (1). УрысыбзэкΙэ: Ιэмал, хэкΙыпΙэ. 
[Дэфэрэдж:] И псэлъэкΙэмкΙэ гурыΙуэгъуэт 
зэрыщΙегъуэжар, пэжыр жыпΙэмэ, сэри сщΙэрт 
сымаджэ хьэлъэм наркоз ептыныр зэрышынагъуэр, 
арщхьэкΙэ Ιэмалыншэти, Варварэ Романовнэ 
фΙэфΙ-фΙэмыфΙми операционнэ стΙолым 
къызбгъэдэту сэ сщΙэр къыздищΙэну къэмыувмэ, 
сэри схузэфΙэкΙын щыΙэтэкъым, арати, сэри, 
семыубзэми, нэхъ зызгъэΙэдэбу, сыкъызыхищΙэм 
си гуапэу селъэΙуащ: – Нэхъапэращи, тΙасэ, 
Ιуэхур зыΙутым и курыкупсэм хэплъи, зы шанс 
закъуэ фΙэкΙ мыхъуми, пэрыΙэбапΙэ гуэр къэгъуэт. 
Лъапсэ, 13.

ШАПСЫГЪ (2). Адыгэ лъэпкъхэм ящыщ 
зы къудамэ. А лъэпкъым щыщ цΙыху. Зэгуэр 
Къызылташ темэным шапсыгъ адыгэм я шуудзэр 
пхъэру ежьа хъунти, кIуэдыкIейуэ темэным 
хэкIуэдащ, зылІ е зыш къэмынэу, зэзэмызэ щIакIуэ, 
бащлъыкъ е пыIэ сыт ныджэм телъу фызхэм 
къагъуэтмэ, хьэдагъэшхуэ ящIырт, зыгуэрым 
и адэм е и лIым и хьэдэ къигъуэтыжа хуэдэ. 
Лъапсэ, 5. Ар Тырку пащтыхьым щызэхихым, 
нэхъ Ιеижу къэгубжьри унафэ ищΙащ лъэпкъ 
мыдаΙуэхэм дзэр яриутΙыпщу ΙумпΙафΙэ ищΙыну, 
арщхьэкΙэ Инжыджыщхьэрэ Сэужыкъущхьэрэ 
деж шапсыгъхэмрэ убыххэмрэ я дзэр къапэувыри 
тыркудзэ мин пщыкΙутху хъур къагъэувыΙащ, 
адэкΙи-мыдэкΙи ямыгъакΙуэу. Лъапсэ, 59. 

ШАТЭ (10). Шэ щытам и щхьэм къытрищΙэу 
е шэщΙэхукΙэ шэм къыхагъэкΙыу нэхъ дагъэ-
пщΙагъэ зыхэлъ Ιувыр. Мусэ жиΙащ: япэм шатэ 
телъми, нэгъуэщΙми – зэрышэу къэнэжу щытащ, 
жиΙэри. Мазэ ныкъуэ щхъуантΙэ, 652. Уэрэдхэр ди 
дежкΙэ Жьгъырууэ щолъалъэ Феблагъэ фешами, Ди 
лэпсыр къокъуалъэ. Кхъуейжьапхъэр къыхэфхми, 
Дэ шатэ ди куэдкъэ, Махъсымэр фыфΙэфΙми, Фо 
хэлъу хьэзыркъэ. Колхоз уэрэд. «Бгы лъапэхэм 
деж», 106. Хьэбибэ жэм иΙэ хъуащи, махуэ псом 
ищΙэн егъуэт, шатэ трех, кхъуей хех, гъатхэр 
къэблэгъамэ, къундэпсо игъэувыну чеишхуэ 
къигъэхьэзыращ. Щынэхужьыкъуэ, 59. 

ШАТЭ ЩIЭГЪЭПЩТХЬА (1). Шэ 

щIэгъэпщтхьам къытрах шатэ. Хьэбибэ 
ар щилъагъум, чы къищтэри щIэпхъуащ, 
джэдкъуртыр Iуихужри хъыджэбз цIыкIур унэмкIэ 
щIишащ, шатэ щIэгъэпщтхьа къритыну. 
Щынэхужьыкъуэ, 59.

ШАУКЭТ (18). ЦΙыхухъуцΙэ, «Аргъуей» 
тхыгъэм къыхэщ персонаж. Куэд дэмыкΙыу 
Шаукэт и щΙыр псы шэдышхуэ хъуащ. Аргъуей, 
385. ЕтΙуанэ махуэм Шаукэт мэжджытымкΙэ 
кΙуащ, жэщым гупсысэм ямыгъэжейуэ гугъу ехьа 
пэтрэ. Аргъуей, 388. Шаукэт гурыщхъуэ ищΙащ, 
си щΙыр бэджэнду сΙихыну ара хъунщ щΙым 
щΙыщΙэупщΙэр, жиΙэу, арщхьэкΙэ Ιуэхур здэщыΙэр 
аратэкъым. Аргъуей, 387. 

ШАХМЭТ (4). Фигурэ хужьхэмрэ фΙыцΙэхэмрэ 
хабзэ хэхам тету щызэблагъэувыкΙыурэ 
зэпэплΙимэ 64-уэ гуэша пхъэбгъум е тхылъымпΙэ 
Ιувым зэрыщыджэгу щΙыкΙэ. Шахмэт джэгукΙэ 
хэт зымыщΙэр? Шахмэт джэгукΙэ хэт зымыщΙэр. 
«Батырыбжьэ», 65. Нахъуэрэ Чачэрэ шахмэт 
зэдэджэгу хуэдэу, щыму щыст. Мазэ ныкъуэ 
щхъуантΙэ, 510. АрщхьэкΙэ Нахъуэ шахмэт 
жыхуаΙэр илъэгъуххатэкъым, Чачэ дэнэ къэна. 
Мазэ ныкъуэ щхъуантΙэ, 510. 

ШАХТ(Э) (2). ЩΙы щΙагъым щΙэлъ 
хъугъуэфΙыгъуэхэр (мывэ фΙамыщΙ, молибден, 
пемзэ с.ху.) къыщыщΙах щΙыпΙэ. [Алий:] Ди хэкум 
рабочэ класс яΙэн хуэдэу завод, фабрикэ, шахтэ 
щыΙакъым. Зи лъэрыгъыпс тΙыгъа, 527. Дзэлыкъуэ 
хъупΙэм ди Ιэщхэр Минищэ Ιэджэу зэхэтхэщ 
Пемзэ къыщΙэтхыу мес шахтхэр, Дэ колхоз инхэр 

ШАШЛЫК (5). Ιыхьэ мыин дыдэурэ упщΙэтауэ 
дзасэм пылъу дэпкΙэ ягъэжьа лы. Зы мэлым 
жьэжьеитΙ иΙэщи, шашлыкитΙ къыхахри 
[Якъубрэ Азрэтрэ] адрейр дзэм иратат. Нал 
къута, 251. Мэл яукΙауэ Якъубрэ Азрэтрэ 
шашлык ягъажьэмэ, по-карски жыхуаΙэм 
хуэдэут зэрагъажьэр. Нал къута, 251. 

ШЭ I (65). ШэрыпΙ псэущхьэхэр лъхуа нэужь, 
къилъхуам и шхыныгъуэу и бгъэм, и шхуэлым 
къыщΙэкΙ ткΙуаткΙуэ хужь пΙащΙэр. Я пщΙантΙэ 
къосыжри [Дзэшу] Жангулэз жэмыр къиша 
къудейуэ шэ пэгун иΙыгъыу пщΙантΙэм дэту 
къыхуозэж. КΙапсэ кΙапэ, 17. [Астемыр:] Иджыщ 
шэр зэрышэу щытмэ, нэхъыфΙу къыщалъытэр, 
цΙыхур зыуэ, зэакъылэгъуу, зым кΙэрыхуар зым 
къищтэжу хъумэ, нэхъыфΙу къыщалъытэр. Мазэ 
ныкъуэ щхъуантΙэ, 652. Губгъуэм дихумэ и бжэн 
хъушэр, И хьэлыгъуу шхыну иΙэр, МэжэлΙамэ, 

◊ Шэ Ιурыжын (1). ЩΙалэ дыдэу щытын. Си 
къарухэм зыпумышэ, Шэр пΙурыжу укΙуэдынщ. 
«ЩΙалэгъуэ щΙыналъэ», 414. Шэкъым, лыкъым 
(1). Е шэ куэду къыуиткъым, е лы тэмэму 
кΙэрылъкъым, жыхуиΙэщ. (Е фэ телъкъым, 
е мыхьэнэ иΙэкъым). [Мэуэ жызыΙи щыΙэщ:] 
ЛΙо а къыхэпхар зищΙысыр [жэмыр]? Шэкъым, 
лыкъым?.. Щынэхужьыкъуэ, 11. Шхуми ес, 
шэми ес (2). Еплъ шху. 

ШЭ ГЪЭПЩТА (2). Шху ящΙын щхьэкΙэ е 
зэмыкΙуэкΙын папщΙэ къагъэкъуэлъа шэ. Дыгъуасэ 
шэ щигъэпщтам [Хьэбибэ] бжэмышхым чэщей 
иришэкΙри матэри игъэгъущащ. Щынэхужьыкъуэ, 
59. [ШутΙэ:] Шурэ, шэ згъэпщтыну фΙэздзар 
къикΙыгъэнщ. Алъхъо, 75.

ШЭ ЗЭЩΙЭКΙА (1). ЗэкΙуэкΙа, гуащΙэ хъуа. 
[Астемыр:] Шэ зэщΙэкΙам дыхуэдэу жеΙэ Долэт, 
шэжыпыср щхьэхуэу, кхъуейр щхьэхуэу. Мазэ 
ныкъуэ щхъуантΙэ, 651. 

ШЭ ФIЭIУА (2). Еплъ шэ зэщIэкIа. [Мусэ:] 
Иджы шэ фΙэΙуам дыхуэдэщ: хэт шэжыпс хъуащ, 
хэт кхъуей хъуащ. Мазэ ныкъуэ щхъуантΙэ, 650. 

ШЭ II (65). 1. (28). Ιэщэр ягъэуэн щхьэкΙэ 
зэраузэдыр. ЩакΙуэ фочыр зэраузэдыр кхъуэ 
пΙащэ къызэраукΙ шэм хуэдэти, къызэрытехуэу 
щхьэпридзри и джабэ лъэныкъуэр гуихауэ псым 
хэхуэри, бгъуэтым къащтэ. Щынэхужьыкъуэ, 
67. Астемыр къыΙэщΙэхуа кΙэрахъуэр зыгуэрым 
къищтэри, шитΙ къинэжати, шы кΙэху зи лъакъуэ 
зэпыудам и щхьэм еуэри иукΙащ. Хъуэпсэгъуэ 
нур, 170. Ιихьрэм сыт жиΙэу зыхэмытын хэмыту 
[Къэрэмырзэ], фащэ къекΙу щыгъыу, къамэ 
кΙэрыщΙауэ, сэшхуэр гуэлъу, маузерыр гуэлэлу, 
маузерышэри куэду иΙыгъыу гъуэгум теуващ. 
Лыгъэ, 413. 2. (1). Еплъ шабзэшэ. Сэтэней гуащэм 
шэр тохуэ, Хуэмышэчыжуи мэджалэ. «ЩΙалэгъуэ 
щΙыналъэ», 426. 3. (1). Кхъухьлъатэм кърадз 
бомбэ. Зым зыр кΙэлъыкΙуэу, къру хабзэу, Пшэм 
хэту щΙыгур зэпаплъыхь, Жыласэ щΙыкΙэу, бийм 
хуагъазэу Шэ плъыжь Ιэрамэр къырапхъых. 
ЗэкъуэшитΙ. «ЩΙалэгъуэ щΙыналъэ», 17. 4. 
(35). Фоч, кΙэрахъуэ с.ху. Ιэщэхэр уа нэужь, я 
пэм къилъэтыр. Сэ къыстехуакъым биишэ, 
ЛΙэныгъэр благъэу къысфΙэщΙри ЗысщΙащ уΙэгъэ 
сэр-сэру. «Адэ», 136. АвтоматкΙэ бжэм шэр 
къытрагъэлъалъэ [нэмыцэм]. Щынэхужьыкъуэ, 
66. Дисэ шэ къытехуа и гугъэри джалэ пэтащ, 
арщхьэкΙэ къызэрытемыхуар псынщΙэу 
къыщищΙэм, нэхъри кΙийуэ хуежьащ. 
Хъуэпсэгъуэ нур, 104.

◊ Шэ фIыцIэу къытехуэн (1). Псалъэ, 
Ιуэхугъуэ гуэр жагъуэ дыдэ щыхъун, и 
гум щΙыхьэн. Пщэдджыжьыр къэсри, тас-
къубгъаныр Анэм иΙыгъыу хукъуэплъащ, Пэшым 
щΙыхьэпэу и къуэм Ιуплъэм – Шэ фΙыцΙэр и гум 
къытехуащ. Къазджэрий. «Вагъуэ махуэ», 12. 
Мариам ар зэхихмэ, шэ фΙыцΙэу къытохуэри и 
щхьэм мыгъуагъэ хуехьыж. Лэчымэ, 391. Шэуэ 
зыпхыдзын (1). Псалъэр жагъуэ щыхъун. 
Мырзэ и псалъэм шэуэ зыщызыпхидз щыΙэт, 
Лусанэ къылъыхъу молэр зи пэлъэщыртэкъым а 
джэгуакΙуэ-уэрэдусым. Мазэ ныкъуэ щхъуантΙэ, 
669. Шэуэ техуэн (6). Псалъэр жагъуэ дыдэ 
щыхъун, и гум щΙыхьэн. Якъуб, ар [псалъэхэр] 
шэм хуэдэу техуауэ къызэщΙэплъащи, зэгуоуд. 
Нал къута, 255. Модрей дохутыру иувыкΙахэм 
анестезиологым жиΙар шэуэ ятехуащ. Лъапсэ, 
16. Долэт и псалъэр Мусэ шэуэ техуащ, Мусэ 
быныншэу зэрыщытым трищΙыхьу къыфΙэщΙри. 
Мазэ ныкъуэ щхъуантΙэ, 644. [Алыджыкъуэ:] – Си 

псалъэм афицарыр къызэригъэкΙащ, жысΙар шэуэ 
техуащ. МелыΙыч, 465. 

ШЭ ТЕХУЭН (38). Фоч, кIэрахъуэ с.ху. къикIа 
шэр зыгуэрым лъэIэсын, сэкъат иритын. Шэ 
зытехуа шыхэр пΙэтауэ-лъэкъуауэу къытохуэри 
гъуэгу къыуамыту телъщ, сэлэтхэр зэрызохьэ, 
мэджалэ, кΙуапΙи жапΙи яΙэкъыми, зэрызокъуэ. 
Нал къута, 300. Шэ Ιэджэ техуэу лъыр щΙэкΙыхукΙэ 
ЛΙы хахуэм дзэшхуэр иΙыгъащ. ЛΙыхъужь хъыбар. 
«Мывэ хуабэ», 180. Унэм щΙыхьэну дэкΙуеипΙэм 
щынэса дыдэм Сарими и гум къэкΙыжащ езыр яшауэ 
унэишэ щыхуащΙам, нобэ хуэдэ къабзэу лэгъунэм 
щΙашэ пэтрэ, шэ къытехуауэ зэрыщытар. Мазэ 
ныкъуэ щхъуантΙэ, 585. 

ШЭГЪУЭ (3). ЦΙыхубзыр унагъуэ ихьэнкΙэ 
щыигъуэ. Илъэс пщыкΙух ухъуамэ, уи шэгъуэ 
хъуащ, жиΙэри Апчарэ аргуэру и ныбжьыр 
здынэсар и гум къэкΙыжащ, жэм, мэкъу сытхэм 
тегупсысыкΙри. Щынэхужьыкъуэ, 18. Езы 
Хьэбиби ипхъу зи шэгъуэ хъуам бгъэдэсу къуажэм 
къыдинащ. Щынэхужьыкъуэ, 27. [Албиян:] Си 

ШЭД (3). ЗыщIыпIэ къинэу ифыхьа псы.
Уэшхыпс защΙэу итщ псы шэди Къэлыдыну 
игу къэмыкΙ. ЦΙыхушхуэм задэзыщΙым. 
«Батырыбжьэ», 143. [Къадым Шаукэт жриIэу:] 
Уи щΙыр псы шэд защΙэщ, псы итыр щхъуантΙэ 
хъужауэ аргъуей тΙысыпΙэщ, сыкΙуэри сеплъащ: 
аргъуейр пшэ Ιэрамэу щхьэщытщ, пщыхьэщхьэкΙэ 
зэбгрокΙри къуажэмкΙэ зрат. Аргъуей, 388. 
Узыщыщым ухадзэжмэ, Упсы шэдщи, нур пфΙэΙуэху? 
ЦΙыхушхуэм задэзыщΙым. «Батырыбжьэ», 143.

ШЭДЫБЖЬ (2). ГъущΙ зэрагъэплъ фΙамыщΙым 
ирищΙэпщэн щхьэкΙэ фэм къыхэщΙыкΙарэ 
пшынэкум хуэдэу зэΙыкΙ-зэфΙыхьэу кΙыщым 
къыщагъэсэбэп Ιэмэпсымэ. КΙыщми зеиншафэ 
къытеуауэ, Ιэуэлъауэ лъэпкъ щызэхыумыхыжу, 
сыдж ву макъми пичауэ, шэдыбжьым хъуаскΙэ 
къыдримыхуеижу нэщΙ хъуащ. Хъуэпсэгъуэ нур, 
295. Хьэкурынэ шэдыбжь, сыдж, псылъэ, Iэдэ-
уадэ жыпIэми зэрыфIэфI дыдэм хуэдэу игъэуващ, 
игъэтIылъащ, кIыщ бжэIупэм дежи шы дэувапIэ 
щищIащ, шым нал щыщIилъхьэну, мывэ щхьэли 
игъэтIылъащ, гу шэрхъым шинэ трикъуэну. 
Лъапсэ, 99. 

ШЭДЖАГЪУАШХЭ (3). Шэджагъуэм хуэзэ 
шхэгъуэ. Шэджагъуашхэ шхэуэ цΙыкΙухэр щысу, 
Жансэхъу къыщΙэлъэдащ: – КъэзгъуэтакΙэ, 
соΙуэ. Мнемоникэ! – аращ Къазджэрий и урокым 
узэреджэнур. Мазэ ныкъуэ щхъуантΙэ, 613. 
Удз къыщащыпынур Апчарэ и фермэм дежщ, 
шэджагъуашхэ фермэм техьэнщи шэ крущкΙэ 
зырыз къратынущ. Щынэхужьыкъуэ, 59. 
ЩΙалэ цΙыкΙуитΙ Апчарэ и Ιэпыдзлъэпыдзу 
къэнауэ щытар Иринэ деж ягъэжащ, удзыхьэ 
кΙуар къашэжу шэджагъуашхэ ирагъэщΙыну. 
Щынэхужьыкъуэ, 69. 

ШЭДЖАГЪУЭ (7). Махуэм и зэхуэдитΙ, дыгъэм 
нэхъ лъагэу зыщиΙэт. Ауэрэ махуэ шэджагъуэ 
хъуауэ, ди хъыджэбзыр къокΙуэж, щэху цΙыкΙуу унэм 
къыщΙыхьэжауэ, и пэшым зыщигъэпщкΙуа хуэдэу, 

зиущэхуауэ щΙэсщ. Лэчымэ, 394. Махуэ шэджагъуэ 
хъууэ дыгъэр къатепсэмэ, хьэщхьэтеуэр жыгым 
зыкΙэрагъэщэщырт, заутхыпщΙырти, ерагъыу 
къаΙэтыжырт гугъу ехьа къудамэхэр. Хъуэпсэгъуэ 
нур, 287. Къэблэ Ιуащхьэм дыгъэр къэΙэгъуэм 
жэмыр фермэм хужын хуейщ, махуэ шэджагъуэ 
хъуащ. Щынэхужьыкъуэ, 65. 

ШЭДЖАГЪУЭ НЭУЖЬ (2). Шэджагъуэм 
иужь къихуэ зэман. [Къэрэлъашэ:] Шэджагъуэ 
нэужьыращ сэ Ιэщ щызукΙыр. Нэгъуху, 35. 
[Кулисум:] – Шэджагъуэ нэужьым сынэкΙуэнщ. 
Нэгъуху, 35. 

ШЭДЖЭМЫПС (2). Шэджэм аузым къыдэж 
Шэджэм псы. Ди Шэджэмыпсым и ΙуфитΙыр 
Адэ унапΙэ дэ тхуэхъуат. Кулиев Къайсын. 
«Мывэ хуабэ», 113. «КолхозышкΙэхэм ирафыр 
Щхьэлыкъуэпсыр зэ ифыгъуэу» – Шэджэмыпсым 
ар къыжеΙэ Иригъэууэ ткΙуэпсыр дыгъэм. Терек. 
«Партыр ди пашэу», 122.

ШЭДЖЭМ АУЗ (1). Псы къызыдэж Шэджэм 
къуэ; бгы зэхуаку. Мэз защΙэкΙэ Астемыр сымэ 
Шэджэм аузымкΙэ яунэтΙащ, бгъуэнщΙагъыжь 
гуэрым деж къущхьэ партизанхэм щахуэзэн 
хьисэпу. Хъуэпсэгъуэ нур, 282. 

ШЭЖЫН (ешэж) лъэI. (17). ЗдэщыΙам 
ешэлΙэжын. Сызытеса шыр Ιэдэжу яшэжри 
къызыΙаха фелахьым иратыж. Анка, 383. Си 
анэм сыкъилъагъумэ, къэджэнщи сишэжынщ, 
жиΙэу Саримэ гузавэрти, нэхъ пабжьэ Ιувым хэту 
бжыхьым щхьэпрыплъырт. Хъуэпсэгъуэ нур, 
133. Хэгъэрейуэ зи фыз тегузэвыхьахэри псынщΙэ-
псынщΙэу зэбгрыкΙыжащ, я фызхэр яшэжри. 
Лъапсэ, 79. 

ШЭЖЫПС (8). Кхъуей хаха нэужь къанэ псыр. 
[Астемыр:] Шэ зэщΙэкΙам дыхуэдэу жеΙэ Долэт, 
шэжыпсыр щхьэхуэу, кхъуейр щхьэхуэу. Мазэ 
ныкъуэ щхъуантΙэ, 651. [Астемыр:] Кхъуейуэ 
зыкъэзылъытэр шэжыпсу къыщΙидзри, шэжыпсу 
щытар кхъуей хъуащ. Мазэ ныкъуэ щхъуантΙэ, 
651. [Астемыр:] А тΙум я унафэр революцэм 
ищΙащ: лажьэр ирелажьэ, мылажьэр шэжыпсым 
хуэдэу икΙутын хуейщ е хэкум игъэкΙи къундэпсэу 
хъунщ, жиΙэри. Мазэ ныкъуэ щхъуантΙэ, 652. 

ШЭМЭДЖ (1). Мэкъу, хьэцэпэцэхэкΙ с.ху. 
ирипаупщΙу, пхъэкΙ кΙыхь зыфΙэлъ мэкъумэш 
Ιэмэпсымэ. Ар жиΙэми [Дэфэрэдж], нэкΙэ елъагъур 
и нысэр гугъу зэрехьыр, езыми ищΙэныр къолыж, 
уеблэмэ, мэкъуауэгъуэр къэсмэ, шэмэдж къищтэрэ 
мэкъу щыпиупщΙ щыΙэщ, къамылыши макΙуэри 
к

ШЭН (ешэ) лъэΙ. (246). 1. (218). БдэщΙыгъуу, 
уздэкΙуэм здэшэн. [Авторым:] МыкΙуэжахэм 
ди къалэн хъуар дзэм яш къомыр махуэ къэс 
псафэ тΙэу тшэну арат. Зи лъэрыгъыпс тΙыгъа, 
532. – Уанэ тефлъхьи шыр псымкIэ нафшэ, - 
жиIэри Мурат и къуэр ПсыжькIэ кIуэуэ ежьащ. 
Хъуэпсэгъуэ нур, 163. 2. (12). ЗыгуэркΙэ зыгуэр 
(цΙыху, хьэпшып с.ху.) зы щΙыпΙэ ишауэ нэгъуэщΙ 
щΙыпΙэ гъэΙэпхъуэн. [Псэущхьэм:] Тепщэчым уису 
утшэнущ. Тепщэч къэзылъэтыхь, 186. Пыжьынэ 
бэн ишэри кΙуауэ щытащ лΙам деж, хьэдэри 

бэным дилъхьэри игъэщΙэрэщΙэжащ. Лъапсэ, 
20. Лу, дауи, и гуи и щхьи къэкIыртэкъым ар 
зыщыгугъ гуфIэгъуэм нэхъ гуфIэгъуэж ирихьэлIэну 
е гуащэр къалэм пшэным ебгъапщэ хъун Iуэху 
къылъыкъуэкIыну. Хъуэпсэгъуэ нур, 306. 3. (2). 
Зыгуэр зы щΙыпΙэ кΙуэуэ укъуэдиин (кΙапсэ, 
псыбэкъу с.ху.) Хьэрун правленэм къосыр 
лъэΙуакΙуэ: – Къафщти гъущΙ кΙапсэ пкъори 
дэщΙыгъуу Радиоточкэ фермэм сывгъашэ. Хьэрун 
и лъагъуныгъэр. «Партыр ди пашэу», 97. Сэ 
станц иным сегъэгушхуэ, – Зи къарухэр гъущΙыч 
кΙыпсэм Унэм, губгъуэм – дэни яшэм Арщ сэ нобэ 
сызэхъуапсэр. Терек. «Партыр ди пашэу», 125. 
ПсыΙэрышэр хадэм яшэу Ιуащхьэ лъагэм ирашэкΙ. 
Псы къежэхыр хадэм яшэу. «Батырыбжьэ», 46. 
4. (14). Унэ игъэхьэн. Езыр зэзэмызэ, и шыпхъу 
нэхъыщΙэ яшар къуажапщэмкΙэ щыΙэти, кΙуэуэрэ 
щыхьэщΙэт, я мывэ сэрейм уэрэд жиΙэу тест, 
блэкΙыр къигъэдаΙуэу. Къалэн, 430. [Хьэжумар:] Уэ 
ущашам уилΙри уэри дызэбгъэдэсу дефащ, итΙани 
тΙум фи языхэзыр сыту мыукΙытарэ, и? Алъхъо, 
97. [Дэфэрэдж Барчо жриIэу:] Мы къуажэм 
ди гъунэгъу хъыджэбз яшауэ исти, абы и деж 
сыкΙуэнщ жысΙэри тезубыдауэ арат. Лъапсэ, 112.

ШЭНДАР (12). «Нал къута» романым къыхэщ 
персонаж, цΙыхухъуцΙэ. Локотош приказыр 
Шэндар ирегъэлъагъу, Сталиным и Ιэ зытелъым 
ΙэпэкΙэ теΙэбэу. Нал къута, 258. Шэндар и нэр 
щΙимыукъуанцΙэу приказым йоплъ. Нал къута, 
258. Шэндар мыхъумэ, шэч къытезыхьэ отрядым 
хэмыту капитаным къилъытэри и Ιуэху и ужь 
ихьэжащ. Нал къута, 259. 

ШЭНТ (18). Тесыну къагъэсэбэп унэлъащΙэ. 
Куэшмэн Азрэт зэпкърылэлу шэнтым тести, 
зигъэхъеякъым, и жьафэр къыΙурылэлу зыри 
зэхимых зищΙащ. Нал къута, 306. ЛэтΙифэ мафΙэу 
къызэщΙэнащ, фыз уэндэгъущи, зытес шэнтыр 
мэкΙыргъ зыщигъазэкΙэ. Лъапсэ, 24. Зы стΙол, 
шэнтищрэ зы шэнт щхьэгуэрэ – нэгъуэщΙ нэм 
къыфΙэнэн щΙэмыту [пэшым]. МелыΙыч, 440. 

ШЭНТЖЬЕЙ (1). Ιэ тегъэщΙапΙэ, Ιэ телъхьэпΙэ 
зиΙэ шэнт щабэ бгъуфΙэ. И адэри арат [Дэфэрэдж 
и адэр]: зэгуэр ерагъыу къыпхуэΙэт къудейуэ 
зрамыщΙэжу пкъо и дамэм телъу къихьат 
«цеищэ пкъо сщΙынщ» жиΙэри, къыщыдэхуэм 
деж Ιуэхуншэу щысыфыртэкъыми, щэнджатэ 
ищΙырти, и шыпхъухэм ярит, цеищэ шэнт 
нэгъунэ, я гуэщым щΙэлъурэ игъэгъуа пхъэм 
къыхищΙыкΙыурэ фалъэ, Ιэнэ, шэнтжьей, хъуп, 
пхъуантэ – хуэмыщΙ щыΙэтэкъым. Лъапсэ, 111. 

ШЭНТЩХЬЭГУЭ (5). ЗыкΙэрыгъэщΙапΙэ 
зимыΙэ шэнт плΙимэ лΙэужьыгъуэ. [Дэфэрэдж] 
ГъуэлъыпΙэм шэнтщхьэгуэр бгъэдызогъэувэри 
сыбгъэдотΙысхьэ, и натΙэм Ιэ дызолъэ [Сэлимэ]. 
Лъапсэ, 27. Хьэбибэ шэнтщхьэгуэм тетΙысхьэжауэ 
щысщ: – КоляскэкΙэ къыдашар бэным дэлъу 
дашэжынщ, – жиΙэу. Нал къута, 283. Румын гуэр 
диΙэт пхъащΙэу, пхъащΙэ Ιуэхум щыгъуазэ дищΙыну 
шэнтщхьэгуэ сыт дигъэщΙырт, езым буфет дахэ 
ищΙурэ ищэрт, и фыз гъум лъахъшэр ди пщафΙэт. 
Зи лъэрыгъыпс тΙыгъа, 526. 

ШЭРЭЗ (2). 1. (1). Языныкъуэ хьэдзэбадзэхэм 
(бжьэм, хьэдзыгъуанэм н.къ.) зэрызахъумэу, 
зэрыуэу яΙэ пэ папцΙэр. Скорпионыр адэкΙэ еΙащ, 
кΙуапΙэ имыΙэу къыщищΙэм и шэрэзыр и щхьэм 
хиукΙэжри кΙэзызу асыхьэту лΙащ. ХьэщΙэ лъапΙэ, 
402. 2. (1). Блэм и бзэгу дыкъуакъуэ. Хэт си гугъэщ 
кΙыфΙым благъуэ, Къашияуэ я шэрэз. Вагъуэиж. 
«Батырыбжьэ», 70. 

ШЭРДЖЭС (4). 1. (1). Адыгэ лΙакъуэ псори 
къызэщΙиубыдэу къагъэсэбэп. ЦΙыхубзым и 
цΙэу щытар Чирчэ гуащэщ, шэрджэс [черкес] 
жыхуэтΙэр Чирчэ деж къыщежьауэ тхылъым 
итщ. Зи лъэрыгъыпс тΙыгъа, 529. 2. (1). Къэрэшей-
Шэрджэс республикэм и цΙэр щыжаΙэм деж 
адыгэхэм къагъэсэбэп. [Астемыр:] Шэрджэсри 
Къэбэрдейри тΙури адыгэкъэ? Хъуэпсэгъуэ нур, 
264. 3. (2). плъыф. Шэрджэсхэм ехьэлIа. ПцΙы 
хэлътэкъым а шэрджэс гуащэм и лΙым и лъэужьыр 
зэрихум е Бердрэ Гъумаррэ здэкΙуам и щхьэр 
зэрихьым. Хъуэпсэгъуэ нур, 305. [Шэрджэс гущэ 
уэрэд] Жей, си щΙалэ, нагъуэ дахэ, Губгъуэ инхэр уэ 
ууейщ. Жей, си щΙалэ. «Бгы лъапэхэм деж», 39. 

ШЭРИДЭТ (2). «Нал къута» романым къыхэщ 
персонаж, цΙыхубзыцΙэ. [Мухьэмэд:] – Зауэм 
сокΙуэ, Шэридэт. Нал къута, 233. [Мухьэмэд:] – Зы-
тΙу сыукΙынкъэ, Шэридэт. Нал къута, 233. 

ШЭРИФЭ:  ЩАМ ШЭРИФЭ (1). Еплъ Щам.
ШЭРИХЬЭТ (18). Муслъымэн диным, 

къурΙэным жиΙэхэм тету дин зэрызехьэн, 
зэрыпсэун хуейр къэзыгъэлъагъуэ хабзэхэр. 
[Астемыр Шурдымым жриΙэу:] Фэтыджэн 
уэздыгъэм Ιугъуейр къыпех, шэрихьэтым 
зыкΙэрумыщΙэ къыпыпхын щыΙэжкъым абы, – 
жиΙэри. Мазэ ныкъуэ щхъуантΙэ, 541. Советскэ 
властым къигъэлъэгъуа псэукΙэмрэ шэрихьэтыр 
зытеухуамрэ зэгъэкΙуа зэрыхъунур, а тΙур 
зэгъэзэгъа зэрыхъунур къигъуэтын и мурадат 
Къазджэрий, арщхьэкΙэ игъуэтакъым. Мазэ 
ныкъуэ щхъуантΙэ, 663. Къазджэрий и гугъат: 
Тыркум, Щам адыгэу Ιэджэ щыΙэщ, сыкΙуэнщ 
абыхэм я дежи сакъыхэплъэнщ, сахэупщΙыхьынщ, 
я псэукΙэр зытеухуар зэзгъэлъагъунщ, 
шэрихьэтым, диным къахуихьыр зэзгъэщΙэнщи 
фΙы ядэслъагъурэ – фΙыр ди хэкум къахуэсхьынщ, 
сигу иримыхьын слъагъурэ – абы и Ιуэхур щхьэхуэщ, 
жиΙэу. Мазэ ныкъуэ щхъуантΙэ, 663. 

ШЭРИХЬЭТ СУД 1). Шэрихьэтым и хабзэм 
тет суд. [Мэтхъэным Астемыр жриΙэу:] Ауэ 
дунейр къутэжыху сщыгъупщэнкъым шэрихьэт 
судым укъыщыпсэлъауэ зэрыщытар. Мазэ ныкъуэ 
щхъуантΙэ, 566.

ШЭРИХЬЭТ ПОЛК (3). Граждан зауэм 
советскэм и лъэныкъуэу хэта шэрихьэтыдзэ.
Шэрихьэт полкым хэтари аращ [Астемыр:] – 
Мэтхъэным и гъусэу советскэ властыр зыгъэувыну 
щΙэкъуам яхэтащ, я бэракъыр удзыфэу щытами. 
Мазэ ныкъуэ щхъуантΙэ, 641. 

ШЭРИХЬЭТ ПОЛЪКУ 2. Еплъ шэрихьэт 
полк. Абы щыгъуэ текΙуар Иналщ, Къазджэрий 
шэрихьэт полъкур къыдэщΙу щытами. Мазэ 
ныкъуэ щхъуантΙэ, 516. [Инал:] Шэрихьэт полкум 

къыбдыхэтауэ щыта Шурдым Дотий тедгъэкΙри 
иджы ТΙутΙэ председателу дгъэуващ. Мазэ ныкъуэ 
щхъуантΙэ, 537. 

ШЭРИХЬЭТ ХАБЗЭ (1). Муслъымэн диным, 
къурΙэным жиΙэхэм тетын. Къалмыкъым Ιуэхур 
утыкум кърелъхьэ, Бахъсэн щызэрызехьам 
я мурадар цΙыкΙуфэкΙукъым, абы хэтар 
тезыгъэгушхуэу я гум къишхыдыкΙар Къэтхъэн 
Назирщ, колхозыр идэркъым, Совет властыр 
икъутэжу шэрихьэт хабзэм тету псэууэ 
иригъэжьэн и хьисэпщ, жиΙэу. Зи лъэрыгъыпс 
тΙыгъа, 526.

ШЭРИХЬЭТИСТ (9). Урысыбзэ ныкъуэкΙэ. 
Хьэрыпыбзэ псалъэмрэ урысыбзэм и суффиксрэ 
зэхэту къэхъуа псалъэ: шэрихьэт Ιуэхухэр 
зыфΙэкъабыл цΙыху. Инал и шыр иутΙыпщри уи 
шэрихьэтисти, уи мэрихьэтисти къызэринэкΙри 
псом япэ иуващ. Мазэ ныкъуэ щхъуантΙэ, 543. 
Жыраслъэн дзэ зэхуишэсу, шэрихьэтистхэм я 
бэракъ удзыфэр къащтэу, ТыркумкΙэ яунэтΙыну 
я гугъат. Мазэ ныкъуэ щхъуантΙэ, 547. Ауэ, 
зэдэуэныр Ιейуэ яхэлъти, аргуэру кърагъэжьэжащ: 
Мэтхъэныр нэщΙ исым къадэщΙынкΙэ хъунущ, 
сыту жыпΙэмэ Къазджэрий шэрихьэтистщ, 
жэнэтым кΙуэну и мурадщ, жаΙэрт. Мазэ ныкъуэ 
щхъуантΙэ, 548. 

ШЭРИХЬЭТЛЫ 1). Шэрихьэтыр хьэкъыу 
зи фΙэщ хъуа цΙыху. [Чачэ:] Шэрихьэтлыщ 
жыхуаΙари [Къазджэрий] нобэ зэрыхъуам еплъ. 
Мазэ ныкъуэ щхъуантΙэ, 639. 

ШЭРИХЬЭТЫДЗЭ (2). Муслъымэн диныр 
зыΙыгъхэм я дзэ. [Бэтокъуэ:] Бэлшэвичыр 
къэсмэ, нып плъыжь къыфΙадзэ [Псыхуабэ дэс 
тыкуэнтесхэм], шэрихьэтыдзэм хуэзэм – нып 
удзыфэ, кΙэдетым бжьыпэр яΙэщΙыхьэмэ – 
пащтыхь ныпыр хьэзырщ. Хъуэпсэгъуэ нур, 250. 
Шэрихьэтыдзэм я дзэпщым сыту зыкърихрэ, 
жиΙэну и Ιупэм къэсат [Бэлацэ Мэтхъэным 
щхьэкIэ], арщхьэкΙэ фΙэемыкΙу хъури, зыри 
жиΙэжакъым. Хъуэпсэгъуэ нур, 321. 

ШЭРХЪ (16). Гу, машинэ, мафΙэгу с.ху. 
иризекΙуэу щΙагъэувэ хъурей (гудзэ иΙэу е 
имыΙэу). Абдежым щыщΙэдзауэ Вындым цΙыхур 
«Мэмэт-щΙакъуэкΙэ» къеджэ хъуащ, иджы, 
щΙакъуэми, ныбэфышхуэу бауэ-бапщэу къекΙухь, 
и ныбэр, шэрхъ щΙэбгъэувэн хуэдизу, къехуэхауэ. 
Лъапсэ, 46. МафΙи сыти щымыΙэжу, Ιэдэ-уадэри 
шэрхъ къутари зэбгрыдзауэ кΙыщ лъэгум илът. 
Хъуэпсэгъуэ нур, 286. Шэрхъыр кумбым йоуэр 

ШЭРЫУАГЪ (1). Шэрыуэу зэрыщыт мардэ.– 
Уи шэрыуагъыр зымыщIэ щыIэу сэ сщIэркъым, - 
жиIэри шу лIыгъусэр шэсыжащ. Лъапсэ, 114. 

ШЭРЫУЭ (8). 1. (6). плъыф. Зэуэм Ιэзэу 
тезыгъахуэ (шабзэ, фоч, кΙэрахъуэ с.ху.) – [Мэмэт-
щΙакъуэ:] Уэлэхьи, ушэрыуэм [Казбек Машевич], – 
Ботэх и адэр бгъэдэмыхьэпэу щакΙуэм щытхъуащ. 
Лъапсэ, 72. [Хьэкурынэ:] – Зыгъауэр шэрыуэмэ, 
фочри шэрыуэщ. Лъапсэ, 103. ЛΙыр мышэрыуэмэ, 
фоч щΙызэрихьэн щыΙэххэкъым, – жиΙэри Къэрэжь 
дыхьэшхащ, и жьэшхуэм дзэуэ дэтыр уигъэлъагъуу, 

абы фоч игъэуэфу зэрыщытыр зымыщΙэ 
щыΙэтэкъым. Лъапсэ, 103. 2. (2). Зэбгъапщэм 
техуэ Iэщэ. Ιэщэ шэрыуэр щΙэпΙыгъыр Уи щхьэ 
пхъумэжу аращ. Щхьэ закъуэу… «Батырыбжьэ», 
145. [Хьэкурынэ:] – Зыгъауэр шэрыуэмэ, фочри 
шэрыуэщ. Лъапсэ, 103.

ШЭС: ◊ шэсу увын (4). Зыгуэрым дзыхь хуэпщI 
зэрыхъунумкIэ щыхьэт ухъун. Щымыхъужым, 
ахъшэ зэхалъхьэри Исуф щхьэкΙэ шэсу уври 
кърагъэутΙыпщыжати, екΙуэлΙапΙэншэу уэрамым 
къыданэнт – аргуэру Мариамрэ Назифэрэ я деж 
къэкΙуащ, къелъэΙуну. Лэчымэ, 397. Инал и гум 
абы Ιей хуилъу щытамэ, жылэр шэсу фыуви 
Жыраслъэн къефшэлΙэж, жиΙэнтэкъым. Мазэ 
ныкъуэ щхъуантΙэ, 652. [Астемыр Жыраслъэн 
щхьэкIэ жиIэу:] АтΙэ къуажэм къыщалъхуауэ, 
къыдэхъухьауэ щыщыткΙэ, шэсу дыхуэувми, ягъэ 
кΙынкъым. Мазэ ныкъуэ щхъуантΙэ, 652. 

ШЭСЫЖЫН (мэшэсыж) лъэмыΙ. (8). Шы, шыд 
с.ху. тетΙысхьэжын. Пшапэр зэхэуат, Астемыр 
шым щышэсыжам. Хъуэпсэгъуэ нур, 120. Абы 
фΙэкΙ хэмылъу ПΙытΙу шэсыжри, бгъуэтым 
къащтэ – ежьэжащ. Щынэхужьыкъуэ, 58. [Фэуаз] 
Сэри си шым сеныкъуэкъуурэ си уанэр еутэхыным 
нэсащ, шыр апхуэдизкΙэ ерыщ екΙуащи, сепсыхрэ 
шыныбэпхыр щΙэскъузэну сыхуежьэмэ, и ныбэр 
къегъэпщ, сышэсыжмэ, аргуэру шыныбэпхыр 
къолэлэжри, згъэущмэ, сыкъещэтэхынкΙэ мэхъу. 
Анка, 381. 

ШЭСЫН (мэшэс) лъэмыΙ. (48). Лъакъуэхэр 
лъэныкъуэ зырызымкΙэ едзыхауэ зыгуэрым 
тетΙысхьэн. Астемыр щышэсым, Бэлацэ къэсри 
лъэрыгъыпсыр иубыдащ. Хъуэпсэгъуэ нур, 
313. Е шы Ιэлыр къиубыдыфу Хэт шым шэсу 
игъэса? ГъащΙэм иΙэ къежьапΙэ. «Вагъуэ махуэ», 
63. Хъуныр зэуа пыIэжьхэри зыщхьэракъуауэ, 
упщIэ бгырыпхри зыщIэпхауэ, гуэбэнэч зыщыгъи 
яхэтщ – уеплъмэ, пыпхъуэщ жыпIэну, фейцей 
дыдэу зыхуапэри мэшэс. Лъапсэ, 115. 

ШЭСЫПΙЭ (1). Къалэн зыщащΙыжа Ιуэхугъуэр 
зэрагъэзэщΙэнум и щыхьэту хьэпшып, мылъку е 
цΙыху зыщΙыпΙэ къагъанэу зэрыщытам ироджэ. 
ЛΙыжь Федотым И фокΙэщΙу узэхъуапсэр И 
шэсыпΙэщ, Ар узотыр. «Тисей», 508. 

◊ ШэсыпIэ иувэн (3). Къалэн зыщащΙыжа 
Ιуэхугъуэр зэрагъэзэщΙэнум и щыхьэту увын. 
Жыраслъэн папщΙэ жылэр нобэ шэсыпΙэ иувэрэ 
– хъарзынэщ, абыи хуэфащэ увыпΙэ игъуэтынщ, 
хабзэм и анэмэтщ, хабзэм иужькΙэ жылэм я 
анэмэтщ. Мазэ ныкъуэ щхъуантΙэ, 647. ШэсыпΙэ 
ихьэн (1). Еплъ шэсыпΙэ иувэн. Зэрыкъуажэу 
колхозамэ, мис итΙанэ колхозыр шэсыпΙэ ибгъэхьэ 
хъунт, – иригъэкΙуэкΙырт Астемыр, – атΙэ сыт 
зэбгъэщхь хъунур? Мазэ ныкъуэ щхъуантΙэ, 
650. ШэсыпΙэ увын (4). Еплъ шэсыпΙэ иувэн. 
Иджыпстуи занщΙэу утыкум кърилъхьэнутэкъым 
и гум илъыр, жыжьэу къыщΙидзащ: – Колхозыр 
аракъым Жыраслъэн папщΙэ шэсыпΙэ увынур. Мазэ 
ныкъуэ щхъуантΙэ, 649. Кулак Ιуэху жыпΙэнри, 
мэжджытыр зэхуэщΙынри, колхоз зэхэшэнри, 
щхьэл зиΙэм къытехэнри, Жыраслъэн шэсыпΙэу 

жылэр хуиувэнри – псори зэхыхьэжауэ къуажэр 
бжьэцу зэрызехьэрт. Мазэ ныкъуэ щхъуантΙэ, 627. 

ШЭТВЭР (3). Литрищ зэрыхуэ абджышхуэ, 
пщалъэ. Езыр [Аралп Залымджэрий] гъуру, и нэр 
къижу, и ныбэр игъуэжауэ, сытым деж бгъэтΙысми 
зы мэл гъэва ишхыфынут, цырибон шэтвэр абы 
дрифу. Хъуэпсэгъуэ нур, 87. Пэжу, езы Мусэ 
кхъуейплъыжькΙэрыщΙэм тригъэкΙуэдэшхуаи 
щыΙэтэкъым, ауэ пщΙантΙэм выгуи шыгуи 
мычэму къыдыхьэрт, махъсымэ кхъуэщын 
Ιэлъэныкъуэ инхэр я гупкΙэм иту, мэл укΙа, джэд 
лъакъуэхэр матэ къуаншэ иным къипΙиикΙыу, 
цырибон шэтвэрхэми нартыхужэпкъ ΙуукΙауэ 
къыздашэрти хьэщΙэ къакΙуэрт. Хъуэпсэгъуэ нур, 
105. Езыри [Сентрал] щытт лъакъуэ закъуэкΙэ 
кърум ещхьу, и куэпкъым аркъэ шэтвэрыр 
тегъэувауэ. Нал къута, 288. 

ШЭФТАЛ (4). Пхъэщхьэмыщхьэ лΙэужьыгъуэ. 
Мес, плъыжьыбзэу шэфталитΙыр, Ци-Бай-
шокΙэ зэджэ дадэм Къигъэхьауэ, а плъыжьитΙыр, 
Тыгъэ куэдым хэмыкΙуадэ. Лъэпкъхэм я тыгъэ. 
«Партыр ди пашэу», 58. Зэгуэр Саримэ шэфтал 
жыг щΙагъым щΙэтурэ бжыхьым гъунэгъубзэу 
бгъэдыхьэри Думэсарэ хадэ хуапщΙэу Елдаррэ 
Темботрэ итти, Ιуэху зи ужь итар хыфΙидзэри 
щΙэпхъуащ. Хъуэпсэгъуэ нур, 133. ШэфталитΙыр 
цΙыхум иΙэм ГъащΙэ кΙыхьыр къылъысыну Китай 
тхыдэм арщ къыджиΙэр. Лъэпкъхэм я тыгъэ. 
«Партыр ди пашэу», 58. 

ШЭФЫН (ешэф) лъэΙ. (2). Зыгуэр зыщΙыпΙэ 
ишэну хузэфΙэкΙын. Сашэфакъым сэ шу куэдым, – 
Ар къепсэлъыр тхьэΙухудым. «Елбэздыкъуэ», 17. 
Дзэшу зызыгъэнэхъыжьу къуажэм дэсым ящыщт, 
и ныбжьыр здынэсар тэмэм дыдэу имыщΙэми, 
иджыри лъэрызехьэт, бэзэр сытхэр дэнэ къэна, 
нартыху къэп щхьэлым ешэфыр шыдыгум илъу, 
жыг хадэ хъарзынэ иΙэщи, езым фΙэкΙа зезыхьэ 
щыΙэкъым. КΙапсэ кΙапэ, 6. 

ШЭХУ: ◊ шэхум хуэдэу фэр пыкΙын (5). Фэр 
хужь дыдэ хъун. И Ιэдийхэр къарууншэу, Шэхум 
хуэдэу и фэр покΙ. «ЩΙалэгъуэ щΙыналъэ», 422. 
Екъуб къэгубжьащ, шэхум хуэдэу и фэр пыкΙауэ, 
арщхьэкΙэ Локотоши абы къыфΙигъэкΙакъым. 
Нал къута, 302. ЩΙалэм и фэр шэхум хуэдэу 
пыкΙат, букΙамэ лъы ткΙуэпс къыщΙэкΙынтэкъым, 
жыхуаΙэм хуэдэу. Мазэ ныкъуэ щхъуантΙэ, 593.

ШЭЦЫКУЭ (1). Цей щызэΙуащэкΙэ цейхъунхэм 
я зэхуакум Ιуащэ Ιуданэр дэзыш-къыдэзышыж 
пхъэ кΙапэ папцΙэ. Псом хуэмыдэу Дэфэрэдж 
и гум къридзэр и анэр арат, абыи ΙэщΙагъэкΙэ 
хэт къытекΙуэн жыуигъэΙэу сыт ищΙыскΙи 
ΙэкΙуэлъакΙуэт: щΙэп зэхуихьэсынт, игъэцΙынэнт, 
итхъыжынти, чэтэн ищΙырт, щэнджащэм езыр 
дэсыжу, щΙэгъэж, шэцыкуэ сытхэр зэрызэΙэпихыр 
и хъыджэбз цΙыкΙум иригъэлъагъуу, зэми цеищэ 

 
ШЭЧ (1). Зыгуэр нэсу къабыл мыщΙыныгъэ, и 

пэжагъыр уи фΙэщ мыхъуныгъэ. [Омар жиΙэу:] 

◊ Шэч къытехьэжын (3). Зэгупсыса е 
илэжь Ιуэхугъуэр тэмэм-мытэмэмкΙэ аргуэру 

егупсысыжын. Куэд дэмыкΙыу Елдар ΙущΙэщ 
Сарими, гурыщхъуэ ищΙауэ щытам шэч 
къытрихьэжащ. Хъуэпсэгъуэ нур, 129. [Локотош 
отрядым яжреIэ:] Зы мэскъал закъуэкΙэ шэч 
къытепхьэжакъэ – зыΙуегъэх, щхьэусыгъуэ 
гуэр щΙыи. Нал къута, 259. Шэч къытепхьэж 
хъунутэкъым лафкΙэтетым мурад бэлыхь гуэр 
зэрищΙам, абы и щыхьэтлыкът гум илъыр. 
Хъуэпсэгъуэ нур, 134. Шэч къытемыхьэн (8). 
Зэгупсыса, жиΙа псалъэр е илэжь Ιуэхугъуэр 
тэмэму зэоыщытым гурыщхъуэ тримыщIэн. 
Капитаныр къыкъуэмыкΙыжатэмэ, газетым 
итами шэч къытрахьэнутэкъым, Бахъуэри 
Якъуб и ужь къихьэнутэкъым. Нал къута, 296. 
Шэч ди Ιуэхум къытевмыхьэ, Къумыр жинырщ 
зи ΙэщΙагъэр. «Индийскэ поэмэ», 362. Езым 
[Исуф] шэч къытрихьэркъым и фызыр и пхъум 
ищΙэм щыгъуазэу зэрыщытым. Лэчымэ, 396. 
Шэч къытехьэн (14). Зэгупсыса, жиΙа е илэжь 
Ιуэхугъуэр хъуа-мыхъуакIэ дзыхь мыщΙын. 
[Локотош:] Днепр е Дон деж яхуэмыубыда 
нэмыцэр дэ тхуэубыдыну уи гугъэ, жыпΙэу шэч 
къыщΙытепхьэни щыΙэкъым. Нал къута, 257. Инал 
Мэзкуу зэрыщыΙари, абы Иналрэ Къазджэрийрэ 
щызэхуэзэу зэрыщызэкΙужари – псори къажезыΙар 
Лут, итΙани Лу жиΙэм шэч къытезыхьэ яхэтт. 
Мазэ ныкъуэ щхъуантΙэ, 547. Апчарэ и мурадым 
шэч къытрихьэу къызэплъэкΙыну хуежьэмэ, 
хъыджэбзыр еуэрт шыми игъэлъейрт, чнутΙым 
уэм нэхърэ нэхъ игъэузырт. Щынэхужьыкъуэ, 
53. Шэч лъэпкъ къытемыхьэн (10). Зы тΙэкΙукΙи 
жиΙа псалъэр е илэжь Ιуэхугъуэр зэрытэмэмым 
гурыщхъуэ тримыщIэжын. Абу-Деруиш шэч 
лъэпкъ къытрихьэртэкъым и фызыр къанэу 
езыр япэ дунейм зэрехыжынум. Кхъэлэгъунэ, 
379. Астемыр шэч лъэпкъ къытрихьэртэкъым 
Ιуэхур тыншу зэрекΙуэкΙынум, сыту жыпΙэмэ 
Жыраслъэн и Ιуэху закъуэр аратэкъым зэΙущΙэр 
щΙызэхуашэсар. Мазэ ныкъуэ щхъуантΙэ, 652. 
Мэмэт-щΙакъуэм жиΙэр «Хрущев и дачэм» 
щагъэхъыбару зэхихати, и псалъэм шэч лъэпкъ 
къытрихьэртэкъым, игъащΙэм зэгуихыу тхылъ 
емыджами. Лъапсэ, 48. Шэч лъэпкъ хэмылъын (2). 
Зи тΙэкΙукΙи уримыгузэвэн Ιуэхур апхуэдэ дыдэу 
зэрыхъунум. Тинэ Лусану зэрыджэгуфынум шэч 
лъэпкъ хэлъкъым. Мазэ ныкъуэ щхъуантΙэ, 635. 
Шэч лъэпкъ хэлътэкъым «жьыныбэ» къомыр абы 
зэрыщымыгуфΙыкΙым, ауэ «крушкΙэшхуэхэр» езыр-
езыру зэплъыжащ, плъагъурэ ди Ιуэхур, жаΙэ хуэдэу. 
Мазэ ныкъуэ щхъуантΙэ, 606. Шэч хэлъкъым (19). 
ГурыΙуэгъуэщ, щыхьэт лей хуейкъым. Джэлил 
еплъмэ – шэч хэлъкъым, а бзур зэгуэр бабыщым 
къещэу яфыщΙа къэргъейр зэрыарам. Бабыщыкъуэ 
адакъэпщ, 493. Нобэ марш еуа музычауэр шэч 
хэлъкъым къафи зэреуэфынум, – жиΙэри езы 
Мэтхъэнри арэзы хъуащ. Мазэ ныкъуэ щхъуантΙэ, 
563. Шэч хэлъкъым ар Нартыхум зыхригъэхым 
фΙэфΙу зэрыжиΙэм [прокурорым], езы Нартыхуи и 
тхьэкΙумэр тригъэхуауэ щыс щхьэкΙэ, зэхимыхыу 
зы псалъэ къанэркъым, зэхихри и гум иреубыдэ. 
Лъапсэ, 82. Шэч щΙын (3). Дзыхь мыщΙын, 



– 1010 –
темыгушхуэн. ЗауэлΙхэм, фΙыгъуэм чэф ищΙауэ, 
КъикΙын окопхэм шэчхэр ящΙ, Я цейм ятΙагъуэр 
кΙэрыпщΙауэ ПΙейтейу къажыхьыр, ба зэхуащΙ. 
Майм и 9-м 1945 гъэм. «Шум и гъуэгу», 9. Якъуб 
мурад гуэр имыщΙауэ пΙэрэ, жиΙэри Локотош 
шэч ищΙащ. Нал къута, 296. Провокаторышхуэ 
хъуат езыри [Псэун], – ямыгъэΙэпхъуэу губгъуэм 
къина Ιэщхэм щыщ къихури, жэщ ныкъуэм 
нэхъ шэч зыхуищΙ унагъуэм ирихулΙэрт, езыр 
унэм яфΙыщΙэпщхьэурэ щΙэупщΙэрт: – Ей, 
танэ фыхуей? Къалэн, 434. Шэч мыщΙын (1). 
Игу къэмыкIын, емыгупсысын. Саният шэч 
ищΙыртэкъым фΙэмыфΙ гуэр Зураб къыпиубыдыну. 
Мазэ ныкъуэ щхъуантΙэ, 666. 

ШЭЧЫН Ι (ешэч) лъэΙ. (26). Уз, бампΙэ, 
зэгуэпыгъуэ с.ху. гум техуэн, зышыΙэн. Сыт хуэдэ 
гуауэ дыхуэзами, Техуащ ар ди гум, ар тшэчащ. 
ТекΙуэныгъэ. «Шум и гъуэгу», 5. Жэщым унагъуэм 
щΙэс жеякъым, Сэлимэ и анэр зигъазэ-зыкъигъэзэжу 
жейм емызэгъыу хэлъащ, Сэлими и кΙуэцΙыкΙым 
мафΙэ къыщΙэнауэ и диным йокΙ, е сыкΙиин, е 
сшэчын жиΙэу и щхьэм тошыныхьыж. Лъапсэ, 27. 
Сшэчынщ сэ псори, сесэжащи, Техуэнщ жаΙари 
си тэмакъ. Зэгуэр си щхьэцри фΙыцΙэ дыдэт. 
«Вагъуэ махуэ», 361. 

ШЭЧЫН ΙΙ (ешэч) лъэΙ. (4). Хьэпшып с.ху. 
я хьэлъагъыр къэпщын, къэщΙэн. Щхьэл 
жыпΙэнущи, аращ: иджы нартыху пшэр занщΙэу 
яхьэжыркъым, нэхъапэ щΙыкΙэ яшэч, пут бжыгъэр 
унагъуэм нэрыбгэ исым трагуашэ. Мазэ нукъуэ 
щхъуантΙэ, 605. Ιэщ щаукΙ цехым къыщыщΙэдзауэ, 
зышэч, холодильникым езыгъашэ, зыгъэтΙылъ – 
Ιэджэ мэхъури, псоми яхуэфащэ ялъыгъэс: жэмым 
къишэчыр джэдым къишэчым хуэдиз фΙэкΙа 
мыхъууи ящΙыфынущ, танэм къишэчыр гуум 
къишэчым нэхърэ нэхъыбэ ящΙынуми яхузэфΙокΙ, 
сыт щхьэкΙэ жыпΙэмэ, сыт хуэдэ Ιэщи къащтэ, 
къишэчыр аракъым зытращΙыхьыр, яΙэщΙэбгуа 
ахъшэр зыхуэдизыр аращ. Лъапсэ, 97. Гъавэр 
щыΙуахыжым деж поршневой палец щхьэкΙэ 
агрегатыр къэувыΙэмэ, а гъущΙ тΙэкΙум ишэч 
ахъшэм хуэдиз къыуатынущ. Лъапсэ, 98. 

ШЭШЭН (18). 1. (16). Шэшэн республикэр зи 
хэку лъэпкъ, а лъэпкъым щыщ. И нэхъыбитΙыр 
[лэжьапIэм къакIуэр] шэшэнщ е мышкъышщ, 
шырыкъущΙэхэм нэмыщΙа. МелыΙыч, 462. 
Колхозник къуажэм дэсыжкъым, мышэшэну е 
мымышкъышу заводым щылажьэ зырызым фΙэкΙа. 
МелыΙыч, 465. 2. (2). плъыф. мыхь. Шэшэным 
ехьэлIа. [Алыджыкъуэ:] Шэшэн дивизэ щыжаΙэм, 
сэри си гум къэкΙыжащ Къэбэрдей-Балъкъэр 
нацдивизэр щыдаша махуэр. МелыΙыч, 454. 
Езыр [ШыкIэпыч Хьэмзэт] шэшэн дивизэм хэту 
фронтым кΙуащ. МелыΙыч, 454. 

ШЭЩ (47). Шы щаΙыгъ, зыщΙагъэт псэуалъэ. 
Абы лъандэрэ мащΙэ щΙа, иджы зи ныбэ иуэжа 
шы пцΙэгъуэплъым соплъри щΙымахуэр къихьэмэ, 
уэншэку шэщым хущΙэтлъхьэну тΙыгъа шыбзыр 
арауэ пщΙэжынкъым. Анка, 382. Иджы и щΙагъыр 
общежитщ, и щΙыΙур классщ, пщΙантΙэми шэщ 
дэтщи, ари тΙууэ зэтетщ, и щΙагъыр бощи, ди 

пщΙэгъуалэжьу псы къызэрытшэр щΙэтщ, унэм 
и щΙыΙур складщ. Зи лъэрыгъыпс тΙыгъа, 522. 
Спектаклыр зыгъэув цΙыхухэри, автомобил макъ 
зэрызэхахыу, шэщым къызэрыщΙэхащ, Къазджэрий 
фΙэкΙ къэмынэу. Мазэ ныкъуэ щхъуантΙэ, 660. 

ШЭЩΙЫН (ешэщΙ) лъэΙ. (2). Укъуэдиин, захуэ 
щΙын. Псы Ιуфэм Ιуту зэ и ΙитΙыр ешэщΙ, зэм 
мэтΙыс, къотэджыж [Лу]. Мазэ ныкъуэ щхъуантΙэ, 
506. Абы хуэдэу къыщΙэмыкΙрэ [Къазджэрий] – 
адрейхэр здэкΙуэм ари ирекΙуэ – жиΙэри Инал и Ιэр 
ишэщΙащ. Мазэ ныкъуэ щхъуантΙэ, 575. 

ШЕЙ (14). Шейудзым къыщΙэвыкΙа псы, шеипс. 
Шей ирагъахъуэу шейныкышхуэр зэриΙыгъыу 
щытт [Матренэ], и нитΙыр игъэупΙэрапΙэу, 
милиционер къыщΙэкΙуар зыхуихьынур имыщΙэу. 
Мазэ ныкъуэ щхъуантΙэ, 557. [Алыджыкъуэ:] 
Тшхам шей тΙэкΙу тетфыхьыжурэ дыздэщысым, 
гугъу дызэрехьар тщыгъупщэжри Ιэджэм я щхьэфэ 
диΙэбащ. МелыΙыч, 441. Си къуэш нэхъыжьыр 
ΙэпщΙэлъапщΙэт, Сыдж игъэвууэ кΙыщым щΙэтт, 
Сэ шей сефэну сытΙысамэ, Къызамытыххэт 
зы шейщΙэт. Ныжэбэ жэщи, нэхур щыху. 
«Щхьэлыкъуэ», 384. 

ШЕЙНЫК (2). Шеипс зэрызэхащΙэ е псы 
къызэрагъавэ, къурэ быдзрэ зиΙэ щыкъу. 
ПсынщΙэΙуэу интернатым сынэсыжащэрэт, 
жысΙэу си алащэм сыкъеуэу къыщызгъэзэжым, 
зэщΙэгъуагэ къомым ящыщ гуэрхэр къэджащ, си 
бошкΙэм псы къриутхыкΙыу фызхэм щалъагъум: 
«А тΙыкΙуэ, а зи уз кΙуэдын, псы тΙэкΙу мыгъуэ 
дегъафэт». КъэзгъэувыΙэщ сишри, бошкΙэм 
сыкъелъэри къызэлъэΙуа фызым и шейныкым 
псы хуизгъэлъадэу щалъагъум, нэгъуэщΙхэри 
къэсащ: щΙыΙэм игъэдыкъауэ щΙалэ цΙыкΙуи, 
фызи, хъыджэбз цΙыкΙуи. Зи лъэрыгъыпс тΙыгъа, 
520. Шей иригъахъуэу шейныкышхуэр зэриΙыгъыу 
щытт [Матренэ], и нитΙыр игъэупΙэрапΙэу, 
милиционер къыщΙэкΙуар зыхуихьынур имыщΙэу. 
Мазэ ныкъуэ щхъуантΙэ, 557. 

ШЕЙНЫЧ (3). Еплъ шейнык. ЩΙалэ цΙыкΙухэм 
шейныч яΙыгъыу мычэму псы къахь. Нал къута, 
212. Пэшхьэкушхуэми шейныч тетщ. МелыΙыч, 
459. Асыхьэту цΙыкΙухэри шейныч, кхъуэщын 
Ιэлъэныкъуэ яΙыгъар ягъэуври, жыгым допщейхэр, 
зы хьэлэмэт гуэр къалъэгъуауэ. Нал къута, 212. 

ШЕЙТΙАН (12). Муслъымэн мифологием 
цΙыхум лъэмыкΙ куэд лъэкΙыу щΙэпхъаджагъэ 
щΙэным тегъэпсыхьа бзаджэнаджэу къилъытэ. 
[Нэгъуджэм бэзэракIуэ фызым жриIэу:] Уэ сэ 
слъагъур, шейтΙаным игъэшынам Алыхьыр и 
фΙэщ хъуркъым, жыхуаΙэм ухуэдэщ. Гъуэгуанэ, 
124. [Борис Борисович:] ШейтΙаным игъэщтам 
Алыхьыр и фΙэщ хъужыркъым жыхуаΙэм 
хуэдэу цΙыхубзым гущтэ ирагъэщΙащи хур 
хъыджэбзи имыдэжын. Тепщэч къэзылъэтыхь, 
179. [Сосрыкъуэ Лусанэ зыхуегъазэ:] «Мэ, Лусанэ, 
дыуэр зыпщΙэхэлъхьэ. Уи псэр зубыда шейтΙаныр 

◊ ШейтΙан удж (1). зэхь. Сабэмрэ пшахъуэмрэ 
къезыхьэкΙ жьы джэрэз. Пшахъуэр, мывэр блэ 
тΙысыпΙэщ, ШейтΙан уджыр я щΙасэгъущ, Пхелай 

щыщщ ди ломри Къумыр дощΙыр ныкъуэкъуэгъу. 
«Индийскэ поэмэ», 362. 

☐ ШейтIаным игъэщтам [игъэшынам] 
Алыхьыр и фIэщ хъужыркъым (2). Шынагъуэм 
псори пщегъэгъупщэ, гущтэ уегъэщI. [Борис 
Борисович:] ШейтIаным игъэщтам Алыхьыр и 
фIэщ хъужыркъым жыхуаIэм хуэдэу цIыхубзым 
гущтэ ирагъэщIащи хур хъыджэбзи имыдэжын 
[Гесиод]. Тепщэч къэзылъэтыхь, 179.

ШЕЙТΙАН УЗ (2). Акъылыр зыгъэутхъуэ 
уз зэмылΙэужьыгъуэхэм адыгэхэр ироджэ; 
бзаджэнаджэ уз. [Гесиод:] Си щыкъу дадэр 
къакΙуэри къызэлъэΙуащ: ди гугъу къыумыщΙ, фи 
лъэпкъым делэ яхэтащ, уэри шейтΙан уз уэфыкΙыу 
къыщΙэкΙынщ, удгъэкъуаншэркъым, ди гугъу 
къыумыщΙ, жиΙэу. Тепщэч къэзылъэтыхь, 162. 
ШейтΙан узыр бэлыхьщ, гъэхъужыгъуафΙэкъым, и 
щхьэм дэуеинкΙи мэхъу, - Сэид игу къэкΙар жимыΙэн 
щхьэкΙэ, псчэ нэпцΙ зищΙри, тΙэкΙу дигъэкΙа иужь 
жиΙащ: НыщΙыхьэ пщэдей, дыуэ пхуэстхынщ. 
Хъуэпсэгъуэ нур, 70. 

ШЕЙУДЗ (1). Зи тхьэмпэхэр гъэмахуэми 
щΙымахуэми щхъуантΙэу щыт гъурц, е жыг цΙыкΙу. 
Зэхуэдэщ щхъуантΙэу шейудз тхьэмпэр, Гъэ къэс 
къапыкΙэр къыпачыж. Шеимэ. «Батырыбжьэ», 85. 

ШЕЙХЪ (3). Хьэрып къэралхэм лъэпкъым я 
нэхъыжьым зэреджэ, а цIэр зезыхьэ цIыху. – Дэра 
зауэр? Дэ къыдэзауэм дозэуэж, ди гугъу къамыщIмэ, 
зыми и гугъу тщIынукъым, - жеIэ шейхъым. ХьэщIэ 
лъапIэ, 404. [Фэуаз] Шейхъым жиIэм седаIуэу 
сыщысурэ, зы план бэлыхь гуэр си гум къэкIащ. 
ХьэщIэ лъапIэ, 404.

ШЕЙЩΙЭТ (4). Шей щефэкΙэ фалъэр 
зрагъэувэ тепщэч цΙыкΙу. Си къуэш нэхъыжьыр 
ΙэпщΙэлъапщΙэт, Сыдж игъэвууэ кΙыщым щΙэтт, 
Сэ шей сефэну сытΙысамэ, Къызамытыххэт 
зы шейщΙэт. Ныжэбэ жэщи, нэхур щыху. 
«Щхьэлыкъуэ», 384. Пщагъэ зэрылъ шейщΙэтыр 
ΙэщΙэхури гъуэгыу щΙэпхъуэжащ [гъунэгъу 
хъыджэбз цΙыкΙур], къэзыгъэкΙуа и анэр 
игъэгузавэу. Бабыщыкъуэ адакъэпщ, 477. Куэд 
дэмыкΙыу хъыджэбз цΙыкΙум и анэр унажэ къэжащ: 
«Си сабийм и шейщΙэтыр тефхыу и щыгъынри 
зэхэфчэтхъэну лъэкΙыныгъэ дэнэ къифха?» 
Бабыщыкъуэ адакъэпщ, 477. 

ШЕПЕТОВКЭ (1). Украинэм щыΙэ къалэм и 
фΙэщыгъэцΙэ. «Шепетовкэ» сыкъикΙыжащ жиΙэу 
и ныбжьэгъухэм Ботэх къазэрыхыхьэжрэ куэди 
щΙакъым. Лъапсэ, 96. 

ШИИН (еший) лъэI. (3). Лъэныкъуэ гуэркIэ 
укъуэдиин, шэщIын. Шу гъуситI иIэу къыдыхьа 
лIым фIэхъус-сэламкIэ и Iэр къыщишийм, Дэфэрэдж 
занщIэу къэуIэбжьащ, хьэщIэм и зы Iэпхъуамбэ 
пымытыжу гу лъитати, и нэгум щIэплъэри, арат: 
зы зэман гуэр зэхуэзауэ щыта бжэныхъуэ цIыкIурт. 
Лъапсэ, 112. Си гъуэгур лъыкIэ сэ исIами, ЗэуапIэм 
бийхэм сыхагъащIэу, Сыджалэ хъуми, сэ итIани 
Iэр нэсшияуэ сыджэлэнщ. Уи деж сынокIуэ. «Шум 
и гъуэгу», 62. ЩIалэхэр зэрызехьэу уэрамымкIэ 
дэкIырт, хъыджэбзхэр зэхэлъэдэжауэ, ящIэнур 
ямыщIэу, зым адрейм зыкIэриукIауэ, я щхьэр 

яшийурэ фоч уэ макъ къиздиIукIымкIэ плъэрт. 
Хъуэпсэгъуэ нур, 102. 

ШКАФ (4). Хьэпшып гуэрхэр зыдалъхьэ, 
щахъумэ унэлъащΙэ. [Алыджыкъуэ:] СызыщΙыхьа 
фэтэрыр пэш закъуэт зэрыхъур, зы щхьэгъубжэ 
хэлъу, зы гъущΙ гъуэлъыпΙэшхуэ пэшхьэкубжэм 
пэмыжыжьэу, шкафышхуэ. МелыΙыч, 440. 
Курсантхэр зэрызехьэу унэм къызэрыщΙэхырт, 
Матренэ и хьэкъущыкъур зытет шкафым 
къелъэлъэхащ. Мазэ ныкъуэ щхъуантΙэ, 625. Ιэщ 
къищэху ищэжу абы и фейдэкΙэ псэуам къыщΙэна 
унэлъащΙэр зэрыщытауэ къэнат: стΙоли шэнти, 
шкаф сыт жыпΙэми къулыкъущΙапΙэр зыхуейр 
къанэри, адрейр ищхьэм яхьауэ щΙэтт. Мазэ 
ныкъуэ щхъуантΙэ, 672. 

ШКОЛ (105). ПэщΙэдзэ е ику ит еджапΙэ. 
Школым щΙэс цΙыкΙухэм Шырыкъур нэхъыфΙу 
ялъагъурт, япэм тету щыта Шурдым Дотий 
нэхърэ. Мазэ ныкъуэ щхъуантΙэ, 536. Уэ хужь 
куэдхэр сатыру ЩхъуантΙагъэ Ιувым щΙеуфэр, 
Школыр нэхъ лъагэу яхэту Мардэншэу теплъэр 
мэбжьыфΙэр. Си къуажэ. «Бгы лъапэхэм деж», 
42. Япэ дыдэ революцэм и пэкΙэ адыгэ къуажэхэм 
школ къыщыщызэΙуахам Кушмэзыкъуейр яхэтащ, 
школ унэ хъарзыни дащΙыхьыгъат, Бахъсэн урыс 
к

ШКУРО (16). Андрей Григорьевич Шкуро – 
урыс генерал. И унэцΙэ дыдэр – Шкура. Шкуро 
жыхуаΙэр нэхъ гуригъэΙуэн щхьэкΙэ, и Ιэпхъуамбэр 
Степан Ильич иригъапщэри, фоч игъауэ хуэдэу 
зищΙащ, арщхьэкΙэ Степан Ильич къыгурыΙуэрт 
Шкуро зищΙысыр. Хъуэпсэгъуэ нур, 281. Шкуро 
и дзэр къэсат. Хъуэпсэгъуэ нур, 283. Шкуро и 
топхэр зэуэр мафΙэгур зытет станцыр арат, 
арщхьэкΙэ Шкуро и мурадыр къехъулΙакъым, 
бэлшэвыч мафΙэгур хуэмыкъутэу ΙэщΙэкΙащ. 
Хъуэпсэгъуэ нур, 285. 

ШКΙАХЪУЭ (2). ШкΙэхэм якΙэлъыплъ, шкΙэхэр 
зыгъэхъу лэжьакΙуэ. ШкΙахъуэр хэмыжаеу 
Къадотэджыр пщащэм, ШкΙэри къеутΙыпщри 
Ар щысын пэщащэу? ЦΙыхухъу. «Мывэ хуабэ», 
38. Пэгун ин яΙыгъыу Хъэлат хужьщ жэмышыр, 
ШкΙэми шэ яриту ШкΙахъуэщ мо емышыр. 
ЦΙыхухъу. «Мывэ хуабэ», 39. 

ШКΙАЩΙЭ (9). ШкΙэ къалъхуагъащΙэ. 
Абы хуэдизу сыщыщытым, СыΙэпцΙэлъапцΙэу 
згъэхъурт шкΙащΙэ. Си щΙалэм. «Мывэ хуабэ», 
216. Азизэ шкΙащΙэ цΙыкΙу иΙыгъыу здэщытым, 
цΙантхъуэри шкΙэри езыри псым ирихьэжьащ. 
Щынэхужьыкъуэ, 54. ДэплъыпΙэмкΙэ Апчарэ 
дэплъмэ, лΙитΙри хъыджэбз гъуэлъыпΙэм 
зрагъэукΙурияуэ мэжей, унэ лъэгум илъ шкΙащΙэхэр 
буми къэмыушу. Щынэхужьыкъуэ, 66. 

◊ ШкIащIэ зекIуэкIэ (1). ШкΙащΙэр щΙэувыкΙыу 
зэрызекΙуэм хуэдэу зекΙуэныгъэ. [Алыджыкъуэ:] И 
шкΙащΙэ зекΙуэкΙэмкΙи гурыΙуэгъуэт ар [лIыжьыр] 
жыжьэ зэрымыкΙуэфынури, сеупщΙащ: - БгъэкΙуэн 
гъунэгъуи жэрэгъуи уиΙэкъэ? МелыΙыч, 446. 
ШкΙащΙэ кΙуэкΙэ (1). Еплъ шкIащIэ зекIуэкIэ. 
ЛΙыжьыр хуэсакъыпэурэ, шкΙащΙэ кΙуэкΙэу и 
лъакъуэр фΙызэблэжурэ кΙуэуэ щыслъагъум, си гум 

къэкΙащ: мыбыи Ιуэхутхьэбзэ хуэзмыщΙэну Ιэмал 
имыΙэу тхьэм иухагъэнщ, жысΙэу. МелыΙыч, 446. 
ШкΙащΙэ увыкΙэу (1). ШкΙэ къалъхуагъащΙэм 
хуэдэу лъакъуэхэр ину зэкΙэщΙэхауэ уву. Узэплъыни 
кΙэрылъкъым, Мэсхьудыжь ТхьэмщΙыгъуныбэм 

ШКΙЭ (75). Жэмым къилъхуа щΙэжьей. 
ШкΙэ цΙыкΙури лΙащ, анэ быдзышэ Ιумыхуэурэ . 
Къалэн, 429. ШкΙэ цΙыкΙури, щтэрэ къэтэджа 
щхьэкΙэ, хъумакΙуэм ΙэплΙэкΙэ къещтэри 
зегъэукΙурииж, шкΙэмкΙэ зигъэхуэбэн и гугъэу . 
Лъапсэ, 51. [Астемыр:] Зэхэтхащ уи шкΙэхэм 
зыри зэрыхэмылΙыкΙари . Алъхъо, 75. 

ШКΙЭЩ (9). ШкΙэ зыщΙагъэт псэуалъэ. [Шурэ:] 
Сытми, мафΙэр шкΙэщым щΙэнащ. Алъхъо, 75. 
Абдежым Апчарэ игу къэкΙыжащ шкΙэщыр къуэ 
куум зэрыдэтыр. Щынэхужьыкъуэ, 52. Хэт псы 
Ιуфэм Ιуту къежыхь, нэхъыбэр шкΙэщым деж 
щызэрызохьэ. Щынэхужьыкъуэ, 54. 

ШКΙУМПΙ (1). Фа, мэ Ιей зыщыу, кунэщΙ 
джэдыкIэ. [Джэлил:] – Мыдэ къэдаΙуэ, къалэдэс: 
бабыщ анэр джэдыкΙэм щахутемыскΙэ, 
джэдыкΙэр шкΙумпΙ умыгъэхъуу кΙуэи, тетΙысхьэ. 
Бабыщыкъуэ адакъэпщ, 486.

ШКΙУР: ШКΙУР МАКЪ (5). зэрызып. 
Псыежэхым и макъ. Псыежэхми мыл Ιув 
телъти, псыр гъужа къыпфΙэщΙырт, арщхьэкΙэ 
мыл щΙагъым «шкΙур, шкΙур» жиΙэу псы къабзэ 
дыдэ цΙыкΙу щΙэту ежэхырт. Хъуэпсэгъуэ 
нур, 301. Псы шкΙур макъыр зэхэтхамэ, Дэ ди 
натΙэ хъунур зыщ. «Индийскэ поэмэ», 357. 
[Къазджэрий Астемыр жриIэу:] Псы шкΙур 
макъым уедаΙуэмэ, куэд уи гум къегъэкΙ. Мазэ 
ныкъуэ щхъуантΙэ, 567. 

ШЛАПЭ (1). Урысыбзэ ныкъуэ: шляпа. ПыIэ 
лIэужьыгъуэ. [БэзэракIуэ фызым:] Шлапэр зы 
махуэ модэщ, тIасэ, модэр мыращ, ухуеймэ еупщI 
мо командирым. Гъуэгуанэ, 124. 

ШОКОЛАД : ШОКОЛАД КЪАРЭ (1). Шоколад 
фIыцIэ. Фатех-бей [Омар зыхуигъазэу]: Кофе 

ШОРТ (1). Урысыбзэ ныкъуэкIэ: гъуэншэдж 
лъапэ кIэщI. [Анисэ Вадим жриIэу:] И гъуэншэджыр 
кIэщIу – шорт жаIэрэ, чорт жаIэрэ, апхуэдэ 
зыгуэрщ. Гъуэгуанэ, 138.

ШОФЕР (7). Машинэр зезыгъакIуэ. Лу 
имыгъэщIагъуэ щыIэт: тIысыпIэ щабэм 
къызэрыдридзейри, унэ жыг сытхэр нэпIэзыпIэм 
къызэрызэринэкIри, гу е шу къахуэзэмэ, пIащIэ-
тхъытхъыу зэрадэхри, машинэр шоферым 
игъаджэмэ, сабий цIыкIухэр я пщIантIэм 
къызэрыдэжри… Мазэ ныкъуэ щхъуантIэ, 532. 
Зыгуэр къыдамыщIэ щIыкIэ жысIэри!.. - шоферым 
и псалъэр зэпичащ аргуэру бжэгъукIэ машинэм 
зыгуэр къыщеуэм, машинэр къигъэувыIэу къеуар 
къигъуэт сыту и ужьи ит хъунутэкъым, 
псынщIэ-псынщIэу уи щхьэ яхэхын хуейти, 
машинэр нэхъ псынщIэу зэригъэкIуэным и ужь 
итт, зыгуэрым жьэхимыгъауэу. Лъапсэ, 198.

ШПРИЦ (2). Лъынтхуэм, лыпцIэм хущхъуэ 
зэрыхакIэ Iэмэпсымэ. АрщхьэкIэ зоотехникым 

шприци ампули иIэ дунейм теттэкъым. 
Щынэхужьыкъуэ, 57.

ШТАБ (7). Дзэм унафэ хуэщIынымкIэ орган. 
Штабым Апчарэ лIыкIуэу щIалэ цIыкIуитI 
щигъакIуэм, плъэри и гум ириубыдащ: дыгъэр 
къэблэм къыщхьэщыувэным иджыри тIэкIу 
къэнэжат. Щынэхужьыкъуэ, 53. ЩхьэдэхыпIэм 
щыщхьэпрыкIыжым Грузием къикIа штабым 
ищIауэ щытам дыщыгъуазэщ: фочхэр 
щыгъэтауэ, пулемет куэд къыхуагъэнащ 
къуажэдэсхэм. Мазэ ныкъуэ щхъуантIэ, 377. 
Апхуэдэу щыщыткIэ, шы лей щыIэкъым, лейр 
щыгъэтауэ, узрикъун бгъуэтмэ, уи пыIэжьыр 
щэ дэбдзей хъунщ. Нал къута, 350.

ШУ (188). Шым тес цΙыху. Шур псы уэрым 
нытежынут, Жьыбгъэм тесу щытагъатэм. 
Нэхулъэ къыщищΙым. «Батырыбжьэ», 22. Шу 
къагъэкΙуащ тхылъыр кърагъэхьри, жиΙэрт 
Сентрал. Нал къута, 276. МафΙэм ихьыр умыщΙэу, 
шэм иукΙри мафΙэм исыжу, япэ ита шу гупыр 
кΙуэдыкΙейуэ напΙэзыпΙэм кΙуэдащ, сэшхуэ 
къихыгъуэ имыхуэу. Лыгъэ, 412.

☐ Шурэ лъэсрэ гъуэгу щызэгъусэркъым 
(1). Мыхьэнэ зыпымылъ Iуэхущ, жыхуиIэщ. 
[Алыджыкъуэ:] АрщхьэкIэ шурэ лъэсрэ гъуэгу 
щызэгъусэркъым, жыхуаIэрат, машинэм лъэсу 
къыкIэлъыбжыхькIэ сыт и мыхьэнэ? МелыIыч, 
437. Шурэ лъэсрэ я зэхуакущ (3). Гъунэгъуу 
зэкIуалIэкъым, зэщхькъым жыхуиIэщ (зыр зым 
щрагъапщэм деж къагъэсэбэп хабзэщ).  Албиян 
жиIэм уемыувэлIэну Iэмал иIэтэкъым, итIани 
Иринэ идакъым: Грамотэмрэ приказымрэ шурэ 
лъэсрэ я зэхуакущ, жиΙэри. Щынэхужьыкъуэ, 30. 
[Дэфэрэдж:] Сэ сызыщыгугъа, мыр къыщыщΙэкΙа – 
шурэ лъэсрэ я зэхуакущ, арщхьэкΙэ мо прокурору 
зыкъызыфΙэщΙыжа цΙыхубзым сеплъри занщΙэу 
сыкъэдыхьэшхащ. Лъапсэ, 24. А махуэ закъуэм 
Ботэхи куэдым гу лъитащ, умылъэгъуамэ, уи фΙэщ 
мыхъун Ιэджи илъэгъуащ, школым егъэджакΙуэм 
щыжаΙэмрэ цΙыхум я дуней тетыкΙэмрэ шурэ 
лъэсрэ я зэхуакуу зэрыщытыр нэрылъагъути, 
къигъэщΙа псом и уасэт а махуэ закъуэр, илъэс 
псокΙэ и ныбжьэгъухэм яхуиΙуэтэжыну ирикъунщ. 
Лъапсэ, 77. 

ШУКЪЫМ, ЛЪЭСКЪЫМ (1). Зыми 
щыщкъым. [Хьэбибэ Апчарэ жриIэу:] Ушукъым, 
улъэскъым, жыхуаIэу. Нал къута, 227. 

ШУ ГЪУСЭ 21). Шум и гъусэ цΙыху, абы 
щΙыгъуу къэзыкΙухь. Шу гъусэхэмрэ ЛΙыгъур 
игъэкΙуа щΙалэхэмрэ зэзэуэным нэсащ жаΙэри 
хъыбар Дэфэрэдж деж носри, цΙыхубз къомыр 
къызэроΙэт. Лъапсэ, 116. Тутнакъэщ лъэныкъуэм 
къикΙыу, шу гъусэр и ужь иту, фитон гуэр 
къыкъуэжащ, уэрам мывалъэр къигъэвууэ. 
Хъуэпсэгъуэ нур, 125. ЩΙалэ щылъым зы жимыΙэ, 
Йоплъыр щтауэ пщыр шу гъусэм. «Тисей», 508. 

ШУ ЛΙЫ ГЪУСЭ (16). Еплъ шу гъусэ. – 
Дэдзейт атΙэ уи пыΙэр, - жиΙэри Барчо и шу лΙы 
гъусэ нэхъыжьым зыхуигъэзати, модрейми и 
пыΙэр зыщхьэрипхъуэтри дридзеящ. Лъапсэ, 114. 
[Фэуаз:] Адрей фΙамыщΙым хуэдэу фΙыцΙэр шу 

лΙы гъусэу здыдошэ, ди шыр ихъумэну. Анка, 383. 
[Астемыр:] БейгуэлкΙэ зэджэу щытар пщым я шу 
лΙы гъусэр аратакъэ? Мазэ ныкъуэ щхъуантΙэ, 540. 

ШУМЭДАН 1). ЗэтеппΙэ-зэтепх хъууэ фэхэкΙ 
с.ху. къыхэщΙыкΙа, гъуэгуанэхэм къыщыздрахьэкΙ 
пхъуантэ. Хьэталий уэншэкумрэ шумэданымрэ 
иΙыгъыу зы клеткэ гуэрым тетΙысхьати, 
къаплъэныр къыдэпΙэстхъыкΙри и пхэр хьэлэчу 
къиуΙащ. Нал къута, 218. 

ШУМЭДАНЭ (1). Еплъ шумэдан. Дэ шы, къамэ, 
жытΙэурэ ди быныр гъуэгу пхэнж тыдогъэувэ, - 
ар жиΙэри Астемыр шумэданэр зэтрипхъуэтри 
тхылъ зэмылΙэужьыгъуэу дэлъ къомыр къыди-
гъэлъэлъащ. Хъуэпсэгъуэ нур, 198. 

ШУРЭ (60). ЦΙыхубзыцΙэ, «Алъхъо» тхыгъэм 
къыхэщ персонажщ. [Фариз:] Тхьэ, Шури 
щΙэмыпыΙэж, бухгалтерым лэжьыгъэ къритащ 
армыхъумэ, алъандэрэ тΙэу къэкΙуэжынт. Алъхъо, 
55. [Дисэ:] Шурэ гъэмахуэ хуабэм деж окрошкэ жиΙэу 
зыгуэр тхуищΙу щытащ, абы хуэдэ къыфΙэщΙауэ 
къыщΙэкΙынщ. Алъхъо, 85. [Хьэжумар:] Уэлэхьи, 
зыкъезгъэлъагъунтэм, Алъхъои, Шури, адрейхэри 
езгъэлъагъунтэм. Алъхъо, 92.

ШУРДЫМ (10). УнэцΙэщ, «Мазэ ныкъуэ 
щхъуантΙэ» романым къыхощ. Школым щΙэс 
цΙыкΙухэм Шырыкъур нэхъыфΙу ялъагъурт, япэм 
тету щыта Шурдым Дотий нэхърэ. Мазэ ныкъуэ 
щхъуантΙэ, 536. Хэти ищΙэрт Шурдым Дотий, 
исполкомым и председателу тетыху, Инал 
еныкъуэкъу защΙэу зэрыщытар. Мазэ ныкъуэ 
щхъуантΙэ, 541. 

ШУТΙЭ (12). ЦΙыхухъуцΙэщ; «Алъхъо» пьесэм 
къыхэщ персонажщ. [Алъхъо:] А дыгъужьыр 
ШутΙэ къыпэплъэу щысщ жыΙэ. Алъхъо, 
70. [Хьэжумар:] ШутΙэ дыгъужь къэкΙуапΙэ 
къэсхутащ, жи. Алъхъо, 70.

ШУУЭ (32). нареч. Шым тесу. И шыр имытын 
щхьэкIэ, Уэрдэщыкъуэ шууэ къуэм дэлъэри 
зэфIэкIащ…Нал къута, 267. Абдеж Ерул шууэ 
Нурхьэлий и куэбжэм къеувэлIащ, тIэкIуи ешауэ, 
и макъри икIауэ. Хъуэпсэгъуэ нур, 234. Тембот 
Жыраслъэн шууэ къэсауэ щилъагъум, къуршым 
илъэдэжащ. Мазэ ныкъуэ щхъуантIэ, 564. 

ШУУДЗЭ (22). Шу защΙэу зэхэт дзэ; шу армэ. 
Езы ТΙутΙ жыхуэпΙэр лΙы пхъашэт, властыр 
къыщахьыжым адыгэ шуудзэм командиру яхэтат. 
Зи лъэрыгъыпс тΙыгъа, 519. Нэхъ гъунэгъуу 
уекΙуэлΙэху, шуудзэр нэхъ зэтощахэ, жьэрымэм 
бэуапΙэ къыуитыркъым, губгъуэм гъуэзыр итщ, 
Ιугъуэри сабэри зэхыхьэжауэ. Лыгъэ, 412. Псори 
зэфΙэкΙа иужь, шуудзэр параду блэкΙын ипэкΙэ, 
сотнэ къэс я командирым рапорт къритащ 
Воронцов-Дашкову зи бгъэр орденым щΙигъэнам. 
Хъуэпсэгъуэ нур, 126. 

ШУУЕЙ (8). Шы тесыкIэкIэ IэкIуэлъакIуэ, Iэзэ. 
Шууей шым тесыр къыщехуэхкIэ, Мо тахътэм 
тесри къехуэхынущ. ЛъэкIыныгъэ зиIэм. 
«Батырыбжьэ», 123. ИгъащIэми адыгэм хабзэу 
яхэлъщ шууей ягъасэу. Щынэхужьыкъуэ, 37. Е 
щIалэ цIыкIуу кIэн джэгуахэр Шууей хъужауэ куэд 
уолъагъур. Зэманым декIу. «Батырыбжьэ», 11. 

ШУХЬЭ (3). Мэлым къытращыкI цы щабэм 
къыхэщIыкIа щэкI. Нурхьэлий бэлътоужь, шухьэм 
и щIыIу къэп тедауэ, щыгъщ, и шырыкъуитIри 
лъэдакъэ лъагэу, и пэри и жьэпкъри зэIусэжыным 
нэса жыуигъэIэу, и пащIэ тIэкIури адрейхэм я 
пащIэм емыщхьу щIэщарэ фэи темыту, цIыху 
Iувым сыт ищIыс лъэныкъуэкIи къахэщу яхэтти, 
арат псори нэхъ зэплъыр. Хъуэпсэгъуэ нур, 152. 
Пэжу, Таша гъуэншэдж щIагъщIэлъ игъащIэм 
зримылъэгъуар IупщIт, сыту жыпIэмэ, щыгъын 
къыщратым шухьэ гъуэншэджым и щIыIу боз 
гъуэншэдж хужьыр трикъуауэ щытащ, шухьэр 
нэхъ хъума хъунщ жиIэ хьисэпу. Мазэ ныкъуэ 
щхъуантIэ, 549.

ШХАЛЪЭ (6). Хуауэ, зэIулIауэ, гъэжауэ е 
гъущIым къыхэщIыкIауэ щыту Iэщхэм ират 
шхыныр зыдалъхьэ. «Iэюб, лIо мыбы етщIэнур, 
дыгурыIуэркъым» жаIэмэ, Iэюб и унафэр кIэщIт: 
- Дэдзэ модэ шхалъэм! Мазэ ныкъуэ щхъуантIэ, 
588. Кхъуэуэ, щыхьу, мэз бжэну мэзым щIэтыр 
ягъашхэурэ есащи, шхалъэ хуащIам пэмыжыжьэу 
щохъуакIуэ, хъун ягъуэтыху. Лъапсэ, 70. Хъуныр 
къащемэщIэкIым деж епэзэзэхыу шхалъэм Iутщ 
[хьэкIэкхъуэкIэр], мэкъумылэм, Iусым пэплъэу. 
Лъапсэ, 71. 

ШХАПIЭ (30). 1. (29). ЦIыхухэр пщIэкIэ 
щышхэ унэ. Абы нэмыщI гуэщышхуэ дэтар 
иджы клуб ящIыжыну и ужь итщ, и ныкъуэр 
шхапIэу къыпахулыкIащ. Зи лъэрыгъыпс 
тIыгъа, 522. [Алыджыкъуэ:] ШхапIэ гуэрымкIэ 
емыкIуэлIауэ пIэрэ [машинэр] жысIэри, аргуэру 
къалэм сыдэлъадэри къэзмыжыхьаи. МелыIыч, 
437. Бэзэрым тетхэм ялъэгъуащ шхапIэм бжэ, 
щхьэгъубжэ хэлъымкIэ Iугъуейр къызэрыщIихыр. 
Хъуэпсэгъуэ нур, 207.  2. (1). Хьэ, джэду, 
с.ху. яшхын щрат щIыпIэ. Гъэ псом уохъумэр 
мэл гуартэр, Мэлыхъуэ щIакIуэм и кIапэм 
Утесу жэщыр хокIуатэр, ИтIани кумбу уи 
шхапIэм Щыбгъуэтыр къупщхьэщ джафабзэу. 
Мэлыхъуэхьэ. «Шум и гъуэгу», 71. 

ШХЭГЪУЭ (3). Щышхэ зэман. ДурэшплIэрэшым 
удэплъэрэ узыхуей хьэкIэкхъуэкIэ къэбукIынумэ, 
тетIысхьэ лъагапIэми, ягъашхэурэ еса 
хьэкIэкхъуэкIэр я шхэгъуэр къызэрысу шхалъэм 
къокIуалIэри, нэхъ уигу ирихьыр еуи къэукI. Лъапсэ, 
71. Псым есу теса бабыщ быныр я шхэгъуэ къэсрэ 
псым къыхэкIыжмэ, къизыша адакъэр гузавэу псы 
Iуфэм Iутщ, къижыхь-нижыхьу. Бабыщыкъуэ 
адакъэпщ, 489. Пщэдджыжь шхэгъуэри къэсащ. 
Мазэ ныкъуэ щхъуантIэ, 610.

ШХЭКIЭ (1). Зэрышхэ щIыкIэ. Верэ Павловнэ 
гуахъуэрэ сэкIэ IэкIуэлъакIуэт, шхэкIэ дахэ иIэт. 
Мазэ ныкъуэ щхъуантIэ, 588.

ШХЭН I (машхэ) лъэмыI. (68). Шхыныгъуэ 
гуэр кIэтIийм ехын. Езыми [Исуф] зитхьэщIщ, 
къабзэлъабзэу зихуэпэжщ, шхэри ешаелIауэ 
зэгъэжащ. Лэчымэ, 395. Дахэуэс и хъыджэбз 
цIыкIуитIым я хабзэт: Гунэуэсхэ деж къэкIуэнти, 
бжэщхьэIум къытетIысхьэурэ бынунэр мырамысэ 
Iэтэ зытелъ Iэнэм къетIысэкIауэ щышхэкIэ 
къенэцIу. ГущIэгъу, 425. Дадэм и гур зыщIыпIэкIэ 

жауэ ерыскъы зыбгъэдэсыр фIэмыIэфIыж хъуащи, 
шхэнри щегъэт. КIапсэ кIапэ, 16. 

ШХЭН II: ◊ [и] Iэпэлъапэр шхэн (2). Еплъ 
Iэпэлъапэ.

ШХЭРЕЙ (2). плъыф. Куэдрэ шхэ, щIэх-
щIэхыурэ шхэ, куэд зышх. [Фэуаз:] Мэкъумылэр 
мащIэмэ, шкIащIэр шхэрей мэхъу жыхуаIэрати, 
дэри дыгузэвэщауэ ара – псы ефэрей дыхъури 
фэндыр къэдунэщIыным нэсащ. ХьэщIэ лъапIэ, 402. 
ПщIэну щыткъым узыпэщIэхуэнур, дунейр щIыIэ 
хъуащи, псэущхьэр нэхъ шхэрейщ [КIэпхъым и 
гупсысэ]. Кхъухь пхэнж, 498. 

ШХИЙ (3). Хьэцэпэцэ къэкIыгъэхэм, удз 
зэмылIэужьыгъуэхэм я лъэдийхэм щыщу зы 
закъуэ. Аракъэ удэплъеймэ, уэшх къишхэу, 
укъеплъыхмэ, шхийр къиуэу къэнащ щIыжаIэр? 
Лъапсэ, 91. Жэщ мазэгъуэм и нур хужьыр Уи нэкIу 
дахэм къыполыд, ЩIыIэтыIэу мис акъужьым 
ПщIантIэм шхийхэр къыщеубыд. Жей, си 
щIалэ. «Бгы лъапэхэм деж», 39. ХуащIыжакъэ 
унагъуэбжэр, ЯIэщ яжьэ пэрыхьэту, Жьым ар 

ШХЫДЭ (6). Хуэмыарэзырэ губжь щIэлъу 
зыгуэрым зэрепсалъэм, зэрыхуэпсалъэм 
ироджэ. И анэм ар и гуапэ пэтми [адэр ЛIыгъур 
къызэрыщхьэщыжыр], шхыдэ нэпцI зищIырт: 
«Ин хъурэ, къомыдэIуэжмэ, ущIегъуэжынщ». – 
жиIэу. Лъапсэ, 102. Я нып плъыжьыр зыдашиймкIэ 
ДыкIуэу, дэри дахуеплъэкIт, Шхыдэ хуэдэу 
сыт жаIами, ДахуэгуфIэу къызэднэкIт. Пхъэху 
жыг. «Мывэ хуабэ», 76. Лажьэншэ щIыпIэм 
ЩетIысэхауэ Сэтэней 

ШХЫДЭН (мэшхыдэ) лъэмыI. (34). 
Зэрымыарэзыр жыIэн, хъурджэуэн. И щхьэкIуэр 
инти Жэщныкъуэ щыблэу Гуащэр мэшхыдэ. 
«ЩIалэгъуэ щIыналъэ», 424. [Дэфэрэдж] Си 
шыпхъу къэзгъэгугъауэ къыспэплъэр шхыдэнщ, 
отпускыр жылэм ират мэхъу, уэ къыуат щхьэ 
мыхъурэ жиIэнщи. Лъапсэ, 8. «КъокIухьыр уянэм 
и Iизыншэу», - ар жиIэу шхыдэрт сэ си адэр. Си 
щIалэм. «Мывэ хуабэ», 217.

ШХЫЖЫН (ешхыж) лъэI. (9). Езым ишхын. 
Хьэлыгъуанэ блахэри и пхъуантэм дилъхьэу 
ишхыжыну и мурадкъым [Таша], аратэмэ, 
шхапIэмкIэ къэкIуэнт? Мазэ ныкъуэ щхъуантIэ, 
557. Зи адэ-анэ хуэкъулейр кIуэжырти, гъуэмылэ 
къишэрт, арщхьэкIэ уи гъуэмылэ уи закъуэ 
пшхыжу къыпхуадэнутэкъым: нэхъапэ щIыкIэ 
«иныжьхэр» хэIэбэнт, сымаджэм я Iыхи хэкIынт, 
уи ныбжьэгъухэми гу ялъыптэнти, къанэIамэ, уи 
Iыхьэт. Зи лъэрыгъыпс тIыгъа, 522. . 

ШХЫН I (ешх) лъэI. (135). Ерыскъы, мэкъумылэ 
с.ху. гуэр къурмакъейм ехын. Сэ лы фахэм 
сащIохъуэпс, Зэрызмышхрэ мэхъу илъэс, - ЖиIэу 
мыщэр Тесщ щIы гъущэм. «Бажэ пшынэ», 4. Таша 
фыз пщафIэр иукIыну и гугъэххакъым, ар зыхуейр 
нэгъуэщIт: - Кхъуэл сшхащи, уIэгъэ къыстещIи 
лъы сщIэгъэкI. Мазэ ныкъуэ щхъуантIэ, 603. 
Къэрэлъашэ бэкхъым кIуэмэ – и вакъэ лъэныкъуэр 
хьэм къыщIихауэ ишхыу илъэгъуащ. Нэгъуху, 48. 

ШХЫН II (143). ЦIыхури дэтхэнэ зы псэущхьэри 
псэуфын папщIэ и кIуэцIым ехын хуей гуэр. 
Къуалэбзуми тIурытIыххэу Шхыныр губгъуэм 
къыщащып. Лъагъуныгъэр мазэм хуэдэщ. «Вагъуэ 
махуэ», 334. Раисэ Муратовнэ уигъэхьэщIэу 
шхыныр Iумпэм пщIымэ, къазэрыхуэмыгъунур 
псоми ящIэжырти, хьэщIэм я зэпсалъэ макъыр 
нэхъ зэхэпхи хъуащ, уеблэмэ зилI зымыгъэпсалъи 
яхэтт. Лъапсэ, 80. Шхын тIэкIу згъэхьэзырыху, 
унэри къегъэплъ, жэщ хъурэ сыщыгъуэлъыжым 
деж собэр щIызохыжри си пIэм чырбыш плъыжь 
гъэхуэба хызолъхьэ. МелыIыч, 461. 

◊ Шхын къэIэтын (1). Шхыныгъуэ куэд 
зыгуэрым щхьэкIэ Iэнэм тегъэувэн. Шхыну 
абы къыщаIэтар зылъагъур къемыблагъэу 
блэкIыртэкъым. Хъуэпсэгъуэ нур, 105. Шхын 
хуэныкъуэн (1). И ныбэ изу ишхын имыгъуэтын. 
Си хъыджэбзыр – насып закъуэр, Къуэм макъ 
дахэр дэз зыщIар, Зеиншэу, пцIанэу, шхын 
хуэныкъуэу…» «Бдзэжьеящэм ипхъу», 147. Шхын 
щхьэкIэ лIэн (11). Шхын имыгъуэтыныгъэм 
къыхэкIыу лIэн. Дадэр къытехуэу шхын 
щхьэкIэ лIами, хакIуэр яритрэ! Нал къута, 
271. [Алыджыкъуэ:] Сэ сыбукIами, сабий шхын 
щхьэкIэ лIэуэ сеплъыфынукъым, е зи лIыр зауэм 
хэкIуэда фызабэм нартыхущхьэ имыхьу пIэрэ, 
жысIэу къэсщыфынукъым. МелыIыч, 465. [Мыщэм 
дыгъужьым жриIэу:] Абы Iэмал иIамэ, и адэр шхын 
щхьэкIэ лIэрэт? Кхъухь пхэнж, 501. 

ШХЫНГЪУЭМЫЛЭ (1). ПIалъэ гуэркIэ 
ирикъун хуейуэ ягъэхьэзыр гъуэмылэ. [Локотош 
нэмыцэ фащэкIэ хуэпа офицерым зыхуигъазэу:] 
Iэщэ-фащэу, шхын-гъуэмылэу фызыщIэлъэIур 
зыхуэдизым хуейуэ къыводжэ. Нал къута, 246.

ШХЫНЗЕХЬЭ (1). ШхапIэхэм щышхэхэм 
яшхын къахуэзыхь лэжьакIуэ. И кIэм къалэм 
ар щыпсэут, ШхапIэ гуэрым щышхынзехьэт, 
Махуэм лажьэт, жэщым теут, Гугъэ Iейхэр и гум 
къихьэт. «Бдзэжьеящэм ипхъу», 160. 

ШХЫНФАДЭ (1). Шхынрэ фадэрэ. [Iэнэм и 
тхьэмадэм:] Шхын-фадэ къэнар Ботэщ Айтэч 
деж нэфхь. Хъуэпсэгъуэ нур, 62. 

ШХЫНЫГЪУЭ (9). Шхын лIэужьыгъуэ. Раисэ 
Муратовнэ и кабинетым щIэтт блын псор 
иубыду холодильнэ установкэ, дэмылъ шхыныгъуэ 
щымыIэ жыхуаIэм хуэдэу, абы дэлъри «лей» хъуауэ 
арт, зыщIыпIи имыту. Лъапсэ, 25. Унэгуащэми 
лъэкI къимыгъанэу шхыныгъуэ Iэджэ ипщэфIащи, 
Iэнэм къытригъэувам мэ IэфI къапихым уи 
гурыIупсыр къагъажэ, пщыхьэщхьэри хэкIуэтауэ 
жасы нэмэзым нэблэгъащ. Кхъэлэгъунэ, 380. И 
къуэр къэкIуэжауэ щызэхихым, Iурари гуфIакIуэ 

 
ШХЫПХЪЭ (1). Шхын хуейр. [Джэлил 

къалэдэсым жриIэу:] УамыукIыурэ уи дамэри 
хъужынщи, бабыщ къипшар шхыпхъэ хъуху 
уагъэпсэунщ. Бабыщыкъуэ адакъэпщ, 487. 

ШХЫIЭН (34). ТепIэнщIэлъыным щыщу 
зытрапIэн папщIэ къагъэсэбэпыр. ШхыIэнитI-
щы яIэщи, нэрыбгиблым я анэр еянэу яхурикъу 
къудейщ. МелыIыч, 456. ФIыщIэ жыгым къапыху 

тхьэмпэр ЗэщIэлыдэу тщIынт шхыIэн. 
«Индийскэ поэмэ», 357. Сэлэт къызэфIэтIысхьар 
Iэбэрабэурэ шхыIэн щIагъым щIэплъэрт, и 
лъакъуэр зэрыпымытыжыр и фIэщ мыхъуу. 
Хъуэпсэгъуэ нур, 178. 

ШХУ (11). ШхупцIатэкIэ ягъэпцIа шэ гъэпщта. 
Псори зэгъэжа я гугъэу, Елдар сымэ лыр яшхауэ 
шхурэ мырамысэ хуабэрэ щIагъэмэракIуэу 
тIысыжа щхьэкIэ, бэлыхьышхуэр къахуихуэнут. 
Хъуэпсэгъуэ нур, 136. «ЖимыIэн гуэр къыхиIунущ 
мыбы», - жиIэри Астемыр фызым и псалъэр 
Iэпиудащ: - КIуэи шху тIэкIу къытхуэхьыт. Мазэ 
ныкъуэ щхъуантIэ, 540. [Алыджыкъуэ:] Зэзэмызэ 
шху стэкан къысIухуэмэ, сытхъэжа си гугъэщ. 
МелыIыч, 438. 

◊ Шхуми ес, шэми ес (2). Зыгуэр ищΙэным, 
илэжьыным тешыныхьу, тегузэвыхьу щытын. 
Шхуми ес, шэми ес, жыхуаΙэм хуэдэ хъуащ Къэзмай 
и Ιуэхур. Мазэ ныкъуэ щхъуантΙэ, 621. [Шэндар:] 
– 

ШХУЭ (8). Iэпслъэпсхэм щыщу шхуэIу, 
шхуэмылакIэ иIэу шым и щхьэм фIалъхьэ, 
ар къызэрырашэкI фэ кIапсэ зэрыхъэ. Шхуэр 
згъэлалэм, псынщIэу йолъ, КъуакIэбгыкIэм 
зэпролъ, Псы дыхуэзэм, кIуэру йокI, Бжыхь елъэни 
хузэфIокI. «Елбэздыкъуэ», 14. [Инал саугъэтыр 
Лу иритурэ:] Шы къэзыщэхунум нэхъапэ шхуэ 
къещэху, жи. Мазэ ныкъуэ щхъуантIэ, 537. ИтIанэ 
Астемыр бжыхьым ирипха шым бгъэдэлъадэщ, 
шхуэ пщIэхэлъыр къыпщIэхихри, хьэжыр 
уубэрэжьынумэ, къеблагъэ. Хъуэпсэгъуэ нур, 65.

ШХУЭЛ (8). ШэрыпI псэущхьэхэм я бзыхэм шэ 
къызыщIэкIыу я пкъым щыщ Iыхьэ. Я шхуэлым 
шэр щIэзу щIэтти [жэмхэм], я быдзыпэм 
къыпыткIурт. Щынэхужьыкъуэ, 56. Iэхъуэри 
къыдыхьэжрэ жэмхэр хуэмыпIащIэу, щхьэж и 
куэбжэ бжэн лъакъуэ, жыхуаIэу, къафIэIуэху 
щымыIэу, шэм шхуэлыр къигъэчэным хуэдэу 
къэкIуэжырт. КIапсэ кIапэ, 5. Хьэблашэ псэкIэ 
ищIа хъунт сэлэтхэм фIы я гум зэримылъри, 
и пхэр машинэмкIэ игъэзауэ къэуври, сэлэтым 
къепыджыну къэуващ, шэм къигъэпща и шхуэлыр 
ириупцIэкIыу. Нал къута, 290.

ШХУЭМЫЛАКIЭ (7). Шум шыр зыхуеймкIэ 
зэригъакIуэ, ар къызэрырашэкI, шхуэIу тхьэгъум 
ищIа фэ кIапсэ кIыхь. Исхьэкъ шхуэмылакIэм и 
пIэкIэ фочыкум къыхищIыкIа бжьамийр иIыгъщ. 
Мазэ ныкъуэ щхъуантIэ, 626. Яшхэр абы хуэдизкIэ 
увыIати, къахуэмыкIуэу шхуэмылакIэкIэ къа-
лъэфырт, шым тесари къепсыхауэ. Нал къута, 
213. Вагъуэ нур дахэр шхуэмылакIэщ. Си вагъуэр 
уафэм имызагъэ… «Щхьэлыкъуэ», 404.

ШХУЭIУ 1). Шхуэр щыпщIэхалъхьэкIэ шым и 
жьэм жьэдалъхьэ гъущI зэфIэбдза. [Апчарэ игукIэ 
шым хужиIэу:] Ар япэрей шыгухур аратэмэ, уи 
жьафэр щIитхъат, шхуэIумкIэ уи дзэр Iуиудат. 
Щынэхужьыкъуэ, 51. 

ШХУЖЬ (2). Бгым къыщыщIэдзауэ 
куэпкъитIыр щызэхэтым нэсыху цIыхум и 
Iэпкълъэпкъым щыщ Iыхьэ. [Дэфэрэдж опарецэ 
ищI цIыхубзым хужеIэ:] Сытуи Iэпкълъэпкъ 

дахэ, и фэри къабзэу хужьыбзэу, дагъуэ мыбы 
хуэсщIынщ жыпIэуну уи псэм имыдэн хэмылъу, и 
щхужьыр есу, и дамитIри абы хуэдэу, и быдзитIыр 
мыIэрыситIым хуэдэу, и бынжэри умылъагъуу – зи, 
Алыхьым къыузэритынщ. Лъапсэ, 20. Старшынэм 
и ужь иту унэм къыщIэкIащ цей хужь щыгъыу, и 
хьэзырыр дыщэпскIэ ларэ лэрыпскIэ зэпхыжауэ, и 
шхужьым дежи зы «маузерыжь» телъу, афицар. 
Хъуэпсэгъуэ нур, 87. 

ШЫ (567). Тесу кърахуэкIыу е гум щIащIэу 
къагъэсэбэп унэ псэущхьэ. БгъуэнщIагъым щIэши 
шы ешам, Къэлътмакъыр техи, удз хуэфыщI, Лы 
тIэкIу гъуэмылэу къыздэтщтам IыхьитI хуэдизи 
къыпыупщI. ЩIэпхъуэжахэр. «Шум и гъуэгу», 53. 
ЛIы гъумыжьыр бауэбапщэу шым къемыпсыхыу 
къещэтэхащ, и ныбэр бгырыпх бгъуэшхуэкIэ 
щIэкъузауэ. Нал къута, 250. Телъхьэ уанэр си 
шым, Уэ си шынэхъыщIэ. Телъхьэ уанэр си шым. 
«Мывэ хуабэ», 232. 

ШЫ ВЕЙ 2). Шым къыдэх шаукI. Данэ 
цIыкIу и адэр аратэкъым илъагъур, гъуэгум шы 
вей хуабэ телъым бзу цIыкIухэр ежати, арат 
сабийм фIэгъэщIэгъуэныр. Щынэхужьыкъуэ, 
38. [Хьэбибэ:] Темыркъан и ахърэт нэху ухъу, 
мызэ-мытIэу жиIэрт – уи быным яхуэсакъ, уи 
быныр бутIыпщынщи къомыдэIуэж хъунщ, уи 
псалъэ шы вей Iэтэм ещхьу ебакъуэрэ ежьэжу. 
Щынэхужьыкъуэ, 61.

ШЫ МЫГЪАСЭ (1). Шы хъыжьэ, емылыдж, 
IэубыдыпIэншэ. Шы мыгъасэр пэкъу ящIрэ 
IумпIафIэ хъухукIэ къызэрырашэкIым ещхьу, 
Бахъуэм къыпэщIэхуар иIыгът, зыIэщIимыгъэкIыу. 
Нал къута, 261.

ШЫ ФIЭДЗАПIЭ (2). Шур зэпсыха уанэшым 
и шхуэмылакIэр фIадзэн папщIэ къагъэсэбэп 
пхъэлъантхъуэ. Дэфэрэдж бжэщхьэIум къызэре-
бакъуэу хъуэхъуэн къыщIидзэри шы фIэдзапIэм нэс 
хьэщIэм якIэлъыкIуащ, и хъуэхъур имыухыу. Лъап-
сэ, 114. ЛIыгъур цIыкIу ар [шур] щилъагъум, хаб-
зэшхуэ зыхигъэлъу жэри, хьэщIэм шыр къыIихри 
шы фIэдзапIэм ирипхащ. Лъапсэ, 102. 

ШЫУАНЭ: ШЫУАНЭ ЗЭТЕЛЪ 2). Шырэ 
уанэрэ. [Алыджыкъуэ и гупсысэ:] Мыбы нэс 
уикIыу заводым укIуэн щхьэкIэ, шы-уанэ зэтелъ 
уиIэн хуейщ. МелыIыч, 455. ПщIантIэшхуэм и 
хъуреягъкIэ шы-уанэ зэтелъхэр бжыхьым епхауэ 
щытт. Лъапсэ, 111. 

ШЫБЭ (2). Шы гуартэ. Умейми, шыбэм уахэдэрт, 
Къунаным цIахуцIэу зебдзауэ, Шы лъакъуэм мывэр 
щIэлъэту, Шы лъагъуэ бгъузэм зептауэ Уихьэну 
бгыщхьэм уехъуапсэрт. Къайсын К. папщIэ. «Шум 
и гъуэгу», 87. Жыраслъэн къуэгъэнапIэ къуэсу 
щIалэ гупым шыбэ гуартэ къахуу захуигъазэри, 
я щIыбагъымкIэ къилъадэурэ, щIалэхэр зырызу 
я уанэгум къридзащ, зыкъигъазэри, жэрыжэм 
тету шыплIэ пулеметыр къатрихри, щыхьэщIэу 
щыта бысымым деж къэкIуэжащ, шым увыIэпIэ 
къахуигъуэтри. Хъуэпсэгъуэ нур, 89. 

ШЫБГЪЭРЫЩIЭ (1). Шым и бгъэр 
ирагъэдахэну кIэращIэ фэ кIапсэ зэрыхъахэр, 
ухуэнахэр, абыхэм дыжьын е мывэ лъапIэхэр 

хагъэтIысхьэжу. И шыбгъэрыщIэр налкъуту, 
Уанэр зыкъутэр налмэсу ЩIалэщIэ къабзэр 
къоувыIэ, Iэ дахэ ищIу Iэдэбу Бохъу апщий инкIи 
къохъуаухъуэ. «ЩIалэгъуэ щIыналъэ», 416.

ШЫБЖИЙ (6). КъыпыкIэ шыбжиищхьэхэр 
шхынхэлъхьэу къагъэсэбэп къэкIыгъэ. Нахъуэ 
джэгумэ, и джэгукIэр псоми ящIэрт: «СогъэпцI, 
дэп уэзмыгъэшхым, мафIэр къыпIурылъэлъу», - 
жиIэнти игу иримыхьыр, шыбжий зышхам ещхьу, 
щIигъэIэнт. Мазэ ныкъуэ щхъуантIэ, 510. [Хьэбибэ 
Апчарэ жриIэу:] Шыбжий сомыгъэшх закъуэ. 
Щынэхужьыкъуэ, 26. Нэмэз зыщIыну къакIуэу 
андез зыщтэм абы гу лъамытэу, шыбжий зыхэлъ 
псымкIэ андез ящтати, нэмэз ящIу здытетым 
псчэ бэлыхьлажьэр къащыхьэри, къэхъуа-къэщIар 
къахуэмыщIэу, молэри мапсчэ, и нэпсыр къыщIож, 
нэмэзыбзэр дахэ-дахэу хужыIэркъым. Лъапсэ, 116. 

ШЫБЖИЙ ХЬЭЖЫГЪЭ (1). Щабэу шхын-
хэлъхьэ хъун папщIэ яхьэжа шыбжий. Ара-
ти, шыбжий хьэжыгъэ яхьри [Мэрэтыкъуэ дэс 
щIалэхэм] ПIатIыкъуей мэжджытым щIэт къуб-
гъаным иракIутащ. Лъапсэ, 116. 

ШЫБЖИИТХЪУ (2). ДагъэкIэ гъэлыбжьа 
шыбжий хьэжарэ бжьынрэ зэгъусэу. Думэсарэ 
IэшрыI игъавэрт, абы шыбжиитхъу хилъхьэнури 
тебэ цIыкIукIэ ищIырти, бжьын жьэрымэ 
IэфIыр, гурыIупсыр къигъажэу, унэм щIэз хъуат. 
Хъуэпсэгъуэ нур, 263. Думэсарэ, къэрал къулыкъу 
игъэзащIэ хуэдэу, шынакъхэм ярызу хьэнтхъупс 
Iувыр къытригъэувэрт, шыбжиитхъу плъыжьыр 
телъыжу. Хъуэпсэгъуэ нур, 268. 

ШЫБЗ (22). Шы лъхуэ. Нышэдибэ шыбз 
гуартэ хъупIэмкIэ яхуу яхыхьати, хакIуэ 
пцIэгъуэплъыжьыр къыжьэхэлъэдащ, къеуэри 
къыдырым и куэпкъыр зэпиуд пэтащ: «Уэ уи 
адэр шыдщ, шым щхьэ укъытхыхьа», - жиIэри. 
Кхъухь пхэнж, 494. Дадэм мурад ищIащ шыбзым 
хэт шыщIэ щIакъуэ цIыкIур фIигъэжыну. Нал 
къута, 271. ПлIэ лъхуэгъуэм шыбзым къыщIэхъуэм 
дагъэгуфIэурэ здекIуэкIым, сэри дзэм сыкIуэн 
хуей щыхъум, шым якIэлъыплъын, зезыхьэн унэм 

ШЫГУ (9). Шы зыщIэщIа гу. Выгуи шыгуи – псори 
бэзэрышхуэм хуэдэу, гъунэ имыIэу зы лъэныкъуэкIэ 
зэхэтт, упщIэ, арджэн ярылъу, упщIэм, арджэным 
ищIыIукIэ щхьэнтэ телъыжу. Хъуэпсэгъуэ нур, 
124. Шыгу зэщIэщIар нэхущым фермэм тету япэ 
къэушам щилъагъум, къакIуэрэ еплъмэ – шыгухур 
мэжей, кIадитIи мэкъукIэ щIэуфауэ итщи, къыщIощ. 
Къалэн, 428. Ермэн зэрыжиIэмкIэ, дзэр Псыхуабэ 
къыдэкIри куэд къамыкIуу шыгу защIэу гуищ-гуиплI 
хуэдиз сабий изу къахуэзащ. Нал къута, 213. 

ШЫГУКЪУ (3). Шыгу зэщIэщIар кърырагъэшын 
папщIэ шыгупэидзэр зыфIадзэ, шыгу къандесыпэм 
егъэбыдылIа къурыкъу закъуэ (шитIым я зэхуакум 
дэкIыу). Шыгукъур иралъхьэжа иужь, выгум цIыхуу 
ихуэр иригъэтIысхьэщ, Iэюб гу лъабжьэм хьэмбыIуу 
щIэтIысхьэри выгур къиIэтащ исыр зэрису. 
Мазэ ныкъуэ щхъуантIэ, 589. Шыгукъур кърихри 
Iэюб и пщэдыкъым дилъхьащ. Мазэ ныкъуэ 
щхъуантIэ, 589. 

ШЫГУХУ (19). Шыгур зезыхуэ, гущхьэIыгъ. 
Псэун шыгухуу колхозым хэтщи, махуэ къэс тIэкIу-
тIэкIуурэ зыгуэр къешэ. Къалэн, 427. Шыгухур 
къэпсалъэри Мэтхъэным игу къигъэкIыжащ 
ежьэжыгъуэ зэрыхъуар. Мазэ ныкъуэ щхъуантIэ, 
572. Шыгухухэр гужьеяуэ шыр хьэмкIэу яхуурэ 
яIэщIэкIын

ШЫГУШ (1). Гум щIащIэ шы. Абы 
зэрыжиIэмкIэ, Гъуумар шыгушитI иритырт 
зы уанэш къезытым, Щэрдан Берд и шу гъусэм и 
унэр кърищэрт зы уанэфIкIэ, арщхьэкIэ лIыжьым 
зыхигъэзэгъакъым, «си натIэ ездзыну уи унэр, сыт 
зэрысщIынур?» Хъуэпсэгъуэ нур, 303. 

ШЫГЪАЖЭ (6). Уанэш къызэдэжэнымкIэ 
зэхьэзэхуэ. Шыгъажэтэмэ, пыIэ зэфIэхьтэмэ, е шу 
зэдэджэгутэмэ, Елдар хузэфIэкIыр игъэлъэгъуэнт, 
си Iуэхут абы хуэдэ щIалэ къытекIуэтэмэ. 
Хъуэпсэгъуэ нур, 96. Шыгъажэ къуажэм ящIрэ фоч 
гъэуэнкIэ щызэпеуэ щыIэт. Лъапсэ, 103. Илъэсищ 
дэкIри шыщIэр хакIуэ бэлыхьу, шыгъажэм тшэмэ, 
псом къатожри ди адэм зэрыжиIа дыдэм тохуэ – 
шым дегъэунэ. Анка, 382. 

ШЫГЪЭЦIЫВ (3). Шыр нэхъ хуабжьу 
ягъэкIуэн папщIэ къагъэсэбэп, шум и шырыкъу 
лъэдакъэм кIэрыгъэбыда шэрхъ цIыкIу. 
Сотнэр зезышэ командирхэр япэ итт, нэхъ 
шыфI тесу, езыхэми тIэкIу загъэбэлыхьу, я 
дамэтелъи я шыгъэцIыви – псори зэщIэлыдэу. 
Хъуэпсэгъуэ нур, 125. Iэщэ-фащэ кIэрылъыр шы 
шытепхъуэ телъ хуэдэт [Азрэт], шыгъэцIыв 
и шырыкъуитIым илъым игъэлъэпэрапэрт, 
зылъагъур игъэдэыхьэшхыу. Нал къута, 251. 
Залым щIэгуауэ щIэзт; цIыхур къызэщIэвати, 
жаIэр зэхэпхыртэкъым, псалъэмакъ къомым 
инэмыщIыжкIэ, Iэщэ ираудэкIым, шыгъэцIывым я 
макъыр зэхэпхырт, цымэ, хъурыфэ гъэтэджам и 
мэр щIэзт. Хъуэпсэгъуэ нур, 324. 

ШЫГЪУ (8). Шхыныр яшыун папщIэ шхын 
хэлъхьэу къагъэсэбэпыр. [Астемыр:] Мис итIанэ 
шыгъу зышхари псы ефари зэхэкIынщ. Мазэ 
ныкъуэ щхъуантIэ, 569. Уэшхыпс ина ухуэзэмэ, 
уефэ хъуну Iэмал зимыIэщ, уи Iэр хэплъхьэрэ 
къыхэпхыжмэ, тIэкIу дэкIмэ, Iэлъэ хужь мэхъу, 
шыгъу трещIэри. ХьэщIэ лъапIэ, 400. КIарзинкэ 
иIыгъым [хьэжым] лы гъэгъуа илъами, нэгъуэщI 
сыт: шыгъу, хугу, браныч, кIэнфет иIыгъами 
уэсым хэлът. Хъуэпсэгъуэ нур, 81. 

ШЫГЪУЭ I (2). Гъуэ-сырыхуфэу щыт шы. 
Къопсыхыр шыгъуэ зытесми Шабзалъэм шабзэ 
къырехыр. «ЩIалэгъуэ щIыналъэ», 426. [Хьэжу-
мар:] Мо шыгъуэр дыгъужьым сэ къыIэщIэзгъэкIащ. 
Алъхъо, 92.

ШЫГЪУЭ II (1). Жэмхэр къыщаш хабзэ зэман. 
Жэм шыгъуэ хъуати, цIыхубзхэм я IэлъэщIхэр 
зэрагъэзэхуэжырт, унэм кIуэжын я хьисэпу. Мазэ 
ныкъуэ щхъуантIэ, 658. 

ШЫГЪУЭГУ (6). Унэ щIыбагъ. Гъэрэ щIырэ 
щызэхэкIауэ дунейм и дахэгъуэт, хадэхэлъхьэ - 
гъуэт, ежауэ цIыхур я шыгъуэгу хадэм итт. Нэ-
гъуху, 33. Хьэбибэ и шыгъуэгу хадэм артиллеристу 
зенитчикхэр итт, я топхэр ягъэуври жыг щIагъри 

окопэ защIэу зэхатIыхьауэ. Нал къута, 232. Щхьэ 
сыбгъэбампIэрэ? [Хьэбибэ зыхуигъазэу] – жиIэри 
Апчарэ къыщиудауэ унэм щIэжри шыгъуэгу хадэм 
илъэдащ. Щынэхужьыкъуэ, 32. 

ШЫГЪУПIАСТЭ (3). Ерыскъы, шхыныгъуэ 
зэмылIэужьыгъуэхэр. [Бысымым Дуду 
жриIэу:] Дауэ удэдгъэкIыжын ди шыгъупIастэ 
уэдмыгъэшхыу, удэтхужа хуэдэ? ВитI, 416. Абы 
[молэм] хэт нэхъри нэхъыфIу ищIэрт Iузизэ и 
лIэкIэ хъуар, езыри Iэджэрэ хьэжым и унэ щыIащ, 
я шыгъупIасти ишхащ. Хъуэпсэгъуэ нур, 81. 
[Думэсарэ:] Къазджэрий си шыгъупIастэ ишхащ – 
н

ШЫД (43). Шы лъэпкъхэм щыщ, зи щхьэр ин, 
зи тхьэкIумэхэр кIыхь псэущхьэ. [Къыдырым 
цыжьбанэм жриIэу:] – Къэхъуар пщIэркъэ: шым 
ушыдщ жаIэ, шыдым ушщ жаIэри сыкъадэркъым. 
Кхъухь пхэнж, 495. Шыд е шы зиIэм завод 
эвакуировать ищIын хуейм я машинэм щыщ гуэри 
здихьын хуейт. Нал къута, 298. Къадым дэтхэнэ 
фелахьми зыгуэр пеубыд: зым и хьэр банэурэ 
уигъэжейркъым, зым адакъэ куэдыщэ иIэщи, 
мычэму маIуэ, зым и шыдыр и хадэм йохьэри 
зэхеутэ. Аргъуей, 385. 

ШЫДЫГУ (1). Шыд зыщIэщIа гу. Дзэшу 
зызыгъэнэхъыжьу къуажэм дэсым ящыщт, и 
ныбжьыр здынэсар тэмэм дыдэу имыщIэми 
иджыри лъэрызехьэт, бэзэр сытхэр дэнэ къэна, 
нартыху къэп щхьэлым ешэфыр шыдыгум илъу, 
жыг хадэ хъарзынэ иIэщи, езым фIэкIа зезыхьэ 
щыIэкъым. КIапсэ кIапэ, 6. 

ШЫДЫГЪУ (12). Шы къэдыгъуныр Iэху 
зыхуэхъуа хъунщIакIуэ, дыгъу. КъэрэгъулитIыр 
шыдыгъухэм езауэу щытыху, Уэрдэщыкъуэ 
и шыр пэшымкIэ къыщIишащ. Нал къута, 
267. А Iуэхушхуэм иужь итым я Iэтащхьэу 
Инал игъэувари Жыраслъэнт, зы зэман гуэр 
шыдыгъуу щытар. Мазэ ныкъуэ щхъуантIэ, 515. 
ШыдыгъуитIым языр къуэгъэнапIэ къуэувэри 
пхъэрыр япэ ирагъэщауэ арати, Астемыр щыуащ. 
Хъуэпсэгъуэ нур, 170. 

ШЫДЗЭ (1). Зи дзэхэр ину, мыдахэу щыт. 
Пощтзехьэ Сентрал уэрамым дэту Хьэбибэ 
къыхуэзащи, и дзэлыфэ етI, и шыдзэ гъуэжь хъур 
уигъэлъагъуу. Щынэхужьыкъуэ, 8. 

ШЫЗАКЪУЭГУ (11). Зыш фIэкIа зыщIамыщIэ, 
шэрхъитI е шэрхъиплI зыщIэт гу. ЦIыкIущи 
зэм лъэс зищIами, щыхуейм деж зригъэщIеикIыу 
уанэгум ису хуейм я благъэхэм якIэлъыплъынущ, 
уеблэмэ шызакъуэгу къызэригъуэту я унэгуащэр 
и дыщым ишэжынщ. Нэгъуху, 21. Апчарэ 
хуэмышэчыжу шызакъуэгум елъэри фермэмкIэ 
щIэпхъуащ. Щынэхужьыкъуэ, 54. Мышкъышым 
шызакъуэгукIэ гъэсын къишауэ ещэр, урыс 
цIыхубзым пхъэ IэплIакIуэфI къищэхуащи, ихьын 
дэнэ къэна, къыхуэIэтыркъым, йолъэIур къезыщам 

ШЫКУЭ (1). УнэцIэ, «Зи лъэрыгъыпс тIыгъа» 
тхыгъэм къыхэщ персонаж. [КIыщокъуэ:] 
Дэ къыддеджэм ящыщу щIалэ цIыкIу гуэр 
интернатым щIадзыжыну щыхуежьэм, я 

къуажэгъу нэхъ инхэм ящыщу щыIэти, еджакIуэ 
цIыкIур окрисполкомым тет Шыкуэ ТIутI деж 
ишащ. Зи лъэрыгъыпс тIыгъа, 519. 

ШЫКIЭ (4): Шым пыт кIэр. Сэри унэм 
сыщIыхьэжыным и пэкIэ шэщым сыщIыхьэрти, 
шы псэфым сытелъэщIыхьырт, и сокур, и шыкIэр 
хуэзгъэкъабзэрт, кIэрымылъын кIэрылъмэ, 
шытхъунщI сытхэр сиIэт. Анка, 382. [Бот:] – 
А зиунагъуэрэ, дыгъужьыкIэ хэт и пыIэм, хэт и 
шыкIэм кIэрыщIащ [Шкуро и дзэм]. Хъуэпсэгъуэ 
нур, 281. ЕтIуанэ махуэм молэм уаз итати, жэм 
фIыцIэ зыбжанэ яукIри тхьэлъэIушхуэ ящIу, 
ХьэтIрэмтIыгу дэс пэщэуэ зи бэракъым шыкIищ 
кIэрыщIар, шу гъусэхэр иIэу, къуажэм къэсри 
занщIэу Дэфэрэдж къыщIэупщIащ: «Дэнэу пIэрэ 
щыпсэур?» Лъапсэ, 120. 

◊ [И шыкIэ мафIэ егъэуауэ (4). ПсынщIэ дыдэу, 
пэщIэгъуэ хэлъу. А пщыхьэщхьэм фIэмыкIыу езы 
Апчари и шыкIэ мафIэ егъэуауэ къэсыжащ. Нал 
къута, 277. Япэм адыгэ цIыхубзхэм загъэлIэнут 
къащыщIар уамыгъащIэу, иджы къэгузэвакъэ – 
дохутыр жаIэнщи, я шыкIэ мафIэ егъэуауэ 
къэсынщ. Лъапсэ, 10. [Бекъан Хьэбибэ жриIэу:] – 
А-а! Укъэсаи уэри уи шыкIэ мафIэ егъэуауэ. 
Щынэхужьыкъуэ, 15. 

ШЫКIЭПШЫНЭ (1). Пшынэпсу шыкIэ 
ищIауэ, шабзэ далъэфэхыурэ макъамэ 
зэмылIэужьыгъуэхэр къызрагъэкI Iэмэпсымэ. 
ЩIалэ, хъыджэбз къызэхуэсам Iэгур щIауду джэгу 
ящIащ, пшынэ еуэри еуэу, бжьамийм епщэри 
епщэу, шыкIэпшынэри абы хуэдэу, жылэр зэхэтт, 
хьэщIэм пэплъэу, зэрызэпсэлъамкIэ, хьэщIэхэр 
къуажэ гъунэм щыт щхьэлым деж къекIуэлIэн 
хуейт. Хъуэпсэгъуэ нур, 58. 

ШЫКIЭПЫЧ (2). ИужькIэ унэцIэ хъужа 
цIэлей, «МелыIыч» тхыгъэм къыхэщ персонаж. 
[Алыджыкъуэ нэхъыжьыфэ зриплъам жриIэу:] – 
Ущыуэркъым, Мэхьмуд. ШыкIэпыч Хьэмзэт и 
фызыр адыгэкъэ? МелыIыч, 454. «ШыкIэпыч» 
щIыжаIэр зи гугъу ящIым мэзым пхъэ 
къыщIилъэфт шыкIэм кIэрищIауэри, шыкIэр 
пригъэчауэ арат. МелыIыч, 454.

ШЫКЪЫМ (20). УнэцIэ, «Кхъэлэгъунэ» 
тхыгъэм къыхэщ персонаж. Ауэрэ и лIым и 
дуней тетыкIэм Шыкъымхэ япхъури есэжащ. 
Кхъэлэгъунэ, 375. МыващIэхэр Шыкъымхэ я 
пхъум и гъусэу Абу-Деруиш и унэм кIуащи, унэр 
зейм къыпоплъэ: къэсыжмэ, мэжджытыр дыухащи, 
тхьэ делъэIунщ, жиIэу. Кхъэлэгъунэ, 380. 

ШЫКЪЫР (1). Пкъыгъуэ гуэрым щыщ 
Iыхьэ, быдэ икIи теплъэкIэ хъурей хъуауэ; 
кIанэ. Дисэ ятIэ шыкъыр къызыкIэрихыжыр и 
бацэ уэншэкужьым пэмыжыжьэу игъэтIылъурэ 
щылът: - Iэзэ гуэр мыгъуэ къызэплъатэмэ, нэхъ 
къэтэджыжыгъуафIэу сыкъэтэджыжынт, ди нысэ 
цIыкIу, къупщхьэ имыкъутауэ си фIэщ хъуркъым, 
зызгъэхъеймэ, си псэм хегъэщI. ГущIэгъу, 421. 

ШЫКЪУЭТЭН (1). Блыным декIуэкIыу 
телъ, бгыкъухэр зытралъхьэ пхъэ кIыхьыр. 
ПщIантIэкум деж пкъоитI хэтIат, лъэбакъуиплI 
хуэдиз я зэхуакуу, а пкъо лъагитIым я щхьэм 

шыкъуэтэн къытелъыжым и курыкупсэм урыс 
щIакхъуэ хужь ин, и хъуреягъкIэ кIэнфет, браныч, 
бэлътоку, папирос, дыху абдж цIыкIу, хьэлыгъуанэ, 
дыху сабын, аркъэ кIэсушкIэ сытхэр къеблэкIауэ 
кIэрыщIат. Хъуэпсэгъуэ нур, 95. 

ШЫЛАФЭ (1). плъыф. Шылэм и щабагъым 
егъэщхьыныгъэ. Езы Щэулэхъуи, ар ищIэ хуэдэти, 
зэм и щхьэ дахэр лъагэу иIэтырти, къахэплъэрт, 
зэми шылафэу и кIэ дахэмкIэ бэдзауэрт. Нал 
къута, 265. 

ШЫЛЭ I (10). Шылэ Iуданэм къыхэщIыкIа 
щэкI. Верэ Павловнэ шылэ IэлъэщIышхуэ телъти 
и кIапитIым Думэсарэрэ Саримэрэ я дамэр 
щIихъумэрт, щыми зы IэлъэщI ятелъ хуэдэ. 
Мазэ ныкъуэ щхъуантIэ, 661. ГъущI гъэплъами 
пцIыр хуэдабзэщ, Цыри шыли пхисыкIынущ. Зи 
куэнсапIэм пщIэ имыIэ. «Вагъуэ махуэ», 38. Шылэ 
бэлътоку, хьэмэ браныч плъыжь, е кIэнфетыр 

ШЫЛЭ II: ШЫЛЭ МАЗЭ (1). ЩIымахуэм 
и ткIиигъуэ дыдэ лъэхъэнэр. Уаещ нобэ, шылэ 
мазэу, Неуэт витIым, дыгуващ. Бгым дэкI гъуэгу. 
«Батырыбжьэ», 38.

ШЫНАГЪЭ (1). Гужьеигъуэ къыщхьэщыхьэм 
е къыщыпэщытым къыхэкI пIейтеигъэ; шынэ. 
[Къазджэрий Лу жриIэу:] Шынагъэ защIэкIэ 
дунейр зэIубз пщIыну ухуежьэмэ, уи пщэ гургъыр 
зэрызыудын ухуэзэнкIи мэхъу, - жиIэри. Мазэ 
ныкъуэ щхъуантIэ, 612. 

ШЫНАГЪУЭ I (16). 1. (11). плъыф. Узыгъэшынэ, 
бзаджэ. А хъыбар шынагъуэр зи щхьэгъусэ ежьауэ 
къэт фызхэм зэхахмэ, я щхьэфэцыр тэджырт. 
Хъуэпсэгъуэ нур, 303. Къуажэми хъыбару 
щызэрахьэм ущIэупщIэнкIэ шынагъуэщ. МелыIыч, 
461. Япэм бжэндэхъу хуэдизу щытар занщIэу 
ин хъурт, и макъ шынагъуэри ин хъуурэ. Нал 
къута, 279. 2. (5). Узымыгъэбэлэрыгъ; шынагъэ. 
Ди къуажэр дэдзыхауэ къуэкIийм дэсщ, гъуэгури 
шынагъуэт, унэм унамыгъэсу аргуэру къэпым 
уракуэу уахьынкIэ хъунути, сышынат. Лъапсэ, 
112. [Алъхъо:] Иджы нэхъ шынагъуэр щIыIэр 
арщ. Алъхъо, 70. ХьэкIэкхъуэкIэ къомым уахэсу 
ущысын е ущытын жыхуэпIэри шынагъуэт, 
итIани уздэтIыс е уздэув хъун къагъэнакъым . 
Нал къута, 219. 

ШЫНАГЪУЭ II (12). ТхьэмыщкIагъэ гуэр 
къызэрыхъунур зэхэщIэныгъэ. Езы цIыкIу 
мыгъуэри хьэлъэщ, операцэ дымыщIмэ, 
шынагъуэщ, тщIым, тхьэм ещIэ зэрыхъунур…
Лъапсэ, 18. 

ШЫНАКЪ (27). ЗэрышхыкI, махъсымэ, 
къалмыкъ шей сыт хуэдэхэр зэрыраф кумбыгъэ, 
щыкъу. Тетщ мывэжьым пхъэ шынакъи, Ар ехъумэ 
ныхуэсакъыу. «Тисей», 490. Кхъуэщын шыпсылъэу 
е шынакъыу ЯщIыф, кърахри бгым ятIагъуэр. 
Зэманым декIу. «Батырыбжьэ», 11. Гуэбэшы 
муслъымэн къомым я шынакъым лошкIэкIэ иуэурэ 
лыуэ хэлъыр къыхищыпыкIыурэ ишхащ, адрейхэр 
зэрыгъэкIий сыту зэхэтыху. Хъуэпсэгъуэ нур, 173. 

ШЫНАКЪЖЬЕЙ (1). Шей, хьэнтхъупс сыт 
хуэдэхэр къызэрырагъахъуэ, щыкъу. ЩIакъуэ 

зэрыхъурэ [Бекъан] и къигъэхъуапIэм зихъуэжащ: 
япэм къыщIигъалъэрэ изу къригъахъуэу щытати, 
иджы шынакъжьей цIыкIукIэ къригъахъуэ 
къудейщ. Къалэн, 427. 

ШЫНЭ: ШЫНЭ ЖЫХУАIЭ МЫЩIЭН 
(1). Шынагъэ хэмылъын; къыхэмыщтыкIын. 
Къыдырми шынэ жыхуаIэр ищIэжыркъым. Кхъухь 
пхэнж, 502. 

ШЫНЭЖЫН (мэшынэж) лъэмыI. (5). 
Бгъэшынэным и пIэкIэ уэ шынэ зыхэпщIэн. 
Зэгуэпауэ, шынэжауэ Щытт зиплъыхьу, зэми 
памэу. «Бажэ пшынэ», 8. КIэнауэ жыпIэу щIыр 
зэхэбуцIапIэмэ, иужькIэ пхуэвэжрэ? – щыжиIэм, 
къадыр къызэрыкIыпэрэ зыгуэр къызищIэмэ, 
жиIэу шынэжауэ и псалъэм къыпищащ [Шаукэт]. 
Аргъуей, 388. Гурыщхъуэ зыщIаи щыIэт: бийр 
шынэжауэ къалэм дэкIуэсыкIыжауэ пIэрэ, жиIэу. 
Лыгъэ, 411. 

ШЫНЭКЪЭРАБГЪЭ (1). плъыф. Псоми 
щышынэ, шынэгъуафIэ. [Якъуб:] Шынэкъэрабгъэу 

ШЫНЭН (мэшынэ) лъэмыI. (98). Шынагъуэм 
зэщIиубыдэн; пIейтеин; Iэнкун хъун. Лу тIэкIу 
къэшынащ, щIэшынари къыхуэмыщIэу. Мазэ 
ныкъуэ щхъуантIэ, 590. [Васэ:] Бэрбэрисич – 
езыр и фызым Iуплъэм къыкъ мэхъу мэшынэри. 
Тепщэч къэзыфлъэтыхь, 162. Тырку дыдэхэр мыбы 
щисам къалэм къыдыхьэн шынэу щытауэ аращ 
зэхэтхыр, - жиIэрт унэгуащэм, зэзэмызэ зэдэшхэу 
пщыхьэщхьэкIэ зэхуэзамэ. Кхъэлэгъунэ, 374. 

ШЫНЭХЪЫЩIЭ (6). Къуэш нэхъыщIэ. 
Телъхьэ уанэр си шым, Уэ си шынэхъыщIэ, 
Дахэм гу щызмыхуэу Нобэ сэ сошэс. Телъхьэ 
уанэр си шым. «Мывэ хуабэ», 232. Тембот и 
шынэхъыщIэр къиIэтри, Елдар иIыгъ кIапсэ 
кIапэр къыIэщIилъхьащ. Хъуэпсэгъуэ нур, 100. 
А гулъытэм папщIэ фIыщIэр Ди колхозым и 
Iэтащхьэу Уэрщ зыхуэсщIыр, шынэхъыщIэ, 
ЩыкIуэдынкъым ар си пащхьэ. УнэщIэ. «ЩIалэгъуэ 
щIыналъэ», 32. 

ШЫНЕЛ (12). Армэм хэтхэм ящыгъ, 
шухьэрцейм къыхэщIыкIа, бгытедэ зиIэ фащэ, 
и кIэр зэгуэхауэ. Шынел щыгъыу урыс гуэрым 
делегатхэр унэм щIишэрт, абы ещхьу адыгэу, 
къущхьэу зыбжани адыгэ цей ищIыIукIэ шынел 
тракъуауэ къащылэлырт, шынелыр абыхэм 
я щIэщыгъуэу зэрыщытыр къигъэлъагъуэу. 
Хъуэпсэгъуэ нур, 322. Къэзакъхэмрэ 
шэрихьэтистхэмрэ сэмэгурабгъум фытIыс, - 
жиIэрт шынел зыщыгъ урысым, - шэрихьэтистхэр 
къэзакъхэм я щIыбагъым фыкъыдэсу. Хъуэпсэгъуэ 
нур, 322. 

ШЫНДЫРХЪУО (2). Пкъы, кIэ кIыхь зиIэ, 
лъакъуиплI зыщIэт хьэпщхупщ мыин, и щIыфэ 
псом кхъапIэ цIыкIу телъу. Къэрэмырзэ тхылъ 
ищIэртэкъыми, картэм итри исри – зыри 
къыгурыIуэртэкъым, ауэ ар абы тегузэвыхьакъым: 
- Догуэ, шындырхъуо дыхъуа, ныбапхъэкIэ щхьэ 
дыпщын хуей? Лыгъэ, 410. [Къэрэмырзэ и гупсысэ:] 
Шындырхъуом хуэдэу ныбапхъэкIэ упщми, мафIэм 
сыткIэ укъелынт? Лыгъэ, 412.

ШЫНЫБЭПХ (6). Зытес е гум зыгуэр 

щыщIащIэкIэ къагъэсэбэп, шым и ныбэгумкIэ 
щIэкIыу зэрытрапхэ фэ кIапсэ бгъуфIэ. Сэри 
си шым сеныкъуэкъуурэ си уанэр еутэхыным 
нэсащ, шыр апхуэдизкIэ ерыщ екIуащи, сепсыхрэ 
шыныбэпхыр щIэскъузэну сыхуежьэмэ, и ныбэр 
къегъэпщ, сышэсыжмэ, аргуэру шыныбэпхыр 
къолэлэжри, згъэущмэ, сыкъещэтэхынкIэ 
мэхъу. Анка, 381. Къэзмай къепсыхри хуэмурэ 
шыныбэпхыр итIэтащ, уанэри тIэкIу шым и 
пхэщIымкIэ игъэкIуэтащ, шыр щIэгъущхьэжын 
щхьэкIэ. Мазэ ныкъуэ щхъуантIэ, 620. 

ШЫПЛIЭ (1). Шым и пщэ къыхэкIыпIэ. ЩIалэ 
цIыкIум и анэр къэпым иракуэри и жьэм чэтэн 
тIэкIу жьэдакъуауэ кIии гуоуи мыхъуу шыплIэм 
дэлъу яхь, бэуапIэ дыдэ имыгъуэту. Лъапсэ, 31. 

ШЫПЛIЭ ПУЛЕМЕТ (2). КъепхьэкI хъууэ 
пулемет псынщIэ. Жыраслъэн къуэгъэнапIэ къуэсу 
щIалэ гупым шыбэ гуартэ къахуу захуигъазэри, 
я щIыбагъымкIэ къилъадэурэ, щIалэхэр зырызу 
я уанэгум къридзащ, зыкъигъазэри, жэрыжэм 
тету шыплIэ пулеметыр къатрихри, щыхьэщIэу 
щыта бысымым деж къэкIуэжащ, шым увыIэпIэ 
къахуигъуэтри. Хъуэпсэгъуэ нур, 89. Абы щыгъуэ 
[Жыраслъэн къыщаубыдам щыгъуэ] шыплIэ 
пулемету яIэр зытэкъым. Мазэ ныкъуэ щхъуантIэ, 
584. Зы шыплIэ пулемети яIэу къыщIэкIати 
[мылицэмрэ ГПУ-мрэ и лэжьакIуэхэм], лъагапIэм 
трагъэуващ, къахэуэну [къуажэдэсхэм]. Зи 
лъэрыгъыпс тIыгъа, 525. 

ШЫПС (8). ПIастэ, мырамысэ сыт хуэдэхэр 
хагъапщIэурэ яшх шхыныгъуэ пIащIэ. Вы 
гъэшхари уи нышу, Мэл гъэшхари уи шыпсу, 
Санэ чейри щыту, Дэ удгъэхьэщIэнкъэ ЖысIэу 
сыщелъэIум, НэкIэ къызэмыплъу Лъейуэ ежьэжащ. 
«ЩIалэгъуэ щIыналъэ», 419. Лы нэхъ Iыхьэ инхэр 
къащтэрэ напIэзыпIэм къупщхьэр къабзэ ящIу, 
щхьэгъэрытым фадэр ирагъахъуэу, шыпсылъэм 
мычэму шыпсыр из ящIу псори щэху хъуауэ 
шхэрт. Хъуэпсэгъуэ нур, 58. Лы Iыхьэр IэкIэ 
къащтэрти гуахъуэм фIаIурт, итIанэ, мэкъу 
Iэмбатэ гуахъуэкIэ къаIэта хуэдэ, яIыгъыу 
гуахъуэм фIэлъыр зэрыфIэлъу яшхырт, зэзэмызэ 
лыр шыпсым хагъауэрэ къыхахыжмэ, шыпсыр я 
I

ШЫПСЭ (3). Псэущхьэхэм ятеухуа таурыхъ. 
Къигупсысари шыпсэм хуэдэу фIэщхъугъуейт 
[мэзхъумэм]. Лъапсэ, 94. Шыпсэм хэт дыщэ 
бзум (Анка) и цIэщ. Анка, 381. [Мэзхъумэм:] 
Дыгъужьибгъур зы джэдыгущ, жаIэу шыпсэм хэту 
зэхэпхакъэ? Лъапсэ, 94.

ШЫПСЫЛЪЭ (2). Шыпсыр Iэнэм 
зэрытрагъэувэ фалъэ цIыкIу. Лы нэхъ Iыхьэ инхэр 
къащтэрэ напIэзыпIэм къупщхьэр къабзэ ящIу, 
щхьэгъэрытым фадэр ирагъахъуэу, шыпсылъэм 
мычэму шыпсыр из ящIу псори щэху хъуауэ шхэрт. 
Хъуэпсэгъуэ нур, 58. Кхъуэщын шыпсылъэу е 
шынакъыу ЯщIыф, кърахри бгым ятIагъуэр. 
Зэманым декIу. «Батырыбжьэ», 11.

ШЫПСЫРАНЭ (1). ЩIыфэм къеIусэмэ, 
укъэзыс цы щабэ цIыкIу куэд зи лъэдиймрэ 

зи тхьэмпэхэмрэ тет удз. Шыпсыранэу къэкIыр 
паупщIри [цIыхухэм мэжалIагъэм къыхэкIыу], 
ягъавэри яшх. Щынэхужьыкъуэ, 9. 

ШЫПХЭ: ◊ шыпхэ хъун (Iуэхур) 2). Iэхур 
Iей хъун. – Ей, зэхэфхрэ, ди Iуэухр шыпхэ мэхъу. 
Хъуэпсэгъуэ нур, 281. ИгъащIэкIэ хэт игу 
къэкIынт Астемыр и Iуэхур апхуэдэу шыпхэ 
хъуну. Хъуэпсэгъуэ нур, 120. 

ШЫПХЪУ (74). 1. (65). Пхъур адэ-анэм и 
адрей бынхэм зэрагухьэ. [Апчарэ зауэм дашхэм 
захуигъазэу:] Фи анэхэр, фи шыпхъухэр, 
фи нысащIэхэр – дэращ Родинэ хъужыр! 
Щынэхужьыкъуэ, 47. Машинэм яужь дыдэ 
къикIар Румт, Саримэ и шыпхъу нэхъыщIэу 
Мэзкуу артисткэу щеджэр. Мазэ ныкъуэ 
щхъуантIэ, 659. СыкъэкIуэжауэ щызэхахым, 
си адэ-анэри, си шыпхъухэри гуфIауэ 
унэм къызэрыщIох. Анка, 384. 2. (9). ПщIэ 
зэрыхуащIыр кърагъэлъагъуэу цIыхубзым 
зэрызыхуагъазэ. Барчо занщIэу емыфэу, фалъэ 
цIыкIур зэпиплъыхьу зыкъомрэ игъэщIэгъуащ: - 
Мыр иджыри къэс сыту пхуэхъума, ди шыпхъу. 
Лъапсэ, 112. Тхьэм щхьэкIэ къысхуэгъэгъу, ди 
шыпхъу: къемызэгъыу удгъэпIейтеящ, емыкIу 
къэтхьамэ, къытхуэгъэгъу, - жысIэри цIыхубзым 
и Iэр субыдыну сыхуежьати, си Iэр къиубыдын 
идакъым, зы псалъэ и жьэм къыжьэдэкIакъым. 
МелыIыч, 456. Iэдэм матэр къыIех фызыжьми 
щхьэлымкIэ ехь, хъущIэ хуэдэ зищIу: - Уэлэхьи, 
сымыщIэ, ди шыпхъу, уолъагъу, уи нартыхур япэ 
изгъэщмэ, адрейхэм сыт жаIэн? Мазэ ныкъуэ 
щхъуантIэ, 630. 

ШЫР (41). Зыгуэрым и щIэжьей. Фоч 
лъэдакъэр и напэм кIэригъэпщIэным хуэдэу 
ирикъузылIауэ Ботэх шыр цIыкIу зыщIэс щыхьым 
нэ лъэныкъуэкIэ йоплъ, фочыр тригъэпщауэ, 
арщхьэкIэ кIакхъур хущIэчыркъым, шыр цIыкIур 
фIэгуэныхьщи. Лъапсэ, 71. Сабиибгъуи уиIэти, 
Уареда, Уи шыритI щIолъхьэжри, Уареда. Си анэм 
хуэзусыжар. «Щхьэлыкъуэ», 392. Дыгъужь пэтрэ 
и шыр епIыж. Мазэ ныкъуэ щхъуантIэ, 565. 

◊ Емынэ шыр (2). Еплъ емынэ.  
ШЫРЫКЪУ I (61). Лъапщэ кIыхь зыфIэт 

вакъэ лIэужьыгъуэ. Пэжу кителри, гъуэншэджри, 
шырыкъуитIри – псори хуэфIт [Якъуб], ауэ 
аксельбант кителым кIэрыдам ирищIэнур 
ищIэртэкъым. Нал къута, 301. Зэгуэр скъузауэ 
уи Iэ хужькIэ Бийм и шырыкъухэр уэ уолъэщIыр, 
Уи нагъуэ иным нэпс пщэдджыжькIэ КъыщIэкIри 
тоткIуэ уи IэлъэщIым. Уи деж сынокIуэ. «Шум 
и гъуэгу», 62. Абы шырыкъур сэ нэсхьэсмэ, Ар 
слъыгъыу сщIынущ ислъэмей… Сэлэт шырыкъу. 
«Шум и гъуэгу», 11. 

ШЫРЫКЪУ  II (18). «Мазэ ныкъуэ щхъуантIэ» 
романым къыхэщ унэцIэщ: Шырыкъу 
ТIутIэ. БжэIупэм Iутт езы председателри – 
Шырыкъу ТIутIэ. Мазэ ныкъуэ щхъуантIэ, 
536. Iэджэм я адэр партизаныжьу Шырыкъум и 
отрядым хэтат, езы ТIутIэ зауэжьым щыгъуэ 
мащIэ и нэгу щIэкIатэкъым, лIыгъэ мащIи 
зэрихьатэкъым. Мазэ ныкъуэ щхъуантIэ, 559. 

ШЫРЫКЪУЩIЭ (8). Шырыкъу зыщI, 

ар зи IэщIагъэ. [Алыджыкъуэ:] – Унэхъуам 
я унэ ущIэтIысхьэмэ, уэри уунэхъунщ, жи, - 
шырыкъущIэм си псалъэр зыхуихьынур 
ищIэртэкъым. МелыIыч, 462. Шэджагъуэ нэблагъэ 
хъуауэ шырыкъущIэ зырыз-тIурытI ермэлыуэ е 
журту къокIуэ. МелыIыч, 462. 

ШЫТЕПХЪУЭ (2). Шым трапхъуэр (щэкI 
Iувым, къэдабэ сыт хуэдэхэм къыхэщIыкIауэ). 
Iэщэ-фащэ кIэрылъыр шытепхъуэ телъ 
хуэдэт, шыгъэцIыв и шырыкъуитIым илъым 
игъэлъэпэрапэрт, зылъагъур игъэдыхьэшхыу. 
Нал къута, 251. Шым нэ къытемыхуэн щхьэкIэ, 
Уэрдэщыкъуэ шытепхъуэ темыпхъуауэ шэщым 
къыщIишыртэкъым, къыщыщIишри пшапэр 
зэхэуауэт е жэщырт. Нал къута, 266. 

ШЫТХ (1). Бгы, къурш зэпыт ирикIуэм и щыгу. 
Я мэлхэр шытхым щхьэдэхами, Мэлыхъуэр зыкIи 
мыгузавэ. Зыхэс удз Iувыр ирецIынэ. «Мывэ 
хуабэ», 46. 

ШЫТХЪУНЩI (1). Шы зэратхъунщI, 
зэрагъэкъабзэ гъущI мажьэ лIэужьыгъуэ. [Фэуаз:] 
Сэри унэм сыщIыхьэжыным и пэкIэ шэщым 
сыщIыхьэрти, шы псэфым сытелъэщIыхьырт, и 
сокур, и шыкIэр хуэзгъэкъабзэрт, кIэрымылъын 
кIэрылъмэ, шытхъунщI сытхэр сиIэт. Анка, 382.

ШЫУАН (15). Шыгуным къыхэщIыкIа 
зэрыпщафIэ хьэкъущыкъу. Хьэбибэ зыри жимыIэу, 
Iугъуэ къызыпих пхъэ дзакIэхэр зэхуихьэсыжурэ 
шыуан щIагъым хуэзэу мафIэ зэщIегъэст. 
Щынэхужьыкъуэ, 25. Фызым нартыху 
шыуанышхуэ игъавэрти, красноармеецхэм 
яхуихьырт. Нал къута, 233. Фыз бзаджэр хьэщIэ 
къакIуэмэ, шыуаныр итхъунщIу мэтIыс, жыхуаIэр 
си гум къэкIащи, согупсысэ: нтIэ, сытэджу 
сежьэжын, жызоIэри. МелыIыч, 440. 

ШЫУАНЫЩIЭ (1). Шыуаным и кIуэцIымкIэ и 
щIэ дыдэ. Шыуанышхуэм изу ита псыр ивыкIыху 
егъавэри [Хьэкурынэ], шыуаныщIэм гъуабжафэу 
кIэнтхъ тIэкIу къонэ. Лъапсэ, 101. 

ШЫУГЪЭ (1). Шыгъу елеекIыу зыхэлъыр. Абы 
[Хьэбибэ] и нэпс шыугъэр Апчарэ и Iупэм лъэIэсащ. 
Щынэхужьыкъуэ, 25. [БырмамытI:] Псынэм 
уефэ хъунущ, шыугъэщ, дыджщ жумыIэ закъуэмэ. 
ХьэщIэ лъапIэ, 400. 

ШЫУДЗ (1). Удз цIынэ пыупщIа; зэрыцIынэу 
Iэщым ирагъэшхыну паупщI удз. [Фэуаз:] Дэри 
тлъэкI къэдмыгъанэу шым дегугъурт, Iуси, мэкъуи, 
шыудзи щыдмыгъащIэу. Анка, 382. 

ШЫУН (ешу) лъэI. (1). Щылъын папщIэ, шыгъу 
зыгуэрым (фэ, лы сыт хуэдэхэм) теудэн, щыхуэн. 
Iэщ къищэхумэ [Бекъан], лыр ищэурэ хъарзынэу 
псэут, фейдэ гъуэзэджэ къригъэщIт, фэ къомри 
ишыужт, вакъапхъэ къыхигъэжурэ ищэжырт, 
абыи ахъшэфI къыщIэкIырт. Къалэн, 427. 

ШЫФЭ (1). Шым и фэр. Шыфэр вакъапхъэ 
хъарзынэщ, Iэщым я фэри арщ. МелыIыч, 451. 

ШЫХУЛЪАГЪУЭ (3). Жэщым уафэгум 
лъагъуэм хуэдэу щыплъагъу вагъуэбэ куэд зэхэт. 
[Псэущхьэм:] Шыхулъагъуэм дытетурэ утшэнщи, 
укъеплъыхмэ, щIылъэр тыншу уолъагъур. Тепщэч 

къэзылъэтыхь, 186. Къалмыкъ щIыналъэр 
къыщубгына махуэм щыщIэдзауэ уэ къэпкIуар 
уафэм ит Шыхулъагъуэм хуэбгъадэ хъун си 
гугъэкъым… Нал къута, 267. [Локотош:] ИтIани 
еплъ: уафэм ирикIуэ Шыхулъагъуэм хуэдэу, гъуэгу 
щIылъэм щыхишауэ и тхыдэр [Уэрдэщыкъуэ] ноби 
яухыркъым. Нал къута, 267. 

ШЫХЬЫН I (ешыхь) лъэI. (3).  Хъурейуэ 
зэкIуэцIыгъэджэрэзэн, зэкIуэцIылъхьэн. ЩIакIуэ 
фIыцIэ инхэр яшыхьри тетIысхьэпIэ папщIэу 
Iэнэхэм кърагъэтIылъэкIауэ бгъэдэлът. Хъуэпсэгъуэ 
нур, 58. КIэр ешыхьри хьэлыгъуанэу, Хьэр Iэхъушэм 
къыдокIуэкIыр, Хьэкурынэ ар 

ШЫХЬЫН II (шыхьащ) лъэмыI. (1). Хъурейуэ 
зэкъуэцIыгъэджэрэзауэ щытын. Лу зыгуэр 
жиIэнут, арщхьэкIэ, жиIэнур имыщIэу, Елдар 
къыхуишыящ хьэзыр гуэр, тхылъымпIэ шыхьа 
илъу. Мазэ ныкъуэ щхъуантIэ, 593. 

ШЫХЪУЭ (10). Шы гуартэ, хэкIуапщIэ 
зыгъэхъу цIыху. ХъыбарыфIыр лъэIэсащи 
Шыхъуэм, Iэхъуэм зафыщIыж. Дохутыр. «Мывэ 
хуабэ», 34. ЦIыкIущэ и къуэ нэхъыжь Хьэжбарэ 
шыхъуэу Iутщ. Нэгъуху, 21. Хуозэр гъуэгум щIалэр 
шыхъуэ, ЛIыжьым ещIыр тIэкIу гурыщхъуэ. 
«Елбэздыкъуэ», 8. 

ШЫХЪУЭФЭПС (2). «Хъуэпсэгъуэ нур» 
романым къыхэщ псыцIэ. ЩIыIэ уаем гъуэгу 
нэхъ кIэщI лъыхъуэрти, Инус пощт гъуэгумкIэ 
мыкIуэу ШыхъуэфэпскIэ къызэпрыкIыу занщIэу 
къиунэтIащ. Хъуэпсэгъуэ нур, 81. Шыхъуэфэпс 
и къыдыхьэпIэр мыл хъуат, арщхьэкIэ 
къуэбэбжьабэм игъэзэжынт. Хъуэпсэгъуэ нур, 81.

ШЫЩХЬЭ: ◊ [и] шыщхьэ егъыу (1). И нэпсхэр 
шыщхьэм телъалъэу. Унэхъугъуэшхуэм Гъыбзэ 
хуагъэшыр, И шыщхьэ егъыу Набгъэм зеплъыхь. 
«ЩIалэгъуэ щIыналъэ», 416. 

ШЫЩХЬЭМЫГЪАЗЭ (1). плъыф. Шынэ 
зымыщIэ, къимыкIуэтыж, къэгъазэ зимыIэ. 
Огнемет жыхуаIэр а махуэм къащIащ, огнеметым 
мафIэ бзийр псыутхым ещхьу къиутхмэ, 
шыри шым тесри мафIэу къызэщIэлыдэурэ 
щхьэпридзырти, шыр щхьэхуэу, лIыр щхьэхуэу 
тIури щIыдагъэм хуэдэу исырт, итIани 
Къэрэмырзэ шыщхьэмыгъазэти, и дзэм къалэр 
къащтащ. Лыгъэ, 411.

ШЫЩIЭ (12). Шым и щIэжьейр илъэс 
ирикъуху, къунан хъуху зэреджэр. Илъэсищ 
дэкIри шыщIэр хакIуэ бэлыхьу, шыгъажэм 
тшэмэ, псом къатожри ди адэм зэрыжиIа дыдэм 
тохуэ – шым дегъэунэ. Анка, 382. Уэшхи къошхыр, 
уафэр гъуагъуэу ШыщIэм нахъути хущIызох. 
УбзэмыIумэ, бгъуэтыжынкъым… «Батырыбжьэ», 
53. Дауи къэмыгубжьынрэт – Бекъан шыщIэр 
зэIихыху, шибл ядыгъуат. Нал къута, 272. 

ШЫIЭН (ешыIэ) лъэI. (8). ЗызытеIыгъэн; 
зыхуэгъэшэчын. Мыбдеж, сигу дауэ згъэбыдами, 
СшыIэн си нэпсыр сэ слъэкIакъым. Сабий. «Шум и 
гъуэгу», 19. Щхьэц фIыцIэ кIыхьыр бгъэщIэращIэу 
Щытами, гуауэр уэ уошыIэр. Уи деж сынокIуэ. 
«Шум и гъуэгу», 62. Хъыджэбз цIыкIухэм 

укIытэурэ зашыIэ, арщхьэкIэ дунейр къутэжыху 
зыпхуэшыIэн? Нэгъуху, 33. 

Щ
ЩАБАБЗЭ (5). плъыф. Щабэ дыдэ. [Илас 

жиIэу:] Псы щхьэлыр тIу мэхъури, тIури фIыуэ 
щIэзэIукIащи, бэлыхьу мэлажьэ, хьэжыгъэр 
щабабзэ ещI. МелыIыч, 469.

ЩАБАПIЭ (1). ТыншыпIэ; тIысыпIэ, щIыпIэ 
тынш. Пэжщ, щабапIэ щыбгъуэтынкъым. 
«Бдзэжьеящэм ипхъу», 164.

ЩАБЭ (96). плъыф. 1. (25). Мыбыдэ, пкъы 
зыщIэмыт, хэушкIумбэгъуафIэу, хэкъузэгъуафIэу 
щыт. Нанэ и кIэнтIыIур мэузри, пIэ щабэ хуейщ. 
Хъуэпсэгъуэ нур, 321. ЖэщкIэ щагъэгъуэлъыжкIэ 
щхьэнтэ къратыртэкъым, пIэри унэ лъэгум 
иращIыхьырт - хъыджэбз цIыкIухэри зэсари 
арат: уэншэку щабэм телъ я хабзэтэкъым. 
Лъапсэ, 293-294. Лу имыгъэщIагъуэ щыIэт: 
тIысыпIэ щабэм къызэрыдридзейри, унэ жыг 
сытхэр нэпIэзыпIэм къызэрызэринэкIри, гу е 
шу къахуэзэмэ, пIащIэ-тхъытхъыу зэрадэхри, 
машинэр шоферым игъаджэмэ, сабий цIыкIухэр 
я пщIантIэм къызэрыдэжри… Мазэ ныкъуэ 
щхъуантIэ, 532. 2. (37). Мыпхъашэу Iэплъэпкъ 
е абы и Iыхьэ гуэр. Си деж упIащIэу укъэсау, а 
уи Iэ щабэу сигу къинар уIэгъэм гуапэу къеIусау 
къысфIэщIри, си гур зэфIэнат. Фэеплъ бэлътоку. 
«Шум и гъуэгу», 59. Зи Iэгур щабэми кIапсэ гъущэр 
IэщIэIынущ. Хъуэпсэгъуэ нур, 100. [Дэфэрэдж 
жиIэу:] АрщхьэкIэ иджыпсту дунейм теткъым 
зэхэсх икIи адэкIэ-мыдэкIэ сеплъэкIыркъым, 
си нэм илъагъур си Iэр зэIусэращ, а сызэIусэм 
сыхуосакъыпэ, си пащхьэ илъым и псэр си Iэижьым 
къитIысхьауэ телъэтыну пIэрэ жысIэу си Iэпэр 
нэхъ щабэ сщIыным сыхущIэкъуу. Лъапсэ, 21. 3. 
(2). Хьэдзэ жьгъей дыдэ, пхъашагъэ хэмылъыжу 
зэхэхьэжа. Iэдэм унафэ хуащIащ гъавэу къашэр 
зэхимыгъэгъуащэу икIи нэхъ щабэу ихьэжэну… 
Мазэ ныкъуэ щхъуантIэ, 653. 4. (24). зэхь. 
Бзаджагъэ зыхэмылъ, гу махэ, къыдэхьэхыгъуафIэ 
(цIыхум щхьэкIэ жаIэ). Думэсарэрэ и дэлъхумрэ 
уэрэдым щабэ ищIащ. Хъуэпсэгъуэ нур, 160. 
Лу зейр щыжиIэм, зи щхьэ фIэпхыкIа лIыр 
нэхъ щабэ къэхъуа къыфIэщIащ. Мазэ ныкъуэ 
щхъуантIэ, 595. Пэжу, Астемыр цIыху щабэщ, 
зыми и жагъуи ищIыфщынукъым. Хъуэпсэгъуэ 
нур, 265. 5. (1). Дахэ, гуакIуэ (макъым ехьэлIауэ). 
Мэз фIыцIэ къуакIэм къыщыкIам Къипсэлъ макъ 
щабэр зэхимых, мывэщхьэ лъагэу ар щыкIау. Бгы 
нэпкъым тет жыгей. «Шум и гъуэгу», 112. 

◊ Гу щабэ (4). Еплъ гу II.  
ЩАБЭРЫКIУЭ (3). плъыф. Лъэмакъыншэ, макъ 

иримыгъэщIу джэдум хуэдэу щэхуу зекIуэ (цIыху 
зекIуэкIэ). АрщхьэкIэ къыщIыхьар цIыхубзт, 
щабэрыкIуэт, шхыни, узэфэн тIэкIуи иIыгъыу. 
ВитI, 415. Хъисэп езыгъаджэ учителыр, щабэрыкIуэ 
хъужауэ, щэху дыдэу къыщIыхьащ, зыгуэрым лъыхъуэ 
хуэдэ. Мазэ ныкъуэ щхъуантIэ, 701. 

ЩАБЭУ (5). нареч. Щабагъэ хэлъу. А уи 
Iэ щабэу сигу къинар УIэгъэм гуапэу къеIусау 
КъысфIэщIри, си гур зэфIэнат. Фэеплъ бэлътоку. 
«Шум и гъуэгу», 59.  [Дэфэрэдж, лIым хуэгъэзауэ:] 
Сэри къызгурыIуэжащ зэрезгъэлеяри, нэхъ щабэу 
жызоIэ: – Сэри уэракъым щIыжысIар, уи щхьэм 
хуэдэ мыгъуэ дэри тфIэтамэ, арати. Лъапсэ, 19. 
Хуэмыхуу пшэхэм зыкъаIэтыр, Iэ щабэу жьыбгъэр 
толъэщIыхь. Бгыщхьэ. «ЩIалэгъуэ щIыналъэ», 11. 

ЩАЙ (8). КIэпIейкIитху, кIэпIейкIитху 
хъу ахъшэ жъгъей.  Дыгъу жьгъей цIыкIухэщ, 
Жыпым иуэм щай кърах, Гъурхэщ, фIейхэщ, 
нэкIэ жанхэщ, Сыт ептами гуфIэу пIах. Дыгъу 
жыхуаIэр сыт? «Бгы лъапэхэм деж», 124. Iэуесрэ 
Хьэжсетрэ лIыщIэу итати, илъэс хъурейм зы щай 
къахьыфакъым. Хъуэпсэгъуэ нур, 398. Къумым 
къыщофэ гъуэжькуийр, Дыгъэри уафэм йоткIухь, 
Зы брахман гуэри щай гъуэжьу А махуэм сытым 
къиухь. «Индийскэ поэмэ», 363. 

◊ Щай имыуасэ (3). Мыхьэнэшхуэ 
зрамыт, сэбэпыншэу щыт. - Якъуб нэбгъузкIэ 
капитаным хуеплъэкIащ, уэ жыпIа илъэпкъыр 
щай и уасэкъым, жиIэ хуэдэу къригъэкIыу. Нал 
къута, 256. Езы бургомистрми зэхихащи жеIэ, 
армыхъумэ щай и уасэ хищIыкIыркъым. Нал 
къута, 308. Щайуэ къэмылъытэн (1). къыз. 
Зыуи къимыдзэн, къыфIэмыIуэхун. Шэрихьэт 
судым Iуэхур IэщIыхьэмэ, хъыджэбзым фIэфIыр 
щайуэ къызэримылъытэр цIыхум ебгъэлъагъуныр 
къыщохъулIэнт? Хъуэпсэгъуэ нур, 264. Щайуэ 
къимыдзэн (20). къыз. Зыуи къыпщымыхъун, 
къыпфIэмыIуэхун. Ар партым и обкомым 
и секретарь Къул Зулкъэрней ириджэу гъавэ 
IухыжынымкIэ уполномоченнэу гъуэгуанэ 
жыжьэ щытригъэхьэми нэхъыбэу арэзы 
щIэхъуам и щхьэусыгъуэр зыт: медицинскэ 
комиссэм яригъэлъагъуну арат къуршыщхьэ 
гъуэгу гугъусыгъухэри, губгъуэ псэукIэ хьэлъэри 
щайуэ къызэрыримыдзэр. Нал къута, 339-
340. Щай фIыцIэжьу къимыдзэн (6). къыз. 
Еплъ щайуэ къимыдзэн. Иджы Сосрыкъуэ 
къаубыдати, Лу унафэ ищIырт Жыраслъэн 
хуэдэу лIыгъэ зыхигъэлъыну, арыншэми езы 
Сосрыкъуэ щай фIыцIэжьуи къридзэртэкъым 
к ъ э з ы у в ы х ь а  ц I ы к I у х э р ,  С о с р ы к ъ у э 
къащыдыхьэшхырт: Уа, сыкъэвубыдыпа фи гугъэж 
фэ?! Мазэ ныкъуэ щхъуантIэ, 501.

ЩАКIУЭ (86). 1. (46). ХьэкIэкхъуэкIэ гуэр ещэн, 
къаукIын мурадкIэ зэрыкIуэм ироджэ. И гум 
къэкIахэм Инал нэхъ гу щабэ къащIати, щакIуэ 
кIуэмэ зи гуапэу жызыIахэм я гур дахэ ищIащ: «Фи 
лэжьыгъэ фыкъыщIэкIуар нэхъ кIащхъэ зэрыхъуу, 
дыкIуэнщи кхъуэ деуэнщ», - жиIэри. Мазэ ныкъуэ 
щхъуантIэ, 694. АрщхьэкIэ щакIуэ кIуэ нэпцI 
зищIырти, зигъэпщкIуауэ фызыр здэщыIэм 
кIуэрт. Щынэхужьыкъуэ, 56. Си зэгуэпыр нэхъ 
стекIыжынщ, щакIуэ сыкIуэмэ жиIэри, Нартыхум 
къызэрысыжу хъыбар яригъэщIащ зригъэщIапхъэм, 
нэхъ нэфIкIэ зэплъу и IупэфIэгъуу къилъытэм. 
Лъапсэ, 75. 2. (35). ЩакIуэ кIуэну зыфIэфI, зи 
хабзэ цIыху. ИгъащIэкIи дыхъунукъым, щакIуэ, 

Iэхъуэ, мэлыхъуэ, шыхъуэ - аращ дэ игъащIэм 
IэщIагъэу диIар. Нал къута, 212. Ар псэууэ щакIуэм 
къригъэлащ. Щынэхужьыкъуэ, 170. ХъынцIэлщ 
щакIуэм къаукIыр къезыгъэукIыр, - жеIэр игъащIэм 
щакIуэ кIуэн дэнэ къэна, фоч IэкIэ зымыIыгъа 
прокурорым. Лъапсэ, 82.

ЩАКIУЭ УНЭ (2). Мэзым щIэту, щакIуэхэр 
здекIуалIэ щIыпIэ. Тхьэмахуэ дэкIыркъым фэ а 
щакIуэ унэм фыщызэхэмысу. Лъапсэ, 46. Хъуэхъу 
жаIауэ емыфэр, уэлэхьи, хъуэхъу и мыуасэ, - жиIэри 
Мэмэт-щIакъуэ зы Iубыгъуэу иригъэжэха щхьэкIэ, 

ЩАКIУЭХЬЭ (2). ЩыщакIуэкIэ лъэужьым 
ирикIуэ, хьэкIуэкхъуэкIэхэр къыхэзыху, а Iуэхум 
хуэгъэса хьэ лъэпкъыгъуэм щыщщ. Пащтыхьым 
щакIуэхьэ къекIу, пщэхъу дахэ, дыжьынкIэ 
гъэщIэрэщIауэ, илъу къыбгъэдыхьат, и бзэгу 
кIыхъыр къилэлрэ Iупсыр къыпыткIуу. Лъапсэ, 
157. [ЩIалэхэм жаIэу:] -Уа, къыддэщэкIуэну 
къэмыкIуауэ пIэрэ мыр? ЩакIуэхьэ къишащ. 
Лъапсэ, 157.

ЩАЛЪХУН (щалъху) лъэмыI. (6). Зы щIыпIэ 
гуэрым дунейм къыщытехьэн, лъхугъэкIэ гъащIэ 
щыгъуэтын. Щыхьыр жьы хъумэ щалъхуа аузым 
мэкIуэж, - жиIэри дэхьэшхащ [Къазджэрий]. Мазэ 
ныкъуэ щхъуантIэ, 530. Мэз лъапэ дахэм пэIэщIэу 
Сыщалъхуа къуажэр мэгъагъэр, Лъэныкъуэ псори 
щIэращIэу Еплъыт, гъэщIагъуэт гъэгъахэр. Си 
къуажэ. «Бгы лъапэхэм деж», 42. .

ЩАМ (20). Сирие, Иордание, Ливан, 
Палестинэ, Израил, къэралыгъуэхэр 
зэхэту пасэм Щам цIэмкIэ еджэхэу щытащ. 
НобэкIэ Сирием хуэкIуэжащ, езы Сирием 
и къэлащхьэми Щам-кIэ йоджэ. Щамым 
е Тыркум щыIэ адыгэхэм грамматикэкIэ 
дызэджэ тхылъым папщIэ бзэхабзэ жаIэ, а тIур 
зэбгъапщэмэ, шэч къытепхьэ хъунукъым адыгэр 
тхэуэ зэрыщытам, я тхыгъэр нобэ дызэрытхэ 
хьэрфхэм ещхьу щымытами. Зи лъэрыгъыпс 
тIыгъа, 529. А махуэм Бейбарс пащтыхьу 
Мысыр къэралым щыувати, куэдрэ щыхьэр 
къалэм дэмысу дзэ иришажьэри ежьащ, ЩамкIэ 
зэджэ къэралым дзэ къытеуэрэ зэрапхъуэу 
къаIуэхуати. Лъапсэ, 101. Тыркуми Щами 
щыIэ адыгэхэм я нэхъыбитIыр къэкIуэжыну 
зэрыщIэкъур илъагъури Къазджэрий 
щIегъуэжащ, хэкум икIыу абы нэс щIэкIуам и 

ЩАМ ШЭРИФЭ (1). Муслъымэн диным 
щΙыпΙэ лъапΙэу къилъытэхэм щыщ зы. Истамбыл 
университетым къыщыдеджауэ щыта адыгэ 
щΙалэхэм щΙэупщΙати [Къазджэрий], ахэм ящыщи 
игъуэтыжакъым: хэт Щам, хэти Щам шэрифэ 
кΙуат, МысыркΙэ зыунэтΙари мащΙэтэкъым. Мазэ 
ныкъуэ щхъуантΙэ, 664.

ЩАМИЛ (118). 1817-1858 гъэхэм Урыс-Кавказ 
зауэм шэшэн-дагъыстанхэм я имаму Урысейм 
пэщIэтащ. Пэжщ, Щамилыр зэ къэкIуами ди хьэщIэну 
тфIэмыфIа. Авар хьэщIэ. «Мывэ хуабэ», 111. Псыпэр 
Тэрч здэжэмкIэ игъазэрэ дыгъэ къуэкIыпIэмкIэ 
игъазэмэ, фи Iэр къиубыдын фIэфIу зи Iэ къэзышияуэ 

щыта Щамил мызэ-мытIэу жиIат адыгэмрэ 
дагъыстанымрэ я псэр зы чысэм илъу флъагъунщ 
жиIэу. Лъапсэ, 219.

ЩАМХЬУН (47). ЦIыхухъуцIэщ, «Хъуэпсэгъуэ 
нур» романым хэт лIыхъужь нэхъыщхьэхэм 
ящыщщ. Щамхьун япон зауэм лIыгъэ щызэрихьат, 
и Iэ лъэныкъуэри хилъхьауэ къигъэзэжати, шы 
къищэхурэ дзэм ярищэжу псэумэ, иджыри дзэм хэт 
хуэдэу къыфIэщIыжырт. Хъуэпсэгъуэ нур, 162. 
Шыгъуэ уанэ телъу къашауэ щилъагъум, Щамхьун 
и гур къызэщIэплъащ, щакIуэ хьэкIэкхъуэкIэ 
къилъагъум хуэдэу. Хъуэпсэгъуэ нур, 164. 

ЩАНЭ (13). къут. бж. Зэхуэдищу гуэша 
гуэрым щыщу зы Iыхьэ. И Iыхьэ щанэ нэхъ 
мыхъуми дгъуэтыжынщ. Щынэхужьыкъуэ, 14. 
ТхьэмыщкIэр махуэ зыбжанэ мэхъури зэфIэту 
щытащ, иджы цIыхум я Iыхьэ щанэр хэщIащи, 
уетIысэхи мэхъу жиIэу и гум къэкIат. Лъапсэ, 339.

ЩАПХЪЭ (11). Iуэхугъуэ, гупсысэ гуэр наIуэ 
ящIын папщIэ къагъэсэбэпыр. Зы щапхъэ гуэр 
къэсхьынущи, къомыхьэлъэкIынумэ, жызгъэIэ. 
Лъапсэ, 248.  

◊ Щапхъэ техын (11). Зыгуэрым и щытыкIэм, 
и Iуэху еплъыкIэм, и дуней тетыкIэм дэплъейн, 
абы хуэдэу щIэн. АбыкIэ щапхъэ къызытепх хъуни 
щыIэщ. Мазэ ныкъуэ щхъуантIэ, 710. Нартыхум 
и макъыр зэрызэхихыу, Мэмэт-щIакъуэр пхъуэри 
коньякыр и румкэм къыхуригъэхъуащ, пивэри 
Къазбэч и стэканым из ищIащ, итIанэ езым и 
румкэри къиIэтащ хъуэхъуэну: - Дыгуп дыгъэл, 
жыпIэмэ дыгуп дыгъэлщ, итIани, акъыл жыIэ, 
напи жыIэ, нэмыси – псомкIи щапхъэ зытетхыж 
ди пашэр куэдрэ ди пашэу, бэIутIэIуншэу дунейм 
тетыну ди гуапэщ. Лъапсэ, 80. 

ЩАПIЭ (2). Зыгуэр щащэ, сату зыщащI 
щIыпIэ. Бэзэрым дызэрэнэсу гъавэ щапIэм деж 
гур дгъэуващ. МелыIыч, 471. ЩIакхъуэ щапIэмкIэ 
кIуэщ зэадэзэкъуэри, щIакхъуэ джэронкIэ ныкъуэ 
къащэхуащ. Хъуэпсэгъуэ нур, 451.

ЩАУЭ (62). 1. (50). Фыз къишагъащIэу 
хьэгъуэлIыгъуэ зращIэкI щIалэ. Щауэри 
нысащIэри зы гуп яхэсыныр къызэремызэгъыр хэти 
ещIэ. Мазэ ныкъуэ щхъуантIэ, 507. Ныбжьэгъуу 
щауэр къэзышэжам я уэрэдым зеукъудий: Щауэ 
махуэр ныдошэ, зыхуэтшэжыр Iэщхьэхукъэ, 
Iэщхьэху дахэр мэтэджыр, Ар щIэтэджыр ди 
щауэщ. Лъапсэ, 118. 2. (12). Зи къэшэгъуэ хъуа; 
щIалэ. Мис арыххэу щауэ гуащIэм Джатэр дыгъум 
трешащIэ. «Елбэздыкъуэ», 5.

ЩАУЭБЖЬЭ (1). Щауэишыж зыхуащIым 
нэхъыжьхэм ират хъуэхъубжьэ. Пшапэр зэхэуа, 
зэхэмыуа жыпIэу, аргуэру уэредадэ макъ къоIу: ар 
щауэишыжыр щауэкъуэтыр и гъусэу къэсыжауэ 
арати, джэгушхуэ зэпагъэуар аргуэру къаублэж, 
унэм щIэсахэр бжэIупэм къызэрохь. Арыншэ-
уи хъурэ: щауэм щауэбжьэ иратынущ, лэгъунэм 
щIыхьэжыным и пэкIэ. Лъапсэ, 118.

ЩАУЭИШЫЖ (10). ЩауапIэ щыIэ щауэр хаб-
зэм тету и унэ зэрырашэлIэж дауэдапщэм ироджэ. 
Пшапэр зэхэуа, зэхэмыуа жыпIэу, аргуэру уэреда-
дэ макъ къоIу: ар щэуэишыжыр щауэкъуэтыр и 

гъусэу къэсыжауэ арати, джэгушхуэ зэпагъэуар 
аргуэру къаублэж, унэм щIэсахэр бжэIупэм къызэ-
рохь. Лъапсэ, 118. А махуэм фызыши, унэиши, ща-
уэишыжи – псори зы хъуат, сыту жыпIэмэ, Инал 
унафэ ищIат зы пщыхьэщхьэм псори зэфIэгъэкIын 
хуейуэ. Мзэ ныкъуэ щхъуантIэ, 585. 

ЩАУЭКЪУЭТ (2). ХьэгъуэлIыгъуэр зэфIэкIыху 
щауэм егъэщIылIауэ щыт, ар зи деж щыIэ ныб-
жьэгъу щIалэ. Уэрэд макъ къоIу: ар щауэишыжыр 
щэуэкъуэтыр игъусэу къэсыжауэ арати, джэ-
гушхуэ зэпагъэуар аргуэру къаубэж, унэм щIэсхэр 
бжэIупэм къызэрохъ. Лъапсэ, 118. 

ЩАХЭ (1). Куэбзэпсхэмрэ ныбэ щIагъымрэ 
я зэхуаку дэлъ Iыхьэ. Щахэ уз ягъуэтри, гуIэж 
мыгъуэу абы йокIуэдыкI. Нэгъуху, 33.

ЩАЩЫХУ (2). ПIэм ирапхъуэ; пIэтепхъуэ. 
Щащыху пIэщIиплIу зэгуэда Iупхъуэр 
зэхуащIыжами, цIыхур щым хъуауэ щыст, 
ялъэгъуар яхуэмыгъэщIагъуэу. Мазэ ныкъуэ 
щхъуантIэ, 669. Iупхъуэр щыхуащIыжым 
зыщIыпIэкIэ щащыху кIапэр фIэнэри зэфIитхъ 
пэтащ. Мазэ ныкъуэ щхъуантIэ, 670. 

ЩЭ I (1). Лым трищIэ пшэрыпIэр. [Бейхэм 
щхьэкIэ жаIэ:] Я ныбэм щэ телъыр телъу щIыIэм 
иукIынкъым – жиIэу. Мазэ ныкъуэ щхъуантIэ, 648.

ЩЭ II (17) ЗэкIэлъыкIуэурэ щы бжыгъэм нэс. 
Иджы дыдэ уафэр гъуагъуэу, щыблэр бгыщхьэм 
щэ еуащ. Губгъуэ щхъуантIэм пыIэр къинэу… 
«Батырыбжьэ», 10. Мис абдежым бажэм и 
бэжагъэр игу къэкIащ: Ар къолъадэ а утыкум, И 
тхьэкIумэр игъэкIащ, зэрылъэкIкIи щэ кIиящ: 
Мыдэ, флъагъурэ фэ мы щIакъуэр? «Бажэ пшынэ», 
14. Щэ джэгъуэ хьэдэм еджэу хабзэт. Пасэрей 
хабзэ. «Вагъуэ махуэ», 362. 

ЩЭ НЫКЪУЭ (14). ТхущI. [Мэтхъэным 
Астемыр жриIэжу:] Унагъуэ миным нызэрыхьэс 
къуажэм унагъуэ щэ ныкъуэ къыдэпшу абы 
дэбгъэтIысхьэнри Iуэху цIыкIукъым, итIани адрей 
къомыр дауэ хъуну? Мазэ ныкъуэ щхъуантIэ, 
571. Чопракъ аузыр быдапIэ хьэзэру природэм и 
Iэдакъэ щIэкIа хуэдэт, езэгъырабгъу имыIэу дэнэ 
лъэныкъуэкIи бгы нэпкъ задэт, и кIыхьагъыр 
километр бжыгъэкIэ плIыщI е щэ ныкъуэ хъунт. 
Нал къута, 252-253. Си диссертацэм и ужь 
сыщитым сабий унэхэм щIэс сабийхэр зейр 
зэзгъэщIати, щэрэ щэ ныкъуэм щыщу щы къудейщ 
зеиншэу яхэтар, адрей къомыр ефэреижьу 
хьэжькъуэжьу къэнэжахэм яйуэ къыщIэкIащ, я 
бынхэр судкIэ къыIахауэ. Лъапсэ, 44-45.

ЩЭ III (4). зэрабж бж. Бжыгъэ 100, 100 хъу. «Нобэ 
щэ хъунут»,- Сэр папщIэ жаIэу Iэнэ тIысыни 
хэкум исынущ. Си илъэсищэ. «Щхьэлыкъуэ», 395. 

ЩЭ IV (22). ЗэрыупщIэ частицэ. Гузэвэгъуэ 
дыдэм деж отрядхэр гъуэгум къытебнэу щхьэ 
зыбгъэкIуэдат, жаIэмэ- щэ? Нал къута, 295. - И 
щысыкIэр-щэ, молэ, гъукIэм и щысыкIэм зыгуэр 
къикIыркъэ? – жаIэу щыщIэупщIэм, къажриIащ: 
[молэм:] - Лей зесхьакъым, гуащIэмрэ гущIэгъумрэ 
зиIэ азалыхьым игу зэзгъэбгъакъым, си напэр 
къабзэу тхьэм и пащхьэ сохьэж жиIэу аращ и 
щысыкIэм къикIыр. Лъапсэ, 106.

ЩЭБЭТ: ◊ Щэбэт и гугъэ (3). КъомыхъулIэн 
гуращэ. И гугъэм, уэлэхьи, абы Щэбэт и гугъэр. 
Мазэ ныкъуэ щхъуантIэ, 549. Уи гугъи уэ Щэбэт 
и гугъэр! Бабыщыкъуэ адакъэпщ, 486. Щыгугъ, 
Щэбэт зыщыгугъам, - жаIэт нэхъыбэми, 
нэхъеижьу къэгубжырт зы зэман адыгэм я махуэ 
хъуа хэку къутэр къыхуихуэнкIэ я фIэщ мыхъуу. 
Лъапсэ, 84.

ЩЭБЭТЫКЪУЭ (1). «Хъуэпсэгъуэ нур» 
романым къыщыкIуэ персонажщ. Адрей си 
дэлъху Щэбэтыкъуэщи, уэри уощIэ, инэралыпхъу 
къишащ. Хъуэпсэгъуэ нур, 272.

ЩЭДЖ (1). Хьэвэ щIыкIэу зэтелъхьа пхырхэм 
ироджэ. Гуэдз пхыр къэхауэ яхуэмыIуэм, 
зэтралъхьакъэ – ЯщIырт щэдж. Уи хэку жыг 
закъуэ фIэкI имытми. «Батырыбжьэ», 37.

ЩЭДЖАЩЭ (1). БжьыфIэ, дэгъуэ, уардэ. 
ЕупщIыт бжьейуэ жыг щэджащэм, ЕдэIу- си усэр 
къеIущэщ. «Щхьэлыкъуэ», 387.

ЩЭКI (10). Iуданэхэр, щагъэхэр зэIуащэурэ 
щыгъыныгъуэ, тепIэнщIэлъын с.ху. 
къыхащIыкIын папщIэ ягъэхьэзэрыр. Рэхьим 
и гугъэххатэкъым Дисэ абы и деж къэкIуэнуи, 
фызыжьыр щилъагъум, къэпIейтеящ, 
нэгъуэщI ищIэнур къыхуэмыщIэу щэкI къипщу 
зыкъригъэлъэгъуащ. Хъуэпсэгъуэ нур, 141. – 
Къищэхуауэ къишэрт Iэщэ-фащэ, щэкI, фоч, гын, 
дарий, дыщэ, Iуданэ, нэгъуэщI хьэпщып Iэджи. 
Лъапсэ, 40. Дзэлыкъуэ зауэ къэзыIэтам щыщт а 
шу къомыр, я шы сокум щэкI плъыжь хэщIати, 
абыкIэ къагъэлъагъуэрт ахэм бэлшэвичыгъэр 
быдэу я гум зэрилъыр. Хъуэпсэгъуэ нур, 321.

ЩЭКIЫЩХЬЭ (5). ЗехьэгъуафIэ, хъумэгъуафIэ 
хъун щхьэкIэ зэрызэпыту яшыхьа щэкI кIыхь. 
Дисэ пхъуантэ фIыцIэжьым епхъуэщ, напIэзыпIэм 
и щхьэр триудри, щэкIыщхьэ, бостей, нэгъуэщI 
сыт дэлъми унэ лъэгум кърипхъащ. Хъуэпсэгъуэ 
нур, 296. Дисэ хуагъэфэща щэкIыщхьэ жыпIэми, 
Рум и къатыр цIыкIу сыт хуэдэхэр гум илът. 
Хъуэпсэгъуэ нур, 139. Iэбэри зы щэкIыщхьэ 
хужьыбзэ къищтащ: [Гуащэ жиIэу:] - Мис, си псэ 

ЩЭКIУЭН (мэщакIуэ) лъэмыI. (7). КъэбукIын 
мурадкIэ хьэкIэкхъуэкIэ, псэущхьэ гуэрхэм ещэн. 
Ар «Щхъуэм» и зэманыр арати, хьэщIэшхуэхэр 
къыкIэлъыкIуэрт, езы «Щхъуэми» щэкIуэн 
фIэфIт, хьэщIэшхуэр и гъусэу щакIуэ кIуэмэ, 
IэнэщIу къагъэзэж я хабзэкъым, зыхуейм хуэдэ 
хьэкIэкхъуэкIэр мэзхъумэм къаригъэукIырт. 
Лъапсэ, 94. Якъуб нэхъыбэу щакIуэу къуршым 
итщ, абы къыдэхуэмэ мэкъу прегъэупщI, Iэщ 
ехъумэ. Нал къута, 249. Я Iэщи фоч гын сыти - 
псори къагъанэурэ къэкIуэжырт, сыт щхьэкIэ 
жыпIэмэ, щыщакIуэр заповедник ящIауэ, а зы 
гупым фIэкIа псэ зыIут кIуэну хуимыту яхъумэрт. 
Лъапсэ, 67.

ЩЭН I (ещэ) лъэI. (123). Сату щIын, пэкIуэ 
уасэр къеIыхауэ зыгуэрым зыгуэр етын. Нартыху 
тIэкIу сиIати, схьэжри сщащ. МелыIыч, 472. 
Къетау къэралыгъуэ Iэджэми щыIащ, цIыхум я 
пIалъэр ещIэ, мызэ-мытIэу Трапезунт, Синоп, 

Хьэлэб, Мысыр хъыджэбз цIыкIу ищэну ишэурэ 
куэдрэ кIуащ, а зыдэкIуэхэм, тхьэм ещIэ, нэ узыр 
щигъуэтар - и нитIыр нобэ мэуз, дэхэдахэуи 
илъагъужыркъым, накIэпсыжэ хьэлэчщ, и 
къуэрылъху щIыкIэу зыхуэгузавэуэ щытари лIы 
убыдым яубыдри Мысырым щащауэ мамлюкыдзэм 
хэту жаIэ щхьэкIэ, и нэм игъакIуэркъым. Лъапсэ, 
62-63. Езыри лэжьэрейщи, гъэ къэс и мэшыр 
мэбагъуэ, хадэхэкI хилъхьами, къохъулIэ, хъарбыз 
хадэ ищIми, ищэни хурокъури, хъарбызым и 
пIалъэ икIыхукIэ и сабий игъэхъуапсэркъым. 
Хьэсэпэхъумэ, 418.

◊ Уищэнщи укъищэхужынщ (2). Iэмалшыщ,  
хыхьэкIэ-хэкIыкIэкIэ Iэзэщ. Iэмалрэ хьилэкIэ 
уищэу укъищэхужын жыхуаIэм хуэдэт [Раисэ 
Муратовнэ]. Лъапсэ, 25. Езы ХьэцIыкIуи 
фIыуэ къацIыхурт: уищэнщи укъищэхужынщ 
умыщIэххэу, абы къищынэмыщIауэ Мусэ и 
IупэфIэгъущ. Хъуэпсэгъуэ нур, 214.

ЩЭН II (6). ЦIыху хэтыкIэ, зыIыгъыкIэ с. ху. 
къызэщIэзубыдэ псалъэ. Уэ жыжьэу сыноплъмэ, 
удахэщ, уэ пхуэди щымыIэ къысфIощI, Гъунэгъуу 
уи щэнхэр сэ къасщIэм, Мым хуэдэу удыджщ, сигу 
хощI. Мей. «Шум и гъуэгу», 74. Хэт едаIуэми, 
Ботэх щыцIыкIуам къыщыщIэдзауэ нобэр 
къыздэсым хабзэм пщIэ хуащIу, фIэлIыкI хуаIэу 
гу лъитакъым, езым хьэлрэ щэну зыхилъхьар нэхъ 
зытеухуар зылъэкIым и лъэр щIоувэ жиIэу аращи, 
къеущийIауэ идэркъым. Лъапсэ, 93. ПцIы упсыныр 
я щэн «дэгъуэщ» зыхуэмейхэр уи хьэпшыпщ. Дыгъу 
жыхуаIэр сыт? «Бгы лъапэхэм деж», 126. 

ЩЭН III (ещэ) лъэI. (1). Зэращ щIыкIэм тету 
Iуданэхэр зэблэбдзурэ щэкI хэкI щIын, зэIущэн. 
Дэфэрэдж зыхуейуэ хъуам ущIэмупщIэ: зэмыфэгъуу 
шылэ кIыщмыр, дарий моф, къэдабэ, дыщэ Iуданэ 
– Iэджэ мэхъу, езыри хэдыкIынкIэ, уагъэ щэнкIэ 
ахъырзэманщ, абы щхьэкIэ гъунэгъу хъыджэбз, 
фыз, сэ сщIэрэ нэхъ зыхущIэхьэну хьэблэм дэсыр, 
щIыхьэху ищIри, щхьэж сыт хузэфIэкIынуми 
псоми унафэ зырыз яхуищIащ, езыр щIыхьэху 
зыщIэ цыхубзхэм яхуопщафIэ, егъашхэ, зэзэмызэ 
къыдэхуэмэ, нэхъ щIыгъуей гуэр ещIэ. Лъапсэ, 115.

ЩЭНДЖАТЭ I (2). жьы ЩэкIхэкI гуэр 
щызэIуащэкIэ Iуданэхэр зэрызэрагулI сэм е 
мажьэм ещхьу къупщхьэм е пхъэм къыхащIыкI 
Iэмэпсымэ. И адэри арат: зэгуэр ерагъыу 
къыпхуэIэт къудейуэ зрамыщIэжу пкъо и дамэм 
телъу къихьат «цеищэ пкъо сщIынщ» жиIэри, 
къыщыдэхуэм деж Iуэхуншэу щысыфыртэкъыми, 
щэнджатэ ищIырти, и шыпхъухэм яритт, цеищэ 
шэнт нэгъунэ, я гуэщым щIэлъурэ игъэгъуа пхъэм 
къыхищIыкIыурэ фалъэ, Iэнэ, шэнтжьей, хъуп, 
пхъуантэ – хуэмыщI щыIэтэкъым. Лъапсэ, 111. 
Номинхэри зэхуишэсри я пщэм дилъхьащ чэтэн 
з

ЩЭНДЖАЩЭ (1). ЩэкI зэрызэIуащэ машинэ 
«цеищэ пкъокIи» еджэхэрт. Псом хуэмыдэу 
Дэфэрэдж и гум къридзэр и анэр арат, абыи 
IэщIагъэкIэ хэт къытекIуэн жыуигъэIэу сыт 
ищIыскIи IэкIуэлъакIуэт: щIэп зэхуихьэсынт, 
игъэцIынэнт, итхъыжынти, чэтэн ищIырт, 

щэнджащэм езыр дэсыжу, щIэгъэж, шэцыкуэ сытхэр 
зэрызэIэпихыр и хъыджэбз цIыкIум иригъэлъагъуу, 
зэми цеищэ шэнтым щытригъэтIысхьэ къэхъурт. 
Лъапсэ, 111.

ЩЭНЕЙ (2). нареч. Зырызурэ щэ. Псом япэ итыр 
ныбэфыжь гуэрт, и хьэжы ферсыр и щхьэшхуэм 
Iэпэм фIэлъ Iэпхъуалъэм ещхьу фIэIуауэ, бгырыпх 
хужь инри щэнейкIэ къешэкIауэ и ныбэр щIиIыгъэу. 
Лъапсэ, 36. Хьэдэр зэрагъэзэхуэжмэ, къаблэмкIэ 
и гупэр гъэзауэ гъэтIылъын хуейщ, щыгъынри 
щыхарэ джэбын щэней къешэкIауэ. Лъапсэ, 338.

ЩЭНЫБЭЖЬ (1). гуем. Хуабжьэу пшэр (цIыху), 
ныбэшхуэ. Дауи мыкIыргъынрэ [шэнтыр]: 
япэм зыгуэру зыкIэлъыплъыжу щытами, иджы 
игъуэтыр ешх, щэныбэжь хъужащи, ищIэнур 
ищIэжыркъым, и Iэпэ лахэм Iэлъын зырызыххэ 
ярылъщ, и туфлъитIри Iэпхъуалъэм ещхьу и 

ЩЭНЫФIЭ (2). плъыф. Щэн дахэ зиIэ, цIыху 
гъэса. ЛIыжьхэм яхэст абхазхэр къыщрагъэблэгъа 
гъэм «щэныфIэ» жезыгъэIа Ботэщ Айтэч 
зыщIэж. Хъуэпсэгъуэ нур, 298. Езы цIыкIур 
жыпIэнущи, дэбгъуэн дунейм теткъым: къабзэщ, 
гуакIуэщ, щэныфIэщ, щIыкIафIащ, зэ уеплъамэ, 
аргуэру сеплъащэрэт жыбоIэ, зы псалъэ закъуэ 
къызжиIащэрэт жыпIэу узыIэпешэ, и макъри 
къуалэбзу макъщ, уедаIуэкIэ зыбгъэнщIыркъым. 
Лъапсэ, 240-241.

ЩЭНЫФIЭУ (3). нареч. ЩэныфI, щэн дахэ 
хэлъу, Iэдэбу. Хъыджэбзым зигъэщэныфIэу, 
зигъэукIытэхыу, хьэщIэм и нэгум щIэмыплъэфу, 
щытти, хьэщIэр Iэбэри бжьэр къыIихри ефэну и 
Iупэм щыхуихьым, стIолым бгъэдэси бгъэдэти 
къызэщIэхъеящ хъуэхъу уэрэд жаIэу… Лъапсэ, 
90. Праздник къэхъумэ, ахэр, кърум ещхьу, 
зэкIэлъхьэужьу сценэм къихьэрти, щхьэж и 
къулыкъум хуэфащэ тIысыпIэ яубыдырт, 
нэщхъыфIэу, Iэдэб-Iэдэбу, загъэщэныфIэу 
зэщыгуфIыкIыу. Щынэхужьыкъуэ, 92. Езы 
ц I ы х у б з и т I м и  з ы з э р а к ъ у з ы л I э у  щ ы с щ , 
загъэщэныфIэу. Хъуэпсэгъуэ нур, 384.

ЩЭРАЩ (1). дин. НэщI мазэм нэщI исхэр 
нэхущым и пэ къихуэу зэрышхэм ироджэ. 
Жансэхъу мызэ-мытIэу ар Iуэху ищIат, итIани 
пэлъэщыртэкъым, Ташэ шхыну къыратыр 
зэхуихьэсурэ хэщхьэжыгъуэ мыхъуауэ зы 
зыIуигъахуэртэкъым, шхэрти къелыжар нэхущым 
д

ЩЭРДАН (96). «Хъуэпсэгъуэ нур» романым 
хэт персонажым и унэцIэу къыщокIуэ. Абыкъуэ 
Аскэрбий и къуэр Деникин и дзэм кIуэн имыдэу, 
иужьым Щэрдан Берд и отрядым хэхьэри 
занщIэу афицар ящIауэ жаIэрт. Хъуэпсэгъуэ 
нур, 312. Зы мэзым Щэрданым ущIимыгъэхьэм, 
модкIэ Къылышбий и мэзыр щхьэхуэм, 
ХьэтIохъущокъуэми мэз иубыдамэ, дэнэ 
уздэкIуэнур? Хъуэпсэгъуэ нур, 252. 

ЩЭТЭН (мэщатэ) лъэмыI. (23). Щатэ макъ 
гъэIун. СокъуэншэкIащ, къысхуэгъэгъу, Анка, - 
жысIэу шым седэхащIэу щызэхихым, арэзы 
къысхуэхъужауэ и щхьэр иутхыпщIу, нэгъуэщI 

зыгуэр къэхъужащ, и нэпситIыр къызэрелъэлъэхыу 
си Iэм къепэщэщыну хуожьэ, мэщатэ, мэпапщэ, и 
щхьэр си дамэм къытрелъхьэ, и кIэр егъэкIэрахъуэ, 
лъэм тепыIэркъым, мэщыщ, и макъыр зэкIуэкIауэ. 
Анка, 382. Аргуэру узахуэщ,- нэщхъей къэхъуауэ 
мэщатэ Дышнинскэр. Хъуэпсэгъуэ нур, 383.

ЩЭХУ (60). Зыми имыIэ, ирамыгъащIэ, 
хэIущIыIу мыхъуа, ябзыщI. Япэм нэмэзыбзэ 
къибжу щытамэ, иджы гъумэтIымэу зыгуэр 
къибжу, къибжри къыпхуэмыщIэу, щэху гуэр 
къыбжиIэн хуэдэу къеущыхь. Хъуэпсэгъуэ нур, 
141. ЗыгуэркIэ узэныкъуэкъумэ, ущIызэныкъуэкъур 
цIыхум ебгъащIэмэ, захуэмрэ къуаншэмрэ нэхъ 
зэхэгъэкIа хъунщ, уи щэху нахуэ пщIырэ уигу илъыр 
къэрэхьэлъкъым яхэплъхьэмэ, езы цIыхуми я дзыхь 
нэхъ къуагъэзынщ, жиIэу арат Астемыр Iуэхум 
зэреплъыр. Мазэ ныкъуэ щхъуантIэ, 625. Абыхэм 
я щэху Нартыхум деж къэмысыжуи къанэркъым, 
и гум иримыхьын гуэр ялэжьыну е къапсэлъыну 
мурад ящIмэ, мыхъумыщIагъэр къезыхьэжьэну 
хуежьэр, къэхъуари къэщIари имыщIэу, «белым е 
хьэмфIанэм и заведующу» ежьэжауэ плъагъунщ. 
Лъапсэ, 76. 

◊ Щэху къыуахьэлIэн (2). Дзыхьышхуэ 
къыпхуащIын, дзыхь къыуагъэзын. [Думэсарэ 
жеIэ:] – Залымджэрий, сэ сыцIыхубзщ, цIыхухъум я 
щэху дзыхь ящIу къызахьэлIэркъым. Хъуэпсэгъуэ 
нур, 288. Чэф иIэу зэ ар [Ахьмэд] къэкIуэжри 
КъызихьэлIат сэ дзыхь ищIри И щэху шынагъуэу 
ихъумэр… «Адэ», 136. 

ЩЭХУАКIУЭ (7). Щэхуэну тыкуэным, бэзэрым 
с. ху. кIуэ. ХьэмтIрэмтIыгу кхъухь тедзапIэм 
деж къащыпоплъэ хъыджэбз къомыр зыщэхуну 
тырку емынэунэу лъэкIыныгъэ зиIэхэм хуэгузавэ 
щэхуакIуэр. Лъапсэ, 35. А къомыр къэзыша 
щэхуакIуэр гъуэгум сымаджэ щыхъури, кхъухьым 
кърахащ, сымаджэщым нагъэсри икIэщIыпIэкIэ 
Дэфэрэдж деж шу гуп, фитон я гъусэу, ягъэкIуат, 
сымаджэм ирагъэIэзэну, арщхьэкIэ щэхуакIуэр 
узым ихьри щIалъхьэжащ. Лъапсэ, 139-140.

ЩЭХУН (ещэху) лъэI. (43). НэгъуэщIым ей 
гуэр хуэзэ уасэр етауэ зыIэрыгъэхьэн, ууей щIын. 
Мэзхъумэм пхъэр езым пиупщIырт, нэхъ узыхуейр 
абы ищIэнтэкъэ, пиупщIар кърилъэфэхыурэ мо 
нэхъ узэкIуалIэ хъунум деж щызэтрилъхьэрти, 
зыщэхун къигъуэтмэ, ирищэрт. Лъапсэ, 68. 
Сщэнщи, къыщIэкIымкIэ унэ езгъэщIыжынщ, 
жиIэу мурад щищIым, ар зыщэхуну къыкъуэкIар 
урыс Степан Ильичт. Хъуэпсэгъуэ нур, 390. 

ЩЭХУРЫКIУЭ (1) плъыф. Хуэм-хуэмурэ, 
макъыншэу кIуэ. Зыри толъкъунхэм жамыIэу, 
Псыр щэхурыкIуэу мэжабзэ. СIыгът кхъуей 
хъурейуэ сэ мазэр. «Дамыгъэ», 214. 

ЩЭХУРЫПХЪУЭ (4). 1. (1). УмыщIэххэу, гу 
лъумытэу зэуэ зыкъызэкъуихыу, убэлэрыгъауэ 
къопхъуэ, къодзакъэ хьэ с. ху. Мо Щэхурыпхъуэ 
къомыр кхъухьым ибгъэтIысхьэрэ епщажьэмэ, 
зэрэшхыурэ исраф зэрэмыгъэхъуну хэт и 
фIэщ хъун? Кхъухь пхэнж, 503. 2. (1). плъыф. 
зэхь. Игъэбэлэрыгъыу, иущэхуу зыгуэрым 
Iей, щIэпхъаджагъэ езыщIэ. Езыми, фадэм 

и гур къигъэжанауэ, и нэр псывэ щIэкIа 
хуэдэ, къилыдыкIыу, хъыджэбз дахэ дыдэхэр 
къыбгъэдыхьэрэ шхын къытрагъэувэмэ, е тепщэч 
нэщIхэр щытрахыжкIэ, и гурыIупсыр къажэу, 
ныжэбэ си гупэ хэлъынур дэтхэнэрауэ пIэрэ, жиIэу, 
хьэ щэхурыпхъуэм ещхьу зиущэхуауэ, нэбгъузкIэ 
цIыхубзхэм яхэдэрт, и псэм къыхихыр и пэшым 
щIригъэшэну. Лъапсэ, 86.

ЩЭХУУ (105). нареч. 1. (42). ХэIущIыIу мыхъуу, 
бзыщIауэ. Астемыр деж щэхуу къакIуэр щIалэ 
цIыкIу нэхъ дзыхь зыхуищIхэр ара къудейтэкъым, 
зэзэмызэ Степан Ильич къакIуэурэ а тIур куэдрэ 
зэбгъэдэст, зэуэршэрылIэу. Хъуэпсэгъуэ нур, 122. 
КъулыкъущIэ активым ящыщу зыкъом къущхьэ 
къуажэхэм щэхуу ягъэкIуащ, дэнэ деж къущхьэ 
унагъуэ дапщэ дэсми, нэрыбгэ дапщэ унагъуэ 
къэс исми, гъуэгухэр сыт хуэдэми, псым лъэмыж 
телъми, темылъми зэрагъащIэу и пэжыпIэр 
псынщIэу къахьыну. Лъапсэ, 84. 2. (63). Макъ 
мыгъэIуу, Iэуэлъауэншэу. Думэсарэ! – жиIэрт 
щэхуу щхьэгъубжэм къыкIэрыт цIыхухъуми. 
Хъуэпсэгъуэ нур, 129. Тамарэ иджыпстуи и 
нэгум щIэтт фыз нэщIащэ куу кIэлъэфу адэкIэ-
мыдэкIэ къыкъуэж-къуэлъадэу, зыхуэзэм щэхуу 
фIэкIа емыпсалъэу къэзыжыхьахэр. Лъапсэ, 303. 
И шэнтщхьэгуэр гъунэгъуу бгъэдэгъэкIуэтауэ, 
нэмэзыбзэр щэхуу къибжурэ сымаджэм 
зытришащIэрти епщэрт, Iупэр хьэлыгъуанэм 
ещхьу хъурей ищIырт [Чачэ]. Хъуэпсэгъуэ нур, 69.

ЩЭХУ-ЩЭХУУ (1). нареч. Еплъ щэхуу. Арат 
щэху-щэхуу жаIэр. Лъапсэ, 157. 

ЩЭЩЭЖЫН (мэщэщэж)  лъэмыI. (1). 
Зэпкърылъэлъыжын. УдзыщIэр къэкIыжыным 
иджыри Iэджэ иIэщ, нэгъабэрей удзыр гъужри фащ, 
IэфI щIэмылъыжым, Iэщым ягъуэтащэрэт, гъури 
щэщэжащ. Щынэхужьыкъуэ, 18.

ЩЭЩЭН (мэщащэ) лъэмыI. (3). ЦIыкIу-
цIыкIуу къутэн, зэпкърылъэлъын. ПшахъуэщIым 
и щхьэфэр вэгъум ещхьу тегъукIа хуэдэу 
къыпфIэщIми, утеувэмэ, мэщащэ, шыгъу 
куэдыщэ хэлъщи. Лъапсэ, 400. Унэр жьы дыдэу, 
штукатуркэр къыкIэрылъэлъыжауэ, чырбыш 
къыщIэщар щащэу хуежьа щхьэкIэ, пэшитIу 
зэхэт фэтэрыр дигу иримыхьу къэнэнт, 
гуэщыжьым илъэс нэхъыбэ ущIэсауэ: жэнэтым и 
бжэр тхузэIуаха къытфIэщIат. Лэчымэ, 392. 

ЩЭЩI (13). Бжыгъэ 30; 30 хъу, тощIрэ пщIырэ. 
Ахэр щэщI мэхъу, дэ тхущ дызэрыхъур, ди Iэщэри 
хъуржыным илъу махъшэм телъщ. ХьэщIэ лъаIэ, 
400. Уи ахъшэм къилэжьащ фэрэтI-тхылъымпIэ 
мин щэщI. Кхъэлэгъунэ, 377. Езы Хьэмац и 
хьэрып тхылъхэр, кулакхэм я гъуэгур диным и 
лэжьакIуэхэми щрагъэхуу щыта щэщI гъэхэм 
щыгъуэ, игъэсыжакIэт. Нал къута, 353.

ЩЭУЛЭХЪУ (89). Адыгэш лъэпкъ нэхъыфI 
дыдэу ябжу щытахэм ящыщ зы. Карабахышым 
хуэду бэшэчт, лъэрзехьэт, тыркушым и фIалъэм 
хуэдэу Щэулэхъу и фIалъэри быдэт - мывэ 
къурш хуэзакIэ къигъэзэнутэкъым. Нал къута, 
265. Военнэр хакIуэм бгъэдэхьэри шым и пщэм 
теIэбэнути, Щэулэхъу и пхэр къыхуигъэзащ. 

Нал къута, 270. Зытес Щэулэхъур тепыIэркъым. 
Щынэхужьыкъуэ, 59.

ЩЭIУН (мэщэIу) лъэмыI. (11). Узым, гуауэм 
зэригъэхыщIэм къыхэкIыу макъ, гыз гъэIун. 
ЩIылъэм жыфIэр зэхах, Уэгум къыщыIум 
йодаIуэ, хъыбарым гъуэгур хухах, Гуауэ зэхахым, 
мэщэIу. Пкъоми пащIэ ятетщ. «Мывэ хуабэ», 29. 
ПщIэнтIэпсыр къысхиху щыхъум, сыIущхъуэу, 
сыщэIуу къыщIэздзащ. МелыIыч, 458. Астемыр 
уIэгъэ хъуа нысащIэр хуэсакъыпэу къиIэтри, щэIуу, 
гурыму фитоным ихьри, щхьэнтэ къом зэтелъым 
трилъхьащ. Хъуэпсэгъуэ нур, 305. 

ЩЕГЪЭГЪЭТЫН (щрегъэгъэт) лъэI. (1). Зыгуэр 
къэгъэувыIэн, гъэбэяужын. Хъыджэбз цIыкIухэм 
ахэр щалъагъум, занщIэу къэуIэбжьа мыгъуэщ, 
гъынанэуи къаублати, Къэрэжь къащIэгубжьэри 
щаригъэгъэтащ. Лъапсэ, 36. 

ЩИ (2). частицэ. «ИIэт» мэхьэнэ иIэу 
къагъэсэбэп. -Щи, фефэт безкIаплIэу, ефэм и 
хьэлэлщ, тхьэм хущхъуэ хуищI! Лъапсэ, 80. -Щи, 
къедаIуэ адкIэ…. Лъапсэ, 99.

ЩИБГЪУ (2). зэрабж бж. Бжыгъэ 900; 900 
хъу. Минрэ щибгъурэ тIощI гъэм хэкур гъатхэ 
уэгъурлым техьат, ящымгъупщэжын хуэдэу. 
Хъуэпсэгъуэ нур, 302. 

ЩИБЛ (7). зэрабж бж. Бжыгъэ 700; 700 хъу. 
ЩиблкIэ ящэ, ауэ щихкIэ естынущ. МелыIыч, 471. 
Нэхъ щIалэхэр емыджагъэнкIи мэхъу: Библием 
итщ Соломон фыз щибл иIауэ, абы ищIыIужкIэ 
щIасэ фызу щищ хуэдизи. Лъапсэ, 369. Сом щибл. 
МелыIыч, 469.

ЩИЙ (1). зэрабж бж. Бжыгъэ 800; 800 хъу. 
ДыщэкIыр шхыдэу зэм къытохьэ дакъикъэм жеIэ 
псалъэу щий: хэвымыгъэкIуадэ си IэщIагъэр! Ар 
яжриIэу мэущийр. IэщIагъэ. «Батырыбжьэ», 17. 

ЩИМЭУ (1). нареч. Къуапищрэ лъэныкъуэ 
захуищрэ иIэу. Къасщтэрэ сеплъмэ, фронтым 
къыритхыкI письмощ, дыуэм ещхьу щимэу 
зэкIуэцIылъщ. МелыIыч, 474.

ЩИНЭ (4). УрысыбзэкIэ: псалъэ пычыгъуэщ, 
псори къызэщIригъэубыдэу. Абы къащхьэщыжу 
къэувыIамэ, и унэцIэм «щинэ» («Къатхъановщинэ») 
пагъэувэри, ари къыздэмыкIуэжынум ягъакIуэ. 
Зи лъэрыгъыпс тIыгъа, 526. Ищхьэм тетым ди 
Iэтащхьэр ядоплъейри абы зэращIам ещхьу 
ищIын хуейщ, «щинэ» зи унэцIэ пыбгъэувэн 
уимыIэми, къэгъуэт, къомыгъуэтмэ, зыгуэрым 
хуэгъэфащи, жыIэ, умыгъуэтыххэрэ - губжь 
нэпцI зыщIи, шэнтым тесыр къелъэфэх. Зи 
лъэрыгъыпс тIыгъа, 547.

ЩИПЛI (6). зэрабж бж. Бжыгъэ 400; 400 хъу. 
Гъуумари къыхуэзати къащтэ сом щиплI, жиIэри 
старшинэм зыхуейр зыIэщIигъэхьащ. Хъуэпсэгъуэ 
нур, 228. ИсториемкIэ жыжьэу уIэбэжмэ, абы хуэдэ 
куэд бгъуэтынут, сыту жыпIэмэ Къэбэрдейр илъэс 

ЩИТХУ (15). зэрабж бж. Бжыгъэ 500; 500 хъу. 
Е пабжьэ - лъабжьэу гектар щитху бвэуэ гъавэ 
тыбосэ, планым бвар хомыгъэхьэу. Лъапсэ, 49. -А 
къалэу зихкIэ зэджа ди лъэпкъэгъухэм я Iэдакъэм 
щIэкIам дэсахэр алыджхэм (грекхэм) япыщIат, 

зэкIэлъыкIуэрт, илъэс минитIрэ щитхурэ 
хуэдизкIэ уIэбэмэ, абы хуэдэ къабзэт нэгъуэщI 
къалэхэуи Фанагорие, Гермонассэ, Кепы (жыг 
хадэ) жыхуаIэу щытахэри. Лъапсэ, 5. Районым 
комиссару тетым унафэ къещI: «мы тхылъыр 
къызэрыпIэрыхьэу икIэщIыпIэкIэ тонн щитху 
гуэдзу, нартыхуу къытлъэгъэIэс, гъуэгу зыщIым 
едгъэшхыну», - жеIэри. Нал къута, 276. 

ЩИТI (13). зэрабж бж. Бжыгъэ 200; 200 хъу. 
МафIэгум итIысхьэнум хьэпшыпу яIэр килограмм 
щитI-щитI къудейт зэрыхъуи, зизылъэфыхь 
къахэкIмэ, сэлэтхэм къащтэрти я хьэпи я шыпи, 
езыхэри вагоным ирагуэрт, псынщIэ-псынщIэу 
мафIэгур текIын щхьэкIэ. Лъапсэ, 85. [Хьэжумар 
жиIэу:] - ИтI бетэмал, зауэм и пэм шы миным 
щIигъу къыдэтхужырт, иджы сыт щэ-щитI 
къудейщ! Алъхъо, 92. Сэ зимыхъуми, цIыху щитI 
сигъусащ. Нал къута, 267. 

ЩИХ (6). Бжыгъэ 600, е 600 хъу. Пут къэс сом 

ЩИХУ (16). Зи пхъэр щабэ, лъагэу дэкIей дзэл 
жыг лIэужьыгъуэ. Апчарэ Iугъуэ фIыцIэм йоплъ, 
щиху жыг инхэм дахэ-дахэу уагъэлъагъуркъым. 
Нал къута, 222. Уафэм яжьафэ къытеуауэ, щиху 
лъагэхэм щIакIуэ фIыцIэм ещхьу ныбжь ядзу, 
дыгъэр дохътейм къищ фочыпэу пшэм къыхэщт. 
КIапсэ кIапэ, 5. Къуажэм къэблэгъэжу хадэм ит 
щиху кIыхьхэр, псы щхьэлыжьыр щIэзыхъумэ 
дзэл инхэр щилъагъум, гуарцэмэ тIэкIу 
къыщыщIихьэм, Астемыр и гур нэгъуэщI зыгуэр 
хъужат. Хъуэпсэгъуэ нур, 120-124. 

ЩИЩ (8). зэрабж бж. Бжыгъэ 300; 300 хъу. 
Танэфэм къыхащIыкIауэ щищ хуэдиз диIэщ [вакъэ.] 
МелыIыч, 464. -Нэхъ щIалэхэр емыджагъэнкIи 
мэхъу: Библием итщ Соломон фыз щибл иIауэ, абы 
ищIыIужкIэ щIасэ фызу щищ хуэдизи. Лъапсэ, 369. 
Алыдж философышхуэ Демосфен и пхъурылъху 
Гилон къалэр иратауэ щытащ, а щIалэр 
бжьэдыгъупщым и пхъур къишэу бжьэдыгъухэм 
къахэтIысхьэжати, иджы илъэс щищ хъуами 
аращ а къалэм, къэзакъхэр къыдэтIысхьэу, дэсар 
къызэрыдахурэ. Лъапсэ, 5. 

ЩКЪЫЩКЪЫН (мэщкъыщкъ) лъэмыI. 
(1). Щкъыщкъ макъ гъэIун. Уэсыр щкъыщкъыу 
ирепсалъэ, ЩIыIэм гъыбзэ ныхуеус. Махуэр блокIыр 
напIэзыпIэу. «Вагъуэ махуэ», 315.

ЩОДЖЭН I (2). УнэцIэ, «Хъуэпсэгъуэ нур» 
романымрэ, «Алъхъо» пьесэмрэ къыщокIуэ. Щоджэн 
Хьэчимрэ Абыкъуэ Аскэрбийрэ я къуэ къэтти, абы 
щIэупщIэрт. Хъуэпсэгъуэ нур, 312. Зы махуэ си 
дэлъхур къакIуэри, тхьа, «НэкIуэж ди шыпхъу, ди унэ 
уисмэ зи укъыдэхьэлъэкIынкъым, я куэдщ Щоджэнхэ 
ерыскъы, уагъэпсэуфынущ» жиIащ, тхьа, Къандыщэ. 
Алъхъо, 55-56.

ЩОДЖЭН II (1). жьы, дин. Адыгэхэр чристэн 
диным щита зэманым динырылажьэм (попым) 
зэреджэу щыта фIэщыгъэцIэ (адыгэхэр). Степан 
Ильич глобусым бгъэдэтт, Коперник щоджэнхэм 
зэреныкъуэкъуам ещхьу, щIыр кIэрахъуэу зи фIэщ 
мыхъум къеныкъуэкъуу. Хъуэпсэгъуэ нур, 383.

ЩОДЖЭНЦIЫКIУ АЛИЙ (11). Къэбэрдейм 

и усакIуэ цIэрыIуэщ, КIыщокъуэ А. и тхыгъэхэм 
къыщокIуэ.  ЩоджэнцIыкIу Алий сыщыхуэзэжар, 
ауэ и цIэ ираIуэ зэпытт, и усэхэри газетым 
къытехуэурэ деджэрти, цIэрыIуэ хъуат, Налшык 
къали къэIэпхъуауэ дэст, щIэныгъэ-къэхутакIуэ 
институтым щылажьэу, тхылъ тедзапIэм 
тхылъ яхузэхилъхьэу. Зи лъэрыгъыпс тIыгъа, 
537. ЩоджэнцIыкIу Алий абы химыщIыкIыу 
щыттэкъым, ауэ абы и гугъу ищIыну 
къыщIэкIынтэкъым, дэ тщыщ щIалэ цIыкIу 
гуэр (Ислъэмей къуажэм щыщу) и Iэ ижьыр 
пымытыжу Iэ сэмэгукIэ тхэуэ имлъэгъуатэмэ. 
Зи лъэрыгъыпс тIыгъа, 523. 

ЩОДЖЭНЦIЫКIУ (1). «Хъуэпсэгъуэ нур» 
романым хэт персонажым и унэцIэу къокIуэ. 
Абы и гъусэт Гъэшыкъуэ зэкъуэшитIыр, 
Къудащ Амырхъан, ЩоджэнцIыкIу Алим, 
Назирыжьыр - къуажэм дыпартизанщ жызыIэу 
дэкIа илъэпкъым къагъэзэжат, къэт щIагъуэ 
щымыIэу. Хъуэпсэгъуэ нур, 234. 

ЩОКЪУМАН (1). ЦIыхухъуцIэ. «Хъуэпсэгъуэ 
нур» романым дыщырохьэлIэ. Берд и шу гъусэ 
Щокъумани лъаIуэрт: «кхъыIэ, сIых, къэдгъэзэж 
хъумэ, дызгурыIуэжынщ» - жиIэу. Хъуэпсэгъуэ 
нур, 304.

ЩОЛЭХЪУ (2). жьы Еплъ щэулэхъу. Бахъуэм 
и гугъат щолэхъу хакIуэр трихынуи, иритакъым. 
Нал къута, 191. Бжыхь елъэни хузэфIокI, 
Щолэхъушу зекъудий, Нэгъэсауэ ар шагъдийщ, 
ЩIопщым теплъэм зыкъеIэт. Си алъпышым сыт 
къыхуэт! «Елбэздыкъуэ», 8. 

ЩТАУЧ (14). Щтэр тебгъэцIэфтмэ хъуаскIэ 
къызыхих мывэ джей быдэ. [Виктор жиIэу:] - 
Щтаучым уеуIуурэ мафIэ къыхыбогъэлъэт. 
Алъхъо, 126. Чысэр и жыпым ирилъхьэжри щтауч 
кърихащ. Щынэхужьыкъуэ, 62-63. [Чокэ жиIэу:] - 
Мэ Чопракъ ауз къыщызгъуэта щтауч, дыуэм 
хуэдэу зехьэ, ди псы Iуфэр уигу къигъэкIыжу, - 
жиIэри. Щынэхужьыкъуэ, 34.

ЩТАУЧ ЕУЭН (2). Щтаучым хъуаскIэ 
къыхегъэхыу мафIэ щIын. Щтаучым зэреуэн 

ЩТЭН (мащтэ) лъэмыI. (30). Зэуэ 
укъигъаскIэу шынагъуэ, гузэвэгъуэ гуэр 
зыхэщIэн. Инал и дзэри абдеж дыдэм 
къуажэм къыдэуати, абрэджхэр щтэри, я 
занщIэр я гъуэгуу, зэбгырыжыжащ. Мазэ 
ныкъуэ щхъуантIэ, 621. Мес, танк гуэрым 
зигъэбгъунлъэу А чылисэм бгъэдокIутэ, 
Къуагъым къуэту Марфэ къоплъэ, Танкым 
шэхэр тракIутэ, Сэлэт гуэри мес къопщылIэ, 
Iугъуэм псори зэщIищтащ, Бомбэр къуоуэ, 
щIыр мэлъалъэ, Танкыр псэууэ мис къэнащ, А 
чылисэм егъэпщауэ Танкым топыр игъэуащ, 
Марфэ щтауэ гузэвэгъуэ И нэр псынщIэу 
иупIцIащ. «Бдзэжьеящэм ипхъу», 163. Хэкум и 
Iэтащхьэм ящIэ зи чэзур, ауэ къыбжаIэркъым, 
цIыхур щтэнщи, абрэджу къуршым ихьэжмэ, 
абы езауэ-ебэну дурэшыплIэрэшым дэсыныр 
къалъысынущи. Лъапсэ, 84.

ЩТЭРЫКХЪУ (1). ЦIыху къэрабгъэ, 
гъэшынэгъуафIэ, лIыгъэншэ дыдэм хужаIэ. 
«Iыгъ» жаIэу къызысхуагъэна щтэрыкхъу къомым 
яхуэмыIыгъыжу иратыжри, езы дыдэхэр бгъуэтым 
къащтэ. Лыгъэ, 411.

Щ Т Э I Э Щ Т А Б Л Э У  ( 1 1 ) .  н а р е ч . 
ДзыхьмыщIу, Iуэхум темыгушхуэу. Дэфэрэдж 
къыхуэщIэртэкъым ягъакIуэу гъукIэр 
къыщрагъэшари, щтэIэщтаблэу щыст, сытэджу 
си гъуэгу щхьэ сытемувэжрэ, жиIэу Лъапсэ, 60. 
Гурыщхъуэ ищIми, унэм щIыхьащ, щтэIэщтаблэу 
зиплъыхьати, нэгъуэщI щIэсу щимылъагъум, лIым 
и закъуэу псэу игугъащ. ВитI, 416. ЩтэIэщтаблэу 
ар йокIуалIэ, ЩIакIуэр къещтэ, жыгым фIелъэ, 
Пшынэр къещтэ, и кIэр делъэ. «Бажэ пшынэ», 3.

ЩТЫН (мэщт) лъэмыI. (14). ПсыIагъэ зыщIэт 
гуэр щIыIэм игъэдийуэ быдэ хъун. Фургоным изу 
абы лы къишэу къэсыжыху къишэм и хьэлъагъым 
къыхэхъуауэ къэсыжырт, лыр столым трилъхьэрэ 
жэщым нэху къригъэкIамэ, лы щтар выжрэ псы 
зыщIифа нэужь хъарзынэу къыхэхъуэрти тIуми я 
зэхуэдэ щэхуу хэкIыпIэ хъурт. Лъапсэ, 25. ЩIыIэм 
пасэу Iуиубыдэри щхьэлхэр мыхьэжэу псыр щтащ. 
Хъуэпсэгъуэ нур, 387. ЩIымахуэр къихьэрэ псори 
уэсым щIиубыда нэужь, щIы щтар лъэбжьанэкIэ 
уигъэвэнщ, укъэмэжэлIа нэужь. Кхъухь пхэнж, 504.

ЩХЬА I (2). Еплъ щхьэкIэ II. Сыт щхьа - 
Дидан Бекъан и мылъхукъуэр-щэ? Нал къута, 214. 
[Бекъан жиIэу:] –КъыщIэхъуэн щхьа гуу ухуейщ. 
Щынэхужьыкъуэ, 7. 

ЩХЬА II (6). Еплъ щхьэкIэ III. Сыт щхьа? 
Тепщэч къэзылъэтыхь, 188. [Жыраслъэн жиIэу:] 
– ИIэ, фыхэIэбэ, тхьэм щхьа. Хъуэпсэгъуэ нур, 
454. Пшхыр уи дзажэ дыхьэнукъэ Нартыхум 
щхьа хъуэхъу жумыIэмэ? – жиIэри «башыр» зи 
гум темыхуар зэщIэскъыскъэу къэуващ, Мэмэт-
щIакъуэм и пщампIэр щиудыну хьэзырыпсу. 
Лъапсэ, 46-47.

ЩХЬЭ I (450). 1. (30). ЦIыхум, псэущхьэм 
я пкъым щыщу нэ, пэ, жьэ, тхьэкIумэ, с. ху. 
хыхьэу пщэм фIэтыр. АтIэ алъандэрэ щхьэ 
жумыIарэ? – жиIэри Астемыр и щхьэр IитIкIэ 
иубыдащ. Мазэ ныкъуэ щхъуантIэ, 713. 
Къазджэрий лъэгуажьэмыщхьэу уври, и щхьэр 
уIэгъэм ирихьэлIэри, едэIуащ, Жыраслъэн и гур 
къеуэрэ къемыуэрэ зригъэщIэну, Жыраслъэн псэут. 
Хъуэпсэгъуэ нур, 476. И щхьэр си анэм хуипхэри 
дигъэкIыжащ. ХьэщIэ лъапIэ, 399. 2. (40). 
Зыгуэрым и щIыгу, и нэхъ лъагапIэ. Хьэщхьэтеуэм 
жыгхэр игъэшати, бэдж хужьым ещхьу жыг щхьэ 
баринэхэм я къудамэ кIыхьхэр я кIапэкIэ уэсым 
хэIужауэ щытт. Хъуэпсэгъуэ нур, 287. Къырым 
и щхьэ адэкIэ-мыдэкIэ бгъунщIагъхэм Локотош 
пулемет сытхэр ирагъэуващ, нэхъ лъахъшэIуу - 
миномет, топ уапIэ ищIащ, партизанхэр 
къуэгъэнапIэ хъарзынэхэм къуэсу игъэтIысащ, 
уалъэIэсыну Iэмал закъуэ имыIэу. Нал къута, 
299. И щхьэм итыр гъэгъауэ и щIагъым щIэтыр 
щхъунтIабзэу зэрыщытт. Щынэхужьыкъуэ, 62. 
3. (18). Уэшх, уэс, с. ху. щихъумэну псэуалъэм 
тращIыхьыр. ЛIыгъур и пщIантIэм цIыхуу 

дэхуэр дэтт, батэкъутэр ягъэшу, куэбжэ 
пкъоми, кIыщым и щхьэми нып фIэдзат: маржэ, 
ди хьэгъуэлIыгъуэм фыблэмыкI, фыкъеблагъэ 
жыхуиIэ щIыкIэу. Лъапсэ, 117. Абы къикIыр 
жимыIэми, гурыIуэгъуэт: бегъымбарым иригъэщIа 
мэжджытым и щхьэр иIэта нэужь, къауэ 
зэпыт щыхъум, и къуэр къурмэн ищIри Алыхьу 
тэхьалэм и нэфI зыщригъэхуэну щIалэ цIыкIур 
иришэжьати, къурмэн щIыпIэм нэсауэ къыздикIар 
имыщIэххэу гъэлъэхъу къыхуашэри и къуэр псэууэ 
къелащ. Кхъэлэгъунэ, 373. ЕтIуанэрей махуэм 
хьэблэм дэс лIыхэр зэхуэсри, я Iуэху къагъэнами, 
щхьэж сэбэп зэрэхъунумкIэ зэгурыIуэри, хэт 
мэзым кIуэри чы-бжэгъу къишащ, хэти пхъащхьэ 
хъун къигъуэтащ, хэти мывэ къишэри зэрыжаIэм 
хуэдэу, чы-бжэгъу ящIри и щхьэри ябгъэжащ. 
ГущIэгъу, 425. 4. (4). Щхьэц мыхьэнэ иIэу. Сыт 
ищIами ар къалъагъур, Сыт жиIами, псынщIэу 
къащIэ, Iуэху иухым къыхущIагъур, ЯIэщ пщащэр 
IуэхутхьэбзащIэу, Гуащэр хущхьэм, ныдохущхьэ, 
Хуежьыр зэми и щхьэ. «Тисей», 499. НысащIэ дахэр 
пщэдджыжьым Къэтэджмэ, гъуджэм бгъэдохьэр, 
И щхьэр хуэм-хуэму, мис, ижьу, Дахагъэ 
лъапIэр нэм хуехьыр Бгыхэр. «Бгы лъапэхэм 
деж», 36. Щхьэ дапщэ ппытын хуей дэтхэнэ 
мыхъумыщIагъэм папщIэ уи щхьэ хэплъхьэнумэ, 
зы щхьэ закъуэ пфIэтщи, уи щхьэ къудей бжьыну 
ухущIыхьэркъым. Щынэхужьыкъуэ, 49. 5. (2). 
Зыгуэрым трапхъуэ, трапIэ. (хьэкъущыкъу с. 
ху.) КъалэкIыхьым деж къыщыщIэдзауэ гъущI 
гъуэгу станцу хъуам грузовик машинэ куэд, щхьэ 
ятелъу, хъумакIуэхэри исыжу, тезу тетщ жаIэу 
зылъэгъуахэр къыщыувам, итIани зи фIэщ мыхъу 
зырыз ухуэзэт: «псори ирашынукъым, нэмыцэм 
хуэлэжьа закъуэтIакъуэхэм фIэкIа»,- жаIэу. 
Лъапсэ, 84. И щхьэр къытрихмэ [кастрюлым] - уэ 
сысыс, мыдэ мыр! Мазэ ныкъуэ щхъуантIэ, 579. 6. 
(3). Зыгуэрым и щIэдзапIэ, япэрей. – Ти, псалъэм 
и щхьэр умыщIэмэ, и кIэри пщIэркъым жыхуаIэр 
аращи, Казбек Машевич и щхьэм къыщыщIидзащ. 
Лъапсэ, 83. 7. (1). Къэп, къалътэмакъ, хъуржын, 
с.ху. лъэныкъуэ зэIухауэ щытыр. Дэри къэп 
етIуанэр къыдохь, и щхьэр дотIатэри догъэув. 
МелыIыч, 471.

◊ [И] гурэ [и] щхьэрэ зэтетын (1). Еплъ гу I. 
Щхьэм мыгъуагъэ хуэхьыжын (7). ТхьэмыщкIэу, 
зыри къыпхуэмейуэ зыбжыжын. Къуажэ 
къыздэкIуам абы и хъыбар зэхахат, арщхьэкIэ 
нэмыс лей къыхуащIу гу ялъитакъым, уеблэмэ 
псори Инал епщIауэ, сыт къыджиIэу дигъэщIэну 
пIэрэ, жаIэу къажыхьырт, Къазджэрий гу 
къылъамытэу и щхьэм мыгъуагъэ хуихьыжырт. 
Хъуэпсэгъуэ нур, 476. Мыбы хуэдэу щхьэ сыхъуа, 
сызэрыщытым хуэмыдэу нэгъуэщI зыгуэру щхьэ 
сыщымытрэ, жысIэу си щхьэ мыгъуагъэ 
хуэсхьыжыркъым. Мазэ ныкъуэ щхъуантIэ, 718. 
Апчарэрэ Иринэрэ я щхьэ мыгъуагъэ хуахьыжат, 
Албиян «ди батарее», «ди минометчикхэр» жиIэу 
и напщIэ телъар щалъагъум. Щынэхужьыкъуэ, 
30. Щхьэ фIэтын (2). Акъыл бгъэдэлъын, 
зэхэщIыкI иIэн, губзыгъэн. Япэм Астемыр 

къурIэнкIэ Iэзэщ жаIэу щытамэ, иджы урысыбзи 
ещIэ, тхэкIи еджэкIи ещIэ, къуажэм апхуэдэу щхьэ 
зыфIэт дэс, жаIэу щIыхьышхуэ къыхуащI хъуат. 
Хъуэпсэгъуэ нур, 195. [Дэфэрэдж, лIым хуэгъэзауэ:] 
Сэри къызгурыIуэжащ зэрезгъэлеяри, нэхъ щабэу 
жызоIэ: – Сэри уэракъым щIыжысIар, уи щхьэм 
хуэдэ мыгъуэ дэри тфIэтамэ, арати. Лъапсэ, 19. 
[И] щхьэ хуэпсэлъэжын (8). Макъ щIэту, зыми 
хуэмыгъэзауэ езыр зэпсалъэжын. Къазджэрий 
зэпсалъэр Лукъым, и щхьэ хуэпсэлъэжу арат. Мазэ 
ныкъуэ щхъуантΙэ, 624. Иджыри куэд хуейщ, ди 
псыр къабзэ хъун щхьэкIэ, - жиIэри Степан Ильич 
и щхьэ хуэпсэлъэж хуэдэу псэлъащ, псоми зэхахыу. 
Хъуэпсэгъуэ нур, 312. «Иджы дэнэ сагъэкIуэн, 
зыгуэр къэхъужыкъуэ хъумэ, - жиIэу Чокэ и щхьэ 
хуэпсэлъэжырт. Щынэхужьыкъуэ, 77. [И] щхьэ 
хужиIэн (хужиIэжын) (2). Еплъ [и] щхьэ 
хуэпсэлъэжын. КъэкIуэжыну къоIэ мыгъуэ, 
жиIэрт, и щхьэ хужиIэжу. Мазэ ныкъуэ щхъуантIэ, 
487. Сосрыкъуэ ягъэтIысащ атIэ! – жиIащ 
Мэтхъэным, и щхьэ хужиIэж хуэдэу. Мазэ ныкъуэ 
щхъуантIэ, 723. [И] щхьэ щытхъужын (5). Езым 
и цIэ фIыкIэ ириIуэжын. Сосрыкъуэ нэхъ 
жьэрэIурэу къыщIэкIынти, егъэджакIуэм 
къимылъагъу къызэрыфIэщIу, и щхьэ щытхъуу 
къиублэрт, бэлыхь гуэр ищIа хуэдэу. Мазэ ныкъуэ 
щхъуантIэ, 664. Рахьим и щхьэ щытхъужу жиIэрт 
езыр къэжэр лъэпкъми зэрымуслъымэныр. 
Хъуэпсэгъуэ нур, 75. [Локотош щIэупщIащ:] - Дэ 
къыттекIуэн дзэ щыIэкъым жаIэу я щхьэ 
щытхъужу щыта дзэр губгъуэм къыщракъухьакъэ? 
Щынэхужьыкъуэ, 141. [Уи] щхьэ Iуэху зехуэжын 
(2). Езым и фейдэ зыхэлъым и ужь итын. Нэмыцэм 
я Iэщэ къытIэщIэхьар яIыгъыу зэуэн хуэдэу отряд 
щхьэхуэ зэхуэдгъэшэс жаIати, ари Якъуб къабыл 
ищIакъым, и щхьэ Iуэху зэрихуэжу арат зи ужь 
итыр. Нал къута, 301. Тыркум сыздэщыIам, абы 
ещхьыркъабзэу, судым сыратауэ щытати, си 
щхьэ Iуэху щызесхуэжым, уи псэлъэкIар си гум 
къэзгъэкIыжат. Мазэ ныкъуэ щхъуантIэ, 566. 
Бэтокъуи ещанэу а лIитIыр Мусэ и пщIантIэм 
дэтырейт, я щхьэ Iуэху къагъэнауэ, хамэ щхьэIуо 
Мусэ хуэхъурт. Хъуэпсэгъуэ нур, 52. [И] щхьэм 
бжьэ еуа хуэдэу (4). Хэгужьеихьауэ, хэзэрыхьауэ. 
Иринэ здэкIуэнур имыщIэу, и щхьэ бжьэ еуа хуэдэу, 
щытт. Нал къута, 279. Зи бын зауэм мыкIуа 
щыIэкъыми, цIыхум я щхьэм бжьэ еуа хуэдэу 
гузэвэгъуэм хэт защIэу мэпсэу. Къалэн, 431. [И] 
щхьэм итын (1). И гупсысэр зыгуэрым теухуауэ 
щытын. – Епсалъэ уи шыпхъум, – жиIэу Хьэбибэ и 
къуэм елъэIурт, и щхьэм итыр къыпхуэщIэнукъым. 
Щынэхужьыкъуэ, 33. Щхьэм епхъуэжын (1). 
Iуэхугъуэ, къэхъукъащIэ гуэрым, къыхэкIкIэ и 
щхьэр иубыдыжын. Елдар занщIэу къэуIэбжьауэ, и 
щхьэм епхъуэжащ, лIым и фэр шэхум хуэдэу 
пыкIати, лъы ткIуэпс щIэтыжкъым, жыпIэнт. 
Хъуэпсэгъуэ нур, 373. Щхьэм цIацIу щызепщэн 
(1). Акъылышхуэ имыIэн. [Долэт Мусэрэ 
Бэтокъуэрэ захуигъазэу:] Щывгъэт адэ, фи щхьэм 
цIацIу щызопщэ фэ. Хъуэпсэгъуэ нур, 240. Щхьэм 
къихьэн (3). И акъылыр зыгуэрым хуэкIуэн. Я 

нэхъыжьыр Иналщ, щIалэ Iущ цIыкIущ, япэ 
къамэм епхъуэн хуейр аращи, тхьэм ещIэ абы и 
щхьэм къихьэнур, фочыфI е къамэфI 
къыпэщIэхуэмэ, и гур Iэджэми жэнкIэ мэхъу. 
Хъуэпсэгъуэ нур, 391. Дэни ирекIуэ - Париж дэмыс 
закъуэмэ, дзэри зи IэмыщIэ илъыр аращи, апхуэдэ 
дзэпщым и щхьэм къихьэнур пщIэну щыткъым. 
Лъапсэ, 296. Къасбот къыщIэна сабийхэм 
зэрадэIэпыкъунуми шэч хэлътэкъым, ауэ ар 
жыжьэ плъэрт: хэт ищIэрэ нобэ щIалэу, делэу 
щыт цIыкIухэм, къэхъумэ, я щхьэм къихьэнур. 
Хъуэпсэгъуэ нур, 391. Щхьэм къеуэжын 1. Езым 
зэран къыхуэхъужын. [Локотош Якъуб жреIэ:] Дэ 
бжьэцу дызэрызехьэмэ, ди щхьэм къеуэжынщ. Нал 
къута, 295. [Си] щхьэм езудэкIын (2). Сыту 
сщIын, зыкIи сыхуэныкъуэкъым. [Алыджыкъуэ:] – 
Зы сэшхуэжь къысхуэнати, ари нышэдибэ 
дурэшым дэздзэжащ, «си щхьэм езудэкIын», 
жысIэри. МелыIыч, 451. Щхьэм хузэгуэпыжын 
(1). Езыр зыхуэмыарэзыжу зэгуэпын, ищΙа гуэрым 
къыхэкΙыу. [Алыджыкъуэ:] Си щхьэм 
сыхузэгуопыж: бэлыхьлажьэ щхьэ зытеслъхьэжа, 
жызоΙэри. МелыΙыч, 439. Щхьэр блыным еудэкIын 
(1). Узым, е гуауэм иригъэзауэ, хуэмышэчыжу 
зезудэкIыжым хужаIэ. Дэфэрэдж и къэжьын 
къакIуэ хуэдэу зещI, хуэш къыхыхьауэ фIэкI 
умыщIэну зеукъуэдий, зыгуэрхэр къебж, и щхьэр 
блыным иреудэкIыж, и щIалэ цIыкIур фIэмыIуэхуж 
хуэдэу, «псы» жиIати, фэндыр зэрыфэнду иратауэ 
хьэлэчу зытрекIэж. Лъапсэ, 42. Щхьэр 
гъэкIэрэхъуэн (2). ГъэщIэгъуэн къыщыхъун, 
зэгуэпын. Ай-ай-ай - жиIэурэ Мусэ и щхьэр 
игъэкIэрахъуэрт,- Алыхьым и нейр зыщыхуэн. 
Хъуэпсэгъуэ нур, 78. Сэид и щхьэр 
игъэкIэрахъуэрт:- Дауэ цIыхум уазэрэгурыIуэнур? 
Хъуэпсэгъуэ нур, 146. Щхьэр гъэпсэужын (10). 
Зыми щымыгугъын, уи щхьэ Iуэхур уэ зепхуэжын. 
Зэкъуэшищрэ зэшпхъуитIрэ мэхъу, щIалитIым 
зыр балигъ хъуащ, нэхъыщIэри балигъ хъуным 
нэблэгъащи, я щхьэр ягъэпсэужынщ, жиIэри и 
быным яхэкIауэ Iурарэ хуэкъулейуэ псэу Бекъан 
щыдэкIуэжым, нэхъ цIыкIухэр зыкъомрэ гъащ, 
нэхъыжьхэри я анэм хузэгуэпащ, дыкъыхыфIидзэри 
ежьэжащ, жаIэри. Къалэн, 427. Мусэрбий 
къулейсызым ящыщт, и гъащIэм лIыщIэрт, ауэ и 
щхьэр хуэгъэпсэужыртэкъым, абыи Щэрданхэ я 
хамутыжьитI къыIэрыхьати, шы къэпщэхунум 
шхуэ къэгъуэт жыхуаIэм хуэдэу, къихьри унэм 
щIилъхьащ, арщхьэкIэ насып иIэтэкъым, абы шы 
къищэхуу псэуну. Хъуэпсэгъуэ нур, 292. ЩIалэ 
цIыкIум хъарзынэу и щхьэ игъэпсэуж пэтми, и 
анэр нэхъ гумащIэ къыхуэхъуа хуэдэу нэхъ 
къэкIуэрей хъуащ. Къалэн, 430. Щхьэр 
гъэпудыжын (1). ЕмыкIу къэхьын, напэр 
техыжын. Астемыр къэвгъуэтыну фыхуеймэ,- 
жиIэрт Думэсарэ, - зи щхьэр зымыгъэпудыж лIыр 
зэрылъыхъуэм хуэдэу фылъыхъуэ. Хъуэпсэгъуэ 
нур, 289. Щхьэр гъэсысын (5). Мыдэныгъэ, 
дэныгъэ, зэгуэпыныгъэ…с. ху. къигъэлъагъуэу уи 
щхьэр зыгуэру гъэхъеин. Сэ жысIэр и фIэщ 
мыхъуауэ Назифэ и пэшым и бжэр Iуихри 

щIэплъэмэ, пIэр зэлъыIухауэ щилъагъум, 
гъумэтIымэри и щхьэр игъэсысащ. Лэчымэ, 393. 
Зыгуэр къахыхьэрэ щэху цIыкIуу: «Сэлам-
хьэлекум» - жиIэмэ, «уэлекум сэлам»,- жаIэу щыст, 
я щхьэр ягъэсысу. Мазэ ныкъуэ щхъуантIэ, 646. 
Щхьэр гъэузын (10). Зыгуэр зэгуэгъэпын, 
мыгъэпсэун. ЛIыжь-фызыжьым си щхьэр ягъэузу 
дауэ сабгъэдэсын, жумыIэмэ, хьэщIагъэ уэтхынщ. 
КIапсэ кIапэ, 6. Си гъунэгъум селъэIуурэ я щхьэр 
езгъэгъэузащ, уелъэIумэ, щхьэусыгъуэ къагъуэтыр. 
МелыIыч, 446. ЩIалэщIэ нащхъуэ цIыкIуу 
вытIощыщIэр зыIыгъыр зэ еппъыгъуэкIэ машинэр 
зейм еплъыри дадэм гу лъитащ абы и гум щыщIэм, 
щхьэр умыгъэузу ущырагъэблэгъакIэ еблагъи сэри 
сыутIыпщыж, жиIэу арыгъэнт. КIапсэ кIапэ, 6. 
Щхьэр гъэунэзэн (1). Щхьэр  зыгуэрым 
игъэкIэрэхъуэн, ихъуреягъкIэ кIэрахъуэу 
уигъэлъагъун. Куэд дэмыкIыу езы Диси лафкIэм 
зыщIигъэхуати, щIакхъуэмэ IэфIым, браныч, 
хьэлыгъуанэ сытхэм къапих мэ IэфIыр 
къыщыщIихьэм, фыз ныбэнэщIым и щхьэр занщIэу 
игъэунэзащ. Хъуэпсэгъуэ нур, 132. Щхьэр 
гъэфIыжын (1). Уи щхьэ зыхуей хуэбгъэзэжын. И 
щхьэ закъуэр игъэфIыжу Лажьэу дахэм 
къыщIидзат, Iыхьлы IэфIхэр игу къэкIыжу Куэдрэ 
гъыуи и хабзат. «Бдзэжьеящэм ипхъу», 152. 
Щхьэр гъеижын (1). Уигу зэбгъэжын, насыпыншэу 
зылъытэжын. Ищхьэр егъеиж уэ къыщыбдэкIуа 
махуэ лъандэрэ. Лъапсэ, 50. Щхьэр дэхын (ихын) 
(3). Зы щIыпIэ гуэр (унэ, къалэ с.ху.) шынагъуэ, 
зэгуэп хуэдэхэм къыхэкIыу дэкIын. Деникиным и 
дзэр къыракъухыу, и щхьэр псэууэ ди хэкум 
ирихыжыну зэрызехьэу ЧерноморэмкIэ 
щыщIэпхъуэжым, Мэтхъэнри дунейм 
къытехьэжащ. Хъуэпсэгъуэ нур, 320. ЦIыкIуи ини 
къуажэм дэсым Гъыуэ, бжэуэ Я щхьэр дахыр. 
«Тисей», 484. Си щхьэр щыдэсхми, сыдэкIакъым, 
Си псэр а къуажэм къыдэнащ. Сыжейми, си нэр 
зэтесхами. «Щхьэлыкъуэ», 382. Щхьэр 
егъэужэгъун (2). Егъэзэшын, кIэрыхъыжьауэ 
зэгуэгъэпын. Си щхьэр сагъэужэгъужащ…. Мазэ 
ныкъуэ щхъуантIэ, 555. А зэрысымаджэу махуэ 
псом кIыфI хъуху Свистяшкэрэ абы и къуэдзэмрэ 
къыпкърыупщIыхъащ, бэуапIэ кърамыту, и щхьэр 
ирагъэужэгъуу. Мазэ ныкъуэ щхъуантIэ, 722. 
Щхьэр ехьэлIэн (1). Зыгуэрым уи дзыхь егъэзын. 
А тIум я щхьэр Мусэ ирамыхьэлIэуи хъуакъым, 
сыту жыпIэмэ къадыр ахъшэ куэд хуейт, 
мэжджыт ахъшэр къанэ щымыIэу зэщIикъуэу 
ежьэжмэ къезэгъыу къилъытэртэкъым. 
Хъуэпсэгъуэ нур, 486. Щхьэр зэкIуэкIын (1). И 
акъылыр мытэмэмыжын. Инали зэгупсысын иIэт, 
и щхьэр зэкIуэкIа хуэдэу, зэгуэпырт, гуитIщхьитI 
хъуат. Мазэ ныкъуэ щхъуантIэ, 737. [И] щхьэр 
зэрихьэжын (1). Лъэрытету, зыри дэмыIэпыкъуу 
езы-езыру зекIуэфу, псэуфу щытын. ИтIани, уи 
щхьэр пхуземхьэжмэ, гугъукъэ – щIыб икIами, и 
гъуэншэдж тIэкIур щимытIэгъэжыфу, лъахъэ 
илъым хуэдэу ерагъыу унэм къыщIыхьэжмэ, Iурарэ 
дэмыIэпыкъуу хъуртэкъым. Къалэн, 430. [И] 
щхьэр зыдихьынур имыщIэн (22). Iэнкун хъун, 

гужьэеин, шынэ, гузэвэгъуэ хуэдэхэм къыхэкIыу. 
Къэхъуа-къэщIа къомым иужькIэ Тембот и щхьэ 
зыдихьынур ищIэртэкъым, жэмым и ужь 
уитынущи, яшхащ, кIыщым укIуэ хъужыртэкъым, 
ныбжьэгъу закъуэри апхуэдэщ. Хъуэпсэгъуэ нур, 
296. ЦIыхур зыщIэупщIэн мащIэт: шэсыпIэ 
диувэрэ, Жыраслъэн жылэм къыдэтшыжмэ, и унэ 
екIуэлIэжыну, дэнэ ихьыну и щхьэр, жаIэу зигу 
къэкIи ухуэзэт. Мазэ ныкъуэ щхъуантIэ, 627. 
«Лъэпкъ цIыкIухэр хэкум ираш» жаIэу арат 
хъыбарри, цIыхум я щхьэр зыдахьынур ямыщIэуэ, 
гузэвэгъуэм имыгъэжеижу къэнат. Лъапсэ, 83. 
Щхьэр къэгъэвэн (2). Зыгуэрым зэгуигъэпын, 
щхьэр игъэузын. Джэгум щхьэр къигъэвауэ, 
Мыщэр псалъэу къэуващ:- ПшынэуапщIэу фэ 
къэфхьар Насып защIэу вгъуэтыжынщ, Ягъэ 
кIынкъым, гугъу ехьахэр ДывгъэтIыси мыр 
тшхыжынщ. «Бажэ пшынэ», 14. Марфэ щтауэ 
мэгузавэ, зыдэкIуэнур къыхуэмыщIэ, Мис газетхэм 
щхьэр къагъавэ: «Польшэр токIуэ, бийхэр фIыуэ 
хыдогъащIэ» - ЖаIэу пцIыхэр ягъэкуэд. 
«Бдзэжьеящэм ипхъу», 161. Щхьэр къэгъэнэн (1). 
ХэкIуэдэн, зыщIыпIэ укIа щыхъун (зауэ с. ху.). 
ТекIуэныгъэм щыгугъами Хуэхъуу я щхьэр 
къагъэнэнт. ПщыкIуз. «Бгы лъапэхэм деж», 91. 
Щхьэр къэгъэпцIэжын (1). Гугъэ нэпцI зэтыжын. 
Дунейм къутэжыхукIэ утетыну Уи гугъэм, уи 
щхьэр къыбогъэпцIэж. Ди хэку аргуэру къызогъазэ. 
«Щхьэлыкъуэ», 379. Щхьэр къэхьыжын (1). 
Псэууэ зы шынагъуэ гуэрым къыхэкIыжу унэм 
къекIуэлIэжын. Нурхьэлий тенджызым 
зэпырыкIати, ерагъыу и щхьэр къыхуэхьыжащ. 
Хъуэпсэгъуэ нур, 191. Щхьэр къэщэхужын (4). 
ПщылIыпIэ ихуа цIыхур, е гъэру яубыдар 
щхьэхуит хъужын папщIэ ахъшэ, мылъку с. ху. 
ириту щхьэхуит зыкъригъэщIыжын. Уи щхьэр 
къэпщэхуж хъуми аратэкъэ. Хъуэпсэгъуэ нур, 84. 
Уи щхьэ къэпщэхужын хуей мыхъун уи гугъэ? 
МелыIыч, 458. Уи щIыхьыр, хэкур, Iыхьлыхэр Уи 
бий залымым епщащи, Иджы узэщэр сэ сощIэ, 
къэпщэхужыну уэ уи щхьэр уолъыхъуэ уасэ, 
аракъа? «Адэ», 140. Щхьэр къэIэтын (14). УкIытэ, 
шынагъэ имыIэжын, къэгушхуэн. ЗищI 
къатрахауэ щытахэм я щхьэр къаIэтауэ 
батэкъутэр ягъэшырт, загъэлIу шы дахэм тесу 
уэрамым къыдэхьэрти абы я щIыр зыва 
къулейсызхэм тефыщIыхьырт, иныкъуэхэр 
щыкIауэ псалъэрт:- Щхьэ къыдумычрэ нартыхур? 
Хъуэпсэгъуэ нур, 278. ЗэрылI пхъашэр 
имыгъэгъуащэу, и щхьэр Iэтарэ пагафэ 
зытригъауэу, и ужьым ит сэлэтыр хъымпIар 
имыщIу кIуэрт, и пащIитIым зыр къытрачауэ 
щытыгъати, пащIэ ныкъуэу щыт пэтми. Мазэ 
ныкъуэ щхъуантIэ, 580. Шы къарэ лъэ псыгъуэ 
фэкъушхуэм и бгъэгу иным бгъэрыщIэ дахэр илъу, 
къафэу фIэкIа умыщIэну, и щхьэр лъагэу иIэтауэ 
къакIуэрт. Хъуэпсэгъуэ нур, 85. Щхьэр 
къызэщIэвэн (1). Щхьэр вууэ, зыми емыгупсысыфу 
щытын. Махъсымэр чейм къызэривыкIым ещхьу, 
Нурхьэлий и щхьэр къызэщIэвауэ дунейм 
техуэжыртэкъым, езыри зэ адэкIэ, зэ мыдэкIэ 

щIихьэрт, и нэм щIыр имылъагъужу. Хъуэпсэгъуэ 
нур, 227. Щхьэр къыфIэхун (18). Къэнэщхъеин, 
гупсысэшхуэ хэхуэн. И щхьэр къыфIэхуауэ, зи 
пащIэ псыф хъуа лIы гуэр щыслъагъум, си гум 
ищIащ ар сымаджэм и адэр зэрыарар, езыми 
сыкъыщилъагъум, и гур къызэфIэнащ- телефоным 
и Iуэхур и гум къэкIыжа. Лъапсэ, 17. Адэм дежкIэ 
IэфIкъэ сабийр, Ибрахьим и гум къыщIитхъми, 
дауэ ищIынт, и щхьэр къыфIэхуауэ кIуэрт, щIалэ 
цIыкIур джэгурт, хьэндырабгъуэ ещэрт, 
мывэкIэщхъ хуэзэм идзырт, и зэш тригъэуну яшэ 
хуэдэ, и адэм кIэлъыкIуэу кIуэрт. Хъуэпсэгъуэ 
нур, 441. Назифэ и щхьэр къыфIэхуауэ гъуэлъыпIэм 
исщ, нэгум ущIимыгъаплъэу IэгуитIымкIэ и щхьэр 
иIыгъщи, зы Iэпхъуамбэм дыщэ Iэлъын, мыщIэ 
дахэ илъу Iэрылъу солъагъу. Лэчымэ, 394. [И] 
щхьэр къыфIыкIэ (4). Шхыдэ псалъэ, зы 
акъылыншэ гуэрым ещхь ирехъу жиIэу къикIыу.
Амнистие, жиIэу Жыраслъэн къэзутIыпщыжам 
къыфIыкIэ Жыраслъэн и щхьэр. Мазэ ныкъуэ 
щхъуантIэ, 591. ЩIыхь къыпхуэзыщIым уи щхьэр 
къыфIыкIэ. Хъуэпсэгъуэ нур, 120-124. А-а, уэ 
къодаIуэм уи щхьэр къыфIэкIэ. КIапсэ кIапэ, 17. 
Щхьэр мафIэм хэлъын (3). Iуэху куэд дыдэ иIэн, 
Iуэхум къыдэмыхуэн, и къурмэкъеим къэсу 
лэжьыгъэ иIэн. [Борис Борисович жиIэу:] - Ар сыт 
гушыIэкIэ, дэ ди щхьэр мафIэм хэлъщ. Тепщэч 
къэзылъэтыхь, 159. Иринэ езым и щхьэр мафIэм 
хэлъщ. Хъыбар езгъэщIэну сыхуейкъым. Нал къута, 
277. Нобэ ди щхьэр мафIэм хэлъщи, си дзэр мэш. 
Нал къута, 293. [Си] щхьэр позгъэупщIынщ (1). 
ЖаIэр зэрыпэжыр щIрагъэбыдэу къагъэсэбэп 
жыIэгъуэщ. [Астемыр жиIэу:] Си щхьэр 
позгъэупщIынщ сэри, Жыраслъэн ар имыIэщIагъэм. 
Хъуэпсэгъуэ нур, 362. [Уи] щхьэм пщIэ 
хуэщIыжын (1). Уи уасэр пщIэжын. УкIуэркъэ, 
зыIурамылъхьэж, - жиIэри писыр щхьэфэкъур 
къэгузэвауэ Астемыр къепсэлъащ, модрейри 
пIащIэ-тхъытхъыу унэм щIэмылъадэу, 
зигъэIэдэбу, и щхьэм пщIэ зэрыхуищIыжыр 
нэрылъагъуу, кабинетым щIыхьэри Залымджэрий 
бгъурыуващ. Хъуэпсэгъуэ нур, 118. Щхьэр 
пIыжын (1). Езы цIыхур зыми щымыгугъыу 
зыхуейр зригъэгъуэтыфу псэун. Дэри ди Iэ 
къэткъым, ди лъэ къэткъым, ди щхьэ 
тпIыжыфынущ. Лэчымэ, 389. [И] щхьэр течауэ 
(4). КъехьэкI-нехьэкI хэмылъу, занщIэу, гум 
илъыр (жыIэн). Iуэху къагъэхъеям тепсэлъыхьу 
Къазбэч куэд жиIэфынут, и гум илъ псори 
къитIэщIу жиIатэмэ, арщхьэкIэ абы хуэдизу и 
щхьэр течауэ упсалъэмэ, жыжьэ нэсыжынут. 
Лъапсэ, 82. Уи напэ тезыхын лIыщIэ нэхъ 
узыхуэмей сыт щыIэ, - жиIэри Мэсхьуди арэзы 
хъуащ, Мусэ зи гугъу ищIым и щхьэр тримыч 
щхьэкIэ абы къыгурыIуат Елдар щIагъэкъуаншэр. 
Хъуэпсэгъуэ нур, 93. Щхьэр удэгун (2). Зыгуэр 
гъэбэмпIэн, зэгуэгъэпын. Сыбгъэсэхыжынущ, 
нэгъуэщI мыхъуми распискэ къызэт, - жиIэурэ 
Нурхьэлий гъумэтIымэу зэ-тIэу къыщIидзати, ар 
старшинэм идэнт: - Умудэгу си щхьэр, къызэIух 
жысIакъэ! - жиIэрти арат и жэуапыр. Хъуэпсэгъуэ 

нур, 227. Умыудэгу си щхьэр, - идэртэкъым Долэти. 
Хъуэпсэгъуэ нур, 270. Щхьэр ужэгъун (1). Зыри 
фIэмыIэфIыжу щытын. Езыми и щхьэр иужэгъуауэ, 
«зэ мыгъуи сылIащэрэт, мыбы хуэдэу сыкъанэ 
нэхърэ», жиIэу Алыхьым йолъэIу, дунейкIэ кIэ 
зимыIэ хьэзабыр ахърэт хьэзабым къыпищэну. 
ГущIэгъу, 423. Щхьэр ужьыгун (2). Куэду 
зэгуэгъэпын. Цым, цым, цым, си щхьэр умужьыгу. 
«Бажэ пшынэ», 12. Бажэр псоми ятегушхуауэ, 
Пшынэм еуэу зэхеублэ: -Уэ дыгъужь емынэ, си щхьэ 
умужьыгу, А уи дыгъужьыфэр СщIынкъэ сэ 
джэдыгу. «Бажэ пшынэ», 10. Щхьэр унэзэн (23). 
Хуиту земыкIуэфу адэкIэ-мыдэкIэ ебэурэ зекIуэн, 
дунейр кIэрахъуэу илъагъун. СыкъыщеплъыхкІэ, 
щхьэр уназэу, СхуэмыгъэщІагъуэр щІылъэ 
джафэрт. СІыгът кхъуей хъурейуэ сэ мазэр. 
«Дамыгъэ», 214. Пшапэр зэхэуэхукIэ кIэртIофым 
дыхэлъати, дыкъэмэжэлIауэ ди щхьэр мэуназэ, 
псы щхьэкIэ домэх. Зи лъэрыгъыпс тIыгъа, 527. 
Дакъикъэ дэкIыху Iузизэ ишэчащ, иужьым и щхьэр 
уназэри, и къэжьын къэкIуауэ, кIиинуи хузэфIэмыкIыу 
упщIэр зытридзыну къиIэбэрэбыхьырт, арщхьэкIэ и 
къарур хурикъуртэкъым, мыдэкIэ Чачэ упщIэр 
иIыгъыу щытти. Хъуэпсэгъуэ нур, 24. Щхьэр упсын 
(2). [Хэбзэншагъэ, нэмысыншагъэ зылэжьа 
цIыхубзым и  щхьэцыр тегъэкIын (пасэм щыIа 
хабзэщ). Иджыри апхуэдэ зыгуэр жыпIэнщи, уи 
щхьэр супсынщ – жиIэри…. Щынэхужьыкъуэ, 62. 
Хъыджэбзым и щхьэр яупсмэ, абы къикIыр Апчарэ 
ищIэт. Щынэхужьыкъуэ, 62. Щхьэр фIэлэлын 
(3). Гукъыдэж имыIэн, щхьэр къыхуэмыIэтын. Си 
Iэплъэпкъыр къыздэмыбзэжми, си щхьэр фIэлэлу 
урамым мащIэрэ сыдэта - и кIэм сыгъуащэри, 
сыкъэгуващ. МелыIыч, 437. БэзэракIуэхэри лъэсу, 
хэт джэд ихьу, хэт шатэ банкI и кIэрзинкIэм 
къищу, хэти къэп и блыпкъым еупцIэкIауэ, хэти 
матэ къуаншэ иIыгърэ и щхьэр фIэлэлу, шыд шуи 
яхэту макIуэ. МелыIыч, 471. А цIыкIухэр, 
муслъымэн бынми, мэжалIэ малIэ, я ныбэр 
щIэгъуэжауэ къаджэдыхь, бэзэр зэхуэсыпIэм 
макIуэ, хъарбыз блэзышым йолъэIу, сэ сщIэрэ сыт 
къыIытхыну тшхын, жаIэу я щхьэр фIэлэлу 
урамым дэтщ. Мазэ ныкъуэ щхъуантIэ, 560. 
Щхьэр фIэхун (6). Зыгуэрым игъэнэщхъеин, 
укIытэжауэ щхьэр ирикъухын. Щхьэр фIэхуауэ 
мэгуIэж, Я нэпскIэ хьэдэр ягъэпскIыну Гъын 
щагъэтамэ, Къаублэж. Кулиев Къайсын папщIэ. 
«Щхьэлыкъуэ», 402. ЩIалэхэм я щхьэр фIэхуауэ 
аргуэру зэхэсу, Жыраслъэн къахэхьэри 
закъригъэцIыхуащ, жэщым щIалэхэм ярищIа 
хьэдэгъуэдахэри яжриIэжащ. Хъуэпсэгъуэ нур, 89. 
И щхьэр фIэхупауэ ерагъыу зэхэпхыу жеIэ: - Шыдщ. 
Зи лъэрыгъыпс тIыгъа, 519. Щхьэр хэлъхьэн (7). 
ГъащIэр зыгуэр щхьэкIэ тын, хэкIуэдэн. 
Къазджэрий и гъусэ мо къущхьэ щIалэр зэуащ, 
бэнащ, советскэм папщIэ и щхьэр хилъхьэным 
тIэкIут къэнар. Мазэ ныкъуэ щхъуантIэ, 650. 
Чопракъ ауз дэс тIэкIур нэмыцэм я армэм 
пэлъэщынкъым, абы нэхърэ, дэ ди щхьэр 
хэдмылъхьэ щIыкIэ, Iэмал гуэр къэдвгъэгупсыс – 
арат Якъуб и гум илъыр. Нал къута, 301. ЦIыхури 

Iисраф хъууэ дэри ди щхьэр хэтлъхьэнкIэ хъунущ. 
Нал къута, 254. Щхьэр хэхын (1). КIэбгъу зыщIын,  
зыгуэрым зыщыдзеин. Зыгуэр къыдамыщIэ щIыкIэ 
жысIэри!.. - шоферым и псалъэр зэпичащ аргуэру 
бжэгъукIэ машинэм зыгуэр къыщеуэм, машинэр 
къигъэувыIэу къеуар къигъуэт сыту и ужьи ит 
хъунутэкъым, псынщIэ-псынщIэу уи щхьэ яхэхын 
хуейти, машинэр нэхъ псынщIэу зэригъэкIуэным и 
ужь итт, зыгуэрым жьэхимыгъауэу. Лъапсэ, 198. 
Щхьэр хэкIуэдэн (2). Хьэлэбэлыкъ, зауэ с. ху. 
къыщаукIын. И щхьэр хэмыкIуадэу къэнащи, 
ирегуфIэ. Зи лъэрыгъыпс тIыгъа, 524. 
ИпэжыпIэращи, уи щхьэр хэкIуэдэпэнуи щытащ. 
Зи лъэрыгъыпс тIыгъа, 524. Щхьэр хъумэн (8). 
Щынагъуэм зыпыIудзын, пэIэщIэ зыщIын. 
Нэхъапэм и щхьэр нэхъ хъума зэрыхъуным елIалIэу 
щытами, иджы нэхъ зэкъуэхуауэ дунейм тетти, 
гу лъитакъым зыгуэр къыкIэлъыплъу. Лъапсэ, 30. 
Зы къэрабгъэ къытхэкIыу, си щхьэр хъума 
зэрыхъунум и ужь ситынщ, жиIэу къуэгъэнапIэ 
лъыхъуэу ежьэрэ - къэдубыдынщи, хуэфащэ 
едгъэгъуэтынщ. Нал къута, 259. [Гуэгушыхъу 
Мэзан адакъитIым ящытхъуащ:] -УзэрыIыгъмэ, 
уи щхьэр хъума мэхъу,- жиIэри. Бабыщыкъуэ 
адакъэпщ, 485. [И] щхьэр и щIагъыу (3). И щхьэр 
егъэзыхауэ, и лъакъуэхэр Iэтауэ. Бабыщ шыру 
къэргъейм и нэр зытриубыдам зыщIигъэмбырыуэри 
зыщигъэбзэхым къэргъейри и щхьэр и щIагъыу 
псым хэхуэри ундэрэщхъуауэ, и дамэ лъэныкъуэри 
узауэ псым къыщыхэпщыжым, Джэлилу плъагъур 
теуэщ аби, хьэлэчу зэхимыфыщIэу къэнэнт. 
Бабыщыкъуэ адакъэпщ, 479. ХьэпщIом щыхь 
лъэщыр ирахужьэм, И щхьэр и щIагъыу къум 
йолъэр. Дунейм и пIалъэ. «Батырыбжьэ», 19. Псы 
архъуанэм я щхьэр я щIагъыу къыхэлъэрт, псыр 
яутхырт, зым зыр хигуэрт, зыщIагъэмбруэрти 
псы щIагъ защIэкIэ загъэкIуэдырт, къыдэуейжамэ, 
дыхьэшхырт. Мазэ ныкъуэ щхъуантIэ, 630. 
Щхьэр щIэхьэн (2). ЩIэпхъуэжын, и нэр здэплъэм 
кIуэн. Ар зи тхьэкIумэм ицIырхъэм и щхьэр 
щIихьауэ йожьэри зэхихам къыщIегъу: Ей, зэгуэр 
кулакхэр зыдагъэкIуам жэмыншэ илъэпкъ 
къамыгъанэу ягъэкIуащ. Щынэхужьыкъуэ, 8. 
Псыхъуэм дэтыр умылъагъуми, и щхьэр щIихьауэ 
псыр къежэхащ. Щхьэлыкъуэпс, 20. Щхьэр 
щIэIуауэ (2). Щхьэр щIэгуауэ. Фи щхьэр щIэIуамэ, 
къыщIэфхыж, - жиIэрт Инал, гушыIэрэ и фIэщрэ 
умыщIэу. Мазэ ныкъуэ щхъуантIэ, 463. Щхьэр 
щIегъэхьэн (2). И щхьэр егъэужэгъужын. Си 
щхьэр щIызагъэхьаи, шыми, шыдми Iумпэм 
сыкъащIу. Кхъухь пхэнж, 496. Абы и щхьэр 
щIезгъэхьа щыIэщ. Мазэ ныкъуэ щхъуантIэ, 519. 
Щхьэр щIын (2). Щхьэр гъэсысын, арэзыныгъэ 
(мыарэзыныгъэ) къикIыу. Борис и мурадым зыми 
гу лъимыта хуэдэу Кодоевым зищIа щхьэкIэ, 
«хьэщIэ лъапIэ» и гум укъимышхыдыкIыу хъурэт, 
щхьэр ищIащ, «ерэхъу» жиIэу хуэдэу. Лъапсэ, 90. 
ТхылъымпIэ тIэкIур си гуфIакIэ жыпым илъу Иляс 
деж сыкъокIуэжри, си щхьэр сощI, зэфIэкIащ 
жыхуэсIэу. МелыIыч, 471. Щхьэр Iэтын (19). 
Гушхуэн. ЗэрылIы пхъашэр имыгъэгъуащэу, и 

щхьэр Iэтарэ, пагафэ зытригъэуауэ, и ужьым ит 
сэлэтыр хъымпIар имыщIу кIуэрт, и пащIитIыр 
зыр къытрачауэ щытыгъати пащIэ ныкъуэу щыт 
пэтми. Мазэ ныкъуэ щхъуантIэ, 580.  

☐ Щхьэр псомэ, пыIэ щыщIэркъым (3). ЦIыхур 
псэумэ, ишхыни, зыщитIэгъэни игъуэтынщ. 
[Хьэтау жиIэу:]- Умыгузавэ уэ, щхьэр псомэ пыIэ 
щыщIэркъым. Алъхъо, 92. Дадэм упщIэ пыIэр 
сщхьэриудами, щхьэр псэум, пыIэ щыщIэрэ. 
Тепщэч къэзылъэтыхь, 147. Щхьэр псэум пыIэ 
щыщIэркъым - Унэ нэхъыфIыж яхуэсщIынщ, 
тхьэм жиIэмэ. Нал къута, 230. Щхьэм имытым 
лъакъуэм и мыгъуагъэщ (2). Акъылыншэр, 
гупсысэкIэ зымыщIэр Iуэху мыщхьэпэ куэдым 
хохуэ, бэлыхьым хэкIкъым жыхуиIэщ. [Тушкан:] 
Щхьэм имытым лъакъуэм и мыгъуагъэщ. Тепщэч 
къэзылъэтыхь, 189. Щхьэм имытмэ, Лъакъуэм 
и мыгъуагъэщ. «Индийскэ поэмэ», 361. Щхьэм 
имытмэ, лъэм бэлыхь телъщ (1). Уежьэн 
ипэкIэ гупсысэ жыхуиIэщ. КъыпщыгъупщаIами, 
узэмыгупсысаIами, нэгъуэщIми, бэлыхь 
зытелъыжынур лъакъуитIырщ. Щхьэм имытмэ, 
лъэм бэлыхь телъщ. Тепщэч къэзылъэтыхь, 
170. Зи щхьэ щымыΙэм и шыд хьэм ешх (1). 
НэщIыбагъкIэ цIыхум мыхъумыщIэ гуэр 
епщIэну гугъукъым. «Си закъуэу сыкъанэмэ, 
зи щхьэ щымыΙэм и шыд хьэм ешх, жыхуаΙэм 
хуэдэ сыхъуркъэ?» – жиΙэу къыдырыр апхуэдизкΙэ 
зэгуэпати, дунейр и нэм къихьыжыртэкъым, игури 
зэгуэудырт, зэгуэпыщауэ. Кхъухь пхэнж, 141.

ЩХЬЭ БАРИНЭ (2). Зи къудамэхэр, щхьэкIэр 
зэхуэдэу ихъуреягъкIэ дахэу зэбгырыкIыкIа, 
зэбгрыпхъа (жыг). Хьэщхьэтеуэм жыгхэр 
игъэшати, бэдж хужь иным ещхьу жыг щхьэ 
баринэхэм я къудамэ кIыхьхэр я кIапэкIэ уэсым 
хэIужауэ хэтт. Хъуэпсэгъуэ нур, 216. 

ЩХЬЭ ГЪУАПЛЪЭ (4). Ауан хуэдэу зи 
щхьэц имытыж, зи щхьэфэр дыгъм иса  цIыхум 
хужаIэ. ГущIэгъуншэу пщыхэр жаIэ, Бзаджэм и 
щхьэм щхьэцыр йокIыр, Арщ «щхьэгъуаплъэ» 
щIыхужаIэр. «Тисей», 506. Гъуумар лъэныкъуэкIэ 
еплъэкIащ, къуажэм гъукIэу дэсым я нэхъ Iэзэу 
Бот щхьэ гъуаплъэр илъэгъуати. Хъуэпсэгъуэ 
нур, 56. Къракъутэхынщ уи щхьэ гъуаплъэр. 
Хъуэпсэгъуэ нур, 56. 

ЩХЬЭ ДЖАБЭ (2). Щхьэм ибгъу Iыхьэ. 
Къэрэмырзэ лъэс зищIри къалэмкIэ еIати, 
лъэмыжыжь цIыкIу щикIым мафIэр къыжьэхэуэри 
и щхьэци и пащIи илыгъуащ, и щыгъыным мафIэр 
къыщыщIэнэм, и насыпти, и шу лIыгъусэм 
игъэункIыфIыжащ, ауэ и щхьэ джабэр пыIэ 
щхьэрыптIагъэ мыхъужу хьэлэчу щхьэ къупщхьэр 
плъагъуу исащ, блатхьэри илынцIащ. Лъапсэ, 412. 
Астемыр и шым къелъэтэхри, къигъэтэджыну 
щекIуалIэм аргуэру къеуэри и щхьэ джабэр 
къыхузэгуиудащ. Хъупсэгъуэ нур, 64.

ЩХЬЭ ДЗАСЭ (5). къызэр. Зи щхьэ псыгъуэм 
хужаIэ. «Псым лъэмыж темлъами, зы цIыху 
цIыкIум и лъакъуэ псыф къудей мыхъуу Алыхь 
IэмыркIэ зэпришащ»- жиIэрти Чачэ и щхьэ 
дзасэр игъэсысу псалъэт. Хъуэпсэгъуэ нур, 239. 

Хьэпшып нэхъыфIыIуэ иIэхэр зэкIуэцIилъхьэжауэ, 
пщыхьэщхьэм пшапэр зэхэуэмэ, и щхьэ дзасэр 
адэкIэ-мыдэкIэ дигъэжурэ зэщIодэIукI, и пIэм 
изагъэркъым икIи жеижыркъым. «УздэкIуэнуIа?» - 
жиIэу Тинэ щIэупщIати, гуащэм жиIар 
къыгурыIуакъым. Мазэ ныкъуэ щхъуантIэ, 453. 

ЩХЬЭ ЗАКЪУЭ (17). И закъуэу псэу, 
щхьэгъусэ, бын, Iыхьлы зимыIэ. Ростов дэт 
госпиталышхуэ къомым щIэмыхуэу уIэгъэр 
щIэлъти, абыхэм ящыщ зым щыщт зи щхьэ 
закъуэу къэна жьыкIэфэкIэхэм папщIэ купец 
гуэрым иригъэщIа унэшхуэу муслъымэн уIэгъэхэр 
щызэхуашэс госпиталыр. Хъуэпсэгъуэ нур, 172.  

◊ [И] щхьэ закъуэ и лъакъуитIу (8). И закъуэ 
дыдэу. [Шаукэт] И жьыщхьэм и щхьэ закъуэ и 
лъакъуитIу унэ нэщIым къыщыщIэнакIэ, сыт 
къыхуащIэми, хуэфащэщ, игъащIэм лажьэ-шхэжу 
мэпсэу, хьэрэм лъэпкъ ишхакъым, Iэбэлъабэми 
ящыщакъым. Аргъуей, 386. Адакъэ хъунур 
джэдыкIэм ису маIуэ жыхуаIэм хуэдэу, адакъэщIэр 
джэду пщIантIэм дэтым ебжьыфIэкIыу, адакъэ 
купраз дахэшхуэ мэхъури, зыхэта бабыщ быным 
яхэмыхьэжыххэу и щхьэ закъуэ и лъакъуитIу 
хуиту пщIантIэм дэтщ, уеплъмэ, уи гур 
хигъахъуэу. Бабыщыкъуэ адакъэпщ, 479. И щхьэ 
закъуэ и лъакъуитIу мэпсэу, фызи быни имыIэу, 
ауэ хьэрычэт ещIэ: Iэщ къищэхуурэ еукIри ещэж, 
фейдэ щIагъуэ къримыгъэщIми, Iэщ иукIамэ, и 
кIуэцIри щхьэлъакъуэрэ къыхуонэри абыкIэ мэпсэу. 
Хъуэпсэгъуэ нур, 52.

ЩХЬЭ КУЦI (6). Щхьэ къупщхьэм и кIуэцIым 
илъ куцI. ГъукIэр къещIэщ-нещIэри щIыбагъкIэ 
къэджэлащ, и щхьэ куцIыр абы и пэм ита 
Мухьэрбий ириупцIауэ. Хъуэпсэгъуэ нур, 294. 

ЩХЬЭ КЪУПЩХЬЭ (3). Щхьэм хэлъ 
къупщхьэр зэрыщыту. Къэрэмырзэ лъэс зищIри 
къалэмкIэ еIати, лъэмыжыжь цIыкIу щикIым, 
мафIэр къыжьэхэуэри и щхьэци и пащIи илыгъуащ, 
и щыгъыным мафIэр къыщыщIэнэм, и насыпти, 
и шу лIы гъусэм игъэункIыфIыжащ, ауэ и щхьэ 
джабэр пыIэ щхьэрыптIагъэ мыхъужу хьэлэчу 
щхьэ къупщхьэр плъагъуу исащ, и блатхьэри 
илынцIащ. Лыгъэ, 412-413. 

ЩХЬЭР КЪУТЭН (2). этн. ГуфIэгъуэ Iэнэм 
ныш яукIам щыщу нэхъыжь Iыхьэу къытрагъэувэ 
щхьэ щIэлъэныкъуэр хабзэм тету Iэнэм бгъэдэсхэм 
яхуэгуэшын. Жыраслъэн къриха сэр ирилъхьэжащ, 
щхьэр IэкIэ къутэн хуейти. Хъуэпсэгъуэ нур, 455. 
Щхьэ къутэнкIэ Къазджэрий IэкIуэлъакIуэт, 
Жыраслъэн къылъэщIэмыхьэну. Мазэ ныкъуэ 
щхъуантIэ, 588.

ЩХЬЭ ЛЪЭНЫКЪУЭ (1). Еплъ щхьэ 
щIэлъэныкъуэ. Нэхъыжь Iыхьэу Iэнэм тралъхьэ 
Iэщ цIыкIум и щхьэм и ныкъуэ гъэвар, жьэ 
къупщхьэр хэмыту. Уеблэмэ тIум языхэзми 
мэл иукIмэ, щхьэ лъэныкъуэ, тхым и ныкъуэри 
щIыгъуу, гъунэгъу Iыхьэу зэхурагъэхьырт. 
Хъуэпсэгъуэ нур, 67.

ЩХЬЭ МАЖЬЭ (2). Щхьэр зэражь, щхьэцыр 
зэкIэщIэмыхуу иIыгъын папщIэ хэIуауэ кърахьэкI 
мажьэ. Зи мет е зи щхьэ мажьэ кIуэдар удзым 

хэпэщэщыхьу хэст. Щынэхужьыкъуэ, 79. 
ДиректорыщIэм культпоходыр къикъутэжын ди 
гугъа щхьэкIэ, къыддиIэтащ, унафи ищIащ духовой 
оркестрыр здэтшэну, абы ищIыIужкIэ лотерее 
здэтшэн папщIэ, дызыхуэныкъуэ хьэпшып: 
бэлътоку, щхьэ мажьэ, дыху сабын, папирос, сэ 
жан, лентI, кIэнфет, Iуданэ шэрхъ, мастэкъуаншэ 
сытхэр къищэхуну дыкъигъэгугъащ. Зи 
лъэрыгъыпс тIыгъа, 537. 

ЩХЬЭ ПЫЛЪАПIЭ (1). ЩхьэпылъэкIэ 
яукIыну зи суд ящIэхэм я щхьэр зэрыпалъэ 
кIапсэр зыфIэщIа пкъоуитIкIэ Iэта пхъэшыкъу. 
Факри-паша аргуэру и Iэр ещI зэплъыну Iумпэм 
ищI щхьэ пылъапIэм фIэлъхэмкIэ. Мазэ ныкъуэ 
щхъуантIэ, 310.

ЩХЬЭР ПЫЛЪЭН (16). Пщэм щыдза 
кIапсэкIэ зыщIыпIэ фIэдзауэ гъэлIэн. КIапсэ 
лэрыгъур пщIэхалъхьэу бошкIэжь тIэкIу зытетыр 
къыщыщIаудым, кIапсэри къызэпычри зи щхьэ 
палъэр къехуэхыжати, цIыху къызэхуэсар 
зэрыгъэкIиящ: «куэдщ, зыр щхьэпылъэ тIэу 
ящIыркъым», - жаIэу. Хъуэпсэгъуэ нур, 302-
303. Апчарэ «сымыадыгэ делэмэ» жызыIам 
еплъри хуэгузэващ:- Уи щхьэ хъума зэрыхъунум 
уегупсысмэ, уи дежкIэ нэхъыфIщ, алыхь 
уазэрыпэщIэхуэу япэ зи щхьэ палъэнур уэрамэ. 
Нал къута, 221. [Залымджэрий жиIэу:] -Уи щхьэр 
пылъэн хуейщ! Хъуэпсэгъуэ нур, 218.

ЩХЬЭ УАСЭ (5). Зыгуэр хуит кърагъэщIыжын 
е езым зыIэрагъэхьэн щхьэкIэ щIат пщIэ. Зи псалъэ 
дыджыр насыпыншэщ, къыжьэдэкIахэр и щхьэ 
уасэщ. Псалъэ. «Вагъуэ махуэ», 357. [Залымджэрий 
жиIэу:] - Уи щхьэ уасэу лIы дапщэкIэ укъэхэша? 
Хъуэпсэгъуэ нур, 459. «Мис ди щхьэ уасэр» жаIэу 
аращ псоми я гум къэкIар, езы люстрэри уафэм ис 
вагъуэщ жыпIэну зэщIолыдэ, зэщIоблаблэ, мафIэр 
къыполъэлъ. Лъапсэ, 182.

ЩХЬЭ УЗ (4). Щхьэр узыныгъэ. Уи адэм и 
мылъкур зыкIэ ипфыжащ, уефа иужьи уи щхьэр узу 
Гуэщым ущIэлъщ- жаIэу зыгуэр къегиеу хуежьэмэ, 
Сентрал идэртэкъым: - Мылъку гъэкIуэдынымрэ 
щхьэ узымрэ я кум дэлъыр аращ, си къуэш, 
сыщIефэр, жиIэрт. Нал къута, 288.

ЩХЬЭ ЩIЭЛЪЭНЫКЪУЭ (1). Нэхъыжь 
Iыхьэу Iэнэм тралъхьэ нышым и щхьэ гъэва 
ныкъуэ. Лыр зэIиха нэужь, Кулисум хуигъэфащэу 
щхьэ щIэлъэныкъуэ, танэ лъакъуиплIри, абы 
и щIыIужкIэ блатхьэ къыхилъхьэжри, IыхьэфI 

ЩХЬЭ ЩIЫБ (4). Щхьэм и щIыбагъ лъэныкъуэ. 
Сэ ар щхьэ щIыбкIэ фIэзмыгъэжауэ, псы сефэу 
дунейм сытетынкъым. Хъуэпсэгъуэ нур, 312. 
Пщыхэм жаIэу: -Щхьэ щIыбкIэ фIэгъэжын хуейщ, 
жыпIэр сыт?! Лъапсэ, 145.

ЩХЬЭ II (223). зэр. цIэп. Iуэхугъуэ гуэрым и 
щхьэусыгъуэр къащIэн папщIэ зэрыщIэупщIэ 
цIэпапщIэ. Станцым тет цIыхухэри щIоупщIэ: 
«Къадыр Инал и гъусэу Мэзкуу кIуэуэ жаIат, щхьэ 
дымылъагъурэ ар?» - жаIэу. Хъуэпсэгъуэ нур, 485. 
[Гесиод жиIэу:] - Фэ фи фIэщ щхьэ хъуа? Тепщэч 
къэзылъэтыхь, 191. 

ЩХЬЭГУАЩЭ (2). Псыежэхым и цIэ «Лъапсэ» 
романым къыщокIуэ. Иджы хэкукъутэм 
адыгэ лъапсэр игъэгъункIэ хъунущ, ищхьэмкIэ 
къыщежьащ Лабэ дэсым къаублэри, абы 
къакIэлъыкIуар Щхьэгуащэ Iуса мэхъуэшхэр 
аращ. Лъапсэ, 357. Абдежми къыщымыувыIэу, 
Щхьэгуащэ къэсащ. Лъапсэ, 172.

ЩХЬЭГЪАВЭ (2). Мыхьэнэ зимыIэ псалъэмакъ 
мышу нэгъуэщI гуэрым езыIуэтылIэ, щхьэгъэуз, 
къавэ. Долэт а зэкъуэшитIым я адэ Астемыр 
хуэхъущIэу зэхахащ, «Астемыр щхьэгъавэ» 
къыфIищауэ. Хъуэпсэгъуэ нур, 176. ЩIалэм и 
гур Iэджэм мажэ, Ди бэлыхьми къыщIигъункъэ 
Пщы IумпIейуэ а щхьэгъавэм, жиIэу щIалэр 
мэгузавэ.«Тисей», 497.

ЩХЬЭГЪЭПЦIЭЖ (2). плъыф.
Зыщымыгугъыпхъэу, къемыхъулIэну зи яужь 
ихьа (Iуэху). Къуажэм мывэ къалэ къыдощIэкIри 
дыдотIысхьэж жыхуэпIэр щхьэгъэпцIэжщ. 
Лъапсэ, 219. Сеймэным яху цIыхумрэ Iэщымрэ 
къатесхыжынщи, езы сеймэнхэм мыхьыр 
езгъэхьынщ жиIами зыгуэрт, зэ ежьэгъуэм 
абы хуэдиз Iуэху зэфIэзгъэкIынщ жыпIэу дзэ 
епшэжьэныр щхьэгъэпцIэжти, аращ Дэуэпщыр 
гъусэншэу щIежьар. Лъапсэ, 148. 

ЩХЬЭГЪЭРЫТ (13). Ефэ-ешхэу зэхэс гупым 
ящхьэщыту я фадэпIастэ Iуэху зезыгъакIуэ цIыху. 
Мыр зыхуэфащэр нэхъыщIэ дыдэу щхьэгъэрыт 
диIа- тэмэт. Хъуэпсэгъуэ нур, 454. Сентрал 
зэрыфIыр щхьэгъэрыту ефэ-ешхэм яхэтыну 
арат. Нал къута, 241. ФыкъакIуэ, фыкъыщIэкI, – 
жиIэри тхьэмадэр и щхьэгъэрытми си гъуситIми 
ящIэгубжьащ, сэри си щхьэм къихьар жызоIэ: – 
Сэбэп къыпхуэхъунур ныщхьэбэ къызэхуегъэшэс, 
пщыIэ къалэм фыдэкIи, фызэуэн хуэдэу 
зывгъэлъагъуэ. ХьэщIэ лъапIэ, 405.

ЩХЬЭГЪЭУЗ (3). 1. (1). ЗыIыщIа, 
зэхэхыгъуей, зэгуэп къызыхэкI (Iуэху). Ари 
зы щхьэгъэузти дыхэхуащ, жиIащ Астемыр 
къэкIуэжа иужь. Мазэ ныкъуэ щхъуантIэ, 553. 
2. (2). зэхь. Зи псалъэ Iуэху мыхъумыщIэхэр 
яужэгъу цIыху. Махуэ къэмынэу гукIэ къакIуэри 
умыщIэу, шууэ е шыд шууэ къакIуэри куэду, 
лъэсри нэхъыбэжу щхьэгъэуз гуэрым къихуауэ, 
унэ хужь зэтетым деж къыщызэхуэсырт. 
Хъуэпсэгъуэ нур, 276. [Евдокимовым жиIэу:] 
«Тыркум фыкIуэмэ, щхьэгъэузыр нэхъ мащIэ 
хъунущ», - жеIэри, урыс пащтыхьу Александр 
ЕтIуанэм щыхуэзам зыхуейр жиIа нэужь, и 
щIыбыр къахуигъазэри кIэбгъу ищIри дэкIыжащ. 
Лъапсэ, 203.

ЩХЬЭГЪУБЖАЩХЬЭ (7). Щхьэгъубжэм 
и лъабжьэм хегъэубыда пхъэбгъу бгъуфIэ. 
Щхьэгъубжащхьэм кхъуэщын шынакъ, 
кхъуэщын сэкурэ, хъуп фIыцIэ, бэлагъ сытхэр 
ямытхьэщIыжауэ тетти, бадзэр епщIат. 
Хъуэпсэгъуэ нур, 420. ЕгъэджакIуэ цIыхубзым зы 
махуэ гуэрым елъагъу класс щхьэгъубжащхьэм 
тес хъыджэбз цIыкIур. Нал къута, 216. Пэшыр 
зыхэтыр езанэ этажыр арати, щхьэгъубжащхьэм 
укъелъэныр зыми щыщтэкъым. Лъапсэ, 96. 

ЩХЬЭГЪУБЖЭ (265). Унэм нэху дэдзыпIэрэ 

жьы дэхупIэу къыхуагъанэ гъуанэ плIимэмрэ 
абы халъхьэ пхъэ (пластик) зэфIэбдза абдж 
зыхэлъхэмрэ. [Гесиод жиIэу:] Баку къикIари 
щхьэгъубжэм дэлъа щхьэкIэ жыжьэ мыкIуэфу 
и гур къекIуэри къытехуауэ щылъщ. Тепщэч 
къэзылъэтыхь, 167. Къалэм дынэсри элеваторым 
декIуэлIэным и пэкIэ унэ гуэр декIуалIэри Илас 
щхьэгъубжэм кнутIыкъумкIэ теуIуащ. МелыIыч, 
471. Саримэ а здэщытым деж щыту Астемырхэ я 
щхьэгъубжэм дэплът, урыс хъыджэбзыр илъагъун и 
гугъэу, арщхьэкIэ дэнэт ар щыплъагъунур, абджым 
и пIэкIэ щхьэгъубжэм тхылъымпIэ Iушхамэ. 
Хъуэпсэгъуэ нур, 313.

ЩХЬЭГЪУБЖЭIУПХЪУЭ (3). Унэ 
кIуэцIымкIэ щхьэгъубжэм къыщрапхъух хъар 
е щэкI. Iимамхэ я унэм хэлъ щхьэгъубжэм 
мыдэкIэ уеплъмэ, щхьэгъубжэIупхъуэ Iулъу 
плъагъурт, и кIуэцIымкIэ чырбыш къыIулът, 
абы къиукIыпIэ хуэщIарэ абрэджхэр къиукIыу. 
Хъуэпсэгъуэ нур, 372. Щхьэгъубжэр Iухащи, 
щхьэгъубжэIупхъуэр жьым зэрехуэ. Нал къута, 
198. ЩхьэгъубжэIупхъуэр Iузгъапхъуэ, - жиIэри 
Раисэ Муратовнэ къэтэджыжащ, щхьэгъубжэ 
закъуэм щхьэгъубжэIупхъуэр Iупхъуа пэтрэ, бжэр 
игъэбыдащ, ваннэм щIыхьащ, зитIэщIри халат 
дахэ дыдэ теубгъуауэ къыщIэкIыжащ. Лъапсэ, 81. 

ЩХЬЭГЪУБЖЭIУПIЭ (1). Щхьэгъубжэм 
и щIыбымкIэ къыхуащIу Iуалъхьэ пхъэбгъу. 
Нэхущым деж щхьэгъубжэIупIэм зыгуэр 
къытеуIуащ. Нал къута, 191. 

ЩХЬЭГЪУСЭ (148). Фызым илI; лIым и фыз. И 
щхьэгъусэм сыт жиIэми игъэзащIэу, гъунэгъухэми 
гу ялъитэу, нэщхъыфIэт, цIыху лъагъугъуафIэт, 
зы псалъэ дыдж зыми жримыIэу. Хъуэпсэгъуэ 
нур, 19. Хьэбибэ и щхьэгъусэ Темыркъан мыгъуэри 
псэути, зэлIзэфызыр гъуэрыгъуэу щыст, жэмыр 
лъхуэрэ шкIэр щIыIэм исым, жаIэу гузавэу. 
Щынэхужьыкъуэ, 5.

ЩХЬЭДЭХЫН (щхьэдох) лъэмыI. (7). Зыгуэрым 
ебэкъуэн, щхьэпрыкIын. «ВыгукIэ къуршым 
ущхьэдэхынщ, прокурорым уфIэмыкIыурэ», - 
жаIэрт Iуэхум нэхъ хэзыщIыкIым. Хъуэпсэгъуэ 
нур, 439. Дадэм хъыбар жиIэурэ хъыджэбзым и жей 
тригъэурт, нэху щымэ, къуршым щхьэдэхыну. 
Нал къута, 228. 

ЩХЬЭДЭХЫПIЭ (4). Бгы лъагэхэм 
зэрыщхьэдэх гъуэгу, лъагъуэ. Къурш щхьэдэхыпIэм 
цIыхур щынэс дыдэм борэн къэхъуащи, дунейр 
уэсым щIигъэнащ. Нал къута, 298. 

ЩХЬЭЖ (204). цIэп. Дэтхэнэ зыми, зыри. 
Iэхъуэри къыдыхьэжрэ жэмхэр хуэмыпIащIэу, 
щхьэж и куэбжэ бжэн лъакъуэ, жыхуаIэу, 
къафIэIуэху щымыIэу, шэм шхуэлыр къигъэчэным 
хуэдэу къэкIуэжырт. КIапсэ кIапэ, 3. Псыхъуэм 
дэт къомым щхьэж и щхьэ Iуэху зэрихуэжырти, 
къуажэ старшынэ Гъуумар шууэ къызэрыкIуэр 
зыми илъэгъуакъым. Хъуэпсэгъуэ нур, 8. 

◊ Щхьэж и занщIэ и гъуэгуу (5). Къахуэзэ 
лъэныкъуэмкIэ. Фочауэ къыщаублам, абрэджхэр 
хьэ бжьыдзэу зэбгрылъщ, щхьэж и занщIэр и 

гъуэгууи - бгъуэтмэ къащтэ. Хъуэпсэгъуэ нур, 
473.  «ЖьыныбэкIэ» зэджэ цIыкIухэр щтэри, 
щхьэж и занщIэ и гъуэгуу, зэрехьэжьащ. Мазэ 
ныкъуэ щхъуантIэ, 475. Щхьэж и унэ бжэн 
лъакъуэщ (6). ФызэбгрыкI, фи унэ фекIуэлIэж, 
жыхуиIэщ. НэгъуэщI Iэмал щимыгъуэтым, 
Нахъуэ цIыхур, щхьэж и унэ бжэн лъакъуэщ, 
жиIэри иутIыпщыжат. Мазэ ныкъуэ щхъуантIэ, 
628. Тутнакъым исхэр, щхьэж и унэ бжэн лъакъуэ, 
жаIэри яутIыпщыжащ, къэрэгъулищыр гъэр ящIри 
Iуэм яхуащ. Къалэн, 433.

ЩХЬЭЗЭ (6). плъыф. И пIэм икIэрэхъухь е 
хъурейуэ къикIухь хъуныгъэр къэзышэ узыфэ. 
Зыми здимыгъашхэу, зыбгъэдимыгъэхьэу щIалэр 
мэл щхьэзэм хуэдэу сымаджэщым къыщIэнащ. 
Хъуэпсэгъуэ нур, 112. Мэл щхьэзэ хэтмэ, къыхэдзи 
унафэ тещIыхь, сэкъатри лъэныкъуэ егъэз, хьэ 
къыхыхьауэ захигъэгъуащэрэ - еуи укI. Мазэ 
ныкъуэ щхъуантIэ, 466. Унэшхуэм сыкъыщIэкIыжа 
нэужь, уэрамым зыкъомрэ сыдэтащ, мэл щхьэзэм 
ещхьу сыздэкIуи сыти щымыIэу. Лъапсэ, 254. 

◊ Щхьэзэ хъун (8). И щхьэр унэзэн. Абы нэмыщIу 
Нурхьэлий и нитIыр техьэгъуэ къызытехьам 
хуэдэу къилыдыкIырт, уагъэшынэу, езыри щхьэзэ 
хъуащ хужыпIэну, ней-нейуэрэ зиплъыхьу щытт. 
Хъуэпсэгъуэ нур, 95. Фэр-фэру фызэгурыIуэжми 
хъунти, акъыл дыкъуакъуи фхэтщ, хэт урысым 
я дежкIэ йокъу, хэт инджылыз жеIэ, хэти щхьэзэ 
хъуауэ утыкум итщ, здэкIуэнур имыщIэу. Лъапсэ, 
212. [Исхьэкъ жиIэу:] - Тхьэ дыгъэIэ, зы тхьэкIумэм 
шэрихьэтыр къипсалъэм, Советскэр адрейм 
къипсалъэурэ, дызэдэIуэнур дымыщIэу щхьэзэ 
дыхъуным нэсатэм, - жиIэу. Хъуэпсэгъуэ нур, 448.

ЩХЬЭЗЫФIЭФI (7). плъыф. НэгъуэщIхэм 
емыдаIуэу езым зэрыфIэфIым хуэдэу щытыну, 
фIэфIыр ищIэну яужь ит. Бжьыхьэр щикIкIэ, 
бэтэкъутэ Имыгъэшу пхуимыдэн, ЩхьэзыфIэфIу 
икIи бейщи, Гъуэгу зытехьэм фIэфIщ хэдэн. Уигу 
къоузым ещхьыркъабзэу. «Дамыгъэ», 69. Езы 
Мухьэмэд-Алийр лIы ерыщт, щхьэзыфIэфIт, 
зыкъызыфIэщIыжа гуэрти, французхэм 
щатекIуэм лъэмыкIын щымыIэу и гугъэжат. 
Лъапсэ, 299. 

ЩХЬЭКIЭ I (6). КъэкIыгъэхэм я щхьэщыгу 
лъэныкъуэ. Хьэщхьэтеуэм зэхикъута жыгхэм я 
щхьэкIэр къафIэлэлу пщIантIэм дэтт, езы унэри 
нэщхъейт, бжэ-щхьэгъубжэ сытхэри гъэбыдауэ, 
къыщIэкIи щIыхьэжи щымыIэу Iэуэлъауэншэт. 
Хъуэпсэгъуэ нур, 228. [Тинэ жиIэу:] - Жыг щхьэкIэм 
сыпысу услъэгъуащ. Хъуэпсэгъуэ нур, 334.

ЩХЬЭКIЭ II (443). союз. 1. (118). Щхьэусыгъуэ, 
мурад къэзыгъэлъагъуэ псалъэ. ЛIитIым жаIэр 
зэтемыхуэу хъыбар мыфэмыц гуэрхэр къэсащи, 
дегъэгузавэ, тщIэнур дымыщIэу, Iуэхум и 
пэжыпIэр къэпщIэн щхьэкIэ, укIуэу уплъэн хуейщ. 
ХьэщIэ лъапIэ, 397. Зыри имылъагъуу къыпфIэщI 
щхьэкIэ, Жыраслъэн зэхимых щыIэтэкъым, 
ихъуреягъкIэ дэнэ деж щытри илъагъурт, икIи 
и къуэш нэхъыжьти, къысхуищIыр си унафэщ, 
жиIэу зигъэIэдэбу щытт. Хъуэпсэгъуэ нур, 115. 
2. (160). Iуэхугъуэ зэпэщIэуитI къэзыгъэлъагъуэ 

псалъэ. Лу фескIэм тегузэвыхь щхьэкIэ, 
Тембот абы зыкIи хуейтэкъым, къищтэнуи и 
мурадыххэтэкъым. Хъуэпсэгъуэ нур, 231. Тинэ 
удз хущхъуэ зэзэмызэ къысхуихь щхьэкIэ, нобэ, 
хуитпщIамэ, Лу здэщыIэм и щхьэр ихьынут...» 
Мазэ ныкъуэ щхъуантIэ, 487. Бэчмырзэ усэр 
тетрадь (дэфтэр) цIыкIум иритхэу щыта 
щхьэкIэ, хьэрып алыфбийм езым хуэдэу 
къеджэжын щымыIэу арат. Зи лъэрыгъыпс 
тIыгъа, 539.

ЩХЬЭКIЭ III (165). послелог. Зыгуэрым 
и хьэтыркIэ, и щIыхькIэ къэхъуIауэ 
къэзыгъэлъагъуэ псалъэ. Зы е тIу тхылъ еджэ 
щхьэкIэ, псоми тхылъ ящIа хъурэ. Мазэ ныкъуэ 
щхъуантIэ, 735. И адэм щхьэкIэ хьэ къилъыхъуэу 
хамэ къуажэ къыщикIухьырт. Нал къута, 357.  

ЩХЬЭКIУЭ (3). Зыгуэр гуауэ щыхъуныгъэ, 
хъыбар Iей. Муслъымэнхэр джаурым 
яхэтIысхьауи? - къилъащ Бэтокъуэ, ар щхьэкIуэ 
щыхъуауэ. Хъуэпсэгъуэ нур, 247. Бекъан абы 
хуэдизкIэ щхьэкIуэ къыщыхъуат ари, гъуэмыли 
къаIихын имыдэу къытеддзэри дыкъежьэжащ. 
Нал къута, 229. Маликэ зыкъомрэ ахэр фIэмыIуэху 
хуэдэу зищIа пэтми, къыгурыIуат къыдэнэжынкIэ 
зэрыхъунури, щхьэкIуэ къыщыхъуу хуежьащ, 
уеблэмэ кхъуэм и губжь хьэм хуехь жыхуаIэм 
хуэдэу, зэраныр здэщыIэр и анэрауэ ибжырт, и 
анэр «бжьэ матэкIэ» зэджэм ящыщу бэзэрым 
шатэ ищэу тести. Лъапсэ, 186. 

ЩХЬЭЛ (160). Гъавэ зэрахьэж Iэмэпсымэ 
зыщIэт унэ, гъавэр щахьэж. ЩIыIэм пасэу 
Iуиубыдэри щхьэлхэр мыхьэжэжу псыр щтащ. 
Хъуэпсэгъуэ нур, 215. ЗэIущIэм кърихьэлIам 
ящыщу Мэсхьудрэ Мусэрэт щхьэл Iуэхум щхьэкIэ 
зэныкъуэкъур, щхьэлыр зейм къыщытепхкIэ, 
щхьэлтету щхьэлыр зеяр къэвмыгъанэ, жиIэрт. 
Мазэ ныкъуэ щхъуантIэ, 564. Псы щхьэлыр тIу 
мэхъури, тIури фIыуэ щIэзуIукIащи, бэлыхьу 
мэхьэжэ, хьэжыгъэр щабабзэ ещI. МелыIыч, 469.

ЩХЬЭЛ МЫВЭ (30). ТекIэрэхъухьурэ гъавэр 
зыхьэжу щхьэлым хэлъ мывэ хъуреишхуэ. 
Щхьэлмывэкъуэ дэсым игъащIэм щхьэл мывэр 
мывэм къыхаIущIыкIыу есащ. Мазэ ныкъуэ 
щхъуантIэ, 567. Къэбэрдей псор щхьэл мывэ 
щыхуейм деж, Щхьэлмывэкъуэ къакIуэрти яшэрт. 
Хъуэпсэгъуэ нур, 3.

ЩХЬЭЛ ШЭРХЪ (4). Щхьэлыр лэжьэн 
щхьэкIэ псыр зэуэу кIэрахъуэ шэрхъ. Къалэр 
щхьэл шэрхъитIым я зэхуакум дэхуауэ ехьэжыр 
жыпIэнщ, сабэри Iугъуэри зэхыхьэжауэ. Нал къута, 
233-234. Псым зызыгъэпскIыу хэсхэр зэрызохьэ, 
зэрогъэкIий, щхьэл шэрхъым зыкIэращIэ, зэран 
мэхъу. Мазэ ныкъуэ щхъуантIэ, 544. ЩIалэ 
цIыкIухэм яфIэфIт, щхьэл шэрхъым зыкIэращIэрэ 
щхьэлыр къагъэувыIэу, итIанэ псы архъуанэм 
къыхэлъэжурэ, зэрыгъэкIийуэ джэгун. Мазэ ныкъуэ 
щхъуантIэ, 544. 

ЩХЬЭЛАЖЬЭ (6). плъыф.Гуауэ, насыпыншагъэ 
гуэр и щхьэм зэрыхуимыгъэхужым ипкъ иткIэ 
сымаджэ хъуа. ЦIыхур щхьэлажьэ мэхъури сымаджэр 
щIэупщIакIуэншэу къонэ. Нал къута, 352. 

ЩХЬЭЛАКIУЭ (1). Хьэжэну щхьэлым кIуэ 
цIыху. ЩхьэлакIуэ хъарзынэ къыпхуэкIуа пэтрэ, 
щIалэ цIыкIухэм уакIэрыщIауэ уохьэулей. Мазэ 
ныкъуэ щхъуантIэ, 546.

ЩХЬЭЛМЫВЭКЪУЭ (88). Къуажэм и 
фIэщыгъэцIэу тхыгъэхэм къыщокIуэ. Вокзалым 
къэсахэти, Щхьэлмывэкъуэ къикI гу къомыр 
къэувыIэри еджакIуэ цIыкIухэр кърагъэкIащ. 
Хъуэпсэгъуэ нур, 483. Абы и ужькIэ Степан 
Ильич Iэджэри къакIуэу щытащ Щхьэлмывэкъуэ, 
къэкIуэхуи кIэнфет, бранык къихьырти Лу 
игъэгуфIэрт. Мазэ ныкъуэ щхъуантIэ, 716. 

ЩХЬЭЛМЫВЭКЪУЭДЭС (2). Щхьэлмывэкъуэ 
къуажэм щыпсэу цIыху. Зыкъом дэкIат абы 
лъандэри щхьэлмывэкъуэдэсхэм къыздрахар 
къыпхуэмыщIэу хъыбар зэрахьэрт Нурхьэлий 
къигъэзэжыну. Хъуэпсэгъуэ нур, 79-80. 
Пщыхьэщхьэр хэкIуэтат, щхьэлмывэкъуэдэсхэм 
я нэгу зиужьауэ, ямылъэгъуа ялъэгъуауэ 
щызэбгрыкIыжым. Хъуэпсэгъуэ нур, 152.

ЩХЬЭЛМЫВЭКЪУЭПС (11). Щхьэлмывэкъуэ 
къуажэм щежэх псы. ЩхьэлмывэкъуэкIэ 
зэджэ къуажэр Щхьэлмывэкъуэпс зэрыIусыр 
зэдгъэщIэн хуейщ. Хъуэпсэгъуэ нур, 3. [Лу 
жиIэу:] - Гъатхэр къэсащ, уэлбанэрилэ хъурэ 
Щхьэлмывэкъуэпсыр къиумэ, школым кIуэ 
сабийхэр псым зэпрымыкIыфу къэмынэн папщIэ, 
къуажэ зэIущIэм унафэ ящI самообложенэу ахъшэ 
къыхахыу, псым лъэмыж тралъхьэну... Мазэ 
ныкъуэ щхъуантIэ, 440. Гъэмахуэ псом уэшхыр 
даубыдауэ иджы къафIыдэкIыжа хуэдэу, къуажэм 
пшэр щхьэщыкIыркъым. Щхьэлмывэкъуэпси 
къиуащ. Хъуэпсэгъуэ нур, 387. 

ЩХЬЭЛТЕТ (35). Щхьэлым кIэлъыплъу 
зыгъэхьэжэ лэжьакIуэ. Щхьэлтетым запискэ 
тIэкIур щестым, нэхъапэ щIыкIэ и фIэщ 
хъуакъым. МелыIыч, 468. Бэлацэ мыгъуэм и къуэ 
гуэри Мэзкуу щоджэ, фи къуажэ щхьэлтет Iэдэм 
и къуэм и гъусэу. Мазэ ныкъуэ щхъуантIэ, 624. 
Щхьэлтет ягъэува щхьэкIэ, лIыжь псори щхьэлым 
уэршэру тес зэпытт. Нал къута, 232.

ЩХЬЭЛЫБЖЭ (1). Щхьэлым ущыщIыхьэкIэ 
хэлъ бжэ. Сэри щхьэлыбжэр Iусхри си IэнатIэм 
сыIуувэжащи, хэт сыт къишэну пIэрэ, жысIэу 
цIыхум сапэплъэ щхьэкIэ, Илас Iэ зытридза актым 
сытошыныхь. МелыIыч, 472-473.

ЩХЬЭЛЫКЪУЭ (25). Шэджэм районым 
хыхьэ къуажэщ, урысыбзэкIэ Шалушкэ 
жыхуаIэращ. Мес Щхьэлыкъуэу сэ си къуажэр, 
Ар Затишьем пэгъунэгъуу Я кум дожыр псы 
уэр къажэр. Лъэпкъхэм я тыгъэ. «Партыр ди 
пашэу», 48. [Вадим жиIэу:] -Щхьэ уетхауэрэ, 
Щхьэлыкъуэ хакIуэу. Гъуэгуанэ, 135. Сыт 
хуэдэу унэ сыщIэсами, Щхьэлыкъуэ ятIэр 
си чырбышщ. Сыжейми, си нэр зэтесхми… 
«Щхьэлыкъуэ», 383.

ЩХЬЭЛЫНЭ (1). Щхьэл мывэм и кум иIэ 
гъуанэ. ПащIэгъэлыгъуэм Iуэхур нэсмэ, Уихуа 
щхьэлынэм – ухьэжыгъэщ, Щыблэм тутыныр 
пхупигъанэм, Дуней тетыныр уи щIэщыгъуэщ. 
Дунейр зи щIэщыгъуэ. «Батырыбжьэ», 130.

ЩХЬЭЛЫПС (2). Щхьэл зытет псы. А 

фызитIыр [Чачэрэ Данизэтрэ] псэлъэну тIысамэ, 
къэзыгъэувыIэн дунейм теткъым, щхьэлыпсыр 
дагъэуэхыху, щхьэлыр зэрымыувыIэм ещхьу, 
псэлъэгъу ящIам и щхьэр яужэгъуу IумыкIыжауэ 
щагъэтыжыркъым. Хъуэпсэгъуэ нур, 271.  

ЩХЬЭ-ЛЪАКЪУЭ (1). Iэщ укIам и щхьэмрэ 
и лъакъуэхэмрэ. И щхьэ закъуэ и лъэкъуитIу 
мэпсэу, фызи быни имыIэу, ауэ хьэрычэт ещIэ: 
Iэщ къищэхуурэ еукIри ещэж, фейдэ щIагъуэ 
къыримыгъэщIми, Iэщ иукIамэ, и кIуэцIыр, 
и щхьэ-лъакъуэр къыхуонэри, абыкIэ мэпсэу. 
Хъуэпсэгъуэ нур, 52. 

ЩХЬЭЛЪЭФIЕЙ (2). Гъавэ къэкIыгъэхэр зыхь 
хабзэ узыфэ, хьэдзэхэр сабэ мор фIыцIэу зэхэщащэу 
е фIыцIэ тыкъырышхуэу къиубрыгъукIыу. [Iэдэм 
жиIэу:] – ШыIусым хуэдэщ, уеблэмэ щхьэлъэфIей 
хэлъу къашэ. Мазэ ныкъуэ щхъуантIэ, 651. 
[Iэдэм жиIэу:] - АтIэ, уэ нартыхуфI къэпшауэ, 
щхьэлъэфIей зыхэлъыр пхуэсхьэжрэ уэстмэ, бдэну? 
Мазэ ныкъуэ щхъуантIэ, 651.

ЩХЬЭМАТЭ (2). ЦIыху щхьэ ин зиIэм хужаIэ. 
Къэрэгъулым фIащ «щхьэматэ», МыхъумыщIагъэр 
ягъэщIагъуэу, Гъатхэ гуэрыр мис къоблагъэ 
«Елбэздыкъуэ», 3. Сыт мыхъур, щхьэматэ? – 
жиIэри Куэшмэныр щIэкIиящ. Нал къута, 216. 

ЩХЬЭМЫГЪАЗЭ (9). плъыф. ЛIыгъэшхуэ 
зыхэлъ, зыгуэрми щышынэу къэзымыгъазэ. Дэ ди 
шухэр щхьэмыгъазэщ, МафIэу ди гур зэщIэнэнщ, 
щIы уи фIэщ уэ, Сталин лъапIэ: Бий дищI лъэщым 
къидмынэн. Дэ ди шухэр. «Шум и гъуэгу», 
41. Езыхэр щхьэмыгъазэу зауэм Iурехьэ, бийр 
хагъащIэу, бийр лъэгущIэтын ящIауэ тлъагъумэ, 

ЩХЬЭМЫЖ (11). Мэш, хьэцэпэцэ 
гъавэхэм я хьэдзэхэр зрищIэкI, къэкIыгъэ 
щхьэхуэ. Мэшымрэ хьэмрэ тIэкIу щыгугъати, 
щхьэмыжыр нэду къыщIэкIащ, гуэдзыр гъужри 
паупщIыжащ, нартыхури нэхъ Iеижт, зыри 
къыдэмыкIэу тхьэмпэм зишыхьыжри, уеIусэмэ 
щащэу, гъуат. Хъуэпсэгъуэ нур, 333. А 
напIэзыпIэм бомбэр къауэу хуежьащ, гуэдз 
щхьэмыжыр пигъэлъэлъу. Щынэхужьыкъуэ, 
117. Щхьэмыжыр плъагъурэ – ажэ жьакIи, ЩIым 
хэлъхьэ хьэдзи – къэкIыжынщ. 

ЩХЬЭМЫТI (1). ГъэфIэныгъэ хэлъу адэр и 
къуэ балигъ мыхъуам зэреджэщ. Си щхьэмытIыр 
егугъурэ? – жиIэри си адэр ЛIыгъурым еупщIати… 
Зи лъэрыгъыпс тIыгъа, 519. 

ЩХЬЭНТЭ (23). Къазыц, джэдыц зэрыкуа, 
хъуржын щIыкIэу зэгуэда щэкI, щыгъуэлъкIэ 
щхьэм щIадз хьэпшып. Къалэдэсхэр апхуэдэкъым: 
я цех зыщIэсыр зэпытми, зым къыщыхъур я 
гъунэгъум ящIэркъым, зэхуэзэмэ, я джэдыцщ 
зэхуэзэр, ари зы щхьэнтэм илъу. Бабыщыкъуэ 
адакъэпщ, 483. Щхьэнтэ щIагъым и щхьэр щIиIуауэ 
Иринэ хуэм цIыкIуу гъырт. Щынэхужьыкъуэ, 24. 
ПщэфIапIэм жьэгу пащхьэм деж упщIэм утелъу 
ущIэлъынумэ, тепIэнщIэлъыну щхьэнтэ сыт 
къуатынщ. МелыIыч, 456. 

ЩХЬЭПЭ (53). Сэбэп зиIэ, зыхэлъ. Щхьэпэ 
хъуну лъэмыкIамэ, Арщ хуэхъуари гъащIэм 
дыркъуэ. ФIымрэ Iеймрэ зэхэбгъэкIыу. «Вагъуэ 
махуэ», 41. Елдар и адэр нобэ къахэсатэм, сыту 
лIы щхьэпэт ар, бетэмал, жиIэрт Степан Ильич 
игукIэ. Хъуэпсэгъуэ нур, 157. 

ЩХЬЭПРЕГЪЭДЗЫН (щхьэпрырегъэдз) лъэI. 
(7). И щхьэр и щIагъыу гъэджэлэн. Сэр дыдэр 
сыкъикIуэтмэ, сыщхьэпревгъэдз. Нал къута, 
259. Тембот зэщыджэу и анэм къыбгъэдэувауэ 
Елдар еплъырт, уэ щIалэшхуэр фызыжьым 
укъригъэкIуэтащ, уеIунщIу щхьэпребгъэдзакъым, 
жиIэу къригъэкIыу. Хъуэпсэгъуэ нур, 138. 
ДыкъигъэпцIащ, Iэмалрэ хьилагъкIэ мэпсэу жаIэнщи, 
къофтыIуэуэнщи, ущхьэпрагъэдзынщ. Лъапсэ, 49. 

ЩХЬЭПРИХЫН (щхьэпрех) лъэмыI. (9). 
ЗыгуэркIэ егъэлеин, щIапхъэм щIегъэгъун. 
Щхьэприх Iэджэ щыIэщ, а Iуэхур IэпщэцагъэкIэ 
зэфIэкIынукъым. Мазэ ныкъуэ щхъуантIэ, 568. 
Елдар бгъэувмэ, арии щIалэIуэщ, щхьэпрех. 
Хъуэпсэгъуэ нур, 265. [Степан Ильич етх 
Астемыр хуэгъэзауэ:] Щхьэприх Iэджэ щыIэщ, 
а Iуэхур IэпщэцагъэкIэ зэфIэкIынукъым. Мазэ 
ныкъуэ щхъуантIэ, 491.

ЩХЬЭПРЫГЪЭХУН (щхьэпрегъэху) лъэI. (1). 
Зыгуэрым адэкIэ гъэджалэу къыщгъэыхутэн. 
Исхьэкъ жыхуиIэм хуэкIуэрт Iуэхур, сыту 
жыпIэмэ зэгуэр Исхьэкъ и жэмыр Щэрданхэ 
ятхьэкъури яшхауэ щытащ, шыгъу ищэу 
Дзэлыкъуэ хъупIэм кIуэ пэтрэ гур щхьэпригъэхури 
витIыр иригъэукIати. Хъуэпсэгъуэ нур, 258.

ЩХЬЭПРЫДЗЫН (щхьэпредз) лъэI. (6). Зыгуэр 
нэгъуэщI гуэрым и щIыIукIэ щхьэпрыкIыу дзын. 
Аслъэным зыгуэр жиIэну и жьэр щызэтрих дыдэм 
бжэщхьэIу хуэдэу щылъ къурыкъум къыщхьэпрыщу 
цыжьбанэ къыщыщIыхьэм къурыкъур гъумыщэти, 
къыщхьэпредзри къыдырым и пащхьэм къохутэ, 
кхъухьыпщыр игъэдыхьэшхыу. Кхъухь пхэнж, 505. 
КъиIэту шкIэр щхьэ бжыхьым щхьэпримыдзрэ, 
жиIэрт Лу игукIэ. Хъуэпсэгъуэ нур, 279. Шыр 
яхуэмыкIуэу зыкъратIэмэ, я сокур къызэщIэлыдэрэ 
мафIэр къапылъэлъу бгъукIэ еIэрти, е щхьэпредз, и 
ужь итми къакIэлъыкIуэ 

ЩХЬЭПРЫКIЫН (щхьэпрокI) лъэмыI. (11). 
УкIуэурэ лъэгапIэ гуэр щхьэдэхын. Мастэнэм 
икIыу и пкъыр псыгъуэщ, ГъущI куэбжэ хуэзэм 
щхьэпрокIыр. ЛIэныгъэ. «Мывэ хуабэ», 204. Лу 
дунейр и гуфIэгъуэти Налшык щхьэпрыкIынт. 
Хъуэпсэгъуэ нур, 124. Къуршым щхьэпрыкIри 
Грузием кIуэжащи, кIуэи къэгъуэт. Нал къута, 262. 

ЩХЬЭПРЫЛЪЭТЫКIЫН (щхьэпролъэтыкI) 
лъэмыI. (1). Еплъ щхьэпрылъэтын. Лъэсу 
уежьэмэ, унэсынукъым, тенджыз Iэджэм 
уащхьэпрылъэтыкIын хуейщ. Кхъухь пхэнж, 504. 

ЩХЬЭПРЫЛЪЭТЫН (щхьэпролъэт) лъэмыI. (3). 
Лъэтауэ укIуэурэ зыгуэрым и щIыIукIэ щхьэпрыкIын. 
Бжыхьым къыщхьэпрылъэтри Саримэрэ Румрэ 
къэсащ. Хъуэпсэгъуэ нур, 212. Нэмыцэм я топышэри 
Дотий сымэ здэщысым ящхьэпрылъэтурэ здэкIуэнум 
кIуэрт. Щынэхужьыкъуэ, 165. 

ЩХЬЭПРЫПЛЪЫН (щхьэпроплъ) лъэмыI. 

(9). ЛъэгапIэ гуэрым щхьэдэплъыхын. Си анэм 
сыкъилъагъумэ, къэджэнщи сишэжынщ, жиIэу 
Саримэ гузавэрти, нэхъ пабжьэ Iувым хэту 
бжыхьым щхьэпрыплъырт. Хъуэпсэгъуэ нур, 77. 
Машинэм и ужьым иту сабий цIыкIу зыбжанэ, 
гъуэншэджыншэ хъужауэ, къожэ, бжыхьым 
къыщхьэпрыплъу лIыжьи цIыхубз Iэджи машинэм 
исым къоплъ. Мазэ ныкъуэ щхъуантIэ, 559.  

ЩХЬЭПРЫПЩЫН (щхьэпропщ) лъэмыI. 
(5). Упщурэ лъагапIэ гуэр къызэнэкIын. Абы 
ерагъыу къыхэпщыжри, къызэплъэкIын шынэу, 
банэ бжыхьым щхьэпрыпщри, губгъуэм ихьэжащ. 
Хъуэпсэгъуэ нур, 87. Локотош уанэгум зридзэу 
къыщыщIэпхъуам, япэ и гум къэкIар: «ныбапхъэкIэ 
сыщхьэпрыпщами, къуршым сыщхьэпрыпщынщ» 
жиIэу, «уафэ куэбжэмкIэ» игъэзат. Нал къута, 
272. Аслъэным зыгуэр жиIэну и жьэр щызэтрих 
дыдэм бжэщхьэIу хуэдэу щылъ къурыкъум 
къыщхьэпрыпщу цыжьбанэ къыщыщIыхьэм 
къурыкъур гъумыщэти, къыщхьэпредзри 
къыдырым и пащхьэм къохутэ, кхъухьыпщыр 
игъэдыхьэшхыу. Кхъухь пхэнж, 505-506.

ЩХЬЭПРЫУКIЫН (щхьэпроукI) лъэмыI. 
(2). Зыгурым и щIыIукIэ кIуэуэ уэн. Саримэ 
унэм щыщIашэну дыдэм деж фоч зыгъауэр 
нысащIэм щхьэпрыукIыурэ бжэ щIыхьэпIэм 
щIэуэу щIадзащ, нысащIэр зыщIэсыну пэшым 
шейтIан щIэсыр къыщIахуну, фоч уэ макъым 
Саримэ дэгу ищIа къыфIэщIыжырт. Хъуэпсэгъуэ 
нур, 303. Кушыку къуэгъэнапIэм къуигъэтIысхьа 
щIалэхэм Жыраслъэн яукIыфынут, арщхьэкIэ 
хэт щхьэпрыукIырт, хэти абрэдж-пащам иIыгъ 
кIэрахъуэр къыIэщIиудыну и ужь итт, Жыраслъэн 
и гъусэу унэм щIэсхэми щIагъачэртэкъым, 
Iэуэлъауэ нэхъыбэ ящIу я Iэтащхьэр IэщIагъэкIын 
я хьисэпу. Хъуэпсэгъуэ нур, 373.

ЩХЬЭПРЫХУН (щхьэпреху) лъэI. (2). 
Зыгуэр нэгъуэщI гуэрым и гущIыIум тетурэ 
адэкIэ хун. Гъуэгур тхуэщI закъуэмэ, къуршым 
щхьэпрытхунщи, зэфIэкIащ. Нал къута, 238. 
Я мурадыр къехъулIэмэ, Iэщу къэнар бгым 
щхьэпрахунурэ Сонэм яхунущ. Нал къута, 228.

ЩХЬЭПРЫIЭБЫКIЫН (щхьэпроIэбыкI) 
лъэмыI. (2). Зыгуэр къэпщтэн, бубыдын щхьэкIэ 
Iэр зыгуэрым и щIыIукIэ шиин. «Плъагъурэ, 
бжыхьым къыщхьэпрыIэбыкIыу уи деж къызэреIэ 
мыгъуэр. Мазэ ныкъуэ щхъуантIэ, 487. Думэсарэ 
къэуша иужь гузавэрт, Тембот куэбжэм 
къыдэмыхьэу, бжыхьым къыщхьэпрыIэбыкIыу, 
щхьэ и IитIыр къысхуишия, жиIэу. Мазэ ныкъуэ 
щхъуантIэ, 487. 

ЩХЬЭПСИЙ (2). плъыф. Акъыл, гупсысэ зэтет 
зимыIэ, щхьэприх. [Къэрней жиIэу:] Щхьэпсийщ. 
Жьым тесу псым йопыдж, жыхуаIэм хуэдэ дыдэщ. 
Гъуэгуанэ, 137. [Шлоссер жиIэу:] Журналистхэр 

щыуэ бгуэш мэхъу: зыр нэгъэсауэ ахьмакъщ, адрейм 
напэу яIэм залэ техуэнукъым, ещанэр щхьэпсийщ. 
Гъуэгуанэ, 106. 

ЩХЬЭПХЭТIЫГУ (13). Щхьэм и щIыб 
лъэныкъуэ. «Къэрал джатэ» жыхуаIэр зымыщIэ 
щыIэм феплъ! – жиIэри Залымджэрий Бот гъунэгъу 
зыхуищIри гъукIэм и щхьэпхэтIыгум хуигъазэу 
маузеркIэ еуащ. Хъуэпсэгъуэ нур, 221. Гъуумар 
и Iэ хьэнцэжьымкIэ и пыIэр щхьэпхэтIыгумкIэ 
игъэкIуэтащ, итIанэ зы къехыпIэкIэ нэхъ 
лъахъшэу къехри, абы и ужь ит афицарым гъуэгу 
иритащ. Хъуэпсэгъуэ нур, 86–87. ПащIэ цIырхъыр 
хъыджэбзым къыщхьэщыжыну хуежьа щхьэкIэ, 
Исуф еIунщIри щхьэпхэтIыгукIэ стIолым техуэу 
ириудащ, Лэчымэ, 397.

ЩХЬЭПЦIЭ (2). плъыф. ПыIэ зыщхьэрымыгъ, 
IэлъэщI зытемылъ, щхьэ пцIанэ. Инал и пыIэр 
зэи щхьэрихыртэкъыми, ТIутIи абы зригъэщхьу 
щхьэпцIэ зэи зищIыртэкъым. Мазэ ныкъуэ 
щхъуантIэ, 462. [Дадэм жиIэу:] УпщIэ пыIэ щхьэкIэ 
къызолъэIу жыпIэми, си упщIэ пыIэр къызэтыж, 
сыщхьэпцIэщ. Тепщэч къэзылъэтыхь, 149. 

ЩХЬЭПЦIЭУ (2). нареч. ЩхьэрымыгъIауэ 
е темылъIауэ. Хьэбибэ, Данизэт, Иринэ сымэ 
щхьэпцIэу, я щхьэцыр жьым зэрихьэу, я Iэр 
яIэтауэ къолъаIуэ, дэри губгъуэм дыкъивмынэ, 
жаIэу. Нал къута, 295. ЦIыхубзыр щхьэпцIэу 
зэм къысфIощIри, Ар лIым и анэу къыщIэкIынщ. 
Шэджэм псыкъелъэ. «Щхьэлыкъуэ», 377.

ЩХЬЭПЫЛЪЭ (6). Еплъ щхьэ пылъапIэ. 
[Степан Ильич жиIэу:] - Шкуро щхьэпылъэ 
димыгъэувэмэ, си Iуэхущ. Хъуэпсэгъуэ нур, 210. 

ЩХЬЭПЫЛЪЭ ЩIЫН (17). Суд тращIыхьам 
ипкъ иткIэ и щхьэр пылъэн. КIапсэ лэрыгъур 
пщIэхалъхьэу бошкIэжь тIэкIу зытетыр 
къыщыщIаудым, кIапсэри къызэпычри зи щхьэ 
палъэр къехуэхыжати, цIыху къызэхуэсар 
зэрыгъэкIиящ: «Куэдщ, зыр щхьэпылъэ тIэу 
ящIыркъым», - жаIэу. Хъуэпсэгъуэ нур, 229. Узауэу 
укъаукIмэ, дыщэм хуэдэщ, щхьэпылъэ уащI нэхърэ. 
Нал къута, 185.  

ЩХЬЭРЫГЪАГЪЫН (щхьэрегъагъ) лъэI. 
(2). ЩхьэратIагъэ гуэр щхьэрыгъыу щыгъэтын. 
Зыщхьэрыгъагъ, - жиIэри Кургъуокъуэ и хъурыфэ 
пыIэ дахэри щIалэм иритащ. Хъуэпсэгъуэ 
нур, 395. АтIэ нэхъ цIэрыIуэр аращи, уэ нэхъ 
цIэрыIуэ хъуа школым щIэскъыми, си пыIэжьыр уэ 
щхьэрыгъагъ. Мазэ ныкъуэ щхъуантIэ, 471. 

ЩХЬЭРЫГЪЫН (щхьэрыгъщ) лъэмыI. (29). 
Щхьэм фIэлъу, щхьэрытIэгъауэ щытын (пыIэ). 
Унэм цIыхубз защIэщ исыр, пыIэ зыщхьэрыгъ 
яхэткъым. МелыIыч, 456. ПщафIэри къэсащ 
хъыдан пыIэ хужь щхьэрыгъыу, и кIэпхынри 
апхуэдэу. Хъуэпсэгъуэ нур, 173. Уэс пыIэ 
ящхьэрыгъым я щIагъым псы къыщIэжми дыгъэр 
хэлыдэрт. Нал къута, 270. 

ЩХЬЭРЫДЗЫН (щхьэредз) лъэI. (1). Щхьэм 
щхьэрыгъ гуэр щхьэрыхауэ, щхьэрыгъэхуауэ 
хыфIэдзэн. И дыщэ тажыр щхьэредзри Набдзэ 
къуаншитIыр, и щхьэцыр КъыщыщIигъэщкIэ, 
хъыджэбзыр А махуэ бзыгъэм телъыджэу, 

Гъатхэпэ уэшхым къыдэхъуу Лэгъупыкъушхуэу 
щIэращIэт. «ЩIалэгъуэ щIыналъэ», 426. 

ЩХЬЭРЫКЪУЭН (щхьэрекъуэ) лъэI. (11). 
ФIэкъуэн (щхьэм). Гум илът лIитI, щIакIуэ 
ятепIауэ, пыIэри ящхьэрыкъуауэ. Хъуэпсэгъуэ 
нур, 203. [Хьэбибэ жиIэу:] -ЛIо, Сентрал, нэмыцэ 
фурашкIэ зэрыпщхьэрыкъуам щхьэкIэ Гитлер 
ухъуа къыпфIэщIыжрэ? Нал къута, 239. 

ЩХЬЭРЫПХЪУЭТЫН (щхьэрепхъуэт) лъэI.
(2). Зыгуэрым зыгуэр псынщIэу щхьэрыхын. 
Дэдзейт атIэ уи пыIэр, - жиIэри Барчо и шу 
лIыгъусэ нэхъыжьым зыхуигъэзати, модрейми и 
пыIэр зыщхьэрипхъуэтри дридзеящ. Лъапсэ, 114. 
Нэхъ зигу жана гуэрым и гъусэм пыIэ щхьэрыгъыр 
къыщхьэрипхъуэтри, макIуэ-мэлъей, щIэпхъуащ. 
Хъуэпсэгъуэ нур, 297.

ЩХЬЭРЫТIЭГЪЭН (щхьэретIагъэ) лъэI. (11). 
Щхьэм фIэлъхьэн (пыIэ). ЩхьэрыптIагъэмэ, уи 
щхьэм къыфIохуэ, уи нитIыр имыгъаплъэу. Мазэ 
ныкъуэ щхъуантIэ, 535. Инус хьэжым и хьэжы 
пыIэ плъыжьыр шэщым щIэлъщи ар Нурхьэлий 
щхьэритIагъэрэ тхьэрыуапIэм кIуамэ нэхъыфIт. 
Хъуэпсэгъуэ нур, 151. 

ЩХЬЭРЫУЭН (9). 1. (8). Гъуэщэн. Даур 
Иляс и унэр зытет уэрамыр сымыщхьэрыуэу 
къэзгъуэтащэрэт, жиIэу арат Астемыр 
зыщIэхъуэпсыр. Хъуэпсэгъуэ нур, 160. ТIэкIу 
дэкIри жэмыщIэр лъхуащIэу гу щылъатэм, Iуэр 
къэхухьатэкъыми, жэщкIэ нахъутэ пщIэхэлъу 
ирапхырт, Iуэм къикIыу мыщхьэрыуэн щхьэкIэ. 
Къалэн, 429. Шу къэщхьэрыуэм, Къумым йокIуадэ. 
«Индийскэ поэмэ», 356. 2. (1). ЗыгуэркIэ 
щыуэн. КъурIэнымкIэ зэдауэркъым, - пищащ 
Къазджэрий, - шэрихьэт судыр щIаухуари 
нэгъуэщIкъым - муслъымэным лей лъимыгъэсыну, 
щхьэрыуар гъуэгу тэмэм тригъэувэжыну, Алыхь 
талэр зыщыгъупщам игу къигъэкIыжыну аращ. 
Хъуэпсэгъуэ нур, 287.

ЩХЬЭРЫУДЫН (щхьэреуд) лъэI. (2). 
Еуэуэ щхьэрыгъыр, щхьэщылъыр псынщIэу 
щхьэрыгъэхун. [Дадэ жиIэу:] Апхуэдизу 
жьапщэщи... (щхьэпхэтIыгум теIэбыхъу) 
напIэзыпIэм сщхьэриудри... къуэм дидзащ. Тепщэч 
къэзылъэтыхь, 147. [Дадэм жиIэу:] УпщIэ пыIэр 
сщхьэриудами, щхьэр псэумэ, пыIэ щыщIэрэ. 
Тепщэч къэзылъэтыхь, 147. 

ЩХЬЭРЫХЫН (щхьэрех) лъэI. (17). 
Щхьэм щхьэрыгъыр къыфIэхын. Къазджэрий 
егъэджакIуэм еплъщ, еплъри, пыIэр щхьэрихын 
зэрыхуейр гуригъэIуэну и гум къэкIащ. Мазэ 
ныкъуэ щхъуантIэ, 605. Бгым щхьэрамыхыу 
я пыIэр Хэт гурымами йодэIу. Къуршхэм 
жамыIэу зы псалъэ… «Батырыбжьэ», 30. ЖэщкIэ 
къигъэзэжмэ, колхозхэтхэм пыIэ щхьэрыхакIэ 
йолъэIу нартыхудэч кIуэну. Нал къута, 274.

ЩХЬЭРЫХУН (щхьэроху) лъэмыI. (8). Щхьэм 
къыфIэхун, къыщхьэрыхун. Аргуажьэ кIапэр 
къиIэтати, хьэдэм щхьэрыгъа пыIэр щхьэрыхуащ. 
Мазэ ныкъуэ щхъуантIэ, 703. Нэгъуджэ зыIулъыр 
и «парабеллум» кIэрахъуэм еIати, хъуакъым, и 
фурашкIэр щхьэрыхури джэрэзу гъуэгу напщIэм 

техуащ, езыри абы кIэлъыкIуэу. Нал къута, 207. 
БгъуэнщIагъым я щIагъым псы уэрыр, нэри пэри 
ихьу, щожэх икIи псы еуэкIыпIэм деж бгы нэпкъ 
лъагэ, удэплъеямэ пыIэр пщхьэрыхуу иIэщи, а бгы 
джабэм пцIащхъуэ абгъуэм ещхьу бгъуэнщIагъ 
цIыкIу зыкъоми иIэщ. Нал къута, 212.

ЩХЬЭРЫЧЫН (щхьэреч) лъэI. (1). Еплъ 
щхьэрыпхъуэтын. Жьыбгъэм щхьэримычын 
щхьэкIэ, Локотош Iэ лъэныкъуэмкIэ и фурашкIэр 
иIыгъщ. Нал къута, 247.

ЩХЬЭРЫIУБЭН (щхьэреIубэ) лъэI. (1). 
Кумбыгъэ гуэр Iубауэ зыгуэрым тепIэн. ЦIыхубз 
къомым зы хьэдагъэ къаIэтати, уи щхьэфэцым 
зрисэрт, цIыхухъухэм я нэкIум я пыIэр 
щхьэрыIубауэ гъуэгырт, хъыджэбз цIыкIухэм 
гъыбзэ гуузыр зэхалъхьэрт, псым зыхидзэжрэ 
зезыгъэтхьэли къахэкIырт, ди псэм хэлъыр 
хьэдрыхэ щытлъагъужмэ, нэхъыфIщ жыхуаIэу. 
Лъапсэ, 148.

ЩХЬЭТЕПХЪУЭ (16). ЦIыхубзым, нысащIэм 
и щхьэм кърапхъух щэкI хъар е шылэ IэлъэщI. 
Я щыгъынкIи сыткIи псори зэфIэкIа нэужь, 
хъыджэбз цIыкIухэм къыжраIащ: «Хадэм 
фихьэу фит хъунущ, ауэ цIыхухъу фыхуэзакъэ 
- щхьэтепхъуэ къефпхъух», - жаIэри. Лъапсэ, 
294. Къуэшрокъуэм ищIэрт хабзэр зэрыщытыр: 
бгъэдыхьэу, техьэпщIэр иту, щхьэтепхъуэр 
яIэтыну елъэIуу нысащIэр зригъэлъагъун хуейт. 
Нал къута, 287. Сэтэней ябгэу Зи бгыр псыгъуабзэр 
Зэгуэп мардэншэм КъызэщIегъаплъэ, И лъэIу 
зымыдэм хузэгуэуду, Дарий щхьэтепхъуэм Хъарыр 
къыпечыр. «ЩIалэгъуэ щIыналъэ», 424.

ЩХЬЭУКЪУЭН (мэщхьэукъуэ) лъэмыI. 
(21). Жей къытеуэн, мащIэу жейм хилъэфэн. 
Пэжу, Исхьэкъ телефоным Iусурэ щхьэукъуат, 
уэзджынэр къыщеуэм, къащтэри унэм къыщIэж 
пэтащ. Мазэ ныкъуэ щхъуантIэ, 671. Ныжэбэ 
кIуам си нэбдзыпэ зэтезмалъхьэу нэху сыкъекIащи, 
сыздэщысым сыщысу сощхьэукъуэ. Лэчымэ, 395-
396. Нэху хъуащ жыпIэнт, Хьэбибэрэ Апчарэрэ 
щхьэукъуэу щыIурихам. Нал къута, 283.

ЩХЬЭУСЫГЪУЭ (108). КъыкIэлъыкIуэ 
нэгъуэщI Iуэху гуэр къэмыхъункIэ Iэмал имыIэу 
къызыхэкI, къэзышэ къэхъукъащIэ, Iуэхугъуэ. 
Махуэ псом къэфа щIалэхэри ешащ, пшынауэми 
щхьэусыгъуэ къигъуэту хуежьащ. Хъуэпсэгъуэ 
нур, 11. Фызхэм щхьэусыгъуэ гуэр къагъуэтырти, 
Жыраслъэн и абджыпс унэ абдж зэмыфэгъу зыхэлъым 
плъакIуэ кIуэрт. Хъуэпсэгъуэ нур, 86. Псоми 
щхьэусыгъуэ зырыз къагупсысыр: зым тхьэлъанэ ещI 
хущIэмыхьэну, адрейр Iэтащхьэм деж ира-джауэ 
къыщIокIыр, ещанэм и жыпым бюллетень кърехри 
зэрысымаджэр уегъэлъагъур. Лъапсэ, 14. 

ЩХЬЭФЭ (43). 1. (5). Щхьэм телъ фэ. Лу 
и щхьэфэр тепщэчкIэ зэгуаудауэ Жансэхъу и 
гъуэлъыпIэм къыщихута жэщым Думэсари дахэ-
дахэу жеякъым. Мазэ ныкъуэ щхъуантIэ, 564. 
2. (4). Зыгуэрым и щIыIу Iыхьэ. ПшахъуэщIым 
и щхьэфэр вэгъум ещхьу тегъукIа хуэдэу 
къыпфIэщIми, утеувэмэ, мэщащэ, шыгъу куэдыщэ 
хэлъщи. ХьэщIэ лъапIэ, 400.  

◊ Щхьэфэм еудэкIын (2). ЗыкIи къэмысэбэпыжын. 

Къэпш  мыхъумэ, буукI мыхъумэ, уи щхьэфэм 
ебудэкIын!? Щынэхужьыкъуэ, 7. [И] щхьэфэ 
иIэбэн (26). Зыгурым и гугъу щIын, тепсэлъыхьын. 
Албияни нэгъуэщI командири – зи щхьэфэ имыIэба 
къигъэнакъым. Нал къута, 228. Тшхам шей тIэкIу 
тетфыхьыжурэ дыздэщысым, гугъу дызэрехьар 
тщыгъупщэжри Iэджэм я щхьэфэ диIэбащ. 
МелыIыч, 441. ХъынцIэл и къуэм сыт хузэфIэкIрэ 
жыпIэмэ, Iэджэми я щхьэфэ уиIэбэн хуейщ. 
Лъапсэ, 75.  

ЩХЬЭФЭКЪУ (7). плъыф. Зи щхьэцыр икIа, 
щхьэфэ пцIанэ. - УкIуэркъэ, зыIурамылъхьэж, - 
жиIэри писыр щхьэфэкъур къэгузэвауэ 
Астемыр къепсэлъащ, зигъэIэдэбу, и щхьэм 
пщIэ зэрыхуищIыжыр нэрылъагъуу, кабинетым 
щIыхьэри Залымджэрий бгъурыуващ. Хъуэпсэгъуэ 
нур, 118-120. Машинэм хэлъ абджхэр егъэжэхати 
абы зэгуэбэтыжауэ ис лIы тхъуэплъышхуэм 
и щхьэр къригъэжащ, зэрынэкIутIэр плъагъуу 
и щхьэфэкъур къызэщIэплъарэ пщIэнтIэпсыр 
къехуэхыу: - Сэлам уалейкум. КIапсэ кIапэ, 
5. ЛIыжьым зытрижыIыхьыр модрейми 
къыгурыIуащ: БетIал зэрыщхьэфэкъум щхьэкIэ 
и пыIэр къыщхьэрикъуа защIэу къикIухьырти, 
нэхъеижу лIы пхъашэр къимыгъэгубжьу хъунт? Зи 
лъэрыгъыпс тIыгъа, 539.

ЩХЬЭФЭЦ (50). Щхьэфэм тет цы. Арыншэми 
мырамысэ бэлагъ щхьэкIэ ди щхьэфэцыр 
къызэроч», - жиIэу Хъалидэ и анэм баш иIыгъыу 
уэрамым къыдихуати, арат нобэ и псэ тIэкIур 
мыбы къыщIихьар. Лъапсэ, 127. Сымаджэм и 
дэлъхум жиIэу: «… Сыту пщыгъупщэжа япэу 
ущыщIэлъхуам уи щхьэфэцыр иIыгъыу уи анэм 
узэрызэрилъэфар?» Лъапсэ, 129.

◊ [И] щхьэфэцым зиIэтын (35). Щхьэфэм тет 
цыр зэфIэувэн, гузэвэгъуэ, шынагъуэ, гууз гуэр 
зэхиха е и нэгу зэрыщIэкIам ипкъ иткIэ. Хъыбарым 
я нэхъ Iейр фронтыр къакъутэри нэмыцэм я дзэр 
къызэрохь, жаIэу арати, зэхэзыхым и щхьэфэцым 
зиIэтырт. Къалэн, 433. Ар щилъагъум си 
директору плъагъум и щхьэфэцым зимыIэту 
къэнэнт? МелыIыч, 472. Фочауэри, уэредадэри, 
музыкэри нэхъеиж хъуащ, уи щхьэфэцым 
зрагъэIэту. Мазэ ныкъуэ щхъуантIэ, 585. [И] 
щхьэфэцым зрисэн (9). Еплъ [и] щхьэфэцым 
зиIэтын. Уи щхьэфэцым зрегъасэ хъыбархэр 
иджыри кIуэдыжыпатэкъым. Хъуэпсэгъуэ нур, 
302. [Гесиод жиIэу:] Си гум къэкIмэ, си щхьэфэцым 
зресэ. Тепщэч къэзылъэтыхь, 162. Хьисэп 
езыгъаджэ учителым къилъэгъуат еджакIуэ 
цIыкIухэм кIэрахъуэ яIыгъыуи, и щхьэфэцым 
занщIэу зрисащ, зы бэлыхьлажьэ къыдащIэ, 
жиIэу. Мазэ ныкъуэ щхъуантIэ, 666. Щхьэфэцыр 
ихын (1). Гъэгужьеин, гузэвэгъуэ хэдзэн. Фыз 
гужьеяхэм я кIий макъым уи щхьэфэцыр ирихырт. 
Хъуэпсэгъуэ нур, 284. Щхьэфэцыр тэджын 
(4). Еплъ [и] щхьэфэцым зиIэтын. А хъыбар 
шынагъуэр зи щхьэгъусэ ежьауэ къэт фызым 
зэхахмэ, я щхьэфэцыр тэджырт. Хъуэпсэгъуэ 
нур, 303. Абы и кIий макъым уи щхьэфэцыр 

игъэтэджырт. Мазэ ныкъуэ щхъуантIэ, 551. 
Къызэрысуи цIыхум я щхьэфэцыр игъэтэджу, 
хъыбар бэлыхьлажьэхэр къэIури, жылэр зэрыжылэу 
зэрыгъэгужьеяуэ, ящIэнур ямыщIэу, зэрызехьэрт, 
зыхуэтхьэусыхэнур къыхуэмыгъуэту. Лъпасэ, 83.

ЩХЬЭХ: ЩХЬЭХ ХЪУН (1). КъехьэлъэкI хъун.
МащIэ-мащIэурэ Iузизэ и нэкIу дахэр къэпщIу, 
и фэр пыкIыу, Iэпкълъэпкъыр хьэлъэу, зигъэзэн 
къехьэлъэкIыу, тIысамэ, тэджын щхьэх хъуащ. 
Хъуэпсэгъуэ нур, 68.

ЩХЬЭХЫН (мэщхьэх) лъэмыI. (9). Iуэхум 
хуэмыжыджэру, лэжьэн фIэмыфIу щытын. 
Зырузурэ дэпхьеямэ, хъунутэкъэ, лъэбакъуэ лей 
къепчыхын ущхьэхати, пхуэфащэр къыпщыщIащ. 
ГущIэгъу, 420. ИIэт, маржэ, фымыщхьэхыт – 
жиIэу аргуэру Мусэ къэпIейтеящ. Хъуэпсэгъуэ 
нур, 53.

ЩХЬЭХЫНЭ (5). плъыф. Щхьэхынагъэ зыхэлъ 
(цIыху). Щхьэхынэщ жезмыгъэIэу, седжэнщ. 
Хъуэпсэгъуэ нур, 395. Щхьэхынэ съезд жаIэу 
Налшык хуэмыхуу хэкум исыр, Мэсхьуд зэрахэту, 
щызэхуашэсауэ зэрыщытам ещхьу, молэ съезд 
пщIыуэ бгъэкIуэну? Мазэ ныкъуэ щхъуантIэ, 658.

ЩХЬЭХЫНЭУ (7). нареч. Щхьэхыныгъэ хэлъу, 
мыжыджэру, лэжьэн фIэмыфIу. Иджыблагъэ Инал 
щхьэхынэу хэкум исыр съезд ищIу зэрызэхуишэсам 
ещхьыркъабзэу, жиIэрт, молэуэ Къэбэрдейм 
исыр зэхуашэсынурэ ирашынущ. Мазэ ныкъуэ 
щхъуантIэ, 560.  

ЩХЬЭХУЭ (16). плъыф. НэгъуэщIхэм 
хэмыбжауэ, къыхэгъэщхьэхукIауэ зи закъуэу щыт; 
нэхъ ягъэлъапIэ, ягъэпажэ. Елдар фыз къишэн 
щыхъум, Дохъушокъуэхэ я унэм щыщу пэшитI 
къратат, бжэ щхьэхуэ иIэу. Хъуэпсэгъуэ нур, 309. 
АрщхьэкIэ капитаным отряд щхьэхуэ зэхуишэсу 
гъуэгум теувэн хуейщи, Апчарэ дэIэпыкъуа 

ЩХЬЭХУЭН (щхьэхуэщ) лъэмыI. (11). 
Щхьэхуэу щытын. Шым шэси сэшхуэкIэ чы еуэ е 
лагъым щIы, жыпIэмэ – абы и Iуэхур щхьэхуэщ. 
Мазэ ныкъуэ щхъуантIэ, 612. УлIамэ, уи Iуэхур 
щхьэхуэщ, уи псэр пытмэ, унэкIуэнщ. Нал къута, 
290. Детсадым и Iуэхур щхьэхуэщ, - жысIэри си 
псалъэр зэпезгъэудакъым, - анэмрэ и бынымрэ я 
кум детсадыр къыдэувэмэ, а тIур зэпэIэщIэ мэхъу. 
Лъапсэ, 247. 

ЩХЬЭХУЭПIУ (1). нареч. Езыр-езыру, 
къыдэмыIэпыкъуIауэ (псэун). Къыйгъэхэм 
Пщащэр зыкIи хэмыту Адэншэу къэхъурт 
щхьэхуэпIу. Насып. «Бгы лъапэхэм деж», 103.

ЩХЬЭХУЭУ (67). нареч. НэгъуэщIхэм 
хэмыбжауэ, къыхэгъэщхьэхукIауэ, и закъуэу. 
Мусэрбий щхьэхуэу жыг лъабжьэм деж щылът, 
кIарц жыгхэм ящI Iэуэлъауэм едаIуэ хуэдэу. 
Хъуэпсэгъуэ нур, 222. Дыгъурыгъухэмрэ 
лIыубыдхэмрэ Iэхъулъэхъухэр яIыгъыу, шы Iэдэжи 
яIэу къыщамыущыхь щыIэкъым, зэкъуэхуауэ 
къапэщIэхуар къаубыдри «гъэр унэм» щIадзэрти, 
Тыркум иращэрт, зращами къищэхуар зэхедзыж 
езым зэрыфIэфIым хуэдэуи, щIалэр щхьэхуэу, 
хъыджэбзыр щхьэхуэуи, жэщым кхъухьым 

из ящIри уаситI-уасищкIэ ар зращэжыр 
къыпхуэщIэххэнукъым. Лъапсэ, 31. 

ЩХЬЭХУЭ-ЩХЬЭХУЭУ (9). нареч. Зэпэщхьэхуэу, 
зэрызыхэу. Мудирым къигъэзэжщ къалэми, унафэ 
ищIащ адыгэу къашам Iуэм увыIэпIэ щратыну, 
къуажэ къэс щхьэхуэ-щхьэхуэу я къуажэпщыр 
яхэсыжу. Лъапсэ, 345. 

ЩХЬЭХУЕЩЭ (7). НэпсейгъэкIэ езым нэхъыбэ 
зрихьэлIэну, зригъэгъуэтыну хэт. [Вадим жиIэу:] 
Дэнэ кIуами зыгуэр къыхэзудащэрэт, жиIэу 
щхьэхуещэщ. Алъхъо, 139. [ЛатIифэ жиIэу:] - 
Уэ пхуэдэр арат къызезыгъэтыну зи боршри, 
фэ фи щхьэ Iуэхущ зефхуэр, фыщхьэхуещэ 
защIэщ. Лъапсэ, 257. ЦIыхур щхьэхуещэ хъуащи 
щIымахуэм зыхуагъэхьэзыр. Нал къута, 231. 

ЩХЬЭХУИМЫТУ (2). нареч. Езыр зэрыхуейм 
хуэдэу псэуну, и щхьэ и унафэ щIыжыну хуимыту 
нэгъуэщIым и залымыгъэм щIэту. Щхьэхуимыту 
зэрыпсэуну махуэ бгъущIым и япэ махуэм щIидзэу 
арат. Щынэхужьыкъуэ, 118. 

ЩХЬЭХУИТ (16). Зи унафэ зыщIыжу, 
зэрыхуейм хуэдэу лэжьэну, псэуну хуитыныгъэ 
зиIэ. [Долэт жиIэу:] - Насып - счастье, инщ - 
большой, щхьэхуит - свобода, зищIысыр - что 
есть - сыт? Хъуэпсэгъуэ нур, 253. [Молэм жиIэу:] 
Зи щхьэ хуимыт щхьэхуит пщIамэ, уи гъащIэм 
пщIэшхуэ иIэу къэбгъэщIащ, - жиIэри. Лъапсэ, 62. 

ЩХЬЭХУИТУ (6). нареч. Щхьэхуитыныгъэ иIэу. 
[Инал жиIэу:] - Дызауэу лъырэ псэкIэ къэрэхьэлъкъ 
властыр къыщIэтхьар цIыхур щхьэхуиту псэуну 
аращ. Мазэ ныкъуэ щхъуантIэ, 507. Зэхуэдэ 
дыхъуащ итIанэ, дымуслъымэну, дызэхуэдэ-
дыщхьэхуиту дежьэжащ. Хъуэпсэгъуэ нур, 200. 

ЩХЬЭХУИТЫНЫГЪЭ (17). Щхьэхуиту 
щытыныгъэ. МылIэжыныгъэм щIэхъуэпсу, Ауз псы 
макъым зыпащIыр, Щхьэхуитыныгъэм хуэусэу, 
Бийм и гур ахэм хагъэщIыр. Сэ стиххэм гъэру 
саIыгъщ. «Шум и гъуэгу», 116. 

ЩХЬЭХЬУ (23). нареч. ПIэщIэгъуэкIэ, 
зэрылъэкIкIэ, псынщIэ дыдэу (кIуэн). Шыр 
хуит зэрыхъуу хьэ къомыр и ужь иту щхьэхьу 
ежьэжащ. Хъуэпсэгъуэ нур, 17. Гунэуэс 
къыпхуэгъэувыIэнутэкъым, заIэщIиудщ псоми, 
псыр къыпыжу, щхьэхьу, лъакъуэкIэ бжэр Iуиуду, 
унэм щIэлъэдащ. ГущIэгъу, 424. Сэламыхьу 
IэдакъэщIэкIыу сэ къэзгъанэр Шым къемыпсыхыу 
макIуэ щхьэхьу. Зэманым декIу. «Батырыбжьэ», 11.

ЩХЬЭЦ (99). ЦIыхум и щхьэм тет цы. Гуащэ и 
щхьэцыр зэрыпиупщIам зыкIи хущIегъуэжатэкъым. 
Лъапсэ, 39. И щхьэцри Iувщи, нэмыцэ фурашкIэм и 
щIагъым щIэхуэркъым. Нал къута, 246. Мэтхъур 
хужьу и щхьэц фIыцIэр. «ЩIалэгъуэ щIыналъэ», 412. 

ЩХЬЭЦ НАЛЪЭ (5). Зы щхьэц закъуэ. Албинэ, 
Алыхьым и Iизыншэу щхьэц налъэ къудей уи щхьэм 
къыхэхунукъым. Тепщэч къэзылъэтыхь, 147. 

ЩХЬЭЦЭ (1). плъыф. Зи щхьэцыр зэщIэкIауэ, 
бапхъэу щыт. Бжэр къэкIыргърэ сыплъэмэ, 
хъыджэбз щхьэцэ цIыкIу бжэ дамэдазэм и щхьэр 
къыдигъэжауэ къызоплъ. МелыIыч, 456.

ЩХЬЭЦЩЫХУЭ (1). Щхьэцым щахуэ дагъэ. 
Саримэ и щхьэц фIыцIэм щхьэцщыхуэ щахуати, 

фIыцIабзэ хъуат, щыгъыну щыгъым дыхумэ 
щыурт. Хъуэпсэгъуэ нур, 301. 

ЩХЬЭЦЫГЪУЭ (12). плъыф. Зи щхьэцыр 
гъуэ. Дорогой, где здесь дом Астемира Боташева? 
«ПщIэ зыхуэсщI, Ботэщ Астемыр и унэр дэнэ 
деж?» - жиIэри Долэт зы урыс щхьэцыгъуэ гуэр 
къеупщIащ, къыздикIари къыздихуари имыщIэу. 
Хъуэпсэгъуэ нур, 135-136. Къищтэрэ еплъмэ, 
щхьэцыгъуэ кIэрылъщ. Нал къута, 358.

ЩХЬЭЦЫЛЪЭ (1). Хъарым къыхэщIыкIауэ, 
цIыхубзым и щхьэцыр зэщIэкъуауэ илъын 
щхьэкIэ къагъэсэбэп. Зэанэзэкъуэр гузэсэжу 
щилъагъум, хъыджэбз цIыкIу гуэр кIыфIым 
къыхэкIри къабгъэдыхьащ, адрейхэм хуэдэу 
мыфейцейуэ, и щхьэцри дахэ дыдэу ухуэнарэ 
щхьэцылъэ дахэм илъу. Лъапсэ, 33. 

ЩХЬЭШХУЭ (2). плъыф. Щхьэ ин зиIэ. Псом 
япэ итыр ныбэфыжь гуэрт, и хьэжы ферсыр 
и щхьэшхуэм Iэпэм фIэлъ Iэпхъуалъэм ещхьу 
фIэIуауэ, бгырыпх хужь инри щэнейкIэ къешэкIауэ 
и ныбэр щIиIыгъэу. Лъапсэ, 36. Ещанэуи 
машинэм зы къикIащ – лIы лъахъшэ хэщIыхьауэ, 
лIы фIыцIэ Iув гуэрт, щхьэшхуэ хъужауэ. 
Щынэхужьыкъуэ, 64- 65. 

ЩХЬЭЩЭ: ЩХЬЭЩЭ ЩIЫН (17). 
Зыгъэщхъауэ щхьэр егъэзыхын, щIыхь епхыу 
зыгуэрым сэлам епхын. Къазджэрий къэтэджри 
щхьэщэ къыхуищIщ, IитIкIэ къэIэбэри, фIыщIэ 
ин ищIу, нэр, налкъутналмэс къыIих хуэдэу, 
Iихащ. Хъуэпсэгъуэ нур, 456. И пыIэ щхъуантIэр 
щхьэрыгъыу щхьэщэ гъуэгурыкIуэм яхуейщI. 
Гъуэгу гъунэ удзыр мэгъагъэ. «Батырыбжьэ», 
43. Бзэ ямыIэу мэкIэ ар зэрощIэ, Щхьэщи ящIыу 
мэкIэ нызопсалъэ, ЗемыкIуэххэу мэкIэ ар зэIуощIэ, 
КъыщабзыщIыр цIыхум мис а пIалъэр. Удзымэ. 
«Мывэ хуабэ», 214.

ЩХЬЭЩЭХУЖ (7). 1. (2). Щхьэхимыту щыт 
гуэрым пщIэкIэ хуит зэрызыкъригъэщIыж ахъшэ, 
мылъку. ЦIыхур я лъапсэм имызагъэу хэкур 
къыщIызэрыIэтар Урысейм къикIа хъыбарыр арат: 
пщылIыр Iахыну, щхьэщэхуж ящIрэ зи щхьэ, зи 
бынунэ къэзыщэхужыфыр хуит хъуауэ ежьэжыну. 
Лъапсэ, 138. Хьэкурынэм дежкIэ нобэ щхьэщэхуж 
махуэмэ, и щхьэм уасэ гуэр иIэн хуейкъэ, - жиIэри 
Къетау идакъым. Лъапсэ, 63. 2. (5). «Хъуэпсэгъуэ 
нур» романым къалэм и фэщыгъэцIэу къыщокIуэ. 
Нэху зэрыщу тIури зэгъусэу Мурад Щамхьун 
жыхуаIэу шы къэзыщэхуу зыщэж гуэр Щхьэщэхуж 
дэсти, абы и деж кIуащ. Хъуэпсэгъуэ нур, 102. 
ИжькIэ уIэбэмэ, Щхьэщэхуж жыхуаIэ къалэр 
къызытекIар адыгэ псоми ящIэрт: а щIыпIэм дэни 
къыщаубыда гъэрхэр щызэхуашэсырти, зи щхьэ 
зыщэхужыфым фщэхужи хуит фохъу, жаIэрт. 
Хъуэпсэгъуэ нур, 100.

ЩХЬЭЩИХУН (щхьэщеху) лъэмыI. (2). Еплъ 
щхьэщыхун. ЩIалэ цIыкIум къихьа хъыбарыр 
псоми шэуэ ятехуэри, я чэфыр щхьэщихуащ. 
Хъуэпсэгъуэ нур, 13-14.

ЩХЬЭЩЫГЪЭКIЫН (щхьэщегъэкI) лъэI. (1).  
Щхьэщыхын. Дэ дыхьэзырыпсщ, пащтыхьыр уи 
закъуэкъым зэлъэIуар, Айя-Софие мэжджытышхуэм 

и ефэнды нэхъыщхьэми елъэIуауэ нэмэз 
ярегъэщI, Алыхьу лъэщым йолъэIу, «емынэ узыр 
тщхьэщыгъэкI» жаIэу. Лъапсэ, 120. 

ЩХЬЭЩЫГЪЭХУН (щхьэщегъэху) лъэI. 
(1). Зы лъэгапIэ гуэрым и щIыIу тетыр, телъыр 
егъэхуэхын. АрщхьэкIэ сыт пщIэжын: и 
псалъэм бгым ущхьэщигъэхунщ жыхуаIэм хуэдэ 
сыхъуагъэнт, комендантыр къызэкIуэкIащи, цищ 
теуд симыщIыну си фIэщ хъуркъым. МелыIыч, 465.

ЩХЬЭЩЫДЗЫН (щхьэщедз) лъэI. (1). 
Зэщхьэщыпх хъууэ зэтелъ гуэрым и щIыIу 
лъэныкъуэр тедзын. Губжьау борэным и гугъащ 
Жыгейр нэпкъ лъагэм щхьэщидзын. Бгы нэпкъым 
тет жыгей. «Шум и гъуэгу», 112.

ЩХЬЭЩЫКIЫН (щхьэщокI) лъэмыI. (17). 
1. (16). Щхьэщыта гуэр нэгъуэщI лъэныкъуэкIэ 
кIуэн, щхьэщымытыжу. И узыр щхьэщыкIа 
щхьэкIэ, ар иджыри фагъуэт. Хъуэпсэгъуэ нур, 
290. И губжьыр щхьэщыкIыжакъэ – нэгъуэщI 
зыгуэр хъужащ жыпIэнт. Щынэхужьыкъуэ, 162. 
Псыри къуэ зэвым къикъуэлъыкIыу йожэх, бахъэ 
къыщхьэщихур щхьэщымыкIыу. Лъапсэ, 70. 2. 
(1). зэхь. ЩIэгузавэ гуэр зэфIэкIа, щхьэщыха 
хъун. [Ботэх жиIэу:] - Уи фэр Iейкъым тхьэм и 
шыкуркIэ, тIэкIу умынэщхъеймэ, адрейр зырикIщ, 
нэщхъеягъуэр пщхьэщыкIащ, хъарзынэу псори 
йокIуэкI. Лъапсэ, 135. 

ЩХЬЭЩЫЛЪ ЭФЭН (щхьэщелъафэ) лъэI . 
(1). ЩIым щылъу плъэфурэ зыгуэрым и 
гъунэгъу щIын, щхьэщылъхьэн. [Локотош 
жиIэу:] -Махуэ къэс мэкъу Iэтэ дапщэ нэпкъым 
къыщхьэщалъафэурэ кърадзых уи гугъэ? Нал 
къута, 294.

ЩХЬЭЩЫЛЪЫН (щхьэщылъщ) лъэмыI. 
(2). Зыгуэрым и щIыIукIэ, и гъунэгъуу 
щылъын. Илъэсищэ Iэджэхэр зи ныбжь аузым 
къыдэплъэу бгыщхьэм щызэхэт бжей абрагъуэхэр 
апхуэдизкIэ лъагэ хъуати, удз цIыкIум хуэдэут 
нэм къызэращтэжыр, уафэр, уафэхъуэпскI 
зэфIэщIыкIам ещхьу, кусэ-кусэурэ, хужьыфэ-

ЩХЬЭЩЫСЫН (щхьэщысщ) лъэмыI. (5). 
Зыгуэрым и гъунэгъуу, нэхъ лъагэу щысын. 
Гунэуэси къызэфIэувэжащ, Дисэ щхьэщысти. 
ГущIэгъу, 425. – Кхъуэщын сэкурэм щхьэщысщ 
[Думэсарэ] зыгуэрхэр къебжри. Хъуэпсэгъуэ нур, 
231. Автоматыр иIыгърэ и къуэр къыпэувауэ 
къыфIэщIмэ, пэпсэлъэжырт: «Хьэуэ, тIасэ: 
Алыхьым къысхуиуха къалэныр згъэзэщIащ, си 
быным сащхьэщысащ, псыдзэм езмыгъэхьу, мафIэм 
езмыгъэсу, си щхьэгъусэми хуэфащэ хуэсщIащ. 
Къалэн, 436. 

ЩХЬЭЩЫТХЪУ (5). плъыф. Зи щхьэм 
щытхъуж зи хабзэ. Пэжу, езы Долэт нэхъ 
щхьэщытхъу уигъэлъыхъуэнт, дэнэ щыпсалъэми 
зигъэадакъэрт, езым хуэдэ щымыIэу 
къыфIэщIыжырт. Хъуэпсэгъуэ нур, 176.  

ЩХЬЭЩЫТЫН (щхьэщытщ) лъэмыI. (41). 1. 
(39). Зыгуэрым и гъунэгъуу, и щIыIукIэ щытын. 
Ауэ вокзалым уплъэмэ – станцым сабэр щхьэщтт. 
Нал къута, 221. Тенджызым дыщхьэщыту 

сынеплъыхмэ, тенджыз губгъуэм Пшэр Iэрамэу 
текъухьащ. Тенджызым дыщхьэщыту. 
«Батырыбжьэ», 51. Куэд дэкIа, мащIэ дэкIа, нэр 
ерагъыу къызэтрихрэ къаплъэмэ, хъыджэбз гуэр 
къыщхьэщытщ. Хъуэпсэгъуэ нур, 170. 2. (2). 
Зыгуэр пхъумэн, упIын, къэгъэхъун щхьэкIэ 
псэун. – Адакъэ къытщхьэщымытыжмэ, зеиншэм 
дыхуэди… Бабыщыкъуэ адакъэпщ, 493. Бгъэжьым 
хуэдэу ди бынхэм уащхьэщытыну дыпщогугъ, - 
жиIэри лIыжьыр инэралым дежкIэ екIуэкIри и Iэр 
иубыдащ. Хъуэпсэгъуэ нур, 126.

ЩХЬЭЩЫУВЭН (щхьэщоувэ) лъэI. (5). 
Зыгуэрым и гъунэгъуу и щIыIукIэ увын. Штабым 
Апчарэ лIыкIуэу щIалэ цIыкIуитI щигъакIуэм, 
плъэри и гум ириубыдащ: дыгъэр къэблэм 
къыщхьэщыувэным иджыри тIэкIу къэнэжат. 
Щынэхужьыкъуэ, 53. [Хьэтау жиIэу:] - НакIуэ, 
езы чейм сыщхьэщыувэнщи Нарт Бэтрэз хуэдэу 
сыхъуэхъуэнщ. Алъхъо, 69. Уи лъакъуэр псощ, 
итIани-щэ, - жиIэу зыгуэр къэпсэлъащ, щIалэ гъым 
къыщхьэщыувауэ, - щыгъэт, щIалэшхуэ абрагъуэ 
угъыу. Хъуэпсэгъуэ нур, 179.

ЩХЬЭЩЫХЫН (щхьэщех) лъэI. (9). зэхь. 
Зыгуэрым и Iуэху дэкIынымкIэ дэIэпыкъуэгъу 
хуэхъун. И лъэпкъэгъухэм и гур ящIэгъуу зыбжанэрэ 
яхэтащ, и бампIэр щхьэщызыхын хуэмызэу. Мазэ 
ныкъуэ щхъуантIэ, 664. Дыкъелащ, Алыхьым 
тщхьэщихащ емынэр, жаIэу цIыхухэр гуфIэ 
щхьэкIэ, зыми ищIэртэкъым Шкуро а къуажэм и 
фэр зэрытрихынур. Хъуэпсэгъуэ нур, 285. 

ЩХЬЭЩЫХУН (щхьэщеху) лъэI. (5). Зыгуэр 
нэгъуэщI гуэрым и гущIыIум техун, лъэщыгъэкIэ 
тегъэкIын. Мылыджэ щхъуантIэм щхьэщихуу 
Зэрехьэ жьыбгъэм уэс пхъашэ. Къйсын К. папщIэ. 
«Шум и гъуэгу», 87.

ЩХЬЭЩЫХЬЭН (щхьэщохьэ) лъэмыI. (4). 
ЛъэгапIэ гуэрым и гъунэм е щылъ гуэрым 
бгъэдыхьэн. Бгым къащхьэщыхьэн дзыхь имыщI 
хуэдэ, хуэм дыдэу мазэм зиIэтырт, аузыр нэхъ 
нэху ищIу. Мазэ ныкъуэ щхъуантIэ, 690. Ехудий 
хабзэт: пщэдджыжь къэси пщыхьэщхьэ къэси 
вертолеткIэ къумым къыщхьэщыхьэрэ, махъшэ 
дапщэрэ ялъэгъуами, къетIысэхрэ махъшэм тесыр 
зрагъащIэу. ХьэщIэ лъапIэ, 401.

ЩХЬЭIУО: ЩХЬЭIУО ЕУЭН (1). ЗэрыIуэ Iэмал, 
выр е шы щIащIэрэ ихъуреягъкIэ кърагъэкIухьу. 
Гуэдз тIэкIур къызэрырашыжыр Бэлацэ и 
алащэжьитIыр арат, гуэдзыр зэ къахатэмэ, 
щхьэIуо мывэр хьэзырыпст. Хъуэпсэгъуэ нур, 431.

ЩХЪЫРЫБЕЙ (2). Щхъырыбыр къызыпыкIэ 
банэ къуацэ лъахъшэ. Хьэжым и гупыр щхъырыбейм 
ноблагъэ. Хъуэпсэгъуэ нур, 370. Щхьэгъубжэ 
лъабжьэм деж щхъырыбей къыщыкIырти, ар зэран 
мыхъуащэрэт, жаIэрт. Хъуэпсэгъуэ нур, 370. 

ЩХЪЫЩХЪЫН (мэщхъыщхъ) лъэмыI. (2). 
Щхъыщхъ макъ гъэIун. – Уэр гъуэгум тезу телъщи 
мэщхъыщхъ, мэлъалъэ, шыр фIалъэкIэ хэувэмэ, 
шэрхъыр хэлъадэмэ. Щынэхужьыкъуэ, 42. 

ЩХЪУАБЗЭ (1). плъыф. Щхъуэ дыдэ. Нэхъ 
укъехмэ - мэзыр щхъуабзэщ, бгы лъапэр жыг хадэ 
защIэщи зэщIэгъэгъащ. Щынэхужьыкъуэ, 27. 

ЩХЪУАНТIАГЪЭ (1). ЩхъуантIэу щытыныгъэ.

ЩIалэ цIыкIухэм къазэрыфIэщIымкIэ, а къуэр 
щхъуантIагъэ защIэщ, удзыпцIэм дэнэкIэ уплъэми 
щынэ хужь защIэ хэзу хэту. Щынэхужьыкъуэ, 48. 

ЩХЪУАНТIАФЭ (3). плъыф. Уафэм и фэм 
ещхьу щыт, къащхъуафэ. Къуршыщхьэм телъ 
уэсыр щхъуантIафэ хъуащи уафэ щхъуантIэмрэ 
абырэ зэхолъадэ, зэхогъуащэ. Щынэхужьыкъуэ, 42.  

ЩХЪУАНТIЭ (99). плъыф. 1. (52). Езыр 
мыщхъуантIэ дыдэу, ауэ щхъуантIафэм ещхь фэ 
къызыщIэлъадэ. Дэр хъуа нэужь, дафэм щыз мэхъу 
дафэ щхъуантIэри къочэри дэр дэ хъуауэ къыпоху. 
Мазэ ныкъуэ щхъуантIэ, 650. Хьэр и гъусэу джабэ 
щхъуантIэм Хьэкуринэм бжэн щегъэхъур. «Тисей», 
499. Жыгым пщIащэр бжьыхьэ хъухукIэ ПыIэ 
щхъуантIэу ящхьэрыгъщ. Сыхьэт. «Батырыбжьэ», 
56. 2. (47). Уафэм и фэм ещхь, къащхъуэ. Къуажэм 
псыдзэ къыщIэуа хуэдэу, дэнэкIи газэ, псы инар 
уэрамхэм дэзт, бжыхьри, жыгхэри, унэхэри, уафэ 
щхъуантIэ пшэ хужь Iэрамэхэр щызэрызехьэу 
къищу. КIапсэ кIапэ, 5. Къуршыщхьэм телъ уэсыр 
щхъуантIафэ хъуащи уафэ щхъуантIэмрэ абырэ 
зэхолъадэ, зэхогъуащэ. Щынэхужьыкъуэ, 53. 
Бгым и къуапэм къуэту къалэр Уафэ щхъантIэм 
иболъагъуэ, Бгъэшхуэм хуэдэу цIыху щылажьэр 
Хэт илъагъуми егъэщIагъуэ. Пшэ адрыщIым 
щыпсэу. «Партыр ди пашэу», 19.

ЩХЪУЭ I (15). плъыф. Мыхужь-мыфIыцIэ, 
хужь дыдэми фIыцIэ дыдэми нэмыс фэ 
зэхэзэрыхьа зиIэ, пхъэ яжьэм ещхьу. Цей хужь 
щыгъщ, пыIэщхъуэщ. Мазэ ныкъуэ щхъуантIэ, 
539. Цеищхъуэ схуищIамэ, ФIэлъапIэм фIилъэнщ, 
Цейм еплъмэ, гумащIэу Игу и къуэр къэкIынщ. 
ЗэныбжьэгъуитI. «Шум и гъуэгу», 34. Сабэр 
гъуэгум къыщиIэту «Победащхъуэр» мажэр 
псынщIэу, И абджыпсым нурыр щIэту Мажэр, 
мажэр куэд и фIыщIэу. «Тисей», 477. 

ЩХЪУЭ II (1). Ирагъэсымаджэну, ирагъэлIэну 
цIыхум, псэущхьэм ирахьэлIэ гын, щхъухь. 
Иринэрэ Апчарэрэ ашык сытхэр зэIэпахыурэ 
дадэм иратырт, птулъкIэ цIыкIу къомым ит 
щхъуэм я мэр къащIихьэмэ, я гум къэкIырт, мыбы 
хущхъуэ зэрыщIалъхьар мэ закъуэмкIэ къэпщIэни, 
жаIэу. Нал къута, 281. 

ЩХЪУЭ III (19). «Хъуэпсэгъуэ нур» романым 
хэт лIыхъужь Щамхьун и цIэ лейуэ къокIуэ; «Зи 
лъэрыгъыпс тIыгъа» тхыгъэм хэт лIыхъужь БетIал 
иреджэу щытауэ къыщокIуэ; «Лъапсэ» романым 
хэт мэзхъумэ дадэм иреджэу къыщокIуэ – 
«Щхъуэ». Щхъуэм жор пщIэхэлът «Георгиевскэ 
чрест» жыхуаIэ ордену. Хъуэпсэгъуэ нур, 
103. Къепсых, - жиIащ Щхъуэм, и нэпсыр и 
IэщхьэмкIэ щIилъэщIыкIыу. Хъуэпсэгъуэ нур, 
104. Щхъуэм (БетIал зэреджэу щытаращ) 
и шу лIыгъусэу и жьэгъу щIэтар зэхуашэсри 
«ныбгъуэхьэшым» ираубыдащ, цIыхум фрабийуэ 
щытащи, фхуэфащэ дыхъунщ, жаIэри. Зи 
лъэрыгъыпс тIыгъа, 545. Ар «Щхъуэм» и зэманыр 
арати, хьэщIэшхуэхэр къыкIэлъыкIуэрт, езы 
«Щхъуэми» щэкIуэн фIэфIт, хьэщIэшхуэр 
и гъусэу щакIуэ кIуамэ, IэнэщIу къагъэзэж я 

хабзэтэкъым, зыхуейм хуэдэ хьэкIэкхъуэкIэр 
мэзхъумэм къаригъэукIырт. Лъапсэ, 94. 

ЩХЪУЭ IV (2). Дыгъужь. А щхъуэр нэхъ 
лъэщым хурезэ, ЗэрыфыщIынущ зыр лIэху. 
Гъуэгъуакъэ уафэр… «Вагъуэ махуэ», 17. Арщ 
и уэрэдыр а щхъуэми, Езыр къэкIуэну щогугъ. 
Гъуэгъуакъэ уафэр… «Вагъуэ махуэ», 17.

ЩХЪУЭЖЬ (8). БзаджагъэкIэ куэдым хэта 
(нэхъыбэрэ дыгъужьым хужаIэ). Дыгъужь 
щхъуэжьыр щIегъуэжауэ Зэ къэфэни игу 
къэмыкI. «Бажэ пшынэ», 8. Ауэ пшагъуэм 
бащлъыкъ гъуэжькIэ Мазэр пIащIэу щIеуфэж, 
Дыгъужь щхъуэжьыр гъуэм щыкIуэжкIэ ИщI 
лъэужьыр жьым третхъуэж. Борэн. «ЩIалэгъуэ 
щIыналъэ», 23. ТхъапIэм и лъагъуэр хэзышынур 
къыджеIэж, - жеIэри дыгъужь щхъуэжьыр къоув, 
кхъухьыпщым жиIар абыи и гум зэрыримыхьар 
уигъащIэу. Кхъухь пхэнж, 505.

ЩХЪУХЬ (1). Еплъ щхъуэ II. [Яков Борисович 
хущхъуэм хужеIэ:] Щхъухь защIэу зэхэлъщ. Нал 
къута, 281. 

ЩЫ (292). зэрабж бж. Бжыгъэ 3, 3 хъу. Ермэн 
зэрыжиIэмкIэ, дзэр Псыхуабэ къыдэкIри куэд 
къамыкIуу шыгу защIэу гуищ-гуиплI хуэдиз 
сабий изу къахуэзащ. Нал къута, 213. Астемыр, 
Степан Ильич, Елдар гъуэрыгъуэурэ псалъэрт, 
жылэ къызэхуэсари а щым къабгъэдыхьэурэ я Iэр 
къаубыдырт, лIыжьхэр хъуахъуэрт. Хъуэпсэгъуэ 
нур, 246. Щыри зэгъусэу дыкIуэнущ, - жиIэри Исуф 
унагъуэр игъэуна хуэдэу и фызым еплъащ: «Сыту 
пIэрэ иджы жиIэнур?» Лэчымэ, 390.

ЩЫБЗЫЩIЫН (щебзыщI) лъэI. (11). 
Зыгуэр нэгъуэщI гуэрым йомыгъащIэу, щэхуу 
гум игъэлъын, Iыгъын. Абы нэхъейуи и лIам 
щимыбзыщIаи и пхъум къыщыщIар. Лъапсэ, 27. 
Якъуб зыгуэр щибзыщIу гу къылъимытэн щхьэкIэ, 
Апчарэ адыгэш хъыбару Бекъан къыжриIауэ 
щытар и гум къигъэкIыжащ. Нал къута, 266. 
Ташаи хъыджэбз цIыкIу щыгъын зэрыщыгъар и 
адэм щибзыщIынути, Къэзмай къэкIуащ, жаIэу 
зэрызэхихыу зигъэпщкIури щыгъар зыщидзри и 
щыгъынымкIэ зихуэпэжауэ и адэм хуэзащ. Мазэ 
ныкъуэ щхъуантIэ, 537. 

ЩЫБЛЭ (36). Хьэуам, пшэхэм хэт электричествэр 
зэлъэIэсу мафIэ бзий псыгъуэ кIыхь зэфIэщIыкIа 
къыдидзу, къызэщIэчэу уэныгъэ. Дунейкъутэжу 
щыблэр уэми, Игу илъ мурадым зритынущ. И псэр 
зыхьэхур… «Батырыбжьэ», 126. Пшэ адрыщIым 
сынэсауэт Щыблэ уэныр щыетар. Вагъуэ махуэ. 
«Вагъуэ махуэ», 9. Гъэмахуэм уафэр гъуагъуэу, щыблэр 
уэмэ, Къазджэрий шынауэ занщIэу нэмэзлыкъым 
тетIысхьэрти, Алыхьым елъэIурт, гущIэгъу 
къыхуищIыну. Хъуэпсэгъуэ нур, 393. 

◊ Щыблэу теуэн (1). ПсынщIэ дыдэу, къэхъуар 
къагурымыIуэу теуэн. Шагъдий шы жэрым фытесу, 
Маисэу сэшхуэр фIэщIэлъу, Филъ фыщымысхьу 
фашистхэм Щыблэ теуэкIэу фатеуэ. Iыхьлыхэм 
псалъэу жаIахэр. «Шум и гъуэгу», 57. Щыблэу 
шхыдэн (1). Губжьышхуэ хэлъу псэлъэн. И щхьэкIуэр 
инти Жэщныкъуэ щыблэу Гуащэр мэшхыдэ. 
«ЩIалэгъуэ щIыналъэ», 424.

ЩЫБЛЭШЭ (1). Еплъ щыблэ. Уи псэр 

щэхуу дахьэхамэ, Гъатхэ мазэр къэунэхуащ, 
ЩIымахуэкууи уэсыр къесмэ, Уэ щыблэшэ 
къыптехуащ. Лъагъуныгъэр мазэм хуэдэщ. 
«Вагъуэ махуэ», 334. 

ЩЫГУ (11). Зыгуэрым и щIыIу дыдэ, лъагапIэ. 
Месыр докъутэр уи щыгур, Псыр къыщокъуалъэ 
а уи гум, Жыжьэу уи ужьым уеплъыжым, Жыгхэр 
къыщепщэрт уи дежым. Кавказым и уэрэд. «Бгы 
лъапэхэм деж», 97. ИщхъэрэкIэ укъеплъыхмэ, пшэм 
я щыгум укъоплъэри уафэхъуэпскIыр и лъабжьэм 
къыщыхэлыдыкIыу къыпфIощI. Щынэхужьыкъуэ, 
53. Гъуэгу къэхутэныр и нэрыгъыу Бгым дэкIыр 
щыгум лъреIэс. Къуршым докI. «Дамыгъэ», 73. 

ЩЫГУГЪЫН (щогугъ) лъэмыI. (142). 
Зыгуэрым сэбэп хъуну, къыпыкIынIауэ пэплъэн. 
Iэпкълъэпкъ къэмыту укъалъхуамэ, Уэ щIыщIэ 
бвэну къыпщогугъ. Хэт сыт IэнатIэ къехъулIами… 
«Батырыбжьэ», 63. Зэкъуэшиблу къумым итым 
Хуэдэу ари фIым щогугъ. «Индийскэ поэмэ», 365. 
Благъэжьым хуэдэу ди бынхэм уащхьэщытыну 
дыпщогугъ, - жиIэри лIыжьыр инэралым дежкIэ 
екIуэкIри и Iэр иубыдащ. Хъуэпсэгъуэ нур, 126.

ЩЫГУФIЫКIЫН (щогуфIыкI) лъэмыI. (81). 
Зыгуэрым гуфIэгъуэ хэлъэгъуэн, хуэгуфIэн, 
нэжэгужэу еплъын. Къуэ зэвыпIэр ибгынащи 
псыхъуэ иным щогуфIыкI, Пшахъуэ нэпкъым 
жьэхэлъадэм Жыгыжь лъабжьэр щIелъэсыкIыр. 
Терек. «Партыр ди пашэу», 117. Уэшхыр 
сэбэп мыхъужынуми, цIыхур щогуфIыкI, 
къемышхыжыххэн я гугъэу гужьеяхэр мэгуфIэж, 
зи мыхъуми гъэужь къэкIынщ, жаIэри. 
Хъуэпсэгъуэ нур, 387.

ЩЫГЪАГЪЫН (щегъагъ) лъэI. (1). 
ЩыптIэгъауэ, пкъым илъу щыгъэтын. [Локотош 
Якъуб йоупщI:] Щыбгъагъын уи гугъэ? [нэмыцэ 
офицер фащэр]. Нал къута, 301. 

ЩЫГЪЭ (17) Абджым, къупщхьэм н.къ. 
къыхэщIыкIа хъурей цIыкIу куэд Iуданэм 
фIэблауэ. Сэиди адрей и гъуситIми псалъэ 
жамыIэу зыкъомрэ щыст, хьэжым щыгъэ игъа-
жэрт, Сэид Iущащэу къыпфIэщIырт, а лIищыр 
щымыпсалъэкIэ, унэм къыщIыхьа къомри псалъэр-
тэкъым. Хъуэпсэгъуэ нур, 277. 

ЩЫГЪЭГУГЪЫН (щегъэгугъ) лъэI. (2). 
Зыгуэрым сэбэп хъуну, къыпыкIынIауэ 
пэгъэплъэн. ЗдэкIуар къыхуэнэщхъыфIащ, Iэджэм 
щагъэгугъыу къепсэлъащ, зыхуей илъэпкъыр 
къыхуащIэну къагъэгугъащ: улIы пхъашэщ, 
уябгэщ, лIыгъэшхуэ пхэлъщ, уэ пхуэдэращ 
дзэ зезышэн хуейр, жаIэурэ щытхъупсыр 
кърагъэжэхати, езыри [Къэрэмырзэ] къэгумэщIауи 
къыщIэкIынт, щIэупщIащ: - Сыт хуэдэ къулыкъу 
къысхуэвгъэфащэрэ? Лыгъэ, 409. Къэрэмырзэ и 
дзэм ятрекъузэ: - Е къыдамытыну дызыщагъэгугъ 
щIыр къатетхынщ, е а щIым дытекIуэдэнщ, - 
жиIэу. Лыгъэ, 411. 

ЩЫГЪЭГЪУПЩЭН (щегъэгъупщэ) лъэмыI. (6). 
Зыгуэрым имыщIэжIауэ щIын; и гум имылъыжу 
игъэхун. А махуэ закъуэр арат Ботэх и гум фIыуэ 
къинэжар, а зыри пщызыгъэгъупщэн Iэджи и нэгу 

щIэкIа пэтрэ, зэзэмызэ зриIуэтылIэн игъуэтмэ, 
еIуэтэж, арщхьэкIэ езыми и ныбжьым хэхъуэхукIэ 
щакIуэ щыкIуа махуэзакъуэр пшэм щIалъэфа 
мазэм ещхьу нэщIэбжьэ Iэджэм щIалъэфэж, 
зэзэмызэххэ фIэкIаи згъэхъыбаращэрэт жиIэу и гум 
жиIэркъым. Лъапсэ, 77. НапщIэм телъа и пащIэр 
щызыгъэгъупщэжыр и унэ нэщIым зэрашэжырт. 
Къалэн, 432. Ботэщ Астемыр и хъыбар тIэкIу-
тIэкIуурэ ящигъэгъупэжащ. Хъуэпсэгъуэ нур, 204.

ЩЫГЪЭПЩКIУН (щегъэпщкIу) лъэI. (8). 
Зыгуэрым имыщIэу, къомыгъащIэу щэхуу 
зыгуэр Iыгъын, хъумэн. Езыми абы гу лъитэри 
къэгузэвауэ, и напэр цIыплъ къэхъуауэ Iэхъу зэрылъ 
Iэр стIол щIагъым щегъэпщкIу. Лъапсэ, 258. 
Тембот зытегузэвыхьыр нэгъуэщIт: Нурхьэлий 
и унэм Iэщэ сыт щигъэпщкIуати, сымыщIэу 
зыгуэр щIэпщхьэрэ къищтэмэ, жиIэрти 
кIэлъыплъ зэпытт, уеблэмэ жэщым къэтэджу 
щыплъэ щыIэт. Хъуэпсэгъуэ нур, 305. КъэкIащ 
сэ си гум сипхъу сэ згъафIэр, Сабийр хъумапIэм 
щызгъэпщкIуауэ, Си псылъэм иту псы езгъафэрт, 
И гуауэр си гум щымыткIуауэ. Сабий. «Шум 
и гъуэгу», 19.

ЩЫГЪЭСЫН (1). Щысыну хуит щIын, унафэ 
хуэщIын. Ей, щIакIуэ къэсхьынщи, моуэ тIэкIу 
дыщыгъэс мыбдежым, - жиIащ Астемыр. Мазэ 
ныкъуэ щхъуантIэ, 489. 

ЩЫГЪЭТАУЭ (45). И гугъу умыщIыххэу, 
къэгъэнауэ. ЩхьэдэхыпIэм щыщхьэпрыкIыжым 
Грузием къикIа штабым ищIауэ щытам 
дыщыгъуазэщ: фочхэр щыгъэтауэ, пулемет 
куэд къыхуагъэнащ къуажэдэсхэм. Мазэ ныкъуэ 
щхъуантIэ, 377. Апхуэдэу щыщыткIэ, шы лей 
щыIэкъым, лейр щыгъэтауэ, узрикъун бгъуэтмэ, 
уи пыIэжьыр щэ дэбдзей хъунщ. Нал къута, 350. 

ЩЫГЪЭТЫЖЫН (щегъэтыж) лъэI. (27). 
Псалъэмакъ е Iуэхугъуэ гуэр гъэувыIэжын. 
Щхьэгъусэ иIар лIэри щIилъхьэжащ [Шаукэт], 
бын Алыхьым къритакъым, хьэжы ищIыну 
мурад иIати, хьэжыщI кIуэгъуэ къэсыху 
сымаджэ хъууэрэ щэ къэнэжыгъуэ къэнэжати, 
къызэхъулIэну Алыхьым иухауэ къыщIэкIынкъым, 
жиIэри щигъэтыжащ. Аргъуей, 386. Къэзакъми 
нып гуэр яIэу къыщIэкIынщ. – жиIэри Бэтокъуэ 
щигъэтыжащ. Хъуэпсэгъуэ нур, 250. Гъунэгъу 
фызхэр щыгушыIэ щыIэт: - уи нысэм зэ 
щигъэтыжыпхъэт лъхуэн, сабий пщыкIузыр 
хуэпIмэ, хъарзыни ар, - жаIэу. Лъапсэ, 119.

ЩЫГЪЭТЫН I (щегъэт) лъэI. (87). Щытыну 
хуит щIын, унафэ хуэщIын. Уеблэмэ, Iэ фIэтыху, 
псэ зыIут зэIущIэм хэзгъэкIынукъым, жиIэу езыри 
иувыкIыу жылэр зэрыжылэу нэху щыху щигъэтыну 
тIэу еплъынутэкъым. Мазэ ныкъуэ щхъупнтIэ, 
658. [Васэ жиIэу:] - ЗэрызэфIэкIыу тхьэр согъэпцI 
сыхьэт щызгъэтым. Тепщэч къэзылъэтыхь, 179. 

ЩЫГЪЭТЫН II (щегъэт) лъэI. (84). 
Псалъэмакъ е Iуэху зыхэт гуэр гъэувыIэн. Дадэм 
и гур зыщIыпIэкIэ жауэ ерыскъы зыбгъэдэсыр 
фIэмыIэфIыж хъуащи, шхэнри щегъэт. КIапсэ 
кIапэ, 16. ЦIыху зэхэтым я Iэуэлъэуэныр 
занщIэу щагъэтащ. Хъуэпсэгъуэ нур, 154. 

Къазджэрий щигъэтащ цIыхубзым пэрыуэн. Мазэ 
ныкуъэ щхъуантIэ, 670. 

ЩЫГЪЭУЭН (щегъауэ) лъэI. (13). Зыгуэрым 
щыуагъэ егъэщIэн. – Тобэ ярэби, занщIэу 
ущигъэуэнущ Долэт, - жиIэри Бэтокъуи Мусэ 
и псалъэм еувэлIащ. Хъуэпсэгъуэ нур, 241. Езы 
кхъухьыр иджыпстуи адэ уафэ лъащIэ дыдэм 
хьэндрабгъуэ цIыкIу тесщ жыпIэну уолъагъу, 
гъунэгъуу къыпфIэщI щхьэкIэ, тенджыз щIыIум 
жыжьэмрэ благъэмрэ пхузэхэмыгъэкIыу ущегъауэ. 
Лъапсэ, 53. Щхьэлыкъуэпсым ущегъауэ, 
Зэм къабзабзэщ икIи Iэсэщ, зэм къиунщи 
къэгубжьауэ Лъэмыжышхуэ егъэщащэ. Терек. 
«Партыр ди пашэу», 117.

ЩЫГЪЭХУН (щегъэху) лъэI. (1). Щымыгъыж 
щIын. – Си гъунэгъур щIыб икIынумэ, зэращIыр 
нэхъыфIмэ, сэри схузэфIэкIынщ, - жиIэри Дэрдэхь 
игъэтхьэусыхахэм ящыщ зым епщэфыкъауэри, и 
джанэ кIыхьыр къыщиудри зыщикъуащ, джанэкIэр 
дызохьей сыт жимыIэу, и гъуэншэджыр щигъэху 
ищIри къадым и пащхьэм щетIысэхым, къадыр, 
хьэрып лIыжьт, къэгужьеяуэ къыщылъэтащ: - 
ФIыщIэкI иджыпсту! Хьэсэпэхъумэ, 418. 

ЩЫГЪЭЩIЭН (щегъащIэ) лъэI. (8). Зыгуэрым 
хуэныкъуэу щыгъэтын. Ди пэжыгъэм ди къуэм 
я гур ЛIыгъэ иным щимыгъащIэу Дэ зауэшхуэм 
дыхэтакъэ. «ЩIалэгъуэ щIыналъэ», 409. ЛIыжьыр 
гуфIэ щагъэщIакъым. «Тисей», 480. Дэри тлъэкI 
къэдмыгъанэу шым дегугъурт, Iуси, мэкъуи, 
шыудзи щыдмыгъащIэу. Анка, 382.

ЩЫГЪЭIЭН (щегъэIэ) лъэI. (4). ЗыщIыпIэ 
увыIэпIэ егъэщIын. Щхьэлмывэкъуэ къыщыкIуам 
Лу сымэ хуабжьу къыщыгуфIыкIащ Къазджэрий 
и гъусэм, уеблэмэ Лу елъэIуащ Думэсарэ, Ахья 
абы я деж щигъэIэну. Мазэ ныкъуэ щхъуантIэ, 
637. [Чачэ Iузизэ хуеIуатэ хъыбар:] И лIыр мэз е 
губгъуэ кIуэмэ, я гъунэгъу лIыр къишэрти, и деж 
щигъэIэт. Хъуэпсэгъуэ нур, 71. Ар дыдэр жиIами 
[цIыхубзым], бгъэкъуаншэ хъунутэкъым, бэзэрым 
тета хамэ цIыхухъу и унэ щигъэIэмэ, зылъагъум 
гурыщхъуэ ямыщIу хъурэ? МелыIыч, 442. 

ЩЫГЪЫН I (97). ЗыщатIагъэ, зэрызахуапэ, 
щIыфэм иралъхьэ хьэпшып. Я бинти, я щыгъыни 
сабэм иуащ, пщIэнтIэпсри къапоху [сэлэтхэм]. 
Нал къута, 211. Къулейсызыгъэм къыхэкIыурэ 
унагъуэм исыр [Исуф и унагъуэм] зэфIэнэ-зэкIужу 
я дунейр яхь, я хъыджэбз закъуэри дахэ дыдэ 
хъуну жаIэ щхьэкIэ, щыгъын хуейщ. Лэчымэ, 389. 
Иджы ар лъэсу дэни мыкIуэ, ЩыгъынкIи сытым ар 
къыхуэт. Уэрэдибл. «Дамыгъэ», 216. 

ЩЫГЪЫН II (щыгъщ) лъэмыI. (125). 
ЩытIэгъауэ, щыгъыу щытын. Жыжьэ нэмысу 
Елдар аргуэру къэпсэлъащ: - Саримэ хидыкIа 
джанэр сщыгъщ. Хъуэпсэгъуэ нур, 277. Сэ жэщ 
щIакIуэр сщыгъыу Жэщым нэху согъэщ. Дыгъэм, 
кхъухь кIуэкIафIэу… «Вагъуэ махуэ», 101. 
Пшэ адрыщIым макIуэ – Джанэ щыгъыр кусэщ. 
ЦIыхухъу. «Мывэ хуабэ», 38. 

ЩЫГЪЫНЫДЖЭ (6). плъыф. Щыгъын 
щIагъуэ зимыIэ, фейцейуэ хуэпа. СягъэкIэ хъууэ 
щыгъыныджэ Зы цIыху щIымахуэм мыпIыщIа. 

Ягъэш зэпыту батэкъутэр. «Батырыбжьэ», 12. 
Щыгъыныджэу, ныбэнэщIу Жэщхэр пабжьэм 
щыбгъэкIуэн? «Бдзэжьеящэм ипхъу», 150. Кулисум 
и пхъур щыгъыныджэ дыдэти, нэхъ къыщIэмыкI 
хъуащ. Нэгъуху, 22. 

ЩЫГЪЫНЫЖЬ (2). Жьы, Iей хъуа щыгъын. 
Думэсарэрэ Саримэрэ Тембот щечэнджэщ щыIэт, 
щыгъыныжь сыт къапэщIэхуэмэ, Тембот и джанэ-
гъуэншэджым щыдэжын хуащIырт, Астемыр 
и къэпталыжьри абы хузэрагъэпэщыжат. 
Хъуэпсэгъуэ нур, 296. 

ЩЫГЪЫНЫЩIЭ (1). ЯдагъащIэ, къащэхуагъащIэ 
щыгъын. «Хьисэпым фезыгъэджэн егъэджакIуэщIэ 
къэтшащ, партэ е щыгъыныщIэ къыфхуашащ, 
драмкружокым хэтыну зыфIэфIым Жансэхъу 
зевгъэтх, пьесэщIэ дгъэувынущи», - арат 
Къазджэрий къажриIэр [еджакIуэхэм]. Мазэ 
ныкъуэ щхъуантIэ, 604.

ЩЫГЪУАЗЭ (20). плъыф. Зи нэгу щIэкIа, 
зыщIэ, зылъэгъуа, Iуэхум щыгъуазэ. Езы Апчарэ 
коммутатору фронтым щыщыIам псоми 
щыгъуазэу зэрыщыта дыдэм хуэдэу, Хьэбиби 
дунейм къыщыхъум щыгъуазэт. Нал къута, 228. 
Дадэр куэдым щыгъуазэу къыщIэкIащ. Нал къута, 
235. Махуэ къэс зэхуэзэу, зэхуэмызэмэ, зэхуэзэшу, 
зыр шхэну тIысамэ, адрейр къриджэу, Инал 
урысыбзэм нэхъ щыгъуазэ дэнэ къэна, хьэрфхэри 
ищIэ хъуат, арщхьэкIэ а тIур куэдрэ зэныбжьэгъуну 
тхьэм иухатэкъым. Хъуэпсэгъуэ нур, 203.

◊ Щыгъуазэ зыщIын (1). Зыгуэрым нэIуасэ 
зыхуэщIын; зэгъэщIэн; зэгъэлъагъун. А 
тIур [Пыжьынэрэ Тамарэрэ] зэгурымыIуэу 
я псалъэмакъыр абдеж щаухами, Тамарэ и 
къекIуэкIыкIам щыгъуазэ зытщIынщ, цIыхубз 
уэндэгъур санитаркэу сымаджэщым щIыщIэтыр 
къыбгурIуэн папщIэ. Лъапсэ, 23. Щыгъуазэ 
хуэщIын (2). Зыгуэр Iуэхугъуэ гуэрым хищIыкIыу 
щIын. Дэ къыддеджэ «жьыныбэ цIыкIури» [зи Iэр 
хэзылъхьэри] яхэтт, къуажэм каникул кIуэжауэ 
ирихьэлIати, ауэ Алий къэхъуам щыгъуазэ 
дызэрыхуищIар мыращ. Зи лъэрыгъыпс тIыгъа, 
524. Хъыджэбз цIыкIум дэнэ щищIэнт абы и гум 
илъым Iэюб щыгъуазэ хуищIамэ, зэрынэхъыфIыр. 
Мазэ ныкъуэ щхъуантIэ, 524. Щыгъуазэ хъун 
(7). Зыгуэрым хэпщIыкI хъун. Езы Инали 
Мэтхъэным и къекIуэкIыкIам, здэщыIа, зи ужь 
ит сытхэм Iэджэм щыгъуазэ хъуащ. Мазэ ныкъуэ 
щхъуантIэ, 529. ТIэкIу-тIэкIуурэ Локотош Iуэхум 
щыгъуазэ хъуащ. Нал къута, 252. Пщащэм и нэгум 
уиплъакъэ – Игу илъым уохъур щыгъуазэ. Набдзэ. 
«Батырыбжьэ», 52. Щыгъуазэ щIын (7). Зыгуэрым 
хищIыкI щIын. Нэхъапэ щIыкIэ Къулым и стIолым 
тет телефон къомым щыгъуазэ ищIащ цIыхубзыр 
[Иринэ]. Нал къута, 238. Румын гуэр диIэт 
пхъащIэу, пхъащIэ Iуэхум щыгъуазэ дищIыну 
шэнт щхьэгуэ сыт дигъэщIырт, езым буфет 
дахэ ищIурэ ищэрт, и фыз гъум лъахъшэр ди 
пщафIэт. Зи лъэрыгъыпс тIыгъа, 526. Ауэрэ дзэм 
яхэзэгъа нэужь, Къэрэмырзэр штабым ираджэри 
я мурад щыгъуазэ къащI, щызэуэну щIыналъэм 
и картэшхуэр унэ лъэгум ираубгъуауэ, дзэпщхэр 

къеувэкIауэ зэхэтщи, кърагъэлъагъур хэт дэнэ деж 
з

ЩЫГЪУЭ I (2). ЛIам, е тхьэмыщкIагъэшхуэ 
къэхъуам щхьэкIэ нэщхъеягъуэ щыIэр. Щэрданхэ 
я пщIантIэм къыщыхъуа лейр и нэгу зэрыщIэкIрэ 
Бэлацэ, щыгъуэ хуэдэ, гушыIэныр щигъэтат. 
Хъуэпсэгъуэ нур, 297. ХуэмыгъэкIуэжри и жэщщи 

ЩЫГЪУЭ II (244). союз. А зэманым. Тыгъэу 
нобэ нэм илъагъур Зи IэщIагъэу зауэм щыгъуэ 
Къахьыфакъэ текIуэныгъэр. Лъэпкъхэм я тыгъэ. 
«Партыр ди пашэу», 57. Зэман блэкIауэ колхозыр 
щызэхуашэсым щыгъуэ, колхозым хыхьэн зымыдэр 
абрэджу ежьэжмэ, а бгъуэнщIагъхэр хэщIапIэу 
щытащ. Нал къута, 253. Абы щыгъуэ мафIэгур 
гъунэгъубзэу илъэгъуат. Хъуэпсэгъуэ нур, 462.  

ЩЫГЪУЭЗЭН (щыгъуазэщ) лъэмыI. (5). 
Зыгуэр пщIэн, пцIыхун, зэхэпхауэ щытын. Лу 
псоми щыгъуазэт, псори ищIэрти, хэт щхьэкIэ 
къеупщIми, жиIэн ищIэрт. Мазэ ныкъуэ 
щхъуантIэ, 538. Насыпи гуауи къыппэщылъым ЛIы 
Iущ щымыIэ, щыгъуэзэн. Дунейр зи щIэщыгъуэ. 
«Батырыбжьэ», 130. [Дэфэрэдж и щхьэ хужеIэж:] 
Сымаджэщым дохутыр нэхъыщхьэу тет 
Камизэхэ япхъу ЛэтIифэ щыгъуазэу пIэрэ Iуэхум? 
Лъапсэ, 8. 

ЩЫГЪУЭН (мэщыгъуэ) лъэмыI. (5). ГуIэгъуэ 
гуэрым иринэщхъеин, ар уигу къеуэн. Аслъэнхэ 
къэкIуати, псори щыгъуэрт Фэкъу пщIантIэм 
зэрыдэмытыжым щхьэкIэ, Лу гъуэмылэ здихьын 
иIэми, здэкIуэн щыIэжтэкъым. Хъуэпсэгъуэ нур, 
351. Гуауэщхьэуэшхуэр къыщыхъуар Елей махуэм 
техуати, иужькIи гъэ къэс Елей махуэм цIыхум я 
нэщхъеигъуэт, мыщыгъуэ щымыIэу. Лъапсэ, 3. 

ЩЫГЪУПЩЭЖЫН (щогъупщэж) лъэI. (94). 
Зыгуэр уигу ихужын, пIэщIэгъупщыкIыжын. Лу 
гуащэр станцым ишэн жыхуэпIэр щыгъупщэжати, 
и гум къэкIыжыххэртэкъым. Хъуэпсэгъуэ нур, 
308. ЛIы сымаджэр апхуэдизкIэ гуфIати, къеузари 
щыгъупщэжат. МелыIыч, 447.  

ЩЫГЪУПЩЭН (щогъупщэ) лъэмыI. (114). 
Зыгуэр игу ихун, имыщIэжын. Къадым судыр 
щызэхуишэса махуэм хъыбар сагъэщIати, 
сымыкIуэу хъунутэкъым, инэралым сыщыгъупща 
е сыкъигъэпцIа си гугъэми, сыщIэупщIэн 
ескуркъым. ХьэщIэ лъапIэ, 399. Темботи и 
жеин къакIуэртэкъым, нобэ илъэгъуа зауэр 
игъащIэкIэ абы щыгъупщэнт, зэ нэху щыуэ ЛутIэ 
хуиIуэтэжащэрэт. Хъуэпсэгъуэ нур, 285. И адэм 
и гъусэу зэгуэр щакIуэ кIуауэ зэрыщытарэ илъэс 
тIощI хъуащ, итIани щыгъупщакъым Нартыху 

ЩЫДЭЖЫН I (4). Гъуанэ хъуа щIыпIэм деж 
традыжэ щэкI е фэ кIапэ. Думэсарэр Саримэрэ 
Тембот щечэнджэщ щыIэт, щыгъыныжь сыт 
къапэщIэхуэмэ, Тембот и джанэ-гъуэншэджым 
щыдэжын хуащIырт, Астемыр и къэпталыжьри 
абы хузэрагъэпэщыжат. Хъуэпсэгъуэ нур, 294. И 
бостей кIыхьым щыдэжыну зэмыфэгъуу тедамкIэ, 
вакъэ зэщIэдауэ и лъапэм фIэлъымкIэ къэпщIэнут 
унагъуэм къулейсызыгъэу ятелъыр. МелыIыч, 455. 

Щыдэжыныр щыдэжауэ Уафэм, пщIэрэ, сыт и 

ЩЫДЭЖЫН II (щедэж) лъэI. (2). Тегъэбыдэн, 
Iуданэ сыт хуэдэкIэ. Щыдэжыныр щыдэжауэ 
Уафэм, пщIэрэ, сыт и ныбжь? Щыдэжыныр 
щыдэжауэ. «Вагъуэ махуэ», 332. Гъэ къэскIэ 
Дэрдэхъ къуажэр зэрыкъуажэу къелъэIурти, 
хьэсэпэхъумэу ягъэувырт, «уцIыху хьэрэмыншэщ, 
пэжкIэ уопсэу» жаIэрти, ноби хьэсэпэ ихъумэу 
щIэщIым тесу къытрашри къадым деж къашат, 
адыгэ зыхуэпэкIэу хуэпауэ: къэптал тIэкIум и 
щIыIукIэ бгырыпх фIыцIэ щIэпхауэ, кIэрахъуэжь 
гуэри гуэлэлу, гъуэншэджым щыдэжын Iэджи 
щыдэжауэ, и лъэми лъэдакъачэхэм яхуэмыдэу 
вакъитI илъу, пыIэр IэкIэ иIыгъыу къадым и 
пащхьэм итщ. Хьэсэпэхъумэ, 417.

ЩЫДЫХЬЭШХЫН (щодыхьэшх) лъэмыI. (16). 
Зыгуэрым ехьэлIауэ дыхьэшхын, дыхьэшхкIэ 
ауан щIын. Уэрщ зэсхьэлIари си щэхур, СолъэIур, 
си анэ, ар хъумэ, ГущIэгъу къысхуащIмэ, ди 
цIыхухэм Къысщыдыхьэшхыу къысфIощIыр… 
«Адэ», 136. Иджы Жыраслъэн къащыдыхьэшхыу, 
тхьэм ещIэ, гъуей мэзым е бгым къытету 
къаплъэрэ. Хъуэпсэгъуэ нур, 256. Иджы Сосрыкъуэ 
къаубыдати, Лу унафэ ищIырт Жыраслъэн хуэдэу 
лIыгъэ зыхигъэлъыну, арыншэми езы Сосрыкъуэ 
щай фIыцIэжьуи къридзэртэкъым къэзыувыхьа 
цIыкIухэр, Сосрыкъуэ къащыдыхьэшхырт: - Уа, 
сыкъэвубыдыпа фи гугъэж фэ?! Мазэ ныкъуэ 
щхъуантIэ, 580. 

ЩЫДЖЫЛЫН: ◊ нэр щыджылын (1). Еплъ нэ. 
ЩЫДЗЭН (щедзэ) лъэI. (1). КIапсэр щIыпIэ 

гуэрым и деж щызэрыдзэн, пщIэхэдзэн, едзын. 
Псори IэкIэ ящIырт, цIыху къарукIэ псым 
пэлъэщыгъуейт, трактор закъуэ яIэмэ, къурыкъу 
паупщIыр кърилъэфалIэрт, зэзэмызэ мывэм 
гъущI кIапсэ аркъэн щадзэрти, тракторкIэ 
къалъэфырт. Мазэ ныкъуэ щхъуантIэ, 515.

ЩЫДЗЫН: ◊ бжьэ щыдзын (3). Еплъ бжьэ I.
ЩЫЗ (2). Изу зэрылъ, кIуапIэ имыIэу хъуху 

куда. КолхозкIэ дэ дызэджэр дэм купщIэ тIэкIу 
ирищIауэ аращ, атIэ а купщIэр дафэм щыз хъуху, 
и гугъу пщIы хъунукъым. Мазэ ныкъуэ щхъуантIэ, 
650. Дэр хъуа иужь, дафэм щыз мэхъу, дафэ 
щхъуантIэри къочэри дэр дэ хъуауэ къыпоху. Мазэ 
ныкъуэ щхъуантIэ, 650.

ЩЫЗЭГЪЭН (щозагъэ) лъэмыI. (2). 
ЗыщIыпIэ увыIэпIэ, тыншыпIэ щыгъуэтын, 
зыщIыпIэ щызэтебэяуэн. Дыщэ, лъыкIэ хамэ 
фIыгъуэу Къащэхуну зи гугъахэм Я нэм нэхур и 
IэщIыбу МыгугъапIэм щызэгъакъэ. «ЩIалэгъуэ 
щIыналъэ», 409. Хамэ щIыналъэ тыншыпIэ 
тхуэхъунукъым, ди псэри щызэгъэнукъым. 
Лъапсэ, 360. 

ЩЫЗЕПЩЭН: ◊ щхьэм цIацIу щызепщэн (1). 
Еплъ щхьэ I.  

ЩЫЗУ (1). нареч. Зэрылъым хуэфIу, изу, 
щIыпIэ нэщI къэмынэу, ирикъуху. Къэрэгъулым 
абы къыбгъэдэтIысхьэну и гугъати дэнэ, модрейр 
[Мэмэт-щIакъуэ] плIаплIэу гуфэм щызу исщ, 
зэпкърыхуауэ. Лъапсэ, 47. 

Щ Ы К I Ы Н  ( щ о к I )  л ъ э м ы I .  ( 2 3 ) . 

ЗыкъыфIэщIыжын, зэмыпэсыныгъэ хэлъу 
нэгъуэщIым хущытын, удэфэн. Къиспхъуэтынщ 
си сэри, зэ уэгъуэм и щхьэр пызмыгъэлъэтмэ, 
«къалэдэс» жаIэу пашэу пщIантIэм дэтыну 
зыхуагъэфащэр сэракъым, - щыжиIэм, адакъэ 
хужьыр зэрыщыкIар нэрылъагъут, арщхьэкIэ 
Джэлил абы гу лъимытэ хуэдэу зищIащ: - 
Хъарзынэщ, къуэш. Бабыщыкъуэ адакъэпщ, 491. 
Абы хуэдизкIэ Гъуумар щыкIащи, «къащтэт 
мыдэ, къыIухыт мыр, сом уи гуфIакIэм дэмылъу 
тетым деж дауэ укIуэн», жеIэри сейфым бгъэдоувэ. 
Хъуэпсэгъуэ нур, 227. ЩыкIауэ ди псэм хэт 
къеIами, Хуэдмыдэу и нэм дэ доIэж. Лъы уасэ. 
«Щхьэлыкъуэ», 398. 

ЩЫКЪУ (5). Фызым и дыщ, и унэкъуэщхэр 
лIым зэрыхущыт. Астемыр и щыкъур куэд хъурт, 
я малъхъэри фIыуэ къалъагъурти, а лIымкIэ 
къэхэшэн щыIэу къыщIэкIынутэкъым, арщхьэкIэ 
лIы зи къару илъыгъуэм хьэщIэ защIэу дунейр 
хуэхьынт. Хъуэпсэгъуэ нур, 159. 

ЩЫКЪУ АНЭ (1). Фызым и анэ. [Вадим Анзор 
жриIэу:] Уи щыкъу анэр Iэджэуи мыгуфIаи ар 
щызэхихым? Гъуэгуанэ, 135. 

ЩЫКЪУ ДАДЭ (2). Фызым и адэшхуэ. [Гесиод:] 
Си щыкъу дадэр къакIуэри къызэлъэIуащ: ди гугъу 
къомыщI, фи лъэпкъым делэ яхэтащ, уэри шейтIан 
уз уэфыкIыу къыщIэкIынщ, удгъэкъуаншэкъым, ди 
гугъу къомыщI, жиIэу. Тепщэч къэзылъэтыхь, 162. 
Къазджэрий мы хьэгъуэлIыгъуэм къызэрыкIуар 
гъэщIэгъуэну къалъытами, абы нэхърэ нэхъ 
гъэщIэгъуэныжт къущхьэ Къэзмайуэ Инал и 
щыкъу дадэу щытар къызэрыкIуар. Мазэ ныкъуэ 
щхъуантIэ, 590. 

ЩЫКЪУ ЩIАЛЭ (1). Фызым и дэлъхур лIым 
зэрыхущыт. ЦIыхум ямыщIэ щыIэт, Инал и 
щыкъу щIалэр, Ахья, игъэтIысат, тхьэусыхафэ 
гуэр и шыпхъум хуитхыу гу лъитати. Мазэ 
ныкъуэ щхъуантIэ, 517.

ЩЫКЪУЭЖЫН (щекъуэж) лъэI. (1). 
Щыпхауэ, зылъыпхауэ щыта гуэр щытIэгъэжын, 
лъытIэгъэжын. [Алыджыкъуэ:] – Си вакъитIыр 
щыскъуэжри, сыхуэпа хьэзырт, бэлътоужьыр 
з

ЩЫКЪУЭН (щекъуэ) лъэI. (2). ПхуэцIыкIу 
гуэр залымыгъэкIэ (гугъу удехьу) щытIэгъэн. 
Лъакъуэм вакъэр щикъуэщ [Къэрэлъашэ], 
лъэныкъуэм хъыданыжь къришэкIри, здэкIуэну и 
гугъам кIуащ. Нэгъуху, 48. [Дэфэрэдж:] - Ботэх 
сэ жесIэр фIэмыIуэху хуэдэу зещI: - СыщIэгъэкIи, 
яжезгъэIэ къысщакъуэну джанэм и размерыр. 
Лъапсэ, 95. 

ЩЫКЪУЕЙ (5). плъыф.1. (3). ЦIыкIу-цIыкIуу 
къута, зэпэщхьэхуэ хъуа. Псы зэрыт пэгуныр 
къыщхьэпридзри, унэ лъэгум мыл щыкъуей 
зыхэлъ псыр из хъуащ, Тембот и къамылри псым 
лъэныкъуэкIэ ирихьэкIащ. Хъуэпсэгъуэ нур, 289. 
Абы ищIыIужкIэ жыгым укъеплъыхмэ, джэдкъаз 
пщIантIэм дэтыр щыкъуей цIыкIу защIэу 
уолъагъу, тхьэджэдкIэ уеджэныр Джэлил нэхъ 
хуэфащэуи къыфIощIыж. Бабыщыкъуэ адакъэпщ, 

475. Щыгъэ бла Iэджэу уэгу щхъуантIэм Вагъуэ 
щыкъуейхэр ипхъау .э, Шылъхуагъуэр кусэу 
пхырокIыр, Къуаншэу кIыфIыгъэм хэтхъауэ. 
Шыхулъагъуэ. «Шум и гъуэгу», 14. 2. (1). зэхь. 
МыхъумыщIэ, мыхьэнэншэ. Псэущхьэри абы 
хуэдэ къабзэщ: репрессие къом екIуэкIам цIыху 
нэхъ лэжьэрейр, нэхъ акъылыфIэр хэкIуэдыкIым, 
нэхъ пIащэр яукI, ягъэкIуэдурэ нэхъ щыкъуейр – 
лъэпкъкIэ узыщыгугъ мыхъунур нэхъыбэ хъури, я 
генетическэ щылъхур езым ещхь хъужащи, нэхъ 
щыкъуейуэ къызэхэнар, лэжьэнми хэзагъэркъым, 
мылажьэми яшхын яIэкъым, зым зыгуэр 
къыIэщIыхьамэ, IэщIоуэри къыIэщIауду псэуну я 
гугъэ щхьэкIэ, къайхъулIэркъым. Лъапсэ, 66. 

ЩЫКЪУН (8). Джэдкъазым я Iус. Асыхьэту 
унэгуащэр къыщIэкIри, джэдкъазым щыкъун 
къахуидзати, джэди, бабыщи, гуэгуши зэрызехьэу 
кIуащ, Джэлил фIэкIа къэмынэу. Бабыщыкъуэ 
адакъэпщ, 492. Бзэр мыбзэжмэ, псалъэр щыкъуну 
Къуалэбзухэм яхуэвгуэш. Гъатхэ къэскIэ я 
гъуэлъхьэгъуэу. «Вагъуэ махуэ», 42. Щыкъуным 
бзухэр зэхуишэсмэ, Фоч гъауи щтауэ мэкIуэдыж. 

☐ Джэд щыкъун и пщIыхьщ (1). Еплъ джэд.
ЩЫЛЭЛЫН (щолэл) лъэмыI. (3). Щыгъыныр, 

вакъэр хуэфIу, щыкъузауэ щымытын, хуэинын. 
Шынел щыгъыу урыс гуэрым делегатхэр унэм 
щIишэрт, абы ещхьу адыгэу, къущхьэу зыбжани 
адыгэ цейм ищIыIукIэ шынел тракъуауэ 
къащылэлырт, шынелыр абыхэм я щIэщыгъуэу 
зэрыщытыр къигъэлъагъуэу. Хъуэпсэгъуэ нур, 
322. Дзыхь имыщIу Рау къотэджыр, Къыщылэлу 
и гъуэншэджыр. «Тисей», 479. Артистхэр хэт 
и пащIэ къыкIэрыхуам, е бостей щылэлыр 
къыщыхуам зэрагъэзэхуэжу дурэшым дэтт, 
I

ЩЫЛЪАГЪУН (щелъагъу) лъэI. (18). Зы 
щIыпIэ гуэрым щыIэу лъагъун. Тембот и гум 
къэкIыжащ ХьэтIохъущокъуэ садым Къэбэрдей 
полъкур иту щилъэгъуа махуэр. Хъуэпсэгъуэ нур, 
247. Уеблэмэ, зэгуэр Адыгейм и дыщым кIуэжу, 
мафIэгум къыкIэрыхуауэ, Астемыррэ Думэсарэрэ 
Армавир жэщ дэсати, театрым кIуэуи спектакль 
щилъэгъуауэ жиIэрт. Мазэ ныкъуэ щхъуантIэ, 639. 
ЗэуапIэ губгъуэм и тафэм Бий щыслъэгъуакъым зэ 
закъуи. «Адэ», 123.

ЩЫЛЪЭТЫН (щолъэт) лъэмыI. (2). Уздэщысым, 
уздэщылъым псынщIэу щытэджын. Дадий ву 
макъым къегъащтэ, Къэхъуар имыщIэу щолъэтри 
Щхьэгъубжэм доплъыр, мэдаIуэ. «Адэ», 131. 
Хьэжы щыгъыну Мэккэ къитхар хэутэн ищIащ а 
гъуамэм, ебзым хикухьащи, аращ Iуэхур, - жиIащ 
Инус, щытыныр къехьэлъэкI хуэдэу зищIщ, нэхъ 
тIысыпIэфIым деж щысыр щигъэлъэтри, башыр 
з

ЩЫЛЪЭФЫН (щелъэф) лъэI. (1). Щытхъын, 
къарукIэ уеIэурэ щыхын. Ерагъыу щыгъын псыфыр 
щалъэфри Апчарэ и пхъуантэм къыдаха щыгъын 
гъущэ щатIэгъащ. Щынэхужьыкъуэ, 55.

ЩЫЛЪХУ (17). Зыгуэрым къытехъукIа, 
къилъхуа. [Фэуаз:] Си щIалэгъуэу, си къару 

илъыгъуэу Анка си адэм къищэхугъащ, шыфIым 
я щылъхущ, лъхуэмэ, къыщIэхъуэм дигъэунэнкIэ 
хъунщ, жиIэри. Анка, 382. Пасэрейхэр куууэ 
щIэныгъэкIэ емыгупсысами, я унафэм, я хабзэм 
щIэныгъэшхуэ хэлът: гаметэкIэ зэджэ щIэблэр 
къызытехъукIыр къабзэу щагъэтыну арат, 
зэмылъэпкъэгъум я щылъхуитI зэрашалIэмэ, я 
лъабжьэр ягъэбыдэрт. Лъапсэ, 65. Дэр зыфIэфIу 
зышхахэм Я щылъхур хъуахэщ молэ. «Индийскэ 
поэмэ», 360.

ЩЫЛЪЫН (щылъщ) лъэмыI. (88). 1. (86). 
Гъуэлъауэ щытын, зыгуэрым телъын. Хьэжым и 
нитIыр тенауэ сымаджэм еплъырт, зыкъищIэжыну 
пIэрэ жиIэу, арщхьэкIэ сымаджэр хьэдэу щылът, 
зимыгъэхъейуэ. Хъуэпсэгъуэ нур, 73. Къэзмай и 
къуэ нэхъыжь Ахья япхауэ щылът, ар къурмэну 
фIагъэжу абы и лъымкIэ я Iэр ятхьэщIыну. Мазэ 
ныкъуэ щхъуантIэ, 621. [Гесиод:] Баку къикIари 
щхьэгъубжэм дэлъа щхьэкIэ жыжьэ мыкIуэфу 
и гур къекIуэри къытехуауэ щылъщ. Тепщэч 
къэзылъэтыхь, 162. 2. (2). ЗыщIыпIэ гуэрым деж 
щыIэн Шаукэт и щIы Iыхьэр къадым и щIапIэм 
пэмыжыжьэу щылъщ, Iурданыпсым и Iуфэм Iулъу. 
Аргъуей, 385. Къалэр ундэрэщхъуа хуэдэу щылъщ, 
зыкъимыщIэжу. Нал къута, 280. 

ЩЫМ: ЩЫМ ХЪУН (16). Макъыншэ хъун, 
даущыншэ хъун. Ди Iуащхьэ тхъуахэр къэувауэ 
Щым хъуауэ уи щхьэм къыхуоплъэкI. Кулиев 
Къайсын папщIэ. «Щхьэлыкъуэ», 402. Мазэгъуэ 
дахэщ ныщхьэби, Сабий быдзафэр, дунейр И 
щыпэлъагъуу, щым хъуауэ, Нэр къилыдыкIыу 
доплъейр. Жэщ мазэгъуэ. «Дамыгъэ», 217. ЛэтIифэ 
жиIэнур жиIати, псом япэ щIэкIри ежьэжащ, унэм 
щIэтхэр щым хъуауэ зыр зым йоплъыжри зэхэтщ. 
Лъапсэ, 13. 

ЩЫМЭХЪЭШЭН (щомэхъашэ) лъэмыI. (4). 
Гурымыхьагъ ин зыгуэрым хуиIэн, зэмыпэсын. 
Госпиталыр зи IэмыщIэ илъхэми нэхъ ягъэкъабылт 
муслъымэнхэр зы щIыпIэм щаIыгъмэ, сыту 
жыпIэмэ кхъуэлым щымэхъашэ цIыхухэр дахэ-
дахэу шхэртэкъым, мышхэмэ, хъужыгъуафIи 
хъуртэкъым, куэдрэ щIэлът. Хъуэпсэгъуэ нур, 
172. [Алыджыкъуэ и щхьэ хужеIэж:] -А узым нэхърэ 
нэхъ сызыщымэхъашэ дунейм узыфэ теткъым. 
МелыIыч, 443. А емынэунэм [Къэрэмырзэ] и гугъу 
фымыщI, пщIыхьэпIэ Iей флъагъунщ, жаIэу цIыхур 
щымэхъашэт Къэрэмырзэ, имыгъэшынэ щымыIэу. 
Лыгъэ, 408.

ЩЫМУ (9). нареч. Щэхуу, зыри жимыIэу, макъ 
имыгъэIуу. Нахъуэрэ Чачэрэ, шахмэт зэдэджэгу 
хуэдэу, щыму щыст. Мазэ ныкъуэ щхъуантIэ, 510. 
ЦIыхур щыму зэхэтти, Чопракъыпс и макъыр 
псыхъуэм къыдэIукIыу зэхэпхырт, бжей мэзыжь 
хагъуэ зыхидзари къэдаIуэ хуэдэт. Нал къута, 
257. Къуршым ягу илъыр яхъумэ, Щыму яфIэфIщи 
щытын. Къуршхэм жамыIэу зы псалъэ… 
«Батырыбжьэ», 30.

ЩЫМЫН (щымщ) лъэмыI. (11). Iэуэлъауэ, 
макъ гуэр мыщIын, щэхуу щытын. Мэлыхъуэм 
и гур къызэрыгъуэтыжри къигъэзэжащи, щымщ, 
жиIэнур имыщIэу. Лъапсэ, 55. Зэрыхъуами еплъ: 

Лу школым кIуэжын хуейщи, справкэм поплъэ, 
Нахъуэрэ Чачэрэ зэбгъэдэсу нэху ягъэщащ, тIуми 
псалъэ жаIэркъым, щымщ, нэхъыбэрэ щысыфыр 
тлъагъункъым, жаIэу бэшэчагъкIэ зэпоуэ. Мазэ 
ныкъуэ щхъуантIэ, 503. АрщхьэкIэ псори щымт. 
Хъуэпсэгъуэ нур, 88.

ЩЫМЫХЪУЖЫМ (27). нареч. ИкIэм-
икIэжым, нэгъуэщI Iэмал щамыгъуэтыжым. 
Щымыхъужым, Локотош къригъэжьащ: - ЦIыхур 
къыдомэщIэкI, итIани дезертир ихъумэу лIищ 
Iутщ. Нал къута, 293. Щымыхъужым, Иналрэ 
нысащIэмрэ зэрызэбгъэдэмысыр сыту фIыт, 
жиIэри, ежьэжащ. Мазэ ныкъуэ щхъуантIэ, 
587. Щымыхъужым, зыгуэрым иращэри, ахъшэ 
къыщIэкIам щыщ сомитхур и дэлъхум хуигъэхьащ, 
адрейм и анэм щитIэгъэн вакъитI къыщIэкIащ. 
Щынэхужьыкъуэ, 15. 

ЩЫМЫХЪУМ (2). нареч. Еплъ щымыхъужым. 
Щымыхъум, езы Сосрыкъуэ зыхигъэнынт, пхъуэри 
хьэлыгъуанэ бла псо къахиудащ. Мазэ ныкъуэ 
щхъуантIэ, 557. Щымыхъум, мафIэгур Армавир 
къагъэкIуащ, Армавирт нэхъеижри, мафIэгур 
станцым къытенащ. Хъуэпсэгъуэ нур, 171.

ЩЫМЫIЭЖЫН (щыIэжкъым) лъэмыI. (1). 
ЛIэн, дунейм ехыжын. [Думэсарэ йогупсыс] 
АтIэ, Астемыр щымыIэжу, абы къитх 
хуэдэу и ныбжьэгъу гуэрым къитхыу пIэрэ? 
Хъуэпсэгъуэ нур, 191. 

ЩЫМЫIЭН (щыIэкъым) лъэмыI. (13). 
Нэрылъагъуу щымытын, щIыпIэ гуэрым имытын, 
имылъын. Уеблэмэ Iэхъуэм дихуа жэмхэм 
къагъэзэжат, хэщIа щIагъуэ щымыIэу, хьэхэми 
я псэр къыхыхьэжауэ банэрт. Хъуэпсэгъуэ нур, 
285. Нэхъ динщIэкъухэм зы защIауэ, къапсэлъ 
щIагъуэ щымыIэу, «Алыхьым жиIар хъунщ», 
жаIэу зэхэст. Мазэ ныкъуэ щхъуантIэ, 646. 
Iурари тхьэмыщкIэныр иужэгъуауэ сабий быну, 
зыхуэмыныкъуэ щымыIэу, и щхьэгъусэр лIэри 
щIилъхьэжауэ, зыщыгугъыр и хадэ тIэкIурауэ 
хьэблэм дэст, дэкIуэжыну и пщIыхьэпIэм 
къыхэхуэртэкъым. Къалэн, 427. 

ЩЫН I (ещ) лъэI. (31). Зыгуэрым цы 
техын. СтIол бгъуэшхуэр кIыхь дыдэ хъужауэ 
игъэувыкIащ, абы бгъэдэтхэм цы зэращ 
электромашинкэр яIыгъщи, мэлыфэр е бжэныфэр 
стIолым траубгъуэри бетэмалу ящ. МелыIыч, 452. 
Мэл, бжэн къыпэщIэхуэми, аращ – зи хьэсэ хэтам 
деж ехури еущий: «ДахэкIэ угурыIуэрэ – хъарзынэщ, 
угурымыIуэрэ – мэлым я цыр щыи, узыхуей 
щIы», - жеIэри езыр губгъуэм докIыж, щIэщIыр 
лъагэу ищIащи, докIуеижри зиплъыхьу тесщ, 
зы Iэщ гъавэм химыгъэхьэу, уеблэмэ къуалэбзу 
къетIысэхмэ, фочкIэ яхэуэурэ зэкIэщIихурт. 
Хьэсэпэхъумэ, 417. Ток бутIыпщым шайр къегъавэ 
ТоккIэ мэлри фермэм ящыр… Къуажэ лавкIэм. 
«Партыр ди пашэу», 33. 

◊ Цыр щын (4). Еплъ цы. 
ЩЫН II (ещ) лъэI. (3). Къэпщын. Лъэбакъуэр 

штыккIэ сэ нэсщами, Уэ уи гъэрыпIэр 
къэзгъуэтынкъэ, Гъунэншэу гуауэ уэ пшэчами, 
Аргуэру IэплIэ сэ пхуэсщIынкъэ. Уи деж сынокIуэ. 



– 1048 –
«Шум и гъуэгу», 62. Си гъуэгум тетми си лIэныгъэр, 
Лъэбакъуэр штыккIэ сэ нэсщами, ИлыпщIу си гур 
сэ мы лыгъэм, Уи деж сынокIуэ сэ, си нагъуэ. Уи деж 
сынокIуэ. «Шум и гъуэгу», 62. 

ЩЫН III: ◊ нэху щын (79). Еплъ нэху II.  
ЩЫНЭ (15). Мэлым и щIэжьей. Мэл гуартэм 

дапщэ хэтами, Зы щынэ зыми пфIихьакъым. 
Мэлыхъуэхьэ. «Шум и гъуэгу», 71. Зэрызехьэм Мэш 
яхэмыту хъунт, джэгуакIуэ хъужыр аращи, елъэIу 
хуэдэу зещI: - Уэ, Дэфэрэджу ди шыпхъушхуэ, уи 
убых благъэр мэгузавэ: ди шыпхъур щынэм хуэдэу 
Iэсэщ, псынэм хуэдэу къабзэщ, и бзэр IэфIщи, 
гуапэщ, гуащэм хуэгумащIэщ, пщIантIэм удэмыкI, 
унэм уимыкIыххэ, мис уи шэнтри тахътэщ, 
тетIысхьэжи тес, - жаIэу. Лъапсэ, 118. Щынэ 
мащIи хэкIуэда. Мазэ ныкъуэ щхъуантIэ, 536.

ЩЫНЭЛ (1). Мэлым и щIэжьейм ил. Ухуеймэ 
щынэлым Фадэбжьэ къыдокIуэ, Хъыджэбзхэм 
уахэплъэм ПлъэмыкIыу уогуакIуэ. Колхоз уэрэд. 
«Бгы лъапэхэм деж», 106.

ЩЫНЭН (щенэ) лъэI. (1). Зыхэнэн, бгынэн. Уэ 
щIыб щIыIэм жэщкIэ Удэлъын щумынэ. ЦIыхухъу. 
«Мывэ хуабэ», 39.

ЩЫНЭХУЖЬЫКЪУЭ (13). 1. (1). Романым и 
фIэщыгъэцIэ. 2. (12). ЩIыпIэцIэ. Апчарэ и сыхьэт 
«будильникыр» зэрыкъутэрэ куэд щIащ, арщхьэкIэ 
махуэр здынэсар тэмэму къещIэ, Щынэхужьыкъуэ 
къэзыувыхьа бгыщхьэм еплъмэ. Щынэхужьыкъуэ, 
65. Иужьым [отрядым] ЩынэхужьыкъуэкIэ 
ягъэзащ. Нал къута, 225. Ауз удзыпцIэшхуэм 
Щынэхужьыкъуэт игъащIэми зэреджэр, ауэ 
иджы хуэдэу зэи и дуней дахэу щытагъэнкъым. 
Щынэхужьыкъуэ, 48.

ЩЫПЭ (7). нареч. Япэ дыдэу. Сабийр гу цIыкIум 
къигуфIыкIыу И щыпэ гъуэгум мес трашэ. ГъущI. 
«Мывэ хуабэ», 119. И щыпэ техьэу гъуэгу техьари, 
Зытетыр занщIэм, жыжьэ кIуэнщ. ЩIэгъэкъуэн. 
«Дамыгъэ», 71. ХьэщIэр зыгъэхьэщIэр я хэкум 
я пашэ Кодоевыр арат, Берие абы и деж и щыпэ 
къакIуэтэкъым. Лъапсэ, 86. 

ЩЫПЭДЭКI (1). Япэ дыдэу лъагапIэ гуэрым 
щыдэкIуей. [Шлоссер Омар жриIэу:] ЛIо, нэмыцэм 
иджы я щыпэдэкIыу Iуащхьэмахуэ дэкIа уи гугъэ? 
Гъуэгуанэ, 100. 

ЩЫПЭЗЭХЭХ (2). Япэ дыдэу тхьэкIумэм 
къиIуэ. Приказыр урысыбзэкIэ тха щхьэкIэ, абы 
итыр нобэ ящыпэзэхэхтэкъыми, къызыгурымыIуэ 
зырызыххэ фIэкIа къахэкIынутэкъым. Нал къу-
та, 257. [Мусэ Бэтокъуэ жриIэу:] – Абы [Степан] 
жиIэр си щыпэзэхэхкъым сэ. Хъуэпсэгъуэ нур, 249. 

ЩЫПЭКЪАКIУЭ (1). Япэ дыдэу зыщIыпIэ 
щыкIуа. Щамхьун и щыпэкъакIуэкъым нобэ. 
Хъуэпсэгъуэ нур, 163. 

ЩЫПЭЛЪАГЪУ (33). Япэ дыдэу щыплъэгъуа, 
ущыIущIа. Лу справкэр и щыпэлъагъу хуэдэ еплъырт. 
Мазэ ныкъуэ щхъуантIэ, 514. Дызыщеджэ унэр Алий 
и щыпэлъагъуу щымыт пэтми, адэкIэ-мыдэкIэ 
кIуэурэ псори зэпиплъыхьащ, унэм и къекIуэкIыкIар 
ищIэрти. Зи лъэрыгъыпс тIыгъа, 522. ИгъащIэм нобэ 
и щыпэлъагъуу къалэ илъагъунут, дзэ зэхуашэсари 
инэралри абы къыдэкIуэу. Хъуэпсэгъуэ нур, 124.

ЩЫПЭЛЪХУЭ (2). Япэ дыдэ лъхуэгъуэ. Фыз 
лъэщыджэм бэлыхьу ятелъым ущIэмыупщIэм 
нэхъыфIщ, псом хуэмыдэу зи щыпэлъхуэр. Нэгъуху, 
33. И щыпэлъхуэу жэмыр щылъхуари Хьэбибэ игу 
къокIыж. Щынэхужьыкъуэ, 9. 

ЩЫПЭН (мэщыпэ) лъэмыI. (2). 1. (1). 
Зыгуэр зыхуэхьэсын, зэщIэкъуэн. Зэрынэсу 
и нысэр къигъуэтри хъарзынэу гурыIуащ 
Данэ цIыкIу Хьэбибэ къыхуигъанэу, Иринэ 
тимуровскэ командэм ящIигъуу удз щыпэ кIуэну. 
Щынэхужьыкъуэ, 58. 2. (1). Щыкъун щыпын, 
шхэн. Кусэу пхырокIыр мэз щхъуантIэр Нэпкъым 
и гъуэгур щIиIуантIэу, Бзу къэмувыIэу есахэр А мэз 
Iэрысэм хуоусэ, Вагъэм щыщыпэу тесахэр Дяпэ а 
мэзым и гъусэщ. Губгъуэм. «Партыр ди пашэу», 22.

ЩЫПХЭН (щепхэ) лъэI. (1). Зыгуэр быдэу 
пхэн. Махуэ псом я пэр хъыданкIэ щыпхауэ [лэчым 
мэ Iей къыпех], къешхми къесми, тенджызыпсым 
щхьэщыт защIэу мэлажьэ жумыIэмэ, и улахуэри 
зебгъэзэгъын хуэдэу хъарзынэщ, Iэщ укIыным 
къыщIихыу щытам нэхърэ IэджэкIэ нэхъыбэщ. 
Лэчымэ, 392. 

ЩЫПЫН (ещып) лъэI. (1). Щыкъун, шхын 
щыпэурэ. [Локотош Апчарэ жриIэу:] - Къэпым 
къищэща нартыхуу къуаргъым уащыпынщ. 
Щынэхужьыкъуэ, 131.

ЩЫПЫIЭН (щопыIэ) лъэмыI. (1). ЗыщIыпIэ 
щызэтеувыIэн, щысабырын. Астемыри зыдэщыIэу 
Гур къущхьэхъум щымыпыIэ. Радиосправкэ. 
«Партыр ди пашэу», 75.

ЩЫРЫЩ (2). зэрагуэш бж. Щыр зыуэ, щы 
зым лъысу. Зы лъэпкъыр унагъуэ тIощI хъумэ, 
пщIырыпщIу ягуэшырт е лъэпкъыр унагъуэ 
щырыщ-тхурытхум фIэмыкIмэ, лъэпкъитI-щы 
зэгуагъэхьэрт. Нал къута, 291. Къэбэрдейм зы 
нэрыбгэм хуэзэу дестынитхум нэблагъэ щIыуэ яIэщ, 
Америкэм плIырэ ныкъуэрэщ яIэр, Инджылызым 
щырыщ ирикъуркъым, Испанием яIэр тIурытI, 
Италием яIэр зырыз фIэкI хъуркъым, къэзакъхэм 
яIэр плIырыплIым щIегъу, нтIэ, щIыр ди зэхуэдэу 
советскэ властым игъэуващи, Къэбэрдеймрэ 
къэзакъхэмрэ къыддэгуэшэн хуейщ жаIэу осетин 
делегатхэм яукъуэдият. Лъапсэ, 87. 

ЩЫСАКIУЭ (1). Уэршэру зэрызэбгъэдэсым, 
зэрызэхэсым ироджэ; уэршэракIуэ. 
СыщIасэлIкъым СызэштеуакIуэу, Фыз 
сакIэлъыкIуэу Сыжэщ щысакIуэу, Си щIакIуэ 
кIапэм Гуащэ тезгъэсу Схуэдэр есакъым. 
«ЩIалэгъуэ щIыналъэ», 423. 

ЩЫСХЬ (4). ГущIэгъу. Гуэщ IункIыбзэр 
тырихыжри, Марфэр лъейуэ хыфIихуащ: - Еплъ 
а цIапIэм и мурадым, Уэ пхуэфащэ сэ сыхъунщ, 
И лъэужьыр сэ а уи адэм Щысхь пхуэзмыщIу 
уэзгъэхунщ. «Бдзэжьеящэм ипхъу», 157. «Ди 
тIасхъапIэм щысхь щымыIэу я унагъуэбжэр 
хуегъэщIыжи я щIапIэм псы игъэжыхьыж», жиIэу 
Елдар унафэ ткIий къыхуамыщIатэмэ, Думэсарэ 
зи гугъу ищI щIалэ цIыкIури «къэвубыд» жиIэу 
Елдар унафэ имыщIынкIэ хъунт. Мазэ ныкъуэ 
щхъуантIэ, 542. Хьэзабу ди щIым ишэчахэр И натIэ 
хъуакъэ бийм и щIапIэм, Мис собж лъэбакъуэу 



– 1049 –
сэ къэсчари, Бий унэр сщIынкъым сэ хьэщIапIэ, 
ДищI илъ сщIэжыну, щысхь симыIэу Бий щIыгум 
лъыпсыр щызгъэжэнущ. Дыгъэр къепсын папщIэ. 
«Шум и гъуэгу», 56. 

ЩЫСХЬЫН (щосхь) лъэмыI. (22). Зыгуэрым 
гущIэгъу хуэщIын; хъумэн, къегъэлын. Дисэ 
мыгъуэри ныкъуэдыкъуэ зытехъуар и нысэ 
бзаджэм щысхьа мыгъуэти, аратэкъэ. ГущIэгъу, 
420. Клоб ягъакIуэмэ, нэхъ щIафIэфIам сэри гу 
лъыстащ: инджылызщ, ехудийм япэщIэхуэ хъумэ, 
нэхъ къыфIэлIыкIынщ, къыщысхьынщ жаIэу 
арат, Клоб нэхърэ мынэхъ Iейуэ сэ инджылыбзэ 
сщIэ пэтми. ХьэщIэ лъапIэ, 398. [Якъуб Локотош 
зыхуигъазэу:] -Си благъэщ, жысIэу сыщысхьу ара? 
Нал къута, 293.

ЩЫСХЬЫНШЭУ (1). нареч. Щысхьырабгъу 
хэмылъу. Шэч хэлъкъым, и гур зэгуэрым 
Щысхьыншэу, щэхуу ефыщIыр, Iэ щIыIэр 
щIыфэм щыджэгуу, Гуауаеу и гум дэмыхуэр Дадий 
къеIуатэр мыпхуэдэу: «Си щIалэ, уи адэм уэсыту 
Уэ къыпхуищIахэм къедаIуэ». «Адэ», 134.

ЩЫСХЬЫРАБГЪУ: ◊ щысхьырабгъу 
имыIэн (3). ГущIэгъу лъэпкъ хэмылъын. 
«СаIэщIэмыкIуадэу сыщIэкIыжамэ, нэгъуэщI 
сыхуейтэкъым», - жиIэу бажэр бжэмкIэ еIащ, 
абдежым Джэлил къызэрыкIати, бажэм и 
тхьэкIумитIыр щысхьырабгъу имыIэу зэхиуIухьащ. 
Бабыщыкъуэ адакъэпщ, 484. Бийм щысхьырабгъу 
имыIэу феуэ! Нал къута, 304. Бажэри зэрынэхъыфI 
щыIэкъым, хэт и джэдэщ нэхъ тIасхъэу пIэрэ 
жиIэу жэщым нэху щыху къеджэдыхь – джэди 
къази къыпэщIэхуэр ешх, кIэпхъ къыпэщIэхуэми, 
щысхьырабгъу иIэнукъым. Кхъухь пхэнж, 507. 
Щысхьырабгъу хуэмыщIын (1). ГущIэгъу 
хуимыIэн, щымысхьын. Къылышбий и къуэр 
унэ дэкIуеипIэм псынщIэу дэлъэтейщ, кIэщIуи 
зыкъигъэкIэрахъуэри къэпсэлъащ: - Джыназ мылъкум 
щыгугъым зэвгъащIэ, къысIэщIыхьэм щысхьырабгъу 
зэрыхуэзмыщIынур. Хъуэпсэгъуэ нур, 118. 

ЩЫСЫКIЭ (4). Зэрыщыс щIыкIэ, щыщыскIэ 
къигъэлъагъуэ хьэл. Рум и щысыкIэр зыкIи 
къыфIэIуэхутэкъым, спектаклым дихьэхауэ и 
нитIыр къихурт. Мазэ ныкъуэ щхъуантIэ, 661. – 
И щысыкIэр-щэ, молэ, гъукIэм и щысыкIэм зыгуэр 
къикIыркъэ? – жаIэу щыщIэупщIэм, къажриIащ: - 
Лей зесхьакъым, гуащIэмрэ гущIэгъумрэ зиIэ 
Азалыхьым игу зэзгъэбгъакъым, си напэр къабзэу 
тхьэм и пащхьэ сохьэж жиIэу аращ и щысыкIэм 
къикIыр. Лъапсэ, 106. 

ЩЫСЫН (щысщ) лъэмыI. (276). 1. (270). 
Зыгуэрым тесын. СтIолым къыбгъэдэс лIыжь 
къомым я упщIэ пыIэ кIапэхэр, тхьэрыкъуэфым 
ещхьу, къелэлэхыу щыст, хэт IэпхъуамбэкIэ 
гуахъуэ цIыкIум епэщэщу. Мазэ ныкъуэ щхъуантIэ, 
587. Дэфэрэдж къыхуэщIэртэкъым ягъакIуэу 
гъукIэр къыщIрагъэшари, щтэIэщтаблэу щыст, 
сытэджу си гъуэгу щхьэ сытемыувэжрэ, жиIэу. 
Лъапсэ, 60. [Альбинэ:] Уафэм сыдэплъейуэ 
сыщысащ, Гесиод къэкIуэжу слъагъуну пIэрэ, жысIэу. 
Тепщэч къэзылъэтыхь, 170. 2. (3). ЗыщIыпIэ деж 
егъэзыпIэ щиIэн, щыгъуэтын. Щхьэлмывэкъуэ 

къуажэр здэщыс щIыпIэм хуэдэ гъуэтыгъуейуэ 
дахэщ. Хъуэпсэгъуэ нур, 82. – Осетин къуажэ 
щысащ, - жиIэри, щIэныгъэлIу къыщIэкIынщ, 
зыгуэр къэпсэлъащ, - ДзауджикаукIэ еджэу. Лъапсэ, 
86. 3. (2). Тутнакъым исын. Следствие пIалъэр 
икIауэ ягъэкъуаншэу палъхьэнур ямыгъуэту, 
лажьэ зимыIэ лIыр щыст, хабзэм зэрыжиIэмкIэ, 
къэутIыпщыжын хуейуэ. Зи лъэрыгъыпс тIыгъа, 
525. Къэрэмырзэр хьэпсым изэшыхьауэ «Iы-Iы» 
щыжиIэм, къэрэгъул и гъусэу штабым ирагъэшащ, 
зэрыщысыну хуеяри хуагъэгъури. Лыгъэ, 409. 4. 
(1). Ефэ-ешхэ Iэнэ гъэувын. Ухуейми, спектакль 
зыгъэувар къегъэблагъи, тIэкIу дыщысынщ, жиIэри 
Инал къыщIигъуащ, Верэ Павловнэ зигъэхьэзыру 
щилъагъум. Мазэ ныкъуэ щхъуантIэ, 660. 

ЩЫТМЭ (101). союз. Апхуэдэу хъумэ, арамэ. 
Фи мэжджытри фи динри революцэм къарууэ 
иIэмкIэ ихъумэнущ, ар ффIэкъабылу щытмэ, ар 
ффIэнасыпу щытмэ. Хъуэпсэгъуэ нур, 446. Сэ 
акъылкIэ зыгуэр къысхуэхьыххэну щытмэ, си 
акъылым къихьым зыкIи сыхуейкъым, ди хэкум 
и сэбэп хэмылъмэ, цIыхум я хъер къыдэмыкIуэмэ. 
Мазэ ныкъуэ щхъуантIэ, 590. Хъыджэбз цIыкIур 
илъэсипщIым нэса и ужькIэщ щащэр, и уасэри 
белджылыщ: илъэс къэс тумэн зырыз поуври, 
псалъэм щхьэкIэ, илъэс пщыкIух хъуамэ, тумэн 
пщыIух етын хуейщ, пщэр ууейуэ е уи быну 
щытмэ, къэдыгъуа пщэрэ – узэрызэгурыIуэщ. 
Лъапсэ, 37. 

ЩЫТХЪЫН (щетхъ) лъэI. (1). Щылъэфын, 
зэфIэтхъыурэ щыгъэкIын (щыгъын, вакъэ 
сытхэм хужаIэ). Модрейми игу иримыхьу 
къэнэнт, гуфIэжу тIысри шырыкъужьитI 
хьэлэчыр зыщитхъри сэ къыхуэсхьар 
зыщикъуащ. МелыIыч, 464.

ЩЫТХЪУ (27). Зыгуэрым лъэпIагъ ин иIэу 
къэлъытэныгъэ и цIэ фIыкIэ иIуэныгъэ. Нэхъ 
хуэкъулейхэми щытхъу къахьын щхьэкIэ, 
гъэлъэхъу нэхъыфIыр хьэщIэныш ящIауэ Абхазым 
нэс шууэ къикIыну хьэщIэм пэплъэу уэршэру 
зэхэтт. Хъуэпсэгъуэ нур, 10.  

ЩЫТХЪУН (щотхъу) лъэмыI. (62). ПщIэ 
хуэщIын, и цIэ фIыкIэ иIуэн. Ар фыгъуэным 
къыхахауи къыщIэкIынт, сыт щхьэкIэ 
жыпIэмэ, егъэджакIуэу хъуами, езы директор 
дыдэми зыгуэрым щытхъунумэ, япэ зи цIэ 
ираIуэр Тамарэти. Лъапсэ, 302. Батырбэч и 
гугъащ Якъуб къыщытхъуну. Нал къута, 263.  

ЩЫТХЪУПС: ◊ щытхъупсым щымысхьын 
(11). Егъэлеяуэ зыгуэрым щытхъун. 
Хъыджэбзыр щIемыгъуэжын щхьэкIэ, Бекъан 
щытхъупсым щысхьыртэкъым хьэщIэу 
зыхуэкIуэ къэзакъ фызабэм и гугъу щищIкIэ. 
Нал къута, 290. ЯпэщIыкIэ кхъухьыр зыщIам 
фIыщIэшхуэ яхуищIащ, псом хуэмыдэжу 
цыжьбанэм и IэщIагъэм щхьэкIэ щытхъупсым 
щысхьакъым. Кхъухь пхэнж, 511. Щытхъупс 
тегъэлъэдэн (1). Егъэлеяуэ щытхъу псалъэхэр 
хужыΙэн. ДыдощΙ ди гуапэу щΙэм жэрдэм, 
Щытхъупсри тфΙэфΙу тедгъэлъадэу. Дунейр 
мычэму къощΙэращΙэ. «Дамыгъэ», 237. 

ЩЫТЫКIЭ (4). Дуней тетыкIэ, зыщIыкIэ, 

зэрыщыт щIыкIэ. Умыгузавэуи хъунт, Нурхьэлий 
и щытыкIэкIи и плъэкIэкIи делэт. Хъуэпсэгъуэ 
нур, 234. Елдар ноби и гум ихуатэкъым а собранэм 
кърихьэлIа къомым жаIари я щытыкIари. 
Мазэ ныкъуэ щхъуантIэ, 587. Си дежкIэ 
гурыIуэгъуэщ абы и щытыкIэр, наркозыр занщIэу 
пкъырыкIыркъым сымаджэм. Лъапсэ, 28.

ЩЫТЫН (щытщ) лъэмыI. (332). 1. (135). 
Лъакъуэхэм тегъэщIауэ зэфIэтын. Аращ, къурмэн 
сызыхуэхъун, - жиIэу фызыжьыр щытщ. Мазэ 
ныкъуэ щхъуантIэ, 631. Думэсарэ Темботрэ 
Саримэрэ я гъусэу щытт, щIалэ зэрызекIуэхэм 
еплъу, абыхэм Елдар къахуеплъэкIырт. 
Хъуэпсэгъуэ нур, 152. 2. (52). ЩIыпIэ гуэр 
щыIэн. Си нитIыр сыгъэуфIыцIи, солъагъур 
Мэтрэдж къалэ жаIэу иджы Тамань здэщытым 
деж щытыгъар, кърым сеймэнхэм тенджызыр 
къызэпаупщIа нэужь, а къалэр арат хэщIапIэу 
яIар, адыгэм ятеуэным зыхуагъэхьэзыру. Лъапсэ, 
5. Рахьим и гу плъыжьыр куэбжэм деж щытынущ 
хьэзырыпсу. Хъуэпсэгъуэ нур, 143. Хьэбибэ ар 
зэхихыу, и дуней гуIэгъуэу, куэбжэм деж увауэ 
щытт. Щынэхужьыкъуэ, 58. 3. (49). И пIэм 
имыкIын, мыхъеин. Радиомачтэ а унэм деж 
щытати абы текIуэдэжащ – бомбэ къытехуэри 
бгъуэтым къащтэ. Нал къута, 281. Аралпыр 
стIол лъагэ щытым бгъэдэувэри, щIопщ иIыгъыр 
щIопщыкъумкIэ стIолым тригъэувауэ, зыкъомрэ 
и пащхьэм итхэм яхэплъэу щытащ, и нэр 
щIиукъуанцIэу, и жьэ бгъуэжьри Iушэ ищIауэ. 
Хъуэпсэгъуэ нур, 37. Скамейкэ щытщи, сотIыс. 
МелыIыч, 460. 4. (96). ЩытыкIэ гуэрым итын. 
Школыр мыдрисэм нэхърэ нэхъ дахэу, нэхъ нэхуу, 
нэхъ Iэхуитлъэхуиту щытын хуейщ, жиIэрти 
пхъащIэхэм унафэ яхуищIырт, щхьэгъубжэр нэхъ 
ину ящIыну. Хъуэпсэгъуэ нур, 348. Усэр абы хуэдэу 
щытын хуейщ - уи гум щIыхьэу. Мазэ ныкъуэ 
щхъуантIэ, 526. 

ЩЫТIЭГЪЭН I (1). Еплъ щыгъын I. ИтIани 
зэлIзэфызым къалэжьыр яшхын, щатIэгъэн 
къащэхуну яхурикъу къудейт. Лъэчымэ, 392. 

ЩЫТIЭГЪЭН II (щетIагъэ) лъэI. (42). Пкъым 
иун, илъхьэн. ЛIыгъур нысашэм хигъэтыну 
щIалэхэми къагупсысащ убых шу гъусэу нысащIэм 
къыдэкIуэр дэкум хуэдэу къагъэпцIэнуи, я щыгъын 
хьэбыршыбыру куэд лъандэрэ хыфIадзэжар 
къыдалъэфыжу зыщатIэгъэну. Лъапсэ, 115. 
Ара си гугъэщ нобэ къэси А цейр лъэпкъ псоми 
щIыщатIагъэр. Адыгэ цей. «Дамыгъэ», 238. 
Езы Рахьим къакIуэмэ, Саримэ бгъэдэсу хъыбар 
гъэщIэгъуэнхэр жиIэрт, щыгъын дахэу къалэм 
дэс хъыджэбзхэм щатIагъэм тепсэлъыхьырт, 
зэзэмызи Саримэ теIэбэрти и дамэм, и щIыбым Iэ 
дилъэрт. Хъуэпсэгъуэ нур, 132.

ЩЫУАГЪЭ (23). Мытэмэмыгъэ, мыпэжыгъэу 
псалъэм (тхыгъэм), Iуэхугъуэм къыхэкI. Мыракъэ 
уи Iэ хъужыр? – жеIэри ЛэтIифэ и Iэпхъуамбэшхуэ 
сосискэм ещхьымкIэ «Дэфэрэдж» жыхуиIэ псалъэм 
тоIэбэ, абы хуэдиз щыуагъэ сэ зэрызмыщIынур 
ищIэ пэтрэ. Лъапсэ, 24. 

ЩЫУАГЪЭНШЭ (1). Щыуагъэ зимыIэ, 
щымыууэ. Аслъэныкъуэ а уэрэдым щхьэкIэ «тху» 
хуагъэувауэ щытащ, урысыбзэкIэ дахэу икIи 
щыуагъэншэу зэхилъхьати. Щынэхужьыкъуэ, 16.

ЩЫУЭН (щоуэ) лъэмыI. (70). Щыуагъэ щIын, 
мытэмэму зыгуэр къыхэгъэхуэн. Советскэм и 
гъуор бзэ IэфIу щытын хуейщ, щыжиIэм, Нахъуэ 
щыуауэ къыщIэкIынкъым. Мазэ ныкъуэ щхъуантIэ, 
508. ШыдыгъуитIым языр къуэгъэнапIэ къуэувэри 
пхъэрыр япэ иригъэщауэ арати, Астемыр щыуащ. 
Хъуэпсэгъуэ нур, 170. [Нартыхум жиIэу:] - Мыр 
зыми емылъэIу, езым псори къелъэIу си гугъати, 
сыщыуауэ къыщIокI. Лъапсэ, 231. 

ЩЫУЭНЫГЪЭ (3). Еплъ щыуагъэ. – 
ЖеIэ, хэплъэу Iуащхьэмахуэ, - Сэ бгы псоми 
сыралIыщхьэщ, Щыуэныгъэр щхьэ си махуэ? 
Бгы собранэ. «Партыр ди пашэу», 78. Ауэ нобэ 
Iуащхьэмахуэ Щыуэныгъэр хъуащ и махуэ. Бгы 
собранэ. «Партыр ди пашэу», 78. Си щыуэныгъэм 
щIалэм гу лъитауэ, СощIэж жиIауэ мис мы 
псалъэр: - Дэ мамырыгъэм куэд щIэттауэ 
Къэтхьа насыпым мис и пIалъэр, - Сэлам уэсхыну 
сыплъыхъуэнут, Iэ симыIэжми, щIалэ пакъэ, 
Зауаем щIэкъур слъагъу мыхъуну, ЗауэлI игу быдэ 
къысхуэнакъэ! Ныбжьэгъу. «Партыр ди пашэу», 92.

ЩЫУБЫДЫКIЫН (щеубыдыкI) лъэI. (5). 
Уепхъуэу зыгуэр убыдын (къурмэкъей, жьэ сыт 
хуэ-дэ гуэр). Исуф къопхъуэри Iэ ижьымкIэ и 
пхъур иIыгъыу, Iэ сэмэгумкIэ си пщэр щеубыдыкIри 
зэанэзэпхъур натIэкIэ дызэреудэкI. Лэчымэ, 
396. Лу кIэрахъуэм и гугъу ищIыну Сосрыкъуэ 
гу щылъитэм, Iэбэри Лу и жьэр щиубыдыкIащ. 
Мазэ ныкъуэ щхъуантIэ, 600. И щIалэ цIыкIум, 
мэлхьэпIатIэм хуэдэу, зыкъыкIэриукIати, 
къыдэуеижа нэужь ундэрэщхъуами, нэхъри 
щиубыдыкIат и анэм и пщэри, Дэфэрэдж и гур 
къызэрыгъуэтыжащ, «си пщэр щикъузкIэ псэущ» 
жиIэри. Лъапсэ, 53.

ЩЫУДЫН (щеуд) лъэI. (7). Щычын, щытхъын, 
псынщIэу щылъэфын (щыгъын с. ху. гуэр). 
Дохутырым щыгът халат хужьыбзэ, лъызащIэ 
хъужауэ, и жыпми зыгуэрхэр зэрилъри IупщIти, 
сестра нэхъыжьыр пхъуэри а халатыр щиудри 
зыщIыпIэкIэ дикуащ, тумбэм дэлъ халат хужьу 
ету зытедзар къыдипхъуэтри напIэзыпIэм 
дохутырым щитIэгъащ. Лъапсэ, 6. [Фэуаз 
жиIэу:] -Зи пщампIэ щызудар дурэшым дызодзэ: 
зэрыгъэкIийр щIызэрыгъэкIийр ялъ ящIэжыну 
я Iэпэлъапэ машхэри аращ. ХьэщIэ лъапIэ, 
407. - Си гъунэгъур щIыб икIынумэ, зэращIыр 
нэхъыфIмэ, сэри схузэфIэкIынщ, - жиIэри Дэрдэхь 
игъэтхьэусыхахэм ящыщ зым епщэфыкъауэри, и 
джанэ кIыхьыр къыщиудри зыщикъуащ, джанэкIэр 
дызохьей сыт жимыIэу, и гъуэншэджыр щигъэху 
ищIри къадым и пащхьэм щетIысэхым, къадыр, 
хьэрып лIыжьт, къэгужьеяуэ къыщылъэтащ: - 
ФыщIэкI иджыпсту! Хьэсэпэхъумэ, 418.

ЩЫУЖЫН (щоуж) лъэмыI. (1). Зэримылъагъум, 
е пыщIауэ зэрыщымытым къыхэкIыу зыгуэрым 
щыгъупщэжын. Пщэдей къурмэнщи къакIуэмэ, 
жытIэу дыкъэплъащ, цIыкIухэри я анэшхуэм куэд 

щIауэ илъэгъуатэкъым. УащыужынкIэ мэхъу. 
КIапсэ кIапэ, 6. 

ЩЫУКIЫТЭН (щоукIытэ) лъэмыI. (3). Зыгуэрым 
щхьэкIэ укIытэн, зыгуэр емыкIуу, къемызэгъыу 
къэлъытэн. Нобэ хуэдэкъым ущыукIытэн хуейр... 
Лъапсэ, 127. 

ЩЫУН: ◊ [и] мэ щыун (6). Еплъ мэ II. 
ЩЫХЭТЫН (щыхэт) лъэмыI. (13). ЩыщыIэн, 

щыIэн. Дэнэ мыгъуэ щыхэт Астемыр? – жиIэу 
Нанэ мычэму и щхьэм хужиIэж хуэдэу жэм 
джэмыдэжьыр къишыну кIуэрт, жэм бу макъ 
зэрызэхихыу. Хъуэпсэгъуэ нур, 201. 

ЩЫХЫН (щех) лъэI. (9). Уи пкъым ихын 
(щыгъын, вакъэ с.ху. гуэрхэр). Ахья цIыхубзу 
джэгуати и бостейр щихыжу дурэшым дэтт. 
Мазэ ныкъуэ щхъуантIэ, 671. Нартыхур пIэмкIэ 
плъэмэ, пIэр щIыжауэ хьэзырыпсщ, езыми куэдрэ 
хуэмышыIэу пIэмкIэ кIуэри итIысхьащ, Раисэ 
къыдэIэпкъуурэ, щыгъыныр зыщихри и унэ кIуэжа 
хуэдэ, зигъэукIуриящ: - тIэкIу зыщызгъэпсэхунщ 
уи деж. Лъапсэ, 80. ПщыIэм щIохьэ, джанэр щахыр, 
Чэщеифэр мэкIэзыз, Зэрыбыдэр уагъэлъагъур, Я 
узыфэр къагупсыс. Дохутыр. «Мывэ хуабэ», 35.

ЩЫХУЭН I (щехуэ) лъэI. (19). ПIащIэу 
зыгуэрым ткIуаткIуэ щыхуэн, тецIэлъын, 
кIэрыцIэлъын. Нахъуэ маузерыр кърилъэфщ, 
кIэрахъуэпэм шакъэ щихуэри Лу зыхуея пэшотыр 
тригъэуащ. Мазэ ныкъуэ щхъуантIэ, 442. Апхуэдиз 
дзыхь къызэрыхуащIам а лIыжьыр къимыгъэгуфIэу 
къэнэнт, Бэлацэ, тхъу къыщахуам хуэдэу, и 
гуапэ хъуащ. Хъуэпсэгъуэ нур, 311. [Адэлджэрий 
жиIэу:] - Сыт мы си лъакъуэм щыпхуар? Гъуэгуанэ, 
111. 

ЩЫХУЭН II: ◊ гу щыхуэн (1). Еплъ гу I. 
ЩЫХУН (щоху) лъэмыI. (7). ЩыхупIэ гуэрым 

ехуэхын. Гъуэгур Iузэмэ, бзаджэмэ, хуабэ мэл 
жыхуаIэу, Iэщыр зэхэпщхьэмэ, зэныкъуэкъумэ, 
щхьэрыуэу бгым щыхункIэ зыхуэIуа щыIэкъым. 
Нал къута, 343. Уи нэм къыщхьэрипхъуащи, 
ущыхункIэ мэхъу, щыхупIэм унэсмэ, зыгуэр 
къыпкIэлъыплъын хуейщ. Лъапсэ, 253.

ЩЫХУПIЭ (21). УщыхункIэ здэшынагъуэ 
бгы лъагэ, задэу ех бгы пэу. ЩоджэнцIыкIу Алий 
хиша лъагъуэращ дэ гъуэгушхуэ тхуэхъуауэ 
дызытетыр, фIы къыдэхъулIэми, ди гум щыхэщIа 
къэхъуами, ди япэ ищам дыкIэлъопIащIэ, нэхъ 
тегушхуауи докIуэ, сыту жыпIэмэ гъуэгур 
къуейщIейми, гъуэгур мытыншми, щыхупIэ иIэми, 
дощIэ, пэрытым игъэунэхуащи. Зи лъэрыгъыпс 
тIыгъа, 519.  

ЩЫХУТЭН (щохутэ) лъэмыI. (1). Еплъ 
къыщыхутэн. Псы узыхьынум укъеламэ, 
КъыщIокI уащыщу тхьэр зэтам: уздихьым 
ныджэм ущыхутэм, Укъезыгъэлыр уэ бгъуэтащ. 
Сихуат кIуэдыпIи сыкъелащ… «Батырыбжьэ», 64.

ЩЫХЬ (45). Псэущхьэ пIащэ бжьабэ (тундрэм 
Iэщуи щагъэхъу). Щыхьыр жьы хъуамэ, щалъхуа 
аузым мэкIуэж, - жиIэри Мэтхъэныр дыхьэшхащ. 
Мазэ ныкъуэ щхъуантIэ, 530. И адэм и гъусэу 
зэгуэр щакIуэ кIуауэ зэрыщытар илъэс тIощI 
хъуащ, итаIни щыгъупщакъым Нартыху Къазбэч 

щыхьыр фIигъэжауэ зэрыщытар. Лъапсэ, 98. 
Мыщэ жыпIэнущи, щакIуэм къауIауэ щыхь е мэз 
бжэн чыцэм щIэлIыхьауэ хуэзэмэ, щIетIэри егъэф, 
къыщIетхъужри ешхыж. Кхъухь пхэнж, 507.

ЩЫХЬЭН (щохьэ) лъэмыI. (12). Зыгуэрым 
кIэрыхъыжьэн, пэщIэщIэгъу щIын, фIэнэн. 
«Емынэм зэрихуэрэ фызхэр щхьэ къысщыхьауэ 
си ужь имыкIрэ?» - жиIэу Инус а къакIуэхэмкIэ 
плъэрт ищIэнур имыщIэу. Хъуэпсэгъуэ нур, 76. 
Я унэ къэкIуэжауэ щилъагъум, Мысост аргуэру 
къыщыхьащ: колхозым и пIэкIэ «десятидворкэ» 
тщIынущи, къуажэм дэсыр унагъуэ пщIырыпщIурэ 
гуэш, жиIэри. Нал къута, 291. Хьэкурынэ 
щыгъупщэж хуэди хъуат лIыубыдым щыхьауэ 
зэрыщытар, зы илъэс хуэдизи абы лъандэрэ дэкIауэ, 
я благъэ фызабэ гуэр къакIуэри къелъэIуащ: - Си 
щIы тIэкIур схуэвэ, си сабий емынэм къелар шхын 
щхьэкIэ сфIэлIэнущ, - жиIэри. Лъапсэ, 105.

ЩЫХЬЭР: ЩЫХЬЭР КЪАЛЭ (15). жьы 
Къалащхьэ. Истамбыл Тыркум я щыхьэр къалэу 
щытыжтэкъым, щыхьэр къалэ хъуар Анкарат. 
Мазэ ныкъуэ щхъуантIэ, 574. Бытырбыху 
щыIам зэраIуэтэжымкIэ, урысым я щIыналъэр 
гъуни нэзи зимыIэ щIыналъэщ, езы щыхьэр 
къалэр жыпIэнущи, жиным ящIауэ фIэкIа, цIыху 
цIыкIум я къарум, я акъылым къихьа къалэу 
къыпхуэщIэнукъым. Лъапсэ, 145. 

ЩЫХЬЭТ (24). 1. (14). Iуэхугъуэ гуэрым 
и къекIуэкIыкIа и пэжагъым щыгъуазэ, 
зылъэгъуа цIыху. Сэид щыхьэтым еупщIынути, 
Къазджэрий идакъым: -Мо зи псалъэ зэпыбудам 
жиIэнур жегъэIэ, - жиIэри, - сыщымыуэм, ар 
Астемырщ. Хъуэпсэгъуэ нур, 284. Матрени, 
Дорофеичи, егъэджакIуэ кърихьэлIахэри щыхьэту 
уващ еджакIуэ цIыкIухэм кIэрахъуэ яIыгъыу 
зэралъэгъуамкIэ. Мазэ ныкъуэ щхъуантIэ, 673. 
2. (5). Зэрыпэжыр уэзыгъэлъагъу, уи фIэщ зыщI 
гуэр. Итщ блынджабэ пIийуэ, гъуабжэу, Нэпсым, 
яжьэм я щыхьэту. «Тисей», 486. Дыгъэпсыр IупщIу 
щIэращIэу И орден Iэджэм щоджэгур, ЗауэлI и 
лIыгъэм, и щIыхьым Ар щыхьэт лъапIэу, мис, 
иIэщ. «Адэ», 132.  

ЩЫХЪУЭН (щехъуэ) лъэI. (2). Зыгуэр 
адрейм дэлъэфэхын, телъэфын. Машинэ зырыз 
плъагъумэ, шэрхъыр гуфэм щихъуэу, цIыхури 
хьэпшыпри изщ. Нал къута, 211. Езы Нурхьэлий 
гужьеяуэ къыщIэлъэтащ, ищIэнур имыщIэу, къэп 
кIэпхыным и Iэр щихъуэу. Хъуэпсэгъуэ нур, 207. 

ЩЫХЪУМЭН (щехъумэ) лъэI. (6). 1. (4). 
Зыгуэрым пэIэщIэу, и зэран къемыкIыу Iыгъын. 
Бийм дыщыфхъумэ, къэвмыгъакIуэу фиувыкIи 
фыщыт мо къуршхэм жьыбгъэ къамыгъакIуэу 
зэрыщытыфым хуэдэу. Щынэхужьыкъуэ, 47. 
Доллар бзаджэм зыкъехъунщIэ: - Мо уэшх къакIуэм 
сыщахъумэ, Ар умыдэм къыпхуэгъункъым, Къару 
инхэм сэ сахъумэ. Сомрэ долларрэ. «Партыр 
ди пашэу», 132. – Тхьэм дыщихъумэ, - жиIэрт 
лIыжьым, - дзэшхуэм зыкъаIэтащ. Хъуэпсэгъуэ 
нур, 59. 2. (2). Зыгуэр зыщIыпIэ (хъума щыхъу) 
щыIыгъын, щызехьэн. – Щэрданхэ я унэм штаб 
щащIыну жаIэ, ахъшэр дэз ящIмэ, абы яшэнщи 

щахъумэнщ, - жиIэрт Астемыр. Хъуэпсэгъуэ нур, 
212. ЕкIуэлIапIэншэу ялъытэу А крепость иным 
щахъумэу Къарухэр куэдрэ флъэгъуами, Ар хэти 
ди гум къинащ. «Бгы лъапэхэм деж», 92. 

ЩЫХЪУН I (щохъу) лъэI. (5). КъыфIэщIын.  
Убыхыпщ Бэрзэдж, чэнджащи сыти хэмыту, 
и цIыхум и нэхъыбитIыр псым иришыжат, 
«дызидэулэтым и щIыналъэм нэхъ хъума 
дыщыхъунщ» жиIэри. Лъапсэ, 179. А иныжьыр 
егъэгувэ, А мэз Iувым пхымыкIыфу Щохъу а махуэр 
жэщыбг кIыфIу. «Елбэздыкъуэ», 18.

ЩЫХЪУН II (щохъу) лъэмыI. (2). Зыгуэрым 
зыщIыпIэ щытыкIэ гуэр щигъуэтын, зыгуэру 
къыщыщIидзын. Куэд дэмыкIыу Къэбэрдей 
хэкум цIэрыIуэ щыхъунщ Къазджэрий, абы 
къыдигъэкI тхылъым емыджэ къэмынэу псоми 
япэщIэхуэнщ. Хъуэпсэгъуэ нур, 403. «Нэмыцэр ди 
щIым къыщихьэм, Ахьмэдыр ящIри старшынэ, 
Щыхъуащ Iэтащхьэ ар жылэм…». «Адэ», 417.

ЩЫШЫНЭН (щошынэ) лъэмыI. (48). 
Зыгуэрым и шынагъэ Iыгъын, фIэлIыкIын. 
ХакIуэ къарэшхуэми сабийр сыту щымышынэрэ? 
Щынэхужьыкъуэ, 28. Дзэр къалэм къыдыхьэну 
щызэхахам, зэрызехьэхэр нэхъ къызэрыкIри 
зыщышынэ щымыIэу батэкъутэр ягъэшырт, 
пащтыхьыр нэхъ IумпIафIэ ящIу зыхуейр 
ирагъэщIэну. Кхъэлэгъунэ, 378. Тинэ гуащэм 
шыщынэрт, ауэ аратэкъым Тинэ щIимыдэр. Мазэ 
ныкъуэ щхъуантIэ, 637.

ЩЫЩ I: ЩЫЩ МАКЪ (5). Шыхэм я кIий 
макъ. Куэбжэм сынэблагъэрэ сызыщIэдэIукIмэ, 
япэм хуэдэу Анка и щыщ макъ щызэхэзмыхым, 
си гум щIыхьауэ унэмкIэ сымыкIуэу шэщым 
сыщIохьэ. Анка, 384. Шу гурхэр къакIуэу пIэрэ, 
жиIэри, и сабийр иубыдри къуацэ-чыцэмкIэ 
хэлъадэри етIысэхащ, арщхьэкIэ къакIуэIауэ 
зыри илъагъуркъым, шым и щыщ макъым фIэкIа. 
Лъапсэ, 57. Шы щыщ макъри цIыхум я кIий 
макъри зэхыхьэжауэ дунейм тетыр зэщIэкъугъэ, 
зэщIэкIие хуэдэщ. Лыгъэ, 412. 

ЩЫЩ II (8). «Зыри» мыхьэнэ иIэу. Машинэм 
щыщ къэмынэу кIэрылъыр кIэрахыу пIэрэ, 
жызоIэри нэхъ сегъэгузавэ. КIапсэ кIапэ, 6. Ар 
бэзэрым къыщищэхуауэ щытащ фочыку закъуэм 
фIэкIа щыщ къэмынэжауэ. Лъапсэ, 111. Уи ажал 
къэмысамэ аракъэ, жыхуаIэм хуэдэу, Данизэт 
Хьэбибэ деж къэсаи къэмысаи – я чы-бжэгъу унэм 
бомбэ техуэри щыщ къэнакъым. Нал къута, 223.

ЩЫЩЫН I (щыщщ) лъэмыI. (348). Зыгуэрым 
урейуэ и зы Iыхьэу, пкъыгъуэу, куэд хъум языу 
щытын. Ботрэ ЛутIэрэ япэ зи пщампIэ яубыдам 
щыщт. Хъуэпсэгъуэ нур, 286. Пщэдджыжьым 
жьыуэ къакIуэ жыхуаIам деж сыносри псори 
зэхуэсауэ сарохьэлIэ, Камизэхэ япхъу ЛэтIифи 
я пашэу дохутыр защIэу синклит зэхэтым 
ящыщу сэ къыспэплъэр Аннэ Павловнэ и закъуэу 
къыщIэкIынщ. Лъапсэ, 10. Нэхъыжьхэм ящыщ 
гуэри щIэупщIат: - Ярэби, Алий, илъэс минихкIэ 
къэгъуэгурыкIуа лъэпкъым тхыгъэ гуэр ямыIауэ 
пIэрэ? Зи лъэрыгъыпс тIыгъа, 529. 

◊ Зыми щымыщын (9). Еплъ зыми. 

ЩЫЩЫН II (мэщыщ) лъэмыI. (4). Джэн, 
кIиин (шым ехьэлIауэ). Шыр щыщт, хъуилъырт, 
етхауэрт, и нитIыр къихуу зиплъыхьырт, и 
пэщхъыным бахъэр кърихурт, арщхьэкIэ нахъутэ 
пщIэхэлъым и кIапэр лIитIым яIыгъти, шым 
кIуапIи жапIи иратыртэкъым. Хъуэпсэгъуэ 
нур, 162. Шыр апхуэдизкIэ къызэсащи, 
зыщIыпIэкIэ сыщыIауэ унэм къэзгъэзэжамэ, япэ 
гу къыслъызытэр Анкэт, щыщмэ, унэм щIэсхэр 
бжэщхьэIум къытеувэрт, Фэуаз къэсыжащ, 
жаIэрти. Анка, 382. Уеджэмэ, къокIуэр шыр, 
къодаIуэу, Узэхихащи, ар мэщыщ. Си къуэрылъху 
Алинэ деж. «Щхьэлыкъуэ», 408. 

ЩЫЩЫIЭН: ◊ щыгугъэм щыщымыIэн (2).  
Еплъ [и] гугъэн. Зыгуэр щыщыIэн (1). Еплъ 
зыгуэр.

ЩЫЩIЭДЗАУЭ (15). послелог. Щегъэжьауэ. 
[Къетау Хьэкурынэ жреIэ:] Укъызэрызгъэгугъам 
и пIалъэр къэсащи, нобэ щыщIэдзауэ хуит узощI: 
ухуеймэ, къуажэм къыдэни уи кIыщым щылъащэ, 
ухуеймэ, дэнэ къуажи дэтIысхьэ. Лъапсэ, 61. 
Абдеж щыщIэдзауэ «бахъсэн событэм» лажьи-
хъати зимыIэ куэд Ислъэмей къуажэм щыщуи 
щымыщуи хокIуадэ, щIыхэкIуадэр зыми имыщIэу. 
Зи лъэрыгъыпс тIыгъа, 526. Къалмыкъ щIыналъэр 
къыщубгына махуэм щыщIэдзауэ уэ къэпкIуар 
уафэм ит Шыхулъагъуэм хуэбгъадэ хъун си 
гугъэкъым… Нал къута, 267.

ЩЫЩIЭДЗЭН (щыщIедзэ) лъэмыI. (16). 
ЗыщIыпIэ, зы зэман гуэр щIэдзапIэ щIын, 
щегъэжьэн, щыублэн. ЛэтIифэ си бий зэрыхъурэ 
мащIи щIакъым, диссертацэ щыстха лъэхъэнэм 
къыщыщIедзэ, абы лъандэрэ куэд дэкIами, нобэ 
къэс гужьгъэжь и гум къысхуилъщ, и нэм бжэгъуу 
сыкъыщIоуэ, иджыри щыгъупщэжакъым си 
диссертацэм тета эпиграфыр: «ЦIыхубзыр 
къэралым и лъапсэщ, цIыхубзыр фIы хуэзэмэ, 
къэралри фIы хуэзащ, цIыхубзыр дэхуэхмэ, 
къэралри дэхуэхащ», - жиIэу. Лъапсэ, 13. Дорофеич 
щыщIидзар къыхуэмыгъуэтыжу и жьэм къихь 
къигъанэртэкъым: «Дивизэ псо си оркестрым 
зэбгрихуащ, къыбгурыIуа?». Мазэ ныкъуэ 
щхъуантIэ, 553.

ЩЫЩIЭН I (щещIэ) лъэI. (17). Зыгуэр 
зыщIыпIэ щылэжьын. Лу зыщIэт пэшым щащIэ 
Iуэхумрэ модрей пэшу Инал сымэ зыщIэсым 
щащIэмрэ шурэ лъэсрэ я зэхуакущ: мыбы 
дохутырым лъэкI къигъанэркъым, мо уIэгъэ 
хьэлъэр игъэхъужыну, мобыкIэ уплъэмэ - лажьи 
хъати зимыIэ лIыр ирагъэсыкIыну и ужь итщ. 
Мазэ ныкъуэ щхъуантIэ, 708. Дыгъу ещанэр 
икъукIэ Iэсэщ, Iуэху щIапIэшхуэм Iуэху щызыщIэм 
НыбжьэгъуфIу ар и гъусэщ. Дыгъу жыхуаIэр сыт? 
«Бгы лъапэхэм деж», 125. ИмыщIэххэу Мусэ и 
макъыр къэIуащ: - ЛIо мыбдеж щыпщIэр, ныбэ 
узым ихьын! Хъуэпсэгъуэ нур, 278.

ЩЫЩIЭН II (щощIэ) лъэмыI. (24). ЗыщIыпIэ 
щыщIэныгъэ гуэр ущиIэн, зыгуэрым зыгуэр 
иримыкъун. Чэф иIэ щхьэкIэ, а псор Дорофеич 
зытрижыIыхь щыIэт: «Инал елъэIуи, къыбгурыIуа, 
дызыщыщIэ инструментыр къыдегъэт..». Мазэ 

ныкъуэ щхъуантIэ, 553. [Дадэм жиIэу:] - УпщIэ 
пыIэр сщхьэриудами, щхьэр псэумэ, пыIэ щыщIэрэ. 
Тепщэч къэзылъэтыхь, 147. [Хьэтау жиIэу:] - 
Умыгузавэ уэ, щхьэр псом пыIэ щыщIэркъым. 
Алъхъо, 92.

ЩЫЩIЫН I (щещI) лъэI. (23). ЩIыпIэ гуэрым 
зыгуэр щыухуэн. – Щэрданхэ я унэм штаб 
щащIыну жаIэ, ахъшэр дэз ящIмэ, абы яшэнщи 
щахъумэнщ, - жиIэрт Астемыр. Хъуэпсэгъуэ 
нур, 212. [Къулым жиIэу:] Чопракъ аузым быдапIэ 
щыфщI, бийр къемызэгъын хуэдэу. Нал къута, 249. 
Уеблэмэ, шыл гъэгъуа иIэти окоп лъэгум мафIэ 
щищIрэ лыр игъажьэу хуежьэмэ, игъащIэкIэ 
шыл зышхын зымыдар хъурейуэ окопым 
къетIысэкIырт, дзэкъэгъуэ зырыз къыдомытыну 
пIэрэ, жаIэу. КIапсэ кIапэ, 7.

ЩЫЩIЫН II: ◊ къалэн щыщIын (4). Еплъ 
къалэн. 

ЩЫIЭН (щыIэщ) лъэмыI. (1283). Дунейм тетын, 
щIыпIэ гуэрым щыхэтын, щынэрылъагъун. 
Гуэщэжьыр къэзыувыхьа щIалэхэм ялъагъур 
яфIэгъэщIэгъуэну мычэму щIэупщIэрт: - Уа, дэнэ 
щыIэ ажэгъафэр? Мазэ ныкъуэ щхъуантIэ, 639. 
Чокэ, зыкъом щIауэ дэкIащи, нобэ къыздэсым 
къуршым итщ, тхьэм ещIэ здэщыIэр. Нал къута, 
212. Псэущхьэр щытыншу щIыналъэ зэрыщыIэр 
кърухэм къызжаIащ. Кхъухь пхэнж, 500. 

ЩЫIУЭЖЫН (щеIуэж) лъэI. (12). Еплъ Iуэн III. 
Пэжу, Долэт щиIуэжырт Жыраслъэн Мэтхъан 
Къазджэрий и дзэм хыхьауэ зауэу, арщхьэкIэ и 
пэжыпIэр ящIэртэкъым. Хъуэпсэгъуэ нур, 305. 
Къезыхъуэжам щиIуэжырт езыр комбайнеру 
лажьэурэ гуэдзыр къилэжьауэ. Нал къута, 276. 
Иныкъуэм щаIуэжырт Мэтхъэныр Мэремкъаным 
щышынэу, Инал нэхъ къэрабгъэу къэзылъыти 
щыIэт. Мазэ ныкъуэ щхъуантIэ, 547. 

ЩЫIУН (щоIу) лъэмыI. (3). ЩызэбгрыкIын, 
щызэхэпх хъун (макъхэр). Исхьэкъ тхылъ 
зэрызригъащIэ лъандэрэ къуажэм щыIуащ: 
«Исхьэкъ итхам къоджэжыф» жаIэу. Мазэ 
ныкъуэ щхъуантIэ, 507. Къуажэм хъыбар щыIуащ 
Нурхьэлий и Iуэху зэрихуэн щигъэтри ротмистрыр 
дэкIуэсыкIыжащ, жаIэри. Хъуэпсэгъуэ нур, 241. 
Зэм усэм хъуаскIэр ягуэшу Пщыхьэщхьэ пшапэм 
холыдэ, Зэм гъыбзэу уэнжакъ Iугъуэншэм, Жьэгу 
щIыIэм щоIур ар тхыдэу. Сэ стиххэм гъэру 
саIыгъщ. «Шум и гъуэгу», 116. 

ЩI
ЩIА: ◊ мащIэ щIа (15). Еплъ мащIэ. 
ЩIАГЪ I (58). Зыгуэрым и лъабжьэ, и лъащIэ. А 

уи пщыIэ щIагъми, Уареда, Сагъындакъыр щыреуэ, 
жи, Уареда. Гущэкъу уэрэд. «Щхьэлыкъуэ», 
389. Берычэт бесын ин къудейуэ Мэтхъэныр 
щIэкIыжын игу техуакъым: Думэсарэ зыхуигъазэри 
жриIащ: – Мы бостей щIыIум тралъхьэу 
хабзэкъым комбинацэр, и щIагъым щIэлъын хуейщ, 
уи щхьэгъусэм фIэкIа зылъагъу щымыIэу, – жиIэри. 
Мазэ ныкъуэ щхъуантIэ, 572. Иджы и щIагъыр 

общежитщ, и щIыIур классщ, пщIантIэми шэщ 
дэтщи, ари тIууэ зэтетщ, и щIагъыр бощи, ди 
пщIэгъуалэжьу псы къызэрытшэр щIэтщ, унэм и 
щIыIур складщ. Зи лъэрыгъыпс тIыгъа, 522. 

ЩIЫ ЩIАГЪ (4). ЩIы лъабжьэ, щIы щхьэфэм 
и щIагъ. И гъуэгум ещхьщи и сурэтыр, ЩIы 
щIагъ щылъыхъуэр сытми тхъа? Жыг лъабжьэ. 
«Дамыгъэ», 105. Псыкъуи ятIамэ, къожыр псыр, 
Сэ ар слъагъухукIэ согупсысэр: ЩIы щIагъым 
щIэту псыежэхым Емыщхьу пIэрэ сэ си усэр? 
Псыкъуий. «Мывэ хуабэ», 260. ЩIы щIагъым 
щIэту псыр ежэхрэ – Ар зэнзэныпсу къабзэ дыдэщ, 
Уи щэхуу пхъумэр абы хуэдэщ, Мэутхъуэ занщIэу 
нур хэлыдэм. Щэху. «Дамыгъэ», 232.

ЩIАГЪ II (53). послелог. Предмет гуэрым и 
лъабжьэ щIэт. А махуэм и пщыхьэщхьэ дыдэм 
Бэлаци гукIэ къыдихьэхри хьэжыгъэ къэпитI 
пхъэ щIагъым къыщIилъэфащ. Хъуэпсэгъуэ нур, 
280. Хьэ тумэжь цIыкIури жыг щIагъым щIэту 
мэбанэ, йохъу-йолъыр, Iуфэр къежыхь, адакъэри 
джэдхэри зэгуигъэпу. Бабыщыкъуэ адакъэпщ, 476. 
Псынэ къабзэр къикъуэлъыкIыу Мывэжь щIагъым 
къыщIекIыкI, толъкъун щIыIэм хэпIэнкIыкIыу 
Псы ткIуэпс нэхур холыдыкI. Псынэ. «ЩIалэгъуэ 
щIыналъэ», 69.

ЩIАГЪАЩIЭ (1). ЗэращIрэ куэд мыщIа, 
зэтралъхьагъащIэ. Унэ щIагъащIэм ди лъапэр 
Дэ зэрыщIэтхьэм хуэдабзэу Коммунизмэшхуэу 
а лъапIэм Дыбгъэдыхьэнущ гур къабзэу. 
Коммунизмэм ирихьэлIэм. «Партыр ди пашэу», 9.

ЩIАГЪЩIЭЛЪ (4). ЩIыIутелъым щIалъхьэ 
щыгъын пIащIэ. Дахэ цIыкIум хуэдэу зыстIэщIщ, 
джанэ-гъуэншэдж щIагъщIэлъ фIэкI сщымыгъыуи, 
сэшхуэр къисхщ, пIэм ситIысхьэри сэшхуэ 
пцIанэр пIэм ику дыдэм деж ислъхьащ, сэшхуэ 
Iэпщэр щхьэнтэ щIагъым хуэзэу. МелыIыч, 
443. [Исуфрэ Мариамрэ] ИкIэм икIэжым 
зэгурыIуащ, тхьэмахуэм зэ – мэрем махуэм – унэм 
къыщIыхьэжрэ зигъэпскIыну хуиту, шхын пщтыр 
ишхыу, джанэ-гъуэншэдж щIагъщIэлъ ихъуэжрэ пIэ 
къабзэм зы жэщ хэлъыну. Лэчымэ, 397. Пэжу, Таша 
гъуэншэдж щIагъщIэлъ игъащIэм зэримылъагъуар 
IупщIт, сыту жыпIэмэ щыгъын къыщратым 
шухьэ гъуэншэджым и щIыIу боз гъуэншэдж 
хужьыр трикъуауэ щытащ, шухьэр нэхъ хъума 
хъунщ жиIэ хьисэпу. Мазэ ныкъуэ щхъуантIэ, 549.

ЩIАГЪЫБЗЭ (6). Зи мыхьэнэр занщIэу 
къэзымыIуатэу къыбгурызыгъаIуэ жыIэкIэ. 
[Дэфэрэдж] КъэкIуар щIагъыбзэкIэ къызэрызэпса-
лъэм гу лъыстат, «аквариум» жыхуэпIэр, жысIэу 
семыупщIами, гурыIуэгъуэт ар тутнакъэщым 
исым и жаргону зэрыщытыр. Лъапсэ, 64. Нэхъ 
бзаджэхэр щIагъыбзэ хэлъу псалъэрт. Мазэ ныкъуэ 
щхъуантIэ, 516. Иджыпстуи сакIэлъоплъри, 
куэзыр джэгухэм я зэш трагъэууэ аракъым, я 
джэгукIэм щIагъыбзэ хэлъщ, къикIыр езыхэм 

ЩIАГЪУЭ I (13). плъыф. Куэд. Алий гукъыдэж 
щIагъуэ имыIэу къыджеIэ: – Ибрахьимым 
къигъэзэжыни хъунщ, хэт ищIэрэ? Зи лъэрыгъыпс 
тIыгъа, 521. Апхуэдэ гъунэгъу иIэу щIалэ цIыкIухэр 

Урарэ хуэIыгъынт, Инал сымэ жэщ-махуэ жамыIэу 
урыс дадэ деж щIэтт, Степан дэIэпыкъу ягугъэми, 
хуащIэ щIагъуэ щымыIэу. Хъуэпсэгъуэ нур, 202. 
Абы къыкIэлъыкIуэр Iэхьмэдщ, щхьэц фIыцIэщ, 
и адэр хьэрыпщ, и анэр адыгэщ, ауэ адыгэбзэкIэ 
къыпыпхын щIагъуэ щыIэкъым, зыгуэркIэ 
уеупщIмэ, хьэрыпыбзэкIэ жэуапыр къует, 
адыгэбзэр къызэрыгурыIуам гу лъыуигъатэу. 
ХьэщIэ лъапIэ, 401. 

◊ Гу щIагъуэ кIуэцIымылъын (1). Еплъ гу I. 
ЩIАГЪУЭКIЭ (2). нареч. «КуэдкIэ», 

«зыбжанэкIэ» мыхьэнэ иIэщ. [Къуэм и адэм 
хуэгъэзауэ] – А тIур щIагъуэкIэ зэщхьэщыкIыу 
си гугъэкъым. КIапсэ кIапэ, 15. Езыр бжьыфIэт, 
дахэт, гуэгушыхъум нэхърэ щIагъуэкIэ мынэхъ 
цIыкIу дэнэ къэна, еинэкIырт, и къабзий 
зэмыфэгъухэр зэщIэпщIыпщIэу, и кIэри гъубжэм 
хуэдэщ, къэгъэшауэ, и сыджри зэщIоскъыскъэ, 
лъэпхъащэмэ, и лъабжьэр гуахъуэм хуэдэщ. 
Бабыщыкъуэ адакъэпщ, 474.

ЩIАГЪУЭУ (5). нареч. ФIыуэ, тэмэму, Iеигъэ 
лъэпкъ хэмылъу, хъарзынэу. Езыр дахэ-дахэу 
слъагъуркъым, уэздыгъэнэф тIэкIу тегъэувапIэм 
тетщи, пщыIэр щIагъуэу къигъэнэхуркъым. 
ХьэщIэ лъапIэ, 404. Iэнэм бгъэдэсхэм я гур 
къэжэнати, тхьэмадэм щIагъуэу къемыдэIуэжу, 
езыр-езыру зэпсэлъэжу, зэрыгъэдыхьэшхыу, къакъэ-
пщIыпщIу зэхэст. Лъапсэ, 80. Сымаджэ хьэлъэу 
къыдашэжам и Iэпкълъэпкъым узыр хыхьауэ 
къыщIэкIынти, зигъэхъей мыхъуу, IэкIэ зэрахьэу 
куэдрэ хэлъащ, хъущхъуэу ягъуэтыр ирахьэлIэ 
пэтми, сэбэп щIагъуэу хуэмыхъуу. Къалэн, 430.

ЩIАГЪУЭН (щIагъуэщ) лъэмыI. (7). ФIын, 
тэмэмын, хъарзынэн, Iеигъэ хэмылъын. Си 
урысыбзэр щIагъуащэтэкъыми, а псалъэр 
къызэрызгурыIуар нэгъуэщIут. МелыIыч, 445. 
IэнатIэ хуэхъуар мыщIагъуэми, Iэмалыншэт, 
Астемыр заводышхуэ гуэрым ташкIэ иIыгъыу 
цеххэм пхъэнкIий къыщIишурэ гъущI гъуэгум 
тет вагоныжьым ирикIутэу, е гъущIыкIэжьхэр 
зэхуишэсрэ гъущI зэрагъэткIу хьэкум иришалIэу 
арат и къалэныр. Хъуэпсэгъуэ нур, 180. 
Красноармеицхэм нэхъыбэр гуэншырыкът е 
кIэрэхът, ящыгъри щIагъуэтэкъым – джэдыгу 
пIыргът. Щынэхужьыкъуэ, 29.

ЩIАКIУЭ (85). Мэлыц гъэпцIам къыхащIыкI 
щыгъыныгъуэ пкъым теубгъуауэ ящыгъыр 
(щыщIыIэм, щыуэлбанэм деж щатIагъэ). Iэщым 
шыгъур яримыт, Ичэзуми ахэр псафэ Дахэу ихуу 
пэрымыт, Телъщ ар щIакIуэм еплъу уафэм. Фыз 
унафэ. «Партыр ди пашэу», 110. КъоIу абдежым 
уафэр гъуагъуэу, Сыкъоушри сопхъуэ щIакIуэм. 
Жэщ хьэщIэ. «Мывэ хуабэ», 98. Жэщ пшагъуэ 
кIыфIым и щIакIуэм Бийм зыщигъэпщкIуми 
солъагъу, Къедмыгъэблагъэу къытхуэкIуэм, 
ХуэтщIынкъым тIэкIуи гущIэгъу. Умыгузавэ, си 
анэ. «Бгы лъапэхэм деж», 48.

ЩIАКIУЭБАЩЛЪЫКЪ (1). ЩIакIуэрэ 
бащлъыкърэ зэгъусэу. Зы грузовикрэ зы «Волгэрэ» 
пщIантIэм къыдыхьащ, щIакIуэ-бащлъыкъ сыт 
жумыIэмэ, илъ щIагъуэ щымыIэу, ауэ грузовикым 

ашык зыкъом иту Ботэх гу лъитащ, уеблэмэ 
гурыIупсыр къигъажэу шхынымэ IэфIхэри 
къыщIихьащ. Лъапсэ, 68.

Щ I А К I У Э К I А П Э :  ◊  щ I а к I у э к I а п э 
зэдытеувэн (1). Зэзэуэн, зэрыукIын мурадкIэ 
зэфIэнахэр зэпэувын. Чачэ и псалъэм апхуэдизу 
игъэгузэвэнтэкъым Думэсарэ, «краснэмрэ» 
«белэмрэ» бжьыр яхузэрымыгъэгъуэту, лIыгъэр 
зэпаубыдауэ щIакIуэкIапэ зэдытеуващ, жаIэу 
хъыбар мызэ-мытIэу зэхимыхатэмэ. Хъуэпсэгъуэ 
нур, 239. 

ЩIАКЪУЭ (11). плъыф. И лъакъуэр зэрыузым, 
сэкъат зэриIэм къыхэкIкIэ хэуэу, ещIэу къэзыкIухь. 
Мис абдежым иныжь щIакъуэ, И натIэгум ис нэ 
закъуэр КъилыдыкIыу бом къыщIохьэ, ШыщIэ 
цIыкIум ар бгъэдохьэ. «Елбэздыкъуэ», 5. Дадэм 
мурад ищIащ шыбзым хэт шыщIэ щIакъуэ цIыкIур 
фIигъэжыну. Нал къута, 271. Капитан щIакъуэм 
и гугъу имыщIын щхьэкIэ, Апчарэ тепсэлъыхьу 
хуежьащ: фронтым кIуэсэну имымураду си фIэщ 
хъукъым, жиIэу. Щынэхужьыкъуэ, 42. 

ЩIАКХЪУЭ (40). Гуэдз, хьэпцIий, хьэ 
хьэжыгъэм къыхащIыкIа ерыскъы. Дэфэрэдж 
бжэ дазэмкIэ дэплъмэ, лIитIым арджэным 
тезу щIакхъуэ бзыгъэ къахь, зым кхъуэщын 
Iэлъэныкъуи иIыгъщ, пхъэ шынакъри хьэлыгъу 
убзытам и щIыIум телъщ. Лъапсэ, 33. Абыи 
бэлыхь къимыкIыу къанэртэкъым, щIакхъуэм 
хэшхыхьам учкомым я унафэкIэ къуэды 
тралъхьэрти, интернатым ди жэмыр ягъэхъуну 
хъупIэм ягъакIуэрт. Зи лъэрыгъыпс тIыгъа, 522. 
[Цыщхэм] Къалэжьыр зыхуидизыр тхьэм ещIэ, 
нэхъыбэр щIэлажьэр улахуэракъым, щIакхъуэ 
къузэращэн карточкэ къратри псом я нэхъапэщ. 
МелыIыч, 452.

◊ ЩIакхъуэ гъущэ (1). ЩIакхъуэм и закъуэу, 
зыри дэщIымыгъуу. Хъыджэбз цIыкIухэри 
арат – ерэн фIэIуар яхуимыфу щIакхъуэ гъущэр 
яшхыу щыст, мэжэлIа пэтми, емыдзэкъэххи 
куэдт, зытеувэну гъуэгуанэр зищIысыр 
къагурыIуауэ «Хэту пIэрэ нэ лейкIэ къыдэплъу 
дызыпэщIэхуэнури?», жаIэу. Лъапсэ, 34.

УРЫС ЩIАКХЪУЭ (2). Еплъ урыс.
ЩIАКХЪУЭ ФIЫЦIЭ (3). ХьэпцIийм 

къыхэщIыкIа щIакхъуэ. НыбжькIэ дызэхуэдэтэкъым, 
балигъ хъуным нэса къытхэтти, ахэр «иныжьт», 
модрей цIыкIу защIэм къызэрыдэджэр 
«жьыныбэт». ШхапIэм дыкIуэмэ, нэхъ 
крушкIэшхуэр «иныжьым» ялъыст, сыт щхьэкIэ 
жыпIэмэ учкомым я унафIэкIэ ахэр япэ иту 
шхапIэм кIуэрт, зыдгъэнщIу зэи дышхэртэ-къым, 
щIакхъуэ фIыцIэ Iыхьэ щхьэкIэ ущаубэрэжьи 
къэхъурт. Зи лъэрыгъыпс тIыгъа, 522. Илъэс 
хыщIкIэ сыпсэуами ФIыгъуэ закъуэ сэ слъэгъуа-
къым, Сыт IэщIагъэ сэ къэсщтами ЩIакхъуэ 
фIыцIэ згъуэтыфакъым. «Бдзэжьеящэм ипхъу», 
150. ЩIакхъуэ фIыцIэ тIэкIу зыIурыздзэри псы 
сытефыхьыжащ. МелыIыч, 438.

ЩIАЛАГЪЭ (2). НыбжьыщIагъэ. Елдар 
къуажэм и унафэщI зэрыхъурэ нэхъ хущIэмыхьэу, 
щIалагъэ сытхэр IэщIыб ищIати, Тембот 

зэзэмызэххэ фIэкIа хуэзэжтэкъым. Хъуэпсэгъуэ 
нур, 286. Нарт санэ къабзэу дахагъэр, Къетыжыт 
псоми щIалагъэр! «ЩIалэгъуэ щIыналъэ», 427. 

ЩIАЛАЩЭ (1). Зи ныбжькIэ щIалэIуэ. – 
Зэпэщауэ узэуакIуэщ, Уи алъпышри IэкIуэлъакIуэщ, 
Пэжщ, и ныбжькIэ ар къунанщ БгъэувыIэм хъунщ 
зэран, Уэ сыноплъми, ущIалащэщ – КъоухъулIэ уи 
гуращэр. «Елбэздыкъуэ», 9. 

ЩIАЛЭ I (600). 1. (528). НыбжьыщIэ, цIыхухъу 
зи ныбжь хэмыкIуэта. Абы хуэдизу цIыхур Iув 
щхьэкIэ, щхьэж къылъысыпхъэр къылъыст, зи 
шыпхъу джэгум хэт щIалэхэри я шыпхъухэм 
хуэсакъыжырт, япхъуатэу ямыхьащэрэт, жаIэу. 
Лъапсэ, 117. Ирехъу а щIалэм кIыхь и гъащIэр, 
Хрехъуэ хьэлкIи зэмыкIуэкIыу. Си щIалэм. «Мывэ 
хуабэ», 216. 2. (67). Адэ-анэм я бын щIалэ цIыкIу, 
цIыхухъу. Чачи жиIэн игъуэтырт: «Уи щIалэм и 
гур щыпыIэркъым, си псэ тIэкIу» жиIэурэ Думэсарэ 
и гур нэхъри Iей къищIащ. Мазэ ныкъуэ щхъуантIэ, 
565. Унэм къихьэ-нихьэми, уареда, Си щIалэм 
Iулыдж къыхуащIри, Уареда. Гущэкъу уэрэд. 
«Щхьэлыкъуэ», 388. [Дисэ:] Сыту Iейуэ упщIэнтIа, 
си щIалэшхуэ. Алъхъо, 55. 3. (5). Сабий ныбжьым 
ит хъулъхугъэ. Къалъхуащи щIалэ – лъэпкъ и 
къупщхьэщ, Хъыджэбз зыхуалъхур иресакъ, А 
щIалэм, къэсмэ и къэшэгъуэ, КъывихьэлIэнущ 
псалъэмакъ. Хъуэхъу. «Вагъуэ махуэ», 25. ЩIалэ 
къалъхумэ, лъэпкъым къупщхьэ яхуэхъунщ, жаIэу 
щогугъ. Нал къута, 260.

☐ ЩIалэ гъакIуи кIэлъыкIуэж (2). Iуэху гуэр 
псынщIэу, нэгъэсауэ зэфIэкIыну ухуеймэ, уэ езым 
гъэзэщIэж. ЩIалэ гъакIуи кIэлъыкIуэж, жыхуаIэм 
хуэдэти, Псыхуабэ ягъэкIуа шури кIуэцIрыхуам 
хуэдэт. Хъуэпсэгъуэ нур, 237. Инэларым 
жесIати: «Гъусэ къащти, уи щхьэкIэ кIуэи, 
зыплъыхь, нэгъуэщI бгъакIуэмэ, щIалэ гъакIуи 
кIэлъыкIуэж жыхуаIэм хуэдэ ухъунщ», − жиIэри 
къыстрикъузащ. ХьэщIэ лъапIэ, 397-398.

ЩIАЛЭ ЦIЫКIУ (270). НыбжьыщIэ, 
сабиигъуэм ит цIыхухъу. ЩIалэ цIыкIум и гъыныр 
пичауэ и нэ цIыкIуитIыр къижу хъыджэбзым йоплъ. 
Лъапсэ, 33. ЩIалэ цIыкIухэм хъурейуэ къаувыхьауэ 
Астемыр и къамэм йоплъ. Хъуэпсэгъуэ нур, 
182. ЩIалэ цIыкIум и щхьэ хъарзынэу игъэпсэуж 
пэтми, и анэр нэхъ гумащIэ къыхуэхъуа хуэдэу 
нэхъ къэкIуэрей хъуащ. Къалэн, 430. 

ЩЫКЪУ ЩIАЛЭ (1).Еплъ щыкъу. 
ЩIАЛЭ II (29). плъыф. 1. (27). Зи щIалэгъуэ, 

зи ныбжьыр куэд мыхъуа. ЦIыхухэр зэрызехьэу, 
бжэгъухэр ягъэдалъэу, фызхэри зэщIэкъугъэу 
цIыхухъухэр къагъэбырсейуэ, нэхъ щIалэхэри 
мыкъуейщIейуэ къэнэнт? Зи лъэрыгъыпс 
тIыгъа, 525. ЦIыхубз щIалэ дыдэу зи закъуэу 
къэнар Псыхуабэ теартым артисткэу щыувауэ 
Инал абы щыхуэзащ. Мазэ ныкъуэ щхъуантIэ, 
573. Къызэхуэсар лIыжь защIэт, щIалэ зырыз 
яхэтми хэт Iэшэт, хэти лъашэт е щIыбышэт. 
Хъуэпсэгъуэ нур, 290. 2. (2). Зи IэщIагъэ, лэжьыгъэ 
с.ху. зэрыпэрытрэ, зэрырилажьэрэ куэд мыщIа. 
IэщIагъэр щIалэм къахуигъанэм, Зы къахэкIынкъэ 
къеIэзэкI. IэщIагъэ. «Батырыбжьэ», 17. Солови 

яшэр дгъэхъыбарурэ пщэдджыжь гуэрым агроном 
щIалэу дезыгъаджэр классым къыщIахьащ, гъусэ 
иIэу. Зи лъэрыгъыпс тIыгъа, 520. 

ЩIАЛЭГЪУАЛЭ (21). Зи щIалэгъуэ, зи 
ныбжькIэ куэд мыхъуа цIыхухэр. ЩIалэгъуалэ 
зэхуашэсар иджыри гъэсэн хуейт, арщхьэкIэ 
фронтыр къакъутати, дзэр абы фIэкIа бгъэгувэ 
хъунутэкъым. Щынэхужьыкъуэ, 41. Я хабзэр 
Мэш тыншу ещIэр, щIалэхэр мыхьэкъувыкъуу 
псэуфынукъым – Фарз псым зэгъунэгъуу 
къуажитI Iусщ куэд лъандэрэ – Мэрэтыкъуэрэ 
ПIатIыкъуейрэ, а къуажитIым щIалэгъуалэу 
дэсыр игъащIэми зэпеуэу, лIыгъэр яхуэмыгуэшу 
зоныкъуэкъу. Лъапсэ, 116. ЩIалэгъуалэр 
зэрыгъэдыхьэшхыу псоми я щIыбагъым къыдэтт. 
Мазэ ныкъуэ щхъуантIэ, 658. 

ЩIАЛЭГЪУЭ (18). ЦIыхур ныбжьыщIэу 
щыщытымрэ балигъ щыхъумрэ яку дэлъ гъащIэ 
Iыхьэ. Сабиигъуэр ар зы къуажэщ, Уи щIалэгъуэм, 
унэпсейщ. Гъуэгуанэ техьэм. «Батырыбжьэ», 
127. Анэм ещIэ къуэр жыIэщIэм Зыдынэсыр иIэ 
фIыщIэр, Адэм ещIэр къуэм гухэлъу И щIалэгъуэм 
зыхуэпIащIэр, Ауэ щIалэм лIыгъэу хэлъыр 
ГугъуехьыпIэщ къозыгъащIэр. Ущие. «Партыр 
ди пашэу», 89. «Филъ фыщымысхьу, си бынхэ, 
Бгъэ абгъуэр благъуэм щыфхъумэ, Фхъумэ фи 
щIыхьыр, фи напэр, Фи адэжь и унэ нэгъунэ». Бгъэ 
зи щIалэгъуэхэр мэлъатэ. ЩIым и макъ. «Шум и 
гъуэгу», 38.

ЩIАЛЭТАНЭ (1). Сабий ныбжьым икIыу, емрэ 
фIымрэ зэхэзыщIыкI хъуа, ауэ балигъ мыхъуа 
ныбжьыщIэ (нэхъыбэу зыхужаIэр илъэс 12-14-
м ит цIыхухъущ). Езы Елдари щIалэтанэфIт, 
есыкIэкIэ Iэзэти, псы къиуам зыхидзэу и 

ЩIАЛЭЩIЭ (4). Зи къару илъыгъуэ, зи 
дахэгъуэ цIыхухъу ныбжьыщIэ. И шыбгъэрыщIэр 
налкъуту, Уанэр зыкъутэр налмэсу ЩIалэщIэ 
къабзэр къоувыIэ, Iэ дахэ ищIу Iэдэбу Бохъу апщий 
инкIи къохъуахъуэ. «ЩIалэгъуэ щIыналъэ», 
416. ЩIалэщIэт Елдар, Урарэхэ деж япэ дыдэ 
къыщыкIуам. Мазэ ныкъуэ щхъуантIэ, 586. 
ЩIалэщIэ нащхъуэ цIыкIуу вытIощыщIэр 
зыIыгъыр зы еплъыкIэкIэ машинэр зейм еплъырти 
дадэм гу лъитащ абы и гум илъым, щхьэр умыгъэузу 
ущрагъэблагъэкIэ еблагъи сэри сутIыпщыж, жиIэу 
арагъэнт. КIапсэ кIапэ, 6.

ЩIАЛЭIУЭ (1). Зи ныбжькIэ егъэлеяуэ щIалэ. 
Уи жагъуэ зыщIын мыбдеж щыскъым, – жиIэри 
нэхъ щIалэIуэхэм ящыщ гуэрым шым и IумпIэр 
иубыдри цIыхубзыр къригъэпсыхащ, сабий 
цIыкIури къыIихри щIым тригъэуващ. Лъапсэ, 58. 

ЩIАМЫГЪЭЧЭУ (4). нареч. УвыIэгъуэ, 
зэпыу имыIэу; мычэму. ГушыIэныр щIамыгъачэу 
Нэхущвагъуэри къыщIокI, Астрономхэм 
я Iэтащхьэм Мы си псалъэр и гум къокI: – 
ФыгушыIэу фэ жыфIахэм Фигу къивгъанэ 
хэтщи пэж: Мо Шыхулъагъуэр шкIэ хужыпIэ Дэ 
щытщIынур мыжыжьэж. Астроном станц. «Мывэ 
хуабэ», 102. Тимуровецхэр, я уэрэдыр щIамыгъачэу, 
ипщэкIэ дэкIуейрт, абы якIэлъыплъу Хьэбиби 

плъэрт, Iэджэм егупсысу. Щынэхужьыкъуэ, 
62. ЩIамыгъачэуи джэдыкIэр Махуэ къэскIэ 
къалэм яшэ, Езы Лини нэ къуэлэну И набдзитIыр 
фIыцIэщ, къуаншэщ. Колхоз шыгъажэм. «Партыр 
ди пашэу», 38.

ЩIАПIЭ I (40). 1. (35). ТепсэукIыну, унэ 
тращIыхьыну хухэха щIы Iыхьэ. Хьэблэ фызхэм 
зэхахт Дахэуэс унэри щIапIэри ищэу и дыщым 
я деж кIуэжыну мурад зэрищIар. ГущIэгъу, 424. 
Из тщIынщ бий хьэдэр ди щIапIэм, биилъкIэ 
сыныр дгъэжынщ, МылIэжыныгъэу хэщIапIэ 
Пушкин хуэхъуами дыкIуэнщ. Пушкиныр 1941 
гъэм и ноябрым. «Шум и гъуэгу», 35. Хьэжым 
и щIэиныр къызыхуигъэнэн зэримыIэр и жагъуэ 
хъуурэ дунейм ехыжами, абы къыщIэна унэри, 
щIапIэри, жэмыжь дэтри сытри Инус и къуэш 
Нурхьэлий лъысащ. Хъуэпсэгъуэ нур, 145. 2. (5). 
ЩIыпIэ хэха къэзыгъэлъагъуэ. Зы псалъэ закъуэ 
сэ жызмыIэу, Си суд бий щIапIэм щысщIэжынущ. 
Дыгъэр къепсын папщIэ. «Шум и гъуэгу», 56. Верэ 
Павловнэ къезэгъыу къилъытэртэкъым къулыкъу 
щIапIэ зыщIэс унэм ущыпсэуну, арщхьэкIэ Инал 
нэгъуэщI фэтэр кIуэну и гугъэххэтэкъым. Мазэ 
ныкъуэ щхъуантIэ, 672. Къулыкъу щIапIэр – 

◊ [И] щIапIэм псы игъэжыхьыжын (4). 
Лей хуэгъэзэн, унагъуэбжэр хуегъэщIыжын. 
[Хьэжумар, Алъхъо хуэгъэзауэ:] ЗэрыжыпIэмкIэ я 
щIапIэм псы ибгъэжыхьыжащ. Алъхъо, 57. [Елдар, 
Степан Ильич хуэгъэзауэ:] Уэркъ лъэпкъым я 
щIапIэм псы игъэжыхьыжын хуейщ, аращ Ленин 
жиIэр. Хъуэпсэгъуэ нур, 223. «Ди тIасхъапIэ 
лъыхъуэм щысхь щымыIэу я унагъуэбжьэр 
хуегъэщIыжи я щIапIэм псы игъэжыхьыж», жиIэу 
Елдар унафэ ткIий къыхуамыщIатэмэ, Думэсарэ 
зи гугъу ищI щIалэ цIыкIури «къэвубыд» жиIэу 
Елдар унафэ имыщIынкIэ хъунт. Мазэ ныкъуэ 
щхъуантIэ, 542.

ЩIАПIЭ II: ◊ лIыгъэ щIапIэ 3). Еплъ лIыгъэ.
ЩIАПIЭЖЬ (3). Зэрылъху-зэрыпI лъэпкъыр 

зэман кIыхькIэ щыпсэу, щыпсэуа щIыпIэ. 
Иналрэ Къазджэрийрэ къызыдэхъухьа къуажэм 
къыщыкIуакIэ, ахэр пхуэубыдыжынт, абы 
нэхъейуэ Жыраслъэн а къуажэм къызэрыщаубыдар 
ящIэрти, псоми я нэр къикIырт Мэтхъэнхэ 
я щIапIэжьри къаплъыхьыну, кхъэми кIуэуэ 
Жыраслъэн зыдэса кхъэ унэми дэплъэну. Мазэ 
ныкъуэ щхъуантIэ, 578. 

ЩIАСЭ (14). плъыф. 1. (4). Гур зыхуэкIуэ, 
гум ирихь. И мыхьэнэри псалъэм сощIэ, Бзэм 
хуэшэрыуэр сэ си щIасэщ. Псалъэ. «Вагъуэ махуэ», 
357. ПсыIэрышэр ягъэжэну кIэнауэ щIыдатIыкIари 
а псым хуэмейуэ аракъым, Iэщи, губгъуи, хади псы 
зи мыщIасэ щыIэ. Мазэ ныкъуэ щхъуантIэ, 569. 
IэфI зышхыр дыджым пхуемыIусэ, Дыджыр зи 
щIасэр IэфI хуэмей. IэфIрэ дыджрэ. «Дамыгъэ», 
111. 2. (2). ФIыуэ ялъагъу, пщIэ зыхуащI. Уэ Iэщэ 
пIыгъыу укъэкIуами, Дэ уэ нэхъ щIасэ димыIа. 
Лермонтов. «Мывэ хуабэ», 86. Ди цIыхум ящIэрт 
хэт ди бийми, нэмыплъ ди щIасэм ирамыхт. 
Лермонтов. «Дамыгъэ», 85. 3. (8). Хьэщыкъ 

зыхуэхъуа, фIылъагъуныгъэ зыхуаIэ. Дунейм 
и пIалъэр сэри сощIэ – Збгынэн си щIасэр псэм 
пымыкI. Дунейм и пIалъэ. «Батырыбжьэ», 19. Си 
жьакIэм сытхъур схутемыкIми, Сэри схуэфащэ 
си щIасэнущ. Псы узэфэнур къыщIэжакъым… 
«Батырыбжьэ», 62. Аргуэруи къакIуэ, си щIасэ, 
Зэхэуэм пшапэр уи закъуэ. Дэ къэтпсэлъахэр 
дыгъуасэ. «Шум и гъуэгу», 70.

ЩIАСЭГЪУ (3). Зи IуэхущIафэ, зи дуней 
тетыкIэкIэ зыгуэрым и акъылэгъу, и телъхьэ. 
Зи щIасэгъухэр зи жагъуэгъум, Си адыгэ хэку, 
Хигъэгъуащэу зи мыхабзэ, Си адыгэ хэку. Зеич 
лантIэ. «Батырыбжьэ», 32. Пшагъуэр, мывэр 
блэ тIысыпIэщ, ШейтIан уджыр я щIасэгъущ, 
Пхелай гъущIым щыщщ ди ломри Къумыр дощIыр 
ныкъуэкъуэгъу. «Индийскэ поэмэ», 362.

ЩIАСЭЛI (5). Нэчыхь хуимыIэу цIыхубзым 
зыкIэлъигъакIуэ цIыхухъу. Сэ мазэщIэ къабзэу, 
Сыхъыджэбз дахащэу, Гуащэм я гуащэжу, 
Жэщым сыринэхуу, Махуэм сыридыгъэу, Гъатхэу 
сыщIэращIэу, Къыдэсхьэхыу нартхэр Тенэ 
хэзгъэкIуадэу, Куэдыр си щIасэлIу, Нартхэм 
я лъэпкъыгъуэр ЗгъэкIуэдынкъэ кIэщIкIэ. 
«ЩIалэгъуэ щIыналъэ», 420. ТIэкIу хуэшхыдэ 
хуэдэу зищIми, Чачэ зи гугъу ищI фызым щIасэлI 
иIэу къызэрыщIэщар къемызэгъыу къилъытакъым. 
Хъуэпсэгъуэ нур, 71. СыщIасэлIкъым 
СызэштеуакIуэу, Фыз сакIэлъыкIуэу Сыжэщ 
щысакIуэу, Си щIакIуэ кIапэм Гуащэ тезгъэсу 
Схуэдэр сесакъым. «ЩIалэгъуэ щIыналъэ», 423.

ЩIАСЭНШЭ (1). плъыф. ЩIасэ, 
фIылъагъуныгъэ зимыIэ. Къумым псэ Iуткъым, 
Къумыр щIасэншэщ. «Индийскэ поэмэ», 357.

ЩIАЧ: ЩIАЧ ЖИIЭУ (1). Iэгур зыгуэрым 
щытехуэкIэ ищI макъ. – КIуэ, кIуэ, щхьэлтет, – 
жиIэри си Iэ шиям IэгукIэ «щIач» жиIэу къеуащ. 
МелыIыч, 473.

ЩIАЩ (1). Зыбжанэ, зыкъом дэкIащ. 
Къызэрыхъурэ дапщэ щIами, Ноби цIыкIухэм ягу 
ихуакъым. «Тисей», 480.

ЩIЭ I (64). плъыф. 1. (46). ЯщIа, къэунэхуа, 
къежьа къудей е зэращIрэ, къызэрыунэхурэ куэд 
мыщIа; къамыгъэсэбэпа е къызэрагъэсэбэпрэ 
куэд мыщIа. Гъатхэ жылэу сахъумауэ ЩIы 
вагъэщIэм сыхалъхьэнущ. Къэзгъэзэнущ. 
«Батырыбжьэ», 66. Сэлам изохыр текIуахэм, 
ГъащIэ ухуэным и лIыхъухэм, ЩIэуэ нурыщIэ 
зыгъэпсхэм, Мы орден лъапIэ зыратхэм. ТекIуахэм 
сэлам. «Бгы лъапэхэм деж», 35. ТIэкIу дэкIри, 
Чачэ аргуэру къэсащ, и псалъэр игъэщэхуу абы 
Думэсарэ хъыбарыщIэ къажриIащ. Хъуэпсэгъуэ 
нур, 239. 2. (15). НыбжьыщIэ, ныбжькIэ щIалэ, 
балигъыпIэм имыува. Уи щхьэфэцым зрагъэIэту 
фыз кIий макъхэр жэщыбгым къоIу, сабийри 
зэщIогъуагэ, сымаджэ, ныкъуэдыкъуэ, жьы, щIэ 
щыIэкъым – дашыну мурад ящIар даш. Лъапсэ, 
85. Хъуэхъу жыпIар къабыл ухъу жаIэу, жьыми 
щIэми фызыжьым и псалъэр къыдаIэтащ, Инал, 
пэрымыуэу едэIуа нэужь, бжьэри къыIихащ. Мазэ 
ныкъуэ щхъуантIэ, 586. Шум дежкIэ цIыхухэм 
загъазэу а къакIуэр щылъагъум, яфIэтелъыджэ 

зэрыхъуар IупщIт, жьыри щIэри зэIущащэрт 
шу ялъэгъуа дежкIэ плъэурэ. Хъуэпсэгъуэ нур, 
85. 3. (3). Зи гугъу ямыщIа, зи Iуэху зэрамыхуа 
Iуэхугъуэ. Письмом щIэуэ зыри имытми, Думэсарэ 
псалъэ къэс игу ириубыдэу едаIуэрт. Хъуэпсэгъуэ 
нур, 191. Дунейр мычэму къощIэращIэ, ДыдощI 
ди гуапэу щIэм жэрдэм, Щытхъупсри тфIэфIу 
тедгъэлъадэу Жьы зэдмыпэсыр мэхъу Iумпэм. 
Дунейр мычэму къощIэращIэ. «Дамыгъэ», 
237. Къызэхуэмысуи хъурэт – къуажэм щIэуэ 
къыдэхъуэр Темыркъант зи акъылым къихьыр – 
школ япэ дыдэ къыщызэIуахам къызэIузыхар 
Темыркъант, ККОВ жыпIэми, детсад, клуб, 
хьэмэм жыпIэми – псоми яужь итыр арат. 
Щынэхужьыкъуэ, 20. 

ЩIЭ II (2). Кумбыгъэ гуэрым и лъащIэ, а 
лъащIэр къыщIиIыгъэу хуащIа, иIэ. Шыр йос, 
и лъакъуэр псым и щIэм нэмысу. Хъуэпсэгъуэ 
нур, 164. Тенджызыр куущи щIэ имыIэ, Хыхьар 

ЩIЭ ЩIЭМЫТЫН (14). Гъуни нэзи имыIэн, 
ух имыIэн. Дэ ди зэманым ныбжьыщIэм Насыпу 
иIэм щIэ щIэткъым; Хэт уеупщIами, мы гъащIэм 
Жьы хэхъухьыныр зым фIэфIкъым. Дэ ди зэманым 
ныбжьыщIэ. «Бгы лъапэхэм деж», 43. Джэдми, 
гуэгушми, бабыщми къабжым щIэ щIэткъым, 
уеблэм гъунэгъум я гуэгушхэри къакIуэурэ адакъэ 
хужьыр бабыщ бын къришам зэрыхуэсакъыр 
зыхуахьынур ямыщIэу ягъэщIагъуэ. Бабыщыкъуэ 
адакъэпщ, 488. 

ЩIЭ ЩIЭТЫН (1). Еплъ щIэ щIэмытын.
Къулым деж цIыхуу къакIуэми щIэ щIэт? Нал 
къута, 279. 

ЩIЭБЭГЫН (щIобэг) лъэмыI. (3). Хуабжьу 
зыгуэрым щIэхъуэпсын, нэр къыхуикIын. – Банк 
щытрагъэувэр нэгъуэщI щIыпIэщ, ущIэбэгмэ, 
уэстынщ, – жысIащ зыгуэр пэдзыжын хуейти, 
сэри сызэгуоп «банк» жыхуиIэри зэрызмыщIэм 
щхьэкIэ. Лъапсэ, 64. МащIэ щIа Мэсхьуд Мэрьят 
зэрыщIэбэгрэ. Хъуэпсэгъуэ нур, 206. Жыраслъэн 
къыдэкIуэнут я нэхъ дахэр, абы къыщIэбэг къомым 
щыщ къимышэу уэркъ хъыджэбзыжь къыщишэм, 
жылэм дэс тхьэIухудхэм ар шэуэ ятехуащ. 
Хъэупсэгъуэ нур, 86. 

ЩIЭБЭКЪУЭН (щIобакъуэ) лъэмыI. (1). 
Пэшым, унэм, гуэщ с.ху. лъакъуэр щIэшиен, 
лъэбакъуэр щIэчэн, щIыхьэн. СыныщIыхьэ 
хъуну сыт жиIэу къызэмыупщIу бжэр зэрыIусхыу 
унэм къыщIэбэкъуащ, и дзэлыфэр тIарэ и дзэ 
пIащэу шым и дзэм нэхърэ зыкIи мынэхъ цIыкIур 
сигъэлъагъуу, и нитIри тIэкIу щIиукъуанцIэу. 
Лъапсэ, 63-64. 

ЩIЭБЭНЫН (щIобэн) лъэмыI. (1). 
Зыгуэрым щIэныкъуэкъун, мурад зыхуэпщIар 
зыIэрыбгъэхьэным ерыщу щIэкъун. Къару естауэ 
усэр си гущIэм Щотэджри, щхьэхуитыныгъэм 
щIобэн, Сыпэмылъэщу си псэр яфыщIу Дунейм 
нытохьэ сIэщIокIри. Сэ стиххэм гъэру саIыгъщ. 
«Шум и гъуэгу», 116. 

ЩIЭБЖЬЭН (щIобжьэ) лъэмыI. (3). Iугъуэ, 
пщIантIэпс с.ху. нэр щIисыкIын. ЩIакхъуэмэм 

хэтщи Iугъуэ мащIэ, Уи нэм щIэмыбжьэу удехьэх. 
Ди унэжь. «Щхьэлыкъуэ», 380. ГъущIым цIыху 
къупщхьэр икъутэу Зи нитIым Iугъуэр щIэбжьар? 
Уэрщ, зауэлI хахуэ. «Шум и гъуэгу», 21. Бийм 
зишхыхьыжырт, къэгубжьат, Зытес лъэгапIэм зи 
темыкIт, ПщIэнтIэпсыр ди нэм къыщIэбжьат, 
Бий бзаджэм тщыщи хиукIыкIт. Нып. «ЩIалэгъуэ 
щIыналъэ», 21. 

ЩIЭБЖЬЭХЪУЭН (щIобжьахъуэ) лъэмыI. (1). 
Зыгуэрым жьэхэуэн, ебжьэуэн (п.п. къуапэкIэ, 
бжьакъуэкIэ). И къуапитIкIэ Iуащхьэмахуэ Пшэ 
Iув Iэтэм щIэбжьэхъуауэ ЗимыгъэнщIу жэщи 
махуи Щытщ пшэ Iувыр ичэтхъауэ. Бгы собранэ. 
«Партыр ди пашэу», 77. 

ЩIЭБЗЭ (1). Щыгъыным и щIагъкIэ щIэдауэ 
къыщIэлъ щэкI пIащIэ. КъалэкIыхьым кIуэр зы 
махуэм нэсмэ, етIуанэрей махуэм къигъэзэж хабзэт, 
арщхьэкIэ Алий зытегузэвыхьыр нэгъуэщIт: 
щIымахуэщ, щIалэр IэпцIанэлъэпцIанэщ, щIэбзэ 
щIэмылъу бэлъто кIагуэ тIэкIур мыхьэнэншэщ, 
джэдыгу пщымыгъмэ; кепкэри хъунукъым, пыIэфI 
пщхьэрымыгъмэ, батинкIитIри щIымахуэ 
уаем вакъэ хъунукъым, лъэпэд хуабэ етIуанэ 
щIэмылъмэ. Зи лъэрыгъыпс тIыгъа, 531. 

ЩIЭБЗЭХЫКIЫН (щIобзэхыкI) лъэмыI. (1). 
Щэхуу, гу къылъамытэу щIэкIуэсыкIын. ЛIым 
иригъэлеяуи къыщIэкIынтэкъым, цIыхубзыр 
зэрыщыуам гу щылъитэм къэтэджыжри 
тепщэчым илъ шхынри ипхъуатэри макIуэ-
мэлъей, кIэбгъу ищIри пIащIэ-тхъытхъыу гуэщым 
щIэбзэхыкIыжащ, зив кIуэдар зыдэщилъым 
къыщинэри. ВитI, 415.

ЩIЭБЛЭ (5). 1. (2). Нэхъыжьым къащIэхъуа 
ныбжьыщIэхэр, щIалэгъуалэ. А гъуэгу нэхууэ ди 
шу лъагъуэр Хэмыгъуащэу дырикIуэнущ, ЩIэблэ 
псоми ар ялъагъуу Дэ ди ужькIэ къырикIуэнущ. 
Ди гъуэгу. «Партыр ди пашэу», 21. ЩIэблэм и 
узыншагъэр къызэпкърыкI цIыхубзыр кIуэ пэтми 
нэхъ дэхуэха, лъэпэрэпа мэхъу, къалъхур зыхуэдэм 
щхьэкIэ зэрыгузавэ щымыIэурэ. Лъапсэ, 45. 2. (3). 
НыбжькIэ зыуэ е зэрагъэхь щымыIэу зы зэманым 
зэдэпсэу цIыхухэр. Пасэрейхэр куууэ щIэныгъэкIэ 
емыгупсысами, я унафэм, я хабзэм щIэныгъэшхуэ 
хэлът: гаметэкIэ зэджэ щIэблэр къызытехъукIыр 
къабзэу щагъэтыну арат, зэмылъэпкъэгъум я 
щылъхуитI зэрашэлIамэ, я лъабжьэр ягъэбыдэрт. 
Лъапсэ, 65. Ди бзэр тфIокIуэдри дызыщыщыр 
дымыщIэжу дыкъэнэнущ жаIэу мащIэ гузавэрэ, 
сабий ныкъуэдыкъуэр лъэпкъым къекуэдэкI хъуамэ, 
щIэблэр кIуэду аращи, лъэпкъ цIыкIухэм куэдрэкъым 
я кIуэдыныр. Лъапсэ, 44. Дэ гъуэгу къэткIуахэр 
къигъэлъагъуэу Зи кхъащхьэ щыгум къытеднам И 
щIыхь ди щIэблэм илъытэнщ. ТекIуэныгъэ. «Шум 
и гъуэгу», 6.

ЩIЭБЛЭНШЭ (1). плъыф. ЩIэблэ, щIалэгъуалэ 
зимыIэ. Уэр нэхъ нэхъ Iэзэ къэмыхъуами, 
ЩIэблэншэр Iэзэм хамыбжэн. IэщIагъэ. 
«Батырыбжьэ», 17. 

ЩIЭБЛЭЩIЭ (1). Нэхъыжьым къыщIэхъуа, 
ныбжькIэ, IуэхущIафэкIэ нэхъыжьым кIэлъыкIуэ 
ныбжьыщIэхэр. ЩIэблэщIэр гъащIэу зыгъэдахэр, 

Чэзур къэсамэ, жьы мэхъужыр. Жьы хъуныр… 
«Батырыбжьэ», 132. 

ЩIЭВЭЖЫН (щIевэж) лъэI. (1). Зыгуэр 
щIэрыщIэу щIэхъумэжын. Бгыр къыгуэуати 
щелъэлъэхым, КъыщIэхущ зы мыви щIивэжащ, 
Зы напIэзыпIэ щIым телъати, Псэуа а мывэм 
къыфIэщIащ. Мывэ гъащIэ. «Дамыгъэ», 118. 

ЩIЭВЭН (щIевэ) лъэI. (2). зэхь. Зыгуэрым и 
лъабжьэм быдэу щIэгъэпщкIуэн. Гужьгъэжьгъ сэ 
си гум имылъами, Си гуауэр пшахъуэм щыщIаващ. 
Щхьэлыкъуэ. «Щхьэлыкъуэ», 381. Жыгым дыгъэр 
къателъадэу Я къудамэр пшэм щIаващ. Бжьыхьэ 
мэз. «Мывэ хуабэ», 80. 

ЩIЭГУАУЭ (1). нареч. ЩIэзу. Залым 
щIэгуауэ щIэзт; цIыхур къызэщIэвати, 
жаIэр зэхэпхыртэкъым, псалъэмакъ къомым 
инэмыщIыжкIэ, Iэщэ ираудэкIым, шыгъэцIывым я 
макъыр зэхэпхырт, цымэ, хъурыфэ гъэтэджам и 
мэр щIэзт. Хъуэпсэгъуэ нур, 324. 

ЩIЭГУЭЖЫН (щIегуэж) лъэI. (1). зэхь. 
Лъэныкъуэ егъэзын. Зэгуэр имыкIыу и щIэщыгъуэ 
Езыр нэгъуэщIым щыщIигуэжым, Игъэунэхуахэр 
игу къокIыж… Лей зылъысар. «Дамыгъэ», 218. 

ЩIЭГУЭН (щIегуэ) лъэI. (5). 1. (3). Унэ, пэш с.ху. 
къарукIэ щIэгъэхьэн, щIэхуэн. Ар иту псом япэ – 
Хъыджэбзыр гъуэгухэшщ – «Хьэпсыжьу Монкадэ 
ЩIагуахэр къыщIэфш!» ЦIыху мурадым и бзу 
хужь. «Вагъуэ махуэ», 348. 2. (1). Предмет гуэрым 
и лъабжьэ щIэхуэн, щIыхьэн. Апчарэ щIалэ 
цIыкIухэр пщэфIапIэм щIихуэри стIол щIагъым 
щIигуащ. Щынэхужьыкъуэ, 66. 3. (1). зэхь. 
Лъэхъуэщым игъэтIысхьэн, гъэтIысын. [Мэмэт-
ЩIакъуэ, шыгухум хуэгъэзауэ:] [Нартыхум] И 
Iизыншэу ищIэрэ – хабзэм иратынщи, щIагуэнщ. 
Лъапсэ, 50.

ЩIЭГУБЖЬЭЖЫН (щIогубжьэж) лъэмыI. 
(6). Еплъ щIэгубжьэн. Къыдырым и макъыр 
гъущIати, зригъэлъэщIри, тIэкIуи щIэгубжьэжу и 
псалъэм къыпищэнут, кхъуэпIащэ джэмыдэжьыр 
къэмыгубжьатэмэ: – Хэт фокIэ бгъэшхэнур. 
Кхъухь пхэнж, 503. Думэсарэ нэхъри и макъым 
зригъэIэтащ, уеблэмэ тIэкIуи щIэгубжьэжу. Мазэ 
ныкъуэ щхъуантIэ, 545. Капитанри къыщеджэкIэ 
и макъым зригъэIэту, иныкъуэми щIэгубжьэжу е 
нэхъри трикъузэу къеджэрт. Нал къута, 257. 

ЩIЭГУБЖЬЭН (щIогубжьэ) лъэмыI. (8). Губжь 
хэлъу зыгуэрым щIэкIиен, епсэлъэн. Иримытын 
и гугъэу Нурхьэлий зыкъритIати, старшынэр 
къыщIэгубжьащ: «Къащтэ, хьэбыршыбыр!» – 
жиIэри. Хъуэпсэгъуэ нур, 228. – КъыбгурыIуа? – 
жиIэу капитаныр щыщIэгубжьэм, Азрэти 
зиущэхужащ. Нал къута, 303. – ФыкъакIуэ, 
фыкъыщIэкI, – жиIэри тхьэмадэр и щхьэгъэрытми 
си гъуситIми ящIэгубжьащ, сэри си щхьэм 
къихьар жызоIэ: – Сэбэп къыпхуэхъунур ныщхьэбэ 
къызэхуегъэшэс, пщыIэ къалэм фыдэкIи, фызэуэн 
хуэдэу зывгъэлъагъуэ. ХьэщIэ лъапIэ, 405. 

ЩIЭГУПСЫСЫН (щIогупсыс) лъэмыI. (2). 
ЦIыхум и акъылыр зыгуэрым етауэ щытын. Езы 
лIыжьыр гупсысэшхуэ хэтт, къуршым ихьэжауэ 
зи хъыбар иджыри къэс имыщIэ и къуитIым 

щIэгупсысырт. Хъуэпсэгъуэ нур, 297. Жэщи 
махуи и адэм щIэгупсысу хъыджэбз цIыкIур гъырт, 
итIанэ хуэмышэчыжу и адэр къигъутын и хьисэпу, 
здэкIуэри здэжэри зыми иримыгъащIэу, ежьащ и 
адэм и адресымкIэ. Хъуэпсэгъуэ нур, 309. 

ЩIЭГЪЭБЗЭХЫКIЫН (щIегъэбзэхыкI) 
лъэI. (2). Щэхуу, гу къылъамытэу зыгуэр 
щIэгъэкIуэсыкIын. Камендантыр къэзгъэгубжьауэ 
къыщIэкIынт. – Дэгъуэщ. НэгъуэщI зыми 
сыхуейкъым. Тхылъ тIэкIу къызэт закъуэ си 
гугъу къамыщIыну. Шырыкъури нобэ щIегъэш, 
армыхъумэ сэ сытемытыжу ящIэмэ, бетэмалу 
щIагъэбзэхыкIынщ. МелыIыч, 467. [Капитаным 
хуэгъэзауэ:] – Шырыкъу заводым я складым 
щIэлъам щыщу шырыкъу ашыкипщI ныжэбэ 
щIагъэбзэхыкIащ, складым тетари бзэхащ. 
Аращ «щIалэр яукIри витIыр яхуащ» жыхуэсIам 
къизгъэкIыр. МелыIыч, 460. 

ЩIЭГЪЭГЪУЭЛЪХЬЭН (щIегъэгъуалъхьэ) 
лъэI. (1). ЗыщIыпIэ (п.п. пэш, унэ с.ху.) зыгуэр 
щыгъэгъуэлъын. Сымаджэр и закъуэу палатэ 
цIыкIу гуэр щыIэти, щIэзгъэгъуэлъхьащ, сэри 
схуэмышэчыж хъумэ зыщызгъэукIуриин хуэдэу 
кушетки щIэзгъэувэжри. Лъапсэ, 22. 

ЩIЭГЪЭДЭIУН (щIегъэдэIу) лъэI. (1). 
Зыгуэрым зыгуэр жеIэн. Чачэ сымаджэр тригъэун 
хьисэпми е нэгъуэщI зыгуэр и мурадми, хьыбархэм 
Iузизэ щIигъэдэIуу хуежьащ. Хъуэпсэгъуэ нур, 71.

ЩIЭГЪЭЖ (1). Щэнджащэм ирахъуа цы джам 
е Iуданэм дахъуэр (Iуащэр) зэрыдадэ Iэмэпсымэ. 
Псом хуэмыдэу Дэфэрэдж и гум къридзэр и 
анэр арат, абыи IэщIагъэкIэ хэт къытекIуэн 
жыуигъэIэу сыт ищIыскIи IэкIуэлъакIуэт: щIэп 
зэхуихьэсынт, игъэцIынынт, итхъыжынти, 
чэтэн ищIырт, щэнджащэм езыр дэсыжу, щIэгъэж, 
шэцыкIуэ сытхэр зэрызэIэпихыр и хъыджэбз 
цIыкIум иригъэлъагъуу, зэми цеищэ шэнтым 
щытригъэтIысхьэ къэхъурт. Лъапсэ, 111.

ЩIЭГЪЭЖЫН (щIегъэж) лъэI. (2). 1. (1). 
Щынэхэмрэ мэлыжьхэмрэ зэкIэрычын, щынэхэр 
щхьэхуэ щIын. [Астемыр, Шурэ хуэгъэзауэ:] Ди 
гъусэщ ари [Жамбот], модэ щынэ щIагъэжын 
хуейр ебж. Алъхъо, 75. 2. (1). Фадэ, аркъэ щIын. А 
лъэхъэнэм цырибоныр хущхъуэ хэлъхьэ пщIынуми, 
гъуэтыгъуейт, итIани осетинхэм щIагъэжу 
къыщIэкIынти, къигъуэтащ. МелыIыч, 441. 

ЩIЭГЪЭКIЫЖЫН (щIегъэкIыж) лъэI. (3). 
Унэ, пэш с.ху. щIыхьа гуэрым егъэбгынэн. – Дэнэу 
пIэрэ здэкIуар? Гъуэгу щащIым мыкIуауэ пIэрэ? 
Нобэ къигъэзэжынкIэ хъуну? Къигъэзэжынукъым 
ара? – жиIэу Иринэ зыгуэрым епсалъэ нэпцI 
зищIащ, къэкIуа къомыр щIигъэкIыжын и мураду. 
Нал къута, 279. Иринэ, унэм щIэсыр щIигъэкIыжри, 
бжэм IункIыбзэ иритыжащ. Нал къута, 279. 
ТелефонкIэ Налшык къипсэлъыкIым трубкэр 
фIилъэжами, Нахъуэ и псалъэм къыщIигъуащ: – 
Чачи щIэзгъэкIыжынкъым Елдар къэсыху. Мазэ 
ныкъуэ щхъуантIэ, 513. 

ЩIЭГЪЭКIЫН (щIегъэкI) лъэI. (5). Псэуалъэ 
гуэрым и кIуэцIыр егъэбгынэн. [Мариам:] 
Пщэдджыжьым Исуф згъашхэщ, гъуэмылэ тIэкIуи 

естри щIэзгъэкIрэ Назифэ и пэшым сыщIэплъэмэ – 
ари щIэскъым. Лэчымэ, 395. А махуэм унафэр 
Тутнакъым къагъэс: «А фIыцIэр къэвгъани, Фыз 
хужьхэр щIэвгъэкI». ЦIыху мурадым и бзу хужь. 
«Вагъуэ махуэ», 349. Си гъусэм игу къысщIэгъуу 
гу лъыстакъым. МурадыфI зэримыIэри 
къызгурыIуащ. – Уа си къуэш, сыщIэгъэкIыт – 
дакъикъэкIэ. МелыIыч, 458. 

◊ Нэпс щIэгъэкIын (2). Еплъ нэпс. Iэдакъэм 
щIэгъэкIын (1). Еплъ Iэдакъэ. Iэпэм щIэгъэкIын 
(2). Еплъ Iэпэ.   

ЩIЭГЪЭКIУЭН (щIегъакIуэ) лъэI. (2). 
Зыгуэрым ищIар хуэгъэгъун. Иджыпсту Якъуб 
жиIэр къыщIэбгъакIуэмэ, пэрыIэбапIэ умыгъуэту 
уи щхьэм къыдэкIуинкIэ мэхъу. Нал къута, 308. И 
портфелым Iэдэуадэр Дэлъу щIалэр дэни макIуэ, 
Хэт и уни ар щIолъадэ, МонтерыфIщи куэд 
щIагъакIуэ, ИнженеркIи къеджэ щыIэщ, ЩIалэ 
жаным дэгушыIэу. «Тисей», 478. Сэри сотхэ, сигу 
мызагъэу, ФIы зымытхым щIамыгъакIуэ. Жэщ 
хьэщIэ. «Мывэ хуабэ», 97.

ЩIЭГЪЭКЪУЭН I (щIегъакъуэ) лъэI. 
(2). Зыгуэрым зыгуэр пэщIэгъэувэн, мыуэн, 
мыукIуриин, иримыгъэхуэхын папщIэ кIэщIэсэн. 
Сэид и жьэпкъым башыр щIэгъэкъуауэ щысщ, 
адрей молэхэм языныкъуэм я щхьэр IэкIэ яIыгът. 
Мазэ ныкъуэ щхъуантIэ, 654. Дыщэ пащIэр пшэм 
щIигъакъуэу Бгы къуапэшхуэм ящхьэщохьэ, Ич 
лъэбакъуэм ар хуэсакъыу, Къуршыжь щIыбым 

ЩIЭГЪЭКЪУЭН II (щIэгъакъуащ) лъмыэI. 
(16). Къимыгъауэу, къримыгъэхуэхыу иIыгъын 
папщIэ, бжэгъу с.ху. зыгуэрым пэщIэгъэувауэ 
щытын. Жагъуэгъу зимыIэр Iэхъуэ башщи, Нэхъ 
лъэрымыхьым щIэгъэкъуащ. ЩIакхъуэ Iыхьэншэу 
сыкъэнами… «Щхьэлыкъуэ», 399. 

ЩIЭГЪЭКЪУЭН III (4). 1. (1). Къимыгъэуэу, 
къримыгъэхуэхыу иIыгъын папщIэ, зыгуэрым 
щIагъакъуэ бжэгъу, пкъо с. ху. ГъукIэр лъакъуэ 
лъэныкъуэмкIэ лъэгуажьэмыщхьэу щыту, фочыр 
щIэгъэкъуэн ищIарэ къэтэджыжыну пIэрэ 
жыуигъыIэу, и Iэ лъэныкъуэмкIэ и жьэпкъыр 
щIиIыгъэу зэфIэсу дыкъат. Лъапсэ, 106. 2. (3).
зэхь. ДэIэпыкъуэгъуу зыщыгугъ, гугъапIэ. 
[Къэзмай, Къазджэрий хуэгъэзауэ:] ИгъащIэми 
къуаншагъэ уи гум техуакъым, цIыху дэхуэхам 
щIэгъэкъуэн уахуохъу, цIыхум къулейсызыгъэ 
къалъысу пфIэфIкъым. Мазэ ныкъуэ щхъуантIэ, 
622. [Шэндар, стройм хэтхэм хуэгъэзаэ:] Ди 
щIыналъэм дыкъихъумэнщ, щIэгъэкъуэни 
къытхуэхъунщ. Нал къута, 259. [Думэсарэ, Елдар 
хуэгъэзауэ:] – Долэт и жыIэкIэу жысIэнщи, сэрауэ 
пIэрэ советскэм щIэгъэкъуэну къыхуэнэжар? Мазэ 
ныкъуэ щхъуантIэ, 521. 

ЩIЭГЪЭКЪУЭНЫНШЭ (1). плъыф.  
ДэIэпыкъуэгъу зимыIэ, гугъапIэншэ. Гъуэгу 
нашэкъашэ къылъысамэ, ЩIэгъэкъуэныншэр 
къытенэнщ. ЩIэгъэкъуэн. «Дамыгъэ», 71. 

Щ I Э Г Ъ Э Л Ъ Э Л Ъ Ы К I Ы Н  л ъ э I . 
(щIегъэлъэлъэлъыкI) (1). зэхь. Iэщэ гуэрым 
шэхэр щIигъэщэщу гъэуэн. Зэзэмызи фочи 

мауэ, автоматхэри щIагъэлъэлъыкIыу зэхыбох, 
си насыпщи, си бжи си щхьэгъубжи гъэбыдащ, 
щхьэгъубжэм гъущI хэлъщ, тутнакъэщ 
щхьэгъубжэм ещхьу. МелыIыч, 462. 

ЩIЭГЪЭЛЪЭЛЪЫН (щIегъэлъэлъ) лъэI. (2). 
1. (1). Iэщэм шэхэр зэпымычу игъэуэн. [Хьэбибэ 
хуэгъэзауэ:] – Къуажэ гъунэм хьэдэу щылъыр 
бэгыжауэ зэтелъщ, бамэм уигъакIуэркъым. ИIэ, 
псынщIэу! – жиIэри Сентрал аргуэру и автоматыр 
щIигъэлъэлъащ. Нал къута, 285. 2. (1). Зыгуэрым 
пцIы телъхьэн,убын. «Уеблэмэ езы командирыр си 
ужь итащ, армыхъумэ къызбгъурытыххакъым. 
КъыбгурыIуа?» – жиIэу Дорофеич [Лу хуэгъэзауэ] 

ЩIЭГЪЭЛЪЭН (щIегъалъэ) лъэI. (5). 
1. (3). ТкIуаткIуэу, щащэу щыт гуэрым 
къызэрырагъахъуэ, къызэращтэ с.ху. хэIэбэн. 
Джатэ Iэпщэр Iэм IэщIэлъу IэгукIэ псори 
къыщIегъалъэ. Сингх жыхуаIэр. «Батырыбжьэ», 
91. Дэ итIанэ Волгэ Iуфэ ТекIуэныгъэм дыхуэгуфIэу 
Доныпс къабзэр къыщыкъуалъэм Мы си каскэмкIэ 
щIэдгъалъэу Деплъым – каскэм и щIыхь 
лъапIэр Хъунущ, дауи, нэхъри лъапIэ. Волгэ 
Iуфэ. «Партыр ди пашэу», 15. ЖэщкIэ жыгым 
Iэр къишиймэ, Вагъуэр хэзу псыр щIагъалъэ. 
Бахъсэныпсым хуэдэ щыIэ… «Батырыбжьэ», 42. 
2. (2). зэхь. Егъэлеин. «Жьыныбэ» цIыкIухэр нэхъ 
къедаIуэрт абы [Дорофеич] жиIэм, яхэувауэ пцIыр 
щIигъалъэрт: духовой оркестрым хэту зэгуэр езы 
пащтыхь дыдэр илъэгъуа дэнэ къэна, музыкэкIэ 
игъэшынауэ жиIэрт. Мазэ ныкъуэ щхъуантIэ, 
558. Чачи щIигъалъэрт [Думэсарэ хуэгъэзауэ]: – 
Алыхьыр си бийщ, Долэт жиIэу си тхьэкIумэмкIэ 
зэхэзмыхамэ… Хъуэпсэгъуэ нур, 239.

ЩIЭГЪЭЛIЫХЬЫН (щIегъэлIыхь) лъэI. 
(1). зэхь. Зыгуэр хуэгъэныкъуэуэрэ, гугъу дыдэ 
егъэхьыурэ и гъащIэр егъэухын. [Бекъан:] – 
Дэнэ сыздэпшэнур, Iурарэ? Сыгуэныхькъэ, 
сыныкъуэдыкъуэщ, сылIэху сызепхьэну уи къалэнщ. 
Дауэ унэ нэщIым сыщIэбгъэлIыхьыну? Къалэн, 432. 

ЩIЭГЪЭМЭРЭКIУЭН (щIегъэмэракIуэ)
лъэI. (2). ПфIэфIу, гур хуэкIуэу ерыскъы гуэр 
шхын. Псори зэгъэжа я гугъэу, Елдар сымэ лыр 
яшхауэ шхурэ мэрэмысэ хуабэрэ щIагъэмэракIуэу 
тIысыжа щхьэкIэ, бэлыхьышхуэ къахуихуэнут. 
Хъуэпсэгъуэ нур, 136. Темботу щытатэм, тIэу 
емыплъу а чыржыныр щIигъэмэракIуэу ишхынт, 
уеблэмэ езым и Iыхьэм къыщимыгъанэу, Лу е Сэри-
мэ и Iыхьэри дигъэкIуэнт. Хъуэпсэгъуэ нур, 299.

ЩIЭГЪЭМБРЫУЭН (щIегъэмбрыуэ) лъэI. (4). 
Псым щIэгъэтIысыкIын, щIегъэгъэнэн. Щамхьун 
зигъэщхъауэ плъэрт, шыр псым щIигъэмбрыуэм, 
тесыр дауэ хъуну, жиIэу. Хъуэпсэгъуэ нур, 164. Псы 
къиуам щIиупскIэу, щIигъэмбрыуэм-къыдэкIуеижу 
пхъэ гъуэлъыпIэ хъарзынэ къехь. Хъуэпсэгъуэ 
нур, 53. Къуажэм дэс посри къыщышынэрти, 
псыри къыщышынэн и гугъа хъунт, Мухьэмэд и 
шыр псым къыхихуэу щалъагъум, псыхъуэм дэта 
цIыхухэр зэщIэкIиящ, арщхьэкIэ игъэзэжу ауан 
зригъэщIынт, къыхыхьэри, псым и кум къэмысу 
шур щIигъэмбрыуащ. Хъуэпсэгъуэ нур, 51-52.

ЩIЭГЪЭНЭН I (щIегъанэ) лъэI. (17). Зыгуэр 

(п.п. уэздыгъэ, сеныч, мафIэ с.ху.) блэуэ, сыуэ 
щIегъэдзэн. Зы финар закъуэ щIэгъэна хуэдэу, 
Налшык къалэ къыщхьэщытт мазэр, Астемыр 
сымэ зэрыс «Линкольныр» къалэ уэрамышхуэм 
щыдэлъэдам. Мазэ ныкъуэ щхъуантIэ, 671. Уэ 
уэздыгъэ щомыгъанэ, ЩIэбгъэнами нэху умыщI. 
Сэ уэздыгъэ щIызогъанэ… «Вагъуэ махуэ», 323. 
Сеныч закъуэ щIэбгъэнамэ, Жьыбгъэр мафIэм и 
жагъуэгъущ. Лъэщым. «Батырыбжьэ», 128.

ЩIЭГЪЭНЭН II (щIегъанэ) лъэI. (14). 1. (13). 
Зыгуэрым и щIыIум хуэфIу зыгуэр телъын, 
щIиуфауэ, щIиIубауэ, щIихъумауэ щытын. А къалэ 
псом я нэхъ дахэр Кепы жыхуаIэр арат, езыр жыгым 
щIэгъэнауэ, нэхъыбэу дэсхэри бжьэдыгъу адыгэхэр 
арати, Бжьэдыгъу къалэкIэ еджэрт. Лъапсэ, 5. 
Паравозри псчэ хуэдэу хъуащ бахъэм щIигъэнауэ, 
эшалоныр ежьащ. Щынэхужьыкъуэ, 48. Апчарэ 
къызэплъэкIмэ, къуажэбгъум деж щыт чырбыш 
заводым и уэнжакъыжьым и щхьэр пшагъуэм 
щIигъэнат. Нал къута, 278. 2. (1). Зыгуэрым и 
щIыIу хуэфIу зыгуэр тегъэлъын, зэфэзэщ щIын. 
Сэтэнейуэ гуащэр ЗигъэщэныфIэшхуэу, Iуэхум 
хуэпIащIэу, Данэм щIигъэнауэ, И шордакъым 
къохыр, ЗигъэукIытэхыу Ашэмэз йопсалъэ. 
«ЩIалэгъуэ щIыналъэ», 418.

ЩIЭГЪЭПХЪУЭН (щIегъапхъуэ) лъэI. 
(1). ЖэрыгъэкIэ егъэжьэн, щIэгъэцIывэн. Езы 
Астемыр зыгъэшынэу щIэзыгъэпхъуар нобэ 
бгъуэтым къащтэ. Хъуэпсэгъуэ нур, 194. 

ЩIЭГЪЭПЩКIУЭН (щIегъапщкIуэ) лъэI. (1). 
Щэхуу, гу лъамытэн хуэдэу зыщIыпIэ щIэлъхьэн, 
щамылъагъун щIагъ гуэрым увыпIэ щетын. 
[Бекъан] БгъуэнщIагъым шыр щIигъапщкIуэри, 

ЩIЭГЪЭПЩХЬЭН (щIегъапщхьэ) лъэI. (2). 
Зыгуэрым и лъабжьэ пщыуэрэ щIэгъэхьэн. 
[Бабыщым] Джэджьейр къызэрыпща джэдыкIафэр 
абгъуэм къридзри шыр цIыкIур дамэ щIагъым 
щIигъэпщхьащ. Бабыщыкъуэ адакъэпщ, 478. Езы 
доллар ахъшэ щхъуантIэу Жьым игъэшым мыр 
къепсэлъыр: − СыщIэгъапщхьэ кIагуэ щIагъым, 
Хъункъым ятIэм сэ сыхьэлъу, ПлIыкIэ-тхукIэ сэ 
уэ нэхърэ Дэни накIуэ – сынэхъ лъапIэщ, Ахъшэ 
тепщэу сэ салъытэ, Арщ си щIыхьыр щIэнэхъапэр. 
Сомрэ долларрэ. «Партыр ди пашэу», 131.

ЩIЭГЪЭСТЫН (щIегъэст) лъэI. (1). 
МафIэ щIэдзауэ къэгъэлыдын; зэщIэгъэнэн. 
Уи уафи щIылъи пхузэспхынут, СфIэфIт уи 
мафIи щIэзгъэстын. Жылэр кIуэдакъым. Мес 
къэкIыгъэр… «Батырыбжьэ», 74. 

◊ Гур щIэгъэстын (1). Еплъ гу I. 
ЩIЭГЪЭСЫН (щIегъэс) лъэI. (1). Псэуалъэ 

гуэрым е зыгуэрым и щIагъым, лъабжьэм 
щыщыгъэсын. [Къэрней, псоми (Омар, Лусанэ, 
гъунэгъу фызым) зэхахыну:] Ди унэ дыщIэзымыгъэсыр 
я унэ тхьэм нимыгъэсыжкIэ. Гъуэгуанэ, 103. 

Щ I Э Г Ъ Э Т К I У Н  ( щ I е г ъ э т к I у )  л ъ э I . 
(1). КъыщIэгъэвыкIын. ГъущIыр мывэм 
къыщIагъэткIуу Ар мафIаем зэ хэхуа? ГъущI Iунэ. 
«Батырыбжьэ», 29. 

ЩIЭГЪЭТХЪЭН (щIегъатхъэ) лъэI. (1). 
Iуэхугъуэ гуэр зэрыщымытауэ, егъэлеиныгъэ 
хэлъу, гъэбэтауэ Iуэтэжын. [Нурхьэлий] 
МазэкIэ тенджызым тетауэ жиIэмэ, цIыхухэр 
дыхьэшхырт, ярэби, сыту щIэбгъатхъэрэ, 
жаIэрти. Хъуэпсэгъуэ нур, 149.

ЩIЭГЪЭТЫН (щIигъэтщ) лъэI. (1). Унэ 
с.ху. е щIагъ гуэрым щызэфIэгъэтын. ИтIани 
[капитаным] быдэу унафэ ищIащ: «Фшэ 
шэщми, щIэвгъэт, си изыныншэу псэ зыIут 
вгъэшэсынкъым», – жиIэри. Нал къута, 266.

ЩIЭГЪЭТIЫСХЬЭН (щIегъэтIысхьэ) лъэI.(9). 
1. (5). Псэуалъэ гуэрым е зыгуэрым и щIагъым, и 
лъабжьэм щыгъэтIысын. – Дыхуей мыгъуэтэкъым 
шэ, дызэдзэкъэн уиIэмэ, псы дытефыхьыжынщ, – 
жиIэри [бжэныхъуэм хуэгъэзауэ] Дэфэрэдж 
и гурыIупсыр къажэу жыгышхуэ гуэрым и 
щIагъым щIэтIысхьащ, и сабийр и куэщIым ису. 
Лъапсэ, 55. Капитаным и гум къигъэкIыжащ. – 
ЛIищ щIэгъэтIысхьэ бгъуэнщIагъми, зы танк 
благъэкIмэ, си Iуэхущ. Нал къута, 304-305. 2. (2). 
Щыпсэун мурадкIэ (унэм) гъэIэпхъуэн. Иджы си 
гум къэкIащ: мылицэм си Iуэхур щызэфIэкIа нэужь, 
куэзыр джэгу къомым сапкърыупщIыхьынщ, хэт 
ищIэрэ, зи унэ сыщIэзыгъэтIысхьэн къахэкIынкIэ 
хъунщ, жысIэу. МелыIыч, 451. Хьэбибэ и фIэщ 
къригъэкIмэ еуэу кIуэнкIи хъунт, ауэ Иринэ 
зы пэш закъуэ фIэкI къыхуамыгъанэу и фэтэр 
тIэкIур фIаубыдри, Одесса къикIыу къэIэпхъуа 
унагъуэ гуэр щIагъэтIысхьащ. Щынэхужьыкъуэ, 
27. 3. (2). IэщIагъэ, щIэныгъэ зрагъэгъуэтыну 
еджапIэ гуэрым щеджэхэм ящыщ щIын. Ар 
дыдэр иджыпсту Астемыр жиIа иужь, Елдари 
къыщIигъуащ: – Езым и къуитIыр электрическэ 
уэздыгъэм бгъэдигъэсщ, советскэ школым 
щIигъэтIысхьауэ. Мазэ ныкъуэ щхъуантIэ, 541. 
Адыгэ, къущхьэ щIалэ цIыкIухэм нэхъ псынщIэу 
урысыбзэ ящIэн жаIэри урыс щIалэ цIыкIу зыбжанэ 
школым къыщIагъэтIысхьат, ауэ адыгэмрэ 
къущхьэмрэ зэрынэхъыбэр ара, е нэгъуэщIт, 
урысхэм адыгэбзэ зэрагъэщIащ, адыгэм урысыбзэ 
зэрамыгъащIэурэ. Мазэ ныкъуэ щхъуантIэ, 550.

ЩIЭГЪЭУВЭЖЫН (щIегъэувэж) лъэI. (2). Еплъ 
щIэгъэувэн. [Дэфэрэдж:] Сымаджэр и закъуэу 
палатэ цIыкIу гуэр щыIэти, щIэзгъэгъуэлъхьащ, 
сэри схуэмыщэчыж хъумэ зыщызгъэукIуриин 
хуэдэу кушетки щIэзгъэувэжри. Лъапсэ, 22. 
Сэри си нэт, си псэт шыр къэсшэжу шэщым 
щIэзгъэувэжыну. Анка, 384. 

ЩIЭГЪЭУВЭН (щIегъэувэ) лъэI. (16). 1. (14). 
Пэш, унэ, шэщ с.ху. е зыгуэрым и кIуэцIым хьэп-
шып, унэлъащIэ щыгъэувын. ГъукIэм фIамыщIыр 
тIууэ зэхедз, нэхъыфI дыдэр щхьэхуэу егъэтIылъ, 
матэм илъу адрейр тажьджэм из ищIауэ кIыщым 
щIегъэувэ, жьэгум пэмыжыжьэу. Лъапсэ, 101. Уе-
блэмэ къалэм мэру тетым къигъэгугъат пщыIэм 
щIэс къомыр зэкIэлъхьэужьу махуэ къэс псыхьэ 
къалэм мыкIуэу, бжьэмийкIэ псыр губгъуэрысым 
къахуригъэшэну, электричествэри къахуригъашэу 
пщыIэ къэс уэздыгъэ зырыз щIигъэувэну. ХьэщIэ 
лъапIэ, 404. Степан Ильич гъущI ашычыр унэм 

щIигъэувэрт нэхъ плIэнапэIуэм хуэзэу. Хъуэп-
сэгъуэ нур, 211. 2. (2). зэхь. Тыкуэн, шхапIэ, сы-
маджэщ с.ху. лэжьэну гъэувын. И насыпыжьти, 
сэ къыспэщIэхуащ, армырамэ хэт ищIэрэт абы и 
Iуэхур зэрыхъунур, езыри цIыхубз Iущу къыщIэкIащ, 
жепIэр зэхищIыкIыу, екIуэлIапIэншэуи къэнати, 
сымаджэщым санитаркэу щIэзгъэуващ, хъарзы-
нэуи мэлажьэ, жыIэдаIуэщ, и чэзур къэсмэ, лъхуэ-
нщи, итIанэ зэрыхъум деплъынщ. Лъапсэ, 23. 
ЦIыкIухэр езыр-езыру зэдауэрт: хьисэп умыщIэу 
еджа ухъурэ, лафкIэм ущIагъэувэ е щIы къэппщыну 
губгъуэм уокIуэ – лIо пщIэнур хьисэп умыщIэмэ, бэ-
зэр дыдэм хъарбыз щыпхуэщэнкъым, жаIэу. Мазэ 
ныкъуэ щхъуантIэ, 605.

ЩIЭГЪЭХУЭБЖЬЭН (щIегъэхуабжьэ) лъэI. 
(1). Нэхъ ин гъэхъун, зригъэIэту макъ гъэIун. – 
Фи мыгугъэ, нэмыцэр Бахъсэн Iуфэ Iут защIэу 
щытыну, – жиIэу Локотош щIигъэхуабжьэрт. 
Нал къута, 256. 

ЩIЭГЪЭХУН (щIегъэху) лъэI. (1). Iэщ, шы 
с. ху. щIэтIэтыкIын. Езыри [Дуду] ешат, махуэр 
шэджагъуэ нэужьым нэсати, витIыр щIигъэхури 
вытIощыщIэр ярылъу иутIыпщат, тIэкIу 
загъэпсэхумэ, щIэсщIэжынщи, къэнэжар нобэ 
сымыухми, пщэдей сыухынщ, жиIэу. ВитI, 414.

ЩIЭГЪЭХЬЭН (щIегъэхьэ) лъэI. (15). КIуэурэ 
зыщIыпIэ къыщIэгъэхутэн. Бжэ щIыхьэпIэм деж 
лIыжь гуэр щыст, хамэ щIимыгъэхьэу, арщхьэкIэ 
щIэкI-къыщIыхьэ псоми адыгэ цей ящыгъти, 
хамэрэ мыхамэрэ хузэхэгъэкIыртэкъым, хэт 
илъэгъуами дадэм зигъэткIий хуэдэу зищIырт: – 
УщIыхьэу ядэркъым, – жиIэрти. Хъуэпсэгъуэ 
нур, 172. [Шыгухум Мэмэт-щIакъуэ хуэгъэзауэ:] – 
Унэ зыщIэсым къэрэгъул щIыIутыр джэду 
щIамыгъэхьэну аракъым – зыгуэрым тошыныхь. 
Лъапсэ, 50. Къоджэр нэхъыжьщ, жаIэри, сэри 
сыщIэкIрэ сежьэмэ, Тэмарэ къуэгъуэнапIэм 
къуэту сыхуозэ, сеупщI сыту иужь симыту 
унафэ хузощI: – Псэ зыIут щIомыгъыхьэ абы и 
палатэм, – жызоIэри [Дэфэрэдж]. Лъапсэ, 23.

ЩIЭГЪЭIЭН (щIегъэIэ) лъэI. (2). Зыгуэрым 
зэуэ зрегъэчын, щIэгъэпхъуэн. Нахъуэ джэгумэ, 
и джэгукIэр псоми ящIэрт: «СогъэпцI, дэп 
уэзмыгъэшхым, мафIэр къыпIурылъэлъу», − 
жиIэнти игу иримыхьыр, шыбжий зышхам 
ещхьу, щIигъэIэнт. Мазэ ныкъуэ щхъуантIэ, 
510. – [ЗэIущIэм къырихьэлIа гуэрым, гупым 
хуэгъэзауэ:] − СогъэпцI, кхъуэм къыщIигъэIа 
мыщэу, и диным иримыхутэмэ… Мазэ ныкъуэ 
щхъуантIэ, 653.

ЩIЭГЪУЭ (1). Лэжьыгъэ гуэр щыгъэзэщIэн 
хуей, бгъэзэщIэну щыигъуэ зэман. Гъатхэ хадэ 
щIэгъуэ хъуху IэнатIэ гуэр сыIуту сылажьэрэ 
ахъшэ хьэзыр тIэкIу си жыпым илъу сыздэкIуэжым 
сахыхьэжмэ, дауи, нэхъыфIт, пщIэну щыткъым 
узрихьэлIэжынур. МелыIыч, 449. 

ЩIЭГЪУЭЛЪХЬЭН (щIогъуалъхьэ) лъэмыI. 
(4). 1. (2). Зыгуэрым и щIагъым (п.п. жыг, бгы с.ху.) 
е зыщIыпIэ щыгъуэлъын (п.п. унэм). [Алъхъо:] 
Нартыху жьауэм сыщIэгъуэлъхьати, губгъуэм 
ситу сыщыщытар сигу къэзгъэкIыжт. Алъхъо, 

55. Нэмыцэхэр «сельмагым» щIэгъуэлъхьауэ 
мэжей. Нал къута, 245. 2. (2). Сымаджэщым 
щызэбгъэIэзэну щыгъуэлъын. Сымаджэщым 
хэт къыщIэгъуэлъхьами, Тэмарэ ещIэ, [Дэфэрэдж 
хуэгъэзауэ]: – ПлIы къашащ. Лъапсэ, 45. 
Пщэдджыжь нэмэзым жэм къишыну бэкхъым 
щIыхьауэ, зыгуэрым къигъэшынэри мэхати, «мыр 
здэфшэнур ди дежкъым, неврологхэм я деж фшэи, 
щIэвгъэгъуалъхьэ» жиIэри сымаджэм и унафэр 
дежурнэм ищIри абыкIэ зэфIэкIащ, арщхьэкIэ абы 
и хъыбарыр икIэщIыпIэкIэ сымаджэщым къэсащ. 
Лъапсэ, 45.

ЩIЭГЪУЭТЫХЬЫН (щIогъуэтыхь) 
лъэмыI. (1). Зыгуэр зыщIыпIэ щIэлъу гъуэтэн. 
ФыщIэгъуэтыхьынщ мыбы, фыкъамылъагъуурэ, 
зэ уэрамым фыныдыхьэ, цIыхум зыкъевгъэлъагъу. 
Лъапсэ, 96. 

ЩIЭГЪУЭЩЫХЬЫН лъэмыI. (1). ЗыщIыпIэ 
(п.п. мэзым) гъуэгур щыпфIэкIуэдын. Лу и 
нэгум щIэт хуэдэт мэзышхуэ, щIалэ цIыкIур 
щIэгъуэщыхьауэ, здэкIуэнур имыщIэу, жэщ 
кIыфIым щIалэ цIыкIур жыгым докIуей, дыгъужьым 
ящышынэу. Мазэ ныкъуэ щхъуантIэ, 608. 

ЩIЭГЪУЕЙ (1). плъыф. КъэпщIэну гугъу, 
зэхэгъэкIыгъуей. Лъапсэр къыщежьэр щIэгъуейуэ, 
Псыхэр къохуэхыр губжьауэ, Жьыбгъэм зэрихуэм 
ещхьыфэу, ТкIуэпсхэр долъей къызэдэфэу. 
Кавказым и уэрэд. «Бгы лъапэхэм деж», 97. 

ЩIЭГЪУН: ◊ гур щIэгъун (17). Еплъ гу I. 
ЩIЭГЪУЩХЬЭН (щIогъущхьэ) лъэмыI. 

(1). ПсыIэ хъуа гуэр гъущэ хъужын, псыIагъэр 
щIэкIын. Къэзмай къепсыхри хуэмурэ шыныбэпхыр 
итIэтащ, уанэри тIэкIу шым и пхэщIымкIэ 
игъэкIуэтащ, шыр щIэгъущхьэжын щхьэкIэ. Мазэ 
ныкъуэ щхъуантIэ, 620. 

ЩIЭДЭIУКIЫН (щIодэIукI) лъэмыI. (2). 
Зыгуэрым дихьэхауэ димыгъэхуIауэ зыгуэр 
зэхихын мурадкIэ дэIуэн. ДыздэкIуэ махуэм 
ноIусыр Ди Iэуэлъауэр – ди макъыр, ЗэщIодэIукIыр 
къытпэплъэу, Лъэбакъуэу тчыхэм къыпэплъэу. 
Партыр ди пашэу. «Партыр ди пашэу», 5. Куэбжэм 
сынэблагъэрэ сызыщIэдэIукIмэ, япэм хуэдэу Анка 
и щыщ макъ щызэхэзмыхым, си гум щIыхьауэ 
унэмкIэ сымыкIуэу шэщым сыщIохьэ. Анка, 384. 

ЩIЭДЭIУН (щIодэIу) лъэмыI. (12). Зыгуэр 
зэрызэхихыным пылъын, дэIуэн. Рахьим 
зыкъомрэ хьэ ныбаджэр игъашхэу щысащ, гум 
щIэщIа шитIым, торбэ япщIыхэлъу нартыху 
щашхкIэ, макъ ящIым щIэдэIуу. Хъуэпсэгъуэ 
нур, 139. Сэ гъатхэр шыщIэу согъэщыщыр, Сыт 
губгъуи мэзи къыщIодэIу. Си лъапсэр бгъэгъумэ 
уэ пфIэфIати… «Щхьэлыкъуэ», 400. «Германыдзэр 
мис къоблагъэр» – Хэт сыт жиIэми щIодэIу. 
«Бдзэжьеящэм ипхъу», 161. 

ЩIЭДЖЭГУЭН (щIоджагуэ) лъэмыI. (4). 
Джэгуурэ, къафэурэ зыщIыпIэ щIыхьэн. 
Кхъухьыпщыр плъэрэ цыжьбанэр здэщысам 
щымысыжу гу щылъитэм, гуэгушымрэ хьэмрэ 
ещхьу ари кIуэсэжа, жиIэри щIэупщIащ, и 
дзапэфIанэр уигъэлъагъуу и дзэлыфэр итIри: − 
Мыбы къыщIэмыхьэфу къыщIэджэгуам имыщIэу 

пIэрэ жысIати, дэнэ кIуа? Кхъухь пхэнж, 506. 
Кхъухьыпщыр къыщиудри дыхьэшхащ: − Мыр 
лIо, цыжьбанэ, укъыщIэмыхьэу укъыщIоджагуэри? 
Кхъухь пхэнж, 505. Цыжьбанэр къызэмыплъэкIыу 
къыздикIамкIэ игъэзэжауэ кIуэжырт, гъумэтIымэу 
и щхьэм хуэпсэлъэжу… «УкъыщIэмыхьэу 
укъыщIэджэгуаи, жи [кхъухьыпщым]». Кхъухь 
пхэнж, 508. 

ЩIЭДЖЭДЭН (щIоджадэ) лъэмыI. (1). 
Зыгуэрым фIэмыфIу зыщIыпIэ щIыхьэн. Губжьауэ 
пщIантIэм дэмылъадэ, Зи щхьэ зыхъумэу 
нэхъ хуосакъыр, Е щыуэу унэм щIэмыджадэ, 
КъимыIэтыххэ псалъэмакъи. ЛIэныгъэ. 
«Мывэ хуабэ», 205. 

ЩIЭДЗЭЖЫН (щIедзэж) лъэI. (2). ЩIэрыщIэу, 
аргуэру егъэжьэжын. И нэфI зыщыхуэм и насыпщ, – 
жиIэри хьэжым нэмэз щыгъэ идзу щIидзэжащ. 
Лъапсэ, 59. – Иджыпсту згъэтIысынщ сэ уи 
фызыр, – жиIэу офицарым къэвэн щIидзэжащ, – мэ 
мы гуэгушыр. Хъуэпсэгъуэ нур, 102-103.

ЩIЭДЗЭН I (щIедзэ) лъэI. (39). Iуэхугъуэ 
гуэр гъэзэщIэным, лэжьыным иужь итын; Iуэху 
ублэн. Тхьэмадэм блэгъур игъэтIылъри, Бзукъан 
къуажэу кхъузанэм текIуэдам и хъыбарым 
щIидзат. Хъуэпсэгъуэ нур, 60. НысащIэ цIыкIур, 
щхьэтепхъуэшхуэр телъу, Мэш унэм къыщIихыу 
щалъагъум, бжэIупэм Iутхэм фоч ягъауэу, пшынэ 
еуэу, къафэу щIадзащ, Iэгури щIауд. Лъапсэ, 
117. Ар макъыфIэ хъуным папщIэ Псыр бгы 
нэпкъым къырегъалъэ, Iэ дилъауэ и пшэ пащIэм 
Iуащхьэмахуэ щIедзэ псалъэу. Бгы собранэ. 
«Партыр ди пашэу», 80. 

ЩIЭДЗЭН II (щIедзэ) лъэI. (6). Бдзыуэ зыгуэр 
зыщIыпIэ щIэгъэхуэн. Къэбэрдейм я пашэу 
щытар ягъэтIысри Мэзкуу БутырскэкIэ зэджэ 
тутнакъэщым щIадзауэ щытат. Лъапсэ, 90. 
Хъыджэбзыр зыщIадзам ЦIыхубзи куэд щIэст. 
ЦIыху мурадым и бзу хужь. «Вагъуэ махуэ», 348. 
Бамейр къыщIихыу зыщIадза гуэщыжь кIыфIым 
гъуэгыу щетIысэх дыдэм бжэр кIыIуахри и щIалэ 
цIыкIури къыщIаутIыпщхьащ: – КIуэ, уи анэр 
къэгъуэтыж, – жаIэри. Лъапсэ, 32. 

ЩIЭДЗЫЖЫН (щIедзыж) лъэI. (3). 1. 
(1). Аргуэру, щIэрыщIэу зыгуэр щIэдзын. 
ЩIадзыжынкIэ гузавэр дзыхь имыщIу кабинетым 
щIыхьэри еплъыхыу уващ, жиIэну къыщIэкIуар 
хужымыIэу. Зи лъэрыгъыпс тIыгъа, 519. 2. 
(2). зэхь. ЗыщIэс еджапIэм щеджэну хуимыту 
щIэгъэкIыжын. [КIыщокъуэ:] Дэ къыддеджэм 
ящыщу щIалэ цIыкIу гуэр интернатым 
щIадзыжыну щыхуежьэм, я къуажэгъу нэхъ инхэм 
ящыщу щыIэти, еджакIуэ цIыкIур окрисполкомым 
тет Шыкуэ ТIутI деж ишащ. Зи лъэрыгъыпс 
тIыгъа, 519. Ерагъыу [щIалэ цIыкIур] удэIужа нэужь 
[окрисполкомым тетым хуэгъэзауэ]: − Интернатым 
сыщIадзыжати, сыкъэкIуащ, − жиIэри нэхъыбэ 
хузэфIэкIакъым. Зи лъэрыгъыпс тIыгъа, 519.

ЩIЭДЗЫН (щIедз) лъэI. (2). 1. (1). Бдзыуэ зыгуэр 
зыщIыпIэ къыщIэгъэхун, къыщIэутIыпщыкIын. 
[ТIутI хуэгъэзауэ:] – Модрейри [щIалэ цIыкIур] 
шынэщауэ, зиудыгъуу мэкIэзыз, си унэцIэр жесIэмэ, 

мыбы сыщIидзынщ, жыхуиIэу. Зи лъэрыгъыпс 
тIыгъа, 519. 2. (1). ЩIэупскIэн. [ЩIалэ 
цIыкIухэр зопсалъэ:] – Уи лъакъуэр щIумыдз. 
Хъуэпсэгъуэ нур, 153. 

ЩIЭЖЕИКIЫН (щIожеикI) лъэмыI. (1). 
Макъ гуэрым щIэдэIуурэ жеин. Фи джанэр 
жэщкIэ фхуэсIуэту Ди Iуащхьэмахуэ и тхыдэм 
ФыщIэжеикIыу щытащ. ЩIым и макъ. «Шум и 
гъуэгу», 39. 

ЩIЭЖОКЪУЭ (2). УнэцIэ. [Долэт, Бэлацэ 
хуэгъэзауэ:] Серебряковрэ ЩIэжокъуэмрэ 
кIэбгъу защIауэ мафIэгукIэ Рэссейм кIуэжу жаIэ. 
Хъуэпсэгъуэ нур, 304. ЩIэжокъуэ, Даутокъуэ 
сыт жыхуэпIэр зэбгрыхуауэ хьэбэсабэ щIын 
хуейуэ арат Степан Ильич зытепсэлъыхьыр. 
Хъуэпсэгъуэ нур, 269.

ЩIЭЖЫН I (щIож) лъэмыI. (5). 1. (4). 
ЖэрыгъэкIэ зыгуэрым къыщIэкIын. Саримэ абы 
едэIуэн хуэмышэчу унэм щIэжырти хадэмкIэ 
кIуэрт. Хъуэпсэгъуэ нур, 272. Унэм щIэсхэр 
занщIэу щIэжащ. Хъуэпсэгъуэ нур, 207. Саружан 
щIэжщ унэми, гу цIыкIур къыщIилъэфащ, 
пхъэIэщэм къыщIаха шэрхъ цIыкIуитIыр иIыгъыу. 
Къалэн, 432. 2. (1). ТкIуаткIуэ гуэр зыгуэрым и 
щIагъым, лъабжьэм, лъащIэм къыщIэкIын. Ди 
Iуащхьэмахуэм и лъащIэм Мыл къуапэ щIыIэм 
къыпыхухэу, ТкIуэпсхэр чэзукIэ бгы лъащIэм 
КъыщIожхэр псышхуэу, хужь дахэу. Поэтым деж. 
«Шум и гъуэгу», 114. 

ЩIЭЖЫН II (105). 1. (81). Щымыгъупщэжауэ 
щытын, гум илъын. [Фэуаз:] Абы лъандэрэ мащIэ 
щIа, иджы зи ныбэ иуэжа шы пцIэгъуэплъым 
соплъри щIымахуэр къихьэмэ, уэншэку 
шэщым хущIэтлъхьэу тIыгъа шыбзыр арауэ 
пщIэжынкъым. Анка, 382. Латин зэрыбкIэ 
тхар адыгэбзэт, абы и хъыбар Астемыр ищIэу 
щытауэ Лу ещIэж. Мазэ ныкъуэ щхъуантIэ, 601. 
Щыгъащ си адэ сэ цеищхъуэ, Хьэзыр Iупэхур сэ 
сощIэж; А цейр си анэм и IэщIагъэт – Идыфырт, 
ищIмэ гукъыдэж. Адыгэ цей. «Дамыгъэ», 238. 
2. (24). Еплъ щIэн I. 1. Сэ сыкъыпогуфIыкIри си 
Iупэр сфIызэтож, сыщIэгуфIэр сымыщIэжу, мо 
псалъибл къудейм, щыуагъибл хэту ятхам, си 
цIэр щIыхэтри къызгурыIуэркъым. Лъапсэ, 24. 
Къызэхуэсахэри гуп-гупурэ иныкъуэр зэчэнджэщу, 
адрейхэр зэдауэу, зыкъоми «текIуэм дырейщ» 
жаIэу зэхэтт, ауэ и нэхъыбитIыр Iуэхум хуэчэфу, 
къалэну я пщэм къыдэхуар зэрыиныр ящIэжу, 
абы ирипагэу, «зэ дыщIыхьащэрэт залым» жаIэу 
тепыIэртэкъым. Хъуэпсэгъуэ нур, 317. Иджы и 
пэжыпIэр ЛIыгъур къищIащи, и щхьэр здихьынур 
ищIэжыркъым, лэгъып псы къызэрихьыр Iуихыжри 
IукIыжащ. Лъапсэ, 104. 

ЩIЭЖЫН III: ЛЪЫ ЩIЭЖЫН 5). Еплъ лъы. 
☐ Хейм илъ хамэм ещІэж (3). Еплъ хей I.  
ЩIЭЗЭГЪЭН (щIозагъэ) лъэмыI. (6). ЗыщIыпIэ 

щызэгъэн, щыпыIэн. Псыжьрэ Индылрэ я зэхуакур 
арат зекIуэ кIуапIэр, бжьыхьэр къэсрэ гъавэр 
гуэным иракIутэжамэ, нэхъыбэм ДонкIэ ягъазэрэ 
губгъуэр къаущыхьу итт, къанэу губгъуэм 
щикIуадэ Iэджэри къэхъурт, я кIуэдыпIэ псэ 

зыIутым ямыщIэу, арщхьэкIэ къуажэпщыр лIы 
зи къару илъыгъуэти, и унэм щIэзагъэртэкъым, 
бжьыхьэхуегъэзэкI зэрыхъуу зигъэхьэзыру 
щIидзэрт, и нэгум зыгуэр зэрыщIэлъыр IупщIу. 
Лъапсэ, 30. А махуэм сэри сыIэлфIыцIэу унэм 
сыщIэмызагъэу сыщIэсащ, сщIэнур сымыщIэу. 
Лэчымэ, 383. Къуажэм дэсыр я унэм щIэмызагъэу 
къызэхуэсат хьэгъуэлIыгъуэм хэмытым и махуэ 
мыгъуэуи, фызышэр узэрыхуейм хуэдэу хъуащ, 
къуажэ гъунэм ТхьэщIагъыжь пэмыжыжьэу 
губгъуэшхуэм шыгъажэ щащIащ, дэ цIыкIу бла 
защIэу ныпыр зэфIахьу. Лъапсэ, 117.

ЩIЭЗЭУН (щIозэу) лъэмыI. (2). Зыгуэрым 
щIэныкъуэкъун, щIэбэнын. Къэбэрдей 
полъкум хэту зэуа щIалэхэр «краснэм» хыхьэу, 
Лениным къэрэхьэлъкъыр зыхуриджэм щIэзэуну 
ягъэхъыбарт. Хъуэпсэгъуэ нур, 269. Мухьэмэдыр 
игъэлъапIэу ЩIэзэуну цIыху зымыдэм, Егъэсэхыр и 
унапIэр. «Тисей», 484.

ЩIЭЗУ (10). нареч. Куэду, щIэхуэм хуэдизу. 
Дадий и нитIым нэпс щIэзу, ЖиIэн зы псалъэ 
лъэмыкIыу, КIэ къуащIэр щIыгум щилъэфу, Чэф 
иIэ хуэдэ, и щIалэм НыхуещIыр IэплIэ ар гъыуэ. 
«Адэ», 132. Куэд щIакъым зы детдом къызэIуахыу 
щIэзу зэрыщIагъэтIысхьэрэ, сабий дыкъмыкъыр 
апхуэдизу куэд щыхъукIэ, лъэпкъ псоми дежкIэ 
гузэвэгъуэшхуэщ, цIыхур Iисраф хъунущ, 
кIуэдыкIейуэ кIуэдурэ. Лъапсэ, 44. Иджы Мэтхъэн 
Къазджэрий къэкIуауэ щызэхахым, махуэ къэс 
клубым щIэзу цIыхур къыщызэхуэсырт, хьэщIэм 
жиIэм едэIуэну. Мазэ ныкъуэ щхъуантIэ, 663.

ЩIЭЗ ХЪУН (5). Еплъ щIэзын. Думэсарэ 
IэшрыI игъавэрт, абы шыбжиитхъу хилъхьэнури 
тебэ цIыкIукIэ ищIырти, бжьын жьэрымэ 
IэфIыр, гурыIупсыр къигъажэу, унэм щIэз хъуат. 
Хъуэпсэгъуэ нур, 263. – Алыхьым хьэтыр иIэм, – 
жиIэщ Iузизи, хуэмышэчыжу къыщыджалэм, 
хьэжыр къэIэбэри къигъэтIысыжащ, Чачи 
упщIэжьыр къыщытрилъэфым, унэм щIэз 
хъуащ Iугъуэр. Хъуэпсэгъуэ нур, 72. Iузизэ 
гугъу ехьми, зыри жимыIэу, къыжраIэр ищIэрт, 
арщхьэкIэ, упщIэ щIагъым Iугъуэр щIэз хъуати, 
бэуэжыфыртэкъым. Хъуэпсэгъуэ нур, 72. 

ЩIЭЗЫН (щIэзщ) лъэмыI. (9). Зыгуэрым (п.п. 
пэшым, жыг щIагъым) щIэхуэм хуэдиз щIэтын. 
Унэм щIэзу къэсри къетIысэкIат нэгъуэщI 
Iэджи. Хъуэпсэгъуэ нур, 194. Унэм щIэзу цIыхур 
къыщIэуати, старшынэр шхыдэрт, арщхьэкIэ 
пхущIэкIынт ахэр. Хъуэпсэгъуэ нур, 215. 

ЩIЭИН (8). ЦIыху лIам къыщIэна мылъку. 
Уей, дызэныкъуэкъуу дыщытыху, зэрапхъуами 
тщIэркъым Щэрданхэ я щIэиныр. Хъуэпсэгъуэ 
нур, 241-242. Ей, си усэ, уишхыдыкIыу Ухъумэ 
цIыхум я гухэлъ, Дядэ, дянэм я щIэину Гугъэ закъуэр 
ягу игъэлъ. УситI, Щам щыстхауэ. «Батырыбжьэ», 
75. ЩремыIэххэ дыщэм пащIыни, Адэ щIэину гугъэр 
нэхъ лъапIэщ. Нэхъ лъапIэр. «Батырыбжьэ», 114.

ЩIЭКУЭН (щIекуэ) лъэI. (3). 1. (1). Быдэу 
щымыт пкъыгъуэ гуэр зыщIыпIэ щIэгуэн, 
екъуурэ ерагъкIэ щIэлъхьэн. Къазджэрий и 
псалъэр иухатэкъым, Къардэн Сэлим хуэм 

цIыкIуу и пыIэр щхьэрихыу, стIол щIагъымкIэ 
щыщIикуам. Мазэ ныкъуэ щхъуантIэ, 606. 2. (2). 
зэхь. ПIащIэрыщIэу, пщIэ хуамыщIыщэу зыгуэр 
щIалъхьэн. ТIощIрыпщIу щIакуэм КъыхуащIыр 
гущIэгъу. АбытIэ Мухьэм и кхъащхьэм… «Вагъуэ 
махуэ», 95. Сухауэ гъащIэр сэ сыщIакуэ – Арщ 
дунейр. Сын. «Мывэ хуабэ», 154.

ЩIЭКIЭЗЫЗЭН (щIокIэзызэ) лъэмыI. (1). 
Зыгуэрым и щIагъ лъэныкъуэр кIэзызын. 
КъыщIегъэкIыр и нэм Iугъуэр, Iупэ пшэрыр 
щIокIэзызэ, ПащIэ кIыхьыр егъэлыгъуэ, Губжьу 
иIэм зэщIикъузэу. «Тисей», 507.

ЩIЭКIЭН (щIекIэ) лъэI. (5). 1. (2). ПкIыуэ 
зыгуэрым и щIагъым, лъабжьэм ткIуаткIуэ 
гуэр щикIутын. Езыми [Берие], фадэм и гур 
къигъэжэнауэ, и нэр псывэ щIэкIа хуэдэ, 
къилъыдыкIыу, хъыджэбз дахэ дыдэхэр 
къыбгъэдыхьэрэ шхын къытрагъэувэмэ, е тепщэч 
нэщIхэр щытрахыжкIэ, и гурыIупсыр къажэу, 
ныжэбэ си гупэ хэлъынур дэтхэнэрауэ пIэрэ, жиIэу, 
хьэ щэхурыпхъуэм ещхьу зиущэхуауэ, нэбгъузкIэ 
цIыхубзхэм яхэдэрт, и псэм къыхихыр и пэшым 
щIригъэшэну. Лъапсэ, 86. Гъуэгу мыгъуэ ежьам и 
жьэпкъыр зэрыщIэсысэр, и пэ гъурыр къыпыхуауэ, 
и нитIми псывэ щIакIа хуэдэу къызэрилыдыкIыр 
псоми ялъагъу. Хъуэпсэгъуэ нур, 155. 2. (1). 
ТIэкIу зытхьэщIын, напэр гъэпсыфын. Астемыр 
школым кIуауэ, Думэсари жэмыш зэрыщIэкIыу, 
Лу къыщылъэтщ, псы тIэкIуи и нэкIум щIикIащ, 
зихуапэри, бгъуэтмэ къащтэ, хадэмкIэ илъадэри 
бзэхащ. Мазэ ныкъуэ щхъуантIэ, 554. 3. (2). зэхь. 
Фадэ ефэн. Дорофеич щIикIа хъунти, и нитIыр 
къилыдыкIырт. Мазэ ныкъуэ щхъуантIэ, 581. Сэ 
си япэ итам уэрэд жиIэурэ письмор зэбгрихырт, 
сэ сефэурэ си Iуэху зэфIызогъэкI, жиIэу Сентрал 
и щхьэм щытхъужырт, зы бжьэ, бжьитI щIикIа 
нэужь. Нал къута, 288.

ЩIЭКIИЕН (щIокIие) лъэмыI. (9). КIийуэ, 
губжьауэ зыгуэрым епсэлъэн, текIиен. ИфыщI уи 
гугъэу уи ныбжьэгъур УщIэкIиякIи пхуимыкIуэт. 
Хьэ. «Дамыгъэ», 80. Чокэ къапежьэщ а цIыкIухэми 
къащIэкIиящ: − ВгъэтIылъ иджыпсту фи 
Iэщэр! Щынэхужьыкъуэ, 72. Дэри машинэкIэ 
дыщежалIэм, хъумакIуэхэр къытпэуващ, 
дыщIагъэхьэн ямыдэу, арщхьэкIэ сэ тхылъ сIыгът 
дзэпщым и Iэ телъу, сащIэкIиящ, сепщэдыкъауэри 
унэм сыщIэуащ, си гъусэхэр зэрызигъусэу. ХьэщIэ 
лъапIэ, 405-406.

ЩIЭКIКЪЫЩIЫХЬЭ (1). Псэуалъэ гуэрым 
и кIуэцIым щIыхьэхэмрэ къыщIэкIыжхэмрэ.
Бжэ щIыхьэпIэм деж лIыжь гуэр щыст, хамэ 
щIимыгъэхьэу, арщхьэкIэ щIэкI-къыщIыхьэ 
псоми адыгэ цей ящыгъти, хамэрэ мыхамэрэ 
хузэхэгъэкIыртэкъым, хэт илъагъуми дадэм 
зигъэткIий хуэдэу зищIырт: − УщIыхьэу 
ядэркъым, − жиIэрти. Хъуэпсэгъуэ нур, 172.

ЩIЭКIЫЖЫН (щIокIыж) лъэмыI. (34). 1. 
(33). Унэ кIуэцI с.ху. здыщIыхьар къэбгынэжын. 
Сэлэтищ сыкъэзышами ялъэгъуар зыхуахьынур 
ямыщIэу щIэкIыжащ. МелыIыч, 463. Къазджэрий 
классым щIэкIыжати, щIагъуэ къыщIэмынэу 

курсантхэри щIэкIыжащ. Мазэ ныкъуэ 
щхъуантIэ, 608. ЕтIуанэрей махуэми адакъэ 
хужьыр джэдыкIэм телъу, абы телъын хуея бабыщ 
анэр псым кIуауэ тесу [Унэгуащэм] гу щылъитэм, 
имыгъэщIагъуэу къэнэнт, игъэщIэгъуащ, адакъэми 
и гугъу имыщIу щIэкIыжащ: – Мыр уи фIэщу утелъ, 
на-а? Бабыщыкъуэ адакъэпщ, 488. 2. (1). зэхь. 
Сымаджэщым хъужауэ щIатхыкIыжын. Пыжьынэ 
санитаркэр хуэмыгъэшынэу иджы йоубзэ, 
йодэхащIэ, къегъэгугъэ сымаджэщым щIэкIыжмэ, 
увыпIэфI къыхуигъуэтыну, тхылъымпIэ тIэкIур 
къыхуигъуэтрэ кърит закъуэмэ, арщхьэкIэ 
Тамарэ цIыхубз губзыгъэщ, запискэм си Iэ телъу 
зэхихащи, зыхигъэзагъэркъым, «Дэфэрэдж и зэран 
къызыхэкIын Iуэху сыхыхьэфынукъым» жиIэу. 
Хъуэпсэгъуэ нур, 22. 

◊ И нэгу щIэкIыжын (2). Еплъ нэгу. 
ЩIЭКIЫН (щIокI) лъэмыI. (49). Псэуалъэ 

гуэрым и кIуэцIыр е зыгуэрым и лъабжьэр, 
щIагъыр къэбгынэн. И Iуэху зэфIэкIа нэужь, Елдар 
къэтэджыжащ: – Нурхьэлий, сызэрыщIэкIыу бжэр 
ныхуэщI. Хъуэпсэгъуэ нур, 231. ЛэтIифэ жиIэнур 
жиIати, псом япэ щIэкIри ежьэжащ, унэм щIэтхэр 

◊ [И] нэгу щIэкIын (52). Еплъ нэгу. Лъы 
щIэгъэкIын (4). Еплъ лъы. [И] Iэдакъэ щIэкIын 
(18). Еплъ Iэдакъэ.

ЩIЭКIУЭСЫКIЫЖЫН (щIокIуэсыкIыж) 
лъэмыI. (5). Щэхуу зыщIыпIэ щIэкIын; 
щIэбзэхыкIын. Хъыбарыр студентхэм деж 
щынэсым, ЛэтIифэ и лекцэ едэIуэну расписанэм 
иту щалъагъум, зы цIыхубз закъуэ фIэкIа 
къекIуэлIакъым, а зыри щыуауэ къакIуати, 
кIэбгъу ищIри щIэкIуэсыкIыжащ, ЛэтIифэ и 
закъуэпцIийуэ къигъанэри. Лъапсэ, 9. Ар хьэдагъэ 
къэкIуахэм щалъагъум, зырыз-тIурытIурэ 
щIэкIуэсыкIыжащ, пщIантIэм дэта лIыжьхэри 
бгъуэтым къащтэ. Лъапсэ, 20. Сосрыкъуэ 
зыри жимыIэу щIэкIуэсыкIыжащ. Мазэ ныкъуэ 
щхъуантIэ, 610.

ЩIЭКIУЭСЫКIЫН (щIокIуэсыкI) лъэмыI. (4). 
Еплъ щIэкIуэсыкIыжын. Абдежым Нартыхуу 
плъагъур щэху цIыкIуу къэтэджри щIэкIуэсыкIащ, 
здэкIуи сыти зыри жимыIэу. Лъапсэ, 80. «Емынэ 
уз» сыт жаIэу щызэхихым, тырку цIыхубзыр 
щIэкIуэсыкIри псынщIэу кхъухьыпщым деж 
нэсри, кхъухьым цIыхухъуу исыр къызэщIаIэтат, 
хъыджэбзхэр зэрызехьэу Дэфэрэдж и ужьым иту 
щыжэм. Лъапсэ, 54. МодэкIэ гуп къызэхэнам 
Нартыхур зэрыщIэкIуэсыкIам гу лъатами, 
ямылъэгъуа хуэдэу защI, зыгуэр къыхэпIэнкIыкIмэ, 
тхьэмадэри къызэрокI, къуэды птеслъхьэну ара 
узыхуейр жеIэри. Лъапсэ, 81.

ЩIЭКЪУЗЭН (щIекъузэ) лъэI. (7). 1. (4). 
Зыгуэрым и лъабжьэкIэ зыгуэр къузын. . 
[Астемыр:] – Щыныбэпхыр щIэкъузэт, Iэюб. 
Мазэ ныкъуэ щхъуантIэ, 523. 2. (1). Зыгуэрым 
зыгуэр екъузылIэн. Инал и IупэфIэгъут ТIутIи, 
Инал зэрызихуапэм ещхьу, Шырыкъури къабзэу 
хуэпат, джанэ гъуабжэм и щIыIум бгырыпх 
щIэкъузауэ, пыIэ лъахъшэри щхьэрыкъуэжауэ, 

щырыкъу лъапщэ кIыхьт, джэлэфей щIыхут. 
Мазэ ныкъуэ щхъуантIэ, 559. 3. (3). Егугъун, 
къару псори ехьэлIэн (п.п. лэжьыгъэм). [Бекъан, 
Мысост хуэгъэзауэ:] Япэ Iахынур аращ, зыгуэр 
къызэрыхашэу, жаIэрти нэхъри щIакъузэрт. 
Щынэхужьыкъуэ, 13. Локотош аргуэру 
тригъэчыныхьырт, щIикъузэрт (зэхуэсахэм 
хуэгъэзауэ): − Iэ тевдзэным и пэкIэ хэти зэ 
ирегупсысыж, приказым иреджэ. Нал къута, 259. 
[Якъуб, Локотош хуэгъэзауэ:] Нэхъ щIэпкъузэрэ – 
нэхъ Iей хъунущ. Нал къута, 254. 

ЩIЭКЪУН (щIокъу) лъэмыI. (22). Зыгуэрым 
хуэпабгъэу, хуеIэу щытын. Зиунагъуэбжэ 
хуэзыщIыжынур Зауэм щIэкъурщ – бий ар дощIыр. 
Вагъуэ. «Партыр ди пашэу», 8. Хамэ насып хэт 
щIэкъуами Ажалыр псынщIэу лъысащ. ЗэуапIэ. 
«Шум и гъуэгу», 23. Агрэгорэдым дэтIысхьэну 
щIэкъур куэдыщэ мэхъури, зыр зым хущIоуэ, 

ЩIЭКЪУХЬЫН (щIекъухь) лъэI. (1). Зыгуэр 
зыщIыпIэ щыубэрэжьын, удынхэр едзын. 
ЦIыхубзхэр нэхъ зэгурыIуэнкIэ хъунщ жыхуаIэу 
я фызхэр къагъэкIуа щхьэкIэ, зэанэзэпхъум 
яхэзэгъакъым, гъэщIэгъуэну тIури зэакъылэгъути, 
гурыщхъуэ ящIат Исуф щIикъухьамэ, яхуэфащэу 
щIикъухьауэ къыщIэкIынщ, жаIэу. Лэчымэ, 397.

ЩIЭЛЪЭГЪУЭН (щIелъагъуэ) лъэI. (1). 
ЩIагъ гуэрым е унэ с.ху. гуэрым щылъагъун. 
Дэфэрэдж зыщыгугъын щымыIэу арати, лъэкI 
къимыгъанэу псы Iуфэу мащIэ дыдэу уафэ лъащIэм 
щIэплъагъуэмкIэ къиукъуэдияуэ къоIэ, псы щIыIэри 
зэхимыщIэжу. Лъапсэ, 53.

ЩIЭЛЪЭДЭЖЫН (щIолъэдэж) лъэмыI. (2). 
ЖэрыгъэкIэ зыщIыпIэ, зыгуэрым и щIагъым 
щIыхьэжын. Щтэуэ мэзым щIэлъэдэжахэми 
къагъэзэжу хуежьащ. Нал къута, 240. Хьэбибэ 
псынщIэу къигъэзэжри унэм щIэлъэдэжащ, 
дыгъуасэ игъэхьэзыра шатэ щIэгъэпщтыхьар 
хъыджэбз цIыкIум иритыну. Щынэхужьыкъуэ, 62.

ЩIЭЛЪЭДЭН (щIолъадэ) лъэмыI. (22). 1. 
(20). ЖэрыгъэкIэ зыщIыпIэ щIыхьэн. Гунэуэс 
къыпхуэгъэувыIэнутэкъым, заIэщIиудщ псоми, 
псыр къыпыжу, щхьэхьу, лъакъуэкIэ бжэр 
Iуиуду, унэм щIэлъэдащ. ГущIэгъу, 424. НэгъуэщI 
шууитI Иналхэ я пщIантIэм къыщепсыхри 
унэм щIэлъэдащ. Хъуэпсэгъуэ нур, 203. 
ИщIэнур имыщIэу Апчарэ наркомпросым 
щIэлъэдащ. Нал къута, 215. 2. (2). ТкIуаткIуэ 
гуэр ежэхыурэ зыщIыпIэ щIыхьэн. Уэшх хуабэр 
ди нэм худохьыр Хадэ хэтлъхьахэм щIэлъадэм, 
Къемышхыжащэрэт жыдоIэ, Уэшх псыдзэм 
жылэр хэкIуадэм. Езыгъэлейм. «Батырыбжьэ», 
142. ЯщIыр щхьэщэ бгы нэпкъ задэм, Я Iэр ящIыр 
жыгыу Iутым, Удз гъэгъахэм псыр щIолъадэ, Жыг 
лъабжьэжьхэр егъэщIытэр. Псыр шы щхъуантIэм 
тесу мажэ. «Мывэ хуабэ», 208.

ЩIЭЛЪЭСЫКIЫН (щIелъэсыкI) лъэI. (2). 
Зыгуэрым и щIагъыр щIихын (псым). Къуэ 
зэвыпIэр ибгынащи Псыхъуэ иным щогуфIыкIыр, 
Пшахъуэ нэпкъым жьэхэлъадэм Жыгыжь лъабжьэр 
щIелъэсыкIыр. Терек. «Партыр ди пашэу», 117. 

Ар си гум илъу псым сыхэтщи, Си лъэгу щIэлъ 
пшахъуэр щIелъэсыкI. Лъэмыж. «Дамыгъэ», 221.

Щ I Э Л Ъ Э Н Ы К Ъ У Э : Щ Х Ь Э 
ЩIЭЛЪЭНЫКЪУЭ (1). Еплъ щхьэ I.

ЩIЭЛЪЭТЭН (щIолъатэ) лъэмыI. (1). зэхь. 
ПсынщIэу, жэрыгъэкIэ зыщIыпIэ щIыхьэн. 
Елдар занщIэу унэм щIэлъэтащ. Мазэ ныкъуэ 
щхъуантIэ, 593.

ЩIЭЛЪЭТЫН (щIолъэт) лъэмыI. (4). 1. (2). 
Лъатэурэ зыщIыпIэ къыщIэкIын. АдакъитIыр 
зэпсэлъэху, бажэм и пэр бжэ дэмэдазэм 
къыдигъэжри, къеIэм-неIэурэ и щхьэр къыдиIупащ, 
итIанэ къыщIыхьэпэри бабыщ анэ ашыкым исым 
сепхъуэнщ, щыжиIэм, бабыщыр «уакъ-уакъ» жиIэу 
щIэлъэтащ. Бабыщыкъуэ адакъэпщ, 484. Умейми, 
шыбэм уахэдэрт, Къунаным цIахуцIэу зебдзауэ, 
Шы лъакъуэм мывэр щIэлъэту, Шу лъагъуэ бгъузэм 
зептауэ Уихьэну бгыщхьэм уехъуапсэрт. Къайсын 
К. папщIэ. «Шум и гъуэгу», 87. 2. (2). зэхь. 
ПсынщIэу къыщIэжын. − Щхьэ сыбгъэбампIэрэ? – 
жиIэри Апчарэ [Албиян хуэгъэзауэ] къыщиудауэ 
унэм щIэлъэтри шыгъуэгу хадэм илъэдащ. 
Щынэхужьыкъуэ, 32. Апчарэ унэм щIэлъэтри 
жэмым пежьащ. Нал къута, 227.

ЩIЭЛЪЭФЭН (щIелъафэ) лъэI. (3). 
ЗалымыгъэкIэ зыгуэр зыщIыпIэ щIихьэн, 
щIиIубэн. Толъкъун ябгэм щIалъэфами, Жьапщэм 
кхъухьыр япэщытщ. Жьапщэм пэувам. 
«Батырыбжьэ», 147. Кхъухьышхуэр хышхуэм 
щIилъэфауэ Уэздыгъи вагъуи кIуэдыжащ. 
Жэщыбгыу кхъухьыр хым ирокIуэр. «Вагъуэ 
махуэ», 22. А дур зытет мывэм къытрачри 
гуэщым щIалъафэри сценэм ирагъэуващ, декорацэ 
хъарзынэу къэдгупсысащ, жаIэри. Мазэ ныкъуэ 
щхъуантIэ, 629.

ЩIЭЛЪЭФЫН (щIелъэф) лъэI. (1). зэхь. 
ЗалымыгъэкIэ, лъэIукIэ зыгуэр зыщIыпIэ 
къыщIэхын. ИкIэм икIэжым комсомол гуп сценэм 
къохьэри молэр чачэу щIалъэф, уэ мыбы щыпщIэн 

ЩIЭЛЪЭЩIЫКIЫН (щIелъэщIыкI) лъэI. 
(3). Зыгуэрым и лъабжьэр, и щIагъыр лъэщIын; 
зыщIыпIэ (п.п. нэм) къыщIэжа псыIагъэр 
щIэгъэкъэбзыкIын. − Къепсых, − жиIащ Щхъуэм 
[Астемыр хуэгъэзауэ], и нэпсыр и IэщхьэмкIэ 
щIилъэщIыкIыу. Хъуэпсэгъуэ нур, 163. Думэсарэрэ 
Нанэрэ я нэпсыр щIалъэщIыкIыу къагъэзэжащ, 
Лу сымэ иджыри жей я гугъэу. Хъуэпсэгъуэ 
нур, 112. Нанэ и нэпсыр щIилъэщIыкIырт, 
Астемыр иджыри къэс зыри жимыIа пэтрэ. 
Хъуэпсэгъуэ нур, 194.

ЩIЭЛЪЭЩIЫХЬЫН (щIолъэщIыхь) 
лъэмыI. (1). Еплъ щIэлъэщIыкIын. IэлъэщI 
кIапэр иубыдауэ И нэшхуитIым щIолъэщIыхь. 
«Бдзэжьеящэм ипхъу», 160.

ЩIЭЛЪЭIУН (щIолъэIу) лъэмыI. (4). Зыгуэр 
щхьэкIэ лъэIуэн. Хъуну щытмэ, е къыдэфщэ, 
е щIыхуэу къыдэфт нартыху хьэжыгъэрэ лы 
гъэгъуа тIэкIурэ, е кхъуейми хъунущ, – арат 
дадэр зыщIэлъэIур [председателым хуэгъэзауэ]. 
Нал къута, 269. Мэтхъэным къигъэгугъат Саний 

зыщIэлъэIур къыхуищIэну, арщхьэкIэ зэ зыр, зэм 
нэгъуэщIыр зэран къыхуэхъурт. Мазэ ныкъуэ 
щхъуантIэ, 530. [Локотош, офицерым хуэгъэзауэ:] 
Iэщэ-фащэу, шхын-гъуэмылэу фызыщIэлъэIур 
зыхуэдизым хуейуэ къыводжэ. Нал къута, 246.

ЩIЭЛЪХЬЭЖЫН (щIелъхьэж) лъэI. (9). Еплъ 
щIэлъхьэн 2. – Сэ ныщхьэбэ, – жеIэр жьыбгъэм, – 
Бийм я хьэдэр щIызолъхьэж, Бын текIуахэм 
яIэ лIыгъэр ЩIыр къэскIухьу соIуэтэж. Борэн. 
«ЩIалэгъуэ щIыналъэ», 23. Iурари тхьэмыщкIэныр 
иужэгъуауэ сабий быну, зыхуэмыныкъуэ щымыIэу, 
и щхьэгъусэ лIари щIилъхьэжауэ, зыщыгугъыр 
и хадэ тIэкIурауэ хьэблэм дэст, дэкIуэжыну и 
пщыхьэпIэм къыхэхуэртэкъым. Къалэн, 427. Шэ 
къытехуэу къаукIа – щIалъхьэжырт, къамыукIыу 
къела къахэкIами и насыпт. Нал къута, 263.

ЩIЭЛЪХЬЭКIЭ (2). Хьэдэ щIэлъхьа хъуным и 
Iэмал, и хэкIыпIэ. [Исхьэкъ, Нахъуэ хуэгъэзауэ:] – 
Бэлацэ тхьэмыщкIэ и хьэдэр бэлшэвыч 
щIэлъхьэкIэу щыщIалъхьэм музыч зэреуам хуэдэ 
бжьамий. Мазэ ныкъуэ щхъуантIэ, 659. Нэхъ 
зызыгъэIэтащхьэ къаукIмэ, къашэжри бэлшэвич 
хьэдэ щIэлъхьэкIэу щIалъхьэрт, музыч еуэу, хьэдэр 
бэн плъыжьым дэлъу. Зи лъэрыгъыпс тIыгъа, 532.

ЩIЭЛЪХЬЭН (щIелъхьэ) лъэI. (51). 1. (11). 
Унэ с.ху. е щIагъ гуэрым зыгуэр щыгъэтIылъын, 
щIэIулIэн. Зэгуэр Нурхьэлий мэзым кIуауэ и 
бэлътоужьыр зыщихри жыг щIагъым щIилъхьати, 
кIуэцIрыхуам хуэдэу зыгуэрым IуигъэбзэхыкIащ. 
Хъуэпсэгъуэ нур, 149. Абы лъандэрэ мащIэ 
щIа, иджы зи ныбэр иуэжа шы пцIагъуэплъым 
соплъри щIымахуэр къихьэмэ, уэншэку 
шэщым хущIэтлъхьэу тIыгъа шыбзыр арауэ 
пщIэжынкъым. Анка, 382. Хьэкурынэ ищIэу щытар 
ЛIыгъур ищIэу цIыхум щалъагъум, ягъэщIагъуэрт 
икIи щыгуфIыкIырти, Iэщэ щIыжын хуей зиIэм 
къахьырт, Iэмэпсымэ гуэр хуейхэри къакIуэрт, 
шы къашэрт, нал щIрагъэлъхьэну. Лъапсэ, 108. 
2. (40). Зыгуэр (п.п. хьэдэр) мащэм илъхьауэ 
щIы тетхъуэжын. Пыжьынэ и закъуэу къэнауэ 
щилъагъум, къэуIэбжьащ, хьэблэм яхэлъадэри 
зыми къэкIуэн щимыдэм, фадэфэжь гуэрхэр 
къигъуэтри ягурыIуащ къакIуэу лIар щIалъхьэну, 
езыми хьэдэр щIалъхьэху фадэрэ шхынрэ 
къигъэхьэзырыну. Лъапсэ, 20. Сабий къалъхунум 
Пкъор хуэгумащIэщ, Зыгуэр щIалъхьэнум, Пкъохэр 
хуопIащIэ. Пкъоми пащIэ ятетщ. «Мывэ хуабэ», 
30. Ауз мывалъэм лIыжь хьэдэр Дэлъащ махуищкIэ 
щIамылъхьэу. «Адэ», 130.

ЩIЭЛЪЫКIЫН (щIелъыкI) лъэI. (7). Зыгуэрым 
(сэ, джыдэ, къамэ с.ху.) и дзэр лъын, жан щIын. 
Сэшхуэр жырым къыхащIыкIри Жану и дзэр 
щIалъыкIащ. Поэтым и лIыгъэ. «Батырыбжьэ», 73. 
Ерыщым и къамэр щIилъыкIами, Лей зэрихьэнум, 
хуэмылыд. Къамэ. «Дамыгъэ», 228. УафэхъуэпскIыр 
къелъэлъэхмэ, Джатэр уэгум щыщIалъыкI. 
Гъатхэр къыщихьэм. «Батырыбжьэ», 31.

ЩIЭЛЪЫН (щIэлъщ) лъэмыI. (139). 1. (114). 
Зыгуэрым и щIагъым е унэ с.ху. я кIуэцIым 
щыщылъын. Щхьэгъубжэхэри инщ, рамэм 
абджу хэлъа псори хэмылъыж щхьэкIэ, пэшхэр 

нэхущ, унэлъащIэ хъарзынэ щIэлъщ, къызыхуэт 
щымыIэу. МелыIыч, 448. Зым и кIэрахъуэр 
шэщым щIэлът, шы Iэпслъэпсхэм хэлъу, адрейм 
пщэфIапIэм гъэтIылъыпIэ къыщигъуэтауэ 
щиIыгът, ещанэм унащхьэр къэнжалти, 
уэшхыпс къызэрежэх бжьамийм и кIуэцIым е 
клубым суфлер зэрыс кумбым илъу зэрихьэрт. 
Зи лъэрыгъыпс тIыгъа, 531. Жансэхъу учкому 
зэрыхах лъандэрэ, пэш щхьэхуэ щIэлъу щытащ, 
къыпэрыуэн школым щIэстэкъыми. Мазэ ныкъуэ 
щхъуантIэ, 600. 2. (13). Сымаджэщым пIалъэкIэ 
ущыIэу, къыщоIэзэу щытын. [Сымаджэр] УIэгъи 
хъури госпиталым щIэлъащ, иужьым щIакъуэу 
къыщIэкIыжащи, абы лъандэрэ башыр игъэтIылъ 
хъуркъым. МелыIыч, 448. Езыми [Иринэ] псалъэм 
и пэри и кIэри имыщIэу къыхиIуащ: – Нанэ, Албиян 
уIэгъэ хъуауэ госпиталым щIэлъщ, – жиIэри… 
Нал къута, 225. [Апчарэ, Иринэ хуэгъэзауэ:] – 
Сыт Албиян?... УIэгъэ хъуащ. Госпиталым 
щIэлъщ. Нал къута, 217. 3. (3). Псалъэм, уэрэдым 
къиIуатэ мыхьэнэ, щIагъыбзэ. Гъыбзэм псалъи 
щIремылъ. Гъатхэм и бзэ. «Батырыбжьэ», 
9. Апчарэ щхьэкIэ абы [Аслъэныкъуэ] уэрэд 
зэхилъхьауэ «Яблочкэ» уэрэдым и макъым псалъэ 
щIэлъу жиIэрт. Щынэхужьыкъуэ, 21. 4. (7). ЛIар 
щIалъхьауэ щытын. Дуней хьэзабыр яшэчами, 
ЩIым щIэлъыр гугъэу я гур хощI: Щыпсэум 
IэфI закъуэ яIухуамэ, Дунейр IэфI хъуауэ лIам 
къафIощI. ЛIари мэгупсысэ. «Дамыгъэ», 92. 5. 
(1). IэфIагъ шхыным пкърылъын. ШIыныр Iейуэ 
къыдэмэщIэкIт, зыдгъэнщIу зэи дамыгъашхэу, 
дагъэшхми IэфI щIагъуэ щIэлътэкъыми, сымаджэ 
хъууэ сымаджэщым яшэ къытхэкIт, нэгъуху уз 
сэри къызэуэлIат. Зи лъэрыгъыпс тIыгъа, 522.  

◊ Дагъэ щIэлъын 1). Еплъ дагъэ. Нэгум щIэлъын 
(5). Еплъ нэгу. Нэм щIэлъми къыщIэмыхын (2). 
Еплъ нэ. Iэ щIэлъын (3). Еплъ Iэ.  

ЩIЭЛIЫХЬЫН (щIолIыхь) лъэмыI. (1). 
ЗыщIыпIэ щылIэу и псэр хэкIын. Мыщэ 
жыпIэнущи, щакIуэм къауIауэ щыхь е мэз бжэн 
чыцэм щIэлIыхьауэ хуэзэмэ, щIетIэри егъэф, 
къыщIетхъужри ешхыж. Кхъухь пхэнж, 507.

ЩIЭМЫГЪЭЧЭН (щIигъачэркъым) лъэI. (1). 
УвыIэгъуэ, зэпыу имыIэу зыгуэр щIэн. Хьэбибэ 
зыхуэумыбыдыжу аргуэру къыщиудауэ магъ, 
итIани и псалъэр щIигъачэркъым. Нал къута, 225. 

ЩIЭМЫЧЭУ (1). нареч. УвыIэгъуэ, ухыпIэ 
имыIэу; мычэму. Уэрамыщхьэм деж духовой 
оркестр щытщи, марш щIимычэу йоуэ. 
Щынэхужьыкъуэ, 38.

ЩIЭН I (ещIэ) лъэI. (1039). 1. (957). Зыгуэрым 
щыгъуэзэн. Ауэрэ гъэхэр блокI, Мис лэжьыгъэм 
хуей къэхъуащ, Ар зыщIэнур бгъуэтым къащтэ, 
Ахъшэр ишхри ежьэжащ. Дыгъу жыхуаIэр сыт? 
«Бгы лъапэхэм деж», 125. [Борей Пыжьынэ] И 
нэкIур къэбыфэу, и щхьэц бэлацэр морафэу лауэ, 
и нитIри къихурэ здэплъэ лъэныкъуэр умыщIэу, 
армырауэ узиIэ Тамарэ цIыхухъу къызыфIэщIар. 
Лъапсэ, 19. Верэ Павловнэ зигъэщхъри Саримэ 
еIущэщащ: – Жыраслъэн слъэгъуащэрэт, жиIэу 
сщIэркъым си гум щIыжиIэр. Мазэ ныкъуэ 

щхъуантIэ, 598. 2. (73). Зыгуэрым (п.п. щIэныгъэм) 
ущыгъуазэу, зыгуэр къыбгурыIуэу, зэхэпщIыкIыу 
щытын. ЛIыжьым жеIэ и къуэм папщIэ: Хэку 
пхъумэну уэ уагъакIуэ, БжесIэр быдэу уэ зэгъащIэ. 
Ущие. «Партыр ди пашэу», 89. Жансэхъу и гугъэт 
урысыбзэ псалъэ нэхъыфIу ищIэу гу къылъатэмэ, 
нэхъ ягъэкIуэну. Мазэ ныкъуэ щхъантIэ, 564. 
Хьэбибэ нэмэзыбзэ тIэкIу ищIэр къибжурэ, 
пэгуныр къищтэри хуэм дыдэу бжэр Iуихри жэмыр 
къишыну унэм щIэкIащ. Нал къута, 285. 3. (7). 
Зыгуэр (п.п. Iуэху) зэрагъэзащIэм щыгъуэзэн, 
зыгуэр блэжьыфу щытын. Езыр [Бахъуэ] 
къибыргъукIыу, гушыIэ хэлъу, гушыIи хэзагъэу 
плъагъу щхьэкIэ, Iуэху зехьэкIэ ищIэрт. Нал къута, 
261. ЛIы укIын хуеймэ, и укIыкIи уощIэ, – жиIэу 
Бахъуэр Якъуб дежкIэ еплъэкIырт. Нал къута, 263. 
Адрей хьэкIэкхъуэкIэхэри къызэщIэващ, кхъухь 
щIыкIэ щыдмыщIэкIэ хьэулейуэ щхьэ дызэхэт, 
щхьэ гъэлыгъуа тхуагъэтIылъа хуэдэ, жыхуаIэу. 
Кхъухь пхэнж, 505. 4. (2). Зыгуэр къыбгурыIуэу, 
уи акъылым къиубыду щытын. Абы [молэм] 
хэт нэхъри нэхъыфIу ищIэрт Iузизэ и лIэкIэ 
хъуар, езыри Iэджэрэ хьэжым и унэм щыIащ, я 
шыгъупIасти ишхащ. Хъуэпсэгъуэ нур, 81. 

◊ Алыхьым ещIэ (13). Еплъ алыхь I. Бзэрэ 
тхылърэ щIэн (3). Еплъ бзэ I. Гум ищIэн (3). 
Еплъ гу I. ПсэкIэ щIэн (23). Еплъ псэ. И]
щIэнур [и]щIэжын 10). Iуэхугъуэ игъэзэщIэн 
хуейр наIуэу щытын, къыгурыIуэжын. Псоми 
ящIэ: хъыджэбзым и бэлътоку къыуитакъэ – 
къыбдэкIуэнущи, уэ пщIэнур уэ пщIэжын хуейщ. 
Лъапсэ, 109. ЦIыхур кIуэдыпIэ мэлъыхъуэ, ящIэр 
ямыщIэжу. Лъапсэ, 44. Умыхьэжу тхуэхъуэж, 
жызыIэу къэзыгупсысар Мэсхьудт, щхьэлтет 
сэ сащIмэ, сщIэнур сщIэжынт, жиIэ хуэдэ. Мазэ 
ныкъуэ щхъуантIэ, 634. Хэт ищIэрэ (37). Еплъ 
хэт. [И] щхьэр зыдихьынур имыщIэн (22). Еплъ 
щхьэ I.

ПЩIЭНУ ЩЫТКЪЫМ (7). вводнэ п. Еплъ 
пщIэну. 

ЩIЭН II (ещIэ) лъэI. (163). 1. (162). Зыгуэр 
лэжьын. Уеблэмэ Верэ Павловнэ и гугъат машинэр 
абы къакIэлъигъэкIуэну, арщхьэкIэ Астемыр 
идакъым: жэщыбгым сыт ящIэн, ирегъуэлъыж 
адэ, ешахэщ, жиIэри. Мазэ ныкъуэ щхъуантIэ, 
672. 2. (1). Хэпсауэ уелэжьурэ зыгуэр къэгъэкIын. 
Планыр, уафэм къехам ещхьу, къагъэхьынщи, 
абы тету мэкъумэшыр щIэ, гъавэ къытепхар 
зэщIыгъуи, унафэ зыщIым ет. Лъапсэ, 83. 

◊ ЛIыгъэ щIэн 1). Еплъ лIыгъэ. Хьэрычэт 
щIэн (7). Еплъ хьэрычэт. Псапэ щIэн (5). Еплъ 
псапэ. Къулыкъу щIэн (4). Еплъ къулыкъу. 

☐ ГушыIэкIэ зымыщIэр IэштIымкIэ мауэ 
(2). Еплъ гушыIэкIэ. ДжэгукIэ зымыщIэр 
IэштIымкIэ мауэ (1). Еплъ джэгукIэ. Нэм 
илъагъур Iэм ещIэ (9). Еплъ нэ. ФIы щIэи, псым 
хэдзэ (2). Еплъ фIы. ФIы зыщIэм и фIыщIэр сыт 
щыгъуи Iэджэщ (1). Еплъ фIы.

ЩIЭНЭКIЭН (щIонакIэ)  лъэмыI. (9). 
Зыгуэрым ауан хэлъу епсэлъэн. – АтIэ, мэлымрэ 
дыгъужьымрэ зэдэпсэумэ, нэхъ къафщтэрэ, 

хьэмэ дыгъужьыр щакIуэм ептмэ, нэхъыфI? – 
жиIэри Залымджэрий зэIущIэм хэтхэм щIэнакIэу 
еупщIащ. Хъуэпсэгъуэ нур, 90-91. Къэрэжь 
гъукIэм щIэнакIэ хуэдэу и псалъэм къыпищащ: – Уи 
мылъхукъуэр къыптекIуэжа си гугъэщ, – жиIэри. 
Лъапсэ, 103. Зыр зым щIэнакIэу, зэран хуэхъуу, 
псоми я Iэр Iэтауэ кIапсэ кIапэм хуеIэу щIалэхэр 
зэхэтт, хъыджэбзхэр абыхэм къеплъу зэрыIыгъхэу 
лъэныкъуэкIэ щытхэт. Хъэупсэгъуэ нур, 95. 

ЩIЭНЭН I (щIонэ) лъэмыI. (1). Зыгуэр сыуэ 
щIидзэн, къэлыдын. [Шурэ, Астемыр хуэгъэзауэ:] 
Сытми, мафIэр шкIэщым щIэнащ. Алъхъо, 75. 
УкIуэд жыдоIэр а мафIэр, Унэм щIэнауэ дыщисым. 
Езыгъэлейм. «Батырыбжьэ», 142.

ЩIЭНЭЦIЫН (щIонэцI) лъэмыI. (2). 
Зыгуэрым егъэлеяуэ, хуабжьу щIэхъуэпсын, 
щыгугъын. Зыгъуэтыр зышх дыгъужьу, ишхыр 
зыхуэмыпшыныжым ещхьу, игъуэтым ефэу фадэ 
щIэнэцIу и гъащIэр ехь. Лъапсэ, 43. ХъынцIэли 
япэ зригъэщщ, кIуэри зыхуэзапхъэм яхуэзащ, 
ягурыIуэри диплом щIэнэцI тхьэмадэ къомым 
закъыхуигъэзащ: мыращ, экзаменыр зэттынумкIи 
щыттыну унэмкIи, зэману текIуэдэнумкIи 
сагурыIуащ жиIэри. Лъапсэ, 76.

ЩIЭНЫГЪЭ (28). Зыгуэрым зэрыщыгъуазэ, 
зэрыхищIыкI мардэ. ЩIэныгъэ зиIэм и насыпщи, 
IуэхуфI зылэжьым щIыхьыр ейщ. ЦIэрыIуэ хъуну 
зи мурадым. «Батырыбжьэ», 138. ТIутIэ щIэныгъэ 
имыIэми, щIэныгъэ зиIэм пщIэ хуищIырт. 
Мазэ ныкъуэ щхъуантIэ, 560. Пасэрейхэр куууэ 
щIэныгъэкIэ емыгупсысами, я унафэм, я хабзэм 
щIэныгъэшхуэ хэлът: гаметэкIэ зэджэ щIэблэр 
къызытехъукIыр къабзэу щагъэтыну арат, зэ-
мылъэпкъэгъум я щылъхуитI зэрашалIэмэ, я лъаб-
жьэр ягъэбыдэрт. Лъапсэ, 65.

◊ ЩIэныгъэ бгъэдэлъын (1). ЩIэныгъэ иIэн, 
губзыгъэн. Ботэх менеджер жыхуиIэр зыщIэ 
хуэмызами, зэфIэгъэкIышхуэ зэриIэр къащIауэ, 
зи Iуэху къызэмыхъулIэм абы и деж къакIуэурэ 
пыIэщхьэрыхкIэ къелъэIурт, щIэныгъэшхуэ 
зыбгъэдэлъуи къафIэщIырт. Лъапсэ, 98. 
ЩIэныгъэ етын (1). ЩIэныгъэ егъэгъуэтын. 
[Астемыр, Думэсарэ хуэгъэзауэ:] ЩIеттар [ди 
къуитIыр советскэм] тхуэмыпIыжу аракъым, 
щIэныгъэ къаритыну, властым сэбэп хуэхъуну 
аращ. КъыбгурыIуа? Мазэ ныкъуэ щхъуантIэ, 
520. ЩIэныгъэ хэлъын (1). Псалъэм, жыIэгъуэм 
акъыл, губзыгъагъэ пкърылъын. Пасэрейхэр куууэ 
щIэныгъэкIэ емыгупсысами, я унафэм, я хабзэм 
щIэныгъэшхуэ хэлът: гаметэкIэ зэджэ щIэблэр 
къызытехъукIыр къабзэу щагъэтыну арат, 
зэмылъэпкъэгъум я щылъхуитI зэрашалIэмэ, я 
лъабжьэр ягъэбыдэрт. Лъапсэ, 65. 

ЩIЭНЫГЪЭЛI (9). ЩIэныгъэм хэлэжьыхь 
цIыху; еджагъэшхуэ. Мэтхъэныр щIэныгъэлIщ, 
и щIэныгъэм хигъахъуэ зэпыт дэнэ къэна, Iэджэм 
къацIыхур, чэнджэщэгъуи къащI икIи пщIэ 
къыхуащI. Мазэ ныкъуэ щхъуантIэ, 528. Инал и 
гугъэххэтэкъым Мэтхъэныр абы хуэдизу цIэрыIуэ 
хъуауэ, щIэныгъэлIу къалъытэу, Кавказым ис 
лъэпкъхэм тхылъыщIэ яхузэхилъхьэурэ латинкIэ 

зэрихъуэкIыу. Мазэ ныкъуэ щхъуантIэ, 528. 
ЯмыщIэххэу, инкубатор адакъэм бабыщ шыр 
къришащ, жаIэу щызэхахым, къалэм къикIри 
сурэттех къэсащ, щIэныгъэлIхэр я гъусэу, бабыщ 
шырым зезыта адакъэ хужьым сурэт трах, 
адэкIэ-мыдэкIэ къыпажыхь, адакъэр къаубыду и 
щIыбым бабыщ шыр трагъэтIысхьэну хуожьэ. 
Бабыщыкъуэ адакъэпщ, 489. 

ЩIЭП (8). Зы гъэкIэ къэкI къэкIыгъэ 
лIэужьыгъуэ (и пкъым телъ фэр къытралъэфри 
кIапсэу ягъэщ, вакъэнжей ящI). Дунейм текIыжын 
а щIэпыр мыхъуатэмэ, Дэфэрэдж дыгъурыгъухэм 
япэщIэмыхуэнкIи хъунт. Лъапсэ, 40. А, ди хьэблэ 
тIэкIу мыгъуэ, жиIэу, Дэфэрэдж игу къэкIащ я 
къуажэ псы къабзэ уэр цIыкIур, абы и кууупIэм 
х

ЩIЭПКIЭН (щIопкIэ) лъэмыI. (1). УпкIэу 
зыщIыпIэ къыщIэхутэн. Иринэ кабинетым 
щIэпкIэри асыхьэту къигъэзэжащ [Локотош 
хуэгъэзауэ:]− КIуэ, щIыхьэ! Нал къута, 241.

ЩIЭПЛЪЭЖЫН: ◊ нэгум щIэплъэжын (1). 
Еплъ нэгу. 

ЩIЭПЛЪЭН (щIоплъэ) лъэмыI. (17). Псэуалъэ 
гуэрым и кIуэцIым е зыгуэрым и щIагъым, 
лъабжьэм хуэгъэзауэ плъэн, зыщыплъыхьын. 
Иринэ и гур къилъэту щытщ, бжэ фIыцIэ иныр 
къыIуихыу щIэплъэныр иримыкуу. Нал къута, 
238. Дыгъу етIуанэр къекIущ щыгъынкIэ, Махуэм 
йофэр, мэгушыIэр, ЩIоплъэр унэм ар щыблэкIкIэ, 
ФIэмыIуэхуу уэрэд жиIэу. Дыгъу жыхуаIэр сыт? 
«Бгы лъапэхэм деж», 124. ЩIоплъэр дыгъэр я 
бгъуэнщIагъым, Жыг щхьэ Iувым зэпхидзауэ. 
Лъапсэ, 496.

◊ [И] нэгу щIэплъэн (25). Еплъ нэгу. Нэм 
щIэплъэн (2). Еплъ нэ. НэкIум щIэплъэн (1). Еплъ 
нэкIу. 

ЩIЭПХЭН (щIепхэ) лъэI. (2). ЕшэкIауэ 
пхэн, щIэкъузэн. Фэр щагъэкъабзэм фэр Iэтэу 
тевэву щызэтелът, цIыхубзхэм къаувыхьауэ, 
фэ кIэпхынышхуэ ящIэпхар фэ ямыгъэкъэбзам 
къызэрыгуэкI щымыIэу. МелыIыч, 451. 
[Хьэбибэ, Апчарэ хуэгъэзауэ:] И ныбжьэгъум 
пIантIронтащыр ящIэпхащ, езыр къэрэндащ 
жыпу уэрамым дэтщ. Щынэхужьыкъуэ, 24.

ЩIЭПХЪАДЖЭ (1). ПщIэну, блэжьыну 
емыкIу зыпылъ; мыхъумыщIэ. Я щIыналъэм 
къиIэпхъукIахэм къэхъуа щIэпхъаджэр 
къыщащIэм, зэанэзэпхъум я деж къэкIуащ 
гузэвакIуэ. Лэчымэ, 397.

ЩIЭПХЪУЭЖЫН (щIопхъуэж) лъэмыI. 
(21). 1. (18). ЖэрыгъэкIэ ежьэжын, кIуэсэн. 
А лIым и макъыр зэрызэхахыу, сабийхэр 
щIэпхъуэжащ, Астемыр къамэ къихар иIыгъыу 
къагъанэри. Хъуэпсэгъуэ нур, 182. И щIакIуэ 
фIыцIэр ешыхьыжри Жэщыр щэху цIыкIуу 
щIопхъуэж. Нэхущ. «Дамыгъэ», 225. ЩIалэ 
цIыкIум едэхащIэу и пэр къиубыдыну епхъуати, 
Тембот зыIэщIиудри щIэпхъуэжащ. Хъуэпсэгъуэ 
нур, 189. 2. (3). Шынэм къыхэкIыу Iужыжын, 
пIащIэгъуэкIэ пэщIэкIуэтын, IуцIэфтыжын. 
Астемыр къамэр кърихри щаригъэлъагъум, нэхъ 

къэрабгъэхэр щтэри щIэпхъуэжат, арщхьэкIэ 
кIэщIу къагъэзэжри, IэпэкIэ къамэдзэм IурыIэбэу, 
къамэпэм еIусэу, зэдауэу зэхэувэжащ. Хъуэпсэгъуэ 
нур, 182. Деникиным и дзэр къракъухьу, я 
щхьэр псэууэ ди хэкум ирахыжыну зэрызехьэу 
ЧерноморэмкIэ щыщIэпхъуэжым, Мэтхъэнри 
дунейм къытехьэжащ. Хъуэпсэгъуэ нур, 320. 
Биилъ зауэлIхэм ягъэжащ, Нэмыцэр щтэри 
щIэпхъуэжащ. Командир. «Шум и гъуэгу», 43.

ЩIЭПХЪУЭН (щIопхъуэ) лъэмыI. (43). 
ЖэрыгъэкIэ ежьэн, щIэцIывэн. Къыдырым и кIэр 
исауэ щIэпхъуэнурэ и занщIэр и гъуэгуу жэнут, 
Iуащхьэм здытетым плъэрэ къру къом къуэшхуэм 
къыдэтIысхьэу имылъэгъуатэмэ. Кхъухь пхэнж, 
495. Астемыр и унафэкIэ, шу гупыр жылэм 
къапэуващ, ямыгъэкIуэн я гугъэу, арщхьэкIэ хэт 
бжыхьым елъащ, хэти щIэпхъуэри ежьэжащ. 
Хъуэпсэгъуэ нур, 254. СылъэщIыхьэнкъэ усэм, 
жысIэу СыщIэпхъуэм, усэр жыжьэ мэхъу. Усэ гъусэ. 
«Мывэ хуабэ», 148. 

ЩIЭПЩХЬЭН (щIопщхьэ) лъэмыI. (14). 1. 
(12). Упщурэ зыщIыпIэ щIэкIуэтэн. Жэщыр 
бгъуэнщIагъым щIэпщхьауэ И пIалъэм пэплъэу 
мэжей. Нэхущ. «Дамыгъэ», 225. Уафэгъуагъуэ 
уэшхышхуэ къыщешхым къуажэр умылъагъуу 
кIыфI хъуат, уэшх Iэуэлъауэм фIэкIа зыри 
зэхыумыхыу, джэд, къаз, хьэ сыт хуэдэхэри 
гъущапIэ гуэрым щIэпщхьауэ щIэст, жьыбгъэр 
жыг хадэм илъэдауэ мыIэрысэ цIынэр 
къыпигъэлъэлъырт. Хъуэпсэгъуэ нур, 50. 
Хьэтэлий зытеса клеткэм къелъэтэхыу вагон 
щIагъым щIэмыпщхьэу хъуакъым, и гъуэншэдж 
тIэкIур ихъуэжу и уIэгъэри ипхэн щхьэкIэ. Нал 
къута, 218. 2. (2). къызэр. Урамыджауэ, яфIэмыфIу 
зыщIыпIэ щIыхьэн. Тембот зытегузэвыхьыр 
нэгъуэщIт: Нурхьэлий и унэм Iэщэ сыт 
щигъэпщкIуати, сымыщIэу зыгуэр щIэпщхьэрэ 
къищтэмэ, жиIэрти кIэлъыплъ зэпытт, уеблэмэ 
жэщым къэтэджу щыплъэ щыIэт. Хъуэпсэгъуэ 
нур, 305. Провокаторышхуэ хъуат езыри [Псэун], 
– ямыгъэIэпхъуэу губгъуэм къина Iэщхэм щыщ 
къихурти, жэщ ныкъуэм нэхъ шэч зыхуищI 
унагъуэм ирихулIэрт, езыр унэм яфIыщIэпщхьэурэ 
щIэупщIэрт: – Ей, танэ фыхуей? Къалэн, 434. 

ЩIЭПЩЫН (щIопщ) лъэмыI. (1). Упщыурэ 
щIэкIын. Шы щагъэджэгум утыкум къихьар нэхъ 
шууей дыдэхэращ, пцIащхъуэ хуэдэу къилъадэри, 
нэр темыпыIэу уэгум къилъэтыкIырт, щIым 
лъакъуэкIэ еIусаи емыIусаи жыпIэу аргуэру 
уанэгум ису, е шыр жэрыжэм зэрытету шы 
ныбэгумкIэ щIэпщырти, аргуэру шэсыжырт. 
Щынэхужьыкъуэ, 37.

ЩIЭПЩЫТЫКIЫН (щIепщытыкI) лъэI. (1). 
Зыгуэр къэплъыхъуэу псори къызэхэплъыхьын, 
псоми нэсын. [Авторым и гупсысэ:] «СыкIуэу 
и адэм жесIэн, хьэмэ кабаре дапщэ дэтми 
щIэспщытыкIын?» Лэчымэ, 395. 

ЩIЭПIЫКIЫН (щIепIыкI) лъэI. (5). Дуней 
еплъыкIэ, хьэл-щэн гуэрым тету, тегъэпсыхьауэ 
пIын, къэгъэхъун. Гупсыси псалъэ, упсалъэнум, 
Зумыплъыхьауи умытIыс – ЩIапIыкIат а 

хабзэм бын къащIэхъуар, ЩIыхь ар зымыдэм 
къылъымыст. Ди лъэпкъ и псалъэ епцIыжакъым. 
«Дамыгъэ», 208. [Сэлэтым, афицарым хуэгъэзауэ:] 
ЦIыхур зыщIапIыкIа динри джэгуалъэ пщIыкIэ 
сыт и мыхьэнэ? Хъуэпсэгъуэ нур, 175. Бзур зы 
уэрэдым щIапIыкIащи, НэгъуэщI зэхилъхьэу 
жимыIэн. Мывалъэ щIыпIэу дапщэ щыIэ. 
«Вагъуэ махуэ», 354.

ЩIЭПIЫТIЭН (щIепIытIэ) лъэI. (1). ЩIагъ 
гуэрым е лъабжьэ гуэрым зыгуэр щыпIытIын. 
СтIол щIагъым щIэпщхьаи щыIэти, абы 
щIипIытIар занщIэу къэкIиящ гъыуэ. Мазэ ныкъуэ 
щхъуантIэ, 551. 

ЩIЭРАЩIЭ (4). плъыф. 1. (2). Зи теплъэм 
гур дихьэх, нэм фIэщIэщыгъуэ, дахэ. Иджы псы 
уэрхэр щыджэгуу Ауз щIэращIэм фыдэплъэт, 
ГуфIэгъуэ инхэр зи нэгуу Балъкъэр щыпсэухэм 
фепсалъэт. ЗэкъуэшитI. «Бгы лъапэхэм деж», 99. 
Уэ укъыздалъагъумэ, Уареда-а, Сыбгъэуэнхъунущ, 
Уареда-а, ТхьэIухуд щIэращIэу, Уареда-а, 
ЗызгъэщIэрэщIэнщи. «ЩIалэгъуэ щIыналъэ», 
420. 2. (2). зэхь. Зызыужь, гъагъэ. Ди Сталину 
лъапIэм И псалъэ дгъэзащIэу, Ди Сталину ди адэм 
И гъуэгуу щIэращIэм Дэ псори народхэр ДырокIуэр 
зэщIыгъуу. Сталиным и уэрэд. «Бгы лъапэхэм 
деж», 12. Сэ мазэщIэ къабзэу, сыхъыджэбз дахащэу, 
Гуащэм я гуащэжу, Жэщым сыринэхуу, Махуэм 
сыридыгъэу, Гъатхэу сыщIэращIэу, Къыдэсхьэхыу 
нартхэр Тенэ хэзгъэкIуадэу, Куэдыр си щIасэлIу, 
Нартхэм я лъэпкъыгъуэр ЗгъэкIуэдынкъэ кIэщIкIэ. 
«ЩIалэгъуэ щIыналъэ», 420. 

ЩIЭРАЩIЭУ (4). нареч. И теплъэм гур 
дихьэхыу, нэм фIэщIэщыгъуэу. Жьы къепщэм 
жыг тхьэмпэр Iущащэу Мейм и мэр хегуашэр 
хьэуам, Гъэгъахэр полъэлъыр, щIэращIэу, Тез 
мэхъур гъуэгурыкIуэу теуам. Мей. «Шум и 
гъуэгу», 74. Мэз лъапэ дахэм пэIэщIэу Сыщалъхуа 
къуажэр мэгъагъэ, Лъэныкъуэ псори щIэращIэу 
Еплъыт, гъэщIагъуэт дахагъэр. Си къуажэ. «Бгы 
лъапэхэм деж», 42. Псыхьэлыгъуэхэм я жапIэм 
Удз щыгъэгъахэщ щIэращIэу, Мылу щытахэр 
нэхъапэм, Псыуэ мэджэгухэр хуэпIащIэу. Гъатхэ. 
«Бгы лъапэхэм деж», 109.

ЩIЭРЭЩIЭН (мэщIэращIэ) лъэмыI. (2). 
ЩIэращIэ, дахэ, екIу хъун. И дыщэ тажыр 
щхьэредзри Набдзэ къуаншитIыр, и щхьэцыр 
КъыщыщIигъэщкIэ, хъыджэбзыр А махуэ бзыгъэм 
телъыджэу, Гъатхэпэ уэшхым къыдэхъуу 
Лэгъупыкъушхуэу щIэращIэт. «ЩIалэгъуэ 
щIыналъэ», 426. Мазэ лыдым вагъуэр дощIэращIэр, 
Замыхъуэжу ар абы тетынщ. Линэ. «Бгы 
лъапэхэм деж», 79.

ЩIЭРЫПС (7). плъыф. ЯщIа къудей, щIэ дыдэ. 
Абы [автосервисым] запчасту яIэр дыщэ ахъшэ 
пщIы хъунущ, щIэлъри щIэсри зыхуэдизыр абы 
тетым дэнэ къэна, бегъымбарым хуэлъытэнукъым. 
Мо земыкIуэжу губгъуэм къинауэ ит машинэжь 
къомыр зэпкърыхи телъхьэ, теплъхьам и пIэкIэ 
мо щIэрыпсу заводым къикIыр узыхуейм ещэ, 
къыщIэпхыр ууейщ. Лъапсэ, 98. А гупым военнэ 
гуэри, и фащэр щIэрыпсу, яхэтт. Нал къута, 268. И 

пыIэри и кIэстумри щIэрыпст, псори зэщIикъуэри 
Вынд и къуэжьыр бгъуэтмэ къащтэ. Лъапсэ, 51.

ЩIЭРЫЩIЭУ (4). нареч. И пэм къыщыщIэдзауэ, 
аргуэру. Нахъуэ щIэрыщIэу къыщIедзэж [Лу 
хуэгъэзауэ]: – АтIэ къыбгурыIуакъым зэIущIэм 
я унафэр. Мазэ ныкъуэ щхъуантIэ, 511. Бгыр 
щIэрыщIэу къалъхужауэ И ныбжьэгъухэр ещIыр 
къуэш. Молибден Iуащхьэ. «Мывэ хуабэ», 20. Тхьэр 
зэуар аргуэру фызабэ хъуа Дэфэрэдж тхьэмыщкIэр 
арати, и хьэдэр игъеижу тIысащ, гъукIэм зыгуэр 
зыхуимыщIа жылэм дэстэкъыми, хьэдагъэ 
къакIуэр куэдт, фызхэр гуп-гупурэ къызэрыхьт, 
кIыщым деж къызэрысу гъыуэ къыщIадзэрти, 
зэщIэгъуагэу унэм къыщIыхьэрти зыгуэрхэр 
къабжурэ щысыху нэгъуэщI гуп къэсынти аргуэру 
гъыныр къаублэжырт. Лъапсэ, 107.

ЩIЭСЫН (щIэсщ) лъэмыI. (169). 1. (130). 
Псэуалъэ гуэрым е зыгуэрым и щIагъым, 
лъабжьэм щыщысын. Пшапэр зэхэуа, зэхэмыуа 
жыпIэу, аргуэру уэредадэ макъ къоIу: ар 
щауэишэжыр щауэкъуэтыр и гъусэу къэсыжауэ 
арати, джэгушхуэ зэпагъэуар аргуэру къаублэж, 
унэм щIэсахэр бжэIупэм къызэрохь. Лъапсэ, 118. 
МазитIкIэ фронтым щыIауэ, И Iэлъэныкъуэр 
уIауэ, Ди хэку къихьэжри Ахьмэд, Тхьэмахуэ 
енкIэ мылажьэу Жыг жьауэм щIэсу щыIащ. «Адэ», 
135. 2. (15). ЗыщIыпIэ щIэпсэухьын. Жэщым 
унагъуэм щIэс жеякъым, Сэлимэ и анэр зигъазэ-
зыкъигъэзэжу жейм емызэгъыу хэлъащ, Сэлими 
и кIуэцIыкIым мафIэ къыщIэнауэ и диным йокI, е 
сыкIиин, е сшэчын жиIэу и щхьэм тошыныхьыж. 
Лъапсэ, 27. Мис апхуэдэу хьэкIэкхъуэкIэу Мэзым 
щIэсыр къекIуэлIащ, Шхыныр къахьу, зэпекIуэкIыу 
Хэт къэкIуами ехъулIащ. «Бажэ пшынэ», 12. 
Унэ узыщIэсынур къалэбгъум щыпщIми мэхъу, 
мэжджытыр къалэм дэтын хуейт, къалэ кIуэцIым 
пты хъун щIапIэ нэщI щыIэххэкъым, къытекIи 
сыти щымыIэу мывэ джафэу зы Iуащхьэжь къалэм 
къыдэпIиикIыу дэтщи, абы тумыщIыхьэмэ. 
Кхъэлэгъунэ, 376. 3. (7). зэхь. ИIэн, щIыгъун (анэм 
и шырыр, и быныр). Красноармеецхэм я гъусэт 
сабий зыщIэс фызхэр. Нал къута, 219. Дэфэрэдж 
цIыхубз мышынэт, сабий цIыкIу зэрыщIэсым 
къуэгушхукIыу къыщIэкIынт, гъусэ сыт жимыIэу 
зэрежьар зылъагъум игъэщIагъуэрт, лъхуэуэ 
зыщIэзыукIэжа фызабэ дахэм сыту гуфI кIуэцIылъ 
жаIэу, езыми и гугъэт дыгъурыгъури лIыубыдри 
зэщэр хъыджэбзрэ щIалэу, сыт щхьэкIэ жыпIэмэ 
игъащIэм хъыбару зэрызэхихымкIэ, хъыджэбзыр 
унэIуту ящэрт, щIалэхэр дзэм хагъэхьэрт. 
Лъапсэ, 30. СщIатэмэ, шыр зыщIэс сеуэнткъыми, 
– жиIащ Нартыхум [Ботэх хуэгъэзауэ] 
фэрыщIагъэм къыдэкIуэу. Лъапсэ, 72. 4. (15). 
зэхь. ЕджапIэ гуэрым и еджакIуэу щытын. Алий 
еджакIуэм я нэхъыбэр я унэ зэриутIыпщыжам 
хущIегъуэжати, окрисполкомым кIуэри къуажэ 
къэс телефон еуащ интернатым щIэсхэр 
икIэщIыпIэкIэ къагъэкIуэжыну икIи псори 
къызэхуэсыжащ, Хьэбас фIэкIа къэмынэу. Зи 
лъэрыгъыпс тIыгъа, 532. Иджыри къэс Ботэх и 
гум IэфIу зы закъуэ къинэжащ: щIалэ цIыкIуу, 

хьэкIэпыч цIыкIуу школым щыщIэсым, и мыхабзэу, 
и адэм щакIуэ здишауэ щытащ. Лъапсэ, 66. Лу и 
къуэшым хуэдэу военнэ школ щIэмыс щхьэкIэ, 
щIалэ хуэмыхукъым – жыджэрщ, «пыIэ къэхь», 
жыпIэу бгъакIуэмэ, щхьэр къехь, жыхуаIэм хуэдэщ. 
Мазэ ныкъуэ щхъуантIэ, 501. 5. (2). Пэш гуэрым 
щIэсу IэнатIэ иIэн, лэжьыгъэм пэрытын. Иджы 
мес: − Ислъэмей дэсыр къэукхъуауэ къызэрохь, − 
жаIэу хъыбар къыщысым, окрисполкомым 
щIэс илъэпкъыр къызэрыIэтащ, Iэщэ зиIэми 
зигъэхьэзыращ зэуэну. Зи лъэрыгъыпс тIыгъа, 
524. [Васэ, Гесеод хуэгъэзауэ:] Редакцэм щIэсхэр 
фыгъуэнэдщ. Тепщэч къэзылъэтыхь, 161. 

ЩIЭСЫСЭН (щIосысэ) лъэмыI. (2). Зыгуэр 
сысын, щIэсысыхьын. Гъуэгу мыгъуэ ежьам 
[Нурхьэлий] и жьэпкъыр зэрыщIэсысэр, и пэ 
гъурыр къыпыхуауэ, и нитIым псывэ щIэкIа хуэдэу 
къызэрилыдыкIыр псоми ялъагъу. Хъуэпсэгъуэ нур, 
155. И гум къэкIри лIыжьыр гъащ, И лъэнкIапIэхэр 
щIэсысэт: Щымытыфу ар джэлащ, Пшахъуэм 
хэлъу ар гупщысэт: «Насыпышхуэу ар къэзгъанэу 

ЩIЭТХЪЭН (щIетхъэ) лъэI. (1). И лъабжьэр 
(шакъэ, къэрэндащ с.ху.) итхъауэ псалъэ с.ху. 
къыхэгъэщхьэхукIын. Бахъуэм зыхуитхыр 
«гарнизоным и начальник Локотошрэ, гарнизоным 
и комиссар Бештау Якъубрэ я деж» жиIэу арат, 
капитаным и унэцIэри къэрэндащ плъыжькIэ 
щIитхъат. Нал къута, 297.

ЩIЭТХЪУН (щIетхъу) лъэI. (2). Птхъуурэ 
зыгуэр зыщIыпIэ щIэхын. [Къэрэжьым] ЩIалэм 
щхьэкIэ «кхъуэхьэнцэм укъыхуалъхуащи, 
кхъуэхьэнцэ уэзгъэубыдынщ» жиIэу еща – ари 
аращ, щIалэр къуажэм дэбзэхыкIынщи, тхьэм 
ещIэ зи кхъухь исынур, кхъуэхьэнцэмкIэ псыр 
щIитхъуу. Лъапсэ, 105. Кхъухь хьэнцэхэмкIэ псыр 
щIэзытхъухэр зэдеIэт, я къарум щымысхьыжу, 
«ыхь-Iэхь», «ыхь-Iэхь» жаIэу еIэрт-къеIэрт, 
кхъухьыр нэхъри нэхъ псынщIэу ягъакIуэу, 
ахэр нэхъ егугъуху, хы Iуфэр кIыфIыгъэм нэхъ 
зыщIифырти, уафэ лъащIэм щIэта бгыхэр 
етIысэхырт. Лъапсэ, 40. 

ЩIЭТЫН I (щIэтщ) лъэмыI. (114). 1. (92). Унэ 
с.ху. и кIуэцIым е щIагъ гуэрым щызэфIэтын, 
щыщытын. Псыкъуий ятIамэ, къожыр псыр, Сэ 
ар слъэгъухукIэ согупсысэр: ЩIы  щIагъым щIэту 
псыежэхым Емыщхьу пIэрэ сэ си усэр? Псыкъуий. 
«Мывэ хуабэ», 260. Унэм щIэт цIыхухэр 
зытегузэвыхьым Степан Ильич гу лъитати, мыр 
жиIащ: – Хуэсакъ IункIыбзэм. Хъуэпсэгъуэ нур, 
216. Хьэкурынэ лъащэу кIыщым щIэт зэпыткъым, 
иныкъуэм и шыуанышхуэр мывищым трегъэувэри 
ежьащхуэ зэхуихьэсар егъавэ. Лъапсэ, 101. 2. 
(9). Зыгуэрым (п.п. тыкуэн, с.ху.) щылэжьэн. 
[Дэфэрэдж:] Анализхэри къагъэса щхьэкIэ, 
япэрейм нэхърэ зыкIи мынэхъыфIу къыщIэкIащ, 
арщхьэкIэ укъикIуэт хъужынутэкъыми, 
отделением дохутыру щIэтыр къезджащ. Лъапсэ, 
14. ШхапIэ къызэIупхрэ щIэбгъэувэм [Нурхьэлий], 
жэщ, махуэ жимыIэу щIэтынщ, пщыхьэщхьэкIэ 
ахъшэр къыпкIэщIидзэу. Хъуэпсэгъуэ нур, 188. 

Рестораным зэреджэр «Фызым япэIэщIэу» жаIэу 
арат, и цIэ дыдэр ящыгъупщэжауэ, официанткэу 
абы щIэтыр хъыджэбз дахэ защIэти, зэ ущешха-
ущефамэ, томыгъэзэжыну Iэмал зимыIэт. 
Лъапсэ, 25. 3. (5). ЗыщIыпIэ (п.п. мэзым 
хьэкIэкхъуэкIэхэр) щыпсэун. Мэзхъумэм ихъумэн 
хуей хьэкIэкхъуэкIэм я бжыгъэр зыщIэ дунейм 
теткъым езым фIэкIа, ари хуигъэфащэу. Хэти 
къыщIэупщIэн, мэзым щIэтри щIэсри зи мылъкур 
къэралыр аращи, зыми имей пэлъытэщ… Лъапсэ, 
95. Мырат [мэзхъумэм] къигупсысар: «Щхъуэм, 
сигъэIущат, кхъуэпIащэ мэзым щIэтым узыгъэлIэн 
гын нэхъапэ щIыкIэ ебгъэшхрэ иужькIэ хьэщIэм 
гын зышха кхъуэр къедгъэукIыжу, абы и лым 
щыщ дгъажьэрэ едгъэшхыжу дгъэлIэну». Лъапсэ, 
94. [Къыдырым:] СыщIэупщIэурэ кхъухь зыщIыф 
нэхъ IэпщIэлъапщIэ къэзгъуэтынщ, псэущхьэ си 
нэ зыщыхуауэ мэзым щIэтыр абы дэIэпыкъуэгъу 
хуэсщIынщи – ди кхъухьыр хьэзырщ. Кхъухь 
пхэнж, 497. 4. (1). зэхь. Зыгуэрым зыгуэр щIыгъуу, 
хэту, зэгъусэу щытын. Жьыбгъэр нэпкъым 
къыкъуэлъэтмэ, Уэшхыр щIэту уэсыр къос. Бгым 
дэкI гъуэгу. «Батырыбжьэ», 38. 5. (7). Зыгуэрым 
ткIуаткIуэ гуэр хэтын. [Ботэх, лаборанткэхэм 
хуэгъэзауэ:] Псыуэ щIэтыр процент плIыщI 
хъууи?! Лъапсэ, 97. Уэсыбэр губгъуэм мес токIыж – 
Уэсыпсыр щIыIэу удзым щIэтщ, БлэкIа зэманхэр 
сигу къокIыж, Си нэгум дахэр уэ ущIэтщ. Фэеплъ 
бэлътоку. «Шум и гъуэгу», 59. [Дэфэрэдж:] Дэнэ 
абы [Пушкин] къыщищIар нэгъуейм я Iэщыр 
лъхуэмэ, жэмыр къамышу, абы шэуэ щIэтыр 
шкIэм ирагъэшхыу зэрыщытар? Лъапсэ, 7. 

◊ Дагъэ щIэтын (2). Еплъ дагъэ. Нэгум щIэтын 
(34). Еплъ нэгу. Нур щIэтын (2). Еплъ нур.  

ЩIЭТЫН II (щIет) лъэI. (6). Зыгуэрым и 
пщIэу зыгуэр тын. Хьэкурынэ мэгупсысэ: Сыту 
дэгъуэт Россиешхуэм ЛIыжь Федотым ар и гъусэу, 
Хуитыныгъэм гур дэгушхуэу, А лъэпкъ иным 
яхэтыну, А гуращэм куэд щIитынут. «Тисей», 
510. Си щыуэныгъэм щIалэм гум лъитауэ, СощIэж 
жиIауэ мис мы псалъэр: – Дэ мамырыгъэм куэд 
щIэттауэ Къэтхьа насыпым мис и пIалъэр, – 
Сэлам уэсхыну сыплъыхъуэнут, Iэ симыIэжми, 
щIалэ пакъэ, Зауаем щIэкъур слъагъу мыхъуну, 
ЗауэлI игу быдэ къысхуэнакъэ! Ныбжьэгъу. 
«Партыр ди пашэу», 92. Зэкъуэшщ жедгъыIэу, 
дымыхамэу Ди зэшыныгъэм куэд щIэттащ. 
Кулиев Къайсын. «Мывэ хуабэ», 114. 

ЩIЭТIЭН (щIетIэ) лъэI. (4). ЩIым 
щIегъэубыдэн. Мыщэ жыпIэнущи, щакIуэм 
къауIауэ щыхь е мэз бжэн чыцэм щIэлIыхьауэ 
хуэзэмэ, щIетIэри егъэф, къыщIетхъужри ешхыж. 
Кхъухь пхэнж, 507. Сентрал цIыхур тIууэ 
игуэшащ: зы гупым Iэщ лIар щIатIэну, адрейм 
хьэдэр щIатIэну унафэ яхуищIащ. Нал къута, 
286. Псоми ящIэрт Къэрэжь дин лъэпкъ идэу 
зэрыщымытар: тхьэм сыкъызэригъэщIам хуэдэу 
дунейм сытетынущ жыхуиIэу, зэрыжиIэ дыдэуи 
кIуэдыжащи, и хьэдэр Iэщ лIар зыдадзэ къуэкIийм 
яшэри щIатIащ, сыни сыти хуамыгъэувыжу. 
Лъапсэ, 107.

ЩIЭТIЫСХЬЭЖЫН (щIотIысхьэж) лъэмыI. 
(2).1. (1). Псэуалъэ гуэрым и лъабжьэм, е зыгуэрым 
и кIуэцIым деж щытIысыжын. Уэзджынэ макъ 
къэIуати, бжэIупэм деж джэгуу Iута сабий къомыр 
классхэм щIэтIысхьэжауэ щIэст. Хъуэпсэгъуэ 
нур, 183. 2. (1). Псэуалъэ гуэрым щыпсуэн 
мурадкIэ Iэпхъуэн. А лъэхъэнэм ахъшэшхуэ 
яIэтэкъым, итIани куэдыщэ темыкIуадэу унэ 
х

ЩIЭТIЫСХЬЭН (щIотIысхьэ) лъэмыI. (10). 
1. (2). Псэуалъэ гуэрым е зыгуэрым и щIагъым, 
лъабжьэм щытIысын. Пщыжь-уэркъыжьхэм я дзэр 
хадэхэм, мэкъу пыпхъуэхэм, гуэщхэм щIэтIысхьауэ 
къыщIэкIащ, Мэтхъэным и отрядыр къызэрыкIуэ 
уэрамым я пулеметхэр къытегъэпсауэ. 
Хъуэпсэгъуэ нур, 320. НтIэ, анестезиологым 
сымаджэм и псэр хэкIыу гу лъита нэужь, гузэвэгъуэр 
къыстехуэрэ сыгужьеймэ, зызэрысщIыр я нэкIэ 
зрагъэлъагъумэ, яфIэфIу арагъэнкIи мэхъур, сэри 
абыхэм гугъу задезмыгъэхьыщэу, анестезиологыр 
гъусэ сщIыри операционнэм сыщIэтIысхьащ, 
операцэ къытпэщытым и планым дегупсысыну. 
Лъапсэ, 16. 2. (7). Псэуалъэ гуэрым щыпсэун 
мурадкIэ Iэпхъуэн. Дэтхэнэ унэми щIыхьи, 
щIэтIысхьэ: Iэщу, джэдкъазу, гъавэу, унэлъащIэу – 
мылъкуу пщIантIэм дэлъыр къэнащ. МелыIыч, 462. 
АрщхьэкIэ сэ къэзмылэжьа сыхуейкъым, си складым 
сыщIэсыжынущ, сыщIагъэсыху, ягъэунэхъуам и унэ 
ущIэтIысхьэкIэ уна ухъунукъым, уунэхъун фIэкIа. 
МелыIыч, 462. 3. (1). зэхь. ЗыщIыпIэ щеджэхэм 
ящыщ хъун. Институтым щIэтIысхьа къудейуэ 
[Албиян] и адэр лIэри къимыгъэзэжу хъуакъым. 
Щынэхужьыкъуэ, 28.

ЩIЭТIЫСЫКIЫЖЫН (щIотIысыкIыж) 
лъэмыI. (1). ЕтIысэхыжын. Вагъэмбэкъум дэтыр 
зэрыдэту и фочыр къыщиIэтым, шур къауэри 
кIэщIу къигъэшу щIэпхъуэжыну арати, гъукIэр 
и фочымкIэ мо шым зытезыгъащIэу зи пхэр 
къэзыгъэтIеям еуэри езыр щIэтIысыкIыжащ, 
фочыр щIэгъэкъуауэ. Лъапсэ, 106.

ЩIЭТIЫСЫКIЫН (щIотIысыкI) лъэмыI. (3). 
ЕтIысэхын. [Къалэдэсым и гупсысэ:] Сэр скIэрымыщIа 
мыгъуэу щытами зыгуэрти, жиIэу щIотIысыкI, 
уеблэмэ «къу-къукъу» къудей хужыIэркъым, псыр 
къыжьэдоуэри. Бабыщыкъуэ адакъэпщ, 491. 
[Джэрдж ПIытIу] Жэмым и лъабжьэр фIигъэнауэ 
къыхуэкIуэркъым, щIэтIысыкIмэ, и быдзыр щIым 
нэсырт, шэ къыпыткIуу. Щынэхужьыкъуэ, 16. 

Щ I Э У Э Н  I  ( щ I о у э )  л ъ э м ы I .  ( 1 ) . 
Уащхъуэдэмыщхъуэу зыщIыпIэ щIыхьэн. Кабарем 
ущIэуэкIэ мыхьэнэ иIэтэкъым, Назифи улъамыгъэIэсу 
уаубыдынути, и гум зишхыхьыжу кабарер зытет 
уэрамым тетащ жэщыбгым фIэкIыху, итIанэ 
хуэмышэчыжу щIыхьэри къуэгъуэнапIэ гуэрым деж 
тIысащ [Исуф], и пхъум къэфэн щиухынум пэплъэу. 
Лэчымэ, 396-397. 

ЩIЭУЭН II (щIоуэ) лъэмыI. (1). Зыгуэрым 
щхьэкIэ лъэIэсын. Уафэм щIэуэным тIэкIу щыщIэу, 
ЩIылъэм и уанэм пхуэмыщIэу, Бгы гъэщIэгъуэнхэу 
ухуахэм Хуиту яхэплъэт – ар дахэщ. Кавказым и 
уэрэд. «Бгы лъапэхэм деж», 97.

ЩIЭУЭН III (щIоуэ) лъэмыI. (1). Зыгуэрым 

щIэтыр щIэхун (п.п. лъакъуэ). Бэтокъуи а къомым 
яхэзэрыхьа зэрыхъуар хэт ищIэрэ – яхэтщ и къру 
лъакъуитIыр щIэуэу. Хъуэпсэгъуэ нур, 319.

ЩIЭУЭН IV (щIоуэ) лъэмыI. (2). Къиууэ 
зыщIыпIэ щIэлъэдэн (п.п. псыр). Бзаджэр 
кIуэдыпIэм къибгъэкIакъэ – Псыдзэ умыщIэу 
къыпщIэуэнщ. Мащэм ихуари къибгъэкIыну. 
«Батырыбжьэ», 16. ШкIэщым псыр щIэуат, 
хъыджэбзхэм шкIэ закъуэ къэнэжар къыщыхахым. 
Щынэхужьыкъуэ, 55-56.

☐ Хьэм и кIэм псы щIэуэмэ, есыкIэ Iэзэ мэхъу 
(1). Еплъ хьэ I. 

ЩIЭУБЫДЭН (щIеубыдэ) лъэI. (5). 1. (2). 
Зыгуэр зыщIыпIэ щIэгъэхьауэ къыщIэмыгъэкIын. 
Елдар и Iуэхур нэгъуэщIу къекIуэкIати, 
Нурхьэлий тхьэмыщкIэр гуэщым щIаубыдауэ 
щIэсу Елдар къыщищIэм, Астемыррэ Степан 
Ильичрэ яжриIащ. Хъуэпсэгъуэ нур, 256. Якъуб 
ежьа иужь капитаным и унафэкIэ къыщIашщ 
щIыунэм щIаубыдауэ щытари КъалэжькIэ 
зэджэ быдапIэм щIадзащ. Нал къута, 294. 2. (2). 
ТеуфэракIэу, теджалэу зыгуэрым и щIагъ зыгуэр 
къыщIэнэн. Абдеж дыдэм бомбэ къехуэхыу 
хуежьэри Иринэрэ Апчарэрэ кумбым ипкIащ, 
щIыунэ сыт хуэдэхэм нэхърэ кумб куур нэхъыфIт, 
унэр къауэмэ, ущIиубыдэнукъым. Нал къута, 
280. ЩIыунэр къелат, и щIыхьэпIэри чырбыш 
къутахуэм щIиубыдауэ. Нал къута, 281. 3. (1). 
КъыщIэмыщыжу зыгуэрым щIиуфэн, щIихъумэн 
(уэсым). [Къыдырым псэущхьэхэм хуэгъэзауэ:] 
ЩIымахуэр къихьэрэ псори уэсым щIиубыда нэужь, 
щIы щтар лъабжьанэкIэ уигъэвэнщ, укъэмэжэлIа 
нэужь. Кхъухь пхэнж, 503.

ЩIЭУВЭН (щIоувэ) лъэмыI. (5). Зыгуэрым 
и лъабжьэм ущIэту увын. Бгыр къыщыгуэукIи 
щIэувэнти Зырагъэхьынут лIыгъэ хахуэм. 
Историк гуэрым деж. «Дамыгъэ», 207. Шыгур нэхъ 
тэмэм зэрыхъуным хуэдэу ягъэуври, Рахьимрэ 
Абдулрэ жыг щIагъым щIэуващ Ботэщхэ я 
унэм пэгъунэгъу дыдэу Дисэ къакIуэIамэ плъэну 
бжыхь джабэм кIэрыуващ. Хъуэпсэгъуэ нур, 143. 
КIарц жыгышхуэ жьауэм лIыжьхэр щIэуващ, 
адрейхэр мывэ сэрейм кIэрыуващ е тетIысхьащ. 
Хъуэпсэгъуэ нур, 84.

◊ Лъэр щIэувэн (1). Еплъ лъэ.
ЩIЭУДЫН (щIеуд) лъэI. (2). ЩIагъ гуэрым 

щIэтыр еуауэ щIэгъэхун. Псым и нэшкIулыр къуэм 
щIаудми, Уэрэд жиIэныр щигъэтакъым. Пшагъуэ 
гуэрэныр щIакIуэ псыфу. «Батырыбжьэ», 39. 
Лъагъуныгъэр псы къиуащи, Мывэ нэпкъи ныщIеуд. 
Лъагъуныгъэ. «Вагъуэ махуэ», 322. .

◊ Джабэр щIэудын (7). Еплъ джабэ II. Iэгур 
щIэудын (3). Еплъ Iэгу. 

☐ Хамэш тесым и пхэр щIиудыркъым (1). 
Еплъ хамэ II. 

ЩIЭУКЪУЭНЦIЭН (щIеукъуанцIэ) лъэI. (2). 
Нэ лъэныкъуэр уфIыцIын, зэтепIэн. Шэндэр и нэр 
щIимыукъуанцIэу приказым йоплъ. Нал къута, 
258. СыныщIыхьэ хъуну сыт жиIэу къызэмыупщIу 
бжэр зэрыIусхыу унэм къыщIэбэкъуащ, и дзэлыфэр 

тIарэ и дзэ пIащэу шым и дзэм нэхърэ зыкIи 
мынэхъ цIыкIур сигъэлъагъуу, и нэри тIэкIу 
щIиукъуанцIэу. Лъапсэ, 63-64.

ЩIЭУКIЭЖЫН (щIеукIэж) лъэI. (1). 
КъыщIэхуар щIегъэубыдэжын. Бот Iэдэ-уадэ 
къыхуихьри и къатыр лъэгур щIиукIэжащ, езым 
ейр иухри Астемыр и къатыритIым и ужь ихьащ. 
Хъуэпсэгъуэ нур, 280-281.

ЩIЭУПСКIЭН (щIеупскIэ) лъэI. (10). Адэ-
мыдэкIэ ебгъащIэурэ зыгуэр зегъэкIуэн (п.п., 
гущэ, хъыринэ, н.къ.). Цей къуащIэр жьыбгъэм 
щIиупскIэу Ар къыпежьэну щIэхъуэпсми, Сыт 
къыпэщытми имыщIэ. «Адэ», 133. Псы къиуам 
щIиупскIэу, щIигъэмбрыуэм-къыдрихьеижу пхъэ 
гъуэлъыпIэ хъарзынэ къехь. Хъуэпсэгъуэ нур, 53. 
[Къадыр, дадэм хуэгъэзауэ:] – СыщIэбупскIэну 
сабий сыхъуа, зиунагъуэрэ. Аргъуей, 388.

ЩIЭУПЩIАКIУЭ (1). Сымаджэм и узыншагъэр 
къищIэну, ар тригъэуну кIэлъыкIуэр. ГущIэгъу 
къыхуищIырт дэтхэнэм, И щIэупщIакIуэр и 
куэдт, Зэрызэуахэм и гугъур Хэт и псэлъэгъуми 
хуиIуатэрт. «Адэ», 136.

ЩIЭУПЩIЭН I (щIоупщIэ) лъэмыI. (98). 1. 
(60). УпщIэкIэ зыгуэрым зыхуэгъэзэн. – АтIэ, 
уи гугъэр сыт, си къуэшыжь, – жиIэри Бэлаци 
нэжэгужэу [Астемыр хуэгъэзауэ], – бэзэрым 
джэд зэрыщащэ уасэ сыщIэупщIэну сыкъэкIуа уи 
гугъэ? Хъуэпсэгъуэ нур, 264. Астемыр и псалъэм 
къыпищэмэ хъуну къилъытэри, щIэупщIащ: – 
Школым дыщIыхуейр зымыщIэ тхэт дэ сытми? 
Мазэ ныкъуэ щхъуантIэ, 655. Кхъухьыпщыр плъэрэ 
цыжьбанэр здэщысам щымысыжу гу щылъитэм, 
гуэгушымрэ хьэмрэ ещхьу ари кIуэсэжа, жиIэри 
щIэупщIащ, и дзапэфIанэр уигъэлъагъуу и дзэлыфэр 
итIри: – Мыбы къыщIэмыхьэфу къыщIэджэгуам 
имыщIэу пIэрэ жысIати, дэнэ кIуа? Кхъухь 
пхэнж, 506. 2. (28). Зыгуэр къызэгъэщIэн. Шум 
къыхуещIыр мащIэу фIыщIэ, Шыхъуэр псоми 
къыщIоупщIэ. «Елбэздыкъуэ», 8. Ярэби, я шыпхъур 
яужэгъужауэ арауэ пIэрэ, щхьэ залымыгъэ 
зэрахьэрэ хъыджэбзым и дэлъхухэм, жаIэу уэрэдыр 
зэхэзыхыр щIэупщIэрт. Хъуэпсэгъуэ нур, 160. 
Сэният зэгупсысыр Къазджэрий ищIэрти, зыми 
щIэмыупщIэу щытт, и Iэ лъэныкъуэр хъыджэбзым 
и дамэм телъу. Мазэ ныкъуэ щхъуантIэ, 668. 3. 
(10). Зыгуэрым (п.п. сымаджэм) и Iуэху зытетыр 
зэбгъэщIэн мурадкIэ лъыгъуэзэн. Шаукэт 
гурыщхъуэ ищIащ, си щIыр бэджэнду сIихыну ара 
хъунщ щIым щIыщIэупщIэр, жиIэу, арщхьэкIэ 
Iуэхур здэщыIэр аратэкъым. Аргъуей, 387. Инал 
спектаклым щIэупщIэ щхьэкIэ, ар зэрекIэукIар 
ищIэрт, телефонкIэ къыжраIауэ. Мазэ ныкъуэ 
щхъуантIэ, 674. Сыкъыщолъэтри бжэм нэс 
сыщIихьауэ сокIуэ, арщхьэкIэ бжэкъур зэрызубыду, 
Iэнкун сыхъуауэ сыкъоувыIэ, къызогъэзэжри, 
сабырыфэ дыдэ зытезгъэуауэ зызгъэгусауэ жызоIэ 
[ЛатIифэ]: – Сэлимэ дауэ щыт жыпIэу сыту 
ущIэмыупщIарэ, уэрати ар стIолым телIыхьыну 
жызыIар. Лъапсэ, 26.

ЩIЭУПЩIЭН II: ◊ кIапэр щIэупщIэн (1). Еплъ 
кIапэ I.

ЩIЭУТIЫПЩХЬЭЖЫН (щIеутIыпщхьэж) 

лъэI. (1). Зыгуэр зыщIыпIэ щIэгъэхьэжын, 
щIэгъэлъэдэжын. Диныр IэщIыб зыщIыр 
зыхэпхумэ, дыгъужьым и кIэр пыбупщIу мэзым 
щIэбутIыпщхьэж хуэдэщ. Хъуэпсэгъуэ нур, 80.

ЩIЭУФЭЖЫН (щIеуфэж) лъэI. (1). ЩIэуфауэ 
щыта гуэр къыщIэмыщ щIыжын, щIэхъумэжын. 
Ауэ пшагъуэм бащлъыкъ гъуэжькIэ Мазэр пIащIэу 
щIеуфэж, Дыгъужь щхъуэжьыр гъуэм щыкIуэжкIэ 
ИщI лъэужьыр жьым третхъуэж. Борэн. 
«ЩIалэгъуэ щIыналъэ», 23.

ЩIЭУФЭН (щIеуфэ) лъэI. (12). КъыщIэмыщу 
зыгуэр щIэхъумэн, ищхьэкIэ телъхьэн. Бэлацэ 
къэп къомыр фIыуэ мэкъу фамкIэ щIиуфэри, 
къежьэжащ, модрей щIалитIри гъуей мэзым 
хыхьэжащ. Хъуэпсэгъуэ нур, 299. Шыгу зэщIэщIар 
нэхущым фермэм тету япэ къэушам щилъагъум, 
къакIуэрэ еплъмэ – шыгухур мэжей, кIадитIи 
мэкъукIэ щIэуфауэ итщи, къыщIощ. Къалэн, 428. 
Сыдыгъэ нуру сытепсэнут Пшэ кIыфIхэм къэсри 
щIауфащ. Жылэр кIуэдакъым. Мес къэкIыгъэр… 
«Батырыбжьэ», 74. 

ЩIЭУФIЫЦIЫКIЫН (щIоуфIыцIыкI) 
лъэмыI. (1). Зыгуэрым и щIагъыр уфIыцIын. 
И ныбжькIэ Щэрданыр хэкIуэтатэкъым, ауэ 
фадэ жагъуэу зэримылъагъур уигъащIэу и 
нэщIащэхэр щIэуфIыцIыкIат, щIыIэ зыхэтар дауэ 
епIэстхъами, и нэкIушхуэ фафIэр нэхъ плъыжь 
хъуатэкъым. Хъуэпсэгъуэ нур, 290.

ЩIЭУЩЫКIЫН (щIоущыкI) лъэмыI. (1). 
ПсынщIэу кIуэн. Мэмэт-щIакъуи къотэдж 
хъуэхъуэну: − ИIэт, ивгъахъуэт, − жиIэу 
къыщIидза къудейуэ, Раисэ Муратовнэ, гузэвэгъуэ 
гуэр зэрыхэхуар нэрылъагъуу, Нартыхум щэхуу 
зыгуэр къыжреIэри псынщIэу щIокIыж, абы 
и ужьым иту Казбек Машевичи зыми псалъэ 
жримыIэу щIоущыкI… Лъапсэ, 93.

ЩIЭФЫН I (щIоф) лъэмыI. (6). БзэгукIэ, 
IупэхэмкIэ шэ, псы хуэдэхэр зыгуэрым 
къыщIэшын. Сабий цIыкIум быдз иретри, Езы 
анэр щIофыр мывэм. Гъаблэ. «Мывэ хуабэ», 
272. ЧыцI зыщIэфым шэуэ щIэтыр къует, чыцI 
зыщIэмыфым шэ къащIэмыкI хуэдэу защI. Лъапсэ, 
55. ПщыIэ хужьу къуршхэр итщи, Дыгъэм джабэр 
ирагъэу, Я пэр лъагэу яIэтауэ Пшэм щIоф жыпIэу 
щызэблоу. Щыдэжыныр щыдэжауэ. «Вагъуэ 
махуэ», 332. 

ЩIЭФЫН II (ещIэф) лъэI. (4). Зыгуэр 
лэжьыфын, и къарум къихьын. Фадэр чейкIэ фэ 
иффами ФылIыгъэншэу сыт фщIэфын? ПщыкIуз. 
«Бгы лъапэхэм деж», 91. [Дисэ и гупсысэ:] ЦIыхум 
апхуэдэр щащIэфкIэ, къуамыщIэну сыт къэнэжа? 
ГущIэгъу, 422. Урыс гъунэгъур IэпщIэлъапщIэт, 
имыщIэф щымыIэу. Хъуэпсэгъуэ нур, 202.

ЩIЭХ (11). нареч. Еплъ щIэхыу. Бгым рудари 
къащIэсшау, Вагонеткэм изи сщIау, Мывэ 
лъапIэр жьым нэхъ щIэх КIапсэрыкIуэу йокIуэтэх. 
Бгъэ шыр. «Партыр ди пашэу», 67. НэхъыфIт 
лIыгъэншэр къамылъхуамэ, И кIуэдыжыгъуэр 
къосыр щIэх. Хэт сыт IэнатIэ къехъулIами… 
«Батырыбжьэ», 63. Я хьэжьми и джабитIыр иуауэ 

зыкъыкIэрикухьырт, унэгуащэр щIэх хъужу зэ 

ЩIЭХЫЖЫН (щIехыж) лъэI. (2). Еплъ 
щIэхын. ЕгъэджакIуэр нэхъри къегъэгубжь, уи нэ 
вагъуэр уэзмыгъэлъэгъуж щIыкIэ уи вагъуитхур 
щIэхыжи зыIуегъэх, жеIэри студентым и зачетнэ 
книжкэр къыхуедзыж. КIапсэ кIапэ, 16-17. Шхын 
тIэкIу згъэхьэзырыху, унэри къегъэплъ, жэщ хъурэ 
сыщыгъуэлъыжым деж собэр щIызохыжри си пIэм 
чырбыш плъыжь гъэхуэба хызолъхьэ. МелыIыч, 461.

ЩIЭХЫН (щIех) лъэI. (4). ЗыщIыпIэ щIэлъыр 
къэпIэту къыщIэгъэIэпхъукIын. [Матренэ, 
Мэтхъэнрэ Шырыкъумрэ хуэгъэзауэ:] − Си анэр 
мащIэрэ къызэшхыдэрэ – дагъэ жыпIэми, нэгъуэщI 
жыпIэми унэм щIыбохри хамэм я сабийхэм 
ибогъэшх, уэ уи быныр къыбогъанэри, жиIэу. Мазэ 
ныкъуэ щхъуантIэ, 560. Цыщу сыувын си гугъати, 
иджы складым сытрагъэувэ, щIэлъам и ныкъуэр 
зэрыщIахауэ. МелыIыч, 460. Уэшхи къошхыр, 
уафэр гъуагъуэу ШыщIэм нахъути хущIызох. 

◊ ФIы щIэмыхын (1). Еплъ фIы.ФIы щIэхын 
(1). Еплъ фIы.

ЩIЭХЫУ (11). нареч. Зэман кIэщIкIэ, 
псынщIэу. Абы щIэхыу гу лъитауэ Ди Аслъэныр 
гушыIащ: ТоккIэ жьакIэр яупсыну Жан къишэну 
жариIащ. Къуажэ лавкэм. «Партыр ди пашэу», 34. 
Узыпылъым уешхыдамэ, И ныбжьэгъу щIы гъусэ, 
Пагэу дахэм щIыхь хуумыщIмэ, ЩIэхыу зегъэгусэ. 
ЩIалэ нагъуэм удихьэхмэ. «Бгы лъапэхэм деж», 
76. [Iузизэ хуэгъэзауэ] – А дуней нэху, шэч а тIэкIур, 
уигъэхъужынщ нэхъ щIэхыу, – жиIэурэ Чачэ и 
щхьэр упщIэ щIагъым зы дакъикъэкIэ щIиIури, 
дэпхэр зэбгридзащи, Iугъуэр нэхъ къыпхиху хъуащ. 
Хъуэпсэгъуэ нур, 72.

ЩIЭХУЭБЖЬЭН (щIохуабжьэ) лъэмыI. (1). 
Нэхъ хуабжь хъун. Жьыр щIохуабжьэ пшэр 
зэрихуэу, Мэхъур махуэр щIыIэтыIэ. Сомрэ 
Долларрэ. «Партыр ди пашэу», 130. 

ЩIЭХУЭЖЫКIЕЙУЭ (1). нареч. Зыгуэр 
пхууэрэ зыщIыпIэ лъэщыгъэкIэ щIэгъэхьэжын. 
[Залымджэрий, тутнакъэщым исхэм хуэгъэзауэ:] 
Сэ щIэхуэжыкIейуэщ фызэрыщIэсхуэжынур. 
Хъуэпсэгъуэ нур, 293.

ЩIЭХУЭЖЫН I (щIехуэж) лъэI. (3). 
ЩIэгъэхьэжын (цIыху, Iэщ, джэдкъаз). 
[Залымджэрий, Бот хуэгъэзауэ:] Былымыр 
Iуэм къикIмэ, щIахуэж. Хъуэпсэгъуэ нур, 293. 
[Залымджэрий, тутнакъэщым исхэм хуэгъэзауэ:] 
Сэ щIэхуэжыкIейуэщ фызэрыщIэсхуэжынур. 
Хъуэпсэгъуэ нур, 293. Сеуэрэ, жэмыр Кулисум 
и бэкхъым щIэсхуэжмэ мынэхъыфIу пIэрэ, жиIа 

ЩIЭХУЭЖЫН II (щIехуэж) лъэI. (1). 
Еплъ щIэхуэн II. Iэщыр нэхъыбэу яукIыху, ди 
пщIантIэм фэуэ къыдалъхьэр нэхъыбэ хъурт, 
уеблэмэ гуэщышхуэм щIэмыхуэжу, пщIантIэм 
дэлът зэтещыхьауэ. МелыIыч, 461. 

ЩIЭХУЭН I (щIохуэ) лъэмыI. (2). 1. (1). 
Псэуалъэ гуэрым и кIуэцIым, е щIагъ, лъабжьэ 
гуэрым деж щехуэхын. Нэм ар щIэхуэм уегъэгуIэ, 

Гъын-мыгъыным ухегъадэ. Зы куэнсапIэм 
пщIэ имыIэ. «Вагъуэ махуэ», 38. 2. (1). СудкIэ 
лъэхъуэщым ихуэн. Ар дыдэр Жыраслъэн жиIэу 
Долэт зэхихати, иджы езым къигупсыса хуэдэу 
жеIэ: − Уэ, тутнакъэщым ущIэмыхуэнкIи хъунщ, 
хэт ищIэрэ. Мазэ ныкъуэ щхъуантIэ, 644.

◊ ЩIы къатиблым щIэхуэн (1). Еплъ щIы 
къатибл.

ЩIЭХУЭН II (щIехуэ) лъэI. (1). Зыгуэр 
зыщIыпIэ лъэщыгъэкIэ щIэгъэхьэн. Апчарэ щIалэ 
цIыкIухэр пщэфIапIэм щIихуэри стIол щIагъым 
щIигуащ. Щынэхужьыкъуэ, 66. 

ЩIЭХУЭН III (щIохуэ) лъэмыI. (12). Зыгуэрыр 
зыщIыпIэ къемыцIыкIуэкIыу щIэзэгъэн. Офицер 
къакIуэр лIы лъагэ гуэрщ, нэгъуджэ фIыцIэшхуэ 
Iулъу. И щхьэцри Iувщи, нэмыцэ фурашкIэм и 
щIагъым щIэхуэркъым. Нал къута, 246. Шэщыжьым 
щIэхуэр щIэст. Мазэ ныкъуэ щхъуантIэ, 660. 
Инал и кабинетым хьэщIэу щIэхуэнут дапщэ 
хуейми, ауэ зы пэшым щIэмыхуэу хьэщIэ куэдрэ 
къакIуэртэкъым. Мазэ ныкъуэ щхъуантIэ, 672. 

ЩIЭХУЖЫН (щIехуж) лъэI. (2). 1. (1). 
ЗалымыгъэкIэ зыгуэр зыщIыпIэ щIэгъэкIыжын. 
ЩIихужауэ щыта щхьэгъэрытхэр къыщIишэжри, 
тIур си гъусэу нэкIуэну унафэ ищIри, адрейхэр 
зэбригъэкIащ, пщыIэ къалэр къазэщIаIэтэу сэ 
зэрыжысIам хуэдэу зэрызехьэну, мафIэшхуэхэр 
лъагапIэхэм тращIыхьыну, къалэм дэсхэм 
къалъагъун хуэдэу. ХьэщIэ лъапIэ, 405. 2. (1). 
зэхь. ЗыщIыпIэ (п.п. еджапIэм) щIэгъэкIыжын, 
щIэдзыжын. Iэщэм уриджэгу зэрымыхъунур, 
еджакIуэр кIэрахъуэ зэрыхуэмейр [Алий] 
къагуригъаIуэ дэнэ къэна, игъэшынащ кIэрахъуэ 
зезыхьэр школым щIихужыну, я адэ-анэм я дежи 
кIуэуэ я щIалэр интернатым щIыщIихужар 
яжриIэну. Зи лъэрыгъыпс тIыгъа, 531.

ЩIЭХУН I (щIеху) лъэI. (3). ЗалымыгъэкIэ 
зыгуэр зыщIыпIэ щIэгъэкIын. Шэщым щIэс молэ 
къомым я гугъат сценэм къиувахэм зэIущIэр 
аргуэру къаублэжауи, къэтэджахэщ я башыр 
ягъэдалъэу, «Жансэхъу» унэм зэрыщIахуар я гум 
темыхуэу. Мазэ ныкъуэ щхъуантIэ, 670. АрщхьэкIэ 
бжэмкIэ щIахуар къекIуэкIырти щхьэгъубжэмкIэ 
къыкIэрыувэрт. Мазэ ныкъуэ щхъуантIэ, 619. 
[Якъуб, Локотош хуэгъэзауэ:] Дыгъуасэ командиру 
уагъэувырти, нобэ псори казармэм щIэпхуащ, 
къэрабгъэр сукIынущ, жыбоIэри бгъэшынэну уи 
хьисэпщ. Нал къута, 260. 

ЩIЭХУН II (щIоху) лъэмыI. (1). Зыгуэрым 
щIэтыр (п.п. шэрхъыр, пкъор) къыщIэщIыкIын, 
къыщIэжын. Ди колхоз выгум и шэрхъитIыр 
щIэхурэ, гуфэ тIэкIур къытхуэнэнкIи мэхъу, 
пщIэну щыткъым. Щынэхужьыкъуэ, 12. 

◊ Лъакъуэр щIэхун (2). Еплъ лъакъуэ. 
ЛъэнкIапIэр щIэхун (2). Еплъ лъэнкIапIэ.

ЩIЭХУПЭН: ◊ гур щIэхупэн (1). Еплъ гу I. 
ЩIЭХЬЭН (щIехьэ) лъэI. (3). Псэуалъэ гуэрым 

и кIуэцIым е щIагъ, лъабжьэ гуэрым деж зыгуэр 
нэхьэсын. А къомыр унэм щIэсхьэу бжэ къуагъым 
деж дахэ цIэкIуу зэтеслъхьати, фызыр къэгузэвауэ 
гу лъыстащ: дапщэ иджы сIихынур, жиIэу. 

МелыIыч, 440. Машинэм и бжэр къызэрыIуахыу, 
зы лIыжь гуэр ежэлIащ, нысащIэр IэплIэкIэ 
унэм щIихьэн и хьисэпу, арщхьэкIэ Саримэ 
щыгъупщатэкъым: «И гугъу умыщI, дадэ, езыр 
никIынщ», − жиIэри. Мазэ ныкъуэ щхъуантIэ, 
548. Уэ лэгъунэм ущIахьэнщи – ПIэр къыпфIощIыр 
къауц защIэу. Сэ къыздэкIуэ, жиIэу щIалэр. 
«Батырыбжьэ», 90.

ЩIЭХЪУЭПСЫН (щIохъуэпс) лъэмыI. (51). 
Зыгуэрым щхьэкIэ ухъуапсэу щытын, щIэбэгын. 
ЩIалэфIищым языхэзыр Къихьыфакъым 
зыщIэхъупсыр, Ар ижагъуэу магъыр Линэ 
ЯщигъэпщкIуу псоми нэпсыр. Колхоз шыгъажэм. 
«Партыр ди пашэу», 44. А плакатыр зубыдауэ 
ЛIыжьым и гур зыщIэхъуэпсым ЩIалэ цIыкIум 
гу лъитауэ Йоплъыр дадэу жьакIэ уэсым. Плакат. 
«Партыр ди пашэу», 36. Щэрдэнхэ я мылъкур 
зэрапхъуэу зыIэщIалъхьэжыным щIэхъуэпсыр 
мащIэтэкъым. Хъуэпсэгъуэ нур, 254. 

ЩIЭХЪУМЭЖЫН (щIехъумэж) лъэI. (1). 
КъыщIэща гуэр щIэгъэпщкIуэжын, къыщIэмыщ 
щIыжын. [Джэлил, къалэдэсым хуэгъэзауэ:] – 
Мыр, си къуэш, узыхуэмей гуэрщ. ЩIэхъумэж. 
Бабыщыкъуэ адакъэпщ, 490. [Къалэдэсым, Джэлил 
хуэгъэзауэ:] – Мыр зи дахагъри? Куэншыбым 
къыхолыдыкI. ЩIэсхъумэжынукъым. Бабыщыкъуэ 
адакъэпщ, 490. 

ЩIЭХЪУМЭН (щIехъумэ) лъэI. (19). 
ЩIэгъэпщкIуэн, къыщIэмыщ щIын. Бгы нэхъ 
лъахъшэм тезу мэзыр тетщ, абы я щIыбагъым 
къурш щхьэ хужьу гъэмахуэми щIымахуэми уэс 
зытелъыр уолъагъу, дунейр къабзэмэ, нэхъыбэм 
пшэм щIахъумэри, къуршыр плъагъуркъым, ауэ 
дыгъэр щыкъухьэм е къыщыкъуэкIым плъыжьыфэ 
мащIэ мэхъури, ущеплъкIэ зумыгъэнщIу удехьэх. 
Хъуэпсэгъуэ нур, 82. Жэщыр хэкIуэтауэ хэту 
пIэрэ мыбы къэкIуар жысIэрэ сыплъэмэ, щIалэ нэкIу 
хъурей, и жьакIэр къабзэу упсауэ, и щхьэц фIыцIэр 
кIыхьрэ и натIэр щIихъумэу, и нэгум уиплъэмэ, 
напэншагъэ и хьэлу, и щэну зэрыщымытым гу 
лъыуигъатэу къыщытщ. Лъапсэ, 63. Тыркум я 
щIыналъэр кIуэ пэтми нэхъ жыжьэ хъурт, уафэ 
лъащIэм бгы щIыху тIэкIу щIэплъагъуэр мащIэ-
мащIэурэ тенджызым щIихъумэрт. Мазэ ныкъуэ 
щхъуантIэ, 667. 

ЩIЭЦIЭНТХЪУКIЫН (щIоцIэнтхъукI) 
лъэмыI. (2). ЦIэнтхъуэрыгъуэ гуэрым 
темызагъэу лъакъуэр щIэжын. Пхъэ лъакъуэр 
щIэцIэнтхъукIри сыщыджалэм, сымыщIэу 
Саружан сецырхъащ. Къалэн, 431. А гъуэгур 
шым фIыуэ ицIыхурти, къызытемыувыIэу 
кIуэжырт, зэзэмызи щIэцIэнтхъукIыу. 
Хъуэпсэгъуэ нур, 63.

ЩIЭЦIЭФТЫН (щIоцIэфт) лъэмыI. (2). 
ПсынщIэ дыдэу зыгуэрым щIэжын. Бажэр 
джэдэщым щIэцIэфтри – бгъуэтмэ къащтэ, 
джэдыц хужь фIэкIа къыIухуа щымыIэу 
ежьэжащ. Бабыщыкъуэ адакъэпщ, 484. 
Щхьэгъубжэм Iусу щыс защIэти, и анэр 
къэкIуэжу илъэгъуакъэ – унэм щIэцIэфтти и 
ныбжьэгъухэм я деж кIуэрт. Нэгъуху, 48. 

ЩIЭЦIЫВЭН (щIоцIывэ) лъэмыI. (1). ЖэрыгъэкIэ 

ежьэн, щIэпхъуэн. – Жэнэт удзыпцIэшхуи 
жыхуэпIэр, − жиIэри шыд пэхур къызэфIувэри 
гуфIэщати, етхэуащ, иджыпсту щIоцIывэри жэнэт 
удзыпцIэм макIуэ, жыуигъэIэу. Кхъухь пхэнж, 504.

ЩIЭЧЭН: ◊ лъапэр щIэчэн 1). Еплъ лъапэ I. 
ЩIЭЧЫН: ◊ кIакхъур щIэчын (5). Еплъ 

кIакхъу.
ЩIЭШЭЖЫН (щIешэж) лъэI. (1). ЗыщIэта, 

зыщIэса гуэрым аргуэру щIэгъэхьэжын. Дэфэрэджу 
плъагъуми къегъэзэжри, нысащIэм хуэдэу и 
блыпкъыр фызхэм яIыгъыу, унэм щIашэжри, шэнт 
бэлыхьлажьэм трагъэтIысхьэжри хъури бзыри 
й

ЩIЭШЭН I (щIешэ) лъэI. (24). 1. (23). Зыгуэр 
пшэурэ зыщIыпIэ щIыхьэн. Елдар Лу и дежкIэ 
зигъэзащ: – ЩIэшэт зэкIэ шыр бом. Мазэ ныкъуэ 
щхъуантIэ, 522. Матренэ и щхьэ хуэпсэлъэжу, 
хуэм цIыкIуурэ хъущIэрт. – Хэт сабийр шхапIэм 
щIэзышэнур? Мазэ ныкъуэ щхъуантIэ, 553. 
НысащIэр унэм зэрыщIашэу, Дэфэрэдж зи 
абгъуэ къилъэта джэрткъуртым ещхьу, унэм 
къыщIэцIэфтри уэрамым дэлъэдащ: – Уэхьэхьей, 
дэлъху сиIэ мыгъуэмэ, гущIэгъу къысхуэфщI. 
Лъапсэ, 118. 2. (1). Зыгуэр (п.п. уэздыгъэ, телефон) 
псэуалъэ гуэрым кIапсэкIэ нэшэсын, щыгъэувын. 
Зэ ди жылэр зэхуэсауэ Станц дутIыпщым 
дыхуэгуфIэт, Унэм нэхур къыщIашауэ Ди 
Iэтащхьэм загъэбжьыфIэт. Къуажэ лавкэм. 
«Партыр ди пашэу», 31.

ЩIЭШЭН II (щIешэ) лъэI. (1). Зыгуэр щабжкIэ 
Iэпэр щIэгъэшэн. Ди Къазджэрий Iэпэр щIишэу 
Уи къали уи пси къребжэкI. Къазджэрий. «Вагъуэ 
махуэ», 11.

ЩIЭШЫН (щIеш) лъэI. (5). ЗыщIыбгъуу 
зыгуэр зыщIыпIэ къыщIэгъэкIын. – Уэ пщIакъэ 
хьэжыгъэр абы щхьэлым щыщIишым? – жиIэри 
стIолым бгъэдэтIысхьэжа нэужь, комендантыр 
къызэупщIащ. МелыIыч, 473. [Комендантым:] – 
Уи складым щIэлъыр нобэ-пщэдей щIэтшынщи, 
зэфIэкIащ. МелыIыч, 464. 

ЩIЭЩ (1). ГъущапIэ. ЦIыхубзыр ягъэтIысри 
шыри, щIэщ гуэр щыIэти, абыкIэ щIашащ, 
зыгуэрым къэпышхуэ Дэфэрэдж и плIэм 
къытриубгъуащ, нэхъ псынщIэу игъэхуэбэжын 
жыхуиIэу. Лъапсэ, 58.

ЩIЭЩЭН (щIещэ) лъэI. (3). БгъэкIэщIурэ, 
зэхуэдэ пщIыуэ щхьэц, пащIэ, жьакIэ е зыгуэрым 
и щхьэкIэ пыупщIын, тещыкIын. Лу сурэткIэ 
ищIэрт Инал пащIэ фIыцIэ щIэща зэрытетыр, 
нэгъуей напIэуи зэрыщытыр. Мазэ ныкъуэ 
щхъуантIэ, 526. Мэзхэр щIэщакъэ хужыпIэу, 
ЗэдэкIуэу итхэт мыхъейуэ, Бгыр икъухьати 
мэкъу Iэнэу, Щылът, гъуэлъыжами, мыжейуэ. 
СIыгът кхъуей хъурейуэ сэ мазэр. «Дамыгъэ», 
214. Степан Ильич и нэкIур мащIэу уэгушт, и 
пащIэгъуэр щIэщат, джанэ хэдыкIам и пщампIэр 
уагъэ плъыжькIэ зэпхат, уагъэ кIапэм шылэ баринэ 
цIыкIу пыщIэжауэ. Хъуэпсэгъуэ нур, 201.

ЩIЭЩХЪУ (6). УмыщIэххэу къыпщыщI 
мыхъумыщIагъэ; щыуагъэ; Iуэху мыхьэнэншэ. 

ХэкущIым щыпачам езы Нартыхум я къуажэр 
хэхуа пэтрэ, щIэщхъу къэхъуар зэригъэзэхуэжын 
хузэфIэкIакъым, щIыр зратар нэхъ лъэрызехьэу, 
дэIэпыкъуэгъу иIэу къыщIэкIри. Лъапсэ, 82. ГъущI 
быдэм фIэфIкъым а Iуэху щIэщхъур – Аращ 
фочышэр цIыху нэпс ткIуэпсым Ещхьыркъабзэу 
жынкIэ щIэхъур. ГъущI. «Мывэ хуабэ», 119. 
Хуэмышэчу а щIэщхъу хьэлъэр, Хоплъэр лIыжьыр 
и щхьэр фIэхуу. «ЩIалэгъуэ щIыналъэ», 420.

◊ ЩIэщхъу ещIэн (1). Зыгуэрым хуэгъэзауэ 
мыхъумыщIагъэ щIэн. «КIапсэрыкIуэм» «Цищ» и 
гъусэу Дадэм и гур дахэ хуащIыр: «Рау, дэ дощIэр 
уи гупсысэр, Дыпхуэхъунущ IуэхутхьэбзащIэ, 
ЩIы уи фIэщ уэ, пионерхэм Пхуахъумэнущ уиIэ 
хъерхэр». ИгукIэ жеIэ Рау тхьэмадэм: «Пионерхэм 
щIэщхъу къызащIэу Сахуэзакъым». «Тисей», 
481. ЩIэщхъу къылъысын (1). Еплъ щIэщхъу 
къыщыщIын. Аннэ Павловнэ занщIэу къищIащ 
цIыхубзым къылъыса щIэщхъур, хущхъуэу 
ехьэлIапхъэу щыIэр ирихьэлIэурэ еIэзэу хуежьа 
щхьэкIэ, цIыхубзым и Iуэхур нэхъ Iей хъу фIэкIа, 
нэхъыфI хъуртэкъым. Лъапсэ, 27. ЩIэщхъу 
къыщыщIын (3). МыхъумыщIагъэ хэхуэн. Елдар 
щIэщхъу ин къыщыщIами, и къару илъыгъуэти, 
жант. Хъуэпсэгъуэ нур, 51. Псоми я къежьапIэ 
хъуар Нурхьэлий къыщыщIа щIэщхъушхуэр арат. 
Хъуэпсэгъуэ нур, 145. Арэзыуэ щысщ а лIыжьыр, – 
НасыпыфIэ ухъу, си щIалэ, – ЖиIэу дадэм 
зыкъеужьыр, – Еплъ, си Iуэхур мыпщIэгъуалэ, 
ЩIэщхъукъэ нобэ къысщыщIари, Уэрщ ар псынщIэ 
схуэзыщIари. «Тисей», 503. ЩIэщхъу щIэн (1). 
МыхъумыщIагъэ зехьэн. Бгым зэ дэкIыу щIэщхъу 
зыщIари Ауз кIыфIым докIуэдэж. Бжей жыгым и 
балладэ. «Батырыбжьэ», 67. ЩIэщхъу IэщIэщIэн 
(1). Хуэмейуэ мыхъумыщIагъэ ищIэн. Дэрдэхь 
и къуэши и шыпхъуи къэгузэвауэ къызэхуэсащ, 
ди къуэшым щIэщхъу IэщIэщIащ, ягъэтIысри и 
бынунэр зеиншэу къонэ, жаIэу. Хьэсэпэхъумэ, 419.

ЩIЭЩХЪУН (мэщIэщхъу) лъэмыI. (1). 
Щыуэн. ТIэкIу фыщысхьым фыщIэщхъунщ. 
«Бдзэжьеящэм ипхъу», 159.

ЩIЭЩЫГЪУЭ (2). Удэзыхьэх, узыхьэху 
гуэр, апхуэдэм къыуит щытыкIэ. Гъатхэр 
къэсрэ Гъуалъхьэм ныбгъуэр, Къохьэ щIылъэм 
И щIэщыгъуэр. АбытIэ Мухьэб и кхъащхьэм... 
«Вагъуэ махуэ», 96. Сэ къызбгъэдэсмэ си хьэщIэр, 
ЩIэщыгъуэм мардэ имыIэ, Нарт Бадинокъуэ, 
къеблагъэ. «ЩIалэгъуэ щIыналъэ», 423.

◊ ЩIэщыгъуэ имыкIын (2). Узыхьэ-
хур умыужэгъун, удихьэхыу къэнэн. Зэгуэр 
имыкIыу и щIэщыгъуэ [лIым] Езыр нэгъуэщIым 
щыщIигуэжым, Игъэунэхуахэр игу къокIыжыр. Лей 
зылъысар. «Дамыгъэ», 218. ЩIэщыгъуэр икIын 
(1). Ужэгъун, удимыхьэхыжын. Гу зыщумыхуэр 
пIэщIэкIамэ, ИкIащ пIалъэншэу уи щIэщыгъуэ. 
ЩIэщыгъуэ. «Батырыбжьэ», 15. 

ИЩIЭЩЫГЪУЭН (щIэщыгъуэщ) лъэмыI. 
(4). Хьэлэмэт щыхъун, и щыпэлъагъун. Сэтэнейуэ 
гуащэ, Уэри ей-ей, ГъащIэр уи щIэщыгъуэщ, Уэри 
ей-ей, Сэ си зекIуэ Iуэхур, Уэри ей-ей, Лъагъуныгъэ 
хьэхукъым, Уэри ей-ей, Сэ зыщызгъэпсэхур, Уэри ей-

ей, Аслъэныфэ чэлщи, Уэри ей-ей, Удхэм сахуеблагъэу, 
Уэри ей-ей, Уд дахагъэ хьэхум, Уэри ей-ей, Схуэдэ 
дамыхьэх. «ЩIалэгъуэ щIыналъэ», 418. Адэр шым 
шэсым – и щыгъыну, Хьэзыр къэсыхуи зы гыныгъуэт, 
Гъуэгуанэ дапщэ зэпичами, Уанэгу зэрысыр и 
щIэщыгъуэт. Адыгэ цей. «Дамыгъэ», 238. ЗылI 
къимыгъащIэ сэ згъэщIами, Сыт щыгъуи гъащIэр си 
щIэщыгъуэщ. Сэ фыкъысхуейуэ. «Дамыгъэ», 206. 

ИЩIЭЩЫГЪУЭУ (9). нареч. Ихьэхуу,  
дихьэхыу. Гъатхэм и бзэр бзэ IэфIыщэщ – 
Си щIэщыгъуэу нэху согъэщ. Гъатхэм и бзэ. 
«Батырыбжьэ», 9. Уеплъмэ и щIэщыгъуэу, Пщащэ 
тIощIрэ пщIырэм ЩIалэ цIыкIу я гъусэщ. 
ЦIыхухъу. «Мывэ хуабэ», 38. ШыщIэ цIыкIум 
и щIэщыгъуэу IэщIэлъыным тоджэгухьыр. 
«Елбэздыкъуэ», 5.

ЩIЭЩЫКIЫН (щIещыкI) лъэI. (1). Зыгуэр 
зэрыщыту, къанэ щымыIэу къэщын. − Фщыщу 
зылI зигъэбзэхакъэ – аузыр цырыцу щIэсщыкIынщ, 

ЩIЭЩI (2). Утелъ, ущыжей хъууэ жыгым е 
пхъэ зэфIэбдзэ лъагэм тращIыхь гъуэлъыпIэ. 
Гъэ къэскIэ Дэрдэхь къуажэр зэрыкъуажэу 
къелъэIурти, хьэсэпэхъумэу ягъэувырт, «уцIыху 
хьэрэмыншэщ, пэжкIэ уопсэу» жаIэрти, ноби 
хьэсэпэхъумэу щIэщIым тесу къытрашри 
къадым деж къашат, адыгэ зыхуэпэкIэу хуэпауэ: 
къэптал тIэкIум и щIыIукIэ бгырыпх фIыцIэ 
щIэпхауэ, кIэрахъуэжь гуэри гуэлэлу, гъуэншэджым 
щыдэжын Iэджи щыдэжауэ, и лъэми лъэдакъачэхэм 
яхуэмыдэу вакъитI илъу, пыIэр иIыгъыу къадым 
и пащхьэм итщ. Хьэсэпэхъумэ, 417. Мэл, бжэн 
къыпэщIэхуэми, аращ – зи хьэсэ хэтам деж 
ехури еущий: «ДахэкIэ угурыIуэрэ – хъарзынэщ, 
угурымыIуэрэ – мэлым я цыр щыи, узыхуей 
щIы», − жеIэри езыр [хьэсэпэхъумэр] губгъуэм 
докIыж, щIэщIыр лъагэу ищIащи, докIуеижри 
зиплъыхьу тесщ, зы Iэщ гъавэм химыгъыхьэу, 
уеблэмэ къуалэбзу къетIысэхмэ, фочкIэ яхэуэурэ 
зэкIэщIихурт. Хьэсэпэхъумэ, 417-418. 

ЩIЭЩIЭЖЫН (щIещIэж) лъэI. (2). ЩIэрыщIэу 
щIэщIэн. Езыри ешат, махуэр шэджагъуэм 
нэсати, витIыр щIигъэхури вытIощыщIэр ярылъу 
иутIыпщат, тIэкIу загъэпсэхумэ, щIэсщIэжынщи, 
къэнар нобэ сымыухми, пщэдей сыухынщ, жиIэу. 
ВитI, 414. Ахэр Илас и тхьэкIумэм ицырхъэри 
шыр щIищIэжу хуежьащ, къэпым къинэжа тIэкIур 
имыщэу гум иридзэжауэ. МелыIыч, 471-472.

ЩIЭЩIЭН I (щIещIэ) лъэI. (18). Гу, пхъэIэщэ 
с.ху. зэрекъуным хуэдэу зыгуэр (п.п. шыр, выр) 
IэпслъэпскIэ епхын, кIэрыщIэн. «Москвичым» 
щIэщIа витIри ерагъыу къакIуэрт. КIапсэ 
кIапэ, 5. Уи шы щIэпщIэнур гъейм къебгъэлым, 
Уи вапIэр бвэнщи, уунэнщ. Мащэм ихуари 
къибгъэкIыну. «Батырыбжьэ», 16. Рахьим 
зыкъомрэ хьэ ныбаджэр игъашхэу щысащ, 
гум щIэщIа шитIым, торбэ япщIэхэлъу 
нартыху щашхкIэ, макъ ящIым щIэдэIуу. 
Хъуэпсэгъуэ нур, 139.

ЩIЭЩIЭН II: ◊ лъакъуэр щIэщIэн (1). Еплъ 
лъакъуэ. Лъэр щIэщIэн (1). Еплъ лъэ. 

ЩIЭЩIЫКIЫН (щIощIыкI) лъэмыI. (1). 
Зыгуэр зытезыIыгъэу и щIагъым щIэтыр 
зыгуэрым зэпищIыкIыу щIигъэхун. Башир пхъэ 
гъуэлъыпIэжьым къыщеIэм, гъуэлъыпIэ лъакъуэр 
щIэщIыкIри, жьыщIыгъэ тIэкIур зэрылъа 
матэ хъарыр гъуэлъыпIэм итати, къихуащ. 
Хъуэпсэгъуэ нур, 289.

ЩIЭЩIЫХЬЫН (щIещIыхь) лъэI. (2). Зыгуэрым 
щIэту зыгуэр щIын, ухуэн. Зы махуэ дэкIрэ псори 
мамыр щыхъум, Абу-Деруши мыващIэхэр ишэри 
мэжджытым кIуащ, кхъэлэгъунэр къиуIукIын 
хуейти. Ар зыщIищIыхь унэр библиотекэм пыту 
пэшышхуэт. Кхъэлэгъунэ, 379. Жыраслъэнхэ я 
шэщышхуэу щытам лъагапIэ гуэр щIащIыхьат, 
сценэ пэлъытэу, Iупхъуэ ящIырт, бжэ халъхьэрт, 
лэчкIэ лапхъэр ялэрт шэщым къыщIэкIа Астемыр 
е Къазджэрий цIыхум къахыхьэм, къэувыхьырти 
къеупщIырт: уа, кулакымрэ подкулакымрэ 
зэрызэщхьэщыкIыр къыдгурывгъаIуэт, е молэр 
дэнэ кIуэну, мэжджытыр зэхуащIмэ? Мазэ ныкъуэ 
щхъуантIэ, 627.

ЩIЭIЭТЭН (щIеIэтэ) лъэI. (2). Зыгуэрым 
укIэщIэрыIэурэ Iэтын. И нэпс зэпеIэу фызыжьым, 
Щхьэц тхъуахэр жьыбгъэм щIиIэтэу, ХуищIыну 
IэплIэ и щIалэм Дадий и пщIантIэм къыдожыр. 
«Адэ», 132. Уи щхьэцыр жьыбгъэм щIиIэтэу, Уи 
Iупэ плъари кIэзызти, Нэ псыIэм гуапэр иIуатэу, 
Псалъэншэу уи Iэр сэ скъузти. Уи деж сынокIуэ. 
«Шум и гъуэгу», 61.

ЩIЭIЫГЪЭН (щIеIыгъэ) лъэI. (3). Зыгуэр 
емыгъэхуэхыу и щIагъымкIэ къыщыIыгъын. 
ГъукIэр лъакъуэ лъэныкъуэмкIэ лъэгуажьэмыщхьэу 
щыту, фочыр щIэгъэкъуэн ищIарэ къэтэджыжыну 
пIэрэ жыуигъэIэу, и Iэ лъэныкъуэмкIэ и жьэпкъыр 
щIиIыгъэу зэфIэсу дыкъат. Лъапсэ, 106. Псом 
япэ итыр ныбэфыжь гуэрт, и хьэжы ферсыр 
и щхьэшхуэм Iэпэм фIэлъ Iэпхъуалъэм ещхьу 
фIэIуауэ, бгырыпх хужь инри щэнейкIэ къешэкIауэ 
и ныбэр щIиIыгъэу. Лъапсэ, 36. Елдари ар (кIапсэ 
кIапэр) къыщIиIыгъэу, кIапсэр Лу и Iэм къешэкIауэ 
и къуэшым игъэгушхуэрт. Хъуэпсэгъуэ нур, 100.

ЩIЭIУЭНТIЭЖЫН (щIеIуэнтIэж) лъэI. (1). 
ЖыпIам хэкъузэн, тегъэчыныхьын. Дэ утыку 
дыкъиувэхукIэ цIыхубзыр дэкъузауэ щытащ, 
жыдоIэри щIыдоIуэнтIэж, Чирчэ гуащэ хуэдэ 

ЩIЭIУЭНТIЭН (щIеIуантIэ) лъэI. (4). 1. (2). 
Зыгуэрым фIыхьэу зыгуэр IуэнтIэн (сыхьэт, 
винт). Унэгуащэм зэгуэр блыным фIэлъ сыхьэтыр 
и чэзум деж щIиIуэнтIэн щыгъупщэри сыхьэтыр 
къэувыIати, Джэлил и ахъшэм Iуэгъуэм деж 
триухуэри ирагъэжьэжати, тэмэму зэманым 
техуэу къыщIэкIащ, пщэдджыжь радиом щедэIуам. 
Бабыщыкъуэ адакъэпщ, 477. Си сыхьэтыр 
щIызоIуантIэ – Махуэ бжыгъэр къызощып. 
Сыхьэт. «Батырыбжьэ», 56. 2. (2). ЛъэныкъуэкIэ 
гъэзэн, къэгъэшын. Купсэу пхырокIыр мэз 
щхъуантIэр Нэпкъым и гъуэгур щIиIуантIэу, Мес 
ди псы Iуфэм нэгъунэ Коммунизмэшхуэм и губгъуэм 
Гъей къимыгъакIуэу щехъумэ Гъавэм гъэ къэскIэ 
зиубгъуу. Губгъуэм. «Партыр ди пашэу», 22-23. 

Купсэу пхырокIыр мэз щхъуантIэр Нэпкъым и 
гъуэгур щIиIуантIэу, Бзу къэмыувыIэу есахэр А мэз 
Iэрысэм хуоусэ, Вагъэм щыщыпэу тесахэр Дяпэ а 
мэзым и гъусэщ. Губгъуэм. «Партыр ди пашэу», 22.

◊ ПащIэр щIэIуэнтIэн (1). Еплъ пащIэ 
ЩIЭIУКIЫН (щIеIукI) лъэI. (2). Нэхъ жан 

хъун щхьэкIэ и дзэр IуупIэщIыкIын. Дапщэрэ 
къэкIуэху, Степан Ильич Темботрэ Лурэ зыгуэр 
къахуихьырт, ауэ щIалэ цIыкIуитIым а лIыр 
ара къудейтэкъым фIыуэ щIалъагъур, Степан 
Ильич къэкIуэху, унэм гуфIэгъуэ кърилъхьэрт, 
нэжэгужэт, цIыкIухэм дэгушыIэрт икIи 
IэпщIэлъапщIэт, «Къэрал пхъуантэ» игъэувыф 
къудейтэкъым абы, IункIыбзэ ищIыфырт, шэмэдж 
щIиIукIыфырт, гъущI дзасэ гъэщIэращIауэ 
ищIыфырт. Хъуэпсэгъуэ нур, 221. Псы щхьэлыр 
тIу мэхъури, тIури фIыуэ щIэзуIукIащи, бэлыхьу 
мэхьэжэ, хьэжыгъэр щабабзэ ещI. МелыIыч, 469.

ЩIЭIУН (щIеIу) лъэI. (1). Зыгуэр зыщIыпIэ 
щIэгъэлъэдэн, щIэлъхьэн. Щхьэнтэ щIагъым 
и щхьэр щIиIуауэ Иринэ цIыкIуу гъырт. 
Щынэхужьыкъуэ, 31.

ЩIЕГЪЭГЪУЭЖЫН (щIрегъэгъуэж) лъэI. (15). 
1. (7). ИщIар, игу къэкIар мытэмэму къилъытэу 
игу къегъэуэжын. Ар жызыIар щIрагъэгъуэжащ, 
Къазджэрий тхылъ итхар школым щадж, абы 
дин Iуэху зэрихуэрэ, жаIэу къилъри. Мазэ ныкъуэ 
щхъуантIэ, 548. – Нартыхур къэса? – жиIэу Ботэх 
и адэр щIэупщIати, щIрагъэгъуэжащ. Лъапсэ, 
69. Инал ар зыхуихьынур имыщIэу, Мэтхъэным 
дежкIэ плъащ, – арщхьэкIэ, ар зэрыгушыIэм 
шэч хэлътэкъыми, дыхьэшхащ: – Зи, ухуеймэ, 
нобэ нэкIуэж – ущIедгъэгъуэжынкъым, – жиIэри. 
Мазэ ныкъуэ щхъуантIэ, 530. 2. (8). Зыгуэрым 
ищIэну, илэжьыну мурад ищIам егъэгупсысыжу 
имыщIэу, имылэжьу къэгъэнэн; егъэгупсысыжу, 
мурадыр егъэхъуэжын. Мариам нехьэкI-къехьэкI 
хэмылъу занщIэу жиIащ и Iуэхур хъарзынэу 
зэрызэфIэувэм щыгуфIыкIыу, арщхьэкIэ и лIым 
щIригъэгъуэжащ: – Хъунукъым ар. Лэчымэ, 390. 
Дэри [щIалэ цIыкIухэм] иужькIэ «Алий жиIар 
пщыгъупщэжа?» жытIэу Iэпщэцагъэ зезыхьэр 
щIедгъэгъуэжыну ди гугъэу и гум къэдгъэкIыжырт. 
Зи лъэрыгъыпс тIыгъа, 528.

ЩIЕГЪЭГЪУН (щIрегъэгъу) лъэмыI. (1). 
Нэхъыбэ щIэн, лэжьын. ТIэкIунитIэ щIебгъэгъуауэ 
гу лъатакъэ – Нахъуэ и деж псори мэтхьэусыхэ. 
Мазэ ныкъуэ щхъуантIэ, 631. 

ЩIЕГЪЭСЭН: ◊ пэнцIывкIэ щIегъэсэн (1). 
Еплъ пэнцIыв.

ЩIЕГЪЭХУН (щIрегъэху) лъэI. (1). Хьэуам и 
зекIуэныгъэм къыхэкIкIэ жьы къыжьэхихуэн. 
Дунейри къабзэ хъужауэ, дыгъэр аргуэру къуажэм 
къытепсэрт, жьы тIэкIу фщIезгъэхуу уэшхми 
фезгъэлъэсыжа, жиIэ хуэдэу. Хъуэпсэгъуэ нур, 50.

ЩIЕГЪЭХЬЭН: ◊ щхьэр щIегъэхьэн (2). Еплъ 
щхьэ I. 

ЩIЕГЪЭШЭН (щIрегъашэ) лъэI. (2). Зыгуэр 
ишэурэ зыщIыпIэ къыщыщегъэхутэн. [Дзэшу: 
хьэщIэм хуэгъэзауэ:] ВитIри гуэщым щIегъашэ. 
КIапсэ кIапэ, 6. Езыми, фадэм и гур къигъэжэнауэ, и 

нэр псывэ щIэкIа хуэдэ, къилыдыкIыу, хъыджэбз дахэ 
дыдэхэр къыбгъэдыхьэрэ шхын къытрагъэувэмэ, 
е тепщэч нэщIхэр щытрахыжкIэ, и гурыIупсыр 
къажэу, ныжэбэ си гупэ хэлъынур дэтхэнэрауэ 
пIэрэ, жиIэу, хьэ щэхурыпхъуэм ещхьу зиущэхуауэ, 
нэбгъузкIэ цIыхубзхэм яхэдэрт, и псэм къыхихыр и 
пэшым щIригъэшэну. Лъапсэ, 86.

ЩIЕГЪЭШЫН (щIрегъэш) лъэI. (2). Зыгуэр 
зыщIыпIэ къыщIегъэгъэкIын. [Авторым, 
комендантым хуэгъэзауэ:] Шырыкъури нобэ 
щIегъэш, армыхъумэ сэ сытемытыжу ящIэмэ, 
бетэмалу щIагъэбзэхыкIынщ. МелыIыч, 467. 
ЛъэныкъуитIыр зэгурыIуэн хьисэпкIэ Зулъкъэрней 
игъакIуэри Кубанцевыр къригъэшащ зэседанэм, 
госпиталь зыщIэлъым къыщIригъэшри. 
Щынэхужьыкъуэ, 41.

ЩIЕГЪЭЩЭН (щIрегъащэ) лъэI. (1). Захуэ 
щIын мурадкIэ, бгъэкIэщIурэ пащIэ, щхьэц с.ху. 
трегъэщыкIын. Сыкъэтэджри пэшхьэкум мафIэ 
исщIэри сыщIэкIащ, жьакIэупсым сыкIуэу си 
жьакIэ зэщIэкIар езгъэупсрэ си пащIэри тIэкIу 
щIезгъащэмэ, си гуапэу. МелыIыч, 444. 

ЩIЕГЪУЭЖЫН (щIогъуэж) лъэмыI. (83). 1. 
(75). ИщIар, игу къэкIар мытэмэму къилъытэу 
игу къеуэжын. Бзэ IэфI узыщIыр сэ щыслъагъум, 
Сэ сыщIегъуэжри сигу кIуэдащ. Сэ си гур фIыкIэ 
ныпхуэусэрт. «Мывэ хуабэ», 51. Ар Таша 
щыжиIэм, Лу тIэкIу щIегъуэжащ, и жагъуи 
хъуащ, усэ зытхым ар ящыщ зэрымыхъунур. Мазэ 
ныкъуэ щхъуантIэ, 609. Унэишэм дыкъэнатэмэ, 
иджыри къэс дыщысынут, жиIэри Сеймэн пасэIуэу 
къежьэжауэ къыфIэщIри щIегъуэж хуэдэу хъуа 
щхьэкIэ, шым еуэри зрыригъэчащ, шызакъуэгужь 
цIыкIури дрихуейри мо пырхъыр къигъэушащ. 
Лъапсэ, 50. 2. (8). ПщIэну, блэжьыну мурад пщIам 
уегупсысыжу умыщIэу, умылэжьу къэгъэнэн; 
егупсысыжу, мурадыр хъуэжын. Ахъшэ тIэкIуи 
къыщыдэхуэм иджыри зыгуэр къэсщэхун, жысIа 
щхьэкIэ сыщIогъуэжри къызогъэзэж, ахъшэри 
къызохьыжри. МелыIыч, 447. Думэсарэ Iэгу еуэнут 
Верэ Павловнэ ещхьу, арщхьэкIэ щIегъуэжащ, 
адрейхэр Iэгу емыуэу щилъагъум. Мазэ ныкъуэ 
щхъуантIэ, 669. [Астемыр, цIыхухэм хуэгъэзауэ:] 
ФыщIегъуэжынщ, хабзэншагъэщ фщIэр. 
Хъуэпсэгъуэ нур, 254.

ЩIИВЭН (щIевэ) лъэмыI. (1). Джэлэн. ГъэфIэну 
хэкум ураIами, Абы, пщымысхьу, ущIивэнщ. 
ХьэщIэ ирамыгъэблагъэ. «Вагъуэ махуэ», 366.

ЩIИГЪУН (щIегъу) лъэмыI. (16). Бжыгъэ, 
зэман гуэрым щхьэпрыкIын, нэхъыбэн. 
ЕгъэджакIуэр къоджэ: «Адыгэр дунейм 
къызэрытехьэрэ гъащIэу ягъэкIуар илъэс 
минихым щIегъур». Зи лъэрыгъыпс тIыгъа, 529. 
Дзэпщ къатеуами а лIы закъуэр ЛIы миным 
щIигъуу къыфIэщIащ. ЛIыхъужь хъыбар. 
«Мывэ хуабэ», 180. Лъэпкъ зырызу Iэджэм 
щIигъур Къэралыгъуэр куэдым яIэу ГъуэгукIэ 
зыуэ, зэдэщIыгъуу, «Ди къарукIэ дызщ дэ», – 
жаIэу А махуэшхуэр дэри тлъагъурт Сталин 
лъапIэр щыгуфIыкIырт. Лъэпкъхэм я тыгъэ. 
«Патыр ди пашэу», 49. 

ЩIИЛЪЭФЭН (щIелъафэ) лъэмыI. (3). 

Псым щIэтIысыкIын, и лъащIэм кIуэн. Хыр 
къэукъубейрэ Кхъухьыр щIилъафэу, Борэн 
къэмыхъуу щытатэм, Сэтэней ябгэм и губжьым 
Хышхуэ борэнкIэ еджэнт. «ЩIалэгъуэ щIыналъэ», 
425. Нэпсхэр къежьэм зегъэудэIу, ЛIыжьым и 
щхьэм Iэджэ къохьэ, И пхъум дадэр хуогузавэ: 
«СылIэм си пхъум сэ сыщIелъхьэ, Е толъкъунхэм 
сыщIалъафэ…». «Бдзэжьеящэм ипхъу», 447. [Лу и 
гупсысэ:] Кхъуафэжьейр толъкъуным щIилъафэмэ, 
дауэ хъуну? Мазэ ныкъуэ щхъуантIэ, 615.

ЩIИСЭН: ◊ пэнцIывкIэ щIисэн (1). Еплъ 
пэнцIыв.

ЩIИХУЭН: ◊ лъапэкIэ щIихуэн (1). Еплъ лъапэ 
I. ПэнцIывкIэ щIихуэн (1). Еплъ пэнцIыв.

ЩIИХЬЭН I (щIехьэ) лъэI. (6). Зыгуэрым [п.п. 
шым] зыгуэр ирихьэжьэн. Лу жиIэр къыгурыIуа 
хуэдэ, шыр илъри щIалэр щIихьащ. Хъуэпсэгъуэ 
нур, 227. Япэм итым лъагъуэ хешри, И шыр жэрми 
щIимыхьэн. Вагъуэ махуэ. «Вагъуэ махуэ», 9. 
ЯмыщIэххэу музыкауэм я музыкэр къыхадзэри 
шы емылыдж хэт тесами щIихьащ. Мазэ ныкъуэ 
щхъуантIэ, 584. 

ЩIИХЬЭН II (щIехьэ) лъэмыI. (2). 1. (1). 
Щхьэприхын, егъэлеин. Зауэр къос, кIэдетыр 
къэкIуэжынущ, жаIэу хъыбар щызэхихым, Долэт, 
бадзэуэгъуэм цIыва танэм ещхьу, щIихьат, си 
напэр зыгуэркIэ сымытхьэщIыжмэ, сисыкIащ, 
жиIэри. Хъуэпсэгъуэ нур, 269. 2. (1). БгъукIэ, 
адэ-мыдэкIэ ирихьэкIын. Махъсымэр чейм 
къызэривыкIым ещхьу, Нурхьэлий и щхьэр 
къызэщIэвауэ дунейм техуэжыртэкъым, езыри 
зэ адэкIэ, зэ мыдэкIэ щIихьэрт, и нэм щIыр 
имылъагъужу. Хъуэпсэгъуэ нур, 227. 

ЩIОПЩ (29). Шым иреуэу шум зэрихьэр; 
къамышы. – Иджым, уэлэхьэ, къулъхуолэ щэ 
щыжыпIэнур, – жиIэрт лIыщIэхэм я нэхъыжьу 
нэхъ фагъуэ дыдэу Астемыр щIопщыр 
къезытам. Хъуэпсэгъуэ нур, 163. Псы уэр аузхэм 
удыхьэм, Пщы щIопщыр дэни щыпсалъэрт, 
Щхьэхуитыныгъэр гум къихьэм Ар пIуатэ мыхъуу 
дыпэплъэрт. ЗэкъуэшитI. «Бгы лъапэхэм деж», 99. 
Япэ дыдэ унэм къыщIыхьар, бжэным ещхьу и нэр 
къихуу, афицар ныбаджэ гуэрт, джэдыгу кIагуэ 
щыгъыу, дамэтелъ телъу, лъэдакъэ лъагэ хъужауэ 
къатыр фIыцIитI лъыгъыу, маузер кIэрахъуитIри 
г

◊ ЩIопщым дэгъэуджын (1). Дыркъуэ тедзэн, 
лей ехын. Хъыджэбзым и напщIэ телъ и щхьэц 
ухуэнар аракъэ ялIхэм я Iэпщэм ирашэкIрэ 
щIопщым дагъэуджу щытыр, итIани цIыхубзыр 
я щхьэцым хуосакъ. Лъапсэ, 35. ЩIопщым 
щIэтын (1). Зыгуэрым и унафэм щIэтын. – Си 
удыным фыщIэхъуэпсхэм, ПщIэншэу псоми 
фхуэзгуэшынщ – Уэ уи щIопщым дэ дыщIэту 

ЩIОПЩАКIУЭ (4). жьы Сымаджэр трагъэун 
мурадкIэ кIэлъызэрахьэ пасэрей хабзэ. Пэжу, 
япэм щIопщакIуэм шейтIани, жини, алмэстыи – 
Iэджэ пыщIауэ щытащ, иджы а къомыр 
пыгъэлъэлъыжауэ щIопщакIуэр цIыхум нэхъ сэбэп 

зэрыхуэхъунум хуэдэу гъэкъэбзэжамэ, дохутырым 
я арсеналым хэбгъэувэмэ, ягъэ кIынукъым, псом 
хуэмыдэу операцэ ящIа сымаджэм ущеIэзэм 
деж къэбгъэсэбэпу. Лъапсэ, 29. Ижь-ижьыжкIэ 
къогъуэгурыкIуэ хабзэшхуэу щIопщакIуэ жыхуаIэр. 
Лъапсэ, 28. 

ЩIОПЩЫКЪУ (3). Пхъэ, къупщхьэ с.ху. 
къыхэщIыкIауэ щIопщ тхьэпэр зыфIащIэр; 
щIопщым икъу. Афицарыр щыпсалъэкIэ, стIол 
зыбгъэдэтым щIопщыкъумкIэ теуIуэрт, стIолым 
тет шакъалъэр къыдригъэлъейуэ. Хъуэпсэгъуэ 
нур, 88. Аралпыр стIол лъагэ щытым бгъэдэувэри, 
щIопщ иIыгъыр щIопщыкъумкIэ стIолым 
тригъэувауэ, зыкъомрэ и пащхьэм итхэм яхэплъэу 
щытащ, и нэр щIиукъуанцIэу, и жьэ бгъуэжьри 
Iушэ ищIауэ. Хъуэпсэгъуэ нур, 88. Зэлымджэрий 
щIопщыкъумкIэ стIолым щытеуэм, шакъалъэр 
аргуэру къыдэлъеящ. Хъуэпсэгъуэ нур, 91. 

ЩIЫ I (17). Ещанэу Дыгъэм пэщыт, цIыхухэр, 
псэущхьэхэр щыпсэу планетэ. Аращ зыхуэкIуэр 
ди гъащIэр, Дызыхуэзэнур сэ слъэгъуащ: Лъэпкъ 
псори хъунущ зы бынунэ, ЩIыр щIэкIэрахъуэри 
аращ. Космонавт. «Мывэ хуабэ», 99. Пшэ 
ардыщIым цIыху щыпсэухэр, ЖытIэу псоми дэ 
дгъэщIагъуэу, ГъущIым хуэдэу быдэ защIэу, ЩIым 
къехауи зэм уолъагъур. Пшэ адрыщIым щыпсэу. 
«Партыр ди пашэу», 19. Дунеищри зэпэIэщIэщ, 
ЩIым хуэфащэр щIылъэм телъщ, Уафэм уеплъмэ, 
пшэкIэ бейщ, ЩIым и щIагъым мафIэр щIэлъщ. 
«Индийскэ поэмэ», 364. 

ЩIЫ II (302). 1. (252). ЩIы хъурейм и щхьэ 
къат, и щIыIу. Бгы пцIанэр къущхьэм я Iыхьэу, 
Къэбэрдеипщыр тафэм и тепщэу, Балъкъэр дищI 
къихьэм щагъэхьэу, Зэман блэкIакъэ кIыхьыщэу! 
ЗэкъуэшитI. «Бгы лъапэхэм деж», 99. Жьым 
зэредзэр парашютыр, Бгъэхэр уэгум щоуфэрэз, 
ЩIым къытолъэр летчикитIыр, ТIури щIыгум 
щоджэрэз. ПарашютитI. «Бгы лъапэхэм деж», 
45. А блэр си пащхьэм мис къихуащи, МыувыIэу 
дыгъэр къепсын папщIэ, ДищI илъ сщIэжыныр 
къэбыл сщIауэ Изох бий фIыцIэм удын гуащIэ. 
Дыгъэр къепсын папщIэ. «Шум и гъуэгу», 56. 
2. (34). ЩIым щыщу къэкIыгъэхэм я лъабжьэр 
зыхэт, «зыгъашхэ» япэ къатыр. ЗищI къытрахауэ 
щытами я щхьэр къаIэтауэ батэкъутэр 
ягъэшырт, загъэлIу шы дахэ тесу уэрамым 
къыдыхьэрти абы я щIыр зыва къулейсызхэм 
тефыщIыхьырт, иныкъуэхэр щыкIауэ псалъэрт: – 
Щхьэ къыдумычрэ нартыхур? Хъуэпсэгъуэ нур, 
278. Сэ щIым тезмысэ къытемыкIэ, Жылапхъэр 
хьэдзэу къызощып. Сэ щIым тезмысэ къытемыкIэ. 
«Вагъуэ махуэ», 343. Си хьэсэр щIакIуэу 
схуаубгъуащи, ЩIы вам хэплъхьари уэ пшхыжынщ. 
Сыкъыщалъхуар мы щIыпIэрщ. «Щхьэлыкъуэ», 
387. 3. (16). ЩIыпIэ хэха къэзыгъэлъагъуэ, къэрал, 
хэку. 1921 гъэм и гъэмахуэкIэм хуэзэу ЕтIуанэ 
областной парт конференцыр зэхуэсати, доклад 
зыщIынум и тезисым хэтт: революцэм щIыр 
лъэпкъ псоми я зэхуэдэу щытын хуейщ жеIэри, 
къэбэрдеищIым щыщи къэзакъхэм я щIым щыщи 
осетиемрэ Дигориемрэ къыдрат жиIэу. Лъапсэ, 

88. ЦIыху мыгъыфауэ игъащIэм, Сыгъынущ 
нэпсыр мыухыу, ТолъкъункIэ нэпкъыр итхьэщIу, 
Ар псышхуэу ди щIым ежэхыу, А псым и гъыбзэр 
уэрэду КъэбэрдеищIым щиIэту. Ноябрым и 4-м 
1942 гъэм. «Шум и гъуэгу», 18. Дзэкъэгъуэ закъуи 
Iувмыгъахуэ, Гум жьы дихуни лъывмыгъэс, Фымыдэ 
фи щIым ар къихьэххэу – Фи губжь и мафIэм бийр 
евгъэс! ЛIыхъужь хъыбар. «Мывэ хуабэ», 181.

◊ ЩIы фIыцIэм щIыхьэн (1). Хъыбарыншэу 
кIуэдын. [Инал, Къазджэрийрэ Елдаррэ 
хуэгъэзауэ:] ЩIы фIыцIэм щIыхьами, къэгъуэт, – 
жиIэри. Мазэ ныкъуэ щхъуантIэ, 597. ЩIым 
кIуэцIрыхун (1). КIуэдын. ЩIым кIуэцIрыхуу 
кIуэдам хуэдэщ. Нэгъуху, 34. ЩIым щIэхуэн (1). 
Дунейм техун, удын телъхьэн. [Залымджэрий, 
тутнакъэщым исхэм хуэгъэзауэ:] – ЩIым 
фыщIэсхуэнщ! Хъуэпсэгъуэ нур, 293. ПэкIэ щIыр 
егъэвэн (2). Еплъ пэ. ЩIыр зэгуэуду я зэхуакум 
дэхуэн (1). Уэхпсэхыу кIуэдын.ЩIыр зэгуэудри я 
зэхуакум Дэхуащ кIыфIыгъи, зеущэху. КIыфIыгъэ. 
«Дамыгъэ», 113. ЩIыр лъабжьэкIэ ихын (1). 
Узым, уIэгъэм къыхэкIыу гугъу ехьын. Щыхьыр 
и адэм къиукIа игугъами, къэзыукIар аратэкъым, 
Мэмэт-щIакъуэ кIакхъу щIича къудейуэ, къуацэ-
чыцэм зылI къыхэжри, щыхь уIэгъэ хъуауэ щIыр 
лъабжьэкIэ изыхым, сэ жан иIыгъыу бгъэдэлъэдащ. 
Лъапсэ, 71-72. ЩIыр лъэдакъэпэкIэ егъэвэн (1). 
Гугъу егъэхьын. Бэлаци къэсати Дисэ текIиящ: − 
Алыхьым и цIэкIэ соIуэ, лъэдакъэпэкIэ уэзмыгъавэм 
щIыр. Хъуэпсэгъуэ нур, 138. ЩIым пхрыхуам 
хуэдэн (4). КIуэдын, бзэхын, ямыгъуэтыжын. 
Зауэшхуэри къэхъуащ, дунейр хьэрийкурий 
хъужри, Нурхьэлий и хъыбар лъэпкъ щымыIэу 
бзэхащ, щIым пхрыхуам хуэдэу. Хъуэпсэгъуэ 
нур, 136. Къэмыутхъуэу, къабзэ защIэу, Зы 
хьэпщхупщи хэмысыфу, И фэм уеплъмэ, дахэу, 
псыфу ЩIым пхырыхури хъуащ ар щхъуантIэ, 
Сыт хыхьами итщ хэкIуадэу, Ноби ди щIым ар 
и дыркъуэу. «Елбэздыкъуэ», 21. Къуажэм дэсхэр 
шыгъу хуейми, фэтыджэн хуейми иджы къалэм 
нэс мыкIуэу хъуртэкъыми, шхыдэрт, хъущIэрт, 
лафкIэтетыр къагъуэтыжами, дыхьэшхын фIэкIа 
иращIэни щыIэтэкъым, арщхьэкIэ Рахьим щIым 
пхырыхури думпу бзэхат. Хъуэпсэгъуэ нур, 145.

ЩIЫ ГЪУНЭ 4). Дунейм и гъунэ, и кIэ. 
Купсэу пхырокIыр мэз щхъуантIэр Нэпкъым и 
гъуэгур щIиIуантIэу, Жьым пэувауэ ди гъавэр Iуву 
къыщыту щIы гъунэм Къумым къикI жьыбгъэр 
гузавэу Плъыру ди щIышхуэр ехъумэ. Губгъуэм. 
«Партыр ди пашэу», 22. ЩIым и гъунэм дыгъэр зэ 
нэсарэ Къигъэзэжу къыздикIамкIэ кIуэжтэм, Махуэ 
защIэу гъащIэр екIуэкIынут, Борэн ябги, зы дурэш 
къыдэжу Хадэм ихьу, диным имыкIынут. Псыр 
къежэхыу уафэм щытыгъамэ… «Вагъуэ махуэ», 
338. Дэ ди дзэ лъэщым нобэ и махуэшхуэщ, Iэджэ 
лъэпкъым, жыжьэу я щIыгъунэр, Къытхуагъэхьыр 
хъуэхъур къытхуэгушхуэу. Советыдзэ. «Партыр 
ди пашэу», 88. 

ЩIЫ ДАГЪЭ (1). Фэтыджэн, бензин с.ху. 
къызыхахыу ткIуаткIуэу щIы щIагъым къыщIаш 
дагъэ. Ди хэкум къыгуагъэхьа районыщIэ Iэджэ, 

псалъэм папщIэ: щIы дагъэ къыщIэзыххэм я къалэу 
Мэлгъэбэг, Мэздэгу районыр, Курп район сыт 
жыхуэпIэри къыдэкIуэу, ди цIыхур тIукIэ нэхъыбэ 
хъунущ! Лъапсэ, 88. 

ЩIЫ КЪАТИБЛ (12). ЛIахэм я псэр здэкIуэж 
щIы щIагъым щыIэ дуней; ахърэт. Зэ щIы 
къатиблым сыщIэпхуами, Уи нейкIэ цIыхум 
сагъэпэж. Си лъапсэр бгъэгъумэ уэ пфIэфIати… 
«Щхьэлыкъуэ», 400. ЩIым и къатиблым лIы 
щIэсар Къытехьэ хуэдэт, хуэIэнкуну – Зи атом 
бомбэ щIыр зысар. ПщIыхьэпIэ. «Мывэ хуабэ», 52. 
Сэ щIы къатиблыр къыслъысами, Си анэм и бзэр 
сIэщIэмыкI. Ди бзэмрэ сэрэ. «Щхьэлыкъуэ», 374. 

◊ ЩIы къатиблкIэ кIуэцIрыхун (1). Еплъ щIы 
фIыцIэм щIыхьэн. [Чачэ, Думэсарэ хуэгъэзауэ:] 
Езы молэ Саид жиIэжу зэхэзмыхамэ, ялыхь, псори 
дызыхуэпщылIу напэ хужькIэ дызыхуэкIуэжын, 
сызэрытым сумыгъэкIыу щIы къатиблкIэ 
сыкIуэцIрыгъэху… Хъуэпсэгъуэ нур, 239. ЩIы 
къатиблым ехын (1). Зыгуэрым зэрыхуэшхыдэ 
псалъэ, «щIы фIыцIэм щIыхьэн» мыхьэнэ иIэу. 
Пхъэр и ужь щIимытри гурыIуэгъуэщ: емынэ уз 
къофыкIыу щыжыпIакIэ, хэт къыпхуэгузэвэн, 
щIы къатиблым еух жаIэнщи, ежьэжынщ, 
хъыджэбз цIыкIухэми «емынэ уз зэфыкI 
къытхэтащ» жаIэмэ, зыми ищэхунукъыми, я 
жьэм къыжьэдэкIыу ядэнукъым. Лъапсэ, 53. ЩIы 
къатиблым къыщIэхын (1). Дэнэ щымыIами 
къэгъуэтын. [Къазджэрий къэгуфIащ:] [ТIутIэрэ 
Матренэрэ хуэгъэзауэ] − ЩIыкъатиблым 
къыщIэпхами, къэгъуэт [ахъшэ]! – аращ Инал 
жиIари [комисарым хуэгъэзауэ]. Мазэ ныкъуэ 
щхъуантIэ, 562. ЩIы къатиблым щIэсын (1). 
Къэбгъуэтыну гугъуу щытын. Ар щIы къатиблым 
щIэст игъащIэм – Къару зищIысыр зым имыщIэу. 
Атом. «Дамыгъэ», 101. ЩIы къатиблым 
щIэхуэн (1). И фэр ихын, дунейм техун. Зэ щIы 
къатиблым сыщIэпхуами, Уи нейкIэ цIыхум 
сагъэпэж. Си лъапсэр бгъэгъумэ уэ пфIэфIати… 
«Щхьэлыкъуэ», 400.  ЩIы къатиблым щIыхьэн 
(1). Еплъ щIы фIыцIэм щIыхьэн. [Нахъуэ, 
зэIущIэм кърихьэлIахэм хуэгъэзауэ:] Жыраслъэн 
къуршым ихьэжауэ жаIэ, къуршкъым, щIы 
къатиблым щIыхьами, тIэщIэкIынукъым. Мазэ 
ныкъуэ щхъуантIэ, 647. 

ЩIЫ ЩIАГЪ (4). ЩIым и щIагъ, лъабжьэ. 
ЩIы щIагъ зыщIэсыр ибгынат [лIым], Къэхъуа-
къэщIари имыщIэжу. ПщIыхьэпIэ. «Мывэ 
хуабэ», 53. Псыкъуий ятIамэ, къожыр псыр, Сэ 
ар слъэгъухукIэ согупсысэр: ЩIы щIагъым щIэту 
псы ежэхым Емыщхьу пIэрэ сэ си усэр? Псыкъуий. 
«Мывэ хуабэ», 260. ЩIы щIагъым щIэту псыр 
ежэхрэ – Ар зэнзэныпсу къабзэ дыдэщ, Уи щэхуу 
пхъумэр абы хуэдэщ, Мэутхъуэ занщIэу, нур 
хэлыдэм. Щэху. «Дамыгъэ», 232. 

ЩIЫБ (58). 1. (46). ЦIыхум и Iэпкълъэпкъым, 
Iэщым и пкъым щыщу тхыцIэр зыдэлъ 
лъэныкъуэр, пщэм щыщIэдзауэ пхэщIыщхьэм 
нэс. Тхьэм уи гъуэгу дахэ ищI, – жиIэу Локотоши 
къэгуфIауэ фызым дэIэпыкъуурэ и къэпыр 
къищтэри фызым и щIыбым ирилъхьэжащ. Нал 

къута, 243. Зы зэман гуэр хьэми памылъытэу цIыху 
щыIащ, и щIыбым фэлъыр къибгъэжми, щхьэ 
къибгъэжа жимыIэу. Мазэ ныкъуэ щхъуантIэ, 641. 
Сэ а шы псынщIэр згъуэтатэм, Iус зыхуей псомкIи 
згъэнщIынт, ЦIахуцIэу и щIыбым зездзынти 
ЩIым си Шыхулъагъуэ щысщIынт. Шыхулъагъуэ. 
«Шум и гъуэгу», 14. 2. (8). Гупэм и къызэгъэдзэкIа 
лъэныкъуэр. Дыщэ пащIэр пшэм щIигъакъуэу 
Бгы къуапэшхуэм ящхьэщохьэ, Ич лъэбакъуэм ар 
хуэсакъыу, Къуршыжь щIыбым дыгъэр къуохьэ. 
Си дыгъэ. «ЩIалэгъуэ щIыналъэ», 67. Пулемет 
зэрыт тешанкIэри гуэщыжь щIыбымкIэ екIуэкIри 
шындэбзийм деж къыщыувыIащ, пулеметыр 
пщIантIэм щызэхэт къомым къахуэгъэзауэ. 
Хъуэпсэгъуэ нур, 291. 3. (4). Псэуалъэ гуэрым 
и кIуэцI мыхъуу щIыпIэ зэIуха, дуней хуитым 
щыщ, щIым щыщу псэуалъэм и зэхуаку дэлъ. 
Жэщ къыщыхъум игу къилъэту Хьэдэм пщащэр 
щышынауэ, И гур узу гъы зэпытуэ Нэхур щIыбым 
щигъэщащ. «Бдзэжьеящэм ипхъу», 151. Ауэ 
щыхъукIэ жэщым зыгуэр щIыб къыщIэкIмэ, 
занщIэу ущIэуэурэ хъыджэбзыр къыупхъуатэу 
укъыщIэпхъуэжмэ, зэфIэкIащ. Хъуэпсэгъуэ нур, 
143. [Жэмыш хъыджэбзхэм, щIалэм хуэгъэзауэ:] Уэ 
щIыб щIыIэм жэщкIэ Удэлъын щумынэ. ЦIыхухъу. 
«Мывэ хуабэ», 39. 

◊ ЩIыб икIын (3). ЦIыхум, псэущхьэм 
и кIэтIийм илъыр къикIын. – Си гъунэгъур 
щIыб икIынумэ, зэращIыр нэхъыфIмэ, 
сэри схузэфIэкIынщ, – жиIэри Дэрдэхь 
игъэтхьэусыхахэм ящыщ зым епщэфыкъауэри, и 
джанэ кIыхьыр къыщиудри зэщикъуащ, джанэкIэр 
дызохьей сыт жимыIэу, и гъуэншэджыр щигъэху 
ищIри къадым и пащхьэм щетIысэхым, къадыр, 
хьэрып лIыжьт, къэгужьеяуэ къыщылъэтащ: – 
ФыщIэкI иджыпсту! Хьэсэпэхъумэ, 418. Вагонхэм 
щIыб уздикIын иIэкъым, дурэшым деж арджэныжь 
фIадзэри абы къотIысхьэ. Нэгъуху, 33. ИтIани уи 
щхьэр пхуземыхьэжмэ, гугъукъэ – щIыб икIами, 
и гъуэншэдж тIэкIур щимытIэгъэжыфу, лъахъэ 
илъым хуэдэу ерагъыу унэм къыщIыхьэжмэ, Iурарэ 
дэмыIэпыкъуу хъуртэкъым. Къалэн, 430.

ЩIЫБАГЪ (58). 1. (49). ЩIыбыр здэгъэза 
лъэныкъуэ. Фызыжь цIыкIум и щIыбагъкIэ 
Щыту пщыIэ шум елъагъур, А фызыжьыр мабзэ, 
мадэ. «Елбэздыкъуэ», 10. Хъыджэбз цIыкIур 
гуфIэу щыдэкIыжым, Джэлил жьэхэлъадэщ и 
щIыбагъымкIи «къыкъыкъ-сыкъыкъ» жиIэу 
хъыджэбз цIыкIум и пщэдыкъым дэлъейри 
лъэбжьанэкIэ и пщэр къритхъащ. Бабыщыкъуэ 
адакъэпщ, 477. Саримэ сымэ я щIыбагъым къыдэсу 
щыса лIыжь гупыр я пIэм изагъэртэкъым, езыр-
езыру щызэпсалъэ къэхъурт, сценэм щыжаIэр 
пэжу къалъытэми къамылъытэми тепсэлъыхьурэ, 
уеблэмэ я башхэмкIэ Саримэ е Верэ Павловнэ 
къыщыжьэхэуэ къэхъурт. Мазэ ныкъуэ щхъуантIэ, 
669. 2. (6). ЩIыпIэ гуэрым и щIыб къыдэлъ щIы 
Iыхьэ. [Генералым, Къэрэмырзэ хуэгъэзауэ:] – АтIэ 
хъарзынэщ: къалэр къапщтэрэ – къалэ щIыбагъым 
щIыуэ дэлъыр къалэр къэзыщтам ялъос. Лыгъэ, 
410. Къуршым и щIыбагъым пшэ фIыцIэ гуэрэнхэр 

къыдеху. Щынэхужьыкъуэ, 51. Мэжджыт дахэм 
нэмэз щащIт, и щIыбагъым къыдэт мыдрисэми 
сохъустэр щIэзт, библиотекэми КъурIэнри, 
чытапхэри, Iэрытххэри зэгъэзэхуауэ щIэлът, 
къыщIэупщIэм къагъуэта зэрыхъунум хуэдэу. 
Кхъэлэгъунэ, 379. 3. (3). Дзэм и щIыб дэлъ щIы 
Iыхьэ. [Иринэ, Локотош хуэгъэзауэ:] – Нэмыцэм 
я щIыбагъым укъинауэ щытакъэ?... Нал къута, 
241. [Локотош, Иринэ хуэгъэзауэ:] – Ди дзэм и 
щIыбагъым сыкъихьэжа иужь, си нэмыцэ фащэри 
зыщысхыжащ. Нал къута, 248. Фи фIэщ мыхъумэ, 
гъусэ къысхуэфщIи нэмыцэм я щIыбагъым 
дивгъэхьэ, абы шы къиднауэ вгъуэтынукъым, − 
жиIэу Бекъан тхьэ иIуэрт. Нал къута, 273.

ЩIЫБАГЪЫБЖЭ: ЩIЫБАГЪЫБЖЭР 
ХУЭЩIЫЖЫН (1). Еплъ унагъуэбжэр 
хуэщIыжын. [Исуф и гупсысэ:] Абдежт «Ила-
л-мултэкъэ» щыжыIэн хуейри, а псалъэр хэти 
и жьэ къекIуу жиIэфынт, игъащIэм дыщыпсэуа 
щIыналъэри Iыхьлы-лыджанэри къызэднэкIрэ 
лIам дыпалъытэу ди щIыбагъыбжэр хуэтщIыжу? 
Лэчымэ, 391. 

ЩIЫБЫКУ (1). ЩIыбым ику Iыхьэ. Ди 
ныкъусаныгъэр илъщ щIыбыкум, ХэIущIыIу 

ЩIЫБЫШЭ (9). плъыф. Зи щIыбыр къыдэкIауэ 
щыт. Уи нэкIу зэлъахэм креми щыхуэ, Уи 
щхьэцыр тхъуамэ, фIыцIэу лэж, УащIа щIыбышэ 
бэлыхьлажьэм, КъэкIуар гъусэншэу пхуэмыкIуэж. 
ХьэщIэ ирамыгъэблагъэ. «Вагъуэ махуэ», 366. 
Жьы сыхъуащи арщ си хьэлъэр, Арщ щIыбыши 
сызыщIар. Хьэлъэ. «Мывэ хуабэ», 197. Къызэхуэсар 
лIыжь защIэт, щIалэ зырыз яхэтми хэт Iэшэт, 
хэти лъашэт е щIыбышэт. Хъуэпсэгъуэ нур, 290. 

ЩIЫГУ (26). 1. (22). Еплъ щIы II. 2. Шэрхъ 
закъуэу шыгур ещIауэ, ПIийуэ уэс губгъуэм 
къинаи, Уэс щIыIур фIыцIэ зыщIауэ Гын Iугъуэ 
щIыгум тенаи. ЗэуапIэ. «Шум и гъуэгу», 23. Жьым 
зэредзэ парашютыр, Бгъэхэр уэгум щоуфэрэз, 
ЩIым къытолъэр летчикитIыр, ТIури щIыгум 
щоджэрэз. ПарашютитI. «Бгы лъапэхэм деж», 
45. Дадий и нитIым нэпс щIэзу, ЖиIэн зы псалъэ 
лъэмыкIыу, КIэ къуащIэр щIыгум щилъэфу, Чэф 
иIэ хуэдэ, и щIалэм НыхуещIыр IэплIэ ар гъыуэ. 
«Адэ», 132. 2. (4). Еплъ щIы II. 3. Хьэзабу ди щIым 
ишэчахэр И натIэ хъуакъэ бийм и щIапIэм, Мис 
собж лъэбакъуэу сэ къэсчари, Бий унэр сщIынкъым 
сэ хэщIапIэ, ДищI илъ сщIэжыну, щысхь симыIэу 
Бий щIыгум лъыпсыр щызгъэжэнущ. Дыгъэр 
къепсын папщIэ. «Шум и гъуэгу», 56. Ди щIыгур 
зыщыгугъыр дэращ, – жиIэу Локотош и псэлъафэт. 
Нал къута, 292. Ар бийм хуэздэнкъым, щIы уи 
фIэщ, Абы и щIапIэм сынэсынщ, Ди щIыгу къарукIэ 
сэ сылъэщщ, А бийм сэ мащэр лъызгъэсынщ. Си 
фочым IэплIэ есшэкIауэ. «Шум и гъуэгу», 30.

ЩIЫГУЛЪ (1). ЩIым щыщу къэкIыгъэхэм я 
лъабжьэр зыхэт, «зыгъашхэ» япэ къатыр. Лыжьэм 
и лIыкIуэу Сынарт зэуакIуэщ, Фыз кIэлъыкIуэныр 
Си насып мыщIу ХэщIапIэ щысщIыр ЩIыгулъэ 
къабзэщ, Си цIэр изыIуэр УIэгъэр зыпхэрщ. 
«ЩIалэгъуэ щIыналъэ», 423.

ЩIЫГЪУЭ (1). Зыгуэр щIэным, лэжьыным и зэман. 

Жасы нэмэз щIыгъуэ хъуауэ къыщIэкIынтэкъым 

ЩIЫГЪУЕЙ (2). плъыф. Гугъуехь зыхэлъ 
Iуэхугъуэ. Цыжьбанэм и гъумэтIымэни 
щимыгъэту къыпещэ: «Кхъухьыр щIыгъуейщ 
зымыщIэм дежкIэ, си дежкIэ зырикIщ, нобэ 
сегъэувалIи, узыхуейм хуэдэу пхуэсщIынщ». 
Кхъухь пхэнж, 508. Дэфэрэдж зыхуейуэ хъуам 
ущIэмыупщIэ: зэмыфэгъуу шылэ, кIыщмыр, 
дарий моф, къэдабэ, дыщэ Iуданэ – Iэджэ мэхъу, 
езыри хэдыкIынкIэ, уагъэ щэнкIэ ахъырзэманщ, 
арщхьэкIэ гъунэгъу хъыджэбз, фыз, сэ сщIэрэ нэхъ 
зыхущIыхьэну хьэблэм дэсыр, щIыхьэху ищIри, 
щхьэж сыт хузэфIэкIынуми псоми унафэ зырыз 
яхуищIащ, езыр щIыхьэху зыщIэ цIыхубзхэм 
яхуопщафIэ, егъашхэ, зэзэмызэ къыдэхуэмэ, нэхъ 
щIыгъуей гуэр ещIэ. Лъапсэ, 115.

ЩIЫГЪУЖЫН (щIегъуж) лъэI. (1). Псалъэ 
гуэрым зыгуэр пыщэжын. АрщхьэкIэ абдеж 
Долэт къыщыувыIэнти [Нахъуэ хуэгъэзауэ]: – 
Советскэм и Iуэху псори зэрыдэсIэтыр итхэ 
а тхыдэм, – жиIэри ари къыщIигъужащ. Мазэ 
ныкъуэ щхъуантIэ, 510. 

ЩIЫГЪУН I (щIыгъущ) лъэмыI. (4). Зыгуэрым 
и гъусэу щытын, гъусэ хуэщIын, гуэдзэн. 
Зэрынэсуи и нысэр къигъуэтри хъарзынэу 
гурыIуащ Данэ цIыкIу Хьэбибэ къыхуигъанэу, 
Иринэ тимуровскэ командэм ящIыгъуу удз щыпэ 
кIуэну. Щынэхужьыкъуэ, 58. Мелуан зыбжанэм 
уащIыгъуу, дэ ди насыпыр къэпхьащ. Си адэм. «Бгы 
лъапэхэм деж», 45. – Мыр узотри къомэщIэкIмэ, 
щIызгъунщ, – жысIэри, пхъэтыку щылъыр 
къасщтэщ, сеуэри унащIэм и щхьэр зэгуэзудащ, 
лъыкъуалэр къежэхыу. ХьэщIэ лъапIэ, 398.

ЩIЫГЪУН II (щIегъу) лъэI. (20). ЖыIам, 
къэпсэлъам пыщэн. Ар зи тхьэкIумэм ицырхъэм 
и щхьэр щIихьауэ йожьэжри зэхихам къыщIегъу: 
«Ей, зэгуэр кулакхэр здагъэкIуам жэмыншэ и лъэпкъ 
къамыгъанэу ягъэкIуащ». Щынэхужьыкъуэ, 
8. – Сэ сщыгъупща щыIэмэ, Якъуб къыщIрегъу, − 
жиIэри капитаным иухащ. Нал къута, 305. – 
Саружани дадэр и нэм бжэгъуу къыщIэуэрти, 
къыщIимыгъуу къэнэнт: − ЩIалэ хъужа и гугъэщ, 
тхьэ, лъакъуиплIкIэ къызэрикIухьыр фIэмащIэ? 
Къалэн, 431.

ЩIЫГЪУУ (9). нареч. Зыгуэрым и гъусэу. 
Уеблэмэ тIум языхэзым мэл иукIмэ, щхьэ 
лъэныкъуэр, тхым и ныкъуэр щIыгъуу, гъунэгъу 
Iыхьэу зэхурагъэхьырт. Хъуэпсэгъуэ нур, 67. 
Бахъуэр шут, шу гъусэ зыбжани щIыгъуу. Нал 
къута, 261. Хьэрун правленэм къокIуэ лъэIуакIуэ: – 
Къафщти гъущI кIапсэ пкъори дыщIыгъуу 
Радиоточкэ фермэм сывгъашэ. Хьэрун и 
лъагъуныгъэр. «Партыр ди пашэу», 97. 

ЩIЫДАГЪЭ (1). Еплъ щIы дагъэ. Огнемет 
жыхуаIэр а махуэм къащIащ, огнеметым 
мафIэ бзийр псыутхым ещхьу къиутхмэ, 
шыри шым тесри мафIэу къызэщIэлыдэурэ 
щхьэпридзырти, шыр щхьэхуэу, лIыр щхьэхуэу 
тIури щIыдагъэм хуэдэу исырт, итIани 

Къэрэмырзэ шыщхьэмыгъазэти, и дзэм къалэр 
къищтащ. Лыгъэ, 411. 

ЩIЫЖЫН (ещIыж) лъэI. (10). 1. (8). Къутауэ 
щытар зэгъэпэщыжын. Хьэкурынэ ищIэу щытар 
ЛIыгъур ищIэу цIыхум щалъагъум, ягъэщIагъуэрт 
икIи щыгуфIыкIырти, Iэщэ щIыжын хуей зиIэм 
къахьырт, Iэмэпсымэ гуэр хуейхэри къакIуэрт, 
шы къашэрт, нал щIрагъэлъхьэну. Лъапсэ, 108. 
ТIэкIу-тIэкIуурэ Степан Ильчич деж къакIуэр 
Инал сымэ я мызакъуэу хъуащ: хэт мэшинэ зэрыдэ 
къехь, хэти фокIэщI, фочыжь, IункIыбзэ къехьри 
къолъэIу, схуэщIыж, жеIэри. Хъуэпсэгъуэ нур, 
202. Фэ си унэ фыпымылъыт, Бийм къелакъым 
ди псэуалъэр, А фщIыжыну къыфпэщылъыр 
Арщ зимыIэр нобэ пIалъэ, – Батэ жиIэрт игу 
мызагъэу, ЕщIэр къуажэр зыхуэныкъуэр. УнэщIэ. 
«ЩIалэгъуэ щIыналъэ», 32. 2. (2). ЩIэрыщIэу 
щIын е щыта гуэр зэхъуэкIауэ щIын. [Бекъан, 
Хьэбибэ хуэгъэзауэ:] – Унэр къутами, гуэщыр унэ 
сщIыжащ. Нал къута, 231. Сылэгъупэжьу хъупIэм 
ситщи, МафIэр ункIыфIмэ, сэ сощIыж. Николай 
Тихонов папщIэ. «Дамыгъэ», 66. 

ЩIЫЖЫФЫН (ещIыжыф) лъэI. (1). Къутауэ 
щыта гуэр зэгъэпэщыжыныр хузэфIэкIын. 
Хьэкурынэ имыщIыф щыIэкъым: пэрыIэбэ, дзасэ, 
шыуан тегъэувапIэ, джатэ, сэшхуэ, къамэ, шы 
лъэрыгъ – сыт ухуейми укъигъэщIэхъунукъым, 
псом нэхърэ нэхъ зэлIалIэр сыт жыпIэмэ – фоч, 
фокIэщI къутар ещIыжыф. Лъапсэ, 100.

ЩIЫКIАФIЭ (2). плъыф. Гъэса, зэпIэзэрыт, 
щIыкIэ дахэ зиIэ. Езы Верэ Павловнэ и щхьэр 
уназэрт, итIани зигъэнэщхъыфIэт, зигъэIэдэбт, 
сыту щIыкIафIэ, жыуигъыIэу. Мазэ ныкъуэ 
щхъуантIэ, 584. И пэри тIыпэ дахэщи, и щхьэр 
иIэтмэ, «сыту щIыкIафIэ» жыпIэн хуэдэу хакIуэ 
къекIущи, абы тесым зимыгъэбжьыфIэну Iэмал 
иIэкъым. Нал къута, 265.

ЩIЫКIАФIЭУ (3). нареч. Гъэсауэ, зэпIэзэрыту, 
щIыкIэ дахэ иIэу. Ар [Сэид] щIыкIафIэу, 
зигъэбжьыфIэу, мыпIащIэу къакIуэрт, жьы 
зыщIригъэху хуэдэу. Хъуэпсэгъуэ нур, 79. ЩIалитI 
иIати, лэгъунэр Зэхуэдэу тIуми хуищIами, 
НысащIэ пэшым къыщIэкIыу, ЩIыкIафIэу дахэр, 
нэщхъыфIэу «Си анэ», – жиIэу фызыжьым Игу 
фIы зыщIыни щымыIэ. «Адэ», 129. Лу Iэдэбу, 
цIыхум я жагъуэ имыщIу, щIыкIафIэу, гу щабэу, 
лъагъугъуафIэу щытмэ, езы Тини гу къылъитэнщ. 
Мазэ ныкъуэ щхъуантIэ, 615.

ЩIЫКIЭ I (11). ЦIыхум зэрыхэт, и псэукIэ, 
и дуней тетыкIэ, хьэл-щэн, Iуэху щIэкIэ. Елдар 
псынщIэу къакIуэ щхьэкIэ, урысым зэрепсэлъэну 
щIыкIэм егупсысырт, тIэкIуи тегузэвыхьырт. 
Хъуэпсэгъуэ нур, 200. Гуп хэсмэ, Жыраслъэн 
нэщхъыфIэщ, хъыбар гъэщIэгъуэнхэр жеIэ, 
тхьэмадэу Iэнэм ягъэтIысмэ, нэхъ тхьэмадэфI 
уигъэлъыхъуэнщ, абы щIыкIэ дахэу хэлъымрэ и 
хьэл-щэнымрэ зыхалъхьэмэ яфIэфIу Iэджэ доплъей. 
Хъуэпсэгъуэ нур, 85. 

ЩIЫКIЭ II (21). Iуэхугъуэ гуэр гъэзэщIа 
хъуным и Iэмал, хэкIыпIэ. Цыжьбанэр 
къызэмыплъэкIыу къыздикIамкIэ игъэзэжауэ 

кIуэжырт, гъумэтIымэу и щхьэм хуэпсэлъэжу… 
КхъуэпIащэм йоупщI: «Уи щхьэр инщи, кхъухь 
щIыкIэ умыщIэу пIэрэ?» – жеIэри, мо игъащIэм 
псы ятIэ фIэкIа псы зымылъэгъуам щхьэщэ хуещI 
[кхъухьыпщым]. Кхъухь пхэнж, 508. АрщхьэкIэ 
къазым зыхигъэзэгъакъым [кхъухьыпщым 
хуэгъэзауэ]: – Кхъухь щIыкIэ сытым сигъэщIэн? 
Кхъухь пхэнж, 505.

ЩIЫКIЭ III (71). нареч. ЗэкIэ, зэман гуэрым 
къриубыдэу щытыху. Зи адэ-анэ хуэкъулейр 
кIуэжырти, гъуэмылэ къашэрт, арщхьэкIэ уи 
гъуэмылэ уи закъуэ пшхыжу къыпхуадэнутэкъым: 
нэхъапэ щIыкIэ «иныжьхэр» хэIэбэнт, сымаджэм я 
Iыхьи хэкIынт, уи ныбжьэгъухэми гу лъыптэнти, 
къанэIамэ, уи Iыхьэт. Зи лъэрыгъыпс тIыгъа, 
522. Къалэм дэсари дэкIри ежьэжат дзэм фIэкIа 
къэмынэу, я хьэпи-шыпи дашри нэгъуэщI 
щIыналъэ итIысхьат, къэралитI зэзауэм я кум 
дыдэмыкIуадэ щIыкIэ, жаIэри. Лыгъэ, 410. ТIэкIурэ 
зиIэжьа нэужь, Рахьим, си напэ щытекIакIэ, 
цIыхум сыкъалъагъуу хэIущIыIу сымыхъу щIыкIэ 
сыдэкIыжмэ нэхъыфIщ, жиIэри и гум къэкIащ. 
Хъуэпсэгъуэ нур, 139.

ЩIЫКIЭУ (6). союз. Хуэдэу, ещхьу. ЛатIифэ 
сыкъызэрилъагъуу и фэр зэкIуэкIащ, мыбы хэту 
пIэрэ къеджар жыхуиIэ щIыкIэу. Лъапсэ, 10. Ар 
Лу щызэхихым, къызэщIэплъащ, сэ бжесIэнщ 
иджыпсту си нитIкIэ слъэгъуари, си Iуэхущ 
итIанэ ауан сыкъэпщIмэ, жиIэу, арщхьэкIэ 
Дорофеич и бжьэмийр иIэтащ: къыщIыдодзэ, жиIэ 
щIыкIэу. Мазэ ныкъуэ щхъуантIэ, 581. Инали абы 
гу лъитат, арщхьэкIэ хъымпIари ищIыртэкъым, 
си пыIэжьыр фхуэгъэтIылъащ псоми, жихуиIэ 
щIыкIэу. Мазэ ныкъуэ щхъуантIэ, 516.

ЩIЫКIЭФIЭН (щIыкIафIэщ) лъэмыI. (2). 
Гъэсауэ, щIыкIэ дахэ иIэу щытын. Нахъуэ псэ 
къыхыхьэжат, нэхъ Iэдэб хъуа жыпIэу щIыкIафIэт. 
Мазэ ныкъуэ щхъуантIэ, 513. Хъыджэбзыр дахэ 
дыдэщ, уеплъмэ, нэр егъэджыл, къэзылъагъум гу 
къылъетэ, езыр къабзэ цIыкIущ, лъагъугъуафIэщи, 
цIыхур зыIэпешэ, хьэл дахэ хэлъщ, щIыкIафIэщ, 
дэбгъуэн щыIэкъым. Лъэчымэ, 392.

ЩIЫЛЪЭ (51). Ди планетэм щыщу псым 
щIигъанэм къыщынэмыщIа, гъущэу къэна 
Iыхьэ. СыкъыщеплъыхкIэ, щхьэр уназэу, 
СхуэмыгъэщIагъуэр щIылъэ джафэрт. СIыгът 
кхъуей хъурейуэ сэ мазэр. «Дамыгъэ», 214. 
Хьэблэм дэс псоми жаIэрт: – Лъэпщ гъущI вакъэрэ 
гъущI башрэ иIыгъыу ежьэу уафэмрэ щIылъэмрэ 
арэфкIэ щызэгъэкъуам нэс кIуа пэтми, дыщэ 
икъухьауэ здэщылъ хуэзакъым. Хъуэпсэгъуэ нур, 
146. ЩIылъэм тету псыр йожэхыр, Уафэм телъкъэ 
пшэ гъынанэр? Зы анэ. «Дамыгъэ», 114.

ЩIЫМАХУЭ (80). Гъэм и IыхьиплIым щыщу 
бжьыхьэмрэ гъатхэмрэ яку дэт нэхъ щыщIыIэгъуэ 
дыдэ. ЩIымахуэр кIыхьщи кIэ имыIэ, Ди бом 
щIэт шитIыр мэгумэщI. Ныжэбэ жэщи, нэхур 
щыху. «Щхьэлыкъуэ», 384. Къыдырым и фIэщ 
дыдэт: – Мыщэм тэмэму гу лъитащ: дэ гузэвэгъуэ 
дыщихуар сытым деж – щIымахуэм дежщ. Кхъухь 
пхэнж, 503. Илъэс ныкъуэ нэхъыбэ дэмыкIыу, 

щIымахуэ пщыхьэщхьэр хэкIуэтауэ, къэзакъ 
шу зыкъом Степан Ильич деж къыдэлъэдащ. 
Хъуэпсэгъуэ нур, 203. 

ЩIЫН (ещI) лъэI. (395). Зыгуэр лэжьын. ЦIыхубз 
и хьэлым уегупсысым, Iэдэм ищIауи щIы Iыхьлы, 
Зы къуаншэ гуэрым къыхахауэ Ар зэрыщытыр 
белджылыщ. ЦIыхубз хьэл. «Дамыгъэ», 47. ПашэфI 
зыгъуэтырщ хъур кIуэкIафIэ – Гурылъ нэхъ дахэр 
щIы уэ гъуазэ. Къыумыгъазэ. «Дамыгъэ», 241. 
Узыпылъым уешхыдамэ, И ныбжьэгъу щIы гъусэ, 
Пагэу дахэм щIыхь хуумыщIмэ, ЩIэхыу зегъэгусэ. 
ЩIалэ нагъуэм удихьэхмэ. «Бгы лъапэхэм деж», 76.

◊ [И] гуапэ щIын (11). Еплъ гуапэ. Гурыщхъуэ 
щIын (16). Еплъ гурыщхъуэ. Джэгуалъэ щIын 
(4). Еплъ джэгуалъэ. И жагъуэ щIын (29). 
Еплъ жагъуэ. Къабыл щIын (20). Еплъ къабыл. 
ЛъэгущIэт щIын (3). Еплъ лъэгущIэт. Мурад 
щIын (38). Еплъ мурад II. Пшынафэ щIын (2). 
Еплъ пшынафэ. Хэутэн щIын (1). Еплъ хэутэн. 
ХэщIапIэ щIын (11). Еплъ хэщIапIэ. ХэIущIыIу 
щIын (6). Еплъ хэIущIыIу. Хьэдэлъэмыж щIын 
(2). Еплъ хьэдэлъэмыж. Хьэлэч щIын (6). Еплъ 
хьэлэч. IэщIыб щIын (14). Еплъ IэщIыб. Iисраф 
щIын (7). Еплъ Iисраф. Iуэху щIын (1). Еплъ Iуэху.  

☐ Нэм илъагъур Iэм ещIэ 9). Еплъ нэ. Жыгыр 
къанэмэ, къудамэ ищIынщ (1). Еплъ жыг. 

ЩIЫНАЛЪЭ (104). ЩIы Iыхьэ, лъахэ, 
хэку. Езы Чоки мызэ-мытIэу нэмыцэм яубыда 
щIыналъэм кIуащ, зэгуэр шыбз фермэ псо 
къызэщIикъуэри къихуащ. Нал къута, 236. ЗэлI-
зэфызым уеплъмэ, къыздикIа щIыналъэм кIуэжыну 
загъэхьэзыр хуэдэт. Кхъэлэгъунэ, 380. ЩIыналъэр 
зэрыщытауэ дахащэт, гъавэр уэшхым и кIуапIэщ, 
къызэщIэрыуащи, нэр егъэджылыр, хъупIэм Iэщу 
итыр абы хуэдабзэщ. Кхъэлэгъунэ, 375.

ЩIЫПЦIЭ (3). ЩIыгулъ фIыцIэ. Дядэр напэм 
хуэгузавэрт, Къуэш нэхъыжьым, сыщыуэхукIэ, 
ПэкIэ щIыпцIэр сэ сигъавэрт. ФIымрэ Iеймрэ 
зэхэбгъэкIыу. «Вагъуэ махуэ», 41. Гуэдз пхыр 
щIыкIэу лIыжь тхьэмыщкIэр ЩIыпцIэм занщIэу 
хэджэлащ. «Бдзэжьеящэм ипхъу», 149. Топышэм 
щIыпцIэр кърихуауэ, Къутахуэр си бгъэм 
къытехуат. УIэгъэ. «Шум и гъуэгу», 42.

ЩIЫПIЭ (82). 1. (60). КъыхэгъэщхьэхукIа, 
къыхэубыдыкIа щIы Iыхьэ. Ауэ лIыхъужьхэу ди 
адэжьхэр Наполеоным пэуври Бийм иратакъым 
ди щIыпIэр, Народыр зэуэ къэтэджри ЛъыкIэ 
ялахэщ зэуапIэр. Березина. «Бгы лъапэхэм деж», 
92. Ди адэжь IэщIагъэу быдапIэм Къыгуэхуа мывэм 
сытетщ, Зэман блэкIахэм мы щIыпIэм ЩащIа 
быдапIэр бгым тетщ. Березина. «Бгы лапэхэм 
деж», 92. Си дарикIэр теслъафэу Жыхафэр си 
махуэ гъуэгут, Ер зи IэщIагъэр мы щIыпIэм 
Щыремылъыхъуэ гухэхъуэ. «ЩIалэгъуэ щIыналъэ», 
426. 2. (22). Хэку, куей. Ди щIыпIэм уихьэжмэ, 
Бгы щхъуантIэ къэлъыхъу, Сэ си шым гъэ куэдкIэ 
Дамыгъэу иIар, Бгы нэкIум щистхъащи, УкIуэжмэ, 
къэгъуэт. ЗэныбжьэгъуитI. «Шум и гъуэгу», 33. 
Езы цIыхубзыр гукIи псэкIи щIыналъэ къибгынам 
щыIэ хуэдэт, уеблэмэ адэжьхэм я щIыпIэм сыкIуэу 
семыплъауэ си псэр мыбы щыпыIэнукъым жиIэри 

Кавказым яфIэкIуэжауэ щытащ. Кхъуэлэгъунэ, 
375. Тетым деж хэт къакIуэми щIагъэхьэртэкъым, 
афицар зырыз, е нэгъуэщI щIыпIэ къикIауэ 
I

ЩIЫТI (6). КIэнауэ куу кIыхь. МафIэр 
къэзыутIпщхэр тыншу плъагъу щхьэкIэ 
уалъэIэсынукъым, щIытIым уелъэн хуейщи, 
абы нэмыщIыжу огнеметыр зэрыт танкыр 
хэтIащ, лагъым сыткIэ упэмылъэщыну. Лыгъэ, 
412. И машинэм тетIысхьауэ КIагуэм щIытIым 
къытренэ, Мывэ гуэрым теубгъуауэ. Сомрэ 
Долларрэ. «Партыр ди пашэу», 130. 

ЩIЫТI МАШИНЭ (1). ЩIыр къизытIыкI, 
къизытхъу машинэ. Сому миным щIигъут сом 
закъуэ, ЩIытI машинэ лэжьапщIэу Къратауэ 
ар лэжьакIуэм, И IэнатIэм кIуэжт лIыр пIащIэу. 
Сомрэ долларрэ. «Партыр ди пашэу», 129.

ЩIЫУНЭ (15). Ерыскъыпхъэ гуэрхэр 
щахъумэн щхьэкIэ щIым хыхьэу ящI псэуалъэ. 
Апчарэрэ Иринэрэ къежьэжа нэужь, дадэр щIыунэм 
къыIунауэ щIыхьэпIэм чырбыш къута дидзэрт. 
Нал къута, 282. Ар [Иринэ] анэ хъунщ жыIэ уэ, – 
Яков Борисович къызэщIэплъати пщIэнтIэпсыр 
ирикъуэкIыу игъэзэжри щIыунэм щIыхьэжащ. Нал 
къута, 282. ЩIыунэ щIыхьэпIэм деж хьэрфышхуэ 

ЩIЫУНЭБЖЭ (1). ЩIыунэм иIэ щIэкIыпIэ-
щIыхьэпIэ. Ерагъыу дадэм щIыунэбжэр Iуитхъури 
езыр щIыхьащ. Нал къута, 281.

ЩIЫФЭ (8). 1. (6). Iэпкълъэпкъым кIэрылъ 
лымрэ фэмрэ. Махуэ къэс Iузизэ и узыр хэкIуатэ 
фIэкIа нэхъыфI хъуртэкъым, езыри мычэму 
бэгырт, зимыгъэзэжыфу пIэм къыхэнэжауэ, и 
щIыфэми зэхимыщIэжу апхуэдэт. Хъуэпсэгъуэ 
нур, 68. Iузизэ и щIыфэм мащIэ-мащIэурэ выфэр 
кIэрыпщIэрт, лъымэ, ебзымэ фэм къыкIэрихырти, 
щхьэр игъэуназэрт, бэуапIэ иритыртэкъым. 
Хъуэпсэгъуэ нур, 73. Шэч хэлъкъым, и гур 
зыгуэрым Щысхьыншэу, щэхуу ефыщIыр, Iэ 
щIыIэр щIыфэм щыджэгуу, Гуауаеу и гум дэмыхуэр 
Дадий къеIуатэр мыпхуэдэу: «Си щIалэ, уи адэм 
уэсяту Уэ къыпхуищIахэм къедаIуэ». «Адэ», 
134. 2. (2). Лым и щIыIу телъ фэр. Хъыджэбз 
цIыкIухэм я ужь дыдэ итым деж къыщыщIадзэри 
япэ итым деж щаухыжу я щхьэцыр ятIэтэжауэ, 
и нэхъыбитIыр зэрыфейцейм фIэкIа дэбгъуэн 
щымыIэу зырызыххэурэ тырку ныбэфым и Iэпэм 
щIигъэкIырт, я джанэр дрихьейурэ я щIыфэм 
еплъырт, я нэгум щIэплъэрт: лIитIым уэздыгъэ 
яIыгъыу къагъэнэху, мо тхьэмыщкIэ цIыкIухэми 
зрагъэусыгъуэджэ хуэдэ защIми, абы щхьэкIэ 
къимыгъанэу. Лъапсэ, 36. А пщащэм дыгъэм и 
щIыфэр, Дэм и фэм хуэдэу, исауэ СлъагъухукIэ си 
гур мэгуфIэ, Щэхуу сэ соплъыр сесауэ. КъызжефIэ. 
«Бгы лъапэхэм деж», 37. 

ЩIЫФЫН (ещIыф) лъэI. (14). Зыгуэр щIыныр 
хузэфIэкIын, пэлъэщын. Хьэкурынэ имыщIыф 
щыIэкъым: пэрыIэбэ, дзасэ, шыуан тегъэувапIэ, 
джатэ, сэшхуэ, къамэ, шы лъэрыгъ – сыт ухуейми 
укъигъэщIэхъунукъым, псом нэхърэ нэхъ зэлIалIэр 
сыт жыпIэмэ – фоч, фокIэщI къутар ещIыжыф. 

Лъапсэ, 100. Уи гъавэр бэву укъикIыну ухуеймэ, 
Ботэх и дежт уздэкIуэнур, ар хэлIыфIыхьмэ, 
езы Алыхьыр хэлIыфIыхьа хуэдэт, бэвагъкIэ 
къыплъэщIыхьэн щымыIэу уищIыфынущ, уеблэмэ 
нэхъ гъавэшхуэ къытезыхам утекIуэу. Лъапсэ, 96. 
Пэжу жыпIэмэ, Алыхьырщ зыщIэр Щхьэлмывэкъуэ 
быркъуэшыркъуагъэу дэлъыр, ауэ а псори хэт 
зэтес ищIыфын. Хъуэпсэгъуэ нур, 208.

ЩIЫХУ (19). плъыф. Щхъуэ, морафэ 
зыщIэлъадэ щхъуантIэ. Берие республикэхэм 
я гъунапкъэхэм куэдрэ емыплъу, къэрэндащ 
щIыху бысымым иIыгъыр къыIехри япэ щIыкIэ 
Iуащхьэмахуэ зытетым и хъуреягъкIэ къетхъыхь. 
Лъапсэ, 87. Уи мывэу дыгъэм къигъэплъахэм 
СарикIуэм, мэIур си лъэ макъыр, А макъыр мывэм 
и сэламу КъысфIощIри сэри сыхуосакъыр – Ди бгы 
щIыхухэм ещхьу ари лахэщ. Сэлэт сэлам. «Шум 
и гъуэгу», 7. Уафэгуу щIыху дахэм, Си нитIыр 
етауэ, Сеплъ пэтми а уафэр Ди уафэм емыщхьт. 
ЗэныбжьэгъуитI. «Шум и гъуэгу», 32. 

ЩIЫХУЭ (7). Птыжын хуейуэ зэман 
пыухыкIакIэ зыгуэрым къеIыпха мылъку. 
Псы щхьэлыр мыхьэжэмэ, хьэжыгъэ дэнэ 
къикIынт, я нартыхур дум илъми, хьэжыгъэ 
щIыхуэ къалъыхъуэу фыз Iэджэ уэрамым дэтт. 
Хъуэпсэгъуэ нур, 287. ЩIыхуэкIэ псэуа ухъуркъым, 
езы Исуфи хабзэшхуэ хэлъщ, лъэIуэн и щхьэм 
хуихьыркъым. Лэчымэ, 389. – Елдар и щIыхуэр 
уи кIапцIэм къимынэм си Iуэхущ иджы, – 
жиIэри зыгуэри къэпсэлъащ [Бот хуэгъэзауэ]. 
Хъуэпсэгъуэ нур, 248. 

◊ ЩIыхуэ къытемынэн (13). И пщэ дэлъар 
псори игъэзэщIауэ щытын. «Къыстена иджыри уи 
щIыхуэ» – жиIэри Къылышбий и къуэр асетиным 
и дежкIэ еплъэкIащ. Хъуэпсэгъуэ нур, 117. Зым и 
щIыхуэ къыстенакъым, Къэзгъэнакъым схузэфIэкI. 

ЩIЫХУБЗЭ (1). плъыф. Егъэлеяуэ щIыху, 
щIыху дыдэ. Пшагъуэр къуэм дэзу мэуфафэ, 
ИщIагъым нури къущамыт, ЛъагапIэм тету мо 
удз цIыкIум ЩIыхубзэу уафэр къыщхьэщытщ. Зы 
удз цIыкIу закъуэ, мывэм тету. «Вагъуэ махуэ», 85.

ЩIЫХУФЭ (2). плъыф. ЩIыхугъэ зыщIэлъадэ. 
Жинт щIыхуфэ телъу къурIэн гуэри и блэгущIэм 
хуэсакъыпэу щIэлъу зиплъыхьырт Сэид, «гъуэгу 
мыгъуэ ежьар» къигъуэтыну. Хъуэпсэгъуэ нур, 
154. Абы [къэнтIопIым] пыт уэзджынэ щIыхуфэр 
гъэгъэным нэмысауэ къыпыпчу бгъэпщрэ уи натIэм 
уреуэм, фоч уам хуэдэщ. Щынэхужьыкъуэ, 62-63.

ЩIЫХЬ (33). И лэжьыгъэм, и дуней тетыкIэфIым 
пэкIуэу зыгуэрым ирах лъапIэныгъэ, пщIэ. Уи лъапэ 
пщIантIэм къыдэпхьэм, Уэ бжесIэжыну къалэн Мыр 
къысщищIащи, бжызоIэ: «Насып мыгуэшу сиIари Си 
къуэ Къарнейрэ си щIыхьрэт». «Адэ», 135. Дэ гъуэгу 
дызытетым къэтлъэбакъуэр И бжыгъэм махуэу 
дыхуэмейуэ, Дэ илъэситхукIэрэ добакъуэ, Нарт 
щIыхь зекIуэкIэм я нэхъейуэ. Ленин лъагэу тетщ. 
«ЩIалэгъуэ щIыналъэ», 7. Сэ а сэламыр илъэсиплIми 
Бгъурылъу щIыхьым сигу илъащ, Атакэм дежи, бийр 
къытхуилъми, Пэслъытэу гъащIэм сэ схъумащ. 
Сэлэт сэлам. «Шум и гъуэгу», 7.

◊ ЩIыхь иIэн (4). ПщIэ, лъапIэныгъэ хуащIын. 

Ди адэжь и лIыгъэр зэбгъэзахуэм, ПщIэ хуэщI – 
абыхэм яIэщ щIыхь. Историк гуэрым деж. 
«Дамыгъэ», 207. Нэмысрэ щIыхьрэ зимыIэм, 
Уасэншэщ и псэр игъащIэм. «Адэ», 140. Телъщи 
ахэр дэ ди напщIэм, ЩIыхьу яIэм дыхуосакъыр. 
Пшэ адрыщIым щыпсэу. «Партыр ди пашэу», 19. 
ЩIыхь къылъысын (1). ПщIэ къыхуащIыныр 
къэлэжьын. Гупсыси псалъэ, упсэлъэнум, 
Зумыплъыхьауи умытIыс – ЩIапIыкIт а хабзэм 
бын къащIэхъуэр, ЩIыхь ар зымыдэм къылъымыст. 
Ди лъэпкъ и псалъэ епцIыжакъым. «Дамыгъэ», 
208. ЩIыхь хуэфэщэн (1). И дуней тетыкIэкIэ, 
и псэукIэкIэ щIыхь хуащIыныр къилэжьын. 
[КIэпхъым:] – Зыкъезмыгъэлъагъуу а зыгъэгусэрейм 
и ужьыр сэ схунщ, щIыхьу щыIэр зыхуэфащэу 
ди пащтыхь. Кхъухь пхэнж, 506. ЩIыхь 
пылъын (2). Лэжьыгъэ ищIэм, Iуэхугъуэ гуэрым 
лъапIэныгъэ хэлъын. ЕуэкIыпIэм щымышынэу 
А хъыджэбзым, мес, къежыхь, Адыгэпхъур исщ 
машинэм, И лэжьыгъэм пылъу щIыхь. Хъыджэбз 
шофер. «ЩIалэгъуэ щIыналъэ», 46. [Жансэхъу, 
Матренэ хуэгъэзауэ:] Абы (курсант пыIэм) 
нэхъ щIыхь пылъщ. Мазэ ныкъуэ щхъуантIэ, 
556. ЩIыхь хуэщIын (12). ПщIэ, лъапIэныгъэ 
ещIэкIын. ЛIыжьхэм щIыхь яхуищIу, нэхъыщIэхэр 
тригъэгушхуэу Жыраслъэн хъыбар гъэщIэгъуэнхэр 
жеIэ, абы шы къызэрихуа, ПсыжькIэ уэркъ 
хъыджэбз зэрыпылъа, абрэджым яхуэзэу зэрезэуа – 
мащIэ ищIэрэ абы хъыбару. Хъуэпсэгъуэ нур, 
85. Пшэ хужь инхэр уи нэмысу Уэ къыпхуещIыр 
уафэм щIыхь. Си щIыналъэ. «Батырыбжьэ», 59. 
Узыпылъым уешхыдамэ, И ныбжьэгъу щIы гъусэ, 
Пагэу дахэм щIыхь хуумыщIмэ, ЩIэхыу зегъэгусэ. 
ЩIалэ нагъуэм удихьэхмэ. «Бгы лъапэхэм деж», 
76. ЩIыхьыр хъумэн (4). Уи напэр зытомыхыжу, 
псалъэ фIей зыхужомыгъыIэу дунейм тетын. 
«СлъэкIыхукIэ щIыхьыр схъумащи, Ар саугъэту 
си щIалэм Къахузогъанэ», – жиIащ [адэм]. «Адэ», 
135. Зи щIыхь зыхъумэу текIуэдахэм Уэрэд 
дигу къихьэм худогъэш. Историк гуэрым деж. 
«Дамыгъэ», 207. Филъ фыщымысхьу, си бынхэ, Бгъэ 
абгъуэр благъуэм щыфхъумэ. Фхъумэ фи щIыхьыр, 
фи напэр, Фи адэжь и унэ нэгъунэ. ЩIым и макъ. 
«Шум и гъуэгу», 38.

ЩIЫХЬ НЫП (1). ПщIэ зыхуэфащэм папщIэ 
нып. Мес, щIыхь ныпыр ныхуэпIащIэу Уэгум яхьу 
сэ солъагъур. Пшэ адрыщIым щыпсэу. «Партыр ди 
пашэу», 19.

ЗИ ЩIЫХЬ ИН ХЪУН! (2). «ПщIэ зыхуэтщI»;  
зиусхьэн (зэрызыхуагъазэ щIыкIэ). – [КIэпхъыжь 
цIыкIур, Къыдырым хуэгъэзауэ:] – КъызгурыIуащ, 
зи щIыхьыр ин хъун кхъухьыпщ. Кхъухь пхэнж, 
497. [КIэпхъыжь цIыкIур, Къыдырым хуэгъэзауэ:] – 
Къызэхуэсащ, зи щIыхьыр ин, цыжьбанэм фIэкIа 
къэмынэу. Кхъухь пхэнж, 501.

ЩIЫХЬЭЖЫН (щIохьэж) лъэмыI. (21). 
УкъыздыщIэкIам гъэзэжын, аргуэру щIыхьэн. 
Астемыр унэм щыщIыхьэжам, Степан Ильич 
и закъуэкъым зыхуэзар. Хъуэпсэгъуэ нур, 261. 
Старшынэр къокIуэж щыжаIэм, зыкъоми Гъуумар 

и чырбыш унэм нэсри, жэщым бжэр хаудащ, унэр 
зейр тыншу щIыхьэжынщ, жаIэри. Хъуэпсэгъуэ 
нур, 287. Иджы хьэщIэм и нэм къыфIэна 
хъыджэбзыр абы и шулIыгъусэм ягъэгъуэщэнукъым, 
Iэтащхьэр гъуэлъыжыну пэшым щыщIыхьэжым, а 
цIыхубз тхьэIухудым пIэр ищIыжу ирихьэлIэнущ. 
Лъапсэ, 90. 

ЩIЫХЬЭН (щIохьэ) лъэмыI. (129). УкIуэурэ 
зыщIыпIэ къыщыхутэн. А тIэкIур зэфIигъэкIмэ, 
Тембот шэщым щIохьэри, ар куэд лъандэрэ къабзэу 
къэтхъуами, шы зэрыщIэмытыр ищIэми – щIэтщ, 
зыгуэрхэм йопэщэщри. Хъуэпсэгъуэ нур, 296. 
Мэзым ущIыхьэмэ, жэнэт хадэр уи гум къегъэкI, 
жэнэтбзур нэхъыбэжщ. Кхъэлэгъунэ, 375. ЦIыхур 
дахэкIэ зэбгрыкIыжыну фэ теткъым, Нартыхуи 
клубым щIыхьэу абы хуэдэ Iуэхум тепсэлъыхьыну 
хуеиххакъым, къызэрыхуамыгъэгъунур ещIэ, 
имыщIэр сыт: яхэкIыжа зэрыхъунурщ. Лъапсэ, 74.

◊ Гум щIыхьэн (6). Еплъ гу I. ЩIы фIыцIэм 
щIыхьэн (1). Еплъ щIы II.  

ЩIЫХЬЭПIЭ (15). Зыгуэрым и кIуэцI, и 
щIагъ узэрыщIыхьэ хъу щIыпIэ хэха. ЩIалитIым 
я автоматыр япщIэхэлъу, щIыхьэпIэм деж 
къыщоувыIэ, сэ жьантIэмкIэ сашэри сагъэтIыс. 
ХьэщIэ лъапIэ, 404. [Къулыр, Иринэ хуэгъэзауэ:] 
ЩIыхьэпIэр кIэлындорым и кIэм дежщ. Нал къута, 
239. Бжэ щIыхьэпIэм деж бжаблэм тетхат 
«Комерческое училище» жиIэу, арщхьэкIэ Астемыр 
къеджэфакъым. Хъуэпсэгъуэ нур, 183.

ЩIЫХЬЭФЫН (щIохьэф) лъэмыI. (2). 
ЗыщIыпIэ щIыхьэныр, къыщыхутэныр 
хузэфIэкIын. Коттеджым къыщыкIуэм щIэсыну 
пэш хъарзынэ иIэщ [Раисэ Муратовнэ], езым 
фIэкIа псэ зыIут щIыхьэну хуимыту, ауэ, пэжыр 
жысIэнщи, абы щIыхьэф гуэри дыхуэзэнущ… 
Лъапсэ, 78. НысащIэ хъуауэ и лэгъунэм 
ЩIэмыхьэфауэ щыIэр хэт? Зэ закъуэ хъу си 
щхьэгъусэ. «Батырыбжьэ», 87.

ЩIЫХЬЭХУ (1). Зыгуэрым и лэжьыгъэр 
дэгъэпсынщIэн мурадкIэ гъунэгъухэр, ныбжьэ-
гъухэр зэрызэгухьэм ироджэ. Джэфэрэдж зыхуейуэ 
хъуам ущIэмыупщIэ: зэмыфэгъуу шылэ, кIыщмыр, 
дарий моф, къэдабэ, дыщэ Iуданэ – Iэджэ мэхъу, 
езыри хэдыкIынкIэ, уагъэ щэнкIэ ахъырзэманщ, 
арщхьэкIэ гъунэгъу хъыджэбз, фыз, сэ сщIэрэ нэхъ 
зыхущIыхьэну хьэблэм дэсыр, щIыхьэху ищIри, 
щхьэж сыт хузэфIэкIынуми псоми унафэ зы-
рыз яхуищIащ, езыр щIыхьэху зыщIэ цIыхубзхэм 
яхуопщафIэ, егъашхэ, зэзэмызэ къыдэхуэмэ, нэхъ 
щIыгъуей гуэр ещIэ. Лъапсэ, 115. 

ЩIЫХЬЫНШЭ (2). плъыф. ЩIыхь зимыIэ, 
пщIэ зыхуамыщI. – ЩIыхьыншэщ шум и шыр 
имеймэ, − Ар жиIэу щауэщIэр къохъу благъэ, − 
Уипхъу дахэр плъагъуну ухуеймэ, КъыщIэплъэ 
си щIакIуэм и щIагъым! Пщыхьэщхьэ шу. «Шум 
и гъуэгу», 73. Нэмыцэм и нэ, сыпсэууэ, Я нэхъ 
шы фаджэм теплъэныкъым, ЗбгъэдэкI, Ахьмэду 
щIыхьыншэ! «Адэ», 140.

ЩIЫЩIЭ (3). Илъэс куэдкIэ къамыгъэсэбэпа, 
зытемылэжьыхьа щIы. Iэпкълъэпкъ къэмыту 
укъалъхуамэ, Уэ щIыщIэ бвэну къыпщогугъ. Хэт 

сыт IэнатIэ къехъулIами… «Батырыбжьэ», 63. Уи 
щIыщIэр бвэрэ тепсэжамэ, Уи хьэмтетыгъуэуи 
уIуэнщ. Хэт сыт IэнатIэ къехъулIами… 
«Батырыбжьэ», 63. ГъущIыжь пхъэIэщэ зэмыIусэу 
ЩIыщIэм ухуэдэу сэ къысфIощIыр. Псы узэфэнур 
къыщIэжакъым… «Батырыбжьэ», 62.

ЩIЫIЭ (71). Хьэуа, дуней узыгъэпIыщIэ; зи 
температурэр лъахъшэ, хуэбагъэ зыщIэмылъыж. 
Удз гъэгъахэри къищыпу, Убзэрабзэу махуэ къэс, 
Псынэ щIыIэм нэху мыщыпэу Псыхьэ къокIуэ зы 
хъыджэбз. Псынэ. «ЩIалэгъуэ щIыналъэ», 69. Ди 
Iуащхьэмахуэм и напщIэм Мыл къуапэ щIыIэм 
къыпыхухэу, ТкIуэпсхэр чэзукIэ бгы лъащIэм 
КъыщIожхэр псышхуэу, хужь дахэу. Поэтым 
деж. «Шум и гъуэгу», 114. Нэбжьыц фIыцIэм ар 
къыпхыплъым, И нэм мафIэр къыщохъуэпскI, Псэ 
зыIути къытемыплъэу Псынэ щIыIэм зыщегъэпскI. 
Псынэ. «ЩIалэгъуэ щIыналъэ», 69.

◊ ЩIыIэ лIэн 2). Еплъ щIыIэм исын. Жыгей 
дакъэжьхэм, зэщIэнауэ, ЩIыIэ хэт лIами 
ягъэхуабэ. Жьэгу. «Батырыбжьэ», 35. Сыту 
насыпышхуэт Лурэ Темботрэ а щIалэ цIыкIу 
къомым яхэту еджэу щытатэмэ. Я фэм изу, 
я ныбэ изу, щIыIэ долIэ жамыIэу, ирагъаджэу, 
ирагъасэу! Хъуэпсэгъуэ нур, 182. ЩIыIэ пIыщIэн 
(1). Еплъ щIыIэм исын. ЩIыIэ пIыщIа шкIащIэ 
цIыкIухэр зэщIогъуагэ. Щынэхужьыкъуэ, 54. 
ЩIыIэ хыхьэн (9). ЩIыIэ еуэлIэн, щIыIагъэ 
Iэпкълъэпкъым еуэкIын. – Умыгузавэ, къэхъуа 
щыIэкъым, щIыIэ схыхьа хъунщ, тIэкIу сыхэлъмэ, 
сыхъужынщ – Сэлимэ и анэм елъэIуащ, и адэр 
къэкIуэжмэ, зыри жримыIэну, и пэшымкIэ и псэр 
нихьэсыжыфа къудейуэ пэшыбжэм IункIыбзэр 
къритри гъуэлъыжащ. Лъапсэ, 27. УпщIэр 
тIуащIэу згъэтIылъащ, щIыIэ зыхэзмыгъэхьэну; 
си щхьэнтэм илъыр бацэщ, тебзэ телъри 
къызыхадыкIар умыщIэжу зэхэуфIеящ, бамейри 
щоур, зи бамэри къыпхуэщIэнукъым. МелыIыч, 
457. [Авторым, шоферым хуэгъэзауэ:] – Си фIэщ 
хъуркъым щIыIэ тхьэмыхьауэ… МелыIыч, 437. 
ЩIыIэм игъэдыкъын (2). Еплъ щIыIэм исын. 
Ахэр [Кулисум, Хъуцэ, Барэсбий] абы хуэдизкIэ 
IэпцIанэ-лъэпцIанэщи, зыдэкIуэм нэмысу щIыIэм 
игъэдыкъынт. Нэгъуху, 33. ПсынщIэу интернатым 
сынэсыжащэрэт, жысIэу си алащэм сыкъеуэу 
къыщызгъэзэжым, зэщIэгъуагэ къомым ящыщ 
гуэрхэр къэджащ, си бошкIэм псы къыриутхыкIу 
фызхэм щалъагъум: «А тIыкIуэ, а зи уз кIуэдын, 
псы тIэкIу мыгъуэ дегъафэт». КъэзгъэувыIэщ 
сишри, бошкIэм сыкъелъэри къызэлъэIуа фызым 
и шейнакъым псы хуизгъэлъадэу щалъагъум, 
нэгъуэщIхэри къэсащ: щIыIэм игъэдыкъауэ щIалэ 
цIыкIуи, фызи, хъыджэбз цIыкIуи. Зи лъэрыгъыпс 
тIыгъа, 520. ЩIыIэм исын (5). ЩIыIэр зыгуэрым 
егуэуэн. Гуэщыжь мафIэ ныкъуэсым бжэ хуэдэу 
набжэ Iулъыр къыIуахри, тутнакъэщым щIэсхэр 
къыщIашащ, щIыIэм земыкIуэжыфу исауэ, я Iэри 
я лъакъуэри къадэмыбзэжу. Хъуэпсэгъуэ нур, 
292. Уи щхьэ закъуэу щIыIэм уисым, МафIэр, 
тетыр, фызыр хъуащ гъунэгъу. Уи щхьэ закъуэу 
упIыщIамэ… «Батырыбжьэ», 135. ЩIыIэм иукIын 

(1). Еплъ щIыIэм исын. [ЩIалэгъуалэхэм:] – Уа, 
молэм дзажэпкъ ящIащ. Я ныбэм щэ телъыр 
телъу щIыIэм иукIынкъым, – жаIэу. Мазэ ныкъуэ 
щхъуантIэ, 648.   

ЩIЫIЭ УЗ (2). Iэпкълъэпкъым хыхьа щIыIэм 
къиша уз. Бэкъан Iэщ къищэхуну Къущхьэху кIуауэ 
щIыIэ уз къеуэлIат. Къалэн, 430. ЩIымахуэр 
къихьэри Бэкъан ишхыни, пхъэ гъэсыни, зезыхьэни 
имыIэу унэ нэщIым къыщыщIэнэм, щIыIэ узым 
нэхъри зэфIигъэдыкъэжауэ лIэри лIыжь зытIущ 
зэхуэсри щIалъхьэжащ. Къалэн, 435. 

ЩIЫIЭБЖЬ (3). Жьы щIыIэ мыин. [Албинэ, 
дадэрэ Борис Борисовичрэ хуэгъэзауэ:] Сыту 
щIыIэбжь хъуа. Тепщэч къэзылъэтыхь, 179. 
Ярэби, мо кърухэми сыкъамыдэну пIэрэ, жиIэри 
къыдырым къру бынунэшхуэр щетIысэха 
удзыпцIэшхуэмкIэ игъэзащ. Абы нэхъей дунейр 
мыщIыIэбжьи. Жьапщэри абы къыхыхьэжауэ 
щIыIэщ, къыдырыр къэгубжьыщауэ зэхищIэркъым 
армыхъумэ. Кхъухь пхэнж, 495. Дунейр щIыIэбжь 
мэхъу. Щынэхужьыкъуэ, 51. 

ЩIЫIЭГЪУЭ (1). Дунейр щыщIыIэ зэман. 
ДыщогуфIыкIыр дэ мафIэм, Дуней щIыIэгъуэр 
къыщысым. Езыгъэлейм. «Батырыбжьэ», 142. 

ЩIЫIЭТЫIЭ (13). Гум фIэфI щIыIэ мащIэ. 
Асыхьэтуи жьыбгъэ тIэкIу къыкъуэури дунейр 
нэхъ щIыIэтыIэ хъуащ. Нал къута, 271. Жэщ 
мазэгъуэм и нур хужьыр Уи нэкIу дахэм къыполыд, 
ЩIыIэтыIэу мис акъужьым ПщIантIэм шхийхэр 
къыщеубыд. Жей, си щIалэ. «Бгы лъапэхэм деж», 
39. Къажэ, къажэ, псыIэрышэ, ЩIыIэтыIэр тыгъэ 
к

ЩIЫIЭПС (9). Къуажэм и фIэщыгъэцIэ. 
ЩIыIэпс къуажэм Степан Ильич унэ 
къыщищэхуауэ щIыдэсри, ар зи ужь итри, 
Псыхуабэ къалэр къыщIибгынари – псори зыщIэр 
Астемыррэ Елдаррэт. Хъуэпсэгъуэ нур, 201. 
ЩIыIэпс къуажэм а партым собранэ щащIауэ, 
Елдаррэ Иналрэ зэгъусэу къэкIуэгъат. Мазэ ныкъуэ 
щхъуантIэ, 586-587. ХьэщIэми Астемыр сыми 
ябзыщIыр мырат: Щхьэлмывэкъуэ Коломейцевыр 
япэ дыдэ къыдыхьэным илъэс зыбгъупщIкIэ япэ 
къихуэу, ЩIыIэпс къуажэу къэзакъ станицэм 
пэмыжыжьэм Iуэхугъуэ бэлыхь гуэр кыщыхъуат. 
Хъуэпсэгъуэ нур, 201. 

ЩIЫIЭПСЫМЭ (1). ПсыIагъэ зыщIэт 
унэ кIуэцI с.ху. къыщIих мэ. ЩIыIэпсымэ 
къыщIихми, пхъэ гъуэлъыпIэжь закъуэр 
щIэтти, си тепIэнщIэлъыныр абы ислъхьэри 
сытетIысхьэжащ. МелыIыч, 474.

ЩIЫIУ I. (26). Зыгуэрым и IуплъапIэ, и щIагъым 
пэщыт лъэныкъуэ. Иджы и щIагъыр общежитщ, 
и щIыIур классщ, пщIантIэми шэщ дэтщи, ари 
тIууэ зэтетщ, и щIагъыр бощи, ди пщIэгъуалэжьу 
псы къызэрытшэр щIэтщ, унэм и щIыIур складщ. 
Зи лъэрыгъыпс тIыгъа, 522. Революцэм и пэкIэ 
унэр Кушмэзокъуэхэ ящыщ гуэрым иригъэщIат, 
тIууэ зэтету, и щIагъыр пэш инышхуитIрэ сату 
щащIу, и щIыIур пэш зытхух хуэдиз хъурэ бынунэр 
щIэсу. Зи лъэрыгъыпс тIыгъа, 522. Письмоулъэм 
и щIыIум «Партым и Центральнэ Комитет» 

жиIэу щилъагъум, Астемыр занщIэу къэуIэбжьри 
плъыжьи къэхъуащ. Мазэ ныкъуэ щхъуантIэ, 567. 

◊ Къуийм и щIыIу гуэрэфу (2). Еплъ къуий.
ЩIЫIУ II (2). Мет; щыгъыным иризэгуэппIэу, 

иризэхуэпщIу традэ хъурейуэ е плIимэу щыт. 
[Тембот и гупсысэ:] Думэсарэ и щIыIур зытеда 
къэдабэ плъыжьыр зэхэчэтхъамэ, хъунт. 
Хъуэпсэгъуэ нур, 250. Дыгъэр къыщыщIэкIкIэ, 
Уареда, Дыхьын щIыIум теIэбэрти, Уареда. Си 
анэм хуэзусыжар. «Щхьэлыкъуэ», 391.

ЩIЫIУБНЭФ (2). ЩIым гъуэ щызыщIу щыпсэу, 
хьэпIацIэхэр зи шхыныгъуэ псэущхьэ цIыкIу. 
Хъыбар зрагъэщIа илъэпкъыр щIагъуэ къэмынэу 
къызэхуэсащ: щыхьи, мэз бжэни, тхьэкIумэкIыхьи, 
бжьоуи, уашхи, мыщи, кхъуэпIащи, щIыIубнэфи – 
Iэджи къызэхуэсащ, «кхъухьыпщыр къоджэ» 
щыжаIэм, ар зищIысыр ямыщIэу. Кхъухь пхэнж, 
500. Бажэ, тхьэкIумэкIыхь, щIыIубнэф сытхэр 
зэщIэкъугъащ [къыдырым хуэгъэзауэ]: – ЖыIэ! 
Кхъухь пхэнж, 502.

И ЩIЫIУЖКIЭ (5). нареч. ЖыIам 
щыдыщIагъум, «къэхъуам и щхьэкIэ» мыхьэнэ 
иIэщ. Абы и щIыIужкIэ ажэфэ бэлыхь нэмэзлыкъ 
хуэдэу яIыгът, Дэфэрэдж хуагъэтIыгъуэу. Лъапсэ, 
118. Абы и щIыIужкIи, езы нысэм хьэкъущыкъу 
дэзу пхъуантэшхуитI къыздишати, зы лIым 
къыхуэмыIэту хьэлъэт. Щынэхужьыкъуэ, 26. Лу 
дунейм къыщытехьар нобэ хуэдэт – езы Инал 
и машинэм ису и ныбжьэгъухэм къалъэгъуащ, 
шэчи хэлъкъым Лурэ Иналрэ зэрызэрыцIыхум, 
абы и щIыIужкIэ, заведующыщIэ къагъэкIуами Лу 
ныбжьэгъу къищIащ. Мазэ ныкъуэ щхъуантIэ, 538.

Ы
Ы (41). частицэ. 1. (30). ЗыгуэркIэ 

зыкъыхуэзыгъэзам зэрыпэджэж е зэхамыхам 
зэрыщIэупщIэж псалъэ. [Хьэжумар Дисэ йоупщI:] 
Ы? Махъсымэ жыпIа? ИтI бетэмал, алъандэрэ ар 
жыпIэртэкъэ? Алъхъо, 90. [Тушкан Дадэм йоупщI:] 
Сыт жыпIа, ы? Тепщэч къэзылъэтыхь, 184. 2. (11). 
УпщIэр зэрыщIагъэхуабжьэ, зэрытрагъэчыныхь 
псалъэ. [Омар Адэлджэрий йоупщI:] Сани кофе 
зыхуихьа зиусхьэным укIэщIэдэIухьыну ухуей? Ы? 
Гъуэгуанэ, 114. ФыкIуэ, зэпыту фыкIуэ. Си адэр 
здэкIуам фыкIуэну арщ сызыхуитыр. Зэхэфха? 
Ы? жиIэу хьэжыри къэгубжьат. Хъуэпсэгъуэ 
нур, 26. [Къэрэлъашэ:] Сэ къэсшыххэнукъым 
жэмыр. Щэху цIыкIуу сукIынщи, лыр тшхыжынщ. 
Зэдгъэзахуэмэ, щIымахуэр иритхынкъэ? Ы? 
Нэгъуху, 44.

ЫМ (1). междом. Мыарэзыныгъэ, шэч 
къытехьэныгъэ, гурыщхъуэ къызэрагъэлъагъуэ 
псалъэ. [Лу:] Плъагъуркъэ сщIэр, Мусэ? [Мусэ:] 
Слъагъуркъым. Ауэ сыщысщ, Джэд къызэкIуалIэм, 
чыкIэ соуэ. Ым…Хъуэпсэгъуэ нур, 279.

ЫХЬIЭХЬ (1). междом. Гугъуехь зыпылъ 
Iуэху, лэжьыгъэ хьэлъэ щагъэзащIэкIэ къапсэлъ. 
Кхъухь хьэнцэмкIэ псыр щIэзытхъухэр зэдеIэрт, 
я къарум щымысхьыжу, «ыхь-Iыхь», «ыхь-Iыхь» 

жаIэу еIэрт-къеIэрт, кхъухьыр нэхъри псынщIэу 
ягъакIуэу, ахэр нэхъ егугъуху, хы Iуфэр кIыфIыгъэм 
нэхъ зыщIифырти, уафэ лъащIэм щIэта бгыхэр 
етIысэхырт. Лъапсэ, 40.

ЫХЬЫ (10). междом. 1. (8). Зыгуэрым щхьэкIэ 
ягу зэрызэгъар къегъэлъагъуэ. Ыхьы, жиIэмэ 
адыгэм и Iуэхур хъуащ, жиIэри зытепсэлъыхьым и 
щхьэр тримычу Бэлаци къэпсэлъащ. Хъуэпсэгъуэ 
нур, 302. Тембот мэкъу щIагъым щIэлъым гу 
лъитати, зэуэ къэгуфIащ: Ы-хьы. Хъуэпсэгъуэ 
нур, 302. [Хьэжумар Алъхъо жреIэ:] Ыхьы, армэ 
хъунущ упсэу. УлIу лIыгъэ уиIэщ уэ. ЗэрыжыпIэмкIэ, 
я щIапIэм псы ибгъэжыхьыжащ. Алъхъо, 57. 2. 
(2). Зыгуэрым зэригъэпIейтейр къегъэлъагъуэ. 
[Хьэбибэ:] Темыркъан и ахърэт нэху ухъу, мызэ-
мытIэу жиIэрт: уи быным яхуэсакъ, уи быныр 
бутIыпщынщи къомыдэIуэж хъунщ, уи псалъэ 
шывей Iэтэм ещхьу ебакъуэрэ ежьэжу. Ыхьы, абы 
жиIам дыхуэзакъэ? Щынэхужьыкъуэ, 53.

ЫЫ (33). частицэ. 1. (22). НтIэ, ыхьы. 
[Шурэ:] Дехыжыну жыпIа? [ШутIэ:] Ы-ы, 
махуэ зыбгъупщIкIэ дежьэжыну къыщIэкIынщ. 
Алъхъо, 75. Лу нэхъ зигъэлIу зытриIэтыкIащ: 
Ы-ы. лIо сещхькъэ красноармеецым? Мазэ 
ныкъуэ щхъуантIэ, 524. 2. (11). Еплъ ы 1. Ы-ы? 
Сыт а жыпIэр? Уи ныбэр къизгъэуни, жеIэри 
псори зэщIэдыхьэшхэу, Мусэ и къамэр кърехри 
Мэсхьудыр ирехужьэ, арщхьэкIэ лъэщIэмыхьэу 
бауэбапщэу къегъэзэж. Хъуэпсэгъуэ нур, 153. 
[Фариз:] ТехьэпщIэ къэпхьа? [Иван Петрович:] 
Ы-ы? Сыт техьэпщIэ? Алъхъо, 91. [Офицерыр 
Степан Ильич йоупщI:] Ухэт уэ езыр? Ы-ы? 
Хъуэпсэгъуэ нур, 175.

ЫЫ II (6). междом. 1. (3). Еплъ ыхьы 1. 
Адыгэм «ы-ы» жиIэмэ, Iуэхур хъуащ, «аIы-ы» 
жиIакъэ зэIыхьащ. Къытелъафэ ныджэм [пхъэр]. 
Иумыгъэхь псым. Къекъу. «Ы-ы». Зэхэфхрэ сэ 
жысIэр? Ы-ы! Бэлацэ ар жиIэурэ и щIалитIыр 
игъэлажьэрт, езыри ядэIэпыкъурт, псы Iуфэм 
Iуту. Хъуэпсэгъуэ нур, 55. 2. (3). Мыарэзыныгъэ, 
губгъэн, губжь, с.ху. къегъэлъагъуэ. [Гесиод Васэ 
жреIэ:] Ы-ы, къэрабгъэжь. ЛIыгъэр щагуэшым 
дурэшым удэсащ. Тепщэч къэзылъэтыхь, 165. 
Пулемётчикхэр [нэмыцэхэр] коляскэм исщ. Ы-ы, 
ямылъагъужын… жиIэрт Апчарэ, и гъунэгъуу 
щыт и анэм зэхих къудейуэ. Нал къута, 283. 
Милиционерыр щилъагъум къэгузэвами, иджы 
аргуэру и джатэр кърихауэ шхыдэрт[Матрёнэ 
еджакIуэхэм щхьэкIэ]: Ы-ы, сыфхурикъункъэ, 
иджы, жиIэу. Мазэ ныкъуэ щхъуантIэ, 558.

ЫЫЫ I (10). частицэ. 1. (8). Еплъ ы-ы 1. 
[Дэфэрэдж:] «УщIэс?» жаIэу къызэупщIати, «ы-ы-ы» 
щыжысIэм, телефонкIэ къэпсэлъам трубкэр 
трелъхьэж… Лъапсэ, 95. Ы-ы-ы, сысейщ [тетрадыр], 
жиIэри Лу къэгуфIащ. Мазэ ныкъуэ щхъуантIэ, 
623. 2. (2). Еплъ ы 1. [Къыдыр КIэпхъ йоупщI:] ЛIо, 
цыжьбанэм и ныбэр узрэ? Щхьэ къэмыкIуарэ? Ы-ы-ы? 
Кхъухь пхэнж, 501. [Назифэ:] Сэри аращ [пасэрей 
пщащэм ищIар] сщIар. [Мариам:] Ы-ы-ы? Сыт, на-
а, жыпIар? Псы жьэдэгъэжыхьыж ар къызэжьэдэкIа 
жьэм. Лэчымэ, 394.

ЫЫЫ II (2). междом. Еплъ ыхьы. Упсэу, 

Бэлацэ, Бот къэгуфIащ [унэр зэрынэщIым 
щхьэкIэ]. Ы-ы-ы, жыпIэ хъунущ абы щхьэкIэ. 
Хъарзынэщ, жыпIэр сыт… Хъуэпсэгъуэ нур, 275.

ЫIЫЫ (1). междом. Мыщхьэпэныгъэ, 
щIэщхъу къегъэлъагъуэ. Ы-Iы-ы! бэлыхь 
дыщыхэхуар иджыщ, гъунэгъур гужьеяуэ лIыр 
къызэщIиубыдэщ, я унэ къихьыжри, гъуэлъыпIэм 
ирилъхьащ. Нэгъуху, 40. 

Э
ЭВАКУАЦЭ (28). Зауэм, дунейм и 

къэхъукъащIэ шынагъуэхэм щахъумэн папщIэ 
цIыхухэр, IуэхущIапIэхэр зэуIуу нэгъуэщI щIыпIэ 
гъэIэпхъуэныгъэ. Хьэпсым ис зы гупышхуэ 
эвакуацэ ящIу здахум, къэзакъ станицэ гуэрым 
нэблэгъауэ, «шокъу» жиIэу нэмыцэ мотоциклист 
защIэу дзэ къакIуэу къахуэзащ. Къалэн, 433. 
[Алыджыкъуэ:] Сэри эвакуацэ сыщежьэ лъандэрэ 
си нэгу щIэкIар жыпIэжын щхьэкIэ тхьэмахуэкIэ 
ущысын хуейт. МелыIыч, 442. Одессэ, Николаев, 
Киев, Днепропетровск, Ростов, Ленинград, 
Москва – дэнэ къали къикIыу нэгъабэ эвакуацэ 
къэкIуар иджы зэрыдэкIыжынум и ужь итщ. 
Нал къута, 217.

ЭВАКУИРОВАТЬ: ЭВАКУИРОВАТЬ ЩIЫН 
(10). Зауэм, шынагъуэ гуэрхэм щыпхъумэн 
папщIэ, цIыху, Iэщ, завод, с.ху. нэгъуэщI щIыпIэ 
гъэIэпхъуэн. Иджыблагъэ Мэшыкъуэ военнэ 
училищэр къыдагъэуват, эвакуировать ящIауэ. 
Щынэхужьыкъуэ, 10. Бахъуэр щыIатэмэ, арат 
Якъуб IумпIафIэ зыщIынур, Бахъуэри къуршым 
щхьэдэхащ, цIыхумрэ Iэщымрэ эвакуировать 
ищIри. Нал къута, 309. Шыд е шы зиIэм завод 
эвакуировать щIын хуейм щыщ гуэри здихьын 
хуейт. Нал къута, 298.

ЭВАКУИРОВАТЬСЯ (1). УрысыбзэкIэ: эваку-
ацэ кIуэн, эвакуацэ щIын. [Офицерым:] Эвакуи-
роваться только на Беслан! «Эвакуацэ здэкIуэнур 
Бесланщ!». Нал къута, 219.

ЭКЗАМЕН (18). ЩIэныгъэр къызэрапщытэ 
Iэмал, гъэунэхуныгъэ. Гъатхэпэ мазэр къэунэхуа 
къудейт, Вэрокъуэ Нахъуэ экзамен Iуэху и 
ужь щихьам. Мазэ ныкъуэ щхъуантIэ, 501. 
Зэгуэр щакIуэ гупыфI къыхуэкIуауэ загъэпсэхуу 
здэщысым, институтым заочнэу щеджэу 
къыщIэкIынти, къэрал экзаменым тегузэвыхьу 
жаIэу щызэхихым, [ХъынцIэл] щIэупщIащ: 
«фызыхуейр дипломкъэ?» Лъапсэ, 75. Экзаменыр 
имыщIэмэ итын [студент щалэм], сыткIэ 
къемыупщIами хъуркъым. КIапсэ кIапэ, 16.

ЭКЗАМЕН КЪЕIЫХЫН (экзамен къыIах) 
лъэI. (3). Зыгуэрым и щIэныгъэр къэпщытэн. 
Вэрокъуэ Нахъуэ Лу иригъэджа псоми повесткэ 
яхуригъэхьат, къриджэурэ экзамен къаIихыну. 
Мазэ ныкъуэ щхъуантIэ, 503. Дауэ хъуми Лу 
иригъэджа лIыжьихым Нахъуэ экзамен къабзэ 
къаIихащ, къэнэжари Чачэ и закъуэт. Мазэ 
ныкъуэ щхъуантIэ, 503.

ЭКЗАМЕН ТЫН (экзамен ет) лъэI. (12). Уи 
щIэныгъэр къапщытэн, уагъэунэхун. А псори 
[лIыжьихыр] Лу иригъэджати, экзамени ятащ, 
иджы Чачэ экзамен зэритым едаIуэмэ я фIэфIу 
къэкIуащ. Мазэ ныкъуэ щхъуантIэ, 506. Студент 
хуэмыху гуэр Валерэ деж къэкIуат, жи, экзамен 
итыну. КIапсэ кIапэ, 16. Гупым и нэхъыбэр 
хьэIусыпэ зрат тхьэмадэу арати, зэгурыIуащ 
зэгъусэу экзамен зы махуэм ятыну. Лъапсэ, 75.

ЭКИПАЖ (1). Кхъухьыр, кхъулъатэр, танкыр, 
н.къ зезыгъакIуэ, зезыхуэ гуп, командэ. Экипажыр 
хуэнэщхъыфIэу Марфэ и Iэр къаубыдащ: КъакIуэ, 
пщащэ, къыдэкIуей! «Бдзэжьеящэм ипхъу», 164.

ЭКСКАВАТОР (3). ЩIы, мывэ, с. ху. 
къитхъуным, гъэIэпхъуэжыным, зыгуэрым 
илъхьэным хуэщIа, езыр-езыру зекIуэ машинэ. 
Волгэ Iуфэм, псышхуэ тIуащIэм – Коммунизмэм 
куэд щыхуащIым экскаватор зыIэщIэлъу Щытщ 
лIы гуэри каскэм еплъу. Волгэ Iуфэ. «Партыр ди 
пашэу», 13. Экскавтор къэзыкIухьу Уардэ унэ 
и инагъыу ЩащI Уралым. Лъэпкъхэм я тыгъэ. 
«Партыр ди пашэу», 57. Экскавтор зыгъэлажьэу А 
фэ кIагуэр зейри къаплъэм, Уэшх къежэхыр кIагуэм 
тошхэ, Щегъэтыжыр сомым псалъэр. Сомрэ 
долларрэ. «Партыр ди пашэу», 136.

ЭКСТРАОРДИНАРНОСТЬ (1). Урысыбзэ 
псалъэщ: мыкъызэрыгуэкIыу, егъэлеяуэ 
щытыныгъэ. Сосрыкъуэ зыгуэркIэ зыкъыхигъэщым 
фIэфIу, Дорофеич и командэ тыкIэ зищIт, 
Жансэхъу словарыр и гуфIакIэм къыдихауэ 
цIыхум къагурымыIуэ псалъэ зырыз «Аффект», 
«Ажиотаж», «Экстраординарность» сыт 

ЭКСТРАСИС (1). Гум и къеуэкIэм 
зихъуэжыныгъэ: щIэхуэбжьэныгъэ е 
зэтеувыIэныгъэ. Варварэ Романовнэ цIыхубзым 
и пульсым еплъмэ – экстрасис защIэщ, итIани 
дыщэ IэлъынышхуитI дохутырым и халат 
жыпым къредзэ, «зыр Дэфэрэдж ейщ», жеIэри, 
арщхьэкIэ Варварэ Романовнэ IэлъынитIри 
фызым и Iэпхъуамбэ сосискэм ещхьым фIекъуэри, 
цIыхубзыр жеин щхьэкIэ мастэ хеIури къоувыж. 
Лъапсэ, 18.

ЭКСТРЕМАЛЬНЭ (1). плъыф. Гугъуехь егъэлея 
зыпылъ, гугъу дыдэу зэхэлъ. [Дэфэрэдж:] ИкIи 
сыщIегъуэжакъым [гугъу зезгъэхьу IэщIагъэм 
сызэрехуэджамкIэ] си IэнатIэ сызыIутым сэ 
къыспеуэфын къызбгъэдэтхэм яхэслъагъуэркъым, 
экстремальнэу зыгуэр къэхъуамэ, япэ зыдынэсыр 
си дежщ. Лъапсэ, 10.

ЭКСЦЕСС (3). ЩытыкIэ, къэхъугъэ шынагъуэ, 
узыхуэмей. ТIэкIуи гупсысэжщ, Матрёнэ дежкIэ 
плъэри, а псалъэри тэмэм дыдэу къимылъытэу, 
щIигъуащ [Жансэхъу]: «эксцесс». Мазэ ныкъуэ 
щхъуантIэ, 551. Эксцесс, мэксцесс я не знаю «Эксцесс, 
мэксцесс сэ сщIэркъым», жиIэрт Матрёнэ, Жансэхъу 
е Джонсон, дауэ уэ къызэроджэр, насып уиIэти, 
тепщэчым зи натIэ зэгуиудар Лут, армырмэ дуней 
плъагъунт. Мазэ ныкъуэ щхъуантIэ, 551.

ЭЛЕВАТОР (8). Гъавэ куэд къеIыпх, бгъэкъабзэ, 
бгъэгъущ, зыгуэрым ипкIутэ зэрыхъун 

механизмэхэмкIэ къызэгъэпэща гъавэ хъумапIэ. 
Элеваторым деж япэм хуэдэу гумрэ машинэмрэ 
зэхэтхъуауэ щызэхэттэкъым. МелыIыч, 
470. [Илас Алыджыкъуэ жреIэ:] Элеваторым 
я конторэм дынэсмэ, лулэмрэ зажигалкэмрэ 
ебланэ кабинетым щIэс лIым ептынщ, «Илас 
къыпхузигъэхьащ» жыпIэнщи. МелыIыч, 470.

ЭЛЕКТРИЧЕСКЭ (2). плъыф. УрысыбзэкIэ: 
электричествэм, электрокъарум епха, пыщIа, 
теухуа. Электрическэ дэ жыхуэтIэр А ди станцым 
дэ къыдиту Псым тетщIыхьу тхузэфIэкIмэ 
И щыхьэткъэ дызыхуитым. Къуажэ лавкэм. 
«Партыр ди пашэу», 32. Ар дыдэр [мыдрисэ мыхъуу 
школым сабийхэр гъэкIуэн зэрыхуейр] иджыпсту 
Астемыр жиIа иужь, Елдари къыщIигъуащ: Езым 
[Шурдым Дотий] и къуитIыр электрическэ 
уэздыгъэм бгъэдигъэсщ, советскэ школым 
щIигъэтIысхьауэ. Мазэ ныкъуэ щхъуантIэ, 541.

ЭЛЕКТРИЧЕСТВЭ (6). Электрокъару, 
электростанцым къит къару. Бахъсэныпсым тет 
щхьэлыжьым зы динамэ машинэ щIагъэувауэ арат 
электричествэр къыдэзытри, щхьэлыр къутэрэ 
къэувыIэмэ, ди унэр пщыхьэщхьэкIэ кIыфIт. Зи 
лъэрыгъыпс тIыгъа, 523. [Бырмамытым:] Сэри 
сыкъызэрыкIащ: АтIэ унафэр мыращ: пщэдей 
фIэкIа пIалъэ имыIэу пщыIэ къэс уэздыгъэ 
зырыз ялъысу электричествэ яхуевгъэшэнщ 
[губгъуэрысхэм]. ХьэщIэ лъапIэ, 407. 
АпщIондэхукIэ а жэм фермэм Электричествэр 
нагъэсыр, Жэм къырашу Iэмэпсымэр Лацэ сыми 
ялъоIэсыр. ЕгъэджакIуэ. «Партыр ди пашэу», 103.

ЭЛЕКТРО (1). Электрокъару, ток. Мы ящикхэм 
ярылъ фIыгъуэм Фигу ирихьыр жыфIэ псынщIэу 
Мис шенычыр, мис уэздыгъэр, Хьэкум нафIэ зикI 
измыщIэу, ЭлектрокIэ Ар зэфIокIыр…Къуажэ 
лавкэм. «Партыр ди пашэу», 33.

ЭЛЕКТРОСТАНЦ (1). Электрокъару къэзылэжь 
IуэхущIапIэ. Заводхэр народ мылъку лъапIэу 
Электростанцхэр, колхозхэр Ди хэкум иIэщ 
хъуэпсапIэу. ЗэкъуэшитI. «Бгы лъапэхэм деж», 100.

ЭЛИСТА (2). КъалэцIэщ, Къалмыкъ 
республикэм и къалащхьэщ, «Нал къута» романым 
ущыхуозэ. Зы машинэ къом зэкIэлъхьэужьу 
ЭлистакIэ кIуэрт, автоматчикхэр машинэхэм 
изу. Нал къута, 242. [Якъуб Локотош жреIэ:] 
НтIэ, Элиста щхьэ димыгъакIуэрэ [командирым]? 
Нал къута, 306.

ЭЛЬБРУС (2). Европэм и къурш щыгу нэхъ 
лъагэ дыдэм и цIэщ; Iуащхьэмахуэ. [Шлоссер:] 
Нэмыцэ бэракъым дежкIэ Эльбрусыр тегъэувапIэ 
Iейкъым. Гъуэгуанэ, 100. [Омар:] Дауэ жыпIа: 
«Нэмыцэ бэракъым дежкIэ Эльбрусыр тегъэувапIэ 
Iейкъым». Дэгъуэу жыпIащ. Гъуэгуанэ, 100.

ЭМАНУЭЛ (2). УнэцIэщ, Урысейм и дзэ 
къулыкъущIэ Эммануэль Георгий Арсен и къуэм 
и унафэм щIэту къызэрагъэпэщауэ щытащ 
Iуащхьэмахуэ къэзыхутэну япэ щIэныгъэ 
экспедицэ икIи абы я гъуэгугъэлъагъуэу щыта 
адыгэлI Хьэшыр Чылар 1829 гъэм япэ дыдэ 
Iуащхьэмахуэ и щыгум дэкIауэ щытащ. [Шлоссер:] 
Ар [Хьэшыр Чылар] щыдэкIар [Iуащхьэмахуэ] 

сыт лъэхъэнэ жыIэт: инэрал Эмануэл дзэ къишэу 
Кавказым къыщыкIуэгъар аращ. Гъуэгуанэ, 100.

ЭМКЭ (2). «М» завод маркэ зиIэ машинэ 
псынщIэм цIыхухэм цIэлейуэ фIащауэ иреджэу 
щытащ. «Эмкэ» гуэрхэри къэсри станц пщIантIэ 
кIуэцIым дыхьащ. Щынэхужьыкъуэ, 35. «Эмкэ» 
машинэм и щхьэм фикус жыг зэрыт чей тегъэувауэ 
тетт. Нал къута, 216.

ЭНГЕЛЬС (1). УнэцIэщ, «Лъапсэ» романым 
къыхэщыр Энгельс Фридрихщ, марксизмэм и 
лъабжьэр зыгъэтIылъахэм языхэзщ. [Дэфэрэдж:] 
Сэри сыкъызэтреч: «Догуэ, ар зи псалъэр Гагору е 
Энгельсу уи мыгугъэу пIэрэ?» Лъапсэ, 15.

ЭПИГРАФ (3). Тхыгъэм е абы и Iыхьэм и пэ иту 
къыхуахь пычыгъуэ (цитатэ), а къызыхуахьым 
хэлъ гупсысэм ухишэу. [Дэфэрэдж:] ЛатIифэ 
си бий зэрыхъурэ мащIи щIакъым, диссертацэ 
щыстха лъэхъэнэм къыщыщIедзэ, абы лъандэрэ 
куэд дэкIами, нобэ къэс гужьгъэжь и гум 
къысхуилъщ, и нэм бжэгъуу сыкъыщIоуэ, иджыри 
щыгъупщэжакъым си диссертацэм тета 
эриграфыр: «ЦIыхубзыр къэралым и лъапсэщ, 
цIыхубзыр фIы хуэзэмэ, къэралри фIы хуэзащ. 
ЦIыхубзыр дэхуэхмэ, къэралри дэхуэхащ», 
жиIэу. Лъапсэ, 15. Нэхъ куууэ хэплъатэмэ, 
нэгъуэщI гуэрхэр я нэм къыщIэуэнкIэ хъунт. 
ФIэгъэнапIэ лъыхъуэурэ, арщхьэкIэ эпиграфыр 
щалъагъум, я нэм къыщхьэрипхъуэри диссертацэм 
ныкъусаныгъэ мыхьэнэ иIэу гу лъатакъым. Сэри 
эпиграф тIэкIур тесхыжри къызэщIэва къомыр 
увыIэжащ, защитэри пIалъэм хуэзэу зэфIэкIащ. 
Лъапсэ, 15.

ЭРМИТАЖ (1). Дунейм псом нэхъ щыцIэрыIуэ 
икIи щынэхъ къулей дыдэ музейхэм ящыщу 
Санкт-Петербург дэтырщ. ДыщэкIхэм я Iэдакъэ 
щIэкIа дыщэхэкI дахэхэр нобэм къэс хъума хъуауэ 
Санкт-Петербург къалэм дэт Эрмитажым и 
гъэтIылъыпIэм щIэлъу плъагъунущ, увеличительнэ 
абджкIэ уеплъмэ, IэщIагъэфI зиIэхэм хьэкъущыкъу 
дахэ, лэч фIыцIэкIэ е лэч плъыжькIэ ялэжауэ, унэм 
телъын кхъуэщыни, ятIагъуэм къыхэщIыкIа 
псэущхьэ сурэт Iэджи. Лъапсэ, 5.

ЭСКАДРОН (2). Шуудзэ пакIэщ, лъэсыдзэ ро-
тэм пэхъуу. Джигитовкэр ямыухыпэу эскадронхэр 
зэрызехьэ хъуащ парадым зэрыхэтынум зыхуагъэ-
хьэзыру. Щынэхужьыкъуэ, 37. Суворов, Кутузов 
сымэ я дзэм адыгэ эскадронхэр хэту зэрыщытари 
я гум къагъэкIыж [парадым еплъхэм]. Щынэху-
жьыкъуэ, 40.

ЭСКИЗ (1). Сурэт ящIынум ипэ абы 
зэрызыхуагъасэ, зэрызыхуагъэхьэзыр сурэт(хэр). 
ПхъащIэр IэкIуэлъакIуэу къыщIэкIащ, Албиян 
ирита эскизым еплъурэ ищIри фIыцIэуи 
илэжащ, миномёт дыдэм зыкIи къыгуэкIыркъым. 
Щынэхужьыкъуэ, 29.

ЭСТАФЕТЭ (4). Спорт командэ 
зэмылIэужьыгъуэхэм я зэхьэзэхуэ, къакIун 
хуей гъуэгуанэр пычыгъуэкIэрэ зэпыударэ, 
пычыгъуэхэр командэхэм хэтхэм зызэблахъуурэ 
къакIуу. КъэткIуакъым гъуэгуу дэ мащIэ, Гуращэ 
къабзэр гум хэлъу, Къытохьэ Iэджи гъуэгу 

занщIэм Ди эстафетэу тIэщIэлъыр. Эстафетэ. 
«Партыр ди пашэу». 11. Стадионышхуэр хъурейуэ 
НыбжьыщIэ жэрхэм къажыхьыр, Яхь эстафетэр 
зэпеуэу, Хохъуэ зыхьыфым и щIыхьыр. Эстафетэ. 
«Партыр ди пашэу». 11.

ЭТАЖ (5). Унэ зэтетым и лъагагъымкIэ зы 
Iыхьэ; къат. Инал зыщIэс унэр тIууэ зэтетт, и 
щIагъым окружкомыр щIэсу, езым этаж етIуанэм 
фэтэр щиIыгът. Мазэ ныкъуэ щхъуантIэ, 672. 
Унэм къытехуа бомбэм, ику дыдэм къыхуэзати, 
курыт подъездыр хиудащ, этажищри зэдигъакIуэу: 
унэм и къуапитI къэнам ижьырабгъумкIэ щытым 
и этаж ещанэм тетт Иринэ и фэтэр тIэкIур, 
зы пэшрэ пщэфIапIэрэ фIэкIа мыхъур. Нал къута, 
235. Пэшыр зыхэтыр езанэ этажыр арати, 
щхьэгъубжащхьэм укъелъэныр зыми щыщтэкъым. 
Лъапсэ, 96.

ЭТАЖЕРКЭ (1). Къат зыбжанэу зэтет 
телъхьэпIэ. Пэшым щIэлъа хьэпшыпыр 
зэрыщытт: пIэр зэрыIумыхат, уэншэкум 
тепхъуэ темылъу, стIол, диван, этажеркэ, сабий 
гъуэлъыпIэ сытхэри арат; хьэпшыпу Иринэрэ 
Албиянрэ яугъуеяр куэдтэкъым. Нал къута, 236.

ЭТИКЭ (1). Дуней тетыкIэ, зыщIыкIэ хабзэхэр 
(зы цIыху гуп гуэрым ехьэлIауэ). [Дэфэрэдж:] Иджы 
си Iуэхур зыхуэкIуэм еплъ: дыгузавэу дыщелъэIум, 
дыфIэмыIуэхуу еуэри ежьэжащ жебгъэIэмэ, 
жагъуэгъу гъэгуфIэщ, абы ищIыIужкIэ район 
тхьэмадэм сыщелъэIуам сыкъигъэщIэхъуащи, и 
пхъум щхьэкIэ щхьэ гугъу зезгъэхьрэ жыпIэми, 
дохутыр этикэм къезэгъыркъым. Лъапсэ, 9.

ЭТО (4). Урысыбзэ зыгъэлъагъуэ цIэпапщIэщ: 
мыр, ар. Астемыр урысыбзэкIэ жиIэрт: Это Наша 
жена, Наташа. «Мыр си щхьэгъусэщ, Наташэ». 
Хъуэпсэгъуэ нур, 309. [Астемыр:] Это наш сын, 
один и другой, Лу и Тембот называется. «Мыхэр 
си къуэщ, япэри адрейри, Лурэ Темботрэщ я цIэр». 
Хъуэпсэгъуэ нур, 309.

ЭХ (1). междом. Губгъэн, гукъеуэ къегъэлъагъуэ. 
Эх, уэ [Астемыр] пхуэдэ къуажэм дэсу дэ фIы 
дыхуэзэн, жиIэрт хьэжым, нобэ къоуэлIа насыпыр 
уэ пхуэфащэт? Хъуэпсэгъуэ нур, 64.

ЭШЕЛОН (7). Куэду зыгуэр къешэкIыным 
щхьэхуэу хухэха поезд. Эшелонным 
итIысхьэнур итIысхьа иужь, станц пщIантIэ 
кIуэцIым дэхуэр къыдагъэхьащи. ЦIыхур 
иувыкIауэ щытщ, гъущI гъуэгум бгъурыту. 
Щынэхужьыкъуэ, 41. Паровозри псчэ хуэдэу 
хъуащ бахъэм щIигъэнауэ, эшелоныр ежьащ. 
Щынэхужьыкъуэ, 48.

Ю
ЮГОСЛАВИЕ (1). КъэралыцIэщ, иужькIэ 

къэрал зыбжанэу зэгуэкIыжащ. [Къулым:] Е 
псы къиуа нэри пэри зыхьым дикIынщ, е псым 
дихьынщ - аращ ди Iуэхур зыIутыр. А псы къиуам 
зэпрымыкIыфу хэкIуэдауэ къэрал мащIэ щыIэ: 
Франциер, Польшэр, Югославиер, Чехословакиер, 
нэгъуэщIхэри. Щынэхужьыкъуэ, 76.

ЮЖНЭ: ЮЖНЭ АФРИКЭ (1). Африкэ Ипщэ.
[Дэфэрэдж:]Ти, къыщIызодзэ: Южнэ Африкэм 
ящыщ тхакIуэу Оливие Шрайнер цIыхур расэкIэ 
зэхэгъэж зэращIыр и гум темыхуэу, а зэхэгъэжыр 
къызыхэкI колониализмэр гъэкIуэдын хуейщ 
щыжиIэм деж а цIыхубзым и акъылэгъу дауэ 
умыхъунрэ? Лъапсэ, 366.

ЮРИСТ (1). ПравоведенэмкIэ, юридическэ 
щIэныгъэхэмкIэ IэщIагъэ зиIэ цIыху. [Бахъуэм:] 
Якъуб езыр юристщ. Нал къута, 263.

Я
Я I (25). 1. (8). ЩыIэцIитIым е плъыфэцIитIым 

яку дэту, абы ящыщу япэ итыр эргативнэ 
падежым иту, яужь итым суффикс -ж пыту 
къыщыкIуэм деж «псом нэхърэ нэхъ» мыхьэнэ 
иIэщ. [Хьэбибэ:] Сэ бэлшэвичым я бэлшэвичыж 
Темыркъан срищхьэгъусэщ. Нал къута, 225. Сэ 
мазэщIэ къабзэу, Сыхъыджэбз дахащэу, Гуащэм я 
гуащэжу, Жэщым сыринэхуу, Махуэм сыридыгъэу, 
Гъатхэу сыщIэращIэу, Къыдэсхьэхыу нартхэр 
Тенэ хэзгъэкIуадэу, Куэдыр си щIасэлIу, Нартхэм я 
лъэпкъыгъуэр ЗгъэкIуэдынкъэ кIэщIкIэ. «ЩIалэгъуэ 
щIыналъэ», 420. Къызэхуосхэр бгыхэр пIащIэу, 
Iуащхьэмахуэу бгым я бгыжым Iумыплъэхи хэтщ 
и гъащIэм, Телъу и щхьэм мыл мыткIужыр. Бгы 
собранэ. «Партыр ди пашэу», 79. 2. (16). «Нэхъ» 
частицэм щIыгъуу: «псом нэхърэ нэхъ» мыхьэнэ 
къегъэлъагъуэ. Хъыбарым я нэхъ Iейр фронтыр 
къакъутэри нэмыцэм я дзэр къызэрохь жаIэу 
арати, зэхэзыхым и щхьэфэцым зиIэтырт. 
Къалэн, 433. Мэшрэ Дэфэрэджрэ зым фадэ фалъэ 
иIыгъыу, цIыхубзым ерыскъыр иIыгъыу, щауэм и 
пащхьэм къиувэри Мэш абы хуэдэм деж жаIапхъэ 
къыгъэнакъым, хъуэхъум я нэхъ дахэр абы хуэдэу 
зыщIэ гъуэтыгъуейти, жиIащ. Лъапсэ, 118. Сыт 
IэфIыкIэ уэ къуатами, Анэм и бзэр я нэхъ IэфIщ. 
Бзэр уи анэрщ уэзыгъащIэр. «Батырыбжьэ», 61. 
3. (1). «Нэгъунэ» псалъэм щIыгъуу: уеблэмэ. 
Нарзаныпсым я нэгъунэ – фIым а псори дызогъакIуэ. 
Бгы собранэ. «Партыр ди пашэу», 79.

Я II (6) УрысыбзэкIэ: щхьэ цIэп. сэ. – Я понимаит 
«Сэ къызгуроIуэ» – жиIэри Елдар къэтэджащ, – 
крепко понимаит «фIыуэ къызгуроIуэ».
Хъуэпсэгъуэ нур, 225. [Матрёнэ:] Чтоб я тебя 
тут не бачила! «Мыбдеж зыщызумыгъэлъагъу!». 
Мазэ ныкъуэ, щхъуантIэ, 555. [Осетиныпщым:] – 
Как жаль!.. как я опечален, князь-полковник, что 
мне пришлось быть у тебя по такому делу. «Сыту 
жагъуэ! Сыту сринэщхъейрэ, пщы-полковник, 
мыпхуэдэ IуэхукIэ уи деж сыкъэкIуэн хуей 
зэрыхъуар». Хъуэпсэгъуэ нур, 116. 

Я ДЭ СЭ ДИ ТХЬЭ (6). междом. 
ГъэщIэгъуэныгъэ, гухэщI с. ху. къегъэлъагъуэ. 
[Дэфэрэдж:] Я сэ си тхьэу тхьэшхуэ, сыту куэдыщэ 
цIыхубзым я фэ дэкIыр. Лъапсэ, 112. [Нанэ:] Я сэ си 
тхьэ, сыт мыгъуэр уэсщIа? Хъуэпсэгъуэ нур, 74.

ЯБГЭ (70). плъыф. 1. (30). ГущIэгъуншэ. 
Бий ябгэм ди щIыр къыщибгынэм, Мэлищт 

къэнари, ар ди жагъуэт, Иджы хъуэпсэгъуэм иIэ 
гъунэ? Мэл гуартэ. «ЩIалэгъуэ щIыналъэ», 50. 
УхэкIуэдэныр зым щымыщу ПсэзэпылъхьэпIэ сэ 
сихуащ, ЛIэныгъэм и Iэр къыстеIэбэу Си псэр а 
ябгэм IэщIэхуащ. Зауэ жыхуаIэм и хъыбарыр. 
«Вагъуэ махуэ», 92. Бгъэну унэм телъыр псынщIэу 
МафIэ ябгэм зэщIелыпщIэ. «Тисей», 485. 2. (27). 
Пхъашэ. Фызышэ макIуэ жыпIэнущи, цIыхубзри 
сабийри зэщIогъуагэ, хьэдагъэ макIуэ жыпIэнущи, 
гу къэс сабий бын исщ, шу ябгэ гуэрхэми я щхьэр 
бащлъыкъ хужькIэ фIэпхыкIауэ я щIопщыр 
ягъэдалъэу мэкIий-мэгуо. Зи лъэрыгъэпс тIыгъа, 
519. Дэтхьеяуэ джанэ Iэщхьэр Ди шэмэджыр 
удзым пхолъ Ди Iэщ фермэм и Iэтащхьэу Хъыджэбз 
ябгэр къыткIэлъоплъ. Мэкъуауэ. «ЩIалэгъуэ 
щIыналъэ», 46. Къэрал нэхъ ябгэм сэ сыкIуамэ, 
IэмалкIэ бзаджэм къыжьэдоху:«Фэращ дэ диIэр 
нэхъ шынагъуэу!» Шынэ нэпцI. «Дамыгъэ», 
55. 3. (13). IэубыдыпIэншэ, гъэIурыщIэгъуей. 
ЗдэкIуар къыхуэнэщхъыфIащ, Iэджэм щагъэгугъыу 
къепсэлъащ, зыхуей илъэпкъым къыхуащIэну 
къагъэгугъащ: улIы пхъашэщ, уябгэщ, лIыгъэшхуэ 
пхэлъщ, уэ пхуэдэращ дзэ зезышэн хуейр, жаIэурэ 
щытхъупсыр кърагъэжэхати, езыри [Фэуаз] 
къэгумэщIауи къыщIэкIынт, щIэупщIащ: – 
Сыт хуэдэ къулыкъу къысхуэвгъэфащэрэ Лыгъэ, 
309. Шыщхьэмыгъуазэу си усэр И занщIэр 
гъуэгуу пхелъэф, Хы толъкъун ябгэу щIихуащи, 
хым къыхэщ мывэм йолъэф. ХъыбарегъащIэ. 
«Дамыгъэ», 33. Си гъащIэ ябгэр щызухынум, Шы 
жэр сытесу среух. СыкIуэнт нэхъ псынщIэу. 
«ЩIалэгъуэ щIыналъэ», 10.

ЯБЛОЧКЭ (1). Урысыбзэ псалъэщ: мыIэрысэ 
цIыкIу. Апчарэ щхьэкIэ абы [Аслъэныкъуэ] уэрэд 
зэхилъхьауэ «Яблочкэ» жыхуаIэ уэрэдым и макъым 
псалъэ щIэлъу жиIэрт. Щынэхужьыкъуэ, 21.

ЯГЪЭ (48). И зэран. СягъэкIэ хъууэ щыгъыныджэ, 
Зы цIыху щIымахуэм мыпIыщIа. Ягъэш зэпыту 
батэкъутэр…«Батырыбжьэ», 12. Ар мюридхэм я 

ЯГЪЭ КIЫНКЪЫМ (46). 1. (25). Iуэхукъым, 
ущIэгузэвэн хэлъкъым. Дин сытхэр 
фIэкъабылкъым, хьэрыпыбзэ фIыуэ ещIэри 
къурIэным итыр адыгэбзэкIэ цIыхум яжреIэ, 
къурIэным итыр мыхьэнэншэу къыщIегъэкI, езыри 
цIыху къанлыщ, хьэжым лажьэ имыIэу зридзри 
иубэрэжьащ, абы къив къомри ягъэ кIынтэкъым, 
жиIэр цIыхум я фIэщ мыхъуу щытатэмэ, 
жаIэрти духьэшы куэд тхьэусыхэрт [Астемыр 
щхьэкIэ]. Хъуэпсэгъуэ нур, 120. Гъуэгум щхьэ 
сыкъыIукIуэта, ятIэпс тIэкIу къыстриутхами 
ягъэ кIынтэкъым, Инал и машинэм хьэлэч сищIащ, 
жысIэнти си ныбжьэгъухэм езгъэлъагъунт, жиIэу 
Лу и гум къэкIащ. Мазэ ныкъуэ щхъуантIэ, 526. 
Иджы уэс къесми ягъэ кIынкъым, Тесэн хуеяхэр 
трасакъэ. ЩIымахуэ жэщу уэсыр къесырт. «Вагъуэ 
махуэ», 19. 2. (21). Хъунут, Iейтэкъым, фIыт. Данэ 
цIыкIу Хьэбибэ деж щыIэмэ, ягъэ кIынкъым, жиIэу, 
Иринэ арат зытриубыдэр. Нал къута, 236. Пэжу, 
япэм щIопщакIуэм шейтIани, жини, алмэстыи 
– Iэджэ пыщIауэ щытащ, иджы а къомыр 

пыгъэлъэлъыжауэ щIопщакIуэр цIыхум нэхъ сэбэп 
зэрыхуэхъунум хуэдэу гъэкъэбзэжамэ, дохутырхэм 
я арсеналым хэбгъэувэмэ, ягъэ кIынукъым, псэм 
хуэмыдэу операцэ ящIа сымаджэм ущеIэзэм деж 
къэбгъэсэбэпу. Лъапсэ, 29. [Нанэ Думэсарэ жреIэ:] 
Астемыр къэсыжыху тIэкIу зыбгъэщIэращIэмпи 
ягъэ кIынкъым… Хъуэпсэгъуэ нур, 189.

ЯЕ (3). плъыф. Пшэр, зи фэм щыз. Астемыр 
шытх яем тесыгъуейуэ тесщ, и куэпкъитIым 
шыр диубыдауэ: шы сокури быдэу иIыгъщ, шым 
зихъунщIэху, щIопщымкIэ и джабэр зэпрехулэкI. 
Хъуэпсэгъуэ нур, 163. И щIыбыр [шым] яещи, 
уанэм хуащIащ жыпIэнщ. Нал къута, 265. ЛIыжь 
гуэрым адыгэш къабзэ, яе хъужарэ лъакъуэхуу, и 
щхьэр гъуру, IумпIэкIэ иIыгъыу утыкум къришащ. 
Хъуэпсэгъуэ нур, 127.

ЯЖЬАФЭ (2). плъыф. И плъыфэкIэ яжьэм ещхь. 
Уафэм яжьафэ къытеуауэ, щиху лъагэхэм щIакIуэ 
фIыцIэм ещхьу ныбжь ядзу, дыгъэр дохъутейм 
къищ фочыпэу пшэм къыхэщт. КIапсэ кIапэ, 5. 
Гум илъа мафIэр ужьыхмэ, Мэхъу набдзэ фIыцIэр 
яжьафэ. Набдзэ. «Батырыбжьэ», 52.

ЯЖЬАЩХЪУЭ (2). Удз ежьужь лъэпкъщ 
(Cuenopodium). Хьэкурынэ лъащэу кIыщым щIэт 
зэпыткъым, иныкъуэм и шыуанышхуэр мывищым 
трегъэувэри яжьащхъуэ зэхуихьэсар егъавэ. 
Лъапсэ, 101. Яжьащхъуэ къыхуэзыши щыIэщ 
[Хьэкурынэ], хьэмфIанэ, кхъуэхьэнцэ, бел сыт 
хуищIамэ, абы къыпэкIуэу. Лъапсэ, 101.

ЯЖЬЭ (14). 1. (11). МафIэ сахуэ. Инус куэд щIауэ 
хихыжат и гугъэр [и фызыр хъужыным], иджы, 
зиущэхуауэ, жьэгум илъ яжьэр зэбгритхъуурэ 
дэп зытIущ къигъуэтар зэхуихьэсауэ, къуэщIий 
гъур цIыкIухэр ириупсейрт. Хъуэпсэгъуэ нур, 
68. ИтIани яжьэр зэбгрыстхъуми, Зы мафIэ 
хъуаскIэ сымыгъуэт. Уэрэдибл. «Дамыгъэ», 216. 
Лу ейр [кIэрахъуэр] хъыданым кIуэцIишыхьауэ 
пэшхьэкужь ямыгъэплъыжым ирилъхьэри яжьэкIэ 
щIихъумэжащ. Мазэ ныкъуэ щхъуантIэ, 601. 2. (3). 
плъыф. мыхь. Яжьэм ехьэлIа, теухуа. «Елбэздыкъуэ 
Дыкъуэнагъ, Аргъеипэ, Шы пэнцIыв, ЦIывгъажьэ, 
Яжьэ лъэгу, Лъэгурыдзэ, Едзыхыж», – ЖиIэу фызыр 
мис мэшхыдэ. «Елбэздыкъуэ», 11. Си блыпкъыр 
зыIыгъыр ди шофёр кабинэ хуабэм исарати, 
къысщIэнакIэт: Алыджыкъуэ дыкъуэнагъ, аргъипэ 

ЯЗ (6). ТIум щыщу зы. ШыдыгъуитIым языр 
къуэгъэнапIэ къуэувэри пхъэрыр япэ иригъэщауэ 
арати, Астемыр щыуащ. Хъуэпсэгъуэ нур, 
170. Лу ищIэрт а унитIым языр Мэремкъанхэ 
зэрейр, адрейри зейр Мэтхъэнхэт. Мазэ ныкъуэ 
щхъуантIэ, 575. ЛIитIым языр Астемырт, 
адрейри Елдарт. Хъуэпсэгъуэ нур, 76.

ЯЗЫК (1). Урысыбзэщ: бзэ. [Интернатым и 
унафэщIым сабийхэм яжреIэ:] Теперь он [А. А. 
Шогенцуков] будет вас учить родному языку 
«Иджы мыбы [ЩоджэнцIыкIу Алий] анэдэлъхубзэр 
фигъэджынущ». Зи лъэрыгъыпс тIыгъа, 521.

ЯЗЫНЫКЪУЭ (2). мыбелдж. цIэп. Куэд хъухэм 
ящыщ гуэрхэр. Языныкъуэхэм лэпс шынакъ 
къыIахырти, сыхьэт псокIэ къэмытэджу щыст, 

Нурхьэлий кIэлъыплъу. Хъуэпсэгъуэ нур, 205. Сэид 
и жьэпкъым башыр щIэгъэкъуауэ щыст, адрей 
молэхэм языныкъуэм я щхьэр IэкIэ яIыгът. Мазэ 
ныкъуэ щхъуантIэ, 654.

ЯЗЫХЭЗ (10). ТIум е нэхъыбэм ящыщ зы. 
ЛъэпкъитI зэныкъуэкъуу зи къуэш кIэзнэшейуэ 
зыгъэувыну ещам языхэзым икIуэтын я щхьэ 
тралъхьакъым, зэжрамыIами зэхузэгуэпыжри, 
«атIэ, ди къуэш щывмыдэкIэ», «ди къуэшри 
щывмыгъэувкIэ», жаIэри лъэпкъитIри зыхуэмей 
Нурхьэлий къагъэлъэгъуати, зэижыным къыхэкIыу, 
хахащ. Хъуэпсэгъуэ нур, 214. ЩIалэфIищым 
языхэзым Къихьыфакъым зыщIэхъуэпсыр, Ар 
и жагъуэу магъыр Линэ, ЯщигъэпщкIуу псоми 
нэпсыр. Колхоз шыгъажэм. «Партыр ди пашэу», 
34. Лу дэнэ къэна, езы Инал дыдэ е и хьэщIэм 
языхэзым я пщIыхьэпIи къэкIынтэкъым къэхъуар 
къэхъуну. Мазэ ныкъуэ щхъуантIэ, 573.

ЯЗЫЧ (1). Урысыбзэ ныкъуэщ: бзэ. Наша 
рускэ языч не знаит «Дэ урысыбзэ тщIэркъым», 
жиIэри Елдар тIэкIу теукIытыхьу псэлъащ. 
Хъуэпсэгъуэ нур, 201.

ЯКОВ БОРИСОВИЧ (26). «Нал къута» 
романым хэт персонажщ. Яков Борисович 
аптекару игъащIэми мэлажьэ, къэзымыцIыху 
къалэм дэмысу. Нал къута, 220. Иринэ къыщиуду 
дыхьэшхыным тIэкIут къэнар, Яков Борисович 
адыгэ фащэ щыгъыу илъэгъуати. Нал къута, 234.

ЯКУ (3). Я зэхуаку. ЗэгъунэгъуитIыр хъарзынэу 
зэдэпсэурт, къайгъэ яку дэмылъу. Мазэ ныкъуэ 
щхъуантIэ, 575. Дяку илъэсищэ зэрыдэлъу 
Дэ тIур дыхъуакъэ зэныбжьэгъу. Лермонтов. 
«Батырыбжьэ», 49.

◊ Яку къыдэлъхьэн (1). Я зэхуаку Iуэху гуэр 
къыщыгъэхъеин. [Къуэш етIуанэм жиIа псалъэ] 
Ныкъуэкъуэныр яку къыдэтлъхьэм, Щыми я 
[дунеищым] щхьэри щIахьакъэ? «Индийскэ 
поэмэ», 359.

ЯКЪУБ (79). «Нал къута» романым хэт 
персонажщ, епцIыжакIуэ хъури бийм яхыхьауэ. 
Гитлери сригъэсыкIыну къызощэ, Бахъуэми дуней 
дахэкIэ сыкъигъэгугъэркъым, жиIэу Якъуб и гум 
къэкIырт, и щхьэр здихьынур имыщIэу. Нал къута, 
263. Пэжыр жыпIэмэ, Якъуб мызэ-мытIэу и гум 
къэкIырт: Иван Калита е Иван Грознэм Россиер зы 
къэрал зэращIам хуэдэу, адыгэми зыгуэр къахэкIыу 
лъэпкъ псори зы хэку сыту имыщIарэт, жиIэу. 
Нал къута, 308.

ЯЛЕЙ (3). плъыф. Зыми хуэмыдэ, псоми 
къащхьэщыкI. [Анэм Къэрней жреIэ:] КъамапIэ 
нэщIыр гуэлэлу, Ялейти уядэм ищIари … «Адэ», 141. 
Гъэ икIари псом ялейти, Iэщым мэкъур я мащIат, 
Абы папщIэ фермэм тетым Си гур ину хигъэщIат. 
Мэкъуауэ. «ЩIалэгъуэ щIыналъэ», 46. Зыхуэзэну 
псом ялей хуэзауэ жеIэ иджы, жиIэри Астемыр 
дыхьэшх нэпцI зищIащ. Мазэ ныкъуэ щхъуантIэ, 540.

ЯЛЕЙУЭ (1). нареч. Зыми хуэмыдэу, псоми 
къащхьэщыкIыу. Iусыпсыр къавэрт, ткIупсхэр 
лъейуэ, Лэпс тхъурымбэр псывэм кърихьэкIыу, 
СыгуфIэрт сэри псом ялейуэ, Лэпс Iувым и мэр 
к 50.

ЯЛЫХЬ (24). Алыхьым лъэIукIэ зэрызыхуагъазэ 
псалъэщ. [Нурхьэлий:] Си тхьэлъанэр муслъымэн 
жылэм зэхах, Ялыхь, мы сызэрытым сумыгъэкI, 
сэ дыщэ ирехъу е нэгъуэщI ирехъу а сыздэщыIа 
АмрыкIым къыздисхауэ згъэпщкIуамэ, Ялыхь, уэ 
къызумыт цIыхум ящызбзыщIыныр… Хъуэпсэгъуэ 
нур, 155. Лу къыхидза уэрэдым и уэрэдыпкъыр 
ящIэжыртэкъыми, езы Тинэ ар зыщыгъупщэжам 
я гум къигъэкIыжащ: Хьэнцигуащэ зыдошэрэ, 
зыдошэрэ, Ялыхь, уэшх къегъэщэщэх. Мазэ ныкъуэ 
щхъуантIэ, 643. А жэщым Исуфыр ягъэтIысыну 
щыщIашым, зыкъигъазэри и фызымрэ и пхъумрэ 
къажриIащ: Мы бжэщхьэIум сыкъебакъуэу унэм 
сыкъыщыщIыхьа махуэм, Ялыхь, кхъаблэкIэ 
сыщIегъэхыж. Лэчымэ, 396.

ЯМЫЛЪАГЪУЖЫН (5). Жагъуэу ялъагъу, 
гум и мыщIасэ. [Къандыщэ:] Тхьа, нэмыцэ 
ямылъагъужынхэр щыдахужам, джэдитI 
къысхуэнати, тхьа, джэд фермэм естам, 
абы къыщынэмыщIыжу, тхьа, нартыху къэп 
закъуэ сиIэти жылапхъэу естам, итIани, уэри 
уолъагъу, тхьа, си жьыщхьэ хъыджэбзхэм сахэту 
солажьэ. Алъхъо, 52. Зэзэмызэ щхьэгъубжэм 
къыIутIысхьэрт [Жыраслъэн и фыз гуащэр:] 
а-а, ямылъагъужын цIыкIухэ, я ныбэ изщ, абы 
зыгуэр къысхуахьынщ, жыпIэу уащыгугъ хъун? 
Мазэ ныкъуэ щхъуантIэ, 629. [Адакъэр зей 
фызым и гъунэгъум жреIэ:]Ауэ пэжщ, пщIантIэм 
щыдэкIыжым Джэлилу адакъэ ямылъагъужыныр 
тIэкIу ефыщIэуа си гугъэщ [хъыджэбз цIыкIум]. 
Бабыщыкъуэ адакъэпщ, 477.

ЯМЫЦIЫХУ (1). плъыф. Зи цIэр ямыщIэ, 
зыми имынэIуасэ. (СатыриплI фIэкI мыхъу «усэ-
шабзэхэм» языхэзым и фIэщIыгъэцIэу къокIуэ).

ЯМЫЩIЭХХЭУ (1). Уащхъуэдэмыщхъуэу, 
пэмыплъауэ. ЯмыщIэххэу фронтыр Армавир 
деж нэмыцэм къыщызэпатхъати, окопэ 
къагъэхьэзырауэ щытар ди дзэм яубыдыпIэ 
имыхуэу къызэрыIухащ. Нал къута, 211.

ЯПЭ I (23). зэрызэкI. бж. Езанэ. Япэ 
еджапIэшхуэхэр къыщызэIуахар Тэрчкъалэщ, 
военнэ штабышхуэхэри, училищэ жыпIэми – псори 
а къалэращ зыдэтар, атIэ мафIэм и гъунэгъу лыр 
мажьэ жыхуаIэр арати, еджапIэ зэмылIэужьыгъуэ 
къомыр зиIахэм щIэныгъи нэхъ ягъуэтащ. Лъапсэ, 
89. Абы шырыкъур сэ нэсхьэсмэ, Ар слъыгъыу 
сщIынущ ислъэмей, Сэлэт шырыкъум сфIэфIщ сэ 
лъысмэ, Япэ къэфэгъуэр мис абдей. Сэлэт шырыкъу. 
«Шум и гъуэгу», 11. Бжьыхьэм къесакъэ япэ уэсыр, 
Ар си щIэщыгъуэу сэ къэзжыхьт. УцIыкIуу уи гум 
ибубыдэр. «Вагъуэ махуэ», 83.

☐ Япэ къехуэх мывэм бгыр къыгуегъэу 1).  Iуэху 
цIыкIуу къежьам иужькIэ зеубгъу. Ауэ пэжщ, япэ 
къехуэх мывэм бгыр къыгуегъэу, жаIэ. Инал бгыр 
къыщыгуигъэу къэхъункIи мэхъу. Мазэ ныкъуэ 
щхъуантIэ, 543. Япэ узыхуэзэр шхыныфΙщ (1). 
Ерыскъы Ιей щыΙэкъым, жыхуиΙэщ. [Астемыр:] 
Япэ узыхуэзэр шхыныфΙщ. Хъуэпсэгъуэ нур, 267.

ЯПЭ КЪЭСЫМ (3). Я нэхъ мыхьэнэ зимыIэр. 
ЛIо, япэ къэсым укъыдигуэу, ар хъурэ [жреIэ 

310.

ЯПЭ II (63). Япэ дыдэ, япэу, нэхъ пасэу, нэхъ 

жьыуэ. Нанэ пэгун иIыгъыу пщIантIэшхуэм дэтти 
япэ къилъэгъуащ Саримэ къызэрыпща бжыхь 
гъуанэм Дисэ и щхьэр къригъэжри пкъыр инауэ къеIэу. 
Хъуэпсэгъуэ нур, 137. Езы Раисэ «Хрущев и дачэр» 
и рестораным щыщ филиалу къелъытэж, IункIыбзэ 
псоми я IункIыбзэIухыр и сумкэм илъщи, щыхуейм 
деж къакIуэу и нэгу зригъэужьми мэхъу, хьэщIэшхуэ 
къэкIуэнуми хэт къэкIуэнуми япэ къэзыщIэр Раисэщ, 
шхын гъэхьэзырын хуейр зи пщэ дэлъыр аращи. 
Лъапсэ, 79. Шыгу зэщIэщIар нэхущым фермэм тету 
япэ къэушам щилъагъум, къакIуэрэ еплъмэ – шыгухур 
мэжей, кIадитIи мэкъукIэ щIэуфауэ итщи, къыщIощ. 
Къалэн, 428.

◊ Япэ зигъэщын (1). Зыгуэрым и пэ зыгуэр щIэн. 
ЗебгъэукIыну ухуэмеймэ, япэ зигъэщи езыр укI. 
Нал къута, 258. Япэ зыкъигъэщын (14). Еплъ япэ 
зигъэщын. Ныбэфыр уи гъусэу шызакъуэгу цIыкIум 
уихуэххэнутэкъым, арщхьэкIэ хэгъэрей гуэрым 
япэ зыкъригъэщри къелъэIуащ, «къомыгъанэу, 
здэшэж, чэф хьэлъэ хъуащ» жиIэри. Лъапсэ, 
47. [Фэуаз:] Сэлэтищым япэ ситу сыкIуэрти, 
занщIэу бжэр Iусхри, сэлэтхэм я командирым 
жиIэнIауэ къыщIэкIынти, сэ япэ зыкъызогъэщри 
комендантым сыбгъэдохьэ. МелыIыч, 463. 
Азрэту плъагъум япэ зыкъригъэщащ, капитаныр 
щIригъэгъуэжын и хьисэпу. Нал къута, 302. Япэ 
игъэщын (3). ПIалъэкIэ япэ къигъэхуэн. Астемыр 
и гум къэкIащ, коммунистхэмрэ комсомолхэмрэ 
фи Iэр фIэт, жиIэу ахэр япэ иригъэщу мыдрейхэри 
абы кIэлъигъэкIуэну, арщхьэкIэ абы дзыхь 
ищIакъым. Мазэ ныкъуэ щхъуантIэ, 659. [Нанэ:]
Ялыхь, сэ япэ сигъэщ… [Си къуэм нэхъапэ дунейм 
сегъэхыж]. Хъуэпсэгъуэ нур, 282. Iэдэм матэр 
къыIех фызыжьми щхьэлымкIэ ехь, хъущIэ хуэдэу 
зищIу: Уэлэхьи, сымыщIэ, ди шыпхъу, уолъагъу, 
уи нартыхур япэ изгъэщмэ, адрейхэм сыт жаIэн? 
Мазэ ныкъуэ щхъуантIэ, 630. Япэ итын (2). 1. 
(1). Зыгуэрым и пэ Iуэху гуэрым пэрытын. Сэ 
си япэ итам уэрэд жиIэурэ письмор зэбгрихырт, 
сэ сефэурэ си Iуэху зэфIызогъэкI, жиIэу Сентрал 
и щхьэм щытхъужырт, зы бжьэ, бжьитI 
щIикIа нэужь. Нал къута, 288. 2. (1). ЗэманкIэ 
зыгуэрым и пэ къихуэн, нэхъапэ къэхъун. Нысэр 
къашэнымкIэ зы махуэкIэ япэ иту музыкауэ 
цIыкIухэр грузовикым кърагъэтIысхьэри ЩIыIэпс 
къуажэм къашат. Мазэ ныкъуэ щхъуантIэ, 
575. Япэ къихуэн (2). ПIалъэкIэ нэхъапэ 
къэхъун. ХьэщIэми Астемыр сыми ябзыщIыр 
мырат: Щхьэлмывэкъуэ Коломейцовыр япэ дыдэ 
къыдыхьэным илъэс зыбгъупщIкIэ япэ къихуэу, 
ЩIыIэпс къуажэу къэзакъ станицэм пэмыжыжьэм 
Iуэхугъуэ бэлыхь гуэр къыщыхъуат. Хъуэпсэгъуэ 
нур, 201. Хэт а гъуэгу кIыхьыр зыцIыхур, Гугъуехь 
фыхуэзэм зэпыфчу, Къарууэ фиIэр зы фщIауэ, 
Лъэбакъуэ леикI фымычу, Фыкъихуэу пIалъэм фэ 
япэ, Фыкъэзышахэр? – къыджаIэм, ЯрещIэ псоми 
жэуапыр: «Партыр ди пашэу», – жытIэнущ. 
Партыр ди пашэу. «Партыр ди пашэу», 5.

ЯПЭ III (81). Зыгуэрым (зыгуэрхэм) и гупэ, и 
пэ. Инал и шыр иутIыпщри уи шэрихьэтисти, 

уи мэрихьэтисти къызэринэкIри псом япэ 
иуващ. Мазэ ныкъуэ щхъуантIэ, 543. [Къэзакъ 
лIыкIуэхэм:] ЛIо шэрихьэтистхэр дяпэ щIисыр? 
Хъуэпсэгъуэ нур, 323.

ЯПЭ ИГЪЭУВЭН (2). Уи пэ, гупэ зыгуэр 
гъэувын, япэ игъэщын. Къазджэрий Думэсарэ 
сымэ я гъусэу къежьащ, Тембот жэри жэмыр япэ 
иригъэувауэ ихурт. Хъуэпсэгъуэ нур, 316. Иужьым 
шхапIэм дыщыкIуэкIэ нэхъ цIыкIухэр япэ драгъэувэ 
хъуащ, арщхьэкIэ нэхъ инхэм я кIрушкIэшхуэр я 
бгырыпхым кIэрыщIат, дэ къытлъамыгъэсыну. Зи 
лъэрыгъыпс тIыгъа, 522. 

ЯПЭ ИГЪЭЩЫН (6). 1. (4). Уи пэ, уи гупэ 
къигъэувэн, зыкъызэрегъэнэкIын. Мо кхъухь 
плъыжь кIуэкIафIэр Сяпэ изо гъэщ. Дыгъэм, 
кхъухь кIуэкIафIэу… «Вагъуэ махуэ», 101. 
ШыдыгъуитIым языр къуэгъэнапIэ къуэувэри 
пхъэрыр япэ иригъэщауэ арати, Астемыр щыуащ. 
Хъуэпсэгъуэ нур, 170. 2. (2). Нэхъ гулъытэ 
хуэщIын, нэхъыфIу къэлъытэн. Мо къуажэр, 
къалэм езгъапщэмэ, Япэ изгъэщу сыдэтаи. 
Сыжейми, си нэр зэтесхами… «Щхьэлыкъуэ», 383. 

ЯПЭМ ИТЫН (56). 1. (54). Зыгуэрхэм я гупэ, я пэ 
щытын. Япэм ит машинэм ис цIыхубз гъэщIэрэщIам 
телъ данэпс хужь иныр жьыбгъэм зэрихьэрт, мис 
фи нысащIэр, феплъ, жиIэ хуэдэ. Мазэ ныкъуэ 
щхъуантIэ, 583. Жьыр ди щIыбагъымкIэ къепщэрти 
шу къомым къагъэхъея сабэр пшагъуэ гуэрэным 
хуэдэу япэм ит защIэщи, нэхъ дыкъамылъагъуурэ 
гъунэгъу захуэтщIынщ [бийм], жиIэу Къэрэмырзэ ар 
и гурыфIыгъуэщ. ЩIэгузавэ куэд щыIэ пэтми. Лыгъэ, 
411. Дэджэхъуу пашэр Япэ иту, Мэл гуартэр къохыр 
хъупIэ лъагэм, И щIакIуэ фIыцIэр щыгъыу хуиту, 
Мэлыхъуэр мэлым иропагэ. Мэл гуартэ. «ЩIалэгъуэ 
щIыналъэ», 50. 2. (2). Нэхъыжьу, пашэу зыгуэрхэм 
яIэн. Мычэму дыгъэу къытхуепсу, Насыпыр къиту 
мардэншэу Вождышхуэр ди япэ итыну, Абы 
къытхуищIу унафэр ЩытхъукIэ дгъэзащIэу щытыну 
Къизмынэу зыри сэ софэр. ИлъэсыщIэм папщIэ. «Бгы 
лъапэхэм деж», 120. 

ЯПЭ ИУВЭН (2). Зыгуэрхэм я гупэ, я пэ увын. 
Бэзэрым дыкъызэрытекIыу цIыхубзыр япэ иувауэ 
макIуэ, мычэму къызэплъэкIыу. МелыIыч, 439. 
Къру пашэр ауэ сытми пэ иувэркъым… Мазэ 
ныкъуэ щхъуантIэ, 543. 

ЯПЭ ИЩЫН (16). Зыгуэр къызэнэкIын, зыгуэрым 
щхьэпрыкIын. А цIыху къом зэрызехьэм Астемыр 
сымэ я шу гъусэхэри хэтт, щIопщыр ягъэкIэрахъуэу, 
ирауди къахэкIырт, зыр зым япэ ищын папщIэ 
зэфIэнэрт, арщхьэкIэ зэзэуапIэ имыхуэу ежьэжырт. 
Хъуэпсэгъуэ нур, 255. Нэхъ зи гур жаныр жыжьэ 
плъэурэ, Нэхъ лъэрымыхьыр япэ йощыр, АрщхьэкIэ 
куэди хуэмыкIуфу КъыкIэрохужыр, къутэм и 
щIопщыр. Дамыгъэ. «Дамыгъэ», 205. ЩоджэнцIыкIу 
Алий хиша лъагъуэращ дэ гъуэгушхуэ тхуэхъуауэ 
дызытетыр. ФIы къыдэхъулIэми, ди гум щыхэщIа 
къэхъуами, ди япэ ищам дыкIэлъопIащIэ, нэхъ 
тегушхуауи докIуэ, сыту жыпIэмэ гъуэгур 
къуейщIейми, гъуэгур мытыншми, щыхупIэ иIэми, 
дощIэ, пэрытым игъэунэхуащи. Зи лъэрыгъыпс 
тIыгъа, 518. 

ЯПЭ КЪИУВЭН (1). Еплъ япэ иувэн. ЛутIэ 

япэ къиувауэ жеIэ: «Дадэ, дынохъуэхъур, ГъащIэ 
кIыхьыр къэбгъэщIауэ Илъэсищэ нобэ уохъур». 
«Тисей», 480. 

ЯПЭ КЪИХУЭН (1). Еплъ япэ ищын. «Шы 
къэбгъажэр бутIыпщынкIэ Япэ зэикI укъимыхуэ». 
Колхоз шыгъажэм. «Партыр ди пашэу», 43. 

ЯПЭ КЪИЩЫН (3). Еплъ япэ ищын. 
[Жыраслъэн Елдар жреIэ:]Си унэ сыщIыхьэжати сэ 
сяпэ нэгъуэщI къищауэ къыщIэкIащ. Мазэ ныкъуэ 
щхъуантIэ, 594. Езы Алий [ЩоджэнцIыкIум] 
хузэфIэкIар мащIэкъым зыхэмыта Iуэху хэтащ 
жыпIэу птхын хуэдэу, и Iэдакъэ щIэкIами уаситI 
хуэбгъэувын хуеящ, япэ къищри лъагъуэ ди 

ЯПЭ IV (1). Еплъ япэщIыкIэ. [Думэсарэ 
Дисэ жреIэ:] Саримэ Алыхьым и хьэщIэщ, 
Алыхьым нэужькIэ хьэщIэ зыкъысхуищIащи, 
япэ си хьэдэм ебакъуэ [абы и жагъуэ пщIын ипэ]. 
Хъуэпсэгъуэ нур, 137.

ЯПЭ V (2). Еплъ япэм. Ток бутIыпщым шайр 
къегъавэ, ТоккIэ мэлри фермэм ящыр, ТоккIэ 
куэдым я щIыр явэ, ИIэт фщэхут хьэпшыпыфIыр, 
Мыр щащэр къалэт япэ, Ауэ дэри нобэ къалэ 
Дохъур, дауи, ар ди гуапэщ… Къуажэ прилавкэм. 
«Партыр ди пашэу», 33.

ЯПЭ ДЫДЭ (26). 1. (24). Посм япэ, псоми я 
нэхъапэ. [Шлоссер:] ЛIэщIыгъуэ блэкIам япэ дыдэ 
Iуащхьэмахуэ и щыгум дэкIар адыгэщ, Килярщ 
и цIэр. Гъуэгуанэ, 100. ЩIалэу, къиша къудейуэ 
къалэм япэ дыдэ къыщыдыхьам щы джыдэ жан 
Iэрыхуэ къэпым кIуэцIылъу – аращ мылъкуу 
иIар [Абу-Деруиш]. Кхъэлэгъунэ, 373. Япэ 
дыдэ революцэм и пэкIэ адыгэ къуажэхэм школ 
къыщыщызэIуахам Кушмэзыкъуейр яхэтащ, 
школ унэ хъарзыни дащIыхьыгъат, Бахъсэн 
урыс къуажэм нэхъ къегъэщIауэ. Зи лъэрыгъыпс 
тIыгъа, 521. 2. (1). Псоми я гупэ. ЗэкIэлъхьэужьу 
[бзылъхугъэхэр] иувыкIа нэужь, япэ дыдэ итым 
деж къыщыщIадзэри и кIэм нэс псоми я щхьэц 
ухуэнар зым зыр пащэжурэ зэIуащэ, шыкIэ 
кIапсэ фIыцIэр я дамэм телъу ирашажьэмэ, 
зэкIэлъхьэужьу зэрыщытым хуэдэу кIуэн хуэдэу. 
Лъапсэ, 35. 3. (1). Еплъ япэщIыкIэ. Япэ дыдэ Чачэ 
тепсэлъыхьащ лIэным нэсауэ сымаджэ гуэрым деж 
ар яшэу зэригъэхъужам. Хъуэпсэгъуэ нур, 71.

ЯПЭ ДЫДЭУ (1). Еплъ япэ дыдэ. Чачэрэ 
Мэсхьудрэщ япэ дыдэу Мусэ ещхьэкIуар. 
Хъуэпсэгъуэ нур, 208.

ЯПЭКIЭ (1). Гупэр здэгъэзамкIэ. [Ботэх 
Дэфэрэдж жреIэ:] Уи япэкIэ бгъажэ мывэм 
урохьэлIэж жаIэу зэхомыхауэ пIэрэ, цIыхубз? 
Лъапсэ, 93.

☐ [Уи] япэкIэ бгъажэ мывэм урохьэлIэж 
(2). «ФIы пщIамэ, фIы къыпхуащIэжынщ, Iей 
блэжьамэ, Iей къуащIэжынщ», жыхуиIэщ. Мы 
псалъэжьыр нэхъ зэрыжаIэр «Уи япэкIэ мывэ 
хъурей бгъажэмэ, ухуозэж» жаIэущ. [Ботэх 
Дэфэрэдж къыжреIэ:] – Уи япэкIэ бгъажэ мывэм 
урохьэлIэж жаIэу зэхомыхауэ пIэрэ, цIыхубз? 
Лъапсэ, 93. 

ЯПЭМ (77). нареч. 1. (67). ЗэманкIэ нэхъ 
пасэм, нэхъапэм. Нобэ Темботрэ Лурэ дуней 
гуфIэгъуэр къалъысащ, Степан Ильич къэкIуати, 
ауэ хьэлэмэтыр аркъэ – япэм и къэкIуэкIэм ещхьу 
гушыIэу, къибыргъукIыу къэкIуакъым, шыгъуэгу 
хадэмкIэ къыпхыкIащ, зыми зыкъримыгъэлъагъуу. 
Хъуэпсэгъуэ нур, 221. «Адыгэ клуб» жаIэу цIыхур 
щызэхуэсу щыIэт зы уни Къазджэрий абы 
кIуащ, и цIыхугъэ зыбжанэми яхуэзащ, зыкъоми 
къыщыгуфIыкIащ, арщхьэкIэ цIыхум я щхьэ бжьэ 
еуа хуэдэт, япэм къайхъулIауэ щыта тIэкIухэри 
яфIэкIуэдыжауэ. Мазэ ныкъуэ щхъуантIэ, 663. 
Исуф япэм и пхъум зигъэбзэха щхьэкIэ мыгузэващэу 
щытамэ, иджы Назифэ куэдрэ къемыкIуэлIэжмэ, 
пхуэгъуэлъыжыркъым, пщэдджыжьым жьыуэ 
къэтэджын хуей пэтрэ. Лэчымэ, 393. 2. (10). Еплъ 
япэщIыкIэ. Азэн джэм и макъыр жыжьэ нэсырт 
уафэм къеха хуэдэу икIи абы хуэдизкIэ дахэти, 
пулемёт зыгъауэ аскэрхэм тхьэмадэр [Абу-
Деруиш] япэм кърахухыжыну я мурадами, иджы 
сабырыжауэ къедаIуэрт. Кхъэлэгъунэ, 378. Япэм 
бжэндэхъу хуэдизу щытар занщIэу ин хъурт, 
и макъ шынагъуэри ин хъууэ. Нал къута, 279. 
Уафэ щхъуантIэм хэIупщIыкIыу ХужьыгъитIыр 
къалъэгъуащ, Япэм Iугъуэм хомыщIыкIыу 
МашинитIи къехуэхащ. ПарашютитI. «Бгы 
лъапэхэм деж», 45.

ЯПЭМ ХУЭДЭУ (3). нареч. Нэхъапэм 
зэрыщытауэ. Япэм хуэдэу щхьэ нэжэгужэу 
щымытрэ [Саримэ]? Хъуэпсэгъуэ нур, 192. 
Элеваторым деж хуэдэу гумрэ машинэмрэ 
зэхэтхъуауэ щызэхэттэкъым. МелыIыч, 470. 
КъакIуэми, япэм хуэдэу пIащIэ-тхъытхъыу 
кIуэжыртэкъым, къанурэ жэщ щыщыIэ къэхъурт 
[Iурарэ и къуэ Хьэбас деж], уеблэмэ зыдэкIуэжауэ 
илъэс пщыкIух хуэдизрэ зыдэпсэуа лIыр 
къэгузэвауэ, къыщигъакIуэ щыIэт, нэкIуэж жиIэри 
къыпхуиIуэхуащ, жиIэу. Къалэн, 430.

ЯПЭР АРАУЭ (5). вводнэ п. Еплъ япэрауэ. 
Абы [Лу къыщалъхуа махуэм къэхъуахэм] 
дытепсэлъыхьыным дынэмыс щIыкIэ, япэр 
арауэ, ЩхьэлмывэкъуэкIэ зэджэ къуажэр 
Щхьэлмывэкъуэпс зэрыIусыр зэдгъэщIэн хуейщ. 
Хъуэпсэгъуэ нур, 49. Якъуб жиIэр Локотош 
зэригъэщIэгъуэнур имыщIэу, и нитIыр тенауэ 
еплъырт: Япэр арауэ, жиIэрт Локотош, жыг 
лъэдакъэ псоми къадэжыжыркъым. Нал къута, 260.

ЯПЭР АРАЩИ (1). вводнэ п. Еплъ япэрауэ. 
ЯПЭРАУЭ (6). вводнэ п. Псом япэу, псом 

япэ. Япэрауэ, тридзэри Дисэ лафкIэтетым 
деж кIуащ, Хъуэпсэгъуэ нур, 141. [Локотош:] 
Япэрауэ, ди присягэр дгъэпэжынщ, етIуанэрауэ, 
ди присягэр дгъэпэжынщ, ещанэрауэ, ди присягэр 
дгъэпэжынщ. Нал къута, 307. Жылэр хьэжыщI 
кIуэмэ, япэрауэ, Чэбэм къыщыщIадзэри тхьэмахуэ 
енкIэ хабзэм къигъэлъагъуэр ящIэ, андез ящтар 
мыкъутащэрэт, жаIэу тегузэвыхьу. Лыгъэ, 413.

ЯПЭРЕЙ I (10). зэрызэкI. бж. Еплъ япэ I. Япэрей 
теплъэгъуэр яухыу Iупхъуэр зэрызэхуащIу, Верэ 
Павловнэ Iэгу еуащ, арщхьэкIэ шэщым щIэсхэр ней-
нейуэ къыхуеплъэкIа нэмыщI, зыри Iэгу еуакъым. 

Мазэ ныкъуэ щхъуантIэ, 668. Япэрей зауэм лIыгъэ 
щызезыхьахэр мыращи, я цIэ, я унэцIэр телефонкIэ 
бжызоIэ, «боевой листок» къыдэгъэкI, абы я хъыбар 
псоми ящIэн хуэдэу, жиIэу Локотош къиIуэхуа 
щхьэкIэ, ар Якъуб и тхьэкIумэм иригъэхьакъым. 
Нал къута, 301. Япэрей хуабэм дихьэхауэ, Жыг 
дапщэ уаем икъута?

ЯПЭРЕЙ II (5). нареч. Нэхъ ипэ итар. КIэщIу 
жыпIэмэ, Астемыр япэрей Астемыр – Инус хьэжыр 
зыубэрэжьам – ещхьыжкъым. Хъуэпсэгъуэ нур, 
198. Къуажэм дэсхэр куэд щIатэкъым муслъымэн 
диным зэрихьэрэ, ихьами, япэрей диныр я гум 
илъти, зэчэнджэщащ, дауэ щIэтлъхьэмэ, нэхъыфI 
[Хьэкурынэ] жаIэу. Лъапсэ, 107. [Мариам:] 
Хъыджэбзым [Назифэ] жиIар си гум къэкIыжат, 
Исуф къыпих лэчымэр си пэм къыщиуэм, нобэ 
къыпих мэр япэрейхэм хуэмыдэжу нэхъ Iей 
къысфIэщIат. Лэчымэ, 395.

ЯПЭУ (10). нареч. Япэ дыдэу, нэхъ пасэу. 
Ботрэ ЛутIрэ япэу зи пщампIэ яубыдам щыщт. 
Хъуэпсэгъуэ нур, 286. Япэу Локотош и гум 
къэкIар Якъуб гъуэгур зыхъумэу тета отрядым 
теуэри иркъухьащ, жиIэу аращ. Нал къута, 241. 
Листовкэ! – жиIэри Иринэ псом япэу гу лъитащ, 
хэт ар зытрипхъэри? Щынэхужьыкъуэ, 63.

ЯПЭЩIЫКIЭ (3). нареч. Нэхъапэ, зыгуэрым 
зэманкIэ ипэ. Зэрыхуейм хуэдэу чырбышыр 
игъэтIылъа нэужь, Аралпыр, маузер кIэрахъуэр 
кърипхъуэтри, япэщIыкIэ ЛутIэ и пщампIэр 
иубыдри, текIиящ: КъакIуэ мыдэ! Хъуэпсэгъуэ 
нур, 293. Берие республикэхэм я гъунапкъэхэм 
куэдрэ емыплъу, къэрэндащ щIыху бысымым 
иIыгъыр къыIехри япэщIыкIэ Iуащхьэмахуэ 
зытетым и хъуреягъкIэ къретхъэкI. Лъапсэ, 87. 
[Вадим Анзор йоупщI:] Уа, къэхъуар къыджеIэ 
япэщIыкIэ. Гъуэгуанэ, 135.

ЯПОН (2). плъыф. мыхь. Японием ехьэлIа, 
теухуа. Нурхьэлий и адэр Япон зауэм щызэуауэ, 
лIыгъэ зезыхьам ящыщт, арщхьэкIэ, лIыфI къуэфI 
хуэщ, и адэм ещхь хъужакъым. Хъуэпсэгъуэ нур, 
158. Шамхьун Япон зауэм лIыгъэ щызэрихьат, 
и Iэ лъэныкъуэри хилъхьауэ къигъэзэжати, шы 
къищэхур дзэм ярищэу псэумэ, иджыри дзэм хэт 
хуэдэу къыфIэщIыжырт. Хъуэпсэгъуэ нур, 162.

ЯРЭБИ (76). междом. Мыхьэнэ 
зэмылIэужьыгъуэхэр къегъэлъагъуэ: а) 
гъэщIэгъуэныгъэ: [Нанэ:] Сыту дылъэрызехьэт, 
ярэби, а махуэм, жэрыгъэ защIэкIэ дыкIуэри 
дыкъэкIуэжат. Хъуэпсэгъуэ нур, 135. Сыту лIы 
емызэш ярэби Бахъуэр. Нал къута, 294. б) шэч 
къытехьэныгъэ: [Хьэжумар:] Ярэби, Налшычым 
ар щыIэу пIэрэ, абы хуэдэ радио? Алъхъо, 92. в) 
гурыщхъуэ: Зэзэмызи Ботэх егупсысырт, ярэби, 
мо къызэрагъапцIэ къомыр Нартыхум имылъагъуу 
пIэрэ, жиIэу. Лъапсэ, 98. Езым [Астемыр] 
гурыщхъуэ ищIырт: ярэби, Иналрэ Къазджэрийрэ 
ныщхьэбэ зэмыпщэфыIэну пIэрэ, жиIэу. Мазэ 
ныкъуэ щхъуантIэ, 672. г) гуфIэгъуэ, гухэхъуэ, 
арэзыныгъэ: [Хьэбибэ:] Ялыхь, фIыщIэр зейр 
уэращ, си пхъур къысхуэпхьыжащи, сыту фIыт, 
ярэби…Нал къута, 223. [Аннэ Павловнэ Дэфэрэдж 

жреIэ:] – Сыту фIыт, ярэби, укъызэрызгъуэтар. 
Лъапсэ, 7. д) гухэщI: [Гъунэгъухэм зи унэ мафIэ 
исам жраIэ:] – Еууей, сыту Iисраф хъуа, ярэби. 
ГущIэгъу, 425. е) гузэвэныгъэ: [Алыджыкъуэ:] 
Ярэби, уз пкърымыту пIэрэ [цIыхубзым], жысIэу 
си гум къыщыкIым, си щхьэфэцым зыкъиIэтащ. 
МелыIыч, 443. Чачэ къэуIэбжьащ: «Ярэби мы-
Иналу пIэрэ къэпсалъэр [телефонымкIэ]?» Мазэ 
ныкъуэ щхъуантIэ, 513. ж) щIэхъуэпсыныгъэ, 
фIэфIыныгъэ: Ярэби, ди спектаклым Инал 
кърихьэлIамэ, сыту фIыт, жиIэрт Лу игукIэ. Мазэ 
ныкъуэ щхъуантIэ, 636. [Дадэм:] Ярэби, тепщэч 
зелъатэм сису Кабэм сыкIуамэ арати. «Тепщэч 
къэзылъэтыхь», 189. з) игу зэбгъэжыныгъэ: [Борис 
Борисович:] Сыту делэу сыкъыщIэкIа, ярэби. 
«Тепщэч къэзылъэтыхь», 159. Сытуи цIыхуфIу 
къыщIэкIа, ярэби, сытуи хуэмыфащэ есха, 
жиIэрт игукIэ [Апчарэ и нысэ Иринэ щхьэкIэ]. 
Щынэхужьыкъуэ, 60.

ЯРЕИН (ярейщ) лъэмыI. (1). Зыгуэрым 
ещхьын, хуэдэн. – Къэрэгъулу бгъэдэувами 
ярейти [Нурхьэлий сейфым], жиIэрт Елдар. 
Хъуэпсэгъуэ нур, 128.

ЯСИН (1). КъурIэным щыщ сурэ (Iыхьэ), хьэдэ 
щыщIалъхьэкIэ къоджэ. Мащэм деж нахьэса иужь 
[Хьэкурынэ и хьэдэр], дыуэ тращIащ, молэри 
«я-син» жыхуиIэ сурэм къеджащ. Лъапсэ, 108.

ЯСЫР (11). Гъэру хъунщIакIуэхэм къаубыда 
цIыху (зэрыхабзэу, ящэурэ фейдэ иращIу 
щытащ). Дэфэрэдж хъыбар Iэджи зэхихащ, 
езым хуэдэу хэкум ираш ясырхэм къащыщIауэ, 
кхъухьым ихуэнум хуэдитI-щы ирагъэтIысхьэрэ, 
тенджызым техьа нэужь, псы зэфэн къудейр 
яухмэ, хьэнтхъупс тенджызыпскIэ ягъавэу, псы 
щхьэкIэ мэхри тенджызыпс ефэрэ ныбэуз хъурэ 
здэкIуэм нэмысу лIэуэ, и хьэдэр псым хадзэжу. 
Лъапсэ, 39. Хы Iуфэр яхъумэу урыс кхъухь Iэджэ 
тенджызым тетщ, ясыр зэхуэзыхьэсрэ изышыну 
хуежьэм кIуапIэ ирамыту яубыдри кхъуафэжьейм 
исыр зэрису Кърым псы Iуфэм яшэ, лIыубыдхэри 
ягъэтIыс, яубыда ясырхэр яутIыпщыж, урыс 
къалэм и гъунэгъуу тIысрэ лажьэу шхэжыну 
тхьэлъанэ ящIа нэужь. Лъапсэ, 63.

ЯТIАГЪУЭ (4). Чырбыш, кхъуэщын с.ху. 
къызыхэпщIыкI хъу ятIэ гъуэжь (япэм блын 
ираиу щытащ). Кхъуэщын шыпсылъэу е шынакъыу 
ЯщIыф, кърахри бгым ятIагъуэр. Зэманым декIу. 
«Батырыбжьэ», 11. ДыщэкIхэм я Iэдакъэ щIэкIа 
дыщэхэкI дахэхэр нобэм къэс хъума хъуауэ 
Санкт-Петербург къалэм дэт Эрмитажым и 
гъэтIылъыпIэм щIэлъу плъагъунущ, увеличи-
тельнэ абджкIэ уеплъмэ, IэщIагъэфI зиIэхэм 
хьэкъущыкъу дахэ, лэч фIыцIэкIэ е лэч плъыжькIэ 
ялэжауэ, унэм телъын кхъуэщыни, ятIагъуэм 
къыхащIыкIа псэущхьэ сурэт Iэджи. Лъапсэ, 5. 
ЗауэлIхэм, фIыгъуэм чэф ищIауэ, КъикIын окопхэм 
шэчхэр ящI, Я цейм ятIагъуэр кIэрыпщIауэ 
ПIейтейу къажыхьхэр, ба зэхуащI. Майм и 9-м 
1945 гъэм. «Шум и гъуэгу», 9.

ЯТIЭ (40). 1. (19). ЩIы, щIыгулъ. А ятIэр 
здихьрэ Саният щыпсэуну къуажэм и кхъэм 

дикIутэмэ, и адэ-анэр и щIыналъэм щыIэ хуэдэу 
илъытэну арт. Мазэ ныкъуэ щхъуантIэ, 667. 
ЯтIэу стелъри пщIащэ хъунщи Акъужьым и 
къуакIэм дихьэжынщ. Зэгуэр си щхьэцри фIыцIэ 
дыдэт. «Вагъуэ махуэ», 361. ЦIыхур гуитIщхьитI 
хъуауэ, хэт жиIэри я фIэщ хъууэ хуежьащи, 
зэрызохьэ, зэхуогузавэ, хьэдагъэ зэхуокIуэ, кхъуэм 
макIуэри, лIа зимыIэ щыIэ, я мащэм щыщ ятIэ 
тIэкIу хъуржын сытхэм икIутауэ ягъэтIылъ, 
щрашкIэ здашэну. Лъапсэ, 84. 2. (15). Псым 
игъэщIыта, игъэуцIына щIы. Инус башышхуэ 
иIыгът мыжурэ пылъу, езыри ятIэм хэмыувэн 
щхьэкIэ, башыр зыщIигъакъуэурэ къакIуэрт, мывэ 
зырыз псы ятIэм къыхэщым тету. Хъуэпсэгъуэ 
нур, 63. Шэрхъыр кумбым йоуэр занщIэу, Пщащэ 
цIыкIур хохуэ ятIэм. «Тисей», 491. Нэхъ ерыщхэм 
комсомол щIалэ къэзыкIухьхэм я тхылъ, тетрадь, 
къэрэндащ сытхэр къыIэщIаудырти ятIэм 
хаутэрт. Мазэ ныкъуэ щхъуантIэ, 502. 3. (2). 
плъыф. мыхь. ЯтIэм ехьэлIа, теухуа. Астемыр 
шыгун щагъэжкIэ шыгун гъэткIуа зракIэ ятIэ 
жыпхъэр ищIу еджэн хуейт. Хъуэпсэгъуэ нур, 180. 
ЯтIэ сэрейхэу екуIуэкIхэр Мис пщIэншэ къабзэу 
къэнащ, Жьым егъэщащэр и блынхэр. Березина. 
«Бгы лъапэхэм деж», 92.

ЯТIЭ УТЭН (4). КъэкIухьын (сэбэп имыIэу, 
къимыкIIауэ). «Уэ, Долэт, мыпхуэдизрэ умыдауэ», 
жаIамэ, «Iэу, сыдэуэну аракъэ мыбы нэс сыкъакIуэу 
ятIэ щIэзутар», жиIэрти яхуэубыдыртэкъым. 
Хъуэпсэгъуэ нур, 243. [Чачэ:] Куэдкъэ 
Щхьэлмывэкъуэ ятIэ сыутэу сызэрыдэтар? Мазэ 
ныкъуэ щхъуантIэ, 521.

ЯТIЭЗАЩIЭ (4). плъыф. ЯтIэ зыкIэрылъ, 
ятIэм иуфIея. Я анэр хадэм итти, жэри 
щыжраIэм, Дахэуэс къакIуэри и гуащэ гурыму 
щылъ ятIэзащIэр согъэкъэбзэжи сыти жимыIэу 
дурэшым дэлъ уэншэкужьым трилъхьэжащ, ипхъу 
цIыкIуитIыр зыдигъэIэпыкъуурэ. ГущIэгъу, 420. 
Езы Астемыри лъыр къежэхырт, и щыгъынри 
хьэлэчу ятIэзащIэ хъуат. Хъуэпсэгъуэ нур, 65. 
Мэзым къыхэIукIым зэрыжиIа дыдэм хуэдэу, 
модрейри щыхьым бгъэдыхьэри, и щхьэри къиубыду 
къигъэщIеин и гугъати, щыхьым зыкъигъазэри 
щакIуэр къыхыфIихуащ, арщхьэкIэ сэм къиуIауэ 
щыхьымрэ щакIуэмрэ бжьэцу зэрызохьэ, тIуми 
лъыпсыр къапыжу, ятIэзащIэ хъуауэ. Лъапсэ, 72.

ЯТIЭ ЗЕХЬЭН (ятIэ зэрехьэ) лъэI. (7). ЯтIэ 
зэхэщIа блын сыт хуэдэхэм щыхуэн, щыцIэлъын. 
Артистхэр ауэ артист къудейт, сыткIи 
IэкIуэлъакIуэт: зэм пхъащIэт, зэми гуэщыр ятIэ 
зэрахьэрт, лэчкIэ ялэрт, зэми декорацэм иужь 
итт. Мазэ ныкъуэ щхъуантIэ, 629. Унащхьэр 
яIэта къудейт, [Хьэкурынэ] и унэгуащэмрэ 
ЛIыгъур цIыкIурэ ятIэ зэхаутэу, унэр ятIэ 
зэрахьэу щыщIадзам, нэрылъагъут фызыр фыз 
зэрыхъунур, уигъэунэну зэрыпIэцIеижыр. Лъапсэ, 
99. ЦIыхубзхэри Iуэхуншэу щысакъым, щIыхьэху 
ящIурэ унэр ятIэ зэрахьащ, уеблэмэ ятIэху тIэкIуи 
зыгуэрхэм къишати, тракIэжащ. ГущIэгъу, 425.

ЯТIЭН (ятIэщ) лъэмыI. (6). ЩIыр уцIынауэ, 
упхыщэту щытын. Уэрамыр ятIэт, уэшх 

къызэрешхрэ куэд щIатэкъым, ятIэпс инхэм 
зэрыгъэкIийрэ пырхъ-мырхъ жаIэу кхъуэхэр 
хэст, уэрамым къыхуэгъэза щхьэгъубжэхэм 
щхьэгъубжэIупхъуэ къабзэ тIэкIу Iупхъуами, 
блынджабэхэр къыгуэлъэлъат, чы-бжэгъухэр 
плъагъуу. Хъуэпсэгъуэ нур, 113. Дзэшу ди жэмыр 
къыдэзгъэхьэжынщ, жиIэу куэбжэм деж щыту, 
машинэ гуэр вы джэмыдитI щIэщIауэ къалъэфу 
илъэгъуати игъэщIэгъуакъым, сыту жыпIэмэ, 
гъуэгур ятIэщ, легковой машинэ зекIуэну Iэмал 
иIэкъым, грузовик, трактор сыт хуэдэхэм фIэкIа. 
КIапсэ кIапэ, 5.

ЯТIЭПС (5). ПIащIэу зэхэщIа, псыр зэбэкI ятIэ, 
псы фIей. Лу и пхъуантэ цIыкIур къищтэжри 
кIэнауэм къелъащ, машинэм иутх ятIэпсыр 
къылъэмыIэсыну. Мазэ ныкъуэ щхъуантIэ, 526. 
Зыкъом къикIуа нэужь, сызэреуар удын хуэхъуауэ 
пIэрэ [Сеймэн] жиIэри [Мэмэт-щIакъуэ] 
къигъэзэжрэ еплъмэ – псым хэхуар зэрыхэхуауэ 
хэлъщ, и щхьэр ятIэпсым хэлъу, и пкъыр псым 
щIигъэнауэ. Лъапсэ, 51.

ЯТIЭХУ (1). ЯтIэ хужь (сэху папщIэу 
къагъэсэбэпу щытащ). ЦIыхубзхэри Iуэхуншэу 
щысакъым, щIыхьэху ящIурэ унэр ятIэ зэрахьащ, 
уеблэмэ ятIэху тIэкIуи зыгуэрым къашати, 
тракIэжащ. ГущIэгъу, 425. 

ЯУЖЬ I (2). ЗэманкIэ зыгуэрым (зыгуэрхэм) 
къыкIэлъыкIуэу (къакIэлъыкIуэу). Псом яужь 
псэлъар адыгэ лIыжь гуэрт, ар хуабжьу жьакIуэт, 
хуумыгъэфэщэну. Хъуэпсэгъуэ нур, 126. Iэдэмрэ 
Хьэуарэ яужькIэ ЗэлIзэфыз защIэу пщыкIутI 
ТIурытIу щIылъэм къытохьэ, Я насып Iыхьэм 
щIэхъуэпсу. «Индийскэ поэмэ», 359. 

ЯУЖЬ II (5). Зыгуэрым къыкIэлъыкIуэу, и 
щIыбагъ. Сосрыкъуэ, зыгуэр зэримурадыр пщIэуэ, 
псоми яужь иувэрт. Мазэ ныкъуэ щхъуантIэ, 604. 
Елдар и отрядыр нэхъ яужьыIуэ иту Будённэм 
и уэрэдыр жаIэр. Мазэ ныкъуэ щхъуантIэ, 583. 
Ди лъагагъым къыщIэхъуэпсу Ахэр къокIуэ дэ 
дяужькIэ, Ди Iуэху пэжыр я гунэсу ЕузэщIыр ди 
нып плъыжьым. Лъэпкъхэм я тыгъэ. «Партыр ди 
пашэу», 58.

ЯУЖЬ ДЫДЭ (1). Псоми къакIэлъыкIуэу, 
псоми яужь. Машинэм яужь дыдэ къикIар Румт, 
Саримэ и шыпхъу нэхъыщIэу Мэзкуу артисткэу 
щеджэр. Мазэ ныкъуэ щхъуантIэ, 659.

Я У Ж Ь  З Ы К Ъ И Г Ъ Э Н Э Н  ( 1 ) . 
ЗыкъыкIэрыгъэхун, зыгуэр (зыгуэрхэр) япэ игъэ-
щын. Иджыпстуи дэнэкIэ кIуэми, ТIутIэ нэхъ 
яужь зыкъригъанэурэ Мэтхъэныр япэ иригъэ-
щырт. Мазэ ныкъуэ щхъуантIэ, 560.

ЯУЖЬ ИТЫН (1). Iуэху гуэр зехуэн, пэрытын. А 
махуэм къыщыщIэдзауэ Дэфэрэдж хьэгъуэлIыгъуэм 
зыхуэгъэхьэзырын хуейщ жиIэу, Iэджэми яужь 
итщ. Лъапсэ, 110.

ЯФЕТ (9). ЦIыхухъуцIэщ, «Нэгъуху» повестым 
щыщ персонажщ, къуажэ писарщ. Яфет, урыс 
щхьэкIэ адыгэбзэ ищIэрт, игъащIэм зы къуажэм 
къыдэкIмэ нэгъуэщI къуажэ кIуэурэ псэурт. 
Нэгъуху, 49. Яфети ищIэрт, тхылъ зыщIэ молэм 
фIэкIа къуажэм зэрыдэмысыр. Нэгъуху, 49.

ЯХУЗЭРЫМЫГЪЭГЪУЭТУ (3). нареч. 

Зэпаубыдауэ, зым адрейм лъимыгъэсу. 
КхъуейплъыжькIэрыщIэм щIалэгъуалэр етат, 
кIапсэ кIапэр яхузэрымыгъэгъуэту зэрызекъуэрт, 
зэрыгъэкIийрт, ар зыIэрыхьэри жыжьащэ 
мыкIуэфу къехуэхыжырт. Хъуэпсэгъуэ нур, 95. 

ЯША (2). плъыф. мыхь. Бзылъхугъэ унагъуэ 
ихьа, лIы дэкIуа. [Саримэ:] Хъыджэбз яша джэгу 
кIуэжыркъым, тхьэ. Хъуэпсэгъуэ нур, 133.

ЯЩИК (1). Урысыбзэ псалъэщ: зыгуэр 
зралъхьэ, щахъумэ кумбыгъэ, ашык. Мы 
ящикхэм ярылъ фIыгъуэм Фигу ирихьыр жыфIэ 
псынщIэу Мис шенычыр, мис уэздыгъэр, Хьэкум 
мафIэ зикI измыщIэу, ЭлектрокIэ ар зэфIокIыр, 
Пхъэ зыкъутэм зегъэпсэху, Мис каструли, месыр 
грелкэр, Фызыхуейхэр фэ къэфщэху. Къуажэ 
лавкэм. «Партыр ди пашэу», 33.

I
IЭ (297). 1. (114). ЦIыхум и дамэм щегъэжьауэ 

IэпхъуамбэхэмкIэ иух Iэпкълъэпкъ. А дакъикъэ 
дыдэм Лу махъсымэ шынакъышхуэр зы IэкIэ 
иIыгъыу, адрей Iэ лъэныкъуэмкIэ мэлыл гъэва 
IыхьэфI зэрылъ тепщэчыр иIыгъыу жыг хадэмкIэ 
кIуэрт. Мазэ ныкъуэ щхъуантIэ, 596. Тенджызи 
къурши къызэпачри, Ныбжьэгъу, фи лIыкIуэр 
къысхуэкIуащ, Зытхам и IитIым хэлъ хуабагъэр 
МыкIуэду къихьри къызатащ. ЛIыхъужь хъыбар. 
«Мывэ хуабэ», 178. Зи Iэ къутауэ шхэпсым хэлъым 
и Iэ къутар сабий цIыкIу ихь хуэдэу и IэплIэм 
илъу макIуэ. Нал къута, 211. 2. (1). Тхыгъэр езым 
зэриIэдакъэщIэкIыр, е тхыгъэм, документ сыт 
хуэдэхэм ярытымкIэ зэрыарэзым и щыхьэту 
щIатхэж (тратхэ) я цIэ-унэцIэ. [Бахъуэм жиIэу:] 
Сталиным и Iэкъэ мыр? Нал къута, 258.

◊ Iэр гъэдэлъэн (3). Зэрыгубжьар, зыгуэркIэ 
зэрымыарэзыр къэбгъэлъагъуэу Iэр гъэсысын. 
ЛIыжьым и Iэр егъэдалъэ: − Пан Iуэхузехьэр 
къысхуэкIуат, Дэ димыIэр къыспеубыд, 
Схуэмыфащи къызжиIат, Иджы си гур зэгуоуд. 
«Бдзэжьеящэм ипхъу», 150. АрщхьэкIэ Матренэ 
абыкIэ пхуэгъэбэяунт, шхыдэныр аргуэру къеублэ, 
и ныбэшхуэр къригъэувыкIауэ, фыз пшэр иныр 
зэщIосысэ, и Iэр игъэдалъэу щыпсалъэкIэ. Мазэ 
ныкъуэ щхъуантIэ, 556. Iэ дэлъэн (15). ЕдэхэщIэн, 
IэкIэ щабэу зыгуэрым телъэщIыхьын. – А 
тхьэмыщкIэжь мыгъуэ, уи фэр пыкIаи… − жиIэри 
Думэсарэ сымаджэм бгъэдыхьауэ Iэ дилъэрт. 
Хъуэпсэгъуэ нур, 74. Иужь лIэщIыгъуэм ар 
идакъым – И пащIэ фIыцIэм Iэ дилъауэ Игу илъыр 
щэхуу къиIуэтащ: Насып жыхуаIэр уэ зэгъащIэ – 
Насып щIэкъуныр – арщ насыпыр. Насып. «Шум и 
гъуэгу», 85. Сэ сщIэркъым пIащIэу шынелыр 
Лэгъунэ щIыхьэу зыщихыу, НысащIэ гуапэм и 
нэкIум Псалъэншэу Iэ дэзылъэнур. Сэ сщIэркъым 
зауэм никIыжу… «Шум и гъуэгу», 63. Iэ дэхьеигъуэ 
имыIэн (4). ЗыгъэпсэхупIэ имыIэн, зэпымыууэ 
Iуэху пэрытын, хэтын. Япэм Iэ дэхьеигъуэ 
яIэтэкъым: «Чопракъдэсхэр оборонэ линэ щащIым 

фынакIуэ», «танк къызэрытщэхун ахъшэ 
зэхуэфхьэс», «пионер цыщым фынакIуэ», 
«хъыджэбзхэм трактористу зывгъасэ» жаIэми, зы 
Iуэхур ямыухыу нэгъуэщI Iуэхум и ужь ихьэрт. 
Нал къута, 275. «Си убых къэбышх жиIэмэ», и лIыр 
арат зи гугъу ищIыр [Дэфэрэдж], къэбышхкIэ абы 
уеджэнри тэмэмтэкъым, мычэму пщыр зекIуэ 
кIуэху ар и мыгъусэну Iэмал иIэтэкъым, 
къыщыдэхуэм вэрт, пщIэрт, мэкъу пыупщIт, мэш 
къихырт, гуэдзыр Iуихыжырт – Iэ дэхьеигъуэ 
имыIэу Iуэхум и ужь итт. Лъапсэ, 29 – 30. Iэ 
дэхьеигъуэ имыхуэн (1). Еплъ Iэ дэхьеигъуэ 
имыIэн. [Бахъуэм жеIэ:] Iэ дэхьеигъуэ димыхуэу 
жэщ хъухукIэ идохьэкI. Нал къута, 253. Iэ емыIусэн 
(1). Емылэжьын, и гугъу земыхуэн, IэщIыб щIын. 
Топышэ унэм техуати, Я унэ къуапэр гуихауэ, 
Иджыри къэскIэ зым и Iэ ЕмыIусауэ къэнат. «Адэ», 
132.  [Я] Iэр зэрыубыдыжын (3). Сэлам 
зэрахыжын. Псы цIыкIум зэрынэсу, Степан 
Ильичрэ Астемыррэ зы псалъи жамыIэу IэплIэ 
зэрашэкIри быдэу я Iэр зэрыубыдыжащ, жыпIэни 
щыIэжтэкъым. Хъуэпсэгъуэ нур, 226. Бекъанрэ 
ТIалибрэ я Iэр зэрыубыдыжащ. Щынэхужьыкъуэ, 
15. Плъэмэ [Ботэх]− гуп зэхэсам Нартыхур 
яхэсыжтэкъым, адрейхэри къотэджыж 
зэбгрыкIыжыну, я Iэри зэроубыдыж. Лъапсэ, 77. [Я] 
Iэр зэрыубыдын (2). Сэлам зэрахын. Псори 
къэтэджыжри я Iэр зэрыубыдащ, зэщыгуфIыкIыу. 
Хъуэпсэгъуэ нур, 225. Iэр кIэщIын (1). 
ХузэфIэмыкIын, лъэмыкIын, хунэмысын. Пшэ 
хужь дахэу нэм уелъагъур, СынэIэбэм – си Iэр 
кIэщIщ. Дыгъэр мазэм и гъусамэ. «Вагъуэ махуэ», 
369. [И] Iэ къэмысын (1). Еплъ Iэр кIэщIын. 
Зулкъэрней сымэ я Iэ ди дей къэмысынкIи мэхъу. 
Щынэхужьыкъуэ, 14. [И] Iэ къэткъым, [и] лъэ 
к ъ э т к ъ ы м  ( 3 ) .  I э п с о л ъ э п с о щ , 
ныкъуэдыкъуэкъым, узыншэщ. [Алыджыкъуэ:] Си 
Iэ къэткъым, си лъэ къэткъым, тхьэм и шыкуркIэ 
си щхьэ закъуэр зрикъун си IитIым къалэжьыжын 
хуейщ. МелыIыч, 406. [Хьэшым Исуф къыжреIэ:] 
Дэри ди Iэ къэткъым, ди лъэ къэткъым, ди щхьэ 
тпIыжыфынщ. Лэчымэ, 389. Iэр къэубыдыжын 
(3). Еплъ [и] Iэр убыдыжын. ЯжесIар зэрыпэжыр 
къагурыIуати, Iэджэми си Iэ къаубыдыжащ. Нал 
къута, 225. Ар [узыр] уэфыкIыу къуажэ 
сыздэкIуэжым укъащIэмэ, цIыхум уи Iэ 
къиубыдыжынкъым. МелыIыч, 443. [И] Iэр 
къэубыдын (12). 1. (5). Еплъ [и] Iэр убыдын 1. 
Елдар нэжэгужэу Астемыр и Iэр къиубыдащ: − 
Бжьэцу фызэрызехьэ хуэдэщ, Астемыр? Мазэ 
ныкъуэ щхъуантIэ, 660. Хьэблэ зыхэсым нэмыплъ 
къратри, хьэдагъи ирекIуэ, нысаши ирехъу, псэ 
зыIут нэкIэ къеплъырыкъым, «дауэ ущыт?» жаIэу 
зыри къыщIэупщIэркъым, дунейм тетми 
темытми, зыуи кърадзэркъым, и Iэ къудей 
къэзубыд щыIэкъым [Дахэуэус]. ГущIэгъу, 420. 2. 
Еплъ [и] Iэр убыдын 2. Ин ухъумэ, лIыгъэ зехьэ, 
фIыкIэ уи Iэр къаубыдынщ, Уи нэ цIыкIухэри 
зэтелъхьэ, Уэ уи гъащIэр икъукIэ инщ. Жей, си 
щIалэ. «Бгы лъапэхэм деж», 39. Астемыр, Степан 
Ильич, Елдар гъуэрыгъуэурэ псалъэрт, жылэ 

къызэхуэсари а щым къабгъэдыхьэурэ я Iэр 
къаубыдырт, лIыжьхэр хъуахъуэрт. Хъуэпсэгъуэ 
нур, 246 – 247. Iэ къыдэлъэн (4). Еплъ Iэ дэлъэн. 
Пшэм и жьауэр щIым толъащIэ, Iэ къыдилъэу 
къыпфIэщIынщ. Жьауэ зыщI. «Мывэ хуабэ», 268. 
Мэтхъэным Лу Iэ къыдилъащ, игу къыщIэгъуу. 
Мазэ ныкъуэ щхъуантIэ, 513. Iэ къыхуэщIын (2). 
Еплъ Iэ хуэщIын. Хэт абыхэм къахуэзами, 
Къеплъмэ, гуфIэу Iэ къыхуащIыр, ЗэрыцIыхухэм гу 
лъатами, Я мурадым фIыщIэ хуащIыр. «Тисей», 
477. Iэр къузын (2). Сэлам быдэу ехын. КъызжепIэ 
псалъэр сэркIэ ткIыбжьми, СыпщогуфIыкIыр, 
скъузмэ уи Iэр, Сэ сигу пхуэмыфIу сыпхуэгубжьми, 
Сыт щыгъуи дахэщ сэ пхузиIэр. Уи псалъэ. 
«ЩIалэгъуэ щIыналъэ», 71. Уэрэд зэрыптхыу уэ уи 
Iэр Скъузыныр быдэу сэ сфIэфIщ; Сэ лъагъуныгъэ 
пхузиIэщ, Уи псалъэр – усэр сфIэIэфIщ. Поэтым 
деж. «Шум и гъуэгу», 119. Iэ нэмысын (2). Зыгуэр 
блэжьыну, пщIэну хущIыхьэгъуэ уимыхуэн, зэман 
умыгъуэтын. [Бахъуэм:] Ди Iэ здынэмыса щыIэщ. 
Нал къута, 302. Япэм и Iэ нэмысу щытамэ, иджы 
фыз Iэзэу и цIэ мэIу, гъэмахуэу удзыр щыгъагъэм 
деж губгъуэм кIуэурэ удз хущхъуэ зэхуехьэс, 
пкIэунэм уихьэрэ уиплъэмэ, адэкIэ-мыдэкIэ удз 
Iэрамэхэр фIэдзауэ щегъэгъу, удз лъабжьэ, пхъафэ 
зэмылIэужьыгъуэ – зи фIэмылъ щыIэкъым. Лъапсэ, 
19. Iэр псывэ хэIун (2). Iуэху шынагъуэ, гугъуехь 
хыхьэн. Елдар и тхьэкIумитIыр тригъэхуауэ 
къедаIуэу гу щылъитэм, Думэсарэ нэхъри 
къызэрыкIащ: − Си Iэр псывэм хэсIунтэкъым, 
Астемыр, псы къэкъуалъэм лажьэ зимыIэ хэвыхьу 
сымылъэгъуатэмэ. Мазэ ныкъуэ щхъуантIэ, 542. 
[И] Iэр пытщ, [и] лъэр пытщ (1). 
Ныкъуэдыкъуагъ иIэкъым, узыншэщ. УнэIут 
цIыхубзу Iуувэми, и Iэр пытщ, и лъэр пытщ, 
ягъашхэ закъуэмэ, зыхуей яхуищIэфынущ. Лъапсэ, 
56. Iэ пцIанэ лъэ пцIанэ (1). Щыгъыныджэу, 
IэпцIэлъапцIэу, бэлэбанэу. [Чачэ Нахъуэ жреIэ:] 
Cи унэри гъуанэу, сыIэ пцIанэ лъэ пцIанэу уэрамым 
сыдэтрэт, сомитI сиIатэмэ! Мазэ ныкъуэ 
щхъуантIэ, 510-511. Iэ телъын (8). Iэ щIэдзауэ 
(тедзауэ) щытын. Директорым игъэзэжщ, стIол 
къыдэгъэжыр къыдигъэжри, абы гъуабжэ хъуауэ 
тхылъ къыдипхъуэтар Астемыр занщIэу 
къищIащ: ар Лениныр и Iэр зытелъ тхылът, 
сэлэтхэм къахуитхыу. Хъуэпсэгъуэ нур, 185. 
Локотош приказыр Шэндар ирегъэлъагъу, 
Сталиным и Iэ зытелъым IэпэкIэ теIэбэу. Нал 
къута, 258. Дэри машинэкIэ дыщежалIэм, 
хъумакIуэхэр къытпэуващ, дыщIагъэхьэн ямыдэу, 
арщхьэкIэ сэ тхылъ сIыгът дзэпщым и Iэ телъу, 
сащIэкIиещ, сепщэдыкъауэри унэм сыщIэуащ, си 
гъусэхэр зэрызигъусэу. ХьэщIэ лъапIэ, 405-406. Iэр 
теIэбэн (1). Зыхуей гуэр къехъулIэн, 
зыIэригъэхьэн. ЩIалэр зыщIэкъум и Iэр тоIэбэ: − 
Ди драмкружокыр нобэ зэхуосри, Мадинэ, клубым 
къэсыт ныщхьэбэ, − жиIэу а щIалэм радиом 
къетыр. Хьэрун и лъагъуныгъэр. «Партыр ди 
пашэу», 98. Iэр убыдыжын (2). Сэлам ехыжын. 
Степан Ильич нэху къызэрекIыу, и ныбжьэгъу 
Астемыр и Iэр иубыдыжри, ПсыхубэкIэ игъэзэжащ. 

Хъуэпсэгъуэ нур, 217. Абы фIэкI хэмылъу Ахъсар 
тхылъымпIэ тIэкIу иуцIырхъри, ар зэстынур 
къызжиIэри бысымым и Iэр сыубыдыжащ, кIыфI 
мыхъуу сыздэкIуэм сынэсмэ, нэхъ сфIэигъуэу. 
МелыIыч, 449. [И] Iэр убыдын (18). 1. (7). Сэлам 
ехын. Хэт и пщIантIи къыдэлъадэ, Ди хэку хьэщIэ 
мыпудын, Ди нэхъыжьу ди тхьэмадэм ХьэщIэм уи 
Iэр иубыдынщ. Фыкъеблагъэ, хьэщIэ. «Партыр ди 
пашэу», 100. [Инал:] ТIутIэ, мы ди гъусэ щIалэм и 
Iэр бубыдыркъэ – Ботэщ Астемыр и къуэщ. Мазэ 
ныкъуэ щхъуантIэ, 537. – ФIэхъус апщий, си 
къуэш. Дауэ ущыт, тхьэм жиIэмэ? – жызоIэри и 
Iэр соубыд [комендантым], сэлам гуапэ есхыу. 
МелыIыч, 463. 2. (11). И гуфIэгъуэ, и гуауэ с.ху. 
дэпIыгъыу, фIыщIэ хуэпщIу сэлам етын. Бгъэжьым 
хуэдэу ди бынхэм уащхьэщытыну дыпщогугъ, − 
жиIэри лIыжьыр инэралым дежкIэ екIуэкIри и Iэр 
иубыдащ. Хъуэпсэгъуэ нур, 126. Верэ Павловнэ, 
Саримэ сымэ зэгъусэу сценэмкIэ дэкIуеящ, Тинэ 
къагъуэту IэплIэ хуащIыну, адрей джэгуа псоми я 
Iэр яубыдыну, ехъуэхъуну, псалъэ дахэ жраIэну. 
Мазэ ныкъуэ щхъуантIэ, 670. Гуауэм гъыбзэр 
зэхелъхьэжыр, Гуауэм и бзэр пхуэмубыд, Гуауэм 
щабэущ зэрепсалъэр – Хуэму и Iэр яубыд. УсиплI. 
«Вагъуэ махуэ», 371. Iэр худэлъэн (1). Еплъ Iэ 
дэлъэн. И пхъур гъыуэ бгъэдолъадэ, ЛIыжьым и 
щхьэм Iэ худелъэ: − Си адэ, жыIэт къыпщыщIахэр, 
си адэ! «Бдзэжьеящэм ипхъу», 150. Iэ хуэщIын (3). 
Зыгуэрым зыгуэркIэ зыкъебгъащIэу, зыгуэр 
хуэпIуэхуу уи Iэр зыгуэру щIын. Албиян зэхихщ 
ари къеплъэкIащ, къыпыгуфIыкIыу, къицIыхужщ 
къеджари, псоми Iэ къахуищIащ. Щынэхужьыкъуэ, 
38. Нэмыцэ фащэкIэ хуэпа офицерым зрилъэфыхьу 
щымытын щхьэкIэ, Локотош и мотоциклым 
бгъурыщIа люлькэм Iэ хуищIри: − ПсынщIэу. Нал 
къута, 232. Iэр щIын (8). Зыгуэрым зыгуэр 
хуэпIуэхуу уи Iэр зыгуэру гъэхъеин. Щэрданым и 
Iэр аргуэру ищIри, шу гъусэ къомыр къежьэри 
ебгъэрыкIуэу лIыжь гупыр ирагъэкIуэту хуежьащ. 
Хъуэпсэгъуэ нур, 295. «КъитIысхьэ» жиIэу Инал 
Iэ ищIащ. Мазэ ныкъуэ щхъуантIэ, 526. 
Красноармеецхэр вагонхэм къикIиикIыу, Iэ ящIу, 
къоплъэ. Щынэхужьыкъуэ, 43. Iэр Iуэтын (3). 
ЗыгуэркIэ узэрыарэзыр, зыгуэр щхьэкIэ 
узэрыгуфIэр къигъэлъагъуэу уи IитIыр зэщыхъун. 
– Уэлэхьи, хъарзынэу къэбгупсысам, Дисэ, − 
жиIэрт Рахьим, и Iэр иIуэту. Хъуэпсэгъуэ нур, 
142. Мет тепкъузэм нэху къыщIонэ, А ди клубу 
дыздыIутым Доплъыр дэри ар дгъэщIагъуэу, 
Щытщ Аслъэни Iэр иIуэту. Къуажэ лавкэм. 
«Партыр ди пашэу», 32. [И] IэкIэ (7). Езым и 
щхьэкIэ, и къарукIэ, нэгъуэщI хэмыту, 
къыхэмыхьэу. Фронтым сыщыIэу си IэкIэ 
изгъэсыкIащ и командирым емыдэIуа дезертир. 
Нал къута, 307. ЕтIысылIэри зыхуэчэм къэмынэу 
бзэ, кIакхъу сытхэри хилъхьэжащ [ЛIыгъур], езым 
и IэкIэ ищIурэ. Лъапсэ, 111. Нысэм гузавэ хуэдэу 
зищI щхьэкIэ, и гуащэр къэмыхъужмэ, нэхъ 
къызэрищтэр белджылыт, арщхьэкIэ езым и IэкIэ 
унэм мафIэ иридзауэ зыми и жьэ къекIуэртэкъым. 
ГущIэгъу, 424. IэкIэ зехьэн (1). ПIэхэнэ хъуа, 

земыкIуэжыф сымаджэм кIэлъыплъын, зыхуей 
хуэгъэзэн. Сымаджэ хьэлъэу къыдашэжам и 
Iэпкълъэпкъым узыр хыхьауэ къыщIэкIынти, 
зигъэхъей мыхъуу, IэкIэ зэрахьэу куэдрэ хэлъащ, 
хущхъуэу ягъуэтыр ирахьэлIэ пэтми, сэбэп 
щIагъуэу хуэмыхъуу. Къалэн, 430. [Уи] IэкIэ 
лъапсэр пычыжын (1). Уи унагъуэр 
хэгъэкIуэдэжын, лIэужьыншэ хъун. [Марием:] Дэ 
мылъкуи диIэкъым, дызыщыщ лъэпкъым 
дакъыхэкIащи, ди лъапсэр ди IэкIэ пытчыжащ. 
Лэчымэ, 395. [Уи] IэкIэ [уи] напэр техыжын (2). 
Езым уи зэраныжкIэ емыкIу къэхьын. – Ди напэр 
ди IэкIэ тетхыжащ, − жиIэри щIигъуащ Астемыр, 
и щIакIуэр зыщихыурэ. Хъуэпсэгъуэ нур, 261. [Уи] 
IэкIэ псэр хэхыжын (3). ЗыукIыжын. Щэрданхэ я 
махуэр сэри къысхуагъэкIуэну хэтащ, сэ 
Щхьэлмывэкъуэр ныбапхъэкIэ фызмыгъэгъуэлъым, 
си псэр си IэкIэ хэсхыжынщ, жиIэу Гъуумар 
къэгубжьауэ и пэщхъыным гъуэзыр кърихырт. 
Хъуэпсэгъуэ нур, 287. [Уи] IэкIэ и псэр хэхын (3). 
Зыгуэр укIын, зыгуэрым и псэр гъэнын. И псэр си 
IэкIэ хэсхынщ [Саримэ], − жиIэрт Дисэ, мафIэм 
хуэдэу къызэщIэнауэ. Хъуэпсэгъуэ нур, 137. 
[Марием Назифэ жреIэ:] Алыхьыр си бийщ, уи адэм 
деж унэзмыгъэсу уи псэр си IэкIэ хэзмыхым! 
Лэчымэ, 394. IэкIэ теIэбэн (4). КъохъулIэн, 
къыпщыщIын (узыхуея, уи гум къэкIа, къыбжаIа 
гуэр). «АтIэ, фи IэкIэ фытеIэбэнщ сэ жысIэм, 
бэлшэвычхэм фащыгугъыурэ кIэдетыр къэмысмэ, 
сыахьмакъщ», − жиIэу уэрамым дэтт Долэт. 
Хъуэпсэгъуэ нур, 244. [Думэсарэ:] Къаплъи-къэдаIуэ, 
Астемыр, Хъуашэ и Iэтэу, уэри укъыдэхуауэ IэкIэ 
утемыIэбэмэ. Мазэ ныкъуэ щхъуантIэ, 641. 
АрщхьэкIэ уи гур зэрыгъум дыгъур ирокIуэ 
жыхуаIэрати, къалэ мыхъутарыр зытегузэвыхьым 
IэкIэ теIэбащ, ямыщIэххэу зэрызехьэшхуэ къэхъури. 
Кхъэлэгъунэ, 377. IитIыр зэтедзауэ щысын (1). 
Зыри мылэжьын, Iуэхуншэу зэманыр гъэкIуэн. 
[Думэсарэ:] Алыхь, Инал и IитIыр зэтедзауэ щымыс. 
Мазэ ныкъуэ щхъуантIэ, 519. 

IЭ ЕГЪЭIЭТЫН (2). IэIэтым хэгъэтын, Iуэху 
гуэрым теухуауэ и арэзыныгъэр е мыарэзыныгъэр 
зэхэгъэкIын. [Думэсарэ:] ПщIэркъэ, фызхэм Iэ 
ирагъэIэту къызэраублар? Хъуэпсэгъуэ нур, 321. 
Колхоз зэхыхьэну зэIущIэ щащIам абы хуэдэу 
къуажэм активу дэсым Iэ ирагъэIэтри, бэлыхь 
къикIауэ щытат. Мазэ ныкъуэ щхъуантIэ, 659. 

IЭ ТЕДЗЭЖЫКIЭ (1). Iэ зэрытрадзэ щIыкIэ 
(документ с.ху.). Зауэм щыгъуэ Гикало и дзэм 
хэту щыщытам, Iэ тедзэжыкIи зэригъэщIэн 
хуэзэфIэкIат [Iэюб]. Мазэ ныкъуэ щхъуантIэ, 591.

IЭ ТЕДЗЭН 21). Тхыгъэ, документ сыт хуэдэм 
ярытымкIэ узэрыарэзым и щыхьэту уи цIэ-унэцIэ 
тетхэн (нэхъыбэм гъэкIэщIауэ тхыгъэ лъабжьэм). 
Приказым Iэ щытридзакIэ, Якъуб комиссару 
зэрыщытым псэкIэ еувэлIащ, жиIэри Локотоши 
арэзы хъуащ. Нал къута, 297. И Iэр тедзауэ бланк 
егуэшри къекIухь [ПIытIу], Iэщ лIар фэр-фэру 
списать фщIы жеIэри. Щынэхужьыкъуэ, 52. [Борис 
Борисович:] Къащтэ Iэ зытедзэн хуей илъэпкъыр. 
Тепщэч къэзылъэтыхь, 159.

IЭ ЩIЭДЗЫН (2). Еплъ Iэ тедзэн. Приказым 
тIуми [Локотоши, Якъуби] Iэ щIадзащ. 
Нал къута, 297. 

IЭ ЩIЭЛЪЫН (3). Iэ щIэдзауэ (тедзауэ) 
щытын. Унафэм зи Iэ щIэлъыр Бахъуэр арат. 
Нал къута, 292.

IЭ IЭТЫН 20). Хэхыныгъэм, унафэ, хабзэ 
гуэр къыщащтэм уи арэзыныгъэ е мыарэзыныгъэ 
къыщыгъэлъэгъуэн (IэIэткIэ, бюллетеным 
иптхэкIэрэ, н. къ.). Выгухэр гъунэгъу дыдэу 
къэувыIэри, гублащхьэдэсыр щIэупщIащ: Дэнэ мы 
цIыхубзхэм Iэ щаIэтынур? Хъуэпсэгъуэ нур, 321. 
Нахъуэ утыкум кърилъхьат мэжджыт Iуэхур, 
мэжджыт дыхуейкъым, жызыIэм фи Iэр фIэт, 
жиIэри. Мазэ ныкъуэ щхъуантIэ, 628. «Мыр 
хэзыхыну арэзым и Iэр иреIэт», щыжаIэм зы 
аIужыж-мыIужыж гуэр зэIущIэм къахэкIиикIащ: 
«Хьэрун партым хэт?» Нэгъуху, 20.

IЭБАПIЭ: IЭБАПIЭ ИМЫХУЭН (1). 
Хунэмысын, хущIыхьэгъуэ мыгъуэтын (зыгуэр 
блэжьын папщIэ). Ди Iурзилэ зэи IэбапIэ 
Щимыхуэххэ пщым и щIапIэм. «Тисей», 499.

IЭБЭЛЪАБЭ (5). ДыгъуакIуэ, зэкъуэхуауэ 
игъуэтIамэ зэзылъэфалIэ цIыху. Старшынэм 
лъэмыкIыу и нитIыр Жыраслъэн дежкIэ плъащ, 
модрейри къеплъу щилъагъум, и макъыр нэхъ 
кIащхъэ хъужащ: Iэбэлъабэ ди къуажэм дэсрэ 
дэмысрэ хэт ищIэрэ, дэсынкIи хъунщ. Хъуэпсэгъуэ 
нур, 87. ЦIыхур къулейсызщ, шхын щхьэкIэ 
гугъу йохьыр, Iэбэлъабэр куэдщ. МелыIыч, 450. И 
жьыщхьэм и щхьэ закъуэ и лъакъуитIу унэ нэщIым 
къыщыщIэнакIэ, сыт къыхуащIэми, хуэфащэщ, 
игъащIэм лажьэ-шхэжу мэпсэу, хьэрэм лъэпкъ 
ишхакъым. Iэбэлъабэми ящыщакъым [Шаукэт]. 
Аргъуей, 386.

IЭБЭЛЪЭБЭН (мэIэбэлъабэ) лъэмыI. (8). 1. 
(3). Зыгуэр тIэкIухэр щIэн, пэщэщэн. Бэкъан 
жиIэнур имыщIэу пхъэ лъакъуэр зэхуихьэсыж 
хуэдэу Iэбэлъабэрт, и щхьэр къыфIэхуарэ и фыз 
къэгубжьам и нэгу щIэмыплъэфу. Къалэн, 431. 
ЗэщIонэ мафIэу жьэгум дэлъыр, МафIэ бзий 
гуащIэр Iэбэлъабэу. Жьэгу. «Батырыбжьэ», 35. 
2. (4). Еплъ Iэбэрэбэн. Куэд дэкIа, мащIэ дэкIа – 
Сеймэныр къызэщоуж, Iэбэлъабэмэ – псым хэлъщ, 
и анэм къызэрилъхуам хуэдэу пцIанабзэу. Лъапсэ, 
51. Iэбэлъабэурэ, ерагъыу къэсащ Саружанхэ я 
мывэ сэрейм, къэсащ и псэр къихьри [Iурарэ]. 
Къалэн, 436. Iэбэлъабэм, псыIэ гуэри ТеIэбауи лIым 
къыфIощI. «Индийскэ поэмэ», 366. 3. (1). Дыгъуэн. 
Езым мылъку имыIэу, Iэбэлъабэу къэзыкIухьыр 
аращ [Жыраслъэн]. Хъуэпсэгъуэ нур, 87.

IЭБЭН (мэIэбэ) лъэмыI. (23). 1. (14). Уи 
Iэр шиин, зыгуэр къэпщтэну. Нурхьэлий, 
таучэлмыщIурэ, Астемыр и пыIэжьу Думэсарэ 
абы иритыжамкIэ Iэбащ. Хъуэпсэгъуэ нур, 150. 
Студентыр мэIэбэри птулъкIитIыр егъэджакIуэм 
хуегъэкIуатэ, вагъуитху коньякым тетыр нэхъ 
илъагъун хуэдэу. КIапсэ кIапэ, 16. Пшэ хужь дахэу 
нэм елъагъур, СынэIэбэм – си Iэр кIэщIщ. Дыгъэр 
мазэм игъусамэ… «Вагъуэ махуэ», 369. 2. (7). зэхь. 
БлэкIа е къэкIуэну зэманымкIэ уплъэмэ. Афэ 

джанэр зейр, ижькIэ уIэбэмэ, мамлюккIэ зэджэу 
щыта гуэрщ, уеблэмэ мамлюкыпщу цIэрыIуэт, и 
цIэр Бейбарст, дзэшхуэ зэхуишэсауэ щытыгъащ, 
езыр лIыгъэ зыхэлът. Лъапсэ, 100. ИсториекIэ 
жыжьэ уIэбэмэ, абы хуэдэ куэд бгъуэтынут, сыту 
жыпIэмэ Къэбэрдейр илъэс щиплI и пэкIэ Россием 
хыхьауэ щытащ. Щынэхужьыкъуэ, 40. 3. (2). Еплъ 
Iэбэлъэбэн 1. Шивэ тхьэшхуэр IитIкIэ Iэбэрт – 

IЭБЭРЭБЭН (мэIэбэрабэ) лъэмыI. (4). Зыгуэр 
къэплъыхъуэу зыгуэрхэм еIусэн, умылъагъуу 
зыгуэр IэкIэ къэщын. Сэлэт къызэфIэтIысхьар 
Iэбэрабэурэ шхыIэн щIагъым щIэплъэрт, и лъакъуэр 
зэрыпымытыжыр и фIэщ мыхъуу. Хъуэпсэгъуэ 
нур, 178. Лу тIэкIу зэрышынэм пцIы хэлътэкъым, 
арщхьэкIэ, и ныбжьэгъухэм гу залъримыгъатэу, 
кхъэ унэ кIуэцIым щыIэбэрабэрт, удз кIырым 
хэпэщэщыхьу. Мазэ ныкъуэ щхъуантIэ, 578.

IЭБГЪЭ (2). IэщIэвыщIэ гуэрэн, гуп. ХъуныпIэ 
тафэр яуфэбгъуауэ Алыдж и Iэхъуэм Iэбгъэр 
егъэхъу. «ЩIалэгъуэ щIыналъэ», 415. Iэщыр 
хуа зэрыхъунури тхылъым итт: псори зэуэ 
ирамыхужьэу, хъушэ-хъушэурэ, шыри, жэмри, 

IЭБЖЬАНЭ (11). IэпхъуамбэпэмкIэ къытекIэ 
къупщэ пIащIэ. Мусэрбий, иджыри псэути, 
IэбжьанэкIэ мылым епIэстхъырт, лъы къыщIэжам 
бахъэ къыхихуу. Хъуэпсэгъуэ нур, 294.

◊ И фэр IэбжьанэкIэ техын (9). Еплъ фэ II.
IЭБЖЬАНЭФIЕЙ (4). плъыф. ДыгъуакIуэ, 

Iэбэлъабагъ зыхэлъ. [Долэт Нурхьэлий щхьэкIэ:] 
ВжесIатэкъэ: мыр кIэзнэшей тхуэхъуфынукъым, 
IэбжьанэфIейщ, жысIэри. Хъуэпсэгъуэ нур, 
236. [Алыджыкъуэ Ахъсар жреIэ:] Умынэпсеймэ, 
умыIэбжьанэфIеймэ, улIэжыху утет хъунущ 
[кладовщик къулыкъум]. МелыIыч, 449.

IЭБЖЬЫБ (6). IэмыщIэ, Iэпхъуамбэхэр 
щыщIэгъэшам Iэгум къигъэхъу кумбыгъэ; апхуэдэ 
кумбыгъэм из. Ху Iэбжьыб уэ ныбгъуэм хуэпхъи – 
Уи IэмыщIэм ар къихьащ. Зи фыз гурыщхъуэ… 
«Батырыбжьэ», 146. Зэдэлъхузэшыпхъум я закъуэу 
унэм къыщIэна нэужь, Апчарэ джэш Iэбжьыб 
къипхъуатэри пхъуантащхьэм трилъхьащ, 
«сыздашэну лъэныкъуэр бжесIэн» жиIэри. 
Щынэхужьыкъуэ, 32. Шхын щхьэкIэ лIэуэ нобэ 
Локотош гуэдз щхьэмыж игъэлъалъэри гуэдз Iэбжьыб 
ишхати, къыщIэкIуакъым – и ныбэр къеныкъуэкъу 
хъуащ, гъущI Iунэ ишха хуэдэу мэуз. Нал къута, 242.

IЭБЛЭ (19). Дамэм щегъэжьауэ Iэбэлагъым 
нэс. Унэ дэкIуеипIэ лъагэм деж зи Iэблэм хъыдан 
плъыжь къешэкIауэ щыт сэлэтыр щIэупщIащ: − 
Бахъсэн къикIар къэса? Хъуэпсэгъуэ нур, 318. 
Саримэ Верэ Павловнэ и Iэблэр иIыгъыу машинэм 
къикIащ. Мазэ ныкъуэ щхъуантIэ, 584. Дэфэрэдж 
тIысыпIэ тIэкIу къигъуэтри етIысэхащ, и сабийр 
и Iэблэм телъу. Лъапсэ, 39.

IЭБЫДЭЛЪЭБЫДЭ (1). плъыф. КъарууфIэ, 
узыншэ. [Думэсарэ:] А Тембот, а си щIалэ цIыкIу, а си 
Iэбыдэлъэбыдэ цIыкIу, угъукIэну къебгъэжьати, абыи 
гу щыпхуакъым, уи кIыщ тIэкIуми и щхьэр иуэжащ. 
Мазэ ныкъуэ щхъуантIэ, 565.

IЭГУ (21). 1. (13). Iэ кIуэцI. Аралъпыр къалъэу 
кIэрахъуэр ЛутIэ щытриубыдэм, ЛутIэ и 
IэгуитIыр къишиящ, шэ зытримыгъэхуэн хуэдэу. 
Хъуэпсэгъуэ нур, 294. Си Iэгум илъу ар [гур] 
сохьыр, Уэшхыр къешхамэ –къытошхэ, Уэсыр 
къыщескIэ, гугъу йохьыр. Си гур си Iэгум илъу. 
«Дамыгъэ», 209. Абдежым кхъухь хьэнцэм зи Iэгур 
щIиха лIы бланэжь къом къосри хъыджэбзхэр 
зыщIыпIэкIи ямыгъакIуэу зэщIаубыдэ, Дэфэрэдж, 
и сабийр и щIыбым ипхауэ, заIэщIеудри псым 
холъэ. Лъапсэ, 42. 2. (2). зэхь. Iэгуауэ. СхуащIынщ 
хъыджэбзхэм джэгу, згъэзэжмэ, БжэIупэр къабзэу 
япхъэнкIау, Хуэм хъумэ, Iэгур къаублэжу, Къэфэнщ, 
бащлъыкъыр екъуэкIау. Сэлэт шырыкъу. «Шум и 
гъуэгу», 11.

◊ IэгукIэ дэп зехьэн (1). Iуэху гугъу, лэжьыгъэ 
хьэлъэ пэрытын. Зауэ къэмыхъуу цIыху псэуатэм, 
Сэ здэнут IэгукIи дэп зесхьэн. Дэп. «Мывэ хуабэ», 
279. Iэгур хущIэудын (1). Зыгуэрым Iэгуауэшхуэ 
ещIэкIын. Къуршым Iэгур хущIауду Псыр 
къыщежьэм кърагъажьэ. Бахъсэныпсым хуэдэ 
щыIэ… «Батырыбжьэ», 42. Iэгур щIэудыжын (1). 
Еплъ. Iэгур щIэудын. Фадэбжьэ къаIэтын хуейт, 
Iэгу уримыгъауэу, армырмэ, я Iэгур щIаудыжыну 
къыщIэкIынт. Лъапсэ, 89. Iэгур щIэудын (3). 
ЩIэгъэхуэбжьауэ, узыщымысхьыжу Iэгу еуэн. 
Жыг хадэм иту Лу зэхихырт пшынауэ макъ, 
Iэгури щIаудырт. Мазэ ныкъуэ щхъуантIэ, 590. 
НысащIэ цIыкIур, щхьэтепхъуэшхуэр телъу, Мэш 
унэм къыщIихыу щалъагъум, бжэIупэм Iутхэм 
фоч ягъауэу, пшынэ еуэу, къафэу щIадзащ, Iэгури 
щIауд. Лъапсэ, 117. 

IЭГУ ЕУЭН (Iэгу йоуэ) лъэмыI. (19). 
Iэгухэр макъ ищIу зэтегъэуэн, къафэр, 
къэпсалъэр зыкъэзыгъэлъагъуэр бгъэгушхуэу. 
Дыгъужьыжьыр жыжьэу щысу, Мыщэр лыхэм 
щIэгупсысу Iэгум йоуэ – я джэгушхуэщ. «Бажэ 
пшынэ», 10. Япэрей теплъэгъуэр яухыу Iупхъуэр 
зэрызэхуащIу, Верэ Павловнэ Iэгу еуащ, арщхьэкIэ 
шэщым щIэсхэр ней-нейуэ къыхуеплъэкIа нэмыщI, 
зыри Iэгу еуакъым. Мазэ ныкъуэ щхъуантIэ, 668. 
Псыр зыдэкIуэм бэв къыдокIуэ, ЖаIэу цIыхур йоуэр 
I

IЭГУ ХУЕУЭН (Iэгу хуоуэ) лъэмыI. (3). Зыгуэрым 
папщIэ Iэгу еуэн. И лы пшэрыр егъэтIылъри Мыщэ 
къэфэм Iэгу ныхуоуэ. «Бажэ пшынэ», 8. Окопэм ису 
ди сэлэтхэр хьэуам щызауэм хуоуэр Iэгу: «Фахэуэ, 
къуэшхэ, а нэлатхэм, ЩIэвгъэкI лIэныгъэр бийм 
я нэгу». ЗэкъуэшитI. «ЩIалэгъуэ щIыналъэ», 
17. Долэт къыдгъэдэсхэм яжриIащ артистхэм 
Iэгу уахуеуэмэ, хабзэм щыщу, арщхьэкIэ, Долэт 
жиIэм муслъымэнитI щыхьэту теувэн хуейуэ 
къалъытэрти, зыми и фIэщ хъуакъым. Мазэ 
ныкъуэ щхъуантIэ, 669.

IЭГУАУЭ (8). Iэгу еуэныгъэ, Iэгухэр 
зэтегъэуэныгъэ. [Бажэм:] Хуит сыкъэщIи тIэкIу 
сегъауэ [пшынэм], ПхузэфIэкIым зэ дэлъей, 
ЩремыIэ зы Iэгуауэ – Къытелъадэт ислъэмей. 
«Бажэ пшынэ», 6. Кодоевым адэкIэ жиIэнур 
жрамыгъэIэу Iэгуауэшхуэм зиIэтащ, зыгуэрхэри 
хьэщIэм ехъуэхъуу къыхэгуоукIыу. Лъапсэ, 89. 

Iэгуауэм иджыри щигъэтыжатэкъым, Апчарэ 
псом нэхърэ нэхъ ину «Ура» щыжиIэм, занщIэу 
Чокэ къыбгъэдэхутащ. Щынэхужьыкъуэ, 45. 

IЭГУАХЪУЭ (1). Iэ зэкIэщIэпIие. Машинэм ис 
лIы зэгуэбэтыжар ерагъыу къипщри зекIунтIриеу 
дадэм къыбгъэдыхьэри сэлам кърихыу и Iэгуахъуэр 
къишиящ. КIапсэ кIапэ, 6.

IЭГЪЭБЭГУ (1). Жьауэ теплъэ зиIэ, 
лIэужьыгъуэ куэд хъу къэкIыгъэ, языныкъуэхэр 
шхыныгъуэу япщэфIу. Жыгыр здитам деж 
Iэгъэбэгу фIэкI къыщимыкIыж дапщэ хуей? 
Нал къута, 260.

IЭГЪУАПЭ (3). Iэщхьэ. Сэлам есхыну 
сежэлIауэ [зауэм къикIыжам], Iэгъуапэ нэщIыр 
къысIэрыхьащ. И IитI пымытми, ар гуфIауэ, 
Си IитI сшияри си гум щIыхьат. Ныбжьэгъу. 
«Партыр ди пашэу», 91. − НтIэ, накIуэт модэкIэ, 
уи псалъэ дыгъэлхэм дегупсысыни, − жысIэри абы 
жиIэнум нэзмыгъэсу щIалэм и Iэгъуапэ лъэныкъэр 
субыдри ординаторскэмкIэ слъэфыну сеIащ. 
Лъапсэ, 64.

IЭГЪУЭ (1). плъыф. Гъунэгъу, благъэ, 
мыжыжьэ. И псэм хуэдэр Iэгъуэ хъуащи Ар джэгуну 
игу къэкIащ. «Бдзэжьеящэм ипхъу», 153.

IЭГЪУРЛЪЭГЪУР (1). плъыф. Уэд, 
Iэпсыгъуэлъэпсыгъуэ. ЩIалэ цIыкIум 
къызэрыфIэщIымкIэ, гуащэр, Чачэ ещхьу, нэшхуэу, 
Iэгъурлъэгъуру, бостей фIыцIэрэ кIыхь щыгъыу 
къыщIэкIынт. Хъуэпсэгъуэ нур, 306.

IЭДАКЪЭ: ◊ [и] Iэдакъэ къыщIэкIын (3). 
Зыгуэрым и лэжьыгъэу щытын. Iэдакъэ цIыкIум 
къыщIэкIахэм Шы емылыджыр гум къагъэкI: Уанэ 
теплъхьэну ухуежьамэ, ЗыпIэщIаудри къызоплъэкI. 
Си къуэрылъху Алинэ деж. «Щхьэлыкъуэ», 408. И 
Iэдакъэм къыщIэкIар Хьэкурынэ ХьэтIрэмтIыгу 
е ХьэфIыцIей нэс ишэрти ищэрт, е езыр нэхъ 
зыхуейкIэ къихъуэжырт, и фызым имыдэ щхьэкIэ 
къимыгъанэу. Лъапсэ, 102. [И] Iэдакъэ щIэкIын 
(18). Еплъ Iэдакъэ къыщIэкIын. Чопракъ аузыр 
быдапIэ хьэзыру природэм и Iэдакъэм щIэкIа 
хуэдэт, езэгъырабгъу имыIэу дэнэ лъэныкъуэкIи 
бгы нэпкъ задэт, и кIыхьагъыр километр 
бжыгъэкIэ плIыщI е щэ ныкъуэ хъунт. Нал къута, 
252. Iэдакъэм щIэкIыу IэщIагъэшхуэм Тетым нэхъ 
ябгэр пэмылъэщ. IэщIагъэ. «Батырыбжьэ», 17. Уи 
уни кхъухьи – сыти жыIэ, Сыт цIыху Iэдакъэм 
щIэмыкIар. Псалъэ. «Вагъуэ махуэ», 17. Iэдакъэм 
щIэгъэкIын (1). IэкIэ зыгуэр щIэн, и къару 
хилъхьэу цIыхум зыгуэр ищIэн. Зы махуэ си псэм 
себлэжакъым, ФIы гуэр Iэдакъэм щIэзгъэкIатэм, – 
Ар жысIэу слъэкIи къэзгъэнакъым. МахуитI 
зэхуэдэу къыумыгъащIэ. «Вагъуэ махуэ», 351. 

IЭДАКЪЭЩIЭКI (3). Зыгуэрым ищIа, 
илэжьа, и IэщIагъэ. Сэламыхьу IэдакъэщIэкIыу сэ 
къэзгъанэр Шым къемыпсыхыу макIуэ щхьэхьу. 
Зэманым декIу. «Батырыбжьэ», 11. Дыщэ мазэм 
ещхьщ – тхьэкIумэ тхьэгъуитIыр зэщIэлыдэжу 
и IэмыщIэм илъу, Дэфэрэдж егъэщIагъуэ и къуэм и 
IэдакъэщIэкIыр. Лъапсэ, 110.

IЭДЭ (1). Зыгуэр къызэрыхач, зэракъуз, 
зэраубыд Iэмэпсымэ. Дадэ гъущI гъэплъар мафIэм 

къыхипхъуэтурэ сыджым трелъхьэ, тIэу-щэ 
фIэкI емыуэу, гъущIым мафIэ къыпылъэлъу, и 
кIапэ лъэныкъуэр IэдэкIэ иIыгъыу, зэм нал ещI, зэм 
гъубжэ, зэми лъахъш е къитхъыдзэ. Лъапсэ, 100.

IЭДЭБ (7). плъыф. ЩэныфIэ, сабыр, щIыкIафIэ, 
зэпIэзэрыт. Елдар пхуимыщIэн щыIэтэкъым а 
хъыджэбз Iэдэб цIыкIум папщIэ, уафэм дэкIуей, 
жыпIэми, къэгъазэ иIэнтэкъым. Хъуэпсэгъуэ 
нур, 97. Нахъуэ псэ къыхыхьэжат, нэхъ Iэдэб хъуа 
жыпIэу щIыкIафIэт. Мазэ ныкъуэ щхъуантIэ, 513. 
Азизэ къущхьэ хъыджэбз цIыкIут, Iэдэб дыдэу, 
укIытэхыу, итIани а тIур [Апчарэрэ абырэ] 
зэныбжьэгъут. Щынэхужьыкъуэ, 24.

IЭДЭБАГЪ (1). ЩэныфIагъэ, зэпIэзэрытыгъэ. 
Езы дадэ гъукIэм щытхъуу И пхъум куэдрэ 
зэхихакъэ, Iэдэбагъыу щIалэм хэлъыр 
ИгъэщIагъуэуи щытакъэ. Колхоз шыгъажэм. 
«Партыр ди пашэу», 40.

IЭДЭБУ (5). нареч. ЩэныфIэу, сабыру, 
зэпIэзэрыту. А пщыхьэщхьэм езы Къазджэрий 
гу лъитат псоми я щIыбагъым Iэдэбу къыдэса 
хъыджэбз нэ фIыцIэ дахэм. Мазэ ныкъуэ 
щхъуантIэ, 665. И шыбгъэрыщIэр налкъуту, Уанэр 
зыкъутэр налмэсу, ЩIалэщIэ къабзэр къоувыIэ, Iэ 
дахэ ищIу Iэдэбу Бохъу апщий инкIи къохъуахъуэ. 
«ЩIалэгъуэ щIыналъэ», 416. 

IЭДЭБЫГЪЭ (1). Еплъ Iэдэбагъ. ДыгъужьыгукIэ 
ягъэшхакъэ, жыпIэу мэхъур Iейр и жагъуэ, 
Мыр тхьэрыкъуэм къадэхъуакъэ, ЖаIэу зэми 
ягъэщIагъуэ Iэдэбыгъэу щIалэм хэлъыр, И гуапагъэу 
и гум илъыр. «Тисей», 501.

IЭДЭБIЭДЭБУ (1). Еплъ Iэдэбу. Зэи-
тIэуи гъукIэ къашам еплъащ, лIым дэбгъуэн 
кIэрылътэкъым, и жьакIэ фIыцIэ тIэкIур 
Iувт, Iэпкълъэпкъышхуэт, укIытэхыуи 
къыщIэкIынт, сыту жыпIэмэ цIыхубзым и нэгум 
къыщIэплъэфакъым, къезыджа лIы ябгэжьми 
фIэлIыкIыу къыщIэкIынти, Iэдэб-Iэдэбу псалъэрт. 
Лъапсэ, 60.

IЭДЭЖ (3). плъыф. Темысу и IумпIэр яIыгъыу 
яшэ (шы). Бекъан шууэ шы Iэдэжи иIыгъыу 
щилъагъум, къэгуфIащ, партизану йожьэжри сэри 
сыздишэну аращ, жиIэри [Апчарэ]. Нал къута, 229. 
Дыгъурыгъухэмрэ лIыубыдхэмрэ Iэхъулъэхъухэр 
яIыгъыу, шы Iэдэжи яIэу, къыщамыущыхь 
щыIэкъым, зэкъуэхуауэ къапэщIэхуар къаубыдри 
«гъэр унэм» щIадзэрти Тыркум иращэрт. 
Лъапсэ, 31. Щхьэлыкъуэ нэсу арт уи гъуэгур, 
Уи диссертацэр шы Iэдэжт, Иджы шы къарэм 
уемыпсыхыу, Мухьэб, уимыIэ къэгъэзэж. АбытIэ 
Мухьэб и кхъащхьэм… «Вагъуэ махуэ», 95.

IЭДЭЖУ (10). нареч. Темысу IумпIэкIэ яIыгъыу 
(яшэ шы). Шы еплIанэри къэсауэ Псори йоплъыр, 
ягъэщIагъуэ: Мусэ къешэ ар Iэдэжу, Жьым 
щIиупскIэу и жьакIагъуэр. Колхоз шыгъажэм. 
«Партыр ди пашэу», 41. Мы слъагъур мэзым 
къыщIэднэмэ, хьэм яшхынкIэ мэхъу жиIэри 
Дэфэрэдж шыр къиубыдыжри зыкъомрэ Iэдэжу 
ишащ, итIанэ мывэшхуэ гуэр хуэзати, шыр абы 
иришалIэри, езыри мывэм тету шэсри ежьэжащ, 
зейр къытхуэзэмэ, еттыжынщ, къытхуэмызэмэ, 

шыр тхьэм къыдитащи, ПIатIыкъуей срикIуэнщ 
жиIэри. Лъапсэ, 57. Жьыбгъэр Iэдэжу изошажьэри, 
Гъусэ схуэхъунур ирешэс. Си вагъуэр уафэм 
имызагъэ… «Щхьэлыкъуэ», 404.

IЭДЭМ (61). 1. (58). ЦIыхухъуцIэщ, «Мазэ 
ныкъуэ щхъуантIэ» романым хэтщ, къуажэ 
щхьэлтету. Iэдэм щхьэлым щIохьэри нартыху 
матэр зыщIыпIэкIэ хекIутэри хьэжыгъэ матэ 
къыщIех. Мазэ ныкъуэ щхъуантIэ, 631. Щхьэл 
мывэ шэрхъым щыщ къыхэнатэкъым Iэдэм 
зыгуэрым и унэцIэ зытримытха. Мазэ ныкъуэ 
щхъуантIэ, 509. 2. (3). Япэ цIыхуу дунейм 
къытехьэу псори къызытепщIыкIыжауэ 
жыхуаIэрщ. Iэдэмрэ Хьэуарэ яужькIэ ЗэлIзэфыз 
защIэу пщыкIутI ТIурытIу щIылъэм къытохьэ, 
Я насып Iыхьэм щIэхъуэпсу. «Индийскэ поэмэ», 
359. Зы дзажэналъэ хачщ Iэдэми Абы цIыхубзыр 
къыхахащ − Ар пцIырэ пэжрэ сэ сымыщIэу, хъыбару 
куэдрэ зэхэсхащ. ЦIыхубз хьэл. «Дамыгъэ», 47.

IЭДЭУАДЭ (6). ГъукIэ, пхъащIэ с. ху. 
къагъэсэбэп Iэмэпсымэхэр; Iэдэрэ уадэрэ. МафIи 
сыти щымыIэжу, Iэдэуадэри шэрхъ къутари 
зэбгрыдзауэ кIыщ лъэгум илът. Хъуэпсэгъуэ нур, 
286. Хьэкурынэ шэдыбжь, сыдж, псылъэ, Iэдэуадэ 
жыпIэми зэрыфIэфI дыдэм хуэдэу игъэуващ, 
игъэтIылъащ, кIыщ бжэIупэм дежи шы дэувапIэ 
щищIащ, шым нал щыщIилъхьэну, мывэ щхьэли 
игъэтIылъащ, гу шэрхъым шинэ трикъуэну. 
Лъапсэ, 99.

IЭДЭХЬЕИГЪУЭ:◊Iэдэхьеигъуэ имыIэн (2). 
ХущIэмыхьэн, зэпымыууэ Iуэху гуэр пэрытын. 
Аргуэру Абу-Деруиш зы щIыпIэм ирашым, 
нэгъуэщI щIыпIэ яшэурэ Iэдэхьеигъуэ имыIэу лъэкI 
къигъанэркъым. Кхъэлэгъунэ, 374. [ЦIыхубзым] 
Iэдэхьеигъуэ сызэримыIэр уолъагъу, Алыхь, хьэрф 
къистхъэну сыхуэмей, хьисэп дымыщIэу игъащIэм 
дыпсэуащ. Зи лъэрыгъыпс тIыгъа, 528.

IЭДИЙ (1). IэфракIэм щегъэжьауэ Iэбэлагъым 
нэс. Къащтэ, дахэ, уи дахагъэр, Уи щIалэгъуэр 
къыпIызох, ЯгъэкIынкъым ар уимыIэм, − ЖиIэу 
гуащэр щытеIэбэм, А хъыджэбзыр мэунэхъу, 
И Iэдийхэр къарууншэу, Шэхум хуэдэу и фэр 
покI, Фызыжьыфэ къытеуауэ Фагъуэ мэхъур 
напIэзыпIэм. «ЩIалэгъуэ щIыналъэ», 422.

IЭДЖЭ I (126). Куэдыр, куэдым. Сэр 
щхьэкIэ Iэджэм Iэджэ жаIэр: Жагъуэгъу зимыIэ 
тет дунейм. Сыжейми, си нэр зэтесхами … 
«Щхьэлыкъуэ», 383. А махуэм къыщыщIэдзауэ 
Дэфэрэджи хьэгъуэлIыгъуэм зыхуигъэхьэзырын 
хуейщ жиIэу, Iэджэми яужь итщ. Лъапсэ, 110. 
Тшхам шей тIэкIу тетфыхьыжурэ дыздэщысым, 
гугъу дызэрехьар тщыгъупщэжри Iэджэм я щхьэфэ 
диIэбащ. МелыIыч, 441.

◊ Iэджэ дэкIын (1). Еплъ Iэджэ щIащ. 
Абы лъандэрэ илъэс Iэджэ дэкIами, къуажэм 
ящыгъупщакъым Кургъуокъуэ и мылъкум нэхъыбэр 
хабзэкIэ Къасбот и бынунэм къахуигъанэу 
и пщIантIэр зэрибгынар. Мазэ ныкъуэ 
щхъуантIэ, 575. Iэджэ я зэхуакущ (1). Куэд 
дыдэкIэ зэтехуэркъым, зэщхькъым, жыжьэуи 
зэкIуалIэркъым. И щIалэгъуэ дыдэу Къазджэрий 

Истамбыл япэ дыдэ щыщыIамрэ иджырэ Iэджэ 
я зэхуакут. Мазэ ныкъуэ щхъуантIэ, 663. Iэджэ 
иIэн (1). Зэман куэд, пIалъэ кIыхь иджыри 
дэкIын хуейщ (зыгуэр къэхъун ипэ). УдзыщIэр 
къэкIыным иджыри Iэджэ иIэщ, нэгъабэрей удзыр 
гъужри фащ, IэфI щIэтыжкъым, щIэмытыжми 
Iэщым ягъуэтащэрэт, гъури щэщэжащ. 
Щынэхужьыкъуэ, 18. Iэджэ хъун (2). И бжыгъэкIэ 
куэдын. Дэфэрэдж зыхуейуэ хъуам ущIэмыупщIэ: 
зэмыфэгъуу шылэ, кIыщмыр, дарий моф, къэдабэ, 
дыщэ Iуданэ – Iэджэ мэхъу, езыри хэдыкIынкIэ, 
уагъэ щэнкIэ ахъырзэманщ. Лъапсэ, 115. Iэджэ 
щIащ (5). Зэман куэд дэкIащ. Уэр щхьэкIи зыгуэр 
къыздэсхьащ, Астемыр, − жиIэри Мэтхъэныр 
Астемыр дежкIэ еплъэкIащ, −Iэджи щIащ 

IЭДЖЭ II (162). мыбелдж. бжыгъэцIэ. 
Зыкъом, куэд. ТхылъымпIэ сэмбхэр я кхъухьу 
Сабий цIыкIу Iэджэм къажыхь. Гъэмахуэ уэшх. 
«Бгы лъапэхэм деж», 110. Унэгуащэми лъэкI 
къимыгъанэу шхыныгъуэ Iэджэ ипщэфIащи, Iэнэм 
къытригъэувам мэ IэфI къапихым уи гурыIупсыр 
къагъажэ, пщыхьэщхьэри хэкIуэтауэ жасы 
нэмэзым нэблэгъащ. Кхъэлэгъунэ, 380. Къурш щхьэ 
хужьхэм саIэтауэ Уэгу гъуэгу Iэджи згъэунэхуащ. 
Тенджызым дыщхьэщыту. «Батырыбжьэ», 51.

IЭДЖЭКIЭ (12). нареч. ЗыкъомкIэ, куэдкIэ. 
Зауэм щыгъуэ топым шиплI щIэщIауэ ди занщIэр 
ди гъуэгуу махуэ IэджэкIэ гъуэгу дытетами, тфIэ-
Iуэхуу щытакъым. КIапсэ кIапэ, 16. Лъагъуэ 
пхыпшыныр IэджэкIэ нэхъ гугъущ, ар гъуэгужь хъуа 
нэужь урикIуэным нэхърэ. Зи лъэрыгъыпс тIыгъа, 
518. Къалэр илъэс мин IэджэкIэ хэкужьу щытауэ 

IЭДЖЭРЭ (17). нареч.1. (16). Куэдрэ, мызэ-
мытIэу. Гуп зыгъэгупыр гуп и уасэщ жаIэу 
Жыраслъэн Iэджэрэ къыщотхъу, сыту жыпIэмэ 
гупыр зэшу, жаIэн ямыгъуэту зэхэсу Жыраслъэн 
къахыхьэмэ, псори нэжэгужэ мэхъу. Хъуэпсэгъуэ 
нур, 85. Гуащэм и Iыхьлым Iэджэрэ къыхурагъэшат 
лы гъэгъуа, джэш, гуэдз хьэжыгъэ сытхэр. Мазэ 
ныкъуэ щхъуантIэ, 629. Зэнэзэпсэу Iэджэрэ 
зэлIзэфызыр зэдэпсэуащ, зыхуэныкъуэ щымыIэу, 
ахъшэфIи яугъуеящи махуэ къэс жыхуаIэм хуэдэу 
хохъуэ. Кхъэлэгъунэ, 375. 2. (1). Еплъ Iэджэуи. 
Ар [къалэр] Iэджэрэ мыдахэрэ! Мазэ ныкъуэ 
щхъуантIэ, 614.

IЭДЖЭУ (3). нареч. Сытуи, дапхуэдэуи, 
зэмылIэужьыгъуэу. Аргуэру зы фочауэ макъ 
къоIу, къыздиIукIыр умыщIэу, къуэ кIуэцIым фоч 
макъитIыр, джэрпэджэжщи, Iэджэу зэхыбох. 
Лъапсэ, 71. Гъунэгъу фызхэм Iэджэу ягъэхъыбаращ, 
нэхъыбэм яубащ Iурарэ, сабий цIыкIухэр 
яфIэгуэныхьу. Къалэн, 427.

IЭДЖЭУИ (1). нареч. Егъэлеяуэ. [Вадим:] Уи 
щыкъу анэр Iэджэуи мыгуфIаи ар щызэхихым. 
Гъуэгуанэ, 135.

IЭЖЬЭ (1). Мылым, уэс гущIыIум зэрыщызекIуэ 
гу лIэужьыгъуэ. Хьэбас нэхъыфI зэрыхъужу и адэ 
къуэш зыпIыжар шы IэжьэкIэ къакIуэри ишэжащ: 
«Уи ажал къэсауэ къыщIэкIынкъыми, сэ уи къару 

къихьэжыху, узмыгъашхэмэ, плъагъункъэ», − 
жиIэри. Зи лъэрыгъыпс тIыгъа, 532.

IЭЖЬЭ ЦIЫКIУ (6). IэкIэ кърашэкI Iэжьэ 
мыин. Зэгуэрым Тембот Iэжьэ цIыкIукIэ мэзым 
кIуат пхъэ гъур къишэнуи, щIалэ цIыкIум 
зыкъом къыхуэзэри къаубэрэжьащ, Iэжьэри 
трахри къаутIыпщыжащ. Хъуэпсэгъуэ нур, 296. 
Джабэ тIэкIу иIэу Iэжьэ цIыкIукIэ дыкъежэхыу 
щытати, пщIантIэм дыдэкIыну дыхуиткъым. 
Зи лъэрыгъыпс тIыгъа, 532. Фызыр жьыуэ 
къэтэджри, и сабиитIыр и гъусэу, Iэжьэ цIыкIури 
ялъэфу ежьащ. Нэгъуху, 48.

IЭЖЬЭГЪУ (3). Зэзауэхэр е зэзэуэну зэпэувахэр 
зэIэпызышыж, зэIэпишыжыну яужь ит. Iэжьэгъуи 
сыти ямыIэу къуажэр хьэлэч зэрыгъэхъуащ. 
Хъуэпсэгъуэ нур, 60. Ди деж хъыбар къызэрысар 
зауэ къэхъеяуэ арат, дзэри полицэри Iэжьэгъуу 
ежьа пэтми, япэмылъэщу. ХьэщIэ лъапIэ, 403. 
АдакъитIым зызэраупсеяуэ щалъагъум, джэдхэр 
къызэхуэсри Iэжьэгъу мыхъуу хъунт? Бабыщыкъуэ 
адакъэпщ, 481.

IЭЖЬЭПЭ (1). Iэжьэ лъэгум и пэ къэгъэшар. 
Абы кIэкъуз джэгуныр фIыуэ илъагъурти, езым 
ищIа баш шэрыуэмрэ зи кIапитIыр Iэжьэпэм 
ещхьу пыупсыкIа кIэкъузымрэ дэнэ кIуэми 
здихьырт. Хъуэпсэгъуэ нур, 283.

IЭЗАГЪЭ (1). Зыгуэрым хуэIэкIуэлъакIуэу, 
хуэIэрыхуэу щытыныгъэ. Насыпышхуэр зи 
IэщIагъэр Сыт ищIысми хыболъагъуэ – Ар 
зылъагъум егъэщIагъуэ Iэмрэ гумрэ я Iэзагъэр. 
Лъэпкъхэм я тыгъэ. «Партыр ди пашэу», 54.

IЭЗАПЩIЭ (2). УзэреIэзам, зэрыбгъэхъужам 
къыпэкIуэ уасэ. «Лъэпкъым къупщхьэ хуэхъун 
зыгъуэта лIыри гуфIэщауэ мы IэлъэщIышхуэр 
къысхуищэхуащ IэзапщIэу», −жиIэри Чачэ тIэкIуи 
дыхьэшхыжащ, и дзитI къыIунэжар къыIуигъэпсу. 
Хъуэпсэгъуэ нур, 72.

IЭЗЭ I (24). 1. (21). Дохутыр IэщIагъэм 
хуемыджа, ауэ удз хущхъуэ с.ху. узыгъуэ 
гуэрхэр зыгъэхъужыф цIыху. Псыхъуэм дэт 
къомым яхэту плъагъурт фыз Iэзэ Чачи, и 
бостеикIэр и бгырыпхым диупщIарэ и лъэнкIапIэ 
гъуритI фагъуэр къыщIэщу. Хъуэпсэгъуэ 
нур, 50. Япэм и Iэ нэмысу щытамэ, иджы фыз 
Iэзэу и цIэ мэIу [Дэфэрэдж], гъэмахуэу удзыр 
щыгъагъэм деж губгъуэм кIуэурэ удз хущхъуэ 
зэхуехьэс, пкIэунэм уихьэрэ уиплъэмэ, адэкIэ-
мыдэкIэ удз Iэрамэхэр фIэдзауэ щегъэгъу, удз 
лъабжьэ, пхъафэ зэмылIэужьыгъуэ – зи фIэмылъ 
щыIэкъым. Лъапсэ, 119. [Шаукэт къадым 
жреIэ:] – Iэзэ хъарзынэ къуажэм дэсу жаIэ –
ущIэупщIа? Аргъуей, 388. 2. (3). Жин пэшэгъу 
зиIэу, дыуэ-дыуэпс, хьэпэщыпхэ с.ху. сымаджэм 
сэбэп хуэхъуфу зыгъэIу цIыху. Фыз Iэзэм 
тепщэчыр гъуэлъыпIэм и гъунэгъуу игъэуващ, 
нэмэзыбзэм ещхьу зыгуэр жиIэурэ, Iузизэ 
упщIэшхуэ къытрипIэжри, Iугъуэ щIигъауэу 
хуежьащ. Хъуэпсэгъуэ нур, 72. Хьэбибэ зыми 
емыупщIыжу икIи емыусэжу фыз Iэзэ гуэрым деж 
кIуэри хущхъуэ къихьащи, и пхъум идэркъым 
сымаджэм ирихьэлIэну. Нал къута, 277.

IЭЗЭ II (37). плъыф.1. (21). Iуэхугъуэ гуэр 
IэкIуэлъакIуэу, фIыуэ зыщIэ, зэфIэзыгъэкI. 
Псоми яфIэгъэщIэгъуэнт Псыхуабэ къикIыну 
жыхуаIа, IункIыбзэкIэ Iэзэ лIыр Астемыр деж 
къэкIуамэ, абы хъыбар жиIэнур. Хъуэпсэгъуэ 
нур, 200. Дэфэрэдж псы Iуфэм Iусу япIати, 
есыкIэкIэ Iэзэт, тIэу-щэ и къару къызэрихькIэ 
псыр щIитхъури къызэплъэкIащ, си ужьым иту 
зыгуэр къакIуэу пIэрэ жиIэу, арщхьэкIэ дэнэ – псэ 
зыIут илъэгъуакъым. Лъапсэ, 53. Сядэшхуэр Iэзэт 
Iэщэ щIынкIэ, Щхьэл мывэ ищIу фIым щыгугът. 
Дунейр мычэму къощIэращIэ. «Дамыгъэ», 237. 
2. (9). IэщIагъэ гуэрым фIыуэ хуеджэн, абы 
теухуауэ щIэныгъэфI зиIэ. Езы Нахъуэ тхылъкIэ 
Iэзащэтэкъым, итIани зыри зыхимыгъэгъуазэу 
хэт къакIуэми еупщIырт … Мазэ ныкъуэ 
щхъуантIэ, 503. [Кълышбийм Астемыр къыжреIэ:] 
КъурIэнымкIэ уIэзи си гугъэщ … Хъуэпсэгъуэ 
нур, 120. Данизэт нобэ хуэдэу урысыбзэкIэ Iэзэу 
зыми и гугъакъым. Нал къута, 212. 3. (2). Талант 
зиIэ. Арбузик сурэткIэ Iэзэти, и нэр зытеплъэр 
ещхьыркъабзэу ищIырт. Мазэ ныкъуэ щхъуантIэ, 
630. 4. (5). Акъыл жан, хыхьэхэкI. Пщэдджыжьым 
жьыуэ къызэхуэсахэм яхэтт хьэгъапхъэ 
Долэти, IэмалкIэ Iэзэ Муси, ТхьэмщIыгъуныбэкIэ 
зэджэ Мэсхьуди. Мазэ ныкъуэ щхъуантIэ, 
506. Тырку ныбэфу хъыджэбз цIыкIу къомыр 
къэзыщэхуар хьилэкIэ Iэзэ гуэру къыщIэкIащ: 
хъыджэбз цIыкIухэр кхъухьым щрагъэтIысхьэм 
зыми гу лъимытэу тырку цIыхубз бзаджэ гуэр 
къакIэщIигъэтIысхьауэ къыщIэкIащ, къащэхуа 
хъыджэбзхэм уз къызэуз, зи щIыфэ къабзэ-
мыкъабзэ яхэтмэ зригъэщIэну. Лъапсэ, 54.

IЭЗЭКIЭ (2). ЗэрыIэзэ щIыкIэ. [Дэфэрэдж:] 
Адыгэ IэзэкIэм теухуауэ си диссертацэм зы 
пычыгъуэ ин хэтщи, хуей щыIэмэ, иреплъ. Лъапсэ, 
29. Иужьым абы хуэдэ IэзэкIэм мелодие терапиекIэ 
еджэ хъуащ, ягъэхъужыну зи ужь ит узыфэр 
зищIысым елъытауэ. Лъапсэ, 54.

IЭЗЭН (мэIэзэ) лъэмыI. (4). Iэзэу щытын, 
лэжьэн. [Чачэ Вэрокъуэ Нахъуэ жреIэ:] Догуэ, 
щхьэ къыбгурымыIуэрэ, уэ цырибоныншэу уIэзэ 
зэрымыхъунур? Мазэ ныкъуэ щхъуантIэ, 505.

IЭЗЭУ (2). нареч. IэкIуэлъакIуэу, екIуу, дахэу, 
тэмэму. Хэт и дежкIи нэгузыужьу Куэд сабийхэм 
къагъэлъагъуэ: Хэт къыхуоджэ Iэзэу усэ, Хэти 
къофэ лъапэрисэу. «Тисей», 483.

IЭКIЭ (5). нареч. Iэпщэ къарукIэ. Ди жэмыжьыр 
IэкIэ къэтшырт, ТоккIэ жэмыр къэтши хъуащ. 
Къуажэ лавкэм. «Партыр ди пашэу», 33. Псори IэкIэ 
ящIырт, цIыху къарукIэ псым пэлъэщыгъуейт, 
трактор закъуэ яIэмэ, къурыкъу паупщIыр 
кърилъэфалIэрт, зэзэмызэ мывэм гъущI кIапсэр 
аркъэн щадзырти тракторкIэ къалъэфырт. Мазэ 
ныкъуэ щхъуантIэ, 515. ПсыIэрышэр IэкIэ щашэм, 
Зы макъ закъуи имыщIа. ПсыIэрышэр IэкIэ 
щашэм. «Батырыбжьэ», 16.

IЭКIУЭЛЪАКIУАГЪЭ (1). Iуэхум фIыуэ 
хэщIыкIыныгъэ, Iэзагъэ. Хьэрыпышым и 
IэкIуэлъакIуагъэ хэлът, къэжэрышым хуэдэуи 
жыджэрт [хакIуэр]. Нал къута, 265.

IЭКIУЭЛЪАКIУЭ (28). плъыф. Iуэхум фIыуэ 

хэзыщIыкI, Iэзагъэ хэлъу зыгуэр зыгъэзащIэ. 
Iэщэ сыткIэ Сосрыкъуэ нэхъ IэкIуэлъакIуэ 
уигъэлъыхъуэнт, ауэ уэрэдкIэ е усэкIэ къыпхуищIэн 
щыIэтэкъым. Мазэ ныкъуэ щхъуантIэ, 618. Псом 
нэхърэ нэхъ гъэщIэгъуэныр а зэгурымыIуэ къомым 
къахэкIиикIыу Астемыр мыр къахидзати арат:− Сэ 
псалъэкIэ сыIэкIуэлъакIуэкъым, − жиIэрт абы, − ауэ 
фымыпIащIэ, IэкIуэлъакIуи фыхуэзэнщ. Хъуэпсэгъуэ 
нур, 198. Дэфэрэдж шхынкIэ IэкIуэлъакIуэт, хьэщIэм 
увыIэпIэ гуэр къыхуигъуэтри шхын гъэхьэзырыным и 
ужь ихьащ. Лъапсэ, 112.

IЭКIУЭЛЪАКIУЭУ (18). нареч. Iэзагъэ хэлъу, 
фIыуэ. Апчарэ медицинскэ кружокым зэрыхэтар 
иджыри игъэгъуэщакъым, уIэгъэр IэкIуэлъакIуэу 
игъэкъабзэри ипхащ. Щынэхужьыкъуэ, 67. Жьыуэ 
сызэрыкIуам къыхэкIыу жьакIэупсым деж щIэс 
щIагъуэ щыIэтэкъым, си Iуэхур самыгъэгувэу 
зэфIагъэкIри къэзгъэзэжащ, IэкIуэлъакIуэу 
сызэщIэупсауэ, дыхумэ тIэкIуи къыскIэрихыу. 
МелыIыч, 444. Шы фIыуэ илъагъурти, 
топым щIащIэ шиплIыр зехьэ, жиIэри ар 
и унафэу фронтым щыIащ, езым и дежкIи 
шым уабгъэдэтыныр нэхъыфIт, урысыбзэкIэ 
IэкIуэлъакIуэу щыттэкъыми. КIапсэ кIапэ, 6. 

IЭЛ (9). плъыф. 1. (3). МыIэсэ, мыгъасэ, 
къэубыдыгъуей, Iыгъыгъуей. Шыхэри Iэлщи, 
оркестрым щыблэкIкIэ, бгъукIэ зыщIрагъэхыну, 
шым тесхэм яшхэр ерагъкIэ яIыгъщ. 
Щынэхужьыкъуэ, 38. Е шы Iэлыр къиубыдыфу 
Хэт шым шэсу игъэса? ГъащIэм иIэ къегъэжьапIэ. 
«Вагъуэ махуэ», 63. Мы псы Iэлыр Iэмалыншэщ, − 
ЖаIэу мывэр зэгуауд. Псым и хьэл. «Вагъуэ махуэ», 
341. 2. (6). Бзаджэ, къанлы, ерыщ; зэгъыгъуей. 
Мэгубжь сигу Iэлыр, зешхыхьыж, −Ди адэжь и унэм 
бийр щIыхьащ. Си фочым IэплIэ есшэкIауэ. «Шум 
и гъуэгу», 30. Езы Псэун жыхуэпIэ щIалэм Iэл 
дыдэ хъуауэ къигъэзэжат, гущIэгъуншэу, ерыщу, 
зыхузэгуэмып щымыIэу, уеблэмэ уи фэр IэбжьанэкIэ 
трихын тIэу еплъынутэкъым. Къалэн, 434. 

IЭЛФIЫЦIЭ (3). плъыф. Егъэлеяуэ Iэл, хъийм 
икIа. Уафэр нэщхъеймэ, сыжьы IэлфIыцIэщ. «Ин-
дийскэ поэмэ», 356. А махуэм сэри сыIэлфIыцIэу 
унэм сыщIэмызагъэу сыщIэсащ, сщIэнур сымыщIэу. 
Лэчымэ, 393.

IЭЛФIЫЦIЭУ (1). нареч. Егъэлеяуэ Iэлу, 
хъийм икIауэ. Зэм IэлфIыцIэу уэгум сохьэр, 
Насып жыжьэм сырищакIуэу. Си псэм мафIэр 
къыщIэнами. «Батырыбжьэ», 89.

IЭЛЫФ (1). Хьэрф. Инус хьэжым хуэдэу 
Алыхьым хуэлажьэ жылэм дэмысу езым 
къилъытэжми, нэмэзыбзэ дэнэ къэна, зы Iэлыф 
ищIэртэкъым. Хъуэпсэгъуэ нур, 78.

IЭЛЪАКЪУЭ (1). Iэхэмрэ лъакъуэхэмрэ, 
IитI-лъакъуитI. [Къарэжь Хьэкурынэ жреIэ:]−
УмыпIащIэ зэ, си ныбжьыр хыщIым зэрынэсу 
си бзэгуми си Iэ- си лъакъуэми къилъхьэ 
Iэхъулъэхъу, пысчынущ лIыубыд Iуэхум, 
тхьэлъэIушхуи сщIынщи мэжджыт джабэм 
сыкIэрытIысхьэжынщ, Къетау ещхьу, си Iуэхущ 

104. 

IЭЛЪЭ (2). Iэр имыгъэпIыщIэу, фIей 
имыгъэхъуу Iэрыгъырщ. Берд къэлыбауэ, зыгуэркIэ 
зэрышынари IупщIу шым здытесым, и шу гъусэхэм 
я дежкIэ зигъазэри, Iэлъэ хужьыр иIэтауэ командэ 
итащ: −Зэ уэгъуэ! Хъуэпсэгъуэ нур, 295. Уэшхыпс 
ина ухуэзэмэ, уефэ хъуну Iэмал зимыIэщ, уи Iэр 
хэплъхьэрэ къыхэпхыжмэ, тIэкIу дэкIмэ, Iэлъэ 
хужь мэхъу, шыгъу трещIэри. ХьэщIэ лъапIэ, 400.

I Э Л Ъ Э Н Ы К Ъ У Э :  К Х Ъ У Э Щ Ы Н 
IЭЛЪЭНЫКЪУЭ (6). Еплъ кхъуэщын.

IЭЛЪЭЩI (34). ЦIыхубзхэм щхьэм тралъхьэ, 
фIалъхьэ щыгъыныгъуэ. Хьэбибэ, къэуIэбжьащи, 
и IэлъэщIыр зытрелъэф, ищIэр имыщIэжу. Нал 
къута, 213. КIэпхын хужь цIыкIухэр яIупхауэ, я 
IэлъэщI тIэкIури хужьу хъыджэбз плIыщI фермэм 
тесщи, уэрэдрэ хъыджэбз макъ цIурэ фIэкIа 
зэхэпхыркъым. Щынэхужьыкъуэ, 48. Фызым 
IэлъэщI фIыцIэшхуэ телът, и пэмрэ и нитIымрэ 
фIэкIа умылъагъуу. МелыIыч, 455.

IЭЛЪЭЩIЫШХУЭ (8). IэлъэщI ин, хъару е 
щэкIыу. Махуэ къэс Чачэ къакIуэрт, къэкIуэху 
къэси хущхъуэ гуэр IэлъэщIышхуэ щIагъым 
щIэлъу къихьырт, арщхьэкIэ сымаджэр зикI 
нэхъыфI мыхъу дэнэ къэна, хэпщIыкIыу узым нэхъ 
зиубгъурт. Хъуэпсэгъуэ нур, 73. Верэ Павловнэ 
шылэ IэлъэщIышхуэ телъти, и кIапитIым 
Думэсарэрэ Саримэрэ я дамэр щIихъумэрт, щыми 
зы IэлъэщI ятелъ хуэдэ.

IЭЛЪЫН (6). Дыщэ, дыжьын сыт хуэдэхэм 
къыхэщIыкIауэ Iэпэм фIалъхьэ уэрдыхъу. 
Иджыри Iэщэм е бгырыпхым, Iэлъын дыщэкIыу 
зи IэщIагъэм Дамыгъэ телъу сэ солъагъури, 
КъысфIощI къысщахуэу сэри дагъэ. Дамыгъэ. 
«Дамыгъэ», 205. Сентрал хьэдэм я жыпым 
йоIэбэ, Iэлъын яIэрыгъмэ, е сыхьэт я Iэпщэм 
илъмэ, е дыщэдзэ яIутмэ –игъуэтыр зэхуехьэс. 
Нал къута, 287. Варварэ Романовнэ цIыхубзым и 
пульсым еплъмэ –экстрасис защIэщ, итIани дыщэ 
IэлъынышхуитI дохутырым и халат жыпым 
къредзэ, «зыр Дэфэрэдж ейщ» жеIэри, арщхьэкIэ 
Варварэ Романовнэ IэлъынитIри фызым и 
Iэпхъуамбэ сосискэм ещхьым фIекъуэри, цIыхубзыр 
жеин щхьэкIэ мастэ хеIури къоувыж. Лъапсэ, 18.

IЭМАЛ (231). ХэкIыпIэ, бгъэдыхьэкIэ, 
екIуэлIапIэ. Гъуумар фIэфIми фIэмыфIми, 
Нурхьэлий унэм щIишащ, пхъуантэм и Iэмалхэр 
Степан Ильичт зыщIэри – кIэзнэшейр щыгъуазэ 
ищIащ. Хъуэпсэгъуэ нур, 215. Дауэ хъуну иджы, 
сыт IэмалкIэ Чачэ Советым ша хъуну, игукIэ жиIэу 
Лу и нэм щIоIуэтыхь. Мазэ ныкъуэ щхъуантIэ, 
505. Чопракъ ауз дэс тIэкIур нэмыцэм я армэ псом 
пэлъэщынкъым, абы нэхърэ ди щхьэ хэдмылъхьэ 
щIыкIэ, Iэмал гуэр къэдвгъэгупсыс – арат Якъуб и 
гум илъыр. Нал къута, 301.

◊ Iэмал зимыIэщ (зимыIэт) (51). 1. (37). 
Еплъ Iэмал иIэкъым 1. Долэт, Мусэ, Мэсхьуд 
сымэ я жьэр увыIэну Iэмал зимыIэт. Мазэ 
ныкъуэ щхъуантIэ, 646. Дунейр зэхэзэрыхьащи, 
гузэвэгъуэщ, −жиIэрт ТIалий –убэлэрыгъыну Iэмал 
зимыIэщ. Щынэхужьыкъуэ, 14. Бекъан, хъыбарыр 
щызэхихым, и фIэщ хъуакъым, Чокэ нэмыцэм нэIиб 

яхуэхъуну Iэмал зимыIэщ, жиIэри. Нал къута, 275. 
2. (14). Еплъ Iэмал иIэкъым 2. ТелефонкIэ Налшык 
къипсэлъыкIыу Инал къэпсэлъащ, иджыпстуупцIэ 
Нахъуэ Советым нэмысыну Iэмал зимыIэщ, 
жиIэри. Мазэ ныкъуэ щхъуантIэ, 671. Рестораным 
зэреджэр «Фызым япэIэщIэу» жаIэу арат, и цIэ 
дыдэр ящыгъупщэжауэ, официанткэу абы щIэтыр 
хъыджэбз дахэ защIэти, зэ ущефа-ущешхамэ, 
томыгъэзэжыну Iэмал зимыIэт. Лъапсэ, 25. 
ЛъэпкъыщIэ къыкIэрыхуаи лъэпкъыжь зызыужьаи 
щыIэкъым, бжьыпэр зыIэрыхьам и татуугъуэщи, 
зэгуэр къемыпсыхыну Iэмал зимыIэщ. Кхъэлэгъунэ, 
238. Iэмал имыIэу (33). ФIэкIыпIэ имыIэу. Бахъуэм 
унафэ ищIат къуршым щхьэдэхыну зи мурадым 
Iэмал имыIэу молибден е вольфрам илъу къэп цIыкIу 
зырыз къащтэну. Нал къута, 298. Езыри [шыр] мыр 
сыту псэущхьэ дахэу Алыхьу тэхьэлам къигъэхъуа 
жыпIэу къабзэт, удимыхьэхыну Iэмал имыIэу. 
Анка, 382. КIыщым ущIыхьамэ, умылъагъуну 
Iэмал имыIэу блыным фIэлъщ афэ джанэ, хывыфэм 
къыхэщIыкIауэ. Лъапсэ, 100. Iэмал иIэ (4). 
НэгъуэщIу хъурэ. Къуажэм жэмыр дэз хъумэ, 
гуум хуэмеину Iэмал иIэ. Щынэхужьыкъуэ, 11. 
Иджы абы утепсэлъыхьыныр Нартыхум и дежкIэ 
къезэгъыртэкъым, я гъунэгъум зэхахыжмэ (ар 
зэхамыхыжынуи Iэмал иIэ), и хэкум щымыщыж 
къуажэм къокIуэри цIыхур къегъэбырсей жаIэнут… 
Лъапсэ, 74. Iэмал иIэкъым (65). 1. (15). Хъуныгъэ 
мыхьэнэ зиIэ глагол псалъэм щIыгъумэ: апхуэдэу 
хъункIэ хъунукъым. Кхъуэл лъэпкъ хэлъыну Iэмал 
иIэкъым [борщым], − жиIэрт пщафIэм, −кхъуэл 
къыдатыркъым дэ. Хъуэпсэгъуэ нур, 173. Хьэбибэ 
дапщэрэ иIуэтэжами, уасэу щIатар щыгъупщэну 
Iэмал закъуи иIэтэкъым. Щынэхужьыкъуэ, 
19. Уи пIэм уитыну Iэмал иIэкъым, уи къарум 
къихьыху, зыдэбунэтIамкIэ кIуэ, укъелмэ, 
укъелащ, ухэкIуадэмэ, Алыхь унафэщ. Лыгъэ, 412. 
2. (50). Мыхъуныгъэ мыхьэнэ зиIэ глагол псалъэм 
щIыгъумэ: нэгъуэщIу хъункIэ хъунукъым. ЩIалэ 
цIыкIуитIымрэ Елдаррэ ямылъагъуну Iэмал 
иIэтэкъым Дисэхэ я пщIантIэм гу къызэрыдыхьар. 
Хъуэпсэгъуэ нур, 134. ЦIыхубзыращ лъэпкъыр 
нэхъыбэу къызытехъукIыр, лъапсэ хъужыр 
аращи, лъабжьэм хуэдэжщ къыдэжри, къыдэжам 
къыпыкIэри, цIыхубзыр зымыхъумэ лъэпкъыр 
мыунэхъуну Iэмал иIэкъым. Лъапсэ, 44. Назифэ 
хъыджэбзыпIэ иувауэ, мыбы сыт дэбгъуэн жыпIэу, 
фIэрафIэщ, гуакIуэщ, тхьэшырыпхъум хуэдэщ, уи 
гъусэу уэрамым удыхьэмэ, узыхуэзэр къомыплъыну 
Iэмал зимыIэщ. Лэчымэ, 383. Iэмал иIэмэ (4). 
Хъунумэ, хъуххэнумэ, хэкIыпIэ щыIэмэ. Iузизэ и 
щхьэр молэм дежкIэ къигъазэри нур зыщIэмытыж 
и нитIымкIэ къеплъащ, мы узым сыкъегъэл, 
сумыгъалIэ Iэмал иIэмэ, жиIэу и плъэкIэм къикI 
хуэдэу. Хъуэпсэгъуэ нур, 69. Шууэ Тинэхэ я 
куэбжэмкIэ Лу зыблригъэхын фIэфIу щытамэ, 
ноби зыблригъэхынщ, Iэмал иIэмэ. Мазэ ныкъуэ 
щхъуантIэ, 522. [Къыдырым хьэкIэкхъуэкIэхэм 
яжреIэ:] ФыкъэмытэмакъкIэщIыт, Iэмал иIэмэ. 
Кхъухь пхэнж, 503. Iэмал къэгъуэтын (2). 
Iуэхум и хэкIыпIэ къэлъыхъуэн. Астемыри 

Степан Ильичи куэдрэ гупсысащ, Iэмал Iэджи 
къагъуэтащ, арщхьэкIэ зыми къытенакъым. 
Хъуэпсэгъуэ нур, 223. Iэмал къыхуэмыгъуэтын 
(2). Iуэхум и хэкIыпIэ хъунур имыщIэн. 
Езы Нурхьэлий дыгъуэну ещэрт, ауэ Iэмал 
къыхуэгъуэтыртэкъыми хъарзынэ хъуащ. 
Хъуэпсэгъуэ нур, 226. Iэмал къемытын (1). 
Къыхигъэзыхьын. ЩIымахуэ шылэр икIа 
пэтми, Ахъсар иджыри къэс и кIэнтIыIум Iэмал 
къритыркъым. МелыIыч, 461. Iэмал мыгъуэтын 
(3). Еплъ Iэмал къыхуэмыгъуэтын. Газетым и 
редакторыр къеджамэ, псори къигъанэрти кIуэрт, 
а цIыхубзыр дивизэм я тылым щилъагъунути, 
Iэмал имыгъуэтмэ, Къазыхъуэ Мухъутар и 
фочыр къищтэрти, ежьэрт: сыкIуэнщи нэмыцэм 
сещэнщ, жиIэу. Щынэхужьыкъуэ, 69. Старшынэм 
лъэкIатэмэ, Жыраслъэн игъэпсэлъэнт 
сытми, ауэ щышынэрти Iэмал игъуэтакъым. 
Хъуэпсэгъуэ нур, 89. Iэмал хуэмыгъуэтын 
(7). Зыгуэрым и хэкIыпIэр, и бгъэдыхьэкIэр 
умыщIэн, упэмылъэщын. Iузизэ адэкIэ-мыдэкIэ 
зигъазэурэ шхэм деж етIэхъуну хуежьэрт, Iэмал 
хуимыгъуэтуи щигъэтыжырт. Хъуэпсэгъуэ нур, 
73. Iэмал зыхуимыгъуэтыр Iэщыр аращ. Нал къута, 
294. ЛатIифэ Iэмал зыхуимыгъуэтыр сэ зыр аращ, 
сэ кафедрэ сиIэу мыбы студентхэр къасшэурэ 
практикэ щезгъэкIуэкIыну аращ, адрейхэр псори 
абы и IэмыщIэ илъщи цIутIи-пIытIи жамыIэу 
жиIэр ягъэзэщIэну я боршщ. Лъапсэ, 15. Iэмал 
щымыIэн (2). Iэмалыншэу щытын. Астемыр 
хуит хъужатэм, дауи, я унэ кIуэжынти и унагъуэ 
исыжынт, арщхьэкIэ и щIыбагъ зэхуищIыжа 
хуэдэу, къигъэзэну Iэмал закъуи щыIэкъым. 
Хъуэпсэгъуэ нур, 159. IэмалкIэ бзаджэ (1). Еплъ 
IэмалкIэ Iэзэ. Къэрал нэхъ ябгэм сэ сыкIуамэ, 
IэмалкIэ бзаджэм къыжьэдоху: «Фэращ дэ диIэр 
нэхъ шынагъуэу!» Шынэ нэпцI. «Дамыгъэ», 55. 
IэмалкIэ Iэзэ (3). ХыхьэпIэ-хэкIыпIэ зыщIэ. 
Нахъуэ IэмалкIэ Iэзэт. Мазэ ныкъуэ щхъуантIэ, 
511. ЩIалэ цIыкIур IэмалкIэ Iэзэт, IэкIуэлъакIуэт: 
нэхъапэ щIыкIэ плакату сурэт инхэр къыхуихьри 
фызыжьыр иригъэплъащ, арщхьэкIэ Чачэ сыткIэ 
ухэзэгъэнт. Мазэ ныкъуэ щхъуантIэ, 502. 
Iэмалым хуэIэзэн (1). Еплъ IэмалкIэ Iэзэ. ЩIалэр 
Iэмалым хуэIэзэмэ, бэлътокур къещтэри и жыпым 
ирелъхьэ, «е тхьэр арэзы къыпхухъу, уи щIыхуэ 
къызытемынэхэм ящыщ тхьэм сищI», −жеIэри. 
Лъапсэ, 109. 

☐ Iэмалрэ хьилэрэ щыIэу уи ней къытихуэ 
(1). Iэмалрэ хьилэкIэ Iэзэмэ, сыткIи 
къыпхуэгъэзащ, зы щхьэкIи гузавэркъым, 
жыхуиIэщ. [Кхъухьыпщым дыгъужьым щхьэкIэ:] 
– Плъагъуркъэ абы и бзаджагъэр, Iэмалрэ хьилэрэ 
щыIэу уи ней къытихуэ. Кхъухь пхэнж, 508. 
Iэмал имыIэжмэ, фошыгъу шей уефэнщ (1). 
НэгъуэщI хэкIыпIэ щымыIэмэ, урихулIэмэ, 
уфIэмыфIри пщIэн хуей мэхъу, жыхуиIэщ. Си нэм 
къыщхьэрипхъуэу Пщащэм сахэдащ, КъодэхэкI 
къэсшэну Сэри сагъэдащ. Сэ уи лъагъуныгъэм 
сигъэудэфат, Iэмал щимыIэжым, Фошыгъу шей 
сефащ. Фошыгъу шей. «Вагъуэ махуэ», 79.

IЭМАЛЫНШАГЪЭ (2). Iэмал щымыIэныгъэ, 

Iэмалыншэу щытыныгъэ. И фэкIи и плъэкIэкIи 
а лIыр [къуажэ старшынэр] зэрыябгэр IупщIт, 
абы и пхъашагъэм и хъыбар Iэджи зэхахат 
цIыхухэми, банэ Iураулъэф, жаIэу зыIурагъэхырт, 
Iэмалыншагъэм къимыгъакIуэмэ, къэмыкIуэу. 
Хъуэпсэгъуэ нур, 115.

IЭМАЛЫНШЭ (20). плъыф. Iэмал зимыIэ; 
умыщIэу къэбгъанэ мыхъу. Акъыл зимыIэр 
къыппэувмэ, Уэрщ Iэмалыншэм ныхуэзар. 
Iэмал зимыIэ. «Батырыбжьэ», 69. Абу-Деруиш 
бын иIэтэкъым, унэр къауэмэ, Iэмалыншэщ. 
Кхъэлэгъунэ, 373. ЦIыху делэм уеплъу ущысыныр 
хьэлъэт, арщхьэкIэ Iуэхур Iэмалыншэти 
нэгъуэщIу хъуртэкъым. Хъуэпсэгъуэ нур, 230.

IЭМЭПСЫМЭ (20). Iэдэуадэ, зыгуэр зэращIэ, 
зэрылъащэ хьэпшып. Унэ къищэхуам [Степан 
Ильич] нэхъ пэшышхуэр мастерской ищIащ, 
унэ блынхэм адэкIэ-мыдэкIэ Iэмэпсымэ гуэрхэр 
фIэлъу, машинэ зэмылIэужьыгъуэ гуэрхэри щIэту. 
Хъуэпсэгъуэ нур, 202. КIэщIу жыпIэмэ, Чачэ 
хузэгуэпырт Вэрокъуэм, цырибон зэрыщIигъэж 
Iэмэпсымэр къытрихати. Мазэ ныкъуэ 
щхъуантIэ, 503. Гуп зыбжанэ хъумэ, [зауэлIхэр], 
радио Iэмэпсымэ ямыIэнкIэ Iэмал зимыIэщ. 
Щынэхужьыкъуэ, 72.

IЭМБАТЭ (5). Мэкъу, хьэуазэ зэ къэщтэгъуэу 
зэтелъ. Мэкъу Iэмбатэ къалэм пшэмэ, фэтыджэн 
птулъкIэ къуахъуэжынут. Хъуэпсэгъуэ нур, 
305. Уэлбанэ махуиблу мэкъу Iэмбатибл 
зыхуагъэтIылъыр блэкIа щхьэкIэ, Iэщми 
яшхын ямыщIэу къэнащ. Щынэхужьыкъуэ, 18. 
ШызакъуэгукIэ мэз Iуфэм кIуауэ, мэз джэд къом 
къэукIа хьэзыру Iэтэу зэтелърэ удз Iэмбатэ 
цIыкIукIэ щIэхъумэжауэ ирихьэлIащ [Мэмэт-
щIакъуэ]. Лъапсэ, 46.

IЭМЫР: АЛЫХЬ ТАЛЭМ И IЭМЫРКIЭ (1). 
Еплъ Алыхь I.

IЭМЫЩIЭ (51). Iэгу зэтелъ, зэтекъуза, 
IэкIуэцI. – Мыращ сэ ахъшэу сиIэр, −жиIэри 
Саримэ и IэмыщIэм илъ ахъшэр иригъэлъэгъуащ 
[Рахьим лафкIэтетым]. Хъуэпсэгъуэ нур, 128. 
Зышхын зимыIэм и IэмыщIэм Зыгуэр къихъуэну 
ар мэгугъэ. Псыр гъужыпами… «Батырыбжьэ», 
Илас ахъшэр и гуфIакIэм дилъхьэурэ дэз хъуащи, 
ахъшэ къэзыгъэзэж къыхихын щхьэкIэ, IэмыщIэм 
из къыдэпхыурэ ухэплъыхьын хуейщи, и гуфIакIэм 
ахъшэр къыщыдэлъэлъи къохъу. МелыIыч, 471.

◊ И IэмыщIэ зилъхьэн 1). Зыгуэрым и унафэ 
щIэувэн. Езы Жыраслъэни къаплъэрэ, оркестрым 
Лу хэту къилъагъумэ, зыкъуэт къуэгъэнапIэм 
къыкъуэкIынщи лъэIуэнщ: «Фи IэмыщIэ 
зызолъхьэ, Лу, къулыкъуи фхуэсщIэнщ, мы полъкур 
къызэфтмэ». Мазэ ныкъуэ щхъуантIэ, 554. [И] 
IэмыщIэм илъын (27). И унафэм щIэтын. Псори 
зи IэмыщIэ илъыр Алыхьыр аращ, − жиIэри Муси 
абы [къадым] кIэлъытэджащ. Хъуэпсэгъуэ нур, 
77. Якъуб Чопракъ псыхъуэр республикэ щхьэхуэу 
къилъытэрт, дэтри дэсри езым и IэмыщIэ 
илъу. Нал къута, 251. Абдежым кърихьэлIэу дзэр 
зезышэри къэсащ, мафIэр и жьэм къыжьэдэлъэлъу, 

арщхьэкIэ псори зи IэмыщIэ дилъ инэралым и 
цIэр исIуэурэ сепсалъэу щызэхихым, зиущэхужащ. 
ХьэщIэ лъапIэ, 407. IэмыщIэм илъым хуэдэу 
(1). Гъунэгъуу, нэIурыту. ЗыкъэзыIэтауэ диным 
икIа къомым мэжджытыщIэм щIэзу щIагуащ 
цIыхубзымрэ сабиймри, топыр пщIантIэм 
дагъэлъадэщ, пулеметри азэнджапIэм уеуэнумэ, 
къеблагъэ. Кхъэлэгъунэ, 377. [И] IэмыщIэ 
илъхьэн (9). Зыгуэрым и унафэм щIэгъэувэн, 
зыгуэр зыгуэрым и унафэ щIын. [Гъуумар:] 
Нобэ хэтх кIэзнэшейм мо гъущI ашыч къэтшар 
и IэмыщIэ итлъхьэнущ. Хъуэпсэгъуэ нур, 214. 
Культурнэ революцэ дощIри, ар Мэтхъэным и 
IэмыщIэ идолъхьэ. Мазэ ныкъуэ щхъуантIэ, 592. 
Си дахагъэм нарт лIыхъужьхэр Си IэмыщIэм 
кърилъхьэнщ, −ЖиIэу гуащэм куэд зэрехъэ. 
«ЩIалэгъуэ щIыналъэ», 412. [И] IэмыщIэ исын 
(1). Еплъ [и] IэмыщIэм илъын. [Берие Кодоевым 
жреIэ:] Умыгузавэ абыхэм щхьэкIэ. Си IэмыщIэм 
исщ а зи гугъу пщIыри… «Iы-Iы» жаIэмэ, яхуэфащэ 
дыхъунщ. Лъапсэ, 88. [И] IэмыщIэ къихьэн (4). 
КъыIэрыхьэн, ей хъун. Ар [Нурхьэлий] зылъэIэсын 
ахъшэу, и IэмыщIэ къихьэну щыIэр Гъуумар и 
гуфIакIэм къыдиха къомыр арщ. Хъуэпсэгъуэ нур, 
229. Ху Iэбжьыб уи ныбгъуэм хуэпхъи –Уи IэмыщIэм 
ар къихьащ. Зи фыз гурыщхъуэ … «Батырыбжьэ», 
111. Фызым [Нэху] нэхърэ нэхъыфIу хэт ищIэнт 
и лIым езым и пщIэнтIэпскIэ къимыхьауэ 
зы тхылъымпIэ я IэмыщIэ къызэримыхьар? 
Кхъэлэгъунэ, 377.

IЭНАТIЭ (51). Къулыкъу, лэжьыгъэ, 
лэжьапIэ, IуэхущIапIэ. Астемыр училищэм куэд 
къыщимылэжьми, IэнатIэ хуэхъуар нэхъ игу 
ирихьырт. Хъуэпсэгъуэ нур, 183. Хэт сыт IэнатIэ 
къехъулIами, НэхъыфI лъыхъуэну ещI нэрыгъ. 
Хэт сыт IэнатIэ къехъулIами… «Батырыбжьэ», 
63. [Хьэту:] Сэ сымылажьэу псэуа сыхъунукъым, 
IэнатIэ гуэр сыхуейщ, си лэжьыгъэм зыгуэр 
къыпэкIуэу. Къалэн, 429.

◊ IэнатIэ Iутын (9). Къулыкъу гуэр Iыгъын, 
лэжьыгъэ гуэр пэрытын. [Алыджыкъуэ:] Гъатхэ 
хадэ щIэгъуэ хъуху IэнатIэ гуэр сыIуту сылажьэрэ 
ахъшэ хьэзыр тIэкIу си жыпым илъу сыздэкIуэжым 
сахыхьэжмэ, дауи, нэхъыфIт, пщIэну щыткъым 
узрихьэлIэжынур. МелыIыч, 479. Сэ IэнатIэу 
сызыIутыр Нэсхьэсыфтэм, си насыпт. Сыхьэт. 
«Батырыбжьэ», 56. ГуфIакIуэ кIуакъэ –нэжэгужэт, 
IэнатIэ Iутмэ, жьырытэджт. Уи хэку жыг закъуэ 
фIэкI имытми…«Батырыбжьэ», 37. IэнатIэ 
Iуувэн (11). Къулыкъу гуэр убыдын, лэжьыгъэ 
гуэр пэрыхьэн. Зыкъомрэ зэхэсащ къайгъэ 
къамыгъэхъейуэ [къалэдэсхэмрэ губгъуэрысхэмрэ], 
къалэм кIуэрэ псы къашэу, бэзэрым зыхуейр 
къыщащэхуу, лэжьапIэ зыгъуэтри IэнатIэм 
Iуувауэ, зымыгъуэтым хьэрычэт ищIэу, 
мэжджытым кIуэнури кIуэуэ. ХьэщIэ лъапIэ, 404. 
Жылэм бел къащтэу щхьэж хуагъэфэща IэнатIэм 
щыIуувэм кIэнауэ зытIыну зымыдэ зытIущи 
къахэкIати, Къалмыкъ БетIал и унафэкIэ лIищ 
хуэдиз ягъэтIысащ. Зи лъэрыгъыпс тIыгъа, 
524. Дамаск кIуэри [Исуф] тыкуэн тIэкIурэ 

къалэ щIыбым дэлъу щIы явэнрэ яIэти, а щIым 
телэжьыхьыну IэнатIэ Iуува щхьэкIэ, къыпэкIуэ 
щIагъуэ иIэтэкъым. Лэчымэ, 389. 

IЭНЭ I (3). Аргъынэу илъ мэкъу, зэщIэмыкъуэжа 
мэкъу. Мэкъу Iэнэу пшэр икъухьаши, Нурыр чэзууэ 
холыдэ. Нэхущ. «Дамыгъэ», 225. Мэзхэр щIащакъэ 
хужыпIэу, ЗэдэкIуэу итхэт мыхъейуэ, Бгыр 
икъухьати мэкъу Iэнэу, Щылът, гъуэлъыжами 
мыжейуэ. СIыгът кхъуей хъурейуэ сэ мазэр. 
«Дамыгъэ», 214.

IЭНЭ II (36). ЗытешхыкI унэлъащIэ мылъагэ, 
зы пхъэм къыхэщIыкIарэ лъакъуищ щIэту. 
МащIэ-мащIэурэ псоми я гур къихьэжащ, 
пшынауэ макъи къэIури, джэгур яублащ, 
нэхъыжьхэр Iэнэм бгъэдэтIысхьащ. Хъуэпсэгъуэ 
нур, 105. Iэнэм бгъэдэсхэм я гур къэжанати, 
тхьэмадэм щIагъуэу къемыдэIуэжу, езыр-
езыру зэпсэлъэжу, зэрыгъэдыхьэшхыу, къакъэ-
пщIыпщIу зэхэст. Лъапсэ, 80. Унэгуащэми лъэкI 
къимыгъанэу шхыныгъуэ Iэджэ ипщэфIащи, Iэнэм 
къытригъэувам мэ IэфI къапихым уи гурыIупсыр 
къагъажэ, пщыхьэщхьэри хэкIуэтауэ жасы 
нэмэзым нэблэгъащ. Кхъэлэгъунэ, 380.

◊ Iэнэ къэгъэувын (7). Шхыныр хьэзыру 
къытелъхьэн. Шыуаным итыр вэри хьэзыр 
хъуати, Думэсарэ Iэнэр къигъэуващ. Хъуэпсэгъуэ 
нур, 309. Iэни къагъэуващ, псыхьэлывэ тIэкIу 
телъу. Нал къута, 244. Ти, урыс цIыхубзым Iэнэ 
къигъэувам хуэдэ тхьэм къузэритын. МелыIыч, 
441. Iэнэ къэщтэн (3). Еплъ Iэнэ къэгъэувын. – 
Пэшыр уигу ирихьмэ, махуэ къэси къакIуэ, 
зимыгуапэ унэм щIэскъым, −жиIащ Инал, адрейхэм 
яжриIэу къыщIигъуащ: − иIэт, фытIысыт, Iэнэ 
къащтэху, тIэкIу дыуэршэрынщ. Мазэ ныкъуэ 
щхъуантIэ, 674. Iэнэ къыхуэщтэн (1). Зыгуэрым 
папщIэ, и щIыхькIэ ерыскъы гъэхьэзырын, 
гъэхьэщIэн. ХьэщIэхэм тIэкIу загъэпсэхуати, 
Iэнэ къыхуащтащ. Лъапсэ, 112. Iэнэр хьэзырщ 
(2). Iэнэр зэтетщ, шхыныр къытрагъэуващ. Жылэ 
унафэм зылI емыувалIэ щхьэкIэ къагъэнэнт, 
Iэнэр хьэзырт, фадэри абы хуэдэт, унафэр 
зэрызэхахыу, псори зэрызехьэу Iэнэм ежащ, Ботэщ 
Айтэчыр ауан ящIу, щыдыхьэшхыу, хуэхъущIэу. 
Хъуэпсэгъуэ нур, 58.

IЭНЭ ЛЪАКЪУИЩ 2). Еплъ Iэнэ II. МафIэр 
ящIарэ лэгъуп куэдкIэ лыр ягъавэу, пIастэри абы 
хуэдэу шыуанкIэ ящIу, Iэнэ лъакъуищу жылэм 
дэлъыр къызэхуахьэсарэ ягъэувауэ, а Iэнэ къомым 
кхъуей, лэкъум, хьэлу, бжьын, пIастэ бзыгъэ, шыгъу 
сытхэр телъу. Хъуэпсэгъуэ нур, 57. ХьэщIэхэми 
я пащIэр Iэ щIыбымкIэ иралъэщIэкIыурэ Iэнэ 
лъакъуищым и хъуреягъкIэ къетIысэкIауэ, Iэнэм 
телъым щыщ кхъуей тIэкIу, лы гъэжьа Iыхьэ 
зырыз къащтэрт. Хъуэпсэгъуэ нур, 268.

IЭНЭ ХЪУРЕЙ (1). Еплъ Iэнэ II. Къэрэлъашэ 
унэм къыщIыхьэжмэ – лыр гъэващ, пIастэр 
хьэзырщ, бжьыныху шыпси Iэнэ хъурейм тетщ. 
Нэгъуху, 35.

IЭНЭЕЖЭ (6). плъыф. Нэхъуеиншэу ерыскъыр 
зэщIэзыкъуэ, гужьеяуэ псынщIэу шхэ. А махуэм 
куэдым «Iэнэежэ» фIащами, Айтэч «зызышыIэкIэ» 

къеджэу ежьащ, ар нэхъыбэм яфIэауану. Мазэ 
ныкъуэ щхъуантIэ, 62. –Щхьэлмывэкъуэр Iэнэежэ 
щыхъуар нобэт, бетэмал, −жиIэрт Бэлацэ. 
Хъуэпсэгъуэ нур, 256.

IЭНЭЗЕХЬЭ (3). Iэнэр зезыхьэ, официант. 
Раисэ Муратовнэ иIыгъыр Нартыхум и пащхьэм 
деж къытригъэувэри зигъэIэдэбу икIуэтыжащ, 
адрей Iэнэзехьэхэми я подносхэр зыхуэфащэхэм 
хуагъэуващ. Лъапсэ, 92. Iэнэзехьэхэри щIэкIыжащ, 
къаз зэкIэлъхьэужьу псымкIэ зыгъэзахэм ещхьу, 
стIолым бгъэдэсхэри аргуэру нэжэгужэ къэхъужауэ 
зэрогъэдыхьэшх, зоныкъуэкъу. Лъапсэ, 93.

IЭНЭЩIУ (24). нареч. 1. (22). УмыIыгъIауэ, 
пIэщIэмылъIауэ. Мэремкъанхэ я пщIантIэр 
инщ, дэнэ къикIри дэхуэнущ, шхын жыпIэнущи – 
пэрыхьэтщ, дэнэ дежи уетIысылIэ хъунущ, 
IэнэщIу къэкIуар зырызыххэщи, ерыскъыр здахьын 
ящIэркъым. Мазэ ныкъуэ щхъуантIэ, 582. Си пхъур, 
си къуэр Iэгум еуэу, Iэпэ пшынэм сызэреуэу, Куэд 
къысхуокIуэ сэри, КъакIуэм хэткъым зы IэнэщIу, 
ПшынэуапщIэу къахьыр Iэджэ. «Бажэ пшынэ», 
4. [Алыджыкъуэ:] Ди хэкур зауэм иуфэкъам 
ящыщщ, IэнэщI дыдэу къуажэм сыдыхьэж нэхърэ, 
зыгуэр хьэзыру си жып илъу сыдыхьэжын си 
гугъэу аращ сызэрегупсысар. МелыIыч, 453. 2. 
(2). ИмылъIауэ, нэщIу. Лу зэхихат Инал унафэ 
ищIауэ, машинэр IэнэщIу кIуэмэ, гъуэгум тетыр 
ирамыгъэтIысхьэну Iэмал имыIэу, арщхьэкIэ езы 
Инал дыдэ гъуэгурыкIуэ здишэну хэт и гугъэнт. 
Мазэ ныкъуэ щхъуантIэ, 526.

IЭНКУН (11). плъыф. ЩтэIэщтаблэ, 
дзыхьмыщI, пIейтей. Думэсарэ Iэнкун хуэдэу 
тIэкIу зиплъыхьри шэщымкIэ щыIуигъэзыкIым, 
Рахьим Абдул еIунщIащ, кIуэ псынщIэу, жыхуиIэу. 
Хъуэпсэгъуэ нур, 143.

IЭНКУНУ (6). нареч. ЩтэIэщтаблэу, пIейтейуэ, 
дзыхьмыщIу. Саримэ, и ныбжьэгъу хъыджэбзхэм 
яхэту здэщытым, къыхуеплъэкIырт Елдар, уэ 
Iэнкуну щхьэ ущыт, зедз мо кIапсэми, уи лIыгъэм 
дыкъегъэплъ, жиIэ хуэдэу. Хъуэпсэгъуэ нур, 
96. Локотош Iэнкуну щытт, а сэлам ехыкIэм 
хуэшэрыуэу зэрыщымытым гу лъыптэу. Нал 
къута, 246. Щытщ Iэнкуну шы зытесыр, И 
тхьэкIумэр зэблигъэкIыу. «Тисей», 487.

IЭНКУНУРЭ (3). Еплъ Iэнкуну. Зэгуэр 
«Адыгэ клубым» щIалэ лъэгъугъуафIэ цIыкIу гуэр 
Iэнкунурэ къыщыбгъэдыхьащ: Къысхуэгъэгъу, 
Къазджэрий. Мазэ ныкъуэ щхъуантIэ, 664. Дзэм, 
дзыхь имыщIу, Iэнкунурэ къыдокIуей, топхэм 
щIэщIа шыми увыIауэ фэ тетщ. Нал къута, 299. 
Шум гу къылъитащ си фащэм, мо зэхуэса къомым 
сазэрыщымыщыр къищIа хъунти: ЗыIуегъэх, 
тIысэ, уэ мыбдеж щыпщIэн щыIэкъым, − щыжиIэм, 
Iэнкунурэ сыкъежьэжащ, гуп зэхэт къомым гъуэгу 
къызамыту. Зи лъэрыгъыпс тIыгъа, 519.

IЭНКУНЫН (Iэнкунщ) лъэмыI. (3). 
ДзыхьмыщIу, пIейтейуэ, щтэIэщтаблэу щытын. 
Сэри зыIуслъхьэу [накъырэр] къысхуигъэкIмэ 
сеплъащэрэт, жиIэу фызыжьыр хъуапсэрт, 
арщхьэкIэ ауан сыкъащIмэ, жиIэрти Iэнкунт, 
Дорофеич абы гу лъитэрт, мэт, еуэт, 

жиIатэмэ, Урарэ «Iы-Iы» жиIэнтэкъым. Мазэ 
ныкъуэ щхъуантIэ, 576.

IЭНЛЪЭ (15). 1. (3). ХупцIынэ, тхьэв, зэрапщ 
кумбыгъэшхуэ. Зыхэс удз Iувыр ирецIынэ, И 
Iэщхьэр лъагэу дэхьеяуэ Хъыджэбз нэкIуплъым епщ 
хупцIынэ, Щхьэщысщ ар Iэнлъэм зигъэщхъауэ. 
Зыхэс удз Iувыр ирецIынэ… «Мывэ хуабэ», 45. Сыт 
ищIми [Хьэкурынэ], хьэзыр хъуар Iэнлъэшхуэ, псы 
изу, щытщи, бахъейр къыдрихуейуэ хедзэ. Лъапсэ, 
100. Жэмыр щыфIигъэжкIэ зыхуей Iэпслъэпсри, 
Iэнлъэ, тас сытхэри къихьурэ зэхигъэувэу, плъэмэ, 
куэбжэм шууищ къыIухьауэ елъагъу [Къэрэлъашэ]. 
Нэгъуху, 50. 2. (12). Iэщым, джэдкъазым, хьэм Iус 
щыхузэхащIэу щагъашхэ кумбыгъэ. Унэгуащэм 
хьэ Iус тIэкIу Iэнлъэм ирикIащи, Мэзан хьэ Iусым 
йоплъ. Бабыщыкъуэ адакъэпщ, 476. Хьэ тумэр 
шхэуэ Iэнлъэм Iуту Джэлил зэгуэр Iэнлъэм щиувэм, 
хьэр къапхъуэри адакъэм и пщэр хьэлэчу иуIат. 
Бабыщыкъуэ адакъэпщ, 480.

IЭПЭ (48). 1. (47). Iэпхъуамбэ. Астемыр и 
псэлъафэт: «Уэздыгъэ щыщIэбгъанэкIэ, уи Iэпэр 
мафIэм исынкIэ мэхъу», −жиIэу. Мазэ ныкъуэ 
щхъуантIэ, 502. [Исуф:] – Фо зезыхьэр и Iэпэ 
йобзей жиIащ пасэрейм, мылъку зиIэ гуэрым и 
мылъку хузетхьэн хуей хъумэ, ди фэ илъыни 
дгъуэтынщ икIи дымэжэлIэнкъым. Лэчымэ, 390. 
Си Iэпэр сшийрэ сытеIэбэм, БлэкIар а тхыгъэм 
сигу къагъэкI. Къурш дыркъуэ. «Дамыгъэ», 213. 
2. (1). Пшынэм, пианинэм макъ кърагъэкIын 
папщIэ тракъузэу иIэ пластинкэ. Си пшынэ Iэпэр 
щIамыгъауэм, И макъыр уи гум къошхыдыкI. Си 
усэ. «Вагъуэ махуэ», 358.

◊ Iэпэм дагъэ къыпыткIун (1). ХуэщIауэ, 
хуэкъулейуэ псэун. Нобэ дытеувауэ жэм дгуэшмэ, 
бей дыхъуарэ ди Iэпэм дагъэ къыпыткIуу аракъым 
щIэдгуэшыр [жеIэ Бекъан]. Щынэхужьыкъуэ, 13. 
Iэпэм едзэкъэн (1). Зыгуэрым хущIегъуэжын. 
СыщIегъуэжауэ сэ куэдрэ Седзакъэрт пщIэншэу 
си Iэпэм. «Адэ», 137. IэпэкIэ емыIусэн (7). И 
гугъу мыщIыххэн, бгъэдэмыхьэн, емыIэбын. 
Мэ уи фочыжьри, IэпэкIэ сеIусэнкъым, IэпэкIэ, −
жиIэри гъукIэм фочыжьыр зейм хуидзыжащ, − сэ 
дэнэ къэна, си къуэр еIусэуи здэнукъым. Лъапсэ, 
104. Пэжу, Жыраслъэн илъэс плIыщI къигъэщIам 
IэпэкIэ еIусатэкъым уи бели, уи пхъэIэщи…
Хъуэпсэгъуэ нур, 85. [Унэгуащэм:] Тхьэуэ нобэ 
зи махуэ лъапIэ, IэпэкIэ демыIуса [хъыджэбз 
цIыкIум]. Бабыщыкъуэ адакъэпщ, 477. Iэпэр 
гъэдэлъэн (1). Зыгуэр ирибгъэшынэну Iэпэр 
хуэгъэсысын. И Iэпэр губжьауэ игъэдалъэм, 
И нитI зытеплъэр мэгужьей. Тет щхьэщих. 
«Дамыгъэ», 222. IэпэкIэ жыIэн (1). IэпэтэрмэшкIэ 
жыпIэну узыхуейр къэгъэлъэгъуэн. –БзэкIэ 
тхужымыIэр IэпэкIэ жытIэнщ, −жиIэу Астемыр 
мыгушыIэу хуэшэчакъым. Хъуэпсэгъуэ нур, 
201. [Я] Iэпэр зэрыIыгъын (3). ЗэгурыIуэн, зыр 
адрейм диIыгъын. Сытым и щхьэфи сигъэIэбэ, 
нобэрей махуэр абы пызощэ, арыншэуи хъурэ – 
сыт хуэдэ лъэхъэнэми щыпсэуауэ щIы, цIыхубзу 
хъуам я псэр зэрощIэ, я Iэпэр зэрыIыгъщ, я 
натIэм илъри зэбгъапщэмэ, зэшыпхъуитIым 

я бынщ жыпIэну зэщхьэщ. Лъапсэ, 6. IэпэкIэ 
зэрашэн (1). И нэхэм ямылъагъун, зэрынэфым 
къыхэкIыу кърашэкIын хуей хъун. Къетау 
IэпэкIэ зэрашэу нэф дыдэ хъуати, къуакIэ тIэкIум 
дэхуэри зимыужьыжу лIащ. Лъапсэ, 111. IэпэкIэ 
нэм къыщIэIэбэр умылъагъун (1). КIыфI дыдэу 
щытын. [ЛIитIым язым жеIэ:] Сытуи кIыфI, 
IэпэкIэ нэм къыщIэIэбэр плъагъуркъым. Лъапсэ, 
33. IэпэкIэ къешэкIын (1). Зи нэм имылъагъур 
здэкIуэм шэн. Кулисум зыгъэгузавэр Хъуцэ нэгъуху 
хъуауэ, пшапэр зэрызэхэуэу и нитIым Iупхъуэ гуэр 
къыIуидзэрти, хъыджэбз дахэ дыдэ цIыкIур IэпэкIэ 
къешэкIын хуей хъурти аращ. Нэгъуху, 33. Iэпэм 
къыщIэкIын (1). Тхын, Iэдакъэ къыщIэкIын. 
«Мухьэмэд бегъымбарым и фIыцIагъэм 
тещIыхьа диссертацэ!» −жиIэурэ игъащIэкIэ си 
Iэпэм къыщIэкIам емыджахэр къигъэбырсеящ, 
узыншагъэм и ужь ит къулыкъущIэхэм деж 
къыщыщIэдзауэ нэхъ ищхьэ дыдэхэм я деж нэсыху. 
Лъапсэ, 15. Iэпэ щабэ (2). IэбэкIэ гуапэ зиIэ. 
[Варварэ Романовнэ] Уи Iэпэр щабэщ, жеIэри, 
дакъикъи дэмыкIыу аргуэру мэкъугъ. Лъапсэ, 14. 
Си нэм илъагъур си Iэр зэIусэр аращ, а сызэIусэм 
сыхуосакъыпэ, си пащхьэ илъым [сымаджэм] и 
псэр си Iэ ижьым къитIысхьауэ телъэтыкIыну 
пIэрэ жысIэу си Iэпэр нэхъ щабэ сщIыным 
сыхущIэкъуу. Лъапсэ, 21. Iэпэм щIэгъэкIын (2). 
Къыупщытэу IэпэкIэ къэIэбырыбыхьын. Ясыр 
зыщэхум ящIэрт ясыр и пIалъэ, хъыджэбзхэр 
кIий щхьэкIэ къамыгъанэу, я Iэпэм щIагъэкIырт 
къащэхуу хъуар. Лъапсэ, 34. Хъыджэбз цIыкIухэм 
я ужь дыдэ итым деж къыщыщIадзэри япэ 
итым деж щаухыжу я щхьэцыр ятIэтэжауэ, 
и нэхъыбитIыр зэрыфейцейм фIэкIа дэбгъуэн 
щымыIэу зырызыххэурэ тырку ныбэфым и Iэпэм 
щIигъэкIырт, я джанэр дрихьейурэ я щIыфэм 
еплъырт, я нэгум щIэплъэрт… Лъапсэ, 36. Iэпэ 
щIэмыдзыжыфын (1). ТхэкIэ-еджэкIэ мыщIэн.
Къуажэм зылI дэстэкъым Iэпэ щIидзыжыфу. 
Нэгъуху, 20. Iэпэм щIэфурэ къыщIэфыкIын 
(1). Къэгупсысын (щымыIэр, дунейм темытыр, 
узыщымыгъуазэр). – Газетым тхэм ятхын 
ямыгъуэтмэ, я Iэпэм щIэфурэ къыщIафыкIыр 
ятх, − жиIэри Якъуб и нэщхъыр зэхиукIащ. Нал 
къута, 267. Iэпэр щIэшэн (1). Iэпхъуамбэхэр 
зырызу щIэгъэшэн, зыгуэр убжыу, къыубжэкIыу. 
Ди Къазджэрии Iэпэр щIишэу Уи къали уи пси 
къребжэкI. Къазджэрий. «Вагъуэ махуэ», 11.

IЭПЭДЭГЪЭЛЭЛ: ◊ Iэпэдэгъэлэл щIын (1). 
Зыгуэр къыпфIэмыIуэхун, зыгуэрым уемыгугъун. 
Уэ птха, сэ стха – Инал фыз къэшэным дихьэхащи, 
и къулыкъур Iэпэдэгъэлэл ещI, жаIэри зыгуэрыр 
тхащ. Мазэ ныкъуэ щхъуантIэ, 528.

IЭПЭДЭУПIЭ: ◊ IэпэдэупIэ имыIэн (1). 
Егъэлеяуэ Iуву зэхэтын. Щхьэгъубжи бжэи – 
псори зэIуах щхьэкIэ, IэпэдэупIэ имыIэу бжэми 
щхьэгъубжэми цIыхур Iуву къыIутт, Инал жиIэм 
едэIуэнур мащIэт, е нысащIэр зрамыгъэлъагъуу 
яхуэшэчынт! Мазэ ныкъуэ щхъуантIэ, 590.

IЭПЭ ЖОР: IЭПЭ ЖОР ЩIЫН (1). Жор 
IэпэкIэ зытещIэн (чристэн диным итхэр тхьэ 

щелъэIукI апхуэдэу ящI). Iэпэ жорыр ещI 
нэлатым, Гум и гугъэр нэм ибзыщIу. Лъэпкъхэм я 
тыгъэ. «Партыр ди пашэу», 60.

IЭПЭЛЪАПЭ (5). Iэпхъуамбэхэмрэ лъэп - 
хъуамбэхэмрэ. [Зэкъуэшиблым:] Iэ пщыкIуплIкIэ 
Iуэху зыщIэфу Тхьэшхуэ щыIэм ещхь дыхъуащ, 
Iэпэлъапэр лъыр къапыжми, Дэ ди фIыщIэм хэд-
гъэхъуащ. «Индийскэ поэмэ», 362. Iэпэлъапи къа-
хуэмынэу Я псэ тIэкIур пыт къудейщ [зэкъуэши-
блым]. «Индийскэ поэмэ», 365. [Дэфэрэдж Ботэх 
щхьэкIэ:] И Iэпэлъапэ кIэзызым гу щылъыстэм, 
сэри си гум къэкIащ хьилагъэ гуэр кIэлъызесхьэну. 
Лъапсэ, 93.

◊ [И] Iэпэлъапэр шхэн (2). Зыгуэр блэжьыну 
хуабжьу ухуеин. ЗэрыгъэкIийр щIызэрыгъэкIийр 
ялъ ящIэжыну я Iэпэлъапэ машхэри аращ. 
ХьэщIэ лъапIэ, 407. Псэуну плъагъур занщIэу 
къызэкIуэкIащ, и Iэпэлъапэр шхэуэ, и Iупэр кIэзызу. 
Къалэн, 435.

I Э П Э Л Ъ А П Э С Ы С : I Э П Э Л Ъ А П Э С Ы С 
ХЪУН (1). И Iэпхъуамбэхэр кIэзызын (узым, 
къызэрыпIейтеям, зэрыгубжьам къыхэкIыу). 
[БырмамытIым:] Сэ дзэпщым срилIыкIуэщ, 
еплъ си тхылъым, −жысIэу си хьэфэ тхылъыр 
къиспхъуэта щхьэкIэ, хьэрф дэнэ къэна, сэ 
дахэ-дахэу и нэм сыкъыIуидзэркъым [мэрым], 
Iэпэлъапэсыс хъуащи. ХьэщIэ лъапIэ, 406.

IЭПЭЛЪАПЭСЫСУ (1). нареч. И Iэпхъуамбэ, 
лъэпхъуамбэхэр кIэзызу. Езыри [лIыр] 
Iэпэлъапэсысу ерагъыу зэфIэт къудейщ, здэкIуэну 
и мурадам кIуэн дзыхь имыщIыжу. МелыIыч, 445.

IЭПЭПШЫНЭ (10). IэпэкIэ зэуэ шыкIэпшынэ 
лIэужьыгъуэ. Бажэ цIыкIур, тIэкIуи шынэу, Мэз 
гъугужьым нигъэзат, ЩIакIуэ фIыцIэ, Iэпэпшынэ 
Гъуэгум телъу ныхуэзат. «Бажэ пшынэ», 3. 
Iэпэпшынэ макъыр Псоми зэхрех, Еуэ, еуэ, 
лъакъуэм, Мыщэ напэтех. «Бажэ пшынэ», 6.

IЭПЭТЭРМЭШ (1). Псалъэм и пIэкIэ Iэпэхэр 
ящIурэ зэрызэгурыIуэ, зэрызэпсалъэ щIыкIэ. 
Щхьэж ищIэр жиIащ, псалъэр яхуримыкъумэ, 
Iэпэтэрмэш защIу. Щынэхужьыкъуэ, 58.

IЭПЭСЫСУ (2). нареч. Iэпхъуамбэхэр кIэзызу. 
Нэпсу жьакIэм къытеткIуахэр ЕлъэщIыжыр Iэпэсысу 
[лIыжьым]. «Тисей», 479. Загъэину, Iэпэсысу Папкэ 
Iэджи зэIуахащ. «Бдзэжьеящэм ипхъу», 157.

IЭПКЪЛЪЭПКЪ (29). ЦIыхум, псэущхьэм 
ипкъ. Нурхьэлий фIэфIтэкъым къэхъуа-
къэщIа псоми тепсэлъыхьыну, Хъалилхэ я 
къурIэныр игу къэкIыжмэ, и Iэпкълъэпкъыр 
кIэзызырт. Хъуэпсэгъуэ нур, 187. Думэсарэ 
и къуэм кIэлъыплъырт, абы и Iэпкълъэпкъым 
зэрызиужьам гу лъитауэ. Мазэ ныкъуэ щхъуантIэ, 
505. Iэпкълъэпкъ гъэдахэ а щыгъыныр, И 
цеймкIэ лъэпкъыр хэтми къащIэрт. Адыгэ цей. 
«Дамыгъэ», 238.

◊ Iэпкълъэпкъ жан 1). Жыджэр, жьы 
зыщIэт. Япэм ЛIыгъур Ибрэхьим нэхъ бжьыфIэу, 
егъэджакIуэм нэхъ ещхьу къытфIэщIа щхьэкIэ, 
иджы Алий нэлейкIэ деплъ хъуащ, езыр нэжэгужэу, 
цIыкIум задигъэцIыкIуу, иным задигъэину, 
Iэпкълъэпкъ жан иIэу гу лъыттати. Зи лъэрыгъыпс 

тIыгъа, 522. Iэпкълъэпкъыр зэпкърыхун (1). 
Къарууншэ хъун, Iэпкълъэпкъыр щIэлIэн. [Исуф:] 
ЗанщIэу си лъакъуитIыр щIэхуащ, Iэпкълъэпкъри 
зэпкърыхуащ. Лэчымэ, 395. Дэфэрэдж щтэри и 
Iэпкълъэпкъыр зэщIэдиящ, и сабийри зрикъузылIэу. 
Лъапсэ, 55. Iэпкълъэпкъыр къыдэмыбзын 
(2). Iэпкълъэпкъыр къомыдэIуэжын, тэмэму 
земыкIуэжын, мылэжьэжын. Си Iэпкълъэпкъыр 
къыздэмыбзми, си щхьэр фIэлэлу уэрам мащIэ 
сыдэта – и кIэм сыгъуащэри, сыкъэгувэпащ. 
МелыIыч, 437. Хъыджэбзыр псым хэдиихьащ, и 
Iэпкълъэпкъыр къыдэмыбзыжу. Щынэхужьыкъуэ, 
54. Iэпкълъэпкъ псынщIэ (1). Еплъ Iэпкълъэпкъ 
жан. [Дэфэрэдж:] Сэ сылъэтэным хуэдэу 
Iэпкълъэпкъ псынщIэ сохъур: − Тхьэм уигъэпсэу, 
сыту си гуапэ пщIа, Варюхэ, −жысIэу, сэри 
цIыхубзым арэзы сыкъызэрищIар си гуапащэ 
хъуащи, сыт псалъэкIэ мыбы и гур дахэ хуэсщIын 
жысIэу, си Iупэр зэтож. Лъапсэ, 16. Iэпкълъэпкъ 
хьэлъэу (1). Къарууншэу, Iэпкълъэпкъыр 
щIэлIауэ. МащIэ-мащIэурэ Iузизэ и нэкIу дахэр 
къэпщу, и фэр пыкIыу, Iэпкълъэпкъ хьэлъэу, зигъэзэн 
къехьэлъэкIыу, тIысамэ, тэджыжын щхьэх хъуащ. 
Хъуэпсэгъуэ нур, 68. Iэпкълъэпкъым щыщ (1). 
Бын. [Адэм и къуэм жреIэ:] Сэ си Iэпкълъэпкъым 
ущыщми, Си Iэщэр нобэ пхуэслъащ. «Адэ», 141.

IЭПЛIАКIУЭ (7). IэплIэм (IитIыр къекIуэкIыу) 
къызэщIиубыдэфын хуэдиз. Долэтхэ я куэбжэм 
хуэзанщIэу зы кхъужьей ин баринэ хъужауэ итт, 
IэплIакIуэ зытIущ хъууэ. Хъуэпсэгъуэ нур, 243. 
Бжей пхъэ IэплIакIуэжь щылъым сыщеIэм ерагъыу 
схуэгъэхъея къудейщ. МелыIыч, 438. [Дэфэрэдж] 
ЩIэп IэплIакIуэр псы къабзэ дыдэм нэхъ и кууупIэм 
деж хилъхьэри мывэ трилъхьэжу хуежьащ, щIэпыр 
псым имыхьын щхьэкIэ. Лъапсэ, 30.

IЭПЛIЭ (88). 1. (85). IитIым (IэблитIым) 
къагъэхъу щIыпIэ (ахэр къекIуэкIыу, е абыхэм 
я щIыIумкIэ). Удз гъэгъахэр IэплIэм изу Марфэ 
щIалэр зэпеплъыхь, Бзухэр лъатэм тIэкIу кIэзызу, 
ЩтэIэщтбалэу тIэкIу зеплъыхь. «Бдзэжьеящэм 
ипхъу», 153. Елдар и лъабжьэм щIэтым и IэплIэм 
къилъэжри макIуэ-мэлъей. Хъуэпсэгъуэ нур, 101. 
И анэм и IэплIэм къикIыу, и шыпхъум дежкIэ 
зыщигъазэм, Апчарэ къыщиудри и дэлъхум зридзащ. 
Щынэхужьыкъуэ, 32. 2. (5). Еплъ IэплIакIуэ. А, ди 
хьэблэ тIэкIу мыгъуэ, жиIэу, Дэфэрэдж игу къэкIащ 
я къуажэ псы къабзэ уэр цIыкIур, абы и кууупIэм 
хилъхьа щIэп IэплIэри псым ихьа, имыхьа. Лъапсэ, 
40. Иджыт Дуду къыщыгурыIуар хьэуазэ IэплIэм 
зыгуэр тепхъуауэ плIанэпэм щIыдэлъыр. ВитI, 
415. Пщыхьэщхьэ дыгъэр жэмхэм бжьакъуэм нур 
IэплIэу фIэлъу къагъэзэж. Мывалъэ щIыпIэу дапщэ 
щыIэ. «Вагъуэ махуэ», 354.

IЭПЛIЭ ЕШЭКIЫН (5). Еплъ IэплIэ хуэщIын. 
Саримэ зэплъри Темботт, и ныбжьэгъу хъыджэбз 
цIыкIухэм IэплIэ яришэкIауэ здэщытым. 
Хъуэпсэгъуэ нур, 98. Си фочым IэплIэ есшэкIауэ, 
Окоп блын щIыIэм зызогъэщI, Гупсысэ хьэлъэр 
къыстеуауэ, Абы сэ си гур ныхегъэщI. Си фочым 
IэплIэ есшэкIауэ. «Шум и гъуэгу», 30. IэплIэ 
иришэкIыу сабийр зрикъузылIа щхьэкIэ, езыр 

псыфт, ущхъуэнтIат, итIани щIалэ цIыкIу 
закъуэр къелащи, и насыпышхуэщ [Дэфэрэдж]. 
Лъапсэ, 53. 

IЭПЛIЭ ЗЭХУЭЩIЫН (5). Я IэблэхэмкIэ 
зызэрашэкIын. Зэадэзэкъуэм зыри жамыIэу 
зыкъомрэ IэплIэ зэхуащIу щытащ, тIуми я гур 
къызэфIэнауэ, я бзэр иубыдауэ пIэрэ жыпIэну. 
Хъуэпсэгъуэ нур, 307. Чокэрэ Албиянрэ IэплIэ 
зэхуащIыху, трибунэм деж цIыхур щызэхуэсащ. 
Щынэхужьыкъуэ, 44. А тIур щызэпылъым 
зэжраIар, я гум IэфIрэ хубэу илъар, я псэр зэрыщIэу 
зэрыщытар, загъэпщкIуурэ IэплIэ зэрызэхуащIар – 
псори и гум къигъэкIыжащ Къазджэрий. Мазэ 
ныкъуэ щхъуантIэ, 668. 

IЭПЛIЭ ЗЭШЭКIЫН (3). Еплъ IэплIэ 
зэхуэщIын. Псы цIыкIум зэрынэсу, Степан 
Ильичрэ Астемыррэ зы псалъи жамыIэу IэплIэ 
зэрашэкIри быдэу я Iэр зэрыубыдыжащ, жыпIэни 
щыIэжтэкъым. Хъуэпсэгъуэ нур, 226. Елдаррэ 
абырэ IэплIэ щызэрашэкIым, мо щIалэ Iэпкълъэпкъ 
иным и IэплIэм хьэщIэр къимыщу зэщIиубыдат. 
Хъуэпсэгъуэ нур, 201.

IЭПЛIЭ ХУЭЩIЫН (30). Уи Iэхэр къепшэкIыу 
зекъузылIэн. Мусэрбий илъри щIэпхъуащ, 
арщхьэкIэ Аралпыр кIэлъыуэри, кIарц жыгым 
IэплIэ хуищIауэ щIалэр ещэтэхащ. Хъуэпсэгъуэ 
нур, 294. Сарими абы хуэдизкIэ и гум ирихьат 
Тинэ и джэгукIэри, Iупхъуэр зэрызэхуащIыжу, 
къыщылъэтащ, занщIэу жэуэ Тинэ IэплIэ 
хуищIыну. Мазэ ныкъуэ щхъуантIэ, 669. Апчарэ 
пхъуэри сабий цIыкIур къиубыдауэ IэплIэ, ба хуещI. 
Нал къута, 217.

IЭПЛIЭКIЭ (3). IэплIэм илъу, ису. Машинэм 
и бжэр къызэрыIуахыу, зы лIыжь гуэр ежэлIащ, 
нысащIэр IэплIэкIэ унэм щIихьэн и хьисэпу… Мазэ 
ныкъуэ щхъуантIэ, 584. Гъуэгу темыту щытамэ, 
шыщIэ цIыкIур игъэхъужынт, нобэ Iэмалыншэщ, 
езы Бекъан мызэ-мытIэу шыщIэр IэплIэкIэ псым 
щызэприх къэхъуащ. Нал къута, 271.

IЭПСЛЪЭПС (8). Шым ехьэлIа шхуэ, нахъутэ 
сыт хуэдэхэр. Псыхуабэ адыгэ мащIэ дэст – 
Iэпслъэпс е щIакIуэ ящэу – Къазджэрий хэт 
еупщIми, Астемыр и хъыбар зыщIэ хуэзэртэкъым. 
Хъуэпсэгъуэ нур, 237. Гуэлым гур къыхалъэфыж, 
Iэпслъэпсым илъэхъа шыр къыщIатIыкIри 
ягъэувыж. Нал къута, 214. Зым и кIэрахъуэр 
шэщым щIэлът, шы Iэпслъэпсым хэлъу, адрейм 
пщэфIапIэм гъэтIылъыпIэ къыщигъуэтауэ 
иIыгът… Зи лъэрыгъыпс тIыгъа, 531.

IЭПСЫНЩIЭЛЪЭПСЫНЩIЭ (2). плъыф. 
Жыджэр, Iэпкълъэпкъ жан. Езы Абу-Деруиш лIы 
лъахъшэ гъурщ, лIы есщ, IэпсынщIэлъэпсынщIэщи, 
мащэм ехыурэ мэгъуэлъри йоплъ тыншрэ мытыншрэ. 
Кхъэлэгъунэ, 379.

IЭПХЪУАЛЪЭ (2). МастэкIэ щыдэкIэ, мастэ 
дакъэр къыхэмыуэн папщIэ Iэпэм фIалъхьэ 
Iэмэпсымэ. Псом япэ итыр ныбэфыжь гуэрт, 
и хьэжы ферсыр и щхьэшхуэм Iэпэм фIэлъ 
Iэпхъуалъэм ещхьу фIэIуауэ, бгырыпх хужь 
инри щэнейкIэ къешэкIауэ и ныбэр щIиIыгъэу. 
Лъапсэ, 36.

IЭПХЪУАМБЭ (19). ИриIэбэу Iэм пыт Iыхьэ. 
СтIолым къыбгъэдэс лIыжь къомым я упщIэ пыIэ 
кIапэхэр, тхьэрыкъуэфым ещхьу, къелэлэхыу 
щыст, хэт IэпхъуамбэкIэ гуахъуэ цIыкIум 
епэщэщу. Мазэ ныкъуэ щхъуантIэ, 587. [Исуф:] 
Назифэ и щхьэр къыфIэхуауэ гъуэлъыпIэм исщ, 
нэгум ущIимыгъаплъэу IэгуитIымкIэ и щхьэр 
иIыгъщи, зы Iэпхъуамбэм дыщэ Iэлъын, мыщIэ 
дахэ илъу Iэрылъу солъагъу. Лэчымэ, 394. 

☐ Iэпхъуамбитхур зымэ – къарущ, 
зырызмэ –зырикIщ (1). УзэрыIыгъмэ улъэщщ, 
узэрымыIыгъмэ, плъэкIын щыIэкъым, жыхуиIэщ.
Хъуэпсэгъуэ нур, 116. 

IЭПХЪУАМБЭШХУЭ (6). Iэпхъуамбитхум 
ящыщу япэ ит нэхъ пIащэ дыдэр. Хьэ-хьэ-
хьэ, − дыхьэшхырт Бэлацэ, и пащIэ кIыхьыр 
IэпхъуамбэшхуэмкIэ ирикъуэкIыу. Хъуэпсэгъуэ 
нур, 118. Бэкъан цы тIэкIур и IэмыщIэм илъу 
IэпхъуамбэшхуэкIэ иIуэтурэ и гур къызэфIэнащ, 
гъыным нэсауэ. Къалэн, 432. ЛатIифэ и 
Iэпхъуамбэшхуэ сосискэм ещхьымкIэ «Дэфэрэдж» 
жыхуиIэ псалъэм тоIэбэ, абы хуэдиз щыуагъэ сэ 
зэрызмыщIэнур ищIэ пэтрэ. Лъапсэ, 24.

IЭПХЪУЭН (мэIэпхъуэ) лъэмыI. (3). Щыпсэуну 
нэгъуэщI щIыпIэ кIуэн. Къуажэм нэхъыжьу 
дэсыр зэхуэсри унафэ ящIащ: Кургъуокъуэ иукIа 
Мэремкъан Къасбот и унэм IукIыу Iэпхъуэну, 
лъы уасэу шы, жэм, щэкI-фэкI къытралъхьами 
итын хуейуэ. Хъуэпсэгъуэ нур, 202. [Кодоевым:] 
Дэ къыдат къуажэхэм дэсым щыщу сыIэпхъуэнщ 
жызыIэр хуитщ Iэпхъуэну. Лъапсэ, 92.

I Э П Ц I А Н Э Л Ъ Э П Ц I А Н Э  ( 6 ) .  Е п л ъ 
IэпцIэлъапцIэ. Хъыджэбз цIыкIуитIым 
нэхъыжьыр IэпцIанэлъэпцIанэ цIыкIу мыгъуэми, 
къэжэпхъащ, Iэпыдзлъэпыдзу и анэм иIэщ. Къалэн, 
427. ДэнэкIи цIыхур IэпцIанэлъэпцIанэ хъуащи, 
цыр дыщэм нэхърэ нэхъ лъапIэщ. МелыIыч, 451. 
КъалэкIыхьым кIуэр зы махуэм нэсмэ, етIуанэрей 
махуэм къигъэзэж хабзэт, арщхьэкIэ Алий 
зытегузэвыхьыр нэгъуэщIт: щIымахуэщ, щIалэр 
IэпцIанэлъэпцIанэщ… Зи лъэрыгъыпс тIыгъа, 531.

IЭПЦIЭЛЪАПЦIЭ (2). плъыф. Щыгъыныджэ, 
щIагъуэу мыхуэпа. Думэсарэ и гум пыкIыртэкъым 
щIалэ цIыкIур мы щIыIэ махуэм къалэм 
игъэкIуэну, Лу IэпцIэлъапцIэт, щыгъын хуабэ зи 
цIэ иIэтэкъым. Хъуэпсэгъуэ нур, 306. Абы хуэдизу 
сыщыщытым, СыIэпцIэлъапцIэу згъэхъурт 
шкIащIэ. Си щIалэм. «Мывэ хуабэ», 216.

IЭПЩАЦАГЪЭ (18). Лъэщагъ, къарууфIагъэ. 
ЩIалэхэм я къарур, лIыгъэр, Iэпщацагъэр хъыджэбз 
щытхэм ирагъэлъагъун папщIэ, заукIыжурэ ешат, 
арщхьэкIэ увыIэн ядэртэкъым. Хъуэпсэгъуэ нур, 
96. ЦIыхухъухэм я макъыр икIащи, заущэхуауэ 
IэпщацагъэкIэ мафIэгум итIысхьэну я пщампIэр 
зэрыубыдащ. Нал къута, 217.

IЭПЩАЦЭ (3). плъыф. Лъэщ, къарууфIэ. 
Зи Iэгур къэчауэ, лэжьэрейуэ, Iэпщацэ хъуам 
кIапсэ цIанлъэри еубыдыф. Хъуэпсэгъуэ нур, 
100. Исуф полицэр къэкIуауэ щилъагъум, нэхъ 
Iеижу къэгубжьауэ, унэлъащIэр зэтрикъутэу 
хуежьащ, Iэпщацэу лIищым зэщIаубыдэу Iэхъу 

иралъхьэху. Лэчымэ, 396. Езыри [Къэрэмырзэ] 
нэпкъпэпкъышхуэ хъужауэ, лIы Iэпщацэжьт, 
къыпэщIэхуэр зэпкъриуду, дзэм ящыгъ фащэкIэ 
зихуэпа нэужь, нэхъ лIы бжьыфIэж хъуащ, пыIэ 
плъыжь щхьэритIэгъам фIэкIа игу иримыхь 
щымыIэу. Лыгъэ, 409.

IЭПЩАЦЭЛЪЭПЩАЦЭ (1). Еплъ Iэпщацэ. 
Iэпщацэ-лъэпщацэу яхэтыр Сосрыкъуэт, арауэ 
къыщIэкIынт а щIалэр бэрэбэнауэу оркестрым 
щIыхагъэхьар. Мазэ ныкъуэ щхъуантIэ, 549. 

IЭПЩЭ (18). 1. (7). Iэбэлагъымрэ Iэблэмрэ 
я зыпытыпIэ. Iэпщэхъу си Iэпщэм кърилъхьэну 
Аращ си дэлъхум игу къэкIар, Синдур плъыжь 
тIэкIуу натIэ вагъуэр ТезгъэкIыжынщи зэфIэкIащ. 
Синдур. «Батырыбжьэ», 83. Сентрал хьэдэм 
и жыпым йоIэбэ, Iэлъын яIэрыгъмэ, е сыхьэт 
я Iэпщэм илъмэ, е дыщэдзэ яIутмэ –игъуэтыр 
зэхуехьэс. Нал къута, 287. Хъыджэбзым и напщIэм 
телъ и щхьэц ухуэнар аракъэ иужькIэ ялIхэм я 
Iэпщэм ирашэкIрэ щIопщым дагъэуджу щытыр, 
итIани цIыхубзыр я щхьэцым хуосакъ. Лъапсэ, 35. 
2. (11). Джатэ, къамэ хуэдэ Iэщэхэм я убыдыпIэ, 
якI. Къазджэрий и Iэ лъэныкъуэмкIэ дыжьын къамэ 
Iэпщэр иIыгът, хьэзыр Iупэхут. Мазэ ныкъуэ 
щхъуантIэ, 599. Жыр джатэр кIыхьми, кIэщIщ 
и Iэпщэр, Зыубыдыфырщ ар зи Iэщэр. Историе. 
«Мывэ хуабэ», 278. Сэшхуэ Iэпщэр дыщэу япкIмэ, 
Щымышынэу щогуфIыкI. МыщIэр дыщэм 
дощIэращIэ. «Батырыбжьэ», 149.

IЭПЩЭХЪУ (3). Iэпщэм илъу зэрахьэ 
зэрызэрагъэщIэращIэ хьэпшып. Iэпщэхъу си 
Iэпщэм кърилъхьэну Аращ си дэлъхум игу къэкIар… 
Синдур. «Батырыбжьэ», 83. Жыр Iэпщэхъур 
илъщ и Iэпщэм – Игу темыхуэ Iэбэлъабэр. Сингх 
жыхуаIэр. «Батырыбжьэ», 91.

IЭПЩIЭЛЪАПЩIЭ (19). плъыф. Лэжьыгъэм 
хуэIэзэ, IэкIуэлъакIуэ. Пщащэ гуакIуэу 
IэпщIэлъапщIэм Сыт ищIами, къехьыр фIыщIэ. 
«Тисей», 498. Ауэрэ, нэм илъагъур Iэм ещIэ 
жыхуаIэр арати, ЛIыгъур цIыкIуи IэщIагъэм йосэ, 
IэпщIэлъапщIи мэхъу. Лъапсэ, 102. Си къуэш 
нэхъыжьыр IэпщIэлъапщIэт, Сыдж игъэвууэ 
кIыщым щIэтт…Ныжэбэ жэщи, нэху щыху. 
«Щхьэлыкъуэ», 384.

IЭПЩIЭЛЪАПЩIЭУ (4). нареч. IэкIуэлъакIуэу, 
Iэзэу. Къуэрылъху хъыджэбз цIыкIуу къыщIэхъуэри 
IэпщIэлъапщIэу егъасэ, цIыкIу щIыкIэ къыщIедзэри 
[анэшхуэм]. Лъапсэ, 119. Зым дахагъкIэ 
хуэмыныкъуэу, Армяниным дыжьын защIэу 
Хужьу тесу мес тхьэрыкъуэр Кхъухь ищIакъэ 
IэпщIэлъапщIэу. Лъэпкъхэм я тыгъэ. «Партыр 
ди пашэу», 55.

IЭПЫДЗЛЪЭПЫДЗ (15). Iуэху нэхъ 
цIыкIуфэкIухэмкIэ дэIэпыкъуэгъу. Жыраслъэн 
и фызыр унэм къыщIэмыкIыу, къыщIэмыплъу 
щIэст, хъыджэбз бзагуэ цIыкIу Iэпыдзлъэпыдзу 
иIэу. Хъуэпсэгъуэ нур, 305. ЛIыгъур цIыкIуи 
зричащ, Iэпыдзлъэпыдз хъарзынэщ, Хьэкурынэ 
фIамыщI игъэсыну мэзым кIуэмэ, гъусэу щIалэ 
цIыкIур здешэ. Лъапсэ, 101. [Алыджыкъуэ:] 
Щхьэлым сэ сызэрыкIуэу, щхьэлтетым 

«директор» зыфIищыжащ, сэ Iэпыдзлъэпыдзу 
сыкъыхуагъэкIуауэ къилъытэри. МелыIыч, 468.

IЭПЫУДЫН (Iэпеуд) лъэI. (1). зэхь. Зыгуэрым 
жиIэр и кIэм нумыгъэсу упэрыуэн. «ЖимыIэн 
гуэр къыхиIунщ», − жиIэри Астемыр фызым 
[Думэсарэ] и псалъэр Iэпиудащ: КIуэи шху тIэкIу 
къытхуэхьыт. Мазэ ныкъуэ щхъуантIэ, 540. 

IЭПЫХУН (Iэпоху) лъэмыI. (4). IэщIэхун. 
Елдар, Астемыр, Исхьэкъ сымэ къуажэ Советым 
унафэщIу хахати, зым Iэпыхур зым къищтэжу, 
зэгурыIуэу, зэчэнджэщу я къалэн зэфIагъэкIырт… 
Хъуэпсэгъуэ нур, 268. Зым Iэпыхур зым къищтэжу, 

IЭПЫЩIЭХУН (IэпыщIоху) лъэмыI. (1). Еплъ 
Iэпыхун. [Алыджыкъуэ:] Зэи сылъэпэрапэри 
пхъэ хъурейр щысIэпыщIэхум, пхъэр къэзыщэхуа 

IЭРАМЭ (23). 1. (2). Зыкъому зэхэт, зэхэлъ 
гуэр. Зэщ Iэрамэу жыгым фIэлъыр, Жьыбгъэ 
мащIэм ар къела? Бжьыхьэ мэз. «Мывэ хуабэ», 
80. Жызум Iэрамэу къеблэблэхыр Чэзур къэсакъэ – 
мэхъур фадэ. Зэманым декIу. «Батырыбжьэ», 11. 
2. (2). ЗэкIэрыбла, зэкIэрыпха, благъэ. ПкIэунэм 
уихьэрэ уиплъэмэ, адэкIэ-мыдэкIэ удз Iэрамэхэр 
фIэдзауэ егъэгъу [Дэфэрэдж], удз лъабжьэ, пхъафэ 
зэмылIэужьыгъуэ – зи фIэмылъ щыIэкъым. Лъапсэ, 
119. Хьэжыгъэм нэмыщI мэлыбгъуэ, кIапэ дагъэ, 
кхъуэщыным идиихьыжауэ, бжьын бла, бжьыныху 
Iэрамэ − сымаджэр зыхуей дыдэт къишар 
[Бэлацэ]. Хъуэпсэгъуэ нур, 280. 3. (4). Щхьэц е 
цы Iэрамэ Iыхьэ-Iыхьэ. Къылышбий и къуэм и 
Iэпхъуамбэ зэхуакум къыдэна цы Iэрамэр асэтин 
джыназым и пащхьэм деж къихуэу къыхыфIидзащ. 
Хъуэпсэгъуэ нур, 117. [Адакъэ хужьым Джэлил 
къыжреIэ:] Хьэм цы Iэрамэ птричамэ, сэ 
зыц къыптезмынэу уфыщIа хьэзыру хьэщIэр 
къэзгъэкIуэнщ, умыгузавэ, − жиIэу. Бабыщыкъуэ 
адакъэпщ, 481. 4. (15). зэхь. Гуэрэн (пшэ, Iугъуэ). 
Унащхьэхэм къатепIиикI уэнжакъыжь тIэкIухэм 
я нэхъыбитIым Iугъуэ Iэрамэ цIыкIу кърихурт, 
гуарцэмэр уэрамым дэз ящIу. Хъуэпсэгъуэ нур, 
233. Уэгум итщи щхьэуназэу, Пшэ Iэрамэм уэшх 
къахьынщ. Къэзгъэзэнущ сэ. «Батырыбжьэ», 
66. Пшэ зэмыфэгъуу фщхьэщыкIыр Сэращ 
Iэрамэ зыщIар. Сыщыгъупщакъым сэ мэзым … 
«Щхьэлыкъуэ», 405.

IЭРАМЭУ (2). нареч. Гуэрэнурэ, гупурэ. 
Сынеплъыхмэ, тенджыз губгъуэм Пшэр Iэрамэу 

IЭРАМЭIЭРАМЭУ (1). нареч. Гуэрэн-гуэрэну. 
Хэт ищIэрэ, куэд мыщIэу нобэ дэкIа [зауэм] къомым 
я письмор паровоз уэнжакъым къилъэлъ мафIэ 
хъуаскIэу Iэрамэ-Iэрамэу къаутIыпщу плъагъунщ. 
Щынэхужьыкъуэ, 48.

IЭРЗРУМ (1). ЩIыпIэцIэщ, «Лъапсэ» романым 
ущрохьэлIэ. [Къэрэжь:] Ясырхэр Iэрзрум сшэмэ, нэхъ 
лъапIэжу ящэхунущ. Лъапсэ, 37.

IЭРПХЪУЭР (2). плъыф. ЕIэ-епхъуэ, гужьея. 
Нэмыцэр абы хуэдэу псынщIэу къэсын я гугъауэ 
къыщIэкIынтэкъым, цIыхур Iэрпхъуэр хъуат. 
Нал къута, 215.

IЭРПХЪУЭРУ (1). нареч. ЕIэ-епхъуэу. ЦIыхухэр 

Iэрпхъуэру ежауэ мывэр зэбградз. Нал къута, 300.
IЭРЫГЪАШХЭ (1). плъыф. НэгъуэщIым 

и IэкIэ игъашхэ (езым зэрыхузэфIэмыкIым 
къыхэкIыу). Лъэрымыхь дыдэу Iэрыгъашхэу 
пIэм къыхэнэжыпэмэ, псы шынакъи къезытын 
имыгъуэту унэм къыщIэнэж нэхърэ лIэрэ зэгъэжмэ 
нэхъыфIщ [Дисэ]. ГущIэгъу, 421.

IЭРЫГЪЭТЭДЖ (1). плъыф. Зыгуэр дэIэпыкъуу 
фIэкIа езыр-езыру къэмытэджыф, къарууншэ. – 
Дауэ абы дыкIуа зэрыхъунур? Хэт дишэн? – мыщэжь 
зыри зыфIэмыIуэхуу щысар щIэупщIащ, щIымахуэр 
икIыху и гъуэм жейуэ илъмэ, гъатхэм Iэрыгъэтэдж 
зэрыхъур и гум къэкIыжати. Кхъухь пхэнж, 504.

IЭРЫГЪЫН (Iэрыгъщ) лъэмыI. (5). 
Iэпхъуамбэм, Iэпэм илъын, Iэм фIэлъын. Сентрал 
хьэдэм я жыпым йоIэбэ, Iэлъын яIэрыгъмэ, е сыхьэт 
я Iэпщэм илъмэ, е дыщэдзэ яIутмэ – игъуэтыр 
зэхуехьэс. Нал къута, 287.

IЭРЫЛЪХЬЭ (2). УиIэ, къыпIэрыхьа, 
къыпIэщIыхьа гуэр. Колхоз губгъуэм бэр щолажьэ, 
Гъавэ бэвыр я Iэрылъхьэщ, Итщ нартыхур, хуэдэу 
мажьэм, Сатыр дахэу зэбгъурыту. Пшэ адрыщIым 
щыпсэу. «Партыр ди пашэу», 18. И нэр зытеплъэр 
Iэрылъхьэщ, Псэлъыхъу къыхихыр лIы бжьыфIэщ. 
Сатьевати. «Батырыбжьэ», 82. 

IЭРЫЛЪЫН (Iэрылъщ) лъэмыI. (1). [Исуф:] 
Назифэ и щхьэр къыфIэхуауэ гъуэлъыпIэм исщ, 
нэгум ущIимыгъаплъэу IэгуитIымкIэ и щхьэр 
иIыгъщи, зы Iэпхъуамбэм дыщэ Iэлъын, мыщIэ 
дахэ илъу Iэрылъу солъагъу. Лэчымэ, 394.

IЭРЫТХ I (4). плъыф. Темыдза, IэкIэ тха. 
АрщхьэкIэ абыкIэ псори зэакъылэгъу хъуртэкъым: 
зэрыбкIэ тха «А»-р страпилым ещхьмэ, Iэрытх 
«А»-р, джэду шыр щысым нэхъ тохуэ, жаIэрти. 
Мазэ ныкъуэ щхъуантIэ, 503. [Дэфэрэдж 
ЛатIифэ жреIэ:] Си диссертацэр Iэрытхыу тхауэ 
уэстати – пщыгъупщэжа? Лъапсэ, 24.

IЭРЫТХ II (2). Авторым и IэкIэ итхыжа лэжьыгъэ, 
тхыгъэ. Мэжджыт дахэм нэмэз щащIт, и щIыбагъым 
къыдэт мыдрисэми сохъустэр щIэзт, библиотекэми 
КъурIэнри, чытапхэри, Iэрытххэри зэгъэзэхуауэ 
щIэлът, къыщIэупщIэм къагъуэта зэрыхъунум 
хуэдэу. Кхъэлэгъунэ, 379.

IЭРЫСЭ (2). плъыф. Хасэу къагъэкIа. Зэр Iэрысэу 
сэ согъэкIыр, Си псэр тхьэмпэу пытщ а зейм. Си 
Iэдакъэм щIокI жыг хадэ. «Вагъуэ махуэ», 339. Жыг 
Iэрысэ хадэм Уиту сэ къысфIощI. ХьэтIохъущыкъуэ 
хадэ. «Вагъуэ махуэ», 355.

IЭРЫХУЭ (4). плъыф. Тыншу узрилажьэ, узриIэбэ, 
къэбгъэсэбэп. ЩIалэу, къиша къудейуэ къалэм япэ 
дыдэ къыщыдыхьам зы джыдэ жан Iэрыхуэу къэпым 
кIуэцIылъу – аращ мылъкуу иIар [Абу-Деруиш]. 
Кхъэлэгъунэ, 373. Зэуэн-бэнэным ухэкIыжри Сэшхуэ 
Iэрыхуэр иплъхьэжащ. Кулиев Къайсын папщIэ. 
«Щхьэлыкъуэ», 403.

IЭРЫГЪЭХЬЭН (Iэрегъэхьэ) лъэI. (1). Зыгуэр 
зыгуэрым и IэмыщIэ илъ щIын, лъэгъэIэсын. 
[Хьэбибэ фызыжьхэм яжреIэ:] Нэмыцэр къакIуэмэ 
яIэрумыгъэхьэу дыдейхэр къэкIуэжыху къыуатыр 
хъумэ, къывгурыIуа? Щынэхужьыкъуэ, 8.

IЭРЫХЬЭН (Iэрохьэ) лъэмыI. (12). 
1. (9). ИIэ хъун, и IэмыщIэ къихьэн. 
КхъуейплъыжькIэрыщIэм щIалэгъуалэр етат, 
кIапсэ кIапэр яхузэрымыгъэгъуэту зэрызекъуэрт, 
зэрыгъэкIийрт, ар зыIэрыхьэри жыжьащэ 
мыкIуэфу къехуэхыжырт. Хъуэпсэгъуэ нур, 
95. Тхылъыр япэ зыIэрыхьар Елдарти, шэсри 
ежьэжащ, Инали фIэфIтэкъым Жыраслъэн 
куэдрэ тепсэлъыхьыну. Мазэ ныкъуэ щхъуантIэ, 
598. А дэпым мафIэ ирисщIатэм, Лъэпкъ псоми 
хуабэ Iэрыхьэнт. Дэп. «Мывэ хуабэ», 279. 2. (3). 
IэщIыхьэн, пэщIэхуэн. [ТхьэIухудым Елбэздыкъуэ 
къыжреIэ:] Дэ а пIащэм [иныжьым] дыIэрыхьэм, 
Дэ тхуэхъунущ ар кIуэдыпIэ, ДиукIынущ 
напIэзыпIэм. «Елбэздыкъуэ», 17. Хэт нэмыцэм 
заритащ жи [Бещтом], хэти ар и фIэщ хъуркъым, 
коммунистщи зэраIэрыхьэу щхьэпылъэ ящIынущ 
жеIэри. Нал къута, 275.

IЭРЫШЭ (2). плъыф. IэкIэ яша (псы). Мэзыр 
хамысэу къэкIакъэ, Уэшхыр Iэрышэу щымыт. 
Мэзыр хамысэу къэкIакъэ. «Дамыгъэ», 217.

IЭРЫЩI (2). плъыф. IэкIэ щIа. Хы IэрыщIым 
уэшх къыхэкIым Гъавэ бэвыр фIым хуегъазэ. 
Сомрэ долларрэ. «Партыр ди пашэу», 136.

IЭСЭ (16). 1. (9). ЗэпIэзэрыт, щэныфIэ, сабыр. 
«Ди къуажэм дэскъым нэхъ Iэсэ, Си анэ, нысэу 
ухуеймэ, Къэсшэнкъэ», − жиIэрт Къэрней. «Адэ», 
130. Урарэ и къущхьэ нысэр фIыуэ илъагъурт, 
зэрыцIыху Iэсэм, зэрыжыIэщIэм папщIэ. Мазэ 
ныкъуэ щхъуантIэ, 576. ТхьэIухудхэм я нэхъ Iэсэу 
Дахэуэсым гуузышхуэу Гъыбзэ жиIэм зэдожьу. 
«ЩIалэгъуэ щIыналъэ», 413. 2. (7). Мыбзаджэ, 
IумпIафIэ (псэущхьэ). Дыгъужьыр Iэсэ уэ пщIами, 
Мэзым сыт щыгъуи ар плъэнщ. Куэд щIауэ, и гур 
мызэгъэж. «Бгы лъапэхэм деж», 47. Адыгэбзэу 
си шы Iэсэм Шы тесыкIэ сигъэщIащ. Гъуэгу 
къежьапIэ. «Мывэ хуабэ», 83. Хьэблашэ жэм Iэсэт. 
Нал къута, 227.

IЭТАЩХЬЭ (69). УнафэщI, нэхъыщхьэ, пашэ, 
тет. Щхьэлмывэкъуэ Iэтащхьэу Астемыр игъэувар 
Бэлацэт, Темботи абы и IуэхутхьэбзащIэт. 
Хъуэпсэгъуэ нур, 312. Колхоз Iэтащхьэм куэди 
дэмыкIыу Мадинэ дахэр хьэмым егъакIуэ. Хьэрун и 
лъагъуныгъэр. «Партыр ди пашэу», 98. Нацдивизэр 
щыдэкIынум щыгъуэ парад ящIауэ республикэм 
и Iэтащхьэхэр зи балкон тета унэшхуэм деж 
цIыхухэр щызэрызехьэрт. Нал къута, 216.

IЭТЭ (19). 1. (13). Хъурей лъагэ Iуву 
зэтралъхьа мэкъу. Махуэ къэс мэкъу Iэтэ 
дапщэ нэпкъым къыщхьэщалъэфурэ кърадзых 
уи гугъэ? Нал къута, 294. ШIалэ цIыкIуу куэд 
зи фIыщIэр Щытщ и пыIэр мэкъужь Iэтэу: − 
Къанокъуэпщым сриIэхъуэу Зэрыщытри куэди 
мэхъур. «Тисей», 503. Лы къахьахэр зэщымыщу 
Iэтэм хуэдэу зэтелъхьат. «Бажэ пшынэ», 14. 2. 
(6). зэхь. Самэ. Ди фызхэм гъэ къэскIэ Къуэ хъупхъэ 
къытхуалъхур, Ди жыгхэм пщэдджыжькIэ Кхъужь 
Iэтэ къапохур. Колхоз уэрэд. «Бгы лъапэхэм деж», 
105. ШызакъуэгукIэ мэз Iуфэм кIуауэ, мэз джэд 
къом къэукIа хьэзыру Iэтэу зэтелърэ удз Iэмбатэ 
цIыкIукIэ щIэхъумэжауэ ирихьэлIащ [Мэмэт-

щIакъуэ]. Лъапсэ, 46. Зэхэуауэ губгъуэ пшапэр, 
Пхъэ гъур Iэтэ щызэтелъым Дадэр яшэ, иту япэ, 
И гуфIэгъуэр напщIэм телъу. «Тисей», 483.

IЭТЭМАН (3). Къэзакъхэм хах Iэтащхьэ. 
– Ей, емынэунэ гуэрщ а Iэтэманыр, − жиIэу 
Степан Ильич и щхьэр къыфIэхуауэ еплъыхырт. 
Хъуэпсэгъуэ нур, 281.

IЭТЫН (еIэт) лъэI. (93). 1. (75). Дэхьеин. И 
IэлъэщI кIапэр еIэтри Дадий и нэпсыр елъэщIыр. 
«Адэ», 137. – Зэ къэувыIэт, ди шыпхъу, − жиIэри 
лIыжьыфэ зытет нэ плъыжь нэкIэпсыжэм и 
башыр иIэтащ. Лъапсэ, 58. Вышхуэрэ вы цIыкIурэ 
зэдыщIэпщIэмэ, вышхуэм бжьыр еIэтри вы 
цIыкIум хьэлъэ темылъу ауэ сытми докIуэ. Нал 
къута, 289. 2. (6). Унащхьэ телъхьэн. Унащхьэр 
яIэта къудейт, и унэгуащэмрэ ЛIыгъур цIыкIурэ 
ятIэ зэхаутэу, унэр ятIэ зэрахьэу щыщIадзам, 
нэрылъагъут фызыр фыз зэрыхъунур, уигъэунэну 
зэрыпIэцIеижыр. Лъапсэ, 99. [БырмамытIым:] 
Махуэ къэс сакIэлъыплъу щыттэкъым, унэр 
зыщIым унащхьэр пхъэ факIэ яIэтащ, сэ еста 
пхъэфIыр ящэри. ХьэщIэ лъапIэ, 398. 3. (10). зэхь. 
ГъэлъэпIэн, гъэгушхуэн. Удз щыгъагъэу, бгъэр 
щыгъуалъхьэу, ЩIыналъэ дахэ сэ сIэтащ. Сэ 
бгым сахуэдэу хьэлъэ стелъщи… «Батырыбжьэ», 
41. Iэдакъэм щIэкIырщ дызыIэтыр, Мурадыр 
дахэм, пIэщIэхун? Дунейм имыIэ къегъэжьапIэ. 
«Батырыбжьэ», 33. Полъкум и командирыр 
къэуври шым щхьэкIэ берычэт бесын ин 
къажриIащ икIи къигъэгугъащ псэемыблэжу гугъу 
зригъэхьыну, полъкур узыншэу, лIыгъэ зэрихьауэ, 
къэбэрдей нэмысыр иIэтауэ къишэжын щхьэкIэ… 
Хъуэпсэгъуэ нур, 127. 4. (2). зэхь. Iуэхур дэIыгъын, 
Iуэхур щIэгъэхуэбжьэн. ЛIыгъэ щаIэтым пэувыр 
Къэмыувыжу щыкIуэдт, − Бийм я кIуэдыпIэт а 
щIыпIэр… «ЩIалэгъуэ щIыналъэ», 411. Къафщтэ 
фи Iэщэр: Бий бзаджэр ди щIым къихьащи, Бийм 
и лъым адэ бжэщхьэIур евгъалэ, Дэндежи зауае 
гуащIэр щыфIэт. Ноябрым и 4-м 1942 гъэм. 
«Шум и гъуэгу», 18.

IЭТIЭЛЪАТIЭ (1). плъыф. зэхь. Езэгъырабгъу, 
къииныншэ. [Дохутырым:] – Лажьэ зиIэ фхэтым 
жыфIэ. [ЛIыжьхэм:] Хьэуэ, тIасэ, IэтIэлъатIэщ. 
Дохутыр. «Мывэ хуабэ», 34.

IЭУ (33). междом. Нэхъыбэм гъэщIэгъуэныгъэ 
мыхьэнэ иIэу цIыхухъухэм къагъэсэбэп. – Iэу, 
зиунагъуэрэ, мыр хьэжыр арай, − жиIащ Бот, 
занщIэу къэуIэбжьауэ. Хъуэпсэгъуэ нур, 81. Уи адэ 
шхын щхьэкIэ лIат, щыжаIэм, Iэу, игъуэту лIа, 
жиIащ. Мазэ ныкъуэ щхъуантIэ, 652. [Къэрней:] 
Iэу, псы гъэхуэбэныр куэдрэ. Гъуэгуанэ, 103.

IЭУА (1). Сабий цIынэ. Пхъуантэм дэз 
хьэпшыпи къишащ, джанэ цIыкIу, гъуэншэдж 
цIыкIу, цы шхыIэни сыти Iэуа цIыкIур зыхуей 

IЭУЭЛЪАУЭ (40). Зыгуэрым ищI макъ, даущ. 
Сымаджэщми Iэуэлъауэр мащIэ щыхъуащ, 
сымаджэхэм хущхъуэ зрахьэлIапхъэр зрахьэлIэри 
зэгъэжащ. Лъапсэ, 29. Зэзэмызэ Iэуэлъауэ 
къуажэмкIэ къиIукIмэ, ари мэкIуэдыж. Нал къута, 
243. Жэщыр дэнэ нэсами пщIэнукъым, зэзэмызэ 

хьэ банэ макъ къоIу армыхъу, Iэуэлъауэ лъэпкъ 
щыIэкъым. ВитI, 415.

IЭУЭЛЪАУЭНШЭ (4). плъыф. Iэуэлъауэ 
зимыIэ, здэщымыIэ. Унэр щхьэ Iэуэлъауэншэ, 
жиIэу Астемыр къэгузэващ. Хъуэпсэгъуэ нур, 66. 
Аргуэру дунейр Iэуэлъауэншэ хъужащ, кхъулъатэ 
къомым я бомбэр яухри ПсыхуабэкIэ ягъэзэжати. 
Нал къута, 280. 

IЭУЭЛЪАУЭНШЭУ (1). нареч. Iэуэлъауэ 
щымыIэу, имыщIу. [Дэфэрэдж] тенджызымкIэ 
плъэмэ – тети теси щымыIэу гъуджэм ещхьу 
мэлыд, толъкъунхэри, еша хуэдэ, Iэуэлъауэншэу 
жыжьэу ныджэм къытемыхьэу мывэкIэщхъыр 
ягъэпсалъэ. Лъапсэ, 53.

IЭУЭЛЪЭУЭН (мэIэуэлъауэ) лъэмыI. (7). 1. 
(5). Зыгуэрым макъ гуэрхэр егъэщIын, макъ 
гуэрхэр къэгъэIун. Махуэм дыгъэр благъуэм 
зыIуригъэлъадэу жылэм щалъагъум, гужьеяуэ 
зэрызехьэрт, ящIэнур ямыщIэу, пэгун, лэгъуп 
сытхэр къащтауэ ягъэву, мэIэуэлъауэ, фоч зиIэм 
къищтауэ уафэм доуей, благъуэр ягъэщтэн я 
гугъэу. Лъапсэ, 119. ЦIыху зэхэтым Iэуэлъэуэныр 
занщIэу щагъэтащ. Хъуэпсэгъуэ нур, 154. Зыр 
уIэгъэт, КIэщIу бауэт, Удзыр лъыкIэ ириIат, 
Зыр пщыпауэ Iэуэлъауэт, И Iэпъкълъэпкъыр 
упщIыIуат. ПарашютитI. «Бгы лъапэхэм деж», 46. 
2. (2). Iуэху гуэр яужь итын, пэщэщэн. Емызэшыжу 
Iэуэлъауэу пщIантIэм дэта Iузизэ пIэм гъуэлъа 
нэужьи Инус и фIэщ хъуакъым и фызыр сымаджэу. 
Хъуэпсэгъуэ нур, 68. Иджыри Дзэшу жьы хъууэ 
тIысыжа пэтми, Iуэхуншэу щысыфыркъым, Iэ 
дэхьеигъуэ имыIэу мэIэуэлъауэри хадэм итщ, зэм 
жыг еухъуэнщI, зэм къетIыхь е хущхъуэ ятрекIэ, 
пхъэщхьэмыщхьэм хьэпIацIэ емыуэн щхьэкIэ. 
КIапсэ кIапэ, 7. 

IЭУЖЬ (5). 1. (2). Зыгуэрым ищIа, илэжьа. 
КъызэрыщIидзэ и хабзэри мырат [Дзэшу]: «Я дэ ди 
тхьэ, Тхьэгъэлэдж, телъыджэр зи Iэужь, едгъажьэ 
Iуэхур тхуэубагъуэ…». 2. (3). Фэеплъ тыгъэ. 
Иджыри гъукIэр, дыщэкI хъужа хуэдэ, махуэ къэс 
тхьэкIумэ тхьэгъум йопэщэщ, дэзыхьэхым Iэужь 
хуэдэу иритыну. Лъапсэ, 110. [Мариам Назифэ 
щхьэкIэ:] Хэт Iэужь лъэпсейр [дыщэ Iэлъыныр] 
къезытар? Лэчымэ, 394.

IЭУИЛЪАУИ (1). Iэуэлъауэ лъэпкъ, Iэуэлъауэ 
зи цIэ. КъызэфIэтIысхьэрэ псым къыхэпщыжмэ 
[Дэфэрэдж]− пIыщIауэ мэкIэзыз, маджэ, мэкIий, 
арщхьэкIэ зы Iэуи-лъауи дунейм щызэхэпхыркъым. 
Лъапсэ, 51.

IЭФРАКIЭ (10). Iэблэм и зэфIэгъэуапIэ, 
зэрытыпIэ. Ботэх фочыр и дамэм фIэлъщ, 
IэфракIэмкIэ зыкIэрекъузэ, кIуэ пэтми и 
хьэлъагъыр нэхъ зыхещIэ, арщхьэкIэ сешащ жиIэу 
Iэщэр и адэм иритыжын и гум идэркъым. Лъапсэ, 
70. [Тушкан:] Я IэфракIэ къыщIагъэщын укIытэм 
нобэ къыщIагъэщ жыхуэпIэм ущIэмыупщIэ. 
Тепщэч къэзылъэтыхь, 155.

◊ IэфракIэм едзэкъэжын (5). Блэжьа, 
жыпIа гуэрым хущIегъуэжын (зыри 
зэрызумыхъуэкIыжыфынур къыбгурыIуэжу). 
[Думэсарэ Астемыр жреIэ:] Мы фыз делэм 

щхьэ седаIуэрэ, аращ иджы жыпIэнур, ауэ 
ухущIегъуэжынщ − уи IэфракIэм уедзэкъэжынщ. 
Мазэ ныкъуэ щхъуантIэ, 519. Си анэр гъыуэ 
къыскIэлъыкIуэу: «Уядэжь и унэ къэгъэзэж», − 
ЩыжиIэм сщIакъым и лъапIагъэр, Иджы 
IэфракIэм содзэкъэж… УцIыкIу уи гум ибубыдэр. 
«Вагъуэ махуэ», 83. [Къэрэжь:] – Нобэ къызэпха 
хьэщIагъэм ухущIегъуэжынщ, гъукIэ, ари уи 
IэфракIэм уедзэкъэжу. Лъапсэ, 104. IэфракIэм 
едзакъэу къэнэн (1). Еплъ IэфракIэм едзэкъэжын. 
Япэ нэмыцэм дезэуэну дызэрыпэуву IэфракIэм 
уедзакъэу укъэнэнщ. Нал къута, 254. IэфракIэ 
къэмыгъэшын (2). Мышхэн, ерыскъы Iумыхуэн. 
Хьэкурынэ къигъуэтщ ЛIыгъур зыкъуэс 
къуэгъэнапIэри, жиIащ едэхащIэу: − ЛIыгъур, 
накIуэ, тIысэ, ныщхьэбэ лъандэрэ ди IэфракIэ 
къэдгъэшакъым, тIэкIу дегъэдзакъэ, фIамыщIгъэс 
дыкIуэнщ ноби. Лъапсэ, 105. 

IЭФI (57). плъыф. 1. (10). Дыджу щымыт, 
фом хуэдэ. IэфI зышхыр дыджым пхуемыIусэ, 
Дыджыр зи щIасэр IэфI хуэмей. IэфIрэ дыджрэ. 
«Дамыгъэ», 111. Гундж мэракIуэр Дыджрэ IэфIрэ 
ЗэбгъэщIэнум къэщIэгъуей? Гундж мэракIуэ. 
«Батырыбжьэ», 92. УеIубакъэ – псы IэфI тIэкIущи, 
Ар зыфIэфIыр зи щIэщыгъуэрщ. ЦIыхубзыр 
зыхуэдэр. «Батырыбжьэ», 158. 2. (6). Гум къищтэ 
(шхын). Думэсарэ и жагъуэт Лу зэрыкIуэжыр, 
итIани Лу езым ищIа пхъуантэм чыржын тIэкIу, 
джэдыкIэ игъэвыкIа сытхэр дилъхьащ, уи анэ 
ищIауэ шхын пшхым нэхъ IэфI сыт щыIэ? Мазэ 
ныкъуэ щхъуантIэ, 517. IэщIэвыщIэ яукIмэ, и 
лыр IэфIу щIыщытари, ар лъэпсейуэ щIащэфри 
гурыIуэгъуэт, итIани абы гу лъитэн хуейтэкъэ… 
Лъапсэ, 7. 3. (36). зэхь. ГуфIэгъуэ, нэщхъыфIагъэ, 
гухэхъуэгъуэ, дэрэжэгъуэ къозыт. Нанэ Астемыр 
и щIакIуэ кIапэм Iэ дилъэурэ псалъэ IэфIу щыIэр 
и къуэм щхьэкIэ къибжырт. Хъуэпсэгъуэ нур, 
193. [Чачэ:] Ана, адыд мыгъуэ, быным хуэдэу IэфI 
сыт щыIэ. Мазэ ныкъуэ щхъуантIэ, 565. Удзымэ 
IэфIхэм чэф сащIауэ Ди унэ тIэкIум сокIуэлIэж. 
Ди хэку аргуэру къызогъазэ. «Щхьэлыкъуэ», 379.

◊ IэфI къыIурыхъуэн (2). Игу ирихьын, 
фIэфI хъун, иджыри апхуэдэ хуеин. ПцIыр IэфI 
къыпIурыхъуэмэ, пэжри уи гум ирихьыжынукъым, 
уи нэм къыщIэуэнкIи мэхъу… Лъапсэ, 98. IэфI 
къаIурыхъуэнщи, нэхъри ерыщ екIуэнщ [бийхэр]. 
Нал къута, 260. IэфI щIэмылъыжын (2). Гурыхьу 
щымытыжын, IэфIыр щIэкIын. УдзыщIэр 
къэкIыным иджыри Iэджэ иIэщ, нэгъабэрей удзыр 
гъужри фащ, IэфI щIэлъыжкъым, щIэмылъыжми 
Iэщым ягъуэтащэрэт, гъури щэщэжащ. 
Щынэхужьыкъуэ, 18. 

IЭФIАГЪ (4). 1. (2). Гурыхьагъ. Шхын и 
IэфIагъыр къэщIэгъуейкъым: УахэтIысхьакъэ 
гуп, зэ хэплъэ, Пшхыр IэфIрэ дыджрэ 
зэбгъэщIэнум, И нэгу бысымым занщIэу щIэплъэ. 
ЩIакхъуэм и IэфIагъ. «Вагъуэ махуэ», 327. 2. (2). 
Гуапагъэ. Зэм уи псалъэм ин срихъуу И IэфIагъыр 
фом пэсщIат. Усищ. «Вагъуэ махуэ», 35. Сэлимэ 
шхыIэным къыщIэIэбыкIри си Iэр къиубыдащ, 
гуащэ иIыгъ хуэдэ и бгъэгум ирикъузылIащ, сэр 

щхьэкIэ и гум IэфIагърэ гуапагърэ зэрилъым гу 
лъызигъатэу…Лъапсэ, 28. 

IЭФIЫГЪЭ (1). Еплъ IэфIагъ. Дэфэрэдж и гур 
къызэфIэна пэтрэ, и къуэм зыкъримыгъащIэу, 
гуапагъэ, IэфIыгъэ хэлъу къыпищащ: − НтIэ, 
къурмэн сызыхуащIыжын, сызрашэкIыжын, си 
къарум хэщI фIэкIа хэхъуэркъым, жьы сохъу. 
Лъапсэ, 108.

IЭФIУ (5). нареч. Гурыхьу, ифIэфIу. Щхьэж 
ишхыным хуэдиз и тепщэчым ирилъхьэурэ 
IэфIу шхащ. МелыIыч, 448. Си уэрэдыр жепIэ 
защIэу Си гум IэфIу къишхыдыкI. ПсыIэрышэ. 
«Батырыбжьэ», 7. Иджыри къэс Ботэх и гум IэфIу 
зы закъуэ къинэжащ: щIалэ цIыкIуу, хьэкIэпыч 
цIыкIуу школым щыщIэсым, и мыхабзэу, и адэм 
щакIуэ здишауэ щытащ. Лъапсэ, 66.

IЭФIЫКIЭ (4). IэфIу щыт, фом хуэдэ 
шхыныгъуэ. ЦIыхухъу гуэрым подноскIэ псы 
щIыIэ, къэхьэуэ, IэфIыкIэ гуэрхэр щIыгъужу 
къехьри мраморым къыхэщIыкIа Iэнэ цIыкIум 
къытрегъэувэ, езым зы псалъи  жимыIэу йокIуэтыж. 
Аргъуей, 387. Сыт IэфIыкIэ уэ къуатами, Анэм и 
бзэр я нэхъ IэфIщ. Бзэр уи анэрщ уэзыгъащIэр. 
«Батырыбжьэ», 61. Сыт IэфIыкIэ къигъуэтами И 
хъуржыным ирилъхьауэ, Шхыну сыти къратами 
Пщащэ цIыкIум хуихъумауэ, Iэхъуэм къехур 
бжэн Iэхъушэр, Къехьыр щIалэм и шхын хъушэр. 
«Тисей», 495.

IЭФIЫНШЭ (1). плъыф. IэфI зыщIэмылъ. Я 
унэр щIыIэт, мылъкуншэт, И дэлъхухэр щыIэт 
лIыщIапIэм, И гъащIэр дахэм IэфIыншэт. Насып. 
«Бгы лъапэхэм деж», 103.

IЭХЭЛЪАХЭ (2). Еплъ Iэшэлъашэ. Ди 
псы уэрхэм я къежьапIэр, Ди къыр лъагъуэу 
нэшэкъашэр, Гум къридзэм – къыщхьэрепхъуэ, 
Сымылъагъуу Iэхэлъахэр. Унэм уикIрэ 
къэбгъэзэжмэ... «Вагъуэ махуэ», 372.

IЭХУИТЛЪЭХУИТ (5). плъыф. Мызэв, ин. 
Мылицэм я пэшыр инщ, Iэхуитлъэхуитщ, 
пэшхьэку хъарзынэ щIэту ягъэплъ. МелыIыч, 459. 
Къалэжьым и кIуэцIыр Iэхуитлъэхуитщ – дапщэ 
ухуейми щIэхуэнущ. Нал къута, 294.

IЭХУИТЛЪЭХУИТУ (1). нареч. Мызэву, хуиту, 
ину. И гъащIэм псым дех бгы зэхуакури, ноби 
къэс Iэхуитлъэхуиту дэкIын хуэдэу псыIур быхъу 
хуэщIыркъым. Нал къута, 299.

IЭХУЛЪЭХУ (3). плъыф. 1. (1). ФэфI зытет, 
дэгъуэ, зэкIуж (цIыхубз). Ауэрэ уз бэлыхьлажьэ 
къеуалIэри мо фыз Iэхулъэху дахэшхуэр уи нэм 
илъагъуурэ ткIууэ хуежьащ. Хъуэпсэгъуэ нур, 
68. 2. (2). зэхь. Нэху, хуит, гухэхъуэ. Истамбыл 
нэгъуэщIыфэ къытеуат, япэм гъэщIэрэщIауэ, 
дахэу, Iэхулъэхуу зэрыщытам хуэдэжтэкъым, 
нэхъ нэщхъей хъуат, еша хуэдэт, гъуэгуанэ кIыхь 
къикIуа иужь уанэ зытраха шым ебгъэщхьу. Мазэ 
ныкъуэ щхъуантIэ, 663. Махуэ къэкIуэнум и 
нэхур Нэр игъэджылу къэсынущ, А коммунизмэу 
Iэхулъэхум Дэ тхуэдэщ япэ  нэсынур. Коммунизмэм 
ирихьэлIэм. «Партыр ди пашэу», 9.

IЭХЬМЭД (1). ЦIыхухъуцIэщ. Абы [Шамум] 
къыкIэлъыкIуэр Iэхьмэдщ, щхьэц фIыцIэщ, и 

адэр хьэрыпщ, и анэр адыгэщ, ауэ адыгэбзэкIэ 
къыпыпхын щIагъуэ щыIэкъым, зыгуэркIэ 
уеупщIмэ, хьэрыпыбзэкIэ жэуапыр къует, 
адыгэбзэр къызэрыгурыIуам гу лъыуигъатэу. 
ХьэщIэ лъапIэ, 401. 

IЭХЪУ (1). ЯгъэтIысар, гъэр ящIар ирапхыу и 
Iэм иралъхьэр. Исуф полицэр къэкIуауэ щилъа-
гъум, нэхъ Iеижу къэгубжьауэ унэлъащIэр зэтри-
къутэу хуежьащ, Iэпщацэу лIищым зэщIаубыдэу 
Iэхъу иралъхьэху. Лэчымэ, 396.

IЭХЪУЭ (48). 1. (38). Iэщыр зыгъэхъу, 
былымым пэрыт цIыху. Бэлацэ и гум къэкIыжащ, 
Iэхъуэу щыщытам, щIакIуэм тегъуалъхьэу 
жейуэ зэрыщытар. Хъуэпсэгъуэ нур, 276. 
ХъуныпIэ тафэр Яуфэбгъуауэ Алыдж и Iэхъуэм 
Iэбгъэр егъэхъу. «Щалэгъуэ щIыналъэ», 415. 
Iэхъуэу щысу щхьэукъуамэ, Хьэр мамыру щысщ 
мыбанэу, Е теплъакъэ ар зы хамэ, Хъыбарыншэу 
къимыгъанэ. «Тисей», 489. 2. (10). Хъушэ. Нэху 
зэрыщу, Ботэщхэ я унэм къыщыхъуар псоми 
ящIащ, цIыхухэм жэмыр Iэхъуэм е псыхьэ кIуэуэ 
зэхуэзамэ, ар ягъэхъыбарырт. Хъуэпсэгъуэ 
нур, 145. Псы адрыщIымкIэ щIалэ цIыкIу 
зыкъом пабжьэм хэст, жэмхэр Iэхъуэм иратри 
къагъэзэжауэ. Мазэ ныкъуэ щхъуантIэ, 506. 
Хьэбибэ Iэхъуэм кIуэну хущIыхьакъым, Данизэт 
и унэр хьэбэсабэ хъуати, 

IЭХЪУЭ БАШ (3). Iэхъуэхэм зэрахьэ, 
Iэщ зэрагъэхъу баш. Бжей жыг иным дежым 
мащэр КъитIу щIедзэ Хьэкурынэ, Iэхъуэ 
башкIэщ зэрылъащэр. «Тисей», 493. Жагъуэгъу 
зимыIэр Iэхъуэ башщи, Нэхъ лъэрымыхьым 
щIэгъэкъуащ. ШIакхъуэ Iыхьэншэу сыкъэнами… 
«Щхьэлыкъуэ», 399.

IЭХЪУЭ БЭРАМЫКЪ (1). Зэблэша хъуа 
жыIэгъуэщ, тэмэмыр: Iэпхъуамбэбэракъ. Мыбы 
къикIыр Iэпхъуамбэшхуэмрэ абы къыбгъэдэт 
Iэпхъуамбэмрэ зыщIыпIэ зэкIэщIэхауэ 
тебукъуэдиемэ, абы зэхуаку мащIэ къагъэхъурщ. 
«Iэпхъуамбэбэракъым щIэгъэпщын» жаIэмэ, 
«бжьынэм игъэпщын», бэлыхь егъэшэчын 
мыхьэнэ къокI. Нартхэ я Iэхъуэ-выхъуэ, Нартхэ 
я жэмыхъуэжь, ЖьакIэ хужь птемытми, Iэхъуэ 
бэрамыкъым сэ ущIэзгъэпщынт. «ЩIалэгъуэ 
щIыналъэ», 417.

IЭХЪУЭВЫХЪУЭ 1). Iэщыхъуэ, Iэщ 
гъэхъуныр зи IэщIагъэ. Нартхэ я Iэхъуэ-выхъуэ, 
Нартхэ я жэмыхъуэжь, ЖьакIэ хужь птемыттэм 
Iэхъуэ бэрамыкъым Сэ ущIэзгъэпщынт. 
«ЩIалэгъуэ щIыналъэ», 417.

IЭХЪУЭН (мэIэхъуэ) лъэмыI. (2). Iэщ 
гъэхъун, Iэхъуэу лэжьэн. IэнатIэ гуэр Iуту 
есат щIалэри, унэм игъэзэжрэ кIужами, щIы 
зытелэжьыхьын яIэкъым, шы яIэкъым, Iэщ 
пщIантIэм дэткъым, сыIэхъуэнщ жиIэнути, 
Iэхъуэ къызэращтэрэ куэд щIащ. Къалэн, 428.

IЭХЪУЭТЕГЪЭКIЫУ (1). нареч. Емыгугъуу, 
ауэ сытми. «IэхъуэтегъэкIыу «ура» жаIэ хуэдэу 
зыкъыфIагъэщI [Мусэ сымэ]», − жиIэри Лу и гум 
къэкIащ. Хъуэпсэгъуэ нур, 248. 

IЭХЪУЭШЫХЪУЭ (5). Iэщ зыгъэхъухэр, 
зыгуэр ягъэхъуу пэрытхэр. Iэхъуэ-шыхъуэ хъупIэм 
щыIэр Нэхущ щIыщэдджыжьым губгъуэм докIыр. 
«ЩIалэгъуэ щIыналъэ», 415. Iэхъуэ-шыхъуэу 
къуршым иту Iэджэм я гур къэкIуащ. Дохутыр. 
«Мывэ хуабэ», 34.

IЭХЪУЛЪЭХЪУ (8). Iэпхлъэпх зэращI 
Iэмэпсымэ. Хэт сэшхуэ хуейщ, хэт шабзэшэм 
пилъхьэн, хэти пхъэIэщэ жи, мыжурэ жызыIи 
дапщэ ухуей, Iэхъулъэхъу жыпIэми аращ. Лъапсэ, 
60. ГъукIэми сыт ищIэнт, фIэдзапIэм фIэлъ 
Iэхъулъэхъур къыфIихри Къэрэжь егиящ:− Мы 
Iэхъулъэхъур уи бзэгум илъхьэн хуейт уэ,− жиIэри. 
Лъапсэ, 104. 

IЭХЪУН (2). Бгым и цIэщ. Хьэкурынэ жыжьэ 
кIуауэ Iэхъун джабэм итщ и закъуэ, хьэ Пэрийри 
езэшауэ И щхьэ къуацэр телъщ и лъакъуэм. 
«Тисей», 502.

IЭХЪУШЭ (10). Iэщ гуп, Iэщ гуартэ. Былым 
Iэхъушэр чырбыш заводым деж щыхъуакIуэрти, 
бомбэ къахэхуэри жэм зыбгъупщI иукIащ. 
Нал къута, 226. Гъуэгум жэм Iэхъушэ тетти, 
Iэхъуэхэм я башыр ягъэдалъэу, я пыIэр щхьэрахауэ 
адэкIэ-мыдэкIэ жэуэрэ кIий-гуоуэ жэмхэр гъуэгум 
трахурт, машинэм иукIын я гугъэу. Мазэ ныкъуэ 
щхъуантIэ, 535. ЗэщIэдэIукIмэ [Дэфэрэдж] – 
Iуэлъауэ гуэри зэхех, жыг къуагъым къуэтурэ 
плъэмэ – мэзым щIэтщ мэлу, бжэну зы Iэхъушэ, ар 
зыгъэхъури щIалэ цIыкIущ. Лъапсэ, 55.

IЭШЭ (3). плъыф. Iэ зыпымыт(ыж); зи Iэр 
къыдэмыбз. Къызэхуэсар лIыжь защIэт, щIалэ 
зырыз яхэтми хэт Iэшэт, хэт лъашэт е 
щIыбышэт. Хъуэпсэгъуэ нур, 290. 

IЭШЭЛЪАШЭ (10). Къэзыухъуреихь 
гъунэгъухэр, щIыпIэ мыжыжьэхэр. Шыдыгъуми 
абы [дыгъужьым] ещхьыркъабзэу, щыпсэу 
къуажэм и Iэшэлъашэм зыри къыщидыгъуркъым. 
Хъуэпсэгъуэ нур, 89. Къалэу мы Iэшэлъашэм 
щыIэм унэу дащIыхьар къызыхащIыкIар мыбы 
ираша мывэращ. ХьэщIэ лъапIэ, 403. Iуащхьэ 
тIэкIу илъэгъуати [Дуду], кIуэри дэкIуеяуэ 
зиплъыхьа щхьэкIэ, витIыр илъагъуртэкъым, 
зэупщIыни Iэшэлъашэм щыIэкъым. ВитI, 414.

IЭШКIЭ (5). 1. (3). Iэгум ихуэну хъурейуэ 
зэрыгъэубыда гуэр. ЩIалэ цIыкIухэр зэрызехьэу 
зэбгрыжырт, уэс IэшкIэкIэ зэзауэу. Хъуэпсэгъуэ 
нур, 157. ЯтIэ IэшкIэщ къысхужыфIэу Фи 
нэмыплъыр фэ щывгъэт. Дыгъэр къепсмэ, ди нэ ди 
псэщ. «Батырыбжьэ», 69. 2. (2). Iэбжьыб, IэмыщIэ 
из. Езы Кулисум жыпIэнущи – матэ цIыкIу 
иIыгъыу хьэблэр къызэхекIухь, хэт хугу IэшкIэ 
къызитыну пIэрэ жеIэри. Нэгъуху, 33. Дэджэхъу 
пашэм ещхьу япэ иту кIуэр зэзэмызэ йотIысэхри 
пшахъуэ IэшкIэ къещтэ, и Iэгум иреIуэтыхьри 
пшахъуэмкIэ къещIэ дэнэкIэ дунэтIауэ дыкIуэми, 
уеблэмэ къэткIуар зыхуэдизри къыбжиIэнущ. 
ХьэщIэ лъапIэ, 400.

IЭШРЫI (2). Къурмэныл, нартыху гуа, джэш, 
прунж, хугу с.ху. лIэужьыгъуибл хэлъу къурмэн 
нэужьым ягъавэурэ гъунэгъухэм зи Iыхьэ 
хагъэкI хьэнтхъупс лIэужьыгъуэ. Думэсарэ 

IэшрыI игъавэрт, абы шыбжиитхъу хилъхьэнури 
тебэ цIыкIукIэ ищIырти, бжьын жьэрымэ 
IэфIыр, гурыIупсыр къигъажэу, унэм щIэз хъуат. 
Хъуэпсэгъуэ нур, 263.

IЭШТIЫМ (12). Iэпхъуамбэ зэтекъузахэр. 
Къуажэм куэд лъандэрэ полицэуи, хабзэуи, судуи 
яIэр Гъуумар и IэштIымыр арат, ауэ нобэ хабзэм 
къемызэгъ зыми ищIэртэкъым. Хъуэпсэгъуэ 
нур, 55. Сосрыкъуэ и IэштIымыжьыр зыхуэдэр 
зымыщIэ щIагъуэ школым щIэстэкъым. Мазэ 
ныкъуэ щхъуантIэ, 549.

◊ IэштIымкIэ бгъэгум еуэжын (1). ЗыгъэпIиин, 
зыкъыхэбгъэщыну иужь уитын. Дотий дэнэкIэ 
къыщыпсалъэми и бгъэгум IэштIымкIэ еуэжырт: 
сэ схуэдэу цIыхум фIы къехъулIэмэ зыфIэфI 
щымыIэ, сэри сызэщэр хэкум и нэр згъэплъэну, 
я дунейр нэху сщIыну аращ, жиIэу. Мазэ ныкъуэ 
щхъуантIэ, 541. IэштIымыр гъэдэлъэн (1). 
Зыгуэр ирибгъэшынэну IэштIымыр гъэлъэгъуэн. 
ЩIалэ цIыкIухэр зэрыгъэдыхьэшхыу, афицарым 
зифыщIыжу хъущIэу, зэ зым бгъэдэлъадэрэ ехъуэну, 
и IэштIымыр игъэдалъэу, сэлэтхэр къэгубжьауэ 
я нэм щIы имылъагъужу, къагурыIуэми 
къагурымыIуэу зыкъыфIагъэщIыу къаущыхьырт, 
уэсыр зэхаутэу. Хъуэпсэгъуэ нур, 301. IэштIымыр 
хуэгъэдэлъэн (1). Зыгуэр бгъэшынэну хэтын. 
Бийм IэштIымыр хуэдгъэдалъэщ, БампIэр 
тIысу дэ долIэж… «Бдзэжьеящэм ипхъу», 151. 
IэштIым щIын (1). Еплъ IэштIымыр гъэдэлъэн. 
Хэт кIапсэм йопхъуэ, хэти IэштIым ещI. 
Хъуэпсэгъуэ нур, 99.

☐ ГушыIэкIэ зымыщIэр IэштIымкIэ мауэ (2). 
Еплъ гушыIэкIэ. 

IЭЩ (166). 1. (156). Унагъуэм, цIыхум зэрахуэ 
былым, хьеуан. ПщIантIэ дызыблэкIым нэхъыбэр 
къэхухьакъым, Iэщу дэтри уолъагъу, джэдкъазри 
пщIантIэм дэт жыг зырызым тетIысхьэжауэ 
тесщ, пшапэр зэхэуащи. МелыIыч, 455. Хьэсэм 
хьэсэпэ бжыхь жаIэри гъавэм Iэщ хэмыхьэн 
щхьэкIэ зыгуэр яуцIырхъри гъавэр кърахьэлIэжа 
нэужь, бжыхь тIэкIури Iуахыж. Хьэсэпэхъумэ, 418. 
Якъуб нэхъыбэу къуршым итщ, абы къыдэхуэмэ, 
мэкъу прегъэупщI, Iэщ ехъумэ. Нал къута, 249. 
2. (4). плъыф. мыхь. Iэщым ехьэлIа, пыщIа. 
Дэхьеяуэ джанэ Iэщхьэр Ди шэмэджыр удзым 
пхолъ, Ди Iэщ фермэм и Iэтащхьэу Хъыджэбз 
ябгэр къыткIэлъоплъ. Мэкъуауэ. «ЩIалэгъуэ 
щIыналъэ», 46. [ТIалиб:] Iэщ бжыгъэр нэхъ мащIэ 
хъунщ, мэкъумылэри нэхъ зэгъэзэхуа хъунщ. 
Щынэхужьыкъуэ, 14. Удз зэмылIэужьыгъуэхэр 
Иринэ къарегъэлъагъу [еджакIуэ цIыкIухэм]: − Iэщ 
хъупIэм къыщокI, − жиIэу. Щынэхужьыкъуэ, 63.

◊ Iэщыр гъэзэхуэжын (1). Iэщыр гъэзэгъэжын, 
нэху къызэрекIыным хуэгъэхьэзырын. 
ЕгъэджакIуэ кIуэн щыхуейр пщыхьэщхьэрат, 
цIыхум Iэщыр зэрагъэзэхуэжрэ я унэм екIуэлIэжа 
нэужь. Зи лъэрыгъыпс тIыгъа, 528. Iэщ и пIалъэ 
щIэн (3). Iэщ зэрызепхуэнум, зэрыбгъэхъунум 
фIыуэ щыгъуэзэн. Иджы и пхъум сыт и 
лъэныкъуэкIи чэнджэщэгъу хуохъу [Хьэбибэ], 
Iэщ и пIалъэ ещIэ, гъэш зехьэкIэ сыткIи и пхъум 

и акъыл здынэмысым негъэс. Щынэхужьыкъуэ, 
49. Iэщыр езыгъэжьэнур Iэщыхъуэ нэхъыфI 
дыдэу Iэщ и пIалъэ зыщIэр арат. Нал къута, 297. 
Iэщым хэщIыкIын (1). Еплъ Iэщ и пIалъэ щIэн. 
Iэщым хэзыщIыкIхэм ящыщт Бэкъани, Хьэту и 
тхьэкIумэр къиIуэнтIащ: − Мы жэмыщIэм куэд 
ихьыжынукъым, лъхуэнущ. Къалэн, 429. 

☐ Iэщ уэд бгъашхэмэ, уи Iупэр дагъэ къещIри, 
цIыху уэд бгъашхэмэ, уи Iупэм къоуэ (1). 
Iэщым уегугъумэ, зыхуей хуэбгъазэмэ, фейдэ, 
хъер къапокI, ауэ цIыху фIы зыхуэпщIам ар 
дапщэщи фIыщIэ ищIыркъым, жыхуиIэщ. Iэщ 
уэд бгъашхэмэ, уи Iупэр дагъэ къещIри, цIыху уэд 
бгъашхэмэ, уи Iупэм къоуэ, − жиIащ Щамхьун. 
Хъуэпсэгъуэ нур, 165.

IЭЩЭ (130). Зэрыуэ, зэрызауэ Iэмэпсымэ. 
[Къуэш нэхъыжьым:] Къэрэгъулу сокIуэ шэщым, 
Iэщэу сохьыр сэ ди уэщыр, ШыщIэр зыми 
езгъэхьынкъым, Дыгъур псэууэ сIэщIэкIынкъым…
«Елбэздыкъуэ», 3. Укъэрабгъэм Iэщэр дзагуэщ, 
Жыр маисэр лIым ират. Поэтым и лIыгъэ. 
«Батырыбжьэ», 73. Сядэшхуэр Iэзэт Iэщэ щIынкIэ, 
Щхьэл мывэ ищIу фIым щыгугът. Дунейр мычэму 
къощIэращIэ. «Дамыгъэ», 237.

◊ Iэщэр гъэтIылъын (1). Зэуэныр щыгъэтын. 
[Къэрэмырзэ:] IэщэкIэ ттефхыну фыхуежьэрэ 
[щIыр], мывэ къэс щхьэ зырыз щIэдмылъхьауэ 
ди Iэщэр дгъэтIылъынукъым. Лыгъэ, 413. 
IэщэкIэ зэщIэузэда (1). Iэщэ зыIыгъ, IэщэкIэ 
фIыуэ къызэгъэпэща. Абдежым «шокъу» жиIэу 
щIалэ гуп дахуозэ, IэщэкIэ къызыхуэт щымыIэу 
зэщIэзэудауэ. ХьэщIэ лъапIэ, 400. Iэщэ зыIыгъыф 
(1). Зэуэфын, зауэм Iухьэфын. ЛIитI уэрамым 
щызэхуэзамэ, зэхуотхьэусыхэ: «Мыр дауэ, ди ин 
иди цIыкIуи, Iэщэ зыIыгъыфыр зауэм дгъэкIуащ, 
нэмыцэр къэсри ди кIуэцIыр кърашхыкIащ, 
иджы ди кIэтIий ди вакъэ лъэпсу дыкъэна 
пэтрэ, ди унагъуэбжэр худагъэщIыжыну жаIэ, 
Сталиным деж лIыкIуэ дгъакIуэмэ, мынэхъыфIу 
пIэрэ?» Лъапсэ, 84. Iэщэ зэмызэгъ (1). IэщэкIи 
узыпэмылъэщ. Iэщэ зымызэгъыу, Iэщэм я нэхъ 
лъэщу Пэжыр бий пхуэхъуауэ, Пэжыр фщыкIуэдар 
Топи, танки – уиIэр лIыгъэм пэмылъэщу Арщ 
ерыщу бзаджэм, бжьыдзэм зыщIефтар. Бжьыдзэ 
инэралу… «Партыр ди пашэу», 139. Iэщэ 
къэщтэн (1). Зэуэным пэрыхьэн. Къафщтэ 
фи Iэщэр: Бий бзаджэр ди щIым къихьащи, 
Бийм и лъым адэ бжэщхьэIур евгъалэ, Дэндежи 
зауае гуащIэр щыфIэт. Ноябрым и 4-м 1942 
гъэм. «Шум и гъуэгу», 18. Iэщэ къэIэтын (1). 
Зэуэну зыкъэIэтын. Дзэлыкъуэ зауэм щыгъуэ 
Къылышбийр кIуауэ щытащ Iэщэ къэзыIэта 
къэрэхьэлъкъыр зэбгрихуну, Iэджи къиубыдурэ 
игъэтIысащ. Хъуэпсэгъуэ нур, 117. Iэщэ хуэлъын 
(1). Зыгуэрым упэщΙэувэну зыхуэбгъэхьэзырын. 
[Батыр:] Сэ си Ιэплъэпкъым ущыщми, Си Ιэщэр 
нобэ пхуэслъащ. «Адэ», 141.

☐ Iэщэм уриджэгу хъунукъым (1). Iуэху 
цIыкIуфэкIу щхьэкIэ Iэщэ къапщтэ, ар 
къэбгъэсэбэп хъунукъым, жыхуиIэщ. Iэщэм 
уриджэгу зэрымыхъунур, еджакIуэр кIэрахъуэ 

зэрыхуэмейр къагуригъаIуэ дэнэ къэна, игъэшынащ 
кIэрахъуэ зезыхьэр школым щIихужыну, я адэ-
анэм я дежи кIуэуэ я щIалэр интернатым 
къыщIыщIахуар яжриIэну [ЩоджэнцIыкIу Алий]. 
Зи лъэрыгъыпс тIыгъа, 531.

IЭЩЭФАЩЭ 26). Зэуэным тегъэпсыхьа, 
хуэщIа хьэпшыпхэр. Лу, шы IумпIэр иIыгъыу 
здэщытым, фIэгъэщIэгъуэну еплъырт Iэщэ-фащэ 
зыкIэрылъ а щIалэхэм. Хъуэпсэгъуэ нур, 298. 
И хъыджэбз цIыкIуу илъэс пщыкIузым итыр и 
гъусэу Дэрдэхь Iэщэ-фащэ зыщэ тыкуэн цIыкIу 
гуэрым деж къэувыIат, кIэрахъуэшэ къищэхуну. 
Хьэсэпэхъумэ, 418. Сэ гъуэгу и пIалъэ сщIа 
къудейщи, ЗыкIэрысхынкъым Iэщэ-фащэ. Сытетщ 
къурш дами, соплъэ жыжьэ. «Дамыгъэ», 217.

IЭЩХЬЭ (12). Щыгъыным и Iыхьэ Iэблэр 
щIэзыхъумэр. Хъуащ хьэзыри мащэ щIыIэр, 
Къегъэзэжыр Iэхъуэм кIэщIу, КъэуIэбжьауэ тIэкIу 
зешыIэр, Iэщхьэ псыфкIэ нэпс илъэщIу. «Тисей», 
493. Саримэ и нэгум щIэтт Елдар, шы дахэм 
тесу, и Iэщхьэм командир дамыгъэхэр тедауэ, и 
цейри щхъуэрэ дахэу, и хъурыфэ пыIэр дыщэплъу. 
Хъуэпсэгъуэ нур, 313. Лы Iыхьэр IэкIэ къащтэрти 
гуахъуэм фIаIурт [лIыжьхэм], итIанэ, мэкъу 
Iэмбатэ гуахъуэкIэ къаIэта хуэдэ, яIыгъыу 
гуахъуэм фIэлъыр зэрыфIэлъу яшхырт, зэзэмызэ 
лыр шыпсым хагъауэрэ къыхахыжмэ, шыпсыр я 
I

IЭЩХЬЭЛЪАЩХЬЭ (4). Iэщхьэпэхэмрэ 
гъуэншэдж лъапэхэмрэ. Къазджэрий яхэтт 
[лажьэхэм], и Iэщхьэлъащхьэр дэхьеяуэ и кIэпкъым 
джыдэр дэIуауэ. Мазэ ныкъуэ щхъуантIэ, 645.

◊ [И] Iэщхьэлъащхьэр дэхьеяуэ (3). Егугъуу, 
елIалIэу, къарууэ иIэр ирихьэлIэу. ШхапIэ 
къызэIуихщ, иджы гугъу сызэрехьа псори 
сIуэтэжынщ жиIэри, и Iэщхьэлъащхьэр дэхьеяуэ 

IЭЩХЬЭХУ (2). плъыф. Зи Iэщхьэхэр хужь. 
Ныбжьэгъуу щауэр къэзышэжам я уэрэдым 
зеукъуэдий: Щауэ махуэр ныдошэ, Зыхуэтшэжыр 
Iэщхьэхукъэ, Iэщхьэху дахэр мэтэджыр, Ар 
щIэтэджыр ди щауэщ. Лъапсэ, 118.

IЭЩЫХЪУЭ (12). Iэщым бгъэдэт, зыгъэхъу, 
зыпI. ЩIыхуэ зытелъым хуэмытыжмэ, ХэкIыпIэ 
куэдрэ ар мылъыхъуэу, Зи щIыхуэ телъым и 
деж кIуэрти Хуэув и хабзэт ар Iэщыхъуэу. Сэ 
фыкъысхуейуэ сывмыгъуэтым. «Дамыгъэ», 206. 
Ботэх гъэмахуэм Iэщыхъуэхэм я деж кIуэрти, 
мэл е Iэщ къищэхурт пуду, къезыщэхэр ицIыхурт, 
къацIыхужырти, хъарзынэу зэгурыIуэрт, щхьищ-
плIы лейуэ къимышэу зэи къэкIуэжыртэкъым. 
Лъапсэ, 25. ХъупIэм Iэщыхъуэ фIэкIа зыри 
щыIэкъым. Щынэхужьыкъуэ, 63. 

IЭЩЫШХУЭ (1). Iэщ пIащэ, жэм, хыв сыт 
хуэдэхэр. Iэщышхуэм я фэр раствор зэрыт 
чеишхуэм иралъхьэ, сыхьэт зыбжанэкIэ 
и

IЭЩIАГЪЭ (92). 1. (96). ЦIыхур зыхуеджа, 
зыхуагъэса, зыхуэIэрыхуэ, фIыуэ зыхэзагъэ 
лэжьыгъэ лIэужьыгъуэ. Ауэрэ, нэм илъагъур 
Iэм ещIэ жыхуаIэр арати, ЛIыгъур цIыкIуи и 

IэщIагъэм йосэ, IэпщIэлъапщIи мэхъу. Лъапсэ, 
102. Дамыгъэ телъу и бжэ-куэбжэм IэщIагъэ зиIэм 
къыдалъагъурт. Дамыгъэ. «Дамыгъэ», 205. Усэм и 
тхыныр зи IэщIагъэр Къуршыщхьэм итым ещхь 
къысфIощI. Къуршым сыдокI. «Дамыгъэ», 73. 2. 
(24). Зыгуэрым и IэдакъэщIэкI, ищIа, илэжьа. 
Щыгъащ си адэ сэ цеищхъуэ, Хьэзыр Iупэхур сэ 
сощIэж; А цейр си анэм и IэщIагъэт – Идыфырт, 
ищIмэ гукъыдэж. Адыгэ цей. «Дамыгъэ», 238. 
«Сталинградым и щIыхь лъапIэ» ЖиIэу тету мис 
нэхъапэм ГъукIэу каскэр зи IэщIагъэм Тритхауэ дэ 
дгъэщIагъуэт. Волгэ Iуфэ. «Партыр ди пашэу», 14. 
Iейр зи IэщIагъэм егъэпщкIур, ФIы зыщIэм ищIэр 
сэтейщ, Зумылъэфыхьыт фIы пщIэнум, ФIыщ 
къытенэнур дунейм. Мэзыр хамысэу къэкIакъэ. 
«Дамыгъэ», 217.

◊ IэщIагъэ гъуэтын (2). Зыгуэрым хуэIэзэ, 
хуэIэрыхуэ хъун. Згъуэтащ IэщIагъи – сощIыф 
Сэ нэхъ нэхъыфIыр си ныбжьэгъу. IэщIагъэ. 
«Дамыгъэ», 117.

IЭЩIАГЪЭЛI (2). Iуэхугъуэ гуэрым хуеджа, 
хуагъэса лэжьакIуэ. Хьэкурынэ зекIуэ кIуэм 
яхэтакъым, IэщIагъэлIу къуажэм дэсати, ЛIыгъур 
жраIащ кIыщым щIыхьэу сыджым шэ удэкIэ 
еуэну. Лъапсэ, 108. Ар и гум илъщи, IэщIагъэлIым 
Нэхъ зыщыгугъым къыдокIуэкI. IэщIагъэ. 
«Батырыбжьэ», 17.

I Э Щ I Э В Ы Щ I Э  ( 5 ) .  I э щ ы ш х у э х э м 
къалъхуахэр, къащIэхъуэхэр. [Алъхъо:] 
Зауэм и пэкIэ IэщIэвыщIэм зырыз дыдэ фIэкIа 
хэкIуэдыкIыртэкъым. Алъхъо, 64. IэщIэвыщIэ 
яукIмэ, и лыр IэфIу щIыщытари, ар лъэпсейуэ 
щIащэфри гурыIуэгъуэт, итIани абы гу лъитэн 
хуейтэкъэ… Лъапсэ, 7.

IЭЩIЭГУЭН (IэщIегуэ) лъэI. (3). Зыгуэр 
зыгуэрым залымыгъэкIэ IэщIэлъхьэн, 
IэщIэгъэхьэн, етын. Илас мылицэр лъэныкъуэкIэ 
ешэри зыгуэр IэщIигуэну и ужь итщ, арщхьэкIэ 
зэгурыIуэркъым, мылицэм и гъуситIыр 
якIэрыкIыркъым. МелыIыч, 471. Зиш мыхьэнэншэ 
старшынэм IэщIэзыгуэну зи хьисэп къэкIуат. 
Хъуэпсэгъуэ нур, 219.

IЭЩIЭГЪЭХЬЭН (IэщIегъэхьэ) лъэI. (6). 
Зыгуэр зыгуэрым Iэрыгъэхьэн, лъэгъэIэсын. 
Зыгуэрым письмо къызэрыхуэкIуэу, старшынэр 
къеджэрт Ерули унафэ хуищIырт икIэщIыпIэкIэ 
письмор зейм IэщIигъэхьэну. Хъуэпсэгъуэ нур, 
190. Сэ фIыуэ слъагъур нэгъуэщIым IэщIумыгъэхьэу 
схуэхъумэ. Мэлыхъуэхьэ. «Шум и гъуэгу», 71.

IЭЩIЭГЪУПЩЫКIЫН (IэщIогъупщыкI) 
лъэI. (4). Iуэху гуэрым тещхьэрыукIын, гум 
ихун. Инал зыщIэупщIар IэщIэгъупщыкIри 
Къазджэрий дежкIэ къеплъэкIащ: − ПщIэжрэ, 
Къазджэрий, мыбы мэлу ихьу щытар? Мазэ 
ныкъуэ щхъуантIэ, 536. Дэнэ кIуэми, хуэмыIуатэр 
аращ [Дэфэрэдж], езыми тIэкIу IэщIэгъупщыкIа 
убыхыбзэр къигупсысыжауэ и нысэм бгъэдэсыныр и 
насыпышхуэщ. Лъапсэ, 119.

IЭЩIЭДЗЭН (IэщIедзэ) лъэI. (1). Зыгуэр бдзыуэ 
зыгуэрым и IэмыщIэ игъэхьэн. Нурхьэлий къурIэн 
иIыгъыр япэ къежэлIа гуэрым IэщIидзэри, и занщIэр 

и гъуэгуу къуажэмкIэ иунэтIащ, и лъакъуитIым 
лъэужь ящIыр, вагъэбдзумэ бгъузитIым ещхьу, уэс 
зыхэтым къытенэу. Хъуэпсэгъуэ нур, 157.

IЭЩIЭКIЫЖЫН (IэщIокIыж) лъэмыI. (1). 
Зыгуэрым зыIэпыщIэудын. Бдзэжьей хъарзынэр 
сIэщIокIыж, жиIэу сэр щхьэкIэ мыгузавэ уи гугъэ 
Бахъуэр? [жеIэр Бещтом]. Нал къута, 296.

IЭЩIЭКIЫН (IэщIокI) лъэмыI. (44). 1. (5). 
ЗыIэпыщIэудын. Етхауэ защIэу зэм щIехьэжри, 
Шхуэ илъэгъуами шыр пIэщIокI. Си къуэрылъху 
Алинэ деж. «Щхьэлыкъуэ», 408. Пыжьынэ защIэу 
зыкъызидзри си Iэблэр иубыдауэ зыкъыскIэрещIэ, 
сригухыу сигъэтIысыну еIэ хуэдэ, зыгуэрым 
къызэригъэгузавэр нэрылъагъущ, сэри абы 
сыIэщIэкIыну соIэ: −СкIэрыкI. Лъапсэ, 19. 2. (28). 
Зыгуэр яфIыщIэпхъуэжын, къахуэмыубыдын. 
Шкуро и топхэр зэуэр мафIэгур зытет станцыр 
арат, арщхьэкIэ Шкуро и мурадыр къехъулIакъым, 
бэлшэвыч мафIэгур хуэмыкъутэу IэщIэкIащ. 
Хъуэпсэгъуэ нур, 285. Дуду къотэджыжри хьэм 
ирихужьам ещхьу дожыж, лIым сыкъимылъагъуу 
саIэщIэкI закъуэмэ, си витIыр зэпытрэ зэкIэсу 
укIуэ, си унэ си псэр схьыжмэ аращ, жыхуиIэу. ВитI, 
416. Убыххэр тенджызым тет зэпытщ, я нэгум 
къыщIидзэ закъуэмэ, кхъухь ныбэфыжь цIыкIур 
яIэщIэкIынтэкъым. Лъапсэ, 39. 3. (10). Зыгуэр 
зэблэун, зыгуэрым хэкIыжын. Псыдзэм зи унэр 
ирихьэжьар хэт, жыпIэу зыпIэжьэ хъунутэкъым, 
гъуэлъыпIэ хъарзынэр пIэщIэкIынути, Нурхьэлий 
сымэ, дуней мылъкур Алыхьым къарита хуэдэу, 
псы къиуам хэлъэдащ…Хъуэпсэгъуэ нур, 53. 
ЦIыхубз насыпу къыслъысари Сэ гу щызмыхуэу 
сIэщIэкIащ. Синдур. «Батырыбжьэ», 83. Псым игу 
щIэузыр сэри сощIэ: Зи чэзу Iэджэ сIэщIэкIащ. И псы 
къиугъуэт гъатхэм дежи… «Щхьэлыкъуэ», 106. 4. 
(1). Зыгуэрым зыгуэр IэщIэщIэн. Абы и нитIкIэ 
магъыр хэкур, Ар гъыху щыуагъэ тIэщIэкIынщ. 
Шэджэм псыкъелъэ. «Щхьэлыкъуэ», 377.

IЭЩIЭКIУЭДЭН (IэщIокIуадэ) лъэI. (28). 1. (2). 
Мылъку, ахъшэ с.ху. сэбэпыншэу IэщIэухэн, Iисраф 
IэщIэхъухьын. А илъэсищым и кIуэцIкIэ щэ фыз 
къишати, къишэху уасэу итмэ, фызышэ ищIурэ, 
мылъкур зы лIым IэщIэкIуэдащ. Хъуэпсэгъуэ нур, 
90. Диныр зезымыхьэр бгъэгузавэми зыгуэрщ, атIэ 
Мухьэмэд бегъымбарыр зыщыгъупщэжхэм я жып 
къикIа ахъшэр старшынэм щхьэ IэщIэкIуадэрэ? 
Хъуэпсэгъуэ нур, 227. 2. (26). зэхь. Зыгуэрым 
къиукIын, и гъащIэр игъэнын. Мы щIалэ цIыкIу 
Сосрыкъуэ бгъэдэтри Аркашэщ, и адэри и анэри 
Серебряков IэщIэкIуэдащ. Мазэ ныкъуэ щхъуантIэ, 
561. «ФыздэкIуэж» жаIа щхьэкIэ, Мариами Назифи 
ядакъым: «Дыхуейкъым, зэдэпсэуа дыхъунукъым, 
дыIэщIэкIуэдэнущ [Исуф]», − жаIэри. Лэчымэ, 
397. МафIэм нэхъ Iей сыт щыIэ – пэщIэхуэр 
IэщIокIуадэ, − жаIэрт. ГущIэгъу, 425. 

IЭЩIЭЛЪХЬЭН (IэщIелъхьэ) лъэI. (8). 1. (6). 
Зыгуэрым и IэмыщIэм зыгуэр илъхьэн, етын. – 
Хьэлывэ кхъуей дэлъу си быным яхуэсщIати, 
уэри къыпхуэсхьащ, − жиIэри [Гунэуэс] чэтэн 
тIэкIум кIуэцIылъхьа хьэлывэ IыхьэфI сымаджэм 
и Iэ гъур къишиям IэщIилъхьащ. ГущIэгъу, 422. 

Удз гъэгъахэр а лIыжь плIаплIэм НыIэщIелъхьэ 
къыхуэгуфIэу, Рауи псынщIэу къэнэщхъыфIэу. 
«Тисей», 482. Щхьэлтетыр куэдым егупсысат, 
щхьэлыр колхозым ирату, езым зы хьэмфIанэ 
IэщIалъхьэу яутIыпщыжыну зэрызэхихрэ. Мазэ 
ныкъуэ щхъуантIэ, 508. 2. (2). Зыгуэр зыгуэрым 
унафэ хуищIыну, ирилэжьэну хуит щIын. – 
Алыхьым фIыцIагъэ лъапIэр зыIэщIилъхьам дауэ 
дэ цIыху цIыкIум ар къызэрытетхынур? – жиIэри 
Исхьэкъи щIэупщIащ. Хъуэпсэгъуэ нур, 80. [Адэм 
и къуэм жреIэ:] Ди къуажэ мылъкур бий бзаджэм 
IэщIэплъхьэу уэри пхуэздэнкъым. «Адэ», 140. 

IЭЩIЭЛЪЫН I (IэщIэлъщ) лъэмыI. (28). 1. 
(21). Зыгуэр IэмыщIым илъын. Абы [Дисэ] гуэгуш 
къабзий зытIущ IэщIэлът, абыкIэ гуэгушыр 
къэзыукIар къиумысын хуэдэу. Хъуэпсэгъуэ 
нур, 103. Ныбжьэгъуу си лъапIэ, Сыкъинэ 
мыбдеж, Жыр Iэщэр сIэщIэлъу ЗауапIэм сигъэлъ. 
ЗэныбжьэгъуитI. «Шум и гъуэгу», 33. Марфэ жаIэр 
и фIэщ хъуркъым, А тхылъ напэр Iэм IэщIэлъми… 
«Бдзэжьеящэм ипхъу», 165. 2. (5). Зыгуэрым 
хуиту щытын. Тхылъ пIэщIэлъщ икIи хъарзынэр 
аращ, − жиIэрт Инал, − дэри пщIэшхуэ пхудощI, 
уи щIэныгъэр хэбгъэхъуэнуи дынохъуэхъу. 
Мазэ ныкъуэ щхъуантIэ, 531. [Къылышбий 
Астемыр къыжреIэ:] Алыхьым и фIыцIагъэ 
лъапIэр пIэщIэлъу, баш къапщтэрэ узауэу, ар 
дауэ? Хъуэпсэгъуэ нур, 120. 3. (2). Зыгуэрым и 
унафэщIу щытын, зыгуэр и IэмыщIым илъын. 
НэгъуэщI щIыпIэу ди сэлэтхэм Я шырыкъум пIэ 
щищIауэ, Власть народым щаIэщIэлъым Соплъ я 
тыгъэ къагъэхьауэ. Лъэпкъхэм я тыгъэ. «Партыр 
ди пашэу», 58. Волгэ Iуфэм, псышхуэ тIуащIэм – 
Коммунизмэм куэд щыхуащIэм Экскаватор 
зыIэщIэлъу Щытщ лIы гуэри каскэм еплъу. Волгэ 
Iуфэ. «Партыр ди пашэу», 13. 

IЭЩIЭЛЪЫН II (3). Iэщыр зытетIысхьэн 
щIэуфэ (п. п. хьэуазэ, мэкъу). ШыщIэ цIыкIум 
и щIэщыгъуэу IэщIэлъыным тоджэгухьыр. 
«Елбэздыкъуэ», 5. ЗыщIэт бор [шыр] къабзэт, 
пщыхьэщхьэ къэс IэщIэлъын щIэтлъхьэрт, 
мэкъумрэ Iусымрэ ящIыIужкIэ удз хьэжыгъэ 
хузэхэтщIэурэ едгъэшхырт. Анка, 382. 
[ЦIыхубзыр] шкIэр здыщIэтымкIэ кIуэмэ, 
шкIэщым IэщIэлъын хуэдэу щIэлъа мэкъум лIы 
пцIанэшхуэ хэлъу елъагъури диным икIауэ мэкIий, 
зыгуэр яукIыу и хьэдэр къыкIэщIадза къыфIэщIауэ. 
Лъапсэ, 51.

IЭЩIЭЛIЫХЬЫН (IэщIолIыхь) лъэмыI. 
Зыгуэр зыгуэр фIэлIэн, и Iэм, IэплIэм илъу лIэн. 
Абы [Пыжьынэ] и къуэм IэщIэщIыхьар иджы дэ 
зэдгъэзэхуэжын хуей хъуащ, езыр тхьэм йолъэIур: 
«Ялыхь, а стIолым телъ хъыджэбзыр гъалIэ», − 
жеIэри, и гугъэщ, хъыджэбзыр тIэщIэлIыхьмэ, 
езыр хейуэ хэкIыну дэ бэлыхьлажьэм дыхэхуэну. 
Лъапсэ, 20.

IЭЩIЭМЫКIЫН (IэщIэкIыркъым) лъэмыI. (1). 
Зэпымыууэ зыгуэр Iэм IэщIэлъын, мыутIыпщын. 
Махуэ еным Iэдэуадэ IэщIэмыкIыу IэпщIэлъапщIэу, 
Зэхыбохыр и сыдж макъыр, И щхьэ дыдэм 
хуэмысакъыу [гъукIэр]. «Тисей», 505.

IЭЩIЭПХЪУЭТЫН (IэщIепхъуэт) лъэI. 

(2). ПсынщIэу зыгуэр зыгуэрым къыIэщIэхын. 
Жьыбгъэм IэщIипхъуэтащ Апчарэ иIыгъ газетыр, 
и щхьэцри зэхилъэхъащ, уэшх ткIуэпс зырызхэри 
къызэпхидз хъуащ. Щынэхужьыкъуэ, 51. 

◊ Псалъэр IэщIэпхъуэтын (1).Еплъ псалъэ.
IЭЩIЭУЭН (IэщIоуэ) лъэI. (1). IэщIэпхъуэн. 

ТIэкIурэ щысауэ Къазыхъуэр занщIэу IэщIэуэщ 
нэмыцэ сэлэтми сигарэ коробкэр къыIэщIиудащ. 
Щынэхужьыкъуэ, 71.

IЭЩIЭУДЫН (IэщIеуд) лъэI. (5). 1. (2). Уеуэу 
зыгуэрым IэщIэлъыр къыIэщIэгъэхун. Хъыджэбз 
цIыкIухэм абы хуэдэ зыгуэр яхьу жьы къепщэри 
ерэстату плъагъур яхуэмыубыду зэридзэурэ 
яIэщIиудри зы хъыджэбз цIыкIу зэрыкIэрыщIауэ 
иIэтри бгъуэтым къащтэ. Щынэхужьыкъуэ, 
33. ТIури [тыркумрэ Къэрэжьрэ] гъунэгъу дыдэу 
Дэфэрэдж къыбгъэдыхьэри къеплъащ-неплъащ, 
сабийри IэщIаудри Дэфэрэдж и щхьэфэцым 
зиIэтащ, си бын цIыкIу закъуэр псым хадзэри 
сагъэсэхыж жиIэри арщхьэкIэ ар псым хадзэну 
аратэкъым: Къэрэжь зыхуейр Дэфэрэдж хъыджэбз 
уасэкIэ, и сабийр зы тумэнкIэ ищэну арат. 
Лъапсэ, 36. 2. (3). Зэран хуэхъун, зэпыудын 
(псалъэр, гупсысэр, н.къ.). Къэзмай и псалъэр 
Инал IэщIиудати, къущхьэ лIыжьу къурш 
гъуэгуи къызэпызычам зиущэхужауэ щыст, 
къызэрыкIуами, псалъэ зэрыжиIами хущIегъуэжа 
хуэдэт. Мазэ ныкъуэ щхъуантIэ, 592. – ЛIо, 
гипноз сыпщIыну ара, уи нэр къыщIыстенар? – 
жиIэри щIалэм [Ботэх] сызэгупсысыр сIэщIиудащ. 
Лъапсэ, 65.

IЭЩIЭУКIЭН (IэщIоукIэ) лъэмыI. (2). Зыгуэр 
зэрымыщIэкIэ укIын. –Алыхь-алыхь-алыхь, − 
жиIэрт Нанэ, − си фIэщ хъуркъым Дисэ и 
хъыджэбз цIыкIур IэщIэмыукIэну. Хъуэпсэгъуэ 
нур, 135. Адыгэхэр тырку кхъухь гуэрым теури 
кхъухьыпщыр яIэщIэукIати, ХьэмтIрэтIыгу 
дэс пэщэм адыгэр игъэшынащ, теуам я унагъуэм 
щыщу щIалэ зырыз къуэдыуэ къатрилъхьати, абы 
яхэхуащ Дэфэрэдж и дэлъху нэхъыщIэ цIыкIур, 
лажьи-хъати имыIэу, уеблэмэ балигъи мыхъуауэ. 
Лъапсэ, 33.

IЭЩIЭХЫН (IэщIех) лъэI. (10). 1. (6). Зыгуэрым 
IэщIэлъыр, иIыгъыр къыIэщIэгъэкIын, къеIыхын, 
къытехын. ТхьэIухудти си пхъур нахуэу Бийм 
си жьыщхьэм сIэщIихауэ, Ар, си щIалэ, сэ си 
гуауэщ. «Елбэздыкъуэ», 11. Батыр нэщхъыфIэу 
къыспежьащ, Гъуэмылэр псынщIэу сIэщIихри 
Щыпсэу бгъуэнщIагъым сишащ. «Адэ», 139. ЩIалэ 
цIыкIур яубыдауэ Шу пщы гъусэм зэрелъафэ, Чэщей 
жыгыр IэщIахауэ Ар утыкум къралъафэ. «Тисей», 
506. 2. (4). Зыгуэр зыгуэрым хуэхей щIын. Бийм 
ди мылъкур зэрипхъуами, ТIэщIихакъым диIэ 
гуащIэр, Иутами бийм ди хадэр, Дэ жыгыщIэм 
доIэзащIэр. «ЩIалэгъуэ щIыналъэ», 410.

IЭЩIЭХУЭН (IэщIохуэ) лъэмыI. (3). Зыгуэрым 
и IэмыщIэ ихуэн, IэпыщIэхуэн. Бот и деж 
жылэр щызэхуэпшэсрэ уакъыхэпсэлъыхьмэ, 
занщIэу Залымджэрий уIэщIэхуэнщ, Жыраслъэн 
угурыIуэрэ шы къащэхуа къомыр ебгъэдыгъумэ, 

аргуэру къащэхужынщ. Хъуэпсэгъуэ нур, 223. 
УхэкIуэдэныр зым щымыщу ПсэзэпылъхьэпIэ сэ 
сихуащ, ЛIэныгъэм и Iэр къыстеIэбэу Си псэр а 
ябгэм IэщIэхуащ. Зауэ жыхуаIэм и хъыбарыр. 
«Вагъуэ махуэ», 92. Си анэшхуэу хъыбар псори 
зыIуэтэжар и щIалэгъуэм лIыубыдхэм яIэщIэхуэри 
яхьауэ щытащ, ауэ и насыпу къелащ. Лъапсэ, 6.

IЭЩIЭХУН (IэщIоху) лъэмыI. (28). 1. (20). 
Зыгуэрым зыгуэр Iэпыхун. – КъеIыфхыт абы 
къурIэныр, − жиIэри Сэид къэпсэлъащ, Нурхьэлий 
дежкIэ кIуэуэ, − IэщIэхунущ ар абы… Хъуэпсэгъуэ 
нур, 156. Зырыз гуэдз хьэдзэ сIэщIэхуамэ, И 
ныкъуэр бзухэм къысфIащып, КъыщокI и 
ныкъуэр си гъуэгу напщIэм – Щхьэмыж зырызхэр 
си насыпщ. Си лъэрыгъыпсыр зыIыгъауэ… 
«Батырыбжьэ», 58. Хьэбибэ бэлагъ иIыгъыр 
IэщIэхури мафIэм пэрыхуащ. Щынэхужьыкъуэ, 
25. 2. (8). УимыIэж хъун, пIэщIэкIын. Iэдакъэм 
щIэкIырщ дызыIэтыр, Мурадыр дахэм, пIэщIэхун? 
Дунейм имыIэ къегъэжьапIэ. «Батырыбжьэ», 33. 
«Сэ нэгъущIыбзэщ тхылъ зэрыстхыр», − Адыгэм 
жиIэу зэхызох. Сэ лIым жесIэнур къысхуэмыщIэ: 
Пэжщ, ди бзэр мащIэу яIэщIоху. Сэ нэгъущIыбзэщ 
тхылъ зэрыстхыр… «Щхьэлыкъуэ», 374.

IЭЩIЭЧЫН (IэщIеч) лъэI. (1). Зыгуэрым 
зыгуэр къарукIэ къыIэщIэхын. ИщIагъым щIэт 
къомым уахуэмысакъмэ, къыпIэрыхьэр пIэщIачу 
ежьэжынкIэ хъунущ. Хъуэпсэгъуэ нур, 98.

IЭЩIЭЩIЭН (IэщIощIэ) лъэмыI. (1). 
МыхъумыщIагъэ, къемызэгъ, мыщхьэпэ гуэр 
зэгуэрым IэщIэкIын, ищIэн. Дэрдэхь и къуэши и 
шыпхъуи къэгузэвауэ къызэхуэсащ, ди къуэшым 
щIэщхъу IэщIэщIащ, ягъэтIысри и бынунэр 
зеиншэу къонэ, жаIэу. Хьэсэпэхъумэ, 419.

IЭЩIЭЩIЫХЬЫН (IэщIощIыхь) лъэмыI. 
(11). МыхъумыщIагъэ, мыщхьэпэ гуэр щыуэу 
е зэрымыщIэкIэ щIэн. И дзитI зы къамэм 
зэхуэмыдэ: Зы дзэр Iугуами, зыр нэхъ жанщ. Къамэ. 
«Дамыгъэ», 228. Жэщ хьэщIэм и нэгум ущIэплъэмэ, 
къапщIэрт зэрыцIыху дыджыр, бэлыхьлажьэр 
IэщIэщIыхьыну зэрыщытыр… Лъапсэ, 93. 
Нэхъыбэм я гугъэт [Къэрэмырзэ] хьэпсым ис 
защIэу и дунейр ихьу, сыт щхьэкIэ жыпIэмэ зыгуэр 
IэщIэщIыхьыху, ягъэтIысырт, IэщIэмыщIыхьIауи 
куэд дигъэкIыртэкъым. Лыгъэ, 408. 

IЭЩIЫБ: ◊ [и] IэщIыбын (6). Еплъ IэщIыб щIын. 
Дыщэ, лъыкIэ хамэ фIыгъуэ Къащэхуну зи гугъахэм 
Я нэм нэхур и IэщIыбу МыгугъапIэм щызэгъакъэ. 
«ЩIалэгъуэ щIыналъэ», 409. [Гунэуэс:] Диныр зи 
IэщIыбым гущIэгъу къыпхуищIын? ГущIэгъу, 422. 
Яхэткъым ахэм [жагъуэгъухэм] къысхуэныкъуэ, 
Сэ гугъу сыздехьыр я IэщIыбщ. Си усэ. «Вагъуэ 
махуэ», 358. IэщIыб хъун (3). ЩымыIэжын, 
уимыIэжын. Уи псэлъэкIэу жыIэт «а си дотэ», 
Гуауэ псори хъуащ иджы IэщIыб, ЩIы тхьэлъэIуи, 
уеблэм ноби содэ, Сэлэт хабзэу фляжкэм дегъэIуб. 
Си анэм. «ЩIалэгъуэ щIыналъэ», 28. ЩIэлъщ 
абдежым ятIэу зы Iэбжьыб, Ар Прагэ Пантеоным 
щызолъагъур, А къалэр хъуами си IэщIыб, А ятIэ 
тIэкIур сщыгъупщакъым. ЩIы Iэбжьыб. «Мывэ 
хуабэ», 127. Хъыджэбз цIыкIухэри заущэхуауэ 

макIуэ, тхьэм ещIэ я гум кэкIыжар, я адэ-анэ, я 
къуажэ, я жылэ, щIалэ дэзыхьэхауэ IэщIыб хъуар – 
мащIэ я гум къэкIыжынур, зым и лъэдакъэпэм и 
ужь итыр къытеувэмэ, я гум хощI. Лъапсэ, 35. 
IэщIыб щIын (14). Бгынэн, зыщыгъэгъупщэн, 
зыхэнэн, къыпфIэмыIуэхужын. Елдар къуажэм и 
унафэщI зэрыхъурэ нэхъ хущIэмыхьэу, щIалагъэ 
сытхэр IэщIыб ищIати, Тембот зэзэмызэххэ 
фIэкIа хуэзэжыртэкъым. Хъуэпсэгъуэ нур, 
286. Ауэ си ныбжьым куэд слъэгъуакъым 
Анэдэлъхубзэр зыщI IэщIыб. ДыщэпскIэ утхэм 
Iуэхур щхьэхуэщ, Сэ сигу темыхуэ бзэр зыуб. Сэ 
нэгъуэщIыбзэщ сызэрытхэр. «Щхьэлыкъуэ», 
374. Хабзэр IэщIыб дощIри аращ, жиIэри Бекъан 
езыми зигъэкъуэншэжу егупсысырт, дызытес 
жыг къудамэр ди IэкIэ пыдоупщIыж, ди хабзэр 
щызэдмыпэсыжым деж. Нал къута, 271. 

IЭЩIЫХЬЭН (IэщIохьэ) лъэмыI. (14). 1. 
(6). И Iэгум, и IэмыщIэм къихьэн, илъ хъун. 
Запискэ тIэкIури икIэщIыпIэкIэ Санэкъуей дэт 
сымаджэщым дэт и дохутыр нэхъыщхьэм тхьэм 
ещIэ зэрыIэщIыхьар, IэщIыхьати, Камизэхэ я 
пхъум деж къригъэхьыжащ, мыбы фыхуеинкIэ 
хъунщ жиIэу. Лъапсэ, 27. Псоми ящIэрт Нахъуэ 
зыгуэр фIэгъэнапIэ ищIамэ, зыхуейр IэщIэмыхьауэ 
зэремышынур. Мазэ ныкъуэ щхъуантIэ, 658. 2. (8). 
Зыгуэр зыгуэрым ей хъун, Iэрыхьэн. Ростов бийм 
яIэщIыхьэри иужькIэ а къалэм нэмыцэр дахужын 
щхьэкIэ хэкIуэдари мащIэт? Щынэхужьыкъуэ, 31. 
Фи щIыналъэри нэмыцэм яубыдауэ къыщIэкIынщи, 
фи хакIуэри яIэщIыхьэнщ, жаIа щхьэкIэ, 
дадэм [Бекъан] ухэзэгъэну Iэмал иIэтэкъым. 
Нал къута, 273. [Казбек:] НтIэ, егупсыс: щIы 
пачар зыIэщIыхьами а унафэ дыдэр хуащI, дэ 
къыдатыжми къытхуащIыну унафэр аращ. 
Лъапсэ, 83.

IЭЮБ (69). ЦIыхухъуцIэщ, «Мазэ ныкъуэ 
щхъуантIэ» романым ущрохьэлIэ. Iэюб пхъуантэр 
дридзей-къридзыхыжу ириджэгурт, зэрыпелуаным 
Лу гу лъригъатэу. «Мазэ ныкъуэ щхъуантIэ», 525. 
Iэюб къарууэ хэлъыр, цIыхур шыгукъум кIэрыщIауэ 
къызэриIэтар, выгу щIагъым щIэпщхьэу выгум 
исыр плIэкIэ къызэриIэтыфар, Лу Жыраслъэн 
зэрыхуэзар – мащIэт пIуэтэжынур. «Мазэ ныкъуэ 
щхъуантIэ», 600.

IЭIЭТ (2). Арэзыныгъэ е мыарэзыныгъэ Iэ 
яIэткIэрэ къызэрагъэлъагъуэ щIыкIэ. IэIэткIэ 
къужэм хахыр Iэтащхьэ хъуащ. Хъуэпсэгъуэ нур, 
314. Астемыр мэжджытым къыщыщIахум щыгъуэ 
ар лей дыдэу къэзылъыта муслъымэнхэм иджы 
IэIэткIэ мэжджытыр зэхуащIыжын хуейт. «Мазэ 
ныкъуэ щхъуантIэ», 314.

IЕИН (Iейщ) лъэмыI. (13). ФIыуэ щымытын, 
мыщIагъуэн. Ауэ псы е электричествэ щыIэкъым, 
ар Iейщ. Нал къута, 236. [Алыджыкъуэ Ахъсар 
жреIэ:] – КIэнтIыIу узыр Iейщ. Сэри згъэунэхуащ. 
МелыIыч, 448. – Апхуэдэу бей фыхъуамэ, 
Iейтэкъым, − жиIэу Мусэ яхуэмышынэу псалъэрт. 
Хъуэпсэгъуэ нур, 251.

IЕЙ I (124). плъыф. 1. (82). МыхъумыщIэ, 
мыщIагъуэ, къемызэгъ, мыфI. Фыз ябгэр 

кIэбгъу ищIу щыдэкIыжакIэ, мурад Iей гуэр 
ищIат, Дисэ фыз къэрабгъэхэм ящыщтэкъым, 
жиIам пхутекIынутэкъым. Хъуэпсэгъуэ нур, 
140. Къэхъуар зи нэгу щIэкIа Iэджэми Бахъуэр 
япкърыупщIыхьащ, арщхьэкIэ Локотош щхьэкIэ 
псалъэ Iей жызыIа къахэкIакъым. Нал къута, 
262. А емынэунэм и гугъу фымыщI, пщIыхьэпIэ 
Iей флъагъунщ, жаIэу щымэхъашэт Къэрэмырзэ, 
имыгъэшынэ щымыIэу. Лыгъэ, 408. 2. (22). щыI. 
мыхь. МыщIагъуэ гуэр, мыфI гуэр. [Бэлацэ:] 
Бгъэжьыр уи пашэм, къуршым урешэ, къуанщIэр уи 
пашэм Iейм ухуешэ. Хъуэпсэгъуэ нур, 126. Iейр зи 
IэщIагъэм егъэпщкIур, ФIы зыщIэм ищIэр сэтейщ, 
Зумылъэфыхьыт фIы пщIэнум, ФIыщ къытенэнур 
дунейм. Мэзыр хамысэу къэкIакъэ. «Дамыгъэ», 
217. [Къетау:] – ФIымрэ Iеймрэ зы бжьыхьэкIэм 
тесщ, жаIакъэ. Лъапсэ, 62. 3. (7). Балигъ мыхъуам, 
кърамыдзэ, Iумпэм ящI хуэдэу, хужаIэ. [Бэлацэ и 
къуэхэм щхьэкIэ:] Дауэ щыту пIэрэ езы Iейхэр? 
Хъуэпсэгъуэ нур, 298. [Кулисум ипхъу цIыкIу 
Хъуцэ щхьэкIэ:] – Мыдэ зэ къыспэщIэгъахуэ а Iейр – 
алыхь, и лъакъуэр зэпызмыщIыкIым. Нэгъуху, 48. – 
Плъагъуркъэ а Iейр, −жиIэри Сосрыкъуэ и жьэм 
имыщIэххэу къыжьэдэхуащ [Аркашэ щхьэкIэ]. 
Мазэ ныкъуэ щхъуантIэ, 611.

◊ Iей игу имылъын (2). Зэран хъуну, 
мыхъумыщIагъэ илэжьыну хэмытын. Рэхьим 
зэпхыдэIукIри, къагъэкъуаншэу зэхихатэкъыми, 
и гур нэхъыфI хъуащ: − Сигу Iей зэримылъыр 
уэри уощIэ, Дисэ. Хъуэпсэгъуэ нур, 141. Нобэ фIы 
пхуэщIэнумэ, пщэдей умыхь, жаIэу псалъэжьыр 
и гум къэкIыжати, и нэгум ущIэплъэмэ, 
къэпщIэнут абы и гум Iей зэримылъыр. Лъапсэ, 
59. Iей игу хуимылъын (2). Зыгуэрым зэран 
ухуэхъуну, и Iей зепхуэну ухэмытын. Инал и 
гум абы Iей хуилъу щытамэ, жылэр шэсу фыуви 
Жыраслъэн къефшэлIэж, жиIэнтэкъым. Мазэ 
ныкъуэ щхъуантIэ, 652. Iей дыдэ хъун (1). И 
узыншагъэкIэ, и теплъэкIэ хуабжьу екIэкIуэн. 
Фыз къамылыфэ нэжэгужэу япэм илъагъуу щыта 
Iузизэ иджы Iей дыдэ хъуауэ, и ныбэр лъагэу, и нэ 
дахитIу щытари иуэжауэ хэлът. Хъуэпсэгъуэ 
нур, 69. [И] Iей жыIэн (1). Зыгуэрым хуэпсэлъэн, 
зыгуэр убын. Мы ерыщым [Жыраслъэн] и Iей 
жысIэмэ, иджыблагъэ шыгъажэм къащытежа си 
шы жэр дэгъуэр си пщIантIэм дигъэбзэхыкIынщ, 
жиIэу старшынэр гузавэрт. Хъуэпсэгъуэ 
нур, 87. Iей къэхъун (1). Нэхъ лъэрымыхь 
хъун (сымаджэр). Тамарэ сызэрыхуэзэу, псори 
къызжиIэжынущ, къызжимыIэжми, и нэгум 
сыщIэплъэмэ, занщIэу къызощIэ [сымаджэр] Iей 
къэхъуами фIы къэхъуами. Лъапсэ, 43. [И] Iей 
фIэкIа жымыIэн (1). Зыгуэр зэпымыууэ убын, 
хуэпсэлъэн. ЛатIифэ… студентхэр нэ жагъуэкIэ 
къызигъэплъыну иужь итщ, къахуэзэмэ, си Iей 
фIэкIа сифI лъэпкъ жиIэнукъым, щIалэгъуалэми 
яфэфIыххэкъым абы сиубу. Лъапсэ, 9. Iей хъун (2). 
И теплъэр екIэкIуэн, гъур, фагъуэ хъун. Локотош 
Iей хъуа къудейтэкъым, езыри нэгъуэщI зыгуэр 
зэрыхъуар IупщIт, япэм къибыргъукIыу, нэжэгужэу, 
лъагъугъуафIэу зэрыщытам хуэдэжтэкъым. Нал 

къута, 241. IейкIэ [и] ужь итын (1). Зыгуэрым 
и Iей зехуэн, зэран ухуэхъуну ухэтын. [Степан 
Ильич Инал къыжреIэ:] Мэтхъэныр уи ужь IейкIэ 
къитынкъым. Сыт хуэдэ Iуэхуи и пщэ дэлъхьэ – 
зэфIигъэкIынщ. Мазэ ныкъуэ щхъуантIэ, 529. 
IейкIэ [и] цIэр Iун (2). ЦIыхум хъыбар IейкIэ 
яхэIуэн. [Думэсарэ:] Алыхь, Елдар и цIэ IейкIэ 
Iууэ сыхуэмей! Мазэ ныкъуэ щхъуантIэ, 542. А 
цIыхубзым [Борей Пыжьынэ] и цIэ IейкIэ щыIуар и 
анэ шыпхъу зи щхьэ закъуэ-зи лъакъуитIу псэуар 
лIа нэужьщ. Лъапсэ, 20.

IЕЙ II (3). частицэ. Дыдэ, егъэлея. Албиян 
абы хуэдэ шатэ фIэфI Iейуэ щытати, Дани 
хуигъэтIылъащ [Хьэбибэ]. Щынэхужьыкъуэ, 
59. Шыр абы хуэдизкIэ псы хуэлIати, куэдыщэ 
Iей ирифащ, щигъэтым къиублэжурэ. Лъапсэ, 
57. ЩIыхуэр итыжыну и пхъур щIигъэкIуари 
гурыIуэгъуэт [Мариям]: и адэр е и анэр хьэжыгъэ, 
дагъэ сыт жаIэу тыкуэнтесым деж кIуэмэ, 
IэнэщIу къагъэзэжырт, Назифэ кIуэрэ хъыджэбз 
цIыкIум тхьэмыщкIафэ Iей зытригъауэрэ и 
щхьэр къимыIэту елъэIумэ, зи щIыхуэ ятелъым 
фIэгуэныхь хъурти, къигъэщIэхъуртэкъым, 
зэрелъэIуа псори къримытми, и ныкъуэр 
къритырт. Лэчымэ, 391.

IЕЙ ДЫДЭУ (1). нареч. Хуабжьу, егъэлеяуэ. 
Зэнэзэпхъум иралъхьэщ «пащIэ бзииплъыр» 
гу цIыкIуми, шэрхъитIыр Iей дыдэу кIыргъыу 
ирашэжьащ. Къалэн, 432.

IЕЙКIИФIЫКIИ: ◊ IейкIи-фIыкIи зы 
псалъэ жымыIэн (4). ЖымыIэххэнIа, зыри 
къыбжьэдэмыкIын. Зыкъомым Астемыр 
жиIар ядэртэкъым, Астемыр къыдэщIхэри 
мащIэ хъуртэкъым, ауэ IейкIи-фIыкIи зыри 
жызымыIэхэри куэд хъурт. Хъуэпсэгъуэ 
нур, 198. Мысост IейкIи-фIыкIи зы псалъэ 
жиIакъым, Бекъан и тхьэ IуэкIэр игу иримыхьауэ 
арами пщIэнутэкъым. Щынэхужьыкъуэ, 17. 
Зэанэзэпхъур дадэм емылIалIэу бжэIупэм Iуашэжри 
гуцIыкIум лIыжьыр ису къагъанэри къыдэкIыжащ, 
IейкIи-фIыкIи псалъэ жамыIэу. Къалэн, 433. 
IейкIи-фIыкIи псалъэ къыжьэдэмыкIын (2). Еплъ 
IейкIи-фIыкIи зы псалъэ жымыIэн (2). Псалъэ 
закъуэ IейкIи-фIыкIи жьэм къыжьэдэмыкIыу, лIыр 
[Исуф] шхэри лэжьапIэм кIуащ. Лэчымэ, 383. 

IЕЙУЭ (18). нареч. Хуабжьу, егъэлеяуэ. Мо 
цIыкIу къомыр къэсауэ Апчарэ щилъагъум, 
Iейуэ къэгуфIащ, дзэ къэкIуатэмэ зэрыгуфIэным 
хуэдэу. Щынэхужьыкъуэ, 64. Дыгъуасэ яшха 
щIакхъуэ Iыхьэмрэ шху шынакъымрэ фIэкIа зыри 
яIухуатэкъыми, зэанэзэкъуэр Iейуэ мэжалIэрт, 
я гур къекIуэным нэсауэ. Лъапсэ, 55. Къэрэлъашэ 
ешат Iейуэ, къаруи псэруи къыхэмынэжауэ. 
Нэгъуху, 49.

IИБЛИС (3). Муслъымэн диным зэрыжиIэмкIэ: 
Алыхьым и нэлатыр техуэу шейтIан хъужа жин, 
жин бзаджэ. Iиблисщ [Астемыр], − жиIэурэ Инус 
гъумэтIымэрт, − абы Алыхьым и фIыцIагъэ 
IэщIэлъу хэт жиIэн? Хъуэпсэгъуэ нур, 79. 
Мэш я къуажэдэс щIалэгъуалэм къуейщIеин 
зэрафIэфIыр ищIэрти, хьэщIэм я гур дахэ 

яхуещI: − ФыкъэмыпIэнкIыт, си къуэш, дэри пэкIэ 
псы дефэркъым, ди щIалэхэр гушыIэным дихьэхмэ, 
Iиблис псы зэрефэ фалъэмкIэ фадэ ефэнкIи 
мэхъу, ажэгъафэу захуапэри зауэм Iуохьэ, фэри 
къывдогушыIэри аращ армыхъумэ, фаджэу дунейм 
дытеткъым. Лъапсэ, 116.

◊ Iиблис къытекIуэн (1). Жин бзаджэм гъуэгу 
пхэнж тришэн, гуэныхь зыпылъ иригъэщIэн. 
[Сэид Нурхьэлий жреIэ:] – IукI, насыпншэ. Уэ 
къурIэн уэзгъэуцIэпIуи? Уэ Iиблис къыптекIуащ. 
кIуэ адэ. Хъуэпсэгъуэ нур, 156.

IИЗЫНШЭУ (11). нареч. Хуит ямыщIу, 
зыгуэрым и унафэ хэмылъу. Мэремкъан Инал 
псоми унафэ яхуищIащ абы и Iизыншэу зы я унэ 
мыкIуэжыну. Хъуэпсэгъуэ нур, 316. [Албинэ:] 
Алыхьым и Iизыншэу щхьэц налъэ къудей уи 
щхьэм къыхэхунукъым. Тепщэч къэзылъэтыхь, 
147. Пщэдджыжьым жьыуэ Камизэхэ я нысэр 
къызэрысу Тамарэ тхьэмыщкIэм ешхыдащ, си 
Iизыншэу хэт уэ лэжьапIэм уIузыгъэувар жиIэри. 
Лъапсэ, 99.

IИЛЭ (2). Хуэбгъэфащэ зэрыхъунумкIэ, пасэм 
адыгэхэм тхьэпэлъытэу яIахэм ящыщ зыщ. 
[Дэфэрэдж гъэр хъуа пщащэхэм яжреIэ:] Нобэрей 
махуэр зи махуэр фщIэуэ къыщIыкI, нобэрей 
махуэр Iилэ и махуэщ, къывгурыIуа? Лъапсэ, 40.

IИМАН (2). Дин фIэщхъуныгъэ. [Дисэ Думэсарэ 
жреIэ:] Пхъур [Саримэ] зейр сэращ, IиманкIи 
динкIи сынолъэIу, IукI. Хъуэпсэгъуэ нур, 137.

IИМАН ЗИIЭ (1). Дин фIэщхъуныгъэ зыхэлъ, 
муслъымэн. Абдежым и гур кIуэдыпауэ гъыуэ 
къыщIидзащ [Гунэуэс]: «Ей, Iиман зиIэ, гущIэгъу 
фщIэххэмэ, бжэр къыIуфх!» ГущIэгъу, 424.

IИМАНСЫЗ (1). плъыф. Iиман зимыIэ, 
фIэщхъуныгъэ зыхэмылъ. [Инус Астемыр жреIэ:] 
Уи щIапIэм псы изгъэжыхьыжынщ, Алыхьым и 

IИМАНЫНШЭ (1). плъыф. Iиман зимыIэ, 
Iимансыз. [Чачэ Нахъуэ жреIэ:] Си Iуэхут итIанэ 
укъызэтхьэкъум…Iиманыншэ! Мазэ ныкъуэ 
щхъуантIэ, 505. 

IИСМАХЬИЛ (1). УсакIуэм зи гугъу ищIыр 
ХьэтIохъущокъуэ Исмэхьилщ, «Измаил-бей» 
поэмэм хэт лIыхъужьыр М.Ю. Лермонтовым 
къызытрищIыкIа адыгэпщ зи лIыгъэкIэ 
цIэрыIуэрщ. Ди Iисмахьили и хъыбархэр 
ПхуэзыIуатэри си къуэшщ. Лермонтов. 
«Батырыбжьэ», 49.

IИСРАФ: ◊ Iисраф зэрыгъэхъун (2). 
ЗэрыгъэкIуэдын, зыр адрейм зэран хуэхъун. 
[Къыдырым:] Мо щэхурыпхъуэ къомыр кхъухьым 
ибгъэтIысхьэрэ епшажьэмэ, зэрышхыурэ Iисраф 
зэрымыгъэхъуну хэт и фIэщ хъун? Иным цIыкIур 
зыIуридзэурэ иным фIэкI къэмынэжыху яшха 
нэужь, иныжьхэм зызэрадзынщи, ахэри Iисраф 
зэрыгъэхъунщ, зым зыр ещэурэ. Кхъухь пхэнж, 502. 
Iисраф зэтещIэн (1). Куэд (псори) Iисраф щIын. 
Ари [гъуэмылэр] къащIыныжу щыкIуэди къэхъурт 
[Истамбыл кIуэхэр], «Нусреддин-Бахъры» 
жыхуаIэ кхъухьым ещхьу, хыр къэукъубейрэ 
кхъухьыр псы Iуфэ мывалъэм къытридзэрэ иса 

цIыху щищ-щиплIыр Iисраф зэтрищIэу. Лъапсэ, 
40. Iисраф хъун (15). ЗэIыхьэн, кIуэдын, хьэлэч 
хъун. Гъэр гъейти, цIыхур Iисраф хъурт, шхын 
щхьэкIэ лIэуэ. Щынэхужьыкъуэ, 9. Хъарбыз 
хадэм уэр къытехуэу ИремыхъукIэ зэи Iисраф. 
«Уузыншэм!» сэ жызоIэ. «Мывэ хуабэ», 19. Фызыр 
псым хэлъадэри архъуанэм иджэрэзыхьу псым хэлъ 
адакъэр къыхилъэфыжри зейм деж къихьыжащ: − 
Уи адакъэжьыр Iисраф хъу пэтащ, − жиIэри. 
Бабыщыкъуэ адакъэпщ, 491. Iисраф хэхъухьын 
(2). ЗыщIыпIэ Iисраф щыхъун. Шуудзэр 
зымыдэми жаIэн ягъуэтырт: иджырей зауэм 
шум щахузэфIэкIышхуэ щыIэкъым, танкымрэ 
авиацэмрэ куэдщи, шур Iисраф хэхъухьынущ, абы 
нэхърэ, щымыхъунукIэ, лъэс дивизэ зэхэдвгъашэ, 
жаIэу. Щынэхужьыкъуэ, 40. Iисраф щIын (7). 
ЗэIыгъэхьэн, гъэкIуэдын, хьэлэч щIын. Гуп 
щхьэхуэу Якъуб гъуэгум къытринэу нэмыцэм 
Iисраф ящIар НКВД-м я дзэм щыщти, ар и гум 
техуэртэкъым [Бахъуэм], щхьэ дэмыIэпыкъуарэ, 
жиIэу. Нал къута, 262. Махуэ зырызу гъащIэ 
тIэкIур Уэлбанэм, жьыбгъэм ящI Iисраф, Е 
уэшх хуэлIауэ си жыг хадэм Уэшхыпсым хуэдэу 
псыр зыщIаф. Си лъэрыгъыпсыр зыIыгъауэ. 
«Батырыбжьэ», 58. [Борис Борисович:] ЕужьэрэкI 
[Гесиод], уи мэлыр хьэм Iисраф ямыщI щIыкIэ. 
Тепщэч къэзылъэтыхь, 159.

I И С Т О Ф Р И Л Э Х Ь  ( 3 ) .  м е ж д о м . 
ГъэщIэгъуэныгъэ, мыарэзыныгъэ къегъэлъагъуэ. 
«Iистофрилэхь, къурIэн еджэу джаур 
хэт илъэгъуа», − жаIэрти ар зэхэзыхым 
хуэгъэщIагъуэртэкъым. Хъуэпсэгъуэ нур, 202.

IИХЬРЭМ (2). Хьэж ящIыну кIуэхэм щатIагъэ 
фащэ. Iихьрэм сыт жиIэу зыхэмытын хэмыту, 
фащэ къекIу щыгъыу, къамэ кIэрыщIауэ, сэшхуэр 
гуэлъу, маузерыр гуэлэлу, маузерышхуэри куэду 
иIыгъыу гъуэгум теуващ [Къэрэмырзэ]. Лыгъэ, 413. 
[ХъумакIуэхэм Къэрэмырзэ жраIэ:] – АтIэ зыкIэрых 
уи Iэщэр, андез щтэ, Iихьрэм зыщытIагъи, 
ущIэдгъэхьэнщ [мэжджытым]. Лыгъэ, 413.

IИIА (3). зэрызып. Шыд кIий макъым 
зэрызэпащIыж псалъэщ. – ХьэIуцыдзыр сэ къуэш 
схуэхъууи? Iи-Iа, Iи-Iа,− жиIэри шыдым ар и фIэщ 
пхуэщIынт. Кхъухь пхэнж, 507. [Шыдым:] Iи-Iа, 
апхуэдэ щIыналъэ [жэнэтым ещхь] щыIэ? Кхъухь 
пхэнж, 504.

IЫГЪЫН (иIыгъщ) лъэI. (377). 1. (334). Iэм 
IэщIэгъэлъын. Афицарым уэрамым къыщиукIа 
гуэгушым и лъакъуэр иIыгът, гуэгушыр иджыри 
псэути, и дамэр хьэлъэ-хьэлъэу иутхыпщIырт. 
Хъуэпсэгъуэ нур, 102. СIыгът кхъуей хъурейуэ 
сэ мазэр, СыдэкIуеяти зэ уафэм. СIыгът кхъуей 
хъурейуэ сэ мазэр. «Дамыгъэ», 214. Баш зыIыгъым 
иIыгъщ, зымыIыгъри ещIэкъуауэу, уIэгъэр зэрыпха 
хъыданыр хьэлэчу сабэм иуауэ елъэф. Нал къута, 
211. 2. (20). Зыгуэр зигъэIэн. Инал зыщIэс унэр 
тIууэ зэтетт, и щIагъым окружкомыр щIэсу, езым 
этаж етIуанэм фэтэр щыIыгът. Мазэ ныкъуэ 
щхъуантIэ, 672. Къызэхуэсахэр къыщIоупщIэ, 
игъащIэкIэ даIыгъыну дефта ди гъунэгъум хьэмэ ди 
хэкум дыкъыгухьэж хъуну, жаIэри. Лъапсэ, 74. Зи 

ныбэ иуэжа шы пцIэгъуэплъым соплъри, щIымахуэр 
къихьэмэ, уэншэку шэщым хущIэтлъхьэу тIыгъа 
шыбзыр арауэ пщIэжынкъым. Анка, 383. 3. (15). 
ЗыIэщIэмыгъэкIын, мыутIыпщын. Шыхэри Iэлщи, 
оркестрым щыблэкIкIэ, бгъукIэ зыщIрагъэхыну 
хуожьэ, шым тесхэм яшхэр ерагъкIэ яIыгъщ. 
Щынэхужьыкъуэ, 38. Шэ Iэджэ техуэу лъыр 
щIэкIыхукIэ ЛIы хахуэм дзэшхуэр иIыгъащ. 
ЛIыхъужь хъыбар. «Мывэ хуабэ», 180. Къалэ 
къащтар «фIыгъ» жаIэри дзэм иратри, езыхэр 
[Къэрэмырзэ сымэ] нэгъуэщI IэнатIэ Iуувати, 

◊ Бжьыпэр Iыгъын (2). Еплъ бжьыпэ. Iэщэ 
зыIыгъыф (1). Зэуэф, Iэщэ къэзыгъэсэбэпыф. 
ЛIитI уэрамым щызэхуэзэмэ, зэхуотхьэусыхэ: 
«Мыр дауэ, ди ини ди цIыкIуи, Iэщэ зыIыгъыфыр 
зауэм дгъэкIуащ, нэмыцэр къэсри ди кIуэцIыр 
кърашхыкIащ, иджы ди кIэтIий ди вакъэ лъэпсу 
дыкъэна пэтрэ, ди унагъуэбжэр худагъэщIыжыну 
жаIэ, Сталиным деж лIыкIуэ дгъакIуэмэ, 
мынэхъыфIу пIэрэ?» Лъапсэ, 84. Iэщэ Iыгъын 
(7). ЗэщIэузэдауэ щытын, зэуэным хуэщIауэ, 
хуэхьэзыру щытын. Бийр къыщытеуэм ди унэ, Сэ 
Iэщэ сIыгъыу сыпежьащ. Си гъуэгу тыншакъым 
сэ игъащIэм. «Мывэ хуабэ», 62. Шейхъым и лIы 
гъусэхэри къеувэкIауэ щытщ, Iэщэ зэраIыгъым 
шэч хэлъкъым, и Iэтащхьэм и Iэр иIэтмэ, занщIэу 
зыкъуадзыну хьэзырыпсщ. ХьэщIэ лъапIэ, 404. Уэ 
Iэщэ пIыгъыу укъэкIуами, Дэ уэ нэхъ щIасэ димыIа. 
Лермонтов. «Мывэ хуабэ», 86.

IЫХЫЖЫН (Iехыж) лъэI. (1). Зыгуэрым зыгуэр 
къыIэщIэхыжын. Дадэм жеIэ: «Ди лъэныкъуэм 
Iахыжахэщ пщылIу щыIэр, Фэ фи хэкуу куэд 
хуэныкъуэм ЩIагъуэу щыткъым хабзэу фиIэр». 
«Тисей», 505.

IЫХЫН (Iех) лъэI. (46). 1. (18). Зыгуэрым зыгуэр 
къыIэщIэхын, зрегъэтын. Албиян шырыкъуитIыр 
[и анэм] Iихри и красноармеец гуэрым иритащ, 
«гъэтIылъ» жиIэри. Щынэхужьыкъуэ, 42. 
Василецым и букетыр Ишияуэ жыриIащ: − 
Марфэ, сIых сэ уэстыр! «Бдзэжьеящэм ипхъу», 
167. ЦIыхухъур илъэс плIыщIрэ тхум фIэкIамэ, 
ауэ ет – пIахынукъым, текIуэдэнур нэхъыбэщ, 
къилэжьынум нэхърэ жаIэнщи. Лъапсэ, 32. 2. 
(11). IэщIэгъэкIын, тхьэкъун. Пашэ Мурат 
бгъэдэлъа мылъку тIэкIури судым щыIихым, 
Елдар шхыни сыти къыхуэнатэкъым, шы, жэм 
сытхэр Щэрданхэ ялъысащ. Хъуэпсэгъуэ нур, 
51. Сыт пIахыр жыпIэрэ [уасэу бэзэрым] – дыщэ, 
дыщэ уимыIэрэ – хьэпшып лъапIэ е Iэщ. Нал 
къута, 272. Фызыжьхэр мэгупсысэ: дапщэрэ зауэ 
къэхъеями, игъащIэм цIыхум и мылъку хокIуадэ: 
хэт шы трах, хэт и уанэр Iах, хэти и Iэщыр 
хелъхьэ. Щынэхужьыкъуэ, 8. 3. (8). Къуатыр 
къэпщтэн, бдэн. Санитарнэ поездкIэ уIэгъэ 
къомыр госпиталым яшат Ростови, здашам 
Iахын ядатэкъым, диIэр здэтхьын тщIэжыркъым, 
жаIэри. Хъуэпсэгъуэ нур, 171. [Гесиод:] Журналми 
схьат зы статья диным сытефыщIыхьуи, ари 
сIахакъым. Тепщэч къэзылъэтыхь, 161. Ахъшэр 
дахэ-дахэу пIахыркъым [бэзэрым]. Нал къута, 272. 

4. (9). Уасэ, лэжьапщIэ с. ху. къэщтэн. А къомыр 
[пхъэ къутар] унэм щIэсхьэу бжэ къуагъым деж 
дахэ цIыкIуу зэтеслъхьати, фызыр къэгузэвауэ гу 
лъыстащ: дапщэ иджы сIихынур, жиIэу. МелыIыч, 
440. КIурацэ и пщIантIэм къыдидза гуэдз къэпым и 
уасэ Iимыхыу дэжри ежьэжащ [зыщэр]. Нал къута, 
276. [Хьэбибэ:] Данизэт щхьэкIэ зи мыхъуми 
Iахащ [уасэу]нартыху. Щынэхужьыкъуэ, 26. 

IЫХЬЭ (83). 1. (30). Зыгуэрым щыщ (тIэкIу, 
ныкъуэ, плIанэ, н.къ.). Матренэ я унэ кърихыурэ 
кхъуэл пшэр IыхьэфI къихьырт, махуэ къэс 
дагъэ гъэткIуар Таша и кIэртIофым хилъхьэурэ 
иригъэшхырт. Мазэ ныкъуэ щхъуантIэ, 603. 
Жэщыр IыхьитIу гуэша къыфIощIри, зы Iыхьэр 
къэблэгъэху щэ Iуэгъуэ мыIуэну Iэмал зимыIэщ 
[Джэлил адакъэр]. Бабыщыкъуэ адакъэпщ, 476. 
[Сосмакъ ТIалиб:] И Iыхьэ щанэ нэхъ мыхъуми 
дгъуэтыжынщ [Iэщ дгуэшым]. Щынэхужьыкъуэ, 
14. 2. (38). Зыгуэрым щыщу зыгуэрым лъысыр, 
хуэзэр. А псалъэр Степан жиIэу зэхихат езыми 
[Елдар], − зауэм къулейсызым къулейсызыгъэ 
къыхуехьри, зи Iыхьэ иным и Iыхьэм хегъахъуэ. 
Хъуэпсэгъуэ нур, 179. Зи адэ-анэ хуэкъулейр 
кIуэжырти, гъуэмылэ къишэрт, арщхьэкIэ уи 
гъуэмылэ уи закъуэ пшхыжу къыпхуадэнутэкъым: 
нэхъапэ щIыкIэ «иныжьхэр» хэIэбэнт, сымаджэм 
я Iыхьи къыхэкIынт, уи ныбжьэгъухэми 
гу ялъыптэнти, къанэIамэ, уи Iыхьэт. Зи 
лъэрыгъыпс тIыгъа. «Батырыбжьэ», 150.

◊ [Я] Iыхьэ зэхэлъын (2). ЗэIыхьэгъуу щытын, 
мылъку с.ху. я зэхуэдэу яIэн. ДызэрыцIыкIурэ 
зы шынакъ дишхыкIа хуэдэу ди Iыхьэ зэхэлъщ 
[Иналрэ Къазджэрийрэ]. Мазэ ныкъуэ щхъуантIэ, 
571. [Дзэшу и къуэм жриIэу:] Колхозым хуэдэщ 
[Iулъхьэ къеIызых гупыр]: я Iыхьэ зэхэлъщи, 
единоличникыр щыIэжкъым. КIапсэ кIапэ, 16. [Я] 
Iыхьэ зэхэмылъын (2). ЗэIыхьэгъуу щымытын, 
я зэхуаку Iуэху зэхуамыIэн. Уэ [нэгъуэщIыбзэкIэ 
тхэм] бзэуэ къащтэ узэгуакIуэр, Дэ тIум ди Iыхьэ 
зэхэмылъ. Сэ нэгъуэщIыбзэщ тхылъ зэрыстхыр… 
«Щхьэлыкъуэ», 374. [И] Iыхьэ хэлъын (1). 
ЗыгуэрымкIэ Iыхьэгъуу щытын, зыгуэрым щыщ 
Iыхьэ къыплъысын, ууеин. [Зэдауэхэм Дзэлыкъуэ 
хъупIэм щхьэкIэ:] Псоми я зэхуэдэщ, зыри 
зимыIами и Iыхьэ хэлъу. Лъапсэ, 81. [И] Iыхьэр 
хэкIуэдэн (1). Зыгуэрым щыщу къылъысыпхъэр 
къыIэрымыхьэн. [Къазджрий Лу йоупщI 
интернатым щеджэхэм щхьэкIэ:] Нэхъ цIыкIухэм 
я Iыхьэ хэмыкIуадэу пIэрэ? Мазэ ныкъуэ щхъуантIэ, 
534. [Уи] Iыхьэ хэмыгъэкIуэдэн (2). Зыгуэрым 
щыщу къыплъысыпхъэр зыIэрыгъэхьэн. Зи 
Iыхьэ хэзымыгъэкIуадэр Мусэт. Хъуэпсэгъуэ 
нур, 157. ЗауэкIэ зыри къамыхьа щхьэкIэ, нобэ я 
Iыхьэ хагъэкIуэдэну я гугъэтэкъым абыхэм [зауэм 
Iутахэм]. Хъуэпсэгъуэ нур, 322. Іыхьэ хэкІын (1). 
Зыгуэрым щыщ лъысын. Зи адэ-анэ хуэкъулейр 
кІуэжырти, гъуэмылэ къишэрт, арщхьэкІэ уи 
гъуэмылэ уи закъуэ пшхыжу къыпхуадэнутэкъым: 
нэхъапэ щІыкІэ «иныжьхэр» хэІэбэнт, сымаджэм я 
Іыхьи хэкІынт, уи ныбжьэгъухэми гу ялъыптэнти, 
къанэІамэ, уи Іыхьэт. Зи лъэрыгъыпс тІыгъа, 522.

☐ Зи Iыхьэ зыфIэмащIэм джэдум фIешх 1). 
Мы псалъэжьыр нэхъ зэрыжаIэр «хьэм фIешх» 
жаIэущ, уфIэмащIэу щыта дыдэми ухэкIыжынкIэ 
мэхъу, жиIэу аращ. [Алъхъо:] Зи Iыхьэ 
зыфIэмащIэм джэдум фIешх, жыхуаIэм хуэдэу Iэщ 
тIэкIу къэнэжам куэдыIуэ холIыкI. Алъхъо, 64.

IЫХЬЭГЪУ (3). Зи Iыхьэ зыгуэрым хэлъ, 
нэгъуэщIхэм зыгуэркIэ гуэшэгъу яхуэхъу. 
[Комендантым Алыджыкъуэ жреIэ:] Партым 
хэтыр мылъкукIэ къэралым Iыхьэгъу хуохъур. 
МелыIыч, 466. [ЕтIуанэ фыз:] Сыкъэплъэгъуакъым, 
услъагъужакъым икIи дызэIыхьэгъукъым, зегъэхь 
адэ…Тепщэч къэзылъэтыхь, 189. Iыхьэгъу сэ зыми 
симыщIыну Си насып тIэкIур сIэщIэкIащ. Синдур. 
«Батырыбжьэ», 84.

IЫХЬЭМЫГУЭШ (1). плъыф. Бгуэш, тебгуашэ 
мыхъу. ЛIыгъэ зезыхьами, къэрабгъэу къыщIэкIами 
лIыгъэр Iыхьэмыгуэшщ, жаIэр игъащIэм. 
Хъуэпсэгъуэ нур, 158. 

IЫХЬЭНШЭ (7). плъыф. Iыхьэ зимыIэу къэна, 
зылъымыса. Зэкъуэш зэшиблыр дызэщхьыр 
Iыхьэншэр аруэ къысфIощIыр. «Индийскэ поэмэ», 
361. Дзэм ар [щIы къазэур къыхуагуэшыну] 
зэхегъэхи, сыкъыкIэрохури Iыхьэншэ сохъу, жиIэу 
пIащIэ-тхъытхъыу цIыхур зэрыхьу кIуэнущ. 
Лыгъэ, 410. [Чачэ:] Сылъэрызехьэу щытыгъам, 
сэри Iыхьэншэ сыхъунт? Хъуэпсэгъуэ нур, 255.

◊ Iыхьэншэ зыщIын (1). Зыгуэрым 
зыхэгъэкIыжын, уи Iыхьэ зыгуэрым 
къыхыумыхын. Куэд щIатэкъым Данизэт 
бэлшэвычым я зэманым «сыкъэрэхьэлъкъ цIыхубзщ, 
Бот сыхуэдэ къабзэщ, лIо си гъукIэ щхьэгъуэплъым 
власть щIыхуэмыфащэр, яфIэубыд, Бот, 
бжьыпэр, Iыхьэншэ зумыщI», − жиIэу зэрыщытрэ. 
Хъуэпсэгъуэ нур, 271. Iыхьэншу къэнэн (3). 
Iыхьэ къылъымысын, и Iыхьэ къыхэмыкIын. 
Езы Ботэхи Iыхьэншэу къанэркъым: гъавэкIэ 
игъэгуфIам ахъшэкIэ къагъэгуфIэж. Лъапсэ, 97. 
Нэхъ хьэщIэ дыдэу къалъытэр арат гуахъуэ 
зратар, щхьэ щакъутэкIэ Iыхьэншэу къэбгъанэ 
хъунтэкъым, жыхуаIэм хуэдэу. Мазэ ныкъуэ 
щхъуантIэ, 588. ЩIакхъуэ Iыхьэншэу сыкъэнами, 
Бииншэ махуи тхьэм симыщI. ЩIакхъуэ 
Iыхьэншэу сыкъэнами… «Щхьэлыкъуэ», 399.

IЫХЬЭIЫХЬЭ (2). нареч. Гуэшауэ, 
зэхуэдэу зэщхьэщыдзауэ, зэпыщхьэхукIауэ. 
Лэгъупыр лъахъшым къыфIимыхыу лы пшэр 
вар къыхихырти, Iыхьэ-Iыхьэурэ зэпиупщIырт 
[Нурхьэлий]. Хъуэпсэгъуэ нур, 204.

IЫХЬЛЫ (21). ЛъыкIэ къыбгухьэ. Я Iыхьлы, 
я благъэ, я къуэш уIэгъэ хъуауэ зэхахмэ, я нэпсыр 
къыщIэжу, я нэр къихурэ гужьеяуэ, жепIэри 
сытри зэхамыхыу щхьэхьу къэсырт, зыхуейуэ 
зыхуэгузавэм щIэупщIэу. Хъуэпсэгъуэ нур, 172. 
Шыкъым Нэху къэкIуэжащ жаIэу и Iыхьлыи и 
благъи къызэхуэмысу къэнэнт – къуажэм зы 
бэлыхьлажьэ къыщыхъуа хуэдэу, къэбырсеят, 
хьэщIэр мычэму къакIуэрт, къакIуэ къэсыхуи фадэ 
къаIэтырт. Кхъэлэгъунэ, 375. [Дэфэрэдж:] Си 
Iыхьлыхэм сыздэщыIэр ящIатэмэ, икIэщIыпIэкIэ 
къэсынт, си Iуэхут ХьэмтIрэтIыгуи мы кхъухьри 

щIамыщыкIтэмэ, дыкъагъуэтыху, арщхьэкIэ хэт 

IЫХЬЛЫЛЫДЖАНЭ (4). IыхьлыгъэкIэ 
къыппыщIахэр, къыббгъэдыхьэхэр. Бын 
яIэххэкъым [Абу-Деруишрэ Нэхурэ], тIуми 
я Iыхьлы-лыджанэр къыздикIа щIыналъэм 
къэнащи, къащыгугъ щыIэкъым. Кхъэлэгъунэ, 375. 
[Мариам:] Абдежт «Ила-л-мултэкъэ» щыжыIэн 
хуейри, а псалъэр хэт и жьэ къекIуэу жиIэфынт, 
игъащIэм дыщыпсэуа щIыналъэри Iыхьлы-
лыджанэри къызэднэкIрэ лIам дыпалъытэу ди 
щIыбагъыбжэр хуэтщIыжу? Лэчымэ, 391.

IЫХЬЛЫНШЭ (2). плъыф. Iыхьлы, лъыкIэ 
къыбгъэдыхьэ зимыIэ. И щхьэ закъуэу, Iыхьлыншэу 
Гугъэ Iэджэм йогупсыс [Марфэ]. «Бдзэжьеящэм 
ипхъу», 160. Абгъуэншэ бзухэр хадэм къихьэм, 
Хуэзыгъэдалъэм зи къурагъ, Iыхьлыншэу губгъуэм 
къинэ щIалэу, ЗэхуищIыжакъэ и щIыбагъ. Уи хэку 
жыг закъуэ фIэкI имытми… «Батырыбжьэ», 37.

IЫХЬСЫХЬ: IЫХЬСЫХЬ ЖЫIЭН 1). 
Зыгуэр къызэреузар, къызэрехьэлъэкIыр 
къэзыгъэлъагъуэ макъхэр гъэIун. Нанэ Iыхьсыхь 
жиIэу щэIуурэ къэтэджри, и нысэм IэплIэ хуищIауэ, 
игу дахэ хуищIырт. Хъуэпсэгъуэ нур, 282.

IЫIЫ (5). междом. Мыарэзыныгъэ, 
фIэмыфIыныгъэ, мыдэныгъэ кърагъэлъагъуэ. 
[Думэсарэ:] Къэбэрдейм лIы Iущ яIэ жыпIэмэ, 
яIэщ, жаIащ [кIахэ адыгэхэм], я лIыщхьэм мэкъу 
фшхы, жиIэу унафэ ищIми, «Iы-Iы» жамыIэу 
мэкъур яшхынущ, дэ апхуэдэу тщIыфынукъым, 
жаIащ. Мазэ ныкъуэ щхъуантIэ, 544. Къэрэмырзэр 
хьэпсым изэшыхьауэ «Iы-Iы» щыжимыIэм, [зауэм 
кIуэну арэзы щыхъум], къэрэгъул и гъусэу штабым 
ирагъэшащ, зэрыщысыну хуеяри хуагъэгъури. 
Лыгъэ, 409. [Берие Къэбэрдейм щхьэкIэ:] «Iы-
Iы» жаIэмэ, [я щIыр къызэрыпачым щхьэкIэ], 
яхуэфащэ дыхъунщ. Лъапсэ, 88.

IЫIЫХЬЫ (1). междом. Зыщымыгугъа, 
зыпэмыплъа гуэр (яфIэмыфI, я мыгуапэ) 
къыщыхъуам деж жаIэ. [Бырмамытым гъуэгум 
здрахьэжьа псыр зэрикIутам щхьэкIэ:] − Iы-Iы-
хьы! КIэфий епщэ иджы. ХьэщIэ лъапIэ, 402. 

Iу
IУ (12). Жьэ. IукIэ шхын къахьу шырыр 

ягъашхэу Си уэрэд Iыхьи бзухэм къахьынущ. 
Си илъэсищэ «Щхьэлыкъуэ», 395. Е усэ стхари 
нэмысами, Ар ткIуэпсу IукIэ къэсщыпащ. Фи нэр 
жанщ «Дамыгъэ», 52.

◊ Iур тIыжын (1). Тхъэжын, IэфIу шхэн; 
зыгъэнщIыжын. ХьэIуцыдзхэм я Iур ятIыжами, 
къахэсщ къызэхуэсам щыщи, тшхы мыхъуну 
пIэрэ, жаIэрт. Кхъухь пхэнж, 507.

IУР ГЪУЩIЭН (8). Жьэ кIуэцIыр гъущэ хъун, 
псы хуэлIэн. Псы щIыIэу бгы щIагъым КъыщIэжыр 
згъуэтамэ, ЗызгъэнщIу сефэнти Мы си Iуу гъущIар 
ЗгъэщIытэм, сигу плъами Хэлъ мафIэр хэкIынт. 
ЗэныбжьэгъуитI. «Шум и гъуэгу», 33. Псэ зыхэти 
зыхэмыти Зи Iур гъущIэм ткIуэпс ириту, Жэщым 

губгъуэр къеущыхьыр, Дыгъэ хуабэм зимыужьу 
Шым аргуэру тесщ акъужьыр. Акъужь «Дамыгъэ», 
211. Сомэхыпэ, Iур гъущIащ, – жысIэу щIалэм 
селъэIуати, Ауанышхуэ сыкъищIащ. ПщIыхьэпIэ. 
«Батырыбжьэ», 72.

IУАЩХЬЭ (58). Бгы, щIыпIэ хэIэтыкIа. 
Щхьэлмывэкъуэ и хъуреягъкIэ Iуащхьэу щыIэм 
бжыгъэ иIэтэкъым, Iуащхьэ къэси хъыбар 
гъэщIэгъуэнхэр иIэу жаIэрт. Хъуэпсэгъуэ нур, 
297. Мывэ къутахуэ къомри къалэм дамышу 
Iуащхьэ джабэм кIэракIутэрт, мэжджыт 
унэшхуэр ящIмэ, пщIантIэ иIэу ящIын я 
хьисэпу. Кхъэлэгъунэ, 376. Къыдырым и 
кIэр исауэ щIэпхъуэнурэ и занщIэр и гъуэгуу 
жэнут, Iуащхьэм здытетым плъэрэ къру къом 
къуэшхуэм къыдэтIысхьэу имылъэгъуатэмэ. 
Кхъухь пхэнж, 297.

☐ Кхъуэр зыщышынэн щымыIэмэ, Iуащхьэм 
докIуей 1. Еплъ кхъуэ.

IУАЩХЬЭМАХУЭ (52). Кавказ къуршхэми, 
Европэми я лъагапIэ нэхъ ин дыдэм и цIэщ; 
Эльбрус. Я нэхъ лъагэр Iуащхьэмахуэщ, 
ЩIэгъэкъуэни ар хуэмей, Уэ узиIэу нэгъуэщI фIыгъуэ 
сыщыхуейкъым мы дунейм. Уэрэд. «ЩIалэгъуэ 
щIыналъэ», 52. Iуащхьэмахуэ телъ уэс къабзэу, 
Сянэм и бзэр сэри сфIэфIт. Гъуэгу къежьапIэ 
«Мывэ хуабэ», 83. [Шлоссер:] ЛIэщIыгъуэ блэкIам 
япэ дыдэ Iуащхьэмахуэ и щыгум ихьар адыгэщ, 
Чыларщ и цIэр. Гъуэгуанэ, 100.

IУЭ I (28). Iэщ итыпIэ, набжэ сыт хуэдэкIэ 
къэхухьауэ. Нанэ жэмыр Iуэм ихужыныр и 
щхьэусыгъуэу щIэкIат, сыту жыпIэмэ абы дзэ 
Iутыжтэкъыми, цIыху щысу яхуэшхэртэкъым. 
Хъуэпсэгъуэ нур, 136. Ти, Къэрэлъашэ плъагъум 
и лъакъуитIыр къыщIэувэжа хуэдэ, дэпкIей-
къепкIыхыурэ къехыжа дэнэ къэна, Кулисум и 
пщIантIэм дыхьэри жэмыжь псы емыфауэ Iуэм 
итыр я унэ къихужри и Iуэм ириубыдэжащ. 
Нэгъуху, 50. ТIэкIу дэкIри жэмыщIэр лъхуащIэу 
гу щылъатэм, Iуэр къэхухьатэкъыми, жэщкIэ 
нахъутэ пщIэхэлъу ирапхырт, Iуэм къикIыу 
мыщхьэрыуэн щхьэкIэ. Къалэн, 429.

IУЭ II (2). Зауэм гъэр щыхъуахэр щаIыгъ 
щIыпIэ. И къуэ ягъэкIуэдам игъэхъыбару и 
анэм [Дисэ] къыжриIэжауэ щытащ здэщыIэ 
лъэныкъуэмкIэ ягъэтIысахэу лагерхэм щаIыгъ 
гуэрхэр зэрыс Iуэм къикIуэсыкIыну мурад ящIмэ, 
нэхъапэ щIыкIэ «выщIэ» ягъашхэ, жери. ГущIэгъу, 
422. Яхуми зыхуми я унафэр икIэщIыпIэкIи ящIащ, 
тутнакъым исхэр, щхьэж и унэ бжэн лъакъуэ 
жаIэри, яутIыпщыжащ, къэрэгъулищыр гъэр 
ящIри Iуэм яхуащ. Къалэн, 433.

IУЭГЪУЭ (6). Нэхущу адакъэхэр щыIуэ зэман. 
Ар нэхущ Iуэгъуэр арати, куэд дэмыкIыу нэхулъи 
къищIу хуежьащ. Бабыщыкъуэ адакъэпщ, 485. 
Абы егупсысу лъэуейм здытесым, етIуанэ Iуэгъуэр 
къэсри Джэлил Iуащ. Бабыщыкъуэ адакъэпщ, 483.

IУЭКIЭ 2). Адакъэр зэрыIуэ щIыкIэ. 
Арат адакъэ хужьым IуэкIэ щIимыщIэри, абы 
тепсэлъыхьын фIэфIтэкъым. Бабыщыкъуэ 
адакъэпщ, 482.

IУЭН I (еIуэ) лъэI. (4). Щхьэмыжым хьэдзэхэр 

къигъэлъэлъын, къигъэщэщын. Гуэдз пхыр къэхауэ 
яхуэмыIуэм, Зэтралъхьакъэ – ящIэрт щэдж. Уи 
хэку жыг закъуэ фIэкI имытми. «Батырыбжьэ», 
37. Мис, ныщхьэбэ гуэдзыр зыIуэу пщылIхэм паныр 
къахыхьащ, Езэшахэм зы жамыIэу Щхьэщэ ящIу 
къэувыIащ… «Бдзэжьеящэм ипхъу», 153. [Хьэбибэ 
Апчарэ жреIэ:] Уэри щIэныгъэр щаIуэ хьэмым 
тет, зыхыумыгъэн. Щынэхужьыкъуэ, 17.

IУЭН II (маIуэ) лъэмыI. (1). Зыгуэр пIуэуэ 
лэжьэн. Уи щIыщIэр бвэрэ тепсэжмэ, Уи 
хьэмтетыгъуэуи уIуэнщ. Хэт сыт IэнатIэ 
къемыхъулIами… «Батырыбжьэ», 63.

IУЭН III (еIуэ) лъэI. 32. Псалъэ быдэ тын, тхьэ 
Iуэн. ПIэтIрони ди куэдкIэ, соIуэ, – Бэлацэ мэкъум 
хэпэщэщыхьри зыгуэрым теIэбащ. Хъуэпсэгъуэ 
нур, 299. Шэджагъуашхэ шхэуэ цIыкIухэр щысу, 
Жансэхъу къыщIэлъэдащ: – КъэзгъуэтакIэ соIуэ. 
Мазэ ныкъуэ щхъуантIэ, 613. [Къулым:] Апчарэ 
батырыбжьэ зэрыхуэфащэр куэд щIакIэ, соIуэ. 
Нал къута, 230.

IУЭН IV (маIуэ) лъэмыI. (58). Макъ игъэIун 
(адакъэм). Адакъэ Iуэуи зэхэпхыркъым, уеблэмэ 
хьэ банэ макъи щыIэ? Нал къута, 285. Къадым 
дэтхэнэ фелахьми зыгуэр пеубыд: зым и хьэр 
банэурэ уигъэжейркъым, зым адакъэ куэдыщэ 
иIэщи, мычэму маIуэ, зым и шыдыр и хадэм 
йохьэри зэхеутэ. Аргъуей, 385. И ныбжьэгъужьыр 
къыщхьэщыжу щилъагъум, адакъэ хужьри: – 
Iуу-Iуу-Iуу-Iуу-у-у, - жиIэри Iуащ, адакъитIри 
дызэакъылэгъущ жыхуиIэу. Бабыщыкъуэ 
адакъэпщ, 488.

☐ Адакъэ хъунур джэдыкIэм илъу маIуэ 1. 
Еплъ адакъэ.

IУЭНТIЭН (еIуантIэ) лъэI. (8). Зыгуэр 
гъэджэрэзын, гъэщын. Рахьим и Iуэхур 
къызэрежьари мырат: зэгуэр Саримэ лафкIэм 
кIуат, шыгъу джэронкIитI къищэхуну, Рахьим 
хъыджэбз псыгъуэ къабзэ цIыкIур щилъагъум, 
тхьэм ещIэ бзаджэжьым игу къэкIар, 
къызэпиплъыхьащ, и пащIэ кIырыр иIуантIэу. 
Хъуэпсэгъуэ нур, 128. – Мо къуэгъэнапIэм 
къызэрыкъуэкIрэ си нэр тезгъэкIакъым, – жиIэри 
щакIуэр къэтэджыжауэ ятIэ къыкIэрыпщIар 
зыкIэрегъэлъэлъ, лъы къэзыцIэлари удз иIуэнтIауэ 
абыкIэ трелъэщIыкIыж. Лъапсэ, 72. IитIкIэ 
пащIэр тIум яIуантIэ, Я нэхъыщIэм зы жимыIэ, 
Я нэхъыжьыр мэгушыIэ: – ШынэхъыщIэ, 
лIыгъэ пщIащи, Хъупхъэ дыдэу уэ ущауэщ. 
«Елбэздыкъуэ», 6.

◊ ТхьэкIумэр IуэнтIэн (5). Еплъ тхьэкIумэ.
IУЭРЫIУАТЭ (1). Куэдым зэIэпах хъыбар. Уэри 

ей-ей, IуэрыIуатэу мыхъуу, Уэри ей-ей, ХъыбарыфI 
жыпIэнум, Уэри ей-ей, Сэ сы-Ашэмэзщ. «ЩIалэгъуэ 
щIыналъэ», 416-417.

IУЭРЫФIЭЩ (1). плъыф. ЖаIэр зи фIэщ хъу, 
гурыщхъуэншэ. Бахъуэр абы хуэдэу IуэрыфIэщ 
сытми? Нал къута, 309.

IУЭРЫIУЭТЭЖУ (2). нареч. Куэдым зэIэпахыу 
жаIэу. IуэрыIуэтэжу жаIэрт Деникиным и 
афицархэм ХьэтIохъущокъуэ садым чэмисар 

Живцовыр яшэу яукIауэ яIуатэ. Хъуэпсэгъуэ нур, 
302. ГъукIэм IуэрыIуэтэжу зэхихащ хъыбарыр. 
Лъапсэ, 100.

IУЭТЭЖЫН (еIуэтэж) лъэI. (49). 1. (42). Зыгуэр 
жыIэжын. Дауэ хъуми, Нурхьэлий къигъэзэжын 
имыдэу нэхъ жыжьэ дыдэ кIуэ кхъухьым итIысхьэу 
зылъэгъуам жиIэжащ. Хъуэпсэгъуэ нур, 147. Ар уэ 
пIуэтэжа, сэ сIуэтэжа – хэIущIыIу хъури псоми 
зэхахащ. Лъапсэ, 8. Пщыхьэщхьэшхэ дышха 
нэужь, Алий ди общежитым къокIуэри къытхэсщ, 
хъыбар къыджеIэ, Истамбыл щилъэгъуар еIуэтэж, 
е усэ фIэкIа имыту тхылъ фIыцIэшхуэ иIэщи, абы 
урысыбзэкIэ къеджэурэ адыгэбзэкIэ къыджеIэж. Зи 
лъэрыгъыпс тIыгъа, 532. 2. (7). ФIыпIэ ихуэжын 
(гугъуехь, бэIутIэIу с.ху. уакъыхэкIыу). ГуфIэгъуэ 
зи унэ къихьар, гъэш зыгъуэтыжыр Думэсарэ и 
бынунэ закъуэр аратэкъым, Щхьэлмывэкъуэ и 
нэгу щIэкIар иIуэтэжат. Хъуэпсэгъуэ нур, 317. 
ПсыхуэлIэм ихьу гужьеяхэм Гугъу зэрехьахэр 
яIуэтэж. Уи уэгъуи жьапщи зэхыхьащи… 
«Батырыбжьэ», 60. НэщIэбжьэ хьэлъэу нэгу 
щIэкIар ИкIэм икIэжым пIуэтэжащ. Кулиев 
Къайсын папщIэ. «Щхьэлыкъуэ», 403.

IУЭТЭН (еIуатэ) лъэI. (15). 1. (12). Зыгуэрым 
и гугъу щIын, тепсэлъыхьын, зыгуэр жыIэн. 
ЗэкъуэшитIыр къызэщIэплъауэ унэм щIэлъадэу 
зым зыр пэрыуэу махуэ псом къалэм щалъэгъуар 
яIуатэу щыщIадзэ дыдэм, Думэсарэрэ Нанэрэ 
нэщхъейуэ, я нэпсыр ямылъэщIыу гъыуэ ялъагъури, 
тIуми зэуэ я псалъэр пачащ. Хъуэпсэгъуэ нур, 128. 
Уи щхьэцыр жьыбгъэм щIиIэтэу, Уи Iупэ плъари 
кIэзызти, Нэ псыIэм гуапэу иIуатэу, Псалъэншэу 
уи Iэр сэ скъузти. Уи деж сынокIуэ. «Шум и 
гъуэгу», 61. Машинэм ису къыздэкIуэм Верэ 
Павловнэ имыIуатэу къигъэнакъым Инал иджы 
къигупсысар. Мазэ ныкъуэ щхъуантIэ, 673. 2. (3). 
Зыгуэрым и щэхур сэтей щIын, къыщIэгъэщын. 
Сэ а щэхур ноби къысхуэмыщIэ, СщIэуэ щытми, 
щэхур сымыIуатэ. Удзымэ. «Мывэ хуабэ», 215.

IУЭТЫН (еIуэт) лъэI. (12). 1. (9). Зыгуэр 
упIышкIун, щабэ щIын. Фэр и фызым игъэкъабзэрт, 
игъэтэджырт, иIуэтыжырти, ухуеймэ, псы икIэ, 
ухуеймэ, гъэпщ – хъарзынэу ящэху. Лэчымэ, 392. 
И нитIыр гъущэщ, нэпсыншэщ, И Iэпэ гъурхэр 
мызагъэу, И бостей гъуабжэр еIуэтыр. «Адэ», 134. 
Выфэм къыхэщIыкIауэ гуэншэрыкъитI, фIыцIабзэу 
бэрэжьейкIэ иIэжауэ, IэкIуэлъакIуэу Iуэтауэ, вакъэ 
лъэпсыр уи лъэдийм къепшэкI хъуну кIыхьу лIым 
къыщритым, фызым жиIащ: мастэпэбдзищ 
тескъутащ. Къалэн, 426. 2. (3). Зыгуэр IэкIэ 
шытIэн. Уэлэхьи хъарзынэу къэбгупсысам, Дисэ, 
– жиIэрт Рахьим, и Iэр иIуэту. Хъуэпсэгъуэ нур, 
142. Бэкъан къыщиуду гъыным хуэдэу цы тIэкIур и 
IэмыщIэм илъу IэпхъуамбэшхуэмкIэ иIуэтурэ и гур 
къызэфIэнащ, гъыным нэсауэ. Къалэн, 432.

IУЭХУ (673). 1. (139). Лэжьыгъэ, ягъэзащIэ 
Iуэхугъуэ. КIасэм ахъшэ куэдыщэ къызэрыдэхъуэ 
лъандэрэ Ерул и Iуэхуми къыхэхъуат – 
пщыхьэщхьэм гъуоуэ джэрти, нэху щыху 
къуажэ ахъшэр ихъумэу правленэм щIэст. 
Хъуэпсэгъуэ нур, 233. Саният и дэлъхухэм 

джанэ яхуиду е пщафIэу щысмэ, Зураб къызэджэм 
едаIуэу и Iуэху ищIэмэ, ешыртэкъым, куэдщ, 
жиIэу зэпигъэуртэкъым. Мазэ ныкъуэ щхъуантIэ, 
666. ЦIыхубзхэм я Iуэху яухыртэкъыми, куэдрэ 
дапэплъэн хуей хъурт, езыхэми «Алыхь, мыр 
щIэмыкIыжыну, тIэкIу дыбгъэдэмысауэ», жаIэрти, 
я Iуэхур зэпагъэурти, урокым къыщIэддзэрт. 
Зи лъэрыгъыпс тIыгъа, 528. 2. (216). Зыгуэрым 
ехьэлIа, и къалэным хыхьэ. Фызыр хьэдагъэ 
кIуэмэ, зэрынэсу гъын къыщIадзэрэ, я нэпс 
къыщIэкIми къыщIэмыкIми, тIэкIу къугъмэ, 
махуэ ныкъуэкIэ убэу зэхэст, Дисэ абы яхэхуамэ, 
си Iуэху и ужь ситыжмэ нэхъыфIщ, жиIэрти 
икIэщIыпIэкIэ къэкIуэжырт. Хъуэпсэгъуэ 
нур, 131. Румын гуэр диIэт пхъащIэу, пхъащIэ 
Iуэхум щыгъуазэ дищIыну шэнт щхьэгуэ сыт 
дигъэщIырт, езым буфет дахэ ищIурэ ищэрт, и 
фыз гъум лъахъшэр ди пщафIэт. Зи лъэрыгъыпс 
тIыгъа, 526. Рахьим и Iуэхур къызэрежьари мырат: 
зэгуэр Саримэ лафкIэм кIуат, шыгъу джэронкIитI 
къищэхуну, Рахьим хъыджэбз псыгъуэ къабзэ 
цIыкIур щилъагъум, тхьэм ещIэ бзаджэжьым 
игу къэкIар, къызэпиплъыхьащ, и пащIэ кIырыр 
иIуантIэу. Хъуэпсэгъуэ нур, 128. 3. (21). 
КъэхъукъащIэ, Iуэхугъуэ гуэрым теухуа хабзэкIэ 
зэхэгъэкIыныгъэ. ЛатIифэ и нэщхъыр зэщIэукIауэ 
и пэми мафIэ бзий къреху жыпIэну, псоми жаIэнур 
жаригъэIэри езыр яужь дыдэ къэпсэлъащ, судым 
ящIа унафэм къеджэ хуэдэу зигъэткIийуэ: «Мыр 
суд Iуэху хъунущи, документ дызыхуейуэ хъуар 
IэкIуэлъакIуэу вгъэхьэзыр икIэщIыпIэкIэ, актым 
псоми Iэ тевдзэнщ». Лъапсэ, 11. Локотош и гум 
къэкIыжащ Якъуб и Iуэхур зэхигъэкIыну Бахъуэм 
и пщэм дэслъхьэнщ, жиIэу Зулкъарней жиIауэ 
зэрыщытар. Нал къута, 261. Мылицэ Iуэху сщIымэ, 
къысхуамыгъэгъункIэ шынагъуэщ: псы щхьэлым 
деж куэзыр зэдэджэгуу щысахэр зэрымыщIэу си 
фIэщ хъуркъым. МелыIыч, 458. 4. (54). ЩытыкIэ. 
Мыбы хуэдэу ди Iуэхур къыщыщIидзыжакIэ, ди 
адэжь щIыналъэм дыкIуэжыну хуит дыфIщ, жаIэу 
зыкъомым зыкъаIэта щхьэкIи, зыри къикIакъым. 
Мазэ ныкъуэ щхъуантIэ, 663. Капитаныр я 
пащхьэм къиувэри фронтым и Iуэхур зыIутым 
щыгъуазэ цIыхур ищIащ. Нал къута, 256. Ауэрэ 
Азизэ и Iуэхур нэхъ Iей хъурт. Щынэхужьыкъуэ, 
56. 4. (8). ЗэхэгъэкIын, гъэзэщIэн хуейуэ гугъуехь 
зыхэлъ гуэр. Жылэ къызэхуэсам къахэплъэри 
Астемыр зыхэт IуэхумкIэ къыщIидзащ: – 
Къэралыр къапщтэмэ – иджыпсту культурнэ 
революцэ щемыкIуэкI щыIэкъым. Мазэ ныкъуэ 
щхъуантIэ, 654. Исуф тIысри фызым гуригъэIуащ 
псори: кIуэрэ зригъэтхмэ, ахъшэ къызэрыратынур, 
гъуэгум текIуадэ илъэпкъри езы Америкэм и 
Iуэхуу зэрыщытыр, нэса нэужьи зэлIзэфызым 
IэнатIэ кърату илъэсищ мынэхъ мащIэкIэ 
зэрагъэлэжьэнур. Лэчымэ, 390. [Дэфэрэдж:] Уэ 
хирургическэ наркоз пхует закъуэмэ, адрейр сэ 
Iуэхущ. Лъапсэ, 14.

◊ Абы фIэкIа Iуэху имыIэн (2). Еплъ абы фIэкIа. 
Дуней IуэхукIэ (1). Еплъ дуней. [Уи] мыIуэху 
зехуэн (1). Узыхэмыхьапхъэ хыхьэн, уи Iуэху 

зыхэмылъым хэIэбэн. [Мусэ:] Елдар и мыIуэху 
зэрихуэу къиджэдыхьу сэ лIыщIапщIэ езбгъэтыну 
ара? Хъуэпсэгъуэ нур, 93. Тембот хузэфIэкIакъым 
Елдар епсэлъэн, ауэ и щэхур Саримэ ирихьэлIати, 
хъыджэбзым идэххакъым, уи мыIуэху зумыхуэ, 
жиIэри. Хъуэпсэгъуэ нур, 151. Нобэрей IуэхукIэ 
(1). Еплъ нобэрей. Iуэху блэкI (2). Iуэху пIэщIэгъуэ, 
ебгъэтIылъэкI мыхъуну Iуэху. Iуэху блэкI иIэ 
хъунт [Бекъан]. Щынэхужьыкъуэ, 60. [Фи] Iуэху 
дахэ Тхьэм ищI (1). Iуэху зыхэтыр къехъулIэну, 
зэрыхуейм хуэдэу хъуну зыгуэрым зэрехъуэхъу 
щIыкIэщ. – Тхьэм фи Iуэху дахэ ищI, – аращ 
Бекъан яжриIар [и къуэмрэ абы и ныбжьэгъумрэ]. 
Нал къута, 270. Iуэху зехуэн (5). Iуэху гуэрым и 
ужь итын. – Щхьэ зыщыбгъауэрэ, Iэдэм, – жиIэри 
Лу къэуващ, – бэлшэвычми кIэмсэмолми зи Iуэху 
зэрахуэр къулейсызыр аракъэ? Мазэ ныкъуэ 
щхъуантIэ, 631. Думэсарэ къыхуэщIэртэкъым 
Астемыр къимыгъэкIуэжу зыIыгъыр, е езыми Iуэху 
зэрихуэм тепсэлъыхьу зыгуэр къитхтэми 
аратэкъэ. Хъуэпсэгъуэ нур, 191. [Я] Iуэху 
зэхэмылъын (1). Iуэху гуэркIи зэпыщIауэ 
щымытын. [Борис Борисович:] Яхуэтхыж, ди 
къэралым динымрэ къэралымрэ я Iуэху 
щызэхэлъкъым, жыIи. Тепщэч къэзылъэтыхь, 179. 
Iуэху зехьэн (1). Лэжьыгъэ, къалэн гуэр гъэзэщIэн. 
Старшынэ кIыхьыжьыр, тIэкIу зигъэщхъауэ, 
жылэ зэхуэсам къахэплъэрт, Iуэху хьэлъэ зэрихьэм 
щIыбышэ ищIа къыпфIигъэщIу. Хъуэпсэгъуэ нур, 
86. Iуэху къэгъэнэн (2). Iуэхум къыпэрыкIын, 
IэщIыб щIын. Уеблэмэ пщэфIапIэм щIэса 
фызыжьхэри къэкIуащ я Iуэху къагъанэри. Мазэ 
ныкъуэ щхъуантIэ, 598. ЕтIуанэрей махуэм 
хьэблэм дэс лIыхэр зэхуэсри, я Iуэху къагъанэми, 
щхьэж сэбэп зэрыхъунымкIэ зэгурыIуэри хэт 
мэзым кIуэри чы-бжэгъу къишащ, хэти пхъащхьэ 
хъун къигъуэтащ, хэти мывэ къишэри, зэрыжаIам 
хуэдэу, чы-бжэгъу унэ ящIри и щхьэри ябгъэжащ. 
Нэгъуху, 425. Iуэху къэгъэхъеин (2). Iуэху, 
псалъэмакъ гуэр къегъэжьэн, къыщIэдзэн. Пэжыр 
жыпIэмэ, езы Нартыхур къулыкъущIэкъуу 
щымыту, нэхъ тегушхуауэ Iуэхум иужь итыгъамэ, 
зыгуэрхэр хузэфIэкIыну къыщIэкIынт, ауэ 
«къомыгъэхъей апхуэдэ Iуэху» жиIэу лIыщхьэу 
щIыр щыпачым хэлIыфIыхьа Микоян щыжиIэм, 
Нартыхум зиущэхужащ, къытхуэнам зридгъэкъум 
нэхъыфIщ жыхуиIэу. Лъапсэ, 83. Iуэху къагъэхъеям 
тепсэлъыхьу Къазбэч куэд жиIэфынут и гум илъ 
псор къитIэщIу жиIатэмэ, арщхьэкIэ абы хуэдизу 
и щхьэр течауэ упсалъэмэ, жыжьэ нэсыжынкIэ 
хъунут. Лъапсэ, 82. [И] Iуэху къэнэн (1). Iуэхур 
гъэзэщIа мыхъун. ХьэщIэу къыпфIэщIми, арщ 
бысымыр, Уэ урихьэщIэу зыдегъэкIу, Уи Iуэху 
къэнамэ, зэгъэзахуэ, ПхуэмыгъэткIуахэр псынщIэу 
гъэткIу, Улъэрымыхьмэ, баш къэпщтауэ. ХьэщIэ 
ирамыгъэблагъэ. «Вагъуэ махуэ», 366. Iуэху 
къэIэтын (2). Еплъ Iуэху къэгъэхъеин. Микоян 
«границэ Iуэху къэвмыIэт» жиIэу щыжиIэм, дэ 
дяпэ зыгуэрым зыкъримыгъэщауэ жиIа? Лъапсэ, 
83. Махуэр макIуэр, гъэр хокIуатэ, Былэ Iуэхур 
къиIэтащ. Фыз унафэ. «Партыр ди пашэу», 111. 

Iуэху къыкъуэкIын (1). Зыгуэр щIэн, лэжьын хуей 
хъун. [Астемыр:] Иджыщ Iуэхур къыщыкъуэкIар. 
Мазэ ныкъуэ щхъуантIэ, 633. [Фи] Iуэху фIы 
ирикIуэ (2). Еплъ [фи] Iуэху дахэ Тхьэм ищI. 
[Шурэ:] Уей, уи Iуэху фIы ирикIуэ. Алъхъо, 75. 
Нэгъабэ Къалмыкъым я щIыналъэм нэмыцэ 
зэрыпхъуакIуэхэр ирахужа нэужь, фронтым и 
командованэм телеграммэ гъуэзэджэ Къалмыкъ 
правительствэм къыхуигъэхьат, «фи щIыналъэр 
къэдгъэкъэбзэжащи, фи мылъку зэхэкъутар, 
икъухьа хъуар зэфIэвгъэувэж, дывохъуэхъу фи 
Iуэху фIы ирикIуэну» жиIэу. Лъапсэ, 84. [И] Iуэху 
хэмылъын (4). ЗыгуэркIэ къепхауэ, 
къегъэщIылIауэ щымытын. Ухуеймэ, дэкIуэ, ди 
Iуэхуи пхэлъкъым, уи Iуэхуи къытхэлъыжкъым, 
уеблэмэ уаси сыти жытIэркъым, жаIэри 
зэкъуэшхэм загъэгусэри лъэныкъуэ зрагъэзыжащ. 
Хъуэпсэгъуэ нур, 160. [Къазбэч председателым 
жреIэ:] Гъавэр фыми кIуэдми уи Iуэху хэлъкъым, 
птыну уи къалэнщи, ты. Лъапсэ, 83. [И] Iуэху 
хилъхьэн (1). ХэIэбэн, хэпсэлъыхьын (Iуэху 
гуэрым). Матрёнэ и Iуэху зыхимылъхьэ 
щыIэтэкъым. Мазэ ныкъуэ щхъуантIэ, 555. Iуэху 
хэтын (5). Iуэху гуэрым пэрытын, Iуэху гуэр 
зехуэн. Iуэху дызыхэтым сэ сыхэту, 
Фызэлъэбакъуэм селъэбакъуэу, СывдокIуэ ноби сигу 
къилъэту. Тхылъ еджэм. «Мывэ хуабэ», 16. Саримэ 
и нэкIум аргуэру пшагъуэ къытрехуэ: сыту пIэрэ 
Елдар зыхэт Iуэхур? Хъуэпсэгъуэ нур, 192. Мы сэ 
сызыхэт Iуэхум елъытауэ зэанэзэпхъур зыхэтыр 
кIэнджэгу хуэдэщ, жиIэу арат Албиян зэгупсысыр. 
Щынэхужьыкъуэ, 33. Iуэху и пщэ къыдэхуэн (1). 
Iуэхур езым игъэзэщIэн хуей хъун. [Астемыр:] 
Iуэхушхуэ ди пщэм къыдэхуауэ, ди унафэ 
тщIыжыну, къэрэхьэлъкъыр гъуэгу тэмэм 
тегъэува зэрыхъунум и унафэ тщIыну аращ 
дыщIызэхуэсари. Хъуэпсэгъуэ нур, 249. Iуэхум 
хыхьэн (1). Iуэхум и ужь ихьэн. Пыжьынэ 
санитаркэр хуэмыгъэшынэу иджы йоубзэ, 
йодэхащIэ, къегъэгугъэ сымаджэщым щIэкIыжмэ, 
увыпIэфI къыхуигъуэтыну, тхылъымпIэ тIэкIур 
къыхуигъуэтрэ кърит закъуэмэ, арщхьэкIэ Тамарэ 
цIыхубз губзыгъэщ, запискэм си Iэ тIэкIу телъу 
зэхихащи, зыхигъэзагъэркъым, «Дэфэрэдж и зэран 
къызыхэкIын Iуэху сыхыхьэфынукъым» жиIэу. 
Лъапсэ, 22. Iуэху хуиIэн (1). Зыгуэрым Iуэху 
гуэркIэ хуей ухъун. – Iуэху пхузиIэщ, – жиIэри 
капитаным [Локотош] къригъэжьар 
трилъэфэжащ. Нал къута, 302. Iуэху щIын (1). 
Яужь ихьэн. Жансэхъу мызэ-мытIэу ар [Таша 
нэщI зэрисыр] Iуэху ищIат, итIани 
пэлъэщыртэкъым, Таша шхыну къратыр 
зэхуихьэсурэ хэщхьэжыгъуэ мыхъуауэ зы 
зыIуигъахуэртэкъым, шхэрти къелыжар нэхущым 
деж щэращу ишхыжырт. Мазэ ныкъуэ щхъуантIэ, 
548. [Уи] щхьэ Iуэху зехуэжын (2). Еплъ щхьэ I. 
Iуэхум етащ (гурэ псэкIэ) (1). Зыпэрыт IэнатIэр 
фIыуэ елъагъу, хьэлэлу и Iуэху егъэзащIэ. Езы 
Аннэ Павловнэр мащIэ щIакъым сэ зэрысцIыхурэ, 
иджыри къэс зэи сигу ебгъакъым, хуабжьу 
специалистыфIщ, псэрэ гукIэ и Iуэхум етащ, 

зытеува гъуэгуми пхутекIынукъым, арауи 
къыщIэкIынущ и къулыкъум зиIэтыну псоми 
хуагъэфащэурэ и Iуэхур къехуэха иджы щIэхъуар. 
Лъапсэ, 11. [Я] Iуэхум зыри къимыкIын (1). 
КъемыхъулIэн, хузэфIэмыгъэкIын. Пенсие зрат 
фызхэм зыкъаIэта щхьэкIэ, я Iуэхум зыри 
къикIакъым. Нал къута, 288. Iуэхум иужь итын 
(2). Лэжьыгъэ, къалэн гуэр гъэзэщIэным пэрытын, 
и Iуэху зехуэн. И адэмрэ и анэмрэ якIэлъыплъыху 
езы Луи нэхъ ерыщу Iуэхум иужь итт, фызыжь 
Iэзэм [Чачэ] кIуапIи жапIи иримыту. Мазэ ныкъуэ 
щхъуантIэ, 503. Пэжыр жыпIэмэ, езы Нартыхур 
къулыкъущIэкъуу щымыту, нэхъ тегушхуауэ 
Iуэхум иужь итыгъамэ, зыгуэрхэри хузэфIэкIыну 
къыщIэкIынт… Лъапсэ, 83. Iуэхум иужь ихьэн 
(3). Iуэхум и гъэзэщIэным щIэдзэн, Iуэхум 
пэрыхьэн. КIыхьлIыхь имыщIу Дисэ и Iуэхум иужь 
ихьащ. Хъуэпсэгъуэ нур, 140. Дисэрэ Рахьимрэ я 
Iуэху иужь ихьащ. Хъуэпсэгъуэ нур, 142. Iуэхум 
кIэ етын (3). Iуэхур зэфIэгъэкIын, ухын. Молэр 
пIащIэртэкъым Iуэхум кIэ иритыну. Хъуэпсэгъуэ 
нур, 81. МастэкIэ псынэ къэптIыныр нэхъ 
тыншщ, итIани Лу а Iуэхуми кIэ иритащ. Мазэ 
ныкъуэ щхъуантIэ, 502. Мэз защIэкIэрэ 
тенджызым нэсри кхъухьтедзапIэ къыхихам 
пэмыжыжьэу увыIэпIэ къигъуэтри Iуэхум иужь 
ихьащ [къыдырыр], жьыбгъэ къепщэм 
щимыгъэтыж щIыкIэ Iуэхум кIэ етын хуейщ, 
жиIэри. Кхъухь пхэнж, 497. Iуэхум кIэ игъуэтын 
(1). Iуэхур зэфIэкIа хъун. Инус и Iуэхум кIэ 
имыгъуэту къэнащ. Хъуэпсэгъуэ нур, 81. Iуэхум 
къыхыхьэн (1). ЗыщIыпIэ уи Iуэху хэлъхьэн. 
Маир Iуэхум къыхохьэ, ар зыпылъ хъыджэбзыр 
нэгъуэщIым дэкIуэну идэххэнукъым. Мазэ ныкъуэ 
щхъуантIэ, 617. Iуэхум къыдэуэн (1). Iуэхум зэран 
хэхъухьын. [Дэфэрэдж:] Илъэс къэси аращ: 
отпускыр пщэдджыжьым къызат, пщыхьэщхьэм 
страхыжыр, зыгуэр си Iуэхум къыдэмыуэну Iэмал 
иIэкъым. Лъапсэ, 8. Iуэхум къыдэхуэн (1). Iуэхухэр 
зэфIэкIауэ зэман хуит къыпхуихуэн. Iуэхухэм 
пщащэр къыдэхуати, ТIэкIу теуну садым кIуат, 
Удз гъэгъахэм хуэзэшати Къищыпыным егуэкIуащ. 
«Бдзэжьеящэм ипхъу», 152. Iуэхум къуацэкIэ 
хэуэун (1). Еплъ Iуэхур зэIыщIэн. Долэт. Iуэхум 
къуацэкIэ щыхэуэн хуейр къэсауэ къилъытати, и 
псалъэр къыхимыIуу хуэшэчакъым. Хъуэпсэгъуэ 
нур, 250. Iуэхум хэгъуэзэн (1). Лэжьыгъэ, къалэн 
гуэрым хуэIэзэ, хуэIэкIуэлъакIуэ хъун. Тембот 
гъукIэу зыщигъасэм, Бот къыщытхъуу Iуэхум 
хэгъуэзат, иджы ари къехъулIакъым, Бот 
тхьэмыщкIэр дунейм ехыжащ. Хъуэпсэгъуэ нур, 
296. Iуэхум [ар] хэлъын (1). Iуэхум щыщын. Дауи, 
Iуэхум ари [шынагъэри] хэлът. Хъуэпсэгъуэ нур, 
235. Iуэхум хэлIыфIыхьын (1). Iуэхур зэщIа 
хъуным жыджэру яужь итын. Мис ноби къущхьэ 
Къэзмай и къуэ Ахья къаутIыпщыжащ, жаIэу 
хъыбар къэIуати, Къазджэрий и гуапэ хъуащ, 
зыгуэру а Iуэхум хэлIыфIыхьа хъунт. Мазэ ныкъуэ 
щхъуантIэ, 636. Iуэхум хыхьэн (1). Еплъ Iуэхум 
хэлIыфIыхьын. ЛIыжь гуэрхэри Якъуб деж кIуэри 
къаутIыпщыжыну елъэIуащ, Якъуб къигъэгугъа 

щхьэкIэ, Локотош и Iуэхум хыхьэну фIэфIтэкъым. 
Нал къута, 263. Маир Iуэхум къыхохьэ, ар зыпылъ 
хъуджэбзыр нэгъуэщIым дэкIуэну идэххэнукъым. 
Мазэ ныкъуэ щхъуантIэ, 617. Iуэхум хуэчэфын 
(1). Iуэхум фIэфIу, гурэ псэкIэ етауэ бгъэдэтын. 
Къызэхуэсахэри гуп-гупурэ иныкъуэр зэчэнджэщу, 
адрейхэри зэдауэу, зыкъоми «текIуэм дырейщ» 
жаIэу зэхэтт, ауэ инэхъыбитIыр Iуэхум хуэчэфу, 
къалэну я пщэм къыдэхуар зэрыиныр ящIэжу, абы 
ирипагэу, «зэ дыщIыхьащэрэт залым» жаIэу 
тепыIэртэкъым. Хъуэпсэгъуэ нур, 317. Iуэхум 
щыщын (2). Iуэху гуэрым и Iыхьэу щытын. Долэт 
къыщIэкIуари Iуэхум щыщт. Мазэ ныкъуэ 
щхъуантIэ, 509. Iуэхур [абы] нэсмэ (3). Iуэхур куу 
хъумэ. Iэмал нэгъуэщI щыщымыIэжым деж, 
пкъутэнуми пкъутэ хъунщ [пхъуантэр], Iуэхур 
абы нэсмэ, нэпкъым тхьынщи къеддзыхми хъунщ. 
Хъуэпсэгъуэ нур, 235. [Хьэжумар:] Абы Iуэхур 
щынэсакIэ, куэдрэ мыбы ущыIэж хъунукъым. 
Алъхъо, 70. ГъэкIуэдыным Iуэхур щынэсым, 
зэадэзэкъуэшхэр зы хъужащ, къуаншагъэу 
палъхьар къызыпкърыкIар тхьэм ещIэ, ЦIыкIущэ 
шы къезытарагъэнт. Нэгъуху, 33. Iуэхур аракъым 
(3). Аракъым нэхъапэр, нэхъ мыхьэнэ зиIи 
щыIэщ. Астемыр къызэрилъытэмкIэ, «Iэдэм и 
щхьэл» жыпIэкIи, ауэ «колхоз щхьэл» жыпIэкIи – 
аракъым Iуэхур, уеблэмэ мыр къатызох, мор 
къатызох жыпIэу цIыхур колхозым 
щумыгъащтэмэ, нэхъыфIт. Мазэ ныкъуэ 
щхъуантIэ, 652. Iуэхур аращ (1). Нэхъыщхьэр, 
нэхъапэр аращ. Хьэжы щыгъыну Мэккэ къитхар 
хэутэн ищIащ а гъуамэм, ебзым хикухьащи, аращ 
Iуэхур, – жиIащ Инус, щытыныр къехьэлъэкI 
хуэдэу зищIщ, нэхъ тIысыпIэфIым деж щысыр 
щигъэлъэтри, башыр зыщIигъакъуэурэ 
зригъэщэтэхащ. Хъуэпсэгъуэ нур, 78. Iуэхур 
гъэтIылъын (1). Iуэхум, лэжьыгъэм 
къыпэрыкIын, ар зэпыгъэун. Iэщэ сыткIэ 
Сосрыкъуэ нэхъ IэкIуэлъакIуэ уигъэлъыхъуэнт, ауэ 
уэрэдкIэ е усэкIэ къыпхуищIэн щыIэтэкъым, 
Къазджэрий мызэ-мытIэу и Iуэхур игъэтIылъырти 
Сосрыкъуэ и ужь ихьэрт, зэрызищIын хуейр 
иригъэлъагъуу. Мазэ ныкъуэ щхъуантIэ, 618. [И] 
Iуэхур дэкIуеин (2). ЕфIэкIуэн, ехъулIэныгъэ иIэн. 
Лу упэлъэщыну Iэмал зимыIэт, абы хуэдизу и 
Iуэхур дэкIуеяти, «Инал и машинэм ису 
къэкIуэжащ Астемыр и къуэр», – жаIэмэ, 
зэхэзыхым игъэщIагъуэрт. Мазэ ныкъуэ 
щхъуантIэ, 546. [Мэремкъан Инал:] – Ди Iуэхур 
дэкIуеиху, ди жагъуэгъури нэхъ ерыщ хъунущ, 
Елдар. Мазэ ныкъуэ щхъуантIэ, 574. Iуэхур ежьэн 
(1). Iуэхур, лэжьыгъэр убла хъун. И Iуэхухэр 
тыншу зэ ежьэмэ, фыз гуэр игъуэтынкъэ 
[Нурхьэлий]. Хъуэпсэгъуэ нур, 228. Iуэху ехьэжьэн 
(2). Iуэху, лэжьыгъэ гуэр къыщIэдзэн, ублэн. – Фэ 
тIум [Верэ Павловнэрэ Саримэрэ] а Iуэхур 
ефхьэжьэмэ, дэгъуэу зэрызэфIэкIынум шэч лъэпкъ 
къытесхьэркъым, – жиIэрт Къазджэрий, – Верэ 
Павловнэ бэлъто ищэу хэт имылъагъунрэ?! Мазэ 
ныкъуэ щхъуантIэ, 673. IуэхуфI епхьэжьэмэ, 
къыбдэIэпыкъуни мащIэ: лэжьэну зыфIэфIыр 

апхуэдизкIэ куэдти, пщIэншэу лэжьэни 
бгъуэтынут, арщхьэкIэ Абу-Деруиш лэжьапщIэ 
зримыт яхэтакъым. Кхъэлэгъунэ, 376. Iуэхур 
ехьэлIэн (1). Iуэхум зыгуэр къыхэшэн. Абы и 
Iэмал зыщIэм Iуэхур ехьэлIэн хуейщ. 
Щынэхужьыкъуэ, 72. Iуэхур зэдэIэтын (1). Гупу, 
зэдэууэ Iуэхур, лэжьыгъэр зэфIэгъэкIын. [Урарэ 
Инал жреIэ:] Нобэ Къазджэрий уи гуфIэгъуэр 
къыддиIэтыну къэкIуащи, уи Iуэхур 
къыбдэзыIэтхэм ящыщ зы пхуэхъуауэ 
къысфIощIри ари си дуней гуфIэгъуэщ. Мазэ 
ныкъуэ щхъуантIэ, 585. Iуэхур зэхэгъэкIын (2). 
Iуэхур зытетыр къэщIэн. Къалэм къикIри 
ротмистру зы афицар гуэри и шыкIэ мафIэ 
егъэуауэ къэсащ, Iуэхур зэхигъэкIын мурад иIэу. 
Хъуэпсэгъуэ нур, 236. ЛIыжьрэ фызу жылэм дэсыр 
жьы дыдэу Астемырхэ я пщIантIэм 
къыщызэхуэсат, я Iуэху зэхагъэкIыну. Хъуэпсэгъуэ 
нур, 311. Iуэхур зэщхьэщыкIын (1). Iуэхур 
нэгъуэщI хъун, зихъуэжын. ЗэрагъэхъыбарымкIэ, 
центрым Октябрь революцэшхуэр щытекIуа 
щхьэкIэ, Къэбэрдейр зэрыщытауэ къэнэжащ, 
къуажэ правленэ сытхэр къуажэ СоветкIэ 
яхъуэжами, старшынэхэр председатель хъуа 
фIэкIа, Iуэхур зэрызэщхьэщыкIа щыIэтэкъым. 
Хъуэпсэгъуэ нур, 180. Iуэхур зэIыгъэхьэн (2). 
Зэхэгъэзэрыхьын, нэхъ Iей щIын, зэран хэхъухьын 
(Iуэху, лэжьыгъэ гуэр). «Уэ сысыс, сэр щхьэкIэ 
зыгуэр къеври си Iуэхур зэIегъэхьэ [Чачэ]», – жеIэри 
Лу мэгузавэ. Мазэ ныкъуэ щхъуантIэ, 505. Iуэхур 
зэIыхьэн (3). Iуэхур зэхэзэрыхьын, нэхъ Iей хъун. 
Иджыпстуи Жансэхъу, Iуэхур зэIыхьауэ 
щилъагъум, и словарым, чытапым хуэдэу, иплъэри 
зыхуей дыдэр къигъуэтащ: – Коллоквиум, – жиIэу. 
Мазэ ныкъуэ щхъуантIэ, 551. АрщхьэкIэ нэхъыбэм 
ар щIыжаIэр старшынэм еижу, абы и Iуэхур 
зэIыхьэм я гуапэу арат. Хъуэпсэгъуэ нур, 214. 
Iуэхур зэIыщIэн (1). Еплъ Iуэхур зэIыгъэхьэн. 
АрщхьэкIэ зи щхьэр щымыIэм и шыдыр сыт мэхъу 
жаIэрэ – кIэщIэтхыхьыр щежьэжым, 
зыкIэщIэтхыхьам зыкърисэри Iуэхур цырыцу 
зэIищIэурэ хейр мысэ иригъэщIри мысэр хей хъуащ, 
уеблэмэ щыхьэту зи цIэ ираIуахэм еджэмэ – жаIауэ 
щытари ядэжакъым, ялъэгъуар ямылъэгъуауэ 
къыщIэкIыжащ, ерэхъурэ хъунрэ щыIэу уи ней 
къысщыхуэ жыхуаIэ щIыкIэу. Лъапсэ, 12. Iуэхур 
здэщыIэм (7). Iуэхум и щхьэусыгъуэр, 
къызыхэкIар. Iуэхум нэхъ хэзыщIыкIыу 
зызылъытэжхэм зэрыжаIэмкIэ, Инал 
къэзыгъэгубжьар Буруныпсыртэкъым, Iуэхур 
здэщыIэр нэгъуэщI щIыпIэт. Мазэ ныкъуэ 
щхъуантIэ, 516. Шаукэт гурыщхъуэ ищIащ, си 
щIыр бэджэнду сIихыну ара хъунщ щIым 
щIыщIэупщIэр [къадыр], жиIэу, арщхьэкIэ Iуэхур 
здэщыIэр аратэкъым. Аргъуей, 387. Iуэхур 
здэщыIэр мырат: Хьэбас емынэунэр ГПУ-м 
щыкIуам яжриIат: «Си ныбжьэгъухэм кIэрахъуэ 
зиIэ яхэтщи, аращ кIэрахъуэм 
сыщIыщIэхъуэпсыр», – жиIэри. Зи лъэрыгъыпс 
тIыгъа, 531. Iуэхур зехьэфын (1). Iуэхум 
пэлъэщын, ар гъэзэщIэфын. Коммунистхэм хуэдэ 

къабзэу, Iуэху зепхьэфу уэ зегъасэ. Ущие. «Партыр 
ди пашэу», 90. Iуэхур зыIутыр (16). Iуэхум и 
щытыкIэр, Iуэхур зытетыр. Илясрэ Астемыррэ 
кIыхьу кърагъэкIуэкIащ я Iуэхухэр зыIутыр, 
арщхьэкIэ а тIум жаIэ псом Щхъуэр 
едаIуэртэкъым. Хъуэпсэгъуэ нур, 162. [Дэфэрэдж:] 
Сэри сщIэрт сымаджэ хьэлъэм наркоз ептыныр 
зэрышынагъуэр, арщхьэкIэ Iэмалыншэти, Варварэ 
Романовнэ фIэфI-фIэмыфIми операционнэ 
стIолым къызбгъэдэту сэ сщIэр къыздищIэну 
къэмыувмэ, сэри схузэфIэкIын щыIэтэкъым, 
арати, сэри семыубзэми, нэхъ зызгъэIэдэбу, 
сыкъызыхищIэм си гуапэу селъэIуащ: – 
Нэхъапэращи, тIасэ, Iуэхур зыIутым и курыкупсэм 
хэплъи, зы шанс закъуэ фIэкI мыхъуми, пэрыIэбапIэ 
гуэр къэгъуэт. Лъапсэ, 13-14. ЗаводымкIэ сунэтIри 
зы цехым сыщIэкIрэ нэгъуэщIым сыщIыхьэурэ, я 
Iуэху зыIут зэзгъэлъэгъуащ. МелыIыч, 451. Iуэхур 
къэгъэнэн (1). Еплъ Iуэхур гъэтIылъын. 
Ротмистрым шы дахэ илъагъумэ, нэщхъыфIэ 
хъуауэ, и Iуэхур къигъанэрти игу ирихьа шым 
кIэлъыплъу зыкъомрэ щытт. Хъуэпсэгъуэ нур, 
219. Iуэхур къэкъутэн (1). Еплъ Iуэхур зэIыхьэн. 
Нэхъыжь дыдэ Хьэту, лIыщIэу здыIутым, и 
Iуэхури къэкъутащ – зыгъэлIыщIэр и гъусэу 
къуажэ Советым ираджэри къажраIащ: – ЛIыщIэ 
бгъэлIыщIэ мыхъуну унафэ щыIэщи, лIыщIэ 
къэзыщтам IувгъэкIыж, колхозым хыхьэн щхьэкIэ. 
Къалэн, 428. Iуэхур къехуэхын (2). Елъ Iуэхур 
зэIыхьэн. Дохутырыр езыджами къытрекъузэ, 
къомытмэ, утедгъэкIынущ жиIэу, арщхьэкIэ 
цIыхубзыр къыхуэгъэшынакъым, щымыхъум, 
зэрыжаIам хуэдэ дыдэу и IэнатIэм къыIуагъэкIри и 
Iуэхур къехуэхащ, иджы къызэрыгуэкI дохутыру 
мэлажьэ, къулыкъу лъэпкъ щымыгугъыжу. Лъапсэ, 
11. Iуэхур къыдэIэтын (1). IуэхукIэ зыгуэрым 
дэIэпыкъун, Iуэхур, лэжьыгъэр дэгъэзэщIэн, 
щыгъэпсынщIэн, дэIыгъын. Астемыр сымэ 
дызэчэнджэщри а Iуэхур къыддиIэтыну Инал 
делъэIуну дызэгурыIуащ. Мазэ ныкъуэ щхъуантIэ, 
647. Iуэхур къызэIыщIэн (1). Еплъ Iуэхур 
зэIыщIэн. [Астемыр гупсысэшхуэм хэтт:] 
Мэжджыт зэхуэщIыным [большевикхэм] ди Iуэхур 
къызэIимыщIэну пIэрэ партыр щыдгъэкъабзэм 
деж, Инал щхьэ емыплърэ абы, жиIэу. Мазэ ныкъуэ 
щхъуантIэ, 640. Iуэхур къимыкIын (3). 
КъемыхъулIэн, зэрыхуейм хуэдэу мыхъун 
(Iуэхур). Уи Iуэху къимыкIмэ, щыгъэтыж, 
УцIыкIумэ, лъагэ хэт уищIын? Къуршхэр. «Вагъуэ 
махуэ», 317. Ухеймэ, улъэщщ жаIа щхьэкIэ, 
мыбдежым хейм и Iуэхур къикIакъым: письмор 
езыгъэтхам и пщампIэр яубыдри утыкум 
кърашащ, къулыкъушхуэ уиIэр уфIэмащIэу нэхъ 
иныж зыIэщIэбгъэхьэну ара узыхуейр, жаIэри. 
Лъапсэ, 12. Iуэхур [абы] къыщымынэн (1). Абы 
щымыухын, адэкIи къыпыщэн, нэхъри нэхъ куу 
хъун, зиубгъун. Журтымрэ хьэрыпыммрэ 
зызэраупсеяти, адыгэм я пыIэкур къраудащ, дэ ди 
пыIэкум Iуэхур къыщымынэу ди лъэри 
къызэраудащ, ди щхьэр здэтхьынум тхуэмыхьу. 
Лэчымэ, 395. Iуэхур лъэхъэн (1). Iуэхум зэран 

хэхъухьын, ар гъэзэщIа зэрымыхъуным 
хущIэкъун. [Инал:] Къазджэрийуэ ирехъур ар, 
хэтуи ирехъу, ди Iуэхур къэзылъахъэм 
хуэдгъэгъункъым. Мазэ ныкъуэ щхъуантIэ, 575. 
Iуэхур мыщIагъуэн (1). Iуэхур зэIыхьэн, 
узэрыхуейу мыхъун. Лу ар щызэхихым, 
къыгурыIуащ и Iуэхур зэрымыщIагъуэр. Мазэ 
ныкъуэ щхъуантIэ, 554. Iуэхур нэгъуэщIу 
къекIуэкIын (1). Iуэху узэригугъам хуэдэу 
мыхъун. Елдар и Iуэхур нэгъуэщIу къекIуэкIати, 
Нурхьэлий тхьэмыщкIэр гуэщым щIаубыдауэ 
щIэсу Елдар къыщищIэм, Астемыррэ Степан 
Ильичрэ яжриIащ. Хъуэпсэгъуэ нур, 256. Iуэхур 
[абы] темыщIыхьын (1). Iуэхур зыгуэрым 
теухуауэ, хуэунэтIауэ емыгъэкIуэкIын. АрщхьэкIэ 
а тIум жаIэм Iуэхур тращIыхьакъым. Мазэ 
ныкъуэ щхъуантIэ, 653. Iуэхур пащIэгъэлыгъуэм 
нэсын (1). Iуэхур куу хъун, Iуэхум къиин гуэр 
къыхэкIын. ПащIэгъэлыгъуэм Iуэхур нэсмэ, Уихуа 
щхьэлынэм – уихьэжынщ, Щыблэм тутыныр 
пхупигъанэм, Дуней тетыныр уи щIэщыгъуэщ. 
Дунейр зи щIэщыгъуэ. «Батырыбжьэ», 130. [И] 
Iуэхур пщIэгъуэлэн (3). Iуэхухэр фIыуэ 
къекIуэкIын, Iуэхухэр дэкIын. Зи Iуэху 
пщIэгъуалэр щысщ уэршэру, КъыщIэкIыхункIэ 
Нэхущвагъуэр. Жьэгу. «Батырыбжьэ», 35. Арэзыуэ 
щысщ а лIыжьыр, – НасыпыфIэ ухъу, си щIалэ, – 
ЖиIэу дадэм зыкъеужьыр, – Еплъ, си Iуэхур 
мыпщIэгъуалэ, ЩIэщхъукъэ нобэ къысщыщIари, 
Уэрщ ар псынщIэ схуэзыщIари. «Тисей», 503. 
Iуэхур [абы] тетын (1). Iуэхур зыгуэрым 
тещIыхьауэ екIуэкIын. Дэ ди лъэщагъым хэхъуэну. 
Мы бжьэр соIэтри согуфIэр; Iуэхур жытIахэм 
тетыну Зы ткIуэпс къизмынэу сэ софэр. 
ИлъэсыщIэм папщIэ. «Бгы лъапэхэм деж», 121. 
Iуэхур [зыгуэрым] тещIыхьын (1). Iуэхур 
зыгуэрым теухуауэ, хуэунэтIауэ егъэкIуэкIын. 
АрщхьэкIэ аракъым сэ Iуэхур зытесщIыхьыр, 
ЛатIифэ и дыхумэр къащIихьэмэ, зи щхьэ уназэ 
цIыхухъу гуэрхэри зэрыщыIэр сощIэр, итIани 
сызытет гъуэгум сытетыжщ. Лъапсэ, 16. Iуэхур 
укъуэдиин (2). Iуэхур унэтIыныгъэ гуэрым быдэу 
тегъэтын, абы темыгъэкIын. И хьэл-щэнкIэ 
ткIийт, зытетым пхутекIынтэкъым, Iуэху 
иукъуэдиямэ, шокъу жиIэу нимыгъэсауэ 
щигъэтынтэкъым [Инал]. Мазэ ныкъуэ 
щхъуантIэ, 509. Уигурэ уи щхьэрэ зэтету Iуэхур 
букъуэдийми, блэжьыр тэмэму зэрыблэжьыр 
хьэкъыу уи фIэщ мыхъуамэ, зэIыбгъэхьэнкIэ мэхъу. 
Мазэ ныкъуэ щхъуантIэ, 568. Iуэхур утыкум 
къилъхьэн (1). Iуэхур хэIущIыIу щIын, цIыхухэм 
хэгъэIуэн. Къалмыкъым Iуэхур утыкум кърелъхьэ, 
Б а х ъ с э н  щ ы з э р ы з е х ь а м  я  м у р а д а р 
цIыкIуфэкIукъым, абы хэтар тезыгъэгушхуэу я 
гум къишхыдыкIар Къатхъэн Назирщ, колхозыр 
идэркъым, Совет властыр икъутэжу шэрихьэт 
хабзэм тету псэууэ иригъэжьэн и хьисэпщ, жиIэу. 
Зи лъэрыгъыпс тIыгъа, 526. [И] Iуэху хэмыкIуэдэн 
(1). Химылъэфэн, и Iыхьэ къыхэкIын. Зи Iуэху 
хэмыкIуэдауэ къэзылъытэр Чачэ и закъуэт, дауи, 
абы и Iуэху псыхэкIуадэ хъуркъым. Хъуэпсэгъуэ 

нур, 208. Iуэхур [абы] хуэкIуэн (2). Iуэхур 
зыгуэрым хуэунэтIа хъун. Исхьэкъ жыхуиIэм 
хуэкIуэрт Iуэхур, сыту жыпIэмэ зэгуэр Исхьэкъ и 
жэмыр Щэрданхэ ятхьэкъури яшхауэ щытащ, 
шыгъу ишэу Дзэлыкъуэ хъупIэм кIуэ пэтрэ гур 
щхьэпригъэхури витIыр иригъэукIати. 
Хъуэпсэгъуэ нур, 258. [Дэфэрэдж:] Иджы си Iуэхур 
зыхуэкIуэм еплъ: дыгузавэу дыщелъэIум, 
дыфIэмыIуэхуу еуэри ежьэжащ жебгъэIэмэ, 
жагъуэгъу гъэгуфIэщ, абы ищIыIужкIэ район 
тхьэмадэм сыщелъэIуам сыкъигъэщIэхъуащи, и 
пхъум щхьэкIэ гугъу зезгъэхьрэ жыпIэми, дохутыр 
этикэм къезэгъыркъым. Лъапсэ, 9. Iуэхур хъун (4). 
Iуэхур тэмэму зэтеувэн, узэрыхуейуэ зэфIэкIын. 
Ди Iуэхур мэхъу иджы щыжаIэм, Степан Ильчи 
дэкIыжащ. Хъуэпсэгъуэ нур, 268. – Зы махуэм 
хьэрфитI, хьид махуищыр уи махуэлу, – жиIэу 
Чачэ и жьэм къыщыжьэдэкIым, Лу къэгуфIат, си 
Iуэхур мэхъу, жиIэри. Мазэ ныкъуэ щхъуантIэ, 
504. –Адыгэм, – жиIэрт Бэлацэ, – «ыхьы» жиIэмэ, и 
Iуэхур хъуащ, ауэ «аIыхьы» жиIакъэ – зэIыхьыщ. 
Хъуэпсэгъуэ нур, 93. Iуэху цIыкIукъым (1). 
Мыхьэнэншэкъым, мыхьэнэшхуэ зиIэщ, тыншу 
зэфIэкIын Iуэхукъым. Локотош къыгурыIуащ 
Шэндар сымэ Iэзащэу зэрыщымытыр, абы ямыщIэ 
ебгъэщIэныр зэрымыIуэху цIыкIур. Нал къута, 258. 
Iуэху цIыкIуфэкIукъым (1). Еплъ Iуэху 
тыншкъым. Дызытепсэлъыхьыр Iуэху 
цIыкIуфэкIукъым. Мазэ ныкъуэ щхъуантIэ, 544. 
Iуэхур шыпхэ хъун (4). Еплъ Iуэхур зэIыхьэн. 
ИгъащIэкIэ хэт игу къэкIынт Астемыр и Iуэхур 
апхуэдэу шыпхэ хъуну. Хъуэпсэгъуэ нур, 121. 
[Локотош:] Дисциплинэр дымыгъэткIиймэ, ди 
Iуэхур шыпхэ хъунущ. Нал къута, 293. Псы 
къыпщIэуа иужь уи Iуэхур шыпхэ хъункIи мэхъу. 
Щынэхужьыкъуэ, 14. [И] Iуэхур щхьэхуэщ (8). Ар 
нэгъуэщI Iуэхущ. [Къылышбий:] – Сэ жысIэнур 
мыращ: бом щIыхьэу и мыш къыщIэзышу зыдыгъур 
дыгъущи, абы и Iуэхур щхьэхуэщ. Хъуэпсэгъуэ 
нур, 92. Къазджэрий и гугъат: Тыркум, Щам адыгэу 
Iэджэ щыIэщ, сыкIуэнщ абыхэм дежи 
сакъыхэплъэнщ, сахэупщIыхьынщ, я псэукIэр 
зытеухуар зэзгъэлъагъунщ, шэрихьэтым, диным 
къахуихьыр зэзгъэщIэнщи фIы ядэслъагъурэ – фIыр 
ди хэкум къахуэсхьынщ, сигу иримыхьын 
слъагъурэ – абы и Iуэхур щхьэхуэщ, жиIэу. Мазэ 
ныкъуэ щхъуантIэ, 663. ДыщэпскIэ утхэм Iуэхур 
щхьэхуэщ, Сэ сигу темыхуэ бзэр зыуб. Сэ 
нэгъуэщIыбзэщ тхылъ зэрыстхыр… 
«Щхьэлыкъуэ», 374. Iуэхур щыгугъам 
къыщыщIэмыкIын (3). Iуэхур нэгъуэщI гуэру 
къыщIидзыжын. [Астемыр:] Сэ сыщыгугъа, Iуэхур 
къыщыщIэкIа!.. Хъуэпсэгъуэ нур, 141. Инал и 
гугъэт, абы и фызым тIуанэ зэрытрищIэр 
Къазджэрий зэхихимэ, зэгуигъэпыну, арщхьэкIэ 
Инал щыгугъам Iуэхур къыщыщIэкIакъым. Мазэ 
ныкъуэ щхъуантIэ, 529. Къарэжь и уанэм кIэрыщIа 
Iэхъулъэхъур къыхуигъэлъэгъуащ [Хьэкурынэ], 
узубыду усшэну си мурадщ жыхуиIэу, арщхьэкIэ 
лIыубыдыр щыгугъам Iуэхур къыщыщIэмыкIым, и 
псэлъэкIэм зихъуэжащ. Лъапсэ, 106. Iуэхур 

щыгугъам щыщымыIэн (1). Еплъ Iуэхур 
щыгугъам къыщыщIэмыкIын. Уэндэгъу сохъу, 
жиIэри зэи абы щыгуфIыкIащ, арщхьэкIэ Iузизэ 
щыгугъым Iуэхур щыщыIэтэкъым. Хъуэпсэгъуэ 
нур, 68. Iуэхур IэщIэхун (1). Iуэхур къигъэнэн, 
IэщIыб ищIын. ЩIалэм Iуэхур IэщIэмыхуу Щэхуу 
йоплъыр тыгъэ гуакIуэм, КIэрыщIауэ жэщи макIуэ. 
«Тисей», 505. Си Iуэхут (18). Еплъ си Iуэхущ. Зы 
щIопщ иIэжмэ си Iуэхут а шыр имыгъалъэтэмэ 
[Лу], пхъуантэ мыгъуэри сыту узыхуэмейт, ар 
мыхъуатэмэ, сыту къекIуу шым тесынут… Мазэ 
ныкъуэ щхъуантIэ, 523. Сыдыгъэу махуэ 
сыщытатэм, Си Iуэхут сыщыуэм сэ, си къуэш. 
Дунейм къытехьэр зэи щымыуэу … «Вагъуэ 
махуэ», 326. [Дэфэрэдж:] Си Iыхьлыхэм сыздэщыIэр 
ящIатэмэ, икIэщIыпIэкIэ къэсынт, си Iуэхут 
ХьэтIрэмтIыгуи мы кхъухьри щIамыщыкIтэмэ, 
дыкъигъуэтыху, арщхьэкIэ хэт мыгъуэм 
Iыхьлыхэм хъыбар яригъэщIэн? Лъапсэ, 39. Си 
Iуэхущ (22). Сэ шэсыпIэ сохьэ (апхуэдэу 
зэрыщытымкIэ, зэрыхъунумкIэ). [Къарэжь:] – 
УмыпIащIэ зэ, си ныбжьыр хыщIым зэрынэсу си 
бзэгуми си Iэ-си лъакъуэми къилъхьэ Iэхъулъэхъу, 
пысчынущ лIыубыд Iуэхум, тхьэлъэIушхуи 
с щ I ы н щ и ,  м э ж д ж ы т  д ж а б э м 
сыкIэрытIысхьэжынщ, Къетау ещхьу, си Iуэхущ 
итIанэ уэ уздэкIуэ жэнэтым сымыкIуэмэ. Лъапсэ, 
104. Къыщиуду гъыным хуэдэу и гур къызэфIэнауэ, 
Таша жиIащ: – Уэлэхьи, сылъапцIэу уэсым 
сыхэтами, си Iуэхум уэ [Жансэхъу] сумыгъэнэщIи. 
Мазэ ныкъуэ щхъуантIэ, 549. [Джэлил адакъэм:] 
Сэ уафэм щысщIэн щыIэу къыщIэкIынкъым, мо 
абгъуэм бгъэ джэдыкIэ илъмэ, сытегъуэлъхьэнщи, 
бгъэ шыр къисшынщ, си Iуэхущ итIанэ адакъэ 
хужь яфыщIу яшхыжам нэхърэ нэхъ цIэрыIуэ 
сымыхъумэ. Бабыщыкъуэ адакъэпщ, 493. 

☐ Уи мыIуэху зепхуэмэ, уи щхьэм баш техуэнщ 
(1). Узыхэмыхьэпхъэ ухыхьэмэ, узыхэмыIэбапхъэ 
ухэIэбэмэ, фIы щIэпхынукъым жыхуиIэщ. [Сэид 
къадым жреIэ:] Уи мыIуэху зепхуэмэ, уи щхьэм 
баш техуэнщ. Хъуэпсэгъуэ нур, 51. Уи Iуэху 
зыхэмылъым уи бэлагъ хомыIу (4). Уи мыIуэху 
ухэмыхьэ жыхуиIэщ. Астемыр и нэщхъыр 
зэхиукIащ: –Уа, уи Iуэху зыхэмылъым уи бэлагъ 
щхьэ хэпIурэ [Думэсарэ]? Мазэ ныкъуэ щхъуантIэ, 
542. – Фи Iуэху зыхэмылъ фи бэлагъ хэвмыIу, – 
жиIэрти хьэжым [Инус] зыхигъэзагъэртэкъым. 
Хъуэпсэгъуэ нур, 75. [Пыжьынэ:] Усанитаркэщ, 
уи мыIуэхум уи бэлагъыр хомыIу. лъапсэ, 17. Іуэху 
ямыублэм блэ хэсщ (1). Iуэху къегъэжьэгъуэр 
гугъущ, тегушхуэгъуафIэкъым жыхуиIэщ. 
[Зэкъуэшхэм:] Iуэху ямыублэм блэ хэсщ, 
ЖезыгъэIари дэракъым. «Индийскэ поэмэ», 363.

IУЭХУ ЗЕХЬЭКIЭ (2). Iуэху зэрыбгъэзэщIэн 
хуей щIыкIэ. Къазджэрий пцIы иупсакъым, 
адыгэми адрей лъэпкъ псоми я дунейр зыхуэдэр, 
я Iуэху зехьэкIэр – псори езым къызэрыгурыIуэм 
хуэдэу яжриIэрт. Мазэ ныкъуэ щхъуантIэ, 
663. Езыр къибыргъукIыу, гушыIэ хэлъу, гушыIи 
хэзагъэу плъагъу щхьэкIэ, Iуэху зехьэкIэ ищIэрт 
[Къулым]. Нал къута, 261. 

IУЭХУГЪУЭ (4). Еплъ Iуэху 1. ХьэщIэми 

Астемыр сыми ябзыщIыр мырат: Щхьэлмывэкъуэ 
Коломейцевыр япэ дыдэ къыдыхьэным илъэс 
зыбгъупщIкIэ япэ къихуэу, ЩIыIэпс къуажэу 
къэзакъ станицэм пэмыжыжьэм Iуэхугъуэ бэлыхь 
гуэр къыщыхъуат. Хъуэпсэгъуэ нур, 201. А 
цIыкIум куэди фэ тевмыIуэ, ЦIэ лъапIэ фIэфщми, 
ар цIэрыIуэ ЗыщIыну щыIэр лэжьыгъэшхуэщ, 
Пырехьэ щIалэр Iуэхугъуэшхуэ. Къуэ. «Партыр ди 
пашэу», 108. [Дэфэрэдж:] «Къашэху» щIыжысIэр 
нэгъуэщIкъым, хьэщIэр езыр къакIуэртэкъым, 
кIэлъыкIурти, зыхуей IуэхугъуэмкIэ нэхъ сэбэп 
хъунур къашэрти, зыгуэрхэр хуащIэрт, итIанэ 
зыхуейр мащIэу къыхагъэщурэ гурагъаIуэмэ, 
Iуэхур зэфIэкIырт. Лъапсэ, 18.

IУЭХУЗЕХЬЭ (4). Iуэхухэр зезыгъакIуэ, 
къулыкъущIэ. ЛIыжьым и Iэр егъэдалъэ: – Пан 
Iуэхузехьэр къысхуэкIуат, Дэ димыIэр къыспеубыд, 
Схуэмыфащи къызжиIат, Иджы си гур зэгуоуд. 
«Бдзэжьеящэм ипхъу», 150. Пан Iуэхузехьэр мис 
къэсыжри Шхыдэу ахэм япежьащ: – Хьэмым 
гуэдзыр къытевнауэ Фэ фыздэкIуэр жыфIэт 
хьэхэм. «Бдзэжьеящэм ипхъу», 154.

IУЭХУКЪЫМ (14). Ягъэ кIынкъым, 
зырикIщ. [Астемыр:] «Къэрал пхъуантэм» 
дэлъыр къытIэщIыхьэм, Нурхьэлий Iуэхукъым, 
зыгуэру яфIэкIыжынщ. Хъуэпсэгъуэ нур, 225. 
[Къыдырым:] Чэтэныр Iуэхукъым, чэтэныншэуи 
кхъухьыр зебгъакIуэ мэхъу. Кхъухь пхэнж, 499. 
[Къамбулэт:] – ВитIыр Iуэхутэкъым, колхозым 
ейщи, фермэм яхужми мэхъу. КIапсэ кIапэ, 6.

IУЭХУН (еIуэху) лъэI. (17). Хъыбар егъэщIэн, 
хуегъэхьын, лъэгъэIэсын. Япэрей зауэм лIыгъэ 
щызезыхьахэр мыращи я цIэ, я унэцIэр телефонкIэ 
бжызоIэ, абы я хъыбар псоми ящIэн хуэдэу, 
жиIэу Локотош къиIуэхуа щхьэкIэ, ар Якъуб и 
тхьэкIумэм иригъэхьакъым. Нал къута, 301. А 
махуэм Бейбарс пащтыхьу Мысыр къэралым 
щыувати, куэдрэ щыхьэр къалэм дэмысу, дзэ 
иришажьэри ежьащ, ЩамкIэ зэджэ къэралым дзэ 
къытеуэрэ зэрапхъуэу къаIуэхуати. Лъапсэ, 101. 
[ЦIыкIущэ Хьэрун жреIэ:] Пщэдей фIэкIа пIалъэ 
имыIэу сIуэхунщи къэсшэжынщ. Нэгъуху, 21.

IУЭХУНШАГЪЭ (1). Iуэху, лэжьыгъэ 
щымыIэныгъэ, имыIэныгъэ. Кковым щытетам 
сондэджэру иригъажьэри ягъэтIысати, 
Iуэхуншагъэм къыхэкIыу тхылъ зригъэщIат 
[Долэт], иджы Лу и хьэтыркIэ латинми щыгъуазэ 
хъуауэ зегъэщIагъуэ. Мазэ ныкъуэ щхъуантIэ,

IУЭХУНШЭ 3). плъыф. Iуэху, лэжьыгъэ зимыIэ. 
Иджыпсту а здэщысым Исхьэкъ Iуэхуншэкъым. 
Мазэ ныкъуэ щхъуантIэ, 508. ДыIуэхуншэу 
дэ игъащIэм ЗедудэкIырт мывэ щIыIэм, Ди 
толъкъунхэм хэлъ къарухэм Къыхуэныкъуэу Iэджэ 
щыIэу. Терек. «Партыр ди пашэу», 123. IэнатIэ 
гуэр Iууви, лажьэ жаIэу унафэ къыхуащIа щхьэкIэ, 
къикIа щыIэкъым, ауэ Iуэхуншэуи къэплъытэ 
хъунукъым, адэкIэ-мыдэкIэ щыпэщащэу уолъагъу 
[Батэх]. Лъапсэ, 96.

IУЭХУНШЭУ 10). нареч. Iуэху, лэжьыгъэ 
имыIэу. Абу-Деруиш жэщи махуи жей жыхуаIэр 

имыщIэу лажьэрт, Iуэхуншэу къанэртэкъым. 
Кхъэлэгъунэ, 373. [Къарэжь Хьэкурынэ жреIэ:] 
Сэри Iуэхуншэу сыкъэкIуакъым: си фочыжьыр 
зэIыхьащи, схуеплъ. Лъапсэ, 103.

◊ Iуэхуншэу щысын (8). Iуэху, лэжьыгъэ 
мыщIэн, уи IитIыр зэтедзауэ щысын. Иджы 
къаутIыпщами, Iуэхуншэу щыскъым, и анэ 
Думэсарэ Iэпыдзлъэпыдзышхуэу иIэщ, абы 
ищIыIужкIэ комсомол заданэ къратат лIыжь-
фызыжь зыбжанэ тхылъ яригъэщIэнуи, ари 
зэфIигъэкIыфащ [Лу]. Мазэ ныкъуэ щхъуантIэ, 
501. ЦIыхубзхэри  Iуэхуншэу щысакъым, щIыхьэху 
ящIурэ   унэр ятIэ зэрахьащ, уеблэмэ ятIэху 
тIэкIуи зыгуэрым къишати, тракIэжащ. ГущIэгъу, 
425. Иджыри Дзэшу жьы хъууэ тIысыжа пэтми, 
Iуэхуншэу щысыфыркъым, Iэ дэхьеигъуэ имыIэу 
мэIэуэлъауэри хадэм итщ, зэм жыг еухъуэнщ, зэм 
къетIыхь е хущхъуэ ятрекIэ, пхъэщхьэмыщхьэм 
хьэпIацIэ емыуэн щхьэкIэ. КIапсэ кIапэ, 7.

IУЭХУТХЬЭБЗАЩIЭ (7). 1. (2). Зыгуэрым 
Iуэху хуэзыщIэу лажьэ, зыгуэрым и лэжьакIуэ. 
Сыт ищIами, ар къалъагъур, Сыт жиIами, 
псынщIэу къащIэ, Iуэху иухым, къыхущIагъур, 
ЯIэщ пщащэр IуэхутхьэбзащIэу, Гуащэр хущхьэм, 
ныдохущхьэ, Хуежьыр зэми гуащэм и щхьэ. «Тисей», 
499. Щхьэлмывэкъуэ Iэтащхьэу Астемыр игъэувар 
Бэлацэт, Тембот абы и IуэхутхьэбзащIэт. 
Хъуэпсэгъуэ нур, 312. 2. (5). Зы Iуэху гуэр 
зэфIэзыгъэкI, и пщэ къыдалъхьэр зыгъэзащIэ. 
IуэхутхьэбзащIэ сыфхуэхъуфмэ, Си нэм, си 
псэм ар хузохь. ЩIакхъуэ Iыхьэ лъымысами… 
«Вагъуэ махуэ», 314. Езы Темботи нэхъ лIы хъуат, 
унагъуэм цIыхухъу къинар езыр ара и гугъэу, 
Iэпыдзлъэпыдз щыхъурт, IуэхутхьэбзащIэ кIуэрт, 
дадэ цIыкIу хуэдэщ, жригъэIэрт. Хъуэпсэгъуэ 
нур, 295. «КIапсэрыкIуэм» «Цищ» и гъусэу Дадэм 
и гур дахэ хуащIыр: «Рау, дэ дощIэр уи гупсысэр, 
Дыпхуэхъунущ IуэхутхьэбзащIэ, ЩIы уи фIэщ уэ, 

I У Э Х У Т Х Ь Э Б З Э  ( 2 8 ) .  Х у э I у х у э щ I э , 
зыгуэрым хуалэжь, хуащIэ лэжьыгъэ. Мурад 
къызэрилъытэмкIэ, Астемыр абрэдж дыдэми 
едэ, жиIэр ищIэ закъуэмэ, здигъакIуэм кIуэрэ 
Iуэхутхьэбзэ зэфIигъэкIмэ, итIани, и Iэ 
гъуа лъэныкъуэр жыпым къримыхыу, мыдрей 
лъэныкъуэмкIэ и пащIэр иIуантIэурэ, лIитIым 
жаIэм едэIуащ, тIэу фIэкIа мыхущхьэу. 
Хъуэпсэгъуэ нур, 162. И благъэ, и къуэшхэм 
ящыщ гуэр дэхуэха хъуауэ, дауэ тщIыну, 
Къазджэрий, уэр фIэкIа IуэхутхьэбзэкIэ 
сызыщыгугъын хэкум лIы искъым, 
сыкъыумыгъэщIэхъу, жызыIи яхэтт. Мазэ 
ныкъуэ щхъуантIэ, 620. [Бырмамытым:] Сэ 
сежьэн хуейуэ къыщIэкIащи, хьэфэ тхылъи 
сыти схузэгъэпэщ, нэгъуэщI къэралым 
Iуэхутхьэбзэ гуэркIэ сагъэкIуэну. Анка, 383.

IУЭХУЩIАПIЭ (1). Iуэху щащIэ, 
къулыкъущIапIэ. Дыгъу ещанэр икъукIэ Iэсэщ, 
IуэхущIапIэшхуэм Iуэху щызыщIэм НыбжьэгъуфIу 
ар и гъусэщ. Дыгъу жыхуаIэр сыт? «Бгы лъапэхэм 
деж», 125.

IУЭХУЩIЭ (3). Iуэху зыщIэ, къулыкъущIэ. 

И шы къарэм къемыпсыхыу Пан IуэхущIэм 
къыжиIат: – Уузыншэм, лIыжь тхьэмыщкIэ, Уэ 
куэд щIауэ сэ сыплъохъуэ… «Бдзэжьеящэм ипхъу», 
148. Федя ину зэщIэплъауэ Пан IуэхущIэм зридзащ. 
«Бдзэжьеящэм ипхъу», 155.

IУЭХУЩIЭН (1). Лэжьыгъэ, Iуэху, къалэн. 
Матрёнэ и жьэм псалъэр къыжьэдэлъэлъ щхьэкIэ, 
и IуэхущIэн къанэртэкъым. Мазэ ныкъуэ 
щхъуантIэ, 556.

IУЭФЫН (мэIуэф) лъэмыI. (2). Iуэну 
хузэфIэкIын, IуэкIэ ищIэн (адакъэм). [Джэлил 
адакъэм гуэгушыхъу Мэзан жреIэ:] УIуэфу 
щытатэмэ, дуэту дыIуэнт, къалэдэсым 
дэрэ дыIуэу зэрыщытам хуэдэу. Бабыщыкъуэ 
адакъэпщ, 492.

IУЭЩХЪУН (мэIуэщхъу) лъэмыI. (10). Жейм 
здыхэтым е плъыржьэру здэсымаджэм псэлъэн. 
Асыхьэту нэхъ лъагэу телъ сэлэт гуэр зимыщIэжу 
Iуэщхъуу, гъыуэ, къыхэгуоукIри къехуэхащ. 
Хъуэпсэгъуэ нур, 171. Абы фIэкI хэмылъу Дэфэрэдж 
лъэкъуауэ-пIэтIауэу зыкъытригъэхуащ, Iуэщхъу 
нэпцIи зищIауэ. Лъапсэ, 41-42. Гур зэрыгъум 
дыгъур кърокIуэ жыхуаIэу, ЩоджэнцIыкIур 
щIэгузэва дыдэр къэхъуащ: щIалэр сымаджэ 
хьэлъэу, мафIэ къыщIэнам хуэдэу и температурэр 
плIыщIым нэсу, езыри Iуэщхъуу, зимыщIэжу, 
упщIэжь гуэр къешэкIауэ къашэжри общежитым 
къыщIалъхьэжащ. Зи лъэрыгъыпс тIыгъа, 531.

IУБЫГЪУЭ (18). Зэуэ узэIубыф, ткIуаткIуэ зэ 
егъэхыгъуэ. Пшэ тIэкIуи уафэм икъухьауэ ЩIым 
къемыплъыххэу къаджэдыхь, Зы уэшх Iубыгъуэ 
къыIухуатэм, ЩIым щхьэщихати телъ бэлыхь. 
Уи уэгъуи жьапщи зэхыхьащи… «Батырыбжьэ», 
60. Дыгъурыгъухэр пIащIэ щхьэкIэ, сабийр 
пхуэпIэщIэнт, шхур гуащIэIейти, Iубыгъуэ ефэри 
фалъэр и анэм иритыжащ. Лъапсэ, 34. Дзэшу и 
пащIитIыр ирикъуэкIри фадэр зэримыжагъуэр 
уигъащIэу зэ Iубыгъуэу ефащ. КIапсэ кIапэ, 15.

IУВ (54). плъыф. 1. (22). Зэпэзэву куэду зэхэт. 
Си анэм сыкъилъагъумэ, къэджэнщи, сишэжынщ, 
жиIэу Саримэ гузавэрти, нэхъ пабжьэ Iувым 
хэту бжыхьым щхьэпрыплъырт. Хъуэпсэгъуэ 
нур, 133. Уэс пыIэ хуэдэ жыг хадэр, Гъэгъащи 
уи гур щIохъуэпс, ПIейтейхэу бзухэр золъатэр, 
Жыг Iувым дыгъэр къыпхопс. Гъатхэ. «Бгы 
лъапэхэм деж», 109. Къэрэмырзэ зэуэныр зыбжанэ 
лъандэрэ пичат, дауи пимычынрэ – иджыри 
къэс и щхьэр мыхъужа дэнэ къэна, и набдзэр, и 
нэбжьыцыр къэкIыжакъым, и пащIэ Iувышхуэм 
щыщ къэнамэ, имыупсыжу хъуакъым. Лыгъэ, 
413. 2. (20). МыпIащIэ, гъум. Псыежэхми мыл Iув 
телъти, псыр гъужа къыпфIэщIырт, арщхьэкIэ 
мыл щIагъым «шкIур, шкIур» жиIэу псы къабзэ 
дыдэ цIыкIу щIэту ежэхырт. Хъуэпсэгъуэ 
нур, 301. ЛъагапIэм шэнт щабэхэр тетщ, 
нэрыплъэри фIэдзащ, стIол щIэтым телъщ 
журнал Iув, хьэкIэкхъуэкIэр дапщэ хъуми, мэкъуу 
е Iусу ирагъэшхар зыхуэдизыр иту. Лъапсэ, 71. 
И къуапитIкIэ Iуащхьэмахуэ Пшэ Iув Iэтэм 
щIэбжьэхъуауэ ЗимыгъэнщIу жэщи махуи Щытщ 

пшэ Iувыр ичэтхъауэ. Бгы собранэ. «Партыр ди 
пашэу», 77. 3. (4). Кхъулэ куэд зыхэлъ, пцIапцIэу 
щыт (ткIуаткIуэ). Iусыпсыр къавэрт, ткIуэпсхэр 
лъейуэ, Лъэпс тхъурымбэр псывэм кърихьэкIыу, 
СыгуфIэрт сэри псом ялейуэ, Лэпс Iувым и мэр 
къысщIихьэхукIэ. Лэгъуп цIыкIу. «Шум и гъуэгу», 
50. Ботэх гъэшым и унафэр бетэмалу зэфIегъэкI: 
лаборанткэхэм якIэщIолъадэри едэхащIэурэ, 
еубзэурэ я стIол къыдэгъэжхэм цIыхубзхэр зыхуей 
гуэр дедзэри шэм и Iувагъыр тIукIэ нэхъыбэу 
ирегъэтх, шэр Iувмэ, птари нэхъыбэ мэхъури 
уи планыр узэрыхуей дыдэу къокI. Лъапсэ, 98. 
ЛIы пщыкIузу ди лIыхъужьхэм Бийхэр куэду 
къатеуат, Жэщым бийуэ къахуэкIуахэм Шэ 
уэшх IувкIэ яIущIат. ПщыкIуз. «Бгы лъапэхэм 
деж», 91. 4. (8). зэхь. Куэд, куэду зэхэт (цIыху). 
Нурхьэлий бэлътоужь, шухьэм ищIыIу къэп 
тедауэ, щыгъщ, и шырыкъуитIри лъэдакъэ лъагэу, 
и пэри и жьэпкъри зэIусэжыным нэса жыуигъэIэу, 
и пащIэ тIэкIури адрейхэм я пащIэм емыщхьу 
щIэщарэ фэи темыту, цIыху Iувым сыт ищIыс 
илъэныкъуэкIи къахэщу яхэтти, арат псори нэхъ 
зэплъыр. Хъуэпсэгъуэ нур, 152. Абы хуэдизу цIыхур 
Iув щхьэкIэ, щхьэж къылъысыпхъэр къылъыст, 
зи шыпхъу джэгум хэт щIалэхэри я шыпхъухэм 
хуэсакъыжырт, япхъуатэу ямыхьащэрэт, жаIэу. 
Лъапсэ, 117. Зы гъэм гъавэр щэ Iуахыжми, ЦIыхур 
Iувщи пхуэмыгъэнщI, ЕкIуэлIапIэ зимыIэххэр 
Уэшх къешхамэ, еуфэнщI. «Индийскэ поэмэ», 365.

IУВАГЪ (2). 1. (1). Гъумагъ. [Локотош 
Якъуб жреIэ:] Километрий и Iувагъщ блыным, 
уфIэмащIэ? Нал къута, 237. 2. (1). Кхъулэ 
хэлъым и куэдагъ, и пцIапцIагъ. Ботэх гъэшым 
и унафэр бетэмалу зэфIегъэкI: лаборанткэхэм 
якIэщIолъадэри едэхащIэурэ, еубзэурэ я стIол 
къыдэгъэжхэм цIыхубзхэр зыхуей гуэр дедзэри шэм 
и Iувагъыр тIукIэ нэхъыбэу ирегъэтх, шэр Iувмэ, 
птари нэхъыбэ мэхъури уи планыр узэрыхуей 
дыдэу къокI. Лъапсэ, 98.

IУВУ (12). нареч. 1. (4). Зэпэзэв куэду зэхэту. 
Купсэу пхрокIыр мэз щхъуантIэр Нэпкъым и 
гъуэгур щIиIуантIэу, Жьым пэувауэ ди гъавэр 
Iуву къыщыту щIы гъунэм Къумым къикI 
жьыбгъэр гузавэу Плъыру ди щIышхуэр ехъумэ. 
Губгъуэм. «Партыр ди пашэу», 22. Зэманыгъуэ 
дэ щыдиIэм Пызт ди жыгым Iуву пщIащэ. Сэ ар 
сощIэ. «Мывэ хуабэ», 206. ВапIэр куууэ ямывамэ, 
Тепсэр Iуву къыщымыкI. Уэрэдус. «Батырыбжьэ», 
122. 2. (2). МыпIащIэу, гъуму. Бжьыхьэ кIасэт, 
уэлбаналэу Пшагъуэр Iуву щIым теубгъуат, 
Пшэхэр лъахъшэт, уалэ-уалэу. «Бдзэжьеящэм 
ипхъу», 166. 3. (6). Куэду зэхэту. Щхьэгъубжи бжэи 
– псори зэIуах щхьэкIэ, IэпэдэупIэ имыIэу бжэми 
щхьэгъубжэми цIыхур Iуву къыIутт, Инал жиIэм 
едэIуэнур мащIэт, е нысащIэр зрамыгъэлъагъуу 
яхуэшэчынт! Мазэ ныкъуэ щхъуантIэ, 590. 
ЦIыхур Iуву пщIантIэм дэтт. Лъапсэ, 107.

IУВЫПIЭ (1). Щынэхъ Iув щIыпIэ. Макъ 
зэхихым ар хуэсакъыу, Хьэкурынэ йолъэр банэм, 
Мэз IувыпIэм ныхолъадэр, Хэлъщ абдежым урыс 
дадэ. «Тисей», 503.

IУГУЭН I (Iуегуэ) лъэI. (1). Дзагуэ, мыжан 

щIын. Бдзыр къыIуигуами мывалъэм, УадэмкIэ еуэ, 
си къуэш. «Индийскэ поэмэ», 363.

IУГУЭН II (Iогуэ) лъэмыI. (1). Дзагуэ, мыжан 
хъун. И дзитI зы къамэм зэхуэмыдэ: Зы дзэр 
Iугуами, зыр нэхъ жанщ, Ауэ сыт къамэм 
IэщIэщIыхьми – Зэхуэдэу дзитIми я зэранщ. 
Къамэ. «Дамыгъэ», 228.

IУГЪЭБЗЭХЫКIЫН (IуегъэбзэхыкI) лъэI. 
(1). ЗыщIыпIэ щыт, щылъ гуэр псынщIэу, зыми 
ямылъагъуу Iушын, Iухын. Зэгуэр Нурхьэлий 
мэзым кIуауэ и бэлътоужьыр зыщихри жыг 
щIагъым щIилъхьати, кIуэцIрыхуам хуэдэу 
зыгуэрым IуигъэбзэхыкIащ. Хъуэпсэгъуэ нур, 149.

IУГЪЭЗЫКIЫЖЫН (IуегъэзыкIыж) лъэмыI. 
(2). Зэуэ зыгуэрым бгъэдэкIыжын, нэгъуэщI 
щIыпIэкIэ унэтIыжын. Цыг-г-г-г, – жиIэри 
Мэзан зигъэбэлыхьу IуигъэзыкIыжащ, сэ щхьэ 
фыкъыздэмыплъейрэ жыхуиIэу. Бабыщыкъуэ 
адакъэпщ, 481. КъулыкъущIэм, къызэплъа фIэкIа, 
псалъэ жиIакъым, сэ езым сеупщIын хуей пэтрэ, 
езыр сэ къызэупщIу щхьэ къысщхьэщыт, жиIэу 
зэгуэпагъэнти, къэзмыгъэгубжьу IузгъэзыкIыжащ. 
МелыIыч, 450.

IУГЪЭЗЫКIЫН (IуегъэзыкI) лъэмыI. (6). 
Зэуэ зыгуэрым бгъэдэкIын, нэгъуэщI щIыпIэкIэ 
унэтIын. Бжэр кIыргъри, Думэсарэ унэм 
къыщIэкIащ, Дисэ зыхуеиххэр арат, Думэсарэ 
Iэнкун хуэдэу тIэкIу зиплъыхьри шэщымкIэ 
щыIуигъэзыкIым, Рахьим Абдул еIунщIащ, 
кIуэ псынщIэу, жыхуиIэу. Хъуэпсэгъуэ нур, 
143. Локотош IуигъэзыкIрэ пэтрэ, Албиян 
къигъэувыIащ. Щынэхужьыкъуэ, 43. Езыр 
[адакъэ хужьыр] джэдхэм яхыхьэмэ, джэдхэм 
IуагъэзыкIырти, Джэлил здэулъэпхъащэм 
деж кIуэрт, ар къалэдэсым и гум темыхуэми. 
Бабыщыкъуэ адакъэпщ, 489.

IУГЪЭКIЫЖЫН (IуегъэкIыж) лъэI. (4). 1. (3). 
БгъэдэгъэкIыжын. СыIуимыгъэкIыжу цIыхубзыр 
къыспэуващи, кIуапIи жапIи къызитыркъым. 
МелыIыч, 439. А къэкIуар гурыщхъуэ иумыгъэщIу 
IугъэкIыжын хуейт. Хъуэпсэгъуэ нур, 279. Дэрдэхь   
лIы къыхуэзар хъыджэбз цIыкIуми къеплъри гу 
лъитащ ар хъыджэбз дахэ дыдэ зэрыхъуным икIи, 
къехъуэпсауэ къыщIэкIынти, IуимыгъэкIыжыну 
къэпсэлъащ къехьэкI-нехьэкI хэмылъу: – Дэрдэхь, 
уи хъыджэбз цIыкIур къызэт згъэфызыну, – 
жиIэри. Хьэсэпэхъумэ, 419. 2. (1). ЛэжьапIэ, 
IэнатIэ зыIутыр къеIыхыжын. Нэхъыжь дыдэ 
Хьэту, лIыщIэу здыIутым, и Iуэхури къэкъутащ – 
зыгъэлIыщIэр и гъусэу къуажэ Советым ираджэри 
къыжриIащ: – ЛIыщIэ бгъэлIыщIэ мыхъуну унафэ 
щыIэщи, лIыщIэ къэзыщтам IувгъэкIыж, колхозым 
хыхьэн щхьэкIэ. Къалэн, 428.

IУГЪЭКIЫН IуегъэкI) лъэI. (2). 
БгъэдэгъэкIын. – ЩыIэкъым Саримэ, кIуэжащ, – 
жиIэрт Думэсарэ, щхьэгъубжэм Iутыр 
IуигъэкIыжын и гугъэу, арщхьэкIэ мыдрейр 
IукIыжыртэкъым. Хъуэпсэгъуэ нур, 192.

IУГЪЭКIУЭТЫЖЫН (IуегъэкIуэтыж) лъэI. 
(1). Зыгуэрым зыгуэр бгъэдэгъэкIуэтыжын, 

лъэныкъуэкIэ егъэкIуэтэкIыжын. – Мыбы сефэркъым 
сэ, – жысIэу си стаканыр щыIузгъэкIуэтыжым, 
цIыхубзым и фIэщ хъуакъым. МелыIыч, 441.

IУГЪЭКIУЭТЫН IуегъэкIуэт) лъэI. 
(4). Зыгуэрым зыгуэр бгъэдэгъэкIуэтын, 
лъэныкъуэкIэ егъэкIуэтэкIын. – ЖаIам фыхуеймэ, 
фыкъедаIуэ, – жиIэри Думэсарэ и пащхьэм ит 
тепщэчыр IуигъэкIуэтащ, а тепщэчыр зэран 
къыхуэхъу хуэдэ. Мазэ ныкъуэ щхъуантIэ, 544. 
Хьэбибэ укIытэжа хуэдэу, псалъэ жимыIэу, и пхъур 
IуегъэкIуэт. Щынэхужьыкъуэ, 25. ЩIалэ зэрызехьэ 
къомыр къыIуигъэкIуэтри, Ерул пкъом пкIэлъей 
ириупсейри дэкIуеящ. Хъуэпсэгъуэ нур, 99.

IУГЪЭУВЭЖЫН (Iуегъэувэж) лъэI. 
(1). Зыгуэрым и гупэм зыгуэр гъэувыжын. 
ЗэрыжаIэмкIэ, къалэр къэтIыхьауэ щытащ, 
кумбым щIыуэ кърахар зэтратхъуэурэ лъагапIэ 
ящIауэ, дыхьэпIэр чырбышкIэ къыхащIыкIри топи 
Iуагъэувэжауэ, а быдапIэм удыхьэмэ, уэрамыжь 
цIыкIухэм зым алыджхэр тест, адэкIэ укIуэмэ – 
ермэлыт, уэрамым дэкIыртэкъым лы жьэрымэ, 

IУГЪЭУВЭН (Iуегъэувэ) лъэI. (4). ЛэжьапIэ 
гъэувын, етын. Жыраслъэн и нэгум мащIэ щIэкIа, 
мащIи хэта, сыт ищIами къыхуагъэгъури Налшык 
дэт тутнакъэщым Iуагъэуващ, мыбы щIэсым 
и нэхъыбитIыр дэзыгъэхуэхар уэращи, иджы 
гъуэгу тэмэм тегъэувэж, жаIэри. Мазэ ныкъуэ 
щхъуантIэ, 515. Пщэдджыжьым жьыуэ Камизэхэ я 
нысэр къызэрысу Тамарэ тхьэмыщкIэм ешхыдащ, 
си Iизыншэу хэт уэ лэжьапIэм уIузыгъэувар 
жиIэри. Лъапсэ, 99.

IУГЪЭУЭН (Iуегъэу) лъэI. (1). IущIар Iутхъауэ 
утIыпщын (псыр). Зыгуэрым ди псыр Iуигъэуащи, 
Къуэм дэт псы цIыкIуми къимыгъэш. Ныжэбэ 
жэщи, нэхур щыху. «Щхьэлыкъуэ», 385.

IУГЪЭХЬЭН (Iуегъэхьэ) лъэI. (1). ЗыщIыпIэ 
Iухьэну хуит щIын, унафэ хуэщIын. Эшелоныр 
здэщытым и гъунэгъуу Iуагъэхьэр военнэрщ е 
къулыкъущIэшхуэхэр аращ. Щынэхужьыкъуэ, 35.

IУГЪЭХУЭН (Iуегъахуэ) лъэI. (4). Егъэшхын, 
ирегъэфын. Гъуэмылэ сытхэри пхъуантэм дэлъу 
гъуэтэжауэ къахьырт, сымаджэм кхъуэл зи цIэ 
Iуамыгъэхуэн я мураду. Хъуэпсэгъуэ нур, 172. 
Дзэкъэгъуэ закъуи Iувмыгъахуэ, гум жьы дихуни 
лъывмыгъэс, Фымыдэ фи щIым ар къихьэххэу – Фи 
губжь и мафIэм бийр евгъэс! ЛIыхъужь хъыбар. 
«Мывэ хуабэ», 181. 

IУГЪЭЩЭЩЫН (Iуегъэщэщ) лъэI. (1). Куэду 
зэдэкIуэу Iуудын. [Къыдырым дыгъужьым жреIэ:] 
Уэ пхуэдэ Iэджэм я дзэ Iузгъэщэщащ сэ, я джабэр 
щIэскъутыкIащ. Кхъухь пхэнж, 502.

IУГЪУАЕ (1). Еплъ Iугъуей. Бгъэну телъыр 
хуэмыIэту, ХуэщIыбышэ унэр ещI, Жьэгу Iугъуаем 
дянэр хэту, И бынунэм шхыныр тхуещI… 
Бгыщхьэ Iугъуэ. «Мывэ хуабэ», 26.

IУГЪУЭ (69). Газрэ нэм къимыубыд сахуэ 
цIыкIухэмрэ зэхэту мафIэм къыхихур. 
Унащхьэхэм къатепIиикI уэнжакъыжь тIэкIухэм 
я нэхъыбитIым Iугъуэ Iэрамэ цIыкIу къыпихурт, 
гуарцэмэр уэрамым дэз ящIу. Хъуэпсэгъуэ нур, 

233. Гунэуэс унэм къыщIэжрэ плъэмэ – я гъунэгъум 
я унэр мафIэмрэ Iугъуэмрэ уагъэлъагъужыркъым, 
хъуаскуэр уафэм дрехуей. ГущIэгъу, 423. Къалэр 
щхьэл шэрхъитIым я зэхукум дэхуауэ ехьэжыр 

◊ Iугъуэ нэм къыщIэгъэкIын (1). Нэщхъыдзэу 
плъэн, губжьауэ нэщхъхэр зэхиуфэн. 
КъыщIегъэкIыр и нэм Iугъуэр, Iупэ пшэрыр 
щIокIэзызэ, ПащIэ кIыхьыр егъэлыгъуэ, губжьу 
иIэм зэщIикъузэу. «Тисей», 507. Iугъуэ [и] нэм 
къыщIихын (3). Еплъ Iугъуэ нэм къыщIэгъэкIын. 
И нитIым Iугъуэр къыщIихыу Аралпымрэ 
Астемыррэ къызэпиплъыхьащ [Къылышбийм]. 
Хъуэпсэгъуэ нур, 115. ЦIыхубзыр къызэплъэкIмэ, 
и нэм Iугъуэ къыщIех, къысхузэгуэпу зэгуоуд. 
МелыIыч, 444. Iугъуэм нэр ирифын (2). Iугъуэр 
нэм щIэбжьэн, уимыгъэплъэн. «Щхьэ укъэкIуэжа?» 
жаIэрэ уи адэ–анэр къоупщIмэ, «я Iугъуэм си нэр 
ирифырти къэзгъэзэжащ» жыпIэнщ жиIэри и 
нысэр иригъэжьэжащ. Щынэхужьыкъуэ, 61.

IУГЪУЭ ЩIЭГЪЭУЭН (2). Хущхъуэ папщIэу 
IугъуэкIэ гъэбэуэн (сымаджэр). Фыз Iэзэм 
тепщэчыр гъуэлъыпIэм и гъунэгъуу игъэуващ, 
нэмэзыбзэм ещхьу зыгуэр жиIэурэ Iузизэ 
упщIэшхуэ къытрипIэжри Iугъуэ щIигъауэу 
хуежьащ. Хъуэпсэгъуэ нур, 72. «Аргуэру Iугъуэ 
къысщIигъэуэнщи сигъэмэхынщ [Чачэ]», – жиIэри 
къэшынэжат [Iузизэ], икIи и гур къызэфIэнащ. 
Хъуэпсэгъуэ нур, 73.

IУГЪУЭНШЭ (1). плъыф. Iугъуэ здэщымыIэ, 
зыхэмыт. Къеуфэхауэ и набдзэр МафIэ Iугъуэншэм 
ялыгъуэ, И Iупэ фагъуэр икъузу Бийм зезыдзыну зи 
гугъэм. Набдзэ. «Батырыбжьэ», 52.

IУГЪУЕЙ (4). Iугъуэ хуабжь. Бэзэрым тетхэм 
ялъэгъуащ шхапIэм бжэ, щхьэгъубжэ хэлъымкIэ 
Iугъуейр къызэрыщIихыр. Хъуэпсэгъуэ нур, 207. 
Мо Кремль лъэщым и вагъуитхум Сеплъыну 
бгыщхьэм скъыщыплъэрт, Iугъуейм дыхэту 
бийхэр щытхум, А тхум я нурыр си гум щыблэрт. 
Сэлэт шырыкъу. «Шум и гъуэгу», 7.

IУДАНЭ (3). Зыгуэр зэрад, зэрыдыж гъэща 
псыгъуэ. Фыз мурадыр ещхьщ Iуданэм, Мастэм 
хуэдэу пцIыкIэ мадэ. ЦIыхубзым я пцIыр… 
«Батырыбжьэ», 120. Дэфэрэдж зыхуейуэ хъуам 
ущIэмыупщIэ: зэмыфэгъуу шылэ, кIышмыр, дарий 
моф, къэдабэ, дыщэ Iуданэ – Iэджэ мэхъу, езыри 
х

IУДЗЭН (Iуедзэ) лъэI. (2). Механизм гуэр 
егъэжьэн, лажьэу утIыпщын. [Мамэт–щIакъуэ 
Сеймэн жреIэ:] Сеймэн, етIуанэрейр Iудзэт! 
Скоростыр аращ жыхуэсIэр, етIуанэрейр Iудзэ. 
Лъапсэ, 48.

IУДЗЫН (Iуедз) лъэI. (2). 1. (1). Бгъэдэдзын. 
Тембот зэи–тIэуи яхэлъэдат арщхьэкIэ ар 
абы къылъагъэсынт, хьэфэ топым хуэдэу 
къыIуадзыжырт. Хъуэпсэгъуэ нур, 95. 2. (1). КъарукIэ 
Iухын. Машинэ гъуабжэм и бжэр къыIуидзу, набдзэ 
фIыцIэшхуэу ЩIалэ цIэрыIуэу Шумахуэ сыдихьэхаи. 
Шумахуэ. «Партыр ди пашэу», 115.

IУЕГЪЭХЫН (Iурегъэх) лъэI. (1). Зыгуэрым 
зыгуэр Iуихыну елъэIун, унафэ хуэщIын. Бжэр 

Iуебгъэхынум, утоуIуэр, КъыпхуIуамыхмэ, 
уонэщхъей. Бжэм еуIу. «Мывэ хуабэ», 277.

IУЕГЪЭХУН (Iурегъэху) лъэI. (1). Зыгуэрым 
зыгуэр лэжьапIэм IуегъэгъэкIын. [Васэ:] 
Тушкан уи гугъэкъэ сэ сыIуезыгъэхуар. Тепщэч 
къэзылъэтыхь, 162.

IУЕЖЫН (Iуееж) лъэI. (4). Бъиурэ, е нэгъуэщI 
IэмалкIэ зыгуэр гъэбыдэжын, зэхуэщIыжын. 
Уафэм «бжэ» халъхьащ жыпIэнути, уэс къесри 
Iуиежащ, Iуимыежами нобэ-пщэдей Iуиежынущ. 
Нал къута, 305. Школ хужь иныр мес къутауэ, И 
Щхьэгъубжэр Iуаежауэ.«ЩIалэгъуэ щIыналъэ», 408.

IУЕЙ: IУЕЙ МАКЪ (1). ЧыцIым, щынэм ягъэIу 
макъ. ШхапIэм епхауэ щIэта чыцIым и Iуей макъ 
къэIуащ. Хъуэпсэгъуэ нур, 207.

IУЕН (Iуее) лъэI. (1). Гъэбыдэн, зэхуэщIын 
(бъиурэ е нэгъуэщI IэмалкIэ). Зы сыхьэт 
ныкъуэкIэ дыкъэгуватэмэ, ари [псыкъуийри] 
махъшэ лъэужьым хуэдабзэу пшахъуэм Iуаенут. 
ХьэщIэ лъапIэ, 403.

IУЗИЗЭ (55). ЦIыхубзыцIэщ, «Хъуэпсэгъуэ 
нур» романым хэт персонажщ, Инус хьэжым и 
щхьэгъусэу. Инус абы хуэдэу емынэунэ щхьэкIэ, 
и фыз дунейм ехыжа Iузизэ хуэдэу цIыху дыщэ 
гъуэтыгъуейт. Хъуэпсэгъуэ нур, 63. Iузизэ и 
щхьэр молэм дежкIэ къигъазэри нур зыщIэмытыж 
и нитIымкIэ къеплъащ, мы узым сыкъегъэл, 
сумыгъалIэ Iэмал иIэмэ, жиIэу и плъэкIэм къикI 
хуэдэу. Хъуэпсэгъуэ нур, 69.

IУЗУ (3). нареч. Куэду, псори иуфэбгъуу Iулъу, 
Iуту. Къэргъеицыр псы Iуфэм Iузу къигъанэри 
езы къаргъейр ерагъпсэрагъкIэ адакъэм къелащ. 
Бабыщыкъуэ адакъэпщ, 479.

IУКУЭН (Iуекуэ) лъэI. (1). Iупкуэурэ зыгуэр 
гъэбыдэн. Азизэ мыэ-мытIэу а дэплъеипIэм зыгуэр 
Iуикуэну щытащ, цIыху зэран къыхуэмыхъун 
щхьэкIэ. Щынэхужьыкъуэ, 66.

IУКIЫЖЫН (IуокIыж) лъэмыI. (26). 1. (23). 
БгъэдэкIыжын. А фызитIыр псэлъэну тIысамэ, 
къэзыгъэувыIэн дунейм теттэкъым, щхьэлыпсыр 
дагъэуэхыху, щхьэлыр зэрымыувыIэм ещхьу, 
псэлъэгъу ящIам и щхьэр яужэгъуу IумыкIыжауэ 
щагъэтыжыртэкъым. Хъуэпсэгъуэ нур, 
271. Локотош зыгуэр къеджэри IукIыжын 
хуей хъуащ, Хьэбибэ зыщIэупщIам и жэуап 
нэмысу. Щынэхужьыкъуэ, 43. УзыщIэдэIукIмэ, 
хьэIуцыдзым я къугъ макъ зэхыбох, уеблэмэ 
зыгуэрхэр къыдбгъэдыхьэу къыдэIэн къыдамыкуу 
щыIукIыжкIэ я лъэ макъыр зэхыдох. ХьэщIэ 
лъапIэ, 400. 2. (3). ЛэжьапIэ, IэнатIэ с.ху. 
къэгъэнэн, утIыпщын. [Хьэту:]Сэ нобэ 
сыхуеймэ, сыкъыIукIыжми, къыспэрыуэн 
щыIэкъым. Къалэн, 429. [Омар:] УIукIыжынумэ 
узэрегуакIуэщ, ауэ къызжепIакъым жумыIэж, 
сыщIегъуэжащ жыпIэу къыумыгъэзэж. 
Гъуэгуанэ, 107.

IУКIЫКIЫН (IуекIыкI) лъэI. (1). Зыгуэрым 
къыIукIыу зыгуэр икIутын. Тенджыз утхытхэм 
хэсыкIыу Кхъухьыр толъкъунхэм йопыдж, 
Гъуэгуу и занщIэм темыкIыу Псыхэр и натIэм 
IуекIыкI. Толъкъун. «Бгы лъапэхэм деж», 111.

IУКIЫН IуокI) лъэмыI. (32). 1. (24). 

ПыIукIуэтын, пэщIэкIын, бгъэдэкIын. 
БошкIэм IуукIа пхъэцIыбыр къыIусчыри псыр 
къриутхыкIыурэ кхъуэщыным ирезгъэгъахъуэу 
сыздэщытым, къызбгъэдыхьауэ щыта шур аргуэру 
къэсри щIопщкIэ си щIыбыр къызэпихулыкIыу 
къызэуащ: IукI мыбдеж бжесIакъэ? Зи лъэрыгъыпс 
тIыгъа, 520. Жыжьэ IукIрэ хьэр къэбанэм, 
Хьэкурынэр къыщIопхъуэжыр. «Тисей», 488. 
Сэри жыжьащэ сыIумыкIыу гур къызоуфэрэзыхь, 
хьэжыгъэ сщэуэ зыми зыкъезмыгъэлъагъуну. 
МелыIыч, 471. 2. (4). Машинэ, кхъухь, с.ху. 
зыгуэрым бгъэдэкIыу ежьэн. Советскэ Союзым 
кIуэ кхъухьыр IукIыным тIэкIу дыдэт къэнар. 
Мазэ ныкъуэ щхъуантIэ, 667. 3. (5). Еплъ 
IукIыжын 2. ЛIыщIэ зыгъэлIыщIэм къыгурыIуат 
пащIэгъэлыгъуэм джэгу зэрыхэмылъри, занщIэу 
еувэлIащ [унафэм]: IукIынумэ IурекI [лIыщIэр]. 
Къалэн, 428. [Хьэту йогупсыс:] ЦIыкIуитI унэм 
щIэсми яригъэшхын дэнэ къипхын, колхозым 
къуатынуIамэ, бжьыхьэм дежщ: сыIукIмэ, сщIэнур 
сыт? Къалэн, 428.

◊ [И] псэр IукIын (3). Еплъ псэ.
IУКIУЭСЫКIЫЖЫН (IуокIуэсыкIыж) 

лъэI. (1). Щэхуу, гу къылъамытэу IукIыжын. 
Гуэгушыхъум и макъыр жыжьэ къыщыIуу 
щызэхихым хьэ парижьри IукIуэсыкIыжри, 
бгъуэтым къащтэ. Кхъухь пхэнж, 504. 

IУКIУЭТЫН (IуокIуэт) лъэмыI. (2). КIуатэурэ 
зыгуэрым бгъэдэкIын, бгъэдэкIуэтын. 
Гъуэгум щхьэ сыкъыIукIуэта, ятIэпс тIэкIу 
къыстриутхами ягъэ кIынтэкъым, Инал 
и машинэм хьэлэч сищIащ, жысIэнти си 
ныбжьэгъухэм езгъэлъагъунт, жиIэу Лу и гум 
къэкIащ. Мазэ ныкъуэ щхъуантIэ, 526.

IУЛЫДЖ: IУЛЫДЖ КЪЫХУЭЩIЫН (3). 
ПщIэ хуэщIын, фIэлIыкIын. Унэм къихьэ-нихьэми, 
уареда, Си щIалэм Iулыдж къыхуащIри, уареда. 
Си щIалэм Iулыдж къыхуэзмыщIри, уареда, Псым 
и кууупIэм хырехуэ, жи, уареда. Гущэкъу уэрэд. 
«Щхьэлыкъуэ», 388.

IУЛЪЭДЭН (Iуолъадэ) лъэмыI. (2). ЖэкIэ 
е машинэ с.ху. зыщIыпIэ псынщIэу Iухьэн, 
екIуэлIэн. Псы къиуам аргуэру пхъэбгъу къихьу 
ялъэгъуати, цIыхухъухэр зэрехьэжьауэ псы Iуфэм 
Iулъэдауэ зэрыгъэкIийрт, Дисэ зыми фIэмыIуэхужу. 
Хъуэпсэгъуэ нур, 55. Шынакъымрэ тепщэчымрэ 
хыфIидзэри бжэIупэм щыIулъадэм, Елдар шокъу 
жиIэу IущIащ, жиIэнури сытри имыщIэу. Лу 
занщIэу тхылъ илъу Жыраслъэн кърита хьэзырыр 
Елдар хуишиящ. Мазэ ныкъуэ щхъуантIэ, 596.

IУЛЪЭФЫЖЫН (Iуелъэфыж) лъэI. (1). 
Плъэфурэ зыгуэрым пэIэщIэ щIыжын, 
бгъэдэлъэфыжын. И гъусэр IукIауэ къигъэзэжыху, 
и пыIэр псыф ищIри и куэм трилъхьащ, ар 
зытелъым деж фочкIэ еуэри езым зиуIэжащ, си 
гъусэм къигъэзэжмэ, сыIуилъэфыжынщ жыхуиIэу. 
Щынэхужьыкъуэ, 71.

IУЛЪЭФЫН (Iуелъэф) лъэI. (4). Плъэфурэ 
зыгуэрым пэIэщIэ щIын, бгъэдэлъэфын. 
Платформэр, вагоныр паравозым Iуелъэф из 

хъуамэ, нэщI къыIуилъафэмэ, аргуэру из е тез ящI. 
Щынэхужьыкъуэ, 59.

IУЛЪХЬЭ (13). Зыгуэрым и фейдэ зыхэлъ 
Iуэхутхьэбзэ гуэр зыхуригъэщIэн щхьэкIэ 
къулыкъущIэ гуэрым ирит ахъшэ, хьэпшып 
с.ху. Куэд хъурт цIыхум [налогыу] тралъхьар, 
тхьэусыхэр куэдт, Нурхьэлий Iулъхьэ 
къыкIэщIэзыдзэну зыфIэфIи щыIэт. Хъуэпсэгъуэ 
нур, 217. Хэт сенатор мыIумпIафIэр, Иратамэ 
доллар Iулъхьэу? Сомрэ долларрэ. «Партыр ди 
пашэу», 132. ЛIам и пIэ ихьэщ дыгъужьри, Хъуащ 
Iулъхьэ мардэр тIурытI. Зи мет зыхъуэжым. 
«Батырыбжьэ», 121.

IУЛЪХЬЭ ЕТЫН ТЫН (4). IулъхьэкIэ зыгуэр 
зыхуегъэщIэн. КIапсэ кIапэр зищIысыр бжесIэнщ: 
Iулъхьэ птынумэ, IуэхутхьэбзэкIэ узэлъэIум 
занщIэу епт хъунукъым. КIапсэ кIапэ, 15. Мэл 
зырызыххэр раджам Iулъхьэу идотри дурыс? Зи 
мет зыхъуэжым. «Батырыбжьэ», 152. 

IУЛЪХЬЭ КЪЕIЫХЫН IЫХЫН (3). 
IулъхьэкIэ Iуэхутхьэбзэ щIэн. [Валерэ и адэм 
жреIэ:] Iулъхьэ къеIызыхыр зыщи, къэгъуэт хэтми. 
КIапсэ кIапэ, 15. Запискэм къимыкIар Iулъхьэм 
къикIын хуейуэ арат, арщхьэкIэ Iулъхьэ Iызыхами 
и мурадыр къехъулIакъым: хъыджэбзыр лъэн-
къэнэн щыхъум къэгузэвэжащ, къысIэщIэлIэмэ 
бэлыхь сыхэхуэнщ жиIэри зэгуигъэжа сыт щыIами 
щIалэм къылъридзэжащ, икIэщIыпIэкIэ шэж 
жиIэри. Лъапсэ, 26.

IУЛЪХЬЭГЪУЭ (1). Шхын зэ жьэдэлъхьэгъуэ, 
дзэкъэгъуэ. Пшагъуэм макъи пхымыкIыфу Ауз 
гъуэгур бгым и щIагъщ, зы Iулъхьэгъуи а жэщ 
кIыфIым Бгъэ анэжьми имылъагъу. Хъыджэбз 
шофёр. «ЩIалэгъуэ щIыналъэ», 46.

IУЛЪХЬЭН (Iуелъхьэ) лъэI. (5). 1. (1). Зыгуэрым 
и гупэм зыгуэр щыгъэтIылъын. Алэрыбгъур 
бжэIупэм Iуалъхьэрэ нысэишэ ящIмэ, нысащIэр 
алэрыбгъу лъагъуэм тету и лэгъунэм щIашэ, 
къафэу, фочыр ягъауэу, уэредадэри жаIэу. Лъапсэ, 
54. 2. (4). Зыгуэр зыгуэрым IупIэн, зыгуэрым 
ехьэлIэн. Жыраслъэн занщIэу и шым зридзри, 
жэрыгъэкIэ IукIыжащ, лъыр къызэрыж и жьафэм 
бэлътоку Iуилъхьауэ. Хъуэпсэгъуэ нур, 118. 
Къилъэту си гур, сыпIащIэу Сыныдыхьэнкъэ ди 
пщIантIэм, Зэ сыфIуплъэныр гуращэу Iуслъхьэнщ 
щхьэгъубжэм си натIэр. Гупсысэ. «Шум и 
гъэугу», 66. Телефоныр игъэкIэрахъуэри трубкэр 
и тхьэкIумэм Iуилъхьащ [Нахъуэ], хуабжьу 
зигъэбжьыфIэу. Мазэ ныкъуэ щхъуантIэ, 513.

IУЛЪЫН (Iулъщ) лъэмыI. (18). 1. (4). Зыгуэрым 
и гъунэгъуу щылъын, бгъэдэлъын. ЕтIуанэ 
махуэм, тхьэм ещIэ къыкIэщIэзыдзэжар, бэлътор 
бжэIупэм Iулъу нэху къекIащ [Нурхьэлий]. 
Хъуэпсэгъуэ нур, 149. И гуи и щхьи шум зэтесу 
Хэкум носыр къемыплъэкIыу, Iулъщ пэшхьэкум 
хьэдэу анэр, ИмыIэжу щIалэм нанэ. «Тисей», 
487. Шаукэт и щIы Iыхьэр къадым и щIапIэм 
пэмыжыжьэу щылъщ, Iурданыпсым и Iуфэм Iулъу. 
Аргъуей, 385. 2. (14). Зыгуэрым и гупэм зыгуэр 
Iупхауэ, Iулъхьауэ егъэщIауэ щытын. Офицер 
къакIуэр лIы лъагэ гуэрщ, нэгъуджэ фIыцIэшхуэ 

Iулъу. Нал къута, 246. Къуажэбгъум псым и 
гъунэгъуу мэжджыт тIэкIуи дэтт, чы-бжэгъу 
унэм и кIыхьагъыр и кIыхьагъыу, кIэлындор Iуту, 
бгъэни телъу, щхьэгъубжэхэм щIыхуу ла Iупхъуэ 
яIулъу. Лъапсэ, 57. Гуэщыжь мафIэ ныкъуэсым 
бжэ хуэдэу Iулъ набжэр къыIуахри, тутнакъэщым 
щIэсхэр къыщIашащ, щIыIэм земыкIуэжыфу исауэ, 
я Iэри я лъакъуэри къадэмыбзыжу. Хъуэпсэгъуэ 
нур, 292.

IУМАХУЭ 1. плъыф. НасыпыфIэ, Iуэху 
къызэхъулIэ. [Дзэшу:] НтIэ, ди нысэ цIыкIуу 
къытхуэгузавэр мэл хуэдэу Iущащэу, щынэм 
хуэдэу Iущабэу, джэд хуэдэу быныфIэу, хьэфI 
хуэдэу Iумахуэу, шыфIым хуэдэу цIэрыIуэу, 
къуалэбзуубзэу, убзэрэбзэжу… КIапсэ кIапэ, 15.

IУМЭТ (4). Зыгуэрым и унафэ щIэт. Езы Берие 
и Iумэт къомым хэс щхьэкIэ, зы цIыху «сыту 
фIыт укъызэрыкIуар» жиIэу къыбгъэдыхьакъым, 
сэлам къудей къезыхын щыIакъым. Лъапсэ, 
91. [Бырмамытым:]Сэ си Iумэт офицерхэр 
зэхуэсшэсри сеупщIат: «Мыращ Iэтащхьэм и 

IУМПЭМ (10). плъыф. Гурымыхь, зэрамыпэс, 
зызыщадзей. Дунейр мычэму къощIэращIэ, 
ДыдощI ди гуапэу щIэм жэрдэм, щытхъупсри 
тфIэфIу тедгъэлъадэу Жьы зэдмыпэсыр мэхъу 
I

IУМПЭМ ЩIЫН (9). Гурымыхь къыпщыхъун, 
зэмыпэсын, зыщыдзеин. Гуэбэшы зэрымэздэгу 
адыгэр къыщащIэм, чыристанщ, жаIэри, псоми 
Iумпэм къащIащ, ара мыгъуэт езыри зыхуэмейр. 
Хъуэпсэгъуэ нур, 173. Хужьым фIыцIэр ещI 
Iумпэми, Дахэ-дахэу зэблэмыкI. ГъащIэм иIэ 
къегъэжьапIэ. «Вагъуэ махуэ», 63. Апхуэдизу 
цIыхум Iумпэм къащIын щIэхъуар езым 
[Дахэуэс] ещIэж, арщхьэкIэ хущIегъуэжа фэр 
зытригъауэркъым. ГущIэгъу, 420.

IУМПIАФIЭ (24). плъыф. ЖыIэдаIуэ, IурыщIэ, 
зэгъ. Хэт сенатор мыIумпIафIэр, Иратамэ 
доллар Iулъхьэу? Сомрэ долларрэ. «Партыр ди 
пашэу», 132. Аращ поэзиер мыIумпIафIэ, Зэм 
зыкъритIэу пфIыдолъей. Си къуэрылъху Алинэ 
деж. «Щхьэлыкъуэ», 408. Псыуэ къажэм я нэхъ 
уэрыр Ухъу, фыхуеймэ, псы IумпIафIэ. Си хъуэхъу. 
«Батырыбжьэ», 40.

◊ IумпIафIэ хъун (6). ЖыIэдаIуэ хъун, 
къэIурыщIэн, зэгъ хъун. [Бырмамытым:]
Ящыщ къизудащи, адрейхэм я фIэщ хъунущ 
сазэрыщымысхьынур, нэхъ IумпIафIи хъунущ, езы 
мэрыр хэту. ХьэщIэ лъапIэ, 407. Сыт къурмэн 
сызыхуэхъун, Елдар есщIар, симыгъэтIысыну 
Iэмал имыIэу? жиIэри Чачэ нэхъ IумпIафIэ 
къэхъуащ, Советскэм срибий, е сынэгъуэщI? Мазэ 
ныкъуэ щхъуантIэ, 513. Шы мыгъасэр пэкъу ящIрэ 
IумпIафIэ хъухукIэ къызэрырашэкIым ещхьу, 
Бахъуэм къыпэщIэхуар иIыгът, зыIэщIимыгъэкIыу. 
Нал къута, 261. IумпIафIэ щIын (15). 
ЖыIэдаIуэ щIын, къэгъэIурыщIэн. Дзэр къалэм 
къыдамыгъэхьэну щызэхахым, зэрызехьэхэр нэхъ 
къызэрыкIри зыщышынэ щымыIэу батэкъутэр 
ягъэшырт, пащтыхьыр нэхъ IумпIафIэ ящIу 

зыхуейр ирагъэщIэну. Кхъэлэгъунэ, 378. Адакъэ 
хужьыр щыжьэхэлъадэм, Джэлил къапхъуэри 
инкубаторыкъуэ адакъэм и сыдж плъыжьыбзэр 
зыIэригъэхьэри еIэурэ-еIэурэ адакъэ хужьыр 
IумпIафIэ ищIауэ джэдкъазым къалъагъуу 
кърешэкI, кърелъэфэкI, и адакъагъэр здынэсыр 
зригъэщIэну. Бабыщыкъуэ адакъэпщ, 480.

IУМПIЭ (5). Шым здыхуей лъэныкъуэмкIэ 
ирагъэгъазэу шхуэм пыщIа кIапсэ. Асэтиным 
сыт жиIэми фIэмыIуэхуу, Жыраслъэн и шагъдийр 
IумпIэкIэ иIыгъыу щытт, зыри жимыIэу. 
Хъуэпсэгъуэ нур, 114. Уи жагъуэ зыщIын 
мыбдежым щыскъым, жиIэри нэхъ щIалэIуэхэм 
ящыщ гуэрым шым и IумпIэр иубыдри цIыхубзыр 
къригъэпсыхащ, сабий цIыкIури къыIихри щIым 
тригъэуващ. Лъапсэ, 58. Бжэр къыIуихрэ плъэмэ 
Бэкъан и пхъэ лъакъуитIыр иIыгъыу шым телъщ, 
уанэгум илъу, и пащIэ закъуэр пIийуэ, шы IумпIэр 
къуажэ Советым тет председателым иIыгъщ: 
Къыпхуэсшэжащ, Iурарэ, уи щхьэгъусэр, ди 
щауэишыжу аращ, къет мыдэ бжьэ. Къалэн, 433.

◊ IумпIэм езэуэн (1). Зричыну, щIэпхъуэну 
ипкIын-илъын (шыр). Щэулэхъу IумпIэм езауэрт, 
к

IУМПIЕЙ (1). плъыф. ЖыIэмыдаIуэ, мытынш, 
мызэгъ, щхьэзыфIэфI. ЩIалэм и гур Iэджэм мажэ, 
Ди бэлыхьми къыщIигъункъэ Пщы IумпIейуэ а 
щхьэгъавэм, жиIэу щIалэр мэгузавэ. «Тисей», 497.

IУМЫЛ (5). ЗылъэIэсым, занщIэу тещтхьэу 
уафэм къех псыIагъэ щIыIэ; уэсыншэу тещтыкIа 
щтырыгъу. Хуэсакъыпэурэ хьжыр къехырт, 
Iумылым къигъэша къуацэ-чыцэр иIыгъыурэ. 
Хъуэпсэгъуэ нур, 81. Е щIыIэ хъуарэ Iумыл защIэу 
ЦIыхум ямычми зы лъэбакъуэ, КъыпхуэмыувыIэу 
кIуэнщ цIыхубзыр, И лъагъуныгъэр къеджэ закъуэм. 
И псэр зыхьэхур. «Батырыбжьэ», 126. Iумылыр 
хэти къохьэлъэкI, Жыгым трищIэм ирещIыкI. 
ТхьэмыщкIагъэ. «Дамыгъэ», 114.

IУН (мэIу) лъэмыI. (13). 1. (7). ЗэбгрыкIын, 
зэхэпх хъун (макъыр). Уи мывэу дыгъэм 
къигъэплъахэм СарикIуэм, мэIур си лъэ макъыр, 
а макъыр мывэм и сэламу КъысфIощIри сэри 
сыхуосакъыр. Сэлэт сэлам. «Шум и гъуэгу», 7. Мэзыр 
бзухэм ягъэдахэ, Мэзым щоIур бзум я макъыр. Гъэр 
икIыхукIэ емызэшу Бзухэр мэзым ныхуосакъыр. 
Мэз гъыбзэ. «Щхьэлыкъуэ», 376. ЩIыхьыр шэкъым 
фоч уэ макъщи, Фочыр уакъэ мэIу и макъ. ЩIыхь. 
«Дамыгъэ», 122. 2. (6). ХэIущIыIу хъун, куэдым 
(псоми) зэхахын (хъыбарыр). Абхазхэр къыщыкIуа 
лъэхъэнэм Ботэщхэ «щэныфIэ» лъэпкъыу зэрыIуам 
хуэдэ къабзэу, Долэтхэ лъэпкъым «кIыгуугур» дзыуэ 
фIащащ. Хъуэпсэгъуэ нур, 244.

◊ [И] хъыбар Iун (3). Еплъ хъыбар. [И] цIэр Iун 
(2). Еплъ цIэ. 

☐ ДаущыфIыр щылъщ, даущ Iейр мэIу (1). Еплъ 
даущ.

IУНЭ (3). ХаукIэурэ зыгуэр зыгуэрым 
ирикIэрагъэубыдэным хуэщIа гъущI е пхъэ 
псыгъуэ хуэкIыхь. ЗыщытIагъи, ес плъэкIыхукIэ, 
Iуни иIэщ, мети тетщ [зэрызыкърагъэл жилетым]. 
Тенджызым дыщхьэщыту. «Батырыбжьэ», 51. 

IУНЭЩI (3). плъыф. НыбэнэщI, мэжэлIа, шхын 

хуэныкъуэ. Сыдыгъужь ныбэу СыныбэнэщIщи, 
IунэщI къумыжьыр Си IупэфIэгъущ. «Индийскэ 
поэмэ», 357. Топауэр уэгум иувауэ Уафэгу IунэщIыр 
ягъэзджыздж, Ди самолётхэр бийм теуауэ 
БыдапIэр бомбэм иревыкI. ЗэкъуэшитI. «ЩIалэгъуэ 
щIыналъэ», 17. Топыжь IунэщIу псыкъуийм 
ПэрыIэбапIэ имыIэ. «Индийскэ поэмэ», 363.

IУНКIЫБЗЭ (29). 1. (21). Зыгуэрым и бжэр, и 
хуэщIыпIэр зэрагъэбыдэу езым хуэщIа зэрыIуах-
зэрыхуащIыж зиIэ. Гъуумар къэгузэващ, сейфым 
бгъэдэлъадэри къиплъыхьащ, ниплъыхьащ, уеблэмэ 
и Iэпхъуамбэжьыр IункIыбзэм ириIу хуэдэурэ 
епэщэщащ, арщхьэкIэ абыкIэ къэпщIэн щыIэт? 
Хъуэпсэгъуэ нур, 233. Бжэ IухамкIэ плъэмэ 
[Къарэжь], щIалэ цIыкIум [ЛIыгъур] шыр псы 
иригъэфауэ, IункIыбзэ зиIэ лъахъэр зэпеплъыхь, 
тхьэм ещIэ, фIэгъэщIэгъуэну ара? Лъапсэ, 103. 
КъалэжьымкIэ кIуэмэ, куэбжэм IункIыбзэ фIэлъу, 
къэрэгъулу лIитIи Iутти, Локотош арэзы хъуащ, 
ахэр щилъагъум. Нал къута, 301. 2. (8). Еплъ 
IункIыбзэIух. Аргуэру махуэ докIри Нурхьэлий и 
сейф IункIыбзэр кIэрыщIауэ, тхылъ гуэри иIыгъыу, 
унэхэр къикIухьу къежьащ, хэт сыт къитынуми 
яжриIэу. Хъуэпсэгъуэ нур, 217. IункIыбзэ изу 
илъщ и жыпым, Псэ зыIут закъуи имыгъусэ. 
ЛIэныгъэ. «Мывэ хуабэ», 204. Пэш кIыфI куэдыр 
зэпикIухьу Гуэщ IункIыбзэм Марфэ лъохъу, И 
мурадхэр зэфIэмыхьэу Гуауэр нэхъри ин къыщохъу. 
«Бдзэжьещэм ипхъу», 156. 

IУНКIЫБЗЭ ЕТЫЖЫН (4). IуныкIыбзэкIэ 
зыгуэрым и бжэр, и хуэщIыпIэр гъэбыдэжын. 
ЛIы набдзэ джэхур къыщылъэтщ, псынщIэу 
бжэр къригулIри IункIыбзэ иритыжащ, зыри 
къыщIимыгъэхьэну. Хъуэпсэгъуэ нур, 185. Иринэ, 
унэм щIэсыр щIигъэкIыжри, бжэм IункIыбзэ 
иритыжащ. Нал къута, 279. [Алыджыкъуэ:] 
Къэмыушауэ къыщIэкIащэрэт жыхуэсIар къэуша 
дэнэ къэна, дыгъуасэ бэзэрым щытетам щыгъа 
щыгъын хуабэр щыгъыу бжэм къыщIокIри 
сыкъимылъагъуу IункIыбзэ иретыж, и щIыбагъ 
къысхуигъэзауэ. МелыIыч, 444.

IУНКIЫБЗЭ ЕТЫН (4). 1. (3). IункIыбзэкIэ 
зыгуэр гъэбыдэн. Сэлимэ и анэм елъэIуащ, и 
адэр къэкIуэжмэ, зыри жримыIэну, и пэшымкIэ 
и псэр нихьэсыфа къудейуэ пэшыбжэм IункIыбзэ 
къритри гъуэлъыжащ. Лъапсэ, 27. [Инал:] 
Агрогород тщIымэ, коммунэр дэдгъэтIысхьэнущ, 
я унэм IункIыбзэ емытауэ, цIыхум дзыхь 
зэхуащIу, зэдэлажьэу, зэдэшхэжу псэун хуэдэу. 
Мазэ ныкъуэ щхъуантIэ, 531. 2. (1). Быдэу зыгуэр 
хъумэн, гъэбыдэн. Чопракъ ауз IункIыбзэ иритри 
IункIыбзэIухыр Якъуб и жыпым ирилъхьэжащ. 
Нал къута, 237.

IУНКIЫБЗЭ ИЛЪХЬЭПIЭ (1). IункIыбзэр 
щыIуахкIэ е щыраткIэ IункIыбзэIухыр зралъхьэ 
гъуанэ. «Къэрал пхъуантэр» зэщIэлыдэрт, 
IункIыбзэ илъхьэпIэр хужьыбзэт, къу хэлърэ 
убыдыпIэ хужьыбзэ иIэу, бжэр къыщыIупхкIэ 
«дзын-дзын-дзын» жиIэу, сыхьэтыр къызэреуэм 
е 215.

IУНКIЫБЗЭIУХ (6). IункIыбзэр зэрыIуах-
зэрыхуащI. Нурхьэлий иджыри зэ къыIуихщ, 
хуищIыжщ кассэри, музыкэ иригъауэри, 
IункIыбзэIухыр бэлътоку фIей гуэрым 
кIуэцIишыхьри и жыпым ирилъхьащ. Хъуэпсэгъуэ 
нур, 216. Езы Раисэ «Хрущев и дачэр» и рестораным 
щыщ филиалу къелъытэж, IункIыбзэ псоми я 
IункIыбзэIухыр и сумкэм илъщи, щыхуейм деж 
къакIуэу и нэгу зригъэужьми мэхъу, хьэщIэшхуэ 
къэкIуэнуми, хэт къэкIуэнуми япэ къэзыщIэр 
Раисэщ, шхын гъэхьэзырын хуейр зи пщэ дэлъыр 
аращи. Лъапсэ, 79. [Алыджыкъуэ:] ЦIыхубзым 
IункIыбзэIухыр и сумкэм ирилъхьэу щыслъагъум, 

IУПЭ (67). Жьэм щыщу IуфакIэ зэтехьэхэр. 
И шэнтщхьэгуэр гъунэгъуу бгъэдигъэкIуэтауэ, 
нэмэзыбзэр щэхуу къибжурэ сымаджэм 
зытришащIэрти епщэрт, Iупэр хьэлыгъуанэм 
ещхьу хъурей ищIырт [молэм]. Хъуэпсэгъуэ нур, 
69. Хъыджэбзым зигъэщэныфIэу, зигъэукIытэхыу, 
хьэщIэм и нэгум щIэмыплъэфу, щытти, 
хьэщIэр Iэбэри бжьэр къыIихри ефэну и Iупэм 
щыхуихьым, стIолым бгъэдэси бгъэдэти 
къызэщIэхъеящ хъуэхъу уэрэд жаIэу: Ар зыдэкIуэм 
узи мыкIуэу… Лъапсэ, 89. Сабий цIыкIум и 
анэр щилъагъум къэгумэщIащ, и Iупэ цIыкIур 
плъыжьыбзэт, къэчат, псалъэ хужыIэнутэкъым 
мафIэ жьэражьэщ, итIани и нэ цIыкIуитIым нэпс 
ткIуэпс зырыз къыщIэжащ. Нал къута, 282.

◊ Iупэм еуэн (1). Псалъэм пэрыуэн, 
мыгъэпсэлъэн. [Къазджэрий:] ЦIыхум я Iупэм 
уемыуэ, жаIэм едаIуи Iеймрэ фIымрэ зэхэгъэкIыж… 
Мазэ ныкъуэ щхъуантIэ, 544. Iупэм къэсын (14). 
Зыгуэр жыпIэну ухуеин, бзэгупэм къыпылъэдэн. 
Локотош Апчарэ щIэупщIэну и Iупэм къэсауэ, бжэ 
фIыцIэ иныр къызэIуахри командир гуп кабинетым 
къыщIыхьащ. Нал къута, 241. Сосрыкъуи Луи 
я Iупэм къэсырт кхъэ унэм илъу къагъуэту, 
Iэщэм къыхахыу кIэрахъуищ къызэрахьар, 
арщхьэкIэ ирагухыжырт, абы и гугъу ямыщIыну 
Сосрыкъуэрэ Лурэ тхьэ зэхуаIуати. Мазэ ныкъуэ 
щхъуантIэ, 600. [Алыджыкъуэ:] Фэ куэзыр 
фыджэгуу мыбдеж фыщымысу заводым фыкIуэу 
щхьэ фыщымылажьэрэ, цIыхубзым я кIэтIийр 
зэпатхъыху хьэлъэ зэревмыгъэлъафэу, жысIэну си 
Iупэм къэсауэ езгъэгъэзэжащ. МелыIыч, 453. Iупэм 
къемыуэн (1). Лей, зэран мыхъун, къыпщхьэпэн. 
[Ильяс Алыджыкъуэ жреIэ:] Сом мин пщIыкIутI 
уи жыпым иплъхьэмэ, уи Iупэм къеуэн уи гугъэ? 
МелыIыч, 470. Iупэм тесын (3). Еплъ Iупэм еуэн. 
[Думэсарэ Астемыр жреIэ:] Уэ си Iупэм утес 
хуэдэщ. Мазэ ныкъуэ щхъуантIэ, 545. ЦIыхум 
жаIэн жыхуэпIэм щIэ щIэткъым. Уи Iупэм тесмэ 
аращ зыхуейр, жиIэу Шаукэт къадым зыдищI 
хуэдэу зещI. Аргъуей, 387. [Барчо шу лIыгъусэм 
жреIэ:] Си Iупэм укъытемыс. Лъапсэ, 114. Iупэр 
гъэпIэжьэжьэн (2). Зыгуэрхэр къэIущэщын; 
зыгуэр жыпIэ хуэдэу Iупэхэр гъэхъеин. Унэшхуэ 
[Астемыр] зыщIыхьам писыр фэкъу гуэр, и щхьэр 
лъэныкъуабэ ищIауэ, тхэуэ щыст, щытхэкIи 
Iущащэрт, и Iупэр игъэпIэжьажьэу. Хъуэпсэгъуэ 

нур, 113. Нэмэз ящIыну мэжджытым щIыхьэмэ, 
и Iупэр игъэпIэжьажьэрт [Долэт], нэмэзыбзэ 
къибж къыпфIигъэщIыну. Хъуэпсэгъуэ нур, 78. 
Iупэр дагъэ къищIын (1). Фейдэ къыпыкIын, 
хэтхъыкIын – Iэщ уэд бгъашхэмэ, уи Iупэр 
дагъэ къещIри, цIыху уэд бгъашхэмэ, уи Iупэм 
къоуэ, – жиIащ Щамхьун [лIы гъурым хуэгъэзауэ]. 
Хъуэпсэгъуэ нур, 165. Iупэр зэтежын (2). ГуфIэн, 
гуфIэгъуэ зэрихьэн. Хэт сыт жиIами Хьэбибэ 
жэм гъуэзэджэ къылъысати и Iупэр зэтежырт. 
Щынэхужьыкъуэ, 18. [Дэфэрэдж:] Сэри цIыхубзым 
[Варя] арэзы сыкъызэрищIар си гуапащэ хъуащи, 
сыт псалъэкIэ мыбы и гур дахэ хуэсщIын жысIэу, 
си Iупэр зэтож. Лъапсэ, 16. Iупэр зэтекъузэн 
(1). Губжьын, къытехьэн. Къэрней хъыбарым 
щIодэIур Зэтрикъузэу и Iупэр. «Адэ», 136. Iупэр 
кIэзызын (2). Зыгуэр щхьэкIэ зэрыпIейтеищам 
къыхэкIыу Iупэхэр хъеин. Псэуну плъагъур 
занщIэу къызэкIуэкIащ, и Iэпэлъапэр шхэуэ, 
и Iупэр кIэзызу. Къалэн, 435. Iурарэ зыгуэр 
жиIэнут, арщхьэкIэ и гур къызэфIэнати, и Iупэ 
IурыуфIыцIыкIар кIэзыз фIэкIа зыри хужыIакъым. 
Мазэ ныкъуэ щхъуантIэ, 586. Iупэр пIэжьэжьэн 
(3). Еплъ Iупэр гъэпIэжьэжьэн. [Дэфэрэдж:] 
Сымаджэр къызоплъ, и нэ дахитIыр къыстенауэ, 
и Iупэр мэпIэжьажьэ, зыгуэр жиIэну хужымыIэ 
хуэдэ. Лъапсэ, 28. Уи Iупэ фагъуэр пфIэпIэжьажьэу 
Бий пащхьэм уиту уэ уогуIэ… Уи деж сынокIуэ. 
«Шум и гъуэгу», 62. ТIэкIу дэкIри Азизэ щэху 
дыдэу зыгуэр жиIащ, жимыIагъэнкIи хъунт, ауэ 
и Iупэр мащIэу пIэжьэжьати псэлъа я гугъащ. 
Щынэхужьыкъуэ, 55. Iупэр фIызэтежын (6). 
ЗэрыгуфIэр хущIэмыуфэн, гуфIэгъуэр и нэгум 
къищын. Хъыджэбзым [Саримэ] и набдзэр 
хигъэлъэтами, и нэм нур къыщIихыу къэлыдами, 
и Iупэ фIызэтежами, нащхьэ ищIами псоми гу 
лъитэрт Елдар, зэрыпсэур арат. Хъуэпсэгъуэ 
нур, 101. [Дэфэрэдж:] Иджы Сэлимэ и палатэм 
сыщIохьэри абы хуэдизу дызэлIэлIа хъыджэбз 
дахэ цIыкIур нэжэгужэ къэмыхъужами, мащIэу 
къыпыгуфIыкIыу солъагъури сэри си IупитIыр 
сфIызэтож. Лъапсэ, 27. Iупэр хузэтемыхьэжын 
(2). Еплъ Iупэр фIызэтежын. [Альбинэ:] Борис 
Борисович гуфIэщауэ и Iупэр хузэтехьэжыркъым, 
къэмыхъуа къыщыхъуар ди дежщ, жеIэри. 
Тепщэч къэзылъэтыхь, 170. Лу гуфIэщауэ и Iупэр 
хузэтехьэжыркъым. Мазэ ныкъуэ щхъуантIэ, 
523. Iупэр хузэтемыIыгъэжын (1). Еплъ Iупэр 
фIызэтежын. Тамарэ гуфIэщати и Iупэр 
хузэтеIыгъэжтэкъым. Лъапсэ, 44.

☐ Джэдгын зи жагъуэм и Iупэм къытокIэ (2). 
Еплъ джэдгын. Iэщ уэд бгъашхэмэ, уи Iупэр дагъэ 
къещIри, цIыху уэд бгъашхэмэ, уи Iупэм къоуэ 
(1). Еплъ Iэщ.

IУПЭР КЪИХУН (1). Сымаджагъэ 
плъыржьэрыгъэм Iупэр псыбыб ищIын. Хъыджэбз 
цIыкIур сымаджэ хьэлъэт, укъимыщIэу, хьэдэ 
цIыкIум хуэдэу хэлът, и Iупэхэр хьэлэчу къихуауэ. 
Нал къута, 277. 

IУПЭФIЭГЪУ (22). плъыф. Зыгуэрым и 
лъэныкъуэ, дэщI, и дарэ. Инал и IупэфIэгъут 

ТутIи, Инал зэрызихуапэм ещхьу, Шырыкъури 
къабзэу хуэпат, джанэ гъуабжэм и щIыIум бгырыпх 
щIэкъузауэ, пыIэ лъахъшэри щхьэрыкъуэжауэ, 
шырыкъу лъапщэ кIыхьт, джэлэфей щIыхут. 
Мазэ ныкъуэ щхъуантIэ, 559. Си зэгуэпыр нэхъ 
стекIыжынщ, щакIуэ сыкIуэмэ жиIэри, Нартыхум 
къызэрысыжу хъыбар яригъэщIащ зригъэщIапхъэм, 
нэхъэ нэфIкIэ зэплъу и IупэфIэгъуу къилъытэм. 
Лъапсэ, 75. Нэмыцэм я IупэфIэгъу хъун Мысост 
фIэкIа къахэкIакъым. Нал къута, 290.

IУПЭХУ 3). плъыф. Зи пэр, зи Iур хужь е 
хужьыфэ. Щыгъащ си адэм цеищхъуэ, Хьэзыр 
Iупэхур сощIэж; А цейр си анэм и IэщIагъэт 
Идыфырт, ищIмэ гукъыдэж. Адыгэ цей. «Дамыгъэ», 
238. Къазджэрий и Iэ лъэныкъуэмкIэ дыжьын къамэ 
Iэпщэр иIыгът, хьэзыр Iупэхут. Мазэ ныкъуэ 
щхъуантIэ, 599. Си сэшхуэм уи Iэр къытеплъхьауэ 
Хьэзыр Iупэхум нэр тенати, ЖысIэну псалъэр 
пфIэгуауэти, Нэщхъейуэ си пащхьэм уитати. Уи 
деж сынокIуэ. «Шум и гъуэгу», 61.

IУПЛЪЭГЪУЭ (4). Еплъыгъуэ, нэ хуэзэгъуэ. 
Зэ Iуплъэгъуэ закъуэм ЩхьэкIэ сыт пхуэсщIэн? 
ХьэтIохъущокъуэ хадэ. «Вагъуэ махуэ», 355. 
Зэ Iуплъэгъуэ закъуэм Къыдэсхьэхщ нэгъуэщI. 
Фошыгъу шей. «Вагъуэ махуэ», 79. Псалъэ 
закъуэр уи нэ-уи псэу, Зэ Iуплъэгъуэм ущIохъуэпс. 
Лъагъуныгъэр мазэм хуэдэщ. «Вагъуэ махуэ», 334.

IУПЛЪЭН Iуоплъэ) лъэмыI. (18). Зыгуэр 
лъагъун, зыгуэрым нэр хуэзэн. Астемыр 
ищIакъым я унэм къэсыжу и къуэ къыхуалъхуа 
цIыкIум Iуплъэным и пэкIэ, емынэунэ гуэрым 
зэрыхуэзэнур. Хъуэпсэгъуэ нур, 57. Бжьыхьэ 
жэпым дыгъэ тепсэм, Ар уэсэпсу мэкIуэдыж, ФIыуэ 
слъагъум сыIуаплъэмэ, Си гукъеуэр щхьэщокIыж. 
Уэрэд. «Щалэгъуэ щIыналъэ», 52. ЦIыхубз 
зыкъизыххэм яхэс нысащIэм Урарэ зэрыIуплъэу и 
гур къекIуащ. Мазэ ныкъуэ щхъуантIэ, 584.

IУПС (7). ЦIыхум, псэущхьэм и Iум, и жьэ 
кIуэцIым къикI псыфыгъэ. «Химическэ», 
къэрэндащыр IупскIэ къригъэблурэ зыгуэр етх 
[Елдар]. Мазэ ныкъуэ щхъуантIэ, 508. И жьэм 
Iупсыр тхъурымбэу къыжьэдэхуурэ жэмым и псэр 
хэкIащ. Нал къута, 291.

◊ Iупсыр къыжьэдэлъэлъын (2). Губжьауэ, 
къызэщIэплъауэ зэкIэлъигъэпIащIэу ину псалъэм 
и Iупсхэр къыжьэдэхун. Комендантыр къэтэджри 
директорыр зыIуригъэлъэдэным хуэдэу къеплъурэ 
жиIащ, и Iупсыр къыжьэдэлъэлъу: Тхьэр уогъэпцI 
нахуэу! МелыIыч, 472. Зы афицар ныбэкъ сырыху 
гуэр ихъу-илъырт, гуэгуш гъэшхам хуэдэу и жьэгъур 
къыщIэтIэту, щыпсалъэкIэ Iупсыр къыжьэдэлъэлъу, 
и жьэ къупщхьэри щIэсысэу. Хъуэпсэгъуэ нур, 
174. Iупысыр къыжьэдэпхъын (1). Еплъ Iупсыр 
къыжьэдэлъэлъын. Къэрэжьи къикIуэтынум 
ящыщтэкъым, и къамэжь гуэлэлым еIэнщи, и Iупсыр 
къыжьэдипхъыу, и нитIри плъыжь хъуарэ зыри 
имылъагъужу зэгуэзыгъэпам и ныбэр къригъэхуну 
хьэзырыпсщ. Лъапсэ, 35. Iупсыр пхъын (1). 
Еплъ Iупсыр къыжьэдэлъэлъын. Мыл щIагъым 
ущIэкуауэ псым уегъэтхьэлэн хуейщ, ж

нур, 289. 

IУПХЭН (Iупхащ) лъэмыI. (2). Зыгуэр и 

гупэкIэ Iулъу, кIэрыгъэбыдауэ щытын. КIэпхын 
хужь цIыкIухэр яIупхауэ, я IэлъэщI тIэкIури 
хужьу хъыджэбз плIыщI фермэм тесщи, уэрэдрэ 
хъыджэбз макъ цIурэ фIэкIа зэхэпхыркъым. 
Щынэхужьыкъуэ, 48. ГъукIэр, фэ кIэпхыныр 
зэрыIупхауэ, упщIэ пыIэшхуэ хъужауэ, псом я 
пащхьэ къиуващ, Къетау къыхуей щIэхъуар 
имыщIэу. Лъапсэ, 60.

IУПХЪУЭ (12). 1. (1). Щхьэгъубжэ, бжэ с.ху. 
Iуапхъуэ щIэкIхэкI. Къуажэбгъум псым и гъунэгъуу 
мэжджыт тIэкIуи дэтт, чы-бжэгъу унэм и 
кIыхьагъыр и кIыхьагъыу, кIэлындор Iуту, бгъэни 
телъу, щхьэгъубжэхэм щIыхуу ла Iупхъуэ яIулъу. 
Лъапсэ, 57. 2. (2). НэIулъ. Революцэ щIащIыр 
цIыхур ирагъэджэну, щIэныгъэ ирагъэгъуэтыну 
аращ, цIыхум я нэм Iулъ Iупхъуэ фIыцIэр 
ягъэсу, нэху ирагъэлъагъуну аращ. Мазэ ныкъуэ 
щхъуантIэ, 656. Кулисум зыгъэгузавэр Хъуцэ 
нэгъуху хъуауэ, пшапэр зэрызэхэуэу и нитIым 
Iупхъуэ гуэр къыIуидзэрти, хъыджэбз дахэ дыдэ 
цIыкIур IэпэкIэ къешэкIын хуей хъуати аращ. 
Нэгъуху, 33. 3. (9). Сценэ гупэм Iуах-Iуалъхьэу 
къеубгъуха щэкIхэкIышхуэ. Жыраслъэнхэ я 
шэщышхуэу щытам лъагапIэ гуэр щIащIыхьат, 
сценэ пэлъытэу, Iупхъуэ ящIырт, бжэ халъхьэрт, 
лэчкIэ лапхъэр ялэрт… Мазэ ныкъуэ щхъуантIэ, 
627. Щащыху пIащIиплIу зэгуэда Iупхъуэр 
зэхуащIыжами, цIыхур щым хъуауэ щыст, 
ялъэгъуар яхуэмыгъэщIагъуэу. Мазэ ныкъуэ 
щхъуантIэ, 669.

IУПХЪУЭН I (Iуепхъуэ) лъэI. (1). 
ЩэкIхэкI гуэр зыгуэрым Iулъхьэн, Iуубгъуэн. 
ЩхьэгъубжэIупхъуэр Iузгъапхъуэ, жиIэри Раисэ 
Муратовнэ къэтэджыжащ… Лъапсэ, 81.

IУПХЪУЭН II (Iупхъуащ) лъэмыI. (3). 
ЩэкIхэкI гуэр зыгуэрым Iулъын, Iуубгъуауэ 
щытын. Уэрамыр ятIэт, уэшх къызэрешхрэ 
куэд щIатэкъым, ятIэпс инхэм зэрыгъэкIийрэ 
пырхъ-мырхъ жаIэу кхъуэхэр хэст, уэрамым 
къыхуэгъэза щхьэгъубжэхэм щхьэгъубжэIупхъуэ 
къабзэ тIэкIухэр Iупхъуами, блынджабэхэр 
къыгуэлъэлъат, чы-бжэгъухэр плъагъуу. 
Хъуэпсэгъуэ нур, 173. Дауи бгъэщIэхъун [цIыху 
къолъэIухэр], мывэ унэм щIэсрэ бжэм и пIэкIэ 
арджэн Iупхъуамэ? Кхъэлэгъунэ, 373. Щхьэгъубжэ 
закъуэм щхьэгъубэIупхъуэр Iупхъуа пэтрэ, бжэр 
игъэбыдащ, ваннэм щIыхьащ, зитIэщIри халат 
дахэ дыдэ теубгъуауэ къэщIэкIыжащ [Раисэ 
Муратовнэ]. Лъапсэ, 81.

IУПЩI (7). плъыф. Нахуэ, белджылы, 
нэрылъагъу. Астемыри щытщ хуэсакъыу, Сабий 
цIыкIум и гъы макъыр Рацэм къетыр ар IупщI 
дыдэу. Радиосправкэ. «Партыр ди пашэу», 76. Тинэ 
щIэупщIащ: Си мыанэм си анэ жесIэмэ, Къазджэрий 
итхар зэрымыпэжыр IупщI хъуркъэ? Мазэ ныкъуэ 
щхъуантIэ, 637. Алыхь Iэмырти а махуэм Щхьэж 
зыхуэзэнур IупщI мэхъур. «Индийскэ поэмэ», 360.

IУПЩIУ (13). нареч. Нахуэу, белджылыуэ, 
нэрылъагъуу. Хъыджэбзыр яхьыну къыщыкIуа 
жэщыр и гум къэкIыжри, Саримэ къэуIэбжьащ, 

шхыIэным зыщIиуфэри зигъэпщкIуа щхьэкIэ, 
куэдрэ хуэмышэчу къыщIэплъри аргуэру лIы гуэрым 
и сурэт IупщIу илъэгъуащ. Хъуэпсэгъуэ нур, 192. 
Мазагъуэ нэхущи, къуршыщхьэ къуапэ кIанэхэр 
уафэ лъащIэм IупщIу къыхонэхукI. Мазэ ныкъуэ 
щхъуантIэ, 673. Хъыджэбзыр тхьэIухуду дахэмэ, 
сом щитхукIэ къыщащэхуи къохъу, арщхьэкIэ 

IУПЩIЫН (IупщIщ) лъэмыI. (29). Нэрылъагъуу, 
нэIурыту, белджылыуэ щытын. А щIыпIэм зауэ 
зэрыщекIуэкIар IупщIщ, танкым, топышэм 
щIыр зэхавыхьащ, гуэдзри зэхэута хъуащ. Нал 
къута, 241. Сэлэт хьэщIэм жиIар апхуэдизкIэ 
гурыIуэгъуэт икIи IупщIти, сэлэтыр Астемыр и 
гум къишхыдыкI хуэдэт. Хъуэпсэгъуэ нур, 177. 
Зы гуп къыщIохьэ папщэу, зэрызэгуэпыр IупщIу. 
ХьэщIэ лъапIэ, 406.

IУПIЭН IуепIэ) лъэI. (1). къызэр. УкIын, и псэр 
гъэнын. Езы капитаныр легионер отрядым ятеуэу 
я командирыр IуипIауэ жеIэри, ар зылъэгъуа дэнэ 
къипхын? Нал къута, 262.

IУРАРЭ 38). ЦIыхъубзыцIэщ, «Къалэн», 
хъыбарым хэтщ. Iурари тхьэмыщкIэныр 
иужэгъуауэ сабий быну, зыхуэмыныкъуэ 
щымыIэу, и щхьэгъусэри лIэри щIилъхьэжауэ, 
зыщыгугъыр и хадэ тIэкIурауэ хьэблэм дэст, 
дэкIуэжыну и пщIыхьэпIэм къыхэхуэртэкъым. 
Къалэн, 427. Хьэбас хъарзынэ дыдэу щилъагъум, 
си къуэм сыбгъэдэсыжынщ, сэри жьы сыхъупэм, 
сызезыхьэжынур си къуэр е си нысэр аращ, 
жиIэри Iурарэ и «пащIэ бзииплъыр» пIэм 
къыхинэщ, и хьэпшып тIэкIур къызэщIикъуэри 
я унэ къэкIуэжащ, и къуэм зыгуэр къригъашэу 
игъэтIысыжын и гугъэу. Къалэн, 430.

IУРДАН (2). Иордан псым хьэрыпхэр 
зэреджэ цIэщ. Iурдан Iуфэм Iус къуажэм къады 
къыдэтIысхьат ткIиищэрэ и пэм къриху мафIэм 
пэцыр игъэлыгъуэу. Аргъуей, 385. Шаукэт и щIы 
Iыхьэр къадым и щIапIэм пэмыжыжьэу щылъщ, 
Iурданыпсым и Iуфэм Iулъу. Аргъуей, 385.

IУРЗИЛЭ (12). ЦIыхубзыцIэщ, «Тисей», поэмэм 
хэтщ. Мэхъу Iурзили пщащэ гуакIуэ, Зэм теуами, 
зэм гупсысэу, Къосыр псынщIэуи щIымахуэр. 
«Тисей», 497. Ди Iурзилэ зэи IэбапIэ Щимыхуэххэ 
пщым и щIапIэм. «Тисей», 499.

IУРИХЫН (Iурихащ) лъэмыI. (19). Жеин, жейм 
хилъэфэн. Нурхьэлий пэшхьэкум мафIэ тIэкIу 
ирищIэщ, мырамысэ щтар игъэвыжщ, едзакъэри 
зыкъомрэ жейм емызэгъыу щылъа нэужь, Iурихауэ 
арат. Хъуэпсэгъуэ нур, 157. Нэхущ хъуащ 
жыпIэнт, Хьэбибэрэ Апчарэрэ щыIурихам. Нал 
къута, 283. Дисэ пщыхьэщхьэм тIэкIу Iурихауэ 
къызэщыужмэ, унэр мафIэм ес. ГущIэгъу, 424.

IУРЫБЗЕЕН (Iуробзае) лъэмыI. (1). Зыгуэрым 
и жьэм, и Iум ебзеин. «Псым лъэмыж тралъхьэну» 
жиIэу Лу щиух дыдэм, Нахъуи щхьэгъубжэм 
дэплъыныр щигъэтри мыдэкIэ зыкъигъэзэжащ, 
Чачи и Iупэм Iурыбзеижащ. Мазэ ныкъуэ 
щхъуантIэ, 512.

IУРЫДЗЭН (Iуредзэ) лъэI. (4). 1. (1). гуемыIу. 
Зыгуэрым зыгуэр етын. Ауэ лым деж кIэнфеткIэ 

е дыху абджкIэ узыгурыIуэн щыIэтэкъым, дэнэкIи 
зыгъазэ цIыхухъущи, зыхуей яIурыдзэн хуейщ, 
ептынур зыхуэдизыр жыпIэмэ, уасэ гуэр иIэщи, 
ет: апэсым лы килограмм къыпокIуэри, «егъэIусэ 
апэсыщ» жыхуаIэм хуэдэщ, уэ узыхуэчэмыр 
уощIэжри къэгъэтIылъ. Лъапсэ, 97. 2. (3). зэхь. 
Зыгуэр шынагъуэм пэщIэдзэн. [Локотош Якъуб 
жреIэ:] Догуэ, уэ пщIар щхьэ пщыгъупщэжа, 
лажьэ зимыIэр хьэкIэкхъуэкIэм Iурыбдзэу 
укъызэрежьэжар? Нал къута, 306.

IУРЫЛЭЛЫН (Iуролэл) лъэмыI. (2). И жьэм 
къыжьэдэлэлу, къыIупIиикIыу щытын. Дзэ 
Iутыжкъым е сыткъым, и жьафэ Iурылэлу 
[Рахьим]. Хъуэпсэгъуэ нур, 138.

IУРЫЛЪЫН (Iурылъщ) лъэмыI. (1). Зыгуэр 
жьэм щыIыгъын, жьэдэлъын. Бжьакъуэ кIапэр 
хуэм дыдэу кIуэ пэтми нэхъ лъагэ хъурти, Лу 
къызэрыфIэщIымкIэ, Инали накъырэ Iурылъу 
музыкэ еуэ хуэдэт, уэрэд дахэ гуэр къригъэкIыу. 
Мазэ ныкъуэ щхъуантIэ, 586.

IУРЫПЛЪЫХЬЫН (Iуроплъыхь) лъэмыI. 
(2). Нэр тенауэ зыгуэрым и нэгу иплъэн. 
Красноармейцхэм Хьэбибэ Iурыплъыхьт, и щIалэ 
закъуэр яхэт и гугъэу. Щынэхужьыкъуэ, 10. 
Уэ нэхърэ нэхъыфIу хэт ищIэрэ сэ сыздэкIуар, 
жиIэрт Локотош зигъэтэмакъкIыхьмэ 
фIэфIу, блынджабэм кIэрысу къетIысэкIам 
яIурыплъыхьурэ. Нал къута, 306.

IУРЫУФIЫЦIЫКIЫН (IуроуфIыцIыкI) 
лъэмыI. (1). Жьэр, Iупэр фIыцIэ IурыхъукIын. Урарэ 
зыгуэр жиIэнут, арщхьэкIэ и гур къызэфIэнати, 
и Iупэ IурыуфIыцIыкIар кIэзыз фIэкIа, зыри 
хужыIакъым. Мазэ ныкъуэ щхъуантIэ, 586.

IУРЫХУЭН (Iуроху) лъэмыI. (1). Зыгуэрым 
зыгуэр ишхын, Iухуэн. ВыщIэр зыукIыу вым и гур 
ЗыIурыхуахэм я щылъхур Дзэпщ къызытекIыр 

IУРЫЦIЭЛЪ (1). Унэ ирашэ нысащIэм 
и Iупэм щахуэ форэ тхъу гъэвэжауэ зэхэлъ 
IэфIыкIэ. ЩIалэ цIыкIухэр зэрызохьэ, IурыцIэлъ 
ирахьэжьауэ. Лъапсэ, 117.

IУРЫЧЫН (Iуреч) лъэI. (1). зэхь. Зыгуэрым 
зыгуэр IэщIэхын, IэщIэгъэкIын. [Дэфэрэдж:] 
НтIэ, дауэ апхуэдиз цIыхур зытеунахъуэ фадэр 
Iурыча зэрыхъунур?. Лъапсэ, 52.

IУРЫЩIЭ 2. плъыф. ЖыIэдаIуэ, жыIэщIэ. 
Губгъуэ тенджызу дыщафэм И кхъухь ин дыдэу 
IурыщIэу, Си комбайн уардэм и бгъафэм Дыгъэр 
щолыдыр щIэращIэу. Губгъуэ кхъухь. «Бгы 
лъапэхэм деж», 102. ГуфIэу сабийхэр, IурыщIэу 
Псы Iуфэ тафэм щоджэгу, Сыт къапэщытми 
ямыщIэу, ГуфIэгъуэр щIэтхэщ я нэгу. Уэрщ, зауэлI 
хахуэ. «Шум и гъуэгу», 21.

IУРЫIЭБЭН (IуроIэбэ) лъэмыI. (2). 1. (1). 
Зыгуэрым и жаныпIэм еIусэн, Iэпэр хуэмурэ 
иригъэкIуэн. Нэхъ къэрабгъэхэр щтэри 
щIэпхъуэжат, арщхьэкIэ кIэщIу къагъэзэжри, 
IэпэкIэ къамэдзэм IурыIэбэу, къамапIэм еIусэу, 
зэдауэу зэхэувэжащ. Хъуэпсэгъуэ нур, 182. 2. (1). И 
гугъу щIын, епсэлъэн. Бэлшэвычым уаIурыIэбэну 
Iэмал зимыIэщ. Мазэ ныкъуэ щхъуантIэ, 631.

IУС (25). Iэщым, унагъуэ псэущхьэхэм 
хуагъэхьэзыра, хухаха шхыныгъуэ. Дэ тIур 
дызэрыгъуэтыжа нэужь, [шым] и гугъа хъунт 
дяпэкIи дызэгъусэну, ди унэ сшэжрэ зы зэман 
мэкъу хьэжыгъэрэ хуэнщIейрэ зэхэтпщэу 
Iус хуэтщIу, щIыIэ хъумэ, шэщым уэншэку 
хущIэтлъхьэу, псынэм къитшрэ псы едгъафэу 
зэрыщытам хуэдэу а махуэр къыхуихуэну. 
Анка, 384. Хьэбиби къуажэм къыдэнэрэт, 
Хьэблашэ [жэмыр] мыхъуатэмэ: шэ пэгуныр 
зехьэн хуейщ, IускIэ ухуэбэлэрыгъыну Iэмал 
иIэкъым шэм кIэричынущ. Нал къута, 209. 
Иджыри къэс жьауапIэм щIэлъу жея хьэ тумэм 
Iусымэр къыщIихьэри къызэщыуащ, и Iэнлъэм 
Мэзан бгъэдэту щилъагъум идэнт идакъым, 
и дзэлыфэр гуэгушыхъум щыхуитIым, Мэзан 
шынэри Джэлил [адакъэр] зытета жыгым 
дэлъейри нэхъ лъагэжу дэкIуеящ. Бабыщыкъуэ 
адакъэпщ, 476.

IУСЫН (Iусщ) лъэмыI. (26). 1. (11). Зыгуэрым 
и гупэм, и Iуфэм деж щысын. Зэгуэр Лу чы кIыхь 
иIыгъыу Нурхьэлийхэ я бжэIупэм Iуст, джэд 
сыт къыIухьэмэ, Iуихужу. Хъуэпсэгъуэ нур, 278. 
Пэжу Исхьэкъ телефоным Iусурэ щхьэукъуат, 
уэзджынэр къыщеуэм, къащтэри унэм къыщIэж 
пэтащ. Мазэ ныкъуэ щхъуантIэ, 671. Щхьэлым 
деж Iусу куэзыр джэгуахэм я деж согъазэри цIыхур 
нэхъыбэж хъуауэ зэрохьэкъувыкъу. МелыIыч, 452. 
2. (15). Зыгуэрым и гупэм, Iуфэм деж щыпсэун, 
увыIэпIэ щыщIын. Дэфэрэдж псы Iуфэм Iусу 
япIати, есыкIэкIэ Iэзэт, тIэу-щэ и къару 
къызэрихькIэ псыр щIитхъури къызэплъэкIащ, си 
ужьым иту зыгуэр къакIуэу пIэрэ жиIэу, арщхьэкIэ 
дэнэ псэ зыIут илъэгъуакъым. Лъапсэ, 53. 
Иджыпсту Якъуб зэхэзехуэн умыщIмэ, нэхъыфIщ: 
нэмыцэр Бахъсэн Iуфэ Iусщ, ЧопракъыщхьэкIэ 
гъуэгур яухыным куэд хуейщ. Нал къута, 262. Ди 
хэку тIэкIур зэрыхэкуу Псынэдахэ Iус къысфIощI. 
Псынэдахэ. «Вагъуэ махуэ», 347.

IУСЫПС (3). Iус иризэхащIэну ягъэпщтыра 
псы. Лу къэмыушу мэжей, пщэдджыжькIэрэ 
Тембот къыщытэджым деж, укъэмытэджуи хъурэ, 
Думэсарэ пэрыIэбэкIэ сабэм ипщIэпщIыхьурэ 
дэп зырыз къигъуэтыр зэхуехьэсри мафIэ 
ещI, Iусыпс трегъэувэ. Хъуэпсэгъуэ нур, 296. 
Арыншэми ебгъаджэ фызыр нэкIэ къоплъыркъым, 
укъызэрилъагъуу пэгунитI къещтэри псыхьэ 
макIуэ, къигъэзэжмэ, пхъэ екъутэ, мафIэр 
зэщIегъэст, Iусыпс фIедзэ, шхын егъэхьэзыр, унэр 
зэлъыIуех, хьэкъущыкъу етхьэщI. Зи лъэрыгъыпс 
тIыгъа, 528.

IУТХЪЫН (Iуетхъ) лъэI. (2). Зыгуэрым и 
гупэ лъэныкъуэм, и нэзым щыщ къытетхъын, 
къыгуэтхъын. Абдул къызэрилъытэмкIэ, бжыхьыр 
Iуптхърэ пщIантIэ дыдэм удыхьэмэ нэхъыфIт, 
арщхьэкIэ ар Дисэ идакъым, зи гугъу ящI бжыхьыр 
цIырхъ дыдэу щыт пэтми. Хъуэпсэгъуэ нур, 143.

IУТХЪУН (Iуетхъу) лъэI. (1). Птхъууэрэ зыгуэр 
зыгуэрым и гупэм, и IухьэпIэм пэIэщIэ щIын. 
Ерагъыу дадэм [Бекъан] щIыунэбжэр Iуитхъури 
езыр щIыхьащ. Нал къута, 281.

IУТЫН (Iутщ) лъэмыI. (135). 1. (53). Зыгуэрым 

и гупэм, и IухьэпIэм деж щытын, бгъэдэтын. 
Мест дэгъуэ лъыгъыу Мусэ псы Iуфэм Iутщи, 
абы Астемыр фIэIуэху, Мэсхьудрэ Нурхьэлийрэ 
псыр къапож, молэ Сэид и лIыщIэ Елдар и гъусэу 
псыхьэлъахуэ йощэ. Хъуэпсэгъуэ нур, 62. Банк 
бжэIупэм грузовик гуэр Iутт, абы лIы гуэри 
кIэрахъуэ къиха иIыгъыу иту, нэгъуэщI тIуми 
брезент къэп зырыз, изу илъыр умыщIэу, унэм 
къыщIахырт. Нал къута, 279. Хьэ тумэр шхэуэ 
Iэнлъэм Iуту Джэлил [адакъэр] зэгуэр Iэнлъэм 
щиувэм, хьэр къапхъуэри адакъэм и пщэр 
хьэлэчу иуIат. Бабыщыкъуэ адакъэпщ, 480. 2. 
(15). Зыгуэрым и гупэ, и гъунэ, и Iуфэ зыгуэр 
щыIэн. Къалэ гъунэм пщыIэр къещIэкIауэ Iутщ, 
къалэм нэхърэ зэрынэхъ мащIэ щымыIэу. ХьэщIэ 
лъапIэ, 403. Куэд дэкIа нэужь Нурхьэлий и хъыбар 
къэIуащ тенджыз ин гуэрым Iут къалэшхуэм 
щалъэгъуауэ. Хъуэпсэгъуэ нур, 147. Фи мыгугъэ, 
нэмыцэр Бахъсэн Iуфэ Iут защIэу щытыну, 
жиIэу Локотош щIигъэхуабжьэрт. Нал къута, 
256. 3. (9). Дзэ, жаныпIэ иIэн. [Саримэ Рахьим 
щхьэкIэ жеIэ:] Дзэ Iутыжкъым е сыткъым, и 
жьафэ Iурылэлу. Хъуэпсэгъуэ нур, 138. [Адакъэ 
хужьым Джэлил адакъэм жреIэ:] Ей, дзэ жан 
Iутщ, си къуэш, а бажэм сыщошынэ. Бабыщыкъуэ 
адакъэпщ, 484. Зы убыдыпIэщ къалэм иIэр, ДзитI 
Iуту жырыр ирелыд. Къамэ. «Мывэ хуабэ», 
257. 4. (32). ЛэжьапIэ, къулыкъу сыт хуэдэ гуэр 
зехьэн. Къуэ нэхъыжь Хьэту лIыщIэу зи ныбэ 
из гуэрым деж Iутт, лIыщIапщIэу жэмыщIэ 
псэфкIэ къагъэгугъауэ. Къалэн, 427. [Алыджыкъуэ:] 
Гъатхэ хадэ щIэгъуэ хъуху IэнатIэ гуэр сыIуту 
сылажьэрэ ахъшэ хьэзыр тIэкIу си жыпым илъу 
сыздэкIуэжым сахыхьэжмэ, дауи, нэхъыфIт, 
пщIэну щыткъым узрихьэлIэжынур. МелыIыч, 
449. [Дэфэрэдж:] Куэд щIауэ сэри си къалэ 
фэтэрым сыкъыщIыхьатэкъым, мычэму къуажэм 
сыщыпсэут, кIуэркъэкIуэжу си лэжьапIэм сыIуту. 
Лъапсэ, 27.

◊ Псэ зыIут (16). Еплъ псэ. Псэр Iутыху (1). 
Еплъ псэ. 

IУТIЫСХЬЭН (IуотIысхьэ) лъэмыI. (3). 1. (1). 
Зыгуэрым и гупэм, и Iуфэм, и нэзым щытIысын, 
бгъэдэтIысхьэн. Иринэрэ Данэ цIыкIурэ 
щхьэгъубжэм IутIысхьэрти щыст, шы къарэ 
ин къакIуэу ялъагъуху. Щынэхужьыкъуэ, 29. 2. 
(2). Зыгуэрым и гупэр, и Iуфэр, нэзыр увыIэпIэ, 
щытыпIэ, псэупIэ щIын. ИгъащIэм адыгэ къуажэр 
тIысмэ, псы Iуфэм IуотIысхьэ. Зи лъэрыгъыпс 
тIыгъа, 524. АтIэ къэзакъ станицэ адыгэм 
къыхагъэтIысхьэмэ, псоми псы Iуфэ зыIутIысхьэн 
дэнэ кърахын? Зи лъэрыгъыпс тIыгъа, 524.

IУУIУУIУУУУУ (13). зэрызып. Адакъэ IуэкIэм 
зэрызыпащIыж макъ. Езы Джэлил зигъэбэлыхьу 
хьэблэм адакъэу дэтыр къызэщIигъэдаIуэу Iуащ: Iуу-
Iуу-Iуу-у-у-у! Бабыщыкъуэ адакъэпщ, 476. Нэхулъэ 
къыщищIым, адакъитIыр зыжьэу зэдэIуащ: Iуу-Iуу-
Iуу-у-у-у! Бабыщыкъуэ адакъэпщ, 483.

IУУБЫДЭН (Iуеубыдэ) лъэI. (1). Зыгуэрым 
зыгуэр Iулъхьэу гъэбыдэн. ЩIыIэм пасэу 

Iуиубыдэри щхьэлхэр мыхьэжэжу псыр щтащ. 
Хъуэпсэгъуэ нур, 287.

IУУВЭЖЫН (Iуоувэж) лъэмыI. (2). 1. (1). 
Зыгуэрым и гупэм, Iуфэм, нэзым деж увыжын. 
Дисэ къэтэджыжыху, Елдар тIэу лъэгъуэ фIэкIа 
мылъэу бжэ здыIутам Iуувэжауэ къэпсэлъащ: 
ЗыIуегъэх, Дисэ, зыIуегъэхи нэхъыфIщ. 
Хъуэпсэгъуэ нур, 138. 2. (1). ЛэжьапIэм, IэнатIэм 
увыжын. [Алыджыкъуэ:] Сэри щхьэлыбжэр Iусхри 
си IэнатIэм сыIуувэжащи, хэт сыт къишэну пIэрэ, 
жысIэу цIыхум сапэплъэ щхьэкIэ, Илас Iэ зытридза 
актым сытошыныхь. МелыIыч, 472.

IУУВЭН (Iуоувэ) лъэмыI. (15). 1. (3). Зыгуэрым 
и гупэм, и Iум деж щыувын. Пэщэм и гъусэ къомыр 
пэшым щIэмыхуэу бжэм къыIууващ. Лъапсэ, 
120. Къуажэ Советым и бжэIупэм Iуувэри джащ 
[Къэрэлъашэ]. Нэгъуху, 48. 2. (12). ЛэжьапIэ увын, 
лажьэу щIэдзэн. Жылэм бел къащтэу щхьэж 
хуагъэфэща IэнатIэм щыIуувэм, кIэнауэ зытIыну 
зымыдэ зытIущи къахэкIати, Къалмыкъ БетIал и 
унафэкIэ лIищ хуэдиз ягъэтIысащ. Зи лъэрыгъыпс 
тIыгъа, 524. IэнатIэ гуэр Iууви, лажьэ жаIэу 
унафэ къыхуащIа щхьэкIэ, къикIа щыIэкъым, ауэ 
Iуэхуншэуи къэплъытэ хъунукъым, адэкIэ-мыдэкIэ 
щыпэщащэу уолъагъу [Ботэх]. Лъапсэ, 96. Къалэ 
къащтар «фIыгъ» жаIэри дзэм иратри, езыхэр 
[Къэрэмырзэ сымэ] нэгъуэщI IэнатIэ Iуувати, 

IУУДЫН Iуеуд) лъэI. (9). 1. (4). Уеуэурэ, 
уеIэурэ, къарукIэ зыгуэр къыIухын. Аузым дэт 
къомри мэгузавэ, зэзакъуэ гъуэгур яухыу къуршым 
дыщхьэдэхарэт, птулъкIэм дисым хуэдэщ, 
птулъкIащхьэр Iуаудрэ дикIынщ, Iуамыудрэ 
дибэмпIыхьынщ, жаIэу. Нал къута, 292. Гунэус 
къыпхуэгъэувыIэнутэкъым, заIэщIиудщ псоми, 
псыр къыпыжу, щхьэхьу, лъакъуэкIэ бжэр Iуиудри, 
унэм щIэлъэдащ. ГущIэгъу, 424. Тембот, Лу, 
Саримэ, Рум, Дисэ сымэ, мэл гъэщтам ещхьу, 
я щхьэр щIахьауэ Гъуумархэ я унэм щынэсам, 
унэм щIэзу цIыхур щIэгуауэ, бжэ-щхьэгъубжэри 
гъэбыдауэ ирихьэлIати, Дисэ куэдрэ зимыIэжьэу 
еуэри бжэр Iуиудащ. Хъуэпсэгъуэ нур, 284. 2. 
(2). IукъутыкIын. Дыщэдзэ зыIутым автомат 
дакъэкIэ йоуэри хьэдэм и дзэр Iуеуд. Нал къута, 287.

◊ ТхьэкΙумэΙупсыр Ιуиуду (4). Еплъ 
тхьэкIуэIупс.

IУУКIЭЖЫН (IуеукIэж) лъэI. (1). Уеуэурэ 
зыгуэр зыгуэрым и Iум игъэхьэжын. Псы ефэну 
къэкIуахэми шур яхэуащ, яхэуэри зэбгрихуащ, 
сэри сыгужьеяуэ пхъэцIыбыр ерагъыу IузукIэжри 
сыпIащIэ-сытхъытхъыу си пщIэгъуалэр 
къэзгъэущащ, бошкIэм псыр кърикIыкIыу. Зи 
лъэрыгъыпс тIыгъа, 520.

IУУКIЭН I (IуеукIэ) лъэI. (1). Зыгуэрым и гупэм, 
и IуплъапIэм зыгуэр еIулIын. Зы пщэдджыжь 
гуэрым Щхьэлмывэкъуэ дэсхэр къэтэджмэ, 
Гъуумар джыдэ иIыгъыу и бжэ-щхьэгъубжэм 

IУУКIЭН II (IуукIащ) лъэмыI. (2). Зыгуэрым 
еуэурэ, еIэурэ зыгуэрым и Iум ирагъэхьауэ 
щытын. БошкIэм IуукIа пхъэцIыбыр 

къыIусчри псыр къриутхыкIыурэ кхъуэщыным 
ирезгъэгъахъуэу сыздэщытым, къызбгъэдыхьауэ 
щыта шур аргуэру къэсри щIопщкIэ си щIыбыр 
къызэпихулыкIыу къызэуащ: IукI мыбдеж 
жысIакъэ?! Зи лъэрыгъыпс тIыгъа, 520. Пэжу, езы 
Мусэ кхъуейплъыжькIэрыщIэм тригъэкIуэдэшхуи 
щыIэтэкъым, ауэ пщIантIэм выгуи шыгуи 
мычэму къыдыхьэрт, махъсымэ кхъуэщын 
Iэлъэныкъуэ инхэр я гупкIэм иту, мэл укIа, джэд 
лъакъуэхэр матэкъуаншэ иным къипIиикIыу, 
цырибон шэтвэрхэми нартыхужэпкъ 
IуукIауэ къыздашэрти хьэщIэхэр къакIуэрт. 
Хъуэпсэгъуэ нур, 105.

IУФЭ 72). 1. (68). Псы, тенджыз с.ху. 
къайдзылIа, ахэр зыпыхьэ, зэуалIэ щIы гъунэ. 
ФарзкIэ зэджэ псыр нэшэкъашэурэ ежэхырт, и зы 
Iуфэ лъэныкъуэр къуацэ-чыцэу, адрейр мэз защIэщ 
жыпIэну жыгеишхуэхэм жьауэ къытращIэу. 
Лъапсэ, 30. Псы IуфитIым зыр нэхъ лъагэщ, 
Зыр нэхъ лъахъшэу псыр йожэх, Лъагэр пагэу 
псым къыхощыр, Мор тхъурымбэм ягъэмэх. 
Псы нэпкъитI. «Дамыгъэ», 119. Къыдырыр, 
тенджыз Iуфэм деж хэщIапIэ щищIауэ, нэхъ 
къалъагъун хуэдэу, бгы джабэм кIэрытщ, хэту 
пIэрэ япэ къэсынур, жиIэу. Кхъухь пхэнж, 498. 
2. (2). Зыгуэрым и гъунэ, нэз. Гъуэгу Iуфэм щхьэ 
къуацэу и закъуэу Гъэ къэскIэ щогъагъэ зы мей, 
ГъуэгурыкIуэу ныблэкIыр ешамэ, Жыг щIагъым 
щогъуэлъыр, щожей. Мей. «Шум и гъуэгу», 
74. Езым [Мэмэт-щIакъуэ] зэриIуэтэжымкIэ, 
советскэ властыр къэзыхьыжахэм хэту зауэм 
Iуту и лъэгуажьэ кIэным шэ къытехуауэ аращ, 
арщхьэкIэ и пэжыпIэр мырат: шызакъуэгукIэ мэз 
Iуфэм кIуауэ, мэз джэд къом къэукIа хьэзыру Iэтэу 
зэтелърэ удз Iэмбатэ цIыкIукIэ щIэхъумэжауэ 
ирихьэлIащ. Лъапсэ, 46.

◊ Iуфэр къэжыхьын (2). ЗыщIыпIэ деж 
зыщыхущыхьын. Джэлил [адакъэр] къеплъыхмэ 
хэт ищIэрэ, джэдэщым къыщIэпщхьэну Iуфэр 
къежыхь [бажэм], мы жэщ хьэщIэр Джэлил и 
анэр зыIэщIэкIуэдар армырауэ уи фIэщ хъун? 
Бабыщыкъуэ адакъэпщ, 484. Хьэ тумэжь цIыкIури 
жыг щIагъым щIэту мэбанэ, йохъу-йолъыр, 
Iуфэр къежыхь, адакъэри джэдхэри зэгуигъэпу. 
Бабыщыкъуэ адакъэпщ, 476.

IУХЫЖЫН (Iуехыж) лъэI. (20). 1. (5). 
ЗэщIэкъуэжын, IугъэкIуэтыжын, щIэхыжын. 
Матрёнэ хьэкъущыкъур Iуихыжри итхьэщIыжат. 
Мазэ ныкъуэ щхъуантIэ, 623. ЦIыхубзри емыфэу 
стэканитIым итар графин цIыкIум ирикIэжри 
Iуихыжащ, къызыIихам иритыжыну. МелыIыч, 441. 
2. (3). ЗэщIэкъуэжын, зэлъыIухыжын. Думэсарэ 
занщIэу пIэр Iуихыжыну хуежьащ. Хъуэпсэгъуэ 
нур, 307. Назифэ и пIэр зэлъыIумыхауэ къигъанэ 
и хабзэт, нэхъыбэу Iузыхыжыр сэрат, Исуф 
абы гу лъимытэу къэнэнт? Лэчымэ, 393. 3. (10). 
ЗэщIэкъуэжын, къехьэлIэжын, къыпычыжын. 
Дунейр бжьыхьэ-хуегъэзэкIти, цIыхухъуу къуажэм 
дэсыр губгъуэм щыIэт, гъавэ Iуахыжу. ГущIэгъу, 
423. Уи вапIэм сыти къытегъакIэ, Тепсэр 
угуфIэу Iупхыжынщ. Мывалъэ щIыпIэ дапщэ 

щыIэ. «Вагъуэ махуэ», 354. Мэшыр хъурэ гъавэр 
Iуахыжа нэужь, хьэсэпэхъумэм фIыщIэшхуэ 
хуэзымыщI къуажэм дэскъым, арауи къыщIэкIынщ 
Дэрдэхь и гуэныр нэщI хъуауэ гъэ щIытемыхьэр. 
Хьэсэпэхъумэ, 418. 4. (2). ХуэщIа, гъэбыда гуэр 
IугъэкIыжын. [Риммэ:] Уи гаражыр Iуахыжауэ 
слъэгъуащ. Гъуэгуанэ, 116. Зэм ягъэбыдэу, зэм 
Iуахыжу блыным дэплъыпIэ тIэкIу иIэщи, Апчарэ 
щэху цIыкIуу, закъримыгъащIэу абыкIэ доплъ. 
Щынэхужьыкъуэ, 66.

IУХЫН I (Iуех) лъэI. (39). 1. (26). ХуэщIа гуэр 
IугъэкIын. Хьэбибэ нэмэзыбзэ тIэкIу ищIэр 
къибжурэ, пэгуныр къищтэри хуэм дыдэу бжэр 
Iуихри жэмыр къишыну унэм щIэкIащ. Нал къута, 
285. Куэбжэр Iуахри, лIы бжьыфIэ гуэр пщIантIэм 
къыдыхьащ, военнэ френч щыгъыу, пыIэщхъуэ 
лъахъши щхьэрыгъыу, сытуи зекIуэкIафIэу 
зекIуэрэ, жыуигъэIэу. Мазэ ныкъуэ щхъуантIэ, 
565. Хэт Бот и деж вгъакIуи къевгъашэ, абы 
фIэкIа кIасэр Iузыхын щыIэкъым, жиIэрт, Елдари 
Iуехыф, жызыIи яхэтт. Хъуэпсэгъуэ нур, 235. 2. 
(6). ЗэщIэкъуэжын, къехьэлIэжын (гъавэр). Къру 
щIыкIэу, зэлъэужьу, Мэкъу пыдупщIу бгым дыкъох, 
Жьыбгъэр къепщэм, гмм зиужьу Аргъынэшхуэр 
ныIудох. Мэкъуауэ. «ЩIалэгъуэ щIыналъэ», 
46. И Iухыныр къыслъымысми, Ар Iузыхым сэ 
гукъэкI КъысхуищIыни лъырырекI. Си губгъуэ. 
«Щхьэлыкъуэ», 375. 3. (4). Зыгуэр IугъэкIуэтын, 
зыгуэрым бгъэдэхын. Iух, тIасэ, мыр [сурэтыр] 
си унэ къыщIумыхьэ, а зи сурэт ящIар ахърэтым 
къэдэуэжынущ, «псэ къысхалъхьакъым» жиIэурэ, 
жиIэри арат Чачэ нэхъ зытегузэвыхьыр. Мазэ 
ныкъуэ щхъуантIэ, 502. Iуащхьэмахуэ жьым 
Iуихынкъым, Дэри ди гум ар ихункъым. Лъэпкъхэм 
я тыгъэ. «Партыр ди пашэу», 50.

IУХЫН II (Iухащ) лъэмыI. (7). IугъэзэщIыкIауэ, 
мыгъэбыдауэ щытын. Шэщыр хуабэ хъуат, 
шэщыбжэр Iуха пэтми, цIыхухэр къызэщIэплъат, 
бэуапIэ ямыгъуэту. Мазэ ныкъуэ щхъуантIэ, 661. 
Щхьэгъубжэр Iухащи, щхьэгъубжэIупхъуэр жьым 
зэрехуэ. Нал къута, 236. Бжэ IухамкIэ [Къэрэжь] 
плъэмэ, щIалэ цIыкIум шыр псы иригъэфауэ, 
IункIыбзэ зиIэ лъахъэр зэпеплъыхь, тхьэм ещIэ, 
фIэгъэщIэгъуэну ара? Лъапсэ, 103.

IУХЫФЫН (Iуехыф) лъэI. (3). Зыгуэр Iупхыну 
пхузэфIэкIын, Iупхыну плъэкIын. [Гъуумар:] Зыми 
Iуимыхыфыну IункIыбзэ симыIэну Iэмал иIэкъым. 
Хъуэпсэгъуэ нур, 178. Хьэпэщыпхэ ящIмэ, кIасэр 
зэIунэнщи хамэ къакIуэу Iуихыфынкъым, жаIэу 
абы тращIыхьырт. Хъуэпсэгъуэ нур, 235.

IУХУЭН (Iуохуэ) лъэмыI. (26). Зыгуэрым зыгуэр 
ишхын, ирифын. Зыгуэр щысIухуакIэ, деплъынкъэ 
иджы нэхъыбэрэ щысыфым, жиIэ хуэдэу, Чачэ 
тIэкIуи зызэпилъэщIыхьыжащ. Мазэ ныкъуэ 
щхъуантIэ, 512. Аркъэ жыхуэпIэр арамэ, тхьэ, 
игъащIэм сIумыхуа Сэлимэ блынымкIэ зегъазэри 
и щIыбагъыр къысхуегъазэ. Лъапсэ, 43. Гундж 
мэракIуэр зэ сIухуати Сохь иджыри и бэлыхь. 
Гундж мэракIуэ. «Батырыбжьэ», 92.

◊ Дзэкъэгъуэ Iумыхуэн (2). Еплъ дзэкъэгъуэ. 
[И] быдзышэ Iухуэн (1). Еплъ быдзышэ.

IУХУЖЫН (Iуехуж) лъэI. (4). 1. (2). Пхууэрэ 

IугъэкIыжын, IугъэкIуэтыжын. Зэгуэр Лу чы 
кIыхь иIыгъыу Нурхьэлийхэ я бжэIупэм Iуст, 
джэд сыт къыIухьэмэ, Iуихужу. Хъуэпсэгъуэ нур, 
278. Хьэбибэ … джэдкъуртыр Iуихужри хъыджэбз 
цIыкIур унэмкIэ ишащ, шатэ щIэгъэпщтхьа 
къритыну. Щынэхужьыкъуэ, 59. 2. (2). ЛэжьапIэм 
IугъэкIыжын. Астемыр шыхъуэу къэзыщтам 
нэгъуэщI шыхъуэ лажьи-хъати имыIэу Iуихужащ. 
Хъэупсэгъуэ нур, 165.

IУХУН (Iуеху) лъэI. (5). 1. (3). Пхууэрэ зыгуэр 
IугъэкIын. Зэгуэр хьэ тумэжь цIыкIур зэрышыхыкI 
Iэнлъэм [адакъэр] иувэри хьэм ишхыр игу 
щрихьым, хьэм и пэм еуIури Iуихуащ. Бабыщыкъуэ 
адакъэпщ, 475. Ерыщу лъабжьэр фIагъанэу, 
Мыбдежым бийхэр итат, Жыр Iэщэ Iэджэр 
къагъанэу, Ар дэ удынкIэ Iутхуат. ЗэуапIэ. «Шум 
и гъуэгу», 23. Къалэдэсыр зэрогъэкIий: мо пщыIэ 
къомыр Iуфху жаIэри, губгъуэрысхэми я лъабжьэр 
фIагъэнащ: губгъуэм дихьэу щхьэ зыдгъалIэрэ, 
жаIэри. ХьэщIэ лъапIэ, 404. 2. (2). ЛэжьапIэм 
Iудзын, IугъэкIын. Зыгуэр [лэжьапIэ] къищтакъэ 
япэм къищтауэ щытахэм ящыщ зы Iэмал имыIэу 
Iуихунт [Щамхьун]. Хъуэпсэгъуэ нур, 161.

IУХЬЭН (Iуохьэ) лъэмыI. (8). 1. (2). Зыгуэрым 
и гупэм, и IухьэпIэм екIуэлIэн. Iуащхьэм уехмэ, 
хым уIуохьэ, Я пащтыхьри лъэс-лъэбыкъщ. Комор 
къэрал. «Вагъуэ махуэ», 330. БжэIупэм щыIухьэм, 
[Джэлил адакъэм] Iуэн и гум къихьати, адакъэ 
хужьым жреIэ: Уи лIыгъэжьыр уи лIыгъэжмэ, 
иджыри зэ дызэдэгъаIуэт, жиIэри. Бабыщыкъуэ 
адакъэпщ, 485. 2. (6). Зэуэн щIэдзэн, зэуапIэм 
щыIэн. А тIум [Темботрэ Лурэ] я гугъэт Астемыр 
бэлшэвычу щыIэм я нэхъыщхьэу, зауэм щыIухьэкIэ 
кIэдету щыIэр зэбгрыжу. Хъуэпсэгъуэ нур, 261. 
Шуудзэр ещанэу зауэм щыIухьэм зыкъомрэ кIуащ, 
къеуэ щымыIэу. Лыгъэ, 411. Я лъэрыгъыпыср 
ягъэкIэщIрэ Зауэ Iухьэнум псалъэр кIэщIт. Ди 
лъэпкъ и псалъэ епцIыжакъым. «Дамыгъэ», 208.

IУЧЫН: ◊ тхьэкIумэIупсыр Iучын (1). Еплъ 
тхьэкIумэIупс.

IУШЭ (4). плъыф. Мызахуэ, къуаншэ. Ара 
фи лIыгъэр здынэсыр? жиIэри Залымджэрий 
и жьэр Iушэ ищIащ. Хъуэпсэгъуэ нур, 91. 
[Блэм:] «СызанщIабзэщ, си кIэрщ Iушэр!» 
Блэ. «Мывэ хуабэ», 260. ТхылъымпIэ хужь 
напэшхуэ къигъуэтри бгъэдэтIысхьащ [Лу] и 
усэр тритхыкIыжу: псалъэхэр зэгъэкIуауэ, уэрэд 
тхыкIэм тету, хьэрфхэр зэрыбкIэ тегъэуа хуэдэу, 
егугъупэу усэр итхырт, и щхьэр тIэкIу Iушэ 
ищIауэ. Мазэ ныкъуэ щхъуантIэ, 615. 

IУШЭЖЫН (Iуешэж) лъэI. (2). Пшэурэ 
Iугъэхьэжын, ешэлIэжын. Зэанэзэпхъур дадэм 
емылIалIэу бжэIупэм Iуашэжри гуцIыкIум 
лIыжьыр ису къагъанэри къыдэкIыжащ, IейкIи 
фIыкIи псалъэ жамыIэу. Къалэн, 433.

IУШЭН (Iуешэ) лъэI. (4). Пшэурэ Iугъэхьэн, 
ешэлIэн. Долэт мэжджытым къыщипсэлъауэ 
щытар нобэ къехъулIащ: жылэ къызэхуэсар 
зэрызехьэу Щэрданхэ я унэм ешэ, дзэ иришэжьауэ 
зауэм Iуишэ хуэдэу, жэрыжэу здэжэм унафэ 

мыщхьэпэр ищIу: ФынакIуэ, маржэ! Хъуэпсэгъуэ 
нур, 254. Инал инструментыщIэ къаритрэ 
оркестрыр ин хъумэ, полъку псо музыкэкIэ зауэм 
IуашэнкIи хъунщ. Мазэ ныкъуэ щхъуантIэ, 554. 
Кубанцевыр дапщэрэ хуэза дивизэ зэхаша къудейр 
зауэм Iуашамэ, махуэ зыбгъупщIкIэ а дивизэм 
щыщ къэмынэу хэкIуадэу! Щынэхужьыкъуэ, 47.

IУШХЭН (Iуашхащ) лъэмыI. (4). ШхэпскIэ 
зыгуэр зыщIыпIэ Iугъэбыдауэ щытын. Саримэ а 
здэщытым деж щыту Астемырхэ я щхьэгъубжэм 
дэплъырт, урыс хъыджэбзыр илъагъун и гугъэу, 
арщхьэкIэ дэнэт ар щыплъагъунур, абджым 
и пIэкIэ щхьэгъубжэм тхылъымпIэ Iушхамэ. 
Хъуэпсэгъуэ нур, 313. «Отдел кадровкIэ» зэджэр 
пэш ямыгъэплъ мыхьэнэншэ гуэрым щIэст, 
щхьэгъубжитI хэлъым абджыр хэударэ газет 
Iушхауэ. МелыIыч, 450.

IУШЫЖЫН (Iуешыж) лъэI. (2). Пшэурэ зыгуэр 
IугъэкIыжын, бгъэдэшыжын. ЛIым лъыкъуалэр 
къежэхыу [Дэрдэхь] щиуIэм, хъыджэбз цIыкIур 
шынати, и адэм и Iэр иубыдри Iуишыжащ. 
Хьэсэпэхъумэ, 419.

IУШЫН (Iуеш) лъэI. (6). Пшэурэ зыгуэр 
IугъэкIын, бгъэдэшын. Долэт и гум къэкIыжат 
Бэлацэ шу блэкIам еплъу щытыху мэкъу къызэриша 
шитIыр шэрихьэт шухэм Iуашауэ зэрыщытари, 
иджы и гъусэр ауан ищIырт. Хъуэпсэгъуэ нур, 321. 
Ахъшэр Iуашри Iуэхур щIагъуэу къыщIэкIынкъым, 
жиIэри Иринэ и гум къэкIащ. Нал къута, 279. 
ПIыту Апчарэ лъэныкъуэкIэ Iуишри хуабжьу 
игъэщэхуу письмоушхуэ гуэр къритащ, пэшот 
плъыжь тегъэуауэ. Щынэхужьыкъуэ, 57.

IУЩ (33). плъыф. Губзыгъэ, акъылыфIэ. 
Степан Ильич лIы Iущщ, Инали Къазджэрии 
тIури фIы дыдэу ецIыху, уеблэмэ хэт сыт игу 
илъми къыбжиIэнщ. Мазэ ныкъуэ щхъуантIэ, 
528. Уи зэманыгъуэр щхьэмыгъазэщ, Зи псалъэ 
Iущым къадэгъэш. Хэт сыт IэнатIэ къехъулIами… 
«Батырыбжьэ», 63. Мес, Ленин Iущыр нэпкъым 
тету КъэкIуэн лIэщIыгъуэм Iэр хешие, Мыбдеж 
фIыцIэшхуэу бгыр зэхэтми, КIыфIыгъэм нэхур 
хеукъуэдие. Ленин лъагэу тетщ. «ЩIалэгъуэ 
щIыналъэ», 7.

◊ Iущ хъун (2). Зыгуэрым дерс къыхэхын, 
щыуагъэм къытемыгъэзэжын. [Къылышбий 
Жыраслъэн жреIэ:] Сыту зэ Iущ умыхъурэ? 
Хъуэпсэгъуэ нур, 64. [Инал:] А псори 
хуагъэгъуа нэужьи, Iущ хъуакъым Мэтхъэныр. 
Хъуэпсэгъуэ нур, 320.

☐ Хэт Iущыр, щыжаIэм, упщIэр Iущщ, жаIащ 
(4). Еплъ хэт.

IУЩАБЭ (1). плъыф. Бзэ IэфI зиIэ, гуапэу, 
Iэдэбу псалъэ. [Дзэшу:] НтIэ, ди нысэ цIыкIуу 
къытхуэгузавэр, мэл хуэдэу Iущащэу, щынэм 
хуэдэу Iущабэу, джэд хуэдэу быныфIэу, хьэфI 
хуэдэу Iумахуэу, шыфIым хуэдэу цIэрыIуэу, 
къуалэбзуубзэу, убзэрэбзэжу… КIапсэ кIапэ, 15.

IУЩАЩЭУ (5). нареч. Макъ цIыкIукIэ, макъ 
лъахъшэ ищIу. Думэсарэ мафIэ ищIауэ шхынхэр 
игъэхуэбэжырт, Нани нэмэзлыкъым тесу 
нэмэзыбзэ ищIэ тIэкIур тIэу-щэ къытригъазэ-

нытригъазэурэ жиIащ, нэмэз щыгъэ иIэри игъажэу 
Iущащэу зыкъомри щысащ. Хъуэпсэгъуэ нур, 
120. Жьы къепщэм жыг тхьэмпэхэр Iущащэу 
Мейм и мэр хегуашэ хьэуам, Гъэгъахэр полъэлъыр, 
щIэращIэу, Тез мэхъур гъуэгурыкIуэу теуам. Мей. 
«Шум и гъуэгу», 74.

IУЩЭЩЭН (мэIущащэ) лъэмыI. (1). 1. (5). 
Макъ цIыкIукIэ псэлъэн. Унэшхуэ [Астемыр] 
зыщIыхьам писыр фэкъу гуэр, и щхьэр лъэныкъуабэ 
ищIауэ, тхэуэ щыст, щытхэкIи Iущащэрт, и 
Iупэр игъэпIэжьажьэу. Хъуэпсэгъуэ нур, 113. 
Сарими къэушырт, жэщкIи, нанэ Iущащэми, 
Думэсарэ гъыми зэхихырт. Хъуэпсэгъуэ нур, 191. 
2. (5). зэхь. Макъ лъахъшэ гъэIун. Жыг пщIащэр 
мэIущащэ, И шкIур макъым бгыр щIодэIу, Псыр 
хуит хъуным ныхуэпIащIэу Нэпкъым елъэм макъ 
егъэIу. Псынэ. «ЩIалэгъуэ щIыналъэ», 69.

IУЩЫГЪЭ (6). Губзыгъагъэ, акъылыфIагъэ. 
КъызыгурыIуэм дежкIэ Iущыгъэшхуэщ [асэтин 
джыназым жыпIар], жиIэрт Къылышбий и 
къуэм. Хъуэпсэгъуэ нур, 116. ЦIыхухъум дежкIэ 
Iущыгъэм Нэхъ фащэ дахэ щымыIэ. ЛIым хуэдэлI. 
«Батырыбжьэ», 162. Къурш Iущыгъэр уи гум 
илъым, Хъумэ, си псэ, зым иумыт. Къажэ, къажэ, 
псыIэрышэ. «Батырыбжьэ», 48.

IУЩЫНЫГЪЭ (1). Еплъ Iущыгъэ. ЛIы 
хуэдэлIхэр зэхэтIысхьэм, ЖьантIэм яшэ зи 
щхьэ тхъуар, ЛIыгъэр мыщIэу щагъэдахэм 
Iущыныгъэрщ дыщэ хъуар. МыщIэр дыщэм 
дощIэращIэ. «Батырыбжьэ», 149.

IУЩIЭЖЫН (IуощIэж) лъэмыI. (3). Хуэзэжын, 
ирихьэлIэжын. [Абу-Деруиш] Гуэныхь птемылъу 
Алыхьым и пащхьэм уихьэжауэ напэ къабзэкIэ 
уIущIэжмэ, Тхьэр зэтар уэращ. Кхъэлэгъунэ, 374. 
«Зи щIыхуэ стелъ щыIэкъым, ахърэтым сыкIуэжми, 
ди лIам напэ къабзэкIэ саIущIэжынщ» …Урарэ 
бауэкIэщI къэхъуащи, лъэбакъуи хуэчыжыркъым. 
Къалэн, 436. Къалэм сикIыу къуажэм сокIуэ, Си 
къалэныр сэ сощIэжыр Сэ лэжьыгъэр зи гуфIэгъуэм 
Я лэжьапщIэу саIуощIэжыр. Сомрэ дрлларрэ. 
«Партыр ди пашэу», 134.

IУЩIЭН I (IуощIэ) лъэмыI. (29). Зыгуэрым 
хуэзэн, ирихьэлIэн. Астемыр здэкIуэм цIыхубз 
дахэ Iэджэми яIущIэрт. Хъуэпсэгъуэ нур, 112. Лу 
щымытмэ, Сосрыкъуэ игъэхъыбарт Жыраслъэн 
IущIар езыр арауэ. Мазэ ныкъуэ щхъуантIэ, 
600. И джатэр къихауэ лIыжьым IущIэн и гугъа 
щхьэкIэ, Дзэшу а махуэм къигъэзэжакъым, щIалэ 
цIыкIу къигъакIуэри фызыжьым [Жангулэз] 
къыхуиIуэхуащ: ЩIэх къэзгъэзэжыну уи гугъэу 
укъэмыплъэ. КIапсэ кIапэ, 18.

IУЩIЭН II (IуещIэ) лъэI. (10). ТкIуаткIуэ 
гуэрым и кIуапIэр, жапIэр зыгуэркIэ гъэбыдэн, 
зэхуэщIын. Ислъэмей къуажэм кIэнауэм нэмыщIу 
псы къыхэшыпIэр IуащIэну къалэн щащIэт. Зи 
лъэрыгъыпс тIыгъа, 524. Мывэр джабэм къехуэхауэ 
Псыхьэлыгъуэр щхьэ IуищIа? Махуэр блокIыр 
напIэзыпIэу. «Вагъуэ махуэ», 315. Еуэ-еIуэу цIыхур 
ежауэ псыр IуащIэрт. Мазэ ныкъуэ щхъуантIэ, 515.

IУЩIЭН III (IущIащ) лъэмыI. (1). ТкIуаткIуэ 
гуэрым и кIуапIэр, жапIэр зыгуэркIэ 

гъэбыдауэ, зэхуэщIауэ щытын. Псыр IущIати, 
къыдэгъэуэхыгъуейтэкъым, езыри [Шаукэт] псым 
еплъу зыкъомрэ щытащ, иджыри къэс сызыгъашхэ 
си щIыр зигъэнщIу псы езгъафэмэ, псапэ хъункIэ 
хъунщ, жиIэу. Аргъуей, 385.

IУЩIЫКIЫН (IуещIыкI) лъэI. (2). Iутхъын, 
зыгуэрым Iутыр пкъутэу къыхэгъэхун. АтIэ, 
насып уимыIэмэ, хъудырым уи дзэр IуещIыкI, 
жиIэрт зым. Хъуэпсэгъуэ нур, 152. [Гесиод:] 
Уунэхъунумэ, хъудырым уи дзэр IуещIыкI. Тепщэч 
къэзылъэтыхь, 159.

IУЩIЫН (еIущI) лъэI. (1). ЗыгуэркIэ 
уеуэурэ зыгуэр джафэ щIын, узыхуей теплъэр 
къыхэгъэкIын. Си кхъащхьэм дежым мывэ закъуэ 
ВгъэтIылъ, нэгъуэщI сэ сыну сыхуэмей, Мывэр 
фэ фIущIуи фыпымылъ, 

О СЛОВАРЕ ЯЗЫКА АЛИМА КЕШОКОВА

Словарь создан на базе всего творческого наследия выдающегося деятеля кабар-
дино-черкесской литературы Алима Пшемаховича Кешокова – были расписа-
ны все его произведения, когда-либо изданные на родном языке, в результате 
чего образовалась картотека, насчитывающая более 600 тысяч карточек. 

Словари, основанные на языке конкретного человека, являются редкостью 
как в российском, так и в мировом масштабе – такой чести удостаиваются 
лишь единицы. Алим Кешоков, который уже при жизни был признан клас-
сиком, несомненно, в числе подобных личностей. Он был и остается лидером 
в национальной литературе как по уровню таланта, так и по плодотворно-
сти. Как ни у кого другого, в языке его произведений раскрыта вся красота 
и глубина родной речи, поэтому предлагаемый словарь является по сути по-
казателем лексико-фразеологического потенциала современного кабардино-
черкесского языка. В этом плане Словарь языка Алима Кешокова имеет пре-
имущество перед своими предшественниками, в том числе и перед Толковым 
словарем кабардино-черкесского языка 1999 года, прежде всего потому, что 
он полностью документирован, т.е здесь каждая статья опирается на конкрет-
ные письменные источники, в то время, как создатели раннее вышедших сло-
варей часто вынуждены были доверять только своей собственной интуиции, 
которая, как известно, может подводить. Внимательный читатель, сравнивая 
указанные работы со Словарем языка Алима Кешокова, сможет убедиться в 
том, что в последнем значения значительного числа слов и фразеологизмов 
сформулированы более точно. 

Все сказанное дает основание для того, чтобы назвать предлагаемый труд 
первым национальным (толковым) Словарем кабардино-черкесского языка, 
созданным по всем требованиям современной лингвистики. С другой сторо-
ны, вобрав в себя опыт существующих словарей подобного рода, он в то же 
время по целому ряду критериев является новаторским не только для адыг-
ской, но и для отечественной и зарубежной лексикографии. 

Б.Ч. Бижоев
доктор филологических наук, 

автор и руководитель проекта 
Словаря языка Алима Кешокова. 

ON DICTIONARY OF ALIM KESHOKOV'S LANGUAGE

 e dictionary is built up on the basis of outstanding kabardino-circassian 
literature luminary Alim Pshemakhovich Keshokov's creative heritage. All his 
writings ever published in his native language were written and as a result a catalogue 
with more than 600 000 cards was set up.

Dictionaries built on a certain person's language is few and far between both 
in Russia and in the whole world. Only a few merit such honour. Alim Keshokov 
who was admitted as a classical writer within his lifetime is certainly among them. 
He was and still is a number one in national literature both in his level of talent 
and in his fruitfulness. As no one else he revealed all the beauty and depth of the 
native language in his writings.  at's why suggested dictionary is at bottom the 
index of lexical-phraseological potential of modern Kabardino-circassian language. 
Within this framework Alim Keshokov's Dictionary has an advantage over its 
predecessors including kabardino-circassian defi nition dictionary of 1999 in the 
fi rst place because it is completely documented, i.e. each article here is based on 
certain written source. Whilst authors of previous dictionaries o en had to trust 
only their own intuition which is known to have an ability to let down. When an 
attentive reader compares pointed works with Alim Keshokov's language dictionary 
he can be sure that in the latest meaning of a great number of words and idioms are 
represented more accurate.

Everything mentioned above gives reason to call suggested work as the fi rst 
kabardino-circassian national (defi nition) Dictionary built up according to all 
demands of modern language studies. On the other hand having included all the 
experience of similar existing dictionaries at the same time it occurs to be innovatory 
according to a number of criteria not only for adyg lexicography but for the foreign 
one as well.

B.Ch. Bizhoev
Doctor of Philology

Author and curator of the project
Alim Keshokov's language dictionary

